
         ສາລະບານ

      
  
    
      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (1)
      
        	
          ເປັນຫຍັງຈຶ່ງຈຳເປັນຕ້ອງແຍກແຍະຜູ້ນໍາປອມ
        

        	
          ພາບລວມຂອງຄວາມຮັບຜິດຊອບສິບຫ້າປະການຂອງຜູ້ນໍາ ແລະ ຜູ້ເຮັດວຽກ
        

        	
          ຂໍ້ທີໜຶ່ງ: ນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ແລະ ໃຫ້ເຂົ້າໃຈພຣະທໍາເຫຼົ່ານັ້ນ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ
        
          	
            ຜູ້ນໍາປອມບໍ່ມີຄຸນນະພາບ ແລະ ຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ
          

          	
            ຜູ້ນໍາປອມບໍ່ສາມາດນໍາພາຜູ້ຄົນເຂົ້າສູ່ຄວາມຈິງຄວາມເປັນຈິງໄດ້
          

        

        

        	
          ຂໍ້ທີສອງ: ຄຸ້ນເຄີຍກັບສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ (ພາກທີໜຶ່ງ)
        
          	
            ຜູ້ນໍາປອມເບິ່ງສະພາວະຂອງຄົນແຕ່ລະປະເພດບໍ່ອອກ
          

          	
            ຜູ້ນໍາປອມບໍ່ສາມາດແກ້ໄຂຄວາມຫຍຸ້ງຍາກ ແລະ ບັນຫາທີ່ຜູ້ຄົນພົບພໍ້ໃນທາງເຂົ້າຊີວິດຂອງພວກເຂົາ
          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (2)
      
        	
          ຂໍ້ທີສອງ: ການຄຸ້ນເຄີຍກັບສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ (ພາກທີສອງ)
        
          	
            ຄວາມຫຍຸ້ງຍາກແປດປະເພດຂອງທາງເຂົ້າຂອງຊີວິດ
          
            	
              I. ຄວາມຫຍຸ້ງຍາກທີ່ກ່ຽວຂ້ອງກັບການປະຕິບັດໜ້າທີ່ຂອງຕົນ
            

            	
              II. ບັນຫາທີ່ກ່ຽວຂ້ອງກັບວິທີການປະຕິບັດຕໍ່ອະນາຄົດ ແລະ ປາຍທາງຂອງຕົນ
            

            	
              III. ຄວາມຫຍຸ້ງຍາກທີ່ກ່ຽວຂ້ອງກັບມະນຸດສຳພັນ
            

            	
              IV. ບັນຫາທີ່ກ່ຽວຂ້ອງກັບອາລົມຄວາມຮູ້ສຶກຂອງມະນຸດ
            

            	
              V. ບັນຫາທີ່ກ່ຽວຂ້ອງກັບການໂລບມາກໃນຄວາມສຸກສະບາຍທາງເນື້ອໜັງ
            

            	
              VI. ຄວາມຫຍຸ້ງຍາກທີ່ກ່ຽວຂ້ອງກັບການຮູ້ຈັກຕົນເອງ
            

            	
              VII. ການສະແດງອອກຕ່າງໆຂອງຜູ້ຄົນໃນການປະຕິບັດຕໍ່ພຣະເຈົ້າ
            

            	
              VIII. ທັດສະນະຄະຕິ ແລະ ການສະແດງອອກຕ່າງໆ ຂອງຜູ້ຄົນໃນການປະຕິບັດຕໍ່ຄວາມຈິງ
            

          

          

          	
            ຜົນກະທົບທາງລົບ ແລະ ຜົນຕາມມາຈາກວຽກງານຂອງຜູ້ນໍາປອມ
          

        

        

        	
          ຂໍ້ທີສາມ: ໂອ້ລົມກ່ຽວກັບຫຼັກການຄວາມຈິງທີ່ຄວນທຳຄວາມເຂົ້າໃຈ ເພື່ອປະຕິບັດແຕ່ລະໜ້າທີ່ໃຫ້ດີ (ພາກທີໜຶ່ງ)
        
          	
            ຜູ້ນໍາປອມກ່າວໄດ້ພຽງແຕ່ຄຳເວົ້າ ແລະ ຫຼັກຄຳສອນເພື່ອຕັກເຕືອນຜູ້ຄົນ
          

          	
            ຜູ້ນໍາປອມບໍ່ເຮັດວຽກງານຕົວຈິງ ຫຼື ບໍ່ໃສ່ໃຈວຽກງານທີ່ສົມຄວນຂອງພວກເຂົາ
          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (3)
      
        	
          ລາຍການທີສາມ: ໂອ້ລົມກ່ຽວກັບຫຼັກການຄວາມຈິງທີ່ຄວນທຳຄວາມເຂົ້າໃຈ ເພື່ອປະຕິບັດແຕ່ລະໜ້າທີ່ຂອງຕົນໃຫ້ດີ (ພາກສອງ)
        
          	
            ຜູ້ນໍາປອມບໍ່ສາມາດໂອ້ລົມກ່ຽວກັບຫຼັກການໃນການປະຕິບັດວຽກງານໄດ້
          

        

        

        	
          ລາຍການທີສີ່: ກຳສະຖານະການຂອງຜູ້ຄຸມງານວຽກງານຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄວ້ສະເໝີ ແລະ ປັບປ່ຽນການມອບໝາຍໜ້າທີ່ຂອງພວກເຂົາ ຫຼື ປົດພວກເຂົາອອກໂດຍທັນທີຕາມຄວາມຈຳເປັນ, ເພື່ອປ້ອງກັນ ຫຼື ຫຼຸດຜ່ອນຄວາມເສຍຫາຍທີ່ເກີດຈາກການໃຊ້ຄົນທີ່ບໍ່ເໝາະສົມ ແລະ ຮັບປະກັນປະສິດທິພາບ ແລະ ຄວາມຄືບໜ້າຢ່າງລ່ຽນໄຫຼຂອງວຽກງານ
        
          	
            ຜູ້ນໍາ ແລະ ຜູ້ເຮັດວຽກຕ້ອງຕິດຕາມສະຖານະການຂອງຜູ້ຄຸມງານໃນວຽກຕ່າງໆ
          

          	
            ມາດຕະຖານໃນການຄັດເລືອກຜູ້ຄຸມງານໃນວຽກຕ່າງໆ
          

          	
            ການສະແດງອອກຂອງຜູ້ນໍາປອມກ່ຽວກັບຜູ້ຄຸມງານໃນວຽກຕ່າງໆ
          
            	
              I. ຜູ້ນໍາປອມປະຕິບັດຕໍ່ຜູ້ຄຸມງານທີ່ບໍ່ໄດ້ເຮັດວຽກງານຕົວຈິງແນວໃດ
            

            	
              II. ຜູ້ນໍາປອມປະຕິບັດຕໍ່ຜູ້ຄຸມງານທີ່ມີຄວາມສາມາດຕໍ່າ ແລະ ຂາດຄວາມສາມາດໃນການເຮັດວຽກແນວໃດ
            

            	
              III. ວິທີທີ່ຜູ້ນໍາປອມປະຕິບັດຕໍ່ຜູ້ຄຸມງານທີ່ຫາເລື່ອງໃສ່ຮ້າຍ ແລະ ກົດຂີ່ຂົ່ມເຫັງຄົນອື່ນ
            

            	
              IV. ວິທີການທີ່ຜູ້ນໍາປອມປະຕິບັດຕໍ່ຜູ້ຄຸມງານທີ່ຕໍ່ຕ້ານການຈັດແຈງວຽກງານ ແລະ ເຮັດສິ່ງຕ່າງໆຕາມວິທີຂອງພວກເຂົາເອງ
            

            	
              V. ວິທີທີ່ຜູ້ນໍາປອມປະຕິບັດຕໍ່ຜູ້ຄຸມງານທີ່ເປັນພວກຕໍ່ຕ້ານພຣະຄຣິດ ແລະ ສ້າງຕັ້ງອານາຈັກອິດສະຫຼະ
            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (4)
      
        	
          ຂໍ້ທີຫ້າ: ກຳແໜ້ນ ແລະ ເຂົ້າໃຈສະຖານະ ແລະ ຄວາມຄືບໜ້າຂອງວຽກງານແຕ່ລະຢ່າງໃຫ້ເປັນປັດຈຸບັນຢູ່ສະເໝີ ແລະ ສາມາດແກ້ໄຂບັນຫາ, ແກ້ໄຂການບ່ຽງເບນ ແລະ ແກ້ໄຂຂໍ້ບົກຜ່ອງໃນວຽກງານໂດຍທັນທີ ເພື່ອໃຫ້ວຽກງານດຳເນີນໄປຢ່າງລ່ຽນໄຫຼ
        
          	
            ຜູ້ນໍາປອມມັກເພີດເພີນໃນຄວາມສະບາຍ ແລະ ບໍ່ລົງເລິກໃນລະດັບຮາກຖານເພື່ອທຳຄວາມເຂົ້າໃຈວຽກງານ
          

          	
            ຜູ້ນໍາປອມບໍ່ຕິດຕາມ ຫຼື ຊີ້ນໍາວຽກງານ
          

          	
            ຜູ້ນໍາປອມບໍ່ເຮັດວຽກງານຕົວຈິງ ເຊິ່ງເຮັດໃຫ້ຄວາມຄືບໜ້າຂອງວຽກງານຊັກຊ້າ
          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (5)
      
        	
          ຂໍ້ທີຫົກ: ສົ່ງເສີມ ແລະ ບົ່ມເພາະຜູ້ມີພອນສະຫວັນທີ່ມີຄຸນສົມບັດທຸກປະເພດ ເພື່ອໃຫ້ທຸກຄົນທີ່ສະແຫວງຫາຄວາມຈິງສາມາດມີໂອກາດໄດ້ຮັບການຝຶກຝົນ ແລະ ເຂົ້າສູ່ຄວາມເປັນຈິງແຫ່ງຄວາມຈິງໂດຍໄວເທົ່າທີ່ຈະໄວໄດ້
        
          	
            ຄວາມໝາຍສຳຄັນຂອງການທີ່ເຮືອນຂອງພຣະເຈົ້າສົ່ງເສີມ ແລະ ບົ່ມເພາະຜູ້ມີພອນສະຫວັນທຸກປະເພດ
          

          	
            ເງື່ອນໄຂທີ່ຈຳເປັນສຳລັບຜູ້ມີພອນສະຫວັນປະເພດຕ່າງໆ ທີ່ເຮືອນຂອງພຣະເຈົ້າສົ່ງເສີມ ແລະ ບົ່ມເພາະ
          
            	
              I. ເງື່ອນໄຂທີ່ຈຳເປັນສຳລັບຜູ້ນໍາ ແລະ ຜູ້ເຮັດວຽກ ແລະ ຜູ້ຄຸມງານລາຍການວຽກງານຕ່າງໆ
            

            	
              II. ເງື່ອນໄຂທີ່ຈຳເປັນສຳລັບຜູ້ມີພອນສະຫວັນ ໃນສາຂາວິຊາຊີບຕ່າງໆ ທີ່ມີພອນສະຫວັນພິເສດ ຫຼື ຂອງຂວັນ
            

            	
              III. ເກນທີ່ຈໍາເປັນສຳລັບບຸກຄະລາກອນທີ່ເຮັດວຽກງານກິດຈະການທົ່ວໄປ
            

          

          

          	
            ຈຸດປະສົງຂອງເຮືອນຂອງພຣະເຈົ້າໃນການສົ່ງເສີມ ແລະ ເພາະປູກຄົນທີ່ມີຄວາມສາມາດພິເສດທຸກປະເພດ
          

          	
            ຄວາມເຂົ້າໃຈ ແລະ ທັດສະນະຄະຕິທີ່ຄົນໃດໜຶ່ງຄວນມີກ່ຽວກັບການສົ່ງເສີມ ແລະ ກາານເພາະປູກຜູ້ຄົນໂດຍເຮືອນຂອງພຣະເຈົ້າ
          

          	
            ທັດສະນະຄະຕິ ແລະ ການສະແດງອອກຂອງຜູ້ນໍາປອມຕໍ່ການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດ
          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (6)
      
        	
          ຂໍ້ທີເຈັດ: ຈັດສັນ ແລະ ໃຊ້ງານຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນຖືກໃຊ້ງານໃຫ້ເກີດປະໂຫຍດສູງສຸດ (ພາກທີໜຶ່ງ)
        
          	
            ການໃຊ້ງານຄົນປະເພດຕ່າງໆຢ່າງສົມເຫດສົມຜົນ ໂດຍອີງໃສ່ຄວາມເປັນມະນຸດຂອງພວກເຂົາ
          

          	
            ການໃຊ້ງານຄົນປະເພດຕ່າງໆຢ່າງສົມເຫດສົມຜົນ ໂດຍອີງໃສ່ຈຸດແຂງຂອງພວກເຂົາ
          

          	
            ວິທີໃນການປະຕິບັດຕໍ່ຄົນພິເສດບາງປະເພດ
          
            	
              I. ວິທີໃນການປະຕິບັດຕໍ່ຄົນທີ່ບໍ່ເອົາໃຈໃສ່ຕໍ່ວຽກງານທີ່ເໝາະສົມຂອງຕົນເອງ
            

            	
              II. ວິທີປະຕິບັດຕໍ່ຄົນແບບຢູດາ
            

            	
              III. ວິທີປະຕິບັດຕໍ່ມິດສະຫາຍທີ່ຢູ່ໃນ ຄຣິສຕະຈັກ
            

            	
              IV. ວິທີປະຕິບັດຕໍ່ຄົນທີ່ເຄີຍຖືກໄລ່ອອກ
            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (7)
      
        	
          ຂໍ້ທີເຈັດ: ຈັດສັນ ແລະ ໃຊ້ງານຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນໄດ້ຮັບການໃຊ້ງານຢ່າງເກີດປະໂຫຍດສູງສຸດ (ພາກທີສອງ)
        

        	
          ຂໍ້ທີແປດ: ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ (ພາກທີໜຶ່ງ)
        
          	
            ຜູ້ນໍາ ແລະ ຜູ້ເຮັດວຽກຕ້ອງໄດ້ລະບຸ ແລະ ແກ້ໄຂຄວາມຍາກລຳບາກໃຫ້ທັນເວລາ
          

          	
            ຄວາມສັບສົນ ແລະ ຄວາມຍາກລຳບາກທີ່ຜູ້ນໍາ ແລະ ຜູ້ເຮັດວຽກມັກຈະພົບພໍ້ໃນວຽກງານຂອງພວກເຂົາ
          
            	
              I. ຄວາມສັບສົນ
            

            	
              II. ຄວາມຍາກລຳບາກ
            
              	
                1. ຄວາມຍາກລຳບາກແມ່ນຫຍັງ
              

              	
                2. ມຸມມອງ ແລະ ທັດສະນະຄະຕິທີ່ຖືກຕ້ອງທີ່ຄວນມີເມື່ອພົບພໍ້ກັບຄວາມຍາກລຳບາກ
              

              	
                3. ຫຼັກການທີ່ຜູ້ນໍາ ແລະ ຜູ້ເຮັດວຽກຄວນປະຕິບັດເມື່ອພົບພໍ້ກັບຄວາມຍາກລຳບາກ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (8)
      
        	
          ຂໍ້ທີແປດ: ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ (ພາກທີສອງ)
        
          	
            ຜູ້ນໍາ ແລະ ຜູ້ເຮັດວຽກຄວນລາຍງານ ແລະ ແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ
          
            	
              I. ນິຍາມຂອງຄຳວ່າ “ທັນທີ”
            

            	
              II. ຜົນສະທ້ອນຂອງການບໍ່ແກ້ໄຂບັນຫາໂດຍທັນທີ
            

          

          

          	
            ການໄຈ້ແຍກຜູ້ນໍາປອມບາງປະເພດໂດຍອີງຕາມຄວາມຮັບຜິດຊອບຂໍ້ທີແປດ
          
            	
              I. ຜູ້ນໍາປອມທີ່ເປັນຄົນຈອມປອມຝ່າຍວິນຍານ
            

            	
              II. ຜູ້ນໍາປອມທີ່ມີຄວາມສາມາດຕໍ່າ
            

            	
              III. ຜູ້ນໍາປອມທີ່ເປັນຄົນຂີ້ຄ້ານ ແລະ ໝົກມຸ້ນຢູ່ກັບຄວາມສະດວກສະບາຍ
            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (9)
      
        	
          ບັນທັດຖານສອງຂໍ້ໃນການຕັດສິນວ່າຜູ້ນໍາ ແລະ ຜູ້ເຮັດວຽກໄດ້ມາດຕະຖານ ຫຼື ບໍ່
        

        	
          ຂໍ້ທີເກົ້າ: ໃຫ້ສື່ສານ, ອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດ, ໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ (ພາກທີໜຶ່ງ)
        
          	
            ນິຍາມ ແລະ ລາຍການສະເພາະຂອງການຈັດແຈງວຽກງານ
          
            	
              I. ວຽກງານບໍລິຫານ
            

            	
              II. ວຽກງານບຸກຄະລາກອນ
            

            	
              III. ວຽກງານພຣະກິດຕິຄຸນ
            

            	
              IV. ວຽກງານວິຊາຊີບປະເພດຕ່າງໆ
            

            	
              V. ຊີວິດຄຣິສຕະຈັກ
            

            	
              VI. ການຄຸ້ມຄອງຊັບສິນ
            

            	
              VII. ວຽກງານການສະລ້າງ
            

            	
              VIII. ວຽກງານພາຍນອກ
            

            	
              IX. ສະຫວັດດີການຄຣິສຕະຈັກ
            

            	
              X. ແຜນສຸກເສີນ
            

          

          

          	
            ວິທີສື່ສານ ແລະ ຈັດຕັ້ງປະຕິບັດການຈັດແຈງວຽກງານຢ່າງຖືກຕ້ອງ
          
            	
              I. ວິທີສື່ສານການຈັດແຈງວຽກງານ
            

            	
              II. ວິທີຈັດຕັ້ງປະຕິບັດການຈັດແຈງວຽກງານ
            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (10)
      
        	
          ຂໍ້ທີເກົ້າ: ໃຫ້ສື່ສານ, ອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດ, ໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ (ພາກທີສອງ)
        
          	
            ການໃຫ້ການນຳພາ, ການຊີ້ນໍາ ແລະ ການຊຸກຍູ້ການຈັດຕັ້ງປະຕິິບັດການຈັດແຈງວຽກງານ ແລະ ການກວດກາ ແລະ ການຕິດຕາມສະຖານະການຈັດຕັ້ງປະຕິບັດການຈັດແຈງວຽກງານ
          
            	
              I. ການໃຫ້ການນຳພາ
            

            	
              II. ການໃຫ້ການຊີ້ນໍາ ແລະ ການຊຸກຍູ້
            

            	
              III. ການກວດກາ ແລະ ຕິດຕາມ
            

          

          

          	
            ການໂອ້ລົມກ່ຽວກັບວິທີຈັດຕັ້ງປະຕິບັດການຈັດແຈງວຽກງານພ້ອມດ້ວຍຕົວຢ່າງ
          

          	
            ທັດສະນະຄະຕິ ແລະ ການສະແດງອອກຂອງຜູ້ນໍາປອມກ່ຽວກັບການຈັດແຈງວຽກງານ
          

          	
            ບັນທັດຖານໃນການທົດສອບວ່າຜູ້ນໍາ ແລະ ຜູ້ເຮັດວຽກໄດ້ມາດຕະຖານ ຫຼື ບໍ່
          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (11)
      
        	
          ຂໍ້ທີສິບ: ເກັບຮັກສາຢ່າງຖືກຕ້ອງ ແລະ ຈັດສັນຢ່າງສົມເຫດສົມຜົນບັນດາລາຍການວັດຖຸຕ່າງໆຂອງເຮືອນຂອງພຣະເຈົ້າ (ໜັງສື, ອຸປະກອນຕ່າງໆ, ທັນຍາພືດ ແລະ ອື່ນໆ) ແລະ ດຳເນີນການກວດກາ, ການບຳລຸງຮັກສາ ແລະ ການສ້ອມແປງເປັນປະຈຳເພື່ອຫຼຸດຜ່ອນຄວາມເສຍຫາຍ ແລະ ການສິ້ນເປືອງ; ທັງຍັງຕ້ອງປ້ອງກັນບໍ່ໃຫ້ຄົນຊົ່ວຊ້າສວຍໂອກາດຍຶດເອົາສິ່ງເຫຼົ່ານັ້ນ
        
          	
            ການເກັບຮັກສາຢ່າງເໝາະສົມ
          

          	
            ການຈັດສັນຢ່າງສົມເຫດສົມຜົນ
          
            	
              1. ການຈັດສັນໜັງສືພຣະທຳຂອງພຣະເຈົ້າຢ່າງສົມເຫດສົມຜົນ
            

            	
              2. ການຈັດສັນອຸປະກອນປະເພດຕ່າງໆຢ່າງສົມເຫດສົມຜົນ
            

            	
              3. ການຈັດສັນເຄື່ອງໃຊ້ປະຈຳວັນ ແລະ ອາຫານຕ່າງໆຢ່າງສົມເຫດສົມຜົນ
            

          

          

          	
            ການຈັດການວັດຖຸສິ່ງຂອງຂອງເຮືອນຂອງພຣະເຈົ້າໃຫ້ດີ ແມ່ນຄວາມຮັບຜິດຊອບຂອງຜູ້ທີ່ພຣະເຈົ້າເລືອກທຸກຄົນ
          

          	
            ທັດສະນະ ແລະ ການສະແດງອອກຂອງຜູ້ນໍາປອມກ່ຽວກັບວັດຖຸສິ່ງຂອງຂອງເຮືອນຂອງພຣະເຈົ້າ
          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (12)
      
        	
          ຂໍ້ທີສິບເອັດ: ເລືອກຄົນທີ່ໄວ້ໃຈໄດ້ ເຊິ່ງມີຄວາມເປັນມະນຸດທີ່ໄດ້ມາດຕະຖານ ໂດຍສະເພາະສຳລັບໜ້າທີ່ໃນການລົງທະບຽນ, ກວດນັບ ແລະ ການເກັບຮັກສາເຄື່ອງຖວາຍຢ່າງເປັນລະບົບ; ກວດກາ ແລະ ກວດສອບລາຍຮັບ-ລາຍຈ່າຍເປັນປະຈຳ ເພື່ອໃຫ້ສາມາດກວດພົບກໍລະນີການຟຸມເຟືອຍ ຫຼື ການສິ້ນເປືອງ, ພ້ອມທັງລາຍຈ່າຍທີ່ບໍ່ສົມເຫດສົມຜົນໄດ້ໂດຍທັນທີ, ຢຸດຕິສິ່ງດັ່ງກ່າວ ແລະ ຮຽກຮ້ອງຄ່າຊົດເຊີຍທີ່ສົມເຫດສົມຜົນ; ນອກຈາກນີ້, ຕ້ອງປ້ອງກັນຢ່າງເດັດຂາດບໍ່ໃຫ້ເຄື່ອງຖວາຍຕົກໄປຢູ່ໃນມືຂອງຄົນຊົ່ວຊ້າ ແລະ ຖືກພວກເຂົາຍຶດຄອງເອົາໄປ
        
          	
            ເຄື່ອງຖວາຍແມ່ນຫຍັງ
          

          	
            ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກກ່ຽວກັບການເກັບຮັກສາເຄື່ອງຖວາຍ
          
            	
              I. ການເກັບຮັກສາເຄື່ອງຖວາຍຢ່າງເໝາະສົມ
            

            	
              II. ການກວດສອບບັນຊີ
            

            	
              III. ການຕິດຕາມ, ການສອບຖາມ ແລະ ການກວດກາລາຍຈ່າຍທຸກປະເພດ, ດຳເນີນການກວດສອບຢ່າງເຂັ້ມງວດ
            

            	
              IV. ການຊອກຮູ້ກ່ຽວກັບທີ່ຢູ່ທີ່ໄປຂອງເຄື່ອງຖວາຍ ແລະ ສະຖານະການຕ່າງໆຂອງຜູ້ດູແລຮັກສາຢ່າງທັນການ
            

          

          

          	
            ທັດສະນະ ແລະ ການສະແດງອອກຂອງຜູ້ນໍາປອມກ່ຽວກັບເຄື່ອງຖວາຍ
          
            	
              I. ປະຕິບັດຕໍ່ເຄື່ອງຖວາຍວ່າເປັນຊັບສິນສ່ວນລວມ
            

            	
              II. ບໍ່ສົນໃຈ ຫຼື ຖາມໄຖ່ກ່ຽວກັບການໃຊ້ຈ່າຍເຄື່ອງຖວາຍ
            

            	
              III. ການຈຳກັດລາຍຈ່າຍທີ່ສົມເຫດສົມຜົນ
            

            	
              IV. ການຍຶດຄອງ ແລະ ການຊົມໃຊ້ເຄື່ອງຖວາຍ
            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (13)
      
        	
          ຂໍ້ທີສິບສອງ: ລະບຸຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ທີ່ຖືກເລືອກຂອງພຣະເຈົ້າພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີໜຶ່ງ)
        
          	
            ບັນດາບຸກຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ
          
            	
              I. ການມັກເວົ້ານອກເລື່ອງໃນເວລາໂອ້ລົມຄວາມຈິງເປັນປະຈໍາ
            

            	
              II. ການເວົ້າຄຳເວົ້າ ແລະ ຫຼັກຄຳສອນເພື່ອນຳພາຜູ້ຄົນຢ່າງຜິດໆ ແລະ ເພື່ອໃຫ້ຄົນອື່ນຍົກຍ້ອງ
            

            	
              III. ການລົມເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວ
            

            	
              IV. ການສ້າງຕັ້ງກຸ່ມກ້ອນ
            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (14)
      
        	
          ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີສອງ)
        
          	
            ບັນດາບຸກຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ
          
            	
              V. ການຍາດແຍ່ງສະຖານະ
            

            	
              VI. ການສ້າງການພົວພັນທີ່ບໍ່ເໝາະສົມ
            
              	
                A. ການພົວພັນທີ່ບໍ່ເໝາະສົມລະຫວ່າງຍິງຊາຍ
              

              	
                B. ສາຍສຳພັນແບບຮັກຮ່ວມເພດ
              

              	
                C. ສາຍສຳພັນທາງຜົນປະໂຫຍດທີ່ບໍ່ເໝາະສົມ
              

              	
                D. ຄວາມກຽດຊັງລະຫວ່າງບຸກຄົນ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (15)
      
        	
          ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີສາມ)
        
          	
            ຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ
          
            	
              VII. ການໂຈມຕີເຊິ່ງກັນແລະກັນ ແລະ ການປະທະຄາລົມ
            
              	
                1. ການສະແດງອອກຫຼາຍປະເພດຂອງການໂຈມຕີເຊິ່ງກັນແລະກັນ ແລະ ການປະທະຄາລົມ
              
                	
                  1. ການເປີດໂປງຈຸດອ່ອນຂອງກັນແລະກັນ
                

                	
                  2). ການເປີດໂປງ ແລະ ໂຈມຕີເຊິ່ງກັນແລະກັນ
                

                	
                  3). ການປະທະຄາລົມ
                

                	
                  4). ການກ່າວໂທດຄົນຕາມອຳເພີໃຈ
                

              

              

              	
                2. ລັກສະນະຄວາມເປັນມະນຸດຂອງຄົນທີ່ມັກໂຈມຕີຄົນອື່ນເປັນປະຈໍາ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (16)
      
        	
          ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີສອງ)
        
          	
            ຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ
          
            	
              VIII. ການເຜີຍແຜ່ແນວຄິດ
            
              	
                1. ການສະແດງອອກຂອງການເຜີຍແຜ່ແນວຄິດ
              
                	
                  1). ການເຜີຍແຜ່ແນວຄິດກ່ຽວກັບພຣະເຈົ້າ
                

                	
                  2). ການເຜີຍແຜ່ແນວຄິດກ່ຽວກັບພຣະທຳຂອງພຣະເຈົ້າ ແລະ ພາລະກິດຂອງພຣະອົງ
                

              

              

              	
                2. ວິທີປະຕິບັດຕໍ່ຄົນທີ່ເຜີຍແຜ່ແນວຄິດ
              

              	
                3. ຫຼັກການ ແລະ ແນວທາງໃນການແກ້ໄຂແນວຄິດ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (17)
      
        	
          ຂໍ້ທີສິບສອງ: ລະບຸຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີຫ້າ)
        
          	
            ບັນດາບຸກຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ
          
            	
              IX. ການລະບາຍຄວາມເປັນລົບ
            
              	
                1. ການລະບາຍຄວາມເປັນລົບແມ່ນຫຍັງ
              

              	
                2. ສະພາວະ ແລະ ການສະແດງອອກຕ່າງໆຂອງຄົນທີ່ລະບາຍຄວາມເປັນລົບ
              
                	
                  1). ການລະບາຍຄວາມເປັນລົບເມື່ອຮູ້ສຶກບໍ່ພໍໃຈກ່ຽວກັບການຖືກປົດອອກ
                

                	
                  2). ການລະບາຍຄວາມເປັນລົບເມື່ອປະຕິເສດທີ່ຈະຮັບເອົາການລິຮານ
                

                	
                  3). ການລະບາຍຄວາມເປັນລົບເມື່ອຊື່ສຽງ, ສະຖານະ ແລະ ຜົນປະໂຫຍດຂອງຕົນຖືກທຳລາຍ
                

                	
                  4). ການລະບາຍຄວາມເປັນລົບເມື່ອຄວາມປາຖະໜາທີ່ຈະໄດ້ຮັບພອນຖືກທຳລາຍ
                

              

              

              	
                3. ຫຼັກການ ແລະ ແນວທາງໃນການແກ້ໄຂຄວາມເປັນລົບ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (18)
      
        	
          ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ແມ່ນຍຳ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີຫົກ)
        
          	
            ຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ
          
            	
              X. ການເຜີຍແຜ່ຂ່າວລືທີ່ບໍ່ມີຄວາມຈິງ
            
              	
                1. ການສະແດງອອກຂອງການເຜີຍແຜ່ຂ່າວລືທີ່ບໍ່ມີມູນຄວາມຈິງ
              

              	
                2. ແກ່ນແທ້ຂອງການເຜີຍແຜ່ຂ່າວລືທີ່ບໍ່ມີມູນຄວາມຈິງແມ່ນການກະທຳຕົນເປັນຄົນຮັບໃຊ້ຊາຕານ
              

              	
                3. ວິທີປະຕິບັດຕໍ່ຂ່າວລືທີ່ບໍ່ມີມູນຄວາມຈິງຂອງລັດຖະບານພັກກອມມູນິດຈີນ ແລະ ໂລກສາສະໜາທີ່ໃສ່ຮ້າຍປ້າຍສີ ແລະ ໂຈມຕີພຣະເຈົ້າ
              

              	
                4. ການແຍກແຍະຂ່າວລືທີ່ບໍ່ມີມູນຄວາມຈິງຫຼາຍປະເພດທີ່ຕີຄວາມໝາຍພຣະທຳຂອງພຣະເຈົ້າຜິດ ແລະ ຕັດສິນພາລະກິດຂອງພຣະເຈົ້າ
              

              	
                5. ຜົນຮ້າຍຂອງຂ່າວລືທີ່ບໍ່ມີມູນຄວາມຈິງ
              

              	
                6. ການແຍກແຍະຄົນທີ່ເຜີຍແຜ່ຂ່າວລືທີ່ບໍ່ມີມູນຄວາມຈິງ ແລະ ຫຼັກການໃນການຈັດການກັບພວກເຂົາ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (19)
      
        	
          ຂໍ້ທີສິບສອງ: ຊອກຫາຄົນ, ເຫດການ ແລະ ສິ່ງຕ່າງໆ ທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍທີ່ປົກກະຕິຂອງຄຣິສຕະຈັກໃນທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ທີ່ຖືກເລືອກຂອງພຣະເຈົ້າພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີເຈັດ)
        
          	
            ບັນດາບຸກຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນຊີວິດຄຣິສຕະຈັກ
          
            	
              ຫຼັກການໃນການຮັບມືກັບຜູ້ທີ່ມີຄວາມສຳພັນບໍ່ເໝາະສົມ
            

            	
              XI. ການບົ່ງການ ແລະ ການຂັດຂວາງການເລືອກຕັ້ງ
            
              	
                ກ. ການສະແດງອອກເຖິງການບົ່ງການ ແລະ ການຂັດຂວາງການເລືອກຕັ້ງ
              

              	
                B. ຫຼັກການໃນການຈັດການກັບຄົນຊົ່ວຊ້າທີ່ຄວບຄຸມການເລືອກຕັ້ງຂອງຄຣິສຕະຈັກ
              

            

            

            	
              ບົດສະຫຼຸບກ່ຽວກັບບັນດາບຸກຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນ
            

            	
              XII. ການສົນທະນາເລື່ອງການເມືອງ
            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (20)
      
        	
          ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນພາລະກິດຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີແປດ)
        
          	
            ວຽກງານສາມຢ່າງທີ່ຜູ້ນໍາ ແລະ ຜູ້ເຮັດວຽກຄວນປະຕິບັດພາຍໃນຄວາມຮັບຜິດຊອບຂໍ້ທີສິບສອງ
          
            	
              I. ການລະບຸຜູ້ຄົນ, ເຫດການ ແລະ ສິ່ງຕ່າງໆທີ່ກໍ່ໃຫ້ເກີດການຂັດຂວາງ ແລະ ການລົບກວນໂດຍທັນທີ ແລະ ຢ່າງຖືກຕ້ອງ
            

            	
              II. ການຢຸດຢັ້ງ ແລະ ການຈຳກັດຄົນຊົ່ວຮ້າຍຢ່າງທັນເວລາ
            

            	
              III. ການເປີດໂປງການກະທຳທີ່ຊົ່ວຮ້າຍຂອງຄົນຊົ່ວຮ້າຍ ເພື່ອໃຫ້ຜູ້ຄົນທີ່ພຣະເຈົ້າເລືອກເຕີບໂຕໃນການແຍກແຍະ ແລະ ຮຽນຮູ້ບົດຮຽນ
            

          

          

          	
            ການໄຈ້ແຍກການສະແດງອອກຂອງຜູ້ນໍາປອມກ່ຽວກັບຄວາມຮັບຜິດຊອບຂໍ້ທີສິບສອງ
          
            	
              I. ຜູ້ນໍາປອມມີຄວາມສາມາດຕໍ່າ ແລະ ບໍ່ສາມາດລະບຸບັນຫາຂອງການຂັດຂວາງ ແລະ ການລົບກວນ
            

            	
              II. ຜູ້ນໍາປອມບໍ່ຈັດການກັບຄົນທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກຕາມຫຼັກການ
            

            	
              III. ຜູ້ນໍາປອມບໍ່ເປີດໂປງ ແລະ ບໍ່ຢຸດຢັ້ງຄົນຊົ່ວຮ້າຍ
            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (21)
      
        	
          ວິທີແຍກແຍະພວກຜູ້ຕໍ່ຕ້ານພຣະຄຣິສອອກຈາກຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ
        
          	
            ການແຍກແຍະພວກເຂົາ ໂດຍອີງໃສ່ທັດສະນະຄະຕິຂອງພວກເຂົາຕໍ່ຄວາມຈິງ
          

          	
            ການແຍກແຍະພວກເຂົາ ໂດຍອີງໃສ່ຄວາມເປັນມະນຸດຂອງພວກເຂົາ
          

          	
            ການແຍກແຍະພວກເຂົາ ໂດຍອີງໃສ່ວ່າພວກເຂົາກັບໃຈຢ່າງແທ້ຈິງ ຫຼື ບໍ່
          

          	
            ບົດສະຫຼຸບກ່ຽວກັບຄວາມແຕກຕ່າງລະຫວ່າງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ
          

        

        

        	
          ຂໍ້ທີສິບສາມ: ປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຖືກລົບກວນ, ນໍາພາຢ່າງຜິດໆ, ຄວບຄຸມ ແລະ ທຳຮ້າຍຢ່າງສາຫັດໂດຍພວກຕໍ່ຕ້ານພຣະຄຣິສ ແລະ ເຮັດໃຫ້ພວກເຂົາສາມາດແຍກແຍະພວກຕໍ່ຕ້ານພຣະຄຣິສ ແລະ ປະຖິ້ມພວກເຂົາຈາກໃຈ
        
          	
            ວຽກງານຫຼາຍຢ່າງທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ ເມື່ອກວດພົບວ່າພວກຜູ້ຕໍ່ຕ້ານພຣະຄຣິສກຳລັງລົບກວນຄຣິສຕະຈັກ
          
            	
              I. ການເປີດໂປງ
            

            	
              II. ການລິຮານ
            

            	
              III. ການໄຈ້ແຍກ
            

            	
              IV. ການຈຳກັດ
            

            	
              V. ການຕິດຕາມ
            

            	
              VI. ການຂັບໄລ່ອອກ
            

          

          

          	
            ການສະແດງອອກທີ່ຜູ້ນໍາປອມສະແດງອອກ ເມື່ອພວກຜູ້ຕໍ່ຕ້ານພຣະຄຣິສກໍ່ຄວາມລົບກວນ
          
            	
              I. ການບໍ່ເປີດໂປງ ແລະ ຈັດການກັບພວກຜູ້ຕໍ່ຕ້ານພຣະຄຣິສຍ້ອນຢ້ານວ່າຈະເຮັດຜິດໃຈພວກເຂົາ
            

            	
              II. ການບໍ່ສາມາດແຍກແຍະພວກຜູ້ຕໍ່ຕ້ານພຣະຄຣິສ
            

            	
              III. ການເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ
            

            	
              IV. ການບໍ່ສົນໃຈ ຫຼື ການຖາມກ່ຽວກັບຄົນທີ່ຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ
            

          

          

        

        

        	
          ເອກະສານປະກອບ: ການຕອບຄຳຖາມ
        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (22)
      
        	
          ຂໍ້ທີສິບສີ່: ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສທຸກປະເພດໂດຍທັນທີ (ພາກທີໜຶ່ງ)
        
          	
            ຄຣິສຕະຈັກແມ່ນຫຍັງ
          
            	
              I. ຄວາມເຂົ້າໃຈຫຼາຍປະການກ່ຽວກັບຄຣິສຕະຈັກ
            

            	
              II. ຄຸນຄ່າຂອງການມີຢູ່ຂອງຄຣິສຕະຈັກ ແລະ ວຽກງານທີ່ຄຣິສຕະຈັກເຮັດ
            

            	
              III. ຄຳນິຍາມຂອງຄຣິສຕະຈັກ
            

            	
              IV. ແນວຄິດ ແລະ ທັດສະນະຂອງຜູ້ຄົນຕໍ່ຄຣິສຕະຈັກ
            

          

          

          	
            ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ
          
            	
              I. ໂດຍອີງໃສ່ຈຸດປະສົງຂອງການເຊື່ອໃນພຣະເຈົ້າ
            
              	
                A. ເພື່ອຕອບສະໜອງຕໍ່ຄວາມປາຖະໜາທີ່ຈະເປັນຂ້າລາຊະການ
              

              	
                B. ເພື່ອສະແຫວງຫາເພດກົງກັນຂ້າມ
              

              	
                C. ເພື່ອຫຼີກລ່ຽງໄພພິບັດ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (23)
      
        	
          ຂໍ້ທີສິບສີ່: ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ (ພາກທີສອງ)
        
          	
            ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ
          
            	
              ອີງໃສ່ຈຸດປະສົງໃນການເຊື່ອໃນພຣະເຈົ້າ
            
              	
                D. ການສວຍໂອກາດ
              

              	
                E. ການອາໄສຄຣິດຕະຈັກກິນ
              

              	
                F. ການສະແຫວງຫາບ່ອນລີ້ໄພ
              

              	
                G. ການຊອກຫາຜູ້ໜູນຫຼັງ
              

              	
                H. ການສະແຫວງຫາຈຸດປະສົງທາງການເມືອງ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (24)
      
        	
          ຂໍ້ທີສິບສີ່: ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຮ້າຍ ແລະ ພວກຕໍ່ຕ້ານພຣະຄຣິສທຸກປະເພດ (ພາກທີສາມ)
        
          	
            ມາດຕະຖານ ແລະ ພື້ນຖານສຳລັບການແຍກແຍະຄົນຊົ່ວຮ້າຍປະເພດຕ່າງໆ
          
            	
              I. ອີງໃສ່ຈຸດປະສົງໃນການເຊື່ອໃນພຣະເຈົ້າ
            
              	
                I. ການຕິດຕາມກວດກາຄຣິສຕະຈັກ
              

            

            

            	
              II. ໂດຍອີງໃສ່ຄວາມເປັນມະນຸດ
            
              	
                1. ມັກບິດເບືອນຄວາມຈິງ ແລະ ສ້າງເລື່ອງ
              

              	
                2. ມັກສວຍໂອກາດເອົາປຽບ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (25)
      
        	
          ຂໍ້ທີສິບສີ່: ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ (ພາກທີສີ່)
        
          	
            ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ
          
            	
              II. ໂດຍອີງໃສ່ຄວາມເປັນມະນຸດ
            
              	
                3. ການເປັນຄົນເສເພນ ແລະ ບໍ່ຮັບການຄວບຄຸມ
              

              	
                4. ການເປັນຄົນມັກແກ້ແຄ້ນ
              

              	
                5. ການບໍ່ສາມາດລະວັງຄຳເວົ້າຂອງຕົນ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (26)
      
        	
          ຂໍ້ທີສິບສີ່：ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ (ພາກທີຫ້າ)
        
          	
            ທັດສະນະຄະຕິທີ່ຜູ້ນໍາ ແລະ ຜູ້ເຮັດວຽກຄວນມີຕໍ່ວຽກງານສະລ້າງຄຣິສຕະຈັກ
          

          	
            ການສະແດງອອກ ແລະ ຜົນສຸດທ້າຍຂອງຄົນສາມປະເພດທີ່ເຊື່ອໃນພຣະເຈົ້າ
          
            	
              I. ຜູ້ອອກເຫື່ອແຮງ
            

            	
              II. ປະຊາຊົນຂອງພຣະເຈົ້າ
            

            	
              III. ຄົນງານຮັບຈ້າງ
            

            	
              IV. ຜົນສຸດທ້າຍທີ່ແຕກຕ່າງກັນຂອງຄົນສາມປະເພດນີ້
            

          

          

          	
            ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ
          
            	
              II. ໂດຍອີງໃສ່ຄວາມເປັນມະນຸດ
            
              	
                F. ການເປັນຄົນບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາ ໂດຍບໍ່ມີໃຜກ້າທີ່ຈະຍຸແຍ່ພວກເຂົາ
              

              	
                G. ການມີສ່ວນຮ່ວມໃນກິດຈະກຳທີ່ຜິດສິນລະທຳຢ່າງສະໝໍ່າສະເໝີ
              

            

            

          

          

        

        

      

      

      	
        ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (27)
      
        	
          ຂໍ້ທີສິບສີ່: ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສທຸກປະເພດໂດຍທັນທີ (ພາກທີຫົກ)

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (1)

ເປັນຫຍັງຈຶ່ງຈຳເປັນຕ້ອງແຍກແຍະຜູ້ນໍາປອມ

ຕອນນີ້ພວກເຮົາໄດ້ໂອ້ລົມກ່ຽວກັບການສະແດງອອກຕ່າງໆຂອງພວກຕໍ່ຕ້ານພຣະຄຣິດຈົບແລ້ວ, ມື້ນີ້ພວກເຮົາຈະໂອ້ລົມກັນໃນຫົວຂໍ້ໃໝ່ ນັ້ນກໍຄື ການສະແດງອອກຕ່າງໆ ຂອງຜູ້ນໍາປອມ. ໃນຫຼາຍປີທີ່ຜ່ານມາຂອງການເຊື່ອໃນພຣະເຈົ້າ, ພວກເຈົ້າໄດ້ພົບພໍ້ກັບການສະແດງອອກ ແລະ ການປະຕິບັດທຸກປະເພດຂອງຜູ້ນໍາປອມ. ໃນຂະບວນການທີ່ເຮືອນຂອງພຣະເຈົ້າປົດຜູ້ນໍາປອມອອກໃນທຸກລະດັບ, ຄົນສ່ວນໃຫຍ່ກໍໄດ້ຮັບການແຍກແຍະ ບໍ່ຫຼາຍກໍໜ້ອຍ ກ່ຽວກັບຜູ້ນໍາປອມ; ນັ້ນກໍຄື, ຄົນສ່ວນໃຫຍ່ມີຄວາມເຂົ້າໃຈເລັກນ້ອຍກ່ຽວກັບການສະແດງອອກທີ່ສະເພາະເຈາະຈົງບາງຢ່າງຂອງຜູ້ນໍາປອມ. ແຕ່ບໍ່ວ່າພວກເຈົ້າຈະຢັ່ງຮູ້ ຫຼື ເຂົ້າໃຈຫຼາຍສໍ່າໃດກໍຕາມ, ໃນທີ່ສຸດແລ້ວມັນກໍຍັງບໍ່ເປັນລະບົບ ຫຼື ສະເພາະເຈາະຈົງພຽງພໍ. ໃນລະຫວ່າງການເລືອກຕັ້ງຂອງຄຣິສຕະຈັກ, ຫຼາຍຄົນບໍ່ເຂົ້າໃຈຫຼັກການຂອງການເລືອກຕັ້ງຜູ້ນໍາ, ຄວນເລືອກຄົນປະເພດໃດເປັນຜູ້ນໍາ ແລະ ຄົນປະເພດໃດທີ່ໃນຖານະຜູ້ນໍາ ສາມາດນໍາພາອ້າຍເອື້ອຍນ້ອງເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ ແລະ ໄດ້ມາດຕະຖານເປັນຜູ້ນໍາ. ພວກເຂົາບໍ່ໄດ້ຮັບຮູ້ ຫຼື ເຂົ້າໃຈຢ່າງແຈ່ມແຈ້ງກ່ຽວກັບສິ່ງເຫຼົ່ານີ້. ແມ່ນແຕ່ມີຄົນທີ່ມຶນງົງ ແລະ ບໍ່ມີການແຍກແຍະບາງຄົນທີ່ເລືອກຕັ້ງຜູ້ນໍາປອມຢ່າງເຈາະຈົງ ໃນລະຫວ່າງການເລືອກຕັ້ງ, ໂດຍເລືອກເອົາຜູ້ໃດກໍຕາມທີ່ຄືກັບຜູ້ນໍາປອມ ໃນຂະນະທີ່ເບິ່ງບໍ່ເຫັນຜູ້ທີ່ມີຄຸນສົມບັດຢ່າງແທ້ຈິງ ແລະ ສາມາດເປັນຜູ້ນໍາໄດ້, ພ້ອມທັງມີຄວາມສາມາດ ແລະ ຄວາມເປັນມະນຸດຂອງຜູ້ນໍາ. ຜູ້ທີ່ໂດຍພື້ນຖານແລ້ວບໍ່ມີຄວາມສາມາດ ແລະ ຄວາມເປັນມະນຸດທີ່ຈະເປັນຜູ້ນໍາໄດ້ຖືກເລືອກຕັ້ງ ຍ້ອນຄວາມກະຕືລືລົ້ນພາຍນອກ ຫຼື ພຶດຕິກຳທີ່ດີບາງຢ່າງຂອງພວກເຂົາ ແລະ ຍ້ອນພວກເຂົາສອດຄ່ອງກັບແນວຄິດຂອງຜູ້ຄົນທີ່ວ່າ “ດີ”, ໃນຂະນະທີ່ຜູ້ທີ່ມີຄຸນສົມບັດຄົບຖ້ວນທຸກຢ່າງທີ່ຈະນໍາພາໄດ້ນັ້ນ ຈະບໍ່ມີທາງຖືກເລືອກຕັ້ງເລີຍ. ຜູ້ທີ່ສະແຫວງຫາຄວາມໂດດເດັ່ນ ແລະ ເສຍສະລະຕົນເອງຢ່າງກະຕືລືລົ້ນ, ແຕ່ບໍ່ມີຄວາມສາມາດໃນການເຮັດວຽກໃດໆ, ຈະປາກົດຕົວໃນສະຖານະການຕ່າງໆຢູ່ສະເໝີ, ເບິ່ງຄືວ່າມີຄວາມຫ້າວຫັນເປັນພິເສດ ແລະ ຄົນສ່ວນໃຫຍ່ຈະຄິດວ່າຄົນປະເພດນີ້ມີຄຸນສົມບັດ ແລະ ຄວນຖືກເລືອກຕັ້ງ. ຜົນກໍຄື ຫຼັງຈາກທີ່ຄົນດັ່ງກ່າວຖືກເລືອກຕັ້ງ, ພວກເຂົາກໍບໍ່ສາມາດແບກຮັບວຽກງານໃດໆໄດ້. ພວກເຂົາແມ່ນແຕ່ບໍ່ສາມາດຈັດຕັ້ງປະຕິບັດການຈັດແຈງວຽກງານຂອງເບື້ອງເທິງໄດ້ ແລະ ພວກເຂົາບໍ່ຮູ້ວ່າຈະເຮັດແນວໃດ. ເຖິງແມ່ນວ່າພວກເຂົາຈະເຮັດໃຫ້ຕົນເອງຫຍຸ້ງຢູ່ສະເໝີຢ່າງກະຕືລືລົ້ນ, ຫຼັງຈາກທີ່ນໍາພາໄດ້ໄລຍະໜຶ່ງກໍບໍ່ມີການປັບປຸງ ແລະ ມີຄວາມຄືບໜ້າເລັກໜ້ອຍໃນວຽກງານໃດໆ ຂອງຄຣິສຕະຈັກ ແລະ ສະຖານະການຕ່າງໆ ກໍມັກຈະເກີດຂຶ້ນ ເຊິ່ງວຽກງານຂອງຄຣິສຕະຈັກກະຈັດກະຈາຍ ຫຼື ຜູ້ຄົນບໍ່ສາມັກຄີກັນ, ເປັນຍ້ອນການລົບກວນ ຫຼື ການຍຶດອຳນາດໂດຍຄົນຊົ່ວຊ້າ. ສິ່ງເຫຼົ່ານີ້ຄືຜົນສະທ້ອນທີ່ເກີດຈາກວຽກງານຂອງຜູ້ນໍາປອມ. ຫຼັງຈາກທີ່ຜູ້ນໍາປອມຖືກເລືອກຕັ້ງ, ບໍ່ພຽງແຕ່ທາງເຂົ້າຂອງຊີວິດຂອງອ້າຍເອື້ອຍນ້ອງຈະໄດ້ຮັບອິດທິພົນ ແລະ ໄດ້ຮັບຄວາມເສຍຫາຍ, ແຕ່ໃນເວລາດຽວກັນ ວຽກງານຕ່າງໆ ຂອງຄຣິສຕະຈັກກໍຈະໄດ້ຮັບຜົນກະທົບໃນທາງລົບ, ເຮັດໃຫ້ວຽກງານເຜີຍແຜ່ຂ່າວປະເສີດບໍ່ສາມາດດຳເນີນໄປຢ່າງລ່ຽນໄຫຼ ຫຼື ມີປະສິດທິພາບ. ສ່ວນໜຶ່ງນີ້ເປັນບັນຫາທີ່ເກີດຈາກຕົວຜູ້ນໍາປອມເອງ, ແຕ່ສ່ວນໜຶ່ງກໍກ່ຽວຂ້ອງກັບຜູ້ທີ່ເລືອກຕັ້ງພວກເຂົາເຊັ່ນກັນ. ຖ້າເຈົ້າບໍ່ເຂົ້າໃຈຫຼັກການຄວາມຈິງ, ບໍ່ມີການແຍກແຍະ ແລະ ຕາບອດ ແລະ ບໍ່ສາມາດເບິ່ງທະລຸຜູ້ຄົນໄດ້ ຈົນໃນທີ່ສຸດເຈົ້າກໍເລືອກຕັ້ງຜູ້ນໍາປອມ, ແລ້ວເຈົ້າບໍ່ພຽງແຕ່ທຳຮ້າຍຕົນເອງ ແລະ ຄົນອື່ນ, ແຕ່ວຽກງານຂອງຄຣິສຕະຈັກກໍໄດ້ຮັບຄວາມເສຍຫາຍເຊັ່ນກັນ. ນີ້ຄືຜົນກະທົບ ແລະ ຄວາມເສຍຫາຍທີ່ເກີດຈາກຜູ້ນໍາປອມຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ ແລະ ວຽກງານຂອງຄຣິສຕະຈັກ. ສະນັ້ນ, ພວກເຮົາຕ້ອງແຍກແຍະ ແລະ ແຈກແຈງການສະແດງອອກຕ່າງໆ ຂອງຜູ້ນໍາປອມ ແລະ ບົນພື້ນຖານນັ້ນ ເຮົາຈະເຮັດໃຫ້ພວກເຈົ້າເຂົ້າໃຈວ່າ ພຶດຕິກຳໃດທີ່ຜູ້ນໍາທີ່ໄດ້ມາດຕະຖານຄວນສະແດງອອກ, ພວກເຂົາຄວນເຮັດວຽກງານຫຍັງ ແລະ ຂອບເຂດຄວາມຮັບຜິດຊອບຂອງພວກເຂົາແມ່ນຫຍັງແທ້. ຫົວຂໍ້ການແຍກແຍະຜູ້ນໍາປອມມີຄວາມສຳຄັນຢ່າງຍິ່ງ, ເພາະມັນກ່ຽວຂ້ອງກັບວຽກງານຂອງຄຣິສຕະຈັກ, ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກທຸກຄົນ ແລະ ໂດຍສະເພາະຢ່າງຍິ່ງ ຄວາມຄືບໜ້າຂອງແຕ່ລະໜ້າທີ່. ບາງຄົນອາດຈະເວົ້າວ່າ: “ຂ້າພະເຈົ້າບໍ່ໄດ້ຕັ້ງໃຈທີ່ຈະລົງສະໝັກຮັບເລືອກຕັ້ງ ແລະ ຂ້າພະເຈົ້າບໍ່ມີຄວາມທະເຍີທະຍານ ຫຼື ຄວາມປາຖະໜາທີ່ຈະເປັນຜູ້ນໍາ ຫຼື ຜູ້ເຮັດວຽກ. ຂ້າພະເຈົ້າຮັບຮູ້ຕົວເອງ ແລະ ການເປັນຜູ້ເຊື່ອທຳມະດາກໍພຽງພໍແລ້ວ, ສະນັ້ນ ຫຼັກການຄວາມຈິງດ້ານນີ້ບໍ່ມີຫຍັງກ່ຽວຂ້ອງກັບຂ້າພະເຈົ້າ. ຖ້າຂ້າພະເຈົ້າຢາກຟັງ, ຂ້າພະເຈົ້າກໍຈະຟັງບາງຢ່າງກ່ຽວກັບທາງເຂົ້າຂອງຊີວິດ ແລະ ຄວາມລອດພົ້ນຂອງຂ້າພະເຈົ້າເອງ. ການສະແດງອອກຕ່າງໆ ຂອງຜູ້ນໍາປອມ ແລະ ຄວາມຈິງທີ່ກ່ຽວຂ້ອງນັ້ນບໍ່ໄດ້ກ່ຽວຂ້ອງກັບທາງເຂົ້າຂອງຊີວິດຂອງຂ້າພະເຈົ້າເອງ, ສະນັ້ນ ຂ້າພະເຈົ້າບໍ່ຈຳເປັນຕ້ອງຟັງ ຫຼື ຂ້າພະເຈົ້າສາມາດຟັງແບບບໍ່ໃສ່ໃຈ ຫຼື ແບບເສີຍເມີຍ ແລະ ພຽງແຕ່ເຮັດແບບພໍເປັນພິທີໂດຍບໍ່ເອົາມາໃສ່ໃຈ”. ທັດສະນະຄະຕິນີ້ດີບໍ? (ບໍ່, ບໍ່ແມ່ນ.) ຄົນອື່ນເວົ້າວ່າ: “ຂ້າພະເຈົ້າບໍ່ມີຄວາມທະເຍີທະຍານ ແລະ ບໍ່ຢາກລົງສະໝັກເປັນຜູ້ນໍາ. ຕັ້ງແຕ່ຂ້າພະເຈົ້າຍັງນ້ອຍ, ຂ້າພະເຈົ້າບໍ່ເຄີຍຕັ້ງໃຈທີ່ຈະເປັນເຈົ້າໜ້າທີ່ ຫຼື ໂດດເດັ່ນຈາກຄົນອື່ນ, ຂ້າພະເຈົ້າມັກເປັນຄົນທຳມະດາສາມັນ. ຂ້າພະເຈົ້າຢາກເປັນຜູ້ຕິດຕາມຕັ້ງແຕ່ຊ່ວງເວລາທີ່ຂ້າພະເຈົ້າເລີ່ມເຊື່ອໃນພຣະເຈົ້າ. ຂ້າພະເຈົ້າມັກເຮັດຕາມຄຳສັ່ງຂອງຄົນອື່ນ ແລະ ຂ້າພະເຈົ້າເຮັດທຸກຢ່າງທີ່ພວກເຂົາຂໍໃຫ້ຂ້າພະເຈົ້າເຮັດ. ການເປັນຄົນປະເພດນີ້ລຽບງ່າຍພຽງໃດ! ຂ້າພະເຈົ້າເປັນພຽງຄົນລຽບງ່າຍທີ່ບໍ່ຢາກກັງວົນ ຫຼື ແບກຮັບພາລະ, ສະນັ້ນ ຂ້າພະເຈົ້າບໍ່ຈຳເປັນຕ້ອງຟັງສິ່ງເຫຼົ່ານີ້ ແລະ ຂ້າພະເຈົ້າບໍ່ຢາກຟັງ”. ມຸມມອງນີ້ຖືກຕ້ອງ ຫຼື ບໍ່? (ບໍ່ຖືກຕ້ອງ.) ມັນບໍ່ຖືກຕ້ອງບ່ອນໃດ? (ເຖິງແມ່ນວ່າພວກເຂົາບໍ່ຢາກເປັນຜູ້ນໍາ, ຖ້າພວກເຂົາບໍ່ເຂົ້າໃຈຄວາມຈິງດ້ານນີ້ ແລະ ບໍ່ສາມາດແຍກແຍະຜູ້ນໍາປອມໄດ້, ແລ້ວໃນລະຫວ່າງການເລືອກຕັ້ງ, ພວກເຂົາກໍມີແນວໂນ້ມສູງທີ່ຈະເລືອກຜູ້ນໍາປອມ, ເຊິ່ງຈະສົ່ງຜົນກະທົບຕໍ່ວຽກງານຂອງຄຣິສຕະຈັກ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ.) ນີ້ແມ່ນດ້ານໜຶ່ງ. ມີຫຍັງອີກບໍ? (ບັນຫາຂອງຜູ້ນໍາປອມມີຢູ່ໃນພວກເຮົາແຕ່ລະຄົນ ແລະ ພວກເຮົາຄວນກວດສອບ, ໄຕ່ຕອງ ແລະ ເຂົ້າໃຈຕົນເອງ.) (ຖ້າພວກເຮົາບໍ່ສາມາດແຍກແຍະຜູ້ນໍາປອມໄດ້, ພວກເຮົາກໍຈະບໍ່ຮູ້ແມ່ນແຕ່ຕອນທີ່ພວກເຮົາຖືກນໍາພາຢ່າງຜິດໆ ໂດຍຜູ້ນໍາປອມ ແລະ ຊີວິດຂອງພວກເຮົາເອງກໍຈະໄດ້ຮັບຄວາມເສຍຫາຍ.) (ມຸມມອງປະເພດນີ້ເປັນການສະແດງອອກເຖິງການບໍ່ສະແຫວງຫາຄວາມຈິງ. ການເປັນຜູ້ນໍາໃນເຮືອນຂອງພຣະເຈົ້າບໍ່ຄືກັນກັບການມີຄວາມທະເຍີທະຍານ ແລະ ຢາກເປັນເຈົ້າໜ້າທີ່ໃນໂລກ. ການເປັນຜູ້ນໍາແມ່ນເພື່ອສະແຫວງຫາຄວາມຈິງໃຫ້ດີຂຶ້ນ, ເພື່ອແບກຮັບພາລະສຳລັບວຽກງານຂອງຄຣິສຕະຈັກ ແລະ ເພື່ອຄຳນຶງເຖິງເຈດຕະນາຂອງພຣະເຈົ້າ. ນີ້ຄືການພະຍາຍາມກ້າວໄປສູ່ຄວາມຈິງ.) (ໃນຖານະຜູ້ຄົນທີ່ພຣະເຈົ້າເລືອກ, ພວກເຮົາມີພັນທະ ແລະ ຄວາມຮັບຜິດຊອບທີ່ຈະລາຍງານຜູ້ນໍາປອມ. ຖ້າພວກເຮົາບໍ່ສາມາດແຍກແຍະຜູ້ນໍາປອມໄດ້, ແລ້ວພວກເຮົາອາດຈະປ່ອຍໃຫ້ຜູ້ນໍາປອມຍຶດອຳນາດ ແລະ ສົ່ງຜົນກະທົບຕໍ່ວຽກງານຂອງຄຣິສຕະຈັກ.) ນັ້ນມີຈັກດ້ານ? (ຫ້າດ້ານ.) ແຕ່ລະດ້ານໃນຫ້າດ້ານນີ້ແມ່ນຖືກຕ້ອງ ແລະ ຂ້ອນຂ້າງແມ່ນຍໍາ. ການໄຈ້ແຍກແກ່ນແທ້ຂອງບັນຫານີ້ໂດຍອີງໃສ່ມຸມມອງຂອງຄົນປະເພດທີ່ເຮົາຫາກໍກ່າວເຖິງ, ໂດຍພື້ນຖານແລ້ວແມ່ນມີຫ້າດ້ານນີ້. ບໍ່ວ່າພວກເຈົ້າຈະຢາກເປັນຜູ້ນໍາ ຫຼື ບໍ່ກໍຕາມ, ໃນຖານະໜຶ່ງໃນຜູ້ຄົນທີ່ພຣະເຈົ້າເລືອກ, ພວກເຈົ້າຄວນຮັບບົດບາດໃນການກວດກາຜູ້ນໍາ ແລະ ຜູ້ເຮັດວຽກ. ເຮືອນຂອງພຣະເຈົ້າກໍແມ່ນເຮືອນຂອງພວກເຈົ້າເຊັ່ນກັນ ແລະ ຜູ້ນໍາກໍປຽບເໝືອນຜູ້ດູແລເຮືອນໂຕນ້ອຍໆ. ຖ້າພວກເຂົາຈັດການສິ່ງຕ່າງໆ ບໍ່ດີ, ພວກເຈົ້າກໍຈະໄດ້ຮັບຜົນກະທົບ ແລະ ພົວພັນໄປນຳ, ສະນັ້ນ ພວກເຈົ້າມີຄວາມຮັບຜິດຊອບ ແລະ ພັນທະທີ່ຈະກຳກັບດູແລວຽກງານທັງໝົດຂອງພວກເຂົາ.

ພາບລວມຂອງຄວາມຮັບຜິດຊອບສິບຫ້າປະການຂອງຜູ້ນໍາ ແລະ ຜູ້ເຮັດວຽກ

ການແຍກແຍະຜູ້ນໍາປອມບໍ່ແມ່ນເລື່ອງຍາກ, ເພາະຄົນປະເພດນີ້ມີຈໍານວນບໍ່ໜ້ອຍໃນຄຣິສຕະຈັກ; ພວກເຂົາມີຕົວຕົນຢູ່ແລ້ວນັບຕັ້ງແຕ່ມີຜູ້ນໍາຄຣິສຕະຈັກ ແລະ ວຽກງານຄຣິສຕະຈັກ. ຂີດຄວາມສາມາດ ແລະ ຄວາມສາມາດໃນການຢັ່ງຮູ້ຂອງພວກເຂົາ, ຄຸນລັກສະນະ ແລະ ເສັ້ນທາງທີ່ເລືອກຂອງພວກເຂົາ ລ້ວນແລ້ວແຕ່ມີການສະແດງອອກທີ່ຊັດເຈນຫຼາຍຢ່າງ. ກ່ອນທີ່ຈະໄຈ້ແຍກການສະແດງອອກທີ່ຊັດເຈນເຫຼົ່ານີ້, ກ່ອນອື່ນ ພວກເຮົາຄວນເຂົ້າໃຈວ່າຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນຫຍັງ ແລະ ໂດຍຫຼັກໆແລ້ວແມ່ນລວມມີວຽກງານສະເພາະໃດແດ່. ມີພຽງແຕ່ຜູ້ທີ່ສາມາດເຮັດວຽກງານສະເພາະນີ້ໄດ້ດີເທົ່ານັ້ນຈຶ່ງເປັນຜູ້ນໍາ ແລະ ຜູ້ເຮັດວຽກທີ່ມີຄຸນສົມບັດຄົບຖ້ວນ; ສ່ວນຜູ້ທີ່ບໍ່ສາມາດເຮັດວຽກງານນີ້ໄດ້ກໍຄືຜູ້ນໍາປອມ. ບາງທີຄົນສ່ວນໃຫຍ່ອາດຈະຍັງບໍ່ມີວິທີທາງໃນການແຍກແຍະຜູ້ນໍາປອມ, ບໍ່ສາມາດກຳແໜ້ນຫຼັກການພື້ນຖານ ແລະ ບໍ່ຮູ້ວ່າດ້ານໃດທີ່ສຳຄັນທີ່ສຸດໃນການແຍກແຍະ. ມື້ນີ້, ກ່ອນອື່ນ ໃຫ້ພວກເຮົາໂອ້ລົມກັນຢ່າງເປັນລະບົບກ່ຽວກັບວ່າຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນຫຍັງແທ້, ໂດຍລະບຸລາຍການອອກມາເທື່ອລະຂໍ້ເພື່ອໃຫ້ທຸກຄົນມີຄວາມຊັດເຈນກ່ຽວກັບພວກມັນ. ຫຼັງຈາກພວກເຈົ້າເຂົ້າໃຈຫຼັກການເຫຼົ່ານີ້, ເມື່ອພວກເຈົ້າເລືອກຕັ້ງຜູ້ນໍາ ຫຼື ຜູ້ເຮັດວຽກອີກຄັ້ງ, ພວກເຈົ້າກໍຈະມີມາດຕະຖານທີ່ຖືກຕ້ອງ ເພື່ອໃຊ້ວັດແທກວ່າຈະເລືອກຕັ້ງພວກເຂົາແນວໃດແທ້ ແລະ ໃຜກັນແທ້ທີ່ເປັນຄົນທີ່ເໝາະສົມທີ່ຈະຖືກເລືອກ. ສະນັ້ນ, ໃຫ້ພວກເຮົາໄລ່ລຽງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກມາກ່ອນ.

ໜ້າທີ່ຂອງຜູ້ນໍາ ແລະ ຜູ້ເຮັດວຽກ:

1. ນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ແລະ ໃຫ້ເຂົ້າໃຈພຣະທໍາເຫຼົ່ານັ້ນ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ.

2. ຄຸ້ນເຄີຍກັບສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ.

3. ໂອ້ລົມກ່ຽວກັບຫຼັກການຄວາມຈິງທີ່ຄວນທຳຄວາມເຂົ້າໃຈ ເພື່ອປະຕິບັດແຕ່ລະໜ້າທີ່ໃຫ້ດີ.

4. ກຳສະຖານະການຂອງຜູ້ຮັບຜິດຊອບວຽກງານຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄວ້ສະເໝີ ແລະ ປັບປ່ຽນການມອບໝາຍໜ້າທີ່ຂອງພວກເຂົາ ຫຼື ປົດພວກເຂົາອອກໂດຍທັນທີຕາມຄວາມຈຳເປັນ, ເພື່ອປ້ອງກັນ ຫຼື ຫຼຸດຜ່ອນຄວາມເສຍຫາຍທີ່ເກີດຈາກການໃຊ້ຄົນທີ່ບໍ່ເໝາະສົມ ແລະ ຮັບປະກັນປະສິດທິພາບ ແລະ ຄວາມຄືບໜ້າຢ່າງລ່ຽນໄຫຼຂອງວຽກງານ.

5. ກຳແໜ້ນ ແລະ ເຂົ້າໃຈສະຖານະ ແລະ ຄວາມຄືບໜ້າຂອງວຽກງານແຕ່ລະຢ່າງໃຫ້ເປັນປັດຈຸບັນຢູ່ສະເໝີ ແລະ ສາມາດແກ້ໄຂບັນຫາ, ແກ້ໄຂການບ່ຽງເບນ ແລະ ແກ້ໄຂຂໍ້ບົກຜ່ອງໃນວຽກງານໂດຍທັນທີ ເພື່ອໃຫ້ວຽກງານດຳເນີນໄປຢ່າງລ່ຽນໄຫຼ.

6. ສົ່ງເສີມ ແລະ ບົ່ມເພາະຜູ້ມີພອນສະຫວັນທີ່ມີຄຸນສົມບັດທຸກປະເພດ ເພື່ອໃຫ້ທຸກຄົນທີ່ສະແຫວງຫາຄວາມຈິງສາມາດມີໂອກາດໄດ້ຮັບການຝຶກຝົນ ແລະ ເຂົ້າສູ່ຄວາມເປັນຈິງແຫ່ງຄວາມຈິງໂດຍໄວເທົ່າທີ່ຈະໄວໄດ້.

7. ຈັດສັນ ແລະ ນໍາໃຊ້ຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນຖືກນໍາໃຊ້ຢ່າງເກີດປະໂຫຍດສູງສຸດ.

8. ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຫຍຸ້ງຍາກທີ່ພົບພໍ້ໃນວຽກງານໂດຍທັນທີ.

9. ໃຫ້ສື່ສານ, ມອບໝາຍ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດຂອງມັນ, ໃຫ້ການຊີ້ນໍາ, ການກວດກາ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ.

10. ເກັບຮັກສາຢ່າງເໝາະສົມ ແລະ ຈັດສັນວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ (ໜັງສື, ອຸປະກອນຕ່າງໆ, ທັນຍາພືດ ແລະ ອື່ນໆ) ຢ່າງສົມເຫດສົມຜົນ ແລະ ດຳເນີນການກວດກາ, ການບໍາລຸງຮັກສາ ແລະ ການສ້ອມແປງເປັນປະຈຳ ເພື່ອຫຼຸດຜ່ອນຄວາມເສຍຫາຍ ແລະ ການສິ້ນເປືອງ; ພ້ອມທັງປ້ອງກັນບໍ່ໃຫ້ຄົນຊົ່ວຊ້າຍຶດຄອງເອົາໄປ.

11. ເລືອກຄົນທີ່ໄວ້ໃຈໄດ້ ເຊິ່ງມີຄວາມເປັນມະນຸດທີ່ໄດ້ມາດຕະຖານ ໂດຍສະເພາະສຳລັບໜ້າທີ່ໃນການລົງທະບຽນ, ກວດນັບ ແລະ ເກັບຮັກສາເຄື່ອງຖວາຍຢ່າງເປັນລະບົບ; ກວດກາ ແລະ ກວດສອບລາຍຮັບ-ລາຍຈ່າຍເປັນປະຈຳ ເພື່ອໃຫ້ສາມາດກວດພົບກໍລະນີການຟຸມເຟືອຍ ຫຼື ການສິ້ນເປືອງ, ພ້ອມທັງລາຍຈ່າຍທີ່ບໍ່ສົມເຫດສົມຜົນໄດ້ໂດຍທັນທີ, ຢຸດຕິສິ່ງດັ່ງກ່າວ ແລະ ຮຽກຮ້ອງຄ່າຊົດເຊີຍທີ່ສົມເຫດສົມຜົນ; ນອກຈາກນີ້, ຕ້ອງປ້ອງກັນຢ່າງເດັດຂາດບໍ່ໃຫ້ເຄື່ອງຖວາຍຕົກໄປຢູ່ໃນມືຂອງຄົນຊົ່ວຊ້າ ແລະ ຖືກພວກເຂົາຍຶດຄອງເອົາໄປ.

12. ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ແມ່ນຍໍ່າ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ.

13. ປົກປ້ອງຜູ້ຄົນທີ່ພຣະເຈົ້າເລືອກຈາກການຖືກລົບກວນ, ນໍາພາຢ່າງຜິດໆ, ຄວບຄຸມ ແລະ ທຳຮ້າຍຢ່າງສາຫັດໂດຍພວກຕໍ່ຕ້ານພຣະຄຣິດ ແລະ ເຮັດໃຫ້ພວກເຂົາສາມາດແຍກແຍະພວກຕໍ່ຕ້ານພຣະຄຣິດ ແລະ ປະຖິ້ມພວກເຂົາຈາກໃຈ.

14. ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ.

15. ປົກປ້ອງບຸກຄະລາກອນທຸກປະເພດທີ່ເຮັດວຽກງານສຳຄັນ, ປົກປ້ອງພວກເຂົາຈາກການແຊກແຊງຂອງໂລກພາຍນອກ ແລະ ຮັກສາພວກເຂົາໃຫ້ປອດໄພ ເພື່ອຮັບປະກັນວ່າລາຍການວຽກງານສຳຄັນຕ່າງໆສາມາດດຳເນີນໄປຢ່າງເປັນລະບຽບ.

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້ຖືກສະຫຼຸບອອກມາທັງໝົດສິບຫ້າຂໍ້ ແລະ ພວກເຮົາກໍຈະໂອ້ລົມກັນໂດຍອີງໃສ່ຂໍ້ເຫຼົ່ານີ້. ກ່ອນອື່ນ ໃຫ້ເຮົາມາເບິ່ງໜ້າວຽກແຕ່ລະຢ່າງທີ່ຢູ່ໃນສິບຫ້າຂໍ້ນີ້. ສາມຂໍ້ທຳອິດແມ່ນກ່ຽວກັບບັນຫາທີ່ຜູ້ຄົນເຂົ້າໃຈຄວາມຈິງ ແລະ ທາງເຂົ້າຂອງຊີວິດ. ນີ້ແມ່ນວຽກງານພື້ນຖານທີ່ສຸດທີ່ຜູ້ນໍາ ແລະ ຜູ້ເຮັດວຽກຄວນເຮັດ ແລະ ເປັນໜຶ່ງໃນໝວດໃຫຍ່. ໃນຖານະທີ່ເປັນຜູ້ນໍາ ຫຼື ຜູ້ເຮັດວຽກ, ໂດຍພື້ນຖານທີ່ສຸດແລ້ວ ເຈົ້າຕ້ອງສາມາດປະຕິບັດໜ້າວຽກເຫຼົ່ານີ້, ມີຄວາມສາມາດປະເພດນີ້, ມີພາລະແບບນີ້ ແລະ ສາມາດແບກຫາບຄວາມຮັບຜິດຊອບນີ້ໄດ້. ສິ່ງເຫຼົ່ານີ້ແມ່ນສິ່ງພື້ນຖານທີ່ສຸດທີ່ເຈົ້າຄວນມີ. ຜູ້ນໍາ ແລະ ຜູ້ເຮັດວຽກຕ້ອງສາມາດໂອ້ລົມກ່ຽວກັບພຣະທຳຂອງພຣະເຈົ້າ, ຊອກຫາເສັ້ນທາງແຫ່ງການປະຕິບັດຈາກພຣະທຳເຫຼົ່ານັ້ນ, ນໍາພາຜູ້ຄົນໃຫ້ເຂົ້າໃຈພຣະທຳຂອງພຣະເຈົ້າ ແລະ ນໍາພາຜູ້ຄົນໃຫ້ມີປະສົບການ ແລະ ເຂົ້າສູ່ພຣະທຳຂອງພຣະເຈົ້າໃນຊີວິດຈິງ ແລະ ສາມາດນໍາເອົາພຣະທຳເຫຼົ່ານັ້ນເຂົ້າມາສູ່ຊີວິດຈິງ, ໂດຍໃຊ້ພຣະທຳເຫຼົ່ານັ້ນເພື່ອແກ້ໄຂບັນຫາ ຫຼື ຄວາມຫຍຸ້ງຍາກຕ່າງໆທີ່ພົບພໍ້ໃນຊີວິດຈິງ ແລະ ໃນຂະບວນການປະຕິບັດໜ້າທີ່ຂອງພວກເຂົາ. ຖ້າຜູ້ຄົນທີ່ພຣະເຈົ້າເລືອກມີບັນຫາທີ່ຕ້ອງການໃຫ້ຜູ້ນໍາ ຫຼື ຜູ້ເຮັດວຽກແກ້ໄຂ, ແຕ່ຜູ້ນໍາ ຫຼື ຜູ້ເຮັດວຽກບໍ່ສາມາດໃຊ້ຄວາມຈິງເພື່ອແກ້ໄຂບັນຫາໄດ້, ແລ້ວຜູ້ນໍາ ຫຼື ຜູ້ເຮັດວຽກຄົນນັ້ນກໍໄຮ້ປະໂຫຍດ, ບໍ່ສາມາດເຮັດແມ່ນແຕ່ວຽກງານພື້ນຖານທີ່ສຸດໄດ້. ຜູ້ນໍາ ຫຼື ຜູ້ເຮັດວຽກປະເພດນີ້ແມ່ນບໍ່ໄດ້ມາດຕະຖານ. ຂໍ້ທີສີ່ ແລະ ຂໍ້ທີຫ້າແມ່ນກ່ຽວຂ້ອງກັບລາຍການວຽກງານຕ່າງໆຂອງຄຣິສຕະຈັກ ແລະ ຜູ້ຮັບຜິດຊອບລາຍການວຽກງານເຫຼົ່ານັ້ນ. ຖ້າຜູ້ນໍາ ແລະ ຜູ້ເຮັດວຽກບໍ່ໄດ້ກວດກາຜູ້ຮັບຜິດຊອບຢ່າງເໝາະສົມ, ແລ້ວວຽກງານຂອງຄຣິສຕະຈັກກໍອາດຈະບໍ່ເປັນລະບຽບ ຫຼື ຖືກລົບກວນໂດຍຄົນຊົ່ວຊ້າ, ສິ່ງນີ້ຈະສົ່ງຜົນກະທົບຕໍ່ປະສິດທິຜົນ ແລະ ຄວາມຄືບໜ້າຂອງວຽກງານ ແລະ ວຽກງານນັ້ນເອງກໍອາດຈະກາຍເປັນອຳມະພາດ. ສະນັ້ນ, ໜ້າວຽກທີສີ່ ແລະ ທີຫ້າກໍແມ່ນໜ້າວຽກທີ່ຜູ້ນໍາທີ່ໄດ້ມາດຕະຖານຕ້ອງເຮັດໃຫ້ດີ. ຂໍ້ທີຫົກ ແລະ ຂໍ້ທີເຈັດແມ່ນກ່ຽວຂ້ອງກັບການສົ່ງເສີມ, ການບົ່ມເພາະ ແລະ ການນໍາໃຊ້ຄົນທຸກປະເພດ. ຫຼັກການໃນການໃຊ້ຄົນກໍຄືການໃຊ້ທຸກຄົນໃຫ້ເກີດປະໂຫຍດສູງສຸດ ແລະ ຄົນທຸກປະເພດສາມາດປະຕິບັດໜ້າທີ່ຂອງພວກເຂົາໄດ້ ຕາບໃດທີ່ຄວາມເປັນມະນຸດຂອງພວກເຂົາໄດ້ມາດຕະຖານ ແລະ ພວກເຂົາສາມາດບັນລຸມາດຕະຖານທີ່ຈໍາເປັນຂອງເຮືອນຂອງພຣະເຈົ້າ. ນັ້ນກໍຄື ອະນຸຍາດໃຫ້ຄົນທຸກປະເພດສາມາດປະຕິບັດໜ້າທີ່ທີ່ເໝາະສົມ; ບໍ່ຈຳເປັນຕ້ອງບອກໃຫ້ປາແລ່ນຢູ່ເທິງບົກ ຫຼື ບອກໃຫ້ນົກຍ່າງຢູ່ໃນນໍ້າ, ມັນພຽງພໍແລ້ວທີ່ຄົນໃດໜຶ່ງເໝາະສົມກັບໜ້າວຽກ, ສາມາດເຮັດມັນໄດ້ດີ ແລະ ມີຄວາມສາມາດ. ຍິ່ງໄປກວ່ານັ້ນ, ບາງໜ້າວຽກກໍກ່ຽວຂ້ອງກັບດ້ານເຕັກນິກ, ດ້ານວິຊາຊີບ ແລະ ບາງຄົນອາດຈະເກັ່ງໃນດ້ານເຫຼົ່ານັ້ນ ແຕ່ກໍບໍ່ເຄີຍເຮັດວຽກໃນຂົງເຂດນີ້ມາກ່ອນ ແລະ ພວກເຂົາບໍ່ເຂົ້າໃຈຫຼັກການທີ່ກ່ຽວຂ້ອງ. ສຳລັບຄົນເຫຼົ່ານີ້, ຖ້າພວກເຂົາບັນລຸມາດຕະຖານສຳລັບການສົ່ງເສີມ ແລະ ການບົ່ມເພາະໃນເຮືອນຂອງພຣະເຈົ້າ, ພວກເຂົາກໍຄວນໄດ້ຮັບໂອກາດ ແລະ ໄດ້ຮັບການສົ່ງເສີມ ແລະ ບົ່ມເພາະ ເພື່ອໃຫ້ພວກເຂົາສາມາດຮຽນຮູ້ໄດ້. ດ້ວຍວິທີນີ້, ວຽກງານຕ່າງໆໃນເຮືອນຂອງພຣະເຈົ້າກໍຈະສາມາດມີຄົນທີ່ເໝາະສົມຫຼາຍຂຶ້ນມາຮັບຜິດຊອບພວກມັນ ແລະ ຈະບໍ່ມີຕຳແໜ່ງວ່າງ ເມື່ອໃດກໍຕາມທີ່ຄຣິສຕະຈັກຕ້ອງການຄົນສຳລັບວຽກງານຕ່າງໆ. ສິ່ງເຫຼົ່ານີ້ແມ່ນບັນຫາຂອງສອງດ້ານ ຄື ການສົ່ງເສີມ ແລະ ການບົ່ມເພາະຄົນ ແລະ ການນໍາໃຊ້ຄົນ. ໃຫ້ເຮົາມາເບິ່ງຂໍ້ທີແປດ ແລະ ຂໍ້ທີເກົ້າ: ສອງຂໍ້ນີ້ກ່ຽວຂ້ອງກັບທັດສະນະຄະຕິທີ່ຜູ້ນໍາ ແລະ ຜູ້ເຮັດວຽກມີຕໍ່ວຽກງານ ນັ້ນກໍຄື ພວກເຂົາສາມາດປະຕິບັດຄວາມຮັບຜິດຊອບຂອງຕົນ, ມີຄວາມຈົງຮັກພັກດີ ແລະ ມີຄວາມສາມາດທີ່ຈະເຮັດວຽກງານໄດ້ດີໃນການຮັບມືຂອງພວກເຂົາຕໍ່ກັບຂໍ້ກຳນົດຂອງພຣະເຈົ້າ ແລະ ການຈັດແຈງໃນເຮືອນຂອງພຣະເຈົ້າ ແລະ ໃນຂະນະທີ່ພົບພໍ້ກັບຄວາມຫຍຸ້ງຍາກໃນວຽກງານ ຫຼື ບໍ່. ຂໍ້ທີສິບ ແລະ ຂໍ້ທີສິບເອັດແມ່ນກ່ຽວຂ້ອງກັບຫຼັກການທີ່ຢູ່ເບື້ອງຫຼັງການປະຕິບັດຕໍ່ເຄື່ອງຖວາຍ ແລະ ຊັບສິນທຸກປະເພດໃນເຮືອນຂອງພຣະເຈົ້າ. ໃນດ້ານໜຶ່ງ, ສອງຂໍ້ນີ້ກ່ຽວຂ້ອງກັບຄວາມສາມາດ ແລະ ຄວາມສາມາດໃນການເຮັດວຽກຂອງຜູ້ຄົນ ແລະ ໃນອີກດ້ານໜຶ່ງ ພວກມັນກໍກ່ຽວຂ້ອງກັບບັນຫາຂອງຄວາມເປັນມະນຸດ, ບໍ່ວ່າຄົນໃດໜຶ່ງມີຄວາມຈົງຮັກພັກດີ ຫຼື ບໍ່ ແລະ ພວກເຂົາສາມາດປະຕິບັດຄວາມຮັບຜິດຊອບຂອງພວກເຂົາໄດ້ ຫຼື ບໍ່. ຕໍ່ໄປ ໃຫ້ເຮົາມາເບິ່ງຂໍ້ທີສິບສອງ, ສິບສາມ ແລະ ສິບສີ່, ກ່ຽວກັບສະຖານະການພິເສດບາງຢ່າງທີ່ເກີດຂຶ້ນໃນຄຣິສຕະຈັກ, ຕົວຢ່າງ: ຖ້າຄົນໃດໜຶ່ງເປັນຄົນລົບກວນ ແລະ ຂັດຂວາງ ແລ້ວກໍ່ກວນຊີວິດທີ່ເປັນປົກກະຕິຂອງຄຣິສຕະຈັກ. ແນ່ນອນວ່າ ສິ່ງທີ່ຮ້າຍແຮງທີ່ສຸດແມ່ນການປາກົດຕົວຂອງພວກຕໍ່ຕ້ານພຣະຄຣິດ ຫຼື ຄົນປະເພດອື່ນທີ່ຄວນຖືກກຳຈັດອອກ ຫຼື ຂັບໄລ່. ວິທີການຈັດການກັບຄົນປະເພດນີ້ ແລະ ພາຍໃຕ້ຫຼັກການໃດ ກໍເປັນວຽກງານທີ່ຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກເຊັ່ນກັນ. ການທີ່ສາມາດພົບເຫັນບັນຫາໃນທັນທີ ແລະ ການທີ່ສາມາດຢຸດຢັ້ງ, ຈັດການ ແລະ ແກ້ໄຂສິ່ງນີ້ໃນທັນທີ ເມື່ອເຈົ້າພົບວ່າຄົນໃດໜຶ່ງກຳລັງກໍ່ຄວາມລົບກວນ ແລະ ການຂັດຂວາງ ແລະ ຮັບປະກັນວ່າວຽກງານຄຣິສຕະຈັກ ແລະ ຊີວິດຄຣິສຕະຈັກບໍ່ຖືກລົບກວນ, ສິ່ງເຫຼົ່ານີ້ແມ່ນບັນຫາທີ່ກ່ຽວຂ້ອງກັບສາມຂໍ້ນີ້. ຂໍ້ສຸດທ້າຍແມ່ນກ່ຽວຂ້ອງກັບບັນຫາຄວາມປອດໄພສ່ວນບຸກຄົນຂອງບຸກຄະລາກອນທີ່ເຮັດວຽກສຳຄັນທຸກປະເພດ, ພ້ອມທັງບັນຫາທີ່ວ່າສາມາດຮັບປະກັນວຽກງານສຳຄັນທຸກປະເພດສາມາດ ຫຼື ບໍ່. ວຽກງານສາມາດດຳເນີນໄປໄດ້ເມື່ອບຸກຄະລາກອນປອດໄພ, ແຕ່ຖ້າມີບັນຫາ ຫຼື ອັນຕະລາຍທີ່ເຊື່ອງຊ້ອນເກີດຂຶ້ນຕໍ່ຄວາມປອດໄພຂອງບຸກຄະລາກອນ, ການທີ່ວຽກງານຈະສາມາດດຳເນີນຕໍ່ໄປໄດ້ ຫຼື ບໍ່ກໍຈະກາຍເປັນບັນຫາ. ໃຫ້ເຮົາກັບໄປ ແລະ ເບິ່ງວ່າທັງໝົດມີຈັກໝວດໃຫຍ່. ຂໍ້ທີໜຶ່ງ, ທີສອງ ແລະ ທີສາມແມ່ນຢູ່ໃນໝວດທີໜຶ່ງ: ທາງເຂົ້າຂອງຊີວິດມະນຸດ. ຂໍ້ທີສີ່ ແລະ ທີຫ້າແມ່ນຢູ່ໃນໝວດທີສອງ: ວຽກງານຕ່າງໆ ຂອງຄຣິສຕະຈັກ ແລະ ຜູ້ຮັບຜິດຊອບຂອງວຽກງານເຫຼົ່ານັ້ນ. ຂໍ້ທີຫົກ ແລະ ທີເຈັດແມ່ນຢູ່ໃນໝວດທີສາມ: ການນໍາໃຊ້, ການບົ່ມເພາະ ແລະ ການສົ່ງເສີມຄົນທຸກປະເພດ. ຂໍ້ທີແປດ ແລະ ທີເກົ້າແມ່ນຢູ່ໃນໝວດທີສີ່: ການຈັດແຈງວຽກງານໃນເຮືອນຂອງພຣະເຈົ້າ ແລະ ຄວາມຫຍຸ້ງຍາກໃນວຽກງານ. ຂໍ້ທີສິບ ແລະ ທີສິບເອັດແມ່ນຢູ່ໃນໝວດທີຫ້າ: ເຄື່ອງຖວາຍ ແລະ ຊັບສິນໃນເຮືອນຂອງພຣະເຈົ້າ. ຂໍ້ທີສິບສອງ, ສິບສາມ ແລະ ສິບສີ່ແມ່ນຢູ່ໃນໝວດທີຫົກ: ສະຖານະການພິເສດທີ່ເກີດຂຶ້ນໃນຄຣິສຕະຈັກ. ຂໍ້ທີສິບຫ້າແມ່ນຢູ່ໃນໝວດທີເຈັດ: ວຽກງານສຳຄັນຂອງຄຣິສຕະຈັກ ແລະ ຄວາມປອດໄພຂອງບຸກຄະລາກອນ. ທັງໝົດມີເຈັດໝວດ, ເຊິ່ງກ່ຽວຂ້ອງກັບສິບຫ້າຂໍ້. ເຈັດໝວດນີ້ແມ່ນຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ເປັນສ່ວນໜຶ່ງໃນໜ້າທີ່ວຽກງານຂອງພວກເຂົາ. ໃນຖານະທີ່ເປັນຜູ້ນໍາ ຫຼື ຜູ້ເຮັດວຽກ, ໜ້າວຽກພື້ນຖານທີ່ສຸດໃນວຽກຂອງເຈົ້າກໍຄືເຈັດໝວດເຫຼົ່ານີ້ ແລະ ເຈັດໝວດນີ້ກໍຄືຂອບເຂດຂໍ້ກຳນົດໃນເຮືອນຂອງພຣະເຈົ້າສຳລັບຜູ້ນໍາ ຫຼື ຜູ້ເຮັດວຽກ. ຖ້າພວກເຮົາຕ້ອງການປະເມີນວ່າຜູ້ນໍາຄົນໜຶ່ງສາມາດເຮັດວຽກໄດ້ດີ ຫຼື ບໍ່, ພວກເຂົາມີຄວາມສາມາດໃນການເຮັດວຽກ ຫຼື ບໍ່, ພວກເຂົາມີຄວາມສາມາດໃນການເປັນຜູ້ນໍາ ຫຼື ບໍ່ ແລະ ພວກເຂົາໄດ້ມາດຕະຖານເປັນຜູ້ນໍາ ຫຼື ບໍ່, ພວກເຮົາຄວນໃຊ້ເຈັດໝວດນີ້. ເມື່ອເຂົ້າໃຈສິ່ງນີ້ແລ້ວ, ໂດຍອີງໃສ່ເຈັດໝວດໃຫຍ່ນີ້, ພວກເຮົາຈະໂອ້ລົມກັນ ແລະ ໄຈ້ແຍກການສະແດງອອກ ແລະ ການປະຕິບັດສະເພາະຂອງຜູ້ນໍາປອມເທື່ອລະຢ່າງ, ພ້ອມທັງສິ່ງທີ່ພວກເຂົາໄດ້ເຮັດໃນລະຫວ່າງເວລາທີ່ພວກເຂົາເປັນຜູ້ນໍາ ເຊິ່ງພິສູດວ່າພວກເຂົາເປັນຜູ້ນໍາປອມ ແລະ ບໍ່ແມ່ນຜູ້ທີ່ໄດ້ມາດຕະຖານ. ເມື່ອປະເມີນຕາມເຈັດໝວດນີ້ກໍຈະມີຫຼັກຖານທີ່ຊັດເຈນ ແລະ ສິ່ງນີ້ກໍຂ້ອນຂ້າງຍຸຕິທຳ ແລະ ສົມເຫດສົມຜົນ. ບອກເຮົາມາເບິ່ງ, ພວກເຮົາຄວນໂອ້ລົມກັນກ່ຽວກັບເຈັດໝວດນີ້ ເທື່ອລະໝວດ ຫຼື ສິບຫ້າຂໍ້? ວິທີໃດດີກວ່າ? (ໂອ້ລົມກັນຕາມສິບຫ້າຂໍ້ເທື່ອລະຂໍ້.) ນັ້ນກໍເໝາະກັບຄວາມມັກຂອງພວກເຈົ້າ, ຍິ່ງລະອຽດຫຼາຍເທົ່າໃດ ກໍຍິ່ງດີ, ແມ່ນບໍ່? ຕໍ່ໄປ, ພວກເຮົາຈະເລີ່ມຕົ້ນການໂອ້ລົມກັນຢ່າງເປັນທາງການກ່ຽວກັບການສະແດງອອກຕ່າງໆ ຂອງຜູ້ນໍາປອມ.

ຂໍ້ທີໜຶ່ງ: ນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ແລະ ໃຫ້ເຂົ້າໃຈພຣະທໍາເຫຼົ່ານັ້ນ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ

ຜູ້ນໍາປອມບໍ່ມີຄຸນນະພາບ ແລະ ຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ

ຜູ້ນໍາປອມແມ່ນຫຍັງ? ແນ່ນອນ ຜູ້ນໍາປອມກໍຄືຄົນທີ່ບໍ່ສາມາດເຮັດວຽກງານຕົວຈິງໄດ້, ຄົນທີ່ບໍ່ໃສ່ໃຈໜ້າທີ່ຂອງພວກເຂົາໃນຖານະຜູ້ນໍາ. ພວກເຂົາບໍ່ໄດ້ເຮັດວຽກງານທີ່ແທ້ຈິງ ຫຼື ສໍາຄັນໃດໆ; ພວກເຂົາພຽງແຕ່ເບິ່ງແຍງວຽກງານທົ່ວໄປບາງຢ່າງ ແລະ ໜ້າວຽກຜິວເຜີນບາງຢ່າງ, ສິ່ງທີ່ບໍ່ກ່ຽວຂ້ອງກັບທາງເຂົ້າຂອງຊີວິດ ຫຼື ຄວາມຈິງ. ບໍ່ວ່າພວກເຂົາຈະເຮັດວຽກງານນີ້ຫຼາຍສໍ່າໃດກໍຕາມ, ມັນກໍບໍ່ມີຄວາມໝາຍໃນການປະຕິບັດມັນ. ນັ້ນຄືເຫດຜົນທີ່ຜູ້ນໍາດັ່ງກ່າວຈຶ່ງຖືກກຳນົດລັກສະນະວ່າເປັນຜູ້ນໍາປອມ. ແລ້ວຈະແຍກແຍະຜູ້ນໍາປອມໄດ້ແນວໃດແທ້? ຕອນນີ້ໃຫ້ພວກເຮົາເລີ່ມການໄຈ້ແຍກຂອງພວກເຮົາກັນເທາະ. ກ່ອນອື່ນໝົດຕ້ອງເວົ້າໃຫ້ຊັດເຈນວ່າ ຄວາມຮັບຜິດຊອບທຳອິດຂອງຜູ້ນໍາ ຫຼື ຜູ້ເຮັດວຽກແມ່ນການນໍາພາຄົນອື່ນໃນການກິນ ແລະ ດື່ມພຣະທຳຂອງພຣະເຈົ້າ ແລະ ໂອ້ລົມກ່ຽວກັບຄວາມຈິງໃນລັກສະນະທີ່ຄົນອື່ນອາດຈະເຂົ້າໃຈມັນ ແລະ ເຂົ້າສູ່ຄວາມເປັນຈິງແຫ່ງຄວາມຈິງ. ນີ້ແມ່ນບັນທັດຖານທີ່ສຳຄັນທີ່ສຸດໃນການກວດສອບວ່າຜູ້ນໍາຈິງ ຫຼື ປອມ. ໃຫ້ເບິ່ງວ່າພວກເຂົາສາມາດນໍາພາຄົນອື່ນໃນການກິນ ແລະ ດື່ມພຣະທຳຂອງພຣະເຈົ້າ ແລະ ເຂົ້າໃຈຄວາມຈິງໄດ້ ຫຼື ບໍ່ ແລະ ພວກເຂົາສາມາດໃຊ້ຄວາມຈິງເພື່ອແກ້ໄຂບັນຫາໄດ້ ຫຼື ບໍ່. ນັ້ນແມ່ນບັນທັດຖານໜຶ່ງດຽວໃນການກວດສອບວ່າ ຜູ້ນໍາ ຫຼື ຜູ້ເຮັດວຽກມີຂີດຄວາມສາມາດ ແລະ ຄວາມສາມາດໃນການຢັ່ງຮູ້ພຣະທຳຂອງພຣະເຈົ້າແບບໃດ ແລະ ພວກເຂົາສາມາດນໍາພາຜູ້ຄົນທີ່ພຣະເຈົ້າເລືອກໃຫ້ເຂົ້າສູ່ຄວາມເປັນຈິງແຫ່ງຄວາມຈິງໄດ້ ຫຼື ບໍ່. ຖ້າຜູ້ນໍາ ຫຼື ຜູ້ເຮັດວຽກສາມາດຢັ່ງຮູ້ພຣະທຳຂອງພຣະເຈົ້າໄດ້ຢ່າງບໍລິສຸດ ແລະ ເຂົ້າໃຈຄວາມຈິງ, ພວກເຂົາຄວນແກ້ໄຂແນວຄິດ ແລະ ຈິນຕະນາການທີ່ຜູ້ຄົນມີກ່ຽວກັບຄວາມເຊື່ອໃນພຣະເຈົ້າຕາມພຣະທຳຂອງພຣະເຈົ້າ ແລະ ຊ່ວຍໃຫ້ຜູ້ຄົນເຂົ້າໃຈຄວາມເປັນຈິງໃນພາລະກິດຂອງພຣະເຈົ້າ. ພວກເຂົາຍັງຄວນແກ້ໄຂຄວາມຫຍຸ້ງຍາກຕົວຈິງທີ່ຜູ້ຄົນທີ່ພຣະເຈົ້າເລືອກພົບພໍ້ ຕາມພຣະທຳຂອງພຣະອົງ, ໂດຍສະເພາະເມື່ອເວົ້າເຖິງທັດສະນະຜິດໆ ທີ່ພວກເຂົາມີໃນຄວາມເຊື່ອຂອງພວກເຂົາ ຫຼື ຄວາມເຂົ້າໃຈຜິດທີ່ພວກເຂົາມີກ່ຽວກັບການເຮັດໜ້າທີ່. ພວກເຂົາຍັງຕ້ອງນຳໃຊ້ພຣະທຳຂອງພຣະເຈົ້າ ເພື່ອແກ້ໄຂບັນຫາທີ່ສະແດງອອກ ເມື່ອຜູ້ຄົນຜະເຊີນກັບການລອງໃຈ ແລະ ຄວາມລຳບາກຍາກແຄ້ນຕ່າງໆ ແລະ ສາມາດນໍາພາຜູ້ຄົນທີ່ພຣະເຈົ້າເລືອກໃຫ້ເຂົ້າໃຈ ແລະ ປະຕິບັດຄວາມຈິງ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະອົງ. ໃນເວລາດຽວກັນ, ພວກເຂົາຕ້ອງໄຈ້ແຍກອຸປະນິໄສທີ່ເສື່ອມຊາມຕ່າງໆ ຂອງຜູ້ຄົນ ໂດຍອີງໃສ່ສະພາວະທີ່ເສື່ອມຊາມທີ່ຖືກເປີດເຜີຍໃນພຣະທຳຂອງພຣະເຈົ້າ, ເພື່ອໃຫ້ຜູ້ຄົນທີ່ພຣະເຈົ້າເລືອກສາມາດເຫັນວ່າສະພາວະໃດໃຊ້ກັບພວກເຂົາ, ຈົນບັນລຸຄວາມຮູ້ກ່ຽວກັບຕົນເອງ ແລະ ກຽດຊັງ ແລະ ກະບົດຕໍ່ຊາຕານ, ດ້ວຍເຫດນີ້ຈຶ່ງເຮັດໃຫ້ຜູ້ຄົນທີ່ພຣະເຈົ້າເລືອກສາມາດຢືນຢັດໃນຄຳພະຍານຂອງພວກເຂົາ, ເອົາຊະນະຊາຕານ ແລະ ຖວາຍກຽດແດ່ພຣະເຈົ້າທ່າມກາງການທົດລອງທຸກປະເພດ. ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດ. ມັນເປັນວຽກງານທີ່ເປັນພື້ນຖານທີ່ສຸດ, ສໍາຄັນທີ່ສຸດ ແລະ ຈຳເປັນທີ່ສຸດຂອງຄຣິສຕະຈັກ. ຖ້າຜູ້ຄົນທີ່ຮັບໃຊ້ເປັນຜູ້ນໍາມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ ແລະ ມີຂີດຄວາມສາມາດໃນການເຂົ້າໃຈຄວາມຈິງ, ພວກເຂົາບໍ່ພຽງແຕ່ຈະສາມາດເຂົ້າໃຈພຣະທຳຂອງພຣະເຈົ້າ ແລະ ເຂົ້າສູ່ຄວາມເປັນຈິງຂອງພຣະທຳເຫຼົ່ານັ້ນ, ພວກເຂົາຍັງຈະສາມາດຊີ້ນໍາ, ນໍາພາ ແລະ ຊ່ວຍເຫຼືອຜູ້ທີ່ພວກເຂົານໍາພາ ໃຫ້ເຂົ້າໃຈພຣະທຳຂອງພຣະເຈົ້າ ແລະ ເຂົ້າສູ່ຄວາມເປັນຈິງຂອງພຣະທຳເຫຼົ່ານັ້ນ. ແຕ່ຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ ແລະ ເຂົ້າໃຈຄວາມຈິງແມ່ນສິ່ງທີ່ຜູ້ນໍາປອມຂາດແຄນຢ່າງແທ້ຈິງ. ພວກເຂົາບໍ່ເຂົ້າໃຈພຣະທຳຂອງພຣະເຈົ້າ, ພວກເຂົາບໍ່ຮູ້ຈັກອຸປະນິໄສທີ່ເສື່ອມຊາມທີ່ຜູ້ຄົນເປີດເຜີຍໃນສະຖານະການຕ່າງໆ ເຊິ່ງຖືກເປີດໂປງໃນພຣະທຳຂອງພຣະອົງ ຫຼື ສະພາວະໃດທີ່ກໍ່ໃຫ້ເກີດການຕໍ່ຕ້ານ, ການຈົ່ມວ່າ ແລະ ການທໍລະຍົດຕໍ່ພຣະເຈົ້າ ແລະ ອື່ນໆ. ຜູ້ນໍາປອມບໍ່ສາມາດໄຕ່ຕອງກ່ຽວກັບຕົນເອງ ຫຼື ເຊື່ອມໂຍງພຣະທຳຂອງພຣະເຈົ້າກັບຕົນເອງ, ພວກເຂົາພຽງແຕ່ເຂົ້າໃຈຫຼັກຄຳສອນເລັກນ້ອຍ ແລະ ລະບຽບການສອງສາມຂໍ້ຈາກຄວາມໝາຍຕາມຕົວອັກສອນໃນພຣະທຳຂອງພຣະເຈົ້າ. ເມື່ອພວກເຂົາໂອ້ລົມກັບຄົນອື່ນ, ພວກເຂົາພຽງແຕ່ທ່ອງຈຳພຣະທຳບາງຂໍ້ຂອງພຣະອົງ, ຈາກນັ້ນກໍອະທິບາຍຄວາມໝາຍຕາມຕົວອັກສອນຂອງພຣະທຳເຫຼົ່ານັ້ນ. ແລ້ວດ້ວຍເຫດນັ້ນ, ພວກເຂົາຄິດວ່າພວກເຂົາກຳລັງໂອ້ລົມກ່ຽວກັບຄວາມຈິງ ແລະ ເຮັດວຽກງານຕົວຈິງ. ຖ້າຄົນໃດໜຶ່ງສາມາດອ່ານ ແລະ ທ່ອງຈຳພຣະທຳຂອງພຣະເຈົ້າຄືກັບທີ່ພວກເຂົາເຮັດ, ພວກເຂົາຈະຄິດວ່າຄົນນັ້ນເປັນຄົນທີ່ຮັກ ແລະ ເຂົ້າໃຈຄວາມຈິງ. ຜູ້ນໍາປອມພຽງແຕ່ເຂົ້າໃຈຄວາມໝາຍຕາມຕົວອັກສອນໃນພຣະທຳຂອງພຣະເຈົ້າ; ໂດຍພື້ນຖານແລ້ວ ພວກເຂົາບໍ່ເຂົ້າໃຈຄວາມຈິງໃນພຣະທຳຂອງພຣະເຈົ້າ ແລະ ດັ່ງນັ້ນຈຶ່ງບໍ່ສາມາດເວົ້າກ່ຽວກັບຄວາມຮູ້ຈາກປະສົບການຂອງພວກເຂົາກ່ຽວກັບພຣະທຳເຫຼົ່ານັ້ນ. ຜູ້ນໍາປອມບໍ່ມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ; ພວກເຂົາເຂົ້າໃຈໄດ້ພຽງຄວາມໝາຍຜິວເຜີນ ແຕ່ກໍເຊື່ອວ່ານັ້ນຄືການຢັ່ງຮູ້ພຣະທຳຂອງພຣະອົງ ແລະ ເຂົ້າໃຈຄວາມຈິງແລ້ວ. ໃນຊີວິດປະຈຳວັນ ພວກເຂົາຕີຄວາມໝາຍພຣະທຳຂອງພຣະເຈົ້າຕາມຕົວອັກສອນຢູ່ສະເໝີເພື່ອແນະນໍາ ແລະ ຊ່ວຍເຫຼືອຄົນອື່ນ, ໂດຍເຊື່ອວ່າການເຮັດເຊັ່ນນັ້ນຄືການເຮັດວຽກງານ ແລະ ພວກເຂົາກຳລັງນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ແລະ ເຂົ້າສູ່ຄວາມເປັນຈິງຂອງພຣະທຳເຫຼົ່ານັ້ນ. ຄວາມຈິງກໍຄື ເຖິງແມ່ນວ່າຜູ້ນໍາປອມມັກຈະໂອ້ລົມກັບຄົນອື່ນໃນລັກສະນະນີ້ກ່ຽວກັບພຣະທຳຂອງພຣະເຈົ້າ, ພວກເຂົາບໍ່ສາມາດແກ້ໄຂບັນຫາທີ່ແທ້ຈິງໄດ້ແມ່ນແຕ່ໜ້ອຍດຽວ ແລະ ຜູ້ຄົນທີ່ພຣະເຈົ້າເລືອກກໍບໍ່ສາມາດປະຕິບັດ ຫຼື ມີປະສົບການກັບພຣະທຳຂອງພຣະອົງ. ບໍ່ວ່າພວກເຂົາຈະເຂົ້າຮ່ວມການເຕົ້າໂຮມ ຫຼື ກິນ ແລະ ດື່ມພຣະທຳຂອງພຣະເຈົ້າຫຼາຍສໍ່າໃດກໍຕາມ, ພວກເຂົາກໍຍັງບໍ່ເຂົ້າໃຈຄວາມຈິງ, ທັງບໍ່ມີທາງເຂົ້າຂອງຊີວິດ ແລະ ບໍ່ມີຜູ້ໃດໃນພວກເຂົາທີ່ສາມາດເວົ້າກ່ຽວກັບຄວາມຮູ້ຈາກປະສົບການຂອງພວກເຂົາ. ເຖິງແມ່ນວ່າມີຄົນຊົ່ວຊ້າ ແລະ ຜູ້ບໍ່ເຊື່ອທີ່ກໍ່ໃຫ້ເກີດການລົບກວນໃນຄຣິສຕະຈັກ, ກໍບໍ່ມີຜູ້ໃດສາມາດແຍກແຍະພວກເຂົາໄດ້. ເມື່ອຜູ້ນໍາປອມເຫັນຜູ້ບໍ່ເຊື່ອ ຫຼື ຄົນຊົ່ວຊ້າທີ່ກໍ່ໃຫ້ເກີດການລົບກວນ, ພວກເຂົາບໍ່ໄດ້ໃຊ້ການແຍກແຍະ, ແຕ່ສະແດງຄວາມຮັກຂອງພວກເຂົາ ແລະ ຊຸກຍູ້ຄົນເຫຼົ່ານັ້ນ, ຂໍໃຫ້ຄົນອື່ນມີຄວາມອົດທົນ ແລະ ໃຈເຢັນຕໍ່ພວກເຂົາ, ປ່ອຍປະລະເລີຍຄົນເຫຼົ່ານີ້ ໃນຂະນະທີ່ພວກເຂົາສືບຕໍ່ກໍ່ໃຫ້ເກີດການລົບກວນໃນຄຣິສຕະຈັກ. ສິ່ງນີ້ເຮັດໃຫ້ວຽກງານແຕ່ລະຢ່າງຂອງຄຣິສຕະຈັກບໍ່ເກີດດອກອອກຜົນເລີຍ. ນີ້ຄືຜົນສະທ້ອນຂອງຄວາມລົ້ມເຫຼວຂອງຜູ້ນໍາປອມໃນການເຮັດວຽກງານຕົວຈິງ. ຜູ້ນໍາປອມບໍ່ສາມາດໃຊ້ຄວາມຈິງເພື່ອແກ້ໄຂບັນຫາ, ເຊິ່ງພຽງພໍທີ່ຈະສະແດງໃຫ້ເຫັນວ່າພວກເຂົາບໍ່ມີຄວາມເປັນຈິງແຫ່ງຄວາມຈິງ. ເມື່ອພວກເຂົາເວົ້າ, ພວກເຂົາເວົ້າໄດ້ພຽງແຕ່ໂຕໜັງສື ແລະ ຫຼັກຄຳສອນ ແລະ ທຸກສິ່ງທີ່ພວກເຂົາບອກໃຫ້ຄົນອື່ນປະຕິບັດກໍຄືຫຼັກຄຳສອນ ແລະ ລະບຽບການຕ່າງໆ. ຕົວຢ່າງ: ເມື່ອຄົນໃດໜຶ່ງເກີດຄວາມເຂົ້າໃຈຜິດກ່ຽວກັບພຣະເຈົ້າ, ຜູ້ນໍາປອມຈະເວົ້າກັບພວກເຂົາວ່າ, “ພຣະທຳຂອງພຣະເຈົ້າໄດ້ກວມເອົາທັງໝົດນີ້ແລ້ວ, ບໍ່ວ່າພຣະເຈົ້າຈະເຮັດຫຍັງກໍຕາມ, ມັນກໍຄືຄວາມລອດພົ້ນຂອງມະນຸດ, ມັນຄືຄວາມຮັກ. ເບິ່ງແມວ່າພຣະທຳຂອງພຣະອົງຊັດເຈນ, ແຈ່ມແຈ້ງສໍ່າໃດ. ເຈົ້າຍັງສາມາດເຂົ້າໃຈພຣະອົງຜິດໄດ້ແນວໃດ”. ນີ້ຄືຄຳແນະນໍາປະເພດທີ່ຜູ້ນໍາປອມໃຫ້ກັບຜູ້ຄົນ. ພວກເຂົາເວົ້າຄຳເວົ້າ ແລະ ຫຼັກຄຳສອນເພື່ອກະຕຸ້ນຜູ້ຄົນ, ຈໍາກັດພວກເຂົາ ແລະ ເຮັດໃຫ້ພວກເຂົາປະຕິບັດຕາມລະບຽບການ. ສິ່ງນີ້ບໍ່ມີປະສິດທິຜົນແມ່ນແຕ່ໜ້ອຍດຽວ ແລະ ມັນບໍ່ສາມາດແກ້ໄຂບັນຫາໃດໆ ໄດ້. ຜູ້ນໍາປອມສາມາດເວົ້າໄດ້ພຽງແຕ່ຄຳເວົ້າ ແລະ ຫຼັກຄຳສອນເພື່ອຊີ້ນໍາຜູ້ຄົນ, ເຊິ່ງເຮັດໃຫ້ຄົນເຫຼົ່ານັ້ນຄິດວ່າການທີ່ສາມາດເວົ້າຫຼັກຄຳສອນໄດ້ໝາຍຄວາມວ່າພວກເຂົາໄດ້ເຂົ້າສູ່ຄວາມຈິງຄວາມເປັນຈິງແລ້ວ. ແຕ່ເມື່ອຄວາມຫຍຸ້ງຍາກເກີດຂຶ້ນກັບພວກເຂົາ, ພວກເຂົາບໍ່ຮູ້ວ່າຈະປະຕິບັດແນວໃດ, ພວກເຂົາບໍ່ມີເສັ້ນທາງ ແລະ ຄຳເວົ້າ ແລະ ຫຼັກຄຳສອນທັງໝົດທີ່ພວກເຂົາເຂົ້າໃຈກໍຖືກປະຖິ້ມໄວ້. ສິ່ງນີ້ສະແດງໃຫ້ເຫັນຫຍັງ? ມັນສະແດງໃຫ້ເຫັນວ່າການເຂົ້າໃຈຫຼັກຄຳສອນບໍ່ມີປະໂຫຍດ ຫຼື ມີຄຸນຄ່າເລີຍ. ສິ່ງດຽວທີ່ຜູ້ນໍາປອມເຂົ້າໃຈກໍຄືຫຼັກຄຳສອນ. ພວກເຂົາບໍ່ສາມາດໂອ້ລົມກ່ຽວກັບຄວາມຈິງເພື່ອແກ້ໄຂບັນຫາ; ບໍ່ມີຫຼັກການໃນການກະທຳຂອງພວກເຂົາ ແລະ ໃນຊີວິດຂອງພວກເຂົາ ພວກເຂົາພຽງແຕ່ປະຕິບັດຕາມລະບຽບການບາງຢ່າງທີ່ພວກເຂົາຖືວ່າດີ. ຄົນດັ່ງກ່າວບໍ່ມີຄວາມຈິງຄວາມເປັນຈິງ. ນັ້ນຄືເຫດຜົນທີ່ວ່າ ເມື່ອຜູ້ນໍາປອມນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ, ມັນບໍ່ມີຜົນທີ່ແທ້ຈິງ. ພວກເຂົາພຽງແຕ່ສາມາດເຮັດໃຫ້ຜູ້ຄົນເຂົ້າໃຈຄວາມໝາຍຂອງພຣະທຳຂອງພຣະເຈົ້າຕາມຕົວອັກສອນ ແລະ ບໍ່ສາມາດຊ່ວຍໃຫ້ພວກເຂົາໄດ້ຮັບຄວາມສະຫວ່າງຈາກພຣະທຳຂອງພຣະເຈົ້າ ຫຼື ເຂົ້າໃຈວ່າພວກເຂົາມີອຸປະນິໄສທີ່ເສື່ອມຊາມປະເພດໃດ. ຜູ້ນໍາປອມບໍ່ເຂົ້າໃຈວ່າສະພາວະຂອງຜູ້ຄົນເປັນແນວໃດ ຫຼື ແມ່ນຫຍັງຄືອຸປະນິໄສ-ແກ່ນແທ້ທີ່ຜູ້ຄົນເປີດເຜີຍ ເມື່ອພົບພໍ້ກັບສະຖານະການໃດໜຶ່ງ, ຄວນໃຊ້ພຣະທຳຂອງພຣະເຈົ້າຂໍ້ໃດ ເພື່ອແກ້ໄຂສະພາວະທີ່ຜິດພາດ ແລະ ອຸປະນິໄສທີ່ເສື່ອມຊາມເຫຼົ່ານີ້, ມີການກ່າວເຖິງພວກມັນແນວໃດໃນພຣະທຳຂອງພຣະເຈົ້າ, ຂໍ້ກຳນົດ ແລະ ຫຼັກການໃນພຣະທຳຂອງພຣະເຈົ້າ ຫຼື ຄວາມຈິງທີ່ຢູ່ພາຍໃນ. ຜູ້ນໍາປອມບໍ່ເຂົ້າໃຈຫຍັງກ່ຽວກັບຄວາມເປັນຈິງແຫ່ງຄວາມຈິງເຫຼົ່ານີ້. ພວກເຂົາພຽງແຕ່ແນະນໍາຜູ້ຄົນໂດຍເວົ້າວ່າ, “ຈົ່ງກິນ ແລະ ດື່ມພຣະທຳຂອງພຣະເຈົ້າໃຫ້ຫຼາຍຂຶ້ນ. ມີຄວາມຈິງຢູ່ໃນນັ້ນ. ເຈົ້າຈະເຂົ້າໃຈເມື່ອເຈົ້າໄດ້ອ່ານພຣະທຳຂອງພຣະອົງຫຼາຍຂຶ້ນ. ຖ້າເຈົ້າບໍ່ເຂົ້າໃຈບາງຂໍ້, ພວກເຈົ້າຄວນອະທິຖານ, ສະແຫວງຫາ ແລະ ໄຕ່ຕອງກ່ຽວກັບພຣະທຳເຫຼົ່ານັ້ນໃຫ້ຫຼາຍຂຶ້ນ”. ນີ້ຄືວິທີທີ່ພວກເຂົາໃຫ້ຄຳປຶກສາແກ່ຜູ້ຄົນ ແລະ ພວກເຂົາບໍ່ສາມາດແກ້ໄຂບັນຫາ ໂດຍການເຮັດເຊັ່ນນັ້ນ. ບໍ່ວ່າຜູ້ໃດຈະພົບບັນຫາ ແລະ ມາສະແຫວງຫາຈາກພວກເຂົາ, ພວກເຂົາກໍເວົ້າສິ່ງດຽວກັນ. ຫຼັງຈາກນັ້ນ, ຄົນນັ້ນກໍຍັງບໍ່ຮູ້ຈັກຕົນເອງ ແລະ ຍັງບໍ່ເຂົ້າໃຈຄວາມຈິງ. ພວກເຂົາຈະບໍ່ສາມາດແກ້ໄຂບັນຫາທີ່ແທ້ຈິງຂອງພວກເຂົາເອງ ຫຼື ເຂົ້າໃຈວ່າພວກເຂົາຄວນປະຕິບັດພຣະທຳຂອງພຣະເຈົ້າແນວໃດ ແລະ ພວກເຂົາຈະພຽງແຕ່ຍຶດໝັ້ນກັບຄວາມໝາຍຕາມຕົວອັກສອນໃນພຣະທຳຂອງພຣະເຈົ້າ ແລະ ລະບຽບການ. ເມື່ອເວົ້າເຖິງຫຼັກການຄວາມຈິງໃນການປະຕິບັດພຣະທຳຂອງພຣະເຈົ້າ ຫຼື ຄວາມເປັນຈິງໃດທີ່ພວກເຂົາຄວນເຂົ້າສູ່, ພວກເຂົາກໍຍັງບໍ່ເຂົ້າໃຈ. ນີ້ຄືສິ່ງທີ່ເກີດຂຶ້ນຈາກວຽກງານຂອງຜູ້ນໍາປອມ. ບໍ່ມີຜົນທີ່ແທ້ຈິງແມ່ນແຕ່ຢ່າງດຽວ.

ພຣະເຈົ້າຮຽກຮ້ອງໃຫ້ຜູ້ຄົນແຕ່ງກາຍຢ່າງສຸພາບ ແລະ ເໝາະສົມ ໂດຍໃຫ້ສົມກັບຄວາມເປັນໄພ່ພົນ. “ສຸພາບ ແລະ ເໝາະສົມ, ໃຫ້ສົມກັບຄວາມເປັນໄພ່ພົນ”, ລວມທັງໝົດເປັນສິບສອງພະຍາງ, ແຕ່ພວກເຈົ້າເຂົ້າໃຈຄວາມໝາຍຂອງມັນບໍ? (ພວກເຮົາທຸກຄົນຮູ້ທາງຫຼັກຄຳສອນວ່າ ພຣະເຈົ້າຮຽກຮ້ອງໃຫ້ຜູ້ຄົນແຕ່ງກາຍຢ່າງສຸພາບ ແລະ ເໝາະສົມ ໂດຍໃຫ້ສົມກັບຄວາມເປັນໄພ່ພົນ ແຕ່ເມື່ອແຕ່ງກາຍ ພວກເຮົາບໍ່ຮູ້ວ່າຈະວັດແທກແນວໃດວ່າອັນໃດສຸພາບ ຫຼື ເໝາະສົມ.) ສິ່ງນີ້ກ່ຽວຂ້ອງກັບບັນຫາທີ່ວ່າ ມີການເຂົ້າໃຈຄວາມຈິງ ຫຼື ບໍ່. ຖ້າເຈົ້າບໍ່ສາມາດວັດແທກສິ່ງນີ້ໄດ້, ມັນກໍພິສູດແລ້ວວ່າ ເຈົ້າບໍ່ເຂົ້າໃຈພຣະທຳຂອງພຣະເຈົ້າ. ແລ້ວການເຂົ້າໃຈພຣະທຳຂອງພຣະເຈົ້າໝາຍຄວາມວ່າແນວໃດ? ມັນໝາຍເຖິງການເຂົ້າໃຈບັນທັດຖານຄວາມສຸພາບ ແລະ ຄວາມເໝາະສົມທີ່ພຣະເຈົ້າກ່າວເຖິງ ຫຼື ໂດຍສະເພາະກໍຄື ສີ ແລະ ຮູບແບບຂອງເຄື່ອງນຸ່ງ. ສີ ແລະ ຮູບແບບໃດທີ່ສຸພາບ ແລະ ເໝາະສົມ? ຜູ້ທີ່ມີຄວາມສາມາດໃນການຢັ່ງຮູ້ຄວາມຈິງຈະຮູ້ວ່າອັນໃດສຸພາບ ແລະ ເໝາະສົມ ແລະ ອັນໃດແປກປະຫຼາດ. ເຖິງແມ່ນວ່າເຄື່ອງນຸ່ງຈໍານວນໜຶ່ງຈະສຸພາບ ແລະ ເໝາະສົມ, ພວກມັນກໍມີຮູບແບບທີ່ຫຼ້າສະໄໝ. ພຣະເຈົ້າບໍ່ມັກສິ່ງທີ່ຫຼ້າສະໄໝ ແລະ ພຣະອົງບໍ່ໄດ້ຂໍໃຫ້ຜູ້ຄົນຮຽນແບບຮູບແບບຂອງອະດີດ ຫຼື ກາຍເປັນພວກຟາຣີຊາຍທີ່ໜ້າຊື່ໃຈຄົດ. ສິ່ງທີ່ພຣະເຈົ້າໝາຍເຖິງ “ສຸພາບ ແລະ ເໝາະສົມ” ຄືການມີຄວາມເໝືອນມະນຸດທີ່ປົກກະຕິ, ເບິ່ງສູງສົ່ງ, ສະຫງ່າງາມ ແລະ ມີລະດັບ. ພຣະເຈົ້າບໍ່ໄດ້ຂໍໃຫ້ຜູ້ຄົນນຸ່ງເຄື່ອງທີ່ແປກປະຫຼາດ ແລະ ບໍ່ໄດ້ໃຫ້ແຕ່ງກາຍດ້ວຍເສື້ອຜ້າຂາດໆ ຄືກັບຄົນຍາກຈົນ ແຕ່ພຣະອົງຂໍໃຫ້ຜູ້ຄົນແຕ່ງກາຍຢ່າງສຸພາບ ແລະ ເໝາະສົມ ໂດຍໃຫ້ສົມກັບຄວາມເປັນໄພ່ພົນ. ນີ້ຄືຄວາມເຂົ້າໃຈຂອງຄົນປົກກະຕິ. ແຕ່ຫຼັງຈາກທີ່ໄດ້ຍິນສິ່ງນີ້, ຜູ້ນໍາປອມກໍເກີດຄວາມກະຕືລືລົ້ນຂຶ້ນມາ ໂດຍກ່າວວ່າ “ພຣະທຳຂອງພຣະເຈົ້າໃຫ້ຂອບເຂດແກ່ພວກເຮົາໃນການແຕ່ງກາຍ. ‘ສຸພາບ ແລະ ເໝາະສົມ ໂດຍໃຫ້ສົມກັບຄວາມເປັນໄພ່ພົນ’, ຖ້າພວກເຮົາຮັກສາສິບສອງພະຍາງນີ້ໄວ້, ພວກເຮົາກໍຖວາຍກຽດແກ່ພຣະເຈົ້າ, ບໍ່ນໍາຄວາມອັບອາຍມາສູ່ພຣະອົງ ແລະ ຈະເປັນຄົນທີ່ໄດ້ຮັບການນັບຖືຢ່າງສູງໃນທ່າມກາງຜູ້ບໍ່ມີຄວາມເຊື່ອ. ແລ້ວອັນໃດຄືສຸພາບ ແລະ ເໝາະສົມ? ມັນຄືການທີ່ເຈົ້າຕ້ອງເວົ້າ ແລະ ກະທຳດ້ວຍຄວາມເໝືອນມະນຸດ ແລະ ຕ້ອງມີມາລະຍາດຂອງຄວາມເປັນໄພ່ພົນ. ເມື່ອເວົ້າເຖິງໄພ່ພົນ, ໂດຍທົ່ວໄປແລ້ວ ພວກເຮົາໝາຍເຖິງໄພ່ພົນໃນສະໄໝບູຮານ. ຖ້າພວກເຮົາຢາກມີມາລະຍາດຂອງຄວາມເປັນໄພ່ພົນ, ພວກເຮົາກໍຕ້ອງຮຽນແບບຮູບແບບຂອງໄພ່ພົນໃນສະໄໝບູຮານ ແຕ່ຖ້າເຈົ້າຍ່າງໄປມາໂດຍນຸ່ງເຄື່ອງບູຮານ, ຜູ້ຄົນກໍຈະຄິດວ່າເຈົ້າເປັນບ້າ. ສິ່ງນີ້ບໍ່ສອດຄ່ອງກັບຫຼັກການຂອງການຖວາຍກຽດແກ່ພຣະເຈົ້າ ແຕ່ຄວນມີບາງຫຼັກຖານກ່ຽວກັບເຄື່ອງນຸ່ງທີ່ໄພ່ພົນໃນສະໄໝບໍ່ດົນມານີ້ນຸ່ງ ເຊິ່ງພວກເຮົາສາມາດຕິດຕາມໄດ້. ສະພາບສັງຄົມເມື່ອຫຼາຍສິບປີກ່ອນນັ້ນດີ. ຜູ້ຄົນຮຽບງ່າຍຂຶ້ນ ແລະ ແຕ່ງກາຍແບບອະນຸລັກ ແລະ ເໝາະສົມຂຶ້ນ. ຖ້າເຈົ້າແຕ່ງກາຍຕາມມາດຕະຖານນີ້, ເຈົ້າກໍຈະສຸພາບ ແລະ ເໝາະສົມ ແລະ ມີມາລະຍາດຂອງຄວາມເປັນໄພ່ພົນ. ນີ້ຄືເສັ້ນທາງສຳລັບການປະຕິບັດ”. ເມື່ອພົບວ່າຄົນໃນຊຸມປີ 1970 ແລະ 1980 ນຸ່ງເສື້ອເຊີດສີຂາວ ແລະ ໂສ້ງສີຟ້າ, ລາວກໍບອກອ້າຍເອື້ອຍນ້ອງວ່າ “ຂ້າພະເຈົ້າໄດ້ເຫັນແສງສະຫວ່າງໃນພຣະທຳຂອງພຣະເຈົ້າ. ຄົນໃນຊຸມປີ 70 ແລະ 80 ແຕ່ງກາຍດ້ວຍຊຸດທີ່ຂ້ອນຂ້າງເໝາະສົມ ແລະ ຮຽບງ່າຍ. ບໍ່ສາມາດເວົ້າໄດ້ວ່າພວກມັນມີກຽດ ແຕ່ເບິ່ງຄືວ່າສອດຄ່ອງກັບຂໍ້ກຳນົດໃນພຣະທຳຂອງພຣະເຈົ້າຫຼາຍກວ່າ, ສະນັ້ນ ພວກເຮົາຈະແຕ່ງກາຍຕາມມາດຕະຖານນີ້”. ຜູ້ນໍາໄດ້ນໍາພາໃນການນຸ່ງເຄື່ອງນີ້ ແລະ ທຸກຄົນກໍຄິດວ່າມັນເບິ່ງດີ, ຂ້ອນຂ້າງເໝາະສົມ ແລະ ຮຽບງ່າຍ. ຜູ້ນໍາກ່າວວ່າ “ພຣະເຈົ້າກ່າວວ່າຢ່ານຸ່ງເຄື່ອງທີ່ແປກປະຫຼາດ. ກ່ອນອື່ນໝົດ, ກະດຸມເທິງເສື້ອເຊີດຕ້ອງຕິດຂຶ້ນໄປຈົນຮອດຄໍ ແລະ ກະດຸມທັງໝົດເທິງແຂນເສື້ອກໍຕ້ອງຕິດເຊັ່ນກັນ. ຂໍ້ມືຕ້ອງບໍ່ຖືກເປີດເຜີຍ, ເສື້ອເຊີດຕ້ອງຍັດເຂົ້າໃນໂສ້ງ ແລະ ທຸກຢ່າງຕ້ອງຖືກປົກປິດຢ່າງແໜ້ນໜາ ໂດຍບໍ່ມີການເປີດເຜີຍໜ້າເອິກ ຫຼື ຫຼັງ. ໃຫ້ເບິ່ງວ່າມັນສຸພາບ ແລະ ເໝາະສົມສໍ່າໃດ! ນີ້ບໍ່ແມ່ນສິ່ງທີ່ສຸພາບ ແລະ ເໝາະສົມ ແລະ ມັນບໍ່ສອດຄ່ອງກັບມາລະຍາດຂອງຄວາມເປັນໄພ່ພົນ ດັ່ງທີ່ພຣະເຈົ້າຮຽກຮ້ອງບໍ?” ຜູ້ນໍາພໍໃຈເປັນພິເສດກັບຊຸດທີ່ລາວກຳລັງນຸ່ງຢູ່ໃນຂະນະນັ້ນ ແລະ ໃນເວລາດຽວກັນ ລາວກໍຮຽກຮ້ອງໃຫ້ຄົນອື່ນວ່າ “ເຄື່ອງນຸ່ງຂອງພວກເຈົ້າທັນສະໄໝເກີນໄປ, ເປັນແຟຊັນເກີນໄປ. ພວກມັນນໍາຄວາມເສື່ອມເສຍມາສູ່ພຣະເຈົ້າ ແລະ ພຣະອົງບໍ່ມັກພວກມັນ. ທຸກຄົນ, ຟ້າວນຸ່ງເຄື່ອງທີ່ຂ້າພະເຈົ້ານຸ່ງ, ຈົ່ງເປັນຄືກັບຂ້າພະເຈົ້າ!” ຄົນທີ່ບໍ່ມີການແຍກແຍະກໍເຮັດຕາມ, ຊອກຫາ ແລະ ນຸ່ງຊຸດທີ່ເອີ້ນວ່າສຸພາບ ແລະ ເໝາະສົມ ເຊິ່ງສອດຄ່ອງກັບມາລະຍາດຂອງຄວາມເປັນໄພ່ພົນ ແລະ ຄົນສ່ວນໃຫຍ່ກໍເຖິງກັບຄິດວ່າມັນດີ. ແຕ່ບາງຄົນກໍລັງກຽດໃນໃຈຕໍ່ສິ່ງທີ່ຫຼ້າສະໄໝເຫຼົ່ານີ້ ແລະ ຮູ້ສຶກວ່າການເຮັດເຊັ່ນນີ້ບໍ່ເໝາະສົມ ແລະ ຄວາມເຂົ້າໃຈພຣະທຳຂອງພຣະເຈົ້າແບບນີ້ແມ່ນບິດເບືອນ. ເຖິງແມ່ນວ່າບໍ່ສາມາດເວົ້າໄດ້ຢ່າງຊັດເຈນວ່າ ການຟັງຜູ້ນໍາເປັນສິ່ງຖືກ ຫຼື ຜິດ ແລະ ບໍ່ກ້າສະຫຼຸບ, ຄົນເຫຼົ່ານີ້ກໍສະໜັບສະໜູນການບໍ່ເຮັດຕາມກະແສຢ່າງຫຼັບຫູຫຼັບຕາ. ພວກເຂົາເຊື່ອວ່າສິ່ງທີ່ຜູ້ນໍາເວົ້າບໍ່ຖືກຕ້ອງທັງໝົດ ແລະ ພວກເຂົາບໍ່ໄດ້ເຮັດຕາມ. ມີພຽງແຕ່ຄົນໂງ່ເຫຼົ່ານັ້ນ, ຄົນທີ່ຂາດຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ, ບໍ່ໄດ້ອ່ານພຣະທຳຂອງພຣະເຈົ້າດ້ວຍຕົນເອງ, ເຮັດຕາມທຸກຢ່າງທີ່ຜູ້ນໍາປອມເວົ້າ ແລະ ເຮັດທຸກຢ່າງທີ່ພວກເຂົາຖືກບອກໃຫ້ເຮັດ ຕາມວິທີທີ່ພວກເຂົາຖືກບອກໃຫ້ເຮັດ. ພວກເຂົາຕິດຕາມຜູ້ນໍາປອມ ແລະ ຮຽນແບບລາວ, ແຕ່ງກາຍຄືກັນເມື່ອອອກໄປຂ້າງນອກ. ເມື່ອໃດກໍຕາມທີ່ພວກເຂົາອອກໄປທ່າມກາງຝູງຊົນ, ພວກເຂົາກໍຮູ້ສຶກຍິນດີຫຼາຍ ໂດຍຄິດວ່າ “ພວກເຮົາເຊື່ອໃນພຣະເຈົ້າອົງຊົງລິດທານຸພາບສູງສຸດ ແລະ ມີມາລະຍາດຂອງຄວາມເປັນໄພ່ພົນຫຼາຍໃນຊຸດຂອງຂ້າພະເຈົ້າ. ພວກເຈົ້ານຸ່ງຫຍັງຢູ່? ທັງມີສີສັນ, ມີຄວາມທັນສະໄໝ, ຈັ່ງແມ່ນເປັນສິ່ງທີ່ຊົ່ວຮ້າຍ! ຈົ່ງເບິ່ງພວກເຮົາ, ພວກເຮົາບໍ່ໄດ້ເປີດເຜີຍຫຍັງເລີຍ!” ພວກເຂົາຄິດວ່າພວກເຂົາໜ້າອັດສະຈັນ. ຜູ້ນໍາປອມບໍ່ພຽງແຕ່ບໍ່ຮັບຮູ້ວ່າ ນີ້ຄືການຕີຄວາມໝາຍພຣະທຳຂອງພຣະເຈົ້າທີ່ຜິດ ແຕ່ທີ່ຈິງແລ້ວ ຍັງຄິດວ່າລາວກຳລັງປະຕິບັດພຣະທຳຂອງພຣະເຈົ້າ ແລະ ເຂົ້າສູ່ຄວາມເປັນຈິງຂອງພຣະທຳເຫຼົ່ານັ້ນ. ນີ້ຄືສິ່ງທີ່ຜູ້ນໍາປອມເຮັດ. ແມ່ນແຕ່ຂໍ້ກຳນົດທີ່ງ່າຍດາຍທີ່ສຸດ ແລະ ເຂົ້າໃຈງ່າຍທີ່ສຸດຂອງພຣະເຈົ້າສຳລັບຜູ້ຄົນ, ຜູ້ນໍາປອມກໍບໍ່ສາມາດເຂົ້າໃຈຢ່າງແທ້ຈິງວ່າພຣະທຳຂອງພຣະເຈົ້າໝາຍເຖິງຫຍັງ, ມາດຕະຖານທີ່ຈໍາເປັນ ຫຼື ຫຼັກການຂອງພຣະທຳເຫຼົ່ານັ້ນ. ແລ້ວພວກເຂົາຈະສາມາດເຂົ້າໃຈສິ່ງທີ່ພຣະເຈົ້າກ່າວກ່ຽວກັບອຸປະນິໄສທີ່ເສື່ອມຊາມຂອງມະນຸດຊາດ ຫຼື ກ່ຽວກັບສະພາວະທຸກປະເພດຂອງມະນຸດໄດ້ບໍ? ພວກເຂົາສາມາດຮູ້ໄດ້ຢ່າງແນ່ນອນບໍວ່າ ຄວາມຈິງຢູ່ທີ່ນີ້ແມ່ນຫຍັງ? ແນ່ນອນວ່າບໍ່ໄດ້.

ຜູ້ນໍາປອມບໍ່ມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ; ພວກເຂົາຮູ້ພຽງແຕ່ຈາກຄວາມໝາຍຕາມຕົວອັກສອນໃນພຣະທຳຂອງພຣະເຈົ້າວ່າ ພຣະເຈົ້າໄດ້ກ່າວສິ່ງໃດ ແຕ່ບໍ່ເຂົ້າໃຈວ່າພຣະທຳຂອງພຣະເຈົ້າສະແດງອອກເຖິງຄວາມຈິງຫຍັງ, ພຣະເຈົ້າຮຽກຮ້ອງຫຍັງຈາກຜູ້ຄົນ ຫຼື ຫຼັກການຄວາມຈິງໃດທີ່ຜູ້ຄົນຄວນທຳຄວາມເຂົ້າໃຈ. ສະນັ້ນ, ເມື່ອພວກເຂົາໂອ້ລົມກ່ຽວກັບພຣະທຳຂອງພຣະເຈົ້າ, ພວກເຂົາພຽງແຕ່ຕີຄວາມໝາຍຕາມຕົວອັກສອນ ແລະ ໃຫ້ລະບຽບການບາງຢ່າງແກ່ຜູ້ຄົນ, ໃຫ້ຂໍ້ກຳນົດບາງຢ່າງໃຫ້ຜູ້ຄົນປະຕິບັດຕາມ, ໂດຍໃຊ້ສິ່ງເຫຼົ່ານີ້ເພື່ອພິສູດວ່າພວກເຂົາກໍເຂົ້າໃຈພຣະທຳຂອງພຣະເຈົ້າ ແລະ ໄດ້ເຮັດວຽກງານແລ້ວ. ຜູ້ນໍາປອມບາງຄົນເຖິງກັບຄິດວ່າພຣະທຳຂອງພຣະເຈົ້າໄດ້ກ່າວໄວ້ຢ່າງຊັດເຈນແລ້ວ, ພຽງແຕ່ຜູ້ຄົນບໍ່ຍອມກິນ ແລະ ດື່ມພຣະທຳເຫຼົ່ານັ້ນ ຫຼື ບໍ່ພະຍາຍາມ. ເມື່ອເຫັນວ່າທຸກຄົນມີໜັງສືພຣະທຳຂອງພຣະເຈົ້າຢູ່ໃນມື, ພວກເຂົາກໍຖືວ່າການນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າເປັນສິ່ງທີ່ຊໍ້າຊ້ອນ. ສະນັ້ນ, ເມື່ອພວກເຂົາພົບບັນຫາໃນລະຫວ່າງການເຕົ້າໂຮມ ຫຼື ໃນຂະນະທີ່ປະຕິບັດໜ້າທີ່ຂອງພວກເຂົາ, ພວກເຂົາພຽງແຕ່ສົ່ງບາງບົດທີ່ຄັດເລືອກມາຈາກພຣະທຳຂອງພຣະເຈົ້າໃຫ້ຜູ້ຄົນ, ໂດຍບອກພວກເຂົາເຊັ່ນວ່າ “ຈົ່ງອ່ານພຣະທຳຂອງພຣະເຈົ້າບົດນີ້”; “ຈົ່ງອ່ານພຣະທຳຂອງພຣະເຈົ້າຕອນນັ້ນ”; ຫຼື “ພຣະທຳຂອງພຣະເຈົ້າກ່າວເຖິງດ້ານນີ້ແບບນີ້ ແລະ ກ່າວເຖິງດ້ານນັ້ນແບບນັ້ນ”. ພວກເຂົາພຽງແຕ່ສົ່ງບົດທີ່ຄັດເລືອກມາຈາກພຣະທຳຂອງພຣະເຈົ້າໃຫ້ຜູ້ຄົນ, ໂດຍໃຊ້ວິທີການຊັກຊວນເພື່ອຊຸກຍູ້ໃຫ້ຜູ້ຄົນອ່ານພຣະທຳຂອງພຣະເຈົ້າ, ໂດຍເຊື່ອວ່ານີ້ຄືວິທີການນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ແລະ ວ່າພວກເຂົາກຳລັງເຮັດຄວາມຮັບຜິດຊອບຂອງຜູ້ນໍາໃຫ້ສຳເລັດ. ຫຼັງຈາກທີ່ໄດ້ເຫັນພຣະທຳເຫຼົ່ານີ້, ຜູ້ຄົນກໍເວົ້າວ່າ “ຂ້ອຍກໍເຄີຍອ່ານພຣະທຳຂອງພຣະເຈົ້າເຫຼົ່ານີ້ຄືກັນ; ການທີ່ເຈົ້າເກັບກຳພຣະທຳເຫຼົ່ານີ້ມາໃຫ້ຂ້ອຍບໍ່ແມ່ນສິ່ງທີ່ຊໍ້າຊ້ອນບໍ?” ແນວໃດກໍຕາມ, ຜູ້ນໍາປອມກໍຄິດວ່າ “ຖ້າຂ້ອຍບໍ່ສົ່ງໃຫ້ເຈົ້າ, ເຈົ້າກໍຈະບໍ່ສາມາດຊອກຫາໄດ້ວ່າພຣະທຳເຫຼົ່ານີ້ຢູ່ໃນບົດໃດ ຫຼື ໜ້າໃດ. ເຈົ້າບໍ່ຮູ້ແມ່ນແຕ່ບໍລິບົດທີ່ພຣະເຈົ້າກ່າວພຣະທຳເຫຼົ່ານີ້. ໃນຖານະທີ່ເປັນຜູ້ນໍາ, ຂ້ອຍຄວນຮັບຜິດຊອບໜ້າທີ່ນີ້, ເພື່ອສົ່ງພຣະທຳຂອງພຣະເຈົ້າໃຫ້ເຈົ້າໄດ້ທຸກເວລາ, ທຸກສະຖານທີ່”. ຜູ້ນໍາປອມບາງຄົນ, ດ້ວຍຄວາມຮັກອັນລົ້ນເຫຼືອ, ເຖິງກັບສົ່ງບົດພຣະທຳຂອງພຣະເຈົ້າສິບຫາຊາວຕອນໃຫ້ຄົນໆໜຶ່ງໃນມື້ດຽວ ເພື່ອສະແດງໃຫ້ເຫັນເຖິງຄວາມຈົງຮັກພັກດີຂອງພວກເຂົາຕໍ່ວຽກງານຂອງພວກເຂົາ ແລະ ຄວາມຕັ້ງໃຈຂອງພວກເຂົາທີ່ຈະນໍາພາຜູ້ຄົນເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ. ພຣະທຳຂອງພຣະເຈົ້າເຫຼົ່ານີ້ຖືກສົ່ງໃຫ້ຜູ້ຄົນ, ແຕ່ບັນຫາຂອງພວກເຂົາໄດ້ຮັບການແກ້ໄຂບໍ? ພວກເຂົາໄດ້ເຮັດໜ້າທີ່ຂອງຜູ້ນໍາໄດ້ດີບໍ? ໂດຍສ່ວນຫຼາຍແລ້ວ, ພວກເຂົາເຮັດບົດບາດໄດ້ບໍ່ດີນີ້, ເພາະຖ້າຜູ້ຄົນສາມາດເຂົ້າໃຈພຣະທຳເຫຼົ່ານີ້ດ້ວຍຕົນເອງ, ພວກເຂົາກໍຈະບໍ່ຕ້ອງການຜູ້ນໍາ. ພຣະທຳຂອງພຣະເຈົ້າບົດທີ່ຜູ້ນໍາປອມສົ່ງໃຫ້ນັ້ນ ທີ່ຈິງແລ້ວເປັນທີ່ຮູ້ຈັກກັນດີໃນບັນດາຜູ້ທີ່ອ່ານພຣະທຳຂອງພຣະເຈົ້າເລື້ອຍໆ, ແຕ່ແມ່ນຫຍັງທີ່ຜູ້ຄົນຂາດເຂີນ? ແມ່ນຫຍັງຄືຄວາມຫຍຸ້ງຍາກ ແລະ ບັນຫາຂອງພວກເຂົາ? ນັ້ນກໍຄື ເມື່ອເວົ້າເຖິງບັນຫາທີ່ກ່ຽວຂ້ອງກັບຄວາມຈິງເຫຼົ່ານີ້, ເມື່ອປະເຊີນກັບຄວາມຫຍຸ້ງຍາກ, ຜູ້ຄົນບໍ່ສາມາດເບິ່ງທະລຸເຖິງແກ່ນແທ້ຂອງບັນຫາເຫຼົ່ານີ້, ບໍ່ຮູ້ວ່າຈະເລີ່ມຕົ້ນແກ້ໄຂພວກມັນຈາກໃສ ແລະ ບໍ່ຮູ້ວິທີເຂົ້າສູ່ຄວາມຈິງເຫຼົ່ານີ້ ແລະ ຜູ້ນໍາປອມກໍບໍ່ຮູ້ເຊັ່ນກັນ. ແລ້ວພວກເຂົາໄດ້ເຮັດໜ້າທີ່ຮັບຜິດຊອບຂອງຕົນໃນເລື່ອງນີ້ໃຫ້ສຳເລັດບໍ? ພວກເຂົາມີຄວາມສາມາດໃນວຽກງານການນໍາພາບໍ? ເຫັນໄດ້ຊັດເຈນວ່າ ພວກເຂົາບໍ່ໄດ້ເຮັດໜ້າທີ່ຮັບຜິດຊອບນີ້ໃຫ້ສຳເລັດ. ຕົວຢ່າງ: ເມື່ອຜູ້ຄົນອ່ານກ່ຽວກັບການເປັນຄົນຊື່ສັດໃນພຣະທຳຂອງພຣະເຈົ້າ, ຜູ້ນໍາປອມ, ເພາະວ່າພວກເຂົາບໍ່ຮູ້ວິທີກິນ ແລະ ດື່ມພຣະທຳຂອງພຣະເຈົ້າ ແລະ ຂາດຄວາມສາມາດໃນການຢັ່ງຮູ້ ແລະ ເຂົ້າໃຈຄວາມຈິງ, ກໍຈະເວົ້າວ່າ: “ຂໍ້ກຳນົດຂອງພຣະເຈົ້າບໍ່ໄດ້ສູງ. ພຣະເຈົ້າຂໍໃຫ້ພວກເຮົາເປັນຄົນຊື່ສັດ ແລະ ການເປັນຄົນຊື່ສັດກໍໝາຍເຖິງການເວົ້າຄວາມຈິງ. ບໍ່ແມ່ນວ່າພຣະທຳຂອງພຣະເຈົ້າໄດ້ກ່າວໄວ້ໝົດແລ້ວບໍວ່າ: ‘ແຕ່ໃຫ້ການສື່ສານຂອງເຈົ້າເປັນ ແມ່ນແລ້ວ, ແມ່ນແລ້ວ; ບໍ່ແມ່ນ, ບໍ່ແມ່ນ’ (ມັດທາຍ 5:37)? ພຣະທຳຂອງພຣະເຈົ້າຊ່າງຊັດເຈນສໍ່າໃດ! ພຽງແຕ່ເວົ້າສິ່ງທີ່ເຈົ້າຄິດ; ມັນຊ່າງງ່າຍດາຍສໍ່າໃດ! ເປັນຫຍັງເຈົ້າຈຶ່ງເຮັດບໍ່ໄດ້? ພຣະທຳຂອງພຣະເຈົ້າຄືຄວາມຈິງ, ພວກເຮົາຕ້ອງປະຕິບັດມັນ. ການບໍ່ປະຕິບັດຄືການກະບົດ ແລະ ພຣະເຈົ້າຊ່ວຍຜູ້ທີ່ກະບົດຕໍ່ພຣະອົງໃຫ້ລອດພົ້ນບໍ? ພຣະອົງບໍ່ຊົງຊ່ວຍ”. ເມື່ອໄດ້ຍິນດັ່ງນີ້, ຜູ້ຄົນກໍຕອບວ່າ “ທຸກສິ່ງທີ່ເຈົ້າເວົ້າມາແມ່ນຖືກຕ້ອງ, ແຕ່ພວກເຮົາກໍຍັງບໍ່ຮູ້ວິທີທີ່ຈະເປັນຄົນຊື່ສັດ. ເພາະຫຼາຍຄັ້ງ, ການເວົ້າຕົວະແມ່ນເປັນສິ່ງທີ່ຫ້າມໃຈບໍ່ໄດ້ ຫຼື ເປັນສິ່ງທີ່ຄົນເຮົາເຮັດເມື່ອບໍ່ມີທາງເລືອກອື່ນ ແລະ ມັນມີເຫດຜົນຢູ່ເບື້ອງຫຼັງ. ຄວນແກ້ໄຂສິ່ງນີ້ແນວໃດ?” ຜູ້ນໍາປອມຈະເວົ້າວ່າແນວໃດ? “ເລື່ອງນີ້ມັນຊິຍາກຫຍັງ? ບໍ່ແມ່ນວ່າພຣະທຳຂອງພຣະເຈົ້າໄດ້ກ່າວໄວ້ຢ່າງຊັດເຈນແລ້ວບໍ? ການເປັນຄົນຊື່ສັດກໍຄືກັບການເປັນເດັກນ້ອຍ; ມັນຊ່າງງ່າຍດາຍສໍ່າໃດ! ບໍ່ວ່າເຈົ້າຈະອາຍຸເທົ່າໃດ, ເຈົ້າເປັນຄືກັບເດັກນ້ອຍບໍ່ໄດ້ບໍ? ພຽງແຕ່ເບິ່ງວ່າເດັກນ້ອຍປະພຶດຕົວແນວໃດ”. ຜູ້ຟັງຈຶ່ງຄິດໄຕ່ຕອງວ່າ: “ພຶດຕິກຳຫຼັກຂອງເດັກນ້ອຍຄືການໄຮ້ດຽງສາ ແລະ ມີຊີວິດຊີວາ, ກະໂດດໂລດເຕັ້ນ, ບໍ່ເປັນຜູ້ໃຫຍ່ ແລະ ບໍ່ເຂົ້າໃຈຫຼາຍສິ່ງ. ເນື່ອງຈາກຜູ້ນໍາໄດ້ເວົ້າເຊັ່ນນັ້ນ, ຂ້ອຍກໍຈະເຮັດຕາມວິທີນີ້”. ມື້ຕໍ່ມາ, ຄົນຜູ້ນີ້ທີ່ຢູ່ໃນຊ່ວງສາມສິບ ຫຼື ສີ່ສິບປີ ກໍໄດ້ມັດຜົມເປຍນ້ອຍສອງຂ້າງ, ໃສ່ຜ້າຄາດຜົມ ແລະ ກິບຕິດຜົມສີບົວ, ນຸ່ງເສື້ອ, ເກີບ ແລະ ຖົງຕີນສີບົວ, ແຕ່ງກາຍດ້ວຍຊຸດສີບົວທັງໝົດ. ເມື່ອເຫັນດັ່ງນີ້, ຜູ້ນໍາກໍເວົ້າວ່າ “ຖືກຕ້ອງແລ້ວ! ຈົ່ງຍ່າງໃຫ້ຄືກັບເດັກນ້ອຍຫຼາຍຂຶ້ນ, ຍ່າງແບບກະໂດດໂລດເຕັ້ນ. ຈົ່ງເວົ້າໃຫ້ໄຮ້ດຽງສາຄືກັບເດັກນ້ອຍຫຼາຍຂຶ້ນ, ດ້ວຍດວງຕາທີ່ປາສະຈາກຄວາມຊົ່ວຮ້າຍ ແລະ ມີຮອຍຍິ້ມເທິງໃບໜ້າ, ນີ້ບໍ່ແມ່ນການກັບຄືນສູ່ທ່າທາງຂອງເດັກນ້ອຍບໍ? ນີ້ຄືຮູບແບບຂອງຄົນຊື່ສັດ!” ຜູ້ນໍາພໍໃຈເປັນຢ່າງຍິ່ງ, ໃນຂະນະທີ່ຄົນອື່ນເຫັນວ່ານີ້ເປັນພຶດຕິກຳທີ່ໂງ່ຈ້າ, ຜິດປົກກະຕິ. ຜູ້ນໍາປອມຜູ້ນີ້ບໍ່ພຽງແຕ່ບໍ່ສາມາດແກ້ໄຂບັນຫາໄດ້, ແຕ່ຍັງບໍ່ຮູ້ວິທີສະແຫວງຫາຫຼັກການຄວາມຈິງເລີຍ, ເປັນການນໍາພາຜູ້ຄົນໄປສູ່ເສັ້ນທາງທີ່ໄຮ້ສາລະ. ແມ່ນແຕ່ສຳລັບຄວາມຈິງທີ່ງ່າຍດາຍທີ່ສຸດຂອງການເປັນຄົນຊື່ສັດ, ຜູ້ນໍາປອມກໍບໍ່ຮູ້ວິທີຢັ່ງຮູ້ມັນຢ່າງຖືກຕ້ອງ ແລະ ຖ່ອງແທ້, ໄດ້ແຕ່ນຳໃຊ້ລະບຽບການຢ່າງຫຼັບຫູຫຼັບຕາ, ຢັ່ງຮູ້ມັນຢ່າງບິດເບືອນຈົນເປັນຕາໜ້າລັງກຽດຕໍ່ຜູ້ທີ່ໄດ້ຍິນ. ນີ້ຄືສິ່ງທີ່ຜູ້ນໍາປອມເຮັດ.

ຜູ້ນໍາປອມຢັ່ງຮູ້ພຣະທຳຂອງພຣະເຈົ້າໃນຫຼາຍຮູບຫຼາຍແບບ, ຄິດຫາແຕ່ທັດສະນະທີ່ແປກປະຫຼາດ ແລະ ຜິດແປກຕ່າງໆ ນາໆ. ພວກເຂົາຍັງໃຊ້ການປະຕິບັດ ແລະ ຕິດຕາມພຣະທຳຂອງພຣະເຈົ້າມາບັງໜ້າ, ທັງຮຽກຮ້ອງໃຫ້ຄົນອື່ນຍອມຮັບ ແລະ ຍຶດໝັ້ນຕາມຄວາມເຂົ້າໃຈຂອງພວກເຂົາ. ສະຫຼຸບກໍຄື ຄົນແບບຜູ້ນໍາປອມເຫຼົ່ານີ້ ມັກຈະມີຄວາມເຂົ້າໃຈທີ່ຜິວເຜີນ ແລະ ບິດເບືອນຄວາມເຂົ້າໃຈກ່ຽວກັບພຣະທຳຂອງພຣະເຈົ້າ. ຖ້າໃຊ້ຄຳສັບທາງວິນຍານມານິຍາມມັນ, ພວກເຮົາກໍຈະເວົ້າວ່າພວກເຂົາ “ຂາດຄວາມເຂົ້າໃຈຝ່າຍວິນຍານ”. ບໍ່ພຽງແຕ່ຄວາມເຂົ້າໃຈຂອງພວກເຂົາກ່ຽວກັບພຣະທຳຂອງພຣະເຈົ້າທີ່ຖືກບິດເບືອນ, ແຕ່ພວກເຂົາຍັງມັກຮຽກຮ້ອງໃຫ້ຄົນອື່ນປະຕິບັດຕາມຫຼັກຄຳສອນ ແລະ ລະບຽບການທີ່ບິດເບືອນເຫຼົ່ານີ້ຄືກັບພວກເຂົາ. ໃນຂະນະດຽວກັນ, ພວກເຂົາກໍໃຊ້ຄວາມເຂົ້າໃຈທີ່ບິດເບືອນຂອງພວກເຂົາ ເພື່ອປະນາມຜູ້ທີ່ມີຄວາມເຂົ້າໃຈທີ່ບໍລິສຸດກ່ຽວກັບຄວາມຈິງ. ຜູ້ນໍາປອມເຫຼົ່ານີ້ ທີ່ຂາດຄວາມເຂົ້າໃຈຝ່າຍວິນຍານ ບໍ່ໄດ້ພິຈາລະນາກວດສອບ ແລະ ວິເຄາະພຣະທຳຂອງພຣະເຈົ້າຄືກັບທີ່ພວກຕໍ່ຕ້ານພຣະຄຣິດເຮັດ. ເມື່ອເບິ່ງຈາກພາຍນອກ, ມັນເບິ່ງຄືວ່າພວກເຂົາປະຕິບັດຕໍ່ພຣະທຳຂອງພຣະເຈົ້າ ດ້ວຍທ່າທີການກິນ ແລະ ດື່ມ ແລະ ຍອມຮັບທີ່ອ່ອນນ້ອມເຊື່ອຟັງ. ແນວໃດກໍຕາມ, ຍ້ອນຄວາມສາມາດທີ່ຕໍ່າ ແລະ ຄວາມບໍ່ສາມາດຢັ່ງຮູ້ພຣະທຳຂອງພຣະເຈົ້າຂອງພວກເຂົາ, ພວກເຂົາຈຶ່ງປະຕິບັດຕໍ່ພຣະທຳຂອງພຣະເຈົ້າຄືກັບວ່າພວກມັນເປັນຕຳລາຮຽນ, ໂດຍເຊື່ອວ່າພຣະທຳຂອງພຣະເຈົ້າເປັນໄປຕາມເຫດຜົນທີ່ວ່າ “ໜຶ່ງບວກໜຶ່ງເທົ່າກັບສອງ, ສອງບວກສອງເທົ່າກັບສີ່”. ພວກເຂົາບໍ່ຮູ້ວ່າພຣະທຳຂອງພຣະເຈົ້າຄືຄວາມຈິງ ແລະ ເພື່ອທີ່ຈະເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ, ຄົນເຮົາຕ້ອງເຂົ້າໃຈວ່າ ຄວາມຈິງທີ່ກ່າວໄວ້ໃນພຣະທຳຂອງພຣະເຈົ້າທີ່ອ້າງເຖິງ ແລະ ສະພາວະ ແລະ ເນື້ອໃນຕ່າງໆ ທີ່ຄວາມຈິງເຫຼົ່ານີ້ກ່ຽວຂ້ອງນັ້ນແມ່ນຫຍັງ. ເມື່ອຄົນອື່ນຢັ່ງຮູ້ພຣະທຳຂອງພຣະເຈົ້າໃນລັກສະນະທີ່ເປັນຮູບປະທຳ ແລະ ເປັນຈິງຫຼາຍ, ພວກເຂົາກໍຖືວ່າມັນຜິວເຜີນ ແລະ ບໍ່ຄຸ້ມຄ່າທີ່ຈະຟັງ, ໂດຍເວົ້າວ່າ “ຂ້ອຍເຂົ້າໃຈທັງໝົດແລ້ວ, ຂ້ອຍຮູ້ທຸກຢ່າງ. ສິ່ງທີ່ເຈົ້າກຳລັງເວົ້າຢູ່ນັ້ນ ໄດ້ຖືກອະທິບາຍໄວ້ຢ່າງຊັດເຈນແລ້ວໃນພຣະທຳຂອງພຣະເຈົ້າ, ເປັນຫຍັງເຈົ້າຈຶ່ງຕ້ອງເວົ້າມັນອີກ?” ທີ່ຈິງແລ້ວ, ພວກເຂົາບໍ່ຮູ້ວ່າສິ່ງທີ່ຄົນອື່ນກຳລັງສົນທະນານັ້ນ ກ່ຽວຂ້ອງກັບເນື້ອໃນສະເພາະທີ່ກ່ຽວພັນກັບຄວາມຈິງໃນພຣະທຳຂອງພຣະເຈົ້າ. ເພາະວ່າຜູ້ນໍາປອມເຫຼົ່ານີ້ຂາດຄວາມເຂົ້າໃຈຝ່າຍວິນຍານ ແລະ ບໍ່ມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ, ພວກເຂົາຈຶ່ງຄິດວ່າ ຄວາມຈິງທັງໝົດກໍຄືກັນບໍ່ຫຼາຍກໍໜ້ອຍ, ໂດຍບໍ່ມີຄວາມແຕກຕ່າງທີ່ສະເພາະເຈາະຈົງ ໃນບັນດາບັນຫາທີ່ຄວາມຈິງໄດ້ພາດພິງເຖິງ; ພວກເຂົາເຊື່ອວ່າ ບໍ່ວ່າຈະເວົ້າໄປບໍ່ຈົບບໍ່ສິ້ນກ່ຽວກັບສິ່ງເຫຼົ່ານີ້, ໂດຍພື້ນຖານແລ້ວມັນກໍເປັນບັນຫາດຽວກັນ. ຄວາມເຊື່ອແບບນີ້ສະແດງເຖິງບັນຫາທີ່ຮ້າຍແຮງ ແລະ ມັນຈະຊີ້ຊະຕາວ່າຄົນເຊັ່ນນັ້ນຈະບໍ່ມີທາງເຂົ້າໃຈຄວາມຈິງໄດ້ເລີຍ.

ຜູ້ນໍາປອມບໍ່ສາມາດນໍາພາຜູ້ຄົນເຂົ້າສູ່ຄວາມຈິງຄວາມເປັນຈິງໄດ້

ຕອນນີ້, ມີບຸກຄົນທີ່ມີຄວາມສາມາດ ແລະ ມີຄວາມສາມາດໃນການຢັ່ງຮູ້ ເປັນຜູ້ທີ່ໄດ້ຮັບປະສົບການ ແລະ ທາງເຂົ້າບາງຢ່າງໃນພຣະທຳພື້ນຖານຂອງພຣະເຈົ້າແລ້ວ ແລະ ມີຄວາມຈິງຄວາມເປັນຈິງຢູ່ແດ່, ແຕ່ພວກເຂົາຕ້ອງການການຊີ້ນໍາ ແລະ ການນໍາພາທີ່ສະເພາະເຈາະຈົງຫຼາຍຂຶ້ນ ເພື່ອໃຫ້ການເຂົ້າສູ່ຂອງພວກເຂົາສາມາດລະອຽດຍິ່ງຂຶ້ນ ແລະ ເຈາະຈົງຫຼາຍຂຶ້ນ. ມີພຽງແຕ່ຜູ້ນໍາປອມເທົ່ານັ້ນທີ່ບໍ່ເຂົ້າໃຈວ່າ ລາຍລະອຽດສະເພາະຂອງຄວາມຈິງທີ່ອ້າງເຖິງ ຫຼື ເປັນຫຍັງຈຶ່ງກ່າວເຖິງໃນລັກສະນະນັ້ນ, ໂດຍຄິດວ່າມັນເປັນການເຮັດໃຫ້ສິ່ງຕ່າງໆ ຊັບຊ້ອນໂດຍບໍ່ຈຳເປັນ ຫຼື ເປັນການຫຼິ້ນຄຳ. ພວກເຂົາບໍ່ເຂົ້າໃຈ ຫຼື ບໍ່ຮູ້ວິທີທີ່ຈະຢັ່ງຮູ້ ຫຼື ມີປະສົບການກັບດ້ານຕ່າງໆ ທີ່ກ່ຽວຂ້ອງກັບຄວາມຈິງ. ສະນັ້ນ, ສິ່ງທີ່ພວກເຂົາສາມາດເຮັດໄດ້ຫຼັງຈາກທີ່ກາຍມາເປັນຜູ້ນໍາ ກໍເປັນພຽງການນໍາພາຜູ້ຄົນໃນການກິນ ແລະ ດື່ມພຣະທຳຂອງພຣະເຈົ້າທີ່ໂອ້ລົມກັນເປັນປະຈຳ, ຈາກນັ້ນກໍເວົ້າເຖິງຫຼັກຄຳສອນບາງຢ່າງ ແລະ ສະຫຼຸບວິທີການບາງຢ່າງໃນການປະຕິບັດຕາມລະບຽບ ແລະ ສິ່ງທີ່ຜູ້ຄົນໄດ້ຮັບຈາກພວກເຂົາກໍເປັນພຽງຄຳສັບທາງວິນຍານທີ່ຜິວເຜີນ ແລະ ຄຳເວົ້າ ແລະ ຫຼັກຄຳສອນ, ລະບຽບ ແລະ ຄຳຂວັນທີ່ເວົ້າກັນເປັນປະຈຳເທົ່ານັ້ນ. ສຳລັບຜູ້ທີ່ຫາກໍເຊື່ອໃໝ່, ຄຳເທດສະໜາຂອງຜູ້ນໍາປອມອາດຈະເກືອບບໍ່ພຽງພໍສຳລັບໜຶ່ງ ຫຼື ສອງປີ, ແຕ່ຫຼັງຈາກໜຶ່ງ ຫຼື ສອງປີ, ຜູ້ທີ່ເລີ່ມເຂົ້າໃຈຄວາມຈິງບາງຢ່າງກໍຈະເລີ່ມແຍກແຍະບັນດາຄຳເວົ້າ ແລະ ວິທີການທີ່ເປັນຂອງຜູ້ນໍາປອມໄດ້. ສ່ວນຜູ້ທີ່ໂດຍພື້ນຖານແລ້ວຂາດຄວາມສາມາດໃນການຢັ່ງຮູ້, ບໍ່ວ່າຜູ້ນໍາປອມຈະເທດສະໜາແນວໃດ, ພວກເຂົາກໍບໍ່ຮູ້ສຶກຫຍັງ, ບໍ່ມີຄວາມຮັບຮູ້ ແລະ ບໍ່ຮັບຮູ້ວ່າສິ່ງທີ່ຜູ້ນໍາເຫຼົ່ານີ້ກຳລັງເທດສະໜານັ້ນເປັນພຽງແຕ່ຄຳເວົ້າ ແລະ ຫຼັກຄຳສອນ ແລະ ສິ່ງທີ່ພວກເຂົາເຂົ້າໃຈກໍເປັນພຽງທິດສະດີບາງຢ່າງທີ່ໄຮ້ແກ່ນສານ, ຄຳຂວັນ ແລະ ລະບຽບການ, ເຊິ່ງບໍ່ແມ່ນຄວາມຈິງເລີຍ. ໂດຍອີງໃສ່ການສະແດງອອກເຫຼົ່ານີ້, ຜູ້ນໍາປອມສາມາດເຮັດໜ້າທີ່ຮັບຜິດຊອບ “ນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ແລະ ໃຫ້ເຂົ້າໃຈພຣະທໍາເຫຼົ່ານັ້ນ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ” ໄດ້ບໍ? ພວກເຂົາສາມາດປະຕິບັດບົດບາດນີ້ໃຫ້ສຳເລັດໄດ້ບໍ? ພວກເຂົາສາມາດເຮັດໜ້າທີ່ຮັບຜິດຊອບຂອງຕົນໄດ້ບໍ? (ບໍ່ໄດ້.) ເປັນຫຍັງພວກເຂົາຈຶ່ງບໍ່ສາມາດເຮັດໄດ້? ບັນຫາສຳຄັນແມ່ນຫຍັງ? (ຄົນປະເພດນີ້ຂາດຄວາມເຂົ້າໃຈຝ່າຍວິນຍານ ແລະ ບໍ່ສາມາດຢັ່ງຮູ້ຄວາມຈິງໄດ້.) ພວກເຂົາຂາດຄວາມເຂົ້າໃຈຝ່າຍວິນຍານ ແລະ ບໍ່ສາມາດຢັ່ງຮູ້ຄວາມຈິງໄດ້, ແຕ່ພວກເຂົາຍັງຢາກນໍາພາຄົນອື່ນ, ນີ້ເປັນສິ່ງທີ່ເປັນໄປບໍ່ໄດ້ຢ່າງແນ່ແທ້! ການຄາດຫວັງໃຫ້ຜູ້ນໍາປອມນໍາພາຜູ້ຄົນໃຫ້ເຂົ້າໃຈພຣະທຳຂອງພຣະເຈົ້າ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້ານັ້ນ ກໍຄືກັບການສອນສັງຂານໃຫ້ຮ້ອງເພງ, ມັນຈະບໍ່ເກີດຂຶ້ນເລີຍ! ຍົກຕົວຢ່າງການເປັນຄົນຊື່ສັດ: ພຣະທຳຂອງພຣະເຈົ້າກ່າວເຖິງປະເດັນນີ້ແບບທຳມະດາພໍສົມຄວນ, ເປັນພຽງສອງສາມປະໂຫຍກ, ບໍ່ຊັບຊ້ອນ. ໃຜກໍຕາມທີ່ມີການສຶກສາໜ້ອຍໜຶ່ງກໍຮູ້ວ່າຄຳເວົ້າເຫຼົ່ານີ້ໝາຍຄວາມວ່າແນວໃດ. ແຕ່ຜູ້ນໍາປອມ, ເພື່ອພິສູດວ່າພວກເຂົາມີຄວາມສາມາດໃນວຽກງານ ແລະ ສາມາດນໍາພາຜູ້ຄົນໄດ້, ຈຶ່ງໄດ້ອະທິບາຍຢ່າງລະອຽດບົນພື້ນຖານພຣະທຳຂອງພຣະເຈົ້າວ່າ: “ແມ່ນຫຍັງຄືຄວາມໝາຍສຳຄັນຂອງຂໍ້ກຳນົດຂອງພຣະເຈົ້າທີ່ໃຫ້ຜູ້ຄົນເປັນຄົນຊື່ສັດ? ນັ້ນກໍຄື ການເປັນຄົນຊື່ສັດແມ່ນສິ່ງທີ່ພຣະເຈົ້າຮັກ. ຜູ້ບໍ່ມີຄວາມເຊື່ອເປັນຜູ້ບໍ່ຊື່ສັດ, ພວກເຂົາບໍ່ເວົ້າຄວາມຈິງ ແລະ ສິ່ງທີ່ພວກເຂົາເວົ້າກໍລ້ວນແລ້ວແຕ່ເປັນຄຳຕົວະ ແລະ ຄຳເວົ້າທີ່ຫຼອກລວງ; ໂລກທັງໝົດເປັນດິນແດນຍິ່ງໃຫຍ່ແຫ່ງຄວາມຈອມປອມ. ສະນັ້ນ, ສິ່ງທຳອິດທີ່ພຣະເຈົ້າຮຽກຮ້ອງເມື່ອພຣະອົງສະເດັດມາໃນມື້ນີ້ກໍຄືໃຫ້ຜູ້ຄົນເປັນຄົນຊື່ສັດ. ຖ້າເຈົ້າບໍ່ແມ່ນຄົນຊື່ສັດ, ພຣະເຈົ້າກໍຈະບໍ່ຮັກເຈົ້າ; ຖ້າເຈົ້າບໍ່ແມ່ນຄົນຊື່ສັດ, ເຈົ້າກໍບໍ່ສາມາດລອດພົ້ນໄດ້, ທັງບໍ່ສາມາດເຂົ້າສູ່ລາຊະອານາຈັກໄດ້; ຖ້າເຈົ້າບໍ່ແມ່ນຄົນຊື່ສັດ, ເຈົ້າກໍບໍ່ສາມາດປະຕິບັດຄວາມຈິງໄດ້ ແລະ ເຈົ້າກໍເປັນຄົນເລ່ຫຼ່ຽມຢ່າງແນ່ນອນ; ຖ້າເຈົ້າບໍ່ແມ່ນຄົນຊື່ສັດ, ເຈົ້າກໍບໍ່ໄດ້ມາດຕະຖານໃນຖານະສິ່ງທີ່ຖືກສ້າງ”. ຕອນນີ້ພວກເຈົ້າເຂົ້າໃຈວິທີທີ່ຈະເປັນຄົນຊື່ສັດແລ້ວບໍ? (ບໍ່.) ຫຼັງຈາກທັງໝົດນັ້ນ, ມັນກໍຍັງບໍ່ຊັດເຈນ. ຜູ້ເຊື່ອໃໝ່, ເມື່ອໄດ້ຍິນດັ່ງນີ້, ກໍຮູ້ສຶກວ່າຄຳເວົ້າເຫຼົ່ານີ້ດີເລີດ, ເປັນສິ່ງທີ່ພວກເຂົາບໍ່ເຄີຍໄດ້ຍິນມາຕະຫຼອດຊາວ ຫຼື ສາມສິບປີໃນສາສະໜາ. ບາງຄົນເຖິງກັບເວົ້າວ່າ “ຄຳເວົ້າເຫຼົ່ານີ້ຊົງພະລັງ, ທຸກປະໂຫຍກສົມຄວນໄດ້ຮັບຄຳວ່າ ‘ອາແມນ’. ຄຳເທດສະໜານີ້ດີແທ້ໆ, ມັນເປັນຄຳເທດສະໜາຂອງຍຸກແຫ່ງລາຊະອານາຈັກຢ່າງແທ້ຈິງ!” ຈາກນັ້ນ ຜູ້ນໍາປອມກໍກ່າວຕໍ່ໄປວ່າ: “ພຣະເຈົ້າຂໍໃຫ້ພວກເຮົາເປັນຄົນຊື່ສັດ, ແລ້ວພວກເຮົາເປັນຄົນຊື່ສັດບໍ?” ບາງຄົນກໍຄິດໄຕ່ຕອງກ່ຽວກັບເລື່ອງນີ້ວ່າ: “ເນື່ອງຈາກພຣະເຈົ້າກຳລັງຂໍໃຫ້ພວກເຮົາເປັນຄົນຊື່ສັດ, ມັນກໍໝາຍຄວາມວ່າພວກເຮົາຍັງບໍ່ແມ່ນຄົນຊື່ສັດ”. ບາງຄົນກໍມິດຢູ່, ໂດຍຄິດວ່າ “ຂ້ອຍຖືວ່າຕົນເອງເປັນຄົນທີ່ບໍ່ມີເລ່ຫຼ່ຽມ. ຂ້ອຍບໍ່ເຄີຍຕໍ່ສູ້ກັບຄົນອື່ນ ແລະ ເມື່ອເຮັດທຸລະກິດ, ຂ້ອຍກໍບໍ່ກ້າສໍ້ໂກງໃຜ. ບາງຄັ້ງ, ຖ້າຂ້ອຍເອົາປຽບເລັກນ້ອຍ, ຂ້ອຍກໍເຖິງກັບນອນບໍ່ຫຼັບໃນຕອນກາງຄືນ. ຂ້ອຍເປັນຄົນຊື່ສັດບໍ? ຂ້ອຍຄິດວ່າຂ້ອຍເປັນຄົນບໍ່ມີເລ່ຫຼ່ຽມ ແລະ ນັ້ນບໍ່ໄດ້ໝາຍຄວາມວ່າເປັນສິ່ງດຽວກັນກັບການເປັນຄົນຊື່ສັດບໍ?” ຄົນອື່ນກໍເວົ້າວ່າ “ຂ້ອຍເປັນຄົນທີ່ເວົ້າຕົວະບໍ່ເປັນ ໂດຍທຳມະຊາດ. ໜ້າຂອງຂ້ອຍຈະແດງຂຶ້ນທຸກຄັ້ງທີ່ຂ້ອຍເວົ້າສິ່ງທີ່ບໍ່ຈິງ, ສະນັ້ນ ຂ້ອຍຕ້ອງເປັນຄົນຊື່ສັດ, ແມ່ນບໍ່?” ຈາກນັ້ນ ຜູ້ນໍາປອມກໍກ່າວຕື່ມວ່າ “ບໍ່ວ່າເຈົ້າຈະເປັນຄົນຊື່ສັດ ຫຼື ບໍ່ກໍຕາມ, ເນື່ອງຈາກພຣະທຳຂອງພຣະເຈົ້າຂໍໃຫ້ພວກເຮົາເປັນຄົນຊື່ສັດ, ມັນຈຶ່ງເປັນສິ່ງຈຳເປັນທີ່ເຈົ້າຈະຕ້ອງເປັນຄົນຊື່ສັດ. ຖ້າເຈົ້າກະທຳຕາມພຣະທຳຂອງພຣະເຈົ້າ, ເຈົ້າກໍເປັນຄົນຊື່ສັດ. ຈາກນັ້ນ ເຈົ້າກໍຈະຫຼຸດພົ້ນຈາກຄວາມເລ່ຫຼ່ຽມ, ຈາກການຜູກມັດຂອງອິດທິພົນແຫ່ງຄວາມມືດຂອງຊາຕານ. ຫຼັງຈາກທີ່ເຈົ້າກາຍເປັນຄົນຊື່ສັດ, ເຈົ້າກໍຈະເຂົ້າສູ່ຄວາມຈິງຄວາມເປັນຈິງ, ສາມາດເຮັດໜ້າທີ່ຂອງຕົນໄດ້ດີ ແລະ ສາມາດອ່ອນນ້ອມຕໍ່ພຣະເຈົ້າ”. ຕອນນີ້ພວກເຈົ້າເຂົ້າໃຈວິທີທີ່ຈະເປັນຄົນຊື່ສັດແລ້ວບໍ? (ບໍ່.) ແຕ່ບາງຄົນກໍດີໃຈວ່າ: “ຄຳເວົ້າເຫຼົ່ານີ້ຊົງພະລັງ. ອາແມນ! ທຸກປະໂຫຍກຖືກຕ້ອງ. ບໍ່ມີຄຳໃດທີ່ມາຈາກພຣະທຳຂອງພຣະເຈົ້າໂດຍກົງ, ແຕ່ທັງໝົດແມ່ນຢັ່ງຮູ້ມາຈາກພຣະທຳຂອງພຣະເຈົ້າ. ຄວາມເຂົ້າໃຈນີ້ໜ້າອັດສະຈັນແທ້ໆ! ເປັນຫຍັງຂ້ອຍຈຶ່ງບໍ່ສາມາດຢັ່ງຮູ້ແບບນີ້ໄດ້? ມັນເບິ່ງຄືວ່າຜູ້ນໍາຄົນນີ້ສົມຄວນກັບຕຳແໜ່ງຢ່າງແທ້ຈິງ, ພວກເຂົາເກີດມາເພື່ອເປັນຜູ້ນໍາແທ້ໆ!” ຜູ້ທີ່ມີຄວາມສາມາດ ແລະ ສະຫຼາດຫຼັກແຫຼມກໍຄິດໄຕ່ຕອງ ຫຼັງຈາກທີ່ໄດ້ຍິນດັ່ງນີ້ວ່າ: “ເຈົ້າຍັງບໍ່ໄດ້ອະທິບາຍວ່າຄົນຊື່ສັດແມ່ນຫຍັງ. ຄົນເຮົາຈະເປັນຄົນຊື່ສັດໄດ້ແນວໃດແທ້?” ຜູ້ນໍາປອມກໍກ່າວຕໍ່ໄປວ່າ: “ການເປັນຄົນຊື່ສັດໝາຍເຖິງການບໍ່ເວົ້າຕົວະ. ຕົວຢ່າງ: ຖ້າເຈົ້າເຄີຍເຮັດຜິດບາບທາງເພດມາກ່ອນ, ແລ້ວເຈົ້າກໍອະທິຖານຫາພຣະເຈົ້າ ແລະ ຊີ້ແຈງວ່າເຈົ້າໄດ້ເຮັດຈັກຄັ້ງ ແລະ ເຮັດກັບໃຜ. ຖ້າເຈົ້າຮູ້ສຶກວ່າເຈົ້າບໍ່ສາມາດເຫັນ ຫຼື ແຕະຕ້ອງພຣະເຈົ້າໄດ້, ແລ້ວເຈົ້າກໍຕ້ອງຊີ້ແຈງຕໍ່ຜູ້ນໍາ, ໂດຍຊີ້ແຈງທຸກຢ່າງໃຫ້ຊັດເຈນ. ການຊີ້ແຈງຢ່າງກົງໄປກົງມາຄືຂໍ້ກຳນົດພື້ນຖານທີ່ສຸດຂອງການເປັນຄົນຊື່ສັດ. ນອກຈາກນັ້ນ, ມັນກໍກ່ຽວກັບການເວົ້າສິ່ງທີ່ຢູ່ໃນໃຈຂອງເຈົ້າອອກມາ, ບໍ່ປະສົມເອົາຄວາມບໍ່ຈິງເຂົ້າໃນສິ່ງໃດສິ່ງໜຶ່ງ. ເຈົ້າຄິດແນວໃດກ່ຽວກັບສິ່ງໃດສິ່ງໜຶ່ງ, ເຈົ້າມີເຈດຕະນາຫຍັງ, ເຈົ້າເປີດເຜີຍຄວາມເສື່ອມຊາມຫຍັງ, ເຈົ້າກຽດຊັງ ຫຼື ໄດ້ສາບແຊ່ງໃຜໃນໃຈຂອງເຈົ້າ, ເຈົ້າຢາກທຳຮ້າຍ ຫຼື ວາງແຜນຕໍ່ຕ້ານໃຜ, ທັງໝົດຄວນຖືກຊີ້ແຈງຕໍ່ບຸກຄົນເຫຼົ່ານັ້ນ. ໂດຍການເຮັດເຊັ່ນນັ້ນ, ເຈົ້າກໍຈະກາຍເປັນຄົນທີ່ເປີດເຜີຍ ແລະ ກົງໄປກົງມາ, ດຳລົງຊີວິດຢູ່ໃນຄວາມສະຫວ່າງ. ນີ້ຄືຄວາມໝາຍຂອງການເປັນຄົນຊື່ສັດ. ຄົນຊື່ສັດຕ້ອງປະຖິ້ມອັດຕະຂອງຕົນ; ພວກເຂົາຕ້ອງສາມາດສະແດງອອກ ແລະ ໄຈ້ແຍກສ່ວນທີ່ຊົ່ວຮ້າຍທີ່ສຸດ ແລະ ມືດມົນທີ່ສຸດຂອງຫົວໃຈຂອງພວກເຂົາ”. ເມື່ອໄດ້ຍິນດັ່ງນີ້, ຕອນນີ້ ພວກເຈົ້າເຂົ້າໃຈວິທີທີ່ຈະເປັນຄົນຊື່ສັດແລ້ວບໍ? (ຍັງບໍ່.) ແມ່ນແຕ່ຫຼັງຈາກທີ່ໄດ້ຟັງແລ້ວ, ສິ່ງທີ່ຄົນເຮົາເຂົ້າໃຈກໍເປັນພຽງຫຼັກຄຳສອນ, ບໍ່ແມ່ນການປະຕິບັດທີ່ສະເພາະເຈາະຈົງ. ດ້ວຍການຢັ່ງຮູ້ພຣະທຳຂອງພຣະເຈົ້າເຊັ່ນນີ້, ຜູ້ນໍາປອມຈຶ່ງນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າໃນລັກສະນະນີ້ ແລະ ພວກເຂົາຍັງໂອ້ລົມກັນໃນລັກສະນະນີ້, ໂດຍຄິດວ່າພວກເຂົາເຂົ້າໃຈພຣະທຳຂອງພຣະເຈົ້າຫຼາຍທີ່ສຸດ, ມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ ແລະ ສາມາດນໍາພາຜູ້ຄົນເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າໄດ້. ທີ່ຈິງແລ້ວ ສິ່ງທີ່ພວກເຂົາຢັ່ງຮູ້ໄດ້ ແລະ ໂອ້ລົມນັ້ນ ລ້ວນແລ້ວແຕ່ເປັນພຽງຫຼັກຄຳສອນ ແລະ ຄຳຂວັນ, ໂດຍບໍ່ໄດ້ຊ່ວຍເຫຼືອໃດໆ ເລີຍຕໍ່ຜູ້ທີ່ປາຖະໜາທີ່ຈະສະແຫວງຫາຄວາມຈິງຄວາມເປັນຈິງ ແລະ ເຂົ້າໃຈຫຼັກການຄວາມຈິງ. ແຕ່ເຖິງຢ່າງໃດກໍຕາມ, ຜູ້ນໍາປອມກໍຍັງເຊື່ອວ່າພວກເຂົາມີຄວາມສາມາດໃນການຢັ່ງຮູ້ທີ່ຍິ່ງໃຫຍ່, ມີຄວາມເຂົ້າໃຈທີ່ເປັນເອກະລັກກ່ຽວກັບພຣະທຳຂອງພຣະເຈົ້າ ແລະ ເໜືອກວ່າຄົນທຳມະດາ. ພວກເຂົາທຽວເທດສະໜາຫຼັກຄຳສອນ ແລະ ຄຳຂວັນເຫຼົ່ານີ້, ເຖິງຂັ້ນປຽບທຽບຕົນເອງກັບຄົນອື່ນ, ມັກໃຊ້ຫຼັກຄຳສອນ ແລະ ຄຳຂວັນເຫຼົ່ານີ້ເພື່ອເປີດສົງຄາມນໍ້າລາຍໃສ່ກັນ ແລະ ເຖິງຂັ້ນມັກໃຊ້ພວກມັນເພື່ອສັ່ງສອນ, ລິຮານ, ຕັດສິນ ແລະ ປະນາມຜູ້ຄົນ. ພວກເຂົາຄິດວ່າ ໂດຍການເຮັດເຊັ່ນນັ້ນ, ພວກເຂົາກຳລັງເຮັດວຽກງານ, ກຳລັງນຳເອົາພຣະທຳຂອງພຣະເຈົ້າມາສູ່ຊີວິດຈິງ ແລະ ກຳລັງນຳໃຊ້ພຣະທຳຂອງພຣະເຈົ້າ. ນີ້ບໍ່ແມ່ນເລື່ອງທີ່ສ້າງຄວາມລຳບາກບໍ? ຜູ້ນໍາປອມບໍ່ສາມາດເຂົ້າໃຈພຣະທຳຂອງພຣະເຈົ້າໄດ້, ພວກເຂົາບໍ່ສາມາດນໍາພາຜູ້ຄົນເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າໄດ້. ຫຼັງຈາກທີ່ໄດ້ອ່ານພຣະທຳຂອງພຣະເຈົ້າ, ພວກເຂົາກໍສາມາດໂອ້ລົມໄດ້ພຽງແຕ່ຄຳເວົ້າ ແລະ ຫຼັກຄຳສອນບາງຢ່າງ, ແຕ່ພວກເຂົາກໍຍັງທຽວເທດສະໜາ ແລະ ໂອ້ອວດພວກມັນ. ແນວໃດກໍຕາມ, ທີ່ຈິງແລ້ວ, ພວກເຂົາບໍ່ເຂົ້າໃຈຄວາມຈິງໃດໆ ໃນພຣະທຳຂອງພຣະເຈົ້າເລີຍ. ຕົວຢ່າງ: ພວກເຂົາບໍ່ເຂົ້າໃຈຄຳສັບທາງວິນຍານທີ່ຄ້າຍຄືກັນ ຫຼື ຖ້ອຍຄຳທີ່ຄ້າຍຄືກັນ, ທັງບໍ່ຮູ້ຄວາມແຕກຕ່າງລະຫວ່າງພວກມັນ ຫຼື ວິທີປັບໃຊ້ພວກມັນໃຫ້ເຂົ້າກັບສະຖານະການຕົວຈິງ. ນອກເໜືອຈາກການຍຶດໝັ້ນລະບຽບການ ແລະ ການເວົ້າຄຳເວົ້າ ແລະ ຫຼັກຄຳສອນແລ້ວ, ພວກເຂົາກໍຂາດຄວາມເຂົ້າໃຈທີ່ແທ້ຈິງກ່ຽວກັບພຣະທຳຂອງພຣະເຈົ້າ ແລະ ບໍ່ໄດ້ປະຕິບັດພຣະທຳເຫຼົ່ານັ້ນຢ່າງແທ້ຈິງ. ສະນັ້ນ, ມັນຊັດເຈນວ່າ ຜູ້ນໍາປອມເອງກໍບໍ່ເຂົ້າໃຈຄວາມຈິງ, ທັງບໍ່ມີຄວາມສາມາດທີ່ຈະນໍາພາຜູ້ຄົນໃຫ້ເຂົ້າໃຈພຣະທຳຂອງພຣະເຈົ້າ ແລະ ເຂົ້າສູ່ຄວາມຈິງຄວາມເປັນຈິງໄດ້. ພວກເຮົາໄດ້ຍົກຕົວຢ່າງເລື່ອງນີ້ດ້ວຍການເປັນຄົນຊື່ສັດ. ຜູ້ນໍາປອມ ທີ່ບໍ່ຮູ້ວິທີຮັບຮູ້ຄວາມຈິງຂອງການເປັນຄົນຊື່ສັດ ກໍໄດ້ແຕ່ເວົ້າຄຳເວົ້າ ແລະ ຫຼັກຄຳສອນ ແລະ ເທດສະໜາຄຳຂວັນ, ນໍາພາພວກຄົນໂງ່ ແລະ ຄົນເບົາປັນຍາເຫຼົ່ານັ້ນ ທີ່ຂາດຄວາມເຂົ້າໃຈຝ່າຍວິນຍານຢ່າງຜິດໆ, ເຮັດໃຫ້ພວກເຂົາສັບສົນຈົນບໍ່ຮູ້ເໜືອຮູ້ໃຕ້. ຫຼັງຈາກທີ່ໄດ້ຟັງຄຳເວົ້າ ແລະ ຫຼັກຄຳສອນເຫຼົ່ານີ້, ພວກເຂົາກໍຍິ່ງເຄົາລົບບູຊາຜູ້ນໍາປອມເປັນພິເສດ ແລະ ຫຼັງຈາກທີ່ຕິດຕາມພວກເຂົາເປັນເວລາຫຼາຍປີ, ໃນທີ່ສຸດກໍບໍ່ເຂົ້າໃຈແມ່ນແຕ່ຄວາມຈິງທີ່ເປັນພື້ນຖານທີ່ສຸດ, ໂດຍບໍ່ມີການເຂົ້າສູ່ໃດໆ ເລີຍ. ພວກເຮົາຈະສະຫຼຸບການໂອ້ລົມຂອງພວກເຮົາກ່ຽວກັບລາຍການນີ້ໄວ້ພຽງເທົ່ານີ້.

ຂໍ້ທີສອງ: ຄຸ້ນເຄີຍກັບສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ (ພາກທີໜຶ່ງ)

ຜູ້ນໍາປອມເບິ່ງສະພາວະຂອງຄົນແຕ່ລະປະເພດບໍ່ອອກ

ຄວາມຮັບຜິດຊອບຂໍ້ທີສອງຂອງຜູ້ນໍາ ແລະ ຜູ້ເຮັດວຽກແມ່ນການກຳແໜ້ນສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ. ຜູ້ນໍາປອມຈັດຕັ້ງປະຕິບັດວຽກງານນີ້ແນວໃດ? ພວກເຂົາມີຄວາມສາມາດພຽງພໍສຳລັບໜ້າວຽກນີ້ບໍ? ໃຫ້ພວກເຮົາໄຈ້ແຍກຈຸດນີ້. ການກຳແໜ້ນສະພາວະຂອງຄົນແຕ່ລະປະເພດ, ສິ່ງນີ້ບັນລຸໄດ້ບົນພື້ນຖານຫຍັງ? ມັນບັນລຸໄດ້ບົນພື້ນຖານຂອງການເຂົ້າໃຈພຣະທຳຂອງພຣະເຈົ້າທີ່ເປີດໂປງອຸປະນິໄສທີ່ເສື່ອມຊາມ ແລະ ແກ່ນແທ້ຂອງຄົນຕ່າງໆ. ເພື່ອກຳແໜ້ນສະພາວະຂອງຄົນຕ່າງໆ, ຄົນເຮົາຕ້ອງເຂົ້າໃຈພຣະທຳຂອງພຣະເຈົ້າທີ່ເປີດໂປງສະພາວະຕ່າງໆ, ອຸປະນິໄສທີ່ເສື່ອມຊາມ ແລະ ແກ່ນແທ້ທີ່ເສື່ອມຊາມຂອງຜູ້ຄົນກ່ອນ ແລະ ສາມາດເອົາພຣະທຳມາທຽບໃສ່ຕົນເອງໄດ້. ອຸປະນິໄສປະເພດທີ່ພຣະເຈົ້າເປີດໂປງນັ້ນໝາຍເຖິງຄົນປະເພດໃດ, ຄວາມເປັນມະນຸດຂອງພວກເຂົາເປັນແນວໃດ, ພວກເຂົາມີການສະແດງອອກ ແລະ ການເປີດເຜີຍປະເພດໃດ ແລະ ທັດສະນະຄະຕິຂອງພວກເຂົາຕໍ່ພຣະເຈົ້າ, ພຣະທຳຂອງພຣະເຈົ້າ ແລະ ໜ້າທີ່ຂອງພວກເຂົາເປັນແນວໃດ; ສະພາວະເຫຼົ່ານີ້ຕ້ອງຖືກນຳມາທຽບໃສ່ກັບພຣະທຳຂອງພຣະເຈົ້າ ແລະ ໂດຍການເຮັດເຊັ່ນນັ້ນ, ຄົນເຮົາກໍຈະສາມາດກຳແໜ້ນສະພາວະຂອງບຸກຄົນຕ່າງໆໄດ້. ສະນັ້ນ, ການກຳແໜ້ນສະພາວະຂອງຄົນຕ່າງໆ ກ່ອນອື່ນໝົດແມ່ນບັນລຸໄດ້ບົນພື້ນຖານຂອງການເຂົ້າໃຈພຣະທຳຂອງພຣະເຈົ້າ ແລະ ການມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ. ຜູ້ນໍາປອມບໍ່ມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ, ແລ້ວພວກເຂົາຈະສາມາດເຂົ້າໃຈຄວາມຈິງທີ່ຊັບຊ້ອນກ່ຽວກັບຄົນປະເພດຕ່າງໆທີ່ຖືກເປີດໂປງໂດຍພຣະທຳຂອງພຣະເຈົ້າ, ພ້ອມທັງສະພາວະຕ່າງໆ ແລະ ແກ່ນແທ້ທີ່ເສື່ອມຊາມທີ່ຖືກເປີດໂປງໄດ້ບໍ? (ບໍ່ໄດ້.) ພວກເຂົາບໍ່ເຂົ້າໃຈ, ບໍ່ຮູ້ຄວາມສຳພັນທີ່ກ່ຽວຂ້ອງໃນນີ້ ແລະ ບໍ່ຮູ້ຄວາມຈິງທີ່ກ່ຽວຂ້ອງ. ເພາະວ່າພວກເຂົາບໍ່ມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ, ການກຳແໜ້ນສະພາວະຂອງຄົນຕ່າງໆ, ເຊິ່ງເປັນເລື່ອງທີ່ຈຳເປັນຢ່າງຍິ່ງ ແລະ ສຳຄັນຫຼາຍນີ້, ຈຶ່ງເປັນໜ້າວຽກທີ່ສ້າງຄວາມລຳບາກ ແລະ ຫຍຸ້ງຍາກຫຼາຍສຳລັບຜູ້ນໍາປອມ.

ຜູ້ນໍາປອມກຳແໜ້ນສະພາວະຂອງຄົນຕ່າງໆແນວໃດ? ພວກເຂົາຄິດວ່າ “ຄົນນີ້ກະຕືລືລົ້ນ, ຄົນນັ້ນໃຈແຄບ, ຄົນນີ້ມັກແຕ່ງຕົວ, ຄົນນັ້ນມີຄວາມເຊື່ອໜ້ອຍ...”. ພວກເຂົາເບິ່ງພຽງແຕ່ປະກົດການພາຍນອກຜິວເຜີນເຫຼົ່ານີ້, ແຕ່ພວກເຂົາບໍ່ຮູ້ວ່າທັດສະນະຄະຕິທີ່ແທ້ຈິງຂອງຄົນໃດໜຶ່ງຕໍ່ພຣະທຳຂອງພຣະເຈົ້າ ແລະ ຄວາມຈິງເປັນແນວໃດ ແລະ ທຳມະຊາດ-ແກ່ນແທ້ຂອງພວກເຂົາເປັນແນວໃດກັນແທ້. ຕົວຢ່າງ: ຄົນໃດໜຶ່ງມີຄວາມເຊື່ອທີ່ແທ້ຈິງ ແລະ ມີຄວາມກະຕືລືລົ້ນໃນການປະຕິບັດໜ້າທີ່ຂອງຕົນ, ແຕ່ຄວາມຫຍຸ້ງຍາກ ແລະ ສິ່ງຜູກມັດໃນຄອບຄົວຂອງພວກເຂົາສົ່ງຜົນກະທົບຕໍ່ໝາກຜົນຂອງໜ້າທີ່ຂອງພວກເຂົາ; ຜູ້ນໍາປອມ, ເມື່ອເຫັນເຊັ່ນນີ້, ກໍຈະຈັດປະເພດໃຫ້ພວກເຂົາຢ່າງຜິດໆ, ໂດຍກ່າວວ່າ “ຄົນຜູ້ນີ້ເປັນຜູ້ບໍ່ເຊື່ອ. ພວກເຂົາບໍ່ສາມາດຕັດຂາດຈາກຄອບຄົວຂອງພວກເຂົາໄດ້. ພວກເຂົາຄິດຮອດແຕ່ລູກຂອງພວກເຂົາຢູ່ຕະຫຼອດ. ພວກເຂົາມີເງິນເກັບຢູ່ເຮືອນ ແຕ່ບໍ່ຖວາຍ. ສະນັ້ນ ຄົນຜູ້ນີ້ຈຶ່ງເປັນບັນຫາຢ່າງຍິ່ງ ແລະ ບໍ່ສາມາດນຳໃຊ້ໃນວຽກງານທີ່ສຳຄັນໃນອະນາຄົດໄດ້”. ທີ່ຈິງແລ້ວ, ບັນຫາຂອງຄົນຜູ້ນີ້ບໍ່ໄດ້ຮ້າຍແຮງ; ມັນເປັນພຽງເພາະວ່າພວກເຂົາຫາກໍເຊື່ອໃນພຣະເຈົ້າໄດ້ບໍ່ດົນ ແລະ ມີຄວາມເຂົ້າໃຈຄວາມຈິງທີ່ຜິວເຜີນ ພວກເຂົາຈຶ່ງເບິ່ງຫຼາຍສິ່ງບໍ່ອອກ. ພວກເຂົາບໍ່ຮູ້ວິທີປະຕິບັດຕໍ່ຄອບຄົວ ແລະ ລູກຂອງພວກເຂົາ ຫຼື ຮັບມືກັບຊັບສິນຂອງພວກເຂົາ. ພວກເຂົາກຳລັງຢູ່ໃນໄລຍະຂອງການອະທິຖານ ແລະ ສະແຫວງຫາ ແລະ ຍັງບໍ່ທັນຊອກພົບຫຼັກການ ແລະ ວິທີການປະຕິບັດທີ່ຖືກຕ້ອງເທື່ອ. ພວກເຂົາມີຄວາມຕັ້ງໃຈທີ່ຈະປະຕິບັດຄວາມຈິງ, ແຕ່ເມື່ອປະເຊີນກັບສິ່ງຜູກມັດ ແລະ ຄວາມຫຍຸ້ງຍາກໃນຄອບຄົວ, ພວກເຂົາກໍອ່ອນແອໜ້ອຍໜຶ່ງເປັນການຊົ່ວຄາວ ແລະ ບໍ່ກະຕືລືລົ້ນປານໃດໃນການປະຕິບັດໜ້າທີ່ຂອງຕົນ. ແນວໃດກໍຕາມ, ພວກເຂົາສາມາດເຮັດວຽກທີ່ຄຣິສຕະຈັກມອບໝາຍໃຫ້ສຳເລັດຢ່າງຈິງຈັງ, ເຊິ່ງເປັນສິ່ງທີ່ຄົນສ່ວນໃຫຍ່ເຮັດບໍ່ໄດ້. ເມື່ອພິຈາລະນາຈາກຄວາມສາມາດ, ຄວາມເປັນມະນຸດ ແລະ ທັດສະນະຄະຕິຂອງພວກເຂົາຕໍ່ຄວາມຈິງແລ້ວ, ພວກເຂົາກໍເປັນຄົນດີ. ແຕ່ຜູ້ນໍາປອມບໍ່ໄດ້ເຫັນແບບນີ້ ເພາະພວກເຂົາບໍ່ເຂົ້າໃຈພຣະທຳຂອງພຣະເຈົ້າ ແລະ ບໍ່ຮູ້ວິທີໃຊ້ພຣະທຳຂອງພຣະເຈົ້າເປັນມາດຕະຖານໃນການວັດແທກວ່າທຳມະຊາດ-ແກ່ນແທ້ຂອງຄົນໃດໜຶ່ງເປັນແນວໃດ ຫຼື ສະພາວະທີ່ຄົນໃດໜຶ່ງເປັນຢູ່ນັ້ນ ເປັນຍ້ອນທຳມະຊາດ-ແກ່ນແທ້ຂອງພວກເຂົາ ຫຼື ເປັນຄວາມອ່ອນແອຊົ່ວຄາວ, ຫຼື ເປັນບັນຫາເລື່ອງຂອງຄວາມເຕີບໂຕ; ພວກເຂົາບໍ່ສາມາດວັດແທກສິ່ງເຫຼົ່ານີ້ໄດ້. ຄວາມຫຍຸ້ງຍາກທີ່ຄົນປະເພດນີ້ພົບພໍ້ແມ່ນສິ່ງທີ່ເກີດຂຶ້ນໃນຊີວິດຈິງ ແລະ ກ່ຽວຂ້ອງກັບທາງເຂົ້າຂອງຊີວິດ, ຜູ້ນໍາປອມສາມາດຈັດການກັບບັນຫາປະເພດນີ້ໄດ້ບໍ? ພວກເຂົາສາມາດແກ້ໄຂຄວາມຫຍຸ້ງຍາກຂອງຄົນເຫຼົ່ານີ້ໄດ້ບໍ? (ບໍ່ໄດ້.) ເພາະວ່າຜູ້ນໍາປອມບໍ່ສາມາດກຳແໜ້ນສະພາວະຂອງຄົນຕ່າງໆໄດ້ຢ່າງຖືກຕ້ອງ ແລະ ບໍ່ສາມາດແຍກແຍະຄວາມດີ ແລະ ຄວາມຊົ່ວຂອງທຳມະຊາດ-ແກ່ນແທ້ຂອງຄົນຕ່າງໆໄດ້ຢ່າງຖືກຕ້ອງ, ພວກເຂົາຈຶ່ງບໍ່ສາມາດແກ້ໄຂຄວາມຫຍຸ້ງຍາກ ແລະ ບັນຫາຂອງຄົນຕ່າງໆໄດ້ຢ່າງຖືກຕ້ອງເຊັ່ນກັນ. ໃນທາງກົງກັນຂ້າມ, ພວກເຂົາຖືວ່າຜູ້ທີ່ອີງໃສ່ພຽງແຕ່ຄວາມກະຕືລືລົ້ນ, ສາມາດທຽວໄປມາເພື່ອເສຍສະລະຕົນເອງ, ອົດທົນຕໍ່ຄວາມລຳບາກ ແລະ ຈ່າຍລາຄາ, ແຕ່ມີຄວາມສາມາດຕໍ່າ ແລະ ຂາດຄວາມສາມາດໃນການຢັ່ງຮູ້, ເປັນເປົ້າໝາຍສຳຄັນໃນການບົ່ມເພາະ ແລະ ພວກເຂົາກໍໂອ້ລົມເພື່ອແກ້ໄຂຄວາມຫຍຸ້ງຍາກຂອງພວກເຂົາເມື່ອຄົນເຫຼົ່ານີ້ພົບພໍ້. ແຕ່ສຳລັບຜູ້ທີ່ມີຄຸນນະພາບ ແລະ ຄວາມເປັນມະນຸດທີ່ດີຢ່າງແທ້ຈິງ, ເມື່ອພວກເຂົາພົບພໍ້ກັບຄວາມຫຍຸ້ງຍາກ ແລະ ອ່ອນແອລົງໜ້ອຍໜຶ່ງ, ຜູ້ນໍາປອມແກ້ໄຂ ແລະ ຈັດການກັບພວກເຂົາແນວໃດ? ເມື່ອຄົນເຫຼົ່ານີ້ປະເຊີນກັບຄວາມຫຍຸ້ງຍາກ ແລະ ທີ່ຈິງແລ້ວພວກເຂົາພຽງແຕ່ອ່ອນແອລົງໜ້ອຍໜຶ່ງ, ຕາມສະຖານະການແລ້ວ, ພວກເຂົາຄວນໄດ້ຮັບການສະໜັບສະໜູນ ແລະ ຊ່ວຍເຫຼືອ; ຄົນເຮົາຄວນໂອ້ລົມເຖິງເຈດຕະນາຂອງພຣະເຈົ້າໃຫ້ພວກເຂົາຟັງ, ພວກເຂົາບໍ່ຄວນຖືກຕັດສິນໄປທັງໝົດ, ແຮງໄກທີ່ຈະຖືກຈັດປະເພດ. ແຕ່ຜູ້ນໍາປອມແກ້ໄຂຄວາມຫຍຸ້ງຍາກຂອງຄົນເຊັ່ນນັ້ນແນວໃດ? ພວກເຂົາເວົ້າວ່າ “ພາລະກິດຂອງພຣະເຈົ້າໄດ້ມາເຖິງຂັ້ນຕອນນີ້ແລ້ວ, ແຕ່ເຈົ້າຍັງຍຶດຕິດກັບຜົວຂອງເຈົ້າ, ກັບລູກຂອງເຈົ້າ; ເຈົ້າເຖິງກັບໃຫ້ລູກຂອງເຈົ້າໄປຮຽນມະຫາວິທະຍາໄລ ແລະ ສະແຫວງຫາອະນາຄົດຂອງພວກເຂົາ. ໃນຂະນະທີ່ໄພພິບັດນັບມື້ນັບຮ້າຍແຮງຂຶ້ນ, ໂລກນີ້ຍັງມີອະນາຄົດຢູ່ບໍ? ເຈົ້າບໍ່ສາມາດແມ່ນແຕ່ຈະເບິ່ງແຍງຊີວິດຂອງຕົນເອງໄດ້, ເຈົ້າຈະໄປສົນໃຈເລື່ອງເຫຼົ່ານັ້ນໄດ້ແນວໃດ? ພາລະກິດຂອງພຣະເຈົ້າໃກ້ຈະສຳເລັດແລ້ວ, ເວລາຊ່າງຮີບດ່ວນສໍ່າໃດ! ຖ້າເຈົ້າບໍ່ອຸທິດຕົນເອງທັງໝົດ, ເຈົ້າຍັງຈະຖືກເອີ້ນວ່າເປັນສິ່ງທີ່ຖືກສ້າງໄດ້ບໍ? ເຈົ້າຍັງເປັນມະນຸດຢູ່ບໍ?” ນີ້ແມ່ນສິ່ງທີ່ເປັນຄວາມຫຍຸ້ງຍາກຂອງຄົນເຫຼົ່ານີ້ແທ້ໆບໍ? (ບໍ່ແມ່ນ.) ເຫດຜົນທີ່ຄົນເຫຼົ່ານີ້ອ່ອນແອລົງໜ້ອຍໜຶ່ງເມື່ອພວກເຂົາປະເຊີນກັບຄວາມຫຍຸ້ງຍາກ ກໍເປັນພຽງຍ້ອນຄວາມເຕີບໂຕທີ່ນ້ອຍຂອງພວກເຂົາ, ບໍ່ແມ່ນເພາະວ່າພວກເຂົາບໍ່ຮັກຄວາມຈິງ ຫຼື ບໍ່ເຕັມໃຈທີ່ຈະປະຕິບັດໜ້າທີ່. ສະນັ້ນ, ສິ່ງທີ່ຜູ້ນໍາປອມເວົ້າຈຶ່ງບໍ່ກົງກັບສະພາວະຂອງພວກເຂົາ; ມັນເປັນກໍລະນີຂອງການຈັດປະເພດທີ່ຜິດຢ່າງເຫັນໄດ້ຊັດ, ບໍ່ໄດ້ກຳແໜ້ນປະເດັນຫຼັກ ຫຼື ຈຸດສຳຄັນຂອງສະພາວະຂອງພວກເຂົາ, ບໍ່ໄດ້ກຳແໜ້ນວ່າພວກເຂົາຄິດຫຍັງແທ້, ພວກເຂົາເປັນຄົນປະເພດໃດ ແລະ ຄວນຊີ້ນໍາ ແລະ ຊ່ວຍເຫຼືອພວກເຂົາແນວໃດ ເພື່ອແກ້ໄຂຄວາມຫຍຸ້ງຍາກຂອງພວກເຂົາ. ຜູ້ນໍາປອມບໍ່ຮູ້ວິທີແກ້ໄຂບັນຫາເຫຼົ່ານີ້. ແລ້ວ, ເມື່ອເກີດເລື່ອງແບບນີ້ຂຶ້ນ ຄວນແກ້ໄຂແນວໃດ? ເຈົ້າສາມາດເວົ້າໄດ້ວ່າ “ບັນຫາທີ່ເຈົ້າກຳລັງປະເຊີນຢູ່ນັ້ນ ເປັນບັນຫາທີ່ຫຼາຍຄົນພົບພໍ້. ຜູ້ທີ່ສາມາດປະຖິ້ມຄອບຄົວຂອງຕົນໄວ້ເບື້ອງຫຼັງ ແລະ ເສຍສະລະຕົນເອງຢ່າງສຸດໃຈເພື່ອພຣະເຈົ້າໄດ້ຢ່າງແທ້ຈິງນັ້ນ ບໍ່ໄດ້ກະທຳຕາມອາລົມຊົ່ວວູບ, ແຕ່ໄດ້ກະກຽມມາເປັນເວລາດົນນານແລ້ວ. ໃນດ້ານໜຶ່ງ, ພວກເຂົາໄດ້ເຂົ້າໃຈຄວາມຈິງພຽງພໍ ແລະ ມີຄວາມຕັ້ງໃຈຢ່າງແທ້ຈິງທີ່ຈະຕັດຂາດຈາກຄອບຄົວຂອງພວກເຂົາ, ເພື່ອເສຍສະລະຕົນເອງຢ່າງສຸດໃຈໃນເຮືອນຂອງພຣະເຈົ້າ ແລະ ພວກເຂົາສາມາດຮັບປະກັນໄດ້ວ່າພວກເຂົາຈະບໍ່ເສຍໃຈພາຍຫຼັງ, ພວກເຂົາໄດ້ຄິດໄຕ່ຕອງທຸກຢ່າງຢ່າງຮອບຄອບແລ້ວ. ຍິ່ງໄປກວ່ານັ້ນ, ໃນໄລຍະເວລານີ້, ພວກເຂົາຍັງອະທິຖານຫາພຣະເຈົ້າຂໍໃຫ້ພຣະອົງຈັດຕຽມ ແລະ ເປີດເສັ້ນທາງ, ໃນຂະນະທີ່ສືບຕໍ່ປະກອບຕົນເອງດ້ວຍຄວາມຈິງ, ເຮັດໃຫ້ຕົນເອງເຂົ້າໃຈຄວາມຈິງຫຼາຍຂຶ້ນ ແລະ ມີຄວາມເຊື່ອຫຼາຍຂຶ້ນໃນການປະຖິ້ມທຸກສິ່ງ ເພື່ອເສຍສະລະຕົນເອງຢ່າງສຸດໃຈເພື່ອພຣະເຈົ້າ. ສິ່ງນີ້ຕ້ອງການເວລາ, ການອະທິຖານ ແລະ ແນ່ນອນ, ການນໍາພາ ແລະ ການຈັດແຈງຂອງພຣະເຈົ້າ. ຖ້າເຈົ້າມີຄວາມຕັ້ງໃຈນີ້, ຢ່າຮ້ອນໃຈ. ຈົ່ງອະທິຖານຫາພຣະເຈົ້າ ແລະ ລໍຖ້າຢ່າງສະຫງົບ ແລະ ພຣະເຈົ້າຈະຈັດແຈງໃຫ້ເຈົ້າ. ຖ້າຄຳອະທິຖານ ແລະ ຄວາມຕັ້ງໃຈຂອງເຈົ້າສອດຄ່ອງກັບເຈດຕະນາຂອງພຣະເຈົ້າ ແລະ ໄດ້ຮັບການຮັບຮອງຈາກພຣະເຈົ້າ, ຖ້າເຈົ້າພ້ອມແລ້ວ ແລະ ເຈົ້າຈະຍອມອ່ອນນ້ອມບໍ່ວ່າພຣະເຈົ້າຈະເຮັດຫຍັງກໍຕາມ ແລະ ບໍ່ຮູ້ສຶກເສຍໃຈ, ແລ້ວພຣະເຈົ້າກໍຈະເປີດເສັ້ນທາງໃຫ້ເຈົ້າຢ່າງແນ່ນອນ. ໃນໄລຍະເວລານີ້, ສິ່ງທີ່ຜູ້ຄົນຄວນເຮັດກໍຄືການກະກຽມ ແລະ ລໍຖ້າ; ສິ່ງດຽວທີ່ພວກເຂົາສາມາດເຮັດໄດ້ກໍຄືການປະກອບຕົນເອງດ້ວຍຄວາມຈິງ, ເຂົ້າໃຈເຈດຕະນາຂອງພຣະເຈົ້າ ແລະ ເຮັດໃຫ້ລະດັບຄວາມເຕີບໂຕຂອງຕົນເອງຄ່ອຍໆສູງຂຶ້ນ. ເມື່ອພຣະເຈົ້າຈັດສັນສະພາບແວດລ້ອມຕ່າງໆ, ຖ້າເຈົ້າສາມາດເລືອກທີ່ຈະຍອມອ່ອນນ້ອມຕໍ່ອຳນາດສູງສຸດ ແລະ ການຈັດແຈງຂອງພຣະເຈົ້າໂດຍບໍ່ມີການຈົ່ມວ່າໃດໆ, ນີ້ກໍຄືການມີຄວາມເຕີບໂຕ, ບໍ່ວ່າພຣະເຈົ້າຈະເຮັດຫຍັງ ຫຼື ຈັດແຈງແນວໃດ, ເຈົ້າກໍຈະສາມາດຍອມອ່ອນນ້ອມໄດ້”. ເຈົ້າຄິດແນວໃດກັບການຊີ້ນໍາປະເພດນີ້? (ດີ.) ໃນດ້ານໜຶ່ງ, ເຈົ້າກຳລັງເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ, ຊ່ວຍໃຫ້ຜູ້ຄົນເຂົ້າໃຈເຈດຕະນາຂອງພຣະເຈົ້າ; ໃນຂະນະດຽວກັນ, ເຈົ້າກໍບໍ່ໄດ້ບັງຄັບເກີນຄວາມສາມາດຂອງພວກເຂົາ, ແຕ່ປະຕິບັດຕໍ່ພວກເຂົາຕາມສະຖານະການຕົວຈິງຂອງພວກເຂົາ. ນີ້ບໍ່ແມ່ນການແກ້ໄຂບັນຫາດ້ວຍພຣະທຳຂອງພຣະເຈົ້າບໍ? ມັນບໍ່ແມ່ນການແກ້ໄຂຄວາມຫຍຸ້ງຍາກທີ່ຜູ້ຄົນປະເຊີນໃນຊີວິດຈິງໂດຍອີງໃສ່ສະພາວະຂອງພວກເຂົາບໍ? (ແມ່ນແລ້ວ.)

ໃນການປະຕິບັດໜ້າທີ່ຂອງຕົນ, ບາງຄົນກໍເຮັດແບບພໍແລ້ວມືແລ້ວຕີນຢູ່ສະເໝີ ແລະ ບໍ່ສະແດງຄວາມຮັບຜິດຊອບເລີຍ, ພວກເຂົາວາງມາດຄືເຈົ້າໜ້າທີ່ສະເໝີ, ທັງຍິ່ງຍະໂສ, ຖືຕົນວ່າຊອບທໍາ ແລະ ບໍ່ສາມາດປະສານງານກັບຄົນອື່ນໄດ້ ແລະ ພວກເຂົາກໍນຳຄວາມເສຍຫາຍມາສູ່ວຽກງານຂອງຄຣິສຕະຈັກໂດຍບໍ່ຮູ້ສຶກຜິດແມ່ນແຕ່ໜ້ອຍດຽວ. ຜູ້ນໍາປອມຄົນໜຶ່ງ ເມື່ອເຫັນສະຖານະການເຊັ່ນນັ້ນ ກໍເລີ່ມຈັດການ ແລະ ແກ້ໄຂບັນຫາ ໂດຍກ່າວວ່າ: “ຄົນຜູ້ນີ້ມີບົດບາດສຳຄັນຫຼາຍໃນວຽກງານນີ້. ເບິ່ງຄືວ່າບໍ່ມີໃຜທີ່ເໝາະສົມທີ່ຈະມາແທນທີ່ພວກເຂົາ, ສະນັ້ນ ພວກເຮົາຈຶ່ງຈຳເປັນຕ້ອງໂອ້ລົມກັບພວກເຂົາເພື່ອແກ້ໄຂຄວາມຫຍຸ້ງຍາກຂອງພວກເຂົາ”. ໃນລະຫວ່າງການໂອ້ລົມ, ຜູ້ນໍາປອມກໍຄົ້ນພົບວ່າຄົນຜູ້ນີ້ບໍ່ຢາກປະຕິບັດໜ້າທີ່ຂອງຕົນເລີຍ. ພວກເຂົາຢາກສະແຫວງຫາສິ່ງຕ່າງໆທາງໂລກ, ເພື່ອຫາເງິນຈາກອາຊີບຂອງພວກເຂົາ ແລະ ໃຊ້ຊີວິດທີ່ດີ ແລະ ພວກເຂົາຖືວ່າການທີ່ຖືກແຕ່ຕັ້ງໃຫ້ເຮັດໜ້າທີ່ຂອງຕົນເປັນການຮຽກຮ້ອງເກີນໂຕຂອງພວກເຂົາ. ພວກເຂົາຮູ້ສຶກວ່າການປະຕິບັດໜ້າທີ່ໃນເຮືອນຂອງພຣະເຈົ້າໝາຍເຖິງການຫຍຸ້ງຢູ່ທຸກມື້, ບໍ່ພຽງແຕ່ທຳລາຍຊີວິດຄອບຄົວສ່ວນຕົວຂອງພວກເຂົາ ແຕ່ຍັງເຮັດໃຫ້ບໍ່ສາມາດຮັກສາຄວາມສຳພັນກັບສະມາຊິກໃນຄອບຄົວໄດ້ ແລະ ຖ້າພວກເຂົາລະເມີດຫຼັກການໃນຂະນະທີ່ປະຕິບັດໜ້າທີ່ ພວກເຂົາກໍຕ້ອງທົນກັບການຖືກລິຮານ. ພວກເຂົາເຫັນວ່າຊີວິດເຊັ່ນນັ້ນຂົມຂື່ນເກີນໄປ ແລະ ພວກເຂົາບໍ່ຢາກໃຊ້ຊີວິດແບບນັ້ນ. ບັນຫາແມ່ນຈະແຈ້ງ: ພຶດຕິກຳຂອງພວກເຂົາຊີ້ໃຫ້ເຫັນວ່າພວກເຂົາເປັນຜູ້ບໍ່ເຊື່ອ. ແຕ່ຜູ້ນໍາປອມຈັດການກັບມັນແນວໃດ? ຜູ້ນໍາປອມຄິດວ່າ: “ຄົນຜູ້ນີ້ມີພອນສະຫວັນໃນທ່າມກາງຜູ້ບໍ່ມີຄວາມເຊື່ອ; ມັນບໍ່ແມ່ນເລື່ອງງ່າຍທີ່ຈະຊອກຫາຄົນແບບພວກເຂົາ. ສະພາວະຂອງພວກເຂົາກາຍເປັນບັນຫາ; ຂ້ອຍຈຳເປັນຕ້ອງວາງວຽກທີ່ຫຍຸ້ງທີ່ສຸດໃນມືລົງໃຫ້ໄວ ເພື່ອໄປໂອ້ລົມກັບພວກເຂົາ, ເພື່ອຊ່ວຍພວກເຂົາແກ້ໄຂບັນຫານີ້. ຈະແກ້ໄຂແນວໃດ? ພຣະທຳຂອງພຣະເຈົ້າມີລິດອຳນາດທີ່ສຸດ; ກ່ອນອື່ນ, ຂ້ອຍຈະອ່ານພຣະທຳຂອງພຣະເຈົ້າສອງສາມຂໍ້ໃຫ້ພວກເຂົາຟັງ ເພື່ອແກ້ໄຂຄວາມບໍ່ເຕັມໃຈທີ່ຈະປະຕິບັດໜ້າທີ່ຂອງພວກເຂົາ”. ຜູ້ນໍາປອມບອກພວກເຂົາວ່າ: “ຕອນນີ້ໄພພິບັດໄດ້ມາເຖິງແລ້ວ, ຜູ້ຄົນບໍ່ສາມາດໃຊ້ຊີວິດທີ່ດີໄດ້ອີກຕໍ່ໄປ. ເຈົ້າຍັງຢາກຫາເງິນຜ່ານອາຊີບ ແລະ ໃຊ້ຊີວິດຄອບຄົວທີ່ລຽບງ່າຍ, ແຕ່ອີກບໍ່ດົນທົ່ວໂລກກໍຈະວຸ້ນວາຍ ແລະ ຈະບໍ່ມີຄອບຄົວທີ່ລຽບງ່າຍອີກຕໍ່ໄປ. ເຈົ້າເບິ່ງສິ່ງເຫຼົ່ານີ້ບໍ່ທະລຸບໍ? ເຈົ້າຈຳເປັນຕ້ອງອະທິຖານຫາພຣະເຈົ້າໃຫ້ຫຼາຍຂຶ້ນ. ການອະທິຖານຫາພຣະເຈົ້າຈະໃຫ້ຄວາມເຊື່ອແກ່ເຈົ້າ. ເຈົ້າຍັງຈຳເປັນຕ້ອງກິນ ແລະ ດື່ມພຣະທຳຂອງພຣະເຈົ້າໃຫ້ຫຼາຍຂຶ້ນ. ຫຼັງຈາກທີ່ກິນ ແລະ ດື່ມພຣະທຳຂອງພຣະເຈົ້າສອງສາມຄັ້ງ, ບັນຫາຂອງເຈົ້າກໍຈະຖືກແກ້ໄຂ”. ຈາກນັ້ນ, ພວກເຂົາກໍຊອກຫາພຣະທຳຂອງພຣະເຈົ້າ ຫ້າເຖິງສິບບົດ ເພື່ອອ່ານ ແລະ ໂອ້ລົມກັບຄົນຜູ້ນັ້ນ. ຄົນຜູ້ນັ້ນຕອບວ່າ: “ເຊົາໂອ້ລົມສາ. ຂ້ອຍເຂົ້າໃຈພຣະທຳທັງໝົດນີ້ຂອງພຣະເຈົ້າ; ຂ້ອຍມີການສຶກສາຫຼາຍກວ່າເຈົ້າ. ຢ່າອວດຮູ້”. ໂອ້ລົມກັນໝົດມື້ກໍບໍ່ມີຫຍັງຖືກແກ້ໄຂ. ຜູ້ນໍາປອມຄິດໃນໃຈວ່າ: “ຂ້ອຍໄດ້ເຮັດວຽກງານຄຣິສຕະຈັກມາຫຼາຍປີແລ້ວ; ຂ້ອຍບໍ່ເຊື່ອວ່າຂ້ອຍຈະແກ້ໄຂບັນຫາຂອງເຈົ້າບໍ່ໄດ້”. ໃນຕອນແລງ, ພວກເຂົາກໍຮີບຮ້ອນສືບຕໍ່ການໂອ້ລົມວ່າ: “ເຈົ້າຈຳເປັນຕ້ອງຮັກ ແລະ ນະມັດສະການພຣະເຈົ້າ! ເຈົ້າມີຄວາມຫວັງທີ່ຈະກາຍເປັນສິ່ງທີ່ຖືກສ້າງທີ່ໄດ້ມາດຕະຖານ. ໜ້າທີ່ນີ້ບໍ່ໄດ້ມາໂດຍງ່າຍ; ເຈົ້າຕ້ອງທະນຸຖະໜອມໂອກາດນີ້, ເພາະຖ້າເຈົ້າພາດມັນໄປ, ຈະບໍ່ມີອີກເລີຍ. ດ້ວຍຄວາມສາມາດ ແລະ ເງື່ອນໄຂຂອງເຈົ້າທີ່ດີຫຼາຍ, ມັນຈະບໍ່ເປັນຕາໜ້າເສຍດາຍບໍທີ່ເຈົ້າບໍ່ປະຕິບັດໜ້າທີ່ຂອງເຈົ້າ? ຄົນທີ່ມີພອນສະຫວັນຄືເຈົ້າຄວນໄດ້ຮັບການສົ່ງເສີມ ແລະ ນຳໃຊ້ໃນເຮືອນຂອງພຣະເຈົ້າ; ເຈົ້າມີຄວາມຫວັງອັນຍິ່ງໃຫຍ່ຢູ່ທີ່ນີ້!” ຄົນຜູ້ນັ້ນເວົ້າວ່າ: “ເຊົາເວົ້າສາ. ຖ້າເຈົ້າໃຫ້ຂ້ອຍປະຕິບັດໜ້າທີ່, ທັດສະນະຄະຕິຂອງຂ້ອຍກໍຈະຍັງຄືເກົ່າ. ຖ້າບໍ່ໃຫ້ຂ້ອຍເຮັດ, ຂ້ອຍຈະໜີທັນທີ. ຂ້ອຍບໍ່ໄດ້ຂໍຮ້ອງທີ່ຈະຢູ່ທີ່ນີ້!” ຜູ້ນໍາປອມໃຊ້ຄຳເວົ້າທຸກຄຳເວົ້າ ແຕ່ກໍບໍ່ສາມາດຊັກຊວນຄົນຜູ້ນີ້ ຫຼື ແກ້ໄຂບັນຫາຂອງພວກເຂົາໄດ້. ເປັນຫຍັງຈຶ່ງເປັນເຊັ່ນນັ້ນ? ກໍເພາະວ່າພວກເຂົາບໍ່ສາມາດເບິ່ງທະລຸໄດ້ວ່າແມ່ນຫຍັງຄືແກ່ນແທ້ຂອງບັນຫາຂອງຄົນຜູ້ນີ້. ຄົນຜູ້ນີ້ ເວລາປະຕິບັດໜ້າທີ່ ຢາກເຮັດແບບພໍແລ້ວມືແລ້ວຕີນກໍເຮັດ, ຢາກຫຼອກລວງກໍຫຼອກ, ຢາກເຮັດແບບພໍເປັນພິທີກໍເຮັດ, ບໍ່ວ່າຈະເຮັດວຽກງານຫຍັງກໍບໍ່ມີຄວາມຮັບຜິດຊອບ. ພວກເຂົາບໍ່ເຕັມໃຈທີ່ຈະອອກແຮງຕື່ມອີກໜ້ອຍໜຶ່ງ ຫຼື ເວົ້າອີກສອງສາມຄຳເພື່ອແກ້ໄຂບັນຫາບາງຢ່າງ, ໂດຍເຫັນວ່າມັນເປັນເລື່ອງຫຍຸ້ງຍາກ ແລະ ໜ້າລຳຄານ. ພວກເຂົາຮູ້ຢ່າງແຈ່ມແຈ້ງວ່າຈະປະຕິບັດໜ້າທີ່ຂອງຕົນແນວໃດໃຫ້ໄດ້ມາດຕະຖານ ແລະ ຈະປະພຶດຕົນແນວໃດໃຫ້ເໝາະສົມ ແຕ່ກໍບໍ່ເຕັມໃຈທີ່ຈະປະຕິບັດໃນລັກສະນະນີ້. ເຖິງຢ່າງໃດກໍຕາມ, ພວກເຂົາກໍຍັງສືບຕໍ່ປະຕິບັດໜ້າທີ່ໃນເຮືອນຂອງພຣະເຈົ້າ. ສະຖານະການນີ້ມີລັກສະນະເປັນແນວໃດ? ແມ່ນຫຍັງຄືບັນຫາຢູ່ບ່ອນນີ້? (ພວກເຂົາມາດ້ວຍເຈດຕະນາທີ່ຈະໄດ້ຮັບພອນ ແລະ ເຮັດການຕໍ່ລອງ.) ພວກເຂົາມາດ້ວຍຄວາມຫວັງເຊັ່ນນັ້ນ; ຄົນແບບນີ້ຖືກເອີ້ນວ່າພວກສວຍໂອກາດ. ພວກເຂົາເວົ້າວ່າ: “ຂ້ອຍໄດ້ຍິນວ່າໂລກກຳລັງຈະສິ້ນສຸດໃນໄວໆນີ້, ວັນສິ້ນໂລກໃກ້ເຂົ້າມາແລ້ວ, ສະນັ້ນ ຂ້ອຍບໍ່ຈຳເປັນຕ້ອງໄປເຮັດວຽກອີກຕໍ່ໄປ; ຂ້ອຍກໍຫາເງິນໄດ້ພຽງພໍແລ້ວ. ຂ້ອຍອາດຈະມາເຮືອນຂອງພຣະເຈົ້າເພື່ອມາກິນຢູ່ລ້າໆ ແລະ ເພື່ອຮັບປະກັນບ່ອນນັ່ງໃຫ້ຕົນເອງ, ເພື່ອວ່າຂ້ອຍຈະມີຄວາມຫວັງທີ່ຈະໄດ້ຮັບພອນໃນພາຍຫຼັງ”. ເມື່ອຕັດສິນຈາກທັດສະນະຄະຕິ ແລະ ເຈດຕະນາຂອງພວກເຂົາໃນການປະຕິບັດໜ້າທີ່, ຄວາມເຊື່ອຂອງພວກເຂົາໃນພຣະເຈົ້າແມ່ນການສວຍໂອກາດ; ພວກເຂົາມາເຮືອນຂອງພຣະເຈົ້າເພື່ອມາກິນຢູ່ລ້າໆ, ບໍ່ແມ່ນຍ້ອນຄວາມເຊື່ອທີ່ແທ້ຈິງ. ທັດສະນະຄະຕິຂອງພວກເຂົາເມື່ອປະຕິບັດໜ້າທີ່ແມ່ນເມີນເສີຍ ເປັນພິເສດ. ເພື່ອຈະໃຊ້ພວກເຂົາ, ຄຣິສຕະຈັກຕ້ອງໄດ້ຊັກຊວນ ແລະ ປຶກສາຫາລືກັບພວກເຂົາ, ແຕ່ພວກເຂົາກໍຍັງປະຕິບັດໄດ້ບໍ່ດີ. ຄົນທີ່ຂາດແມ່ນແຕ່ຄວາມສໍານຶກທີ່ຈະສາມາດປະຕິບັດໜ້າທີ່ຂອງຕົນຢ່າງແທ້ຈິງໄດ້ບໍ? ພວກເຂົາເປັນພຽງພວກສວຍໂອກາດ ແລະ ມາກິນຢູ່ລ້າໆ, ພວກເຂົາເປັນຜູ້ບໍ່ເຊື່ອ. ເມື່ອເບິ່ງລັກສະນະຂອງສອງດ້ານຂອງບັນຫານີ້, ໃນການພະຍາຍາມແກ້ໄຂມັນ, ຜູ້ນໍາປອມໄດ້ກຳແກ່ນແທ້ຂອງມັນບໍ? (ບໍ່ໄດ້.) ຍ້ອນເບິ່ງແກ່ນແທ້ຂອງບັນຫາບໍ່ທະລຸ, ພວກເຂົາຈຶ່ງຍັງຖືວ່າຄົນຜູ້ນີ້ເປັນຜູ້ເຊື່ອທີ່ແທ້ຈິງ, ເປັນພຽງຄົນທີ່ຂາດຄວາມເຂົ້າໃຈໃນຄວາມຈິງ, ມີຄວາມເຕີບໂຕເລັກໜ້ອຍ, ອ່ອນແອຊົ່ວຄາວ ແລະ ຕ້ອງການການສະໜັບສະໜູນ. ຈາກທັດສະນະເຫຼົ່ານີ້, ພວກເຂົາພະຍາຍາມໂອ້ລົມ ແລະ ຊ່ວຍເຫຼືອ, ແຕ່ກໍຖືກບອກວ່າ: “ເຊົາເວົ້າສາ. ຫຼັກຄຳສອນທີ່ເຈົ້າເວົ້ານັ້ນບໍ່ມີປະໂຫຍດ. ຂ້ອຍຮູ້ທັງໝົດນັ້ນແລ້ວ, ຂ້ອຍເຂົ້າໃຈຫຼາຍກວ່າເຈົ້າ. ເຈົ້າເຂົ້າໃຈຫຼັກຄຳສອນຫຼາຍສໍ່າໃດແທ້? ເຈົ້າມີການສຶກສາສໍ່າໃດ? ເລື່ອງຄວາມຮູ້ ເຈົ້າທຽບຂ້ອຍບໍ່ຕິດດອກ!” ທຳມະຊາດຂອງພວກເຂົາໄດ້ຖືກເປີດເຜີຍອອກມາແລ້ວ, ແມ່ນບໍ່? ຜູ້ນໍາປອມຍັງເຊື່ອວ່າພວກເຂົາກຳລັງເຮັດວຽກງານ, ໂດຍບໍ່ຮູ້ວ່າຄົນຜູ້ນີ້ທີ່ຈິງແລ້ວເປັນຜູ້ບໍ່ເຊື່ອ. ເມື່ອຜູ້ບໍ່ເຊື່ອປະຕິບັດໜ້າທີ່ໃນເຮືອນຂອງພຣະເຈົ້າ, ແມ່ນແຕ່ການອອກແຮງງານຂອງພວກເຂົາກໍຍັງບໍ່ໄດ້ມາດຕະຖານ. ຄວນເກັບຄົນແບບນີ້ໄວ້ບໍ? (ບໍ່ຄວນ.) ສະນັ້ນ, ນີ້ຄືຫຼັກການໃນການຈັດການກັບຄົນປະເພດນີ້ໃນເຮືອນຂອງພຣະເຈົ້າ: ຖ້າພວກເຂົາສາມາດ ແລະ ເຕັມໃຈທີ່ຈະອອກແຮງງານ, ກໍໃຫ້ເກັບພວກເຂົາໄວ້; ຖ້າພວກເຂົາບໍ່ເຕັມໃຈ, ກໍໃຫ້ສະລ້າງພວກເຂົາອອກໄປ, ໂດຍບໍ່ມີການຊັກຊວນໃຫ້ຢູ່ຕໍ່ ຫຼື ການຕັກເຕືອນ. ຜູ້ນໍາປອມຮູ້ຫຼັກການນີ້ບໍ? ພວກເຂົາບໍ່ຮູ້. ພວກເຂົາປະຕິບັດຕໍ່ຄົນຕາຍຄືກັບວ່າພວກເຂົາຍັງມີຊີວິດຢູ່, ໃຫ້ອາຫານ ແລະ ໃຫ້ນໍ້າພວກເຂົາ; ນັ້ນບໍ່ແມ່ນການກະທຳທີ່ໂງ່ຈ້າບໍ? ຜູ້ນໍາປອມກໍເຮັດແຕ່ເລື່ອງໂງ່ຈ້າເຊັ່ນນັ້ນ.

ຜູ້ນໍາປອມບໍ່ສາມາດແກ້ໄຂຄວາມຫຍຸ້ງຍາກ ແລະ ບັນຫາທີ່ຜູ້ຄົນພົບພໍ້ໃນທາງເຂົ້າຊີວິດຂອງພວກເຂົາ

ໃນສະຖານະການຕ່າງໆ, ເມື່ອຄົນທີ່ແຕກຕ່າງກັນເປີດເຜີຍສະພາວະ ແລະ ການສະແດງອອກຕ່າງໆ, ຜູ້ນໍາປອມກໍລົ້ມເຫຼວທີ່ຈະກຳແກ່ນແທ້ຂອງການເປີດເຜີຍເຫຼົ່ານີ້ຢູ່ສະເໝີ ແລະ ບໍ່ສາມາດແກ້ໄຂບັນຫາທີ່ເກີດຂຶ້ນຈາກພວກມັນໄດ້. ເພາະພວກເຂົາບໍ່ເຂົ້າໃຈຄວາມຈິງ, ພວກເຂົາຈຶ່ງເຫັນງົວເປັນຄວາຍ ແລະ ກະທຳການແບບຊະຊາຍ, ໂດຍເຂົ້າໃຈຜິດວ່າຜູ້ທີ່ອ່ອນແອຊົ່ວຄາວ ຫຼື ຄິດລົບເປັນບາງຄັ້ງຄາວນັ້ນເປັນຜູ້ບໍ່ເຊື່ອ ແລະ ເປັນຄົນທີ່ທໍລະຍົດຕໍ່ພຣະເຈົ້າ. ໃນຂະນະດຽວກັນ, ຜູ້ບໍ່ເຊື່ອເຫຼົ່ານັ້ນທີ່ເບິ່ງຜິວເຜີນແລ້ວມີຂອງປະທານບາງຢ່າງ, ທີ່ສາມາດເຮັດວຽກງານງ່າຍໆ ແລະ ອອກແຮງງານໄດ້, ກໍຖືກຖືວ່າເປັນເປົ້າໝາຍສຳຄັນທີ່ຕ້ອງໄດ້ຮັບການສະໜັບສະໜູນ. ຄົນເຫຼົ່ານີ້ຮູ້ສຶກອັບອາຍທີ່ຈະກ່າວໂດຍກົງເຖິງຄວາມບໍ່ເຕັມໃຈທີ່ຈະປະຕິບັດໜ້າທີ່ຂອງຕົນ, ແຕ່ຜູ້ນໍາປອມກໍເບິ່ງບໍ່ທະລຸເຖິງສິ່ງນີ້ ແລະ ຍັງຄົງຊັກຊວນໃຫ້ພວກເຂົາຢູ່ຕໍ່. ຜູ້ນໍາປອມບໍ່ໄດ້ເຮັດຫຍັງເລີຍນອກຈາກການກະທຳທີ່ໂງ່ຈ້າ; ຄົນຊົ່ວຊ້າລົບກວນຄຣິສຕະຈັກ, ແຕ່ພວກເຂົາກໍຍັງບໍ່ສາມາດເບິ່ງເຫັນໄດ້ ແລະ ບໍ່ໄດ້ຈັດການກັບບັນຫາ. ນີ້ບໍ່ແມ່ນການກະທຳແບບຊະຊາຍບໍ? ການກະທຳແບບຊະຊາຍຂອງຜູ້ນໍາປອມເກີດຂຶ້ນໄດ້ແນວໃດ? ພວກເຂົາຂາດຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ ແລະ ບໍ່ເຂົ້າໃຈຄວາມຈິງ, ສະນັ້ນ ເມື່ອປະເຊີນກັບສະຖານະການຕ່າງໆ, ພວກເຂົາກໍອາໄສຫຼັກຄຳສອນທີ່ຜິວເຜີນທີ່ສຸດທີ່ພວກເຂົາເຂົ້າໃຈ ແລະ ການນຳໃຊ້ມັນຊໍ້າແລ້ວຊໍ້າອີກກໍເປັນພຽງການກໍ່ໃຫ້ເກີດການລົບກວນ ແລະ ການຂັດຂວາງເທົ່ານັ້ນ. ຫຼາຍຄັ້ງ, ບໍ່ພຽງແຕ່ພວກເຂົາລົ້ມເຫຼວທີ່ຈະແກ້ໄຂຄວາມຫຍຸ້ງຍາກທີ່ຜູ້ຄົນພົບພໍ້ໃນທາງເຂົ້າຂອງຊີວິດ ແລະ ບໍ່ພຽງແຕ່ພວກເຂົາລົ້ມເຫຼວທີ່ຈະສະໜັບສະໜູນຜູ້ຄົນຈາກຄວາມອ່ອນແອໄປສູ່ຄວາມເຂັ້ມແຂງ, ແຕ່ພວກເຂົາຍັງເຮັດໃຫ້ຜູ້ຄົນມີແນວຄິດ ແລະ ຄວາມເຂົ້າໃຈຜິດກ່ຽວກັບພຣະເຈົ້າ, ເຮັດໃຫ້ພວກເຂົາຄິດວ່າຄຣິສຕະຈັກກຳລັງພະຍາຍາມຊັກຊວນພວກເຂົາເພື່ອເອົາປຽບການຮັບໃຊ້ຂອງພວກເຂົາ, ຄືກັບວ່າເຮືອນຂອງພຣະເຈົ້າຂາດບຸກຄົນທີ່ມີພອນສະຫວັນ ແລະ ບໍ່ສາມາດຊອກຫາຄົນທີ່ເໝາະສົມໄດ້. ນີ້ຄືຜົນກະທົບໃນທາງລົບທີ່ເກີດຈາກວຽກງານຂອງຜູ້ນໍາປອມ. ສິ່ງນີ້ເກີດຂຶ້ນໄດ້ແນວໃດ? (ຜູ້ນໍາປອມບໍ່ສາມາດຢັ່ງຮູ້ຄວາມຈິງ, ບໍ່ເຂົ້າໃຈຄວາມຈິງ ແລະ ເມື່ອພວກເຂົາພົບພໍ້ສະຖານະການ, ພວກເຂົາກໍພຽງແຕ່ນຳໃຊ້ລະບຽບ.) ພວກເຂົາບໍ່ສາມາດຢັ່ງຮູ້ຄວາມຈິງ, ພວກເຂົາພຽງແຕ່ສາມາດຈື່ຈຳຄຳເວົ້າ ແລະ ປະໂຫຍກທີ່ຕາຍຕົວບາງຢ່າງໄດ້. ພວກເຂົາຂາດຄວາມເຂົ້າໃຈຈາກປະສົບການ ແລະ ການຊາບຊຶ້ງເຖິງຄວາມຈິງທີ່ແທ້ຈິງ. ດັ່ງນັ້ນ, ເມື່ອບັນຫາເກີດຂຶ້ນໃນທີ່ສຸດ, ພວກເຂົາກໍສາມາດເວົ້າໄດ້ພຽງແຕ່ປະໂຫຍກແຫ້ງໆສອງສາມປະໂຫຍກ: “ຈົ່ງຮັກພຣະເຈົ້າ”; “ຈົ່ງເປັນຄົນຊື່ສັດ”; “ຈົ່ງເຊື່ອຟັງ ແລະ ອ່ອນນ້ອມເມື່ອປະເຊີນກັບສະຖານະການ”; “ຈົ່ງປະຕິບັດໜ້າທີ່ຂອງເຈົ້າໃຫ້ດີ”; “ເຈົ້າຈຳເປັນຕ້ອງຈົງຮັກພັກດີ”; “ເຈົ້າຕ້ອງກະບົດຕໍ່ເນື້ອໜັງ”; “ເຈົ້າຈຳເປັນຕ້ອງເສຍສະລະຕົນເອງເພື່ອພຣະເຈົ້າ”. ພວກເຂົາໃຊ້ບັນດາຫຼັກຄຳສອນ, ຄຳຂວັນ ແລະ ຄຳເວົ້າທີ່ວ່າງເປົ່າເຫຼົ່ານີ້ເພື່ອປະດັບປະດາຕົນເອງ ແລະ ຍັງສອນໃຫ້ຄົນອື່ນ, ໂດຍຫວັງວ່າຈະມີອິດທິພົນ ແລະ ສ້າງຜົນກະທົບໃນທາງບວກຕໍ່ພວກເຂົາ, ແຕ່ມັນກໍບໍ່ໄດ້ຮັບຜົນຫຍັງ ແລະ ບໍ່ໄດ້ປ່ຽນແປງຫຍັງເລີຍ. ສະນັ້ນ, ຜູ້ນໍາປອມຈຶ່ງບໍ່ສາມາດເຮັດວຽກງານໃດໆໃຫ້ສຳເລັດໄດ້. ເນື່ອງຈາກພວກເຂົາບໍ່ສາມາດແມ່ນແຕ່ຈະແກ້ໄຂຄວາມຫຍຸ້ງຍາກທີ່ຜູ້ຄົນທີ່ພຣະເຈົ້າເລືອກພົບພໍ້ໃນທາງເຂົ້າຂອງຊີວິດ, ແລ້ວພວກເຂົາຈະສາມາດເຮັດວຽກງານນຳພາຄຣິສຕະຈັກໄດ້ດີແນວໃດ?

ເມື່ອຜູ້ຄົນພົບພໍ້ຄວາມຫຍຸ້ງຍາກຕ່າງໆໃນຊີວິດຈິງ ແລະ ບໍ່ຮູ້ວ່າຈະປະເຊີນໜ້າກັບມັນແນວໃດ, ທັງບໍ່ຮູ້ວ່າຈະປະຕິບັດຄວາມຈິງແນວໃດ, ພວກເຂົາກໍຈຳເປັນຕ້ອງສະແຫວງຫາຄວາມຈິງໃນພຣະທຳຂອງພຣະເຈົ້າເພື່ອແກ້ໄຂບັນຫາເຫຼົ່ານີ້. ຖ້າຄົນທີ່ມີຄວາມເຕີບໂຕໜ້ອຍບໍ່ຮູ້ວິທີສະແຫວງຫາຄວາມຈິງໃນພຣະທຳຂອງພຣະເຈົ້າ, ທັງບໍ່ຮູ້ວິທີຊອກຫາພຣະທຳທີ່ກ່ຽວຂ້ອງຂອງພຣະເຈົ້າ, ແລ້ວພວກເຂົາກໍຄວນສະແຫວງຫາຜູ້ທີ່ເຂົ້າໃຈຄວາມຈິງເພື່ອໂອ້ລົມແກ້ໄຂບັນຫາ, ພ້ອມທັງຝຶກຝົນວິທີຊອກຫາພຣະທຳທີ່ກ່ຽວຂ້ອງຂອງພຣະເຈົ້າ ແລະ ວິທີຢັ່ງຮູ້ຄວາມຈິງ. ນີ້ໝາຍເຖິງການຊອກຫາໃນພຣະທຳຂອງພຣະເຈົ້າວ່າແມ່ນຫຍັງຄືຫຼັກການ ແລະ ມາດຕະຖານທີ່ຈໍາເປັນຂອງພຣະເຈົ້າ, ພຣະເຈົ້ານິຍາມເລື່ອງນີ້ແນວໃດ ແລະ ພຣະອົງຮຽກຮ້ອງຫຍັງກ່ຽວກັບເລື່ອງນີ້ ແລະ ມີລາຍລະອຽດສະເພາະໃດໆທີ່ຖືກອະທິບາຍໄວ້ ຫຼື ບໍ່. ຖ້າພຣະທຳຂອງພຣະເຈົ້າກ່ຽວກັບຫົວຂໍ້ນີ້ຂ້ອນຂ້າງລຽບງ່າຍ, ພຽງແຕ່ກ່າວເຖິງຫຼັກການໂດຍບໍ່ໄດ້ໃຫ້ຕົວຢ່າງລະອຽດ, ແລ້ວເຈົ້າກໍຄວນຮຽນຮູ້ທີ່ຈະໄຕ່ຕອງ. ຖ້າເຈົ້າບໍ່ສາມາດຄິດອອກໄດ້ຜ່ານການໄຕ່ຕອງ, ກໍໃຫ້ສະແຫວງຫາຄົນມາໂອ້ລົມນຳໃຫ້ຫຼາຍຂຶ້ນ, ໂອ້ລົມໃນການເຕົ້າໂຮມ ແລະ ຄຳຫາ ແລະ ສະແຫວງຫາໃນຂະບວນການປະຕິບັດໜ້າທີ່ຂອງເຈົ້າ, ໄດ້ຮັບຄວາມສະຫວ່າງ ແລະ ການໃຫ້ແສງເຍືອງທາງ, ແລະ ດັ່ງນັ້ນຈຶ່ງຄ່ອຍໆເຂົ້າໃຈວ່າແມ່ນຫຍັງຄືແກ່ນແທ້ຂອງບັນຫາທີ່ກຳລັງປະເຊີນຢູ່. ສຸດທ້າຍ, ຈົ່ງເຂົ້າສູ່ຕາມຫຼັກການໃນພຣະທຳຂອງພຣະເຈົ້າເພື່ອບັນລຸການແກ້ໄຂຄວາມຫຍຸ້ງຍາກເຫຼົ່ານີ້. ຕົວຢ່າງ: ບາງຄົນຂີ້ຄ້ານ ແລະ ບໍ່ສາມາດຮວບຮວມກຳລັງເພື່ອປະຕິບັດໜ້າທີ່ຂອງຕົນໄດ້ເລີຍ; ແຕ່ເມື່ອກ່າວເຖິງການກິນ, ການດື່ມ ແລະ ການມ່ວນຊື່ນ, ພວກເຂົາກໍເບີກບານຂຶ້ນ ແລະ ເຕັມໄປດ້ວຍກຳລັງວັງຊາ, ຄືກັບວ່າມີຊີວິດຊີວາຂຶ້ນມາກະທັນຫັນ. ຜູ້ນໍາປອມແກ້ໄຂບັນຫາເຊັ່ນນີ້ແນວໃດ? ພວກເຂົາກໍມີວິທີການເຊັ່ນກັນ: ມອບໝາຍໜ້າວຽກໃຫ້ຄົນເຫຼົ່ານີ້ຫຼາຍຂຶ້ນ, ເຮັດໃຫ້ພວກເຂົາບໍ່ມີເວລາວ່າງ. ວິທີການນີ້ສາມາດແກ້ໄຂບັນຫາໄດ້ບໍ? ບາງຄົນບໍ່ເຕັມໃຈທີ່ຈະເຮັດແມ່ນແຕ່ວຽກງານເລັກນ້ອຍທີ່ຖືກມອບໝາຍໃຫ້; ພວກເຂົາພຽງແຕ່ຢາກກິນຢູ່ລ້າໆ, ຄິດວ່າມັນດີທີ່ສຸດທີ່ຈະບໍ່ເຮັດວຽກຫຍັງເລີຍ! ແມ່ນຫຍັງຄືບັນຫາກັບຄົນທີ່ຂີ້ຄ້ານແຮງໆ? ມັນກ່ຽວຂ້ອງກັບທຳມະຊາດ-ແກ່ນແທ້ຂອງພວກເຂົາ, ກ່ຽວກັບວ່າພວກເຂົາຮັກສິ່ງທີ່ເປັນບວກ ຫຼື ບໍ່ ແລະ ຍັງກ່ຽວຂ້ອງກັບຄວາມມັກ ແລະ ການສະແຫວງຫາຂອງພວກເຂົາ. ມີບາງຄົນທີ່ພໍຈະມີຄວາມສາມາດຢູ່ແດ່; ຖ້າພວກເຂົາເປັນພຽງຜູ້ຕິດຕາມທຳມະດາໂດຍບໍ່ມີພາລະໃດໆວາງເທິງພວກເຂົາ, ພວກເຂົາກໍຂາດກຳລັງທີ່ຈະເຮັດວຽກງານຂອງພວກເຂົາ ແລະ ບໍ່ເຫັນຄວາມສົນໃຈໃດໆໃນມັນ. ແນວໃດກໍຕາມ, ຖ້າຫາກອີງຕາມຄວາມສາມາດຂອງພວກເຂົາ ແລະ ໜ້າທີ່ທີ່ພວກເຂົາສາມາດເຮັດໄດ້, ພວກເຂົາໄດ້ຮັບພາລະໃນການເປັນຜູ້ຮັບຜິດຊອບ, ໄດ້ຮັບອະນຸຍາດໃຫ້ມີຕຳແໜ່ງບາງຢ່າງ ແລະ ຮັບຜິດຊອບພັນທະບາງຢ່າງ, ຄວາມສົນໃຈຂອງພວກເຂົາໃນວຽກງານກໍຈະຖືກກະຕຸ້ນ. ບາງຄັ້ງ, ເມື່ອພວກເຂົາກາຍເປັນຄົນບໍ່ຮັບຜິດຊອບໃນວຽກງານຂອງພວກເຂົາ ຫຼື ກາຍເປັນຄົນຂີ້ຄ້ານ, ພວກເຂົາກໍສາມາດຖືກລິຮານ; ໃນບາງຄັ້ງ, ພວກເຂົາກໍສາມາດໄດ້ຮັບການໃຫ້ກຳລັງໃຈ ແລະ ການຍ້ອງຍໍ. ດັ່ງນັ້ນ, ຄົນເຫຼົ່ານີ້, ຜູ້ທີ່ໃສ່ໃຈເລື່ອງໜ້າຕາ, ມັກສະຖານະ ແລະ ມັກຖືກຍ້ອງຍໍ, ກໍຈະໄດ້ຮັບກຳລັງໃນການປະຕິບັດໜ້າທີ່ຂອງຕົນ. ເມື່ອພວກເຂົາຄິດທີ່ຈະຂີ້ຄ້ານ, ພວກເຂົາກໍໄຕ່ຕອງວ່າ: “ເພື່ອເຫັນແກ່ສະຖານະ, ເພື່ອເຫັນແກ່ພາລະທີ່ຂ້ອຍແບກຮັບ, ຂ້ອຍຕ້ອງເຮັດໃຫ້ດີ”. ດ້ວຍວິທີນີ້, ຄວາມຂີ້ຄ້ານຂອງຄົນປະເພດນີ້ກໍສາມາດຖືກແກ້ໄຂໄດ້ສ່ວນໜຶ່ງ. ເມື່ອຜູ້ນໍາປອມພົບພໍ້ບັນຫາປະເພດນີ້ທີ່ກ່ຽວຂ້ອງກັບຄວາມເປັນມະນຸດ ຫຼື ສະພາວະທີ່ກ່ຽວຂ້ອງກັບທາງເຂົ້າຂອງຊີວິດທີ່ເກີດຂຶ້ນໃນຂະບວນການປະຕິບັດໜ້າທີ່, ພວກເຂົາກໍເຫັນວ່າມັນຍາກ ແລະ ທ້າທາຍຫຼາຍທີ່ຈະແກ້ໄຂ. ພວກເຂົາບໍ່ຮູ້ວິທີແກ້ໄຂສະພາວະ ແລະ ບັນຫາເຫຼົ່ານີ້ ຫຼື ຈະໃຊ້ພຣະທຳຂອງພຣະເຈົ້າຂໍ້ໃດເພື່ອແກ້ໄຂຢ່າງເຈາະຈົງ. ສ່ວນຫຼາຍແລ້ວ, ວິທີການຂອງພວກເຂົາກໍຄືການໂນ້ມນ້າວ ຫຼື ຊັກຊວນໃຫ້ຄົນເຮັດດີ; ຖ້າການໂນ້ມນ້າວ ແລະ ການຊັກຊວນບໍ່ໄດ້ຜົນ, ພວກເຂົາກໍຈະໃຊ້ວິທີໃຈຮ້າຍ ແລະ ລິຮານພວກເຂົາ. ຖ້າການລິຮານພວກເຂົາບໍ່ໄດ້ຜົນ, ພວກເຂົາກໍຈະອ່ານພຣະທຳທີ່ເຂັ້ມງວດຂອງພຣະເຈົ້າສອງສາມບົດເພື່ອເປັນການເຕືອນ, ເພື່ອໃຫ້ຄົນຮູ້ວ່າພວກເຂົາຄວນປັບປຸງຕົນເອງ. ຖ້ານັ້ນຍັງບໍ່ໄດ້ຜົນ, ວິທີສຸດທ້າຍຂອງພວກເຂົາກໍຄືການຈັດຄົນມາເຝົ້າລະວັງ ແລະ ຈັດການພວກເຂົາ. ພວກເຂົາມີພຽງແຕ່ເຕັກນິກສອງສາມຢ່າງນີ້ເທົ່ານັ້ນ ແລະ ຖ້າສິ່ງເຫຼົ່ານີ້ບໍ່ໄດ້ຜົນ, ພວກເຂົາກໍໝົດທາງເລືອກ.

ສະຫຼຸບແລ້ວ, ບໍ່ວ່າຜູ້ນໍາປອມຈະປະເຊີນກັບບັນຫາຫຍັງໃນວຽກງານຂອງພວກເຂົາ, ພວກເຂົາກໍບໍ່ສາມາດເບິ່ງທະລຸເຖິງແກ່ນແທ້ຂອງບັນຫາໄດ້, ເປັນເລື່ອງຍາກທີ່ຈະກຳສະພາວະ ແລະ ພູມຫຼັງທີ່ແທ້ຈິງຂອງຄົນຕ່າງໆ, ແລະ ຍິ່ງໄປກວ່ານັ້ນ ພວກເຂົາຍັງບໍ່ສາມາດເບິ່ງທະລຸໄດ້ວ່າຮາກເຫງົ້າຂອງບັນຫາຢູ່ໃສ ຫຼື ຈະເລີ່ມຕົ້ນຈາກບ່ອນໃດເພື່ອແກ້ໄຂບັນຫາຢ່າງເໝາະສົມທີ່ສຸດ. ພວກເຂົາຂາດຫຼັກການ ແລະ ວິທີການເຫຼົ່ານີ້ໃນການຈັດການກັບບັນຫາ, ສະນັ້ນ ວຽກງານຂອງຜູ້ນໍາປອມຈຶ່ງບໍ່ສາມາດແກ້ໄຂບັນຫາທີ່ແທ້ຈິງຕ່າງໆໄດ້. ພວກເຂົາເຮັດໄດ້ພຽງແຕ່ເທດສະໜາຫຼັກຄຳສອນບາງຢ່າງ, ໂຮ່ຮ້ອງຄຳຂວັນບາງຢ່າງ, ປະຕິບັດຕາມລະບຽບບາງຢ່າງ ແລະ ເຮັດແບບພໍເປັນພິທີ. ຄົນເຊັ່ນນີ້ຈະມີຄວາມສາມາດໃນວຽກງານການນຳພາຂອງຄຣິສຕະຈັກໄດ້ແນວໃດ? ບໍ່ວ່າພວກເຂົາຈະຝຶກຝົນຫຼາຍສໍ່າໃດ ຫຼື ເຊື່ອອີກຈັກປີ, ພວກເຂົາກໍຈະບໍ່ມີຄວາມສາມາດໃນວຽກງານການນຳພາຂອງຄຣິສຕະຈັກ. ພວກເຈົ້າເຄີຍພົບພໍ້ຕົວຢ່າງຂອງເລື່ອງນີ້ບໍ່? (ໃນຄຣິສຕະຈັກຂອງພວກເຮົາ, ມີຄົນໜຶ່ງທີ່ເຮັດໜ້າທີ່ຕ້ອນຮັບເຊິ່ງມັກຈະເວົ້າຈາຕັດສິນ ແລະ ໂຈມຕີຜູ້ອື່ນ, ສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຮົາ ແລະ ກໍ່ໃຫ້ເກີດການຂັດຂວາງ ແລະ ການລົບກວນ. ຫຼັງຈາກທີ່ພວກເຮົາໄດ້ລາຍງານເລື່ອງນີ້ໃຫ້ຜູ້ນໍາຊາບ, ລາວກໍພຽງແຕ່ຢືນຢັນໃຫ້ພວກເຮົາຮູ້ຈັກຕົນເອງ ແລະ ຍອມຈຳນົນຕໍ່ສະພາບແວດລ້ອມທີ່ພຣະເຈົ້າຊົງຈັດຕຽມໄວ້, ໂດຍບໍ່ແກ້ໄຂບັນຫາທີ່ແທ້ຈິງ, ເຊິ່ງສົ່ງຜົນກະທົບຕໍ່ວຽກງານຂອງຄຣິສຕະຈັກ. ຈົນກວ່າຈະມີການປ່ຽນຜູ້ນໍາຄົນໃໝ່ບັນຫານີ້ຈຶ່ງໄດ້ຮັບການແກ້ໄຂ.) ນີ້ຄືການສະແດງອອກທີ່ເປັນແບບຢ່າງຂອງຜູ້ນໍາປອມ. ນີ້ຄືຜູ້ນໍາປອມປະເພດທີ່ພົບເຫັນໄດ້ທົ່ວໄປ: ຜູ້ທີ່ບໍ່ສາມາດລະບຸຄົນຊົ່ວ ຫຼື ຜູ້ຕໍ່ຕ້ານພຣະຄຣິດໄດ້ເມື່ອພົບພໍ້, ແລະ ບອກໃຫ້ຄົນອື່ນອົດທົນ ແລະ ຍອມຮັບ, ເພື່ອຮຽນຮູ້ຈາກປະສົບການ ແລະ ເຊື່ອຟັງຄົນຊົ່ວ ຫຼື ຜູ້ຕໍ່ຕ້ານພຣະຄຣິດ. ພວກເຂົາບໍ່ແຍກແຍະຜູ້ຕໍ່ຕ້ານພຣະຄຣິດ ຫຼື ຄົນຊົ່ວ, ທັງບໍ່ເຮັດຫຍັງກັບພວກເຂົາເລີຍ. ຫຼັງຈາກທີ່ມີການໂອ້ລົມຢ່າງຫຼວງຫຼາຍກ່ຽວກັບວິທີການທີ່ຜູ້ຕໍ່ຕ້ານພຣະຄຣິດສະແດງອອກ, ທຸກຄົນທີ່ເຂົ້າໃຈຄວາມຈິງໃນຕອນນີ້ຈະຕ້ອງສາມາດລະບຸພວກເຂົາໄດ້ຈຳນວນໜຶ່ງ. ແຕ່ຄົນເຊັ່ນຜູ້ນໍາປອມຈະສາມາດເບິ່ງເຫັນໄດ້ບໍວ່າການໂອ້ລົມນັ້ນສອດຄ່ອງກັບການສະແດງອອກຂອງຜູ້ຕໍ່ຕ້ານພຣະຄຣິດແນວໃດ? ພວກເຂົາສາມາດແຍກແຍະຜູ້ຕໍ່ຕ້ານພຣະຄຣິດໄດ້ບໍ? (ບໍ່ໄດ້.) ແລະ ຜົນທີ່ຕາມມາຈາກການທີ່ພວກເຂົາບໍ່ສາມາດແຍກແຍະຜູ້ຕໍ່ຕ້ານພຣະຄຣິດໄດ້ແມ່ນຫຍັງ? ເປັນໄປໄດ້ວ່າຜູ້ຕໍ່ຕ້ານພຣະຄຣິດຈະຍຶດອຳນາດຈາກພວກເຂົາ, ວ່າພວກເຂົາຈະປ່ອຍໃຫ້ຜູ້ຕໍ່ຕ້ານພຣະຄຣິດຄວບຄຸມຄຣິສຕະຈັກ ແລະ ໃນທີ່ສຸດກໍບໍ່ເຮັດຫຍັງເລີຍໃນຂະນະທີ່ຜູ້ຕໍ່ຕ້ານພຣະຄຣິດສ້າງຕັ້ງອານາຈັກອິດສະຫຼະຂຶ້ນມາ. ຖ້າພວກເຂົາບໍ່ສາມາດແຍກແຍະຜູ້ຕໍ່ຕ້ານພຣະຄຣິດໄດ້, ພວກເຂົາກໍບໍ່ມີທາງທີ່ຈະປະຕິບັດຕໍ່ຜູ້ຕໍ່ຕ້ານພຣະຄຣິດໃນຖານະສັດຕູ ແລະ ເປີດໂປງ, ແຍກແຍະ ແລະ ປະຕິເສດພວກເຂົາໄດ້; ຖ້າພວກເຂົາບໍ່ສາມາດແຍກແຍະຜູ້ຕໍ່ຕ້ານພຣະຄຣິດໄດ້, ພວກເຂົາກໍມີແນວໂນ້ມທີ່ຈະປະຕິບັດຕໍ່ຜູ້ຕໍ່ຕ້ານພຣະຄຣິດໃນຖານະອ້າຍເອື້ອຍນ້ອງ, ດ້ວຍຄວາມອົດທົນ ແລະ ການຍອມຮັບ, ເຊິ່ງສົ່ງຜົນໃຫ້ຜູ້ຕໍ່ຕ້ານພຣະຄຣິດຂຶ້ນມາຄອງອຳນາດໃນຄຣິສຕະຈັກ ແລະ ຄວບຄຸມມັນ. ສະນັ້ນ, ຜົນທີ່ຕາມມາຂອງການບໍ່ສາມາດແຍກແຍະຜູ້ຕໍ່ຕ້ານພຣະຄຣິດໄດ້ຈຶ່ງເປັນເລື່ອງຮ້າຍແຮງ, ຮ້າຍແຮງເກີນກວ່າຈະຄາດຄິດ. ຜູ້ນໍາປອມບໍ່ເຂົ້າໃຈຄວາມຈິງ; ພວກເຂົາບໍ່ສາມາດແຍກແຍະແກ່ນແທ້ຂອງຄົນປະເພດຕ່າງໆໄດ້. ສິ່ງທີ່ພວກເຂົາເຮັດທັງໝົດຄືເທດສະໜາຄຳເວົ້າ ແລະ ຫຼັກຄຳສອນ ແລະ ນຳໃຊ້ລະບຽບ, ດ້ວຍຄວາມຮັກຕໍ່ທຸກຄົນ, ປ່ອຍໃຫ້ທຸກຄົນກັບໃຈ ແລະ ໃຫ້ໂອກາດທຸກຄົນ, ບໍ່ວ່າພວກເຂົາຈະເປັນໃຜກໍຕາມ. ນີ້ບໍ່ແມ່ນການປະພຶດຂອງນັກບວດໃນສາສະໜາບໍ? ນີ້ບໍ່ແມ່ນການປະພຶດຂອງພວກຟາຣີຊາຍບໍ? ຜູ້ນໍາປອມ, ເມື່ອພົບພໍ້ຜູ້ຕໍ່ຕ້ານພຣະຄຣິດ, ໂດຍປົກກະຕິແລ້ວຈະເລືອກທີ່ຈະປະນີປະນອມ ແລະ ຍອມຖອຍ, ແມ່ນແຕ່ຫາຂໍ້ອ້າງ ຫຼື ເຫດຜົນເພື່ອອ້າງວ່ານີ້ຄືການປະຕິບັດຕໍ່ຜູ້ອື່ນດ້ວຍຄວາມຮັກ. ການທີ່ຮູ້ວ່າໃຜບາງຄົນມີບັນຫາ ແລະ ເປັນຜູ້ຕໍ່ຕ້ານພຣະຄຣິດ, ແຕ່ພວກເຂົາກໍບໍ່ກ້າປະເຊີນໜ້າ ຫຼື ບໍ່ມີຄວາມກ້າທີ່ຈະແຍກແຍະ ແລະ ເປີດໂປງພວກເຂົາ; ນີ້ຄືສິ່ງທີ່ຜູ້ນໍາປອມເຮັດຢ່າງແທ້ຈິງ. ແມ່ນແຕ່ເມື່ອອ້າຍເອື້ອຍນ້ອງບາງຄົນໄດ້ແຍກແຍະແລ້ວວ່າຄົນຜູ້ນັ້ນເປັນຄົນຊົ່ວ ຫຼື ຜູ້ຕໍ່ຕ້ານພຣະຄຣິດ, ຜູ້ນໍາປອມກໍຈະຍັງຄົງເວົ້າວ່າ: “ພວກເຮົາບໍ່ສາມາດຕັດສິນຄົນ ຫຼື ປະນາມພວກເຂົາຢ່າງງ່າຍດາຍໄດ້. ຄົນຜູ້ນັ້ນມີຄວາມກະຕືລືລົ້ນທີ່ຈະເສຍສະລະຕົນເອງ ແລະ ເຕັມໃຈທີ່ຈະຈ່າຍລາຄາ, ພວກເຂົາບໍ່ແມ່ນຜູ້ຕໍ່ຕ້ານພຣະຄຣິດ ຫຼື ຄົນຊົ່ວ. ພຽງເພາະໃຜບາງຄົນເວົ້າຄຳເວົ້າທີ່ຮຸນແຮງສອງສາມຄຳກໍບໍ່ໄດ້ເຮັດໃຫ້ພວກເຂົາເປັນຄົນຊົ່ວ, ແມ່ນບໍ່?” ຜູ້ນໍາປອມບໍ່ສາມາດເຫັນແກ່ນແທ້ຂອງຄົນໄດ້, ທັງບໍ່ສາມາດເຫັນຜົນທີ່ຕາມມາຈາກການກະທຳຂອງຜູ້ຕໍ່ຕ້ານພຣະຄຣິດ, ຍັງຄົງສະແດງຄວາມຮັກ, ການຍອມຮັບ ແລະ ຄວາມອົດທົນຕໍ່ຜູ້ຕໍ່ຕ້ານພຣະຄຣິດ, ແມ່ນແຕ່ຊຸກຍູ້ໃຫ້ຜູ້ຕໍ່ຕ້ານພຣະຄຣິດໄຕ່ຕອງ, ຮູ້ຈັກຕົນເອງ ແລະ ກັບໃຈຢ່າງແທ້ຈິງ. ບໍ່ວ່າຜູ້ຕໍ່ຕ້ານພຣະຄຣິດຈະພະຍາຍາມຮູ້ຈັກຕົນເອງແນວໃດ, ທຳມະຊາດຂອງພວກເຂົາສາມາດປ່ຽນແປງໄດ້ບໍ? ພວກເຂົາສາມາດຮູ້ຈັກຕົນເອງຢ່າງແທ້ຈິງໄດ້ບໍ? ບໍ່ໄດ້ຢ່າງເດັດຂາດ. ເຖິງແມ່ນວ່າຜູ້ຕໍ່ຕ້ານພຣະຄຣິດອາດຈະເບິ່ງຄືວ່າໄດ້ລະຖິ້ມບາງສິ່ງ ແລະ ເສຍສະລະຕົນເອງເລັກນ້ອຍຢູ່ພາຍນອກ, ແຕ່ພາຍໃນພວກເຂົາກໍມີຄວາມທະເຍີທະຍານ ແລະ ແຜນການທີ່ຍິ່ງໃຫຍ່. ເຫດຜົນທີ່ຜູ້ນໍາປອມບໍ່ສາມາດເບິ່ງທະລຸຄົນເຊັ່ນຜູ້ຕໍ່ຕ້ານພຣະຄຣິດໄດ້ກໍຄື ຜູ້ນໍາປອມບໍ່ເຂົ້າໃຈຄວາມຈິງ, ທັງບໍ່ສາມາດແຍກແຍະຄົນປະເພດຕ່າງໆໄດ້. ພວກເຂົາບໍ່ສາມາດເບິ່ງທະລຸເຖິງທຳມະຊາດ-ແກ່ນແທ້ຂອງຄົນຕ່າງໆ, ທັງບໍ່ຮູ້ວິທີປະຕິບັດຕໍ່ ຫຼື ຈັດການກັບຄົນປະເພດຕ່າງໆ. ເມື່ອພວກເຂົາເຫັນຄົນອື່ນເປີດໂປງຜູ້ຕໍ່ຕ້ານພຣະຄຣິດ, ພວກເຂົາກໍບໍ່ກ້າເຂົ້າຮ່ວມ ແລະ ພວກເຂົາຍິ່ງຢ້ານທີ່ຈະຮັບມືຜູ້ຕໍ່ຕ້ານພຣະຄຣິດ, ຢ້ານການໂຕ້ຕອບ ຖ້າພວກເຂົາເຮັດໃຫ້ຜູ້ຕໍ່ຕ້ານພຣະຄຣິດຂຸ່ນເຄືອງ. ວິທີການຂອງພວກເຂົາຕໍ່ຜູ້ຕໍ່ຕ້ານພຣະຄຣິດຖືກຈຳກັດຢູ່ແຕ່ການເທດສະໜາຫຼັກຄຳສອນ ແລະ ການຕັກເຕືອນ. ນອກເໜືອຈາກການບໍ່ສາມາດແຍກແຍະຄົນຊົ່ວ ແລະ ຜູ້ຕໍ່ຕ້ານພຣະຄຣິດໄດ້ແລ້ວ, ຜູ້ນໍາປອມຍັງບໍ່ສາມາດແກ້ໄຂບັນຫາຕ່າງໆທີ່ມີຢູ່ໃນທ່າມກາງຜູ້ຄົນທີ່ພຣະເຈົ້າເລືອກໄດ້ອີກດ້ວຍ. ສິ່ງນີ້ພິສູດໃຫ້ເຫັນວ່າຜູ້ນໍາປອມບໍ່ມີຄວາມເຂົ້າໃຈໃນຄວາມຈິງເລີຍ; ພວກເຂົາບໍ່ສາມາດແກ້ໄຂບັນຫາທີ່ແທ້ຈິງໄດ້ ແລະ ບໍ່ສາມາດນຳພາຜູ້ຄົນທີ່ພຣະເຈົ້າເລືອກເຂົ້າສູ່ຄວາມເປັນຈິງແຫ່ງຄວາມຈິງໄດ້. ບໍ່ວ່າຜູ້ນໍາປອມຈະເວົ້າ ຫຼື ເຮັດຫຍັງ, ເຈົ້າກໍຈະບໍ່ໄດ້ຍິນຄຳເວົ້າແຫ່ງຄວາມສະຫວ່າງໃດໆທີ່ຖືກກະຕຸ້ນໂດຍການເປີດແຈ້ງຂອງພຣະວິນຍານບໍລິສຸດ, ແຮງໄກທີ່ເຈົ້າຈະເຫັນວ່າພວກເຂົາມີຄວາມເປັນຈິງແຫ່ງຄວາມຈິງໃດໆ. ສະນັ້ນ, ຜູ້ນໍາປອມຈຶ່ງບໍ່ໄດ້ໃຫ້ປະໂຫຍດ ຫຼື ຄວາມຊ່ວຍເຫຼືອໃດໆໃນແງ່ຂອງທາງເຂົ້າຂອງຊີວິດຂອງຜູ້ຄົນ; ວຽກງານເລັກນ້ອຍທີ່ພວກເຂົາເຮັດນັ້ນກ່ຽວຂ້ອງກັບການເທດສະໜາຄຳເວົ້າ ແລະ ຫຼັກຄຳສອນ, ການໂຮ່ຮ້ອງຄຳຂວັນ ແລະ ການເຮັດແບບພໍເປັນພິທີ. ພວກເຂົາລົ້ມເຫຼວຢ່າງສິ້ນເຊີງໃນການເຮັດບົດບາດທີ່ຜູ້ນໍາຄວນຈະເຮັດໃຫ້ດີ.

ນັ້ນຄືທັງໝົດສຳລັບການໂອ້ລົມຂອງພວກເຮົາໃນມື້ນີ້. ພົບກັນໃໝ່!

9 ມັງກອນ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (2)

ກ່ອນອື່ນ ໃຫ້ທົບທວນເນື້ອໃນຫຼັກຂອງການໂອ້ລົມຂອງພວກເຮົາໃນການເຕົ້າໂຮມຄັ້ງທີ່ຜ່ານມາ. (ຄັ້ງທີ່ຜ່ານມາ, ພຣະອົງໄດ້ຂຽນລາຍການຄວາມຮັບຜິດຊອບສິບຫ້າປະການຂອງຜູ້ນໍາ ແລະ ຜູ້ເຮັດວຽກ ແລະ ໄດ້ໂອ້ລົມເປັນຫຼັກກ່ຽວກັບສອງຂໍ້ທຳອິດ: ຂໍ້ທີໜຶ່ງແມ່ນການນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ແລະ ໃຫ້ເຂົ້າໃຈ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ; ຂໍ້ທີສອງແມ່ນການຄຸ້ນເຄີຍກັບສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ. ໂດຍອີງໃສ່ສອງຂໍ້ນີ້, ເຈົ້າໄດ້ໄຈ້ແຍກການສະແດງອອກທີ່ກ່ຽວຂ້ອງຂອງຜູ້ນໍາປອມ.) ພວກເຈົ້າເຄີຍໄຕ່ຕອງບໍ່ວ່າ ຄວາມຮັບຜິດຊອບສອງຢ່າງນີ້ ພວກເຈົ້າຈະສາມາດປະຕິບັດຂໍ້ໃດໄດ້ ຖ້າຫາກພວກເຈົ້າເປັນຜູ້ນໍາ? ຫຼາຍຄົນຮູ້ສຶກສະເໝີວ່າພວກເຂົາມີຄວາມສາມາດ, ສະຕິປັນຍາ ແລະ ມີພາລະຢູ່ແດ່ ແລະ ດ້ວຍເຫດນັ້ນຈຶ່ງປາຖະໜາທີ່ຈະແຂ່ງຂັນກັນເປັນຜູ້ນໍາ ແລະ ບໍ່ຢາກເປັນຜູ້ຕິດຕາມທຳມະດາ. ສະນັ້ນ, ກ່ອນອື່ນ ໃຫ້ເບິ່ງວ່າເຈົ້າສາມາດປະຕິບັດຄວາມຮັບຜິດຊອບສອງຢ່າງນີ້ໄດ້ ຫຼື ບໍ່ ແລະ ເຈົ້າສາມາດປະຕິບັດຂໍ້ໃດໄດ້ດີກວ່າ ແລະ ສາມາດແບກຮັບໄດ້. ຕອນນີ້ ໃຫ້ເຮົາຢ່າຟ້າວເວົ້າເທື່ອວ່າເຈົ້າມີຄວາມສາມາດທີ່ຈະເປັນຜູ້ນໍາ ຫຼື ບໍ່ ຫຼື ວ່າເຈົ້າມີຄວາມສາມາດໃນການເຮັດວຽກນີ້ ຫຼື ມີພາລະ ຫຼື ບໍ່ ແລະ ໃຫ້ເບິ່ງກ່ອນວ່າເຈົ້າສາມາດປະຕິບັດຄວາມຮັບຜິດຊອບສອງຢ່າງນີ້ໄດ້ດີ ຫຼື ບໍ່. ພວກເຈົ້າເຄີຍໄຕ່ຕອງຄຳຖາມນີ້ບໍ? ບາງຄົນອາດຈະເວົ້າວ່າ “ຂ້ານ້ອຍບໍ່ໄດ້ວາງແຜນທີ່ຈະເປັນຜູ້ນໍາ, ສະນັ້ນ ຂ້ານ້ອຍຈະໄຕ່ຕອງມັນໄປເພື່ອຫຍັງ? ຂ້ານ້ອຍພຽງແຕ່ຕ້ອງເຮັດວຽກຂອງຕົນເອງໃຫ້ດີ, ຄຳຖາມນີ້ບໍ່ກ່ຽວຂ້ອງຫຍັງກັບຂ້ານ້ອຍ. ໃນຊາດນີ້, ຂ້ານ້ອຍບໍ່ເຄີຍຢາກເປັນຜູ້ນໍາ ແລະ ຂ້ານ້ອຍບໍ່ເຄີຍຢາກແບກຮັບຄວາມຮັບຜິດຊອບຂອງຜູ້ນໍາ ຫຼື ຜູ້ເຮັດວຽກ, ສະນັ້ນ ຂ້ານ້ອຍຈຶ່ງບໍ່ຈຳເປັນຕ້ອງໄຕ່ຕອງຄຳຖາມດັ່ງກ່າວຈັກເທື່ອ”. ຄຳເວົ້ານີ້ຖືກຕ້ອງບໍ? (ບໍ່.) ເຖິງແມ່ນວ່າເຈົ້າບໍ່ຢາກເປັນຜູ້ນໍາ, ເຈົ້າຍັງຈຳເປັນຕ້ອງຮູ້ບໍ່ແມ່ນບໍວ່າ ຜູ້ທີ່ກຳລັງນໍາພາເຈົ້ານັ້ນປະຕິບັດຄວາມຮັບຜິດຊອບສອງຢ່າງນີ້ໄດ້ດີສໍ່າໃດ, ພວກເຂົາໄດ້ເຮັດໜ້າທີ່ຮັບຜິດຊອບຂອງຕົນສຳເລັດ ຫຼື ບໍ່, ພວກເຂົາມີຄວາມສາມາດ, ທັກສະ ແລະ ພາລະທີ່ກຳນົດໄວ້ ຫຼື ບໍ່ ແລະ ພວກເຂົາກົງກັບຂໍ້ກຳນົດສອງຢ່າງນີ້ ຫຼື ບໍ່? ຖ້າເຈົ້າບໍ່ເຂົ້າໃຈ ຫຼື ບໍ່ສາມາດເບິ່ງທະລຸສິ່ງເຫຼົ່ານີ້ໄດ້ ແລະ ພວກເຂົານໍາພາເຈົ້າລົງຂຸມ, ເຈົ້າຈະຮູ້ຕົວບໍ? ຖ້າເຈົ້າພຽງແຕ່ຕິດຕາມພວກເຂົາໄປແບບມຶນງົງ ແລະ ເປັນພຽງຄົນເບົາປັນຍາ, ຖ້າເຈົ້າບໍ່ຮູ້ວ່າພວກເຂົາເປັນຜູ້ນໍາປອມ ຫຼື ວ່າພວກເຂົາກຳລັງນໍາພາເຈົ້າໄປໃນທາງທີ່ຜິດ ຫຼື ພວກເຂົາກຳລັງນໍາພາເຈົ້າໄປໃສ, ແລ້ວເຈົ້າກໍຈະຕົກຢູ່ໃນອັນຕະລາຍ. ເພາະວ່າເຈົ້າບໍ່ເຂົ້າໃຈຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ເຈົ້າຂາດການແຍກແຍະຜູ້ນໍາປອມ, ເຈົ້າກໍຈະຕິດຕາມພວກເຂົາໄປແບບມຶນງົງ ແລະ ເຮັດທຸກຢ່າງທີ່ພວກເຂົາຂໍໃຫ້ເຈົ້າເຮັດ, ໂດຍບໍ່ຮູ້ວ່າສິ່ງທີ່ພວກເຂົາໂອ້ລົມກັບເຈົ້ານັ້ນສອດຄ່ອງກັບຄວາມຈິງໃນພຣະທຳຂອງພຣະເຈົ້າ ຫຼື ບໍ່ ຫຼື ວ່າມັນເປັນຄວາມເປັນຈິງ ຫຼື ບໍ່. ເຈົ້າຈະຄິດວ່າ ຍ້ອນພວກເຂົາມີຄວາມກະຕືລືລົ້ນ, ຍ້ອນພວກເຂົາເຮັດຮີບຟ້າວ ແລະ ເຮັດວຽກໜັກຫາມລຸ່ງຫາມຄໍ່າ ແລະ ສາມາດຈ່າຍລາຄາໄດ້ ແລະ ຍ້ອນວ່າເມື່ອຄົນໃດໜຶ່ງຕົກທຸກໄດ້ຍາກ, ພວກເຂົາກໍຍື່ນມືເຂົ້າຊ່ວຍເຫຼືອ, ບໍ່ໄດ້ເມີນເສີຍຕໍ່ພວກເຂົາ, ວ່າພວກເຂົາໄດ້ມາດຕະຖານໃນຖານະຜູ້ນໍາ. ເຈົ້າບໍ່ຮູ້ວ່າຜູ້ນໍາປອມຂາດຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ, ບໍ່ວ່າພວກເຂົາຈະເຮັດວຽກດົນສໍ່າໃດ, ພວກເຂົາກໍຈະບໍ່ເຂົ້າໃຈເຈດຕະນາຂອງພຣະເຈົ້າ ຫຼື ຮູ້ວ່າຂໍ້ກຳນົດຂອງພຣະເຈົ້າແມ່ນຫຍັງ, ພວກເຂົາແມ່ນແຕ່ຈະບໍ່ສາມາດແຍກແຍະໄດ້ວ່າອັນໃດຄືທິດສະດີ ແລະ ອັນໃດຄືຄວາມຈິງຄວາມເປັນຈິງ, ພວກເຂົາຈະບໍ່ຮູ້ວິທີທີ່ຈະຢັ່ງຮູ້ພຣະທຳຂອງພຣະເຈົ້າ ແລະ ຄວາມຈິງຢ່າງບໍລິສຸດ, ທັງບໍ່ຮູ້ວິທີກິນ ແລະ ດື່ມພຣະທຳຂອງພຣະເຈົ້າ, ສິ່ງນີ້ເຮັດໃຫ້ເຫັນໄດ້ຊັດເຈນວ່າພວກເຂົາເປັນຜູ້ນໍາປອມ. ຜູ້ນໍາປອມບໍ່ໄດ້ຮັບຜົນໃດໆໃນວຽກງານທີ່ພວກເຂົາເຮັດ. ພວກເຂົາຈະໂອ້ລົມກັບເຈົ້າ ແລະ ເຮັດແບບພໍເປັນພິທີ, ແຕ່ພວກເຂົາຈະບໍ່ຮູ້ແຈ້ງວ່າເຈົ້າຢູ່ໃນສະພາວະໃດ, ເຈົ້າກຳລັງຜະເຊີນກັບຄວາມຫຍຸ້ງຍາກຫຍັງ ແລະ ບັນຫາເຫຼົ່ານັ້ນໄດ້ຮັບການແກ້ໄຂແທ້ ຫຼື ບໍ່ ແລະ ຕົວເຈົ້າເອງກໍຈະບໍ່ຮູ້ເລື່ອງເຫຼົ່ານີ້ເຊັ່ນກັນ. ພາຍນອກ, ພວກເຂົາຈະໄດ້ອ່ານພຣະທຳຂອງພຣະເຈົ້າ ແລະ ໂອ້ລົມກ່ຽວກັບຄວາມຈິງກັບເຈົ້າ, ແຕ່ເຈົ້າກໍຈະຍັງຄົງດຳລົງຊີວິດຢູ່ໃນສະພາວະທີ່ຜິດພາດໂດຍບໍ່ມີການຍ້ອນກັບຄືນໃດໆ. ບໍ່ວ່າເຈົ້າຈະພົບພໍ້ກັບຄວາມຫຍຸ້ງຍາກໃດກໍຕາມ, ພວກເຂົາກໍຈະເບິ່ງຄືວ່າປະຕິບັດໜ້າທີ່ຂອງຕົນ, ແຕ່ບໍ່ມີຄວາມຫຍຸ້ງຍາກໃດໆຂອງເຈົ້າທີ່ຈະຖືກແກ້ໄຂຜ່ານການໂອ້ລົມ ຫຼື ການຊ່ວຍເຫຼືອຂອງພວກເຂົາ ແລະ ບັນຫາກໍຈະຍັງຄົງຢູ່. ຜູ້ນໍາປະເພດນີ້ໄດ້ມາດຕະຖານບໍ? (ບໍ່.) ສະນັ້ນ, ເຈົ້າຈຳເປັນຕ້ອງເຂົ້າໃຈຄວາມຈິງໃດແດ່ເພື່ອທີ່ຈະແຍກແຍະເລື່ອງເຫຼົ່ານີ້? ເຈົ້າຈຳເປັນຕ້ອງເຂົ້າໃຈວ່າຜູ້ນໍາ ແລະ ຜູ້ເຮັດວຽກປະຕິບັດທຸກໜ້າວຽກ ແລະ ແກ້ໄຂທຸກບັນຫາຕາມຂໍ້ກຳນົດຂອງພຣະທຳຂອງພຣະເຈົ້າ ຫຼື ບໍ່, ວ່າທຸກຄຳທີ່ພວກເຂົາເວົ້ານັ້ນປະຕິບັດໄດ້ແທ້ ແລະ ສອດຄ່ອງກັບຄວາມຈິງໃນພຣະທຳຂອງພຣະເຈົ້າ ຫຼື ບໍ່. ນອກຈາກນີ້, ເຈົ້າຈຳເປັນຕ້ອງເຂົ້າໃຈວ່າ ເມື່ອເຈົ້າຜະເຊີນກັບຄວາມຫຍຸ້ງຍາກຕ່າງໆ, ແນວທາງການແກ້ໄຂບັນຫາຂອງພວກເຂົານໍາພາເຈົ້າໃຫ້ເຂົ້າໃຈພຣະທຳຂອງພຣະເຈົ້າ ແລະ ໄດ້ຮັບເສັ້ນທາງແຫ່ງການປະຕິບັດ ຫຼື ບໍ່ ຫຼື ພວກເຂົາພຽງແຕ່ເວົ້າຄຳບາງຄຳ ແລະ ຫຼັກຄຳສອນ, ຮ້ອງຄຳຂວັນ ຫຼື ຕັກເຕືອນເຈົ້າ. ຜູ້ນໍາ ແລະ ຜູ້ເຮັດວຽກບາງຄົນມັກຊ່ວຍເຫຼືອຜູ້ຄົນຜ່ານການຕັກເຕືອນ, ບາງຄົນຜ່ານການສ້າງແຮງຈູງໃຈ ແລະ ຄົນອື່ນໆຜ່ານການເປີດເຜີຍ, ການຕຳໜິຕິຕຽນ ແລະ ການລິຮານ. ບໍ່ວ່າພວກເຂົາຈະໃຊ້ວິທີການໃດກໍຕາມ, ຖ້າມັນສາມາດນໍາພາເຈົ້າເຂົ້າສູ່ຄວາມເປັນຈິງແຫ່ງຄວາມຈິງໄດ້ຢ່າງແທ້ຈິງ, ແກ້ໄຂຄວາມຫຍຸ້ງຍາກຕົວຈິງຂອງເຈົ້າ, ເຮັດໃຫ້ເຈົ້າເຂົ້າໃຈວ່າເຈດຕະນາຂອງພຣະເຈົ້າແມ່ນຫຍັງ ແລະ ດ້ວຍເຫດນັ້ນກໍເຮັດໃຫ້ເຈົ້າສາມາດຮູ້ຈັກຕົນເອງ ແລະ ຊອກຫາເສັ້ນທາງແຫ່ງການປະຕິບັດ, ແລ້ວເມື່ອເຈົ້າຜະເຊີນກັບສະຖານະການທີ່ຄ້າຍຄືກັນໃນອະນາຄົດ, ເຈົ້າກໍຈະມີເສັ້ນທາງໃຫ້ຕິດຕາມ. ສະນັ້ນ, ມາດຕະຖານຂັ້ນພື້ນຖານທີ່ສຸດໃນການວັດແທກວ່າຜູ້ນໍາ ຫຼື ຜູ້ເຮັດວຽກມີຄຸນສົມບັດຄົບຖ້ວນ ຫຼື ບໍ່ ກໍຄືວ່າພວກເຂົາສາມາດໃຊ້ຄວາມຈິງເພື່ອແກ້ໄຂບັນຫາ ແລະ ຄວາມຫຍຸ້ງຍາກຂອງຜູ້ຄົນໄດ້ ຫຼື ບໍ່, ເຮັດໃຫ້ພວກເຂົາເຂົ້າໃຈຄວາມຈິງ ແລະ ໄດ້ຮັບເສັ້ນທາງແຫ່ງການປະຕິບັດ.

ຄັ້ງທີ່ຜ່ານມາ, ພວກເຮົາໄດ້ໂອ້ລົມກັນບໍ່ຫຼາຍກໍໜ້ອຍກ່ຽວກັບຄວາມຮັບຜິດຊອບຂໍ້ທີໜຶ່ງ ແລະ ຂໍ້ທີສອງຂອງຜູ້ນໍາ ແລະ ຜູ້ເຮັດວຽກ ແລະ ພວກເຮົາໄດ້ໄຈ້ແຍກການສະແດງອອກບາງຢ່າງຂອງຜູ້ນໍາປອມທີ່ກ່ຽວຂ້ອງກັບຄວາມຮັບຜິດຊອບສອງຢ່າງນີ້. ການສະແດງອອກຫຼັກຂອງພວກເຂົາກໍຄືການຢັ່ງຮູ້ພຣະທຳຂອງພຣະເຈົ້າແບບຕື້ນເຂີນ ແລະ ຜິວເຜີນ ແລະ ບໍ່ສາມາດເຂົ້າໃຈຄວາມຈິງ. ເຫັນໄດ້ຊັດເຈນວ່າ ດ້ວຍເຫດນັ້ນ ພວກເຂົາຈຶ່ງບໍ່ສາມາດນໍາພາຄົນອື່ນໃຫ້ເຂົ້າໃຈພຣະທຳຂອງພຣະເຈົ້າ ແລະ ກຳແໜ້ນເຈດຕະນາຂອງພຣະອົງໄດ້. ເມື່ອຜູ້ຄົນຜະເຊີນກັບຄວາມຫຍຸ້ງຍາກ, ຜູ້ນໍາປອມບໍ່ສາມາດນຳໃຊ້ຄວາມຮູ້ຈາກປະສົບການຂອງຕົນເອງ ເພື່ອນໍາພາຄົນເຫຼົ່ານັ້ນໃຫ້ເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງໄດ້ ເພື່ອໃຫ້ພວກເຂົາມີເສັ້ນທາງໃຫ້ຕິດຕາມ, ທັງບໍ່ສາມາດເຮັດໃຫ້ພວກເຂົາໄຕ່ຕອງ ແລະ ຮູ້ຈັກຕົນເອງທ່າມກາງຄວາມຫຍຸ້ງຍາກຕ່າງໆ ແລະ ແກ້ໄຂຄວາມຫຍຸ້ງຍາກເຫຼົ່ານີ້ໄປພ້ອມໆກັນ. ສະນັ້ນ ມື້ນີ້, ກ່ອນອື່ນ ໃຫ້ໂອ້ລົມກັນວ່າ ຄວາມຫຍຸ້ງຍາກຂອງທາງເຂົ້າຂອງຊີວິດແມ່ນຫຍັງ ແລະ ມີຄວາມຫຍຸ້ງຍາກທົ່ວໄປຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດໃດແດ່ ທີ່ຜູ້ຄົນມັກພົບພໍ້ໃນຊີວິດປະຈຳວັນຂອງພວກເຂົາ. ໃຫ້ສະຫຼຸບເລື່ອງເຫຼົ່ານີ້ຢ່າງລະອຽດ. ເລື່ອງນີ້ຈຳເປັນຕ້ອງໂອ້ລົມກັນບໍ? (ຈຳເປັນ.) ຕອນນີ້ ພວກເຈົ້າຂ້ອນຂ້າງສົນໃຈຫົວຂໍ້ເຫຼົ່ານີ້ທີ່ກ່ຽວຂ້ອງກັບທາງເຂົ້າຂອງຊີວິດແລ້ວ, ແມ່ນບໍ່? ຕອນທີ່ເຮົາພົວພັນກັບພວກເຈົ້າ ແລະ ເວົ້າລົມກັບພວກເຈົ້າຄັ້ງທຳອິດ, ບໍ່ວ່າຈະເວົ້າຫຍັງກໍຕາມ, ພວກເຈົ້າກໍມຶນຊາ ແລະ ຫົວຊ້າ, ເຊືອງຊຶມ ແລະ ຕອບສະໜອງຊ້າ. ເບິ່ງຄືວ່າພວກເຈົ້າບໍ່ເຂົ້າໃຈຫຍັງເລີຍ ແລະ ບໍ່ມີຄວາມເຕີບໂຕໃດໆ, ແຮງໄກທີ່ຈະມີທາງເຂົ້າຂອງຊີວິດ. ຕອນນີ້, ເມື່ອພວກເຮົາເວົ້າເຖິງເລື່ອງທີ່ກ່ຽວຂ້ອງກັບການປ່ຽນແປງຊີວິດ-ອຸປະນິໄສ, ພວກເຈົ້າສ່ວນຫຼາຍກໍຂ້ອນຂ້າງສົນໃຈຫົວຂໍ້ນີ້ ແລະ ມີປະຕິກິລິຍາຕອບສະໜອງຕໍ່ມັນຢູ່ແດ່. ນີ້ເປັນປາກົດການທີ່ດີ. ຖ້າພວກເຈົ້າບໍ່ໄດ້ປະຕິບັດໜ້າທີ່ຂອງພວກເຈົ້າ, ພວກເຈົ້າຈະສາມາດບັນລຸສິ່ງເຫຼົ່ານີ້ໄດ້ບໍ? (ບໍ່, ພວກເຮົາເຮັດບໍ່ໄດ້.) ນີ້ຄືພຣະຄຸນຂອງພຣະເຈົ້າ; ທັງໝົດນີ້ເປັນຍ້ອນຄວາມໂປດປານຂອງພຣະອົງ.

ຂໍ້ທີສອງ: ການຄຸ້ນເຄີຍກັບສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ (ພາກທີສອງ)

ຄວາມຫຍຸ້ງຍາກແປດປະເພດຂອງທາງເຂົ້າຂອງຊີວິດ

I. ຄວາມຫຍຸ້ງຍາກທີ່ກ່ຽວຂ້ອງກັບການປະຕິບັດໜ້າທີ່ຂອງຕົນ

ກ່ຽວກັບຄວາມຫຍຸ້ງຍາກຂອງທາງເຂົ້າຂອງຊີວິດ, ກ່ອນອື່ນ ໃຫ້ເບິ່ງໃນພາບກວ້າງກ່ຽວກັບຄວາມຫຍຸ້ງຍາກທີ່ກ່ຽວຂ້ອງກັບການປະຕິບັດໜ້າທີ່ຂອງຕົນ. ເມື່ອເຈົ້າຜະເຊີນກັບບັນຫາໃນການປະຕິບັດໜ້າທີ່ຂອງເຈົ້າທີ່ກ່ຽວຂ້ອງກັບການປະຕິບັດຄວາມຈິງ ແລະ ເຈົ້າບໍ່ສາມາດຈັດການກັບສິ່ງຕ່າງໆຕາມຫຼັກການໄດ້, ນີ້ບໍ່ແມ່ນຄວາມຫຍຸ້ງຍາກໃນທາງເຂົ້າຂອງຊີວິດບໍ? (ແມ່ນແລ້ວ.) ເວົ້າງ່າຍໆກໍຄື ມັນແມ່ນສະພາວະ, ແນວຄິດ, ທັດສະນະຕ່າງໆ ແລະ ວິທີຄິດທີ່ບໍ່ຖືກຕ້ອງບາງຢ່າງທີ່ເກີດຂຶ້ນເມື່ອປະຕິບັດໜ້າທີ່ຂອງຕົນ. ດັ່ງນັ້ນ, ມີຄວາມຫຍຸ້ງຍາກສະເພາະໃດແດ່ໃນເລື່ອງນີ້? ຕົວຢ່າງ: ມີການພະຍາຍາມເຮັດແບບພໍເປັນພິທີ, ເຮັດແບບຫຼົບຫຼີກ ແລະ ຂີ້ຄ້ານຢູ່ສະເໝີເມື່ອປະຕິບັດໜ້າທີ່ຂອງຕົນ, ນີ້ບໍ່ແມ່ນສະພາວະທີ່ມັກສະແດງອອກ ແລະ ເປີດເຜີຍໃນລະຫວ່າງການປະຕິບັດໜ້າທີ່ບໍ? ຍັງມີການລະເລີຍວຽກງານທີ່ເໝາະສົມຂອງຕົນ ແລະ ປຽບທຽບຕົນເອງກັບຄົນອື່ນຢູ່ສະເໝີໃນຂະນະທີ່ປະຕິບັດໜ້າທີ່ຂອງຕົນ, ປະຕິບັດຕໍ່ສະຖານທີ່ທີ່ຕົນປະຕິບັດໜ້າທີ່ຄືກັບສະໜາມເດັກຫຼິ້ນ ຫຼື ສະໜາມຮົບ ແລະ ຄິດເຖິງການຊອກຫາ “ໂຕປຽບທຽບ” ເມື່ອໃດກໍຕາມທີ່ຕົນກຳລັງປະຕິບັດໜ້າທີ່, ໂດຍເວົ້າໃນໃຈວ່າ: “ຂ້ອຍຈະເບິ່ງວ່າໃຜເກັ່ງກວ່າຂ້ອຍ ແລະ ໃຜສາມາດກະຕຸ້ນຈິດໃຈນັກສູ້ຂອງຂ້ອຍໄດ້, ແລ້ວຂ້ອຍຈະແຂ່ງຂັນກັບພວກເຂົາ, ຍາດແຍ່ງກັບພວກເຂົາ ແລະ ປຽບທຽບຕົນເອງກັບພວກເຂົາ ເພື່ອເບິ່ງວ່າໃຜບັນລຸຜົນໄດ້ດີກວ່າ ແລະ ມີປະສິດທິພາບສູງກວ່າໃນການປະຕິບັດໜ້າທີ່ຂອງພວກເຂົາ ແລະ ໃຜເກັ່ງກວ່າໃນການເອົາຊະນະໃຈຄົນ”. ແລ້ວກໍມີການເຂົ້າໃຈຫຼັກການໃນການປະຕິບັດໜ້າທີ່ຂອງຕົນ ແຕ່ບໍ່ປາຖະໜາທີ່ຈະຍຶດໝັ້ນຕາມຫຼັກການເຫຼົ່ານັ້ນ ຫຼື ປະຕິບັດຕາມຄວາມຈິງໃນພຣະທຳຂອງພຣະເຈົ້າ ຫຼື ຂໍ້ກຳນົດຂອງເຮືອນຂອງພຣະເຈົ້າ ແລະ ມັກຈະປົນເປການປະຕິບັດໜ້າທີ່ຂອງຕົນດ້ວຍຄວາມມັກສ່ວນຕົວຢູ່ສະເໝີ, ໂດຍເວົ້າວ່າ “ຂ້ອຍມັກເຮັດແບບນີ້, ຂ້ອຍມັກເຮັດແບບນັ້ນ; ຂ້ອຍເຕັມໃຈເຮັດແບບນີ້, ຂ້ອຍຢາກເຮັດແບບນັ້ນ”. ນີ້ຄືຄວາມດື້ດ້ານ, ຕ້ອງການເຮັດຕາມຄວາມຕັ້ງໃຈຂອງຕົນເອງຢູ່ສະເໝີ ແລະ ເຮັດທຸກຢ່າງຕາມທີ່ຕົນຕ້ອງການຕາມຄວາມມັກຂອງຕົນເອງ, ເຮັດຫູທວນລົມຕໍ່ຂໍ້ກຳນົດທັງໝົດຂອງເຮືອນຂອງພຣະເຈົ້າ ແລະ ມັກທີ່ຈະຫຼົງອອກຈາກເສັ້ນທາງທີ່ຖືກຕ້ອງ. ສິ່ງເຫຼົ່ານີ້ບໍ່ແມ່ນການສະແດງອອກທີ່ແທ້ຈິງທີ່ຄົນສ່ວນຫຼາຍສະແດງອອກເມື່ອປະຕິບັດໜ້າທີ່ຂອງພວກເຂົາບໍ? ເຫັນໄດ້ຊັດເຈນວ່າ ບັນຫາທັງໝົດເຫຼົ່ານີ້ກ່ຽວຂ້ອງກັບຄວາມຫຍຸ້ງຍາກໃນການປະຕິບັດໜ້າທີ່ຂອງຕົນ. ກະລຸນາເພີ່ມໃສ່ສິ່ງເຫຼົ່ານີ້. (ການບໍ່ສາມາດຮ່ວມມືຢ່າງກົມກຽວກັບຄົນອື່ນເມື່ອປະຕິບັດໜ້າທີ່ຂອງຕົນ ແລະ ມັກເຮັດຕາມອຳເພີໃຈຢູ່ສະເໝີ.) ນີ້ກໍນັບວ່າເປັນຄວາມຫຍຸ້ງຍາກເຊັ່ນກັນ. ການບໍ່ສາມາດຮ່ວມມືຢ່າງກົມກຽວກັບຄົນອື່ນເມື່ອປະຕິບັດໜ້າທີ່ຂອງຕົນ ແລະ ຕ້ອງການເອົາຕົນເປັນໃຫຍ່ ແລະ ມີສິດຕັດສິນໃຈເປັນຄົນສຸດທ້າຍຢູ່ສະເໝີ; ຕ້ອງການຖ່ອມຕົວລົງເພື່ອຂໍຄຳແນະນຳ ແລະ ຮັບຟັງຄວາມຄິດເຫັນຂອງຄົນອື່ນເມື່ອຜະເຊີນກັບບັນຫາ, ແຕ່ບໍ່ສາມາດປະຕິບັດສິ່ງນີ້ໄດ້ ແລະ ຮູ້ສຶກບໍ່ສະບາຍໃຈເມື່ອພະຍາຍາມປະຕິບັດສິ່ງນີ້, ນີ້ຄືບັນຫາ. (ປົກປ້ອງຜົນປະໂຫຍດຂອງຕົນເອງຢູ່ສະເໝີເມື່ອປະຕິບັດໜ້າທີ່, ເປັນຄົນເຫັນແກ່ຕົວ ແລະ ຕ່ຳຊ້າ ແລະ ທີ່ຈິງແລ້ວກໍຮູ້ວິທີແກ້ໄຂບັນຫາເມື່ອມັນເກີດຂຶ້ນ, ແຕ່ຮູ້ສຶກວ່າມັນບໍ່ກ່ຽວຂ້ອງຫຍັງກັບຕົນເອງ, ຢ້ານທີ່ຈະຮັບຜິດຊອບຖ້າມັນຜິດພາດ ແລະ ດ້ວຍເຫດນັ້ນຈຶ່ງບໍ່ກ້າອອກໜ້າ.) ການບໍ່ແກ້ໄຂບັນຫາເມື່ອເຫັນມັນ, ໂດຍຖືວ່າມັນບໍ່ກ່ຽວຂ້ອງກັບຕົນເອງ ແລະ ເມີນເສີຍຕໍ່ມັນ, ນີ້ກໍນັບວ່າເປັນການປະຕິບັດໜ້າທີ່ໂດຍບໍ່ມີຄວາມຈົງຮັກພັກດີ. ບໍ່ວ່າເຈົ້າຈະຮັບຜິດຊອບໜ້າວຽກນັ້ນ ຫຼື ບໍ່ກໍຕາມ, ຖ້າເຈົ້າສາມາດເບິ່ງທະລຸ ແລະ ແກ້ໄຂບັນຫາໄດ້, ເຈົ້າກໍຄວນປະຕິບັດຄວາມຮັບຜິດຊອບນີ້. ນີ້ຄືໜ້າທີ່ ແລະ ວຽກງານທີ່ຢູ່ໃນຂອບເຂດຄວາມຮັບຜິດຊອບຂອງເຈົ້າ. ຖ້າຜູ້ຄຸມງານສາມາດແກ້ໄຂມັນໄດ້, ເຈົ້າກໍສາມາດປະໄວ້ໄດ້, ແຕ່ຖ້າພວກເຂົາບໍ່ສາມາດແກ້ໄຂໄດ້, ເຈົ້າກໍຄວນອອກໜ້າ ແລະ ແກ້ໄຂມັນ. ຢ່າແບ່ງແຍກບັນຫາໂດຍອີງໃສ່ວ່າມັນຕົກຢູ່ໃນຂອບເຂດຄວາມຮັບຜິດຊອບຂອງໃຜ, ນີ້ຄືການບໍ່ຈົງຮັກພັກດີຕໍ່ພຣະເຈົ້າ. ມີຫຍັງອີກບໍ? (ການອາໄສສະຕິປັນຍາ ແລະ ພອນສະຫວັນຂອງຕົນເອງເພື່ອເຮັດວຽກໃນຂະນະທີ່ປະຕິບັດໜ້າທີ່ຂອງຕົນ ແລະ ບໍ່ສະແຫວງຫາຄວາມຈິງ.) ມີຫຼາຍຄົນທີ່ເປັນແບບນີ້. ພວກເຂົາຄິດສະເໝີວ່າພວກເຂົາມີສະຕິປັນຍາ ແລະ ຄວາມສາມາດ ແລະ ພວກເຂົາກໍບໍ່ໃສ່ໃຈຕໍ່ທຸກສິ່ງທີ່ເກີດຂຶ້ນກັບພວກເຂົາ; ພວກເຂົາບໍ່ສະແຫວງຫາຄວາມຈິງເລີຍ ແລະ ເຮັດຕາມຄວາມຕັ້ງໃຈຂອງຕົນເອງເທົ່ານັ້ນ ແລະ ຜົນກໍຄື ພວກເຂົາບໍ່ສາມາດປະຕິບັດໜ້າທີ່ໃດໆໄດ້ຢ່າງເໝາະສົມ. ສິ່ງເຫຼົ່ານີ້ລ້ວນແລ້ວແຕ່ເປັນຄວາມຫຍຸ້ງຍາກທີ່ຜູ້ຄົນຜະເຊີນເມື່ອປະຕິບັດໜ້າທີ່ຂອງພວກເຂົາ.

II. ບັນຫາທີ່ກ່ຽວຂ້ອງກັບວິທີການປະຕິບັດຕໍ່ອະນາຄົດ ແລະ ປາຍທາງຂອງຕົນ

ບັນຫາທີ່ກ່ຽວຂ້ອງກັບວິທີການປະຕິບັດຕໍ່ອະນາຄົດ ແລະ ປາຍທາງຂອງຕົນກໍເປັນບັນຫາທີ່ສຳຄັນທີ່ກ່ຽວຂ້ອງກັບທາງເຂົ້າຂອງຊີວິດເຊັ່ນກັນ. ບາງຄົນເຕັມໃຈທີ່ຈະຈ່າຍລາຄາ ຖ້າພວກເຂົາເຊື່ອວ່າພວກເຂົາມີຄວາມຫວັງທີ່ຈະໄດ້ຮັບຄວາມລອດພົ້ນ ແລະ ພວກເຂົາກໍຈະກາຍເປັນຄົນຄິດລົບ ຖ້າພວກເຂົາຄິດວ່າບໍ່ມີຄວາມຫວັງ. ຖ້າເຮືອນຂອງພຣະເຈົ້າບໍ່ສົ່ງເສີມ ແລະ ບົ່ມເພາະພວກເຂົາ, ພວກເຂົາກໍຈະບໍ່ເຕັມໃຈທີ່ຈະຈ່າຍລາຄາ ແລະ ພວກເຂົາກໍຈະປະຕິບັດໜ້າທີ່ຂອງພວກເຂົາແບບພໍເປັນພິທີໂດຍບໍ່ຮັບຜິດຊອບ. ບໍ່ວ່າພວກເຂົາຈະເຮັດຫຍັງກໍຕາມ, ພວກເຂົາກໍຈະຄຳນຶງເຖິງອະນາຄົດ ແລະ ປາຍທາງຂອງພວກເຂົາຢູ່ສະເໝີ, ໂດຍຖາມຕົນເອງວ່າ “ຂ້ອຍຈະມີຈຸດໝາຍປາຍທາງທີ່ດີແທ້ບໍ? ຄຳສັນຍາຂອງພຣະເຈົ້າໄດ້ກ່າວເຖິງອະນາຄົດ ແລະ ຈຸດໝາຍປາຍທາງຂອງຄົນແບບຂ້ອຍວ່າຈະເປັນແນວໃດແດ່?” ຖ້າພວກເຂົາບໍ່ພົບຄຳຕອບທີ່ຖືກຕ້ອງ, ພວກເຂົາກໍຈະຂາດຄວາມກະຕືລືລົ້ນທີ່ຈະເຮັດຫຍັງເລີຍ. ຖ້າພວກເຂົາໄດ້ຮັບການສົ່ງເສີມ ແລະ ບົ່ມເພາະຈາກເຮືອນຂອງພຣະເຈົ້າ, ພວກເຂົາກໍຈະເຕັມໄປດ້ວຍກຳລັງ ແລະ ໃນທຸກສິ່ງທີ່ພວກເຂົາເຮັດ ພວກເຂົາກໍຈະມີຄວາມຫ້າວຫັນເປັນພິເສດ. ແນວໃດກໍຕາມ, ຖ້າພວກເຂົາບໍ່ສາມາດປະຕິບັດໜ້າທີ່ຂອງພວກເຂົາໄດ້ດີ ແລະ ຖືກປົດອອກ, ພວກເຂົາກໍຈະກາຍເປັນຄົນຄິດລົບທັນທີ ແລະ ພວກເຂົາກໍຈະປະຖິ້ມໜ້າທີ່ຂອງພວກເຂົາ, ໝົດຫວັງໝົດສິ້ນ. ເມື່ອຜະເຊີນກັບການລິຮານ, ພວກເຂົາກໍຄິດວ່າ “ພຣະເຈົ້າບໍ່ມັກຂ້ອຍອີກແລ້ວບໍ? ຖ້າເປັນແນວນັ້ນ, ພຣະອົງຄວນຈະບອກຕັ້ງແຕ່ດົນແລ້ວ, ແທນທີ່ຈະມາຂັດຂວາງການສະແຫວງຫາໂລກຂອງຂ້ອຍ!” ຖ້າພວກເຂົາຖືກປົດອອກ, ພວກເຂົາກໍຄິດວ່າ “ພວກເຂົາບໍ່ໄດ້ກຳລັງດູຖູກຂ້ອຍຢູ່ບໍ? ໃຜລາຍງານຂ້ອຍ? ຂ້ອຍກຳລັງຖືກກຳຈັດອອກບໍ? ຖ້າເປັນແນວນັ້ນ, ພວກເຂົາຄວນຈະບອກຕັ້ງແຕ່ດົນແລ້ວ!” ຍິ່ງໄປກວ່ານັ້ນ, ຫົວໃຈຂອງພວກເຂົາກໍເຕັມໄປດ້ວຍການຕໍ່ລອງ, ການຮຽກຮ້ອງ ແລະ ການຂໍຮ້ອງທີ່ບໍ່ມີເຫດຜົນຕໍ່ພຣະເຈົ້າ. ບໍ່ວ່າຄຣິສຕະຈັກຈະຈັດແຈງໃຫ້ພວກເຂົາເຮັດຫຍັງກໍຕາມ, ພວກເຂົາກໍຖືວ່າການມີອະນາຄົດທີ່ດີ ແລະ ໂຊກຊະຕາທີ່ດີ, ພ້ອມທັງພຣະພອນຂອງພຣະເຈົ້າ ເປັນເງື່ອນໄຂເບື້ອງຕົ້ນໃນການເຮັດສິ່ງນັ້ນ. ຢ່າງໜ້ອຍທີ່ສຸດ, ການໄດ້ຮັບການປະຕິບັດດ້ວຍສີໜ້າ ແລະ ທ່າທີທີ່ດີ ແລະ ການໄດ້ຮັບການຍອມຮັບ ກໍເປັນເງື່ອນໄຂເບື້ອງຕົ້ນຂອງພວກເຂົາໃນການຍອມຮັບ ແລະ ການອ່ອນນ້ອມ. ສິ່ງເຫຼົ່ານີ້ບໍ່ແມ່ນການສະແດງອອກເຖິງວິທີທີ່ພວກເຂົາປະຕິບັດຕໍ່ອະນາຄົດ ແລະ ປາຍທາງຂອງພວກເຂົາບໍ? ຈົ່ງເພີ່ມໃສ່ສິ່ງເຫຼົ່ານີ້. (ຖ້າມີການບ່ຽງເບນ ຫຼື ບັນຫາເກີດຂຶ້ນໃນຂະນະທີ່ປະຕິບັດໜ້າທີ່ຂອງຕົນ ແລະ ພວກເຂົາຖືກລິຮານ, ພວກເຂົາກໍຈະຈົ່ມວ່າຕໍ່ພຣະເຈົ້າ ແລະ ລະວັງຕົວຕໍ່ພຣະອົງ; ພວກເຂົາຮູ້ສຶກຢ້ານກົວທີ່ຈະຖືກເປີດເຜີຍ ແລະ ກຳຈັດອອກ ແລະ ຈະຫາທາງອອກໃຫ້ຕົນເອງຢູ່ສະເໝີ.) ການຮູ້ສຶກຢ້ານກົວທີ່ຈະຖືກເປີດເຜີຍ ແລະ ກຳຈັດອອກ ແລະ ການຫາທາງອອກໃຫ້ຕົນເອງຢູ່ສະເໝີ, ສິ່ງເຫຼົ່ານີ້ກໍເປັນການສະແດງອອກເຖິງວິທີທີ່ພວກເຂົາປະຕິບັດຕໍ່ອະນາຄົດ ແລະ ປາຍທາງຂອງພວກເຂົາເຊັ່ນກັນ. (ເມື່ອຄົນເຮົາເຫັນວ່າພຣະທຳແຫ່ງການເປີດເຜີຍ ແລະ ການວາງລັກສະນະຂອງພຣະເຈົ້າກົງກັບພວກເຂົາ ຫຼື ເມື່ອພວກເຂົາຜະເຊີນກັບການລິຮານ ແລະ ຮູ້ສຶກອັບອາຍ, ພວກເຂົາກໍສະຫຼຸບວ່າພວກເຂົາເປັນຄົນເບົາປັນຍາ, ເປັນມານຮ້າຍ ແລະ ເປັນຊາຕານ ແລະ ວ່າພວກເຂົາບໍ່ສາມາດຍອມຮັບຄວາມຈິງໄດ້. ພວກເຂົາຕັດສິນວ່າພວກເຂົາບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ ແລະ ກໍກາຍເປັນຄົນຄິດລົບ.) ເມື່ອເວົ້າເຖິງອະນາຄົດ ແລະ ປາຍທາງຂອງພວກເຂົາ, ຜູ້ຄົນບໍ່ສາມາດປະຖິ້ມເຈດຕະນາ ແລະ ຄວາມປາຖະໜາຂອງຕົນເອງໄດ້ຢ່າງສິ້ນເຊີງ. ພວກເຂົາປະຕິບັດຕໍ່ສິ່ງເຫຼົ່ານັ້ນວ່າເປັນສິ່ງທີ່ສຳຄັນທີ່ສຸດຢ່າງສະໝໍ່າສະເໝີ ແລະ ສະແຫວງຫາມັນຕາມນັ້ນ, ໂດຍຖືວ່າມັນເປັນກຳລັງຂັບເຄື່ອນ ແລະ ເງື່ອນໄຂເບື້ອງຕົ້ນສຳລັບທຸກສິ່ງທີ່ພວກເຂົາສະແຫວງຫາ. ເມື່ອພວກເຂົາຜະເຊີນກັບການພິພາກສາ, ການລົງໂທດ, ການທົດລອງ, ການຫຼໍ່ຫຼອມ ຫຼື ການຖືກເປີດເຜີຍ ຫຼື ພວກເຂົາພົບພໍ້ກັບສະຖານະການທີ່ອັນຕະລາຍ, ພວກເຂົາກໍຈະຄິດທັນທີວ່າ “ພຣະເຈົ້າບໍ່ຕ້ອງການຂ້ອຍອີກແລ້ວບໍ? ພຣະອົງກຳລັງລັງກຽດ-ປະຕິເສດຂ້ອຍບໍ? ນໍ້າສຽງທີ່ພຣະອົງກ່າວກັບຂ້ອຍນັ້ນຮຸນແຮງຫຼາຍ; ພຣະອົງບໍ່ຢາກຊ່ວຍຂ້ອຍໃຫ້ລອດພົ້ນບໍ? ພຣະອົງຢາກກຳຈັດຂ້ອຍອອກບໍ? ຖ້າພຣະອົງຢາກກຳຈັດຂ້ອຍອອກ, ພຣະອົງກໍຄວນບອກໃຫ້ໄວທີ່ສຸດເທົ່າທີ່ຈະໄວໄດ້, ໃນຂະນະທີ່ຂ້ອຍຍັງໜຸ່ມຢູ່, ເພື່ອບໍ່ໃຫ້ເປັນການຂັດຂວາງການສະແຫວງຫາໂລກຂອງຂ້ອຍ”. ສິ່ງນີ້ກໍ່ໃຫ້ເກີດຄວາມຄິດລົບ, ການຕໍ່ຕ້ານ, ການຄັດຄ້ານ ແລະ ຄວາມຂີ້ຄ້ານໃນຕົວພວກເຂົາ. ສິ່ງເຫຼົ່ານີ້ແມ່ນສະພາວະ ແລະ ການສະແດງອອກບາງຢ່າງທີ່ກ່ຽວຂ້ອງກັບວິທີທີ່ຜູ້ຄົນປະຕິບັດຕໍ່ອະນາຄົດ ແລະ ປາຍທາງຂອງພວກເຂົາ. ນີ້ຄືຄວາມຫຍຸ້ງຍາກທີ່ສຳຄັນທີ່ກ່ຽວຂ້ອງກັບທາງເຂົ້າຂອງຊີວິດ.

III. ຄວາມຫຍຸ້ງຍາກທີ່ກ່ຽວຂ້ອງກັບມະນຸດສຳພັນ

ໃຫ້ມາເບິ່ງອີກດ້ານໜຶ່ງ, ນັ້ນກໍຄື ມະນຸດສຳພັນ. ນີ້ກໍເປັນຄວາມຫຍຸ້ງຍາກທີ່ສຳຄັນທີ່ກ່ຽວຂ້ອງກັບທາງເຂົ້າຂອງຊີວິດເຊັ່ນກັນ. ວິທີທີ່ເຈົ້າປະຕິບັດຕໍ່ຄົນທີ່ເຈົ້າບໍ່ມັກ, ຄົນທີ່ມີຄວາມຄິດເຫັນແຕກຕ່າງຈາກເຈົ້າ, ຄົນທີ່ເຈົ້າຄຸ້ນເຄີຍ, ຄົນທີ່ມີຄວາມສຳພັນທາງຄອບຄົວກັບເຈົ້າ ຫຼື ຜູ້ທີ່ມີບຸນຄຸນຕໍ່ເຈົ້າ ແລະ ຄົນທີ່ໃຫ້ຄຳເຕືອນແກ່ເຈົ້າຢ່າງທັນທ່ວງທີຢູ່ສະເໝີ, ເວົ້າຄວາມຈິງກັບເຈົ້າ ແລະ ຊ່ວຍເຫຼືອເຈົ້າ ແລະ ບໍ່ວ່າເຈົ້າຈະສາມາດປະຕິບັດຕໍ່ທຸກຄົນຢ່າງຍຸຕິທຳໄດ້ ຫຼື ບໍ່, ລວມທັງວິທີທີ່ເຈົ້າປະຕິບັດເມື່ອເກີດການຂັດແຍ່ງກັບຄົນອື່ນ, ຕະຫຼອດຈົນຄວາມອິດສາ ແລະ ຄວາມຂັດແຍ່ງທີ່ເກີດຂຶ້ນໃນທ່າມກາງເຈົ້າ ແລະ ການທີ່ເຈົ້າບໍ່ສາມາດພົວພັນກັນຢ່າງກົມກຽວ ຫຼື ແມ່ນແຕ່ຮ່ວມມືກັນຢ່າງກົມກຽວໃນຂະບວນການປະຕິບັດໜ້າທີ່ຂອງເຈົ້າ, ສິ່ງເຫຼົ່ານີ້ແມ່ນສະພາວະ ແລະ ການສະແດງອອກບາງຢ່າງທີ່ກ່ຽວຂ້ອງກັບມະນຸດສຳພັນ. ມີຫຍັງອີກບໍ? (ການເຮັດຕົວເປັນຄົນທີ່ປະຈົບເອົາໃຈຄົນ ແລະ ບໍ່ກ້າເວົ້າອອກມາເມື່ອພົບເຫັນບັນຫາຂອງຄົນອື່ນ ຍ້ອນຢ້ານວ່າຈະເຮັດໃຫ້ພວກເຂົາຜິດໃຈ.) ນີ້ຄືສະພາວະທີ່ເກີດຂຶ້ນເມື່ອຄົນເຮົາຢ້ານທີ່ຈະເຮັດໃຫ້ຄົນອື່ນຜິດໃຈ. (ນອກຈາກນີ້, ວິທີທີ່ຄົນເຮົາປະຕິບັດຕໍ່ຜູ້ນໍາ ແລະ ຜູ້ເຮັດວຽກ ແລະ ຜູ້ທີ່ມີອຳນາດ ແລະ ສະຖານະ.) ວິທີທີ່ພວກເຈົ້າປະຕິບັດຕໍ່ຜູ້ນໍາ ແລະ ຜູ້ເຮັດວຽກ ຫຼື ຜູ້ທີ່ມີອຳນາດ ແລະ ສະຖານະ, ບໍ່ວ່າຈະເປັນການປະຈົບປະແຈງ ແລະ ການປະຈົບສໍພໍ ຫຼື ໂດຍການປະຕິບັດຕໍ່ພວກເຂົາຢ່າງຖືກຕ້ອງ, ນີ້ຄືການສະແດງອອກທີ່ສະເພາະຂອງວິທີທີ່ພວກເຈົ້າຈັດການກັບຜູ້ທີ່ມີອຳນາດ ແລະ ອິດທິພົນ. ສິ່ງເຫຼົ່ານີ້ກໍຄືຄວາມຫຍຸ້ງຍາກຂອງມະນຸດສຳພັນບໍ່ຫຼາຍກໍໜ້ອຍ.

IV. ບັນຫາທີ່ກ່ຽວຂ້ອງກັບອາລົມຄວາມຮູ້ສຶກຂອງມະນຸດ

ໃຫ້ພວກເຮົາເວົ້າເລັກໜ້ອຍກ່ຽວກັບອາລົມຄວາມຮູ້ສຶກຂອງມະນຸດ. ມີບັນຫາໃດແດ່ທີ່ກ່ຽວຂ້ອງກັບຄວາມຮູ້ສຶກ? ທຳອິດແມ່ນວິທີທີ່ພວກເຈົ້າປະເມີນສະມາຊິກໃນຄອບຄົວຂອງຕົນເອງ ແລະ ວິທີທີ່ພວກເຈົ້າປະຕິບັດຕໍ່ສິ່ງທີ່ພວກເຂົາເຮັດ. “ສິ່ງທີ່ພວກເຂົາເຮັດ” ໃນທີ່ນີ້ ແນ່ນອນວ່າລວມເຖິງເວລາທີ່ພວກເຂົາລົບກວນ ແລະ ຂັດຂວາງວຽກງານຂອງຄຣິສຕະຈັກ, ເວລາທີ່ພວກເຂົາຕັດສິນຄົນອື່ນລັບຫຼັງ, ເວລາທີ່ພວກເຂົາມີສ່ວນຮ່ວມໃນການປະຕິບັດບາງຢ່າງຂອງຜູ້ບໍ່ເຊື່ອ ແລະ ອື່ນໆ. ເຈົ້າສາມາດຮັບມືກັບສິ່ງເຫຼົ່ານີ້ຢ່າງບໍ່ລຳອຽງໄດ້ບໍ? ເມື່ອຈຳເປັນທີ່ເຈົ້າຕ້ອງຂຽນຄຳປະເມີນກ່ຽວກັບສະມາຊິກໃນຄອບຄົວຂອງເຈົ້າ, ເຈົ້າສາມາດເຮັດເຊັ່ນນັ້ນຢ່າງມີພາວະວິໄສ ແລະ ບໍ່ລຳອຽງ, ໂດຍວາງອາລົມຄວາມຮູ້ສຶກຂອງຕົນເອງໄວ້ຂ້າງໜຶ່ງໄດ້ບໍ? ສິ່ງນີ້ກ່ຽວຂ້ອງກັບວິທີທີ່ພວກເຈົ້າປະຕິບັດຕໍ່ສະມາຊິກໃນຄອບຄົວຂອງພວກເຈົ້າ. ຍິ່ງໄປກວ່ານັ້ນ, ເຈົ້າມີອາລົມຄວາມຮູ້ສຶກຕໍ່ຜູ້ທີ່ເຈົ້າເຂົ້າກັນໄດ້ດີ ຫຼື ຜູ້ທີ່ເຄີຍຊ່ວຍເຫຼືອເຈົ້າບໍ? ເຈົ້າສາມາດເບິ່ງການກະທຳ ແລະ ການປະພຶດຂອງພວກເຂົາໃນທາງທີ່ມີພາວະວິໄສ, ບໍ່ລຳອຽງ ແລະ ຖືກຕ້ອງໄດ້ບໍ? ຖ້າພວກເຂົາລົບກວນ ແລະ ຂັດຂວາງວຽກງານຂອງຄຣິດຕະຈັກ, ເຈົ້າຈະສາມາດລາຍງານ ຫຼື ເປີດເຜີຍພວກເຂົາໂດຍທັນທີໄດ້ບໍ ຫຼັງຈາກທີ່ເຈົ້າຮູ້ເລື່ອງນັ້ນ? ນອກຈາກນີ້, ເຈົ້າມີອາລົມຄວາມຮູ້ສຶກຕໍ່ຜູ້ທີ່ຂ້ອນຂ້າງໃກ້ຊິດກັບເຈົ້າ ຫຼື ຜູ້ທີ່ມີຄວາມສົນໃຈຄ້າຍຄືກັນກັບເຈົ້າບໍ? ເຈົ້າມີການປະເມີນ, ການກຳນົດ ແລະ ວິທີການຈັດການກັບການກະທຳ ແລະ ພຶດຕິກຳຂອງພວກເຂົາທີ່ບໍ່ລຳອຽງ ແລະ ມີພາວະວິໄສບໍ? ສົມມຸດວ່າຄົນເຫຼົ່ານີ້, ທີ່ເຈົ້າມີຄວາມຜູກພັນທາງອາລົມນຳ, ຖືກຈັດການໂດຍຄຣິດຕະຈັກຕາມຫຼັກການ ແລະ ຜົນຂອງການຈັດການນີ້ບໍ່ສອດຄ່ອງກັບແນວຄິດຂອງເຈົ້າເອງ, ເຈົ້າຈະຮັບມືກັບສິ່ງນີ້ແນວໃດ? ເຈົ້າຈະສາມາດເຊື່ອຟັງໄດ້ບໍ? ພວກເຈົ້າຈະຍັງຄົງຕິດພັນກັບພວກເຂົາຢ່າງລັບໆຕໍ່ໄປບໍ ແລະ ພວກເຈົ້າຈະຖືກພວກເຂົານໍາພາຢ່າງຜິດໆ ແລະ ຖືກພວກເຂົາຍຸຍົງໃຫ້ຫາຂໍ້ອ້າງໃຫ້ພວກເຂົາ, ໃຫ້ເຫດຜົນແກ່ພວກເຂົາ ແລະ ປົກປ້ອງພວກເຂົາບໍ? ເຈົ້າຈະຍືນມືຊ່ວຍ ແລະ ປົກປ້ອງຜູ້ທີ່ເຄີຍຊ່ວຍເຫຼືອເຈົ້າຢ່າງສຸດຊີວິດ, ໃນຂະນະທີ່ບໍ່ສົນໃຈຫຼັກການຄວາມຈິງ ແລະ ບໍ່ສົນໃຈຜົນປະໂຫຍດຂອງເຮືອນຂອງພຣະເຈົ້າບໍ? ສິ່ງເຫຼົ່ານີ້ບໍ່ແມ່ນບັນຫາຕ່າງໆທີ່ກ່ຽວຂ້ອງກັບອາລົມຄວາມຮູ້ສຶກບໍ? ບາງຄົນເວົ້າວ່າ “ຄວາມຮູ້ສຶກບໍ່ແມ່ນກ່ຽວຂ້ອງກັບຍາດພີ່ນ້ອງ ແລະ ສະມາຊິກໃນຄອບຄົວເທົ່ານັ້ນບໍ? ຂອບເຂດຂອງຄວາມຮູ້ສຶກບໍ່ແມ່ນພຽງແຕ່ພໍ່ແມ່, ອ້າຍເອື້ອຍນ້ອງ ແລະ ສະມາຊິກຄອບຄົວອື່ນໆຂອງຕົນເອງບໍ?” ບໍ່ແມ່ນ, ຄວາມຮູ້ສຶກລວມເຖິງຂອບເຂດຂອງຜູ້ຄົນທີ່ກວ້າງຂວາງ. ລືມເລື່ອງການປະເມີນສະມາຊິກໃນຄອບຄົວຂອງຕົນເອງຢ່າງບໍ່ລຳອຽງໄປໄດ້ເລີຍ, ບາງຄົນແມ່ນແຕ່ບໍ່ສາມາດປະເມີນໝູ່ສະໜິດ ແລະ ເພື່ອນຮັກຂອງພວກເຂົາຢ່າງບໍ່ລຳອຽງໄດ້ ແລະ ພວກເຂົາກໍບິດເບືອນຂໍ້ເທັດຈິງເມື່ອພວກເຂົາເວົ້າເຖິງຄົນເຫຼົ່ານີ້. ຕົວຢ່າງ: ຖ້າໝູ່ຂອງພວກເຂົາບໍ່ໃສ່ໃຈວຽກງານທີ່ເໝາະສົມຂອງຕົນ ແລະ ປະຕິບັດໃນທາງທີ່ຄົດໂກງ ແລະ ຊົ່ວຮ້າຍໃນໜ້າທີ່ຂອງຕົນຢູ່ສະເໝີ, ພວກເຂົາກໍຈະພັນລະນາວ່າລາວຂ້ອນຂ້າງມັກຫຼິ້ນ ແລະ ເວົ້າວ່າຄວາມເປັນມະນຸດຂອງລາວຍັງບໍ່ເຕີບໃຫຍ່ ແລະ ຍັງບໍ່ໝັ້ນຄົງ. ບໍ່ແມ່ນມີຄວາມຮູ້ສຶກຢູ່ໃນຄຳເວົ້າເຫຼົ່ານີ້ບໍ? ນີ້ຄືການເວົ້າຄຳທີ່ເຕັມໄປດ້ວຍອາລົມຄວາມຮູ້ສຶກ. ຖ້າຄົນທີ່ບໍ່ມີຄວາມກ່ຽວຂ້ອງກັບພວກເຂົາບໍ່ໃສ່ໃຈວຽກງານທີ່ເໝາະສົມຂອງພວກເຂົາ ແລະ ປະຕິບັດໃນທາງທີ່ຄົດໂກງ ແລະ ຊົ່ວຮ້າຍ, ພວກເຂົາກໍຈະມີຄຳເວົ້າທີ່ຮຸນແຮງກວ່ານັ້ນກ່ຽວກັບພວກເຂົາ ແລະ ອາດຈະເຖິງຂັ້ນກ່າວໂທດພວກເຂົາ. ນີ້ບໍ່ແມ່ນການສະແດງອອກເຖິງການເວົ້າ ແລະ ການກະທຳໂດຍອີງໃສ່ອາລົມຄວາມຮູ້ສຶກບໍ? ຄົນທີ່ດຳລົງຊີວິດຕາມອາລົມຄວາມຮູ້ສຶກຂອງພວກເຂົາບໍ່ລຳອຽງບໍ? ພວກເຂົາຊື່ຕົງບໍ? (ບໍ່.) ມີຫຍັງຜິດພາດກັບຄົນທີ່ເວົ້າຕາມອາລົມຄວາມຮູ້ສຶກຂອງພວກເຂົາ? ເປັນຫຍັງພວກເຂົາຈຶ່ງບໍ່ສາມາດປະຕິບັດຕໍ່ຄົນອື່ນຢ່າງຍຸຕິທຳໄດ້? ເປັນຫຍັງພວກເຂົາຈຶ່ງບໍ່ສາມາດເວົ້າໂດຍອີງໃສ່ຫຼັກການຄວາມຈິງໄດ້? ຄົນທີ່ເວົ້າປີ້ນຄວາມ ແລະ ບໍ່ເຄີຍອີງໃສ່ຂໍ້ເທັດຈິງໃນຄຳເວົ້າຂອງພວກເຂົາກໍຄືຄົນຊົ່ວຮ້າຍ. ການບໍ່ເປັນທຳເມື່ອເວົ້າ, ການເວົ້າຕາມອາລົມຄວາມຮູ້ສຶກຂອງຕົນ ແລະ ເພື່ອຜົນປະໂຫຍດຕົນເອງຢູ່ສະເໝີ ແລະ ບໍ່ແມ່ນຕາມຫຼັກການຄວາມຈິງ, ການບໍ່ຄິດເຖິງວຽກງານຂອງເຮືອນຂອງພຣະເຈົ້າ ແລະ ພຽງແຕ່ປົກປ້ອງອາລົມຄວາມຮູ້ສຶກສ່ວນຕົວ, ຊື່ສຽງ, ຜົນປະໂຫຍດ ແລະ ສະຖານະຂອງຕົນເອງ, ນີ້ຄືຄຸນລັກສະນະຂອງພວກຕໍ່ຕ້ານພຣະຄຣິດ. ນີ້ຄືວິທີທີ່ພວກຕໍ່ຕ້ານພຣະຄຣິດເວົ້າ; ທຸກສິ່ງທີ່ພວກເຂົາເວົ້າລ້ວນແລ້ວແຕ່ຊົ່ວຮ້າຍ, ລົບກວນ ແລະ ຂັດຂວາງ. ຄົນທີ່ດຳລົງຊີວິດທ່າມກາງຄວາມມັກ ແລະ ຜົນປະໂຫຍດຂອງເນື້ອໜັງກໍດຳລົງຊີວິດທ່າມກາງຄວາມຮູ້ສຶກຂອງພວກເຂົາ. ຄົນທີ່ດຳລົງຊີວິດຕາມອາລົມຄວາມຮູ້ສຶກຂອງພວກເຂົາກໍຄືຜູ້ທີ່ບໍ່ຍອມຮັບ ຫຼື ປະຕິບັດຄວາມຈິງເລີຍ. ຜູ້ທີ່ເວົ້າ ແລະ ກະທຳໂດຍອີງໃສ່ອາລົມຄວາມຮູ້ສຶກຂອງພວກເຂົາບໍ່ມີຄວາມເປັນຈິງແຫ່ງຄວາມຈິງເລີຍ. ຖ້າຄົນດັ່ງກ່າວກາຍເປັນຜູ້ນໍາ, ພວກເຂົາກໍຈະເປັນຜູ້ນໍາປອມ ຫຼື ພວກຕໍ່ຕ້ານພຣະຄຣິສຢ່າງບໍ່ຕ້ອງສົງໄສ. ບໍ່ພຽງແຕ່ພວກເຂົາບໍ່ສາມາດເຮັດວຽກງານທີ່ແທ້ຈິງໄດ້, ພວກເຂົາອາດຈະມີສ່ວນຮ່ວມໃນການກະທຳຊົ່ວຕ່າງໆອີກດ້ວຍ. ພວກເຂົາຈະຖືກກຳຈັດອອກ ແລະ ລົງໂທດຢ່າງແນ່ນອນ.

V. ບັນຫາທີ່ກ່ຽວຂ້ອງກັບການໂລບມາກໃນຄວາມສຸກສະບາຍທາງເນື້ອໜັງ

ການໂລບມາກໃນຄວາມສຸກສະບາຍທາງເນື້ອໜັງກໍເປັນບັນຫາທີ່ຮ້າຍແຮງເຊັ່ນກັນ. ພວກເຈົ້າຄິດວ່າການສະແດງອອກຂອງການໂລບມາກໃນຄວາມສຸກສະບາຍທາງເນື້ອໜັງມີຫຍັງແດ່? ພວກເຈົ້າສາມາດຍົກຕົວຢ່າງຫຍັງແດ່ຈາກສິ່ງທີ່ພວກເຈົ້າໄດ້ເຫັນໃນປະສົບການຂອງຕົນເອງ? ການເພີດເພີນກັບຜົນປະໂຫຍດຈາກສະຖານະນັບບໍ? (ນັບ.) ມີຫຍັງອີກບໍ? (ການມັກວຽກງ່າຍຫຼາຍກວ່າວຽກຍາກເມື່ອປະຕິບັດໜ້າທີ່ຂອງຕົນ ແລະ ຕ້ອງການເລືອກວຽກເບົາຢູ່ສະເໝີ.) ເມື່ອປະຕິບັດໜ້າທີ່, ຜູ້ຄົນມັກຈະເລືອກວຽກເບົາ, ວຽກທີ່ບໍ່ເມື່ອຍ ແລະ ບໍ່ກ່ຽວຂ້ອງກັບການຕາກແດດຕາກຝົນຢູ່ກາງແຈ້ງ. ນີ້ຄືການເລືອກວຽກງ່າຍ ແລະ ຫຼີກລ່ຽງວຽກຍາກ ແລະ ມັນເປັນການສະແດງອອກເຖິງການໂລບມາກໃນຄວາມສຸກສະບາຍທາງເນື້ອໜັງ. ມີຫຍັງອີກ? (ຈົ່ມວ່າຢູ່ສະເໝີເມື່ອໜ້າທີ່ຂອງພວກເຂົາໜັກໜ່ວງໜ້ອຍໜຶ່ງ, ເມື່ອຍໜ້ອຍໜຶ່ງ, ເມື່ອມັນກ່ຽວຂ້ອງກັບການຈ່າຍລາຄາ.) (ການໝົກມຸ້ນກັບອາຫານ ແລະ ເຄື່ອງນຸ່ງຫົ່ມ ແລະ ຄວາມສຸກທາງເນື້ອໜັງ.) ສິ່ງເຫຼົ່ານີ້ລ້ວນແລ້ວແຕ່ເປັນການສະແດງອອກເຖິງການໂລບມາກໃນຄວາມສຸກສະບາຍທາງເນື້ອໜັງ. ເມື່ອຄົນດັ່ງກ່າວເຫັນວ່າໜ້າວຽກໃດໜຶ່ງລຳບາກ ຫຼື ສ່ຽງເກີນໄປ, ພວກເຂົາກໍຈະໂຍນມັນໃຫ້ຄົນອື່ນ; ສ່ວນພວກເຂົາເອງກໍຈະເຮັດແຕ່ວຽກສະບາຍໆ ແລະ ພວກເຂົາກໍຫາຂໍ້ອ້າງ, ໂດຍເວົ້າວ່າພວກເຂົາມີຄວາມສາມາດຕໍ່າ, ຂາດຄວາມສາມາດໃນການເຮັດວຽກ ແລະ ບໍ່ສາມາດແບກຮັບໜ້າວຽກນີ້ໄດ້, ທັງທີ່ຄວາມຈິງແລ້ວ, ມັນເປັນເພາະພວກເຂົາໂລບມາກໃນຄວາມສຸກສະບາຍທາງເນື້ອໜັງ. ພວກເຂົາບໍ່ປາຖະໜາທີ່ຈະທົນທຸກ, ບໍ່ວ່າພວກເຂົາຈະເຮັດວຽກຫຍັງ ຫຼື ປະຕິບັດໜ້າທີ່ໃດກໍຕາມ. ຖ້າພວກເຂົາຖືກບອກວ່າ ເມື່ອພວກເຂົາເຮັດວຽກສຳເລັດແລ້ວຈະມີຊີ້ນໝູພະໂລ້ກິນ, ພວກເຂົາກໍຈະເຮັດມັນຢ່າງໄວວາ ແລະ ມີປະສິດທິພາບ ແລະ ເຈົ້າກໍບໍ່ຈຳເປັນຕ້ອງເລັ່ງ, ບັງຄັບ ຫຼື ເຝົ້າເບິ່ງພວກເຂົາ; ແຕ່ຖ້າບໍ່ມີຊີ້ນໝູພະໂລ້ໃຫ້ພວກເຂົາກິນ ແລະ ພວກເຂົາຕ້ອງປະຕິບັດໜ້າທີ່ຂອງພວກເຂົາລ່ວງເວລາ, ພວກເຂົາກໍຈະເລື່ອນເວລາອອກໄປ ແລະ ຊອກຫາເຫດຜົນ ແລະ ຂໍ້ອ້າງທຸກປະເພດເພື່ອເລື່ອນມັນອອກໄປ ແລະ ຫຼັງຈາກເຮັດໄປໄດ້ໄລຍະໜຶ່ງ, ພວກເຂົາກໍເວົ້າວ່າ “ຂ້ອຍຮູ້ສຶກວິນຫົວ, ຂາຂ້ອຍຊາ, ຂ້ອຍເມື່ອຍແລ້ວ! ທຸກສ່ວນໃນຮ່າງກາຍຂອງຂ້ອຍເຈັບປວດ, ຂ້ອຍຂໍພັກຜ່ອນຈັກໜ້ອຍໄດ້ບໍ?” ບັນຫາໃນທີ່ນີ້ແມ່ນຫຍັງ? ພວກເຂົາໂລບມາກໃນຄວາມສຸກສະບາຍທາງເນື້ອໜັງ. ນອກຈາກນັ້ນ, ເມື່ອພວກເຂົາກໍາລັງເຮັດໜ້າທີ່, ພວກເຂົາຈົ່ມກ່ຽວກັບຄວາມຫຍຸ້ງຍາກຢູ່ສະເໝີ ແລະ ບໍ່ຢາກພະຍາຍາມ ແລະ ທັນທີທີ່ພວກເຂົາມີເວລາວ່າງໜ້ອຍໜຶ່ງ, ພວກເຂົາກໍຈະພັກຜ່ອນ, ເວົ້າລົມໄຮ້ສາລະ ຫຼື ມີສ່ວນຮ່ວມໃນການພັກຜ່ອນຍ່ອນໃຈ ແລະ ຄວາມບັນເທີງ. ແລະ ເມື່ອວຽກເພີ່ມຫຼາຍຂຶ້ນ ແລະ ມັນຂັດຈັງຫວະ ແລະ ກິດຈະວັດປະຈຳວັນຂອງພວກເຂົາ, ພວກເຂົາກໍຈະບໍ່ມີຄວາມສຸກ ແລະ ບໍ່ພໍອົກພໍໃຈກັບມັນ. ພວກເຂົາຈົ່ມວ່າ ແລະ ຕໍ່ວ່າ ແລະ ພວກເຂົາກໍຈະກາຍເປັນຄົນທີ່ເຮັດພໍແລ້ວມືແລ້ວຕີນໃນການປະຕິບັດໜ້າທີ່ຂອງພວກເຂົາ. ນີ້ຄືການໂລບມາກໃນຄວາມສຸກສະບາຍທາງເນື້ອໜັງ, ບໍ່ແມ່ນບໍ? ຕົວຢ່າງ: ເພື່ອຮັກສາຮູບຮ່າງຂອງຕົນ, ແມ່ຍິງບາງຄົນກໍອອກກຳລັງກາຍ ແລະ ນອນເພື່ອຄວາມງາມທຸກມື້ຕາມເວລາທີ່ກຳນົດ. ແນວໃດກໍຕາມ, ທັນທີທີ່ວຽກຫຍຸ້ງຂຶ້ນ ແລະ ກິດຈະວັດເຫຼົ່ານີ້ຖືກກະທົບ, ພວກເຂົາກໍຈະບໍ່ພໍໃຈ, ໂດຍເວົ້າວ່າ “ແບບນີ້ບໍ່ດີ; ການເຮັດວຽກນີ້ເຮັດໃຫ້ເສຍເວລາຫຼາຍເກີນໄປ. ຂ້ອຍບໍ່ສາມາດປ່ອຍໃຫ້ມັນກະທົບກັບເລື່ອງສ່ວນຕົວຂອງຂ້ອຍໄດ້. ຂ້ອຍຈະບໍ່ສົນໃຈໃຜທີ່ພະຍາຍາມເລັ່ງຂ້ອຍ; ຂ້ອຍຈະເຮັດຕາມຈັງຫວະຂອງຂ້ອຍເອງ. ເມື່ອເຖິງເວລາຫຼິ້ນໂຍຄະ, ຂ້ອຍກໍຈະຫຼິ້ນໂຍຄະ. ເມື່ອເຖິງເວລານອນເພື່ອຄວາມງາມ, ຂ້ອຍກໍຈະນອນເພື່ອຄວາມງາມ. ຂ້ອຍຈະສືບຕໍ່ເຮັດສິ່ງເຫຼົ່ານີ້ຄືເກົ່າ. ຂ້ອຍບໍ່ໄດ້ໂງ່ ແລະ ເຮັດວຽກໜັກຄືກັບພວກເຈົ້າທຸກຄົນ. ໃນອີກບໍ່ເທົ່າໃດປີ, ພວກເຈົ້າທຸກຄົນກໍຈະກາຍເປັນຜູ້ຍິງເຖົ້າ, ຫນ້າຕາໂຊມ, ຮູບຮ່າງກໍຈະເສຍຊົງ ແລະ ພວກເຈົ້າກໍຈະບໍ່ຮຽວງາມອີກຕໍ່ໄປ. ບໍ່ມີໃຜຢາກເບິ່ງພວກເຈົ້າ ແລະ ພວກເຈົ້າກໍຈະບໍ່ມີຄວາມໝັ້ນໃຈໃນຊີວິດ”. ເພື່ອເຫັນແກ່ການຕອບສະໜອງຄວາມສຸກທາງເນື້ອໜັງຂອງພວກເຂົາ, ເພື່ອເຫັນແກ່ຄວາມງາມ, ການເປັນທີ່ມັກຂອງຄົນອື່ນ ແລະ ເພື່ອດຳລົງຊີວິດດ້ວຍຄວາມໝັ້ນໃຈຫຼາຍຂຶ້ນ, ພວກເຂົາປະຕິເສດທີ່ຈະປະຖິ້ມຄວາມສຸກ ແລະ ຄວາມມັກທາງເນື້ອໜັງຂອງພວກເຂົາ, ບໍ່ວ່າພວກເຂົາຈະຫຍຸ້ງກັບການປະຕິບັດໜ້າທີ່ສໍ່າໃດກໍຕາມ. ນີ້ຄືການໝົກມຸ້ນໃນຄວາມສຸກສະບາຍທາງເນື້ອໜັງ. ບາງຄົນເວົ້າວ່າ “ພຣະເຈົ້າກະວົນກະວາຍ ແລະ ພວກເຮົາຄວນຄຳນຶງເຖິງເຈດຕະນາຂອງພຣະເຈົ້າ”. ແຕ່ແມ່ຍິງເຫຼົ່ານີ້ເວົ້າວ່າ “ຂ້ອຍບໍ່ໄດ້ເຫັນວ່າພຣະເຈົ້າກະວົນກະວາຍ; ຂ້ອຍສະບາຍດີ ຕາບໃດທີ່ຂ້ອຍບໍ່ກະວົນກະວາຍ. ຖ້າຂ້ອຍສະແດງຄວາມຄຳນຶງເຖິງເຈດຕະນາຂອງພຣະເຈົ້າ, ໃຜຈະສະແດງຄວາມຄຳນຶງເຖິງເຈດຕະນາຂອງຂ້ອຍ?” ແມ່ຍິງດັ່ງກ່າວມີຄວາມເປັນມະນຸດບໍ? ພວກເຂົາບໍ່ແມ່ນມານຮ້າຍບໍ? ຍັງມີຄົນບາງຄົນທີ່ບໍ່ວ່າວຽກຂອງພວກເຂົາຈະຫຍຸ້ງ ແລະ ຮີບດ່ວນສໍ່າໃດ, ກໍຈະບໍ່ປ່ອຍໃຫ້ມັນກະທົບກັບວິທີທີ່ພວກເຂົາແຕ່ງຕົວ ແລະ ສິ່ງທີ່ພວກເຂົານຸ່ງ. ພວກເຂົາໃຊ້ເວລາຫຼາຍຊົ່ວໂມງທຸກມື້ໃນການແຕ່ງໜ້າ ແລະ ພວກເຂົາຈື່ໄດ້ຢ່າງແມ້ນຍຳທຸກລາຍລະອຽດວ່າ ຈະນຸ່ງເຄື່ອງຫຍັງໃນແຕ່ລະມື້ໃຫ້ເຂົ້າກັບເກີບຄູ່ໃດ ແລະ ເວລາໃດທີ່ຈະເຮັດການບຳລຸງຄວາມງາມ ແລະ ນວດ, ໂດຍບໍ່ສັບສົນກ່ຽວກັບສິ່ງເຫຼົ່ານີ້ເລີຍ. ແນວໃດກໍຕາມ, ເມື່ອເວົ້າເຖິງວ່າພວກເຂົາເຂົ້າໃຈຄວາມຈິງຫຼາຍສໍ່າໃດ, ຄວາມຈິງໃດທີ່ພວກເຂົາຍັງບໍ່ເຂົ້າໃຈ ຫຼື ຍັງບໍ່ໄດ້ເຂົ້າສູ່, ສິ່ງໃດທີ່ພວກເຂົາຍັງຈັດການແບບພໍເປັນພິທີ ແລະ ໂດຍບໍ່ມີຄວາມຈົງຮັກພັກດີ, ອຸປະນິໄສທີ່ເສື່ອມຊາມໃດທີ່ພວກເຂົາໄດ້ເປີດເຜີຍ ແລະ ບັນຫາອື່ນໆທີ່ກ່ຽວຂ້ອງກັບຄວາມຈິງທີ່ກ່ຽວຂ້ອງກັບທາງເຂົ້າຂອງຊີວິດ, ພວກເຂົາບໍ່ຮູ້ຫຍັງກ່ຽວກັບສິ່ງເຫຼົ່ານີ້ເລີຍ. ເມື່ອຖືກຖາມກ່ຽວກັບພວກມັນ, ພວກເຂົາກໍບໍ່ຮູ້ຫຍັງເລີຍ. ແຕ່ເມື່ອເວົ້າເຖິງຫົວຂໍ້ທີ່ກ່ຽວຂ້ອງກັບຄວາມສຸກທາງເນື້ອໜັງ, ການກິນ, ການດື່ມ ແລະ ຄວາມບັນເທີງ, ພວກເຂົາກໍສາມາດເວົ້າໄດ້ບໍ່ຢຸດ, ມັນເປັນໄປບໍ່ໄດ້ທີ່ຈະຢຸດພວກເຂົາ. ບໍ່ວ່າວຽກງານຂອງຄຣິສຕະຈັກຈະຫຍຸ້ງສໍ່າໃດ ຫຼື ໜ້າທີ່ຂອງພວກເຂົາຈະຫຍຸ້ງສໍ່າໃດ, ກິດຈະວັດ ແລະ ສະພາບປົກກະຕິຂອງຊີວິດຂອງພວກເຂົາກໍບໍ່ເຄີຍຖືກລົບກວນ. ເມື່ອກ່ຽວກັບລາຍລະອຽດນ້ອຍໆໃດໜຶ່ງຂອງຊີວິດທາງເນື້ອໜັງຂອງພວກເຂົາ, ພວກເຂົາກໍບໍ່ເຄີຍປະໝາດ, ພວກເຂົາຈັດແຈງສິ່ງເຫຼົ່ານີ້ໄດ້ຢ່າງສົມບູນ ແລະ ມີຄວາມເຂັ້ມງວດ ແລະ ຈິງຈັງຫຼາຍກ່ຽວກັບສິ່ງນີ້. ແຕ່ເມື່ອຈັດການກັບວຽກງານຂອງເຮືອນຂອງພຣະເຈົ້າ, ບໍ່ວ່າເລື່ອງຈະໃຫຍ່ສໍ່າໃດ ແລະ ເຖິງແມ່ນວ່າມັນຈະກ່ຽວຂ້ອງກັບຄວາມປອດໄພຂອງອ້າຍເອື້ອຍນ້ອງ, ພວກເຂົາກໍຈັດການກັບມັນຢ່າງບໍ່ໃສ່ໃຈ. ພວກເຂົາບໍ່ໄດ້ສົນໃຈແມ່ນແຕ່ສິ່ງທີ່ກ່ຽວຂ້ອງກັບການຝາກຝັງຂອງພຣະເຈົ້າ ຫຼື ໜ້າທີ່ທີ່ພວກເຂົາຄວນເຮັດ. ພວກເຂົາບໍ່ຮັບຜິດຊອບຫຍັງເລີຍ. ນີ້ຄືການເພີດເພີນໃນຄວາມສຸກສະບາຍທາງເນື້ອໜັງ, ບໍ່ແມ່ນບໍ? ຄົນທີ່ເພີດເພີນໃນຄວາມສຸກສະບາຍທາງເນື້ອໜັງເໝາະສົມທີ່ຈະປະຕິບັດໜ້າທີ່ບໍ? ທັນທີທີ່ຄົນໃດໜຶ່ງຍົກຫົວຂໍ້ການປະຕິບັດໜ້າທີ່ຂອງພວກເຂົາຂຶ້ນມາ ຫຼື ເວົ້າເຖິງການຈ່າຍລາຄາ ແລະ ການທົນທຸກລຳບາກ, ພວກເຂົາກໍສັ່ນຫົວຢູ່ເລື້ອຍໆ. ພວກເຂົາມີຄວາມຫຍຸ້ງຍາກຫຼາຍເກີນໄປ, ພວກເຂົາເຕັມໄປດ້ວຍຄຳຈົ່ມວ່າ ແລະ ພວກເຂົາກໍເຕັມໄປດ້ວຍຄວາມຄິດລົບ. ຄົນດັ່ງກ່າວໄຮ້ປະໂຫຍດ, ພວກເຂົາບໍ່ມີຄຸນສົມບັດທີ່ຈະປະຕິບັດໜ້າທີ່ຂອງພວກເຂົາ ແລະ ຄວນຖືກກຳຈັດອອກ. ເທົ່າທີ່ກ່ຽວກັບການໂລບມາກໃນຄວາມສຸກສະບາຍທາງເນື້ອໜັງ, ພວກເຮົາຈະກ່າວເຖິງພຽງເທົ່ານີ້.

VI. ຄວາມຫຍຸ້ງຍາກທີ່ກ່ຽວຂ້ອງກັບການຮູ້ຈັກຕົນເອງ

ກ່ຽວກັບທາງເຂົ້າຂອງຊີວິດ, ການຮູ້ຈັກຕົນເອງເປັນດ້ານທີ່ສຳຄັນທີ່ສຸດ. ແຕ່ສຳລັບຄົນສ່ວນຫຼາຍ, ຍ້ອນພວກເຂົາບໍ່ຮັກຄວາມຈິງ ຫຼື ສະແຫວງຫາມັນ, ການຮູ້ຈັກຕົນເອງຈຶ່ງກາຍເປັນຄວາມຫຍຸ້ງຍາກທີ່ໃຫຍ່ທີ່ສຸດຂອງພວກເຂົາ. ສະນັ້ນ, ມັນຈຶ່ງເປັນທີ່ແນ່ນອນວ່າຜູ້ທີ່ບໍ່ຮັກຄວາມຈິງບໍ່ສາມາດຮູ້ຈັກຕົນເອງຢ່າງແທ້ຈິງໄດ້. ການຮູ້ຈັກຕົນເອງມີດ້ານໃດແດ່? ທຳອິດແມ່ນການຮູ້ວ່າອຸປະນິໄສທີ່ເສື່ອມຊາມໃດທີ່ຖືກເປີດເຜີຍໃນຄຳເວົ້າ ແລະ ການກະທຳຂອງຕົນ. ບາງຄັ້ງກໍເປັນຄວາມອວດດີ, ບາງຄັ້ງກໍເປັນຄວາມເລ່ຫຼ່ຽມ ຫຼື ບາງທີກໍເປັນຄວາມຊົ່ວຮ້າຍ, ຄວາມຫົວແຂງ ຫຼື ການທໍລະຍົດ ແລະ ອື່ນໆ. ນອກເໜືອຈາກນັ້ນ, ເມື່ອມີບາງຢ່າງເກີດຂຶ້ນກັບຄົນເຮົາ, ພວກເຂົາຄວນກວດສອບຕົນເອງເພື່ອເບິ່ງວ່າພວກເຂົາມີເຈດຕະນາ ຫຼື ແຮງຈູງໃຈໃດທີ່ບໍ່ສອດຄ່ອງກັບຄວາມຈິງ ຫຼື ບໍ່. ພວກເຂົາຄວນກວດສອບເຊັ່ນກັນວ່າມີສິ່ງໃດໃນຄຳເວົ້າ ຫຼື ການກະທຳຂອງພວກເຂົາທີ່ຕໍ່ຕ້ານ ຫຼື ກະບົດຕໍ່ພຣະເຈົ້າ ຫຼື ບໍ່. ໂດຍສະເພາະຢ່າງຍິ່ງ, ພວກເຂົາຄວນກວດສອບຖ້າພວກເຂົາມີພາລະ ແລະ ມີຄວາມຈົງຮັກພັກດີ ຫຼື ບໍ່ ເມື່ອເວົ້າເຖິງໜ້າທີ່ຂອງພວກເຂົາ, ວ່າພວກເຂົາກຳລັງເສຍສະລະຕົນເອງເພື່ອພຣະເຈົ້າຢ່າງຈິງໃຈ ຫຼື ບໍ່ ແລະ ຖ້າພວກເຂົາກຳລັງຕໍ່ລອງ ຫຼື ເຮັດແບບພໍເປັນພິທີ ຫຼື ບໍ່. ການຮູ້ຈັກຕົນເອງຍັງໝາຍເຖິງການຮູ້ວ່າຄົນເຮົາມີແນວຄິດ ແລະ ຈິນຕະນາການ, ມີການຮຽກຮ້ອງທີ່ເກີນຕົວ ຫຼື ມີຄວາມເຂົ້າໃຈຜິດ ແລະ ຄວາມຄັບແຄ້ນໃຈຕໍ່ພຣະເຈົ້າ ຫຼື ບໍ່ ແລະ ຄົນເຮົາມີຈິດໃຈທີ່ຈະອ່ອນນ້ອມ ຫຼື ບໍ່. ມັນໝາຍເຖິງການຮູ້ວ່າຄົນເຮົາສາມາດສະແຫວງຫາຄວາມຈິງ, ຍອມຮັບຈາກພຣະເຈົ້າ ແລະ ມີຫົວໃຈແຫ່ງການອ່ອນນ້ອມຕໍ່ພຣະເຈົ້າໄດ້ ຫຼື ບໍ່ ເມື່ອປະຕິບັດຕໍ່ສະຖານະການ, ຜູ້ຄົນ, ເຫດການ ແລະ ສິ່ງຕ່າງໆທີ່ພຣະອົງຈັດສັນ. ມັນໝາຍເຖິງການຮູ້ວ່າຄົນເຮົາມີຄວາມສຳນຶກ ແລະ ເຫດຜົນ ແລະ ວ່າຄົນເຮົາເປັນຜູ້ທີ່ຮັກຄວາມຈິງ ຫຼື ບໍ່. ມັນໝາຍເຖິງການຮູ້ວ່າຄົນເຮົາຈະອ່ອນນ້ອມ ຫຼື ພະຍາຍາມໂຕ້ຖຽງເມື່ອມີສິ່ງຕ່າງໆເກີດຂຶ້ນກັບພວກເຂົາ ແລະ ຖ້າພວກເຂົາຈະອາໄສແນວຄິດ ແລະ ຈິນຕະນາການ ຫຼື ການສະແຫວງຫາຄວາມຈິງໃນການຮັບມືກັບເລື່ອງເຫຼົ່ານີ້. ທັງໝົດນີ້ຄືຂອບເຂດຂອງການຮູ້ຈັກຕົນເອງ. ຄົນເຮົາຄວນໄຕ່ຕອງວ່າພວກເຂົາຮັກຄວາມຈິງ ແລະ ມີຄວາມເຊື່ອທີ່ແທ້ຈິງໃນພຣະເຈົ້າ ຫຼື ບໍ່ ໂດຍອີງໃສ່ທັດສະນະຂອງພວກເຂົາຕໍ່ສະຖານະການ ແລະ ຜູ້ຄົນ, ເຫດການ ແລະ ສິ່ງຕ່າງໆ. ຖ້າຄົນເຮົາສາມາດຮູ້ຈັກອຸປະນິໄສທີ່ເສື່ອມຊາມຂອງພວກເຂົາ ແລະ ເຫັນວ່າການກະບົດຂອງຕົນຕໍ່ພຣະເຈົ້ານັ້ນຍິ່ງໃຫຍ່ສໍ່າໃດ, ແລ້ວພວກເຂົາກໍຈະເຕີບໂຕຂຶ້ນ. ຍິ່ງໄປກວ່ານັ້ນ, ເມື່ອເວົ້າເຖິງເລື່ອງທີ່ກ່ຽວຂ້ອງກັບການປະຕິບັດຕໍ່ພຣະເຈົ້າຂອງພວກເຂົາ, ຄົນເຮົາຄວນໄຕ່ຕອງວ່າພວກເຂົາມີແນວຄິດ, ຄວາມຢຳເກງ ຫຼື ການອ່ອນນ້ອມໃນການປະຕິບັດຕໍ່ພຣະນາມ ແລະ ການບັງເກີດເປັນມະນຸດຂອງພຣະເຈົ້າ ຫຼື ບໍ່ ແລະ ໂດຍສະເພາະຢ່າງຍິ່ງ ທັດສະນະຂອງພວກເຂົາຕໍ່ຄວາມຈິງເປັນແນວໃດ. ຄົນເຮົາຄວນຮູ້ຈັກຂໍ້ບົກຜ່ອງຂອງພວກເຂົາ, ສະຖານະຂອງພວກເຂົາ ແລະ ວ່າພວກເຂົາມີຄວາມເປັນຈິງແຫ່ງຄວາມຈິງ ຫຼື ບໍ່, ຕະຫຼອດຈົນວ່າການສະແຫວງຫາຂອງພວກເຂົາ ແລະ ເສັ້ນທາງທີ່ພວກເຂົາຍ່າງນັ້ນຖືກຕ້ອງ ແລະ ສອດຄ່ອງກັບເຈດຕະນາຂອງພຣະເຈົ້າ ຫຼື ບໍ່. ສິ່ງເຫຼົ່ານີ້ລ້ວນແລ້ວແຕ່ເປັນສິ່ງທີ່ຜູ້ຄົນຄວນຮູ້. ສະຫຼຸບແລ້ວ, ດ້ານຕ່າງໆຂອງການຮູ້ຈັກຕົນເອງໂດຍພື້ນຖານແລ້ວປະກອບດ້ວຍສິ່ງຕໍ່ໄປນີ້: ຄວາມຮູ້ກ່ຽວກັບວ່າຄວາມສາມາດຂອງຕົນສູງ ຫຼື ຕໍ່າ, ຄວາມຮູ້ກ່ຽວກັບຄຸນລັກສະນະຂອງຕົນ, ຄວາມຮູ້ກ່ຽວກັບເຈດຕະນາ ແລະ ແຮງຈູງໃຈໃນການກະທຳຂອງພວກເຂົາ, ຄວາມຮູ້ກ່ຽວກັບອຸປະນິໄສທີ່ເສື່ອມຊາມ ແລະ ທຳມະຊາດ-ແກ່ນແທ້ທີ່ຕົນເປີດເຜີຍ, ຄວາມຮູ້ກ່ຽວກັບຄວາມມັກ ແລະ ການສະແຫວງຫາຂອງຕົນ, ຄວາມຮູ້ກ່ຽວກັບເສັ້ນທາງທີ່ຕົນຍ່າງ, ຄວາມຮູ້ກ່ຽວກັບທັດສະນະຂອງຕົນຕໍ່ສິ່ງຕ່າງໆ, ຄວາມຮູ້ກ່ຽວກັບທັດສະນະຕໍ່ຊີວິດ ແລະ ຄ່ານິຍົມຂອງຕົນ ແລະ ຄວາມຮູ້ກ່ຽວກັບທັດສະນະຂອງຕົນຕໍ່ພຣະເຈົ້າ ແລະ ຄວາມຈິງ. ການຮູ້ຈັກຕົນເອງສ່ວນໃຫຍ່ປະກອບດ້ວຍດ້ານເຫຼົ່ານີ້.

VII. ການສະແດງອອກຕ່າງໆຂອງຜູ້ຄົນໃນການປະຕິບັດຕໍ່ພຣະເຈົ້າ

ເນື້ອໃນສ່ວນຕໍ່ໄປກ່ຽວກັບທາງເຂົ້າຂອງຊີວິດແມ່ນກ່ຽວຂ້ອງກັບການສະແດງອອກຕ່າງໆຂອງຜູ້ຄົນໃນການປະຕິບັດຕໍ່ພຣະເຈົ້າ. ຕົວຢ່າງ: ມີການມີແນວຄິດຕໍ່ພຣະເຈົ້າ, ການເກີດຄວາມເຂົ້າໃຈຜິດກ່ຽວກັບພຣະອົງ ແລະ ການລະວັງຕົວຕໍ່ພຣະອົງ, ການຮຽກຮ້ອງທີ່ບໍ່ມີເຫດຜົນຕໍ່ພຣະອົງ, ການຕ້ອງການຫຼີກລ່ຽງພຣະອົງຢູ່ສະເໝີ, ການບໍ່ມັກພຣະທຳທີ່ພຣະອົງກ່າວ ແລະ ການສະແຫວງຫາທີ່ຈະກວດສອບພຣະອົງຢູ່ຕະຫຼອດເວລາ. ຍັງມີການບໍ່ສາມາດເບິ່ງທະລຸ ຫຼື ຮັບຮູ້ເຖິງຄວາມຊົງລິດທານຸພາບອັນສູງສຸດຂອງພຣະເຈົ້າ, ພ້ອມທັງການມີທັດສະນະຄະຕິທີ່ສົງໄສຕໍ່ອຳນາດສູງສຸດ, ການຈັດແຈງ ແລະ ສິດອຳນາດຂອງພຣະເຈົ້າຢູ່ສະເໝີ ແລະ ຂາດຄວາມຮູ້ກ່ຽວກັບສິ່ງເຫຼົ່ານີ້ຢ່າງສິ້ນເຊີງ. ຍິ່ງໄປກວ່ານັ້ນ, ບໍ່ພຽງແຕ່ບໍ່ສາມາດຫຼີກລ່ຽງ ຫຼື ປະຕິເສດການໃສ່ຮ້າຍ ແລະ ການໝິ່ນປະໝາດທີ່ຜູ້ບໍ່ມີຄວາມເຊື່ອ ແລະ ໂລກມີຕໍ່ພຣະເຈົ້າ, ແຕ່ກົງກັນຂ້າມ, ພັດຢາກຖາມວ່າມັນເປັນຄວາມຈິງ ຫຼື ເປັນຂໍ້ເທັດຈິງ ຫຼື ບໍ່. ນີ້ບໍ່ແມ່ນການສົງໄສພຣະເຈົ້າບໍ? ນອກເໜືອຈາກການສະແດງອອກເຫຼົ່ານີ້, ຍັງມີຫຍັງອີກແດ່? (ການລະແວງສົງໄສພຣະເຈົ້າ ແລະ ການທົດລອງພຣະເຈົ້າ.) (ການພະຍາຍາມປະຈົບປະແຈງພຣະເຈົ້າ.) (ການບໍ່ຢາກຍອມຮັບການກວດສອບຂອງພຣະເຈົ້າ.) ມີການບໍ່ຢາກຍອມຮັບການກວດສອບຂອງພຣະເຈົ້າ ໃນຂະນະດຽວກັນກໍສົງໄສວ່າພຣະເຈົ້າສາມາດກວດສອບຈິດໃຈສ່ວນເລິກທີ່ສຸດຂອງຜູ້ຄົນໄດ້. (ຍັງມີການຕໍ່ຕ້ານພຣະເຈົ້າ.) ນີ້ກໍເປັນການສະແດງອອກເຊັ່ນກັນ, ນັ້ນຄືການຕໍ່ຕ້ານພຣະເຈົ້າ ແລະ ການໂຫ່ຮ້ອງຕໍ່ຕ້ານພຣະອົງ. ມີການໃຊ້ທ່າທີທີ່ດູຖູກ ແລະ ໝິ່ນປະໝາດເພື່ອປະຕິບັດຕໍ່ພຣະເຈົ້າ, ເພື່ອໂອ້ລົມກັບພຣະອົງ ແລະ ພົວພັນກັບພຣະອົງ. ມີຫຍັງອີກບໍ? (ການເຮັດແບບພໍເປັນພິທີຕໍ່ພຣະເຈົ້າ ແລະ ຫຼອກລວງພຣະອົງ.) (ການຈົ່ມວ່າຕໍ່ພຣະເຈົ້າ.) ມີການບໍ່ຍອມອ່ອນນ້ອມ ຫຼື ສະແຫວງຫາຄວາມຈິງຈັກເທື່ອເມື່ອປະເຊີນກັບບັນຫາ ແລະ ການອ້າງເຫດຜົນຂອງຕົນເອງ ແລະ ຈົ່ມວ່າຢູ່ສະເໝີ. (ຍັງມີການຕັດສິນ ແລະ ໝິ່ນປະໝາດພຣະເຈົ້າ.) (ການຍາດແຍ່ງສະຖານະກັບພຣະເຈົ້າ.) (ການຕໍ່ລອງກັບພຣະເຈົ້າ ແລະ ການສວຍໃຊ້ປະໂຫຍດຈາກພຣະອົງ.) (ການປະຕິເສດພຣະເຈົ້າ, ການປະຖິ້ມພຣະເຈົ້າ ແລະ ການທໍລະຍົດຕໍ່ພຣະເຈົ້າ.) ສິ່ງເຫຼົ່ານີ້ລ້ວນແລ້ວແຕ່ເປັນບັນຫາແກນຫຼັກ; ພວກມັນຄືສະພາວະ ແລະ ອຸປະນິໄສທີ່ເສື່ອມຊາມຕ່າງໆທີ່ເກີດຂຶ້ນໃນການປະຕິບັດຕໍ່ພຣະເຈົ້າຂອງຜູ້ຄົນ. ໂດຍພື້ນຖານແລ້ວ ສິ່ງເຫຼົ່ານີ້ກໍຄືການສະແດງອອກຕ່າງໆຂອງວິທີທີ່ຜູ້ຄົນປະຕິບັດຕໍ່ພຣະເຈົ້າ.

VIII. ທັດສະນະຄະຕິ ແລະ ການສະແດງອອກຕ່າງໆ ຂອງຜູ້ຄົນໃນການປະຕິບັດຕໍ່ຄວາມຈິງ

ເນື້ອໃນອີກດ້ານໜຶ່ງກ່ຽວກັບທາງເຂົ້າຂອງຊີວິດແມ່ນວິທີທີ່ຜູ້ຄົນປະຕິບັດຕໍ່ຄວາມຈິງ. ແມ່ນຫຍັງຄືການສະແດງອອກທີ່ມີໃນດ້ານນີ້? ມີການຖືວ່າຄວາມຈິງເປັນທິດສະດີ ຫຼື ຄຳຂວັນ, ເປັນລະບຽບ ຫຼື ເປັນທຶນຮອນໃນການອາໄສຄຣິສຕະຈັກ ແລະ ເພີດເພີນກັບຜົນປະໂຫຍດຈາກສະຖານະ. ກະລຸນາເພີ່ມຕື່ມ. (ການປະຕິບັດຄວາມຈິງເປັນສິ່ງຄໍ້າຈຸນລ້ຽງທາງຈິດວິນຍານ.) ມີການຖືວ່າຄວາມຈິງເປັນສິ່ງຄ້ຳຈູນທາງຈິດວິນຍານເພື່ອຕອບສະໜອງຄວາມຕ້ອງການທາງຈິດວິນຍານຂອງຕົນ. (ບໍ່ຍອມຮັບຄວາມຈິງ ແລະ ເບື່ອໜ່າຍຕໍ່ຄວາມຈິງ.) ນີ້ຄືທັດສະນະຄະຕິຕໍ່ຄວາມຈິງ. (ຄິດວ່າພຣະທຳຂອງພຣະເຈົ້າມີໄວ້ເພື່ອເປີດໂປງຄົນອື່ນ, ວ່າພຣະທຳເຫຼົ່ານັ້ນບໍ່ກ່ຽວຂ້ອງກັບຕົນເອງ ແລະ ຖືວ່າຕົນເອງເປັນນາຍແຫ່ງຄວາມຈິງ.) ເຈົ້າໄດ້ອະທິບາຍການສະແດງອອກນີ້ໄດ້ຢ່າງເໝາະສົມ. ຄົນທີ່ມີການສະແດງອອກແບບນີ້ເຊື່ອວ່າພວກເຂົາເຂົ້າໃຈຄວາມຈິງທັງໝົດທີ່ພຣະເຈົ້າໄດ້ກ່າວ ແລະ ອຸປະນິໄສທີ່ເສື່ອມຊາມ ແລະ ແກ່ນແທ້ຂອງມະນຸດທີ່ພຣະອົງເປີດເຜີຍນັ້ນໝາຍເຖິງຄົນອື່ນ, ບໍ່ແມ່ນພວກເຂົາ. ພວກເຂົາເຫັນວ່າຕົນເອງເປັນນາຍແຫ່ງຄວາມຈິງ, ມັກໃຊ້ພຣະທຳຂອງພຣະເຈົ້າເພື່ອສັ່ງສອນຄົນອື່ນ, ຄືກັບວ່າພວກເຂົາເອງຂາດອຸປະນິໄສທີ່ເສື່ອມຊາມ, ເປັນຕົວຕົນຂອງຄວາມຈິງ ແລະ ເປັນໂຄສົກຂອງຄວາມຈິງແລ້ວ. ພວກເຂົາເປັນຂີ້ເຫຍື້ອປະເພດໃດ? ພວກເຂົາຢາກເປັນຕົວຕົນຂອງຄວາມຈິງ, ພວກເຂົາບໍ່ຄືກັບໂປໂລບໍ? ໂປໂລໄດ້ປະຕິເສດວ່າອົງພຣະເຢຊູເຈົ້າເປັນພຣະຄຣິສ ແລະ ພຣະເຈົ້າ; ລາວເອງຢາກເປັນພຣະຄຣິສ ແລະ ເປັນພຣະບຸດຂອງພຣະເຈົ້າ. ຄົນເຫຼົ່ານີ້ກໍຄືກັບໂປໂລ, ພວກເຂົາເປັນຄົນປະເພດດຽວກັນກັບລາວ, ພວກເຂົາຄືພວກຕໍ່ຕ້ານພຣະຄຣິສ. ມີຫຍັງອີກບໍ? (ປະຕິບັດຕໍ່ພຣະທຳຂອງພຣະເຈົ້າຄືກັບຄຳເວົ້າຂອງຄົນທຳມະດາ, ບໍ່ແມ່ນຄວາມຈິງທີ່ຈະຕ້ອງປະຕິບັດ ແລະ ມີທັດສະນະຄະຕິທີ່ບໍ່ໃສ່ໃຈ ແລະ ເຮັດແບບພໍແລ້ວມືແລ້ວຕີນຕໍ່ພຣະທຳຂອງພຣະເຈົ້າ.) ການບໍ່ປະຕິບັດຕໍ່ພຣະທຳຂອງພຣະເຈົ້າໃນຖານະຄວາມຈິງທີ່ຈະຕ້ອງຍອມຮັບ ແລະ ປະຕິບັດ ແຕ່ປະຕິບັດຕໍ່ພຣະທຳເຫຼົ່ານັ້ນຄືກັບຄຳເວົ້າຂອງມະນຸດ, ນີ້ແມ່ນຂໍ້ໜຶ່ງ. (ການເຊື່ອມໂຍງພຣະທຳຂອງພຣະເຈົ້າເຂົ້າກັບປັດຊະຍາ ແລະ ທິດສະດີຂອງຜູ້ບໍ່ມີຄວາມເຊື່ອ.) ມີການເຊື່ອມໂຍງພຣະທຳຂອງພຣະເຈົ້າເຂົ້າກັບປັດຊະຍາ, ປະຕິບັດຕໍ່ພຣະທຳຂອງພຣະເຈົ້າຄືກັບເຄື່ອງປະດັບ ຫຼື ຄຳເວົ້າທີ່ວ່າງເປົ່າ ໃນຂະນະທີ່ຖືວ່າຄຳເວົ້າທີ່ຮູ້ຈັກກັນດີຂອງຄົນທີ່ມີຊື່ສຽງ ແລະ ຍິ່ງໃຫຍ່ເປັນຄວາມຈິງ ແລະ ປະຕິບັດຕໍ່ຄວາມຮູ້, ວັດທະນະທຳດັ້ງເດີມ ແລະ ຮີດຄອງປະເພນີໃນຖານະຄວາມຈິງ ແລະ ໃຊ້ສິ່ງເຫຼົ່ານັ້ນມາແທນທີ່ພຣະທຳຂອງພຣະເຈົ້າ. ຄົນທີ່ສະແດງເຖິງການສະແດງອອກແບບນີ້ຈະເວົ້າບໍ່ຢຸດປາກວ່າຢາກປະຕິບັດຄວາມຈິງ ແລະ ເປັນພະຍານ ແລະ ເຜີຍແຜ່ພຣະທຳຂອງພຣະເຈົ້າເມື່ອຜະເຊີນກັບສະຖານະການຕ່າງໆ ແຕ່ໃນໃຈຂອງພວກເຂົາ, ພວກເຂົາຊື່ນຊົມຄົນທີ່ມີຊື່ສຽງ ແລະ ຍິ່ງໃຫຍ່ໃນທາງໂລກເຫຼົ່ານັ້ນ ແລະ ແມ່ນແຕ່ຍົກຍໍປໍປັ້ນເປົາກົງແຫ່ງລາຊະວົງຊົ້ງບູຮານ ໂດຍກ່າວວ່າ: “ລາວເປັນຜູ້ພິພາກສາທີ່ເຂັ້ມງວດ ແລະ ຍຸຕິທຳແທ້ໆ. ລາວບໍ່ເຄີຍຕັດສິນຢ່າງບໍ່ຍຸຕິທຳ, ບໍ່ເຄີຍມີການຕັດສິນຜິດດ້ວຍມືຂອງລາວ ຫຼື ມີດວງວິນຍານໃດທີ່ຖືກຕັດສິນຜິດໂດຍດາບຂອງເພັດຊະຄາດຂອງລາວ!” ນີ້ບໍ່ແມ່ນການຍົກຍໍປໍປັ້ນ ແລະ ຊື່ນຊົມຄົນທີ່ມີຊື່ສຽງ ແລະ ນັກປາດບໍ? ການພະຍາຍາມແອບອ້າງຄຳເວົ້າ ແລະ ການກະທຳຂອງຄົນທີ່ມີຊື່ສຽງວ່າເປັນຄວາມຈິງແມ່ນການໃສ່ຮ້າຍປ້າຍສີ ແລະ ລົບລູ່ຄວາມຈິງ! ໃນຄຣິສຕະຈັກ, ຄົນແບບນີ້ເວົ້າຫຼາຍກ່ຽວກັບການຢາກປະຕິບັດຄວາມຈິງ ແລະ ເຜີຍແຜ່ພຣະທຳຂອງພຣະເຈົ້າ ແຕ່ສິ່ງທີ່ພວກເຂົາຄິດໃນໃຈຂອງພວກເຂົາ ແລະ ມັກເວົ້າເປັນປະຈຳນັ້ນເປັນພຽງຄຳເວົ້າ ແລະ ສຸພາສິດພື້ນບ້ານ ເຊິ່ງພວກເຂົາສະແດງອອກຢ່າງຊຳນານ ແລະ ຄ່ອງແຄ້ວ. ສິ່ງເຫຼົ່ານີ້ຕິດປາກພວກເຂົາຢູ່ສະເໝີ ແລະ ເວົ້າອອກມາຈາກລິ້ນຂອງພວກເຂົາໄດ້ຢ່າງງ່າຍດາຍ. ພວກເຂົາບໍ່ເຄີຍເວົ້າເຖິງຄວາມເຂົ້າໃຈຈາກປະສົບການຂອງພວກເຂົາກ່ຽວກັບພຣະທຳຂອງພຣະເຈົ້າແມ່ນແຕ່ຄຳດຽວ ແລະ ຍິ່ງໄປກວ່ານັ້ນ ພວກເຂົາກໍບໍ່ເຄີຍເວົ້າວ່າພຣະທຳຂອງພຣະເຈົ້າຂໍ້ໃດເປັນບັນທັດຖານ ຫຼື ພື້ນຖານສຳລັບການກະທຳ ແລະ ການປະພຶດຂອງພວກເຂົາ. ທຸກສິ່ງທີ່ພວກເຂົາເວົ້າອອກມາລ້ວນແລ້ວແຕ່ເປັນຄໍາເວົ້າທີ່ຜິດພາດ ເຊັ່ນ: “ຄົນໄປເຫຼືອຊື່, ຫ່ານໄປເຫຼືອສຽງ”, “ການປະຫານຊີວິດກໍເປັນພຽງການເຮັດໃຫ້ຫົວຕົກດິນເທົ່ານັ້ນ”, “ຄົນທີ່ໜ້າສົງສານຍ່ອມມີສິ່ງທີ່ໜ້າລັງກຽດສະເໝີ”, “ຕ້ອງປະທາງໃຫ້ຕົນເອງສະເໝີ”, “ເຖິງແມ່ນວ່າຂ້ອຍຈະບໍ່ປະສົບຜົນສຳເລັດ, ຂ້ອຍກໍໄດ້ຜ່ານຄວາມຍາກລຳບາກ; ຖ້າບໍ່ແມ່ນຄວາມຍາກລຳບາກ, ກໍແມ່ນຄວາມເມື່ອຍລ້າ”, “ຢ່າຈູດຂົວຖິ້ມຫຼັງຈາກຂ້າມແມ່ນໍ້າແລ້ວ; ຢ່າຂ້າລາຖິ້ມຫຼັງປົດສໍາພາລະລົງ”, “ລົງໂທດຄົນໜຶ່ງເພື່ອເປັນການເຊືອດໄກ່ໃຫ້ລີງເບິ່ງ” ແລະ “ເຈົ້າໜ້າທີ່ໃໝ່ມັກຈະກະຕືລືລົ້ນທີ່ຈະສ້າງຄວາມປະທັບໃຈ” ແລະ ອື່ນໆ, ບໍ່ມີສິ່ງໃດທີ່ພວກເຂົາເວົ້າເປັນຄວາມຈິງ. ບາງຄົນຈະທ່ອງຈຳຄຳເວົ້າຂອງນັກກະວີຮ່ວມສະໄໝ ແລະ ເຖິງກັບເອົາໄປໂພສໃນສ່ວນຄຳຄິດເຫັນຂອງວິດີໂອໃນເຮືອນຂອງພຣະເຈົ້າ. ນີ້ບໍ່ແມ່ນການສະແດງອອກເຖິງການຂາດຄວາມເຂົ້າໃຈຝ່າຍວິນຍານບໍ? ຄຳເວົ້າເຫຼົ່ານັ້ນແມ່ນຄວາມຈິງບໍ? ມັນກ່ຽວຂ້ອງກັບຄວາມຈິງບໍ? ບາງຄົນມັກເວົ້າວ່າ “ມີພຣະເຈົ້າຢູ່ເໜືອຫົວສາມຟຸດ” ແລະ “ຄວາມດີ ແລະ ຄວາມຊົ່ວຍ່ອມມີການຕອບແທນໃນທີ່ສຸດ; ມັນເປັນພຽງແຕ່ເລື່ອງຂອງເວລາ”. ຄຳເວົ້າເຫຼົ່ານີ້ແມ່ນຄວາມຈິງບໍ? (ບໍ່ແມ່ນ.) ພວກມັນມາຈາກໃສ? ມັນມີຢູ່ໃນພຣະທຳຂອງພຣະເຈົ້າບໍ? ພວກມັນມາຈາກວັດທະນະທຳທາງພຸດທະສາສະໜາ ແລະ ບໍ່ມີຫຍັງກ່ຽວຂ້ອງກັບການເຊື່ອໃນພຣະເຈົ້າ. ເຖິງວ່າຈະເປັນເຊັ່ນນັ້ນ, ຜູ້ຄົນກໍມັກຈະພະຍາຍາມດຶງດັນເອົາຄຳເວົ້າເຫຼົ່ານັ້ນມາປົນກັບຄວາມຈິງ; ນີ້ຄືການສະແດງອອກເຖິງການຂາດຄວາມເຂົ້າໃຈຝ່າຍວິນຍານ. ບາງຄົນມີຄວາມຕັ້ງໃຈໜ້ອຍໜຶ່ງທີ່ຈະເສຍສະລະຕົນເອງເພື່ອພຣະເຈົ້າ ແລະ ພວກເຂົາກໍເວົ້າວ່າ: “ເຮືອນຂອງພຣະເຈົ້າໄດ້ສົ່ງເສີມຂ້ອຍ, ພຣະເຈົ້າໄດ້ຍົກຊູຂ້ອຍ, ສະນັ້ນ ຂ້ອຍຕ້ອງເຮັດໃຫ້ສົມກັບຄຳທີ່ວ່າ ‘ສຸພາບບຸລຸດຈະສະຫຼະຊີວິດຂອງຕົນເພື່ອຜູ້ທີ່ເຂົ້າໃຈລາວ’”. ເຈົ້າບໍ່ແມ່ນສຸພາບບຸລຸດ ແລະ ພຣະເຈົ້າບໍ່ໄດ້ຂໍໃຫ້ເຈົ້າສະຫຼະຊີວິດຂອງເຈົ້າ. ມັນຈຳເປັນບໍທີ່ຈະຕ້ອງມີຈິດໃຈທີ່ອົງອາດກ້າຫານເຊັ່ນນັ້ນເມື່ອປະຕິບັດໜ້າທີ່? ຕອນເຈົ້າຍັງມີຊີວິດຢູ່ ເຈົ້າຍັງເຮັດໜ້າທີ່ຂອງຕົນບໍ່ສຳເລັດເລີຍ, ແລ້ວຕອນຕາຍໄປແລ້ວ ມັນຈະມີຄວາມຫວັງຫຍັງອີກ? ແລ້ວເຈົ້າຈະປະຕິບັດໜ້າທີ່ຂອງເຈົ້າໄດ້ແນວໃດ? ຄົນອື່ນເວົ້າວ່າ: “ໂດຍທຳມະຊາດແລ້ວຂ້ອຍເປັນຄົນຈົງຮັກພັກດີ, ຂ້ອຍເປັນຄົນທີ່ກ້າຫານ ແລະ ກະຕືລືລົ້ນ. ຂ້ອຍມັກທຸ່ມເທທຸກຢ່າງເພື່ອໝູ່ເພື່ອນຂອງຂ້ອຍ. ກັບພຣະເຈົ້າກໍຄືກັນ: ເນື່ອງຈາກພຣະເຈົ້າໄດ້ເລືອກ, ສົ່ງເສີມ ແລະ ຍົກຊູຂ້ອຍ, ຂ້ອຍຕ້ອງຕອບແທນພຣະຄຸນຂອງພຣະເຈົ້າ. ຂ້ອຍຈະທຸ່ມເທທຸກຢ່າງເພື່ອພຣະເຈົ້າຢ່າງແນ່ນອນ, ຈົນເຖິງຄວາມຕາຍຂອງຂ້ອຍ!” ນີ້ແມ່ນຄວາມຈິງບໍ? (ບໍ່ແມ່ນ.) ພຣະເຈົ້າໄດ້ກ່າວພຣະທຳຫຼາຍຢ່າງ, ເປັນຫຍັງພວກເຂົາຈຶ່ງບໍ່ຈື່ແມ່ນແຕ່ຂໍ້ດຽວ? ຕະຫຼອດເວລາ, ສິ່ງທີ່ພວກເຂົາໂອ້ລົມກໍເປັນພຽງ: “ບໍ່ຈຳເປັນຕ້ອງເວົ້າຫຍັງອີກ. ສຸພາບບຸລຸດຈະສະຫຼະຊີວິດຂອງຕົນເພື່ອຜູ້ທີ່ເຂົ້າໃຈລາວ ແລະ ຄົນເຮົາຕ້ອງທຸ່ມເທທຸກຢ່າງເພື່ອໝູ່ເພື່ອນ ແລະ ຈົງຮັກພັກດີ”. ພວກເຂົາບໍ່ສາມາດແມ່ນແຕ່ຈະເວົ້າຄຳວ່າ “ຕອບແທນຄວາມຮັກຂອງພຣະເຈົ້າ” ອອກມາໄດ້. ຫຼັງຈາກທີ່ໄດ້ຟັງຄຳເທດສະໜາ ແລະ ອ່ານພຣະທຳຂອງພຣະເຈົ້າມາຫຼາຍປີ, ພວກເຂົາບໍ່ຮູ້ຄວາມຈິງແມ່ນແຕ່ຢ່າງດຽວ ແລະ ພວກເຂົາບໍ່ສາມາດແມ່ນແຕ່ຈະເວົ້າຄຳສັບທາງວິນຍານສອງສາມຄຳໄດ້, ນີ້ຄືຄວາມເຂົ້າໃຈ ແລະ ນິຍາມພາຍໃນຂອງພວກເຂົາກ່ຽວກັບຄວາມຈິງ. ບອກເຮົາມາເບິ່ງ, ນີ້ບໍ່ແມ່ນເລື່ອງທີ່ໜ້າສົງສານບໍ? ມັນບໍ່ໜ້າຫົວຂວັນບໍ? ນີ້ບໍ່ແມ່ນການສະແດງອອກເຖິງການຂາດຄວາມເຂົ້າໃຈຝ່າຍວິນຍານບໍ? ຫຼັງຈາກທີ່ໄດ້ຟັງຄຳເທດສະໜາຫຼາຍຄັ້ງ, ພວກເຂົາບໍ່ເຂົ້າໃຈຄວາມຈິງ ແລະ ບໍ່ຮູ້ວ່າຄວາມຈິງແມ່ນຫຍັງ, ແຕ່ພວກເຂົາພັດໃຊ້ຄຳເວົ້າຂອງຜີປີສາດ, ຄຳເວົ້າທີ່ໜ້າຫົວຂວັນ, ໄຮ້ສາລະ ແລະ ໜ້າຫົວຂວັນທີ່ສຸດເຫຼົ່ານັ້ນມາແທນທີ່ຄວາມຈິງຢ່າງໜ້າດ້ານໄຮ້ຢາງອາຍ. ບໍ່ພຽງແຕ່ຄວາມຄິດ ແລະ ຄວາມເຂົ້າໃຈພາຍໃນຂອງພວກເຂົາຈະເປັນແບບນີ້, ພວກເຂົາຍັງເຜີຍແຜ່ ແລະ ສັ່ງສອນສິ່ງນີ້ໃຫ້ຄົນອື່ນຢູ່ຕະຫຼອດ, ເຮັດໃຫ້ຄົນອື່ນມີຄວາມເຂົ້າໃຈແບບດຽວກັນກັບພວກເຂົາ. ສິ່ງນີ້ບໍ່ໄດ້ມີລັກສະນະຂອງການກໍ່ໃຫ້ເກີດການຂັດຂວາງ ແລະ ການລົບກວນຢູ່ແດ່ບໍ? ເບິ່ງຄືວ່າຄົນເຫຼົ່ານີ້ທີ່ບໍ່ເຂົ້າໃຈຄວາມຈິງ ແລະ ຂາດຄວາມເຂົ້າໃຈຝ່າຍວິນຍານນັ້ນເປັນອັນຕະລາຍ, ພວກເຂົາສາມາດກໍ່ໃຫ້ເກີດການຂັດຂວາງ ແລະ ການລົບກວນ ແລະ ເຮັດສິ່ງໜ້າຫົວຂວັນ ແລະ ໄຮ້ສາລະໄດ້ທຸກເວລາ ແລະ ທຸກສະຖານທີ່. ມີການສະແດງອອກອື່ນໃດອີກແດ່ກ່ຽວກັບວິທີຜູ້ຄົນປະຕິບັດຕໍ່ຄວາມຈິງ? (ການດູຖູກຄວາມຈິງ, ຍອມຮັບພຽງແຕ່ສິ່ງທີ່ສອດຄ່ອງກັບແນວຄິດຂອງຕົນເອງ ແລະ ປະຕິເສດ ແລະ ບໍ່ຍອມປະຕິບັດສິ່ງທີ່ບໍ່ສອດຄ່ອງ.) ການຍອມຮັບ ແລະ ປະຕິບັດພຽງແຕ່ສິ່ງທີ່ສອດຄ່ອງກັບແນວຄິດຂອງຕົນເອງ ແລະ ຕໍ່ຕ້ານ ແລະ ປະນາມສິ່ງທີ່ບໍ່ສອດຄ່ອງທັງໝົດ, ນີ້ຄືທັດສະນະຄະຕິຢ່າງໜຶ່ງ. (ບໍ່ເຊື່ອວ່າຄວາມຈິງສາມາດແກ້ໄຂອຸປະນິໄສທີ່ເສື່ອມຊາມຂອງຕົນ ຫຼື ປ່ຽນແປງຕົນເອງໄດ້.) ການບໍ່ຍອມຮັບ ຫຼື ບໍ່ເຊື່ອໃນຄວາມຈິງກໍເປັນທັດສະນະຄະຕິຢ່າງໜຶ່ງເຊັ່ນກັນ. ການສະແດງອອກອີກຢ່າງໜຶ່ງກໍຄື ທັດສະນະຄະຕິ ແລະ ມຸມມອງຂອງຄົນເຮົາຕໍ່ຄວາມຈິງຈະປ່ຽນແປງໄປຕາມອາລົມ, ສະພາບແວດລ້ອມ ແລະ ຄວາມຮູ້ສຶກຂອງຕົນ. ສຳລັບຄົນເຫຼົ່ານີ້, ເມື່ອມື້ໃດທີ່ພວກເຂົາຮູ້ສຶກດີ ແລະ ມີກຳລັງໃຈ, ພວກເຂົາກໍຈະຄິດວ່າ “ຄວາມຈິງຊ່າງດີເລີດແທ້ໆ! ຄວາມຈິງຄືຄວາມເປັນຈິງຂອງສິ່ງທີ່ເປັນບວກທັງໝົດ, ເປັນສິ່ງທີ່ສົມຄວນທີ່ສຸດສຳລັບມະນຸດທີ່ຈະປະຕິບັດ ແລະ ເຜີຍແຜ່”. ເມື່ອອາລົມຂອງພວກເຂົາບໍ່ດີ, ພວກເຂົາກໍຈະຄິດວ່າ “ຄວາມຈິງແມ່ນຫຍັງ? ມີປະໂຫຍດຫຍັງແດ່ໃນການປະຕິບັດຄວາມຈິງ? ມັນສາມາດຫາເງິນໃຫ້ເຈົ້າໄດ້ບໍ? ຄວາມຈິງສາມາດປ່ຽນແປງຫຍັງໄດ້ແດ່? ຈະເກີດຫຍັງຂຶ້ນຖ້າເຈົ້າປະຕິບັດຄວາມຈິງ? ຂ້ອຍຈະບໍ່ປະຕິບັດມັນ, ແລ້ວມັນຊິແຕກຕ່າງຫຍັງ?” ທຳມະຊາດຂອງຜີປີສາດຂອງພວກເຂົາກໍຈະປາກົດອອກມາ. ການສະແດງອອກເຫຼົ່ານີ້ຄືອຸປະນິໄສ ແລະ ສະພາວະຕ່າງໆທີ່ຜູ້ຄົນເປີດເຜີຍໃນວິທີທີ່ພວກເຂົາປະຕິບັດຕໍ່ຄວາມຈິງ. ມີການສະແດງອອກທີ່ສະເພາະເຈາະຈົງອື່ນໃດອີກແດ່? (ບໍ່ປະຕິບັດຕໍ່ພຣະທຳຂອງພຣະເຈົ້າໃນຖານະຄວາມຈິງ ຫຼື ຊີວິດ ແຕ່ພັດວິເຄາະ ແລະ ກວດສອບພຣະທຳເຫຼົ່ານັ້ນ.) ມີການເຂົ້າຫາຕໍ່ພຣະທຳຂອງພຣະເຈົ້າດ້ວຍທັດສະນະຄະຕິແບບນັກວິຊາການ, ວິເຄາະ ແລະ ກວດສອບຄວາມຈິງໂດຍອີງໃສ່ຄວາມຮູ້ຂອງຕົນຢູ່ສະເໝີ ໂດຍບໍ່ມີທັດສະນະຄະຕິຂອງການຍອມຮັບ ແລະ ການອ່ອນນ້ອມເລີຍ. ສິ່ງເຫຼົ່ານີ້ກໍຄືຄວາມຫຍຸ້ງຍາກບໍ່ຫຼາຍກໍໜ້ອຍໃນການປະຕິບັດຕໍ່ຄວາມຈິງຂອງຜູ້ຄົນ ເຊິ່ງສາມາດນິຍາມ ແລະ ຕັ້ງເປັນຫົວຂໍ້ສະຫຼຸບໄດ້.

ເນື້ອໃນກ່ຽວກັບຄວາມຫຍຸ້ງຍາກຂອງທາງເຂົ້າຂອງຊີວິດຂອງພວກເຮົາມີທັງໝົດແປດດ້ານ ແລະ ພວກມັນກໍຄືຄວາມຫຍຸ້ງຍາກຫຼັກທີ່ກ່ຽວຂ້ອງກັບທາງເຂົ້າຂອງຊີວິດ ແລະ ການບັນລຸຄວາມລອດພົ້ນ. ສະພາວະ ແລະ ອຸປະນິໄສທີ່ຜູ້ຄົນເປີດເຜີຍອອກມາພາຍໃນແປດດ້ານນີ້ ລ້ວນແລ້ວແຕ່ຖືກເປີດໂປງໃນພຣະທຳຂອງພຣະເຈົ້າ; ພຣະເຈົ້າໄດ້ກຳນົດຂໍ້ກຳນົດສຳລັບຜູ້ຄົນ ແລະ ໄດ້ຊີ້ໃຫ້ເຫັນເສັ້ນທາງແຫ່ງການປະຕິບັດແກ່ພວກເຂົາ. ຖ້າຜູ້ຄົນສາມາດທຸ່ມເທຄວາມພະຍາຍາມໃສ່ພຣະທຳຂອງພຣະເຈົ້າ, ມີທັດສະນະຄະຕິທີ່ຈິງຈັງ, ທັດສະນະຄະຕິທີ່ປາຖະໜາ ແລະ ແບກຮັບພາລະສຳລັບທາງເຂົ້າຊີວິດຂອງຕົນເອງ, ແລ້ວໃນພຣະທຳຂອງພຣະເຈົ້າ, ພວກເຂົາກໍຈະສາມາດຊອກຫາຄວາມຈິງທີ່ກ່ຽວຂ້ອງເພື່ອແກ້ໄຂບັນຫາທັງແປດປະເພດນີ້ໄດ້ ແລະ ມີເສັ້ນທາງແຫ່ງການປະຕິບັດສຳລັບແຕ່ລະບັນຫາ. ບໍ່ມີບັນຫາໃດທີ່ເປັນສິ່ງທ້າທາຍທີ່ແກ້ໄຂບໍ່ໄດ້ ຫຼື ເປັນສິ່ງລີ້ລັບປະເພດໃດເລີຍ. ແນວໃດກໍຕາມ, ຖ້າເຈົ້າບໍ່ແບກຮັບພາລະໃດໆເລີຍສຳລັບທາງເຂົ້າຊີວິດຂອງຕົນເອງ ແລະ ບໍ່ສົນໃຈໃນຄວາມຈິງ ຫຼື ໃນການປ່ຽນແປງອຸປະນິໄສຂອງເຈົ້າເລີຍ, ແລ້ວບໍ່ວ່າພຣະທຳຂອງພຣະເຈົ້າຈະຊັດເຈນ ແລະ ຖືກຕ້ອງສໍ່າໃດ, ພຣະທຳເຫຼົ່ານັ້ນກໍຈະເປັນພຽງໂຕໜັງສື ແລະ ຫຼັກຄຳສອນສຳລັບເຈົ້າເທົ່ານັ້ນ. ຖ້າເຈົ້າບໍ່ສະແຫວງຫາ ຫຼື ປະຕິບັດຄວາມຈິງ, ແລ້ວບໍ່ວ່າເຈົ້າຈະມີບັນຫາຫຍັງກໍຕາມ, ເຈົ້າກໍຈະບໍ່ສາມາດຊອກຫາທາງອອກໄດ້, ເຊິ່ງຈະເຮັດໃຫ້ມັນຍາກຫຼາຍສຳລັບເຈົ້າທີ່ຈະບັນລຸຄວາມລອດພົ້ນ. ບາງທີເຈົ້າອາດຈະຍັງຄົງຢູ່ຂັ້ນຜູ້ອອກເຫື່ອແຮງຕະຫຼອດໄປ; ບາງທີເຈົ້າອາດຈະຍັງຄົງຢູ່ຂັ້ນທີ່ບໍ່ສາມາດບັນລຸຄວາມລອດພົ້ນໄດ້ເລີຍ ແລະ ຖືກພຣະເຈົ້າລັງກຽດ-ປະຕິເສດ ແລະ ກຳຈັດອອກຕະຫຼອດໄປ.

ຜົນກະທົບທາງລົບ ແລະ ຜົນຕາມມາຈາກວຽກງານຂອງຜູ້ນໍາປອມ

ເມື່ອເວົ້າເຖິງຄວາມຫຍຸ້ງຍາກທັງໝົດທີ່ຜູ້ຄົນພົບພໍ້ໃນທາງເຂົ້າຂອງຊີວິດຂອງພວກເຂົາ, ຜູ້ນໍາປອມເຮັດຫຍັງ? ເມື່ອຜູ້ຄົນຜະເຊີນກັບສະພາວະປະເພດໃດໜຶ່ງທີ່ຕົກຢູ່ໃນໜຶ່ງໃນຄວາມຫຍຸ້ງຍາກທັງແປດປະເພດນີ້, ຜູ້ນໍາປອມສາມາດແຍກແຍະໄດ້ບໍ ແລະ ໃຊ້ພຣະທຳຂອງພຣະເຈົ້າ ແລະ ຄວາມຮູ້ຈາກປະສົບການຂອງຕົນເອງເພື່ອແກ້ໄຂບັນຫາຂອງຄົນເຫຼົ່ານີ້? ໜ້າເສຍດາຍ, ເມື່ອຜູ້ຄົນພົບພໍ້ຄວາມຫຍຸ້ງຍາກ, ຜູ້ນໍາປອມເຫຼົ່ານີ້ພຽງແຕ່ເຮັດແບບຜິວເຜີນ, ພຽງແຕ່ໃຫ້ຄຳເວົ້າທີ່ຕື້ນເຂີນ, ບໍ່ຕົງປະເດັນ ແລະ ບໍ່ກ່ຽວຂ້ອງ ເຊິ່ງບໍ່ມີຫຍັງກ່ຽວຂ້ອງກັບອຸປະນິໄສ ແລະ ຄວາມຫຍຸ້ງຍາກທີ່ແທ້ຈິງຂອງພວກເຂົາ ເພື່ອແກ້ໄຂບັນຫາຂອງພວກເຂົາ. ຕົວຢ່າງ: ຜູ້ນໍາປອມມັກຈະເວົ້າວ່າ: “ເຈົ້າຈັ່ງແມ່ນບໍ່ຮັກຄວາມຈິງ!” ນີ້ຄືວິທີທີ່ພວກເຂົາພະຍາຍາມແກ້ໄຂຄວາມຫຍຸ້ງຍາກທີ່ແທ້ຈິງຂອງຜູ້ຄົນ ແລະ ກໍານົດລັກສະນະແກ່ນແທ້ຂອງພວກເຂົາ. ພວກເຂົາບໍ່ສາມາດຊ່ວຍໃຫ້ຜູ້ຄົນຊອກຫາຄຳຕອບໃນພຣະທຳຂອງພຣະເຈົ້າໄດ້ ແມ່ນແຕ່ສຳລັບບັນຫາ ຫຼື ສະພາວະເລັກນ້ອຍ ແລະ ພວກເຂົາກໍບໍ່ສາມາດແກ້ໄຂມັນໄດ້ໂດຍການໂອ້ລົມກ່ຽວກັບຄວາມຈິງ. ແທນທີ່ຈະເປັນແນວນັ້ນ, ພວກເຂົາພັດເວົ້າຄຳເວົ້າທີ່ເປັນຫຼັກຄຳສອນ ແລະ ບໍ່ກ່ຽວຂ້ອງ ຫຼື ພວກເຂົາກໍຈັບເອົາບັນຫາ ແລະ ເຮັດເລື່ອງນ້ອຍໃຫ້ເປັນເລື່ອງໃຫຍ່ ເພື່ອຕັດສິນຕີຕາຄົນແບບບໍ່ໃຫ້ມີທາງແກ້ໄຂ ໂດຍບໍ່ໃຫ້ໂອກາດພວກເຂົາກັບໃຈ. ໃນຄວາມເປັນຈິງແລ້ວ, ຖ້າຄົນໃດໜຶ່ງມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ ແລະ ມີຄວາມເຂົ້າໃຈຝ່າຍວິນຍານ, ພວກເຂົາກໍຈະສາມາດຊອກຫາການເປີດໂປງຂອງພຣະເຈົ້າກ່ຽວກັບສະພາວະທັງແປດດ້ານນີ້ໄດ້ໃນພຣະທຳຂອງພຣະອົງ, ມັນບໍ່ແມ່ນເລື່ອງຍາກ. ແນວໃດກໍຕາມ, ເພາະວ່າຜູ້ນໍາປອມຂາດຄວາມເຂົ້າໃຈຝ່າຍວິນຍານ, ມີຄວາມສາມາດຕໍ່າ ແລະ ຂາດຄວາມສາມາດໃນການຢັ່ງຮູ້, ບວກກັບຄວາມຈິງທີ່ວ່າບາງຄົນໃນພວກເຂົາເປັນພຽງຄົນທີ່ກະຕືລືລົ້ນ, ກະຕືລືລົ້ນທີ່ຈະກະທຳ, ໜ້າຊື່ໃຈຄົດ ແລະ ທຳທ່າເປັນຄົນຝ່າຍວິນຍານ, ພວກເຂົາຈຶ່ງບໍ່ສາມາດແກ້ໄຂບັນຫາຂອງຄົນອື່ນໄດ້ເລີຍ. ເມື່ອເວົ້າເຖິງບັນຫາຕ່າງໆທີ່ຜູ້ຄົນພົບພໍ້, ຜູ້ນໍາປອມກໍຈະແນະນຳພວກເຂົາ ໂດຍກ່າວວ່າ: “ພາລະກິດຂອງພຣະເຈົ້າໄດ້ກ້າວໜ້າໄປເຖິງຂັ້ນນີ້ແລ້ວ; ເປັນຫຍັງເຈົ້າຈຶ່ງຍັງອິດສາ ແລະ ຖຽງກັບຄົນອື່ນຢູ່? ເຈົ້າມີເວລາສຳລັບເລື່ອງນັ້ນບໍ? ການຕໍ່ສູ້ເພື່ອເລື່ອງນັ້ນມີປະໂຫຍດຫຍັງ? ເຈົ້າບໍ່ສູ້ເພື່ອມັນຈະເປັນຫຍັງໄປ?” “ພາລະກິດຂອງພຣະເຈົ້າໄດ້ມາເຖິງຂັ້ນນີ້ແລ້ວ, ແຕ່ເຈົ້າຍັງມີອາລົມອ່ອນໄຫວຫຼາຍ ແລະ ເຈົ້າກໍຕັດໃຈບໍ່ໄດ້. ບໍ່ຊ້າກໍໄວ, ຄວາມຮູ້ສຶກເຫຼົ່ານີ້ຈະເປັນຄວາມຕາຍໃຫ້ກັບເຈົ້າ!” “ພາລະກິດຂອງພຣະເຈົ້າໄດ້ມາເຖິງຂັ້ນນີ້ແລ້ວ, ສະນັ້ນ ເປັນຫຍັງເຈົ້າຈຶ່ງຍັງກັງວົນເລື່ອງອາຫານ ແລະ ເຄື່ອງນຸ່ງຢູ່? ເຈົ້າບໍ່ນຸ່ງກະໂປ່ງໂຕໜຶ່ງບໍ່ໄດ້ບໍ? ເຈົ້າບໍ່ຊື້ເກີບໜັງຄູ່ໜຶ່ງບໍ່ໄດ້ບໍ? ເຈົ້າຄວນໃສ່ໃຈພຣະທຳຂອງພຣະເຈົ້າ ແລະ ໜ້າທີ່ຂອງເຈົ້າໃຫ້ຫຼາຍຂຶ້ນ!” “ເມື່ອມີຫຍັງເກີດຂຶ້ນກັບເຈົ້າ, ຈົ່ງອະທິຖານຫາພຣະເຈົ້າໃຫ້ຫຼາຍຂຶ້ນ. ບໍ່ວ່າຈະເກີດຫຍັງຂຶ້ນກັບເຈົ້າ, ມີບົດຮຽນໜຶ່ງຄື: ການຮຽນຮູ້ທີ່ຈະອ່ອນນ້ອມຕໍ່ພຣະເຈົ້າ ແລະ ເຂົ້າໃຈອຳນາດສູງສຸດ ແລະ ການຈັດແຈງຂອງພຣະອົງ”. ຄຳແນະນຳນີ້ສາມາດແກ້ໄຂບັນຫາທີ່ແທ້ຈິງໄດ້ບໍ? ມັນບໍ່ສາມາດເລີຍ. ຖ້າບໍ່ດັ່ງນັ້ນ ພວກເຂົາກໍຈະເວົ້າວ່າ: “ມະນຸດຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ໂດຍການມີອາລົມອ່ອນໄຫວ, ເຈົ້າບໍ່ໄດ້ກະບົດຕໍ່ພຣະເຈົ້າບໍ? ໂດຍການບໍ່ຮູ້ຈັກຕົນເອງ, ເຈົ້າບໍ່ໄດ້ກະບົດຕໍ່ພຣະເຈົ້າບໍ?” ບໍ່ວ່າບັນຫາທີ່ກຳລັງຜະເຊີນຢູ່ຈະເປັນຫຍັງກໍຕາມ, ຜູ້ນໍາປອມກໍບໍ່ຮູ້ວິທີໂອ້ລົມຄວາມຈິງເພື່ອໄຈ້ແຍກແກ່ນແທ້ ຫຼື ສະພາວະຂອງຄົນ, ພວກເຂົາບໍ່ສາມາດເບິ່ງທະລຸໄດ້ວ່າສະພາວະຂອງຜູ້ຄົນເກີດຂຶ້ນໄດ້ແນວໃດ ແລະ ຈາກນັ້ນ, ໂດຍອີງໃສ່ສະພາວະຂອງພວກເຂົາ, ກໍໂອ້ລົມຄວາມຈິງເພື່ອແກ້ໄຂບັນຫາຂອງພວກເຂົາ, ໃຫ້ການຊ່ວຍເຫຼືອ ແລະ ການສະໜອງທີ່ເໝາະສົມ. ແທນທີ່ຈະເປັນແນວນັ້ນ, ພວກເຂົາພັດເວົ້າສິ່ງດຽວກັນຢູ່ສະເໝີ: “ຈົ່ງຮັກພຣະເຈົ້າ! ຈົ່ງເຮັດວຽກໜັກເພື່ອປະຕິບັດໜ້າທີ່ຂອງເຈົ້າ, ເຈົ້າຕ້ອງຈົງຮັກພັກດີຕໍ່ພຣະເຈົ້າ ແລະ ອະທິຖານໃຫ້ຫຼາຍຂຶ້ນເມື່ອເຈົ້າພົບບັນຫາ!” “ທຸກສິ່ງຢູ່ໃນອຳນາດສູງສຸດ ແລະ ການຈັດແຈງຂອງພຣະເຈົ້າ. ທຸກສິ່ງຢູ່ໃນພຣະຫັດຂອງພຣະເຈົ້າ!” “ຖ້າເຈົ້າບໍ່ສະແຫວງຫາຄວາມຈິງ, ມັນກໍຈະບໍ່ໄດ້ຜົນ. ເຈົ້າຕ້ອງອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ. ພຣະທຳຂອງພຣະເຈົ້າເຮັດໃຫ້ທຸກສິ່ງຊັດເຈນ, ແຕ່ຜູ້ຄົນຈັ່ງແມ່ນບໍ່ຮັກຄວາມຈິງ!” “ໄພພິບັດໃກ້ເຂົ້າມາແລ້ວ, ຈຸດຈົບຂອງທຸກສິ່ງໃກ້ເຂົ້າມາແລ້ວ ແລະ ພາລະກິດຂອງພຣະເຈົ້າກຳລັງຈະສິ້ນສຸດລົງ, ແຕ່ເຈົ້າກໍບໍ່ຮ້ອນໃຈ. ມະນຸດເຫຼືອເວລາອີກຈັກມື້? ລາຊະອານາຈັກຂອງພຣະເຈົ້າໄດ້ມາເຖິງແລ້ວ!” ຜູ້ນໍາປອມພຽງແຕ່ເວົ້າຄຳເວົ້າທີ່ບໍ່ຕົງປະເດັນເຫຼົ່ານີ້, ບໍ່ເຄີຍວິເຄາະ ແລະ ໄຈ້ແຍກບັນຫາຕ່າງໆຢ່າງສະເພາະເຈາະຈົງ ຫຼື ໃຫ້ການສະໜອງ ຫຼື ການຊ່ວຍເຫຼືອທີ່ແທ້ຈິງແກ່ຜູ້ຄົນ. ພວກເຂົາຊອກຫາພຽງແຕ່ຂໍ້ພຣະທຳສອງສາມຂໍ້ຈາກພຣະທຳຂອງພຣະເຈົ້າເພື່ອອ່ານ ຫຼື ບໍ່ດັ່ງນັ້ນພວກເຂົາກໍໃຫ້ຄຳແນະນຳທີ່ບໍ່ກ່ຽວຂ້ອງເພື່ອຈັດການກັບພວກເຂົາ. ໃນທີ່ສຸດແລ້ວຈະເກີດຫຍັງຂຶ້ນ? ພາຍໃຕ້ການທຳຮ້າຍຂອງຜູ້ນໍາປອມ, ຜູ້ຄົນບໍ່ພຽງແຕ່ບໍ່ຮູ້ຈັກອຸປະນິໄສທີ່ເສື່ອມຊາມຂອງຕົນເອງ, ພວກເຂົາຍັງບໍ່ຮູ້ວ່າລັກສະນະຂອງຕົນເອງເປັນແນວໃດ, ພວກເຂົາເປັນຄົນປະເພດໃດ ແລະ ມີທຳມະຊາດ-ແກ່ນແທ້ອັນໃດ; ພວກເຂົາບໍ່ຊັດເຈນວ່າຄວາມສາມາດຂອງຕົນເອງເປັນແນວໃດ, ພວກເຂົາມີຄວາມສາມາດໃນການຢັ່ງຮູ້ ຫຼື ບໍ່ ຫຼື ພວກເຂົາກຳລັງເດີນຢູ່ໃນເສັ້ນທາງໃດ. ພວກເຂົາຍັງຍຶດໝັ້ນກັບສິ່ງທາງໂລກ ແລະ ສິ່ງທີ່ທັນສະໄໝທີ່ພວກເຂົາຮັກ ແລະ ໃຫ້ຄຸນຄ່າໃນໃຈຂອງພວກເຂົາ ແລະ ບໍ່ມີໃຜຊ່ວຍໃຫ້ພວກເຂົາເຂົ້າໃຈ, ໄຈ້ແຍກ ແລະ ວິເຄາະສິ່ງເຫຼົ່ານີ້. ສິ່ງເຫຼົ່ານີ້ຄືຜົນຕາມມາຈາກວຽກງານຂອງຜູ້ນໍາປອມ. ເມື່ອມີບັນຫາເກີດຂຶ້ນ, ພວກເຂົາບໍ່ວ່າຈະຕຳໜິຄົນ, ປະນາມ ແລະ ກ່າວຫາຢ່າງຜິດໆຕາມອຳເພີໃຈ ຫຼື ພວກເຂົາກໍໃຫ້ຄຳແນະນຳ ແລະ ບົດຮຽນທີ່ບໍ່ຕົງປະເດັນແກ່ຜູ້ຄົນ ຫຼື ພວກເຂົາກໍໃຊ້ພຣະທຳຂອງພຣະເຈົ້າເພື່ອປຽບທຽບແບບບັງຄັບ ແລະ ບໍ່ຖືກຕ້ອງ. ຜູ້ທີ່ໄດ້ຍິນພວກເຂົາກໍຄິດວ່າ: “ຂ້ອຍຮູ້ສຶກຄືກັບວ່າຂ້ອຍເຂົ້າໃຈ ແຕ່ກໍຄືກັບວ່າຂ້ອຍບໍ່ເຂົ້າໃຈ, ຄືກັບວ່າຂ້ອຍອາດຈະເຂົ້າໃຈສິ່ງທີ່ພວກເຂົາເວົ້າ ແຕ່ຂ້ອຍກໍອາດຈະບໍ່ເຂົ້າໃຈ. ເປັນຫຍັງຈຶ່ງເປັນເຊັ່ນນັ້ນ? ທຸກໆຢ່າງທີ່ຜູ້ນໍາເວົ້າແມ່ນຖືກຕ້ອງ ແຕ່ເປັນຫຍັງຂ້ອຍຈຶ່ງບໍ່ສາມາດແກ້ໄຂບັນຫານີ້ທີ່ຢູ່ໃນຫົວໃຈຂອງຂ້ອຍໄດ້? ເປັນຫຍັງຂ້ອຍຈຶ່ງບໍ່ສາມາດຊອກຫາທາງແກ້ໄຂຄວາມຫຍຸ້ງຍາກນີ້ໄດ້? ເປັນຫຍັງຂ້ອຍຈຶ່ງຍັງຄິດແບບນີ້ ແລະ ຕ້ອງການເຮັດສິ່ງເຫຼົ່ານີ້ຢູ່? ເປັນຫຍັງຂ້ອຍຈຶ່ງບໍ່ສາມາດເຂົ້າໃຈໄດ້ວ່າແກ່ນແທ້ ແລະ ຮາກເຫງົ້າຂອງບັນຫາຢູ່ບ່ອນໃດ? ຜູ້ນໍາເວົ້າວ່າຂ້ອຍບໍ່ຮັກຄວາມຈິງ ແລະ ຂ້ອຍກໍຍອມຮັບວ່າຂ້ອຍບໍ່ຮັກ, ແຕ່ເປັນຫຍັງຂ້ອຍຈຶ່ງບໍ່ສາມາດອອກຈາກສະພາວະນີ້ໄດ້?” ຜູ້ນໍາເຫຼົ່ານີ້ໄດ້ມີຜົນຫຍັງແດ່ບໍ? ເຖິງແມ່ນວ່າພວກເຂົາຈະໄດ້ເວົ້າ ແລະ ເຮັດວຽກ, ມັນກໍເປັນຄວາມສັບສົນວຸ້ນວາຍທັງໝົດ ແລະ ມັນບໍ່ໄດ້ມີຜົນຕາມທີ່ຄວນຈະເປັນ. ພວກເຂົາບໍ່ໄດ້ເຮັດໃຫ້ຜູ້ຄົນເຂົ້າໃຈເຈດຕະນາຂອງພຣະເຈົ້າ, ປຽບທຽບຕົນເອງກັບພຣະທຳຂອງພຣະເຈົ້າ, ເຂົ້າໃຈສະພາວະຂອງພວກເຂົາຢ່າງຖືກຕ້ອງ ຫຼື ແກ້ໄຂຄວາມຫຍຸ້ງຍາກຂອງຕົນເອງ. ສ່ວນຄົນທີ່ດື້ດ້ານ, ໜ້າບໍ່ອາຍທີ່ບໍ່ຍອມຮັບຄວາມຈິງເລີຍ, ເມື່ອພວກເຂົາໄດ້ຍິນຜູ້ນໍາເຫຼົ່ານີ້ຕັກເຕືອນພວກເຂົາຢ່າງຈິງຈັງ ແລະ ອົດທົນ, ພວກເຂົາກໍຮູ້ສຶກລັງກຽດທີ່ສຸດ. ໃນເວລາດຽວກັນ, ພວກເຂົາກໍຮຽນແບບຄຳເວົ້າທີ່ຜູ້ນໍາເຫຼົ່ານີ້ເວົ້າ, ຫຼັງຈາກທີ່ຜູ້ນໍາເວົ້າສ່ວນທຳອິດຈົບ, ຄົນເຫຼົ່ານີ້ກໍສາມາດຕໍ່ສ່ວນຕໍ່ໄປໄດ້ ແລະ ພວກເຂົາກໍເລີ່ມບໍ່ອົດທົນຢ່າງໄວວາ ໂດຍກ່າວວ່າ: “ຢ່າເວົ້າຕໍ່ໄປ. ຂ້ອຍເຂົ້າໃຈທຸກຢ່າງທີ່ເຈົ້າກຳລັງເວົ້າແລ້ວ. ຖ້າເຈົ້າເວົ້າຕໍ່ໄປ, ຂ້ອຍຈະຮູ້ສຶກປວດຮາກ ແລະ ຢາກຮາກ!” ຜູ້ນໍາກໍຍັງເວົ້າຕໍ່ໄປວ່າ: “ເຈົ້າຈັ່ງແມ່ນບໍ່ຮັກຄວາມຈິງ. ຖ້າເຈົ້າຮັກຄວາມຈິງ, ເຈົ້າກໍຈະເຂົ້າໃຈທຸກຢ່າງທີ່ຂ້ອຍເວົ້າ”. ພວກເຂົາກໍຕອບໂຕ້ວ່າ: “ບໍ່ວ່າຂ້ອຍຈະຮັກຄວາມຈິງ ຫຼື ບໍ່ກໍຕາມ, ເຈົ້າກໍໄດ້ເວົ້າຄຳເວົ້າເຫຼົ່ານີ້ຊໍ້າແລ້ວຊໍ້າອີກຫຼາຍຄັ້ງ, ບໍ່ມີຫຍັງໃໝ່ໃນນັ້ນ ແລະ ຂ້ອຍກໍເບື່ອທີ່ຈະຟັງແລ້ວ!” ຜູ້ນໍາປອມເຮັດວຽກໃນລັກສະນະນີ້, ຍຶດໝັ້ນກັບລະບຽບການຢ່າງເຄັ່ງຄັດ ແລະ ຍຶດຕິດກັບປະໂຫຍກບາງປະໂຫຍກ, ລົ້ມເຫຼວຢ່າງສິ້ນເຊີງໃນການແກ້ໄຂຄວາມຫຍຸ້ງຍາກທີ່ແທ້ຈິງຂອງຜູ້ຄົນ. ຖ້າຄົນໃດໜຶ່ງມີແນວຄິດຕໍ່ພຣະເຈົ້າ, ຜູ້ນໍາປອມກໍຈະເວົ້າວ່າຄົນນັ້ນບໍ່ຮູ້ຈັກຕົນເອງ. ຖ້າຄົນໃດໜຶ່ງມີຄວາມເປັນມະນຸດທີ່ບໍ່ດີ, ບໍ່ສາມາດເຂົ້າກັບຄົນອື່ນໄດ້ ແລະ ຂາດຄວາມສຳພັນລະຫວ່າງບຸກຄົນທີ່ປົກກະຕິ, ຜູ້ນໍາປອມກໍຈະເວົ້າວ່າທັງພວກເຂົາ ແລະ ອີກຝ່າຍໜຶ່ງກໍມີສ່ວນຜິດ, ສັ່ງສອນທັງສອງຝ່າຍ, ໂດຍໂທດທັງສອງຝ່າຍ ໂດຍກ່າວວ່າ: “ເອົາລະ, ຕອນນີ້ພວກເຈົ້າທັງສອງສະເໝີກັນແລ້ວ. ພວກເຮົາຕ້ອງມີຄວາມຍຸຕິທຳ ແລະ ສົມເຫດສົມຜົນໃນການກະທຳຂອງພວກເຮົາ, ປະຕິບັດຕໍ່ທຸກຄົນຢ່າງເທົ່າທຽມກັນໂດຍບໍ່ມີອະຄະຕິ. ໃຜກໍຕາມທີ່ເວົ້າມີເຫດຜົນກໍຄືຜູ້ທີ່ຮັກຄວາມຈິງ, ໃນຂະນະທີ່ຜູ້ທີ່ເວົ້າບໍ່ມີເຫດຜົນກໍຄວນປິດປາກ, ເວົ້າໜ້ອຍລົງ ແລະ ເຮັດຫຼາຍຂຶ້ນໃນອະນາຄົດ. ໃຜກໍຕາມທີ່ເວົ້າຖືກຕ້ອງກໍຄວນຖືກຮັບຟັງຫຼາຍຂຶ້ນ”. ນີ້ແມ່ນການແກ້ໄຂບັນຫາບໍ? ນີ້ແມ່ນການເຮັດວຽກບໍ? ນີ້ບໍ່ແມ່ນພຽງແຕ່ການປອບໃຈເດັກນ້ອຍ ແລະ ຫຼອກລວງຜູ້ຄົນບໍ? ຜູ້ນໍາປອມອາດຈະເບິ່ງຄືວ່າຫຍຸ້ງຢູ່ ແຕ່ພວກເຂົາບໍ່ສາມາດແກ້ໄຂບັນຫາຂອງໃຜໄດ້. ວຽກງານຂອງພວກເຂົາມີປະສິດທິຜົນສໍ່າໃດ? ມັນໄຮ້ຄ່າ ແລະ ໄຮ້ສາລະ! ສິ່ງເຫຼົ່ານີ້ຄືການກະທຳຂອງຜູ້ບໍ່ເຊື່ອ.

ໃນຕະຫຼອດປະສົບການຂອງຜູ້ຄົນໃນການເຊື່ອໃນພຣະເຈົ້າ, ພວກເຂົາມັກຈະພົບພໍ້ຄວາມຫຍຸ້ງຍາກບາງຢ່າງ ແລະ ຜູ້ນໍາປອມກໍບໍ່ສາມາດແກ້ໄຂບັນຫາໃດໆໄດ້ເລີຍ. ຜູ້ນໍາປອມບໍ່ສາມາດແມ່ນແຕ່ຈະແກ້ໄຂຄວາມຫຍຸ້ງຍາກທີ່ເຫັນໄດ້ຊັດເຈນບາງຢ່າງທີ່ສາມາດແກ້ໄຂໄດ້ດ້ວຍຄຳເວົ້າພຽງສອງສາມຄຳ ແລະ ພວກເຂົາຍັງເຮັດເລື່ອງນ້ອຍໃຫ້ເປັນເລື່ອງໃຫຍ່ ແລະ ເຮັດໃຫ້ບັນຫານ້ອຍໆກາຍເປັນບັນຫາໃຫຍ່. ບາງຄົນບໍ່ແມ່ນຄົນຊົ່ວ, ພຽງແຕ່ໃນດ້ານຄວາມເປັນມະນຸດຂອງພວກເຂົາ, ພວກເຂົາຂາດມາລະຍາດໜ້ອຍໜຶ່ງ, ບໍ່ເຂົ້າໃຈມາລະຍາດພື້ນຖານ ແລະ ມີທ່າທີແບບນັກເລງເລັກນ້ອຍ. ຜູ້ນໍາປອມກໍເອົາບັນຫາເລັກນ້ອຍເຫຼົ່ານີ້ມາເຮັດເປັນເລື່ອງໃຫຍ່, ໃຫ້ອ້າຍເອື້ອຍນ້ອງມາປຶກສາຫາລື, ຕຳໜິ ແລະ ປະນາມພວກເຂົາ, ທັງໝົດນີ້ກໍເພື່ອຈຸດປະສົງທີ່ຈະສ້າງຄວາມປະທັບໃຈທີ່ບໍ່ລືມໃຫ້ກັບຄົນເຫຼົ່ານັ້ນ ເພື່ອວ່າພວກເຂົາຈະບໍ່ກ້າປະພຶດຕົວແບບນັ້ນອີກ. ສິ່ງນີ້ຈຳເປັນບໍ? ນີ້ແມ່ນວິທີແກ້ໄຂບັນຫາບໍ? ນີ້ແມ່ນການໃຊ້ຄວາມຈິງເພື່ອແກ້ໄຂບັນຫາບໍ? (ບໍ່ແມ່ນ.) ຕາບໃດທີ່ບໍ່ມີບັນຫາໃຫຍ່ໃນຄວາມເປັນມະນຸດຂອງຄົນໃດໜຶ່ງ ແລະ ຄົນຜູ້ນັ້ນບໍ່ແມ່ນຄົນຊົ່ວ ແລະ ສາມາດເສຍສະລະຕົນເອງຢ່າງຈິງໃຈໄດ້, ແລ້ວພາຍໃຕ້ສະຖານະການທີ່ພວກເຂົາຍອມຮັບ, ມັນກໍພຽງພໍແລ້ວທີ່ຈະສືບຕໍ່ເຮັດວຽກກັບພວກເຂົາ, ໃຫ້ຄຳເຕືອນ, ການຊ່ວຍເຫຼືອ, ການໂອ້ລົມ ແລະ ການສະໜັບສະໜູນແກ່ພວກເຂົາ. ຖ້າຜູ້ຄົນປະພຶດຕົວແບບນີ້ຢ່າງສະໝໍ່າສະເໝີ, ແລ້ວພວກເຂົາກໍມີບັນຫາກັບລັກສະນະຂອງຕົນ ຫຼື ມີອຸປະນິໄສທີ່ໂຫດຮ້າຍ ແລະ ຈາກນັ້ນ ການລິຮານ ແລະ ການລົງວິໄນຢ່າງເຂັ້ມງວດກໍເປັນສິ່ງຈຳເປັນ. ຖ້າພວກເຂົາປະຕິເສດທີ່ຈະຍອມຮັບສິ່ງນີ້, ໜ້າທີ່ຂອງພວກເຂົາກໍຄວນຖືກລະງັບ ຫຼື ພວກເຂົາກໍຄວນຖືກກຳຈັດອອກ. ຜູ້ນໍາປອມບໍ່ສາມາດເບິ່ງທະລຸເຖິງສິ່ງນີ້ໄດ້ ແລະ ພວກເຂົາກໍຈະບໍ່ກະທຳໃນລັກສະນະນີ້; ເມື່ອພວກເຂົາພົບພໍ້ຄົນຊົ່ວເຊັ່ນນີ້, ພວກເຂົາກໍປະຕິບັດຕໍ່ພວກເຂົາຄືກັບອ້າຍເອື້ອຍນ້ອງ, ໃຫ້ການຊ່ວຍເຫຼືອ ແລະ ການສະໜັບສະໜູນແກ່ພວກເຂົາ. ນີ້ແມ່ນການເຮັດວຽກບໍ? ນີ້ແມ່ນການໃຊ້ຄວາມຈິງເພື່ອແກ້ໄຂບັນຫາບໍ? (ບໍ່ແມ່ນ.) ວຽກງານຂອງຜູ້ນໍາປອມນັ້ນໄຮ້ສາລະ, ເປັນເດັກນ້ອຍ ແລະ ໜ້າຫົວຂວັນ ແລະ ບໍ່ມີຫຍັງເລີຍທີ່ສອດຄ່ອງກັບເຈດຕະນາຂອງພຣະເຈົ້າ. ໃນທຸກສິ່ງທີ່ພວກເຂົາເຮັດ, ເຈົ້າສາມາດເຫັນໄດ້ວ່າພວກເຂົາເປັນຄົນບໍ່ມີຄວາມຊຳນານ, ພວກເຂົາຂາດຄວາມເຂົ້າໃຈຝ່າຍວິນຍານ ແລະ ກະທຳຢ່າງຊະຊາຍໂດຍບໍ່ມີຫຼັກການ. ເຊັ່ນດຽວກັນ, ພວກເຂົາບໍ່ສາມາດເບິ່ງທະລຸ ຫຼື ກຳແໜ້ນຄວາມຫຍຸ້ງຍາກຕ່າງໆທີ່ຜູ້ຄົນພົບພໍ້ໃນທາງເຂົ້າຂອງຊີວິດຂອງພວກເຂົາໄດ້ຢ່າງຖືກຕ້ອງ. ດັ່ງນັ້ນ, ການພະຍາຍາມແກ້ໄຂຂອງພວກເຂົາຈຶ່ງເບິ່ງຄືວ່າງຸ່ມງ່າມ, ໂງ່ຈ້າ ແລະ ຄືກັບຄົນບໍ່ມີຄວາມຊຳນານຢ່າງບໍ່ໜ້າເຊື່ອ. ຜູ້ທີ່ຍອມຮັບການຊ່ວຍເຫຼືອຂອງພວກເຂົາກໍຮູ້ສຶກອຶດອັດ ແລະ ຖືກກົດດັນເຊັ່ນກັນ. ເມື່ອເວລາຜ່ານໄປ, ບາງຄົນເຖິງກັບສູນເສຍຄວາມເຊື່ອ ໂດຍກ່າວວ່າ: “ຜູ້ນໍາໄດ້ໂອ້ລົມກັບຂ້ອຍຫຼາຍຄັ້ງແລ້ວ, ສະນັ້ນ ເປັນຫຍັງຂ້ອຍຈຶ່ງບໍ່ປ່ຽນແປງ? ເປັນຫຍັງຂ້ອຍຈຶ່ງກັບໄປເປັນຄືເກົ່າຢູ່ເລື້ອຍ? ມັນເປັນຍ້ອນວ່າຄວາມເປັນມະນຸດຂອງຂ້ອຍບໍ່ດີເປັນພິເສດ ແລະ ຂ້ອຍບໍ່ສາມາດຖືກຊ່ວຍໃຫ້ລອດພົ້ນໄດ້ບໍ?” ບາງຄົນເຖິງກັບມີຄວາມສົງໄສ ໂດຍກ່າວວ່າ: “ມີຫຍັງຜິດປົກກະຕິກັບຈິດວິນຍານຂອງຂ້ອຍບໍ? ວິນຍານຊົ່ວຊ້າກຳລັງເຮັດວຽກຢູ່ໃນຕົວຂ້ອຍບໍ? ພຣະເຈົ້າຈະບໍ່ຊ່ວຍຂ້ອຍໃຫ້ລອດພົ້ນບໍ? ນັ້ນບໍ່ໄດ້ໝາຍຄວາມວ່າຂ້ອຍໝົດຫວັງແລ້ວບໍ?” ສິ່ງເຫຼົ່ານີ້ຄືຜົນຕາມມາຈາກວຽກງານຂອງຜູ້ນໍາປອມ. ໃນວຽກງານຂອງພວກເຂົາ, ພວກເຂົາສັບສົນເລື່ອງໜຶ່ງກັບອີກເລື່ອງໜຶ່ງ ແລະ ພວກເຂົາກະທຳໃນລັກສະນະທີ່ໜ້າຫົວຂວັນ, ໄຮ້ສາລະ, ໂງ່ຈ້າ ແລະ ງຸ່ມງ່າມ, ເຊິ່ງໃນທີ່ສຸດກໍນໍາໄປສູ່ການທີ່ຄວາມຫຍຸ້ງຍາກຕ່າງໆທີ່ຄົນບາງຄົນທີ່ສະແຫວງຫາຄວາມຈິງຢ່າງແທ້ຈິງປະເຊີນຢູ່ນັ້ນບໍ່ໄດ້ຮັບການແກ້ໄຂທັນເວລາ. ສິ່ງນີ້ກໍເຮັດໃຫ້ເກີດຄວາມຄິດລົບ ແລະ ຄວາມອ່ອນແອຂຶ້ນໃນຄົນເຫຼົ່ານັ້ນ, ພ້ອມທັງແນວຄິດ ແລະ ຄວາມເຂົ້າໃຈຜິດບາງຢ່າງກ່ຽວກັບພຣະເຈົ້າ ແລະ ພາລະກິດຂອງພຣະອົງ. ພວກເຂົາເວົ້າວ່າ: “ຂ້ອຍໄດ້ອ່ານພຣະທຳຂອງພຣະເຈົ້າຫຼາຍແລ້ວ, ສະນັ້ນ ເປັນຫຍັງບັນຫາຂອງຂ້ອຍຈຶ່ງບໍ່ສາມາດແກ້ໄຂໄດ້? ພຣະທຳຂອງພຣະເຈົ້າສາມາດຊ່ວຍໃຫ້ລອດພົ້ນ ແລະ ປ່ຽນແປງຜູ້ຄົນໄດ້ແທ້ບໍ?” ໃຈຂອງພວກເຂົາກໍເກີດຄວາມສົງໄສ ແລະ ພວກເຂົາກໍຕົກຢູ່ໃນຄວາມສັບສົນ. ສະນັ້ນ, ເມື່ອຜູ້ນໍາປອມເຮັດວຽກ, ພວກເຂົາບໍ່ໄດ້ສ້າງຜົນທີ່ເປັນບວກຫຼາຍຢ່າງ ແຕ່ພວກເຂົາພັດກໍ່ໃຫ້ເກີດສິ່ງທີ່ເປັນລົບຫຼາຍຢ່າງ. ວຽກງານຂອງພວກເຂົາບໍ່ພຽງແຕ່ລົ້ມເຫຼວທີ່ຈະກຳຈັດແນວຄິດ, ຄວາມສົງໄສ ແລະ ການຕັດສິນຂອງຜູ້ຄົນກ່ຽວກັບພຣະເຈົ້າ, ໃນທາງກົງກັນຂ້າມ, ມັນຍິ່ງເພີ່ມຄວາມເຂົ້າໃຈຜິດ ແລະ ຄວາມລະແວງລະວັງຂອງພວກເຂົາຕໍ່ພຣະເຈົ້າ. ແມ່ນແຕ່ຫຼັງຈາກທີ່ເຊື່ອມາຫຼາຍປີ, ບັນຫາຂອງຄົນເຫຼົ່ານີ້ກໍຍັງບໍ່ໄດ້ຮັບການແກ້ໄຂ. ໃນຂະນະທີ່ພວກເຂົາຖືກນໍາພາຢ່າງຜິດໆ ແລະ ຫຼົງທາງໂດຍຜູ້ນໍາປອມ, ຄວາມເຂົ້າໃຈຜິດ ແລະ ຄວາມລະແວງລະວັງຂອງພວກເຂົາຕໍ່ພຣະເຈົ້າກໍຍິ່ງເລິກເຊິ່ງຂຶ້ນ. ເມື່ອເປັນເຊັ່ນນີ້, ພວກເຂົາຈະສາມາດບັນລຸທາງເຂົ້າຂອງຊີວິດໄດ້ບໍ?

ຄວາມເຂົ້າໃຈຂອງຜູ້ນໍາປອມກ່ຽວກັບສິ່ງທີ່ເປັນບວກ ເຊັ່ນ: ຄວາມຈິງ ແລະ ການປ່ຽນແປງອຸປະນິໄສຂອງມະນຸດ ສາມາດສົ່ງຜົນກະທົບຕໍ່ມຸມມອງ ແລະ ທັດສະນະຄະຕິຂອງຫຼາຍຄົນຕໍ່ສິ່ງທີ່ເປັນບວກ. ຜູ້ນໍາປອມບໍ່ເຮັດວຽກກໍເປັນເລື່ອງໜຶ່ງ, ແຕ່ທັນທີທີ່ພວກເຂົາເລີ່ມເຮັດວຽກ, ການບ່ຽງເບນກໍເກີດຂຶ້ນ ແລະ ຜົນຕາມມາທີ່ບໍ່ດີກໍຕາມມາ. ບັນຍາກາດທີ່ບໍ່ເໝາະສົມເກີດຂຶ້ນໃນຄຣິສຕະຈັກເຫຼົ່ານີ້, ນັ້ນກໍຄື, ມັກຈະມີຄຳເວົ້າທີ່ຜິດພາດ ແລະ ໄຮ້ສາລະເກີດຂຶ້ນ ແລະ ຜູ້ຄົນໃນນັ້ນກໍບໍ່ເຂົ້າໃຈຄຳສັບທາງວິນຍານທີ່ມັກກ່າວເຖິງໃນພຣະທຳຂອງພຣະເຈົ້າ ຫຼື ບໍ່ຮູ້ວິທີນຳໃຊ້ຄຳສັບເຫຼົ່ານັ້ນ, ໃນຂະນະທີ່ສິ່ງທີ່ເອີ້ນວ່າຄຳສັບ ແລະ ຄຳເວົ້າທາງວິນຍານ ທີ່ຜູ້ນໍາປອມເຫຼົ່ານີ້ມັກເວົ້າ ກໍຖືກເຜີຍແຜ່ຢ່າງກວ້າງຂວາງໄປທົ່ວຄຣິສຕະຈັກເຫຼົ່ານີ້. ຜົນກະທົບທີ່ສິ່ງເຫຼົ່ານີ້ມີຕໍ່ຜູ້ຄົນນັ້ນບໍ່ແມ່ນໜ້ອຍ: ພວກມັນບໍ່ພຽງແຕ່ບໍ່ສາມາດຊ່ວຍໃຫ້ຜູ້ຄົນມີຄວາມຮູ້ທີ່ເປັນຈິງ ແລະ ຖືກຕ້ອງຫຼາຍຂຶ້ນກ່ຽວກັບພຣະທຳຂອງພຣະເຈົ້າ ແລະ ຄວາມຈິງ ຫຼື ເຮັດໃຫ້ພວກເຂົາສາມາດຊອກຫາເສັ້ນທາງແຫ່ງການປະຕິບັດທີ່ຖືກຕ້ອງໃນພຣະທຳຂອງພຣະອົງໄດ້, ໃນທາງກົງກັນຂ້າມ, ພວກມັນຍິ່ງເຮັດໃຫ້ຜູ້ຄົນມີຄວາມຮູ້ກ່ຽວກັບຄວາມຈິງທີ່ບິດເບືອນ, ເປັນທິດສະດີ ແລະ ເປັນຫຼັກຄຳສອນຫຼາຍຂຶ້ນ ແລະ ໃນເວລາດຽວກັນ, ພວກມັນກໍເຮັດໃຫ້ຜູ້ຄົນສັບສົນກ່ຽວກັບເສັ້ນທາງແຫ່ງການປະຕິບັດຫຼາຍຂຶ້ນ. ໃນການເຮັດເຊັ່ນນັ້ນ, ຜູ້ນໍາປອມໄດ້ແຊກແຊງທັດສະນະຂອງຜູ້ຄົນ ແລະ ສົ່ງຜົນກະທົບຕໍ່ຄວາມເຂົ້າໃຈທີ່ບໍລິສຸດຂອງພວກເຂົາກ່ຽວກັບຄວາມຈິງ. ຜູ້ນໍາປອມມີຜົນກະທົບຫຍັງແດ່ໃນການເຮັດສິ່ງເຫຼົ່ານີ້? ພວກເຂົາມີບົດບາດຫຍັງ? ໃນຂະນະທີ່ການກຳນົດລັກສະນະຂອງພວກເຂົາວ່າເປັນການລົບກວນ ແລະ ການຂັດຂວາງອາດຈະເປັນການເກີນໄປໜ້ອຍໜຶ່ງ, ການເອີ້ນພວກເຂົາວ່າເປັນຕົວຕະຫຼົກທີ່ແລ່ນວຸ້ນວາຍໄປທົ່ວທຸກບ່ອນກໍບໍ່ແມ່ນການເວົ້າເກີນຈິງເລີຍ. ເມື່ອເຮົາຫາກໍເລີ່ມຕົ້ນພາລະກິດຂັ້ນຕອນນີ້, ເຮົາໄດ້ພົບກັບບຸກຄົນບາງຄົນ ແລະ ໃນຂະນະທີ່ເຮົາກຳລັງຟັງພວກເຂົາເວົ້າ, ຄົນໜຶ່ງໃນພວກເຂົາໄດ້ຖາມກ່ຽວກັບສະຖານະການຂອງຄົນຜູ້ໜຶ່ງ ແລະ ມີຄົນໜຶ່ງກໍເວົ້າຂຶ້ນມາກະທັນຫັນວ່າ: “ພວກເຂົາຖືກເຜົາເປັນຂີ້ເທົ່າແລ້ວ”. ເມື່ອເຮົາຖາມວ່າ: “ຖືກເຜົາເປັນຂີ້ເທົ່າບໍ? ມັນໝາຍຄວາມວ່າແນວໃດ?” ພວກເຂົາກໍຕອບວ່າ: “ການຖືກເຜົາເປັນຂີ້ເທົ່າໝາຍຄວາມວ່າຄົນຜູ້ນັ້ນຖືກປົດອອກ ແລະ ບາງທີອາດຈະເຊົາເຊື່ອແລ້ວ”. ເຮົາກໍເວົ້າວ່າ: “ນີ້ເປັນຄຳສັບທີ່ໂຫດຮ້າຍຫຼາຍ, ມັນບໍ່ໄດ້ໃຫ້ທາງອອກແກ່ຄົນຜູ້ນັ້ນເລີຍ. ເຮົາເຄີຍເວົ້າແບບນັ້ນບໍ? ເປັນຫຍັງເຮົາຈຶ່ງບໍ່ຮູ້ກ່ຽວກັບຄຳສັບນີ້? ເຮົາບໍ່ເຄີຍກຳນົດລັກສະນະຂອງໃຜແບບນີ້ ຫຼື ລະບຸວ່າຖ້າຄົນໃດໜຶ່ງເຊົາປະຕິບັດໜ້າທີ່ຂອງພວກເຂົາ ຫຼື ຈາກພຣະເຈົ້າໄປ, ພວກເຂົາກໍຄື ‘ຖືກເຜົາເປັນຂີ້ເທົ່າ’. ຄຳສັບນີ້ມາໄດ້ແນວໃດ?” ຕໍ່ມາ, ເຮົາກໍໄດ້ຮູ້ວ່າປະໂຫຍກນີ້ມາຈາກຜູ້ເຊື່ອທີ່ສູງອາຍຸ, ເປັນຄົນເຖົ້າອວດສະຫຼາດຜູ້ໜຶ່ງ. ລາວມີຄວາມຮູ້ຫຼາຍ, ໄດ້ເຊື່ອໃນພຣະເຈົ້າມາເປັນເວລາດົນນານ ແລະ ລາວກໍມີຄວາມອາວຸໂສ. ເມື່ອລາວເວົ້າປະໂຫຍກນີ້, ກຸ່ມຄົນທີ່ມຶນງົງນັ້ນກໍບໍ່ໄດ້ໃຊ້ການແຍກແຍະ ແລະ ໄດ້ຮຽນຮູ້ຈາກລາວ ແລະ ມັນກໍກາຍເປັນປະໂຫຍກທີ່ນິຍົມກັນ. ພວກເຈົ້າຄິດວ່າປະໂຫຍກນີ້ຖືກຕ້ອງບໍ? ມັນມີພື້ນຖານບໍ? ມັນຖືກຕ້ອງບໍ? (ບໍ່, ມັນບໍ່ຖືກຕ້ອງ.) ພວກເຮົາຄວນປະຕິບັດຕໍ່ມັນແນວໃດ? ຄວນປ່ອຍໃຫ້ມັນຄົງຢູ່ໃນຄຣິສຕະຈັກຕໍ່ໄປບໍ? (ບໍ່, ບໍ່ຄວນ.) ມັນຄວນຖືກເປີດໂປງ ແລະ ຕຳໜິ ແລະ ແກ້ໄຂຈາກຮາກເຫງົ້າຂອງມັນ. ຫຼັງຈາກນັ້ນ, ຜ່ານການຕຳໜິ ແລະ ການໄຈ້ແຍກ, ຄົນທີ່ມຶນງົງເຫຼົ່ານີ້ກໍບໍ່ກ້າເວົ້າຕໍ່ໄປ ແຕ່ບຸກຄົນທີ່ບໍ່ຮູ້ຂໍ້ມູນຈຳນວນໜຶ່ງອາດຈະຍັງໃຊ້ຄຳນີ້ຢ່າງລັບໆຢູ່. ຄົນເຫຼົ່ານັ້ນອາດຈະຄິດວ່າມັນເປັນປະໂຫຍກທີ່ເປັນຝ່າຍວິນຍານຫຼາຍ ເຊິ່ງມາຈາກ “ບຸກຄົນທີ່ມີຊື່ສຽງ” ແລະ ເຊື່ອວ່າມັນຄວນຖືກໃຊ້ຕໍ່ໄປ. ຜູ້ນໍາຂອງພວກເຈົ້າໄດ້ມີສ່ວນຮ່ວມໃນການປະຕິບັດທີ່ຄ້າຍຄືກັນນີ້ບໍ? ພວກເຂົາໄດ້ສົ່ງຜົນກະທົບໃນທາງລົບຕໍ່ທາງເຂົ້າຂອງຊີວິດ, ການປ່ຽນແປງອຸປະນິໄສ ຫຼື ເສັ້ນທາງທີ່ພວກເຈົ້າກຳລັງເດີນຢູ່ບໍ? (ໃນອະດີດ, ເມື່ອເທດສະໜາຂ່າວປະເສີດ, ຜູ້ນໍາປອມຄົນໜຶ່ງເຄີຍເວົ້າວ່າ: “ພຣະເຈົ້າເອົາຊະນະພວກເຮົາຜ່ານການພິພາກສາ ແລະ ການຂ້ຽນຕີ, ສະນັ້ນ ເມື່ອພວກເຮົາເທດສະໜາຂ່າວປະເສີດໃຫ້ຄົນທາງສາສະໜາ, ພວກເຮົາຈຳເປັນຕ້ອງເວົ້າກັບພວກເຂົາດ້ວຍນໍ້າສຽງທີ່ເຂັ້ມງວດ ແລະ ສັ່ງສອນພວກເຂົາ; ມີພຽງແຕ່ວິທີນັ້ນເທົ່ານັ້ນທີ່ພວກເຂົາຈະຖືກເອົາຊະນະໄດ້”.) ຄຳເວົ້ານີ້ອາດຈະຟັງຄືວ່າສົມເຫດສົມຜົນ, ແຕ່ມັນສອດຄ່ອງກັບຫຼັກການຄວາມຈິງບໍ? ພຣະເຈົ້າໄດ້ສັ່ງສອນໃຫ້ຜູ້ຄົນເຮັດແບບນີ້ບໍ? ພຣະທຳຂອງພຣະເຈົ້າໄດ້ກ່າວບໍວ່າ: “ເມື່ອເທດສະໜາຂ່າວປະເສີດຢ່າງກວ້າງຂວາງ, ເຈົ້າຕ້ອງລຸກຂຶ້ນ ແລະ ປົກຄອງຜູ້ຄົນດ້ວຍໄມ້ຄ້ອນເຫຼັກ, ໂດຍໃຊ້ການພິພາກສາ ແລະ ການຂ້ຽນຕີເພື່ອເທດສະໜາຂ່າວປະເສີດຢ່າງກວ້າງຂວາງ”? (ບໍ່.) ແລ້ວຄຳເວົ້ານີ້ມາຈາກໃສ? ເຫັນໄດ້ຊັດເຈນວ່າມັນເປັນທິດສະດີທີ່ຜູ້ນໍາປອມທີ່ຂາດຄວາມເຂົ້າໃຈຝ່າຍວິນຍານຈິນຕະນາການຂຶ້ນມາເອງ. ເມື່ອເບິ່ງຜິວເຜີນ, ຄຳເວົ້ານີ້ອາດຈະເບິ່ງຄືວ່າບໍ່ມີບັນຫາ: “ມະນຸດຊາດທັງໝົດຕ້ອງຜ່ານການພິພາກສາ ແລະ ການຂ້ຽນຕີຂອງພຣະເຈົ້າ. ຖ້າພວກເຂົາບໍ່ສາມາດຮັບເອົາມັນໂດຍກົງຈາກພຣະທຳຂອງພຣະເຈົ້າ, ພວກເຂົາຈະຮັບເອົາມັນໂດຍທາງອ້ອມບໍ່ໄດ້ບໍ? ຢ່າງໃດກໍຕາມ, ນັ້ນຄືຜົນທີ່ພຣະທຳຂອງພຣະເຈົ້າມີຈຸດປະສົງທີ່ຈະບັນລຸ, ນັ້ນກໍຄືການເອົາຊະນະມະນຸດຊາດທັງໝົດ. ມັນຈະບໍ່ດີກວ່າບໍທີ່ພວກເຂົາຈະໄດ້ຮັບສິ່ງນີ້ໄວຂຶ້ນແທນທີ່ຈະເປັນຊ້າລົງ? ກ່ອນທີ່ພຣະເຈົ້າຈະກະທຳ, ພວກເຮົາຈະໃຊ້ມາດຕະການປ້ອງກັນນີ້ ເພື່ອໃຫ້ຜູ້ຄົນສາມາດສ້າງພູມຄຸ້ມກັນໄດ້. ແລ້ວເມື່ອພຣະເຈົ້າພິພາກສາ ແລະ ຂ້ຽນຕີພວກເຂົາຢ່າງແທ້ຈິງ, ຄົນເຫຼົ່ານັ້ນກໍຈະບໍ່ກະບົດຕໍ່, ຕໍ່ຕ້ານ ຫຼື ທໍລະຍົດຕໍ່ພຣະເຈົ້າ. ສິ່ງນີ້ຈະປ້ອງກັນບໍ່ໃຫ້ຄວາມຮູ້ສຶກຂອງພຣະເຈົ້າຖືກທຳຮ້າຍ. ນັ້ນບໍ່ແມ່ນສິ່ງທີ່ດີບໍ?” ເມື່ອເບິ່ງຜິວເຜີນ, ທຸກປະໂຫຍກເບິ່ງຄືວ່າຖືກຕ້ອງ ແລະ ທາງດ້ານຫຼັກຄຳສອນແລ້ວ, ມັນກໍເບິ່ງຄືວ່າສົມເຫດສົມຜົນ. ແນວໃດກໍຕາມ, ນີ້ແມ່ນຫຼັກການຄວາມຈິງບໍ? ເຮືອນຂອງພຣະເຈົ້າມີຂໍ້ກຳນົດຫຍັງແດ່ສຳລັບການເທດສະໜາຂ່າວປະເສີດ? ມັນຮຽກຮ້ອງໃຫ້ຜູ້ຄົນເຮັດແບບນີ້ບໍ? (ບໍ່.) ສະນັ້ນ, ທິດສະດີນີ້ຈຶ່ງບໍ່ຖືກຕ້ອງ ແລະ ຜູ້ທີ່ສະເໜີທິດສະດີນີ້ກໍຄືຜູ້ນໍາປອມ.

ຜູ້ນໍາປອມມັກທໍາທ່າເປັນຝ່າຍວິນຍານ, ກ່າວຄຳເວົ້າທີ່ຜິດພາດບາງຢ່າງທີ່ຟັງຄືວ່າເປັນຈິງ ເພື່ອນໍາພາ ແລະ ຊີ້ນໍາຜູ້ຄົນຢ່າງຜິດໆ. ເຖິງແມ່ນວ່າຄຳເວົ້າຫຼອກລວງເຫຼົ່ານີ້ອາດຈະຟັງຄືວ່າບໍ່ມີບັນຫາ ເມື່ອເບິ່ງຜິວເຜີນ, ແຕ່ພວກມັນກໍມີອິດທິພົນທີ່ເປັນອັນຕະລາຍຕໍ່ທາງເຂົ້າຂອງຊີວິດຂອງຜູ້ຄົນ, ທັງລົບກວນ, ນໍາພາຢ່າງຜິດໆ ແລະ ຂັດຂວາງຜູ້ຄົນຈາກການເດີນໃນເສັ້ນທາງແຫ່ງການສະແຫວງຫາຄວາມຈິງ. ຍ້ອນຄຳເວົ້າຝ່າຍວິນຍານປອມເຫຼົ່ານີ້, ບາງຄົນຈຶ່ງເກີດມີຄວາມສົງໄສ ແລະ ຕໍ່ຕ້ານຕໍ່ພຣະທຳຂອງພຣະເຈົ້າ, ພວກເຂົາເກີດມີແນວຄິດທີ່ຜິດໆ ແລະ ແມ່ນແຕ່ມີຄວາມເຂົ້າໃຈຜິດກ່ຽວກັບພຣະເຈົ້າ ແລະ ລະແວງລະວັງພຣະອົງ ແລະ ຈາກນັ້ນກໍຫ່າງເຫີນອອກຈາກພຣະອົງ. ນີ້ຄືຜົນກະທົບຈາກຄຳເວົ້າຝ່າຍວິນຍານປອມຂອງຜູ້ນໍາປອມ ທີ່ມີຕໍ່ຜູ້ຄົນ. ໃນຂະນະທີ່ສະມາຊິກຂອງຄຣິສຕະຈັກກຳລັງຖືກນໍາພາຢ່າງຜິດໆ ແລະ ໄດ້ຮັບອິດທິພົນຈາກຜູ້ນໍາປອມ, ຄຣິສຕະຈັກແຫ່ງນັ້ນກໍກາຍເປັນສາສະໜາ, ຄືກັນກັບສາສະໜາຄຣິສ ຫຼື ສາສະໜາກາໂຕລິກ, ເຊິ່ງຜູ້ຄົນພຽງແຕ່ປະຕິບັດຕາມຄຳເວົ້າ ແລະ ຄຳສອນຂອງມະນຸດ. ພວກເຂົາທຸກຄົນເຄົາລົບບູຊາຄຳສອນຂອງໂປໂລ, ເຖິງຂັ້ນໃຊ້ຄຳເວົ້າຂອງເພິ່ນແທນທີ່ຄຳເວົ້າຂອງອົງພຣະເຢຊູເຈົ້າ, ແທນທີ່ຈະຕິດຕາມຫົນທາງຂອງພຣະເຈົ້າ. ຜົນຕາມມາກໍຄື ພວກເຂົາທຸກຄົນກາຍເປັນພວກຟາຣີຊາຍທີ່ໜ້າຊື່ໃຈຄົດ ແລະ ພວກຕໍ່ຕ້ານພຣະຄຣິສ. ດັ່ງນັ້ນ, ພວກເຂົາຈຶ່ງຖືກສາບແຊ່ງ ແລະ ຖືກຕັດສິນລົງໂທດໂດຍພຣະເຈົ້າ. ຄືກັນກັບໂປໂລ, ຜູ້ນໍາປອມຍົກສູງ ແລະ ເປັນພະຍານໃຫ້ຕົນເອງ, ພວກເຂົານໍາພາຢ່າງຜິດໆ ແລະ ລົບກວນຜູ້ຄົນ. ພວກເຂົານໍາພາຜູ້ຄົນໄປໃນທາງທີ່ຜິດ ແລະ ເຂົ້າສູ່ພິທີກຳທາງສາສະໜາ ແລະ ວິທີທີ່ຄົນເຫຼົ່ານີ້ເຊື່ອໃນພຣະເຈົ້າກາຍເປັນຄືກັນກັບຜູ້ຄົນໃນສາສະໜາ, ເຊິ່ງເປັນການຖ່ວງດຶງການເຂົ້າສູ່ເສັ້ນທາງທີ່ຖືກຕ້ອງໃນຄວາມເຊື່ອຂອງພວກເຂົາໃນພຣະເຈົ້າ. ຜູ້ນໍາປອມນໍາພາຢ່າງຜິດໆ ແລະ ລົບກວນຜູ້ຄົນຢູ່ສະເໝີ ແລະ ຄົນເຫຼົ່ານັ້ນກໍເກີດມີທິດສະດີ ແລະ ຄຳເວົ້າຈຳນວນຫຼາຍທີ່ຝ່າຍວິນຍານປອມ. ທິດສະດີ, ຄຳເວົ້າ ແລະ ການປະຕິບັດເຫຼົ່ານີ້ແມ່ນກົງກັນຂ້າມຢ່າງສິ້ນເຊີງກັບຄວາມຈິງ ແລະ ບໍ່ມີຫຍັງກ່ຽວຂ້ອງກັບຄວາມຈິງເລີຍ. ແຕ່ໃນຂະນະທີ່ຜູ້ນໍາປອມກຳລັງນໍາພາຢ່າງຜິດໆ ແລະ ຊີ້ນໍາຜູ້ຄົນຢ່າງຜິດໆ, ພວກເຂົາຖືວ່າສິ່ງເຫຼົ່ານີ້ເປັນສິ່ງທີ່ເປັນບວກ, ເປັນຄວາມຈິງ. ພວກເຂົາເຂົ້າໃຈຜິດວ່າສິ່ງເຫຼົ່ານີ້ເປັນຄວາມຈິງ ແລະ ຄິດວ່າ ຕາບໃດທີ່ພວກເຂົາເຊື່ອໃນສິ່ງເຫຼົ່ານີ້ໃນຫົວໃຈຂອງພວກເຂົາ ແລະ ສາມາດເວົ້າມັນອອກມາໄດ້ຢ່າງຄ່ອງແຄ້ວ ແລະ ຕາບໃດທີ່ສິ່ງເຫຼົ່ານັ້ນໄດ້ຮັບການຮັບຮອງຈາກທຸກຄົນ, ແລ້ວພວກເຂົາກໍໄດ້ຮັບຄວາມຈິງແລ້ວ. ໂດຍຖືກນໍາພາຢ່າງຜິດໆ ໂດຍຄວາມຄິດ ແລະ ມຸມມອງເຫຼົ່ານີ້, ຜູ້ຄົນບໍ່ພຽງແຕ່ບໍ່ສາມາດເຂົ້າໃຈຄວາມຈິງໄດ້, ແຕ່ພວກເຂົາຍັງບໍ່ສາມາດປະຕິບັດ ຫຼື ປະສົບກັບພຣະທຳຂອງພຣະເຈົ້າໄດ້, ຍິ່ງບໍ່ຕ້ອງເວົ້າເຖິງການເຂົ້າສູ່ຄວາມຈິງຄວາມເປັນຈິງເລີຍ. ໃນທາງກົງກັນຂ້າມ, ພວກເຂົານັບມື້ນັບຫ່າງເຫີນຈາກພຣະທຳຂອງພຣະເຈົ້າ ແລະ ຍິ່ງຫ່າງໄກຈາກການເຂົ້າສູ່ຄວາມເປັນຈິງແຫ່ງຄວາມຈິງ. ໃນທາງທິດສະດີ, ບໍ່ມີຫຍັງຜິດກັບຄຳເວົ້າທີ່ຜູ້ນໍາປອມເວົ້າ ແລະ ຄຳຂວັນທີ່ພວກເຂົາຮ້ອງອອກມາ, ພວກມັນລ້ວນແລ້ວແຕ່ຖືກຕ້ອງ. ແລ້ວເປັນຫຍັງພວກມັນຈຶ່ງບໍ່ເກີດຜົນຫຍັງເລີຍ? ນີ້ກໍເພາະວ່າສິ່ງທີ່ຜູ້ນໍາປອມເຂົ້າໃຈ ແລະ ຢັ່ງຮູ້ນັ້ນມັນຕື້ນເຂີນເກີນໄປ. ມັນລ້ວນແລ້ວແຕ່ເປັນຫຼັກຄຳສອນ ເຊິ່ງບໍ່ກ່ຽວຂ້ອງກັບຄວາມເປັນຈິງແຫ່ງຄວາມຈິງໃນພຣະທຳຂອງພຣະເຈົ້າ, ຂໍ້ກຳນົດຂອງພຣະເຈົ້າ ຫຼື ເຈດຕະນາຂອງພຣະອົງ. ຄວາມຈິງກໍຄື ຫຼັກຄຳສອນທັງໝົດທີ່ຜູ້ນໍາປອມເທດສະໜານັ້ນ ຍັງຫ່າງໄກຈາກຄວາມເປັນຈິງແຫ່ງຄວາມຈິງ, ເວົ້າໃຫ້ຖືກຕ້ອງກໍຄື ພວກມັນບໍ່ມີຫຍັງກ່ຽວຂ້ອງກັບຄວາມຈິງ ແລະ ບໍ່ມີຫຍັງກ່ຽວຂ້ອງກັບພຣະທຳຂອງພຣະເຈົ້າ. ແລ້ວເມື່ອຜູ້ນໍາປອມມັກກ່າວຄຳເວົ້າ ແລະ ຫຼັກຄຳສອນເຫຼົ່ານີ້, ມັນກ່ຽວຂ້ອງກັບຫຍັງ? ເປັນຫຍັງພວກເຂົາຈຶ່ງບໍ່ສາມາດເຂົ້າສູ່ຄວາມເປັນຈິງແຫ່ງຄວາມຈິງໄດ້ສະເໝີ? ສິ່ງນີ້ກ່ຽວຂ້ອງໂດຍກົງກັບຄວາມສາມາດຂອງຜູ້ນໍາປອມ. ເປັນທີ່ແນ່ນອນຢ່າງສິ້ນເຊີງວ່າຜູ້ນໍາປອມມີຄຸນນະພາບທີ່ຕໍ່າ ແລະ ຂາດຄວາມສາມາດໃນການຢັ່ງຮູ້ຄວາມຈິງ. ບໍ່ວ່າພວກເຂົາຈະເຊື່ອໃນພຣະເຈົ້າຈັກປີກໍຕາມ, ພວກເຂົາກໍຈະບໍ່ເຂົ້າໃຈຄວາມຈິງ ຫຼື ມີທາງເຂົ້າຊີວິດ ແລະ ຍັງສາມາດເວົ້າໄດ້ອີກວ່າ ບໍ່ວ່າພວກເຂົາຈະເຊື່ອໃນພຣະເຈົ້າຈັກປີກໍຕາມ, ມັນເປັນເລື່ອງຍາກທີ່ພວກເຂົາຈະເຂົ້າສູ່ຄວາມເປັນຈິງແຫ່ງຄວາມຈິງ. ຖ້າຜູ້ນໍາປອມບໍ່ຖືກປົດອອກ ແລະ ໄດ້ຮັບອະນຸຍາດໃຫ້ຢູ່ໃນຕຳແໜ່ງຕໍ່ໄປ, ຈະເກີດຜົນປະເພດໃດຕາມມາ? ການນໍາພາຂອງພວກເຂົາຈະດຶງດູດອີກຫຼາຍຄົນ ໃຫ້ເຂົ້າສູ່ພິທີກຳ ແລະ ລະບຽບການທາງສາສະໜາ, ເຂົ້າສູ່ຄຳເວົ້າ ແລະ ຫຼັກຄຳສອນ ແລະ ເຂົ້າສູ່ແນວຄິດ ແລະ ຈິນຕະນາການທີ່ເລື່ອນລອຍ. ເມື່ອທຽບກັບພວກຕໍ່ຕ້ານພຣະຄຣິສ, ຜູ້ນໍາປອມບໍ່ໄດ້ນໍາພາຜູ້ຄົນໃຫ້ມາຢູ່ຕໍ່ໜ້າພວກເຂົາ ຫຼື ຕໍ່ໜ້າຊາຕານ, ແຕ່ຖ້າພວກເຂົາບໍ່ສາມາດນໍາພາຜູ້ທີ່ຖືກເລືອກຂອງພຣະເຈົ້າເຂົ້າສູ່ຄວາມເປັນຈິງແຫ່ງຄວາມຈິງໃນພຣະທຳຂອງພຣະອົງໄດ້, ຜູ້ທີ່ຖືກເລືອກຂອງພຣະເຈົ້າຈະສາມາດບັນລຸຄວາມລອດພົ້ນຂອງພຣະອົງໄດ້ບໍ? ພວກເຂົາຈະສາມາດຖືກເຮັດໃຫ້ສົມບູນໂດຍພຣະເຈົ້າໄດ້ບໍ? ບໍ່ໄດ້ຢ່າງເດັດຂາດ. ຖ້າຜູ້ທີ່ຖືກເລືອກຂອງພຣະເຈົ້າບໍ່ສາມາດເຂົ້າສູ່ຄວາມເປັນຈິງແຫ່ງຄວາມຈິງໄດ້, ພວກເຂົາກໍຍັງດຳລົງຊີວິດຢູ່ພາຍໃຕ້ອຳນາດຂອງຊາຕານ, ບໍ່ແມ່ນບໍ? ພວກເຂົາກໍຍັງເປັນຄົນເສື່ອມຊາມທີ່ຖືກກັກຂັງຢູ່ພາຍໃຕ້ອຳນາດຂອງຊາຕານ, ບໍ່ແມ່ນບໍ? ນີ້ບໍ່ໄດ້ໝາຍຄວາມວ່າພວກເຂົາຈະຕົກສູ່ຄວາມພິນາດໃນກຳມືຂອງຜູ້ນໍາປອມບໍ? ນັ້ນຄືເຫດຜົນທີ່ຜົນຕາມມາຈາກວຽກງານຂອງຜູ້ນໍາປອມ ແລະ ພວກຕໍ່ຕ້ານພຣະຄຣິສໂດຍພື້ນຖານແລ້ວແມ່ນຄືກັນ. ທັງສອງຝ່າຍບໍ່ສາມາດເຮັດໃຫ້ຜູ້ທີ່ຖືກເລືອກຂອງພຣະເຈົ້າເຂົ້າໃຈຄວາມຈິງ, ເຂົ້າສູ່ຄວາມເປັນຈິງ ແລະ ບັນລຸຄວາມລອດພົ້ນໄດ້. ພວກເຂົາທັງສອງທຳຮ້າຍຜູ້ທີ່ຖືກເລືອກຂອງພຣະເຈົ້າ ແລະ ນໍາພາພວກເຂົາໄປສູ່ຄວາມພິນາດ. ຜົນຕາມມາແມ່ນຄືກັນແທ້ໆ.

ຄຳສອນນອກຮີດ ແລະ ຄຳເວົ້າຫຼອກລວງຂອງຜູ້ນໍາປອມມີຫຍັງແດ່? ໃຫ້ສະຫຼຸບມັນດ້ວຍຕົນເອງໃນພາຍຫຼັງ. ເຮົາມອບໝາຍວຽກນີ້ໃຫ້ພວກເຈົ້າ ເພື່ອເບິ່ງວ່າພວກເຈົ້າຈະສາມາດແຍກແຍະພວກເຂົາໄດ້ ຫຼື ບໍ່. ຜູ້ນໍາທີ່ຢູ່ອ້ອມຂ້າງພວກເຈົ້າເຄີຍກ່າວຄຳເວົ້າບາງຢ່າງທີ່ເປັນຝ່າຍວິນຍານ ຫຼື ສອດຄ່ອງກັບຄວາມຮູ້ສຶກຂອງມະນຸດ ແລະ ເມື່ອເບິ່ງຜິວເຜີນແລ້ວ ມັນເບິ່ງຄືວ່າຖືກຕ້ອງ ແລະ ສອດຄ່ອງກັບຄວາມຈິງ ແຕ່ບໍ່ສາມາດສະໜອງທາງເຂົ້າຂອງຊີວິດຂອງເຈົ້າ ແລະ ແກ້ໄຂບັນຫາຕົວຈິງຂອງເຈົ້າໄດ້ບໍ? ຖ້າເຈົ້າບໍ່ມີການແຍກແຍະຕໍ່ຄຳເວົ້າເຫຼົ່ານີ້ ແລະ ຍັງຖືວ່າມັນເປັນສິ່ງລໍ້າຄ່າ ແລະ ເອົາມາໃສ່ໃຈ, ປ່ອຍໃຫ້ພວກມັນຄອບງຳເຈົ້າ ແລະ ຊີ້ນໍາເຈົ້າຢູ່ຕະຫຼອດເວລາ ແລະ ສັ່ນຄອນຄວາມຄິດ ແລະ ການກະທຳຂອງເຈົ້າຢູ່ຕະຫຼອດເວລາ, ຜົນຕາມມາຂອງສິ່ງນີ້ບໍ່ໄດ້ຮ້າຍແຮງພໍສົມຄວນບໍ? (ແມ່ນ.) ແລ້ວມັນຈຳເປັນທີ່ພວກເຈົ້າຈະຕ້ອງຂຸດຄົ້ນຮາກເຫງົ້າຂອງບັນຫາເຫຼົ່ານີ້, ເພື່ອຊອກຫາວ່າສິ່ງໃດເປັນຄຳສອນນອກຮີດ ແລະ ຄຳເວົ້າຫຼອກລວງທີ່ສາມາດເຮັດໃຫ້ຜູ້ຄົນເສື່ອມຊາມລົງຈົນເຖິງຂັ້ນທີ່ວ່າຄວາມເຊື່ອຂອງພວກເຂົາໃນພຣະເຈົ້າກາຍເປັນຄວາມເຊື່ອທາງສາສະໜາ, ເຊິ່ງສົ່ງຜົນໃຫ້ພວກເຂົາຕໍ່ຕ້ານພຣະເຈົ້າ ແລະ ຖືກພຣະເຈົ້າປະຕິເສດ. ຕົວຢ່າງ: ສົມມຸດວ່າຄົນຜູ້ໜຶ່ງເວົ້າວ່າ: “ຢ່າສະແຫວງຫາການທີ່ຈະເປັນຜູ້ນໍາ. ຖ້າເຈົ້າຖືກໄລ່ອອກ ຫຼື ຖືກກຳຈັດອອກຫຼັງຈາກທີ່ກາຍເປັນຜູ້ນໍາ, ເຈົ້າກໍຈະບໍ່ມີໂອກາດແມ່ນແຕ່ຈະເປັນຜູ້ເຊື່ອທຳມະດາ”. ຄຳເວົ້າປະເພດນີ້ແມ່ນຄຳສອນນອກຮີດ ແລະ ຄຳເວົ້າຫຼອກລວງຂອງຜູ້ນໍາປອມບໍ? (ແມ່ນ.) ແມ່ນບໍ? ຄຳສອນນອກຮີດ ແລະ ຄຳເວົ້າຫຼອກລວງຂອງຜູ້ນໍາປອມຕ້ອງຖືກແຍກອອກຈາກຄຳເວົ້າຂອງພວກຕໍ່ຕ້ານພຣະຄຣິສ; ຢ່າເອົາມາປົນເປກັນ. ຄົນຜູ້ນັ້ນໝາຍຄວາມວ່າແນວໃດເມື່ອເວົ້າສິ່ງເຫຼົ່ານັ້ນ? ມີແຮງຈູງໃຈຫຍັງທີ່ຊຸກເຊື່ອງຢູ່ໃນຄຳເວົ້າເຫຼົ່ານີ້? ມີສິ່ງທີ່ບໍ່ໂປ່ງໃສຢູ່ໃນນັ້ນບໍ? ເຫັນໄດ້ຊັດເຈນວ່າ ພວກມັນມີເລ່ຫຼ່ຽມທີ່ຕັ້ງໃຈຈະນໍາພາຜູ້ຄົນຢ່າງຜິດໆ, ພວກມັນໝາຍຄວາມວ່າຄົນອື່ນຄວນຫຼີກລ່ຽງການສະແຫວງຫາການທີ່ຈະເປັນຜູ້ນໍາ, ວ່າການເຮັດເຊັ່ນນັ້ນຈະບໍ່ໄດ້ຮັບຜົນດີ. ເປົ້າໝາຍຂອງພວກເຂົາໃນການເວົ້າເຊັ່ນນີ້ກໍຄືການເຮັດໃຫ້ຜູ້ຄົນປະຖິ້ມແນວຄິດທີ່ຈະກາຍເປັນຜູ້ນໍາ ເພື່ອບໍ່ໃຫ້ມີໃຜມາແຂ່ງຂັນກັບພວກເຂົາເພື່ອຊື່ສຽງ ແລະ ສະຖານະ, ດັ່ງນັ້ນຈຶ່ງເຮັດໃຫ້ພວກເຂົາຮູ້ສຶກສະບາຍໃຈໃນການເປັນຜູ້ນໍາຕະຫຼອດໄປ. ໃນຂະນະດຽວກັນ, ພວກເຂົາກຳລັງບອກຜູ້ຄົນວ່າ: “ນີ້ຄືວິທີທີ່ເຮືອນຂອງພຣະເຈົ້າປະຕິບັດຕໍ່ຜູ້ນໍາ ແລະ ຜູ້ເຮັດວຽກ, ມັນສົ່ງເສີມເຈົ້າເມື່ອຕ້ອງການເຈົ້າ ແລະ ເມື່ອບໍ່ຕ້ອງການ, ມັນກໍຈະຖີບເຈົ້າລົງສູ່ຂັ້ນຕໍ່າສຸດ, ເຮັດໃຫ້ເຈົ້າບໍ່ມີໂອກາດແມ່ນແຕ່ຈະເປັນຜູ້ເຊື່ອທຳມະດາ”. ຄຳເວົ້າເຫຼົ່ານີ້ມີລັກສະນະເປັນແນວໃດ? (ການໝິ່ນປະໝາດພຣະເຈົ້າ.) ຄົນປະເພດໃດທີ່ເວົ້າຄຳໝິ່ນປະໝາດຕໍ່ພຣະເຈົ້າ? (ພວກຕໍ່ຕ້ານພຣະຄຣິສ.) ພາຍໃນຄຳເວົ້າເຫຼົ່ານີ້, ມີເຈດຕະນາຊົ່ວຮ້າຍສອງຢ່າງທີ່ສາມາດນໍາໄປສູ່ຜົນຕາມມາສອງຢ່າງ: ໜຶ່ງຄືການບອກຄົນອື່ນວ່າ ຢ່າແຂ່ງຂັນເພື່ອສະຖານະຢ່າງເດັດຂາດ, ເຊິ່ງຮັບປະກັນວ່າສະຖານະຂອງຕົນເອງຈະຍັງຄົງໝັ້ນຄົງ; ອີກຢ່າງໜຶ່ງຄືການເຮັດໃຫ້ເຈົ້າເຂົ້າໃຈພຣະເຈົ້າຜິດ, ເຊົາເຊື່ອໃນພຣະເຈົ້າ ແລະ ເລີ່ມເຊື່ອໃນພວກເຂົາແທນ. ນີ້ຄືພວກຕໍ່ຕ້ານພຣະຄຣິສປະເພດທີ່ຊັດເຈນທີ່ສຸດ. ມັນເບິ່ງຄືວ່າພວກເຈົ້າຂາດຄວາມສາມາດໃນການຢັ່ງຮູ້; ເຮົາເຄີຍເວົ້າກ່ຽວກັບຕົວຢ່າງຂອງເລື່ອງນີ້ມາກ່ອນ. ພວກເຈົ້າບໍ່ພຽງແຕ່ບໍ່ໃສ່ໃຈ ແລະ ມີຄວາມຈຳທີ່ບໍ່ດີ, ຄວາມສາມາດໃນການຢັ່ງຮູ້ຂອງພວກເຈົ້າກໍຍັງຂາດເຂີນ. ພວກເຈົ້າບໍ່ສາມາດແມ່ນແຕ່ຈະແຍກແຍະພວກຕໍ່ຕ້ານພຣະຄຣິສທີ່ເຫັນໄດ້ຢ່າງຊັດເຈນເຫຼົ່ານັ້ນ. ຜູ້ນໍາປອມຈະເວົ້າສິ່ງດັ່ງກ່າວບໍ? ພວກເຂົາຈະນໍາພາຜູ້ຄົນຢ່າງຜິດໆ ແລະ ຕໍ່ຕ້ານພຣະເຈົ້າຢ່າງມີສະຕິ ແລະ ເປີດເຜີຍບໍ? (ບໍ່.) ເຖິງແມ່ນວ່າສິ່ງທີ່ຜູ້ນໍາປອມເວົ້າ ແລະ ເຮັດອາດຈະເບິ່ງຄືວ່າບໍ່ມີບັນຫາ ເມື່ອເບິ່ງຈາກຜິວເຜີນ, ວຽກງານຂອງພວກເຂົາກໍຂາດຫຼັກການ ແລະ ບໍ່ສາມາດບັນລຸຜົນໄດ້. ຜູ້ນໍາປອມບໍ່ສາມາດແກ້ໄຂບັນຫາໃດໆ ຂອງຜູ້ຄົນ, ບໍ່ສາມາດນໍາພາພວກເຂົາເຂົ້າສູ່ເສັ້ນທາງທີ່ຖືກຕ້ອງຂອງຄວາມເຊື່ອໃນພຣະເຈົ້າ ຫຼື ນໍາພາພວກເຂົາມາຢູ່ຕໍ່ໜ້າພຣະເຈົ້າໄດ້. ທຸກສິ່ງທີ່ພວກເຂົາເວົ້າແມ່ນຖືກຕ້ອງ, ພວກເຂົາບໍ່ໄດ້ລະເລີຍວຽກງານຂອງຕົນເລີຍ, ພວກເຂົາມີຄວາມກະຕືລືລົ້ນ ແລະ ຄວາມມັກທີ່ແຮງກ້າ ແລະ ເມື່ອເບິ່ງພາຍນອກ ພວກເຂົາເບິ່ງຄືວ່າມີຄວາມເຊື່ອ, ມີຄວາມຕັ້ງໃຈ ແລະ ເຕັມໃຈທີ່ຈະທົນທຸກລຳບາກ ແລະ ຈ່າຍລາຄາ. ຍິ່ງໄປກວ່ານັ້ນ, ພວກເຂົາເບິ່ງຄືວ່າມີຄວາມອົດທົນທີ່ໜ້າເຫຼືອເຊື່ອ ແລະ ສາມາດພາກພຽນຜ່ານຜ່າຄວາມເມື່ອຍລ້າ ແລະ ຄວາມຫຍຸ້ງຍາກທຸກປະການ. ພຽງແຕ່ວ່າຄຸນນະພາບ ແລະ ຄວາມສາມາດໃນການຢັ່ງຮູ້ຂອງພວກເຂົາຕໍ່າ ແລະ ພວກເຂົາຂາດຄວາມເຂົ້າໃຈທີ່ຖືກຕ້ອງກ່ຽວກັບຄວາມຈິງ. ພວກເຂົາເຮັດແນວໃດກັບການຂາດຄວາມສາມາດໃນການຢັ່ງຮູ້ນີ້? ພວກເຂົາໃຊ້ລະບຽບການ ແລະ ຫຼັກຄຳສອນ, ພ້ອມທັງທິດສະດີທາງວິນຍານທີ່ພວກເຂົາເວົ້າເຖິງຢູ່ເລື້ອຍໆ ເພື່ອແກ້ໄຂບັນຫານີ້. ຫຼັງຈາກທີ່ຢູ່ພາຍໃຕ້ການນໍາພາຂອງພວກເຂົາສອງສາມປີ, ຫຼັກຄຳສອນ, ລະບຽບການ ແລະ ການປະຕິບັດພາຍນອກທຸກປະເພດກໍເກີດຂຶ້ນໃນທ່າມກາງຜູ້ຄົນ. ຜູ້ຄົນຍຶດໝັ້ນກັບຫຼັກຄຳສອນ, ລະບຽບການ ແລະ ການປະຕິບັດເຫຼົ່ານີ້ ແລະ ເຊື່ອວ່າພວກເຂົາກຳລັງປະຕິບັດຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງ, ແຕ່ທີ່ຈິງແລ້ວ, ພວກເຂົາກໍຍັງຫ່າງໄກຈາກຄວາມເປັນຈິງແຫ່ງຄວາມຈິງຫຼາຍ! ເມື່ອຫົວໃຈຂອງຜູ້ຄົນເຕັມດ້ວຍ, ຖືກຄອບງຳ ແລະ ຖືກນໍາພາໂດຍສິ່ງເຫຼົ່ານີ້, ການແກ້ໄຂກໍກາຍເປັນເລື່ອງຫຍຸ້ງຍາກ. ແຕ່ລະຢ່າງຕ້ອງຖືກໄຈ້ແຍກ ແລະ ວິເຄາະເທື່ອລະຢ່າງ ເພື່ອໃຫ້ຜູ້ຄົນເຂົ້າໃຈ. ຈາກນັ້ນ, ຕ້ອງບອກຜູ້ຄົນວ່າແມ່ນຫຍັງຄືຄວາມຈິງ, ຫຼັກຄຳສອນ, ຄຳຂວັນ ແລະ ລະບຽບການ ແລະ ແມ່ນຫຍັງຄືຄວາມເຂົ້າໃຈທີ່ຖືກຕ້ອງກ່ຽວກັບຄວາມຈິງ, ຄຳເວົ້າທີ່ຖືກຕ້ອງ ແລະ ຫຼັກການຄວາມຈິງ. ທັງໝົດນີ້ຈຳເປັນຕ້ອງໄດ້ຮັບການແກ້ໄຂເທື່ອລະຢ່າງ; ຖ້າບໍ່ດັ່ງນັ້ນ, ຜູ້ທີ່ປະພຶດຕົນດີພໍສົມຄວນ, ຍຶດໝັ້ນໃນກົດລະບຽບ ແລະ ຜູ້ທີ່ສະແຫວງຫາຝ່າຍວິນຍານກໍຈະຖືກນໍາພາຢ່າງຜິດໆ ແລະ ຖືກທຳລາຍໂດຍຜູ້ນໍາປອມ. ຄົນເຫຼົ່ານີ້ອາດຈະເບິ່ງຄືວ່າສັດທາ, ສາມາດທົນທຸກລຳບາກ ແລະ ຈ່າຍລາຄາ ແລະ ສາມາດອະທິຖານໄດ້ເມື່ອມີສິ່ງເກີດຂຶ້ນກັບພວກເຂົາ. ແນວໃດກໍຕາມ, ຄືກັນກັບຜູ້ຄົນໃນສາສະໜາ, ເມື່ອພຣະເຈົ້າສະເດັດກັບມາ, ບໍ່ມີໃຜໃນບັນດາພວກເຂົາທີ່ຈະຮັບຮູ້ພຣະອົງ, ບໍ່ມີໃຜໃນບັນດາພວກເຂົາທີ່ຈະຮັບຮູ້ວ່າພຣະເຈົ້າກຳລັງເຮັດພາລະກິດໃໝ່ອີກຄັ້ງ ແລະ ພວກເຂົາທຸກຄົນກໍຕໍ່ຕ້ານພຣະອົງ. ເປັນຫຍັງຈຶ່ງເປັນເຊັ່ນນີ້? ກໍເພາະວ່າຜູ້ນໍາປອມ ແລະ ພວກຕໍ່ຕ້ານພຣະຄຣິສໄດ້ນໍາພາພວກເຂົາຢ່າງຜິດໆ, ພວກເຂົາໄດ້ທຳຮ້າຍ ແລະ ທຳລາຍຜູ້ເຊື່ອຫຼາຍຄົນທີ່ຈິງໃຈໃນພຣະເຈົ້າ.

ຜູ້ນໍາປອມເວົ້າໄດ້ພຽງແຕ່ຄຳເວົ້າ ແລະ ຫຼັກຄຳສອນ, ສິ່ງທີ່ພວກເຂົາເຮັດໃຫ້ຜູ້ຄົນເຂົ້າໃຈແມ່ນພຽງແຕ່ຫຼັກຄຳສອນ ແລະ ບໍ່ແມ່ນຄວາມຈິງ ແລະ ສິ່ງທີ່ພວກເຂົາເຮັດໃຫ້ຜູ້ຄົນເຫັນກໍແມ່ນພຽງແຕ່ລັກສະນະຝ່າຍວິນຍານທີ່ຈອມປອມ. ຜົນຕາມມາຂອງການກ່າວຄຳເວົ້າ ແລະ ຫຼັກຄຳສອນແມ່ນຫຍັງ? ລັກສະນະຝ່າຍວິນຍານທີ່ຈອມປອມ, ຄວາມເຂົ້າໃຈທີ່ຈອມປອມ, ຄວາມຮູ້ທີ່ຈອມປອມ, ການປະຕິບັດທີ່ຈອມປອມ ແລະ ການປະຕິບັດຕາມທີ່ຈອມປອມ, ທຸກສິ່ງລ້ວນແລ້ວແຕ່ຈອມປອມ. “ຄວາມຈອມປອມ” ນີ້ເກີດຂຶ້ນໄດ້ແນວໃດ? ມັນເກີດຈາກການທີ່ຜູ້ນໍາປອມມີຄວາມເຂົ້າໃຈທີ່ບິດເບືອນ, ດ້ານດຽວ ແລະ ຕື້ນເຂີນກ່ຽວກັບຄວາມຈິງ ແລະ ລົ້ມເຫຼວຢ່າງສິ້ນເຊີງທີ່ຈະຢັ່ງຮູ້ແກ່ນແທ້ຂອງຄວາມຈິງ. ຜູ້ນໍາປອມນໍາເອົາກົດລະບຽບ, ຄຳເວົ້າ ແລະ ຫຼັກຄຳສອນເປັນຈຳນວນຫຼາຍມາໃຫ້ຜູ້ຄົນ, ພ້ອມທັງຄຳຂວັນ ແລະ ທິດສະດີບາງຢ່າງ. ຄົນເຫຼົ່ານັ້ນບໍ່ເຂົ້າໃຈເຈດຕະນາທີ່ແທ້ຈິງຂອງພຣະເຈົ້າເລີຍ ແລະ ເມື່ອພວກເຂົາພົບພໍ້ກັບສະຖານະການທີ່ຊັບຊ້ອນ, ພວກເຂົາກໍບໍ່ຮູ້ວ່າຈະຈັດການ ແລະ ຮັບມືກັບສະຖານະການເຫຼົ່ານັ້ນແນວໃດ ຫຼື ຈະກຳແໜ້ນເຈດຕະນາຂອງພຣະເຈົ້າໄດ້ແນວໃດ. ບຸກຄົນເຊັ່ນນີ້ຈະສາມາດມາຢູ່ຕໍ່ໜ້າພຣະເຈົ້າໄດ້ບໍ? ພວກເຂົາຈະສາມາດຍອມຮັບພຣະເຈົ້າ ແລະ ເຊົາຕໍ່ຕ້ານພຣະອົງໄດ້ບໍ? ບໍ່, ພວກເຂົາບໍ່ສາມາດເຮັດໄດ້. ສະນັ້ນ, ມັນຈຶ່ງເປັນສິ່ງສຳຄັນ ແລະ ຈຳເປັນທີ່ພວກເຈົ້າຈະຕ້ອງສະຫຼຸບຄຳສອນນອກຮີດ ແລະ ຄຳເວົ້າຫຼອກລວງຂອງຜູ້ນໍາປອມ ເພື່ອໃຫ້ສາມາດແຍກແຍະພວກເຂົາໄດ້. ເມື່ອສະຫຼຸບ, ມັນເປັນສິ່ງຈຳເປັນທີ່ຈະຕ້ອງແຍກແຍະພວກມັນອອກຈາກຄຳເວົ້າຫຼອກລວງທີ່ພວກຕໍ່ຕ້ານພຣະຄຣິສໃຊ້ ເພື່ອນໍາພາຜູ້ຄົນຢ່າງຜິດໆ. ກ່ຽວກັບຄວາມຮັບຜິດຊອບຂໍ້ທີສອງຂອງຜູ້ນໍາ ແລະ ຜູ້ເຮັດວຽກ ນັ້ນກໍຄື ການຄຸ້ນເຄີຍກັບສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ, ພວກເຮົາຈະສະຫຼຸບການໂອ້ລົມຂອງພວກເຮົາກ່ຽວກັບການໄຈ້ແຍກການປະຕິບັດຕ່າງໆ ຂອງຜູ້ນໍາປອມ ແລະ ແກ່ນແທ້ຂອງບັນຫາຕ່າງໆ ທີ່ຜູ້ນໍາປອມໃນທີ່ນີ້.

ຂໍ້ທີສາມ: ໂອ້ລົມກ່ຽວກັບຫຼັກການຄວາມຈິງທີ່ຄວນທຳຄວາມເຂົ້າໃຈ ເພື່ອປະຕິບັດແຕ່ລະໜ້າທີ່ໃຫ້ດີ (ພາກທີໜຶ່ງ)

ຜູ້ນໍາປອມກ່າວໄດ້ພຽງແຕ່ຄຳເວົ້າ ແລະ ຫຼັກຄຳສອນເພື່ອຕັກເຕືອນຜູ້ຄົນ

ຕໍ່ໄປ, ພວກເຮົາຈະໂອ້ລົມກັນກ່ຽວກັບຄວາມຮັບຜິດຊອບຂໍ້ທີສາມຂອງຜູ້ນໍາ ແລະ ຜູ້ເຮັດວຽກ, ນັ້ນກໍຄື ການໂອ້ລົມກ່ຽວກັບຫຼັກການຄວາມຈິງທີ່ຄວນເຂົ້າໃຈ ເພື່ອປະຕິບັດແຕ່ລະໜ້າທີ່ໃຫ້ດີ. ນີ້ເປັນວຽກງານທີ່ສຳຄັນ ແລະ ເປັນພື້ນຖານຂອງຜູ້ນໍາ ແລະ ຜູ້ເຮັດວຽກ ແລະ ພວກເຮົາຈະໂອ້ລົມ ແລະ ໄຈ້ແຍກການສະແດງອອກຕ່າງໆ ຂອງຜູ້ນໍາປອມ ໂດຍອີງໃສ່ຄວາມຮັບຜິດຊອບນີ້. ຄວາມສາມາດຂອງຜູ້ນໍາ ຫຼື ຜູ້ເຮັດວຽກໃນການໂອ້ລົມຢ່າງແຈ່ມແຈ້ງກ່ຽວກັບຫຼັກການຄວາມຈິງທີ່ຜູ້ຄົນຄວນເຂົ້າໃຈ ເພື່ອປະຕິບັດໜ້າທີ່ຂອງພວກເຂົາໃຫ້ດີນັ້ນ ເປັນສິ່ງຊີ້ວັດທີ່ດີທີ່ສຸດວ່າພວກເຂົາມີຄວາມເປັນຈິງແຫ່ງຄວາມຈິງ ຫຼື ບໍ່ ແລະ ມັນເປັນກະແຈສຳຄັນໃນການຕັດສິນວ່າພວກເຂົາສາມາດເຮັດວຽກງານຕົວຈິງໄດ້ດີ ຫຼື ບໍ່. ຕອນນີ້, ໃຫ້ເຮົາມາເບິ່ງກັນວ່າຜູ້ນໍາປອມຈັດການກັບວຽກງານນີ້ແນວໃດ. ລັກສະນະໜຶ່ງຂອງຜູ້ນໍາປອມກໍຄືການທີ່ພວກເຂົາບໍ່ສາມາດອະທິບາຍຢ່າງລະອຽດ ຫຼື ຊີ້ແຈງໃຫ້ແຈ່ມແຈ້ງໄດ້ກ່ຽວກັບບັນຫາໃດໆ ທີ່ກ່ຽວຂ້ອງກັບຫຼັກການຄວາມຈິງ. ຖ້າຫາກມີຄົນມາສະແຫວງຫາຈາກພວກເຂົາ, ພວກເຂົາກໍສາມາດບອກໄດ້ພຽງແຕ່ຄຳເວົ້າ ແລະ ຫຼັກຄຳສອນທີ່ໄຮ້ແກ່ນສານ. ເມື່ອປະເຊີນກັບບັນຫາທີ່ຕ້ອງການການແກ້ໄຂ, ພວກເຂົາຕອບກັບດ້ວຍປະໂຫຍກນີ້ຢູ່ເລື້ອຍໆ: “ພວກເຈົ້າທຸກຄົນເປັນຜູ້ຊ່ຽວຊານໃນການປະຕິບັດໜ້າທີ່ນີ້. ຖ້າພວກເຈົ້າມີບັນຫາ, ພວກເຈົ້າຄວນຊອກຫາທາງອອກດ້ວຍຕົນເອງ. ຢ່າຖາມຂ້ອຍ; ຂ້ອຍບໍ່ແມ່ນຜູ້ຊ່ຽວຊານ ແລະ ຂ້ອຍບໍ່ເຂົ້າໃຈ. ຈົ່ງແກ້ໄຂມັນດ້ວຍຕົວພວກເຈົ້າເອງ”. ບາງຄົນອາດຈະຕອບໂຕ້ວ່າ: “ພວກເຮົາຖາມເຈົ້າກໍເພາະວ່າພວກເຮົາແກ້ໄຂບັນຫາບໍ່ໄດ້; ພວກເຮົາຄົງບໍ່ຖາມເຈົ້າດອກ ຖ້າພວກເຮົາເຮັດໄດ້. ພວກເຮົາບໍ່ເຂົ້າໃຈບັນຫານີ້ທີ່ກ່ຽວຂ້ອງກັບຫຼັກການຄວາມຈິງ”. ຜູ້ນໍາປອມກໍຕອບວ່າ: “ຂ້ອຍບໍ່ໄດ້ບອກຫຼັກການໃຫ້ເຈົ້າແລ້ວບໍ? ປະຕິບັດໜ້າທີ່ຂອງເຈົ້າເອງໃຫ້ດີ ແລະ ຢ່າກໍ່ໃຫ້ເກີດການລົບກວນ ຫຼື ການຂັດຂວາງ. ເຈົ້າຍັງຈະຖາມຫຍັງອີກ? ຈົ່ງຈັດການມັນຕາມທີ່ເຈົ້າເຫັນສົມຄວນ! ພຣະທຳຂອງພຣະເຈົ້າໄດ້ກ່າວໄວ້ແລ້ວວ່າ: ຈົ່ງໃຫ້ບູລິມະສິດຕໍ່ຜົນປະໂຫຍດຂອງເຮືອນຂອງພຣະເຈົ້າ”. ຄົນເຫຼົ່ານັ້ນກໍຍັງຄົງສັບສົນຢ່າງສິ້ນເຊີງ ໂດຍຄິດວ່າ: “ນີ້ບໍ່ແມ່ນວິທີການແກ້ໄຂບັນຫາ!” ນີ້ຄືວິທີທີ່ຜູ້ນໍາປອມປະຕິບັດຕໍ່ວຽກງານ; ພວກເຂົາພຽງແຕ່ກວດກາວຽກງານ, ເຮັດແບບພໍເປັນພິທີ ແລະ ບໍ່ເຄີຍຈັດການກັບບັນຫາເລີຍ. ບໍ່ວ່າຜູ້ຄົນຈະຍົກບັນຫາໃດຂຶ້ນມາ, ຜູ້ນໍາປອມກໍບອກໃຫ້ພວກເຂົາສະແຫວງຫາຄວາມຈິງດ້ວຍຕົນເອງ. ພວກເຂົາມັກຈະຖາມຜູ້ຄົນວ່າ: “ເຈົ້າມີບັນຫາຫຍັງບໍ? ທາງເຂົ້າຂອງຊີວິດຂອງເຈົ້າເປັນແນວໃດ? ເຈົ້າກຳລັງປະຕິບັດໜ້າທີ່ຂອງເຈົ້າໃນລັກສະນະພໍແລ້ວມືແລ້ວຕີນບໍ?”. ຄົນເຫຼົ່ານັ້ນກໍຕອບວ່າ: “ເປັນບາງຄັ້ງຄາວ, ຂ້ອຍກໍຕົກຢູ່ໃນສະພາວະທີ່ເຮັດພໍແລ້ວມືແລ້ວຕີນ ແລະ ຜ່ານການອະທິຖານ ຂ້ອຍໄດ້ແກ້ໄຂມັນ ແລະ ສາມາດປັບປຸງແກ້ໄຂສະພາວະດັ່ງກ່າວໄດ້, ແຕ່ຂ້ອຍກໍຍັງບໍ່ເຂົ້າໃຈຫຼັກການຄວາມຈິງໃນການປະຕິບັດໜ້າທີ່ຂອງຂ້ອຍ”. ຜູ້ນໍາປອມກໍເວົ້າວ່າ: “ຂ້ອຍບໍ່ໄດ້ໂອ້ລົມກ່ຽວກັບຫຼັກການສະເພາະກັບເຈົ້າໃນການເຕົ້າໂຮມຄັ້ງກ່ອນບໍ? ຂ້ອຍເຖິງກັບເອົາພຣະທຳຂອງພຣະເຈົ້າຫຼາຍຂໍ້ໃຫ້ເຈົ້າ. ຕອນນີ້ ເຈົ້າຄວນຈະເຂົ້າໃຈແລ້ວບໍ່ແມ່ນບໍ?”. ທີ່ຈິງແລ້ວ, ພວກເຂົາເຂົ້າໃຈຫຼັກຄຳສອນທັງໝົດ, ແຕ່ພວກເຂົາກໍຍັງບໍ່ສາມາດແກ້ໄຂບັນຫາຂອງພວກເຂົາໄດ້. ຜູ້ນໍາປອມເຖິງກັບເປັ່ງຄຳເວົ້າທີ່ຟັງສູງສົ່ງວ່າ: “ເປັນຫຍັງເຈົ້າຈຶ່ງບໍ່ສາມາດແກ້ໄຂມັນໄດ້? ເຈົ້າພຽງແຕ່ບໍ່ໄດ້ອ່ານພຣະທຳຂອງພຣະເຈົ້າລະອຽດພຽງພໍ. ຖ້າເຈົ້າອະທິຖານຫຼາຍຂຶ້ນ ແລະ ອ່ານພຣະທຳຂອງພຣະເຈົ້າຫຼາຍຂຶ້ນ, ແລ້ວບັນຫາທັງໝົດຂອງເຈົ້າກໍຈະໄດ້ຮັບການແກ້ໄຂ. ພວກເຈົ້າຈຳເປັນຕ້ອງຮຽນຮູ້ທີ່ຈະປຶກສາຫາລື ແລະ ຊອກຫາແນວທາງຮ່ວມກັນ, ແລ້ວບັນຫາຂອງພວກເຈົ້າກໍຈະໄດ້ຮັບການແກ້ໄຂໃນທີ່ສຸດ. ສ່ວນບັນຫາວິຊາຊີບ, ຢ່າຖາມຂ້ອຍ; ຄວາມຮັບຜິດຊອບຂອງຂ້ອຍຄືການກວດກາວຽກງານ. ຂ້ອຍໄດ້ເຮັດໜ້າວຽກຂອງຂ້ອຍສຳເລັດແລ້ວ ແລະ ສ່ວນທີ່ເຫຼືອກໍກ່ຽວຂ້ອງກັບເລື່ອງວິຊາຊີບ, ເຊິ່ງຂ້ອຍບໍ່ເຂົ້າໃຈ”. ຜູ້ນໍາປອມມັກຈະໃຊ້ເຫດຜົນ ແລະ ຂໍ້ອ້າງ ເຊັ່ນ: “ຂ້ອຍບໍ່ເຂົ້າໃຈ, ຂ້ອຍບໍ່ເຄີຍຮຽນ, ຂ້ອຍບໍ່ແມ່ນຜູ້ຊ່ຽວຊານ” ເພື່ອບ່າຍບ່ຽງ ແລະ ຫຼີກລ່ຽງຄຳຖາມ. ພວກເຂົາອາດຈະເບິ່ງຄືວ່າຖ່ອມຕົວພໍສົມຄວນ; ແນວໃດກໍຕາມ, ສິ່ງນີ້ໄດ້ເປີດໂປງບັນຫາທີ່ຮ້າຍແຮງຂອງຜູ້ນໍາປອມ, ນັ້ນກໍຄື ພວກເຂົາຂາດຄວາມເຂົ້າໃຈກ່ຽວກັບບັນຫາທີ່ກ່ຽວຂ້ອງກັບຄວາມຮູ້ດ້ານວິຊາຊີບໃນໜ້າວຽກບາງຢ່າງ, ພວກເຂົາຮູ້ສຶກໝົດຫົນທາງ ແລະ ເບິ່ງຄືງຸ່ມງ່າມ ແລະ ໜ້າອັບອາຍທີ່ສຸດ. ແລ້ວພວກເຂົາເຮັດແນວໃດ? ພວກເຂົາເຮັດໄດ້ພຽງແຕ່ລວບລວມພຣະທຳຂອງພຣະເຈົ້າຫຼາຍໆຂໍ້ເພື່ອມາໂອ້ລົມກັບທຸກຄົນໃນລະຫວ່າງການເຕົ້າໂຮມ, ໂດຍເວົ້າເຖິງຫຼັກຄຳສອນບາງຢ່າງເພື່ອຕັກເຕືອນຜູ້ຄົນ. ຜູ້ນໍາທີ່ມີຄວາມເມດຕາໜ້ອຍໜຶ່ງອາດຈະສະແດງຄວາມເປັນຫ່ວງຕໍ່ຜູ້ຄົນ ແລະ ຖາມພວກເຂົາເປັນບາງຄັ້ງຄາວວ່າ: “ເມື່ອບໍ່ດົນມານີ້ ເຈົ້າຜະເຊີນກັບຄວາມຫຍຸ້ງຍາກໃດໃນຊີວິດບໍ? ເຈົ້າມີເສື້ອຜ້າພຽງພໍໃຫ້ສວມໃສ່ບໍ? ມີໃຜໃນບັນດາພວກເຈົ້າທີ່ປະພຶດຕົວບໍ່ດີບໍ?”. ຖ້າທຸກຄົນເວົ້າວ່າພວກເຂົາບໍ່ມີບັນຫາເຫຼົ່ານັ້ນ, ພວກເຂົາກໍຕອບວ່າ: “ສະແດງວ່າບໍ່ມີບັນຫາຫຍັງ. ຈົ່ງເຮັດວຽກຂອງພວກເຈົ້າຕໍ່ໄປ; ຂ້ອຍມີເລື່ອງອື່ນທີ່ຕ້ອງໄປເຮັດ” ແລະ ຮີບຮ້ອນຈາກໄປ, ໂດຍຢ້ານວ່າຈະມີຄົນຍົກຄຳຖາມຂຶ້ນມາ ແລະ ຂໍໃຫ້ພວກເຂົາແກ້ໄຂ, ເຊິ່ງຈະເຮັດໃຫ້ພວກເຂົາຕົກຢູ່ໃນສະຖານະການທີ່ໜ້າອັບອາຍ. ນີ້ຄືວິທີທີ່ຜູ້ນໍາປອມເຮັດວຽກ, ພວກເຂົາບໍ່ສາມາດແກ້ໄຂບັນຫາຕົວຈິງໄດ້. ພວກເຂົາຈະສາມາດດຳເນີນວຽກງານຂອງຄຣິດຕະຈັກຢ່າງມີປະສິດທິຜົນໄດ້ແນວໃດ? ຜົນກໍຄື ການສະສົມຂອງບັນຫາທີ່ບໍ່ໄດ້ຮັບການແກ້ໄຂໃນທີ່ສຸດກໍຂັດຂວາງວຽກງານຂອງຄຣິດຕະຈັກ. ນີ້ຄືລັກສະນະເດັ່ນ ແລະ ການສະແດງອອກຂອງວິທີທີ່ຜູ້ນໍາປອມເຮັດວຽກ.

ໃນວຽກງານຂອງພວກເຂົາ, ຜູ້ນໍາປອມມີຄວາມກະຕືລືລົ້ນພຽງແຕ່ໃນການເທດສະໜາ ແລະ ພວກເຂົາມັກທີ່ສຸດທີ່ຈະກ່າວຄຳເວົ້າ ແລະ ຫຼັກຄຳສອນ ແລະ ກ່າວຄຳເວົ້າເພື່ອຕັກເຕືອນ ແລະ ປອບໃຈຜູ້ຄົນ, ໂດຍຄິດວ່າຕາບໃດທີ່ພວກເຂົາເຮັດໃຫ້ຜູ້ຄົນມີກຳລັງໃຈ ແລະ ຫຍຸ້ງຢູ່ກັບການປະຕິບັດໜ້າທີ່ຂອງພວກເຂົາ, ມັນກໍຄືກັນກັບວ່າພວກເຂົາໄດ້ເຮັດວຽກງານໄດ້ດີແລ້ວ. ນອກຈາກນີ້, ຜູ້ນໍາປອມຍັງມີຄວາມກະຕືລືລົ້ນໃນການເບິ່ງແຍງສະພາວະຊີວິດປະຈຳວັນຂອງທຸກຄົນ. ພວກເຂົາມັກຈະຖາມຜູ້ຄົນວ່າພວກເຂົາກຳລັງປະເຊີນກັບຄວາມຫຍຸ້ງຍາກໃນດ້ານນັ້ນ ຫຼື ບໍ່ ແລະ ຖ້າຫາກມີໃຜເປັນເຊັ່ນນັ້ນແທ້, ພວກເຂົາກໍເຕັມໃຈທີ່ຈະຊ່ວຍແກ້ໄຂຄວາມຫຍຸ້ງຍາກເຫຼົ່ານີ້. ພວກເຂົາເຮັດໃຫ້ຕົນເອງຫຍຸ້ງຢູ່ກັບວຽກງານບໍລິຫານທົ່ວໄປເຫຼົ່ານີ້ແທ້ໆ, ບາງຄັ້ງກໍເຖິງກັບເລື່ອນເວລາອາຫານອອກໄປ ແລະ ມັກຈະນອນເດິກ ແລະ ຕື່ນເຊົ້າ. ເມື່ອເບິ່ງຈາກຄວາມຫຍຸ້ງ ແລະ ການເຮັດວຽກໜັກຂອງພວກເຂົາ, ເປັນຫຍັງບັນຫາໃນວຽກງານຂອງຄຣິດຕະຈັກ ແລະ ຄວາມຫຍຸ້ງຍາກທີ່ຜູ້ຄົນທີ່ພຣະເຈົ້າເລືອກປະເຊີນ ໃນການປະຕິບັດໜ້າທີ່ຂອງພວກເຂົາ ຈຶ່ງຍັງຄົງບໍ່ໄດ້ຮັບການແກ້ໄຂ? ນີ້ກໍເພາະວ່າຜູ້ນໍາປອມບໍ່ເຄີຍສາມາດອະທິບາຍຫຼັກການຄວາມຈິງທີ່ກ່ຽວຂ້ອງກັບການປະຕິບັດໜ້າທີ່ໄດ້ຢ່າງແຈ່ມແຈ້ງ. ຄຳເວົ້າ ແລະ ຫຼັກຄຳສອນ ແລະ ຄຳຕັກເຕືອນທີ່ພວກເຂົາເວົ້ານັ້ນບໍ່ມີປະສິດທິຜົນຢ່າງສິ້ນເຊີງ ແລະ ບໍ່ສາມາດແກ້ໄຂບັນຫາຕົວຈິງໄດ້ເລີຍ. ບໍ່ວ່າພວກເຂົາຈະເວົ້າຫຼາຍສໍ່າໃດ ຫຼື ຫຍຸ້ງ ຫຼື ເມື່ອຍລ້າສໍ່າໃດ, ວຽກງານຂອງຄຣິດຕະຈັກກໍບໍ່ເຄີຍຄືບໜ້າ. ເຖິງແມ່ນວ່າທຸກຄົນເບິ່ງຄືວ່າກຳລັງປະຕິບັດໜ້າທີ່ຂອງພວກເຂົາຢູ່ພາຍນອກ, ພວກເຂົາກໍບໍ່ໄດ້ຮັບຜົນງານຕົວຈິງຫຼາຍປານໃດ, ເພາະວ່າຜູ້ນໍາປອມບໍ່ສາມາດໂອ້ລົມກ່ຽວກັບຫຼັກການຄວາມຈິງທີ່ກ່ຽວຂ້ອງກັບການປະຕິບັດໜ້າທີ່ ຫຼື ໃຊ້ຄວາມຈິງເພື່ອແກ້ໄຂບັນຫາຕົວຈິງໄດ້, ສະນັ້ນ ພວກເຂົາຈຶ່ງບໍ່ສາມາດແກ້ໄຂບັນຫາຫຼາຍຢ່າງທີ່ມີຢູ່ໃນການປະຕິບັດໜ້າທີ່ໄດ້. ຕົວຢ່າງ: ຄັ້ງໜຶ່ງເຮືອນຂອງພຣະເຈົ້າຈຳເປັນຕ້ອງພິມໜັງສືພຣະທຳຂອງພຣະເຈົ້າ ແລະ ຜູ້ນໍາຄົນໜຶ່ງຕ້ອງຄັດເລືອກບຸກຄົນສອງຄົນເພື່ອຮັບຜິດຊອບໜ້າວຽກນີ້. ມາດຕະຖານໃນການຄັດເລືອກຄົນແມ່ນຫຍັງ? ຄວາມເປັນມະນຸດຂອງພວກເຂົາຄວນດີພໍສົມຄວນ, ພວກເຂົາຄວນຈະໜ້າເຊື່ອຖື ແລະ ສາມາດຮັບຄວາມສ່ຽງໄດ້. ຫຼັງຈາກທີ່ເລືອກບຸກຄົນໄດ້ແລ້ວ, ຜູ້ນໍາຄົນນີ້ກໍບອກພວກເຂົາວ່າ: “ມື້ນີ້, ຂ້ອຍໄດ້ເອີ້ນພວກເຈົ້າສອງຄົນມາເພື່ອຝາກຝັງເລື່ອງໜຶ່ງໃຫ້ພວກເຈົ້າ: ເຮືອນຂອງພຣະເຈົ້າມີໜັງສືທີ່ຈຳເປັນຕ້ອງພິມ ແລະ ຂ້ອຍຕ້ອງການໃຫ້ພວກເຈົ້າຊອກຫາໂຮງພິມ ແລະ ຫຼັງຈາກທີ່ພິມສຳເນົາທັງໝົດແລ້ວ, ພວກເຈົ້າຕ້ອງແຈກຢາຍພວກມັນໃຫ້ເຖິງມືຂອງຜູ້ຄົນທີ່ພຣະເຈົ້າເລືອກໂດຍທັນທີ, ເພື່ອໃຫ້ພວກເຂົາສາມາດກິນ ແລະ ດື່ມພຣະທຳຂອງພຣະເຈົ້າໄດ້ໂດຍບໍ່ຊັກຊ້າ. ພວກເຈົ້າມີຄວາມຕັ້ງໃຈທີ່ຈະປະຕິບັດໜ້າວຽກນີ້ບໍ? ພວກເຈົ້າເຕັມໃຈທີ່ຈະຮັບພາລະນີ້ ແລະ ຄວາມສ່ຽງນີ້ບໍ?”. ຄົນທັງສອງເຊື່ອວ່າ ນີ້ຄືການທີ່ພຣະເຈົ້າຊົງຍົກຊູພວກເຂົາ, ສະນັ້ນ ພວກເຂົາຈຶ່ງຕອບວ່າ ເຕັມໃຈ. ຈາກນັ້ນ ຜູ້ນໍາກໍຖາມພວກເຂົາວ່າ: “ພວກເຈົ້າມີຄວາມຕັ້ງໃຈທີ່ຈະເຮັດການຝາກຝັງຂອງພຣະເຈົ້າໃຫ້ສຳເລັດບໍ? ພວກເຈົ້າເຕັມໃຈທີ່ຈະສາບານຕົນບໍ?”. ຈາກນັ້ນ ຄົນທັງສອງກໍສາບານຕົນ ໂດຍກ່າວວ່າ: “ຖ້າພວກເຮົາບໍ່ສາມາດເຮັດການຝາກຝັງຂອງພຣະເຈົ້າໃຫ້ສຳເລັດ ແລະ ເຮັດໃຫ້ໜ້າວຽກນີ້ເສຍຫາຍ, ຈົນກໍ່ໃຫ້ເກີດຄວາມເສຍຫາຍຕໍ່ວຽກງານຂອງເຮືອນຂອງພຣະເຈົ້າ, ຂໍໃຫ້ພວກເຮົາຖືກຟ້າຜ່າເຖີ້ນ. ອາແມນ!”. ຜູ້ນໍາກ່າວວ່າ: “ນອກຈາກນີ້, ພວກເຮົາຈຳເປັນຕ້ອງໂອ້ລົມກັນກ່ຽວກັບຄວາມຈິງ. ໃນການເຮັດວຽກງານນີ້ຕອນນີ້ ພວກເຈົ້າກຳລັງດຳເນີນທຸລະກິດຢູ່ບໍ? ພວກເຈົ້າຖືກຂໍໃຫ້ເຮັດວຽກເປັນລູກຈ້າງບໍ?”. ຄົນທັງສອງຕອບວ່າ: “ບໍ່, ນີ້ຄືໜ້າທີ່ຂອງພວກເຮົາ”. ຜູ້ນໍາກ່າວວ່າ: “ເນື່ອງຈາກມັນເປັນໜ້າທີ່ຂອງພວກເຈົ້າ, ພວກເຈົ້າຕ້ອງຕອບແທນຄວາມຮັກຂອງພຣະເຈົ້າ. ພວກເຈົ້າບໍ່ສາມາດເຮັດໃຫ້ພຣະເຈົ້າເສຍໃຈ ຫຼື ເຮັດໃຫ້ພຣະອົງກັງວົນໄດ້. ການເຕັມໃຈທີ່ຈະຮັບຄວາມສ່ຽງນັ້ນບໍ່ພຽງພໍ; ພວກເຈົ້າຈຳເປັນຕ້ອງປະຕິບັດໜ້າທີ່ຂອງຕົນດ້ວຍຄວາມຈົງຮັກພັກດີ. ເມື່ອພວກເຈົ້າພົບພໍ້ບັນຫາ, ພວກເຈົ້າຄວນອະທິຖານໃຫ້ຫຼາຍຂຶ້ນ ແລະ ປຶກສາຫາກັນ. ຢ່າເອົາແຕ່ໃຈຕົນເອງ ຫຼື ກະທຳຕາມລຳພັງໃຈ. ເປັນຫຍັງຂ້ອຍຈຶ່ງໃຫ້ພວກເຈົ້າສອງຄົນຮ່ວມມືກັນ? ນັ້ນກໍເພື່ອໃຫ້ພວກເຈົ້າສາມາດປຶກສາຫາລືກັນໄດ້ ເມື່ອມີເລື່ອງເກີດຂຶ້ນ, ເຮັດໃຫ້ພວກເຈົ້າສາມາດດຳເນີນການໄດ້ງ່າຍ. ຖ້າພວກເຈົ້າບໍ່ສາມາດຕົກລົງກັນໄດ້, ກໍໃຫ້ອະທິຖານ. ແຕ່ລະຄົນຄວນປະຖິ້ມຄວາມຄິດເຫັນຂອງຕົນເອງ ແລະ ດຳເນີນການກໍຕໍ່ເມື່ອພວກເຈົ້າໄດ້ບັນລຸຄວາມເຫັນດີເຫັນພ້ອມກັນແລ້ວ. ຂ້ອຍຫວັງວ່າພວກເຈົ້າສອງຄົນຈະສາມາດເຮັດວຽກງານນີ້ໃຫ້ສຳເລັດໄດ້ຢ່າງສໍາເລັດຜົນ!”. ສຸດທ້າຍ, ຜູ້ນໍາຄົນນີ້ກໍຊອກຫາຂໍ້ຄວາມຈາກພຣະທຳຂອງພຣະເຈົ້າກ່ຽວກັບວິທີປະຕິບັດໜ້າທີ່ຂອງຕົນໃຫ້ດີ ແລະ ທັງສາມຄົນກໍໄດ້ອະທິຖານ-ອ່ານມັນຫຼາຍຄັ້ງ. ດ້ວຍເຫດນັ້ນ, ເລື່ອງດັ່ງກ່າວກໍຖືວ່າໄດ້ຖືກຝາກຝັງໃຫ້ພວກເຂົາແລ້ວ ແລະ ຄວາມຮັບຜິດຊອບຂອງຜູ້ນໍາກໍຖືວ່າໄດ້ເຮັດສຳເລັດແລ້ວ. ການປະຕິບັດວຽກງານຂອງຜູ້ນໍາຄົນນີ້ເປັນແນວໃດ? ຜູ້ນໍາຮູ້ສຶກຂ້ອນຂ້າງພໍໃຈຫຼາຍ, ເຊັ່ນດຽວກັນກັບຄົນທັງສອງນັ້ນ. ຜູ້ທີ່ເບິ່ງຢູ່ກໍໃຫ້ຄຳເຫັນວ່າ: “ຜູ້ນໍາຄົນນີ້ມີຄວາມຊໍານານແທ້ໆໃນການເຮັດໃຫ້ວຽກງານສຳເລັດ; ຄຳເວົ້າຂອງພວກເຂົາເປັນລະບຽບ ແລະ ມີຫຼັກຖານ ແລະ ພວກເຂົາເຮັດສິ່ງຕ່າງໆ ເປັນຂັ້ນເປັນຕອນ. ກ່ອນອື່ນ, ພວກເຂົາມອບໝາຍໜ້າວຽກໃຫ້ຄົນທັງສອງ, ຈາກນັ້ນພວກເຂົາກໍແກ້ໄຂບັນຫາທີ່ກ່ຽວຂ້ອງກັບຄວາມຄິດ ແລະ ທັດສະນະຂອງພວກເຂົາ ແລະ ສຸດທ້າຍ, ພວກເຂົາກໍກ່າວຄຳເວົ້າທີ່ເຂັ້ມງວດ, ເຮັດໃຫ້ພວກເຂົາສາບານຕົນ ແລະ ໃຫ້ຄຳໝັ້ນສັນຍາ. ພວກເຂົາເຮັດວຽກງານນີ້ຢ່າງເປັນລະບຽບແທ້ໆ ແລະ ພວກເຂົາສົມຄວນກັບຕຳແໜ່ງຜູ້ນໍາແທ້ໆ, ພວກເຂົາມີປະສົບການ ແລະ ແບກຮັບພາລະ”. ໃນທີ່ສຸດ, ຜູ້ນໍາກໍບອກພວກເຂົາວ່າ: “ຈົ່ງຈື່ໄວ້ວ່າ: ການພິມໜັງສືບໍ່ແມ່ນໜ້າວຽກທີ່ງ່າຍ, ມັນບໍ່ແມ່ນສິ່ງທີ່ຄົນທຳມະດາສາມາດຮັບຜິດຊອບໄດ້. ວຽກງານນີ້ບໍ່ໄດ້ຖືກຝາກຝັງໃຫ້ພວກເຈົ້າໂດຍຂ້ອຍ ຫຼື ເຮືອນຂອງພຣະເຈົ້າ; ມັນເປັນການຝາກຝັງຈາກພຣະເຈົ້າ. ພວກເຈົ້າຕ້ອງບໍ່ເຮັດໃຫ້ພຣະອົງຜິດຫວັງ. ຕາບໃດທີ່ພວກເຈົ້າເຮັດວຽກງານນີ້ໃຫ້ສຳເລັດ, ຊີວິດຂອງພວກເຈົ້າກໍຈະກ້າວໜ້າ ແລະ ພວກເຈົ້າກໍຈະມີຄວາມເປັນຈິງ”. ໃນທາງທິດສະດີແລ້ວ, ບໍ່ມີບັນຫາດ້ານຫຼັກການໃດໆ ກັບຄຳເວົ້າເຫຼົ່ານີ້; ໂດຍລວມແລ້ວ ພວກມັນແມ່ນສາມາດຖືວ່າຖືກຕ້ອງ. ສະນັ້ນ, ໃຫ້ເຮົາມາວິເຄາະເລື່ອງນີ້ ແລະ ເບິ່ງວ່າຄວາມ “ປອມ” ຂອງຜູ້ນໍາປອມຄົນນີ້ສະແດງອອກຢູ່ໃສ. ຜູ້ນໍາໄດ້ໃຫ້ຄຳແນະນຳໃດໆ ກ່ຽວກັບບັນຫາລະອຽດຕ່າງໆ ເຊັ່ນ: ດ້ານວິຊາຊີບ ແລະ ດ້ານເຕັກນິກທີ່ກ່ຽວຂ້ອງກັບໜ້າວຽກນີ້ບໍ? ພວກເຂົາໄດ້ໂອ້ລົມກ່ຽວກັບຫຼັກການຄວາມຈິງສະເພາະ ຫຼື ມາດຕະຖານທີ່ຈໍາເປັນບໍ? (ບໍ່.) ພວກເຂົາພຽງແຕ່ກ່າວຄຳເວົ້າທີ່ໄຮ້ແກ່ນສານ ແລະ ບໍ່ມີຄວາມໝາຍ, ເປັນຄຳເວົ້າທີ່ຄົນສ່ວນໃຫຍ່ມັກເວົ້າກັນ, ເປັນຄຳເວົ້າທີ່ບໍ່ມີນໍ້າໜັກ. ເພາະວ່າຜູ້ນໍາເປັນຜູ້ເວົ້າ ແລະ ໃຫ້ຄຳແນະນຳດ້ວຍຕົນເອງ, ຜູ້ຄົນຈຶ່ງຮັບຮູ້ວ່າຄຳເວົ້າເຫຼົ່ານີ້ມີນໍ້າໜັກຫຼາຍກວ່າປົກກະຕິ, ແຕ່ທີ່ຈິງແລ້ວ, ພວກມັນເປັນຄຳເວົ້າທີ່ບໍ່ກ່ຽວຂ້ອງ ແລະ ບໍ່ມີຜົນກະທົບໃດໆ ຕໍ່ການແກ້ໄຂບັນຫາຕົວຈິງທີ່ກ່ຽວຂ້ອງກັບການພິມໜັງສືເລີຍ. ສະນັ້ນ ບັນຫາສະເພາະທີ່ກ່ຽວຂ້ອງກັບການພິມໜັງສືມີຫຍັງແດ່? ພວກເຮົາຄວນລົມກັນກ່ຽວກັບພວກມັນ ແລະ ເບິ່ງວ່າວຽກງານທີ່ຜູ້ນໍາຄົນນີ້ເຮັດນັ້ນເປັນວຽກງານຂອງຜູ້ນໍາປອມ ຫຼື ບໍ່.

ກ່ອນອື່ນ, ການພິມໜັງສືກ່ຽວຂ້ອງກັບການຈັດໜ້າ, ຈາກນັ້ນກໍມີການອ່ານທວນຂໍ້ຄວາມ, ການຈັດຮູບແບບສາລະບານ ແລະ ເນື້ອໃນຫຼັກ, ພ້ອມທັງນໍ້າໜັກ, ສີ ແລະ ຄຸນນະພາບຂອງເຈ້ຍ. ຍັງມີວັດສະດຸຂອງໜ້າປົກ, ບໍ່ວ່າຈະເປັນປົກອ່ອນ ຫຼື ປົກແຂງ ແລະ ການອອກແບບ, ສີ, ລວດລາຍ ແລະ ຮູບແບບໜັງສືສຳລັບໜ້າປົກ. ສຸດທ້າຍ, ກໍມີການເຂົ້າເຫຼັ້ມ, ບໍ່ວ່າຈະໃຊ້ກາວ ຫຼື ການຫຍິບ. ສິ່ງເຫຼົ່ານີ້ລ້ວນແລ້ວແຕ່ເປັນບັນຫາທີ່ຢູ່ໃນຂອບເຂດຂອງການພິມໜັງສື. ຜູ້ນໍາໄດ້ປຶກສາຫາລືກ່ຽວກັບເລື່ອງເຫຼົ່ານີ້ແດ່ບໍ? (ບໍ່.) ບັນຫາອີກຢ່າງໜຶ່ງຄືການຊອກຫາໂຮງພິມ: ບໍ່ວ່າເຄື່ອງພິມ ແລະ ເຄື່ອງເຂົ້າເຫຼັ້ມຈະທັນສະໄໝ ຫຼື ບໍ່, ຄຸນນະພາບຂອງການພິມ ແລະ ການເຂົ້າເຫຼັ້ມເປັນແນວໃດ ແລະ ລາຄາ, ພວກເຂົາບໍ່ຄວນຈະໃຫ້ຄຳແນະນຳສຳລັບສິ່ງທັງໝົດເຫຼົ່ານີ້, ພ້ອມທັງຫຼັກການ ແລະ ຂອບເຂດບໍ? ຖ້າຜູ້ນໍາເວົ້າວ່າ “ຂ້ອຍບໍ່ເຂົ້າໃຈເລື່ອງເຫຼົ່ານີ້; ຈົ່ງຊອກຫາອັນໃດກໍໄດ້”, ພວກເຂົາຈະເປັນຜູ້ນໍາທີ່ມີປະໂຫຍດບໍ? ຄຳເວົ້າທີ່ບໍ່ກ່ຽວຂ້ອງ ທີ່ພວກເຂົາເວົ້ານັ້ນສາມາດທົດແທນບັນຫາລະອຽດຕ່າງໆ ທີ່ກ່ຽວຂ້ອງກັບການພິມໜັງສືໄດ້ບໍ? (ບໍ່ໄດ້.) ແຕ່ເຖິງຢ່າງໃດກໍຕາມ, ຜູ້ນໍາປອມຄົນນີ້ກໍເຊື່ອວ່າພວກເຂົາສາມາດເຮັດໄດ້. ພວກເຂົາຄິດວ່າ “ຂ້ອຍໄດ້ໂອ້ລົມກ່ຽວກັບຄວາມຈິງຫຼາຍແລ້ວ ແລະ ຂ້ອຍກໍໄດ້ບອກຫຼັກການທັງໝົດໃຫ້ພວກເຂົາແລ້ວ. ພວກເຂົາຄວນຈະເຂົ້າໃຈເລື່ອງເຫຼົ່ານີ້!”. ຄຳວ່າ “ຄວນຈະ” ນີ້ຄືເຫດຜົນ ແລະ ວິທີການແກ້ໄຂບັນຫາຂອງຜູ້ນໍາປອມຄົນນີ້. ໃນທີ່ສຸດ, ເມື່ອໜັງສືຖືກພິມອອກມາ, ເພາະວ່າເຈ້ຍມີຄຸນນະພາບຕໍ່າຫຼາຍ ແລະ ບາງເກີນໄປ, ຕົວໜັງສືຈຶ່ງເຫັນໄດ້ທັງສອງດ້ານ, ເຊິ່ງເຮັດໃຫ້ບຸກຄົນທີ່ສູງອາຍຸ ແລະ ຜູ້ທີ່ມີສາຍຕາບໍ່ດີອ່ານໜັງສືໄດ້ຢ່າງລຳບາກ ແລະ ຍາກຫຼາຍ. ຍັງມີບັນຫາຂອງຂັ້ນຕອນສຸດທ້າຍ, ຂະບວນການເຂົ້າເຫຼັ້ມ, ການທີ່ການເຂົ້າເຫຼັ້ມໄດ້ມາດຕະຖານ ຫຼື ບໍ່ນັ້ນສົ່ງຜົນກະທົບຕໍ່ຄຸນນະພາບໂດຍລວມ ແລະ ອາຍຸການໃຊ້ງານຂອງໜັງສື. ເພາະວ່າຜູ້ນໍາບໍ່ໄດ້ໃຫ້ຄຳແນະນຳ ແລະ ຜູ້ທີ່ປະຕິບັດວຽກງານນີ້ກໍຂາດຫຼັກການ ແລະ ປະສົບການ ແລະ ຍັງຕໍ່ລອງລາຄາຢ່າງບໍ່ຮັບຜິດຊອບ, ໂຮງພິມຈຶ່ງເຮັດວຽກແບບຊະຊາຍ ແລະ ໃຊ້ວັດສະດຸທີ່ຕໍ່າກວ່າຄຸນນະພາບເພື່ອໃຫ້ເທົ່າທຶນ ແລະ ສຸດທ້າຍເມື່ອໜັງສືຖືກແຈກຢາຍໃຫ້ອ້າຍເອື້ອຍນ້ອງ ພວກມັນກໍເລີ່ມຂາດອອກພາຍໃນສອງເດືອນ. ໜ້າປົກ ແລະ ໜ້າເຈ້ຍກໍຫຼຸດອອກ ແລະ ວຽກງານການພິມທັງໝົດກໍໄຮ້ປະໂຫຍດ. ນີ້ແມ່ນຄວາມຮັບຜິດຊອບຂອງໃຜ? ຖ້າຈະໃຫ້ມີຄົນຮັບຜິດຊອບ, ຄວາມຮັບຜິດຊອບໂດຍກົງກໍຈະຕົກຢູ່ກັບບຸກຄົນສອງຄົນທີ່ຮັບຜິດຊອບການພິມໜັງສື ແລະ ຄວາມຮັບຜິດຊອບທາງອ້ອມກໍຈະຕົກຢູ່ກັບຜູ້ນໍາປອມ. ຜູ້ນໍາປອມເຖິງກັບມີຂໍ້ອ້າງ ໂດຍກ່າວວ່າ: “ເຈົ້າຈະມາໂທດຂ້ອຍບໍ່ໄດ້ທີ່ວຽກງານນີ້ອອກມາບໍ່ດີ; ຂ້ອຍກໍບໍ່ເຂົ້າໃຈມັນຄືກັນ! ຂ້ອຍບໍ່ເຄີຍພິມໜັງສື ແລະ ຂ້ອຍກໍບໍ່ໄດ້ເປັນເຈົ້າຂອງໂຮງພິມ. ຂ້ອຍຈະໄປຮູ້ເລື່ອງເຫຼົ່ານີ້ໄດ້ແນວໃດ?”. ຂໍ້ອ້າງນີ້ໃຊ້ໄດ້ບໍ? ໃນຖານະຜູ້ນໍາ, ວຽກງານນີ້ຢູ່ໃນຂອບເຂດຄວາມຮັບຜິດຊອບຂອງເຈົ້າ. ບໍ່ວ່າຈະເປັນວຽກງານທີ່ກ່ຽວຂ້ອງກັບວິຊາຊີບ, ທັກສະ, ຄວາມຮູ້ປະເພດໃດໜຶ່ງ ຫຼື ຄວາມຈິງ, ເຈົ້າບໍ່ຈຳເປັນຕ້ອງເຂົ້າໃຈທຸກສ່ວນຂອງມັນ, ແຕ່ເຈົ້າໄດ້ພະຍາຍາມຮຽນຮູ້ກ່ຽວກັບສິ່ງທີ່ເຈົ້າບໍ່ຮູ້ບໍ? ເຈົ້າໄດ້ເຮັດໜ້າທີ່ຮັບຜິດຊອບຂອງເຈົ້າຢ່າງຈິງຈັງ ແລະ ຕັ້ງອົກຕັ້ງໃຈບໍ? ບາງຄົນອາດຈະເວົ້າວ່າ “ຂ້ອຍຢາກເຮັດໜ້າທີ່ຮັບຜິດຊອບຂອງຂ້ອຍ, ແຕ່ຂ້ອຍກໍບໍ່ເຂົ້າໃຈເລື່ອງນີ້ຄືກັນ. ບໍ່ວ່າຂ້ອຍຈະພະຍາຍາມຮຽນຮູ້ໜັກສໍ່າໃດ, ຂ້ອຍກໍບໍ່ເຂົ້າໃຈມັນ!”. ນີ້ໝາຍຄວາມວ່າ ໃນຖານະຜູ້ນໍາ, ເຈົ້າບໍ່ໄດ້ມາດຕະຖານ; ເຈົ້າເປັນຜູ້ນໍາປອມຢ່າງແທ້ຈິງ. ອ້າຍເອື້ອຍນ້ອງຮູ້ສຶກບໍ່ພໍໃຈເລັກໜ້ອຍ ຍ້ອນຄຸນນະພາບທີ່ຕໍ່າຂອງໜັງສື ໂດຍກ່າວວ່າ “ເຖິງແມ່ນວ່າໜັງສືເຫຼົ່ານີ້ຈະບໍ່ໄດ້ເສຍເງິນ, ແຕ່ຄຸນນະພາບກໍຕໍ່າເກີນໄປ! ຜູ້ນໍາຄົນນີ້ເຮັດວຽກຂອງພວກເຂົາແນວໃດ? ພວກເຂົາດຳເນີນວຽກງານນີ້ແນວໃດ?”. ເມື່ອຜູ້ນໍາໄດ້ຍິນດັ່ງນີ້, ພວກເຂົາກໍຕອບວ່າ “ເຈົ້າຈະມາໂທດຂ້ອຍໄດ້ບໍ? ຂ້ອຍບໍ່ໄດ້ເປັນເຈົ້າຂອງໂຮງພິມ ແລະ ຂ້ອຍກໍບໍ່ມີສິດຕັດສິນໃຈເດັດຂາດ. ຍິ່ງໄປກວ່ານັ້ນ, ນີ້ບໍ່ແມ່ນການປະຢັດເງິນໃຫ້ເຮືອນຂອງພຣະເຈົ້າບໍ? ມັນຜິດບໍທີ່ຈະປະຢັດເງິນໃຫ້ເຮືອນຂອງພຣະເຈົ້າ?”. ຄຳເວົ້າຂອງຜູ້ນໍາຖືກຕ້ອງ, ພວກເຂົາບໍ່ໄດ້ຜິດ; ຜູ້ນໍາບໍ່ຈຳເປັນຕ້ອງຮັບຜິດຊອບທາງກົດໝາຍ. ແນວໃດກໍຕາມ, ມີບັນຫາໜຶ່ງ, ນັ້ນກໍຄືເງິນທີ່ໃຊ້ໃນການພິມໜັງສືນັ້ນສູນເປົ່າ. ໜັງສືທີ່ແຈກຢາຍໃຫ້ອ້າຍເອື້ອຍນ້ອງເລີ່ມຂາດ ແລະ ໜ້າເຈ້ຍຫຼຸດອອກພາຍໃນສອງເດືອນ. ໃຜຄວນຮັບຜິດຊອບຕໍ່ຜົນທີ່ຕາມມາ? ນີ້ບໍ່ແມ່ນຄວາມຮັບຜິດຊອບຂອງຜູ້ນໍາບໍ? ສິ່ງນີ້ເກີດຂຶ້ນພາຍໃນຂອບເຂດວຽກງານຂອງເຈົ້າ, ໃນລະຫວ່າງເວລາທີ່ເຈົ້າຮັບໃຊ້ເປັນຜູ້ນໍາ, ສະນັ້ນ ເຈົ້າບໍ່ຄວນຮັບຜິດຊອບບໍ? ເຈົ້າຈຳເປັນຕ້ອງຍອມຮັບຜິດ; ເຈົ້າບໍ່ສາມາດປະຕິເສດຄວາມຮັບຜິດຊອບຂອງເຈົ້າໄດ້! ບາງຄົນອາດຈະເວົ້າໃນລັກສະນະທີ່ບໍ່ມີເຫດຜົນວ່າ “ຂ້ອຍບໍ່ເຄີຍເຮັດວຽກງານນີ້ມາກ່ອນ. ຂ້ອຍບໍ່ອາດຈະເຮັດຜິດພາດໃນວຽກທີ່ຂ້ອຍບໍ່ເຄີຍເຮັດມາກ່ອນບໍ?”. ພຽງແຕ່ອີງໃສ່ຄຳເວົ້າປະໂຫຍກນີ້, ເຈົ້າກໍບໍ່ເໝາະສົມກັບວຽກຂອງເຈົ້າ ແລະ ເຈົ້າຄວນຖືກປົດອອກ. ເຈົ້າບໍ່ໄດ້ເກີດມາເພື່ອເປັນຜູ້ນໍາ; ເຈົ້າເປັນຜູ້ນໍາປອມແບບເຕັມຕົວ. ການເວົ້າຄຳເວົ້າທີ່ຟັງມ່ວນຫູເປັນຈຳນວນຫຼາຍ ແຕ່ບໍ່ໄດ້ເຮັດວຽກງານຕົວຈິງເລີຍ, ນີ້ຄືການສະແດງອອກທີ່ຊັດເຈນທີ່ສຸດຂອງຜູ້ນໍາປອມ.

ຜູ້ນໍາປອມບາງຄົນບໍ່ສາມາດເຮັດວຽກງານຕົວຈິງແຕ່ລະລາຍການໄດ້ຢ່າງເໝາະສົມ ແລະ ເປັນຮູບປະທຳ ໂດຍຕັ້ງຢູ່ເທິງຄວາມເປັນຈິງ. ພວກເຂົາເຮັດໄດ້ພຽງແຕ່ຈັດການວຽກງານບໍລິຫານທົ່ວໄປບາງຢ່າງ ແລ້ວກໍເຊື່ອວ່າຕົນເອງໄດ້ມາດຕະຖານໃນຖານະຜູ້ນໍາ, ພວກເຂົາອັດສະຈັນ ແລະ ພວກເຂົາມັກຈະໂອ້ອວດ ໂດຍກ່າວວ່າ: “ຂ້ອຍຕ້ອງກັງວົນກ່ຽວກັບທຸກຢ່າງໃນຄຣິດຕະຈັກ ແລະ ຂ້ອຍຕ້ອງຈັດການທຸກບັນຫາ. ຄຣິດຕະຈັກຈະຂາດຂ້ອຍໄດ້ບໍ? ຖ້າຂ້ອຍບໍ່ຈັດການເຕົ້າໂຮມໃຫ້ພວກເຈົ້າ, ພວກເຈົ້າກໍຄົງຈະກາຍເປັນຄືກັບກອງດິນຊາຍທີ່ກະຈັດກະຈາຍ, ບໍ່ແມ່ນບໍ? ຖ້າຂ້ອຍບໍ່ໄດ້ເຝົ້າລະວັງ ແລະ ຊ່ວຍປະຄັບປະຄອງວຽກງານການຜະລິດຮູບເງົາ, ຈະບໍ່ມີຄົນມາລົບກວນຢູ່ຕະຫຼອດບໍ? ວຽກງານການຜະລິດຮູບເງົາຈະດຳເນີນໄປຢ່າງລ່ຽນໄຫຼໄດ້ບໍ? ເຖິງແມ່ນວ່າຂ້ອຍຈະບໍ່ແມ່ນຊ່ຽວຊານດ້ານວຽກງານສ້າງເພງສັນລະເສີນ, ແຕ່ຖ້າຂ້ອຍບໍ່ໄດ້ມາກວດກາວຽກງານຂອງພວກເຈົ້າເລື້ອຍໆ, ຢູ່ສະໜັບສະໜູນການເຮັດວຽກຂອງພວກເຈົ້າ ແລະ ຈັດການເຕົ້າໂຮມໃຫ້ພວກເຈົ້າ, ພວກເຈົ້າຈະສາມາດຜະລິດເພງສັນລະເສີນເຫຼົ່ານັ້ນອອກມາໄດ້ບໍ? ພວກເຈົ້າຈະໃຊ້ເວລາດົນສໍ່າໃດກວ່າຈະເຂົ້າໃຈ?”. ຄຳເວົ້າເຫຼົ່ານີ້ອາດຈະເບິ່ງຄືວ່າມີເຫດຜົນ ແລະ ຖືກຕ້ອງ, ແຕ່ຖ້າເຈົ້າສັງເກດເບິ່ງຢ່າງໃກ້ຊິດ, ວຽກງານວິຊາຊີບຕ່າງໆ ທີ່ຖືກຄຸມງານໂດຍຜູ້ນໍາປອມເຫຼົ່ານີ້ກຳລັງຄືບໜ້າໄປແນວໃດ? ພວກເຂົາສາມາດໂອ້ລົມກ່ຽວກັບຫຼັກການຄວາມຈິງໄດ້ຢ່າງແຈ່ມແຈ້ງບໍ? (ບໍ່ໄດ້.) ຄັ້ງໜຶ່ງ, ທີມຜະລິດຮູບເງົາໄດ້ສະແຫວງຫາກ່ຽວກັບບັນຫາສີຂອງເຄື່ອງນຸ່ງ. ພວກເຂົາໄດ້ຖ່າຍຮູບພາບນິ້ງຫຼາຍຮູບ ແລະ ພື້ນຫຼັງ ແລະ ຜູ້ຄົນໃນຮູບກໍແຕກຕ່າງກັນ, ແຕ່ສີຂອງເຄື່ອງນຸ່ງໂດຍພື້ນຖານແລ້ວແມ່ນຢູ່ໃນໂທນສີດຽວກັນ, ລ້ວນແລ້ວແຕ່ເປັນສີເທົາອອກສີນໍ້າຕານ ແລະ ສີເຫຼືອງອອກສີນໍ້າຕານ. ເຮົາຖາມວ່າ: “ເກີດຫຍັງຂຶ້ນ? ເປັນຫຍັງພວກເຂົາຈຶ່ງນຸ່ງເຄື່ອງສີເຫຼົ່ານີ້?”. ພວກເຂົາເວົ້າວ່າສີເຫຼົ່ານີ້ຖືກເລືອກໂດຍຕັ້ງໃຈ, ພວກເຂົາໄດ້ຊອກຫາພວກມັນຈາກຕະຫຼາດດ້ວຍຄວາມລຳບາກ ແລະ ຄວາມພະຍາຍາມຢ່າງໃຫຍ່ຫຼວງ. ເຮົາເວົ້າວ່າ: “ເປັນຫຍັງພວກເຈົ້າຈຶ່ງເລືອກສີເຫຼົ່ານີ້? ເບື້ອງເທິງໄດ້ໃຫ້ຄຳແນະນຳກ່ຽວກັບເລື່ອງນັ້ນບໍ? ເບື້ອງເທິງບໍ່ໄດ້ແນະນຳໃຫ້ພວກເຈົ້າໃຊ້ສີທີ່ຫຼາກຫຼາຍ ແລະ ໃຫ້ສີເຫຼົ່ານັ້ນສຸພາບ ແລະ ເໝາະສົມບໍ? ຜົນຮັບນີ້ເກີດຂຶ້ນໄດ້ແນວໃດ?”. ສຸດທ້າຍ, ຫຼັງຈາກທີ່ສອບຖາມ, ບາງຄົນກໍເວົ້າວ່າ: “ສີອື່ນໆ ເບິ່ງບໍ່ສຸພາບ ແລະ ເໝາະສົມພຽງພໍ ຫຼື ບໍ່ຄືກັບທີ່ຜູ້ເຊື່ອໃນພຣະເຈົ້າ ຫຼື ໄພ່ພົນນຸ່ງ. ມີພຽງແຕ່ຮູບແບບສີນີ້ເທົ່ານັ້ນ ທີ່ເບິ່ງຄືກັບສິ່ງທີ່ຜູ້ເຊື່ອຄວນນຸ່ງ. ສະນັ້ນ, ທຸກຄົນຈຶ່ງມີຄວາມເຫັນວ່າການນຸ່ງເຄື່ອງສີປະເພດນີ້ເປັນການຖວາຍກຽດແດ່ພຣະເຈົ້າຫຼາຍທີ່ສຸດ ແລະ ເປັນຕົວແທນເຖິງພາບລັກຂອງເຮືອນຂອງພຣະເຈົ້າໄດ້ດີທີ່ສຸດ”. ເຮົາເວົ້າວ່າ: “ເຮົາບໍ່ເຄີຍບອກໃຫ້ພວກເຈົ້າທຸກຄົນນຸ່ງເຄື່ອງສີເຫຼົ່ານີ້. ມີສີທີ່ສຸພາບ ແລະ ເໝາະສົມຫຼາຍສີ. ຈົ່ງຄິດເບິ່ງວ່າຮຸ້ງກິນນໍ້າທີ່ພຣະເຈົ້າຊົງຕັ້ງໄວ້ເປັນເຄື່ອງໝາຍແຫ່ງພັນທະສັນຍາຂອງພຣະອົງກັບມະນຸດຊາດນັ້ນສວຍງາມສໍ່າໃດ. ມີສີແດງ, ສີສົ້ມ, ສີເຫຼືອງ, ສີຂຽວ, ສີຟ້າ, ສີຄາມ, ສີມ່ວງ, ທຸກສີລ້ວນແລ້ວແຕ່ມີຢູ່, ຍົກເວັ້ນສີທີ່ພວກເຈົ້າກຳລັງນຸ່ງຢູ່. ເປັນຫຍັງພວກເຈົ້າຈຶ່ງເລືອກສີເຫຼົ່ານັ້ນ?”. ຜູ້ນໍາຂອງພວກເຂົາໄດ້ເຮັດວຽກງານທີ່ເປັນຮູບປະທຳໃນການກວດສອບກ່ຽວກັບເລື່ອງເຫຼົ່ານີ້ບໍ? ເຮົາກ້າເວົ້າໄດ້ເລີຍວ່າ ພວກເຂົາບໍ່ໄດ້ເຮັດຢ່າງເດັດຂາດ. ຖ້າຜູ້ນໍາມີຄວາມເຂົ້າໃຈທີ່ບໍລິສຸດ ແລະ ເຂົ້າໃຈຄວາມຈິງ ແລະ ຂໍ້ກຳນົດຂອງພຣະເຈົ້າຢ່າງແທ້ຈິງ, ສະມາຊິກຂອງທີມຜະລິດຮູບເງົາກໍຄົງຈະບໍ່ເລືອກເຄື່ອງນຸ່ງເຊັ່ນນັ້ນ ແລະ ປຶກສາຫາລືກັບເບື້ອງເທິງກ່ຽວກັບພວກມັນ. ບັນຫາເລື່ອງເຄື່ອງນຸ່ງສາມາດແກ້ໄຂໄດ້ໃນລະດັບລຸ່ມ, ແຕ່ຜູ້ນໍາປອມກໍບໍ່ສາມາດຈັດການກັບມັນໄດ້. ແທນທີ່ຈະເປັນແນວນັ້ນ, ພວກເຂົາພັດໜ້າດ້ານຖາມເບື້ອງເທິງກ່ຽວກັບເລື່ອງນີ້. ຄົນແບບນີ້ບໍ່ຄວນຖືກລິຮານບໍ? ຜູ້ນໍາປອມຄົນນີ້ບໍ່ສາມາດແມ່ນແຕ່ຈະແກ້ໄຂບັນຫາທີ່ງ່າຍດາຍທີ່ສຸດນີ້ໄດ້, ພວກເຂົາຈະມີປະໂຫຍດຫຍັງ? ເຈົ້າເປັນພຽງແຕ່ເສດຂີ້ເຫຍື້ອ! ເຈົ້າຖືກຮ້ອງຂໍໃຫ້ເຈົ້າຖວາຍກຽດແດ່ພຣະເຈົ້າ ແລະ ເປັນພະຍານໃຫ້ພຣະອົງ, ແຕ່ໃນທີ່ສຸດແລ້ວ ເຈົ້າພັດນຳຄວາມອັບອາຍມາສູ່ພຣະເຈົ້າ. ເຈົ້າບໍ່ໄດ້ເຂົ້າໃຈໄປຫຼາຍຢ່າງແລ້ວບໍ? ເຈົ້າບໍ່ສາມາດເວົ້າຄວາມຮູ້ ແລະ ຫຼັກຄຳສອນທີ່ຫຼວງຫຼາຍອອກມາໄດ້ບໍ? ແລ້ວເປັນຫຍັງຫຼັກຄຳສອນ ແລະ ຄວາມຮູ້ທັງໝົດເຫຼົ່ານັ້ນຈຶ່ງບໍ່ມີປະສິດທິຜົນໃນສະຖານະການນີ້? ເຈົ້າເຖິງກັບລົ້ມເຫຼວໃນການແກ້ໄຂ ແລະ ດຳເນີນກວດສອບກ່ຽວກັບບັນຫາເລື່ອງເຄື່ອງນຸ່ງໄດ້ແນວໃດ? ເຈົ້າມີຜົນກະທົບຕາມທີ່ເຈົ້າຄວນຈະມີໃນຖານະຜູ້ນໍາບໍ? ເຈົ້າໄດ້ປະຕິບັດຄວາມຮັບຜິດຊອບຕາມທີ່ເຈົ້າຄວນຈະເຮັດ ໃນຖານະຜູ້ນໍາບໍ? ນີ້ຄືການສະແດງອອກຂອງຜູ້ນໍາປອມ. ໃນໜ້າວຽກສະເພາະໃດໆ, ຜູ້ນໍາປອມຂາດຄວາມເຂົ້າໃຈໃນຫຼັກການ. ພວກເຂົາບໍ່ສາມາດໃຫ້ການແກ້ໄຂ ແລະ ການແກ້ໄຂບັນຫາທີ່ທັນເວລາ ຕໍ່ບັນຫາໃດໆ ທີ່ກ່ຽວກັບຄວາມເຂົ້າໃຈທີ່ບິດເບືອນກ່ຽວກັບຄວາມຈິງ ແລະ ບໍ່ສາມາດເຮັດໃຫ້ຜູ້ຄົນຊອກເຫັນທິດທາງ ຫຼື ເສັ້ນທາງຜ່ານສິ່ງນີ້. ຜູ້ນໍາປອມພຽງແຕ່ກ່າວຄຳເວົ້າ ແລະ ຫຼັກຄຳສອນ ແລະ ຮ້ອງຄຳຂວັນ; ພວກເຂົາບໍ່ສາມາດເຮັດວຽກງານທີ່ເປັນຮູບປະທຳໃດໆ ໄດ້.

ຜູ້ນໍາປອມບໍ່ເຮັດວຽກງານຕົວຈິງ ຫຼື ບໍ່ໃສ່ໃຈວຽກງານທີ່ສົມຄວນຂອງພວກເຂົາ

ຜູ້ນໍາປອມບາງຄົນບໍ່ສາມາດເຮັດວຽກງານຕົວຈິງໃດໆໄດ້, ແຕ່ພວກເຂົາພັດຈັດການວຽກງານບໍລິຫານທົ່ວໄປທີ່ບໍ່ສຳຄັນບາງຢ່າງ ແລະ ຄິດວ່ານີ້ຄືການເຮັດວຽກງານຕົວຈິງ, ຄິດວ່າມັນຢູ່ພາຍໃນຂອບເຂດຄວາມຮັບຜິດຊອບຂອງພວກເຂົາ. ຍິ່ງໄປກວ່ານັ້ນ, ພວກເຂົາຈັດການວຽກງານເຫຼົ່ານີ້ດ້ວຍທ່າທີທີ່ຈິງຈັງຫຼາຍ ແລະ ໄດ້ພະຍາຍາມຢ່າງໜັກໜ່ວງ, ໂດຍປະຕິບັດວຽກງານເຫຼົ່ານັ້ນໃນລັກສະນະທີ່ຮຽບຮ້ອຍຫຼາຍ. ຕົວຢ່າງ: ມີບຸກຄົນໜຶ່ງໃນຄຣິດຕະຈັກທີ່ເຄີຍເຮັດວຽກເປັນຄົນເຮັດເຂົ້າໜົມມາກ່ອນ. ມື້ໜຶ່ງ, ຍ້ອນຄວາມຮັກອັນລົ້ນເຫຼືອຂອງລາວ ລາວຈຶ່ງຕັດສິນໃຈວ່າຕ້ອງອົບເຂົ້າໜົມໃຫ້ເຮົາໃຫ້ໄດ້ ແລະ ໄດ້ກະກຽມທີ່ຈະເຮັດເຊັ່ນນັ້ນໂດຍບໍ່ໄດ້ແຈ້ງໃຫ້ເຮົາຊາບ. ລາວໄດ້ຖາມຜູ້ນໍາຂອງລາວວ່າອະນຸຍາດໃຫ້ເຮັດໄດ້ ຫຼື ບໍ່ ແລະ ພວກເຂົາກໍເວົ້າວ່າ: “ເຮັດໂລດ. ຖ້າແຊບ, ພວກເຮົາກໍຈະຖວາຍແດ່ພຣະເຈົ້າ. ຖ້າບໍ່ແຊບ, ພວກເຮົາທຸກຄົນກໍກິນໄດ້”. ລາວໄດ້ຮັບອະນຸຍາດຈາກຜູ້ນໍາແລ້ວ, ເຊິ່ງເຮັດໃຫ້ວຽກງານນີ້ເປັນວຽກທີ່ຖືກຕ້ອງ ແລະ ເໝາະສົມ, ສະນັ້ນ ລາວຈຶ່ງຮີບຮ້ອນຮວບຮວມສ່ວນປະສົມ ແລະ ອົບເຂົ້າໜົມອອກມາຖາດໜຶ່ງ ໂດຍກ່າວວ່າ: “ຂ້ານ້ອຍບໍ່ຮູ້ວ່າມັນຈະແຊບບໍ່ ຫຼື ມັນຈະສາມາດເຮັດໃຫ້ພຣະເຈົ້າພໍພຣະໄທໄດ້ບໍ່ ຫຼື ມັນຈະຖືກປາກພຣະອົງບໍ່”. ຜູ້ນໍາຕອບວ່າ: “ບໍ່ເປັນຫຍັງ. ພວກເຮົາຈະເສຍສະລະເວລາ ແລະ ຮ່າງກາຍຂອງພວກເຮົາໜ້ອຍໜຶ່ງ ແລະ ສ່ຽງໄພໜ້ອຍໜຶ່ງເພື່ອພຣະເຈົ້າ. ພວກເຮົາຈະຊີມກ່ອນ ແລະ ກວດເບິ່ງໃຫ້ພຣະເຈົ້າ. ຖ້າມັນບໍ່ແຊບແທ້ໆ ແລະ ພວກເຮົາຂໍໃຫ້ພຣະເຈົ້າສະເຫວີຍ, ພຣະອົງກໍຈະຮູ້ສຶກລຳຄານ ແລະ ຜິດຫວັງໃນຕົວພວກເຮົາຫຼາຍ. ສະນັ້ນ, ໃນຖານະຜູ້ນໍາ, ພວກເຮົາມີຄວາມຮັບຜິດຊອບ ແລະ ພັນທະທີ່ຈະກວດກາກ່ຽວກັບເລື່ອງນີ້. ນີ້ຄືການເຮັດວຽກຢ່າງເປັນຮູບປະທຳ”. ຕໍ່ມາ, ຫົວໜ້າກຸ່ມທຸກຄົນທີ່ມີ “ຄວາມຮູ້ສຶກຮັບຜິດຊອບ” ໜ້ອຍໜຶ່ງກໍໄດ້ຊີມເຂົ້າໜົມ. ຫຼັງຈາກທີ່ຊີມແລ້ວ, ພວກເຂົາກໍໄດ້ໃຫ້ຄຳວິຈານ ໂດຍກ່າວວ່າ: “ເຕົາອົບຮ້ອນເກີນໄປສຳລັບຖາດນີ້, ອຸນຫະພູມສູງເກີນໄປ ແລະ ມັນອາດຈະເຮັດໃຫ້ຮ້ອນໃນ, ພວກມັນຍັງຂົມໜ້ອຍໜຶ່ງ. ແບບນັ້ນບໍ່ດີ! ພວກເຮົາຕ້ອງມີທັດສະນະຄະຕິທີ່ຮັບຜິດຊອບ ແລະ ອົບອີກຖາດໜຶ່ງ ແລະ ຊີມອີກຄັ້ງ!” ຫຼັງຈາກທີ່ຊີມຖາດນີ້ແລ້ວ, ພວກເຂົາກໍເວົ້າວ່າ: “ຖາດນີ້ພໍດີແລ້ວ. ມັນມີກິ່ນມັນເບີ, ລົດຊາດຂອງໄຂ່ ແລະ ງາດຳອີກດ້ວຍ. ສົມກັບເປັນຄົນເຮັດເຂົ້າໜົມແທ້ໆ! ເນື່ອງຈາກມີຫຼາຍແລ້ວ ແລະ ພຣະເຈົ້າກໍບໍ່ສາມາດສະເຫວີຍທັງໝົດນີ້ພຣະອົງຄົນດຽວ, ໃຫ້ພວກເຮົາເອົາ 10 ຫຼື 20 ກ້ອນໃສ່ໃນກະປ໋ອງນ້ອຍ ແລະ ຖວາຍແດ່ພຣະເຈົ້າເພື່ອຊີມເປັນຕົວຢ່າງ. ຖ້າພຣະເຈົ້າເຫັນວ່າພວກມັນແຊບ, ພວກເຮົາກໍຈະສືບຕໍ່ອົບອີກຈຳນວນຫຼາຍ”. ພວກເຂົາໄດ້ຍື່ນກະປ໋ອງໜຶ່ງໃຫ້ເຮົາ ແລະ ເຮົາກໍໄດ້ລອງສອງກ້ອນ. ເຮົາຄິດວ່າມັນພໍກິນໄດ້ເປັນຂອງແປກໃໝ່, ແຕ່ບໍ່ເໝາະສົມທີ່ຈະເປັນອາຫານຫຼັກ, ສະນັ້ນ ເຮົາຈຶ່ງເຊົາກິນ. ບາງຄົນເຖິງກັບຄິດວ່າມັນເປັນຂອງທີ່ເຮັດເອງໂດຍສະມາຊິກໃນເຮືອນຂອງພຣະເຈົ້າ, ມັນເຕັມໄປດ້ວຍຄວາມຮັກ, ຄວາມຈົງຮັກພັກດີ ແລະ ຄວາມຢຳເກງ ແລະ ມີຄວາມໝາຍຫຼາຍ ເຖິງແມ່ນວ່າມັນຈະມີລົດຊາດພໍໃຊ້ໄດ້ກໍຕາມ. ຕໍ່ມາ, ເຮົາໄດ້ສົ່ງກະປ໋ອງເຂົ້າໜົມຄືນ. ເຮົາບໍ່ສົນໃຈສິ່ງດັ່ງກ່າວ ແລະ ເຮົາບໍ່ຢາກກິນມັນ. ຍິ່ງໄປກວ່ານັ້ນ, ຖ້າເຮົາຢາກກິນເຂົ້າໜົມ, ເຮົາກໍສາມາດຊື້ໄດ້ຫຼາຍລົດຊາດ ແລະ ຈາກຫຼາຍປະເທດຢູ່ຕະຫຼາດໂດຍບໍ່ຕ້ອງໃຊ້ເງິນຫຼາຍ. ຫຼັງຈາກນັ້ນ, ເຮົາໄດ້ບອກພວກເຂົາວ່າ: “ເຮົາຂອບໃຈໃນນໍ້າໃຈ, ແຕ່ກະລຸນາຢ່າເຮັດໃຫ້ເຮົາອີກ. ເຮົາຈະບໍ່ກິນ ແລະ ຖ້າເຮົາຢາກກິນ, ເຮົາກໍຈະຊື້ເອງ. ຖ້າມີຄວາມຈຳເປັນເກີດຂຶ້ນ, ກໍໃຫ້ເຮັດເມື່ອເຮົາຂໍໃຫ້ພວກເຈົ້າເຮັດ; ຖ້າເຮົາບໍ່ໄດ້ບອກໃຫ້ພວກເຈົ້າເຮັດ, ແລ້ວພວກເຈົ້າກໍບໍ່ຈຳເປັນຕ້ອງອົບມັນອີກ”. ຄຳເວົ້ານີ້ເຂົ້າໃຈງ່າຍພໍແລ້ວບໍ? ຖ້າພວກເຂົາເປັນຄົນທີ່ປະພຶດຕົນດີ ແລະ ເຊື່ອຟັງ, ພວກເຂົາກໍຈະຈື່ຈຳຄຳເວົ້າຂອງເຮົາ ແລະ ລະເວັ້ນຈາກການເຮັດມັນອີກ. ເມື່ອພຣະເຈົ້າກ່າວ, ແມ່ນກໍຄືແມ່ນ, ບໍ່ກໍຄືບໍ່ ແລະ “ຢ່າເຮັດ” ກໍໝາຍຄວາມວ່າ “ຢ່າເຮັດ”. ແນວໃດກໍຕາມ, ຫຼັງຈາກທີ່ເວລາຜ່ານໄປໄລຍະໜຶ່ງ, ພວກເຂົາກໍໄດ້ສົ່ງເຂົ້າໜົມມາໃຫ້ເຮົາອີກສອງກະປ໋ອງ. ເຮົາໄດ້ເວົ້າກັບພວກເຂົາວ່າ: “ເຮົາບໍ່ໄດ້ບອກພວກເຈົ້າບໍວ່າຢ່າເຮັດມັນອີກ?” ພວກເຂົາຕອບວ່າ: “ເທື່ອນີ້ມັນຕ່າງຈາກເທື່ອທີ່ແລ້ວ”. ເຮົາຕອບວ່າ: “ເຖິງວ່າມັນຈະຕ່າງກັນ, ມັນກໍຍັງເປັນເຂົ້າໜົມ. ບໍ່ຈຳເປັນຕ້ອງເຮັດເຂົ້າໜົມຫຍັງທັງສິ້ນ. ເຮົາບໍ່ໄດ້ເວົ້າແບບເກງໃຈ, ຖ້າເຮົາຢາກກິນ, ເຮົາຈະບອກພວກເຈົ້າ. ພວກເຈົ້າບໍ່ເຂົ້າໃຈພາສາມະນຸດບໍ? ຢ່າເຮັດມັນອີກ”. ຄຳເວົ້າເຫຼົ່ານີ້ເຂົ້າໃຈໄດ້ບໍ? (ໄດ້.) ແຕ່ເປັນຫຍັງຄົນທີ່ເຮັດມັນຈຶ່ງເບິ່ງຄືວ່າລືມຢູ່ສະເໝີ? ຖ້າຜູ້ນໍາຂອງລາວສາມາດກວດກາລາວໄດ້, ບໍ່ຮ່ວມມືກັບລາວຢ່າງຈິງຈັງ ຫຼື ຊຸກຍູ້ໃຫ້ລາວເຮັດສິ່ງນີ້ ແລະ ສາມາດຫ້າມລາວໄດ້ທັນເວລາ, ຄົນທີ່ເຮັດເຂົ້າໜົມຈະຍັງກ້າເຮັດມັນອີກບໍ? ຢ່າງໜ້ອຍທີ່ສຸດ, ລາວກໍຈະບໍ່ເຮັດມັນ ດ້ວຍຄວາມກ້າປານນັ້ນ ແລະ ເຮັດແບບບໍ່ລະອາຍໃຈປານນັ້ນ. ແລ້ວຜູ້ນໍາເຫຼົ່ານັ້ນໄດ້ສົ່ງຜົນຫຍັງແດ່ໃນສະຖານະການນີ້? ບໍ່ວ່າເລື່ອງນ້ອຍ ຫຼື ໃຫຍ່, ທຸກເລື່ອງພວກເຂົາກໍຕ້ອງເຂົ້າມາແຊກແຊງ ແລະ ຮັບຜິດຊອບໃນການກວດກາແທນເຮົາ. ພວກເຂົາ “ມີຄວາມຮັກ” ຫຼາຍຈົນບໍ່ສາມາດບັນລະຍາຍເປັນຄຳເວົ້າໄດ້. ນີ້ແມ່ນວຽກງານທີ່ພວກເຂົາຄວນຈະເຮັດບໍ? ບໍ່ມີຄຳແນະນຳໃຫ້ເຮັດສິ່ງນີ້ພາຍໃນຫຼັກການວຽກງານຂອງເຮືອນຂອງພຣະເຈົ້າ ແລະ ເຮົາບໍ່ໄດ້ມອບໝາຍໜ້າທີ່ນີ້ໃຫ້ພວກເຂົາ; ມັນຖືກລິເລີ່ມໂດຍຜູ້ຄົນ, ເຮົາບໍ່ໄດ້ຮ້ອງຂໍ. ແລ້ວເປັນຫຍັງຜູ້ນໍາເຫຼົ່ານີ້ຈຶ່ງປະຕິບັດສິ່ງນີ້ຢ່າງລຸກລີ້ລຸກລົ້ນປານນັ້ນ? ນີ້ຄືການສະແດງອອກຂອງຜູ້ນໍາປອມ: ບໍ່ໃສ່ໃຈວຽກງານທີ່ສົມຄວນຂອງພວກເຂົາ. ມີວຽກງານຫຼາຍຢ່າງໃນຄຣິດຕະຈັກທີ່ຈຳເປັນຕ້ອງໄດ້ຮັບການຕິດຕາມ, ກວດກາ ແລະ ຊຸກຍູ້ໂດຍພວກເຂົາ ແລະ ມີບັນຫາຕົວຈິງຫຼາຍຢ່າງທີ່ພວກເຂົາຈຳເປັນຕ້ອງໂອ້ລົມຄວາມຈິງເພື່ອແກ້ໄຂ, ແຕ່ພວກເຂົາບໍ່ໄດ້ເຮັດວຽກງານເຫຼົ່ານັ້ນເລີຍ. ແທນທີ່ຈະເປັນແນວນັ້ນໃນທາງກົງກັນຂ້າມ, ພວກເຂົາພັດວ່າງງານພໍທີ່ຈະມາຊີມເຂົ້າໜົມໃຫ້ເຮົາໃນເຮືອນຄົວ. ໃນເລື່ອງນີ້, ພວກເຂົາຂ້ອນຂ້າງຈິງຈັງ ແລະ ໄດ້ອອກແຮງງານຫຼາຍ. ນີ້ບໍ່ແມ່ນສິ່ງທີ່ຜູ້ນໍາປອມເຮັດບໍ? ມັນບໍ່ແມ່ນໜ້າລັງກຽດຫຼາຍແລ້ວບໍ? ເຮົາບໍ່ເຄີຍຄາດຄິດເລີຍວ່າ ຫຼັງຈາກທີ່ເວລາຜ່ານໄປໄລຍະໜຶ່ງ, ເລື່ອງນີ້ກໍຈະກຳເລີບຂຶ້ນມາອີກ. ຄົນທີ່ເຮັດເຂົ້າໜົມຢາກຈະເລີ່ມເຮັດມັນໃຫ້ເຮົາອີກຄັ້ງ. ເຮົາໄດ້ບອກຜູ້ນໍາຄົນໜຶ່ງໂດຍສະເພາະວ່າ: “ເຈົ້າໄປແກ້ໄຂເລື່ອງນີ້. ເຈົ້າຕ້ອງອະທິບາຍເລື່ອງນີ້ໃຫ້ລາວເຂົ້າໃຈຢ່າງຊັດເຈນ. ຖ້າລາວເຮັດອີກ, ເຮົາຈະໃຫ້ເຈົ້າຮັບຜິດຊອບ!” ດ້ວຍວຽກງານທີ່ຕ້ອງເຮັດຫຼາຍຢ່າງໃນຄຣິດຕະຈັກ, ໜ້າວຽກໃດກໍຕາມຈະເຮັດໃຫ້ພວກເຂົາຫຍຸ້ງຢູ່ໄລຍະໜຶ່ງ. ເປັນຫຍັງພວກເຂົາຈຶ່ງວ່າງງານຫຼາຍແທ້? ພວກເຂົາມາທີ່ນີ້ເພື່ອຂຸນຕົນເອງໃຫ້ຕຸ້ຍ ຫຼື ເວົ້າຈາໄຮ້ສາລະ? ທີ່ນີ້ບໍ່ແມ່ນສະຖານທີ່ສຳລັບສິ່ງເຫຼົ່ານັ້ນ. ຫຼັງຈາກນັ້ນ, ກໍບໍ່ມີຂ່າວຄາວຫຍັງກ່ຽວກັບເລື່ອງນີ້ອີກ. ຫຼັງຈາກທີ່ເຮົາໄດ້ໃຫ້ຄຳແນະນຳນັ້ນແລ້ວ, ຜູ້ນໍາກໍບໍ່ໄດ້ໃຫ້ລາຍງານຫຍັງ. ຢ່າງໃດກໍຕາມ, ບໍ່ມີໃຜສົ່ງເຂົ້າໜົມນ້ອຍໆ ເຫຼົ່ານັ້ນມາໃຫ້ເຮົາອີກ, ເຊິ່ງເຮັດໃຫ້ສະບາຍໃຈຫຼາຍ. ເມື່ອຕັດສິນຈາກເຫດການນີ້, ພວກເຮົາສາມາດເວົ້າໄດ້ບໍວ່າຜູ້ນໍາເຫຼົ່ານີ້ບໍ່ໄດ້ໃສ່ໃຈວຽກງານທີ່ສົມຄວນຂອງຕົນ? (ໄດ້.) ເລື່ອງນີ້ຍັງບໍ່ຮ້າຍແຮງຂະໜາດນັ້ນ; ຍັງມີເລື່ອງທີ່ຮ້າຍແຮງກວ່ານີ້ອີກ.

ເຮົາມັກຈະໄປຢ້ຽມຢາມຄຣິດຕະຈັກບາງແຫ່ງເພື່ອເບິ່ງອ້ອມຮອບ, ພົບປະຜູ້ນໍາ, ໃຫ້ຄຳແນະນຳສຳລັບວຽກງານບາງຢ່າງ ແລະ ແກ້ໄຂບັນຫາບາງຢ່າງ. ບາງຄັ້ງ, ເຮົາກໍຕ້ອງກິນເຂົ້າສວາຍຢູ່ຄຣິສຕະຈັກເຫຼົ່ານີ້, ເຊິ່ງເຮັດໃຫ້ເກີດຄຳຖາມວ່າໃຜຈະເປັນຜູ້ກະກຽມອາຫານ. ຜູ້ນໍາເຫຼົ່ານັ້ນມີຄວາມຮັບຜິດຊອບຫຼາຍຈົນພວກເຂົາໄດ້ເລືອກຄົນທີ່ອ້າງວ່າຕົນເອງເປັນພໍ່ຄົວ. ເຮົາໄດ້ກ່າວວ່າ: “ບໍ່ວ່າລາວຈະເປັນພໍ່ຄົວ ຫຼື ບໍ່ ກໍບໍ່ສຳຄັນ; ສິ່ງທີ່ສຳຄັນຄືເຮົາມັກອາຫານທີ່ຮຽບງ່າຍ. ເຮົາມັກຊີມລົດຊາດດັ້ງເດີມຂອງສ່ວນປະກອບ. ອາຫານບໍ່ຄວນເຄັມ, ມັນ ຫຼື ມີລົດຊາດແຮງເກີນໄປ. ໃນລະດູໜາວ, ເຮົາຕ້ອງການກິນອາຫານທີ່ອຸ່ນ. ນອກຈາກນີ້, ອາຫານຕ້ອງປຸງໃຫ້ສຸກດີ, ບໍ່ໃຫ້ດິບໆ ສຸກໆ ແລະ ຕ້ອງຍ່ອຍງ່າຍ”. ເຮົາບໍ່ໄດ້ສື່ສານຫຼັກການເຫຼົ່ານີ້ຢ່າງຊັດເຈນບໍ? ມັນເຮັດໄດ້ງ່າຍບໍ່? ມັນທັງຈື່ງ່າຍ ແລະ ເຮັດງ່າຍ. ແມ່ບ້ານທີ່ແຕ່ງກິນມາສາມຫາຫ້າປີກໍສາມາດເຂົ້າໃຈຫຼັກການເຫຼົ່ານີ້ ແລະ ເຮັດໄດ້. ສະນັ້ນ, ບໍ່ຈຳເປັນຕ້ອງຢືນຢັນທີ່ຈະຊອກຫາພໍ່ຄົວມາເຮັດອາຫານໃຫ້ເຮົາ; ຄົນທີ່ສາມາດເຮັດອາຫານບ້ານໆ ໄດ້ກໍພຽງພໍແລ້ວ. ແນວໃດກໍຕາມ, ຜູ້ນໍາເຫຼົ່ານີ້ “ມີຄວາມຮັກ” ຫຼາຍຈົນພວກເຂົາຢືນຢັນທີ່ຈະຊອກຫາ “ພໍ່ຄົວ” ມາເຮັດອາຫານເມື່ອພວກເຂົາຕ້ອນຮັບເຮົາ. ກ່ອນທີ່ພໍ່ຄົວຈະເຮັດອາຫານໃຫ້ເຮົາຢ່າງເປັນທາງການ, ຜູ້ນໍາກໍຕ້ອງກວດກາກ່ອນ. ພວກເຂົາເຮັດແນວໃດ? ພວກເຂົາໃຫ້ພໍ່ຄົວເຮັດກ້ຽວຊຸດໜຶ່ງ ແລະ ໝີ່ນໍ້າຂຸ້ນຈານໜຶ່ງ ແລະ ໃຫ້ລາວຂົ້ວອາຫານສອງສາມຢ່າງ. ຜູ້ນໍາ ແລະ ຫົວໜ້າກຸ່ມຕ່າງໆທັງໝົດໄດ້ຊີມ ແລະ ພວກເຂົາກໍເຫັນວ່າອາຫານທຸກຢ່າງຂ້ອນຂ້າງດີ. ສຸດທ້າຍ, ພວກເຂົາກໍໄດ້ຂໍໃຫ້ພໍ່ຄົວຮັບໜ້າທີ່ເຮັດອາຫານໃຫ້ເຮົາ. ໂດຍບໍ່ເວົ້າເຖິງຜົນການຊີມຂອງຜູ້ນໍາ ແລະ ລັກສະນະຂອງບັນຫາທີ່ກ່ຽວຂ້ອງ, ໃຫ້ເຮົາມາເວົ້າກ່ຽວກັບອາຫານທີ່ພໍ່ຄົວຄົນນີ້ກະກຽມກ່ອນ. ຄັ້ງທຳອິດທີ່ເຮົາໄປ, ພໍ່ຄົວໄດ້ຂົ້ວອາຫານສອງສາມຢ່າງ ແລະ ທຸກຄົນກໍຂ້ອນຂ້າງພໍໃຈ. ຄັ້ງທີສອງ, ພໍ່ຄົວໄດ້ເຮັດກ້ຽວຊຸດໜຶ່ງ. ຫຼັງຈາກທີ່ກິນຄຳທຳອິດ, ເຮົາກໍຮູ້ສຶກວ່າມີບາງຢ່າງຜິດປົກກະຕິ, ມັນເຜັດໜ້ອຍໜຶ່ງ. ຄົນອື່ນໆທີ່ຢູ່ອ້ອມຂ້າງເຮົາກໍເວົ້າວ່າກ້ຽວເຜັດໜ້ອຍໜຶ່ງ ແລະ ຮູ້ສຶກວ່າລີ້ນຂອງພວກເຂົາເລີ່ມບວມ. ແນວໃດກໍຕາມ, ເນື່ອງຈາກກ້ຽວເປັນອາຫານຫຼັກພຽງຢ່າງດຽວ, ເຮົາຈຶ່ງຕ້ອງກິນໃຫ້ໝົດເຖິງວ່າມັນຈະເຜັດ. ບໍ່ເຫັນໝາກເຜັດໃນໄສ້, ສະນັ້ນ ເຮົາຈຶ່ງບໍ່ສົນໃຈວ່າແມ່ນຫຍັງທີ່ເຮັດໃຫ້ເຜັດ ແລະ ກໍກິນຈົນໝົດ. ຜົນກໍຄື ຮ່າງກາຍຂອງເຮົາເລີ່ມມີອາການແພ້ໃນຄືນນັ້ນ. ຫຼາຍບ່ອນທົ່ວຮ່າງກາຍຂອງເຮົາເລີ່ມຄັນບໍ່ເຊົາ ແລະ ເຮົາກໍຕ້ອງເກົາຢູ່ຕະຫຼອດ; ເຮົາເກົາຕົນເອງຈົນເລືອດອອກ ເຮົາຈຶ່ງຮູ້ສຶກດີຂຶ້ນ. ເຮົາຄັນຢູ່ສາມມື້ກ່ອນທີ່ອາການຈະຄ່ອຍໆ ບັນເທົາລົງ. ຫຼັງຈາກອາການແພ້ນີ້, ເຮົາກໍຮູ້ວ່າຕ້ອງມີການໃສ່ພິກໄທລົງໃນກ້ຽວຢ່າງແນ່ນອນ; ຖ້າບໍ່ດັ່ງນັ້ນ, ມັນຄົງຈະບໍ່ເຜັດປານນັ້ນ. ເຮົາໄດ້ແຈ້ງພວກເຂົາແລ້ວວ່າຢ່າໃສ່ເຄື່ອງປຸງທີ່ເຜັດ ເຊັ່ນ: ພິກໄທ ເພາະເຮົາທົນບໍ່ໄດ້. ແນວໃດກໍຕາມ, ພວກເຂົາໄດ້ໃສ່ມັນເປັນຈຳນວນຫຼາຍ ເພື່ອເຮັດໃຫ້ຖືກປາກຂອງຕົນເອງ, ເຊິ່ງເກີນປະລິມານປົກກະຕິ; ການກິນກ້ຽວເຫຼົ່ານັ້ນເຮັດໃຫ້ຮູ້ສຶກເຜັດ. ພໍ່ຄົວບໍ່ສາມາດແຕ່ງກິນໃນສັດສ່ວນທີ່ຖືກຕ້ອງ, ລາວໃສ່ພິກໄທຫຼາຍຈົນເຮັດໃຫ້ຄົນເກີດອາການພູມແພ້. ຕໍ່ມາ, ເຮົາໄດ້ບອກລາວວ່າ: “ຢ່າໃສ່ເຄື່ອງປຸງທີ່ເຜັດເຫຼົ່ານັ້ນອີກເດັດຂາດ. ເຮົາທົນບໍ່ໄດ້. ຖ້າເຈົ້າມີຄວາມເປັນມະນຸດແທ້ໆ, ຢ່າເຮັດແບບນັ້ນອີກ. ຖ້າເຈົ້າແຕ່ງກິນໃຫ້ຕົວເອງ, ເຮົາຈະບໍ່ແຊກແຊງສິ່ງທີ່ເຈົ້າກິນ. ແນວໃດກໍຕາມ, ຖ້າເຈົ້າແຕ່ງກິນໃຫ້ເຮົາ, ກໍຢ່າໃສ່. ຈົ່ງປະຕິບັດຕາມມາດຕະຖານທີ່ຈໍາເປັນຂອງເຮົາ”. ລາວສາມາດເຮັດສິ່ງນັ້ນໄດ້ບໍ? ຜູ້ນໍາບໍ່ຄວນຈະຈັດການວຽກງານນີ້ບໍ? ແຕ່ໜ້າເສຍດາຍ, ບໍ່ມີໃຜໃສ່ໃຈມັນ ແລະ ພວກເຂົາບໍ່ໄດ້ເຮັດວຽກງານໃດທີ່ພວກເຂົາຄວນຈະເຮັດ. ມີຄັ້ງໜຶ່ງ, ເມື່ອພໍ່ຄົວກຳລັງຈະແຕ່ງກິນອີກ, ລາວໄດ້ຈັບເອົາພິກໄທຈຳນວນໜຶ່ງຂຶ້ນມາເພື່ອຈະໃສ່ໃນອາຫານ ແລະ ມີຄົນທີ່ຢູ່ໃກ້ໆເຫັນ ແລະ ຫ້າມລາວໄວ້. ພາຍໃຕ້ການຄຸມຢ່າງເຂັ້ມງວດຂອງພວກເຂົາ, ລາວຈຶ່ງບໍ່ມີໂອກາດໄດ້ໃສ່ມັນ. ຜູ້ນໍາບໍ່ສາມາດແກ້ໄຂບັນຫາທີ່ເລັກນ້ອຍແບບນີ້ໄດ້, ແລ້ວພວກເຂົາຈະເຮັດຫຍັງໄດ້? ເມື່ອພໍ່ຄົວກຳລັງແຕ່ງກິນ, ພວກເຂົາພັດຂ້ອນຂ້າງກະຕືລືລົ້ນໃນການຊີມລົດຊາດ. ຫຼາຍຄົນໄດ້ໄປລອງຊີມ. ມັນເປັນພຽງອາຫານບ້ານໆ ທຳມະດາ; ມັນມີຫຍັງທີ່ຄຸ້ມຄ່າແກ່ການຊີມ? ພວກເຈົ້າເປັນຜູ້ຊ່ຽວຊານດ້ານອາຫານກັນໝົດບໍ? ພວກເຈົ້າເຂົ້າໃຈທຸກຢ່າງທັນທີຫຼັງຈາກທີ່ກາຍເປັນຜູ້ນໍາບໍ? ພວກເຈົ້າເຂົ້າໃຈຫຼັກການເລື່ອງສຸຂະພາບບໍ? ເຮືອນຂອງພຣະເຈົ້າໄດ້ຈັດແຈງໃຫ້ພວກເຈົ້າເຮັດສິ່ງນີ້ບໍ? ເຮົາໄດ້ມອບໝາຍ ຫຼື ຝາກຝັງໃຫ້ພວກເຈົ້າຊີມອາຫານແທນເຮົາຕອນໃດ? ພວກເຈົ້າຂາດເຫດຜົນເກີນໄປ, ພວກເຈົ້າບໍ່ມີຢາງອາຍເລີຍ! ໃຜກໍຕາມທີ່ມີຢາງອາຍໜ້ອຍໜຶ່ງກໍຈະບໍ່ເຮັດສິ່ງທີ່ໂຈ່ງແຈ້ງແບບນັ້ນ, ໜ້າລັງກຽດແບບນັ້ນ ແລະ ຂາດເຫດຜົນແບບນັ້ນ. ມັນສະແດງໃຫ້ເຫັນວ່າບຸກຄົນເຫຼົ່ານີ້ບໍ່ມີຢາງອາຍເລີຍ, ພວກເຂົາຊີມອາຫານໃຫ້ເຮົາ! ພວກເຈົ້າບໍ່ໄດ້ປະຕິບັດຕາມ ຫຼື ເຮັດສຳເລັດຕາມຫຼັກການໃດໆ ທີ່ເຮົາໄດ້ບອກພວກເຈົ້າ. ອັນໃດກໍຕາມທີ່ແຊບສຳລັບພວກເຈົ້າ ແລະ ຖືກປາກຂອງພວກເຈົ້າ, ພວກເຈົ້າກໍຂໍໃຫ້ພໍ່ຄົວເຮັດ. ນັ້ນແມ່ນການແຕ່ງກິນໃຫ້ເຮົາບໍ? ນັ້ນບໍ່ແມ່ນການແຕ່ງກິນໃຫ້ຕົວເອງບໍ? ພວກເຈົ້າເປັນຜູ້ນໍາກັນແບບນີ້ຊັ້ນບໍ? ສວຍໃຊ້ທຸກໂອກາດເພື່ອເອົາປຽບ, ຫາຊ່ອງຫວ່າງ ແລະ ພະຍາຍາມປະຈົບປະແຈງເຮົາ, ຖ້າພວກເຈົ້າຢາກປະຈົບປະແຈງເຮົາ, ກໍຢ່າສ້າງຄວາມເດືອດຮ້ອນໃຫ້ເຮົາ! ນີ້ບໍ່ແມ່ນການກະທຳທີ່ຂາດຄຸນນະທຳບໍ? ນີ້ມັນບໍ່ແມ່ນການມີເຈດຕະນາບໍ່ດີບໍ? ພວກເຂົາບໍ່ມີຢາງອາຍ ແລະ ມີເຈດຕະນາທີ່ບໍ່ຖືກຕ້ອງ, ແຕ່ພວກເຂົາກໍຍັງຄິດວ່າຕົນເອງມີຄວາມຈົງຮັກພັກດີຫຼາຍ! ມີສິ່ງໃດແດ່ທີ່ພວກເຂົາເຮັດ ເຊິ່ງເປັນສິ່ງທີ່ຜູ້ນໍາຄວນຈະເຮັດຢ່າງແທ້ຈິງ? (ບໍ່ມີ.) ບໍ່ມີສິ່ງໃດທີ່ພວກເຂົາເຮັດມີມາດຕະຖານເລີຍ. ພວກເຂົາບໍ່ຮູ້ແມ່ນແຕ່ວ່າອາຫານໃດດີຕໍ່ສຸຂະພາບ ຫຼື ບໍ່ດີຕໍ່ສຸຂະພາບ, ແຕ່ພວກເຂົາພັດຄິດວ່າຕົນເອງສາມາດມາທີ່ນີ້ ແລະ ຫຼິ້ນບົດບາດເປັນຜູ້ຊ່ຽວຊານດ້ານສຸຂະພາບ ແລະ ອາຫານໃຫ້ເຮົາ! ຜູ້ໃດກຳນົດວ່າພວກເຈົ້າຕ້ອງດຳເນີນການກວດກາ ເມື່ອເວົ້າເຖິງການແຕ່ງກິນໃຫ້ເຮົາ? ຄຣິດຕະຈັກມີຂໍ້ກຳນົດນີ້ບໍ? ເຮືອນຂອງພຣະເຈົ້າໄດ້ຈັດແຈງແບບນີ້ບໍ? ມີຊ່ອງຫວ່າງຫຼາຍຢ່າງເກີດຂຶ້ນໃນວຽກງານຕ່າງໆ ຂອງຄຣິດຕະຈັກ, ມີຫຼາຍຄົນທີ່ເຂົ້າໃຈຜິດກ່ຽວກັບພຣະເຈົ້າ ແລະ ບໍ່ເຂົ້າໃຈຄວາມຈິງເລີຍ, ແຕ່ພວກເຈົ້າພັດບໍ່ຈັດການເລື່ອງເຫຼົ່ານັ້ນ. ໃນທາງກົງກັນຂ້າມ, ພວກເຈົ້າພັດມາທຸ່ມເທກຳລັງໃສ່ໃຈສິ່ງເລັກໆ ນ້ອຍໆ ເຊັ່ນ: ເຮືອນຄົວ, ມາເຮັດ “ຄວາມຮັບຜິດຊອບ” ຂອງພວກເຈົ້າ. ພວກເຈົ້າຄືຜູ້ນໍາປອມໂດຍບໍ່ຕ້ອງສົງໄສ, ພວກເຈົ້າເປັນຄົນໜ້າຊື່ໃຈຄົດ! ພວກເຈົ້າຢູ່ຕໍ່ໜ້າເຮົາເພື່ອກວດກາສິ່ງຕ່າງໆ, ພວກເຈົ້າເຂົ້າໃຈຫຍັງແດ່? ພວກເຈົ້າໄດ້ປຶກສາເຮົາບໍ? ພວກເຈົ້າກຳລັງສະແດງຄວາມຄິດເຫັນຂອງພວກເຈົ້າເອງ ຫຼື ຂອງເຮົາ? ຖ້າພວກເຈົ້າກຳລັງສະແດງຄວາມຄິດເຫັນຂອງເຮົາ ແລະ ເຮົາໄດ້ຂໍໃຫ້ພວກເຈົ້າຖ່າຍທອດມັນ, ແລ້ວສິ່ງທີ່ພວກເຈົ້າກຳລັງເຮັດກໍຈະຖືກຕ້ອງ. ມັນຈະເປັນຄວາມຮັບຜິດຊອບຂອງພວກເຈົ້າ. ຖ້າພວກເຈົ້າກຳລັງສະແດງຄວາມຄິດເຫັນຂອງຕົນເອງ ແລະ ບໍ່ແມ່ນຂອງເຮົາ ແລະ ພວກເຈົ້າຍັງຢືນຢັນທີ່ຈະບັງຄັບໃຫ້ຄົນອື່ນຟັງ ແລະ ຍອມຮັບມັນ, ນີ້ມີລັກສະນະເປັນແນວໃດ? ບອກເຮົາມາເບິ່ງ, ເຮົາຈະບໍ່ລັງກຽດສິ່ງນີ້ບໍ? ເຮົາຢູ່ບ່ອນນັ້ນແທ້ໆ ແລະ ພວກເຂົາບໍ່ໄດ້ເວົ້າຈັກຄຳເພື່ອຖາມເຮົາວ່າເຮົາກິນຫຍັງ ຫຼື ຂໍ້ກຳນົດຂອງເຮົາແມ່ນຫຍັງ, ພວກເຂົາພຽງແຕ່ຕັດສິນໃຈໂດຍບໍ່ໄດ້ຮັບອະນຸຍາດຈາກເຮົາ ແລະ ຊີ້ມືສັ່ງວຽກຢູ່ເບື້ອງຫຼັງເຮົາ. ພວກເຂົາກຳລັງພະຍາຍາມເປັນຕົວແທນຂອງເຮົາບໍ? ນີ້ຄືຜູ້ນໍາປອມທີ່ກຳລັງອາລະວາດເຮັດສິ່ງທີ່ຊົ່ວຊ້າ, ທຳທ່າວ່າເປັນຝ່າຍວິນຍານ, ທຳທ່າວ່າຄຳນຶງເຖິງພາລະຂອງພຣະເຈົ້າ ແລະ ທຳທ່າວ່າເຂົ້າໃຈຄວາມຈິງ ແລະ ເຮັດແຕ່ສິ່ງທີ່ໜ້າຊື່ໃຈຄົດ. ນີ້ບໍ່ແມ່ນການເຮັດເກີນໄປບໍ? ມັນບໍ່ແມ່ນສິ່ງທີ່ໜ້າລັງກຽດ ແລະ ໜ້າກຽດຊັງຫຼາຍບໍ? (ແມ່ນ.) ພວກເຈົ້າໄດ້ເປີດຫູເປີດຕາແດ່ບໍ່? ພວກເຈົ້າໄດ້ຮຽນຮູ້ບົດຮຽນຫຍັງບໍ່ຈາກເລື່ອງນີ້? ແຕ່ລະເລື່ອງໃນນີ້ແມ່ນໜ້າລັງກຽດກວ່າເລື່ອງທີ່ຜ່ານມາ ແລະ ຍັງມີອີກເລື່ອງໜຶ່ງທີ່ໜ້າລັງກຽດຍິ່ງກວ່ານັ້ນອີກ.

ລະດູໜາວປີນີ້, ມີຄົນໃຈດີຄົນໜຶ່ງໄດ້ຊື້ເສື້ອກັນໜາວຂົນຫ່ານທີ່ “ງາມ” ໂຕໜຶ່ງໃຫ້ເຮົາ. ຄວາມງາມຂອງມັນບໍ່ໄດ້ຢູ່ທີ່ສີ ຫຼື ຮູບແບບຂອງເສື້ອ ແຕ່ຢູ່ທີ່ລາຄາແພງ ແລະ ຄຸນນະພາບສູງຂອງມັນ; ມັນເປັນຂອງທີ່ມີຄ່າ. ມີຄຳເວົ້າໜຶ່ງໃນທ່າມກາງຜູ້ບໍ່ມີຄວາມເຊື່ອວ່າ: “ຂົນຫ່ານທີ່ສົ່ງມາຈາກທາງໄກພັນໄມລ໌, ຂອງຂວັນອາດຈະເບິ່ງເລັກນ້ອຍ, ແຕ່ມີຄວາມໝາຍຮູ້ສຶກເລິກເຊິ່ງ”. ບໍ່ພຽງແຕ່ເສື້ອໂຕນີ້ຈະມີຄວາມຮູ້ສຶກເທົ່ານັ້ນ, ແຕ່ມັນກໍແພງຫຼາຍແທ້ໆ. ກ່ອນທີ່ຈະເຫັນເສື້ອໂຕນີ້, ເຮົາກໍໄດ້ຍິນມາແລ້ວວ່າມັນງາມ ແລະ ເປັນສີແດງ, ມີການອອກແບບທີ່ດີ ແລະ ຈັບເບິ່ງແລ້ວກໍຮູ້ສຶກວ່າແໜ້ນໜາ. ເຮົາໄດ້ຍິນກ່ຽວກັບມັນ, ສະນັ້ນ ມັນຈຶ່ງຫຼີກລ່ຽງບໍ່ໄດ້ທີ່ຄົນບາງຄົນໄດ້ເຫັນຂອງຈິງແລ້ວ, ນັ້ນກໍຄື ມີຄົນຈຳນວນໜຶ່ງທີ່ໄດ້ເຫັນມັນແລ້ວ, ໄດ້ລອງທຽບຂະໜາດພໍປະມານ ແລະ ກວດເບິ່ງຢ່າງລະອຽດ ໂດຍເວົ້າກັນວ່າ: “ຂ້ອຍຮູ້ຈັກຍີ່ຫໍ້ນີ້”, “ສີງາມດີ, ມັນງາມຫຼາຍ!” “ຫຼັງຈາກທີ່ເຈົ້າເບິ່ງແລ້ວ, ເອົາມາໃຫ້ຂ້ອຍເບິ່ງແດ່” ແລະ ຂ່າວກໍໄດ້ແຜ່ລາມອອກໄປແບບນັ້ນ. ເຮົາບໍ່ຮູ້ວ່າໃຊ້ເວລາດົນປານໃດຂ່າວນີ້ຈຶ່ງມາຮອດຫູຂອງເຮົາ ແລະ ເຮັດໃຫ້ເຮົາໄດ້ຮູ້ກ່ຽວກັບມັນໜ້ອຍໜຶ່ງ. ພວກເຈົ້າເຫັນບັນຫາໃນນີ້ບໍ? ໂດຍທີ່ເຮົາຍັງບໍ່ທັນໄດ້ເຫັນເສື້ອໂຕນີ້, ມີຄົນເຫັນມັນ, ສົ່ງຕໍ່ກັນໄປມາ ແລະ ສະແດງໂດຍຄົນອື່ນອີກຫຼາຍຄົນແລ້ວ. ນີ້ບໍ່ແມ່ນບັນຫາບໍ? ຄົນເຮົາສາມາດເບິ່ງ, ຈັບ ແລະ ສະແດງຂອງຂອງເຮົາຕາມອຳເພີໃຈໄດ້ບໍ? (ບໍ່ໄດ້.) ມີຂອງໃຜແດ່ທີ່ຄົນເຮົາສາມາດຈັບ ແລະ ເບິ່ງຕາມອຳເພີໃຈໄດ້? (ບໍ່ມີໃຜຢາກໃຫ້ເກີດຂຶ້ນ ແລະ ບໍ່ມີໃຜຄວນເຮັດແບບນີ້.) ແລ້ວຂອງຂອງເຮົາບໍ່ຄວນຈະຖືກຫ້າມຍິ່ງກວ່ານັ້ນບໍ? ບາງຄົນເວົ້າວ່າ: “ເປັນຫຍັງຈຶ່ງຄວນຫ້າມ? ເຈົ້າເປັນບຸກຄົນສາທາລະນະ. ຊີວິດສ່ວນຕົວຂອງຄົນດັງ ແລະ ດາລາບໍ່ແມ່ນຖືກເປີດເຜີຍຢູ່ສະເໝີບໍ? ພວກເຂົາຫຼິ້ນກິລາຢູ່ໃສ, ພວກເຂົາໄປເສີມຄວາມງາມຢູ່ໃສ, ພວກເຂົາຄົບຫາກັບໃຜ, ພວກເຂົາໃສ່ເຄື່ອງຫຍີ່ຫໍ້ຫຍັງ, ສິ່ງເຫຼົ່ານີ້ບໍ່ແມ່ນຖືກເປີດເຜີຍທັງໝົດບໍ? ເປັນຫຍັງຂອງເຈົ້າຈຶ່ງຈະເປີດເຜີຍບໍ່ໄດ້?” ເຮົາເປັນຄົນດັງບໍ? ເຮົາບໍ່ແມ່ນຄົນດັງ ແລະ ເຈົ້າກໍບໍ່ແມ່ນຜູ້ທີ່ຫຼົງໄຫຼຊົມເຊີຍເຮົາ. ເຈົ້າແມ່ນໃຜ? ເຈົ້າເປັນຄົນທຳມະດາ, ເປັນສິ່ງທີ່ຖືກສ້າງ ແລະ ເປັນມະນຸດທີ່ເສື່ອມຊາມ. ເຮົາແມ່ນໃຜ? (ພຣະເຈົ້າ.) ເຮົາບໍ່ແມ່ນບຸກຄົນສາທາລະນະ; ເຮົາບໍ່ມີພັນທະທີ່ຈະເປີດເຜີຍທຸກຢ່າງໃຫ້ເຈົ້າ, ລາຍງານທຸກຢ່າງໃຫ້ເຈົ້າ ຫຼື ແຈ້ງໃຫ້ເຈົ້າຊາບກ່ຽວກັບທຸກຢ່າງ. ແລ້ວເປັນຫຍັງພວກເຈົ້າຈຶ່ງຈັບຕ້ອງສິ່ງທີ່ເປັນຂອງເຮົາ? ການເຮັດແບບນັ້ນບໍ່ແມ່ນໜ້າລັງກຽດບໍ? ເຮົາໄດ້ມອບໝາຍໃຫ້ພວກເຈົ້າເບິ່ງ ແລະ ກວດກາຂອງຂອງເຮົາສິ່ງນີ້ບໍ? ບໍ່. ແຕ່ຄົນບາງຄົນພັດກ້າເອົາມັນໄປ ແລະ ເບິ່ງຕາມອຳເພີໃຈດ້ວຍທ່າທີທີ່ໜ້າດ້ານເຊັ່ນນີ້ ແລະ ຍັງສົ່ງຕໍ່ກັນໄປມາອີກ. ໃຜໃຫ້ສິດພວກເຈົ້າໃນການສົ່ງຕໍ່ມັນ? ນີ້ແມ່ນພັນທະຂອງພວກເຈົ້າບໍ? ຖ້າເຈົ້າບໍ່ເຊື່ອໃນພຣະເຈົ້າ, ແລ້ວພວກເຮົາກໍເປັນຄົນແປກໜ້າຕໍ່ກັນ. ມັນເປັນເພາະວ່າເຈົ້າເຊື່ອໃນພຣະເຈົ້າ ເຮົາຈຶ່ງຮູ້ວ່າເຈົ້າແມ່ນໃຜ, ແຕ່ເຮົາບໍ່ຮູ້ວ່າຄອບຄົວ, ຊີວິດປະຈຳວັນ ຫຼື ສະຖານະການທາງການເງິນຂອງເຈົ້າເປັນແນວໃດ ແລະ ເຮົາກໍບໍ່ສົນໃຈທີ່ຈະຮູ້ຈັກ. ພວກເຮົາສະໜິດກັນບໍ? ເຮົາບໍ່ແມ່ນໝູ່ສະໜິດ, ເພື່ອນຮັກ ຫຼື ສະຫາຍຂອງເຈົ້າ. ພວກເຮົາບໍ່ລຶ້ງເຄີຍກັນ ແລະ ພວກເຮົາກໍຍັງບໍ່ໄດ້ໄປເຖິງຈຸດທີ່ທຸກຢ່າງຂອງເຮົາຄວນຈະເປີດໃຫ້ເຈົ້າເບິ່ງ. ເຈົ້າຈະໃຫ້ເຮົາເບິ່ງຂອງທັງໝົດຂອງເຈົ້າ ແລະ ສະແດງມັນໃຫ້ທຸກຄົນໄດ້ເບິ່ງ ແລະ ຈັບຕ້ອງບໍ? ແມ່ນແຕ່ເມື່ອເຈົ້າເອົາຂອງບາງຢ່າງກັບມາຈາກຕະຫຼາດ, ມັນກໍຍັງຕ້ອງລ້າງຫຼາຍຄັ້ງເພື່ອຂ້າເຊື້ອ! ຂອງທີ່ຄົນອື່ນຈັບຕ້ອງຕາມອຳເພີໃຈບໍ່ແມ່ນໜ້າລັງກຽດບໍ? ເຈົ້າບໍ່ມີຄວາມເກງໃຈຕໍ່ຄົນອື່ນແດ່ບໍ? ໃຜມອບໝາຍໃຫ້ເຈົ້າກວດກາເສື້ອຂອງເຮົາ? ເຮົາໄວ້ໃຈເຈົ້າບໍ? ເຈົ້າລ້າງມືສະອາດແລ້ວບໍກ່ອນທີ່ຈະຈັບຕ້ອງເສື້ອຂອງເຮົາຊະຊາຍ? ເຮົາຈະບໍ່ລັງກຽດເຈົ້າບໍ? ເຈົ້າເຂົ້າໃຈເລື່ອງນີ້ຢ່າງຊັດເຈນບໍ? ເປັນຫຍັງເຈົ້າຈຶ່ງບໍ່ມີຢາງອາຍແບບນີ້? ເຈົ້າຂາດເຫດຜົນຫຼາຍ! ເຈົ້າເຊື່ອໃນພຣະເຈົ້າມາຫຼາຍປີ ແລະ ໄດ້ຍິນຄຳເທດສະໜາຫຼາຍ; ເປັນຫຍັງເຈົ້າຈຶ່ງຂາດເຫດຜົນແມ່ນແຕ່ໜ້ອຍດຽວ? ການເປີດເຄື່ອງຖວາຍທີ່ເປັນຂອງພຣະເຈົ້າຕາມອຳເພີໃຈ, ການຈັບຕ້ອງເສື້ອຜ້າຂອງພຣະອົງ, ສິ່ງທີ່ເປັນຂອງພຣະອົງຕາມອຳເພີໃຈ, ນີ້ແມ່ນບັນຫາປະເພດໃດ? ເມື່ອເຮົາເຫັນວ່າຫີບຫໍ່ຂອງສິ່ງເຫຼົ່ານີ້ຖືກເປີດ ແລະ ຖິ້ມໄປ, ເຮົາຈະບໍ່ຮູ້ສຶກໃຈຮ້າຍໄດ້ແນວໃດ? ເຮົາລັງກຽດສິ່ງເຫຼົ່ານີ້ ແລະ ເຮົາກຽດຊັງຄົນເຫຼົ່ານີ້. ເຮົາບໍ່ຢາກເຫັນພວກເຂົາອີກ ແລະ ເຮົາກໍບໍ່ຢາກຄົບຫາກັບຄົນເຫຼົ່ານີ້ທີ່ຕໍ່າຊ້າກວ່າໝູ ແລະ ໝາຢ່າງແນ່ນອນ! ຈົ່ງຈື່ໄວ້ວ່າ ທຸກຄົນມີກຽດສັກສີຂອງພວກເຂົາ ແລະ ເຮົາຍິ່ງມີຫຼາຍກວ່ານັ້ນອີກ. ຢ່າແຕະຕ້ອງສິ່ງທີ່ເປັນຂອງເຮົາ; ຖ້າບໍ່ດັ່ງນັ້ນ, ເຮົາຈະກຽດຊັງ ແລະ ລັງກຽດເຈົ້າ!

ເມື່ອເບິ່ງຈາກພາຍນອກ, ຜູ້ນໍາປອມອາດຈະບໍ່ໄດ້ກະທຳຄວາມຊົ່ວຮ້າຍໃຫຍ່ຫຼວງ ຫຼື ເປັນຄົນຊົ່ວຊ້າທີ່ທໍລະຍົດໂດຍແນ່ແທ້. ແນວໃດກໍຕາມ, ສິ່ງທີ່ໜ້າລັງກຽດທີ່ສຸດກ່ຽວກັບພວກເຂົາກໍຄື ພວກເຂົາສາມາດເຫັນວ່າມີວຽກງານຕົວຈິງທີ່ຕ້ອງເຮັດ ແຕ່ພັດບໍ່ເຮັດ, ພວກເຂົາຮູ້ເປັນຢ່າງດີວ່າ ພວກເຂົາບໍ່ສາມາດແກ້ໄຂບັນຫາໄດ້ ແຕ່ພວກເຂົາພັດບໍ່ສະແຫວງຫາຄວາມຈິງ, ພວກເຂົາເຫັນຄົນຊົ່ວຊ້າກໍ່ການລົບກວນ ແຕ່ພວກເຂົາພັດບໍ່ຈັດການກັບພວກເຂົາ ແລະ ແທນທີ່ຈະເປັນແນວນັ້ນໃນທາງກົງກັນຂ້າມ ພວກເຂົາພັດເອົາໃຈໃສ່ແຕ່ວຽກງານທົ່ວໄປພາຍນອກ. ພວກເຂົາຕິດຕາມຢ່າງໃກ້ຊິດ ແລະ ຈັດການຢ່າງເຂັ້ມງວດກັບບັນຫາຮອງ ແລະ ເລື່ອງເລັກໆ ນ້ອຍໆ, ແຕ່ພວກເຂົາບໍ່ໄດ້ເຮັດວຽກງານໃດໆທີ່ກ່ຽວຂ້ອງກັບທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ ຫຼື ໃສ່ໃຈກ່ຽວກັບເລື່ອງຕ່າງໆທີ່ຂັດກັບຫຼັກການຄວາມຈິງ. ແທນທີ່ຈະເປັນແນວນັ້ນ, ພວກເຂົາພັດເຮັດແຕ່ວຽກງານທີ່ບໍ່ກ່ຽວຂ້ອງກັບຄວາມຈິງ. ຄົນເຫຼົ່ານີ້ຄືຜູ້ນໍາປອມແບບເຕັມຕົວ. ຜູ້ນໍາປອມແມ່ນບໍ່ຮູ້ເລື່ອງຫຍັງເລີຍກ່ຽວກັບຫຼັກການຄວາມຈິງທີ່ກ່ຽວຂ້ອງກັບວຽກງານຕ່າງໆຂອງຄຣິດຕະຈັກ. ຖ້າຫາກວັດແທກຕາມຫຼັກການ ແລະ ມາດຕະຖານຂອງຜູ້ນໍາ ແລະ ຜູ້ເຮັດວຽກແລ້ວ, ຜູ້ນໍາປອມກໍຄືຄົນໂງ່ຈ້າ ແລະ ຄົນເບົາປັນຍາ. ບໍ່ວ່າບັນຫາທີ່ເກີດຂຶ້ນໃນວຽກງານຂອງຄຣິດຕະຈັກຈະຮ້າຍແຮງສໍ່າໃດກໍຕາມ, ຜູ້ນໍາປອມກໍບໍ່ສາມາດເຫັນ ຫຼື ແກ້ໄຂມັນໄດ້ ເຖິງແມ່ນວ່າມັນຈະເກີດຂຶ້ນຢູ່ຕໍ່ໜ້າຕໍ່ຕາຂອງພວກເຂົາ ແລະ ເບື້ອງເທິງກໍຕ້ອງລົງມາແກ້ໄຂບັນຫາເຫຼົ່ານັ້ນດ້ວຍຕົນເອງ. ຄົນເຫຼົ່ານີ້ບໍ່ແມ່ນຜູ້ນໍາປອມບໍ? (ແມ່ນ.) ພວກເຂົາແມ່ນຜູ້ນໍາປອມຢ່າງແທ້ຈິງ. ຕົວຢ່າງ: ໃນວຽກງານຂໍ້ຄວາມຂອງຄຣິດຕະຈັກ, ໜັງສືເຫຼັ້ມໃດທີ່ຄວນຈະຖືກອ່ານທວນ ແລະ ເຫຼັ້ມໃດທີ່ຄວນຈະຖືກແປ, ສິ່ງເຫຼົ່ານີ້ແມ່ນໜ້າວຽກທີ່ສຳຄັນຢ່າງຍິ່ງສຳລັບຄຣິດຕະຈັກ. ມີຫຼັກການໃດໆ ກ່ຽວກັບວິທີການອ່ານທວນ ແລະ ແປໜັງສືບໍ? ວຽກງານນີ້ມີຫຼັກການຢ່າງແນ່ນອນ, ມັນອີງໃສ່ຫຼັກການຫຼາຍ ແລະ ມັນຈຳເປັນຕ້ອງໄດ້ຮັບການໂອ້ລົມແທ້ໆ ແລະ ຊີ້ນຳໂດຍສະເພາະ; ແຕ່ຜູ້ນໍາປອມບໍ່ສາມາດເຮັດວຽກງານນີ້ໄດ້. ເມື່ອພວກເຂົາເຫັນອ້າຍເອື້ອຍນ້ອງຫຍຸ້ງຢູ່ກັບໜ້າທີ່ຂອງຕົນ, ພວກເຂົາກໍທຳທ່າເວົ້າວ່າເວົ້າແບບໜ້າຊື່ໃຈຄົດວ່າ: “ວຽກງານຂໍ້ຄວາມ ແລະ ວຽກງານການແປພາສາແມ່ນສຳຄັນເປັນພິເສດ. ພວກເຈົ້າຄວນເອົາໃຈໃສ່ເຮັດໃຫ້ວຽກງານນີ້ອອກມາດີ ແລະ ຂ້ອຍຈະແກ້ໄຂບັນຫາໃດກໍຕາມທີ່ພວກເຈົ້າມີ”. ເມື່ອມີຄົນຍົກບັນຫາຂຶ້ນມາແທ້ໆ, ຜູ້ນໍາປອມເຫຼົ່ານີ້ກໍເວົ້າວ່າ: “ຂ້ອຍບໍ່ເຂົ້າໃຈເລື່ອງນີ້. ຂ້ອຍບໍ່ຊ່ຽວຊານດ້ານການແປພາສາຕ່າງປະເທດ. ຈົ່ງອະທິຖານຫາພຣະເຈົ້າ ແລະ ສະແຫວງຫາຈາກພຣະອົງ”. ເມື່ອມີຄົນຍົກບັນຫາອື່ນຂຶ້ນມາ ໂດຍຖາມວ່າ: “ພວກເຮົາບໍ່ສາມາດຊອກຫາຄົນທີ່ເໝາະສົມເພື່ອແປບາງພາສາໄດ້, ພວກເຮົາຄວນເຮັດແນວໃດ?” ຜູ້ນໍາປອມກໍຕອບວ່າ: “ຂ້ອຍບໍ່ຊ່ຽວຊານດ້ານນີ້. ພວກເຈົ້າຈັດການກັນເອງໂລດ”. ການເວົ້າແບບນີ້ສາມາດແກ້ໄຂບັນຫາໄດ້ບໍ? ພວກເຂົາຫາຂໍ້ອ້າງ ແລະ ປົກປິດຄວາມຈິງທີ່ວ່າພວກເຂົາບໍ່ໄດ້ເຮັດວຽກຂອງພວກເຂົາ, ໂດຍກ່າວວ່າ: “ຂ້ອຍບໍ່ຊ່ຽວຊານ; ຂ້ອຍບໍ່ເຂົ້າໃຈວິຊາຊີບນີ້” ແລະ ດັ່ງນັ້ນຈຶ່ງປັດຄວາມຮັບຜິດຊອບຕໍ່ບັນຫາທີ່ພວກເຂົາຄວນຈະແກ້ໄຂ. ນີ້ຄືວິທີການເຮັດວຽກຂອງຜູ້ນໍາປອມ. ເມື່ອມີຄົນຍົກຄຳຖາມຂຶ້ນມາ, ຜູ້ນໍາປອມກໍເວົ້າວ່າ: “ຈົ່ງອະທິຖານຫາພຣະເຈົ້າ ແລະ ສະແຫວງຫາຈາກພຣະອົງ; ຂ້ອຍບໍ່ເຂົ້າໃຈວິຊາຊີບນີ້, ແຕ່ພວກເຈົ້າເຂົ້າໃຈ”. ນີ້ອາດຈະເບິ່ງຄືວ່າຖ່ອມຕົນ, ເພາະພວກເຂົາກຳລັງຍອມຮັບວ່າຕົນເອງບໍ່ມີຄວາມສາມາດ ແລະ ບໍ່ເຂົ້າໃຈວິຊາຊີບ, ແຕ່ໃນຄວາມເປັນຈິງແລ້ວ, ພວກເຂົາບໍ່ສາມາດປະຕິບັດວຽກງານຂອງຜູ້ນໍາໄດ້ເລີຍ. ແນ່ນອນ, ການເປັນຜູ້ນໍາບໍ່ໄດ້ໝາຍຄວາມວ່າ ພວກເຂົາຈຳເປັນຕ້ອງເຂົ້າໃຈທຸກວິຊາຊີບ, ແຕ່ພວກເຂົາຄວນໂອ້ລົມຫຼັກການຄວາມຈິງທີ່ຈຳເປັນ ເພື່ອແກ້ໄຂບັນຫາໃຫ້ຊັດເຈນ, ບໍ່ວ່າບັນຫາເຫຼົ່ານັ້ນຈະກ່ຽວຂ້ອງກັບວິຊາຊີບປະເພດໃດກໍຕາມ. ຕາບໃດທີ່ຜູ້ຄົນເຂົ້າໃຈຫຼັກການຄວາມຈິງ, ບັນຫາກໍຈະຖືກແກ້ໄຂຕາມນັ້ນ. ຜູ້ນໍາປອມໃຊ້ຂໍ້ອ້າງວ່າ “ຂ້ອຍບໍ່ຊ່ຽວຊານດ້ານນີ້; ຂ້ອຍບໍ່ເຂົ້າໃຈວິຊາຊີບນີ້” ເພື່ອຫຼີກລ່ຽງການໂອ້ລົມຫຼັກການຄວາມຈິງເພື່ອແກ້ໄຂບັນຫາ. ນີ້ບໍ່ແມ່ນການເຮັດວຽກງານຕົວຈິງ. ຖ້າຜູ້ນໍາປອມໃຊ້ຂໍ້ອ້າງວ່າ “ຂ້ອຍບໍ່ຊ່ຽວຊານດ້ານນີ້; ຂ້ອຍບໍ່ເຂົ້າໃຈວິຊາຊີບນີ້” ຢູ່ສະເໝີເພື່ອຫຼີກລ່ຽງການແກ້ໄຂບັນຫາ, ແລ້ວພວກເຂົາກໍບໍ່ເໝາະສົມກັບວຽກງານຂອງຜູ້ນໍາ. ສິ່ງທີ່ດີທີ່ສຸດທີ່ພວກເຂົາຄວນເຮັດກໍຄືການລາອອກ ແລະ ໃຫ້ຄົນອື່ນມາແທນທີ່. ແຕ່ຜູ້ນໍາປອມມີເຫດຜົນແບບນີ້ບໍ? ພວກເຂົາຈະສາມາດລາອອກໄດ້ບໍ? ພວກເຂົາເຮັດບໍ່ໄດ້. ພວກເຂົາເຖິງກັບຄິດວ່າ: “ເປັນຫຍັງພວກເຂົາຈຶ່ງເວົ້າວ່າ ຂ້ອຍບໍ່ໄດ້ເຮັດວຽກຫຍັງ? ຂ້ອຍຈັດການເຕົ້າໂຮມທຸກມື້ ແລະ ຂ້ອຍກໍຫຍຸ້ງຫຼາຍຈົນບໍ່ສາມາດກິນເຂົ້າໄດ້ທັນເວລາ ແລະ ຂ້ອຍນອນໜ້ອຍລົງ. ໃຜເວົ້າວ່າບັນຫາບໍ່ໄດ້ຖືກຮັບການແກ້ໄຂ? ຂ້ອຍຈັດການເຕົ້າໂຮມ ແລະ ໂອ້ລົມກັບພວກເຂົາ ແລະ ຂ້ອຍກໍຊອກຫາຂໍ້ພຣະທຳຈາກພຣະທຳຂອງພຣະເຈົ້າໃຫ້ພວກເຂົາ”. ສົມມຸດພວກເຈົ້າຖາມພວກເຂົາວ່າ: “ມີຄົນເວົ້າວ່າ ພວກເຂົາບໍ່ສາມາດຊອກຫານັກແປພາສາທີ່ເໝາະສົມສຳລັບບາງພາສາໄດ້. ພວກເຈົ້າໄດ້ແກ້ໄຂບັນຫາສະເພາະນີ້ແນວໃດ?” ພວກເຂົາກໍຈະເວົ້າວ່າ: “ຂ້ອຍໄດ້ບອກພວກເຂົາວ່າ ຂ້ອຍບໍ່ເຂົ້າໃຈວິຊາຊີບ ແລະ ໃຫ້ພວກເຂົາປຶກສາຫາລື ແລະ ຈັດການກັນເອງ”. ຈາກນັ້ນ ພວກເຈົ້າກໍຖາມພວກເຂົາວ່າ: “ບັນຫານີ້ກ່ຽວຂ້ອງກັບການໃຊ້ຈ່າຍເຄື່ອງຖວາຍ ແລະ ຄວາມຄືບໜ້າຂອງວຽກງານຄຣິດຕະຈັກ. ພວກເຂົາບໍ່ສາມາດຕັດສິນໃຈດ້ວຍຕົນເອງໄດ້, ພວກເຂົາຕ້ອງການໃຫ້ພວກເຈົ້າເປັນຜູ້ຕັດສິນ ແລະ ຊອກຫາຫຼັກການຄວາມຈິງເພື່ອແກ້ໄຂມັນ. ພວກເຈົ້າໄດ້ເຮັດແບບນີ້ບໍ?” ພວກເຂົາກໍຈະຕອບວ່າ: “ຂ້ອຍບໍ່ໄດ້ເຮັດແນວນັ້ນບໍ? ຂ້ອຍບໍ່ໄດ້ເຮັດໃຫ້ວຽກງານຊັກຊ້າ. ຖ້າບໍ່ມີໃຜແປພາສານັ້ນ, ແລ້ວພວກເຂົາກໍຄວນຈະແປພາສາອື່ນ!” ພວກເຈົ້າເຫັນບໍ່, ຜູ້ນໍາປອມບໍ່ສາມາດເຮັດວຽກງານຕົວຈິງໄດ້ ແຕ່ພວກເຂົາກໍຍັງຫາຂໍ້ອ້າງຕ່າງໆນາໆ. ມັນໄຮ້ຢາງອາຍ ແລະ ໜ້າລັງກຽດແທ້ໆ! ຄວາມສາມາດຂອງພວກເຈົ້າຕໍ່າຫຼາຍ, ພວກເຈົ້າບໍ່ເຂົ້າໃຈວິຊາຊີບໃດໆ ແລະ ພວກເຈົ້າກໍຂາດຄວາມເຂົ້າໃຈໃນຫຼັກການຄວາມຈິງທີ່ກ່ຽວຂ້ອງກັບວຽກງານວິຊາຊີບທຸກຢ່າງ, ການມີພວກເຈົ້າເປັນຜູ້ນໍາຈະມີປະໂຫຍດຫຍັງ? ພວກເຈົ້າເປັນພຽງຄົນໂງ່ຈ້າ ແລະ ບໍ່ມີຫຍັງດີເລີຍ! ເນື່ອງຈາກພວກເຈົ້າບໍ່ສາມາດເຮັດວຽກງານຕົວຈິງໄດ້, ເປັນຫຍັງພວກເຈົ້າຈຶ່ງຍັງຮັບໃຊ້ເປັນຜູ້ນໍາຄຣິດຕະຈັກຢູ່? ພວກເຈົ້າປາສະຈາກເຫດຜົນຢ່າງສິ້ນເຊີງ. ເນື່ອງຈາກພວກເຈົ້າຂາດການຮັບຮູ້ຕົນເອງ, ພວກເຈົ້າຄວນຮັບຟັງຄຳຄິດເຫັນຈາກຜູ້ຄົນທີ່ພຣະເຈົ້າເລືອກ ແລະ ປະເມີນວ່າເຈົ້າໄດ້ມາດຕະຖານໃນການເປັນຜູ້ນໍາ ຫຼື ບໍ່. ແຕ່ເຖິງຢ່າງໃດກໍຕາມ, ຜູ້ນໍາປອມບໍ່ເຄີຍພິຈາລະນາເລື່ອງເຫຼົ່ານີ້. ບໍ່ວ່າວຽກງານຂອງຄຣິດຕະຈັກຈະຖືກເຮັດໃຫ້ຊັກຊ້າໄປຫຼາຍສໍ່າໃດ ແລະ ບໍ່ວ່າທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກຈະໄດ້ຮັບຄວາມເສຍຫາຍຫຼາຍສໍ່າໃດ ໃນລະຫວ່າງຫຼາຍປີທີ່ພວກເຂົາຮັບໃຊ້ເປັນຜູ້ນໍາ, ພວກເຂົາກໍບໍ່ສົນໃຈ. ນີ້ຄືໜ້າຕາທີ່ໜ້າລັງກຽດຂອງຜູ້ນໍາປອມໂດຍແທ້.

ລອງຄິດເບິ່ງວ່າຜູ້ນໍາ ແລະ ຜູ້ເຮັດວຽກຈັດການວຽກຂອງພວກເຂົາແນວໃດ, ມັນສອດຄ່ອງກັບສິ່ງທີ່ເຮົາຫາກໍບອກພວກເຈົ້າໄປບໍ? ມີໃຜບໍ່ທີ່ບໍ່ເຮັດວຽກງານຕົວຈິງ ແລະ ພວກເຈົ້າສາມາດແຍກແຍະບໍວ່າ ພວກເຂົາເປັນຜູ້ນໍາປອມ? ຖ້າພວກເຈົ້າແຍກແຍະໄດ້ວ່າ ພວກເຂົາເປັນຜູ້ນໍາປອມ, ນັບແຕ່ວັນນີ້ເປັນຕົ້ນໄປ ພວກເຈົ້າບໍ່ຄວນປະຕິບັດຕໍ່ພວກເຂົາໃນຖານະຜູ້ນໍາອີກຕໍ່ໄປ; ພວກເຈົ້າຄວນປະຕິບັດຕໍ່ພວກເຂົາຄືກັບຄົນທຳມະດາທົ່ວໄປ. ນີ້ຄືຫຼັກການແຫ່ງການປະຕິບັດທີ່ຖືກຕ້ອງ. ບາງຄົນອາດຈະສົງໄສວ່າ: “ນີ້ໝາຍເຖິງການຈຳແນກ, ການດູຖູກ ຫຼື ການກີດກັນພວກເຂົາອອກໄປຍ້ອນວ່າພວກເຂົາເປັນຜູ້ນໍາປອມບໍ?” ບໍ່, ບໍ່ແມ່ນ. ພວກເຂົາບໍ່ສາມາດເຮັດວຽກງານຕົວຈິງໄດ້ ແລະ ພວກເຂົາເຮັດໄດ້ພຽງແຕ່ກ່າວຄຳເວົ້າ ແລະ ຫຼັກຄຳສອນ ແລະ ຄຳເວົ້າທີ່ໄຮ້ສາລະບາງຢ່າງ ເພື່ອເວົ້າບ່າຍບ່ຽງ ແລະ ເຮັດແບບພໍແລ້ວມືແລ້ວຕີນໃສ່ພວກເຈົ້າ. ສິ່ງນີ້ບອກຄວາມຈິງຂໍ້ໜຶ່ງແກ່ພວກເຈົ້າ, ນັ້ນກໍຄື ພວກເຂົາບໍ່ແມ່ນຜູ້ນໍາຂອງພວກເຈົ້າ. ພວກເຈົ້າບໍ່ຈຳເປັນຕ້ອງຂໍຄຳແນະນຳຈາກພວກເຂົາສຳລັບບັນຫາ ຫຼື ຄວາມຫຍຸ້ງຍາກໃດໆ ທີ່ພວກເຈົ້າພົບພໍ້ໃນວຽກງານຂອງພວກເຈົ້າ. ຖ້າຈຳເປັນ, ພວກເຈົ້າສາມາດລາຍງານຂ້າມຂັ້ນໄປຫາເບື້ອງເທິງ ແລະ ປຶກສາຫາລືກັບເບື້ອງເທິງກ່ຽວກັບວິທີຈັດການ ແລະ ແກ້ໄຂມັນ. ເຮົາໄດ້ສອນເສັ້ນທາງແຫ່ງການປະຕິບັດໃຫ້ພວກເຈົ້າແລ້ວ, ແຕ່ວິທີທີ່ພວກເຈົ້າຈະປະຕິບັດນັ້ນກໍຂຶ້ນຢູ່ກັບພວກເຈົ້າເອງ. ເຮົາບໍ່ເຄີຍເວົ້າວ່າຜູ້ນໍາທຸກຄົນຖືກກຳນົດໄວ້ລ່ວງໜ້າໂດຍພຣະເຈົ້າ, ພວກເຈົ້າຕ້ອງຮັບຟັງ ແລະ ເຊື່ອຟັງພວກເຂົາ ແລະ ພວກເຈົ້າຕ້ອງຟັງພວກເຂົາເຖິງແມ່ນວ່າ ພວກເຈົ້າຈະແຍກແຍະໄດ້ວ່າພວກເຂົາເປັນຜູ້ນໍາປອມກໍຕາມ. ເຮົາບໍ່ເຄີຍບອກພວກເຈົ້າແບບນັ້ນ. ສິ່ງທີ່ເຮົາກຳລັງໂອ້ລົມໃນຕອນນີ້ແມ່ນວິທີແຍກແຍະຜູ້ນໍາປອມ. ເມື່ອພວກເຈົ້າແຍກແຍະໄດ້ວ່າໃຜເປັນຜູ້ນໍາປອມ, ພວກເຈົ້າສາມາດຍອມຮັບ ແລະ ເຊື່ອຟັງສິ່ງທີ່ພວກເຂົາເວົ້າໄດ້ ຖ້າມັນຖືກຕ້ອງ ແລະ ສອດຄ່ອງກັບຄວາມຈິງ. ແນວໃດກໍຕາມ, ຖ້າພວກເຂົາບໍ່ສາມາດແກ້ໄຂບັນຫາໄດ້ ແລະ ພວກເຂົາເວົ້າບ່າຍບ່ຽງ ແລະ ເຮັດແບບພໍແລ້ວມືແລ້ວຕີນໃສ່ພວກເຈົ້າ, ເຊິ່ງສົ່ງຜົນກະທົບຕໍ່ຄວາມຄືບໜ້າຂອງວຽກງານ, ແລ້ວພວກເຈົ້າກໍບໍ່ຈຳເປັນຕ້ອງຍອມຮັບການນໍາພາຂອງພວກເຂົາ. ຖ້າພວກເຈົ້າສາມາດກຳແໜ້ນຫຼັກການໄດ້ດ້ວຍຕົນເອງ, ແລ້ວພວກເຈົ້າກໍຄວນປະຕິບັດຕາມຫຼັກການເຫຼົ່ານັ້ນ. ຖ້າພວກເຈົ້າບໍ່ສາມາດກຳແໜ້ນໄດ້, ບໍ່ແນ່ໃຈ ຫຼື ຍັງມີຄວາມລັງເລໃນຫຼັກການ, ແລ້ວພວກເຈົ້າກໍຄວນສະແຫວງຫາຄວາມຈິງ ແລະ ປຶກສາຫາລືກັນ ເພື່ອຈັດການກັບບັນຫາ. ຖ້າພວກເຈົ້າຍັງບໍ່ສາມາດຕັດສິນໃຈໄດ້ຫຼັງຈາກທີ່ປຶກສາຫາລືກັນແລ້ວ, ກໍໃຫ້ລາຍງານບັນຫາຕໍ່ເບື້ອງເທິງ ແລະ ປຶກສາຫາລືກັບພວກເຂົາກ່ຽວກັບເລື່ອງນັ້ນ. ສິ່ງເຫຼົ່ານີ້ລ້ວນແລ້ວແຕ່ເປັນວິທີການທີ່ດີໃນການແກ້ໄຂບັນຫາ, ບໍ່ມີຄວາມຫຍຸ້ງຍາກໃດທີ່ບໍ່ສາມາດແກ້ໄຂໄດ້.

ມື້ນີ້ພວກເຮົາກໍໂອ້ລົມກັນພຽງເທົ່ານີ້. ລາກ່ອນ!

ວັນທີ 16 ມັງກອນ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (3)

ລາຍການທີສາມ: ໂອ້ລົມກ່ຽວກັບຫຼັກການຄວາມຈິງທີ່ຄວນທຳຄວາມເຂົ້າໃຈ ເພື່ອປະຕິບັດແຕ່ລະໜ້າທີ່ຂອງຕົນໃຫ້ດີ (ພາກສອງ)

ໃນການເຕົ້າໂຮມຄັ້ງທີ່ຜ່ານມາ, ພວກເຮົາໄດ້ໂອ້ລົມເພີ່ມເຕີມກ່ຽວກັບຄວາມຮັບຜິດຊອບຂໍ້ທີສອງຂອງຜູ້ນໍາ ແລະ ຜູ້ເຮັດວຽກ, ເວົ້າເຖິງຄວາມຫຍຸ້ງຍາກຂອງການເຂົ້າສູ່ຊີວິດວ່າມີຫຍັງແດ່ ແລະ ເປີດໂປງການປະຕິບັດ ແລະ ການສະແດງອອກບາງຢ່າງຂອງຜູ້ນໍາປອມ. ຈາກນັ້ນ, ພວກເຮົາໄດ້ປຶກສາຫາລືຫຼາຍເລື່ອງທີ່ກ່ຽວຂ້ອງກັບຄວາມຮັບຜິດຊອບຂໍ້ທີສາມຂອງຜູ້ນໍາ ແລະ ຜູ້ເຮັດວຽກ, ນັ້ນກໍຄື ການໂອ້ລົມກ່ຽວກັບຫຼັກການຄວາມຈິງທີ່ຄວນທຳຄວາມເຂົ້າໃຈ ເພື່ອປະຕິບັດແຕ່ລະໜ້າທີ່ຂອງຕົນໃຫ້ດີ ແລະ ໄດ້ເປີດໂປງ ແລະ ໄຈ້ແຍກວ່າ “ຄວາມປອມແປງ” ຂອງຜູ້ນໍາປອມສະແດງອອກຢູ່ໃສ ຜ່ານທັດສະນະຄະຕິ, ການປະຕິບັດ ແລະ ການສະແດງອອກຂອງຜູ້ນໍາປອມຕໍ່ເລື່ອງເຫຼົ່ານີ້, ເວົ້າອີກຢ່າງໜຶ່ງກໍຄື ການສະແດງອອກທີ່ວ່າຜູ້ນໍາປອມລົ້ມເຫຼວໃນການປະຕິບັດຄວາມຮັບຜິດຊອບຂອງຕົນໃນຖານະຜູ້ນໍາ. ກະລຸນາລະບຸເລື່ອງເຫຼົ່ານີ້. (ເລື່ອງໜຶ່ງແມ່ນກ່ຽວກັບການພິມໜັງສືພຣະທຳຂອງພຣະເຈົ້າ. ຜູ້ນໍາປອມຄົນນັ້ນບໍ່ໄດ້ເຮັດວຽກງານທີ່ເປັນຮູບປະທຳ, ພວກເຂົາເວົ້າໄດ້ພຽງແຕ່ຫຼັກຄຳສອນແບບໄຮ້ແກ່ນສານ. ພວກເຂົາຍັງບໍ່ໄດ້ໂອ້ລົມກ່ຽວກັບຫຼັກການຄວາມຈິງໂດຍສະເພາະ ຫຼື ເຮັດວຽກງານຕົວຈິງແມ່ນແຕ່ໜ້ອຍດຽວ). ໃນເລື່ອງນີ້, ຜູ້ນໍາປອມຄົນນັ້ນບໍ່ໄດ້ເຮັດວຽກງານຕົວຈິງ, ພວກເຂົາລົ້ມເຫຼວໃນການເຮັດໜ້າທີ່ຮັບຜິດຊອບຂອງຕົນໃນຖານະຜູ້ນໍາ ແລະ ຜູ້ເຮັດວຽກ ແລະ ພວກເຂົາບໍ່ໄດ້ໂອ້ລົມຢ່າງຊັດເຈນກ່ຽວກັບຂໍ້ກຳນົດທາງວິຊາຊີບ, ຫຼັກການສະເພາະ ແລະ ຂໍ້ຄວນລະວັງທີ່ກ່ຽວຂ້ອງກັບວຽກງານ. ພວກເຂົາພຽງແຕ່ຮ້ອງຄຳຂວັນບາງຄຳ ແລະ ເວົ້າຄຳເວົ້າທີ່ໄຮ້ແກ່ນສານ, ແລ້ວກໍຄິດວ່າຕົນເອງເຮັດວຽກໄດ້ດີແລ້ວ. ມີຫຍັງອີກທີ່ພວກເຮົາໄດ້ປຶກສາຫາລືກັນ? (ຍັງມີເຫດການຊື້ເສື້ອກັນໜາວໃຫ້ພຣະເຈົ້າ). ເຫດການນີ້ໄດ້ເປີດໂປງບັນຫາຫຍັງກ່ຽວກັບຜູ້ນໍາປອມ? (ມັນໄດ້ເປີດໂປງວ່າຜູ້ນໍາປອມບໍ່ໄດ້ເຮັດວຽກງານຕົວຈິງ ແລະ ພວກເຂົາຂາດຄວາມເປັນມະນຸດ ແລະ ເຫດຜົນຢ່າງສິ້ນເຊີງ). ເມື່ອມີຄົນຊື້ເສື້ອຜ້າໃຫ້ເຮົາ, ຜູ້ນໍາເຫຼົ່ານັ້ນກໍຊ່ວຍເບິ່ງແຍງໃຫ້, ນີ້ແມ່ນສ່ວນໜຶ່ງຂອງວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດບໍ? (ບໍ່, ບໍ່ແມ່ນ). ພວກເຂົາເຮັດວຽກທີ່ພວກເຂົາບໍ່ຄວນເຮັດ, ມີບັນຫາຫຍັງກັບເລື່ອງນີ້? (ພວກເຂົາບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ). ນີ້ຄືການສະແດງອອກຢ່າງໜຶ່ງຂອງຜູ້ນໍາປອມ. ກ່ອນອື່ນ, ມັນໄດ້ເປີດໂປງວ່າຜູ້ນໍາປອມບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ ແລະ ສອງ, ມັນໄດ້ເປີດໂປງວ່າພວກເຂົາຂາດເຫດຜົນ ແລະ ເຮັດແຕ່ສິ່ງທີ່ໜ້າລັງກຽດ ເຊິ່ງຂາດທັງເຫດຜົນ ແລະ ຄວາມເປັນມະນຸດ. ພວກເຈົ້າຈື່ໄດ້ພຽງແຕ່ຕົວຢ່າງ, ແຕ່ພວກເຈົ້າບໍ່ໄດ້ເບິ່ງທະລຸເຖິງບັນຫາທີ່ຕົວຢ່າງເຫຼົ່ານີ້ຕັ້ງໃຈຈະສະແດງໃຫ້ເຫັນ ຫຼື ແກ່ນແທ້ຂອງບັນຫາເຫຼົ່ານີ້ທີ່ຕັ້ງໃຈຈະໄຈ້ແຍກ. ມີຕົວຢ່າງອື່ນໃດອີກທີ່ເຮົາໄດ້ຍົກຂຶ້ນມາກ່ຽວກັບການທີ່ຜູ້ນໍາປອມບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ? (ມີຄົນເຮັດເຂົ້າໜົມທີ່ເຮັດເຂົ້າໜົມໃຫ້ພຣະເຈົ້າຢູ່ເລື້ອຍໆ. ພຣະເຈົ້າບອກລາວວ່າຢ່າເຮັດ, ແຕ່ຜູ້ນໍາ ແລະ ຜູ້ເຮັດວຽກກໍຍັງອະນຸຍາດໃຫ້ລາວເຮັດຕໍ່ໄປ ແລະ ເຖິງຂັ້ນໄດ້ຊີມເຂົ້າໜົມນັ້ນດ້ວຍຕົນເອງ). ຕົວຢ່າງນີ້ໄດ້ເປີດໂປງບັນຫາຫຍັງຂອງຜູ້ນໍາປອມ? (ການທີ່ພວກເຂົາບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ ຫຼື ເຮັດວຽກງານທີ່ພວກເຂົາຄວນເຮັດ ແລະ ຢືນຢັນທີ່ຈະເຮັດວຽກງານທີ່ພວກເຂົາບໍ່ຄວນເຮັດ). ໂດຍຫຼັກໆແລ້ວ, ມັນໄດ້ເປີດໂປງວ່າຜູ້ນໍາປອມບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ ແລະ ລົ້ມເຫຼວໃນການກຳຈຸດໃຈກາງ ແລະ ຈຸດສຸມຂອງວຽກງານຂອງພວກເຂົາ. ນອກຈາກນີ້, ຜູ້ນໍາປອມຍັງມີບັນຫາທີ່ຮ້າຍແຮງ. ມັນແມ່ນຫຍັງ? (ພວກເຂົາບໍ່ເຊື່ອຟັງພຣະທຳຂອງພຣະເຈົ້າ ຫຼື ຈັດຕັ້ງປະຕິບັດວຽກງານຕາມຂໍ້ກຳນົດຂອງພຣະເຈົ້າ). ມີໃຜຢາກເພີ່ມເຕີມຫຍັງອີກບໍ? (ພວກເຂົາທຳທ່າວ່າເປັນຝ່າຍວິນຍານ ແລະ ຄຳນຶງເຖິງພາລະຂອງພຣະເຈົ້າ, ແຕ່ທີ່ຈິງແລ້ວ, ພວກເຂົາພຽງແຕ່ກະທຳການຊະຊາຍເຮັດສິ່ງທີ່ບໍ່ດີ). ນັ້ນກໍເປັນອີກບັນຫາໜຶ່ງຂອງພວກເຂົາ. ມີໃຜອີກບໍ? (ກ່ອນທີ່ພວກເຂົາຈະກະທຳ, ພວກເຂົາບໍ່ໄດ້ພະຍາຍາມເຂົ້າໃຈຂໍ້ກຳນົດຂອງພຣະເຈົ້າ; ແທນທີ່ຈະເປັນແນວນັ້ນ, ພວກເຂົາໃຊ້ຈິນຕະນາການຂອງຕົນເອງມາແທນທີ່ຄວາມປາຖະໜາຂອງພຣະເຈົ້າ). ສິ່ງນີ້ຕົກຢູ່ໃນໝວດໝູ່ຂອງການຂາດເຫດຜົນ. ມີໃຜອີກບໍ? (ວິທີທີ່ຜູ້ນໍາປອມປະຕິບັດຕໍ່ເລື່ອງທີ່ມີຄົນຊື້ເສື້ອຜ້າໃຫ້ພຣະເຈົ້າໄດ້ເປີດເຜີຍການຂາດຄວາມເປັນມະນຸດທີ່ປົກກະຕິຂອງພວກເຂົາ). ພວກເຂົາຂາດຄວາມເປັນມະນຸດທີ່ປົກກະຕິດດ້ານໃດ? ພວກເຂົາບໍ່ເຂົ້າໃຈກົດລະບຽບໃນການປະພຶດຕົນ ແລະ ພວກເຂົາບໍ່ມີມາລະຍາດ. ມັນບໍ່ແມ່ນແບບນັ້ນບໍ? (ແມ່ນແລ້ວ). ທີ່ຈິງແລ້ວ, ສິ່ງທີ່ພວກເຈົ້າໄດ້ກ່າວມານັ້ນເປັນເລື່ອງຮອງ; ແມ່ນຫຍັງຄືບັນຫາຫຼັກ? ເມື່ອຄົນເຫຼົ່ານີ້ກາຍເປັນຜູ້ນໍາ, ພວກເຂົາຢາກເພີດເພີນກັບຜົນປະໂຫຍດຈາກສະຖານະ ແລະ ການປະຕິບັດແບບພິເສດຂອງພວກເຂົາ ແລະ ຢາກໄດ້ຄວາມສະບາຍ. ຕົວຢ່າງ: ພວກເຂົາຢາກກິນເຂົ້າໜົມສອງສາມກ້ອນ ແລະ ເມື່ອພວກເຂົາເຫັນວ່າມີຄົນແຕ່ງກິນເກັ່ງ, ພວກເຂົາກໍຄິດຢາກລອງຊີມອາຫານຂອງຄົນນັ້ນເພື່ອຕອບສະໜອງຄວາມຢາກຂອງພວກເຂົາ. ມັນເປັນຕາໜ້າລັງກຽດຢູ່ແລ້ວທີ່ພວກເຂົາບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ ຫຼື ເຮັດວຽກງານຕົວຈິງ, ແຕ່ຍິ່ງໄປກວ່ານັ້ນ, ພວກເຂົາຍັງຢາກໄດ້ຄວາມສະບາຍ ແລະ ຄວາມສຸກຈາກການກິນຢ່າງລະໂມບ. ພວກເຂົາໃຊ້ຂໍ້ອ້າງໃນການຊີມ ແລະ ກວດສອບໃຫ້ພຣະເຈົ້າ ເພື່ອຕອບສະໜອງຄວາມຢາກອາຫານຢ່າງລະໂມບຂອງພວກເຂົາ, ໂດຍເພີດເພີນກັບຜົນປະໂຫຍດຈາກສະຖານະຂອງພວກເຂົາ. ສິ່ງເຫຼົ່ານີ້ລ້ວນແລ້ວແຕ່ເປັນການສະແດງອອກຂອງຜູ້ນໍາປອມ. ໃນຂະນະທີ່ການສະແດງອອກເຫຼົ່ານີ້ບໍ່ສາມາດເອີ້ນໄດ້ວ່າໂຫດຮ້າຍ ຫຼື ຊົ່ວຮ້າຍ ເມື່ອປຽບທຽບກັບອຸປະນິໄສ-ແກ່ນແທ້ຂອງພວກຕໍ່ຕ້ານພຣະຄຣິດ, ຄວາມເປັນມະນຸດຂອງຜູ້ນໍາປອມກໍພຽງພໍທີ່ຈະເຮັດໃຫ້ຄົນລັງກຽດ. ໃນແງ່ຂອງຄຸນລັກສະນະຂອງພວກເຂົາ, ພວກເຂົາຂາດທັງຈິດສຳນຶກ ແລະ ເຫດຜົນ; ຄວາມເປັນມະນຸດຂອງພວກເຂົາຂ້ອນຂ້າງຕໍ່າຊ້າ ແລະ ສົກກະປົກ ແລະ ມີຄວາມຊື່ສັດທີ່ຕໍ່າ. ຈາກຕົວຢ່າງເຫຼົ່ານີ້, ສາມາດສັງເກດເຫັນໄດ້ວ່າຜູ້ນໍາປອມບໍ່ສາມາດເຮັດວຽກງານຕົວຈິງໄດ້. ນີ້ຄືຄວາມຈິງ.

ຜູ້ນໍາປອມບໍ່ສາມາດໂອ້ລົມກ່ຽວກັບຫຼັກການໃນການປະຕິບັດວຽກງານໄດ້

ມື້ນີ້, ພວກເຮົາຈະສືບຕໍ່ເປີດໂປງການສະແດງອອກຕ່າງໆຂອງຜູ້ນໍາປອມ ໂດຍອີງໃສ່ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ໂດຍພື້ນຖານແລ້ວ ຜູ້ນໍາປອມບໍ່ສາມາດເຮັດວຽກງານຄຣິດຕະຈັກທີ່ຈຳເປັນ ແລະ ສຳຄັນໄດ້. ພວກເຂົາພຽງແຕ່ຈັດການກັບວຽກງານທົ່ວໄປທີ່ງ່າຍດາຍບາງຢ່າງ; ວຽກງານຂອງພວກເຂົາບໍ່ໄດ້ມີບົດບາດສຳຄັນ ຫຼື ຕັດສິນໃນວຽກງານຂອງຄຣິດຕະຈັກໂດຍລວມ ແລະ ມັນບໍ່ໄດ້ສ້າງຜົນທີ່ແທ້ຈິງ. ການໂອ້ລົມຂອງພວກເຂົາໂດຍພື້ນຖານແລ້ວແມ່ນກວມເອົາພຽງແຕ່ຫົວຂໍ້ທີ່ຊໍ້າຊາກ ແລະ ທຳມະດາສອງສາມຢ່າງ, ມັນລ້ວນແລ້ວແຕ່ເປັນຄຳເວົ້າ ແລະ ຫຼັກຄຳສອນທີ່ເວົ້າຊໍ້າແລ້ວຊໍ້າອີກ ແລະ ມັນກໍໄຮ້ແກ່ນສານ, ກວ້າງຂວາງ ແລະ ຂາດລາຍລະອຽດຢ່າງບໍ່ໜ້າເຊື່ອ. ການໂອ້ລົມຂອງພວກເຂົາມີພຽງແຕ່ສິ່ງທີ່ຜູ້ຄົນສາມາດເຂົ້າໃຈໄດ້ຈາກການອ່ານບາງຢ່າງຕາມຕົວອັກສອນ. ຜູ້ນໍາປອມເຫຼົ່ານີ້ບໍ່ສາມາດແກ້ໄຂບັນຫາທີ່ແທ້ຈິງທີ່ຜູ້ທີ່ຖືກເລືອກຂອງພຣະເຈົ້າມີໃນການເຂົ້າສູ່ຊີວິດຂອງພວກເຂົາໄດ້ເລີຍ; ໂດຍສະເພາະຢ່າງຍິ່ງ, ພວກເຂົາຍິ່ງບໍ່ສາມາດແກ້ໄຂແນວຄິດ, ຈິນຕະນາການ ແລະ ການເປີດເຜີຍອຸປະນິໄສທີ່ເສື່ອມຊາມຂອງຜູ້ຄົນໄດ້. ສິ່ງທີ່ສຳຄັນແມ່ນຜູ້ນໍາປອມບໍ່ສາມາດແບກຮັບວຽກງານທີ່ສຳຄັນທີ່ເຮືອນຂອງພຣະເຈົ້າຈັດແຈງໄດ້, ເຊັ່ນ: ວຽກງານຂ່າວປະເສີດ, ວຽກງານການຜະລິດຮູບເງົາ ຫຼື ວຽກງານຂໍ້ຄວາມ. ໂດຍສະເພາະ, ເມື່ອເວົ້າເຖິງວຽກງານທີ່ກ່ຽວຂ້ອງກັບຄວາມຮູ້ທາງວິຊາຊີບ, ໃນຂະນະທີ່ຜູ້ນໍາປອມອາດຈະຮູ້ຢ່າງຊັດເຈນວ່າພວກເຂົາເປັນຄົນນອກວົງການໃນຂົງເຂດເຫຼົ່ານີ້, ພວກເຂົາກໍບໍ່ໄດ້ສຶກສາພວກມັນ, ທັງບໍ່ໄດ້ຄົ້ນຄວ້າ ແລະ ຍິ່ງໄປກວ່ານັ້ນ ພວກເຂົາບໍ່ສາມາດໃຫ້ການຊີ້ນໍາທີ່ສະເພາະເຈາະຈົງແກ່ຄົນອື່ນ ຫຼື ແກ້ໄຂບັນຫາໃດໆທີ່ກ່ຽວຂ້ອງກັບພວກມັນໄດ້. ແຕ່ພວກເຂົາກໍຍັງຈັດການເຕົ້າໂຮມຢ່າງໜ້າດ້ານໄຮ້ຢາງອາຍ, ເວົ້າບໍ່ຢຸດກ່ຽວກັບທິດສະດີທີ່ໄຮ້ແກ່ນສານ ແລະ ເວົ້າຄຳເວົ້າ ແລະ ຫຼັກຄຳສອນ. ຜູ້ນໍາປອມຮູ້ດີວ່າພວກເຂົາບໍ່ສາມາດເຮັດວຽກງານປະເພດນີ້ໄດ້, ແຕ່ພວກເຂົາກໍທຳທ່າວ່າເປັນຜູ້ຊ່ຽວຊານ, ທະນົງຕົວ ແລະ ມັກໃຊ້ຫຼັກຄຳສອນທີ່ຍິ່ງໃຫຍ່ເພື່ອຕຳໜິຄົນອື່ນ. ພວກເຂົາບໍ່ສາມາດຕອບຄຳຖາມຂອງໃຜໄດ້, ແຕ່ພວກເຂົາກໍຫາຂໍ້ອ້າງ ແລະ ເຫດຜົນເພື່ອຕຳໜິຄົນອື່ນ, ໂດຍຖາມວ່າເປັນຫຍັງພວກເຂົາຈຶ່ງບໍ່ຮຽນຮູ້ວິຊາຊີບ, ເປັນຫຍັງພວກເຂົາຈຶ່ງບໍ່ສະແຫວງຫາຄວາມຈິງ ແລະ ເປັນຫຍັງພວກເຂົາຈຶ່ງບໍ່ສາມາດແກ້ໄຂບັນຫາຂອງຕົນເອງໄດ້. ຜູ້ນໍາປອມເຫຼົ່ານີ້, ຜູ້ທີ່ເປັນຄົນນອກວົງການໃນຂົງເຂດເຫຼົ່ານີ້ ແລະ ບໍ່ສາມາດແກ້ໄຂບັນຫາໃດໆໄດ້, ກໍຍັງສັ່ງສອນຄົນອື່ນຈາກທີ່ສູງ. ເມື່ອເບິ່ງຈາກພາຍນອກ, ພວກເຂົາເບິ່ງຄືວ່າຫຍຸ້ງຫຼາຍຕໍ່ສາຍຕາຄົນອື່ນ, ຄືກັບວ່າພວກເຂົາສາມາດເຮັດວຽກໄດ້ຫຼາຍ ແລະ ມີຄວາມສາມາດຫຼາຍ, ແຕ່ທີ່ຈິງແລ້ວ, ພວກເຂົາບໍ່ມີຫຍັງເລີຍ. ຜູ້ນໍາປອມເຫັນໄດ້ຊັດວ່າບໍ່ສາມາດເຮັດວຽກງານຕົວຈິງໄດ້, ແຕ່ພວກເຂົາກໍເຮັດໃຫ້ຕົນເອງຫຍຸ້ງຢ່າງກະຕືລືລົ້ນ ແລະ ມັກຈະເວົ້າຄຳເວົ້າທີ່ຊໍ້າຊາກແບບເກົ່າໆໃນການເຕົ້າໂຮມ, ເວົ້າຊໍ້າແລ້ວຊໍ້າອີກ, ໂດຍບໍ່ສາມາດແກ້ໄຂບັນຫາທີ່ແທ້ຈິງໄດ້ແມ່ນແຕ່ບັນຫາດຽວ. ຜູ້ຄົນເບື່ອໜ່າຍກັບສິ່ງນີ້ຫຼາຍ ແລະ ບໍ່ສາມາດໄດ້ຮັບການສັ່ງສອນໃດໆຈາກມັນເລີຍ. ວຽກງານປະເພດນີ້ຂາດປະສິດທິພາບຢ່າງຮ້າຍແຮງ ແລະ ມັນບໍ່ໄດ້ຮັບຜົນຫຍັງເລີຍ. ນີ້ຄືວິທີທີ່ຜູ້ນໍາປອມເຮັດວຽກ ແລະ ວຽກງານຂອງຄຣິດຕະຈັກຈຶ່ງຖືກຊັກຊ້າດ້ວຍເຫດນັ້ນ. ແຕ່ຜູ້ນໍາປອມກໍຍັງຮູ້ສຶກວ່າພວກເຂົາກຳລັງເຮັດວຽກງານທີ່ຍິ່ງໃຫຍ່ ແລະ ພວກເຂົາມີຄວາມສາມາດຫຼາຍ, ທັງໆທີ່ຄວາມຈິງແລ້ວພວກເຂົາບໍ່ໄດ້ເຮັດວຽກງານດ້ານໃດຂອງຄຣິດຕະຈັກໄດ້ດີເລີຍ. ພວກເຂົາບໍ່ຮູ້ວ່າຜູ້ນໍາ ແລະ ຜູ້ເຮັດວຽກທີ່ຢູ່ໃນຂອບເຂດຄວາມຮັບຜິດຊອບຂອງພວກເຂົາໄດ້ມາດຕະຖານ ຫຼື ບໍ່, ທັງບໍ່ຮູ້ວ່າຜູ້ນໍາ ແລະ ຜູ້ຄຸມງານຂອງທີມຕ່າງໆສາມາດແບກຮັບວຽກງານຂອງພວກເຂົາໄດ້ ຫຼື ບໍ່ ແລະ ພວກເຂົາບໍ່ສົນໃຈ ຫຼື ຖາມວ່າບັນຫາໄດ້ເກີດຂຶ້ນໃນການປະຕິບັດໜ້າທີ່ຂອງອ້າຍເອື້ອຍນ້ອງ ຫຼື ບໍ່. ສະຫຼຸບກໍຄື, ຜູ້ນໍາປອມບໍ່ສາມາດແກ້ໄຂບັນຫາໃດໆໃນວຽກງານຂອງພວກເຂົາໄດ້, ແຕ່ພວກເຂົາກໍຍັງຄົງຫຍຸ້ງຢ່າງກະຕືລືລົ້ນ. ຈາກທັດສະນະຂອງຄົນອື່ນ, ຜູ້ນໍາປອມສາມາດທົນທຸກລຳບາກ, ເຕັມໃຈທີ່ຈະຈ່າຍລາຄາ ແລະ ພວກເຂົາໃຊ້ເວລາທຸກມື້ຢ່າງຮີບຮ້ອນ. ເມື່ອເຖິງເວລາກິນເຂົ້າ, ພວກເຂົາຕ້ອງຖືກເອີ້ນມາໂຕະ ແລະ ພວກເຂົາກໍເຂົ້ານອນເດິກຫຼາຍ. ແຕ່ຜົນຂອງວຽກງານຂອງພວກເຂົາກໍບໍ່ດີເລີຍ. ຖ້າເຈົ້າບໍ່ໄດ້ສັງເກດຢ່າງລະອຽດ, ເມື່ອເບິ່ງຈາກພາຍນອກກໍຈະເບິ່ງຄືວ່າວຽກງານທຸກຢ່າງກຳລັງດຳເນີນໄປ ແລະ ທຸກຄົນກຳລັງຫຍຸ້ງກັບການປະຕິບັດໜ້າທີ່ຂອງພວກເຂົາ, ແຕ່ຖ້າເຈົ້າສັງເກດຢ່າງໃກ້ຊິດ ແລະ ລະອຽດ ແລະ ກວດກາວຽກງານຢ່າງຈິງຈັງ, ສະຖານະການທີ່ແທ້ຈິງກໍຈະຖືກເປີດເຜີຍ. ວຽກງານທຸກຢ່າງທີ່ຢູ່ໃນຂອບເຂດຄວາມຮັບຜິດຊອບຂອງພວກເຂົາແມ່ນຢູ່ໃນສະພາບທີ່ເລະເທະ, ບໍ່ມີລະບຽບແບບແຜນ ຫຼື ລະບຽບໃດໆເລີຍ. ມີບັນຫາ ຫຼື ແມ່ນແຕ່ຊ່ອງຫວ່າງໃນວຽກງານແຕ່ລະຢ່າງ. ການເກີດຂຶ້ນຂອງບັນຫາເຫຼົ່ານີ້ກ່ຽວຂ້ອງກັບການທີ່ຜູ້ນໍາປອມບໍ່ເຂົ້າໃຈຫຼັກການຄວາມຈິງ ແລະ ການກະທຳໂດຍອີງໃສ່ແນວຄິດ, ຈິນຕະນາການ ແລະ ຄວາມກະຕືລືລົ້ນຂອງພວກເຂົາ. ຜູ້ນໍາປອມບໍ່ເຄີຍໂອ້ລົມກ່ຽວກັບຫຼັກການຄວາມຈິງ, ທັງບໍ່ເຄີຍສະແຫວງຫາຄວາມຈິງເພື່ອແກ້ໄຂບັນຫາ. ພວກເຂົາຂາດຄວາມເຂົ້າໃຈຝ່າຍວິນຍານຢ່າງຊັດເຈນ ແລະ ບໍ່ສາມາດເຮັດວຽກງານການນໍາພາໄດ້ ແລະ ພວກເຂົາສາມາດເວົ້າໄດ້ພຽງແຕ່ຄຳເວົ້າ ແລະ ຫຼັກຄຳສອນ ແລະ ບໍ່ເຂົ້າໃຈຄວາມຈິງເລີຍ, ແຕ່ພວກເຂົາກໍທຳທ່າວ່າຮູ້ໃນສິ່ງທີ່ຕົນບໍ່ຮູ້ ແລະ ພະຍາຍາມທຳທ່າວ່າເປັນຜູ້ຊ່ຽວຊານ. ວຽກງານທີ່ພວກເຂົາເຮັດເປັນພຽງການເຮັດແບບພໍເປັນພິທີ. ເມື່ອມີບັນຫາເກີດຂຶ້ນ, ພວກເຂົາກໍນຳໃຊ້ກົດລະບຽບໃສ່ມັນຢ່າງຫຼັບຫູຫຼັບຕາ. ພວກເຂົາພຽງແຕ່ຫຍຸ້ງວຸ້ນວາຍຢ່າງຫຼັບຫູຫຼັບຕາ ແລະ ບໍ່ໄດ້ສ້າງຜົນງານທີ່ແທ້ຈິງໃດໆ. ເພາະວ່າຜູ້ນໍາປອມເຫຼົ່ານີ້ບໍ່ເຂົ້າໃຈຫຼັກການຄວາມຈິງ ແລະ ເວົ້າໄດ້ພຽງແຕ່ຄຳເວົ້າ ແລະ ຫຼັກຄຳສອນ ແລະ ແນະນໍາໃຫ້ຄົນອື່ນປະຕິບັດຕາມກົດລະບຽບ, ຄວາມຄືບໜ້າຂອງວຽກງານແຕ່ລະຢ່າງຂອງຄຣິດຕະຈັກຈຶ່ງຊັກຊ້າ ແລະ ບໍ່ມີຜົນສຳເລັດທີ່ຊັດເຈນ. ຜົນສະທ້ອນທີ່ເຫັນໄດ້ຊັດເຈນທີ່ສຸດຂອງການທີ່ຜູ້ນໍາປອມໄດ້ເຮັດວຽກມາໄລຍະໜຶ່ງກໍຄື ຄົນສ່ວນໃຫຍ່ບໍ່ສາມາດເຂົ້າໃຈຄວາມຈິງ, ພວກເຂົາບໍ່ຮູ້ວິທີແຍກແຍະເມື່ອໃດກໍຕາມທີ່ມີຄົນເປີດເຜີຍຄວາມເສື່ອມຊາມ ຫຼື ເກີດມີແນວຄິດ ແລະ ພວກເຂົາກໍບໍ່ເຂົ້າໃຈຫຼັກການຄວາມຈິງທີ່ຄວນຍຶດໝັ້ນໃນການເຮັດໜ້າທີ່ຂອງພວກເຂົາຢ່າງແນ່ນອນ. ຜູ້ທີ່ປະຕິບັດໜ້າທີ່ ແລະ ຜູ້ທີ່ບໍ່ປະຕິບັດໜ້າທີ່ລ້ວນແລ້ວແຕ່ຂີ້ຄ້ານ, ບໍ່ມີການຄວບຄຸມ ແລະ ບໍ່ມີວິໄນ ແລະ ບໍ່ມີຄວາມເປັນລະບຽບຄືກັບເມັດຊາຍທີ່ກະຈັດກະຈາຍ. ຄົນສ່ວນໃຫຍ່ອາດຈະສາມາດເວົ້າຄຳເວົ້າ ແລະ ຫຼັກຄຳສອນໄດ້ສອງສາມຢ່າງ, ແຕ່ໃນຂະນະທີ່ເຮັດໜ້າທີ່ຂອງພວກເຂົາ, ພວກເຂົາພຽງແຕ່ປະຕິບັດຕາມກົດລະບຽບ; ພວກເຂົາບໍ່ຮູ້ວິທີສະແຫວງຫາຄວາມຈິງເພື່ອແກ້ໄຂບັນຫາ. ເນື່ອງຈາກຜູ້ນໍາປອມເອງກໍບໍ່ຮູ້ວິທີສະແຫວງຫາຄວາມຈິງເພື່ອແກ້ໄຂບັນຫາ, ແລ້ວພວກເຂົາຈະສາມາດນໍາພາຄົນອື່ນໃຫ້ເຮັດເຊັ່ນນັ້ນໄດ້ແນວໃດ? ບໍ່ວ່າຈະເກີດຫຍັງຂຶ້ນກັບຄົນອື່ນ, ຜູ້ນໍາປອມກໍສາມາດຕັກເຕືອນພວກເຂົາໄດ້ພຽງແຕ່ໂດຍການເວົ້າວ່າ: “ພວກເຮົາຕ້ອງຄຳນຶງເຖິງເຈດຕະນາຂອງພຣະເຈົ້າເດີ້!” “ພວກເຮົາຕ້ອງຈົງຮັກພັກດີໃນການປະຕິບັດໜ້າທີ່ຂອງພວກເຮົາ!” “ເມື່ອມີບາງຢ່າງເກີດຂຶ້ນກັບພວກເຮົາ, ພວກເຮົາຕ້ອງຮູ້ວິທີອະທິຖານ ແລະ ພວກເຮົາຕ້ອງສະແຫວງຫາຫຼັກການຄວາມຈິງ!” ຜູ້ນໍາປອມມັກຈະຮ້ອງຄຳຂວັນ ແລະ ຫຼັກຄຳສອນເຫຼົ່ານີ້ ແລະ ມັນກໍບໍ່ໄດ້ຮັບຜົນຫຍັງເລີຍ. ຫຼັງຈາກທີ່ຜູ້ຄົນໄດ້ຍິນພວກເຂົາ, ພວກເຂົາກໍຍັງບໍ່ເຂົ້າໃຈວ່າຫຼັກການຄວາມຈິງແມ່ນຫຍັງ ແລະ ພວກເຂົາກໍບໍ່ມີແນວທາງໃນການປະຕິບັດ. ໃນລັກສະນະຜິວເຜີນ, ຜູ້ຄົນອະທິຖານເມື່ອມີເຫດການເກີດຂຶ້ນກັບພວກເຂົາ ແລະ ພວກເຂົາປາຖະໜາທີ່ຈະຈົງຮັກພັກດີໃນການເຮັດໜ້າທີ່ຂອງພວກເຂົາ, ແຕ່ພວກເຂົາທຸກຄົນຂາດຄວາມເຂົ້າໃຈໃນບັນຫາຕ່າງໆ ເຊັ່ນ: ພວກເຂົາຄວນເຮັດແນວໃດເພື່ອທີ່ຈະຈົງຮັກພັກດີ, ພວກເຂົາຄວນອະທິຖານແນວໃດເພື່ອທີ່ຈະເຂົ້າໃຈເຈດຕະນາຂອງພຣະເຈົ້າ ແລະ ພວກເຂົາຄວນສະແຫວງຫາແນວໃດເມື່ອພົບບັນຫາເພື່ອທີ່ຈະໄດ້ຮັບຄວາມເຂົ້າໃຈໃນຫຼັກການຄວາມຈິງ. ເມື່ອຜູ້ຄົນຖາມຜູ້ນໍາປອມ, ພວກເຂົາກໍເວົ້າວ່າ: “ເມື່ອມີບາງຢ່າງເກີດຂຶ້ນກັບເຈົ້າ, ຈົ່ງອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ, ອະທິຖານໃຫ້ຫຼາຍຂຶ້ນ ແລະ ໂອ້ລົມກ່ຽວກັບຄວາມຈິງໃຫ້ຫຼາຍຂຶ້ນ”. ຜູ້ຄົນຖາມພວກເຂົາວ່າ: “ວຽກງານນີ້ກ່ຽວຂ້ອງກັບຫຼັກການຫຍັງແດ່?” ແລະ ພວກເຂົາກໍເວົ້າວ່າ: “ພຣະທຳຂອງພຣະເຈົ້າບໍ່ໄດ້ກ່າວຫຍັງກ່ຽວກັບເລື່ອງວຽກງານວິຊາຊີບ ແລະ ຂ້ອຍກໍບໍ່ເຂົ້າໃຈວຽກງານດ້ານນັ້ນຄືກັນ. ຖ້າພວກເຈົ້າຢາກເຂົ້າໃຈກໍຈົ່ງຄົ້ນຄວ້າດ້ວຍຕົນເອງ, ຢ່າມາຖາມຂ້ອຍ. ຂ້ອຍນໍາພາພວກເຈົ້າໃນການເຂົ້າໃຈຄວາມຈິງ, ບໍ່ແມ່ນໃນເລື່ອງວຽກງານວິຊາຊີບ”. ຜູ້ນໍາປອມໃຊ້ຄຳເວົ້າປະເພດນີ້ເພື່ອຫຼີກລ່ຽງຄຳຖາມ. ຜົນກໍຄື, ເຖິງແມ່ນວ່າຄົນສ່ວນໃຫຍ່ມີມຸ່ງໝັ້ນອັນແຮງກ້າທີ່ຈະເຮັດໜ້າທີ່ຂອງພວກເຂົາ, ພວກເຂົາກໍບໍ່ຮູ້ວິທີກະທຳໂດຍອີງໃສ່ຫຼັກການຄວາມຈິງ, ທັງບໍ່ຮູ້ວິທີຍຶດໝັ້ນຫຼັກການໃນຂະນະທີ່ປະຕິບັດໜ້າທີ່ຂອງພວກເຂົາ. ເມື່ອເບິ່ງຜົນຂອງວຽກງານແຕ່ລະຢ່າງທີ່ຢູ່ໃນຂອບເຂດຄວາມຮັບຜິດຊອບຂອງຜູ້ນໍາປອມ, ຄົນສ່ວນໃຫຍ່ກຳລັງອີງໃສ່ຄວາມຮູ້, ການຮຽນຮູ້ ແລະ ພອນສະຫວັນຂອງຕົນເພື່ອເຮັດວຽກງານ ແລະ ພວກເຂົາກໍບໍ່ຮູ້ກ່ຽວກັບບັນຫາເຫຼົ່ານີ້ ເຊັ່ນ: ຂໍ້ກຳນົດສະເພາະຂອງພຣະເຈົ້າແມ່ນຫຍັງ, ຫຼັກການຂອງການເຮັດໜ້າທີ່ແມ່ນຫຍັງ ແລະ ຈະກະທຳແນວໃດເພື່ອບັນລຸຜົນຂອງການເປັນພະຍານເພື່ອພຣະເຈົ້າ ແລະ ຈະເຜີຍແຜ່ຂ່າວປະເສີດຢ່າງມີປະສິດທິພາບຫຼາຍຂຶ້ນແນວໃດ ເພື່ອໃຫ້ທຸກຄົນທີ່ປາຖະໜາການປາກົດຂອງພຣະເຈົ້າໄດ້ຍິນສຸລະສຽງຂອງພຣະອົງ, ສືບສວນທາງທີ່ແທ້ຈິງ ແລະ ກັບຄືນມາຫາພຣະເຈົ້າໂດຍໄວເທົ່າທີ່ຈະໄວໄດ້. ເປັນຫຍັງພວກເຂົາຈຶ່ງບໍ່ຮູ້ເລື່ອງເຫຼົ່ານີ້? ສິ່ງນີ້ກ່ຽວຂ້ອງໂດຍກົງກັບການທີ່ຜູ້ນໍາປອມລົ້ມເຫຼວໃນການເຮັດວຽກງານຕົວຈິງ. ສາເຫດຫຼັກຂອງເລື່ອງນີ້ກໍຄື ຜູ້ນໍາປອມເອງກໍບໍ່ຮູ້ວ່າຫຼັກການຄວາມຈິງແມ່ນຫຍັງ ຫຼື ຫຼັກການໃດທີ່ຜູ້ຄົນຄວນເຂົ້າໃຈ ແລະ ປະຕິບັດຕາມ. ພວກເຂົາກະທຳໂດຍບໍ່ມີຫຼັກການ ແລະ ພວກເຂົາບໍ່ເຄີຍນໍາພາຜູ້ຄົນໃຫ້ຊອກຫາຫຼັກການແຫ່ງການປະຕິບັດ ແລະ ເສັ້ນທາງໃນໜ້າທີ່ຂອງພວກເຂົາ. ເມື່ອຜູ້ນໍາປອມພົບບັນຫາ, ພວກເຂົາກໍບໍ່ສາມາດແກ້ໄຂມັນດ້ວຍຕົນເອງໄດ້ ແລະ ພວກເຂົາບໍ່ໄດ້ໂອ້ລົມ ແລະ ສະແຫວງຫາກັບຄົນອື່ນ, ເຊິ່ງນໍາໄປສູ່ການທີ່ໜ້າວຽກຕ້ອງຖືກເຮັດໃໝ່ເລື້ອຍໆໃນວຽກງານແຕ່ລະຢ່າງ. ນີ້ບໍ່ພຽງແຕ່ເປັນການສິ້ນເປືອງຊັບພະຍາກອນທາງການເງິນ ແລະ ວັດຖຸ, ແຕ່ຍັງເປັນການສິ້ນເປືອງກຳລັງ ແລະ ເວລາຂອງຜູ້ຄົນອີກດ້ວຍ. ຜົນສະທ້ອນເຊັ່ນນີ້ກ່ຽວຂ້ອງໂດຍກົງກັບຄຸນນະພາບທີ່ຕໍ່າຫຼາຍ ແລະ ຄວາມບໍ່ຮັບຜິດຊອບຂອງຜູ້ນໍາປອມ. ເຖິງແມ່ນວ່າອາດຈະບໍ່ສາມາດເວົ້າໄດ້ວ່າຜູ້ນໍາປອມເຈດຕະນາເຮັດຄວາມຊົ່ວ ແລະ ກໍ່ໃຫ້ເກີດການລົບກວນ, ແຕ່ກໍສາມາດເວົ້າໄດ້ວ່າພວກເຂົາບໍ່ໄດ້ສະແຫວງຫາຫຼັກການຄວາມຈິງເລີຍໃນວຽກງານຂອງພວກເຂົາ, ວ່າພວກເຂົາກະທຳຕາມອຳເພີໃຈຂອງຕົນເອງຢູ່ສະເໝີ. ນີ້ແມ່ນສິ່ງທີ່ແນ່ນອນ. ຜູ້ນໍາປອມບໍ່ເຂົ້າໃຈຫຼັກການຄວາມຈິງ, ທັງບໍ່ສາມາດໂອ້ລົມກ່ຽວກັບມັນໃຫ້ຄົນອື່ນຟັງຢ່າງຊັດເຈນໄດ້; ແທນທີ່ຈະເປັນແນວນັ້ນ, ພວກເຂົາພຽງແຕ່ປ່ອຍໃຫ້ຜູ້ຄົນເຮັດຕາມໃຈ. ສິ່ງນີ້ໄດ້ນໍາໄປສູ່ການທີ່ຄົນບາງຄົນທີ່ຮັບຜິດຊອບວຽກງານໃດໜຶ່ງກະທຳການຕາມອຳເພີໃຈ ແລະ ຕາມຄວາມຕ້ອງການຂອງຕົນເອງ, ກະທຳຕາມທີ່ຕົນຕ້ອງການ ແລະ ເຮັດຕາມທີ່ຕົນມັກ. ຜົນກໍຄື, ບໍ່ພຽງແຕ່ມີຜົນທີ່ແທ້ຈິງໜ້ອຍ, ແຕ່ຍັງເຮັດໃຫ້ວຽກງານຂອງຄຣິດຕະຈັກເລະເທະອີກດ້ວຍ. ເມື່ອຜູ້ນໍາປອມຖືກປົດອອກ, ບໍ່ພຽງແຕ່ພວກເຂົາບໍ່ໄດ້ໄຕ່ຕອງ ຫຼື ຮູ້ຈັກຕົນເອງ, ພວກເຂົາຍັງແກ້ຕົວແບບຂ້າງໆຄູ ແລະ ໂຕ້ແຍ້ງເພື່ອການກະທຳຕົນເອງ ແລະ ພວກເຂົາບໍ່ຍອມຮັບຄວາມຈິງແມ່ນແຕ່ໜ້ອຍດຽວ ແລະ ບໍ່ມີເຈດຕະນາທີ່ຈະກັບໃຈເລີຍ. ພວກເຂົາອາດຈະເຖິງຂັ້ນຂໍໃຫ້ເຮືອນຂອງພຣະເຈົ້າໃຫ້ໂອກາດພວກເຂົາອີກຄັ້ງ, ໂດຍກ່າວວ່າພວກເຂົາສາມາດເຮັດວຽກໄດ້ດີຢ່າງແນ່ນອນ. ພວກເຈົ້າເຊື່ອພວກເຂົາບໍ? ພວກເຂົາບໍ່ຮູ້ຈັກຕົນເອງເລີຍ, ທັງບໍ່ຍອມຮັບຄວາມຈິງ. ແລ້ວພວກເຂົາຈະສາມາດປ່ຽນແປງວິທີການຂອງພວກເຂົາໄດ້ບໍ? ພວກເຂົາບໍ່ມີຄວາມເປັນຈິງແຫ່ງຄວາມຈິງ, ດັ່ງນັ້ນພວກເຂົາຈະສາມາດເຮັດວຽກໄດ້ດີບໍ? ສິ່ງນັ້ນເປັນໄປໄດ້ບໍ? ພວກເຂົາເຮັດວຽກບໍ່ໄດ້ດີໃນຄັ້ງນີ້, ພວກເຂົາຈະສາມາດເຮັດໄດ້ດີບໍ ຖ້າໄດ້ຮັບໂອກາດອີກຄັ້ງ? ນັ້ນເປັນໄປບໍ່ໄດ້. ສາມາດເວົ້າໄດ້ຢ່າງແນ່ນອນວ່າຜູ້ນໍາປອມບໍ່ມີຄວາມສາມາດໃນການເຮັດວຽກ; ບາງຄັ້ງ, ພວກເຂົາອາດຈະອອກແຮງງານຫຼາຍ ແລະ ຫຍຸ້ງຫຼາຍ, ແຕ່ມັນກໍເປັນການຫຍຸ້ງແບບບໍ່ມີປະໂຫຍດ ແລະ ບໍ່ໄດ້ຮັບຜົນຫຍັງເລີຍ. ສິ່ງນີ້ພຽງພໍທີ່ຈະສະແດງໃຫ້ເຫັນວ່າຜູ້ນໍາປອມມີຄຸນນະພາບທີ່ຕໍ່າຫຼາຍ, ວ່າພວກເຂົາບໍ່ເຂົ້າໃຈຄວາມຈິງເລີຍ ແລະ ວ່າພວກເຂົາບໍ່ສາມາດເຮັດວຽກງານຕົວຈິງໄດ້. ສິ່ງນີ້ກໍ່ໃຫ້ເກີດບັນຫາຫຼາຍຢ່າງໃນວຽກງານ ແຕ່ພວກເຂົາກໍບໍ່ສາມາດແກ້ໄຂມັນໄດ້ໂດຍການໂອ້ລົມກ່ຽວກັບຄວາມຈິງ ແລະ ພຽງແຕ່ໃຊ້ຫຼັກຄຳສອນທີ່ໄຮ້ແກ່ນສານສອງສາມຢ່າງເພື່ອຕັກເຕືອນໃຫ້ຜູ້ຄົນປະຕິບັດຕາມກົດລະບຽບ ແລະ ຜົນທີ່ຕາມມາກໍຄືພວກເຂົາເຮັດໃຫ້ວຽກງານເລະເທະ ແລະ ຖິ້ມໃຫ້ຢູ່ໃນສະພາບທີ່ວຸ້ນວາຍ. ນີ້ຄືລັກສະນະທີ່ຜູ້ນໍາປອມເຮັດວຽກ ແລະ ຜົນສະທ້ອນທີ່ມັນນໍາມາ. ຜູ້ນໍາ ແລະ ຜູ້ເຮັດວຽກທຸກຄົນຄວນຖືເອົາສິ່ງນີ້ເປັນຄຳເຕືອນ.

ບັນຫາຕ່າງໆທີ່ບໍ່ເປັນທີ່ພໍໃຈທີ່ປາກົດຂຶ້ນພາຍໃນຄຣິດຕະຈັກແມ່ນກ່ຽວຂ້ອງໂດຍກົງກັບຜູ້ນໍາປອມ, ນີ້ຄືບັນຫາທີ່ຫຼີກລ່ຽງບໍ່ໄດ້. ຜູ້ນໍາປອມເຫຼົ່ານີ້ຂາດຄວາມສາມາດໃນການຢັ່ງຮູ້ຄວາມຈິງ, ແຕ່ພວກເຂົາກໍຄິດວ່າຕົນເອງເຂົ້າໃຈ ແລະ ຮູ້ທຸກຢ່າງ, ແລ້ວພວກເຂົາກໍກະທຳໂດຍອີງໃສ່ຈິນຕະນາການ ແລະ ແນວຄິດຂອງຕົນເອງ. ພວກເຂົາບໍ່ເຄີຍສະແຫວງຫາຄວາມຈິງເພື່ອແກ້ໄຂການຂາດຄວາມເຂົ້າໃຈໃນຫຼັກການຄວາມຈິງ ຫຼື ມາດຕະຖານທີ່ພຣະເຈົ້າກຳນົດ. ເຮົາໄດ້ພົວພັນກັບຜູ້ນໍາ ແລະ ຜູ້ເຮັດວຽກຫຼາຍຄົນ ແລະ ເຮົາກໍພົບປະກັບພວກເຂົາເລື້ອຍໆ. ເມື່ອພວກເຮົາພົບກັນ, ເຮົາຖາມພວກເຂົາວ່າ: “ພວກເຈົ້າມີບັນຫາຫຍັງບໍ່? ພວກເຈົ້າໄດ້ບັນທຶກບັນຫາທີ່ມີຢູ່ໃນວຽກງານໄວ້ບໍ່? ມີບັນຫາໃດໆທີ່ພວກເຈົ້າບໍ່ສາມາດແກ້ໄຂດ້ວຍຕົນເອງໄດ້ບໍ່?” ຫຼັງຈາກທີ່ເຮົາເວົ້າຈົບ, ພວກເຂົາກໍຕາຄ້າງ ແລະ ໃນໃຈຂອງພວກເຂົາກໍມີຄວາມສົງໄສວ່າ: “ພວກເຮົາເປັນຜູ້ນໍາ; ພວກເຮົາຈະມີບັນຫາໄດ້ແນວໃດ? ຖ້າພວກເຮົາມີ, ວຽກງານຂອງຄຣິດຕະຈັກກໍຄົງຈະເປັນອຳມະພາດໄປດົນແລ້ວແມ່ນບໍ? ນີ້ແມ່ນຄຳຖາມປະເພດໃດ? ພວກເຮົາຟັງຄຳເທດສະໜາ ແລະ ການໂອ້ລົມ ແລະ ຖືພຣະທຳຂອງພຣະເຈົ້າໄວ້ໃນມືຂອງພວກເຮົາ. ຄຣິດຕະຈັກມີພວກເຮົາຫຼາຍຄົນທີ່ນໍາພາ, ທ່ານຍັງຈະກັງວົນໄດ້ແນວໃດ? ໂດຍການຖາມຄຳຖາມນີ້ ທ່ານກຳລັງດູຖູກພວກເຮົາຢ່າງຊັດເຈນ. ພວກເຮົາຈະມີບັນຫາໄດ້ແນວໃດ? ຖ້າພວກເຮົາມີບັນຫາ, ພວກເຮົາກໍຈະບໍ່ແມ່ນຜູ້ນໍາ. ຄຳຖາມຂອງທ່ານບໍ່ເໝາະສົມເລີຍ!” ທຸກຄັ້ງທີ່ເຮົາຖາມພວກເຂົາວ່າມີບັນຫາຫຍັງບໍ່, ນີ້ຄືສະພາວະທີ່ພວກເຂົາເປັນຢູ່, ທຸກຄົນລ້ວນແລ້ວແຕ່ຢູ່ໃນສະພາບຂອງຄວາມມຶນຊາ ແລະ ສະໝອງຊ້າ. ມີບັນຫາຫຼາຍຢ່າງໃນວຽກງານຕ່າງໆຂອງຄຣິດຕະຈັກ, ແຕ່ຄົນເຫຼົ່ານີ້ພຽງແຕ່ບໍ່ສາມາດເຫັນ ຫຼື ຄົ້ນພົບພວກມັນໄດ້. ພວກເຂົາບໍ່ສາມາດຍົກບັນຫາທີ່ກ່ຽວຂ້ອງກັບທາງເຂົ້າຊີວິດສ່ວນຕົວ ຫຼື ບັນຫາທີ່ມີຢູ່ໃນວຽກງານທີ່ກ່ຽວຂ້ອງກັບຫຼັກການຄວາມຈິງຂຶ້ນມາໄດ້. ເນື່ອງຈາກພວກເຂົາບໍ່ສາມາດຍົກບັນຫາເຫຼົ່ານີ້ຂຶ້ນມາໄດ້, ເຮົາຈຶ່ງຖາມພວກເຂົາວ່າ: “ວຽກງານການແປພຣະທຳຂອງພຣະເຈົ້າຄືບໜ້າໄປແນວໃດແລ້ວ? ຕອນນີ້ເຈົ້າຮູ້ບໍ່ວ່າຄວນແປຈັກພາສາ? ພາສາໃດຄວນແປກ່ອນ ແລະ ພາສາໃດແປຕາມຫຼັງ? ຄວນພິມພຣະທຳຂອງພຣະເຈົ້າຈັກສະບັບສຳລັບພາສາໃດໜຶ່ງ?” ພວກເຂົາຕອບວ່າ: “ອໍ, ພວກມັນກຳລັງຖືກແປຢູ່”. ເຮົາຖາມພວກເຂົາວ່າ: “ການແປຄືບໜ້າໄປເຖິງຂັ້ນໃດແລ້ວ? ມີບັນຫາຫຍັງບໍ່?” ພວກເຂົາຕອບວ່າ: “ຂ້ອຍບໍ່ຮູ້; ຂ້ອຍຕ້ອງໄປຖາມເບິ່ງກ່ອນ”. ເຮົາຕ້ອງຖາມພວກເຂົາກ່ຽວກັບເລື່ອງເຫຼົ່ານີ້ ແລະ ພວກເຂົາກໍຍັງບໍ່ຮູ້ຄຳຕອບ. ແລ້ວຕະຫຼອດເວລານີ້ພວກເຂົາໄດ້ເຮັດວຽກຫຍັງຢູ່? ເຮົາຖາມພວກເຂົາວ່າ: “ເຈົ້າໄດ້ແກ້ໄຂບັນຫາທີ່ອ້າຍເອື້ອຍນ້ອງຖາມໃນຄັ້ງທີ່ຜ່ານມາແລ້ວບໍ?” ພວກເຂົາຕອບວ່າ: “ຂ້ອຍໄດ້ຈັດການເຕົ້າໂຮມກັບພວກເຂົາ, ເປັນການເຕົ້າໂຮມໝົດມື້”. ເຮົາຖາມພວກເຂົາວ່າ: “ບັນຫາຖືກແກ້ໄຂແລ້ວບໍ ຫຼັງຈາກການເຕົ້າໂຮມ?” ພວກເຂົາຕອບວ່າ: “ທ່ານໝາຍຄວາມວ່າ ຖ້າຍັງມີບັນຫາຢູ່, ພວກເຮົາຄວນຈັດການເຕົ້າໂຮມອີກຄັ້ງໜຶ່ງບໍ?” ເຮົາເວົ້າວ່າ: “ເຮົາບໍ່ໄດ້ຖາມວ່າເຈົ້າໄດ້ຈັດການເຕົ້າໂຮມ ຫຼື ບໍ່. ເຮົາກຳລັງຖາມວ່າບັນຫາທາງວິຊາຊີບໄດ້ຖືກແກ້ໄຂແລ້ວບໍ. ຄົນເຫຼົ່ານີ້ເຂົ້າໃຈຫຼັກການບໍ່? ພວກເຂົາໄດ້ລະເມີດຫຼັກການໃດໆໃນການປະຕິບັດໜ້າທີ່ຂອງພວກເຂົາບໍ່? ເຈົ້າໄດ້ຄົ້ນພົບບັນຫາໃດໆບໍ່?” ພວກເຂົາຕອບວ່າ: “ໂອ, ບັນຫາຫວາ? ຂ້ອຍແກ້ໄຂພວກມັນແລ້ວ. ຂ້ອຍໄດ້ຈັດການເຕົ້າໂຮມໃຫ້ອ້າຍເອື້ອຍນ້ອງ”. ການສົນທະນານີ້ສາມາດດຳເນີນຕໍ່ໄປໄດ້ບໍ? (ບໍ່, ບໍ່ໄດ້). ການຟັງການສົນທະນານີ້ບໍ່ໄດ້ເຮັດໃຫ້ພວກເຈົ້າໃຈຮ້າຍບໍ? (ແມ່ນແລ້ວ). ຜູ້ນໍາເຫຼົ່ານີ້ເປັນແນວໃດ? ພວກເຂົາບໍ່ແມ່ນພຽງແຕ່ພວກຫົວທຶບທີ່ໜ້າຊື່ໃຈຄົດບໍ? ພວກເຂົາຂາດຄຸນນະພາບຂອງຜູ້ນໍາ ແລະ ຜູ້ເຮັດວຽກ; ພວກເຂົາຕາບອດ, ພວກເຂົາບໍ່ເຂົ້າໃຈວິທີເຮັດວຽກ ແລະ ພວກເຂົາຕອບວ່າ “ຂ້ອຍບໍ່ຮູ້” ກັບທຸກຄຳຖາມ ແລະ ເມື່ອເຈົ້າຖາມຄຳຖາມພວກເຂົາຕໍ່ໄປເລື້ອຍໆ, ພວກເຂົາກໍຕອບວ່າ: “ຢ່າງໃດກໍຕາມ, ຂ້ອຍໄດ້ຈັດການເຕົ້າໂຮມແລ້ວ; ປ່ອຍມັນໄປສາ!” ຜູ້ນໍາເຫຼົ່ານີ້ໄດ້ເຮັດວຽກງານຕົວຈິງບໍ? ພວກເຂົາໄດ້ມາດຕະຖານໃນຖານະຜູ້ນໍາບໍ? (ບໍ່). ພວກຄົນເຫຼົ່ານີ້ຄືຜູ້ນໍາປອມ. ພວກເຈົ້າມັກຜູ້ນໍາປະເພດນີ້ບໍ? ຖ້າພວກເຈົ້າພົບພໍ້ຜູ້ນໍາເຊັ່ນນີ້, ພວກເຈົ້າຄວນເຮັດແນວໃດ? ເມື່ອຜູ້ນໍາບາງຄົນພົບປະກັບອ້າຍເອື້ອຍນ້ອງ, ພວກເຂົາກໍເວົ້າວ່າ: “ບໍ່ວ່າເຈົ້າຈະມີບັນຫາຫຍັງໃນມື້ນີ້, ກ່ອນອື່ນ ໃຫ້ພວກເຮົາໂອ້ລົມກ່ຽວກັບວິທີປະຕິບັດໜ້າທີ່ໃຫ້ດີ”. ບາງຄົນກໍເວົ້າວ່າ: “ພວກເຮົາໄດ້ພົບບັນຫາກ່ຽວກັບເຕັກນິກວິຊາຊີບໃນໜ້າທີ່ຂອງພວກເຮົາ: ພວກເຮົາຄວນໃຊ້ເຕັກນິກວິຊາຊີບທີ່ເປັນທີ່ນິຍົມໃນໝູ່ຜູ້ບໍ່ເຊື່ອບໍ?” ນີ້ບໍ່ແມ່ນບັນຫາທີ່ຜູ້ນໍາຕ້ອງແກ້ໄຂບໍ? ຖ້າບັນຫາບາງຢ່າງບໍ່ສາມາດແກ້ໄຂໄດ້ຜ່ານການໂອ້ລົມໃນໝູ່ອ້າຍເອື້ອຍນ້ອງ, ຜູ້ນໍາກໍຄວນເຂົ້າມາແກ້ໄຂ, ນີ້ກ່ຽວຂ້ອງກັບຄວາມຮັບຜິດຊອບຂອງຜູ້ນໍາ. ຜູ້ນໍາປອມເຮັດແນວໃດເມື່ອພວກເຂົາພົບບັນຫາເຫຼົ່ານີ້? ພວກເຂົາເວົ້າວ່າ: “ນີ້ເປັນບັນຫາທາງວິຊາຊີບ; ມັນເປັນບັນຫາຂອງພວກເຈົ້າ, ມັນກ່ຽວຫຍັງກັບຂ້ອຍ? ພວກເຈົ້າຈົ່ງໂອ້ລົມກ່ຽວກັບບັນຫານີ້ດ້ວຍຕົນເອງ, ແຕ່ກ່ອນອື່ນ, ຂ້ອຍຈະຈັດການເຕົ້າໂຮມໃຫ້ພວກເຈົ້າ. ໃນການເຕົ້າໂຮມມື້ນີ້, ພວກເຮົາຈະໂອ້ລົມກ່ຽວກັບການຮ່ວມມືທີ່ກົມກຽວ. ຄຳຖາມທີ່ພວກເຈົ້າຫາກໍຖາມນັ້ນກ່ຽວຂ້ອງກັບການຮ່ວມມືທີ່ກົມກຽວ. ພວກເຈົ້າຄວນຈະສາມາດປຶກສາຫາລື ແລະ ໂອ້ລົມນຳກັນໄດ້ ແລະ ຄົ້ນຄວ້າໃຫ້ຫຼາຍຂຶ້ນ; ບໍ່ຄວນມີໃຜຖືວ່າຕົນເອງຖືກຕ້ອງ ແລະ ທຸກຄົນຄວນຍອມຮັບການຕັດສິນໃຈໃດໆທີ່ມີສຽງສ່ວນຫຼາຍສະໜັບສະໜູນ, ນີ້ບໍ່ແມ່ນຄຳຖາມຂອງການຮ່ວມມືທີ່ກົມກຽວບໍ? ເບິ່ງຄືວ່າພວກເຈົ້າບໍ່ຮູ້ວິທີຮ່ວມມືຢ່າງກົມກຽວ ຫຼື ວິທີປຶກສາຫາລືບັນຫາເມື່ອມັນເກີດຂຶ້ນ. ພວກເຈົ້າຖາມຂ້ອຍກ່ຽວກັບທຸກບັນຫາ. ພວກເຈົ້າກຳລັງຖາມຂ້ອຍເພື່ອຫຍັງ? ຂ້ອຍເຂົ້າໃຈເລື່ອງເຫຼົ່ານີ້ບໍ? ຖ້າຂ້ອຍເຂົ້າໃຈ, ພວກເຈົ້າກໍຄົງຈະບໍ່ມີຫຍັງເຮັດ, ບໍ່ແມ່ນບໍ? ພວກເຈົ້າຖາມຂ້ອຍກ່ຽວກັບທຸກຢ່າງ. ນີ້ແມ່ນບັນຫາທີ່ຂ້ອຍຄວນຈັດການບໍ? ຂ້ອຍຮັບຜິດຊອບພຽງແຕ່ການໂອ້ລົມກ່ຽວກັບຄວາມຈິງ; ຈົ່ງແກ້ໄຂບັນຫາທາງວິຊາຊີບດ້ວຍຕົນເອງ. ມັນກ່ຽວຫຍັງກັບຂ້ອຍ? ຢ່າງໃດກໍຕາມ, ຂ້ອຍໄດ້ໂອ້ລົມກັບພວກເຈົ້າແລ້ວ ແລະ ບອກໃຫ້ພວກເຈົ້າຮ່ວມມືຢ່າງກົມກຽວ, ຖ້າພວກເຈົ້າເຮັດບໍ່ໄດ້, ກໍຢ່າປະຕິບັດໜ້າທີ່ນີ້. ຂ້ອຍໂອ້ລົມຈົບແລ້ວ; ໄປແກ້ໄຂບັນຫາດ້ວຍຕົນເອງສາ”. ຜູ້ນໍາເຫຼົ່ານີ້ຮູ້ວິທີແກ້ໄຂບັນຫາບໍ? (ບໍ່, ພວກເຂົາບໍ່ຮູ້). ເຖິງວ່າຈະບໍ່ຮູ້ວິທີເຮັດ, ພວກເຂົາກໍຄິດວ່າຕົນເອງມີຄວາມຊອບທຳຫຼາຍ ແລະ ພວກເຂົາກໍຊ່ຽວຊານໃນການຫຼີກລ່ຽງຄວາມຮັບຜິດຊອບ. ເມື່ອເບິ່ງຈາກພາຍນອກ, ພວກເຂົາໄດ້ເຮັດວຽກຂອງພວກເຂົາ, ພວກເຂົາໄດ້ມາເຖິງສະຖານທີ່ເພື່ອດຳເນີນການກວດກາ ແລະ ພວກເຂົາບໍ່ໄດ້ຂີ້ຄ້ານ. ແນວໃດກໍຕາມ, ພວກເຂົາບໍ່ສາມາດເຮັດວຽກງານຕົວຈິງ ຫຼື ແກ້ໄຂບັນຫາຕົວຈິງໄດ້, ຊຶ່ງໝາຍຄວາມວ່າພວກເຂົາເປັນຜູ້ນໍາປອມ. ພວກເຈົ້າສາມາດແຍກແຍະຜູ້ນໍາປອມປະເພດນີ້ໄດ້ບໍ? ເມື່ອປະເຊີນກັບບັນຫາໃດໆ, ພວກເຂົາບໍ່ສາມາດໂອ້ລົມກ່ຽວກັບຄວາມຈິງທີ່ກ່ຽວຂ້ອງໄດ້: ພວກເຂົາເວົ້າໄດ້ພຽງແຕ່ຫຼັກຄຳສອນ ແລະ ທິດສະດີທີ່ໄຮ້ແກ່ນສານບາງຢ່າງ ເຊິ່ງພວກເຂົາເຮັດໃຫ້ມັນຟັງແລ້ວສູງສົ່ງ ແລະ ເລິກເຊິ່ງ ແລະ ຫຼັງຈາກທີ່ຜູ້ຄົນໄດ້ຍິນພວກເຂົາ, ພວກເຂົາບໍ່ພຽງແຕ່ບໍ່ເຂົ້າໃຈຄວາມຈິງ, ພວກເຂົາຍັງຮູ້ສຶກສັບສົນ ແລະ ມຶນງົງອີກດ້ວຍ. ນີ້ຄືວຽກງານທີ່ຜູ້ນໍາປອມເຮັດ.

ໃນວຽກງານການໂອ້ລົມກ່ຽວກັບຫຼັກການຄວາມຈິງທີ່ຄວນທຳຄວາມເຂົ້າໃຈ ເພື່ອປະຕິບັດແຕ່ລະໜ້າທີ່ຂອງຕົນໃຫ້ດີ, ຜູ້ນໍາປອມກໍຖືກເປີດເຜີຍຢ່າງສົມບູນ. ພວກເຂົາບໍ່ສາມາດໂອ້ລົມກ່ຽວກັບຫຼັກການຄວາມຈິງ ຫຼື ນໍາພາຜູ້ຄົນໃຫ້ຍຶດໝັ້ນ ແລະ ປະຕິບັດຫຼັກການຄວາມຈິງໃນການປະຕິບັດໜ້າທີ່ຂອງພວກເຂົາ ຫຼື ນໍາພາພວກເຂົາໃຫ້ເຂົ້າໃຈ ແລະ ເຂົ້າສູ່ຄວາມເປັນຈິງແຫ່ງຄວາມຈິງ, ພວກເຂົາບໍ່ສາມາດປະຕິບັດຄວາມຮັບຜິດຊອບທີ່ຜູ້ນໍາຄວນເຮັດໄດ້. ແລະ ຍັງບໍ່ໝົດເທົ່ານັ້ນ, ພວກເຂົາຍັງບໍ່ສາມາດຕິດຕາມສະພາບການຂອງຜູ້ຄຸມງານໃນວຽກຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄວ້ສະເໝີ ແລະ ເຖິງແມ່ນວ່າພວກເຂົາຈະພໍກຳໄດ້ແດ່, ມັນກໍບໍ່ຖືກຕ້ອງ. ສິ່ງນີ້ກໍ່ໃຫ້ເກີດການລົບກວນ ແລະ ຄວາມເສຍຫາຍອັນໃຫຍ່ຫຼວງຕໍ່ວຽກງານຕ່າງໆ. ເຫຼົ່ານີ້ຄືການສະແດງອອກຕ່າງໆຂອງຜູ້ນໍາປອມທີ່ພວກເຮົາຈະເປີດໂປງໃນມື້ນີ້ ກ່ຽວກັບຄວາມຮັບຜິດຊອບຂໍ້ທີສີ່ຂອງຜູ້ນໍາ ແລະ ຜູ້ເຮັດວຽກ.

ລາຍການທີສີ່: ກຳສະຖານະການຂອງຜູ້ຄຸມງານວຽກງານຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄວ້ສະເໝີ ແລະ ປັບປ່ຽນການມອບໝາຍໜ້າທີ່ຂອງພວກເຂົາ ຫຼື ປົດພວກເຂົາອອກໂດຍທັນທີຕາມຄວາມຈຳເປັນ, ເພື່ອປ້ອງກັນ ຫຼື ຫຼຸດຜ່ອນຄວາມເສຍຫາຍທີ່ເກີດຈາກການໃຊ້ຄົນທີ່ບໍ່ເໝາະສົມ ແລະ ຮັບປະກັນປະສິດທິພາບ ແລະ ຄວາມຄືບໜ້າຢ່າງລ່ຽນໄຫຼຂອງວຽກງານ

ຜູ້ນໍາ ແລະ ຜູ້ເຮັດວຽກຕ້ອງຕິດຕາມສະຖານະການຂອງຜູ້ຄຸມງານໃນວຽກຕ່າງໆ

ຄວາມຮັບຜິດຊອບຂໍ້ທີສີ່ຂອງຜູ້ນໍາ ແລະ ຜູ້ເຮັດວຽກແມ່ນຫຍັງ? ກຳສະຖານະການຂອງຜູ້ຄຸມງານວຽກງານຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄວ້ສະເໝີ ແລະ ປັບປ່ຽນການມອບໝາຍໜ້າທີ່ຂອງພວກເຂົາ ຫຼື ປົດພວກເຂົາອອກໂດຍທັນທີຕາມຄວາມຈຳເປັນ, ເພື່ອປ້ອງກັນ ຫຼື ຫຼຸດຜ່ອນຄວາມເສຍຫາຍທີ່ເກີດຈາກການໃຊ້ຄົນທີ່ບໍ່ເໝາະສົມ ແລະ ຮັບປະກັນປະສິດທິພາບ ແລະ ຄວາມຄືບໜ້າຢ່າງລ່ຽນໄຫຼຂອງວຽກງານ. ຖືກຕ້ອງ, ນີ້ຄືມາດຕະຖານຂັ້ນຕໍ່າສຸດທີ່ຜູ້ນໍາ ແລະ ຜູ້ເຮັດວຽກຄວນຈະສາມາດບັນລຸໄດ້ໃນຂະນະທີ່ເຮັດວຽກ. ພວກເຈົ້າທຸກຄົນເຂົ້າໃຈແຈ້ງກ່ຽວກັບຄວາມຮັບຜິດຊອບຫຼັກຂອງຜູ້ນໍາ ແລະ ຜູ້ເຮັດວຽກກ່ຽວກັບຂໍ້ທີສີ່ນີ້ບໍ? ຜູ້ນໍາ ແລະ ຜູ້ເຮັດວຽກຕ້ອງມີຄວາມເຂົ້າໃຈທີ່ຊັດເຈນກ່ຽວກັບຜູ້ຄຸມງານໃນວຽກຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆ. ມັນຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກທີ່ຈະຕ້ອງຕິດຕາມສະຖານະການຂອງຜູ້ຄຸມງານໃນວຽກຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆ. ດັ່ງນັ້ນ, ບຸກຄະລາກອນເຫຼົ່ານີ້ແມ່ນໃຜແດ່? ໂດຍຫຼັກໆແລ້ວ, ມີຜູ້ນໍາຄຣິດຕະຈັກ, ຕາມມາດ້ວຍຜູ້ຄຸມງານທີມ ແລະ ຜູ້ນໍາຂອງກຸ່ມຕ່າງໆ. ມັນບໍ່ສຳຄັນ ແລະ ຈຳເປັນຢ່າງຍິ່ງບໍທີ່ຈະຕ້ອງເຂົ້າໃຈ ແລະ ຕິດຕາມສະຖານະການຕ່າງໆ ເຊັ່ນ: ຜູ້ຄຸມງານໃນວຽກຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆມີຄວາມເປັນຈິງແຫ່ງຄວາມຈິງ ຫຼື ບໍ່, ມີຫຼັກການໃນການກະທຳຂອງຕົນ ຫຼື ບໍ່ ແລະ ສາມາດເຮັດວຽກງານຂອງຄຣິດຕະຈັກໄດ້ດີ ຫຼື ບໍ່? ຖ້າຜູ້ນໍາ ແລະ ຜູ້ເຮັດວຽກຕິດຕາມສະຖານະການຂອງຜູ້ຄຸມງານຫຼັກຂອງວຽກຕ່າງໆໄດ້ຢ່າງລະອຽດ ແລະ ປັບປ່ຽນບຸກຄະລາກອນຢ່າງເໝາະສົມ, ນັ້ນກໍເທົ່າກັບວ່າພວກເຂົາໄດ້ກວດກາຢ່າງເຂັ້ມງວດໃນວຽກງານແຕ່ລະຢ່າງ ແລະ ມັນກໍເທົ່າກັບວ່າພວກເຂົາໄດ້ເຮັດໜ້າທີ່ຮັບຜິດຊອບ ແລະ ໜ້າທີ່ຂອງຕົນສຳເລັດ. ຖ້າບໍ່ມີການປັບປ່ຽນທີ່ຖືກຕ້ອງກ່ຽວກັບບຸກຄະລາກອນເຫຼົ່ານີ້ ແລະ ມີບັນຫາເກີດຂຶ້ນ, ວຽກງານຂອງຄຣິດຕະຈັກກໍຈະໄດ້ຮັບຜົນກະທົບຢ່າງໃຫຍ່ຫຼວງ. ຖ້າບຸກຄະລາກອນເຫຼົ່ານີ້ມີຄວາມເປັນມະນຸດທີ່ດີ, ມີພື້ນຖານໃນຄວາມເຊື່ອຂອງພວກເຂົາໃນພຣະເຈົ້າ, ມີຄວາມຮັບຜິດຊອບໃນການຈັດການເລື່ອງຕ່າງໆ ແລະ ສາມາດສະແຫວງຫາຄວາມຈິງເພື່ອແກ້ໄຂບັນຫາ, ແລ້ວການມອບໝາຍໃຫ້ພວກເຂົາຮັບຜິດຊອບວຽກງານກໍຈະຊ່ວຍຫຼຸດຜ່ອນບັນຫາຫຼາຍຢ່າງ ແລະ ທີ່ສຳຄັນທີ່ສຸດກໍຄືຈະເຮັດໃຫ້ວຽກງານດຳເນີນໄປຢ່າງລ່ຽນໄຫຼ. ແຕ່ຖ້າຜູ້ຄຸມງານຂອງທີມຕ່າງໆບໍ່ໜ້າເຊື່ອຖື, ມີຄວາມເປັນມະນຸດທີ່ບໍ່ດີ, ບໍ່ມີຄວາມປະພຶດທີ່ດີ ແລະ ບໍ່ນຳເອົາຄວາມຈິງມາປະຕິບັດ ແລະ ຍິ່ງໄປກວ່ານັ້ນ, ຍັງສາມາດກໍ່ໃຫ້ເກີດການລົບກວນ ແລະ ການຂັດຂວາງບາງຢ່າງໄດ້, ແລ້ວສິ່ງນີ້ກໍຈະສົ່ງຜົນກະທົບຕໍ່ວຽກງານທີ່ພວກເຂົາຮັບຜິດຊອບ ແລະ ຕໍ່ການເຂົ້າສູ່ຊີວິດຂອງອ້າຍເອື້ອຍນ້ອງທີ່ພວກເຂົານໍາພາ. ແນ່ນອນວ່າ ຜົນກະທົບນັ້ນອາດຈະໃຫຍ່ ຫຼື ນ້ອຍ. ຖ້າຜູ້ຄຸມງານພຽງແຕ່ລະເຫຼີງໃນໜ້າທີ່ຂອງຕົນ ແລະ ບໍ່ໃສ່ໃຈວຽກງານທີ່ເໝາະສົມຂອງຕົນ, ນີ້ກໍອາດຈະເຮັດໃຫ້ວຽກງານຊັກຊ້າລົງ, ຄວາມຄືບໜ້າຈະຊ້າລົງໜ້ອຍໜຶ່ງ ແລະ ວຽກງານກໍຈະມີປະສິດທິພາບໜ້ອຍລົງ. ແນວໃດກໍຕາມ, ຖ້າພວກເຂົາເປັນພວກຕໍ່ຕ້ານພຣະຄຣິດ, ບັນຫາກໍຈະຮ້າຍແຮງ: ນີ້ຈະບໍ່ແມ່ນບັນຫາທີ່ວຽກງານມີປະສິດທິພາບ ຫຼື ປະສິດທິຜົນໜ້ອຍລົງ, ພວກເຂົາຈະລົບກວນ ແລະ ທຳລາຍວຽກງານຄຣິດຕະຈັກທີ່ພວກເຂົາຮັບຜິດຊອບ, ເຊິ່ງກໍ່ໃຫ້ເກີດຄວາມເສຍຫາຍຢ່າງຮ້າຍແຮງ. ດັ່ງນັ້ນ, ການຕິດຕາມສະຖານະການຂອງຜູ້ຄຸມງານໃນວຽກຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄວ້ສະເໝີ ແລະ ການປັບປ່ຽນ ຫຼື ປົດອອກໂດຍທັນທີເມື່ອຄົ້ນພົບວ່າຄົນໃດໜຶ່ງບໍ່ໄດ້ເຮັດວຽກງານຕົວຈິງນັ້ນ ບໍ່ແມ່ນພັນທະທີ່ຜູ້ນໍາ ແລະ ຜູ້ເຮັດວຽກສາມາດຫຼີກລ່ຽງໄດ້, ມັນເປັນວຽກງານທີ່ຮ້າຍແຮງ ແລະ ສຳຄັນຫຼາຍ. ຖ້າຜູ້ນໍາ ແລະ ຜູ້ເຮັດວຽກສາມາດຮູ້ຈັກຄຸນລັກສະນະຂອງຜູ້ຄຸມງານໃນວຽກຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄດ້ໂດຍທັນທີ ແລະ ທັດສະນະຄະຕິຂອງພວກເຂົາຕໍ່ຄວາມຈິງ ແລະ ໜ້າທີ່ຂອງພວກເຂົາ, ພ້ອມທັງສະພາວະ ແລະ ການປະຕິບັດງານຂອງພວກເຂົາໃນແຕ່ລະໄລຍະ ແລະ ແຕ່ລະຂັ້ນຕອນ ແລະ ປັບປ່ຽນ ແລະ ຈັດການຄົນເຫຼົ່ານັ້ນຕາມສະຖານະການໂດຍທັນທີ, ແລ້ວວຽກງານກໍຈະສາມາດດຳເນີນໄປຢ່າງໝັ້ນຄົງ. ໃນທາງກົງກັນຂ້າມ, ຖ້າຄົນເຫຼົ່ານັ້ນກະທຳການຊະຊາຍເຮັດສິ່ງທີ່ບໍ່ດີ ແລະ ບໍ່ໄດ້ເຮັດວຽກງານຕົວຈິງໃນຄຣິດຕະຈັກ ແລະ ຜູ້ນໍາ ແລະ ຜູ້ເຮັດວຽກບໍ່ສາມາດລະບຸສິ່ງນີ້ ແລະ ປັບປ່ຽນໂດຍທັນທີໄດ້, ແຕ່ລໍຖ້າຈົນກວ່າບັນຫາທີ່ຮ້າຍແຮງທຸກປະເພດໄດ້ເກີດຂຶ້ນ, ເຊິ່ງກໍ່ໃຫ້ເກີດຄວາມສູນເສຍຢ່າງຫຼວງຫຼາຍຕໍ່ວຽກງານຂອງຄຣິດຕະຈັກ, ກ່ອນທີ່ຈະພະຍາຍາມຈັດການພວກມັນແບບຊະຊາຍ, ປັບປ່ຽນ ແລະ ແກ້ໄຂ ແລະ ກອບກູ້ສະຖານະການ, ແລ້ວຜູ້ນໍາ ແລະ ຜູ້ເຮັດວຽກເຫຼົ່ານັ້ນກໍເປັນພຽງຂີ້ເຫຍື້ອ. ພວກເຂົາເປັນຜູ້ນໍາປອມທີ່ແທ້ຈິງທີ່ຕ້ອງຖືກປົດອອກ ແລະ ຄັດອອກ.

ເມື່ອກີ້ນີ້, ພວກເຮົາໄດ້ໂອ້ລົມກັນແບບກວ້າງໆກ່ຽວກັບຄວາມສຳຄັນຂອງການເຂົ້າໃຈ ແລະ ການກຳແໜ້ນສະພາວະທີ່ແທ້ຈິງຂອງຜູ້ຮັບຄຸມງານໃນວຽກຕ່າງໆ ແລະ ປະສິດທິຜົນຂອງວຽກງານຂອງພວກເຂົາ, ໂດຍໃຊ້ສະພາບການທີ່ແທ້ຈິງເຫຼົ່ານີ້ເພື່ອປະເມີນວ່າຜູ້ນໍາ ແລະ ຜູ້ເຮັດວຽກໄດ້ເຮັດໜ້າທີ່ຮັບຜິດຊອບຂອງຕົນສຳເລັດ ຫຼື ບໍ່ ແລະ ເປີດໂປງການສະແດງອອກຕ່າງໆຂອງພວກເຂົາທີ່ພິສູດວ່າພວກເຂົາເປັນຜູ້ນໍາປອມ, ດ້ວຍເຫດນີ້ຈຶ່ງເປັນການໄຈ້ແຍກແກ່ນແທ້ຂອງຜູ້ນໍາປອມ. ເມື່ອມີບັນຫາທີ່ຮ້າຍແຮງເກີດຂຶ້ນໃນວຽກງານຂອງຄຣິດຕະຈັກ, ຜູ້ນໍາປອມກໍລົ້ມເຫຼວໃນການເຮັດໜ້າທີ່ຮັບຜິດຊອບຂອງຕົນ. ພວກເຂົາບໍ່ສາມາດຄົ້ນພົບບັນຫາເຫຼົ່ານີ້ໄດ້ໂດຍທັນທີ, ຍິ່ງບໍ່ສາມາດຈັດການ ແລະ ແກ້ໄຂພວກມັນຢ່າງທັນການໄດ້ເລີຍ. ສິ່ງນີ້ນໍາໄປສູ່ການທີ່ບັນຫາຖືກຍືດເຍື້ອ, ເຊິ່ງໃນທາງກັບກັນກໍກໍ່ໃຫ້ເກີດຄວາມຊັກຊ້າ ແລະ ຄວາມເສຍຫາຍຕໍ່ວຽກງານຂອງຄຣິດຕະຈັກ ແລະ ອາດຈະເຖິງຂັ້ນເຮັດໃຫ້ວຽກງານຂອງຄຣິດຕະຈັກເປັນອຳມະພາດ ຫຼື ຕົກຢູ່ໃນສະພາບທີ່ກະຈັດກະຈາຍຄືກັບເມັດຊາຍ. ຈົນເມື່ອສະຖານະການເປັນແບບນີ້ແລ້ວ ຜູ້ນໍາປອມຈຶ່ງຈຳໃຈໄປສັງເກດສະຖານທີ່ເຮັດວຽກຂອງຄຣິດຕະຈັກ, ແຕ່ພວກເຂົາກໍຍັງບໍ່ສາມາດລະບຸວິທີແກ້ໄຂທີ່ສອດຄ່ອງ ຫຼື ເໝາະສົມເພື່ອແກ້ໄຂບັນຫາໄດ້ ແລະ ໃນທີ່ສຸດກໍປ່ອຍໃຫ້ເລື່ອງມັນຈົບໄປເອງ. ນີ້ຄືການສະແດງອອກທີ່ເປັນຫຼັກຂອງຜູ້ນໍາປອມ.

ມາດຕະຖານໃນການຄັດເລືອກຜູ້ຄຸມງານໃນວຽກຕ່າງໆ

ຄົນສ່ວນໃຫຍ່ມີຄວາມຊັດເຈນບໍ່ຫຼາຍກໍໜ້ອຍກ່ຽວກັບມາດຕະຖານໃນການຄັດເລືອກຜູ້ຄຸມງານໃນວຽກຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆແມ່ນບໍ? ຕົວຢ່າງ: ຜູ້ຄຸມງານສິລະປະຄວນມີຄຸນສົມບັດຫຍັງເປັນຫຼັກ? (ພວກເຂົາຄວນມີທັກສະທາງວິຊາຊີບໃນຂົງເຂດນີ້ ແລະ ສາມາດແບກຮັບວຽກງານໄດ້). ການມີທັກສະທາງວິຊາຊີບແມ່ນທິດສະດີໜຶ່ງ. ດັ່ງນັ້ນ, ທັກສະທາງວິຊາຊີບເຫຼົ່ານີ້ໝາຍເຖິງຫຍັງໂດຍສະເພາະ? ໃຫ້ເຮົາມາອະທິບາຍເລື່ອງນີ້. ຖ້າຄົນໃດໜຶ່ງມັກແຕ້ມຮູບ ແລະ ສົນໃຈໃນການສ້າງສັນສິລະປະ, ແຕ່ວ່າມັນບໍ່ແມ່ນວິຊາຊີບຂອງພວກເຂົາ ແລະ ພວກເຂົາຂາດຄວາມຮູ້ໃນຂົງເຂດນີ້, ພຽງແຕ່ມັກມັນຊື່ໆ, ມັນເໝາະສົມບໍທີ່ຈະເລືອກຄົນເຊັ່ນນັ້ນເປັນຜູ້ຄຸມງານຂອງທີມສິລະປະ? (ບໍ່ເໝາະສົມ). ບາງຄົນເວົ້າວ່າ: “ຖ້າລາວມັກສ້າງສັນສິລະປະ, ລາວກໍສາມາດເຮັດວຽກນັ້ນ ແລະ ຮຽນຮູ້ກ່ຽວກັບມັນໄປເທື່ອລະໜ້ອຍ”. ຄຳເວົ້ານີ້ຖືກຕ້ອງບໍ? (ບໍ່). ມີຂໍ້ຍົກເວັ້ນໜຶ່ງຕໍ່ເລື່ອງນີ້, ນັ້ນກໍຄືຖ້າທຸກຄົນໃນທີມງານສິລະປະກໍບໍ່ຄຸ້ນເຄີຍກັບວິຊາຊີບນີ້ເຊັ່ນກັນ ແລະ ຄົນຜູ້ນີ້ຮູ້ຫຼາຍກວ່າໜ້ອຍໜຶ່ງ ແລະ ຮຽນຮູ້ໄດ້ໄວກວ່າຄົນອື່ນ. ແລ້ວການເລືອກລາວຈະຂ້ອນຂ້າງເໝາະສົມບໍ? (ແມ່ນ). ນອກເໜືອຈາກສະຖານະການນີ້, ສົມມຸດວ່າໃນບັນດາຜູ້ທີ່ກ່ຽວຂ້ອງກັບການສ້າງສັນສິລະປະທັງໝົດ, ມີພຽງແຕ່ຄົນຜູ້ນີ້ທີ່ບໍ່ຮູ້ວິຊາຊີບ, ແຕ່ລາວຖືກເລືອກຍ້ອນວ່າລາວເຂົ້າໃຈຄວາມຈິງ ແລະ ມັກສ້າງສັນສິລະປະ, ນັ້ນເໝາະສົມບໍ? (ບໍ່ເໝາະສົມ). ເປັນຫຍັງຈຶ່ງບໍ່ເໝາະສົມ? ເພາະວ່າລາວບໍ່ແມ່ນຕົວເລືອກທຳອິດ ຫຼື ຕົວເລືອກດຽວ. ແລ້ວຜູ້ຄຸມງານປະເພດນີ້ຄວນຖືກຄັດເລືອກແນວໃດ? ພວກເຂົາຄວນຖືກເລືອກຈາກບັນດາຜູ້ທີ່ມີຄວາມຊຳນານ ແລະ ມີປະສົບການຫຼາຍທີ່ສຸດໃນວິຊາຊີບ; ນັ້ນກໍຄື, ພວກເຂົາຕ້ອງເປັນຜູ້ຊ່ຽວຊານ, ມີທັງທັກສະທາງວິຊາຊີບ ແລະ ຄວາມສາມາດໃນການເຮັດວຽກ, ບໍ່ໃຫ້ເລືອກຄົນນອກວົງການ. ນີ້ແມ່ນດ້ານໜຶ່ງ. ນອກຈາກນີ້, ຜູ້ນັ້ນຕ້ອງມີພາລະ, ມີຄວາມເຂົ້າໃຈຝ່າຍວິນຍານ ແລະ ສາມາດເຂົ້າໃຈຄວາມຈິງໄດ້. ພວກເຂົາຍັງຕ້ອງມີພື້ນຖານຢ່າງໜ້ອຍໃນຄວາມເຊື່ອຂອງພວກເຂົາໃນພຣະເຈົ້າ. ຫຼັກການສຳຄັນຄື: ໜຶ່ງ, ພວກເຂົາຕ້ອງມີຄວາມສາມາດໃນການເຮັດວຽກ; ສອງ, ພວກເຂົາຕ້ອງເຂົ້າໃຈວິຊາຊີບ; ແລະ ສາມ, ພວກເຂົາຕ້ອງມີຄວາມເຂົ້າໃຈຝ່າຍວິນຍານ ແລະ ສາມາດເຂົ້າໃຈຄວາມຈິງໄດ້. ຈົ່ງໃຊ້ເກນສາມຂໍ້ນີ້ເພື່ອຄັດເລືອກຜູ້ຄຸມງານໃນວຽກຕ່າງໆ.

ການສະແດງອອກຂອງຜູ້ນໍາປອມກ່ຽວກັບຜູ້ຄຸມງານໃນວຽກຕ່າງໆ

ຫຼັງຈາກທີ່ຄັດເລືອກຜູ້ຄຸມງານຂອງວຽກສະເພາະຕ່າງໆແລ້ວ, ຜູ້ນໍາ ແລະ ຜູ້ເຮັດວຽກບໍ່ຄວນປ່ອຍມືບໍ່ສົນໃຈ; ພວກເຂົາຍັງຕ້ອງໄດ້ອົບຮົມ ແລະ ຝຶກຝົນຜູ້ຄຸມງານເຫຼົ່ານີ້ເປັນໄລຍະເວລາໜຶ່ງ ເພື່ອເບິ່ງວ່າບຸກຄົນທີ່ພວກເຂົາເລືອກນັ້ນສາມາດແບກຮັບວຽກງານຢ່າງແທ້ຈິງ ແລະ ເຮັດໃຫ້ວຽກງານດຳເນີນໄປຢ່າງຖືກຕ້ອງໄດ້ ຫຼື ບໍ່. ນັ້ນຄືຄວາມໝາຍຂອງການເຮັດໜ້າທີ່ຮັບຜິດຊອບຂອງພວກເຂົາໃຫ້ສຳເລັດ. ສົມມຸດວ່າ ໃນເວລາຄັດເລືອກ, ເຈົ້າເຫັນວ່າຜູ້ສະໝັກຂອງທ່ານນັ້ນເຂົ້າໃຈວິຊາຊີບຂອງພວກເຂົາ, ມີຄວາມສາມາດໃນການເຮັດວຽກ, ມີພາລະຢູ່ແດ່, ແລະ ມີຄວາມເຂົ້າໃຈຝ່າຍວິນຍານ ແລະ ຄວາມສາມາດໃນການເຂົ້າໃຈຄວາມຈິງ, ແລະ ເຈົ້າຄິດວ່າທຸກຢ່າງຈະເປັນໄປດ້ວຍດີ ເພາະວ່າພວກເຂົາມີຄຸນສົມບັດໃນດ້ານເຫຼົ່ານີ້ ແລະ ເວົ້າວ່າ: “ພວກເຈົ້າສາມາດເລີ່ມເຮັດວຽກໄດ້; ຂ້ານ້ອຍໄດ້ບອກຫຼັກການທັງໝົດໃຫ້ພວກເຈົ້າແລ້ວ. ນັບແຕ່ນີ້ໄປ, ພຽງແຕ່ເຮັດຕາມທີ່ເຮືອນຂອງພຣະເຈົ້າສັ່ງສອນໃຫ້ພວກເຈົ້າເຮັດເອງ”. ນີ້ແມ່ນວິທີການດຳເນີນວຽກງານທີ່ຍອມຮັບໄດ້ບໍ? ເມື່ອເຈົ້າໄດ້ຈັດແຈງຜູ້ຄຸມງານແລ້ວ, ນັ້ນໝາຍຄວາມວ່າເຈົ້າສາມາດປ່ອຍປະລະເລີຍໄດ້ເລີຍບໍ? (ບໍ່, ບໍ່ແມ່ນ). ແລ້ວຄວນເຮັດແນວໃດ? ສົມມຸດວ່າ ຜູ້ນໍາຄົນໜຶ່ງເຕົ້າໂຮມກັບບັນດາຜູ້ຄຸມງານສອງຄັ້ງຕໍ່ອາທິດ, ໂອ້ລົມຄວາມຈິງກັບພວກເຂົາ ແລະ ກໍມີພຽງເທົ່ານັ້ນ, ໂດຍເຊື່ອວ່າ ເພາະຜູ້ຄຸມງານເຫຼົ່ານັ້ນລ້ວນແລ້ວແຕ່ມີຄວາມຫ້າວຫັນ, ເຊື່ອຖືໄດ້ ແລະ ສາມາດເຂົ້າໃຈສິ່ງທີ່ຄົນອື່ນເວົ້າ, ດັ່ງນັ້ນ ພວກເຂົາຈຶ່ງສາມາດປະຕິບັດຕາມຄວາມຈິງໄດ້. ຜູ້ນໍາຄົນນີ້ຄິດວ່າຕົນບໍ່ຈຳເປັນຕ້ອງກວດກາ ຫຼື ຕິດຕາມວ່າຜູ້ຄຸມງານເຫຼົ່ານີ້ເຮັດວຽກຂອງພວກເຂົາໂດຍສະເພາະແນວໃດ, ພວກເຂົາຮ່ວມມືກັນຢ່າງກົມກຽວ ຫຼື ບໍ່, ພວກເຂົາໄດ້ກຳແໜ້ນທັກສະທາງວິຊາຊີບໃນໄລຍະເວລານີ້ ຫຼື ບໍ່ ຫຼື ພວກເຂົາໄດ້ເຮັດວຽກງານທີ່ເຮືອນຂອງພຣະເຈົ້າມອບໝາຍໃຫ້ສຳເລັດໄປຫຼາຍສໍ່າໃດແລ້ວ. ນີ້ແມ່ນວິທີທີ່ຜູ້ນໍາ ແລະ ຜູ້ເຮັດວຽກຄວນຈັດການກັບວຽກງານບໍ? (ບໍ່, ບໍ່ແມ່ນ). ນີ້ຄືວິທີທີ່ຜູ້ນໍາປອມເຮັດວຽກຂອງພວກເຂົາ. ພວກເຂົາຈະເຮັດເທື່ອດຽວໃຫ້ແລ້ວໆໄປ, ພວກເຂົາຈັດແຈງຜູ້ຄຸມງານ ແລະ ຈັດຕັ້ງທີມງານທີ່ມີສະມາຊິກສອງສາມຄົນ, ແລ້ວກໍເວົ້າວ່າ: “ເລີ່ມເຮັດວຽກສາ. ຖ້າພວກເຈົ້າຕ້ອງການອຸປະກອນໃດໆ, ໃຫ້ບອກຂ້ອຍ, ແລ້ວເຮືອນຂອງພຣະເຈົ້າຈະຊື້ມັນໃຫ້ພວກເຈົ້າ. ຖ້າພວກເຈົ້າພົບຄວາມຫຍຸ້ງຍາກໃດໆໃນຊີວິດປະຈຳວັນ ຫຼື ບັນຫາໃດໆ, ກໍສາມາດຍົກຂຶ້ນມາໄດ້, ແລ້ວເຮືອນຂອງພຣະເຈົ້າຈະແກ້ໄຂໃຫ້ພວກເຈົ້າສະເໝີ. ຖ້າພວກເຈົ້າບໍ່ມີຄວາມຫຍຸ້ງຍາກໃດໆ, ກໍໃຫ້ເອົາໃຈໃສ່ວຽກງານຂອງພວກເຈົ້າ. ຢ່າກໍ່ໃຫ້ເກີດການຂັດຂວາງ ຫຼື ການລົບກວນ ແລະ ຢ່າເວົ້າຄຳສວຍງາມໄຮ້ສາລະໃດໆ”. ຜູ້ນໍາປອມຈັດແຈງໃຫ້ຄົນເຫຼົ່ານີ້ເຮັດວຽກຮ່ວມກັນ ແລະ ຄິດວ່າຕາບໃດທີ່ພວກເຂົາມີອາຫານ, ເຄື່ອງດື່ມ ແລະ ທີ່ພັກອາໄສ, ນັ້ນກໍພຽງພໍແລ້ວ ແລະ ບໍ່ຈຳເປັນຕ້ອງໃສ່ໃຈພວກເຂົາ. ເມື່ອເບື້ອງເທິງຖາມວ່າ: “ດົນປານໃດແລ້ວນັບຕັ້ງແຕ່ຜູ້ຄຸມງານສຳລັບວຽກງານນີ້ຖືກຄັດເລືອກ? ວຽກງານຄືບໜ້າໄປແນວໃດແລ້ວ?” ພວກເຂົາກໍຕອບວ່າ: “ຫົກເດືອນແລ້ວ. ພວກເຮົາໄດ້ຈັດການເຕົ້າໂຮມໃຫ້ພວກເຂົາປະມານ 10 ຄັ້ງ ແລະ ເບິ່ງຄືວ່າພວກເຂົາມີກຳລັງໃຈດີ ແລະ ວຽກງານກໍກຳລັງດຳເນີນຢູ່”. ເມື່ອເບື້ອງເທິງຖາມວ່າ: “ແລ້ວຄວາມສາມາດໃນການເຮັດວຽກຂອງຜູ້ຄຸມງານເປັນແນວໃດ?” ພວກເຂົາກໍເວົ້າວ່າ: “ກໍໃຊ້ໄດ້ຢູ່; ຕອນທີ່ພວກເຮົາຄັດເລືອກພວກເຂົາ, ພວກເຂົາແມ່ນຄົນທີ່ດີທີ່ສຸດ”. ເບື້ອງເທິງຖາມພວກເຂົາວ່າ: “ຕອນນີ້ສະພາບຂອງພວກເຂົາເປັນແນວໃດແລ້ວ? ພວກເຂົາສາມາດເຮັດວຽກງານຕົວຈິງໄດ້ບໍ?” ພວກເຂົາກໍຕອບວ່າ: “ຂ້ານ້ອຍໄດ້ຈັດການເຕົ້າໂຮມໃຫ້ພວກເຂົາ”. ເບື້ອງເທິງຕອບວ່າ: “ເຮົາບໍ່ໄດ້ຖາມວ່າເຈົ້າໄດ້ຈັດການເຕົ້າໂຮມ ຫຼື ບໍ່; ເຮົາຖາມວ່າວຽກງານຂອງພວກເຂົາເປັນແນວໃດ”. ພວກເຂົາເວົ້າວ່າ: “ຄົງຈະດີຢູ່; ບໍ່ມີໃຜລາຍງານສິ່ງທີ່ບໍ່ດີກ່ຽວກັບພວກເຂົາ”. ເບື້ອງເທິງຕອບວ່າ: “ການທີ່ບໍ່ມີໃຜລາຍງານສິ່ງທີ່ບໍ່ດີກ່ຽວກັບພວກເຂົາບໍ່ແມ່ນມາດຕະຖານ. ເຈົ້າຕ້ອງເບິ່ງວ່າຄວາມສາມາດໃນການເຮັດວຽກ ແລະ ທັກສະທາງວິຊາຊີບຂອງພວກເຂົາເປັນແນວໃດ ແລະ ເບິ່ງວ່າພວກເຂົາມີຄວາມເຂົ້າໃຈຝ່າຍວິນຍານ ຫຼື ບໍ່ ແລະ ພວກເຂົາເຮັດວຽກງານຕົວຈິງ ຫຼື ບໍ່”. ພວກເຂົາຕອບວ່າ: “ໃນເວລາຄັດເລືອກ, ເບິ່ງຄືວ່າພວກເຂົາກໍໃຊ້ໄດ້. ຫຼາຍມື້ມານີ້ ຂ້ານ້ອຍບໍ່ໄດ້ສອບຖາມລາຍລະອຽດເຫຼົ່ານີ້. ຖ້າທ່ານຢາກຮູ້, ພວກເຮົາຈະຖາມອີກຄັ້ງ”. ນີ້ຄືວິທີທີ່ຜູ້ນໍາປອມເຮັດວຽກ. ພວກເຂົາສືບຕໍ່ຈັດການເຕົ້າໂຮມ ແລະ ໂອ້ລົມຢ່າງບໍ່ມີວັນສິ້ນສຸດກັບຜູ້ທີ່ຢູ່ໃຕ້ບັງຄັບບັນຊາຂອງພວກເຂົາ, ແຕ່ເມື່ອເວົ້າເຖິງເບື້ອງເທິງ, ພວກເຂົາກໍເວົ້າບ່າຍບ່ຽງ ແລະ ຕອບແບບພໍເປັນພິທີ. ຄຳຕອບແບບພໍເປັນພິທີທີ່ດີທີ່ສຸດຂອງພວກເຂົາກໍຄືການເວົ້າວ່າ: “ຂ້ານ້ອຍໄດ້ຈັດການເຕົ້າໂຮມໃຫ້ພວກເຂົາ. ຄັ້ງທີ່ແລ້ວ, ຂ້ານ້ອຍໄດ້ຖາມກ່ຽວກັບວຽກງານ, ຢ່າງລະອຽດພໍສົມຄວນ”. ນີ້ຄືວິທີທີ່ພວກເຂົາຕອບເບື້ອງເທິງ. ຜູ້ນໍາປອມເຫຼົ່ານີ້ກຳລັງເຮັດວຽກງານຕົວຈິງບໍ? ພວກເຂົາໄດ້ລະບຸບັນຫາຕົວຈິງບໍ? ພວກເຂົາໄດ້ແກ້ໄຂບັນຫາເຫຼົ່ານັ້ນບໍ? ຫຼັງຈາກທີ່ຈັດແຈງຜູ້ຄຸມງານແລ້ວ, ຜູ້ນໍາປອມກໍບໍ່ຮູ້ຫຍັງເລີຍກ່ຽວກັບວ່າຜູ້ຄຸມງານໄດ້ເຮັດໜ້າທີ່ຮັບຜິດຊອບຂອງຕົນສຳເລັດ ຫຼື ມີຄວາມຈົງຮັກພັກດີ ຫຼື ບໍ່, ວຽກງານດຳເນີນໄປແນວໃດ, ຜົນໄດ້ຮັບດີ ຫຼື ບໍ່ດີ, ອ້າຍເອື້ອຍນ້ອງລາຍງານກ່ຽວກັບພວກເຂົາແນວໃດ ຫຼື ມີບຸກຄົນທີ່ເໝາະສົມກວ່ານີ້ສຳລັບວຽກງານ ຫຼື ບໍ່. ເປັນຫຍັງພວກເຂົາຈຶ່ງບໍ່ຮູ້ເລື່ອງເຫຼົ່ານີ້? ເພາະວ່າພວກເຂົາບໍ່ໄດ້ເຮັດວຽກງານຕົວຈິງນີ້; ພວກເຂົາເອົາແຕ່ຫຍຸ້ງກັບເລື່ອງໄຮ້ສາລະ. ພວກເຂົາຄິດວ່າມັນບໍ່ຈຳເປັນທີ່ຈະຕ້ອງຄຸມງານ ແລະ ກວດກາວຽກງານແບບນີ້ຢູ່ຕະຫຼອດ, ວ່າການເຮັດແບບນັ້ນຈະໝາຍຄວາມວ່າພວກເຂົາຂາດຄວາມໄວ້ວາງໃຈໃນຜູ້ຄຸມງານເຫຼົ່ານັ້ນ. ໃນຄວາມຄິດຂອງພວກເຂົາ, ການຈັດການເຕົ້າໂຮມຄືການເຮັດໜ້າທີ່ຮັບຜິດຊອບຂອງພວກເຂົາໃຫ້ສຳເລັດ ແລະ ສະແດງອອກເຖິງຄວາມຈົງຮັກພັກດີ. ນີ້ຄືການສະແດງອອກທີ່ສຳຄັນຂອງຜູ້ນໍາປອມທີ່ບໍ່ໄດ້ເຮັດວຽກງານຕົວຈິງ.

I. ຜູ້ນໍາປອມປະຕິບັດຕໍ່ຜູ້ຄຸມງານທີ່ບໍ່ໄດ້ເຮັດວຽກງານຕົວຈິງແນວໃດ

ຜູ້ນໍາປອມຈະຫຼັບຫູຫຼັບຕາສຳລັບສະຖານະການຕ່າງໆຂອງຜູ້ຄຸມງານໃນວຽກທຸກປະເພດໃນຄຣິດຕະຈັກ, ພວກເຂົາບໍ່ເຂົ້າໃຈສະຖານະການເຫຼົ່ານີ້, ບໍ່ກວດສອບ, ບໍ່ຈັດການ ແລະ ບໍ່ແກ້ໄຂ. ມີສະຖານະການສະເພາະໃດແດ່ຂອງຜູ້ຄຸມງານ? ທຳອິດແມ່ນເມື່ອຜູ້ຄຸມງານບໍ່ມີພາລະ ແລະ ກິນ, ດື່ມ ແລະ ສະແຫວງຫາຄວາມບັນເທີງ, ໂດຍບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ ຫຼື ເຮັດວຽກງານຕົວຈິງ. ນີ້ບໍ່ແມ່ນບັນຫາທີ່ຮ້າຍແຮງບໍ? (ແມ່ນ). ບາງຄົນມີຄວາມສາມາດໃນການເຮັດວຽກ, ຊຳນານໃນວິຊາຊີບ ແລະ ພວກເຂົາກໍເກັ່ງທີ່ສຸດ; ພວກເຂົາເວົ້າເກັ່ງ ແລະ ສະຫຼາດ ແລະ ຖ້າຖືກຂໍໃຫ້ເວົ້າຄຳສັ່ງຄືນ ພວກເຂົາກໍສາມາດເຮັດໄດ້ໂດຍບໍ່ຂາດຄຳໃດ, ພວກເຂົາສະຫຼາດພໍ; ພວກເຂົາໄດ້ຮັບການປະເມີນທີ່ດີພໍສົມຄວນຈາກທຸກຄົນ ແລະ ພວກເຂົາກໍເປັນຜູ້ເຊື່ອມາເປັນເວລາພໍສົມຄວນແລ້ວ. ດ້ວຍເຫດນີ້, ພວກເຂົາຈຶ່ງຖືກເລືອກໃຫ້ເປັນຜູ້ຄຸມງານ. ແນວໃດກໍຕາມ, ບໍ່ມີໃຜຮູ້ວ່າຄົນຜູ້ນີ້ເປັນຄົນທີ່ເນັ້ນການກະທຳຕົວຈິງ, ສາມາດຈ່າຍລາຄາໄດ້ ຫຼື ສາມາດເຮັດວຽກງານຕົວຈິງໄດ້ ຫຼື ບໍ່. ເນື່ອງຈາກຜູ້ຄົນເລືອກພວກເຂົາ, ໃນເບື້ອງຕົ້ນພວກເຂົາຈຶ່ງໄດ້ຮັບການສົ່ງເສີມເພື່ອຮັບການບົ່ມເພາະ ແລະ ນຳໃຊ້ໃນໄລຍະທົດລອງ. ແນວໃດກໍຕາມ, ຫຼັງຈາກທີ່ເຮັດວຽກໄດ້ໄລຍະໜຶ່ງ, ກໍພົບວ່າເຖິງແມ່ນຈະມີທັກສະທາງວິຊາຊີບ ແລະ ປະສົບການ, ແຕ່ພວກເຂົາກໍມັກກິນ ແລະ ຂີ້ຄ້ານເຮັດວຽກ ແລະ ບໍ່ເຕັມໃຈທີ່ຈະຈ່າຍລາຄາ. ພວກເຂົາເຊົາເຮັດວຽກທັນທີທີ່ມັນເມື່ອຍໜ້ອຍໜຶ່ງ ແລະ ພວກເຂົາບໍ່ຢາກໃສ່ໃຈໃຜທີ່ມີບັນຫາ ຫຼື ຄວາມຫຍຸ້ງຍາກທີ່ຕ້ອງການການຊີ້ນໍາຈາກພວກເຂົາ. ໃນຕອນເຊົ້າ, ທັນທີທີ່ພວກເຂົາມືນຕາຂຶ້ນ ພວກເຂົາກໍຄິດວ່າ: “ມື້ນີ້ຈະກິນຫຍັງເດ? ຫ້ອງຄົວບໍ່ໄດ້ເຮັດໝູຫົງຊາວ (ໝູຕົ້ມຊີອີ້ວແບບຈີນ) ໃຫ້ກິນມາຫຼາຍມື້ແລ້ວ”. ໂດຍປົກກະຕິ, ພວກເຂົາມັກຈະເວົ້າກັບຄົນອື່ນສະເໝີວ່າ: “ອາຫານວ່າງຢູ່ບ້ານເກີດຂອງຂ້ອຍແຊບຫຼາຍ; ພວກເຮົາເຄີຍອອກໄປກິນໃນທຸກໆເທດສະການ. ຕອນທີ່ຂ້ອຍຢູ່ໂຮງຮຽນ, ໃນທ້າຍອາທິດ ຂ້ອຍເຄີຍນອນຈົນຕື່ນເອງ, ແລ້ວກໍໄປກິນເຂົ້າໂດຍບໍ່ຕ້ອງລ້າງໜ້າ ຫຼື ຫວີຜົມ. ໃນຕອນບ່າຍ, ຂ້ອຍຈະຫຼິ້ນວິດີໂອເກມໃນຫ້ອງນອນໃນຊຸດນອນ, ບາງຄັ້ງກໍຈົນຮອດ 5 ໂມງເຊົ້າຂອງມື້ຕໍ່ມາ. ດຽວນີ້, ວຽກງານໃນເຮືອນຂອງພຣະເຈົ້າໄດ້ບັງຄັບຂ້ອຍມາເຖິງຈຸດນີ້ ແລະ ໃນຖານະຜູ້ຄຸມງານ, ຂ້ອຍຕ້ອງເຮັດບາງຢ່າງ. ເບິ່ງແມ້ວ່າພວກເຈົ້າສະບາຍສໍ່າໃດ; ພວກເຈົ້າບໍ່ຕ້ອງຈ່າຍລາຄານີ້. ໃນຖານະຜູ້ຄຸມງານ, ຂ້ອຍຕ້ອງສາມາດທົນທຸກລຳບາກໄດ້”. ພວກເຂົາເວົ້າແບບນີ້, ແຕ່ພວກເຂົາກະບົດຕໍ່ເນື້ອໜັງບໍ? ພວກເຂົາຈ່າຍລາຄາບໍ? ພວກເຂົາມີແຕ່ຄຳຈົ່ມວ່າເຕັມທ້ອງ ແລະ ພວກເຂົາບໍ່ເຕັມໃຈທີ່ຈະເຮັດວຽກງານຕົວຈິງໃດໆ, ຕ້ອງໃຫ້ດັນຈຶ່ງໄປ ແລະ ຖ້າບໍ່ມີການຊີ້ນໍາ, ພວກເຂົາກໍຈະເຮັດແບບພໍເປັນພິທີ. ໃນການປະຕິບັດໜ້າທີ່ຂອງພວກເຂົາ, ພວກເຂົາຜ່ອນຄາຍ ແລະ ບໍ່ມີວິໄນ, ພວກເຂົາມັກຈະເຈົ້າເລ່ ແລະ ຂີ້ຄ້ານ ແລະ ພວກເຂົາບໍ່ມີຄວາມຮັບຜິດຊອບແມ່ນແຕ່ໜ້ອຍດຽວ. ເມື່ອເວົ້າເຖິງບັນຫາທາງວິຊາຊີບທີ່ພວກເຂົາສັງເກດເຫັນ, ພວກເຂົາກໍບໍ່ໄດ້ແກ້ໄຂໃຫ້ຄົນອື່ນ ແລະ ພວກເຂົາຈະດີໃຈເມື່ອທຸກຄົນເຮັດແບບພໍເປັນພິທີຄືກັບພວກເຂົາ. ພວກເຂົາບໍ່ຢາກໃຫ້ໃຜເອົາຈິງເອົາຈັງກັບວຽກງານ. ຜູ້ຄຸມງານບາງຄົນເຮັດວຽກງານສອງສາມຢ່າງທີ່ຕົນມີຢູ່ໃນມືໃຫ້ສຳເລັດແບບສະບາຍໆ ແລະ ເຮັດແບບພໍເປັນພິທີ, ຈາກນັ້ນພວກເຂົາກໍເລີ່ມເບິ່ງຊີຣີໄປແບບຕໍ່ເນື່ອງບໍ່ຢຸດ. ແມ່ນຫຍັງຄືເຫດຜົນຂອງພວກເຂົາໃນການເບິ່ງຊີຣີ? “ຂ້ອຍເຮັດໜ້າວຽກຂອງຂ້ອຍສຳເລັດແລ້ວ; ຂ້ອຍບໍ່ໄດ້ກິນເຂົ້າຂອງເຮືອນພຣະເຈົ້າລ້າໆ. ຂ້ອຍພຽງແຕ່ຜ່ອນຄາຍເພື່ອໃຫ້ສະໝອງປອດໂປ່ງ. ຖ້າບໍ່ດັ່ງນັ້ນ, ຂ້ອຍຈະເມື່ອຍເກີນໄປ ແລະ ປະສິດທິພາບການເຮັດວຽກຂອງຂ້ອຍກໍຈະຫຼຸດລົງ. ໃຫ້ຂ້ອຍຜ່ອນຄາຍຈັກໜ້ອຍ ເພື່ອປັບປຸງປະສິດທິພາບການເຮັດວຽກຂອງຂ້ອຍ”. ພວກເຂົາສືບຕໍ່ເບິ່ງຊີຣີຈົນຮອດ 2 ຫຼື 3 ໂມງເຊົ້າ. ເມື່ອທຸກຄົນກິນເຂົ້າເຊົ້າສຳເລັດໃນມື້ຕໍ່ມາເວລາ 8 ໂມງເຊົ້າ ແລະ ເລີ່ມປະຕິບັດໜ້າທີ່ຂອງຕົນ, ຜູ້ຄຸມງານເຫຼົ່ານີ້ກໍຍັງນອນຫຼັບຢູ່ ແລະ ພວກເຂົາບໍ່ລຸກຈາກຕຽງຈົນຕາເວັນຂຶ້ນສູງແລ້ວ. ຕໍ່ມາ, ພວກເຂົາກໍຝືນໃຈລຸກຂຶ້ນ, ລາກສັງຂານທີ່ຂີ້ຄ້ານຂອງຕົນ, ພ້ອມທັງບິດຂີ້ຄ້ານ ແລະ ຫາວ ແລະ ເມື່ອພວກເຂົາເຫັນວ່າທຸກຄົນເລີ່ມເຮັດວຽກແລ້ວ, ພວກເຂົາກໍຢ້ານວ່າຄົນອື່ນຈະສັງເກດເຫັນຄວາມຂີ້ຄ້ານຂອງຕົນ ແລະ ເລີ່ມຊອກຫາຂໍ້ອ້າງວ່າ: “ຂ້ອຍນອນເດິກເກີນໄປເມື່ອຄືນນີ້, ຂ້ອຍມີວຽກຫຼາຍເກີນໄປ, ປະລິມານວຽກໜັກເກີນໄປ. ຂ້ອຍເມື່ອຍໜ້ອຍໜຶ່ງ. ຂ້ອຍເຖິງກັບຝັນເມື່ອຄືນນີ້ວ່າມີບັນຫາກັບວຽກງານບາງຢ່າງ. ເມື່ອຂ້ອຍຕື່ນເຊົ້ານີ້, ມືຂອງຂ້ອຍຍັງຢູ່ໃນທ່າພິມຄອມພິວເຕີຢູ່. ສະໝອງຂອງຂ້ອຍມຶນແທ້ໆ ແລະ ຂ້ອຍຕ້ອງນອນເວັນໃນຕອນບ່າຍນີ້”. ພວກເຂົາຕື່ນສວາຍຂະໜາດນີ້ ຕອນບ່າຍຍັງຈະຂໍນອນເວັນອີກ, ນີ້ບໍ່ແມ່ນກາຍເປັນໝູແລ້ວບໍ? ພວກເຂົາກຽດຄ້ານຢ່າງເຫັນໄດ້ຊັດ, ແຕ່ພວກເຂົາກໍຍັງຫາຂໍ້ອ້າງເພື່ອແກ້ຕົວ ແລະ ສະແດງຄວາມບໍລິສຸດຂອງຕົນ, ໂດຍອ້າງວ່າພວກເຂົາເມື່ອຍເພາະວ່າພວກເຂົາປະຕິບັດໜ້າທີ່ຈົນເດິກ. ພວກເຂົາເບິ່ງຊີຣີຢ່າງເຫັນໄດ້ຊັດ, ເພີດເພີນກັບຄວາມສະບາຍທາງເນື້ອໜັງ ແລະ ໃຊ້ຊີວິດໄປວັນໆແບບໄຮ້ສະຕິ, ແຕ່ໃນທີ່ສຸດ ພວກເຂົາກໍຍັງຊອກຫາຂໍ້ອ້າງທີ່ຟັງແລ້ວດີເພື່ອຫຼອກລວງຄົນອື່ນ. ນີ້ບໍ່ແມ່ນການບໍ່ໃສ່ໃຈວຽກງານທີ່ເໝາະສົມຂອງພວກເຂົາບໍ? (ແມ່ນແລ້ວ). ຄົນແບບນີ້ອາດຈະມີຄວາມສາມາດໃນການເຮັດວຽກ ແລະ ທັກສະທາງວິຊາຊີບ, ແຕ່ພວກເຂົາໄດ້ມາດຕະຖານໃນຖານະຜູ້ຄຸມງານບໍ? ເຫັນໄດ້ຊັດວ່າບໍ່. ພວກເຂົາບໍ່ເໝາະສົມທີ່ຈະເປັນຜູ້ຄຸມງານ ເພາະວ່າພວກເຂົາຂີ້ຄ້ານເກີນໄປ, ພວກເຂົາເພີດເພີນກັບຄວາມສະບາຍທາງເນື້ອໜັງ, ພວກເຂົາມັກກິນ, ມັກນອນ ແລະ ມັກຄວາມບັນເທີງ ແລະ ພວກເຂົາບໍ່ສາມາດແບກຮັບ ຫຼື ເຮັດໜ້າທີ່ຮັບຜິດຊອບຂອງຜູ້ຄຸມງານໃຫ້ສຳເລັດໄດ້.

ແມ່ຍິງບາງຄົນມັກຈະເບິ່ງເສື້ອຜ້າ, ເກີບ, ເຄື່ອງສຳອາງ ແລະ ອາຫານທາງອອນລາຍ ແລະ ຫຼັງຈາກທີ່ເບິ່ງແລ້ວ, ພວກເຂົາກໍເລີ່ມເບິ່ງຊີຣີ. ມີຄົນເວົ້າວ່າ: “ເປັນຫຍັງເຈົ້າຈຶ່ງເບິ່ງຊີຣີທັງທີ່ຍັງເຮັດວຽກບໍ່ແລ້ວ? ຍິ່ງໄປກວ່ານັ້ນ, ຄົນອື່ນຍັງມີບັນຫາອີກຫຼາຍຢ່າງ. ໃນຖານະຜູ້ຄຸມງານ, ເຈົ້າຄວນໃຫ້ການຊີ້ນໍາແກ່ພວກເຂົາ. ເປັນຫຍັງເຈົ້າຈຶ່ງບໍ່ເຮັດໜ້າທີ່ຮັບຜິດຊອບຂອງເຈົ້າໃຫ້ສຳເລັດ?” ຜູ້ຍິງເຫຼົ່ານີ້ເວົ້າວ່າ: “ການເບິ່ງຊີຣີກໍເປັນສ່ວນໜຶ່ງຂອງວຽກງານຂອງຂ້ອຍ. ວິດີໂອ ແລະ ຮູບເງົາຂອງເຮືອນພຣະເຈົ້າຕ້ອງມີການພັດທະນາ ແລະ ຂ້ອຍຕ້ອງຊອກຫາແຮງບັນດານໃຈຈາກຊີຣີເຫຼົ່ານີ້!” ນີ້ບໍ່ແມ່ນຄຳເວົ້າທີ່ຫຼອກລວງບໍ? ຖ້າເຈົ້າເຮັດວຽກໃນສາຍອາຊີບນີ້, ການເບິ່ງຊີຣີເປັນບາງຄັ້ງຄາວເພື່ອຊອກຫາແຮງບັນດານໃຈກໍເປັນທີ່ຍອມຮັບໄດ້, ແຕ່ການຕິດຊີຣີທັງເວັນທັງຄືນເພື່ອຊອກຫາແຮງບັນດານໃຈນັ້ນແມ່ນ ຫຼື ບໍ່? ນັ້ນບໍ່ແມ່ນການຫຼອກລວງບໍ? (ແມ່ນແລ້ວ). ທຸກຄົນຮູ້ວ່າເກີດຫຍັງຂຶ້ນ, ດັ່ງນັ້ນການເວົ້າເຊັ່ນນັ້ນຈຶ່ງເປັນການຂາຍສັກສີ ແລະ ຄວາມຊື່ສັດຂອງເຈົ້າ. ບາງຄົນມີນິໄສມັກຫຼິ້ນວິດີໂອເກມຢູ່ແລ້ວ ແລະ ມັນໄດ້ກາຍເປັນສ່ວນໜຶ່ງໃນຊີວິດປະຈຳວັນຂອງພວກເຂົາໄປແລ້ວ. ແນວໃດກໍຕາມ, ຫຼັງຈາກທີ່ໄດ້ຮັບເລືອກໃຫ້ເປັນຜູ້ຄຸມງານແລ້ວ, ພວກເຂົາບໍ່ຄວນປ່ຽນນິໄສທີ່ບໍ່ດີ ແລະ ຂໍ້ເສຍເຫຼົ່ານີ້ບໍ? (ແມ່ນ). ຖ້າເຈົ້າບໍ່ສາມາດຕໍ່ຕ້ານມັນໄດ້, ເມື່ອເຈົ້າໄດ້ຮັບເລືອກໃຫ້ເປັນຜູ້ຄຸມງານ, ເຈົ້າຄວນເວົ້າວ່າ: “ຂ້ານ້ອຍບໍ່ສາມາດແບກຮັບວຽກງານນີ້ໄດ້. ຂ້ານ້ອຍຕິດວິດີໂອເກມ. ເວລາທີ່ຂ້ານ້ອຍຫຼິ້ນ, ຂ້ານ້ອຍສາມາດຫຼິ້ນຈົນລືມໂຕ, ໃຜກໍບໍ່ສາມາດຫ້າມໄດ້ ແລະ ໃຜກໍເວົ້າບໍ່ຟັງ. ຖ້າພວກເຈົ້າເລືອກຂ້ານ້ອຍ, ມັນຈະເຮັດໃຫ້ວຽກງານຊັກຊ້າຢ່າງແນ່ນອນ. ສະນັ້ນ ພວກເຈົ້າກໍຢ່າຟ້າວເລືອກຂ້ານ້ອຍມາເປັນຜູ້ຄຸມງານເລີຍ”. ຖ້າເຈົ້າບໍ່ໄດ້ແຈ້ງເລື່ອງນີ້ໃຫ້ຮູ້ລ່ວງໜ້າ ແລະ ຮູ້ສຶກພໍໃຈ ແລະ ພູມໃຈຕອນທີ່ຖືກເລືອກເປັນຜູ້ຄຸມງານ ພ້ອມທັງຮູ້ສຶກຫວງແຫນສະຖານະນີ້, ແຕ່ຫຼັງຈາກທີ່ໄດ້ເປັນຜູ້ຄຸມງານແລ້ວ ຢາກຫຼິ້ນແນວໃດກໍຫຼິ້ນຄືເກົ່າ, ແບບນີ້ກໍບໍ່ເໝາະສົມ ແລະ ມັນຈະເຮັດໃຫ້ວຽກງານຊັກຊ້າຢ່າງແນ່ນອນ.

ຜູ້ຄຸມງານບາງຄົນມີນິໄສທີ່ບໍ່ດີບາງຢ່າງ. ເມື່ອອ້າຍເອື້ອຍນ້ອງຄັດເລືອກພວກເຂົາ, ບາງຄົນກໍບໍ່ເຂົ້າໃຈສະຖານະການຂອງພວກເຂົາ, ໃນຂະນະທີ່ຄົນອື່ນເຊື່ອວ່າບຸກຄົນເຫຼົ່ານີ້ສາມາດອຸທິດຕົນເພື່ອພຣະເຈົ້າເຕັມເວລາໄດ້ ແລະ ຄິດວ່ານິໄສທີ່ບໍ່ດີ ແລະ ຂໍ້ເສຍຂອງຄົນໜຸ່ມອາດຈະຄ່ອຍໆປ່ຽນແປງໄປຕາມອາຍຸ ແລະ ຄວາມເຂົ້າໃຈໃນຄວາມຈິງທີ່ເພີ່ມຂຶ້ນ. ຫຼາຍຄົນມີທັດສະນະຄະຕິ ແລະ ມຸມມອງແບບນີ້ເມື່ອພວກເຂົາຄັດເລືອກບຸກຄົນເຫຼົ່ານີ້ໃຫ້ເປັນຜູ້ຄຸມງານ. ຫຼັງຈາກທີ່ບຸກຄົນເຫຼົ່ານີ້ຖືກຄັດເລືອກ, ພວກເຂົາກໍໄດ້ເຮັດວຽກງານບາງຢ່າງ, ແຕ່ພວກເຂົາກໍເຮັດໄດ້ບໍ່ດົນກ່ອນທີ່ຈະກາຍເປັນຄົນຄິດລົບ ແລະ ຄິດວ່າ: “ການເປັນຜູ້ຮັບຜິດຊອບບໍ່ແມ່ນເລື່ອງງ່າຍ. ຂ້ອຍຕ້ອງຕື່ນເຊົ້າ ແລະ ນອນເດິກ ແລະ ຂ້ອຍຕ້ອງເຮັດຫຼາຍກວ່າ ແລະ ສັງເກດຫຼາຍກວ່າຄົນອື່ນໃນທຸກໆດ້ານ. ຂ້ອຍຍັງຕ້ອງກັງວົນຫຼາຍຂຶ້ນ ແລະ ໃຊ້ເວລາ ແລະ ພະລັງງານຂອງຂ້ອຍຫຼາຍຂຶ້ນ. ວຽກນີ້ຍາກ; ມັນເມື່ອຍເກີນໄປ!” ດ້ວຍເຫດນີ້, ພວກເຂົາຈຶ່ງຄິດຢາກຈະປະວຽກ. ຖ້າເຈົ້າບໍ່ມີພາລະ, ເຈົ້າກໍບໍ່ສາມາດເຮັດວຽກງານຂອງຜູ້ຄຸມງານໄດ້. ຖ້າເຈົ້າມີພາລະໃນໃຈ, ເຈົ້າກໍຈະເຕັມໃຈທີ່ຈະເປັນຫ່ວງເປັນໄຍກ່ຽວກັບວຽກງານ ແລະ ເຖິງແມ່ນວ່າເຈົ້າຈະເມື່ອຍກວ່າຄົນອື່ນໜ້ອຍໜຶ່ງ, ເຈົ້າກໍຈະບໍ່ຮູ້ສຶກວ່າເຈົ້າກຳລັງທົນທຸກລຳບາກ. ແມ່ນແຕ່ເມື່ອເຖິງເວລາພັກຜ່ອນ, ເຈົ້າກໍຍັງຈະຄິດວ່າ: “ວຽກງານຂອງມື້ນີ້ເປັນແນວໃດ?” ຖ້າເຈົ້າຈື່ບັນຫາທີ່ຍັງບໍ່ໄດ້ຮັບການແກ້ໄຂຂຶ້ນມາກະທັນຫັນ, ເຈົ້າກໍຈະນອນບໍ່ຫຼັບ. ຖ້າເຈົ້າມີພາລະໃນໃຈ, ເຈົ້າກໍຈະຄິດກ່ຽວກັບວຽກງານຢູ່ສະເໝີ ແລະ ເຈົ້າຈະບໍ່ສົນໃຈວ່າເຈົ້າກິນດີ ຫຼື ພັກຜ່ອນດີສໍ່າໃດ. ຖ້າຄົນເຮົາມີພາລະໜ້ອຍເກີນໄປໃນຖານະຜູ້ຄຸມງານ, ຄວາມກະຕືລືລົ້ນເລັກນ້ອຍຂອງພວກເຂົາກໍຈະຢູ່ໄດ້ພຽງສອງສາມມື້ ແລະ ເມື່ອເວລາຜ່ານໄປ, ບາງຄົນກໍຈະທົນບໍ່ໄດ້ອີກຕໍ່ໄປ. ພວກເຂົາຄິດວ່າ: “ວຽກນີ້ເມື່ອຍຫຼາຍ. ມີວິທີໃດແດ່ທີ່ຂ້ອຍຈະບັນເທີງຕົນເອງ ແລະ ຜ່ອນຄາຍຈັກໜ້ອຍ? ຂ້ອຍຈະຫຼິ້ນວິດີໂອເກມ”. ພວກເຂົາປະຕິບັດໄດ້ດີໃນໄລຍະສັ້ນໆ, ແຕ່ທັນໃດນັ້ນ ພວກເຂົາກໍຄັນໄມ້ຄັນມືຢາກຫຼິ້ນວິດີໂອເກມ. ພໍໄດ້ເລີ່ມຫຼິ້ນກໍຢຸດບໍ່ໄດ້; ພາລະໜ້ອຍໜຶ່ງທີ່ເຄີຍມີກໍຈະຖືກກັດເຊາະໃນຂະນະທີ່ຫຼິ້ນເກມ, ເຊັ່ນດຽວກັບຄວາມກະຕືລືລົ້ນໃນການອຸທິດຕົນ, ຄວາມຕັ້ງໃຈ ແລະ ທັດສະນະຄະຕິທີ່ເປັນບວກໃນການປະຕິບັດໜ້າທີ່ຂອງພວກເຂົາ. ເມື່ອມີຄົນຖາມຫຍັງພວກເຂົາ, ພວກເຂົາກໍຈະກາຍເປັນຄົນບໍ່ອົດທົນ. ພວກເຂົາອາດຈະລິຮານຄົນ ຫຼື ສັ່ງສອນພວກເຂົາ ແລະ ເວົ້າຈິກ-ເວົ້າກັດ ຫຼື ເຮັດແບບພໍເປັນພິທີ ແລະ ປະຖິ້ມວຽກງານຂອງພວກເຂົາ. ບໍ່ແມ່ນມີບັນຫາກັບຜູ້ຄຸມງານເຫຼົ່ານີ້ບໍ? (ມີ). ຕອນກາງເວັນ, ພວກເຂົາກໍເຮັດວຽກແບບຝືນໆໄປໃນຄວາມມຶນໆງົງໆ, ສ່ວນຕອນກາງຄືນ, ກໍລັກຫຼິ້ນວິດີໂອເກມຕອນຄົນອື່ນເຜີ, ບໍ່ໄດ້ນອນໝົດຄືນ. ໃນຕອນເລີ່ມຕົ້ນ, ພວກເຂົາຮູ້ສຶກສະບາຍໃຈກັບມັນ, ໂດຍຄິດວ່າ: “ຂ້ອຍບໍ່ໄດ້ເຮັດໃຫ້ວຽກງານຊັກຊ້າໃນຕອນກາງເວັນ. ຂ້ອຍໄດ້ເຮັດວຽກທັງໝົດທີ່ຂ້ອຍຄວນເຮັດ. ຂ້ອຍໄດ້ແກ້ໄຂບັນຫາທັງໝົດທີ່ຄົນອື່ນຖາມຂ້ອຍ. ເຖິງແມ່ນວ່າຂ້ອຍຈະບໍ່ນອນໃນຕອນກາງຄືນເພື່ອໃຊ້ເວລາຫຼິ້ນວິດີໂອເກມ, ທັງໝົດນີ້ບໍ່ໄດ້ນັບວ່າຂ້ອຍຈົງຮັກພັກດີບໍ?” ຜົນກໍຄື, ເມື່ອພວກເຂົາເລີ່ມຫຼິ້ນວິດີໂອເກມ, ພວກເຂົາກໍບໍ່ສາມາດຢຸດໄດ້ ແລະ ພວກເຂົາກໍບໍ່ຟັງໃຜ. ເຖິງແມ່ນວ່າມັນຈະບໍ່ສົ່ງຜົນກະທົບຕໍ່ການພັກຜ່ອນຂອງຄົນອື່ນ ຫຼື ສະພາບແວດລ້ອມໃນການເຮັດວຽກ, ຜູ້ຄຸມງານເຊັ່ນນີ້ຍັງສາມາດແບກຮັບວຽກງານຂອງພວກເຂົາໄດ້ບໍ? ພວກເຂົາສາມາດເຮັດໄດ້ດີບໍ? (ບໍ່ໄດ້). ເປັນຫຍັງບໍ່ໄດ້? ພວກເຂົາມັກຈະຫຼິ້ນວິດີໂອເກມຕະຫຼອດຄືນໂດຍບໍ່ນອນ ແລະ ຕ້ອງເຮັດວຽກໃນຕອນກາງເວັນ, ຄົນເຮົາຈະມີພະລັງງານຫຼາຍສໍ່າໃດ? ປະສິດທິພາບການເຮັດວຽກຂອງພວກເຂົາຈະສູງບໍ ຖ້າພວກເຂົາຍຶດຕິດກັບການຫຼິ້ນວິດີໂອເກມແບບນີ້? ແນ່ນອນວ່າບໍ່. ສະນັ້ນ, ຜູ້ຄຸມງານເຊັ່ນນີ້ບໍ່ສາມາດເຮັດໜ້າທີ່ຂອງພວກເຂົາໃຫ້ສຳເລັດ ຫຼື ແບກຮັບວຽກງານຂອງພວກເຂົາໄດ້ເລີຍ. ເຖິງແມ່ນວ່າພວກເຂົາຈະມີທັກສະທາງວິຊາຊີບ ແລະ ຄວາມສາມາດຢູ່ແດ່, ພວກເຂົາກໍມັກຫຼິ້ນ ແລະ ບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ. ຜູ້ຄຸມງານເຫຼົ່ານີ້ບໍ່ຄວນຖືກປົດອອກບໍ? ຖ້າພວກເຂົາບໍ່ຖືກປົດອອກ, ວຽກງານກໍຈະຊັກຊ້າ. ບາງຄົນເວົ້າວ່າ: “ຖ້າພວກເຂົາຖືກປົດອອກ, ພວກເຮົາກໍຈະບໍ່ສາມາດຊອກຫາຄົນອື່ນທີ່ມີທັກສະທາງວິຊາຊີບຄືກັບພວກເຂົາໄດ້. ພວກເຮົາຕ້ອງໃຫ້ພວກເຂົາເຮັດວຽກນີ້, ພວກເຂົາຍັງສາມາດແບກຮັບວຽກງານໄດ້ ເຖິງແມ່ນວ່າພວກເຂົາຈະຫຼິ້ນວິດີໂອເກມກໍຕາມ”. ຄຳເວົ້ານີ້ຖືກຕ້ອງບໍ? (ບໍ່, ບໍ່ແມ່ນ). ຄົນເຮົາບໍ່ສາມາດເອົາໃຈໃສ່ສອງຢ່າງພ້ອມກັນໄດ້; ມະນຸດມີພະລັງງານຈຳກັດ. ຖ້າເຈົ້າໃຊ້ພະລັງງານສ່ວນໃຫຍ່ຂອງເຈົ້າໃນການຫຼິ້ນ, ຄວາມອຸທິດຕົນຂອງເຈົ້າໃນການປະຕິບັດໜ້າທີ່ກໍຈະໄດ້ຮັບຜົນກະທົບ ແລະ ປະສິດທິຜົນໃນການປະຕິບັດໜ້າທີ່ຂອງເຈົ້າກໍຈະບໍ່ໄດ້ຜົນເຕັມເມັດເຕັມໜ່ວຍ. ນີ້ຄືທັດສະນະຄະຕິທີ່ບໍ່ຮັບຜິດຊອບຕໍ່ການປະຕິບັດໜ້າທີ່. ເຖິງແມ່ນວ່າຄົນເຮົາຈະເອົາໃຈໃສ່ ແລະ ພະລັງງານທັງໝົດຂອງຕົນໃນໜ້າທີ່, ຜົນໄດ້ຮັບກໍບໍ່ຈຳເປັນທີ່ຈະໄດ້ມາດຕະຖານຮ້ອຍເປີເຊັນ. ມັນຈະຍິ່ງຮ້າຍແຮງກວ່ານັ້ນ ຖ້າເຈົ້າເອົາໃຈໃສ່ ແລະ ພະລັງງານສ່ວນໃຫຍ່ຂອງເຈົ້າໃນການຫຼິ້ນ, ເຈົ້າກໍຈະບໍ່ມີພະລັງງານ ແລະ ຄວາມຄິດເຫຼືອຫຼາຍເພື່ອໃຊ້ໃນການປະຕິບັດໜ້າທີ່ຂອງເຈົ້າ ແລະ ປະສິດທິຜົນໃນການປະຕິບັດໜ້າທີ່ຂອງເຈົ້າກໍຈະໄດ້ຮັບຜົນກະທົບ. ການເວົ້າວ່າໄດ້ຮັບຜົນກະທົບນັ້ນເປັນພຽງການເວົ້າແບບອ້ອມໆເທົ່ານັ້ນ; ຕາມຄວາມຈິງແລ້ວ, ປະສິດທິຜົນໃນການປະຕິບັດໜ້າທີ່ຂອງເຈົ້າໄດ້ຮັບຄວາມເສຍຫາຍຢ່າງຮ້າຍແຮງ. ຖ້າພົບເຫັນຜູ້ຄຸມງານເຊັ່ນນີ້, ກໍຄວນປັບປ່ຽນໜ້າທີ່ທີ່ມອບໝາຍໃຫ້ ແລະ ປົດລາວອອກໂດຍທັນທີ, ເພາະວ່າພວກເຂົາໃຊ້ການບໍ່ໄດ້ແລ້ວ. ມັນບໍ່ພຽງແຕ່ການປະຕິບັດໜ້າທີ່ຂອງພວກເຂົາບໍ່ໄດ້ມາດຕະຖານເທົ່ານັ້ນ, ພວກເຂົາບໍ່ສາມາດແບກຫາບວຽກງານຂອງພວກເຂົາໄດ້ແລ້ວ ແລະ ບໍ່ສາມາດສົ່ງຜົນກະທົບໃນທາງບວກໃດໆຕໍ່ວຽກງານຂອງພວກເຂົາ. ສະນັ້ນ, ການຊອກຫາຄົນທີ່ຈິງຈັງ ແລະ ຮັບຜິດຊອບມາເຮັດວຽກງານຂອງພວກເຂົາ ເຖິງແມ່ນວ່າຈະມີທັກສະທາງວິຊາຊີບທີ່ຕໍ່າກວ່າໜ້ອຍໜຶ່ງ ກໍຈະເປັນຕົວເລືອກທີ່ດີກວ່າພວກເຂົາ.

ເມື່ອກີ້ນີ້, ເຮົາໄດ້ໂອ້ລົມກັນກ່ຽວກັບຄົນປະເພດຕ່າງໆທີ່ໂລບໃນເລື່ອງກິນ, ໂລບໃນເລື່ອງນອນ ແລະ ໂລບໃນຄວາມບັນເທີງ. ຍັງມີຄົນອີກປະເພດໜຶ່ງ. ໃນເບື້ອງຕົ້ນ, ເມື່ອມີການຄັດເລືອກຜູ້ຄຸມງານ, ຄົນປະເພດນີ້ຖືກເບິ່ງວ່າເໝາະສົມກັບບົດບາດໃນທຸກໆດ້ານ ແລະ ອ້າຍເອື້ອຍນ້ອງທຸກຄົນກໍເຕັມໃຈທີ່ຈະເລືອກພວກເຂົາ. ພວກເຂົາຄິດວ່າຄົນຜູ້ນີ້ມີຄວາມເປັນມະນຸດທີ່ດີ, ມີຄວາມກະຕືລືລົ້ນ ແລະ ຊຳນານໃນວິຊາຊີບຂອງພວກເຂົາ, ອີກທັງຍັງເປັນຄົນທີ່ດີທີ່ສຸດ ແລະ ເຂັ້ມແຂງທີ່ສຸດໃນທີມໃນທຸກໆດ້ານ, ເຮັດໃຫ້ພວກເຂົາເປັນຕົວເລືອກທີ່ເຫັນໄດ້ຊັດສຳລັບຕຳແໜ່ງຜູ້ຄຸມງານ. ແນວໃດກໍຕາມ, ຫຼັງຈາກທີ່ໄດ້ຮັບເລືອກມາໄດ້ໄລຍະໜຶ່ງ, ຄົນຜູ້ນີ້ກໍເລີ່ມຮູ້ສຶກງ່ວງນອນເລື້ອຍໆ, ແມ່ນແຕ່ໃນລະຫວ່າງການເຕົ້າໂຮມ. ເມື່ອຄົນອື່ນເວົ້າກັບພວກເຂົາ, ພວກເຂົາກໍມັກຈະສັບສົນ ແລະ ຕອບຄຳຖາມບໍ່ຕົງປະເດັນ. ພວກເຂົາບໍ່ເຄີຍເປັນແບບນີ້ມາກ່ອນ, ແລ້ວເປັນຫຍັງຈຶ່ງເບິ່ງຄືວ່າພວກເຂົາໄດ້ກາຍເປັນຄົນລະຄົນໄປແລ້ວແບບກະທັນຫັນ? ຕໍ່ມາ, ມີຄົນຄົ້ນພົບໂດຍບັງເອີນວ່າການສົນທະນາຂອງຜູ້ຄຸມງານຄົນນີ້ກັບຄົນໆໜຶ່ງຟັງເບິ່ງຄືວ່າທັງສອງກຳລັງມີຄວາມສຳພັນແບບຄົນຮັກກັນ ແລະ ເກີດການຄາດເດົາຂຶ້ນວ່າພວກເຂົາອາດຈະມີຄວາມສຳພັນກັນແທ້ ຫຼື ບໍ່. ເມື່ອເລື່ອງນີ້ຊັດເຈນຂຶ້ນ, ຜູ້ຄຸມງານຄົນນີ້ກໍຍິ່ງສັບສົນຫຼາຍຂຶ້ນ. ເມື່ອໃດກໍຕາມທີ່ຖືກຖາມຄຳຖາມ ຫຼື ເວົ້າລົມກ່ຽວກັບບາງສິ່ງບາງຢ່າງ, ການຕອບສະໜອງຂອງພວກເຂົາກໍບໍ່ໄວຄືເມື່ອກ່ອນ ແລະ ຟັງເບິ່ງບໍ່ຊັດເຈນ ແລະ ເຂົ້າໃຈງ່າຍຄືເມື່ອກ່ອນ. ພວກເຂົາເລີ່ມເຮັດວຽກທີ່ຜູ້ຄຸມງານຄວນເຮັດໜ້ອຍລົງເລື້ອຍໆ ແລະ ມີຄວາມກະຕືລືລົ້ນໃນການປະຕິບັດໜ້າທີ່ໜ້ອຍລົງເລື້ອຍໆ. ພວກເຂົາຄືກັບວ່າໄດ້ກາຍເປັນຄົນລະຄົນໄປແລ້ວ; ພວກເຂົາສົນໃຈເສື້ອຜ້າ ແລະ ການແຕ່ງຕົວຂອງພວກເຂົາຫຼາຍກວ່າເມື່ອກ່ອນ. ມີບັນຫາເກີດຂຶ້ນຢູ່ບ່ອນນີ້. ໃນອະດີດ, ໃນຊ່ວງທີ່ວຽກງານຫຍຸ້ງ, ພວກເຂົາແທບຈະບໍ່ໄດ້ອາບນໍ້າ, ແຕ່ດຽວນີ້ພວກເຂົາລ້າງໜ້າວັນລະສອງຄັ້ງ ແລະ ຫວີຜົມ ແລະ ແຍງແວ່ນທຸກຄັ້ງທີ່ມີໂອກາດ ແລະ ຖາມຄົນອື່ນຢູ່ສະເໝີວ່າ: “ເຈົ້າຄິດວ່າຜິວຂອງຂ້ອຍຂາວຂຶ້ນ ຫຼື ຄໍ້າລົງເມື່ອບໍ່ດົນມານີ້? ເປັນຫຍັງມັນເບິ່ງຄືວ່າຂ້ອຍຄໍ້າລົງ?” ມີຄົນຕອບວ່າ: “ມັນໄຮ້ສາລະຫຼາຍສຳລັບເຈົ້າທີ່ເປັນຜູ້ຄຸມງານທີ່ຈະເວົ້າເຖິງເລື່ອງເຫຼົ່ານີ້, ການຂາວຂຶ້ນ ຫຼື ຄໍ້າລົງຈະສົ່ງຜົນກະທົບຫຍັງ?” ພວກເຂົາເວົ້າເຖິງຫົວຂໍ້ທີ່ບໍ່ສຳຄັນເຫຼົ່ານີ້ຢ່າງສະໝໍ່າສະເໝີ ແລະ ບໍ່ມີອາລົມທີ່ຈະເຮັດວຽກຂອງພວກເຂົາ. ເມື່ອໃດກໍຕາມທີ່ມີໂອກາດ, ພວກເຂົາຈະເວົ້າລົມເລື່ອງເສື້ອຜ້າ, ແມ່ຍິງ, ຜູ້ຊາຍ, ຄວາມຮັກ ແລະ ຄູ່ຄອງແບບໃດທີ່ຄົນຈະເລືອກ, ແຕ່ພວກເຂົາບໍ່ເຄີຍເວົ້າລົມວ່າມີບັນຫາຫຍັງແດ່ໃນການປະຕິບັດໜ້າທີ່ຂອງພວກເຂົາ ຫຼື ຈະແກ້ໄຂໄດ້ແນວໃດ. ມີບັນຫາເກີດຂຶ້ນຢູ່ບ່ອນນີ້ແມ່ນ ຫຼື ບໍ່? ພວກເຂົາຍັງສາມາດເຮັດວຽກໄດ້ບໍ? (ບໍ່ໄດ້). ແນວຄິດຂອງພວກເຂົາປ່ຽນໄປແລ້ວ ແລະ ເລື່ອງຂອງການປະຕິບັດໜ້າທີ່ກໍບໍ່ໄດ້ຢູ່ໃນຄວາມຄິດຂອງພວກເຂົາອີກຕໍ່ໄປ. ແຕ່ຈິດໃຈຂອງພວກເຂົາກັບໝົກໝຸ້ນຢູ່ກັບຄວາມຄິດທີ່ຈະມີຄວາມສຳພັນແບບຄົນຮັກ, ແຕ່ງຕົວແນວໃດ ແລະ ຈະດຶງດູດເພດກົງກັນຂ້າມໄດ້ແນວໃດຕະຫຼອດທັງວັນ. ມີສຳນວນໃນໝູ່ຜູ້ທີ່ບໍ່ເຊື່ອວ່າ: “ຫຼົງໃນຄວາມຮັກ”. ນັ້ນແມ່ນແມ່ນໍ້າແຫ່ງຄວາມຮັກແທ້ບໍ? ບໍ່ແມ່ນ, ມັນຄືຂຸມເລິກຕ່າງຫາກ! ເມື່ອເຈົ້າເຂົ້າໄປແລ້ວ, ເຈົ້າກໍບໍ່ສາມາດອອກມາໄດ້ອີກ. ມີຄົນແບບນີ້ໃນໝູ່ບຸກຄະລາກອນທີ່ປະຕິບັດໜ້າທີ່ຢູ່ບໍ? (ມີ). ເຖິງແມ່ນວ່າເຮືອນຂອງພຣະເຈົ້າຈະບໍ່ເຂົ້າໄປຫຍຸ້ງກ່ຽວກັບການທີ່ຜູ້ຄົນສະແຫວງຫາຄູ່ຄອງ, ແຕ່ຖ້າພວກເຂົາລົບກວນຊີວິດໃນຄຣິດຕະຈັກ ແລະ ສົ່ງຜົນກະທົບຕໍ່ວຽກງານຂອງຄຣິດຕະຈັກ, ຄົນເຫຼົ່ານັ້ນກໍຈຳເປັນຕ້ອງຖືກສະລ້າງອອກໄປ. ເຈົ້າສອງຄົນອອກໄປນັດພົບກັນຂ້າງນອກພຸ້ນ, ຢ່າມາສົ່ງຜົນກະທົບຕໍ່ຄົນອື່ນ. ຖ້າເຈົ້າເປັນຄົນທີ່ອຸທິດຕົນເພື່ອໃຊ້ຊີວິດທັງຊີວິດເພື່ອພຣະເຈົ້າ ແລະ ເຈົ້າໄດ້ຕັດສິນໃຈທີ່ຈະບໍ່ມີຄວາມສຳພັນແບບຄົນຮັກ, ກໍຈົ່ງມຸ່ງໝັ້ນທີ່ຈະອຸທິດຕົນເພື່ອພຣະເຈົ້າ. ຖ້າເຈົ້າມີຄວາມສຳພັນແບບຄົນຮັກ ແລະ ບໍ່ຮູ້ສຶກຢາກເຮັດວຽກອີກຕໍ່ໄປ, ເຈົ້າກໍບໍ່ຄວນປະຕິບັດໜ້າທີ່ຂອງຜູ້ຄຸມງານ ແລະ ເຮືອນຂອງພຣະເຈົ້າຈະເລືອກຄົນອື່ນມາແທນຕຳແໜ່ງ. ວຽກງານຂອງເຮືອນຂອງພຣະເຈົ້າຈະຕ້ອງບໍ່ຊັກຊ້າ ຫຼື ໄດ້ຮັບອິດທິພົນຈາກຄວາມສຳພັນແບບຄົນຮັກຂອງເຈົ້າ. ວຽກງານຈະຕ້ອງດຳເນີນຕໍ່ໄປ. ມັນຈະດຳເນີນຕໍ່ໄປໄດ້ແນວໃດ? ໂດຍການຄັດເລືອກຜູ້ຄຸມງານຄົນໃໝ່ທີ່ບໍ່ໄດ້ມີຄວາມສຳພັນແບບຄົນຮັກ, ຜູ້ທີ່ມີທັກສະທາງວິຊາຊີບທີ່ເຂັ້ມແຂງ ແລະ ສາມາດແບກຮັບວຽກງານໄດ້ ເພື່ອມາຮັບວຽກງານຂອງເຈົ້າຕໍ່. ເຮືອນຂອງພຣະເຈົ້າດຳເນີນງານດ້ວຍວິທີນີ້ສະເໝີ ແລະ ຫຼັກການນີ້ຍັງຄົງບໍ່ປ່ຽນແປງ. ຜູ້ຄຸມງານບາງຄົນເວົ້າວ່າ: “ຄວາມສຳພັນແບບຄົນຮັກຂອງຂ້ອຍບໍ່ໄດ້ສົ່ງຜົນກະທົບຕໍ່ວຽກງານຂອງຂ້ອຍ; ໃຫ້ຂ້ອຍຮັບຜິດຊອບຕໍ່ໄປສາ”. ພວກເຮົາສາມາດເຊື່ອຄຳເວົ້ານີ້ໄດ້ບໍ? (ບໍ່ໄດ້). ເປັນຫຍັງພວກເຮົາຈຶ່ງເຊື່ອບໍ່ໄດ້? ເພາະວ່າຄວາມຈິງມັນກໍເຫັນກັນຢ່າງຄັກແນ່! ເມື່ອຄົນຜູ້ໜຶ່ງມີຄວາມສຳພັນແບບຄົນຮັກ, ສິ່ງທີ່ພວກເຂົາຄິດທັງໝົດກໍຄືຄົນຮັກຂອງພວກເຂົາ ແລະ ຫົວໃຈຂອງພວກເຂົາກໍໝົກໝຸ້ນຢູ່ກັບເລື່ອງເຫຼົ່ານີ້, ດັ່ງນັ້ນ ພວກເຂົາຈຶ່ງມັກຈະຮູ້ສຶກງ່ວງນອນໃນລະຫວ່າງການເຕົ້າໂຮມ ແລະ ບໍ່ສາມາດປະຕິບັດໜ້າທີ່ຂອງພວກເຂົາໄດ້. ສະນັ້ນ, ວິທີທີ່ເຮືອນຂອງພຣະເຈົ້າຈັດການກັບບຸກຄົນດັັ່ງກ່າວຈຶ່ງເໝາະສົມ ແລະ ສອດຄ່ອງກັບຫຼັກການ. ເຮືອນຂອງພຣະເຈົ້າບໍ່ໄດ້ຫ້າມເຈົ້າຈາກການນັດພົບ, ທັງບໍ່ໄດ້ຮິບຮອນເອົາເສລີພາບໃນການນັດພົບຂອງເຈົ້າ. ເຈົ້າອາດຈະນັດພົບກັບໃຜຜູ້ໜຶ່ງຕາມໃຈປາຖະໜາ: ນັ້ນຄືການຕັດສິນໃຈຂອງເຈົ້າເອງ, ຕາບໃດທີ່ເຈົ້າບໍ່ເສຍໃຈ ແລະ ບໍ່ຕ້ອງມາເສຍໃຈຮ້ອງໄຫ້ພາຍຫຼັງກໍພໍ. ຜູ້ຄຸມງານບາງຄົນໄດ້ຖືກປົດອອກຍ້ອນຄວາມສຳພັນແບບຄົນຮັກ. ບາງຄົນຖາມວ່າ: “ຄົນຜູ້ໜຶ່ງບໍ່ໄດ້ຮັບອະນຸຍາດໃຫ້ເຊື່ອໃນພຣະເຈົ້າແລ້ວບໍ ເມື່ອພວກເຂົາມີຄວາມສຳພັນແບບຄົນຮັກ?” ເຮືອນຂອງພຣະເຈົ້າບໍ່ເຄີຍເວົ້າເຊັ່ນນັ້ນ. ມັນເປັນກໍລະນີທີ່ເຮືອນຂອງພຣະເຈົ້າປະຕິເສດ ຫຼື ຂັບໄລ່ທຸກຄົນທີ່ມີຄວາມສຳພັນແບບຄົນຮັກບໍ? (ບໍ່). ຖ້າເຈົ້າມີຄວາມສຳພັນແບບຄົນຮັກ, ແລ້ວເຈົ້າກໍບໍ່ສາມາດເປັນຜູ້ຄຸມງານ ຫຼື ຜູ້ນໍາ ຫຼື ຜູ້ເຮັດວຽກໄດ້ ແລະ ຖ້າເຈົ້າບໍ່ໄດ້ອຸທິດຕົນໃນການປະຕິບັດໜ້າທີ່ຂອງເຈົ້າ, ແລ້ວເຈົ້າກໍຄວນອອກຈາກຄຣິດຕະຈັກທີ່ເຮັດໜ້າທີ່ເຕັມເວລາ. ມີໃຜເຄີຍເວົ້າບໍວ່າເຈົ້າບໍ່ໄດ້ຮັບອະນຸຍາດໃຫ້ເຊື່ອໃນພຣະເຈົ້າອີກຕໍ່ໄປ ຫຼື ວ່າເຈົ້າຈະຖືກຂັບໄລ່? ມີໃຜເຄີຍຕັດສິນລົງໂທດໂດຍກ່າວວ່າເຈົ້າບໍ່ສາມາດລອດພົ້ນໄດ້ ຫຼື ວ່າເຈົ້າຈະຖືກສາບແຊ່ງບໍ? (ບໍ່). ເຮືອນຂອງພຣະເຈົ້າບໍ່ເຄີຍເວົ້າສິ່ງດັ່ງກ່າວ. ເຮືອນຂອງພຣະເຈົ້າບໍ່ໄດ້ແຊກແຊງການເລືອກສ່ວນຕົວ ແລະ ເສລີພາບຂອງເຈົ້າເລີຍ; ມັນບໍ່ໄດ້ຮິບຮອນເອົາເສລີພາບໃດໆຈາກເຈົ້າເລີຍ, ມັນໃຫ້ເສລີພາບແກ່ເຈົ້າ. ແນວໃດກໍຕາມ, ເມື່ອເວົ້າເຖິງຜູ້ຄຸມງານປະເພດນີ້, ຫຼັກການຂອງເຮືອນຂອງພຣະເຈົ້າໃນການຈັດການກັບພວກເຂົາກໍຄືການປົດພວກເຂົາອອກ ແລະ ຊອກຫາຄົນທີ່ເໝາະສົມມາແທນທີ່. ຖ້າພວກເຂົາເໝາະສົມທີ່ຈະສືບຕໍ່ປະຕິບັດໜ້າທີ່, ກໍສາມາດໃຫ້ພວກເຂົາເຮັດຕໍ່ໄປໄດ້. ຖ້າບໍ່, ພວກເຂົາກໍຈະຖືກສົ່ງກັບຄືນ. ຈະບໍ່ມີການທຸບຕີ ຫຼື ການໃຊ້ຄຳເວົ້າທີ່ຮຸນແຮງ ຫຼື ການໝິ່ນປະໝາດໃດໆ. ມັນບໍ່ແມ່ນເລື່ອງທີ່ໜ້າອັບອາຍ; ມັນເປັນເລື່ອງປົກກະຕິຫຼາຍ. ສະນັ້ນ ເມື່ອບາງຄົນຖືກປົດອອກຈາກຕຳແໜ່ງ ຫຼື ຖືກສົ່ງໄປຄຣິດຕະຈັກທຳມະດາຍ້ອນຄວາມສຳພັນແບບຄົນຮັກຂອງພວກເຂົາ, ນີ້ເປັນຕາໜ້າອັບອາຍບໍ? ມັນພຽງແຕ່ຊີ້ໃຫ້ເຫັນວ່າພວກເຂົາຂາດຄວາມຈົງຮັກພັກດີໃນການປະຕິບັດໜ້າທີ່ຂອງຕົນ, ວ່າພວກເຂົາບໍ່ສົນໃຈໃນຄວາມຈິງ ແລະ ບໍ່ມີພາລະໃດໆເລີຍສຳລັບການເຂົ້າສູ່ຊີວິດຂອງຕົນເອງ. ຜູ້ຄຸມງານປະເພດນີ້ບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ, ພວກເຂົາເອົາໃຈໃສ່ແຕ່ຄວາມສຳພັນແບບຄົນຮັກ, ເຊິ່ງເຮັດໃຫ້ວຽກງານຂອງຄຣິດຕະຈັກຊັກຊ້າ ແລະ ໄດ້ສົ່ງຜົນກະທົບຕໍ່ຄວາມຄືບໜ້າຂອງວຽກງານຂອງຄຣິດຕະຈັກແລ້ວ, ນີ້ບໍ່ແມ່ນບັນຫາທີ່ຮ້າຍແຮງບໍ? (ແມ່ນ). ສະນັ້ນ, ຜູ້ຄຸມງານປະເພດນີ້ຈຶ່ງບໍ່ເໝາະສົມທີ່ຈະເກັບໄວ້ ແລະ ຄວນຖືກປົດອອກຈາກຕຳແໜ່ງ. ບາງຄົນເວົ້າວ່າ: “ມັນບໍ່ແມ່ນການຟ້າວຟັ່ງເກີນໄປບໍທີ່ຈະປົດພວກເຂົາອອກ?” ຖ້າຫາກນັບຕັ້ງແຕ່ເລີ່ມຕົ້ນຄວາມສຳພັນແບບຄົນຮັກຂອງພວກເຂົາຈົນເຖິງເວລາທີ່ຖືກປົດອອກ, ຜ່ານໄປພຽງແຕ່ໜຶ່ງ ຫຼື ສອງມື້, ນັ້ນອາດຈະຖືວ່າຟ້າວຟັ່ງ. ແຕ່ຖ້າສາມຫາຫ້າເດືອນຜ່ານໄປ, ນັ້ນຍັງຈະຖືວ່າຟ້າວຟັ່ງຢູ່ບໍ? (ບໍ່). ການກະທຳໄດ້ດຳເນີນໄປຢ່າງຊ້າພໍແລ້ວ, ວຽກງານກໍໄດ້ຊັກຊ້າຫຼາຍແລ້ວ, ເຈົ້າບໍ່ກະວົນກະວາຍກັບມັນໄດ້ແນວໃດ? ນີ້ບໍ່ແມ່ນບັນຫາບໍ? (ແມ່ນແລ້ວ).

ຜູ້ນໍາປອມບໍ່ເຄີຍສອບຖາມກ່ຽວກັບຜູ້ຄຸມງານທີ່ບໍ່ໄດ້ເຮັດວຽກງານຕົວຈິງ ຫຼື ຜູ້ທີ່ບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ. ພວກເຂົາຄິດວ່າພວກເຂົາພຽງແຕ່ຕ້ອງເລືອກຜູ້ຄຸມງານຄົນໜຶ່ງ ແລະ ນັ້ນກໍຖືວ່າຈົບເລື່ອງແລ້ວ ແລະ ຫຼັງຈາກນັ້ນຜູ້ຄຸມງານກໍສາມາດຈັດການເລື່ອງວຽກງານທັງໝົດດ້ວຍຕົນເອງ. ສະນັ້ນ ຜູ້ນໍາປອມຈຶ່ງພຽງແຕ່ຈັດການເຕົ້າໂຮມເປັນບາງຄັ້ງຄາວ ແລະ ບໍ່ໄດ້ຊີ້ນໍາວຽກງານ ຫຼື ຖາມວ່າເປັນແນວໃດແລ້ວ ແລະ ເຮັດຕົວເປັນເຈົ້ານາຍທີ່ບໍ່ໃສ່ໃຈວຽກງານ. ຖ້າຫາກມີຄົນລາຍງານບັນຫາກ່ຽວກັບຜູ້ຄຸມງານ, ຜູ້ນໍາປອມກໍຈະເວົ້າວ່າ: “ມັນເປັນພຽງບັນຫາເລັກນ້ອຍ, ບໍ່ເປັນຫຍັງດອກ. ພວກເຈົ້າສາມາດຈັດການມັນເອງໄດ້. ຢ່າມາຖາມຂ້ອຍ”. ຄົນທີ່ລາຍງານບັນຫາກໍເວົ້າວ່າ: “ຜູ້ຄຸມງານຄົນນັ້ນເປັນຄົນຂີ້ຄ້ານ ແລະ ມັກກິນ. ພວກເຂົາເອົາໃຈໃສ່ແຕ່ເລື່ອງອາຫານ ແລະ ຄວາມບັນເທີງ ແລະ ພວກເຂົາຂີ້ຄ້ານເຂົ້າກະດູກດຳ. ພວກເຂົາບໍ່ຢາກທົນທຸກລຳບາກແມ່ນແຕ່ໜ້ອຍດຽວໃນໜ້າທີ່ຂອງພວກເຂົາ ແລະ ພວກເຂົາມັກລັກໄກ່ຢູ່ສະເໝີ ແລະ ແຕ່ງເຫດຜົນຂຶ້ນມາເພື່ອຫຼີກເວັ້ນວຽກງານ ແລະ ປັດຄວາມຮັບຜິດຊອບຂອງພວກເຂົາ. ພວກເຂົາບໍ່ເໝາະສົມທີ່ຈະເປັນຜູ້ຄຸມງານ”. ຜູ້ນໍາປອມກໍຈະຕອບວ່າ: “ພວກເຂົາດີຫຼາຍຕອນທີ່ພວກເຂົາຖືກເລືອກໃຫ້ເປັນຜູ້ຄຸມງານ. ສິ່ງທີ່ເຈົ້າເວົ້ານັ້ນບໍ່ແມ່ນຄວາມຈິງ ຫຼື ເຖິງແມ່ນວ່າມັນຈະແມ່ນ, ມັນກໍເປັນພຽງການສະແດງອອກຊົ່ວຄາວ”. ຜູ້ນໍາປອມຈະບໍ່ພະຍາຍາມຊອກຮູ້ເພີ່ມເຕີມກ່ຽວກັບສະຖານະການຂອງຜູ້ຄຸມງານ, ແທນທີ່ຈະເປັນແນວນັ້ນ ພວກເຂົາຈະຕັດສິນ ແລະ ລົງຄວາມເຫັນກ່ຽວກັບເລື່ອງດັ່ງກ່າວໂດຍອີງໃສ່ຄວາມປະທັບໃຈໃນອະດີດທີ່ພວກເຂົາມີຕໍ່ຜູ້ຄຸມງານຄົນນັ້ນ. ບໍ່ວ່າໃຜຈະລາຍງານບັນຫາກ່ຽວກັບຜູ້ຄຸມງານ, ຜູ້ນໍາປອມກໍຈະບໍ່ສົນໃຈພວກເຂົາ. ຜູ້ຄຸມງານບໍ່ໄດ້ເຮັດວຽກງານຕົວຈິງ ແລະ ວຽກງານຂອງຄຣິດຕະຈັກກໍເກືອບຈະຢຸດສະງັກ, ແຕ່ຜູ້ນໍາປອມກໍບໍ່ສົນໃຈ, ຄືກັບວ່າພວກເຂົາບໍ່ໄດ້ມີສ່ວນກ່ຽວຂ້ອງເລີຍ. ມັນເປັນຕາໜ້າລັງກຽດພໍແລ້ວທີ່ເມື່ອມີຄົນລາຍງານບັນຫາຂອງຜູ້ຄຸມງານ, ແລ້ວພວກເຂົາກໍເຮັດບໍ່ຮູ້ບໍ່ເຫັນ. ແຕ່ສິ່ງທີ່ເປັນຕາໜ້າກຽດຊັງທີ່ສຸດແມ່ນຫຍັງ? ເມື່ອຜູ້ຄົນລາຍງານບັນຫາທີ່ຮ້າຍແຮງແທ້ໆກ່ຽວກັບຜູ້ຄຸມງານໃຫ້ພວກເຂົາ, ພວກເຂົາກໍຈະບໍ່ພະຍາຍາມແກ້ໄຂບັນຫາເຫຼົ່ານີ້ ແລະ ພວກເຂົາເຖິງກັບຈະຫາຂໍ້ອ້າງຕ່າງໆນາໆວ່າ: “ຂ້ອຍຮູ້ຈັກຜູ້ຮັບຄຸມງານນີ້, ພວກເຂົາເຊື່ອໃນພຣະເຈົ້າຢ່າງແທ້ຈິງ, ພວກເຂົາຈະບໍ່ມີບັນຫາຫຍັງເລີຍ. ເຖິງແມ່ນວ່າພວກເຂົາຈະມີບັນຫາເລັກນ້ອຍ, ພຣະເຈົ້າກໍຈະປົກປ້ອງພວກເຂົາ ແລະ ລົງວິໄນພວກເຂົາ. ຖ້າພວກເຂົາເຮັດຜິດພາດຫຍັງ, ນັ້ນກໍເປັນເລື່ອງລະຫວ່າງພວກເຂົາກັບພຣະເຈົ້າ, ພວກເຮົາບໍ່ຈຳເປັນຕ້ອງສົນໃຈມັນ”. ຜູ້ນໍາປອມເຮັດວຽກຕາມແນວຄິດ ແລະ ຈິນຕະນາການຂອງຕົນເອງໃນລັກສະນະນີ້. ພວກເຂົາທໍາທ່າວ່າເຂົ້າໃຈຄວາມຈິງ ແລະ ມີຄວາມເຊື່ອ, ແຕ່ພວກເຂົາພຽງແຕ່ເຮັດໃຫ້ວຽກງານຂອງຄຣິດຕະຈັກເສຍຫາຍ, ວຽກງານຂອງຄຣິດຕະຈັກອາດຈະເຖິງຂັ້ນຢຸດສະງັກ ແລະ ພວກເຂົາກໍຍັງຈະທໍາທ່າວ່າບໍ່ຮູ້ເລື່ອງນີ້. ຜູ້ນໍາປອມບໍ່ໄດ້ເຮັດຕົວຄືກັບເປັນພຽງຂ້າລາຊະການເກີນໄປບໍ? ພວກເຂົາບໍ່ສາມາດເຮັດວຽກງານຕົວຈິງດ້ວຍຕົນເອງໄດ້ ແລະ ພວກເຂົາກໍບໍ່ຮອບຄອບກ່ຽວກັບວຽກງານຂອງຫົວໜ້າທີມ ແລະ ຜູ້ຄຸມງານເຊັ່ນກັນ, ພວກເຂົາບໍ່ໄດ້ຕິດຕາມ ຫຼື ສອບຖາມກ່ຽວກັບມັນ. ທັດສະນະຂອງພວກເຂົາຕໍ່ຜູ້ຄົນແມ່ນອີງໃສ່ພຽງແຕ່ຄວາມປະທັບໃຈ ແລະ ຈິນຕະນາການຂອງຕົນເອງ. ເມື່ອພວກເຂົາເຫັນຄົນໃດຄົນໜຶ່ງປະຕິບັດໄດ້ດີໃນໄລຍະໜຶ່ງ, ພວກເຂົາກໍຄິດວ່າຄົນຜູ້ນີ້ຈະດີຕະຫຼອດໄປ, ວ່າພວກເຂົາຈະບໍ່ປ່ຽນແປງ; ພວກເຂົາບໍ່ເຊື່ອໃຜທີ່ເວົ້າວ່າມີບັນຫາກັບຄົນຜູ້ນີ້ ແລະ ພວກເຂົາກໍບໍ່ສົນໃຈເມື່ອມີຄົນເຕືອນພວກເຂົາກ່ຽວກັບຄົນຜູ້ນັ້ນ. ພວກເຈົ້າຄິດວ່າຜູ້ນໍາປອມໂງ່ບໍ? ພວກເຂົາທັງໂງ່ຈ້າ ແລະ ໂງ່ເຂົາ. ແມ່ນຫຍັງທີ່ເຮັດໃຫ້ພວກເຂົາໂງ່? ພວກເຂົາໄວ້ວາງໃຈຄົນຜູ້ໜຶ່ງຢ່າງບໍ່ຄິດ, ໂດຍເຊື່ອວ່າເພາະຕອນທີ່ຄົນຜູ້ນີ້ຖືກເລືອກ, ພວກເຂົາໄດ້ສາບານ, ໄດ້ຕັ້ງປະນິທານ ແລະ ໄດ້ອະທິຖານທັງນໍ້າຕາເທິງໃບໜ້າຂອງພວກເຂົາ, ນັ້ນກໍໝາຍຄວາມວ່າພວກເຂົາເປັນຄົນທີ່ເພິ່ງພາໄດ້ ແລະ ຈະບໍ່ມີບັນຫາໃດໆກັບການທີ່ພວກເຂົາຮັບຜິດຊອບວຽກງານ. ຜູ້ນໍາປອມບໍ່ມີຄວາມເຂົ້າໃຈໃນທຳມະຊາດຂອງມະນຸດ; ພວກເຂົາບໍ່ຮູ້ສະພາບຄວາມເປັນຈິງຂອງມະນຸດຊາດທີ່ເສື່ອມຊາມ. ພວກເຂົາເວົ້າວ່າ: “ຄົນຜູ້ໜຶ່ງຈະປ່ຽນໄປໃນທາງທີ່ຮ້າຍໄດ້ແນວໃດ ເມື່ອພວກເຂົາຖືກເລືອກໃຫ້ເປັນຜູ້ຄຸມງານແລ້ວ? ຄົນທີ່ເບິ່ງຄືວ່າຈິງຈັງ ແລະ ໜ້າເຊື່ອຖືຈະປະວຽກຂອງພວກເຂົາໄດ້ແນວໃດ? ພວກເຂົາຄົງບໍ່ເຮັດດອກ, ແມ່ນບໍ່? ພວກເຂົາເປັນຄົນທີ່ຊື່ສັດຫຼາຍ”. ຍ້ອນວ່າຜູ້ນໍາປອມໄດ້ເຊື່ອໝັ້ນໃນຈິນຕະນາການ ແລະ ຄວາມຮູ້ສຶກຂອງຕົນເອງຫຼາຍເກີນໄປ, ສິ່ງນີ້ຈຶ່ງເຮັດໃຫ້ໃນທີ່ສຸດພວກເຂົາບໍ່ສາມາດແກ້ໄຂບັນຫາຫຼາຍຢ່າງທີ່ເກີດຂຶ້ນໃນວຽກງານຂອງຄຣິດຕະຈັກໄດ້ຢ່າງທັນການ ແລະ ກີດກັນບໍ່ໃຫ້ພວກເຂົາປົດຜູ້ຄຸມງານທີ່ກ່ຽວຂ້ອງອອກ ແລະ ປັບປ່ຽນການມອບໝາຍໜ້າທີ່ຂອງພວກເຂົາໄດ້ຢ່າງທັນການ. ພວກເຂົາຄືຜູ້ນໍາປອມໂຕຈິງ. ແລ້ວບັນຫາຢູ່ບ່ອນນີ້ແມ່ນຫຍັງແທ້? ວິທີການເຮັດວຽກຂອງຜູ້ນໍາປອມກ່ຽວຂ້ອງກັບການເຮັດແບບພໍເປັນພິທີບໍ? ໃນດ້ານໜຶ່ງ, ພວກເຂົາເຫັນມັງກອນແດງທີ່ຍິ່ງໃຫຍ່ກຳລັງຈັບກຸມຜູ້ທີ່ຖືກເລືອກຂອງພຣະເຈົ້າຢ່າງໂຫດຮ້າຍ, ສະນັ້ນ ເພື່ອຮັກສາຕົນເອງໃຫ້ປອດໄພ, ພວກເຂົາຈຶ່ງຈັດຄົນໃດຄົນໜຶ່ງໃຫ້ຮັບຜິດຊອບວຽກງານແບບຊະຊາຍ ໂດຍເຊື່ອວ່ານີ້ຈະແກ້ໄຂບັນຫາໄດ້ ແລະ ພວກເຂົາບໍ່ຈຳເປັນຕ້ອງໃສ່ໃຈມັນອີກຕໍ່ໄປ. ພວກເຂົາຄິດຫຍັງໃນໃຈ? “ນີ້ເປັນສະພາບແວດລ້ອມທີ່ເປັນສັດຕູຫຼາຍ, ຂ້ອຍຄວນລີ້ຊ່ອນໄລຍະໜຶ່ງ”. ນີ້ຄືການໂລບມາກໃນຄວາມສຸກສະບາຍທາງເນື້ອໜັງ, ບໍ່ແມ່ນບໍ? ໃນອີກດ້ານໜຶ່ງ, ຜູ້ນໍາປອມມີຂໍ້ບົກຜ່ອງທີ່ຮ້າຍແຮງຄື: ພວກເຂົາໄວ້ວາງໃຈຄົນງ່າຍໂດຍອີງໃສ່ຈິນຕະນາການຂອງຕົນເອງ. ແລະ ສິ່ງນີ້ກໍເກີດຈາກການບໍ່ເຂົ້າໃຈຄວາມຈິງ, ບໍ່ແມ່ນບໍ? ພຣະທຳຂອງພຣະເຈົ້າເປີດເຜີຍແກ່ນແທ້ຂອງມະນຸດຊາດທີ່ເສື່ອມຊາມແນວໃດ? ເປັນຫຍັງພວກເຂົາຈຶ່ງຄວນໄວ້ວາງໃຈໃນມະນຸດ ໃນເມື່ອພຣະເຈົ້າບໍ່ໄດ້ໄວ້ວາງໃຈ? ຜູ້ນໍາປອມອວດດີ ແລະ ຖືຕົນວ່າຊອບທຳເກີນໄປ, ບໍ່ແມ່ນບໍ? ສິ່ງທີ່ພວກເຂົາຄິດກໍຄື: “ຂ້ອຍບໍ່ໜ້າຈະຕັດສິນຄົນຜູ້ນີ້ຜິດ, ບໍ່ໜ້າຈະມີບັນຫາໃດໆກັບຄົນຜູ້ນີ້ທີ່ຂ້ອຍໄດ້ຕັດສິນວ່າເໝາະສົມ; ພວກເຂົາບໍ່ແມ່ນຄົນທີ່ເພີດເພີນກັບການກິນ, ການດື່ມ ແລະ ຄວາມບັນເທີງ ຫຼື ຜູ້ທີ່ມັກຄວາມສະບາຍ ແລະ ກຽດຊັງການເຮັດວຽກໜັກຢ່າງແນ່ນອນ. ພວກເຂົາເປັນຄົນທີ່ເພິ່ງພາໄດ້ ແລະ ໜ້າເຊື່ອຖືຢ່າງແທ້ຈິງ. ພວກເຂົາຈະບໍ່ປ່ຽນແປງ; ຖ້າພວກເຂົາປ່ຽນ, ນັ້ນກໍໝາຍຄວາມວ່າຂ້ອຍເບິ່ງພວກເຂົາຜິດ, ບໍ່ແມ່ນບໍ?” ນີ້ແມ່ນເຫດຜົນປະເພດໃດ? ເຈົ້າເປັນຜູ້ຊ່ຽວຊານແມ່ນຫຍັງບາງຢ່າງບໍ? ຕາຂອງເຈົ້າມີພະລັງເບິ່ງທະລຸໄດ້ບໍ? ເຈົ້າມີທັກສະພິເສດແບບນັ້ນບໍ? ເຈົ້າອາດຈະຢູ່ກັບຄົນຜູ້ໜຶ່ງເປັນເວລາໜຶ່ງ ຫຼື ສອງປີ, ແຕ່ເຈົ້າຈະສາມາດເຫັນທາດແທ້ຂອງພວກເຂົາໄດ້ບໍ ຖ້າບໍ່ມີສະພາບແວດລ້ອມທີ່ເໝາະສົມເພື່ອເປີດເຜີຍທຳມະຊາດ-ແກ່ນແທ້ຂອງພວກເຂົາອອກມາຢ່າງສິ້ນເຊີງ? ຖ້າພວກເຂົາບໍ່ໄດ້ຖືກເປີດເຜີຍໂດຍພຣະເຈົ້າ, ເຈົ້າກໍສາມາດຢູ່ຄຽງຂ້າງພວກເຂົາເປັນເວລາສາມ ຫຼື ຫ້າປີ ແລະ ກໍຍັງຈະເປັນເລື່ອງຍາກທີ່ຈະເຫັນວ່າພວກເຂົາມີທຳມະຊາດ-ແກ່ນແທ້ເປັນແບບໃດ. ແລະ ມັນຍິ່ງຈະເປັນຄວາມຈິງຫຼາຍສໍ່າໃດ ເມື່ອເຈົ້າບໍ່ຄ່ອຍໄດ້ເຫັນພວກເຂົາ, ບໍ່ຄ່ອຍໄດ້ຢູ່ກັບພວກເຂົາ? ຜູ້ນໍາປອມໄວ້ວາງໃຈຄົນຜູ້ໜຶ່ງຢ່າງບໍ່ຄິດ ໂດຍອີງໃສ່ຄວາມປະທັບໃຈຊົ່ວຄາວ ຫຼື ການປະເມີນໃນທາງບວກຂອງຄົນອື່ນກ່ຽວກັບລາວ ແລະ ກ້າທີ່ຈະມອບໝາຍວຽກງານຂອງຄຣິດຕະຈັກໃຫ້ຄົນເຊັ່ນນັ້ນ. ໃນເລື່ອງນີ້, ພວກເຂົາບໍ່ໄດ້ຕາບອດຢ່າງທີ່ສຸດບໍ? ພວກເຂົາບໍ່ໄດ້ກະທຳການຢ່າງຊະຊາຍບໍ? ແລະ ເມື່ອພວກເຂົາເຮັດວຽກແບບນີ້, ຜູ້ນໍາປອມບໍ່ໄດ້ຂາດຄວາມຮັບຜິດຊອບຢ່າງທີ່ສຸດບໍ? ຜູ້ນໍາ ແລະ ຜູ້ເຮັດວຽກລະດັບສູງຖາມພວກເຂົາວ່າ: “ເຈົ້າໄດ້ກວດກາວຽກງານຂອງຜູ້ຄຸມງານຄົນນັ້ນແລ້ວບໍ? ລັກສະນະ ແລະ ຄວາມສາມາດຂອງພວກເຂົາເປັນແນວໃດ? ພວກເຂົາຮັບຜິດຊອບໃນວຽກງານຂອງພວກເຂົາບໍ? ພວກເຂົາສາມາດແບກຮັບວຽກງານໄດ້ບໍ?” ຜູ້ນໍາປອມຕອບວ່າ: “ພວກເຂົາສາມາດເຮັດໄດ້ແນ່ນອນ! ຕອນທີ່ພວກເຂົາຖືກເລືອກ, ພວກເຂົາໄດ້ສາບານ ແລະ ຕັ້ງປະນິທານ. ຂ້ອຍຍັງມີຄຳສາບານທີ່ເປັນລາຍລັກອັກສອນຂອງພວກເຂົາຢູ່. ພວກເຂົາຄວນຈະສາມາດແບກຮັບວຽກງານໄດ້”. ເຈົ້າຄິດແນວໃດກັບຄຳເວົ້າຂອງຜູ້ນໍາປອມ? ພວກເຂົາເຊື່ອວ່າເນື່ອງຈາກຄົນຜູ້ນີ້ໄດ້ສາບານເພື່ອສະແດງຄວາມຕັ້ງໃຈຂອງພວກເຂົາ, ພວກເຂົາກໍຈະສາມາດເຮັດຕາມນັ້ນໄດ້ຢ່າງແນ່ນອນ. ຄຳເວົ້ານີ້ເປັນຄວາມຈິງບໍ? ດຽວນີ້ມີຈັກຄົນທີ່ສາມາດເຮັດຕາມຄຳສາບານຂອງພວກເຂົາໄດ້ແທ້? ມີຄົນຊື່ສັດຈັກຄົນທີ່ເຮັດສິ່ງຕ່າງໆຕາມປະນິທານຂອງພວກເຂົາ? ພຽງແຕ່ຍ້ອນວ່າຄົນຜູ້ໜຶ່ງສາບານບໍ່ໄດ້ໝາຍຄວາມວ່າພວກເຂົາສາມາດເຮັດຕາມນັ້ນໄດ້ຢ່າງແທ້ຈິງ. ສົມມຸດວ່າເຈົ້າຖາມພວກເຂົາວ່າ: “ເຈົ້າສາມາດຮັບປະກັນໄດ້ບໍວ່າຜູ້ຄຸມງານຈະບໍ່ປ່ຽນແປງ? ເຈົ້າສາມາດຮັບປະກັນຄວາມຈົງຮັກພັກດີຕະຫຼອດຊີວິດຂອງພວກເຂົາໄດ້ບໍ? ເມື່ອພຣະເຈົ້າຕ້ອງການເປີດເຜີຍຜູ້ຄົນ ພຣະອົງຕ້ອງຈັດສະພາບແວດລ້ອມຕ່າງໆເພື່ອທົດລອງພວກເຂົາ. ເຈົ້າອີງໃສ່ຫຍັງຈຶ່ງເວົ້າວ່າພວກເຂົາໜ້າເຊື່ອຖື? ເຈົ້າໄດ້ຊອກຮູ້ກ່ຽວກັບພວກເຂົາແລ້ວບໍ?” ຜູ້ນໍາປອມຕອບວ່າ: “ບໍ່ຈຳເປັນ. ອ້າຍເອື້ອຍນ້ອງທຸກຄົນໄດ້ລາຍງານວ່າພວກເຂົາໜ້າເຊື່ອຖື”. ຄຳເວົ້ານີ້ກໍບໍ່ຖືກຕ້ອງເຊັ່ນກັນ. ຄົນຜູ້ໜຶ່ງຈະດີແທ້ພຽງເພາະອ້າຍເອື້ອຍນ້ອງລາຍງານວ່າພວກເຂົາເປັນຄົນດີບໍ? ອ້າຍເອື້ອຍນ້ອງທຸກຄົນມີຄວາມຈິງບໍ? ພວກເຂົາທຸກຄົນສາມາດເບິ່ງທະລຸສິ່ງຕ່າງໆໄດ້ບໍ? ອ້າຍເອື້ອຍນ້ອງທຸກຄົນລຶ້ງເຄີຍກັບຄົນຜູ້ນີ້ບໍ? ຄຳເວົ້ານີ້ຍິ່ງເປັນຕາໜ້າລັງກຽດ! ທີ່ຈິງແລ້ວ, ຄົນຜູ້ນັ້ນໄດ້ຖືກເປີດເຜີຍມາດົນແລ້ວ. ພວກເຂົາໄດ້ສູນເສຍວຽກຂອງພຣະວິນຍານບໍລິສຸດແລ້ວ ແລະ ນິໄສທີ່ຊົ່ວຊ້າຂອງພວກເຂົາທີ່ມັກຄວາມສະບາຍ ແລະ ກຽດຊັງການເຮັດວຽກໜັກ, ການເປັນຄົນມັກກິນ ແລະ ຂີ້ຄ້ານ ແລະ ການບໍ່ໃສ່ໃຈວຽກງານທີ່ເໝາະສົມຂອງພວກເຂົາ ກໍໄດ້ຖືກເປີດເຜີຍອອກມາແລ້ວ. ນອກຈາກຜູ້ນໍາປອມທີ່ຍັງບໍ່ຮູ້ຫຍັງເລີຍ, ທຸກຄົນກໍໄດ້ເບິ່ງທະລຸພວກເຂົາມາດົນແລ້ວ, ມີພຽງແຕ່ຜູ້ນໍາປອມເທົ່ານັ້ນທີ່ຍັງໄວ້ວາງໃຈພວກເຂົາຫຼາຍຂະໜາດນີ້. ຜູ້ນໍາປອມເຫຼົ່ານີ້ມີປະໂຫຍດຫຍັງ? ພວກເຂົາບໍ່ແມ່ນຄົນໄຮ້ປະໂຫຍດບໍ? ແມ່ນແຕ່ມີບາງກໍລະນີທີ່ເບື້ອງເທິງໄດ້ຮຽນຮູ້ກ່ຽວກັບການສະແດງອອກຕ່າງໆຂອງຜູ້ຄຸມງານບາງຄົນ ໂດຍການລົງໄປສືບສວນ ແລະ ສອບຖາມຢູ່ສະຖານທີ່ຈິງ, ແຕ່ຜູ້ນໍາກໍຍັງບໍ່ຮູ້ຫຍັງເລີຍ. ນີ້ບໍ່ແມ່ນບັນຫາບໍ? ຜູ້ນໍາເຫຼົ່ານີ້ຄືຜູ້ນໍາປອມໂຕຈິງ. ພວກເຂົາບໍ່ໄດ້ເຮັດວຽກງານຕົວຈິງ, ພວກເຂົາເປັນພຽງຂ້າລາຊະການ ແລະ ຄືກັບເຈົ້ານາຍທີ່ບໍ່ເອົາຫຍັງ, ພວກເຂົາເຮັດວຽກໜ້ອຍໜຶ່ງແລ້ວກໍກິນບຸນເກົ່າ ແລະ ຄິດວ່າຕົນເອງມີສິດທີ່ຈະມ່ວນຊື່ນ, ແມ່ນແຕ່ຈະຍື່ນມືເຂົ້າມາຊ່ວຍເມື່ອເກີດບັນຫາຂຶ້ນ. ເຈົ້າມີສິດຫຍັງທີ່ຈະໄດ້ຮັບຜົນປະໂຫຍດຈາກສະຖານະ? ມັນໜ້າດ້ານໄຮ້ຢາງອາຍຢ່າງແທ້ຈິງ! ເມື່ອຜູ້ນໍາປອມເຮັດວຽກ, ພວກເຂົາບໍ່ເຄີຍກວດກາວຽກງານໃດໆ, ພວກເຂົາບໍ່ໄດ້ສອບຖາມກ່ຽວກັບຄວາມຄືບໜ້າຂອງວຽກງານ ແລະ ພວກເຂົາກໍບໍ່ໄດ້ກວດສອບສະຖານະການຂອງຜູ້ຄຸມງານທີມຕ່າງໆຢ່າງແນ່ນອນ. ພວກເຂົາຮູ້ພຽງແຕ່ມອບໝາຍວຽກງານ ແລະ ຈັດແຈງຜູ້ຄຸມງານ ແລ້ວກໍຄິດວ່າພວກເຂົາເຮັດສຳເລັດແລ້ວ, ວ່າວຽກງານຂອງພວກເຂົາຈົບສິ້ນແລ້ວ ແລະ ພວກເຂົາກໍຈະສະບາຍໄປຕະຫຼອດ. ພວກເຂົາເຊື່ອວ່າ: “ມີຄົນເບິ່ງແຍງວຽກງານນີ້ແລ້ວ, ສະນັ້ນ ມັນບໍ່ແມ່ນທຸລະຂອງຂ້ອຍອີກຕໍ່ໄປ. ຂ້ອຍສາມາດມ່ວນຊື່ນໄດ້”. ນີ້ແມ່ນການເຮັດວຽກບໍ? ໂດຍບໍ່ຕ້ອງສົງໄສ, ໃຜກໍຕາມທີ່ເຮັດວຽກແບບນີ້ກໍຄືຜູ້ນໍາປອມ, ເປັນຜູ້ນໍາປອມທີ່ເຮັດໃຫ້ວຽກງານຂອງຄຣິດຕະຈັກຊັກຊ້າ ແລະ ທຳຮ້າຍຜູ້ທີ່ຖືກເລືອກຂອງພຣະເຈົ້າ.

ຜູ້ນໍາປອມບໍ່ເຄີຍສອບຖາມ ຫຼື ຕິດຕາມສະຖານະການເຮັດວຽກຂອງຜູ້ຄຸມງານທີມຕ່າງໆ. ພວກເຂົາຍັງບໍ່ໄດ້ສອບຖາມ, ຕິດຕາມ ຫຼື ກຳແໜ້ນທາງເຂົ້າຂອງຊີວິດຂອງຜູ້ຄຸມງານຂອງທີມຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆ, ພ້ອມທັງທັດສະນະຄະຕິຂອງພວກເຂົາຕໍ່ວຽກງານຂອງຄຣິດຕະຈັກ ແລະ ໜ້າທີ່ຂອງພວກເຂົາ ແລະ ຕໍ່ຄວາມເຊື່ອໃນພຣະເຈົ້າ, ຄວາມຈິງ ແລະ ຕໍ່ອົງພຣະເຈົ້າເອງ. ພວກເຂົາບໍ່ຮູ້ວ່າບຸກຄົນເຫຼົ່ານີ້ໄດ້ຜ່ານການປ່ຽນແປງ ຫຼື ການເຕີບໂຕໃດໆ ຫຼື ບໍ່ ແລະ ພວກເຂົາກໍບໍ່ຮູ້ກ່ຽວກັບບັນຫາຕ່າງໆທີ່ອາດຈະມີຢູ່ໃນວຽກງານຂອງພວກເຂົາ; ໂດຍສະເພາະຢ່າງຍິ່ງ, ພວກເຂົາບໍ່ຮູ້ກ່ຽວກັບຜົນກະທົບຂອງຄວາມຜິດພາດ ແລະ ການບ່ຽງເບນທີ່ເກີດຂຶ້ນໃນໄລຍະຕ່າງໆຂອງວຽກງານຕໍ່ວຽກງານຂອງຄຣິດຕະຈັກ ແລະ ທາງເຂົ້າຂອງຊີວິດຂອງຜູ້ທີ່ຖືກເລືອກຂອງພຣະເຈົ້າ, ພ້ອມທັງວ່າຄວາມຜິດພາດ ແລະ ການບ່ຽງເບນເຫຼົ່ານີ້ເຄີຍໄດ້ຮັບການແກ້ໄຂ ຫຼື ບໍ່. ພວກເຂົາບໍ່ຮູ້ຫຍັງເລີຍກ່ຽວກັບສິ່ງທັງໝົດເຫຼົ່ານີ້. ຖ້າພວກເຂົາບໍ່ຮູ້ຫຍັງກ່ຽວກັບສະພາບການລະອຽດເຫຼົ່ານີ້, ເມື່ອມີບັນຫາເກີດຂຶ້ນ ພວກເຂົາກໍຈະຮັບມືບໍ່ທັນ. ແນວໃດກໍຕາມ, ຜູ້ນໍາປອມບໍ່ໄດ້ໃສ່ໃຈກັບບັນຫາລະອຽດເຫຼົ່ານີ້ເລີຍໃນຂະນະທີ່ເຮັດວຽກຂອງພວກເຂົາ. ພວກເຂົາເຊື່ອວ່າຫຼັງຈາກທີ່ໄດ້ຈັດແຈງຜູ້ຄຸມງານທີມຕ່າງໆ ແລະ ມອບໝາຍໜ້າວຽກແລ້ວ, ວຽກງານຂອງພວກເຂົາກໍສຳເລັດແລ້ວ, ມັນຖືວ່າໄດ້ເຮັດວຽກງານໄດ້ດີແລ້ວ ແລະ ຖ້າມີບັນຫາອື່ນເກີດຂຶ້ນກໍບໍ່ແມ່ນຄວາມກັງວົນຂອງພວກເຂົາ. ຍ້ອນວ່າຜູ້ນໍາປອມລົ້ມເຫຼວໃນການກຳກັບດູແລ, ຊີ້ທິດ ແລະ ຕິດຕາມຜູ້ຄຸມງານທີມຕ່າງໆ ແລະ ພວກເຂົາບໍ່ໄດ້ເຮັດໜ້າທີ່ຮັບຜິດຊອບຂອງພວກເຂົາໃນຂົງເຂດເຫຼົ່ານີ້, ສິ່ງນີ້ຈຶ່ງສົ່ງຜົນໃຫ້ວຽກງານຂອງຄຣິດຕະຈັກຖືກເຮັດໃຫ້ເສຍຫາຍ. ນີ້ຄືການທີ່ຜູ້ນໍາ ແລະ ຜູ້ເຮັດວຽກລະເລີຍຕໍ່ໜ້າທີ່ຮັບຜິດຊອບຂອງພວກເຂົາ. ພຣະເຈົ້າສາມາດກວດສອບສ່ວນເລິກທີ່ສຸດຂອງຈິດໃຈຂອງມະນຸດ; ນີ້ຄືຄວາມສາມາດທີ່ມະນຸດຂາດເຂີນ. ສະນັ້ນ, ເມື່ອເຮັດວຽກ, ຜູ້ຄົນຈຳເປັນຕ້ອງດຸໝັ່ນ ແລະ ເອົາໃຈໃສ່ຫຼາຍຂຶ້ນ, ໄປສະຖານທີ່ເຮັດວຽກເປັນປະຈຳເພື່ອຕິດຕາມ, ກຳກັບດູແລ ແລະ ຊີ້ທິດວຽກງານ ເພື່ອຮັບປະກັນຄວາມຄືບໜ້າທີ່ເປັນປົກກະຕິຂອງວຽກງານຄຣິດຕະຈັກ. ເຫັນໄດ້ຊັດເຈນວ່າ, ຜູ້ນໍາປອມຂາດຄວາມຮັບຜິດຊອບຢ່າງສິ້ນເຊີງໃນວຽກງານຂອງພວກເຂົາ ແລະ ພວກເຂົາບໍ່ເຄີຍກຳກັບດູແລ, ຕິດຕາມ ຫຼື ຊີ້ທິດໜ້າວຽກຕ່າງໆ. ຜົນກໍຄື, ຜູ້ຄຸມງານບາງຄົນບໍ່ຮູ້ວິທີແກ້ໄຂບັນຫາຕ່າງໆທີ່ເກີດຂຶ້ນໃນວຽກງານ ແລະ ຍັງຄົງຢູ່ໃນບົດບາດຂອງພວກເຂົາໃນຖານະຜູ້ຄຸມງານ ເຖິງແມ່ນວ່າຈະບໍ່ມີຄວາມສາມາດພຽງພໍທີ່ຈະເຮັດວຽກງານກໍຕາມ. ໃນທີ່ສຸດ, ວຽກງານກໍຖືກຊັກຊ້າຊໍ້າແລ້ວຊໍ້າອີກ ແລະ ພວກເຂົາກໍເຮັດໃຫ້ມັນເສຍຫາຍຢ່າງສິ້ນເຊີງ. ນີ້ຄືຜົນສະທ້ອນຂອງການທີ່ຜູ້ນໍາປອມບໍ່ໄດ້ສອບຖາມ, ກຳກັບດູແລ ຫຼື ຕິດຕາມສະຖານະການຂອງຜູ້ຄຸມງານ, ເປັນຜົນທີ່ເກີດຈາກການລະເລີຍຕໍ່ໜ້າທີ່ຮັບຜິດຊອບຂອງຜູ້ນໍາປອມທັງໝົດ. ຍ້ອນວ່າຜູ້ນໍາປອມບໍ່ໄດ້ກວດກາ, ຕິດຕາມ ຫຼື ສອບຖາມກ່ຽວກັບວຽກງານ ແລະ ບໍ່ສາມາດກຳແໜ້ນສະຖານະການໄດ້ຢ່າງທັນການ, ພວກເຂົາຈຶ່ງຍັງຄົງບໍ່ຮູ້ກ່ຽວກັບສິ່ງຕ່າງໆ ເຊັ່ນ: ຜູ້ຄຸມງານກຳລັງເຮັດວຽກງານຕົວຈິງ ຫຼື ບໍ່, ວຽກງານກຳລັງຄືບໜ້າໄປແນວໃດ ແລະ ມັນໄດ້ສ້າງຜົນທີ່ແທ້ຈິງ ຫຼື ບໍ່. ເມື່ອຖືກຖາມວ່າຜູ້ຄຸມງານກຳລັງຫຍຸ້ງກັບຫຍັງ ຫຼື ກຳລັງຈັດການໜ້າວຽກສະເພາະໃດ, ຜູ້ນໍາປອມກໍຕອບວ່າ: “ຂ້ອຍບໍ່ຮູ້, ແຕ່ພວກເຂົາເຂົ້າຮ່ວມທຸກການເຕົ້າໂຮມ ແລະ ທຸກຄັ້ງທີ່ຂ້ອຍສື່ສານກັບພວກເຂົາກ່ຽວກັບວຽກງານ, ພວກເຂົາກໍບໍ່ເຄີຍກ່າວເຖິງບັນຫາ ຫຼື ຄວາມຫຍຸ້ງຍາກໃດໆ”. ຜູ້ນໍາປອມເຊື່ອວ່າຕາບໃດທີ່ຜູ້ຄຸມງານບໍ່ປະຖິ້ມວຽກງານຂອງພວກເຂົາ ແລະ ຢູ່ໃກ້ໆສະເໝີເມື່ອພວກເຂົາຊອກຫາ, ກໍບໍ່ມີບັນຫາຫຍັງກັບພວກເຂົາເລີຍ. ນີ້ຄືວິທີທີ່ຜູ້ນໍາປອມເຮັດວຽກ. ນີ້ບໍ່ແມ່ນການສະແດງອອກຂອງ “ຄວາມຈອມປອມ” ບໍ? ນີ້ບໍ່ແມ່ນການລົ້ມເຫຼວໃນການເຮັດໜ້າທີ່ຮັບຜິດຊອບຂອງຕົນບໍ? ນີ້ຄືການລະເລີຍຕໍ່ໜ້າທີ່ຮັບຜິດຊອບຢ່າງຮ້າຍແຮງ! ໃນວຽກງານຂອງພວກເຂົາ, ຜູ້ນໍາປອມເອົາໃຈໃສ່ພຽງແຕ່ເຮັດວຽກໃຫ້ແລ້ວໆໄປ ແລະ ບໍ່ໄດ້ສະແຫວງຫາຜົນທີ່ແທ້ຈິງ. ເມື່ອເບິ່ງຜິວເຜີນ, ພວກເຂົາມັກຈະຈັດການເຕົ້າໂຮມ, ເບິ່ງຄືວ່າຫຍຸ້ງກວ່າຄົນທຳມະດາ. ແນວໃດກໍຕາມ, ມັນຍັງຄົງບໍ່ເປັນທີ່ຮູ້ກັນວ່າພວກເຂົາໄດ້ແກ້ໄຂບັນຫາຫຍັງແທ້, ໄດ້ຈັດການໜ້າວຽກສະເພາະໃດຢ່າງເໝາະສົມ ແລະ ໄດ້ບັນລຸຜົນຫຍັງ. ບໍ່ມີໃຜສາມາດໃຫ້ຄຳຕອບທີ່ຊັດເຈນກ່ຽວກັບສິ່ງເຫຼົ່ານີ້ໄດ້, ລວມທັງຕົວຜູ້ນໍາປອມເອງ. ແຕ່ສິ່ງໜຶ່ງທີ່ແນ່ນອນກໍຄື: ບໍ່ວ່າຜູ້ຄົນຈະມີບັນຫາຫຍັງຢູ່ສະຖານທີ່ເຮັດວຽກ, ຜູ້ນໍາປອມເຫຼົ່ານີ້ກໍບໍ່ເຄີຍຢູ່ທີ່ນັ້ນ; ບໍ່ມີໃຜເຄີຍເຫັນພວກເຂົາຢູ່ສະຖານທີ່ເຮັດວຽກເພື່ອແກ້ໄຂບັນຫາຂອງຜູ້ຄົນ. ແລ້ວຜູ້ນໍາປອມເຮັດວຽກຫຍັງໝົດມື້? ການເຕົ້າໂຮມຂອງພວກເຂົາແກ້ໄຂບັນຫາຫຍັງ? ບໍ່ມີໃຜຮູ້ແນ່ນອນ ແລະ ກອງບັນຫາທີ່ສະສົມ ແລະ ບໍ່ໄດ້ຮັບການແກ້ໄຂກໍຖືກຄົ້ນພົບໃນທີ່ສຸດກໍຕໍ່ເມື່ອວຽກງານຂອງພວກເຂົາຖືກກວດກາ. ເມື່ອເບິ່ງຜິວເຜີນ, ຜູ້ນໍາປອມເບິ່ງຄືວ່າຫຍຸ້ງຫຼາຍແທ້ໆ, ເບິ່ງຄືວ່າພວກເຂົາ “ວຽກຫຼາຍຈົນລົ້ນມື”. ແນວໃດກໍຕາມ, ເມື່ອກວດສອບຜົນຂອງວຽກງານຂອງພວກເຂົາ, ມັນກໍວຸ້ນວາຍໄປໝົດ; ມັນເປັນຄວາມສັບສົນປົນເປ, ບໍ່ມີສິ່ງໃດທີ່ມີຄຸນຄ່າໃນນັ້ນເລີຍ ແລະ ເຫັນໄດ້ຊັດວ່າຜູ້ນໍາປອມເຫຼົ່ານີ້ບໍ່ໄດ້ເຮັດວຽກງານຕົວຈິງແມ່ນແຕ່ໜ້ອຍດຽວ. ເຖິງວ່າຈະມີບັນຫາຕົວຈິງຫຼາຍຢ່າງທີ່ພວກເຂົາປະໄວ້ໂດຍບໍ່ໄດ້ຮັບການແກ້ໄຂ, ຜູ້ນໍາປອມກໍເບິ່ງຄືວ່າບໍ່ມີສະຕິຮູ້ສຶກຜິດຊອບ ແລະ ບໍ່ຮູ້ສຶກຕຳໜິຕົນເອງ. ຍິ່ງໄປກວ່ານັ້ນ, ພວກເຂົາພໍໃຈໃນຕົນເອງຫຼາຍ ແລະ ຄິດວ່າຕົນເອງດີພໍສົມຄວນ; ພວກເຂົາປາສະຈາກສະຕິສຳປະຊັນຍະຢ່າງແທ້ຈິງ. ຄົນແບບນີ້ບໍ່ສົມຄວນທີ່ຈະເປັນຜູ້ນໍາ ຫຼື ຜູ້ເຮັດວຽກໃນຄຣິດຕະຈັກ.

ຜູ້ຄຸມງານປະເພດທີ່ພວກເຮົາຫາກໍໂອ້ລົມກັນໄປນັ້ນຮູ້ວິຊາຊີບຂອງພວກເຂົາ ແລະ ມີຄວາມສາມາດໃນການເຮັດວຽກ, ແຕ່ພຽງແຕ່ບໍ່ແບກຮັບພາລະ ແລະ ເພີດເພີນກັບການກິນ, ການດື່ມ ແລະ ຄວາມບັນເທີງໝົດມື້ ໂດຍບໍ່ໃສ່ໃຈວຽກງານທີ່ເໝາະສົມຂອງພວກເຂົາ ຫຼື ເຮັດວຽກງານຕົວຈິງໃດໆ. ຜູ້ນໍາປອມບໍ່ສາມາດປັບປ່ຽນການມອບໝາຍໜ້າທີ່ຂອງຜູ້ຮັບຜິດຊອບປະເພດນີ້ ຫຼື ປົດພວກເຂົາອອກໄດ້ຢ່າງທັນການ ແລະ ສິ່ງນີ້ກໍກີດຂວາງ ແລະ ລົບກວນວຽກງານ, ເຮັດໃຫ້ມັນບໍ່ສາມາດຄືບໜ້າໄປຢ່າງລ່ຽນໄຫຼ. ສິ່ງນີ້ບໍ່ໄດ້ເກີດຈາກຜູ້ນໍາປອມບໍ? ເຖິງແມ່ນວ່າຜູ້ນໍາປອມຈະບໍ່ໄດ້ຮັບຜິດຊອບໂດຍກົງຕໍ່ເລື່ອງນີ້, ແຕ່ການລະເລີຍຕໍ່ຄວາມຮັບຜິດຊອບຂອງພວກເຂົາ, ການລົ້ມເຫຼວໃນການເຮັດໜ້າທີ່ຂອງຕົນໃນຖານະຜູ້ດູແລ ກໍເຮັດໃຫ້ພວກເຂົາຮັບຜິດຊອບທາງອ້ອມຕໍ່ຄວາມເສຍຫາຍທີ່ເກີດຂຶ້ນກັບວຽກງານ. ຜູ້ນໍາປອມເຫຼົ່ານີ້ບໍ່ໄດ້ເຮັດໜ້າທີ່ຂອງພວກເຂົາໃນຖານະຜູ້ດູແລ, ພວກເຂົາລະເລີຍຕໍ່ຄວາມຮັບຜິດຊອບຂອງພວກເຂົາ, ໃນທີ່ສຸດກໍເຮັດໃຫ້ວຽກງານຂອງຄຣິດຕະຈັກໄດ້ຮັບຄວາມເສຍຫາຍ. ບາງໜ້າວຽກເຖິງກັບຢຸດສະງັກ ແລະ ບໍ່ເປັນປຶກແຜ່ນ ຍ້ອນການຂາດຜູ້ຄຸມງານທີ່ເໝາະສົມທີ່ຈະມາຮັບຜິດຊອບ, ດຳເນີນການກວດສອບ ແລະ ຊີ້ນໍາ ແລະ ຊຸກຍູ້ວຽກງານໃຫ້ກ້າວໄປຂ້າງໜ້າ. ການໃຊ້ບຸກຄະລາກອນທີ່ບໍ່ເໝາະສົມຈະກໍ່ໃຫ້ເກີດຄວາມເສຍຫາຍປະເພດນີ້ຕໍ່ວຽກງານ. ເຖິງແມ່ນວ່າຜູ້ຄຸມງານປະເພດນີ້ຈະມີຄວາມສາມາດຢູ່ແດ່ ແລະ ເຂົ້າໃຈວິຊາຊີບໜ້ອຍໜຶ່ງ, ພວກເຂົາກໍບໍ່ໃສ່ໃຈວຽກງານທີ່ເໝາະສົມຂອງພວກເຂົາ, ມັກຈະອອກນອກລູ່ນອກທາງ ແລະ ບໍ່ໄດ້ເດີນຕາມເສັ້ນທາງທີ່ຖືກຕ້ອງ. ແມ່ນແຕ່ຖ້າຜູ້ນໍາປອມໄດ້ຍິນວ່າມີຄົນລາຍງານບັນຫາກ່ຽວກັບຜູ້ຄຸມງານປະເພດນີ້, ພວກເຂົາກໍບໍ່ໄດ້ຊອກຮູ້ ຫຼື ຈັດການມັນຢ່າງທັນການ ແລະ ສິ່ງນີ້ໃນທີ່ສຸດກໍເຮັດໃຫ້ວຽກງານຂອງຄຣິດຕະຈັກເປັນອຳມະພາດ. ສິ່ງນີ້ບໍ່ໄດ້ເກີດຈາກການຂາດຄວາມຮັບຜິດຊອບຂອງຜູ້ນໍາປອມບໍ? ພວກເຂົາເຖິງກັບພະຍາຍາມປັດຄວາມຮັບຜິດຊອບ ໂດຍອ້າງວ່າພວກເຂົາບໍ່ເຂົ້າໃຈສະຖານະການຂອງຜູ້ຄຸມງານ, ວ່າພວກເຂົາໂງ່ຈ້າ ແລະ ບໍ່ຮູ້ເລື່ອງ, ໂດຍຄິດວ່າການເວົ້າເຊັ່ນນີ້ຈະເປັນການຈົບເລື່ອງ, ວ່າພວກເຂົາຈະບໍ່ຕ້ອງຮັບຜິດຊອບ. ໃນວຽກງານຂອງພວກເຂົາ, ຜູ້ນໍາປອມເຮັດວຽກແບບພໍເປັນພິທີຢູ່ສະເໝີ. ແມ່ນແຕ່ເມື່ອຜູ້ຄົນລາຍງານບັນຫາ, ພວກເຂົາກໍບໍ່ໄດ້ສອບຖາມ ຫຼື ຈັດການບັນຫາເຫຼົ່ານັ້ນ ແລະ ເມື່ອມີບັນຫາເກີດຂຶ້ນ, ພວກເຂົາກໍພະຍາຍາມປັດຄວາມຮັບຜິດຊອບ. ນີ້ຄືການສະແດງອອກຢ່າງໜຶ່ງຂອງຜູ້ນໍາປອມ.

II. ຜູ້ນໍາປອມປະຕິບັດຕໍ່ຜູ້ຄຸມງານທີ່ມີຄວາມສາມາດຕໍ່າ ແລະ ຂາດຄວາມສາມາດໃນການເຮັດວຽກແນວໃດ

ເມື່ອຜູ້ນໍາປອມກຳລັງເຮັດວຽກ, ບັນຫາທີ່ພວກເຂົາພົບພໍ້ບໍ່ໄດ້ຈຳກັດຢູ່ພຽງແຕ່ສະຖານະການນີ້, ຍັງມີອີກສະຖານະການໜຶ່ງທີ່ຜູ້ຄຸມງານມີຄວາມສາມາດຕໍ່າ ແລະ ບໍ່ມີຄວາມສາມາດໃນການເຮັດວຽກ ແລະ ບໍ່ສາມາດແບກຮັບວຽກງານໄດ້. ໃນກໍລະນີເຊັ່ນນີ້, ຜູ້ນໍາປອມກໍລົ້ມເຫຼວທີ່ຈະສອບຖາມ ແລະ ຈັດການບັນຫາຢ່າງທັນການເຊັ່ນກັນ. ເປັນຫຍັງຈຶ່ງເປັນເຊັ່ນນັ້ນ? ຜູ້ນໍາປອມຂາດຄວາມສາມາດໃນການເຮັດວຽກ, ພວກເຂົາມີຄວາມສາມາດຕໍ່າ ແລະ ພວກເຂົາບໍ່ມີຄວາມເຂົ້າໃຈຝ່າຍວິນຍານ. ພວກເຂົາບໍ່ເຄີຍສົນໃຈ ຫຼື ລິເລີ່ມທີ່ຈະສອບຖາມກ່ຽວກັບຄວາມສາມາດຂອງຜູ້ຄຸມງານທີມຕ່າງໆ, ຄວາມສາມາດໃນການແບກຮັບວຽກງານຂອງພວກເຂົາ ຫຼື ສະຖານະການໃນການເຮັດວຽກຂອງພວກເຂົາ. ພວກເຂົາບໍ່ສາມາດເບິ່ງທະລຸຜູ້ຄຸມງານທີ່ມີຄວາມສາມາດຕໍ່າ ແລະ ບໍ່ສາມາດແບກຮັບວຽກງານຂອງພວກເຂົາໄດ້ ທັງພວກເຂົາບໍ່ຮູ້ກ່ຽວກັບສິ່ງເຫຼົ່ານີ້. ໃນຄວາມຄິດຂອງພວກເຂົາ, ເມື່ອຄົນໃດຄົນໜຶ່ງຮັບບົດບາດເປັນຜູ້ຄຸມງານແລ້ວ, ຄົນຜູ້ນັ້ນກໍຈະຢູ່ໃນຕຳແໜ່ງຂອງຕົນເປັນເວລາດົນ, ເວັ້ນເສຍແຕ່ວ່າພວກເຂົາຈະກະທຳຄວາມຊົ່ວຮ້າຍຕ່າງໆນາໆ, ເຮັດໃຫ້ເກີດຄວາມໂກດແຄ້ນແກ່ມະຫາຊົນ ແລະ ຖືກປົດອອກໂດຍອ້າຍເອື້ອຍນ້ອງ ຫຼື ເວັ້ນເສຍແຕ່ວ່າຈະມີຄົນລາຍງານບັນຫາຂອງພວກເຂົາຕໍ່ເບື້ອງເທິງ ແລະ ເບື້ອງເທິງກໍປົດຄົນຜູ້ນັ້ນອອກໂດຍກົງ. ຖ້າບໍ່ດັ່ງນັ້ນ, ຜູ້ນໍາປອມຈະບໍ່ມີທາງປົດຄົນຜູ້ນັ້ນອອກເລີຍ. ພວກເຂົາເຊື່ອວ່າເນື່ອງຈາກອ້າຍເອື້ອຍນ້ອງໄດ້ເວົ້າວ່າຄົນຜູ້ນັ້ນດີ ແລະ ໄດ້ເລືອກຕັ້ງພວກເຂົາ, ຄົນຜູ້ນັ້ນກໍຕ້ອງເປັນຕົວເລືອກທີ່ດີທີ່ສຸດ. ຜູ້ນໍາປອມອາໄສຈິນຕະນາການ ແລະ ການຕັດສິນໃຈຢູ່ສະເໝີ ເພື່ອກຳນົດວ່າຄົນໃດຄົນໜຶ່ງສາມາດເຮັດວຽກໄດ້ ຫຼື ບໍ່ ແລະ ພວກເຂົາເໝາະສົມທີ່ຈະເຮັດໜ້າທີ່ເປັນຜູ້ຄຸມງານ ຫຼື ບໍ່. ຕົວຢ່າງ: ມີຜູ້ຄຸມງານຂອງທີມເຕັ້ນຄົນໜຶ່ງທີ່ບໍ່ຮູ້ວິທີເຕັ້ນ ແລະ ລາວບໍ່ເຂົ້າໃຈຫຼັກການໃນການເລືອກທ່າເຕັ້ນ. ໃນຂະນະທີ່ກຳກັບການເຕັ້ນ, ລາວບໍ່ຮູ້ວ່າຈະເລືອກຮູບແບບການເຕັ້ນຮ່ວມສະໄໝ ຫຼື ແບບຄລາສສິກ. ເວົ້າຢ່າງເຂັ້ມງວດແລ້ວ, ລາວບໍ່ມີຄວາມຮູ້ກ່ຽວກັບການເຕັ້ນເລີຍ. ແນວໃດກໍຕາມ, ຜູ້ນໍາປອມກໍບໍ່ສາມາດເຫັນສິ່ງນີ້ໄດ້. ລາວເລືອກຄົນຜູ້ນັ້ນເປັນຜູ້ຄຸມງານ ເພາະວ່າລາວມີຄວາມກະຕືລືລົ້ນ ແລະ ເຕັມໃຈທີ່ຈະອອກໜ້າ, ໂດຍຄິດໄປເອງວ່າລາວເຂົ້າໃຈທຸກຢ່າງ ແລະ ປ່ອຍໃຫ້ລາວຊີ້ນໍາອ້າຍເອື້ອຍນ້ອງ. ຕໍ່ມາ, ຜູ້ນໍາປອມກໍບໍ່ໄດ້ຕິດຕາມ, ສັງເກດເບິ່ງວຽກງານຂອງລາວ ຫຼື ເບິ່ງວ່າລາວຊີ້ນໍາອ້າຍເອື້ອຍນ້ອງໄດ້ດີສໍ່າໃດ, ບໍ່ວ່າລາວຈະເປັນຜູ້ຊ່ຽວຊານ ຫຼື ຄົນທົ່ວໄປ, ບໍ່ວ່າສິ່ງທີ່ລາວສອນຈະເໝາະສົມ ຫຼື ບໍ່ ຫຼື ບໍ່ວ່າມັນຈະສອດຄ່ອງກັບຂໍ້ກຳນົດຂອງເຮືອນຂອງພຣະເຈົ້າ ຫຼື ບໍ່. ລາວບໍ່ສາມາດບອກສິ່ງເຫຼົ່ານີ້ໄດ້ ແລະ ລາວກໍບໍ່ໄດ້ໄປສອບຖາມກ່ຽວກັບພວກມັນ. ຜົນກໍຄື, ທຸກຄົນເຮັດວຽກເປັນເວລາດົນໂດຍບໍ່ໄດ້ສ້າງຜົນງານໃດໆ ແລະ ໃນທີ່ສຸດກໍຖືກຄົ້ນພົບວ່າຜູ້ຄຸມງານທີ່ຖືກເລືອກໂດຍຜູ້ນໍາປອມນັ້ນເຕັ້ນບໍ່ເປັນເລີຍ, ແຕ່ລາວກໍຍັງທໍາທ່າວ່າເປັນຜູ້ຊ່ຽວຊານ ແລະ ຊີ້ນໍາຄົນອື່ນ. ສິ່ງນີ້ບໍ່ໄດ້ເຮັດໃຫ້ວຽກງານຊັກຊ້າບໍ? ແຕ່ຜູ້ນໍາປອມກໍບໍ່ສາມາດລະບຸບັນຫານີ້ໄດ້ ແລະ ຍັງເຊື່ອວ່າລາວກຳລັງເຮັດວຽກໄດ້ດີ. ໃນຄວາມຄິດຂອງຜູ້ນໍາປອມ, ບໍ່ວ່າໃຜຈະເປັນໃຜກໍຕາມ, ຕາບໃດທີ່ພວກເຂົາມີຄວາມກ້າ ແລະ ກ້າທີ່ຈະເວົ້າ, ກະທຳ ແລະ ຮັບຜິດຊອບວຽກງານ, ນີ້ກໍພິສູດວ່າພວກເຂົາມີຄວາມສາມາດ ແລະ ສາມາດແບກຮັບມັນໄດ້, ໃນຂະນະທີ່ຖ້າພວກເຂົາບໍ່ກ້າທີ່ຈະເຮັດສິ່ງເຫຼົ່ານັ້ນ, ມັນກໍພິສູດວ່າຄວາມສາມາດຂອງພວກເຂົາບໍ່ພຽງພໍທີ່ຈະແບກຮັບວຽກງານນັ້ນໄດ້. ບາງຄົນເປັນຄົນບໍ່ເຕັມບາດ ຫຼື ພວກຫົວຮ້ອນບ້າບິ່ນ ທີ່ກ້າພໍທີ່ຈະເຮັດທຸກຢ່າງ. ຄົນເຫຼົ່ານີ້ບໍ່ຮູ້ວ່າພວກເຂົາມີຄວາມສາມາດທີ່ເໝາະສົມ ຫຼື ບໍ່ ຫຼື ພວກເຂົາສາມາດແບກຮັບວຽກງານໄດ້ ຫຼື ບໍ່ ແຕ່ກໍຍັງກ້າທີ່ຈະກາຍເປັນຜູ້ຄຸມງານ. ແລ້ວມັນກໍປະກົດວ່າຫຼັງຈາກທີ່ພວກເຂົາຮັບບົດບາດແລ້ວ, ວຽກງານກໍບໍ່ມີຄວາມຄືບໜ້າເລີຍ ແລະ ບໍ່ວ່າພວກເຂົາຈະເຮັດວຽກງານຫຍັງ, ພວກເຂົາກໍບໍ່ມີທິດທາງທີ່ຊັດເຈນ ຫຼື ຂັ້ນຕອນ ຫຼື ແນວຄິດທີ່ຖືກຕ້ອງ. ໃຜກໍຕາມສາມາດສະເໜີຄວາມຄິດເຫັນໃດໆກໍໄດ້ ແລະ ພວກເຂົາກໍຈະບໍ່ຮູ້ວ່າມັນຖືກ ຫຼື ຜິດ. ຖ້າຄົນຜູ້ໜຶ່ງສະເໜີໃຫ້ເຮັດແນວໜຶ່ງ ລາວກໍວ່າດີ, ພໍ ຄົນອີກຜູ້ໜຶ່ງສະເໜີໃຫ້ເຮັດອີກແນວໜຶ່ງ ລາວກໍວ່າດີຄືກັນ. ເມື່ອເວົ້າເຖິງວິທີການທີ່ຈະປະຕິບັດຕົວຈິງ, ພວກເຂົາກໍໃຫ້ທຸກຄົນມີສິດອອກສຽງ ແລະ ໃຜກໍຕາມທີ່ມີຄຳເວົ້າໜັກແໜ້ນກວ່າໝູ່ກໍຈະໄດ້ຮັບການນຳເອົາແນວຄິດຂອງພວກເຂົາໄປປະຕິບັດ. ຄົນປະເພດນີ້ບໍ່ມີຄວາມສາມາດໃດໆເລີຍ, ບໍ່ສາມາດເບິ່ງທະລຸສິ່ງໃດໄດ້ ແລະ ພຽງແຕ່ເຮັດໃຫ້ວຽກງານຂອງພວກເຂົາຫຍຸ້ງເຫຍີງໄປໝົດ, ແຕ່ຜູ້ນໍາປອມກໍຍັງບໍ່ສາມາດເບິ່ງທະລຸຜູ້ຄຸມງານແບບນີ້ໄດ້. ບາງຄົນເວົ້າວ່າ: “ຜູ້ຄຸມງານຄົນນັ້ນມີຄວາມສາມາດຕໍ່າຫຼາຍ; ພວກເຂົາຕ້ອງຖືກປົດອອກທັນທີ!” ແຕ່ຜູ້ນໍາປອມຕອບວ່າ: “ຂ້ອຍໄດ້ລົມກັບພວກເຂົາແລ້ວ ແລະ ພວກເຂົາເວົ້າວ່າພວກເຂົາເຕັມໃຈທີ່ຈະເຮັດໃນສ່ວນຂອງພວກເຂົາ. ໃຫ້ໂອກາດພວກເຂົາອີກຄັ້ງໜຶ່ງ”. ເຈົ້າຄິດແນວໃດກັບຄຳເວົ້ານີ້? ມັນບໍ່ແມ່ນສິ່ງທີ່ຄົນໂງ່ຈະເວົ້າບໍ? ຄຳເວົ້ານີ້ມີຫຍັງຜິດ? (ມັນບໍ່ແມ່ນເລື່ອງທີ່ວ່າພວກເຂົາເຕັມໃຈທີ່ຈະເຮັດໃນສ່ວນຂອງພວກເຂົາ ຫຼື ບໍ່; ພວກເຂົາຂາດຄວາມສາມາດ ແລະ ບໍ່ສາມາດແບກຮັບວຽກງານໄດ້ເລີຍ). ຖືກຕ້ອງ, ມັນບໍ່ແມ່ນບັນຫາທີ່ວ່າພວກເຂົາເຕັມໃຈທີ່ຈະເຮັດມັນ ຫຼື ບໍ່; ມັນກ່ຽວກັບການທີ່ພວກເຂົາມີຄວາມສາມາດທີ່ຕໍ່າເກີນໄປ ແລະ ບໍ່ຮູ້ວິທີທີ່ຈະເຮັດມັນ, ນີ້ຄືຈຸດສຳຄັນຂອງບັນຫາ. ນັ້ນຄືເຫດຜົນທີ່ຜູ້ນໍາຂອງພວກເຂົາຈຳເປັນຕ້ອງມີປັນຍາ ແລະ ສາມາດປະເມີນຄົນໄດ້, ເພື່ອເບິ່ງວ່າຜູ້ຄຸມງານເຫຼົ່ານີ້ມີຄວາມສາມາດທີ່ຈຳເປັນ ຫຼື ບໍ່. ຜູ້ນໍາເຫຼົ່ານີ້ຈຳເປັນຕ້ອງດຳເນີນການປະເມີນຜົນຢ່າງຮອບດ້ານກ່ຽວກັບພວກເຂົາ ໂດຍອີງໃສ່ຄຳເວົ້າ ແລະ ການໂອ້ລົມຂອງພວກເຂົາ, ໂດຍການສັງເກດເບິ່ງວ່າ ປົກກະຕິແລ້ວພວກເຂົາກະທຳດ້ວຍຂອບເຂດທີ່ເໝາະສົມ ແລະ ດ້ວຍວິທີການ ແລະ ຂັ້ນຕອນທີ່ເປັນລະບຽບ ຫຼື ບໍ່ ແລະ ໂດຍອີງໃສ່ຄຳຕິຊົມຈາກອ້າຍເອື້ອຍນ້ອງ. ຖ້າຄວາມສາມາດຂອງພວກເຂົາຕໍ່າເກີນໄປ ແລະ ພວກເຂົາຂາດຄວາມສາມາດໃນການເຮັດວຽກທີ່ຈຳເປັນ, ຖ້າພວກເຂົາເຮັດໃຫ້ທຸກຢ່າງທີ່ພວກເຂົາເຮັດເສຍຫາຍ ແລະ ຖ້າພວກເຂົາເປັນຄົນເສດເດນ, ແລ້ວຜູ້ຄຸມງານເຫຼົ່ານີ້ກໍຈຳເປັນຕ້ອງຖືກປົດອອກໂດຍທັນທີ.

ມີຜູ້ຄຸມງານຟາມຄົນໜຶ່ງທີ່ເຮັດໃຫ້ວຽກງານການກະເສດເກີດຄວາມຫຍຸ້ງເຫຍີງ. ລາວບໍ່ຮູ້ວ່າຄວນປູກພືດຊະນິດໃດໃນດິນຕອນໃດ ຫຼື ດິນຕອນໃດທີ່ເໝາະສົມກັບການປູກຜັກ ແລະ ລາວກໍບໍ່ໄດ້ສະແຫວງຫາ ແລະ ໂອ້ລົມກັບທຸກຄົນ, ລາວບໍ່ຮູ້ວິທີໂອ້ລົມກ່ຽວກັບສິ່ງເຫຼົ່ານີ້, ສະນັ້ນ ລາວຈຶ່ງບໍ່ເຮັດມັນ. ລາວປູກພືດຕາມອຳເພີໃຈ ໂດຍບໍ່ໃສ່ໃຈຫຼັກການຂອງເຮືອນຂອງພຣະເຈົ້າ. ຜົນກໍຄື, ລາວໄດ້ດຳເນີນການປູກຝັງໃນແຕ່ລະຕອນດິນຂອງຟາມໃນລັກສະນະທີ່ວຸ້ນວາຍ, ໂດຍພືດທີ່ຄວນປູກໃນປະລິມານໜ້ອຍກໍຖືກປູກໃນຈຳນວນຫຼາຍ ແລະ ພືດທີ່ຄວນປູກໃນປະລິມານຫຼາຍກໍຖືກປູກໃນຈຳນວນໜ້ອຍ. ເມື່ອເບື້ອງເທິງລິຮານລາວ, ລາວກໍຍັງຄົງດື້ດ້ານ ແລະ ຮູ້ສຶກວ່າບໍ່ມີຫຍັງຜິດພາດກັບການທີ່ລາວປູກພືດໃນລັກສະນະນີ້. ພວກເຈົ້າວ່າເບິ່ງ, ຜູ້ຄຸມງານປະເພດນີ້ບໍ່ແມ່ນຄົນທີ່ຈັດການຍາກຫຼາຍບໍ? ລາວບໍ່ຮູ້ວິທີຈັດການເລື່ອງຕ່າງໆໂດຍອີງໃສ່ຫຼັກການທີ່ສ້າງຕັ້ງຂຶ້ນໂດຍເຮືອນຂອງພຣະເຈົ້າ ຫຼື ວ່າລາວຄວນກຳນົດວ່າຄວນປູກທັນຍາພືດຈັກໄຮ່ ແລະ ຜັກຈັກໄຮ່ ໂດຍອີງໃສ່ຈຳນວນຄົນທີ່ເຮັດໜ້າທີ່ໃນຄຣິດຕະຈັກທີ່ເຮັດໜ້າທີ່ເຕັມເວລາ. ແທນທີ່ຈະເປັນແນວນັ້ນ, ລາວຕັດສິນໃຈປູກພືດບາງຊະນິດຫຼາຍຂຶ້ນ ແລະ ໜ້ອຍລົງໂດຍອີງໃສ່ຄວາມມັກສ່ວນຕົວຂອງລາວ ແລະ ລາວເຊື່ອວ່າການເຮັດເຊັ່ນນີ້ແມ່ນເໝາະສົມຢ່າງສິ້ນເຊີງ. ໃນທີ່ສຸດ, ລາວປູກພືດແບບຊະຊາຍ. ຕໍ່ມາ, ເບ້ຍພືດກໍງອກຂຶ້ນ. ບາງເບ້ຍກໍກາຍເປັນສີເຫຼືອງ ແລະ ຕ້ອງການໃສ່ຝຸ່ນ, ແຕ່ລາວບໍ່ຮູ້ວ່າຈະໃສ່ຫຼາຍສໍ່າໃດ ຫຼື ຈະໃສ່ເມື່ອໃດ. ພືດບາງຊະນິດກໍຖືກສັດຕູພືດລົບກວນ ແລະ ລາວບໍ່ຮູ້ວ່າຄວນສີດຢາຂ້າແມງໄມ້ໃສ່ພວກມັນ ຫຼື ບໍ່. ບາງຄົນສະໜັບສະໜູນໃຫ້ໃຊ້ຢາ ແລະ ບາງຄົນກໍຄັດຄ້ານ, ລາວກໍເກີດຄວາມສັບສົນ ແລະ ບໍ່ຮູ້ວ່າຈະເຮັດແນວໃດກ່ຽວກັບຢາຂ້າແມງໄມ້. ດ້ວຍວິທີນີ້, ລາວກໍໃຊ້ຊີວິດແບບເລື່ອນລອຍໄປຈົນເຖິງລະດູເກັບກ່ຽວ. ລາວຍັງບໍ່ຮູ້ວ່າລະດູການເຕີບໂຕຂອງພືດແຕ່ລະຊະນິດໃຊ້ເວລາດົນສໍ່າໃດ ຫຼື ພືດແຕ່ລະຊະນິດຈະສຸກເຕັມທີ່ເມື່ອໃດ. ຜົນກໍຄື, ທັນຍາພືດທີ່ເກັບກ່ຽວກ່ອນກຳນົດກໍຍັງຂຽວຢູ່, ໃນຂະນະທີ່ພືດທີ່ເກັບກ່ຽວຊ້າກໍຫຼົ່ນລົງພື້ນ. ໃນທີ່ສຸດ, ເຖິງວ່າຈະເປັນແນວໃດກໍຕາມ, ພືດກໍຖືກເກັບກ່ຽວ, ທ້າຍທີ່ສຸດ ທັນຍາພືດກໍຖືກເກັບເຂົ້າສາງ ແລະ ກິດຈະກຳການກະເສດສຳລັບປີກໍສິ້ນສຸດລົງບໍ່ຫຼາຍກໍໜ້ອຍ. ຜູ້ຄຸມງານຟາມເຮັດວຽກຂອງຕົນໄດ້ດີສໍ່າໃດ? (ລາວເຮັດໃຫ້ມັນຫຍຸ້ງເຫຍີງ). ເປັນຫຍັງມັນຈຶ່ງເສຍຫາຍຫຼາຍແທ້? ຈົ່ງຊອກຫາສາເຫດທີ່ແທ້ຈິງຂອງບັນຫານີ້. (ຄວາມສາມາດຂອງລາວຕໍ່າຫຼາຍ). ຜູ້ຄຸມງານຄົນນີ້ມີຄວາມສາມາດຕໍ່າຫຼາຍ! ເມື່ອປະເຊີນກັບບັນຫາ, ລາວບໍ່ໄດ້ຕັດສິນໃຈຢ່າງຖືກຕ້ອງ, ບໍ່ສາມາດຊອກຫາຫຼັກການໄດ້ ແລະ ບໍ່ມີວິທີການ ຫຼື ແນວທາງໃນການຈັດການສິ່ງຕ່າງໆ. ສິ່ງນີ້ເຮັດໃຫ້ລາວຈັດການກັບໜ້າວຽກທີ່ງ່າຍດາຍ ເຊັ່ນ: ການປູກພືດໃນລັກສະນະທີ່ບໍ່ເປັນລະບຽບຢ່າງບໍ່ໜ້າເຊື່ອ ແລະ ເຮັດໃຫ້ວຽກງານນີ້ຫຍຸ້ງເຫຍີງຢ່າງໃຫຍ່ຫຼວງ. ແມ່ນຫຍັງຄືການສະແດງອອກຫຼັກຂອງຄວາມສາມາດທີ່ຕໍ່າ? (ຂາດການຕັດສິນໃຈທີ່ຖືກຕ້ອງ ແລະ ບໍ່ສາມາດຊອກຫາຫຼັກການໄດ້). ຄຳເວົ້າເຫຼົ່ານີ້ບໍ່ສຳຄັນບໍ? ພວກເຈົ້າຈະຈື່ພວກມັນໄດ້ບໍ? ເມື່ອຄົນຜູ້ໜຶ່ງປະເຊີນກັບບັນຫາ, ການຂາດການຕັດສິນໃຈທີ່ຖືກຕ້ອງ ແລະ ການບໍ່ສາມາດຊອກຫາຫຼັກການໄດ້ ບົ່ງບອກເຖິງຄວາມສາມາດທີ່ຕໍ່າຫຼາຍ. ຍິ່ງຄົນອື່ນໃຫ້ຄຳແນະນຳ ແລະ ຄຳໃບ້ຫຼາຍເທົ່າໃດ, ຜູ້ຄຸມງານຄົນນີ້ກໍຍິ່ງສັບສົນຫຼາຍຂຶ້ນເທົ່ານັ້ນ. ລາວຄິດວ່າມັນຈະດີຫຼາຍຖ້າມີພຽງຄຳແນະນຳດຽວ, ແລ້ວລາວກໍຈະສາມາດປະຕິບັດຕາມມັນຄືກັບກົດລະບຽບ ແລະ ຍຶດໝັ້ນຕາມມັນ, ເຊິ່ງຈະເຮັດໃຫ້ສິ່ງຕ່າງໆງ່າຍດາຍຫຼາຍ ແລະ ໝາຍຄວາມວ່າລາວບໍ່ຈຳເປັນຕ້ອງຄິດ ຫຼື ໃຊ້ການຕັດສິນໃຈ. ລາວຢ້ານການທີ່ມີຄົນຫຼາຍຄົນໃຫ້ຄຳແນະນຳ ເພາະເມື່ອລາວໄດ້ຍິນພວກມັນ, ລາວບໍ່ຮູ້ວິທີຈັດການພວກມັນ. ທີ່ຈິງແລ້ວ, ຄົນທີ່ມີສະໝອງ ແລະ ມີຄວາມສາມາດດີບໍ່ຢ້ານຄົນອື່ນໃຫ້ຄຳແນະນຳ. ພວກເຂົາຄິດວ່າການຕັດສິນໃຈຂອງພວກເຂົາຈະຖືກຕ້ອງຫຼາຍຂຶ້ນ ແລະ ຂອບເຂດຂອງຄວາມຜິດພາດຈະນ້ອຍລົງ ເມື່ອມີຄົນໃຫ້ຄຳແນະນຳຫຼາຍຂຶ້ນ. ຄົນທີ່ບໍ່ມີສະໝອງ ຫຼື ຄວາມສາມາດຈະຢ້ານຄວາມຄິດເຫັນທີ່ຫຼາກຫຼາຍ ແລະ ຄຳແນະນຳຈາກຫຼາຍຄົນ; ພວກເຂົາຈະສັບສົນເມື່ອປະເຊີນກັບຄຳແນະນຳຈາກຫຼາຍແຫຼ່ງ. ຜູ້ຄຸມງານຟາມທີ່ເຮົາຫາກໍກ່າວເຖິງນັ້ນບໍ່ໄດ້ມີຄວາມສາມາດທີ່ຕໍ່າຫຼາຍບໍ, ລາວບໍ່ດີພໍທີ່ຈະແບກຮັບວຽກງານນີ້, ແມ່ນບໍ່? (ແມ່ນແລ້ວ). ບາງຄົນໂຕ້ຖຽງວ່າ: “ບາງທີລາວອາດຈະບໍ່ເຄີຍເຮັດກະເສດມາກ່ອນ. ເຈົ້າຢືນຢັນທີ່ຈະໃຫ້ລາວເຮັດວຽກກະເສດ, ນັ້ນບໍ່ແມ່ນຄືກັບການເຂັນຄົກຂຶ້ນພູບໍ?” ການທີ່ບໍ່ມີປະສົບການໃນການເຮັດກະເສດມາກ່ອນໝາຍຄວາມວ່າຄົນຜູ້ໜຶ່ງບໍ່ສາມາດເຮັດກະເສດໄດ້ບໍ? ໃຜມີຄວາມສາມາດໃນການເຮັດກະເສດໂດຍກຳເນີດ? ກະເສດຕະກອນເກີດມາກໍມີຄວາມສາມາດນີ້ເລີຍບໍ? (ບໍ່ແມ່ນ). ເຄີຍມີກະເສດຕະກອນຄົນໃດທີ່ຂາດປະສົບການ ແລະ ບໍ່ຮູ້ວິທີເຮັດກະເສດ, ບໍ່ໄດ້ເກັບກ່ຽວຜົນລະປູກ ແລະ ບໍ່ມີເມັດພືດກິນໃນຄັ້ງທຳອິດທີ່ພວກເຂົາປູກພືດ, ເຊິ່ງນໍາໄປສູ່ການອຶດຫິວເປັນເວລາໜຶ່ງປີບໍ? ເລື່ອງແບບນີ້ເກີດຂຶ້ນບໍ? (ບໍ່). ຖ້າມັນເປັນເຊັ່ນນັ້ນແທ້, ມັນກໍຈະເປັນໄພພິບັດທາງທຳມະຊາດ, ບໍ່ແມ່ນຜົນມາຈາກການກະທຳຂອງມະນຸດ. ສະຖານະການເຊັ່ນນີ້ຫາຍາກທີ່ສຸດ! ຊາວກະສິກອນຫາລ້ຽງຊີບດ້ວຍການເຮັດກະເສດ ແລະ ແມ່ນແຕ່ຜູ້ທີ່ໄດ້ເຮັດກະເສດເປັນເວລາໜຶ່ງ ຫຼື ສອງປີກໍຮຽນຮູ້ທີ່ຈະເຮັດມັນ. ບຸກຄົນທີ່ມີຄວາມສາມາດດີສາມາດໄດ້ຮັບຜົນຜະລິດຫຼາຍຂຶ້ນຈາກການເຮັດກະເສດ, ໃນຂະນະທີ່ຜູ້ທີ່ມີຄວາມສາມາດຕໍ່າອາດຈະມີການເກັບກ່ຽວທີ່ໜ້ອຍກວ່າ. ຍິ່ງໄປກວ່ານັ້ນ, ດ້ວຍຄວາມກ້າວໜ້າ ແລະ ຄວາມອຸດົມສົມບູນຂອງຂໍ້ມູນໃນປັດຈຸບັນ, ຖ້າຄົນຜູ້ໜຶ່ງມີຄວາມສາມາດ, ຂໍ້ມູນນີ້ກໍພຽງພໍທີ່ຈະໃຊ້ເປັນຂໍ້ມູນອ້າງອີງໃນການຕັດສິນໃຈ ແລະ ການຕົກລົງໃຈທີ່ຖືກຕ້ອງ. ຍິ່ງຂໍ້ມູນກວ້າງຂວາງ ແລະ ຖືກຕ້ອງຫຼາຍເທົ່າໃດ, ການຕັດສິນໃຈ ແລະ ການຕົກລົງໃຈຂອງພວກເຂົາກໍຈະຍິ່ງຊັດເຈນຫຼາຍຂຶ້ນເທົ່ານັ້ນ ແລະ ພວກເຂົາກໍຈະເຮັດຜິດພາດໜ້ອຍລົງ. ແນວໃດກໍຕາມ, ມັນຈະກົງກັນຂ້າມກັບບຸກຄົນທີ່ມີຄວາມສາມາດຕໍ່າ; ຍິ່ງມີຂໍ້ມູນຫຼາຍເທົ່າໃດ, ພວກເຂົາກໍຍິ່ງສັບສົນຫຼາຍຂຶ້ນເທົ່ານັ້ນ. ໃນທີ່ສຸດ, ທຸກຂັ້ນຕອນກໍກາຍເປັນການຕໍ່ສູ້ດິ້ນຮົນ ແລະ ຍາກລຳບາກຫຼາຍສຳລັບພວກເຂົາ. ການເຮັດກະເສດຄືການແຂ່ງຂັນກັບເວລາ; ມັນຈະບໍ່ໄດ້ຜົນຖ້າເຈົ້າໄວເກີນໄປ ຫຼື ຊ້າເກີນໄປ. ຖ້າເຈົ້າຊ້າ ແລະ ພາດເວລາທີ່ເໝາະສົມ, ການເກັບກ່ຽວສຸດທ້າຍກໍຈະໄດ້ຮັບຜົນກະທົບ. ຕະຫຼອດໄລຍະເວລາຂອງການດຳເນີນການເຮັດກະເສດ, ຜູ້ຄຸມງານຄົນນີ້ກໍຫົວໝຸນຈົນເຮັດຫຍັງບໍ່ຖືກ, ຖືກເວລາເລັ່ງລັດ ແລະ ຖືກບັງຄັບໃນທຸກຂັ້ນຕອນ. ເຖິງແມ່ນວ່າລາວຈະຍັງຄົງສາມາດຈັດການກັບແຕ່ລະຂັ້ນຕອນໄດ້, ມັນກໍຍາກຫຼາຍສຳລັບລາວ ແລະ ໃນທີ່ສຸດ, ມັນກໍສົ່ງຜົນໃຫ້ລາວເຮັດໃຫ້ວຽກງານຫຍຸ້ງເຫຍີງ. ບຸກຄົນເຊັ່ນນີ້ມີຄວາມສາມາດຕໍ່າຫຼາຍ!

ຄົນທີ່ມີຄວາມສາມາດຕໍ່າຫຼາຍແມ່ນແຕ່ຈະເຮັດວຽກງານພຽງຢ່າງດຽວກໍຍັງເຮັດບໍ່ໄດ້ດີ; ບໍ່ວ່າພວກເຂົາຈະເຮັດວຽກງານຫຍັງ, ພວກເຂົາກໍເຮັດວຽກງານນັ້ນເລະເທະໄປໝົດ. ຖ້າບັນດາຜູ້ນໍາຂອງຜູ້ຄຸມງານເຫຼົ່ານີ້ມີຄວາມສາມາດດີ ແລະ ສາມາດເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ, ພວກເຂົາກໍຄວນຈະສາມາດເຫັນສິ່ງເຫຼົ່ານີ້ໄດ້. ພວກເຂົາຄວນຊ່ວຍເຫຼືອຜູ້ຄຸມງານທີ່ມີຄວາມສາມາດຕໍ່າດ້ວຍການຊີ້ນໍາ, ການກຳນົດມາດຕະຖານ ແລະ ການກວດສອບ. ແນວໃດກໍຕາມ, ຜູ້ນໍາປອມກໍລົ້ມເຫຼວທີ່ຈະເຮັດສິ່ງນີ້; ພວກເຂົາຍັງບໍ່ສາມາດເຮັດໃນສິ່ງທີ່ຜູ້ຄຸມງານເຮັດບໍ່ໄດ້ ແລະ ເມື່ອຜູ້ຄຸມງານເຫັນວ່າວຽກງານຂອງພວກເຂົາຍາກ ຫຼື ຮູ້ສຶກບໍ່ແນ່ໃຈ ແລະ ລັງເລໃນວຽກງານຂອງພວກເຂົາ, ຜູ້ນໍາປອມກໍລັງເລໄປພ້ອມກັບພວກເຂົາ. ພວກເຂົາແມ່ນແຕ່ບໍ່ຮູ້ວ່າຜູ້ຄຸມງານກຳລັງເຮັດວຽກຂອງພວກເຂົາເປັນແນວໃດ, ພວກເຂົາເຮັດໄປຮອດໃສແລ້ວ, ມີຄວາມທ້າທາຍຫຍັງເກີດຂຶ້ນ ຫຼື ພວກເຂົາກຳລັງສັບສົນເລື່ອງຫຍັງ. ເມື່ອມີຄົນຖາມຜູ້ນໍາຄົນນັ້ນກ່ຽວກັບວຽກງານກະສິກຳ, ລາວກໍເວົ້າວ່າ, “ຂ້ານ້ອຍເປັນຜູ້ນໍາ, ຂ້ານ້ອຍບໍ່ໄດ້ຮັບຜິດຊອບວຽກງານກະສິກຳ”. ພວກເຂົາຕອບວ່າ, “ເຈົ້າເປັນຜູ້ນໍາ, ແລ້ວມັນຜິດບ່ອນໃດທີ່ຖາມເຈົ້າກ່ຽວກັບວຽກງານກະສິກຳ? ວຽກງານນີ້ຢູ່ໃນຂອບເຂດຄວາມຮັບຜິດຊອບຂອງເຈົ້າ”. ລາວເວົ້າວ່າ, “ໃຫ້ຂ້ານ້ອຍໄປຖາມໃຫ້ເຈົ້າກ່ອນ”. ຫຼັງຈາກທີ່ຖາມແລ້ວ, ລາວກໍຕອບວ່າ, “ຕອນນີ້ພວກເຮົາກຳລັງປູກມັນຝຣັ່ງຢູ່”. ພວກເຂົາຖາມວ່າ, “ພວກເຈົ້າປູກມັນຝຣັ່ງຫຼາຍສໍ່າໃດ?” ລາວຕອບວ່າ, “ຂ້ານ້ອຍບໍ່ໄດ້ຖາມເລື່ອງນັ້ນ, ໃຫ້ຂ້ານ້ອຍໄປກວດເບິ່ງໃຫ້ເຈົ້າກ່ອນ”. ຫຼັງຈາກທີ່ຖາມອີກຄັ້ງ, ລາວກໍຕອບວ່າ, “ພວກເຮົາປູກໄປສອງມູ”. ພວກເຂົາຖາມວ່າ: “ພວກເຈົ້າປູກພັນຫຍັງ? ດິນຕອນນັ້ນເໝາະສົມກັບການປູກມັນຝຣັ່ງບໍ? ພວກເຈົ້າໄດ້ໃສ່ຝຸ່ນຕອນທີ່ປູກບໍ່? ແກ່ນມັນຝຣັ່ງຖືກຝັງເລິກສໍ່າໃດ?” ລາວບໍ່ຮູ້ຫຍັງກ່ຽວກັບເລື່ອງນີ້ເລີຍ. ເຈົ້າບໍ່ຮູ້ສິ່ງເຫຼົ່ານີ້, ແຕ່ເຈົ້າກໍບໍ່ສອບຖາມ ແລະ ບໍ່ຊອກຫາຄົນມາຖາມ, ນີ້ບໍ່ແມ່ນການເຮັດໃຫ້ວຽກງານຊັກຊ້າບໍ? ເຈົ້າເປັນຜູ້ນໍາແທ້ໆບໍ? ເຈົ້າກຳລັງເຮັດວຽກງານຫຍັງໃນຖານະຜູ້ນໍາ? ຖ້າເຈົ້າບໍ່ສາມາດແມ່ນແຕ່ນໍາພາຜູ້ຄົນໃຫ້ເຮັດວຽກງານພາຍນອກເລັກໆນ້ອຍໆນີ້ໄດ້, ການທີ່ເຈົ້າເປັນຜູ້ນໍາມີປະໂຫຍດຫຍັງ? ເຖິງແມ່ນວ່າຄວາມສາມາດຂອງຜູ້ຄຸມງານຈະຕໍ່າຫຼາຍຂະໜາດນີ້, ຜູ້ນໍາປອມຄົນນີ້ກໍຍັງບໍ່ເຫັນ ແລະ ເມື່ອລາວຖືກຖາມວ່າຄວາມສາມາດຂອງຜູ້ຄຸມງານເປັນແນວໃດ, ພືດຜົນເປັນແນວໃດ ແລະ ຈະຮັບປະກັນການເກັບກ່ຽວໄດ້ບໍ, ລາວກໍເຊື່ອວ່າ: “ມັນບໍ່ຈຳເປັນທີ່ເຈົ້າຈະຕ້ອງມາສອບຖາມເລື່ອງເຫຼົ່ານີ້; ວຽກງານກະສິກຳເປັນວຽກທີ່ງ່າຍດາຍ! ພວກເຮົາໄດ້ປູກພືດໃນໄຮ່ນາແລ້ວ, ບໍ່ແມ່ນບໍ? ມັນຈະບໍ່ມີການເກັບກ່ຽວໄດ້ແນວໃດ?” ລາວບໍ່ໄດ້ພິຈາລະນາຫຍັງເລີຍ, ບໍ່ໄດ້ສອບຖາມຫຍັງເລີຍ ແລະ ລາວບໍ່ມີສະໝອງເລີຍ. ນີ້ແມ່ນຜູ້ນໍາປະເພດໃດ? (ຜູ້ນໍາປອມ.) ເມື່ອໃດກໍຕາມທີ່ລາວປະເຊີນກັບບັນຫາໃດໜຶ່ງ, ຜູ້ຄຸມງານກໍເປັນຄືໄກ່ຖືກຕັດຫົວ. ລາວບໍ່ຮູ້ວ່າຈະຖາມໃຜ ຫຼື ຈະຊອກຫາຂໍ້ມູນແນວໃດ ຫຼື ຈະເລືອກຝ່າຍໃດເມື່ອແຫຼ່ງຂໍ້ມູນຕ່າງໆໃຫ້ແນວຄິດທີ່ແຕກຕ່າງກັນຫຼາຍຢ່າງ. ຜູ້ນໍາຄົນນີ້ບໍ່ໄດ້ກວດກາສະຖານະການເຫຼົ່ານີ້. ລາວຄິດວ່າວຽກງານໄດ້ຖືກມອບໃຫ້ຄົນຜູ້ນີ້ແລ້ວ, ສະນັ້ນ ລາວຈຶ່ງບໍ່ສົນໃຈມັນເລີຍ. ພວກເຈົ້າຄິດວ່າການທີ່ຜູ້ຄຸມງານມີຄວາມສາມາດຕໍ່າເຊັ່ນນີ້ຈະສົ່ງຜົນກະທົບຕໍ່ໝາກຜົນຂອງວຽກງານບໍ? (ແມ່ນ.) ແລ້ວຜູ້ນໍາຄວນເຮັດແນວໃດເພື່ອແກ້ໄຂບັນຫານີ້? ຜ່ານການກວດກາ ແລະ ການສອບຖາມທາງອ້ອມ, ຜ່ານເຫດການທີ່ເກີດຂຶ້ນອ້ອມຕົວລາວ ແລະ ຜ່ານການປູກພືດໃນລະດູການນັ້ນ, ລາວຄວນຈະຄົ້ນພົບວ່າຜູ້ຄຸມງານມີຄວາມສາມາດຕໍ່າຫຼາຍ, ວ່າລາວບໍ່ສາມາດເຮັດຫຍັງໄດ້ເລີຍ. ລາວບໍ່ສາມາດສະຫຼຸບປະສົບການໃດໆໄດ້ແມ່ນແຕ່ຫຼັງຈາກທີ່ເຮັດກະສິກຳມາຫຼາຍປີ, ຮອດຕອນນັ້ນລາວຍັງບໍ່ແນ່ໃຈດ້ວຍຊໍ້າວ່າຈະປູກພືດແນວໃດ, ມັນຄວນຈະເປັນທີ່ຊັດເຈນແກ່ລາວແລ້ວວ່າລາວມີຄວາມສາມາດຕໍ່າ ແລະ ບໍ່ເໝາະສົມກັບໜ້າວຽກ ແລະ ຄົນແບບນີ້ຄວນຖືກປົດອອກ! ລາວຄວນສອບຖາມວ່າໃຜເໝາະສົມທີ່ຈະເປັນຜູ້ຄຸມງານ, ໃຜສາມາດແບກຮັບວຽກງານນີ້ ແລະ ເຮັດມັນໄດ້ດີ, ເພື່ອຮັບປະກັນວ່າວຽກງານຂອງເຮືອນຂອງພຣະເຈົ້າຈະບໍ່ໄດ້ຮັບຄວາມເສຍຫາຍ. ຜູ້ນໍາປອມມີຄວາມຄິດແບບນີ້ບໍ? ລາວເບິ່ງເຫັນບັນຫາເຫຼົ່ານີ້ບໍ? (ບໍ່.) ທັງໃຈ ແລະ ຕາຂອງລາວກໍບອດ; ລາວຕາບອດຢ່າງສິ້ນເຊີງ. ນີ້ຄືການສະແດງອອກຂອງຜູ້ນໍາປອມ. ເມື່ອເວົ້າເຖິງຄົນທີ່ມີຄວາມສາມາດຕໍ່າ, ພວກເຂົາບໍ່ຮູ້ວິທີຊີ້ນໍາພວກເຂົາໃນວຽກງານ, ພວກເຂົາບໍ່ຮູ້ວິທີຊ່ວຍເຫຼືອພວກເຂົາໂດຍການກວດສອບ ຫຼື ວິທີແກ້ໄຂຄວາມຫຍຸ້ງຍາກຂອງພວກເຂົາໂດຍທັນທີ ແລະ ພວກເຂົາບໍ່ຮູ້ແນ່ນອນວ່າຄົນທີ່ມີຄວາມສາມາດຕໍ່າບໍ່ສາມາດແບກຮັບວຽກງານໄດ້ ແລະ ຄວນຖືກປ່ຽນແທນດ້ວຍຄົນທີ່ເໝາະສົມໂດຍໄວ. ຜູ້ນໍາປອມບໍ່ໄດ້ເຮັດໜ້າວຽກເຫຼົ່ານີ້ເລີຍ; ພວກເຂົາບໍ່ເໝາະສົມກັບມັນ ແລະ ພວກເຂົາບໍ່ສາມາດເຫັນສິ່ງເຫຼົ່ານີ້ໄດ້ເລີຍ. ຄົນເຫຼົ່ານີ້ບໍ່ແມ່ນຄົນຕາບອດບໍ? ບາງຄົນເວົ້າວ່າ, “ບາງທີພວກເຂົາອາດຈະຫຍຸ້ງກັບວຽກງານອື່ນ. ເປັນຫຍັງເຈົ້າຈຶ່ງຄອຍຖາມໃຫ້ພວກເຂົາເບິ່ງແຍງວຽກງານຈິບຈ້ອຍທີ່ບໍ່ສຳຄັນເຫຼົ່ານີ້?” ສິ່ງເຫຼົ່ານີ້ແມ່ນໜ້າວຽກທີ່ຜູ້ນໍາຕ້ອງເຮັດ, ມັນຈະຖືກຖືວ່າເປັນວຽກງານຈິບຈ້ອຍໄດ້ແນວໃດ? ເລື່ອງເຫຼົ່ານີ້ຢູ່ໃນຂອບເຂດຄວາມຮັບຜິດຊອບຂອງຜູ້ນໍາ, ຈະເປັນການດີບໍ ຖ້າພວກເຂົາລະເລີຍມັນ? ຖ້າພວກເຂົາເຮັດ, ມັນກໍຈະເປັນການລະເລີຍຕໍ່ໜ້າທີ່ຮັບຜິດຊອບ. ຄວາມຫຍຸ້ງຍາກ ແລະ ບັນຫາໃນວຽກງານຂອງພວກເຂົາເກີດຂຶ້ນແຕ່ລະມື້ຕໍ່ໜ້າຕໍ່ຕາຂອງຜູ້ນໍາ ແລະ ຜູ້ຄົນກໍຍົກບັນຫາເຫຼົ່ານີ້ຂຶ້ນມາທຸກມື້. ແນວໃດກໍຕາມ, ທັງຕາ ແລະ ໃຈຂອງຜູ້ນໍາປອມກໍລ້ວນແຕ່ບອດ. ພວກເຂົາບໍ່ສາມາດເຫັນ, ຮູ້ສຶກ ຫຼື ສຳຜັດໄດ້ວ່າສິ່ງເຫຼົ່ານີ້ເປັນບັນຫາ, ສະນັ້ນ, ແນ່ນອນວ່າພວກເຂົາຈຶ່ງບໍ່ສາມາດແກ້ໄຂມັນໄດ້. ຜູ້ນໍາປອມຄົນນັ້ນບໍ່ສາມາດຄົ້ນພົບໄດ້ວ່າຄວາມສາມາດຂອງຜູ້ຄຸມງານນັ້ນຕໍ່າຫຼາຍ. ລາວຍັງບໍ່ສາມາດລະບຸບັນຫາຕ່າງໆທີ່ເກີດຂຶ້ນໃນວຽກງານຂອງລາວໄດ້. ຜູ້ຄຸມງານຄົນນີ້ບໍ່ສາມາດຈັດການກັບບັນຫາໄດ້ ແລະ ເມື່ອມີບາງຢ່າງເກີດຂຶ້ນ, ລາວກໍກະທຳຢ່າງລົນລານຄືກະຕ່າຍຕື່ນແກ, ຂາດຫຼັກການ ແລະ ເຮັດໃຫ້ວຽກງານວຸ້ນວາຍ ແລະ ຜູ້ນໍາປອມຄົນນັ້ນກໍບໍ່ສາມາດເຫັນ ຫຼື ຄົ້ນພົບສິ່ງເຫຼົ່ານີ້ໄດ້ເລີຍ. ມີຫຼັກການໜຶ່ງສຳລັບວິທີທີ່ຜູ້ນໍາປອມເຮັດວຽກຄື: ຕາບໃດທີ່ພວກເຂົາໄດ້ຈັດຄົນໃຫ້ຮັບຜິດຊອບແຕ່ລະໜ້າວຽກ, ພວກເຂົາກໍຖືວ່າມັນສຳເລັດແລ້ວ ແລະ ບໍ່ວ່າຄວາມສາມາດຂອງຜູ້ຄຸມງານຈະດີ ຫຼື ບໍ່ດີ, ບໍ່ວ່າພວກເຂົາຈະສາມາດເຮັດວຽກໄດ້ດີ ຫຼື ບໍ່ ຫຼື ມີບັນຫາເກີດຂຶ້ນໃນວຽກງານຫຼາຍສໍ່າໃດ, ພວກເຂົາກໍຮູ້ສຶກວ່າມັນບໍ່ກ່ຽວຂ້ອງກັບພວກເຂົາ. ຜູ້ນໍາແບບນີ້ຍັງຈະສາມາດເຮັດວຽກງານໃຫ້ສຳເລັດໄດ້ບໍ? ພວກເຂົາເຂົ້າໃຈວິທີເຮັດວຽກບໍ? (ບໍ່.) ຖ້າເຈົ້າບໍ່ເຂົ້າໃຈວິທີເຮັດວຽກ, ແລ້ວເປັນຫຍັງເຈົ້າຈຶ່ງເຮັດໜ້າທີ່ເປັນຜູ້ນໍາ? ຖ້າເຈົ້າຮັບໃຊ້ເປັນຜູ້ນໍາທັງໆທີ່ເປັນແບບນີ້, ແລ້ວເຈົ້າກໍເປັນຜູ້ນໍາປອມ. ຜູ້ນໍາປອມບໍ່ສາມາດເຫັນ ຫຼື ຄົ້ນພົບການສະແດງອອກຕ່າງໆຂອງຄົນທີ່ມີຄວາມສາມາດຕໍ່າ ຫຼື ບັນຫາຕ່າງໆທີ່ເກີດຂຶ້ນໃນຂະນະທີ່ພວກເຂົາປະຕິບັດໜ້າທີ່ຂອງຕົນ. ຫົວໃຈຂອງພວກເຂົາດ້ານຊາຢ່າງທີ່ສຸດ. ທັງຕາ ແລະ ໃຈຂອງພວກເຂົາບໍ່ໄດ້ບອດບໍ? ບາງຄົນອາດຈະເວົ້າວ່າ, “ພວກເຂົາບໍ່ໄດ້ຕາບອດ. ເຈົ້າຄອຍແຕ່ໃສ່ຮ້າຍປ້າຍສີພວກເຂົາຢູ່ສະເໝີ”. ບັນຫາກັບຜູ້ຄຸມງານກະສິກຳຄົນນີ້ຮ້າຍແຮງຫຼາຍ; ຜູ້ນໍາປອມຄົນນັ້ນອາໄສຢູ່ກັບລາວທຸກມື້ ແລະ ລາວກໍສາມາດໄດ້ຍິນ ແລະ ເຫັນທຸກສິ່ງທີ່ເກີດຂຶ້ນ. ແລ້ວເປັນຫຍັງລາວຈຶ່ງບໍ່ສາມາດຄົ້ນພົບ ຫຼື ຮັບຮູ້ໄດ້ວ່າສິ່ງເຫຼົ່ານີ້ເປັນບັນຫາ? ເປັນຫຍັງລາວຈຶ່ງບໍ່ຈັດການ ຫຼື ແກ້ໄຂບັນຫາເຫຼົ່ານີ້? ທັງຕາ ແລະ ໃຈຂອງລາວບໍ່ໄດ້ບອດບໍ? ບັນຫານີ້ຮ້າຍແຮງບໍ? (ຮ້າຍແຮງ.) ນີ້ຄືການສະແດງອອກອີກຢ່າງໜຶ່ງຂອງຜູ້ນໍາປອມ: ການທີ່ໃຈບອດ ແລະ ຕາບອດ.

ເມື່ອເຈົ້າມອບໝາຍໜ້າວຽກໃຫ້ຄົນທີ່ມີຄວາມສາມາດຕໍ່າ, ເຈົ້າສາມາດບອກໄດ້ຈາກວິທີທີ່ພວກເຂົາເວົ້າຈາເປັນປົກກະຕິ, ທັດສະນະຄະຕິ ແລະ ມຸມມອງຂອງພວກເຂົາໃນເວລາປຶກສາຫາລືວຽກງານ ແລະ ວິທີທີ່ພວກເຂົາຈັດການກັບໜ້າວຽກ ວ່າຄວາມສາມາດຂອງພວກເຂົາຕໍ່າເກີນໄປ, ວ່າແນວຄິດຂອງພວກເຂົາສັບສົນ ແລະ ວ່າພວກເຂົາປະຕິບັດຕໍ່ທຸກສິ່ງດ້ວຍຄວາມມືດບອດ ແລະ ຄວາມບ້າບິ່ນໜ້ອຍໜຶ່ງ ແລະ ຂາດເປົ້າໝາຍໃດໆ. ເຈົ້າສາມາດຕັດສິນໄດ້ວ່າຄົນຜູ້ນີ້ມີຄວາມສາມາດຕໍ່າທີ່ສຸດພຽງແຕ່ເບິ່ງວິທີການເຮັດວຽກຂອງພວກເຂົາ, ສະນັ້ນ ເຈົ້າຈຳເປັນຕ້ອງສັງເກດເບິ່ງພວກເຂົາດົນຂະໜາດນັ້ນບໍ? ບໍ່, ເຈົ້າບໍ່ຈຳເປັນ. ແນວໃດກໍຕາມ, ຜູ້ນໍາປອມມີຈຸດອ່ອນທີ່ເປັນອັນຕະລາຍ; ນັ້ນກໍຄື, ພວກເຂົາເຊື່ອວ່າເນື່ອງຈາກຄົນຜູ້ໜຶ່ງໄດ້ເຮັດວຽກມາຕະຫຼອດເວລານີ້ໂດຍບໍ່ໄດ້ປະຖິ້ມໜ້າທີ່ ແລະ ພວກເຂົາບໍ່ໄດ້ຍິນໃຜລາຍງານວ່າພວກເຂົາເຮັດສິ່ງທີ່ບໍ່ດີ ຫຼື ກໍ່ໃຫ້ເກີດການຂັດຂວາງ ຫຼື ການລົບກວນ ຫຼື ເປັນຄົນຄິດລົບ ຫຼື ຂີ້ຄ້ານ, ມັນກໍໝາຍຄວາມວ່າຄົນຜູ້ນີ້ຍັງສາມາດເຮັດວຽກໄດ້. ພວກເຂົາບໍ່ຮູ້ວິທີຕັດສິນຄວາມສາມາດຂອງຄົນ ຫຼື ຄວາມສາມາດໃນການເຮັດວຽກໃຫ້ດີໂດຍອີງໃສ່ຄຳເວົ້າ, ທັດສະນະຄະຕິ ແລະ ມຸມມອງຕໍ່ເລື່ອງຕ່າງໆ ຫຼື ວິທີທີ່ພວກເຂົາເຮັດວຽກ. ພວກເຂົາບໍ່ມີຄວາມຮັບຮູ້ໃນເລື່ອງນີ້; ພວກເຂົາດ້ານຊາ ແລະ ຂາດຄວາມຮັບຮູ້ໃດໆກ່ຽວກັບເລື່ອງນີ້. ພວກເຂົາມີມຸມມອງໜຶ່ງຄື: ຕາບໃດທີ່ຄົນຜູ້ໜຶ່ງບໍ່ໄດ້ຢູ່ລ້າໆ, ທຸກຢ່າງກໍດີ ແລະ ວຽກງານກໍສາມາດດຳເນີນຕໍ່ໄປໄດ້. ພວກເຈົ້າຄິດວ່າຜູ້ນໍາທີ່ຍຶດຖືມຸມມອງປະເພດນີ້ຈະສາມາດເຮັດວຽກໄດ້ດີບໍ? ພວກເຂົາເໝາະສົມກັບໜ້າວຽກບໍ? (ບໍ່.) ການປ່ອຍໃຫ້ຄົນແບບນີ້ເປັນຜູ້ນໍາກໍຈະເຮັດໃຫ້ວຽກງານພັງທະລາຍ, ບໍ່ແມ່ນບໍ? ເມື່ອຄົນຜູ້ໜຶ່ງເພີດເພີນກັບການກິນ, ການດື່ມ ແລະ ຄວາມບັນເທີງ ແລະ ລະເລີຍຕໍ່ໜ້າທີ່ຂອງພວກເຂົາ, ຜູ້ນໍາປອມກໍບໍ່ໄດ້ໃສ່ໃຈທີ່ຈະກວດກາ ຫຼື ຈັດການເລື່ອງນີ້ ແລະ ພວກເຂົາບໍ່ສາມາດເຫັນໄດ້ວ່າຄວາມສາມາດ ຫຼື ຄຸນລັກສະນະຂອງຄົນຜູ້ໜຶ່ງດີ ຫຼື ບໍ່ດີ, ບໍ່ວ່າພວກເຂົາຈະໄດ້ຕິດຕໍ່ກັບຄົນຜູ້ນັ້ນດົນສໍ່າໃດກໍຕາມ. ຜູ້ນໍາເຫຼົ່ານີ້ມີຄວາມສາມາດໃນການເຮັດວຽກຂອງຜູ້ນໍາບໍ? (ບໍ່.) ເຫຼົ່ານີ້ຄືຜູ້ນໍາປອມ. ຜູ້ນໍາປອມບໍ່ສາມາດແຍກແຍະໄດ້ວ່າຄົນຜູ້ໜຶ່ງມີຄວາມສາມາດດີ ຫຼື ບໍ່ ແລະ ພວກເຂົາບໍ່ສາມາດເຮັດໜ້າວຽກສະເພາະເຫຼົ່ານີ້ໄດ້. ພວກເຂົາຄິດວ່ານີ້ບໍ່ແມ່ນສ່ວນໜຶ່ງໃນວຽກຂອງພວກເຂົາ. ນີ້ບໍ່ແມ່ນການລະເລີຍຕໍ່ໜ້າທີ່ຮັບຜິດຊອບບໍ? ພວກເຈົ້າຄິດວ່າແນວໃດ, ຄົນທີ່ມີຄວາມສາມາດຕໍ່າສາມາດແບກຮັບວຽກງານໄດ້ ຫຼື ຄົນທີ່ມີຄວາມສາມາດຢູ່ແດ່? (ຄົນທີ່ມີຄວາມສາມາດຢູ່ແດ່ທີ່ສາມາດແບກຮັບວຽກງານໄດ້.) ສະນັ້ນ, ການປະເມີນຄຸນນະພາບຂອງຄົນ ແລະ ຄວາມເໝາະສົມຂອງພວກເຂົາສຳລັບວຽກງານຈຶ່ງເປັນບັນຫາທີ່ຜູ້ນໍາ ແລະ ຜູ້ເຮັດວຽກຄວນໃສ່ໃຈ ແລະ ກຳແໜ້ນ ແລະ ມັນກໍເປັນໜ້າວຽກທີ່ຜູ້ນໍາ ແລະ ຜູ້ເຮັດວຽກຄວນປະຕິບັດເຊັ່ນກັນ. ແຕ່ຜູ້ນໍາປອມບໍ່ເຂົ້າໃຈວ່ານີ້ເປັນສ່ວນໜຶ່ງໃນວຽກຂອງພວກເຂົາ, ພວກເຂົາຂາດຄວາມຮັບຮູ້ໃນເລື່ອງນີ້ ແລະ ພວກເຂົາບໍ່ສາມາດເຮັດໜ້າທີ່ຮັບຜິດຊອບໃນສ່ວນນີ້ຂອງພວກເຂົາໃຫ້ສຳເລັດໄດ້. ນີ້ຄືບ່ອນທີ່ຜູ້ນໍາປອມລະເລີຍຕໍ່ໜ້າທີ່ຮັບຜິດຊອບຂອງຕົນ ແລະ ມັນກໍເປັນການສະແດງອອກຂອງຜູ້ນໍາປອມທີ່ບໍ່ເໝາະສົມກັບໜ້າວຽກເຊັ່ນກັນ. ນີ້ຄືສະຖານະການປະເພດທີສອງ: ຜູ້ຄຸມງານມີຄວາມສາມາດຕໍ່າ, ຂາດຄວາມສາມາດໃນການເຮັດວຽກ ແລະ ບໍ່ສາມາດແບກຮັບວຽກງານຂອງຕົນໄດ້, ເຊິ່ງເປັນບັນຫາທີ່ກ່ຽວຂ້ອງກັບຄວາມສາມາດຂອງພວກເຂົາ. ໃນສະຖານະການນີ້, ຜູ້ນໍາປອມກໍລົ້ມເຫຼວທີ່ຈະສະແດງບົດບາດຂອງຜູ້ນໍາເຊັ່ນດຽວກັນ ແລະ ບໍ່ສາມາດປົດຜູ້ຄຸມງານທີ່ມີຄວາມສາມາດຕໍ່າອອກໂດຍທັນທີ.

III. ວິທີທີ່ຜູ້ນໍາປອມປະຕິບັດຕໍ່ຜູ້ຄຸມງານທີ່ຫາເລື່ອງໃສ່ຮ້າຍ ແລະ ກົດຂີ່ຂົ່ມເຫັງຄົນອື່ນ

ສະຖານະການປະເພດທີສາມແມ່ນກ່ຽວຂ້ອງກັບຜູ້ຄຸມງານທີ່ຫາເລື່ອງໃສ່ຮ້າຍ ແລະ ກົດຂີ່ຂົ່ມເຫັງຄົນອື່ນ, ລົບກວນວຽກງານຂອງຄຣິດຕະຈັກ. ສະຖານະການທຳອິດທີ່ພວກເຮົາໄດ້ເວົ້າເຖິງກ່ອນໜ້ານີ້ແມ່ນບ່ອນທີ່ຜູ້ຄຸມງານບາງຄົນ, ເຖິງແມ່ນວ່າຈະມີຄວາມສາມາດຂ້ອນຂ້າງດີ ແລະ ສາມາດແບກຮັບວຽກງານຂອງພວກເຂົາໄດ້, ແຕ່ກໍບໍ່ໄດ້ເອົາໃຈໃສ່ວຽກງານຢ່າງຈິງຈັງ ແລະ ພຽງແຕ່ປະພຶດຕົນແບບພໍເປັນພິທີ, ໃນຂະນະທີ່ຜູ້ນໍາປອມກໍບໍ່ຮູ້ເລື່ອງນີ້ ແລະ ບໍ່ໄດ້ປົດພວກເຂົາອອກໂດຍທັນທີ. ສະຖານະການທີສອງແມ່ນກ່ຽວຂ້ອງກັບຜູ້ຄຸມງານບາງຄົນທີ່ມີຄວາມສາມາດຕໍ່າ ແລະ ບໍ່ສາມາດແບກຮັບວຽກງານໄດ້, ແຕ່ຜູ້ນໍາປອມກໍລົ້ມເຫຼວທີ່ຈະສັງເກດເຫັນສິ່ງນີ້ ຫຼື ປ່ຽນແທນພວກເຂົາໂດຍທັນທີ. ສະຖານະການທີສາມນີ້ແມ່ນກ່ຽວກັບຜູ້ຄຸມງານທີ່ບໍ່ວ່າຄວາມສາມາດຂອງຕົນເອງຈະດີ ຫຼື ບໍ່ດີ, ກໍບໍ່ໄດ້ໃສ່ໃຈວຽກງານທີ່ເໝາະສົມຂອງພວກເຂົາ ແລະ ເອົາແຕ່ທໍລະມານ ແລະ ບັງຄັບຂົ່ມເຫັງຄົນອື່ນ, ລົບກວນວຽກງານຂອງຄຣິດຕະຈັກ. ນັບຕັ້ງແຕ່ເວລາທີ່ພວກເຂົາຖືກເລືອກໃຫ້ເປັນຜູ້ຄຸມງານ, ພວກເຂົາກໍບໍ່ໄດ້ພະຍາຍາມຮຽນຮູ້ ຫຼື ສຶກສາຂົງເຂດວຽກງານຂອງຕົນ, ທັງບໍ່ໄດ້ສະແຫວງຫາຫຼັກການຄວາມຈິງ ແລະ ແນ່ນອນວ່າພວກເຂົາບໍ່ໄດ້ຊີ້ນໍາຄົນອື່ນໃຫ້ປະຕິບັດໜ້າທີ່ຂອງຕົນຢ່າງເໝາະສົມ. ແທນທີ່ຈະເປັນແນວນັ້ນ, ໃນທຸກໆໂອກາດທີ່ພວກເຂົາມີ, ພວກເຂົາກໍຈະເວົ້າຈາແທກແດງຄົນນີ້ ແລະ ສຽດສີຄົນນັ້ນ; ຕາບໃດທີ່ພວກເຂົາມີໂອກາດ, ພວກເຂົາກໍຈະອວດໂຕເອງ ແລະ ບໍ່ວ່າພວກເຂົາຈະເຮັດຫຍັງ, ພວກເຂົາກໍບໍ່ເຄີຍເຮັດຫຍັງແບບຈິງຈັງໜັກແໜ້ນເລີຍ. ມື້ໜຶ່ງພວກເຂົາບອກໃຫ້ຄົນເຮັດແບບໜຶ່ງ ແລະ ມື້ຕໍ່ມາພວກເຂົາກໍບອກໃຫ້ເຮັດອີກແບບໜຶ່ງ; ພວກເຂົາເອົາແຕ່ຄິດຫາວິທີແປກໃໝ່, ຢາກອວດໂຕຢູ່ສະເໝີ. ທັງໝົດນີ້ເຮັດໃຫ້ຜູ້ຄົນຕົກຢູ່ໃນສະພາວະທີ່ວິຕົກກັງວົນ. ເມື່ອໃດກໍຕາມທີ່ພວກເຂົາເວົ້າ, ບາງຄົນກໍຮູ້ສຶກວ່າຫົວໃຈຂອງພວກເຂົາສັ່ນ. ເມື່ອພວກເຂົາປາບທຸກຄົນຈົນຢູ່ໝັດ ແລະ ເຮັດໃຫ້ທຸກຄົນຢ້ານກົວ ແລະ ເຊື່ອຟັງພວກເຂົາ, ພວກເຂົາກໍຈະທະນົງຕົວຂຶ້ນມາ. ບໍ່ວ່າພວກເຂົາຈະເປັນຜູ້ນໍາປອມ ຫຼື ພວກຕໍ່ຕ້ານພຣະຄຣິດ ແລະ ບໍ່ວ່າພວກເຂົາຈະມີອຳນາດ ຫຼື ບໍ່ກໍຕາມ, ຄົນປະເພດນີ້ກໍທຳລາຍຄວາມສະຫງົບສຸກຂອງຄຣິດຕະຈັກ. ບໍ່ພຽງແຕ່ພວກເຂົາບໍ່ສາມາດເຮັດວຽກງານຕົວຈິງ ຫຼື ປະຕິບັດໜ້າທີ່ຂອງຕົນຕາມປົກກະຕິໄດ້, ພວກເຂົາຍັງຫວ່ານຄວາມແຕກແຍກ ແລະ ກໍ່ໃຫ້ເກີດການຂັດແຍ່ງກັນລະຫວ່າງຜູ້ຄົນ, ລົບກວນຊີວິດຂອງຄຣິດຕະຈັກ. ບໍ່ພຽງແຕ່ພວກເຂົາບໍ່ສາມາດຊ່ວຍຄົນອື່ນໃຫ້ເຂົ້າໃຈຄວາມຈິງໄດ້, ພວກເຂົາຍັງມັກຈະຕັດສິນ ແລະ ປະນາມຜູ້ຄົນ ແລະ ບັງຄັບໃຫ້ຜູ້ຄົນເຊື່ອຟັງພວກເຂົາໃນທຸກສິ່ງ, ບັງຄັບຂົ່ມເຫັງພວກເຂົາຈົນເຖິງຂັ້ນທີ່ພວກເຂົາບໍ່ຮູ້ວ່າຈະປະພຶດຕົນແນວໃດໃຫ້ເໝາະສົມ. ໂດຍສະເພາະໃນດ້ານການດຳລົງຊີວິດ, ຜູ້ຄົນບໍ່ສາມາດນອນກ່ອນເວລາ ຫຼື ເດິກກວ່າເວລາໄດ້. ບໍ່ວ່າພວກເຂົາຈະເຮັດຫຍັງ, ພວກເຂົາກໍຕ້ອງເບິ່ງສີໜ້າຂອງຄົນເຫຼົ່ານີ້, ເຊິ່ງເຮັດໃຫ້ຊີວິດເມື່ອຍລ້າທີ່ສຸດ. ຖ້າຄົນແບບນີ້ກາຍເປັນຜູ້ຄຸມງານ, ຄົນອື່ນໆທຸກຄົນກໍຈະມີຊ່ວງເວລາທີ່ລຳບາກ. ຖ້າເຈົ້າເວົ້າຄວາມຈິງກັບພວກເຂົາ ແລະ ເປີດເຜີຍບັນຫາຂອງພວກເຂົາ, ພວກເຂົາກໍຈະເວົ້າວ່າເຈົ້າກຳລັງຕັ້ງໃຈແນເປົ້າ ແລະ ເປີດໂປງພວກເຂົາ. ຖ້າເຈົ້າບໍ່ເວົ້າກັບພວກເຂົາກ່ຽວກັບບັນຫາຂອງພວກເຂົາ, ພວກເຂົາກໍຈະເວົ້າວ່າເຈົ້າກຳລັງດູຖູກພວກເຂົາ. ຖ້າເຈົ້າຈິງຈັງ ແລະ ຮັບຜິດຊອບຕໍ່ວຽກງານ ແລະ ໃຫ້ຄຳແນະນຳບາງຢ່າງແກ່ພວກເຂົາ, ພວກເຂົາກໍຈະບໍ່ຍອມຮັບ ແລະ ພວກເຂົາຈະເວົ້າວ່າເຈົ້າກຳລັງໂຈມຕີພວກເຂົາ ແລະ ເອີ້ນເຈົ້າວ່າອວດດີ. ໃນກໍລະນີໃດກໍຕາມ, ບໍ່ວ່າເຈົ້າຈະເຮັດຫຍັງ, ພວກເຂົາກໍຈະເຫັນວ່າມັນບໍ່ເປັນທີ່ພໍໃຈ. ພວກເຂົາຄິດຢູ່ສະເໝີກ່ຽວກັບການທໍລະມານຜູ້ຄົນ ແລະ ພວກເຂົາກົດຂີ່ຜູ້ຄົນຈົນເຮັດໃຫ້ພວກເຂົາມືນຕາອ້າປາກບໍ່ໄດ້ ແລະ ຮູ້ສຶກວ່າເຮັດຫຍັງກໍບໍ່ຖືກ. ຜູ້ຄຸມງານເຊັ່ນນີ້ລົບກວນວຽກງານຂອງຄຣິດຕະຈັກ.

ຜູ້ນໍາປອມເກັ່ງໃນວຽກງານຜິວເຜີນ, ແຕ່ພວກເຂົາບໍ່ເຄີຍເຮັດວຽກງານຕົວຈິງ. ພວກເຂົາບໍ່ໄດ້ໄປກວດກາ, ຄຸມງານ ຫຼື ຊີ້ນໍາວຽກງານວິຊາຊີບຕ່າງໆ ຫຼື ຊອກຮູ້ສິ່ງທີ່ກຳລັງເກີດຂຶ້ນໃນທີມຕ່າງໆຢ່າງທັນການ, ກວດກາເບິ່ງວ່າວຽກງານຄືບໜ້າໄປແນວໃດ, ມີບັນຫາຫຍັງແດ່, ບໍ່ວ່າຜູ້ຄຸມງານທີມຈະມີຄວາມສາມາດໃນວຽກງານຂອງພວກເຂົາ ຫຼື ບໍ່ ແລະ ອ້າຍເອື້ອຍນ້ອງລາຍງານຄືນ ຫຼື ປະເມີນຜູ້ຄຸມງານແນວໃດ. ພວກເຂົາບໍ່ໄດ້ກວດເບິ່ງວ່າ ມີໃຜຖືກກົດຂີ່ໂດຍຫົວໜ້າທີມ ຫຼື ຜູ້ຄຸມງານ ຫຼື ບໍ່, ບໍ່ວ່າຄຳແນະນຳທີ່ຖືກຕ້ອງທີ່ຜູ້ຄົນສະເໜີມາຈະຖືກຮັບເອົາ ຫຼື ບໍ່, ບໍ່ວ່າຜູ້ທີ່ມີພອນສະຫວັນ ຫຼື ສະແຫວງຫາຄວາມຈິງຈະຖືກກົດຂີ່ ຫຼື ກີດກັນ ຫຼື ບໍ່, ບໍ່ວ່າຄົນຊື່ຈະຖືກຂົ່ມເຫັງ ຫຼື ບໍ່, ບໍ່ວ່າຜູ້ທີ່ເປີດໂປງ ແລະ ລາຍງານຜູ້ນໍາປອມຈະຖືກໂຈມຕີ, ຖືກແກ້ແຄ້ນ, ຖືກກຳຈັດອອກ ຫຼື ຖືກຂັບໄລ່ ຫຼື ບໍ່, ບໍ່ວ່າຫົວໜ້າທີມ ຫຼື ຜູ້ຄຸມງານຈະເປັນຄົນຊົ່ວຊ້າ ຫຼື ບໍ່ ແລະ ບໍ່ວ່າຈະມີໃຜຖືກທໍລະມານ ຫຼື ບໍ່. ຖ້າຜູ້ນໍາປອມບໍ່ໄດ້ເຮັດວຽກງານທີ່ເປັນຮູບປະທຳເຫຼົ່ານີ້ເລີຍ, ພວກເຂົາກໍຄວນຖືກປົດອອກ. ຕົວຢ່າງ: ມີຄົນລາຍງານຕໍ່ຜູ້ນໍາປອມວ່າ ມີຜູ້ຄຸມງານຄົນໜຶ່ງທີ່ມັກບັງຄັບຂົ່ມເຫັງ ແລະ ກົດຂີ່ຜູ້ຄົນ. ຜູ້ຄຸມງານໄດ້ເຮັດບາງສິ່ງທີ່ຜິດ ແຕ່ພວກເຂົາບໍ່ຍອມໃຫ້ອ້າຍເອື້ອຍນ້ອງໃຫ້ຄຳແນະນຳໃດໆ ແລະ ພວກເຂົາເຖິງກັບຊອກຫາຂໍ້ອ້າງເພື່ອແກ້ຕົວ ແລະ ປົກປ້ອງຕົນເອງ, ບໍ່ເຄີຍຍອມຮັບຄວາມຜິດຂອງພວກເຂົາ. ຜູ້ຄຸມງານເຊັ່ນນີ້ບໍ່ຄວນຖືກປົດອອກໂດຍທັນທີບໍ? ສິ່ງເຫຼົ່ານີ້ແມ່ນບັນຫາທີ່ຜູ້ນໍາຄວນແກ້ໄຂຢ່າງທັນການ. ຜູ້ນໍາປອມບາງຄົນບໍ່ອະນຸຍາດໃຫ້ຜູ້ຄຸມງານທີ່ພວກເຂົາແຕ່ງຕັ້ງຖືກເປີດໂປງ, ບໍ່ວ່າຈະມີບັນຫາຫຍັງເກີດຂຶ້ນໃນວຽກງານຂອງພວກເຂົາ ແລະ ແນ່ນອນວ່າພວກເຂົາບໍ່ອະນຸຍາດໃຫ້ລາຍງານຕໍ່ເບື້ອງເທິງ, ພວກເຂົາເຖິງກັບບອກໃຫ້ຜູ້ຄົນຮຽນຮູ້ທີ່ຈະຍອມອ່ອນນ້ອມ. ຖ້າມີຄົນເປີດໂປງບັນຫາກັບຜູ້ຄຸມງານ, ຜູ້ນໍາປອມເຫຼົ່ານີ້ກໍພະຍາຍາມປົກປ້ອງພວກເຂົາ ຫຼື ປົກປິດຄວາມຈິງ ໂດຍກ່າວວ່າ, “ນີ້ເປັນບັນຫາກ່ຽວກັບທາງເຂົ້າຂອງຊີວິດຂອງຜູ້ຄຸມງານ. ມັນເປັນເລື່ອງປົກກະຕິທີ່ພວກເຂົາຈະມີອຸປະນິໄສທີ່ອວດດີ, ທຸກຄົນທີ່ມີຄວາມສາມາດຢູ່ແດ່ກໍລ້ວນແຕ່ອວດດີ. ມັນບໍ່ແມ່ນເລື່ອງໃຫຍ່, ຂ້ານ້ອຍພຽງແຕ່ຕ້ອງສົນທະນາກັບພວກເຂົາໜ້ອຍໜຶ່ງ”. ຜ່ານການໂອ້ລົມ, ຜູ້ຄຸມງານກໍສະແດງທ່າທີຂອງພວກເຂົາ ໂດຍກ່າວວ່າ, “ຂ້ານ້ອຍຍອມຮັບວ່າຂ້ານ້ອຍອວດດີ. ຂ້ານ້ອຍຍອມຮັບວ່າມີບາງຄັ້ງທີ່ຂ້ານ້ອຍເປັນຫ່ວງກ່ຽວກັບຄວາມທະນົງຕົວ, ກຽດສັກສີ ແລະ ສະຖານະຂອງຕົນເອງ ແລະ ບໍ່ຍອມຮັບຄຳແນະນຳຂອງຄົນອື່ນ. ແຕ່ຄົນອື່ນກໍບໍ່ໄດ້ເກັ່ງໃນວິຊາຊີບນີ້, ພວກເຂົາມັກຈະໃຫ້ຄຳແນະນຳທີ່ບໍ່ມີຄຸນຄ່າ, ສະນັ້ນ ມັນຈຶ່ງມີເຫດຜົນທີ່ຂ້ານ້ອຍບໍ່ຟັງພວກເຂົາ”. ຜູ້ນໍາປອມບໍ່ໄດ້ພະຍາຍາມທຳຄວາມເຂົ້າໃຈສະຖານະການຢ່າງລະອຽດ, ພວກເຂົາບໍ່ໄດ້ເບິ່ງໝາກຜົນຂອງວຽກງານຂອງຜູ້ຄຸມງານ, ຍິ່ງບໍ່ຕ້ອງເວົ້າເຖິງວ່າຄວາມເປັນມະນຸດ, ອຸປະນິໄສ ແລະ ການສະແຫວງຫາຂອງພວກເຂົາເປັນແນວໃດ. ທັງໝົດທີ່ພວກເຂົາເຮັດຄືເວົ້າແບບຜ່ອນໜັກໃຫ້ເປັນເບົາ ໂດຍກ່າວວ່າ, “ເລື່ອງນີ້ຖືກລາຍງານໃຫ້ຂ້ານ້ອຍແລ້ວ ສະນັ້ນ ຂ້ານ້ອຍກຳລັງຈັບຕາເບິ່ງເຈົ້າຢູ່. ຂ້ານ້ອຍຈະໃຫ້ໂອກາດເຈົ້າອີກຄັ້ງ”. ຫຼັງຈາກການໂອ້ລົມຂອງພວກເຂົາ, ຜູ້ຄຸມງານກໍເວົ້າວ່າພວກເຂົາເຕັມໃຈທີ່ຈະກັບໃຈ, ແຕ່ສຳລັບວ່າພວກເຂົາຈະກັບໃຈຢ່າງແທ້ຈິງໃນພາຍຫຼັງ ຫຼື ພຽງແຕ່ຕົວະ ແລະ ຫຼອກລວງ, ຜູ້ນໍາປອມກໍບໍ່ໃສ່ໃຈເລື່ອງນີ້. ຖ້າມີຄົນຍົກຄຳຖາມກ່ຽວກັບເລື່ອງນີ້, ຜູ້ນໍາປອມກໍຈະເວົ້າວ່າ, “ຂ້ານ້ອຍໄດ້ລົມກັບພວກເຂົາແລ້ວ ແລະ ຍັງໄດ້ໂອ້ລົມພຣະທຳຂອງພຣະເຈົ້າຫຼາຍຂໍ້ໃຫ້ພວກເຂົາຟັງ. ພວກເຂົາເຕັມໃຈທີ່ຈະກັບໃຈ ແລະ ບັນຫາກໍໄດ້ຮັບການແກ້ໄຂແລ້ວ”. ເມື່ອຄົນຜູ້ນັ້ນຖາມວ່າ, “ຄວາມເປັນມະນຸດຂອງຜູ້ຄຸມງານຄົນນັ້ນເປັນແນວໃດ? ພວກເຂົາເປັນຄົນທີ່ຍອມຮັບຄວາມຈິງບໍ? ເຈົ້າໄດ້ໃຫ້ໂອກາດພວກເຂົາ, ແຕ່ພວກເຂົາຈະສາມາດກັບໃຈ ແລະ ປ່ຽນແປງຢ່າງແທ້ຈິງໄດ້ບໍ?” ຜູ້ນໍາປອມ ທີ່ບໍ່ສາມາດເບິ່ງທະລຸເລື່ອງນີ້ໄດ້ ກໍຕອບວ່າ, “ຂ້ານ້ອຍຍັງສັງເກດເບິ່ງພວກເຂົາຢູ່”. ຄົນຜູ້ນັ້ນຕອບວ່າ: “ເຈົ້າສັງເກດເບິ່ງພວກເຂົາດົນສໍ່າໃດແລ້ວ? ເຈົ້າໄດ້ຂໍ້ສະຫຼຸບຫຍັງແດ່ແລ້ວບໍ?” ຜູ້ນໍາປອມເວົ້າວ່າ: “ມັນເປັນເວລາຫົກເດືອນກວ່າແລ້ວ ແລະ ຂ້ານ້ອຍກໍຍັງບໍ່ທັນໄດ້ຂໍ້ສະຫຼຸບຫຍັງເທື່ອ”. ສັງເກດມາຫົກເດືອນກວ່າແລ້ວຍັງບໍ່ເຫັນຜົນຫຍັງ, ນີ້ແມ່ນປະສິດທິພາບການເຮັດວຽກແບບໃດກັນ? ຜູ້ນໍາປອມເຊື່ອວ່າການສົນທະນາກັບຜູ້ຄຸມງານພຽງຄັ້ງດຽວແມ່ນມີປະສິດທິຜົນ ແລະ ແກ້ໄຂບັນຫາໄດ້. ແນວຄິດນີ້ໃຊ້ໄດ້ບໍ? ພວກເຂົາຄິດວ່າເມື່ອພວກເຂົາລົມກັບໃຜຜູ້ໜຶ່ງຈົບແລ້ວ, ຄົນຜູ້ນັ້ນກໍຈະສາມາດປ່ຽນແປງໄດ້ ແລະ ຖ້າມີຄົນສະແດງຄວາມຕັ້ງໃຈວ່າຈະບໍ່ເຮັດອີກ, ພວກເຂົາກໍເຊື່ອຢ່າງສົມບູນໂດຍບໍ່ໄດ້ສອບຖາມຕື່ມອີກ ຫຼື ກວດກາສະຖານະການອີກ. ຖ້າບໍ່ມີໃຜຕິດຕາມເລື່ອງນີ້, ພວກເຂົາອາດຈະບໍ່ໃສ່ໃຈທີ່ຈະກວດກາ ຫຼື ຕິດຕາມວຽກງານເປັນເວລາເຄິ່ງປີ. ຜູ້ນໍາປອມຍັງຄົງບໍ່ຮູ້ເລື່ອງແມ່ນແຕ່ເມື່ອຜູ້ຄຸມງານຄົນນັ້ນເຮັດໃຫ້ວຽກງານພັງທະລາຍ. ພວກເຂົາບໍ່ສາມາດແຍກແຍະໄດ້ວ່າຜູ້ຄຸມງານກຳລັງຫຼອກລວງ ແລະ ປັ່ນຫົວພວກເຂົາແນວໃດ. ສິ່ງທີ່ໜ້າກຽດຊັງຍິ່ງກວ່ານັ້ນກໍຄື ເມື່ອມີຄົນລາຍງານບັນຫາຂອງຜູ້ຄຸມງານ, ຜູ້ນໍາປອມກໍບໍ່ໃສ່ໃຈພວກເຂົາ ແລະ ບໍ່ໄດ້ກວດກາຕົວຈິງວ່າບັນຫາມີຢູ່ແທ້ ຫຼື ບໍ່ ຫຼື ບັນຫາທີ່ພວກເຂົາລາຍງານນັ້ນເປັນຄວາມຈິງ ຫຼື ບໍ່. ພວກເຂົາບໍ່ໄດ້ພິຈາລະນາບັນຫາເຫຼົ່ານີ້, ພວກເຂົາເຊື່ອໝັ້ນໃນຕົນເອງຫຼາຍເກີນໄປແທ້ໆ! ບໍ່ວ່າຈະມີສະຖານະການໃດເກີດຂຶ້ນໃນວຽກງານຂອງຄຣິດຕະຈັກ, ຜູ້ນໍາປອມກໍບໍ່ໄດ້ຮີບຮ້ອນທີ່ຈະຈັດການກັບມັນ; ພວກເຂົາຄິດວ່າຢ່າງໃດກໍຕາມມັນບໍ່ແມ່ນເລື່ອງຂອງຕົນ. ການຕອບສະໜອງຂອງຜູ້ນໍາປອມຕໍ່ບັນຫາເຫຼົ່ານີ້ແມ່ນຊັກຊ້າທີ່ສຸດ, ພວກເຂົາດຳເນີນມາດຕະການ ແລະ ເຄື່ອນໄຫວຊ້າຫຼາຍ, ພວກເຂົາລັງເລຢູ່ເລື້ອຍໆ ແລະ ໃຫ້ໂອກາດຄົນອື່ນກັບໃຈຢູ່ເລື້ອຍໆ, ຄືກັບວ່າໂອກາດທີ່ພວກເຂົາໃຫ້ແກ່ຜູ້ຄົນນັ້ນມີຄ່າ ແລະ ສຳຄັນຫຼາຍ, ຄືກັບວ່າພວກເຂົາສາມາດປ່ຽນຊະຕາກຳຂອງຄົນໄດ້. ຜູ້ນໍາປອມບໍ່ຮູ້ວິທີເບິ່ງທຳມະຊາດ-ແກ່ນແທ້ຂອງຄົນຜ່ານສິ່ງທີ່ສະແດງອອກໃນຕົວພວກເຂົາ ຫຼື ຕັດສິນວ່າຄົນຜູ້ໜຶ່ງເດີນໃນເສັ້ນທາງໃດໂດຍອີງໃສ່ທຳມະຊາດ-ແກ່ນແທ້ຂອງພວກເຂົາ ຫຼື ເບິ່ງວ່າຄົນຜູ້ໜຶ່ງເໝາະສົມທີ່ຈະເປັນຜູ້ຄຸມງານ ຫຼື ເຮັດວຽກງານການນຳພາໂດຍອີງໃສ່ເສັ້ນທາງທີ່ພວກເຂົາເດີນ ຫຼື ບໍ່. ພວກເຂົາບໍ່ສາມາດເບິ່ງສິ່ງຕ່າງໆໃນລັກສະນະນັ້ນໄດ້. ຜູ້ນໍາປອມເຮັດວຽກເປັນພຽງສອງທ່າຄື: ໜຶ່ງ, ເອີ້ນຄົນມາລົມນຳເພື່ອໃຫ້ແລ້ວໆໄປ; ສອງ, ໃຫ້ໂອກາດຜູ້ຄົນ, ປະຈົບປະແຈງຄົນອື່ນ ແລະ ບໍ່ເຮັດໃຫ້ໃຜຂຸ່ນເຄືອງ. ພວກເຂົາກຳລັງເຮັດວຽກງານຕົວຈິງບໍ? ແນ່ນອນວ່າບໍ່ແມ່ນ. ແຕ່ຜູ້ນໍາປອມເຊື່ອວ່າການເອີ້ນຄົນມາລົມນຳນັ້ນຄືວຽກງານຕົວຈິງ. ພວກເຂົາຖືວ່າການສົນທະນາເຫຼົ່ານີ້ມີຄຸນຄ່າ ແລະ ສຳຄັນຫຼາຍ ແລະ ມອງເບິ່ງຄຳເວົ້າ ແລະ ຫຼັກຄຳສອນທີ່ໄຮ້ແກ່ນສານທີ່ພວກເຂົາເວົ້າອອກມາວ່າມີຄວາມສຳຄັນຢ່າງບໍ່ໜ້າເຊື່ອ. ພວກເຂົາຄິດວ່າພວກເຂົາໄດ້ແກ້ໄຂບັນຫາໃຫຍ່ໆຜ່ານການສົນທະນາເຫຼົ່ານີ້ ແລະ ໄດ້ເຮັດວຽກງານຕົວຈິງແລ້ວ. ພວກເຂົາບໍ່ຮູ້ວ່າເປັນຫຍັງພຣະເຈົ້າຈຶ່ງພິພາກສາ ແລະ ລົງໂທດ, ລິຮານ ຫຼື ທົດລອງ ແລະ ຊຳລະລ້າງຜູ້ຄົນ. ພວກເຂົາບໍ່ຮູ້ວ່າມີພຽງແຕ່ພຣະທຳຂອງພຣະເຈົ້າ ແລະ ຄວາມຈິງເທົ່ານັ້ນທີ່ສາມາດແກ້ໄຂອຸປະນິໄສທີ່ເສື່ອມຊາມຂອງມະນຸດໄດ້. ພວກເຂົາເບິ່ງພາລະກິດຂອງພຣະເຈົ້າ ແລະ ຄວາມລອດພົ້ນຂອງມະນຸດຊາດທີ່ພຣະເຈົ້າປະທານໃຫ້ແບບງ່າຍດາຍເກີນໄປ! ພວກເຂົາເຊື່ອວ່າການເວົ້າຄຳເວົ້າ ແລະ ຫຼັກຄຳສອນສອງສາມຄຳແມ່ນການທົດແທນພາລະກິດຂອງພຣະເຈົ້າ, ວ່າມັນສາມາດແກ້ໄຂບັນຫາຄວາມເສື່ອມຊາມຂອງມະນຸດໄດ້. ນີ້ບໍ່ແມ່ນຄວາມໂງ່ຈ້າ ແລະ ຄວາມບໍ່ຮູ້ຂອງຜູ້ນໍາປອມບໍ? ຜູ້ນໍາປອມບໍ່ມີຄວາມເປັນຈິງແຫ່ງຄວາມຈິງແມ່ນແຕ່ໜ້ອຍດຽວ, ແລ້ວເປັນຫຍັງພວກເຂົາຈຶ່ງໝັ້ນໃຈຫຼາຍແທ້? ການເວົ້າຫຼັກຄຳສອນສອງສາມຂໍ້ຈະເຮັດໃຫ້ຜູ້ຄົນຮູ້ຈັກຕົນເອງໄດ້ບໍ? ມັນຈະເຮັດໃຫ້ພວກເຂົາສາມາດປະຖິ້ມອຸປະນິໄສທີ່ເສື່ອມຊາມຂອງພວກເຂົາໄດ້ບໍ? ເປັນຫຍັງຜູ້ນໍາປອມເຫຼົ່ານີ້ຈຶ່ງໂງ່ຈ້າ ແລະ ອ່ອນຕໍ່ໂລກແທ້? ການແກ້ໄຂການປະຕິບັດທີ່ຜິດພາດ ແລະ ພຶດຕິກຳທີ່ເສື່ອມຊາມຂອງຄົນຜູ້ໜຶ່ງນັ້ນງ່າຍດາຍແທ້ໆບໍ? ບັນຫາອຸປະນິໄສທີ່ເສື່ອມຊາມຂອງມະນຸດນັ້ນແກ້ໄຂງ່າຍຫຼາຍບໍ? ຜູ້ນໍາປອມໂງ່ຈ້າ ແລະ ຕື້ນເຂີນຫຼາຍ! ພຣະເຈົ້າບໍ່ໄດ້ໃຊ້ພຽງວິທີດຽວເພື່ອແກ້ໄຂບັນຫາຄວາມເສື່ອມຊາມຂອງມະນຸດ. ພຣະອົງໃຊ້ຫຼາຍວິທີ ແລະ ຈັດຕັ້ງສະພາບແວດລ້ອມທີ່ແຕກຕ່າງກັນເພື່ອເປີດເຜີຍ, ຊຳລະລ້າງ ແລະ ເຮັດໃຫ້ຜູ້ຄົນສົມບູນ. ໃນທາງກົງກັນຂ້າມ, ຜູ້ນໍາປອມປະຕິບັດວຽກງານໃນລັກສະນະທີ່ໜ້າເບື່ອ ແລະ ຜິວເຜີນຢ່າງບໍ່ໜ້າເຊື່ອ: ພວກເຂົາເອີ້ນຄົນມາລົມນຳ, ໃຫ້ຄຳປຶກສາເລັກນ້ອຍກ່ຽວກັບວິທີຄິດຂອງຜູ້ຄົນ, ຕັກເຕືອນຜູ້ຄົນເລັກນ້ອຍ ແລະ ເຊື່ອວ່ານີ້ຄືການເຮັດວຽກງານຕົວຈິງ. ນີ້ມັນຜິວເຜີນ, ບໍ່ແມ່ນບໍ? ແລະ ມີບັນຫາຫຍັງທີ່ເຊື່ອງຊ້ອນຢູ່ເບື້ອງຫຼັງຄວາມຜິວເຜີນນີ້? ມັນບໍ່ແມ່ນຄວາມອ່ອນຕໍ່ໂລກບໍ? ຜູ້ນໍາປອມອ່ອນຕໍ່ໂລກທີ່ສຸດ ແລະ ພວກເຂົາຍັງມອງເບິ່ງຜູ້ຄົນ ແລະ ສິ່ງຕ່າງໆໃນລັກສະນະທີ່ອ່ອນຕໍ່ໂລກຢ່າງບໍ່ໜ້າເຊື່ອ. ການແກ້ໄຂອຸປະນິໄສທີ່ເສື່ອມຊາມຂອງຜູ້ຄົນແມ່ນສິ່ງທີ່ຍາກທີ່ສຸດ, ດັ່ງຄຳທີ່ວ່າ ສັນດານຂຸດໄດ້ ແຕ່ແກ້ບໍ່ໄດ້. ຜູ້ນໍາປອມບໍ່ສາມາດເບິ່ງທະລຸບັນຫານີ້ໄດ້ເລີຍ. ສະນັ້ນ, ເມື່ອເວົ້າເຖິງຜູ້ຄຸມງານປະເພດທີ່ຢູ່ໃນຄຣິດຕະຈັກທີ່ກໍ່ໃຫ້ເກີດການລົບກວນຢູ່ສະເໝີ, ຜູ້ທີ່ບັງຄັບຂົ່ມເຫັງ ແລະ ທໍລະມານຜູ້ຄົນຢູ່ສະເໝີ, ຜູ້ນໍາປອມກໍບໍ່ໄດ້ເຮັດຫຍັງນອກຈາກລົມກັບພວກເຂົາ ແລະ ລິຮານພວກເຂົາດ້ວຍຄຳເວົ້າສອງສາມຄຳ, ແລ້ວກໍເທົ່ານັ້ນ. ພວກເຂົາບໍ່ໄດ້ປັບປ່ຽນການມອບໝາຍໜ້າທີ່ ຫຼື ປົດພວກເຂົາອອກໂດຍທັນທີ. ວິທີການນີ້ຂອງຜູ້ນໍາປອມກໍ່ໃຫ້ເກີດຄວາມເສຍຫາຍຢ່າງໃຫຍ່ຫຼວງຕໍ່ວຽກງານຂອງຄຣິດຕະຈັກ ແລະ ມັກຈະນໍາໄປສູ່ການທີ່ວຽກງານຂອງຄຣິດຕະຈັກຖືກຢຸດສະງັກ, ຊັກຊ້າ, ເສຍຫາຍ ແລະ ຖືກຂັດຂວາງບໍ່ໃຫ້ດຳເນີນໄປຢ່າງປົກກະຕິ, ລ່ຽນໄຫຼ ແລະ ມີປະສິດທິພາບ ເນື່ອງຈາກການລົບກວນຂອງຄົນຊົ່ວຊ້າບາງຄົນ, ເຊິ່ງທັງໝົດນີ້ແມ່ນຜົນສະທ້ອນທີ່ຮ້າຍແຮງຂອງການທີ່ຜູ້ນໍາປອມກະທຳໂດຍອີງໃສ່ຄວາມຮູ້ສຶກຂອງຕົນ, ລະເມີດຫຼັກການຄວາມຈິງ ແລະ ໃຊ້ຄົນຜິດ. ເມື່ອເບິ່ງຈາກພາຍນອກ, ຜູ້ນໍາປອມບໍ່ໄດ້ເຈດຕະນາກະທຳຄວາມຊົ່ວຮ້າຍນາໆປະການ ຫຼື ເຮັດສິ່ງຕ່າງໆຕາມວິທີຂອງຕົນເອງ ແລະ ສ້າງຕັ້ງອານາຈັກອິດສະຫຼະຂອງຕົນເອງຄືກັບທີ່ພວກຕໍ່ຕ້ານພຣະຄຣິດເຮັດ. ແຕ່ຜູ້ນໍາປອມບໍ່ສາມາດແກ້ໄຂບັນຫາຕ່າງໆທີ່ເກີດຂຶ້ນໃນວຽກງານຂອງຄຣິດຕະຈັກໂດຍທັນທີ ແລະ ເມື່ອມີບັນຫາເກີດຂຶ້ນກັບຜູ້ຄຸມງານຂອງທີມຕ່າງໆ ແລະ ເມື່ອຜູ້ຄຸມງານເຫຼົ່ານັ້ນບໍ່ສາມາດແບກຮັບວຽກງານຂອງຕົນໄດ້, ຜູ້ນໍາປອມກໍບໍ່ສາມາດປັບປ່ຽນການມອບໝາຍໜ້າທີ່ ຫຼື ປົດພວກເຂົາອອກໂດຍທັນທີ, ເຊິ່ງນຳຄວາມສູນເສຍທີ່ຮ້າຍແຮງມາສູ່ວຽກງານຂອງຄຣິດຕະຈັກ. ແລະ ທັງໝົດນີ້ແມ່ນເກີດຈາກການລະເລີຍຕໍ່ໜ້າທີ່ຮັບຜິດຊອບຂອງຜູ້ນໍາປອມ. ຜູ້ນໍາປອມບໍ່ໜ້າລັງກຽດຫຼາຍບໍ? (ໜ້າລັງກຽດຫຼາຍ!)

IV. ວິທີການທີ່ຜູ້ນໍາປອມປະຕິບັດຕໍ່ຜູ້ຄຸມງານທີ່ຕໍ່ຕ້ານການຈັດແຈງວຽກງານ ແລະ ເຮັດສິ່ງຕ່າງໆຕາມວິທີຂອງພວກເຂົາເອງ

ຜູ້ນໍາປອມບໍ່ສາມາດຈັດການກັບການກະທຳທີ່ຊົ່ວຊ້າທີ່ເກີດຂຶ້ນໃນຄຣິດຕະຈັກໄດ້ໂດຍທັນທີ ເຊັ່ນ: ຜູ້ຄຸມງານທໍລະມານຄົນອື່ນ, ຈຳກັດພວກເຂົາ ແລະ ລົບກວນວຽກງານຂອງຄຣິດຕະຈັກ. ໃນທຳນອງດຽວກັນ, ເມື່ອຜູ້ຄຸມງານບາງຄົນຕໍ່ຕ້ານການຈັດແຈງວຽກງານຂອງເຮືອນຂອງພຣະເຈົ້າ ແລະ ເຮັດສິ່ງຕ່າງໆ ຕາມວິທີຂອງພວກເຂົາເອງ, ຜູ້ນໍາປອມກໍບໍ່ສາມາດຄິດຫາວິທີແກ້ໄຂທີ່ເໝາະສົມ ເພື່ອແກ້ໄຂບັນຫາເຫຼົ່ານີ້ໄດ້ໃນທັນທີ. ສິ່ງນີ້ສົ່ງຜົນໃຫ້ເກີດຄວາມເສຍຫາຍຕໍ່ວຽກງານຂອງຄຣິດຕະຈັກ ແລະ ຊັບພະຍາກອນວັດຖຸ ແລະ ການເງິນຂອງເຮືອນຂອງພຣະເຈົ້າ. ຜູ້ນໍາປອມເປັນຄົນໄຮ້ດຽງສາ ແລະ ຕື້ນເຂີນ, ບໍ່ສາມາດເຂົ້າໃຈຫຼັກການຄວາມຈິງ ແລະ ໂດຍສະເພາະແມ່ນບໍ່ສາມາດເບິ່ງອອກເຖິງແກ່ນແທ້ແຫ່ງທຳມະຊາດຂອງຜູ້ຄົນ. ດັ່ງນັ້ນ, ພວກເຂົາຈຶ່ງມັກເຮັດວຽກຂອງພວກເຂົາແບບຜິວເຜີນ, ພວກເຂົາເຮັດພໍແລ້ວມືແລ້ວຕີນ, ຍຶດໝັ້ນຕາມລະບຽບການ ແລະ ໂຮ່ຮ້ອງຄຳຂວັນ, ແຕ່ລົ້ມເຫຼວທີ່ຈະລົງພື້ນທີ່ເພື່ອກວດກາວຽກງານ, ເພື່ອສັງເກດ ແລະ ສອບຖາມກ່ຽວກັບຜູ້ຄຸມງານແຕ່ລະຄົນ ຫຼື ສອບຖາມໃຫ້ທັນເວລາ ກ່ຽວກັບສິ່ງທີ່ຜູ້ຄຸມງານເຫຼົ່ານີ້ໄດ້ເຮັດ, ຫຼັກການທີ່ຊີ້ນໍາການກະທຳຂອງພວກເຂົາເປັນແນວໃດ ແລະ ຜົນທີ່ຕາມມາເປັນແນວໃດ. ຜົນກໍຄື ພວກເຂົາບໍ່ຮູ້ຫຍັງເລີຍກ່ຽວກັບວ່າຄົນທີ່ພວກເຂົາກຳລັງໃຊ້ນັ້ນທີ່ຈິງແລ້ວແມ່ນໃຜ ແລະ ພວກເຂົາໄດ້ເຮັດຫຍັງແດ່. ສະນັ້ນ, ເມື່ອຜູ້ຄຸມງານເຫຼົ່ານີ້ລັກລອບຕໍ່ຕ້ານການຈັດແຈງວຽກງານຂອງເຮືອນຂອງພຣະເຈົ້າ ແລະ ເຮັດສິ່ງຕ່າງໆ ຕາມວິທີຂອງຕົນເອງ, ບໍ່ພຽງແຕ່ຜູ້ນໍາປອມຈະບໍ່ຮູ້ກ່ຽວກັບເລື່ອງນີ້, ພວກເຂົາເຖິງຂັ້ນພະຍາຍາມປົກປ້ອງຜູ້ຄຸມງານເຫຼົ່ານັ້ນ. ເຖິງແມ່ນວ່າພວກເຂົາຈະໄດ້ຍິນກ່ຽວກັບມັນ, ພວກເຂົາກໍບໍ່ໄດ້ພິຈາລະນາ ແລະ ຈັດການມັນໂດຍທັນທີ. ໃນດ້ານໜຶ່ງ ຜູ້ນໍາປອມບໍ່ມີຄວາມສາມາດໃນວຽກງານຂອງຕົນ ແລະ ໃນອີກດ້ານໜຶ່ງ, ພວກເຂົາກໍລະເລີຍໃນໜ້າທີ່ຂອງຕົນ. ໃຫ້ເຮົາຍົກຕົວຢ່າງ. ຜູ້ນໍາຄົນໜຶ່ງໄດ້ເລືອກຄົນທີ່ຖືກຄັດອອກຈາກທີມອື່ນມາເປັນນັກວິຊາການດ້ານການປູກຝັງ. ຜູ້ນໍາບໍ່ໄດ້ກວດສອບວ່າຄົນຜູ້ນີ້ມີປະສົບການ ແລະ ຄວາມຊ່ຽວຊານທີ່ກ່ຽວຂ້ອງ ຫຼື ບໍ່, ລາວສາມາດເຮັດວຽກໄດ້ດີ ຫຼື ບໍ່ ຫຼື ລາວມີທັດສະນະຄະຕິທີ່ຈິງຈັງ ແລະ ຮັບຜິດຊອບ ຫຼື ບໍ່ ແລະ ຫຼັງຈາກທີ່ໄດ້ແຕ່ງຕັ້ງລາວໃນຕຳແໜ່ງນັ້ນ, ຜູ້ນໍາກໍປະໃຫ້ລາວເຮັດຕາມອຳເພີໃຈໂດຍບໍ່ໄດ້ຕິດຕາມກວດກາເລີຍ ໂດຍກ່າວວ່າ: “ເອົາເລີຍ ແລະ ເລີ່ມປູກຜັກສາ. ເຈົ້າສາມາດເລືອກແນວພັນໄດ້ ແລະ ຂ້ອຍຈະອະນຸມັດທຸກຈຳນວນເງິນທີ່ເຈົ້າໃຊ້ຈ່າຍ. ພຽງແຕ່ເຮັດວຽກນີ້ຕາມທີ່ເຈົ້າເຫັນວ່າເໝາະສົມ!” ຜູ້ນໍາໄດ້ກ່າວເຊັ່ນນີ້ ແລະ ຜູ້ຄຸມງານຄົນນີ້ຈຶ່ງເລີ່ມເຮັດວຽກຕາມທີ່ລາວເຫັນວ່າເໝາະສົມ. ໜ້າທີ່ທຳອິດຂອງລາວຄືການເລືອກແນວພັນ. ເມື່ອລາວກວດເບິ່ງທາງອອນລາຍ, ລາວກໍຄົ້ນພົບວ່າ: “ຜັກມີຫຼາຍສາຍພັນແທ້ໆ, ໂລກອັນກວ້າງໃຫຍ່ນີ້ເຕັມໄປດ້ວຍສິ່ງທີ່ໜ້າອັດສະຈັນ! ການເລືອກແນວພັນກໍມ່ວນດີ. ຂ້ານ້ອຍບໍ່ເຄີຍເຮັດວຽກນີ້ມາກ່ອນ ແລະ ຂ້ານ້ອຍບໍ່ຮູ້ວ່າຂ້ານ້ອຍຈະສົນໃຈມັນຫຼາຍຂະໜາດນີ້. ເມື່ອຂ້ານ້ອຍສົນໃຈມັນຫຼາຍຂະໜາດນີ້, ຂ້ານ້ອຍກໍຈະເຮັດໃຫ້ເຕັມທີ່!” ລາວໄດ້ເປີດເບິ່ງໝວດໝູ່ແນວພັນໝາກເລັ່ນກ່ອນ ແລະ ລາວກໍປະຫຼາດໃຈຫຼາຍ. ມີສາຍພັນທຸກຊະນິດ ແລະ ທຸກຂະໜາດ ແລະ ສ່ວນສີສັນກໍມີທັງສີແດງ, ສີເຫຼືອງ ແລະ ສີຂຽວ. ມີຊະນິດໜຶ່ງທີ່ມີຫຼາຍສີສັນ, ລາວບໍ່ເຄີຍເຫັນມາກ່ອນ ແລະ ສິ່ງນີ້ເປີດໂລກະທັດລາວຢ່າງແທ້ຈິງ! ແຕ່ລາວຈະເລືອກແນວພັນທີ່ຖືກຕ້ອງໄດ້ແນວໃດ? ລາວຕັດສິນໃຈປູກທຸກສາຍພັນ ຢ່າງລະໜ້ອຍ, ໂດຍສະເພາະຊະນິດທີ່ມີຫຼາຍສີທີ່ເບິ່ງເປັນເອກະລັກ. ຜູ້ຄຸມງານໄດ້ເລືອກແນວພັນໝາກເລັ່ນຫຼາຍກວ່າ 10 ຊະນິດທີ່ມີຂະໜາດ, ສີສັນ ແລະ ຮູບຮ່າງແຕກຕ່າງກັນ. ຫຼັງຈາກທີ່ເລືອກແນວພັນໝາກເລັ່ນແລ້ວ, ກໍເຖິງເວລາທີ່ຈະເຮັດແບບດຽວກັນກັບໝາກເຂືອ. ໂດຍປົກກະຕິແລ້ວ, ໝາກເຂືອທີ່ຄົນກິນກໍຄືໝາກເຂືອຍາວສີມ່ວງ ຫຼື ໝາກເຂືອຂາວ, ແຕ່ລາວຄິດວ່າ: “ໝາກເຂືອບໍ່ຄວນຈຳກັດຢູ່ພຽງແຕ່ສອງຊະນິດນີ້. ມັນມີທັງສີຂຽວ, ລາຍ, ຍາວ, ກົມ ແລະ ຮູບໄຂ່. ຂ້ານ້ອຍຈະເລືອກແຕ່ລະຊະນິດຢ່າງລະໜ້ອຍ ເພື່ອໃຫ້ທຸກຄົນໄດ້ເປີດໂລກະທັດ ແລະ ໄດ້ກິນໝາກເຂືອທີ່ແຕກຕ່າງກັນທຸກຊະນິດ. ໃນຖານະຜູ້ຄຸມງານ, ເບິ່ງແມວ່າຂ້ານ້ອຍມີຄວາມສາມາດ ແລະ ກ້າຕັດສິນໃຈສໍ່າໃດໃນການເລືອກແນວພັນ, ຂ້ານ້ອຍຄຳນຶງເຖິງອ້າຍເອື້ອຍນ້ອງສໍ່າໃດ, ຕອບສະໜອງລົດຊາດຂອງທຸກຄົນ”. ຈາກນັ້ນ, ລາວກໍເລືອກແນວພັນຫົວຫອມບົ່ວ. ມີຫົວຫອມບົ່ວທັງໝົດ 14 ຊະນິດໃນທ້ອງຖິ່ນ ແລະ ລາວກໍເລືອກທັງໝົດ ແລະ ເມື່ອລາວເລືອກສຳເລັດ, ລາວກໍຮູ້ສຶກພໍໃຈຫຼາຍ. ຜູ້ຮັບຜິດຊອບຄົນນີ້ມີ “ຄວາມກ້າຕັດສິນໃຈ” ບໍ? ໃຜຈະກ້າເລືອກຫຼາຍສາຍພັນຂະໜາດນີ້? ຕໍ່ມາ, ເຮົາໄດ້ໄຈ້ແຍກເລື່ອງນີ້ຢູ່ເລື້ອຍໆ ແລະ ມີຄົນໜຶ່ງເຖິງກັບເວົ້າວ່າ: “ບໍ່ແມ່ນວ່າມີພຽງ 14 ຊະນິດໃນທ້ອງຖິ່ນ; ຍັງມີອີກສອງສາມຊະນິດທີ່ລາວບໍ່ໄດ້ເລືອກ!” ສິ່ງທີ່ພວກເຂົາໝາຍເຖິງກໍຄື 14 ຊະນິດບໍ່ແມ່ນຈຳນວນຫຼາຍ ແລະ ຍັງມີຊະນິດອື່ນໆ ທີ່ຜູ້ຄຸມງານບໍ່ໄດ້ເລືອກ, ສະນັ້ນ ລາວຈຶ່ງບໍ່ໄດ້ເຮັດຫຍັງຜິດ. ຄົນທີ່ເວົ້າແບບນີ້ບໍ່ແມ່ນຄົນໂງ່ຈ້າບໍ? ນີ້ຄືການເປັນຄົນໂງ່ຈ້າ, ບໍ່ເຂົ້າໃຈພາສາມະນຸດ ແລະ ບໍ່ຮູ້ວ່າເປັນຫຍັງເຮົາຈຶ່ງໄຈ້ແຍກເລື່ອງນີ້. ຫຼັງຈາກທີ່ເລືອກແນວພັນຫົວຫອມບົ່ວແລ້ວ, ຜູ້ຮັບຜິດຊອບກໍຍັງເລືອກແນວພັນມັນຝຣັ່ງຢ່າງໜ້ອຍແປດຊະນິດ. ຈຸດປະສົງຂອງລາວໃນການເລືອກຫຼາຍສາຍພັນແມ່ນຫຍັງ? ເພື່ອເປີດໂລກະທັດຂອງທຸກຄົນ ແລະ ໃຫ້ພວກເຂົາໄດ້ຊີມລົດຊາດທີ່ແຕກຕ່າງກັນ. ຜູ້ຮັບຜິດຊອບເຊື່ອວ່າການເລືອກແນວພັນຄວນອີງໃສ່ຫຼັກການຂອງການສ້າງຜົນປະໂຫຍດໃຫ້ແກ່ອ້າຍເອື້ອຍນ້ອງ. ເຈົ້າຄິດແນວໃດກ່ຽວກັບແຮງຈູງໃຈຂອງລາວ? ການກະທຳດ້ວຍທັດສະນະຄະຕິທີ່ຄຳນຶງເຖິງ ແລະ ຮັບໃຊ້ທຸກຄົນນັ້ນ ແມ່ນຫຼັກການທີ່ເຮືອນຂອງພຣະເຈົ້າຮຽກຮ້ອງບໍ? (ບໍ່.) ແລ້ວແມ່ນຫຍັງຄືຫຼັກການຂອງເຮືອນຂອງພຣະເຈົ້າສຳລັບການເລືອກແນວພັນ? ຢ່າປູກແນວພັນທີ່ແປກ ແລະ ຫາຍາກທີ່ພວກເຮົາບໍ່ຄ່ອຍໄດ້ກິນ. ສ່ວນແນວພັນທີ່ກິນກັນທົ່ວໄປ, ຖ້າພວກເຮົາບໍ່ເຄີຍປູກມາກ່ອນ ແລະ ບໍ່ຮູ້ວ່າມັນເໝາະສົມກັບດິນ ແລະ ສະພາບອາກາດໃນທ້ອງຖິ່ນ ຫຼື ບໍ່, ກໍໃຫ້ເລືອກໜຶ່ງ ຫຼື ສອງສາຍພັນ, ຫຼາຍສຸດສາມ ຫຼື ສີ່ສາຍພັນ. ທຳອິດ, ພວກມັນຕ້ອງເໝາະສົມກັບດິນ ແລະ ສະພາບອາກາດໃນທ້ອງຖິ່ນ; ສອງ, ພວກມັນຕ້ອງປູກງ່າຍ ແລະ ບໍ່ອ່ອນໄຫວຕໍ່ພະຍາດ ແລະ ສັດຕູພືດ; ສາມ, ພວກມັນຄວນໃຫ້ແນວພັນສຳລັບປີຕໍ່ໄປ; ສຸດທ້າຍ, ພວກມັນຄວນໃຫ້ຜົນຜະລິດທີ່ດີ. ຖ້າພວກມັນແຊບແຕ່ໃຫ້ຜົນຜະລິດບໍ່ດີ, ພວກມັນກໍບໍ່ເໝາະສົມ. ເມື່ອຕັດສິນຈາກເລື່ອງການເລືອກແນວພັນ, ຜູ້ຮັບຜິດຊອບຄົນນີ້ໄດ້ກະທຳຕາມຫຼັກການບໍ? ລາວໄດ້ສະແຫວງຫາບໍ? ລາວໄດ້ເຊື່ອຟັງບໍ? ລາວໄດ້ສະແດງຄວາມຄຳນຶງເຖິງເຮືອນຂອງພຣະເຈົ້າບໍ? ລາວໄດ້ກະທຳດ້ວຍທັດສະນະຄະຕິທີ່ລາວຄວນມີໃນການປະຕິບັດໜ້າທີ່ບໍ? (ບໍ່.) ເຫັນໄດ້ຊັດເຈນວ່າ ລາວກຳລັງເຮັດສິ່ງທີ່ຊົ່ວຊ້າຕາມອຳເພີໃຈ, ຕໍ່ຕ້ານການຈັດແຈງວຽກງານຂອງເຮືອນຂອງພຣະເຈົ້າຢ່າງເປີດເຜີຍ ແລະ ເຮັດສິ່ງຕ່າງໆຕາມວິທີຂອງຕົນເອງ! ລາວໄດ້ໃຊ້ເຄື່ອງຖວາຍຂອງພຣະເຈົ້າຢ່າງຟູມເຟືອຍດ້ວຍວິທີນີ້ ເພື່ອຕອບສະໜອງຄວາມຢາກຮູ້ຢາກເຫັນສ່ວນຕົວ ແລະ ຄວາມປາຖະໜາທີ່ຈະມ່ວນຊື່ນ ແລະ ປະຕິບັດຕໍ່ໜ້າທີ່ທີ່ສຳຄັນເຊັ່ນນີ້ຄືກັບເກມ, ແຕ່ຜູ້ນໍາປອມຂອງລາວກໍປ່ອຍໃຫ້ລາວເຮັດຕາມທີ່ລາວພໍໃຈໂດຍບໍ່ໄດ້ສອບຖາມ ຫຼື ແຊກແຊງ. ເມື່ອລາວຖືກຖາມວ່າ: “ຜູ້ຄຸມງານທີ່ເຈົ້າເລືອກນັ້ນໄດ້ເຮັດວຽກງານຕົວຈິງແດ່ບໍ? ຜົນເປັນແນວໃດ? ເຈົ້າໄດ້ຊ່ວຍລາວໂດຍການກວດສອບໃນເວລາເລືອກແນວພັນບໍ?” ລາວບໍ່ໄດ້ໃສ່ໃຈເລື່ອງເຫຼົ່ານີ້ ແລະ ພຽງແຕ່ເວົ້າວ່າ: “ໄດ້ປູກແນວພັນແລ້ວ; ພວກເຮົາໄດ້ໄປເບິ່ງສະຖານທີ່ໃນລະຫວ່າງການປູກ”. ລາວບໍ່ສົນໃຈບັນຫາອື່ນໆ ເລີຍ. ໃນທີ່ສຸດບັນຫາຂອງຜູ້ຄຸມງານຄົນນີ້ຖືກຄົ້ນພົບໄດ້ແນວໃດ? ລາວໄດ້ປູກໝາກສະຕໍເບີຣີຈຳນວນໜຶ່ງ ແລະ ຕາມຂໍ້ກຳນົດທາງວິຊາການທີ່ກ່ຽວຂ້ອງ, ຕົ້ນສະຕໍເບີຣີບໍ່ຄວນຖືກປົກຄຸມ ຫຼື ປ່ອຍໃຫ້ອອກໝາກໃນປີທຳອິດ ແລະ ດອກທັງໝົດຄວນຖືກເດັດອອກ; ຖ້າບໍ່ດັ່ງນັ້ນ, ຈະບໍ່ມີໝາກໃນປີທີສອງ ແລະ ເຖິງແມ່ນວ່າມີໝາກໃນປີທຳອິດ, ມັນກໍຈະນ້ອຍຫຼາຍ. ເຖິງແມ່ນວ່າຜູ້ຊ່ຽວຊານໄດ້ບອກຜູ້ຄຸມງານກ່ຽວກັບເລື່ອງນີ້, ລາວກໍບໍ່ຟັງ. ເຫດຜົນຂອງລາວແມ່ນອີງໃສ່ຂໍ້ມູນທາງອອນລາຍທີ່ລະບຸວ່າມັນເປັນທີ່ຍອມຮັບໄດ້ທີ່ຈະປົກຄຸມຕົ້ນສະຕໍເບີຣີດ້ວຍແຜ່ນພລາສຕິກໃນປີທຳອິດ ແລະ ປ່ອຍໃຫ້ມັນອອກໝາກ. ຜົນກໍຄື ພວກມັນອອກໝາກສະຕໍເບີຣີຂະໜາດນ້ອຍທີ່ມີຮູບຮ່າງຜິດປົກກະຕິຕ່າງໆທີ່ເຕັມໄປດ້ວຍແກ່ນ, ບາງໜ່ວຍສົ້ມ, ບາງໜ່ວຍຫວານ ແລະ ບາງໜ່ວຍບໍ່ມີລົດຊາດ, ມີທຸກຊະນິດ. ບັນຫາໄດ້ຮ້າຍແຮງເຖິງຂະໜາດນັ້ນ, ແຕ່ຜູ້ນໍາປອມທີ່ນັ້ນກໍບໍ່ສົນໃຈມັນເລີຍ. ເປັນຫຍັງ? ເພາະພວກເຂົາຄິດວ່າ ພວກເຂົາຈະບໍ່ໄດ້ກິນໝາກສະຕໍເບີຣີເຫຼົ່ານັ້ນຢູ່ແລ້ວ, ສະນັ້ນ ພວກເຂົາຈຶ່ງເລືອກທີ່ຈະບໍ່ສົນໃຈບັນຫາ. ການທີ່ບໍ່ໄດ້ກິນບາງຢ່າງໝາຍຄວາມວ່າພວກເຂົາບໍ່ຄວນສົນໃຈມັນບໍ? ແລ້ວມັນຝຣັ່ງ ແລະ ຫົວຫອມບົ່ວທີ່ພວກເຂົາຈະໄດ້ກິນເດ, ພວກເຂົາສົນໃຈມັນບໍ? ບໍ່ມີຜູ້ນໍາປອມຄົນໃດສົນໃຈ; ພວກເຂົາພຽງແຕ່ເບິ່ງໃນຂະນະທີ່ຜູ້ຄຸມງານເຮັດຕາມທີ່ລາວພໍໃຈ. ມື້ໜຶ່ງ, ເຮົາໄດ້ໄປຢ້ຽມຢາມພວກເຂົາ ແລະ ມີຄົນລາຍງານວ່າຜັກສະຫຼັດແກ່ແລ້ວ ແລະ ຖ້າພວກເຂົາບໍ່ເກັບກ່ຽວໃນໄວໆ ນີ້, ກໍຈະບໍ່ມີໃຜກິນໄດ້ ແລະ ມັນກໍຈະເສຍໄປ. ແນວໃດກໍຕາມ, ຜູ້ຮັບຜິດຊອບກໍຢືນຢັນທີ່ຈະປະໄວ້ ແລະ ເວົ້າວ່າຖ້າພວກເຂົາເກັບກ່ຽວແລ້ວ ພວກເຂົາກໍຕ້ອງປູກຜັກອື່ນໆ, ເຊິ່ງລາວເຫັນວ່າເປັນເລື່ອງຫຍຸ້ງຍາກ. ເຖິງວ່າຈະຮູ້ເລື່ອງນີ້, ຜູ້ນໍາປອມກໍບໍ່ໄດ້ເຮັດຫຍັງ. ໃນທີ່ສຸດ, ເບື້ອງເທິງກໍຕ້ອງສັ່ງໃຫ້ພວກເຂົາຮີບເກັບກ່ຽວຜັກສະຫຼັດ ແລະ ຈັດການສະຖານະການ; ຖ້າບໍ່ດັ່ງນັ້ນ, ຜັກສະຫຼັດກໍຈະກິນພື້ນທີ່ດິນ ແລະ ກີດຂວາງການປູກຜັກລະດູຮ້ອນ. ເຖິງວ່າຈະມີບັນຫາທີ່ສຳຄັນເຊັ່ນນີ້ເກີດຂຶ້ນໃນວຽກງານ, ບໍ່ມີຜູ້ນໍາປອມຄົນໃດເຮັດຫຍັງກັບມັນໄດ້, ພວກເຂົາຢ້ານທີ່ຈະເຮັດຜິດໃຈຄົນອື່ນ. ເພາະວ່າຜູ້ຄຸມງານຄົນນີ້ຖືກສົ່ງເສີມໂດຍຜູ້ນໍາປອມຄົນໜຶ່ງ ແລະ ລາວບໍ່ເຄີຍກວດກາວຽກຂອງລາວຫຼັງຈາກທີ່ສົ່ງເສີມລາວ, ປ່ອຍໃຫ້ລາວເຮັດຢ່າງອິດສະຫຼະ ແລະ ໃຫ້ການສະໜັບສະໜູນ ແລະ ໜູນຫຼັງລາວ, ສ່ວນຜູ້ນໍາຄົນອື່ນໆກໍບໍ່ກ້າແຊກແຊງ ແລະ ຍັງເຂົ້າກັນເປັນປີ່ເປັນຂຸ່ຍກັບພວກເຂົາ, ສະນັ້ນ ບັນຫາຫຼາຍຢ່າງຈຶ່ງເກີດຂຶ້ນໃນທີ່ສຸດ. ນີ້ຄືວຽກງານທີ່ຜູ້ນໍາໄດ້ເຮັດ. ພວກເຂົາຍັງຈະຖືກເອີ້ນວ່າເປັນຜູ້ນໍາໄດ້ບໍ? ເຖິງວ່າຈະມີບັນຫາທີ່ຮ້າຍແຮງເຊັ່ນນີ້ເກີດຂຶ້ນຕໍ່ໜ້າຕໍ່ຕາຂອງພວກເຂົາ, ພວກເຂົາກໍບໍ່ຮັບຮູ້ວ່າມັນເປັນບັນຫາ, ບໍ່ຕ້ອງເວົ້າເຖິງການແກ້ໄຂມັນ. ຄົນເຫຼົ່ານີ້ບໍ່ແມ່ນຜູ້ນໍາປອມບໍ? (ແມ່ນແລ້ວ, ພວກເຂົາເປັນແບບນັ້ນ.) ໃນດ້ານໜຶ່ງ, ພວກເຂົາເປັນຄົນປະຈົບປະແຈງ ແລະ ຢ້ານທີ່ຈະເຮັດຜິດຕໍ່ຄົນອື່ນ. ໃນອີກດ້ານໜຶ່ງ, ພວກເຂົາບໍ່ຮູ້ວ່າບັນຫາຮ້າຍແຮງສໍ່າໃດ, ພວກເຂົາຂາດການຕັດສິນທີ່ຖືກຕ້ອງ, ບໍ່ຮູ້ວ່າມັນເປັນບັນຫາ ແລະ ບໍ່ຮູ້ວ່າວຽກງານນີ້ຢູ່ໃນຂອບເຂດຄວາມຮັບຜິດຊອບຂອງພວກເຂົາ. ພວກເຂົາບໍ່ແມ່ນຄົນທີ່ບໍ່ມີຫຍັງດີເລີຍ ແລະ ຄົນກິນເປືອງເຂົ້າສຸກບໍ? ນີ້ບໍ່ແມ່ນການລະເລີຍຕໍ່ຄວາມຮັບຜິດຊອບບໍ? (ແມ່ນແລ້ວ.) ນີ້ຄືຂໍ້ທີສີ່: ຜູ້ຄຸມງານຕໍ່ຕ້ານການຈັດແຈງວຽກງານຂອງເຮືອນຂອງພຣະເຈົ້າ ແລະ ເຮັດສິ່ງຕ່າງໆ ຕາມວິທີຂອງພວກເຂົາເອງ. ພວກເຮົາໄດ້ນຳສະເໜີຕົວຢ່າງໜຶ່ງ ເຊິ່ງເປີດໂປງການສະແດງອອກຂອງຜູ້ນໍາປອມທີ່ລະເລີຍຕໍ່ຄວາມຮັບຜິດຊອບຂອງຕົນໃນເລື່ອງນີ້ ແລະ ເປີດເຜີຍໃຫ້ເຫັນເຖິງແກ່ນແທ້ແຫ່ງທຳມະຊາດຂອງຜູ້ນໍາປອມ.

V. ວິທີທີ່ຜູ້ນໍາປອມປະຕິບັດຕໍ່ຜູ້ຄຸມງານທີ່ເປັນພວກຕໍ່ຕ້ານພຣະຄຣິດ ແລະ ສ້າງຕັ້ງອານາຈັກອິດສະຫຼະ

ອີກສະຖານະການໜຶ່ງແມ່ນເມື່ອຜູ້ຮັບຜິດຊອບກະບົດຕໍ່ຜູ້ຄຸມງານຂອງພວກເຂົາ ແລະ ສ້າງຕັ້ງອານາຈັກອິດສະຫຼະ, ຜູ້ຄຸມງານເຫຼົ່ານີ້ແມ່ນພວກຕໍ່ຕ້ານພຣະຄຣິດ. ຜູ້ນໍາປອມບໍ່ສາມາດເຮັດບົດບາດຂອງຜູ້ກວດກາໄດ້ ເມື່ອເວົ້າເຖິງບັນຫາຕ່າງໆ ເຊັ່ນ: ຜູ້ຄຸມງານມີຄຸນນະພາບຕໍ່າ, ມີຄວາມເປັນມະນຸດທີ່ບໍ່ດີ ຫຼື ທຳຕາມອຳເພີໃຈເຮັດສິ່ງທີ່ຊົ່ວຊ້າ. ພວກເຂົາຍັງລົ້ມເຫຼວທີ່ຈະກວດກາ ແລະ ສອບຖາມຢ່າງທັນການ ກ່ຽວກັບວຽກງານທີ່ຜູ້ຄຸມງານປະເພດນີ້ກຳລັງເຮັດ ແລະ ບັນຫາຂອງພວກເຂົາ ເພື່ອຕັດສິນຄວາມເໝາະສົມຂອງພວກເຂົາ. ໃນທຳນອງດຽວກັນ, ຜູ້ນໍາປອມຍິ່ງບໍ່ສາມາດເບິ່ງທະລຸເຖິງແກ່ນແທ້ແຫ່ງທຳມະຊາດຂອງພວກຕໍ່ຕ້ານພຣະຄຣິດ, ຜູ້ທີ່ເປັນຄົນຊົ່ວຮ້າຍ ແລະ ໂຫດຮ້າຍ. ບໍ່ພຽງແຕ່ພວກເຂົາບໍ່ສາມາດເບິ່ງທະລຸເຖິງສິ່ງນີ້, ໃນຂະນະດຽວກັນ ພວກເຂົາກໍຢ້ານຄົນເຫຼົ່ານີ້ຢູ່ແດ່ ແລະ ຮູ້ສຶກສິ້ນຫວັງ ແລະ ໄຮ້ອຳນາດໜ້ອຍໜຶ່ງ, ເຖິງຂັ້ນທີ່ວ່າ ສ່ວນຫຼາຍແລ້ວ ພວກເຂົາຈະຖືກພວກຕໍ່ຕ້ານພຣະຄຣິດຈູງດັງ. ເລື່ອງນີ້ສາມາດຮ້າຍແຮງໄດ້ສໍ່າໃດ? ພວກຕໍ່ຕ້ານພຣະຄຣິດອາດຈະສ້າງກຸ່ມອິດທິພົນພາຍໃນຂອບເຂດວຽກງານຂອງຜູ້ນໍາປອມ, ຮວບຮວມກຳລັງຂອງຕົນເອງ ແລະ ສ້າງຕັ້ງອານາຈັກອິດສະຫຼະ ແລະ ໃນທີ່ສຸດ, ພວກເຂົາອາດຈະຍຶດອຳນາດ, ເລີ່ມອອກຄຳສັ່ງ ແລະ ເຮັດໃຫ້ຜູ້ນໍາປອມກາຍເປັນປະມຸກ. ຜູ້ນໍາປອມເຫຼົ່ານີ້ບໍ່ຫຼົງລືມກ່ຽວກັບສິ່ງທີ່ພວກຕໍ່ຕ້ານພຣະຄຣິດຕັດສິນໃຈ ແລະ ຮູ້, ຄືກັບຄົນຫູໜວກຕາບອດ. ພວກເຂົາຈະຮູ້ເລື່ອງເຫຼົ່ານີ້ກໍຕໍ່ເມື່ອມີບາງຢ່າງເກີດຂຶ້ນ ແລະ ມີຄົນລາຍງານໃຫ້ພວກເຂົາຊາບ, ແຕ່ເມື່ອນັ້ນ, ມັນກໍສາຍເກີນໄປແລ້ວ. ຜູ້ນໍາປອມເຖິງກັບຖາມພວກຕໍ່ຕ້ານພຣະຄຣິດວ່າເປັນຫຍັງພວກເຂົາຈຶ່ງບໍ່ໄດ້ຮັບການແຈ້ງ ແລະ ຄຳຕອບຂອງພວກເຂົາກໍຄື: “ບອກເຈົ້າໄປຈະມີປະໂຫຍດຫຍັງ? ເຈົ້າຕັດສິນໃຈຫຍັງບໍ່ໄດ້, ສະນັ້ນ ຈຶ່ງບໍ່ຈຳເປັນຕ້ອງປຶກສາເລື່ອງນີ້ກັບເຈົ້າ, ພວກເຮົາຕັດສິນໃຈເອງ. ເຖິງແມ່ນວ່າພວກເຮົາຈະແຈ້ງເຈົ້າ, ເຈົ້າກໍຄົງຈະເຫັນດີຢ່າງແນ່ນອນ. ເຈົ້າຈະມີຄວາມຄິດເຫັນຫຍັງໄດ້?” ຜູ້ນໍາປອມສິ້ນຫວັງໃນເລື່ອງເຊັ່ນນີ້. ຖ້າເຈົ້າບໍ່ສາມາດແຍກແຍະ, ແກ້ໄຂ ຫຼື ຈັດການກັບພວກຕໍ່ຕ້ານພຣະຄຣິດເຫຼົ່ານີ້ໄດ້, ເຈົ້າກໍຄວນລາຍງານພວກເຂົາໃຫ້ເບື້ອງເທິງ, ແຕ່ເຈົ້າບໍ່ກ້າແມ່ນແຕ່ຈະເຮັດແນວນັ້ນ, ເຈົ້າບໍ່ແມ່ນຄົນທີ່ບໍ່ມີຫຍັງດີເລີຍບໍ? (ແມ່ນ.) ເມື່ອປະເຊີນກັບເລື່ອງເຊັ່ນນີ້, ຄົນທີ່ບໍ່ມີຫຍັງດີເຫຼົ່ານີ້ກໍພຽງແຕ່ມາຮ້ອງໄຫ້ຕໍ່ເຮົາ, ຈົ່ມວ່າ: “ມັນບໍ່ແມ່ນຄວາມຜິດຂອງຂ້ານ້ອຍ; ຂ້ານ້ອຍບໍ່ໄດ້ຕັດສິນໃຈເລື່ອງນັ້ນ. ບໍ່ວ່າການຕັດສິນໃຈທີ່ພວກເຂົາເຮັດນັ້ນຈະຖືກຕ້ອງ ຫຼື ບໍ່ ແມ່ນກ່ຽວຂ້ອງກັບຂ້ານ້ອຍ, ເພາະພວກເຂົາບໍ່ໄດ້ແຈ້ງຂ້ານ້ອຍ ຫຼື ບອກຂ້ານ້ອຍກ່ຽວກັບສິ່ງນັ້ນເມື່ອພວກເຂົາເຮັດ”. ພວກເຂົາໝາຍຄວາມວ່າແນວໃດ? (ພວກເຂົາກຳລັງປັດຄວາມຮັບຜິດຊອບ.) ໃນຖານະຜູ້ນໍາ, ເຈົ້າຄວນຮູ້ ແລະ ກຳແໜ້ນເລື່ອງເຫຼົ່ານີ້; ຖ້າພວກຕໍ່ຕ້ານພຣະຄຣິດບໍ່ແຈ້ງເຈົ້າກ່ຽວກັບສິ່ງຕ່າງໆ, ເປັນຫຍັງເຈົ້າຈຶ່ງບໍ່ໄປຖາມດ້ວຍຕົນເອງ? ໃນຖານະຜູ້ນໍາ, ເຈົ້າຄວນຈັດຕັ້ງ, ເປັນປະທານ ແລະ ຕັດສິນໃຈກ່ຽວກັບທຸກເລື່ອງ; ຖ້າພວກເຂົາບໍ່ແຈ້ງເຈົ້າກ່ຽວກັບເລື່ອງໃດເລື່ອງໜຶ່ງ ແລະ ຕັດສິນໃຈດ້ວຍຕົນເອງ, ສົ່ງໃບເກັບເງິນໃຫ້ເຈົ້າເຊັນພາຍຫຼັງ, ພວກເຂົາບໍ່ໄດ້ກຳລັງຍຶດອຳນາດຂອງເຈົ້າບໍ? ເມື່ອໃດທີ່ຜູ້ນໍາປອມພົບພໍ້ພວກຕໍ່ຕ້ານພຣະຄຣິດທີ່ລົບກວນວຽກງານຂອງຄຣິດຕະຈັກ, ພວກເຂົາກໍຈະຕົກຕະລຶງ; ພວກເຂົາຈົນປັນຍາຄືກັບຄົນໂງ່ທີ່ປະເຊີນໜ້າກັບໝາປ່າ ແລະ ຢືນຢູ່ຢ່າງໄຮ້ອຳນາດໃນຂະນະທີ່ພວກເຂົາຖືກເຮັດໃຫ້ກາຍເປັນປະມຸກ ແລະ ຖືກຍຶດອຳນາດ. ພວກເຂົາບໍ່ສາມາດເຮັດຫຍັງໄດ້ເລີຍ, ຊ່າງເປັນຄົນບໍ່ໄດ້ເລື່ອງແທ້ໆ! ພວກເຂົາບໍ່ສາມາດແກ້ໄຂບັນຫາ, ພວກເຂົາບໍ່ສາມາດແຍກແຍະ ຫຼື ເປີດໂປງພວກຕໍ່ຕ້ານພຣະຄຣິດ ແລະ ແນ່ນອນວ່າພວກເຂົາບໍ່ສາມາດຈຳກັດພວກເຂົາຈາກການກະທຳຊົ່ວໃດໆ. ໃນເວລາດຽວກັນ, ພວກເຂົາກໍບໍ່ລາຍງານບັນຫາເຫຼົ່ານີ້ໃຫ້ເບື້ອງເທິງ. ຄົນເຫຼົ່ານີ້ບໍ່ແມ່ນຄົນທີ່ບໍ່ມີຫຍັງດີເລີຍບໍ? ການເລືອກເຈົ້າເປັນຜູ້ນໍາມີປະໂຫຍດຫຍັງ? ພວກຕໍ່ຕ້ານພຣະຄຣິດທຳຕາມອຳເພີໃຈເຮັດສິ່ງທີ່ຊົ່ວຊ້າ, ຟຸມເຟືອຍເຄື່ອງຖວາຍຢ່າງເປີດເຜີຍ ແລະ ພວກເຂົາສ້າງກອງກຳລັງທີ່ພວກເຂົາເປັນຜູ້ນໍາ ແລະ ສ້າງຕັ້ງອານາຈັກອິດສະຫຼະພາຍໃນຄຣິດຕະຈັກ; ໃນຂະນະດຽວກັນ, ເຈົ້າກໍລົ້ມເຫຼວຢ່າງສິ້ນເຊີງໃນການກວດກາ, ເປີດໂປງ, ຈຳກັດ ຫຼື ຈັດການພວກເຂົາ, ແຕ່ເຈົ້າພັດມາມາລະບາຍຄວາມທຸກຕໍ່ເຮົາ. ເຈົ້າເປັນຜູ້ນໍາປະເພດໃດ? ເຈົ້າເປັນຄົນທີ່ບໍ່ມີຫຍັງເລີຍຢ່າງແທ້ຈິງ! ບໍ່ວ່າພວກເຂົາຈະເຮັດຫຍັງກໍຕາມ, ກຸ່ມກ້ອນເຫຼົ່ານີ້ມີຫົວໜ້າເປັນພວກຕໍ່ຕ້ານພຣະຄຣິດ ຈະປຶກສາຫາລືກັນຢ່າງລັບໆ ແລະ ຕັດສິນໃຈໂດຍບໍ່ໄດ້ຮັບອະນຸຍາດ. ພວກເຂົາບໍ່ແມ່ນແຕ່ໃຫ້ສິດແກ່ຜູ້ນໍາໃນການຮັບຮູ້ວ່າເກີດຫຍັງຂຶ້ນ, ບໍ່ຕ້ອງເວົ້າເຖິງສິດໃນການຕັດສິນໃຈ. ພວກເຂົາປະຕິເສດຜູ້ນໍາໂດຍກົງ, ກຳອຳນາດສິດຂາດ ແລະ ເປັນຜູ້ຕັດສິນໃຈທຸກຢ່າງ. ແລ້ວຜູ້ນໍາທີ່ໄດ້ຮັບມອບໝາຍໃຫ້ຈັດການພວກເຂົາກຳລັງເຮັດຫຍັງຢູ່ທ່າມກາງເລື່ອງທັງໝົດນີ້? ພວກເຂົາລົ້ມເຫຼວຢ່າງສິ້ນເຊີງທີ່ຈະກວດກາ, ຊີ້ນໍາ, ຈັດການ ຫຼື ຕັດສິນໃຈກ່ຽວກັບວຽກງານນີ້. ໃນທີ່ສຸດ, ພວກເຂົາກໍປ່ອຍໃຫ້ພວກຕໍ່ຕ້ານພຣະຄຣິດຍຶດອຳນາດ ແລະ ຈັດການພວກເຂົາຈາກເບື້ອງເທິງ. ບັນຫານີ້ບໍ່ໄດ້ເກີດຂຶ້ນຈາກວຽກງານຂອງຜູ້ນໍາປອມບໍ? ແມ່ນຫຍັງຄືແກ່ນແທ້ຂອງບັນຫານີ້? ມັນມີຕົ້ນກຳເນີດມາຈາກໃສ? ມັນມີຕົ້ນກຳເນີດມາຈາກການທີ່ຜູ້ນໍາປອມມີຄຸນນະພາບຕໍ່າ, ຂາດຄວາມສາມາດໃນການເຮັດວຽກ ແລະ ການທີ່ພວກຕໍ່ຕ້ານພຣະຄຣິດເຫັນວ່າພວກເຂົາບໍ່ມີຄ່າໃນສາຍຕາເລີຍ. ພວກຕໍ່ຕ້ານພຣະຄຣິດຄິດວ່າ: “ເຈົ້າເປັນຜູ້ນໍາຈະເຮັດຫຍັງໄດ້? ຂ້ອຍກໍຍັງຈະບໍ່ຟັງເຈົ້າ ແລະ ຂ້ອຍຈະສືບຕໍ່ຂ້າມໜ້າເຈົ້າໄປເຮັດສິ່ງຕ່າງໆ. ຖ້າເຈົ້າລາຍງານເລື່ອງນີ້ໃຫ້ເບື້ອງເທິງ, ພວກເຮົາຈະທໍລະມານເຈົ້າ!” ຜູ້ນໍາປອມບໍ່ກ້າລາຍງານເລື່ອງເຊັ່ນນີ້. ບໍ່ພຽງແຕ່ຜູ້ນໍາປອມຈະຂາດຄວາມສາມາດໃນການເຮັດວຽກ, ພວກເຂົາຍັງຂາດຄວາມກ້າຫານທີ່ຈະຍຶດໝັ້ນຫຼັກການ, ພວກເຂົາຢ້ານທີ່ຈະເຮັດຜິດໃຈຄົນ ແລະ ຂາດຄວາມຈົງຮັກພັກດີໂດຍສິ້ນເຊີງ, ນີ້ບໍ່ແມ່ນບັນຫາທີ່ຮ້າຍແຮງບໍ? ຖ້າພວກເຂົາມີຄຸນນະພາບພໍສົມຄວນ ແລະ ເຂົ້າໃຈຄວາມຈິງຢ່າງແທ້ຈິງ, ແລ້ວເມື່ອເຫັນວ່າຄົນເຫຼົ່ານີ້ບໍ່ແມ່ນຄົນດີ, ພວກເຂົາກໍຈະເວົ້າວ່າ: “ຂ້ານ້ອຍບໍ່ກ້າເປີດໂປງພວກເຂົາຕາມລຳພັງ, ສະນັ້ນ ຂ້ານ້ອຍຈະໂອ້ລົມກັບອ້າຍເອື້ອຍນ້ອງຫຼາຍຄົນທີ່ສະແຫວງຫາ ແລະ ເຂົ້າໃຈຄວາມຈິງຫຼາຍຂຶ້ນ ເພື່ອແກ້ໄຂບັນຫາເຫຼົ່ານີ້. ຫາກຫຼັງຈາກທີ່ໂອ້ລົມກັບພວກເຂົາແລ້ວ, ຖ້າພວກເຮົາຍັງບໍ່ສາມາດຈັດການກັບພວກຕໍ່ຕ້ານພຣະຄຣິດໄດ້, ຂ້ານ້ອຍຈະລາຍງານບັນຫາໃຫ້ເບື້ອງເທິງ ແລະ ໃຫ້ພວກເຂົາແກ້ໄຂ. ຂ້ານ້ອຍເຮັດຢ່າງອື່ນບໍ່ໄດ້, ແຕ່ກ່ອນອື່ນໝົດ ຂ້ານ້ອຍຕ້ອງປົກປ້ອງຜົນປະໂຫຍດຂອງເຮືອນຂອງພຣະເຈົ້າ; ບັນຫາທີ່ຂ້ານ້ອຍເບິ່ງອອກ ແລະ ບັນຫາທີ່ຂ້ານ້ອຍຄົ້ນພົບຈະຕ້ອງບໍ່ຖືກປ່ອຍໃຫ້ດຳເນີນຕໍ່ໄປຢ່າງເດັດຂາດ”. ນີ້ບໍ່ແມ່ນວິທີການແກ້ໄຂບັນຫາບໍ? ມັນບໍ່ສາມາດຖືວ່າເປັນການປະຕິບັດຄວາມຮັບຜິດຊອບຂອງຕົນໃຫ້ສຳເລັດໄດ້ບໍ? ຖ້າເຈົ້າສາມາດເຮັດໄດ້ເຊັ່ນນີ້, ເບື້ອງເທິງກໍຈະບໍ່ເວົ້າວ່າ ເຈົ້າມີຄຸນນະພາບຕໍ່າ ແລະ ຂາດຄວາມສາມາດໃນການເຮັດວຽກ. ແນວໃດກໍຕາມ, ເຈົ້າບໍ່ສາມາດແມ່ນແຕ່ຈະລາຍງານບັນຫາໃຫ້ເບື້ອງເທິງ, ສະນັ້ນ ເຈົ້າຈຶ່ງຖືກຈັດລັກສະນະວ່າເປັນຄົນທີ່ບໍ່ມີຫຍັງດີເລີຍ ແລະ ເປັນຜູ້ນໍາປອມ. ບໍ່ພຽງແຕ່ເຈົ້າຈະມີຄຸນນະພາບຕໍ່າ ແລະ ຂາດຄວາມສາມາດໃນການເຮັດວຽກ, ເຈົ້າບໍ່ມີແມ່ນແຕ່ຄວາມເຊື່ອ ແລະ ຄວາມກ້າຫານທີ່ຈະເພິ່ງພາພຣະເຈົ້າ ເພື່ອເປີດໂປງ ແລະ ຕໍ່ສູ້ກັບພວກຕໍ່ຕ້ານພຣະຄຣິດ. ເຈົ້າບໍ່ແມ່ນຄົນທີ່ບໍ່ມີຫຍັງດີບໍ? ຜູ້ທີ່ຖືກພວກຕໍ່ຕ້ານພຣະຄຣິດຍຶດອຳນາດນັ້ນໜ້າສົງສານບໍ? ພວກເຂົາອາດຈະຟັງເບິ່ງໜ້າສົງສານ; ພວກເຂົາບໍ່ໄດ້ເຮັດຫຍັງທີ່ບໍ່ດີ ແລະ ໃນວຽກງານຂອງພວກເຂົາ ພວກເຂົາກໍລະມັດລະວັງຫຼາຍ, ຢ້ານການເຮັດຜິດພາດ, ການຖືກລິຮານ ແລະ ການຖືກດູຖູກຈາກອ້າຍເອື້ອຍນ້ອງ. ແຕ່ໃນທີ່ສຸດ ພວກເຂົາກໍຖືກພວກຕໍ່ຕ້ານພຣະຄຣິດຍຶດອຳນາດຢ່າງສິ້ນເຊີງຕໍ່ໜ້າຕໍ່ຕາ, ສິ່ງທີ່ພວກເຂົາເວົ້າບໍ່ມີຜົນຫຍັງເລີຍ ແລະ ມັນບໍ່ສຳຄັນແທ້ໆ ວ່າພວກເຂົາຈະຢູ່ທີ່ນັ້ນ ຫຼື ບໍ່. ພວກເຂົາອາດຈະເບິ່ງໜ້າສົງສານຢູ່ຜິວເຜີນ, ແຕ່ທີ່ຈິງແລ້ວພວກເຂົາເປັນຕາໜ້າຊັງຫຼາຍ.

ກ່ຽວກັບຄວາມຮັບຜິດຊອບຂໍ້ທີສີ່ຂອງຜູ້ນໍາ ແລະ ຜູ້ເຮັດວຽກ, ພວກເຮົາໄດ້ນໍາສະເໜີຫ້າສະຖານະການ ເພື່ອເປີດໂປງວິທີທີ່ຜູ້ນໍາປອມຮັບມືກັບລາຍການວຽກງານຕ່າງໆ ແລະ ຜູ້ຄຸມງານ. ໂດຍອີງໃສ່ຫ້າດ້ານເຫຼົ່ານີ້, ພວກເຮົາໄດ້ໄຈ້ແຍກການສະແດງອອກຕ່າງໆ ຂອງການທີ່ຜູ້ນໍາປອມມີຄຸນນະພາບຕໍ່າຢ່າງສຸດຂີດ, ບໍ່ມີຄວາມສາມາດ ແລະ ບໍ່ສາມາດເຮັດວຽກງານຕົວຈິງໄດ້. ເມື່ອໂອ້ລົມແບບນີ້ແລ້ວ, ພວກເຈົ້າເຂົ້າໃຈວິທີແຍກແຍະຜູ້ນໍາປອມໄດ້ແຈ່ມແຈ້ງຂຶ້ນບໍ? (ແມ່ນ.) ເອົາລະ, ມື້ນີ້ພວກເຮົາກໍໂອ້ລົມກັນພຽງເທົ່ານີ້ເນາະ. ລາກ່ອນ!

ວັນທີ 23 ມັງກອນ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (4)

ຂໍ້ທີຫ້າ: ກຳແໜ້ນ ແລະ ເຂົ້າໃຈສະຖານະ ແລະ ຄວາມຄືບໜ້າຂອງວຽກງານແຕ່ລະຢ່າງໃຫ້ເປັນປັດຈຸບັນຢູ່ສະເໝີ ແລະ ສາມາດແກ້ໄຂບັນຫາ, ແກ້ໄຂການບ່ຽງເບນ ແລະ ແກ້ໄຂຂໍ້ບົກຜ່ອງໃນວຽກງານໂດຍທັນທີ ເພື່ອໃຫ້ວຽກງານດຳເນີນໄປຢ່າງລ່ຽນໄຫຼ

ມື້ນີ້ພວກເຮົາຈະໂອ້ລົມກັນກ່ຽວກັບຄວາມຮັບຜິດຊອບຂໍ້ທີຫ້າຂອງຜູ້ນໍາ ແລະ ຜູ້ເຮັດວຽກ: “ກຳແໜ້ນ ແລະ ເຂົ້າໃຈສະຖານະ ແລະ ຄວາມຄືບໜ້າຂອງວຽກງານແຕ່ລະຢ່າງໃຫ້ເປັນປັດຈຸບັນຢູ່ສະເໝີ ແລະ ສາມາດແກ້ໄຂບັນຫາ, ແກ້ໄຂການບ່ຽງເບນ ແລະ ແກ້ໄຂຂໍ້ບົກຜ່ອງໃນວຽກງານໂດຍທັນທີ ເພື່ອໃຫ້ວຽກງານດຳເນີນໄປຢ່າງລ່ຽນໄຫຼ”. ເຮົາຈະສຸມໃສ່ຄວາມຮັບຜິດຊອບຂໍ້ນີ້ເພື່ອໄຈ້ແຍກການສະແດງອອກຕ່າງໆຂອງຜູ້ນໍາປອມ, ເພື່ອເບິ່ງວ່າຜູ້ນໍາປອມໄດ້ເຮັດໜ້າທີ່ຮັບຜິດຊອບຂອງຕົນໃນວຽກງານນີ້ໃຫ້ລຸລ່ວງ ຫຼື ບໍ່ ແລະ ພວກເຂົາໄດ້ຍຶດໝັ້ນໃນໜ້າທີ່ຂອງຕົນ ແລະ ປະຕິບັດວຽກງານໄດ້ດີ ຫຼື ບໍ່.

ຜູ້ນໍາປອມມັກເພີດເພີນໃນຄວາມສະບາຍ ແລະ ບໍ່ລົງເລິກໃນລະດັບຮາກຖານເພື່ອທຳຄວາມເຂົ້າໃຈວຽກງານ

ຄວາມຮັບຜິດຊອບຂໍ້ທີຫ້າຂອງຜູ້ນໍາ ແລະ ຜູ້ເຮັດວຽກ ໄດ້ກ່າວໃນຕອນທໍາອິດເຖິງການ “ກຳແໜ້ນ ແລະ ເຂົ້າໃຈສະຖານະ ແລະ ຄວາມຄືບໜ້າຂອງວຽກງານແຕ່ລະຢ່າງໃຫ້ເປັນປັດຈຸບັນຢູ່ສະເໝີ”. “ສະຖານະຂອງວຽກງານແຕ່ລະຢ່າງ” ໝາຍເຖິງຫຍັງ? ມັນໝາຍເຖິງສະພາວະປັດຈຸບັນຂອງວຽກງານໃດໜຶ່ງວ່າເປັນແນວໃດ. ຜູ້ນໍາ ແລະ ຜູ້ເຮັດວຽກຄວນເຂົ້າໃຈຫຍັງໃນຈຸດນີ້? ຕົວຢ່າງ: ບຸກຄະລາກອນກຳລັງເຮັດໜ້າວຽກສະເພາະຫຍັງ, ພວກເຂົາກຳລັງຫຍຸ້ງກັບວຽກງານໃດ, ວຽກງານເຫຼົ່ານີ້ຈຳເປັນ ຫຼື ບໍ່, ພວກມັນເປັນໜ້າວຽກທີ່ສຳຄັນ ແລະ ຈຳເປັນ ຫຼື ບໍ່, ບຸກຄະລາກອນເຫຼົ່ານີ້ມີປະສິດທິພາບສໍ່າໃດ, ວຽກງານດຳເນີນໄປຢ່າງລ່ຽນໄຫຼ ຫຼື ບໍ່, ຈຳນວນບຸກຄະລາກອນສອດຄ່ອງກັບປະລິມານວຽກ ຫຼື ບໍ່, ທຸກຄົນໄດ້ຮັບການມອບໝາຍໜ້າວຽກພຽງພໍ ຫຼື ບໍ່, ມີກໍລະນີທີ່ມີບຸກຄະລາກອນຫຼາຍເກີນໄປສຳລັບໜ້າວຽກໃດໜຶ່ງ ຫຼື ບໍ່, ບ່ອນທີ່ມີບຸກຄະລາກອນຫຼາຍເກີນໄປສຳລັບວຽກທີ່ໜ້ອຍເກີນໄປ ແລະ ຄົນສ່ວນຫຼາຍກໍວ່າງງານ ຫຼື ກໍລະນີທີ່ປະລິມານວຽກຫຼາຍເກີນໄປແຕ່ບຸກຄະລາກອນໜ້ອຍເກີນໄປ ແລະ ຜູ້ຮັບຜິດຊອບບໍ່ສາມາດຊີ້ນໍາຢ່າງມີປະສິດທິຜົນ, ເຊິ່ງນໍາໄປສູ່ປະສິດທິພາບວຽກຕໍ່າ ແລະ ຄວາມຄືບໜ້າທີ່ຊັກຊ້າ. ສະຖານະການທັງໝົດເຫຼົ່ານີ້ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນທຳຄວາມເຂົ້າໃຈ. ນອກຈາກນີ້, ໃນຂະນະທີ່ດຳເນີນແຕ່ລະວຽກງານ, ມີໃຜກໍ່ໃຫ້ເກີດການລົບກວນ ຫຼື ການທຳລາຍ ຫຼື ບໍ່, ມີໃຜທ່ວງດຶງ ຫຼື ທຳລາຍຄວາມຄືບໜ້າ ຫຼື ບໍ່, ມີການແຊກແຊງ ຫຼື ການເຮັດພໍແລ້ວມືແລ້ວຕີນປະເພດໃດເກີດຂຶ້ນ ຫຼື ບໍ່, ສິ່ງເຫຼົ່ານີ້ກໍແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນເຂົ້າໃຈເຊັ່ນກັນ. ແລ້ວພວກເຂົາຈະມີຄວາມເຂົ້າໃຈບັນຫາເຫຼົ່ານີ້ໄດ້ແນວໃດ? ຜູ້ນໍາບາງຄົນອາດຈະໂທໄປຖາມເປັນບາງຄັ້ງຄາວວ່າ “ຕອນນີ້ພວກເຈົ້າຫຍຸ້ງຢູ່ບໍ?” ເມື່ອໄດ້ຍິນອີກຝ່າຍໜຶ່ງເວົ້າວ່າພວກເຂົາຫຍຸ້ງຫຼາຍ, ພວກເຂົາກໍອາດຈະຕອບວ່າ “ດີແລ້ວ, ຕາບໃດທີ່ພວກເຈົ້າຫຍຸ້ງ, ຂ້ອຍກໍສະບາຍໃຈແລ້ວ”. ເຈົ້າຄິດແນວໃດກັບວິທີການເຮັດວຽກແບບນີ້? ເຈົ້າຄິດແນວໃດກັບຄຳຖາມນີ້? ນີ້ແມ່ນຄຳຖາມທີ່ສຳຄັນ ແລະ ຈຳເປັນທີ່ຕ້ອງຖາມບໍ? ນີ້ຄືລັກສະນະສະເພາະໃນວຽກງານຂອງຜູ້ນໍາປອມ. ພວກເຂົາພຽງແຕ່ເຮັດແບບພໍເປັນພິທີ. ພວກເຂົາພໍໃຈກັບການເຮັດວຽກງານຜິວເຜີນໜ້ອຍໜຶ່ງເພື່ອເຮັດໃຫ້ຄວາມສຳນຶກຂອງຕົນສະຫງົບລົງໜ້ອຍໜຶ່ງ ແຕ່ບໍ່ໄດ້ສຸມໃສ່ການເຮັດວຽກງານຕົວຈິງ, ແລ້ວຍິ່ງບໍ່ຕ້ອງເວົ້າເຖິງການລົງໄປໃນລະດັບຮາກຖານໃນແຕ່ລະກຸ່ມ ເພື່ອເຂົ້າໃຈສະຖານະປັດຈຸບັນຂອງວຽກງານ. ຕົວຢ່າງ: ການຈັດວາງບຸກຄະລາກອນເໝາະສົມ ຫຼື ບໍ່, ວຽກງານດຳເນີນໄປແນວໃດ, ມີບັນຫາໃດເກີດຂຶ້ນ ຫຼື ບໍ່, ບັນຫາຕົວຈິງເຫຼົ່ານີ້ຜູ້ນໍາປອມບໍ່ໄດ້ສອບຖາມ, ແທນທີ່ຈະເປັນແນວນັ້ນ ພວກເຂົາພັດຊອກຫາສະຖານທີ່ທີ່ບໍ່ມີໃຜສັງເກດເຫັນເພື່ອໄປກິນ, ດື່ມ ແລະ ມ່ວນຊື່ນ ໂດຍບໍ່ຕ້ອງທົນກັບຄວາມລຳບາກຈາກລົມ ຫຼື ຕາເວັນ. ພວກເຂົາພຽງແຕ່ສົ່ງຈົດໝາຍ ຫຼື ໃຫ້ຄົນໄປສອບຖາມໃນນາມຂອງພວກເຂົາເປັນບາງຄັ້ງຄາວ ໂດຍຄິດວ່ານີ້ຄືການເຮັດວຽກຂອງພວກເຂົາ. ຍິ່ງໄປກວ່ານັ້ນ, ອ້າຍເອື້ອຍນ້ອງອາດຈະບໍ່ເຫັນໜ້າພວກເຂົາເປັນເວລາສິບມື້ ຫຼື ເຄິ່ງເດືອນ. ເມື່ອອ້າຍເອື້ອຍນ້ອງຖືກຖາມວ່າ “ຜູ້ນໍາຂອງພວກເຈົ້າຫຍຸ້ງກັບຫຍັງຢູ່? ພວກເຂົາກຳລັງເຮັດວຽກງານທີ່ເປັນຮູບປະທຳບໍ? ພວກເຂົາກຳລັງໃຫ້ການຊີ້ນໍາ ແລະ ແກ້ໄຂບັນຫາໃຫ້ພວກເຈົ້າບໍ?” ພວກເຂົາກໍຕອບວ່າ “ຢ່າເວົ້າເຖິງເລີຍ, ພວກເຮົາບໍ່ເຫັນໜ້າຜູ້ນໍາຂອງພວກເຮົາເປັນເວລາໜຶ່ງເດືອນແລ້ວ. ນັບຕັ້ງແຕ່ການເຕົ້າໂຮມຄັ້ງສຸດທ້າຍທີ່ພວກເຂົາຈັດໃຫ້ພວກເຮົາ, ພວກເຂົາກໍບໍ່ເຄີຍມາອີກເລີຍ ແລະ ຕອນນີ້ພວກເຮົາມີຫຼາຍບັນຫາໂດຍບໍ່ມີໃຜຊ່ວຍແກ້ໄຂ. ບໍ່ມີທາງອື່ນ; ຜູ້ຮັບຜິດຊອບຂອງກຸ່ມຂອງພວກເຮົາ ແລະ ອ້າຍເອື້ອຍນ້ອງຂອງພວກເຮົາຕ້ອງມາເຕົ້າໂຮມກັນເພື່ອອະທິຖານ ແລະ ສະແຫວງຫາຫຼັກການ, ເພື່ອປຶກສາຫາລື ແລະ ຮ່ວມມືກັນໃນວຽກງານ. ຜູ້ນໍາບໍ່ມີປະສິດທິຜົນຢູ່ບ່ອນນີ້; ຕອນນີ້ພວກເຮົາບໍ່ມີຜູ້ນໍາ”. ຜູ້ນໍາຄົນນີ້ເຮັດວຽກຂອງຕົນໄດ້ດີສໍ່າໃດ? ເບື້ອງເທິງຖາມຜູ້ນໍາຄົນນີ້ວ່າ “ຫຼັງຈາກທີ່ຮູບເງົາເລື່ອງສຸດທ້າຍສຳເລັດແລ້ວ, ເຈົ້າໄດ້ຮັບບົດໃໝ່ແລ້ວບໍ? ຕອນນີ້ເຈົ້າກຳລັງຖ່າຍທຳຫຍັງຢູ່? ວຽກງານຄືບໜ້າໄປແນວໃດແລ້ວ?” ຜູ້ນໍາຕອບວ່າ “ຂ້ານ້ອຍບໍ່ຮູ້. ຫຼັງຈາກຮູບເງົາເລື່ອງສຸດທ້າຍ, ຂ້ານ້ອຍໄດ້ເຕົ້າໂຮມກັບພວກເຂົາຄັ້ງໜຶ່ງ, ຫຼັງຈາກນັ້ນພວກເຂົາກໍມີກຳລັງໃຈ, ບໍ່ໄດ້ຄິດລົບ ແລະ ບໍ່ມີຄວາມຫຍຸ້ງຍາກໃດໆ. ພວກເຮົາບໍ່ໄດ້ພົບກັນຕັ້ງແຕ່ນັ້ນມາ. ຖ້າເຈົ້າຢາກຮູ້ສະຖານະການປັດຈຸບັນຂອງພວກເຂົາ, ຂ້ານ້ອຍສາມາດໂທໄປຖາມໃຫ້ເຈົ້າໄດ້”. “ເປັນຫຍັງເຈົ້າຈຶ່ງບໍ່ໂທໄປເພື່ອເຂົ້າໃຈສະຖານະການກ່ອນໜ້ານີ້?” “ເພາະວ່າຂ້ານ້ອຍຫຍຸ້ງຫຼາຍກັບການເຂົ້າຮ່ວມການເຕົ້າໂຮມຢູ່ທົ່ວທຸກບ່ອນ. ຍັງບໍ່ເຖິງຮອບຂອງພວກເຂົາເທື່ອ. ຂ້ານ້ອຍຈະສາມາດເຂົ້າໃຈສະຖານະການໄດ້ກໍຕໍ່ເມື່ອຂ້ານ້ອຍເຕົ້າໂຮມກັບພວກເຂົາໃນຄັ້ງຕໍ່ໄປ”. ນີ້ຄືທັດສະນະຄະຕິຂອງພວກເຂົາຕໍ່ວຽກງານຄຣິສຕະຈັກ. ຈາກນັ້ນ ເບື້ອງເທິງກໍເວົ້າວ່າ “ເຈົ້າບໍ່ຮູ້ສະຖານະການປັດຈຸບັນ ຫຼື ບັນຫາທີ່ມີຢູ່ໃນວຽກການຜະລິດຮູບເງົາ, ແລ້ວຄວາມຄືບໜ້າຂອງວຽກງານພຣະກິດຕິຄຸນເປັນແນວໃດແລ້ວ? ວຽກງານພຣະກິດຕິຄຸນຂອງປະເທດໃດທີ່ເຜີຍແຜ່ໄດ້ດີທີ່ສຸດ, ເປັນສົມບູນແບບທີ່ສຸດ? ຄົນຂອງປະເທດໃດທີ່ມີຄວາມສາມາດຂ້ອນຂ້າງດີ ແລະ ຢັ່ງຮູ້ໄດ້ໄວ? ປະເທດໃດມີຊີວິດຄຣິສຕະຈັກທີ່ດີກວ່າ?” “ໂອຍ, ຂ້ານ້ອຍສຸມໃສ່ແຕ່ການເຕົ້າໂຮມ, ຂ້ານ້ອຍລືມຖາມກ່ຽວກັບເລື່ອງເຫຼົ່ານີ້”. “ແລ້ວໃນທີມງານພຣະກິດຕິຄຸນ, ມີຈັກຄົນທີ່ສາມາດເປັນພະຍານໄດ້? ມີຈັກຄົນທີ່ກຳລັງຖືກເພາະປູກໃຫ້ເປັນພະຍານ? ໃຜຮັບຜິດຊອບ ແລະ ຕິດຕາມວຽກງານຄຣິສຕະຈັກ ແລະ ຊີວິດຄຣິສຕະຈັກໃນປະເທດໃດ? ໃຜຫົດນໍ້າ ແລະ ລ້ຽງດູ? ສະມາຊິກຄຣິສຕະຈັກໃໝ່ຈາກປະເທດຕ່າງໆໄດ້ເລີ່ມດຳລົງຊີວິດຄຣິສຕະຈັກແລ້ວບໍ? ແນວຄິດ ແລະ ຈິນຕະນາການຂອງພວກເຂົາໄດ້ຮັບການແກ້ໄຂຢ່າງສົມບູນແລ້ວບໍ? ມີຈັກຄົນທີ່ໄດ້ຝັງຮາກໃນເສັ້ນທາງທີ່ແທ້ຈິງ ໂດຍບໍ່ຖືກນໍາພາຢ່າງຜິດໆໂດຍຄົນທາງສາສະໜາອີກຕໍ່ໄປ? ຫຼັງຈາກທີ່ເຊື່ອໃນພຣະເຈົ້າເປັນເວລາໜຶ່ງ ຫຼື ສອງປີ, ມີຈັກຄົນທີ່ສາມາດປະຕິບັດໜ້າທີ່ຂອງຕົນໄດ້? ເຈົ້າເຂົ້າໃຈ ແລະ ກຳແໜ້ນເລື່ອງເຫຼົ່ານີ້ບໍ? ເມື່ອມີບັນຫາເກີດຂຶ້ນໃນວຽກງານ, ໃຜສາມາດແກ້ໄຂໄດ້? ໃນທີມງານພຣະກິດຕິຄຸນ, ກຸ່ມໃດ ຫຼື ບຸກຄົນໃດທີ່ຮັບຜິດຊອບວຽກງານຂອງຕົນ ແລະ ມີຜົນງານຕົວຈິງ, ເຈົ້າຮູ້ບໍ?” “ຂ້ານ້ອຍບໍ່ຮູ້. ຖ້າເຈົ້າຢາກຮູ້, ຂ້ານ້ອຍສາມາດຖາມໃຫ້ເຈົ້າໄດ້. ຖ້າເຈົ້າບໍ່ຟ້າວ, ຂ້ານ້ອຍຈະຖາມເມື່ອມີເວລາ; ຂ້ານ້ອຍຍັງຫຍຸ້ງຢູ່!” ຜູ້ນໍາຄົນນີ້ໄດ້ເຮັດວຽກງານທີ່ເປັນຮູບປະທຳແດ່ບໍ? (ບໍ່). ພວກເຂົາເວົ້າວ່າ “ຂ້ານ້ອຍບໍ່ຮູ້” ກັບທຸກຢ່າງ; ພວກເຂົາຈະໄປສອບຖາມກໍຕໍ່ເມື່ອຖືກຊັກຖາມເທົ່ານັ້ນ, ແລ້ວພວກເຂົາຫຍຸ້ງກັບຫຍັງຢູ່? ບໍ່ວ່າພວກເຂົາຈະໄປກຸ່ມໃດເພື່ອເຕົ້າໂຮມ ຫຼື ກວດກາວຽກງານ, ພວກເຂົາກໍບໍ່ສາມາດລະບຸບັນຫາໃນວຽກງານໄດ້ ແລະ ພວກເຂົາບໍ່ຮູ້ວິທີແກ້ໄຂບັນຫາເຫຼົ່ານັ້ນ. ຖ້າເຈົ້າບໍ່ສາມາດເບິ່ງທະລຸສະພາວະ ແລະ ຄຸນລັກສະນະຂອງຄົນຕ່າງໆໄດ້ໃນທັນທີ, ຢ່າງໜ້ອຍທີ່ສຸດ ເຈົ້າກໍຄວນຕິດຕາມ, ເຂົ້າໃຈ ແລະ ກຳແໜ້ນບັນຫາທີ່ມີຢູ່ໃນວຽກງານ, ວຽກງານໃດທີ່ກຳລັງດຳເນີນຢູ່ໃນປັດຈຸບັນ ແລະ ມັນຄືບໜ້າໄປເຖິງຂັ້ນໃດແລ້ວ, ບໍ່ແມ່ນບໍ? ເຖິງຢ່າງໃດກໍຕາມ, ຜູ້ນໍາປອມບໍ່ສາມາດເຮັດໄດ້ແມ່ນແຕ່ເທົ່ານີ້; ພວກເຂົາຕາບອດ, ບໍ່ແມ່ນບໍ? ເຖິງແມ່ນວ່າພວກເຂົາຈະໄປກຸ່ມຕ່າງໆພາຍໃນຄຣິສຕະຈັກເພື່ອຕິດຕາມ ແລະ ກວດກາວຽກງານ, ພວກເຂົາກໍບໍ່ເຂົ້າໃຈສະຖານະການຕົວຈິງເລີຍ, ບໍ່ສາມາດລະບຸບັນຫາສຳຄັນໄດ້ ແລະ ເຖິງແມ່ນວ່າພວກເຂົາຈະເຫັນບັນຫາບາງຢ່າງ, ພວກເຂົາກໍບໍ່ສາມາດແກ້ໄຂໄດ້.

ມີທີມງານຜະລິດຮູບເງົາທີມໜຶ່ງທີ່ກຳລັງກະກຽມຖ່າຍທຳຮູບເງົາທີ່ທ້າທາຍຫຼາຍ ເຊິ່ງເປັນປະເພດທີ່ພວກເຂົາບໍ່ເຄີຍລອງມາກ່ອນ. ບໍ່ວ່າພວກເຂົາຈະເໝາະສົມທີ່ຈະຮັບບົດຮູບເງົານີ້ ຫຼື ບໍ່, ບໍ່ວ່າຜູ້ກຳກັບ ແລະ ທີມງານທັງໝົດຈະມີຄວາມສາມາດໃນການເຮັດວຽກງານນີ້ໃຫ້ສຳເລັດ ຫຼື ບໍ່, ຜູ້ນໍາຂອງພວກເຂົາກໍບໍ່ຮູ້ສະຖານະການເຫຼົ່ານີ້. ພວກເຂົາພຽງແຕ່ເວົ້າວ່າ “ພວກເຈົ້າໄດ້ຮັບບົດໃໝ່ແລ້ວ. ໃຫ້ຖ່າຍທຳເລີຍ. ຂ້ອຍຈະສະໜັບສະໜູນພວກເຈົ້າ ແລະ ຕິດຕາມພວກເຈົ້າ. ພວກເຈົ້າຈົ່ງເຮັດໃຫ້ດີທີ່ສຸດ ແລະ ເມື່ອມີຄວາມຫຍຸ້ງຍາກເກີດຂຶ້ນ, ຈົ່ງອະທິຖານຫາພຣະເຈົ້າ ແລະ ແກ້ໄຂຄວາມຫຍຸ້ງຍາກເຫຼົ່ານັ້ນຕາມພຣະທຳຂອງພຣະເຈົ້າ”. ແລ້ວພວກເຂົາກໍຈາກໄປ. ຜູ້ນໍາຄົນນີ້ບໍ່ສາມາດເຫັນ ຫຼື ລະບຸຄວາມຫຍຸ້ງຍາກໃດໆທີ່ມີຢູ່ໄດ້; ວຽກງານຈະສາມາດເຮັດໄດ້ດີແບບນີ້ບໍ? ຫຼັງຈາກທີ່ທີມຜະລິດຮູບເງົາໄດ້ຮັບບົດນີ້, ຜູ້ກຳກັບ ແລະ ສະມາຊິກທີມກໍມັກຈະວິເຄາະເນື້ອເລື່ອງ ແລະ ປຶກສາຫາລືກ່ຽວກັບເຄື່ອງນຸ່ງ ແລະ ການຈັດວາງກ້ອງ ແຕ່ບໍ່ຮູ້ວ່າຈະຖ່າຍທຳຮູບເງົາແນວໃດ; ພວກເຂົາບໍ່ສາມາດເລີ່ມການຜະລິດຢ່າງເປັນທາງການໄດ້. ນີ້ບໍ່ແມ່ນສະພາວະປັດຈຸບັນບໍ? ສິ່ງເຫຼົ່ານີ້ບໍ່ແມ່ນບັນຫາທີ່ມີຢູ່ບໍ? ສິ່ງເຫຼົ່ານີ້ບໍ່ແມ່ນບັນຫາທີ່ຜູ້ນໍາຄວນແກ້ໄຂບໍ? ຜູ້ນໍາໃຊ້ເວລາທຸກມື້ໃນການເຕົ້າໂຮມ, ບໍ່ມີບັນຫາຕົວຈິງໃດໆທີ່ຖືກແກ້ໄຂຫຼັງຈາກທີ່ເຕົ້າໂຮມກັນຫຼາຍມື້ ແລະ ການຖ່າຍທຳກໍຍັງບໍ່ສາມາດດຳເນີນໄປຢ່າງປົກກະຕິໄດ້. ຜູ້ນໍາໄດ້ສົ່ງຜົນກະທົບຫຍັງບໍ? (ບໍ່). ພວກເຂົາພຽງແຕ່ຮ້ອງຄຳຂວັນເພື່ອເພີ່ມກຳລັງໃຈ: “ພວກເຮົາບໍ່ສາມາດນັ່ງຢູ່ລ້າໆ, ພວກເຮົາບໍ່ສາມາດກິນເຂົ້າຂອງເຮືອນຂອງພຣະເຈົ້າລ້າໆ!” ພວກເຂົາເຖິງກັບສັ່ງສອນຜູ້ຄົນວ່າ: “ພວກເຈົ້າບໍ່ມີຄວາມສຳນຶກ, ກິນເຂົ້າຂອງເຮືອນຂອງພຣະເຈົ້າລ້າໆໂດຍບໍ່ມີຄວາມຮູ້ສຶກຫຍັງເລີຍ, ພວກເຈົ້າບໍ່ມີຄວາມລະອາຍໃຈບໍ?” ຫຼັງຈາກທີ່ພວກເຂົາເວົ້າເຊັ່ນນີ້, ຄວາມສຳນຶກຂອງທຸກຄົນກໍຮູ້ສຶກຖືກຕຳໜິໜ້ອຍໜຶ່ງ: “ແມ່ນແລ້ວ, ວຽກງານຄືບໜ້າຊ້າຫຼາຍ ແລະ ພວກເຮົາກໍຍັງໄດ້ກິນເຂົ້າສາມຄາບຕໍ່ມື້ແບບນີ້, ນີ້ບໍ່ແມ່ນການກິນລ້າໆບໍ? ພວກເຮົາບໍ່ໄດ້ເຮັດວຽກງານຫຍັງແທ້ໆ. ແລ້ວໃຜຈະແກ້ໄຂບັນຫາເຫຼົ່ານີ້ທີ່ເກີດຂຶ້ນໃນວຽກງານ? ພວກເຮົາແກ້ໄຂບໍ່ໄດ້ ສະນັ້ນພວກເຮົາຈຶ່ງຖາມຜູ້ນໍາ ແຕ່ຜູ້ນໍາພຽງແຕ່ບອກໃຫ້ພວກເຮົາອະທິຖານຢ່າງພາກພຽນ, ອ່ານພຣະທຳຂອງພຣະເຈົ້າ ແລະ ຮ່ວມມືກັນຢ່າງກົມກຽວ ໂດຍບໍ່ໄດ້ໂອ້ລົມວ່າບັນຫາເຫຼົ່ານີ້ຄວນຖືກແກ້ໄຂແນວໃດ”. ຜູ້ນໍາຈັດການເຕົ້າໂຮມຢູ່ສະຖານທີ່ທຸກມື້ ແຕ່ບັນຫາເຫຼົ່ານີ້ກໍບໍ່ສາມາດແກ້ໄຂໄດ້. ເມື່ອເວລາຜ່ານໄປ, ຄວາມເຊື່ອຂອງບາງຄົນກໍເຢັນລົງ ແລະ ສະພາວະຂອງພວກເຂົາກໍໝົດກໍາລັງໃຈ ເພາະພວກເຂົາບໍ່ເຫັນທາງໄປໜ້າ ແລະ ບໍ່ຮູ້ວ່າຈະດຳເນີນການຖ່າຍທຳຕໍ່ໄປແນວໃດ. ພວກເຂົາຝາກຄວາມຫວັງສຸດທ້າຍໄວ້ກັບຜູ້ນໍາ, ຫວັງວ່າພວກເຂົາຈະສາມາດແກ້ໄຂບາງບັນຫາຕົວຈິງໄດ້ ແຕ່ໜ້າເສຍດາຍທີ່ຜູ້ນໍາຄົນນີ້ກໍບໍ່ຕ່າງຫຍັງກັບຄົນຕາບອດ, ທັງບໍ່ຮຽນຮູ້ວິຊາຊີບ ແລະ ບໍ່ໂອ້ລົມ, ປຶກສາຫາລື ຫຼື ສະແຫວງຫາກັບຜູ້ທີ່ເຂົ້າໃຈມັນ. ພວກເຂົາມັກຈະຖືໜັງສືພຣະທຳຂອງພຣະເຈົ້າ ແລະ ເວົ້າວ່າ “ຂ້ອຍກຳລັງອ່ານພຣະທຳຂອງພຣະເຈົ້າເພື່ອເຝົ້າດ່ຽວຝ່າຍວິນຍານ. ຂ້ອຍກຳລັງປະກອບຕົນເອງດ້ວຍຄວາມຈິງ. ຢ່າລົບກວນຂ້ອຍ, ຂ້ອຍຫຍຸ້ງຢູ່!” ໃນທີ່ສຸດ, ບັນຫາກໍສະສົມຫຼາຍຂຶ້ນເລື້ອຍໆ ເຊິ່ງເຮັດໃຫ້ວຽກງານຕົກຢູ່ໃນສະພາວະເກືອບເປັນອຳມະພາດ ແຕ່ຜູ້ນໍາປອມກໍຍັງຄິດວ່າພວກເຂົາກຳລັງເຮັດວຽກງານໄດ້ດີຫຼາຍ. ເປັນຫຍັງຈຶ່ງເປັນເຊັ່ນນັ້ນ? ພວກເຂົາເຊື່ອວ່າເນື່ອງຈາກພວກເຂົາໄດ້ຈັດການເຕົ້າໂຮມ, ສອບຖາມກ່ຽວກັບສະຖານະການວຽກງານ, ລະບຸບັນຫາ, ແບ່ງປັນພຣະທຳຂອງພຣະເຈົ້າ, ຊີ້ໃຫ້ເຫັນສະພາວະຂອງຜູ້ຄົນ ແລະ ທຸກຄົນໄດ້ທຽບຕົນເອງໃສ່ສະພາວະເຫຼົ່ານີ້ ແລະ ຕັ້ງໃຈທີ່ຈະປະຕິບັດໜ້າທີ່ຂອງຕົນໃຫ້ດີ, ຄວາມຮັບຜິດຊອບຂອງພວກເຂົາໃນຖານະຜູ້ນໍາກໍສຳເລັດ ແລະ ພວກເຂົາຖືວ່າໄດ້ເຮັດທຸກຢ່າງຕາມທີ່ຄາດໝາຍຈາກພວກເຂົາແລ້ວ. ຖ້າໜ້າວຽກສະເພາະທີ່ກ່ຽວຂ້ອງກັບດ້ານວິຊາຊີບບໍ່ສາມາດຈັດການໄດ້ດີ, ນັ້ນກໍບໍ່ແມ່ນຄວາມກັງວົນຂອງຜູ້ນໍາ. ນີ້ແມ່ນຜູ້ນໍາປະເພດໃດ? ວຽກງານຄຣິສຕະຈັກໄດ້ຕົກຢູ່ໃນສະພາວະເກືອບເປັນອຳມະພາດ ແຕ່ພວກເຂົາກໍບໍ່ໄດ້ຮ້ອນໃຈ ຫຼື ກັງວົນໃຈເລີຍ. ຖ້າເບື້ອງເທິງບໍ່ສອບຖາມ ຫຼື ຊຸກຍູ້, ພວກເຂົາກໍຈະພຽງແຕ່ຍືດເວລາຕໍ່ໄປ, ບໍ່ເຄີຍກ່າວເຖິງສິ່ງທີ່ເກີດຂຶ້ນຢູ່ເບື້ອງລຸ່ມຂອງພວກເຂົາ ໂດຍບໍ່ແກ້ໄຂບັນຫາໃດໆ. ຜູ້ນໍາແບບນັ້ນໄດ້ປະຕິບັດຄວາມຮັບຜິດຊອບໃນການນໍາພາຂອງຕົນສຳເລັດແລ້ວບໍ? (ບໍ່). ແລ້ວພວກເຂົາເວົ້າຫຍັງກັນໝົດມື້ໃນການເຕົ້າໂຮມ? ພວກເຂົາເວົ້າຈາໄຮ້ສາລະ, ພຽງແຕ່ເທດສະໜາຫຼັກຄຳສອນ ແລະ ຮ້ອງຄຳຂວັນ. ຜູ້ນໍາບໍ່ໄດ້ແກ້ໄຂບັນຫາຕົວຈິງໃນວຽກງານ, ບໍ່ໄດ້ແກ້ໄຂສະພາວະທີ່ເຮັດພໍແລ້ວມືແລ້ວຕີນ ແລະ ທີ່ເປັນດ້ານລົບຂອງຜູ້ຄົນ ແລະ ບໍ່ຮູ້ວິທີແກ້ໄຂບັນຫາໃນວຽກງານຂອງຜູ້ຄົນຕາມຫຼັກການຄວາມຈິງ. ຜົນກໍຄືໂຄງການທັງໝົດກໍຢຸດສະງັກ ແລະ ບໍ່ມີຄວາມຄືບໜ້າໃດໆເປັນເວລາດົນ. ແຕ່ຜູ້ນໍາກໍບໍ່ໄດ້ກັງວົນເລີຍ. ນີ້ບໍ່ແມ່ນການສະແດງອອກຂອງຜູ້ນໍາປອມທີ່ບໍ່ເຮັດວຽກງານຕົວຈິງບໍ? ແມ່ນຫຍັງຄືແກ່ນແທ້ຂອງການສະແດງອອກນີ້ຂອງຜູ້ນໍາປອມ? ນີ້ບໍ່ແມ່ນການລະເລີຍຕໍ່ຄວາມຮັບຜິດຊອບຢ່າງຮ້າຍແຮງບໍ? ການລະເລີຍຕໍ່ວຽກງານຂອງຕົນຢ່າງຮ້າຍແຮງ, ການບໍ່ປະຕິບັດຄວາມຮັບຜິດຊອບຂອງຕົນໃຫ້ສຳເລັດ, ນີ້ຄືສິ່ງທີ່ຜູ້ນໍາປອມເຮັດຢ່າງແທ້ຈິງ. ເຈົ້າຢູ່ສະຖານທີ່ພຽງເພື່ອເຮັດແບບພໍເປັນພິທີ, ບໍ່ໄດ້ແກ້ໄຂບັນຫາຕົວຈິງ. ເຈົ້າຢູ່ສະຖານທີ່ພຽງເພື່ອຫຼອກລວງຜູ້ຄົນ; ໂດຍບໍ່ໄດ້ເຮັດວຽກງານຕົວຈິງໃດໆ, ເຖິງແມ່ນວ່າເຈົ້າຈະຢູ່ບ່ອນນັ້ນຕະຫຼອດເວລາ, ມັນກໍຈະບໍ່ສຳເລັດຫຍັງເລີຍ. ບັນຫາຕ່າງໆເກີດຂຶ້ນໃນວຽກງານ ແລະ ໃນດ້ານວິຊາຊີບ, ບາງບັນຫາເຈົ້າສາມາດແກ້ໄຂໄດ້ແຕ່ບໍ່ເຮັດ. ນີ້ຄືການລະເລີຍຕໍ່ຄວາມຮັບຜິດຊອບຢ່າງຮ້າຍແຮງແລ້ວ. ຍິ່ງໄປກວ່ານັ້ນ, ເຈົ້າຕາບອດທັງຕາ ແລະ ໃຈຂອງເຈົ້າ: ບາງຄັ້ງເມື່ອເຈົ້າຄົ້ນພົບບັນຫາ, ເຈົ້າກໍບໍ່ສາມາດເບິ່ງທະລຸແກ່ນແທ້ຂອງມັນໄດ້. ເຈົ້າບໍ່ສາມາດແກ້ໄຂພວກມັນໄດ້ ແຕ່ເຈົ້າທຳທ່າວ່າສາມາດຈັດການພວກມັນໄດ້, ພຽງແຕ່ດື້ດ້ານທົນຢູ່ ໃນຂະນະທີ່ປະຕິເສດຢ່າງສິ້ນເຊີງທີ່ຈະໂອ້ລົມ ຫຼື ປຶກສາຫາລືກັບຜູ້ທີ່ເຂົ້າໃຈຄວາມຈິງ ແລະ ບໍ່ລາຍງານ ຫຼື ສະແຫວງຫາຈາກເບື້ອງເທິງເຊັ່ນກັນ. ເປັນຫຍັງຈຶ່ງເປັນເຊັ່ນນີ້? ເຈົ້າຢ້ານຖືກລິຮານບໍ? ຢ້ານວ່າເບື້ອງເທິງຈະຮູ້ຄວາມຈິງກ່ຽວກັບເຈົ້າ ແລະ ປົດເຈົ້າອອກບໍ? ນີ້ບໍ່ແມ່ນການສຸມໃສ່ສະຖານະໂດຍບໍ່ປົກປ້ອງວຽກງານຂອງເຮືອນຂອງພຣະເຈົ້າແມ່ນແຕ່ໜ້ອຍດຽວບໍ? ດ້ວຍແນວຄິດແບບນີ້, ເຈົ້າຈະສາມາດປະຕິບັດໜ້າທີ່ຂອງເຈົ້າໄດ້ດີແນວໃດ?

ບໍ່ວ່າຜູ້ນໍາ ຫຼື ຜູ້ເຮັດວຽກຈະເຮັດວຽກງານສຳຄັນຫຍັງກໍຕາມ ແລະ ບໍ່ວ່າລັກສະນະຂອງວຽກງານນີ້ຈະເປັນແນວໃດ, ບູລິມະສິດອັນດັບໜຶ່ງຂອງພວກເຂົາກໍຄືການເຂົ້າໃຈ ແລະ ກຳແໜ້ນສະຖານະການຂອງວຽກງານ. ພວກເຂົາຕ້ອງໄປຢູ່ບ່ອນນັ້ນດ້ວຍຕົນເອງ ເພື່ອຕິດຕາມສິ່ງຕ່າງໆ ແລະ ສອບຖາມ ໂດຍຮັບເອົາຂໍ້ມູນໂດຍກົງ. ພວກເຂົາຕ້ອງບໍ່ອີງໃສ່ຄຳບອກເລົ່າ ຫຼື ຟັງການລາຍງານຂອງຄົນອື່ນພຽງຢ່າງດຽວ. ແທນທີ່ຈະເປັນແນວນັ້ນ, ພວກເຂົາຕ້ອງສັງເກດສະຖານະການຂອງບຸກຄະລາກອນ ແລະ ຄວາມຄືບໜ້າຂອງວຽກງານ ດ້ວຍຕາຂອງຕົນເອງ ແລະ ເຂົ້າໃຈວ່າມີຄວາມຫຍຸ້ງຍາກຫຍັງແດ່, ມີຂົງເຂດໃດທີ່ຂັດກັບຂໍ້ກຳນົດຂອງເບື້ອງເທິງ ຫຼື ບໍ່, ມີການລະເມີດຫຼັກການ ຫຼື ບໍ່, ມີການລົບກວນ ຫຼື ການຂັດຂວາງໃດໆ ຫຼື ບໍ່, ມີການຂາດເຂີນອຸປະກອນທີ່ຈຳເປັນ ຫຼື ເອກະສານການສອນທີ່ກ່ຽວຂ້ອງກັບວຽກງານວິຊາຊີບ ຫຼື ບໍ່, ພວກເຂົາຕ້ອງກຳແໜ້ນທັງໝົດນີ້. ບໍ່ວ່າພວກເຂົາຈະຟັງການລາຍງານຫຼາຍສໍ່າໃດ ຫຼື ໄດ້ຮັບຂໍ້ມູນຈາກຄຳບອກເລົ່າຫຼາຍສໍ່າໃດກໍຕາມ, ທັງສອງຢ່າງນີ້ກໍບໍ່ສູ້ການໄປກວດກາດ້ວຍຕົນເອງ; ມັນຖືກຕ້ອງ ແລະ ໜ້າເຊື່ອຖືຫຼາຍກວ່າທີ່ພວກເຂົາຈະເຫັນສິ່ງຕ່າງໆດ້ວຍຕາຂອງຕົນເອງ. ເມື່ອພວກເຂົາລຶ້ງເຄີຍກັບສະຖານະການທຸກດ້ານແລ້ວ, ພວກເຂົາກໍຈະເຂົ້າໃຈສະຖານະການເປັນຢ່າງດີ. ໂດຍສະເພາະຢ່າງຍິ່ງ ພວກເຂົາຕ້ອງກຳແໜ້ນຢ່າງຊັດເຈນ ແລະ ຖືກຕ້ອງວ່າໃຜມີຄວາມສາມາດດີ ແລະ ສົມຄວນທີ່ຈະໄດ້ຮັບການເພາະປູກ ເພາະມີພຽງແຕ່ວິທີນີ້ເທົ່ານັ້ນທີ່ເຮັດໃຫ້ພວກເຂົາສາມາດເພາະປູກ ແລະ ນຳໃຊ້ຄົນໄດ້ຢ່າງຖືກຕ້ອງ, ເຊິ່ງເປັນສິ່ງສຳຄັນທີ່ສຸດ ຖ້າຫາກຜູ້ນໍາ ແລະ ຜູ້ເຮັດວຽກຈະເຮັດວຽກງານຂອງຕົນໄດ້ດີ. ຜູ້ນໍາ ແລະ ຜູ້ເຮັດວຽກຄວນມີແນວທາງ ແລະ ຫຼັກການໃນການເພາະປູກ ແລະ ຝຶກຝົນຄົນທີ່ມີຄວາມສາມາດດີ. ຍິ່ງໄປກວ່ານັ້ນ, ພວກເຂົາຄວນກຳແໜ້ນ ແລະ ເຂົ້າໃຈບັນຫາ ແລະ ຄວາມຫຍຸ້ງຍາກປະເພດຕ່າງໆທີ່ມີຢູ່ໃນວຽກງານຂອງຄຣິສຕະຈັກ ແລະ ຮູ້ວິທີແກ້ໄຂບັນຫາເຫຼົ່ານັ້ນ ແລະ ພວກເຂົາກໍຄວນມີແນວຄວາມຄິດ ແລະ ຄຳແນະນຳຂອງຕົນເອງກ່ຽວກັບວິທີທີ່ວຽກງານຈະດຳເນີນໄປ ຫຼື ອະນາຄົດຂອງວຽກງານ. ຖ້າພວກເຂົາສາມາດເວົ້າກ່ຽວກັບເລື່ອງດັ່ງກ່າວໄດ້ຢ່າງຊັດເຈນໂດຍລັບຕາຂອງພວກເຂົາ, ໂດຍບໍ່ມີຄວາມສົງໄສ ຫຼື ຄວາມກັງວົນໃຈໃດໆ, ວຽກງານກໍຈະດຳເນີນໄປໄດ້ງ່າຍຂຶ້ນຫຼາຍ. ໂດຍການເຮັດວຽກໃນລັກສະນະນີ້, ຜູ້ນໍາກໍຈະໄດ້ເຮັດສຳເລັດຄວາມຮັບຜິດຊອບຂອງຕົນ, ບໍ່ແມ່ນບໍ? ພວກເຂົາຕ້ອງຮູ້ດີວ່າຈະແກ້ໄຂບັນຫາທີ່ກ່າວມາຂ້າງເທິງໃນວຽກງານໄດ້ແນວໃດ ແລະ ພວກເຂົາຕ້ອງໄຕ່ຕອງເລື່ອງເຫຼົ່ານີ້ເລື້ອຍໆ. ເມື່ອພວກເຂົາພົບພໍ້ຄວາມຫຍຸ້ງຍາກ, ພວກເຂົາຕ້ອງໂອ້ລົມ ແລະ ປຶກສາຫາລືເລື່ອງເຫຼົ່ານີ້ກັບທຸກຄົນ, ສະແຫວງຫາຄວາມຈິງເພື່ອແກ້ໄຂບັນຫາ. ໂດຍການເຮັດວຽກຕົວຈິງຢ່າງຕິດດິນໃນລັກສະນະນີ້, ຈະບໍ່ມີຄວາມຫຍຸ້ງຍາກໃດທີ່ບໍ່ສາມາດແກ້ໄຂໄດ້. ຜູ້ນໍາປອມເຮັດແບບນີ້ບໍ? (ບໍ່ເຮັດ.) ຜູ້ນໍາປອມຮູ້ພຽງແຕ່ທໍາທ່າ ແລະ ຫຼອກລວງຜູ້ຄົນ, ທຳທ່າວ່າເຂົ້າໃຈໃນສິ່ງທີ່ຕົນບໍ່ເຂົ້າໃຈ, ບໍ່ສາມາດແກ້ໄຂບັນຫາຕົວຈິງໃດໆ ແລະ ເຮັດໃຫ້ຕົນເອງຫຍຸ້ງຢູ່ກັບເລື່ອງທີ່ບໍ່ເປັນປະໂຫຍດເທົ່ານັ້ນ. ເມື່ອຖືກຖາມວ່າພວກເຂົາຫຍຸ້ງກັບຫຍັງ, ພວກເຂົາກໍເວົ້າວ່າ “ບ່ອນຢູ່ຂອງພວກເຮົາຂາດໝອນອີງສອງສາມໜ່ວຍ ແລະ ທີມຜະລິດຮູບເງົາກໍຂາດຜ້າສຳລັບເຮັດຊຸດ, ສະນັ້ນ ຂ້ອຍຈຶ່ງໄປຊື້. ເທື່ອໜຶ່ງເຮືອນຄົວໝົດເຄື່ອງປຸງ ແລະ ຄົນຄົວກໍອອກໄປບໍ່ໄດ້, ສະນັ້ນ ຂ້ອຍຈຶ່ງຕ້ອງອອກໄປຊື້ ແລະ ຂ້ອຍກໍຊື້ແປ້ງເຂົ້າຈີ່ສອງສາມຖົງມາພ້ອມ. ທຸກເລື່ອງນີ້ຂ້ອຍຕ້ອງເຮັດດ້ວຍຕົນເອງ”. ພວກເຂົາຫຍຸ້ງຫຼາຍແທ້ໆ. ພວກເຂົາບໍ່ໄດ້ລະເລີຍຕໍ່ໜ້າທີ່ຫຼັກຂອງຕົນບໍ? ພວກເຂົາບໍ່ສົນໃຈເລີຍ ຫຼື ແບກຮັບພາລະເລີຍເມື່ອເວົ້າເຖິງວຽກງານທີ່ຢູ່ໃນຂອບເຂດຄວາມຮັບຜິດຊອບຂອງຕົນໃນຖານະຜູ້ນໍາ ໂດຍທີ່ພະຍາຍາມພຽງແຕ່ເຮັດພໍແລ້ວມືແລ້ວຕີນ. ບັນຫາທີ່ຄວາມສາມາດຂອງພວກເຂົາເອງຂ້ອນຂ້າງຕໍ່າ ແລະ ການທີ່ພວກເຂົາຕາບອດທັງຕາ ແລະ ໃຈກໍຮ້າຍແຮງພໍແລ້ວ, ແຕ່ພວກເຂົາກໍຍັງບໍ່ແບກຮັບພາລະ ແລະ ເພີດເພີນກັບຄວາມສະດວກສະບາຍ ໂດຍມັກໃຊ້ເວລາຫຼາຍມື້ໃນສະຖານທີ່ທີ່ອົບອຸ່ນ. ເມື່ອມີຄົນມີບັນຫາ ແລະ ຊອກຫາພວກເຂົາເພື່ອຫາທາງອອກ, ກໍຫາໂຕພວກເຂົາບໍ່ເຫັນ ແລະ ບໍ່ມີໃຜຮູ້ວ່າພວກເຂົາກຳລັງເຮັດຫຍັງແທ້. ພວກເຂົາຈັດການເວລາຂອງຕົນເອງ. ອາທິດນີ້, ພວກເຂົາຈັດການເຕົ້າໂຮມໃຫ້ທີມໜຶ່ງໃນຕອນເຊົ້າ, ພັກຜ່ອນໃນຕອນບ່າຍ ແລະ ຈາກນັ້ນໃນຕອນແລງ, ພວກເຂົາກໍເຕົ້າໂຮມກັບຜູ້ທີ່ຮັບຜິດຊອບວຽກງານທົ່ວໄປເພື່ອປຶກສາຫາລືເລື່ອງຕ່າງໆ. ອາທິດຕໍ່ໄປ, ພວກເຂົາຈັດການເຕົ້າໂຮມໃຫ້ຜູ້ທີ່ຮັບຜິດຊອບວຽກງານພາຍນອກ ໂດຍຖາມແບບສະບາຍໆວ່າ “ມີຄວາມຫຍຸ້ງຍາກຫຍັງບໍ? ໄລຍະນີ້ເຈົ້າໄດ້ອ່ານພຣະທຳຂອງພຣະເຈົ້າບໍ? ເຈົ້າຖືກຈຳກັດ ຫຼື ລົບກວນໃນການຕິດຕໍ່ກັບຜູ້ບໍ່ມີຄວາມເຊື່ອບໍ?” ພວກເຂົາຈະຖືວ່າຈົບຫຼັງຈາກໄດ້ຖາມຄຳຖາມສອງສາມຂໍ້ນີ້. ໃນພິບຕາດຽວ, ເດືອນໜຶ່ງກໍຜ່ານໄປ. ພວກເຂົາໄດ້ເຮັດວຽກຫຍັງແດ່? ເຖິງແມ່ນວ່າພວກເຂົາໄດ້ຈັດການເຕົ້າໂຮມໃຫ້ແຕ່ລະທີມຕາມລຳດັບ, ພວກເຂົາກໍບໍ່ຮູ້ຫຍັງກ່ຽວກັບສະຖານະການວຽກງານຂອງທີມໃດເລີຍ ແລະ ພວກເຂົາບໍ່ໄດ້ຮຽນຮູ້ ຫຼື ສອບຖາມກ່ຽວກັບມັນ ຫຼື ແຮງໄກທີ່ຈະເຂົ້າຮ່ວມວຽກງານ ຫຼື ຊີ້ນຳວຽກງານໃນແຕ່ລະທີມເລີຍ. ພວກເຂົາບໍ່ໄດ້ເຂົ້າຮ່ວມ, ຕິດຕາມ ຫຼື ໃຫ້ການຊີ້ນຳກ່ຽວກັບວຽກງານ ແຕ່ມີສອງສາມຢ່າງທີ່ພວກເຂົາເຮັດຕົງເວລາຄື: ກິນເຂົ້າຕົງເວລາ, ນອນຕົງເວລາ ແລະ ຈັດການເຕົ້າໂຮມຕົງເວລາ. ຊີວິດຂອງພວກເຂົາຂ້ອນຂ້າງເປັນລະບຽບ, ພວກເຂົາເບິ່ງແຍງຕົນເອງເປັນຢ່າງດີ ແຕ່ຜົນງານຂອງພວກເຂົາບໍ່ໄດ້ມາດຕະຖານ.

ຜູ້ນໍາບາງຄົນບໍ່ໄດ້ເຮັດສໍາເລັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກເລີຍ, ບໍ່ໄດ້ເຮັດວຽກງານທີ່ຈຳເປັນຂອງຄຣິສຕະຈັກ ແຕ່ພັດເອົາໃຈໃສ່ສະເພາະວຽກງານບໍລິຫານທົ່ວໄປທີ່ບໍ່ສຳຄັນ. ພວກເຂົາສຸມໃສ່ການຈັດການເຮືອນຄົວ ໂດຍຖາມຢູ່ສະເໝີວ່າ “ມື້ນີ້ພວກເຮົາກິນຫຍັງ? ພວກເຮົາມີໄຂ່ບໍ່? ເຫຼືອຊີ້ນຫຼາຍສໍ່າໃດ? ຖ້າໝົດແລ້ວ, ຂ້ອຍຈະໄປຊື້”. ພວກເຂົາຖືວ່າວຽກງານໃນເຮືອນຄົວສຳຄັນຫຼາຍທີ່ສຸດ, ຍ່າງເຂົ້າໄປໃນເຮືອນຄົວໂດຍບໍ່ມີເຫດຜົນ, ຄິດຢູ່ສະເໝີວ່າຈະໄດ້ກິນປາຫຼາຍຂຶ້ນ, ກິນຊີ້ນຫຼາຍຂຶ້ນ, ເພີດເພີນຫຼາຍຂຶ້ນ, ກິນອາຫານຢ່າງສະບາຍໃຈໂດຍບໍ່ຮູ້ສຶກຜິດຫຍັງເລີຍ. ໃນຂະນະທີ່ຄົນໃນແຕ່ລະທີມກຳລັງຫຍຸ້ງກັບວຽກ, ເອົາໃຈໃສ່ໃນການເຮັດໜ້າທີ່ຂອງຕົນໃຫ້ດີ, ຜູ້ນໍາເຫຼົ່ານີ້ພັດເອົາໃຈໃສ່ແຕ່ເລື່ອງກິນດີ, ໃຊ້ຊີວິດຢ່າງສະດວກສະບາຍ. ນັບຕັ້ງແຕ່ກາຍມາເປັນຜູ້ນໍາ, ບໍ່ພຽງແຕ່ພວກເຂົາບໍ່ສົນໃຈວຽກງານຂອງຄຣິສຕະຈັກ ແລະ ຫຼີກລ່ຽງການອອກແຮງງານໜັກ ແຕ່ພວກເຂົາຍັງເບິ່ງແຍງຕົນເອງໃຫ້ຕຸ້ຍພີ ແລະ ມີແກ້ມແດງສົດໃສ. ແຕ່ລະມື້ພວກເຂົາເຮັດຫຍັງ? ພວກເຂົາຫຍຸ້ງຢູ່ກັບວຽກງານບໍລິຫານທົ່ວໄປ, ເລື່ອງນ້ອຍໆ ບາງຢ່າງ, ບໍ່ໄດ້ເຮັດວຽກງານຕົວຈິງໃດໆໄດ້ດີ ຫຼື ແກ້ໄຂບັນຫາຕົວຈິງໃດໆ. ແຕ່ພວກເຂົາກໍບໍ່ຮູ້ສຶກເສຍໃຈໃນໃຈຂອງຕົນ. ຜູ້ນໍາປອມທຸກຄົນບໍ່ໄດ້ເຮັດວຽກງານທີ່ສຳຄັນຂອງຄຣິສຕະຈັກ ແລະ ພວກເຂົາບໍ່ໄດ້ແກ້ໄຂບັນຫາຕົວຈິງໃດໆ. ຫຼັງຈາກທີ່ພວກເຂົາກາຍເປັນຜູ້ນໍາ, ພວກເຂົາກໍຄິດວ່າ “ຂ້ອຍພຽງແຕ່ຕ້ອງຊອກຫາຄົນສອງສາມຄົນເພື່ອເຮັດວຽກງານສະເພາະ ແລ້ວຂ້ອຍກໍບໍ່ຈຳເປັນຕ້ອງເຮັດເອງ”. ພວກເຂົາເຊື່ອວ່າເມື່ອພວກເຂົາໄດ້ຈັດແຈງຜູ້ຮັບຜິດຊອບສຳລັບວຽກງານແຕ່ລະຢ່າງແລ້ວ, ພວກເຂົາເອງກໍບໍ່ມີຫຍັງເຮັດອີກ. ພວກເຂົາເຊື່ອວ່ານີ້ຄືການເຮັດວຽກງານຂອງຜູ້ນໍາ ແລະ ພວກເຂົາມີສິດທີ່ຈະໄດ້ຮັບຜົນປະໂຫຍດຈາກສະຖານະຂອງຕົນ. ພວກເຂົາບໍ່ໄດ້ເຂົ້າຮ່ວມໃນວຽກງານຕົວຈິງໃດໆ, ບໍ່ໄດ້ຕິດຕາມ ຫຼື ໃຫ້ການຊີ້ນຳ ແລະ ພວກເຂົາກໍບໍ່ໄດ້ດຳເນີນການກວດສອບ ຫຼື ຄົ້ນຄວ້າເພື່ອແກ້ໄຂບັນຫາ. ພວກເຂົາໄດ້ເຮັດໜ້າທີ່ຮັບຜິດຊອບຂອງຜູ້ນໍາບໍ? ວຽກງານຂອງຄຣິສຕະຈັກຈະເຮັດໄດ້ດີດ້ວຍວິທີນີ້ບໍ? ເມື່ອເບື້ອງເທິງຖາມພວກເຂົາກ່ຽວກັບຄວາມຄືບໜ້າຂອງວຽກງານ, ພວກເຂົາກໍເວົ້າວ່າ “ວຽກງານຂອງຄຣິສຕະຈັກລ້ວນແລ້ວແຕ່ປົກກະຕິດີ. ວຽກງານແຕ່ລະຢ່າງມີຜູ້ຮັບຜິດຊອບຈັດການຢູ່”. ຖ້າຖືກຖາມຕື່ມອີກວ່າມີບັນຫາໃດໆ ໃນວຽກງານ ຫຼື ບໍ່, ພວກເຂົາກໍຕອບວ່າ “ຂ້ອຍບໍ່ຮູ້. ຄົງຈະບໍ່ມີບັນຫາຫຍັງດອກ”! ນີ້ຄືທັດສະນະຂອງຜູ້ນໍາປອມຕໍ່ວຽກງານຂອງພວກເຂົາ. ໃນຖານະຜູ້ນໍາ, ເຈົ້າສະແດງຄວາມບໍ່ຮັບຜິດຊອບຢ່າງສິ້ນເຊີງຕໍ່ວຽກງານທີ່ມອບໝາຍໃຫ້ເຈົ້າ; ວຽກງານທັງໝົດຖືກມອບໃຫ້ຄົນອື່ນ ໂດຍບໍ່ມີການຕິດຕາມ, ສອບຖາມ ຫຼື ຊ່ວຍເຫຼືອໃນການແກ້ໄຂບັນຫາຈາກຝ່າຍຂອງເຈົ້າ. ເຈົ້າພຽງແຕ່ນັ່ງຢູ່ຊື່ໆ ຄືກັບເຈົ້ານາຍທີ່ບໍ່ເອົາຫຍັງ. ເຈົ້າບໍ່ໄດ້ລະເລີຍຕໍ່ໜ້າທີ່ຮັບຜິດຊອບຂອງເຈົ້າບໍ? ເຈົ້າບໍ່ໄດ້ກະທຳຄືກັບເຈົ້າໜ້າທີ່ບໍ? ບໍ່ໄດ້ເຮັດວຽກງານສະເພາະໃດໆ, ບໍ່ໄດ້ຕິດຕາມວຽກງານ, ບໍ່ໄດ້ແກ້ໄຂບັນຫາຕົວຈິງ, ຜູ້ນໍາເຊັ່ນນີ້ບໍ່ແມ່ນພຽງແຕ່ເຄື່ອງປະດັບບໍ? ພວກເຂົາບໍ່ແມ່ນຜູ້ນໍາປອມບໍ? ນີ້ຄືບຸກຄົນຕົວຢ່າງຂອງຜູ້ນໍາປອມ. ວຽກງານຂອງຜູ້ນໍາປອມແມ່ນພຽງແຕ່ແກວ່ງປາກ ແລະ ອອກຄຳສັ່ງໂດຍບໍ່ໄດ້ເຂົ້າຮ່ວມ ຫຼື ຕິດຕາມວຽກງານຕົວຈິງ ແລະ ບໍ່ໄດ້ຊອກຫາ ຫຼື ລະບຸບັນຫາພາຍໃນວຽກງານ. ແມ່ນແຕ່ໃນເວລາທີ່ພົບບັນຫາ, ພວກເຂົາກໍບໍ່ແກ້ໄຂບັນຫາເຫຼົ່ານັ້ນ. ພວກເຂົາພຽງແຕ່ເຮັດຕົວເປັນເຈົ້ານາຍທີ່ບໍ່ເອົາຫຍັງ ໂດຍຄິດວ່ານັ້ນຄືການເຮັດວຽກແລ້ວ. ແຕ່ການນໍາພາແບບນີ້ບໍ່ໄດ້ລົບກວນຄວາມສະຫງົບໃນໃຈຂອງພວກເຂົາເລີຍ; ພວກເຂົາດຳລົງຊີວິດຢ່າງສະດວກສະບາຍທຸກມື້ ແລະ ມີຄວາມເບີກບານມ່ວນຊື່ນຢູ່ຕະຫຼອດເວລາ. ພວກເຂົາຍັງມີໜ້າຍິ້ມຢູ່ໄດ້ແນວໃດ? ເຮົາໄດ້ຄົ້ນພົບຄວາມຈິງຢ່າງໜຶ່ງຄື: ຄົນປະເພດນີ້ໜ້າດ້ານໄຮ້ຢາງອາຍຢ່າງສິ້ນເຊີງ. ພວກເຂົາບໍ່ໄດ້ເຮັດວຽກງານຕົວຈິງໃນຖານະຜູ້ນໍາ, ພວກເຂົາພຽງແຕ່ຈັດຄົນສອງສາມຄົນໃຫ້ເຮັດວຽກ ແລະ ຖືວ່າຈົບ. ເຈົ້າບໍ່ເຄີຍເຫັນພວກເຂົາຢູ່ບ່ອນເຮັດວຽກ; ພວກເຂົາບໍ່ຮູ້ຫຍັງເລີຍກ່ຽວກັບຄວາມຄືບໜ້າ ຫຼື ຜົນຂອງວຽກງານຂອງຄຣິສຕະຈັກ ແຕ່ພວກເຂົາກໍຍັງຄິດວ່າຕົນເອງມີຄວາມສາມາດ ແລະ ໄດ້ມາດຕະຖານໃນຖານະຜູ້ນໍາ. ນີ້ຄືບຸກຄົນຕົວຢ່າງຂອງຜູ້ນໍາປອມ ທີ່ບໍ່ໄດ້ເຮັດວຽກງານຕົວຈິງໃດໆເລີຍ. ຜູ້ນໍາປອມບໍ່ມີພາລະຕໍ່ວຽກງານຂອງຄຣິສຕະຈັກ, ພວກເຂົາບໍ່ກັງວົນ ຫຼື ຮ້ອນໃຈບໍ່ວ່າຈະເກີດບັນຫາຫຼາຍສໍ່າໃດກໍຕາມ; ພວກເຂົາພໍໃຈກັບການເຮັດວຽກງານບໍລິຫານທົ່ວໄປຈໍານວນໜຶ່ງ ແລ້ວກໍຄິດວ່າຕົນເອງໄດ້ເຮັດວຽກງານຕົວຈິງແລ້ວ. ບໍ່ວ່າເບື້ອງເທິງຈະເປີດໂປງຜູ້ນໍາປອມແນວໃດກໍຕາມ, ພວກເຂົາກໍບໍ່ຮູ້ສຶກບໍ່ດີໃນໃຈ ແລະ ບໍ່ເຫັນວ່າການເປີດໂປງນັ້ນຖືກກັບຕົນເອງ; ພວກເຂົາບໍ່ມີການໄຕ່ຕອງຕົນເອງ ຫຼື ການກັບໃຈໃດໆ. ຄົນປະເພດນີ້ບໍ່ແມ່ນຄົນທີ່ປາສະຈາກຄວາມສຳນຶກ ແລະ ເຫດຜົນບໍ? ຄົນທີ່ມີຄວາມສຳນຶກ ແລະ ເຫດຜົນຢ່າງແທ້ຈິງຈະປະຕິບັດຕໍ່ວຽກງານຂອງຄຣິສຕະຈັກແບບນີ້ໄດ້ບໍ? ບໍ່ໄດ້ຢ່າງແນ່ນອນ.

ໂດຍທົ່ວໄປແລ້ວ, ຄົນທີ່ມີຄວາມສຳນຶກ ແລະ ເຫດຜົນແມ່ນແຕ່ໜ້ອຍດຽວ ເມື່ອໄດ້ຍິນການເປີດໂປງການສະແດງອອກຕ່າງໆຂອງຜູ້ນໍາປອມ ແລະ ນຳມາປຽບທຽບກັບຕົນເອງ ກໍຈະສາມາດເຫັນໄດ້ບໍ່ຫຼາຍກໍໜ້ອຍວ່າຕົນເອງມີສ່ວນຢູ່ໃນຄຳອະທິບາຍເຫຼົ່ານີ້. ພວກເຂົາຈະໜ້າແດງ, ພວກເຂົາຈະກະວົນກະວາຍ, ໃຈຂອງພວກເຂົາບໍ່ສະຫງົບ, ຮູ້ສຶກເປັນໜີ້ບຸນຄຸນພຣະເຈົ້າ ແລະ ຈະຕັ້ງໃຈຢ່າງລັບໆວ່າ: “ເມື່ອກ່ອນ, ຂ້ອຍໄດ້ເພີດເພີນກັບຄວາມສຸກສະບາຍທາງເນື້ອໜັງ, ບໍ່ໄດ້ເຮັດວຽກຂອງຕົນໃຫ້ດີ, ບໍ່ໄດ້ເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ, ບໍ່ໄດ້ເຮັດວຽກງານຕົວຈິງ, ບໍ່ຮູ້ຫຍັງເມື່ອຖືກຖາມ, ມັກຈະຫາທາງຫຼີກລ່ຽງ ແລະ ທໍາທ່າຢູ່ສະເໝີ ໂດຍຢ້ານວ່າເມື່ອຄົນອື່ນເຫັນສະພາບຕົວຈິງຂອງຂ້ອຍແລ້ວ, ຊື່ສຽງ ແລະ ສະຖານະຂອງຂ້ອຍຈະສູນເສຍໄປ ແລະ ຕຳແໜ່ງຜູ້ນໍາທີ່ຂ້ອຍມີຢູ່ກໍຈະຮັກສາໄວ້ບໍ່ໄດ້. ດຽວນີ້ຂ້ອຍຈຶ່ງເຫັນວ່າພຶດຕິກຳເຊັ່ນນັ້ນເປັນຕາໜ້າອັບອາຍ ແລະ ຈະເຮັດຕໍ່ໄປບໍ່ໄດ້. ຂ້ອຍຕ້ອງຈິງຈັງໃນການກະທຳໃຫ້ຫຼາຍຂຶ້ນ ແລະ ພະຍາຍາມໃຫ້ຫຼາຍຂຶ້ນ. ຖ້າຂ້ອຍຍັງເຮັດບໍ່ດີຕໍ່ໄປ, ມັນກໍຈະເປັນສິ່ງທີ່ໃຫ້ອະໄພບໍ່ໄດ້. ຄວາມສຳນຶກຂອງຂ້ອຍຈະກ່າວໂທດຂ້ອຍ!” ຜູ້ນໍາປອມເຊັ່ນນີ້ຍັງມີຄວາມເປັນມະນຸດ ແລະ ຄວາມສຳນຶກຢູ່ແດ່; ຢ່າງໜ້ອຍທີ່ສຸດ, ຄວາມສຳນຶກຂອງພວກເຂົາກໍຍັງຮັບຮູ້ໄດ້. ຫຼັງຈາກທີ່ໄດ້ຍິນການເປີດໂປງຂອງເຮົາ, ພວກເຂົາກໍເຫັນຕົນເອງໃນຄຳເວົ້າເຫຼົ່ານີ້ ແລະ ຮູ້ສຶກບໍ່ສະບາຍໃຈ; ພວກເຂົາໄຕ່ຕອງວ່າ: “ຂ້ອຍບໍ່ໄດ້ເຮັດວຽກງານຕົວຈິງໃດໆແທ້ໆ ຫຼື ແກ້ໄຂບັນຫາຕົວຈິງໃດໆ. ຂ້ອຍບໍ່ສົມຄວນກັບການຝາກຝັງຂອງພຣະເຈົ້າ ຫຼື ຕຳແໜ່ງຜູ້ນໍາ. ແລ້ວຂ້ອຍຄວນເຮັດແນວໃດ? ຂ້ອຍຕ້ອງແກ້ໄຂ; ນັບແຕ່ນີ້ໄປ, ຂ້ອຍຕ້ອງເອົາຈິງເອົາຈັງ ແລະ ແກ້ໄຂບັນຫາຕົວຈິງ, ເຂົ້າຮ່ວມໃນວຽກງານສະເພາະທຸກຢ່າງ, ຫຼີກລ່ຽງການຫຼົບຫຼີກ, ຫຼີກລ່ຽງການທໍາທ່າ ແລະ ເຮັດທຸກສິ່ງໃຫ້ສຸດຄວາມສາມາດຂອງຂ້ອຍ. ພຣະເຈົ້າກວດສອບຈິດໃຈ ແລະ ຄວາມຄິດທີ່ເລິກທີ່ສຸດຂອງມະນຸດ, ພຣະເຈົ້າຮູ້ຄວາມສາມາດທີ່ແທ້ຈິງຂອງທຸກຄົນ; ບໍ່ວ່າຂ້ອຍຈະເຮັດໄດ້ດີ ຫຼື ບໍ່ດີ, ການເຮັດຢ່າງສຸດໃຈແມ່ນສຳຄັນທີ່ສຸດ. ຖ້າຂ້ອຍບໍ່ສາມາດເຮັດໄດ້ແມ່ນແຕ່ເທົ່ານີ້, ຍັງຈະເອີ້ນຂ້ອຍວ່າເປັນມະນຸດໄດ້ບໍ?” ການທີ່ສາມາດໄຕ່ຕອງຕົນເອງໃນລັກສະນະນີ້ເອີ້ນວ່າການມີຄວາມສຳນຶກ. ຄົນທີ່ບໍ່ມີຄວາມສຳນຶກ, ບໍ່ວ່າເຈົ້າຈະເປີດໂປງພວກເຂົາແນວໃດ, ພວກເຂົາກໍບໍ່ໜ້າແດງ ຫຼື ໃຈສັ່ນ; ພວກເຂົາພຽງແຕ່ສືບຕໍ່ເຮັດຕາມທີ່ຕົນຕ້ອງການ. ເຖິງວ່າພວກເຂົາຈະເຫັນຕົນເອງໃນສິ່ງທີ່ພຣະເຈົ້າໄດ້ເປີດໂປງ, ພວກເຂົາກໍຮູ້ສຶກບໍ່ສົນໃຈມັນ: ພວກເຂົາຄິດວ່າ “ບໍ່ແມ່ນວ່າມີການເອີ້ນຊື່ຂ້ອຍ”. “ຂ້ອຍຈະຢ້ານເຮັດຫຍັງ? ຄວາມສາມາດຂອງຂ້ອຍດີ, ຂ້ອຍມີພອນສະຫວັນ; ເຮືອນຂອງພຣະເຈົ້າຂາດຂ້ອຍບໍ່ໄດ້! ແລ້ວມັນຈະເປັນຫຍັງ ຖ້າຂ້ອຍບໍ່ໄດ້ເຮັດວຽກງານຕົວຈິງ? ຂ້ອຍບໍ່ໄດ້ເຮັດເອງ ແຕ່ຂ້ອຍໃຫ້ຄົນອື່ນເຮັດ, ສະນັ້ນ ມັນກໍຍັງສຳເລັດຢູ່ດີ, ບໍ່ແມ່ນບໍ? ຢ່າງໃດກໍຕາມ, ທຸກໜ້າວຽກທີ່ເຈົ້າມອບໝາຍໃຫ້ຂ້ອຍ, ຂ້ອຍກໍເຮັດໃຫ້ເຈົ້າສຳເລັດ, ບໍ່ວ່າຂ້ອຍຈະຈັດໃຫ້ໃຜເຮັດກໍຕາມ. ຄວາມສາມາດຂອງຂ້ອຍດີ, ສະນັ້ນ ຂ້ອຍຈຶ່ງເຮັດວຽກຢ່າງສະຫຼາດ. ໃນອະນາຄົດ, ຂ້ອຍຈະສືບຕໍ່ເຮັດພໍແລ້ວມືແລ້ວຕີນ ແລະ ມ່ວນຊື່ນກັບຊີວິດຕາມທີ່ຂ້ອຍຕ້ອງການ”. ບໍ່ວ່າເຮົາຈະໄຈ້ແຍກ ຫຼື ເປີດໂປງຜູ້ນໍາປອມທີ່ບໍ່ໄດ້ເຮັດວຽກງານຕົວຈິງແນວໃດ, ຄົນເຫຼົ່ານັ້ນກໍຍັງຄືເກົ່າ, ບໍ່ຮັບຮູ້ຫຍັງເລີຍ: “ໃຫ້ຄົນອື່ນຄິດແນວໃດກໍໄດ້ ແລະ ເຫັນຂ້ອຍແນວໃດກໍໄດ້, ຂ້ອຍກໍຈະບໍ່ເຮັດ!” ຜູ້ນໍາປອມເຊັ່ນນີ້ມີຄວາມສຳນຶກບໍ? (ບໍ່ມີ). ນີ້ແມ່ນຄັ້ງທີສີ່ທີ່ພວກເຮົາໄດ້ໂອ້ລົມກ່ຽວກັບການເປີດໂປງການສະແດງອອກຕ່າງໆຂອງຜູ້ນໍາປອມ ແລະ ທຸກຄັ້ງທີ່ເຮົາເປີດໂປງບຸກຄົນເຊັ່ນນີ້, ຜູ້ທີ່ມີຄວາມສຳນຶກແມ່ນແຕ່ໜ້ອຍດຽວກໍຮູ້ສຶກຄືກັບນັ່ງຢູ່ເທິງກອງໄຟ, ຮູ້ສຶກບໍ່ໝັ້ນຄົງທີ່ບໍ່ໄດ້ເຮັດວຽກຂອງຕົນໃຫ້ດີ ແລະ ຕັ້ງໃຈຢ່າງລັບໆທີ່ຈະຮີບຮ້ອນກັບໃຈ ແລະ ປ່ຽນແປງ. ໃນຂະນະດຽວກັນ, ຜູ້ທີ່ບໍ່ມີຄວາມສຳນຶກກໍໜ້າດ້ານເປັນພິເສດ; ພວກເຂົາບໍ່ຮູ້ສຶກຫຍັງເລີຍ. ບໍ່ວ່າເຮົາຈະໂອ້ລົມແນວໃດ, ພວກເຂົາກໍພຽງແຕ່ດຳເນີນຊີວິດຂອງຕົນໄປຕາມປົກກະຕິ, ມ່ວນຊື່ນກັບຊີວິດຕາມທີ່ພວກເຂົາຕ້ອງການ. ເມື່ອເຈົ້າຖາມພວກເຂົາວ່າ “ບາງຄົນຮັບຜິດຊອບວຽກງານພຣະກິດຕິຄຸນ, ບາງຄົນຮັບຜິດຊອບວຽກງານການແປ ແລະ ຄົນອື່ນໆຮັບຜິດຊອບວຽກການຜະລິດຮູບເງົາ. ແລ້ວເຈົ້າຮັບຜິດຊອບວຽກງານສະເພາະໃດ?” ພວກເຂົາກໍເວົ້າວ່າ: “ເຖິງແມ່ນວ່າຂ້ອຍບໍ່ໄດ້ເຮັດວຽກງານສະເພາະໃດໆ ແຕ່ຂ້ອຍກໍຄຸມງານທຸກຢ່າງ. ຂ້ອຍຈັດການເຕົ້າໂຮມໃຫ້ພວກເຂົາ”. ຖ້າເຈົ້າຖາມພວກເຂົາຕື່ມອີກວ່າ “ເຈົ້າຈັດການເຕົ້າໂຮມຈັກຄັ້ງຕໍ່ເດືອນ?” ພວກເຂົາກໍຈະຕອບວ່າ: “ຢ່າງໜ້ອຍທີ່ສຸດ, ເຕົ້າໂຮມໃຫຍ່ໜຶ່ງຄັ້ງຕໍ່ເດືອນ ແລະ ເຕົ້າໂຮມນ້ອຍທຸກໆສອງອາທິດ”. ເມື່ອເຈົ້າຖາມພວກເຂົາວ່າ “ນອກຈາກການຈັດການເຕົ້າໂຮມແລ້ວ, ເຈົ້າໄດ້ເຮັດວຽກງານສະເພາະໃດແດ່?” ພວກເຂົາກໍຈະຕອບວ່າ: “ມີການເຕົ້າໂຮມທີ່ເຮັດໃຫ້ຂ້ອຍຫຍຸ້ງຫຼາຍແລ້ວ, ຂ້ອຍຈະເຮັດວຽກງານສະເພາະຫຍັງໄດ້ອີກ? ນອກຈາກນີ້, ຂອບເຂດທີ່ຂ້ອຍຄຸມງານກໍກວ້າງຫຼາຍ, ຂ້ອຍບໍ່ມີເວລາສຳລັບວຽກງານສະເພາະ”. ຜູ້ນໍາປອມເຫຼົ່ານີ້ຮູ້ສຶກວ່າຕົນເອງຖືກຕ້ອງທຸກຢ່າງໂດຍຄິດວ່າຕົນເອງເປັນຜູ້ນໍາທີ່ໝັ້ນຄົງຫຼາຍແທ້ໆ! ບໍ່ວ່າພວກເຂົາຈະຖືກເປີດໂປງ ແລະ ລິຮານແນວໃດ, ພວກເຂົາກໍບໍ່ໄດ້ເສຍໃຈກັບມັນແມ່ນແຕ່ໜ້ອຍດຽວ. ຖ້າຫາກໃຫ້ເຮົາເຮັດວຽກງານສະເພາະຢ່າງໜຶ່ງ, ເຊັ່ນ: ແຕ່ງກິນໃຫ້ຄົນຫ້າຄົນ ແຕ່ເຮົາພັດແຕ່ງອາຫານພຽງພໍສຳລັບສີ່ຄົນ, ເຮົາກໍຈະຮູ້ສຶກບໍ່ສະບາຍໃຈທີ່ແຕ່ງບໍ່ພໍ ແລະ ເຮົາກໍຈະຮູ້ສຶກຜິດທີ່ບໍ່ໄດ້ເຮັດໃຫ້ທຸກຄົນກິນອີ່ມ. ຈາກນັ້ນ ເຮົາກໍຈະຄິດຫາວິທີຊົດເຊີຍ ໂດຍຮັບປະກັນວ່າຈະຄິດໄລ່ໃຫ້ຖືກຕ້ອງໃນຄັ້ງຕໍ່ໄປເພື່ອໃຫ້ທຸກຄົນໄດ້ກິນອີ່ມ. ຖ້າມີຄົນເວົ້າວ່າອາຫານເຄັມເກີນໄປ, ເຮົາກໍຈະຮູ້ສຶກບໍ່ດີຄືກັນ. ເຮົາຈະຖາມວ່າອາຫານຈານໃດທີ່ເຄັມເກີນໄປ, ແລ້ວກໍຖາມຄົນອື່ນວ່າລົດຊາດເໝາະສົມ ຫຼື ບໍ່. ເຖິງແມ່ນວ່າມັນຍາກທີ່ຈະເຮັດໃຫ້ທຸກຄົນພໍໃຈ, ເຮົາກໍຍັງຕ້ອງພະຍາຍາມທຸກວິທີທາງເພື່ອເຮັດສ່ວນຂອງເຮົາໃຫ້ດີ. ນີ້ເອີ້ນວ່າການເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ; ນີ້ຄືເຫດຜົນທີ່ຜູ້ຄົນຄວນມີ. ເຈົ້າຕ້ອງເຮັດໜ້າທີ່ຮັບຜິດຊອບຂອງຕົນໃຫ້ສຳເລັດສະເໝີ; ບໍ່ວ່າຈະເປັນໜ້າວຽກຫຍັງ, ເຈົ້າຕ້ອງເຂົ້າຮ່ວມດ້ວຍຕົນເອງ. ຖ້າມີຄົນໃຫ້ຄວາມຄິດເຫັນທີ່ແຕກຕ່າງ, ບໍ່ວ່າພວກເຂົາຈະເປັນໃຜກໍຕາມ ແລະ ເຈົ້າຮູ້ວ່າຕົນເອງຜິດ ແລະ ຮູ້ສຶກບໍ່ດີຫຼັງຈາກໄດ້ຍິນ, ເຈົ້າກໍຕ້ອງແກ້ໄຂ ແລະ ເອົາໃຈໃສ່ໃນສິ່ງທີ່ເຈົ້າເຮັດໃນອະນາຄົດ, ເຮັດໃຫ້ດີເຖິງແມ່ນວ່າຈະຕ້ອງທົນທຸກລຳບາກແດ່ກໍຕາມ. ຜູ້ນໍາປອມບໍ່ມີຄວາມຮູ້ສຶກແບບນີ້, ສະນັ້ນ ພວກເຂົາຈຶ່ງບໍ່ໄດ້ທົນທຸກລຳບາກໃດໆເລີຍ. ຫຼັງຈາກທີ່ໄດ້ຍິນຄວາມຈິງເຫຼົ່ານີ້ກ່ຽວກັບການເປີດໂປງຜູ້ນໍາປອມ, ພວກເຂົາກໍບໍ່ຮູ້ສຶກຫຍັງເລີຍ, ຍັງກິນແຊບ, ນອນຫຼັບສະບາຍ ແລະ ໃຊ້ຊີວິດຢ່າງມີຄວາມສຸກ ໂດຍທີ່ມີອາລົມທີ່ເບີກບານຄືເກົ່າທຸກມື້ ແລະ ໂດຍບໍ່ມີຄວາມຮູ້ສຶກວ່າແບກຮັບພາລະໜັກຢູ່ເທິງບ່າ ຫຼື ຄວາມຮູ້ສຶກຜິດໃນໃຈ. ຄົນເຫຼົ່ານີ້ແມ່ນຄົນປະເພດໃດ? ຄົນເຊັ່ນນີ້ມີບັນຫາກ່ຽວກັບຄຸນລັກສະນະຂອງຕົນ: ພວກເຂົາຂາດຄວາມສຳນຶກ, ພວກເຂົາປາສະຈາກເຫດຜົນ ແລະ ພວກເຂົາເປັນຄົນມີຄຸນລັກສະນະທີ່ຕໍ່າຕ້ອຍ. ເຖິງແມ່ນວ່າໄດ້ເປີດໂປງການສະແດງອອກຕ່າງໆຂອງຜູ້ນໍາປອມມາເປັນເວລາດົນແລ້ວ, ທັງຈາກມຸມມອງທາງບວກ, ການຈັດຫາ ແລະ ການໂອ້ລົມ ແລະ ຈາກມຸມມອງທາງລົບ, ການເປີດໂປງ ແລະ ການໄຈ້ແຍກພວກເຂົາ, ຜູ້ນໍາປອມສ່ວນໜຶ່ງກໍຍັງບໍ່ສາມາດຮັບຮູ້ບັນຫາຂອງຕົນເອງໄດ້ ແລະ ບໍ່ເຄີຍຕັ້ງໃຈທີ່ຈະໄຕ່ຕອງ ແລະ ກັບໃຈ. ຖ້າບໍ່ມີການຊີ້ນໍາ ແລະ ການຊຸກຍູ້ຈາກເບື້ອງເທິງ, ພວກເຂົາກໍຍັງຈະເຮັດວຽກແບບພໍແລ້ວມືແລ້ວຕີນເທົ່າທີ່ພວກເຂົາສາມາດເຮັດໄດ້ ໂດຍບໍ່ປ່ຽນແປງແນວທາງເລີຍ. ບໍ່ວ່າເຮົາຈະເປີດໂປງພວກເຂົາແນວໃດ, ພວກເຂົາກໍຍັງນັ່ງຢູ່ຊື່ໆໂດຍບໍ່ກະທົບກະເທືອນ ແລະ ບໍ່ຮັບຮູ້ຫຍັງເລີຍ. ນີ້ບໍ່ແມ່ນການໜ້າດ້ານເກີນໄປບໍ? ຄົນປະເພດນີ້ບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ; ພວກເຂົາມີຄຸນລັກສະນະທີ່ຕໍ່າຕ້ອຍຈົນບໍ່ຮູ້ຈັກຄວາມອັບອາຍ! ສຳລັບຄົນທຳມະດາ, ພຽງແຕ່ໄດ້ຍິນຄົນເວົ້າເຖິງຂໍ້ບົກຜ່ອງ, ຂໍ້ເສຍ ຫຼື ສິ່ງທີ່ບໍ່ເໝາະສົມ ຫຼື ຂັດກັບຫຼັກການກ່ຽວກັບສິ່ງທີ່ພວກເຂົາໄດ້ເຮັດ ໂດຍບໍ່ຕ້ອງເວົ້າເຖິງການຖືກເປີດໂປງໂດຍສະເພາະ ກໍເປັນສິ່ງທີ່ທົນໄດ້ຍາກແລ້ວ ແລະ ພວກເຂົາກໍຈະຮູ້ສຶກບໍ່ສະບາຍໃຈ ແລະ ອັບອາຍ ແລະ ຈະຄິດຫາວິທີປ່ຽນແປງ ແລະ ແກ້ໄຂຕົນເອງ. ໃນຂະນະດຽວກັນ, ຜູ້ນໍາປອມເຫຼົ່ານີ້ເຮັດໃຫ້ວຽກງານຂອງພວກເຂົາເສຍຫາຍຢ່າງສິ້ນເຊີງ ແລະ ຍັງດຳລົງຊີວິດດ້ວຍຄວາມສຳນຶກທີ່ສະອາດ ໂດຍບໍ່ຮູ້ສຶກກັງວົນ ຫຼື ຮ້ອນໃຈ ແລະ ຍັງບໍ່ຮັບຮູ້ຫຍັງເລີຍບໍ່ວ່າພວກເຂົາຈະຖືກເປີດໂປງແນວໃດ, ພວກເຂົາເຖິງກັບຊອກຫາບ່ອນລີ້ ແລະ ສະແຫວງຫາການພັກຜ່ອນ ແລະ ບໍ່ເຄີຍເຫັນໜ້າພວກເຂົາເລີຍ. ພວກເຂົາບໍ່ຮູ້ຈັກຄວາມອັບອາຍແທ້ໆ!

ຜູ້ນໍາຄຣິສຕະຈັກຢ່າງໜ້ອຍທີ່ສຸດຕ້ອງມີສໍານຶກ ແລະ ເຫດຜົນ ແລະ ຍັງຕ້ອງເຂົ້າໃຈຄວາມຈິງບາງຢ່າງ. ມີພຽງແຕ່ວິທີນີ້ເທົ່ານັ້ນທີ່ພວກເຂົາຈະສາມາດຮູ້ສຶກເຖິງພາລະໄດ້. ການສະແດງອອກຂອງການຮູ້ສຶກເຖິງພາລະແມ່ນຫຍັງແດ່? ຖ້າພວກເຂົາເຫັນບາງຄົນຄິດລົບ, ບາງຄົນມີຄວາມເຂົ້າໃຈທີ່ບິດເບືອນ, ບາງຄົນສິ້ນເປືອງຊັບສິນຂອງເຮືອນຂອງພຣະເຈົ້າ, ບາງຄົນເຮັດວຽກຂອງພວກເຂົາແບບພໍແລ້ວມືແລ້ວຕີນ, ບາງຄົນບໍ່ໃສ່ໃຈໜ້າວຽກທີ່ເໝາະສົມເມື່ອພວກເຂົາປະຕິບັດໜ້າທີ່, ບາງຄົນເວົ້າແຕ່ຄຳເວົ້າທີ່ສູງສົ່ງຢູ່ສະເໝີແຕ່ບໍ່ໄດ້ເຮັດວຽກງານຕົວຈິງ..., ການທີ່ພົບວ່າມີຫຼາຍບັນຫາເກີນໄປຢູ່ໃນຄຣິສຕະຈັກ ແລະ ຈຳເປັນຕ້ອງໄດ້ຮັບການແກ້ໄຂ, ການທີ່ເຫັນວຽກງານຫຼາຍຢ່າງຍັງບໍ່ສຳເລັດ, ສິ່ງນີ້ເຮັດໃຫ້ພວກເຂົາມີຄວາມຮູ້ສຶກເຖິງພາລະຂຶ້ນມາ. ນັບຕັ້ງແຕ່ກາຍມາເປັນຜູ້ນໍາ, ມັນຮູ້ສຶກຄືກັບວ່າມີໄຟລຸກໄໝ້ພາຍໃນພວກເຂົາຢູ່ຕະຫຼອດເວລາ; ຖ້າພວກເຂົາພົບເຫັນບັນຫາ ແລະ ບໍ່ສາມາດແກ້ໄຂມັນໄດ້, ພວກເຂົາກໍຈະກັງວົນ ແລະ ຮ້ອນໃຈ, ກິນບໍ່ໄດ້ນອນບໍ່ຫຼັບ. ໃນລະຫວ່າງການເຕົ້າໂຮມ, ເມື່ອບາງຄົນລາຍງານບັນຫາໃນວຽກງານຂອງພວກເຂົາທີ່ຜູ້ນໍາບໍ່ສາມາດເຂົ້າໃຈຢ່າງເລິກເຊິ່ງ ແລະ ແກ້ໄຂໄດ້ທັນທີ, ຜູ້ນໍາກໍບໍ່ຍອມແພ້; ພວກເຂົາຮູ້ສຶກວ່າພວກເຂົາຕ້ອງແກ້ໄຂບັນຫານີ້. ຫຼັງຈາກທີ່ອະທິຖານ ແລະ ສະແຫວງຫາ ແລະ ໄຕ່ຕອງກ່ຽວກັບມັນເປັນເວລາສອງມື້, ເມື່ອພວກເຂົາຮູ້ວິທີແກ້ໄຂມັນແລ້ວ, ພວກເຂົາກໍຮີບຮ້ອນແກ້ໄຂບັນຫານັ້ນ. ຫຼັງຈາກທີ່ແກ້ໄຂບັນຫາແລ້ວ, ພວກເຂົາກໍກວດສອບວຽກງານອື່ນໆໂດຍທັນທີ ແລະ ຄົ້ນພົບບັນຫາອີກຢ່າງໜຶ່ງ ກັບການທີ່ມີຄົນກ່ຽວຂ້ອງຫຼາຍເກີນໄປໃນວຽກງານໜຶ່ງ ທີ່ຕ້ອງການການຫຼຸດຜ່ອນບຸກຄະລາກອນ. ຈາກນັ້ນ ພວກເຂົາຮີບຮ້ອນເອີ້ນກັນເຕົ້າໂຮມ, ມີຄວາມເຂົ້າໃຈສະຖານະການໃຫ້ຊັດເຈນ, ຫຼຸດຈໍານວນບຸກຄະລາກອນ ແລະ ວາງແຜນການຈັດສັນທີ່ເໝາະສົມ ແລະ ດ້ວຍເຫດນີ້ ບັນຫາກໍໄດ້ຮັບການແກ້ໄຂ. ບໍ່ວ່າພວກເຂົາຈະກວດກາວຽກງານໃດກໍຕາມ, ຜູ້ນໍາທີ່ແບກຮັບພາລະຈະສາມາດລະບຸບັນຫາໄດ້ຢູ່ສະເໝີ. ສຳລັບບັນຫາໃດໆທີ່ກ່ຽວຂ້ອງກັບຄວາມຮູ້ທາງວິຊາຊີບ ຫຼື ທີ່ຂັດກັບຫຼັກການ, ພວກເຂົາຈະສາມາດລະບຸພວກມັນ, ສອບຖາມກ່ຽວກັບພວກມັນ ແລະ ມີຄວາມເຂົ້າໃຈພວກມັນ ແລະ ເມື່ອພວກເຂົາຄົ້ນພົບບັນຫາ, ພວກເຂົາກໍຈະແກ້ໄຂມັນໂດຍທັນທີ. ຜູ້ນໍາ ແລະ ຜູ້ເຮັດວຽກທີ່ສະຫຼາດຈະແກ້ໄຂສະເພາະບັນຫາທີ່ກ່ຽວຂ້ອງກັບວຽກງານຂອງຄຣິສຕະຈັກ, ຄວາມຮູ້ທາງວິຊາຊີບ ແລະ ຫຼັກການຄວາມຈິງເທົ່ານັ້ນ. ພວກເຂົາບໍ່ໄດ້ໃສ່ໃຈເລື່ອງນ້ອຍໆໃນຊີວິດປະຈຳວັນ. ພວກເຂົາເບິ່ງແຍງທຸກດ້ານຂອງວຽກງານເຜີຍແຜ່ຂ່າວປະເສີດທີ່ພຣະເຈົ້າໄດ້ມອບໝາຍ. ພວກເຂົາສອບຖາມ ແລະ ກວດກາບັນຫາໃດໆທີ່ພວກເຂົາສາມາດຮັບຮູ້ ຫຼື ຄົ້ນພົບໄດ້. ຖ້າພວກເຂົາບໍ່ສາມາດແກ້ໄຂບັນຫາດ້ວຍຕົນເອງໄດ້ໃນຂະນະນັ້ນ, ພວກເຂົາກໍຈະເຕົ້າໂຮມກັບຜູ້ນໍາ ແລະ ຜູ້ເຮັດວຽກຄົນອື່ນ, ໂອ້ລົມກັບພວກເຂົາ, ສະແຫວງຫາຫຼັກການຄວາມຈິງ ແລະ ຄິດຫາວິທີແກ້ໄຂມັນ. ຖ້າພວກເຂົາພົບບັນຫາໃຫຍ່ທີ່ພວກເຂົາບໍ່ສາມາດແກ້ໄຂໄດ້ແທ້ໆ, ພວກເຂົາກໍຈະສະແຫວງຫາຈາກເບື້ອງເທິງໂດຍທັນທີ ແລະ ມອບໃຫ້ເບື້ອງເທິງຈັດການ ແລະ ແກ້ໄຂມັນ. ຜູ້ນໍາ ແລະ ຜູ້ເຮັດວຽກເຊັ່ນນີ້ແມ່ນຄົນທີ່ມີຫຼັກການໃນການກະທຳຂອງພວກເຂົາ. ບໍ່ວ່າມີບັນຫາຫຍັງກໍຕາມ, ຕາບໃດທີ່ພວກເຂົາໄດ້ເຫັນພວກມັນ, ພວກເຂົາກໍຈະບໍ່ປ່ອຍມັນໄປ; ພວກເຂົາຢືນຢັນທີ່ຈະມີຄວາມເຂົ້າໃຈບັນຫາເຫຼົ່ານີ້ຢ່າງຄົບຖ້ວນ ແລະ ຈາກນັ້ນກໍແກ້ໄຂພວກມັນເທື່ອລະຢ່າງ. ເຖິງແມ່ນວ່າພວກມັນຈະບໍ່ໄດ້ຮັບການແກ້ໄຂຢ່າງລະອຽດຖີ່ຖ້ວນ, ກໍສາມາດຮັບປະກັນໄດ້ວ່າບັນຫາເຫຼົ່ານີ້ຈະບໍ່ເກີດຂຶ້ນອີກ. ນີ້ຄືການປະຕິບັດໜ້າທີ່ຂອງຕົນດ້ວຍສຸດໃຈ, ສຸດກຳລັງ ແລະ ສຸດຄວາມຄິດ, ເປັນການບັນລຸຄວາມຮັບຜິດຊອບຂອງຕົນຢ່າງສົມບູນ. ຜູ້ນໍາປອມ ແລະ ຜູ້ເຮັດວຽກເຫຼົ່ານັ້ນທີ່ບໍ່ໄດ້ເຮັດວຽກງານຕົວຈິງ ຫຼື ບໍ່ໄດ້ເອົາໃຈໃສ່ແກ້ໄຂບັນຫາຕົວຈິງ ກໍຈະບໍ່ສາມາດຄົ້ນພົບບັນຫາທີ່ຢູ່ໃນສາຍຕາຂອງພວກເຂົາໄດ້ ແລະ ບໍ່ຮູ້ວ່າຄວນຈະເຮັດວຽກງານຫຍັງ. ຕາບໃດທີ່ພວກເຂົາເຫັນວ່າອ້າຍເອື້ອຍນ້ອງກຳລັງຫຍຸ້ງຢູ່ກັບການປະຕິບັດໜ້າທີ່ຂອງຕົນ, ພວກເຂົາກໍພໍອົກພໍໃຈຢ່າງຍິ່ງ ໂດຍຮູ້ສຶກວ່ານີ້ຄືຜົນງານຈາກການເຮັດວຽກງານຕົວຈິງຂອງພວກເຂົາ; ພວກເຂົາຄິດວ່າວຽກງານທຸກດ້ານແມ່ນຂ້ອນຂ້າງດີແລ້ວ ແລະ ບໍ່ມີຫຍັງຫຼາຍໃຫ້ພວກເຂົາເຮັດດ້ວຍຕົນເອງ ຫຼື ມີບັນຫາໃດໆໃຫ້ພວກເຂົາຕ້ອງແກ້ໄຂ, ສະນັ້ນ ພວກເຂົາຈຶ່ງເອົາແຕ່ເພີດເພີນກັບຜົນປະໂຫຍດຈາກສະຖານະຂອງພວກເຂົາ. ພວກເຂົາຕ້ອງການອວດອ້າງ ແລະ ໂອ້ອວດຕົນເອງໃນທ່າມກາງອ້າຍເອື້ອຍນ້ອງຢູ່ສະເໝີ. ເມື່ອໃດກໍຕາມທີ່ພວກເຂົາເຫັນອ້າຍເອື້ອຍນ້ອງ, ພວກເຂົາກໍຈະເວົ້າວ່າ “ຈົ່ງເປັນຜູ້ເຊື່ອທີ່ດີ. ຈົ່ງປະຕິບັດໜ້າທີ່ຂອງຕົນໃຫ້ດີ. ຢ່າເຮັດແບບພໍແລ້ວມືແລ້ວຕີນ. ຖ້າເຈົ້າດື້ດ້ານ ຫຼື ກໍ່ເລື່ອງ, ຂ້ອຍຈະປົດເຈົ້າອອກ!” ພວກເຂົາຮູ້ພຽງແຕ່ການເບັ່ງສະຖານະຂອງຕົນ ແລະ ສັ່ງສອນຜູ້ຄົນ. ໃນລະຫວ່າງການເຕົ້າໂຮມ, ພວກເຂົາມັກຈະຖາມຢູ່ສະເໝີວ່າມີບັນຫາຫຍັງແດ່ໃນວຽກງານ ແລະ ຖາມວ່າຜູ້ທີ່ຢູ່ໃຕ້ບັງຄັບບັນຊາຂອງພວກເຂົາມີຄວາມຫຍຸ້ງຍາກຫຍັງ ຫຼື ບໍ່ ແຕ່ເມື່ອຄົນອື່ນສະເໜີບັນຫາ ແລະ ຄວາມຫຍຸ້ງຍາກຂອງພວກເຂົາ, ພວກເຂົາກໍບໍ່ສາມາດແກ້ໄຂໄດ້. ເຖິງວ່າຈະເປັນເຊັ່ນນັ້ນ, ພວກເຂົາກໍຍັງມີຄວາມສຸກ ແລະ ຍັງຄົງດຳລົງຊີວິດໂດຍມີສໍານຶກທີ່ປອດໂປ່ງ. ຖ້າອ້າຍເອື້ອຍນ້ອງບໍ່ໄດ້ຍົກບັນຫາ ຫຼື ຄວາມຫຍຸ້ງຍາກໃດໆຂຶ້ນມາ, ພວກເຂົາກໍຮູ້ສຶກວ່າພວກເຂົາກຳລັງເຮັດວຽກຂອງຕົນໄດ້ດີຫຼາຍ ຈົນຫຼົງຕົວເອງ. ພວກເຂົາຄິດວ່າການສອບຖາມກ່ຽວກັບວຽກງານຄືໜ້າທີ່ທີ່ພວກເຂົາໄດ້ຮັບມອບໝາຍ ແລະ ເມື່ອບັນຫາເກີດຂຶ້ນ ແລະ ເບື້ອງເທິງສືບສວນຄວາມຮັບຜິດຊອບກັບຄືນມາຫາພວກເຂົາ, ພວກເຂົາກໍຕົກຕະລຶງ. ຄົນອື່ນໄດ້ວາງຄວາມຫຍຸ້ງຍາກ ແລະ ບັນຫາຂອງວຽກງານໄວ້ຕໍ່ໜ້າພວກເຂົາ ແຕ່ພວກເຂົາຍັງຈົ່ມວ່າເປັນຫຍັງຄົນເຫຼົ່ານັ້ນຈຶ່ງບໍ່ສະແຫວງຫາຄວາມຈິງເພື່ອແກ້ໄຂບັນຫາເຫຼົ່ານັ້ນ. ພວກເຂົາບໍ່ໄດ້ແກ້ໄຂບັນຫາຕົວຈິງດ້ວຍຕົນເອງ, ພວກເຂົາພັດໂຍນຄວາມຮັບຜິດຊອບໃຫ້ຜູ້ຮັບຜິດຊອບທີ່ຢູ່ໃຕ້ບັງຄັບບັນຊາຂອງພວກເຂົາ ໂດຍຕຳໜິຢ່າງຮຸນແຮງຕໍ່ຜູ້ທີ່ເຮັດວຽກງານສະເພາະ. ການຕຳໜິນີ້ກໍເປັນການລະບາຍອາລົມຮ້າຍຂອງພວກເຂົາ ແລະ ພວກເຂົາເຖິງກັບເຊື່ອໂດຍມີສໍານຶກທີ່ປອດໂປ່ງວ່າ ພວກເຂົາກຳລັງເຮັດວຽກງານຕົວຈິງ. ພວກເຂົາບໍ່ເຄີຍຮູ້ສຶກກັງວົນ ຫຼື ຮ້ອນໃຈກ່ຽວກັບການທີ່ບໍ່ສາມາດຄົ້ນພົບ ຫຼື ແກ້ໄຂບັນຫາ ແລະ ບໍ່ເຄີຍກິນບໍ່ໄດ້ ຫຼື ນອນບໍ່ຫຼັບຍ້ອນສິ່ງນີ້. ພວກເຂົາບໍ່ເຄີຍທົນທຸກກັບຄວາມລຳບາກປະເພດນີ້ຈັກເທື່ອ.

ທຸກຄັ້ງທີ່ເຮົາໄປຢ້ຽມຢາມຄຣິສຕະຈັກຟາມ, ເຮົາກໍໄດ້ແກ້ໄຂບັນຫາຈໍານວນໜຶ່ງ. ແຕ່ລະຄັ້ງທີ່ເຮົາໄປ, ບໍ່ແມ່ນຍ້ອນວ່າເຮົາໄດ້ພົບເຫັນບັນຫາສະເພາະໃດໜຶ່ງທີ່ຕ້ອງແກ້ໄຂ; ມັນເປັນພຽງຍ້ອນວ່າມີເວລາວ່າງເພື່ອໄປກວດກາເບິ່ງວ່າວຽກງານຂອງທີມຕ່າງໆໃນຄຣິສຕະຈັກດຳເນີນໄປແນວໃດ ແລະ ສະພາວະຂອງຄົນໃນແຕ່ລະທີມເປັນແນວໃດ. ເຮົາເຕົ້າໂຮມຜູ້ຮັບຜິດຊອບເພື່ອໂອ້ລົມ, ຖາມວ່າພວກເຂົາໄດ້ເຮັດວຽກງານຫຍັງແດ່ໃນໄລຍະເວລານີ້ ແລະ ມີບັນຫາຫຍັງແດ່, ໃຫ້ພວກເຂົາຍົກບັນຫາບາງຢ່າງຂຶ້ນມາ ແລ້ວເຮົາກໍໂອ້ລົມກັບພວກເຂົາກ່ຽວກັບວິທີແກ້ໄຂບັນຫາເຫຼົ່ານີ້. ເມື່ອໂອ້ລົມກັບພວກເຂົາ, ເຮົາຍັງສາມາດຄົ້ນພົບບັນຫາໃໝ່ໆຈໍານວນໜຶ່ງໄດ້. ບັນຫາປະເພດໜຶ່ງແມ່ນບັນຫາທີ່ກ່ຽວຂ້ອງກັບວິທີການທີ່ຜູ້ນໍາ ແລະ ຜູ້ເຮັດວຽກເຮັດວຽກງານຂອງພວກເຂົາ; ອີກປະເພດໜຶ່ງແມ່ນບັນຫາໃນວຽກງານທີ່ຢູ່ໃນຂອບເຂດຄວາມຮັບຜິດຊອບຂອງພວກເຂົາ. ນອກຈາກນີ້, ເຮົາຍັງຊ່ວຍເຫຼືອ ແລະ ຊີ້ນໍາພວກເຂົາກ່ຽວກັບວິທີການເຮັດວຽກງານສະເພາະ, ວິທີການຈັດຕັ້ງປະຕິບັດວຽກງານ, ວຽກງານທີ່ຕ້ອງເຮັດ ແລະ ຈາກນັ້ນກໍຕິດຕາມໃນຄັ້ງຕໍ່ໄປ ໂດຍຖາມພວກເຂົາວ່າວຽກງານທີ່ໄດ້ມອບໝາຍໃນຄັ້ງກ່ອນດຳເນີນໄປແນວໃດ. ການຊີ້ນໍາ, ການຊຸກຍູ້ ແລະ ການຕິດຕາມເຊັ່ນນີ້ແມ່ນສິ່ງທີ່ຈຳເປັນ. ເຖິງແມ່ນວ່າສິ່ງນີ້ຈະບໍ່ໄດ້ເຮັດຢ່າງອຶກກະທຶກຄຶກໂຄມ ແລະ ຮ້ອງໂຮ ໂດຍໃຊ້ໂທລະໂຄ່ງເພື່ອປະກາດແຈ້ງການໃດໆ ແຕ່ວຽກງານ ແລະ ໜ້າວຽກສະເພາະເຫຼົ່ານີ້ກໍຖືກເຜີຍແຜ່ ແລະ ຈັດຕັ້ງປະຕິບັດຜ່ານຜູ້ນໍາ ແລະ ຜູ້ເຮັດວຽກບາງຄົນທີ່ສາມາດເຮັດວຽກງານຕົວຈິງໄດ້. ດ້ວຍເຫດນີ້, ວຽກງານຂອງແຕ່ລະທີມຈຶ່ງກາຍເປັນລະບຽບ ແລະ ມີຄວາມຄືບໜ້າ, ປະສິດທິພາບຂອງວຽກງານກໍຖືກປັບປຸງໃຫ້ດີຂຶ້ນ ແລະ ຜົນໄດ້ຮັບກໍດີຂຶ້ນ. ໃນທີ່ສຸດແລ້ວ, ທຸກຄົນໃນແຕ່ລະທີມກໍສາມາດຍຶດໝັ້ນໃນໜ້າທີ່ຂອງຕົນ ໂດຍຮູ້ວ່າພວກເຂົາຄວນເຮັດຫຍັງ ແລະ ເຮັດແນວໃດ. ຢ່າງໜ້ອຍທີ່ສຸດ, ທຸກຄົນກໍກຳລັງປະຕິບັດໜ້າທີ່ທີ່ຕົນຄວນເຮັດ, ພວກເຂົາທຸກຄົນມີໜ້າວຽກຢູ່ໃນມື ແລະ ສິ່ງທີ່ພວກເຂົາເຮັດກໍແມ່ນເຮັດຕາມຂໍ້ກຳນົດຂອງເຮືອນຂອງພຣະເຈົ້າ ແລະ ຍັງສາມາດເຮັດຕາມຫຼັກການໄດ້. ນີ້ບໍ່ແມ່ນການບັນລຸຜົນໄດ້ຮັບບາງຢ່າງແລ້ວບໍ? ຜູ້ນໍາປອມຮູ້ວິທີເຮັດວຽກແບບນີ້ບໍ? ຜູ້ນໍາປອມຈະໄຕ່ຕອງວ່າ: “ໂອ, ນີ້ຄືວິທີທີ່ເບື້ອງເທິງດຳເນີນວຽກງານ: ເອີ້ນບາງຄົນມາໂອ້ລົມກັນ, ທຸກຄົນຈົດບັນທຶກໃສ່ປຶ້ມນ້ອຍໆ ແລະ ຫຼັງຈາກທີ່ຈົດບັນທຶກແລ້ວ, ວຽກງານຂອງເບື້ອງເທິງກໍສຳເລັດ. ຖ້ານີ້ຄືວິທີທີ່ວຽກງານຖືກດຳເນີນໂດຍເບື້ອງເທິງ, ພວກເຮົາກໍຈະເຮັດແບບດຽວກັນ”. ສະນັ້ນ, ຜູ້ນໍາປອມຈຶ່ງຮຽນແບບແບບນີ້ແຫຼະ. ພວກເຂົາຮຽນແບບຮູບລັກພາຍນອກ ແຕ່ໃນທີ່ສຸດ, ພວກເຂົາບໍ່ໄດ້ເຮັດວຽກງານຕົວຈິງເລີຍ, ບໍ່ໄດ້ຈັດຕັ້ງປະຕິບັດໜ້າວຽກໃດໆທີ່ພວກເຂົາຖືກຂໍໃຫ້ເຮັດ, ພຽງແຕ່ເສຍເວລາລົມເລື່ອງໄຮ້ສາລະ. ບາງຄັ້ງ, ເຮົາກໍຍັງໄປສວນຜັກ ແລະ ເຮືອນແກ້ວເພື່ອເບິ່ງວ່າເມັດພືດເຕີບໃຫຍ່ແນວໃດ ຫຼື ເພື່ອສອບຖາມກ່ຽວກັບວ່າສາມາດປູກພືດຈັກຮອບໃນເຮືອນແກ້ວໃນລະດູໜາວ ແລະ ຕ້ອງຫົດນໍ້າເລື້ອຍສໍ່າໃດ. ໜ້າວຽກເຫຼົ່ານີ້ ບໍ່ວ່າຈະໃຫຍ່ ຫຼື ນ້ອຍ ລ້ວນແລ້ວແຕ່ກ່ຽວຂ້ອງກັບບັນຫາທາງດ້ານເຕັກນິກທີ່ກ່ຽວຂ້ອງກັບການປູກຜັກ ແລະ ຕາບໃດທີ່ຄົນເຮົາເຮັດຢ່າງຕັ້ງໃຈ, ພວກເຂົາກໍສາມາດເຮັດມັນສຳເລັດໄດ້. ຜູ້ນໍາປອມສະແດງຄວາມປອມຂອງພວກເຂົາອອກມາທາງໃດເປັນຫຼັກ? ສິ່ງທີ່ໂດດເດັ່ນທີ່ສຸດກໍຄືການບໍ່ເຮັດວຽກງານຕົວຈິງ; ພວກເຂົາພຽງແຕ່ເຮັດວຽກງານຈໍານວນໜຶ່ງທີ່ເຮັດໃຫ້ຕົນເອງເບິ່ງດີແລ້ວກໍຖືວ່າສຳເລັດ ແລ້ວຈາກນັ້ນພວກເຂົາກໍເລີ່ມເພີດເພີນກັບຜົນປະໂຫຍດຈາກສະຖານະຂອງພວກເຂົາ. ບໍ່ວ່າພວກເຂົາຈະເຮັດວຽກງານປະເພດນີ້ຫຼາຍສໍ່າໃດກໍຕາມ, ມັນໝາຍຄວາມວ່າພວກເຂົາກຳລັງດຳເນີນວຽກງານຕົວຈິງບໍ? ຜູ້ນໍາປອມສ່ວນໃຫຍ່ຢັ່ງຮູ້ຄວາມຈິງຢ່າງບໍ່ບໍລິສຸດ, ເຂົ້າໃຈພຽງແຕ່ຄຳເວົ້າ ແລະ ຫຼັກຄຳສອນຈໍານວນໜຶ່ງ ເຊິ່ງເຮັດໃຫ້ມັນຍາກຫຼາຍທີ່ຈະເຮັດວຽກງານຕົວຈິງໃຫ້ດີ. ຜູ້ນໍາປອມສ່ວນໜຶ່ງບໍ່ສາມາດແມ່ນແຕ່ຈະແກ້ໄຂບັນຫາທີ່ກ່ຽວຂ້ອງກັບວຽກງານທົ່ວໄປ; ພວກເຂົາມີຄວາມສາມາດທີ່ຕໍ່າ ແລະ ຂາດຄວາມເຂົ້າໃຈທາງດ້ານວິນຍານຢ່າງຊັດເຈນ. ບໍ່ມີຄຸນຄ່າຫຍັງເລີຍໃນການເພາະປູກພວກເຂົາ. ຜູ້ນໍາປອມບາງຄົນກໍມີຄວາມສາມາດຢູ່ໜ້ອຍໜຶ່ງ ແຕ່ພວກເຂົາບໍ່ໄດ້ເຮັດວຽກງານຕົວຈິງ ແລະ ພວກເຂົາກໍເພີດເພີນກັບຄວາມສຸກສະບາຍທາງເນື້ອໜັງ. ຄົນທີ່ເພີດເພີນກັບຄວາມສຸກສະບາຍທາງເນື້ອໜັງກໍບໍ່ໄດ້ແຕກຕ່າງຈາກໝູຫຼາຍປານໃດ. ໝູໃຊ້ເວລາໝົດມື້ໄປກັບການນອນ ແລະ ການກິນ. ພວກມັນບໍ່ໄດ້ເຮັດຫຍັງເລີຍ. ເຖິງຢ່າງໃດກໍຕາມ, ຫຼັງຈາກທີ່ລ້ຽງດູພວກມັນຢ່າງໜັກໜ່ວງມາໜຶ່ງປີ, ເມື່ອທັງຄອບຄົວກິນຊີ້ນຂອງພວກມັນໃນທ້າຍປີ, ກໍອາດຈະເວົ້າໄດ້ວ່າພວກມັນໄດ້ຮັບໃຊ້ແລ້ວ. ຖ້າຜູ້ນໍາປອມຖືກລ້ຽງຄືກັບໝູ, ກິນ ແລະ ດື່ມຟຣີສາມຄາບຕໍ່ມື້ຈົນຕຸ້ຍພີ ແລະ ແຂງແຮງ ແຕ່ພວກເຂົາບໍ່ໄດ້ເຮັດວຽກງານຕົວຈິງໃດໆ ແລະ ເປັນຄົນໄຮ້ປະໂຫຍດ, ການລ້ຽງດູພວກເຂົາບໍ່ແມ່ນສິ່ງທີ່ໄຮ້ປະໂຫຍດບໍ? ມັນມີປະໂຫຍດຫຍັງແດ່? ພວກເຂົາສາມາດຮັບໃຊ້ໄດ້ພຽງແຕ່ເປັນໂຕສ້າງຄວາມແຕກຕ່າງເທົ່ານັ້ນ ແລະ ຄວນຖືກກຳຈັດ. ແທ້ຈິງແລ້ວ, ລ້ຽງໝູຍັງດີກວ່າລ້ຽງຜູ້ນໍາປອມ. ຜູ້ນໍາປອມອາດຈະມີຕຳແໜ່ງວ່າ “ຜູ້ນໍາ”, ພວກເຂົາອາດຈະດຳລົງຕຳແໜ່ງນີ້, ກິນດີສາມຄາບຕໍ່ມື້, ເພີດເພີນກັບພຣະຄຸນຂອງພຣະເຈົ້າຫຼາຍຢ່າງຈົນຕຸ້ຍພີມີນໍ້າມີນວນຍ້ອນການກິນຕະຫຼອດທ້າຍປີ ແຕ່ເລື່ອງວຽກງານເດເປັນແນວໃດ? ຈົ່ງເບິ່ງທຸກສິ່ງທີ່ໄດ້ເຮັດສຳເລັດໃນວຽກງານຂອງເຈົ້າປີນີ້: ເຈົ້າມີຜົນງານໃນຂົງເຂດວຽກງານໃດແດ່ໃນປີນີ້? ເຈົ້າໄດ້ເຮັດວຽກງານຕົວຈິງຫຍັງແດ່? ເຮືອນຂອງພຣະເຈົ້າບໍ່ໄດ້ຂໍໃຫ້ເຈົ້າເຮັດທຸກວຽກງານຢ່າງສົມບູນແບບ ແຕ່ເຈົ້າຕ້ອງເຮັດວຽກງານທີ່ສຳຄັນໃຫ້ດີ. ຕົວຢ່າງ: ວຽກງານພຣະກິດຕິຄຸນ ຫຼື ວຽກການຜະລິດຮູບເງົາ, ວຽກງານຂໍ້ຄວາມ ແລະ ອື່ນໆ. ວຽກງານເຫຼົ່ານີ້ທັງໝົດຕ້ອງເກີດດອກອອກຜົນ. ພາຍໃຕ້ສະຖານະການປົກກະຕິ, ວຽກງານສ່ວນໃຫຍ່ຄວນຈະເກີດຜົນ ແລະ ຜົນສຳເລັດບາງຢ່າງພາຍຫຼັງສາມຫາຫ້າເດືອນ; ຖ້າບໍ່ມີຜົນສຳເລັດພາຍຫຼັງໜຶ່ງປີ, ນີ້ກໍຈະເປັນບັນຫາທີ່ຮ້າຍແຮງ. ພາຍໃນຂອບເຂດຄວາມຮັບຜິດຊອບຂອງເຈົ້າ, ວຽກງານໃດທີ່ເກີດດອກອອກຜົນຫຼາຍທີ່ສຸດ? ວຽກງານໃດທີ່ເຈົ້າໄດ້ຈ່າຍລາຄາສູງທີ່ສຸດ ແລະ ທົນທຸກຫຼາຍທີ່ສຸດຕະຫຼອດທັງປີ? ຈົ່ງນຳສະເໜີຜົນສຳເລັດນີ້ ແລະ ໄຕ່ຕອງເບິ່ງວ່າເຈົ້າໄດ້ສ້າງຜົນສຳເລັດທີ່ມີຄຸນຄ່າໃດໆຈາກການເພີດເພີນກັບພຣະຄຸນຂອງພຣະເຈົ້າຕະຫຼອດໜຶ່ງປີຂອງເຈົ້າ ຫຼື ບໍ່; ເຈົ້າຄວນມີຄວາມຮູ້ສຶກທີ່ຊັດເຈນກ່ຽວກັບເລື່ອງນີ້ຢູ່ໃນໃຈຂອງເຈົ້າ. ເຈົ້າກຳລັງເຮັດຫຍັງຢູ່ແທ້ ໃນຂະນະທີ່ເຈົ້າກິນອາຫານຂອງເຮືອນຂອງພຣະເຈົ້າ ແລະ ເພີດເພີນກັບພຣະຄຸນຂອງພຣະເຈົ້າຕະຫຼອດເວລານີ້? ເຈົ້າໄດ້ບັນລຸສິ່ງຫຍັງບໍ? ຖ້າເຈົ້າບໍ່ໄດ້ບັນລຸສິ່ງໃດເລີຍ, ເຈົ້າກໍເປັນພຽງຄົນທີ່ປ່ອຍເວລາໄປລ້າໆ; ເຈົ້າຄືຜູ້ນໍາປອມຢ່າງແທ້ຈິງ. ຜູ້ນໍາແບບນັ້ນຄວນຖືກປົດອອກ ແລະ ກຳຈັດບໍ? (ຄວນ). ພວກເຈົ້າຈະສາມາດແຍກແຍະຜູ້ນໍາປອມແບບນັ້ນໄດ້ບໍ່ ເມື່ອພວກເຈົ້າພົບພໍ້ພວກເຂົາ? ພວກເຈົ້າເບິ່ງອອກບໍ່ວ່າພວກເຂົາເປັນຜູ້ນໍາປອມ, ພຽງແຕ່ກິນຢູ່ລ້າໆ? ພວກເຂົາກິນຈົນປາກມັນເຫຼື້ອມ ແຕ່ເບິ່ງຄືວ່າບໍ່ເຄີຍກັງວົນ ຫຼື ຮ້ອນໃຈກ່ຽວກັບວຽກງານ, ບໍ່ໄດ້ມີສ່ວນຮ່ວມ ຫຼື ສອບຖາມກ່ຽວກັບໜ້າວຽກສະເພາະໃດໆ. ເຖິງແມ່ນວ່າພວກເຂົາຈະສອບຖາມ, ມັນກໍມີເຫດຜົນ; ພວກເຂົາເຮັດເຊັ່ນນັ້ນກໍຕໍ່ເມື່ອເບື້ອງເທິງກົດດັນພວກເຂົາກ່ຽວກັບຜົນງານ ແລະ ຖ້າບໍ່ດັ່ງນັ້ນກໍຈະບໍ່ໃສ່ໃຈ. ພວກເຂົາເພີດເພີນກັບຄວາມສຸກສະບາຍຢູ່ສະເໝີ ໂດຍມັກຈະເບິ່ງຮູບເງົາ ຫຼື ລາຍການໂທລະພາບ. ພວກເຂົາມອບໝາຍວຽກງານ ແລະ ໃນຂະນະທີ່ທຸກຄົນກຳລັງຫຍຸ້ງຢູ່ກັບການປະຕິບັດໜ້າທີ່ຂອງຕົນ, ພວກເຂົາກໍກຳລັງພັກຜ່ອນ ແລະ ເພີດເພີນກັບຕົນເອງ. ຖ້າມີບັນຫາ ແລະ ເຈົ້າພະຍາຍາມຊອກຫາພວກເຂົາເພື່ອຈັດການມັນ, ກໍຈະບໍ່ເຫັນພວກເຂົາແມ່ນແຕ່ເງົາ ແຕ່ພວກເຂົາບໍ່ເຄີຍມາກິນອາຫານຊ້າ. ຫຼັງຈາກທີ່ກິນແລ້ວ, ເມື່ອທຸກຄົນກັບໄປເຮັດວຽກ, ພວກເຂົາກໍອອກໄປພັກຜ່ອນຕື່ມອີກ. ຖ້າເຈົ້າຖາມພວກເຂົາວ່າ “ເປັນຫຍັງເຈົ້າຈຶ່ງບໍ່ອອກໄປກວດກາວຽກງານ? ທຸກຄົນກຳລັງລໍຖ້າການຊີ້ນໍາຂອງເຈົ້າ, ລໍຖ້າການຈັດແຈງຂອງເຈົ້າ!” ພວກເຂົາກໍຈະເວົ້າວ່າ: “ເປັນຫຍັງຕ້ອງລໍຖ້າຂ້ອຍ? ພວກເຈົ້າທຸກຄົນກໍເຮັດໄດ້, ພວກເຈົ້າທຸກຄົນກໍຮູ້ວິທີເຮັດ, ເມື່ອບໍ່ມີຂ້ອຍຢູ່ມັນກໍຄືກັນບໍ່ແມ່ນບໍ? ຂ້ອຍຈະພັກຜ່ອນຈັກໜ້ອຍບໍ່ໄດ້ບໍ?” “ນັ້ນແມ່ນການພັກຜ່ອນບໍ? ເຈົ້າກຳລັງເບິ່ງຮູບເງົາຢູ່!” “ຂ້ອຍກຳລັງຮຽນຮູ້ທັກສະວິຊາຊີບ, ຂ້ອຍກຳລັງສຶກສາວ່າຮູບເງົາຖ່າຍແນວໃດ”. ພວກເຂົາເຖິງກັບຫາຂໍ້ອ້າງ. ພວກເຂົາເບິ່ງຮູບເງົາເລື່ອງແລ້ວເລື່ອງເລົ່າ ແລະ ເມື່ອທຸກຄົນພັກຜ່ອນໃນຕອນກາງຄືນ, ພວກເຂົາກໍພັກຜ່ອນຄືກັນ. ໃນແຕ່ລະມື້, ພວກເຂົາກໍພຽງແຕ່ປ່ອຍເວລາໄປລ້າໆແບບນີ້ ແຕ່ມັນຈະເປັນໄປຮອດໃສ? ທຸກຄົນເຫັນວ່າພວກເຂົາເປັນຕາໜ້າລັງກຽດ, ພວກເຂົາເຮັດໃຫ້ທຸກຄົນຮູ້ສຶກອຶດອັດ ແລະ ໃນທີ່ສຸດ, ກໍບໍ່ມີໃຜສົນໃຈພວກເຂົາ. ບອກເຮົາມາເບິ່ງ, ຖ້າຜູ້ນໍາແບບນີ້ບໍ່ໄດ້ຮັບຜິດຊອບ, ວຽກງານຈະຍັງດຳເນີນຕໍ່ໄປໄດ້ບໍ? ຖ້າບໍ່ມີພວກເຂົາ, ແຜ່ນດິນໂລກຈະເຊົາໝຸນບໍ? (ມັນຍັງໝຸນຢູ່). ສະນັ້ນ, ພວກເຂົາຄວນຖືກເປີດໂປງເພື່ອໃຫ້ທຸກຄົນເຫັນວ່າພວກເຂົາບໍ່ໄດ້ໃສ່ໃຈໜ້າວຽກທີ່ເໝາະສົມ ແລະ ບໍ່ມີໃຜຄວນຖືກຈຳກັດໂດຍພວກເຂົາ. ຜູ້ນໍາປອມແບບນັ້ນທີ່ບໍ່ໄດ້ໃສ່ໃຈໜ້າວຽກທີ່ເໝາະສົມຕ້ອງຖືກເປີດໂປງ ແລະ ໄຈ້ແຍກໃຫ້ທຸກຄົນໄດ້ແຍກແຍະ ແລະ ຈາກນັ້ນກໍຄວນປົດພວກເຂົາອອກໃຫ້ໄປຢືນຢູ່ຂ້າງນອກ! ພວກເຈົ້າຈະສາມາດແຍກແຍະຜູ້ນໍາປອມແບບນັ້ນໄດ້ບໍ່ ເມື່ອພວກເຈົ້າພົບພໍ້ພວກເຂົາ? ຖ້າບໍ່ມີຜູ້ນໍາປອມ, ພວກເຈົ້າທຸກຄົນຈະຮູ້ສຶກຄືກັບລູກເຮືອທີ່ບໍ່ມີກັບຕັນເຮືອບໍ? ພວກເຈົ້າຈະເຮັດວຽກງານ ແລະ ໜ້າວຽກໃຫ້ສຳເລັດຢ່າງອິດສະຫຼະໄດ້ບໍ? ຖ້າບໍ່ໄດ້, ພວກເຈົ້າກໍຈະຕົກຢູ່ໃນອັນຕະລາຍ. ການທີ່ຕ້ອງປະເຊີນໜ້າກັບຜູ້ນໍາປອມປະເພດນີ້, ຜູ້ທີ່ບໍ່ໄດ້ປະຕິບັດໜ້າທີ່ຂອງຕົນຢ່າງເໝາະສົມ, ບໍ່ໄດ້ເປັນແບບຢ່າງ ແລະ ເສຍເວລາໄປກັບການລົມກັນທາງອອນລາຍ ເຊິ່ງພວກເຈົ້າຈະມີການແຍກແຍະໃນສະຖານະການແບບນີ້ບໍ? ພວກເຈົ້າຈະຖືກອິດທິພົນຈາກພວກເຂົາໃຫ້ມີສ່ວນຮ່ວມໃນການລົມເລື່ອງໄຮ້ສາລະ ແລະ ເຮັດໃຫ້ໜ້າທີ່ຂອງຕົນຊັກຊ້າບໍ? ພວກເຈົ້າຍັງສາມາດຕິດຕາມຜູ້ນໍາປອມແບບນັ້ນໄດ້ຢູ່ບໍ? (ບໍ່ໄດ້).

ຜູ້ນໍາປອມບາງຄົນມັກກິນຫຼາຍ ແລະ ຂີ້ຄ້ານ, ມັກຄວາມສະບາຍຫຼາຍກວ່າການເຮັດວຽກໜັກ. ພວກເຂົາບໍ່ຢາກເຮັດວຽກ ແລະ ບໍ່ຢາກກັງວົນ, ຫຼີກລ່ຽງຄວາມພະຍາຍາມ ແລະ ຄວາມຮັບຜິດຊອບ, ຕ້ອງການພຽງແຕ່ເພີດເພີນກັບຄວາມສະບາຍ. ພວກເຂົາມັກກິນ ແລະ ຫຼິ້ນ ແລະ ຂີ້ຄ້ານເປັນພິເສດ. ມີຜູ້ນໍາປອມຄົນໜຶ່ງທີ່ຈະລຸກຂຶ້ນໃນຕອນເຊົ້າກໍຕໍ່ເມື່ອທຸກຄົນກິນເຂົ້າແລ້ວ ແລະ ໃນຕອນກາງຄືນ, ພວກເຂົາກໍຍັງເບິ່ງລະຄອນໂທລະພາບຢູ່ ໃນຂະນະທີ່ທຸກຄົນກຳລັງພັກຜ່ອນ. ອ້າຍນ້ອງຄົນໜຶ່ງທີ່ຮັບຜິດຊອບແຕ່ງກິນທົນບໍ່ໄຫວອີກຕໍ່ໄປ ແລະ ໄດ້ຕຳໜິພວກເຂົາ. ພວກເຈົ້າຄິດວ່າພວກເຂົາຈະຟັງຄົນຄົວບໍ? (ບໍ່). ສົມມຸດວ່າຜູ້ນໍາ ຫຼື ຜູ້ເຮັດວຽກໄດ້ຕຳໜິພວກເຂົາ ໂດຍກ່າວວ່າ “ເຈົ້າຕ້ອງດຸໝັ່ນກວ່ານີ້; ວຽກງານທີ່ຕ້ອງເຮັດກໍຕ້ອງເຮັດ. ໃນຖານະຜູ້ນໍາ, ເຈົ້າຕ້ອງປະຕິບັດໜ້າທີ່ຮັບຜິດຊອບຂອງຕົນບໍ່ວ່າວຽກງານຈະເປັນແນວໃດ; ເຈົ້າຕ້ອງຮັບປະກັນວ່າບໍ່ມີບັນຫາກັບມັນ. ຕອນນີ້ເມື່ອພົບເຫັນບັນຫາແລ້ວ ແລະ ເຈົ້າບໍ່ໄດ້ຢູ່ບ່ອນນັ້ນເພື່ອແກ້ໄຂມັນ, ສິ່ງນີ້ກໍສົ່ງຜົນກະທົບຕໍ່ວຽກງານ. ຖ້າເຈົ້າເຮັດວຽກແບບນີ້ຢູ່ສະເໝີ, ນີ້ບໍ່ແມ່ນການເຮັດໃຫ້ວຽກງານຂອງຄຣິສຕະຈັກຊັກຊ້າບໍ? ເຈົ້າຈະສາມາດແບກຮັບຄວາມຮັບຜິດຊອບນີ້ໄດ້ບໍ?” ພວກເຂົາຈະຟັງສິ່ງນີ້ບໍ? ກໍບໍ່ແນ່. ສຳລັບຜູ້ນໍາປອມແບບນັ້ນ, ກຸ່ມຕັດສິນໃຈຄວນປົດພວກເຂົາອອກໂດຍທັນທີ ແລະ ຈັດວຽກງານອື່ນໃຫ້ພວກເຂົາ, ໃຫ້ພວກເຂົາເຮັດສິ່ງໃດກໍໄດ້ທີ່ພວກເຂົາສາມາດເຮັດໄດ້. ຖ້າພວກເຂົາເປັນຄົນໄຮ້ປະໂຫຍດ, ຕ້ອງການກິນຢູ່ລ້າໆຢູ່ທຸກບ່ອນທີ່ພວກເຂົາໄປ, ບໍ່ສາມາດເຮັດຫຍັງໄດ້, ກໍໃຫ້ໄລ່ພວກເຂົາໄປໂດຍບໍ່ໃຫ້ປະຕິບັດໜ້າທີ່ໃດໆ. ພວກເຂົາບໍ່ສົມຄວນທີ່ຈະປະຕິບັດໜ້າທີ່; ພວກເຂົາບໍ່ແມ່ນມະນຸດ, ພວກເຂົາຂາດຄວາມສໍານຶກ ແລະ ເຫດຜົນຂອງມະນຸດປົກກະຕິ ແລະ ພວກເຂົາໄຮ້ຢາງອາຍ. ສຳລັບຜູ້ນໍາປອມແບບນັ້ນ, ຜູ້ທີ່ເປັນພຽງຄົນຂີ້ຄ້ານສັນຫຼັງຍາວ, ເມື່ອເບິ່ງທະລຸແລ້ວ, ພວກເຂົາກໍຄວນຖືກປົດອອກໂດຍກົງ; ບໍ່ຈຳເປັນຕ້ອງພະຍາຍາມຊັກຊວນພວກເຂົາ ແລະ ບໍ່ຄວນໃຫ້ໂອກາດໃດໆແກ່ພວກເຂົາເພື່ອສັງເກດການ ແລະ ບໍ່ຈຳເປັນຕ້ອງໂອ້ລົມຄວາມຈິງກັບພວກເຂົາ. ພວກເຂົາບໍ່ໄດ້ຍິນຄວາມຈິງພຽງພໍແລ້ວບໍ? ຖ້າພວກເຂົາຖືກລິຮານ, ພວກເຂົາຈະປ່ຽນແປງໄດ້ບໍ? ພວກເຂົາບໍ່ສາມາດປ່ຽນແປງໄດ້. ຖ້າຄົນໃດໜຶ່ງມີຄວາມສາມາດທີ່ຕໍ່າ, ບາງຄັ້ງກໍມີທັດສະນະທີ່ໄຮ້ສາລະ ຫຼື ບໍ່ເຫັນພາບລວມຍ້ອນຄວາມບໍ່ຮູ້ ແຕ່ພວກເຂົາດຸໝັ່ນ, ແບກຮັບພາລະ ແລະ ບໍ່ຂີ້ຄ້ານ, ແລ້ວຄົນແບບນັ້ນ ກໍສາມາດກັບໃຈໄດ້ເມື່ອປະເຊີນກັບການຖືກລິຮານ ເຖິງວ່າຈະມີການບ່ຽງເບນໃນການປະຕິບັດໜ້າທີ່. ຢ່າງໜ້ອຍທີ່ສຸດ, ພວກເຂົາກໍຮູ້ຄວາມຮັບຜິດຊອບຂອງຜູ້ນໍາ ແລະ ຮູ້ວ່າພວກເຂົາຄວນເຮັດຫຍັງ, ພວກເຂົາມີຄວາມສໍານຶກ ແລະ ຄວາມຮູ້ສຶກຮັບຜິດຊອບ ແລະ ພວກເຂົາກໍມີໃຈ. ເຖິງຢ່າງໃດກໍຕາມ, ຜູ້ທີ່ຂີ້ຄ້ານມັກຄວາມສະບາຍຫຼາຍກວ່າການເຮັດວຽກໜັກ ແລະ ບໍ່ມີພາລະບໍ່ສາມາດປ່ຽນແປງໄດ້. ໃນໃຈຂອງພວກເຂົາບໍ່ມີພາລະ; ບໍ່ວ່າໃຜຈະລິຮານພວກເຂົາ, ມັນກໍໄຮ້ປະໂຫຍດ. ບາງຄົນເວົ້າວ່າ “ແລ້ວ, ຖ້າການພິພາກສາ, ການຂ້ຽນຕີ, ການທົດລອງ ແລະ ການຫຼໍ່ຫຼອມຂອງພຣະເຈົ້າເກີດຂຶ້ນກັບພວກເຂົາ, ມັນຈະປ່ຽນແປງບັນຫາການບໍ່ມີພາລະຂອງພວກເຂົາໄດ້ບໍ?” ສິ່ງນີ້ບໍ່ສາມາດປ່ຽນແປງໄດ້; ມັນຖືກກຳນົດໂດຍທຳມະຊາດຂອງຄົນ, ຄືກັບໝາທີ່ບໍ່ສາມາດປ່ຽນນິໄສການກິນຂອງເປິເປື້ອນຂອງມັນໄດ້. ເມື່ອໃດກໍຕາມທີ່ເຈົ້າເຫັນຄົນທີ່ຂີ້ຄ້ານ ແລະ ບໍ່ມີພາລະ ແລະ ຍັງຮັບໃຊ້ເປັນຜູ້ນໍາ, ເຈົ້າກໍສາມາດໝັ້ນໃຈໄດ້ວ່າພວກເຂົາເປັນຜູ້ນໍາປອມ. ບາງຄົນອາດຈະເວົ້າວ່າ “ເຈົ້າເອີ້ນພວກເຂົາວ່າຜູ້ນໍາປອມໄດ້ແນວໃດ? ພວກເຂົາມີຄວາມສາມາດທີ່ດີ, ສະຫຼາດ, ສາມາດເບິ່ງທະລຸສິ່ງຕ່າງໆ ແລະ ສາມາດວາງແຜນໄດ້. ໃນໂລກ, ພວກເຂົາເຄີຍຈັດການທຸລະກິດ, ເຄີຍເປັນ CEO; ພວກເຂົາມີຄວາມຮູ້, ມີປະສົບການ ແລະ ສະຫຼາດທາງໂລກ!” ຄຸນສົມບັດເຫຼົ່ານີ້ສາມາດແກ້ໄຂບັນຫາການຂີ້ຄ້ານ ແລະ ການຂາດພາລະຂອງພວກເຂົາໄດ້ບໍ? (ບໍ່ໄດ້).

ຄົນທີ່ຂີ້ຄ້ານເກີນໄປມີການສະແດງອອກ ແລະ ຄຸນລັກສະນະແບບໃດ? ຂໍ້ທຳອິດ, ບໍ່ວ່າພວກເຂົາຈະເຮັດຫຍັງກໍຕາມ, ພວກເຂົາຈະເຮັດແບບພໍແລ້ວມືແລ້ວຕີນ, ເຮັດຊັກຊ້າ, ເຮັດແບບບໍ່ຮີບບໍ່ຮ້ອນ, ພັກວຽກ ແລະ ເລື່ອນວຽກເມື່ອໃດທີ່ເປັນໄປໄດ້. ຂໍ້ທີສອງ, ພວກເຂົາບໍ່ໃສ່ໃຈວຽກງານຂອງຄຣິສຕະຈັກ. ສຳລັບພວກເຂົາ, ໃຜຢາກກັງວົນກ່ຽວກັບເລື່ອງແບບນັ້ນກໍໃຫ້ກັງວົນໄປ. ພວກເຂົາຈະບໍ່ກັງວົນ. ເມື່ອພວກເຂົາກັງວົນກ່ຽວກັບບາງສິ່ງ, ມັນກໍແມ່ນເພື່ອຊື່ສຽງ, ຜົນປະໂຫຍດ ແລະ ສະຖານະຂອງຕົນເອງ. ສິ່ງດຽວທີ່ສຳຄັນສຳລັບພວກເຂົາກໍຄືການທີ່ພວກເຂົາສາມາດເພີດເພີນກັບຜົນປະໂຫຍດຈາກສະຖານະ. ຂໍ້ທີສາມ, ພວກເຂົາຫຼີກລ່ຽງຄວາມລຳບາກໃນວຽກງານຂອງພວກເຂົາ; ພວກເຂົາບໍ່ສາມາດຍອມຮັບໄດ້ກັບການທີ່ວຽກງານຂອງພວກເຂົາຈະເຮັດໃຫ້ອິດເມື່ອຍແມ່ນແຕ່ໜ້ອຍດຽວ, ຖ້າເມື່ອຍກໍຈະຄຽດແຄ້ນຫຼາຍ ແລະ ພວກເຂົາບໍ່ສາມາດທົນທຸກລຳບາກ ຫຼື ຈ່າຍລາຄາໄດ້. ຂໍ້ທີສີ່, ພວກເຂົາບໍ່ສາມາດອົດທົນໃນວຽກງານໃດໆທີ່ພວກເຂົາເຮັດ, ມັກຈະຍອມແພ້ກາງຄັນ ແລະ ບໍ່ສາມາດເຮັດໃຫ້ສຳເລັດຈົນເຖິງທີ່ສຸດ. ຖ້າພວກເຂົາອາລົມດີຊົ່ວຄາວ, ພວກເຂົາອາດຈະເຮັດວຽກຈໍານວນໜຶ່ງເພື່ອຄວາມມ່ວນຊື່ນ ແຕ່ຖ້າສິ່ງໃດໜຶ່ງຕ້ອງການການອຸທິດຕົນໃນໄລຍະຍາວ ແລະ ມັນເຮັດໃຫ້ພວກເຂົາຫຍຸ້ງຢູ່, ຕ້ອງການຄວາມຄິດຫຼາຍ ແລະ ເຮັດໃຫ້ເນື້ອໜັງຂອງພວກເຂົາອິດເມື່ອຍ, ເມື່ອເວລາຜ່ານໄປ ພວກເຂົາກໍຈະເລີ່ມຈົ່ມ. ຕົວຢ່າງ: ຜູ້ນໍາບາງຄົນຮັບຜິດຊອບວຽກງານຄຣິສຕະຈັກ ແລະ ພວກເຂົາຮູ້ສຶກວ່າມັນໃໝ່ ແລະ ແປກໃໝ່ໃນຕອນທຳອິດ. ພວກເຂົາມີກຳລັງໃຈຫຼາຍໃນການໂອ້ລົມຄວາມຈິງຂອງພວກເຂົາ ແລະ ເມື່ອພວກເຂົາເຫັນອ້າຍເອື້ອຍນ້ອງມີບັນຫາ, ພວກເຂົາກໍສາມາດຊ່ວຍເຫຼືອ ແລະ ແກ້ໄຂໄດ້. ແຕ່ຫຼັງຈາກທີ່ຢືນຢັດໄດ້ໄລຍະໜຶ່ງ, ພວກເຂົາກໍເລີ່ມເຫັນວ່າວຽກງານຜູ້ນໍາເມື່ອຍເກີນໄປ ແລະ ພວກເຂົາກໍກາຍເປັນຄົນຄິດລົບ. ພວກເຂົາປາຖະໜາທີ່ຈະປ່ຽນໄປເຮັດວຽກທີ່ງ່າຍກວ່າ ແລະ ບໍ່ເຕັມໃຈທີ່ຈະທົນທຸກລຳບາກ. ຄົນແບບນີ້ຂາດຄວາມອົດທົນ. ຂໍ້ທີຫ້າ, ຄຸນລັກສະນະອີກຢ່າງໜຶ່ງທີ່ຈຳແນກຄົນຂີ້ຄ້ານກໍຄືການບໍ່ເຕັມໃຈທີ່ຈະເຮັດວຽກງານຕົວຈິງ. ທັນທີທີ່ເນື້ອໜັງຂອງພວກເຂົາທົນທຸກ, ພວກເຂົາກໍຈະຫາຂໍ້ອ້າງເພື່ອຫຼີກລ່ຽງ ແລະ ປັດວຽກຂອງພວກເຂົາ ຫຼື ໂຍນໃຫ້ຄົນອື່ນເຮັດ. ເມື່ອຄົນນັ້ນເຮັດວຽກສຳເລັດ, ພວກເຂົາກໍຈະຮັບເອົາຜົນຕອບແທນຢ່າງໄຮ້ຢາງອາຍ. ສິ່ງເຫຼົ່ານີ້ຄືຄຸນລັກສະນະຫຼັກຫ້າປະການຂອງຄົນຂີ້ຄ້ານ. ພວກເຈົ້າຄວນກວດສອບເບິ່ງວ່າມີຄົນຂີ້ຄ້ານແບບນັ້ນໃນບັນດາຜູ້ນໍາ ແລະ ຜູ້ເຮັດວຽກໃນຄຣິສຕະຈັກ ຫຼື ບໍ່. ຖ້າພວກເຈົ້າພົບເຫັນ, ພວກເຂົາກໍຄວນຖືກປົດອອກທັນທີ. ຄົນຂີ້ຄ້ານຈະສາມາດເຮັດວຽກງານໄດ້ດີໃນຖານະຜູ້ນໍາບໍ? ບໍ່ວ່າພວກເຂົາຈະມີຄວາມສາມາດແບບໃດ ຫຼື ຄຸນນະພາບຄວາມເປັນມະນຸດຂອງພວກເຂົາເປັນແນວໃດ, ຖ້າພວກເຂົາຂີ້ຄ້ານ, ພວກເຂົາກໍຈະບໍ່ສາມາດເຮັດວຽກງານຂອງພວກເຂົາໄດ້ດີ ແລະ ພວກເຂົາກໍຈະເຮັດໃຫ້ວຽກງານ ແລະ ເລື່ອງສຳຄັນຕ່າງໆຊັກຊ້າ. ວຽກງານຂອງຄຣິສຕະຈັກມີຫຼາຍດ້ານ; ແຕ່ລະດ້ານກໍກ່ຽວຂ້ອງກັບໜ້າວຽກທີ່ລະອຽດຫຼາຍຢ່າງ ແລະ ຕ້ອງການການໂອ້ລົມກ່ຽວກັບຄວາມຈິງເພື່ອແກ້ໄຂບັນຫາ ເພື່ອທີ່ຈະເຮັດໃຫ້ສຳເລັດໄດ້ດີ. ສະນັ້ນ, ຜູ້ນໍາ ແລະ ຜູ້ເຮັດວຽກຕ້ອງດຸໝັ່ນ. ພວກເຂົາຕ້ອງເວົ້າຫຼາຍ ແລະ ເຮັດວຽກຫຼາຍໃນແຕ່ລະມື້ເພື່ອຮັບປະກັນປະສິດທິຜົນຂອງວຽກງານ. ຖ້າພວກເຂົາເວົ້າ ຫຼື ເຮັດໜ້ອຍເກີນໄປ, ກໍຈະບໍ່ມີຜົນໄດ້ຮັບ. ສະນັ້ນ, ຖ້າຜູ້ນໍາ ຫຼື ຜູ້ເຮັດວຽກເປັນຄົນຂີ້ຄ້ານ, ພວກເຂົາກໍເປັນຜູ້ນໍາປອມຢ່າງແນ່ນອນ ແລະ ບໍ່ສາມາດເຮັດວຽກງານຕົວຈິງໄດ້. ຄົນຂີ້ຄ້ານບໍ່ໄດ້ເຮັດວຽກງານຕົວຈິງ ແລ້ວແຮງໄກທີ່ຈະໄປສະຖານທີ່ເຮັດວຽກດ້ວຍຕົນເອງ ແລະ ພວກເຂົາບໍ່ເຕັມໃຈທີ່ຈະແກ້ໄຂບັນຫາ ຫຼື ມີສ່ວນຮ່ວມໃນວຽກງານສະເພາະໃດໆ. ພວກເຂົາບໍ່ມີຄວາມເຂົ້າໃຈ ຫຼື ການກຳແໜ້ນບັນຫາໃນວຽກງານໃດໆແມ່ນແຕ່ໜ້ອຍດຽວ. ພວກເຂົາມີພຽງແຕ່ຄວາມຄິດທີ່ຜິວເຜີນ ແລະ ບໍ່ຊັດເຈນໃນຫົວຂອງພວກເຂົາຈາກການຟັງສິ່ງທີ່ຄົນອື່ນເວົ້າ ແລະ ພວກເຂົາກໍຜ່ານຜ່າໄປໄດ້ໂດຍພຽງແຕ່ເທດສະໜາຫຼັກຄຳສອນໜ້ອຍໜຶ່ງ. ພວກເຈົ້າສາມາດແຍກແຍະຜູ້ນໍາປະເພດນີ້ໄດ້ບໍ? ພວກເຈົ້າສາມາດບອກໄດ້ບໍ່ວ່າພວກເຂົາເປັນຜູ້ນໍາປອມ? (ໄດ້ໃນລະດັບໜຶ່ງ). ຄົນຂີ້ຄ້ານຈະເຮັດແບບພໍແລ້ວມືແລ້ວຕີນໃນໜ້າທີ່ໃດໆກໍຕາມທີ່ພວກເຂົາເຮັດ. ບໍ່ວ່າຈະເປັນໜ້າທີ່ໃດ, ພວກເຂົາກໍຂາດຄວາມອົດທົນ, ເຮັດວຽກແບບເຮັດແລ້ວຢຸດ ແລະ ຈົ່ມວ່າທຸກຄັ້ງທີ່ພວກເຂົາທົນທຸກລຳບາກບາງຢ່າງ ໂດຍລະບາຍຄວາມທຸກທີ່ບໍ່ມີສິ້ນສຸດ. ພວກເຂົາດ່າຜູ້ໃດກໍຕາມທີ່ຕຳໜິ ຫຼື ລິຮານພວກເຂົາ ຄືກັບແມ່ຍິງປາກບໍ່ດີທີ່ດ່າຄົນຕາມຖະໜົນ ໂດຍຕ້ອງການລະບາຍຄວາມໃຈຮ້າຍໃສ່ຄົນອື່ນຢູ່ສະເໝີ ແລະ ບໍ່ຢາກປະຕິບັດໜ້າທີ່ຂອງຕົນ. ການທີ່ພວກເຂົາບໍ່ຢາກປະຕິບັດໜ້າທີ່ຂອງຕົນສະແດງໃຫ້ເຫັນຫຍັງ? ມັນສະແດງໃຫ້ເຫັນວ່າພວກເຂົາບໍ່ໄດ້ແບກຮັບພາລະ, ບໍ່ເຕັມໃຈທີ່ຈະຮັບຜິດຊອບ ແລະ ເປັນຄົນຂີ້ຄ້ານ. ພວກເຂົາບໍ່ຢາກທົນທຸກລຳບາກ ຫຼື ຈ່າຍລາຄາ. ສິ່ງນີ້ໃຊ້ໄດ້ໂດຍສະເພາະກັບຜູ້ນໍາ ແລະ ຜູ້ເຮັດວຽກ: ຖ້າພວກເຂົາບໍ່ໄດ້ແບກຮັບພາລະ, ພວກເຂົາຈະສາມາດເຮັດໜ້າທີ່ຮັບຜິດຊອບຂອງຜູ້ນໍາ ແລະ ຜູ້ເຮັດວຽກໃຫ້ສຳເລັດໄດ້ບໍ? ບໍ່ໄດ້ຢ່າງເດັດຂາດ.

ຜູ້ນໍາປອມບໍ່ຕິດຕາມ ຫຼື ຊີ້ນໍາວຽກງານ

ພວກເຮົາຫາກໍໄດ້ປຶກສາກ່ຽວກັບຄວາມຮັບຜິດຊອບຂໍ້ທີຫ້າດ້ານນີ້ຂອງຜູ້ນໍາ ແລະ ຜູ້ເຮັດວຽກ: “ກຳແໜ້ນ ແລະ ເຂົ້າໃຈສະຖານະຂອງວຽກງານແຕ່ລະຢ່າງ”. ເມື່ອໄດ້ສົນທະນາກັນກ່ຽວກັບດ້ານນີ້, ພວກເຮົາໄດ້ເປີດໂປງການສະແດງອອກທີ່ສະເພາະບາງຢ່າງຂອງຜູ້ນໍາປອມ ພ້ອມທັງຄວາມເປັນມະນຸດ ແລະ ຄຸນລັກສະນະຂອງພວກເຂົາ. ຕອນນີ້, ໃຫ້ເຮົາມາເບິ່ງ “ການກຳແໜ້ນ ແລະ ເຂົ້າໃຈຄວາມຄືບໜ້າຂອງວຽກງານແຕ່ລະຢ່າງ”. ແນ່ນອນວ່າ ຄວາມຄືບໜ້າຂອງວຽກງານຂ້ອນຂ້າງກ່ຽວຂ້ອງກັບສະຖານະຂອງວຽກງານ ເຊິ່ງຄວາມກ່ຽວພັນນັ້ນຂ້ອນຂ້າງໃກ້ຊິດ. ຖ້າຄົນໃດໜຶ່ງບໍ່ສາມາດເຂົ້າໃຈ ແລະ ກຳແໜ້ນສະຖານະຂອງວຽກງານໃດໜຶ່ງໄດ້, ພວກເຂົາກໍບໍ່ສາມາດເຂົ້າໃຈ ແລະ ກຳແໜ້ນຄວາມຄືບໜ້າຂອງວຽກງານໄດ້ເຊັ່ນດຽວກັນ. ຕົວຢ່າງ: ຄວາມຄືບໜ້າຂອງວຽກງານເປັນແນວໃດ, ມັນດຳເນີນໄປຮອດຂັ້ນຕອນໃດແລ້ວ, ສະພາວະຂອງຜູ້ຄົນທີ່ກ່ຽວຂ້ອງເປັນແນວໃດ, ມີຄວາມຫຍຸ້ງຍາກໃດໆກ່ຽວກັບດ້ານວິຊາຊີບບໍ, ມີຂົງເຂດໃດແດ່ຂອງວຽກງານທີ່ບໍ່ສອດຄ່ອງກັບຂໍ້ກຳນົດຂອງເຮືອນຂອງພຣະເຈົ້າ, ຜົນໄດ້ຮັບທີ່ບັນລຸໄດ້ເປັນແນວໃດ, ຜູ້ຄົນທີ່ເຮັດວຽກທີ່ບໍ່ຊຳນານໃນດ້ານວິຊາຊີບຂອງວຽກງານກຳລັງຮຽນຮູ້ຢູ່ບໍ, ໃຜເປັນຜູ້ຈັດການຮຽນຮູ້, ພວກເຂົາກຳລັງຮຽນຮູ້ຫຍັງ, ພວກເຂົາຮຽນຮູ້ແນວໃດ ແລະ ອື່ນໆ. ບັນຫາສະເພາະເຫຼົ່ານີ້ລ້ວນແລ້ວແຕ່ກ່ຽວຂ້ອງກັບຄວາມຄືບໜ້າ. ຕົວຢ່າງ: ວຽກງານການປະພັນເພງສັນລະເສີນບໍ່ແມ່ນສຳຄັນຫຼາຍບໍ? ສຳລັບເພງສັນລະເສີນເພງໜຶ່ງ, ຕັ້ງແຕ່ການເລືອກຂໍ້ຄວາມທີ່ສຳຄັນໃນເບື້ອງຕົ້ນຈາກພຣະທຳຂອງພຣະເຈົ້າຈົນເຖິງການປະພັນສຳເລັດ, ມີໜ້າວຽກສະເພາະໃດແດ່ທີ່ຕ້ອງເຮັດໃນຂະບວນການນີ້? ກ່ອນອື່ນໝົດ, ມັນຈຳເປັນທີ່ຕ້ອງເລືອກຂໍ້ຄວາມທີ່ສຳຄັນໃນພຣະທຳຂອງພຣະເຈົ້າທີ່ເໝາະສົມທີ່ຈະກາຍເປັນເພງສັນລະເສີນ ແລະ ພວກມັນກໍຕ້ອງມີຄວາມຍາວທີ່ເໝາະສົມນໍາ. ຂັ້ນຕອນທີສອງກ່ຽວຂ້ອງກັບການພິຈາລະນາວ່າທຳນອງຮູບແບບໃດທີ່ເໝາະສົມກັບຂໍ້ຄວາມ ເພື່ອເຮັດໃຫ້ມັນມ່ວນ ແລະ ເພີດເພີນໃນການຮ້ອງ. ຈາກນັ້ນຕ້ອງຊອກຫາຄົນທີ່ເໝາະສົມເພື່ອຮ້ອງເພງສັນລະເສີນ. ສິ່ງເຫຼົ່ານີ້ບໍ່ແມ່ນໜ້າວຽກສະເພາະບໍ? (ແມ່ນແລ້ວ). ຫຼັງຈາກທີ່ເພງສັນລະເສີນຖືກປະພັນແລ້ວ, ຜູ້ນໍາປອມກໍບໍ່ໄດ້ສອບຖາມຫຍັງເລີຍກ່ຽວກັບວ່າການປະພັນນັ້ນມີຄຸນນະພາບ ຫຼື ຮູບແບບເໝາະສົມ ຫຼື ບໍ່. ຜູ້ປະພັນ ເມື່ອເຫັນວ່າຂາດການກວດກາ ກໍຮູ້ສຶກສ່ວນຕົວວ່າມັນພຽງພໍແລ້ວ ແລະ ກໍດຳເນີນການບັນທຶກສຽງ. ຂໍ້ຄວາມໃນພຣະທຳຂອງພຣະເຈົ້າທີ່ທຸກຄົນລໍຖ້າທີ່ຈະຖືກປ່ຽນເປັນເພງສັນລະເສີນ ໃນທີ່ສຸດກໍຖືກໃສ່ທຳນອງ ແລະ ເຮັດເປັນເພງສັນລະເສີນ ແຕ່ຄົນສ່ວນຫຼາຍກໍພົບວ່າມັນຍັງມີຂໍ້ບົກຜ່ອງເມື່ອຮ້ອງ. ມີບັນຫາຫຍັງເກີດຂຶ້ນ? ເພງສັນລະເສີນທີ່ປະພັນອອກມານັ້ນບໍ່ໄດ້ມາດຕະຖານ: ມັນຖືກບັນທຶກສຽງທັງໆທີ່ຂາດທຳນອງ ແລະ ສະເໜ່. ຜູ້ນໍາປອມ ຫຼັງຈາກທີ່ໄດ້ຟັງແລ້ວ ກໍຖາມວ່າ “ໃຜເປັນຜູ້ປະພັນເພງສັນລະເສີນເພງນີ້? ເປັນຫຍັງມັນຈຶ່ງຖືກບັນທຶກສຽງ?” ເມື່ອຮອດຕອນທີ່ພວກເຂົາຖາມຄຳຖາມນີ້, ຢ່າງໜ້ອຍໜຶ່ງເດືອນກໍຜ່ານໄປແລ້ວ. ໃນລະຫວ່າງເດືອນນີ້, ຜູ້ນໍາບໍ່ຄວນຕິດຕາມ ແລະ ກຳແໜ້ນຄວາມຄືບໜ້າຂອງວຽກງານນີ້ໂດຍທັນທີບໍ? ຕົວຢ່າງ: ການປະພັນເປັນແນວໃດແລ້ວ? ທຳນອງສຽງພື້ນຖານຖືກກຳນົດແລ້ວບໍ? ມັນມີທຳນອງເພງບໍ? ທຳນອງ ແລະ ຮູບແບບຂອງເພງສັນລະເສີນເພງນີ້ສອດຄ່ອງກັບພຣະທຳຂອງພຣະເຈົ້າບໍ? ມີບຸກຄົນທີ່ມີປະສົບການທີ່ກ່ຽວຂ້ອງຊ່ວຍຊີ້ນໍາບໍ? ຫຼັງຈາກທີ່ປະພັນແລ້ວ, ເພງສັນລະເສີນເພງນີ້ຈະສາມາດຖືກຮ້ອງຢ່າງກວ້າງຂວາງໄດ້ບໍ? ມັນຈະມີຜົນກະທົບແນວໃດ? ທຳນອງຖືກພິຈາລະນາວ່າດີບໍ? ຜູ້ນໍາປອມບໍ່ໄດ້ຕິດຕາມເລື່ອງຕ່າງໆເຊັ່ນນີ້ຢ່າງສິ້ນເຊີງ. ພວກເຂົາກໍມີເຫດຜົນທີ່ຈະບໍ່ຕິດຕາມ: “ຂ້ອຍບໍ່ເຂົ້າໃຈການປະພັນເພງສັນລະເສີນ. ຂ້ອຍຈະຕິດຕາມສິ່ງທີ່ຂ້ອຍບໍ່ເຂົ້າໃຈໄດ້ແນວໃດ? ມັນເປັນໄປບໍ່ໄດ້”. ນີ້ແມ່ນເຫດຜົນທີ່ສົມຄວນບໍ? (ບໍ່). ມັນບໍ່ແມ່ນເຫດຜົນທີ່ສົມຄວນ; ສະນັ້ນ, ຄົນທີ່ບໍ່ຄຸ້ນເຄີຍກັບການປະພັນເພງສັນລະເສີນຍັງສາມາດຕິດຕາມໄດ້ບໍ? (ໄດ້). ພວກເຂົາຄວນຕິດຕາມແນວໃດ? (ພວກເຂົາສາມາດຮ່ວມມືກັບອ້າຍເອື້ອຍນ້ອງ ແລະ ກວດສອບທຳນອງໂດຍອີງໃສ່ຫຼັກການ ເພື່ອເບິ່ງວ່າມັນເໝາະສົມ ຫຼື ບໍ່; ພວກເຂົາສາມາດຕິດຕາມວຽກງານຢ່າງເປັນຈິງ, ແທນທີ່ຈະປັດຄວາມຮັບຜິດຊອບ). ຄຸນລັກສະນະຫຼັກໃນວຽກງານຂອງຜູ້ນໍາປອມກໍຄືການເວົ້າທິດສະດີແບບວ່າງເປົ່າ ແລະ ການຮ້ອງຄຳຂວັນແບບວ່າງເປົ່າ. ຫຼັງຈາກທີ່ອອກຄຳສັ່ງແລ້ວ, ພວກເຂົາກໍພຽງແຕ່ປັດຄວາມຮັບຜິດຊອບຕໍ່ເລື່ອງນັ້ນ. ພວກເຂົາບໍ່ຖາມຄຳຖາມກ່ຽວກັບການພັດທະນາຕໍ່ໄປຂອງວຽກງານ; ພວກເຂົາບໍ່ຖາມວ່າມີບັນຫາ, ການບ່ຽງເບນ ຫຼື ຄວາມຫຍຸ້ງຍາກໃດໆເກີດຂຶ້ນ ຫຼື ບໍ່. ພວກເຂົາຖືວ່າວຽກຂອງພວກເຂົາສຳເລັດທັນທີທີ່ພວກເຂົາມອບໝາຍວຽກງານ. ຄວາມຈິງແລ້ວ, ໃນຖານະຜູ້ນໍາ, ຫຼັງຈາກທີ່ຈັດແຈງວຽກງານແລ້ວ, ເຈົ້າຕ້ອງຕິດຕາມຄວາມຄືບໜ້າຂອງວຽກງານ. ເຖິງແມ່ນວ່າເຈົ້າຈະບໍ່ຄຸ້ນເຄີຍກັບຂົງເຂດວຽກງານນັ້ນ, ເຖິງແມ່ນວ່າເຈົ້າຈະຂາດຄວາມຮູ້ໃດໆກ່ຽວກັບມັນ, ເຈົ້າກໍສາມາດຊອກຫາວິທີເຮັດວຽກຂອງເຈົ້າໄດ້. ເຈົ້າສາມາດຊອກຫາຄົນທີ່ກຳແໜ້ນມັນຢ່າງແທ້ຈິງ, ຜູ້ທີ່ເຂົ້າໃຈວິຊາຊີບທີ່ກ່ຽວຂ້ອງ ເພື່ອດຳເນີນການກວດສອບ ແລະ ໃຫ້ຄຳແນະນຳ. ຈາກຄຳແນະນຳຂອງພວກເຂົາ ເຈົ້າສາມາດກຳນົດຫຼັກການທີ່ເໝາະສົມໄດ້ ແລະ ດັ່ງນັ້ນ ເຈົ້າກໍຈະສາມາດຕິດຕາມວຽກງານໄດ້. ບໍ່ວ່າເຈົ້າຈະຄຸ້ນເຄີຍ ຫຼື ເຂົ້າໃຈວິຊາຊີບທີ່ກ່ຽວຂ້ອງ ຫຼື ບໍ່ກໍຕາມ, ຢ່າງໜ້ອຍທີ່ສຸດ ເຈົ້າກໍຕ້ອງຮັບດໍາເນີນວຽກງານ, ຕິດຕາມມັນ ແລະ ສອບຖາມ ແລະ ຖາມຄຳຖາມກ່ຽວກັບຄວາມຄືບໜ້າຂອງມັນຢ່າງຕໍ່ເນື່ອງ. ເຈົ້າຕ້ອງກຳແໜ້ນເລື່ອງຕ່າງໆເຊັ່ນນີ້; ນີ້ຄືຄວາມຮັບຜິດຊອບຂອງເຈົ້າ, ມັນເປັນສ່ວນໜຶ່ງຂອງວຽກງານຂອງເຈົ້າ. ການບໍ່ຕິດຕາມວຽກງານ, ການບໍ່ເຮັດຫຍັງເພີ່ມເຕີມເມື່ອໄດ້ມີການມອບໝາຍວຽກແລ້ວ, ການປັດຄວາມຮັບຜິດຊອບ, ນີ້ຄືວິທີທີ່ຜູ້ນໍາປອມເຮັດ. ການບໍ່ຕິດຕາມ ຫຼື ຊີ້ນໍາວຽກງານ, ການບໍ່ສອບຖາມ ຫຼື ແກ້ໄຂບັນຫາທີ່ເກີດຂຶ້ນ ແລະ ການບໍ່ກຳແໜ້ນຄວາມຄືບໜ້າ ຫຼື ປະສິດທິພາບຂອງວຽກງານ, ສິ່ງເຫຼົ່ານີ້ກໍແມ່ນການສະແດງອອກຂອງຜູ້ນໍາປອມເຊັ່ນກັນ.

ຜູ້ນໍາປອມບໍ່ເຮັດວຽກງານຕົວຈິງ ເຊິ່ງເຮັດໃຫ້ຄວາມຄືບໜ້າຂອງວຽກງານຊັກຊ້າ

ຍ້ອນວ່າຜູ້ນໍາປອມບໍ່ໄດ້ຮຽນຮູ້ກ່ຽວກັບຄວາມຄືບໜ້າຂອງວຽກງານ ແລະ ຍ້ອນວ່າພວກເຂົາບໍ່ສາມາດລະບຸບັນຫາທີ່ເກີດຂຶ້ນໄດ້ໂດຍທັນທີ ແລ້ວແຮງໄກທີ່ພວກເຂົາຈະແກ້ໄຂມັນໄດ້, ສິ່ງນີ້ຈຶ່ງມັກຈະນໍາໄປສູ່ຄວາມຊັກຊ້າຊໍ້າແລ້ວຊໍ້າອີກ. ໃນບາງວຽກງານ, ຍ້ອນວ່າຜູ້ຄົນບໍ່ໄດ້ກຳແໜ້ນຫຼັກການ ແລະ ບໍ່ມີຜູ້ທີ່ເໝາະສົມທີ່ຈະຮັບຜິດຊອບ ຫຼື ຮັບດໍາເນີນວຽກງານດັ່ງກ່າວ, ຜູ້ທີ່ດຳເນີນວຽກງານຈຶ່ງມັກຈະຢູ່ໃນສະພາວະທີ່ຄິດລົບ, ບໍ່ຫ້າວຫັນ ແລະ ລໍຖ້າ ເຊິ່ງສົ່ງຜົນກະທົບຢ່າງຮ້າຍແຮງຕໍ່ຄວາມຄືບໜ້າຂອງວຽກງານ. ຖ້າຜູ້ນໍາໄດ້ເຮັດສໍາເລັດຄວາມຮັບຜິດຊອບຂອງຕົນ, ຖ້າພວກເຂົາໄດ້ເປັນຜູ້ຮັບຜິດຊອບວຽກງານ, ຍູ້ດັນມັນໄປຂ້າງໜ້າ, ກວດກາ ແລະ ຊອກຫາຄົນທີ່ເຂົ້າໃຈຂົງເຂດນັ້ນເພື່ອຊີ້ນໍາວຽກງານ, ແລ້ວວຽກງານກໍຄົງຈະດຳເນີນໄປໄດ້ໄວຂຶ້ນ ແທນທີ່ຈະປະສົບກັບຄວາມຊັກຊ້າຊໍ້າແລ້ວຊໍ້າອີກ. ສະນັ້ນ, ສຳລັບຜູ້ນໍາແລ້ວ, ມັນຈຶ່ງເປັນສິ່ງສຳຄັນທີ່ຈະເຂົ້າໃຈ ແລະ ກຳແໜ້ນສະຖານະຂອງວຽກງານ. ແນ່ນອນວ່າ ມັນເປັນສິ່ງຈຳເປັນຫຼາຍເຊັ່ນກັນທີ່ຜູ້ນໍາຈະຕ້ອງເຂົ້າໃຈ ແລະ ກຳແໜ້ນວ່າວຽກງານດຳເນີນໄປແນວໃດ ເພາະຄວາມຄືບໜ້າກ່ຽວຂ້ອງກັບປະສິດທິພາບຂອງວຽກງານ ແລະ ຜົນໄດ້ຮັບທີ່ມັນຄວນຈະບັນລຸ. ຖ້າຜູ້ນໍາ ແລະ ຜູ້ເຮັດວຽກບໍ່ໄດ້ກຳແໜ້ນວ່າວຽກງານຂອງຄຣິສຕະຈັກດຳເນີນໄປແນວໃດ ແລະ ພວກເຂົາບໍ່ໄດ້ຕິດຕາມ ຫຼື ກວດກາສິ່ງຕ່າງໆ, ແລ້ວຄວາມຄືບໜ້າຂອງວຽກງານຂອງຄຣິສຕະຈັກກໍຈະຊັກຊ້າຢ່າງແນ່ນອນ. ສິ່ງນີ້ເປັນຍ້ອນຄວາມຈິງທີ່ວ່າຄົນສ່ວນໃຫຍ່ທີ່ເຮັດໜ້າທີ່ນັ້ນມີລັກສະນະຕໍ່າຕ້ອຍຢ່າງຮ້າຍແຮງ, ບໍ່ມີການແບກຮັບພາລະ ແລະ ມັກຈະຄິດລົບ, ບໍ່ຫ້າວຫັນ ແລະ ເຮັດພໍແລ້ວມືແລ້ວຕີນ. ຖ້າບໍ່ມີຜູ້ໃດທີ່ມີການແບກຮັບພາລະ ແລະ ມີຄວາມສາມາດໃນການເຮັດວຽກມາຮັບຜິດຊອບວຽກງານຢ່າງເປັນຮູບປະທຳ, ຮຽນຮູ້ກ່ຽວກັບຄວາມຄືບໜ້າຂອງວຽກງານຢ່າງທັນການ ແລະ ຊີ້ນໍາ, ກວດກາ, ລົງວິໄນ ແລະ ລິຮານບຸກຄະລາກອນທີ່ເຮັດໜ້າທີ່, ແລ້ວໂດຍທຳມະຊາດ, ລະດັບປະສິດທິພາບຂອງວຽກງານກໍຈະຕໍ່າຫຼາຍ ແລະ ຜົນຂອງວຽກງານກໍຈະບໍ່ດີຫຼາຍ. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດແມ່ນແຕ່ຈະເຫັນສິ່ງນີ້ໄດ້ຢ່າງຊັດເຈນ, ພວກເຂົາກໍເປັນຄົນໂງ່ຈ້າ ແລະ ຕາບອດ. ດ້ວຍເຫດນັ້ນ, ຜູ້ນໍາ ແລະ ຜູ້ເຮັດວຽກຕ້ອງກວດເບິ່ງ, ຕິດຕາມ ແລະ ກຳແໜ້ນຄວາມຄືບໜ້າຂອງວຽກງານໂດຍທັນທີ, ກວດສອບເບິ່ງວ່າຜູ້ຄົນທີ່ເຮັດໜ້າທີ່ມີບັນຫາຫຍັງແດ່ທີ່ຕ້ອງໄດ້ຮັບການແກ້ໄຂ ແລະ ເຂົ້າໃຈວ່າບັນຫາໃດທີ່ຄວນໄດ້ຮັບການແກ້ໄຂ ເພື່ອບັນລຸຜົນໄດ້ຮັບທີ່ດີຂຶ້ນ. ສິ່ງເຫຼົ່ານີ້ລ້ວນແລ້ວແຕ່ສຳຄັນຫຼາຍ, ບຸກຄົນທີ່ເຮັດໜ້າທີ່ເປັນຜູ້ນໍາຕ້ອງເຂົ້າໃຈສິ່ງເຫຼົ່ານີ້ຢ່າງແຈ່ມແຈ້ງ. ເພື່ອເຮັດໜ້າທີ່ຂອງເຈົ້າໃຫ້ດີ, ເຈົ້າຕ້ອງບໍ່ເປັນຄືກັບຜູ້ນໍາປອມ, ຜູ້ທີ່ເຮັດວຽກງານຜິວເຜີນບາງຢ່າງ ແລ້ວກໍຄິດວ່າພວກເຂົາໄດ້ເຮັດໜ້າທີ່ຂອງຕົນດີແລ້ວ. ຜູ້ນໍາປອມເຮັດວຽກແບບຊະຊາຍໂດຍບໍ່ເອົາໃຈໃສ່, ພວກເຂົາບໍ່ມີຄວາມຮັບຜິດຊອບ, ພວກເຂົາບໍ່ແກ້ໄຂບັນຫາເມື່ອມັນເກີດຂຶ້ນ ແລະ ບໍ່ວ່າພວກເຂົາຈະເຮັດວຽກງານຫຍັງກໍຕາມ, ພວກເຂົາກໍເຮັດແບບຜັກຊີໂຮຍໜ້າ ແລະ ເຮັດພໍແລ້ວມືແລ້ວຕີນ; ພວກເຂົາພຽງແຕ່ເວົ້າຄຳເວົ້າທີ່ຟັງແລ້ວສູງສົ່ງ, ເວົ້າຫຼັກຄຳສອນ ແລະ ຄຳເວົ້າທີ່ວ່າງເປົ່າ ແລະ ເຮັດແບບພໍເປັນພິທີໃນວຽກງານຂອງພວກເຂົາ. ໂດຍທົ່ວໄປແລ້ວ, ນີ້ຄືສະພາວະທີ່ຜູ້ນໍາປອມເຮັດວຽກ. ເຖິງແມ່ນວ່າ ເມື່ອປຽບທຽບກັບພວກຕໍ່ຕ້ານພຣະຄຣິສແລ້ວ, ຜູ້ນໍາປອມບໍ່ໄດ້ເຮັດຫຍັງທີ່ຊົ່ວຮ້າຍຢ່າງເປີດເຜີຍ ແລະ ບໍ່ໄດ້ເຈດຕະນາເຮັດຊົ່ວ ແຕ່ເມື່ອເຈົ້າເບິ່ງປະສິດທິຜົນຂອງວຽກງານຂອງພວກເຂົາ, ມັນກໍເໝາະສົມທີ່ຈະກຳນົດລັກສະນະຂອງພວກເຂົາວ່າເປັນການເຮັດພໍແລ້ວມືແລ້ວຕີນ, ບໍ່ແບກຮັບພາລະ, ບໍ່ມີຄວາມຮັບຜິດຊອບ ແລະ ບໍ່ມີຄວາມຈົງຮັກພັກດີຕໍ່ໜ້າທີ່ຂອງຕົນ.

ພວກເຮົາຫາກໍໄດ້ໂອ້ລົມກັນກ່ຽວກັບຜູ້ນໍາປອມທີ່ບໍ່ເຮັດວຽກງານຕົວຈິງ ແລະ ບໍ່ເຂົ້າໃຈ ແລະ ກຳແໜ້ນຄວາມຄືບໜ້າຂອງວຽກງານແຕ່ລະຢ່າງ. ກ່ຽວກັບບັນຫາ ແລະ ຄວາມຫຍຸ້ງຍາກທີ່ເກີດຂຶ້ນໃນວຽກງານຂອງຄຣິສຕະຈັກ, ຜູ້ນໍາປອມກໍພຽງແຕ່ບໍ່ໃສ່ໃຈ ຫຼື ພຽງແຕ່ເວົ້າທິດສະດີເລັກນ້ອຍ ແລະ ເວົ້າຕາມຄຳຂວັນສອງສາມຂໍ້ເພື່ອປັດພວກມັນໄປ. ສຳລັບວຽກງານທຸກຢ່າງ, ຄົນເຮົາຈະບໍ່ມີທາງເຫັນພວກເຂົາມາສະຖານທີ່ເຮັດວຽກດ້ວຍຕົນເອງ ເພື່ອພະຍາຍາມເຂົ້າໃຈ ແລະ ຕິດຕາມວຽກງານ. ຄົນເຮົາຈະບໍ່ເຫັນພວກເຂົາໂອ້ລົມຄວາມຈິງເພື່ອແກ້ໄຂບັນຫາຢູ່ທີ່ນັ້ນ ແລະ ແຮງໄກທີ່ຄົນເຮົາຈະເຫັນພວກເຂົາຢູ່ບ່ອນນັ້ນເພື່ອຊີ້ນໍາ ແລະ ກວດກາວຽກງານເປັນການສ່ວນຕົວ, ປ້ອງກັນບໍ່ໃຫ້ຂໍ້ບົກຜ່ອງ ແລະ ການບ່ຽງເບນເກີດຂຶ້ນ. ນີ້ຄືການສະແດງອອກທີ່ຊັດເຈນທີ່ສຸດຂອງວິທີການເຮັດວຽກແບບພໍແລ້ວມືແລ້ວຕີນຂອງຜູ້ນໍາປອມ. ເຖິງແມ່ນວ່າຜູ້ນໍາປອມ ທີ່ບໍ່ຄືກັບພວກຕໍ່ຕ້ານພຣະຄຣິສ ຈະບໍ່ໄດ້ຕັ້ງໃຈລົບກວນ ແລະ ຂັດຂວາງວຽກງານຂອງຄຣິສຕະຈັກ ແລະ ບໍ່ໄດ້ເຮັດຄວາມຊົ່ວຮ້າຍຕ່າງໆ ແລະ ສ້າງອານາຈັກເອກະລາດຂອງຕົນເອງ ແຕ່ພຶດຕິກຳແບບພໍແລ້ວມືແລ້ວຕີນຕ່າງໆຂອງພວກເຂົາກໍກໍ່ໃຫ້ເກີດອຸປະສັກອັນໃຫຍ່ຫຼວງຕໍ່ວຽກງານຂອງຄຣິສຕະຈັກ, ເຮັດໃຫ້ບັນຫາຕ່າງໆເກີດຂຶ້ນຢ່າງບໍ່ມີທີ່ສິ້ນສຸດ ແລະ ບໍ່ໄດ້ຮັບການແກ້ໄຂ. ສິ່ງນີ້ສົ່ງຜົນກະທົບຢ່າງຮ້າຍແຮງຕໍ່ຄວາມຄືບໜ້າຂອງວຽກງານແຕ່ລະຢ່າງຂອງຄຣິສຕະຈັກ ແລະ ສົ່ງຜົນກະທົບຕໍ່ທາງເຂົ້າຊີວິດຂອງຜູ້ທີ່ຖືກເລືອກຂອງພຣະເຈົ້າ. ຜູ້ນໍາປອມແບບນັ້ນບໍ່ຄວນຖືກກຳຈັດອອກບໍ? ຜູ້ນໍາປອມບໍ່ສາມາດເຮັດວຽກງານຕົວຈິງໄດ້. ບໍ່ວ່າພວກເຂົາຈະເຮັດຫຍັງກໍຕາມ ກໍເປັນແບບຫົວໃຫຍ່ຫາງລີບ. ບົດບາດທີ່ພວກເຂົາສະແດງກໍຄືຜູ້ເປີດພິທີ: ພວກເຂົາຮ້ອງຄຳຂວັນ ແລະ ເທດສະໜາທິດສະດີ ແລະ ເມື່ອພວກເຂົາມອບໝາຍວຽກງານໃຫ້ຄົນອື່ນ ແລະ ຈັດແຈງວ່າໃຜຈະຮັບຜິດຊອບແລ້ວ, ພວກເຂົາກໍຖືວ່າຈົບສິ້ນ. ພວກເຂົາປຽບເໝືອນລໍາໂພງກະຈາຍສຽງທີ່ພົບເຫັນໃນເຂດຊົນນະບົດຂອງຈີນ. ນີ້ຄືຂອບເຂດຂອງບົດບາດທີ່ພວກເຂົາສະແດງ. ພວກເຂົາເຮັດພຽງແຕ່ວຽກງານເບື້ອງຕົ້ນໜ້ອຍໜຶ່ງ; ສ່ວນວຽກງານທີ່ເຫຼືອ, ພວກເຂົາກໍບໍ່ປາກົດຕົວໃຫ້ເຫັນ. ສ່ວນຄຳຖາມສະເພາະ ເຊັ່ນ: ວຽກງານແຕ່ລະຢ່າງດຳເນີນໄປແນວໃດ, ມັນສອດຄ່ອງກັບຫຼັກການ ຫຼື ບໍ່ ແລະ ມັນມີປະສິດທິຜົນ ຫຼື ບໍ່. ພວກເຂົາກໍບໍ່ຮູ້ຄຳຕອບ. ພວກເຂົາບໍ່ເຄີຍເຂົ້າໄປພົວພັນຢ່າງເລິກເຊິ່ງກັບລະດັບຮາກຖານ ແລະ ໄປຢ້ຽມຢາມສະຖານທີ່ເຮັດວຽກ ເພື່ອເຂົ້າໃຈ ແລະ ກຳແໜ້ນຄວາມຄືບໜ້າ ແລະ ລາຍລະອຽດຂອງວຽກງານແຕ່ລະຢ່າງ. ສະນັ້ນ, ຜູ້ນໍາປອມອາດຈະບໍ່ໄດ້ຕັ້ງໃຈກໍ່ໃຫ້ເກີດການລົບກວນ ແລະ ການຂັດຂວາງ ຫຼື ເຮັດຄວາມຊົ່ວຮ້າຍຕ່າງໆໃນລະຫວ່າງການດຳລົງຕຳແໜ່ງເປັນຜູ້ນໍາຂອງພວກເຂົາ ແຕ່ຄວາມຈິງແລ້ວ, ພວກເຂົາເຮັດໃຫ້ວຽກງານເປັນອຳມະພາດ, ເຮັດໃຫ້ຄວາມຄືບໜ້າຂອງວຽກງານແຕ່ລະຢ່າງຂອງຄຣິສຕະຈັກຊັກຊ້າ ແລະ ເຮັດໃຫ້ຜູ້ທີ່ຖືກເລືອກຂອງພຣະເຈົ້າບໍ່ສາມາດເຮັດໜ້າທີ່ຂອງຕົນໄດ້ດີ ແລະ ໄດ້ຮັບທາງເຂົ້າຊີວິດ. ເມື່ອເຮັດວຽກແບບນີ້, ພວກເຂົາຈະສາມາດນໍາພາຜູ້ຄົນທີ່ພຣະເຈົ້າເລືອກໄປສູ່ເສັ້ນທາງທີ່ຖືກຕ້ອງຂອງຄວາມເຊື່ອໃນພຣະເຈົ້າໄດ້ແນວໃດ? ສິ່ງນີ້ສະແດງໃຫ້ເຫັນວ່າຜູ້ນໍາປອມບໍ່ໄດ້ເຮັດວຽກງານຕົວຈິງໃດໆ. ພວກເຂົາບໍ່ໄດ້ຕິດຕາມວຽກງານທີ່ພວກເຂົາຄວນຮັບຜິດຊອບ ຫຼື ໃຫ້ການຊີ້ນໍາ ແລະ ກວດກາ ເພື່ອຮັບປະກັນວ່າວຽກງານຂອງຄຣິສຕະຈັກດຳເນີນໄປຢ່າງປົກກະຕິ; ພວກເຂົາບໍ່ໄດ້ປະຕິບັດໜ້າທີ່ທີ່ຕັ້ງໃຈໄວ້ຂອງຜູ້ນໍາ ແລະ ຜູ້ເຮັດວຽກ ແລະ ພວກເຂົາບໍ່ໄດ້ມີຄວາມຈົງຮັກພັກດີ ຫຼື ປະຕິບັດຄວາມຮັບຜິດຊອບຂອງຕົນໃຫ້ສໍາເລັດ. ສິ່ງນີ້ຢືນຢັນວ່າຜູ້ນໍາປອມບໍ່ມີຄວາມຈົງຮັກພັກດີໃນວິທີທີ່ພວກເຂົາເຮັດໜ້າທີ່ຂອງຕົນ ໂດຍທີ່ພວກເຂົາພຽງແຕ່ເຮັດພໍແລ້ວມືແລ້ວຕີນ; ພວກເຂົາຫຼອກລວງທັງຜູ້ຄົນທີ່ພຣະເຈົ້າເລືອກ ແລະ ພຣະເຈົ້າເອງ ແລະ ພວກເຂົາສົ່ງຜົນກະທົບ ແລະ ຂັດຂວາງການດຳເນີນການຕາມຄວາມປະສົງຂອງພຣະອົງ. ຄວາມຈິງນີ້ເປັນທີ່ປະຈັກແກ່ສາຍຕາທຸກຄົນ. ອາດຈະເປັນໄປໄດ້ວ່າຜູ້ນໍາປອມບໍ່ເໝາະສົມກັບວຽກງານຢ່າງແທ້ຈິງ; ອາດຈະເປັນໄປໄດ້ເຊັ່ນກັນວ່າພວກເຂົາກຳລັງຫຼີກລ່ຽງວຽກງານຂອງຕົນ ແລະ ເຈດຕະນາເຮັດພໍແລ້ວມືແລ້ວຕີນ. ບໍ່ວ່າຈະເປັນທາງໃດກໍຕາມ, ຄວາມຈິງກໍຍັງຄົງຢູ່ຄື ພວກເຂົາເຮັດໃຫ້ວຽກງານຂອງຄຣິສຕະຈັກສັບສົນວຸ້ນວາຍ. ບໍ່ມີຄວາມຄືບໜ້າໃດໆໃນວຽກງານແຕ່ລະຢ່າງຂອງຄຣິສຕະຈັກ ແລະ ບັນຫາທີ່ສະສົມກັນເປັນກອງກໍຍັງຄົງບໍ່ໄດ້ຮັບການແກ້ໄຂເປັນເວລາດົນ. ສິ່ງນີ້ບໍ່ພຽງແຕ່ສົ່ງຜົນກະທົບຕໍ່ການເຜີຍແຜ່ວຽກງານພຣະກິດຕິຄຸນ ແຕ່ຍັງຂັດຂວາງທາງເຂົ້າຊີວິດຂອງຜູ້ຄົນທີ່ພຣະເຈົ້າເລືອກຢ່າງຮ້າຍແຮງ. ຄວາມຈິງເຫຼົ່ານີ້ພຽງພໍທີ່ຈະສະແດງໃຫ້ເຫັນວ່າຜູ້ນໍາປອມບໍ່ພຽງແຕ່ບໍ່ສາມາດເຮັດວຽກງານຕົວຈິງໄດ້ ແຕ່ຍັງກາຍເປັນອຸປະສັກຕໍ່ວຽກງານການເຜີຍແຜ່ພຣະກິດຕິຄຸນ ແລະ ເປັນສິ່ງກີດຂວາງຕໍ່ການດຳເນີນການຕາມຄວາມປະສົງຂອງພຣະເຈົ້າໃນຄຣິສຕະຈັກ.

ຜູ້ນໍາປອມບໍ່ເຮັດວຽກງານຕົວຈິງ ແລະ ບໍ່ສາມາດແກ້ໄຂບັນຫາຕົວຈິງໄດ້. ສິ່ງນີ້ບໍ່ພຽງແຕ່ເຮັດໃຫ້ຄວາມຄືບໜ້າຂອງວຽກງານຊັກຊ້າ ແລະ ສົ່ງຜົນກະທົບຕໍ່ຜົນໄດ້ຮັບຂອງມັນ ແຕ່ມັນຍັງກໍ່ໃຫ້ເກີດການສູນເສຍຢ່າງຮ້າຍແຮງຕໍ່ວຽກງານຂອງຄຣິສຕະຈັກ, ເຮັດໃຫ້ເສຍກໍາລັງຄົນ, ຊັບພະຍາກອນດ້ານວັດຖຸ ແລະ ຊັບພະຍາກອນທາງການເງິນໄປຢ່າງຫຼວງຫຼາຍ. ສະນັ້ນ, ຜູ້ນໍາປອມຄວນຊົດເຊີຍຄ່າເສຍຫາຍທາງເສດຖະກິດ. ບາງຄົນເວົ້າວ່າ “ຖ້າຜູ້ນໍາ ແລະ ຜູ້ເຮັດວຽກຕ້ອງຊົດເຊີຍຄ່າເສຍຫາຍທີ່ເກີດຈາກການເຮັດວຽກບໍ່ໄດ້ດີ, ແລ້ວກໍຈະບໍ່ມີໃຜເຕັມໃຈເປັນຜູ້ນໍາ ຫຼື ຜູ້ເຮັດວຽກ”. ຄົນທີ່ບໍ່ມີຄວາມຮັບຜິດຊອບແບບນັ້ນບໍ່ມີຄຸນສົມບັດທີ່ຈະເປັນຜູ້ນໍາ ຫຼື ຜູ້ເຮັດວຽກ. ຜູ້ທີ່ບໍ່ມີຄວາມສຳນຶກ ຫຼື ເຫດຜົນກໍຄືຄົນຊົ່ວຊ້າ. ມັນບໍ່ແມ່ນເລື່ອງຫຍຸ້ງຍາກບໍ ຖ້າຄົນຊົ່ວຊ້າຢາກເປັນຜູ້ນໍາ ແລະ ຜູ້ເຮັດວຽກ? ເນື່ອງຈາກວຽກງານສ່ວນໃຫຍ່ຂອງເຮືອນຂອງພຣະເຈົ້າກ່ຽວຂ້ອງກັບລາຍຈ່າຍທາງເສດຖະກິດ, ມັນບໍ່ຈຳເປັນຕ້ອງຮັບຜິດຊອບວຽກງານເຫຼົ່ານັ້ນບໍ? ເຄື່ອງຖວາຍຂອງພຣະເຈົ້າແມ່ນສິ່ງທີ່ຜູ້ຄົນສາມາດເຮັດໃຫ້ສິ້ນເປືອງ ແລະ ຟຸມເຟືອຍຕາມອຳເພີໃຈໄດ້ບໍ? ຜູ້ນໍາ ແລະ ຜູ້ເຮັດວຽກມີສິດຫຍັງທີ່ຈະຟຸມເຟືອຍເຄື່ອງຖວາຍຂອງພຣະເຈົ້າ? ການກໍ່ໃຫ້ເກີດການສູນເສຍທາງເສດຖະກິດຕ້ອງໄດ້ຮັບການຊົດເຊີຍ; ສິ່ງນີ້ແມ່ນເລື່ອງທຳມະຊາດ ແລະ ທ່ຽງທຳໂດຍສົມບູນ ແລະ ບໍ່ມີໃຜສາມາດປະຕິເສດສິ່ງນີ້ໄດ້. ຕົວຢ່າງ: ສົມມຸດວ່າມີວຽກໜຶ່ງທີ່ຄົນໜຶ່ງສາມາດເຮັດສຳເລັດໄດ້ໃນໜຶ່ງເດືອນ. ຖ້າໃຊ້ເວລາຫົກເດືອນເພື່ອເຮັດວຽກນີ້, ລາຍຈ່າຍຂອງຫ້າເດືອນທີ່ເຫຼືອບໍ່ແມ່ນການສູນເສຍບໍ? ເຮົາຈະຍົກຕົວຢ່າງກ່ຽວກັບການເຜີຍແຜ່ຂ່າວປະເສີດ. ສົມມຸດວ່າມີຄົນໜຶ່ງເຕັມໃຈທີ່ຈະສຶກສາຄົ້ນຄວ້າທາງທີ່ແທ້ຈິງ ແລະ ອາດຈະສາມາດເອົາຊະນະໃຈໄດ້ໃນເວລາພຽງໜຶ່ງເດືອນ, ຫຼັງຈາກນັ້ນພວກເຂົາກໍຈະເຂົ້າຮ່ວມຄຣິສຕະຈັກ ແລະ ສືບຕໍ່ໄດ້ຮັບການຫົດນໍ້າ ແລະ ການຈັດຫາ ແລະ ພາຍໃນຫົກເດືອນ ພວກເຂົາກໍສາມາດວາງຮາກຖານໄດ້. ແຕ່ຖ້າທັດສະນະຄະຕິຂອງຜູ້ທີ່ເຜີຍແຜ່ພຣະກິດຕິຄຸນຕໍ່ເລື່ອງນີ້ເປັນການບໍ່ໃສ່ໃຈ ແລະ ເຮັດພໍແລ້ວມືແລ້ວຕີນ ແລະ ຜູ້ນໍາ ແລະ ຜູ້ເຮັດວຽກກໍບໍ່ສົນໃຈຄວາມຮັບຜິດຊອບຂອງຕົນ ແລະ ໃນທີ່ສຸດກໍໃຊ້ເວລາເຄິ່ງປີເພື່ອເອົາຊະນະໃຈຄົນຜູ້ນັ້ນ, ເຄິ່ງປີນີ້ຈະບໍ່ກໍ່ໃຫ້ເກີດການສູນເສຍຕໍ່ຊີວິດຂອງພວກເຂົາບໍ? ຖ້າພວກເຂົາພົບພໍ້ມະຫາໄພພິບັດ ແລະ ພວກເຂົາຍັງບໍ່ທັນໄດ້ວາງຮາກຖານໃນທາງທີ່ແທ້ຈິງ, ພວກເຂົາກໍຈະຕົກຢູ່ໃນອັນຕະລາຍ ແລະ ຄົນເຫຼົ່ານັ້ນຈະບໍ່ໄດ້ເຮັດຜິດຕໍ່ພວກເຂົາບໍ? ການສູນເສຍແບບນັ້ນບໍ່ສາມາດວັດແທກໄດ້ດ້ວຍເງິນຕາ ຫຼື ວັດຖຸສິ່ງຂອງ. ຖ້າການເຂົ້າໃຈຄວາມຈິງຂອງຄົນຜູ້ນັ້ນຖືກກີດກັນໄວ້ເປັນເວລາເຄິ່ງປີ ແລະ ພວກເຂົາຊັກຊ້າໃນການວາງຮາກຖານ ແລະ ໃນການເລີ່ມຕົ້ນເຮັດໜ້າທີ່ຂອງຕົນເປັນເວລາເຄິ່ງປີ, ໃຜຈະຮັບຜິດຊອບຕໍ່ເລື່ອງນີ້? ຜູ້ນໍາ ແລະ ຜູ້ເຮັດວຽກສາມາດຮັບຜິດຊອບຕໍ່ເລື່ອງນີ້ໄດ້ບໍ? ບໍ່ມີໃຜສາມາດແບກຮັບຄວາມຮັບຜິດຊອບໃນການກີດຂວາງຊີວິດຂອງຄົນໃດຄົນໜຶ່ງໄດ້. ເນື່ອງຈາກບໍ່ມີໃຜສາມາດແບກຮັບຄວາມຮັບຜິດຊອບນີ້ໄດ້, ແລ້ວສິ່ງທີ່ເໝາະສົມທີ່ຜູ້ນໍາ ແລະ ຜູ້ເຮັດວຽກຄວນເຮັດແມ່ນຫຍັງ? ນັ້ນກໍຄື: ຕ້ອງທຸ່ມເທສຸດກໍາລັງ. ທຸ່ມເທສຸດກໍາລັງເພື່ອເຮັດຫຍັງ? ເພື່ອເຮັດຄວາມຮັບຜິດຊອບຂອງຕົນເອງໃຫ້ສໍາເລັດ, ເຮັດທຸກສິ່ງທີ່ເຈົ້າສາມາດເຫັນໄດ້ດ້ວຍຕາຂອງເຈົ້າເອງ, ຄິດໄດ້ໃນໃຈຂອງເຈົ້າ ແລະ ບັນລຸໄດ້ດ້ວຍຄວາມສາມາດຂອງເຈົ້າເອງ. ນີ້ຄືການທຸ່ມເທສຸດກໍາລັງ, ນີ້ຄືການມີຄວາມຈົງຮັກພັກດີ ແລະ ມີຄວາມຮັບຜິດຊອບ ແລະ ນີ້ຄືຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນເຮັດໃຫ້ສຳເລັດ. ຜູ້ນໍາ ແລະ ຜູ້ເຮັດວຽກບາງຄົນບໍ່ໄດ້ປະຕິບັດຕໍ່ການເຜີຍແຜ່ພຣະກິດຕິຄຸນວ່າເປັນເລື່ອງທີ່ຈິງຈັງ. ພວກເຂົາຄິດວ່າ “ແກະຂອງພຣະເຈົ້າຈະໄດ້ຍິນສຽງຂອງພຣະເຈົ້າ. ຜູ້ໃດກໍຕາມທີ່ສຶກສາຄົ້ນຄວ້າ ແລະ ຍອມຮັບກໍຈະໄດ້ຮັບພອນ; ຜູ້ໃດກໍຕາມທີ່ບໍ່ສຶກສາຄົ້ນຄວ້າ ແລະ ຍອມຮັບກໍຈະບໍ່ໄດ້ຮັບພອນ ແລະ ສົມຄວນຕາຍໃນໄພພິບັດ!” ຜູ້ນໍາປອມບໍ່ໄດ້ສະແດງຄວາມຄຳນຶງເຖິງເຈດຕະນາຂອງພຣະເຈົ້າເລີຍ ແລະ ບໍ່ໄດ້ແບກຮັບພາລະສຳລັບວຽກງານພຣະກິດຕິຄຸນ; ພວກເຂົາຍັງບໍ່ໄດ້ຮັບຜິດຊອບຕໍ່ຜູ້ມາໃໝ່ທີ່ຫາກໍເຂົ້າຮ່ວມຄຣິສຕະຈັກ ແລະ ບໍ່ໄດ້ເອົາໃຈໃສ່ຕໍ່ທາງເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກຢ່າງຈິງຈັງ. ພວກເຂົາມັກຈະສຸມໃສ່ການເພີດເພີນກັບຜົນປະໂຫຍດຈາກສະຖານະຂອງພວກເຂົາ. ບໍ່ວ່າຈະມີຄົນສຶກສາຄົ້ນຄວ້າທາງທີ່ແທ້ຈິງຫຼາຍສໍ່າໃດກໍຕາມ, ພວກເຂົາກໍບໍ່ຮູ້ສຶກກະວົນກະວາຍໃຈເລີຍ, ມັກຈະມີແນວຄິດທີ່ພຽງແຕ່ເຮັດໄປເລື້ອຍໆໂດຍບໍ່ມີຈຸດໝາຍ, ປະພຶດຕົວຄືກັບຈັກກະພັດທີ່ກະສຽນແລ້ວ ຫຼື ເຈົ້າໜ້າທີ່. ບໍ່ວ່າວຽກງານຈະສຳຄັນ ຫຼື ຮີບດ່ວນສໍ່າໃດກໍຕາມ, ພວກເຂົາກໍບໍ່ເຄີຍປາກົດຕົວຢູ່ບ່ອນເຮັດວຽກ ແລະ ພວກເຂົາບໍ່ໄດ້ສອບຖາມ ແລະ ເຂົ້າໃຈສະຖານະການຂອງວຽກງານ ຫຼື ຕິດຕາມວຽກງານ ແລະ ແກ້ໄຂບັນຫາ. ພວກເຂົາພຽງແຕ່ຈັດແຈງໜ້າວຽກ ແລະ ຄິດວ່າວຽກຂອງພວກເຂົາສຳເລັດແລ້ວ ແລະ ພວກເຂົາເຊື່ອວ່າສິ່ງນີ້ປະກອບເປັນການເຮັດວຽກ. ນີ້ບໍ່ແມ່ນການເຮັດພໍແລ້ວມືແລ້ວຕີນບໍ? ນີ້ບໍ່ແມ່ນການຫຼອກລວງທັງຜູ້ທີ່ຢູ່ເບື້ອງເທິງ ແລະ ຜູ້ທີ່ຢູ່ເບື້ອງລຸ່ມຂອງພວກເຂົາບໍ? ຜູ້ນໍາ ແລະ ຜູ້ເຮັດວຽກແບບນັ້ນເໝາະສົມທີ່ຈະຖືກນຳໃຊ້ໂດຍພຣະເຈົ້າບໍ? ພວກເຂົາບໍ່ແມ່ນຄືກັນກັບເຈົ້າໜ້າທີ່ຂອງມັງກອນແດງທີ່ຍິ່ງໃຫຍ່ບໍ? ພວກເຂົາຄິດວ່າ “ການເປັນຜູ້ນໍາ ຫຼື ຜູ້ເຮັດວຽກຄືກັນກັບການດຳລົງຕຳແໜ່ງ ແລະ ຄົນເຮົາຄວນເພີດເພີນກັບຜົນປະໂຫຍດຈາກສະຖານະນີ້. ການດຳລົງຕຳແໜ່ງເຮັດໃຫ້ຂ້ອຍມີສິດທິພິເສດນີ້, ຍົກເວັ້ນໃຫ້ຂ້ອຍບໍ່ຕ້ອງມີໜ້າຢູ່ໃນທຸກເລື່ອງ. ຖ້າຂ້ອຍຕ້ອງຢູ່ບ່ອນເຮັດວຽກສະເໝີ, ຕິດຕາມວຽກງານ ແລະ ທຳຄວາມເຂົ້າໃຈສະຖານະການ, ມັນຈະເມື່ອຍສໍ່າໃດ, ມັນຈະເປັນການດູຖູກສໍ່າໃດ! ຂ້ອຍບໍ່ສາມາດຍອມຮັບຄວາມເມື່ອຍລ້າແບບນັ້ນໄດ້!” ນີ້ຄືວິທີທີ່ຜູ້ນໍາປອມ ແລະ ຜູ້ເຮັດວຽກປອມເຮັດວຽກຢ່າງແທ້ຈິງ, ສົນໃຈພຽງແຕ່ການຢາກໄດ້ຄວາມສະບາຍ ແລະ ການເພີດເພີນກັບຜົນປະໂຫຍດຈາກສະຖານະໂດຍບໍ່ໄດ້ເຮັດວຽກງານຕົວຈິງໃດໆ ແລະ ປາສະຈາກຄວາມສຳນຶກ ຫຼື ເຫດຜົນຢ່າງສິ້ນເຊີງ. ກາຝາກແບບນັ້ນຄວນຖືກກຳຈັດອອກຢ່າງແທ້ຈິງ ແລະ ເຖິງແມ່ນວ່າພວກເຂົາຈະຖືກລົງໂທດ, ພວກເຂົາກໍສົມຄວນໄດ້ຮັບມັນເຖິງແມ່ນວ່າຈະເຮັດວຽກງານຄຣິສຕະຈັກມາຫຼາຍປີ, ຜູ້ນໍາ ແລະ ຜູ້ເຮັດວຽກບາງຄົນກໍບໍ່ຮູ້ວິທີເຜີຍແຜ່ພຣະກິດຕິຄຸນ ແລ້ວແຮງໄກທີ່ຈະເປັນພະຍານ. ຖ້າເຈົ້າຂໍໃຫ້ພວກເຂົາໂອ້ລົມກ່ຽວກັບຄວາມຈິງທັງໝົດທີ່ກ່ຽວຂ້ອງກັບນິມິດຂອງພາລະກິດຂອງພຣະເຈົ້າຕໍ່ຜູ້ທີ່ອາດຈະໄດ້ຮັບພຣະກິດຕິຄຸນ, ພວກເຂົາກໍບໍ່ສາມາດເຮັດໄດ້. ເມື່ອຖືກຖາມວ່າ “ເຈົ້າເຄີຍພະຍາຍາມປະກອບຕົນເອງດ້ວຍຄວາມຈິງແຫ່ງນິມິດບໍ?” ຜູ້ນໍາປອມກໍຄິດໄຕ່ຕອງວ່າ “ເປັນຫຍັງຂ້ອຍຄວນພະຍາຍາມເຊັ່ນນັ້ນ? ດ້ວຍສະຖານະທີ່ສູງຂອງຂ້ອຍ, ໜ້າວຽກນັ້ນບໍ່ແມ່ນສຳລັບຂ້ອຍ; ມີຄົນອື່ນອີກຫຼາຍຄົນທີ່ຈະເຮັດມັນ”. ບອກເຮົາມາເບິ່ງວ່າ ພວກເຂົາເປັນສິ່ງມີຊີວິດປະເພດໃດ? ພວກເຂົາໄດ້ເຮັດວຽກງານຄຣິສຕະຈັກມາຫຼາຍປີ ແຕ່ກໍບໍ່ຮູ້ວິທີເຜີຍແຜ່ພຣະກິດຕິຄຸນ. ເມື່ອເວົ້າເຖິງການເປັນພະຍານ, ພວກເຂົາຕ້ອງຊອກຫາຜູ້ເຜີຍແຜ່ຂ່າວປະເສີດມາເຮັດແທນ. ຖ້າໃນຖານະຜູ້ນໍາ ຫຼື ຜູ້ເຮັດວຽກ, ເຈົ້າບໍ່ສາມາດເຜີຍແຜ່ພຣະກິດຕິຄຸນ, ເປັນພະຍານ ຫຼື ໂອ້ລົມກັບຜູ້ຄົນກ່ຽວກັບຄວາມຈິງທີ່ກ່ຽວຂ້ອງກັບນິມິດ, ເຈົ້າຈະເຮັດຫຍັງໄດ້? ຄວາມຮັບຜິດຊອບຂອງເຈົ້າແມ່ນຫຍັງ? ເຈົ້າໄດ້ເຮັດສໍາເລັດຄວາມຮັບຜິດຊອບເຫຼົ່ານັ້ນບໍ? ເຈົ້າພຽງແຕ່ອາໄສສິ່ງທີ່ເຈົ້າມີບໍ? ແມ່ນຫຍັງທີ່ເຈົ້າມີ? ໃຜອະນຸຍາດໃຫ້ເຈົ້າອາໄສສິ່ງທີ່ເຈົ້າມີຢູ່ແລ້ວ? ຜູ້ຮັບຜິດຊອບທີມຂ່າວປະເສີດບາງຄົນບໍ່ເຄີຍແມ່ນແຕ່ສັງເກດ ແລະ ຟັງຄົນອື່ນເຜີຍແຜ່ພຣະກິດຕິຄຸນ. ພວກເຂົາບໍ່ສົນໃຈທີ່ຈະຟັງ; ພວກເຂົາຂີ້ຄ້ານ, ເຫັນວ່າມັນຫຍຸ້ງຍາກເກີນໄປ ແລະ ຂາດຄວາມອົດທົນ. ພວກເຂົາເປັນຜູ້ນໍາ, ເຈົ້າບໍ່ຮູ້ບໍ, ໂດຍສະເພາະແມ່ນເຈົ້າໜ້າທີ່, ສະນັ້ນ ພວກເຂົາຈຶ່ງບໍ່ເຮັດໜ້າວຽກສະເພາະເຫຼົ່ານີ້; ພວກເຂົາໃຫ້ອ້າຍເອື້ອຍນ້ອງເຮັດ. ສົມມຸດວ່າຜູ້ເຮັັດວຽກພຣະກິດຕິຄຸນບາງຄົນບັງເອີນພົບຄົນທີ່ມີຄວາມສາມາດສູງ, ຜູ້ທີ່ຮັບມືກັບທຸກສິ່ງດ້ວຍຄວາມຈິງຈັງ ແລະ ຜູ້ທີ່ປາຖະໜາທີ່ຈະເຂົ້າໃຈຄວາມຈິງສະເພາະບາງຢ່າງທີ່ກ່ຽວຂ້ອງກັບນິມິດ. ຜູ້ເຮັັດວຽກພຣະກິດຕິຄຸນບໍ່ສາມາດໂອ້ລົມໄດ້ຢ່າງແຈ່ມແຈ້ງທັງໝົດ, ສະນັ້ນ ພວກເຂົາຈຶ່ງຂໍໃຫ້ຜູ້ນໍາຂອງພວກເຂົາເຮັດ. ຜູ້ນໍາກໍພົບວ່າຕົນເອງເວົ້າຫຍັງບໍ່ອອກ ແລະ ເຖິງກັບໃຊ້ຂໍ້ອ້າງ ໂດຍເວົ້າວ່າ “ຂ້ອຍບໍ່ເຄີຍເຮັດວຽກນີ້ດ້ວຍຕົນເອງ. ພວກເຈົ້າໄປເຮັດສາ; ຂ້ອຍຈະສະໜັບສະໜູນພວກເຈົ້າ. ຖ້າມີບັນຫາໃດໆເກີດຂຶ້ນ, ຂ້ອຍຈະຊ່ວຍພວກເຈົ້າແກ້ໄຂ; ຂ້ອຍສະໜັບສະໜູນພວກເຈົ້າ. ຢ່າກັງວົນ. ມີຫຍັງໃຫ້ຢ້ານໃນເມື່ອພວກເຮົາມີພຣະເຈົ້າ? ເມື່ອຄົນໃດໜຶ່ງສະແຫວງຫາທາງທີ່ແທ້ຈິງ, ພວກເຈົ້າສາມາດເປັນພະຍານ ຫຼື ໂອ້ລົມກ່ຽວກັບຄວາມຈິງແຫ່ງນິມິດ. ຂ້ອຍຮັບຜິດຊອບພຽງແຕ່ການໂອ້ລົມກ່ຽວກັບຄວາມຈິງແຫ່ງທາງເຂົ້າຊີວິດ. ວຽກງານການເປັນພະຍານເປັນພາລະອັນໜັກໜ່ວງທີ່ພວກເຈົ້າຕ້ອງແບກຮັບ, ຢ່າເພິ່ງພາຂ້ອຍ”. ທຸກຄັ້ງທີ່ເຖິງຊ່ວງເວລາສຳຄັນຂອງການເປັນພະຍານໃນການເຜີຍແຜ່ພຣະກິດຕິຄຸນ, ພວກເຂົາກໍລີ້. ພວກເຂົາຮູ້ດີວ່າພວກເຂົາຂາດຄວາມຈິງ, ສະນັ້ນ ເປັນຫຍັງພວກເຂົາຈຶ່ງບໍ່ພະຍາຍາມປະກອບຕົນເອງດ້ວຍຄວາມຈິງ? ເມື່ອຮູ້ດີວ່າພວກເຂົາຂາດຄວາມຈິງ, ເປັນຫຍັງພວກເຂົາຈຶ່ງພະຍາຍາມຢ່າງສຸດກໍາລັງເພື່ອທີ່ຈະກາຍເປັນຜູ້ນໍາສະເໝີ? ພວກເຂົາບໍ່ມີພອນສະຫວັນໃດໆເລີຍ ແຕ່ພວກເຂົາກໍຍັງມີຄວາມກ້າທີ່ຈະຮັບຕຳແໜ່ງທາງການໃດໜຶ່ງ. ພວກເຂົາເຖິງກັບຈະຮັບບົດບາດເປັນຈັກກະພັດ ຖ້າເຈົ້າປ່ອຍໃຫ້ພວກເຂົາເປັນ. ພວກເຂົາໜ້າດ້ານເກີນໄປ! ບໍ່ວ່າພວກເຂົາຈະດຳລົງຕຳແໜ່ງຜູ້ນໍາລະດັບໃດກໍຕາມ, ພວກເຂົາກໍບໍ່ສາມາດເຮັດວຽກງານຕົວຈິງໄດ້ ແຕ່ພວກເຂົາກໍກ້າທີ່ຈະເພີດເພີນກັບຜົນປະໂຫຍດຈາກສະຖານະໂດຍບໍ່ຮູ້ສຶກລະອາຍໃຈ. ພວກເຂົາບໍ່ແມ່ນຄົນທີ່ໜ້າດ້ານໄຮ້ຢາງອາຍຢ່າງສິ້ນເຊີງບໍ? ຖ້າຫາກຖືກຂໍໃຫ້ເວົ້າພາສາຕ່າງປະເທດແລ້ວເຈົ້າເວົ້າບໍ່ໄດ້ ກໍເປັນເລື່ອງທີ່ເຂົ້າໃຈໄດ້; ແຕ່ການໂອ້ລົມຄວາມຈິງກ່ຽວກັບນິມິດ ແລະ ເຈດຕະນາຂອງພຣະເຈົ້າໃນພາສາແມ່ຂອງເຈົ້າກໍຄວນຈະເປັນໄປໄດ້, ແມ່ນບໍ່? ຄົນທີ່ເຊື່ອມາພຽງສາມຫາຫ້າປີອາດຈະໄດ້ຮັບການຍົກເວັ້ນທີ່ບໍ່ສາມາດໂອ້ລົມຄວາມຈິງໄດ້. ແຕ່ບາງຄົນເຊື່ອໃນພຣະເຈົ້າມາເກືອບ 20 ປີ ແຕ່ດ້ວຍເຫດໃດເຫດໜຶ່ງກໍຍັງບໍ່ສາມາດໂອ້ລົມຄວາມຈິງກ່ຽວກັບນິມິດໄດ້. ຄົນແບບນັ້ນບໍ່ແມ່ນຄົນໄຮ້ປະໂຫຍດບໍ? ພວກເຂົາບໍ່ມີຫຍັງດີເລີຍບໍ? ເຮົາປະຫຼາດໃຈທີ່ໄດ້ຍິນວ່າຄົນໃດໜຶ່ງເຊື່ອໃນພຣະເຈົ້າມາຫຼາຍປີ ແຕ່ກໍບໍ່ຮູ້ວິທີໂອ້ລົມຄວາມຈິງກ່ຽວກັບນິມິດ. ຫຼັງຈາກທີ່ໄດ້ຍິນສິ່ງນີ້ ພວກເຈົ້າທຸກຄົນຮູ້ສຶກແນວໃດ? ມັນບໍ່ແມ່ນເລື່ອງທີ່ເຫຼືອເຊື່ອບໍ? ຫຼາຍປີຜ່ານມາພວກເຂົາໄດ້ເຮັດວຽກຂອງຕົນແນວໃດ? ເມື່ອຖືກຂໍໃຫ້ຊີ້ນໍາການເຮັດດົນຕີ, ພວກເຂົາກໍບໍ່ຮູ້ວິທີເຮັດ ແລະ ເວົ້າວ່າຂົງເຂດສະເພາະນີ້ຍາກເກີນໄປ, ວ່າມັນບໍ່ແມ່ນສິ່ງທີ່ຄົນທົ່ວໄປສາມາດເຂົ້າໃຈໄດ້. ເມື່ອຖືກຂໍໃຫ້ຊີ້ນໍາໃນວຽກງານການຜະລິດສິລະປະ ຫຼື ໃນວຽກງານການຜະລິດຮູບເງົາ, ພວກເຂົາກໍອ້າງວ່າວຽກເຫຼົ່ານີ້ຕ້ອງການທັກສະທາງດ້ານເຕັກນິກລະດັບສູງເກີນໄປທີ່ພວກເຂົາຈະຮັບມືໄດ້. ເມື່ອຖືກຂໍໃຫ້ຂຽນບົດຄວາມຄຳພະຍານຈາກປະສົບການ, ພວກເຂົາກໍເວົ້າວ່າລະດັບການສຶກສາຂອງພວກເຂົາຕໍ່າເກີນໄປ ແລະ ພວກເຂົາບໍ່ຮູ້ວິທີຂຽນ ແລະ ພວກເຂົາບໍ່ເຄີຍໄດ້ຮັບການຝຶກຝົນໃນດ້ານນີ້. ຖ້າພວກເຂົາບໍ່ສາມາດເຮັດວຽກປະເພດນີ້ໄດ້, ນັ້ນກໍເປັນສິ່ງທີ່ໃຫ້ອະໄພໄດ້ ແຕ່ວຽກງານພຣະກິດຕິຄຸນເປັນສ່ວນໜຶ່ງໃນໜ້າທີ່ຂອງພວກເຂົາໂດຍທຳມະຊາດ. ພວກເຂົາຄຸ້ນເຄີຍກັບວຽກງານນີ້ທີ່ສຸດແລ້ວ. ມັນບໍ່ຄວນຈະງ່າຍສຳລັບພວກເຂົາບໍ? ດ້ານທີ່ສຳຄັນທີ່ສຸດຂອງການໂອ້ລົມຄວາມຈິງກ່ຽວກັບນິມິດກໍຄືການໂອ້ລົມຄວາມຈິງຂອງພາລະກິດສາມຂັ້ນຕອນໃຫ້ແຈ່ມແຈ້ງ. ໃນເບື້ອງຕົ້ນ, ຜູ້ຄົນບໍ່ມີປະສົບການຫຼາຍໃນການເຮັດສິ່ງນີ້ ແລະ ອາດຈະໂອ້ລົມໄດ້ບໍ່ດີປານໃດ ແຕ່ເມື່ອໄດ້ຝຶກຝົນໄປເລື້ອຍໆ, ພວກເຂົາກໍສາມາດໂອ້ລົມໄດ້ດີຂຶ້ນເມື່ອເຮັດຫຼາຍຂຶ້ນ ຈົນສາມາດເວົ້າຢ່າງເປັນລະບົບດ້ວຍພາສາທີ່ຖືກຕ້ອງ ແລະ ຊັດເຈນ ແລະ ມີສຳນວນທີ່ດີ. ນີ້ບໍ່ແມ່ນຂົງເຂດສະເພາະຂອງວຽກງານດ້ານວິຊາຊີບທີ່ຜູ້ນໍາຄວນຊ່ຽວຊານບໍ? ນີ້ບໍ່ຄືກັບບັງຄັບໃຫ້ຄວາຍປີນຕົ້ນໄມ້, ແມ່ນບໍ? (ບໍ່ແມ່ນ). ແຕ່ຜູ້ນໍາປອມແບບນັ້ນບໍ່ມີຄວາມສາມາດພຽງພໍທີ່ຈະເຮັດແມ່ນແຕ່ວຽກງານນ້ອຍໆນີ້. ແຕ່ພວກເຂົາກໍຍັງຮັບໃຊ້ເປັນຜູ້ນໍາຢູ່ບໍ? ພວກເຂົາຍັງຄອງຕຳແໜ່ງນັ້ນເຮັດຫຍັງຢູ່? ບາງຄົນເວົ້າວ່າ “ຂ້ອຍເປັນຄົນທີ່ຄິດສັບສົນ ແລະ ບໍ່ແຈ່ມແຈ້ງ, ຂາດເຫດຜົນ ແລະ ຂ້ອຍບໍ່ເກັ່ງໃນການເວົ້າກ່ຽວກັບຄວາມຈິງທີ່ກ່ຽວຂ້ອງກັບນິມິດ”. ເມື່ອເປັນເຊັ່ນນັ້ນ, ເຈົ້າສາມາດລະບຸ ແລະ ແກ້ໄຂຂໍ້ບົກຜ່ອງ ແລະ ການບ່ຽງເບນຕ່າງໆທີ່ເກີດຂຶ້ນໃນວຽກງານພຣະກິດຕິຄຸນໄດ້ບໍ? ຖ້າເຈົ້າບໍ່ສາມາດລະບຸພວກມັນໄດ້, ເຈົ້າກໍບໍ່ສາມາດແກ້ໄຂພວກມັນໄດ້ຢ່າງແນ່ນອນ. ເມື່ອຜູ້ນໍາປອມຮັບຜິດຊອບວຽກງານພຣະກິດຕິຄຸນ, ພວກເຂົາບໍ່ໄດ້ມີບົດບາດໃດໆໃນການກວດສອບ ຫຼື ການກວດກາ; ພວກເຂົາພຽງແຕ່ປ່ອຍໃຫ້ຜູ້ທີ່ຢູ່ພາຍໃຕ້ບັນຊາຂອງພວກເຂົາເຮັດຕາມອຳເພີໃຈ ເພື່ອໃຫ້ທຸກຄົນສາມາດເຮັດສິ່ງຕ່າງໆຕາມທີ່ພວກເຂົາຕ້ອງການ ແລະ ເຜີຍແຜ່ໃຫ້ໃຜກໍຕາມທີ່ພວກເຂົາຕ້ອງການ. ບໍ່ມີການນຳໃຊ້ຫຼັກການ ຫຼື ມາດຕະຖານໃດໆຢ່າງເດັດຂາດ. ບາງຄົນເຮັດໂດຍບໍ່ຄິດ, ຂາດເຫດຜົນ ແລະ ໂດຍສະເພາະແມ່ນຂາດຫຼັກການເມື່ອພວກເຂົາເຮັດສິ່ງຕ່າງໆ ແລະ ກະທຳຜິດໂດຍບໍ່ໄດ້ໄຕ່ຕອງ. ຜູ້ນໍາປອມບໍ່ສາມາດເຫັນ ຫຼື ລະບຸບັນຫາເຫຼົ່ານີ້ໄດ້ຢ່າງສິ້ນເຊີງ.

ມີການກ່າວວ່າໃນອາເມລິກາໃຕ້ ແລະ ອາຟຣິກາ, ຄົນທຸກຍາກຈໍານວນໜຶ່ງໄດ້ຖືກນໍາມາສູ່ການເຊື່ອຜ່ານວຽກງານພຣະກິດຕິຄຸນ. ຄົນເຫຼົ່ານີ້ບໍ່ມີລາຍຮັບທີ່ໝັ້ນຄົງ ແລະ ແມ່ນແຕ່ການກິນໃຫ້ອີ່ມທ້ອງ ແລະ ການດຳລົງຊີວິດກໍຍັງເປັນບັນຫາ. ແລ້ວຄວນຈະເຮັດແນວໃດ? ມີຜູ້ນໍາທີ່ເວົ້າວ່າ “ມັນເປັນເຈດຕະນາຂອງພຣະເຈົ້າທີ່ຈະຊ່ວຍມະນຸດຊາດໃຫ້ລອດພົ້ນ ແລະ ເພື່ອທີ່ຈະໄດ້ຮັບຄວາມລອດພົ້ນ, ຄົນເຮົາຕ້ອງກິນໃຫ້ອີ່ມທ້ອງກ່ອນ, ແມ່ນບໍ່? ແລ້ວເຮືອນຂອງພຣະເຈົ້າບໍ່ຄວນໃຫ້ການຊ່ວຍເຫຼືອບັນເທົາທຸກບໍ? ຖ້າພວກເຂົາເຊື່ອໃນພຣະເຈົ້າ, ພວກເຮົາສາມາດແຈກຢາຍໜັງສືພຣະທຳຂອງພຣະເຈົ້າສອງສາມຫົວໃຫ້ພວກເຂົາ. ພວກເຂົາບໍ່ມີຄອມພິວເຕີ ຫຼື ໂທລະສັບ, ສະນັ້ນ ພວກເຮົາຄວນເຮັດແນວໃດ ຖ້າພວກເຂົາຂໍເຮັດໜ້າທີ່? ໃຫ້ສອບຖາມເບິ່ງ, ເບິ່ງວ່າພວກເຂົາເຕັມໃຈທີ່ຈະເຮັດໜ້າທີ່ຢ່າງຈິງໃຈ ຫຼື ບໍ່”. ຜ່ານການສອບຖາມແມ່ນພົບວ່າຄົນເຫຼົ່ານີ້ໃນປັດຈຸບັນບໍ່ມີເງິນ ແຕ່ຖ້າພວກເຂົາມີເງິນ ແລະ ສາມາດກິນອີ່ມ, ພວກເຂົາກໍຈະເຕັມໃຈທີ່ຈະອອກໄປເຜີຍແຜ່ພຣະກິດຕິຄຸນ ແລະ ເຮັດໜ້າທີ່ຂອງຕົນ. ຫຼັງຈາກທີ່ເຂົ້າໃຈສະຖານະການເຫຼົ່ານີ້ແລ້ວ, ຜູ້ນໍາກໍເລີ່ມແຈກຢາຍເງິນຊ່ວຍເຫຼືອ ໂດຍມອບໃຫ້ທຸກເດືອນ. ຄ່າອາຫານ ແລະ ທີ່ພັກ ແລະ ແມ່ນແຕ່ຄ່າອິນເຕີເນັດ ແລະ ການຊື້ໂທລະສັບ, ຄອມພິວເຕີ ແລະ ອຸປະກອນອື່ນໆສຳລັບຄົນເຫຼົ່ານີ້ ລ້ວນແລ້ວແຕ່ຈ່າຍດ້ວຍເງິນຂອງເຮືອນຂອງພຣະເຈົ້າ. ການແຈກຢາຍເງິນໃຫ້ຄົນເຫຼົ່ານີ້ບໍ່ໄດ້ມີຈຸດປະສົງເພື່ອເຜີຍແຜ່ວຽກງານພຣະກິດຕິຄຸນ ແຕ່ແທນທີ່ຈະເປັນການໃຫ້ການຊ່ວຍເຫຼືອເພື່ອການຢູ່ລອດຂອງພວກເຂົາ. ສິ່ງນີ້ສອດຄ່ອງກັບຫຼັກການບໍ? (ບໍ່ແມ່ນ). ເຮືອນຂອງພຣະເຈົ້າມີກົດລະບຽບບໍວ່າ ເມື່ອເຜີຍແຜ່ພຣະກິດຕິຄຸນ ແລະ ພົບພໍ້ຄົນທຸກຍາກທີ່ບໍ່ມີວິທີທາງໃນການດຳລົງຊີວິດ, ຕາບໃດທີ່ພວກເຂົາສາມາດຍອມຮັບພາລະກິດຂັ້ນຕອນນີ້, ພວກເຂົາກໍຄວນໄດ້ຮັບການຊ່ວຍເຫຼືອ? ມີຫຼັກການແບບນັ້ນບໍ? (ບໍ່ມີ). ແລ້ວຜູ້ນໍາເຫຼົ່ານີ້ໄດ້ແຈກຢາຍເງິນຊ່ວຍເຫຼືອໃຫ້ພວກເຂົາໂດຍອີງໃສ່ຫຼັກການໃດ? ມັນເປັນຍ້ອນວ່າພວກເຂົາຄິດວ່າເຮືອນຂອງພຣະເຈົ້າມີເງິນແຕ່ບໍ່ມີບ່ອນໃຊ້ ຫຼື ຍ້ອນວ່າພວກເຂົາຖືວ່າຄົນເຫຼົ່ານີ້ເປັນຕາສົງສານເກີນໄປ ຫຼື ມັນເປັນຄວາມຫວັງທີ່ວ່າຄົນເຫຼົ່ານີ້ຈະຊ່ວຍເຜີຍແຜ່ພຣະກິດຕິຄຸນ? ເຈດຕະນາຂອງພວກເຂົາແມ່ນຫຍັງແທ້? ພວກເຂົາກຳລັງພະຍາຍາມບັນລຸຫຍັງ? ເມື່ອເວົ້າເຖິງການແຈກຢາຍໂທລະສັບ, ຄອມພິວເຕີ ແລະ ຄ່າຄອງຊີບ, ພວກເຂົາກໍສະແດງຄວາມກະຕືລືລົ້ນຢ່າງຍິ່ງ; ພວກເຂົາມັກທີ່ຈະມີສ່ວນຮ່ວມໃນວຽກງານແບບນັ້ນທີ່ໃຫ້ຜົນປະໂຫຍດແກ່ຄົນອື່ນ ເພາະມັນຊ່ວຍໃຫ້ພວກເຂົາສາມາດເອົາໃຈຄົນເຫຼົ່ານີ້ ແລະ ຊື້ໃຈພວກເຂົາ ແລະ ພວກເຂົາກໍລົງທຶນກັບວຽກງານປະເພດນີ້ເປັນພິເສດ, ໄປໄກຂຶ້ນເລື້ອຍໆ ແລະ ບໍ່ມີຄວາມລະອາຍໃຈແມ່ນແຕ່ໜ້ອຍດຽວ. ນີ້ຄືການໃຊ້ເງິນຂອງພຣະເຈົ້າເພື່ອເອົາໃຈຄົນ ແລະ ຊື້ໃຈພວກເຂົາ. ຄວາມຈິງແລ້ວ, ບຸກຄົນທີ່ທຸກຍາກເຫຼົ່ານີ້ບໍ່ໄດ້ເຊື່ອໃນພຣະເຈົ້າຢ່າງແທ້ຈິງ; ພວກເຂົາພຽງແຕ່ພະຍາຍາມເຮັດໃຫ້ທ້ອງອີ່ມ ແລະ ຊອກຫາທາງລ້ຽງຊີບ. ຄົນແບບນັ້ນບໍ່ໄດ້ຊອກຫາທີ່ຈະໄດ້ຮັບຄວາມຈິງ ຫຼື ຄວາມລອດພົ້ນ. ພຣະເຈົ້າຈະຊ່ວຍຄົນເຫຼົ່ານີ້ໃຫ້ລອດພົ້ນບໍ? ບາງຄົນ, ເຖິງແມ່ນວ່າພວກເຂົາຈະເຕັມໃຈທີ່ຈະເຮັດໜ້າທີ່ກໍບໍ່ໄດ້ຈິງໃຈ ແຕ່ແທນທີ່ຈະເປັນແນວນັ້ນ, ພວກເຂົາຖືກກະຕຸ້ນໂດຍຄວາມປາຖະໜາທີ່ຈະໄດ້ໂທລະສັບ ແລະ ຄອມພິວເຕີ ເພື່ອຄວາມສະດວກສະບາຍໃນຊີວິດ. ແຕ່ຜູ້ນໍາປອມບໍ່ໄດ້ສົນໃຈເລື່ອງນີ້; ຕາບໃດທີ່ມີຄົນເຕັມໃຈທີ່ຈະເຮັດໜ້າທີ່, ພວກເຂົາກໍເບິ່ງແຍງບຸກຄົນນັ້ນ, ບໍ່ພຽງແຕ່ຈັດຫາເງິນຄ່າທີ່ພັກ ແລະ ອາຫານ ແຕ່ຍັງຊື້ຄອມພິວເຕີ, ໂທລະສັບ ແລະ ອຸປະກອນຕ່າງໆ. ແຕ່ຜົນປາກົດວ່າຄົນເຫຼົ່ານີ້ເຮັດໜ້າທີ່ຂອງຕົນໂດຍບໍ່ບັນລຸຜົນໃດໆເລີຍ. ຜູ້ນໍາປອມບໍ່ແມ່ນພຽງແຕ່ໂຍນເງິນຖິ້ມຊື່ໆບໍ? ພວກເຂົາບໍ່ໄດ້ໃຊ້ເງິນຂອງເຮືອນຂອງພຣະເຈົ້າເພື່ອສະແດງຄວາມໃຈກວ້າງຂອງຕົນບໍ? (ແມ່ນແລ້ວ). ນີ້ແມ່ນວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດບໍ? (ບໍ່ແມ່ນ). ຄົນເຫຼົ່ານີ້ບໍ່ແມ່ນຜູ້ນໍາປອມບໍ? ຜູ້ນໍາປອມມັກທໍາທ່າເປັນຄົນດີ, ໃຈບຸນ ແລະ ມີເມດຕາ. ຖ້າພວກເຈົ້າຢາກສະແດງຄວາມໃຈດີ, ແນວນັ້ນກໍໄດ້, ພຽງແຕ່ໃຊ້ເງິນຂອງຕົນເອງ! ຖ້າພວກເຂົາບໍ່ມີເຄື່ອງນຸ່ງ, ກໍຖອດຂອງຕົນເອງອອກແລ້ວເອົາໃຫ້ພວກເຂົາ; ຢ່າໃຊ້ເຄື່ອງຖວາຍຂອງພຣະເຈົ້າ! ເຄື່ອງຖວາຍຂອງພຣະເຈົ້າແມ່ນມີໄວ້ສຳລັບວຽກງານເຜີຍແຜ່ພຣະກິດຕິຄຸນ, ບໍ່ແມ່ນເພື່ອແຈກຢາຍຜົນປະໂຫຍດດ້ານສະຫວັດດີການ ແລະ ບໍ່ແມ່ນເພື່ອໃຫ້ການຊ່ວຍເຫຼືອຄົນທຸກຍາກຢ່າງແນ່ນອນ. ເຮືອນຂອງພຣະເຈົ້າບໍ່ແມ່ນສະຖາບັນສະຫວັດດີການ. ຜູ້ນໍາປອມບໍ່ສາມາດເຮັດວຽກງານຕົວຈິງໄດ້ ແລະ ຍິ່ງບໍ່ສາມາດຈັດຫາຄວາມຈິງ ຫຼື ຊີວິດໄດ້. ພວກເຂົາສຸມໃສ່ພຽງແຕ່ການໃຊ້ເຄື່ອງຖວາຍຂອງພຣະເຈົ້າເພື່ອແຈກຢາຍຜົນປະໂຫຍດດ້ານສະຫວັດດີການ ເພື່ອເອົາໃຈຄົນ ແລະ ຮັກສາຊື່ສຽງ ແລະ ສະຖານະຂອງຕົນເອງ. ພວກເຂົາເປັນຄົນຟຸ່ມເຟືອຍທີ່ໄຮ້ຢາງອາຍ, ບໍ່ແມ່ນບໍ? ຖ້າຜູ້ນໍາປອມແບບນັ້ນຖືກຄົ້ນພົບ, ມີໃຜສາມາດເປີດໂປງ ແລະ ຢຸດພວກເຂົາໄດ້ທັນເວລາບໍ? ບໍ່ມີໃຜລຸກຂຶ້ນຢຸດພວກເຂົາ. ຖ້າບໍ່ແມ່ນຍ້ອນເບື້ອງເທິງເປັນຜູ້ຄົ້ນພົບ ແລະ ເປັນຜູ້ຢຸດມັນ, ການນໍາໃຊ້ເງິນຂອງພຣະເຈົ້າເພື່ອໃຫ້ຜົນປະໂຫຍດແກ່ຜູ້ຄົນກໍຈະບໍ່ມີວັນສິ້ນສຸດ. ຄົນທຸກຍາກເຫຼົ່ານັ້ນກໍຍິ່ງຢືດມືອອກໄປໄກຂຶ້ນເລື້ອຍໆໂດຍທີ່ຕ້ອງການຫຼາຍຂຶ້ນສະເໝີ. ພວກເຂົາບໍ່ຮູ້ຈັກພໍ; ບໍ່ວ່າພວກເຈົ້າຈະໃຫ້ຫຼາຍສໍ່າໃດ, ມັນກໍບໍ່ເຄີຍພຽງພໍ. ຜູ້ທີ່ເຊື່ອໃນພຣະເຈົ້າຢ່າງຈິງໃຈສາມາດປະຖິ້ມຄອບຄົວ ແລະ ອາຊີບຂອງຕົນໄວ້ທາງຫຼັງເພື່ອເຮັດໜ້າທີ່ຂອງຕົນ ເພື່ອທີ່ຈະໄດ້ຮັບຄວາມລອດພົ້ນ ແລະ ເຖິງແມ່ນວ່າພວກເຂົາຈະປະເຊີນກັບຄວາມຫຍຸ້ງຍາກໃນຊີວິດ, ພວກເຂົາກໍສາມາດຊອກຫາວິທີແກ້ໄຂດ້ວຍຕົນເອງໄດ້ ໂດຍບໍ່ຕ້ອງຮຽກຮ້ອງສິ່ງຕ່າງໆຈາກເຮືອນຂອງພຣະເຈົ້າຢູ່ຕະຫຼອດເວລາ. ພວກເຂົາແກ້ໄຂສິ່ງທີ່ພວກເຂົາສາມາດແກ້ໄຂໄດ້ດ້ວຍຕົນເອງ ແລະ ສຳລັບສິ່ງທີ່ພວກເຂົາບໍ່ສາມາດແກ້ໄຂໄດ້, ພວກເຂົາກໍອະທິຖານຫາພຣະເຈົ້າ ແລະ ເພິ່ງພາຄວາມເຊື່ອຂອງຕົນເພື່ອໃຫ້ມີປະສົບການ. ຜູ້ທີ່ຂໍທານຈາກພຣະເຈົ້າຢູ່ສະເໝີ, ຄາດຫວັງໃຫ້ເຮືອນຂອງພຣະເຈົ້າຈັດຫາຄ່າຄອງຊີບ ແລະ ຄໍ້າຈູນພວກເຂົາ ແມ່ນຂາດເຫດຜົນຢ່າງສິ້ນເຊີງ! ພວກເຂົາບໍ່ຢາກເຮັດໜ້າທີ່ໃດໆ ແຕ່ປາຖະໜາທີ່ຈະເພີດເພີນກັບຊີວິດ ໂດຍຮູ້ພຽງແຕ່ການຢືດມືອອກໄປຮຽກຮ້ອງສິ່ງຕ່າງໆຈາກເຮືອນຂອງພຣະເຈົ້າ ແລະ ເຖິງຢ່າງນັ້ນ ມັນກໍບໍ່ເຄີຍພຽງພໍ. ພວກເຂົາບໍ່ແມ່ນກຸ່ມຄົນຂໍທານບໍ? ຜູ້ນໍາປອມ ກໍຄືພວກຄົນໂງ່ເຫຼົ່ານີ້ ພຽງແຕ່ສືບຕໍ່ໃຫ້ຜົນປະໂຫຍດ ແລະ ບໍ່ຢຸດໂດຍເອົາໃຈຄົນຢ່າງຕໍ່ເນື່ອງເພື່ອໃຫ້ພວກເຂົາສໍານຶກໃນບຸນຄຸນ ແລະ ເຖິງກັບຄິດວ່າການກະທຳແບບນັ້ນເປັນການຖວາຍກຽດແດ່ພຣະເຈົ້າ. ສິ່ງເຫຼົ່ານີ້ຄືສິ່ງທີ່ຜູ້ນໍາປອມມັກເຮັດທີ່ສຸດ. ສະນັ້ນ, ມີໃຜບໍທີ່ສາມາດລະບຸບັນຫາເຫຼົ່ານີ້ໄດ້, ຜູ້ທີ່ສາມາດເບິ່ງທະລຸແກ່ນແທ້ຂອງບັນຫາເຫຼົ່ານີ້ໄດ້? ຜູ້ນໍາສ່ວນຫຼາຍເຮັດເປັນບໍ່ເຫັນ ໂດຍຄິດວ່າ “ຢ່າງໃດກໍຕາມ, ຂ້ອຍບໍ່ໄດ້ຮັບຜິດຊອບວຽກງານພຣະກິດຕິຄຸນ, ເປັນຫຍັງຂ້ອຍຄວນສົນໃຈເລື່ອງເຫຼົ່ານີ້? ມັນບໍ່ແມ່ນເງິນຂອງຂ້ອຍທີ່ຖືກໃຊ້. ຕາບໃດທີ່ເງິນສົດໃນຖົງຂອງຂ້ອຍບໍ່ຖືກແຕະຕ້ອງ, ມັນກໍບໍ່ເປັນຫຍັງ. ພວກເຈົ້າຈະໃຫ້ໃຜກໍໄດ້ຕາມທີ່ພວກເຈົ້າຕ້ອງການ, ມັນກ່ຽວຫຍັງກັບຂ້ອຍ? ມັນບໍ່ແມ່ນວ່າເງິນນັ້ນຈະມາເຂົ້າກະເປົາຂອງຂ້ອຍຢູ່ແລ້ວ”. ມີຄົນທີ່ບໍ່ມີຄວາມຮັບຜິດຊອບແບບນີ້ຢູ່ອ້ອມຂ້າງຫຼາຍຄົນ ແຕ່ມີຈັກຄົນທີ່ສາມາດປົກປ້ອງວຽກງານຂອງເຮືອນຂອງພຣະເຈົ້າໄດ້?

ຕອນນີ້, ວຽກງານພຣະກິດຕິຄຸນໃນຕ່າງປະເທດກຳລັງດຳເນີນໄປຢ່າງແຜ່ຫຼາຍ. ບາງປະເທດມີຄົນທີ່ສາມາດຮັບເອົາຄວາມຈິງໄດ້ຫຼາຍກວ່າ ໃນຂະນະທີ່ປະເທດອື່ນໆມີປະຊາກອນທີ່ມີຄວາມສາມາດຕໍ່າກວ່າ ເຊິ່ງສົ່ງຜົນໃຫ້ມີຜູ້ທີ່ສາມາດຮັບເອົາຄວາມຈິງໄດ້ໜ້ອຍລົງ. ບາງປະເທດຂາດເສລີພາບໃນການເຊື່ອຖື ໂດຍການສະແດງການຕໍ່ຕ້ານຢ່າງແຮງຕໍ່ທາງທີ່ແທ້ຈິງ ແລະ ພາລະກິດຂອງພຣະເຈົ້າ ແລະ ມີຄົນບໍ່ຫຼາຍທີ່ສາມາດຮັບເອົາຄວາມຈິງໄດ້. ຍິ່ງໄປກວ່ານັ້ນ, ປະຊາກອນຂອງບາງປະເທດກໍຫຼ້າຫຼັງເກີນໄປ ແລະ ມີຄວາມສາມາດທີ່ຕໍ່າຫຼາຍ ຈົນພວກເຂົາບໍ່ສາມາດເຂົ້າໃຈຄວາມຈິງໄດ້ບໍ່ວ່າຈະໂອ້ລົມແນວໃດກໍຕາມ ແລະ ເບິ່ງຄືວ່າຄົນຢູ່ບ່ອນນັ້ນບໍ່ສາມາດເຂົ້າເຖິງຄວາມຈິງໄດ້. ບໍ່ຄວນເທດສະໜາພຣະກິດຕິຄຸນໃນສະຖານທີ່ເຊັ່ນນັ້ນ. ແນວໃດກໍຕາມ, ຜູ້ທີ່ເທດສະໜາພຣະກິດຕິຄຸນກໍເບິ່ງບໍ່ເຫັນແກ່ນແທ້ຂອງບັນຫາ; ພວກເຂົາບໍ່ໄດ້ເທດສະໜາຕໍ່ຜູ້ທີ່ສາມາດຮັບເອົາຄວາມຈິງໄດ້ ແຕ່ພັດຢືນຢັນທີ່ຈະເລືອກເອົາກໍລະນີທີ່ຍາກລຳບາກ ແລະ ລະເລີຍສິ່ງທີ່ງ່າຍກວ່າ. ພວກເຂົາບໍ່ໄດ້ເທດສະໜາໃນສະຖານທີ່ທີ່ວຽກງານພຣະກິດຕິຄຸນໄດ້ຖືກເຜີຍແຜ່ຢູ່ແລ້ວ ແລະ ເທດສະໜາໄດ້ງ່າຍ. ແທນທີ່ຈະເປັນແນວນັ້ນ, ພວກເຂົາພັດຢືນຢັນທີ່ຈະເທດສະໜາພຣະກິດຕິຄຸນໃນສະຖານທີ່ທີ່ທຸກຍາກ ແລະ ຫຼ້າຫຼັງເຫຼົ່ານັ້ນ, ເທດສະໜາຕໍ່ກຸ່ມຄົນທີ່ມີຄວາມສາມາດຕໍ່າທີ່ສຸດ, ຜູ້ທີ່ບໍ່ສາມາດຢັ່ງຮູ້ຄວາມຈິງໄດ້ ແລະ ຕໍ່ກຸ່ມຊົນເຜົ່າທີ່ມີແນວຄິດທາງສາສະໜາທີ່ໜັກໜ່ວງທີ່ສຸດ ແລະ ຕໍ່ຕ້ານພຣະເຈົ້າຢ່າງແຮງທີ່ສຸດ. ນີ້ບໍ່ແມ່ນການບ່ຽງເບນບໍ? ຍົກຕົວຢ່າງ: ສາສະໜາຢິວ ແລະ ສາສະໜາເຊື້ອຊາດບາງສາສະໜາທີ່ຝັງຮາກເລິກ ເຊິ່ງຖືວ່າສາສະໜາຄຣິສເປັນສັດຕູ ແລະ ແມ່ນແຕ່ຂົ່ມເຫັງສາສະໜາຄຣິສ. ໃນກໍລະນີຂອງປະເທດ ແລະ ກຸ່ມຊົນເຜົ່າປະເພດນີ້, ບໍ່ຄວນເທດສະໜາພຣະກິດຕິຄຸນເລີຍ. ເປັນຫຍັງຈຶ່ງບໍ່ຄວນ? ເພາະວ່າການເທດສະໜາໄຮ້ປະໂຫຍດ. ເຖິງແມ່ນວ່າເຈົ້າຈະໃຊ້ກຳລັງຄົນ, ຊັບພະຍາກອນທາງການເງິນ ແລະ ຊັບພະຍາກອນທາງວັດຖຸທັງໝົດ, ສາມ, ຫ້າ ຫຼື ແມ່ນແຕ່ສິບປີກໍອາດຈະຜ່ານໄປໂດຍບໍ່ເຫັນຜົນທີ່ສຳຄັນໃດໆ. ເມື່ອເບິ່ງສະຖານະການນີ້ແລ້ວ, ຈະເຮັດຫຍັງໄດ້ແດ່? ໃນຕອນທຳອິດ, ໂດຍທີ່ບໍ່ຮູ້ຫຍັງດີກວ່ານີ້, ຄົນເຮົາກໍອາດຈະລອງເບິ່ງ; ແຕ່ເມື່ອເຫັນສະຖານະການຢ່າງແຈ່ມແຈ້ງແລ້ວ, ການທີ່ເທດສະໜາພຣະກິດຕິຄຸນໃຫ້ພວກເຂົາຟັງດ້ວຍຕົ້ນທຶນທີ່ສູງ ອາດຈະບໍ່ຈຳເປັນຕ້ອງໄດ້ຮັບຜົນດີໃນທີ່ສຸດ ເຊິ່ງຄົນເຮົາກໍຕ້ອງເລືອກເສັ້ນທາງອື່ນ, ເສັ້ນທາງທີ່ສາມາດບັນລຸຜົນໄດ້. ນີ້ບໍ່ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນເບິ່ງໃຫ້ທະລຸບໍ? (ແມ່ນແລ້ວ). ແຕ່ຜູ້ນໍາປອມບໍ່ເຂົ້າໃຈເລື່ອງນີ້. ເມື່ອເວົ້າເຖິງວ່າຈະເລີ່ມເຜີຍແຜ່ພຣະກິດຕິຄຸນຢູ່ຕ່າງປະເທດບ່ອນໃດກ່ອນ, ບາງຄົນກໍເວົ້າວ່າ “ຈົ່ງເລີ່ມຕົ້ນທີ່ອິດສະຣາເອນ. ເນື່ອງຈາກອິດສະຣາເອນເປັນຖານທີ່ຕັ້ງສຳລັບພາລະກິດສອງຂັ້ນຕອນທຳອິດຂອງພຣະເຈົ້າ, ມັນຈຶ່ງຕ້ອງຖືກເທດສະໜາຢູ່ບ່ອນນັ້ນ. ບໍ່ວ່າມັນຈະຍາກສໍ່າໃດ, ພວກເຮົາກໍຕ້ອງຢືນຢັດໃນການເທດສະໜາຕໍ່ພວກເຂົາ”. ແນວໃດກໍຕາມ, ຫຼັງຈາກທີ່ເທດສະໜາເປັນເວລາດົນ, ກໍບໍ່ມີຜົນທີ່ສຳຄັນໃດໆ ເຊິ່ງນໍາໄປສູ່ຄວາມຜິດຫວັງ. ໃນເວລານີ້ ຜູ້ນໍາຄວນເຮັດຫຍັງ? ຖ້າເປັນຜູ້ນໍາທີ່ມີຄວາມສາມາດ ແລະ ມີພາລະ, ພວກເຂົາຈະເວົ້າວ່າ “ການເທດສະໜາພຣະກິດຕິຄຸນຂອງພວກເຮົາບໍ່ມີຫຼັກການ; ພວກເຮົາບໍ່ຮູ້ວິທີທີ່ຈະເຮັດໄປຕາມສະຖານະການ ແຕ່ພຽງແຕ່ເບິ່ງສິ່ງຕ່າງໆໂດຍອີງໃສ່ຈິນຕະນາການຂອງພວກເຮົາ, ນັ້ນມັນໄຮ້ດຽງສາເກີນໄປສຳລັບພວກເຮົາ! ຄວາມໂງ່ຈ້າ, ຄວາມດື້ດ້ານ ແລະ ຄວາມໄຮ້ສາລະຂອງຄົນເຫຼົ່ານີ້ບໍ່ແມ່ນສິ່ງທີ່ພວກເຮົາຄາດຫວັງ. ພວກເຮົາຄິດວ່າເພາະພວກເຂົາໄດ້ເຊື່ອໃນພຣະເຈົ້າມາເປັນເວລາຫຼາຍພັນປີ, ພວກເຂົາຄວນເປັນຜູ້ທຳອິດທີ່ໄດ້ຍິນພຣະກິດຕິຄຸນຂອງພຣະເຈົ້າ ແຕ່ພວກເຮົາຄິດຜິດ; ພວກເຂົາໄຮ້ສາລະເກີນໄປ! ທີ່ຈິງແລ້ວ, ເມື່ອພຣະເຈົ້າກຳລັງເຮັດພາລະກິດແຫ່ງການໄຖ່, ພຣະອົງກໍໄດ້ປະຖິ້ມພວກເຂົາແລ້ວ. ການທີ່ພວກເຮົາຈະກັບໄປເທດສະໜາຕໍ່ພວກເຂົາໃນຕອນນີ້ ກໍຈະເປັນການພະຍາຍາມໂດຍບໍ່ມີປະໂຫຍດຫຍັງ; ມັນຈະເປັນການອອກແຮງງານຢ່າງໄຮ້ປະໂຫຍດ ແລະ ເປັນການກະທຳທີ່ໂງ່ຈ້າ. ພວກເຮົາໄດ້ເຂົ້າໃຈເຈດຕະນາຂອງພຣະເຈົ້າຜິດໄປ. ພຣະເຈົ້າບໍ່ໄດ້ເຮັດພາລະກິດໃນເລື່ອງນີ້, ແລ້ວພວກເຮົາທີ່ເປັນມະນຸດຈະເຮັດມັນໄດ້ດ້ວຍວິທີໃດ? ພວກເຮົາໄດ້ລອງເບິ່ງແລ້ວ ແຕ່ບໍ່ວ່າພວກເຮົາຈະເທດສະໜາແນວໃດ, ພວກເຂົາກໍບໍ່ຮັບເອົາທາງທີ່ແທ້ຈິງ. ພວກເຮົາຄວນປະຖິ້ມມັນໄວ້ກ່ອນ, ປະພວກເຂົາໄວ້ ແລະ ບໍ່ໃສ່ໃຈພວກເຂົາໃນເວລານີ້. ຖ້າມີຜູ້ທີ່ເຕັມໃຈທີ່ຈະສະແຫວງຫາ, ແລ້ວພວກເຮົາກໍຈະຕ້ອນຮັບພວກເຂົາ ແລະ ເປັນພະຍານໃຫ້ແກ່ພວກເຂົາກ່ຽວກັບພາລະກິດຂອງພຣະເຈົ້າ. ຖ້າບໍ່ມີຜູ້ໃດສະແຫວງຫາ, ກໍບໍ່ຈຳເປັນທີ່ພວກເຮົາຈະຕ້ອງອອກໄປຊອກຫາພວກເຂົາກ່ອນ”. ນີ້ບໍ່ແມ່ນຫຼັກການຂອງການເທດສະໜາພຣະກິດຕິຄຸນບໍ? (ແມ່ນແລ້ວ). ແລ້ວຜູ້ນໍາປອມສາມາດຍຶດໝັ້ນຫຼັກການໄດ້ບໍ? (ບໍ່ໄດ້). ຜູ້ນໍາປອມມີຄວາມສາມາດຕໍ່າ ແລະ ເບິ່ງແກ່ນແທ້ຂອງບັນຫາບໍ່ທະລຸ; ພວກເຂົາຈະເວົ້າວ່າ “ພຣະເຈົ້າໄດ້ກ່າວວ່າຊາວອິດສະຣາເອນເປັນຜູ້ທີ່ຖືກເລືອກຂອງພຣະອົງ. ພວກເຮົາບໍ່ສາມາດປະຖິ້ມພວກເຂົາໄດ້ເລີຍບໍ່ວ່າເວລາໃດກໍຕາມ. ພວກເຂົາຄວນມາກ່ອນ; ພວກເຮົາຈຳເປັນຕ້ອງເທດສະໜາຕໍ່ພວກເຂົາກ່ອນທີ່ຈະເທດສະໜາຕໍ່ຄົນໃນປະເທດອື່ນ. ຖ້າພາລະກິດຂອງພຣະເຈົ້າຖືກເຜີຍແຜ່ໃນອິດສະຣາເອນ, ນັ້ນຈະເປັນກຽດອັນຍິ່ງໃຫຍ່ສໍ່າໃດ! ພຣະເຈົ້າໄດ້ນຳຄວາມສະຫງ່າລາສີຈາກອິດສະຣາເອນມາສູ່ຕາເວັນອອກ ແລະ ພວກເຮົາຄວນນຳຄວາມສະຫງ່າລາສີນັ້ນກັບຄືນສູ່ອິດສະຣາເອນຈາກຕາເວັນອອກ ແລະ ໃຫ້ພວກເຂົາເຫັນວ່າພຣະເຈົ້າໄດ້ສະເດັດກັບມາແລ້ວ!” ນີ້ບໍ່ແມ່ນພຽງແຕ່ຄຳຂວັນບໍ? ສິ່ງນີ້ສອດຄ່ອງກັບຄວາມຈິງບໍ? ນີ້ຄືສິ່ງທີ່ຜູ້ທີ່ຂາດຄວາມເຂົ້າໃຈທາງວິນຍານຈະເວົ້າ. ແລ້ວຜູ້ນໍາປອມເຫຼົ່ານັ້ນທີ່ບໍ່ໄດ້ເຮັດວຽກງານຕົວຈິງເດ? ພວກເຂົາບໍ່ໃສ່ໃຈເລື່ອງເຫຼົ່ານີ້. ຄົນທີ່ເທດສະໜາພຣະກິດຕິຄຸນໄດ້ຖືກລົບກວນໂດຍບັນຫານີ້ມາເປັນເວລາດົນນານ, ຕົກຢູ່ໃນສະພາວະສອງຈິດສອງໃຈລະຫວ່າງການຍອມແພ້ ແລະ ການສືບຕໍ່ເທດສະໜາ, ບໍ່ແນ່ໃຈວ່າຈະປະຕິບັດແນວໃດ. ຜູ້ນໍາປອມບໍ່ໄດ້ສັງເກດເຫັນເລີຍວ່າສິ່ງນີ້ເປັນບັນຫາ. ເມື່ອເຫັນຄົນເຫຼົ່ານີ້ກັງວົນໃຈທີ່ບໍ່ມີເສັ້ນທາງ, ພວກເຂົາກໍເວົ້າວ່າ “ມີຫຍັງໃຫ້ກັງວົນ? ພວກເຮົາມີຄວາມຈິງ ແລະ ຄຳພະຍານຈາກປະສົບການ; ພຽງແຕ່ເທດສະໜາຕໍ່ພວກເຂົາ!” ມີບາງຄົນເວົ້າວ່າ “ເຈົ້າບໍ່ເຂົ້າໃຈ, ຄົນເຫຼົ່ານີ້ເທດສະໜາຍາກແທ້ໆ”. ເມື່ອມີບັນຫາສຳຄັນເກີດຂຶ້ນໃນວຽກງານທີ່ຕ້ອງການໃຫ້ຜູ້ນໍາແກ້ໄຂ, ຜູ້ນໍາກໍຍັງຄົງຮ້ອງແຕ່ຄຳຂວັນ ແລະ ເວົ້າຄຳເວົ້າທີ່ວ່າງເປົ່າ. ນີ້ແມ່ນພຶດຕິກຳທີ່ຄາດຫວັງຈາກຜູ້ນໍາບໍ? ເມື່ອຖືກຖາມວ່າຄວນເທດສະໜາຕໍ່ຜູ້ທີ່ອາດຈະໄດ້ຮັບພຣະກິດຕິຄຸນເຊັ່ນນັ້ນ ຫຼື ບໍ່, ພວກເຂົາກໍເວົ້າວ່າ “ທຸກຄົນຄວນໄດ້ຮັບການເທດສະໜາ ໂດຍສະເພາະຊາວອິດສະຣາເອນ, ພວກເຂົາຄວນໄດ້ຮັບການເທດສະໜາຢ່າງແນ່ນອນ”. ພວກເຈົ້າໄດ້ຍິນບັນຫາໃດໆໃນຄຳເວົ້າເຫຼົ່ານີ້ບໍ? ພວກເຂົາຮູ້ບໍວ່ານີ້ຄືການບ່ຽງເບນ, ເປັນຂໍ້ບົກຜ່ອງໃນວຽກງານພຣະກິດຕິຄຸນທີ່ພວກເຂົາຕ້ອງຈັດການ? ຄົນບໍ່ມີປະໂຫຍດເຫຼົ່ານີ້ບໍ່ຮູ້ ແລະ ຍັງຄົງເວົ້າຈາສູງສົ່ງ ແລະ ຮ້ອງຄຳຂວັນຢູ່, ພວກເຂົາເປັນຄົນໄຮ້ຄ່າທີ່ບໍ່ໄດ້ເລື່ອງແທ້ໆ! ແຕ່ພວກເຂົາກໍຍັງຄິດວ່າຕົນເອງສະຫຼາດຫຼັກແຫຼມ ແລະ ມີຄວາມສາມາດ ແລະ ສະຫຼາດ. ພວກເຂົາບໍ່ຮູ້ແມ່ນແຕ່ວ່າຂໍ້ບົກຜ່ອງ ແລະ ການບ່ຽງເບນທີ່ໃຫຍ່ຫຼວງເຊັ່ນນີ້ໄດ້ປາກົດຂຶ້ນໃນວຽກງານ; ພວກເຂົາຈະສາມາດເລີ່ມຕົ້ນແກ້ໄຂມັນໄດ້ບໍ? ນັ້ນຍິ່ງເປັນໄປບໍ່ໄດ້. ຜູ້ທີ່ເທດສະໜາພຣະກິດຕິຄຸນລ້ວນແລ້ວແຕ່ກັງວົນຫຼາຍ; ວຽກງານພຣະກິດຕິຄຸນໄດ້ຮັບຜົນກະທົບ, ຖືກຂັດຂວາງ ແລະ ບໍ່ສາມາດດຳເນີນໄປໂດຍບໍ່ສະດຸດໄດ້ ແລະ ໜ້າປະຫຼາດໃຈທີ່ຜູ້ນໍາປອມກໍບໍ່ຮູ້ຫຍັງເລີຍກ່ຽວກັບການບ່ຽງເບນທີ່ເກີດຂຶ້ນໃນວຽກງານ. ຄົນສ່ວນໃຫຍ່, ເມື່ອພົບພໍ້ບັນຫາ ຫຼື ການບ່ຽງເບນໃນວຽກງານ, ມັກຈະບໍ່ສົນໃຈ, ບໍ່ສັງເກດເຫັນ ແລະ ຍັງຄົງດື້ດ້ານຢືນຢັນໃນວິທີການທີ່ຜິດໂດຍບໍ່ລະມັດລະວັງຕໍ່ໄປ. ຖ້າຜູ້ນໍາ ແລະ ຜູ້ເຮັດວຽກບໍ່ເຂົ້າໃຈ ແລະ ກຳສະຖານະການໂດຍທັນທີ, ແລ້ວເມື່ອບັນຫາກາຍເປັນເລື່ອງຮ້າຍແຮງ ແລະ ສົ່ງຜົນກະທົບຕໍ່ຄວາມຄືບໜ້າຂອງວຽກງານ ແລະ ຄົນສ່ວນໃຫຍ່ສາມາດຄົ້ນພົບບັນຫາໄດ້, ຜູ້ນໍາ ແລະ ຜູ້ເຮັດວຽກກໍອຶ້ງໄປເລີຍ. ສິ່ງນີ້ເກີດຈາກການລະເລີຍຕໍ່ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ແລ້ວພວກເຂົາຈະຫຼີກລ່ຽງຜົນສະທ້ອນທີ່ຮ້າຍແຮງເຊັ່ນນັ້ນໄດ້ແນວໃດ? ຜູ້ນໍາ ແລະ ຜູ້ເຮັດວຽກຕ້ອງກວດກາວຽກງານເປັນປະຈຳ ແລະ ເຂົ້າໃຈສະຖານະປັດຈຸບັນ ແລະ ຄວາມຄືບໜ້າຂອງວຽກງານໂດຍທັນທີ. ຖ້າພົບວ່າປະສິດທິພາບຂອງວຽກງານບໍ່ສູງ, ພວກເຂົາກໍຕ້ອງເບິ່ງວ່າພາກສ່ວນໃດມີຂໍ້ບົກຜ່ອງ ແລະ ບັນຫາ ແລະ ໄຕ່ຕອງວ່າ: “ຕອນນີ້, ຄົນເຫຼົ່ານີ້ເບິ່ງຄືວ່າຫຍຸ້ງຢູ່ ແຕ່ເປັນຫຍັງຈຶ່ງບໍ່ມີປະສິດທິພາບທີ່ເຫັນໄດ້ຊັດເຈນ? ຄືກັບວຽກງານຂອງທີມພຣະກິດຕິຄຸນ; ມີຄົນເທດສະໜາພຣະກິດຕິຄຸນ ແລະ ເປັນພະຍານຫຼາຍຄົນທຸກມື້, ພ້ອມທັງມີບາງຄົນທີ່ຮ່ວມມືໃນວຽກງານນີ້, ແລ້ວເປັນຫຍັງຈຶ່ງບໍ່ໄດ້ຮັບຄົນຫຼາຍໃນແຕ່ລະເດືອນ? ພາກສ່ວນໃດມີບັນຫາ? ໃຜເປັນຜູ້ກໍ່ໃຫ້ເກີດບັນຫາ? ການບ່ຽງເບນນີ້ຖືກສ້າງຂຶ້ນມາແນວໃດ? ມັນເລີ່ມຕົ້ນເມື່ອໃດ? ຂ້ອຍຈຳເປັນຕ້ອງໄປແຕ່ລະກຸ່ມເພື່ອຊອກຮູ້ວ່າທຸກຄົນກຳລັງເຮັດຫຍັງຢູ່ຕອນນີ້, ຜູ້ທີ່ອາດຈະໄດ້ຮັບພຣະກິດຕິຄຸນໃນປັດຈຸບັນເປັນແນວໃດ ແລະ ທິດທາງຂອງການເທດສະໜາພຣະກິດຕິຄຸນຖືກຕ້ອງ ຫຼື ບໍ່; ຂ້ອຍຈຳເປັນຕ້ອງຊອກຮູ້ທັງໝົດນີ້”. ຜ່ານການປຶກສາຫາລື, ການໂອ້ລົມ ແລະ ການສົນທະນາ, ການບ່ຽງເບນ ແລະ ຂໍ້ບົກຜ່ອງໃນວຽກງານກໍຄ່ອຍໆປາກົດຂຶ້ນ. ເມື່ອຄົ້ນພົບບັນຫາແລ້ວ, ຈະປະໄວ້ບໍ່ໄດ້; ມັນຕ້ອງຖືກແກ້ໄຂ. ແລ້ວຜູ້ນໍາປະເພດໃດທີ່ສາມາດກວດພົບບັນຫາ, ການບ່ຽງເບນ ແລະ ຂໍ້ບົກຜ່ອງບາງຢ່າງທີ່ປາກົດຂຶ້ນໃນວຽກງານໄດ້? ຜູ້ນໍາເຫຼົ່ານີ້ຈຳເປັນຕ້ອງແບກຮັບພາລະ, ດຸໝັ່ນ ແລະ ມີສ່ວນຮ່ວມໃນທຸກລາຍລະອຽດຂອງວຽກງານສະເພາະ; ຕິດຕາມ, ເຂົ້າໃຈ ແລະ ກຳແໜ້ນທຸກພາກສ່ວນ; ກວດສອບໃຫ້ແນ່ໃຈວ່າທຸກຄົນກຳລັງເຮັດຫຍັງ, ຈຳນວນຄົນທີ່ເໝາະສົມສຳລັບການເຮັດໜ້າວຽກໃດ, ໃຜເປັນຜູ້ຮັບຜິດຊອບ, ຄວາມສາມາດຂອງຄົນເຫຼົ່ານີ້ເປັນແນວໃດ ແລະ ພວກເຂົາກຳລັງເຮັດວຽກຂອງຕົນໄດ້ດີ ຫຼື ບໍ່ ແລະ ປະສິດທິພາບຂອງພວກເຂົາເປັນແນວໃດ, ວຽກງານຄືບໜ້າໄປແນວໃດ ແລະ ອື່ນໆ. ທັງໝົດນີ້ຕ້ອງຖືກກວດສອບໃຫ້ຊັດເຈນ. ນອກຈາກນີ້, ພາກສ່ວນທີ່ສຳຄັນທີ່ສຸດຂອງວຽກງານພຣະກິດຕິຄຸນກໍຄື ຜູ້ເທດສະໜາພຣະກິດຕິຄຸນມີຄວາມຈິງ ຫຼື ບໍ່, ພວກເຂົາສາມາດໂອ້ລົມກ່ຽວກັບຄວາມຈິງແຫ່ງນິມິດໄດ້ຢ່າງຊັດເຈນເພື່ອແກ້ໄຂແນວຄິດ ແລະ ບັນຫາຂອງຜູ້ຄົນ ຫຼື ບໍ່, ພວກເຂົາສາມາດສະໜອງສິ່ງທີ່ຜູ້ທີ່ອາດຈະໄດ້ຮັບພຣະກິດຕິຄຸນຂາດເຂີນເພື່ອເຮັດໃຫ້ພວກເຂົາເຊື່ອໝັ້ນຢ່າງສົມບູນ ຫຼື ບໍ່ ແລະ ພວກເຂົາສາມາດນຳໃຊ້ວິທີການສົນທະນາໃນການໂອ້ລົມຄວາມຈິງຂອງພວກເຂົາ ເພື່ອໃຫ້ຜູ້ທີ່ອາດຈະໄດ້ຮັບພຣະກິດຕິຄຸນສາມາດໄດ້ຍິນສຽງຂອງພຣະເຈົ້າຫຼາຍຂຶ້ນ ຫຼື ບໍ່. ຕົວຢ່າງ: ຖ້າຜູ້ທີ່ອາດຈະໄດ້ຮັບພຣະກິດຕິຄຸນຢາກຮຽນຮູ້ກ່ຽວກັບຄວາມຈິງທີ່ກ່ຽວຂ້ອງກັບຄວາມໝາຍສຳຄັນຂອງການບັງເກີດເປັນມະນຸດຂອງພຣະເຈົ້າ ແຕ່ຜູ້ເທດສະໜາພຣະກິດຕິຄຸນຄົນໜຶ່ງພັດເວົ້າເຖິງແຕ່ຄວາມໝາຍສຳຄັນຂອງພາລະກິດຂອງພຣະເຈົ້າ ແລະ ກ່ຽວກັບວ່າແນວຄິດທາງສາສະໜາແມ່ນຫຍັງ, ນີ້ບໍ່ແມ່ນບັນຫາບໍ? ຖ້າຄົນຜູ້ໜຶ່ງພຽງແຕ່ຢາກຮຽນຮູ້ກ່ຽວກັບວ່າພວກເຂົາຈະສາມາດລອດພົ້ນໄດ້ແນວໃດ ແລະ ເນື້ອໃນຂອງພາລະກິດຄຸ້ມຄອງຂອງພຣະເຈົ້າເພື່ອຊ່ວຍມະນຸດຊາດໃຫ້ລອດພົ້ນແມ່ນຫຍັງ, ນີ້ບໍ່ແມ່ນເວລາທີ່ຈະໂອ້ລົມກ່ຽວກັບຄວາມຈິງແຫ່ງນິມິດທີ່ກ່ຽວຂ້ອງກັບພາລະກິດສາມຂັ້ນຕອນຂອງພຣະເຈົ້າບໍ? (ແມ່ນແລ້ວ). ແຕ່ຜູ້ເທດສະໜາພຣະກິດຕິຄຸນຄົນນີ້ພັດເວົ້າເຖິງແຕ່ການລົງໂທດ ແລະ ການພິພາກສາຂອງພຣະເຈົ້າ ແລະ ການເປີດເຜີຍຂອງພຣະອົງວ່າອຸປະນິໄສທີ່ເສື່ອມຊາມຂອງຜູ້ຄົນລວມມີຄວາມອວດດີ, ເລ່ຫຼ່ຽມ ແລະ ຄວາມຊົ່ວຮ້າຍ ແລະ ຫົວຂໍ້ອື່ນໆເຊັ່ນນັ້ນ. ກ່ອນທີ່ອີກຝ່າຍໜຶ່ງຈະຮັບເອົາພາລະກິດຂອງພຣະເຈົ້າ, ຜູ້ເທດສະໜາພຣະກິດຕິຄຸນກໍເລີ່ມເວົ້າກັບພວກເຂົາກ່ຽວກັບການລົງໂທດ ແລະ ການພິພາກສາ ໂດຍເປີດເຜີຍອຸປະນິໄສທີ່ເສື່ອມຊາມຂອງພວກເຂົາ. ຜົນກໍຄື ຄົນຜູ້ນັ້ນກໍຮູ້ສຶກລັງກຽດ, ບໍ່ໄດ້ຮັບສິ່ງທີ່ພວກເຂົາຕ້ອງການ ແລະ ບັນຫາຂອງພວກເຂົາທີ່ຕ້ອງການການແກ້ໄຂກໍຍັງຄົງບໍ່ໄດ້ຮັບການແກ້ໄຂ; ພວກເຂົາສູນເສຍຄວາມສົນໃຈ ແລະ ບໍ່ເຕັມໃຈທີ່ຈະສືບຕໍ່ກວດສອບ. ນີ້ບໍ່ແມ່ນບັນຫາກັບຜູ້ເທດສະໜາພຣະກິດຕິຄຸນບໍ? ຜູ້ເທດສະໜາພຣະກິດຕິຄຸນບໍ່ເຂົ້າໃຈຄວາມຈິງ ຫຼື ຂາດຄວາມເຂົ້າໃຈທາງວິນຍານ ແລະ ດັ່ງນັ້ນຈຶ່ງບໍ່ຮູ້ເລີຍວ່າອີກຝ່າຍໜຶ່ງຕ້ອງການຫຍັງ, ບໍ່ສາມາດເວົ້າໃຫ້ຖືກຈຸດ, ເວົ້າຈາໄຮ້ສາລະ ແລະ ບໍ່ໄດ້ແກ້ໄຂບັນຫາຂອງຜູ້ທີ່ອາດຈະໄດ້ຮັບພຣະກິດຕິຄຸນເລີຍ. ພວກເຂົາຈະສາມາດໄດ້ຮັບຄົນໂດຍການປະກາດພຣະກິດຕິຄຸນແບບນີ້ໄດ້ແນວໃດ?

ຜູ້ນໍາປອມບໍ່ສົນໃຈບັນຫາໃດໆທີ່ພວກເຂົາພົບພໍ້ໃນວຽກງານຂອງພວກເຂົາ. ບໍ່ວ່າຈະມີບັນຫາຫຍັງເກີດຂຶ້ນໃນວຽກງານພຣະກິດຕິຄຸນ ແລະ ບໍ່ວ່າຄົນຊົ່ວຈະລົບກວນ ແລະ ສົ່ງຜົນກະທົບຕໍ່ວຽກງານນີ້ແນວໃດ, ພວກເຂົາກໍບໍ່ໃສ່ໃຈເລື່ອງໃດເລີຍ ຄືກັບວ່າມັນບໍ່ກ່ຽວຂ້ອງກັບພວກເຂົາ. ຜູ້ນໍາປອມເຮັດວຽກແບບສັບສົນ; ບໍ່ວ່າບຸກຄົນໃດໜຶ່ງຈະມີຜົນງານ ຫຼື ປະຕິບັດຕາມຫຼັກການຄວາມຈິງໃນໜ້າທີ່ຂອງຕົນ ຫຼື ບໍ່, ພວກເຂົາກໍບໍ່ໄດ້ໃຫ້ການຊີ້ນໍາ ຫຼື ກວດສອບ, ປ່ອຍໃຫ້ຄົນກະທຳການຢ່າງເສລີບໍ່ວ່າຜົນຈະເປັນແນວໃດກໍຕາມ. ສິ່ງນີ້ເຮັດໃຫ້ການບ່ຽງເບນ ແລະ ຂໍ້ບົກຜ່ອງທີ່ປາກົດຂຶ້ນໃນວຽກງານພຣະກິດຕິຄຸນບໍ່ເຄີຍໄດ້ຮັບການແກ້ໄຂ ແລະ ຄົນຈຳນວນນັບບໍ່ຖ້ວນທີ່ສະແຫວງຫາທາງທີ່ແທ້ຈິງກໍໄດ້ສູນເສຍໄປ, ບໍ່ສາມາດຖືກນຳມາຢູ່ຕໍ່ໜ້າພຣະເຈົ້າໂດຍໄວເທົ່າທີ່ຈະໄວໄດ້. ຫຼັງຈາກທີ່ໄດ້ຮັບເອົາພາລະກິດຂອງພຣະເຈົ້າໃນຍຸກສຸດທ້າຍ, ບາງຄົນກໍເວົ້າວ່າ “ທີ່ຈິງແລ້ວ, ມີຄົນເທດສະໜາພຣະກິດຕິຄຸນໃຫ້ຂ້ອຍຟັງເມື່ອສາມປີກ່ອນ. ບໍ່ແມ່ນວ່າຂ້ອຍບໍ່ຢາກຮັບເອົາ ຫຼື ວ່າຂ້ອຍເຊື່ອໃນການໂຄສະນາຊວນເຊື່ອໃນທາງລົບ; ຄົນທີ່ເທດສະໜາໃຫ້ຂ້ອຍຟັງນັ້ນບໍ່ຮັບຜິດຊອບເລີຍ. ພວກເຂົາບໍ່ສາມາດຕອບຄຳຖາມທີ່ຂ້ອຍຖາມໄດ້ ແລະ ພວກເຂົາກໍໂອ້ລົມບໍ່ຊັດເຈນເມື່ອຂ້ອຍສະແຫວງຫາຄວາມຈິງ, ເວົ້າແຕ່ຄຳເວົ້າທີ່ໄຮ້ປະໂຫຍດ. ຜົນກໍຄື ສິ່ງດຽວທີ່ຂ້ອຍສາມາດເຮັດໄດ້ກໍຄືຈາກໄປດ້ວຍຄວາມຜິດຫວັງ”. ສາມປີຕໍ່ມາ, ຫຼັງຈາກທີ່ກວດສອບທາງອອນລາຍ ແລ້ວກໍສະແຫວງຫາ ແລະ ໂອ້ລົມກັບອ້າຍເອື້ອຍນ້ອງ, ຄົນເຫຼົ່ານີ້ກໍແກ້ໄຂແນວຄິດ ແລະ ຄວາມສັບສົນທັງໝົດໃນໃຈຂອງພວກເຂົາເທື່ອລະຢ່າງ, ຢືນຢັນຢ່າງສົມບູນວ່ານີ້ຄືການປາກົດ ແລະ ການເຮັດພາລະກິດຂອງພຣະເຈົ້າ ແລະ ການຮັບເອົາມັນ. ນີ້ຄືການທີ່ພວກເຂົາຮັບເອົາພາລະກິດຂອງພຣະເຈົ້າຜ່ານການສະແຫວງຫາ ແລະ ການກວດສອບຂອງຕົນເອງ. ຖ້າຄົນທີ່ເທດສະໜາພຣະກິດຕິຄຸນສາມາດໂອ້ລົມຄວາມຈິງໄດ້ຢ່າງຊັດເຈນ ແລະ ແກ້ໄຂແນວຄິດ ແລະ ຄໍາຖາມຂອງພວກເຂົາເມື່ອສາມປີກ່ອນ, ພວກເຂົາກໍຈະຮັບເອົາມັນໄວຂຶ້ນສາມປີ. ການເຕີບໃຫຍ່ທາງຊີວິດມີຄວາມຊັກຊ້າໄປຫຼາຍສໍ່າໃດໃນລະຫວ່າງສາມປີນີ້! ສິ່ງນີ້ຕ້ອງຖືວ່າເປັນການລະເລີຍຕໍ່ຄວາມຮັບຜິດຊອບໃນສ່ວນຂອງຜູ້ທີ່ເທດສະໜາພຣະກິດຕິຄຸນ ແລະ ກ່ຽວຂ້ອງໂດຍກົງກັບການທີ່ພວກເຂົາບໍ່ເຂົ້າໃຈຄວາມຈິງ. ຜູ້ເຮັດວຽກພຣະກິດຕິຄຸນບາງຄົນພຽງແຕ່ບໍ່ເອົາໃຈໃສ່ໃນການປະກອບຕົນເອງດ້ວຍຄວາມຈິງ, ສາມາດເວົ້າໄດ້ພຽງແຕ່ຫຼັກຄຳສອນບາງຢ່າງໂດຍບໍ່ສາມາດແກ້ໄຂແນວຄິດຂອງຜູ້ຄົນ ຫຼື ບັນຫາຕົວຈິງໄດ້. ຜົນກໍຄື ຫຼາຍຄົນບໍ່ໄດ້ຮັບເອົາພຣະກິດຕິຄຸນໃນເວລາທີ່ເໝາະສົມເມື່ອພວກເຂົາໄດ້ຍິນ, ເຮັດໃຫ້ການເຕີບໃຫຍ່ທາງຊີວິດຂອງພວກເຂົາຊັກຊ້າໄປຫຼາຍປີ. ຕ້ອງເວົ້າໄດ້ວ່າຜູ້ນໍາທີ່ຮັບຜິດຊອບວຽກງານພຣະກິດຕິຄຸນຕ້ອງຮັບຜິດຊອບຕໍ່ເລື່ອງນີ້ ເນື່ອງຈາກການຊີ້ນໍາທີ່ບໍ່ພຽງພໍ ແລະ ການກວດກາທີ່ບໍ່ພຽງພໍຂອງພວກເຂົາ. ຖ້າຜູ້ນໍາ ແລະ ຜູ້ເຮັດວຽກມີພາລະຢ່າງແທ້ຈິງ ແລະ ສາມາດທົນທຸກລຳບາກໄດ້ອີກໜ້ອຍໜຶ່ງ, ປະຕິບັດການໂອ້ລົມຄວາມຈິງໃຫ້ຫຼາຍຂຶ້ນ ແລະ ສະແດງຄວາມຈົງຮັກພັກດີອີກໜ້ອຍໜຶ່ງ, ໂອ້ລົມຢ່າງຊັດເຈນໃນທຸກດ້ານຂອງຄວາມຈິງ, ເພື່ອໃຫ້ຜູ້ເຮັດວຽກພຣະກິດຕິຄຸນເຫຼົ່ານັ້ນສາມາດໂອ້ລົມຄວາມຈິງເພື່ອແກ້ໄຂແນວຄິດ ແລະ ຄວາມສົງໄສຂອງຜູ້ຄົນ, ຜົນຂອງການປະກາດພຣະກິດຕິຄຸນກໍຈະດີຂຶ້ນເລື້ອຍໆ. ສິ່ງນີ້ຈະຊ່ວຍໃຫ້ຄົນທີ່ກຳລັງກວດສອບທາງທີ່ແທ້ຈິງສາມາດຮັບເອົາພາລະກິດຂອງພຣະເຈົ້າໄດ້ໄວຂຶ້ນ ແລະ ກັບຄືນມາຢູ່ຕໍ່ໜ້າພຣະເຈົ້າເພື່ອຮັບເອົາຄວາມລອດພົ້ນຂອງພຣະອົງໄດ້ໄວຂຶ້ນ. ວຽກງານຂອງຄຣິສຕະຈັກມີຄວາມຊັກຊ້າພຽງເພາະວ່າຜູ້ນໍາປອມລະເລີຍຕໍ່ຄວາມຮັບຜິດຊອບຂອງຕົນຢ່າງຮ້າຍແຮງ, ບໍ່ໄດ້ເຮັດວຽກງານຕົວຈິງ ຫຼື ຕິດຕາມ ແລະ ກວດກາວຽກງານ ແລະ ບໍ່ສາມາດໂອ້ລົມຄວາມຈິງເພື່ອແກ້ໄຂບັນຫາໄດ້. ແນ່ນອນວ່າ ມັນກໍເປັນເພາະວ່າຜູ້ນໍາປອມເຫຼົ່ານີ້ເພີດເພີນກັບຜົນປະໂຫຍດຈາກສະຖານະ, ບໍ່ໄດ້ສະແຫວງຫາຄວາມຈິງເລີຍ ແລະ ບໍ່ເຕັມໃຈທີ່ຈະຕິດຕາມ, ກວດກາ ຫຼື ຊີ້ນໍາວຽກງານການເຜີຍແຜ່ພຣະກິດຕິຄຸນ. ຜົນກໍຄືວຽກງານຄືບໜ້າຊ້າ ແລະ ການບ່ຽງເບນ, ຄວາມໄຮ້ສາລະ ແລະ ການກະທຳຜິດແບບບໍ່ລະມັດລະວັງທີ່ມະນຸດສ້າງຂຶ້ນຫຼາຍຢ່າງກໍບໍ່ໄດ້ຖືກເຮັດໃຫ້ຖືກຕ້ອງ ຫຼື ຮັບການແກ້ໄຂໂດຍທັນທີ, ເຊິ່ງສົ່ງຜົນກະທົບຢ່າງຮ້າຍແຮງຕໍ່ປະສິດທິຜົນຂອງການເຜີຍແຜ່ພຣະກິດຕິຄຸນ. ຈົນກວ່າບັນຫາເຫຼົ່ານີ້ຈະຖືກຄົ້ນພົບໂດຍເບື້ອງເທິງ ແລະ ຜູ້ນໍາ ແລະ ຜູ້ເຮັດວຽກຖືກບອກວ່າພວກເຂົາຕ້ອງແກ້ໄຂບັນຫາເຫຼົ່ານີ້, ບັນຫາເຫຼົ່ານີ້ຈຶ່ງຈະຖືກແກ້ໄຂ. ໂດຍທີ່ຄືກັບຄົນຕາບອດ, ຜູ້ນໍາປອມເຫຼົ່ານີ້ບໍ່ສາມາດຄົ້ນພົບບັນຫາໃດໆໄດ້ ແລະ ບໍ່ມີຫຼັກການໃດໆໃນວິທີທີ່ພວກເຂົາເຮັດສິ່ງຕ່າງໆ ແຕ່ພວກເຂົາກໍບໍ່ສາມາດຮັບຮູ້ຄວາມຜິດພາດຂອງຕົນເອງໄດ້ ແລະ ຈະຍອມຮັບຄວາມຜິດພາດຂອງຕົນກໍຕໍ່ເມື່ອພວກເຂົາຖືກລິຮານໂດຍເບື້ອງເທິງ. ແລ້ວໃຜຈະສາມາດຮັບຜິດຊອບຕໍ່ຄວາມເສຍຫາຍທີ່ເກີດຈາກຜູ້ນໍາປອມເຫຼົ່ານີ້ໄດ້? ແມ່ນແຕ່ການປົດພວກເຂົາອອກຈາກຕຳແໜ່ງ, ຄວາມເສຍຫາຍທີ່ພວກເຂົາກໍ່ຂຶ້ນຈະສາມາດຊົດເຊີຍໄດ້ແນວໃດ? ດັ່ງນັ້ນ, ເມື່ອຄົ້ນພົບວ່າມີຜູ້ນໍາປອມທີ່ບໍ່ສາມາດເຮັດວຽກງານຕົວຈິງໃດໆໄດ້, ພວກເຂົາກໍຄວນຖືກປົດອອກໂດຍທັນທີ. ໃນຄຣິສຕະຈັກບາງແຫ່ງ, ວຽກງານພຣະກິດຕິຄຸນຄືບໜ້າຊ້າເປັນພິເສດ ແລະ ນີ້ກໍເປັນພຽງຍ້ອນຜູ້ນໍາປອມບໍ່ໄດ້ເຮັດວຽກງານຕົວຈິງ ພ້ອມທັງມີກໍລະນີການລະເລີຍ ແລະ ການເຮັດຜິດພາດໃນສ່ວນຂອງພວກເຂົາຫຼາຍເກີນໄປ.

ໃນວຽກງານຕ່າງໆທຸກຢ່າງທີ່ຜູ້ນໍາປອມເຮັດ, ທີ່ຈິງແລ້ວມີບັນຫາ, ການບ່ຽງເບນ ແລະ ຂໍ້ບົກຜ່ອງຈຳນວນຫຼາຍທີ່ພວກເຂົາຈຳເປັນຕ້ອງແກ້ໄຂ, ແກ້ໄຂໃຫ້ຖືກຕ້ອງ ແລະ ປັບປຸງ. ແນວໃດກໍຕາມ, ເພາະວ່າຜູ້ນໍາປອມເຫຼົ່ານີ້ຂາດຄວາມຮູ້ສຶກໃນການແບກຮັບພາລະ, ເພີດເພີນແຕ່ກັບຜົນປະໂຫຍດຈາກສະຖານະຂອງຕົນໂດຍບໍ່ໄດ້ເຮັດວຽກງານຕົວຈິງໃດໆ, ໃນທີ່ສຸດພວກເຂົາກໍເຮັດໃຫ້ວຽກງານສັບສົນວຸ້ນວາຍ. ໃນຄຣິສຕະຈັກບາງແຫ່ງ, ຜູ້ຄົນບໍ່ສາມັກຄີກັນ, ທຸກຄົນຕ່າງກໍສົງໄສ, ລະວັງຕົວ ແລະ ທຳລາຍເຊິ່ງກັນ ແລະ ກັນ ໃນຂະນະດຽວກັນກໍຢ້ານວ່າຈະຖືກກຳຈັດອອກໂດຍເຮືອນຂອງພຣະເຈົ້າ. ເມື່ອປະເຊີນກັບສະຖານະການເຫຼົ່ານີ້, ຜູ້ນໍາປອມກໍບໍ່ໄດ້ເຄື່ອນໄຫວເພື່ອແກ້ໄຂບັນຫາ, ບໍ່ໄດ້ເຮັດວຽກງານຕົວຈິງ ແລະ ສະເພາະເຈາະຈົງໃດໆ. ວຽກງານຄຣິສຕະຈັກຢຸດສະງັກ ແຕ່ຜູ້ນໍາປອມກໍບໍ່ໄດ້ເສຍໃຈກັບເລື່ອງນີ້ເລີຍ ໂດຍທີ່ຍັງຄົງເຊື່ອວ່າຕົນເອງໄດ້ເຮັດວຽກງານຫຼາຍຢ່າງ ແລະ ບໍ່ໄດ້ເຮັດໃຫ້ວຽກງານຂອງຄຣິສຕະຈັກຊັກຊ້າ. ຜູ້ນໍາປອມເຊັ່ນນີ້ໂດຍພື້ນຖານແລ້ວບໍ່ສາມາດປະຕິບັດວຽກງານການສະໜອງຊີວິດໄດ້ ແລະ ບໍ່ສາມາດແກ້ໄຂບັນຫາຕົວຈິງຕາມຄວາມຈິງໄດ້. ພວກເຂົາພຽງແຕ່ປະຕິບັດວຽກງານບໍລິຫານທົ່ວໄປບາງຢ່າງທີ່ຖືກມອບໝາຍ ແລະ ທີ່ລະບຸໂດຍສະເພາະຈາກເບື້ອງເທິງ ຄືກັບວ່າວຽກງານຂອງພວກເຂົາຖືກເຮັດເພື່ອເບື້ອງເທິງເທົ່ານັ້ນ. ເມື່ອເວົ້າເຖິງວຽກງານພື້ນຖານຂອງຄຣິສຕະຈັກທີ່ເບື້ອງເທິງໄດ້ເຮັດເປັນຂໍ້ກຳນົດສະເໝີມາ, ເຊັ່ນ: ວຽກງານການສະໜອງຊີວິດ ແລະ ວຽກງານການບົ່ມເພາະຄົນ ຫຼື ໜ້າວຽກພິເສດບາງຢ່າງທີ່ຊີ້ນໍາໂດຍເບື້ອງເທິງ, ພວກເຂົາກໍບໍ່ຮູ້ວິທີເຮັດ ແລະ ເຮັດບໍ່ໄດ້. ພວກເຂົາພຽງແຕ່ມອບໝາຍໜ້າວຽກເຫຼົ່ານີ້ໃຫ້ຄົນອື່ນ ແລ້ວກໍຖືວ່າວຽກຂອງຕົນສຳເລັດແລ້ວ. ພວກເຂົາເຮັດຕາມທີ່ເບື້ອງເທິງສັ່ງທຸກຢ່າງ ແລະ ຈະເຄື່ອນໄຫວໜ້ອຍໜຶ່ງກໍຕໍ່ເມື່ອຖືກຊຸກຍູ້; ຖ້າບໍ່ດັ່ງນັ້ນ, ພວກເຂົາກໍບໍ່ເຄື່ອນໄຫວ ແລະ ເຮັດແບບພໍແລ້ວມືແລ້ວຕີນ. ຜູ້ຄົນເຫຼົ່ານີ້ຄືຜູ້ນໍາປອມ. ຜູ້ນໍາປອມແມ່ນຫຍັງ? ສະຫຼຸບສັ້ນໆກໍຄື ຄົນທີ່ບໍ່ໄດ້ເຮັດວຽກງານຕົວຈິງ, ຜູ້ທີ່ບໍ່ໄດ້ເຮັດໜ້າທີ່ຂອງຕົນໃນຖານະຜູ້ນໍາ ທີ່ສະແດງການລະເລີຍຕໍ່ຄວາມຮັບຜິດຊອບຢ່າງຮ້າຍແຮງໃນວຽກງານທີ່ສຳຄັນ ແລະ ພື້ນຖານ ແລະ ບໍ່ໄດ້ດຳເນີນການໃດໆ. ນີ້ຄືຜູ້ນໍາປອມ. ຜູ້ນໍາປອມພຽງແຕ່ເຮັດໃຫ້ຕົນເອງຫຍຸ້ງຢູ່ກັບວຽກງານບໍລິຫານທົ່ວໄປທາງຜິວເຜີນ ໂດຍເຂົ້າໃຈຜິດວ່ານີ້ຄືການເຮັດວຽກງານຕົວຈິງ ແລະ ທີ່ຈິງແລ້ວ, ເມື່ອເວົ້າເຖິງໜ້າທີ່ຂອງຕົນໃນຖານະຜູ້ນໍາ ແລະ ວຽກງານທີ່ສຳຄັນທີ່ມອບໝາຍໃຫ້ພວກເຂົາໂດຍເຮືອນຂອງພຣະເຈົ້າ, ພວກເຂົາກໍບໍ່ໄດ້ເຮັດວຽກງານໃດໆດີເລີຍ. ນອກຈາກນີ້, ບັນຫາກໍມັກຈະເກີດຂຶ້ນພາຍໃນວຽກງານຕ່າງໆຂອງຄຣິສຕະຈັກທີ່ຕ້ອງການການແກ້ໄຂຈາກຜູ້ນໍາ ແຕ່ພວກເຂົາກໍບໍ່ສາມາດແກ້ໄຂໄດ້ ໂດຍມັກຈະມີທ່າທີຫຼີກລ່ຽງ ແລະ ອ້າຍເອື້ອຍນ້ອງກໍບໍ່ສາມາດຊອກຫາພວກເຂົາໄດ້ເມື່ອພວກເຂົາຕ້ອງການແກ້ໄຂບັນຫາ. ຖ້າພວກເຂົາສາມາດຊອກຫາຜູ້ນໍາໄດ້, ຜູ້ນໍາກໍຈະຫຼີກລ່ຽງພວກເຂົາດ້ວຍຂໍ້ອ້າງວ່າຫຍຸ້ງກັບວຽກຫຼາຍ ແລະ ຂໍໃຫ້ອ້າຍເອື້ອຍນ້ອງອ່ານພຣະທຳຂອງພຣະເຈົ້າດ້ວຍຕົນເອງ ແລະ ສະແຫວງຫາຄວາມຈິງເພື່ອແກ້ໄຂບັນຫາຂອງຕົນເອງ ໂດຍມີທ່າທີແບບປັດຄວາມຮັບຜິດຊອບ. ໃນທີ່ສຸດ ສິ່ງນີ້ກໍນໍາໄປສູ່ການສະສົມບັນຫາທີ່ບໍ່ໄດ້ຮັບການແກ້ໄຂຫຼາຍເກີນໄປ, ເຮັດໃຫ້ຄວາມຄືບໜ້າໃນວຽກງານທຸກຢ່າງຢຸດສະງັກ ແລະ ເຮັດໃຫ້ວຽກງານຂອງຄຣິສຕະຈັກຢຸດສະງັກ. ນີ້ຄືຜົນສະທ້ອນຂອງການທີ່ຜູ້ນໍາປອມບໍ່ໄດ້ເຮັດວຽກງານຕົວຈິງ. ຜູ້ນໍາປອມບໍ່ເຄີຍຈິງຈັງ ຫຼື ດຸໝັ່ນກ່ຽວກັບຄວາມຮັບຜິດຊອບຫຼັກຂອງຕົນ ແລະ ບໍ່ໄດ້ສະແຫວງຫາຄວາມຈິງເພື່ອແກ້ໄຂບັນຫາຕ່າງໆ. ນີ້ໝາຍຄວາມວ່າຜູ້ນໍາປອມຖືກກຳນົດແລ້ວວ່າບໍ່ສາມາດເຮັດວຽກງານຕົວຈິງ ແລະ ແກ້ໄຂບັນຫາໃດໆໄດ້. ສິ່ງທີ່ຜູ້ນໍາປອມເກັ່ງກໍຄືການເທດສະໜາຄຳເວົ້າ ແລະ ຫຼັກຄຳສອນ, ຮ້ອງຄຳຂວັນ ແລະ ຕັກເຕືອນຄົນອື່ນ, ເອົາໃຈໃສ່ພຽງແຕ່ການເຮັດໃຫ້ຕົນເອງຫຍຸ້ງຢູ່ກັບວຽກງານບໍລິຫານທົ່ວໄປ. ສ່ວນວຽກງານພື້ນຖານຂອງຄຣິສຕະຈັກທີ່ເຮືອນຂອງພຣະເຈົ້າມອບໝາຍໃຫ້ພວກເຂົາ, ເຊັ່ນ: ການສະໜອງຊີວິດ ແລະ ການໂອ້ລົມຄວາມຈິງເພື່ອແກ້ໄຂບັນຫາ, ພວກເຂົາກໍບໍ່ຮູ້ວິທີເຮັດ, ບໍ່ໄດ້ຝຶກຝົນເພື່ອຮຽນຮູ້ ແລະ ບໍ່ສາມາດແກ້ໄຂບັນຫາຕົວຈິງໃດໆໄດ້. ຜູ້ຄົນເຫຼົ່ານີ້ຄືຜູ້ນໍາປອມ.

ເມື່ອຖືກຂໍໃຫ້ຊີ້ນໍາວຽກງານທີ່ກ່ຽວກັບຂໍ້ຄວາມ ເຊັ່ນ: ການຂຽນບົດ, ການຂຽນບົດຄວາມຄຳພະຍານຈາກປະສົບການ ແລະ ໜ້າວຽກສະເພາະອື່ນໆ, ຜູ້ນໍາປອມບາງຄົນກໍຄິດວ່າເນື່ອງຈາກມັນເປັນພຽງການຊີ້ນໍາ, ພວກເຂົາຈຶ່ງບໍ່ຈຳເປັນຕ້ອງເຮັດວຽກງານທີ່ເປັນຮູບປະທຳໃດໆ, ສະນັ້ນ ພວກເຂົາຈຶ່ງພຽງແຕ່ຍ່າງໄປມາ. ພວກເຂົາເວົ້າວ່າ “ຈັນ, ບົດຄວາມຂອງເຈົ້າເປັນແນວໃດແລ້ວ?” “ໃກ້ຈະສຳເລັດແລ້ວ”. “ລີ, ເຈົ້າມີຄວາມຫຍຸ້ງຍາກໃນການຂຽນບົດນັ້ນບໍ?” “ມີ, ເຈົ້າຊ່ວຍຂ້ອຍແກ້ໄຂໄດ້ບໍ?” “ພວກເຈົ້າຈົ່ງປຶກສາຫາລືກັນເອງ. ຈົ່ງອະທິຖານໃຫ້ຫຼາຍຂຶ້ນ”. ບໍ່ພຽງແຕ່ຜູ້ນໍາປອມເຫຼົ່ານີ້ບໍ່ໄດ້ຊີ້ນໍາ ແລະ ຊ່ວຍເຫຼືອອ້າຍເອື້ອຍນ້ອງ, ພວກເຂົາຍັງບໍ່ໄດ້ເອົາໃຈໃສ່ໃນການປະຕິບັດໜ້າທີ່ຂອງຕົນເອງໃຫ້ດີ, ເລາະໄປມາຢູ່ສະເໝີ ແລະ ດຳລົງຊີວິດຢ່າງຜ່ອນຄາຍ ແລະ ສະດວກສະບາຍ. ຕາມຜິວເຜີນແລ້ວ, ເບິ່ງຄືວ່າພວກເຂົາກຳລັງກວດກາວຽກງານ ແຕ່ທີ່ຈິງແລ້ວພວກເຂົາບໍ່ໄດ້ແກ້ໄຂບັນຫາໃດໆ. ພວກເຂົາເປັນພຽງຜູ້ທີ່ເຮັດວຽກໜ້າດຽວເທົ່ານັ້ນ! ເຈົ້າໜ້າທີ່ທີ່ມີຄວາມສາມາດເຫຼົ່ານັ້ນໃນບາງປະເທດໃນໂລກທີ່ບໍ່ເຊື່ອ ກໍເປັນມະນຸດທີ່ເສື່ອມຊາມຄືກັນແຕ່ພວກເຂົາກໍຍັງເໜືອກວ່າຜູ້ນໍາປອມເຫຼົ່ານີ້ຫຼາຍ ທີ່ຂາດຄວາມຮູ້ສຶກຮັບຜິດຊອບທີ່ເຈົ້າໜ້າທີ່ເຫຼົ່ານີ້ມີ. ຕົວຢ່າງ: ຫຼັງຈາກການລະບາດຂອງພະຍາດ, ປະເທດຕ່າງໆທົ່ວໂລກກໍເລີ່ມປະຕິບັດມາດຕະການປ້ອງກັນ. ໃນທີ່ສຸດ, ປະເທດສ່ວນໃຫຍ່ເຫຼົ່ານີ້ກໍເຫັນດີວ່າຄວາມພະຍາຍາມໃນການປ້ອງກັນຂອງໄຕ້ຫວັນມີປະສິດທິພາບ ເຊິ່ງຊີ້ໃຫ້ເຫັນວ່າເຈົ້າໜ້າທີ່ລັດຖະບານໄຕ້ຫວັນໄດ້ປະຕິບັດໜ້າທີ່ຕອບໂຕ້ຕໍ່ພະຍາດລະບາດຂອງຕົນດ້ວຍມາດຕະຖານສູງສຸດ ແລະ ດ້ວຍລາຍລະອຽດທີ່ສຸດ. ສຳລັບປະເທດທາງໂລກ, ສຳລັບເຈົ້າໜ້າທີ່ ແລະ ນັກການເມືອງໃນທ່າມກາງມະນຸດຊາດທີ່ເສື່ອມຊາມ, ການປະຕິບັດໜ້າວຽກດ້ວຍມາດຕະຖານສູງສຸດ ແລະ ຢ່າງລະອຽດແມ່ນໜ້າຊົມເຊີຍຢ່າງແທ້ຈິງ. ເຈົ້າໜ້າທີ່ເອີຣົບຫຼາຍຄົນເຕັມໃຈທີ່ຈະໄປຢ້ຽມຢາມ ແລະ ຮຽນຮູ້ຈາກໄຕ້ຫວັນ; ຈາກທັດສະນະນີ້ ເຈົ້າໜ້າທີ່ລັດຖະບານຂອງໄຕ້ຫວັນກໍເໜືອກວ່າເຈົ້າໜ້າທີ່ຂອງປະເທດອື່ນໆຫຼາຍ. ພຽງເພາະວ່າເຈົ້າໜ້າທີ່ສ່ວນໃຫຍ່ຂອງພວກເຂົາມີຄວາມສາມາດໃນການເຮັດວຽກງານທີ່ເປັນຮູບປະທຳ ແລະ ສາມາດເອົາໃຈໃສ່ໃນການເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ, ມັນກໍພິສູດໃຫ້ເຫັນວ່າເຈົ້າໜ້າທີ່ເຫຼົ່ານີ້ໄດ້ມາດຕະຖານ. ຜູ້ນໍາ ແລະ ຜູ້ເຮັດວຽກບາງຄົນໃນຄຣິສຕະຈັກກໍເຮັດແບບພໍແລ້ວມືແລ້ວຕີນຢູ່ສະເໝີເມື່ອປະຕິບັດໜ້າທີ່ຂອງຕົນ ແລະ ບໍ່ວ່າພວກເຂົາຈະຖືກລິຮານແນວໃດ, ມັນກໍບໍ່ມີປະສິດທິຜົນ. ເຮົາເຫັນວ່າລັກສະນະຂອງຜູ້ນໍາ ແລະ ຜູ້ເຮັດວຽກເຫຼົ່ານີ້ບໍ່ໄດ້ທຽບເທົ່າກັບເຈົ້າໜ້າທີ່ຈາກໂລກທີ່ບໍ່ເຊື່ອທີ່ສາມາດເຮັດວຽກງານຕົວຈິງໄດ້. ພວກເຂົາສ່ວນໃຫຍ່ອ້າງວ່າເຊື່ອໃນພຣະເຈົ້າ ແລະ ສະແຫວງຫາຄວາມຈິງ ແຕ່ທີ່ຈິງແລ້ວ, ພວກເຂົາບໍ່ເຕັມໃຈທີ່ຈະຈ່າຍລາຄາ. ມີຄວາມຈິງຫຼາຍຢ່າງທີ່ຖືກສະໜອງໃຫ້ພວກເຂົາ ແຕ່ທັດສະນະຄະຕິຂອງພວກເຂົາຕໍ່ການປະຕິບັດໜ້າທີ່ກໍເປັນເຊັ່ນນັ້ນ. ຜົນກໍຄື ພວກເຂົາທັງໝົດກາຍເປັນຜູ້ນໍາປອມ ທີ່ຕໍ່າກວ່າຫຼາຍເມື່ອທຽບກັບເຈົ້າໜ້າທີ່ລັດຖະບານທີ່ດີເລີດ! ທີ່ຈິງແລ້ວ ສິ່ງທີ່ເຮົາຮຽກຮ້ອງຈາກຜູ້ຄົນນັ້ນບໍ່ໄດ້ສູງ; ເຮົາບໍ່ໄດ້ຮຽກຮ້ອງໃຫ້ຜູ້ຄົນເຂົ້າໃຈຄວາມຈິງຫຼາຍເກີນໄປ ຫຼື ມີຄວາມສາມາດສູງເກີນໄປ. ມາດຕະຖານຂັ້ນຕໍ່າສຸດຄືການກະທຳດ້ວຍຄວາມສຳນຶກ ແລະ ເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ. ຖ້າບໍ່ມີຫຍັງອີກ, ຢ່າງໜ້ອຍທີ່ສຸດ, ເຈົ້າກໍຄວນເຮັດວຽກໃຫ້ສົມກັບອາຫານສາມຄາບ ແລະ ການຝາກຝັງທີ່ພຣະເຈົ້າໄດ້ມອບໃຫ້ເຈົ້າ; ນັ້ນກໍພຽງພໍແລ້ວ. ແຕ່ພາລະກິດຂອງພຣະເຈົ້າໄດ້ຖືກດໍາເນີນຈົນເຖິງປັດຈຸບັນນີ້ ແລະ ມີຄົນຈຳນວນຫຼາຍທີ່ສາມາດກະທຳດ້ວຍຄວາມສຳນຶກໄດ້ບໍ? ເຮົາເຫັນວ່າເຈົ້າໜ້າທີ່ບາງຄົນໃນປະເທດປະຊາທິປະໄຕເວົ້າ ແລະ ກະທຳດ້ວຍຄວາມຈິງໃຈ. ພວກເຂົາບໍ່ໄດ້ເວົ້າເກີນຈິງ ຫຼື ເວົ້າທິດສະດີທີ່ສູງສົ່ງ, ຄຳເວົ້າຂອງພວກເຂົາເຂັ້ມງວດ ແລະ ຈິງໃຈເປັນພິເສດ ແລະ ພວກເຂົາສາມາດຈັດການກັບເລື່ອງຈິງຫຼາຍຢ່າງໄດ້. ວຽກງານຂອງພວກເຂົາດີຫຼາຍແທ້ໆ ເຊິ່ງສະທ້ອນໃຫ້ເຫັນເຖິງຄວາມຊື່ສັດ ແລະ ຄວາມເປັນມະນຸດຂອງພວກເຂົາຢ່າງແທ້ຈິງ. ເມື່ອເບິ່ງຜູ້ນໍາ ແລະ ຜູ້ເຮັດວຽກສ່ວນໃຫຍ່ໃນຄຣິສຕະຈັກຕອນນີ້, ໃນວຽກງານຂອງພວກເຂົາ, ພວກເຂົາເຮັດແບບພໍເປັນພິທີ ແລະ ເຮັດແບບພໍແລ້ວມືແລ້ວຕີນ, ພວກເຂົາບໍ່ໄດ້ບັນລຸຜົນທີ່ດີຫຼາຍ ແລະ ພວກເຂົາບໍ່ໄດ້ເຮັດໜ້າທີ່ຮັບຜິດຊອບຂອງຕົນໃຫ້ສຳເລັດຢ່າງສົມບູນ. ຫຼັງຈາກທີ່ກາຍເປັນຜູ້ນໍາ, ພວກເຂົາກໍກາຍເປັນເຈົ້າໜ້າທີ່ທາງສາສະໜາ, ພວກເຂົາວາງອຳນາດ ແລະ ອອກຄຳສັ່ງ ແລະ ກາຍເປັນຜູ້ທີ່ເຮັດວຽກໜ້າດຽວ. ພວກເຂົາພຽງແຕ່ເອົາໃຈໃສ່ໃນການເພີດເພີນກັບຜົນປະໂຫຍດຈາກສະຖານະຂອງຕົນ ແລະ ພວກເຂົາມັກໃຫ້ທຸກຄົນຕິດຕາມ ແລະ ໝູນອ້ອມພວກເຂົາ. ພວກເຂົາບໍ່ຄ່ອຍລົງເລິກໃນລະດັບຮາກຖານຂອງຄຣິສຕະຈັກເພື່ອແກ້ໄຂບັນຫາຕົວຈິງ. ໃນໃຈຂອງພວກເຂົາ, ພວກເຂົາກຳລັງເຄື່ອນຫ່າງໄກຈາກພຣະເຈົ້າອອກໄປເລື້ອຍໆ. ຜູ້ນໍາປອມ ແລະ ຜູ້ເຮັດວຽກປອມປະເພດນີ້ເກີນກວ່າຈະແກ້ໄຂໄດ້ແລ້ວ! ເຮົາໄດ້ໂອ້ລົມຄວາມຈິງຢ່າງພາກພຽນ ແຕ່ຜູ້ນໍາ ແລະ ຜູ້ເຮັດວຽກເຫຼົ່ານີ້ກໍບໍ່ຮັບເອົາ, ພວກເຂົາດື້ດ້ານຍຶດໝັ້ນໃນແນວຄິດທີ່ຜິດພາດຂອງຕົນ ແລະ ພວກເຂົາບໍ່ຫວັ່ນໄຫວ. ທັດສະນະຄະຕິຂອງພວກເຂົາຕໍ່ໜ້າທີ່ຂອງຕົນກໍເປັນແບບພໍແລ້ວມືແລ້ວຕີນຢູ່ສະເໝີ ແລະ ພວກເຂົາບໍ່ມີເຈດຕະນາທີ່ຈະກັບໃຈແມ່ນແຕ່ໜ້ອຍດຽວ. ເຮົາເຫັນວ່າຄົນເຫຼົ່ານີ້ບໍ່ມີຄວາມສຳນຶກ, ບໍ່ມີເຫດຜົນ, ບໍ່ແມ່ນມະນຸດເລີຍ! ຈາກນັ້ນ ເຮົາກໍໄຕ່ຕອງວ່າ: ຍັງຈຳເປັນຢູ່ບໍທີ່ຈະໂອ້ລົມຄວາມຈິງເຫຼົ່ານີ້ຊໍ້າແລ້ວຊໍ້າອີກກັບຄົນປະເພດນີ້? ເຮົາຈຳເປັນຕ້ອງເຮັດໃຫ້ການໂອ້ລົມລະອຽດເຈາະຈົງບໍ? ເຮົາຈຳເປັນຕ້ອງທົນທຸກລຳບາກນີ້ບໍ? ຄຳເວົ້າເຫຼົ່ານີ້ຊໍ້າຊ້ອນບໍ? ຫຼັງຈາກທີ່ຄິດໄຕ່ຕອງແລ້ວ, ເຮົາກໍຕັດສິນໃຈວ່າເຮົາຍັງຕ້ອງເວົ້າ ເພາະເຖິງແມ່ນວ່າຄຳເວົ້າເຫຼົ່ານີ້ຈະບໍ່ມີຜົນຕໍ່ຄົນທີ່ປາສະຈາກຄວາມສຳນຶກ ຫຼື ເຫດຜົນແມ່ນແຕ່ໜ້ອຍດຽວ, ພວກມັນກໍເປັນປະໂຫຍດສຳລັບຄົນທີ່ສາມາດຮັບເອົາຄວາມຈິງ ແລະ ເຮັດໜ້າທີ່ຂອງຕົນຢ່າງຈິງໃຈໄດ້ ເຖິງແມ່ນວ່າຈະມີຄວາມສາມາດຕໍ່າກວ່າໜ້ອຍໜຶ່ງ. ຜູ້ນໍາປອມບໍ່ໄດ້ເຮັດວຽກງານຕົວຈິງ ແລະ ບໍ່ໄດ້ເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ ແຕ່ຄົນທີ່ສະແຫວງຫາຄວາມຈິງຈະໄດ້ຮຽນຮູ້ບົດຮຽນ, ໄດ້ຮັບການດົນໃຈ ແລະ ຊອກຫາເສັ້ນທາງທີ່ຈະປະຕິບັດຈາກພຣະທໍາ ແລະ ເລື່ອງເຫຼົ່ານີ້. ທາງເຂົ້າຊີວິດບໍ່ແມ່ນເລື່ອງງ່າຍ; ຖ້າບໍ່ມີຄົນສະໜັບສະໜູນ ແລະ ສະໜອງ, ຖ້າບໍ່ໄດ້ແຍກຍ່ອຍ ແລະ ຊີ້ແຈງທຸກດ້ານຂອງຄວາມຈິງ, ຜູ້ຄົນກໍຈະອ່ອນແອຫຼາຍ, ມັກຈະຕົກຢູ່ໃນສະພາວະທີ່ຊ່ວຍຕົນເອງບໍ່ໄດ້ ແລະ ສັບສົນ, ສະພາວະທີ່ຄິດລົບ ແລະ ບໍ່ກະຕືລືລົ້ນ. ສະນັ້ນ, ຫຼາຍຄັ້ງ, ເມື່ອເຮົາເຫັນຜູ້ນໍາປອມເຫຼົ່ານີ້, ເຮົາກໍໝົດກຳລັງໃຈທີ່ຈະໂອ້ລົມກັບພວກເຂົາ. ແນວໃດກໍຕາມ, ເມື່ອເຮົາຄິດເຖິງຄວາມທຸກລຳບາກທີ່ທົນທຸກ ແລະ ລາຄາທີ່ຈ່າຍໂດຍຄົນທີ່ເຊື່ອໃນພຣະເຈົ້າຢ່າງຈິງໃຈ ແລະ ຄົນທີ່ເຮັດໜ້າທີ່ຂອງຕົນຢ່າງຈົງຮັກພັກດີ, ເຮົາກໍປ່ຽນໃຈ. ມັນບໍ່ແມ່ນຍ້ອນເຫດຜົນອື່ນໃດເລີຍນອກຈາກນີ້: ເຖິງແມ່ນວ່າຈະມີຄົນ 30 ຫາ 50 ຄົນ ຫຼື ຢ່າງໜ້ອຍທີ່ສຸດ 8 ຫຼື 10 ຄົນທີ່ສາມາດສະຫຼະຕົນເອງຢ່າງຈິງໃຈ ແລະ ຈົງຮັກພັກດີໃນການເຮັດໜ້າທີ່ຂອງຕົນ ແລະ ເຕັມໃຈທີ່ຈະຮັບຟັງ ແລະ ຍອມອ່ອນນ້ອມ, ການກ່າວພຣະທໍາເຫຼົ່ານີ້ກໍຄຸ້ມຄ່າແລ້ວ. ເຮົາຈະບໍ່ມີແຮງຈູງໃຈໃນຕົວເຮົາທີ່ຈະເວົ້າ ແລະ ໂອ້ລົມກັບຄົນທີ່ບໍ່ມີຄວາມສຳນຶກ ແລະ ເຫດຜົນ; ການສົນທະນາກັບຄົນເຫຼົ່ານີ້ເຮັດໃຫ້ຮູ້ສຶກເມື່ອຍ ແລະ ໄຮ້ປະໂຫຍດ. ພວກເຈົ້າສ່ວນໃຫຍ່ບໍ່ໄດ້ສະແຫວງຫາຄວາມຈິງ ແລະ ບໍ່ໄດ້ຈ່າຍລາຄາໃນໜ້າທີ່ຂອງພວກເຈົ້າ, ພວກເຈົ້າບໍ່ມີພາລະ ຫຼື ຄວາມຈົງຮັກພັກດີ, ພວກເຈົ້າພຽງແຕ່ເຮັດແບບພໍເປັນພິທີໃນການກະທຳຂອງພວກເຈົ້າ ແລະ ເຮັດສິ່ງຕ່າງໆຢ່າງບໍ່ເຕັມໃຈດ້ວຍຄວາມຫວັງທີ່ຈະໄດ້ຮັບພອນ. ການຟັງພຣະທໍາເຫຼົ່ານີ້ທີ່ຈິງແລ້ວແມ່ນສິ່ງທີ່ພວກເຈົ້າບໍ່ສົມຄວນໄດ້ຮັບ. ພວກເຈົ້າໄດ້ຮັບຜົນປະໂຫຍດໄປນຳຄົນທີ່ເຮັດໜ້າທີ່ຂອງຕົນຢ່າງຈິງໃຈ, ຄົນທີ່ຈ່າຍລາຄາຢ່າງແທ້ຈິງ, ຄົນທີ່ມີຄວາມຈົງຮັກພັກດີ ແລະ ພາລະ ແລະ ຄົນທີ່ເຕັມໃຈທີ່ຈະປະຕິບັດຄວາມຈິງ. ພຣະທໍາເຫຼົ່ານີ້ມີຈຸດປະສົງເພື່ອຄົນເຫຼົ່ານັ້ນ ແລະ ພວກເຈົ້າກຳລັງໄດ້ຮັບສິ່ງທີ່ບໍ່ສົມຄວນໄດ້ຮັບໂດຍການໄດ້ຍິນພຣະທໍາເຫຼົ່ານັ້ນ. ຖ້າເບິ່ງຈາກມຸມມອງນີ້, ພວກເຈົ້າສ່ວນໃຫຍ່ມີທັດສະນະຄະຕິທີ່ເຮັດແບບພໍເປັນພິທີໂດຍບໍ່ມີຄວາມຈິງຈັງໃດໆໃນໜ້າທີ່ຂອງພວກເຈົ້າ, ພວກເຈົ້າກໍບໍ່ສົມຄວນທີ່ຈະໄດ້ຍິນພຣະທໍາເຫຼົ່ານີ້. ເປັນຫຍັງພວກເຈົ້າຈຶ່ງບໍ່ສົມຄວນ? ເພາະເຖິງວ່າພວກເຈົ້າຈະຟັງ, ມັນກໍໄຮ້ປະໂຫຍດ; ບໍ່ວ່າຈະເວົ້າຫຼາຍສໍ່າໃດ ຫຼື ລະອຽດສໍ່າໃດ, ພວກເຈົ້າກໍພຽງແຕ່ເຮັດແບບພໍເປັນພິທີໃນການຟັງ, ບໍ່ໄດ້ປະຕິບັດພຣະທໍາເຫຼົ່ານີ້ບໍ່ວ່າພວກເຈົ້າຈະເຂົ້າໃຈຫຼາຍສໍ່າໃດຫຼັງຈາກທີ່ໄດ້ຟັງ. ຄວນກ່າວພຣະທໍາເຫຼົ່ານີ້ໃຫ້ໃຜຟັງ? ໃຜສົມຄວນທີ່ຈະໄດ້ຍິນພຣະທໍາເຫຼົ່ານີ້? ມີພຽງຄົນທີ່ເຕັມໃຈທີ່ຈະຈ່າຍລາຄາ, ຜູ້ທີ່ສາມາດສະຫຼະຕົນເອງຢ່າງຈິງໃຈ ແລະ ທີ່ຈົງຮັກພັກດີຕໍ່ໜ້າທີ່ ແລະ ການຝາກຝັງຂອງຕົນເທົ່ານັ້ນທີ່ສົມຄວນທີ່ຈະຮັບຟັງ. ເປັນຫຍັງເຮົາຈຶ່ງເວົ້າວ່າພວກເຂົາສົມຄວນທີ່ຈະຮັບຟັງ? ເພາະວ່າເມື່ອພວກເຂົາເຂົ້າໃຈຄວາມຈິງໜ້ອຍໜຶ່ງຫຼັງຈາກທີ່ໄດ້ຟັງ, ພວກເຂົາກໍສາມາດນຳມັນໄປປະຕິບັດໄດ້ ແລະ ພວກເຂົາກໍປະຕິບັດສິ່ງທີ່ພວກເຂົາເຂົ້າໃຈ; ພວກເຂົາບໍ່ໃຊ້ເລ່ຫຼ່ຽມ ແລະ ບໍ່ຫຼົບຫຼີກວຽກງານ ແລະ ພວກເຂົາປະຕິບັດຕໍ່ຄວາມຈິງ ແລະ ຂໍ້ກຳນົດຂອງພຣະເຈົ້າດ້ວຍທັດສະນະຄະຕິທີ່ຈິງໃຈ ແລະ ປາຖະໜາ, ສາມາດຮັກ ແລະ ຮັບເອົາຄວາມຈິງໄດ້. ດັ່ງນັ້ນ, ຫຼັງຈາກທີ່ພວກເຂົາຟັງ, ພຣະທໍາເຫຼົ່ານີ້ກໍມີຜົນຕໍ່ພວກເຂົາ ແລະ ບັນລຸຜົນ.

13 ກຸມພາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (5)

ໃນການເຕົ້າໂຮມຄັ້ງຜ່ານມາ, ພວກເຮົາໄດ້ໂອ້ລົມກ່ຽວກັບລາຍການທີຫ້າຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ໃນລະຫວ່າງການໂອ້ລົມກ່ຽວກັບລາຍການທີຫ້ານັ້ນ, ພວກເຮົາໄດ້ໄຈ້ແຍກການສຳແດງອອກ ແລະ ການກະທຳບາງຢ່າງຂອງຜູ້ນໍາປອມ ແລະ ພວກເຮົາກໍໄດ້ໂອ້ລົມກ່ຽວກັບລາຍການດັ່ງກ່າວຈົບແລ້ວ. ຕອນນີ້ ພວກເຮົາຈະໂອ້ລົມກ່ຽວກັບລາຍການທີຫົກ ແລະ ເຈັດຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ເນື້ອໃນລະອຽດຂອງສອງລາຍການເຫຼົ່ານີ້ແມ່ນຫຍັງ? (ລາຍການທີຫົກ: ສົ່ງເສີມ ແລະ ບົ່ມເພາະຜູ້ມີພອນສະຫວັນທີ່ມີຄຸນສົມບັດທຸກປະເພດ ເພື່ອໃຫ້ທຸກຄົນທີ່ສະແຫວງຫາຄວາມຈິງສາມາດມີໂອກາດໄດ້ຮັບການຝຶກຝົນ ແລະ ເຂົ້າສູ່ຄວາມເປັນຈິງແຫ່ງຄວາມຈິງໂດຍໄວເທົ່າທີ່ຈະໄວໄດ້. ລາຍການທີເຈັດ: ຈັດສັນ ແລະ ນໍາໃຊ້ຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນຖືກນໍາໃຊ້ຢ່າງເກີດປະໂຫຍດສູງສຸດ.) ຖ້າເປັນແນວນັ້ນ ພວກເຮົາມາໄຈ້ແຍກການກະທຳ ແລະ ການສະແດງອອກຕ່າງໆ ຂອງຜູ້ນໍາປອມ ທີ່ກ່ຽວຂ້ອງກັບສອງລາຍການເຫຼົ່ານີ້ກັນເທາະ. ສອງລາຍການເຫຼົ່ານີ້ຈັດຢູ່ໃນໝວດດຽວກັນ ເຊິ່ງກ່ຽວຂ້ອງກັບການສົ່ງເສີມ, ການບົ່ມເພາະ ແລະ ການນໍາໃຊ້ຄົນທຸກປະເພດຂອງຄຣິສຕະຈັກ. ກ່ອນອື່ນ ໃຫ້ພວກເຮົາໂອ້ລົມກ່ຽວກັບຫຼັກການຂອງເຮືອນຂອງພຣະເຈົ້າ ໃນການສົ່ງເສີມ ແລະ ບົ່ມເພາະຜູ້ມີພອນສະຫວັນທີ່ມີຄຸນສົມບັດທຸກປະເພດ. ດ້ວຍວິທີນັ້ນ, ໂດຍພື້ນຖານແລ້ວ ພວກເຈົ້າກໍຈະສາມາດເຂົ້າໃຈຫຼັກການບາງຢ່າງທີ່ຜູ້ນໍາ ແລະ ຜູ້ເຮັດວຽກຄວນປະຕິບັດຕາມ ເມື່ອເຮັດວຽກງານນີ້ ບໍ່ແມ່ນບໍ? ພວກເຈົ້າອາດຈະຄິດວ່າ “ໃນຖານະທີ່ເປັນຜູ້ນໍາ ແລະ ຜູ້ເຮັດວຽກ, ພວກເຮົາມັກພົບພໍ້ກັບເລື່ອງເຫຼົ່ານີ້ຢູ່ເລື້ອຍໆ, ພວກເຮົາຄຸ້ນເຄີຍກັບວຽກງານນີ້ແລ້ວ ແລະ ມີປະສົບການບາງຢ່າງກ່ຽວກັບມັນ, ດັ່ງນັ້ນ ເຖິງແມ່ນວ່າພຣະອົງຈະບໍ່ກ່າວຫຍັງກ່ຽວກັບເລື່ອງນີ້ຕື່ມອີກ ພວກເຮົາກໍມີຄວາມຊັດເຈນກ່ຽວກັບມັນແລ້ວ ແລະ ພຣະອົງບໍ່ຈຳເປັນຕ້ອງໂອ້ລົມກ່ຽວກັບມັນຢ່າງສະເພາະເຈາະຈົງຕື່ມອີກ”. ຖ້າເປັນແນວນັ້ນ, ບໍ່ຈຳເປັນຕ້ອງໂອ້ລົມກ່ຽວກັບມັນແລ້ວບໍ? (ພວກຂ້ານ້ອຍຕ້ອງການການໂອ້ລົມຂອງພຣະອົງກ່ຽວກັບເລື່ອງນີ້. ພວກຂ້ານ້ອຍຍັງບໍ່ກຳແໜ້ນຫຼັກການໃນດ້ານນີ້ ແລະ ມີຜູ້ມີພອນສະຫວັນບາງຄົນທີ່ພວກຂ້ານ້ອຍຍັງບໍ່ຮູ້ວິທີທີ່ຈະແຍກແຍະ.) ຜູ້ນໍາ ແລະ ຜູ້ເຮັດວຽກສ່ວນໃຫຍ່ຍັງສັບສົນຫຼາຍ ກ່ຽວກັບວິທີການເຮັດວຽກງານນີ້ ແລະ ຢູ່ໃນຂັ້ນຕອນການຄຳທາງ ແລະ ບໍ່ສາມາດກຳແໜ້ນຫຼັກການທີ່ຖືກຕ້ອງ, ສະນັ້ນ ພວກເຮົາຈຶ່ງຍັງຈຳເປັນຕ້ອງໂອ້ລົມກ່ຽວກັບລາຍລະອຽດ.

ຂໍ້ທີຫົກ: ສົ່ງເສີມ ແລະ ບົ່ມເພາະຜູ້ມີພອນສະຫວັນທີ່ມີຄຸນສົມບັດທຸກປະເພດ ເພື່ອໃຫ້ທຸກຄົນທີ່ສະແຫວງຫາຄວາມຈິງສາມາດມີໂອກາດໄດ້ຮັບການຝຶກຝົນ ແລະ ເຂົ້າສູ່ຄວາມເປັນຈິງແຫ່ງຄວາມຈິງໂດຍໄວເທົ່າທີ່ຈະໄວໄດ້

ຄວາມໝາຍສຳຄັນຂອງການທີ່ເຮືອນຂອງພຣະເຈົ້າສົ່ງເສີມ ແລະ ບົ່ມເພາະຜູ້ມີພອນສະຫວັນທຸກປະເພດ

ເປັນຫຍັງເຮືອນຂອງພຣະເຈົ້າຈຶ່ງສົ່ງເສີມ ແລະ ບົ່ມເພາະຜູ້ມີພອນສະຫວັນທຸກປະເພດ? ການສົ່ງເສີມ ແລະ ບົ່ມເພາະຜູ້ມີພອນສະຫວັນທຸກປະເພດແມ່ນເພື່ອເຮັດວຽກວິທະຍາສາດ, ການສຶກສາ ແລະ ວັນນະຄະດີບໍ? ຜູ້ທີ່ຖືກເລືອກຂອງພຣະເຈົ້າທຸກຄົນຄວນຮູ້ແລ້ວວ່າ ເມື່ອເຮືອນຂອງພຣະເຈົ້າສົ່ງເສີມ ແລະ ບົ່ມເພາະຜູ້ມີພອນສະຫວັນປະເພດຕ່າງໆ, ສິ່ງນີ້ບໍ່ໄດ້ເຮັດເພື່ອຜະລິດຜະລິດຕະພັນເຕັກໂນໂລຊີຊັ້ນສູງບາງຢ່າງ ແລະ ສ້າງສິ່ງມະຫັດສະຈັນ ຫຼື ເພື່ອຄົ້ນຄວ້າວິໄຈປະຫວັດສາດການພັດທະນາຂອງມະນຸດ ແລະ ຍິ່ງບໍ່ຕ້ອງເວົ້າເຖິງການວາງແຜນໃດໆ ສຳລັບອະນາຄົດຂອງມະນຸດຊາດ. ສະນັ້ນເປັນຫຍັງເຮືອນຂອງພຣະເຈົ້າຈຶ່ງສົ່ງເສີມ ແລະ ບົ່ມເພາະຜູ້ມີພອນສະຫວັນທຸກປະເພດ? ພວກເຈົ້າເຂົ້າໃຈເລື່ອງນີ້ ຫຼື ບໍ່? (ເພື່ອເຜີຍແຜ່ພຣະກິດຕິຄຸນຂອງອານາຈັກ.) ເພື່ອເຜີຍແຜ່ພຣະກິດຕິຄຸນຂອງອານາຈັກ, ນີ້ແມ່ນເຫດຜົນໜຶ່ງ. ມີຫຍັງອີກແດ່? (ເພື່ອໃຫ້ທຸກຄົນທີ່ສະແຫວງຫາຄວາມຈິງສາມາດມີໂອກາດໄດ້ຮັບການຝຶກຝົນ.) ຖືກຕ້ອງແລ້ວ, ຄຳຕອບນີ້ສົມເຫດສົມຜົນຫຼາຍ ແລະ ກົງປະເດັນເລີຍ. ມັນແມ່ນເພື່ອໃຫ້ຜູ້ທີ່ສະແຫວງຫາຄວາມຈິງຫຼາຍຂຶ້ນສາມາດມີໂອກາດໄດ້ຮັບການຝຶກຝົນ ແລະ ເຂົ້າສູ່ຄວາມເປັນຈິງແຫ່ງຄວາມຈິງໂດຍໄວເທົ່າທີ່ຈະໄວໄດ້. ຄຳຕອບທັງສອງຢ່າງທີ່ພວກເຈົ້າຫາກໍຕອບມາແມ່ນຖືກຕ້ອງ ແລະ ແມ່ນຍໍາ. ການສົ່ງເສີມ ແລະ ການບົ່ມເພາະຜູ້ມີພອນສະຫວັນທຸກປະເພດໂດຍເຮືອນຂອງພຣະເຈົ້າ ໃນດ້ານໜຶ່ງແມ່ນກ່ຽວຂ້ອງກັບການເຜີຍແຜ່ພຣະກິດຕິຄຸນຂອງອານາຈັກ ແລະ ວຽກງານຂອງພຣະເຈົ້າ ແລະ ໃນອີກດ້ານໜຶ່ງ ມັນກ່ຽວຂ້ອງກັບການສະແຫວງຫາ ແລະ ທາງເຂົ້າຂອງສ່ວນບຸກຄົນ. ສິ່ງເຫຼົ່ານີ້ແມ່ນດ້ານທີ່ຄອບຄຸມ. ເມື່ອເວົ້າສະເພາະເຈາະຈົງແລ້ວ ຄວາມໝາຍສຳຄັນຂອງການທີ່ເຮືອນຂອງພຣະເຈົ້າສົ່ງເສີມ ແລະ ບົ່ມເພາະຜູ້ມີພອນສະຫວັນທຸກປະເພດແມ່ນຫຍັງ? ໂດຍສະເພາະເຈາະຈົງແລ້ວ ຄົນເຫຼົ່ານີ້ທີ່ໄດ້ຮັບການສົ່ງເສີມ ແລະ ບົ່ມເພາະເຮັດວຽກງານຫຍັງໃນຄຣິສຕະຈັກ? ເມື່ອເຮືອນຂອງພຣະເຈົ້າສົ່ງເສີມ ແລະ ບົ່ມເພາະຄົນໃດຄົນໜຶ່ງໃຫ້ເປັນຫົວໜ້າທີມ, ຜູ້ຄຸມງານ ຫຼື ຜູ້ນໍາ ຫຼື ຜູ້ເຮັດວຽກຄຣິສຕະຈັກ, ພວກເຂົາກຳລັງຖືກແຕ່ງຕັ້ງໃຫ້ເປັນເຈົ້າໜ້າທີ່ບໍ? (ບໍ່.) ເຮືອນຂອງພຣະເຈົ້າສົ່ງເສີມ ແລະ ບົ່ມເພາະຜູ້ຄົນ ເພື່ອໃຫ້ພວກເຂົາສາມາດຮັບຜິດຊອບໂຄງການ ຫຼື ວຽກງານສະເພາະພາຍໃນລາຍການວຽກງານຕ່າງໆ ຂອງຄຣິສຕະຈັກ, ເຊັ່ນ: ວຽກງານພຣະກິດຕິຄຸນ, ວຽກງານຂໍ້ຄວາມ, ວຽກງານການຜະລິດຮູບເງົາ, ວຽກງານການຫົດນ້ຳ, ພ້ອມທັງວຽກງານທົ່ວໄປບາງຢ່າງ ແລະ ອື່ນໆ ອີກ. ແລ້ວພວກເຂົາປະຕິບັດວຽກງານສະເພາະເຫຼົ່ານີ້ແນວໃດ? ໂດຍການປະຕິບັດລາຍການວຽກງານຕ່າງໆ ຂອງຄຣິສຕະຈັກຕາມຂໍ້ກຳນົດຂອງພຣະເຈົ້າ, ຫຼັກການຄວາມຈິງແຫ່ງພຣະທຳຂອງພຣະເຈົ້າ ແລະ ການຈັດແຈງວຽກງານຂອງເຮືອນຂອງພຣະເຈົ້າ ແລະ ດ້ວຍເຫດນັ້ນ ຈຶ່ງປະຕິບັດໜ້າທີ່ຂອງພວກເຂົາຕາມຂໍ້ກຳນົດຂອງພຣະເຈົ້າ ແລະ ກະທຳຕາມຫຼັກການຄວາມຈິງ. ເມື່ອເບິ່ງຄວາມຈິງທີ່ວ່າຄົນເຫຼົ່ານີ້ກຳລັງຖືກສົ່ງເສີມ ແລະ ບົ່ມເພາະໃຫ້ຮັບຜິດຊອບວຽກງານ, ມັນບໍ່ແມ່ນການມີຕຳແໜ່ງ ຫຼື ສະຖານະທີ່ເປັນທາງການ ທີ່ເຮັດໃຫ້ພວກເຂົາສາມາດເຮັດວຽກຂອງພວກເຂົາໄດ້ດີ. ໃນທາງກົງກັນຂ້າມ ພວກເຂົາຕ້ອງມີຄວາມສາມາດໃນລະດັບໃດໜຶ່ງ ເພື່ອທີ່ຈະແບກຫາບວຽກງານສະເພາະ ນັ້ນກໍຄື ການແບກຫາບສິ່ງທີ່ພຣະເຈົ້າໄດ້ມອບໝາຍໃຫ້ພວກເຂົາເຮັດ ຫຼື ເວົ້າອີກຢ່າງໜຶ່ງກໍຄື ໜ້າທີ່ ແລະ ພັນທະທີ່ມາພ້ອມກັບຄວາມຮັບຜິດຊອບ. ນີ້ຄືຄວາມໝາຍສຳຄັນ ແລະ ຄຳນິຍາມສະເພາະຂອງການສົ່ງເສີມ ແລະ ບົ່ມເພາະຜູ້ມີພອນສະຫວັນປະເພດຕ່າງໆ ດັ່ງທີ່ກ່າວໄວ້ໃນລາຍການທີຫົກຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ສະນັ້ນ, ໃນການສົ່ງເສີມ ແລະ ບົ່ມເພາະຜູ້ຄົນ, ຈຸດປະສົງຂອງເຮືອນຂອງພຣະເຈົ້າແມ່ນເພື່ອບົ່ມເພາະຜູ້ມີພອນສະຫວັນທຸກປະເພດ ໃຫ້ເຮັດລາຍການວຽກງານຕ່າງໆ ຂອງຄຣິສຕະຈັກໄດ້ດີ ຕາມຂໍ້ກຳນົດຂອງພຣະເຈົ້າ ແລະ ການຈັດແຈງວຽກງານຂອງເຮືອນຂອງພຣະເຈົ້າ; ມັນແມ່ນເພື່ອເຮັດໃຫ້ຄົນເຫຼົ່ານີ້ສາມາດແບກຫາບໜ້າວຽກສະເພາະຕ່າງໆ ຂອງຄຣິສຕະຈັກ. ໃນເວລາດຽວກັນ, ເຮືອນຂອງພຣະເຈົ້າບົ່ມເພາະ ແລະ ຝຶກຝົນຄົນເຫຼົ່ານີ້ ເພື່ອໃຫ້ພວກເຂົາຮຽນຮູ້ວິທີຕຶກຕອງພຣະທຳຂອງພຣະເຈົ້າ, ໂອ້ລົມກ່ຽວກັບຄວາມຈິງ ແລະ ກະທຳຕາມຫຼັກການ, ນໍາພາພວກເຂົາໃຫ້ປະຕິບັດຄວາມຈິງ ແລະ ດຳເນີນຊີວິດໂດຍພຣະທຳຂອງພຣະເຈົ້າ ແລະ ເຂົ້າສູ່ຄວາມເປັນຈິງແຫ່ງຄວາມຈິງ ແລະ ເຮັດໃຫ້ພວກເຂົາມີປະສົບການ ແລະ ຄຳພະຍານທີ່ແທ້ຈິງ, ຫຼັງຈາກນັ້ນ ພວກເຂົາກໍຈະສາມາດນໍາພາ, ຫົດນ້ຳ ແລະ ສະໜອງໃຫ້ແກ່ຄົນອື່ນ ແລະ ເຮັດລາຍການວຽກງານຕ່າງໆ ຂອງຄຣິສຕະຈັກໄດ້ດີ ແລະ ໃນເວລາດຽວກັນ ຜູ້ທີ່ຖືກເລືອກຂອງພຣະເຈົ້າກໍສາມາດຖືກເຮັດໃຫ້ຍອມອ່ອນນ້ອມຕໍ່ພຣະເຈົ້າ, ເປັນພະຍານໃຫ້ແກ່ພຣະເຈົ້າ ແລະ ບັນລຸໜ້າທີ່ໃນການເທດສະໜາພຣະກິດຕິຄຸນ. ວິທີການປະຕິບັດສຳລັບການສົ່ງເສີມ ແລະ ບົ່ມເພາະຜູ້ມີພອນສະຫວັນທຸກປະເພດ ໃນດ້ານໜຶ່ງ ແມ່ນການນໍາພາຜູ້ຄົນໃນການປະຕິບັດ ແລະ ມີປະສົບການກັບພຣະທຳຂອງພຣະເຈົ້າ, ການມາຮູ້ຈັກຕົນເອງ, ການປະຖິ້ມອຸປະນິໄສທີ່ເສື່ອມຊາມຂອງພວກເຂົາ ແລະ ການເຂົ້າສູ່ຄວາມເປັນຈິງແຫ່ງຄວາມຈິງ; ໃນອີກດ້ານໜຶ່ງ, ມັນແມ່ນເພື່ອໃຫ້ຜູ້ນໍາ ແລະ ຜູ້ເຮັດວຽກໃຊ້ປະສົບການຕົວຈິງຂອງຕົນເອງກ່ຽວກັບຄວາມຈົງຮັກພັກດີ ແລະ ຄວາມອ່ອນນ້ອມ ເພື່ອນໍາພາ ແລະ ບົ່ມເພາະຜູ້ຄົນໃນການບັນລຸໜ້າທີ່ຂອງພວກເຂົາ ແລະ ການໃຫ້ຄຳພະຍານທີ່ກ້ອງກັງວານແກ່ພຣະເຈົ້າ. ສິ່ງເຫຼົ່ານີ້ຄືສອງເສັ້ນທາງຫຼັກຂອງການປະຕິບັດ ສຳລັບການບົ່ມເພາະຜູ້ມີພອນສະຫວັນປະເພດຕ່າງໆ. ນີ້ຄືວຽກງານສະເພາະທີ່ກ່ຽວຂ້ອງກັບການສົ່ງເສີມ ແລະ ບົ່ມເພາະຜູ້ມີພອນສະຫວັນປະເພດຕ່າງໆ ແລະ ມັນຍັງເປັນຄວາມໝາຍທີ່ແທ້ຈິງຂອງການສົ່ງເສີມ ແລະ ບົ່ມເພາະພວກເຂົາ.

ເງື່ອນໄຂທີ່ຈຳເປັນສຳລັບຜູ້ມີພອນສະຫວັນປະເພດຕ່າງໆ ທີ່ເຮືອນຂອງພຣະເຈົ້າສົ່ງເສີມ ແລະ ບົ່ມເພາະ

I. ເງື່ອນໄຂທີ່ຈຳເປັນສຳລັບຜູ້ນໍາ ແລະ ຜູ້ເຮັດວຽກ ແລະ ຜູ້ຄຸມງານລາຍການວຽກງານຕ່າງໆ

“ຜູ້ມີພອນສະຫວັນປະເພດຕ່າງໆ ທີ່ຄຣິສຕະຈັກສົ່ງເສີມ ແລະ ເພາະປູກ” ນັ້ນໝາຍເຖິງໃຜ? ສິ່ງນັ້ນລວມມີຂອບເຂດຫຍັງແດ່? ປະເພດທີໜຶ່ງ ແມ່ນຄົນປະເພດທີ່ສາມາດເປັນຜູ້ຄຸມງານລາຍການວຽກງານຕ່າງໆ. ມາດຕະຖານທີ່ຈຳເປັນສຳລັບຜູ້ຮັບຜິດຊອບລາຍການວຽກງານຕ່າງໆ ແມ່ນຫຍັງ? ຫຼັກໆແລ້ວ ມີຢູ່ສາມຢ່າງ. ຢ່າງທີໜຶ່ງ, ພວກເຂົາຕ້ອງມີຄວາມສາມາດໃນການຢັ່ງຮູ້ຄວາມຈິງ. ມີພຽງແຕ່ຜູ້ທີ່ສາມາດຢັ່ງຮູ້ຄວາມຈິງຢ່າງບໍລິສຸດ ໂດຍບໍ່ມີການບິດເບືອນ ແລະ ສາມາດນໍາໄປປະຍຸກໃຊ້ໄດ້ເທົ່ານັ້ນ ຈຶ່ງເປັນຄົນທີ່ມີຄວາມສາມາດດີ. ຄົນທີ່ມີຄວາມສາມາດດີ ຢ່າງໜ້ອຍທີ່ສຸດຕ້ອງມີຄວາມເຂົ້າໃຈຝ່າຍວິນຍານ ແລະ ສາມາດກິນ ແລະ ດື່ມພຣະທຳຂອງພຣະເຈົ້າໄດ້ດ້ວຍຕົນເອງ. ໃນຂະບວນການກິນ ແລະ ດື່ມພຣະທຳຂອງພຣະເຈົ້າ, ພວກເຂົາຕ້ອງສາມາດຍອມຮັບການພິພາກສາ, ການລົງໂທດ ແລະ ການລິຮານຂອງພຣະທຳຂອງພຣະເຈົ້າໄດ້ດ້ວຍຕົນເອງ ແລະ ສະແຫວງຫາຄວາມຈິງ ເພື່ອແກ້ໄຂແນວຄິດ ແລະ ຈິນຕະນາການຂອງຕົນເອງ ແລະ ການປົນເປື້ອນຈາກຄວາມປະສົງຂອງພວກເຂົາເອງ, ພ້ອມທັງອຸປະນິໄສທີ່ເສື່ອມຊາມຂອງພວກເຂົາ ນັ້ນກໍຄື ຖ້າພວກເຂົາບັນລຸມາດຕະຖານນີ້ ມັນກໍໝາຍຄວາມວ່າພວກເຂົາຮູ້ວິທີທີ່ຈະມີປະສົບການກັບວຽກງານຂອງພຣະເຈົ້າ ແລະ ນີ້ຄືການສະແດງອອກຂອງຄວາມສາມາດທີ່ດີ. ຢ່າງທີສອງ, ພວກເຂົາຕ້ອງແບກຮັບພາລະສຳລັບວຽກງານຂອງຄຣິສຕະຈັກ. ຄົນທີ່ແບກຮັບພາລະຢ່າງແທ້ຈິງນັ້ນບໍ່ໄດ້ມີພຽງແຕ່ຄວາມກະຕືລືລົ້ນ, ພວກເຂົາມີປະສົບການຊີວິດທີ່ແທ້ຈິງ, ເຂົ້າໃຈຄວາມຈິງບາງຢ່າງ ແລະ ພວກເຂົາສາມາດເບິ່ງທະລຸບັນຫາບາງຢ່າງ. ພວກເຂົາເຫັນວ່າ ໃນວຽກງານຂອງຄຣິສຕະຈັກ ແລະ ຜູ້ທີ່ຖືກເລືອກຂອງພຣະເຈົ້ານັ້ນ ມີຄວາມຫຍຸ້ງຍາກ ແລະ ບັນຫາຫຼາຍຢ່າງທີ່ຕ້ອງໄດ້ຮັບການແກ້ໄຂ. ພວກເຂົາເຫັນສິ່ງນີ້ດ້ວຍຕາຂອງພວກເຂົາ ແລະ ມີຄວາມກັງວົນໃນຫົວໃຈຂອງພວກເຂົາ, ນີ້ຄືຄວາມໝາຍຂອງການແບກຮັບພາລະສຳລັບວຽກງານຂອງຄຣິສຕະຈັກ. ຖ້າຄົນໃດຄົນໜຶ່ງມີພຽງແຕ່ຄວາມສາມາດດີ ແລະ ສາມາດຢັ່ງຮູ້ຄວາມຈິງ, ແຕ່ພວກເຂົາຂີ້ຄ້ານ, ໂລບມາກຢາກໄດ້ຄວາມສະບາຍຂອງເນື້ອໜັງ, ບໍ່ເຕັມໃຈທີ່ຈະເຮັດວຽກງານຕົວຈິງ ແລະ ເຮັດວຽກພຽງເລັກນ້ອຍ ເມື່ອເບື້ອງເທິງອອກຄຳສັ່ງກຳນົດເວລາໃຫ້ພວກເຂົາເຮັດໃຫ້ສຳເລັດ, ເມື່ອພວກເຂົາບໍ່ສາມາດຫຼີກລ່ຽງການບໍ່ເຮັດມັນໄດ້, ແລ້ວນີ້ກໍຄືຄົນທີ່ບໍ່ແບກຮັບພາລະ. ຄົນທີ່ບໍ່ແບກພາລະແມ່ນຄົນທີ່ບໍ່ໄລ່ຕາມຄວາມຈິງ, ຄົນທີ່ບໍ່ມີຄວາມຮູ້ສຶກຍຸຕິທຳ ແລະ ຄົນທີ່ໄຮ້ປະໂຫຍດ ທີ່ໃຊ້ເວລາໝົດມື້ເພື່ອຢັດອາຫານເຂົ້າປາກ ໂດຍບໍ່ໃສ່ໃຈຫຍັງເລີຍ. ຢ່າງທີສາມ, ພວກເຂົາຕ້ອງມີຄວາມສາມາດໃນການເຮັດວຽກ. “ຄວາມສາມາດໃນການເຮັດວຽກ” ໝາຍຄວາມວ່າແນວໃດ? ເວົ້າງ່າຍໆ ກໍຄື ມັນໝາຍຄວາມວ່າ ບໍ່ພຽງແຕ່ພວກເຂົາສາມາດມອບໝາຍວຽກ ແລະ ໃຫ້ຄຳແນະນຳແກ່ຜູ້ຄົນໄດ້ເທົ່ານັ້ນ, ແຕ່ພວກເຂົາຍັງສາມາດລະບຸ ແລະ ແກ້ໄຂບັນຫາໄດ້ອີກດ້ວຍ, ນີ້ຄືຄວາມໝາຍຂອງການມີຄວາມສາມາດໃນການເຮັດວຽກ. ນອກຈາກນັ້ນ, ພວກເຂົາຍັງຕ້ອງການທັກສະການຈັດລະບຽບ. ຄົນທີ່ມີທັກສະການຈັດລະບຽບຈະມີຄວາມຊຳນານເປັນພິເສດໃນການຮວບຮວມຜູ້ຄົນ, ການຈັດຕັ້ງ ແລະ ການຈັດແຈງວຽກງານ ແລະ ການແກ້ໄຂບັນຫາ ແລະ ເມື່ອຈັດແຈງວຽກງານ ແລະ ແກ້ໄຂບັນຫາ, ພວກເຂົາກໍສາມາດເຮັດໃຫ້ຜູ້ຄົນຍອມຮັບໄດ້ຢ່າງໝົດໃຈ ແລະ ເຮັດໃຫ້ພວກເຂົາເຊື່ອຟັງ, ນີ້ຄືຄວາມໝາຍຂອງການມີທັກສະການຈັດລະບຽບ. ຜູ້ທີ່ມີຄວາມສາມາດໃນການເຮັດວຽກຢ່າງແທ້ຈິງ ຈະສາມາດປະຕິບັດວຽກງານສະເພາະທີ່ເຮືອນຂອງພຣະເຈົ້າຈັດແຈງໃຫ້ ແລະ ສາມາດເຮັດໄດ້ຢ່າງວ່ອງໄວ ແລະ ຢ່າງເດັດຂາດ ໂດຍບໍ່ຊັກຊ້າໃດໆ ແລະ ຍິ່ງໄປກວ່ານັ້ນ ພວກເຂົາສາມາດເຮັດວຽກງານຕ່າງໆ ໄດ້ດີ. ສິ່ງເຫຼົ່ານີ້ແມ່ນສາມມາດຕະຖານຂອງເຮືອນຂອງພຣະເຈົ້າສຳລັບການເພາະປູກຜູ້ນໍາ ແລະ ຜູ້ເຮັດວຽກ. ຖ້າຄົນໃດຄົນໜຶ່ງບັນລຸສາມມາດຕະຖານເຫຼົ່ານີ້, ພວກເຂົາກໍເປັນບຸກຄົນທີ່ມີຄວາມສາມາດພິເສດ ແລະ ຫາຍາກ ແລະ ຄວນໄດ້ຮັບການສົ່ງເສີມ, ເພາະປູກ ແລະ ຝຶກຝົນໃນທັນທີ ແລະ ຫຼັງຈາກຝຶກຝົນມາໄລຍະໜຶ່ງ, ພວກເຂົາກໍສາມາດຮັບຜິດຊອບວຽກງານໄດ້. ຜູ້ໃດກໍຕາມທີ່ມີຄວາມສາມາດ, ແບກຮັບພາລະ ແລະ ມີຄວາມສາມາດໃນການເຮັດວຽກ ກໍບໍ່ຈຳເປັນຕ້ອງໃຫ້ຄົນອື່ນເປັນກັງວົນຕໍ່ພວກເຂົາ ແລະ ກວດກາ ແລະ ຊຸກຍູ້ພວກເຂົາໃນວຽກງານຂອງພວກເຂົາຢູ່ສະເໝີ. ພວກເຂົາມີຄວາມຕື່ນຕົວ, ພວກເຂົາຮູ້ວ່າວຽກງານໃດຄວນເຮັດໃນເວລາໃດ, ວຽກງານໃດຄວນກວດກາ ແລະ ຊີ້ນໍາ ແລະ ວຽກງານໃດຕ້ອງໄດ້ຮັບການກວດສອບ ຫຼື ຈັບຕາເບິ່ງຢ່າງໃກ້ຊິດ. ພວກເຂົາຮູ້ດີກ່ຽວກັບສິ່ງເຫຼົ່ານີ້. ຄົນດັ່ງກ່າວຂ້ອນຂ້າງໄວ້ໃຈໄດ້ ແລະ ເຊື່ອຖືໄດ້ໃນວຽກງານຂອງພວກເຂົາ ແລະ ຈະບໍ່ມີບັນຫາໃຫຍ່ເກີດຂຶ້ນ. ເຖິງແມ່ນວ່າມີບັນຫາເກີດຂຶ້ນ, ພວກມັນກໍຈະເປັນບັນຫາເລັກນ້ອຍທີ່ບໍ່ສົ່ງຜົນກະທົບຕໍ່ພາບລວມ ແລະ ພຣະເຈົ້າບໍ່ຈຳເປັນຕ້ອງກັງວົນກ່ຽວກັບວຽກງານທີ່ຄົນເຫຼົ່ານີ້ເຮັດ. ມີພຽງແຕ່ຜູ້ທີ່ສາມາດຢືນດ້ວຍສອງຕີນຂອງຕົນຕົນເອງຢ່າງແທ້ຈິງໃນວຽກງານຂອງພວກເຂົາເທົ່ານັ້ນ ຈຶ່ງມີຄວາມສາມາດໃນການເຮັດວຽກຢ່າງແທ້ຈິງ. ຜູ້ທີ່ບໍ່ສາມາດຢືນໄດ້ດ້ວຍສອງຕີນຂອງຕົນເອງ ແລະ ຕ້ອງການໃຫ້ຄົນອື່ນເປັນຫ່ວງກ່ຽວກັບພວກເຂົາ, ຈັບຕາເບິ່ງພວກເຂົາ, ກວດກາພວກເຂົາ ແລະ ເຖິງຂັ້ນຈັບມືສອນພວກເຂົາວ່າຕ້ອງເຮັດຫຍັງຢູ່ສະເໝີ ແມ່ນຄົນປະເພດທີ່ມີຄວາມສາມາດຕໍ່າທີ່ສຸດ. ຜົນຂອງວຽກງານທີ່ຄົນທີ່ມີຄວາມສາມາດທຳມະດາເຮັດນັ້ນກໍທຳມະດາຢ່າງແນ່ນອນ ແລະ ຄົນເຫຼົ່ານີ້ຕ້ອງການໃຫ້ຄົນອື່ນຈັບຕາເບິ່ງພວກເຂົາ ແລະ ກວດກາພວກເຂົາ ກ່ອນທີ່ພວກເຂົາຈະສາມາດເຮັດຫຍັງໄດ້. ໃນທາງກົງກັນຂ້າມ, ຄົນທີ່ມີຄວາມສາມາດດີຈະສາມາດຢືນໄດ້ດ້ວຍສອງຕີນຂອງຕົນເອງ ຫຼັງຈາກທີ່ພວກເຂົາໄດ້ຮັບການຝຶກຝົນມາໄລຍະໜຶ່ງ ແລະ ທຸກຄັ້ງທີ່ເບື້ອງເທິງໃຫ້ຄຳແນະນຳສຳລັບວຽກງານໃດໜຶ່ງ ແລະ ໂອ້ລົມຫຼັກການບາງຢ່າງ, ພວກເຂົາກໍສາມາດກຳແໜ້ນຫຼັກການ, ປະຕິບັດວຽກງານຕາມຫຼັກການເຫຼົ່ານັ້ນ ແລະ ໂດຍພື້ນຖານແລ້ວແມ່ນປະຕິບັດຕາມເສັ້ນທາງທີ່ຖືກຕ້ອງ ໂດຍບໍ່ມີການບ່ຽງເບນ ຫຼື ຂໍ້ບົກຜ່ອງທີ່ໃຫຍ່ຫຼວງເກີນໄປ ແລະ ບັນລຸຜົນທີ່ຄວນຈະເປັນ, ເຊິ່ງນີ້ຄືຄວາມໝາຍຂອງການມີຄວາມສາມາດໃນການເຮັດວຽກ. ຕົວຢ່າງ: ເຮືອນຂອງພຣະເຈົ້າຮຽກຮ້ອງໃຫ້ມີການສະລ້າງຄຣິສຕະຈັກ ແລະ ໃຫ້ລະບຸຕົວ ແລະ ຂັບໄລ່ພວກຜູ້ຕໍ່ຕ້ານພຣະຄຣິສ ແລະ ຄົນຊົ່ວຊ້າອອກຈາກຄຣິສຕະຈັກ ແລະ ຄົນປະເພດທີ່ມີຄວາມສາມາດໃນການເຮັດວຽກ ໂດຍພື້ນຖານແລ້ວແມ່ນບໍ່ບ່ຽງເບນ ໃນຂະນະທີ່ປະຕິບັດວຽກງານນີ້. ຫຼັງຈາກທີ່ຜູ້ຕໍ່ຕ້ານພຣະຄຣິສປາກົດຕົວຂຶ້ນ, ມັນໃຊ້ເວລາຢ່າງໜ້ອຍປະມານເຄິ່ງປີ ກ່ອນທີ່ພວກເຂົາຈະຖືກເປີດເຜີຍ ແລະ ຖືກກຳຈັດອອກ. ໃນຊ່ວງເວລານີ້, ຜູ້ທີ່ມີຄວາມສາມາດໃນການເຮັດວຽກສາມາດລະບຸຕົວພວກເຂົາ, ໂອ້ລົມກ່ຽວກັບຄວາມຈິງ ເພື່ອໄຈ້ແຍກການສະແດງອອກຂອງຜູ້ຕໍ່ຕ້ານພຣະຄຣິສ ແລະ ຊ່ວຍໃຫ້ອ້າຍເອື້ອຍນ້ອງມີການແຍກແຍະກ່ຽວກັບພວກເຂົາ ແລະ ບໍ່ຖືກນໍາພາຢ່າງຜິດໆ, ດ້ວຍເຫດນີ້ ຈຶ່ງເຮັດໃຫ້ພວກເຂົາລຸກຂຶ້ນມາເປີດໂປງ ແລະ ຂັບໄລ່ຜູ້ຕໍ່ຕ້ານພຣະຄຣິສຮ່ວມກັນ. ເມື່ອພວກຜູ້ຕໍ່ຕ້ານພຣະຄຣິສ ຫຼື ຄົນຊົ່ວຊ້າປາກົດຕົວໃນຂອບເຂດວຽກງານຂອງຜູ້ທີ່ມີຄວາມສາມາດໃນການເຮັດວຽກ, ໂດຍພື້ນຖານແລ້ວ ອ້າຍເອື້ອຍນ້ອງສ່ວນໃຫຍ່ຈະບໍ່ຖືກນໍາພາຢ່າງຜິດໆ ຫຼື ໄດ້ຮັບອິດທິພົນ. ມີພຽງແຕ່ຄົນເບົາປັນຍາຈໍານວນໜຶ່ງ ແລະ ຜູ້ທີ່ມີຄວາມສາມາດຕໍ່າຫຼາຍເທົ່ານັ້ນທີ່ຖືກນໍາພາຢ່າງຜິດໆ ແລະ ນີ້ກໍເປັນປາກົດການທຳມະດາ. ຄົນທີ່ມີຄວາມສາມາດດີ ແລະ ມີຄວາມສາມາດໃນການເຮັດວຽກ ສາມາດບັນລຸຜົນໄດ້ຮັບເຫຼົ່ານີ້ໃນວຽກງານຂອງພວກເຂົາ ແລະ ຄົນດັ່ງກ່າວມີຄວາມຈິງຄວາມເປັນຈິງ ແລະ ໄດ້ມາດຕະຖານເປັນຜູ້ນໍາ ແລະ ຜູ້ເຮັດວຽກ.

ໃນບັນດາຜູ້ມີພອນສະຫວັນປະເພດຕ່າງໆ ທີ່ເຮົາຫາກໍກ່າວເຖິງນັ້ນ, ປະເພດທີໜຶ່ງແມ່ນຜູ້ທີ່ສາມາດເປັນຜູ້ຄຸມງານລາຍການວຽກງານຕ່າງໆ. ຂໍ້ກຳນົດທຳອິດສຳລັບພວກເຂົາແມ່ນ ພວກເຂົາຕ້ອງມີຄວາມສາມາດ ແລະ ການເຕີບໃຫຍ່ໃນການຢັ່ງຮູ້ຄວາມຈິງ. ນີ້ແມ່ນຂໍ້ກຳນົດຂັ້ນຕໍ່າສຸດ. ຂໍ້ກຳນົດທີສອງແມ່ນ ພວກເຂົາຕ້ອງແບກຮັບພາລະ, ນີ້ແມ່ນສິ່ງທີ່ຂາດບໍ່ໄດ້. ບາງຄົນຢັ່ງຮູ້ຄວາມຈິງໄດ້ໄວ ກວ່າຄົນທົ່ວໄປ, ມີຄວາມເຂົ້າໃຈຝ່າຍວິນຍານ, ມີຄວາມສາມາດດີ, ມີຄວາມສາມາດໃນການເຮັດວຽກ ແລະ ຫຼັງຈາກຝຶກຝົນມາໄລຍະໜຶ່ງ, ກໍສາມາດຮັບຜິດຊອບວຽກງານໄດ້ດ້ວຍຕົນເອງຢ່າງແນ່ນອນ. ແຕ່ມີບັນຫາທີ່ຮ້າຍແຮງຢ່າງໜຶ່ງກັບຄົນເຫຼົ່ານີ້, ນັ້ນກໍຄື ພວກເຂົາບໍ່ແບກຮັບພາລະ. ພວກເຂົາມັກກິນ, ດື່ມ, ຫຼິ້ນມ່ວນ ແລະ ທ່ຽວຫຼິ້ນໄປທົ່ວ. ພວກເຂົາມີຄວາມສົນໃຈໃນສິ່ງເຫຼົ່ານີ້ຫຼາຍ, ແຕ່ຖ້າບອກໃຫ້ພວກເຂົາເຮັດວຽກງານສະເພາະບາງຢ່າງ ທີ່ຮຽກຮ້ອງໃຫ້ພວກເຂົາທົນທຸກ ແລະ ຈ່າຍລາຄາ ແລະ ຄວບຄຸມຕົນເອງເລັກນ້ອຍ, ພວກເຂົາກໍບໍ່ມີຊີວິດຊີວາ ແລະ ອ້າງວ່າພວກເຂົາຂ້ອນຂ້າງເຈັບປ່ວຍ ຫຼື ບໍ່ສະບາຍ ແລະ ຮ່າງກາຍທຸກສ່ວນຂອງພວກເຂົາຮູ້ສຶກບໍ່ສະບາຍ. ພວກເຂົາປ່ອຍຕົວຕາມສະບາຍ ແລະ ບໍ່ມີລະບຽບວິໄນ, ເຮັດຕາມອຳເພີໃຈ, ເອົາແຕ່ໃຈ ແລະ ເກເລ. ພວກເຂົາກິນ, ນອນ ແລະ ຫຼິ້ນມ່ວນທຸກເມື່ອທີ່ພວກເຂົາຕ້ອງການ ແລະ ເຮັດວຽກບາງຢ່າງສະເພາະຕອນທີ່ພວກເຂົາມີອາລົມຢາກເຮັດເທົ່ານັ້ນ. ຖ້າວຽກງານໜັກ ຫຼື ເມື່ອຍເລັກນ້ອຍ, ພວກເຂົາກໍໝົດຄວາມສົນໃຈ ແລະ ບໍ່ຢາກປະຕິບັດໜ້າທີ່ຂອງພວກເຂົາອີກຕໍ່ໄປ. ນີ້ແມ່ນການແບກຮັບພາລະບໍ? (ບໍ່.) ຄົນທີ່ຂີ້ຄ້ານ ແລະ ໂລບມາກຢາກໄດ້ຄວາມສະບາຍຂອງເນື້ອໜັງ ບໍ່ແມ່ນຜູ້ທີ່ຄວນໄດ້ຮັບການສົ່ງເສີມ ແລະ ບົ່ມເພາະ. ຍັງມີຄົນທີ່ຄວາມສາມາດຂອງພວກເຂົາພຽງພໍສຳລັບວຽກງານໃດໜຶ່ງ, ແຕ່ໜ້າເສຍດາຍທີ່ພວກເຂົາພຽງແຕ່ບໍ່ແບກຮັບພາລະ, ພວກເຂົາບໍ່ມັກແບກຫາບຄວາມຮັບຜິດຊອບ, ພວກເຂົາບໍ່ມັກບັນຫາຫຍຸ້ງຍາກ ແລະ ພວກເຂົາບໍ່ມັກກັງວົນ. ພວກເຂົາຕາບອດຕໍ່ກັບວຽກງານທີ່ຕ້ອງເຮັດ ແລະ ເຖິງແມ່ນວ່າພວກເຂົາສາມາດເຫັນມັນ, ພວກເຂົາກໍບໍ່ຢາກສົນໃຈມັນ. ຄົນປະເພດນີ້ແມ່ນຜູ້ສະໝັກສຳລັບການສົ່ງເສີມ ແລະ ການບົ່ມເພາະບໍ? ບໍ່ຢ່າງແນ່ນອນ; ຜູ້ຄົນຕ້ອງແບກຮັບພາລະ ເພື່ອທີ່ຈະໄດ້ຮັບການສົ່ງເສີມ ແລະ ບົ່ມເພາະ. ການແບກຮັບພາລະຍັງສາມາດອະທິບາຍໄດ້ວ່າ ເປັນການມີຄວາມສຳນຶກຮັບຜິດຊອບ. ການມີຄວາມຮັບຜິດຊອບແມ່ນກ່ຽວຂ້ອງກັບດ້ານຄວາມເປັນມະນຸດຫຼາຍກວ່າ; ການແບກຮັບພາລະແມ່ນກ່ຽວຂ້ອງກັບໜຶ່ງໃນມາດຕະຖານທີ່ເຮືອນຂອງພຣະເຈົ້າໃຊ້ເພື່ອວັດແທກຜູ້ຄົນ. ຜູ້ທີ່ແບກຮັບພາລະ ໃນຂະນະທີ່ມີອີກສອງຢ່າງເພີ່ມເຕີມ ຄື ມີຄວາມສາມາດ ແລະ ການເຕີບໃຫຍ່ໃນການຢັ່ງຮູ້ຄວາມຈິງ ແລະ ສັກກະຍາພາບໃນການເຮັດວຽກ ແມ່ນຄົນປະເພດທີ່ສາມາດໄດ້ຮັບການສົ່ງເສີມ ແລະ ບົ່ມເພາະ ແລະ ຄົນປະເພດນີ້ສາມາດເປັນຜູ້ຄຸມງານລາຍການວຽກງານຕ່າງໆ. ສິ່ງເຫຼົ່ານີ້ແມ່ນມາດຕະຖານທີ່ຈຳເປັນສຳລັບການສົ່ງເສີມ ແລະ ບົ່ມເພາະຜູ້ຄົນໃຫ້ກາຍເປັນຜູ້ຄຸມງານປະເພດຕ່າງໆ ແລະ ຜູ້ທີ່ບັນລຸມາດຕະຖານເຫຼົ່ານີ້ແມ່ນຜູ້ສະໝັກ ສຳລັບການສົ່ງເສີມ ແລະ ການບົ່ມເພາະ.

II. ເງື່ອນໄຂທີ່ຈຳເປັນສຳລັບຜູ້ມີພອນສະຫວັນ ໃນສາຂາວິຊາຊີບຕ່າງໆ ທີ່ມີພອນສະຫວັນພິເສດ ຫຼື ຂອງຂວັນ

ນອກຈາກຄົນປະເພດທີ່ສາມາດເປັນຜູ້ຄຸມງານລາຍການວຽກງານຕ່າງໆ ແລ້ວ, ຄົນອີກປະເພດໜຶ່ງທີ່ສາມາດໄດ້ຮັບການສົ່ງເສີມ ແລະ ບົ່ມເພາະແມ່ນຜູ້ທີ່ມີພອນສະຫວັນພິເສດ ຫຼື ຂອງຂວັນ ຫຼື ມີຄວາມຊຳນານໃນທັກສະທາງວິຊາຊີບບາງຢ່າງ. ມາດຕະຖານທີ່ເຮືອນຂອງພຣະເຈົ້າຮຽກຮ້ອງສຳລັບການບົ່ມເພາະຄົນເຫຼົ່ານີ້ໃຫ້ເປັນຫົວໜ້າທີມແມ່ນຫຍັງ? ກ່ອນອື່ນ ໃຫ້ເບິ່ງຄວາມເປັນມະນຸດຂອງພວກເຂົາ, ຕາບໃດທີ່ພວກເຂົາຮັກສິ່ງທີ່ເປັນບວກພໍສົມຄວນ ແລະ ບໍ່ແມ່ນຄົນຊົ່ວຊ້າ, ນັ້ນກໍພຽງພໍແລ້ວ. ບາງຄົນອາດຈະຖາມວ່າ “ເປັນຫຍັງຈຶ່ງບໍ່ຮຽກຮ້ອງໃຫ້ພວກເຂົາເປັນຜູ້ທີ່ສະແຫວງຫາຄວາມຈິງ?” ຍ້ອນວ່າຫົວໜ້າທີມບໍ່ແມ່ນຜູ້ນໍາ ຫຼື ຜູ້ເຮັດວຽກໃນຄຣິສຕະຈັກ ແລະ ພວກເຂົາກໍບໍ່ແມ່ນຜູ້ຫົດນ້ຳ ແລະ ການຮຽກຮ້ອງໃຫ້ພວກເຂົາບັນລຸມາດຕະຖານຂອງການສະແຫວງຫາຄວາມຈິງນັ້ນຈະເປັນການຮຽກຮ້ອງທີ່ຫຼາຍເກີນໄປ ແລະ ເກີນຄວາມສາມາດຂອງພວກເຂົາສ່ວນໃຫຍ່. ສິ່ງນີ້ບໍ່ໄດ້ຮຽກຮ້ອງຈາກຜູ້ທີ່ເຮັດວຽກງານທົ່ວໄປ ຫຼື ລາຍການວຽກງານວິຊາຊີບສະເພາະ; ຖ້າເປັນແນວນັ້ນ, ກໍຈະມີພຽງບໍ່ເທົ່າໃດຄົນທີ່ມີຄຸນສົມບັດ, ສະນັ້ນ ມາດຕະຖານຈຶ່ງຕ້ອງຖືກຫຼຸດລົງ. ຕາບໃດທີ່ຜູ້ຄົນເຂົ້າໃຈວິຊາຊີບຂອງພວກເຂົາ ແລະ ສາມາດແບກຫາບວຽກງານໄດ້ ແລະ ບໍ່ເຮັດຄວາມຊົ່ວ ຫຼື ກໍ່ໃຫ້ເກີດການລົບກວນໃດໆ, ນັ້ນກໍພຽງພໍແລ້ວ. ສຳລັບຄົນເຫຼົ່ານີ້, ຜູ້ທີ່ມີຄວາມຊຳນານໃນທັກສະ ແລະ ວິຊາຊີບ ແລະ ມີຈຸດແຂງບາງຢ່າງ, ຖ້າພວກເຂົາຈະປະຕິບັດວຽກງານທີ່ຕ້ອງມີຄວາມລຶ້ງເຄີຍພໍສົມຄວນກັບທັກສະ ແລະ ກ່ຽວຂ້ອງກັບວິຊາຊີບຂອງພວກເຂົາໃນເຮືອນຂອງພຣະເຈົ້າ, ຕາບໃດທີ່ພວກເຂົາຂ້ອນຂ້າງບໍ່ມີເລ່ຫຼ່ຽມ ແລະ ທ່ຽງທຳໃນດ້ານລັກສະນະຂອງພວກເຂົາ, ບໍ່ຊົ່ວຮ້າຍ, ບໍ່ບິດເບືອນໃນການຢັ່ງຮູ້ຂອງພວກເຂົາ, ສາມາດທົນທຸກກັບຄວາມລຳບາກ ແລະ ເຕັມໃຈທີ່ຈະຈ່າຍລາຄາ, ນັ້ນກໍພຽງພໍແລ້ວ. ດັ່ງນັ້ນ, ຂໍ້ກຳນົດທຳອິດສຳລັບການບົ່ມເພາະຄົນດັ່ງກ່າວໃຫ້ເປັນຫົວໜ້າທີມກໍຄື ພວກເຂົາຕ້ອງຂ້ອນຂ້າງຮັກສິ່ງທີ່ເປັນບວກ ແລະ ນອກຈາກນັ້ນ ພວກເຂົາຕ້ອງສາມາດທົນທຸກກັບຄວາມລຳບາກ ແລະ ຈ່າຍລາຄາ. ມີຫຍັງອີກແດ່? (ພວກເຂົາຕ້ອງມີລັກສະນະທີ່ທ່ຽງທຳ ແລະ ບໍ່ຊົ່ວຮ້າຍ ແລະ ບໍ່ບິດເບືອນໃນການຢັ່ງຮູ້ຂອງພວກເຂົາ.) ລັກສະນະຂອງພວກເຂົາຕ້ອງຂ້ອນຂ້າງທ່ຽງທຳ, ພວກເຂົາຕ້ອງບໍ່ແມ່ນຄົນຊົ່ວຊ້າ ແລະ ພວກເຂົາຕ້ອງບໍ່ບິດເບືອນໃນການຢັ່ງຮູ້ຂອງພວກເຂົາ. ບາງຄົນອາດຈະຖາມວ່າ “ຖ້າເປັນແນວນັ້ນ ຄວາມສາມາດໃນການຢັ່ງຮູ້ຄວາມຈິງຂອງພວກເຂົາຖືວ່າສູງໄດ້ບໍ? ຫຼັງຈາກທີ່ໄດ້ຍິນຄວາມຈິງແລ້ວ, ພວກເຂົາສາມາດຕື່ນຮູ້ຕໍ່ຄວາມເປັນຈິງແຫ່ງຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງໄດ້ບໍ?” ບໍ່ຈຳເປັນຕ້ອງຮຽກຮ້ອງທັງໝົດນີ້; ມັນພຽງພໍແລ້ວທີ່ຈະຮຽກຮ້ອງໃຫ້ຄົນດັ່ງກ່າວບໍ່ບິດເບືອນໃນການຢັ່ງຮູ້ຂອງພວກເຂົາ. ເມື່ອຄົນທີ່ບໍ່ບິດເບືອນໃນການຢັ່ງຮູ້ຂອງພວກເຂົາເຮັດວຽກຂອງພວກເຂົາ, ຜົນປະໂຫຍດຢ່າງໜຶ່ງກໍຄື ພວກເຂົາບໍ່ມີແນວໂນ້ມທີ່ຈະກໍ່ໃຫ້ເກີດການຂັດຂວາງ ຫຼື ເຮັດສິ່ງທີ່ຕະຫຼົກ. ຕົວຢ່າງ: ເຮືອນຂອງພຣະເຈົ້າໄດ້ໂອ້ລົມຊໍ້າແລ້ວຊໍ້າອີກກ່ຽວກັບຫຼັກການກ່ຽວກັບສີຂອງເຄື່ອງນຸ່ງຂອງນັກສະແດງ, ເຊິ່ງຄວນຈະສຸພາບ ແລະ ເໝາະສົມ ແລະ ມີສີສັນຫຼາຍກວ່າທີ່ຈະຈືດຊືດ. ແຕ່ກໍຍັງມີຜູ້ທີ່ບໍ່ສາມາດເຂົ້າໃຈສິ່ງທີ່ພວກເຂົາຖືກບອກ, ບໍ່ເຂົ້າໃຈສິ່ງທີ່ພວກເຂົາໄດ້ຍິນ, ບໍ່ສາມາດຢັ່ງຮູ້ ແລະ ບໍ່ສາມາດລະບຸຫຼັກການພາຍໃນຂໍ້ກຳນົດເຫຼົ່ານີ້ຂອງເຮືອນຂອງພຣະເຈົ້າ ແລະ ໃນທີ່ສຸດພວກເຂົາກໍເລືອກເຄື່ອງນຸ່ງທີ່ເປັນສີເທົາທັງໝົດ, ນີ້ບໍ່ແມ່ນການຢັ່ງຮູ້ທີ່ບິດເບືອນບໍ? (ແມ່ນ.) ນີ້ຄືຄວາມໝາຍຂອງການມີການຢັ່ງຮູ້ທີ່ບິດເບືອນ. ການທີ່ຂ້ອນຂ້າງຮັກສິ່ງທີ່ເປັນບວກໝາຍຄວາມວ່າແນວໃດເປັນຫຼັກ? (ການສາມາດຍອມຮັບຄວາມຈິງ.) ຖືກຕ້ອງແລ້ວ. ມັນໝາຍເຖິງການສາມາດຍອມຮັບຄຳເວົ້າ ແລະ ສິ່ງທີ່ສອດຄ່ອງກັບຄວາມຈິງ ແລະ ການສາມາດຍອມຮັບ ແລະ ຍອມອ່ອນນ້ອມຕໍ່ພຣະທຳຂອງພຣະເຈົ້າ ແລະ ຄວາມຈິງທຸກດ້ານ. ບໍ່ວ່າຄົນດັ່ງກ່າວຈະສາມາດນໍາສິ່ງເຫຼົ່ານີ້ໄປປະຕິບັດໄດ້ ຫຼື ບໍ່, ຢ່າງໜ້ອຍທີ່ສຸດ ໃນສ່ວນເລິກແລ້ວ ພວກເຂົາຕ້ອງບໍ່ຕໍ່ຕ້ານ ຫຼື ຖືກລັງກຽດໂດຍສິ່ງເຫຼົ່ານັ້ນ. ຄົນດັ່ງກ່າວເປັນຄົນດີ ແລະ ເວົ້າຕາມພາສາປາກເວົ້າກໍສາມາດເວົ້າໄດ້ວ່າພວກເຂົາເປັນຄົນສຸພາບຮຽບຮ້ອຍ. ລັກສະນະຂອງຄົນສຸພາບຮຽບຮ້ອຍແມ່ນຫຍັງ? ພວກເຂົາຮູ້ສຶກລັງກຽດ, ຂີ້ດຽດ ແລະ ກຽດຊັງຕໍ່ການກະທຳທີ່ຊົ່ວຊ້າທີ່ຄົນທີ່ບໍ່ເຊື່ອກະທຳ, ພ້ອມທັງກະແສທີ່ຊົ່ວຮ້າຍທີ່ຄົນທີ່ບໍ່ເຊື່ອຕິດຕາມ. ຕົວຢ່າງ: ກະແສຂອງໂລກທີ່ບໍ່ເຊື່ອສົ່ງເສີມອຳນາດທີ່ຊົ່ວຮ້າຍ ແລະ ຜູ້ຍິງຫຼາຍຄົນສະແຫວງຫາການແຕ່ງງານກັບຄົນຮັ່ງມີ ຫຼື ການເປັນເມຍນ້ອຍຂອງຄົນອື່ນ. ນີ້ບໍ່ແມ່ນຄວາມຊົ່ວຊ້າບໍ? ຄົນທີ່ຮັກຄວາມຈິງເຫັນວ່າສິ່ງເຫຼົ່ານີ້ໜ້າລັງກຽດເປັນພິເສດ ແລະ ບາງຄົນເວົ້າວ່າ “ເຖິງແມ່ນວ່າຂ້ອຍຈະຊອກຫາຄົນແຕ່ງງານນຳບໍ່ໄດ້, ເຖິງແມ່ນວ່າຂ້ອຍຈະທຸກຍາກຈົນຕາຍ, ຂ້ອຍກໍຈະບໍ່ມີວັນເຮັດຄືຄົນພວກນັ້ນ”, ເວົ້າອີກຢ່າງໜຶ່ງກໍຄື ພວກເຂົາລັງກຽດ ແລະ ດູຖູກຄົນປະເພດນັ້ນ. ລັກສະນະໜຶ່ງຂອງຄົນສຸພາບຮຽບຮ້ອຍກໍຄື ພວກເຂົາເຫັນວ່າກະແສທີ່ຊົ່ວຮ້າຍນັ້ນໜ້າລັງກຽດ ແລະ ໜ້າຂີ້ດຽດ ແລະ ລັງກຽດຜູ້ທີ່ຕົກຢູ່ໃນບ້ວງກັບດັກຂອງກະແສດັ່ງກ່າວ. ຄົນເຫຼົ່ານີ້ຂ້ອນຂ້າງຊື່ກົງ; ເມື່ອເວົ້າເຖິງການເຊື່ອໃນພຣະເຈົ້າ ແລະ ການເປັນຄົນດີ, ການຍ່າງໃນເສັ້ນທາງທີ່ຖືກຕ້ອງ, ການນະມັດສະການພຣະເຈົ້າ ແລະ ການຫຼີກລ່ຽງຄວາມຊົ່ວ, ການຫຼີກລ່ຽງກະແສທີ່ຊົ່ວຮ້າຍ ແລະ ການຫຼີກລ່ຽງພຶດຕິກຳທີ່ຊົ່ວຮ້າຍທຸກຢ່າງໃນໂລກ, ໃນສ່ວນເລິກແລ້ວ ພວກເຂົາຮູ້ສຶກວ່ານີ້ເປັນສິ່ງທີ່ດີ. ບໍ່ວ່າພວກເຂົາຈະສາມາດກ້າວໄປເຖິງການບັນລຸສິ່ງທັງໝົດນີ້ໄດ້ ຫຼື ບໍ່ ແລະ ບໍ່ວ່າຄວາມຕັ້ງໃຈຂອງພວກເຂົາທີ່ຈະເຊື່ອໃນພຣະເຈົ້າ ແລະ ຍ່າງໃນເສັ້ນທາງທີ່ຖືກຕ້ອງຈະຍິ່ງໃຫຍ່ສໍ່າໃດກໍຕາມ, ເມື່ອເວົ້າເຖິງທີ່ສຸດແລ້ວ, ໃນສ່ວນເລິກ ພວກເຂົາປາດຖະໜາທີ່ຈະດຳເນີນຊີວິດຢູ່ໃນຄວາມສະຫວ່າງ ແລະ ປາດຖະໜາທີ່ຈະຢູ່ໃນສະຖານທີ່ເຊິ່ງຄວາມຊອບທຳມີອຳນາດປົກຄອງ. ຄົນຊື່ກົງແບບນີ້ແມ່ນປະເພດທີ່ຂ້ອນຂ້າງຮັກສິ່ງທີ່ເປັນບວກ. ຜູ້ທີ່ຈະໄດ້ຮັບການສົ່ງເສີມ ແລະ ບົ່ມເພາະໂດຍເຮືອນຂອງພຣະເຈົ້າ ຢ່າງໜ້ອຍທີ່ສຸດຕ້ອງມີລັກສະນະຂອງຄວາມເປັນມະນຸດທີ່ຊື່ກົງ ແລະ ຄວາມຮັກຕໍ່ສິ່ງທີ່ເປັນບວກ. ນີ້ຍັງເປັນມາດຕະຖານທີ່ຈຳເປັນຢ່າງທຳອິດ ສຳລັບການສົ່ງເສີມຄົນມີພອນສະຫວັນປະເພດທີ່ມີທັກສະທາງວິຊາຊີບ ແລະ ຈຸດແຂງ. ມາດຕະຖານທີສອງແມ່ນ ຄົນດັ່ງກ່າວຕ້ອງສາມາດທົນທຸກກັບຄວາມລຳບາກ ແລະ ຈ່າຍລາຄາ. ນັ້ນກໍຄື ເມື່ອເວົ້າເຖິງກິດຈະການ ຫຼື ວຽກງານທີ່ພວກເຂົາຫຼົງໄຫຼ, ພວກເຂົາສາມາດວາງຄວາມປາດຖະໜາຂອງຕົນເອງໄວ້ຂ້າງໆ, ວາງຄວາມເພີດເພີນຂອງເນື້ອໜັງ ຫຼື ວິຖີຊີວິດທີ່ສະບາຍໄວ້ຂ້າງໆ ແລະ ເຖິງຂັ້ນປະຖິ້ມອະນາຄົດຂອງພວກເຂົາເອງໄດ້. ຍິ່ງໄປກວ່ານັ້ນ, ຄວາມທຸກລຳບາກເລັກນ້ອຍ ຫຼື ຄວາມຮູ້ສຶກເມື່ອຍເລັກນ້ອຍບໍ່ແມ່ນເລື່ອງໃຫຍ່ສຳລັບພວກເຂົາ; ຕາບໃດທີ່ພວກເຂົາກຳລັງເຮັດສິ່ງທີ່ມີຄວາມໝາຍ ແລະ ສິ່ງທີ່ພວກເຂົາເຊື່ອວ່າຖືກຕ້ອງ, ພວກເຂົາກໍຍິນດີທີ່ຈະປະຖິ້ມຄວາມມ່ວນຊື່ນ ແລະ ຜົນປະໂຫຍດທາງເນື້ອໜັງ ຫຼື ຢ່າງໜ້ອຍທີ່ສຸດ ກໍມີຄວາມຕັ້ງໃຈ ແລະ ຄວາມປາດຖະໜາທີ່ຈະເຮັດເຊັ່ນນັ້ນ. ບາງຄົນເວົ້າວ່າ “ບາງຄັ້ງຄົນນັ້ນກໍຍັງໂລບມາກໃນຄວາມສະບາຍຂອງເນື້ອໜັງ: ບາງຄັ້ງພວກເຂົາຢາກນອນຕື່ນສວາຍ ຫຼື ກິນອາຫານດີໆ ແລະ ບາງຄັ້ງພວກເຂົາຢາກອອກໄປຍ່າງຫຼິ້ນ ຫຼື ຫຼິ້ນໄປທົ່ວ, ແຕ່ເວລາສ່ວນໃຫຍ່ພວກເຂົາສາມາດທົນທຸກກັບຄວາມລຳບາກ ແລະ ຈ່າຍລາຄາໄດ້; ພຽງແຕ່ບາງຄັ້ງອາລົມຂອງພວກເຂົາພາໃຫ້ພວກເຂົາມີຄວາມຄິດແບບນັ້ນ. ສິ່ງນີ້ຈະຖືວ່າເປັນບັນຫາບໍ?” ມັນຈະບໍ່ເປັນບັນຫາ. ມັນຈະເປັນການຮຽກຮ້ອງທີ່ຫຼາຍເກີນໄປທີ່ຈະບັງຄັບໃຫ້ພວກເຂົາປ່ອຍວາງຄວາມເພີດເພີນຂອງເນື້ອໜັງຢ່າງສົມບູນ, ຍົກເວັ້ນໃນສະຖານະການພິເສດ. ໂດຍທົ່ວໄປແລ້ວ, ເມື່ອເຈົ້າໃຫ້ຄົນດັ່ງກ່າວເຮັດວຽກ, ບໍ່ວ່ານັ້ນຈະເປັນວຽກໃຫຍ່ ຫຼື ບໍ່ ແລະ ບໍ່ວ່າມັນຈະເປັນສິ່ງທີ່ພວກເຂົາມັກເຮັດ ຫຼື ບໍ່ ແລະ ບໍ່ວ່າວຽກນັ້ນຈະຫຍຸ້ງຍາກສໍ່າໃດ ຫຼື ພວກເຂົາຕ້ອງທົນທຸກຫຼາຍສໍ່າໃດ ຫຼື ພວກເຂົາຕ້ອງຈ່າຍລາຄາຫຍັງກໍຕາມ, ຕາບໃດທີ່ເຈົ້າມອບໝາຍໃຫ້ພວກເຂົາ, ຮັບປະກັນໄດ້ວ່າພວກເຂົາຈະເຮັດມັນຢ່າງສຸດຄວາມສາມາດ ໂດຍທີ່ເຈົ້າບໍ່ຈຳເປັນຕ້ອງຈັບຕາເບິ່ງ ຫຼື ກວດກາພວກເຂົາເລີຍ. ຄົນດັ່ງກ່າວສາມາດທົນທຸກກັບຄວາມລຳບາກ ແລະ ຈ່າຍລາຄາ ແລະ ນີ້ແມ່ນອີກການສະແດງອອກໜຶ່ງຂອງຄົນສຸພາບຮຽບຮ້ອຍ. ການສາມາດທົນທຸກ ແລະ ຈ່າຍລາຄາໝາຍຄວາມວ່າແນວໃດ? ມັນໝາຍເຖິງການມີຄວາມຖີ່ຖ້ວນ, ການມີຄວາມທຸ່ມເທ ແລະ ເອົາໃຈໃສ່ຢ່າງສຸດຂີດ ແລະ ການເຕັມໃຈທີ່ຈະທົນທຸກກັບຄວາມລຳບາກໃດໆ ແລະ ຈ່າຍລາຄາໃດໆ ເພື່ອເຮັດໃຫ້ວຽກງານສຳເລັດຜົນດ້ວຍດີ. ເມື່ອເວົ້າເຖິງການເຮັດສິ່ງຕ່າງໆ ໃຫ້ສຳເລັດ, ຄົນດັ່ງກ່າວຮັກສາຄຳສັນຍາ ແລະ ເພິ່ງພາໄດ້, ບໍ່ຄືກັບຄົນທີ່ໂລບມາກ ແລະ ຂີ້ຄ້ານ, ຮັກເວລາພັກຜ່ອນຢ່ອນໃຈ ແລະ ລັງກຽດການອອກແຮງງານ ແລະ ເຫັນຜົນປະໂຫຍດມາກ່ອນທຸກສິ່ງ. ຄົນເຫຼົ່ານັ້ນຜິດຄຳສັນຍາຂອງພວກເຂົາ, ເວົ້າຄຳເວົ້າທີ່ບໍ່ຈິງຢູ່ສະເໝີເພື່ອຫຼອກລວງ ແລະ ຊັກຈູງຄົນອື່ນ ແລະ ບໍ່ລັງເລທີ່ຈະຕົວະ ແລະ ສາບານເທັດເພື່ອບັນລຸເປົ້າໝາຍຂອງພວກເຂົາ ນັ້ນກໍຄື ພຣະເຈົ້າຈະບໍ່ຊ່ວຍຄົນເຫຼົ່ານັ້ນໃຫ້ລອດພົ້ນ. ພຣະເຈົ້າມັກຄົນຊື່ສັດ. ມີພຽງຄົນຊື່ສັດເທົ່ານັ້ນທີ່ຮັກສາຄຳເວົ້າ ແລະ ຈົງຮັກພັກດີຕໍ່ໜ້າທີ່ຂອງພວກເຂົາ ແລະ ມີພຽງຜູ້ທີ່ສາມາດທົນທຸກກັບຄວາມລຳບາກ ແລະ ຈ່າຍລາຄາເພື່ອເຮັດສຳເລັດການຝາກຝັງຂອງພຣະເຈົ້າເທົ່ານັ້ນທີ່ສາມາດໄດ້ຮັບຄວາມລອດພົ້ນໂດຍພຣະເຈົ້າ. ການສາມາດທົນທຸກ ແລະ ຈ່າຍລາຄາແມ່ນລັກສະນະ ແລະ ການສະແດງອອກທີສອງທີ່ຄົນເຮົາຄວນມີ ເພື່ອທີ່ຈະໄດ້ຮັບການສົ່ງເສີມ ແລະ ບົ່ມເພາະໂດຍເຮືອນຂອງພຣະເຈົ້າ. ມາດຕະຖານທີສາມແມ່ນ ການບໍ່ບິດເບືອນໃນການຢັ່ງຮູ້ຂອງຄົນໃດຄົນໜຶ່ງ. ນັ້ນກໍຄື ຫຼັງຈາກທີ່ໄດ້ຟັງພຣະທຳຂອງພຣະເຈົ້າແລ້ວ, ຢ່າງໜ້ອຍທີ່ສຸດ ພວກເຂົາກໍສາມາດຮູ້ວ່າພຣະທຳນັ້ນໝາຍເຖິງຫຍັງ, ພວກເຂົາສາມາດເຂົ້າໃຈສິ່ງທີ່ພຣະເຈົ້າກ່າວ ແລະ ການຢັ່ງຮູ້ຂອງພວກເຂົາແມ່ນບໍ່ບ່ຽງເບນ ຫຼື ໄຮ້ສາລະ. ຕົວຢ່າງ: ຖ້າເຈົ້າເວົ້າກ່ຽວກັບສີຟ້າ, ພວກເຂົາຈະບໍ່ເຂົ້າໃຈຜິດວ່າເປັນສີດຳ ແລະ ຖ້າເຈົ້າເວົ້າກ່ຽວກັບສີເທົາ, ພວກເຂົາຈະບໍ່ເຂົ້າໃຈຜິດວ່າເປັນສີມ່ວງ. ນີ້ແມ່ນຂໍ້ກຳນົດຂັ້ນຕໍ່າສຸດ. ເຖິງແມ່ນວ່າບາງຄັ້ງການຢັ່ງຮູ້ຂອງພວກເຂົາຈະຖືກບິດເບືອນ, ເມື່ອຄົນອື່ນຊີ້ແຈງເລື່ອງນີ້ ພວກເຂົາກໍສາມາດຍອມຮັບມັນໄດ້ ແລະ ຖ້າພວກເຂົາເຫັນວ່າຄົນອື່ນມີການຢັ່ງຮູ້ທີ່ບໍລິສຸດຫຼາຍກວ່າຕົນເອງ, ພວກເຂົາກໍສາມາດຍອມຮັບໄດ້ທັນທີ, ຄົນປະເພດນີ້ມີການຢັ່ງຮູ້ທີ່ບໍລິສຸດ. ຢ່າງທີສີ່, ພວກເຂົາຕ້ອງບໍ່ແມ່ນຄົນຊົ່ວຊ້າ. ສິ່ງນີ້ເຂົ້າໃຈງ່າຍບໍ? ການບໍ່ເປັນຄົນຊົ່ວຊ້າໝາຍເຖິງການຕ້ອງເຮັດສິ່ງໜຶ່ງຢ່າງໜ້ອຍທີ່ສຸດ, ນັ້ນກໍຄື ຫຼັງຈາກທີ່ລົ້ມເຫຼວໃນການບັນລຸສິ່ງທີ່ເຮືອນຂອງພຣະເຈົ້າຮຽກຮ້ອງໃຫ້ພວກເຂົາເຮັດ ຫຼື ໄດ້ລະເມີດຫຼັກການ ແລະ ເຮັດສິ່ງໃດໜຶ່ງຜິດ, ຄົນດັ່ງກ່າວຕ້ອງສາມາດຍອມຮັບ ແລະ ຍອມອ່ອນນ້ອມເມື່ອຖືກລິຮານ, ໂດຍບໍ່ມີການຕໍ່ຕ້ານ ແລະ ບໍ່ກະຈາຍຄວາມເປັນລົບ ຫຼື ແນວຄິດ. ນອກຈາກນັ້ນ, ບໍ່ວ່າພວກເຂົາຈະຢູ່ໃນກຸ່ມໃດກໍຕາມ, ພວກເຂົາສາມາດເຂົ້າກັບຄົນສ່ວນໃຫຍ່ໄດ້ ແລະ ພົວພັນກັບພວກເຂົາດ້ວຍຄວາມປອງດອງ. ເຖິງແມ່ນວ່າເມື່ອຄົນໃດຄົນໜຶ່ງທຳຮ້າຍພວກເຂົາໂດຍການເວົ້າສິ່ງທີ່ບໍ່ມ່ວນຫູ, ພວກເຂົາກໍສາມາດອົດທົນໄດ້ໂດຍບໍ່ຖືສາ ແລະ ຖ້າຄົນໃດຄົນໜຶ່ງຂົ່ມເຫັງພວກເຂົາ, ພວກເຂົາກໍບໍ່ລົງໂທດຄວາມຊົ່ວດ້ວຍຄວາມຊົ່ວ, ແຕ່ກົງກັນຂ້າມ ພວກເຂົາໃຊ້ວິທີທີ່ສະຫຼາດເພື່ອຢູ່ຫ່າງ ແລະ ຫຼີກລ່ຽງແທນ. ເຖິງແມ່ນວ່າບຸກຄົນດັ່ງກ່າວຈະຍັງບໍ່ເຖິງຂັ້ນເປັນຄົນຊື່ສັດ, ຢ່າງໜ້ອຍທີ່ສຸດ ພວກເຂົາກໍຂ້ອນຂ້າງບໍ່ມີເລ່ຫຼ່ຽມ ແລະ ບໍ່ເຮັດຄວາມຊົ່ວ ແລະ ຖ້າໃຜເຮັດຜິດໃຈພວກເຂົາ ພວກເຂົາກໍບໍ່ແກ້ແຄ້ນ ຫຼື ທໍລະມານຄົນນັ້ນ ແລະ ບໍ່ກົດຂີ່ພວກເຂົາ. ຍິ່ງໄປກວ່ານັ້ນ, ຄົນດັ່ງກ່າວບໍ່ພະຍາຍາມສ້າງອານາຈັກທີ່ເປັນເອກະລາດຂອງພວກເຂົາເອງ, ບໍ່ກະທຳການຕໍ່ຕ້ານເຮືອນຂອງພຣະເຈົ້າ, ບໍ່ກະຈາຍແນວຄິດກ່ຽວກັບພຣະເຈົ້າ, ບໍ່ພະຍາຍາມຕັດສິນພຣະອົງ ຫຼື ເຮັດສິ່ງໃດທີ່ເປັນການຂັດຂວາງ ຫຼື ກໍ່ໃຫ້ເກີດການລົບກວນ. ສີ່ຈຸດຂ້າງເທິງນີ້ແມ່ນເກນພື້ນຖານສຳລັບການສົ່ງເສີມ ແລະ ບົ່ມເພາະຜູ້ມີພອນສະຫວັນທີ່ມີຈຸດແຂງບາງຢ່າງ ແລະ ຜູ້ທີ່ເຂົ້າໃຈທັກສະທາງວິຊາຊີບບາງຢ່າງ. ຕາບໃດທີ່ພວກເຂົາປະຕິບັດຕາມສີ່ເກນນີ້, ໂດຍພື້ນຖານແລ້ວ ພວກເຂົາກໍສາມາດແບກຫາບໜ້າທີ່ບາງຢ່າງ ແລະ ປະຕິບັດວຽກງານບາງຢ່າງໄດ້ໃນລັກສະນະທີ່ເໝາະສົມ.

ບາງຄົນອາດຈະຖາມວ່າ: “ເປັນຫຍັງເກນທີ່ຄົນທີ່ມີຄວາມສາມາດພິເສດຄວນມີເພື່ອຈະໄດ້ຮັບການສົ່ງເສີມ ແລະ ການເພາະປູກນັ້ນຈຶ່ງບໍ່ລວມເອົາການເຂົ້າໃຈຄວາມຈິງ, ການມີຄວາມຈິງຄວາມເປັນຈິງ ແລະ ການສາມາດຢໍາເກງພຣະເຈົ້າ ແລະ ຫລິກລ່ຽງຄວາມຊົ່ວຮ້າຍ? ເປັນຫຍັງພວກມັນຈຶ່ງບໍ່ລວມເອົາການສາມາດຮູ້ຈັກພຣະເຈົ້າ, ການສາມາດອ່ອນນ້ອມຕໍ່ພຣະເຈົ້າ, ການຈົງຮັກພັກດີຕໍ່ພຣະເຈົ້າ ແລະ ການເປັນສິ່ງທີ່ຖືກສ້າງທີ່ໄດ້ມາດຕະຖານ? ສິ່ງເຫຼົ່ານີ້ຕົກຫຼົ່ນໄປບໍ?” ບອກເຮົາມາເບິ່ງ, ຖ້າຄົນໃດໜຶ່ງເຂົ້າໃຈຄວາມຈິງ ແລະ ໄດ້ເຂົ້າສູ່ຄວາມຈິງຄວາມເປັນຈິງ ແລະ ສາມາດອ່ອນນ້ອມຕໍ່ພຣະເຈົ້າ ແລະ ຈົງຮັກພັກດີຕໍ່ພຣະເຈົ້າ ແລະ ມີຫົວໃຈທີ່ຢໍາເກງພຣະເຈົ້າ ແລະ ຍິ່ງໄປກວ່ານັ້ນ ກໍຮູ້ຈັກພຣະເຈົ້າ, ບໍ່ຕໍ່ຕ້ານພຣະອົງ ແລະ ເປັນສິ່ງທີ່ຖືກສ້າງທີ່ໄດ້ມາດຕະຖານ, ພວກເຂົາຍັງຕ້ອງໄດ້ຮັບການເພາະປູກອີກບໍ? ຖ້າພວກເຂົາບັນລຸທຸກສິ່ງນີ້ຢ່າງແທ້ຈິງແລ້ວ, ຜົນຂອງການເພາະປູກກໍສຳເລັດແລ້ວບໍ່ແມ່ນບໍ? (ແມ່ນ.) ສະນັ້ນ, ຂໍ້ກຳນົດສຳລັບຄົນທີ່ມີຄວາມສາມາດພິເສດທີ່ຈະໄດ້ຮັບການສົ່ງເສີມ ແລະ ການເພາະປູກ ຈຶ່ງບໍ່ລວມມີເກນເຫຼົ່ານີ້. ຍ້ອນວ່າຜູ້ສະໝັກທີ່ຖືກສົ່ງເສີມ ແລະ ຖືກເພາະປູກນັ້ນມາຈາກທ່າມກາງມະນຸດທີ່ບໍ່ເຂົ້າໃຈຄວາມຈິງ ແລະ ເຕັມໄປດ້ວຍອຸປະນິໄສທີ່ເສື່ອມຊາມ, ສະນັ້ນ ຈຶ່ງເປັນໄປບໍ່ໄດ້ທີ່ຜູ້ສະໝັກທີ່ກຳລັງຖືກສົ່ງເສີມ ແລະ ຖືກເພາະປູກເຫຼົ່ານີ້ ຈະມີຄວາມຈິງຄວາມເປັນຈິງແລ້ວ ຫຼື ອ່ອນນ້ອມຕໍ່ພຣະເຈົ້າຢ່າງເຕັມທີແລ້ວ, ຍິ່ງບໍ່ຕ້ອງເວົ້າເຖິງການຈົງຮັກພັກດີຕໍ່ພຣະເຈົ້າຢ່າງແທ້ຈິງເລີຍ ແລະ ແນ່ນອນວ່າ ພວກເຂົາຍັງຫ່າງໄກຈາກການຮູ້ຈັກພຣະເຈົ້າ ແລະ ການມີຫົວໃຈທີ່ຢໍາເກງພຣະເຈົ້າ. ເກນທີ່ຄົນທີ່ມີຄວາມສາມາດພິເສດທຸກປະເພດຄວນມີເໜືອສິ່ງອື່ນໃດ ເພື່ອຈະໄດ້ຮັບການສົ່ງເສີມ ແລະ ເພາະປູກ ແມ່ນເກນທີ່ເຮົາຫາກໍກ່າວເຖິງ, ສິ່ງເຫຼົ່ານີ້ແມ່ນເກນທີ່ແທ້ຈິງ ແລະ ສະເພາະເຈາະຈົງທີ່ສຸດ. ຜູ້ນໍາປອມບາງຄົນເວົ້າວ່າ: “ຢູ່ນີ້ພວກເຮົາບໍ່ມີຄົນທີ່ມີຄວາມສາມາດພິເສດໃດເລີຍ ທີ່ສາມາດໄດ້ຮັບການສົ່ງເສີມ ແລະ ເພາະປູກ. ຜູ້ນັ້ນບໍ່ເຂົ້າໃຈຄວາມຈິງ, ຜູ້ນັ້ນເຮັດສິ່ງຕ່າງໆໂດຍບໍ່ມີຫົວໃຈທີ່ຢໍາເກງພຣະເຈົ້າ, ຜູ້ນັ້ນບໍ່ສາມາດຍອມຮັບການຖືກລິຮານ, ຜູ້ນັ້ນບໍ່ມີຄວາມຈົງຮັກພັກດີ...” ແລະ ອື່ນໆ, ໂດຍຍົກເອົາຂໍ້ຜິດພາດອອກມາຢ່າງຫຼວງຫຼາຍ. ຜູ້ນໍາປອມເຫຼົ່ານີ້ກຳລັງສື່ເຖິງຫຍັງໂດຍການເວົ້າສິ່ງເຫຼົ່ານີ້? ເບິ່ງຄືວ່າຄົນເຫຼົ່ານັ້ນບໍ່ສາມາດໄດ້ຮັບການສົ່ງເສີມ ແລະ ເພາະປູກໄດ້ ຍ້ອນວ່າພວກເຂົາບໍ່ເຂົ້າໃຈຄວາມຈິງ ແລະ ບໍ່ມີປະສົບການກັບພາລະກິດຂອງພຣະເຈົ້າ ແລະ ຍັງບໍ່ມີຄວາມຈິງຄວາມເປັນຈິງ ແລະ ອື່ນໆ, ໃນຂະນະທີ່ຕົວຜູ້ນໍາເອງສາມາດກາຍເປັນຜູ້ນໍາໄດ້ ກໍຍ້ອນວ່າພວກເຂົາມີປະສົບການຕົວຈິງບາງຢ່າງແລ້ວ ແລະ ມີຄວາມຈິງຄວາມເປັນຈິງ. ນັ້ນບໍ່ແມ່ນສິ່ງທີ່ຜູ້ນໍາປອມເຫຼົ່ານີ້ໝາຍເຖິງບໍ? ໃນສາຍຕາຂອງພວກເຂົາ, ບໍ່ມີໃຜດີເທົ່າພວກເຂົາ ແລະ ບໍ່ມີໃຜນອກຈາກພວກເຂົາເອງທີ່ເໝາະສົມທີ່ຈະເປັນຜູ້ນໍາ. ນີ້ຄືອຸປະນິໄສທີ່ອວດດີຂອງຜູ້ນໍາປອມ; ເມື່ອເວົ້າເຖິງການສົ່ງເສີມ ແລະ ການເພາະປູກຜູ້ຄົນໂດຍເຮືອນຂອງພຣະເຈົ້າ, ພວກເຂົາກໍເຕັມໄປດ້ວຍແນວຄິດ ແລະ ຈິນຕະນາການ.

III. ເກນທີ່ຈໍາເປັນສຳລັບບຸກຄະລາກອນທີ່ເຮັດວຽກງານກິດຈະການທົ່ວໄປ

ເຮົາຫາກໍກ່າວເຖິງຄົນສອງປະເພດທີ່ເຮືອນຂອງພຣະເຈົ້າເນັ້ນໜັກໃນການເພາະປູກ. ປະເພດໜຶ່ງຄືຄົນທີ່ສາມາດເປັນຜູ້ນໍາ ແລະ ຜູ້ເຮັດວຽກ ແລະ ອີກປະເພດໜຶ່ງຄືຄົນທີ່ສາມາດຮັບຜິດຊອບວຽກງານວິຊາຊີບຕ່າງໆ. ຍັງມີຄົນອີກປະເພດໜຶ່ງ. ບໍ່ສາມາດເວົ້າໄດ້ວ່າພວກເຂົາມີຈຸດແຂງ ຫຼື ທັກສະທາງວິຊາຊີບສະເພາະໃດໜຶ່ງ; ວຽກງານຂອງພວກເຂົາບໍ່ກ່ຽວຂ້ອງກັບເຕັກໂນໂລຊີຂັ້ນສູງໃດໆ, ນັ້ນກໍຄື ຄົນເຫຼົ່ານີ້ປະຕິບັດວຽກງານກິດຈະການທົ່ວໄປບາງຢ່າງໃນຄຣິສຕະຈັກ, ພວກເຂົາຈັດການກັບເລື່ອງບາງຢ່າງທີ່ບໍ່ກ່ຽວຂ້ອງໂດຍກົງກັບວຽກງານທີ່ເປັນແກ່ນສານຂອງຄຣິສຕະຈັກ. ພວກເຂົາແມ່ນປະເພດຄົນທີ່ດຳເນີນວຽກງານກິດຈະການທົ່ວໄປ. ຂໍ້ກຳນົດຫຼັກຂອງເຮືອນຂອງພຣະເຈົ້າສຳລັບຄົນປະເພດນີ້ແມ່ນຫຍັງ? ຂໍ້ກຳນົດທີ່ສຳຄັນທີ່ສຸດກໍຄື ພວກເຂົາຕ້ອງສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າ, ບໍ່ຊ່ວຍເຫຼືອຄົນນອກໂດຍການທຳລາຍຜົນປະໂຫຍດຂອງເຮືອນຂອງພຣະເຈົ້າ ແລະ ບໍ່ຫັກຫຼັງຜົນປະໂຫຍດຂອງເຮືອນຂອງພຣະເຈົ້າເພື່ອເອົາໃຈຊາຕານ. ມີພຽງເທົ່ານັ້ນ. ບໍ່ວ່າພວກເຂົາຈະເປັນຜູ້ທີ່ມີພອນສະຫວັນໃນການສື່ສານ, ເປັນຊົນຊັ້ນສູງຂອງສັງຄົມ ຫຼື ເປັນຜູ້ທີ່ມີຄວາມສາມາດພິເສດກໍຕາມ, ພວກເຂົາຄວນຈະສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າ ເມື່ອຈັດການວຽກງານພາຍນອກໃຫ້ເຮືອນຂອງພຣະເຈົ້າ. ຜົນປະໂຫຍດຂອງເຮືອນຂອງພຣະເຈົ້າລວມມີຫຍັງແດ່? ເງິນຄໍາ, ວັດຖຸສິ່ງຂອງ, ຊື່ສຽງຂອງເຮືອນຂອງພຣະເຈົ້າ ແລະ ຂອງຄຣິສຕະຈັກ ແລະ ຄວາມປອດໄພຂອງອ້າຍເອື້ອຍນ້ອງທັງຫຼາຍ, ແຕ່ລະດ້ານເຫຼົ່ານີ້ແມ່ນສຳຄັນຫຼາຍ. ຜູ້ໃດກໍຕາມທີ່ສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້ ກໍຖືວ່າເປັນຜູ້ທີ່ມີຄວາມເປັນມະນຸດປົກກະຕິ ແລະ ມີຄວາມຊື່ກົງພຽງພໍ ແລະ ເປັນຄົນທີ່ເຕັມໃຈທີ່ຈະນໍາຄວາມຈິງໄປປະຕິບັດ. ບາງຄົນບໍ່ມີການແຍກແຍະ ແລະ ເວົ້າວ່າ: “ມີຄົນຜູ້ໜຶ່ງທີ່ມີຄວາມເປັນມະນຸດທີ່ຊົ່ວຮ້າຍ, ແຕ່ພວກເຂົາສາມາດປົກປ້ອງວຽກງານຂອງເຮືອນຂອງພຣະເຈົ້າໄດ້”. ນັ້ນເປັນໄປໄດ້ບໍ? (ເປັນໄປບໍ່ໄດ້.) ຄົນຊົ່ວຊ້າຈະສາມາດປົກປ້ອງວຽກງານຂອງເຮືອນຂອງພຣະເຈົ້າໄດ້ແນວໃດ? ພວກເຂົາສາມາດປົກປ້ອງພຽງແຕ່ຜົນປະໂຫຍດຂອງພວກເຂົາເອງເທົ່ານັ້ນ. ດັ່ງນັ້ນ, ຖ້າຄົນໃດໜຶ່ງສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້ຢ່າງແທ້ຈິງ, ພວກເຂົາຍ່ອມເປັນຄົນທີ່ມີລັກສະນະ ແລະ ຄວາມເປັນມະນຸດທີ່ດີຢ່າງແນ່ນອນ; ສິ່ງນີ້ບໍ່ສາມາດຜິດພາດໄດ້. ຖ້າຄົນໃດໜຶ່ງຊ່ວຍເຫຼືອຄົນນອກໂດຍການທຳລາຍຜົນປະໂຫຍດຂອງເຮືອນຂອງພຣະເຈົ້າ ເມື່ອເຮັດສິ່ງຕ່າງໆເພື່ອເຮືອນຂອງພຣະເຈົ້າ ແລະ ຫັກຫຼັງຜົນປະໂຫຍດຂອງເຮືອນຂອງພຣະເຈົ້າ ແລະ ບໍ່ພຽງແຕ່ກໍ່ໃຫ້ເກີດຄວາມເສຍຫາຍທາງດ້ານເສດຖະກິດ ແລະ ວັດຖຸຢ່າງຫຼວງຫຼາຍຕໍ່ເຮືອນຂອງພຣະເຈົ້າເທົ່ານັ້ນ, ແຕ່ຍັງສ້າງຄວາມເສຍຫາຍຢ່າງໃຫຍ່ຫຼວງຕໍ່ຊື່ສຽງຂອງເຮືອນຂອງພຣະເຈົ້າ ແລະ ຂອງຄຣິສຕະຈັກນຳອີກ, ພວກເຂົາເປັນຄົນດີບໍ? ຄົນປະເພດນີ້ບໍ່ແມ່ນສິ່ງທີ່ດີຢ່າງແນ່ນອນ. ພວກເຂົາບໍ່ສົນໃຈວ່າເຮືອນຂອງພຣະເຈົ້າຈະທົນທຸກຕໍ່ຄວາມເສຍຫາຍທາງດ້ານວັດຖຸ ແລະ ການເງິນຫຼາຍສໍ່າໃດ; ສິ່ງທີ່ສຳຄັນທີ່ສຸດສຳລັບພວກເຂົາແມ່ນການສ້າງຜົນປະໂຫຍດໃຫ້ຕົນເອງ ແລະ ການເອົາໃຈຄົນທີ່ບໍ່ເຊື່ອ; ພວກເຂົາບໍ່ພຽງແຕ່ສົ່ງຂອງຂວັນໃຫ້ຄົນທີ່ບໍ່ເຊື່ອເທົ່ານັ້ນ, ແຕ່ຍັງຍິນຍອມຕໍ່ຄົນເຫຼົ່ານັ້ນຢູ່ສະເໝີໃນລະຫວ່າງການເຈລະຈາ, ພວກເຂົາບໍ່ເຄີຍຄິດທີ່ຈະຕໍ່ສູ້ເພື່ອຜົນປະໂຫຍດຂອງເຮືອນຂອງພຣະເຈົ້າເລີຍ. ແຕ່ເຖິງຢ່າງນັ້ນ, ພວກເຂົາກໍຍັງຕົວະເຮືອນຂອງພຣະເຈົ້າ ໂດຍເວົ້າວ່າພວກເຂົາເຮັດວຽກງານສຳເລັດແນວໃດ ແລະ ປົກປ້ອງຜົນປະໂຫຍດຂອງເຮືອນຂອງພຣະເຈົ້າແນວໃດ, ທັງທີ່ໃນຄວາມເປັນຈິງແລ້ວ ວຽກງານຂອງຄຣິສຕະຈັກໄດ້ຮັບຄວາມເສຍຫາຍໄປແລ້ວ ແລະ ເຮືອນຂອງພຣະເຈົ້າກໍຖືກຄົນທີ່ບໍ່ເຊື່ອເອົາປຽບຢ່າງໃຫຍ່ຫຼວງ. ຖ້າ ຄົນຜູ້ໜຶ່ງສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້ໃນທຸກດ້ານ ເມື່ອຈັດການກັບວຽກງານພາຍນອກ, ຄົນຜູ້ນີ້ເປັນຄົນດີບໍ? (ແມ່ນ.) ແລ້ວຖ້າຄົນປະເພດນີ້ບໍ່ສາມາດເຮັດວຽກງານອື່ນໃດໄດ້ໃນເຮືອນຂອງພຣະເຈົ້າ ແລະ ເໝາະສົມສຳລັບວຽກງານກິດຈະການທົ່ວໄປປະເພດນີ້ເທົ່ານັ້ນ, ພວກເຂົາຄວນໄດ້ຮັບການສົ່ງເສີມໂດຍເຮືອນຂອງພຣະເຈົ້າບໍ? (ຄວນ.) ນອກຈາກຈະມີຄວາມສາມາດໃນການເຮັດວຽກ ແລະ ສາມາດປະຕິບັດວຽກງານຂອງຕົນໃຫ້ສອດຄ່ອງກັບຫຼັກການທີ່ເຮືອນຂອງພຣະເຈົ້າກຳນົດໄວ້ແລ້ວ, ພວກເຂົາຍັງສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້ອີກດ້ວຍ, ດັ່ງນັ້ນ ພວກເຂົາຈຶ່ງໄດ້ມາດຕະຖານ ແລະ ຄົນປະເພດນີ້ຄວນໄດ້ຮັບການສົ່ງເສີມ. ໃນທາງກົງກັນຂ້າມ, ຜູ້ທີ່ກໍ່ໃຫ້ເກີດຄວາມເສຍຫາຍຕໍ່ຜົນປະໂຫຍດຂອງເຮືອນຂອງພຣະເຈົ້າຢູ່ສະເໝີ, ຜູ້ທີ່ສ້າງຄວາມສ່ຽງຕໍ່ຄວາມປອດໄພຂອງອ້າຍເອື້ອຍນ້ອງທັງຫຼາຍຢູ່ສະເໝີ ແລະ ຜູ້ທີ່ກໍ່ໃຫ້ເກີດຜົນກະທົບ ແລະ ຜົນສະທ້ອນໃນທາງລົບຕໍ່ຊື່ສຽງຂອງເຮືອນຂອງພຣະເຈົ້າ ແລະ ຂອງຄຣິສຕະຈັກຢູ່ສະເໝີ, ຄົນປະເພດນີ້ແມ່ນບໍ່ຄວນໄດ້ຮັບການສົ່ງເສີມ ຫຼື ຖືກເພາະປູກ; ຖ້າພວກເຂົາຖືກສົ່ງເສີມ ແລະ ຖືກນໍາໃຊ້, ພວກເຂົາຕ້ອງຖືກໄລ່ອອກໂດຍໄວ. ຍັງມີບາງຄົນທີ່ມັກຈະເກີດບັນຫາຢູ່ສະເໝີໃນຂະນະທີ່ປະຕິບັດໜ້າທີ່ຂອງພວກເຂົາ, ເຊັ່ນ: ເກີດອຸປະຕິເຫດເມື່ອຂັບລົດ, ເຮັດໃຫ້ວຽກງານທີ່ຕົນຈັດການນັ້ນຫຍຸ້ງຍາກ ຫຼື ນໍາໄປສູ່ຄວາມຂັດແຍ່ງທີ່ສົ່ງຜົນໃຫ້ເກີດການຮ້ອງຮຽນຢູ່ສະເໝີ ແລະ ຖ້າມີຂໍ້ບົກຜ່ອງໃດໆ ພວກເຂົາກໍບໍ່ຮູ້ວິທີແກ້ໄຂ. ຄົນປະເພດນີ້ແມ່ນພວກເບົາປັນຍາ ແລະ ຍັງເປັນຕົວຫາຍະນະ ແລະ ເປັນພວກລ້າງຜານ. ຖ້າຄົນປະເພດນີ້ກາຍເປັນຫົວໜ້າທີມ, ຜູ້ຮັບຜິດຊອບ, ຜູ້ນໍາ ຫຼື ຜູ້ເຮັດວຽກ, ບໍ່ພຽງແຕ່ຕ້ອງຟ້າວໄລ່ພວກເຂົາອອກເທົ່ານັ້ນ, ແຕ່ຍັງຕ້ອງກຳຈັດພວກເຂົາອອກຈາກຄຣິສຕະຈັກອີກດ້ວຍ. ນີ້ກໍຍ້ອນວ່າຄົນປະເພດນີ້ເປັນຕົວຊວຍ ແລະ ເປັນຕົວສະນຽດ. ຖ້າຄົນປະເພດນີ້ກາຍເປັນຫົວໜ້າທີມ, ຜູ້ຕິດຕາມກວດກາ, ຜູ້ນຳ ຫຼື ຜູ້ເຮັດວຽກ, ບໍ່ພຽງແຕ່ຕ້ອງໄລ່ພວກເຂົາອອກໂດຍໄວເທົ່ານັ້ນ, ແຕ່ພວກເຂົາຍັງຕ້ອງຖືກກຳຈັດອອກຈາກຄຣິສຕະຈັກອີກດ້ວຍ. ນີ້ກໍຍ້ອນວ່າ ຄົນປະເພດນີ້ເປັນຕົ້ນເຫດຂອງໄພພິບັດ ແລະ ເປັນຕົວຊວຍ. ຕາບໃດທີ່ມີຄົນເຫຼົ່ານີ້ໜຶ່ງ ຫຼື ສອງຄົນຢູ່ໃນຄຣິສຕະຈັກ, ຄຣິສຕະຈັກກໍຈະບໍ່ມີຄວາມສະຫງົບສຸກ. ຄົນປະເພດນີ້ເບິ່ງຄືວ່າມີວິນຍານຊົ່ວຮ້າຍຢູ່ໃນຕົວ ຫຼື ເປັນຄືກັບພະຍາດລະບາດ. ຜູ້ໃດກໍຕາມທີ່ພົວພັນກັບພວກເຂົາຈະພົບກັບຄວາມໂຊກຮ້າຍ, ສະນັ້ນ ຄົນປະເພດນີ້ຄວນຖືກຖອນຮາກຖອນໂຄນໂດຍບໍ່ລໍຊ້າ. ແມ່ນແຕ່ລັກສະນະໜ້າຕາຂອງຄົນເຫຼົ່ານີ້ກໍຜິດປົກກະຕິໄປໝົດ, ເຕັມໄປດ້ວຍລັກສະນະທີ່ເຈົ້າເລ່ ຫຼື ເປັນແບບຜີຮ້າຍ ຫຼື ຂີ້ຮ້າຍຢ່າງໜ້າຢ້ານ ແລະ ໃຜກໍຕາມທີ່ພົວພັນກັບພວກເຂົາຈະຮູ້ສຶກວ່າກຳລັງຈະມີເລື່ອງບໍ່ດີເກີດຂຶ້ນ. ຄົນປະເພດນີ້ຕ້ອງຖືກໄລ່ອອກ ແລະ ຖືກກຳຈັດອອກ, ເມື່ອນັ້ນສິ່ງຕ່າງໆຈຶ່ງຈະໄປໄດ້ດີສຳລັບຄຣິສຕະຈັກ. ການສົ່ງເສີມ ແລະ ການເພາະປູກຄົນ ຕ່າງໆໃນຄຣິສຕະຈັກ ຮຽກຮ້ອງໃຫ້ມີການຍຶດໝັ້ນໃນຫຼັກການ ແລະ ການນໍາໃຊ້ການແຍກແຍະ, ເພື່ອປະຕິບັດໃຫ້ສອດຄ່ອງກັບຫຼັກການ. ໃນບັນດາຄົນປະເພດຕ່າງໆທີ່ຖືກສົ່ງເສີມ ແລະ ຖືກເພາະປູກ ມີຜູ້ທີ່ຮັບໃຊ້ເປັນຜູ້ນໍາ ແລະ ຜູ້ເຮັດວຽກຂອງຄຣິສຕະຈັກ, ຜູ້ທີ່ຮັບຜິດຊອບວຽກງານວິຊາຊີບຕ່າງໆໃນຄຣິສຕະຈັກ ແລະ ຍັງມີຜູ້ທີ່ຈັດການວຽກງານກິດຈະການທົ່ວໄປໃຫ້ຄຣິສຕະຈັກ. ເກນຕ່າງໆທີ່ຄົນທີ່ມີຄວາມສາມາດພິເສດຫຼາຍປະເພດເຫຼົ່ານີ້ຄວນມີ ກໍໄດ້ຖືກນໍາມາໂອ້ລົມຢ່າງຈະແຈ້ງແລ້ວ. ເມື່ອພວກເຈົ້າຈະແຈ້ງກ່ຽວກັບຫຼັກການຂອງວິທີການເລືອກຕັ້ງຜູ້ນໍາ ແລະ ຜູ້ເຮັດວຽກ ແລະ ວິທີການສົ່ງເສີມ ແລະ ເພາະປູກຜູ້ຄົນ, ເມື່ອນັ້ນວຽກງານທັງໝົດຂອງຄຣິສຕະຈັກກໍຈະເຂົ້າສູ່ເສັ້ນທາງທີ່ຖືກຕ້ອງ.

ບາງຄົນອາດຈະຖາມວ່າ: “ເປັນຫຍັງຄົນເຫຼົ່ານີ້ທີ່ໄດ້ຮັບການສົ່ງເສີມ ແລະ ການເພາະປູກໂດຍເຮືອນຂອງພຣະເຈົ້າ ຈຶ່ງເອີ້ນວ່າຄົນທີ່ມີຄວາມສາມາດພິເສດ?” ຄົນທີ່ມີຄວາມສາມາດພິເສດທີ່ພວກເຮົາເວົ້າເຖິງ ໝາຍເຖິງຜູ້ທີ່ຖືກຄັດເລືອກສຳລັບການສົ່ງເສີມ ແລະ ການເພາະປູກ. ມີຂໍ້ກຳນົດທີ່ແຕກຕ່າງກັນສຳລັບຜູ້ທີ່ສາມາດປະຕິບັດໜ້າທີ່ຕ່າງກັນ ແລະ ຍ້ອນວ່າພວກເຂົາຢູ່ໃນຂະບວນການຂອງການຖືກສົ່ງເສີມ ແລະ ຖືກເພາະປູກ, ດັ່ງນັ້ນ ມັນຈຶ່ງພຽງພໍແລ້ວທີ່ຄົນທີ່ເອີ້ນວ່າ ຄົນທີ່ມີຄວາມສາມາດພິເສດເຫຼົ່ານີ້ສາມາດບັນລຸເກນທີ່ພວກເຮົາຫາກໍກ່າວເຖິງ. ມັນຄົງຈະເປັນໄປບໍ່ໄດ້ທີ່ຈະຄາດຫວັງໃຫ້ຄົນເຫຼົ່ານີ້ມີຄວາມຈິງຄວາມເປັນຈິງແລ້ວ, ເປັນຄົນອ່ອນນ້ອມ ແລະ ຈົງຮັກພັກດີແລ້ວ ແລະ ຢໍາເກງພຣະເຈົ້າແລ້ວ. ດັ່ງນັ້ນ, ຄົນທີ່ມີຄວາມສາມາດພິເສດທີ່ພວກເຮົາເວົ້າເຖິງ ຈຶ່ງເປັນພຽງຜູ້ທີ່ມີຄຸນສົມບັດ ແລະ ລັກສະນະບາງຢ່າງທີ່ຄົນທີ່ມີຄວາມເປັນມະນຸດປົກກະຕິຄວນມີ ແລະ ມີຄວາມສາມາດໃນການຢັ່ງຮູ້ຄວາມຈິງ, ເຊິ່ງພຽງເທົ່ານີ້ ພວກເຂົາກໍຖືວ່າໄດ້ມາດຕະຖານແລ້ວ. ມັນບໍ່ໄດ້ໝາຍຄວາມວ່າພວກເຂົາໄດ້ເຂົ້າໃຈຄວາມຈິງ ແລະ ເຂົ້າສູ່ຄວາມຈິງຄວາມເປັນຈິງແລ້ວ, ທັງບໍ່ໄດ້ໝາຍຄວາມວ່າພວກເຂົາໄດ້ບັນລຸການອ່ອນນ້ອມຕໍ່ພຣະເຈົ້າຢ່າງສົມບູນແລ້ວ ຫຼັງຈາກຍອມຮັບການພິພາກສາ ແລະ ການລົງທັນຂອງພຣະອົງ ແລະ ສິ່ງຕ່າງໆເຊັ່ນນີ້. ແນ່ນອນວ່າ ຄຳວ່າ “ຄົນທີ່ມີຄວາມສາມາດພິເສດ” ບໍ່ໄດ້ໝາຍເຖິງຜູ້ທີ່ຮຽນຈົບມະຫາວິທະຍາໄລ ຫຼື ຮຽນຈົບປະລິນຍາເອກ ຫຼື ຄົນທີ່ມີພື້ນຖານຄອບຄົວທີ່ພິເສດ ຫຼື ມີສະຖານະທາງສັງຄົມທີ່ສູງສົ່ງ ຫຼື ຄົນທີ່ມີຄວາມສາມດພິເສດ ຫຼື ພອນສະຫວັນ, ມັນບໍ່ໄດ້ໝາຍເຖິງຄົນເຫຼົ່ານີ້. ຍ້ອນວ່າພວກເຂົາຈະໄດ້ຮັບການສົ່ງເສີມ ແລະ ຖືກເພາະປູກ, ບາງຄົນທີ່ຈະປະຕິບັດວຽກງານວິຊາຊີບອາດຈະບໍ່ເຄີຍເຮັດວຽກງານວິຊາຊີບນັ້ນ ຫຼື ສຶກສາມັນມາກ່ອນ, ແຕ່ຕາບໃດທີ່ພວກເຂົາບັນລຸເກນຫຼາຍຢ່າງເຫຼົ່ານັ້ນສຳລັບການສົ່ງເສີມ ແລະ ການເພາະປູກ ແລະ ເຕັມໃຈທີ່ຈະຮຽນຮູ້ ແລະ ເກັ່ງໃນການຮຽນຮູ້ວຽກງານວິຊາຊີບໃດໜຶ່ງ, ເຮືອນຂອງພຣະເຈົ້າກໍສາມາດສົ່ງເສີມ ແລະ ເພາະປູກພວກເຂົາໄດ້. ເຮົາໝາຍຄວາມວ່າແນວໃດໂດຍສິ່ງນີ້? ເຮົາບໍ່ໄດ້ໝາຍຄວາມວ່າຄົນໃດໜຶ່ງສາມາດໄດ້ຮັບການສົ່ງເສີມ ແລະ ຖືກເພາະປູກ ພຽງແຕ່ໃນກໍລະນີທີ່ພວກເຂົາເກັ່ງໃນວຽກງານວິຊາຊີບໃດໜຶ່ງໂດຍທຳມະຊາດເທົ່ານັ້ນ. ແຕ່ມັນໝາຍຄວາມວ່າ ຖ້າພວກເຂົາມີຄວາມຕັ້ງໃຈທີ່ຈະຮຽນຮູ້ ແລະ ມີເກນ ຫຼື ແມ່ນແຕ່ຫາກພວກເຂົາພຽງແຕ່ມີພື້ນຖານບາງຢ່າງໃນວຽກງານວິຊາຊີບນີ້, ພວກເຂົາກໍສາມາດໄດ້ຮັບການສົ່ງເສີມ ແລະ ຖືກເພາະປູກໄດ້, ນີ້ຄືຫຼັກການ. ການໂອ້ລົມຂອງພວກເຮົາກ່ຽວກັບເກນທີ່ຄົນທີ່ມີຄວາມສາມາດພິເສດປະເພດຕ່າງໆທີ່ເຮືອນຂອງພຣະເຈົ້າຕ້ອງການສົ່ງເສີມ ແລະ ເພາະປູກຄວນມີ ກໍຈົບລົງພຽງເທົ່ານີ້.

ຈຸດປະສົງຂອງເຮືອນຂອງພຣະເຈົ້າໃນການສົ່ງເສີມ ແລະ ເພາະປູກຄົນທີ່ມີຄວາມສາມາດພິເສດທຸກປະເພດ

ຕໍ່ໄປ ພວກເຮົາຈະໂອ້ລົມກັນກ່ຽວກັບເຫດຜົນທີ່ເຮືອນຂອງພຣະເຈົາສົ່ງເສີມ ແລະ ເພາະປູກຄົນທີ່ມີຄວາມສາມາດພິເສດທຸກປະເພດ. ບາງຄົນບໍ່ເຂົ້າໃຈເລື່ອງນີ້ປານໃດ ແລະ ຄິດວ່າ: “ມັນຈະບໍ່ພຽງພໍບໍທີ່ເຮືອນຂອງພຣະເຈົ້າຈະດຳເນີນການສົ່ງເສີມ ແລະ ນໍາໃຊ້ຄົນທີ່ມີຄວາມສາມາດພິເສດປະເພດຕ່າງໆເລີຍ? ເປັນຫຍັງຈຶ່ງຈຳເປັນຕ້ອງເພາະປູກ ແລະ ຝຶກຝົນພວກເຂົາເປັນໄລຍະເວລາໜຶ່ງ?” ພວກເຈົ້າເຂົ້າໃຈເລື່ອງນີ້ ຫຼື ບໍ່? ກ່ອນອື່ນ ໃຫ້ພວກເຮົາມາເວົ້າກ່ຽວກັບຄົນປະເພດທີ່ກາຍມາເປັນຜູ້ນໍາ ແລະ ຜູ້ເຮັດວຽກ. ເປັນຫຍັງເຮືອນຂອງພຣະເຈົ້າຈຶ່ງສົ່ງເສີມ ແລະ ເພາະປູກຜູ້ທີ່ມີຄວາມສາມາດໃນການຢັ່ງຮູ້, ຜູ້ທີ່ແບກຮັບພາລະສຳລັບຄຣິສຕະຈັກ ແລະ ຜູ້ທີ່ມີຄວາມສາມາດໃນການເຮັດວຽກ? ນີ້ກໍຍ້ອນວ່າເຖິງແມ່ນວ່າພວກເຂົາຈະມີຄຸນສົມບັດໃນດ້ານຄວາມສາມາດ ແລະ ບັນລຸເກນ, ແຕ່ພວກເຂົາຍັງບໍ່ທັນມີປະສົບການທີ່ແທ້ຈິງ ແລະ ບໍ່ເຂົ້າໃຈຄວາມຈິງ, ຍິ່ງໄປກວ່ານັ້ນ ພວກເຂົາບໍ່ຮູ້ວິທີການປະຕິບັດຄວາມຈິງ ແລະ ເຮັດສິ່ງຕ່າງໆຕາມຫຼັກການ. ພວກເຂົາຕ້ອງໄດ້ຮັບການຝຶກຝົນເປັນໄລຍະເວລາໜຶ່ງ ແລະ ໄດ້ຮັບການຊີ້ນໍາ ແລະ ມີພຽງແຕ່ຕອນທີ່ພວກເຂົາກຳແໜ້ນຫຼັກການຂອງການປະຕິບັດໜ້າທີ່ຂອງຕົນ ແລະ ມີປະສົບການທີ່ແທ້ຈິງເທົ່ານັ້ນ ພວກເຂົາຈຶ່ງຈະສາມາດຖືກນໍາໃຊ້ຢ່າງເປັນທາງການ. ຖ້າພວກເຂົາເປັນຄືກັບອ້າຍເອື້ອຍນ້ອງທັງຫຼາຍໃນຄຣິສຕະຈັກ ທີ່ກິນ ແລະ ດື່ມພຣະທຳຂອງພຣະເຈົ້າ, ຟັງການເທດສະໜາ, ດຳເນີນຊີວິດຄຣິສຕະຈັກ ແລະ ຝຶກຝົນໃນການປະຕິບັດໜ້າທີ່ ແລະ ໄດ້ຮັບການສົ່ງເສີມ ແລະ ເພາະປູກພຽງແຕ່ຫຼັງຈາກທີ່ຊີວິດຂອງພວກເຂົາເຕີບໃຫຍ່ຂຶ້ນແລ້ວເທົ່ານັ້ນ, ຄວາມກ້າວໜ້າຂອງພວກເຂົາກໍຈະຊ້າເກີນໄປ. ໃນກໍລະນີນັ້ນ, ມັນຈະຕ້ອງໃຊ້ເວລາຈັກປີພວກເຂົາຈຶ່ງຈະເໝາະສົມໃຫ້ພຣະເຈົ້າໃຊ້? ສິ່ງນີ້ຈະບໍ່ສົ່ງຜົນກະທົບຕໍ່ວຽກງານຂອງຄຣິສຕະຈັກບໍ? ດັ່ງນັ້ນ, ຕາບໃດທີ່ຄົນໃດໜຶ່ງມີຄວາມສາມາດໃນການຢັ່ງຮູ້ຄວາມຈິງ, ມີຄວາມສາມາດໃນການເຮັດວຽກ ແລະ ມີຄວາມຮູ້ສຶກເຖິງພາລະ, ພວກເຂົາກໍຄວນໄດ້ຮັບການສົ່ງເສີມ ແລະ ຖືກເພາະປູກ ແລະ ຈັດໃຫ້ຝຶກຝົນໃນການປະຕິບັດໜ້າທີ່ຂອງຜູ້ນໍາ ຫຼື ຜູ້ເຮັດວຽກ ແລະ ໄດ້ຮັບມອບໝາຍພາລະ. ໃນດ້ານໜຶ່ງ, ມັນເຮັດໃຫ້ພວກເຂົາໃຊ້ຈຸດແຂງຂອງພວກເຂົາໃຫ້ເກີດປະໂຫຍດສູງສຸດ. ໃນອີກດ້ານໜຶ່ງ, ເມື່ອພວກເຂົາພົບພໍ້ກັບສະຖານະການພິເສດ, ຈຳເປັນຕ້ອງໄດ້ໂອ້ລົມກ່ຽວກັບຄວາມຈິງກັບພວກເຂົາເພື່ອແກ້ໄຂຄວາມຫຍຸ້ງຍາກຂອງພວກເຂົາ. ບາງຄັ້ງພວກເຂົາກໍຕ້ອງຖືກລິຮານ ແລະ ຖ້າຈຳເປັນ ພວກເຂົາກໍຕ້ອງຖືກລົງວິໄນ ແລະ ຕ້ອງຜ່ານການລອງໃຈ ແລະ ການຫຼໍ່ຫຼອມຫຼາຍຢ່າງ ແລະ ທົນທຸກທໍລະມານຢ່າງຫຼວງຫຼາຍ. ມີພຽງແຕ່ການຜ່ານການຝຶກຝົນຕົວຈິງດັ່ງກ່າວເທົ່ານັ້ນ ພວກເຂົາຈຶ່ງຈະສາມາດສ້າງຄວາມກ້າວໜ້າທີ່ແທ້ຈິງ ແລະ ເຂົ້າໃຈຄວາມຈິງ ແລະ ກຳແໜ້ນຫຼັກການເທື່ອລະກ້າວ ແລະ ຈາກນັ້ນກໍແບກຮັບວຽກງານຂອງຜູ້ນໍາ ແລະ ຜູ້ເຮັດວຽກໂດຍໄວເທົ່າທີ່ຈະໄວໄດ້. ການເພາະປູກ ແລະ ການຝຶກຝົນຜູ້ນໍາ ແລະ ຜູ້ເຮັດວຽກດ້ວຍວິທີນີ້ຈະສ້າງຜົນໄດ້ຮັບທີ່ດີກວ່າ ແລະ ໄວກວ່າ, ເຊິ່ງເປັນປະໂຫຍດຕໍ່ວຽກງານຂອງເຮືອນຂອງພຣະເຈົ້າ ແລະ ເປັນປະໂຫຍດຫຼາຍກວ່າຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ, ຍ້ອນວ່າຜູ້ນໍາ ແລະ ຜູ້ເຮັດວຽກທີ່ມີປະສົບການຕົວຈິງສາມາດຫົດນໍ້າ ແລະ ສະໜອງໃຫ້ແກ່ຜູ້ຄົນທີ່ພຣະເຈົ້າເລືອກໄດ້ໂດຍກົງ. ເມື່ອເຮືອນຂອງພຣະເຈົາສົ່ງເສີມ ແລະ ເພາະປູກຄົນໃດໜຶ່ງໃຫ້ເປັນຜູ້ນໍາ, ມັນກໍມອບພາລະໃຫ້ພວກເຂົາຫຼາຍຂຶ້ນເພື່ອຝຶກຝົນພວກເຂົາ, ເພື່ອເຮັດໃຫ້ພວກເຂົາເພິ່ງພາພຣະເຈົ້າ ແລະ ເຮັດໃຫ້ພວກເຂົາພະຍາຍາມກ້າວໄປສູ່ຄວາມຈິງ; ມີພຽງແຕ່ຕອນນັ້ນເທົ່ານັ້ນ ສະຖານະຂອງພວກເຂົາຈຶ່ງຈະເຕີບໃຫຍ່ໂດຍໄວເທົ່າທີ່ຈະໄວໄດ້. ຍິ່ງມອບພາລະໃຫ້ພວກເຂົາຫຼາຍສໍ່າໃດ, ຍິ່ງໃຫ້ພວກເຂົາຕົກຢູ່ພາຍໃຕ້ຄວາມກົດດັນຫຼາຍສໍ່າໃດ, ພວກເຂົາກໍຍິ່ງຖືກບັງຄັບໃຫ້ສະແຫວງຫາຄວາມຈິງ ແລະ ເພິ່ງພາພຣະເຈົ້າຫຼາຍຂຶ້ນສໍ່ານັ້ນ. ໃນທີ່ສຸດ, ພວກເຂົາກໍຈະສາມາດເຮັດວຽກຂອງພວກເຂົາໄດ້ຢ່າງເໝາະສົມ ແລະ ປະຕິບັດຕາມຄວາມປະສົງຂອງພຣະເຈົ້າ ແລະ ດັ່ງນັ້ນ ຈຶ່ງໄດ້ກ້າວເຂົ້າສູ່ເສັ້ນທາງທີ່ຖືກຕ້ອງຂອງການໄດ້ຮັບຄວາມລອດພົ້ນ ແລະ ການຖືກເຮັດໃຫ້ສົມບູນ, ນີ້ຄືຜົນທີ່ບັນລຸໄດ້ເມື່ອເຮືອນຂອງພຣະເຈົາສົ່ງເສີມ ແລະ ເພາະປູກຜູ້ຄົນ. ຖ້າບໍ່ເຮັດວຽກງານສະເພາະເຫຼົ່ານີ້, ພວກເຂົາກໍຈະບໍ່ຮູ້ວ່າພວກເຂົາຂາດຫຍັງ, ພວກເຂົາຈະບໍ່ຮູ້ວິທີເຮັດສິ່ງຕ່າງໆຕາມຫຼັກການ ແລະ ພວກເຂົາຈະບໍ່ຮູ້ວ່າການມີຄວາມຈິງຄວາມເປັນຈິງໝາຍຄວາມວ່າແນວໃດ. ດັ່ງນັ້ນ ການເຮັດວຽກງານສະເພາະຈຶ່ງຊ່ວຍໃຫ້ພວກເຂົາຄົ້ນພົບຂໍ້ບົກຜ່ອງຂອງຕົນ ແລະ ເຫັນວ່າ ນອກເໜືອຈາກພອນສະຫວັນຂອງພວກເຂົາແລ້ວ ພວກເຂົາກໍປາສະຈາກຄວາມຈິງຄວາມເປັນຈິງ; ມັນຊ່ວຍໃຫ້ພວກເຂົາຮູ້ສຶກວ່າພວກເຂົາທຸກຍາກ ແລະ ໜ້າສົງສານພຽງໃດ, ເຮັດໃຫ້ພວກເຂົາຮັບຮູ້ວ່າ ຖ້າພວກເຂົາບໍ່ເພິ່ງພາພຣະເຈົ້າ ແລະ ສະແຫວງຫາຄວາມຈິງ, ພວກເຂົາກໍຈະບໍ່ສາມາດເຮັດວຽກງານໃດໆໄດ້; ມັນເຮັດໃຫ້ພວກເຂົາຮູ້ຈັກຕົນເອງຢ່າງແທ້ຈິງ ແລະ ເຫັນຢ່າງຊັດເຈນວ່າ ຖ້າພວກເຂົາບໍ່ໄລ່ຕາມຄວາມຈິງ ແລະ ການປ່ຽນແປງໃນອຸປະນິໄສ, ມັນກໍຈະເປັນໄປບໍ່ໄດ້ທີ່ພວກເຂົາຈະເໝາະສົມໃຫ້ພຣະເຈົ້າໃຊ້. ສິ່ງເຫຼົ່ານີ້ລ້ວນແລ້ວແຕ່ເປັນຜົນທີ່ຕ້ອງບັນລຸ ເມື່ອຜູ້ນໍາ ແລະ ຜູ້ເຮັດວຽກໄດ້ຮັບການເພາະປູກ ແລະ ຝຶກຝົນ. ມີພຽງແຕ່ການເຂົ້າໃຈດ້ານເຫຼົ່ານີ້ເທົ່ານັ້ນ ຜູ້ຄົນຈຶ່ງສາມາດໄລ່ຕາມຄວາມຈິງໄດ້ຢ່າງໜັກແໜ້ນ, ປະພຶດຕົນແບບຖ່ອມຕົວ, ຮັບປະກັນໄດ້ວ່າຈະບໍ່ອວດອ້າງຕົນເອງອີກຕໍ່ໄປເມື່ອເຮັດວຽກງານຂອງຕົນ, ຍົກຍ້ອງພຣະເຈົ້າ ແລະ ເປັນພະຍານໃຫ້ພຣະເຈົ້າຢູ່ສະເໝີໃນການປະຕິບັດໜ້າທີ່ຂອງຕົນ ແລະ ກ້າວເຂົ້າສູ່ຄວາມຈິງຄວາມເປັນຈິງເທື່ອລະກ້າວ. ເມື່ອຄົນໃດໜຶ່ງໄດ້ຮັບການສົ່ງເສີມ ແລະ ຖືກເພາະປູກໃຫ້ເປັນຜູ້ນໍາ, ພວກເຂົາກໍຈະສາມາດຮຽນຮູ້ວິທີການແຍກແຍະສະພາວະຂອງຄົນທີ່ແຕກຕ່າງກັນ, ຝຶກຝົນໃນການສະແຫວງຫາຄວາມຈິງເພື່ອແກ້ໄຂຄວາມຫຍຸ້ງຍາກຂອງຄົນທີ່ແຕກຕ່າງກັນ ແລະ ຊ່ວຍເຫຼືອ ແລະ ສະໜອງໃຫ້ແກ່ຄົນປະເພດຕ່າງໆ ແລະ ນໍາພາຜູ້ຄົນເຂົ້າສູ່ຄວາມຈິງຄວາມເປັນຈິງ. ໃນເວລາດຽວກັນ, ພວກເຂົາກໍຕ້ອງຝຶກຝົນໃນການແກ້ໄຂບັນຫາ ແລະ ຄວາມຫຍຸ້ງຍາກຕ່າງໆທີ່ພົບພໍ້ໃນລະຫວ່າງການເຮັດວຽກ ແລະ ຮຽນຮູ້ວິທີການຈຳແນກ ແລະ ຈັດການກັບຜູ້ຕໍ່ຕ້ານພຣະຄຣິສ, ຄົນຊົ່ວຮ້າຍ ແລະ ຜູ້ບໍ່ເຊື່ອປະເພດຕ່າງໆ ແລະ ວິທີການເຮັດວຽກງານຂອງການສະລ້າງຄຣິສຕະຈັກ. ດ້ວຍວິທີນີ້, ເມື່ອປຽບທຽບກັບຄົນອື່ນ, ພວກເຂົາສາມາດປະສົບກັບຜູ້ຄົນ, ເຫດການ ແລະ ສິ່ງຕ່າງໆໄດ້ຫຼາຍກວ່າ ແລະ ສະພາບແວດລ້ອມທີ່ພຣະເຈົ້າຈັດໄວ້ໄດ້ຫຼາຍກວ່າ, ກິນ ແລະ ດື່ມພຣະທຳຂອງພຣະເຈົ້າຫຼາຍຂຶ້ນເລື້ອຍໆ ແລະ ເຂົ້າສູ່ຄວາມຈິງຄວາມເປັນຈິງຫຼາຍຂຶ້ນເລື້ອຍໆ. ນີ້ເປັນໂອກາດໃນການຝຶກຝົນຕົນເອງບໍ່ແມ່ນບໍ? ຍິ່ງມີໂອກາດໃນການຝຶກຝົນຫຼາຍສໍ່າໃດ, ຍິ່ງປະສົບການຂອງຜູ້ຄົນກໍຍິ່ງອຸດົມສົມບູນຫຼາຍສໍ່າໃດ, ຄວາມຮູ້ຄວາມເຂົ້າໃຈຂອງພວກເຂົາກໍຍິ່ງກວ້າງຂວາງຫຼາຍສໍ່ານັ້ນ ແລະ ພວກເຂົາກໍຈະເຕີບໃຫຍ່ໄວຂຶ້ນສໍ່ານັ້ນ. ແນວໃດກໍຕາມ, ຖ້າຜູ້ຄົນບໍ່ເຮັດວຽກງານຜູ້ນໍາ, ພວກເຂົາກໍຈະພົບພໍ້ ແລະ ຜ່ານປະສົບການສ່ວນຕົວ ແລະ ການດຳລົງຢູ່ສ່ວນຕົວເທົ່ານັ້ນ ແລະ ຮັບຮູ້ພຽງແຕ່ອຸປະນິໄສທີ່ເສື່ອມຊາມສ່ວນຕົວ ແລະ ສະພາວະສ່ວນຕົວຕ່າງໆເທົ່ານັ້ນ, ເຊິ່ງທັງໝົດນີ້ກ່ຽວຂ້ອງກັບພວກເຂົາເອງເທົ່ານັ້ນ. ເມື່ອພວກເຂົາກາຍເປັນຜູ້ນໍາ, ພວກເຂົາກໍພົບພໍ້ກັບຜູ້ຄົນຫຼາຍຂຶ້ນ, ເຫດການຫຼາຍຂຶ້ນ ແລະ ສະພາບແວດລ້ອມຫຼາຍຂຶ້ນ, ເຊິ່ງຊຸກຍູ້ໃຫ້ພວກເຂົາມາຢູ່ຕໍ່ໜ້າພຣະເຈົ້າຢູ່ສະເໝີເພື່ອສະແຫວງຫາຫຼັກການຄວາມຈິງ. ສຳລັບພວກເຂົາແລ້ວ, ຜູ້ຄົນ, ເຫດການ ແລະ ສິ່ງຕ່າງໆເຫຼົ່ານີ້ກໍກາຍເປັນພາລະໂດຍບໍ່ຮູ້ຕົວ ແລະ ຍັງສ້າງເກນທີ່ເອື້ອອໍານວຍຢ່າງຍິ່ງໂດຍທຳມະຊາດສຳລັບການເຂົ້າສູ່ຄວາມຈິງຄວາມເປັນຈິງຂອງພວກເຂົາ, ເຊິ່ງເປັນສິ່ງທີ່ດີ. ດັ່ງນັ້ນ, ຄົນທີ່ມີຄວາມສາມາດ, ແບກຮັບພາລະ ແລະ ມີຄວາມສາມາດໃນການເຮັດວຽກກໍຈະເຂົ້າສູ່ໄດ້ຊ້າໃນຖານະຜູ້ເຊື່ອທຳມະດາ ແລະ ໄວຂຶ້ນໃນຖານະຜູ້ນໍາ ຫຼື ຜູ້ເຮັດວຽກ. ສຳລັບຜູ້ຄົນແລ້ວ, ການເຂົ້າສູ່ຄວາມຈິງຄວາມເປັນຈິງໄວ ຫຼື ຊ້າເປັນສິ່ງທີ່ດີ? (ໄວ.) ດັ່ງນັ້ນ, ເມື່ອເວົ້າເຖິງຄົນທີ່ມີຄວາມສາມາດ, ແບກຮັບພາລະ ແລະ ມີຄວາມສາມາດໃນການເຮັດວຽກ, ເຮືອນຂອງພຣະເຈົ້າຈຶ່ງມີຂໍ້ຍົກເວັ້ນໂດຍການສົ່ງເສີມຄົນດັ່ງກ່າວ, ເວັ້ນເສຍແຕ່ວ່າພວກເຂົາບໍ່ແມ່ນຄົນທີ່ໄລ່ຕາມຄວາມຈິງ ແລະ ພວກເຂົາບໍ່ພະຍາຍາມກ້າວໄປສູ່ຄວາມຈິງ, ໃນກໍລະນີນັ້ນ ເຮືອນຂອງພຣະເຈົ້າຈະບໍ່ບັງຄັບພວກເຂົາ. ຕາບໃດທີ່ຄົນຜູ້ໜຶ່ງມີພື້ນຖານຂອງຄວາມເຊື່ອໃນພຣະເຈົ້າ, ບັນລຸເກນສຳລັບການເປັນຜູ້ນໍາ ຫຼື ຜູ້ເຮັດວຽກ ແລະ ເຕັມໃຈທີ່ຈະໄລ່ຕາມຄວາມຈິງ ແລະ ຖືກພຣະເຈົ້ານໍາໃຊ້, ແລ້ວແນ່ນອນວ່າ ເຮືອນຂອງພຣະເຈົ້າຈະສົ່ງເສີມ ແລະ ເພາະປູກພວກເຂົາ, ໃຫ້ໂອກາດພວກເຂົາໃນການຝຶກຝົນເປັນຜູ້ນໍາ ຫຼື ຜູ້ເຮັດວຽກ ແລະ ເຮັດໃຫ້ພວກເຂົາສາມາດຮຽນຮູ້ທີ່ຈະເຮັດວຽກງານຂອງຄຣິສຕະຈັກ ແລະ ຮຽນຮູ້ທີ່ຈະແຍກແຍະຜູ້ຄົນ ແລະ ຮຽນຮູ້ທີ່ຈະຈັດການກັບບັນຫາຕ່າງໆທັງໝົດໃນຄຣິສຕະຈັກ ແລະ ຮຽນຮູ້ທີ່ຈະປະຕິບັດວຽກງານຕ່າງໆຕາມການຈັດແຈງວຽກງານ. ໃນໄລຍະຂອງການຖືກຝຶກຝົນ, ຖ້າຜູ້ຄົນສາມາດຍອມຮັບຄວາມຈິງ ແລະ ຍອມຮັບການຖືກລິຮານ, ສາມາດອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ, ສາມາດສະແຫວງຫາຄວາມຈິງເພື່ອແກ້ໄຂບັນຫາຕ່າງໆ ແລະ ຮຽນຮູ້ທີ່ຈະປະຕິບັດຕໍ່ຄົນທຸກປະເພດ ແລະ ຈຳແນກ ແລະ ຈັດການກັບຄົນທຸກປະເພດຕາມພຣະທຳຂອງພຣະເຈົ້າ, ແລ້ວພວກເຂົາກໍຈະສາມາດເຂົ້າໃຈຫຼັກການຄວາມຈິງທີ່ກ່ຽວຂ້ອງ ແລະ ມາເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງ, ສິ່ງເຫຼົ່ານີ້ແມ່ນສິ່ງທີ່ຜູ້ເຊື່ອທຳມະດາບໍ່ສາມາດປະສົບ ຫຼື ໄດ້ຮັບ. ດັ່ງນັ້ນ ຈາກມຸມມອງນີ້, ການທີ່ເຮືອນຂອງພຣະເຈົ້າສົ່ງເສີມ ແລະ ເພາະປູກຄົນໃດໜຶ່ງເປັນສິ່ງທີ່ດີ ຫຼື ບໍ່ດີ? ມັນເປັນປະໂຫຍດຕໍ່ພວກເຂົາ ຫຼື ເປັນການຝືນໃຈພວກເຂົາ? ມັນເປັນປະໂຫຍດຕໍ່ພວກເຂົາ. ແນ່ນອນວ່າ ເມື່ອບາງຄົນຫາກໍໄດ້ຮັບການສົ່ງເສີມໃໝ່ໆ, ພວກເຂົາບໍ່ຮູ້ວ່າພວກເຂົາຄວນເຮັດວຽກງານຫຍັງ ຫຼື ຄວນເຮັດແນວໃດ ແລະ ສັບສົນເລັກນ້ອຍ. ນີ້ເປັນເລື່ອງປົກກະຕິ; ມີໃຜແດ່ທີ່ເກີດມາແລ້ວສາມາດເຮັດໄດ້ທຸກຢ່າງເລີຍ? ຖ້າເຈົ້າສາມາດເຮັດໄດ້ທຸກຢ່າງ, ເຈົ້າກໍຈະເປັນຄົນທີ່ອວດດີ ແລະ ທະນົງໂຕທີ່ສຸດຢ່າງແນ່ນອນ ແລະ ຈະບໍ່ຍອມຕໍ່ຜູ້ໃດ, ໃນກໍລະນີນັ້ນ ເຈົ້າຍັງຈະສາມາດຍອມຮັບຄວາມຈິງໄດ້ບໍ? ຖ້າເຈົ້າສາມາດເຮັດໄດ້ທຸກຢ່າງ, ເຈົ້າຍັງຈະເພິ່ງພາພຣະເຈົ້າ ແລະ ເຄົາລົບນັບຖືພຣະອົງຢູ່ບໍ? ເຈົ້າຍັງຈະສະແຫວງຫາຄວາມຈິງເພື່ອແກ້ໄຂບັນຫາຄວາມເສື່ອມຊາມຂອງເຈົ້າເອງບໍ? ເຈົ້າຈະບໍ່ເຮັດຢ່າງແນ່ນອນ. ໃນທາງກົງກັນຂ້າມ, ເຈົ້າຈະອວດດີ ແລະ ທະນົງໂຕ ແລະ ຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິສ, ເຈົ້າຈະຕໍ່ສູ້ເພື່ອອຳນາດ ແລະ ສະຖານະ ແລະ ບໍ່ຍອມຕໍ່ຜູ້ໃດ ແລະ ເຈົ້າຈະນໍາພາຢ່າງຜິດໆ ແລະ ວາງກັບດັກໃສ່ຜູ້ຄົນ ແລະ ຂັດຂວາງ ແລະ ລົບກວນວຽກງານຂອງຄຣິສຕະຈັກ, ໃນກໍລະນີນັ້ນ ເຈົ້າຍັງຈະສາມາດຖືກນໍາໃຊ້ໂດຍເຮືອນຂອງພຣະເຈົ້າໄດ້ບໍ? ຖ້າເຈົ້າຮູ້ວ່າເຈົ້າມີຂໍ້ບົກຜ່ອງຫຼາຍຢ່າງ, ເຈົ້າຄວນຮຽນຮູ້ທີ່ຈະເຊື່ອຟັງ ແລະ ອ່ອນນ້ອມ ແລະ ເຮັດວຽກງານຕ່າງໆໃຫ້ດີຕາມຂໍ້ກຳນົດຂອງເຮືອນຂອງພຣະເຈົ້າ; ສິ່ງນີ້ຈະເຮັດໃຫ້ເຈົ້າຄ່ອຍໆບັນລຸຈຸດທີ່ເຈົ້າສາມາດປະຕິບັດໜ້າທີ່ຂອງເຈົ້າໃນລັກສະນະທີ່ໄດ້ມາດຕະຖານ. ແຕ່ຄົນສ່ວນໃຫຍ່ບໍ່ສາມາດເຮັດສິ່ງທີ່ງ່າຍດາຍຄືກັບການເຊື່ອຟັງ ແລະ ການອ່ອນນ້ອມໄດ້, ດັ່ງນັ້ນ ພວກເຂົາຈຶ່ງບໍ່ຄວນຕຳນິເຮືອນຂອງພຣະເຈົ້າທີ່ບໍ່ສົ່ງເສີມ ແລະ ເພາະປູກພວກເຂົາ. ຍ້ອນວ່າເຈົ້າບໍ່ສາມາດເຊື່ອຟັງ, ຍ້ອນວ່າແມ່ນແຕ່ການເຊື່ອຟັງກໍຍັງເກີນຄວາມສາມາດຂອງເຈົ້າ, ເຮືອນຂອງພຣະເຈົ້າຍັງຈະກ້າສົ່ງເສີມ ແລະ ເພາະປູກເຈົ້າບໍ? (ບໍ່.) ແລ້ວເປັນຫຍັງຈຶ່ງບໍ່ກ້າ? ການໃຊ້ເຈົ້າຈະສ່ຽງເກີນໄປ, ສ້າງບັນຫາຫຼາຍເກີນໄປ, ໜ້າເປັນຫ່ວງຫຼາຍເກີນໄປ! ເພາະຖ້າເຮືອນຂອງພຣະເຈົ້າໃຊ້ເຈົ້າ, ເຈົ້າອາດຈະຄວບຄຸມຜູ້ຄົນ ແລະ ນໍາພາພວກເຂົາໄປສູ່ເສັ້ນທາງແຫ່ງຄວາມຊົ່ວຊ້າ, ນັ້ນຄືເຫດຜົນທີ່ວ່າມັນສ່ຽງຫຼາຍ. ຖ້າເຈົ້າຖືກນໍາໃຊ້, ເຈົ້າອາດຈະກະທຳການຊົ່ວຊ້າຕາມອຳເພີໃຈ ແລະ ເຮັດໃຫ້ວຽກງານວຸ່ນວາຍໄປໝົດ ແລະ ເຮືອນຂອງພຣະເຈົ້າຈະຕ້ອງໄລ່ເຈົ້າອອກ ແລະ ຕາມແກ້ບັນຫາທັງໝົດແທນເຈົ້າ, ນັ້ນຄືເຫດຜົນທີ່ວ່າມັນສ້າງບັນຫາຫຼາຍເກີນໄປ. ແລ້ວຖ້າເຈົ້າຖືກນໍາໃຊ້, ເຈົ້າຈະບໍ່ຮູ້ວິທີເຮັດວຽກງານໃດໆເລີຍ ແລະ ເຈົ້າຈະບໍ່ມີຜົນຫຍັງເລີຍໃນແງ່ຂອງວຽກງານຂອງເຈົ້າ; ໃນວຽກງານທັງໝົດທີ່ເຈົ້າເຮັດ, ເຈົ້າຈະຕ້ອງໄດ້ຮັບການກະຕຸ້ນ, ຖືກຕິດຕາມກວດກາ ແລະ ຖືກຕິດຕາມໂດຍເບື້ອງເທິງ ເຊິ່ງຈະຕ້ອງເຂົ້າມາແຊກແຊງໃນທຸກເລື່ອງ, ແລ້ວເປັນຫຍັງຈຶ່ງຄວນໃຊ້ເຈົ້າ? ເຈົ້າໜ້າເປັນຫ່ວງເກີນໄປ! ຄົນປະເພດນີ້ບໍ່ສາມາດນໍາໃຊ້ໄດ້ຢ່າງເດັດຂາດ. ເຖິງແມ່ນວ່າພວກເຂົາຈະຖືກເພາະປູກ, ມັນກໍຈະບໍ່ມີປະໂຫຍດຫຍັງ ແລະ ຈະແມ່ນແຕ່ສ້າງບັນຫາຢ່າງຫຼວງຫຼາຍ ແລະ ຍັງຈະສົ່ງຜົນກະທົບຕໍ່ການເພາະປູກຄົນອື່ນນຳອີກ; ຜົນໄດ້ຮັບຈະບໍ່ຄຸ້ມຄ່າກັບຄວາມເສຍຫາຍບໍ່ແມ່ນບໍ? (ແມ່ນ.)

ບາງຄົນ, ຍ້ອນວ່າພວກເຂົາບໍ່ເຄີຍໄດ້ຮັບການສົ່ງເສີມ ຫຼື ຖືກນໍາໃຊ້ໂດຍເຮືອນຂອງພຣະເຈົ້າ, ຈຶ່ງເກີດມີແນວຄວາມຄິດໃນຫົວ ແລະ ເວົ້າວ່າ: “ເປັນຫຍັງເບື້ອງເທິງຈຶ່ງບໍ່ເຄີຍສັງເກດເຫັນຂ້ອຍ? ເປັນຫຍັງເຮືອນຂອງພຣະເຈົ້າຈຶ່ງບໍ່ເຄີຍສົ່ງເສີມ ແລະ ເພາະປູກຂ້ອຍ? ມັນບໍ່ຍຸຕິທຳ!” ເອົາລະ, ກ່ອນອື່ນ ເຈົ້າຄວນຊັ່ງຊາເບິ່ງວ່າເຈົ້າສາມາດເຊື່ອຟັງ ຫຼື ບໍ່ ແລະ ເຈົ້າສາມາດອ່ອນນ້ອມຕໍ່ການຈັດແຈງຂອງເຮືອນຂອງພຣະເຈົ້າໄດ້ ຫຼື ບໍ່. ປະການທີສອງ, ເຈົ້າຄວນຊັ່ງຊາເບິ່ງວ່າເຈົ້າບັນລຸເກນສາມຢ່າງທີ່ເຮືອນຂອງພຣະເຈົ້າກຳນົດສຳລັບການສົ່ງເສີມ ແລະ ເພາະປູກຜູ້ຄົນໃຫ້ເປັນຜູ້ນໍາ ແລະ ຜູ້ເຮັດວຽກ ຫຼື ບໍ່ ນັ້ນກໍຄື ການສາມາດຢັ່ງຮູ້ຄວາມຈິງ, ການແບກຮັບພາລະ ແລະ ການມີຄວາມສາມາດໃນການເຮັດວຽກ. ຖ້າເຈົ້າບັນລຸເກນເຫຼົ່ານີ້, ບໍ່ຊ້າກໍໄວ ເຈົ້າກໍຈະມີໂອກາດໄດ້ຮັບການສົ່ງເສີມ, ຖືກເພາະປູກ ແລະ ຖືກນໍາໃຊ້. ເພື່ອໃຫ້ເຮືອນຂອງພຣະເຈົາສົ່ງເສີມເຈົ້າ, ມີຫຼາຍສິ່ງທີ່ຮຽກຮ້ອງຈາກເຈົ້າ. ແລ້ວສິ່ງເຫຼົ່ານີ້ແມ່ນຫຍັງ? ເຈົ້າຕ້ອງປະຕິບັດຕາມຫຼັກການ ແລະ ຂໍ້ກຳນົດຂອງເຮືອນຂອງພຣະເຈົ້າ; ເຈົ້າຕ້ອງເຮັດໃນສິ່ງທີ່ຖືກຂໍໃຫ້ເຮັດ ແລະ ໃນວິທີການທີ່ຖືກຮ້ອງຂໍ, ດັ່ງນັ້ນ ຈຶ່ງເປັນການເພາະປູກເຈົ້າໃຫ້ຮຽນຮູ້ທີ່ຈະປະຕິບັດໃນລັກສະນະທີ່ມີຫຼັກການກ່ອນ ແລະ ຮຽນຮູ້ທີ່ຈະສະແຫວງຫາຄວາມຈິງ ແລະ ອ່ອນນ້ອມຕໍ່ຄວາມຈິງ ແລະ ຮຽນຮູ້ທີ່ຈະຮ່ວມມືຢ່າງປອງດອງ. ໃນໄລຍະເວລາທີ່ເຈົ້າໄດ້ຮັບການເພາະປູກ, ບາງຄັ້ງເຮືອນຂອງພຣະເຈົ້າກໍຈະລິຮານເຈົ້າ; ບາງຄັ້ງກໍຈະຕຳນິເຈົ້າຢ່າງຮຸນແຮງ; ບາງຄັ້ງກໍຈະສອບຖາມເຖິງຄວາມຄືບໜ້າໃນວຽກງານຂອງເຈົ້າ; ບາງຄັ້ງກໍຈະຖາມເຈົ້າວ່າວຽກງານດຳເນີນໄປແນວໃດແທ້ ແລະ ຈະກວດສອບວຽກງານຂອງເຈົ້າ; ແລະ ບາງຄັ້ງ ກໍຈະທົດສອບວ່າມຸມມອງຂອງເຈົ້າຕໍ່ສິ່ງໃດໜຶ່ງເປັນແນວໃດ. ຈຸດປະສົງຂອງການທົດສອບເຫຼົ່ານີ້ບໍ່ແມ່ນເພື່ອເຮັດໃຫ້ສິ່ງຕ່າງໆຍາກສຳລັບເຈົ້າ, ແຕ່ເພື່ອເຮັດໃຫ້ເຈົ້າເຂົ້າໃຈວ່າ ໃນເລື່ອງເຫຼົ່ານີ້ ເຈດຕະນາຂອງພຣະເຈົ້າແມ່ນຫຍັງ ແລະ ທັດສະນະຄະຕິ ແລະ ຫຼັກການໃດທີ່ເຈົ້າຄວນມີ. ເຮືອນຂອງພຣະເຈົ້າເຮັດສິ່ງນີ້ເພື່ອຝຶກຝົນເຈົ້າ ແລະ ໃຫ້ເຈົ້າປະຕິບັດ. ແລ້ວຈຸດປະສົງ ແລະ ເປົ້າໝາຍຂອງການຝຶກຝົນຜູ້ຄົນແມ່ນຫຍັງ? ມັນຄືການເຮັດໃຫ້ພວກເຂົາສາມາດເຂົ້າໃຈຄວາມຈິງ. ຈຸດປະສົງຂອງການເຂົ້າໃຈຄວາມຈິງແມ່ນເພື່ອໃຫ້ຜູ້ຄົນສາມາດອ່ອນນ້ອມຕໍ່ຄວາມຈິງ ແລະ ປະຕິບັດຕາມຫຼັກການ, ເພື່ອຮັກສາຖານະຂອງຕົນ ແລະ ປະຕິບັດໜ້າທີ່ຂອງຕົນຢ່າງຈົງຮັກພັກດີ ແລະ ໃນຂະບວນການຂອງການປະຕິບັດໜ້າທີ່ຂອງຕົນ ແມ່ນເພື່ອເຂົ້າສູ່ຄວາມຈິງຄວາມເປັນຈິງທີ່ແຕກຕ່າງກັນ ແລະ ບັນລຸການປ່ຽນແປງໃນອຸປະນິໄສຂອງພວກເຂົາ. ເຮືອນຂອງພຣະເຈົ້າຝຶກຝົນຜູ້ນໍາ ແລະ ຜູ້ເຮັດວຽກໃນວິທີນີ້. ຕາບໃດທີ່ຜູ້ນໍາ ແລະ ຜູ້ເຮັດວຽກເຂົ້າໃຈຄວາມຈິງ, ກໍມີຄວາມຫວັງທີ່ພວກເຂົາຈະສາມາດນໍາພາຜູ້ຄົນທີ່ພຣະເຈົ້າເລືອກໃຫ້ເຂົ້າໃຈຄວາມຈິງ. ຍິ່ງຜູ້ນໍາ ແລະ ຜູ້ເຮັດວຽກເຂົ້າໃຈຄວາມຈິງຫຼາຍສໍ່າໃດ, ຄົນທີ່ພວກເຂົານໍາພາກໍຍິ່ງມີຄວາມຫວັງທີ່ຈະເຂົ້າໃຈຄວາມຈິງຫຼາຍສໍ່ານັ້ນ. ເມື່ອຜູ້ນໍາ ແລະ ຜູ້ເຮັດວຽກກຳແໜ້ນຫຼັກການຄວາມຈິງໃນວຽກງານຂອງພວກເຂົາ, ຜູ້ທີ່ພວກເຂົານໍາພາກໍສາມາດກຳແໜ້ນຫຼັກການ ແລະ ເຂົ້າສູ່ຄວາມຈິງຄວາມເປັນຈິງໃນວຽກງານຂອງພວກເຂົາໄດ້ເຊັ່ນກັນ. ດັ່ງນັ້ນ, ຜູ້ນໍາ ແລະ ຜູ້ເຮັດວຽກທີ່ຜ່ານການຝຶກຝົນຕ້ອງມີຄວາມສາມາດທີ່ດີກວ່າຄົນອື່ນ. ພວກເຂົາຖືກເຮັດໃຫ້ສາມາດເຂົ້າໃຈຫຼັກການຄວາມຈິງກ່ອນ ແລະ ເຂົ້າສູ່ຄວາມຈິງຄວາມເປັນຈິງກ່ອນ ແລະ ຈາກນັ້ນ ພວກເຂົາກໍນໍາພາຄົນຈໍານວນຫຼາຍຂຶ້ນໃນການເຂົ້າສູ່ຄວາມຈິງຄວາມເປັນຈິງ ແລະ ເຂົ້າໃຈຫຼັກການຄວາມຈິງ. ພວກເຈົ້າຄິດແນວໃດກັບວິທີການດັ່ງກ່າວ? (ມັນດີ.) ຄົນດັ່ງກ່າວອາດຈະບໍ່ມີການສຶກສາດີ ຫຼື ມີຄວາມສາມາດໃນການສື່ສານຢ່າງຄ່ອງແຄ້ວ ຫຼື ເຂົ້າໃຈຫຼາຍກ່ຽວກັບເຕັກໂນໂລຊີ ຫຼື ສະຖານະການບ້ານເມືອງ ແລະ ການເມືອງໃນປັດຈຸບັນ. ພວກເຂົາອາດຈະບໍ່ຊຳນານປານໃດໃນວິຊາຊີບໃດໜຶ່ງ. ແຕ່ພວກເຂົາສາມາດເຂົ້າໃຈຄວາມຈິງ ແລະ ຫຼັງຈາກໄດ້ຍິນພຣະທຳຂອງພຣະເຈົ້າ, ພວກເຂົາກໍສາມາດປະຕິບັດ ແລະ ມີປະສົບການກັບພຣະທຳເຫຼົ່ານັ້ນ ແລະ ສາມາດຄົ້ນພົບຫຼັກການຄວາມຈິງ ແລະ ສາມາດນໍາພາຄົນຈໍານວນຫຼາຍຂຶ້ນໃນການເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ ແລະ ຍຶດໝັ້ນໃນຫຼັກການຄວາມຈິງ. ນີ້ຄືຜູ້ທີ່ພວກເຮົາໝາຍເຖິງ ເມື່ອເວົ້າເຖິງປະເພດຂອງຄົນທີ່ມີຄວາມສາມາດພິເສດ ເຊິ່ງໄດ້ຮັບການສົ່ງເສີມ ແລະ ເພາະປູກໃຫ້ຮັບໃຊ້ເປັນຜູ້ນໍາ. ສິ່ງນີ້ເປັນນາມມະທຳບໍ່? (ບໍ່, ມັນບໍ່ເປັນນາມມະທຳ.) ບາງຄົນອາດຈະຖາມວ່າ: “ເຈົ້າເວົ້າເຖິງຄົນທີ່ມີຄວາມສາມາດພິເສດ, ແລ້ວພວກເຂົາແມ່ນຊົນຊັ້ນສູງຂອງສັງຄົມບໍ? ພວກເຂົາຕ້ອງເຄີຍດຳເນີນທຸລະກິດບາງປະເພດ ຫຼື ເຄີຍເປັນຊີອີໂອ ຫຼື ຜູ້ປະກອບການບາງປະເພດໃນສັງຄົມມາກ່ອນບໍ? ພວກເຂົາແມ່ນນັກການເມືອງທີ່ມີພື້ນຖານທາງການເມືອງ ຫຼື ເປັນຜູ້ທີ່ມີຄວາມສາມາດພິເສດທາງທຸລະກິດ ຫຼື ເປັນຜູ້ທີ່ມີຄວາມສາມາດພິເສດໃນວົງການສິລະປະ ແລະ ວັນນະຄະດີບໍ? ພວກເຂົາແມ່ນຄົນທີ່ມີພອນສະຫວັນເປັນພິເສດບໍ?” ຄົນທີ່ມີຄວາມສາມາດພິເສດທີ່ຖືກກ່າວເຖິງໃນເຮືອນຂອງພຣະເຈົ້ານັ້ນແຕກຕ່າງຈາກຄົນທີ່ມີຄວາມສາມາດພິເສດໃນໂລກ. ຄຳວ່າ “ຄົນທີ່ມີຄວາມສາມາດພິເສດ” ທີ່ພວກເຮົາເວົ້າເຖິງນີ້ໝາຍຄວາມວ່າແນວໃດ? ມັນໝາຍເຖິງການສາມາດເຂົ້າໃຈຄວາມຈິງ ແລະ ການສາມາດນໍາພາຜູ້ຄົນເຂົ້າສູ່ຄວາມຈິງຄວາມເປັນຈິງ ແລະ ຮູ້ວິທີການແຍກແຍະຄົນປະເພດຕ່າງໆ ແລະ ວິທີການແກ້ໄຂສະພາວະ ແລະ ຄວາມຫຍຸ້ງຍາກຕ່າງໆທີ່ຜູ້ຄົນພົບພໍ້ກັບຕົນເອງ ແລະ ມີມຸມມອງ ແລະ ທັດສະນະຄະຕິທີ່ຖືກຕ້ອງເມື່ອພົບພໍ້ກັບບັນຫາ ແລະ ມີມຸມມອງ ແລະ ທັດສະນະຄະຕິທີ່ຄົນທີ່ເຊື່ອໃນພຣະເຈົ້າ ແລະ ຕິດຕາມພຣະອົງຄວນມີ. ມັນບໍ່ໄດ້ໝາຍເຖິງຄົນທີ່ບໍ່ມີຄວາມເຂົ້າໃຈຝ່າຍວິນຍານ ຫຼື ຄົນທີ່ໜ້າຊື່ໃຈຄົດ ຫຼື ຄົນທີ່ເວົ້າຈາໃຫຍ່ໂຕ ແລະ ພົ່ນຄຳເວົ້າທີ່ສວຍງາມແຕ່ໄຮ້ສາລະອອກມາ. ແຕ່ມັນໝາຍເຖິງຄົນທີ່ມີຄວາມຈິງຄວາມເປັນຈິງ. ນີ້ຄືຄວາມໝາຍຂອງ “ຄົນທີ່ມີຄວາມສາມາດພິເສດ”. ສິ່ງນີ້ວ່າງເປົ່າບໍ? (ບໍ່.) ເກນເກນເຫຼົ່ານີ້ທີ່ເຮືອນຂອງພຣະເຈົ້າຮຽກຮ້ອງຈາກຄົນທີ່ມີຄວາມສາມາດພິເສດປະເພດນີ້ ເຊິ່ງເຮືອນຂອງພຣະເຈົ້າສົ່ງເສີມ ແລະ ເພາະປູກໃຫ້ເປັນຜູ້ນໍາ ແລະ ຜູ້ເຮັດວຽກນັ້ນບໍ່ເປັນຈິງຫຼາຍບໍ? (ແມ່ນ.) ເປັນຈິງທີ່ສຸດ! ຜູ້ຖືກຄັດເລືອກດັ່ງກ່າວບໍ່ຈຳເປັນຕ້ອງມີວຸດທິການສຶກສາຂັ້ນສູງ, ແຕ່ຢ່າງໜ້ອຍທີ່ສຸດ ພວກເຂົາຕ້ອງມີຄວາມສາມາດໃນການຢັ່ງຮູ້ຄວາມຈິງ. ບາງຄົນອາດຈະເວົ້າວ່າ: “ຖ້າພວກເຂົາບໍ່ຈຳເປັນຕ້ອງມີວຸດທິການສຶກສາຂັ້ນສູງ, ມັນຈະເປັນຫຍັງບໍຖ້າພວກເຂົາບໍ່ຮູ້ໜັງສື?” ການອ່ານພຣະທຳຂອງພຣະເຈົ້າຄົງຈະເປັນໄປບໍ່ໄດ້ຖ້າບໍ່ມີການສຶກສາເລີຍ. ພວກເຂົາຈຳເປັນຕ້ອງເຂົ້າໃຈຄຳທີ່ຂຽນໄວ້, ແຕ່ພວກເຂົາບໍ່ຈຳເປັນຕ້ອງມີວຸດທິການສຶກສາຂັ້ນສູງ. ຜູ້ທີ່ໄດ້ຮັບການສົ່ງເສີມໃນເຮືອນຂອງພຣະເຈົ້າລວມມີຜູ້ທີ່ຮຽນຈົບມັດທະຍົມປາຍ, ຜູ້ທີ່ຮຽນຈົບມະຫາວິທະຍາໄລ ແລະ ຜູ້ທີ່ຮຽນຈົບປະລິນຍາເອກ, ດັ່ງນັ້ນ ຈຶ່ງບໍ່ມີຂໍ້ຈຳກັດໃນເລື່ອງລະດັບການສຶກສາ. ນອກຈາກນີ້, ກໍບໍ່ມີຂໍ້ຈຳກັດກ່ຽວກັບສະຖານະທາງສັງຄົມຂອງຄົນໃດໜຶ່ງເຊັ່ນກັນ. ຕັ້ງແຕ່ຊາວນາ ແລະ ປັນຍາຊົນ ໄປຈົນເຖິງນັກທຸລະກິດ ແລະ ແມ່ເຮືອນ, ຍິນດີຕ້ອນຮັບຄົນທຸກປະເພດ. ນອກຈາກຈະບໍ່ມີຂໍ້ຈຳກັດກ່ຽວກັບລະດັບການສຶກສາ ແລະ ສະຖານະທາງສັງຄົມແລ້ວ, ເກນທີ່ຈຳເປັນກໍຄືເກນຫຼາຍຢ່າງທີ່ເຮົາໄດ້ເວົ້າເຖິງ. ສິ່ງນັ້ນສົມເຫດສົມຜົນບໍ? (ແມ່ນ.) ສົມເຫດສົມຜົນທີ່ສຸດ! ຕອນນີ້ພວກເຈົ້າເຂົ້າໃຈຕື່ມເລັກນ້ອຍແລ້ວບໍກ່ຽວກັບສິ່ງທີ່ເຮົາໝາຍເຖິງໂດຍ “ຄົນທີ່ມີຄວາມສາມາດພິເສດທີ່ເຮືອນຂອງພຣະເຈົາສົ່ງເສີມ ແລະ ເພາະປູກ”? (ແມ່ນ.) ຄົນທີ່ບັນລຸເກນຫຼາຍຢ່າງເຫຼົ່ານີ້ຂອງການສາມາດຢັ່ງຮູ້ຄວາມຈິງ, ການແບກຮັບພາລະ ແລະ ການມີຄວາມສາມາດໃນການເຮັດວຽກ ຄືຜູ້ຖືກຄັດເລືອກສຳລັບການສົ່ງເສີມ ແລະ ການເພາະປູກໂດຍເຮືອນຂອງພຣະເຈົ້າ. ຖ້າພວກເຂົາບັນລຸເກນເຫຼົ່ານີ້, ພວກເຂົາກໍມີຄຸນສົມບັດ. ສ່ວນເລື່ອງອື່ນໆ ເຊັ່ນ: ການສຶກສາ, ພື້ນຖານຄອບຄົວ, ສະຖານະທາງສັງຄົມ, ຮູບຮ່າງໜ້າຕາ ແລະ ອື່ນໆ, ຂໍ້ກຳນົດບໍ່ໄດ້ສູງປານນັ້ນ. ນີ້ຄືເລື່ອງກ່ຽວກັບການສົ່ງເສີມ ແລະ ການເພາະປູກຜູ້ຄົນໃຫ້ເປັນຜູ້ນໍາ ແລະ ຜູ້ເຮັດວຽກ.

ພວກເຮົາກໍຫາກໍໂອ້ລົມກັນກ່ຽວກັບເກນຫຼາຍຢ່າງທີ່ຄົນທີ່ມີຄວາມສາມາດພິເສດທີ່ມີທັກສະ ຫຼື ວິຊາຊີບຄວນບັນລຸ ເພື່ອທີ່ຈະໄດ້ຮັບການສົ່ງເສີມ ແລະ ຖືກເພາະປູກ ນັ້ນກໍຄື ພວກເຂົາຄວນຮັກສິ່ງທີ່ເປັນບວກ ແລະ ສາມາດຍອມຮັບຄວາມຈິງ, ບໍ່ບິດເບືອນໃນການຢັ່ງຮູ້ຂອງພວກເຂົາ, ສາມາດປະຕິບັດໜ້າທີ່ຂອງພວກເຂົາຢ່າງຈົງຮັກພັກດີ, ທົນທຸກຕໍ່ຄວາມຍາກລຳບາກ ແລະ ຈ່າຍລາຄາໂດຍບໍ່ມີການຈົ່ມວ່າ ແລະ ຢ່າງໜ້ອຍທີ່ສຸດກໍບໍ່ເຮັດຄວາມຊົ່ວ. ເກນຫຼາຍຢ່າງເຫຼົ່ານີ້ແມ່ນສິ່ງຈຳເປັນເມື່ອເວົ້າເຖິງຄົນເຫຼົ່ານີ້. ຖ້າຊັ້ນ ຈຸດປະສົງຂອງການສົ່ງເສີມ ແລະ ເພາະປູກຄົນເຫຼົ່ານີ້ແມ່ນຫຍັງ? ໃນທຳນອງດຽວກັນ, ມັນແມ່ນເພື່ອວ່າເມື່ອໃດກໍຕາມທີ່ຄົນເຫຼົ່ານີ້ພົບພໍ້ບັນຫາໃນຂະນະທີ່ປະຕິບັດໜ້າທີ່ຂອງພວກເຂົາ ແລະ ເຮັດວຽກງານສະເພາະ, ພວກເຂົາກໍສາມາດສະແຫວງຫາຄວາມຈິງເພື່ອແກ້ໄຂບັນຫາ ແລະ ກະທຳຕາມຫຼັກການ. ໃນຂະບວນການຂອງການປະຕິບັດການເຂົ້າສູ່, ພວກເຂົາກຳລັງໄດ້ຮັບການຝຶກຝົນ ແລະ ຖືກຄວບຄຸມໂດຍບໍ່ຮູ້ຕົວ ແລະ ປະຕິບັດການປ່ອຍວາງເຈດຕະນາຂອງຕົນເອງ, ແກ້ໄຂມຸມມອງທີ່ຜິດ ແລະ ຜິດເຂວຂອງຊາວໂລກ, ປ່ອຍວາງຄວາມຄິດບາງຢ່າງແບບເດັກນ້ອຍ ແລະ ປ່ອຍວາງອະຄະຕິ, ແນວຄິດ ແລະ ຈິນຕະນາການທີ່ກ່ຽວຂ້ອງກັບຄວາມເຊື່ອໃນພຣະເຈົ້າ ແລະ ສິ່ງຕ່າງໆໃນທຳນອງນັ້ນ. ແນ່ນອນວ່າ ບໍ່ວ່າຈະແນວໃດກໍຕາມ, ຂະບວນການຂອງການປະຕິບັດນີ້ແມ່ນມີເຈດຕະນາທີ່ຈະເຮັດໃຫ້ຜູ້ຄົນຄ່ອຍໆເຂົ້າໃຈຄວາມຈິງ, ຮຽນຮູ້ທີ່ຈະອ່ອນນ້ອມ ແລະ ຮຽນຮູ້ທີ່ຈະເຂົ້າສູ່ຄວາມຈິງຄວາມເປັນຈິງຕ່າງໆ. ໃນຂະບວນການຮຽນຮູ້, ພວກເຂົາຄ່ອຍໆຊ່ຽວຊານຫຼັກການຄວາມຈິງ, ມາຮູ້ວ່າການເຊື່ອໃນພຣະເຈົ້າໝາຍຄວາມວ່າແນວໃດ ແລະ ການປະຕິບັດຄວາມຈິງໝາຍຄວາມວ່າແນວໃດ ແລະ ການປະຕິບັດໜ້າທີ່ຂອງຄົນໆໜຶ່ງໝາຍຄວາມວ່າແນວໃດ ແລະ ໃນທີ່ສຸດ ພວກເຂົາກໍຄ່ອຍໆເຂົ້າໃຈວ່າ ພວກເຂົາຄວນເຮັດສິ່ງໃດເພື່ອປະຕິບັດໜ້າທີ່ຂອງຕົນໃນວິທີທີ່ໄດ້ມາດຕະຖານ, ພວກເຂົາຄວນເຮັດສິ່ງຕ່າງໆແນວໃດໃນແບບທີ່ຜູ້ເຊື່ອຄວນເຮັດ ແລະ ອື່ນໆ, ສິ່ງທັງໝົດນີ້ແມ່ນສິ່ງທີ່ຜູ້ຄົນຄ່ອຍໆເຂົ້າສູ່ ຫຼັງຈາກທີ່ພວກເຂົາໄດ້ຮັບການສົ່ງເສີມ ແລະ ຖືກເພາະປູກ. ຂະບວນການຂອງການຄ່ອຍໆເຂົ້າສູ່ຂອງຜູ້ຄົນຄືຂະບວນການຂອງການຖືກເພາະປູກ ແລະ ຂະບວນການຂອງການຖືກເພາະປູກ ທີ່ຈິງແລ້ວຄືຂະບວນການທີ່ຜູ້ຄົນປະຕິບັດການເຂົ້າສູ່ຄວາມຈິງຄວາມເປັນຈິງ. ແຕ່ຖ້າເຈົ້າບໍ່ໄດ້ຮັບການສົ່ງເສີມ ແລະ ຖືກເພາະປູກ ແລະ ເຈົ້າພຽງແຕ່ກະທຳຕົວເປັນຜູ້ເຊື່ອທຳມະດາທີ່ເຂົ້າຮ່ວມການເຕົ້າໂຮມ, ອ່ານພຣະທຳຂອງພຣະເຈົ້າ, ໂອ້ລົມກ່ຽວກັບຄວາມຈິງ ຫຼື ຮຽນຮ້ອງເພງສັນລະເສີນ, ໂດຍການເຊື່ອໃນພຣະເຈົ້າດ້ວຍວິທີນີ້ ເຈົ້າບໍ່ໄດ້ບັນລຸໜ້າທີ່ຂອງເຈົ້າຢ່າງແທ້ຈິງໃນຖານະສິ່ງທີ່ຖືກສ້າງ, ສະນັ້ນ ເຈົ້າຈຶ່ງຍັງຫ່າງໄກຈາກການປະຕິບັດໜ້າທີ່ຂອງເຈົ້າໃນວິທີທີ່ໄດ້ມາດຕະຖານ. ເຈົ້າບໍ່ຈະແຈ້ງດ້ວຍຊໍ້າວ່າຫຼັກການໃດທີ່ເຈົ້າຄວນກຳແໜ້ນໃນການປະຕິບັດໜ້າທີ່ຂອງເຈົ້າ ແລະ ສາມາດເວົ້າໄດ້ພຽງແຕ່ຫຼັກຄຳສອນ ແລະ ຄຳຂວັນບາງຢ່າງເທົ່ານັ້ນ; ດ້ວຍເຫດນັ້ນ, ເຈົ້າຍັງບໍ່ໄດ້ເຂົ້າສູ່ຄວາມຈິງຄວາມເປັນຈິງເທື່ອ ແລະ ທາງເຂົ້າຊີວິດຂອງເຈົ້າກໍຊັກຊ້າ. ໃນທຳນອງດຽວກັນ, ຈຸດປະສົງ ແລະ ເປົ້າໝາຍຂອງການສົ່ງເສີມ ແລະ ການເພາະປູກຄົນເຫຼົ່ານີ້ທີ່ມີສ່ວນຮ່ວມໃນວຽກງານວິຊາຊີບ ກໍເພື່ອວ່າພວກເຂົາຈະເຂົ້າສູ່ຄວາມຈິງຄວາມເປັນຈິງໄດ້ໄວຂຶ້ນ ແລະ ໄດ້ຮັບການກຳແໜ້ນຫຼັກການຄວາມຈິງທີ່ດີກວ່າ ແລະ ຖືກຕ້ອງກວ່າ. ຜູ້ທີ່ສາມາດກຳແໜ້ນຫຼັກການຄວາມຈິງ ແລະ ເຂົ້າສູ່ຄວາມຈິງຄວາມເປັນຈິງ ຄົນເຫຼົ່ານີ້ຄືຄົນທີ່ມີຄວາມສາມາດພິເສດທີ່ໄດ້ຮັບການສົ່ງເສີມ ແລະ ຖືກເພາະປູກໂດຍເຮືອນຂອງພຣະເຈົ້າ. ຄົນທີ່ມີຄວາມສາມາດພິເສດປະເພດນີ້ໝາຍເຖິງຫຍັງ? ມັນໝາຍເຖິງຜູ້ທີ່ ບົນພື້ນຖານຂອງການຮັກສິ່ງທີ່ເປັນບວກ ແລະ ສາມາດທົນທຸກຕໍ່ຄວາມຍາກລຳບາກ ແລະ ຈ່າຍລາຄາ ແລະ ບໍ່ບິດເບືອນໃນການຢັ່ງຮູ້ຂອງພວກເຂົາ ແລະ ບໍ່ແມ່ນຄົນຊົ່ວຊ້າ ໄດ້ບັນລຸຄວາມເຂົ້າໃຈຫຼັກການຄວາມຈິງ ແລະ ເຂົ້າສູ່ຄວາມຈິງຄວາມເປັນຈິງ ແລະ ສາມາດອ່ອນນ້ອມຕໍ່ພຣະເຈົ້າ ແລະ ການຈັດແຈງຂອງເຮືອນຂອງພຣະເຈົ້າ ແລະ ມີຫົວໃຈທີ່ຢຳເກງພຣະເຈົ້າພໍສົມຄວນ. ນີ້ຄືຄົນທີ່ມີຄວາມສາມາດພິເສດປະເພດທີສອງທີ່ເຮົາເວົ້າເຖິງ. ຂໍ້ກຳນົດສຳລັບພວກເຂົາກໍເປັນຈິງເຊັ່ນກັນ, ລະອຽດພຽງພໍ ແລະ ບໍ່ເປັຍນາມມະທຳ. ດັ່ງນັ້ນ ຄົນທີ່ມີຄວາມສາມາດພິເສດປະເພດນີ້ຈຳເປັນຕ້ອງເປັນຊົນຊັ້ນສູງຂອງສັງຄົມ ແລະ ມີປະສົບການທາງສັງຄົມ ແລະ ມີວຸດທິການສຶກສາໃນລະດັບໜຶ່ງ ແລະ ມີສະຖານະທາງສັງຄົມໃນລະດັບໃດໜຶ່ງບໍ? (ບໍ່.) ເຮືອນຂອງພຣະເຈົ້າບໍ່ເຄີຍຮຽກຮ້ອງໃຫ້ຜູ້ຄົນມີສະຖານະທາງສັງຄົມ, ຊື່ສຽງ, ວຸດທິການສຶກສາ ຫຼື ລະດັບຄວາມຮູ້ທີ່ສູງ ສິ່ງເຫຼົ່ານີ້ບໍ່ເຄີຍເປັນສິ່ງທີ່ຈຳເປັນ. ເມື່ອສົ່ງເສີມ ແລະ ເພາະປູກຜູ້ຄົນ, ເຮືອນຂອງພຣະເຈົ້າບໍ່ເບິ່ງທີ່ຮູບຮ່າງໜ້າຕາຂອງພວກເຂົາ, ນັ້ນກໍຄື ບໍ່ເບິ່ງວ່າພວກເຂົາຂີ້ຮ້າຍ ຫຼື ໜ້າຕາດີສໍ່າໃດ. ນອກຈາກການບໍ່ສົ່ງເສີມຄົນປະເພດທີ່ເບິ່ງຄືກັບຜູ້ບໍ່ມີຄວາມເຊື່ອ ຫຼື ຜູ້ທີ່ມີຮູບຮ່າງໜ້າຕາທີ່ຂີ້ຮ້າຍ ຫຼື ຊົ່ວຊ້າແລ້ວ, ເກນອື່ນໆກໍຄືສິ່ງທີ່ເຮົາຫາກໍກ່າວເຖິງ ເຊິ່ງສິ່ງເຫຼົ່ານີ້ເປັນຈິງທີ່ສຸດ. ເມື່ອຜູ້ບໍ່ມີຄວາມເຊື່ອສົ່ງເສີມຄົນໃດໜຶ່ງ, ກ່ອນອື່ນໝົດ ພວກເຂົາຈະເບິ່ງຮູບຮ່າງໜ້າຕາຂອງຄົນໆນັ້ນ; ຜູ້ຊາຍຕ້ອງຫຼໍ່, ຄືກັບເຈົ້າໜ້າທີ່ ແລະ ຜູ້ຍິງຕ້ອງງາມ, ຄືກັບນາງຟ້າ. ນອກຈາກນັ້ນ, ພວກເຂົາຍັງປຽບທຽບວຸດທິການສຶກສາ, ສະຖານະທາງສັງຄົມ, ພື້ນຖານຄອບຄົວ ແລະ ເລ່ຫຼ່ຽມຂອງຜູ້ຄົນ. ຖ້າເຈົ້າມີວຸດທິການສຶກສາສູງ ແຕ່ບໍ່ມີເລ່ຫຼ່ຽມ, ນັ້ນກໍຈະບໍ່ໄດ້ການຄືກັນ, ເຈົ້າຈະບໍ່ມີວັນຖືກສົ່ງເສີມ ແລະ ບໍ່ມີໃຜທີ່ຈະເບິ່ງເຈົ້າໃນແງ່ດີ. ຖ້າເຈົ້າມີວຸດທິການສຶກສາສູງ ແລະ ພອນສະຫວັນທີ່ແທ້ຈິງ, ແຕ່ໜ້າຕາບໍ່ຄ່ອຍດີປານໃດ ແລະ ໂຕເຕ້ຍ ແລະ ບໍ່ຮູ້ຈັກວິທີປະຈົບປະແຈງ ຫຼື ເຂົ້າຫາຫົວໜ້າສາຍງານຂອງເຈົ້າ, ແລ້ວເຈົ້າຈະບໍ່ມີວັນຖືກສົ່ງເສີມ ຫຼື ຖືກເພາະປູກຕະຫຼອດຊີວິດຂອງເຈົ້າ ແລະ ບໍ່ມີໃຜທີ່ຈະຄົ້ນພົບເຈົ້າ. ສະນັ້ນ, ຜູ້ບໍ່ມີຄວາມເຊື່ອຈຶ່ງມີຄຳເວົ້ານີ້ເຊິ່ງກ່າວວ່າ: “ມ້າໄວນັ້ນມີຫຼາຍ, ແຕ່ຄົນທີ່ເບິ່ງມ້າເປັນນັ້ນມີໜ້ອຍ”. ຄຳນີ້ເປັນຄວາມຈິງໃນເຮືອນຂອງພຣະເຈົ້າບໍ? (ບໍ່, ມັນບໍ່ເປັນຄວາມຈິງ.) ຖ້າຊັ້ນ ຄຳເວົ້າທີ່ວ່າ “ຄຳແທ້ຍ່ອມມີວັນເປັ່ງປະກາຍ” ນັ້ນເປັນຄວາມຈິງບໍ? ມັນໃຊ້ໄດ້ບໍ? (ບໍ່.) ຄົນທີ່ບໍ່ເອົາຈິງເອົາຈັງ ແລະ ບໍ່ຍອມໃຜມັກຈະເວົ້າຄຳນີ້. ການຢາກເປັ່ງປະກາຍຢູ່ສະເໝີ ນີ້ຄືຄວາມທະເຍີທະຍານຂອງມະນຸດ. ຄົນທີ່ມີຄວາມສາມາດພິເສດປະເພດຕ່າງໆທີ່ຖືກສົ່ງເສີມ ແລະ ຖືກເພາະປູກໂດຍເຮືອນຂອງພຣະເຈົ້າບໍ່ແມ່ນຄຳ, ພວກເຂົາເປັນພຽງຄົນທຳມະດາ. ການສົ່ງເສີມ ແລະ ການເພາະປູກທີ່ເຮົາເວົ້າເຖິງເປັນພຽງການເວົ້າແບບໜຶ່ງ; ທີ່ຈິງແລ້ວ, ສິ່ງນີ້ໝາຍເຖິງການຖືກພຣະເຈົ້າເຊີດຊູ. ໃນຖານະສິ່ງທີ່ຖືກສ້າງ, ເຈົ້າເປັນຄຳຢູ່ຕໍ່ໜ້າພຣະຜູ້ສ້າງບໍ? ເຈົ້າເປັນພຽງຂີ້ຝຸ່ນ, ເຈົ້າບໍ່ແມ່ນແມ່ນແຕ່ທອງແດງ ຫຼື ເຫຼັກ. ເປັນຫຍັງເຮົາຈຶ່ງເວົ້າວ່າເຈົ້າເປັນຂີ້ຝຸ່ນແທນທີ່ຈະເປັນຄຳ? ບໍ່ມີຫຍັງທີ່ໜ້າຊື່ນຊົມກ່ຽວກັບຜູ້ຄົນ. ບາງຄົນອາດຈະຖາມວ່າ: “ສິ່ງທີ່ພຣະອົງເວົ້ານັ້ນບໍ່ຂັດແຍ້ງກັນບໍ? ພຣະອົງບໍ່ໄດ້ຫາກໍເວົ້າບໍວ່າ ຄົນໃດໜຶ່ງສາມາດຖືກສົ່ງເສີມໄດ້ ຖ້າພວກເຂົາບັນລຸເກນຂອງການຮັກສິ່ງທີ່ເປັນບວກ?” ໃນຖານະທີ່ເປັນຄົນ, ເຈົ້າບໍ່ຄວນຮັກສິ່ງທີ່ເປັນບວກບໍ? ຖ້າເຈົ້າຮັກສິ່ງທີ່ເປັນບວກເລັກນ້ອຍ, ນັ້ນເຮັດໃຫ້ເຈົ້າເປັນຄຳບໍ? ນັ້ນເຮັດໃຫ້ເຈົ້າເປັ່ງປະກາຍບໍ? ຖ້າເຈົ້າຮັກສິ່ງທີ່ເປັນບວກເລັກນ້ອຍ, ມັນໝາຍຄວາມວ່າເຈົ້າມີຄວາມຈິງບໍ? ມີພຽງແຕ່ການມີຄວາມຈິງເທົ່ານັ້ນ ຄົນຈຶ່ງຈະເປັ່ງປະກາຍ. ຖ້າເຈົ້າບໍ່ມີຄວາມຈິງ, ຈະເວົ້າໄດ້ແນວໃດວ່າເຈົ້າເປັ່ງປະກາຍ? ຄວາມຈິງກໍຄື ສິ່ງທີ່ຖືກສ້າງບໍ່ເຂົ້າໃຈຄວາມຈິງໃດໆເລີຍ. ການມີຄວາມເປັນມະນຸດບາງຢ່າງ ແລະ ຂີດຄວາມສາມາດ ແລະ ຄວາມສາມາດໃນການຢັ່ງຮູ້ຄວາມຈິງບາງຢ່າງ ບໍ່ໄດ້ໝາຍຄວາມວ່າຄົນນັ້ນມີຄວາມຈິງໂດຍທຳມະຊາດ. ຜູ້ຄົນບໍ່ໄດ້ມີຄວາມຈິງ ແລະ ເຖິງແມ່ນວ່າຄວາມເປັນມະນຸດຂອງພວກເຂົາຈະທ່ຽງທຳ ຫຼື ໃຈດີ, ສິ່ງເຫຼົ່ານີ້ກໍບໍ່ແມ່ນຄວາມຈິງ, ພວກມັນເປັນພຽງຄຸນສົມບັດທີ່ຄວາມເປັນມະນຸດປົກກະຕິຄວນມີ. ສະນັ້ນ, ຢ່າເວົ້າເຖິງເລື່ອງການເປັ່ງປະກາຍ. ດັ່ງນັ້ນ, ເມື່ອໃດຄົນໃດໜຶ່ງຈຶ່ງຈະສາມາດເປັ່ງປະກາຍໄດ້ເລັກນ້ອຍ? ເມື່ອພວກເຂົາສາມາດກ່າວຖ້ອຍຄຳຂອງໂຢບທີ່ວ່າ: “ພຣະເຢໂຮວາໄດ້ມອບໃຫ້ ແລະ ພຣະເຢໂຮວາໄດ້ເອົາຄືນໄປ; ພອນປະເສີດຈົ່ງມີແກ່ພຣະນາມຂອງພຣະເຢໂຮວາເທີ້ນ” (ໂຢບ 1:20-21), ນັ້ນຄືຕອນທີ່ສາມາດເວົ້າໄດ້ວ່າພວກເຂົາເປັ່ງປະກາຍເລັກນ້ອຍ ແລະ ດຳເນີນຊີວິດຢູ່ໃນຄວາມສະຫວ່າງ. ເມື່ອເຈົ້າສາມາດໃຊ້ຄວາມຈິງຄວາມເປັນຈິງທີ່ເຈົ້າມີ ແລະ ຄວາມຈິງທີ່ເຈົ້າເຂົ້າໃຈ ເພື່ອລ້ຽງດູ, ຄ້ຳຊູ ແລະ ນໍາພາຄົນອື່ນ, ເຊິ່ງຜ່ານສິ່ງນັ້ນ ພວກເຂົາສາມາດຖືກນໍາມາຢູ່ຕໍ່ໜ້າພຣະເຈົ້າ ແລະ ເຂົ້າສູ່ຄວາມຈິງຄວາມເປັນຈິງ, ອ່ອນນ້ອມຕໍ່ພຣະເຈົ້າ ແລະ ນະມັດສະການພຣະເຈົ້າ, ເມື່ອນັ້ນເທົ່ານັ້ນ ເຈົ້າຈຶ່ງຈະສາມາດເປັ່ງປະກາຍໄດ້ເລັກນ້ອຍ.

ຄົນທີ່ມີຄວາມສາມາດພິເສດປະເພດຕ່າງໆທີ່ຖືກເພາະປູກໂດຍເຮືອນຂອງພຣະເຈົ້າບໍ່ໄດ້ມີພອນສະຫວັນທີ່ເໜືອທຳມະຊາດ, ພວກເຂົາເປັນພຽງຄົນທຳມະດາທີ່ເສື່ອມຊາມ. ຕາບໃດທີ່ພວກເຂົາສາມາດຍອມຮັບຄວາມຈິງ, ເຊື່ອຟັງ ແລະ ອ່ອນນ້ອມ ແລະ ມີຄວາມສາມາດໃນລະດັບໜຶ່ງ, ແລ້ວເຮືອນຂອງພຣະເຈົ້າກໍຈະສົ່ງເສີມ ແລະ ເພາະປູກພວກເຂົາເປັນກໍລະນີພິເສດ. ເມື່ອເຮົາເວົ້າເຖິງການສົ່ງເສີມ ແລະ ເພາະປູກຜູ້ຄົນເປັນກໍລະນີພິເສດ, ນີ້ແມ່ນກ່ຽວກັບການຖືກພຣະເຈົ້າເຊີດຊ, ມັນແມ່ນກ່ຽວກັບການໃຫ້ໂອກາດແກ່ເຈົ້າທີ່ຈະມາຢູ່ຕໍ່ໜ້າພຣະເຈົ້າ ແລະ ຍອມຮັບການນໍາພາຂອງພຣະເຈົ້າ ແລະ ຍອມຮັບການທີ່ພຣະເຈົ້າເພາະປູກ ແລະ ຝຶກຝົນເຈົ້າ, ເພື່ອວ່າໃນລະຫວ່າງຊ່ວງເວລານີ້ ເຈົ້າຈະສາມາດເຂົ້າສູ່ຄວາມຈິງຄວາມເປັນຈິງໄດ້ໄວເທົ່າທີ່ຈະໄວໄດ້ ແລະ ສາມາດກຳແໜ້ນຫຼັກການຄວາມຈິງໄດ້ຢ່າງຖືກຕ້ອງ, ປະຕິບັດໜ້າທີ່ຂອງເຈົ້າໃນວິທີທີ່ໄດ້ມາດຕະຖານ ແລະ ດຳເນີນຊີວິດທີ່ມີຄວາມເໝືອນມະນຸດ. ນີ້ຄືສິ່ງທີ່ຄຳວ່າ “ຄົນທີ່ມີຄວາມສາມາດພິເສດ” ໝາຍເຖິງໃນເຮືອນຂອງພຣະເຈົ້າ. ຄົນດັ່ງກ່າວບໍ່ໄດ້ຍິ່ງໃຫຍ່ ແລະ ໜ້າປະທັບໃຈແມ່ນແຕ່ໜ້ອຍດຽວ, ພວກເຂົາພຽງແຕ່ເຂົ້າໃຈຄວາມຈິງ ແລະ ມີຄວາມຈິງຄວາມເປັນຈິງ ແລະ ສາມາດປະຕິບັດໜ້າທີ່ຂອງພວກເຂົາຢ່າງມີສະຕິ ແລະ ມີຄວາມຮັບຜິດຊອບ ແລະ ມີຄວາມຈິງໃຈເລັກນ້ອຍ ແລະ ສາມາດຈ່າຍລາຄາເລັກນ້ອຍ ແລະ ບໍ່ກະທຳຢ່າງບ້າບິ່ນບົນພື້ນຖານຂອງແນວຄິດ ແລະ ຈິນຕະນາການຂອງພວກເຂົາ. ໃນການສົ່ງເສີມ ແລະ ເພາະປູກຜູ້ຄົນທີ່ສາມາດບັນລຸເກນເຫຼົ່ານີ້ເປັນກໍລະນີພິເສດ ແລະ ຝຶກຝົນພວກເຂົາ, ມັນເໝາະສົມບໍທີ່ເຮືອນຂອງພຣະເຈົ້າຈະເຮັດສິ່ງນີ້? ມັນເປັນປະໂຫຍດຕໍ່ຜູ້ຄົນບໍ? ມັນເປັນປະໂຫຍດຢ່າງຍິ່ງຕໍ່ຜູ້ຄົນ! ເຊັ່ນດຽວກັນກັບຜູ້ເຊື່ອຄົນອື່ນໆ, ຜູ້ທີ່ຖືກສົ່ງເສີມ ແລະ ເພາະປູກ ກໍເຊື່ອໃນພຣະເຈົ້າ ແລະ ອ່ານພຣະທຳຂອງພຣະເຈົ້າ ແລະ ຟັງຄຳເທດສະໜາ ແລະ ປະຕິບັດໜ້າທີ່ຂອງພວກເຂົາ, ແຕ່ເມື່ອປຽບທຽບກັບຜູ້ເຊື່ອຄົນອື່ນໆ, ພວກເຂົາຈະເຕີບໂຕໄວຂຶ້ນ ແລະ ໄດ້ຮັບຫຼາຍຂຶ້ນ. ພວກເຈົ້າຢາກໄດ້ຮັບຫຼາຍຂຶ້ນ ຫຼື ໄດ້ຮັບພຽງເລັກນ້ອຍ? (ໄດ້ຮັບຫຼາຍຂຶ້ນ.) ຄົນສ່ວນໃຫຍ່ມີຄວາມປາຖະໜານີ້ ເຊິ່ງໝາຍຄວາມວ່າພວກເຂົາຮັກສິ່ງທີ່ເປັນບວກ. ບາງຄັ້ງ ເຮົາໂອ້ລົມກັບບາງທີມກ່ຽວກັບທາງເຂົ້າຂອງຊີວິດ ແລະ ຂ້ອນຂ້າງມີຫຼາຍຄົນທີ່ໄປຟັງ ເຊິ່ງສະແດງໃຫ້ເຫັນວ່າຄົນສ່ວນໃຫຍ່ມີຄວາມປາຖະໜາທີ່ໂຫຍຫາຄວາມຈິງ ແລະ ເຕັມໃຈທີ່ຈະເຂົ້າໃຈຄວາມຈິງຫຼາຍຂຶ້ນ ແລະ ຍັງເຕັມໃຈທີ່ຈະເຂົ້າສູ່ຄວາມຈິງຄວາມເປັນຈິງອີກດ້ວຍ. ໃນຕອນເລີ່ມຕົ້ນ, ເຮົາໄດ້ໂອ້ລົມກັບບາງຄົນ ແລະ ພວກເຂົາເຢັນຊາແທ້ໆ. ເຮົາເວົ້າເປັນເວລາດົນ ແຕ່ພວກເຂົາບໍ່ຕອບສະໜອງ ຫຼື ແມ່ນແຕ່ສະແດງຮອຍຍິ້ມເລັກນ້ອຍ. ຫຼັງຈາກທີ່ເຮົາໄດ້ຕິດຕໍ່ກັບພວກເຂົາເປັນເວລາໜຶ່ງປີ ຫຼື ສອງປີ, ພວກເຂົາສ່ວນໃຫຍ່ກໍເປັນທຳມະຊາດຫຼາຍຂຶ້ນໃນການສະແດງອອກທາງສີໜ້າຂອງພວກເຂົາ ແລະ ຕອບສະໜອງ ແລະ ເມື່ອເວລາຜ່ານໄປ ການຕອບສະໜອງຂອງພວກເຂົາກໍໄວຂຶ້ນ. ນັ້ນກໍຄື ພວກເຂົາປ່ຽນຈາກຄົນຕາຍມາເປັນຄົນເປັນ ແລະ ວິນຍານຂອງພວກເຂົາກໍຕື່ນຂຶ້ນ. ສິ່ງນີ້ບັນລຸໄດ້ແນວໃດ? ຖ້າຜູ້ຄົນບໍ່ເຂົ້າໃຈຄວາມຈິງ, ບໍ່ວ່າພວກເຂົາຈະຮັກສິ່ງທີ່ເປັນບວກຫຼາຍສໍ່າໃດ ຫຼື ພວກເຂົາສະຫຼາດ ຫຼື ມີຫົວຄິດຫຼາຍສໍ່າໃດກໍຕາມ, ພວກເຂົາກໍຍັງເປັນຄົນຕາຍ. ບາງຄົນເລີ່ມຕົ້ນດ້ວຍການເປັນຄົນຫົວຊ້າ ແລະ ເບົາປັນຍາ, ບໍ່ມີໃຜໃນໂລກທີ່ເບິ່ງພວກເຂົາໃນແງ່ດີ ແລະ ພວກເຂົາບໍ່ໄດ້ຮຽນຮູ້ຫຼາຍ ແລະ ວິໄສທັດຂອງພວກເຂົາກໍບໍ່ກວ້າງໄກປານໃດ. ແຕ່ຫຼັງຈາກທີ່ພວກເຂົາມາເຊື່ອໃນພຣະເຈົ້າ, ພວກເຂົາສາມາດເຂົ້າໃຈຄວາມຈິງຫຼາຍຢ່າງ ແລະ ເບິ່ງເຫັນຫຼາຍສິ່ງຢ່າງຈະແຈ້ງ ແລະ ຈາກນັ້ນກໍໃຊ້ຊີວິດທີ່ເປັນຄວາມເໝືອນມະນຸດ ແລະ ດ້ວຍເຫດນັ້ນຈຶ່ງກາຍເປັນຄົນເປັນ. “ຄົນເປັນ” ໝາຍຄວາມວ່າແນວໃດ? ມັນບໍ່ແມ່ນກ່ຽວກັບວ່າຮ່າງກາຍຂອງເຈົ້າເປັນ ຫຼື ຕາຍ ຫຼື ວ່າຮ່າງກາຍຂອງເຈົ້າສາມາດເຄື່ອນໄຫວ ຫຼື ຫາຍໃຈໄດ້ ຫຼື ບໍ່, ແຕ່ແມ່ນກ່ຽວກັບວ່າວິນຍານຂອງເຈົ້າມີສະຕິຮູ້ສຶກຕົວ ແລະ ມີຄວາມຮູ້ສຶກໄວຕໍ່ພຣະທຳຂອງພຣະເຈົ້າ ແລະ ຄວາມຈິງ ຫຼື ບໍ່. ຄົນເປັນຕອບສະໜອງຕໍ່ຄວາມຈິງ ແລະ ຕໍ່ພຣະທຳຂອງພຣະເຈົ້າ. ຫຼັງຈາກທີ່ໄດ້ຍິນພຣະທຳຂອງພຣະເຈົ້າ, ພວກເຂົາກໍມີສະຕິ, ມີເສັ້ນທາງ, ມີແຜນການ ແລະ ມີເປົ້າໝາຍ. ຄົນຕາຍບໍ່ມີການສະແດງອອກເຫຼົ່ານີ້. ສະນັ້ນ, ຖ້າເຮືອນຂອງພຣະເຈົ້າສົ່ງເສີມ ແລະ ເພາະປູກຄົນໃດໜຶ່ງ, ຄົນໆນີ້ກໍຈະໄດ້ຮັບຫຼາຍກວ່າ. ດັ່ງນັ້ນ ຄົນທີ່ບໍ່ບັນລຸເກນເຫຼົ່ານີ້ ແລະ ບໍ່ໄດ້ຖືກສົ່ງເສີມ ຫຼື ຖືກເພາະປູກ ຈະສາມາດໄດ້ຮັບຢ່າງພຽງພໍໄດ້ແນວໃດ? ພວກເຂົາຈະສາມາດເຂົ້າສູ່ຄວາມຈິງຄວາມເປັນຈິງຢ່າງໄວວາໄດ້ແນວໃດ? ພວກເຂົາຕ້ອງຮຽນຮູ້ທີ່ຈະປະຕິບັດ ແລະ ມີປະສົບການກັບພຣະທຳຂອງພຣະເຈົ້າ, ບັນລຸຄວາມເຂົ້າໃຈຄວາມຈິງຫຼາຍຢ່າງ ແລະ ຍັງສາມາດນຳໃຊ້ຄວາມຈິງເພື່ອແຍກແຍະຜູ້ຄົນ ແລະ ແກ້ໄຂບັນຫາ, ແລ້ວພວກເຂົາກໍຈະສາມາດເຂົ້າສູ່ຄວາມຈິງຄວາມເປັນຈິງໄດ້.

ບາງຄົນເວົ້າວ່າ: “ເນື່ອງຈາກວ່າເຮືອນຂອງພຣະເຈົ້າສົ່ງເສີມ ແລະ ເພາະປູກຄົນທີ່ມີຄວາມສາມາດພິເສດທຸກປະເພດ ແລະ ອະນຸຍາດໃຫ້ພວກເຂົາເຂົ້າສູ່ຄວາມຈິງຄວາມເປັນຈິງໄດ້ໄວເທົ່າທີ່ຈະໄວໄດ້, ນັ້ນບໍ່ໄດ້ໝາຍຄວາມວ່າຄົນທີ່ບໍ່ມີຄວາມສາມາດພິເສດບໍ່ສາມາດເຂົ້າສູ່ຄວາມຈິງຄວາມເປັນຈິງໄດ້ບໍ?” ການເວົ້າແບບນັ້ນຖືກຕ້ອງບໍ? (ບໍ່, ມັນຜິດ.) ຖ້າຊັ້ນ, ຫຼັງຈາກທີ່ໂອ້ລົມກັນກ່ຽວກັບຫົວຂໍ້ນີ້, ມັນເຮັດໃຫ້ບາງຄົນຕື່ນເຕັ້ນ ໃນຂະນະທີ່ເຮັດໃຫ້ຄົນອື່ນໝົດຫວັງ ແລະ ຜິດຫວັງບໍ? ຄົນໃດໜຶ່ງຄວນເບິ່ງເລື່ອງນີ້ໃນແງ່ນີ້: ຜູ້ທີ່ໄດ້ຮັບການສົ່ງເສີມ ແລະ ການເພາະປູກບໍ່ຄວນພູມໃຈ. ເຈົ້າບໍ່ມີຫຍັງທີ່ຈະອວດອ້າງ, ນີ້ຄືພຣະຄຸນ ແລະ ພຣະພອນຂອງພຣະເຈົ້າ. ເມື່ອພຣະເຈົ້າປະທານໃຫ້ເຈົ້າຫຼາຍ, ພຣະອົງກໍຂໍໃຫ້ເຈົ້າເສຍສະລະຕົນເອງໃຫ້ຫຼາຍຂຶ້ນເຊັ່ນກັນ. ຖ້າເຮືອນຂອງພຣະເຈົ້າສົ່ງເສີມ ແລະ ເພາະປູກເຈົ້າເປັນກໍລະນີພິເສດ, ມັນໝາຍຄວາມວ່າເຈົ້າຈຳເປັນຕ້ອງຈ່າຍລາຄາທີ່ສູງກວ່າ. ຖ້າເຈົ້າສາມາດທົນທຸກຕໍ່ຄວາມຍາກລຳບາກນີ້, ແນ່ນອນວ່າເຈົ້າຈະໄດ້ຮັບຫຼາຍຂຶ້ນ. ຖ້າເຈົ້າເວົ້າວ່າ: “ຂ້ອຍບໍ່ເຕັມໃຈທີ່ຈະທົນທຸກຕໍ່ຄວາມຍາກລຳບາກນີ້”, ແລ້ວເຈົ້າກໍຈະບໍ່ໄດ້ຮັບຄວາມຈິງ, ທັງບໍ່ໄດ້ຮັບພຣະພອນຂອງພຣະເຈົ້າ. ບາງຄົນເວົ້າວ່າ: “ຂ້ອຍຢາກໄດ້ຮັບສິ່ງເຫຼົ່ານັ້ນ ແຕ່ຂ້ອຍບໍ່ຄິດວ່າຂ້ອຍຈະເຮັດໄດ້ ເພາະເຮືອນຂອງພຣະເຈົ້າຈະບໍ່ສົ່ງເສີມ ແລະ ເພາະປູກຂ້ອຍເປັນກໍລະນີພິເສດ. ຂ້ອຍບໍ່ບັນລຸເກນ”. ມັນບໍ່ສຳຄັນວ່າເຈົ້າຈະບໍ່ບັນລຸເກນ ຫຼື ບໍ່. ຕາບໃດທີ່ເຈົ້າໄລ່ຕາມຄວາມຈິງ ແລະ ພະຍາຍາມຢ່າງໜັກໄປສູ່ຄວາມຈິງ, ພຣະເຈົ້າຈະບໍ່ປະຕິບັດຕໍ່ເຈົ້າຢ່າງບໍ່ຍຸຕິທຳ. ຄົນເຫຼົ່ານີ້ທີ່ຖືກສົ່ງເສີມ ແລະ ເພາະປູກພຽງແຕ່ສາມາດເຂົ້າສູ່ຄວາມຈິງຄວາມເປັນຈິງໄດ້ໄວກວ່າ ຍ້ອນຄວາມສາມາດຂອງພວກເຂົາ ແລະ ຍ້ອນເກນຕ່າງໆຂອງພວກເຂົາ. ແນວໃດກໍຕາມ, ການເຂົ້າສູ່ກ່ອນກຳນົດນີ້ບໍ່ໄດ້ໝາຍຄວາມວ່າ ພວກເຂົາເປັນພຽງຄົນກຸ່ມດຽວເທົ່ານັ້ນທີ່ສາມາດເຂົ້າສູ່ຄວາມຈິງຄວາມເປັນຈິງໄດ້. ມັນພຽງແຕ່ໝາຍຄວາມວ່າ ພວກເຂົາສາມາດໄດ້ຮັບຫຼາຍຂຶ້ນເລັກນ້ອຍໄວກວ່າ ແລະ ສາມາດເຂົ້າສູ່ຄວາມຈິງຄວາມເປັນຈິງໄດ້ໄວກວ່າເລັກນ້ອຍ. ຜູ້ທີ່ບໍ່ໄດ້ຮັບການສົ່ງເສີມຈະຕາມຫຼັງພວກເຂົາເລັກນ້ອຍ, ແຕ່ນີ້ບໍ່ໄດ້ໝາຍຄວາມວ່າພວກເຂົາບໍ່ສາມາດເຂົ້າສູ່ຄວາມຈິງຄວາມເປັນຈິງໄດ້. ບໍ່ວ່າຄົນໃດໜຶ່ງຈະສາມາດເຂົ້າສູ່ຄວາມຈິງຄວາມເປັນຈິງໄດ້ ຫຼື ບໍ່ນັ້ນ ກໍຂຶ້ນກັບການໄລ່ຕາມຂອງພວກເຂົາ. ຄົນເຫຼົ່ານີ້ທີ່ຖືກສົ່ງເສີມ ແລະ ຖືກເພາະປູກສາມາດກຳແໜ້ນຫຼັກການຄວາມຈິງໄດ້ໄວຂຶ້ນ ແລະ ເຂົ້າສູ່ຄວາມຈິງຄວາມເປັນຈິງໄດ້ໄວຂຶ້ນໃນລະຫວ່າງຂະບວນການເພາະປູກ ເຊິ່ງເປັນປະໂຫຍດຕໍ່ວຽກງານຂອງເຮືອນຂອງພຣະເຈົ້າ. ສະນັ້ນ, ມັນຈຶ່ງຖືກຕ້ອງທີ່ຈະສົ່ງເສີມ ແລະ ເພາະປູກຄົນທີ່ຖືກພົບວ່າມີຄວາມສາມາດທີ່ດີ ແລະ ຮັກຄວາມຈິງ. ຖ້າຄົນໃດໜຶ່ງສາມາດພົບເຫັນຄົນເຫຼົ່ານີ້ ແລະ ສົ່ງເສີມ ແລະ ເພາະປູກພວກເຂົາ ໂດຍບໍ່ອິດສາພວກເຂົາ ຫຼື ເຮັດໃຫ້ພວກເຂົາຕົກຕໍ່າລົງ, ແຕ່ສະເໜີການດູແລໃຫ້ແກ່ພວກເຂົາແທນ, ແລ້ວພວກເຂົາກໍກຳລັງຄຳນຶງເຖິງເຈດຕະນາຂອງພຣະເຈົ້າ. ໃນທາງກົງກັນຂ້າມ, ຖ້າບາງຄົນອິດສາ ແລະ ກັງວົນວ່າຄົນເຫຼົ່ານີ້ດີກວ່າພວກເຂົາ ແລະ ລື່ນກາຍພວກເຂົາ, ດັ່ງນັ້ນ ພວກເຂົາຈຶ່ງກີດກັນຄົນເຫຼົ່ານີ້ ແລະ ເຮັດໃຫ້ພວກເຂົາຕົກຕ່ຳ, ນີ້ເປັນການກະທຳທີ່ຊົ່ວຮ້າຍຢ່າງຊັດເຈນ ແລະ ເປັນສິ່ງທີ່ພວກຕໍ່ຕ້ານພຣະຄຣິສມັກເຮັດຢູ່ສະເໝີ. ມີພຽງແຕ່ຄົນຊົ່ວຮ້າຍ ແລະ ພວກຕໍ່ຕ້ານພຣະຄຣິສເທົ່ານັ້ນທີ່ສາມາດໂຈມຕີ ແລະ ກີດກັນອ້າຍເອື້ອຍນ້ອງທັງຫຼາຍໄດ້.

ຄວາມເຂົ້າໃຈ ແລະ ທັດສະນະຄະຕິທີ່ຄົນໃດໜຶ່ງຄວນມີກ່ຽວກັບການສົ່ງເສີມ ແລະ ກາານເພາະປູກຜູ້ຄົນໂດຍເຮືອນຂອງພຣະເຈົ້າ

ສິ່ງທີ່ພວກເຮົາຫາກໍໂອ້ລົມກັນໄປກໍຄືຈຸດປະສົງຂອງເຮືອນຂອງພຣະເຈົ້າໃນການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດ. ບໍ່ວ່າວຽກງານປະເພດໃດທີ່ຜູ້ຖືກເລືອກສຳລັບການສົ່ງເສີມ ແລະ ການເພາະປູກເຮັດ ເຊັ່ນ: ວຽກງານດ້ານເຕັກນິກ, ວຽກງານທຳມະດາ ຫຼື ວຽກງານທົ່ວໄປຂອງຄຣິສຕະຈັກ, ໂດຍສັງເຂບແລ້ວ, ມັນລ້ວນແລ້ວແຕ່ເພື່ອເຮັດໃຫ້ພວກເຂົາເຂົ້າໃຈຫຼັກການຄວາມຈິງ ແລະ ເຂົ້າສູ່ຄວາມຈິງຄວາມເປັນຈິງ ແລະ ເພື່ອໃຫ້ພວກເຂົາສາມາດປະຕິບັດໜ້າທີ່ຂອງພວກເຂົາໃນວິທີທີ່ໄດ້ມາດຕະຖານໄວເທົ່າທີ່ຈະໄວໄດ້ ເພື່ອປະຕິບັດຕາມເຈດຕະນາຂອງພຣະເຈົ້າ, ນີ້ຄືສິ່ງທີ່ພຣະເຈົ້າຮຽກຮ້ອງຈາກຜູ້ຄົນ ແລະ ແນ່ນອນວ່າ ມັນຍັງເປັນສິ່ງທີ່ຈຳເປັນສຳລັບວຽກງານຂອງຄຣິສຕະຈັກອີກດ້ວຍ. ຕອນນີ້ພວກເຈົ້າເຂົ້າໃຈຄວາມສຳຄັນຂອງການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດໂດຍເຮືອນຂອງພຣະເຈົ້າແລ້ວບໍ? ຍັງມີຄວາມເຂົ້າໃຈຜິດໃດໆອີກບໍ່? (ບໍ່ມີ.) ບາງຄົນເວົ້າວ່າ: “ຕອນນີ້ຄົນຜູ້ນີ້ໄດ້ຖືກສົ່ງເສີມໃຫ້ເປັນຜູ້ນໍາ ແລະ ມີສະຖານະ, ພວກເຂົາບໍ່ແມ່ນຄົນທຳມະດາອີກຕໍ່ໄປ”. ການເວົ້າແບບນີ້ຖືກ ຫຼື ຜິດ? (ມັນຜິດ.) ຄົນອື່ນອາດຈະເວົ້າວ່າ: “ຜູ້ທີ່ເປັນຜູ້ນໍາມີສະຖານະ, ແຕ່ຢູ່ບ່ອນສູງນັ້ນມັນໂດດດ່ຽວ. ຍິ່ງປີນສູງເທົ່າໃດ, ກໍຍິ່ງຕົກແຮງເທົ່ານັ້ນ!” ການເວົ້າແບບນີ້ຖືກ ຫຼື ຜິດ? ມັນຜິດຢ່າງຊັດເຈນ. ຄຳເວົ້າທີ່ວ່າ “ຍິ່ງປີນສູງເທົ່າໃດ, ກໍຍິ່ງຕົກແຮງເທົ່ານັ້ນ” ໝາຍເຖິງຄົນປະເພດໃດ? ມັນໝາຍເຖິງຄົນທີ່ມີຄວາມທະເຍີທະຍານ ແລະ ຄວາມປາຖະໜາ, ມັນໝາຍເຖິງພວກຕໍ່ຕ້ານພຣະຄຣິສ. ເມື່ອຜູ້ທີ່ ໄລ່ຕາມຄວາມຈິງກາຍເປັນຜູ້ນໍາ, ນັ້ນບໍ່ແມ່ນການປີນຂຶ້ນສູງ, ມັນຄືການທີ່ພຣະເຈົ້າເຊີດຊູພວກເຂົາຂຶ້ນເປັນກໍລະນີພິເສດ ແລະ ມັນຄືພຣະພອນຂອງພຣະເຈົ້າທີ່ວາງພາລະນີ້ໃສ່ພວກເຂົາ ແລະ ອະນຸຍາດໃຫ້ພວກເຂົາເຮັດວຽກງານຜູ້ນໍາ. “ຍິ່ງປີນສູງເທົ່າໃດ, ກໍຍິ່ງຕົກແຮງເທົ່ານັ້ນ” ແມ່ນບົດສະຫຼຸບທີ່ຜູ້ບໍ່ມີຄວາມເຊື່ອໄດ້ສະຫຼຸບອອກມາ ແລະ ອະທິບາຍເຖິງຜົນສະທ້ອນຂອງຜູ້ບໍ່ມີຄວາມເຊື່ອທີ່ໄລ່ຕາມອາຊີບໃນການເປັນເຈົ້າໜ້າທີ່. ຜູ້ບໍ່ເຊື່ອເຫຼົ່ານັ້ນບໍ່ມີການແຍກແຍະ ແລະ ນໍາໃຊ້ຄຳເວົ້ານີ້ກັບຄົນຄິດບວກ ເຊິ່ງເປັນຄວາມຜິດພາດທີ່ຮ້າຍແຮງ. ຄົນອື່ນອາດຈະເວົ້າວ່າ: “ລາວເກີດຢູ່ໃນເຂດຊົນນະບົດ ແລະ ຕອນນີ້ລາວກາຍເປັນຜູ້ນໍາຄຣິສຕະຈັກ ເຊິ່ງເປັນນົກຫົງຄຳທີ່ບິນສູງຈາກຈຸດເລີ່ມຕົ້ນທີ່ຕໍ່າຕ້ອຍ”. ການເວົ້າແບບນີ້ຖືກ ຫຼື ຜິດ? ສິ່ງເຫຼົ່ານີ້ຄືຄຳເວົ້າຊົ່ວຊ້າຂອງຜູ້ບໍ່ມີຄວາມເຊື່ອ ແລະ ບໍ່ສາມາດນໍາໃຊ້ກັບຜູ້ຄົນທີ່ພຣະເຈົ້າເລືອກໄດ້. ໃນເຮືອນຂອງພຣະເຈົ້າ, ພຣະເຈົ້າອວຍພອນຜູ້ທີ່ສະແຫວງຫາຄວາມຈິງ, ຜູ້ທີ່ຊື່ສັດ, ຜູ້ທີ່ມີຈິດໃຈເມດຕາ ແລະ ຜູ້ທີ່ປົກປ້ອງວຽກງານຂອງເຮືອນຂອງພຣະເຈົ້າ. ເມື່ອຄົນເຫຼົ່ານີ້ເຂົ້າໃຈຄວາມຈິງ ແລະ ໄດ້ຮັບຄວາມເຕີບໂຕລະດັບໜຶ່ງ, ບໍ່ຊ້າກໍໄວ ພວກເຂົາກໍຈະຖືກສົ່ງເສີມສຳລັບການເພາະປູກ ແລະ ການຝຶກຝົນ, ເພື່ອມາແທນທີ່ຜູ້ທີ່ເປັນຜູ້ນໍາປອມ ແລະ ພວກຕໍ່ຕ້ານພຣະຄຣິສ. ໃນເຮືອນຂອງພຣະເຈົ້າ, ຄົນຄິດບວກທີ່ໄດ້ຜ່ານການລອງໃຈ ແລະ ການທົດສອບຫຼາຍຢ່າງ ແລະ ຜູ້ທີ່ປົກປ້ອງວຽກງານຂອງເຮືອນຂອງພຣະເຈົ້າຢ່າງສະເໝີຕົ້ນສະເໝີປາຍຄືຄົນທີ່ໄດ້ຮັບການຮັບຮອງຈາກພຣະເຈົ້າ ແລະ ມັນຄົງຈະບໍ່ເໝາະສົມທີ່ຈະໃຊ້ຄຳເວົ້າຊົ່ວຊ້າຂອງຜູ້ບໍ່ມີຄວາມເຊື່ອເພື່ອອະທິບາຍຄົນເຫຼົ່ານີ້. ສະນັ້ນ, ຜູ້ທີ່ໃຊ້ຄຳເວົ້າຊົ່ວຊ້າຂອງຜູ້ບໍ່ມີຄວາມເຊື່ອຢູ່ສະເໝີເພື່ອອະທິບາຍເລື່ອງຕ່າງໆໃນເຮືອນຂອງພຣະເຈົ້າ ແລະ ເພື່ອສະແດງມຸມມອງຂອງຕົນເອງ ຄືຄົນທີ່ບໍ່ເຂົ້າໃຈຄວາມຈິງ ແລະ ຜູ້ທີ່ມີມຸມມອງທີ່ຜິດເຂວກ່ຽວກັບສິ່ງຕ່າງໆ. ມຸມມອງຂອງພວກເຂົາກ່ຽວກັບສິ່ງຕ່າງໆບໍ່ໄດ້ປ່ຽນແປງເລີຍ ແລະ ຍັງເປັນມຸມມອງຂອງຜູ້ບໍ່ມີຄວາມເຊື່ອ ແລະ ພວກເຂົາເຊື່ອໃນພຣະເຈົ້າມາຫຼາຍປີແລ້ວ ແຕ່ຍັງບໍ່ໄດ້ຮັບຄວາມຈິງໃດໆເລີຍ ແລະ ຍັງບໍ່ສາມາດເບິ່ງສິ່ງຕ່າງໆຕາມພຣະທຳຂອງພຣະເຈົ້າ, ຖ້າຊັ້ນ ຄົນເຫຼົ່ານີ້ກໍເປັນຜູ້ບໍ່ເຊື່ອ ແລະ ຜູ້ບໍ່ມີຄວາມເຊື່ອ. ເມື່ອຄົນໃດໜຶ່ງຖືກສົ່ງເສີມໃຫ້ຮັບໃຊ້ເປັນຜູ້ນໍາ ຫຼື ຜູ້ເຮັດວຽກ ຫຼື ພວກເຂົາຖືກເພາະປູກໃຫ້ກາຍເປັນຜູ້ຮັບຜິດຊອບຂອງວຽກງານດ້ານເຕັກນິກບາງປະເພດ, ນີ້ຄືການທີ່ເຮືອນຂອງພຣະເຈົ້າຝາກຝັງພາລະໃຫ້ແກ່ພວກເຂົາ. ມັນຄືການມອບໝາຍ, ຄວາມຮັບຜິດຊອບ ແລະ ແນ່ນອນວ່າ ມັນຍັງເປັນໜ້າທີ່ພິເສດ, ໂອກາດພິເສດ ແລະ ມັນຄືການເຊີດຊູຂຶ້ນເປັນກໍລະນີພິເສດ ບໍ່ມີຫຍັງທີ່ໜ້າຊື່ນຊົມກ່ຽວກັບພວກເຂົາ. ເມື່ອຄົນໃດໜຶ່ງຖືກສົ່ງເສີມ ແລະ ຖືກເພາະປູກໂດຍເຮືອນຂອງພຣະເຈົ້າ, ມັນບໍ່ໄດ້ໝາຍຄວາມວ່າພວກເຂົາມີຕຳແໜ່ງ ຫຼື ສະຖານະພິເສດໃນເຮືອນຂອງພຣະເຈົ້າ ເພື່ອວ່າພວກເຂົາຈະສາມາດເພີດເພີນກັບການປະຕິບັດ ແລະ ຄວາມໂປດປານທີ່ພິເສດ. ແທນທີ່ຈະເປັນແນວນັ້ນ, ຫຼັງຈາກທີ່ພວກເຂົາໄດ້ຖືກເຊີດຊູຂຶ້ນເປັນກໍລະນີພິເສດໂດຍເຮືອນຂອງພຣະເຈົ້າ, ພວກເຂົາກໍໄດ້ຮັບເງື່ອນໄຂທີ່ດີເລີດເພື່ອຮັບການຝຶກຝົນຈາກເຮືອນຂອງພຣະເຈົ້າ, ເພື່ອປະຕິບັດການເຮັດວຽກງານຄຣິສຕະຈັກທີ່ສຳຄັນບາງຢ່າງ ແລະ ໃນເວລາດຽວກັນ ເຮືອນຂອງພຣະເຈົ້າຈະມີມາດຕະຖານທີ່ຈຳເປັນທີ່ສູງກວ່າສຳລັບຄົນຜູ້ນີ້ ເຊິ່ງເປັນປະໂຫຍດຫຼາຍສຳລັບທາງເຂົ້າຂອງຊີວິດຂອງພວກເຂົາ. ເມື່ອຄົນໃດໜຶ່ງຖືກສົ່ງເສີມ ແລະ ຖືກເພາະປູກໃນເຮືອນຂອງພຣະເຈົ້າ, ມັນໝາຍຄວາມວ່າພວກເຂົາຈະຖືກວາງໄວ້ພາຍໃຕ້ຂໍ້ກຳນົດທີ່ເຄັ່ງຄັດ ແລະ ຖືກກວດກາຢ່າງຮັດກຸມ. ເຮືອນຂອງພຣະເຈົ້າຈະກວດສອບ, ຕິດຕາມກວດກາ ແລະ ຊຸກຍູ້ວຽກງານທີ່ພວກເຂົາເຮັດຢ່າງເຂັ້ມງວດ ແລະ ຈະທຳຄວາມເຂົ້າໃຈ ແລະ ໃຫ້ຄວາມສົນໃຈຕໍ່ທາງເຂົ້າຂອງຊີວິດຂອງພວກເຂົາ. ຈາກມຸມມອງເຫຼົ່ານີ້, ຜູ້ທີ່ຖືກສົ່ງເສີມ ແລະ ຖືກເພາະປູກໂດຍເຮືອນຂອງພຣະເຈົ້າໄດ້ຮັບການປະຕິບັດພິເສດ, ສະຖານະພິເສດ ແລະ ຕຳແໜ່ງພິເສດບໍ? ບໍ່ຢ່າງແນ່ນອນ ແລະ ພວກເຂົາຍິ່ງບໍ່ມີຖານະພິເສດໃດໆເລີຍ. ສຳລັບຜູ້ທີ່ໄດ້ຮັບການສົ່ງເສີມ ແລະ ການເພາະປູກ, ຖ້າພວກເຂົາຮູ້ສຶກວ່າ ຕົນເອງມີດີຍ້ອນການປະຕິບັດໜ້າທີ່ຂອງພວກເຂົາຢ່າງມີປະສິດທິຜົນໃນລະດັບໜຶ່ງ ແລະ ຢຸດຊະງັກ ແລະ ຢຸດໄລ່ຕາມຄວາມຈິງ, ດັ່ງນັ້ນ ພວກເຂົາຈະຢູ່ໃນອັນຕະລາຍເມື່ອພວກເຂົາພົບພໍ້ກັບການລອງໃຈ ແລະ ຄວາມທຸກລຳບາກ. ຖ້າຄວາມເຕີບໂຕຂອງຜູ້ຄົນນ້ອຍເກີນໄປ, ພວກເຂົາກໍມີແນວໂນ້ມທີ່ຈະບໍ່ສາມາດຢືນຢັດໄດ້. ບາງຄົນເວົ້າວ່າ: “ຖ້າຄົນໃດໜຶ່ງຖືກສົ່ງເສີມ ແລະ ຖືກເພາະປູກໃຫ້ເປັນຜູ້ນໍາ, ແລ້ວພວກເຂົາກໍມີຖານະ. ເຖິງແມ່ນວ່າພວກເຂົາບໍ່ແມ່ນໜຶ່ງໃນບຸດຊາຍຄົນທຳອິດ, ຢ່າງໜ້ອຍພວກເຂົາກໍມີຄວາມຫວັງທີ່ຈະກາຍເປັນໜຶ່ງໃນປະຊາຊົນຂອງພຣະເຈົ້າ. ຂ້ອຍບໍ່ເຄີຍຖືກສົ່ງເສີມ ຫຼື ຖືກເພາະປູກ, ສະນັ້ນ ຂ້ອຍບໍ່ມີຄວາມຫວັງທີ່ຈະກາຍເປັນໜຶ່ງໃນປະຊາຊົນຂອງພຣະເຈົ້າບໍ?” ມັນຜິດທີ່ຈະຄິດແບບນີ້. ເພື່ອທີ່ຈະກາຍເປັນໜຶ່ງໃນປະຊາຊົນຂອງພຣະເຈົ້າ, ເຈົ້າຕ້ອງມີປະສົບການຊີວິດ ແລະ ເຈົ້າຕ້ອງເປັນຄົນທີ່ອ່ອນນ້ອມຕໍ່ພຣະເຈົ້າ. ບໍ່ວ່າເຈົ້າຈະເປັນຜູ້ນໍາ, ຜູ້ເຮັດວຽກ ຫຼື ຜູ້ຕິດຕາມທຳມະດາ, ຜູ້ໃດກໍຕາມທີ່ມີຄວາມຈິງຄວາມເປັນຈິງກໍເປັນໜຶ່ງໃນປະຊາຊົນຂອງພຣະເຈົ້າ. ເຖິງແມ່ນວ່າເຈົ້າເປັນຜູ້ນໍາ ຫຼື ຜູ້ເຮັດວຽກ, ຖ້າເຈົ້າຂາດຄວາມຈິງຄວາມເປັນຈິງ, ເຈົ້າກໍຍັງເປັນຜູ້ອອກເຫື່ອເທແຮງ. ທີ່ຈິງແລ້ວ, ບໍ່ມີຫຍັງພິເສດກ່ຽວກັບຄົນທີ່ຖືກສົ່ງເສີມ ແລະ ຖືກເພາະປູກ. ສິ່ງດຽວທີ່ແຕກຕ່າງຈາກຄົນອື່ນກໍຄື ພວກເຂົາມີສະພາບແວດລ້ອມທີ່ເອື້ອອຳນວຍກວ່າ, ໂອກາດທີ່ເອື້ອອຳນວຍກວ່າ ແລະ ເງື່ອນໄຂທີ່ດີກວ່າໃນການເຮັດວຽກງານສະເພາະທີ່ກ່ຽວຂ້ອງກັບຫຼັກການຄວາມຈິງ. ເຖິງແມ່ນວ່າວຽກງານສ່ວນໃຫຍ່ທີ່ເຈົ້າເຮັດກ່ຽວຂ້ອງກັບວິຊາຊີບສະເພາະໃດໜຶ່ງ, ຖ້າບໍ່ມີຫຼັກການຄວາມຈິງເພື່ອໃຊ້ຄວບຄຸມ ແລະ ກວດສອບມັນ, ໜ້າທີ່ທີ່ເຈົ້າເຮັດກໍຈະບໍ່ສອດຄ່ອງກັບຫຼັກການ ແລະ ເຈົ້າພຽງແຕ່ອອກເຫື່ອແຮງ ແລະ ເຈົ້າຈະບໍ່ໄດ້ຮັບການຮັບຮອງຈາກພຣະເຈົ້າຢ່າງແນ່ນອນ. ຂໍ້ກຳນົດຂອງເຮືອນຂອງພຣະເຈົ້າສຳລັບຄົນທີ່ມີຄວາມສາມາດພິເສດປະເພດຕ່າງໆທີ່ຖືກສົ່ງເສີມ ແລະ ຖືກເພາະປູກມີຫຍັງແດ່? ເພື່ອທີ່ຈະໄດ້ຮັບການສົ່ງເສີມ ແລະ ການເພາະປູກໂດຍເຮືອນຂອງພຣະເຈົ້າ, ຢ່າງໜ້ອຍທີ່ສຸດ ພວກເຂົາຕ້ອງເປັນຄົນທີ່ມີຈິດສຳນຶກ ແລະ ເຫດຜົນ, ຄົນທີ່ສາມາດຍອມຮັບຄວາມຈິງ, ຄົນທີ່ປະຕິບັດໜ້າທີ່ຂອງພວກເຂົາຢ່າງຈົງຮັກພັກດີ ແລະ ຄົນທີ່ສາມາດອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ ແລະ ຢ່າງໜ້ອຍທີ່ສຸດ ພວກເຂົາຕ້ອງສາມາດຍອມຮັບ ແລະ ອ່ອນນ້ອມເມື່ອພວກເຂົາປະເຊີນກັບການລິຮານ. ຜົນທີ່ຜູ້ຄົນທີ່ໄດ້ຮັບການເພາະປູກ ແລະ ຝຶກຝົນໂດຍເຮືອນຂອງພຣະເຈົ້າຈະບັນລຸໄດ້ນັ້ນ ບໍ່ແມ່ນວ່າພວກເຂົາສາມາດກາຍເປັນເຈົ້າໜ້າທີ່ ຫຼື ຫົວໜ້າ ຫຼື ເປັນຈ່າຝູງ ແລະ ບໍ່ແມ່ນວ່າພວກເຂົາສາມາດໃຫ້ຄຳປຶກສາແກ່ຜູ້ຄົນກ່ຽວກັບວິທີຄິດຂອງພວກເຂົາ ແລະ ແນ່ນອນວ່າ ມັນຍິ່ງບໍ່ແມ່ນວ່າພວກເຂົາມີທັກສະທາງວິຊາຊີບທີ່ດີກວ່າ ຫຼື ລະດັບການສຶກສາທີ່ສູງກວ່າ ຫຼື ມີຊື່ສຽງທີ່ຍິ່ງໃຫຍ່ກວ່າ ຫຼື ວ່າພວກເຂົາສາມາດຖືກກ່າວເຖິງແບບດຽວກັນກັບຜູ້ທີ່ມີຊື່ສຽງໃນໂລກສຳລັບທັກສະທາງວິຊາຊີບ ຫຼື ຜົນງານທາງການເມືອງຂອງພວກເຂົາ. ແຕ່ຜົນທີ່ຈະບັນລຸໄດ້ກໍຄື ພວກເຂົາເຂົ້າໃຈຄວາມຈິງ ແລະ ໃຊ້ຊີວິດຕາມພຣະທຳຂອງພຣະເຈົ້າ ແລະ ວ່າພວກເຂົາເປັນຄົນທີ່ຢຳເກງພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍ. ໃນຂະນະທີ່ພວກເຂົາຝຶກຝົນ, ພວກເຂົາສາມາດເຂົ້າໃຈຄວາມຈິງ ແລະ ກຳແໜ້ນຫຼັກການຄວາມຈິງ ແລະ ຮູ້ດີຂຶ້ນວ່າຄວາມເຊື່ອໃນພຣະເຈົ້າແມ່ນຫຍັງແທ້ ແລະ ວິທີຕິດຕາມພຣະເຈົ້າ, ນີ້ເປັນປະໂຫຍດຢ່າງຍິ່ງສຳລັບຜູ້ທີ່ໄລ່ຕາມຄວາມຈິງເພື່ອໄດ້ຮັບຄວາມສົມບູນແບບ. ນີ້ຄືຜົນ ແລະ ມາດຕະຖານທີ່ເຮືອນຂອງພຣະເຈົ້າປາຖະໜາທີ່ຈະບັນລຸໃນການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດ ແລະ ມັນຍັງເປັນຜົນເກັບກ່ຽວທີ່ຍິ່ງໃຫຍ່ທີ່ສຸດທີ່ເກັບກ່ຽວໄດ້ໂດຍຜູ້ທີ່ຖືກສົ່ງເສີມ ແລະ ຖືກນໍາໃຊ້.

ບາງຄົນປະຕິບັດໜ້າທີ່ຂອງພວກເຂົາຢ່າງມີຄວາມຮັບຜິດຊອບພໍສົມຄວນ ແລະ ໄດ້ຮັບການຮັບຮອງຈາກຜູ້ຄົນທີ່ພຣະເຈົ້າເລືອກ, ດັ່ງນັ້ນ ພວກເຂົາຈຶ່ງຖືກຄຣິສຕະຈັກເພາະປູກໃຫ້ກາຍເປັນຜູ້ນໍາ ຫຼື ຜູ້ເຮັດວຽກ. ຫຼັງຈາກທີ່ໄດ້ຮັບສະຖານະ, ພວກເຂົາເລີ່ມຮູ້ສຶກວ່າພວກເຂົາໂດດເດັ່ນຈາກຝູງຊົນ ແລະ ຄິດວ່າ: “ເປັນຫຍັງເຮືອນຂອງພຣະເຈົ້າຈຶ່ງເລືອກຂ້ອຍ? ມັນບໍ່ແມ່ນຍ້ອນວ່າຂ້ອຍດີກວ່າພວກເຈົ້າທຸກຄົນບໍ?” ນີ້ບໍ່ໄດ້ຟັງຄືກັບສິ່ງທີ່ເດັກນ້ອຍຈະເວົ້າບໍ? ມັນບໍ່ເປັນຜູ້ໃຫຍ່, ຕະຫຼົກ ແລະ ໄຮ້ດຽງສາ. ທີ່ຈິງແລ້ວ, ເຈົ້າບໍ່ໄດ້ດີກວ່າຄົນອື່ນແມ່ນແຕ່ໜ້ອຍດຽວ. ມັນພຽງແຕ່ວ່າເຈົ້າບັນລຸເກນທີ່ຈະໄດ້ຮັບການເພາະປູກໂດຍເຮືອນຂອງພຣະເຈົ້າ. ສ່ວນວ່າເຈົ້າຈະສາມາດແບກຫາບຄວາມຮັບຜິດຊອບນີ້, ປະຕິບັດໜ້າທີ່ນີ້ໄດ້ດີ ຫຼື ເຮັດສຳເລັດການຝາກຝັງນີ້ໄດ້ ຫຼື ບໍ່ນັ້ນ ເປັນອີກເລື່ອງໜຶ່ງ. ເມື່ອຄົນໃດໜຶ່ງຖືກເລືອກຕັ້ງໃຫ້ເປັນຜູ້ນໍາໂດຍອ້າຍເອື້ອຍນ້ອງທັງຫຼາຍ ຫຼື ຖືກສົ່ງເສີມໂດຍເຮືອນຂອງພຣະເຈົ້າໃຫ້ເຮັດວຽກງານໃດໜຶ່ງ ຫຼື ປະຕິບັດໜ້າທີ່ໃດໜຶ່ງ, ນີ້ບໍ່ໄດ້ໝາຍຄວາມວ່າພວກເຂົາມີສະຖານະ ຫຼື ຕຳແໜ່ງພິເສດ ຫຼື ວ່າຄວາມຈິງທີ່ພວກເຂົາເຂົ້າໃຈນັ້ນເລິກເຊິ່ງ ແລະ ມີຈຳນວນຫຼາຍກວ່າຂອງຄົນອື່ນໆ, ແຮງໄກທີ່ຄົນຜູ້ນີ້ຈະສາມາດອ່ອນນ້ອມຕໍ່ພຣະເຈົ້າ ແລະ ຈະບໍ່ທໍລະຍົດພຣະອົງ. ແນ່ນອນວ່າ ມັນບໍ່ໄດ້ໝາຍຄວາມວ່າພວກເຂົາຮູ້ຈັກພຣະເຈົ້າ ແລະ ເປັນຄົນທີ່ຢຳເກງພຣະເຈົ້າເຊັ່ນກັນ. ທີ່ຈິງແລ້ວ, ພວກເຂົາບໍ່ໄດ້ບັນລຸສິ່ງໃດເລີຍໃນສິ່ງເຫຼົ່ານີ້. ການສົ່ງເສີມ ແລະ ການເພາະປູກເປັນພຽງການສົ່ງເສີມ ແລະ ການເພາະປູກໃນຄວາມໝາຍທີ່ກົງໄປກົງມາ ແລະ ບໍ່ເທົ່າກັບການທີ່ພວກເຂົາໄດ້ຖືກກໍານົດໄວ້ ແລະ ໄດ້ຮັບການຮັບຮອງຈາກພຣະເຈົ້າ. ການສົ່ງເສີມ ແລະ ການເພາະປູກຂອງພວກເຂົາພຽງແຕ່ໝາຍຄວາມວ່າພວກເຂົາໄດ້ຖືກສົ່ງເສີມ ແລະ ລໍຖ້າການເພາະປູກ. ສ່ວນຜົນໄດ້ຮັບສຸດທ້າຍຂອງການເພາະປູກນີ້ແມ່ນຂຶ້ນກັບວ່າຄົນຜູ້ນີ້ສະແຫວງຫາຄວາມຈິງ ຫຼື ບໍ່ ແລະ ຂຶ້ນກັບວ່າພວກເຂົາສາມາດເລືອກເສັ້ນທາງຂອງການໄລ່ຕາມຄວາມຈິງໄດ້ ຫຼື ບໍ່. ດັ່ງນັ້ນ, ເມື່ອຄົນໃດໜຶ່ງໃນຄຣິສຕະຈັກຖືກສົ່ງເສີມ ແລະ ຖືກເພາະປູກໃຫ້ເປັນຜູ້ນໍາ, ພວກເຂົາພຽງແຕ່ຖືກສົ່ງເສີມ ແລະ ເພາະປູກໃນຄວາມໝາຍທີ່ກົງໄປກົງມາ; ມັນບໍ່ໄດ້ໝາຍຄວາມວ່າພວກເຂົາໄດ້ມາດຕະຖານ ແລະ ມີຄວາມສາມາດໃນຖານະຜູ້ນໍາແລ້ວ, ວ່າພວກເຂົາສາມາດດຳເນີນວຽກງານຜູ້ນໍາໄດ້ແລ້ວ ແລະ ສາມາດເຮັດວຽກງານທີ່ແທ້ຈິງໄດ້, ແຕ່ມັນບໍ່ແມ່ນແນວນັ້ນ. ຄົນສ່ວນໃຫຍ່ບໍ່ສາມາດເບິ່ງທະລຸສິ່ງເຫຼົ່ານີ້ ແລະ ໂດຍອີງໃສ່ຈິນຕະນາການຂອງຕົນເອງ ພວກເຂົາເຄົາລົບນັບຖືຜູ້ທີ່ໄດ້ຖືກສົ່ງເສີມ. ນີ້ຄືຄວາມຜິດພາດ. ບໍ່ວ່າພວກເຂົາຈະເຊື່ອໃນພຣະເຈົ້າມາຈັກປີແລ້ວກໍຕາມ, ຜູ້ທີ່ຖືກສົ່ງເສີມມີຄວາມຈິງຄວາມເປັນຈິງຢ່າງແທ້ຈິງບໍ? ບໍ່ຈຳເປັນສະເໝີໄປ. ພວກເຂົາສາມາດຈັດຕັ້ງປະຕິບັດການຈັດແຈງວຽກງານຂອງເຮືອນຂອງພຣະເຈົ້າບໍ? ບໍ່ຈຳເປັນສະເໝີໄປ. ພວກເຂົາມີຄວາມຮູ້ສຶກຮັບຜິດຊອບບໍ? ພວກເຂົາຈົງຮັກພັກດີບໍ? ພວກເຂົາສາມາດອ່ອນນ້ອມໄດ້ບໍ? ເມື່ອພວກເຂົາພົບພໍ້ກັບບັນຫາ, ພວກເຂົາສາມາດສະແຫວງຫາຄວາມຈິງໄດ້ບໍ? ທັງໝົດນີ້ແມ່ນຍັງບໍ່ຮູ້ເທື່ອ. ຄົນເຫຼົ່ານີ້ມີຫົວໃຈທີ່ຢຳເກງພຣະເຈົ້າບໍ? ແລ້ວຫົວໃຈທີ່ຢຳເກງພຣະເຈົ້າຂອງພວກເຂົາຍິ່ງໃຫຍ່ສໍ່າໃດ? ພວກເຂົາສາມາດຫຼີກລ່ຽງການເຮັດຕາມຄວາມປະສົງຂອງຕົນເອງໄດ້ບໍ ເມື່ອພວກເຂົາເຮັດສິ່ງຕ່າງໆ? ພວກເຂົາສາມາດສະແຫວງຫາພຣະເຈົ້າໄດ້ບໍ? ໃນລະຫວ່າງເວລາທີ່ພວກເຂົາປະຕິບັດວຽກງານຜູ້ນໍາ, ພວກເຂົາສາມາດມາຢູ່ຕໍ່ໜ້າພຣະເຈົ້າເລື້ອຍໆເພື່ອສະແຫວງຫາເຈດຕະນາຂອງພຣະເຈົ້າໄດ້ບໍ? ພວກເຂົາສາມາດນໍາພາຜູ້ຄົນເຂົ້າສູ່ຄວາມຈິງຄວາມເປັນຈິງໄດ້ບໍ? ພວກເຂົາບໍ່ສາມາດເຮັດສິ່ງດັ່ງກ່າວໄດ້ຢ່າງແນ່ນອນ. ພວກເຂົາບໍ່ໄດ້ຮັບການຝຶກຝົນ ແລະ ພວກເຂົາບໍ່ມີປະສົບການພຽງພໍ, ດັ່ງນັ້ນ ພວກເຂົາຈຶ່ງບໍ່ສາມາດເຮັດສິ່ງເຫຼົ່ານີ້ໄດ້. ນີ້ຄືເຫດຜົນທີ່ການສົ່ງເສີມ ແລະ ການເພາະປູກຄົນໃດໜຶ່ງບໍ່ໄດ້ໝາຍຄວາມວ່າພວກເຂົາເຂົ້າໃຈຄວາມຈິງແລ້ວ, ທັງບໍ່ໄດ້ເວົ້າວ່າພວກເຂົາສາມາດປະຕິບັດໜ້າທີ່ຂອງພວກເຂົາໃນວິທີທີ່ໄດ້ມາດຕະຖານແລ້ວ. ຖ້າຊັ້ນ ຈຸດປະສົງ ແລະ ຄວາມສຳຄັນຂອງການສົ່ງເສີມ ແລະ ການເພາະປູກຄົນໃດໜຶ່ງແມ່ນຫຍັງ? ມັນແມ່ນເພື່ອໃຫ້ຄົນຜູ້ນີ້ຖືກສົ່ງເສີມໃນຖານະບຸກຄົນ, ເພື່ອໃຫ້ພວກເຂົາປະຕິບັດ ແລະ ເພື່ອໃຫ້ພວກເຂົາໄດ້ຮັບການຫົດນໍ້າ ແລະ ການຝຶກຝົນເປັນພິເສດ, ດ້ວຍເຫດນີ້ຈຶ່ງເຮັດໃຫ້ພວກເຂົາສາມາດເຂົ້າໃຈຫຼັກການຄວາມຈິງ ແລະ ຫຼັກການ, ວິທີການ ແລະ ວິທີໃນການເຮັດສິ່ງຕ່າງໆ ແລະ ການແກ້ໄຂບັນຫາຕ່າງໆ, ພ້ອມທັງວິທີຈັດການ ແລະ ຮັບມືກັບສະພາບແວດລ້ອມ ແລະ ຜູ້ຄົນປະເພດຕ່າງໆທີ່ພວກເຂົາພົບພໍ້ ໃຫ້ສອດຄ່ອງກັບເຈດຕະນາຂອງພຣະເຈົ້າ ແລະ ໃນວິທີທີ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ເມື່ອຕັດສິນໂດຍອີງໃສ່ຈຸດເຫຼົ່ານີ້, ຄົນທີ່ມີຄວາມສາມາດພິເສດທີ່ຖືກສົ່ງເສີມ ແລະ ຖືກເພາະປູກໂດຍເຮືອນຂອງພຣະເຈົ້າ ມີຄວາມສາມາດພຽງພໍທີ່ຈະດຳເນີນວຽກງານຂອງພວກເຂົາ ແລະ ປະຕິບັດໜ້າທີ່ຂອງພວກເຂົາໄດ້ດີໃນລະຫວ່າງໄລຍະການສົ່ງເສີມ ແລະ ການເພາະປູກ ຫຼື ກ່ອນການສົ່ງເສີມ ແລະ ການເພາະປູກ? ແນ່ນອນວ່າບໍ່. ດັ່ງນັ້ນ, ມັນຈຶ່ງຫຼີກລ່ຽງບໍ່ໄດ້ທີ່ວ່າ ໃນລະຫວ່າງໄລຍະການເພາະປູກ, ຄົນເຫຼົ່ານີ້ຈະປະສົບກັບການລິຮານ, ການພິພາກສາ ແລະ ການລົງທັນ, ການເປີດໂປງ ແລະ ແມ່ນແຕ່ການໄລ່ອອກ; ນີ້ເປັນເລື່ອງປົກກະຕິ, ນີ້ຄືການຝຶກຝົນ ແລະ ການເພາະປູກ. ຜູ້ຄົນຕ້ອງບໍ່ມີຄວາມຄາດຫວັງສູງ ຫຼື ຂໍ້ຮຽກຮ້ອງທີ່ບໍ່ສົມຈິງໃດໆຕໍ່ຜູ້ທີ່ຖືກສົ່ງເສີມ ແລະ ເພາະປູກ; ນັ້ນຄົງຈະບໍ່ສົມເຫດສົມຜົນ ແລະ ບໍ່ຍຸຕິທຳຕໍ່ພວກເຂົາ. ພວກເຈົ້າສາມາດກວດກາວຽກງານຂອງພວກເຂົາ. ຖ້າພວກເຈົ້າພົບບັນຫາ ຫຼື ສິ່ງທີ່ລະເມີດຫຼັກການໃນລະຫວ່າງການເຮັດວຽກຂອງພວກເຂົາ, ພວກເຈົ້າສາມາດຍົກບັນຫານັ້ນຂຶ້ນມາ ແລະ ສະແຫວງຫາຄວາມຈິງເພື່ອແກ້ໄຂເລື່ອງເຫຼົ່ານີ້. ສິ່ງທີ່ພວກເຈົ້າບໍ່ຄວນເຮັດກໍຄື ຕັດສິນ, ກ່າວໂທດ, ໂຈມຕີ ຫຼື ກີດກັນພວກເຂົາ ເພາະວ່າພວກເຂົາພຽງແຕ່ຢູ່ໃນໄລຍະການເພາະປູກ ແລະ ບໍ່ຄວນຖືກເບິ່ງວ່າເປັນຄົນທີ່ໄດ້ຮັບການເຮັດໃຫ້ສົມບູນແບບ ແລະ ຍິ່ງບໍ່ຄວນຖືກເບິ່ງວ່າເປັນຄົນທີ່ຖືກເຮັດໃຫ້ສົມບູນ ຫຼື ເປັນຄົນທີ່ມີຄວາມຈິງຄວາມເປັນຈິງ. ເຊັ່ນດຽວກັບພວກເຈົ້າ, ພວກເຂົາເປັນພຽງຄົນທີ່ຢູ່ໃນໄລຍະການຝຶກຝົນ. ຄວາມແຕກຕ່າງກໍຄື ພວກເຂົາຮັບຜິດຊອບວຽກງານ ແລະ ຄວາມຮັບຜິດຊອບຫຼາຍກວ່າຄົນທຳມະດາ. ພວກເຂົາມີຄວາມຮັບຜິດຊອບ ແລະ ພັນທະທີ່ຈະເຮັດວຽກງານໃຫ້ຫຼາຍຂຶ້ນ; ພວກເຂົາຕ້ອງຈ່າຍລາຄາທີ່ສູງກວ່າ, ທົນທຸກຕໍ່ຄວາມຍາກລຳບາກຫຼາຍກວ່າ, ໃຊ້ຄວາມຄິດຫຼາຍກວ່າ, ແກ້ໄຂບັນຫາຫຼາຍກວ່າ, ອົດທົນຕໍ່ການຕຳໜິຕິຕຽນຈາກຜູ້ຄົນຫຼາຍກວ່າ ແລະ ແນ່ນອນວ່າ ພວກເຂົາຍັງຕ້ອງໃຊ້ຄວາມພະຍາຍາມຫຼາຍກວ່າ ແລະ ເມື່ອປຽບທຽບກັບຄົນທຳມະດາທີ່ປະຕິບັດໜ້າທີ່ຂອງພວກເຂົາແລ້ວ ພວກເຂົາຕ້ອງນອນໜ້ອຍລົງ, ເພີດເພີນກັບສິ່ງດີໆໜ້ອຍລົງ ແລະ ບໍ່ມີສ່ວນຮ່ວມໃນການນິນທາຫຼາຍປານໃດ. ນີ້ຄືສິ່ງທີ່ພິເສດກ່ຽວກັບພວກເຂົາ; ນອກເໜືອໄປຈາກນີ້, ພວກເຂົາກໍຄືກັນກັບຄົນອື່ນໆ. ຈຸດປະສົງທີ່ເຮົາເວົ້າແບບນີ້ແມ່ນຫຍັງ? ມັນແມ່ນເພື່ອໃຫ້ທຸກຄົນຮູ້ວ່າ ພວກເຂົາຕ້ອງເຂົ້າຫາຄົນທີ່ມີຄວາມສາມາດພິເສດປະເພດຕ່າງໆທີ່ຖືກສົ່ງເສີມ ແລະ ຖືກເພາະປູກໃນເຮືອນຂອງພຣະເຈົ້າຢ່າງຖືກຕ້ອງ, ວ່າພວກເຂົາຕ້ອງບໍ່ມີຂໍ້ຮຽກຮ້ອງທີ່ເຂັ້ມງວດເກີນໄປຕໍ່ຄົນເຫຼົ່ານີ້ ແລະ ແນ່ນອນວ່າ ພວກເຂົາຕ້ອງບໍ່ມີຄວາມຄິດເຫັນທີ່ບໍ່ສົມຈິງກ່ຽວກັບຄົນເຫຼົ່ານີ້ເຊັ່ນກັນ. ມັນເປັນເລື່ອງໂງ່ທີ່ຈະຍ້ອງຍໍ ແລະ ເຄົາລົບນັບຖືພວກເຂົາຫຼາຍເກີນໄປ; ມັນເປັນການຂາດຄວາມເປັນມະນຸດ ແລະ ບໍ່ສົມຈິງທີ່ຈະມີຂໍ້ຮຽກຮ້ອງທີ່ເຂັ້ມງວດເກີນໄປຕໍ່ພວກເຂົາ. ຖ້າຊັ້ນ ວິທີທີ່ສົມເຫດສົມຜົນທີ່ສຸດໃນການປະຕິບັດຕໍ່ພວກເຂົາແມ່ນຫຍັງ? ການຖືວ່າພວກເຂົາເປັນຄົນທຳມະດາ ແລະ ເມື່ອເຈົ້າຕ້ອງການຊອກຫາຄົນໃດໜຶ່ງກ່ຽວກັບບັນຫາໃດໜຶ່ງ, ໃຫ້ໂອ້ລົມກັບພວກເຂົາ ແລະ ຮຽນຮູ້ຈາກຈຸດແຂງຂອງກັນແລະກັນ ແລະ ເຕີມເຕັມເຊິ່ງກັນແລະກັນ. ນອກຈາກນັ້ນ, ມັນເປັນຄວາມຮັບຜິດຊອບຂອງທຸກຄົນທີ່ຈະຕິດຕາມກວດກາຜູ້ນໍາ ແລະ ຜູ້ເຮັດວຽກ ເພື່ອເບິ່ງວ່າພວກເຂົາກຳລັງເຮັດວຽກງານທີ່ແທ້ຈິງ ຫຼື ບໍ່, ວ່າພວກເຂົາສາມາດໃຊ້ຄວາມຈິງເພື່ອແກ້ໄຂບັນຫາໄດ້ ຫຼື ບໍ່; ສິ່ງເຫຼົ່ານີ້ຄືມາດຕະຖານ ແລະ ຫຼັກການສຳລັບການວັດແທກວ່າຜູ້ນໍາ ຫຼື ຜູ້ເຮັດວຽກໄດ້ມາດຕະຖານ ຫຼື ບໍ່. ຖ້າຜູ້ນໍາ ຫຼື ຜູ້ເຮັດວຽກສາມາດຮັບມື ແລະ ແກ້ໄຂບັນຫາທົ່ວໄປໄດ້, ແລ້ວພວກເຂົາກໍມີຄວາມສາມາດ. ແຕ່ຖ້າພວກເຂົາບໍ່ສາມາດແມ່ນແຕ່ຈັດການ ແລະ ແກ້ໄຂບັນຫາທຳມະດາໄດ້, ພວກເຂົາກໍບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ ແລະ ຕ້ອງຖືກປົດອອກຈາກຕຳແໜ່ງຂອງພວກເຂົາໂດຍໄວ. ຕ້ອງເລືອກຄົນອື່ນ ແລະ ວຽກງານຂອງເຮືອນຂອງພຣະເຈົ້າຕ້ອງບໍ່ຖືກຊັກຊ້າ. ການຊັກຊ້າວຽກງານຂອງເຮືອນຂອງພຣະເຈົ້າຄືການທຳຮ້າຍຕົນເອງ ແລະ ຄົນອື່ນ, ມັນບໍ່ເປັນຜົນດີຕໍ່ໃຜເລີຍ.

ບາງຄົນໄດ້ຮັບການສົ່ງເສີມ ແລະ ການເພາະປູກຈາກຄຣິສຕະຈັກ ແລະ ໄດ້ຮັບໂອກາດທີ່ດີໃນການຝຶກຝົນ. ນີ້ແມ່ນເລື່ອງດີ. ອາດເວົ້າໄດ້ວ່າພວກເຂົາໄດ້ຮັບການເຊີດຊູ ແລະ ໄດ້ຮັບພຣະຄຸນຈາກພຣະເຈົ້າ. ແລ້ວພວກເຂົາຄວນປະຕິບັດໜ້າທີ່ຂອງຕົນແນວໃດແທ້? ຫຼັກການທຳອິດທີ່ພວກເຂົາຄວນປະຕິບັດຕາມກໍຄືຕ້ອງເຂົ້າໃຈຄວາມຈິງ, ເມື່ອພວກເຂົາບໍ່ເຂົ້າໃຈຄວາມຈິງ ພວກເຂົາກໍຕ້ອງສະແຫວງຫາຄວາມຈິງ ແລະ ຖ້າພວກເຂົາຍັງບໍ່ເຂົ້າໃຈຫຼັງຈາກທີ່ສະແຫວງຫາດ້ວຍຕົນເອງແລ້ວ, ພວກເຂົາກໍສາມາດຊອກຫາຄົນທີ່ເຂົ້າໃຈຄວາມຈິງເພື່ອໂອ້ລົມ ແລະ ສະແຫວງຫາ, ເຊິ່ງຈະເຮັດໃຫ້ການແກ້ໄຂບັນຫາໄວຂຶ້ນ ແລະ ທັນເວລາຂຶ້ນ. ຖ້າເຈົ້າພຽງແຕ່ເນັ້ນໃສ່ການອ່ານພຣະທຳຂອງພຣະເຈົ້າໃຫ້ຫຼາຍຂຶ້ນດ້ວຍຕົນເອງ ແລະ ໃຊ້ເວລາຫຼາຍຂຶ້ນໃນການໄຕ່ຕອງພຣະທຳເຫຼົ່ານີ້ໃຫ້ ເພື່ອໃຫ້ບັນລຸການເຂົ້າໃຈຄວາມຈິງ ແລະ ແກ້ໄຂບັນຫາ, ແບບນີ້ມັນຊ້າເກີນໄປ; ດັ່ງຄຳສຸພາສິດທີ່ວ່າ: “ນໍ້າຢູ່ໄກບໍ່ສາມາດແກ້ຫິວໃຫ້ກັບຄົນທີ່ຢູ່ໃກ້ໄດ້”. ຖ້າເຈົ້າປາດຖະໜາທີ່ຈະກ້າວໜ້າໄວໃນເລື່ອງຄວາມຈິງ, ເຈົ້າກໍຕ້ອງຮຽນຮູ້ທີ່ຈະຮ່ວມມືຢ່າງກົມກຽວກັບຄົນອື່ນ ແລະ ຮຽນຮູ້ທີ່ຈະຖາມໃຫ້ຫຼາຍ ແລະ ສະແຫວງຫາໃຫ້ຫຼາຍ. ມີພຽງແຕ່ເຮັດແບບນີ້ເທົ່ານັ້ນ ຊີວິດຂອງເຈົ້າຈຶ່ງຈະເຕີບໂຕໄດ້ໄວ ແລະ ເຈົ້າຈຶ່ງຈະສາມາດແກ້ໄຂບັນຫາໄດ້ໂດຍທັນທີ, ໂດຍບໍ່ມີການຊັກຊ້າທັງສອງຢ່າງ. ຍ້ອນວ່າເຈົ້າຫາກໍຖືກສົ່ງເສີມ ແລະ ຍັງຢູ່ໃນໄລຍະທົດລອງ ແລະ ບໍ່ເຂົ້າໃຈຄວາມຈິງຢ່າງແທ້ຈິງ ຫຼື ມີຄວາມຈິງຄວາມເປັນຈິງ, ຍ້ອນວ່າເຈົ້າຍັງຂາດຄວາມເຕີບໂຕນີ້, ຢ່າຄິດວ່າການທີ່ເຈົ້າຖືກສົ່ງເສີມໝາຍຄວາມວ່າເຈົ້າມີຄວາມຈິງຄວາມເປັນຈິງ; ມັນບໍ່ແມ່ນແນວນັ້ນ. ພຽງແຕ່ຍ້ອນວ່າເຈົ້າມີຄວາມຮູ້ສຶກເຖິງພາລະຕໍ່ວຽກງານ ແລະ ມີຄວາມສາມາດທີ່ຈະເປັນຜູ້ນໍາ ເຈົ້າຈຶ່ງຖືກຄັດເລືອກເພື່ອຮັບການສົ່ງເສີມ ແລະ ຖືກເພາະປູກ. ເຈົ້າຄວນມີເຫດຜົນນີ້. ຖ້າຫຼັງຈາກທີ່ຖືກສົ່ງເສີມ ແລະ ກາຍເປັນຜູ້ນໍາ ຫຼື ຜູ້ເຮັດວຽກແລ້ວ ເຈົ້າເລີ່ມຍຶດຕິດກັບສະຖານະຂອງເຈົ້າ ແລະ ເຊື່ອວ່າເຈົ້າເປັນຄົນທີ່ໄລ່ຕາມຄວາມຈິງ ແລະ ເຈົ້າມີຄວາມຈິງຄວາມເປັນຈິງ ແລະ ບໍ່ວ່າອ້າຍເອື້ອຍນ້ອງທັງຫຼາຍຈະມີບັນຫາຫຍັງກໍຕາມ ຖ້າເຈົ້າທຳທ່າວ່າເຈົ້າເຂົ້າໃຈ ແລະ ທຳທ່າວ່າເຈົ້າເປັນຝ່າຍວິນຍານ, ແລ້ວນີ້ກໍແມ່ນວິທີການປະພຶດທີ່ໂງ່ຈ້າ ແລະ ມັນກໍເປັນລັກສະນະດຽວກັນກັບພວກຟາຣີຊາຍທີ່ໜ້າຊື່ໃຈຄົດ. ເຈົ້າຕ້ອງເວົ້າ ແລະ ກະທຳຢ່າງຊື່ສັດ. ເມື່ອເຈົ້າບໍ່ເຂົ້າໃຈ ເຈົ້າກໍສາມາດຖາມຄົນອື່ນ ຫຼື ສະແຫວງຫາການໂອ້ລົມຈາກເບື້ອງເທິງ, ບໍ່ມີຫຍັງໜ້າອັບອາຍກ່ຽວກັບເລື່ອງນີ້. ເຖິງແມ່ນວ່າເຈົ້າບໍ່ຖາມ, ເບື້ອງເທິງກໍຍັງຈະຮູ້ຄວາມເຕີບໂຕທີ່ແທ້ຈິງຂອງເຈົ້າ ແລະ ຈະຮູ້ວ່າເຈົ້າບໍ່ມີຄວາມຈິງຄວາມເປັນຈິງ. ການສະແຫວງຫາ ແລະ ການໂອ້ລົມແມ່ນສິ່ງທີ່ເຈົ້າຄວນເຮັດ; ນີ້ແມ່ນເຫດຜົນທີ່ຄວນພົບເຫັນໃນຄວາມເປັນມະນຸດປົກກະຕິ ແລະ ເປັນຫຼັກການທີ່ຜູ້ນໍາ ແລະ ຜູ້ເຮັດວຽກຄວນປະຕິບັດຕາມ. ມັນບໍ່ແມ່ນສິ່ງທີ່ໜ້າອັບອາຍ. ຖ້າເຈົ້າຄິດວ່າ ເມື່ອເປັນຜູ້ນໍາແລ້ວ ມັນໜ້າອັບອາຍທີ່ຈະບໍ່ເຂົ້າໃຈຫຼັກການ ຫຼື ການທີ່ຈະຖາມຄົນອື່ນ ຫຼື ເບື້ອງເທິງຢູ່ຕະຫຼອດ ແລະ ເຈົ້າຢ້ານວ່າຄົນອື່ນຈະດູຖູກເຈົ້າ ແລະ ຈາກນັ້ນເຈົ້າກໍເສແສ້ງ, ໂດຍທຳທ່າວ່າເຈົ້າເຂົ້າໃຈທຸກຢ່າງ, ເຈົ້າຮູ້ທຸກຢ່າງ, ເຈົ້າມີຄວາມສາມາດໃນການເຮັດວຽກ, ສາມາດເຮັດວຽກທຸກຢ່າງຂອງຄຣິສຕະຈັກໄດ້ ແລະ ບໍ່ຕ້ອງການໃຫ້ຜູ້ໃດມາເຕືອນເຈົ້າ ຫຼື ໂອ້ລົມກັບເຈົ້າ ຫຼື ບໍ່ຕ້ອງການໃຫ້ຜູ້ໃດມາສະໜອງ ຫຼື ສະໜັບສະໜູນເຈົ້າ, ແບບນີ້ແມ່ນອັນຕະລາຍແລ້ວ ແລະ ເຈົ້າອວດດີ ແລະ ຖືຕົນວ່າຊອບທຳເກີນໄປ, ຂາດເຫດຜົນເກີນໄປ. ເຈົ້າບໍ່ຮູ້ຈັກແມ່ນແຕ່ຂອບເຂດຄວາມສາມາດຂອງຕົນເອງ, ສິ່ງນີ້ບໍ່ໄດ້ເຮັດໃຫ້ເຈົ້າກາຍເປັນຄົນເບົາປັນຍາບໍ? ຄວາມຈິງແລ້ວ ຄົນປະເພດນີ້ບໍ່ບັນລຸເງື່ອນໄຂສຳລັບການສົ່ງເສີມ ແລະ ການເພາະປູກໂດຍເຮືອນຂອງພຣະເຈົ້າ ແລະ ບໍ່ຊ້າກໍໄວ ພວກເຂົາກໍຈະຖືກໄລ່ອອກ ແລະ ຖືກກຳຈັດອອກ. ສະນັ້ນ, ຜູ້ນໍາ ຫຼື ຜູ້ເຮັດວຽກທຸກຄົນທີ່ຫາກໍຖືກສົ່ງເສີມ ຄວນຮູ້ຢ່າງຈະແຈ້ງວ່າພວກເຂົາບໍ່ມີຄວາມຈິງຄວາມເປັນຈິງ, ພວກເຂົາຄວນມີການຮັບຮູ້ຕົວເອງນີ້. ຕອນນີ້ເຈົ້າເປັນຜູ້ນໍາ ຫຼື ຜູ້ເຮັດວຽກ ບໍ່ແມ່ນຍ້ອນວ່າເຈົ້າຖືກແຕ່ງຕັ້ງໂດຍພຣະເຈົ້າ, ແຕ່ຍ້ອນວ່າເຈົ້າຖືກສົ່ງເສີມໃຫ້ເປັນຜູ້ນໍາໂດຍຜູ້ນໍາ ແລະ ຜູ້ເຮັດວຽກຄົນອື່ນໆ ຫຼື ຖືກເລືອກຕັ້ງໂດຍຜູ້ຄົນທີ່ພຣະເຈົ້າເລືອກ; ນີ້ບໍ່ໄດ້ໝາຍຄວາມວ່າເຈົ້າມີຄວາມຈິງຄວາມເປັນຈິງ ແລະ ຄວາມເຕີບໂຕທີ່ແທ້ຈິງ. ເມື່ອເຈົ້າເຂົ້າໃຈສິ່ງນີ້, ເຈົ້າກໍຈະມີເຫດຜົນເລັກນ້ອຍ ເຊິ່ງເປັນເຫດຜົນທີ່ຜູ້ນໍາ ແລະ ຜູ້ເຮັດວຽກຈຳເປັນຕ້ອງມີ. ຕອນນີ້ເຂົ້າໃຈແລ້ວບໍ? (ເຂົ້າໃຈແລ້ວ.) ແລ້ວພວກເຈົ້າຄວນເຮັດວຽກແນວໃດແທ້? ພວກເຈົ້າຄວນປະຕິບັດການຮ່ວມມືຢ່າງກົມກຽວແນວໃດ? ເມື່ອພົບພໍ້ກັບບັນຫາ, ພວກເຈົ້າຄວນສະແຫວງຫາຄວາມຈິງເພື່ອແກ້ໄຂພວກມັນແນວໃດ? ເລື່ອງເຫຼົ່ານີ້ຈຳເປັນຕ້ອງເຮັດໃຫ້ເຂົ້າໃຈ. ຖ້າເປີດເຜີຍອຸປະນິໄສທີ່ເສື່ອມຊາມ ກໍໃຫ້ສະແຫວງຫາຄວາມຈິງ ແລະ ແກ້ໄຂພວກມັນໃຫ້ໄວເທົ່າທີ່ຈະໄວໄດ້. ຖ້າບໍ່ແກ້ໄຂພວກມັນຢ່າງທັນເວລາ ແລະ ສົ່ງຜົນກະທົບຕໍ່ວຽກງານຂອງພວກເຈົ້າ, ນີ້ກໍເປັນບັນຫາ. ຖ້າພວກເຈົ້າບໍ່ຄຸ້ນເຄີຍກັບວິຊາສະເພາະໃດໜຶ່ງ ພວກເຈົ້າກໍຄວນເລີ່ມຮຽນຮູ້ໂດຍບໍ່ຕ້ອງຊັກຊ້າ. ຍ້ອນວ່າບາງໜ້າທີ່ກ່ຽວຂ້ອງກັບຄວາມຮູ້ດ້ານວິຊາສະເພາະ, ຖ້າພວກເຈົ້າພຽງແຕ່ເຂົ້າໃຈຄວາມຈິງແຕ່ບໍ່ກຳແໜ້ນຄວາມຮູ້ດ້ານວິຊາສະເພາະໃດໆ ກໍຈະສົ່ງຜົນກະທົບຕໍ່ຜົນຂອງວຽກງານຂອງພວກເຈົ້າເຊັ່ນກັນ. ຢ່າງໜ້ອຍທີ່ສຸດ ພວກເຈົ້າຕ້ອງກຳແໜ້ນ ແລະ ເຂົ້າໃຈຄວາມຮູ້ດ້ານວິຊາສະເພາະຂັ້ນພື້ນຖານບາງຢ່າງ ເພື່ອໃຫ້ເຈົ້າມີປະສິດທິພາບໃນການຕິດຕາມ ແລະ ການຊີ້ນໍາວຽກງານຂອງຜູ້ຄົນ. ຖ້າພວກເຈົ້າພຽງແຕ່ຊ່ຽວຊານດ້ານວິຊາສະເພາະໃດໜຶ່ງ ແຕ່ບໍ່ເຂົ້າໃຈຄວາມຈິງ, ການເຮັດວຽກກໍຈະມີຂໍ້ບົກຜ່ອງ, ສະນັ້ນ ຈຶ່ງຍັງຈຳເປັນຕ້ອງໄລ່ຕາມຄວາມຈິງ, ຈຳເປັນຕ້ອງຮ່ວມມືກັບຄົນທີ່ເຂົ້າໃຈຄວາມຈິງ ເພື່ອປະຕິບັດໜ້າທີ່ຂອງເຈົ້າໃຫ້ດີ. ການທີ່ເຈົ້າຊ່ຽວຊານໃນທັກສະດ້ານວິຊາສະເພາະໃດໜຶ່ງ ຫຼື ຊ່ຽວຊານດ້ານຄວາມຮູ້ໃນສາຂາໃດໜຶ່ງ ບໍ່ໄດ້ໝາຍຄວາມວ່າເຈົ້າຈະສາມາດເຮັດສິ່ງຕ່າງໆໄດ້ຕາມຫຼັກການ, ສະນັ້ນ ການສະແຫວງຫາເພື່ອໂອ້ລົມກັບຄົນທີ່ເຂົ້າໃຈຄວາມຈິງຈຶ່ງແມ່ນສິ່ງຈຳເປັນ, ແມ່ນຫຼັກການທີ່ພວກເຈົ້າຄວນປະຕິບັດຕາມ. ບໍ່ວ່າຈະເຮັດຫຍັງກໍຕາມ, ຈົ່ງຢ່າທຳທ່າເປັນອັນຂາດ. ເຈົ້າຢູ່ໃນໄລຍະການຝຶກຝົນ ແລະ ການເພາະປູກ ເຈົ້າມີອຸປະນິໄສທີ່ເສື່ອມຊາມ ແລະ ເຈົ້າບໍ່ເຂົ້າໃຈຄວາມຈິງເລີຍ. ພວກເຈົ້າລອງເວົ້າເບິ່ງດຸວ່າ, ຕໍ່ກັບສິ່ງເຫຼົ່ານີ້ ພຣະເຈົ້າຮູ້ ຫຼື ບໍ່? (ຮູ້.) ຄັນຊັ້ນ ການທີ່ເຈົ້າທຳທ່າ ຈະບໍ່ເບິ່ງຄືວ່າເຈົ້າໂງ່ຈ້າ? ພວກເຈົ້າຢາກເປັນຄົນໂງ່ຈ້າບໍ? (ບໍ່ຢາກ.) ຖ້າບໍ່ຢາກເປັນຄົນໂງ່ຈ້າ, ແລ້ວຄວນເປັນຄົນແບບໃດ? ເປັນຄົນທີ່ມີເຫດຜົນ, ເປັນຄົນທີ່ສາມາດສະແຫວງຫາຄວາມຈິງຢ່າງຖ່ອມຕົວ ແລະ ສາມາດຍອມຮັບຄວາມຈິງ. ຢ່າທຳທ່າ, ຢ່າເປັນພວກຟາຣີຊາຍທີ່ໜ້າຊື່ໃຈຄົດ. ສິ່ງທີ່ເຈົ້າຮູ້ ກໍພຽງແຕ່ຄວາມຮູ້ດ້ານວິຊາສະເພາະໃດໜຶ່ງ, ບໍ່ແມ່ນຫຼັກການຄວາມຈິງ. ເຈົ້າຕ້ອງຊອກຫາວິທີທີ່ຈະນໍາໃຊ້ປະໂຫຍດຈາກຈຸດແຂງດ້ານວິຊາສະເພາະຂອງເຈົ້າ ແລະ ນໍາຄວາມຮູ້ ແລະ ການຮຽນຮູ້ທີ່ເຈົ້າໄດ້ມາຢ່າງເໝາະສົມ ບົນພື້ນຖານຂອງການເຂົ້າໃຈຫຼັກການຄວາມຈິງ. ນີ້ບໍ່ແມ່ນຫຼັກການບໍ? ນີ້ບໍ່ແມ່ນເສັ້ນທາງແຫ່ງການປະຕິບັດບໍ່? ເມື່ອເຈົ້າຮຽນຮູ້ທີ່ຈະເຮັດແບບນີ້, ເຈົ້າກໍຈະມີເສັ້ນທາງໃຫ້ຍ່າງຕາມ ແລະ ຈະສາມາດເຂົ້າສູ່ຄວາມຈິງຄວາມເປັນຈິງໄດ້. ບໍ່ວ່າຈະເຮັດຫຍັງກໍຕາມ, ຢ່າຫົວແຂງ ແລະ ກໍຢ່າທຳທ່າ. ຄວາມຫົວແຂງ ແລະ ການທຳທ່າລ້ວນແຕ່ບໍ່ແມ່ນແນວທາງທີ່ສົມເຫດສົມຜົນໃນການເຮັດສິ່ງຕ່າງໆ, ແຕ່ເປັນແນວທາງທີ່ໂງ່ຈ້າທີ່ສຸດໃນການເຮັດສິ່ງຕ່າງໆ. ຄົນທີ່ດໍາລົງຊີວິດຕາມອຸປະນິໄສທີ່ເສື່ອມຊາມຂອງຕົນລ້ວນແຕ່ເປັນຄົນທີ່ໂງ່ຈ້າທີ່ສຸດ. ມີພຽງແຕ່ຄົນທີ່ສະແຫວງຫາຄວາມຈິງ ແລະ ຈັດການເລື່ອງຕ່າງໆຕາມຫຼັກການຄວາມຈິງເທົ່ານັ້ນ ຈຶ່ງເປັນຄົນທີ່ສະຫຼາດທີ່ສຸດ.

ຜ່ານການໂອ້ລົມນີ້, ຕອນນີ້ພວກເຈົ້າມີຄວາມເຂົ້າໃຈ ແລະ ມຸມມອງທີ່ຖືກຕ້ອງ ຕໍ່ກັບການທີ່ເຮືອນຂອງພຣະເຈົ້າສົ່ງເສີມ ແລະ ເພາະປູກຄົນທີ່ມີຄວາມສາມາດພິເສດທຸກປະເພດແລ້ວບໍ? (ແມ່ນແລ້ວ.) ໃນເມື່ອພວກເຈົ້າມີມຸມມອງທີ່ຖືກຕ້ອງຕໍ່ເລື່ອງນີ້ແລ້ວ, ພວກເຈົ້າສາມາດປະຕິບັດຕໍ່ຄົນເຫຼົ່ານີ້ຢ່າງຖືກຕ້ອງໄດ້ບໍ? ພວກເຈົ້າຕ້ອງປະຕິບັດຢ່າງຖືກຕ້ອງຕໍ່ຈຸດແຂງຂອງພວກເຂົາ, ພ້ອມທັງຂໍ້ບົກຜ່ອງ ແລະ ຂໍ້ຂາດຕົກບົກພ່ອງທີ່ພວກເຂົາມີ ໃນດ້ານຄວາມເປັນມະນຸດ, ວຽກງານ, ວິຊາສະເພາະ ແລະ ດ້ານອື່ນໆ; ສິ່ງເຫຼົ່ານີ້ລ້ວນແຕ່ຕ້ອງໄດ້ຮັບການປະຕິບັດຢ່າງຖືກຕ້ອງ. ນອກຈາກນີ້, ບໍ່ວ່າພວກເຈົ້າຈະຖືກສົ່ງເສີມ ແລະ ຖືກເພາະປູກໃຫ້ເປັນຜູ້ນໍາ ຫຼື ຜູ້ເຮັດວຽກ, ຫຼື ວ່າພວກເຈົ້າເປັນບຸກຄົນທີ່ມີຄວາມສາມາດພິເສດໃນດ້ານວິຊາສະເພາະຕ່າງໆ, ພວກເຈົ້າທຸກຄົນລ້ວນແຕ່ເປັນຄົນທຳມະດາ, ລ້ວນແຕ່ຖືກຊາຕານເຮັດໃຫ້ເສື່ອມຊາມ ແລະ ບໍ່ມີຜູ້ໃດໃນພວກເຈົ້າເຂົ້າໃຈຄວາມຈິງ. ສະນັ້ນ, ບໍ່ມີຜູ້ໃດຄວນປອມຕົວ ຫຼື ປົກປິດຕົນເອງ; ແຕ່ຄວນຮຽນຮູ້ທີ່ຈະເປີດໃຈໂອ້ລົມ. ຖ້າພວກເຈົ້າບໍ່ເຂົ້າໃຈ, ກໍໃຫ້ຍອມຮັບວ່າບໍ່ເຂົ້າໃຈ. ຖ້າເຮັດບໍ່ເປັນ, ກໍໃຫ້ຍອມຮັບວ່າເຮັດບໍ່ເປັນ. ບໍ່ວ່າຈະມີບັນຫາ ຫຼື ຄວາມຫຍຸ້ງຍາກຫຍັງເກີດຂຶ້ນ, ທຸກຄົນຄວນໂອ້ລົມ ແລະ ສະແຫວງຫາຄວາມຈິງນຳກັນເພື່ອຫາທາງແກ້ໄຂ. ຕໍ່ໜ້າຄວາມຈິງ ທຸກຄົນປຽບເໝືອນເດັກນ້ອຍ, ທຸກຄົນລ້ວນແຕ່ຍາກຈົນ, ໜ້າສົງສານ ແລະ ຂາດເຂີນຢ່າງສິ້ນເຊີງ. ສິ່ງທີ່ຜູ້ຄົນຈຳເປັນຕ້ອງເຮັດຄື ການອ່ອນນ້ອມຕໍ່ໜ້າຄວາມຈິງ, ມີຫົວໃຈທີ່ຖ່ອມຕົວ ແລະ ກະຫາຍຫາ ແລະ ສະແຫວງຫາ ແລະ ຍອມຮັບຄວາມຈິງ, ຈາກນັ້ນກໍປະຕິບັດຄວາມຈິງ ແລະ ບັນລຸການອ່ອນນ້ອມຕໍ່ພຣະເຈົ້າ. ໂດຍການເຮັດແບບນີ້ ຜູ້ຄົນຈຶ່ງຈະສາມາດເຂົ້າສູ່ຄວາມຈິງຄວາມເປັນຈິງແຫ່ງພຣະທຳຂອງພຣະເຈົ້າ ໃນຂະນະທີ່ປະຕິບັດໜ້າທີ່ຂອງຕົນ ແລະ ໃນຊີວິດຈິງຂອງຕົນ. ທຸກຄົນສະເໝີພາບກັນຕໍ່ໜ້າຄວາມຈິງ. ຜູ້ທີ່ຖືກສົ່ງເສີມ ແລະ ຖືກເພາະປູກກໍບໍ່ໄດ້ດີກວ່າຄົນອື່ນຫຼາຍປານໃດ. ທຸກຄົນລ້ວນແຕ່ມີປະສົບການກັບພາລະກິດຂອງພຣະເຈົ້າໃນໄລຍະເວລາທີ່ໃກ້ຄຽງກັນ. ຜູ້ທີ່ບໍ່ໄດ້ຖືກສົ່ງເສີມ ຫຼື ຖືກເພາະປູກ ກໍຄວນໄລ່ຕາມຄວາມຈິງໃນຂະນະທີ່ປະຕິບັດໜ້າທີ່ເຊັ່ນກັນ. ບໍ່ມີຜູ້ໃດສາມາດລິດຮອນສິດທິຂອງຄົນອື່ນໃນການໄລ່ຕາມຄວາມຈິງໄດ້. ບາງຄົນມີຄວາມກະຕືລືລົ້ນກວ່າໃນການໄລ່ຕາມຄວາມຈິງ ແລະ ມີຄວາມສາມາດແດ່, ດັ່ງນັ້ນ ພວກເຂົາຈຶ່ງຖືກສົ່ງເສີມ ແລະ ຖືກເພາະປູກ. ນີ້ແມ່ນຍ້ອນຄວາມຕ້ອງການຂອງວຽກງານຂອງເຮືອນຂອງພຣະເຈົ້າ. ແລ້ວເປັນຫຍັງເຮືອນຂອງພຣະເຈົ້າຈຶ່ງມີຫຼັກການແບບນີ້ໃນການສົ່ງເສີມ ແລະ ການນໍາໃຊ້ຄົນ? ຍ້ອນວ່າຄວາມສາມາດ ແລະ ລັກສະນະຂອງຄົນມີຄວາມແຕກຕ່າງກັນ, ແລະ ແຕ່ລະຄົນເລືອກເສັ້ນທາງທີ່ແຕກຕ່າງກັນ, ສິ່ງນີ້ຈຶ່ງນໍາໄປສູ່ຜົນໄດ້ຮັບທີ່ແຕກຕ່າງກັນໃນຄວາມເຊື່ອຂອງຜູ້ຄົນໃນພຣະເຈົ້າ. ຜູ້ທີ່ໄລ່ຕາມຄວາມຈິງກໍຈະໄດ້ຮັບຄວາມລອດພົ້ນ ແລະ ກາຍເປັນປະຊາຊົນແຫ່ງອານາຈັກ, ໃນຂະນະທີ່ຜູ້ທີ່ບໍ່ຍອມຮັບຄວາມຈິງເລີຍ, ຜູ້ທີ່ບໍ່ມີຄວາມຈົງຮັກພັກດີໃນການປະຕິບັດໜ້າທີ່, ກໍຈະຖືກກຳຈັດອອກ. ເຮືອນຂອງພຣະເຈົ້າເພາະປູກ ແລະ ນໍາໃຊ້ຄົນໂດຍອີງໃສ່ວ່າພວກເຂົາສະແຫວງຫາຄວາມຈິງ ຫຼື ບໍ່, ແລະ ພວກເຂົາມີຄວາມຈົງຮັກພັກດີໃນການປະຕິບັດໜ້າທີ່ ຫຼື ບໍ່. ມີການແບ່ງແຍກລຳດັບຊັ້ນຂອງຄົນປະເພດຕ່າງໆໃນເຮືອນຂອງພຣະເຈົ້າ ຫຼື ບໍ່? ສຳລັບຕອນນີ້, ບໍ່ມີລຳດັບຊັ້ນໃນດ້ານຕຳແໜ່ງ, ຄຸນຄ່າ, ສະຖານະ, ຫຼື ຖານະຂອງຄົນປະເພດຕ່າງໆ. ຢ່າງໜ້ອຍໃນໄລຍະທີ່ພຣະເຈົ້າເຮັດພາລະກິດເພື່ອຊ່ວຍໃຫ້ລອດພົ້ນ ແລະ ນໍາພາຜູ້ຄົນ, ບໍ່ມີຄວາມແຕກຕ່າງລະຫວ່າງລະດັບຊັ້ນ, ຕຳແໜ່ງ, ຄຸນຄ່າ, ຫຼື ສະຖານະຂອງຄົນປະເພດຕ່າງໆ. ສິ່ງດຽວທີ່ແຕກຕ່າງກັນແມ່ນການແບ່ງວຽກ ແລະ ບົດບາດຂອງໜ້າທີ່ທີ່ປະຕິບັດ. ແນ່ນອນ, ໃນໄລຍະນີ້, ບາງຄົນຖືກສົ່ງເສີມ ແລະ ຖືກເພາະປູກເປັນກໍລະນີພິເສດ ເພື່ອເຮັດວຽກງານພິເສດບາງຢ່າງ, ໃນຂະນະທີ່ບາງຄົນບໍ່ໄດ້ຮັບໂອກາດແບບນີ້ ຍ້ອນສາເຫດຕ່າງໆ ເຊັ່ນ: ບັນຫາກ່ຽວກັບຄວາມສາມາດຂອງພວກເຂົາ ຫຼື ສະພາບແວດລ້ອມຂອງຄອບຄົວ. ແຕ່ພຣະເຈົ້າບໍ່ຊ່ວຍຜູ້ທີ່ບໍ່ໄດ້ຮັບໂອກາດແບບນີ້ໃຫ້ລອດພົ້ນບໍ? ມັນບໍ່ແມ່ນແນວນັ້ນ. ຄຸນຄ່າ ແລະ ຕຳແໜ່ງຂອງພວກເຂົາຕໍ່າກວ່າຄົນອື່ນບໍ? ບໍ່. ທຸກຄົນສະເໝີພາບກັນຕໍ່ໜ້າຄວາມຈິງ, ທຸກຄົນມີໂອກາດທີ່ຈະໄລ່ຕາມ ແລະ ໄດ້ຮັບຄວາມຈິງ, ແລະ ພຣະເຈົ້າປະຕິບັດຕໍ່ທຸກຄົນຢ່າງຍຸຕິທຳ ແລະ ຢ່າງມີເຫດຜົນ. ຮອດຕອນໃດຈຶ່ງຈະມີການແບ່ງແຍກທີ່ເຫັນໄດ້ຊັດເຈນໃນຕຳແໜ່ງ, ຄຸນຄ່າ, ແລະ ສະຖານະຂອງຜູ້ຄົນ? ແມ່ນເມື່ອຜູ້ຄົນຍ່າງມາເຖິງຈຸດສຸດທ້າຍຂອງເສັ້ນທາງ, ແລະ ວຽກງານຂອງພຣະເຈົ້າສິ້ນສຸດລົງ, ແລະ ມີຂໍ້ສະຫຼຸບໃນທີ່ສຸດກ່ຽວກັບທັດສະນະຄະຕິ ແລະ ມຸມມອງທີ່ແຕ່ລະຄົນໄດ້ສະແດງອອກໃນຂະບວນການຂອງການໄລ່ຕາມຄວາມລອດພົ້ນ ແລະ ໃນຂະນະທີ່ປະຕິບັດໜ້າທີ່ຂອງຕົນ, ພ້ອມທັງການສະແດງອອກຕ່າງໆ ແລະ ທັດສະນະຄະຕິຂອງພວກເຂົາທີ່ມີຕໍ່ພຣະເຈົ້າ, ນັ້ນກໍຄື, ເມື່ອມີບັນທຶກທີ່ສົມບູນຢູ່ໃນປຶ້ມບັນທຶກຂອງພຣະເຈົ້າ, ຮອດຕອນນັ້ນ, ຍ້ອນວ່າຜົນສຸດທ້າຍ ແລະ ຈຸດໝາຍປາຍທາງຂອງຜູ້ຄົນຈະແຕກຕ່າງກັນ, ກໍຈະມີການແບ່ງແຍກໃນຄຸນຄ່າ, ຕຳແໜ່ງ ແລະ ສະຖານະຂອງພວກເຂົາເຊັ່ນກັນ. ມີພຽງແຕ່ຕອນນັ້ນເທົ່ານັ້ນທີ່ສິ່ງເຫຼົ່ານີ້ຈະສາມາດພໍຈະເບິ່ງອອກ ແລະ ຢືນຢັນໄດ້ໂດຍປະມານ, ໃນຂະນະທີ່ຕອນນີ້ທຸກຄົນກໍຄືກັນ. ເຂົ້າໃຈແລ້ວບໍ? ພວກເຈົ້າປາຖະໜາຢາກໃຫ້ຮອດມື້ນັ້ນບໍ? ທັງປາຖະໜາ ແລະ ທັງຢ້ານແມ່ນບໍ? ທີ່ປາຖະໜາ ກໍຍ້ອນວ່າເມື່ອຮອດມື້ນັ້ນ ໃນທີ່ສຸດກໍຈະມີຜົນສະຫຼຸບ, ແລະ ໃນທີ່ສຸດ ເຈົ້າກໍຈະມາຮອດມື້ນັ້ນ ເຖິງວ່າຈະຍາກລຳບາກສໍ່າໃດກໍຕາມ; ແລະ ສິ່ງທີ່ເຈົ້າຢ້ານກໍຄື ເຈົ້າອາດຈະບໍ່ໄດ້ຍ່າງບົນເສັ້ນທາງນັ້ນຢ່າງຖືກຕ້ອງ, ໃນລະຫວ່າງທາງເຈົ້າອາດຈະລົ້ມລົງ ແລະ ລົ້ມເຫຼວ, ແລະ ສຸດທ້າຍຈຸດຈົບກໍບໍ່ສົມຫວັງ, ຮ້າຍແຮງກວ່າທີ່ເຈົ້າຈິນຕະນາການ ແລະ ຄາດຫວັງໄວ້. ແບບນັ້ນມັນຊ່າງໜ້າເສົ້າໃຈ, ເຈັບປວດ ແລະ ຜິດຫວັງແທ້ໆ! ຢ່າຄິດໄກປານນັ້ນ, ຄິດໄກປານນັ້ນມັນບໍ່ເປັນຈິງ. ກ່ອນອື່ນ ໃຫ້ເບິ່ງສິ່ງທີ່ຢູ່ຕໍ່ໜ້າ, ຍ່າງໃນເສັ້ນທາງທີ່ຢູ່ໃຕ້ຕີນໃຫ້ດີ, ເຮັດວຽກທີ່ຢູ່ໃນມືໃຫ້ດີ, ແລະ ປະຕິບັດໜ້າທີ່ ແລະ ຄວາມຮັບຜິດຊອບທີ່ພຣະເຈົ້າມອບໝາຍໃຫ້ເຈົ້າໃຫ້ດີ. ນີ້ຄືສິ່ງທີ່ສໍາຄັນທີ່ສຸດ ແລະ ຈຳເປັນທີ່ສຸດ. ຕອນນີ້ໃຫ້ທຳຄວາມເຂົ້າໃຈຄວາມຈິງ ແລະ ຫຼັກການແຫ່ງການປະຕິບັດໜ້າທີ່ທີ່ຄວນເຂົ້າໃຈ ແລະ ຈົ່ງໂອ້ລົມຫຼັກການເຫຼົ່ານັ້ນຈົນພວກມັນລະອຽດຊັດຈະແຈ້ງ ເພຶ້ອວ່າເຈົ້າຈະໄດ້ຄິດຕຶກຕອງຢ່າງຮອບຄອບ, ບໍ່ວ່າຈະເຮັດຫຍັງກໍຮູ້ຢ່າງຈະແຈ້ງ ແລະ ຢ່າງຖືກຕ້ອງວ່າຫຼັກການແມ່ນຫຍັງ, ແລະ ຮັບປະກັນວ່າເຈົ້າບໍ່ໄດ້ລະເມີດຫຼັກການ, ບໍ່ບ່ຽງຊ້າຍບ່ຽງຂວາ, ບໍ່ກໍ່ໃຫ້ເກີດການຂັດຂວາງ ແລະ ການລົບກວນ, ຫຼື ບໍ່ເຮັດເລື່ອງທີ່ທຳລາຍຜົນປະໂຫຍດຂອງເຮືອນຂອງພຣະເຈົ້າ, ທັງໝົດນີ້ຄືສິ່ງທີ່ພວກເຈົ້າຄວນເຂົ້າສູ່ໃນຕອນນີ້. ເລື່ອງທີ່ໄກກວ່ານັ້ນ ພວກເຮົາບໍ່ຈຳເປັນຕ້ອງເວົ້າຫຼາຍ, ແລະ ພວກເຈົ້າກໍບໍ່ຈຳເປັນຕ້ອງຖາມ ຫຼື ຄິດກ່ຽວກັບມັນ. ຄິດໄກປານນັ້ນກໍບໍ່ມີປະໂຫຍດ; ນັ້ນບໍ່ແມ່ນສິ່ງທີ່ເຈົ້າຄວນຄິດເຖິງ. ບາງຄົນອາດເວົ້າວ່າ: “ເປັນຫຍັງພວກເຮົາຈຶ່ງບໍ່ຄວນຄິດເຖິງມັນ? ຕອນນີ້ ສະຖານະການໄພພິບັດຮຸນແຮງປານນີ້ແລ້ວ, ມັນບໍ່ຮອດເວລາທີ່ພວກເຮົາຄວນຄິດກ່ຽວກັບສິ່ງດັ່ງກ່າວແລ້ວບໍ?” ຮອດເວລາແລ້ວບໍ? ໄພພິບັດສົ່ງຜົນກະທົບອັນໃຫຍ່ຫຼວງຕໍ່ການເຂົ້າສູ່ຄວາມຈິງຂອງເຈົ້າ ຫຼື ບໍ່? (ບໍ່ສົ່ງຜົນກະທົບ.) ສະຖານະການໄພພິບັດຮຸນແຮງປານນີ້ແລ້ວ, ມີຈັກເທື່ອທີ່ເຮົາຈັດການເຕົ້າໂຮມ ແລະ ເທດສະໜາກ່ຽວກັບເລື່ອງໄພພິບັດໂດຍສະເພາະ? ເຮົາບໍ່ເຄີຍເນັ້ນເຖິງເລື່ອງໄພພິບັດ, ມີແຕ່ເວົ້າເລື່ອງຄວາມຈິງຕະຫຼອດ ເພື່ອໃຫ້ພວກເຈົ້າເຂົ້າໃຈຄວາມຈິງ ແລະ ເຂົ້າໃຈເຈດຕະນາຂອງພຣະເຈົ້າ, ແລະ ເພື່ອໃຫ້ພວກເຈົ້າເຂົ້າໃຈວ່າຈະປະຕິບັດໜ້າທີ່ໃຫ້ດີໄດ້ແນວໃດ ແລະ ຈະເຂົ້າສູ່ຄວາມຈິງຄວາມເປັນຈິງໄດ້ແນວໃດ. ຕອນນີ້ບາງຄົນແມ່ນແຕ່ບໍ່ເຂົ້າໃຈວ່າ ຄວາມຈິງຄວາມເປັນຈິງແມ່ນຫຍັງ, ຫຼັກຄຳສອນແມ່ນຫຍັງ. ແຕ່ລະມື້ພວກເຂົາກໍເວົ້າແຕ່ຄຳເວົ້າ ແລະ ຫຼັກຄຳສອນເດີມໆສອງສາມຄຳ ແລະ ຄຳເວົ້າທີ່ຫວ່າງເປົ່າ ແລ້ວຮູ້ສຶກວ່າຕົນເອງໄດ້ເຂົ້າສູ່ຄວາມຈິງຄວາມເປັນຈິງແລ້ວ. ເຮົາເປັນຫ່ວງພວກເຂົາ, ແຕ່ພວກເຂົາກັບບໍ່ເປັນຫ່ວງຕົນເອງ. ພວກເຂົາຍັງຄົງຄິດເຖິງເລື່ອງທີ່ຢູ່ຫ່າງໄກໃນພາຍພາກໜ້າເຫຼົ່ານັ້ນ; ການຄິດເຖິງເລື່ອງເຫຼົ່ານັ້ນບໍ່ເປັນຈິງ.

ຈຸດປະສົງຂອງການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດ ບໍ່ແມ່ນເພື່ອປ່ຽນໃຫ້ຄົນທີ່ມີຄວາມສາມາດເຫຼົ່ານີ້ກາຍເປັນຜູ້ຫ້າວຫັນ ແລະ ກໍບໍ່ແມ່ນການວາງແຜນເພື່ອໃຫ້ພວກເຂົາກາຍເປັນເສົາຫຼັກໃນພາຍພາກໜ້າ, ແຕ່ແມ່ນເພື່ອໃຫ້ບາງຄົນທີ່, ເວົ້າໂດຍປຽບທຽບແລ້ວ, ໄລ່ຕາມຄວາມຈິງຫຼາຍກວ່າ ແລະ ຜູ້ທີ່ບັນລຸເງື່ອນໄຂໃນການສົ່ງເສີມ ແລະ ການເພາະປູກ ໄດ້ມີໂອກາດໃນການຝຶກຝົນໃນສະພາບແວດລ້ອມທີ່ເໝາະສົມ ແລະ ພາຍໃຕ້ເງື່ອນໄຂທີ່ເອື້ອອຳນວຍກວ່າ. ສິ່ງທີ່ສຳຄັນທີ່ສຸດຄື ການທີ່ພວກເຂົາສາມາດເຂົ້າໃຈພຣະທຳຂອງພຣະເຈົ້າ, ເຂົ້າໃຈຄວາມຈິງ ແລະ ເຂົ້າສູ່ຄວາມຈິງຄວາມເປັນຈິງ. ສິ່ງນີ້ບໍ່ແມ່ນສິ່ງທີ່ມະນຸດຄວນບັນລຸໂດຍການເຊື່ອໃນພຣະເຈົ້າບໍ? ສິ່ງນີ້ບໍ່ແມ່ນສິ່ງທີ່ມະນຸດຄວນໄດ້ຮັບໂດຍການເຊື່ອໃນພຣະເຈົ້າບໍ? ເພື່ອທີ່ຈະເຂົ້າສູ່ຄວາມຈິງຄວາມເປັນຈິງ, ຕອນນີ້ສິ່ງທີ່ພວກເຈົ້າຄວນໄລ່ຕາມເປັນຫຼັກແມ່ນຫຍັງ? ພວກເຈົ້າມີແຜນການ ແລະ ຂັ້ນຕອນສຳລັບການເຮັດສິ່ງນີ້ບໍ? ເຮົາຈະບອກເຄັດລັບຢ່າງໜຶ່ງໃຫ້ພວກເຈົ້າ, ເຊິ່ງທັງງ່າຍດາຍ, ສະບາຍ ແລະ ວ່ອງໄວ. ເວົ້າງ່າຍໆກໍຄື, ການເຂົ້າສູ່ຄວາມຈິງຄວາມເປັນຈິງ ທີ່ຈິງແລ້ວ ກໍຄືການປະຕິບັດຄວາມຈິງ. ເພື່ອທີ່ຈະປະຕິບັດຄວາມຈິງ, ກ່ອນອື່ນໝົດຈຳເປັນຕ້ອງຈັດການກັບອຸປະນິໄສທີ່ເສື່ອມຊາມຂອງຕົນເອງ. ຈຸດເລີ່ມຕົ້ນທີ່ໄວທີ່ສຸດສຳລັບການແກ້ໄຂອຸປະນິໄສທີ່ເສື່ອມຊາມຂອງຕົນເອງແມ່ນຫຍັງ? ສຳລັບພວກເຈົ້າແລ້ວ, ວິທີທີ່ງ່າຍດາຍທີ່ສຸດ, ໄວທີ່ສຸດ ແລະ ປະຢັດແຮງທີ່ສຸດ ກໍຄືແກ້ໄຂບັນຫາການປະຕິບັດໜ້າທີ່ແບບເຮັດພໍແລ້ວມືແລ້ວຕີນກ່ອນ, ໂດຍແກ້ໄຂອຸປະນິໄສທີ່ເສື່ອມຊາມຂອງຕົນເອງໄປເທື່ອລະກ້າວ. ພວກເຈົ້າອາດຈະໃຊ້ເວລາສໍ່າໃດຈຶ່ງຈະສາມາດແກ້ໄຂມັນໄດ້? ພວກເຈົ້າມີແຜນການບໍ? ຄົນສ່ວນໃຫຍ່ບໍ່ມີແຜນການ, ພວກເຂົາພຽງແຕ່ຄິດໄລ່ຢູ່ໃນໃຈຕະຫຼອດ, ໂດຍບໍ່ຮູ້ວ່າຈະເລີ່ມຕົ້ນຢ່າງເປັນທາງການຕັ້ງແຕ່ເມື່ອໃດ. ເຖິງແມ່ນວ່າພວກເຂົາຈະຮູ້ວ່າພວກເຂົາເຮັດພໍແລ້ວມືແລ້ວຕີນ, ແຕ່ພວກເຂົາກໍບໍ່ໄດ້ລົງມືແກ້ໄຂມັນ ແລະ ບໍ່ມີວິທີແກ້ໄຂທີ່ລະອຽດໃດໆ. ການຂີ້ຄ້ານໃນການປະຕິບັດໜ້າທີ່ຂອງຕົນ, ການບໍ່ໃສ່ໃຈ, ການບໍ່ຮັບຜິດຊອບ ແລະ ການບໍ່ເອົາຈິງເອົາຈັງ; ສິ່ງເຫຼົ່ານີ້ລ້ວນແຕ່ເປັນການສະແດງອອກຂອງການເຮັດພໍແລ້ວມືແລ້ວຕີນ. ຂັ້ນຕອນທີໜຶ່ງແມ່ນການແກ້ໄຂບັນຫາການເຮັດພໍແລ້ວມືແລ້ວຕີນ. ຂັ້ນຕອນທີສອງແມ່ນການແກ້ໄຂບັນຫາການເຮັດຕາມໃຈຕົນເອງ. ສ່ວນເລື່ອງອື່ນໆ ເຊັ່ນ: ການເວົ້າຈາບໍ່ຊື່ສັດໃນບາງຄັ້ງ, ຫຼື ການເປີດເຜີຍອຸປະນິໄສທີ່ເລ່ຫຼ່ຽມ ຫຼື ອວດດີ, ຢ່າສົນໃຈກັບສິ່ງເຫຼົ່ານັ້ນໃນຕອນນີ້. ການຈັດການກັບການເຮັດພໍແລ້ວມືແລ້ວຕີນ ແລະ ການເຮັດຕາມໃຈຕົນເອງກ່ອນ ມັນເປັນຈິງ ແລະ ມີປະສິດທິຜົນກວ່າ ຫຼື ບໍ່? ສອງບັນຫານີ້ບໍ່ແມ່ນບັນຫາທີ່ພົບເຫັນໄດ້ງ່າຍທີ່ສຸດບໍ? ພວກມັນບໍ່ແມ່ນແກ້ໄຂໄດ້ງ່າຍບໍ? (ແມ່ນແລ້ວ.) ເຈົ້າຮູ້ສຶກຕົວບໍ ເວລາທີ່ເຈົ້າກຳລັງເຮັດພໍແລ້ວມືແລ້ວຕີນ? ເຈົ້າຮັບຮູ້ບໍ ເວລາທີ່ເຈົ້າກຳລັງຄິດທີ່ຈະຂີ້ຄ້ານ? ເຈົ້າຮັບຮູ້ບໍ ເວລາທີ່ເຈົ້າກຳລັງຄິດທີ່ຈະຫຼິ້ນເລ່ຫຼ່ຽມ ຫຼື ສວຍໂອກາດ ແລະ ຮັບໃຊ້ຕົນເອງຜ່ານການຫຼິ້ນເລ່ຫຼ່ຽມ? (ຮັບຮູ້.) ຖ້າເຈົ້າຮັບຮູ້, ແລ້ວມັນກໍແກ້ໄຂໄດ້ງ່າຍ. ເລີ່ມຕົ້ນໂດຍການແກ້ໄຂບັນຫາທີ່ເຈົ້າສາມາດກວດພົບໄດ້ງ່າຍ ແລະ ບັນຫາທີ່ເຈົ້າຮູ້ສຶກຕົວໄດ້ຢູ່ໃນໃຈ. ການເຮັດພໍແລ້ວມືແລ້ວຕີນໃນໜ້າທີ່ຂອງຕົນ ແມ່ນບັນຫາທີ່ຊັດເຈນຫຼາຍ ແລະ ພົບເຫັນໄດ້ທົ່ວໄປ, ແຕ່ມັນກໍເປັນບັນຫາຊໍາເຮື້ອທີ່ແກ້ໄຂໄດ້ຍາກແທ້ໆ. ເມື່ອປະຕິບັດໜ້າທີ່, ຄົນເຮົາຕ້ອງຮຽນຮູ້ທີ່ຈະຈິງຈັງ, ຮັດກຸມ, ລະອຽດຖີ່ຖ້ວນ, ແລະ ມີຄວາມຮັບຜິດຊອບ, ແລະ ເຮັດໃນລັກສະນະທີ່ມີພື້ນຖານໜັກແໜ້ນ, ນັ້ນກໍຄື ໂດຍການຍ່າງໄປເທື່ອລະກ້າວຢ່າງໝັ້ນຄົງ. ຄົນເຮົາຕ້ອງອອກແຮງທັງໝົດຂອງຕົນເພື່ອປະຕິບັດໜ້າທີ່ນັ້ນໃຫ້ດີ, ຈົນກວ່າພວກເຂົາຈະພໍໃຈກັບຜົນງານທີ່ພວກເຂົາໄດ້ປະຕິບັດ. ຖ້າບໍ່ເຂົ້າໃຈຄວາມຈິງ ກໍຄວນສະແຫວງຫາຫຼັກການ, ເຮັດຕາມຫຼັກການເຫຼົ່ານັ້ນ ແລະ ເຮັດຕາມຂໍ້ກຳນົດຂອງພຣະເຈົ້າ ພວກເຂົາຄວນທຸ້ມເທຄວາມພະຍາຍາມຕື່ມອີກເພື່ອເຮັດໜ້າທີ່ຂອງຕົນໃຫ້ດີ, ຢ່າເຮັດພໍແລ້ວມືແລ້ວຕີນເປັນອັນຂາດ. ໂດຍການປະຕິບັດແບບນີ້ເທົ່ານັ້ນ ຈິດໃຈຂອງຄົນໆໜຶ່ງຈຶ່ງຈະສະຫງົບສຸກ, ບໍ່ມີການຕຳນິຈາກຈິດສຳນຶກ. ການເຮັດພໍແລ້ວມືແລ້ວຕີນແກ້ໄຂໄດ້ງ່າຍບໍ? ພຽງແຕ່ເປັນຄົນທີ່ມີຈິດສຳນຶກ ແລະ ເຫດຜົນ, ເຈົ້າກໍສາມາດແກ້ໄຂໄດ້. ກ່ອນອື່ນໝົດ ເຈົ້າຕ້ອງອະທິຖານຕໍ່ພຣະເຈົ້າວ່າ: “ຂ້າແດ່ພຣະເຈົ້າ, ຂ້ານ້ອຍເລີ່ມປະຕິບັດໜ້າທີ່ແລ້ວ, ຖ້າຂ້ານ້ອຍເຮັດພໍແລ້ວມືແລ້ວຕີນ ຂໍພຣະອົງຈົ່ງລົງວິໄນຂ້ານ້ອຍ, ຕຳນິຂ້ານ້ອຍໃນໃຈ ແລະ ຂໍພຣະອົງຈົ່ງນໍາພາຂ້ານ້ອຍປະຕິບັດໜ້າທີ່ໃຫ້ດີ, ບໍ່ເຮັດພໍແລ້ວມືແລ້ວຕີນ”. ຈົ່ງປະຕິບັດແບບນີ້ທຸກມື້ ແລະ ເບິ່ງວ່າມັນໃຊ້ເວລາສໍ່າໃດຈຶ່ງຈະສາມາດແກ້ໄຂບັນຫາການເຮັດພໍແລ້ວມືແລ້ວຕີນໄດ້ຂອງເຈົ້າ, ສາມາດຮັບປະກັນວ່າສະພາວະຂອງການເຮັດພໍແລ້ວມືແລ້ວຕີນນັບມື້ນັບໜ້ອຍລົງ, ສິ່ງເຈືອປົນໃນການປະຕິບັດໜ້າທີ່ນັບມື້ນັບໜ້ອຍລົງ, ຜົນຕົວຈິງນັບມື້ນັບດີຂຶ້ນ, ປະສິດທິພາບໃນການປະຕິບັດໜ້າທີ່ຂອງເຈົ້ານັບມື້ນັບເພີ່ມຂຶ້ນ. ການປະຕິບັດໜ້າທີ່ໂດຍບໍ່ເຮັດພໍແລ້ວມືແລ້ວຕີນ, ອາໄສຕົວມະນຸດເອງສາມາດເຮັດໄດ້ ຫຼື ບໍ່? ເວລາທີ່ເຮັດພໍແລ້ວມືແລ້ວຕີນ ຕົນເອງສາມາດຄວບຄຸມໄດ້ ຫຼື ບໍ່? (ຄວບຄຸມຍາກ.) ແບບນີ້ກໍຫຍຸ້ງຍາກແລ້ວ. ຖ້າເລື່ອງນີ້ຄວບຄຸມໄດ້ຍາກແທ້ໆ ພວກເຈົ້າກໍມີບັນຫາໃຫຍ່ຢູ່ໃນມືແລ້ວ! ພວກເຈົ້າເຮັດຫຍັງແດ່ຈຶ່ງຈະບໍ່ເຮັດພໍແລ້ວມືແລ້ວຕີນ? ບາງຄົນພິຖີພິຖັນເລື່ອງການກິນທີ່ສຸດ, ອາຫານຄາບໜຶ່ງບໍ່ຖືກປາກ ກໍບໍ່ມີອາລົມໝົດມື້; ຜູ້ຍິງບາງຄົນມັກແຕ່ງຕົວ ແລະ ແຕ່ງໜ້າທີ່ສຸດ, ເສັ້ນຜົມເສັ້ນດຽວກໍບໍ່ປ່ອຍຜ່ານ. ບາງຄົນເກັ່ງເລື່ອງການເຮັດທຸລະກິດ, ເງິນກີບດຽວກໍຕ້ອງຄິດໄລ່. ຖ້າພວກເຈົ້າມີທັດສະນະຄະຕິທີ່ເອົາຈິງເອົາຈັງແບບນີ້ໃນການເຮັດວຽກ ເຈົ້າກໍຈະສາມາດຫຼີກລ່ຽງການເຮັດພໍແລ້ວມືແລ້ວຕີນໄດ້. ແກ້ໄຂບັນຫາການເຮັດພໍແລ້ວມືແລ້ວຕີນກ່ອນ, ຈາກນັ້ນຈຶ່ງແກ້ໄຂບັນຫາການເຮັດຕາມໃຈຕົນເອງ. ການເຮັດຕາມໃຈຕົນເອງເປັນບັນຫາທີ່ພົບເຫັນໄດ້ທົ່ວໄປ ແລະ ມັນກໍເປັນອີກບັນຫາໜຶ່ງທີ່ຕົນເອງກໍຮູ້ສຶກຕົວໄດ້ງ່າຍ. ພຽງແຕ່ໄຕ່ຕອງເບິ່ງເລັກນ້ອຍກໍສາມາດຮັບຮູ້ໄດ້ວ່າ ການເຮັດຕາມໃຈຕົນເອງບໍ່ສອດຄ່ອງກັບຫຼັກການຄວາມຈິງເລີຍ. ບັນຫາທີ່ສາມາດຮັບຮູ້ໄດ້ກໍແກ້ໄຂໄດ້ງ່າຍ. ພວກເຈົ້າເລີ່ມຈາກສອງດ້ານນີ້ກ່ອນ, ອັນໜຶ່ງແມ່ນແກ້ໄຂບັນຫາການເຮັດພໍແລ້ວມືແລ້ວຕີນ, ອີກອັນໜຶ່ງແມ່ນແກ້ໄຂບັນຫາການເຮັດຕາມໃຈຕົນເອງ. ພະຍາຍາມບັນລຸຜົນໃຫ້ໄດ້ພາຍໃນໜຶ່ງ ຫຼື ສອງປີ, ເຮັດຫຍັງກໍບໍ່ເຮັດພໍແລ້ວມືແລ້ວຕີນ ຫຼື ບໍ່ເຮັດຕາມໃຈຕົນເອງ, ຫຼື ບໍ່ມີສິ່ງເຈືອປົນທີ່ເປັນຄວາມຕ້ອງການຂອງຕົນເອງ. ເມື່ອແກ້ໄຂສອງບັນຫານີ້ໄດ້ແລ້ວ, ພວກເຈົ້າກໍໃກ້ຈະປະຕິບັດໜ້າທີ່ໄດ້ມາດຕະຖານແລ້ວ. ຖ້າພວກເຈົ້າແກ້ໄຂສອງບັນຫານີ້ບໍ່ໄດ້, ຊັ້ນພວກເຈົ້າຍັງຢູ່ຫ່າງໄກຈາກການອ່ອນນ້ອມຕໍ່ພຣະເຈົ້າ ຫຼື ການຄໍານຶງເຖິງເຈດຕະນາຂອງພຣະເຈົ້າຫຼາຍ, ພວກເຈົ້າຍັງບໍ່ໄດ້ກວດສອບເພື່ອຄົ້ນພົບສິ່ງທີ່ປິດບັງໄວ້ໃນເລື່ອງນີ້ຢ່າງລະອາດ.

ພວກເຮົາຫາກໍໄດ້ໂອ້ລົມກ່ຽວກັບເກນ ແລະ ຈຸດປະສົງຂອງການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດປະເພດຕ່າງໆທີ່ໄດ້ມີຄຸນສົມບັດ, ພ້ອມທັງຄວາມເຂົ້າໃຈ ແລະ ມຸມມອງທີ່ມະນຸດຄວນມີຕໍ່ກັບການທີ່ເຮືອນຂອງພຣະເຈົ້າສົ່ງເສີມ ແລະ ເພາະປູກຄົນທີ່ມີຄວາມສາມາດພິເສດປະເພດຕ່າງໆ. ອີກດ້ານໜຶ່ງກໍຄືທັດສະນະຄະຕິ ແລະ ວິທີການປະຕິບັດທີ່ຄວນມີຕໍ່ຄົນທີ່ມີຄວາມສາມາດພິເສດປະເພດຕ່າງໆທີ່ຖືກສົ່ງເສີມ ແລະ ເພາະປູກ. ນີ້ແມ່ນບັນຫາບາງຢ່າງທີ່ຄວນຖືກໂອ້ລົມໃນຂໍ້ທີຫົກ. ສະນັ້ນ, ຕໍ່ໄປແມ່ນກ່ຽວຂ້ອງກັບຂໍ້ທີຫົກໂດຍສະເພາະ, ໃຫ້ພວກເຮົາເປີດໂປງ ແລະ ໄຈ້ແຍກວ່າຜູ້ນໍາປອມປະຕິບັດແນວໃດໃນວຽກງານການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດປະເພດນີ້ຕ່າງໆ. ນີ້ແມ່ນເນື້ອໃນຫຼັກທີ່ພວກເຮົາຈະໂອ້ລົມກັນ.

ທັດສະນະຄະຕິ ແລະ ການສະແດງອອກຂອງຜູ້ນໍາປອມຕໍ່ການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດ

ຜູ້ນໍາປອມບໍ່ເຂົ້າໃຈຄວາມຈິງ ແລະ ບໍ່ສະແຫວງຫາຄວາມຈິງ. ສະນັ້ນ, ເມື່ອເວົ້າເຖິງວຽກງານທີ່ສຳຄັນໃນການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດທີ່ມີຄຸນສົມບັດໃນເຮືອນຂອງພຣະເຈົ້າ, ພວກເຂົາຍັງໄດ້ເຮັດຜິດພາດ, ເຮັດໃຫ້ຫຍຸ້ງເຫຍີງຢ່າງສິ້ນເຊີງ ແລະ ບໍ່ສາມາດບັນລຸຂໍ້ກຳນົດຂອງເຮືອນຂອງພຣະເຈົ້າໄດ້ເລີຍ. ຍ້ອນວ່າພວກເຂົາບໍ່ເຂົ້າໃຈເກນຂອງການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດທີ່ມີຄຸນສົມບັດ, ແຮງໄກທີ່ຈະເຂົ້າໃຈເຈດຕະນາຂອງພຣະເຈົ້າ, ແລະ ກໍບໍ່ເຂົ້າໃຈຄວາມໝາຍຂອງການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດທຸກປະເພດທີ່ມີຄຸນສົມບັດ, ສະນັ້ນ ສຳລັບວຽກງານນີ້ ພວກເຂົາຈຶ່ງຍາກທີ່ຈະເຮັດໃຫ້ໄດ້ມາດຕະຖານ ແລະ ເຮັດໃຫ້ສອດຄ່ອງກັບຫຼັກການ. “ຄົນທີ່ມີຄວາມສາມາດພິເສດ” ປະເພດຕ່າງໆທີ່ຜູ້ນໍາປອມເພາະປູກໃນໄລຍະເຮັດວຽກນັ້ນມີຫຼາກຫຼາຍຮູບແບບປະປົນກັນ. ແທນທີ່ຈະສົ່ງເສີມ ແລະ ເພາະປູກຄົນທີ່ມີຄວາມສາມາດພິເສດທີ່ມີຄຸນສົມບັດ, ຜູ້ນໍາປອມກັບສົ່ງເສີມຄົນເຫຼົ່ານັ້ນທີ່ບໍ່ຄວນຖືກສົ່ງເສີມ ແລະ ຖືກເພາະປູກເລີຍ ໃຫ້ຂຶ້ນມາຮັບໜ້າທີ່ເປັນຜູ້ນໍາ ແລະ ຜູ້ເຮັດວຽກ, ແລະ ປ່ອຍໃຫ້ຄົນເຫຼົ່ານີ້ມາຫາກິນນຳຄຣິສຕະຈັກ ແລະ ຜານເຄື່ອງຖວາຍຂອງພຣະເຈົ້າ. ຜູ້ນໍາປອມລ້ວນແຕ່ເຮັດສິ່ງຕ່າງໆແບບນີ້, ເຮັດໃຫ້ບາງຄົນທີ່ໄລ່ຕາມຄວາມຈິງ ແລະ ຄົນທີ່ມີຄວາມຮູ້ສຶກຍຸຕິທຳຖືກຢຽບໄວ້ໃຕ້ຕີນ ແລະ ບໍ່ໄດ້ຮັບການສົ່ງເສີມ ແລະ ຖືກນໍາໃຊ້. ກົງກັນຂ້າມ, ຄົນທີ່ບໍ່ມີດີຫຍັງເລີຍເຫຼົ່ານັ້ນ ກັບກາຍເປັນຄົນທີ່ເອີ້ນວ່າ ຄົນທີ່ມີຄວາມສາມາດພິເສດ ໃນສາຍຕາຂອງຜູ້ນໍາປອມເຫຼົ່ານີ້, ແລະ ຖືກພວກເຂົາສົ່ງເສີມ ແລະ ເພາະປູກ. ແລ້ວຜູ້ນໍາປອມມີການສະແດງອອກຫຍັງແດ່ໃນເວລາເຮັດວຽກງານນີ້? ລອງສົມມຸດວ່າ, ຕົວຢ່າງ: ຍ້ອນຄວາມຕ້ອງການຂອງວຽກງານ, ເຮືອນຂອງພຣະເຈົ້າຕ້ອງຊອກຫາບາງຄົນໄປຈັດການວຽກງານພາຍນອກ. ແລ້ວຄວນຊອກຫາຄົນແບບໃດ? ວັງກີ້ນີ້ເຮົາໄດ້ລະບຸເກນສອງສາມຢ່າງ, ກໍຄືຕ້ອງມີຄວາມສາມາດໃນການເຮັດວຽກ, ສາມາດປະຕິບັດໜ້າທີ່ຂອງຕົນໄດ້ຕາມຫຼັກການທີ່ເຮືອນຂອງພຣະເຈົ້າກຳນົດ ແລະ ສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ຜູ້ນໍາປອມຮູ້ຫຼັກການເຫຼົ່ານີ້ບໍ? ເຫັນໄດ້ຢ່າງຊັດເຈນວ່າພວກເຂົາບໍ່ຮູ້, ແລ້ວພວກເຂົາຊອກຫາຄົນມາຈັດການວຽກງານພາຍນອກແນວໃດ? ພວກເຂົາຄິດໃນໃຈວ່າ: “ໃຜສາມາດຈັດການວຽກງານພາຍນອກໄດ້ນໍ? ມີເອື້ອຍນ້ອງຄົນໜຶ່ງທີ່ຫົວໄວ ແລະ ຕອບໂຕ້ໄວ, ເປັນຄົນເວົ້າເກັ່ງ ແລະ ຮູ້ຈັກວິທີຮັບມືກັບຄົນ. ຕາຂອງລາວລອກແລກຢ່າງມີເລ່ຫຼ່ຽມເວລາເວົ້າ ແລະ ຄົນທົ່ວໄປເດົາໃຈລາວບໍ່ຖືກ. ລາວອາດຈະບໍ່ເໝາະສົມປານໃດທີ່ຈະເປັນຜູ້ນໍາຄຣິສຕະຈັກ, ແຕ່ລາວຈະເກັ່ງຫຼາຍໃນການຈັດການວຽກງານພາຍນອກ, ສະນັ້ນ ເຮົາຈະເລືອກລາວ. ພຽງແຕ່ລາວມີການສຶກສາຂ້ອນຂ້າງຕໍ່າ, ເຮົາກັງວົນວ່າຄົນບໍ່ມີຄວາມເຊື່ອຈະດູຖູກລາວ, ຄັນຊັ້ນເຮົາຈະຊອກຫາຄົນທີ່ຈົບມະຫາວິທະຍາໄລອີກຄົນໜຶ່ງ, ຄົນທີ່ເຄີຍເປັນປະທານສະມະຄົມນັກສຶກສາມາຮ່ວມມືກັບລາວ. ຄົນນີ້ຂ້ອນຂ້າງສະຫຼາດ ແຕ່ມີປະສົບການໃນສັງຄົມຂ້ອນຂ້າງໜ້ອຍ ແລະ ເຫັນໂລກມາຂ້ອນຂ້າງໜ້ອຍ, ແບບນີ້ລາວກໍສາມາດຮຽນຮູ້ນໍາຄູ່ຮ່ວມງານຂອງລາວໄດ້. ສອງຄົນນີ້, ຜູ້ໜຶ່ງມີການສຶກສາຕໍ່າ ແລະ ອີກຜູ້ໜຶ່ງມີການສຶກສາສູງ, ຜູ້ໜຶ່ງມີປະສົບການໃນສັງຄົມ ແລະ ອີກຜູ້ໜຶ່ງບໍ່ມີ, ພວກເຂົາເໝາະສົມທີ່ຈະຮ່ວມມືກັນ, ແມ່ນບໍ?” ຜູ້ໜຶ່ງແມ່ນເວົ້າເກັ່ງ ແລະ ເວົ້າຈາສະຫາດສະຫີງ, ຫົວໄວ, ແລະ ເປັນຄົນໂດດເດັ່ນໃນສັງຄົມຫຼາຍ; ເມື່ອໃດກໍຕາມທີ່ລາວພົວພັນກັບຄົນບໍ່ມີຄວາມເຊື່ອ, ພວກເຂົາເບິ່ງບໍ່ອອກວ່າລາວເປັນຄົນເຊື່ອ. ສ່ວນອີກຜູ້ໜຶ່ງແມ່ນມີການສຶກສາສູງ ແລະ ມີສະຖານະທາງສັງຄົມ; ເມື່ອໃດກໍຕາມທີ່ລາວພົວພັນກັບຄົນບໍ່ມີຄວາມເຊື່ອ, ພວກເຂົາກໍບໍ່ດູຖູກລາວ. ພວກເຈົ້າຄິດແນວໃດກ່ຽວກັບຫຼັກການສອງຢ່າງນີ້ທີ່ຜູ້ນໍາປອມໃຊ້ເລືອກຄົນ? ຜູ້ນໍາປອມເຊື່ອວ່າຂໍພຽງແຕ່ຜູ້ໃດຜູ້ໜຶ່ງມີພອນສະຫວັນໃນການເວົ້າ, ມີຫົວໄວ ແລະ ມີການຕອບໂຕ້ທີ່ວ່ອງໄວ, ພວກເຂົາກໍສາມາດຈັດການວຽກງານທົ່ວໄປໃຫ້ເຮືອນຂອງພຣະເຈົ້າໄດ້. ນີ້ແມ່ນວິທີທີ່ເໝາະສົມໃນການເລືອກຄົນບໍ? (ບໍ່.) ມັນບໍ່ເໝາະສົມແນວໃດ? (ຄົນແບບນີ້ມັກຈະຂ້ອນຂ້າງສະຫຼາດຫຼັກແຫຼມ; ເຖິງແມ່ນວ່າພວກເຂົາສາມາດໃຊ້ປັດຊະຍາສຳລັບການກະທຳທາງໂລກກັບຄົນອື່ນ ແລະ ຮູ້ຈັກວິທີຮັບມືກັບຄົນ, ແຕ່ພວກເຂົາອາດຈະບໍ່ສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້ສະເໝີໄປ.) ແມ່ນແລ້ວ. ສິ່ງທີ່ສຳຄັນທີ່ສຸດຄື ບໍ່ວ່າຄົນຜູ້ໜຶ່ງຈະຈັດການວຽກງານຫຍັງໃຫ້ເຮືອນຂອງພຣະເຈົ້າ, ຢ່າງໜ້ອຍທີ່ສຸດພວກເຂົາຕ້ອງເປັນຄົນຈິດໃຈຊື່ກົງ ແລະ ສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້. ການທີ່ເປັນຄົນປາກເກັ່ງຈົນສາມາດເວົ້າຄົນຕາຍໃຫ້ຟື້ນໄດ້ ໝາຍຄວາມວ່າພວກເຂົາສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້ບໍ? ການທີ່ເປັນຄົນຫົວໄວ, ເວົ້າເກັ່ງ ແລະ ເວົ້າຈາສະຫາດສະຫີງ ໝາຍຄວາມວ່າພວກເຂົາສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້ບໍ? (ບໍ່ໄດ້.) ຕໍ່ໃຫ້ພວກເຂົາສາບານກໍບໍ່ມີປະໂຫຍດ ແລະ ມັນກໍບໍ່ມີຄວາມໝາຍເຊັ່ນກັນຖ້າເຈົ້າຮຽກຮ້ອງຕໍ່ພວກເຂົາ, ພວກເຂົາຕ້ອງມີລັກສະນະແບບນັ້ນຈຶ່ງຈະໄດ້. ແຕ່ຜູ້ນໍາປອມບໍ່ກວດສອບສິ່ງເຫຼົ່ານີ້, ພວກເຂົາພຽງແຕ່ເບິ່ງວ່າໃຜມີປະສົບການໃນສັງຄົມ, ໃຜສະຫຼາດຫຼັກແຫຼມ, ຫົວໄວ, ເວົ້າເກັ່ງ ແລະ ເວົ້າຈາສະຫາດສະຫີງ, ໃຜຮູ້ຈັກຫຼິ້ນລະຄອນໄປຕາມສະຖານະການ, ໃຜເປັນຄືກັບກະປອມປ່ຽນສີ ແລະ ເປັນຄົນໂດດເດັ່ນໃນສັງຄົມ. ພວກເຂົາຄິດວ່າຄົນແບບນີ້ສາມາດຈັດການວຽກງານທົ່ວໄປໃນເຮືອນຂອງພຣະເຈົ້າໄດ້. ນີ້ບໍ່ແມ່ນຄວາມຜິດພາດບໍ? ນີ້ແມ່ນຄວາມຜິດພາດໃນແງ່ຂອງຫຼັກການ ແລະ ມາດຕະຖານສຳລັບການເລືອກຄົນ. ຄວາມຈິງກໍຄື ຄົນປະເພດນີ້ປາກເກັ່ງຈົນສຸດຂີດ: ບໍ່ວ່າພວກເຂົາຈະຮັບມືກັບໃຜ, ທຸກສິ່ງທີ່ພວກເຂົາເວົ້າລ້ວນແຕ່ແມ່ນຄຳຕົວະ ແລະ ພວກເຂົາບໍ່ສາມາດປ່ຽນແປງໄດ້ ບໍ່ວ່າພວກເຂົາຈະສາບານຈັກເທື່ອກໍຕາມ. ເມື່ອເຮັດສິ່ງຕ່າງໆ, ພວກເຂົາພຽງແຕ່ປົກປ້ອງຜົນປະໂຫຍດຂອງຕົນເອງເທົ່ານັ້ນ ແລະ ໂດຍສະເພາະເມື່ອປະເຊີນກັບອັນຕະລາຍ, ພວກເຂົາປົກປ້ອງຕົນເອງກ່ອນເປັນອັນດັບທຳອິດ, ແລະ ບໍ່ເຄີຍຄຳນຶງເຖິງຜົນປະໂຫຍດຂອງເຮືອນຂອງພຣະເຈົ້າເລີຍ. ຂໍພຽງແຕ່ພວກເຂົາມີຄວາມສຳພັນທີ່ດີກັບຄົນບໍ່ມີຄວາມເຊື່ອ, ນັ້ນກໍພຽງພໍແລ້ວສຳລັບພວກເຂົາ; ສ່ວນເລື່ອງທີ່ວ່າຜົນປະໂຫຍດຂອງເຮືອນຂອງພຣະເຈົ້າຈະເສຍຫາຍ ຫຼື ບໍ່ນັ້ນ, ພວກເຂົາບໍ່ສົນໃຈເລີຍ. ຄວາມປອດໄພຂອງອ້າຍເອື້ອຍນ້ອງທັງຫຼາຍກໍບໍ່ແມ່ນສິ່ງທີ່ພວກເຂົານໍາມາພິຈາລະນາເຊັ່ນກັນ, ແລະ ພວກເຂົາກໍບໍ່ສົນໃຈວ່າພຣະນາມຂອງພຣະເຈົ້າຈະເສື່ອມເສຍ ຫຼື ບໍ່; ພວກເຂົາພຽງແຕ່ປົກປ້ອງຕົນເອງເທົ່ານັ້ນ. ຜູ້ນໍາປອມເບິ່ງຄົນປະເພດນີ້ບໍ່ທະລຸ ແລະ ຄິດວ່າພວກເຂົາເໝາະສົມທີ່ສຸດສຳລັບການຈັດການວຽກງານພາຍນອກໃຫ້ເຮືອນຂອງພຣະເຈົ້າ. ແບບນີ້ມັນໂງ່ບໍ? ພວກເຂົາຫັກຫຼັງຜົນປະໂຫຍດຂອງເຮືອນຂອງພຣະເຈົ້າ ແຕ່ຜູ້ນໍາປອມກໍຍັງບໍ່ຮູ້ ແລະ ຍັງມອບໝາຍວຽກງານທີ່ສຳຄັນໃຫ້ພວກເຂົາ, ແລະ ຫວັງເພິ່ງພວກເຂົາສຳລັບທຸກສິ່ງ. ນີ້ບໍ່ແມ່ນຄວາມໂງ່ຈົນສຸດຂີດບໍ? ຄົນທີ່ເວົ້າເກັ່ງ, ເວົ້າຈາສະຫາດສະຫີງ ແລະ ຫົວໄວ ແມ່ນຄົນທີ່ມີເຈດຕະນາຊື່ກົງບໍ? ຖ້າເຈົ້າບໍ່ເຄີຍພົວພັນນໍາພວກເຂົາ ຫຼື ສັງເກດພວກເຂົາຢ່າງລະອຽດ, ເຈົ້າກໍຈະບໍ່ຮູ້. ເມື່ອເຈົ້າພົວພັນ ແລະ ຈັດການວຽກງານນໍາພວກເຂົາ, ໃຫ້ເບິ່ງວ່າສິ່ງທີ່ພວກເຂົາເວົ້ານັ້ນສອດຄ່ອງກັບສິ່ງທີ່ພວກເຂົາເຮັດ ຫຼື ບໍ່. ສິ່ງນີ້ສາມາດທົດສອບໄດ້ຜ່ານເຫດການດຽວ. ລອງສົມມຸດວ່າ, ຕົວຢ່າງ: ເຈົ້າກຳລັງຍ້າຍເຄື່ອງຢູ່. ເມື່ອພວກເຂົາເຫັນແລ້ວ, ພວກເຂົາຈະບໍ່ຊ່ວຍເຈົ້າ. ມີພຽງແຕ່ຕອນທີ່ເຈົ້າເຮັດວຽກແລ້ວໆເທົ່ານັ້ນ ພວກເຂົາຈຶ່ງຈະຍ່າງມາເວົ້າວ່າ, “ເຈົ້າເຮັດວຽກທີ່ເມື່ອຍປານນີ້ຜູ້ດຽວໄດ້ແນວໃດ? ຂ້ອຍຊິຊ່ວຍເຈົ້າຢູ່ແລ້ວຖ້າເຈົ້າບອກ, ບໍ່ວ່າຂ້ອຍຈະຫຍຸ້ງສໍ່າໃດກໍຕາມ. ເຈົ້າເບິ່ງຄືເມື່ອຍແຮງ. ດຽວຂ້ອຍຊິແຕ່ງກິນໃຫ້ເຈົ້າ, ມື້ນີ້ເຈົ້າບໍ່ຕ້ອງແຕ່ງ”. ຫຼັງຈາກເວົ້າແນວນັ້ນ, ພວກເຂົາກໍຫາຍໂຕໄປ. ເຈົ້າເມື່ອຍຊິຕາຍແລ້ວ ແລະ ເຈົ້າຍັງຕ້ອງໄດ້ແຕ່ງກິນອີກ. ຈາກນັ້ນ ພໍເຈົ້າແຕ່ງກິນແລ້ວ, ພວກເຂົາກໍມາກິນ ແລະ ຍັງເວົ້າວ່າ, “ເປັນຫຍັງເຈົ້າບໍ່ເອີ້ນຂ້ອຍຕອນເຈົ້າຊິເລີ່ມແຕ່ງກິນ? ເຈົ້າເມື່ອຍຊິຕາຍແລ້ວ ແລະ ເຈົ້າຍັງມາແຕ່ງກິນໃຫ້ຂ້ອຍ, ແບບນີ້ມັນຖືກຕ້ອງຢູ່ບ່ອນໃດ? ໃນເມື່ອເຈົ້າແຕ່ງແລ້ວ, ຂ້ອຍກໍຊິກິນສາ. ຄາບໜ້າດຽວຂ້ອຍແຕ່ງ, ແລະ ຮ້ອງບອກຂ້ອຍແດ່ເດີ້ ເມື່ອໃດກໍຕາມທີ່ເຈົ້າມີວຽກທີ່ຕ້ອງເຮັດໃນອະນາຄົດ”. ເຫດການດຽວນີ້ກໍພຽງພໍແລ້ວທີ່ຈະເບິ່ງພວກເຂົາທະລຸ. ພວກເຂົາເວົ້າເກັ່ງຫຼາຍ, ຫົວໄວ, ແລະ ຮູ້ວ່າຈະເວົ້າຫຍັງ. ພວກເຂົາຮູ້ຈັກຫຼິ້ນລະຄອນໄປຕາມສະຖານະການ, ແລະ ສິ່ງດຽວທີ່ພວກເຂົາເຮັດກໍຄືເວົ້າແຕ່ຄຳມ່ວນໆ, ໂດຍບໍ່ເຄີຍເຮັດວຽກແທ້ຈິງຈັກຢ່າງ. ຄົນແບບນີ້ໄວ້ໃຈໄດ້ບໍ? ຖ້າເຈົ້າຂໍໃຫ້ພວກເຂົາຈັດການວຽກງານທົ່ວໄປຂອງເຮືອນຂອງພຣະເຈົ້າ, ພວກເຂົາສາມາດປົກປ້ອງຜົນປະໂຫຍດຂອງມັນໄດ້ບໍ? ພວກເຂົາສາມາດຮັກສາຊື່ສຽງຂອງຄຣິສຕະຈັກ ແລະ ປົກປ້ອງຄວາມປອດໄພຂອງອ້າຍເອື້ອຍນ້ອງທັງຫຼາຍໄດ້ບໍ? (ບໍ່ໄດ້.) ຊັບສິນຂອງເຮືອນຂອງພຣະເຈົ້າ ແລະ ຜົນປະໂຫຍດທັງໝົດຂອງມັນ ແມ່ນສິ່ງສຳຄັນອັນດັບໜຶ່ງຂອງພວກເຂົາບໍ? ຫ່າງໄກຈາກຄວາມເປັນຈິງຫຼາຍ. ຕາ ແລະ ຈິດໃຈຂອງຜູ້ນໍາປອມແມ່ນມືດບອດຕໍ່ບັນຫາທີ່ສາມາດກວດພົບໄດ້ງ່າຍແບບນີ້, ພວກເຂົາພຽງແຕ່ເບິ່ງບໍ່ເຫັນມັນ. ກົງກັນຂ້າມ, ພວກເຂົາສາມາດເວົ້າໄດ້ແຕ່ຄຳເວົ້າ ແລະ ຫຼັກຄຳສອນເທົ່ານັ້ນ. ໃຜເປັນຄົນທີ່ພຣະເຈົ້າຮັກ ແລະ ໃຜບໍ່ແມ່ນຄົນທີ່ພຣະເຈົ້າຮັກ, ໃຜຮັກຄວາມຈິງ ແລະ ໃຜບໍ່ຮັກຄວາມຈິງ, ການມີຮາກຖານໃນຄວາມເຊື່ອໃນພຣະເຈົ້າໝາຍຄວາມວ່າແນວໃດ ແລະ ຄົນແບບໃດບໍ່ມີຮາກຖານ, ຄົນແບບໃດມີຄວາມຈົງຮັກພັກດີໃນການປະຕິບັດໜ້າທີ່ຂອງຕົນ ແລະ ຄົນແບບໃດບໍ່ມີຄວາມຈົງຮັກພັກດີໃນການປະຕິບັດໜ້າທີ່ຂອງຕົນ, ພວກເຂົາເວົ້າກ່ຽວກັບສິ່ງເຫຼົ່ານີ້ໃນລັກສະນະທີ່ມີເຫດຜົນ ແລະ ມີຕັກກະ, ແລະ ພວກເຂົາເບິ່ງຄືວ່າເຂົ້າໃຈສິ່ງເຫຼົ່ານີ້ແທ້ໆ, ແຕ່ວ່າມັນລ້ວນແຕ່ເປັນຄຳເວົ້າທີ່ຫວ່າງເປົ່າ ແລະ ຫຼັກຄຳສອນ. ເມື່ອໃດກໍຕາມທີ່ພວກເຂົາຖືກຂໍໃຫ້ແຍກແຍະຄົນ, ຕາ ແລະ ຈິດໃຈຂອງພວກເຂົາກໍມືດບອດ; ພວກເຂົາພຽງແຕ່ບໍ່ຮູ້ວິທີເບິ່ງຄົນ. ບໍ່ວ່າພວກເຂົາຈະພົວພັນນໍາຄົນປະເພດນີ້ດົນປານໃດກໍຕາມ, ພວກເຂົາກໍຍັງເບິ່ງຄົນປະເພດນີ້ບໍ່ທະລຸ ແລະ ແມ່ນແຕ່ມອບໝາຍວຽກງານທີ່ສຳຄັນໃຫ້ພວກເຂົາ.

ການທີ່ຜູ້ນໍາປອມໃຊ້ຄົນຜິດນັ້ນກໍເປັນເລື່ອງທີ່ໜ້າລັງກຽດຢູ່ແລ້ວ, ແຕ່ພວກເຂົາຍັງເພີ່ມການກະທຳທີ່ຜິດນີ້ ໂດຍການເຮັດສິ່ງທີ່ໜ້າລັງກຽດຍິ່ງກວ່ານັ້ນອີກ. ຍົກຕົວຢ່າງ: ສົມມຸດວ່າຜູ້ນໍາປອມຄົນໜຶ່ງໄດ້ໃຊ້ຄົນຜິດ. ຄົນໆນີ້ບໍ່ເໝາະສົມທີ່ຈະເປັນຜູ້ຮັບຕິດຕາມກວດກາເລີຍ ແລະ ບໍ່ບັນລຸເກນຂອງເຮືອນຂອງພຣະເຈົ້າສຳລັບການຖືກສົ່ງເສີມ ແລະ ການເພາະປູກ. ແຕ່ຜູ້ນໍາປອມກໍຍັງຢືນຢັນທີ່ຈະໃຊ້ຜູ້ກ່ຽວ ແລະ ບໍ່ເຄີຍກວດກາວຽກງານຂອງຄົນໆນີ້ເລີຍ, ໂດຍເຊື່ອວ່າ “ບໍ່ຄວນສົງໄສຄົນທີ່ຕົນໃຊ້ ແລະ ບໍ່ຄວນໃຊ້ຄົນທີ່ຕົນສົງໄສ. ໃນເມື່ອຂ້ອຍໄດ້ເລືອກເຈົ້າ ແລະ ສົ່ງເສີມເຈົ້າແລ້ວ, ເຈົ້າກໍຈະສາມາດເຮັດວຽກງານນີ້ໄດ້ດີ, ສະນັ້ນ ກໍລົງມືເຮັດວຽກຕາມທີ່ເຈົ້າເຫັນສົມຄວນໂລດ. ຂ້ອຍຈະສະໜັບສະໜູນທຸກຢ່າງທີ່ເຈົ້າເຮັດ ແລະ ບໍ່ມີປະໂຫຍດຫຍັງດອກທີ່ໃຜຈະມາຄັດຄ້ານເລື່ອງນີ້!”. ພວກເຂົາໃຊ້ຄົນຜິດ ແລະ ຍັງປ່ອຍໃຫ້ຄວາມຜິດພາດຂອງພວກເຂົາດຳເນີນຕໍ່ໄປຈົນເຖິງທີ່ສຸດ, ນັ້ນຄືຄວາມເຊື່ອໝັ້ນໃນຕົວເອງຂອງພວກເຂົາ. ຜູ້ນໍາປອມລ້ວນແລ້ວແຕ່ຕາບອດ. ພວກເຂົາເບິ່ງບໍ່ເຫັນບັນຫາໃດໆ, ພວກເຂົາບໍ່ສາມາດບອກໄດ້ວ່າໃຜເປັນຄົນຊົ່ວຊ້າ ຫຼື ຜູ້ບໍ່ເຊື່ອ ແລະ ບໍ່ວ່າໃຜຈະຂັດຂວາງ ແລະ ລົບກວນວຽກງານຂອງຄຣິສຕະຈັກ, ພວກເຂົາກໍບໍ່ມີຄວາມຮູ້ສຶກຫຍັງເລີຍ ແລະ ພວກເຂົາເຖິງກັບມອບໝາຍວຽກງານສຳຄັນໃຫ້ກັບຄົນເບົາປັນຍາອີກດ້ວຍ. ຜູ້ນໍາປອມໄວ້ວາງໃຈໃຜກໍຕາມທີ່ພວກເຂົາສົ່ງເສີມຢ່າງໃຫຍ່ຫຼວງ ແລະ ຝາກຝັງວຽກງານສຳຄັນໃຫ້ກັບຄົນເຫຼົ່ານັ້ນແບບສົ່ງເດ. ຜົນກໍຄື ຄົນເຫຼົ່ານັ້ນເຮັດໃຫ້ວຽກງານຂອງຄຣິສຕະຈັກຫຍຸ້ງເຫຍີງ, ເຊິ່ງສົ່ງຜົນກະທົບຢ່າງຮ້າຍແຮງຕໍ່ການເຜີຍແຜ່ພຣະກິດຕິຄຸນ ແລະ ສ້າງຄວາມເສຍຫາຍຕໍ່ຜົນປະໂຫຍດຂອງເຮືອນຂອງພຣະເຈົ້າ. ຜູ້ນໍາປອມເຖິງກັບທຳທ່າວ່າພວກເຂົາບໍ່ຮູ້ຫຍັງກ່ຽວກັບເລື່ອງນີ້ເລີຍ. ເມື່ອເບື້ອງເທິງຖາມພວກເຂົາວ່າ, “ຄົນທີ່ເຈົ້າສົ່ງເສີມຂຶ້ນມາເຮັດວຽກງານເປັນແນວໃດ? ພວກເຂົາເໝາະສົມທີ່ຈະເຮັດວຽກງານນີ້ບໍ? ພວກເຂົາກຳລັງປົກປ້ອງວຽກງານຂອງຄຣິສຕະຈັກ ແລະ ຜົນປະໂຫຍດຂອງເຮືອນຂອງພຣະເຈົ້າບໍ? ໃນເວລາທີ່ສຳຄັນ, ພວກເຂົາຈະປົກປ້ອງຕົນເອງ ຫຼື ພວກເຂົາຈະປົກປ້ອງວຽກງານຂອງຄຣິສຕະຈັກ?” ຜູ້ນໍາປອມເຫຼົ່ານີ້ຕອບວ່າ: “ພວກເຂົາໄດ້ສາບານແລ້ວວ່າຈະປົກປ້ອງວຽກງານຂອງຄຣິສຕະຈັກ. ອີກຢ່າງໜຶ່ງ, ພວກເຂົາເຊື່ອໃນພຣະເຈົ້າມາເປັນເວລາ 20 ປີແລ້ວ. ພວກເຂົາຈະປົກປ້ອງຕົນເອງ ແລະ ຫັກຫຼັງຜົນປະໂຫຍດຂອງເຮືອນຂອງພຣະເຈົ້າໄດ້ແນວໃດ? ພວກເຂົາໜ້າຈະປົກປ້ອງຜົນປະໂຫຍດຂອງເຮືອນຂອງພຣະເຈົ້າ”. ເບື້ອງເທິງຕອບວ່າ: “ສິ່ງທີ່ເຈົ້າເວົ້າມານັ້ນຖືກຕ້ອງບໍ? ເຈົ້າໄດ້ກວດກາວຽກງານຂອງພວກເຂົາແລ້ວບໍ?” ຜູ້ນໍາປອມເຫຼົ່ານີ້ຕອບວ່າ, “ຂ້າພະເຈົ້າຍັງບໍ່ໄດ້ກວດກາວຽກງານຂອງພວກເຂົາ, ແຕ່ຂ້າພະເຈົ້າໄດ້ບອກພວກເຂົາແລ້ວວ່າຢ່າປົກປ້ອງຜົນປະໂຫຍດຂອງຕົນເອງ ແລະ ພວກເຂົາຕ້ອງປົກປ້ອງວຽກງານຂອງຄຣິສຕະຈັກ ແລະ ພວກເຂົາກໍສັນຍາກັບຂ້າພະເຈົ້າແລ້ວວ່າພວກເຂົາຈະເຮັດ”. ການທີ່ພວກເຂົາໃຫ້ຄຳໝັ້ນສັນຍາກັບເຈົ້າມີປະໂຫຍດຫຍັງ? ພວກເຂົາແມ່ນແຕ່ບໍ່ສາມາດເຮັດຕາມຄຳສາບານທີ່ພວກເຂົາໃຫ້ໄວ້ຕໍ່ໜ້າພຣະເຈົ້າໄດ້. ເຈົ້າຄິດວ່າພຽງຍ້ອນພວກເຂົາໃຫ້ຄຳໝັ້ນສັນຍາກັບເຈົ້າ, ພວກເຂົາຈະເປັນທີ່ໄວ້ວາງໃຈໄດ້ບໍ? ພວກເຂົາຈະສາມາດເຮັດໃນສິ່ງທີ່ພວກເຂົາສັນຍາໄວ້ໄດ້ຢ່າງແນ່ນອນບໍ? ໃນເມື່ອເຈົ້າຍັງບໍ່ໄດ້ກວດກາວຽກງານຂອງພວກເຂົາ, ເຈົ້າຮູ້ໄດ້ແນວໃດວ່າພວກເຂົາເປັນຄົນທີ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ? ເປັນຫຍັງເຈົ້າຈຶ່ງເຊື່ອໝັ້ນໃນຕົນເອງຫຼາຍແທ້? ຜູ້ນໍາປອມດັ່ງກ່າວບໍ່ແມ່ນຄົນຊົ່ວຊ້າບໍ? ໃນການໃຊ້ຄົນຜິດ, ພວກເຂົາໄດ້ເຮັດຜິດພາດຢ່າງໃຫຍ່ຫຼວງແລ້ວ ແລະ ຈາກນັ້ນພວກເຂົາກໍເຮັດຜິດຊໍ້າແລ້ວຊໍ້າອີກ ໂດຍການບໍ່ເຄີຍສອບຖາມ, ບໍ່ຕິດຕາມເບິ່ງ ຫຼື ບໍ່ກວດກາວຽກງານຂອງຄົນໆນີ້ເລີຍ ແລະ ໂດຍການບໍ່ຕິດຕາມກວດກາ ຫຼື ບໍ່ສັງເກດເບິ່ງມັນ. ສິ່ງດຽວທີ່ພວກເຂົາເຮັດກໍຄື ປ່ອຍໃຫ້ຄົນໆນີ້ເຮັດຕາມອຳເພີໃຈ ແລະ ກະທຳຄວາມຜິດ. ນີ້ຄືວິທີທີ່ຜູ້ນໍາປອມເຮັດວຽກ. ເມື່ອໃດກໍຕາມທີ່ວຽກງານໃດໜຶ່ງຂາດຄົນ, ຜູ້ນໍາປອມກໍຈັດແຈງໃຫ້ຄົນມາຮັບຜິດຊອບແບບສົ່ງເດດ ແລະ ນັ້ນກໍຖືວ່າຈົບເລື່ອງ; ພວກເຂົາບໍ່ເຄີຍກວດກາວຽກງານ ຫຼື ລົງໄປພື້ນທີ່ຕົວຈິງເພື່ອພົວພັນກັບຄົນໆນັ້ນ, ສັງເກດເບິ່ງພວກເຂົາ ແລະ ພະຍາຍາມຊອກຮູ້ກ່ຽວກັບພວກເຂົາໃຫ້ຫຼາຍຂຶ້ນ. ໃນບາງບ່ອນ ສະພາບແວດລ້ອມບໍ່ເອື້ອອຳນວຍໃຫ້ພົບພໍ້ ແລະ ໃຊ້ເວລາກັບຄົນໆນັ້ນ, ແຕ່ເຈົ້າຕ້ອງຖາມກ່ຽວກັບວຽກງານຂອງພວກເຂົາ ແລະ ສອບຖາມທາງອ້ອມກ່ຽວກັບສິ່ງທີ່ພວກເຂົາໄດ້ເຮັດມາຕະຫຼອດ ແລະ ວິທີທີ່ພວກເຂົາເຮັດ, ເຈົ້າສາມາດຖາມອ້າຍເອື້ອຍນ້ອງທັງຫຼາຍ ຫຼື ຄົນທີ່ໃກ້ຊິດກັບພວກເຂົາໄດ້. ສິ່ງນີ້ບໍ່ແມ່ນສິ່ງທີ່ສາມາດເຮັດໄດ້ບໍ? ແຕ່ຜູ້ນໍາປອມບໍ່ສົນໃຈແມ່ນແຕ່ຈະຖາມຄຳຖາມໃດໆເລີຍ, ນັ້ນຄືຄວາມໝັ້ນໃຈຂອງພວກເຂົາ. ໃນວຽກງານຂອງພວກເຂົາ, ພວກເຂົາພຽງແຕ່ຈັດການເຕົ້າໂຮມ ແລະ ເທດສອນຫຼັກຄຳສອນ ແລະ ເມື່ອການເຕົ້າໂຮມຈົບລົງ ແລະ ວຽກງານໄດ້ຖືກຈັດແຈງແລ້ວ, ພວກເຂົາກໍບໍ່ເຮັດຫຍັງອີກ; ພວກເຂົາບໍ່ຕິດຕາມ ຫຼື ຊອກຮູ້ວ່າຄົນທີ່ພວກເຂົາເລືອກນັ້ນ ສາມາດເຮັດວຽກງານຕົວຈິງໄດ້ ຫຼື ບໍ່. ໃນຕອນທຳອິດ, ເຈົ້າບໍ່ເຂົ້າໃຈຄົນໆນັ້ນ, ແຕ່ອີງໃສ່ຄວາມສາມາດຂອງພວກເຂົາ ແລະ ການສະແດງອອກພາຍນອກ ແລະ ຄວາມກະຕືລືລົ້ນຂອງພວກເຂົາ, ເຈົ້າຮູ້ສຶກວ່າພວກເຂົາເໝາະສົມສຳລັບວຽກງານນີ້ ແລະ ເຈົ້າກໍເລີຍໃຊ້ພວກເຂົາ, ບໍ່ມີຫຍັງຜິດໃນເລື່ອງນີ້, ເພາະບໍ່ມີໃຜຮູ້ວ່າຜູ້ຄົນຈະເປັນແນວໃດໃນພາຍຫຼັງ. ແຕ່ຫຼັງຈາກທີ່ສົ່ງເສີມພວກເຂົາແລ້ວ, ເຈົ້າບໍ່ຄວນຕິດຕາມ ແລະ ເບິ່ງວ່າພວກເຂົາເຮັດວຽກງານຕົວຈິງ ຫຼື ບໍ່, ພວກເຂົາເຮັດວຽກແນວໃດ ແລະ ພວກເຂົາໄດ້ເຮັດພໍແລ້ວມືແລ້ວຕີນ, ລັກລອບຫຼິ້ນເລ່ຫຼ່ຽມ ຫຼື ຂີ້ຄ້ານມັກງ່າຍ ຫຼື ບໍ່? ນີ້ຄືວຽກງານທີ່ເຈົ້າຄວນເຮັດແທ້ໆ, ແຕ່ເຈົ້າບໍ່ໄດ້ເຮັດຫຍັງເລີຍ, ເຈົ້າບໍ່ຮັບຜິດຊອບຫຍັງເລີຍ. ເຈົ້າເປັນຜູ້ນໍາປອມ ແລະ ເຈົ້າຄວນຖືກໄລ່ອອກ ແລະ ຖືກກຳຈັດ.

ຜູ້ນໍາປອມເຮັດຜິດພາດຢ່າງຮ້າຍແຮງ, ນັ້ນກໍຄື ຫຼັງຈາກທີ່ພວກເຂົາສົ່ງເສີມຜູ້ຄົນຂຶ້ນມາແລ້ວ, ພວກເຂົາກໍອະທິບາຍວຽກງານໃຫ້ຄົນເຫຼົ່ານັ້ນ, ຈາກນັ້ນກໍເວົ້າຫຼັກຄຳສອນເລັກນ້ອຍ, ເວົ້າຄໍາໃຫ້ກຳລັງໃຈສອງສາມຄໍາ ແລ້ວກໍຖືວ່າຈົບເລື່ອງ, ໂດຍບໍ່ເຄີຍຕິດຕາມ ຫຼື ເຂົ້າໄປມີສ່ວນຮ່ວມໃນວຽກງານສະເພາະເລີຍ. ຖ້າເຈົ້າເວົ້າວ່າເຈົ້າມີຄວາມສາມາດຕ່ຳ ແລະ ຂາດການເບິ່ງທະລຸຜູ້ຄົນ, ເຈົ້າກໍສາມາດຕິດຕາມ ແລະ ຊອກຮູ້ວ່າວຽກງານສະເພາະດຳເນີນໄປແນວໃດ ແລະ ເຈົ້າກໍຈະສາມາດກຳສະຖານະການໄດ້ຢ່າງເຕັມທີ່. ແຕ່ຜູ້ນໍາປອມບໍ່ຕິດຕາມ ແລະ ຊອກຮູ້ເລີຍວ່າວຽກງານດຳເນີນໄປແນວໃດ. ຍົກຕົວຢ່າງ ການພິມປຶ້ມ, ເຊິ່ງເປັນວຽກງານສະເພາະອີກຢ່າງໜຶ່ງ. ຜູ້ນໍາປອມມອບໝາຍໃຫ້ຄົນຜູ້ໜຶ່ງຮັບຜິດຊອບວຽກງານນີ້, ແຕ່ບໍ່ໄດ້ກວດກາພວກເຂົາເລີຍແມ່ນແຕ່ເທື່ອດຽວໃນເຄິ່ງປີ. ຜົນກໍຄື ຫຼັງຈາກຫົກເດືອນ, ປຶ້ມທີ່ພິມອອກມາທັງໝົດກໍມີຕຳນິ, ຊ່າງເປັນເລື່ອງທີ່ຫຍຸ້ງເຫຍີງແທ້ໆ! ນີ້ຄືສິ່ງທີ່ຜູ້ນໍາປອມເປັນ, ພວກເຂົາບໍ່ເຮັດວຽກງານສະເພາະໃດໆເລີຍ. ເຈົ້າຄວນເຮັດແນວໃດຖ້າເຈົ້າກຳລັງຈັດແຈງໃຫ້ມີການພິມປຶ້ມ? ກ່ອນອື່ນໝົດ ເຈົ້າຕ້ອງຈັດສັນຜູ້ຮັບຜິດຊອບທີ່ເໝາະສົມ ແລະ ຈາກນັ້ນກໍຕິດຕາມກວດກາ ແລະ ກວດສອບວ່າພວກເຂົາເຮັດວຽກໄດ້ດີສໍ່າໃດ ແລະ ພວກເຂົາອາດຈະເຮັດໃຫ້ວຽກເສຍຫາຍ ຫຼື ບໍ່. ເຈົ້າຕ້ອງຕິດຕາມກວດກາ ແລະ ຕິດຕາມວຽກງານ ແລະ ແກ້ໄຂບັນຫາໂດຍທັນທີຖ້າເຈົ້າພົບເຫັນບັນຫາໃດໆ, ມີພຽງແຕ່ວິທີນີ້ເທົ່ານັ້ນຈຶ່ງຈະຮັບປະກັນໄດ້ວ່າບໍ່ມີບັນຫາເກີດຂຶ້ນ. ແຕ່ຜູ້ນໍາປອມບໍ່ເຮັດແບບນີ້. ພວກເຂົາຄິດວ່າຄວາມຮັບຜິດຊອບຂອງພວກເຂົາແມ່ນພຽງແຕ່ການເວົ້າຫຼັກຄຳສອນໃສ່ຜູ້ຄົນ ແລະ ເຮັດໃຫ້ຜູ້ຄົນເຂົ້າໃຈຫຼັກຄຳສອນ ແລະ ຕາບໃດທີ່ຜູ້ຄົນເຂົ້າໃຈຫຼັກຄຳສອນ, ບັນຫາກໍຈະສາມາດແກ້ໄຂໄດ້. ສະນັ້ນ, ພວກເຂົາຈຶ່ງເອົາໃຈໃສ່ພຽງແຕ່ການເວົ້າຫຼັກຄຳສອນ ແລະ ຮ້ອງຄຳຂວັນ ແລະ ບໍ່ເຂົ້າໄປມີສ່ວນຮ່ວມໃນວຽກງານສະເພາະ. ສຳລັບຜູ້ນໍາປອມແລ້ວ, ພວກເຂົາຄິດວ່າມັນບໍ່ແມ່ນວຽກຂອງພວກເຂົາທີ່ຈະເຂົ້າໄປມີສ່ວນຮ່ວມໃນວຽກງານສະເພາະ ແລະ ນີ້ຄວນເປັນເລື່ອງຂອງຄົນທີ່ຢູ່ລຸ່ມພວກເຂົາ. ແລ້ວຕົວພວກເຂົາເອງເຮັດຫຍັງ? ພວກເຂົາສັ່ງການສະຖານະການໂດຍລວມຈາກເບື້ອງເທິງ ແລະ ກາຍເປັນເຈົ້າໜ້າທີ່ທີ່ໄຮ້ປະສິດທິພາບ. ບໍ່ວ່າວຽກງານນັ້ນຈະເປັນແນວໃດ, ພວກເຂົາກໍບໍ່ຢູ່ບ່ອນນັ້ນ ຫຼື ມີສ່ວນຮ່ວມໃນນັ້ນ. ຫຼັງຈາກບອກຫຼັກການໃຫ້ຜູ້ຄົນຮູ້ແລ້ວ, ຖ້າພວກເຂົາຖືກຖາມກ່ຽວກັບບັນຫາລະອຽດ ຫຼື ເສັ້ນທາງສະເພາະເຈາະຈົງ, ພວກເຂົາກໍຈະເວົ້າວ່າ: “ວຽກງານສະເພາະແມ່ນຂຶ້ນກັບພວກເຈົ້າ, ຂ້ອຍບໍ່ເຂົ້າໃຈເລື່ອງນີ້”. ສະນັ້ນ, ພວກເຂົາຈຶ່ງບໍ່ຮູ້ວ່າຄົນທີ່ຢູ່ລຸ່ມພວກເຂົາດຳເນີນວຽກງານແນວໃດ. ສຳລັບເລື່ອງທີ່ວ່າຜູ້ຕິດຕາມກວດກາມີຄຸນສົມບັດ ແລະ ສາມາດແບກຫາບວຽກງານໄດ້ຫຼືບໍ່, ຫຼື ຄວາມເປັນມະນຸດຂອງພວກເຂົາເປັນແນວໃດ, ຫຼື ພວກເຂົາເປັນຄົນທີ່ໄລ່ຕາມຄວາມຈິງຫຼືບໍ່, ຫຼື ພວກເຂົາມີຄວາມຮັບຜິດຊອບໃນການປະຕິບັດໜ້າທີ່ຂອງຕົນຫຼືບໍ່, ຫຼື ພວກເຂົາເຮັດພໍແລ້ວມືແລ້ວຕີນ ຫຼື ເຮັດຕາມອຳເພີໃຈໃນການເຮັດສິ່ງທີ່ຊົ່ວຮ້າຍຫຼືບໍ່, ຫຼື ມີການຊັກຊ້າໃນວຽກງານຫຼືບໍ່ ແລະ ອື່ນໆ, ຜູ້ນໍາປອມບໍ່ຮູ້ກ່ຽວກັບເລື່ອງເຫຼົ່ານີ້ເລີຍ, ພວກເຂົາພຽງແຕ່ຍ່າງໄປຍ່າງມາຄືກັບພະນັກງານນັ່ງໂຕະຂອງໂລກທີ່ບໍ່ເຊື່ອທີ່ບໍ່ເຮັດວຽກຫຍັງ, ໂດຍບໍ່ເຮັດວຽກງານຕົວຈິງໃດໆ. ໃນຄຣິສຕະຈັກທີ່ພວກເຂົາເຮັດວຽກ, ຜູ້ນໍາປອມບໍ່ຮູ້ເລີຍເມື່ອຜູ້ຕິດຕາມກວດກາບາງຄົນເຮັດໃຫ້ວຽກງານຢຸດສະງັກ ຫຼື ເມື່ອຜູ້ຕິດຕາມກວດກາບາງຄົນກຳລັງສ້າງອານາຈັກທີ່ເປັນເອກະລາດຂອງຕົນເອງ, ຫຼື ເມື່ອຜູ້ຮັບຕິດຕາມກວດກາບາງຄົນບໍ່ໃສ່ໃຈໜ້າທີ່ທີ່ເໝາະສົມຂອງຕົນ ແລະ ໃຊ້ເວລາໃນແຕ່ລະມື້ໄປກັບການກິນ, ການດື່ມ ແລະ ການຫຼິ້ນມ່ວນຊື່ນແທນ ແລະ ພວກເຂົາເຖິງກັບເຮັດເປັນເບິ່ງບໍ່ເຫັນ ເມື່ອຜູ້ຕິດຕາມກວດກາບາງຄົນມີຄວາມສາມາດທີ່ຕ່ຳຫຼາຍ, ມີຄວາມເຂົ້າໃຈທີ່ບິດເບືອນ ແລະ ບໍ່ສາມາດເຮັດວຽກໄດ້ເລີຍ. ຜູ້ນໍາປອມດັ່ງກ່າວເປັນພຽງເປືອກນອກທີ່ວ່າງເປົ່າ, ພວກເຂົາເປັນຜູ້ນໍາແຕ່ໃນນາມ ແລະ ພວກເຂົາບໍ່ໄດ້ເຮັດວຽກງານທີ່ເປັນແກ່ນສານໃດໆຂອງຜູ້ນໍາ. ທາງພາຍນອກ, ຜູ້ນໍາປອມເຫຼົ່ານີ້ເບິ່ງຄືວ່າປະພຶດຕົນຂ້ອນຂ້າງດີ. ພວກເຂົາຈັດສັນຜູ້ຕິດຕາມກວດກາສຳລັບວຽກງານແຕ່ລະຢ່າງ, ເອີ້ນຄົນເຫຼົ່ານີ້ມາເຕົ້າໂຮມກັນເປັນບາງຄັ້ງບາງຄາວ ແລະ ໃຊ້ເວລາທີ່ເຫຼືອຢູ່ໃນບ່ອນດຽວ ເພື່ອເຮັດການເຂົ້າເຝົ້າຝ່າຍວິນຍານ, ອະທິຖານ, ອ່ານພຣະທຳຂອງພຣະເຈົ້າ, ຟັງຄຳເທດສະໜາ ຮຽນເພງສັນລະເສີນ ແລະ ຂຽນຄຳເທດສະໜາຂອງພວກເຂົາເອງ. ມີຜູ້ນໍາປອມບາງຄົນທີ່ບໍ່ອອກຈາກຫ້ອງຂອງພວກເຂົາເລີຍຕະຫຼອດອາທິດ. ຍັງມີຜູ້ນໍາປອມທີ່ບໍ່ເຮັດຫຍັງເລີຍນອກຈາກຈັດການເຕົ້າໂຮມທາງອອນລາຍ, ໂດຍບໍ່ເຄີຍໄປບ່ອນເຮັດວຽກຕົວຈິງເພື່ອເຂົ້າໃຈສະຖານະການ. ອ້າຍເອື້ອຍນ້ອງທັງຫຼາຍບໍ່ເຫັນພວກເຂົາຕົວຈິງເປັນເວລາດົນນານ ແລະ ບໍ່ຮູ້ເລີຍວ່າປະສົບການຊີວິດ ຫຼື ຄວາມເຕີບໂຕຂອງຜູ້ນໍາປອມເປັນແນວໃດ. ໃນລະຫວ່າງການເຕົ້າໂຮມ, ຜູ້ນໍາປອມພຽງແຕ່ຈັດການວຽກງານທົ່ວໄປບາງຢ່າງ, ແຕ່ສຳລັບວຽກງານສະເພາະເຈາະຈົງວ່າຜູ້ຕິດດຕາມກວດກາແຕ່ລະຄົນກຳລັງເຮັດຫຍັງ ແລະ ຄົນທີ່ພວກເຂົາສົ່ງເສີມ ແລະ ເພາะປູກນັ້ນເໝາະສົມກັບວຽກງານທີ່ມອບໝາຍໃຫ້ຫຼືບໍ່, ຫຼື ທັດສະນະຄະຕິຂອງຄົນເຫຼົ່ານີ້ໃນການປະຕິບັດໜ້າທີ່ຂອງພວກເຂົາເປັນແນວໃດ ຫຼື ພວກເຂົາໃສ່ໃຈ ແລະ ລະອຽດຖີ່ຖ້ວນໃນວຽກງານຂອງພວກເຂົາຫຼືບໍ່, ຫຼື ຖ້າພວກເຂົາຄິດລົບ ແລະ ເຮັດພໍແລ້ວມືແລ້ວຕີນ, ຫຼື ຄົນເຫຼົ່ານີ້ກຳລັງຍ່າງໃນເສັ້ນທາງທີ່ຖືກຕ້ອງຫຼືບໍ່, ຫຼື ພວກເຂົາເປັນຄົນທີ່ຖືກຕ້ອງຫຼືບໍ່; ຜູ້ນໍາປອມບໍ່ສົນໃຈ ຫຼື ຖາມກ່ຽວກັບເລື່ອງເຫຼົ່ານີ້ເລີຍ ແລະ ບໍ່ຢາກຮູ້ກ່ຽວກັບເລື່ອງເຫຼົ່ານີ້ເຊັ່ນກັນ. ແກ່ນແທ້ຂອງບັນຫານີ້ຮ້າຍແຮງບໍ? (ຮ້າຍແຮງ.)

ເຮືອນຂອງພຣະເຈົ້າຕ້ອງການຄົນທີ່ມີຄວາມສາມາດພິເສດຈໍານວນໜຶ່ງທີ່ເຂົ້າໃຈຂົງເຂດວິຊາຊີບສະເພາະ ແລະ ມີທັກສະບາງຢ່າງ ແລະ ຈະເພາະປູກຄົນເຫຼົ່ານີ້ໃຫ້ສຶກສາວິຊາຊີບເຫຼົ່ານັ້ນ ເພື່ອໃຫ້ພວກເຂົາສາມາດປະຕິບັດໜ້າທີ່ໃນເຮືອນຂອງພຣະເຈົ້າໄດ້. ພວກເຈົ້າຄິດວ່າຜູ້ນໍາປອມຊອກຫາຄົນປະເພດໃດ? ພວກເຂົາຮວບຮວມເອົາຄົນໜຸ່ມສາວທຸກຄົນທີ່ຮຽນຈົບມະຫາວິທະຍາໄລ ແລະ ຕິດຕາມພໍ່ແມ່ຂອງພວກເຂົາມາເຊື່ອໃນພຣະເຈົ້າ ແລະ ພວກເຂົາເບິ່ງວ່າໃຜປາກເວົ້າເກັ່ງ ແລະ ໃຜມັກເປັນຈຸດສົນໃຈ ແລະ ເວົ້າກັບຄົນເຫຼົ່ານັ້ນວ່າ: “ເຮືອນຂອງພຣະເຈົ້າຕ້ອງການເພາະປູກພວກເຈົ້າ; ພວກເຈົ້າຄືກອງທັບສຳຮອງ ແລະ ກອງກຳລັງໃໝ່”. ຈາກນັ້ນ, ພວກເຂົາກໍມອບໝາຍໃຫ້ຄົນເຫຼົ່ານີ້ປະຕິບັດໜ້າທີ່. ໃນຄວາມເປັນຈິງແລ້ວ, ຄົນເຫຼົ່ານີ້ບໍ່ເຄີຍປະຕິບັດໜ້າທີ່ມາກ່ອນ, ພວກເຂົາຂາດປະສົບການຫຼາກຫຼາຍດ້ານ ແລະ ພວກເຂົາບໍ່ເຂົ້າໃຈຄວາມຈິງຫຍັງເລີຍ. ແຕ່ຜູ້ນໍາປອມພໍໃຈ ແລະ ມັກພວກເຂົາ, ດັ່ງນັ້ນ ຈຶ່ງເລີ່ມເພາະປູກພວກເຂົາ. ພວກເຂົາມອບໝາຍໃຫ້ຄົນເຫຼົ່ານີ້ປະຕິບັດໜ້າທີ່ ໂດຍອີງຕາມຄວາມຊ່ຽວຊານຂອງພວກເຂົາທີ່ເຮັດໃຫ້ພວກເຂົາເໝາະສົມທີ່ຈະຮຽນຮູ້; ບາງຄົນຖືກມອບໝາຍໃຫ້ເຮັດວຽກງານເນື້ອຫາຕົວອັກສອນ, ບາງຄົນຖືກມອບໝາຍໃຫ້ເຮັດວຽກການຜະລິດຮູບເງົາ, ບາງຄົນຖືກມອບໝາຍໃຫ້ເຮັດວິດີໂອ ແລະ ບາງຄົນຖືກມອບໝາຍໃຫ້ເປັນນັກສະແດງ. ສຳລັບຜູ້ນໍາປອມແລ້ວ, ຕາບໃດທີ່ຄົນເຫຼົ່ານີ້ມີໜ້າທີ່ໃຫ້ປະຕິບັດ, ນັ້ນກໍພຽງພໍແລ້ວ. ຜູ້ນໍາປອມບໍ່ສືບສວນເບິ່ງວ່າຄົນເຫຼົ່ານີ້ຮັກຄວາມຈິງ ຫຼື ບໍ່ ຫຼື ພວກເຂົາສາມາດຍອມຮັບຄວາມຈິງໄດ້ ຫຼື ບໍ່, ທັງບໍ່ກວດສອບເບິ່ງວ່າຄົນເຫຼົ່ານີ້ກຳລັງໄລ່ຕາມຫຍັງ ຫຼື ເປົ້າໝາຍຂອງພວກເຂົາແມ່ນຫຍັງ. ໃນທີ່ສຸດແລ້ວ, ເກີດຫຍັງຂຶ້ນ? ບາງຄົນໃນກຸ່ມນັ້ນກໍຖືກກຳຈັດ. ນີ້ເປັນຍ້ອນວ່າພວກເຂົາເຫຼວໄຫຼ ແລະ ບໍ່ມີລະບຽບວິໄນ ແລະ ພວກເຂົາໄລ່ຕາມກະແສໂລກ ແລະ ໃຊ້ເວລາໃນແຕ່ລະມື້ໄປກັບການວຸ້ນວາຍຢູ່ກັບການແຕ່ງຕົວ ແລະ ມົ້ວສຸມໃນທາງຊູ້ສາວ ແລະ ພວກເຂົາບໍ່ເຂົ້າໃຈກົດລະບຽບໃດໆ ຫຼື ບໍ່ມີມາລະຍາດຫຍັງເລີຍ, ເຫັນໄດ້ຢ່າງຊັດເຈນວ່າພວກເຂົາເປັນຜູ້ບໍ່ເຊື່ອ ແລະ ຄົນບໍ່ມີຄວາມເຊື່ອ. ພວກເຂົາບໍ່ເອົາການເອົາງານໃນຂະນະທີ່ປະຕິບັດໜ້າທີ່ຂອງຕົນ ແລະ ພວກເຂົາເຮັດທຸກຢ່າງແບບພໍແລ້ວມືແລ້ວຕີນ, ແຕ່ຜູ້ນໍາປອມກັບເບິ່ງບໍ່ເຫັນສິ່ງນີ້ເລີຍ. ຜູ້ນໍາປອມຕາບອດບໍ່ແມ່ນບໍ? (ແມ່ນ.) ອັນໃດເປັນສາເຫດຂອງອາການຕາບອດນີ້? ມັນບໍ່ແມ່ນຍ້ອນວ່າຜູ້ນໍາປອມໃຈບອດບໍ? ຕາບອດ ແລະ ໃຈບອດແມ່ນຄຸນລັກສະນະສອງຢ່າງຂອງຜູ້ນໍາປອມ. ເຖິງແມ່ນວ່າຕາຂອງພວກເຂົາຈະມືນກວ້າງຢູ່, ແຕ່ຜູ້ນໍາປອມກໍບໍ່ສາມາດເຂົ້າໃຈຫຍັງ ຫຼື ເບິ່ງທະລຸໃຜໄດ້ເລີຍ, ນັ້ນກໍຄື ຕາຂອງພວກເຂົາບອດ. ໃນໃຈຂອງພວກເຂົາ, ພວກເຂົາບໍ່ມີການແຍກແຍະ ຫຼື ມຸມມອງຕໍ່ໃຜ ຫຼື ສິ່ງໃດເລີຍ ແລະ ບໍ່ວ່າພວກເຂົາຈະເຫັນຫຍັງກໍຕາມ, ພວກເຂົາກໍບໍ່ມີຄວາມສາມາດທີ່ຈະແຍກແຍະຖືກຜິດໄດ້ ແລະ ພວກເຂົາບໍ່ມີທັດສະນະຄະຕິ, ບໍ່ມີຄວາມຄິດເຫັນ ແລະ ບໍ່ມີຄຳນິຍາມ, ນີ້ຄືກໍລະນີທີ່ຮ້າຍແຮງຂອງການໃຈບອດ. ຜູ້ນໍາປອມລ້ວນແລ້ວແຕ່ເປັນຄົນທີ່ເຊື່ອໃນພຣະເຈົ້າມາເປັນເວລາຫຼາຍປີ ແລະ ຟັງຄຳເທດສະໜາເລື້ອຍໆ, ສະນັ້ນ ເປັນຫຍັງພວກເຂົາຈຶ່ງບໍ່ສາມາດລະບຸຕົວຜູ້ບໍ່ເຊື່ອເຫຼົ່ານັ້ນໄດ້? ນີ້ເປັນຫຼັກຖານເພີ່ມເຕີມວ່າຜູ້ນໍາປອມມີຄວາມສາມາດທີ່ຕ່ຳຫຼາຍ, ວ່າພວກເຂົາບໍ່ສາມາດຢັ່ງຮູ້ຄວາມຈິງ ແລະ ບໍ່ວ່າພວກເຂົາຈະໄດ້ຍິນຄວາມຈິງຫຼາຍສໍ່າໃດກໍຕາມ, ມັນກໍບໍ່ມີປະໂຫຍດ ແລະ ພວກເຂົາບໍ່ເຂົ້າໃຈຄວາມຈິງເຫຼົ່ານັ້ນ. ພວກເຂົາຕາບອດ ແລະ ໃຈບອດ ແລະ ພວກເຂົາບໍ່ສາມາດແຍກແຍະຜູ້ຄົນໄດ້ຢ່າງສິ້ນເຊີງ. ພວກເຂົາຈະຄູ່ຄວນທີ່ຈະເປັນຜູ້ນໍາ ແລະ ຜູ້ເຮັດວຽກໃນຄຣິສຕະຈັກໄດ້ແນວໃດ? ພວກເຂົາເຊື່ອວ່າຄົນທີ່ເວົ້າເກັ່ງຄືຄົນທີ່ມີຄວາມສາມາດພິເສດ ແລະ ຄົນທີ່ຮ້ອງເພງ ແລະ ເຕັ້ນໄດ້ກໍຄືບຸກຄົນທີ່ມີຄວາມສາມາດພິເສດເຊັ່ນກັນ; ເມື່ອພວກເຂົາເຫັນຄົນໃສ່ແວ່ນຕາ ຫຼື ຄົນທີ່ຮຽນຈົບມະຫາວິທະຍາໄລ, ພວກເຂົາກໍຄິດວ່າຄົນເຫຼົ່ານັ້ນເປັນບຸກຄົນທີ່ມີຄວາມສາມາດພິເສດ ແລະ ເມື່ອພວກເຂົາເຫັນຄົນທີ່ມີສະຖານະໃນສັງຄົມ, ຄົນຮັ່ງມີ, ຄົນທີ່ຮູ້ວິທີເຮັດທຸລະກິດ ແລະ ມີສ່ວນຮ່ວມໃນການປະຕິບັດທີ່ຫຼອກລວງ ແລະ ຄົນທີ່ເຮັດວຽກສຳຄັນບາງຢ່າງໃນສັງຄົມ, ຜູ້ນໍາປອມກໍຄິດວ່າຄົນເຫຼົ່ານັ້ນເປັນບຸກຄົນທີ່ມີຄວາມສາມາດພິເສດ. ພວກເຂົາເຊື່ອວ່າເຮືອນຂອງພຣະເຈົ້າຄວນເພາະປູກຄົນປະເພດນີ້. ພວກເຂົາບໍ່ເບິ່ງລັກສະນະຂອງຄົນເຫຼົ່ານີ້ ຫຼື ວ່າຄວາມເຊື່ອໃນພຣະເຈົ້າຂອງພວກເຂົາມີພື້ນຖານຫຼືບໍ່ ແລະ ຍິ່ງໄປກວ່ານັ້ນ ພວກເຂົາບໍ່ເບິ່ງທັດສະນະຄະຕິທີ່ຄົນເຫຼົ່ານີ້ປະຕິບັດຕໍ່ພຣະເຈົ້າ ແລະ ຄວາມຈິງ. ພວກເຂົາເບິ່ງພຽງແຕ່ສະຖານະທາງສັງຄົມ ແລະ ພູມຫຼັງຂອງຜູ້ຄົນເທົ່ານັ້ນ. ມັນບໍ່ເປັນເລື່ອງໄຮ້ສາລະບໍທີ່ຜູ້ນໍາປອມເບິ່ງຜູ້ຄົນ ແລະ ສິ່ງຕ່າງໆໃນລັກສະນະນີ້? ຜູ້ນໍາປອມເບິ່ງຜູ້ຄົນ ແລະ ສິ່ງຕ່າງໆໃນລັກສະນະດຽວກັນກັບຄົນບໍ່ມີຄວາມເຊື່ອ, ມຸມມອງຂອງພວກເຂົາຄືມຸມມອງທີ່ຄົນບໍ່ມີຄວາມເຊື່ອມີຕໍ່ສິ່ງຕ່າງໆ. ສິ່ງນີ້ພຽງພໍທີ່ຈະພິສູດວ່າຜູ້ນໍາປອມບໍ່ແມ່ນຄົນທີ່ຮັກ ແລະ ເຂົ້າໃຈຄວາມຈິງ ແລະ ວ່າພວກເຂົາຂາດການແຍກແຍະ. ພວກເຂົາຜີວເຜີນທີ່ສຸດບໍ່ແມ່ນບໍ? ພວກເຂົາຕາບອດແທ້ໆ, ຕາບອດຫຼາຍ!

ໃນອະດີດ, ເຮົາໄດ້ພົບກັບຜູ້ນໍາປອມຄົນໜຶ່ງທີ່ຈະເວົ້າ ແລະ ຫົວເມື່ອເຮົາສົນທະນາກັບລາວ, ແຕ່ທັນທີທີ່ເຮົາຖາມລາວກ່ຽວກັບວຽກງານ, ລາວກໍເຮັດຕາຄ້າງແບບມຶນໆ ແລະ ສະໝອງທື້ ແລະ ບໍ່ຕອບສະໜອງຕໍ່ສິ່ງໃດທີ່ເຮົາເວົ້າກັບລາວ. ຄວາມສາມາດຂອງຄົນໆນີ້ຕ່ຳເກີນໄປທີ່ຈະໃຊ້ລາວ. ບໍ່ແປກໃຈເລີຍທີ່ລາວບໍ່ເຂົ້າໃຈສິ່ງທີ່ເຮົາບອກລາວ ແລະ ບໍ່ສາມາດປະຕິບັດມັນໄດ້. ບໍ່ວ່າເຮົາຈະເວົ້າຫຍັງກັບລາວ, ລາວກໍເອົາແຕ່ເວົ້າວ່າ: “ຂ້າພະເຈົ້າໄດ້ຈັດການເຕົ້າໂຮມ ແລະ ຂ້າພະເຈົ້າໄດ້ກວດກາວຽກງານເມື່ອສອງສາມມື້ກ່ອນ”. ເຮົາເວົ້າວ່າ: “ເຈົ້າບໍ່ມີວຽກອື່ນນອກຈາກການຈັດການເຕົ້າໂຮມບໍ? ມີວຽກຫຼາຍຢ່າງທີ່ຕ້ອງເຮັດໃນຄຣິສຕະຈັກ, ເປັນຫຍັງເຈົ້າບໍ່ຊອກຫາຢ່າງອື່ນເຮັດ?” ລາວເວົ້າວ່າ: “ການເປັນຜູ້ນໍາ ຫຼື ຜູ້ເຮັດວຽກບໍ່ແມ່ນພຽງແຕ່ກ່ຽວກັບການຈັດການເຕົ້າໂຮມບໍ? ບໍ່ມີຫຍັງເຮັດນອກຈາກການຈັດການເຕົ້າໂຮມ, ຂ້າພະເຈົ້າບໍ່ຮູ້ວິທີເຮັດຢ່າງອື່ນ!” ສິ່ງນີ້ສະແດງໃຫ້ເຫັນວ່າລາວຖືກກຳນົດໃຫ້ເປັນຜູ້ນໍາປອມຕັ້ງແຕ່ຕອນທີ່ລາວຮັບຕຳແໜ່ງນັ້ນ ແລະ ວ່າລາວບໍ່ສາມາດເຮັດວຽກງານຕົວຈິງໃດໆໄດ້, ເພາະຄວາມສາມາດຂອງລາວຕ່ຳຫຼາຍ! ຄວາມສາມາດທີ່ຕ່ຳຫຼາຍນໍາໄປສູ່ອາການຕາບອດ ແລະ ໃຈບອດ. ຕາບອດໝາຍຄວາມວ່າແນວໃດ? ມັນໝາຍຄວາມວ່າບໍ່ວ່າຄົນໃດໜຶ່ງຈະເຫັນຫຍັງກໍຕາມ, ພວກເຂົາກໍບໍ່ສາມາດສັງເກດເຫັນບັນຫາສະເພາະເຈາະຈົງ ແລະ ດັ່ງນັ້ນ ຕາຂອງພວກເຂົາຈຶ່ງບໍ່ມີປະໂຫຍດຫຍັງ. ໃຈບອດໝາຍຄວາມວ່າແນວໃດ? ມັນໝາຍຄວາມວ່າບໍ່ວ່າຈະເກີດຫຍັງຂຶ້ນກໍຕາມ, ຄົນໃດໜຶ່ງກໍບໍ່ຮັບຮູ້ ແລະ ບໍ່ເຂົ້າໃຈບັນຫາໃນນັ້ນ ແລະ ພວກເຂົາບໍ່ສາມາດເຫັນວ່າແກ່ນແທ້ຂອງບັນຫາຢູ່ໃສ, ນີ້ຄືຄວາມໝາຍຂອງການໃຈບອດ. ຖ້າຄົນໃດໜຶ່ງໃຈບອດ, ພວກເຂົາກໍຖືວ່າຈົບສິ້ນຢ່າງແທ້ຈິງ. ຜູ້ນໍາປອມຕາບອດ ແລະ ໃຈບອດໃນລັກສະນະນີ້. ພວກເຈົ້າຈະເວົ້າວ່າຜູ້ນໍາປອມຮູ້ສຶກເສຍໃຈບໍເມື່ອພວກເຂົາໄດ້ຍິນຄໍາເວົ້າເຫຼົ່ານີ້? ພວກເຂົາຄິດວ່າ: “ຕາຂອງຂ້ອຍຂ້ອນຂ້າງໃຫຍ່, ແຕ່ພຣະອົງກັບບອກວ່າຂ້ອຍຕາບອດ; ແລະ ຂ້ອຍມີເຈດຕະນາດີໃນໃຈ, ແຕ່ພຣະອົງກັບບອກວ່າຂ້ອຍໃຈບອດ; ຄຳນິຍາມຂອງພຣະອົງບໍ່ຖືກຕ້ອງປານໃດ ແມ່ນບໍ? ເປັນຫຍັງບໍ່ພຽງແຕ່ເອີ້ນຂ້ອຍວ່າຜູ້ນໍາປອມ? ເປັນຫຍັງຕ້ອງເພີ່ມວ່າຂ້ອຍຕາບອດ ແລະ ໃຈບອດນໍາ?” ຖ້າເຮົາບໍ່ເວົ້າແບບນັ້ນ, ເມື່ອພິຈາລະນາຈາກຄວາມສາມາດຂອງຜູ້ນໍາປອມ, ພວກເຂົາຈະຮູ້ຕົວບໍວ່າພວກເຂົາມີຄວາມສາມາດຕ່ຳ? (ບໍ່, ພວກເຂົາຈະບໍ່ຮູ້ຕົວ.) ການເວົ້າວ່າຜູ້ນໍາປອມເຫຼົ່ານີ້ຕາບອດ ແລະ ໃຈບອດບໍ່ໄດ້ອະທິບາຍເລື່ອງນີ້ຢ່າງສົມບູນແບບບໍ? ຍົກຕົວຢ່າງ: ສົມມຸດວ່າຜູ້ຕໍ່ຕ້ານພຣະຄຣິສກຳລັງສ້າງອານາຈັກທີ່ເປັນເອກະລາດຂອງຕົນເອງໃນຄຣິສຕະຈັກ. ແຕ່ຜູ້ນໍາປອມເວົ້າວ່າ: “ຄົນນີ້ມີຄວາມສາມາດຫຼາຍ. ລາວເຄີຍເປັນສາດສະດາຈານໃນມະຫາວິທະຍາໄລ ແລະ ລາວເວົ້າໄດ້ຢ່າງຊັດເຈນ, ມີຫຼັກການ ແລະ ເປັນລະບຽບຮຽບຮ້ອຍ ແລະ ປາກເວົ້າເກັ່ງ. ຍິ່ງໄປກວ່ານັ້ນ, ລາວບໍ່ຕື່ນເວທີ, ບໍ່ວ່າຜູ້ຟັງຈະຫຼາຍປານໃດກໍຕາມ”. ມັນເຫັນໄດ້ຢ່າງຊັດເຈນທີ່ວ່າຄົນທີ່ພວກເຂົາເວົ້າເຖິງນັ້ນເປັນຟາຣີຊາຍທີ່ກຳລັງສ້າງອານາຈັກທີ່ເປັນເອກະລາດຂອງຕົນເອງ, ແຕ່ຜູ້ນໍາປອມກໍຍັງຍ້ອງຍໍລາວ. ນັ້ນບໍ່ແມ່ນອາການຕາບອດບໍ? (ແມ່ນ.) ຖ້າໃຜຜູ້ໜຶ່ງຮ້ອງເພງຜິດຄີ ແລະ ເຈົ້າບໍ່ໄດ້ຍິນ, ນັ້ນສາມາດຖືວ່າເປັນອາການຕາບອດໄດ້ບໍ? (ບໍ່.) ນັ້ນເປັນບັນຫາທາງດ້ານວິຊາຊີບ, ຫຼາຍກວ່າທີ່ຈະເປັນບັນຫາເລື່ອງຄວາມສາມາດ. ແຕ່ຫຼັງຈາກທີ່ພວກເຂົາໄດ້ຟັງຄວາມຈິງຫຼາຍຢ່າງ, ຜູ້ນໍາປອມກໍຍັງບໍ່ສາມາດແຍກແຍະຜູ້ຕໍ່ຕ້ານພຣະຄຣິສໄດ້ວ່າພວກເຂົາເປັນແນວໃດ ແລະ ພວກເຂົາບໍ່ສາມາດບອກໄດ້ວ່າຄວາມເປັນມະນຸດຂອງຄົນໃດໜຶ່ງດີ ຫຼື ບໍ່ດີ, ຫຼື ວ່າຄົນໃດໜຶ່ງເປັນຜູ້ສະໝັກສຳລັບການສົ່ງເສີມ ແລະ ການເພາະປູກໂດຍເຮືອນຂອງພຣະເຈົ້າຫຼືບໍ່, ຫຼື ວ່າຄົນໃດໜຶ່ງເປັນຜູ້ບໍ່ເຊື່ອ ຫຼື ວ່າຄົນໆນັ້ນເຊື່ອໃນພຣະເຈົ້າຢ່າງຈິງໃຈຫຼືບໍ່ ແລະ ພວກເຂົາບໍ່ສາມາດບອກໄດ້ວ່າຄົນໃດໜຶ່ງມີຄວາມຈົງຮັກພັກດີໃນການປະຕິບັດໜ້າທີ່ຂອງຕົນຫຼືບໍ່; ແລ້ວພວກເຂົາໄດ້ຮັບຫຍັງແດ່ຈາກການຟັງຄຳເທດສະໜາຕະຫຼອດຫຼາຍປີເຫຼົ່ານີ້? ພວກເຂົາບໍ່ໄດ້ຮັບຄວາມຈິງໃດໆເລີຍ, ເຊິ່ງໝາຍຄວາມວ່າພວກເຂົາເປັນຄົນໂງ່ທີ່ຕາບອດ; ນີ້ຄືຄວາມຕາບອດຂອງຜູ້ນໍາປອມ. ພວກເຂົາເຊື່ອວ່າວຽກຫຼັກຂອງຜູ້ນໍາຄືການສາມາດເທດສະໜາ ແລະ ການເທດສະໜາເປັນເວລາສອງ ຫຼື ສາມຊົ່ວໂມງ ແລະ ຕາບໃດທີ່ພວກເຂົາສາມາດເວົ້າຄຳເວົ້າ ແລະ ຫຼັກຄຳສອນ, ຮ້ອງຄຳຂວັນ ແລະ ປຸກລະດົມຜູ້ຄົນ, ພວກເຂົາກໍເປັນຜູ້ນໍາທີ່ໄດ້ມາດຕະຖານ, ພວກເຂົາສາມາດແບກຫາບວຽກງານໄດ້, ພວກເຂົາມີຄວາມຈິງຄວາມເປັນຈິງ ແລະ ພຣະເຈົ້າກໍພໍໃຈກັບພວກເຂົາ. ນີ້ແມ່ນເຫດຜົນປະເພດໃດ? ຍ້ອນວ່າຜູ້ນໍາປອມບໍ່ເຂົ້າໃຈຄວາມຈິງ ແລະ ມີຄວາມສາມາດຕ່ຳເກີນໄປ ແລະ ຕາບອດ ແລະ ໃຈບອດ, ພວກເຂົາຈຶ່ງບໍ່ມີຄວາມສາມາດໃນການແຍກແຍະຄົນປະເພດຕ່າງໆເລີຍ ແລະ ບໍ່ສາມາດເບິ່ງທະລຸຄົນປະເພດຕ່າງໆໄດ້. ແລ້ວພວກເຂົາຈະສາມາດນຳໃຊ້ຄົນປະເພດຕ່າງໆໃນລັກສະນະທີ່ສົມເຫດສົມຜົນໄດ້ບໍ? (ບໍ່ໄດ້.) ພວກເຂົາມີພຽງກົນລະຍຸດດຽວ: ຜູ້ທີ່ເຄີຍເປັນຄູສອນກໍຖືກມອບໝາຍໃຫ້ເທດສະໜາ, ຜູ້ທີ່ມີສ່ວນຮ່ວມໃນການຄ້າຕ່າງປະເທດກໍຖືກມອບໝາຍໃຫ້ຈັດການວຽກງານທົ່ວໄປ, ຜູ້ທີ່ເວົ້າພາສາອັງກິດໄດ້ກໍຖືກມອບໝາຍໃຫ້ເປັນນັກແປ ແລະ ໃຜກໍຕາມທີ່ປາກເວົ້າເກັ່ງ ແລະ ໜັງໜາກໍຖືກມອບໝາຍໃຫ້ເທດສະໜາພຣະກິດຕິຄຸນ; ຜູ້ທີ່ຂີ້ອາຍກໍຖືກມອບໝາຍໃຫ້ຂຽນບົດຄວາມຄຳພະຍານຈາກປະສົບການຢູ່ເຮືອນ, ຜູ້ທີ່ກ້າຫານ ແລະ ມັກສະແດງກໍຖືກແຕ່ງຕັ້ງເປັນນັກສະແດງ ແລະ ຜູ້ທີ່ຢາກເປັນເຈົ້າເປັນໜ້າທີ່ກໍຖືກແຕ່ງຕັ້ງເປັນຜູ້ນໍາ ຫຼື ຜູ້ອໍານວຍການ. ນີ້ຄືວິທີທີ່ຜູ້ນໍາປອມນຳໃຊ້ຄົນໂດຍບໍ່ມີຫຼັກການຫຍັງເລີຍ.

ໃນຂອບເຂດຂອງວຽກງານທີ່ຜູ້ນໍາປອມຮັບຜິດຊອບ, ມັກຈະມີບາງຄົນທີ່ໄລ່ຕາມຄວາມຈິງຢ່າງແທ້ຈິງ ແລະ ບັນລຸເກນສຳລັບການສົ່ງເສີມ ແລະ ການເພາະປູກ ແຕ່ກັບຖືກເບິ່ງຂ້າມ. ບາງຄົນໃນກຸ່ມນັ້ນເທດສະໜາພຣະກິດຕິຄຸນ ແລະ ບາງຄົນກໍຖືກມອບໝາຍໃຫ້ເຮັດໜ້າທີ່ຕ້ອນຮັບ. ຄວາມຈິງກໍຄື ພວກເຂົາລ້ວນແລ້ວແຕ່ມີຄວາມສາມາດ ແລະ ເຂົ້າໃຈຄວາມຈິງບາງຢ່າງ ແລະ ມີຄ່າຄວນແກ່ການເພາະປູກໃຫ້ເປັນຜູ້ນໍາ ແລະ ຜູ້ເຮັດວຽກ, ພຽງແຕ່ພວກເຂົາບໍ່ມັກອວດຕົນເອງ ຫຼື ເປັນຈຸດສົນໃຈ. ແຕ່ເຖິງຢ່າງນັ້ນ, ຜູ້ນໍາປອມກໍບໍ່ໃສ່ໃຈຄົນເຫຼົ່ານີ້ເລີຍ. ພວກເຂົາບໍ່ພົວພັນກັບຄົນເຫຼົ່ານີ້ ຫຼື ສອບຖາມກ່ຽວກັບຄົນເຫຼົ່ານີ້ ແລະ ພວກເຂົາບໍ່ເຄີຍເພາະປູກຄົນທີ່ມີຄວາມສາມາດພິເສດສຳລັບເຮືອນຂອງພຣະເຈົ້າເລີຍ. ພວກເຂົາພຽງແຕ່ເອົາໃຈໃສ່ການດຶງດູດຄົນທີ່ປະຈົບປະແຈງພວກເຂົາເທົ່ານັ້ນ ເພື່ອຕອບສະໜອງຄວາມປາຖະໜາທີ່ເຫັນແກ່ຕົວຂອງພວກເຂົາເອງ. ຜົນກໍຄື ຄົນທີ່ໄລ່ຕາມຄວາມຈິງຢ່າງແທ້ຈິງເຫຼົ່ານັ້ນບໍ່ໄດ້ຮັບການສົ່ງເສີມ ແລະ ການເພາະປູກ, ໃນຂະນະທີ່ຜູ້ທີ່ມັກເປັນຈຸດສົນໃຈ, ຜູ້ທີ່ປາກເວົ້າເກັ່ງ, ຜູ້ທີ່ຮູ້ວິທີປະຈົບປະແຈງ ແລະ ຜູ້ທີ່ມັກຊື່ສຽງ, ຜົນປະໂຫຍດ ແລະ ສະຖານະ, ຄົນເຫຼົ່ານີ້ລ້ວນແລ້ວແຕ່ໄດ້ຮັບການສົ່ງເສີມ ແລະ ແມ່ນແຕ່ຜູ້ທີ່ເຄີຍເປັນເຈົ້າເປັນນາຍ, ປະທານບໍລິສັດ ຫຼື ຜູ້ທີ່ເຄີຍຮຽນການບໍລິຫານບໍລິສັດໃນສັງຄົມກໍລ້ວນແລ້ວແຕ່ຖືກມອບໝາຍໃຫ້ຮັບຕຳແໜ່ງສຳຄັນ. ບໍ່ວ່າຄົນເຫຼົ່ານັ້ນຈະເປັນຜູ້ເຊື່ອແທ້ ຫຼື ບໍ່, ຫຼື ພວກເຂົາເປັນຄົນທີ່ໄລ່ຕາມຄວາມຈິງ ຫຼື ບໍ່, ແນວໃດກໍຕາມ, ຄົນເຫຼົ່ານັ້ນຄືຄົນທີ່ໄດ້ຮັບການສົ່ງເສີມ ແລະ ຖືກໃຊ້ໃນຂອບເຂດຂອງວຽກງານທີ່ຜູ້ນໍາປອມຮັບຜິດຊອບ. ການໃຊ້ຄົນແບບນີ້ສອດຄ່ອງກັບຫຼັກການບໍ? ການທີ່ຜູ້ນໍາປອມສົ່ງເສີມສະເພາະແຕ່ຄົນປະເພດນັ້ນ ບໍ່ແມ່ນສິ່ງທີ່ສັງຄົມທີ່ບໍ່ເຊື່ອເປັນຢູ່ແທ້ໆບໍ? ໃນຊ່ວງເວລາທີ່ຜູ້ນໍາປອມກຳລັງເຮັດວຽກ, ຜູ້ທີ່ສາມາດເຮັດວຽກໃຫ້ສຳເລັດໄດ້ຢ່າງແທ້ຈິງໃນຂະນະທີ່ປະຕິບັດໜ້າທີ່ຂອງພວກເຂົາ, ຜູ້ທີ່ມີຄວາມຮູ້ສຶກຍຸຕິທຳ ແລະ ຜູ້ທີ່ຮັກຄວາມຈິງ ແລະ ສິ່ງທີ່ເປັນບວກ, ພວກເຂົາບໍ່ໄດ້ຮັບການສົ່ງເສີມ ຫຼື ການເພາະປູກ ແລະ ມັນເປັນເລື່ອງຍາກສຳລັບພວກເຂົາທີ່ຈະໄດ້ຮັບໂອກາດໃນການຝຶກຝົນ. ກົງກັນຂ້າມ, ແມ່ນຜູ້ທີ່ປາກເວົ້າເກັ່ງ, ຜູ້ທີ່ມັກອວດຕົນເອງ ແລະ ຜູ້ທີ່ຮູ້ວິທີປະຈົບປະແຈງຜູ້ຄົນ, ພ້ອມທັງຜູ້ທີ່ມັກຊື່ສຽງ, ຜົນປະໂຫຍດ ແລະ ສະຖານະ ກັບເປັນຜູ້ທີ່ຖືກມອບໝາຍໃຫ້ຮັບຕຳແໜ່ງສຳຄັນ. ຄົນເຫຼົ່ານັ້ນເບິ່ງຄືວ່າສະຫຼາດພໍສົມຄວນ, ແຕ່ຄວາມຈິງແລ້ວ ພວກເຂົາບໍ່ມີຄວາມສາມາດໃນການຢັ່ງຮູ້, ມີຄວາມສາມາດທີ່ບໍ່ດີຫຼາຍ ແລະ ມີຄວາມເປັນມະນຸດທີ່ຕ່ຳ, ພວກເຂົາບໍ່ແບກຫາບພາລະທີ່ແທ້ຈິງຕໍ່ໜ້າທີ່ຂອງພວກເຂົາ ແລະ ພວກເຂົາບໍ່ມີຄ່າຄວນແກ່ການເພາະປູກເລີຍ. ແຕ່ເຖິງຢ່າງນັ້ນ, ພວກເຂົາກັບເປັນຜູ້ທີ່ຄອບຄອງຕຳແໜ່ງຜູ້ນໍາ ແລະ ຜູ້ເຮັດວຽກໃນຄຣິສຕະຈັກ. ຜົນກໍຄື ວຽກງານສ່ວນຫຼາຍຂອງຄຣິສຕະຈັກບໍ່ສາມາດເລີ່ມຕົ້ນໄດ້ຢ່າງລ່ຽນໄຫຼ ແລະ ມີຄວາມຊັກຊ້າ ຫຼື ມີຄວາມຄືບໜ້າຊ້າ ແລະ ການຈັດແຈງວຽກງານຂອງເຮືອນຂອງພຣະເຈົ້າໃຊ້ເວລາດົນເກີນໄປໃນການຈັດຕັ້ງປະຕິບັດ. ສິ່ງເຫຼົ່ານີ້ຄືຜົນກະທົບ ແລະ ຜົນສະທ້ອນທີ່ເກີດຂຶ້ນຕໍ່ວຽກງານຂອງຄຣິສຕະຈັກ ໂດຍການໃຊ້ຄົນຢ່າງບໍ່ເໝາະສົມຂອງຜູ້ນໍາປອມ.

ຜູ້ນໍາປອມສ່ວນໃຫຍ່ມີຄວາມສາມາດຕ່ຳ. ເຖິງແມ່ນວ່າພວກເຂົາເບິ່ງຄືວ່າປາກເວົ້າເກັ່ງ, ແຕ່ພວກເຂົາບໍ່ມີຄວາມສາມາດເລີຍທີ່ຈະຢັ່ງຮູ້ຄວາມຈິງ, ຈົນເຖິງຂັ້ນທີ່ວ່າພວກເຂົາບໍ່ມີຄວາມເຂົ້າໃຈຝ່າຍວິນຍານ. ພວກເຂົາຕາບອດ ແລະ ໃຈບອດ, ພວກເຂົາບໍ່ສາມາດເບິ່ງທະລຸບັນຫາໃດໆ ແລະ ບໍ່ເຂົ້າໃຈຄວາມຈິງເລີຍ, ເຊິ່ງນີ້ເອງກໍເປັນບັນຫາທີ່ຮ້າຍແຮງເຖິງຕາຍ. ພວກເຂົາຍັງມີອີກບັນຫາໜຶ່ງທີ່ຮ້າຍແຮງກວ່ານັ້ນ, ນັ້ນກໍຄື ເມື່ອພວກເຂົາເຂົ້າໃຈ ແລະ ຊຳນານຄຳເວົ້າ ແລະ ຫຼັກຄຳສອນເລັກນ້ອຍ ແລະ ສາມາດຮ້ອງຄຳຂວັນສອງສາມຢ່າງ, ພວກເຂົາກໍຄິດວ່າພວກເຂົາມີຄວາມຈິງຄວາມເປັນຈິງ. ສະນັ້ນ ບໍ່ວ່າພວກເຂົາຈະເຮັດວຽກງານຫຍັງ ແລະ ບໍ່ວ່າພວກເຂົາຈະເລືອກໃຊ້ໃຜກໍຕາມ, ພວກເຂົາກໍບໍ່ສະແຫວງຫາຫຼັກການຄວາມຈິງ ແລະ ພວກເຂົາບໍ່ໂອ້ລົມກັບຄົນອື່ນ ແລະ ຍິ່ງໄປກວ່ານັ້ນ ພວກເຂົາບໍ່ຍຶດໝັ້ນໃນການຈັດແຈງວຽກງານ ແລະ ຫຼັກການຂອງເຮືອນຂອງພຣະເຈົ້າ. ພວກເຂົາມີຄວາມໝັ້ນໃຈຫຼາຍ, ພວກເຂົາເຊື່ອຢູ່ສະເໝີວ່າຄວາມຄິດຂອງພວກເຂົາຖືກຕ້ອງ ແລະ ເຮັດຫຍັງກໍຕາມທີ່ພວກເຂົາປາຖະໜາ. ຜົນກໍຄື ເມື່ອພວກເຂົາພົບພໍ້ກັບຄວາມຫຍຸ້ງຍາກບາງຢ່າງ ຫຼື ສະຖານະການພິເສດ, ພວກເຂົາກໍບໍ່ຮູ້ຈະເຮັດແນວໃດ. ຍິ່ງໄປກວ່ານັ້ນ, ພວກເຂົາມັກຈະເຊື່ອຢ່າງຜິດໆວ່າ ໃນເມື່ອພວກເຂົາເຮັດວຽກມາຫຼາຍປີໃນເຮືອນຂອງພຣະເຈົ້າ ແລະ ມີປະສົບການພຽງພໍໃນການຮັບໃຊ້ໃນຖານະຜູ້ນໍາຢູ່ທີ່ນັ້ນ, ພວກເຂົາກໍຮູ້ວິທີເຮັດໃຫ້ວຽກງານຂອງຄຣິສຕະຈັກດຳເນີນໄປ ແລະ ພັດທະນາ. ພວກເຂົາເບິ່ງຄືວ່າໄດ້ເຂົ້າໃຈສິ່ງເຫຼົ່ານີ້, ແຕ່ແທ້ຈິງແລ້ວ ພວກເຂົາບໍ່ຮູ້ເລີຍວ່າຈະເຮັດວຽກງານແນວໃດ. ພວກເຂົາເຮັດວຽກງານຂອງຄຣິສຕະຈັກໃນແບບໃດກໍຕາມທີ່ພວກເຂົາພໍໃຈ, ໂດຍປະຕິບັດຕາມແນວຄິດ ແລະ ຈິນຕະນາການຂອງພວກເຂົາເອງ, ປະສົບການ ແລະ ກິດຈະວັດຕ່າງໆຂອງພວກເຂົາ ແລະ ລະບຽບຂອງພວກເຂົາ. ສິ່ງນີ້ເຮັດໃຫ້ວຽກງານຕ່າງໆຂອງຄຣິສຕະຈັກຫຍຸ້ງເຫຍີງ ແລະ ສັບສົນວຸ້ນວາຍໄປໝົດ ແລະ ຂັດຂວາງບໍ່ໃຫ້ວຽກງານເຫຼົ່ານັ້ນເກີດຜົນທີ່ແທ້ຈິງໃດໆ. ຖ້າມີຄົນສອງສາມຄົນໃນທີມທີ່ເຂົ້າໃຈຄວາມຈິງ ແລະ ສາມາດເຮັດວຽກງານຕົວຈິງໄດ້ເລັກນ້ອຍ, ພວກເຂົາກໍຈະສາມາດຮັກສາຄວາມເປັນປົກກະຕິໃນວຽກງານຂອງທີມນັ້ນໄວ້ໄດ້. ແຕ່ເຖິງຢ່າງນັ້ນ, ສິ່ງນີ້ກໍບໍ່ມີຫຍັງກ່ຽວຂ້ອງກັບຜູ້ນໍາປອມຂອງພວກເຂົາເລີຍ. ເຫດຜົນທີ່ວຽກງານສາມາດສຳເລັດໄປໄດ້ດ້ວຍດີກໍຍ້ອນວ່າມີຄົນດີສອງສາມຄົນໃນທີມທີ່ສາມາດເຮັດວຽກງານຕົວຈິງໄດ້ເລັກນ້ອຍ ແລະ ຮັກສາໃຫ້ວຽກງານດຳເນີນໄປຕາມເສັ້ນທາງ; ມັນບໍ່ໄດ້ໝາຍຄວາມວ່າຜູ້ນໍາປອມຂອງພວກເຂົາໄດ້ເຮັດວຽກງານຕົວຈິງ. ບໍ່ມີວຽກງານໃດສາມາດສຳເລັດໄດ້ຫາກບໍ່ມີຄົນດີສອງສາມຄົນແບບນີ້ມາຮັບຜິດຊອບ. ຜູ້ນໍາປອມພຽງແຕ່ບໍ່ສາມາດເຮັດວຽກຂອງຕົນໄດ້ ແລະ ພວກເຂົາບໍ່ມີບົດບາດຫຍັງເລີຍ. ເປັນຫຍັງຜູ້ນໍາປອມຈຶ່ງເຮັດໃຫ້ວຽກງານຂອງຄຣິສຕະຈັກຫຍຸ້ງເຫຍີງ? ເຫດຜົນທໍາອິດກໍຄື ຜູ້ນໍາປອມບໍ່ເຂົ້າໃຈຄວາມຈິງ, ພວກເຂົາບໍ່ສາມາດໂອ້ລົມກ່ຽວກັບຄວາມຈິງເພື່ອແກ້ໄຂບັນຫາ ແລະ ພວກເຂົາບໍ່ສະແຫວງຫາວິທີແກ້ໄຂບັນຫາ, ສົ່ງຜົນໃຫ້ບັນຫາສະສົມຄົງຄ້າງ ແລະ ເຮັດໃຫ້ວຽກງານຂອງຄຣິສຕະຈັກຢຸດສະງັກ. ເຫດຜົນທີສອງກໍຄື ຜູ້ນໍາປອມຕາບອດ ແລະ ພວກເຂົາລະບຸໂຕຄົນທີ່ມີຄວາມສາມາດພິເສດໄດ້. ພວກເຂົາບໍ່ສາມາດປັບປ່ຽນບຸກຄະລາກອນທີ່ເປັນຜູ້ຜູ້ຕິດຕາມກວດກາທີມໄດ້ຢ່າງເໝາະສົມ, ເຊິ່ງສົ່ງຜົນໃຫ້ວຽກງານບາງຢ່າງບໍ່ມີໃຜທີ່ເໝາະສົມມາຮັບຜິດຊອບ, ເຮັດໃຫ້ວຽກງານນັ້ນຢຸດສະງັກ. ເຫດຜົນທີສາມກໍຄື ຜູ້ນໍາປອມເຮັດຕົວຄືກັບເຈົ້າໜ້າທີ່ຫຼາຍເກີນໄປ. ພວກເຂົາບໍ່ຕິດຕາມກວດກາ ຫຼື ຊີ້ນໍາວຽກງານ ແລະ ບ່ອນທີ່ມີຈຸດອ່ອນໃນວຽກງານ, ພວກເຂົາກໍບໍ່ເຂົ້າຮ່ວມຢ່າງຕັ້ງໜ້າ ຫຼື ໃຫ້ການຊີ້ນໍາໃນລາຍລະອຽດຂອງວຽກງານ. ຍົກຕົວຢ່າງ: ໃນວຽກງານໃດໜຶ່ງ, ສົມມຸດວ່າມີຫຼາຍຄົນທີ່ປະຕິບັດວຽກງານເປັນຜູ້ເຊື່ອໃໝ່ທີ່ບໍ່ມີພື້ນຖານຫຼາຍປານໃດ, ພວກເຂົາບໍ່ເຂົ້າໃຈຄວາມຈິງ, ບໍ່ຄຸ້ນເຄີຍກັບຂົງເຂດວຽກງານ ແລະ ຍັງບໍ່ກຳແໜ້ນຫຼັກການຂອງວຽກງານຢ່າງຖີ່ຖ້ວນ. ຜູ້ນໍາປອມ ເນື່ອງຈາກຕາບອດ, ຈຶ່ງບໍ່ສາມາດເຫັນບັນຫາເຫຼົ່ານີ້. ພວກເຂົາເຊື່ອວ່າຕາບໃດທີ່ມີຄົນເຮັດວຽກນັ້ນກໍຖືວ່າດີແລ້ວ; ມັນບໍ່ສຳຄັນວ່າວຽກນັ້ນຈະເຮັດໄດ້ດີ ຫຼື ບໍ່ດີ. ພວກເຂົາບໍ່ຮູ້ວ່າບ່ອນໃດກໍຕາມທີ່ມີຈຸດອ່ອນໃນວຽກງານຂອງຄຣິສຕະຈັກ, ພວກເຂົາຄວນຕິດຕາມ, ກວດສອບ ແລະ ໃຫ້ທິດທາງ, ພວກເຂົາຄວນເຂົ້າຮ່ວມໃນການແກ້ໄຂບັນຫາດ້ວຍຕົນເອງ ແລະ ສະໜັບສະໜູນຜູ້ທີ່ປະຕິບັດໜ້າທີ່ຂອງຕົນ ຈົນກວ່າພວກເຂົາຈະເຂົ້າໃຈຄວາມຈິງ, ສາມາດກະທຳຕາມຫຼັກການ ແລະ ເຂົ້າສູ່ເສັ້ນທາງທີ່ຖືກຕ້ອງ. ມີພຽງແຕ່ຈຸດນີ້ເທົ່ານັ້ນ ທີ່ພວກເຂົາບໍ່ຈຳເປັນຕ້ອງກັງວົນຫຼາຍ. ຜູ້ນໍາປອມບໍ່ເຮັດວຽກໃນຮູບແບບນີ້. ເມື່ອພວກເຂົາເຫັນວ່າມີຄົນເຮັດວຽກຢູ່, ພວກເຂົາກໍບໍ່ສົນໃຈມັນອີກເລີຍ. ພວກເຂົາບໍ່ສອບຖາມ, ບໍ່ວ່າວຽກງານຈະດຳເນີນໄປແນວໃດກໍຕາມ. ບ່ອນໃດທີ່ມີຈຸດອ່ອນໃນວຽກງານ ຫຼື ຜູ້ຕິດຕາມກວດກາທີ່ມີຄວາມສາມາດຕ່ຳ, ພວກເຂົາກໍບໍ່ໃຫ້ການຊີ້ນໍາວຽກງານດ້ວຍຕົນເອງ ແລະ ພວກເຂົາບໍ່ເຂົ້າຮ່ວມໃນວຽກງານດ້ວຍຕົນເອງ. ແລະ ເມື່ອຜູ້ຕິດຕາມກວດກາສາມາດແບກຫາບວຽກງານໄດ້, ຜູ້ນໍາປອມກໍຍິ່ງບໍ່ກວດສອບສິ່ງຕ່າງໆ ຫຼື ໃຫ້ທິດທາງດ້ວຍຕົນເອງເລີຍ; ພວກເຂົາພຽງແຕ່ເຮັດຕົວສະບາຍ ແລະ ເຖິງແມ່ນວ່າມີຄົນລາຍງານບັນຫາ, ພວກເຂົາກໍບໍ່ຖາມກ່ຽວກັບມັນ, ພວກເຂົາຄິດວ່າບໍ່ມີຄວາມຈຳເປັນ. ຜູ້ນໍາປອມບໍ່ເຮັດວຽກງານສະເພາະເຈາະຈົງເຫຼົ່ານີ້ເລີຍ. ໂດຍສະຫຼຸບແລ້ວ, ຜູ້ນໍາປອມຄືຄົນເສື່ອມຊາມທີ່ບໍ່ເຮັດວຽກງານຕົວຈິງແມ່ນແຕ່ໜ້ອຍດຽວ. ພວກເຂົາເຊື່ອວ່າສຳລັບວຽກງານໃດກໍຕາມ, ຕາບໃດທີ່ມີຄົນຮັບຜິດຊອບ ແລະ ທຸກຄົນພ້ອມທີ່ຈະເຮັດວຽກ, ທຸກຢ່າງກໍຈົບລົງແລ້ວ. ພວກເຂົາຄິດວ່າສິ່ງທີ່ພວກເຂົາຕ້ອງເຮັດກໍຄື ການຈັດການເຕົ້າໂຮມເປັນບາງຄັ້ງບາງຄາວ ແລະ ສອບຖາມຖ້າມີບັນຫາເກີດຂຶ້ນ. ໃນຂະນະທີ່ເຮັດວຽກໃນຮູບແບບນີ້, ຜູ້ນໍາປອມຍັງເຊື່ອວ່າພວກເຂົາກຳລັງເຮັດວຽກໄດ້ດີ ແລະ ຂ້ອນຂ້າງພໍໃຈກັບຕົນເອງ. ພວກເຂົາຄິດວ່າ: “ບໍ່ມີບັນຫາກັບວຽກງານໃດໆເລີຍ. ບຸກຄະລາກອນລ້ວນແລ້ວແຕ່ຖືກຈັດແຈງຢ່າງຄົບຖ້ວນ ແລະ ຜູ້ຕິດຕາມກວດກາກໍປະຈຳການຢູ່. ຂ້າພະເຈົ້າເກັ່ງໃນວຽກງານນີ້ຫຼາຍ, ມີຄວາມສາມາດພິເສດຫຼາຍ!” ນີ້ບໍ່ແມ່ນຄວາມໜ້າດ້ານບໍ? ພວກເຂົາຊ່າງຕາບອດ ແລະ ໃຈບອດຫຼາຍ ຈົນພວກເຂົາບໍ່ສາມາດເຫັນວຽກງານໃດໆທີ່ຈະຕ້ອງເຮັດ ແລະ ບໍ່ສາມາດຄົ້ນພົບບັນຫາໃດໆ. ໃນບາງບ່ອນ, ວຽກງານໄດ້ຢຸດສະງັກລົງ, ແຕ່ພວກເຂົາກໍຍັງຢູ່ບ່ອນນັ້ນ, ດີໃຈ ໂດຍຄິດວ່າ: “ອ້າຍເອື້ອຍນ້ອງທັງຫຼາຍລ້ວນແລ້ວແຕ່ເປັນຄົນໜຸ່ມ, ພວກເຂົາລ້ວນແລ້ວແຕ່ເປັນເລືອດໃໝ່. ພວກເຂົາຈັດການກັບໜ້າທີ່ຂອງພວກເຂົາຢ່າງຫ້າວຫັນຄືກັບໄຟ; ພວກເຂົາສາມາດເຮັດວຽກໄດ້ດີຢ່າງແນ່ນອນ”. ໃນຄວາມເປັນຈິງແລ້ວ, ຄົນໜຸ່ມສາວເຫຼົ່ານີ້ເປັນມືໃໝ່, ໂດຍບໍ່ມີຄວາມເຂົ້າໃຈທັກສະວິຊາຊີບໃດໆ. ພວກເຂົາຕ້ອງຮຽນຮູ້ໃນຂະນະທີ່ເຮັດວຽກ. ເວົ້າໄດ້ເລີຍວ່າພວກເຂົາຍັງບໍ່ຮູ້ວິທີເຮັດວຽກງານໃດໆ: ບາງຄົນອາດຈະເຂົ້າໃຈເລັກນ້ອຍ, ແຕ່ພວກເຂົາບໍ່ແມ່ນຜູ້ຊ່ຽວຊານ ແລະ ພວກເຂົາບໍ່ກຳແໜ້ນຫຼັກການ ແລະ ເມື່ອພວກເຂົາເຮັດວຽກງານແລ້ວ, ມັນຮຽກຮ້ອງໃຫ້ມີການແກ້ໄຂຊໍ້າແລ້ວຊໍ້າອີກ ຫຼື ແມ່ນແຕ່ການເຮັດຄືນໃໝ່ເລື້ອຍໆ. ຍັງມີຄົນໜຸ່ມສາວບາງຄົນທີ່ບໍ່ໄດ້ຮັບການຝຶກຝົນ ແລະ ຍັງບໍ່ປະສົບກັບການຖືກລິຮານ. ພວກເຂົາມີນິໄສນັກເລງ ແລະ ຂີ້ຄ້ານຫຼາຍ ແລະ ໂລບເອົາຄວາມສະບາຍ; ພວກເຂົາບໍ່ຍອມຮັບຄວາມຈິງແມ່ນແຕ່ໜ້ອຍດຽວ ແລະ ເມື່ອພວກເຂົາທົນທຸກເລັກນ້ອຍ, ພວກເຂົາກໍຈົ່ມວ່າບໍ່ຢຸດ. ສ່ວນຫຼາຍພວກເຂົາເປັນຄົນເສື່ອມຊາມທີ່ເຮັດພໍແລ້ວມືແລ້ວຕີນ ເຊິ່ງມັກຄວາມສະບາຍ. ກັບຄົນໜຸ່ມສາວປະເພດເຫຼົ່ານີ້ ເຈົ້າຕ້ອງໂອ້ລົມກັບພວກເຂົາເລື້ອຍໆກ່ຽວກັບຄວາມຈິງ ແລະ ຍິ່ງໄປກວ່ານັ້ນ ເຈົ້າຕ້ອງລິຮານພວກເຂົາ. ຄົນໜຸ່ມສາວເຫຼົ່ານີ້ຕ້ອງມີຄົນຄຸມ ແລະ ເບິ່ງແຍງພວກເຂົາ. ຕ້ອງມີຜູ້ນໍາ ຫຼື ຜູ້ເຮັດວຽກຢູ່ບ່ອນນັ້ນເພື່ອຮັບຜິດຊອບວຽກງານຂອງພວກເຂົາດ້ວຍຕົນເອງ ແລະ ໃຫ້ການຕິດຕາມກວດກາ ແລະ ການຊີ້ນໍາດ້ວຍຕົນເອງ. ມີພຽງແຕ່ຕອນນັ້ນເທົ່ານັ້ນ ທີ່ວຽກງານຂອງພວກເຂົາຈຶ່ງຈະເກີດຜົນເລັກນ້ອຍ. ຖ້າຜູ້ນໍາ ຫຼື ຜູ້ເຮັດວຽກອອກຈາກບ່ອນເຮັດວຽກ ແລະ ບໍ່ໃສ່ໃຈວຽກງານ ຫຼື ຖາມກ່ຽວກັບມັນ, ຄົນເຫຼົ່ານີ້ກໍຈະກາຍເປັນຄືກັບເມັດຊາຍທີ່ກະຈັດກະຈາຍ ແລະ ການປະຕິບັດໜ້າທີ່ຂອງພວກເຂົາກໍຈະບໍ່ເກີດຜົນຫຍັງເລີຍ. ແຕ່ຜູ້ນໍາປອມບໍ່ມີການຢັ່ງຮູ້ເລື່ອງນີ້. ພວກເຂົາເຫັນທຸກຄົນເປັນອ້າຍເອື້ອຍນ້ອງທັງຫຼາຍ, ເປັນຄົນທີ່ເຊື່ອຟັງ ແລະ ອ່ອນນ້ອມ ແລະ ດັ່ງນັ້ນ ພວກເຂົາຈຶ່ງມີຄວາມໝັ້ນໃຈໃນຄົນເຫຼົ່ານັ້ນຫຼາຍ ແລະ ມອບໝາຍວຽກງານໃຫ້ພວກເຂົາ ແລ້ວກໍບໍ່ສົນໃຈພວກເຂົາອີກເລີຍ, ນີ້ຄືຫຼັກຖານທີ່ດີທີ່ສຸດຂອງການຕາບອດ ແລະ ໃຈບອດຂອງຜູ້ນໍາປອມ. ຜູ້ນໍາປອມບໍ່ເຂົ້າໃຈຄວາມຈິງເລີຍ, ບໍ່ສາມາດເຫັນສິ່ງຕ່າງໆຢ່າງຊັດເຈນ ແລະ ບໍ່ສາມາດເປີດເຜີຍບັນຫາໃດໆ, ແຕ່ກັບຄິດວ່າພວກເຂົາກຳລັງເຮັດໄດ້ດີ. ພວກເຂົາໃຊ້ເວລາໃນແຕ່ລະມື້ຄິດກ່ຽວກັບຫຍັງ? ພວກເຂົາຄິດກ່ຽວກັບວິທີທີ່ຈະເຮັດຕົວຄືກັບເຈົ້າໜ້າທີ່ ແລະ ເພີດເພີນກັບຜົນປະໂຫຍດຂອງສະຖານະ. ຜູ້ນໍາປອມ ກໍຄືກັນກັບຄົນທີ່ບໍ່ມີຈິດສຳນຶກ ບໍ່ໄດ້ຄຳນຶງເຖິງເຈດຕະນາຂອງພຣະເຈົ້າແມ່ນແຕ່ໜ້ອຍດຽວ. ພວກເຂົາບໍ່ເຮັດວຽກງານຕົວຈິງ, ແຕ່ພວກເຂົາກັບລໍຖ້າໃຫ້ເຮືອນຂອງພຣະເຈົ້າຍ້ອງຍໍ ແລະ ສົ່ງເສີມພວກເຂົາ. ພວກເຂົາຊ່າງບໍ່ຮູ້ຈັກອາຍແທ້ໆ!

ຜູ້ນໍາປອມລ້ວນແຕ່ບໍ່ໄດ້ເລື່ອງໃນການເຮັດວຽກງານຂອງຕົນ ແລະ ບໍ່ມີຫຍັງທີ່ໜ້າຊົມເຊີຍກ່ຽວກັບເລີຍ. ໂດຍພາບລວມແລ້ວ ພວກເຂົາກໍບໍ່ສາມາດກຳແໜ້ນຫຼັກການໄດ້, ແຮງໄກທີ່ພວກເຂົາຈະສາມາດກຳແໜ້ນຫຼັກການທີ່ກ່ຽວຂ້ອງກັບວຽກງານລະອຽດທີ່ສະເພາະເຈາະຈົງໄດ້. ຕົວຢ່າງ: ບາງຄົນມີຄວາມສາມາດດ້ານວິຊາຊີບທີ່ເກັ່ງ ແຕ່ມີຄວາມເປັນມະນຸດທີ່ຕ່ຳຊ້າຫຼາຍ, ໃນຂະນະທີ່ຄົນອື່ນບໍ່ມີບັນຫາຫຍັງກ່ຽວກັບຄວາມເປັນມະນຸດຂອງພວກເຂົາ ແຕ່ມີຄວາມສາມາດຕໍ່າ ແລະ ຄວາມສາມາດດ້ານວິຊາຊີບກໍຕໍ່າເຊັ່ນກັນ. ເມື່ອເວົ້າເຖິງວິທີທີ່ຄວນນໍາໃຊ້ ແລະ ຈັດສັນຄົນເຫຼົ່ານີ້ຢ່າງສົມເຫດສົມຜົນ, ຜູ້ນໍາປອມຍິ່ງບໍ່ຮູ້ກ່ຽວກັບເລື່ອງທີ່ສະເພາະເຈາະຈົງ ແລະ ລະອຽດເຫຼົ່ານີ້ເລີຍ. ດັ່ງນັ້ນ ເມື່ອໃດກໍຕາມທີ່ຖາມຜູ້ນໍາປອມວ່າ ພວກເຂົາພົບເຫັນຜູ້ໃດທີ່ມີຄວາມສາມາດຂ້ອນຂ້າງດີ ເຊິ່ງສາມາດນໍາມາເພາະປູກໄດ້ ຫຼື ບໍ່, ພວກເຂົາກໍເວົ້າວ່າ ພວກເຂົາຍັງບໍ່ທັນພົບເຫັນຜູ້ໃດເທື່ອ. ຜູ້ນໍາປອມຕາບອດເຖິງຂະໜາດນັ້ນ ແລ້ວພວກເຂົາຈະພົບເຫັນຜູ້ໃດໄດ້ແນວໃດ? ຖ້າເຈົ້າຖາມພວກເຂົາວ່າ ເອື້ອຍນ້ອງຜູ້ນັ້ນເປັນແນວໃດ, ພວກເຂົາກໍຈະເວົ້າວ່າ ລາວມັກເພີດເພີນກັບຄວາມສຸກສະບາຍຂອງເນື້ອໜັງ; ຖາມພວກເຂົາວ່າ ອ້າຍນ້ອງຜູ້ນັ້ນເປັນແນວໃດ ແລະ ພວກເຂົາກໍຈະເວົ້າວ່າ ລາວມັກຄິດລົບ; ຖາມພວກເຂົາວ່າ ຄົນອື່ນເປັນແນວໃດ ແລະ ພວກເຂົາກໍຈະບອກເຈົ້າວ່າ ຄົນນັ້ນເຊື່ອໃນພຣະເຈົ້າໄດ້ບໍ່ດົນ ແລະ ຂາດພື້ນຖານ. ໃນສາຍຕາຂອງພວກເຂົາ, ບໍ່ມີໃຜໃຊ້ການໄດ້ເລີຍ. ພວກເຂົາເບິ່ງແຕ່ຂໍ້ຜິດພາດ, ຂໍ້ບົກຜ່ອງ ແລະ ການຝ່າຝືນຂອງຄົນອື່ນ; ພວກເຂົາບໍ່ສາມາດເບິ່ງວ່າ ຄົນນັ້ນສອດຄ່ອງກັບຫຼັກການຂອງເຮືອນຂອງພຣະເຈົ້າສຳລັບການສົ່ງເສີມ ແລະ ການເພາະປູກ ຫຼື ບໍ່, ຫຼື ວ່າພວກເຂົາເປັນຜູ້ສະໝັກທີ່ດີສຳລັບການສົ່ງເສີມ ແລະ ການເພາະປູກ ຫຼື ບໍ່. ພວກເຂົາບໍ່ສາມາດບອກໄດ້ວ່າ ໃຜເໝາະສົມຢ່າງແທ້ຈິງສຳລັບການສົ່ງເສີມ ແລະ ການເພາະປູກ, ແຕ່ພວກເຂົາສົ່ງເສີມຜູ້ທີ່ບໍ່ບັນລຸຂໍ້ກຳນົດ ແລະ ຫຼັກການຂອງເຮືອນຂອງພຣະເຈົ້າດ້ວຍຄວາມກະຕືລືລົ້ນ ແລະ ວ່ອງໄວຢ່າງຍິ່ງ. ພວກເຂົາສົ່ງເສີມບັນດາແມ່ຍິງທີ່ຮັ່ງມີ, ຜູ້ຊາຍທີ່ລ້ຳລວຍ ແລະ ລູກຫຼານຂອງຄອບຄົວທີ່ຮັ່ງມີໃນຄຣິສຕະຈັກ, ລວມທັງຜູ້ທີ່ເຄີຍເປັນເຈົ້າໜ້າທີ່ໃນໂລກ, ຜູ້ທີ່ປາກເວົ້າເກັ່ງ ແລະ ຜູ້ທີ່ຮູ້ຈັກວິທີໂກງ ແລະ ຕົ້ມຕຸນ, ຢ່າງໃດກໍຕາມ, ພວກເຂົາສົ່ງເສີມຜູ້ໃດກໍຕາມທີ່ມີຊື່ສຽງ ແລະ ມີໜ້າມີຕາໃນໂລກ ແລະ ຜູ້ໃດກໍຕາມທີ່ມັກເປັນຈຸດສົນໃຈ. ພວກເຂົາເຊື່ອວ່າ ຄົນເຫຼົ່ານີ້ເທົ່ານັ້ນທີ່ເປັນຄົນທີ່ມີຄວາມສາມາດພິເສດ ແລະ ພວກເຂົາບໍ່ເຫັນ ຫຼື ສົ່ງເສີມແມ່ນແຕ່ຄົນດຽວທີ່ມີຄວາມສາມາດໃນການຢັ່ງຮູ້ຢ່າງແທ້ຈິງ ແລະ ສາມາດຍອມຮັບຄວາມຈິງໄດ້. ມັນຈະຍາກສຳລັບຜູ້ນໍາປອມທີ່ຈະຈັດຫາຄົນທີ່ມີຄວາມສາມາດພິເສດທີ່ມີຄຸນສົມບັດຢ່າງແທ້ຈິງໃຫ້ແກ່ເຮືອນຂອງພຣະເຈົ້າ, ຍາກກວ່າການທີ່ພວກເຂົາຈະສົ່ງຕົວເອງຂຶ້ນໄປດວງເດືອນເສຍອີກ. ຕົວຢ່າງ: ສົມມຸດວ່າຕອນນີ້ ເຮືອນຂອງພຣະເຈົ້າຕ້ອງການບຸກຄົນທີ່ມີຄວາມສາມາດພິເສດສຳລັບວຽກງານເນື້ອຫາຕົວອັກສອນ ມີບຸກຄົນປະເພດນີ້ຢູ່ໃນຄຣິສຕະຈັກທີ່ຜູ້ນໍາປອມຮັບຜິດຊອບຢູ່, ແຕ່ຜູ້ນໍາປອມຄົນນັ້ນກັບບໍ່ສະເໜີຊື່ຂອງຄົນນີ້. ເມື່ອຖາມຜູ້ນໍາປອມວ່າ ເປັນຫຍັງພວກເຂົາຈຶ່ງບໍ່ສົ່ງເສີມ ຫຼື ເພາະປູກບຸກຄົນນັ້ນ, ພວກເຂົາກໍເວົ້າວ່າ: “ຄົນນັ້ນເຄີຍຜິດປະເວນີສອງຄັ້ງໃນຕອນທີ່ຮຽນມະຫາວິທະຍາໄລ, ແຕ່ພວກເຂົາບໍ່ໄດ້ເຮັດແບບນັ້ນອີກຕັ້ງແຕ່ແຕ່ງງານ. ຂ້ານ້ອຍບໍ່ຮູ້ວ່າ ຄວນສົ່ງເສີມລາວ ຫຼື ບໍ່”. ນີ້ແມ່ນຄຳເວົ້າແບບໃດກັນ? ເຈົ້າສາມາດຮັບປະກັນໄດ້ບໍວ່າ ຄົນທີ່ມີເງິນ ແລະ ມີອໍານາດທີ່ເຈົ້າສົ່ງເສີມນັ້ນ ບໍ່ເຄີຍຜິດປະເວນີມາກ່ອນ? ຄົນເຫຼົ່ານັ້ນບໍ່ໄດ້ເຮັດສິ່ງນັ້ນຫຼາຍກວ່ານັ້ນບໍ? ເປັນຫຍັງເຈົ້າຈຶ່ງເບິ່ງບໍ່ເຫັນສິ່ງນັ້ນ? ຜູ້ນໍາປອມທຳທ່າວ່າເປັນຝ່າຍວິນຍານຫຼາຍ, ເຮັດຄືກັບວ່າພວກເຂົາຮູ້ຫຼັກການບາງຢ່າງ ແລະ ຊອກຫາຂໍ້ແກ້ຕົວເພື່ອຈະບໍ່ສົ່ງເສີມຜູ້ທີ່ຄວນໄດ້ຮັບການສົ່ງເສີມ ແລະ ການເພາະປູກ. ໃນສາຍຕາຂອງພວກເຂົາ, ທຸກຄົນດ້ອຍກວ່າພວກເຂົາ. ໃນທີ່ສຸດ ຈະເກີດຫຍັງຂຶ້ນ? “ພວກຫົວກະທິ” ແລະ “ຄົນທີ່ມີຄວາມສາມາດພິເສດ” ທີ່ຜູ້ນໍາປອມສົ່ງເສີມນັ້ນ ຢືນຢັດຢູ່ໄດ້ບໍ? ພວກເຮົາບໍ່ໄດ້ເວົ້າວ່າ ຄົນເຫຼົ່ານີ້ບໍ່ແມ່ນຄົນດີຢ່າງແນ່ນອນ. ສິ່ງທີ່ພວກເຮົາກຳລັງເປີດໂປງເປັນຫຼັກກໍຄື ຫຼັກການຂອງຜູ້ນໍາປອມສຳລັບວິທີທີ່ພວກເຂົາປະຕິບັດຕໍ່ຜູ້ຄົນແມ່ນການໃຊ້ແນວຄິດຂອງມະນຸດເປັນມາດຕະຖານໃນການວັດແທກ ແທນທີ່ຈະໃຊ້ຄວາມຈິງມາວັດແທກ, ແລະ ຫຼັກການຂອງພວກເຂົາສຳລັບການສົ່ງເສີມ ແລະ ການເພາະປູກຜູ້ຄົນແມ່ນການເຮັດຕາມແນວຄິດ, ຈິນຕະນາການ ແລະ ຄວາມມັກຂອງພວກເຂົາເອງ ແລະ ເຮັດຕາມມຸມມອງຂອງຄົນທີ່ບໍ່ເຊື່ອຢ່າງສິ້ນເຊີງ, ແທນທີ່ຈະໃຊ້ມາດຕະຖານທີ່ຈຳເປັນຂອງເຮືອນຂອງພຣະເຈົ້າເປັນມາດຕະຖານໃນການວັດແທກຂອງຕົນ. ເປັນຫຍັງຜູ້ນໍາປອມຈຶ່ງສາມາດເຮັດແບບນີ້ໄດ້? ຍ້ອນວ່າພວກເຂົາບໍ່ເຂົ້າໃຈຄວາມຈິງ ຫຼື ເຈດຕະນາຂອງພຣະເຈົ້າ, ພວກເຂົາຈຶ່ງສາມາດສົ່ງເສີມຜູ້ທີ່ບໍ່ບັນລຸຂໍ້ກຳນົດຂອງເຮືອນຂອງພຣະເຈົ້າ, ເນັ້ນໃສ່ການເພາະປູກພວກເຂົາ ແລະ ປ່ອຍໃຫ້ພວກເຂົາເຮັດວຽກງານສຳຄັນໃນເຮືອນຂອງພຣະເຈົ້າ. ນີ້ຄືວຽກງານທີ່ຜູ້ນໍາປອມເຮັດ. ຈົ່ງເບິ່ງຜູ້ນໍາປອມທີ່ຢູ່ອ້ອມຂ້າງພວກເຈົ້າ; ນີ້ບໍ່ແມ່ນວິທີທີ່ພວກເຂົາເຮັດວຽກ ແລະ ວິທີທີ່ພວກເຂົາປະຕິບັດຕໍ່ຜູ້ຄົນບໍ?

ມີມຸມມອງຢ່າງໜຶ່ງທີ່ມັກຈະຖືກເປີດເຜີຍໃນຕົວຜູ້ນໍາປອມ: ພວກເຂົາຄິດວ່າ ຜູ້ທີ່ມີຄວາມຮູ້, ຜູ້ທີ່ມີສະຖານະ ແລະ ຜູ້ທີ່ເຄີຍເປັນເຈົ້າໜ້າທີ່ໃນໂລກພາຍນອກ ລ້ວນແລ້ວແຕ່ແມ່ນຄົນທີ່ມີຄວາມສາມາດພິເສດ ແລະ ຄົນດັ່ງກ່າວຄວນຖືກເພາະປູກ ແລະ ຖືກນໍາໃຊ້ໂດຍເຮືອນຂອງພຣະເຈົ້າ ຫຼັງຈາກທີ່ພວກເຂົາເລີ່ມເຊື່ອໃນພຣະເຈົ້າ. ພວກເຂົາຍົກຍ້ອງ ແລະ ເທີດທູນຄົນເຫຼົ່ານັ້ນແທ້ໆ, ພວກເຂົາເຖິງກັບປະຕິບັດຕໍ່ຄົນເຫຼົ່ານັ້ນຄືກັບຍາດຕິພີ່ນ້ອງ ແລະ ສະມາຊິກໃນຄອບຄົວຂອງພວກເຂົາເອງ. ເມື່ອພວກເຂົາແນະນໍາຄົນເຫຼົ່ານີ້ໃຫ້ກັບຄົນອື່ນ, ພວກເຂົາມັກຈະເວົ້າກ່ຽວກັບວ່າ ໃນໂລກພາຍນອກນັ້ນ ພວກເຂົາເຄີຍເປັນເຈົ້າຂອງບໍລິສັດ ຫຼື ຜູ້ນໍາຂອງພະແນກການລັດຖະບານ ຫຼື ບັນນາທິການຂອງໜັງສືພິມ ຫຼື ຫົວໜ້າພະແນກປ້ອງກັນຄວາມສະຫງົບ ຫຼື ພວກເຂົາເວົ້າກ່ຽວກັບວ່າ ພວກເຂົາລວຍສໍ່າໃດ. ຜູ້ນໍາປອມໃຫ້ຄວາມສຳຄັນເປັນພິເສດຕໍ່ຄົນແບບນີ້. ພວກເຈົ້າວ່າແນວໃດ, ຜູ້ນໍາປອມມີຄວາມສາມາດບໍ? ມັນບໍ່ແມ່ນວ່າ ພວກເຂົາທຳທ່າວ່າເປັນຝ່າຍວິນຍານ ແລະ ບໍ່ສາມາດເບິ່ງທະລຸສິ່ງຕ່າງໆແມ່ນບໍ? ຜູ້ນໍາປອມຄິດວ່າ ຍ້ອນວ່າຄົນເຫຼົ່ານີ້ເປັນບຸກຄົນທີ່ມີຄວາມສາມາດພິເສດໃນສັງຄົມ, ເຮືອນຂອງພຣະເຈົ້າຈຶ່ງຄວນເພາະປູກພວກເຂົາ ແລະ ມອບບົດບາດສຳຄັນໃຫ້ພວກເຂົາ ເມື່ອພວກເຂົາມາທີ່ນີ້. ມຸມມອງນີ້ຖືກຕ້ອງບໍ? ມັນສອດຄ່ອງກັບຫຼັກການຄວາມຈິງບໍ? ຖ້າຄົນເຫຼົ່ານີ້ບໍ່ມີຄວາມຮັກຕໍ່ຄວາມຈິງເລີຍ ແລະ ຂາດຈິດສໍານຶກ ແລະ ເຫດຜົນ, ພວກເຂົາຈະສາມາດໄດ້ຮັບການເພາະປູກ ແລະ ມອບບົດບາດສຳຄັນໃຫ້ໂດຍເຮືອນຂອງພຣະເຈົ້າໄດ້ບໍ? ພວກເຂົາບໍ່ມີຄຸນສົມບັດທີ່ຈະໄດ້ຮັບການເພາະປູກ. ຄວາມຈິງທີ່ວ່າ ພວກເຂົາເປັນບຸກຄົນທີ່ມີຄວາມສາມາດພິເສດໃນທ່າມກາງຜູ້ບໍ່ມີຄວາມເຊື່ອ ບໍ່ໄດ້ໝາຍຄວາມວ່າ ພວກເຂົາເປັນຄົນທີ່ມີຄວາມສາມາດພິເສດໃນເຮືອນຂອງພຣະເຈົ້າ, ແຕ່ຜູ້ນໍາປອມເຫຼົ່ານີ້ມັກການເປັນເຈົ້າໜ້າທີ່ ແລະ ພວກເຂົາເທີດທູນຄົນອື່ນທີ່ເຄີຍເປັນເຈົ້າໜ້າທີ່ເປັນພິເສດ. ເມື່ອໃດກໍຕາມທີ່ພວກເຂົາເຫັນຄົນທີ່ເຄີຍເປັນເຈົ້າໜ້າທີ່ ຫຼື ມີສະຖານະໃນໂລກພາຍນອກ, ພວກເຂົາກໍກົ້ມຫົວ ແລະ ປະຈົບປະແຈງ ແລະ ສະແດງທ່າທີພິນອບພິເທົາຕໍ່ຄົນເຫຼົ່ານັ້ນ, ຄືກັບຂ້າທາດທີ່ຢູ່ຕໍ່ໜ້ານາຍຂອງຕົນ; ພວກເຂົາຢາກເອີ້ນຄົນເຫຼົ່ານັ້ນວ່າ ແມ່ ຫຼື ພໍ່ ຫຼື ເອື້ອຍ ຫຼື ອ້າຍຢ່າງແຮງ ແລະ ພວກເຂົາຍັງປາຖະໜາທີ່ຈະໃຫ້ຄົນເຫຼົ່ານີ້ໄດ້ຮັບການສົ່ງເສີມໃຫ້ເປັນຜູ້ນໍາ ຫຼື ຜູ້ເຮັດວຽກໃນຄຣິສຕະຈັກ. ບອກເຮົາມາເບິ່ງ, ຄົນເຫຼົ່ານີ້ແມ່ນຄົນທີ່ໄລ່ຕາມຄວາມຈິງບໍ? ການທີ່ພວກເຂົາມີສະຖານະເລັກນ້ອຍ ແລະ ມີຊື່ສຽງໃນໂລກພາຍນອກ ໝາຍຄວາມວ່າພວກເຂົາເໝາະສົມທີ່ຈະຮັບໃຊ້ເປັນຜູ້ນໍາ ຫຼື ຜູ້ເຮັດວຽກໃນເຮືອນຂອງພຣະເຈົ້າບໍ? ຖ້າພວກເຂົາບໍ່ເຂົ້າໃຈຄວາມຈິງ ແລະ ເຕັມໄປດ້ວຍອຸປະນິໄສທີ່ອວດດີ ແລະ ທະນົງໂຕ, ພວກເຂົາສົມຄວນທີ່ຈະເປັນຜູ້ນໍາ ຫຼື ຜູ້ເຮັດວຽກໃນເຮືອນຂອງພຣະເຈົ້າບໍ? ມັນສອດຄ່ອງກັບຫຼັກການບໍ ໃນການສົ່ງເສີມຜູ້ຄົນໂດຍເນັ້ນໃສ່ພຽງແຕ່ສະຖານະ ແລະ ຊື່ສຽງຂອງພວກເຂົາ ແລະ ເມີນເສີຍຕໍ່ລັກສະນະຂອງພວກເຂົາ? ຜູ້ນໍາປອມຮູ້ບໍວ່າພຣະເຈົ້າມັກຄົນປະເພດໃດ, ຄົນປະເພດໃດທີ່ພຣະອົງສົ່ງເສີມ ແລະ ນໍາໃຊ້? ການຈັດແຈງວຽກງານຂອງເຮືອນຂອງພຣະເຈົ້າໄດ້ເນັ້ນຢໍ້າເທື່ອແລ້ວເທື່ອອີກວ່າ ຜູ້ຄົນຕ້ອງໄດ້ຮັບການສົ່ງເສີມ ແລະ ຖືກເພາະປູກຕາມສາມມາດຕະຖານຄື: ຂໍ້ທີໜຶ່ງ, ພວກເຂົາຕ້ອງມີຄວາມເປັນມະນຸດ, ຈິດສໍານຶກ ແລະ ເຫດຜົນ; ຂໍ້ທີສອງ, ພວກເຂົາຕ້ອງເປັນຄົນທີ່ຮັກຄວາມຈິງ ແລະ ສາມາດຍອມຮັບຄວາມຈິງໄດ້ ແລະ ຂໍ້ທີສາມ, ພວກເຂົາຕ້ອງມີຄວາມສາມາດໃນລະດັບໃດໜຶ່ງ ແລະ ມີຄວາມສາມາດໃນການເຮັດວຽກ. ມີພຽງແຕ່ຜູ້ທີ່ບັນລຸສາມມາດຕະຖານນີ້ເທົ່ານັ້ນຈຶ່ງສາມາດໄດ້ຮັບການສົ່ງເສີມ ແລະ ຖືກເພາະປູກ ແລະ ມີຄຸນສົມບັດທີ່ຈະເປັນຜູ້ສະໝັກ ແລະ ເປັນຜູ້ນໍາ ຫຼື ຜູ້ເຮັດວຽກ. ການມີພຽງແຕ່ຄວາມສາມາດ ແລະ ພອນສະຫວັນນັ້ນໃຊ້ບໍ່ໄດ້ເລີຍ. ລັກສະນະຕ້ອງມາກ່ອນ ແລະ ອັນດັບສອງ, ມັນຈຳເປັນທີ່ຈະຕ້ອງສາມາດຍອມຮັບຄວາມຈິງໄດ້, ສອງຢ່າງນີ້ແມ່ນມາດຕະຖານທີ່ສຳຄັນທີ່ສຸດ. ຖ້າຄົນຊົ່ວຮ້າຍທີ່ບໍ່ມີຄວາມຮັກຕໍ່ຄວາມຈິງຖືກສົ່ງເສີມ, ຜົນສະທ້ອນກໍຈະເປັນຫາຍະນະ, ສະນັ້ນ ຜູ້ທີ່ຂາດຄວາມເປັນມະນຸດແມ່ນບໍ່ໄດ້ຮັບອະນຸຍາດໃຫ້ຖືກສົ່ງເສີມຢ່າງເດັດຂາດ. ແຕ່ຜູ້ນໍາປອມເມີນເສີຍຕໍ່ຂໍ້ກຳນົດຂອງເຮືອນຂອງພຣະເຈົ້າ. ເມື່ອຄັດເລືອກ ແລະ ນໍາໃຊ້ຜູ້ຄົນ, ພວກເຂົາເນັ້ນໃສ່ສະເໝີວ່າ ຄົນນັ້ນມີສະຖານະໃນສັງຄົມ ຫຼື ບໍ່, ພູມຫຼັງ ແລະ ຖານະຂອງພວກເຂົາແມ່ນຫຍັງ, ພວກເຂົາໄດ້ຮັບການສຶກສາລະດັບສູງ ຫຼື ບໍ່ ແລະ ຊື່ສຽງຂອງພວກເຂົາໃນສັງຄົມສູງສົ່ງສໍ່າໃດ, ສິ່ງເຫຼົ່ານີ້ແມ່ນດ້ານທີ່ພວກເຂົາເນັ້ນໃສ່ ເມື່ອສົ່ງເສີມ ແລະ ເພາະປູກຜູ້ຄົນ. ສິ່ງນີ້ສອດຄ່ອງກັບຫຼັກການທີ່ລະບຸໄວ້ໂດຍເຮືອນຂອງພຣະເຈົ້າບໍ? ສິ່ງນີ້ສອດຄ່ອງກັບຄວາມຈິງແຫ່ງພຣະທຳຂອງພຣະເຈົ້າບໍ? ຄົນທີ່ມີສະຖານະໃນສັງຄົມເຫຼົ່ານັ້ນແມ່ນໃຜ? ສາມາດເວົ້າໄດ້ວ່າ ພວກເຂົາລ້ວນແລ້ວແຕ່ເປັນຄົນທີ່ຕໍ່ສູ້ເພື່ອອໍານາດ ແລະ ສະຖານະໂດຍບໍ່ເລືອກວິທີການ ແລະ ພວກເຂົາເປັນຂອງຊາຕານ. ຖ້າພວກເຂົາກຳອຳນາດໃນເຮືອນຂອງພຣະເຈົ້າ, ເຮືອນຂອງພຣະເຈົ້າຍັງຈະເປັນຄຣິສຕະຈັກຂອງພຣະເຈົ້າຢູ່ບໍ? ເປົ້າໝາຍຂອງຜູ້ນໍາປອມໃນການສົ່ງເສີມຄົນທີ່ເປັນຂອງຊາຕານໃຫ້ກາຍເປັນຜູ້ນໍາແມ່ນຫຍັງ? ການກະທຳດັ່ງກ່າວສອດຄ່ອງກັບຫຼັກການຂອງເຮືອນຂອງພຣະເຈົ້າສຳລັບການເພາະປູກ ແລະ ການນໍາໃຊ້ຜູ້ຄົນບໍ? ມັນບໍ່ແມ່ນການລົບກວນ ແລະ ການທຳລາຍວຽກງານຂອງຄຣິສຕະຈັກຢ່າງໂຈ້ງແຈ້ງບໍ? ການສົ່ງເສີມ ແລະ ການເພາະປູກຜູ້ຄົນຢ່າງບໍ່ມີຫຼັກການຂອງຜູ້ນໍາປອມ ແມ່ນສິ່ງທີ່ກໍ່ໃຫ້ເກີດການຂັດຂວາງ ແລະ ການລົບກວນທີ່ຍິ່ງໃຫຍ່ທີ່ສຸດຕໍ່ວຽກງານຂອງຄຣິສຕະຈັກ ແລະ ເປັນວິທີການຕໍ່ຕ້ານພຣະເຈົ້າ.

ຜູ້ນໍາປອມມີຄວາມສາມາດຕໍ່າຫຼາຍ ແລະ ບໍ່ມີຄວາມສາມາດໃນການຢັ່ງຮູ້ຄວາມຈິງ. ບໍ່ວ່າພວກເຂົາຈະຟັງຄຳເທດສະໜາຈັກຄັ້ງ ຫຼື ພວກເຂົາອ່ານພຣະທຳຂອງພຣະເຈົ້າຫຼາຍສໍ່າໃດກໍຕາມ, ພວກເຂົາກໍຍັງບໍ່ສາມາດຢັ່ງຮູ້ໄດ້ຢ່າງບໍລິສຸດ ຫຼື ເຂົ້າໃຈຄວາມຈິງ ແລະ ບໍ່ວ່າພວກເຂົາຈະເທດສະໜາຫຼັກຄຳສອນມາຫຼາຍປີສໍ່າໃດກໍຕາມ, ພວກເຂົາກໍບໍ່ເຂົ້າໃຈສິ່ງທີ່ພວກເຂົາກຳລັງເວົ້າຢູ່, ມັນເປັນພຽງແຕ່ຄຳເວົ້າທີ່ໄຮ້ສາລະ ແລະ ເປັນໄປບໍ່ໄດ້ທີ່ຈະເຂົ້າໃຈຫຍັງເລີຍ! ພວກເຂົາສາມາດຈື່ຈຳ ແລະ ເທດສະໜາຫຼັກຄຳສອນໄດ້ເລັກນ້ອຍ, ສະນັ້ນ ພວກເຂົາຈຶ່ງຄິດວ່າພວກເຂົາມີຄວາມຈິງຄວາມເປັນຈິງ, ແຕ່ບໍ່ມີສິ່ງໃດທີ່ພວກເຂົາເຮັດທີ່ກ່ຽວຂ້ອງກັບຄວາມຈິງເລີຍ, ນີ້ຄືແບບຢ່າງຂອງພວກຟາຣີຊາຍ. ເມື່ອເບິ່ງຈາກພາຍນອກ ເບິ່ງຄືວ່າພວກເຂົາເທດສະໜາໃຫ້ຜູ້ຄົນເລື້ອຍໆ ແລະ ເວົ້າສິ່ງທີ່ໜ້າຟັງ ຄືກັບວ່າພວກເຂົາເຂົ້າໃຈຄວາມຈິງ, ແຕ່ສິ່ງທີ່ພວກເຂົາເຮັດແມ່ນກົງກັນຂ້າມກັບຄວາມຈິງ ແລະ ຂັດກັບຄວາມຈິງ. ພວກເຂົາຍັງອ້າງວ່າ ພວກເຂົາກຳລັງຮັບໃຊ້ພຣະເຈົ້າ ແລະ ເຮັດວຽກງານຂອງຄຣິສຕະຈັກ, ໃນຂະນະທີ່ຄວາມຈິງແລ້ວ ທຸກສິ່ງທີ່ພວກເຂົາເຮັດແມ່ນເປັນປໍລະປັກຕໍ່ພຣະເຈົ້າຢ່າງສິ້ນເຊີງ. ຜູ້ນໍາປອມບໍ່ເຄີຍສົ່ງເສີມຄົນທີ່ມີຄວາມສາມາດພິເສດທີ່ມີປະໂຫຍດຕໍ່ເຮືອນຂອງພຣະເຈົ້າ ແລະ ພວກເຂົາເມີນເສີຍ ແລະ ເຮັດເປັນເບິ່ງບໍ່ເຫັນຄົນທີ່ຂ້ອນຂ້າງຊື່ສັດ ເຊິ່ງໄລ່ຕາມຄວາມຈິງຢ່າງແທ້ຈິງ. ແທນທີ່ຈະເຮັດແນວນັ້ນ, ພວກເຂົາສົ່ງເສີມ ແລະ ເພາະປູກຜູ້ທີ່ມັກຍ້ອງຍໍປໍປັ້ນ, ຜູ້ທີ່ເຈົ້າເລ່ ແລະ ຫຼອກລວງ ແລະ ຜູ້ທີ່ມີຄວາມທະເຍີທະຍານ ແລະ ຄວາມປາຖະໜາທີ່ຈະຮັບຜິດຊອບວຽກງານໃນຄຣິສຕະຈັກ. ຜົນຂອງທັງໝົດນີ້ກໍຄື ເມື່ອຄົນເຫຼົ່ານັ້ນຢູ່ໃນວຽກງານໄດ້ໄລຍະໜຶ່ງ, ລາຍການຕ່າງໆຂອງວຽກງານຂອງຄຣິສຕະຈັກກໍຢຸດສະງັກ ແລະ ເຂົ້າສູ່ສະພາວະທີ່ເປັນອຳມະພາດຢ່າງແທ້ຈິງ ແລະ ດ້ວຍເຫດນັ້ນ ວຽກງານຂອງຄຣິສຕະຈັກຈຶ່ງຖືກທຳລາຍດ້ວຍນໍ້າມືຂອງຜູ້ນໍາປອມເຫຼົ່ານີ້. ຄົນປະເພດທີ່ເປັນຜູ້ນໍາປອມເຫຼົ່ານີ້ ບໍ່ເປັນຕາລັງກຽດບໍ? ພວກເຂົາຄວນຖືກໄລ່ອອກບໍ? ພວກເຂົາຕ້ອງຖືກໄລ່ອອກ! ແຕ່ລະມື້ທີ່ຊັກຊ້າຈະສົ່ງຜົນກະທົບຕໍ່ວຽກງານຂອງຄຣິສຕະຈັກຕະຫຼອດທັງມື້. ຜູ້ນໍາປອມບາງຄົນ ເຖິງແມ່ນວ່າພວກເຂົາຈະຮູ້ວ່າ ພວກເຂົາບໍ່ສາມາດເຮັດວຽກງານຕົວຈິງໄດ້, ແຕ່ກໍບໍ່ເຕັມໃຈທີ່ຈະລາອອກໂດຍສະໝັກໃຈ ແລະ ຫຼົງໄຫຼກັບຜົນປະໂຫຍດຈາກສະຖານະຢູ່ສະເໝີ ແລະ ເຖິງກັບຍອມທຳຮ້າຍວຽກງານຂອງຄຣິສຕະຈັກ. ຄົນເຫຼົ່ານີ້ມີເຫດຜົນແມ່ນແຕ່ໜ້ອຍດຽວບໍ? ຜູ້ນໍາປອມບໍ່ມີຄວາມສາມາດໃນການຢັ່ງຮູ້ ຫຼື ຄວາມສາມາດພິເສດທີ່ແທ້ຈິງ ແລະ ຄວາມຮູ້ຈິງໃດໆ ແລະ ບໍ່ແມ່ນຄົນທີ່ໄລ່ຕາມຄວາມຈິງ ແລະ ພວກເຂົາຍັງໂລບຜົນປະໂຫຍດຈາກສະຖານະ, ພວກເຂົາເປັນຄົນໜ້າດ້ານ, ສະນັ້ນ ພວກເຂົາຕ້ອງບໍ່ໄດ້ຮັບການສົ່ງເສີມ ແລະ ຖືກເພາະປູກຢ່າງເດັດຂາດ. ຖ້າເຈົ້າຄິດວ່າ ຄວາມສາມາດຂອງເຈົ້າຕໍ່າຫຼາຍ ແລະ ເຈົ້າບໍ່ມີຄວາມສາມາດໃນການແຍກແຍະຖືກຜິດ ແລະ ເຈົ້າບໍ່ມີຄວາມສາມາດໃນການຢັ່ງຮູ້ຄວາມຈິງ, ແລ້ວບໍ່ວ່າເຈົ້າຈະເຮັດຫຍັງກໍຕາມ, ຢ່າປ່ອຍຕົວຕາມຄວາມທະເຍີທະຍານ ແລະ ຄວາມປາຖະໜາຂອງເຈົ້າ ແລະ ຢ່າຄິດຫາວິທີທີ່ຈະພະຍາຍາມກ້າວໄປສູ່ການເປັນເຈົ້າໜ້າທີ່ໃນຄຣິສຕະຈັກ, ຕໍ່ກັບການເປັນຜູ້ນໍາຄຣິສຕະຈັກ, ການເປັນຜູ້ນໍາບໍ່ແມ່ນເລື່ອງງ່າຍປານນັ້ນ. ຖ້າເຈົ້າບໍ່ແມ່ນຄົນຊື່ສັດ ແລະ ບໍ່ມີຄວາມຮັກຕໍ່ຄວາມຈິງ, ທັນທີທີ່ເຈົ້າກາຍເປັນຜູ້ນໍາ, ເຈົ້າກໍຈະເປັນທັງຜູ້ຕໍ່ຕ້ານພຣະຄຣິສ ຫຼື ຜູ້ນໍາປອມ. ທັງຜູ້ຕໍ່ຕ້ານພຣະຄຣິສ ແລະ ຜູ້ນໍາປອມລ້ວນແລ້ວແຕ່ເປັນຄົນທີ່ຂາດຈິດສໍານຶກ ແລະ ເຫດຜົນ ແລະ ເປັນຄົນທີ່ສາມາດເຮັດຄວາມຊົ່ວ ແລະ ລົບກວນວຽກງານຂອງຄຣິສຕະຈັກໄດ້. ເຖິງແມ່ນວ່າຈະເປັນຄວາມຈິງທີ່ຈະເວົ້າວ່າ ຜູ້ຕໍ່ຕ້ານພຣະຄຣິສແມ່ນມານຮ້າຍ ແລະ ຊາຕານ, ແຕ່ຜູ້ນໍາປອມກໍບໍ່ແມ່ນຄົນດີເຊັ່ນກັນ, ຢ່າງໜ້ອຍທີ່ສຸດ ພວກເຂົາກໍເປັນຄົນໜ້າດ້ານທີ່ຂາດຈິດສໍານຶກ ແລະ ເຫດຜົນຢ່າງໄຮ້ຢາງອາຍ. ມີຫຍັງທີ່ຮຸ່ງເຮືອງໃນການເປັນຜູ້ນໍາປອມ ແລະ ການຖືກໄລ່ອອກບໍ? ມັນເປັນເລື່ອງໜ້າອັບອາຍ, ເປັນຮອຍເປື້ອນ ແລະ ບໍ່ມີຫຍັງທີ່ຮຸ່ງເຮືອງກ່ຽວກັບມັນເລີຍ. ຖ້າເຈົ້າມີຄວາມຮູ້ສຶກເປັນພາລະຕໍ່ວຽກງານຄຣິສຕະຈັກ ແລະ ປາດຖະໜາທີ່ຈະມີສ່ວນຮ່ວມໃນວຽກງານນັ້ນ, ນີ້ເປັນສິ່ງທີ່ດີ, ແຕ່ເຈົ້າຕ້ອງທົບທວນເບິ່ງວ່າ ເຈົ້າເຂົ້າໃຈຄວາມຈິງ ຫຼື ບໍ່, ເຈົ້າສາມາດໂອ້ລົມຄວາມຈິງເພື່ອແກ້ໄຂບັນຫາໄດ້ ຫຼື ບໍ່, ເຈົ້າສາມາດອ່ອນນ້ອມຕໍ່ພາລະກິດຂອງພຣະເຈົ້າຢ່າງແທ້ຈິງໄດ້ ຫຼື ບໍ່ ແລະ ເຈົ້າສາມາດປະຕິບັດວຽກງານຄຣິສຕະຈັກຢ່າງເໝາະສົມຕາມການຈັດແຈງວຽກງານໄດ້ ຫຼື ບໍ່. ຖ້າເຈົ້າບັນລຸເກນເຫຼົ່ານີ້, ເຈົ້າກໍອາດຈະເຂົ້າຮ່ວມການຄັດເລືອກເປັນຜູ້ນໍາ ຫຼື ຜູ້ເຮັດວຽກ. ສິ່ງທີ່ເຮົາໝາຍເຖິງໂດຍການເວົ້າແບບນີ້ກໍຄື ຢ່າງໜ້ອຍທີ່ສຸດ ຜູ້ຄົນຕ້ອງມີການຮັບຮູ້ຕົວເອງ. ກ່ອນອື່ນໃຫ້ເບິ່ງວ່າ ເຈົ້າສາມາດແຍກແຍະຜູ້ຄົນໄດ້ ຫຼື ບໍ່, ເຈົ້າສາມາດເຂົ້າໃຈຄວາມຈິງ ແລະ ເຮັດສິ່ງຕ່າງໆຕາມຫຼັກການໄດ້ ຫຼື ບໍ່. ຖ້າເຈົ້າບັນລຸຂໍ້ກຳນົດເຫຼົ່ານີ້, ເຈົ້າກໍເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ. ຖ້າເຈົ້າບໍ່ສາມາດປະເມີນຕົນເອງໄດ້, ເຈົ້າສາມາດຖາມຄົນອ້ອມຂ້າງທີ່ຄຸ້ນເຄີຍກັບເຈົ້າ ຫຼື ໃກ້ຊິດກັບເຈົ້າ. ຖ້າພວກເຂົາທຸກຄົນເວົ້າວ່າ ເຈົ້າມີຄວາມສາມາດບໍ່ພຽງພໍທີ່ຈະເປັນຜູ້ນໍາ ແລະ ການເຮັດພຽງແຕ່ວຽກປັດຈຸບັນຂອງເຈົ້າໃຫ້ດີກໍດີພໍແລ້ວ, ແລ້ວເຈົ້າກໍຄວນຮີບຮ້ອນທີ່ຈະຮູ້ຈັກຕົນເອງ. ຍ້ອນວ່າເຈົ້າມີຄວາມສາມາດຕໍ່າ, ຢ່າໃຊ້ເວລາທັງໝົດຂອງເຈົ້າໃນການຢາກເປັນຜູ້ນໍາ, ພຽງແຕ່ເຮັດສິ່ງທີ່ເຈົ້າສາມາດເຮັດໄດ້, ປະຕິບັດໜ້າທີ່ຂອງເຈົ້າຢ່າງເໝາະສົມຢ່າງໜັກແໜ້ນ, ເພື່ອວ່າເຈົ້າຈະມີຄວາມສະຫງົບສຸກທາງຈິດໃຈ. ນີ້ກໍເປັນສິ່ງທີ່ດີເຊັ່ນກັນ. ແລ້ວຖ້າເຈົ້າສາມາດເປັນຜູ້ນໍາໄດ້, ຖ້າເຈົ້າມີຄວາມສາມາດ ແລະ ຄວາມສາມາດພິເສດແບບນັ້ນຢ່າງແທ້ຈິງ, ຖ້າເຈົ້າມີຄວາມສາມາດໃນການເຮັດວຽກ ແລະ ມີຄວາມຮູ້ສຶກເຖິງພາລະ, ແລ້ວເຈົ້າກໍຄືຄົນທີ່ມີຄວາມສາມາດພິເສດແບບທີ່ເຮືອນຂອງພຣະເຈົ້າຂາດແຄນ ແລະ ເຈົ້າຈະໄດ້ຮັບການສົ່ງເສີມ ແລະ ການເພາະປູກຢ່າງແນ່ນອນ, ແຕ່ວ່າມີເວລາຂອງພຣະເຈົ້າໃນທຸກສິ່ງ. ຄວາມປາຖະໜານີ້, ຄວາມປາຖະໜາທີ່ຈະໄດ້ຮັບການສົ່ງເສີມ ບໍ່ແມ່ນຄວາມທະເຍີທະຍານ, ແຕ່ເຈົ້າຕ້ອງມີຄວາມສາມາດ ແລະ ບັນລຸເກນທີ່ຈະເປັນຜູ້ນໍາ. ຖ້າເຈົ້າມີຄວາມສາມາດຕໍ່າ ແຕ່ຍັງໃຊ້ເວລາທັງໝົດຂອງເຈົ້າໃນການຢາກເປັນຜູ້ນໍາ ຫຼື ຮັບຜິດຊອບວຽກງານສຳຄັນບາງຢ່າງ ຫຼື ຮັບຜິດຊອບວຽກງານໂດຍລວມ ຫຼື ເຮັດບາງສິ່ງທີ່ເຮັດໃຫ້ເຈົ້າໂດດເດັ່ນ, ແລ້ວເຮົາບອກເຈົ້າວ່າ: ນີ້ຄືຄວາມທະເຍີທະຍານ. ຄວາມທະເຍີທະຍານສາມາດນໍາເອົາໄພພິບັດມາໃຫ້, ສະນັ້ນ ເຈົ້າຄວນລະວັງມັນ. ຜູ້ຄົນລ້ວນແຕ່ມີຄວາມປາຖະໜາທີ່ຈະກ້າວໜ້າ ແລະ ລ້ວນແລ້ວແຕ່ເຕັມໃຈທີ່ຈະພະຍາຍາມກ້າວໄປສູ່ຄວາມຈິງ, ເຊິ່ງບໍ່ແມ່ນບັນຫາ. ບາງຄົນມີຄວາມສາມາດ, ບັນລຸເກນສຳລັບການເປັນຜູ້ນໍາ ແລະ ສາມາດພະຍາຍາມກ້າວໄປສູ່ຄວາມຈິງ ແລະ ນີ້ເປັນສິ່ງທີ່ດີ. ສ່ວນຄົນອື່ນບໍ່ມີຄວາມສາມາດ, ສະນັ້ນ ພວກເຂົາຄວນຍຶດໝັ້ນໃນໜ້າທີ່ຂອງຕົນເອງ, ປະຕິບັດໜ້າທີ່ທີ່ຢູ່ຕໍ່ໜ້າພວກເຂົາຢ່າງເໝາະສົມ ແລະ ເຮັດມັນຕາມຫຼັກການ ແລະ ຕາມຂໍ້ກຳນົດຂອງເຮືອນຂອງພຣະເຈົ້າ, ສຳລັບພວກເຂົາແລ້ວ, ສິ່ງນັ້ນດີກວ່າ, ປອດໄພກວ່າ ແລະ ແທ້ຈິງກວ່າ.

ຜູ້ທີ່ຖືກເລືອກຕັ້ງໃຫ້ເປັນຜູ້ນໍາ ແລະ ຜູ້ເຮັດວຽກ ຫຼື ຖືກສົ່ງເສີມ ແລະ ຖືກເພາະປູກ ບໍ່ຄວນມີຄວາມຄິດເພີ້ຝັນ ໂດຍຮູ້ສຶກວ່າ: “ອ້າຍເອື້ອຍນ້ອງທັງຫຼາຍໄດ້ເລືອກຂ້ອຍຈາກຜູ້ຄົນຈໍານວນຫຼວງຫຼາຍ, ເຮືອນຂອງພຣະເຈົ້າໄດ້ສົ່ງເສີມຂ້ອຍ, ສະນັ້ນ ຂ້ອຍຈຶ່ງມີຄວາມສາມາດພິເສດແທ້ໆ ແລະ ຂ້ອຍເກັ່ງກວ່າຄົນທົ່ວໄປ, ຄຳແທ້ຍ່ອມເປັ່ງປະກາຍໃນທີ່ສຸດ”. ການຄິດແບບນີ້ດີບໍ? ມັນບໍ່ແມ່ນການເປີດເຜີຍອຸປະນິໄສທີ່ເສື່ອມຊາມບໍ? (ແມ່ນ.) ການຖືກສົ່ງເສີມ ແລະ ການຖືກເພາະປູກເປັນສິ່ງທີ່ດີ ແລະ ເປັນໂອກາດທີ່ດີ, ແຕ່ເຈົ້າຈະສາມາດຍ່າງໃນເສັ້ນທາງນີ້ໄດ້ດີ ຫຼື ບໍ່ນັ້ນ ຂຶ້ນກັບວ່າເຈົ້າເຂົ້າຫາໂອກາດນີ້ແນວໃດ ແລະ ເຈົ້າສາມາດເຫັນຄຸນຄ່າຂອງມັນໄດ້ ຫຼື ບໍ່. ພຣະເຈົ້າໄດ້ມອບໂອກາດນີ້ໃຫ້ແກ່ເຈົ້າ, ແຕ່ນັ້ນບໍ່ໄດ້ໝາຍຄວາມວ່າ ເຈົ້າເກັ່ງກວ່າຜູ້ອື່ນແທ້ໆ, ມັນອາດຈະເປັນຍ້ອນວ່າ ຄວາມສາມາດຂອງເຈົ້າດີກວ່າຄົນອື່ນເລັກນ້ອຍ ຫຼື ຍ້ອນວ່າເຈົ້າມີພອນສະຫວັນບາງຢ່າງ, ແຕ່ມັນຍາກທີ່ຈະເວົ້າວ່າ ທາງເຂົ້າຊີວິດຂອງເຈົ້າເປັນແນວໃດ ແລະ ເຈົ້າມີຄວາມຈິງຄວາມເປັນຈິງ ຫຼື ບໍ່, ຍ້ອນວ່າອຸປະນິໄສທີ່ເສື່ອມຊາມຂອງທຸກຄົນຄືກັນໝົດ ແລະ ເຈົ້າກໍເປັນສະມາຊິກຄົນໜຶ່ງຂອງເຜົ່າພັນມະນຸດຊາດທີ່ເສື່ອມຊາມເຊັ່ນກັນ. ຖ້າເຈົ້າສາມາດຮັບຮູ້ສິ່ງນີ້ໄດ້, ເຈົ້າກໍຈະສາມາດເຂົ້າຫາການສົ່ງເສີມ ແລະ ການເພາະປູກຂອງເຈົ້າໂດຍເຮືອນຂອງພຣະເຈົ້າໄດ້ຢ່າງຖືກຕ້ອງ. ເຈົ້າບໍ່ຄວນຖືວ່າຕົນເອງເປັນຄົນທີ່ມີຄວາມສາມາດພິເສດ ແລະ ເຈົ້າກໍບໍ່ຄວນຄິດວ່າ ເຈົ້າມີຄວາມຈິງຄວາມເປັນຈິງ. ມັນພຽງແຕ່ວ່າ ເຈົ້າມີຄວາມສາມາດເລັກນ້ອຍ ແລະ ຍັງສາມາດພະຍາຍາມກ້າວໄປສູ່ຄວາມຈິງໄດ້, ສະນັ້ນ ເຈົ້າຈຶ່ງໄດ້ຮັບໂອກາດໃຫ້ຝຶກຝົນຕົນເອງ. ນີ້ຄືໄລຍະທົດລອງ ແລະ ຍັງບໍ່ທັນແນ່ນອນເທື່ອວ່າ ເຈົ້າເປັນຄົນທີ່ໄລ່ຕາມຄວາມຈິງຢ່າງແທ້ຈິງ ຫຼື ບໍ່ ຫຼື ວ່າເຈົ້າສົມຄວນທີ່ຈະໄດ້ຮັບການເພາະປູກ ຫຼື ບໍ່. ມັນຍາກທີ່ຈະເວົ້າວ່າ ເຈົ້າຈະສາມາດຢືນຢັດໄດ້ ຫຼື ບໍ່ ຫຼັງຈາກທີ່ຖືກທົດສອບໃນໄລຍະນີ້. ມັນອາດຈະເປັນໄປໄດ້ວ່າ ເຈົ້າຖືກເກັບໄວ້ເພື່ອສືບຕໍ່ໄດ້ຮັບການເພາະປູກ ຫຼື ມັນອາດຈະເປັນໄປໄດ້ວ່າ ເຈົ້າຖືກກຳຈັດອອກ, ທັງໝົດນີ້ຂຶ້ນກັບວ່າ ເຈົ້າໃຊ້ຄວາມພະຍາຍາມຫຼາຍສໍ່າໃດ. ນີ້ຄືຄວາມໝາຍຂອງການສົ່ງເສີມຜູ້ຄົນໃຫ້ເປັນຜູ້ນໍາ ແລະ ຜູ້ເຮັດວຽກ ແລະ ເຈົ້າຄວນເຂົ້າໃຈສິ່ງນັ້ນ. ມັນບໍ່ມີປະໂຫຍດຫຍັງເລີຍທີ່ເຈົ້າຄິດວ່າຕົນເອງເປັນຄົນທີ່ມີຄວາມສາມາດພິເສດ. ຖ້າເຮືອນຂອງພຣະເຈົ້າບໍ່ສົ່ງເສີມເຈົ້າ ແລະ ເພາະປູກເຈົ້າ, ແລ້ວເຈົ້າກໍບໍ່ມີຄວາມໝາຍຫຍັງເລີຍ. ຖ້າເຈົ້າບໍ່ໄລ່ຕາມຄວາມຈິງ ແລະ ບໍ່ເຕັມໃຈທີ່ຈະຖືກນໍາໃຊ້ໂດຍເຮືອນຂອງພຣະເຈົ້າ, ແລ້ວເຈົ້າກໍບໍ່ສາມາດເຮັດສິ່ງໃດໃຫ້ສໍາເລັດໄດ້. ຖ້າເຈົ້າເວົ້າວ່າ: “ເຮືອນຂອງພຣະເຈົ້າບໍ່ນໍາໃຊ້ຂ້ອຍ, ຂ້ອຍຈະອອກໄປສູ່ສັງຄົມ”, ຖ້າຊັ້ນກໍອອກໄປສູ່ສັງຄົມ ແລະ ລອງເບິ່ງ, ເບິ່ງວ່າໃຜສົ່ງເສີມເຈົ້າ ແລະ ເບິ່ງວ່າເຈົ້າສາມາດເຮັດຫຍັງໃຫ້ສໍາເລັດໄດ້ແດ່. ສິ່ງທີ່ເຮົາໝາຍເຖິງໂດຍການເວົ້າແບບນີ້ກໍຄື ຢາກບອກພວກເຈົ້າວ່າ ພວກເຈົ້າຕ້ອງມີຄວາມເຂົ້າໃຈ ແລະ ວິທີການເຂົ້າຫາທີ່ຖືກຕ້ອງຕໍ່ການສົ່ງເສີມ ແລະ ການເພາະປູກຂອງພວກເຈົ້າໂດຍເຮືອນຂອງພຣະເຈົ້າ. ຜູ້ທີ່ມີຄວາມສາມາດຕໍ່າ ຫຼື ປານກາງ ແລະ ຜູ້ທີ່ບໍ່ສາມາດບັນລຸມາດຕະຖານທີ່ຈຳເປັນສຳລັບການສົ່ງເສີມ ແລະ ການເພາະປູກໃນເຮືອນຂອງພຣະເຈົ້າ ພຽງແຕ່ຕ້ອງປະຕິບັດໜ້າທີ່ຂອງພວກເຂົາຢ່າງວ່າງ່າຍ ແລະ ຢ່າງໜັກແໜ້ນ. ຕາບໃດທີ່ເຈົ້າປະຕິບັດໜ້າທີ່ຂອງເຈົ້າດ້ວຍສຸດໃຈ ແລະ ສຸດຄວາມຄິດ, ພຣະເຈົ້າກໍຈະບໍ່ປະຕິບັດຕໍ່ເຈົ້າຢ່າງບໍ່ຍຸຕິທຳ. ສະນັ້ນ, ຢ່າຕໍ່ສູ້ກັນເລື່ອງການສົ່ງເສີມ ແລະ ການເພາະປູກ, ແຕ່ກໍຢ່າປະຕິເສດສິ່ງເຫຼົ່ານັ້ນເຊັ່ນກັນ, ພຽງແຕ່ປ່ອຍໃຫ້ທຸກຢ່າງເປັນໄປຕາມທຳມະຊາດ, ໃນດ້ານໜຶ່ງ, ເຈົ້າຕ້ອງເຊື່ອຟັງການຈັດແຈງຂອງເຮືອນຂອງພຣະເຈົ້າ ແລະ ໃນອີກດ້ານໜຶ່ງ, ເຈົ້າຕ້ອງມີຫົວໃຈແຫ່ງການອ່ອນນ້ອມຕໍ່ພຣະເຈົ້າ, ນີ້ຄືຫົນທາງທີ່ຖືກຕ້ອງ. ການເຮັດແບບນີ້ງ່າຍບໍ? (ແມ່ນ, ງ່າຍ.) ມີຜົນປະໂຫຍດຫຍັງບໍໃນການທີ່ຄົນທີ່ມີຄວາມສາມາດຕໍ່າເປັນຜູ້ນໍາ? ໃນທີ່ສຸດ, ເມື່ອພວກເຂົາຖືກກຳນົດລັກສະນະວ່າເປັນຜູ້ນໍາປອມ ແລະ ຖືກກຳຈັດອອກ, ພວກເຂົາຈະຮູ້ສຶກແນວໃດກ່ຽວກັບເລື່ອງນີ້? ມັນຈະເປັນສິ່ງທີ່ພວກເຈົ້າຕ້ອງການບໍ? (ບໍ່.) ເຈົ້າຈະແບກຫາບຕຳແໜ່ງ “ຜູ້ນໍາປອມ” ໄວ້ເທິງຫົວ ແລະ ບໍ່ວ່າເຈົ້າຈະໄປໃສ, ຜູ້ຄົນກໍຈະເວົ້າວ່າ: “ຄົນນີ້ເຄີຍເປັນຜູ້ນໍາປອມ”. ນັ້ນເປັນເລື່ອງດີ ຫຼື ເລື່ອງຮ້າຍ? ມັນບໍ່ແມ່ນເລື່ອງດີ ແລະ ມັນບໍ່ແມ່ນສິ່ງທີ່ຮຸ່ງເຮືອງ. ຜູ້ຄົນຕ້ອງມີຄວາມເຂົ້າໃຈ ແລະ ທັດສະນະຄະຕິທີ່ຖືກຕ້ອງຕໍ່ການສົ່ງເສີມ ແລະ ການເພາະປູກ, ໃນເລື່ອງເຫຼົ່ານີ້, ພວກເຂົາຕ້ອງສະແຫວງຫາຄວາມຈິງ ແລະ ບໍ່ເຮັດຕາມຄວາມຕ້ອງການຂອງຕົນເອງ ຫຼື ມີຄວາມທະເຍີທະຍານ ແລະ ຄວາມປາຖະໜາ. ຖ້າເຈົ້າຮູ້ສຶກວ່າ ເຈົ້າມີຄວາມສາມາດດີ ແຕ່ເຮືອນຂອງພຣະເຈົ້າບໍ່ເຄີຍສົ່ງເສີມເຈົ້າ ແລະ ບໍ່ມີແຜນທີ່ຈະເພາະປູກເຈົ້າ, ແລ້ວຢ່າຫງຸດຫງິດ ຫຼື ເລີ່ມຈົ່ມວ່າ, ພຽງແຕ່ເນັ້ນໃສ່ການ ໄລ່ຕາມຄວາມຈິງ ແລະ ພະຍາຍາມກ້າວໄປທາງໜ້າ. ເມື່ອເຈົ້າມີຄວາມເຕີບໂຕບາງຢ່າງ ແລະ ສາມາດເຮັດວຽກງານຕົວຈິງໄດ້, ຜູ້ຄົນທີ່ພຣະເຈົ້າເລືອກກໍຈະເລືອກເຈົ້າໃຫ້ເປັນຜູ້ນໍາຕາມທຳມະຊາດ. ແລ້ວຖ້າເຈົ້າຮູ້ສຶກວ່າ ເຈົ້າມີຄວາມສາມາດຕໍ່າ ແລະ ເຈົ້າບໍ່ມີໂອກາດທີ່ຈະໄດ້ຮັບການສົ່ງເສີມ ຫຼື ເພາະປູກ ແລະ ມັນເປັນໄປບໍ່ໄດ້ທີ່ຄວາມທະເຍີທະຍານຂອງເຈົ້າຈະບັນລຸຜົນ, ນີ້ບໍ່ແມ່ນສິ່ງທີ່ດີບໍ? ສິ່ງນີ້ຈະປົກປ້ອງເຈົ້າ! ຍ້ອນວ່າເຈົ້າມີຄວາມສາມາດຕໍ່າ, ຖ້າເຈົ້າພົບພໍ້ກັບກຸ່ມຄົນເບົາປັນຍາທີ່ຕາບອດ ເຊິ່ງເລືອກເຈົ້າໃຫ້ເປັນຜູ້ນໍາຂອງພວກເຂົາ, ນີ້ບໍ່ແມ່ນການໃຫ້ເຈົ້າຍ່າງເທິງຖ່ານໄຟບໍ? ເຈົ້າບໍ່ສາມາດເຮັດວຽກງານໃດໆໄດ້ ແລະ ຕາ ແລະ ໃຈຂອງເຈົ້າກໍບອດ. ທຸກສິ່ງທີ່ເຈົ້າເຮັດຄືການຂັດຂວາງ, ທຸກການເຄື່ອນໄຫວຂອງເຈົ້າຄືການເຮັດຄວາມຊົ່ວ. ມັນຈະດີກວ່າຖ້າເຈົ້າເຮັດວຽກໃນໜ້າທີ່ປັດຈຸບັນຂອງເຈົ້າໃຫ້ດີ, ຢ່າງໜ້ອຍເຈົ້າກໍຈະບໍ່ເຮັດໃຫ້ຕົນເອງອັບອາຍ ແລະ ມັນດີກວ່າການເປັນຜູ້ນໍາປອມ ແລະ ຕົກເປັນເປົ້າຂອງການເວົ້າຂວັນ. ໃນຖານະທີ່ເປັນຄົນ, ເຈົ້າຕ້ອງຮູ້ຈັກປະມານຕົນ, ເຈົ້າຕ້ອງມີການຮັບຮູ້ຕົວເອງເລັກນ້ອຍ, ຖ້າເຈົ້າມີສິ່ງນີ້, ເຈົ້າກໍຈະສາມາດຫຼີກລ່ຽງການຍ່າງໃນເສັ້ນທາງທີ່ຜິດ ແລະ ການເຮັດຜິດພາດທີ່ຮ້າຍແຮງໄດ້.

ພວກເຈົ້າຢາກເປັນຜູ້ນໍາປອມ ຫຼື ຢາກເປັນຜູ້ຕິດຕາມທີ່ທຳມະດາສາມັນ? (ຜູ້ຕິດຕາມທີ່ທຳມະດາສາມັນ.) ຖ້າອ້າຍເອື້ອຍນ້ອງທັງຫຼາຍເລືອກເຈົ້າ, ກໍລອງເບິ່ງ, ບາງທີມຸມມອງຂອງພວກເຂົາທີ່ມີຕໍ່ເຈົ້າອາດຈະຖືກຕ້ອງກວ່າຄວາມຮູ້ສຶກຂອງເຈົ້າເອງທີ່ມີຕໍ່ຕົນເອງ. ຖ້າອ້າຍເອື້ອຍນ້ອງທັງຫຼາຍຄິດວ່າເຈົ້າເຮັດໄດ້, ເຈົ້າກໍຄວນທຸ່ມເທສຸດຄວາມສາມາດ. ຖ້າເຈົ້າພະຍາຍາມສຸດຄວາມສາມາດແລ້ວ ແຕ່ຍັງລົ້ມເຫຼວໃນວຽກງານຂອງເຈົ້າ ແລະ ໃຈຂອງເຈົ້າຮ້ອນຮົນດ້ວຍຄວາມກັງວົນຈົນກິນບໍ່ໄດ້ນອນບໍ່ລັບ ແລະ ເຈົ້າພຽງແຕ່ບໍ່ຮູ້ວ່າຈະເຮັດວຽກງານນັ້ນໃຫ້ເໝາະສົມໄດ້ແນວໃດ, ຖ້າຊັ້ນກໍຢຸດເປັນຜູ້ນໍາ ຫຼື ຜູ້ເຮັດວຽກ, ມັນຍາກເກີນໄປສຳລັບເຈົ້າ. ຖ້າເຈົ້າສືບຕໍ່ເຮັດ, ເຈົ້າກໍມີແນວໂນ້ມທີ່ຈະກາຍເປັນຜູ້ນໍາປອມ, ສະນັ້ນ ເຈົ້າຄວນຂຽນຈົດໝາຍລາອອກໂດຍບໍ່ຊັກຊ້າ, ໂດຍປະກາດວ່າ: “ຍ້ອນວ່າຂ້ານ້ອຍມີຄວາມສາມາດຕໍ່າ ແລະ ບໍ່ສາມາດເຮັດວຽກງານຕົວຈິງໄດ້, ຖ້າຂ້ານ້ອຍສືບຕໍ່ເປັນຜູ້ນໍາ, ອີກບໍ່ດົນ ຂ້ານ້ອຍກໍຈະກາຍເປັນຜູ້ນໍາປອມຢ່າງແນ່ນອນ, ສະນັ້ນ ຂ້ານ້ອຍຈຶ່ງຂໍລາອອກ ແລະ ເຕັມໃຈທີ່ຈະສະລະຕຳແໜ່ງ”. ນີ້ຄືແນວທາງປະຕິບັດທີ່ສະຫຼາດທີ່ສຸດ ແລະ ເປັນສິ່ງທີ່ເໝາະສົມທີ່ສຸດທີ່ຈະເຮັດ! ມັນມີເຫດຜົນ ແລະ ດີກວ່າການຄອບຄອງຕຳແໜ່ງ ແລະ ການເປັນຜູ້ນໍາປອມ. ຖ້າເຈົ້າຮູ້ດີວ່າ ເຈົ້າມີຄວາມສາມາດຕໍ່າ ແລະ ບໍ່ສາມາດເປັນຜູ້ນໍາໄດ້ ແຕ່ທົນບໍ່ໄດ້ທີ່ຈະສະລະສະຖານະ ແລະ ເວົ້າກັບຕົນເອງວ່າ: “ເປັນຫຍັງຂ້ອຍຈຶ່ງເຮັດສິ່ງນີ້ບໍ່ໄດ້? ໃຜສາມາດຊ່ວຍຂ້ອຍໄດ້ແດ່? ມັນຈະດີສໍ່າໃດຖ້າຂ້ອຍຮັກສາສະຖານະຂອງຂ້ອຍໃນຖານະຜູ້ນໍາ ໂດຍໃຫ້ຄົນອື່ນວາງແຜນ ແລະ ຍຸດທະສາດທັງໝົດໃຫ້ຂ້ອຍ! ຕອນນີ້ບໍ່ມີໃຜເໝາະສົມທີ່ຈະມາແທນທີ່ຂ້ອຍ, ສະນັ້ນ ຂ້ອຍຈຶ່ງເຮັດໄດ້ພຽງແຕ່ສືບຕໍ່ເປັນຜູ້ນໍາ ແລະ ເສບສຸກໃນແຕ່ລະມື້ທີ່ຂ້ອຍຢູ່ໃນວຽກງານ, ເຖິງແມ່ນວ່າຂ້ອຍຈະເຮັດວຽກງານບໍ່ໄດ້, ຂ້ອຍກໍຍັງເປັນຜູ້ນໍາ ແລະ ການເປັນຜູ້ນໍາກໍດີກວ່າການເປັນອ້າຍເອື້ອຍນ້ອງທຳມະດາ. ຖ້າເຮືອນຂອງພຣະເຈົ້າບໍ່ປົດຂ້ອຍອອກ ແລະ ຂ້ອຍບໍ່ຖືກອ້າຍເອື້ອຍນ້ອງທັງຫຼາຍປົດອອກ, ຂ້ອຍກໍຈະບໍ່ລາອອກ”. ສິ່ງນີ້ເໝາະສົມບໍ? (ບໍ່.) ເປັນຫຍັງມັນຈຶ່ງບໍ່ເໝາະສົມ? (ມັນບໍ່ສົມເຫດສົມຜົນ, ຖ້າອຍບໍ່ສາມາດເຮັດວຽກງານຕົວຈິງໄດ້ ແລະ ຍັງບໍ່ລາອອກ, ສິ່ງນີ້ຈະເຮັດໃຫ້ວຽກງານຂອງຄຣິສຕະຈັກຊັກຊ້າເທົ່ານັ້ນ.) ການກະທຳແບບນີ້ເຮັດໃຫ້ວຽກງານຂອງຄຣິສຕະຈັກຊັກຊ້າ, ມັນທຳຮ້າຍຄົນອື່ນ ແລະ ມັນທຳຮ້າຍຕົວເຈົ້າເອງ. ເຈົ້າຮູ້ບໍວ່າການເປັນຜູ້ນໍາໝາຍຄວາມວ່າແນວໃດ? ມັນໝາຍຄວາມວ່າ ເຈົ້າມີຄວາມສຳພັນໂດຍກົງກັບທາງເຂົ້າຂອງຊີວິດຂອງຜູ້ຄົນຈໍານວນຫຼວງຫຼາຍ ແລະ ການນໍາພາຂອງເຈົ້າມີຄວາມສຳພັນໂດຍກົງກັບວິທີທີ່ພວກເຂົາຍ່າງໃນເສັ້ນທາງທີ່ຢູ່ຕໍ່ໜ້າພວກເຂົາ. ຖ້າເຈົ້ານໍາພາໄດ້ດີ ແລະ ນໍາພາພວກເຂົາໄປສູ່ເສັ້ນທາງທີ່ຖືກຕ້ອງ, ພວກເຂົາກໍຈະສາມາດກ້າວໄປໃນເສັ້ນທາງທີ່ຖືກຕ້ອງໄດ້. ຖ້າເຈົ້ານໍາພາໄດ້ບໍ່ດີ ແລະ ນໍາພາພວກເຂົາລົງຄອງ ແລະ ພວກເຂົາກາຍເປັນຟາຣີຊາຍຄືກັບເຈົ້າ, ແລ້ວບາບຂອງເຈົ້າກໍຈະຍິ່ງໃຫຍ່! ແລ້ວຫຼັງຈາກທີ່ເຈົ້າເຮັດບາບທີ່ຍິ່ງໃຫຍ່ນີ້, ນັ້ນຈະເປັນຈຸດຈົບຂອງມັນບໍ? ມັນຈະຖືກ ພຣະເຈົ້າບັນທຶກໄວ້! ເຈົ້າຮູ້ດີວ່າ ຄວາມສາມາດຂອງເຈົ້າຕໍ່າ, ເຈົ້າເປັນຜູ້ນໍາປອມ ແລະ ບໍ່ສາມາດເຮັດວຽກງານຕົວຈິງໄດ້, ແຕ່ເຈົ້າບໍ່ຍອມຮັບຄວາມຜິດຂອງເຈົ້າ ແລະ ລາອອກ, ແຕ່ເຈົ້າກັບຍຶດຕິດກັບຕຳແໜ່ງຂອງເຈົ້າຢ່າງໜ້າດ້ານ ແລະ ບໍ່ຍົກມັນໃຫ້ຄົນອື່ນ. ນີ້ຄືບາບ ແລະ ພຣະເຈົ້າຈະຈົດບັນຊີມັນໄວ້. ແລ້ວການຈົດບັນຊີຂອງພຣະອົງຈະສົ່ງຜົນດີ ຫຼື ຜົນຮ້າຍຕໍ່ເຈົ້າໃນອະນາຄົດ? ເຈົ້າຈະເດືອດຮ້ອນ! ເຮົາຈະບອກຄວາມຈິງທີ່ແທ້ຈິງແກ່ເຈົ້າ: ພຣະເຈົ້າຈົດບັນຊີສິ່ງດັ່ງກ່າວໄວ້ສຳລັບທຸກໆຄົນ ແລະ ທຸກລາຍການກໍຖືກຂຽນໄວ້ຢ່າງຊັດເຈນ. ຖ້າສິ່ງທີ່ຮ້າຍແຮງແບບນີ້ເກີດຂຶ້ນໃນເສັ້ນທາງສູ່ຄວາມລອດພົ້ນຂອງເຈົ້າ, ແລ້ວຜົນກະທົບຕໍ່ເຈົ້າກໍຈະໃຫຍ່ຫຼວງ! ບໍ່ວ່າເຈົ້າເຮັດຫຍັງກໍຕາມ, ຢ່າຍ່າງໃນເສັ້ນທາງນີ້ ແລະ ຢ່າເປັນຄົນປະເພດນີ້.

ພວກເຮົາໄດ້ໂອ້ລົມໂດຍຫຍໍ້ກ່ຽວກັບການປະຕິບັດ ແລະ ການສະແດງອອກບາງຢ່າງຂອງຜູ້ນໍາປອມກ່ຽວກັບການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດປະເພດຕ່າງໆ. ສະຫຼຸບແລ້ວ, ຄົນປະເພດທີ່ເປັນຜູ້ນໍາປອມຈະບໍ່ເຮັດວຽກງານຕົວຈິງ ແລະ ບໍ່ສາມາດເຮັດວຽກງານຕົວຈິງໄດ້. ຄວາມສາມາດຂອງພວກເຂົາຕໍ່າ, ຕາ ແລະ ໃຈຂອງພວກເຂົາກໍບອດ, ພວກເຂົາບໍ່ສາມາດຄົ້ນພົບບັນຫາ ແລະ ບໍ່ສາມາດເບິ່ງທະລຸຄົນປະເພດຕ່າງໆໄດ້, ສະນັ້ນ ພວກເຂົາຈຶ່ງບໍ່ສາມາດແບກຫາບວຽກງານສຳຄັນໃນການສົ່ງເສີມ ແລະ ການເພາະປູກຄົນທີ່ມີຄວາມສາມາດພິເສດປະເພດຕ່າງໆໄດ້. ດັ່ງນັ້ນ, ພວກເຂົາຈຶ່ງບໍ່ມີທາງທີ່ຈະເຮັດວຽກງານຂອງຄຣິສຕະຈັກໄດ້ດີ ແລະ ຈະສ້າງຄວາມຫຍຸ້ງຍາກຫຼາຍຢ່າງໃຫ້ແກ່ຜູ້ຄົນທີ່ພຣະເຈົ້າເລືອກໃນທາງເຂົ້າຂອງຊີວິດຂອງພວກເຂົາ. ເມື່ອພິຈາລະນາປັດໄຈເຫຼົ່ານີ້, ມັນຊັດເຈນແລ້ວວ່າ ຜູ້ນໍາປອມບໍ່ເໝາະສົມທີ່ຈະເປັນຜູ້ນໍາຄຣິສຕະຈັກ. ຍັງມີຜູ້ນໍາປອມຄົນອື່ນໆທີ່ບໍ່ເຮັດວຽກງານສະເພາະຂອງຄຣິສຕະຈັກ ແລະ ບໍ່ຕິດຕໍ່ກັບຜູ້ຕິດຕາມກວດກາຂອງວຽກງານສະເພາະ, ສະນັ້ນ ພວກເຂົາຈຶ່ງບໍ່ຮູ້ວ່າ ບຸກຄົນທີ່ມີຄວາມສາມາດພິເສດຄົນໃດສາມາດເຮັດວຽກຫຍັງໄດ້ ຫຼື ຄົນໃດເໝາະສົມກັບວຽກງານໃດ ຫຼື ວ່າການເຮັດວຽກຂອງພວກເຂົາສອດຄ່ອງກັບຫຼັກການ ຫຼື ບໍ່. ດັ່ງນັ້ນ ພວກເຂົາຈຶ່ງບໍ່ສາມາດສົ່ງເສີມ ແລະ ເພາະປູກຄົນທີ່ມີຄວາມສາມາດພິເສດໄດ້. ແລ້ວຄົນດັ່ງກ່າວຈະເຮັດວຽກງານຂອງຄຣິສຕະຈັກໃຫ້ດີໄດ້ແນວໃດ? ເຫດຜົນຫຼັກທີ່ຜູ້ນໍາປອມບໍ່ສາມາດເຮັດວຽກງານຕົວຈິງໄດ້ກໍຄື ຄວາມສາມາດຂອງພວກເຂົາຕໍ່າ, ພວກເຂົາບໍ່ມີຄວາມເຂົ້າໃຈເລິກເຊິ່ງກ່ຽວກັບສິ່ງໃດເລີຍ ແລະ ບໍ່ຮູ້ວ່າວຽກງານຕົວຈິງແມ່ນຫຍັງ. ສິ່ງນີ້ເຮັດໃຫ້ເກີດສະພາວະຢຸດສະງັກ ຫຼື ເປັນອຳມະພາດເລື້ອຍໆໃນວຽກງານຂອງຄຣິສຕະຈັກ. ສິ່ງເຫຼົ່ານີ້ກ່ຽວຂ້ອງໂດຍກົງກັບຄວາມລົ້ມເຫຼວຂອງຜູ້ນໍາປອມໃນການເຮັດວຽກງານຕົວຈິງ. ໃນໄລຍະຫຼາຍປີທີ່ຜ່ານມາ, ເຮືອນຂອງພຣະເຈົ້າໄດ້ເນັ້ນຢໍ້າເທື່ອແລ້ວເທື່ອອີກວ່າ ຄົນຊົ່ວຮ້າຍ ແລະ ຜູ້ບໍ່ເຊື່ອຕ້ອງຖືກສະລ້າງອອກ ແລະ ຜູ້ນໍາປອມ ແລະ ຜູ້ເຮັດວຽກປອມຕ້ອງຖືກໄລ່ອອກ. ເປັນຫຍັງຄົນຊົ່ວຮ້າຍ ແລະ ຜູ້ບໍ່ເຊື່ອປະເພດຕ່າງໆຈຶ່ງຕ້ອງຖືກສະລ້າງອອກ? ຍ້ອນວ່າຫຼັງຈາກຫຼາຍປີແຫ່ງການເຊື່ອໃນພຣະເຈົ້າ, ຄົນເຫຼົ່ານີ້ກໍຍັງບໍ່ຍອມຮັບຄວາມຈິງເລີຍ ແລະ ໄດ້ເດີນທາງມາຮອດຈຸດທີ່ພວກເຂົາໝົດຫວັງທີ່ຈະໄດ້ຮັບຄວາມລອດພົ້ນ. ແລ້ວເປັນຫຍັງຜູ້ນໍາປອມ ແລະ ຜູ້ເຮັດວຽກປອມທັງໝົດຈຶ່ງຕ້ອງຖືກໄລ່ອອກ? ຍ້ອນວ່າພວກເຂົາບໍ່ເຮັດວຽກງານຕົວຈິງ ແລະ ບໍ່ເຄີຍສົ່ງເສີມ ຫຼື ເພາະປູກຜູ້ທີ່ໄລ່ຕາມຄວາມຈິງ, ກົງກັນຂ້າມ, ພວກເຂົາພຽງແຕ່ພົວພັນໃນຄວາມພະຍາຍາມທີ່ໄຮ້ປະໂຫຍດ. ສິ່ງນີ້ເຮັດໃຫ້ວຽກງານຂອງຄຣິສຕະຈັກຕົກຢູ່ໃນຄວາມວຸ່ນວາຍ ແລະ ເປັນອຳມະພາດ, ໂດຍບັນຫາທີ່ມີຢູ່ແລ້ວກໍຍັງຄົງຢູ່ ແລະ ບໍ່ໄດ້ຮັບການແກ້ໄຂ ແລະ ມັນຍັງເຮັດໃຫ້ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກຊ້າລົງ. ຖ້າຜູ້ນໍາປອມ ແລະ ຜູ້ເຮັດວຽກປອມເຫຼົ່ານີ້ທັງໝົດຖືກໄລ່ອອກ ແລະ ຖ້າຄົນຊົ່ວຮ້າຍ ແລະ ຜູ້ບໍ່ເຊື່ອທັງໝົດເຫຼົ່ານີ້ທີ່ລົບກວນຄຣິສຕະຈັກຖືກກຳຈັດອອກ, ວຽກງານຂອງຄຣິສຕະຈັກກໍຈະດຳເນີນໄປຢ່າງລ່ຽນໄຫຼຕາມທຳມະຊາດ, ຊີວິດຂອງຄຣິສຕະຈັກກໍຈະເຕີບໃຫຍ່ດີຂຶ້ນກວ່າເກົ່າຕາມທຳມະຊາດ ແລະ ຜູ້ຄົນທີ່ພຣະເຈົ້າເລືອກກໍຈະສາມາດກິນ ແລະ ດື່ມພຣະທຳຂອງພຣະເຈົ້າ ແລະ ປະຕິບັດໜ້າທີ່ຂອງພວກເຂົາໄດ້ຕາມປົກກະຕິ ແລະ ເຂົ້າສູ່ເສັ້ນທາງທີ່ຖືກຕ້ອງຂອງຄວາມເຊື່ອໃນພຣະເຈົ້າ. ນີ້ຄືສິ່ງທີ່ພຣະເຈົ້າຢາກເຫັນ.

ວັນທີ 27 ກຸມພາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (6)

ມື້ນີ້ພວກເຮົາຈະສົນທະນາກັນຕໍ່ກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ກ່ຽວກັບການສະແດງອອກຕ່າງໆ ຂອງຜູ້ນໍາປອມ. ໃນການເຕົ້າໂຮມຄັ້ງສຸດທ້າຍ, ພວກເຮົາໄດ້ໂອ້ລົມກ່ຽວກັບຂໍ້ທີຫົກຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ເນື້ອໃນຫຼັກຂອງຂໍ້ນີ້ແມ່ນຫຍັງ? (ຂໍ້ທີຫົກແມ່ນ “ເລື່ອນຕຳແໜ່ງ ແລະ ເພາະປູກຜູ້ມີພອນສະຫວັນທີ່ມີຄຸນສົມບັດທຸກປະເພດ ເພື່ອໃຫ້ທຸກຄົນທີ່ໄລ່ຕາມຄວາມຈິງສາມາດມີໂອກາດໄດ້ຮັບການຝຶກຝົນ ແລະ ເຂົ້າສູ່ຄວາມຈິງຄວາມເປັນຈິງໂດຍໄວທີ່ສຸດເທົ່າທີ່ຈະໄວໄດ້”.) ຄັ້ງສຸດທ້າຍ, ພວກເຮົາໄດ້ໂອ້ລົມກັນເປັນຫຼັກກ່ຽວກັບຫຼັກການຂອງເຮືອນຂອງພຣະເຈົ້າໃນການເລື່ອນຕຳແໜ່ງ ແລະ ເພາະປູກຜູ້ຄົນ ແລະ ເປັນຫຍັງເຮືອນຂອງພຣະເຈົ້າຈຶ່ງເລື່ອນຕຳແໜ່ງ ແລະ ເພາະປູກຜູ້ຄົນ. ພວກເຮົາຍັງໄດ້ໄຈ້ແຍກບັນຫາທີ່ມີຢູ່ໃນຜູ້ນໍາປອມ ເມື່ອເວົ້າເຖິງການເລື່ອນຕຳແໜ່ງ ແລະ ເພາະປູກຜູ້ທີ່ມີພອນສະຫວັນປະເພດຕ່າງໆ. ແລ້ວການສະແດງອອກຫຼັກຂອງຜູ້ນໍາປອມໃນສອງຂໍ້ນີ້ແມ່ນຫຍັງ? ເປັນຫຍັງພວກເຮົາຈຶ່ງເວົ້າວ່າພວກເຂົາເປັນຜູ້ນໍາປອມ? ຫຼັກໆແລ້ວມີຢູ່ສອງດ້ານ. ດ້ານໜຶ່ງແມ່ນ ຜູ້ນໍາປອມບໍ່ເຂົ້າໃຈຫຼັກການໃນການເລື່ອນຕຳແໜ່ງ, ເພາະປູກ ແລະ ນໍາໃຊ້ຄົນປະເພດຕ່າງໆ ແລະ ພວກເຂົາກໍບໍ່ໄດ້ສະແຫວງຫາຫຼັກການເຫຼົ່ານີ້. ພວກເຂົາບໍ່ຮູ້ວ່າຄວາມສາມາດດ້ານໃດທີ່ສຳຄັນທີ່ຜູ້ຄົນຄວນມີ ຫຼື ເກນໃດທີ່ສຳຄັນທີ່ຕ້ອງບັນລຸ ເພື່ອທີ່ຈະໄດ້ເປັນຜູ້ນໍາ ຫຼື ຜູ້ເຮັດວຽກ. ດ້ວຍເຫດນີ້, ພວກເຂົາຈຶ່ງໃຊ້ງານຄົນຢ່າງບໍ່ຈຳແນກ ໂດຍອີງໃສ່ແນວຄິດ ແລະ ຈິນຕະນາການຂອງພວກເຂົາເອງ. ບັນຫາທີ່ຮ້າຍແຮງອີກຢ່າງໜຶ່ງກໍຄື ຫຼັງຈາກທີ່ເລື່ອນຕຳແໜ່ງ, ເພາະປູກ ແລະ ນໍາໃຊ້ຄົນເຫຼົ່ານີ້ແລ້ວ, ພວກເຂົາກໍບໍ່ໄດ້ຕິດຕາມ ຫຼື ກວດກາວຽກງານຂອງຄົນເຫຼົ່ານັ້ນເລີຍ, ທັງບໍ່ໄດ້ຊອກຮູ້ວ່າພວກເຂົາເຮັດວຽກໄດ້ດີສ່ຳໃດ, ຫຼື ພວກເຂົາໄດ້ເຮັດວຽກງານຕົວຈິງ ຫຼື ບໍ່ ຫຼື ສາມາດເຮັດໜ້າທີ່ຄວາມຮັບຜິດຊອບຂອງຕົນໄດ້ສຳເລັດ ຫຼື ບໍ່ ຫຼື ລັກສະນະຂອງພວກເຂົາເປັນແນວໃດ ຫຼື ໜ້າທີ່ທີ່ພວກເຂົາກໍາລັງປະຕິບັດຢູ່ນັ້ນເໝາະສົມກັບພວກເຂົາແລ້ວ ຫຼື ບໍ່ ແລະ ພວກເຂົາບໍ່ໄດ້ໃສ່ໃຈວ່າຄົນທີ່ພວກເຂົາເລື່ອນຕຳແໜ່ງ, ເພາະປູກ ແລະ ໃຊ້ງານນັ້ນໄດ້ມາດຕະຖານ ແລະ ສອດຄ່ອງກັບຫຼັກການ ຫຼື ບໍ່, ພວກເຂົາບໍ່ເຄີຍກວດສອບສິ່ງເຫຼົ່ານີ້ເລີຍ. ຜູ້ນໍາປອມຄິດວ່າມັນເປັນພຽງເລື່ອງຂອງການເລື່ອນຕຳແໜ່ງໃຫ້ຄົນ, ຈັດແຈງວຽກງານໃຫ້ພວກເຂົາ ແລະ ກໍບໍ່ມີຫຍັງຫຼາຍໄປກວ່ານັ້ນ, ແລ້ວຄວາມຮັບຜິດຊອບຂອງພວກເຂົາກໍສຳເລັດແລ້ວ. ນີ້ຄືວິທີທີ່ຜູ້ນໍາປອມເຮັດວຽກງານຂອງພວກເຂົາ ແລະ ນີ້ກໍເປັນທັດສະນະຄະຕິ ແລະ ມຸມມອງຂອງພວກເຂົາໃນຂະນະທີ່ພວກເຂົາເຮັດວຽກງານ. ດັ່ງນັ້ນ ການສະແດງອອກຫຼັກທັງສອງຢ່າງນີ້ຂອງຜູ້ນໍາປອມ ສາມາດພິສູດໄດ້ບໍວ່າພວກເຂົາບໍ່ໄດ້ເຮັດ ແລະ ບໍ່ສາມາດເຮັດໜ້າທີ່ຄວາມຮັບຜິດຊອບຂອງພວກເຂົາໃຫ້ສຳເລັດໄດ້ ເມື່ອເວົ້າເຖິງການເລື່ອນຕຳແໜ່ງ, ເພາະປູກ ແລະ ນໍາໃຊ້ຜູ້ຄົນ? (ແມ່ນແລ້ວ.) ຜູ້ນໍາປອມບໍ່ໄດ້ກວດກາວຽກງານ ຫຼື ຄອຍສັງເກດຄົນປະເພດຕ່າງໆ ແລະ ຍິ່ງບໍ່ໄດ້ເອົາຈິງເອົາຈັງໃນເລື່ອງຄວາມຈິງ ແລະ ຫຼັກການ, ໂດຍການປຽບທຽບການສະແດງອອກ ແລະ ສະພາວະຂອງຄົນປະເພດຕ່າງໆ ຕໍ່ກັບຄວາມຈິງທີ່ພວກເຂົາເຂົ້າໃຈ ແລະ ຫຼັກການທີ່ເຮືອນຂອງພຣະເຈົ້າໄດ້ກຳນົດ; ພວກເຂົາຍັງບໍ່ສາມາດແຍກແຍະໄດ້ວ່າ ຄວາມເປັນມະນຸດ ແລະ ຈຸດແຂງຂອງຄົນປະເພດຕ່າງໆ ໄດ້ສອດຄ່ອງກັບຫຼັກການທີ່ເຮືອນຂອງພຣະເຈົ້າໄດ້ກຳນົດໃນການນໍາໃຊ້ຄົນ ຫຼື ບໍ່. ດ້ວຍເຫດຜົນເຫຼົ່ານີ້, ພວກເຂົາຈຶ່ງສັບສົນ ແລະ ບໍ່ຮອບຄອບເປັນພິເສດ ເມື່ອເວົ້າເຖິງການເລື່ອນຕຳແໜ່ງ ແລະ ນໍາໃຊ້ຄົນ ແລະ ການຈັດແຈງວຽກງານໃຫ້ພວກເຂົາ ແລະ ສິ່ງທີ່ພວກເຂົາເຮັດກໍຄືການເຮັດແບບພໍເປັນພິທີ ແລະ ເຮັດວຽກງານແບບຜິວເຜີນ ໂດຍອີງໃສ່ແນວຄິດ ແລະ ຈິນຕະນາການຂອງພວກເຂົາ. ເມື່ອເປັນເຊັ່ນນີ້, ຖ້າຜູ້ນໍາປອມຖືກຂໍໃຫ້ໃຊ້ງານຄົນປະເພດຕ່າງໆ ຢ່າງສົມເຫດສົມຜົນ ແລະ ເໝາະສົມ ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ພວກເຂົາຈະສາມາດເຮັດໄດ້ບໍ? (ບໍ່, ພວກເຂົາເຮັດບໍ່ໄດ້.) ຕອນນີ້ໃຫ້ພວກເຮົາລະເວັ້ນເລື່ອງຄວາມສາມາດຂອງຜູ້ນໍາປອມໄວ້ກ່ອນ. ໃຫ້ເບິ່ງພຽງແຕ່ທັດສະນະຄະຕິຂອງພວກເຂົາທີ່ມີຕໍ່ວຽກງານ ແລະ ວິທີການ ແລະ ວິທີປະຕິບັດວຽກງານຂອງພວກເຂົາ ແລະ ຄວາມຈິງທີ່ວ່າພວກເຂົາບໍ່ໄດ້ເຮັດວຽກງານຕົວຈິງໃດເລີຍ, ແຕ່ຈັດການພຽງວຽກງານທົ່ວໄປ ແລະ ເຮັດວຽກງານແບບຜິວເຜີນເລັກນ້ອຍທີ່ເຮັດໃຫ້ພວກເຂົາໂດດເດັ່ນ ແລະ ຄວາມຈິງທີ່ວ່າພວກເຂົາບໍ່ໄດ້ເຮັດວຽກງານສະໜອງຄວາມຈິງໃຫ້ແກ່ຜູ້ຄົນເລີຍ ແລະ ບໍ່ຮູ້ວິທີນໍາໃຊ້ຄວາມຈິງເພື່ອແກ້ໄຂບັນຫາ, ທັງໝົດນີ້ກໍພຽງພໍແລ້ວທີ່ຈະພິສູດວ່າຜູ້ນໍາປອມບໍ່ສາມາດເຮັດວຽກງານຕົວຈິງຂອງຄຣິສຕະຈັກໄດ້. ພຽງແຕ່ອີງໃສ່ຄວາມຈິງທີ່ວ່າຜູ້ນໍາປອມບໍ່ໄດ້ເຮັດວຽກງານຕົວຈິງ ຫຼື ມີສ່ວນຮ່ວມຢ່າງເລິກເຊິ່ງກັບອ້າຍເອື້ອຍນ້ອງ ເພື່ອແກ້ໄຂບັນຫາຕົວຈິງ ແລະ ແທນທີ່ຈະວາງທ່າເໜືອຄົນອື່ນ ແລະ ອອກຄຳສັ່ງ, ມັນສາມາດຢືນຢັນໄດ້ວ່າພວກເຂົາບໍ່ສາມາດປະຕິບັດວຽກງານໃນທຸກດ້ານຂອງຄຣິສຕະຈັກໄດ້ດີ ເພື່ອເລື່ອນຕຳແໜ່ງ ແລະ ເພາະປູກຜູ້ຄົນສຳລັບເຮືອນຂອງພຣະເຈົ້າ.

ຂໍ້ທີເຈັດ: ຈັດສັນ ແລະ ໃຊ້ງານຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນຖືກໃຊ້ງານໃຫ້ເກີດປະໂຫຍດສູງສຸດ (ພາກທີໜຶ່ງ)

ການໃຊ້ງານຄົນປະເພດຕ່າງໆຢ່າງສົມເຫດສົມຜົນ ໂດຍອີງໃສ່ຄວາມເປັນມະນຸດຂອງພວກເຂົາ

ພວກເຈົ້າມີຄວາມເຂົ້າໃຈແນວໃດກ່ຽວກັບວິທີຈັດແຈງ ແລະ ໃຊ້ງານຄົນປະເພດຕ່າງໆ? (ເຮືອນຂອງພຣະເຈົ້າມີມາດຕະຖານຂໍ້ກຳນົດທີ່ແຕກຕ່າງກັນສຳລັບຄົນປະເພດຕ່າງໆ ທີ່ໄດ້ຮັບການເລື່ອນຕຳແໜ່ງ ແລະ ເພາະປູກ ແລະ ຜູ້ຄົນຄວນໄດ້ຮັບການເລື່ອນຕຳແໜ່ງ ແລະ ໃຊ້ງານຕາມຫຼັກການ ແລະ ມາດຕະຖານຂອງເຮືອນຂອງພຣະເຈົ້າໃນການເລື່ອນຕຳແໜ່ງຜູ້ຄົນ. ຖ້າບາງຄົນເໝາະສົມທີ່ຈະເປັນຜູ້ນໍາ ແລະ ຜູ້ເຮັດວຽກ, ແລ້ວພວກເຂົາກໍຄວນໄດ້ຮັບການເພາະປູກໃຫ້ເປັນຜູ້ນໍາ, ຜູ້ເຮັດວຽກ ແລະ ຜູ້ຮັບຜິດຊອບ; ຖ້າບາງຄົນມີຈຸດແຂງທາງວິຊາຊີບໃນຂະແໜງໃດໜຶ່ງ, ແລ້ວໜ້າທີ່ທີ່ພວກເຂົາເຮັດກໍຄວນຖືກຈັດແຈງຕາມຈຸດແຂງທາງວິຊາຊີບຂອງພວກເຂົາ, ເພື່ອໃຫ້ພວກເຂົາໄດ້ຮັບການຈັດສັນ ແລະ ໃຊ້ງານຢ່າງສົມເຫດສົມຜົນ.) ມີໃຜມີຫຍັງຈະເພີ່ມເຕີມອີກບໍ? (ອີກຢ່າງໜຶ່ງແມ່ນການວັດແທກຄົນໂດຍອີງໃສ່ຄວາມເປັນມະນຸດຂອງພວກເຂົາ. ຖ້າຄວາມເປັນມະນຸດຂອງຄົນໃດຄົນໜຶ່ງຂ້ອນຂ້າງດີ, ຮັກຄວາມຈິງ ແລະ ພວກເຂົາມີຄວາມສາມາດໃນການຢັ່ງຮູ້, ຄົນແບບນີ້ຈຶ່ງເປັນຜູ້ເໝາະສົມສຳລັບການເລື່ອນຕຳແໜ່ງ ແລະ ເພາະປູກ. ຖ້າຄວາມເປັນມະນຸດຂອງພວກເຂົາທຳມະດາ, ແຕ່ພວກເຂົາມີຈຸດແຂງ ແລະ ສາມາດປະຕິບັດໜ້າທີ່ໃນເຮືອນຂອງພຣະເຈົ້າ ແລະ ຮັບໃຊ້ໄດ້, ຄົນປະເພດນີ້ກໍສາມາດຖືກມອບໝາຍໃຫ້ເຮັດໜ້າທີ່ທີ່ເໝາະສົມໂດຍອີງໃສ່ຈຸດແຂງຂອງພວກເຂົາ, ເພື່ອທີ່ພວກເຂົາຈະຖືກໃຊ້ງານໃຫ້ເກີດປະໂຫຍດສູງສຸດ. ຖ້າພວກເຂົາເປັນຄົນທີ່ມີຄວາມເປັນມະນຸດທີ່ຂ້ອນຂ້າງບໍ່ດີ ແລະ ອາດຈະກໍ່ໃຫ້ເກີດການຂັດຂວາງ ແລະ ການລົບກວນ, ການໃຫ້ພວກເຂົາປະຕິບັດໜ້າທີ່ຈະເປັນບັນຫາຫຼາຍກວ່າທີ່ຈະເກີດປະໂຫຍດ, ສະນັ້ນ ມັນຈຶ່ງບໍ່ເໝາະສົມທີ່ຈະຈັດແຈງໃຫ້ພວກເຂົາປະຕິບັດໜ້າທີ່.) ຖ້າຜູ້ຄົນຖືກຈຳແນກໂດຍອີງໃສ່ຄວາມເປັນມະນຸດຂອງພວກເຂົາ, ແລ້ວຕາບໃດທີ່ພວກເຂົາບໍ່ແມ່ນຄົນຊົ່ວຮ້າຍ, ບໍ່ກໍ່ໃຫ້ເກີດການຂັດຂວາງ ຫຼື ການລົບກວນ ແລະ ສາມາດປະຕິບັດໜ້າທີ່ໄດ້, ພວກເຂົາກໍສອດຄ່ອງກັບຫຼັກການຂອງເຮືອນຂອງພຣະເຈົ້າໃນການໃຊ້ງານຜູ້ຄົນ. ຄົນອີກປະເພດໜຶ່ງທີ່ບໍ່ສາມາດໃຊ້ງານໄດ້, ນອກຈາກຄົນຊົ່ວຮ້າຍ ແລະ ຜີຮ້າຍ, ກໍຄືຜູ້ທີ່ມີສະຕິປັນຍາບໍ່ພຽງພໍ, ເຊິ່ງເປັນຜູ້ທີ່ເຮັດຫຍັງກໍບໍ່ສໍາເລັດ, ບໍ່ສາມາດເຮັດຫຍັງໃຫ້ລຸລ່ວງໄດ້ ບໍ່ສາມາດຮຽນຮູ້ວິຊາຊີບ, ບໍ່ສາມາດຈັດການວຽກງານທົ່ວໄປທີ່ງ່າຍດາຍ ແມ່ນແຕ່ຈະອອກແຮງງານທາງກາຍກໍບໍ່ສາມາດເຮັດໄດ້, ຄົນທີ່ມີສະຕິປັນຍາ ແລະ ຄວາມເປັນມະນຸດບໍ່ພຽງພໍຈຶ່ງບໍ່ສາມາດໃຊ້ງານໄດ້. ຄົນແບບໃດແດ່ທີ່ຕົກຢູ່ໃນໝວດໝູ່ນີ້ຂອງການມີສະຕິປັນຍາບໍ່ພຽງພໍ? ກໍຄືຜູ້ທີ່ບໍ່ເຂົ້າໃຈພາສາມະນຸດ, ຜູ້ທີ່ຂາດຄວາມຢັ່ງຮູ້ທີ່ບໍລິສຸດ, ຜູ້ທີ່ເຂົ້າໃຈຜິດຢູ່ສະເໝີ, ເຮັດຜິດພາດ ແລະ ໃຫ້ຄຳຕອບທີ່ບໍ່ກ່ຽວຂ້ອງກັບຄຳຖາມ ແລະ ຜູ້ທີ່ເປັນປະເພດດຽວກັນກັບຄົນໂງ່ຈ້າ ຫຼື ຄົນພິການທາງຈິດ, ຄົນເຫຼົ່ານີ້ລ້ວນແຕ່ເປັນຄົນທີ່ມີສະຕິປັນຍາບໍ່ພຽງພໍ. ແລ້ວກໍຍັງ ມີຄົນທີ່ແປກປະຫຼາດເປັນຢ່າງຍິ່ງ ຜູ້ທີ່ຢັ່ງຮູ້ສິ່ງຕ່າງໆ ທຸກປະເພດແຕກຕ່າງຈາກຄົນປົກກະຕິ, ພວກເຂົາກໍມີບັນຫາທາງສະຕິປັນຍາເຊັ່ນກັນ. ສະຕິປັນຍາບໍ່ພຽງພໍແມ່ນລວມເຖິງການບໍ່ສາມາດຮຽນຮູ້ຫຍັງໄດ້ເລີຍແມ່ນບໍ? (ແມ່ນແລ້ວ.) ແລ້ວການບໍ່ສາມາດຮຽນຮູ້ວິທີການຂຽນບົດຄວາມນັບວ່າເປັນການມີສະຕິປັນຍາບໍ່ພຽງພໍບໍ? (ບໍ່, ບໍ່ແມ່ນ.) ຄົນປະເພດນີ້ບໍ່ໄດ້ຈັດຢູ່ໃນໝວດໝູ່ນັ້ນ. ຕົວຢ່າງເຊັ່ນ: ການຮຽນຮ້ອງເພງ ແລະ ເຕັ້ນລຳ, ການຮຽນຮູ້ທັກສະຄອມພິວເຕີ ຫຼື ການຮຽນພາສາຕ່າງປະເທດ; ການບໍ່ສາມາດຮຽນຮູ້ສິ່ງເຫຼົ່ານີ້ບໍ່ໄດ້ຖືວ່າເປັນການມີສະຕິປັນຍາບໍ່ພຽງພໍ. ດັ່ງນັ້ນ, ການບໍ່ສາມາດຮຽນຮູ້ສິ່ງໃດປະເພດໃດທີ່ສະແດງເຖິງການມີສະຕິປັນຍາບໍ່ພຽງພໍ? ຕົວຢ່າງເຊັ່ນ: ບາງຄົນມີຄວາມຮູ້ເລັກນ້ອຍ, ແຕ່ບໍ່ສາມາດຮຽນຮູ້ວິທີຈັດລະບຽບພາສາຂອງພວກເຂົາເມື່ອສົນທະນາກັບຄົນອື່ນ. ແລ້ວຄົນປະເພດນີ້ຈະສາມາດສົນທະນາກ່ຽວກັບຄວາມຈິງ, ອະທິຖານ ແລະ ສື່ສານກັບຄົນອື່ນແບບປົກກະຕິໄດ້ບໍ ເມື່ອພວກເຂົາເຊື່ອໃນພຣະເຈົ້າ? (ບໍ່, ພວກເຂົາເຮັດບໍ່ໄດ້.) ເມື່ອພວກເຂົາມີຄວາມຄິດຢູ່ໃນໃຈ ຫຼື ເມື່ອພວກເຂົາຢູ່ໃນສະພາວະໃດໜຶ່ງ ແລະ ພວກເຂົາຢາກເປີດໃຈ ແລະ ເວົ້າກັບຜູ້ຄົນກ່ຽວກັບເລື່ອງນັ້ນ ແລະ ສະແຫວງຫາເສັ້ນທາງແກ້ໄຂ, ພວກເຂົາກໍໄດ້ໄຕ່ຕອງເປັນເວລາຫຼາຍມື້ ແລະ ບໍ່ຮູ້ວ່າຈະເລີ່ມຕົ້ນຈາກບ່ອນໃດ ຫຼື ຈະສະແດງອອກແນວໃດ. ທັນທີທີ່ພວກເຂົາເວົ້າ, ພວກເຂົາກໍສັບສົນ ແລະ ເວົ້າແບບບໍ່ຮູ້ເລື່ອງ, ປາກຂອງພວກເຂົາເບິ່ງຄືວ່າບໍ່ຍອມເຮັດຕາມທີ່ສັ່ງ ແລະ ຄວາມຄິດຂອງພວກເຂົາກໍສັບສົນວຸ້ນວາຍ. ຕົວຢ່າງເຊັ່ນ: ເຈົ້າບອກພວກເຂົາວ່າ “ມື້ນີ້ອາກາດດີ ແລະ ແດດອອກແຈ້ງ”, ແລ້ວພວກເຂົາຈະຕອບວ່າ “ມື້ວານນີ້ຝົນຕົກ ແລະ ມີອຸບັດຕິເຫດລົດຕຳກັນຢູ່ຖະໜົນເສັ້ນນັ້ນ”. ການສົນທະນາຂອງພວກເຂົາກັບຄົນອື່ນນັ້ນເປັນການເວົ້າກັນຄົນລະເລື່ອງ. ຄົນປະເພດນີ້ມີສະຕິປັນຍາບໍ່ພຽງພໍແມ່ນບໍ? (ແມ່ນແລ້ວ.) ຕົວຢ່າງເຊັ່ນ: ຖ້າພວກເຂົາເຈັບຫົວ ແລະ ເຈົ້າຖາມພວກເຂົາວ່າເປັນຫຍັງ, ພວກເຂົາຈະເວົ້າວ່າພວກເຂົາຮູ້ສຶກບໍ່ສະບາຍໃຈໜ້ອຍໜຶ່ງ. ຄຳຕອບນີ້ບໍ່ກ່ຽວຂ້ອງກັບຄຳຖາມ, ແມ່ນບໍ່? (ແມ່ນແລ້ວ.) ນີ້ຄືການຂາດສະຕິປັນຍາທີ່ຫຼາຍເກີນໄປ. ມີຄົນທີ່ເປັນແບບນີ້ຫຼາຍ. ໃຫ້ພວກເຈົ້າຍົກຕົວຢ່າງໄດ້ບໍ? (ບາງຄົນມັກຈະຕອບນອກເລື່ອງຢູ່ສະເໝີເມື່ອຕອບຄຳຖາມ, ພວກເຂົາພຽງແຕ່ບໍ່ສາມາດເຂົ້າໃຈສິ່ງທີ່ຄົນອື່ນກຳລັງຖາມພວກເຂົາ.) ການເວົ້ານອກເລື່ອງຢູ່ເລື້ອຍໆ, ນີ້ຄືການມີສະຕິປັນຍາບໍ່ພຽງພໍ. ນອກຈາກນີ້ຍັງມີຄົນທີ່ບໍ່ສາມາດຈຳແນກລະຫວ່າງຄົນໃນກັບຄົນນອກເມື່ອພວກເຂົາເວົ້າໄດ້ ແລະ ບາງຄັ້ງກໍເປີດເຜີຍຕົນເອງແບບບໍ່ຮູ້ຕົວເມື່ອພວກເຂົາເວົ້າ, ນີ້ກໍຄືການມີສະຕິປັນຍາບໍ່ພຽງພໍເຊັ່ນກັນ. ຕົວຢ່າງເຊັ່ນ: ອ້າຍເອື້ອຍນ້ອງບາງຄົນອາໄສຢູ່ກັບສະມາຊິກຄອບຄົວທີ່ບໍ່ເຊື່ອ, ຜູ້ທີ່ຖາມພວກເຂົາວ່າ “ພຣະເຈົ້າຂອງພວກເຈົ້າບອກໃຫ້ພວກເຈົ້າເຮັດຫຍັງ?” ພວກເຂົາກໍຕອບວ່າ “ພຣະເຈົ້າທີ່ພວກເຮົາເຊື່ອນັ້ນດີຫຼາຍ. ພຣະອົງສອນພວກເຮົາໃຫ້ເປັນຄົນຊື່ສັດ ແລະ ພວກເຮົາບໍ່ໄດ້ຮັບອະນຸຍາດໃຫ້ຕົວະໃຜ ແລະ ຕ້ອງເວົ້າຄວາມຈິງກັບທຸກຄົນ”. ເບິ່ງຢ່າງຜິວເຜີນແລ້ວ, ມັນຟັງຄືວ່າພວກເຂົາກຳລັງເປັນພະຍານໃຫ້ກັບວຽກງານທີ່ພຣະເຈົ້າເຮັດ, ຖວາຍກຽດແດ່ພຣະເຈົ້າ ແລະ ເຮັດໃຫ້ຜູ້ຟັງມີຄວາມປະທັບໃຈທີ່ດີຕໍ່ຜູ້ເຊື່ອ ແລະ ໄວ້ວາງໃຈພວກເຂົາ, ແຕ່ມັນເປັນເຊັ່ນນັ້ນແທ້ບໍ? ຄົນທີ່ບໍ່ເຊື່ອຈະເວົ້າຫຍັງເມື່ອພວກເຂົາໄດ້ຍິນສິ່ງນີ້? ພວກເຂົາຈະເວົ້າວ່າ “ໃນເມື່ອພຣະເຈົ້າຂອງພວກເຈົ້າໄດ້ຂໍໃຫ້ພວກເຈົ້າເປັນຄົນຊື່ສັດ, ກໍຈົ່ງບອກພວກເຮົາຕາມຄວາມຈິງວ່າ: ຄຣິສຕະຈັກຂອງພວກເຈົ້າມີເງິນເທົ່າໃດ? ໃຜຖວາຍເຄື່ອງຖວາຍໃຫ້ຫຼາຍທີ່ສຸດ? ໃຜເປັນຜູ້ນໍາຄຣິສຕະຈັກຂອງພວກເຈົ້າ? ພວກເຈົ້າມີສະຖານທີ່ເຕົ້າໂຮມຈັກແຫ່ງ?” ເຈົ້າຄົງຈະຕົກໃຈກັບຄຳຖາມເຫຼົ່ານັ້ນ, ແມ່ນບໍ່? ຄົນແບບນີ້ບໍ່ແມ່ນຄົນເບົາປັນຍາບໍ? ເປັນຫຍັງເຈົ້າຈຶ່ງເວົ້າກັບມານຮ້າຍ ແລະ ຄົນທີ່ບໍ່ເຊື່ອເລື່ອງການເປັນຄົນຊື່ສັດ? ໃນຄວາມເປັນຈິງແລ້ວ ເຈົ້າອາດບໍ່ໄດ້ຊື່ສັດປານນັ້ນຕອນຢູ່ຕໍ່ໜ້າພຣະເຈົ້າກໍໄດ້. ແລ້ວເຈົ້າບໍ່ໄດ້ກຳລັງຂາຍຕົນເອງຢູ່ບໍ ໂດຍການເອົາຈິງເອົາຈັງກັບເລື່ອງນີ້ຕໍ່ໜ້າຄົນທີ່ບໍ່ເຊື່ອ? ນີ້ບໍ່ແມ່ນການຂຸດຫຼຸມ ແລະ ວາງກັບດັກໃຫ້ຕົນເອງບໍ? ນີ້ເຈົ້າບໍ່ແມ່ນຄົນໂງ່ຈ້າບໍ? ເມື່ອເຈົ້າເປີດໃຈ ຫຼື ເວົ້າຄວາມຈິງກັບໃຜຜູ້ໜຶ່ງ, ເຈົ້າຕ້ອງຄຳນຶງວ່າເຈົ້າກຳລັງເວົ້າກັບໃຜ, ຖ້ານັ້ນແມ່ນມານຮ້າຍ ຫຼື ຊາຕານ, ເຈົ້າຈະສາມາດບອກພວກເຂົາໄດ້ບໍວ່າເກີດຫຍັງຂຶ້ນແທ້? ສະນັ້ນ ເມື່ອເວົ້າເຖິງຄົນແບບນີ້, ມັນຈຳເປັນຕ້ອງໄດ້ຝຶກເປັນຄົນທີ່ “ສະຫຼາດເໝືອນດັ່ງງູ ແລະ ອ່ອນໂຍນເໝືອນດັ່ງນົກເຂົາ”, ນີ້ຄືຄຳສອນຂອງພຣະເຈົ້າທີ່ມີຕໍ່ມະນຸດຊາດ. ຄົນໂງ່ຈ້າບໍ່ຮູ້ທີ່ຈະເຮັດແບບນີ້. ພວກເຂົາຮູ້ພຽງແຕ່ຍຶດໝັ້ນກັບລະບຽບ ແລະ ເວົ້າສິ່ງຕ່າງໆ ເຊັ່ນ: “ພວກເຮົາຜູ້ເຊື່ອນັ້ນຊື່ສັດຫຼາຍ, ພວກເຮົາບໍ່ໄດ້ຫຼອກລວງໃຜ. ເບິ່ງ ພວກເຈົ້າຄົນທີ່ບໍ່ເຊື່ອແມ້, ພວກເຈົ້າເຕັມໄປດ້ວຍຄຳເວົ້າທີ່ຕົວະຍົວະ, ໃນຂະນະທີ່ພວກເຮົາທຸກຄົນເວົ້າຄວາມຈິງ” ແລະ ຫຼັງຈາກທີ່ພວກເຂົາໄດ້ເວົ້າຄວາມຈິງແລ້ວ, ຜູ້ຄົນກໍຈະມີຂໍ້ໄດ້ປຽບໃນການໃຊ້ຕໍ່ຕ້ານພວກເຂົາ. ນີ້ບໍ່ແມ່ນການທີ່ພວກເຂົາບໍ່ສາມາດຈຳແນກລະຫວ່າງຄົນໃນກັບຄົນນອກໄດ້ບໍ? ມັນບໍ່ແມ່ນຄົນບໍ່ເຕັມທີ່ຂາດຄວາມຮູ້ບໍ? ພວກເຂົາເຂົ້າໃຈຫຼັກຄຳສອນບາງຢ່າງ ແຕ່ບໍ່ຮູ້ວິທີນໍາໃຊ້ມັນ. ພວກເຂົາໂຮ່ຮ້ອງຄຳຂວັນບາງຢ່າງ ແລ້ວກໍຮູ້ສຶກວ່າຕົນເອງເປັນຜູ້ທີ່ມີວິນຍານສູງສົ່ງແທ້ ແລະ ຄິດວ່າພວກເຂົາເຂົ້າໃຈຄວາມຈິງ ແລະ ມີຄວາມຈິງຄວາມເປັນຈິງ ແລະ ພວກເຂົາກໍອວດອ້າງໄປທົ່ວທຸກຫົນແຫ່ງ, ແຕ່ໃນທີ່ສຸດ, ຊາຕານ ແລະ ມານຮ້າຍກໍສວຍໂອກາດນີ້ ແລະ ໃຊ້ມັນຕໍ່ຕ້ານພວກເຂົາ. ນີ້ຄືການມີສະຕິປັນຍາບໍ່ພຽງພໍ.

ພວກເຮົາຫາກໍເວົ້າເຖິງຄົນຫຼາຍປະເພດທີ່ມີສະຕິປັນຍາບໍ່ພຽງພໍ. ປະເພດໜຶ່ງແມ່ນຜູ້ທີ່ບໍ່ເຂົ້າໃຈພາສາມະນຸດ ແລະ ຜູ້ທີ່ບໍ່ສາມາດເຂົ້າໃຈ ແລະ ກຳແໜ້ນຈຸດສຳຄັນ ແລະ ປະເດັນຫຼັກໃນຄຳເວົ້າຂອງຄົນອື່ນ; ອີກປະເພດໜຶ່ງແມ່ນຄົນໂງ່ຈ້າ, ຜູ້ທີ່ບໍ່ສາມາດເຮັດຫຍັງໃຫ້ສຳເລັດໄດ້ ແລະ ຜູ້ທີ່ບໍ່ສາມາດກຳແໜ້ນຫຼັກການ ຫຼື ຈຸດສຳຄັນໄດ້ ບໍ່ວ່າພວກເຂົາຈະເຮັດຫຍັງກໍຕາມ; ປະເພດຕໍ່ມາແມ່ນຜູ້ທີ່ມີທັດສະນະທີ່ຄັບແຄບ ແລະ ວິປະລິດຢ່າງຍິ່ງຕໍ່ທຸກສິ່ງ. ຍັງມີອີກປະເພດໜຶ່ງກໍຄືຜູ້ທີ່ບໍ່ສາມາດຮຽນຮູ້ຫຍັງໄດ້ເລີຍ ແລະ ຜູ້ທີ່ແມ່ນແຕ່ບໍ່ສາມາດຮຽນຮູ້ວິທີເວົ້າ ຫຼື ສົນທະນາ ຫຼື ວິທີສະແດງຄວາມຄິດ ແລະ ມຸມມອງຂອງພວກເຂົາອອກມາຢ່າງຊັດເຈນ ເພື່ອໃຫ້ຄົນອື່ນສາມາດເຂົ້າໃຈພວກເຂົາໄດ້; ເຖິງແມ່ນວ່າພວກເຂົາຈະຮູ້ໜັງສືຢູ່ແດ່, ພວກເຂົາກໍບໍ່ສາມາດຈັດລະບຽບພາສາໃນຫົວຂອງພວກເຂົາ ຫຼື ເວົ້າໄດ້ຢ່າງຊັດເຈນ, ທັງບໍ່ສາມາດສະແດງທັດສະນະທີ່ຖືກຕ້ອງ ຫຼື ເຮັດຫຍັງໃຫ້ສຳເລັດໄດ້. ຄົນເຫຼົ່ານີ້ລ້ວນແຕ່ເປັນຄົນທີ່ມີສະຕິປັນຍາບໍ່ພຽງພໍ. ບໍ່ວ່າພວກເຂົາຈະຮຽນຫັດຖະກໍາ ຫຼື ທັກສະຫຍັງກໍຕາມ, ພວກເຂົາກໍບໍ່ສາມາດກຳແໜ້ນຫຼັກການ ແລະ ກົດລະບຽບໄດ້ຢູ່ສະເໝີ. ເຖິງແມ່ນວ່າບາງຄັ້ງບາງຄາວພວກເຂົາຈະເຮັດວຽກຫັດຖະກໍາ ຫຼື ທັກສະໄດ້ດີ, ມັນກໍເປັນເລື່ອງບັງເອີນ; ພວກເຂົາບໍ່ຮູ້ວ່າພວກເຂົາເຮັດມັນໄດ້ດີແນວໃດ. ຄັ້ງຕໍ່ໄປທີ່ພວກເຂົາເຮັດມັນບໍ່ໄດ້ດີ, ພວກເຂົາກໍບໍ່ຮູ້ວ່າເປັນຫຍັງຈຶ່ງເປັນເຊັ່ນນັ້ນ. ພວກເຂົາບໍ່ສາມາດຮຽນຮູ້ຫຍັງ ຫຼື ກາຍເປັນຄົນຊໍານານໃນສິ່ງນັ້ນໄດ້. ຖ້າພວກເຂົາຖືກຂໍໃຫ້ຮຽນຫັດຖະກໍາ ຫຼື ທັກສະທາງເຕັກນິກ, ບໍ່ວ່າພວກເຂົາຈະໃຊ້ເວລາດົນສໍ່າໃດໃນການຮຽນຮູ້ມັນ, ພວກເຂົາກໍຈະກຳແໜ້ນໄດ້ພຽງແຕ່ທິດສະດີເທົ່ານັ້ນ. ພວກເຂົາໄດ້ຟັງຄຳເທດສະໜາມາເປັນເວລາຫຼາຍປີ ແຕ່ກໍບໍ່ໄດ້ເຂົ້າໃຈຄວາມຈິງເລີຍ. ຖ້າພວກເຂົາຖືກຂໍໃຫ້ເອົາຄຳເວົ້າ ແລະ ຂໍ້ຄວາມສະເພາະເຈາະຈົງເຫຼົ່ານີ້ທີ່ເຮືອນຂອງພຣະເຈົ້າໄດ້ສົນທະນາຢູ່ເລື້ອຍໆ ແລະ ປ່ຽນມັນໃຫ້ກາຍເປັນຫຼັກການ ແລະ ເສັ້ນທາງແຫ່ງການປະຕິບັດ, ພວກເຂົາກໍຈະບໍ່ສາມາດເຮັດໄດ້ ເຖິງແມ່ນວ່າພວກເຂົາຈະພະຍາຍາມຈົນສຸດກຳລັງກໍຕາມ ແລະ ບໍ່ວ່າພວກເຂົາຈະໄດ້ຮັບຄຳສອນມາແນວໃດກໍຕາມ. ສິ່ງນີ້ຢືນຢັນວ່າຄົນເຫຼົ່ານີ້ມີສະຕິປັນຍາບໍ່ພຽງພໍ. ບາງຄົນບັນລຸຜົນໄດ້ຮັບແບບດຽວກັນຢ່າງແນ່ນອນ ຈາກການເຮັດບາງສິ່ງໃນຕອນອາຍຸ 50 ຫຼື 60 ປີ ເທົ່າກັບທີ່ພວກເຂົາເຮັດໃນຕອນອາຍຸ 30 ປີ, ໂດຍບໍ່ມີຄວາມຄືບໜ້າໃດ ເລີຍ. ພວກເຂົາບໍ່ໄດ້ຮຽນຮູ້ສິ່ງໃດໄດ້ຢ່າງສຳເລັດເລີຍຈັກຢ່າງໃນຊ່ວງຊີວິດຂອງພວກເຂົາ. ພວກເຂົາບໍ່ໄດ້ປ່ອຍໃຫ້ເວລາເສຍຖິ້ມໄປລ້າໆ, ພວກເຂົາໄດ້ເອົາໃຈໃສ່ຫຼາຍ ແລະ ພະຍາຍາມ, ແຕ່ພວກເຂົາກໍຍັງບໍ່ສາມາດຮຽນຮູ້ຫຍັງຢ່າງສຳເລັດໄດ້ເລີຍ; ສິ່ງນີ້ສະແດງໃຫ້ເຫັນວ່າພວກເຂົາມີສະຕິປັນຍາບໍ່ພຽງພໍ. ໂດຍອີງໃສ່ສິ່ງທີ່ພວກເຮົາໄດ້ສົນທະນາກັນ, ຂອບເຂດຂອງສິ່ງທີ່ຖືວ່າເປັນການມີສະຕິປັນຍາບໍ່ພຽງພໍໄດ້ກວ້າງຂຶ້ນ, ແມ່ນບໍ່? ພວກເຈົ້າເອງຈະນັບວ່າເປັນຜູ້ທີ່ມີສະຕິປັນຍາບໍ່ພຽງພໍໄດ້ບໍ? (ແມ່ນແລ້ວ.) ມີຢູ່ໜ້ອຍໜຶ່ງ, ບໍ່ຫຼາຍກໍໜ້ອຍ. ເປັນຫຍັງເຮົາຈຶ່ງເວົ້າແນວນັ້ນ? ຄົນສ່ວນໃຫຍ່ໄດ້ຟັງຄຳເທດສະໜາມາເປັນເວລາຫ້າປີ, ແຕ່ພວກເຂົາກໍຍັງບໍ່ເຂົ້າໃຈວ່າຄວາມຈິງແມ່ນຫຍັງ ຫຼື ເຈດຕະນາຂອງພຣະເຈົ້າແມ່ນຫຍັງ ແລະ ບາງຄົນໄດ້ຟັງຄຳເທດສະໜາມາເປັນເວລາ 10 ປີ ຫຼື ແມ່ນແຕ່ 20 ຫຼື 30 ປີແລ້ວ ແລະ ກໍຍັງບໍ່ເຂົ້າໃຈວ່າຄວາມຈິງຄວາມເປັນຈິງແມ່ນຫຍັງ ແລະ ພຣະທຳ ແລະ ຫຼັກຄຳສອນແມ່ນຫຍັງ, ປາກຂອງພວກເຂົາເຕັມໄປດ້ວຍຫຼັກຄຳສອນ ແລະ ກໍສາມາດເວົ້າໄດ້ເປັນຢ່າງດີ ເຊິ່ງນີ້ກໍຄືບັນຫາທາງສະຕິປັນຍາຂອງພວກເຂົາ. ປະເລື່ອງການຢັ່ງຮູ້ຄວາມຈິງໄວ້ກ່ອນ, ຂໍພຽງເວົ້າເຖິງການທີ່ຜູ້ຄົນສະແດງການສະແດງອອກຕໍ່ໄປນີ້ ຕໍ່ກັບສິ່ງພາຍນອກບາງຢ່າງ ແລະ ເລື່ອງສາມັນສຳນຶກໃນຊີວິດມະນຸດກໍພໍແລ້ວ: ບໍ່ວ່າພວກເຂົາຈະເຮັດບາງສິ່ງມາເປັນເວລາຈັກປີກໍຕາມ, ສະຖານະການ, ສະພາວະ ແລະ ການຮັບຮູ້ຂອງພວກເຂົາກໍຍັງຄົງຄືເກົ່າກັບຕອນທີ່ພວກເຂົາເລີ່ມຮຽນຮູ້ມັນເປັນຄັ້ງທຳອິດ ແລະ ບໍ່ວ່າພວກເຂົາຈະໄດ້ຮັບການຊີ້ນໍາ, ສອນ ຫຼື ການປະຕິບັດແນວໃດ, ພວກເຂົາກໍຍັງບໍ່ມີຄວາມກ້າວໜ້າອັນໃດເລີຍ. ນີ້ຄືການມີສະຕິປັນຍາບໍ່ພຽງພໍ.

ການຄັດເລືອກ ແລະ ການໃຊ້ງານຄົນໂດຍອີງໃສ່ວ່າພວກເຂົາມີຄວາມເປັນມະນຸດ ຫຼື ບໍ່ ແມ່ນໄດ້ສອດຄ່ອງກັບຫຼັກການແລ້ວ; ສະນັ້ນ ພວກເຈົ້າຈົ່ງບອກເຮົາມາເບິ່ງ, ພວກເຮົາຄວນເພາະປູກ ແລະ ໃຊ້ງານຄົນທີ່ມີຄວາມເປັນມະນຸດທີ່ບໍ່ດີ, ມີສະຕິປັນຍາບໍ່ພຽງພໍ ຫຼື ຢູ່ພາຍໃຕ້ວຽກງານຂອງຜີຮ້າຍບໍ? ນັ້ນເປັນໄປບໍ່ໄດ້ຢ່າງເດັດຂາດ. ນອກຈາກຄົນຫຼາຍປະເພດເຫຼົ່ານີ້ທີ່ບໍ່ສອດຄ່ອງກັບຫຼັກການຂອງເຮືອນຂອງພຣະເຈົ້າໃນການໃຊ້ງານຄົນແລ້ວ, ຄົນອື່ນສ່ວນໃຫຍ່ແມ່ນສາມາດຖືກໃຊ້ງານໄດ້ຢ່າງສົມເຫດສົມຜົນ ໂດຍອີງໃສ່ຄວາມເປັນມະນຸດຂອງພວກເຂົາ. ສຳລັບຜູ້ທີ່ມີຄວາມເປັນມະນຸດທຳມະດາ, ເຊິ່ງບໍ່ສາມາດເອີ້ນວ່າບໍ່ດີ ຫຼື ດີໄດ້, ພວກເຂົາກໍສາມາດເປັນໄດ້ພຽງສະມາຊິກທີມທຳມະດາ. ສຳລັບຜູ້ທີ່ມີຄວາມເປັນມະນຸດທີ່ຂ້ອນຂ້າງດີ, ຜູ້ທີ່ມີເຫດຜົນພໍສົມຄວນ ແລະ ມີຈິດສໍານຶກ, ຜູ້ທີ່ຮັກສິ່ງທີ່ເປັນບວກ, ຜູ້ທີ່ຊື່ຕົງເປັນພິເສດ, ທີ່ມີຄວາມຮູ້ສຶກຍຸຕິທຳ ແລະ ສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້, ກໍສາມາດເນັ້ນໜັກໃສ່ການເພາະປູກ ແລະ ໃຊ້ງານຄົນເຫຼົ່ານີ້ໄດ້. ສ່ວນເລື່ອງທີ່ວ່າຈະເພາະປູກ ແລະ ໃຊ້ງານພວກເຂົາໃນຖານະຜູ້ນໍາ ຫຼື ຫົວໜ້າທີມ ຫຼື ເພື່ອເຮັດວຽກງານທີ່ສຳຄັນບາງຢ່າງນັ້ນ, ສິ່ງນີ້ແມ່ນຂຶ້ນກັບຄວາມສາມາດ ແລະ ຈຸດແຂງຂອງພວກເຂົາ. ນີ້ຄືການພິຈາລະນາວິທີໃຊ້ງານຄົນປະເພດຕ່າງໆ ໂດຍອີງໃສ່ຄວາມເປັນມະນຸດຂອງພວກເຂົາ.

ການໃຊ້ງານຄົນປະເພດຕ່າງໆຢ່າງສົມເຫດສົມຜົນ ໂດຍອີງໃສ່ຈຸດແຂງຂອງພວກເຂົາ

ໃຫ້ພວກເຮົາສົນທະນາກັນເພີ່ມເຕີມກ່ຽວກັບວິທີໃຊ້ງານຄົນປະເພດຕ່າງໆ ໂດຍອີງໃສ່ຈຸດແຂງຂອງພວກເຂົາ. ນອກຈາກຄວາມສາມາດແລ້ວ, ບາງຄົນຍັງມີທັກສະທາງວິຊາຊີບບາງຢ່າງທີ່ພວກເຂົາເກັ່ງກ້າ. ຄຳວ່າ “ຈຸດແຂງ” ໝາຍຄວາມວ່າແນວໃດ? (ການມີທັກສະໃນຂະແໜງວິຊາສະເພາະ ເຊັ່ນ: ສາມາດແຕ່ງເພງ, ຫຼິ້ນເຄື່ອງດົນຕີ ຫຼື ແຕ້ມຮູບ.) ການເຂົ້າໃຈໃນທິດສະດີດົນຕີ, ສິລະປະ ແລະ ທັງການເຕັ້ນ ແລະ ການຂຽນ, ສິ່ງເຫຼົ່ານີ້ລ້ວນແຕ່ເປັນຈຸດແຂງ. ການສະແດງ ແລະ ການກຳກັບແມ່ນຈຸດແຂງທີ່ກ່ຽວຂ້ອງກັບການຜະລິດຮູບເງົາ, ການແປພາສາແມ່ນຈຸດແຂງດ້ານພາສາ ແລະ ການຜະລິດວິດີໂອ ແລະ ເອັບເຟັກພິເສດກໍເປັນຈຸດແຂງໃນຂະແໜງວິຊາສະເພາະເຊັ່ນກັນ. ເມື່ອພວກເຮົາເວົ້າເຖິງຈຸດແຂງ, ພວກເຮົາໝາຍເຖິງທັກສະທາງວິຊາຊີບທີ່ກ່ຽວຂ້ອງກັບວຽກງານໃຈກາງຂອງຄຣິສຕະຈັກ. ບາງຄົນມີຄວາມຊໍານານໃນລະດັບພື້ນຖານຢູ່ແລ້ວ ແລະ ບາງຄົນກໍສຶກສາສິ່ງເຫຼົ່ານີ້ຫຼັງຈາກທີ່ມາຢູ່ເຮືອນຂອງພຣະເຈົ້າ. ຖ້າບຸກຄົນໜຶ່ງມີຄວາມຊໍານານພື້ນຖານ ແຕ່ຄວາມເປັນມະນຸດຂອງພວກເຂົາບໍ່ໄດ້ມາດຕະຖານ ແລະ ພວກເຂົາກໍເປັນໜຶ່ງໃນຜູ້ທີ່ມີສະຕິປັນຍາບໍ່ພຽງພໍ, ເປັນຄົນຊົ່ວຮ້າຍ ຫຼື ເປັນຜີຮ້າຍ, ພວກເຂົາກໍບໍ່ສາມາດຖືກໃຊ້ງານໄດ້. ຖ້າຄວາມເປັນມະນຸດຂອງບຸກຄົນນັ້ນໄດ້ມາດຕະຖານ ແລະ ພວກເຂົາມີຈຸດແຂງທີ່ເຮືອນຂອງພຣະເຈົ້າຕ້ອງການ, ພວກເຂົາກໍສາມາດໄດ້ຮັບການເລື່ອນຕຳແໜ່ງ, ເພາະປູກ ແລະ ໃຊ້ງານໄດ້, ຖືກມອບໝາຍໃຫ້ຢູ່ໃນທີມທີ່ເໝາະສົມກັບຈຸດແຂງຂອງພວກເຂົາ ຫຼື ທີ່ກ່ຽວຂ້ອງກັບທັກສະທາງວິຊາຊີບທີ່ພວກເຂົາມີ ແລະ ໃຫ້ເລີ່ມເຮັດວຽກໄດ້ທັນທີ. ບາງຄົນຍັງບໍ່ທັນມີຈຸດແຂງທາງວິຊາຊີບ, ແຕ່ເຕັມໃຈທີ່ຈະຮຽນຮູ້ ແລະ ຮຽນຮູ້ໄດ້ຢ່າງວ່ອງໄວພໍສົມຄວນ. ຖ້າຄວາມເປັນມະນຸດຂອງພວກເຂົາໄດ້ມາດຕະຖານ, ເຮືອນຂອງພຣະເຈົ້າກໍສາມາດເພາະປູກພວກເຂົາ ແລະ ສ້າງເງື່ອນໄຂໃຫ້ພວກເຂົາໄດ້ຮຽນຮູ້ ແລະ ຄົນດັ່ງກ່າວກໍສາມາດຖືກໃຊ້ງານໄດ້ເຊັ່ນກັນ. ໂດຍສະຫຼຸບແລ້ວ, ການມອບໝາຍໜ້າທີ່ແມ່ນອີງໃສ່ຄວາມສາມາດ ແລະ ຈຸດແຂງຂອງຜູ້ຄົນ ແລະ ເທົ່າທີ່ເປັນໄປໄດ້, ຄົນທີ່ມີຈຸດແຂງຕ່າງກັນຄວນຖືກຈັດແຈງໃຫ້ເຮັດວຽກໃນຂະແໜງຄວາມຊ່ຽວຊານຂອງຕົນເອງ, ເພື່ອໃຫ້ພວກເຂົາສາມາດສະແດງຈຸດແຂງຂອງຕົນອອກມາໄດ້ຢ່າງເຕັມທີ່. ຖ້າຈຸດແຂງຂອງພວກເຂົາບໍ່ເປັນທີ່ຕ້ອງການຂອງເຮືອນຂອງພຣະເຈົ້າອີກຕໍ່ໄປ, ພວກເຂົາກໍສາມາດຖືກຈັດແຈງໃຫ້ເຮັດສິ່ງໃດກໍຕາມທີ່ພວກເຂົາສາມາດເຮັດໄດ້, ໂດຍອີງໃສ່ຄວາມສາມາດ ແລະ ຄວາມເປັນມະນຸດຂອງພວກເຂົາ; ສິ່ງນີ້ເອີ້ນວ່າການໃຊ້ງານຄົນຢ່າງສົມເຫດສົມຜົນ. ຖ້າເຮືອນຂອງພຣະເຈົ້າຍັງມີຄວາມຕ້ອງການຈຸດແຂງຂອງພວກເຂົາ, ພວກເຂົາກໍຄວນໄດ້ຮັບອະນຸຍາດໃຫ້ສືບຕໍ່ປະຕິບັດໜ້າທີ່ຂອງພວກເຂົາໃນຂະແໜງນີ້ ແລະ ບໍ່ສາມາດຖືກຍົກຍ້າຍໂດຍບໍ່ມີເຫດຜົນ, ເວັ້ນເສຍແຕ່ວ່າຈະມີຄົນເຮັດວຽກໃນວິຊາຊີບນີ້ຫຼາຍເກີນໄປ, ໃນກໍລະນີດັ່ງກ່າວ ຈຳນວນຄົນຄວນຖືກຫຼຸດລົງຕາມສະຖານະການ ໂດຍການຍ້າຍຜູ້ທີ່ມີຄວາມສາມາດໜ້ອຍທີ່ສຸດໃນວິຊາຊີບຂອງພວກເຂົາໄປເຮັດໜ້າທີ່ອື່ນ; ນີ້ຄືການໃຊ້ງານຄົນຢ່າງສົມເຫດສົມຜົນ.

ມີຄົນປະເພດໜຶ່ງທີ່ບໍ່ມີທັກສະພິເສດອັນໃດເລີຍ, ພວກເຂົາສາມາດຂຽນບົດຄວາມໄດ້ໜ້ອຍໜຶ່ງ, ພວກເຂົາສາມາດຮ້ອງເພງໄດ້ກົງກັບຈັງຫວະ ແລະ ຮຽນຮູ້ວິທີເຮັດທຸກຢ່າງ, ແຕ່ພວກເຂົາບໍ່ແມ່ນຄົນທີ່ເກັ່ງທີ່ສຸດໃນສິ່ງເຫຼົ່ານີ້. ພວກເຂົາເກັ່ງທີ່ສຸດໃນດ້ານໃດ? ພວກເຂົາມີຄວາມສາມາດໜ້ອຍດຽວ, ພວກເຂົາຂ້ອນຂ້າງມີຄວາມຍຸຕິທຳ ແລະ ພວກເຂົາມີສາຍຕາໃນການຕັດສິນ ແລະ ໃຊ້ງານຄົນ. ນອກຈາກນັ້ນ, ສິ່ງທີ່ໂດດເດັ່ນທີ່ສຸດແມ່ນພວກເຂົາມີທັກສະການຈັດຕັ້ງ. ຖ້າເຈົ້າມອບໝາຍໜ້າວຽກ ຫຼື ວຽກງານໃຫ້ຄົນດັ່ງກ່າວ, ພວກເຂົາກໍສາມາດຈັດຕັ້ງຄົນໃຫ້ເຮັດວຽກງານໄດ້. ໃນເວລາດຽວກັນ, ພວກເຂົາມີຄວາມສາມາດໃນການເຮັດວຽກ; ນັ້ນກໍຄື, ຖ້າເຈົ້າມອບວຽກງານໃຫ້ພວກເຂົາ, ພວກເຂົາກໍມີຄວາມສາມາດທີ່ຈະເຮັດມັນໃຫ້ດີ ແລະ ສຳເລັດໄດ້. ພວກເຂົາມີແຜນການໃນໃຈ, ມີຂັ້ນຕອນ ແລະ ໂຄງສ້າງ. ພວກເຂົາຮູ້ວິທີໃຊ້ງານຄົນ, ວິທີຈັດສັນເວລາ ແລະ ຮູ້ວ່າຈະໃຊ້ໃຜສຳລັບໜ້າວຽກນີ້. ຖ້າມີບັນຫາເກີດຂຶ້ນ, ພວກເຂົາກໍຮູ້ວິທີສົນທະນາຫາທາງແກ້ໄຂກັບທຸກຄົນ. ພວກເຂົາຮູ້ວິທີການດຸ່ນດ່ຽງ ແລະ ແກ້ໄຂສິ່ງທັງໝົດເຫຼົ່ານີ້. ຄົນແບບນີ້ບໍ່ພຽງແຕ່ມີຄວາມສາມາດໃນການເຮັດວຽກ, ພວກເຂົາຍັງມີທັກສະການເວົ້າທີ່ດີພໍສົມຄວນ. ຄຳເວົ້າຂອງພວກເຂົານັ້ນຊັດເຈນ ແລະ ເປັນລະບຽບ ແລະ ພວກເຂົາບໍ່ເຮັດໃຫ້ຄົນອື່ນສັບສົນ. ເມື່ອພວກເຂົາໄດ້ຖຶກມອບໝາຍວຽກງານໃຫ້ແລ້ວ, ທຸກຄົນກໍເຂົ້າໃຈຢ່າງຊັດເຈນ ແລະ ຮູ້ວ່າແຕ່ລະຄົນຄວນເຮັດຫຍັງ; ບໍ່ມີໃຜວ່າງງານ ແລະ ບໍ່ມີຂໍ້ຜິດພາດໃນວຽກງານ. ການອະທິບາຍລາຍລະອຽດຂອງວຽກງານຂອງພວກເຂົາກໍຂ້ອນຂ້າງຊັດເຈນ ແລະ ເປັນລະບຽບເຊັ່ນກັນ ແລະ ສຳລັບບັນຫາທີ່ຊັບຊ້ອນເປັນພິເສດ, ພວກເຂົາກໍສະເໜີໃຫ້ເຮັດການວິເຄາະ, ການສົນທະນາ ແລະ ລະບຸລາຍລະອຽດອອກມາ ເພື່ອໃຫ້ທຸກຄົນເຂົ້າໃຈບັນຫາ, ຮູ້ວ່າຈະເຮັດວຽກແນວໃດ ແລະ ຮູ້ວ່າຈະດຳເນີນການຕໍ່ໄປແນວໃດ. ນອກຈາກນັ້ນ, ພວກເຂົາຍັງສາມາດສົນທະນາກັນກ່ຽວກັບແນວທາງການປະຕິບັດແບບໃດທີ່ອາດມີຂໍ້ບົກຜ່ອງ, ວິທີການເຮັດວຽກແບບໃດຈະສົ່ງຜົນກະທົບຕໍ່ປະສິດທິພາບ, ສິ່ງທີ່ຜູ້ຄົນຄວນເອົາໃຈໃສ່ໃນລະຫວ່າງການເຮັດວຽກຂອງພວກເຂົາ ແລະ ອື່ນໆ. ກ່າວກໍຄື, ພວກເຂົາຄິດຫຼາຍກວ່າຄົນອື່ນກ່ອນທີ່ພວກເຂົາຈະເລີ່ມລົງມືເຮັດວຽກ, ພວກເຂົາຄິດລະອຽດຫຼາຍກວ່າ, ເປັນຈິງເປັນຈັງຫຼາຍກວ່າ ແລະ ຮອບດ້ານຫຼາຍກວ່າຄົນອື່ນ. ໃນດ້ານໜຶ່ງ, ພວກເຂົາມີສະໝອງ ແລະ ໃນອີກດ້ານໜຶ່ງ, ພວກເຂົາມີຝີປາກການເວົ້າທີ່ດີ. ການມີສະໝອງໝາຍຄວາມວ່າພວກເຂົາເຮັດສິ່ງຕ່າງໆ ຢ່າງເປັນລະບຽບ, ມີຂັ້ນຕອນ ແລະ ອີງຕາມແຜນການ ແລະ ມີຄວາມຊັດເຈນຫຼາຍ. ການມີຝີປາກການເວົ້າທີ່ດີໝາຍຄວາມວ່າພວກເຂົາສາມາດໃຊ້ພາສາເພື່ອສະແດງຄວາມຄິດ, ແຜນການ ແລະ ການພິຈາລະນາໄຕ່ຕອງໃນໃຈຂອງພວກເຂົາອອກມາຢ່າງຊັດເຈນ ແລະ ເຂົ້າໃຈງ່າຍ ແລະ ພວກເຂົາຮູ້ວິທີເວົ້າໃຫ້ຮຽບງ່າຍ ແລະ ກະທັດຮັດ, ເພື່ອບໍ່ໃຫ້ຜູ້ຟັງສັບສົນ. ພວກເຂົາສະແດງອອກດ້ວຍພາສາທີ່ຊັດເຈນ, ແມ່ນຍໍາ, ຈິງໃຈ ແລະ ເໝາະສົມເປັນພິເສດ. ນີ້ຄືຄວາມໝາຍຂອງການມີຝີປາກການເວົ້າທີ່ດີ. ຄົນແບບນີ້ຈະມີຝີປາກການເວົ້າທີ່ດີ, ພວກເຂົາມີຄວາມສາມາດໃນການເຮັດວຽກ, ມີທັກສະການຈັດຕັ້ງ ແລະ ເໜືອສິ່ງອື່ນໃດ, ພວກເຂົາມີຄວາມຮັບຜິດຊອບ ແລະ ຂ້ອນຂ້າງມີຄວາມຍຸຕິທຳ. ພວກເຂົາບໍ່ແມ່ນຄົນປະຈົບປະແຈງ ຫຼື ຄົນທີ່ມັກປະນີປະນອມ. ເມື່ອພວກເຂົາເຫັນຄົນຊົ່ວຮ້າຍກໍ່ໃຫ້ເກີດການຂັດຂວາງ ແລະ ການລົບກວນຕໍ່ວຽກງານໃນຄຣິສຕະຈັກ ຫຼື ຄົນໂງ່ຈ້າ ແລະ ຄົນພານທີ່ບໍ່ເອົາໃຈໃສ່ວຽກງານຂອງຕົນ ແລະ ປະພຶດຕົນກະເລວກະລາດ ພວກເຂົາກໍຈະເກີດຄວາມໂມໂຫ, ຮູ້ສຶກບໍ່ພໍໃຈ ແລະ ພວກເຂົາສາມາດແກ້ໄຂ ແລະ ຈັດການບັນຫາເຫຼົ່ານີ້ໄດ້ໃນທັນທີ ແລະ ປົກປ້ອງວຽກງານ ແລະ ຜົນປະໂຫຍດຂອງເຮືອນຂອງພຣະເຈົ້າ. ການມີຄວາມຮັບຜິດຊອບ ແລະ ຄວາມຮູ້ສຶກຍຸຕິທຳ, ການສະແດງອອກເຫຼົ່ານີ້ບໍ່ແມ່ນລັກສະນະອັນໂດດເດັ່ນຂອງຄວາມເປັນມະນຸດຂອງຄົນປະເພດນີ້ບໍ? (ແມ່ນແລ້ວ.) ຄົນແບບນີ້ອາດຈະບໍ່ເກັ່ງໃນການເຂົ້າສັງຄົມ ຫຼື ອາດຈະບໍ່ຊໍານານໃນທັກສະທາງວິຊາຊີບໃດໜຶ່ງເປັນພິເສດ, ແຕ່ຖ້າພວກເຂົາມີລັກສະນະທີ່ເຮົາຫາກໍອະທິບາຍໄປ, ພວກເຂົາກໍສາມາດໄດ້ຮັບການເພາະປູກໃຫ້ເປັນຜູ້ນໍາ ແລະ ຜູ້ເຮັດວຽກໄດ້. ລັກສະນະເຫຼົ່ານີ້ກໍເປັນຈຸດແຂງຂອງພວກເຂົາເຊັ່ນກັນ, ນັ້ນກໍຄື, ພວກເຂົາມີຝີປາກການເວົ້າທີ່ດີ, ມີຄວາມສາມາດໃນການເຮັດວຽກ, ມີທັກສະການຈັດຕັ້ງ ແລະ ຂ້ອນຂ້າງມີຄວາມຍຸຕິທຳ. ການມີຄວາມຍຸຕິທຳນັ້ນສຳຄັນຫຼາຍ. ຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສມີຄວາມຍຸຕິທຳບໍ? (ບໍ່, ພວກເຂົາບໍ່ມີ.) ພວກຜູ້ຕໍ່ຕ້ານພຣະຄຣິດມີທຳມະຊາດທີ່ຊົ່ວຊ້າ; ມັນເປັນໄປບໍ່ໄດ້ທີ່ພວກເຂົາຈະມີຄວາມຍຸຕິທຳ. ສິ່ງທີ່ສຳຄັນອີກຢ່າງໜຶ່ງກໍຄື ຄົນປະເພດນີ້ມີຄວາມເຂົ້າໃຈຝ່າຍວິນຍານ ແລະ ຄວາມສາມາດໃນການຢັ່ງຮູ້ຄວາມຈິງ; ສິ່ງນີ້ກ່ຽວຂ້ອງກັບຄວາມສາມາດຂອງພວກເຂົາ. ຈຸດແຂງຂອງຄົນປະເພດນີ້ໝາຍເຖິງລັກສະນະຄວາມເປັນມະນຸດ ແລະ ພອນສະຫວັນເຫຼົ່ານັ້ນທີ່ເຮົາໄດ້ກ່າວເຖິງ, ບວກກັບສາມມາດຕະຖານຂອງການມີຄວາມສາມາດໃນການຢັ່ງຮູ້ຄວາມຈິງ, ການແບກຮັບພາລະຂອງຄຣິສຕະຈັກ ແລະ ການມີຄວາມສາມາດໃນການເຮັດວຽກ. ຄົນດັ່ງກ່າວສາມາດໄດ້ຮັບການເພາະປູກໃຫ້ເປັນຜູ້ນໍາໄດ້; ບໍ່ມີບັນຫາຫຍັງໃນເລື່ອງນັ້ນ. ນອກຈາກການມີສະໝອງ ແລະ ຄວາມສາມາດແລ້ວ, ຜູ້ນໍາຕ້ອງມີຄວາມສາມາດໃນການຢັ່ງຮູ້ຄວາມຈິງ ແລະ ມີທັກສະການຈັດຕັ້ງ ແລະ ຄວາມສາມາດໃນການເຮັດວຽກໃນໜ້າທີ່ຂອງພວກເຂົາ, ພ້ອມທັງມີຝີປາກການເວົ້າທີ່ດີ. ບາງຄົນມີຄວາມສາມາດດີຫຼາຍ, ພວກເຂົາມີຄວາມເຂົ້າໃຈຝ່າຍວິນຍານ, ແຕ່ເມື່ອເຖິງເວລາສົນທະນາໃນການເຕົ້າໂຮມ, ພວກເຂົາກໍເຮັດໃຫ້ສິ່ງທີ່ພວກເຂົາພະຍາຍາມເວົ້າອອກມານັ້ນສັບສົນວຸ້ນວາຍໄປໝົດ, ພວກເຂົາຂາດຄວາມສາມາດໃນການຈັດລະບຽບພາສາຂອງພວກເຂົາຢ່າງສິ້ນເຊີງ ແລະ ສິ່ງທີ່ພວກເຂົາເວົ້າກໍບໍ່ມີເຫດຜົນຢ່າງສິ້ນເຊີງ. ຄົນດັ່ງກ່າວສາມາດໄດ້ຮັບການເພາະປູກໃຫ້ເປັນຜູ້ນໍາໄດ້ບໍ? (ບໍ່ສາມາດເຮັດໄດ້.) ບາງຄົນພໍຈະສາມາດເວົ້າກັບຄົນຈຳນວນໜ້ອຍໄດ້ຢູ່; ພວກເຂົາສາມາດສົນທະນາກ່ຽວກັບສະພາວະ, ຄວາມຄິດເຫັນ ແລະ ການຢັ່ງຮູ້ຄວາມຈິງບາງຢ່າງ ແລະ ພວກເຂົາສາມາດສະໜັບສະໜູນ, ສະໜອງ ແລະ ຊ່ວຍເຫຼືອຄົນອື່ນໄດ້, ແຕ່ເມື່ອຢູ່ອ້ອມຂ້າງຄົນຫຼາຍຂຶ້ນ ພວກເຂົາກໍບໍ່ກ້າເວົ້າອອກມາ ແລະ ຮູ້ສຶກຢ້ານ ແລະ ອາດຈະເຖິງຂັ້ນກັງວົນຈົນນໍ້າຕາໄຫຼອອກມາ. ຄົນດັ່ງກ່າວສາມາດໄດ້ຮັບການເພາະປູກໄດ້ບໍ? ສຳລັບຄົນປະເພດທີ່ມີຄວາມເປັນມະນຸດທີ່ຂ້ອນຂ້າງອ່ອນແອ ແລະ ຂີ້ອາຍ ແລະ ມັກຕື່ນເວທີ, ຖ້າພວກເຂົາມີຄວາມເປັນມະນຸດ, ຈຸດແຂງ ແລະ ຄວາມສາມາດໃນການຢັ່ງຮູ້ທີ່ຈະເປັນຜູ້ນໍາ, ພວກເຂົາກໍສາມາດໄດ້ຮັບການເພາະປູກໃຫ້ກາຍເປັນຫົວໜ້າທີມ ຫຼື ຜູ້ນໍາຄຣິສຕະຈັກໄດ້. ກ່ອນອື່ນ ພຽງແຕ່ເພາະປູກ ແລະ ຝຶກຝົນພວກເຂົາ; ຫຼັງຈາກທີ່ພວກເຂົາມີປະສົບການມາໄລຍະໜຶ່ງແລ້ວ, ພວກເຂົາກໍຈະໄດ້ຮັບຄວາມເຂົ້າໃຈ ແລະ ດ້ວຍເຫດນັ້ນກໍຈະກ້າຫານຂຶ້ນໜ້ອຍໜຶ່ງ ແລະ ຈະບໍ່ຢ້ານການເວົ້າ ຫຼື ມີອາການຕື່ນເວທີອີກຕໍ່ໄປ. ໂດຍສະຫຼຸບແລ້ວ, ເມື່ອເວົ້າເຖິງຜູ້ທີ່ມີລັກສະນະຄວາມເປັນມະນຸດ ແລະ ຈຸດແຂງທີ່ພວກເຮົາໄດ້ສົນທະນາກັນໄປ, ພວກເຂົາກໍສາມາດໄດ້ຮັບການເພາະປູກໃຫ້ກາຍເປັນຜູ້ນໍາໄດ້ ຕາບໃດທີ່ຄວາມເປັນມະນຸດຂອງພວກເຂົາໄດ້ມາດຕະຖານ. ດັ່ງທີ່ພວກເຮົາໄດ້ເວົ້າໄປໃນຄັ້ງທີ່ຜ່ານມາ, ເພື່ອໃຫ້ຄົນໃດຄົນໜຶ່ງໄດ້ຮັບການເພາະປູກໃຫ້ເປັນຜູ້ນໍາ, ພວກເຂົາບໍ່ຈຳເປັນຕ້ອງເຂົ້າໃຈຄວາມຈິງທັງໝົດ, ສາມາດຍອມອ່ອນນ້ອມຕໍ່ພຣະເຈົ້າ, ມີຫົວໃຈທີ່ຢຳເກງພຣະເຈົ້າ ແລະ ອື່ນໆ. ມັນບໍ່ຈຳເປັນຢ່າງຍິ່ງທີ່ຈະຕ້ອງບັນລເກນເຫຼົ່ານີ້. ຖ້າຄົນໃດຄົນໜຶ່ງມີຄວາມສາມາດໃນລະດັບໃດໜຶ່ງ, ມີຄວາມເຂົ້າໃຈຝ່າຍວິນຍານ ແລະ ສາມາດຍອມຮັບຄວາມຈິງໄດ້, ພວກເຂົາກໍສາມາດໄດ້ຮັບການເລື່ອນຕຳແໜ່ງ ແລະ ເພາະປູກໄດ້. ນີ້ບໍ່ແມ່ນການໃຊ້ງານຄົນຢ່າງສົມເຫດສົມຜົນບໍ? (ແມ່ນແລ້ວ.) ເກນທີ່ສຳຄັນທີ່ສຸດແມ່ນວ່າຄວາມເປັນມະນຸດຂອງຄົນໃດຄົນໜຶ່ງໄດ້ມາດຕະຖານ ຫຼື ບໍ່.

ບາງຄົນ, ຫຼັງຈາກທີ່ໄດ້ຟັງສິ່ງທີ່ເຮົາໄດ້ກ່າວໄປ, ກໍຮູ້ສຶກວ່າພວກເຂົາໄດ້ບັນລຸເກນຂອງການເປັນຜູ້ນໍາແລ້ວ ແລະ ຄວນໄດ້ຮັບການເລື່ອນຕຳແໜ່ງ. ນີ້ແມ່ນຄວາມເຂົ້າໃຈຜິດຂອງພວກເຂົາ, ບໍ່ແມ່ນບໍ? ການເປັນຜູ້ນໍາເປັນເລື່ອງງ່າຍດາຍຂະໜາດນັ້ນເລີຍບໍ? ພວກເຂົາຄິດວ່າ “ຂ້ານ້ອຍເປັນຄົນມີລະບຽບແບບແຜນຫຼາຍ, ມີທັກສະໃນການຈັດລະບຽບ ແລະ ມີຝີປາກການເວົ້າທີ່ດີ, ເຖິງຂະໜາດທີ່ວ່າຂ້ານ້ອຍສາມາດອະທິບາຍໄດ້ແມ່ນແຕ່ເລື່ອງທີ່ຊັບຊ້ອນທີ່ສຸດໃຫ້ຊັດເຈນໄດ້, ສະນັ້ນ ເປັນຫຍັງເຮືອນຂອງພຣະເຈົ້າຈຶ່ງບໍ່ເລື່ອນຕຳແໜ່ງໃຫ້ຂ້ານ້ອຍ? ເປັນຫຍັງອ້າຍເອື້ອຍນ້ອງຈຶ່ງບໍ່ເລືອກຂ້ານ້ອຍໃຫ້ເປັນຜູ້ນໍາ? ເປັນຫຍັງຜູ້ນໍາລະດັບສູງຈຶ່ງເບິ່ງບໍ່ເຫັນວ່າຂ້ານ້ອຍເປັນຜູ້ມີພອນສະຫວັນ?”. ຢ່າຮີບຟ້າວເທື່ອ. ຖ້າເຈົ້າບັນລຸເກນຂອງການເປັນຜູ້ນໍາ ຫຼື ຜູ້ເຮັດວຽກຢ່າງແທ້ຈິງ, ບໍ່ຊ້າກໍໄວ, ເຈົ້າກໍຈະໄດ້ຮັບການເລື່ອນຕຳແໜ່ງ ແລະ ໄດ້ຮັບອະນຸຍາດໃຫ້ຝຶກຝົນຕົນເອງ. ສິ່ງທີ່ສຳຄັນຕອນນີ້ກໍຄື ເຈົ້າຕ້ອງຝຶກຝົນຕົນເອງຢ່າງຫຼາຍໃນການປະຕິບັດຄວາມຈິງ ແລະ ການຈັດການວຽກງານຕາມຫຼັກການ ແລະ ຊ່ວຍເຫຼືອຄົນອື່ນຢ່າງຈິງຈັງ ແລະ ແກ້ໄຂບັນຫາຕົວຈິງໃຫ້ກັບຜູ້ຄົນທີ່ພຣະເຈົ້າເລືອກ. ເມື່ອຜູ້ຄົນທີ່ພຣະເຈົ້າເລືອກເຫັນວ່າເຈົ້າມີຄວາມສາມາດທີ່ດີ ແລະ ສາມາດແກ້ໄຂບັນຫາຕົວຈິງໄດ້, ພວກເຂົາກໍຈະສະເໜີຊື່ເຈົ້າ ແລະ ເລືອກຕັ້ງເຈົ້າ. ຖ້າເຈົ້າບໍ່ລິເລີ່ມລົງມືເຮັດວຽກງານຕົວຈິງຈັກໜ້ອຍ ແລະ ພຽງແຕ່ລໍຖ້າໃຫ້ເຖິງມື້ທີ່ເຈົ້າໄດ້ຮັບເລືອກຕັ້ງໃຫ້ເປັນຜູ້ນໍາຢ່າງກະທັນຫັນ ຫຼື ໄດ້ຮັບການເລື່ອນຕຳແໜ່ງເປັນກໍລະນີພິເສດຈາກເບື້ອງເທິງ, ສິ່ງນັ້ນຈະບໍ່ມີທາງເກີດຂຶ້ນເດັດຂາດ. ເຈົ້າຕ້ອງເຮັດວຽກງານຕົວຈິງບາງຢ່າງ ເພື່ອໃຫ້ທຸກຄົນໄດ້ເຫັນ; ເມື່ອທຸກຄົນໄດ້ເຫັນຈຸດແຂງຂອງເຈົ້າດ້ວຍຕົນເອງ ແລະ ຮູ້ສຶກວ່າເຈົ້າເປັນຄົນທີ່ຄວນໄດ້ຮັບການເລື່ອນຕຳແໜ່ງ, ເພາະປູກ ແລະ ໃຊ້ງານ, ພວກເຂົາກໍຈະສະເໜີຊື່ເຈົ້າ ແລະ ເລືອກຕັ້ງເຈົ້າໂດຍທຳມະຊາດ. ຖ້າຕອນນີ້ເຈົ້າຮູ້ສຶກວ່າເຈົ້າເໝາະສົມທີ່ຈະເປັນຜູ້ນໍາ, ແຕ່ບໍ່ມີໃຜເລືອກຕັ້ງເຈົ້າ ແລະ ເຮືອນຂອງພຣະເຈົ້າກໍບໍ່ໄດ້ເລື່ອນຕຳແໜ່ງໃຫ້ເຈົ້າ, ມັນເປັນຍ້ອນຫຍັງ? ສິ່ງໜຶ່ງທີ່ແນ່ນອນຄື: ເຈົ້າຍັງບໍ່ທັນເປັນທີ່ຍອມຮັບໃນສາຍຕາຂອງອ້າຍເອື້ອຍນ້ອງເທື່ອ. ມັນອາດຈະແມ່ນຄວາມເປັນມະນຸດຂອງເຈົ້າ, ອາດຈະແມ່ນການໄລ່ຕາມຂອງເຈົ້າ ຫຼື ອາດຈະແມ່ນຈຸດແຂງ ຫຼື ຄວາມສາມາດຂອງເຈົ້າ. ຖ້າອ້າຍເອື້ອຍນ້ອງບໍ່ຍອມຮັບ ຫຼື ບໍ່ເຫັນດີກັບຄຸນສົມບັດດ້ານໃດດ້ານໜຶ່ງເຫຼົ່ານີ້, ພວກເຂົາກໍຈະບໍ່ເລືອກຕັ້ງເຈົ້າ ຫຼື ສະເໜີຊື່ເຈົ້າ. ສະນັ້ນ ເຈົ້າຕ້ອງສືບຕໍ່ເຮັດວຽກຢ່າງໜັກ, ສືບຕໍ່ການໄລ່ຕາມ ແລະ ການຝຶກຝົນຕົນເອງ ແລະ ເມື່ອເຈົ້າເຂົ້າໃຈຄວາມຈິງຢ່າງແທ້ຈິງ ແລະ ສາມາດຈັດການວຽກງານຕາມຫຼັກການໄດ້, ຜູ້ຄົນກໍຈະສະເໜີຊື່ເຈົ້າ ແລະ ເລືອກຕັ້ງເຈົ້າໂດຍທຳມະຊາດ; ມັນເປັນຂະບວນການທີ່ເກີດຂຶ້ນເອງຕາມທຳມະຊາດເມື່ອເງື່ອນໄຂເໝາະສົມ. ບໍ່ຈຳເປັນຕ້ອງຄອຍຖ້າ ຫຼື ຄິດກ່ຽວກັບການເປັນຜູ້ນໍາຢູ່ຕະຫຼອດເວລາ; ນີ້ແມ່ນຄວາມປາຖະໜາທີ່ຟຸມເຟືອຍ. ເຈົ້າຄວນມີຫົວໃຈທີ່ເປັນປົກກະຕິ, ເປັນຄົນທີ່ໄລ່ຕາມຄວາມຈິງ, ຄຳນຶງເຖິງເຈດຕະນາຂອງພຣະເຈົ້າ ແລະ ຮຽນຮູ້ທີ່ຈະອ່ອນນ້ອມ ແລະ ອົດທົນ. ເຈົ້າບໍ່ສາມາດໄລ່ຕາມການເປັນຜູ້ນໍາແບບຫຼັບຫູຫຼັບຕາໄດ້; ນັ້ນແມ່ນຄວາມທະເຍີທະຍານ ແລະ ມັນບໍ່ແມ່ນເສັ້ນທາງທີ່ຖືກຕ້ອງ. ເຈົ້າບໍ່ຄວນມີຄວາມທະເຍີທະຍານ ແລະ ຄວາມປາຖະໜາແບບນີ້ຢູ່ຕະຫຼອດເວລາ. ເຖິງແມ່ນວ່າເຈົ້າຈະມີຄວາມສາມາດຢ່າງແທ້ຈິງ, ເຈົ້າກໍຕ້ອງລໍຖ້າຈົນກວ່າເຈົ້າຈະເຂົ້າສູ່ຄວາມຈິງຄວາມເປັນຈິງ ກ່ອນທີ່ເຈົ້າຈະມີຄວາມສາມາດພຽງພໍທີ່ຈະຮັບໃຊ້ໃນຖານະຜູ້ນໍາ ຫຼື ຜູ້ເຮັດວຽກໄດ້. ຖ້າເຈົ້າບໍ່ເຂົ້າໃຈຄວາມຈິງ ແລະ ບໍ່ຮູ້ວິທີປະຕິບັດຄວາມຈິງ, ເຖິງແມ່ນວ່າເຈົ້າຈະຖືກເລືອກໃຫ້ເປັນຜູ້ນໍາ ຫຼື ຜູ້ເຮັດວຽກ, ເຈົ້າກໍຈະບໍ່ສາມາດເຮັດວຽກງານຕົວຈິງອັນໃດໄດ້ ແລະ ຈະຕ້ອງຖືກໄລ່ອອກ ແລະ ກຳຈັດອອກ, ເຊິ່ງເປັນສິ່ງທີ່ເກີດຂຶ້ນເລື້ອຍໆ. ຖ້າເຈົ້າຄິດວ່າຕົນເອງເໝາະສົມທີ່ຈະເປັນຜູ້ນໍາ, ມີພອນສະຫວັນ, ຄວາມສາມາດ ແລະ ຄວາມເປັນມະນຸດສຳລັບການເປັນຜູ້ນໍາ, ແຕ່ເຮືອນຂອງພຣະເຈົ້າບໍ່ໄດ້ເລື່ອນຕຳແໜ່ງເຈົ້າ ແລະ ອ້າຍເອື້ອຍນ້ອງກໍບໍ່ໄດ້ເລືອກຕັ້ງເຈົ້າ, ເຈົ້າຄວນຈະປະຕິບັດຕໍ່ເລື່ອງນີ້ແນວໃດ? ທີ່ນີ້ມີເສັ້ນທາງແຫ່ງການປະຕິບັດທີ່ເຈົ້າສາມາດເຮັດຕາມໄດ້. ເຈົ້າຕ້ອງຮູ້ຈັກຕົນເອງຢ່າງຖີ່ຖ້ວນ. ເບິ່ງວ່າທີ່ຈິງແລ້ວມັນເປັນຍ້ອນເຈົ້າມີບັນຫາກ່ຽວກັບຄວາມເປັນມະນຸດຂອງເຈົ້າ ຫຼື ວ່າການເປີດເຜີຍອຸປະນິໄສທີ່ເສື່ອມຊາມບາງດ້ານຂອງເຈົ້າເປັນສິ່ງທີ່ໜ້າລັງກຽດຕໍ່ຜູ້ຄົນ ຫຼື ວ່າມັນເປັນຍ້ອນເຈົ້າບໍ່ມີຄວາມຈິງຄວາມເປັນຈິງ ແລະ ບໍ່ເປັນທີ່ໜ້າເຊື່ອຖືຕໍ່ຄົນອື່ນ ຫຼື ວ່າການປະຕິບັດໜ້າທີ່ຂອງເຈົ້າບໍ່ໄດ້ມາດຕະຖານ. ເຈົ້າຕ້ອງໄຕ່ຕອງໃນທຸກເລື່ອງເຫຼົ່ານີ້ ແລະ ເບິ່ງວ່າທີ່ຈິງແລ້ວເຈົ້າຂາດຕົກບົກຜ່ອງຢູ່ບ່ອນໃດ. ຫຼັງຈາກທີ່ເຈົ້າໄດ້ໄຕ່ຕອງມາໄລຍະໜຶ່ງ ແລະ ພົບວ່າບັນຫາຂອງເຈົ້າຢູ່ບ່ອນໃດ, ເຈົ້າຕ້ອງສະແຫວງຫາຄວາມຈິງໂດຍທັນທີ ເພື່ອແກ້ໄຂ ແລະ ເຂົ້າສູ່ຄວາມຈິງຄວາມເປັນຈິງ ແລະ ພະຍາຍາມໃຫ້ເກີດການປ່ຽນແປງ ແລະ ເຕີບໃຫຍ່, ເພື່ອວ່າເມື່ອຄົນອ້ອມຂ້າງເຈົ້າເຫັນ, ພວກເຂົາຈະເວົ້າວ່າ, “ຊ່ວງນີ້ລາວດີຂຶ້ນກວ່າແຕ່ກ່ອນຫຼາຍ. ລາວເຮັດວຽກຢ່າງໝັ້ນຄົງ ແລະ ເອົາຈິງເອົາຈັງກັບວິຊາຊີບຂອງລາວ ແລະ ລາວໄດ້ເອົາໃຈໃສ່ຕໍ່ຫຼັກການຄວາມຈິງເປັນພິເສດ. ລາວບໍ່ໄດ້ເຮັດສິ່ງຕ່າງໆຢ່າງບໍ່ຮອບຄອບ ຫຼື ເຮັດພໍແລ້ວມືແລ້ວຕີນ ແລະ ລາວມີສະຕິສຳນຶກ ແລະ ຄວາມຮັບຜິດຊອບຕໍ່ວຽກງານຂອງລາວຫຼາຍຂຶ້ນ. ລາວເຄີຍມັກເວົ້າໂອ້ອວດເປັນບາງຄັ້ງ ແລະ ສະແດງຕົວເດັ່ນຢູ່ສະເໝີ, ແຕ່ຕອນນີ້ລາວຖ່ອມຕົວລົງຫຼາຍ ແລະ ບໍ່ໄດ້ອວດອົ່ງອີກຕໍ່ໄປ. ເຖິງແມ່ນວ່າລາວຈະສາມາດເຮັດບາງສິ່ງບາງຢ່າງໄດ້, ລາວກໍບໍ່ໄດ້ໂອ້ອວດ ແລະ ເມື່ອລາວເຮັດບາງຢ່າງສຳເລັດ, ລາວກໍໄດ້ໄຕ່ຕອງຊໍ້າແລ້ວຊໍ້າອີກ ຍ້ອນຢ້ານວ່າຈະເຮັດສິ່ງໃດໜຶ່ງຜິດພາດ. ລາວປະຕິບັດຕົນຢ່າງລະມັດລະວັງຫຼາຍກວ່າແຕ່ກ່ອນ ແລະ ດ້ວຍຫົວໃຈທີ່ຢຳເກງພຣະເຈົ້າ ແລະ ສິ່ງທີ່ສຳຄັນທີ່ສຸດແມ່ນ ລາວສາມາດໂອ້ລົມກ່ຽວກັບຄວາມຈິງເພື່ອແກ້ໄຂບັນຫາບາງຢ່າງໄດ້. ເຫັນໄດ້ຊັດວ່າ ລາວໄດ້ເຕີບໃຫຍ່ຂຶ້ນແລ້ວ”. ຄົນອ້ອມຂ້າງທີ່ໄດ້ພົວພັນກັບເຈົ້າມາໄດ້ໄລຍະໜຶ່ງກໍພົບວ່າ ເຈົ້າໄດ້ຜ່ານການປ່ຽນແປງ ແລະ ການເຕີບໃຫຍ່ຢ່າງເຫັນໄດ້ຊັດ; ທັງໃນຊີວິດມະນຸດຂອງເຈົ້າ, ການປະພຶດຕົນ ແລະ ການຈັດການເລື່ອງຕ່າງໆ, ທັງທັດສະນະຄະຕິຂອງເຈົ້າຕໍ່ວຽກງານ ແລະ ການປະຕິບັດຕໍ່ຫຼັກການຄວາມຈິງຂອງເຈົ້າ, ເຈົ້າໄດ້ພະຍາຍາມຫຼາຍກວ່າແຕ່ກ່ອນ ແລະ ເຂັ້ມງວດໃນຄຳເວົ້າ ແລະ ການກະທຳຂອງເຈົ້າ. ອ້າຍເອື້ອຍນ້ອງເຫັນສິ່ງນີ້ທັງໝົດ ແລະ ຈົດຈຳໄວ້ໃນຫົວໃຈ. ບາງທີໃນການເລືອກຕັ້ງຄັ້ງຕໍ່ໄປ ເຈົ້າອາດຈະສາມາດລົງເປັນຜູ້ສະໝັກໃນການເລືອກຕັ້ງ ແລະ ເຈົ້າກໍຈະມີຄວາມຫວັງທີ່ຈະໄດ້ຮັບເລືອກຕັ້ງໃຫ້ເປັນຜູ້ນໍາ. ຖ້າເຈົ້າສາມາດເຮັດໜ້າທີ່ທີ່ສຳຄັນບາງຢ່າງໄດ້ຢ່າງແທ້ຈິງ, ເຈົ້າກໍຈະໄດ້ຮັບພຣະພອນຂອງພຣະເຈົ້າ. ຖ້າເຈົ້າມີພາລະຢ່າງແທ້ຈິງ ແລະ ມີຄວາມສຳນຶກຮັບຜິດຊອບເຊັ່ນນີ້ ແລະ ປາດຖະໜາທີ່ຈະແບກຫາບພາລະ, ກໍໃຫ້ຟ້າວຝຶກຝົນຕົນເອງ. ໃຫ້ເອົາໃຈໃສ່ໃນການປະຕິບັດຄວາມຈິງ ແລະ ລົງມືປະຕິບັດຕາມຫຼັກການ. ເມື່ອໃດທີ່ເຈົ້າມີປະສົບການຊີວິດ ແລະ ສາມາດຂຽນບົດຄວາມຄຳພະຍານໄດ້, ເມື່ອນັ້ນເຈົ້າກໍຈະເຕີບໃຫຍ່ຂຶ້ນຢ່າງແທ້ຈິງ. ແລະ ຖ້າເຈົ້າສາມາດເປັນພະຍານໃຫ້ແກ່ພຣະເຈົ້າໄດ້, ເຈົ້າກໍຈະສາມາດໄດ້ຮັບວຽກງານຂອງພຣະວິນຍານບໍລິສຸດຢ່າງແນ່ນອນ. ຖ້າພຣະວິນຍານບໍລິສຸດກຳລັງພະຍາຍາມຊັກຈູງເຈົ້າຢູ່, ມັນກໍໝາຍຄວາມວ່າພຣະເຈົ້າພໍພຣະໄທໃນຕົວເຈົ້າ ແລະ ດ້ວຍການນໍາພາຂອງພຣະວິນຍານບໍລິສຸດ, ໂອກາດຂອງເຈົ້າກໍຈະມາເຖິງໃນບໍ່ຊ້າ. ຕອນນີ້ເຈົ້າອາດຈະມີພາລະ, ແຕ່ຄວາມເຕີບໂຕຂອງເຈົ້າຍັງບໍ່ພຽງພໍ ແລະ ປະສົບການຊີວິດຂອງເຈົ້າກໍຕື້ນເຂີນເກີນໄປ, ສະນັ້ນ ເຖິງແມ່ນວ່າເຈົ້າຈະໄດ້ເປັນຜູ້ນໍາ, ເຈົ້າກໍມີແນວໂນ້ມທີ່ຈະສະດຸດລົ້ມໄດ້ງ່າຍ. ເຈົ້າຕ້ອງໄດ້ໄລ່ຕາມທາງເຂົ້າຂອງຊີວິດ, ແກ້ໄຂຄວາມປາຖະໜາທີ່ຟຸມເຟືອຍຂອງເຈົ້າກ່ອນ, ຍິນດີທີ່ຈະເປັນຜູ້ຕິດຕາມ ແລະ ມາອ່ອນນ້ອມຕໍ່ພຣະເຈົ້າຢ່າງແທ້ຈິງ, ໂດຍບໍ່ມີຄຳຈົ່ມວ່າຕໍ່ສິ່ງໃດກໍຕາມທີ່ພຣະອົງປັ້ນແຕ່ງ ຫຼື ຈັດແຈງ. ເມື່ອເຈົ້າມີຄວາມເຕີບໂຕແບບນີ້, ໂອກາດຂອງເຈົ້າກໍຈະມາເຖິງເອງ. ການທີ່ເຈົ້າປາດຖະໜາທີ່ຈະແບກຫາບພາລະໜັກ, ການທີ່ເຈົ້າມີພາລະນີ້, ເປັນສິ່ງທີ່ດີ. ມັນສະແດງໃຫ້ເຫັນວ່າເຈົ້າມີຈິດໃຈທີ່ຫ້າວຫັນ ທີ່ໄດ້ສະແຫວງຫາຄວາມກ້າວໜ້າ ແລະ ເຈົ້າຕ້ອງການທີ່ຈະຄຳນຶງເຖິງເຈດຕະນາຂອງພຣະເຈົ້າ ແລະ ປະຕິບັດຕາມຄວາມປະສົງຂອງພຣະເຈົ້າ. ນີ້ບໍ່ແມ່ນຄວາມທະເຍີທະຍານ, ແຕ່ເປັນພາລະທີ່ແທ້ຈິງ; ມັນແມ່ນຄວາມຮັບຜິດຊອບຂອງຜູ້ທີ່ໄລ່ຕາມຄວາມຈິງ ແລະ ເປັນເປົ້າໝາຍໃນການໄລ່ຕາມຂອງພວກເຂົາ. ເຈົ້າບໍ່ມີແຮງຈູງໃຈທີ່ເຫັນແກ່ຕົວ ແລະ ບໍ່ໄດ້ເຮັດເພື່ອຜົນປະໂຫຍດຂອງຕົນເອງ, ແຕ່ເພື່ອເປັນພະຍານໃຫ້ແກ່ພຣະເຈົ້າ ແລະ ເຮັດໃຫ້ພຣະອົງພໍພຣະໄທ, ເຊິ່ງນີ້ຄືສິ່ງທີ່ໄດ້ຮັບພຣະພອນຫຼາຍທີ່ສຸດຈາກພຣະເຈົ້າ ແລະ ພຣະອົງຈະຈັດແຈງສິ່ງທີ່ເໝາະສົມໃຫ້ແກ່ເຈົ້າ. ສຳລັບຕອນນີ້, ໃຫ້ເຈົ້າຫ່ວງແຕ່ເລື່ອງການໄລ່ຕາມທາງເຂົ້າຂອງຊີວິດ, ປະຕິບັດໜ້າທີ່ຂອງເຈົ້າໃຫ້ເໝາະສົມກ່ອນ ແລະ ຈາກນັ້ນກໍໃຫ້ຂຽນບົດຄວາມຄຳພະຍານຈາກປະສົບການຈັກສອງສາມບົດ ເພື່ອເປັນພະຍານໃຫ້ແກ່ພຣະເຈົ້າ. ຖ້າຄຳພະຍານຂອງເຈົ້າເປັນຄວາມຈິງ ແລະ ເປັນສິ່ງທີ່ສອດຄ່ອງກັບການປະຕິບັດ, ຄົນທີ່ອ່ານກໍຈະຊື່ນຊົມເຈົ້າ ແລະ ມັກເຈົ້າ ແລະ ເຕັມໃຈທີ່ຈະພົວພັນກັບເຈົ້າ ແລະ ສະເໜີຊື່ເຈົ້າ ແລະ ດັ່ງນັ້ນ ໂອກາດຂອງເຈົ້າກໍຈະມາເຖິງເອງ. ເພາະສະນັ້ນ, ເຈົ້າຕ້ອງຕຽມຕົວໃຫ້ພ້ອມດ້ວຍຄວາມຈິງ ກ່ອນທີ່ໂອກາດຈະມາເຖິງຢ່າງແນ່ນອນ. ກ່ອນອື່ນຈົ່ງມີປະສົບການຕົວຈິງກ່ອນ ແລ້ວເຈົ້າກໍຈະມີຄຳພະຍານທີ່ແທ້ຈິງຢ່າງເປັນທຳມະຊາດ; ຜົນຂອງການປະຕິບັດໜ້າທີ່ຂອງເຈົ້າກໍຈະດີຂຶ້ນເລື້ອຍໆ, ເມື່ອເຖິງເວລານັ້ນ, ເຈົ້າຈະບໍ່ສາມາດປົກປິດເອົາໄວ້ໄດ້ ເຖິງແມ່ນວ່າເຈົ້າຈະຕ້ອງການກໍຕາມ ແລະ ອ້າຍເອື້ອຍນ້ອງທີ່ຢູ່ອ້ອມຂ້າງເຈົ້າກໍຈະສະເໜີຊື່ເຈົ້າ. ມັນເປັນເພາະວ່າຄົນທີ່ມີຄວາມຈິງຄວາມເປັນຈິງນັ້ນ ບໍ່ພຽງແຕ່ເປັນທີ່ຕ້ອງການຂອງເຮືອນຂອງພຣະເຈົ້າເທົ່ານັ້ນ, ແຕ່ຍັງເປັນທີ່ຕ້ອງການຂອງຜູ້ຄົນທີ່ພຣະເຈົ້າເລືອກອີກດ້ວຍ; ທຸກຄົນມັກພົວພັນກັບຄົນທີ່ມີຄວາມຈິງຄວາມເປັນຈິງ ແລະ ທຸກຄົນມັກຄົບຫາກັບໝູ່ທີ່ມີຄວາມຈິງຄວາມເປັນຈິງ. ຖ້າເຈົ້າມີປະສົບການເຖິງລະດັບນີ້ ແລະ ທຸກຄົນເຫັນວ່າເຈົ້າມີຄຳພະຍານທີ່ແທ້ຈິງ ແລະ ຍອມຮັບວ່າເຈົ້າມີຄວາມຈິງຄວາມເປັນຈິງ, ເຈົ້າກໍຈະບໍ່ສາມາດຫຼີກລ່ຽງຈາກການເປັນຜູ້ນໍາໄດ້ ເຖິງແມ່ນວ່າເຈົ້າຈະຕ້ອງການກໍຕາມ ແລະ ອ້າຍເອື້ອຍນ້ອງກໍຈະຢືນຢັນໃນການເລືອກຕັ້ງເຈົ້າ. ບໍ່ແມ່ນແນວນັ້ນບໍ? ເມື່ອລູກຊາຍທີ່ຫຼົງຜິດກັບໃຈ ແລະ ຫັນກັບຄືນມາຫາພຣະເຈົ້າ, ພຣະເຈົ້າກໍພໍພຣະໄທ, ມີຄວາມສຸກ ແລະ ໄດ້ຮັບການປອບໂຍນໃນຫົວໃຈຂອງພຣະອົງ. ໃນຖານະທີ່ເປັນຄົນທີ່ມີຄວາມຈິງຄວາມເປັນຈິງ, ເຈົ້າຈະບໍ່ຖືກໃຊ້ງານໂດຍພຣະເຈົ້າໄດ້ແນວໃດ? ນັ້ນເປັນສິ່ງທີ່ເປັນໄປບໍ່ໄດ້. ເຈດຕະນາຂອງພຣະເຈົ້າແມ່ນເພື່ອໃຫ້ໄດ້ຮັບຄົນເຂົ້າມາຫຼາຍຂຶ້ນ ທີ່ສາມາດເປັນພະຍານໃຫ້ແກ່ພຣະອົງ; ແມ່ນເພື່ອເຮັດໃຫ້ທຸກຄົນທີ່ຮັກພຣະອົງສົມບູນແບບ ແລະ ເພື່ອເຮັດໃຫ້ຄົນກຸ່ມໜຶ່ງທີ່ມີຫົວໃຈເປັນໜຶ່ງດຽວກັນກັບພຣະອົງໃຫ້ສຳເລັດໂດຍໄວທີ່ສຸດເທົ່າທີ່ຈະໄວໄດ້. ເພາະສະນັ້ນ, ໃນເຮືອນຂອງພຣະເຈົ້າ, ທຸກຄົນທີ່ໄລ່ຕາມຄວາມຈິງລ້ວນແຕ່ມີອະນາຄົດທີ່ຍິ່ງໃຫຍ່ ແລະ ອະນາຄົດຂອງຜູ້ທີ່ຮັກພຣະເຈົ້າຢ່າງຈິງໃຈກໍຈະບໍ່ມີຂີດຈຳກັດ. ທຸກຄົນຄວນເຂົ້າໃຈເຈດຕະນາຂອງພຣະເຈົ້າ. ການມີພາລະເຊັ່ນນີ້ເປັນສິ່ງທີ່ດີຢ່າງແທ້ຈິງ ແລະ ມັນເປັນສິ່ງທີ່ຜູ້ທີ່ມີຈິດສຳນຶກ ແລະ ເຫດຜົນຄວນມີ, ແຕ່ບໍ່ແມ່ນທຸກຄົນທີ່ຈະສາມາດແບກຫາບພາລະອັນໜັກໜ່ວງໄດ້ສະເໝີໄປ. ຄວາມແຕກຕ່າງນີ້ມາຈາກໃສ? ບໍ່ວ່າຈຸດແຂງ ຫຼື ຄວາມສາມາດຂອງເຈົ້າຈະເປັນແນວໃດ ແລະ ບໍ່ວ່າລະດັບສະຕິປັນຍາຂອງເຈົ້າຈະສູງສໍ່າໃດກໍຕາມ, ສິ່ງທີ່ສຳຄັນທີ່ສຸດແມ່ນການໄລ່ຕາມຂອງເຈົ້າ ແລະ ເສັ້ນທາງທີ່ເຈົ້າຍ່າງ. ຖ້າຄວາມເປັນມະນຸດຂອງເຈົ້າໄດ້ເຖິງມາດຕະຖານ ແລະ ເຈົ້າມີຄວາມສາມາດໃນລະດັບໜຶ່ງ, ແຕ່ເຈົ້າບໍ່ແມ່ນຜູ້ທີ່ໄລ່ຕາມຄວາມຈິງ ແລະ ເຈົ້າມີພຽງແຕ່ຄວາມເປັນມະນຸດທີ່ດີ ແລະ ຄວາມສຳນຶກໃນພາລະບາງຢ່າງ, ເຈົ້າຈະສາມາດເຮັດໜ້າທີ່ເປັນຜູ້ນໍາຂອງຄຣິສຕະຈັກໄດ້ດີບໍ? ເຈົ້າຮັບປະກັນໄດ້ບໍວ່າເຈົ້າສາມາດແກ້ໄຂບັນຫາໂດຍໃຊ້ຄວາມຈິງໄດ້? ຖ້າເຈົ້າບໍ່ສາມາດຮັບປະກັນໄດ້, ສະແດງວ່າເຈົ້າກໍຍັງບໍ່ເໝາະສົມກັບວຽກງານ. ເຖິງແມ່ນວ່າເຈົ້າຈະໄດ້ຮັບເລືອກຕັ້ງມາ ຫຼື ຖືກມອບໝາຍໃຫ້ເປັນຜູ້ນໍາ, ເຈົ້າກໍຍັງບໍ່ສາມາດເຮັດວຽກງານນັ້ນໄດ້, ແລ້ວມັນຈະມີປະໂຫຍດຫຍັງ? ເຖິງແມ່ນວ່າມັນຈະຕອບສະໜອງຄວາມທະນົງຕົວຂອງເຈົ້າ, ແຕ່ມັນກໍຈະທຳຮ້າຍອ້າຍເອື້ອຍນ້ອງ ແລະ ເຮັດໃຫ້ວຽກງານຂອງຄຣິສຕະຈັກຊັກຊ້າ. ຖ້າເຈົ້າບັນລຸເກນທີ່ຈະເປັນຜູ້ນໍາ ຫຼື ຜູ້ເຮັດວຽກໄດ້ແລ້ວ ແລະ ເຈົ້າເປັນຜູ້ທີ່ໄລ່ຕາມຄວາມຈິງ ແລະ ເຈົ້າຍັງມີຄຳພະຍານຈາກປະສົບການຕົວຈິງບາງຢ່າງ, ເຈົ້າກໍຈະສາມາດເຮັດວຽກງານໃນການເປັນຜູ້ນໍາໄດ້ດີຢ່າງແນ່ນອນ, ເພາະວ່າເຈົ້າມີຄຳພະຍານຈາກປະສົບການຕົວຈິງ, ເຈົ້າເປັນຜູ້ທີ່ເຂົ້າໃຈຄວາມຈິງ ແລະ ສາມາດແບກຫາບພາລະອັນໜັກໜ່ວງຂອງການເປັນຜູ້ນໍາຄຣິສຕະຈັກໄດ້. ການທີ່ຄວາມເປັນມະນຸດຂອງເຈົ້າໄດ້ເຖິງມາດຕະຖານ ແລະ ເຈົ້າຍັງມີຈຸດແຂງບາງຢ່າງນັ້ນ ເປັນພຽງເກນພື້ນຖານສຳລັບການຖືກເລື່ອນຕຳແໜ່ງ, ເພາະປູກ ແລະ ໃຊ້ງານໂດຍເຮືອນຂອງພຣະເຈົ້າ, ແຕ່ການທີ່ເຈົ້າຈະສາມາດເຮັດວຽກງານໃນການເປັນຜູ້ນໍາໄດ້ດີ ຫຼື ບໍ່ນັ້ນ ຂຶ້ນຢູ່ກັບວ່າເຈົ້າມີປະສົບການຕົວຈິງ ແລະ ຄວາມຈິງຄວາມເປັນຈິງ ຫຼື ບໍ່, ນີ້ຄືສິ່ງທີ່ສຳຄັນທີ່ສຸດ. ບາງຄົນເປັນຄົນດີ ແລະ ໄລ່ຕາມຄວາມຈິງ, ແຕ່ພວກເຂົາມີຄວາມເຊື່ອມາໄດ້ພຽງສາມຫາຫ້າປີ ແລະ ບໍ່ມີປະສົບການຕົວຈິງ. ຄົນເຊັ່ນນີ້ຈະສາມາດເຮັດວຽກງານໃນການເປັນຜູ້ນໍາຂອງຄຣິສຕະຈັກໄດ້ດີບໍ? ເຮົາຢ້ານວ່າພວກເຂົາຈະບໍ່ມີຄວາມສາມາດໃນວຽກງານ. ພວກເຂົາຂາດຕົກບົກຜ່ອງຢູ່ບ່ອນໃດ? ພວກເຂົາຂາດປະສົບການຕົວຈິງ ແລະ ຍັງບໍ່ທັນເຂົ້າໃຈຄວາມຈິງເທື່ອ. ເຖິງແມ່ນວ່າພວກເຂົາຈະສາມາດເວົ້າພຣະທຳ ແລະ ຫຼັກຄຳສອນໄດ້ຫຼາຍຢ່າງ, ມັນກໍຍັງເກີນຄວາມສາມາດຂອງພວກເຂົາທີ່ຈະແກ້ໄຂບັນຫາໂດຍການໃຊ້ຄວາມຈິງ. ເພາະສະນັ້ນ, ພວກເຂົາຈຶ່ງຍັງບໍ່ມີຄວາມສາມາດໃນວຽກງານການເປັນຜູ້ນໍາ ແລະ ຈຳເປັນຕ້ອງສືບຕໍ່ຝຶກຝົນຕົນເອງ ເພື່ອທີ່ຈະບັນລຸຄວາມເຂົ້າໃຈໃນຄວາມຈິງ ແລະ ການເຂົ້າສູ່ຄວາມຈິງຄວາມເປັນຈິງໄດ້. ຕົວຢ່າງເຊັ່ນ: ຄົນຜູ້ໜຶ່ງທີ່ມີຄວາມເປັນມະນຸດໄດ້ເຖິງມາດຕະຖານ ແລະ ຂ້ອນຂ້າງຊື່ສັດ ແລະ ບໍ່ຄ່ອຍເວົ້າຕົວະ ແລະ ຫຼອກລວງ ແລະ ປະຕິບັດໜ້າທີ່ຂອງພວກເຂົາໂດຍບໍ່ກໍ່ໃຫ້ເກີດການຂັດຂວາງ ຫຼື ການລົບກວນ, ແຕ່ເປັນຜູ້ທີ່ບໍ່ເກັ່ງໃນການໄລ່ຕາມ ຄວາມຈິງ; ຄົນເຊັ່ນນີ້ຈະສາມາດໄດ້ຮັບການເພາະປູກໃຫ້ເປັນຜູ້ນໍາ ຫຼື ຜູ້ເຮັດວຽກໄດ້ບໍ? ນີ້ຄົງເປັນເລື່ອງທີ່ຍາກຫຼາຍ. ຄົນຜູ້ໜຶ່ງທີ່ບັນລຸເກນຂອງການໄດ້ຖືກເລື່ອນຕຳແໜ່ງ, ເພາະປູກ ແລະ ໃຊ້ງານ, ແຕ່ເປັນຜູ້ທີ່ບໍ່ໄລ່ຕາມຄວາມຈິງ, ຈະສາມາດກາຍເປັນຜູ້ທີ່ໄລ່ຕາມຄວາມຈິງໄດ້ບໍ ຖ້າພວກເຂົາໄດ້ຮັບການເລື່ອນຕຳແໜ່ງໃຫ້ເປັນຜູ້ນໍາ ຫຼື ຜູ້ເຮັດວຽກ? ພວກເຂົາຈະສາມາດເລີ່ມຕົ້ນໄລ່ຕາມຄວາມຈິງໄດ້ບໍ? ພວກເຂົາຈະສາມາດເຂົ້າສູ່ຄວາມຈິງຄວາມເປັນຈິງໄດ້ບໍ ຫຼັງຈາກທີ່ເຮັດວຽກໃນຖານະຜູ້ນໍາ ຫຼື ຜູ້ເຮັດວຽກມາໄດ້ໄລຍະໜຶ່ງ? ນັ້ນຈະເປັນສິ່ງທີ່ເປັນໄປບໍ່ໄດ້. ບໍ່ວ່າຄົນຜູ້ໜຶ່ງຈະບັນລຸເກນໃດກໍຕາມ, ຕາບໃດທີ່ພວກເຂົາບໍ່ແມ່ນຜູ້ທີ່ໄລ່ຕາມຄວາມຈິງ, ພວກເຂົາກໍບໍ່ສາມາດຖືກເລືອກຕັ້ງ ຫຼື ເລື່ອນຕຳແໜ່ງໃຫ້ເປັນຜູ້ນໍາ ຫຼື ຜູ້ເຮັດວຽກໄດ້ຢ່າງເດັດຂາດ. ຖ້າຄົນຜູ້ໜຶ່ງມີຄວາມເປັນມະນຸດ ແລະ ຄວາມສາມາດທີ່ໄດ້ເຖິງມາດຕະຖານ ແລະ ຍັງສາມາດຍອມຮັບຄວາມຈິງ ແລະ ຜ່ານການປ່ຽນແປງບາງຢ່າງໄດ້, ພວກເຂົາກໍຈະສາມາດໄດ້ຮັບການເລື່ອນຕຳແໜ່ງ, ເພາະປູກ ແລະ ໃຊ້ງານ ແລະ ຜົນກໍຄື ພວກເຂົາກໍຈະໄດ້ຮັບໂອກາດໃນການຝຶກຝົນຕົນເອງ, ເຂົ້າສູ່ຄວາມຈິງຄວາມເປັນຈິງ ແລະ ເລີ່ມເດີນໃນເສັ້ນທາງສູ່ຄວາມລອດພົ້ນ ແລະ ຄວາມສົມບູນແບບ. ເພາະສະນັ້ນ, ບໍ່ວ່າເຮືອນຂອງພຣະເຈົ້າຈະເລື່ອນຕຳແໜ່ງຜູ້ໃດໃຫ້ເປັນຜູ້ນໍາ, ຜູ້ເຮັດວຽກ ຫຼື ຜູ້ຮັບຜິດຊອບ, ຈຸດປະສົງກໍບໍ່ແມ່ນເພື່ອຕອບສະໜອງຄວາມປາຖະໜາ ແລະ ຄວາມທະເຍີທະຍານສ່ວນຕົວຂອງເຈົ້າ ທັງບໍ່ແມ່ນເຮັດເພື່ອໃຫ້ຄວາມປາດຖະໜາຂອງເຈົ້າບັນຸເປົ້າໝາຍ, ແຕ່ເພື່ອເຮັດໃຫ້ເຈົ້າສາມາດເລີ່ມເດີນທາງໃນເສັ້ນທາງແຫ່ງຄວາມລອດພົ້ນ ແລະ ກາຍເປັນຄົນທີ່ຖືກເຮັດໃຫ້ສົມບູນ.

ສຳລັບຜູ້ທີ່ສະຕິປັນຍາບໍ່ພຽງພໍເຫຼົ່ານັ້ນ, ພວກເຂົາກໍມີຄວາມຕັ້ງໃຈທີ່ຈະປະຕິບັດໜ້າທີ່ຂອງພວກເຂົາໃຫ້ດີ ແລະ ຕ້ອງການປົກປ້ອງຜົນປະໂຫຍດຂອງເຮືອນຂອງພຣະເຈົ້າ, ແຕ່ພວກເຂົາຂາດປັນຍາ, ບໍ່ຮູ້ວິທີປະຕິບັດໃຫ້ສອດຄ່ອງກັບຫຼັກການ ແລະ ບໍ່ສາມາດເບິ່ງທະລຸເລື່ອງໃດໄດ້. ໃນບາງຊ່ວງເວລາ, ພວກເຂົາໄດ້ພົບພໍ້ກັບການລໍ້ລວງ ແລະ ຕົກລົງໄປຢູ່ໃນນັ້ນ ແລະ ຜົນກໍຄື ພວກເຂົາທໍລະຍົດຕໍ່ຜົນປະໂຫຍດຂອງຄຣິສຕະຈັກ, ທໍລະຍົດຕໍ່ອ້າຍເອື້ອຍນ້ອງ ແລະ ນໍາພາອັນຕະລາຍມາສູ່ວຽກງານຂອງເຮືອນຂອງພຣະເຈົ້າ. ພວກເຮົາຄວນຈັດການ ແລະ ປະຕິບັດຕໍ່ຄົນປະເພດນີ້ທີ່ເປັນຄົນໂງ່ຈ້າ ແລະ ມີສະຕິປັນຍາບໍ່ພຽງພໍແນວໃດ? ເມື່ອເວົ້າເຖິງຄົນໂງ່ຈ້າເຊັ່ນນີ້ທີ່ຂາດຄວາມເຂົ້າໃຈຝ່າຍວິນຍານ ແລະ ມີສະຕິປັນຍາບໍ່ພຽງພໍ, ທຸກຄົນໃນພວກເຂົາຄວນຖືກໄລ່ອອກ ແລະ ໃຫ້ປັບປ່ຽນການມອບໝາຍໜ້າທີ່ຂອງພວກເຂົາ ແລະ ບໍ່ໃຫ້ມີຜູ້ໃດຖືກໃຊ້ງານໄດ້. ຖ້າຄົນເຊັ່ນນີ້ຖືກໃຊ້ງານ, ພວກເຂົາອາດຈະນໍາບັນຫາມາສູ່ວຽກງານຂອງເຮືອນຂອງພຣະເຈົ້າໄດ້ຕະຫຼອດເວລາ, ມັນມີບົດຮຽນເຊັ່ນນີ້ມາຫຼາຍແລ້ວ. ໃນປັດຈຸບັນ, ມີຫຼາຍຄົນທີ່ພາຍນອກເບິ່ງຄືກັບຈະມີຄວາມເປັນມະນຸດຢູ່, ແຕ່ພວກເຂົາບໍ່ສາມາດໂອ້ລົມຄວາມຈິງຄວາມເປັນຈິງອັນໃດໄດ້. ພວກເຂົາເຊື່ອໃນພຣະເຈົ້າມາຫຼາຍປີແລ້ວ ແຕ່ກໍຍັງຄົງຢູ່ໃນສະພາວະນີ້. ຮາກເຫງົ້າຂອງບັນຫານີ້ຄວນຖືກເບິ່ງໃຫ້ເຫັນຢ່າງຊັດເຈນ; ນີ້ແມ່ນບັນຫາຂອງການມີຄວາມສາມາດທີ່ຕໍ່າຫຼາຍ ແລະ ການຂາດຄວາມເຂົ້າໃຈຝ່າຍວິນຍານ. ຄົນດັ່ງເຊັ່ນນີ້ຈະບໍ່ປ່ຽນແປງ ບໍ່ວ່າພວກເຂົາຈະເຊື່ອໃນພຣະເຈົ້າມາຈັກປີແລ້ວກໍຕາມ ແລະ ບໍ່ມີຄວາມກ້າວໜ້າທີ່ສະຫຼັກສຳຄັນ ເຖິງແມ່ນວ່າພວກເຂົາຈະໄດ້ຟັງຄຳເທດສະໜາທັງໝົດມາແລ້ວ. ພວກເຂົາສາມາດເຮັດໄດ້ພຽງຖືກກັນເອົາໄວ້ຂ້າງນອກເທົ່ານັ້ນ, ເພື່ອຮັບໃຊ້ຕາມກຳລັງທີ່ພວກເຂົາສາມາດເຮັດໄດ້. ນີ້ເປັນວິທີການຈັດການກັບພວກເຂົາທີ່ດີແລ້ວ ຫຼື ບໍ່? (ມັນດີແລ້ວ.) ບາງຄົນທີ່ມີສະຕິປັນຍາບໍ່ພຽງພໍ ແລະ ບໍ່ມີຈຸດແຂງ ບໍ່ສາມາດເຂົ້າໃຈພຣະທຳຂອງພຣະເຈົ້າໄດ້ເລີຍ ເຖິງແມ່ນວ່າຈະອ່ານມາຫຼາຍປີແລ້ວກໍຕາມ ແລະ ບໍ່ສາມາດເຂົ້າໃຈຄຳເທດສະໜາ ເຖິງແມ່ນວ່າຈະໄດ້ຟັງມາຫຼາຍປີແລ້ວກໍຕາມ. ການມອບໜັງສືພຣະທຳຂອງພຣະເຈົ້າໃຫ້ກັບຄົນເຊັ່ນນີ້ຍັງມີປະໂຫຍດຢູ່ບໍ? (ບໍ່, ບໍ່ມີ.) ບໍ່ຄວນມອບໜັງສືພຣະທຳຂອງພຣະເຈົ້າໃຫ້ກັບຄົນທີ່ມີສະຕິປັນຍາບໍ່ພຽງພໍ, ເພາະວ່າການເຮັດເຊັ່ນນັ້ນບໍ່ໄດ້ມີປະໂຫຍດ ແລະ ເທົ່າກັບເປັນການສິ້ນເປືອງ ແລະ ໜັງສືໃດທີ່ໄດ້ມອບໃຫ້ພວກເຂົາແລ້ວ ກໍຄວນເກັບກັບຄືນມາທັນທີ. ນີ້ບໍ່ແມ່ນການກີດກັນສິດທິຂອງພວກເຂົາໃນການອ່ານພຣະທຳຂອງພຣະເຈົ້າ, ແຕ່ຍ້ອນວ່າສະຕິປັນຍາຂອງພວກເຂົາບໍ່ພຽງພໍ. ເຖິງແມ່ນວ່າຄົນເຊັ່ນນີ້ຈະດຳເນີນຊີວິດຢູ່ໃນຄຣິສຕະຈັກ, ພວກເຂົາກໍບໍ່ສາມາດເຂົ້າໃຈຄວາມຈິງໄດ້, ຍິ່ງບໍ່ຕ້ອງເວົ້າເຖິງການປະຕິບັດໜ້າທີ່. ຄົນເຊັ່ນນີ້ເປັນຄົນໄຮ້ປະໂຫຍດ, ບໍ່ແມ່ນບໍ? ພວກເຈົ້າຄວນຮູ້ວິທີຈັດການກັບຄົນໄຮ້ປະໂຫຍດ. ບາງຄົນເບິ່ງພາຍນອກຂ້ອນຂ້າງຈະບໍ່ມີເລ່ຫຼ່ຽມ, ແຕ່ສະຕິປັນຍາຂອງພວກເຂົາຕໍ່າຫຼາຍ ຈົນພວກເຂົາບໍ່ສາມາດເຮັດວຽກງານທີ່ໃຊ້ກຳລັງອັນໃດໄດ້ຢ່າງເໝາະສົມ ແລະ ພວກເຂົາເຮັດໃຫ້ທຸກຢ່າງທີ່ພວກເຂົາເຮັດເສຍຫາຍໄປໝົດ. ຖ້າພວກເຂົາຖືກຂໍໃຫ້ເຮັດວຽກງານໃດໜຶ່ງ, ພວກເຂົາກໍຈະເຮັດໃຫ້ບາງສິ່ງເສຍຫາຍຢ່າງແນ່ນອນ, ສະນັ້ນ ຄົນແບບນີ້ຈຶ່ງບໍ່ສາມາດໃຊ້ງານໄດ້. ຖ້າເຈົ້າຂໍໃຫ້ພວກເຂົາຫາບຖັງນໍ້າ, ພວກເຂົາກໍຈະເຮັດຂວດນໍ້າມັນຂວ້ຳ. ຖ້າເຈົ້າຂໍໃຫ້ພວກເຂົາລ້າງຖ້ວຍ, ພວກເຂົາກໍຈະເຮັດຈານແຕກ. ຖ້າເຈົ້າຂໍໃຫ້ພວກເຂົາແຕ່ງກິນ, ພວກເຂົາກໍຈະແຕ່ງກິນຫຼາຍເກີນໄປ ຫຼື ໜ້ອຍເກີນໄປ ຫຼື ມັນກໍຈະເຄັມເກີນໄປ ຫຼື ຈາງເກີນໄປ. ພວກເຂົາຕັ້ງໃຈເຮັດຢ່າງເຕັມທີ່, ແຕ່ບໍ່ວ່າພວກເຂົາຈະພະຍາຍາມແນວໃດ, ພວກເຂົາກໍເຮັດບໍ່ໄດ້ດີ ແລະ ແມ່ນແຕ່ວຽກອອກແຮງງານພວກເຂົາກໍເຮັດບໍ່ໄດ້ດີເຊັ່ນກັນ. ຄົນເຊັ່ນນີ້ສາມາດໃຊ້ງານໄດ້ບໍ? (ບໍ່.) ສະນັ້ນ ຖ້າພວກເຂົາບໍ່ສາມາດໃຊ້ງານໄດ້, ຄວນຂໍໃຫ້ພວກເຂົາເຮັດຫຍັງ? ມັນໝາຍຄວາມວ່າພວກເຂົາບໍ່ໄດ້ຮັບອະນຸຍາດໃຫ້ເຊື່ອໃນພຣະເຈົ້າ ແລະ ເຮືອນຂອງພຣະເຈົ້າບໍ່ຕ້ອງການພວກເຂົາແມ່ນບໍ? ບໍ່, ບໍ່ແມ່ນແບບນັ້ນ. ພຽງແຕ່ຢ່າປ່ອຍໃຫ້ພວກເຂົາປະຕິບັດໜ້າທີ່ກໍ່ພໍ. ຖ້າພວກເຂົາບໍ່ເຮັດສິ່ງຕ່າງໆ ທີ່ຢູ່ໃນຂອບເຂດຂອງຊີວິດມະນຸດຕາມປົກກະຕິໄດ້ຢ່າງເໝາະສົມ, ລວມທັງສິ່ງທີ່ເປັນຄວາມຮູ້ທົ່ວໄປໃນຊີວິດປະຈຳວັນ ແລະ ກິດຈະວັດໃນຊີວິດປະຈຳວັນ ຫຼື ພວກເຂົາບໍ່ສາມາດເຮັດສິ່ງເຫຼົ່ານີ້ໄດ້, ພວກເຂົາກໍບໍ່ເໝາະສົມທີ່ຈະປະຕິບັດໜ້າທີ່ໃນເຮືອນຂອງພຣະເຈົ້າ.

ເຖິງແມ່ນວ່າບາງຄົນຈະບໍ່ມີຄວາມເປັນມະນຸດທີ່ດີ ຫຼື ພອນສະຫວັນພິເສດໃດເລີຍ, ຍິ່ງບໍ່ຕ້ອງເວົ້າເຖິງການທີ່ພວກເຂົາຈະສາມາດໄດ້ຮັບການເພາະປູກໃຫ້ເປັນຜູ້ນໍາໄດ້, ພວກເຂົາກໍຍັງສາມາດເຮັດວຽກງານທີ່ໃຊ້ກຳລັງບາງຢ່າງໄດ້ຢູ່. ຕົວຢ່າງເຊັ່ນ: ການລ້ຽງໄກ່ ແລະ ເປັດ, ການລ້ຽງໝູ ແລະ ການລ້ຽງແກະ ຈະເປັນວຽກທີ່ພວກເຂົາສາມາດເຮັດໄດ້ດີ. ຖ້າເຈົ້າໃຫ້ວຽກງ່າຍໆແກ່ພວກເຂົາ, ພວກເຂົາກໍສາມາດເຮັດໄດ້ດີ ຕາບໃດທີ່ພວກເຂົາຕັ້ງໃຈເຮັດມັນ, ດັ່ງນັ້ນແລ້ວ ຄົນເຊັ່ນນີ້ຈຶ່ງສາມາດປະຕິບັດໜ້າທີ່ໃນເຮືອນຂອງພຣະເຈົ້າໄດ້. ເຖິງແມ່ນວ່າມັນຈະເປັນວຽກເຮືອນທີ່ງ່າຍດາຍພຽງຢ່າງດຽວ, ພວກເຂົາກໍສາມາດຕັ້ງໃຈເຮັດມັນ ແລະ ເຮັດໜ້າທີ່ຄວາມຮັບຜິດຊອບໃຫ້ສຳເລັດ ແລະ ພວກເຂົາຍັງສາມາດຕັ້ງຂໍ້ກຳນົດໃຫ້ກັບຕົນເອງຕາມພຣະທຳຂອງພຣະເຈົ້າ ແລະ ຫຼັກການຄວາມຈິງໄດ້ອີກດ້ວຍ. ບໍ່ວ່າວຽກເຮືອນນັ້ນຈະໃຫຍ່ ຫຼື ນ້ອຍ ຫຼື ວຽກນັ້ນຈະສຳຄັນ ຫຼື ບໍ່ສຳຄັນ, ທ້າຍທີ່ສຸດແລ້ວ, ພວກເຂົາກໍສາມາດເຮັດວຽກງານທີ່ໄດ້ຮັບມອບໝາຍພຽງຢ່າງດຽວໃຫ້ສຳເລັດໄດ້ດ້ວຍດີ. ບໍ່ພຽງແຕ່ພວກເຂົາສາມາດລ້ຽງໄກ່ໄດ້ດີ ເພື່ອໃຫ້ມັນໄຂ່ໄດ້ຕາມປົກກະຕິເທົ່ານັ້ນ, ແຕ່ພວກເຂົາຍັງສາມາດປົກປ້ອງໄກ່ຈາກການຖືກໝາປ່າຄາບໄປໄດ້ອີກດ້ວຍ. ຖ້າພວກເຂົາໄດ້ຍິນສຽງໝາປ່າຫອນ, ພວກເຂົາກໍຈະບອກຜູ້ຮັບຜິດຊອບຂອງພວກເຂົາທັນທີ, ໂດຍພະຍາຍາມຫຼີກລ່ຽງອຸບັດຕິເຫດໃດກໍຕາມໃນການປະຕິບັດວຽກງານ ແລະ ໜ້າທີ່ທີ່ເຮືອນຂອງພຣະເຈົ້າມອບໝາຍໃຫ້. ຖ້າພວກເຂົາເຮັດວຽກແບບນີ້, ສະແດງວ່າພວກເຂົາກໍຂ້ອນຂ້າງອຸທິດຕົນ ແລະ ນີ້ຖືວ່າເປັນການສາມາດເຮັດໜ້າທີ່ຄວາມຮັບຜິດຊອບຂອງພວກເຂົາໃຫ້ສຳເລັດ ແລະ ເຮັດໄດ້ດີ. ສ່ວນທີ່ເຫຼືອ, ຊີວິດສ່ວນຕົວຂອງພວກເຂົາ ແລະ ວິທີທີ່ພວກເຂົາປະພຶດຕົນ ແລະ ຈັດການກັບສິ່ງຕ່າງໆ, ພວກເຂົາກໍຍັງຂາດຕົກບົກຜ່ອງຢູ່ບາງສ່ວນ; ຕົວຢ່າງເຊັ່ນ: ພວກເຂົາບໍ່ຮູ້ວິທີພົວພັນ ແລະ ສົນທະນາກັບຄົນອື່ນ ຫຼື ວິທີໂອ້ລົມກ່ຽວກັບສະພາວະຂອງພວກເຂົາກັບຄົນອື່ນ ແລະ ບາງຄັ້ງກໍມັກນ້ອຍໃຈ. ສິ່ງນີ້ຖືວ່າເປັນບັນຫາໄດ້ບໍ? ມັນຖືກຕ້ອງບໍທີ່ຈະບໍ່ໃຊ້ງານພວກເຂົາຍ້ອນບັນຫາເຫຼົ່ານີ້? (ບໍ່, ບໍ່ແມ່ນ.) ບາງຄົນມີສຸຂະອະນາໄມສ່ວນບຸກຄົນທີ່ບໍ່ດີ; ພວກເຂົາບໍ່ສະຜົມຢ່າງໜ້ອຍສິບວັນ ແລະ ໂດຍທົ່ວໄປແລ້ວພວກເຂົາກໍມີກິ່ນເໝັນ. ບາງຄົນກໍສົ່ງສຽງດັງໃນຕອນກິນ ແລະ ດື່ມ ໃນຂະນະທີ່ຄົນອ້ອມຂ້າງກຳລັງພັກຜ່ອນ ແລະ ໃນເວລາອື່ນໆ ກໍເຮັດສຽງດັງເຊັ່ນກັນ ເຊັ່ນ: ເວລາຍ່າງ, ປິດປະຕູ ແລະ ເວົ້າລົມກັນ, ພວກເຂົາບໍ່ໄດ້ຮັບການສຶກສາ ແລະ ບໍ່ມີມາລະຍາດ. ຄວນປະຕິບັດຕໍ່ຄົນເຊັ່ນນີ້ແນວໃດ? ທຸກຄົນຄວນມີຄວາມເຂົ້າໃຈ, ຊ່ວຍເຫຼືອ ແລະ ສະໜັບສະໜູນພວກເຂົາດ້ວຍຫົວໃຈທີ່ມີຄວາມຮັກ, ໂອ້ລົມກັບພວກເຂົາກ່ຽວກັບສິ່ງທີ່ເອີ້ນວ່າຄວາມເປັນມະນຸດຕາມປົກກະຕິ ແລະ ອະນຸຍາດໃຫ້ພວກເຂົາປ່ຽນແປງເທື່ອລະໜ້ອຍ. ເນື່ອງຈາກພວກເຈົ້າຢູ່ຮ່ວມກັນ, ພວກເຈົ້າຕ້ອງໄດ້ຮຽນຮູ້ທີ່ຈະປັບຕົວ ແລະ ຢູ່ຮ່ວມກັນ. ຄົນດັ່ງກ່າວສາມາດໃຊ້ງານໄດ້ ຕາບໃດທີ່ພວກເຂົາສາມາດເຮັດວຽກຂອງພວກເຂົາໄດ້ຢ່າງເໝາະສົມ ແລະ ແບກຫາບວຽກງານ ແລະ ບໍ່ເຮັດສິ່ງໃດທີ່ກໍ່ໃຫ້ເກີດການຂັດຂວາງ ແລະ ການລົບກວນ. ບາງຄົນເປັນຄົນສະຫຼາດ, ມີຄວາມສາມາດທີ່ດີ ແລະ ເຮັດວຽກຢ່າງດຸໝັ່ນ ແລະ ພວກເຂົາສາມາດເຮັດໜ້າທີ່ຄວາມຮັບຜິດຊອບຂອງພວກເຂົາໃຫ້ສຳເລັດ ແລະ ເຮັດໄດ້ດີໃນວຽກງານທີ່ມອບໝາຍໃຫ້, ສະນັ້ນ ພວກເຂົາຈຶ່ງສາມາດໄດ້ຮັບການເພາະປູກ ແລະ ໃຊ້ງານໄດ້. ແຕ່ບາງຄົນມີຄວາມສາມາດຕໍ່າຫຼາຍ ເຖິງຂັ້ນທີ່ພວກເຂົາບໍ່ສາມາດເຮັດວຽກງານພຽງຢ່າງດຽວໃຫ້ດີໄດ້; ພວກເຂົາພໍຈະຮັບມືກັບການລ້ຽງໄກ່ໄດ້, ແຕ່ຖ້າພວກເຂົາຕ້ອງລ້ຽງເປັດ ແລະ ຫ່ານນໍາ, ພວກເຂົາກໍຈະເຮັດບໍ່ໄຫວ ແລະ ບໍ່ຮູ້ວ່າຈະເຮັດແນວໃດ. ມັນບໍ່ແມ່ນວ່າພວກເຂົາບໍ່ຢາກເຮັດໃຫ້ດີ, ແຕ່ຄວາມສາມາດຂອງພວກເຂົາຕໍ່າເກີນໄປ. ສະໝອງຂອງພວກເຂົານັ້ນມີຂໍ້ຈຳກັດ, ພວກເຂົາຮູ້ພຽງວິທີເຮັດວຽກຢ່າງໃດຢ່າງໜຶ່ງເທົ່ານັ້ນ ແລະ ຖ້າພວກເຂົາຖືກມອບໝາຍໃຫ້ເຮັດອີກຢ່າງໜຶ່ງ, ພວກເຂົາກໍເຮັດບໍ່ໄດ້. ພວກເຂົາບໍ່ຮູ້ວິທີວາງແຜນ, ສະນັ້ນ ພວກເຂົາຈຶ່ງເຮັດໃຫ້ວຽກງານສັບສົນວຸ້ນວາຍໄປໝົດ. ຄົນເຊັ່ນນີ້ເໝາະສົມທີ່ຈະເຮັດວຽກເທື່ອລະຢ່າງເທົ່ານັ້ນ. ຢ່າມອບໝາຍວຽກຫຼາຍຢ່າງໃຫ້ພວກເຂົາ, ເພາະວ່າພວກເຂົາຈະບໍ່ສາມາດແບກຫາບໄດ້. ຢ່າຄິດວ່າຖ້າພວກເຂົາສາມາດເຮັດວຽກເຮືອນໜຶ່ງຢ່າງໄດ້ດີ, ພວກເຂົາກໍຈະສາມາດເຮັດສອງ ຫຼື ສາມວຽກໄດ້ຢ່າງແນ່ນອນ; ມັນບໍ່ແນ່ນອນສະເໝີໄປ ແລະ ມັນຂຶ້ນຢູ່ກັບຄວາມສາມາດຂອງພວກເຂົາ. ໃຫ້ພວກເຂົາລອງເຮັດວຽກເຮືອນສອງຢ່າງກ່ອນ. ຖ້າພວກເຂົາມີຄວາມສາມາດທີ່ດີ ແລະ ສາມາດແບກຫາບໄດ້, ເຈົ້າກໍສາມາດຈັດແຈງວຽກງານໃນລັກສະນະນີ້ໃຫ້ພວກເຂົາໄດ້. ຖ້າພວກເຂົາບໍ່ສາມາດເຮັດວຽກເຮືອນສອງຢ່າງພ້ອມກັນໃຫ້ດີໄດ້ ແລະ ເຮັດໃຫ້ວຽກສັບສົນວຸ້ນວາຍ, ມັນກໍໝາຍຄວາມວ່າມັນເກີນຄວາມສາມາດຂອງພວກເຂົາ, ສະນັ້ນ ເຈົ້າຕ້ອງເອົາວຽກເຮືອນໂຕທີສອງຂອງພວກເຂົາອອກທັນທີ. ນີ້ເປັນຍ້ອນວ່າຜ່ານການສັງເກດ ແລະ ການທົດລອງ, ເຈົ້າໄດ້ຄົ້ນພົບວ່າພວກເຂົາເໝາະສົມທີ່ຈະເຮັດວຽກໄດ້ພຽງຢ່າງດຽວໃນແຕ່ລະຄັ້ງ, ແທນທີ່ຈະເຮັດວຽກທີ່ຊັບຊ້ອນຫຼາຍຢ່າງ ແລະ ພວກເຂົາບໍ່ມີຄວາມສາມາດສຳລັບສິ່ງນີ້. ບາງຄົນຂ້ອນຂ້າງສະຫຼາດ ແລະ ມີຄວາມສາມາດຂ້ອນຂ້າງດີ ແລະ ຖ້າເຈົ້າມອບວຽກຫຼາຍຢ່າງໃຫ້ພວກເຂົາເຮັດ, ພວກເຂົາກໍສາມາດເຮັດໃຫ້ດີໄດ້. ຕົວຢ່າງເຊັ່ນ: ຖ້າເຈົ້າຂໍໃຫ້ພວກເຂົາແຕ່ງກິນ, ລ້ຽງລູກໄກ່ ແລະ ດູແລສວນຜັກ, ພວກເຂົາກໍສາມາດກຽມຄາບອາຫານໄດ້ທັນເວລາທຸກມື້ ໃນຂະນະທີ່ດູແລສວນຜັກໃນເວລາຫວ່າງ, ຫົດນໍ້າ ແລະ ເສຍຫຍ້າໃນສວນຢ່າງທັນທວງທີ ແລະ ລ້ຽງລູກໄກ່ຕາມເວລາ. ບາງຄົນອາດຈະເວົ້າວ່າ “ເນື່ອງຈາກພວກເຂົາມີຄວາມສາມາດແບບນີ້, ກໍປ່ອຍໃຫ້ພວກເຂົາຮັບຜິດຊອບວຽກງານຂອງຄຣິສຕະຈັກນໍາ ແລະ ເປັນຜູ້ນໍາຄຣິສຕະຈັກນຳເຊັ່ນກັນ”. ແບບນັ້ນຈະໄດ້ບໍ? ເຖິງແມ່ນວ່າພວກເຂົາຈະສາມາດແບກຫາບໜ້າວຽກ ທີ່ໃຊ້ກຳລັງ ແລະ ວຽກເຮືອນປະຈຳວັນບາງຢ່າງໄດ້, ເມື່ອເວົ້າເຖິງການເປັນຜູ້ນໍາຄຣິສຕະຈັກ, ສິ່ງນັ້ນຈຳເປັນຕ້ອງໄດ້ເຮັດການປະເມີນຕ່າງຫາກ; ມັນບໍ່ແມ່ນສິ່ງທີ່ສາມາດວັດແທກໄດ້ ໂດຍອີງໃສ່ການເຮັດວຽກງານພາຍນອກທີ່ງ່າຍດາຍເຫຼົ່ານີ້. ນັ້ນເປັນຍ້ອນວ່າການເປັນຜູ້ນໍາຄຣິສຕະຈັກບໍ່ແມ່ນວຽກເຮືອນທີ່ໃຊ້ກຳລັງ, ມັນຕ້ອງໄດ້ຮັບການວັດແທກໂດຍຫຼັກການຂອງການເປັນຜູ້ນໍາ. ແນວໃດກໍຕາມ, ຖ້າຄົນຜູ້ນີ້ມີຄວາມສາມາດ ແລະ ພອນສະຫວັນທີ່ຈະເປັນຜູ້ນໍາຄຣິສຕະຈັກ ແລະ ຄວາມເປັນມະນຸດຂອງພວກເຂົາກໍຂ້ອນຂ້າງດີ, ມັນກໍຈະບໍ່ເໝາະສົມທີ່ເຈົ້າຈະມອບໝາຍໃຫ້ພວກເຂົາເຮັດວຽກງານພາຍນອກ; ນັ້ນເອີ້ນວ່າການໃຊ້ງານຄົນຢ່າງບໍ່ເໝາະສົມ. ຢ່າງຫຼາຍທີ່ສຸດ, ຜູ້ນໍາຄຣິສຕະຈັກກໍສາມາດເຮັດວຽກເຮືອນທີ່ກ່ຽວຂ້ອງກັບຊີວິດປະຈຳວັນອີກໜຶ່ງຢ່າງເປັນວຽກເສີມໄດ້ ແລະ ເອົາໃຈໃສ່ກັບມັນຕື່ມອີກໜ້ອຍໜຶ່ງ ເມື່ອໃດກໍຕາມທີ່ພວກເຂົາບໍ່ຫຍຸ້ງຍາກ, ສິ່ງນີ້ຈະບໍ່ເຮັດໃຫ້ພວກເຂົາອິດເມື່ອຍ. ເມື່ອເວົ້າເຖິງເລື່ອງເລັກນ້ອຍ, ເລື່ອງກິດຈະວັດປະຈຳວັນ ແລະ ວຽກງານທີ່ໃຊ້ກຳລັງເຫຼົ່ານີ້, ຜູ້ຄົນສາມາດເຮັດໄດ້ຫຼາຍເທົ່າທີ່ພວກເຂົາສາມາດເຮັດໄດ້. ມີໃຜທີ່ສາມາດແບກຫາບວຽກງານທັງໝົດໄດ້ບໍ? ມີໃຜທີ່ມີຄວາມສາມາດເຊັ່ນນັ້ນບໍ? (ບໍ່ມີ.) ມັນອາດເປັນໄປໄດ້ວ່າຄວາມສາມາດ ແລະ ສັກກະຍະພາບຂອງພວກເຂົານັ້ນພຽງພໍ, ແຕ່ມີສິ່ງໜຶ່ງທີ່ພວກເຂົາຍັງມີບໍ່ພຽງພໍ ແລະ ນັ້ນກໍຄືພະລັງງານ. ມະນຸດກໍເປັນພຽງເນື້ອໜັງທຳມະດາ, ພະລັງງານຂອງພວກເຂົາມີຂີດຈຳກັດ ແລະ ຈຳນວນວຽກທີ່ພວກເຂົາສາມາດຮັບຜິດຊອບໄດ້ກໍມີຂີດຈຳກັດເຊັ່ນກັນ. ຄົນທີ່ມີພະລັງງານສູງອາດຈະສາມາດເຮັດວຽກໄດ້ສູງເຖິງ 12 ຊົ່ວໂມງຕໍ່ມື້, ໃນຂະນະທີ່ຄົນທີ່ມີພະລັງງານປານກາງໂດຍທົ່ວໄປຈະສາມາດເຮັດວຽກໄດ້ແປດຊົ່ວໂມງ ແລະ ຄົນທີ່ມີພະລັງງານຕໍ່າສາມາດເຮັດວຽກໄດ້ພຽງສີ່ ຫຼື ຫ້າຊົ່ວໂມງ. ເພາະສະນັ້ນ, ບໍ່ວ່າເຈົ້າຈະໃຊ້ງານຄົນຜູ້ໜຶ່ງເພື່ອເຮັດວຽກງານທີ່ໃຊ້ກຳລັງ, ວຽກງານໃນການເປັນຜູ້ນໍາຄຣິສຕະຈັກ ຫຼື ວຽກງານທີ່ກ່ຽວຂ້ອງກັບທັກສະທາງວິຊາຊີບ, ເຈົ້າຕ້ອງໄດ້ພິຈາລະນາວ່າພວກເຂົາເໝາະສົມກັບຫຍັງທີ່ສຸດ ແລະ ຫຼັງຈາກທີ່ມອບໝາຍວຽກທີ່ເໝາະສົມທີ່ສຸດໃຫ້ພວກເຂົາແລ້ວ, ຖ້າພວກເຂົາເຮັດບໍ່ໄດ້, ກໍຈົ່ງມອບໝາຍສິ່ງອື່ນໃຫ້ພວກເຂົາເຮັດ. ຖ້າເຈົ້າບໍ່ມອບໝາຍວຽກງານໃຫ້ພວກເຂົາຕາມສິ່ງທີ່ເໝາະສົມກັບພວກເຂົາທີ່ສຸດ, ນີ້ແມ່ນຄວາມຜິດພາດໃນວິທີການທີ່ເຈົ້າໃຊ້ງານຄົນ. ສຳລັບຄົນເຫຼົ່ານັ້ນທີ່ບໍ່ສາມາດໃຫ້ຄວາມສຳຄັນໃນການເລື່ອນຕຳແໜ່ງ, ເພາະປູກ ແລະ ໃຊ້ງານ, ເຖິງແມ່ນວ່າພວກເຂົາຈະຖືກຂໍໃຫ້ເຮັດວຽກເຮືອນທີ່ໃຊ້ກຳລັງ, ພວກເຂົາກໍຕ້ອງຖືກມອບໝາຍໃຫ້ເຮັດວຽກເຮືອນເຫຼົ່ານີ້ໂດຍອີງໃສ່ຄວາມສາມາດ ແລະ ສັກກະຍະພາບຂອງພວກເຂົາ. ຖ້າໃນຂະນະທີ່ເຮັດວຽກທີ່ໄດ້ຮັບການແຕ່ງຕັ້ງຂອງພວກເຂົາໃຫ້ດີແລ້ວ, ພວກເຂົາກໍຍັງສາມາດເຮັດວຽກອື່ນໄດ້, ແລ້ວພວກເຂົາກໍສາມາດຖືກຂໍໃຫ້ເຮັດວຽກເຮືອນທີ່ໃຊ້ກຳລັງອື່ນໆ ອີກຈັກສອງສາມຢ່າງເປັນວຽກເສີມ, ຕາບໃດທີ່ມັນບໍ່ໄດ້ສົ່ງຜົນກະທົບຕໍ່ວຽກຫຼັກຂອງພວກເຂົາ. ບາງຄົນມີຮ່າງກາຍແຂງແຮງ ແລະ ສາມາດເຮັດວຽກເຮືອນສາມຢ່າງຕິດຕໍ່ກັນໄດ້; ຫຼັງຈາກທີ່ເຮັດວຽກໜຶ່ງສຳເລັດແລ້ວ, ພວກເຂົາກໍຍັງມີພະລັງງານເຫຼືອ ແລະ ພວກເຂົາກໍມີເວລາວ່າງເກືອບຕະຫຼອດເວລາ. ແຕ່ຜູ້ນໍາປອມນັ້ນຕາບອດ ແລະ ບໍ່ຮູ້ວິທີຈັດສັນວຽກງານ ແລະ ບໍ່ໄດ້ຮັບຮູ້ວ່ານີ້ເປັນບັນຫາ, ສະນັ້ນ ພວກເຂົາຈຶ່ງມອບໝາຍໃຫ້ຄົນເຫຼົ່ານັ້ນເຮັດວຽກເຮືອນພຽງຢ່າງດຽວ, ເຊິ່ງເປັນຄວາມຜິດພາດ.

ເຮົາຫາກໍເວົ້າເຖິງຄົນທີ່ມີສະຕິປັນຍາບໍ່ພຽງພໍ ຜູ້ທີ່ບໍ່ມີທັກສະພິເສດອັນໃດ ແລະ ສາມາດເຮັດໄດ້ພຽງວຽກອອກແຮງງານເທົ່ານັ້ນ. ຍັງມີຄົນທີ່ມີອາການເຈັບປ່ວຍບາງຢ່າງ ແລະ ບໍ່ສາມາດອອກແຮງງານໄດ້ແມ່ນແຕ່ໜ້ອຍດຽວ ແລະ ມັກປວດຫົວ, ເຈັບທ້ອງ ຫຼື ເຈັບຫຼັງ ໃນທຸກຄັ້ງທີ່ພວກເຂົາເຮັດສິ່ງໃດທີ່ໃຊ້ກຳລັງແມ່ນແຕ່ໜ້ອຍດຽວ. ຄວນເຮັດແນວໃດກ່ຽວກັບການມອບໝາຍໜ້າທີ່ໃຫ້ແກ່ຄົນປະເພດນີ້, ຖ້າພວກເຂົາເໝາະສົມທີ່ຈະປະຕິບັດໜ້າທີ່? ຄົນເຮົາຕ້ອງໄດ້ເບິ່ງຫຼາຍໆດ້ານ ເຊັ່ນ: ສະພາວະດ້ານສຸຂະພາບ ແລະ ຄວາມເປັນມະນຸດ ລວມທັງຄວາມສາມາດຂອງພວກເຂົາ, ເພື່ອໃຫ້ແນ່ໃຈວ່າພວກເຂົາເໝາະສົມທີ່ຈະປະຕິບັດໜ້າທີ່ຫຍັງໃນເຮືອນຂອງພຣະເຈົ້າ. ຖ້າສຸຂະພາບຂອງພວກເຂົາບໍ່ດີຈົນບໍ່ສາມາດເຮັດວຽກອັນໃດໄດ້ ແລະ ຕ້ອງພັກຜ່ອນຫຼັງຈາກເຮັດວຽກໄດ້ໄລຍະໜຶ່ງ ແລະ ຍັງຕ້ອງມີຄົນຕ້ອງດູແລ, ຖ້າພວກເຂົາບໍ່ສາມາດປະຕິບັດໜ້າທີ່ໄດ້ຢ່າງເໝາະສົມດ້ວຍຕົນເອງ ແລະ ຕ້ອງມີຄົນຖືກມອບໝາຍໃຫ້ດູແລພວກເຂົາ, ເຊັ່ນນີ້ກໍບໍ່ຄຸ້ມຄ່າເລີຍ. ຄົນເຊັ່ນນີ້ບໍ່ເໝາະສົມທີ່ຈະປະຕິບັດໜ້າທີ່, ສະນັ້ນ ປ່ອຍໃຫ້ພວກເຂົາກັບບ້ານໄປພັກຟື້ນເທາະ. ບໍ່ວ່າເຈົ້າຈະເຮັດຫຍັງກໍຕາມ, ຢ່າໃຊ້ງານຜູ້ໃດກໍຕາມທີ່ເຈັບປ່ວຍໜັກຈົນລົມພັດກໍອາດຈະເຮັດໃຫ້ພວກເຂົາລົ້ມລົງໄດ້. ຖ້າສຸຂະພາບຂອງພວກເຂົາບໍ່ໄດ້ຊຸດໂຊມເກີນໄປ ແລະ ມັນເປັນພຽງການເຈັບທ້ອງເມື່ອພວກເຂົາກິນອາຫານຜິດ ຫຼື ພວກເຂົາປວດຫົວຖ້າໃຊ້ສະໝອງຫຼາຍເກີນໄປ, ສະນັ້ນ ພວກເຂົາຈຶ່ງສາມາດເຮັດວຽກໄດ້ໜ້ອຍກວ່າຄົນປົກກະຕິສາມ ຫຼື ສີ່ຊົ່ວໂມງ ຫຼື ເຮັດວຽກໄດ້ເຄິ່ງໜຶ່ງຂອງຄົນປົກກະຕິ, ແລ້ວຄົນເຊັ່ນນີ້ກໍຍັງສາມາດໃຊ້ງານໄດ້ ຕາບໃດທີ່ພວກເຂົາບັນລຸເກນອື່ນໆ. ເວັ້ນເສຍແຕ່ວ່າພວກເຂົາຈະຍົກເລື່ອງນີ້ຂຶ້ນມາເອງ ແລະ ເວົ້າວ່າ, “ສຸຂະພາບຂອງຂ້ານ້ອຍຊຸມໂຊມເກີນໄປທີ່ຈະສາມາດທົນກັບຄວາມລຳບາກເຊັ່ນນີ້. ຂ້ານ້ອຍຢາກກັບບ້ານໄປພັກຟື້ນ. ເມື່ອຂ້ານ້ອຍຫາຍດີແລ້ວ, ຂ້ານ້ອຍຈະກັບມາປະຕິບັດໜ້າທີ່ຄືນ”, ຈົ່ງເຫັນດີກັບພວກເຂົາໂດຍບໍ່ຊັກຊ້າ ແລະ ຢ່າພະຍາຍາມປັບວິທີຄິດຂອງພວກເຂົາ; ມັນຈະບໍ່ໄດ້ຜົນຫຍັງ ເຖິງແມ່ນວ່າເຈົ້າຈະເຮັດແບບນັ້ນກໍຕາມ. ມີຄຳເວົ້າທີ່ວ່າ “ບັງຄັບໃຫ້ຄວາຍກິນຫຍ້າ ຄວາຍກໍບໍ່ກິນ”; ຄວາມສັດທາ, ຄວາມຕັ້ງໃຈ ແລະ ການໄລ່ຕາມຂອງທຸກຄົນນັ້ນແຕກຕ່າງກັນ. ບາງຄົນອາດຈະເວົ້າວ່າ: “ບໍ່ແມ່ນມັນເປັນພຽງແຕ່ບາງຄັ້ງທີ່ພວກເຂົາຈະຮູ້ສຶກບໍ່ສະບາຍເລັກນ້ອຍ ແລະ ມີພະລັງງານຕໍ່າໜ້ອຍໜຶ່ງຊື່ໆບໍ? ຄົນເຮົາອາດຈະຮູ້ສຶກບໍ່ສະບາຍຖ້າກິນອາຫານຜິດ, ແຕ່ຫຼັງຈາກສອງສາມມື້ພວກເຂົາກໍຈະດີຂຶ້ນເອງ; ມັນຈຳເປັນບໍທີ່ພວກເຂົາຕ້ອງກັບບ້ານໄປພັກຟື້ນ? ອາການປວດຫົວ ແລະ ວິນຫົວຂອງພວກເຂົາຈະບໍ່ຫາຍໄປບໍ ຫຼັງຈາກທີ່ໄດ້ນອນຫຼັບຢ່າງດີແລ້ວ? ແລ້ວພວກເຂົາບໍ່ສາມາດເຮັດວຽກໄດ້ຕາມປົກກະຕິບໍ? ມັນເປັນເລື່ອງໃຫຍ່ຂະໜາດນັ້ນເລີຍບໍ?” ມັນອາດຈະບໍ່ແມ່ນເລື່ອງໃຫຍ່ສຳລັບເຈົ້າ, ແຕ່ສຳລັບບາງຄົນນັ້ນຈະແຕກຕ່າງຈາກຄົນອື່ນໃນລະດັບທີ່ພວກເຂົາທະນຸຖະໜອມເນື້ອໜັງຂອງພວກເຂົາ ແລະ ບາງຄົນກໍມີບັນຫາສຸຂະພາບແທ້ໆ. ໃນກໍລະນີດັ່ງກ່າວ, ຖ້າພວກເຂົາຍື່ນຄຳຮ້ອງຂໍກັບບ້ານເພື່ອພັກຜ່ອນ ແລະ ພັກຟື້ນຮ່າງກາຍ, ຄຣິສຕະຈັກຄວນເຫັນດີຢ່າງວ່ອງໄວ, ບໍ່ຕັ້ງຂໍ້ກຳນົດຫຍັງກັບພວກເຂົາ, ບໍ່ເຮັດໃຫ້ພວກເຂົາລຳບາກ ແລະ ໂດຍສະເພາະແມ່ນຢ່າພະຍາຍາມປັບວິທີຄິດຂອງພວກເຂົາ. ຜູ້ນໍາປອມບາງຄົນພະຍາຍາມຊັກຈູງຄົນເຊັ່ນນີ້ຢູ່ສະເໝີ, ໂດຍກ່າວວ່າ: “ເບິ່ງແມ້ວ່າວຽກງານຂອງພຣະເຈົ້າໄດ້ມາເຖິງຂັ້ນໃດແລ້ວຕອນນີ້. ໄພພິບັດກຳລັງໃຫຍ່ຂຶ້ນເລື້ອຍໆ, ເດືອນສີເລືອດສີ່ດວງໄດ້ປາກົດຂຶ້ນແລ້ວ ແລະ ຕອນນີ້ພະຍາດລະບາດກໍແຜ່ຫຼາຍຈົນຜູ້ບໍ່ມີຄວາມເຊື່ອບໍ່ມີທາງລອດ! ເຈົ້າຢູ່ໃນເຮືອນຂອງພຣະເຈົ້າ, ປະຕິບັດໜ້າທີ່ຂອງເຈົ້າ ແລະ ເພີດເພີນໄປກັບພຣະຄຸນຂອງພຣະເຈົ້າ, ເຈົ້າກໍຈະບໍ່ຕົກຢູ່ໃນອັນຕະລາຍ ແລະ ເຈົ້າຍັງສາມາດໄດ້ຮັບຄວາມຈິງ ແລະ ຊີວິດ, ນັ້ນເປັນພຣະພອນທີ່ຍິ່ງໃຫຍ່ສໍ່າໃດ! ບັນຫາເລັກນ້ອຍທີ່ເຈົ້າມີຢູ່ນີ້ບໍ່ແມ່ນເລື່ອງໃຫຍ່ເລີຍ. ເຈົ້າຕ້ອງເອົາຊະນະມັນໃຫ້ໄດ້ ແລະ ອະທິຖານຕໍ່ພຣະເຈົ້າ. ພຣະເຈົ້າຈະປິ່ນປົວເຈົ້າຢ່າງແນ່ນອນ. ພຽງແຕ່ອ່ານພຣະທຳຂອງພຣະເຈົ້າ, ຮຽນເພງສັນລະເສີນຕື່ມອີກຈັກສອງສາມເພງ ແລະ ອາການເຈັບປ່ວຍຂອງເຈົ້າກໍຈະດີຂຶ້ນເອງ ຖ້າເຈົ້າບໍ່ໄດ້ຄິດເຖິງມັນ. ພຣະທຳຂອງພຣະເຈົ້າບໍ່ໄດ້ກ່າວບໍວ່າ ‘ການຈົມຢູ່ໃນຄວາມເຈັບປ່ວຍກໍຄືການເຈັບປ່ວຍ’? ຕອນນີ້ເຈົ້າກຳລັງຢູ່ໃນຄວາມເຈັບປ່ວຍ. ຖ້າເຈົ້າຄິດເຖິງການເຈັບປ່ວຍຢູ່ເລື້ອຍໆ, ຄວາມເຈັບປ່ວຍກໍຈະຮ້າຍແຮງຂຶ້ນ. ຖ້າເຈົ້າບໍ່ຄິດເຖິງມັນ, ຄວາມເຈັບປ່ວຍຂອງເຈົ້າກໍຈະຫາຍໄປເອງ, ບໍ່ແມ່ນບໍ? ດ້ວຍວິທີນັ້ນ, ເຈົ້າກໍຈະເຕີບໃຫຍ່ໃນຄວາມສັດທາ ແລະ ເຈົ້າກໍຈະບໍ່ຢາກກັບບ້ານໄປພັກຜ່ອນອີກ. ການທີ່ເຈົ້າກັບບ້ານໄປພັກຜ່ອນນັ້ນເອີ້ນວ່າການໂລບມາກໃນຄວາມສະບາຍທາງເນື້ອໜັງ”. ຢ່າພະຍາຍາມປັບວິທີຄິດຂອງພວກເຂົາ, ການເຮັດເຊັ່ນນັ້ນເປັນເລື່ອງທີ່ໂງ່. ພວກເຂົາບໍ່ສາມາດອົດທົນຜ່ານຄວາມບໍ່ສະບາຍຊົ່ວຄາວພຽງເລັກນ້ອຍໄດ້ ແລະ ພຽງແຕ່ຢາກກັບບ້ານໄປພັກຜ່ອນ ແລະ ບໍ່ສາມາດເອົາຊະນະຄວາມລຳບາກເລັກນ້ອຍໄດ້ເລີຍ, ເຊິ່ງພິສູດວ່າພວກເຂົາບໍ່ໄດ້ປະຕິບັດໜ້າທີ່ຂອງພວກເຂົາດ້ວຍຄວາມຈິງໃຈ. ຕາມຄວາມຈິງແລ້ວ, ຄົນປະເພດນີ້ບໍ່ມີເຈດຕະນາທີ່ຈະປະຕິບັດໜ້າທີ່ຂອງພວກເຂົາໃນໄລຍະຍາວ, ພວກເຂົາບໍ່ໄດ້ເຮັດດ້ວຍຄວາມຈິງໃຈອັນໃດ, ບໍ່ເຕັມໃຈທີ່ຈະເສຍສະຫຼະ ແລະ ຕອນນີ້ໃນທີ່ສຸດແລ້ວພວກເຂົາກໍໄດ້ພົບໂອກາດ ແລະ ຂໍ້ອ້າງເພື່ອຖອນຕົວອອກໄປໄດ້ຢ່າງປອດໄພ. ໃນຫົວໃຈຂອງພວກເຂົາ, ພວກເຂົາກຳລັງຮູ້ສຶກວ່າໂຊກດີທີ່ພວກເຂົາສະຫຼາດຫຼາຍ ແລະ ຄວາມເຈັບປ່ວຍນີ້ກໍມາໄດ້ຖືກເວລາພໍດີ. ສະນັ້ນ ບໍ່ວ່າຢ່າງໃດກໍຕາມ, ຢ່າຊັກຊວນໃຫ້ພວກເຂົາຢູ່ຕໍ່. ພວກເຂົາຈະກຽດຊັງຜູ້ໃດກໍຕາມທີ່ພະຍາຍາມຊັກຊວນໃຫ້ພວກເຂົາຢູ່ຕໍ່ ແລະ ພວກເຂົາຈະສາບແຊ່ງຜູ້ໃດກໍຕາມທີ່ພະຍາຍາມປັບວິທີຄິດຂອງພວກເຂົາ. ເຈົ້າບໍ່ເຂົ້າໃຈເລື່ອງນີ້ບໍ? ແນ່ນອນວ່າບາງຄົນກໍເຈັບປ່ວຍແທ້ໆ ແລະ ເປັນມາເປັນເວລາດົນແລ້ວ ແລະ ຢ້ານວ່າຖ້າພວກເຂົາຍັງອົດທົນຕໍ່ໄປ, ຊີວິດຂອງພວກເຂົາຈະຕົກຢູ່ໃນອັນຕະລາຍ. ພວກເຂົາບໍ່ຢາກນໍາບັນຫາໃດມາສູ່ເຮືອນຂອງພຣະເຈົ້າ ຫຼື ສົ່ງຜົນກະທົບຕໍ່ການປະຕິບັດໜ້າທີ່ຂອງຄົນອື່ນ. ພວກເຂົາຮູ້ສຶກວ່າເມື່ອໃດທີ່ສຸຂະພາບຂອງພວກເຂົາຊຸດໂຊມລົງ, ພວກເຂົາກໍຈະຕ້ອງໄດ້ເພິ່ງພາອ້າຍເອື້ອຍນ້ອງໃຫ້ດູແລ ແລະ ພວກເຂົາກໍຮູ້ສຶກບໍ່ດີທີ່ຈະໃຫ້ເຮືອນຂອງພຣະເຈົ້າມາດູແລພວກເຂົາ, ສະນັ້ນ ພວກເຂົາຈຶ່ງຕັດສິນໃຈຂໍລາພັກເອງຢ່າງມີສະຕິ. ຄວນຈັດການກັບສະຖານະການແບບນີ້ແນວໃດ? ຈັດການເຊັ່ນດຽວກັນ, ໂດຍການປ່ອຍໃຫ້ພວກເຂົາກັບບ້ານ ແລະ ພັກຜ່ອນໂດຍບໍ່ຊັກຊ້າ. ເຮືອນຂອງພຣະເຈົ້າບໍ່ໄດ້ຢ້ານບັນຫາ, ພຽງແຕ່ບໍ່ຢາກບັງຄັບຝືນໃຈຄົນໃຫ້ເຮັດໃນສິ່ງທີ່ພວກເຂົາບໍ່ເຕັມໃຈ. ນອກຈາກນັ້ນ, ມະນຸດທຸກຄົນລ້ວນແຕ່ມີຄວາມບັນຫາສ່ວນຕົວ ແລະ ຄວາມລຳບາກໃນຊີວິດຈິງບາງຢ່າງ. ມະນຸດທີ່ດຳລົງຊີວິດຢູ່ໃນເນື້ອໜັງລ້ວນແຕ່ເຈັບປ່ວຍ ແລະ ຄວາມເຈັບປ່ວຍຂອງເນື້ອໜັງກໍເປັນບັນຫາທີ່ມີຢູ່ຈິງ, ພວກເຮົາຈຶ່ງເຄົາລົບຄວາມຈິງນັ້ນ. ບາງຄົນບໍ່ສາມາດປະຕິບັດໜ້າທີ່ຂອງພວກເຂົາໄດ້ແທ້ໆ ຍ້ອນມີສຸຂະພາບທີ່ເຈັບປ່ວຍໜັກ ແລະ ຖ້າພວກເຂົາຕ້ອງການໃຫ້ເຮືອນຂອງພຣະເຈົ້າອຳນວຍຄວາມສະດວກໃຫ້ ຫຼື ພວກເຂົາຕ້ອງການໃຫ້ອ້າຍເອື້ອຍນ້ອງໃຫ້ຄວາມຊ່ວຍເຫຼືອດ້ານການຮັກສາ ຫຼື ໃຫ້ຄຳແນະນຳໃນການປິ່ນປົວບາງຢ່າງ, ເຮືອນຂອງພຣະເຈົ້າກໍຍິນດີທີ່ຈະມອບສິ່ງເຫຼົ່ານີ້ໃຫ້. ຖ້າພວກເຂົາບໍ່ຢາກລົບກວນເຮືອນຂອງພຣະເຈົ້າ ແລະ ພວກເຂົາມີເງິນ, ມີວິທີທາງ ແລະ ມີຄວາມສາມາດທີ່ຈະໄປປິ່ນປົວຄວາມເຈັບປ່ວຍຂອງພວກເຂົາ, ເຊັ່ນນັ້ນກໍໄດ້ຄືກັນ. ສະຫຼຸບກໍຄື, ຖ້າເປັນຍ້ອນສຸຂະພາບຂອງພວກເຂົາບໍ່ອະນຸຍາດໃຫ້ພວກເຂົາສືບຕໍ່ປະຕິບັດໜ້າທີ່ໃນເຮືອນຂອງພຣະເຈົ້າ ຫຼື ສືບຕໍ່ໄດ້ຮັບການເພາະປູກໂດຍເຮືອນຂອງພຣະເຈົ້າ, ພວກເຂົາກໍສາມາດຍື່ນຄຳຮ້ອງຂໍໄດ້ຢ່າງສົມເຫດສົມຜົນ ແລະ ເຮືອນຂອງພຣະເຈົ້າກໍຈະເຫັນດີນຳໃນທັນທີ. ບໍ່ຄວນມີຜູ້ໃດໄປປັບວິທີຄິດຂອງພວກເຂົາ ຫຼື ຕັ້ງຂໍ້ກຳນົດ, ເພາະນັ້ນເປັນການກະທຳທີ່ບໍ່ເໝາະສົມ ແລະ ໄຮ້ເຫດຜົນ. ສິ່ງເຫຼົ່ານີ້ແມ່ນການຈັດແຈງທີ່ເຮັດຂຶ້ນສຳລັບຄົນປະເພດນີ້.

ວິທີໃນການປະຕິບັດຕໍ່ຄົນພິເສດບາງປະເພດ

I. ວິທີໃນການປະຕິບັດຕໍ່ຄົນທີ່ບໍ່ເອົາໃຈໃສ່ຕໍ່ວຽກງານທີ່ເໝາະສົມຂອງຕົນເອງ

ບາງຄົນມີຄວາມເປັນມະນຸດທີ່ພໍໃຊ້ໄດ້, ພວກເຂົາມີຈຸດແຂງ ແລະ ສະໝອງທີ່ສະຫຼາດຫຼັກແຫຼມ, ພວກເຂົາເວົ້າໄດ້ຕາມເປັນປົກກະຕິ, ໂດຍທົ່ວໄປແລ້ວພວກເຂົາຈະເບິ່ງໂລກໃນແງ່ດີຫຼາຍ ແລະ ພວກເຂົາກໍມີຄວາມຫ້າວຫັນຫຼາຍໃນການປະຕິບັດໜ້າທີ່ຂອງພວກເຂົາ, ແຕ່ພວກເຂົາມີຂໍ້ບົກຜ່ອງຢ່າງໜຶ່ງ ນັ້ນກໍຄື ພວກເຂົາເປັນຄົນອາລົມອ່ອນໄຫວຫຼາຍເກີນໄປ. ໃນຂະນະທີ່ຕິດຕາມພຣະເຈົ້າ ແລະ ປະຕິບັດໜ້າທີ່ຂອງພວກເຂົາໃນຄຣິສຕະຈັກ, ພວກເຂົາຄິດຮອດຄອບຄົວ ແລະ ຍາດຕິພີ່ນ້ອງຂອງພວກເຂົາຢູ່ຕະຫຼອດເວລາ ຫຼື ພວກເຂົາກໍຄິດຢາກກິນອາຫານແຊບໆ ທີ່ບ້ານເກີດຂອງພວກເຂົາຢູ່ຕະຫຼອດເວລາ ແລະ ການທີ່ບໍ່ໄດ້ກິນອາຫານນັ້ນກໍເຮັດໃຫ້ພວກເຂົາເຈັບປວດ, ເຊິ່ງສົ່ງຜົນກະທົບຕໍ່ປະສິດທິພາບໃນການປະຕິບັດໜ້າທີ່ຂອງພວກເຂົາ. ຍັງມີຄົນອີກປະເພດໜຶ່ງ ທີ່ມັກຢູ່ຄົນດຽວໃນສະຖານທີ່ໃດໜຶ່ງ ໂດຍມີພື້ນທີ່ສ່ວນຕົວຂອງຕົນເອງ. ເມື່ອພວກເຂົາຢູ່ກັບອ້າຍເອື້ອຍນ້ອງ, ພວກເຂົາຮູ້ສຶກວ່າຈັງຫວະຂອງການວຽກງານນັ້ນໄວເກີນໄປ ແລະ ພວກເຂົາບໍ່ມີພື້ນທີ່ສ່ວນຕົວສຳລັບການໃຊ້ຊີວິດ. ພວກເຂົາຮູ້ສຶກກົດດັນຢູ່ຕະຫຼອດເວລາ ແລະ ຮູ້ສຶກຖືກຈຳກັດ ແລະ ບໍ່ສະບາຍໃຈຢູ່ສະເໝີເມື່ອໄດ້ຢູ່ກັບອ້າຍເອື້ອຍນ້ອງ. ພວກເຂົາຢາກເຮັດຕາມທີ່ໃຈຕົນເອງມັກຢູ່ສະເໝີ ແລະ ຢາກມີອິດສະຫຼະໃນການໃຊ້ຊີວິດຕາມອຳເພີໃຈ. ພວກເຂົາບໍ່ຢາກປະຕິບັດໜ້າທີ່ຮ່ວມກັບຄົນອື່ນ ແລະ ພວກເຂົາກໍມັກຄິດຢາກກັບບ້ານຢູ່ຕະຫຼອດເວລາ. ພວກເຂົາຮູ້ສຶກວ່າການປະຕິບັດໜ້າທີ່ຂອງພວກເຂົາໃນເຮືອນຂອງພຣະເຈົ້າເປັນສິ່ງທີ່ບໍ່ໜ້າພຶງພໍໃຈຢູ່ສະເໝີ. ເຖິງແມ່ນວ່າອ້າຍເອື້ອຍນ້ອງຈະເຂົ້າກັນໄດ້ງ່າຍ ແລະ ບໍ່ມີໃຜຂົ່ມເຫັງພວກເຂົາໄດ້ໃນເຮືອນຂອງພຣະເຈົ້າ, ພວກເຂົາກໍຂ້ອນຂ້າງມີຄວາມລຳບາກໃນການປະຕິບັດຕາມຕາຕະລາງການເຮັດວຽກ ແລະ ການພັກຜ່ອນ, ຫຼັງຈາກທີ່ທຸກຄົນຕື່ນນອນໃນຕອນເຊົ້າ, ພວກເຂົາກໍຢາກນອນຕໍ່ອີກ ແຕ່ພວກເຂົາຮູ້ສຶກອັບອາຍທີ່ຈະເຮັດແນວນັ້ນ ແລະ ໃນເວລາທີ່ທຸກຄົນພັກຜ່ອນໃນຕອນກາງຄືນແລ້ວ, ພວກເຂົາກໍບໍ່ຢາກເຂົ້ານອນ ແລະ ຢາກເຮັດບາງສິ່ງທີ່ພວກເຂົາສົນໃຈຢູ່ສະເໝີ. ບາງຄັ້ງກໍມີບາງຢ່າງທີ່ພວກເຂົາຢາກກິນເປັນພິເສດ, ແຕ່ມັນບໍ່ມີຢູ່ໃນໂຮງອາຫານ ແລະ ພວກເຂົາກໍອັບອາຍເກີນໄປທີ່ຈະຮ້ອງຂໍ. ບາງຄັ້ງພວກເຂົາຢາກອອກໄປຍ່າງຫຼິ້ນ, ແຕ່ບໍ່ມີໃຜຊວນໄປເຮັດແບບນີ້, ດັ່ງນັ້ນ ພວກເຂົາຈຶ່ງບໍ່ກ້າທີ່ຈະເຮັດຕາມອຳເພີໃຈຕົນເອງ. ພວກເຂົາລະມັດລະວັງ ແລະ ຮອບຄອບຢູ່ສະເໝີ ແລະ ຢ້ານວ່າຈະຖືກຫົວຂວັນ, ຖືກດູຖູກ ຫຼື ຖືກເອີ້ນວ່າເປັນເດັກນ້ອຍ. ຖ້າພວກເຂົາປະຕິບັດໜ້າທີ່ຂອງພວກເຂົາໄດ້ບໍ່ດີ, ບາງຄັ້ງພວກເຂົາກໍຈະໄດ້ຮັບການລິຮານ. ພວກເຂົາຮູ້ສຶກຄືກັບວ່າທຸກໆມື້ພວກເຂົາຕ້ອງຢູ່ແບບລະແວງ, ຄືກັບວ່າກຳລັງຍ່າງຢູ່ເທິງແຜ່ນນໍ້າກ້ອນບາງໆ ແລະ ພວກເຂົາກໍບໍ່ມີຄວາມສຸກເລີຍ. ພວກເຂົາຄິດວ່າ “ຂ້ອຍຈື່ໄດ້ວ່າຕອນທີ່ຂ້ອຍຢູ່ເຮືອນ, ຂ້ອຍເປັນລູກແອນ້ອຍຂອງຄອບຄົວ, ມີອິດສະຫຼະ ແລະ ບໍ່ຖືກຈຳກັດ, ຄືກັບທູດສະຫວັນອົງນ້ອຍ. ຂ້ອຍໄດ້ມີຄວາມສຸກສໍ່າໃດ! ຕອນນີ້ຂ້ອຍກຳລັງປະຕິບັດໜ້າທີ່ໃນເຮືອນຂອງພຣະເຈົ້າ, ເປັນຫຍັງຮ່ອງຮອຍຂອງຕົວຕົນໃນອະດີດຂອງຂ້ອຍຈຶ່ງຫາຍໄປ? ຂ້ອຍບໍ່ສາມາດເຮັດຕາມທີ່ໃຈຕົນເອງມັກຄືກັບທີ່ຂ້ອຍເຄີຍເຮັດໄດ້ອີກຕໍ່ໄປແລ້ວ” ແລະ ດັ່ງນັ້ນ ພວກເຂົາຈຶ່ງບໍ່ຢາກໃຊ້ຊີວິດແບບນີ້. ແຕ່ພວກເຂົາບໍ່ກ້າບອກຜູ້ນໍາຂອງພວກເຂົາ ແລະ ພວກເຂົາກໍຖ່າຍທອດຄວາມຄິດເຫຼົ່ານີ້ໃຫ້ກັບຄົນທີ່ຢູ່ອ້ອມຂ້າງຕະຫຼອດເວລາ, ພວກເຂົາຄິດຮອດບ້ານຢູ່ສະເໝີ ແລະ ລັກໄຫ້ຢູ່ເທິງຕຽງໃນຕອນກາງຄືນ. ຄວນເຮັດແນວໃດກັບຄົນປະເພດນີ້? ໃຜກໍຕາມທີ່ຮັບຮູ້ເລື່ອງນີ້ຄວນລາຍງານໃນທັນທີ, ຜູ້ນໍາຄວນກວດສອບໂດຍທັນທີວ່າລາຍງານນັ້ນເປັນຄວາມຈິງ ຫຼື ບໍ່ ແລະ ຖ້າມັນເປັນຄວາມຈິງ, ກໍສາມາດອະນຸຍາດໃຫ້ຄົນນັ້ນກັບບ້ານໄດ້. ພວກເຂົາກຳລັງມີຄວາມສຸກກັບອາຫານ, ເຄື່ອງດື່ມ ແລະ ການຕ້ອນຮັບຂອງເຮືອນຂອງພຣະເຈົ້າ, ແຕ່ພວກເຂົາກໍຍັງບໍ່ເຕັມໃຈທີ່ຈະປະຕິບັດໜ້າທີ່ຂອງພວກເຂົາ ແລະ ອາລົມບໍ່ດີຢູ່ສະເໝີ, ຮູ້ສຶກບໍ່ພໍໃຈ ແລະ ບໍ່ມີຄວາມສຸກ, ສະນັ້ນ ຄວນສົ່ງພວກເຂົາກັບໄປໃຫ້ໄວທີ່ສຸດເທົ່າທີ່ຈະໄວໄດ້. ຄົນປະເພດນີ້ບໍ່ໄດ້ມີອາລົມເຫຼົ່ານີ້ພຽງຊົ່ວຄາວ ແລ້ວ ຈາກນັ້ນກໍແກ້ໄຂໂດຍການຄິດໄຕ່ຕອງ, ເຊິ່ງນັ້ນບໍ່ແມ່ນສະຖານະການຂອງພວກເຂົາ. ຄວາມຕັ້ງໃຈຂອງບາງຄົນແມ່ນການປະຕິບັດໜ້າທີ່ຂອງພວກເຂົາຢ່າງໝັ້ນຄົງ ແລະ ເຖິງແມ່ນວ່າພວກເຂົາຈະຄິດຮອດບ້ານ, ພວກເຂົາກໍຮູ້ວ່າບັນຫານີ້ເປັນແນວໃດ ແລະ ພວກເຂົາກໍສາມາດສະແຫວງຫາຄວາມຈິງ ແລະ ແກ້ໄຂມັນໄດ້. ໃນກໍລະນີຂອງຄົນເຫຼົ່ານີ້, ບໍ່ຈຳເປັນຕ້ອງປ່ອຍພວກເຂົາໄປ ຫຼື ເປັນຫ່ວງພວກເຂົາ. ສະຖານະການທີ່ພວກເຮົາກຳລັງເວົ້າເຖິງກໍຄື ເມື່ອຄົນທີ່ອາຍຸ 30 ປາຍປີຍັງປະພຶດຕົວຄືກັບເດັກນ້ອຍ, ໂດຍບໍ່ເຄີຍເຕີບໃຫຍ່ ແລະ ຍັງຄົງບໍ່ໝັ້ນຄົງຢູ່ສະເໝີ. ພວກເຂົາເຮັດພຽງແຕ່ສິ່ງທີ່ພວກເຂົາຖືກຂໍໃຫ້ເຮັດ ແລະ ເມື່ອພວກເຂົາບໍ່ມີຫຍັງເຮັດ, ພວກເຂົາກໍຄິດເຖິງແຕ່ເລື່ອງສະໜຸກສະໜານ ແລະ ໂອ້ລົມເລື່ອງໄຮ້ສາລະ ແລະ ບໍ່ເຄີຍຢາກເອົາໃຈໃສ່ວຽກງານທີ່ເໝາະສົມຂອງຕົນເອງເລີຍ. ຜູ້ບໍ່ມີຄວາມເຊື່ອເວົ້າເຖິງການຕັ້ງຕົວໄດ້ໃນອາຍຸ 30 ປີ. ການຕັ້ງຕົວໄດ້ໝາຍເຖິງການເອົາໃຈໃສ່ວຽກງານທີ່ເໝາະສົມຂອງຕົນ, ການສາມາດແບກຫາບວຽກງານ ແລະ ລ້ຽງດູຕົນເອງ, ການຮູ້ຈັກໃສ່ໃຈທຸລະກິດທີ່ເໝາະສົມຂອງຕົນ, ການໃຊ້ເວລາຫຼິ້ນມ່ວນໃຫ້ໜ້ອຍລົງ ແລະ ການບໍ່ເຮັດໃຫ້ວຽກງານທີ່ເໝາະສົມຂອງຕົນຊັກຊ້າ. “ການປະພຶດຕົວຄືກັບເດັກນ້ອຍ” ໝາຍຄວາມວ່າແນວໃດ? ມັນໝາຍເຖິງການບໍ່ສາມາດແບກຫາບວຽກງານທີ່ເໝາະສົມໃດໄດ້ເລີຍ, ມັກຈະປ່ອຍໃຫ້ຈິດໃຈລ່ອງລອຍຢູ່ສະເໝີ ແລະ ຢາກອອກໄປຍ່າງຫຼິ້ນ, ທ່ຽວຫຼິ້ນ, ເຮັດຕົວໄຮ້ສາລະ, ກິນເຂົ້າໜົມ, ເບິ່ງລະຄອນ, ສົນທະນາກ່ຽວກັບສິ່ງທີ່ບໍ່ກ່ຽວຂ້ອງ, ຫຼິ້ນເກມ ແລະ ທ່ອງອິນເຕີເນັດຫາສິ່ງແປກໃໝ່ ແລະ ເລື່ອງລາວທີ່ຜິດປົກກະຕິ ຢູ່ຕະຫຼອດເວລາ. ມັນໝາຍເຖິງການບໍ່ເຄີຍມີແນວໂນ້ມທີ່ຈະເຂົ້າຮ່ວມການເຕົ້າໂຮມ, ຢາກນອນຢູ່ສະເໝີເມື່ອຈັດການເຕົ້າໂຮມ, ຢາກນອນທັນທີທີ່ຮູ້ສຶກງ່ວງນອນ ແລະ ຢາກກິນທັນທີທີ່ຮູ້ສຶກຫິວ, ການເອົາແຕ່ໃຈ ແລະ ການບໍ່ເອົາໃຈໃສ່ວຽກງານທີ່ເໝາະສົມຂອງຕົນ. ຄົນແບບນີ້ບໍ່ສາມາດເວົ້າໄດ້ວ່າມີຄວາມເປັນມະນຸດທີ່ບໍ່ດີ, ພຽງແຕ່ວ່າພວກເຂົາບໍ່ເຄີຍເຕີບໃຫຍ່ ແລະ ຍັງຄົງບໍ່ຮູ້ຈັກເປັນຜູ້ໃຫຍ່ຢູ່ສະເໝີ. ພວກເຂົາເປັນແບບນີ້ໃນອາຍຸ 30 ປີ ແລະ ພວກເຂົາກໍຈະຍັງຄົງເປັນແບບນີ້ໃນອາຍຸ 40 ປີ; ພວກເຂົາບໍ່ສາມາດປ່ຽນແປງໄດ້. ຖ້າພວກເຂົາຮ້ອງຂໍທີ່ຈະອອກໄປ ແລະ ບໍ່ຢາກປະຕິບັດໜ້າທີ່ຂອງພວກເຂົາອີກຕໍ່ໄປ, ຄວນຈັດການເລື່ອງນີ້ແນວໃດ? ເຮືອນຂອງພຣະເຈົ້າບໍ່ໄດ້ຊັກຊວນໃຫ້ພວກເຂົາຢູ່ຕໍ່. ເຈົ້າຄວນຕອບໂຕ້ພວກເຂົາທັນທີ, ໃຫ້ພວກເຂົາອອກໄປໃນທັນທີ ແລະ ກັບໄປຢູ່ໃນບັນດາຜູ້ບໍ່ມີຄວາມເຊື່ອ ແລະ ບອກພວກເຂົາ ວ່າຢ່າເວົ້າວ່າພວກເຂົາເຊື່ອໃນພຣະເຈົ້າຢ່າງເດັດຂາດ. ຄົນທີ່ບໍ່ເອົາໃຈໃສ່ວຽກງານທີ່ເໝາະສົມຂອງຕົນຈະສາມາດໄດ້ຮັບຄວາມຈິງໄດ້ບໍ? ຖ້າເຈົ້າຄາດຫວັງວ່າພວກເຂົາຈະເຕີບໃຫຍ່ໃນດ້ານຄວາມເປັນມະນຸດຂອງພວກເຂົາ ແລະ ກັບມາເອົາໃຈໃສ່ວຽກງານທີ່ເໝາະສົມຂອງຕົນ ຜ່ານການປະຕິບັດໜ້າທີ່ໃນເຮືອນຂອງພຣະເຈົ້າ, ເພື່ອທີ່ຈະສາມາດແບກຫາບລາຍການວຽກງານທີ່ສຳຄັນ ແລະ ຈາກນັ້ນ ກໍເຂົ້າໃຈ ແລະ ປະຕິບັດຄວາມຈິງ ແລະ ດຳເນີນຊີວິດທີ່ເປັນຄວາມເໝືອນມະນຸດ, ເຈົ້າບໍ່ຄວນຄາດຫວັງຢ່າງເດັດຂາດ. ເຈົ້າຈະພົບຄົນແບບນີ້ຢູ່ໃນທຸກກຸ່ມ. ຜູ້ບໍ່ມີຄວາມເຊື່ອມີຊື່ຫຼິ້ນໃຫ້ຄົນປະເພດນີ້ວ່າ “ເດັກນ້ອຍໂຕໃຫຍ່”. ຄົນດັ່ງກ່າວສາມາດມີອາຍຸຮອດ 60 ປີ ໂດຍບໍ່ເຄີຍເອົາໃຈໃສ່ວຽກງານທີ່ເໝາະສົມຂອງຕົນ. ພວກເຂົາເວົ້າ ແລະ ຈັດການສິ່ງຕ່າງໆໄດ້ຢ່າງບໍ່ເໝາະສົມ, ພວກເຂົາຫົວຂວັນ, ເວົ້າຕະຫຼົກ ແລະ ໂດດໄປມາຢູ່ສະເໝີ, ພວກເຂົາບໍ່ເຮັດຫຍັງແບບຈິງຈັງ ແລະ ພວກເຂົາກໍຕັ້ງໃຈພຽງທີ່ຈະຫຼິ້ນມ່ວນເປັນພິເສດ. ເຮືອນຂອງພຣະເຈົ້າບໍ່ສາມາດນໍາໃຊ້ຄົນດັ່ງກ່າວໄດ້.

ພວກເຈົ້າຄິດວ່າ “ເດັກນ້ອຍໂຕໃຫຍ່” ເຫຼົ່ານີ້ຊົ່ວຮ້າຍບໍ? ພວກເຂົາເປັນຄົນຊົ່ວຮ້າຍບໍ? (ບໍ່ແມ່ນ.) ບາງຄົນໃນນັ້ນບໍ່ແມ່ນຄົນຊົ່ວຮ້າຍ, ພວກເຂົາຂ້ອນຂ້າງເປັນຄົນຊື່ໆ ແລະ ບໍ່ແມ່ນຄົນບໍ່ດີ. ບາງຄົນໃນນັ້ນກໍມີຈິດໃຈດີ ແລະ ເຕັມໃຈທີ່ຈະຊ່ວຍເຫຼືອຄົນອື່ນ. ແຕ່ພວກເຂົາທຸກຄົນມີຂໍ້ບົກຜ່ອງຢ່າງໜຶ່ງ ນັ້ນກໍຄືພວກເຂົາເອົາແຕ່ໃຈ, ມັກມ່ວນ ແລະ ບໍ່ເອົາໃຈໃສ່ວຽກງານທີ່ເໝາະສົມຂອງຕົນ. ຕົວຢ່າງ: ສົມມຸດວ່າຫຼັງຈາກທີ່ຜູ້ຍິງຄົນໜຶ່ງແຕ່ງງານແລ້ວ, ລາວບໍ່ໄດ້ຮຽນຮູ້ທີ່ຈະເຮັດວຽກເຮືອນໃດເລີຍ. ລາວແຕ່ງກິນກໍຕໍ່ເມື່ອລາວມີຄວາມສຸກ, ແຕ່ເມື່ອລາວບໍ່ມີຄວາມສຸກລາວກໍຈະບໍ່ເຮັດ, ລາວຕ້ອງໄດ້ໃຫ້ຄົນອື່ນງໍ້ຢູ່ຕະຫຼອດ. ຖ້າໃຜຢາກໃຫ້ລາວເຮັດຫຍັງ, ພວກເຂົາຕ້ອງໄດ້ເຈລະຈາກັບລາວ ແລະ ຕ້ອງມີຄົນຄອຍເບິ່ງລາວ. ລາວມັກແຕ່ງຕົວງາມໆຢູ່ສະເໝີ ເພື່ອທີ່ລາວຈະສາມາດອອກໄປຊື້ເຄື່ອງ, ຊື້ເສື້ອຜ້າ ແລະ ເຄື່ອງສຳອາງ ແລະ ໄປເສີມສວຍຄວາມງາມໄດ້. ເມື່ອລາວກັບມາເຮືອນ, ລາວກໍບໍ່ໄດ້ເຮັດວຽກເຮືອນຈັກຢ່າງ ແລະ ມີພຽງແຕ່ຢາກຫຼິ້ນໄພ້ ແລະ ໄພ້ນົກກະຈອກ. ຖ້າເຈົ້າຖາມລາວວ່າຜັກກະລ່ຳປີປອນລະເທົ່າໃດ, ລາວກໍບໍ່ຮູ້; ຖ້າເຈົ້າຖາມລາວວ່າລາວຈະກິນຫຍັງມື້ອື່ນ, ລາວກໍບໍ່ຮູ້ຄືກັນ; ແລະ ຖ້າເຈົ້າຂໍໃຫ້ລາວແຕ່ງກິນຫຍັງຈັກຢ່າງ, ລາວກໍເຮັດບໍ່ໄດ້ເລື່ອງ. ແລ້ວລາວມີຄວາມຊຳນານໃນເລື່ອງໃດທີ່ສຸດ? ລາວມີຄວາມຊຳນານທີ່ສຸດໃນເລື່ອງຕ່າງໆ ເຊັ່ນ: ການຮູ້ວ່າຮ້ານອາຫານໃດມີອາຫານແຊບທີ່ສຸດ, ຮ້ານໃດມີເສື້ອຜ້າທີ່ທັນສະໄໝທີ່ສຸດ ແລະ ຮ້ານໃດຂາຍເຄື່ອງສຳອາງທີ່ລາຄາບໍ່ແພງ ແລະ ມີປະສິດທິພາບ, ແຕ່ລາວກໍບໍ່ເຂົ້າໃຈ ຫຼື ຮຽນຮູ້ເລື່ອງອື່ນໆ ເຊັ່ນ: ວິທີດຳລົງຊີວິດປະຈຳວັນ ຫຼື ທັກສະທີ່ຈຳເປັນໃນຊີວິດມະນຸດປົກກະຕິ. ລາວບໍ່ໄດ້ຮຽນຮູ້ສິ່ງເຫຼົ່ານີ້ ຍ້ອນວ່າລາວມີຄວາມສາມາດບໍ່ພຽງພໍບໍ? ບໍ່, ບໍ່ແມ່ນແນວນັ້ນ. ໂດຍການຕັດສິນຈາກສິ່ງທີ່ລາວມີຄວາມຊຳນານ, ລາວມີຄວາມສາມາດ, ແຕ່ລາວບໍ່ເອົາໃຈໃສ່ວຽກງານທີ່ເໝາະສົມຂອງຕົນ. ຕາບໃດທີ່ລາວມີເງິນໃຊ້, ລາວຈະອອກໄປກິນເຂົ້າຢູ່ຮ້ານອາຫານ ແລະ ຊື້ເຄື່ອງແຕ່ງໜ້າ ແລະ ເສື້ອຜ້າ. ຖ້າຢູ່ເຮືອນຂາດໝໍ້ ແລະ ໝໍ້ກະທະ ແລະ ລາວຖືກຂໍໃຫ້ໄປຊື້, ລາວຈະເວົ້າວ່າ, “ມີອາຫານແຊບໆ ຂາຍຢູ່ຂ້າງນອກ, ຂ້ອຍຈະຊື້ຂອງທັງໝົດພວກນັ້ນມາເພື່ອຫຍັງ?” ຖ້າເຄື່ອງດູດຝຸ່ນຢູ່ເຮືອນເພ ແລະ ລາວຖືກຂໍໃຫ້ຊື້ເສື້ອຜ້າໜ້ອຍລົງໜຶ່ງຊຸດ ເພື່ອປະຢັດເງິນໄປຊື້ເຄື່ອງດູດຝຸ່ນໃໝ່, ລາວຈະເວົ້າວ່າ, “ເມື່ອຂ້ອຍມີລາຍໄດ້ໃນອະນາຄົດ, ຂ້ອຍກໍຈະຈ້າງແມ່ບ້ານມາທຳຄວາມສະອາດເຮືອນ, ສະນັ້ນ ບໍ່ຈຳເປັນຕ້ອງຊື້ເຄື່ອງດູດຝຸ່ນ”. ໂດຍປົກກະຕິແລ້ວ, ຖ້າລາວບໍ່ໄດ້ຫຼິ້ນເກມ ຫຼື ໄພ້ນົກກະຈອກ, ລາວກໍຈະຊື້ເສື້ອຜ້າທີ່ກຳລັງເປັນທີ່ນິຍົມ ແລະ ລາວບໍ່ເຄີຍທຳຄວາມສະອາດເຮືອນເລີຍ. ນີ້ຄືການບໍ່ເອົາໃຈໃສ່ວຽກງານທີ່ເໝາະສົມຂອງຕົນ, ບໍ່ແມ່ນບໍ? ແລ້ວກໍຍັງມີຜູ້ຊາຍບາງຄົນທີ່ພໍແຕ່ພວກເຂົາຫາເງິນໄດ້, ພວກເຂົາກໍຊື້ລົດ ຫຼື ເອົາໄປຫຼິ້ນການພະນັນຈົນໝົດ. ຖ້າມີຫຍັງເພຢູ່ເຮືອນ, ພວກເຂົາກໍບໍ່ສ້ອມແປງ. ພວກເຂົາບໍ່ໄດ້ດຳລົງຊີວິດຢ່າງເໝາະສົມ. ຢູ່ເຮືອນຂອງພວກເຂົາ, ຕູ້ເຢັນຂອງພວກເຂົາໃຊ້ບໍ່ໄດ້ ແລະ ເຄື່ອງຊັກຜ້າຂອງພວກເຂົາກໍໃຊ້ບໍ່ໄດ້, ທໍ່ລະບາຍນໍ້າອຸດຕັນ ແລະ ຫຼັງຄາກໍຮົ່ວເມື່ອຝົນຕົກ ແລະ ພວກເຂົາກໍບໍ່ໄດ້ສ້ອມແປງສິ່ງເຫຼົ່ານີ້ເປັນເວລາດົນນານ. ພວກເຈົ້າຄິດແນວໃດກັບຜູ້ຊາຍດັ່ງກ່າວ? ພວກເຂົາບໍ່ເອົາໃຈໃສ່ວຽກງານທີ່ເໝາະສົມຂອງຕົນ. ບໍ່ວ່າຈະເປັນຜູ້ຊາຍ ຫຼື ຜູ້ຍິງ, ເຮືອນຂອງພຣະເຈົ້າບໍ່ສາມາດນໍາໃຊ້ຄົນປະເພດທີ່ເອົາແຕ່ໃຈເກີນໄປ ແລະ ບໍ່ເອົາໃຈໃສ່ວຽກງານທີ່ເໝາະສົມຂອງຕົນໄດ້.

ບາງຄົນບໍ່ເອົາໃຈໃສ່ວຽກງານທີ່ເໝາະສົມຂອງຕົນໃນຖານະພໍ່ແມ່ ແລະ ພວກເຂົາກໍລົ້ມເຫຼວໃນການເບິ່ງແຍງລູກຂອງພວກເຂົາຢ່າງເໝາະສົມໄດ້. ຜົນກໍຄື ລູກຂອງພວກເຂົາກໍຈະຖືກນໍ້າຮ້ອນລວກ ຫຼື ໄດ້ຮັບບາດເຈັບຈາກການຕຳ ແລະ ການຂູດ; ເດັກນ້ອຍບາງຄົນກໍດັງຫັກ, ບາງຄົນກໍກົ້ນໄໝ້ເທິງເຕົາໄຟ ແລະ ບາງຄົນຄໍກໍຖືກລວກຫຼັງຈາກດື່ມນໍ້າຮ້ອນ. ຄົນປະເພດນີ້ບໍ່ໄດ້ເອົາໃຈໃສ່ໃນສິ່ງທີ່ພວກເຂົາເຮັດ ແລະ ພວກເຂົາກໍບໍ່ສາມາດເຮັດຫຍັງໄດ້ຢ່າງເໝາະສົມ. ພວກເຂົາບໍ່ເອົາໃຈໃສ່ວຽກງານທີ່ເໝາະສົມຂອງຕົນ, ພວກເຂົາເຮັດຕົວບໍ່ເອົາການເອົາງານ, ພວກເຂົາເອົາແຕ່ໃຈ ແລະ ມັກມ່ວນ ແລະ ພວກເຂົາກໍບໍ່ສາມາດແບກຫາບຄວາມຮັບຜິດຊອບທີ່ຄົນເຮົາຄວນແບກຫາບໄດ້. ໃນຖານະພໍ່ແມ່, ພວກເຂົາບໍ່ສາມາດບັນລຸຄວາມຮັບຜິດຊອບຂອງພວກເຂົາໄດ້ ແລະ ພວກເຂົາກໍບໍ່ໄດ້ໃສ່ໃຈ. ດັ່ງນັ້ນ, ຄົນດັ່ງກ່າວຈະສາມາດແບກຫາບຄວາມຮັບຜິດຊອບທີ່ຄົນປົກກະຕິຄວນແບກຫາບໄດ້ບໍ ເມື່ອປະຕິບັດໜ້າທີ່ໃນເຮືອນຂອງພຣະເຈົ້າ? ບໍ່ໄດ້ຢ່າງແນ່ນອນ. ຄົນທີ່ບໍ່ເອົາໃຈໃສ່ວຽກງານທີ່ເໝາະສົມຂອງຕົນບໍ່ສາມາດຖືກນໍາໃຊ້ໄດ້. ຖ້າພວກເຂົາເວົ້າວ່າພວກເຂົາບໍ່ຢາກປະຕິບັດໜ້າທີ່ຂອງພວກເຂົາອີກຕໍ່ໄປ ແລະ ຂໍກັບບ້ານ, ກໍພຽງແຕ່ປ່ອຍໃຫ້ພວກເຂົາໄປໄດ້ເລີຍ. ບໍ່ຄວນມີໃຜບັງຄັບ ຫຼື ຊັກຊວນໃຫ້ພວກເຂົາຢູ່ຕໍ່, ເພາະວ່ານີ້ເປັນບັນຫາທີ່ກ່ຽວຂ້ອງກັບທຳມະຊາດຂອງພວກເຂົາ, ມັນບໍ່ແມ່ນການສະແດງອອກເປັນບາງຄັ້ງບາງຄາວ ຫຼື ຊົ່ວຄາວ. ຄົນເຫຼົ່ານີ້ເຕັມໄປດ້ວຍຄວາມຫຼົງຜິດ ເມື່ອພວກເຂົາເຂົ້າມາໃນເຮືອນຂອງພຣະເຈົ້າເພື່ອປະຕິບັດໜ້າທີ່ຂອງພວກເຂົາ; ພວກເຂົາຄິດວ່າການປະຕິບັດໜ້າທີ່ ແລະ ການຕິດຕາມພຣະເຈົ້າຈະຄືກັບການມາທີ່ສວນເອເດນ, ຄືກັບການຢູ່ໃນດິນແດນຄານາອານອັນດີງາມ. ຊີວິດທີ່ພວກເຂົາຈິນຕະນາການໄວ້ນັ້ນດີເລີດໄປໝົດ, ມີອາຫານ ແລະ ເຄື່ອງດື່ມທີ່ແຊບຊ້ອຍໃຫ້ກິນຕະຫຼອດທັງວັນ, ມີອິດສະຫຼະ ແລະ ບໍ່ມີຂໍ້ຈຳກັດ ແລະ ບໍ່ມີວຽກຫຍັງໃຫ້ເຮັດເລີຍ. ພວກເຂົາຢາກໃຊ້ຊີວິດທີ່ສະບາຍປາສະຈາກຄວາມກັງວົນ, ແຕ່ພັດກາຍເປັນວ່າມັນແຕກຕ່າງຈາກສິ່ງທີ່ພວກເຂົາຈິນຕະນາການຢ່າງສິ້ນເຊີງ. ຄົນເຫຼົ່ານີ້ໄດ້ມີປະສົບການພຽງພໍແລ້ວ ແລະ ພວກເຂົາຮູ້ສຶກວ່າຢູ່ທີ່ນີ້ມັນໜ້າເບື່ອ ແລະ ຈືດຊືດ ແລະ ຢາກອອກໄປ, ສະນັ້ນ ກໍປ່ອຍໃຫ້ພວກເຂົາໄປໂດຍບໍ່ຕ້ອງຊັກຊ້າ, ເຮືອນຂອງພຣະເຈົ້າບໍ່ໄດ້ຢາກຊັກຊວນໃຫ້ຄົນເຫຼົ່ານີ້ຢູ່ຕໍ່. ເຮືອນຂອງພຣະເຈົ້າບໍ່ໄດ້ບັງຄັບຜູ້ຄົນ ແລະ ພວກເຈົ້າກໍບໍ່ຄວນເຮັດແບບນີ້ຄືກັນ; ນີ້ຄືການປະຕິບັດຄວາມຈິງ ແລະ ເປັນການກະທຳຕາມຫຼັກການ. ເຈົ້າຕ້ອງເຮັດສິ່ງທີ່ສອດຄ່ອງກັບຫຼັກການຄວາມຈິງ, ເຈົ້າຕ້ອງເປັນຄົນທີ່ເຂົ້າໃຈເຈດຕະນາຂອງພຣະເຈົ້າ, ເປັນຄົນທີ່ສະຫຼາດ, ຢ່າເປັນຄົນເບົາປັນຍາ ຫຼື ເປັນຄົນມັກປະຈົບປະແຈງ. ການຈັດການກັບຄົນປະເພດທີ່ບໍ່ເອົາໃຈໃສ່ວຽກງານທີ່ເໝາະສົມຂອງຕົນດ້ວຍວິທີນີ້, ໂດຍສິ່ງນີ້ສາມາດຖືວ່າເປັນການບໍ່ມີຄວາມຮັກ ຫຼື ເປັນການບໍ່ໃຫ້ໂອກາດຄົນໄດ້ກັບໃຈບໍ? (ບໍ່, ບໍ່ໄດ້ຖືວ່າເປັນແບບນັ້ນ.) ພຣະເຈົ້າມີຄວາມຍຸຕິທຳຕໍ່ທຸກຄົນ ແລະ ເຮືອນຂອງພຣະເຈົ້າມີສິດທີ່ຈະເລື່ອນຕຳແໜ່ງ, ເພາະປູກ ແລະ ນໍາໃຊ້ເຈົ້າ. ຖ້າເຈົ້າບໍ່ເຕັມໃຈທີ່ຈະປະຕິບັດໜ້າທີ່ຂອງເຈົ້າ ແລະ ເຈົ້າຂໍອອກໄປຈາກຄຣິສຕະຈັກ, ນັ້ນຄືການເລືອກຢ່າງເສລີຂອງເຈົ້າ, ສະນັ້ນ ຄຣິສຕະຈັກກໍຄວນເຫັນດີກັບຄຳຮ້ອງຂໍຂອງເຈົ້າ, ຄຣິສຕະຈັກຈະບໍ່ບັງຄັບເຈົ້າຢ່າງເດັດຂາດ. ສິ່ງນີ້ສອດຄ່ອງກັບສິນລະທຳ, ສອດຄ່ອງກັບຄວາມເປັນມະນຸດ ແລະ ແນ່ນອນວ່າມັນສອດຄ່ອງກັບຫຼັກການຄວາມຈິງໂດຍສະເພາະ. ນີ້ຄືແນວທາງການປະຕິບັດທີ່ເໝາະສົມຫຼາຍ! ຖ້າໃຜປະຕິບັດໜ້າທີ່ຂອງພວກເຂົາເປັນໄລຍະເວລາໜຶ່ງ ແລະ ເຫັນວ່າມັນອິດເມື່ອຍ ແລະ ຍາກລຳບາກ ແລະ ບໍ່ມີຄວາມສຸກທີ່ຈະເຮັດມັນອີກຕໍ່ໄປ ແລະ ດ້ວຍເຫດນີ້ ຈຶ່ງຢາກປະຖິ້ມໜ້າທີ່ຂອງພວກເຂົາ ແລະ ເຊົາເຊື່ອໃນພຣະເຈົ້າ, ເຮົາຈະໃຫ້ຄຳຕອບທີ່ຊັດເຈນແກ່ພວກເຈົ້າໃນມື້ນີ້, ນັ້ນກໍຄື ເຮືອນຂອງພຣະເຈົ້າຈະເຫັນດີກັບສິ່ງນີ້ ແລະ ຈະບໍ່ບັງຄັບໃຫ້ເຈົ້າຢູ່ຕໍ່ ຫຼື ເຮັດໃຫ້ສິ່ງຕ່າງໆຍາກລຳບາກສຳລັບເຈົ້າເລີຍ. ບໍ່ມີຄວາມລຳບາກໃຈໃດໃນເລື່ອງນີ້ ແລະ ເຈົ້າບໍ່ຈຳເປັນຕ້ອງຮູ້ສຶກວ່າເຈົ້າຕົກຢູ່ໃນສະຖານະການທີ່ລຳບາກ ຫຼື ເຈົ້າໄດ້ເສຍໜ້າ. ຍິ່ງໄປກວ່ານັ້ນ ມັນບໍ່ແມ່ນບັນຫາສຳລັບເຮືອນຂອງພຣະເຈົ້າ ແລະ ເຮືອນຂອງພຣະເຈົ້າກໍບໍ່ໄດ້ຕັ້ງຂໍ້ຮຽກຮ້ອງໃດຕໍ່ເຈົ້າເຊັ່ນກັນ. ຍິ່ງໄປກວ່ານັ້ນ, ຖ້າເຈົ້າຢາກອອກໄປ, ເຮືອນຂອງພຣະເຈົ້າກໍຈະບໍ່ປະນາມເຈົ້າ ຫຼື ຂັດຂວາງເຈົ້າ, ເພາະວ່ານີ້ຄືເສັ້ນທາງທີ່ເຈົ້າໄດ້ເລືອກ ແລະ ເຮືອນຂອງພຣະເຈົ້າພຽງແຕ່ຕອບສະໜອງຕາມຄວາມຕ້ອງການຂອງເຈົ້າເທົ່ານັ້ນ. ນີ້ເປັນແນວທາງການປະຕິບັດທີ່ເໝາະສົມບໍ? (ແມ່ນແລ້ວ.)

ເຮົາຫາກໍໄດ້ຍົກຕົວຢ່າງສະຖານະການຫຼາຍແບບຂອງທີ່ຄົນບໍ່ເອົາໃຈໃສ່ວຽກງານທີ່ເໝະສົມຂອງຕົນ. ເຮືອນຂອງພຣະເຈົ້າຈະບໍ່ບັງຄັບຄົນເຫຼົ່ານີ້; ຖ້າພວກເຂົາບໍ່ເຕັມໃຈທີ່ຈະປະຕິບັດໜ້າທີ່ຂອງພວກເຂົາ ຫຼື ມີຄວາມຫຍຸ້ງຍາກສ່ວນຕົວບາງຢ່າງ ແລະ ຮ້ອງຂໍທີ່ຈະບໍ່ປະຕິບັດໜ້າທີ່ອີກຕໍ່ໄປ, ເຮືອນຂອງພຣະເຈົ້າກໍຈະຍອມຮັບ. ເຮືອນຂອງພຣະເຈົ້າຈະບໍ່ນໍາໃຊ້ພວກເຂົາອີກຕໍ່ໄປ ແລະ ຈະບໍ່ປ່ອຍໃຫ້ພວກເຂົາໄດ້ປະຕິບັດໜ້າທີ່. ນີ້ຄືວິທີການຈັດການກັບຄົນດັ່ງກ່າວ ແລະ ມັນກໍເປັນແນວທາງການປະຕິບັດທີ່ເໝາະສົມທຸກປະການ.

II. ວິທີປະຕິບັດຕໍ່ຄົນແບບຢູດາ

ມີບາງຄົນທີ່ໃຈຂີ້ຢ້ານທີ່ສຸດ ແລະ ເມື່ອໃດກໍຕາມທີ່ພວກເຂົາໄດ້ຍິນວ່າອ້າຍ ຫຼື ເອື້ອຍນ້ອງຄົນໜຶ່ງຖືກຈັບ, ພວກເຂົາກໍຢ້ານຢ່າງເຖິງທີ່ສຸດວ່າພວກເຂົາຈະຖືກຈັບເອງ. ເຫັນໄດ້ຊັດເຈນວ່າ ຖ້າພວກເຂົາຖືກຈັບ, ກໍຈະມີຄວາມສ່ຽງທີ່ພວກເຂົາຈະຂາຍຄຣິສຕະຈັກ. ຄວນຈັດການກັບຄົນດັ່ງກ່າວແນວໃດ? ຄົນເຫຼົ່ານີ້ເໝາະສົມທີ່ຈະປະຕິບັດໜ້າທີ່ອັນສຳຄັນບາງຢ່າງບໍ? (ບໍ່, ພວກເຂົາບໍ່ເໝາະສົມ.) ບາງຄົນອາດຈະເວົ້າວ່າ, “ໃຜຈະສາມາດຮັບປະກັນໄດ້ວ່າພວກເຂົາເອງຈະບໍ່ກາຍເປັນຢູດາ?” ບໍ່ມີໃຜສາມາດຮັບປະກັນໄດ້ວ່າພວກເຂົາເອງຈະບໍ່ມີວັນກາຍເປັນຢູດາ ຖ້າພວກເຂົາຖືກທໍລະມານ. ດັ່ງນັ້ນ, ເປັນຫຍັງເຮືອນຂອງພຣະເຈົ້າຈຶ່ງບໍ່ນໍາໃຊ້ຄົນຂີ້ຢ້ານທີ່ອາດຈະກາຍເປັນຢູດາ? ເພາະວ່າຄົນທີ່ຂີ້ຢ້ານທີ່ເຫັນໄດ້ຢ່າງຊັດເຈນອາດຈະຖືກຈັບ ແລະ ທໍລະຍົດໄດ້ຕະຫຼອດເວລາ; ຖ້າຄົນດັ່ງກ່າວຖືກນໍາໃຊ້ເພື່ອປະຕິບັດໜ້າທີ່ອັນສຳຄັນ, ກໍມີແນວໂນ້ມສູງທີ່ສຸດທີ່ສິ່ງຕ່າງໆຈະເກີດຄວາມຜິດພາດ. ນີ້ຄືຫຼັກການທີ່ຕ້ອງເຂົ້າໃຈ ເມື່ອເລືອກ ແລະ ນໍາໃຊ້ຄົນໃນສະພາບແວດລ້ອມທີ່ເປັນອັນຕະລາຍຂອງຈີນແຜ່ນດິນໃຫຍ່. ມີສະຖານະການພິເສດຢູ່ທີ່ນີ້, ນັ້ນກໍຄື ບາງຄົນໄດ້ຖືກທໍລະມານຢ່າງໜັກໜ່ວງ ແລະ ຍາວນານ ເຊິ່ງເຮັດໃຫ້ຊີວິດຂອງພວກເຂົາຕົກຢູ່ໃນອັນຕະລາຍ ແລະ ໃນທີ່ສຸດ, ພວກເຂົາກໍບໍ່ສາມາດທົນໄດ້ອີກຕໍ່ໄປ, ດັ່ງນັ້ນ ພວກເຂົາຈຶ່ງໄດ້ກາຍເປັນຢູດາຍ້ອນຄວາມອ່ອນແອ ແລະ ໄດ້ທໍລະຍົດໃນເລື່ອງທີ່ບໍ່ສຳຄັນບາງຢ່າງ. ບໍ່ມີໃຜສາມາດເບິ່ງທະລຸຄົນດັ່ງກ່າວໄດ້ ແລະ ຄົນເຫຼົ່ານີ້ກໍຍັງສາມາດຖືກນໍາໃຊ້ຢູ່. ແຕ່ກໍມີຄົນທີ່ໄດ້ກະກຽມທາງອອກໃຫ້ຕົນເອງແລ້ວ ກ່ອນທີ່ຈະຖືກຈັບ. ພວກເຂົາໄດ້ຄິດຢ່າງຮອບຄອບຍາວນານກ່ຽວກັບວິທີທີ່ຈະໄດ້ຮັບການປ່ອຍຕົວໃນທັນທີ ຫຼັງຈາກຖືກຈັບ ໂດຍບໍ່ຕ້ອງຜ່ານການທໍລະມານໃດເລີຍ, ອັນທຳອິດ, ການຫຼີກລ່ຽງການທໍລະມານ, ອັນທີສອງ, ການຫຼີກລ່ຽງການຖືກຕັດສິນລົງໂທດ ແລະ ອັນທີສາມ, ການຫຼີກລ່ຽງການຕິດຄຸກ. ນີ້ຄືວິທີທີ່ພວກເຂົາຄິດ. ພວກເຂົາບໍ່ມີຄວາມເດັດດ່ຽວທີ່ຈະຍອມທົນທຸກ ຫຼື ຖືກຈໍາຄຸກຫຼາຍກວ່າທີ່ຈະກາຍເປັນຢູດາ. ພວກເຂົາອາດຈະທໍລະຍົດໂດຍທີ່ຍັງບໍ່ຖືກທໍລະມານ, ສະນັ້ນ ຈຶ່ງສາມາດເວົ້າໄດ້ບໍວ່າພວກເຂົາເປັນຢູດາຢູ່ແລ້ວ ກ່ອນທີ່ພວກເຂົາຈະຖືກຈັບ ແລະ ຈໍາຄຸກ? (ແມ່ນແລ້ວ.) ຄົນເຫຼົ່ານີ້ຄືຢູດາຕົວຈິງ. ຄຣິສຕະຈັກກ້ານໍາໃຊ້ຄົນປະເພດນີ້ບໍ? (ບໍ່, ບໍ່ກ້າ.) ຖ້າພວກເຂົາສາມາດຖືກເບິ່ງອອກໄດ້, ພວກເຂົາກໍຕ້ອງບໍ່ໄດ້ຖືກເພາະປູກ ແລະ ນໍາໃຊ້ຢ່າງເດັດຂາດ. ໂດຍປົກກະຕິແລ້ວ ຄົນເຫຼົ່ານີ້ສະແດງຕົນເອງອອກມາແນວໃດ? ພວກເຂົາເປັນຄົນໃຈຂີ້ຢ້ານທີ່ສຸດ. ທັນທີທີ່ມີບາງຢ່າງຜິດພາດເກີດຂຶ້ນ, ພວກເຂົາກໍຈະປັດຄວາມຮັບຜິດຊອບຂອງພວກເຂົາໂດຍໄວທີ່ສຸດ ແລະ ເມື່ອໃດກໍຕາມທີ່ພວກເຂົາພົບກັບຄວາມສ່ຽງແມ່ນແຕ່ໜ້ອຍດຽວ, ພວກເຂົາກໍຈະປະຖິ້ມໜ້າທີ່ຂອງພວກເຂົາ ແລະ ໜີໄປ. ທຸກຄັ້ງທີ່ພວກເຂົາໄດ້ຍິນວ່າສະພາບແວດລ້ອມເປັນອັນຕະລາຍ, ພວກເຂົາກໍຈະຊອກຫາບ່ອນທີ່ປອດໄພເພື່ອກຳບັງ; ບໍ່ມີໃຜສາມາດຊອກຫາພວກເຂົາໄດ້ ແລະ ພວກເຂົາກໍບໍ່ຕິດຕໍ່ກັບໃຜ. ການຫຼົບໜີເປັນສິ່ງທີ່ພວກເຂົາເຮັດໄດ້ດີເປັນພິເສດ. ພວກເຂົາບໍ່ສົນໃຈວ່າວຽກງານຂອງຄຣິສຕະຈັກຈະປະສົບກັບຄວາມຫຍຸ້ງຍາກໃດ ແລະ ພວກເຂົາກໍສາມາດປະຖິ້ມວຽກງານທີ່ສຳຄັນທຸກປະເພດໄດ້; ໂດຍພວກເຂົາຖືວ່າຄວາມປອດໄພຂອງຕົນເອງສຳຄັນກວ່າສິ່ງອື່ນໃດ. ຍິ່ງໄປກວ່ານັ້ນ, ເມື່ອປະເຊີນກັບອັນຕະລາຍ, ພວກເຂົາຈະໃຫ້ຄົນອື່ນມາຮັບຄວາມສ່ຽງແທນທຸກຄັ້ງທີ່ມີເລື່ອງບາງຢ່າງເກີດຂຶ້ນ, ໃນຂະນະທີ່ພວກເຂົາພັດປົກປ້ອງຕົນເອງ. ບໍ່ວ່າພວກເຂົາຈະເຮັດໃຫ້ຄົນອື່ນຕົກຢູ່ໃນອັນຕະລາຍຫຼາຍສໍ່າໃດ, ພວກເຂົາກໍຈະຮູ້ສຶກວ່າມັນຄຸ້ມຄ່າ ແລະ ເໝາະສົມແລ້ວທີ່ຈະເຮັດແບບນີ້ ເພື່ອຄວາມປອດໄພຂອງຕົນເອງ. ນອກຈາກນີ້, ເມື່ອປະເຊີນກັບອັນຕະລາຍ, ພວກເຂົາບໍ່ໄດ້ຮີບຮ້ອນມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ພວກເຂົາກໍບໍ່ໄດ້ຮີບຮ້ອນທີ່ຈະຈັດແຈງຍົກຍ້າຍອ້າຍເອື້ອຍນ້ອງ ຫຼື ຊັບສິນຂອງຄຣິສຕະຈັກທີ່ອາດຈະຕົກຢູ່ໃນອັນຕະລາຍ. ແທນທີ່ຈະເປັນແນວນັ້ນ, ສິ່ງທຳອິດທີ່ ພວກເຂົາຄິດຢ່າງໜັກວ່າຈະຫຼົບໜີແນວໃດ, ຈະກຳບັງຕົວແນວໃດ ແລະ ຈະເອົາຕົວລອດຈາກອັນຕະລາຍແນວໃດ. ພວກເຂົາເຖິງຂັ້ນມີແຜນການຫຼົບໜີຂອງພວກເຂົາໄວ້ພ້ອມແລ້ວດ້ວຍຊ້ຳ ວ່າຈະຂາຍໃຜກ່ອນ ຖ້າພວກເຂົາຖືກຈັບ, ຈະຫຼີກລ່ຽງການຖືກທໍລະມານແນວໃດ, ຈະຫຼີກລ່ຽງການຖືກຕັດສິນລົງໂທດຕິດຄຸກແນວໃດ ແລະ ຈະຫຼີກລ່ຽງຄວາມທຸກຍາກລຳບາກແນວໃດ. ເມື່ອໃດກໍຕາມທີ່ພວກເຂົາພົບກັບຄວາມທຸກຍາກລຳບາກບາງຢ່າງ, ພວກເຂົາກໍຢ້ານແບບສຸດຂີດ ແລະ ບໍ່ມີສັດທາແມ່ນແຕ່ໜ້ອຍດຽວ. ຄົນປະເພດນີ້ບໍ່ເປັນອັນຕະລາຍບໍ? ຖ້າພວກເຂົາຖືກຂໍໃຫ້ຮັບຜິດຊອບວຽກງານທີ່ເປັນອັນຕະລາຍ, ພວກເຂົາກໍຈະຈົ່ມວ່າກ່ຽວກັບວຽກງານນັ້ນບໍ່ຢຸດ, ພວກເຂົາຈະຢ້ານ ແລະ ຄິດຢາກແລ່ນໜີຢູ່ຕະຫຼອດເວລາ ແລະ ບໍ່ເຕັມໃຈທີ່ຈະຮັບຜິດຊອບວຽກງານນັ້ນ. ຄົນປະເພດນີ້ສະແດງສັນຍານຂອງການເປັນຢູດາແລ້ວ ແມ່ນແຕ່ກ່ອນທີ່ພວກເຂົາຈະຖືກຈັບ. ເມື່ອພວກເຂົາຖືກຈັບແລ້ວ, ກໍແນ່ນອນໜຶ່ງຮ້ອຍເປີເຊັນວ່າພວກເຂົາຈະຂາຍຄຣິສຕະຈັກ. ໃນການປະຕິບັດໜ້າທີ່ຂອງພວກເຂົາໃນເຮືອນຂອງພຣະເຈົ້າ, ພວກເຂົາມີຄວາມຫ້າວຫັນຫຼາຍກັບທຸກສິ່ງທີ່ເຮັດໃຫ້ພວກເຂົາໂດດເດັ່ນ ໂດຍບໍ່ຕ້ອງສ່ຽງໄພ; ແຕ່ເມື່ອເວົ້າເຖິງການສ່ຽງໄພ, ພວກເຂົາກໍຖອຍໜີ ແລະ ຖ້າເຈົ້າຂໍໃຫ້ພວກເຂົາເຮັດສິ່ງທີ່ມີຄວາມສ່ຽງບາງຢ່າງ, ພວກເຂົາກໍຈະບໍ່ເຮັດ, ພວກເຂົາຈະບໍ່ຍອມຮັບຜິດຊອບເລີຍ. ເມື່ອພວກເຂົາໄດ້ຍິນຂ່າວອັນຕະລາຍຢູ່ບ່ອນໃດບ່ອນໜຶ່ງ, ຕົວຢ່າງເຊັ່ນ: ມັງກອນແດງທີ່ຍິ່ງໃຫຍ່ກຳລັງດຳເນີນການຈັບກຸມ ຫຼື ຜູ້ເຊື່ອບາງຄົນໄດ້ຖືກຈັບ, ພວກເຂົາກໍຈະເຊົາເຂົ້າຮ່ວມການເຕົ້າໂຮມ, ພວກເຂົາຈະຢຸດຕິດຕໍ່ກັບອ້າຍເອື້ອຍນ້ອງ ແລະ ບໍ່ມີໃຜສາມາດຊອກຫາພວກເຂົາເຫັນໄດ້. ພວກເຂົາຈະກັບມາປາກົດຕົວອີກຄັ້ງ ເມື່ອຂ່າວລືໄດ້ຈາງຫາຍໄປ ແລະ ທຸກຢ່າງປອດໄພແລ້ວ. ຄົນປະເພດນີ້ເຊື່ອຖືໄດ້ບໍ? ພວກເຂົາສາມາດປະຕິບັດໜ້າທີ່ໃນເຮືອນຂອງພຣະເຈົ້າໄດ້ບໍ? (ບໍ່ໄດ້.) ເປັນຫຍັງຈຶ່ງບໍ່ໄດ້? ພວກເຂົາບໍ່ມີແມ່ນແຕ່ຄວາມເດັດດ່ຽວ ຫຼື ຄວາມປາດຖະໜາທີ່ຈະບໍ່ກາຍເປັນຢູດາ; ພວກເຂົາເປັນພຽງຄົນຂີ້ຢ້ານ, ຄົນຂີ້ຂາດຕາຂາວ ແລະ ຄົນໄຮ້ປະໂຫຍດ. ຄົນປະເພດນີ້ມີລັກສະນະທີ່ເຫັນໄດ້ຊັດເຈນຢ່າງໜຶ່ງ, ນັ້ນກໍຄື ບໍ່ວ່າພວກເຂົາຈະມີຈຸດແຂງ ແລະ ຄວາມສາມາດໃດກໍຕາມ, ຖ້າເຮືອນຂອງພຣະເຈົ້ານໍາໃຊ້ພວກເຂົາ, ພວກເຂົາຈະບໍ່ມີວັນອຸທິດຕົນຢ່າງສຸດຫົວໃຈ ເພື່ອປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ມັນເປັນຍ້ອນວ່າພວກເຂົາບໍ່ມີຄວາມສາມາດໃນການປົກປ້ອງຜົນປະໂຫຍດຂອງເຮືອນຂອງພຣະເຈົ້າບໍ? ບໍ່, ມັນບໍ່ແມ່ນແນວນັ້ນ; ເຖິງແມ່ນວ່າພວກເຂົາຈະມີຄວາມສາມາດນີ້, ພວກເຂົາກໍຈະບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າຢູ່ດີ. ພວກເຂົາຄືຢູດາແບບຕົ້ນສະບັບ. ເມື່ອໃດກໍຕາມທີ່ພວກເຂົາຕ້ອງພົວພັນກັບຜູ້ບໍ່ມີຄວາມເຊື່ອໃນລະຫວ່າງການປະຕິບັດໜ້າທີ່ຂອງພວກເຂົາ, ພວກເຂົາຈະຮັກສາຄວາມສຳພັນທີ່ປອງດອງກັບຄົນເຫຼົ່ານັ້ນ ແລະ ເບິ່ງແຍງຜູ້ບໍ່ມີຄວາມເຊື່ອໃຫ້ມີຄວາມນັບຖື, ມີຄວາມເຄົາລົບ ແລະ ມີຄວາມຊື່ນຊົມຕໍ່ພວກເຂົາ. ແລ້ວລາຄາທີ່ພວກເຂົາຕ້ອງຈ່າຍເພື່ອໃຫ້ໄດ້ຮັບສິ່ງທັງໝົດນີ້ແມ່ນຫຍັງ? ມັນຄືການຂາຍຜົນປະໂຫຍດຂອງເຮືອນຂອງພຣະເຈົ້າ ເພື່ອແລກກັບກຽດສັກສີ ແລະ ຜົນປະໂຫຍດສ່ວນຕົວຂອງພວກເຂົາ. ຄົນປະເພດນີ້ຂີ້ຢ້ານເປັນພິເສດ ແມ່ນແຕ່ກ່ອນທີ່ຈະຖືກຈັບ ແລະ ຫຼັງຈາກທີ່ຖືກຈັບແລ້ວ ກໍແນ່ນອນໜຶ່ງຮ້ອຍເປີເຊັນວ່າພວກເຂົາຈະທໍລະຍົດ. ເຮືອນຂອງພຣະເຈົ້າບໍ່ສາມາດນໍາໃຊ້ຄົນແບບນີ້ຢ່າງເດັດຂາດ, ນັ້ນກໍຄືພວກຢູດາ ແລະ ຕ້ອງກຳຈັດພວກເຂົາໃຫ້ໄວທີ່ສຸດເທົ່າທີ່ຈະໄວໄດ້.

ສຳລັບຄົນປະເພດທີ່ເປັນຢູດາ, ເຖິງແມ່ນວ່າພາຍນອກພວກເຂົາເບິ່ງຄືວ່າບໍ່ແມ່ນຄົນຊົ່ວຊ້າ, ແຕ່ທີ່ຈິງແລ້ວພວກເຂົາເປັນຄົນທີ່ມີຄວາມຊື່ສັດທີ່ຕໍ່າຢ່າງເຖິງທີ່ສຸດ ແລະ ມີລັກສະນະທີ່ຊົ່ວຮ້າຍທີ່ສຸດ. ບໍ່ວ່າພວກເຂົາຈະຟັງການເທດສະໜາ ຫຼື ອ່ານພຣະທຳຂອງພຣະເຈົ້າຫຼາຍສໍ່າໃດກໍຕາມ, ພວກເຂົາກໍບໍ່ສາມາດເຂົ້າໃຈຄວາມຈິງໄດ້ ແລະ ພວກເຂົາກໍບໍ່ຮູ້ສຶກວ່າການທຳຮ້າຍຜົນປະໂຫຍດຂອງເຮືອນຂອງພຣະເຈົ້າເປັນສິ່ງທີ່ໜ້າອັບອາຍທີ່ສຸດ, ຊົ່ວຊ້າທີ່ສຸດ ແລະ ປະສົງຮ້າຍທີ່ສຸດ. ພວກເຂົາຍິນດີທີ່ຈະກ້າວອອກມາທາງໜ້າ ເມື່ອເວົ້າເຖິງສິ່ງທີ່ເຮັດໃຫ້ພວກເຂົາເປັນທີ່ສັງເກດ, ແຕ່ເມື່ອເວົ້າເຖິງສິ່ງທີ່ມີຄວາມສ່ຽງ ຫຼື ຈັດການໄດ້ຍາກ, ພວກເຂົາກໍປ່ອຍໃຫ້ຄົນອື່ນຮັບຜິດຊອບ ແລະ ຈັດການມັນ. ພວກເຂົາເປັນຄົນປະເພດໃດກັນ? ພວກເຂົາບໍ່ແມ່ນຄົນທີ່ມີຄວາມຊື່ສັດທີ່ຕໍ່າຢ່າງເຖິງທີ່ສຸດບໍ? ບາງຄົນຊື້ສິ່ງຂອງໃຫ້ເຮືອນຂອງພຣະເຈົ້າ ແລະ ໃນການເຮັດເຊັ່ນນັ້ນ, ພວກເຂົາຄວນຄຳນຶງເຖິງຜົນປະໂຫຍດຂອງເຮືອນຂອງພຣະເຈົ້າ ແລະ ມີຄວາມຍຸຕິທຳ ແລະ ສົມເຫດສົມຜົນ. ແນວໃດກໍຕາມ, ຄົນປະເພດທີ່ເປັນຢູດາບໍ່ພຽງແຕ່ບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ, ແຕ່ໃນທາງກົງກັນຂ້າມ, ພວກເຂົາຊ່ວຍເຫຼືອຜູ້ບໍ່ມີຄວາມເຊື່ອໂດຍທີ່ເຮືອນຂອງພຣະເຈົ້າຕ້ອງເສຍປະໂຫຍດ ແລະ ຕອບສະໜອງຄວາມຕ້ອງການຂອງຜູ້ບໍ່ມີຄວາມເຊື່ອໃນທຸກໂອກາດ ແລະ ຍອມໃຫ້ຜົນປະໂຫຍດຂອງເຮືອນຂອງພຣະເຈົ້າເສຍຫາຍ ຖ້າມັນຊ່ວຍໃຫ້ພວກເຂົາເປັນທີ່ພໍໃຈຂອງຜູ້ບໍ່ມີຄວາມເຊື່ອ. ສິ່ງນີ້ເອີ້ນວ່າທຳຮ້າຍຜູ້ທີ່ໃຫ້ຄວາມຊ່ວຍເຫຼືອ ແລະ ການກະທຳເຊັ່ນນີ້ເປັນການຂາດຄຸນນະທຳ! ນີ້ບໍ່ແມ່ນການມີຄວາມເປັນມະນຸດທີ່ຕໍ່າຊ້າບໍ? ສິ່ງນີ້ບໍ່ໄດ້ດີໄປກວ່າຢູດາທີ່ຂາຍພຣະຜູ້ເປັນເຈົ້າ ແລະ ໝູ່ຂອງລາວເລີຍ. ບໍ່ວ່າເຮືອນຂອງພຣະເຈົ້າຈະມອບໝາຍໃຫ້ພວກເຂົາເຮັດຫຍັງກໍຕາມ, ພວກເຂົາກໍບໍ່ຄຳນຶງເຖິງຜົນປະໂຫຍດຂອງເຮືອນຂອງພຣະເຈົ້າ. ເມື່ອຖືກຂໍໃຫ້ຊື້ບາງຢ່າງ, ພວກເຂົາບໍ່ເຄີຍສຳຫຼວດຮ້ານຄ້າ ແລະ ສົມທຽບລາຄາ, ຄຸນນະພາບ ແລະ ການບໍລິການຫຼັງການຂາຍຂອງຜູ້ສະໜອງຫຼາຍໆເຈົ້າ ແລ້ວຈຶ່ງຊັ່ງຊາຕົວເລືອກຢ່າງຮອບຄອບ ແລະ ກວດສອບຢ່າງເໝາະສົມ ເພື່ອຫຼີກລ່ຽງການຖືກຫຼອກລວງ, ຊ່ວຍປະຢັດເງິນໃຫ້ເຮືອນຂອງພຣະເຈົ້າໄດ້ໜ້ອຍໜຶ່ງ ແລະ ປົກປ້ອງຜົນປະໂຫຍດຂອງເຮືອນຂອງພຣະເຈົ້າຈາກການຖືກທຳຮ້າຍ, ພວກເຂົາບໍ່ເຄີຍເຮັດແບບນັ້ນ. ຖ້າອ້າຍ ຫຼື ເອື້ອຍນ້ອງຄົນໃດແນະນຳວ່າ ຄວນສຳຫຼວດຮ້ານຄ້າກ່ອນຈະດີທີ່ສຸດ, ພວກເຂົາກໍຈະເວົ້າວ່າ: “ບໍ່ຈຳເປັນຕ້ອງສຳຫຼວດຮ້ານຄ້າດອກ; ຜູ້ສະໜອງບອກວ່າສິນຄ້າຂອງພວກເຂົາດີທີ່ສຸດແລ້ວ”. ເມື່ອອ້າຍ ຫຼື ເອື້ອຍນ້ອງຄົນນັ້ນຖາມພວກເຂົາວ່າ: “ແລ້ວເຈົ້າຕໍ່ລອງລາຄາກັບພວກເຂົາໄດ້ບໍ່?” ພວກເຂົາກໍຕອບວ່າ: “ເປັນຫຍັງຕ້ອງຕໍ່ລອງລາຄາ? ພວກເຂົາບອກລາຄາຂ້ອຍແລ້ວ ແລະ ຖ້າຂ້ອຍເລີ່ມຕໍ່ລອງກັບພວກເຂົາ, ມັນກໍຄົງຈະໜ້າອາຍຢ່າງແນ່ນອນ ແລະ ມັນຈະເບິ່ງຄືວ່າພວກເຮົາບໍ່ມີເງິນ. ເຮືອນຂອງພຣະເຈົ້າຮັ່ງມີ, ບໍ່ແມ່ນບໍ?” ບໍ່ວ່າຂອງສິ່ງໜຶ່ງຈະລາຄາເທົ່າໃດ ຫຼື ຄຸນນະພາບເປັນແນວໃດ, ຕາບໃດທີ່ພວກເຂົາເຫັນວ່າເໝາະສົມ, ພວກເຂົາກໍຈະໃຫ້ຄົນໄປຊື້ມັນທັນທີ ແລະ ຈະຕຳໜິ, ວ່າກ່າວ ແລະ ແມ່ນແຕ່ປະນາມຜູ້ໃດກໍຕາມທີ່ຊັກຊ້າໃນການຊື້. ບໍ່ມີໃຜກ້າເວົ້າຄຳວ່າ “ບໍ່” ຕໍ່ໜ້າພວກເຂົາ ແລະ ບໍ່ມີໃຜກ້າສະເໜີຄວາມຄິດເຫັນໃດໆ. ບໍ່ວ່າພວກເຂົາຈະເຮັດທຸລະກຳໃຫຍ່ ຫຼື ເຮັດວຽກເລັກນ້ອຍໃຫ້ເຮືອນຂອງພຣະເຈົ້າ, ຫຼັກການຂອງພວກເຂົາແມ່ນຫຍັງ? “ເຮືອນຂອງພຣະເຈົ້າພຽງແຕ່ຕ້ອງຈ່າຍເງິນກໍພໍ ແລະ ບໍ່ວ່າຜົນປະໂຫຍດຂອງເຮືອນຂອງພຣະເຈົ້າຈະເສຍຫາຍ ຫຼື ບໍ່ ກໍບໍ່ກ່ຽວຫຍັງກັບຂ້ອຍ. ນີ້ຄືວິທີທີ່ຂ້ອຍເຮັດວຽກ; ຂ້ອຍຕ້ອງສ້າງຄວາມສຳພັນທີ່ດີກັບຜູ້ບໍ່ມີຄວາມເຊື່ອ. ບໍ່ວ່າຜູ້ບໍ່ມີຄວາມເຊື່ອຈະເວົ້າຫຍັງກໍຖືກຕ້ອງ ແລະ ຂ້ອຍຈະເຫັນດີນຳ. ຂ້ອຍຈະບໍ່ຈັດການເລື່ອງຕ່າງໆ ຕາມຂໍ້ກຳນົດຂອງເຮືອນຂອງພຣະເຈົ້າ. ຖ້າເຈົ້າຢາກໃຊ້ຂ້ອຍ, ກໍໃຊ້; ຖ້າເຈົ້າບໍ່ຢາກໃຊ້ຂ້ອຍ, ກໍບໍ່ຕ້ອງໃຊ້, ມັນຂຶ້ນກັບເຈົ້າ. ນີ້ຄືສິ່ງທີ່ຂ້ອຍເປັນ!” ນີ້ບໍ່ແມ່ນທຳມະຊາດແບບມານຮ້າຍບໍ? ຄົນດັ່ງກ່າວເປັນຜູ້ບໍ່ມີຄວາມເຊື່ອ ແລະ ຜູ້ບໍ່ເຊື່ອ. ພວກເຂົາສາມາດຖືກໃຊ້ເພື່ອຈັດການວຽກງານຕ່າງໆ ໃຫ້ເຮືອນຂອງພຣະເຈົ້າໄດ້ບໍ? ຄົນປະເພດນີ້ມີການສຶກສາ, ມີຈຸດແຂງ ແລະ ມີຄວາມສາມາດພາຍນອກບາງຢ່າງ ແລະ ເວົ້າເກັ່ງ ແລະ ສາມາດຈັດການທຸລະກິດບາງຢ່າງໄດ້. ແຕ່ບໍ່ວ່າພວກເຂົາຈະຈັດການວຽກງານໃດໃຫ້ເຮືອນຂອງພຣະເຈົ້າ, ພວກເຂົາກໍເຮັດມັນໂດຍບໍ່ຄິດໃຫ້ດີ ແລະ ຕາມອຳເພີໃຈຢ່າງຫຼີກລ່ຽງບໍ່ໄດ້, ເຊິ່ງກໍ່ໃຫ້ເກີດຄວາມເສຍຫາຍຕໍ່ຜົນປະໂຫຍດຂອງເຮືອນຂອງພຣະເຈົ້າ. ພວກເຂົາຍັງຫຼອກລວງເຮືອນຂອງພຣະເຈົ້າຢ່າງບໍ່ລົດລະ ແລະ ປິດບັງສະພາບຄວາມເປັນຈິງຂອງເລື່ອງຕ່າງໆ ແລະ ເມື່ອພວກເຂົາເຮັດໃຫ້ວຽກງານສັບສົນແລ້ວ, ເຮືອນຂອງພຣະເຈົ້າກໍຕ້ອງຈັດຫາຄົນມາແກ້ໄຂຄວາມວຸ້ນວາຍຂອງພວກເຂົາ. ນີ້ຄືຕົວຢ່າງທົ່ວໄປຂອງການສົມຮູ້ຮ່ວມຄິດກັບຄົນພາຍນອກ ເພື່ອຂາຍຜົນປະໂຫຍດຂອງເຮືອນຂອງພຣະເຈົ້າ. ສິ່ງນີ້ແຕກຕ່າງຈາກການທີ່ຢູດາຂາຍພຣະຜູ້ເປັນເຈົ້າ ແລະ ໝູ່ຂອງລາວແນວໃດ? ເມື່ອຄົນປະເພດນີ້ຖືກໃຊ້ເພື່ອປະຕິບັດໜ້າທີ່, ບໍ່ພຽງແຕ່ພວກເຂົາຈະລົ້ມເຫຼວໃນຮັບໃຊ້ເຮືອນຂອງພຣະເຈົ້າ, ແຕ່ພວກເຂົາຍັງກາຍເປັນຄົນຜານເງິນ ແລະ ຕົວນຳໂຊກຮ້າຍ. ພວກເຂົາບໍ່ມີຄຸນສົມບັດແມ່ນແຕ່ຈະເປັນຜູ້ຮັບໃຊ້; ພວກເຂົາເປັນຄົນຊົ່ວຊາມຢ່າງແທ້ຈິງ! ຄົນດັ່ງກ່າວເປັນຄົນຮັບໃຊ້ຂອງຊາຕານ ແລະ ລູກຫຼານຂອງມັງກອນແດງທີ່ຍິ່ງໃຫຍ່ຢ່າງແນ່ນອນ ແລະ ເມື່ອພວກເຂົາຖືກເປີດເຜີຍ, ພວກເຂົາກໍຄວນຖືກກຳຈັດອອກ ແລະ ປະຖິ້ມທັນທີ. ໃນຖານະຜູ້ເຊື່ອໃນພຣະເຈົ້າ ແລະ ສະມາຊິກຂອງເຮືອນຂອງພຣະເຈົ້າ, ພວກເຂົາບໍ່ສາມາດແມ່ນແຕ່ບັນລຸຄວາມຮັບຜິດຊອບໃນການປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້, ພວກເຂົາຍັງມີຈິດສຳນຶກ ແລະ ເຫດຜົນຢູ່ບໍ? ພວກເຂົາຮ້າຍຍິ່ງກວ່າໝາເຝົ້າຍາມດ້ວຍຊໍ້າ!

ຄົນປະເພດທີ່ເປັນຢູດາບໍ່ໄດ້ມີຄຳວ່າ “ຢູດາ” ຂຽນຕິດໄວ້ເທິງໜ້າຜາກຂອງພວກເຂົາ, ແຕ່ການກະທຳ ແລະ ພຶດຕິກຳຂອງພວກເຂົາກໍມີທຳມະຊາດແບບດຽວກັນກັບຂອງຢູດາທຸກປະການ ແລະ ເຈົ້າບໍ່ຄວນໃຊ້ຄົນປະເພດນີ້ເດັດຂາດ. ຄຳວ່າ “ຫ້າມໃຊ້ເດັດຂາດ” ໝາຍຄວາມວ່າແນວໃດ? ມັນໝາຍຄວາມວ່າ ພວກເຂົາຕ້ອງບໍ່ໄດ້ຮັບຄວາມໄວ້ວາງໃຈໃຫ້ເຮັດເລື່ອງທີ່ສຳຄັນຈັກເທື່ອ. ຖ້າມັນເປັນເລື່ອງນ້ອຍໆທີ່ບໍ່ສົ່ງຜົນກະທົບຕໍ່ຜົນປະໂຫຍດຂອງເຮືອນຂອງພຣະເຈົ້າ, ມັນກໍບໍ່ເປັນຫຍັງທີ່ຈະໃຊ້ພວກເຂົາຊົ່ວຄາວ, ແຕ່ຄົນປະເພດນີ້ບໍ່ສອດຄ່ອງກັບຫຼັກການຂອງເຮືອນຂອງພຣະເຈົ້າໃນການໃຊ້ຄົນຢ່າງແນ່ນອນ, ເພາະພວກເຂົາເກີດມາເປັນຢູດາ ແລະ ພວກເຂົາກໍບໍ່ດີໂດຍກຳເນີດ. ສະຫຼຸບກໍຄື, ຄົນເຫຼົ່ານີ້ມີລັກສະນະອັນຕະລາຍ ແລະ ຕ້ອງບໍ່ຖືກນຳໃຊ້ຢ່າງເດັດຂາດ. ຍິ່ງເຈົ້າໃຊ້ຄົນປະເພດນີ້ດົນເທົ່າໃດ, ເຈົ້າກໍຈະຍິ່ງຮູ້ສຶກບໍ່ສະບາຍໃຈຫຼາຍຂຶ້ນເທົ່ານັ້ນ ແລະ ມັນກໍຈະຍິ່ງມີຜົນສະທ້ອນທີ່ຕາມມາຫຼາຍຂຶ້ນໃນອະນາຄົດ. ສະນັ້ນ, ຖ້າເຈົ້າເຫັນແຈ້ງແລ້ວວ່າພວກເຂົາເປັນຄົນປະເພດແບບຢູດາ, ແລ້ວເຈົ້າກໍບໍ່ຄວນໃຊ້ພວກເຂົາຢ່າງເດັດຂາດ, ທັງໝົດນີ້ແມ່ນຄວາມຈິງ. ການກະທຳແບບນີ້ຕໍ່ພວກເຂົາແມ່ນເໝາະສົມແລ້ວບໍ? ບາງຄົນອາດຈະເວົ້າວ່າ: “ການກະທຳແບບນີ້ຕໍ່ພວກເຂົາເປັນການຂາດຄວາມຮັກ. ພວກເຂົາບໍ່ໄດ້ຂາຍໃຜ; ພວກເຂົາຈະເປັນຢູດາໄດ້ແນວໃດ?” ເຈົ້າຈຳເປັນຕ້ອງລໍຖ້າໃຫ້ພວກເຂົາຂາຍຄົນໃດຄົນໜຶ່ງກ່ອນບໍ? ຢູດາສະແດງຕົນເອງອອກມາແນວໃດ? ມີສັນຍານໃດໆ ບໍ່ວ່າລາວກຳລັງຈະຂາຍພຣະຜູ້ເປັນເຈົ້າ? (ມີ, ລາວລັກເງິນຈາກຖົງເງິນຂອງອົງພຣະເຢຊູເຈົ້າ.) ຄົນທີ່ຂາຍຜົນປະໂຫຍດຂອງເຮືອນຂອງພຣະເຈົ້າຢູ່ສະເໝີກໍມີທຳມະຊາດແບບດຽວກັນກັບຢູດາ, ຜູ້ທີ່ລັກເງິນຈາກຖົງເງິນ. ເມື່ອຄົນແບບນີ້ຖືກຈັບ, ພວກເຂົາກໍຈະທໍລະຍົດ ແລະ ຍອມມອບທຸກສິ່ງທີ່ພວກເຂົາຮູ້ໃຫ້ແກ່ຊາຕານ ໂດຍບໍ່ປິດບັງຫຍັງໄວ້ເລີຍ. ຄົນປະເພດນີ້ມີແກ່ນແທ້ຂອງຢູດາ. ແກ່ນແທ້ຂອງພວກເຂົາໄດ້ຖືກເປີດເຜີຍ ແລະ ເປີດໂປງຢ່າງແຈ່ມແຈ້ງແລ້ວ; ຖ້າເຈົ້າຍັງຄົງໃຊ້ພວກເຂົາບໍ່ວ່າຈະຢ່າງໃດກໍຕາມ, ນີ້ບໍ່ແມ່ນການຫາເຫົາໃສ່ຫົວບໍ? ນີ້ບໍ່ແມ່ນການຕັ້ງໃຈທຳຮ້າຍເຮືອນຂອງພຣະເຈົ້າບໍ? ບາງຄົນເວົ້າຢ່າງເປີດເຜີຍວ່າ: “ຖ້າໃຜລິຮານຂ້ອຍ ຫຼື ຖ້າໃຜເຮັດຫຍັງກໍຕາມທີ່ທຳຮ້າຍຜົນປະໂຫຍດຂອງຂ້ອຍ ຫຼື ທຳລາຍສິ່ງດີໆ ທີ່ຂ້ອຍມີຢູ່ນີ້, ຂ້ອຍຈະເຮັດໃຫ້ພວກເຂົາໄດ້ເຫັນດີ!” ໂດຍສະເພາະຢ່າງຍິ່ງ ຄົນປະເພດນີ້ທີ່ມີແກ່ນແທ້ຂອງຢູດາທີ່ເຫັນໄດ້ຢ່າງຊັດເຈນເກີນໄປແລ້ວ. ພວກເຂົາເອງກໍບອກຄົນອື່ນວ່າພວກເຂົາເປັນຢູດາ, ສະນັ້ນ ຄົນປະເພດນີ້ຈຶ່ງບໍ່ສາມາດຖືກນຳໃຊ້ໄດ້ຢ່າງແນ່ນອນ.

III. ວິທີປະຕິບັດຕໍ່ມິດສະຫາຍທີ່ຢູ່ໃນ ຄຣິສຕະຈັກ

ຍັງມີຄົນອີກປະເພດໜຶ່ງທີ່ບໍ່ສາມາດຖືໄດ້ວ່າເປັນຄົນດີ ຫຼື ຄົນຊົ່ວໄດ້ ແລະ ເປັນຜູ້ເຊື່ອແຕ່ໃນນາມເທົ່ານັ້ນ. ຖ້າເຈົ້າຂໍໃຫ້ພວກເຂົາເຮັດບາງຢ່າງເປັນບາງຄັ້ງຄາວ, ພວກເຂົາກໍສາມາດເຮັດໄດ້, ແຕ່ພວກເຂົາຈະບໍ່ປະຕິບັດໜ້າທີ່ຂອງພວກເຂົາຢ່າງຕັ້ງໜ້າຕັ້ງຕາ ຖ້າເຈົ້າບໍ່ຈັດແຈງໃຫ້. ເມື່ອໃດກໍຕາມທີ່ພວກເຂົາວ່າງ, ພວກເຂົາກໍຈະເຂົ້າຮ່ວມການເຕົ້າໂຮມ, ແຕ່ໃນເວລາສ່ວນຕົວຂອງພວກເຂົາ, ກໍບໍ່ຮູ້ວ່າພວກເຂົາໄດ້ກິນ ແລະ ດື່ມພຣະທຳຂອງພຣະເຈົ້າ, ໄດ້ຮຽນເພງສັນລະເສີນ ຫຼື ອະທິຖານ ຫຼື ບໍ່. ແນວໃດກໍຕາມ, ພວກເຂົາຂ້ອນຂ້າງເປັນມິດກັບເຮືອນຂອງພຣະເຈົ້າ ແລະ ຄຣິສຕະຈັກ. ຄຳວ່າຂ້ອນຂ້າງເປັນມິດໝາຍຄວາມວ່າແນວໃດ? ມັນໝາຍຄວາມວ່າ ຖ້າອ້າຍເອື້ອຍນ້ອງຂໍໃຫ້ພວກເຂົາເຮັດບາງຢ່າງ, ພວກເຂົາກໍຈະຕົກລົງເຮັດໃຫ້; ເພື່ອເຫັນແກ່ການເປັນຜູ້ເຊື່ອຮ່ວມກັນ, ພວກເຂົາສາມາດຊ່ວຍເຮັດສອງສາມຢ່າງໃຫ້ສຳເລັດໄດ້ ຕາມຄວາມສາມາດຂອງພວກເຂົາ. ແນວໃດກໍຕາມ, ຖ້າພວກເຂົາຖືກຂໍໃຫ້ອອກແຮງຫຼາຍ ຫຼື ຈ່າຍລາຄາບາງຢ່າງ, ພວກເຂົາຈະບໍ່ເຮັດຢ່າງເດັດຂາດ. ຖ້າອ້າຍ ຫຼື ເອື້ອຍນ້ອງຄົນໃດມີຄວາມຫຍຸ້ງຍາກ ແລະ ຕ້ອງການໃຫ້ພວກເຂົາຊ່ວຍເຫຼືອບາງຢ່າງ ເຊັ່ນ: ການຊ່ວຍເບິ່ງແຍງເຮືອນ, ແຕ່ງກິນເປັນບາງຄັ້ງຄາວ ຫຼື ຊ່ວຍເຮັດວຽກເຮືອນເລັກນ້ອຍເປັນບາງຄັ້ງຄາວ ຫຼື ຖ້າຄົນນັ້ນຮູ້ພາສາຕ່າງປະເທດ ແລະ ສາມາດຊ່ວຍອ້າຍເອື້ອຍນ້ອງອ່ານຈົດໝາຍ, ພວກເຂົາກໍສາມາດຊ່ວຍເຫຼືອໃນເລື່ອງປະເພດນີ້ໄດ້ ແລະ ຂ້ອນຂ້າງເປັນມິດ. ໂດຍປົກກະຕິແລ້ວ ພວກເຂົາເຂົ້າກັບຄົນອື່ນໄດ້ດີ ແລະ ບໍ່ຖືສາຫາຄວາມກັບຄົນອື່ນ, ແຕ່ພວກເຂົາບໍ່ເຂົ້າຮ່ວມການເຕົ້າໂຮມເປັນປະຈຳ ແລະ ບໍ່ຂໍປະຕິບັດໜ້າທີ່, ຍິ່ງບໍ່ຕ້ອງເວົ້າເຖິງການຮັບຜິດຊອບວຽກງານທີ່ສຳຄັນ ຫຼື ແມ່ນແຕ່ວຽກງານທີ່ເປັນອັນຕະລາຍ. ຖ້າເຈົ້າຂໍໃຫ້ພວກເຂົາເຮັດໜ້າວຽກທີ່ເປັນອັນຕະລາຍ, ພວກເຂົາຈະປະຕິເສດເຈົ້າຢ່າງແນ່ນອນ ໂດຍກ່າວວ່າ: “ຂ້ອຍເຊື່ອໃນພຣະເຈົ້າເພື່ອສະແຫວງຫາຄວາມສະຫງົບສຸກ, ແລ້ວຂ້ອຍຈະເຮັດໜ້າວຽກທີ່ເປັນອັນຕະລາຍໄດ້ແນວໃດ? ນັ້ນບໍ່ແມ່ນການຫາເລື່ອງໃສ່ຕົວບໍ? ຂ້ອຍບໍ່ສາມາດເຮັດໄດ້ຢ່າງເດັດຂາດ!” ແຕ່ຖ້າອ້າຍເອື້ອຍນ້ອງ ຫຼື ຄຣິສຕະຈັກຂໍໃຫ້ພວກເຂົາເຮັດບາງຢ່າງທີ່ເລັກນ້ອຍ, ພວກເຂົາກໍສາມາດຊ່ວຍເຫຼືອ ແລະ ອອກແຮງຊ່ວຍ, ຄືກັນກັບໝູ່. ການອອກແຮງ ແລະ ການຊ່ວຍເຫຼືອໃນຮູບແບບນີ້ບໍ່ສາມາດເອີ້ນວ່າການປະຕິບັດໜ້າທີ່, ທັງບໍ່ສາມາດເອີ້ນວ່າການກະທຳຕາມຫຼັກການຄວາມຈິງ ແລະ ຍິ່ງບໍ່ສາມາດເອີ້ນວ່າການປະຕິບັດຄວາມຈິງ; ມັນເປັນພຽງກໍລະນີທີ່ພວກເຂົາມີຄວາມປະທັບໃຈທີ່ດີຕໍ່ຜູ້ເຊື່ອໃນພຣະເຈົ້າ ແລະ ຂ້ອນຂ້າງເປັນມິດຕໍ່ພວກເຂົາ ແລະ ສາມາດຍື່ນມືມາຊ່ວຍເຫຼືອໄດ້ ຖ້າມີຄົນຕ້ອງການຄວາມຊ່ວຍເຫຼືອ. ຄົນປະເພດນີ້ເອີ້ນວ່າຫຍັງ? ເຮືອນຂອງພຣະເຈົ້າເອີ້ນພວກເຂົາວ່າ ມິດສະຫາຍທີ່ຢູ່ໃນຄຣິສຕະຈັກ. ຄົນປະເພດທີ່ເປັນມິດສະຫາຍທີ່ຢູ່ໃນຄຣິສຕະຈັກຄວນຖືກປະຕິບັດຕໍ່ແນວໃດ? ຖ້າພວກເຂົາມີຄວາມສາມາດ ແລະ ມີຈຸດແຂງບາງຢ່າງ ແລະ ສາມາດຊ່ວຍຄຣິສຕະຈັກຈັດການເລື່ອງພາຍນອກບາງຢ່າງໄດ້, ແລ້ວພວກເຂົາກໍເປັນຜູ້ຮັບໃຊ້ ແລະ ເປັນມິດສະຫາຍທີ່ຢູ່ໃນຄຣິສຕະຈັກເຊັ່ນກັນ. ມັນເປັນເພາະວ່າຄົນປະເພດນີ້ບໍ່ນັບວ່າເປັນຜູ້ເຊື່ອໃນພຣະເຈົ້າ ແລະ ເຮືອນຂອງພຣະເຈົ້າບໍ່ຍອມຮັບພວກເຂົາ. ແລະ ຖ້າພວກເຂົາບໍ່ໄດ້ຮັບການຍອມຮັບຈາກເຮືອນຂອງພຣະເຈົ້າ, ພຣະເຈົ້າຈະສາມາດຍອມຮັບພວກເຂົາວ່າເປັນຜູ້ເຊື່ອໄດ້ບໍ? (ບໍ່.) ສະນັ້ນ, ຢ່າຂໍໃຫ້ຄົນປະເພດນີ້ເຂົ້າຮ່ວມຖັນແຖວຂອງຜູ້ທີ່ປະຕິບັດໜ້າທີ່ເຕັມເວລາຢ່າງເດັດຂາດ. ມີບາງຄົນເວົ້າວ່າ: “ບາງຄົນ, ເມື່ອພວກເຂົາເລີ່ມເຊື່ອໃໝ່ໆ, ມີຄວາມສັດທາເລັກນ້ອຍ ແລະ ພຽງແຕ່ຢາກເປັນມິດສະຫາຍທີ່ຢູ່ໃນຄຣິສຕະຈັກ. ພວກເຂົາບໍ່ເຂົ້າໃຈຫຼາຍຢ່າງກ່ຽວກັບການເຊື່ອໃນພຣະເຈົ້າ, ແລ້ວພວກເຂົາຈະເຕັມໃຈປະຕິບັດໜ້າທີ່ໄດ້ແນວໃດ? ພວກເຂົາຈະເຕັມໃຈເສຍສະລະຕົນເອງຢ່າງສຸດໃຈໄດ້ແນວໃດ?” ພວກເຮົາບໍ່ໄດ້ເວົ້າເຖິງຄົນທີ່ເຊື່ອໃນພຣະເຈົ້າເປັນເວລາສາມຫາຫ້າເດືອນ ຫຼື ເຖິງໜຶ່ງປີ, ແຕ່ແມ່ນຄົນທີ່ເຊື່ອໃນພຣະເຈົ້າພຽງແຕ່ໃນນາມມາເປັນເວລາຫຼາຍກວ່າສາມປີ ຫຼື ແມ່ນແຕ່ຫ້າ ຫຼື ສິບປີ. ບໍ່ວ່າຄົນແບບນີ້ຈະຍອມຮັບດ້ວຍປາກຂອງພວກເຂົາຫຼາຍສໍ່າໃດວ່າ ພຣະເຈົ້າເປັນພຣະເຈົ້າທີ່ແທ້ຈິງພຽງອົງດຽວ ແລະ ຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດເປັນຄຣິສຕະຈັກທີ່ແທ້ຈິງ, ມັນກໍບໍ່ໄດ້ພິສູດວ່າພວກເຂົາເປັນຜູ້ເຊື່ອທີ່ແທ້ຈິງ. ໂດຍອີງໃສ່ການສະແດງອອກຕ່າງໆ ຂອງຄົນປະເພດນີ້ ແລະ ຮູບແບບຄວາມສັດທາຂອງພວກເຂົາ, ພວກເຮົາເອີ້ນພວກເຂົາວ່າ ມິດສະຫາຍທີ່ຢູ່ໃນຄຣິສຕະຈັກ. ຢ່າປະຕິບັດຕໍ່ພວກເຂົາເໝືອນອ້າຍ ຫຼື ເອື້ອຍນ້ອງ, ພວກເຂົາບໍ່ແມ່ນອ້າຍ ຫຼື ເອື້ອຍນ້ອງ. ຢ່າໃຫ້ຄົນດັ່ງກ່າວເຂົ້າຮ່ວມຄຣິສຕະຈັກທີ່ເຮັດວຽກເຕັມເວລາ ແລະ ຢ່າໃຫ້ພວກເຂົາເຂົ້າຮ່ວມແຖວຜູ້ທີ່ປະຕິບັດໜ້າທີ່ເຕັມເວລາ; ເຮືອນຂອງພຣະເຈົ້າບໍ່ໃຊ້ຄົນດັ່ງກ່າວ. ບາງຄົນອາດຈະເວົ້າວ່າ: “ພຣະອົງມີອະຄະຕິຕໍ່ຄົນປະເພດນີ້ບໍ? ເຖິງແມ່ນວ່າພາຍນອກພວກເຂົາອາດຈະເບິ່ງຄືເຄິ່ງໆ ກາງໆ, ແຕ່ທີ່ຈິງແລ້ວ ພາຍໃນພວກເຂົາມີຄວາມກະຕືລືລົ້ນຫຼາຍ”. ມັນເປັນໄປບໍ່ໄດ້ທີ່ຜູ້ເຊື່ອທີ່ຈິງໃຈຈະເຊື່ອໃນພຣະເຈົ້າເປັນເວລາຫ້າ ຫຼື ສິບປີ ແລ້ວຍັງຄົງເຄິ່ງໆ ກາງໆຢູ່; ພຶດຕິກຳຂອງຄົນປະເພດນີ້ໄດ້ເປີດເຜີຍຢ່າງຄົບຖ້ວນແລ້ວວ່າ ພວກເຂົາເປັນຜູ້ບໍ່ເຊື່ອ, ເປັນຄົນທີ່ຢູ່ນອກພຣະທຳຂອງພຣະເຈົ້າ ແລະ ເປັນຜູ້ບໍ່ມີຄວາມເຊື່ອ. ຖ້າເຈົ້າຍັງເອີ້ນພວກເຂົາວ່າອ້າຍເອື້ອຍນ້ອງ ແລະ ຍັງເວົ້າວ່າພວກເຂົາໄດ້ຮັບການປະຕິບັດຢ່າງບໍ່ຍຸຕິທຳ, ນັ້ນກໍເປັນພຽງແນວຄິດ ແລະ ອາລົມຄວາມຮູ້ສຶກຂອງເຈົ້າເທົ່ານັ້ນ.

ພວກເຮົາຄວນປະຕິບັດຕໍ່ຄົນປະເພດທີ່ເປັນໝູ່ທີ່ຢູ່ໃນຄຣິສຕະຈັກແນວໃດ? ພວກເຂົາມີຫົວໃຈທີ່ອົບອຸ່ນ ແລະ ເຕັມໃຈທີ່ຈະຊ່ວຍຈັດການເລື່ອງນ້ອຍໆ. ຖ້າມີຄວາມຈຳເປັນຕ້ອງໃຊ້ພວກເຂົາ, ເຈົ້າສາມາດໃຫ້ໂອກາດພວກເຂົາຈັດການເລື່ອງນ້ອຍໆໄດ້. ຖ້າພວກເຂົາສາມາດເຮັດບາງຢ່າງໄດ້, ກໍໃຫ້ພວກເຂົາເຮັດ. ສ່ວນເລື່ອງທີ່ພວກເຂົາເຮັດໄດ້ບໍ່ດີ ແລະ ອາດຈະເຮັດໃຫ້ວຽກງານສັບສົນ, ຢ່າມອບໝາຍໜ້າວຽກດັ່ງກ່າວໃຫ້ພວກເຂົາຢ່າງເດັດຂາດ ເພື່ອຫຼີກລ່ຽງການສ້າງບັນຫາ, ເຈົ້າຢ່າໃຫ້ຄວາມຕັ້ງໃຈດີຂອງພວກເຂົາມາເຮັດໃຫ້ເຈົ້າຮູ້ສຶກຖືກບັງຄັບໄດ້. ພວກເຂົາບໍ່ເຂົ້າໃຈຄວາມຈິງ ແລະ ພວກເຂົາກໍບໍ່ເຂົ້າໃຈຫຼັກການເຊັ່ນກັນ. ຖ້າມີເລື່ອງພາຍນອກທີ່ພວກເຂົາສາມາດຈັດການໄດ້, ກໍໃຫ້ພວກເຂົາດຳເນີນການ. ແຕ່ຢ່າໃຫ້ພວກເຂົາຈັດການເລື່ອງໃຫຍ່ທີ່ກ່ຽວຂ້ອງກັບວຽກງານຂອງຄຣິສຕະຈັກຈັກເທື່ອ, ໃນກໍລະນີດັ່ງກ່າວ, ຄວາມຕັ້ງໃຈດີ ແລະ ການຊ່ວຍເຫຼືອຢ່າງກະຕືລືລົ້ນຂອງພວກເຂົາຄວນຖືກປະຕິເສດ. ເມື່ອພົບຄົນປະເພດນີ້, ພຽງແຕ່ພົວພັນກັບພວກເຂົາແບບພໍເປັນພິທີກໍພໍແລ້ວ, ບໍ່ຕ້ອງໄປໃສ່ໃຈກັບພວກເຂົາ. ເປັນຫຍັງຈຶ່ງບໍ່ຄວນຈິງຈັງກັບພວກເຂົາ? ເພາະພວກເຂົາເປັນພຽງມິດສະຫາຍທີ່ຢູ່ໃນຄຣິສຕະຈັກ ແລະ ພວກເຂົາບໍ່ແມ່ນອ້າຍ ຫຼື ເອື້ອຍນ້ອງເລີຍ. ຄົນດັ່ງກ່າວສອດຄ່ອງກັບຫຼັກການຂອງເຮືອນຂອງພຣະເຈົ້າໃນການໃຊ້ຄົນບໍ? (ບໍ່, ພວກເຂົາບໍ່ສອດຄ່ອງ.) ສະນັ້ນ, ຖ້າຄົນປະເພດນີ້ບໍ່ເຂົ້າຮ່ວມການເຕົ້າໂຮມ, ບໍ່ຟັງການເທດສະໜາ ຫຼື ບໍ່ປະຕິບັດໜ້າທີ່, ກໍບໍ່ຈຳເປັນຕ້ອງເຊີນພວກເຂົາ. ຖ້າພວກເຂົາບໍ່ກິນ ແລະ ດື່ມພຣະທຳຂອງພຣະເຈົ້າ ຫຼື ບໍ່ອະທິຖານ, ຖ້າພວກເຂົາບໍ່ສະແຫວງຫາຫຼັກການຄວາມຈິງ ເມື່ອມີເລື່ອງເກີດຂຶ້ນກັບພວກເຂົາ ແລະ ຖ້າພວກເຂົາບໍ່ເຕັມໃຈທີ່ຈະພົວພັນກັບອ້າຍເອື້ອຍນ້ອງ, ກໍບໍ່ຈຳເປັນຕ້ອງສະໜັບສະໜູນ ຫຼື ຊ່ວຍເຫຼືອພວກເຂົາ. ສະຫຼຸບງ່າຍໆກໍຄື: ຢ່າໄປໃສ່ໃຈພວກເຂົາ. ຢ່າຈິງຈັງກັບຄົນປະເພດທີ່ເປັນມິດສະຫາຍທີ່ຢູ່ໃນຄຣິສຕະຈັກ ແລະ ຜູ້ບໍ່ເຊື່ອ ແລະ ຢ່າໃສ່ໃຈພວກເຂົາ. ບໍ່ຈຳເປັນຕ້ອງເປັນຫ່ວງພວກເຂົາ ແລະ ບໍ່ຈຳເປັນຕ້ອງຖາມໄຖ່ພວກເຂົາ. ເປັນຫຍັງຈຶ່ງບໍ່ໃຫ້ຖາມໄຖ່ພວກເຂົາ? ການຖາມໄຖ່ຄົນທີ່ບໍ່ກ່ຽວຂ້ອງກັບພວກເຮົາຈະມີປະໂຫຍດຫຍັງ? ມັນເປັນເລື່ອງທີ່ບໍ່ຈຳເປັນ, ບໍ່ແມ່ນບໍ? ພວກເຈົ້າຢາກໃສ່ໃຈຄົນປະເພດນີ້ບໍ? ບາງທີພວກເຈົ້າອາດຈະມັກສອດຮູ້ສອດເຫັນ ແລະ ຢາກເປັນຫ່ວງ ແລະ ສົງໄສວ່າ: “ຕອນນີ້ພວກເຂົາເປັນແນວໃດແລ້ວ? ພວກເຂົາແຕ່ງງານແລ້ວ ຫຼື ຍັງ? ພວກເຂົາສະບາຍດີບໍ? ຕອນນີ້ພວກເຂົາເຮັດວຽກຫຍັງ?” ບໍ່ວ່າພວກເຂົາຈະເປັນແນວໃດ, ມັນກໍບໍ່ກ່ຽວຫຍັງກັບເຈົ້າ. ການທີ່ເຈົ້າເປັນຫ່ວງເລື່ອງນັ້ນຈະມີປະໂຫຍດຫຍັງ? ຢ່າໃສ່ໃຈພວກເຂົາ ແລະ ຢ່າວິຈານພວກເຂົາເຊັ່ນກັນ. ບາງຄົນມັກວິຈານ ເຊັ່ນ: “ເຈົ້າເຫັນບໍ່? ພວກເຂົາບໍ່ເຊື່ອໃນພຣະເຈົ້າຢ່າງຖືກຕ້ອງ, ທຸກມື້ພວກເຂົາດຳລົງຊີວິດແບບບໍ່ມີຊີວິດຊີວາ, ບໍ່ມີສະຫງ່າລາສີ ແລະ ພວກເຂົາເບິ່ງຄືວ່າອິດເມື່ອຍ ແລະ ອ່ອນເພຍຢູ່ຕະຫຼອດເວລາ” ຫຼື “ເຈົ້າເຫັນບໍ່? ພວກເຂົາບໍ່ເຊື່ອໃນພຣະເຈົ້າຢ່າງຖືກຕ້ອງ, ສະນັ້ນ ພວກເຂົາຈຶ່ງບໍ່ມີຄວາມສະຫງົບສຸກ ແລະ ມີເລື່ອງບໍ່ດີເກີດຂຶ້ນໃນຄອບຄົວຂອງພວກເຂົາອີກແລ້ວ”. ທັງໝົດນີ້ເປັນເລື່ອງໄຮ້ສາລະ ແລະ ບໍ່ຈຳເປັນ. ວິທີທີ່ພວກເຂົາດຳລົງຊີວິດ ແລະ ວິທີທີ່ພວກເຂົາຍ່າງໃນເສັ້ນທາງຂອງພວກເຂົາບໍ່ແມ່ນທຸລະຂອງເຈົ້າ. ຢ່າແມ່ນແຕ່ກ່າວເຖິງພວກເຂົາ; ເຈົ້າບໍ່ໄດ້ຢູ່ໃນເສັ້ນທາງດຽວກັນກັບພວກເຂົາ. ເຈົ້າເສຍສະລະຕົນເອງເພື່ອພຣະເຈົ້າຢ່າງຈິງໃຈ ແລະ ປະຕິບັດໜ້າທີ່ຂອງເຈົ້າເຕັມເວລາ, ເຈົ້າພຽງແຕ່ຕ້ອງການໄລ່ຕາມການໄດ້ຮັບຄວາມຈິງ ແລະ ບັນລຸຄວາມລອດພົ້ນ ແລະ ບໍ່ວ່າພຣະເຈົ້າຈະກ່າວຫຍັງ, ເຈົ້າກໍຕ້ອງການເຮັດສຸດຄວາມສາມາດເພື່ອເຮັດໃຫ້ພຣະອົງພໍພຣະໄທ; ຄົນເຫຼົ່ານັ້ນບໍ່ມີສິ່ງເຫຼົ່ານີ້ຢູ່ໃນຫົວໃຈຂອງພວກເຂົາ. ເມື່ອເຈົ້າເຫັນກະແສທີ່ຊົ່ວຮ້າຍ, ເຈົ້າກໍກຽດຊັງ ແລະ ລັງກຽດພວກມັນ ແລະ ເຈົ້າຮູ້ສຶກວ່າບໍ່ມີຄວາມສຸກໃນການດຳລົງຊີວິດຢູ່ໃນໂລກນີ້ ແລະ ເຈົ້າສາມາດພົບຄວາມສຸກໄດ້ໂດຍການເຊື່ອໃນພຣະເຈົ້າເທົ່ານັ້ນ; ໃນຂະນະທີ່ພວກເຂົາກົງກັນຂ້າມກັບເຈົ້າຢ່າງສິ້ນເຊີງ: ສິ່ງນີ້ພິສູດວ່າພວກເຂົາບໍ່ໄດ້ຢູ່ໃນເສັ້ນທາງດຽວກັນກັບເຈົ້າ. ຫຼັກການຂອງເຮືອນຂອງພຣະເຈົ້າໃນການຈັດການກັບຄົນປະເພດນີ້ກໍຄື ຖ້າພວກເຂົາເຕັມໃຈທີ່ຈະຊ່ວຍ, ເຮືອນຂອງພຣະເຈົ້າກໍສາມາດໃຫ້ໂອກາດພວກເຂົາໄດ້ ຕາບໃດທີ່ບໍ່ມີຜົນສະທ້ອນທີ່ອາດຈະເກີດຂຶ້ນ. ຖ້າເຮືອນຂອງພຣະເຈົ້າບໍ່ຈຳເປັນຕ້ອງໃຊ້ພວກເຂົາເລີຍ ແລະ ພວກເຂົາຍັງຄົງເຕັມໃຈທີ່ຈະຊ່ວຍ, ມັນກໍດີທີ່ສຸດທີ່ຈະປະຕິເສດຢ່າງສຸພາບ, ຢ່າສ້າງບັນຫາໃຫ້ຕົນເອງ. ຜູ້ເຊື່ອໂອ້ລົມກ່ຽວກັບຄວາມຈິງທຸກມື້ ແລະ ຍອມຮັບການຖືກລິຮານ, ແຕ່ກໍຍັງສາມາດເຮັດສິ່ງຕ່າງໆ ແບບເຮັດພໍແລ້ວມືແລ້ວຕີນໄດ້, ດັ່ງນັ້ນ ມິດສະຫາຍທີ່ຢູ່ໃນຄຣິສຕະຈັກຈະສາມາດຈັດການເລື່ອງຕ່າງໆ ຢ່າງເໝາະສົມໂດຍບໍ່ມີຄ່າຕອບແທນໄດ້ບໍ? (ບໍ່, ພວກເຂົາເຮັດບໍ່ໄດ້.) ລອງບອກເຮົາມາເບິ່ງ, ການຄິດແບບນີ້ເປັນການຄິດໃນແງ່ລົບຕໍ່ຜູ້ຄົນບໍ? ນີ້ເປັນການເບິ່ງຜູ້ຄົນໃນແງ່ລົບເກີນໄປບໍ? (ບໍ່, ບໍ່ແມ່ນ.) ນີ້ແມ່ນການເວົ້າໂດຍອີງໃສ່ຄວາມຈິງ, ການເວົ້າໂດຍອີງໃສ່ແກ່ນແທ້ຂອງຜູ້ຄົນ. ຢ່າໂງ່ຈ້າ, ຢ່າເຮັດຕົວໂງ່ ແລະ ຢ່າເຮັດຫຍັງທີ່ໂງ່ຈ້າ. ຜູ້ເຊື່ອຍັງຄົງຕ້ອງຜ່ານການລິຮານ, ການພິພາກສາ ແລະ ການລົງທັນ, ການລົງວິໄນຢ່າງເຂັ້ມງວດ, ການຕີສອນ ແລະ ການເປີດໂປງ ກ່ອນທີ່ການປະຕິບັດໜ້າທີ່ຂອງພວກເຂົາຈະສາມາດສອດຄ່ອງກັບເຈດຕະນາຂອງພຣະເຈົ້າເທື່ອລະເລັກເທື່ອລະໜ້ອຍ. ມິດສະຫາຍທີ່ຢູ່ໃນຄຣິສຕະຈັກ ຫຼື ຜູ້ບໍ່ມີຄວາມເຊື່ອບໍ່ຍອມຮັບຄວາມຈິງໃດໆ ເລີຍ ແລະ ທັງໝົດທີ່ພວກເຂົາຄິດໄດ້ກໍຄືຜົນປະໂຫຍດຂອງພວກເຂົາເອງ, ແລ້ວຈະມີຜົນດີຫຍັງເກີດຂຶ້ນຈາກການທີ່ພວກເຂົາຈັດການວຽກງານຕ່າງໆ ໃຫ້ເຮືອນຂອງພຣະເຈົ້າ ຫຼື ໃຫ້ອ້າຍເອື້ອຍນ້ອງ? ຝັນໄປໂລດ! ມັນເໝາະສົມແລ້ວທີ່ຈະບໍ່ໃສ່ໃຈຄົນປະເພດນີ້, ບໍ່ແມ່ນບໍ? (ແມ່ນ.) ຄຳວ່າ “ບໍ່ໃສ່ໃຈພວກເຂົາ” ໝາຍຄວາມວ່າແນວໃດ? ມັນໝາຍຄວາມວ່າ ເຮືອນຂອງພຣະເຈົ້າບໍ່ຖືວ່າພວກເຂົາເປັນຜູ້ເຊື່ອ. ພວກເຂົາສາມາດເຊື່ອໃນພຣະເຈົ້າແນວໃດກໍໄດ້ຕາມທີ່ພວກເຂົາມັກ, ແຕ່ວຽກງານ ແລະ ກິດຈະການຂອງເຮືອນຂອງພຣະເຈົ້ານັ້ນບໍ່ກ່ຽວຂ້ອງຫຍັງກັບພວກເຂົາເລີຍ. ພວກເຂົາເຕັມໃຈທີ່ຈະຊ່ວຍ, ແຕ່ພວກເຮົາຕ້ອງຊັ່ງຊາ ແລະ ປະເມີນວ່າພວກເຂົາເໝາະສົມທີ່ຈະເຮັດມັນ ຫຼື ບໍ່ ແລະ ຖ້າພວກເຂົາບໍ່ເໝາະສົມ, ພວກເຮົາກໍບໍ່ສາມາດໃຫ້ໂອກາດນີ້ແກ່ພວກເຂົາ. ລອງບອກເຮົາມາເບິ່ງ, ການກະທຳແບບນີ້ສອດຄ່ອງກັບຫຼັກການບໍ? ພວກເຮົາມີສິດທີ່ຈະປະຕິບັດຕໍ່ຄົນດັ່ງກ່າວແບບນີ້ບໍ? ມີສິດຢ່າງແທ້ຈິງ!

IV. ວິທີປະຕິບັດຕໍ່ຄົນທີ່ເຄີຍຖືກໄລ່ອອກ

ຍັງມີຄົນອີກປະເພດໜຶ່ງ, ຄືຜູ້ທີ່ຖືກໄລ່ອອກ. ພວກເຮົາຄວນປະຕິບັດຕໍ່ພວກເຂົາແນວໃດ? ບໍ່ວ່າຄົນເຫຼົ່ານີ້ຈະຖືກໄລ່ອອກຍ້ອນວ່າພວກເຂົາບໍ່ສາມາດເຮັດວຽກງານຕົວຈິງໄດ້ ແລະ ຖືກຈັດວ່າເປັນຜູ້ນຳປອມ ຫຼື ຍ້ອນວ່າພວກເຂົາຍ່າງຕາມເສັ້ນທາງຂອງຜູ້ຕໍ່ຕ້ານພຣະຄຣິສ ແລະ ຖືກຈັດວ່າເປັນຄົນປະເພດຜູ້ຕໍ່ຕ້ານພຣະຄຣິສ, ມັນກໍຈຳເປັນທີ່ຈະຕ້ອງຈັດສັນຄົນເຫຼົ່ານີ້ໄປເຮັດວຽກອື່ນຢ່າງເໝາະສົມ ແລະ ຈັດແຈງຢ່າງສົມເຫດສົມຜົນໃຫ້ພວກເຂົາ. ຖ້າພວກເຂົາເປັນຜູ້ຕໍ່ຕ້ານພຣະຄຣິສທີ່ໄດ້ເຮັດຄວາມຊົ່ວຮ້າຍມາຫຼາຍຢ່າງ, ແນ່ນອນວ່າພວກເຂົາກໍຄວນຖືກຂັບໄລ່ອອກ; ຖ້າພວກເຂົາບໍ່ໄດ້ເຮັດຄວາມຊົ່ວຮ້າຍມາຫຼາຍຢ່າງ, ແຕ່ມີແກ່ນແທ້ຂອງຜູ້ຕໍ່ຕ້ານພຣະຄຣິສ ແລະ ຖືກກຳນົດລັກສະນະວ່າເປັນຜູ້ຕໍ່ຕ້ານພຣະຄຣິສ, ແລ້ວຕາບໃດທີ່ພວກເຂົາຍັງສາມາດຮັບໃຊ້ໃນທາງໃດໜຶ່ງທີ່ນ້ອຍໆໄດ້ ໂດຍບໍ່ກໍ່ໃຫ້ເກີດການຂັດຂວາງ ຫຼື ການລົບກວນ, ພວກເຂົາກໍບໍ່ຈຳເປັນຕ້ອງຖືກຂັບໄລ່ອອກ, ໃຫ້ພວກເຂົາຮັບໃຊ້ຕໍ່ໄປ ແລະ ໃຫ້ໂອກາດພວກເຂົາກັບໃຈ. ໃນກໍລະນີທີ່ຜູ້ນຳປອມໄດ້ຖືກໄລ່ອອກ, ຈັດແຈງໃຫ້ພວກເຂົາປະຕິບັດວຽກງານທີ່ແຕກຕ່າງອອກໄປ ໂດຍອີງໃສ່ຈຸດແຂງຂອງພວກເຂົາ ແລະ ໜ້າທີ່ທີ່ພວກເຂົາເໝາະສົມ, ແຕ່ພວກເຂົາບໍ່ໄດ້ຮັບອະນຸຍາດໃຫ້ຮັບໃຊ້ເປັນຜູ້ນຳຄຣິສຕະຈັກອີກຕໍ່ໄປ; ໃນກໍລະນີທີ່ຜູ້ນຳ ແລະ ຜູ້ເຮັດວຽກໄດ້ຖືກໄລ່ອອກ ຍ້ອນວ່າຄຸນສົມບັດຂອງພວກເຂົາຕໍ່າຫຼາຍ ແລະ ພວກເຂົາບໍ່ສາມາດເຮັດວຽກໃດໄດ້, ກໍຈັດແຈງໃຫ້ພວກເຂົາປະຕິບັດວຽກງານທີ່ແຕກຕ່າງອອກໄປ ໂດຍອີງໃສ່ຈຸດແຂງຂອງພວກເຂົາ ແລະ ໜ້າທີ່ທີ່ພວກເຂົາເໝາະສົມເຊັ່ນກັນ, ແຕ່ພວກເຂົາບໍ່ສາມາດຮັບການເລື່ອນຕຳແໜ່ງ ໃຫ້ເປັນຜູ້ນຳ ຫຼື ຜູ້ເຮັດວຽກໄດ້ອີກຕໍ່ໄປ. ເປັນຫຍັງພວກເຂົາຈຶ່ງບໍ່ສາມາດເຮັດໄດ້? ພວກເຂົາໄດ້ຖືກທົດລອງໃຊ້ແລ້ວ. ພວກເຂົາໄດ້ຖືກເປີດເຜີຍ ແລະ ມັນກໍເຫັນໄດ້ຊັດເຈນແລ້ວວ່າ ຄວາມສາມາດ ແລະ ຄວາມສາມາດໃນການເຮັດວຽກຂອງຄົນດັ່ງກ່າວເຮັດໃຫ້ພວກເຂົາບໍ່ເໝາະສົມທີ່ຈະເປັນຜູ້ນຳ. ຖ້າພວກເຂົາບໍ່ເໝາະສົມທີ່ຈະເປັນຜູ້ນຳ, ພວກເຂົາບໍ່ສາມາດປະຕິບັດໜ້າທີ່ອື່ນໄດ້ບໍ? ບໍ່ຈຳເປັນ. ຄວາມສາມາດທີ່ຕໍ່າຂອງພວກເຂົາເຮັດໃຫ້ພວກເຂົາບໍ່ເໝາະສົມທີ່ຈະເປັນຜູ້ນຳ, ແຕ່ພວກເຂົາສາມາດປະຕິບັດໜ້າທີ່ອື່ນໄດ້. ຫຼັງຈາກທີ່ຄົນດັ່ງກ່າວໄດ້ຖືກໄລ່ອອກ, ພວກເຂົາສາມາດເຮັດຫຍັງກໍໄດ້ທີ່ເໝາະສົມກັບພວກເຂົາ. ພວກເຂົາບໍ່ຄວນຖືກຖອນສິດໃນການປະຕິບັດໜ້າທີ່; ພວກເຂົາຍັງສາມາດຖືກໃຊ້ໄດ້ອີກ ເມື່ອສະຖານະ ຂອງພວກເຂົາເຕີບໃຫຍ່ຂຶ້ນໃນອະນາຄົດ. ບາງຄົນຖືກໄລ່ອອກຍ້ອນວ່າພວກເຂົາອາຍຸຍັງນ້ອຍ ແລະ ບໍ່ມີປະສົບການຊີວິດ ແລະ ຍັງຂາດປະສົບການໃນການເຮັດວຽກ, ສະນັ້ນ ພວກເຂົາຈຶ່ງບໍ່ສາມາດແບກຫາບວຽກງານໄດ້ ແລະ ໃນທີ່ສຸດກໍໄດ້ຖືກໄລ່ອອກ. ໃນການໄລ່ຄົນປະເພດນີ້ອອກ, ຍັງມີບ່ອນຜ່ອນຜັນໃຫ້ໄດ້. ຖ້າຄວາມເປັນມະນຸດຂອງພວກເຂົາສູງເຖິງມາດຕະຖານ ແລະ ຄວາມສາມາດຂອງພວກເຂົາມີພຽງພໍ, ພວກເຂົາກໍສາມາດຖືກນຳໃຊ້ໄດ້ ຫຼັງຈາກທີ່ຖືກເລື່ອນຕຳແໜ່ງລົງ ຫຼື ພວກເຂົາສາມາດໄດ້ຖືກຈັດໃຫ້ໄປເຮັດວຽກອື່ນທີ່ເໝາະສົມກັບພວກເຂົາ. ເມື່ອຄວາມເຂົ້າໃຈກ່ຽວກັບຄວາມຈິງຂອງພວກເຂົາຊັດເຈນແລ້ວ ແລະ ພວກເຂົາໄດ້ຖືກເປີດໂປງ ແລະ ພໍມີປະສົບການທີ່ກ່ຽວກັບວຽກງານຂອງຄຣິສຕະຈັກໜ້ອຍໜຶ່ງ, ຄົນດັ່ງກ່າວກໍຍັງສາມາດໄດ້ຮັບການເລື່ອນຕຳແໜ່ງ ແລະ ເພາະປູກໄດ້ອີກຄັ້ງ ໂດຍອີງໃສ່ຄວາມສາມາດຂອງພວກເຂົາ. ຖ້າຄວາມເປັນມະນຸດຂອງພວກເຂົາສູງເຖິງມາດຕະຖານ ແຕ່ຄວາມສາມາດຂອງພວກເຂົາຕໍ່າຫຼາຍ, ກໍບໍ່ມີຄຸນຄ່າໃດ ໃນການເພາະປູກພວກເຂົາ ແລະ ພວກເຂົາກໍບໍ່ສາມາດໄດ້ຮັບການເພາະປູກເພື່ອເອົາໄວ້ໃຊ້ງານໄດ້ຢ່າງເດັດຂາດ.

ໃນບັນດາຜູ້ທີ່ຖືກໄລ່ອອກ, ມີຄົນສອງປະເພດທີ່ບໍ່ສາມາດໄດ້ຮັບການເລື່ອນຕຳແໜ່ງ ແລະ ເພາະປູກອີກຢ່າງເດັດຂາດ. ປະເພດໜຶ່ງແມ່ນພວກຜູ້ຕໍ່ຕ້ານພຣະຄຣິສ ແລະ ອີກປະເພດໜຶ່ງແມ່ນຜູ້ທີ່ມີຄວາມສາມາດຕໍ່າເກີນໄປ. ນອກຈາກນີ້ກໍມີບາງຄົນທີ່ບໍ່ໄດ້ຖືວ່າເປັນພວກຜູ້ຕໍ່ຕ້ານພຣະຄຣິສ, ແຕ່ເປັນພຽງຜູ້ທີ່ມີຄວາມເປັນມະນຸດທີ່ບໍ່ດີ, ເຫັນແກ່ຕົວ ແລະ ມີເລ່ຫຼ່ຽມ ແລະ ບາງຄົນໃນພວກເຂົາກໍຂີ້ຄ້ານ, ໂລບກັບຄວາມສະບາຍທາງເນື້ອໜັງ ແລະ ບໍ່ສາມາດອົດທົນຕໍ່ຄວາມທຸກຍາກລຳບາກໄດ້. ເຖິງແມ່ນວ່າຄົນດັ່ງກ່າວຈະມີຄວາມສາມາດດີເລີດ, ພວກເຂົາກໍບໍ່ສາມາດໄດ້ຮັບການເລື່ອນຕຳແໜ່ງອີກຄັ້ງໄດ້. ຖ້າພວກເຂົາມີຄວາມສາມາດຢູ່ແດ່, ກໍໃຫ້ພວກເຂົາເຮັດໃນສິ່ງທີ່ພວກເຂົາສາມາດເຮັດໄດ້, ຕາບໃດທີ່ມີການຈັດແຈງທີ່ເໝາະສົມໃຫ້; ເວົ້າງ່າຍໆກໍຄື ຢ່າເລື່ອນຕຳແໜ່ງພວກເຂົາໃຫ້ເປັນຜູ້ນໍາ ຫຼື ຜູ້ເຮັດວຽກ. ນອກເໜືອຈາກການມີຄວາມສາມາດ ແລະ ຄວາມສາມາດໃນການເຮັດວຽກແລ້ວ, ຜູ້ນໍາ ແລະ ຜູ້ເຮັດວຽກຈຳເປັນຕ້ອງເຂົ້າໃຈຄວາມຈິງ, ມີພາລະຕໍ່ຄຣິສຕະຈັກ, ສາມາດເຮັດວຽກໜັກ ແລະ ທົນທຸກໄດ້ ແລະ ພວກເຂົາຕ້ອງດຸໝັ່ນ ແລະ ບໍ່ຂີ້ຄ້ານ. ຍິ່ງໄປກວ່ານັ້ນ, ພວກເຂົາຕ້ອງເປັນຄົນທີ່ຂ້ອນຂ້າງຊື່ສັດ ແລະ ຊື່ກົງ. ເຈົ້າບໍ່ສາມາດເລືອກຄົນທີ່ມີເລ່ຫຼ່ຽມໄດ້ຢ່າງເດັດຂາດ. ຜູ້ທີ່ຄົດໂກງ ແລະ ມີເລ່ຫຼ່ຽມຫຼາຍເກີນໄປ ມັກຈະວາງແຜນຕໍ່ຕ້ານອ້າຍເອື້ອຍນ້ອງ, ຜູ້ນຳລະດັບສູງຂອງພວກເຂົາ ແລະ ເຮືອນຂອງພຣະເຈົ້າຢູ່ສະເໝີ. ພວກເຂົາໃຊ້ເວລາໝົດມື້ເພື່ອຄິດແຕ່ເລື່ອງທີ່ບໍ່ຊື່ຕົງ. ເມື່ອພົວພັນກັບຄົນແບບນີ້, ເຈົ້າຕ້ອງໄດ້ຄາດເດົາສິ່ງທີ່ພວກເຂົາຄິດຢ່າງແທ້ຈິງຢູ່ສະເໝີ, ເຈົ້າຕ້ອງໄດ້ສອບຖາມຢູ່ເລື້ອຍໆວ່າ ໃນຊ່ວງບໍ່ດົນມານີ້ພວກເຂົາເຮັດຫຍັງແທ້ ແລະ ເຈົ້າຕ້ອງໄດ້ຈັບຕາເບິ່ງພວກເຂົາຢູ່ສະເໝີ. ການໃຊ້ປະໂຫຍດຄົນແບບນີ້ເປັນເລື່ອງທີ່ເມື່ອຍເກີນໄປ ແລະ ໜ້າເປັນຫ່ວງເກີນໄປ. ຖ້າຄົນປະເພດນີ້ໄດ້ຮັບການເລື່ອນຕຳແໜ່ງໃຫ້ປະຕິບັດໜ້າທີ່, ເຖິງແມ່ນວ່າລາວຈະເຂົ້າໃຈຫຼັກຄຳສອນເລັກນ້ອຍ, ພວກເຂົາກໍຈະບໍ່ປະຕິບັດຕາມ ແລະ ພວກເຂົາຈະຄາດຫວັງຜົນປະໂຫຍດ ແລະ ຂໍ້ໄດ້ປຽບສຳລັບທຸກວຽກງານທີ່ພວກເຂົາເຮັດ. ການນໍາໃຊ້ຄົນດັ່ງກ່າວແມ່ນໜ້າເປັນຫ່ວງເກີນໄປ ແລະ ເປັນບັນຫາຫຼາຍເກີນໄປ, ສະນັ້ນ ຄົນດັ່ງກ່າວຈຶ່ງບໍ່ສາມາດໄດ້ຮັບການເລື່ອນຕຳແໜ່ງໄດ້. ສະນັ້ນ, ເມື່ອເວົ້າເຖິງພວກຜູ້ຕໍ່ຕ້ານພຣະຄຣິສ, ຜູ້ທີ່ມີຄວາມສາມາດຕໍ່າຫຼາຍ, ຜູ້ທີ່ມີຄວາມເປັນມະນຸດທີ່ບໍ່ດີ, ຜູ້ທີ່ຂີ້ຄ້ານ, ໂລບກັບຄວາມສະບາຍທາງເນື້ອໜັງ ແລະ ບໍ່ສາມາດທົນຕໍ່ຄວາມທຸກຍາກລຳບາກໄດ້ ແລະ ຜູ້ທີ່ຄົດໂກງ ແລະ ມີເລ່ຫຼ່ຽມທີ່ສຸດ, ເມື່ອຄົນປະເພດເຫຼົ່ານີ້ຖືກເປີດເຜີຍ ແລະ ຖືກໄລ່ອອກ ຫຼັງຈາກທີ່ຖືກໃຊ້ປະໂຫຍດແລ້ວ, ກໍຢ່າເລື່ອນຕຳແໜ່ງພວກເຂົາເປັນຄັ້ງທີສອງ; ຢ່າໃຊ້ປະໂຫຍດພວກເຂົາຢ່າງບໍ່ຖືກຕ້ອງອີກຄັ້ງ ຫຼັງຈາກທີ່ໄດ້ເຫັນທະລຸແລ້ວ. ບາງຄົນອາດຈະເວົ້າວ່າ: “ຄົນຜູ້ນີ້ເຄີຍມີລັກສະນະວ່າເປັນຜູ້ຕໍ່ຕ້ານພຣະຄຣິສ. ພວກເຮົາສັງເກດເຫັນວ່າ ພວກເຂົາປະພຶດຕົວດີມາໄດ້ໄລຍະໜຶ່ງແລ້ວ, ພວກເຂົາສາມາດພົວພັນກັບອ້າຍເອື້ອຍນ້ອງໄດ້ຢ່າງປົກກະຕິ ແລະ ບໍ່ໄດ້ກົດຂີ່ຄົນອື່ນອີກຕໍ່ໄປ. ພວກເຂົາສາມາດໄດ້ຮັບການເລື່ອນຕຳແໜ່ງໄດ້ບໍ?” ຢ່າຮີບຟ້າວຫຼາຍ, ເມື່ອໃດທີ່ພວກເຂົາໄດ້ຮັບການເລື່ອນຕຳແໜ່ງ ແລະ ມີສະຖານະພາບ, ທຳມະຊາດຂອງການເປັນຜູ້ຕໍ່ຕ້ານພຣະຄຣິສຂອງພວກເຂົາ ກໍຈະຖືກເປີດໂປງອອກມາ. ຄົນອື່ນອາດຈະເວົ້າວ່າ: “ຄວາມສາມາດຂອງຄົນຜູ້ນີ້ຕໍ່າຫຼາຍມາກ່ອນ; ເມື່ອຖືກຂໍໃຫ້ຊີ້ນຳຄົນສອງຄົນ, ລາວບໍ່ຮູ້ວ່າຈະຈັດສັນໜ້າວຽກແນວໃດ ແລະ ຖ້າມີສອງເລື່ອງເກີດຂຶ້ນພ້ອມກັນ, ພວກເຂົາກໍບໍ່ຮູ້ວ່າຈະຈັດແຈງຢ່າງສົມເຫດສົມຜົນແນວໃດ. ຕອນນີ້ພວກເຂົາອາຍຸຫຼາຍຂຶ້ນແລ້ວ, ພວກເຂົາກໍຈະເຮັດສິ່ງເຫຼົ່ານີ້ໄດ້ດີຂຶ້ນ, ແມ່ນບໍ່?” ຄຳກ່າວອ້າງນີ້ມີນໍ້າໜັກພໍບໍ່? (ບໍ່ແມ່ນ.) ເມື່ອມີສອງເລື່ອງເກີດຂຶ້ນພ້ອມກັນ, ຄົນຜູ້ນັ້ນກໍຈະສັບສົນ ແລະ ບໍ່ຮູ້ວ່າຈະຈັດການກັບພວກມັນແນວໃດ. ພວກເຂົາບໍ່ສາມາດເບິ່ງທະລຸໃຜ ຫຼື ສິ່ງໃດໄດ້. ຄວາມສາມາດຂອງພວກເຂົາຕໍ່າຫຼາຍ ຈົນພວກເຂົາບໍ່ມີຄວາມສາມາດໃນການເຮັດວຽກ ຫຼື ຄວາມສາມາດໃນການຢັ່ງຮູ້. ຄົນດັ່ງກ່າວບໍ່ສາມາດໄດ້ຮັບການເລື່ອນຕຳແໜ່ງໃຫ້ເປັນຜູ້ນໍາອີກຄັ້ງເດັດຂາດ. ນີ້ບໍ່ແມ່ນເລື່ອງຂອງອາຍຸ. ຄົນທີ່ມີຄວາມສາມາດຕໍ່າ ກໍຈະຍັງມີຄວາມສາມາດຕໍ່າເມື່ອພວກເຂົາອາຍຸແປດສິບປີ. ມັນບໍ່ຄືກັບທີ່ຄົນຈິນຕະນາການວ່າ ເມື່ອຄົນໃດຄົນໜຶ່ງອາຍຸຫຼາຍຂຶ້ນ ແລະ ມີປະສົບການຫຼາຍຂຶ້ນ, ພວກເຂົາກໍຈະສາມາດເຂົ້າໃຈທຸກຢ່າງໄດ້, ມັນບໍ່ແມ່ນແບບນັ້ນ. ພວກເຂົາຈະມີພຽງປະສົບການຊີວິດບາງຢ່າງ, ແຕ່ປະສົບການຊີວິດບໍ່ເທົ່າກັບຄວາມສາມາດ. ບໍ່ວ່າຄົນໃດຄົນໜຶ່ງຈະມີປະສົບການຫຼາຍສໍ່າໃດ ຫຼື ໄດ້ຮຽນຮູ້ບົດຮຽນຫຼາຍສໍ່າໃດ, ມັນບໍ່ໄດ້ໝາຍຄວາມວ່າຄວາມສາມາດຂອງພວກເຂົາຈະດີຂຶ້ນ.

ຖ້າຄວາມເປັນມະນຸດຂອງໃຜຄົນໜຶ່ງເຫັນແກ່ຕົວເກີນໄປ, ມີເລ່ຫຼ່ຽມເກີນໄປ ແລະ ຊົ່ວຮ້າຍເກີນໄປ ແລະ ໃນໃຈເຕັມໄປດ້ວຍເລ່ກົນທີ່ຊົ່ວຮ້າຍ ແລະ ຄິດເຖິງແຕ່ຕົນເອງ, ຄົນປະເພດນີ້ຈະປ່ຽນແປງໄດ້ບໍ? ພວກເຂົາຖືກໄລ່ອອກຍ້ອນເຫດຜົນເຫຼົ່ານີ້; ຕອນນີ້ສິບປີຜ່ານໄປ ແລະ ພວກເຂົາໄດ້ຟັງຄຳເທດສະໜາຫຼາຍບົດ, ຄວາມເປັນມະນຸດຂອງພວກເຂົາບໍ່ໄດ້ເຫັນແກ່ຕົວ, ບໍ່ຄົດໂກງ ແລະ ບໍ່ມີເລ່ຫຼ່ຽມແລ້ວບໍ? ເຮົາຈະບອກເຈົ້າວ່າ: ຄົນປະເພດນີ້ຈະບໍ່ປ່ຽນແປງ, ອີກ 20 ປີຕໍ່ໜ້າ ພວກເຂົາກໍຈະຍັງເປັນຄົນແບບເກົ່າ. ສະນັ້ນ, ຖ້າເຈົ້າພົບພວກເຂົາອີກໃນ 20 ປີຂ້າງໜ້າ ແລະ ຖາມພວກເຂົາວ່າ ພວກເຂົາຍັງເຫັນແກ່ຕົວ ແລະ ມີເລ່ຫຼ່ຽມຄືເກົ່າບໍ, ພວກເຂົາກໍຈະຍອມຮັບເອງດ້ວຍຊ້ຳ. ຍ້ອນຫຍັງຄົນທີ່ມີຄວາມເປັນມະນຸດທີ່ບໍ່ດີຈຶ່ງບໍ່ປ່ຽນແປງ? ພວກເຂົາປ່ຽນແປງໄດ້ບໍ? ສົມມຸດວ່າພວກເຂົາສາມາດປ່ຽນແປງໄດ້, ພື້ນຖານ ແລະ ເງື່ອນໄຂທີ່ຈະເຮັດໃຫ້ສິ່ງນັ້ນເກີດຂຶ້ນແມ່ນຫຍັງ? ພວກເຂົາຕ້ອງສາມາດຍອມຮັບຄວາມຈິງ. ຄົນທີ່ມີຄວາມເປັນມະນຸດທີ່ບໍ່ດີບໍ່ຍອມຮັບຄວາມຈິງ ແລະ ພາຍໃນໃຈ ພວກເຂົາໄດ້ດູຖູກ, ກຽດຊັງ, ເຍາະເຍີ້ຍ ແລະ ເປັນປໍລະປັກຕໍ່ສິ່ງທີ່ເປັນບວກ, ພວກເຂົາພຽງແຕ່ບໍ່ສາມາດປ່ຽນແປງໄດ້. ສະນັ້ນ ບໍ່ວ່າຈະຜ່ານໄປຈັກປີກໍຕາມ, ຢ່າເລື່ອນຕຳແໜ່ງໃຫ້ພວກເຂົາ, ເພາະພວກເຂົາບໍ່ສາມາດປ່ຽນແປງໄດ້. ເປັນໄປໄດ້ວ່າໃນອີກ 20 ປີຂ້າງໜ້າ, ພວກເຂົາຈະຮຽນຮູ້ທີ່ຈະເຈົ້າເລ້ຍິ່ງຂຶ້ນ ແລະ ເວົ້າສິ່ງທີ່ຟັງແລ້ວມ່ວນຫູ ແລະ ສິ່ງທີ່ຫຼອກລວງຄົນອື່ນໄດ້ດີຍິ່ງຂຶ້ນ. ແຕ່ຖ້າເຈົ້າຄົບຫາກັບຄົນແບບນີ້ ແລະ ສັງເກດການກະທຳຂອງພວກເຂົາ, ເຈົ້າຈະຄົ້ນພົບຄວາມຈິງຢ່າງໜຶ່ງ, ນັ້ນກໍຄື ພວກເຂົາບໍ່ໄດ້ປ່ຽນແປງເລີຍ. ເຈົ້າຄິດວ່າ ຫຼັງຈາກຜ່ານໄປຫຼາຍປີ ແລະ ພວກເຂົາໄດ້ຟັງຄຳເທດສະໜາຫຼາຍບົດ ແລະ ປະຕິບັດໜ້າທີ່ໃນເຮືອນຂອງພຣະເຈົ້າເປັນເວລາດົນນານ, ພວກເຂົາຄວນຈະປ່ຽນແປງແລ້ວ, ເຈົ້າຄິດຜິດແລ້ວ! ພວກເຂົາຈະບໍ່ປ່ຽນແປງ. ຍ້ອນຫຍັງ? ພວກເຂົາໄດ້ຟັງຄຳເທດສະໜາຫຼາຍບົດ ແລະ ອ່ານພຣະທຳຂອງພຣະເຈົ້າຢ່າງຫຼວງຫຼາຍ, ແຕ່ພວກເຂົາບໍ່ຍອມຮັບ ຫຼື ປະຕິບັດຕາມແມ່ນແຕ່ປະໂຫຍກດຽວ, ສະນັ້ນ ພວກເຂົາຈຶ່ງບໍ່ໄດ້ປ່ຽນແປງແມ່ນແຕ່ໜ້ອຍດຽວ, ມັນເປັນໄປບໍ່ໄດ້ທີ່ພວກເຂົາຈະປ່ຽນແປງ. ເມື່ອຄົນດັ່ງກ່າວຖືກເປີດເຜີຍ ແລະ ຖືກໄລ່ອອກ, ພວກເຂົາກໍບໍ່ສາມາດຖືກນໍາມາໃຊ້ອີກຄັ້ງ ແລະ ຖ້າເຈົ້ານໍາພວກເຂົາມາໃຊ້, ເຈົ້າກໍກຳລັງທຳຮ້າຍເຮືອນຂອງພຣະເຈົ້າ ແລະ ອ້າຍເອື້ອຍນ້ອງ. ຖ້າເຈົ້າບໍ່ແນ່ໃຈ, ກໍພຽງແຕ່ສັງເກດເບິ່ງວ່າພວກເຂົາກະທຳແນວໃດ ແລະ ເບິ່ງວ່າພວກເຂົາປົກປ້ອງຜົນປະໂຫຍດຂອງໃຜ ເມື່ອປະເຊີນກັບສິ່ງທີ່ນໍາເອົາຜົນປະໂຫຍດຂອງພວກເຂົາເອງມາຂັດແຍ່ງກັບຜົນປະໂຫຍດຂອງເຮືອນຂອງພຣະເຈົ້າ; ພວກເຂົາຈະບໍ່ເສຍສະລະຜົນປະໂຫຍດຂອງຕົນເອງ ແລະ ທຸ່ມເທທັງໝົດເພື່ອປົກປ້ອງຜົນປະໂຫຍດຂອງເຮືອນຂອງພຣະເຈົ້າຢ່າງເດັດຂາດ. ເມື່ອເບິ່ງຈາກດ້ານນີ້, ພວກເຂົາກໍບໍ່ໜ້າໄວ້ວາງໃຈ ແລະ ພວກເຂົາບໍ່ສົມຄວນທີ່ຈະໄດ້ຮັບການເລື່ອນຕຳແໜ່ງ ແລະ ນໍາໃຊ້ໂດຍເຮືອນຂອງພຣະເຈົ້າ. ນັ້ນຄືເຫດຜົນທີ່ຄົນດັ່ງກ່າວຖືກກຳນົດບໍ່ໃຫ້ຖືກນໍາໃຊ້. ຄົນທີ່ບໍ່ຍອມຮັບຄວາມຈິງຍັງຈະປ່ຽນແປງໄດ້ບໍ? ເປັນໄປບໍ່ໄດ້, ນັ້ນເປັນຄວາມຝັນຂອງຄົນໂງ່!

ສ່ວນຄົນທີ່ຂີ້ຄ້ານ, ໂລບກັບຄວາມສະບາຍທາງເນື້ອໜັງ ແລະ ບໍ່ສາມາດທົນທຸກຕໍ່ຄວາມລຳບາກໄດ້ແມ່ນແຕ່ໜ້ອຍດຽວ, ພວກເຂົາຍິ່ງບໍ່ສາມາດປ່ຽນແປງໄດ້. ໃນຊ່ວງເວລາທີ່ເປັນຜູ້ນໍາ, ພວກເຂົາບໍ່ໄດ້ທົນທຸກຕໍ່ຄວາມລຳບາກໃດໆ, ພວກເຂົາບໍ່ໄດ້ທົນແມ່ນແຕ່ຄວາມທຸກລຳບາກທີ່ອ້າຍເອື້ອຍນ້ອງທຳມະດາສາມາດທົນໄດ້. ໃນການປະຕິບັດໜ້າທີ່ຂອງຕົນ ພວກເຂົາເຮັດພຽງແຕ່ພໍເປັນພິທີ, ຈັດການເຕົ້າໂຮມ ແລະ ເທດສະໜາຫຼັກຄຳສອນບາງຢ່າງ, ຈາກນັ້ນກໍໄປນອນເພື່ອບົວລະບັດຕົນເອງເປັນຢ່າງດີ. ຖ້າຕອນກາງຄືນ ພວກເຂົາເຂົ້ານອນເດິກພຽງເລັກນ້ອຍ, ພວກເຂົາກໍຈະຍັງນອນຫຼັບສະໜິດໃນຕອນເຊົ້າ ໃນຂະນະທີ່ອ້າຍເອື້ອຍນ້ອງກຳລັງຕື່ນນອນ. ພວກເຂົາບໍ່ເຕັມໃຈທີ່ຈະເມື່ອຍພຽງເລັກນ້ອຍ ຫຼື ຫຍຸ້ງພຽງເລັກນ້ອຍ ຫຼື ທົນທຸກຕໍ່ຄວາມລຳບາກພຽງເລັກນ້ອຍ. ພວກເຂົາບໍ່ຈ່າຍລາຄາໃດໆ ແລະ ບໍ່ເຮັດວຽກງານຕົວຈິງໃດໆ. ບໍ່ວ່າພວກເຂົາຈະໄປໃສ, ທັນທີທີ່ພວກເຂົາເຫັນອາຫານ ແລະ ເຄື່ອງດື່ມທີ່ດີ, ພວກເຂົາກໍດີໃຈຫຼາຍຈົນລືມທຸກສິ່ງທຸກຢ່າງ ແລະ ພວກເຂົາກໍບໍ່ໄປໃສ, ພຽງແຕ່ຢູ່ທີ່ນັ້ນແລ້ວກິນ, ດື່ມ ແລະ ເພີດເພີນກັບຕົນເອງ ແລະ ບໍ່ເຮັດວຽກງານໃດໆ ທັງສິ້ນ. ພວກເຂົາບໍ່ຟັງເມື່ອຖືກລິຮານໂດຍເບື້ອງເທິງ ແລະ ພວກເຂົາກໍບໍ່ຍອມຮັບຄຳເຕືອນ ແລະ ການເປີດໂປງຈາກອ້າຍເອື້ອຍນ້ອງ. ພວກເຂົາເລືອກທີ່ຈະດຳເນີນຊີວິດໃນແບບທີ່ສະບາຍທີ່ສຸດເທົ່າທີ່ຈະເປັນໄປໄດ້, ໂດຍບໍ່ຈ່າຍລາຄາໃດໆ ແລະ ໂດຍບໍ່ບັນລຸຄວາມຮັບຜິດຊອບ ຫຼື ປະຕິບັດໜ້າທີ່ຂອງຕົນ ແລະ ດັ່ງນັ້ນ ພວກເຂົາຈຶ່ງກາຍເປັນຄົນໄຮ້ປະໂຫຍດ. ຄົນດັ່ງກ່າວສາມາດປ່ຽນແປງໄດ້ບໍ? ຄົນປະເພດນີ້ຂີ້ຄ້ານເກີນໄປ, ໂລບກັບຄວາມສະບາຍທາງເນື້ອໜັງ; ພວກເຂົາບໍ່ສາມາດປ່ຽນແປງໄດ້. ນີ້ຄືສິ່ງທີ່ພວກເຂົາເປັນຕອນນີ້ ແລະ ນີ້ຄືສິ່ງທີ່ພວກເຂົາຈະເປັນໃນອະນາຄົດ. ບາງຄົນອາດຈະເວົ້າວ່າ: “ຄົນຜູ້ນັ້ນໄດ້ປ່ຽນແປງແລ້ວ, ພວກເຂົາໄດ້ທຸ່ມເທຄວາມພະຍາຍາມຫຼາຍໃນວຽກງານຂອງພວກເຂົາມາໄດ້ໄລຍະໜຶ່ງແລ້ວ”. ຢ່າຮີບຟ້າວຫຼາຍ. ຖ້າເຈົ້າເລື່ອນຕຳແໜ່ງໃຫ້ພວກເຂົາເປັນຜູ້ນໍາ, ພວກເຂົາຈະກັບໄປເປັນແບບເກົ່າ, ພວກເຂົາກໍເປັນໄດ້ສ່ຳນັ້ນ. ພວກເຂົາຄືກັນກັບນັກພະນັນ, ຜູ້ທີ່ເມື່ອເງິນໝົດ, ກໍຈະສືບຕໍ່ຫຼິ້ນການພະນັນ ເຖິງແມ່ນວ່າພວກເຂົາຈະຕ້ອງຢືມເງິນ, ຂາຍເຮືອນ ຫຼື ແມ່ນແຕ່ຂາຍເມຍ ແລະ ລູກຂອງພວກເຂົາ. ຖ້າຊ່ວງນີ້ພວກເຂົາບໍ່ໄດ້ຫຼິ້ນການພະນັນ, ມັນອາດຈະເປັນຍ້ອນວ່າບ່ອນຫຼີ້ນການພະນັນໄດ້ປິດລົງ ແລະ ບໍ່ມີບ່ອນໃຫ້ຫຼິ້ນການພະນັນ ຫຼື ຍ້ອນວ່າໝູ່ຫຼິ້ນການພະນັນຂອງພວກເຂົາທັງໝົດຖືກຈັບ ແລະ ບໍ່ມີໃຜຫຼິ້ນການພະນັນກັບພວກເຂົາອີກຕໍ່ໄປ ຫຼື ຍ້ອນວ່າພວກເຂົາໄດ້ຂາຍທຸກສິ່ງທີ່ພວກເຂົາສາມາດຂາຍໄດ້ ແລະ ບໍ່ມີເງິນເຫຼືອໄວ້ຫຼິ້ນການພະນັນແລ້ວ. ເມື່ອໃດທີ່ພວກເຂົາມີເງິນໃນມື, ພວກເຂົາກໍຈະເລີ່ມຫຼິ້ນການພະນັນອີກ ແລະ ຈະບໍ່ສາມາດເຊົາໄດ້, ພວກເຂົາກໍເປັນໄດ້ສ່ຳນັ້ນ. ເຊັ່ນດຽວກັນ, ຜູ້ທີ່ຂີ້ຄ້ານ ແລະ ໂລບກັບຄວາມສະບາຍທາງເນື້ອໜັງກໍບໍ່ສາມາດປ່ຽນແປງໄດ້ເຊັ່ນກັນ. ເມື່ອໃດທີ່ພວກເຂົາໄດ້ຮັບສະຖານະພາບ, ພວກເຂົາກໍຈະກັບຄືນສູ່ຮູບຮ່າງເດີມຂອງຕົນໃນທັນທີ ແລະ ທາດແທ້ຂອງພວກເຂົາກໍຈະຖືກເປີດໂປງ. ເມື່ອພວກເຂົາບໍ່ມີສະຖານະພາບ, ບໍ່ມີໃຜນັບຖື ແລະ ບໍ່ມີໃຜຮັບໃຊ້ພວກເຂົາ ແລະ ຖ້າພວກເຂົາບໍ່ເຮັດຫຍັງ, ພວກເຂົາກໍຄວນຖືກກຳຈັດອອກ, ເພາະຄຣິສຕະຈັກບໍ່ລ້ຽງຄົນຂີ້ຄ້ານ, ສະນັ້ນ ພວກເຂົາຈຶ່ງບໍ່ມີທາງເລືອກ ນອກຈາກຕ້ອງເຮັດບາງສິ່ງຢ່າງບໍ່ເຕັມໃຈ. ພວກເຂົາເຮັດສິ່ງຕ່າງໆ ແຕກຕ່າງຈາກຄົນອື່ນ. ຄົນອື່ນໄດ້ເຮັດສິ່ງຕ່າງໆ ຢ່າງກະຕືລືລົ້ນ, ໃນຂະນະທີ່ພວກເຂົາເຮັດແບບຝືນໃຈ. ເຖິງແມ່ນວ່າພາຍນອກຈະບໍ່ມີຄວາມແຕກຕ່າງ, ແຕ່ໂດຍແກ່ນແທ້ແລ້ວແມ່ນມີຄວາມແຕກຕ່າງ. ເມື່ອຄົນອື່ນມີສະຖານະພາບ, ພວກເຂົາເຮັດສິ່ງທີ່ພວກເຂົາຄວນເຮັດ ແລະ ສາມາດບັນລຸຄວາມຮັບຜິດຊອບຂອງພວກເຂົາ; ແຕ່ເມື່ອໃດທີ່ຄົນປະເພດນີ້ມີສະຖານະພາບ, ພວກເຂົາກໍສວຍໂອກາດເພີດເພີນກັບຜົນປະໂຫຍດຈາກສະຖານະພາບຂອງພວກເຂົາ ແລະ ບໍ່ເຮັດວຽກງານໃດໆ ແລະ ທຳມະຊາດ-ແກ່ນແທ້ຂອງຄວາມຂີ້ຄ້ານ ແລະ ການໂລບກັບຄວາມສະບາຍຂອງພວກເຂົາກໍຖືກເປີດໂປງອອກມາ. ສະນັ້ນ, ຄົນປະເພດນີ້ຈະບໍ່ປ່ຽນແປງບໍ່ວ່າໃນສະຖານະການໃດກໍຕາມ ແລະ ເມື່ອໃດທີ່ພວກເຂົາຖືກເປີດເຜີຍ ແລະ ຖືກໄລ່ອອກ, ຄົນດັ່ງກ່າວກໍບໍ່ຄວນໄດ້ຮັບການເລື່ອນຕຳແໜ່ງ ແລະ ນໍາໃຊ້ອີກຕໍ່ໄປ, ນີ້ຄືຫຼັກການ.

ເມື່ອເວົ້າເຖິງຄົນທີ່ມີສະຖານະການແຕກຕ່າງກັນ, ສິ່ງເຫຼົ່ານີ້ຄືຫຼັກການສຳລັບການເລື່ອນຕຳແໜ່ງ ແລະ ນໍາໃຊ້ພວກເຂົາ. ມາດຕະຖານຂັ້ນຕໍ່າສຸດແມ່ນ ພວກເຂົາສາມາດທຸ້ມເທຄວາມພະຍາຍາມ ແລະ ຮັບໃຊ້ ໃນເຮືອນຂອງພຣະເຈົ້າໄດ້ ໂດຍບໍ່ກໍ່ໃຫ້ເກີດການລົບກວນ; ໃນກໍລະນີນັ້ນ, ພວກເຂົາສາມາດປະຕິບັດໜ້າທີ່ໃນເຮືອນຂອງພຣະເຈົ້າໄດ້. ຖ້າພວກເຂົາບໍ່ສາມາດບັນລຸໄດ້ແມ່ນແຕ່ມາດຕະຖານຂັ້ນຕໍ່າສຸດນີ້, ແລ້ວບໍ່ວ່າຄວາມເປັນມະນຸດ ແລະ ຈຸດແຂງຂອງພວກເຂົາຈະເປັນແນວໃດ, ພວກເຂົາກໍບໍ່ເໝາະສົມທີ່ຈະປະຕິບັດໜ້າທີ່ ແລະ ຄົນປະເພດນີ້ຄວນຖືກກຳຈັດຈາກຖັນແຖວຂອງຜູ້ທີ່ປະຕິບັດໜ້າທີ່. ຖ້າຄວາມເປັນມະນຸດຂອງຄົນໃດຄົນໜຶ່ງເປັນຄົນຊົ່ວຮ້າຍ ແລະ ເທົ່າກັບການເປັນຜູ້ຕໍ່ຕ້ານພຣະຄຣິສ, ແລ້ວເມື່ອໃດທີ່ໄດ້ຮັບການຢືນຢັນວ່າພວກເຂົາເປັນຜູ້ຕໍ່ຕ້ານພຣະຄຣິສ, ເຮືອນຂອງພຣະເຈົ້າຈະບໍ່ນໍາໃຊ້ລາວ, ທັງບໍ່ເລື່ອນຕຳແໜ່ງ ຫຼື ເພາະປູກພວກເຂົາອີກ. ບາງຄົນອາດຈະເວົ້າວ່າ: “ໃຫ້ພວກເຂົາຮັບໃຊ້ຈະໄດ້ບໍ?” ມັນຂຶ້ນກັບສະຖານະການ. ຖ້າການຮັບໃຊ້ຂອງພວກເຂົາອາດຈະມີຜົນກະທົບໃນທາງລົບ ແລະ ນໍາເອົາຜົນສະທ້ອນທີ່ບໍ່ດີມາສູ່ເຮືອນຂອງພຣະເຈົ້າ, ແລ້ວເຮືອນຂອງພຣະເຈົ້າກໍຈະບໍ່ໃຫ້ໂອກາດພວກເຂົາໃນການຮັບໃຊ້ເລີຍ. ຖ້າພວກເຂົາຮູ້ວ່າຕົນເອງເປັນຄົນຊົ່ວຊ້າ ຫຼື ຜູ້ຕໍ່ຕ້ານພຣະຄຣິສທີ່ຖືກຂັບໄລ່, ແຕ່ພວກເຂົາເຕັມໃຈທີ່ຈະຮັບໃຊ້ ແລະ ຈະເຮັດສິ່ງຕ່າງໆ ຕາມທີ່ຄຣິສຕະຈັກຈັດແຈງໃຫ້ພວກເຂົາເຮັດ ແລະ ສາມາດຮັບໃຊ້ດ້ວຍການປະພຶດຕົວດີ ໂດຍບໍ່ທຳຮ້າຍຜົນປະໂຫຍດໃດໆ ຂອງເຮືອນຂອງພຣະເຈົ້າ, ແລ້ວໃນກໍລະນີນັ້ນ ພວກເຂົາກໍສາມາດຖືກເກັບໄວ້ໄດ້. ຖ້າພວກເຂົາບໍ່ສາມາດແມ່ນແຕ່ຈະຮັບໃຊ້ຢ່າງເໝາະສົມໄດ້ ແລະ ການຮັບໃຊ້ຂອງພວກເຂົາສ້າງຄວາມເສຍຫາຍຫຼາຍກວ່າຜົນດີ, ພວກເຂົາກໍຈະບໍ່ມີໂອກາດທີ່ຈະໄດ້ຮັບໃຊ້ເລີຍ ແລະ ເຖິງແມ່ນວ່າພວກເຂົາຈະຮັບໃຊ້, ເຮືອນຂອງພຣະເຈົ້າກໍຈະຍັງບໍ່ນໍາໃຊ້ພວກເຂົາ, ເພາະພວກເຂົາບໍ່ມີຄຸນສົມບັດ ຫຼື ບັນລຸເກນສຳລັບການຮັບໃຊ້ເລີຍ. ສະນັ້ນ ຄົນປະເພດນີ້ບໍ່ຄວນກັບມາ, ໃຫ້ພວກເຂົາໄປໃສກໍໄດ້ຕາມທີ່ພວກເຂົາຕ້ອງການ. ບາງຄົນອາດຈະເວົ້າວ່າ: “ຖ້າເຮືອນຂອງພຣະເຈົ້າບໍ່ນໍາໃຊ້ຂ້ອຍ, ຂ້ອຍກໍຈະເທດສະໜາພຣະກິດຕິຄຸນດ້ວຍຕົນເອງ ແລະ ຂ້ອຍຈະມອບຄົນທີ່ຂ້ອຍໄດ້ຮັບຜ່ານການເທດສະໜາພຣະກິດຕິຄຸນໃຫ້ກັບເຮືອນຂອງພຣະເຈົ້າ”. ແບບນັ້ນຈະໄດ້ບໍ? (ໄດ້.) ບາງຄົນອາດຈະເວົ້າວ່າ: “ເຈົ້າຈະບໍ່ນໍາໃຊ້ຄົນຜູ້ນັ້ນແມ່ນແຕ່ເພື່ອການຮັບໃຊ້, ສະນັ້ນ ບົນພື້ນຖານໃດທີ່ພວກເຂົາຄວນໃຫ້ຄົນທີ່ພວກເຂົາໄດ້ຮັບໂດຍການເທດສະໜາພຣະກິດຕິຄຸນແກ່ເຈົ້າ? ບົນພື້ນຖານໃດທີ່ພວກເຂົາຄວນເທດສະໜາພຣະກິດຕິຄຸນໃຫ້ແກ່ເຈົ້າ?” ເຮືອນຂອງພຣະເຈົ້າບໍ່ນໍາໃຊ້ພວກເຂົາຍ້ອນຫຼາຍດ້ານ. ດ້ານໜຶ່ງແມ່ນ ພວກເຂົາບໍ່ສອດຄ່ອງກັບຫຼັກການຂອງເຮືອນຂອງພຣະເຈົ້າໃນການນໍາໃຊ້ຄົນ. ອີກດ້ານໜຶ່ງແມ່ນ ເຮືອນຂອງພຣະເຈົ້າບໍ່ກ້ານໍາໃຊ້ຄົນປະເພດນີ້, ເພາະເມື່ອໃດທີ່ພວກເຂົາຖືກນໍາໃຊ້, ກໍຈະມີບັນຫາບໍ່ສິ້ນສຸດ. ແລ້ວພວກເຮົາຄວນອະທິບາຍເລື່ອງທີ່ພວກເຂົາເຕັມໃຈທີ່ຈະເທດສະໜາພຣະກິດຕິຄຸນນີ້ແນວໃດ? ສິ່ງທີ່ພວກເຂົາເປັນພະຍານໃນການເທດສະໜາພຣະກິດຕິຄຸນແມ່ນພຣະເຈົ້າ ແລະ ມັນເປັນຍ້ອນພຣະທຳຂອງພຣະເຈົ້າ ແລະ ວຽກງານຂອງພຣະເຈົ້າທີ່ພວກເຂົາສາມາດໄດ້ຮັບຜູ້ຄົນ. ເຖິງແມ່ນວ່າຄົນເຫຼົ່ານີ້ຈະໄດ້ຮັບຜ່ານການເທດສະໜາພຣະກິດຕິຄຸນຂອງຄົນຜູ້ນັ້ນ, ສິ່ງນີ້ກໍບໍ່ໄດ້ນັບເປັນຄຸນງາມຄວາມດີຂອງພວກເຂົາເລີຍ. ຢ່າງດີທີ່ສຸດ, ມັນເປັນພຽງການບັນລຸຄວາມຮັບຜິດຊອບຂອງພວກເຂົາໃນຖານະບຸກຄົນໜຶ່ງເທົ່ານັ້ນ. ບໍ່ວ່າເຈົ້າຈະເປັນຜູ້ຕໍ່ຕ້ານພຣະຄຣິສ ຫຼື ຄົນຊົ່ວຊ້າ ຫຼື ບໍ່ວ່າເຈົ້າຈະຖືກກຳຈັດອອກ ຫຼື ຖືກຂັບໄລ່, ການບັນລຸຄວາມຮັບຜິດຊອບຂອງເຈົ້າໃນຖານະບຸກຄົນໜຶ່ງກໍເປັນສິ່ງທີ່ເຈົ້າຄວນເຮັດ. ຍ້ອນຫຍັງເຮົາຈຶ່ງເວົ້າວ່າມັນເປັນສິ່ງທີ່ເຈົ້າຄວນເຮັດ? ເຈົ້າໄດ້ຮັບການສະໜອງຄວາມຈິງອັນຍິ່ງໃຫຍ່ຈາກພຣະເຈົ້າ ແລະ ນີ້ກໍຄືເລືອດຂອງຫົວໃຈຂອງພຣະເຈົ້າເຊັ່ນກັນ. ເຮືອນຂອງພຣະເຈົ້າໄດ້ຫົດນໍ້າເຈົ້າ ແລະ ຈັດກຽມສິ່ງຕ່າງໆໃຫ້ແກ່ເຈົ້າເປັນເວລາຫຼາຍປີ, ແຕ່ພຣະເຈົ້າຮຽກຮ້ອງຫຍັງຈາກເຈົ້າບໍ? ບໍ່. ໜັງສືຕ່າງໆ ທັງໝົດທີ່ແຈກຢາຍໂດຍເຮືອນຂອງພຣະເຈົ້າແມ່ນບໍ່ໄດ້ເສຍຄ່າ, ບໍ່ມີໃຜຕ້ອງຈ່າຍເງິນແມ່ນແຕ່ກີບດຽວ. ເຊັ່ນດຽວກັນ, ເສັ້ນທາງທີ່ແທ້ຈິງແຫ່ງຊີວິດນິລັນດອນ ແລະ ພຣະທຳແຫ່ງຊີວິດທີ່ພຣະເຈົ້າປະທານໃຫ້ແກ່ມະນຸດກໍບໍ່ໄດ້ເສຍຄ່າ ແລະ ຄຳເທດສະໜາ ແລະ ການໂອ້ລົມຂອງເຮືອນຂອງພຣະເຈົ້າກໍລ້ວນແຕ່ໃຫ້ຜູ້ຄົນຟັງໂດຍບໍ່ໄດ້ເສຍຄ່າ. ສະນັ້ນ, ບໍ່ວ່າເຈົ້າຈະເປັນຄົນທຳມະດາ ຫຼື ສະມາຊິກຂອງກຸ່ມພິເສດ, ເຈົ້າໄດ້ຮັບຄວາມຈິງຫຼາຍຢ່າງຈາກພຣະເຈົ້າໂດຍບໍ່ໄດ້ເສຍຄ່າ, ແນ່ນອນວ່າມັນເປັນພຽງສິ່ງທີ່ຖືກຕ້ອງທີ່ເຈົ້າຄວນເຜີຍແຜ່ພຣະທຳຂອງພຣະເຈົ້າ ແລະ ພຣະກິດຕິຄຸນຂອງພຣະເຈົ້າໃຫ້ແກ່ຜູ້ຄົນ ແລະ ນໍາພາຜູ້ຄົນເຂົ້າມາຕໍ່ໜ້າພຣະພັກຂອງພຣະເຈົ້າ, ບໍ່ແມ່ນບໍ? ພຣະເຈົ້າໄດ້ປະທານຄວາມຈິງທັງໝົດໃຫ້ແກ່ມະນຸດຊາດ; ໃຜສາມາດຊົດໃຊ້ຄວາມຮັກອັນຍິ່ງໃຫຍ່ເຊັ່ນນີ້ໄດ້? ພຣະຄຸນຂອງພຣະເຈົ້າ, ພຣະທຳຂອງພຣະເຈົ້າ ແລະ ຊີວິດຂອງພຣະເຈົ້າແມ່ນປະເມີນຄ່າບໍ່ໄດ້ ແລະ ບໍ່ມີມະນຸດຄົນໃດສາມາດຊົດໃຊ້ໄດ້! ຊີວິດຂອງມະນຸດມີຄ່າຫຼາຍປານນັ້ນບໍ? ມັນສາມາດມີຄ່າເທົ່າກັບຄວາມຈິງໄດ້ບໍ? ສະນັ້ນ, ບໍ່ມີໃຜສາມາດຊົດໃຊ້ຄວາມຮັກ ແລະ ພຣະຄຸນຂອງພຣະເຈົ້າໄດ້ ແລະ ນັ້ນກໍລວມເຖິງຜູ້ທີ່ຖືກກຳຈັດອອກ, ຖືກຂັບໄລ່ ແລະ ຖືກປະຖິ້ມໂດຍຄຣິສຕະຈັກ, ພວກເຂົາກໍບໍ່ແມ່ນຂໍ້ຍົກເວັ້ນ. ຕາບໃດທີ່ເຈົ້າມີຈິດສຳນຶກ, ເຫດຜົນ ແລະ ຄວາມເປັນມະນຸດ, ແລ້ວບໍ່ວ່າເຮືອນຂອງພຣະເຈົ້າຈະປະຕິບັດຕໍ່ເຈົ້າແນວໃດ, ເຈົ້າກໍຄວນບັນລຸພັນທະຂອງເຈົ້າໃນການເຜີຍແຜ່ພຣະທຳຂອງພຣະເຈົ້າ ແລະ ເປັນພະຍານຕໍ່ພາລະກິດຂອງພຣະອົງ. ນີ້ຄືຄວາມຮັບຜິດຊອບຂອງມະນຸດທີ່ບໍ່ສາມາດປະຕິເສດໄດ້. ສະນັ້ນ, ບໍ່ວ່າເຈົ້າຈະເທດສະໜາພຣະທຳຂອງພຣະເຈົ້າ ແລະ ພຣະກິດຕິຄຸນຂອງພຣະອົງໃຫ້ແກ່ຄົນຈັກຄົນ ຫຼື ເຈົ້າຈະໄດ້ຮັບຄົນຈັກຄົນ, ນີ້ກໍບໍ່ແມ່ນສິ່ງທີ່ຄວນຍ້ອງຍໍເຈົ້າ. ພຣະເຈົ້າໄດ້ສະແດງຄວາມຈິງຫຼາຍຢ່າງ ແຕ່ເຈົ້າກໍບໍ່ຟັງ ຫຼື ຍອມຮັບ. ແນ່ນອນວ່າການຮັບໃຊ້ເລັກນ້ອຍ ແລະ ການເທດສະໜາພຣະກິດຕິຄຸນໃຫ້ແກ່ຄົນອື່ນກໍເປັນສິ່ງທີ່ເຈົ້າຄວນເຮັດ, ບໍ່ແມ່ນບໍ? ເມື່ອພິຈາລະນາວ່າເຈົ້າໄດ້ມາເຖິງຈຸດນີ້ໃນມື້ນີ້, ເຈົ້າບໍ່ຄວນກັບໃຈບໍ? ເຈົ້າບໍ່ຄວນຊອກຫາໂອກາດທີ່ຈະຊົດໃຊ້ຄວາມຮັກຂອງພຣະເຈົ້າບໍ? ເຈົ້າຄວນເຮັດແທ້ໆ! ເຮືອນຂອງພຣະເຈົ້າມີພຣະດຳລັດ ແລະ ການກຳຈັດຄົນອອກ, ການຂັບໄລ່ພວກເຂົາ ແລະ ການປະຖິ້ມພວກເຂົາແມ່ນສິ່ງທີ່ເຮັດຕາມພຣະດຳລັດ ແລະ ຕາມຂໍ້ກຳນົດຂອງພຣະເຈົ້າ, ການເຮັດສິ່ງເຫຼົ່ານີ້ແມ່ນຖືກຕ້ອງ. ບາງຄົນອາດຈະເວົ້າວ່າ “ການຮັບເອົາຄົນທີ່ໄດ້ຮັບຈາກການເທດສະໜາພຣະກິດຕິຄຸນຂອງຜູ້ທີ່ຖືກກຳຈັດອອກ ຫຼື ຖືກຂັບໄລ່ເຂົ້າມາໃນຄຣິສຕະຈັກ ກໍເປັນເລື່ອງທີ່ໜ້າອັບອາຍພໍສົມຄວນ.” ຕາມຄວາມຈິງແລ້ວ, ນີ້ຄືໜ້າທີ່ທີ່ຜູ້ຄົນຄວນເຮັດ ແລະ ບໍ່ມີຫຍັງທີ່ຕ້ອງໜ້າອັບອາຍເລີຍ. ຄົນທຸກຄົນລ້ວນແຕ່ເປັນສິ່ງທີ່ຖືກສ້າງ. ເຖິງແມ່ນວ່າເຈົ້າຈະຖືກກຳຈັດອອກ ຫຼື ຖືກຂັບໄລ່, ຖືກປະນາມວ່າເປັນຄົນຊົ່ວຊ້າ ຫຼື ຜູ້ຕໍ່ຕ້ານພຣະຄຣິສ ຫຼື ເຈົ້າເປັນເປົ້າໝາຍທີ່ຈະຖືກປະຖິ້ມ, ເຈົ້າຍັງບໍ່ແມ່ນສິ່ງທີ່ຖືກສ້າງຢູ່ບໍ? ເມື່ອໃດທີ່ເຈົ້າຖືກກຳຈັດອອກ, ບໍ່ແມ່ນພຣະເຈົ້າຍັງເປັນພຣະເຈົ້າຂອງເຈົ້າຢູ່ບໍ? ພຣະທຳທີ່ພຣະເຈົ້າໄດ້ກ່າວກັບເຈົ້າ ແລະ ສິ່ງທີ່ພຣະເຈົ້າໄດ້ສະໜອງໃຫ້ແກ່ເຈົ້າຖືກລຶບລ້າງໄປໃນຄັ້ງດຽວບໍ? ພວກມັນຢຸດມີຢູ່ບໍ? ພວກມັນຍັງຄົງມີຢູ່, ພຽງແຕ່ວ່າເຈົ້າບໍ່ໄດ້ທະນຸຖະໜອມພວກມັນ. ຄົນທີ່ກັບໃຈໃໝ່ທຸກຄົນ, ບໍ່ວ່າໃຜຈະເຮັດໃຫ້ພວກເຂົາກັບໃຈ, ກໍລ້ວນແຕ່ເປັນສິ່ງທີ່ຖືກສ້າງ ແລະ ຄວນຍອມຈຳນົນຕໍ່ໜ້າພຣະຜູ້ສ້າງ. ສະນັ້ນ, ຖ້າຄົນເຫຼົ່ານີ້ທີ່ຖືກກຳຈັດອອກ ຫຼື ຖືກຂັບໄລ່ເຕັມໃຈທີ່ຈະເທດສະໜາພຣະກິດຕິຄຸນ, ພວກເຮົາຈະບໍ່ຈຳກັດພວກເຂົາ; ແຕ່ບໍ່ວ່າພວກເຂົາຈະເທດສະໜາແນວໃດ, ຫຼັກການຂອງເຮືອນຂອງພຣະເຈົ້າໃນການນໍາໃຊ້ຄົນ ແລະ ພຣະດຳລັດຂອງເຮືອນຂອງພຣະເຈົ້າກໍບໍ່ສາມາດປ່ຽນແປງໄດ້ ແລະ ສິ່ງນີ້ຈະບໍ່ມີວັນປ່ຽນແປງເລີຍ.

ໃນບັນດາຄົນຫຼາຍປະເພດເຫຼົ່ານີ້ທີ່ຖືກໄລ່ອອກ, ສ່ວນໃຫຍ່ແມ່ນບໍ່ໜ້າຈະກັບໃຈໄດ້ຢ່າງແທ້ຈິງ ແລະ ຈະຕ້ອງບໍ່ຖືກນໍາໃຊ້ອີກຄັ້ງ. ມີພຽງແຕ່ໂອກາດທີ່ຈະເລື່ອນຕຳແໜ່ງ ແລະ ນໍາໃຊ້ຜູ້ທີ່ຖືກໄລ່ອອກ ຫຼື ຖືກປັບການມອບໝາຍໜ້າທີ່ ເພາະພວກເຂົາຂາດປະສົບການໃນການເຮັດວຽກ ແລະ ດັ່ງນັ້ນ ຈຶ່ງບໍ່ສາມາດເຮັດວຽກຂອງພວກເຂົາໄດ້ຊົ່ວຄາວ. ຄົນປະເພດນີ້ມີຄວາມສາມາດພຽງພໍ ແລະ ບໍ່ມີບັນຫາໃຫຍ່ກັບຄວາມເປັນມະນຸດຂອງພວກເຂົາ, ພວກເຂົາພຽງແຕ່ມີຂໍ້ບົກຜ່ອງນ້ອຍໆ, ຄວາມປະພຶດທີ່ບໍ່ດີ ຫຼື ນິໄສບໍ່ດີທີ່ສືບທອດມາຈາກຄອບຄົວຂອງພວກເຂົາ, ເຊິ່ງສິ່ງເຫຼົ່ານີ້ບໍ່ແມ່ນບັນຫາໃຫຍ່. ຖ້າເຮືອນຂອງພຣະເຈົ້າຕ້ອງການພວກເຂົາ, ພວກເຂົາກໍສາມາດໄດ້ຮັບການເລື່ອນຕຳແໜ່ງ ແລະ ນໍາມາໃຊ້ອີກໃນເວລາທີ່ເໝາະສົມ; ນີ້ແມ່ນເລື່ອງທີ່ສົມເຫດສົມຜົນ, ເພາະພວກເຂົາບໍ່ແມ່ນຄົນຊົ່ວຊ້າ ແລະ ພວກເຂົາຈະບໍ່ກາຍເປັນຜູ້ຕໍ່ຕ້ານພຣະຄຣິສ. ຄວາມສາມາດຂອງພວກເຂົາມີພຽງພໍ, ພຽງແຕ່ວ່າພວກເຂົາບໍ່ໄດ້ເຮັດວຽກມາເປັນເວລາດົນ ແລະ ບໍ່ມີປະສົບການ, ສະນັ້ນ ລພວກເຂົາຈຶ່ງບໍ່ມີຄວາມສາມາດພຽງພໍທີ່ຈະເຮັດວຽກ, ເຊິ່ງບໍ່ແມ່ນບັນຫາທີ່ຮ້າຍແຮງ. ຖ້າພວກເຂົາຖືກໄລ່ອອກຍ້ອນເຫດຜົນເຫຼົ່ານີ້, ແລ້ວພວກເຂົາກໍມີໂອກາດໃນການພັດທະນາໃນອະນາຄົດ ແລະ ພວກເຂົາສາມາດປ່ຽນແປງໄດ້. ຕາບໃດທີ່ຄົນໃດຄົນໜຶ່ງມີຄວາມສາມາດໃນການເຮັດວຽກ, ມີຄວາມສາມາດ ແລະ ຄວາມເປັນມະນຸດຂອງພວກເຂົາໄດ້ມາດຕະຖານ, ແລ້ວໃນຊ່ວງເວລາທີ່ພວກເຂົາມີປະສົບການກັບວຽກງານຂອງພຣະເຈົ້າ ແລະ ປະຕິບັດໜ້າທີ່ຂອງພວກເຂົາ, ຄົນປະເພດນີ້ກໍຈະປ່ຽນແປງເທື່ອລະກ້າວ, ຄວາມເປັນມະນຸດຂອງພວກເຂົາຈະປ່ຽນແປງ, ພວກເຂົາຈະມີຄວາມກ້າວໜ້າໃນການເຂົ້າສູ່ຊີວິດ, ຈະມີການປ່ຽນແປງທີ່ສອດຄ່ອງກັນບາງຢ່າງໃນອຸປະນິໄສຂອງພວກເຂົາ ແລະ ຈະມີຄວາມຄືບໜ້າບາງຢ່າງໃນຄວາມເຂົ້າໃຈຄວາມຈິງຂອງພວກເຂົາ. ອີງຕາມສະພາບແວດລ້ອມ, ໜ້າທີ່ທີ່ພວກເຂົາເຮັດ ແລະ ຄວາມຕັ້ງໃຈສ່ວນຕົວຂອງພວກເຂົາ, ພວກເຂົາຈະປ່ຽນແປງ ແລະ ເຕີບໂຕໃນລະດັບທີ່ແຕກຕ່າງກັນ, ສະນັ້ນ ຈຶ່ງສາມາດເວົ້າໄດ້ວ່າ ຄົນປະເພດນີ້ແມ່ນຢູ່ໃນຂ່າຍທີ່ຈະໄດ້ຮັບການເລື່ອນຕຳແໜ່ງ ແລະ ນໍາໃຊ້. ໂດຍທົ່ວໄປແລ້ວ ສິ່ງເຫຼົ່ານີ້ແມ່ນຫຼັກການສຳລັບການເລື່ອນຕຳແໜ່ງ ແລະ ນໍາໃຊ້ຄົນຫຼາຍປະເພດທີ່ເຄີຍຖືກໄລ່ອອກມາກ່ອນອີກຄັ້ງ.

ລາຍການທີເຈັດຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນ “ຈັດສັນ ແລະ ນໍາໃຊ້ຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນຖືກນໍາໃຊ້ຢ່າງເກີດປະໂຫຍດສູງສຸດ”. ໃນການໂອ້ລົມຂອງພວກເຮົາເມື່ອກີ້ນີ້, ຄວາມໝາຍຂອງການນໍາໃຊ້ຄົນໃຫ້ເກີດປະໂຫຍດສູງສຸດໄດ້ຖືກອະທິບາຍຢ່າງຊັດເຈນແລ້ວ. ຕາບໃດທີ່ມີຄຸນຄ່າໃນການເພາະປູກຄົນໃດຄົນໜຶ່ງແມ່ນແຕ່ໜ້ອຍດຽວ ແລະ ໂດຍມີເງື່ອນໄຂວ່າຄວາມເປັນມະນຸດຂອງພວກເຂົາໄດ້ມາດຕະຖານ, ແລ້ວເຮືອນຂອງພຣະເຈົ້າກໍຈະໃຫ້ໂອກາດພວກເຂົາ. ຕາບໃດທີ່ຄົນໃດຄົນໜຶ່ງໄລ່ຕາມຄວາມຈິງ ແລະ ຮັກສິ່ງທີ່ເປັນບວກ, ແລ້ວເຮືອນຂອງພຣະເຈົ້າກໍຈະບໍ່ປະຖິ້ມພວກເຂົາ ຫຼື ກຳຈັດພວກເຂົາຢ່າງງ່າຍດາຍ. ຕາບໃດທີ່ຄວາມເປັນມະນຸດ ແລະ ຄວາມສາມາດຂອງເຈົ້າບັນລຸມາດຕະຖານທີ່ເຮົາໄດ້ໂອ້ລົມໄປເມື່ອກີ້ນີ້, ເຮືອນຂອງພຣະເຈົ້າກໍຈະມີບ່ອນໃຫ້ເຈົ້າປະຕິບັດໜ້າທີ່ຢ່າງແນ່ນອນ ແລະ ຈະນໍາໃຊ້ເຈົ້າຢ່າງສົມເຫດສົມຜົນຢ່າງແນ່ນອນ ແລະ ໃຫ້ພື້ນທີ່ພຽງພໍແກ່ເຈົ້າເພື່ອໃຫ້ເຈົ້າໄດ້ສະແດງຄວາມສາມາດຢ່າງເຕັມທີ່. ເວົ້າງ່າຍໆກໍຄື, ຖ້າເຈົ້າມີຈຸດແຂງ ແລະ ຄວາມຊ່ຽວຊານໃນວິຊາຊີບໃດໜຶ່ງທີ່ຈຳເປັນສຳລັບວຽກງານຂອງຄຣິສຕະຈັກ, ເຮືອນຂອງພຣະເຈົ້າກໍຈະໃຫ້ເຈົ້າປະຕິບັດໜ້າທີ່ທີ່ເໝາະສົມຢ່າງແນ່ນອນ. ແນວໃດກໍຕາມ, ຖ້າເຈົ້າບໍ່ມີຄວາມຕັ້ງໃຈ ຫຼື ຄວາມປະສົງ ແລະ ບໍ່ຢາກພະຍາຍາມກ້າວຂຶ້ນໄປ, ກໍພຽງແຕ່ເຮັດໃນສິ່ງທີ່ເຈົ້າສາມາດເຮັດໄດ້, ປະຕິບັດໜ້າທີ່ບາງຢ່າງທີ່ຢູ່ໃນຄວາມສາມາດຂອງເຈົ້າທີ່ຈະເຮັດໄດ້ ແລະ ບໍ່ເຮັດຫຍັງຫຼາຍກວ່ານັ້ນ. ຖ້າເຈົ້າມີຄວາມຕັ້ງໃຈ ແລະ ເຈົ້າເວົ້າວ່າ: “ຂ້ອຍຢາກເຂົ້າໃຈ ແລະ ໄດ້ຮັບຄວາມຈິງຫຼາຍຂຶ້ນ ແລະ ເລີ່ມເດີນໃນເສັ້ນທາງສູ່ຄວາມລອດພົ້ນໂດຍໄວເທົ່າທີ່ຈະໄວໄດ້ ແລະ ເຂົ້າສູ່ຄວາມຈິງຄວາມເປັນຈິງ. ຂ້ອຍເຕັມໃຈທີ່ຈະຄຳນຶງເຖິງພາລະຂອງພຣະເຈົ້າ, ເຕັມໃຈທີ່ຈະແບກຫາບພາລະອັນໜັກໜ່ວງໃນເຮືອນຂອງພຣະເຈົ້າ, ທົນທຸກຕໍ່ຄວາມລຳບາກຫຼາຍກວ່າຄົນອື່ນ, ທຸ່ມເທຕົນເອງຫຼາຍກວ່າ ແລະ ສະຫຼະຫຼາຍກວ່າຄົນອື່ນ” ແລະ ຖ້າເຈົ້າເໝາະສົມໃນທຸກດ້ານ, ແຕ່ຍັງບໍ່ມີໃຜແນະນຳເຈົ້າ, ເຈົ້າກໍສາມາດສະເໜີຕົນເອງໄດ້ເຊັ່ນກັນ. ນັ້ນບໍ່ສົມເຫດສົມຜົນບໍ? ສະຫຼຸບແລ້ວ, ສິ່ງເຫຼົ່ານີ້ທັງໝົດແມ່ນຫຼັກການຂອງເຮືອນຂອງພຣະເຈົ້າໃນການນໍາໃຊ້ຄົນທຸກປະເພດ, ເປົ້າໝາຍບໍ່ມີຫຍັງຫຼາຍກວ່າການເຮັດໃຫ້ຜູ້ຄົນສາມາດເຂົ້າສູ່ຄວາມຈິງຄວາມເປັນຈິງ. ການສະແດງອອກຂອງການເຂົ້າສູ່ຄວາມຈິງຄວາມເປັນຈິງແມ່ນຫຍັງ? ຄືການທີ່ພວກເຂົາເຂົ້າໃຈຄວາມຈິງ, ການເຂົ້າໃຈຫຼັກການຄວາມຈິງ ເມື່ອເຮັດວຽກງານໃນທຸກດ້ານ ແລະ ການສາມາດປະຕິບັດຄວາມຈິງທີ່ສອດຄ້ອງກັນ ເມື່ອພົວພັນກັບຄົນ, ເຫດການ ແລະ ສິ່ງຕ່າງໆ ທຸກປະເພດໃນຊີວິດປະຈຳວັນ, ແທນທີ່ຈະສັບສົນ ແລະ ບໍ່ຮູ້ຈະເຮັດແນວໃດ ເມື່ອໃດກໍຕາມທີ່ມີຫຍັງເກີດຂຶ້ນກັບເຈົ້າ, ນີ້ຄືເປົ້າໝາຍ. ເມື່ອເປົ້າໝາຍນີ້ຖືກກຳນົດໄວ້ແລ້ວ, ພວກເຈົ້າກໍຈົ່ງໄລ່ຕາມໄປສູ່ເປົ້າໝາຍນີ້ເຖີດ!

ການໂອ້ລົມຂອງພວກເຮົາກ່ຽວກັບຫົວຂໍ້ທີເຈັດຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກກໍສິ້ນສຸດລົງພຽງເທົ່ານີ້. ບາງຄົນອາດຈະເວົ້າວ່າ: “ທ່ານຍັງໂອ້ລົມບໍ່ທັນຈົບ, ທ່ານຍັງບໍ່ທັນໄດ້ເປີດໂປງຜູ້ນໍາປອມທີ່ກ່ຽວຂ້ອງກັບຫົວຂໍ້ນີ້”. ຂ້ອຍຂໍຕອບວ່າ ບໍ່ຈຳເປັນຕ້ອງເປີດໂປງພວກເຂົາ. ໃນດ້ານໜຶ່ງ, ຜູ້ນໍາປອມມີຄວາມສາມາດຕໍ່າ ແລະ ບໍ່ສາມາດເຮັດວຽກງານຕົວຈິງໄດ້; ໃນອີກດ້ານໜຶ່ງ, ພວກເຂົາປາສະຈາກຈິດສຳນຶກ ແລະ ເຫດຜົນ, ບໍ່ມີພາລະ, ບໍ່ໃສ່ໃຈໃນວຽກງານຂອງພວກເຂົາເລີຍ ແລະ ບໍ່ສາມາດແມ່ນແຕ່ຈະເຮັດສິ່ງງ່າຍໆ ບາງຢ່າງໄດ້ດີ. ເມື່ອໃດກໍຕາມທີ່ພວກເຂົາພົບບັນຫາທີ່ຊັບຊ້ອນ ຫຼື ບັນຫາທີ່ກ່ຽວຂ້ອງກັບຫຼັກການຄວາມຈິງ, ພວກເຂົາກໍບໍ່ສາມາດແຍກແຍະມັນໄດ້ເລີຍ ແລະ ຍິ່ງບໍ່ສາມາດເບິ່ງທະລຸເຖິງແກ່ນແທ້ຂອງບັນຫາໄດ້. ສະນັ້ນ, ຈຶ່ງບໍ່ຈຳເປັນຕ້ອງເປີດໂປງພວກເຂົາ. ເຖິງແມ່ນວ່າພວກເຂົາຈະຖືກເປີດໂປງ, ພວກເຂົາກໍຈະບໍ່ຍອມຮັບ ແລະ ມັນກໍຈະເປັນການເສຍເວລາເວົ້າ. ຍິ່ງໄປກວ່ານັ້ນ, ການເວົ້າເຖິງສິ່ງທີ່ພວກເຂົາໄດ້ເຮັດກໍເປັນຕາໜ່າຍ ແລະ ເຮັດໃຫ້ຄົນໂມໂຫຈົນຫົວຮ້ອນ. ການມອບໝາຍວຽກງານທີ່ສຳຄັນດັ່ງກ່າວໃຫ້ກັບຜູ້ນໍາປອມເຫຼົ່ານີ້ແມ່ນຄວາມຜິດພາດໃນການນໍາໃຊ້ຄົນ. ການທີ່ບໍ່ສາມາດເຮັດວຽກຂອງພວກເຂົາໄດ້ ກໍເຮັດໃຫ້ພວກເຂົາຮູ້ສຶກໄຮ້ປະໂຫຍດ ແລະ ຖ້າພວກເຂົາຖືກເປີດໂປງ ແລະ ໄຈ້ແຍກອີກ, ພວກເຂົາກໍຈະຍິ່ງຮູ້ສຶກທຸກທໍລະມານຫຼາຍຂຶ້ນ. ສະນັ້ນ ໃຫ້ຜູ້ນໍາປອມເຫຼົ່ານີ້ສົມທຽບຕົນເອງໃສ່ ແລະ ກວດສອບບັນຫາຂອງຕົນເອງໃຫ້ຫຼາຍເທົ່າທີ່ຈະຫຼາຍໄດ້. ຖ້າພວກເຈົ້າສາມາດຄົ້ນພົບບັນຫາຂອງພວກເຈົ້າ, ກໍໃຫ້ເບິ່ງວ່າພວກເຈົ້າສາມາດປັບປຸງໃນອະນາຄົດໄດ້ບໍ່; ຖ້າພວກເຈົ້າບໍ່ສາມາດຄົ້ນພົບບັນຫາໄດ້, ພວກເຈົ້າກໍຕ້ອງສືບຕໍ່ກວດສອບ ແລະ ພວກເຈົ້າຍັງສາມາດຂໍໃຫ້ຄົນອ້ອມຂ້າງຊ່ວຍວິເຄາະ ແລະ ຈັດລຽງໃຫ້. ຖ້າຄົນອື່ນໄດ້ໂອ້ລົມກັບເຈົ້າ ແລະ ເຈົ້າໄດ້ໃສ່ໃຈກັບມັນ ແຕ່ຍັງບໍ່ສາມາດຄົ້ນພົບບັນຫາຂອງຕົນເອງໄດ້ ແລະ ຍັງບໍ່ຮູ້ວິທີທີ່ຈະຮັບຮູ້ພວກມັນ ຫຼື ວິທີທີ່ຈະແກ້ໄຂພວກມັນ, ເຈົ້າກໍເປັນຜູ້ນໍາປອມຢ່າງແທ້ຈິງ ແລະ ຄວນຖືກກຳຈັດ.

ວັນທີ 6 ມີນາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (7)

ຂໍ້ທີເຈັດ: ຈັດສັນ ແລະ ໃຊ້ງານຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນໄດ້ຮັບການໃຊ້ງານຢ່າງເກີດປະໂຫຍດສູງສຸດ (ພາກທີສອງ)

ໃນການໂອ້ລົມຄັ້ງທີ່ຜ່ານມາ, ໄດ້ມີການປຶກສາຫາລືກັນກ່ຽວກັບຄວາມຮັບຜິດຊອບຂໍ້ທີເຈັດຂອງຜູ້ນໍາ ແລະ ຜູ້ເຮັດວຽກ: “ຈັດສັນ ແລະ ໃຊ້ງານຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນໄດ້ຮັບການໃຊ້ງານຢ່າງເກີດປະໂຫຍດສູງສຸດ”. ພວກເຮົາໄດ້ໂອ້ລົມກັນເປັນຫຼັກໃນສາມດ້ານຂອງຄວາມຮັບຜິດຊອບນີ້. ສາມດ້ານເຫຼົ່ານີ້ມີຫຍັງແດ່? (ດ້ານໜຶ່ງແມ່ນການໃຊ້ງານຄົນປະເພດຕ່າງໆຢ່າງສົມເຫດສົມຜົນ ໂດຍອີງໃສ່ຄວາມເປັນມະນຸດຂອງພວກເຂົາ; ອີກດ້ານໜຶ່ງແມ່ນການໃຊ້ງານຄົນປະເພດຕ່າງໆຢ່າງສົມເຫດສົມຜົນ ໂດຍອີງໃສ່ຈຸດແຂງຂອງພວກເຂົາ ແລະ ອີກດ້ານໜຶ່ງແມ່ນວິທີການປະຕິບັດຕໍ່ ແລະ ໃຊ້ງານຄົນພິເສດບາງປະເພດ.) ໂດຍພື້ນຖານແລ້ວແມ່ນມີສາມດ້ານນີ້. ເມື່ອພິຈາລະນາທັງສາມດ້ານນີ້, ຫຼັກການຂອງເຮືອນຂອງພຣະເຈົ້າໃນການໃຊ້ງານຄົນແມ່ນໄດ້ໃຊ້ງານຄົນໃຫ້ເກີດປະໂຫຍດສູງສຸດແລ້ວບໍ? (ແມ່ນແລ້ວ.) ຫຼັກການນີ້ຖືກຕ້ອງແລ້ວບໍ? ມັນຍຸຕິທຳຕໍ່ຜູ້ຄົນແລ້ວບໍ? (ມັນຍຸຕິທຳແລ້ວ.) ສຳລັບຄົນໂງ່ຈ້າທີ່ມີສະຕິປັນຍາບົກພ່ອງ, ພວກເຂົາບໍ່ສາມາດເຮັດຫຍັງໄດ້ເລີຍ ແລະ ແມ່ນແຕ່ບໍ່ສາມາດເຮັດໜ້າທີ່ໄດ້ຈັກໜ້ອຍ. ຖ້າເຈົ້າມອບໝາຍວຽກງານໃຫ້ພວກເຂົາ, ບໍ່ວ່າຈະເປັນດ້ານວິຊາຊີບ, ດ້ານເຕັກນິກ ຫຼື ໃນດ້ານການອອກແຮງງານ, ພວກເຂົາກໍບໍ່ສາມາດເຮັດວຽກງານນັ້ນໃຫ້ສຳເລັດໄດ້. ບໍ່ສາມາດໃຊ້ງານຄົນເຊັ່ນນີ້ໄດ້ຢ່າງເດັດຂາດ, ແມ່ນແຕ່ເພື່ອຮັບໃຊ້ກໍບໍ່ໄດ້. ນີ້ແມ່ນໃນດ້ານສະຕິປັນຍາ. ໃນດ້ານຄວາມເປັນມະນຸດ, ສຳລັບຜູ້ທີ່ມີຄວາມເປັນມະນຸດທີ່ບໍ່ດີ ແລະ ເປັນຄົນຊົ່ວຮ້າຍ, ເຖິງແມ່ນວ່າພວກເຂົາສາມາດເຮັດວຽກງານບາງຢ່າງ ແລະ ເຮັດບາງໜ້າທີ່ໄດ້, ແຕ່ຍ້ອນຄວາມເປັນມະນຸດຂອງພວກເຂົາຊົ່ວຮ້າຍເກີນໄປ, ພວກເຂົາຈະກໍ່ໃຫ້ເກີດການລົບກວນ ແລະ ການຂັດຂວາງໃນການເຮັດໜ້າທີ່ຂອງພວກເຂົາ, ເຊິ່ງຈະໄດ້ບໍ່ຄຸ້ມເສຍ ແລະ ບໍ່ສາມາດເຮັດສິ່ງໃດໃຫ້ສຳເລັດໄດ້ດີ. ຄົນເຊັ່ນນີ້ບໍ່ເໝາະສົມກັບການເຮັດໜ້າທີ່ ແລະ ບໍ່ສາມາດໃຊ້ງານໄດ້ຢ່າງເດັດຂາດ. ຖ້າມີຄົນທີ່ມີຈຸດແຂງບາງຢ່າງ, ຕາບໃດທີ່ພວກເຂົາບັນລຸເງື່ອນໄຂທັງໝົດທີ່ຈຳເປັນສຳລັບວຽກງານຂອງເຮືອນຂອງພຣະເຈົ້າ ໂດຍອີງໃສ່ພື້ນຖານຂອງການມີຄວາມເປັນມະນຸດທີ່ໄດ້ມາດຕະຖານ ເຊິ່ງພວກເຂົາກໍອາດຈະຖືກຈັດແຈງ ແລະ ໃຊ້ງານຢ່າງສົມເຫດສົມຜົນ. ຄັ້ງທີ່ຜ່ານມາ, ພວກເຮົາກໍໄດ້ໂອ້ລົມກັນກ່ຽວກັບວິທີການປະຕິບັດຕໍ່ ແລະ ໃຊ້ງານຄົນພິເສດບາງປະເພດ. ປະເພດທີໜຶ່ງແມ່ນຄົນທີ່ຄືກັບຢູດາ, ຜູ້ທີ່ຂີ້ຢ້ານເປັນພິເສດ. ໂດຍຕັດສິນຈາກຄວາມຂີ້ຢ້ານເປັນພິເສດຂອງພວກເຂົາແລ້ວ, ເມື່ອພວກເຂົາຖືກມັງກອນແດງທີ່ຍິ່ງໃຫຍ່ຈັບຕົວໄປ, ກໍມີໂອກາດ 100% ທີ່ພວກເຂົາຈະກາຍເປັນຢູດາ; ຖ້າພວກເຂົາໄດ້ຮັບມອບໝາຍວຽກງານທີ່ສຳຄັນ, ເມື່ອມີຫຍັງເກີດຂຶ້ນ, ພວກເຂົາກໍຈະທໍລະຍົດທຸກສິ່ງທຸກຢ່າງ. ຄົນລັກສະນະເຊັ່ນນີ້ບໍ່ແມ່ນບຸກຄົນທີ່ເປັນອັນຕະລາຍບໍ? ຍັງມີຄົນອີກປະເພດໜຶ່ງທີ່ຄ້າຍຄືກັບຜູ້ບໍ່ເຊື່ອ, ເຊິ່ງພວກເຮົາເອີ້ນວ່າ ມິດສະຫາຍທີ່ຢູ່ໃນຄຣິສຕະຈັກ. ຄົນເຫຼົ່ານີ້ເບິ່ງຄືວ່າເຊື່ອໃນຫົວໃຈຂອງພວກເຂົາວ່າມີຜູ້ອາວຸໂສທີ່ຍິ່ງໃຫຍ່ຢູ່ເທິງທ້ອງຟ້າ, ແຕ່ພວກເຂົາບໍ່ຮູ້ວ່າພຣະເຈົ້າມີຢູ່ແທ້ ຫຼື ບໍ່, ພຣະເຈົ້າຢູ່ໃສ ຫຼື ວ່າພຣະເຈົ້າໄດ້ເຮັດພາລະກິດໃໝ່ຂອງພຣະອົງແທ້ ຫຼື ບໍ່, ໂດຍມັກຈະສົງໄສການມີຢູ່ຂອງພຣະເຈົ້າຢູ່ສະເໝີ. ພວກເຂົາບໍ່ໄດ້ເຊື່ອ ແລະ ຕິດຕາມພຣະເຈົ້າຢ່າງແທ້ຈິງ. ສະນັ້ນ, ຄົນເຊັ່ນນີ້ຈຶ່ງບໍ່ສາມາດໃຊ້ງານໄດ້, ພວກເຂົາຈຶ່ງບໍ່ເໝາະສົມກັບການເຮັດໜ້າທີ່ໃນເຮືອນຂອງພຣະເຈົ້າ. ແມ່ນແຕ່ຜູ້ທີ່ເຊື່ອຢ່າງແທ້ຈິງກໍບໍ່ແນ່ວ່າຈະສາມາດເຮັດໜ້າທີ່ຂອງຕົນໃຫ້ໄດ້ມາດຕະຖານ, ຍິ່ງບໍ່ຕ້ອງເວົ້າເຖິງຜູ້ບໍ່ເຊື່ອ ແລະ ມິດສະຫາຍທີ່ຢູ່ໃນຄຣິສຕະຈັກ! ຄົນອີກປະເພດໜຶ່ງແມ່ນຜູ້ທີ່ຖືກໄລ່ອອກ; ກຸ່ມນີ້ກໍໄດ້ແບ່ງອອກເປັນຫຼາຍສະຖານະການເຊັ່ນກັນ.

ເນື້ອໃນຂອງການໂອ້ລົມຄັ້ງທີ່ຜ່ານມາກ່ຽວກັບຄວາມຮັບຜິດຊອບຂໍ້ທີເຈັດຂອງຜູ້ນໍາ ແລະ ຜູ້ເຮັດວຽກ ໂດຍພື້ນຖານແລ້ວແມ່ນກວມເອົາສາມຈຸດຫຼັກເຫຼົ່ານີ້: ດ້ານໜຶ່ງແມ່ນການໃຊ້ງານຄົນປະເພດຕ່າງໆຢ່າງສົມເຫດສົມຜົນ ໂດຍອີງໃສ່ຄວາມເປັນມະນຸດຂອງພວກເຂົາ; ອີກດ້ານໜຶ່ງແມ່ນການໃຊ້ງານຄົນປະເພດຕ່າງໆຢ່າງສົມເຫດສົມຜົນ ໂດຍອີງໃສ່ຈຸດແຂງຂອງພວກເຂົາ ແລະ ອີກດ້ານໜຶ່ງແມ່ນວິທີການປະຕິບັດຕໍ່ ແລະ ໃຊ້ງານຄົນພິເສດບາງປະເພດ. ສາມຈຸດຫຼັກເຫຼົ່ານີ້ໄດ້ຮັບການໂອ້ລົມກັນ ໂດຍອີງໃສ່ຫຼາຍໆດ້ານທີ່ໄດ້ກ່າວໄວ້ໃນຄວາມຮັບຜິດຊອບຂໍ້ທີເຈັດ ແລະ ຫຼັກການທັງໝົດກໍໄດ້ຮັບການໂອ້ລົມກັນຢ່າງຊັດເຈນແລ້ວ. ບາງຄົນເວົ້າວ່າ: “ເຖິງແມ່ນວ່າຫຼັກການຕ່າງໆ ຈະໄດ້ຮັບການໂອ້ລົມກັນຢ່າງຊັດເຈນແລ້ວ, ແຕ່ເມື່ອເວົ້າເຖິງເລື່ອງສະເພາະເຈາະຈົງ ແລະ ສະຖານະການພິເສດບາງຢ່າງ, ພວກເຮົາກໍຍັງບໍ່ຮູ້ວິທີນໍາໃຊ້ຫຼັກການເຫຼົ່ານີ້, ບໍ່ຮູ້ວິທີປະຕິບັດຕໍ່ຜູ້ຄົນ ຫຼື ວິທີເລື່ອນຕຳແໜ່ງ ແລະ ໃຊ້ງານບຸກຄົນ; ເວລາສ່ວນໃຫຍ່ພວກເຮົາກໍຍັງຈັບຕົ້ນຊົນປາຍບໍ່ຖືກ”. ມັນມີບັນຫາດັ່ງກ່າວຢູ່ບໍ່? (ມີ.) ບັນຫານີ້ຄວນໄດ້ຮັບການແກ້ໄຂແນວໃດ? ສິ່ງທີ່ຕ້ອງຄຳນຶງເຖິງອັນດັບທຳອິດໃນການເລື່ອນຕຳແໜ່ງ ແລະ ໃຊ້ງານຄົນແມ່ນຄວາມຕ້ອງການຂອງວຽກງານໃນເຮືອນຂອງພຣະເຈົ້າ. ສິ່ງທີ່ຕ້ອງຄຳນຶງເຖິງອັນດັບສອງແມ່ນ ຜົນກະທົບຂອງການໃຊ້ງານບຸກຄົນໃດໜຶ່ງຕໍ່ວຽກງານຂອງເຮືອນຂອງພຣະເຈົ້ານັ້ນ ມີຜົນປະໂຫຍດຫຼາຍກວ່າຜົນເສຍ ຫຼື ມີຜົນເສຍຫຼາຍກວ່າຜົນປະໂຫຍດ. ຖ້າຄວາມເປັນມະນຸດຂອງບຸກຄົນໃດໜຶ່ງມີຂໍ້ບົກຜ່ອງ, ແຕ່ການໃຊ້ງານພວກເຂົາມີຜົນປະໂຫຍດຫຼາຍກວ່າຜົນເສຍຕໍ່ວຽກງານຂອງເຮືອນຂອງພຣະເຈົ້າ, ກໍສາມາດໃຊ້ງານບຸກຄົນເຊັ່ນນີ້ ໄດ້ຊົ່ວຄາວຈົນກວ່າຈະພົບຄົນທີ່ດີກວ່າ. ຖ້າການໃຊ້ງານຄົນຜູ້ນີ້ນໍາໄປສູ່ຜົນເສຍຫຼາຍກວ່າຜົນດີ, ໄດ້ບໍ່ຄຸ້ມເສຍ, ເຊິ່ງມີແຕ່ຈະນຳໄປສູ່ການທຳລາຍ ແລະ ຄວາມພິດພາດໃນການເຮັດວຽກງານຂອງຄຣິສຕະຈັກ, ບຸກຄົນດັ່ງກ່າວກໍບໍ່ສາມາດໃຊ້ງານໄດ້ຢ່າງເດັດຂາດ. ນີ້ຄືຫຼັກການໃນການຊັ່ງຊາຂໍ້ດີຂໍ້ເສຍທີ່ຕ້ອງກຳແໜ້ນໄວ້ໃຫ້ໄດ້ກ່ອນໃນສະຖານະການທີ່ບໍ່ມີຜູ້ສະໝັກທີ່ເໝາະສົມ ແລະ ມັນກໍຍັງເປັນຫຼັກການສຳລັບການໃຊ້ງານຄົນແບບຊົ່ວຄາວເຊັ່ນກັນ. ເມື່ອບໍ່ສາມາດຊອກຫາຜູ້ສະໝັກທີ່ເໝາະສົມໄດ້ ແລະ ບໍ່ແນ່ໃຈວ່າອາດຈະມີໃຜທີ່ດີກວ່າ, ເມື່ອບໍ່ເຫັນໄດ້ຊັດວ່າໃຜເໝາະສົມກັບໜ້າວຽກຢ່າງສົມບູນ ແລະ ທຸກຄົນເບິ່ງຄ້າຍຄືກັນໝົດ, ຄວນຈະເຮັດແນວໃດ? ທາງເລືອກດຽວແມ່ນຊອກຫາສອງຄົນທີ່ມີຄວາມເຂົ້າໃຈຝ່າຍວິນຍານພໍສົມຄວນ, ເຊິ່ງນັ້ນກໍຄື ຜູ້ທີ່ຢັ່ງຮູ້ຄວາມຈິງຢ່າງບໍລິສຸດ, ເພື່ອຮ່ວມມືກັນໃນການເຮັດວຽກ. ໃນຂະນະທີ່ພວກເຂົາເຮັດໜ້າທີ່ຂອງຕົນ, ກໍຄວນໂອ້ລົມຄວາມຈິງໃຫ້ພວກເຂົາໄດ້ຮັບຮູ້ຫຼາຍຂຶ້ນ ແລະ ຄວນສັງເກດ ແລະ ທຳຄວາມເຂົ້າໃຈສະຖານະການຂອງພວກເຂົາ; ສິ່ງນີ້ເຮັດໃຫ້ສາມາດກຳນົດໄດ້ວ່າໃຜມີຄວາມສາມາດທີ່ດີກວ່າ, ເຊິ່ງເຮັດໃຫ້ການຊອກຫາຜູ້ສະໝັກທີ່ເໝາະສົມງ່າຍຂຶ້ນ. ບໍ່ວ່າຈະຈັດແຈງໃຫ້ໃຜເຮັດໜ້າທີ່ກໍຕາມ, ມັນຕ້ອງໄດ້ອີງໃສ່ຄວາມສາມາດ, ຈຸດແຂງ ແລະ ລັກສະນະຂອງພວກເຂົາ; ນີ້ເປັນສິ່ງທີ່ຈຳເປັນ. ຖ້າບໍ່ສາມາດເບິ່ງທະລຸດ້ານເຫຼົ່ານີ້ຂອງຜູ້ຄົນໄດ້ ແລະ ບໍ່ເຂົ້າໃຈວ່າຄົນຜູ້ນັ້ນມີຈຸດແຂງຫຍັງ, ກ່ອນອື່ນ ກໍຄວນມອບໝາຍໃຫ້ລາວເຮັດໜ້າທີ່ງ່າຍໆ ຫຼື ວຽກງານອອກແຮງງານບາງຢ່າງກ່ອນ ຫຼື ຈັດແຈງໃຫ້ໄປປະກາດພຣະກິດຕິຄຸນເພື່ອທົດລອງເບິ່ງ. ຫຼັງຈາກໄລຍະທົດລອງ, ການຕິດຕາມ ແລະ ການສັງເກດເພີ່ມເຕີມອີກ ເຮັດໃຫ້ສາມາດປະເມີນສະຖານະການຂອງພວກເຂົາໄດ້ຢ່າງຖືກຕ້ອງ ແລະ ງ່າຍຂຶ້ນໃນການກຳນົດໜ້າທີ່ທີ່ເໝາະສົມທີ່ສຸດສຳລັບພວກເຂົາ. ຖ້າຄວາມສາມາດຂອງພວກເຂົາຕໍ່າເກີນໄປ ແລະ ພວກເຂົາບໍ່ມີຈຸດແຂງ, ການມອບໝາຍວຽກງານທີ່ຕ້ອງອອກແຮງງານບາງຢ່າງໃຫ້ພວກເຂົາເຮັດກໍພຽງພໍແລ້ວ. ຜູ້ນຳ ແລະ ຜູ້ເຮັດວຽກຕ້ອງໄດ້ທຳຄວາມເຂົ້າໃຈກ່ຽວກັບຜູ້ຮັບຜິດຊອບໃນວຽກງານທີ່ສຳຄັນ, ຜູ້ອຳນວຍການວຽກງານພຣະກິດຕິຄຸນ, ຫົວໜ້າແຕ່ລະທີມ, ຜູ້ກຳກັບຂອງທີມງານຜະລິດຮູບເງົາ ແລະ ອື່ນໆ, ຈາກຫຼາຍແຫຼ່ງຂໍ້ມູນ ແລະ ຕ້ອງສັງເກດ ແລະ ກວດສອບຄົນເຫຼົ່ານີ້ຢ່າງເຂັ້ມງວດຍິ່ງຂຶ້ນ ກ່ອນຈະສາມາດໝັ້ນໃຈໃນຕົວພວກເຂົາໄດ້. ການມອບໝາຍໜ້າທີ່ໃຫ້ຜູ້ຄົນຢ່າງຮອບຄອບດ້ວຍວິທີນີ້ເທົ່ານັ້ນ ຈຶ່ງຈະສາມາດຮັບປະກັນໄດ້ວ່າການຈັດແຈງນັ້ນເໝາະສົມ ແລະ ຜູ້ຄົນຈະມີປະສິດທິຜົນໃນການເຮັດໜ້າທີ່ຂອງພວກເຂົາ. ບາງຄົນເວົ້າວ່າ, “ຂະໜາດຜູ້ບໍ່ມີຄວາມເຊື່ອຍັງເວົ້າວ່າ ‘ເມື່ອໃຊ້ງານຄົນແລ້ວກໍບໍ່ຕ້ອງສົງໄສ, ເມື່ອສົງໄສແລ້ວກໍບໍ່ຕ້ອງໃຊ້ງານ’. ເຮືອນຂອງພຣະເຈົ້າບໍ່ໄວ້ວາງໃຈຄົນປານນັ້ນໄດ້ແນວໃດ? ພວກເຂົາລ້ວນແຕ່ເປັນຜູ້ເຊື່ອ; ພວກເຂົາຈະບໍ່ດີສ່ຳໃດກັນ? ພວກເຂົາບໍ່ແມ່ນຄົນດີທັງໝົດບໍ? ເປັນຫຍັງເຮືອນຂອງພຣະເຈົ້າຈຶ່ງຕ້ອງທຳຄວາມເຂົ້າໃຈພວກເຂົາ, ຊີ້ນຳພວກເຂົາ ແລະ ສັງເກດພວກເຂົາ?” ຄຳເວົ້າເຫຼົ່ານີ້ຖືກຕ້ອງ ຫຼື ບໍ່? ມັນມີບັນຫາ ຫຼື ບໍ່? (ມີ.) ການທຳຄວາມເຂົ້າໃຈຄົນໃດຄົນໜຶ່ງ ແລະ ການສັງເກດພວກເຂົາຢ່າງເລິກເຊິ່ງ ແລະ ການພົວພັນກັບພວກເຂົາຢ່າງໃກ້ຊິດແມ່ນສອດຄ່ອງກັບຫຼັກການແລ້ວບໍ? ມັນເປັນການຍຶດໝັ້ນກັບຫຼັກການຢ່າງຄົບຖ້ວນສົມບູນ. ມັນເປັນການຍຶດໝັ້ນກັບຫຼັກການໃດ? (ຂໍ້ທີສີ່ຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ: “ຕິດຕາມສະຖານະການຂອງຜູ້ຮັບຜິດຊອບວຽກງານຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄວ້ຢູ່ສະເໝີ ແລະ ປັບການມອບໝາຍໜ້າທີ່ຂອງພວກເຂົາ ຫຼື ໄລ່ພວກເຂົາອອກໃນທັນທີຕາມຄວາມຈຳເປັນ, ເພື່ອປ້ອງກັນ ຫຼື ຫຼຸດຜ່ອນຄວາມເສຍຫາຍທີ່ເກີດຈາກການໃຊ້ງານຄົນທີ່ບໍ່ເໝາະສົມ ແລະ ຮັບປະກັນປະສິດທິພາບ ແລະ ຄວາມຄືບໜ້າຢ່າງລ່ຽນໄຫຼຂອງວຽກງານ”.) ສິ່ງນີ້ເປັນຈຸດອ້າງອີງທີ່ດີ, ແຕ່ເຫດຜົນທີ່ແທ້ຈິງຂອງການເຮັດສິ່ງນີ້ແມ່ນຫຍັງ? ມັນເປັນຍ້ອນວ່າຜູ້ຄົນມີອຸປະນິໄສທີ່ເສື່ອມຊາມ. ເຖິງແມ່ນວ່າໃນທຸກມື້ນີ້, ຫຼາຍຄົນໄດ້ປະຕິບັດໜ້າທີ່, ແຕ່ມີພຽງບໍ່ເທົ່າໃດຄົນເທົ່ານັ້ນທີ່ໄດ້ໄລ່ຕາມຄວາມຈິງ. ມີໜ້ອຍຄົນທີ່ໄດ້ໄລ່ຕາມຄວາມຈິງ ແລະ ເຂົ້າສູ່ຄວາມເປັນຈິງໃນຂະນະທີ່ພວກເຂົາໄດ້ປະຕິບັດໜ້າທີ່; ສຳລັບຄົນສ່ວນໃຫຍ່ແລ້ວ, ຍັງບໍ່ມີຫຼັກການໃນວິທີທີ່ພວກເຂົາເຮັດສິ່ງຕ່າງໆ, ພວກເຂົາຍັງບໍ່ແມ່ນຄົນທີ່ຍອມອ່ອນນ້ອມຕໍ່ພຣະເຈົ້າຢ່າງແທ້ຈິງ; ພວກເຂົາພຽງແຕ່ກ່າວອ້າງວ່າພວກເຂົາຮັກຄວາມຈິງ ແລະ ເຕັມໃຈທີ່ຈະໄລ່ຕາມຄວາມຈິງ ພ້ອມກັບເຕັມໃຈທີ່ຈະສູ້ຊົນເພື່ອຄວາມຈິງ, ແຕ່ກໍຍັງບໍ່ຮູ້ວ່າຄວາມຕັ້ງໃຈຂອງພວກເຂົາຈະຢູ່ໄດ້ດົນສໍ່າໃດ. ຄົນທີ່ບໍ່ໄດ້ໄລ່ຕາມຄວາມຈິງມີແນວໂນ້ມທີ່ຈະເປີດເຜີຍອຸປະນິໄສທີ່ເສື່ອມຊາມຂອງພວກເຂົາໄດ້ຕະຫຼອດເວລາ ຫຼື ໄດ້ທຸກສະຖານທີ່. ພວກເຂົາຂາດຄວາມຮັບຜິດຊອບຕໍ່ໜ້າທີ່ຂອງພວກເຂົາ, ພວກເຂົາມັກຈະເຮັດພໍແລ້ວມືແລ້ວຕີນ, ພວກເຂົາເຮັດຕາມທີ່ພວກເຂົາຕ້ອງການ ແລະ ແມ່ນແຕ່ບໍ່ສາມາດຍອມຮັບການລິຮານໄດ້. ທັນທີທີ່ພວກເຂົາກາຍເປັນຄົນຄິດລົບ ແລະ ອ່ອນແອ, ພວກເຂົາກໍສາມາດຖິ້ມປະວຽກງານຂອງພວກເຂົາໄດ້ ເຊິ່ງສິ່ງນີ້ເກີດຂຶ້ນຢູ່ເລື້ອຍໆ ແລະ ເປັນເລື່ອງທີ່ທຳມະດາທີ່ສຸດ; ຄົນທີ່ບໍ່ໄດ້ໄລ່ຕາມຄວາມຈິງລ້ວນແຕ່ມີນິໄສແບບນີ້. ສະນັ້ນ, ເມື່ອຜູ້ຄົນຍັງບໍ່ໄດ້ຮັບຄວາມຈິງ, ພວກເຂົາກໍບໍ່ສາມາດເພິ່ງພາໄດ້ ແລະ ໄວ້ວາງໃຈບໍ່ໄດ້. ການທີ່ພວກເຂົາໄວ້ວາງໃຈບໍ່ໄດ້ນັ້ນມັນໝາຍຄວາມວ່າແນວໃດ? ມັນໝາຍຄວາມວ່າເມື່ອພວກເຂົາພົບກັບຄວາມຍາກລຳບາກ ຫຼື ອຸປະສັກ, ພວກເຂົາມີແນວໂນ້ມທີ່ຈະລົ້ມລົງ ແລະ ກາຍເປັນຄົນຄິດລົບ ແລະ ອ່ອນແອ. ຄົນທີ່ມັກຄິດລົບ ແລະ ອ່ອນແອເປັນຄົນທີ່ໄວ້ວາງໃຈໄດ້ບໍ? ແນ່ນອນວ່າບໍ່ໄດ້. ແຕ່ຄົນທີ່ເຂົ້າໃຈຄວາມຈິງຈະແຕກຕ່າງອອກໄປ. ຄົນທີ່ເຂົ້າໃຈຄວາມຈິງຢ່າງແທ້ຈິງຈະຕ້ອງມີຫົວໃຈທີ່ຢຳເກງພຣະເຈົ້າ ແລະ ຫົວໃຈແຫ່ງການອ່ອນນ້ອມຕໍ່ພຣະເຈົ້າ ແລະ ມີພຽງແຕ່ຄົນທີ່ມີຫົວໃຈທີ່ຢຳເກງພຣະເຈົ້າເທົ່ານັ້ນທີ່ເປັນຄົນທີ່ໄວ້ວາງໃຈໄດ້; ຄົນທີ່ບໍ່ມີຫົວໃຈທີ່ຢຳເກງພຣະເຈົ້າຈະເປັນຄົນທີ່ບໍ່ໜ້າໄວ້ວາງໃຈ. ຄວນປະຕິບັດຕໍ່ຄົນທີ່ບໍ່ມີຫົວໃຈທີ່ຢຳເກງພຣະເຈົ້າແນວໃດ? ແນ່ນອນຢູ່ແລ້ວວ່າ ພວກເຂົາຄວນໄດ້ຮັບການຊ່ວຍເຫຼືອ ແລະ ການສະໜັບສະໜູນດ້ວຍຄວາມຮັກ. ພວກເຂົາຄວນໄດ້ຮັບການຕິດຕາມໃຫ້ຫຼາຍຂຶ້ນໃນຂະນະທີ່ພວກເຂົາປະຕິບັດໜ້າທີ່ ແລະ ໃຫ້ການຊ່ວຍເຫຼືອ ແລະ ຄຳແນະນໍາຫຼາຍຂຶ້ນ; ມີພຽງແຕ່ວິທີນີ້ເທົ່ານັ້ນທີ່ສາມາດຮັບປະກັນໄດ້ວ່າພວກເຂົາຈະປະຕິບັດໜ້າທີ່ຂອງຕົນຢ່າງມີປະສິດທິຜົນ. ແລະ ຈຸດປະສົງຂອງການເຮັດສິ່ງນີ້ແມ່ນຫຍັງ? ຈຸດປະສົງຫຼັກແມ່ນເພື່ອສົ່ງເສີມວຽກງານຂອງເຮືອນຂອງພຣະເຈົ້າ. ສ່ວນຈຸດປະສົງຮອງລົງມາແມ່ນເພື່ອໃຫ້ສາມາດລະບຸບັນຫາໄດ້ທັນເວລາ, ເພື່ອສະໜອງການແກ້ໄຂ, ສະໜັບສະໜູນ ຫຼື ລິຮານພວກເຂົາໄດ້ໃຫ້ທັນການ, ແກ້ໄຂການບ່ຽງເບນຂອງພວກເຂົາ ແລະ ຊົດເຊີຍຂໍ້ບົກຜ່ອງ ແລະ ຄວາມຂາດເຂີນຂອງພວກເຂົາ. ສິ່ງນີ້ໄດ້ເປັນປະໂຫຍດຕໍ່ຜູ້ຄົນ; ບໍ່ມີເຈດຕະນາຮ້າຍໃນນັ້ນ. ການຊີ້ນຳຜູ້ຄົນ, ການສັງເກດພວກເຂົາ, ການພະຍາຍາມທຳຄວາມເຂົ້າໃຈພວກເຂົາ ໂດຍທັງໝົດນີ້ແມ່ນເພື່ອຊ່ວຍໃຫ້ພວກເຂົາເຂົ້າສູ່ເສັ້ນທາງທີ່ຖືກຕ້ອງຂອງຄວາມສັດທາໃນພຣະເຈົ້າ, ເພື່ອເຮັດໃຫ້ພວກເຂົາສາມາດປະຕິບັດໜ້າທີ່ຕາມທີ່ພຣະເຈົ້າໄດ້ຂໍ ແລະ ຕາມຫຼັກການ, ເພື່ອຢຸດຢັ້ງພວກເຂົາຈາກການກໍ່ໃຫ້ເກີດການລົບກວນ ຫຼື ການຂັດຂວາງ ແລະ ບໍ່ໃຫ້ພວກເຂົາເຮັດວຽກງານທີ່ໄຮ້ປະໂຫຍດ. ຈຸດປະສົງຂອງການເຮັດສິ່ງນີ້ແມ່ນກ່ຽວກັບການສະແດງຄວາມຮັບຜິດຊອບຕໍ່ພວກເຂົາ ແລະ ຕໍ່ວຽກງານຂອງເຮືອນຂອງພຣະເຈົ້າທັງໝົດ; ບໍ່ມີເຈດຕະນາຮ້າຍແຕ່ຢ່າງໃດ. ສົມມຸດວ່າມີຄົນເວົ້າວ່າ “ດັ່ງນັ້ນແລ້ວ ເຫຼົ່ານີ້ຄືຫຼັກການທີ່ເຮືອນຂອງພຣະເຈົ້າປະຕິບັດຕໍ່ຜູ້ຄົນ, ເຫຼົ່ານີ້ຄືວິທີການທີ່ພວກເຂົາໄດ້ນຳໃຊ້. ຂ້ອຍຕ້ອງໄດ້ລະວັງຕົວນັບແຕ່ນີ້ຕໍ່ໄປ. ບໍ່ມີຄວາມຮູ້ສຶກປອດໄພໃນເຮືອນຂອງພຣະເຈົ້າ. ມີຄົນຈັບຕາເບິ່ງເຈົ້າຢູ່ສະເໝີ; ມັນຍາກທີ່ຈະປະຕິບັດໜ້າທີ່ຂອງເຈົ້າ!” ຄຳເວົ້ານີ້ຖືກຕ້ອງແລ້ວບໍ? ຄົນປະເພດໃດທີ່ຈະເວົ້າສິ່ງເຊັ່ນນີ້ໄດ້? (ຜູ້ບໍ່ເຊື່ອ.) ຜູ້ບໍ່ເຊື່ອ, ຄົນທີ່ໂງ່ຈ້າ ແລະ ຜູ້ທີ່ຂາດຄວາມເຂົ້າໃຈຝ່າຍວິນຍານ ພວກເຂົາມັກຈະເວົ້າສິ່ງທີ່ສັບສົນບໍ່ເປັນເລື່ອງ ໂດຍບໍ່ເຂົ້າໃຈຄວາມຈິງ. ບັນຫາໃນທີ່ນີ້ແມ່ນຫຍັງ? ຄຳເວົ້າເຫຼົ່ານີ້ບໍ່ແມ່ນຄຳເວົ້າທີ່ຕັດສິນ ແລະ ປະນາມວຽກງານຂອງຄຣິສຕະຈັກບໍ? ມັນຍັງເປັນການຕັດສິນ ແລະ ການປະນາມຄວາມຈິງ ແລະ ສິ່ງທີ່ເປັນບວກ. ຜູ້ທີ່ສາມາດເວົ້າຄຳເວົ້າເຊັ່ນນີ້ໄດ້ ແນ່ນອນວ່າຕ້ອງເປັນຄົນບໍ່ຮູ້ຄວາມທີ່ບໍ່ເຂົ້າໃຈຄວາມຈິງ, ພວກເຂົາລ້ວນແຕ່ເປັນຜູ້ບໍ່ເຊື່ອທີ່ບໍ່ຮັກຄວາມຈິງ.

ເຮືອນຂອງພຣະເຈົ້າໄດ້ຊີ້ນຳ, ສັງເກດການ ແລະ ພະຍາຍາມທຳຄວາມເຂົ້າໃຈຜູ້ທີ່ປະຕິບັດໜ້າທີ່. ພວກເຈົ້າສາມາດຍອມຮັບຫຼັກການນີ້ຂອງເຮືອນຂອງພຣະເຈົ້າໄດ້ບໍ? (ໄດ້.) ມັນເປັນສິ່ງທີ່ດີເລີດຫຼາຍຖ້າເຈົ້າສາມາດຍອມຮັບການທີ່ເຮືອນຂອງພຣະເຈົ້າໄດ້ໃຫ້ການຊີ້ນຳ, ສັງເກດການ ແລະ ພະຍາຍາມທຳຄວາມເຂົ້າໃຈເຈົ້າ. ສິ່ງນີ້ຈະຊ່ວຍໃຫ້ເຈົ້າປະຕິບັດໜ້າທີ່ຂອງຕົນໄດ້ດີ, ບັນລຸມາດຕະຖານ ແລະ ສອດຄ່ອງກັບເຈດຕະນາຂອງພຣະເຈົ້າ. ມັນເປັນປະໂຫຍດ ແລະ ຊ່ວຍເຫຼືອເຈົ້າ, ໂດຍບໍ່ມີຂໍ້ເສຍອັນໃດເລີຍ. ເມື່ອເຈົ້າໄດ້ເຂົ້າໃຈຫຼັກການນີ້ແລ້ວ, ເຈົ້າກໍບໍ່ຄວນຈະມີຄວາມຮູ້ສຶກຕໍ່ຕ້ານ ຫຼື ລະແວງຕໍ່ການຊີ້ນຳຂອງຜູ້ນໍາ, ຜູ້ເຮັດວຽກ ແລະ ຜູ້ຄົນທີ່ພຣະເຈົ້າເລືອກອີກຕໍ່ໄປແມ່ນບໍ? ເຖິງແມ່ນວ່າບາງຄັ້ງຈະມີບາງຄົນທີ່ພະຍາຍາມທຳຄວາມເຂົ້າໃຈເຈົ້າ, ສັງເກດເຈົ້າ ແລະ ຊີ້ນຳວຽກງານຂອງເຈົ້າ, ສິ່ງນີ້ກໍບໍ່ແມ່ນສິ່ງທີ່ຕ້ອງຖືເອົາມາເປັນເລື່ອງສ່ວນຕົວ. ເປັນຫຍັງເຮົາຈຶ່ງເວົ້າແນວນີ້? ຍ້ອນວ່າໜ້າວຽກທີ່ເປັນຂອງເຈົ້າໃນຕອນນີ້, ໜ້າທີ່ທີ່ເຈົ້າປະຕິບັດ ແລະ ວຽກງານໃດກໍຕາມທີ່ເຈົ້າເຮັດບໍ່ແມ່ນເລື່ອງສ່ວນຕົວ ຫຼື ວຽກສ່ວນຕົວຂອງບຸກຄົນໃດໜຶ່ງ; ມັນກ່ຽວຂ້ອງກັບວຽກງານຂອງເຮືອນຂອງພຣະເຈົ້າ ແລະ ກ່ຽວຂ້ອງກັບສ່ວນໜຶ່ງຂອງພາລະກິດຂອງພຣະເຈົ້າ. ສະນັ້ນ, ເມື່ອໃຜກໍຕາມໄດ້ໃຫ້ການຊີ້ນຳ ຫຼື ສັງເກດການເຈົ້າເລັກໜ້ອຍ ຫຼື ພະຍາຍາມທຳຄວາມເຂົ້າໃຈເຈົ້າຢ່າງເລິກເຊິ່ງ, ພະຍາຍາມໂອ້ລົມແບບເປີດໃຈກັບເຈົ້າ ແລະ ຊອກຮູ້ວ່າສະພາວະຂອງເຈົ້າເປັນແນວໃດໃນຊ່ວງເວລານີ້ ແລະ ແມ່ນແຕ່ບາງຄັ້ງເມື່ອທັດສະນະຄະຕິຂອງພວກເຂົາອາດຈະເຂັ້ມງວດຂຶ້ນເລັກໜ້ອຍ ແລະ ພວກເຂົາໄດ້ລິຮານ, ລົງວິໄນ ແລະ ຕຳໜິເຈົ້າເລັກໜ້ອຍ, ທັງໝົດນີ້ເປັນຍ້ອນວ່າພວກເຂົາມີທັດສະນະຄະຕິທີ່ມີມະໂນທຳ ແລະ ມີຄວາມຮັບຜິດຊອບຕໍ່ວຽກງານຂອງເຮືອນຂອງພຣະເຈົ້າ. ເຈົ້າບໍ່ຄວນມີຄວາມຄິດໃນແງ່ລົບໃດກໍຕາມ ແລະ ເຈົ້າບໍ່ຄວນຕອບໂຕ້ດ້ວຍອາລົມໃນແງ່ລົບ. ມັນໝາຍຄວາມວ່າຫຍັງຖ້າເຈົ້າສາມາດຍອມຮັບມັນໄດ້ເມື່ອຄົນອື່ນໄດ້ຊີ້ນຳ, ສັງເກດການ ແລະ ພະຍາຍາມທຳຄວາມເຂົ້າໃຈເຈົ້າ? ນັ້ນໝາຍຄວາມວ່າ, ໃນຫົວໃຈຂອງເຈົ້າ, ເຈົ້າຍອມຮັບການກວດສອບຂອງພຣະເຈົ້າ. ຖ້າເຈົ້າບໍ່ຍອມຮັບການຊີ້ນຳ, ການສັງເກດການ ແລະ ການພະຍາຍາມທຳຄວາມເຂົ້າໃຈເຈົ້າຂອງຜູ້ຄົນ ແລະ ເຈົ້າເຖິງຂັ້ນຕໍ່ຕ້ານມັນ, ແລ້ວເຈົ້າຈະສາມາດຍອມຮັບການກວດສອບຂອງພຣະເຈົ້າໄດ້ບໍ? ການກວດສອບຂອງພຣະເຈົ້າແມ່ນລະອຽດຫຼາຍກວ່າ, ເລິກເຊິ່ງຫຼາຍກວ່າ ແລະ ແມ່ນຍຳຫຼາຍກວ່າການມີຜູ້ຄົນພະຍາຍາມທຳຄວາມເຂົ້າໃຈເຈົ້າ; ຂໍ້ກຳນົດຂອງພຣະເຈົ້າແມ່ນສະເພາະເຈາະຈົງ, ເຂັ້ມງວດ ແລະ ເລິກເຊິ່ງກວ່າຫຼາຍ. ຖ້າເຈົ້າບໍ່ສາມາດແມ່ນແຕ່ຈະຍອມຮັບການຖືກຊີ້ນຳໂດຍຜູ້ຄົນທີ່ພຣະເຈົ້າເລືອກ, ຄຳກ່າວອ້າງຂອງເຈົ້າທີ່ວ່າເຈົ້າສາມາດຍອມຮັບການກວດສອບຂອງພຣະເຈົ້າໄດ້ນັ້ນບໍ່ແມ່ນຄຳເວົ້າທີ່ວ່າງເປົ່າແມ່ນບໍ? ເພື່ອໃຫ້ເຈົ້າສາມາດຍອມຮັບການກວດສອບ ແລະ ການກວດກາຂອງພຣະເຈົ້າໄດ້, ກ່ອນອື່ນ ເຈົ້າຕ້ອງໄດ້ຍອມຮັບການຖືກຊີ້ນຳໂດຍເຮືອນຂອງພຣະເຈົ້າ, ຜູ້ນໍາ ແລະ ຜູ້ເຮັດວຽກ ຫຼື ອ້າຍເອື້ອຍນ້ອງ. ບາງຄົນເວົ້າວ່າ “ຂ້ອຍມີສິດທິມະນຸດ, ຂ້ອຍມີເສລີພາບຂອງຂ້ອຍ, ຂ້ອຍມີວິທີການເຮັດວຽກຂອງຂ້ອຍ. ການໄດ້ຮັບການຊີ້ນຳ ແລະ ກວດສອບໃນທຸກສິ່ງທີ່ຂ້ອຍເຮັດ, ການດຳລົງຊີວິດແບບນີ້ມັນບໍ່ໜ້າສົມເພດເກີນໄປບໍ? ສິດທິມະນຸດຂອງຂ້ອຍຢູ່ໃສ? ເສລີພາບຂອງຂ້ອຍຢູ່ໃສ?” ຄຳເວົ້ານີ້ຖືກຕ້ອງແລ້ວບໍ? ສິດທິມະນຸດ ແລະ ເສລີພາບແມ່ນຄວາມຈິງບໍ? ພວກມັນບໍ່ແມ່ນຄວາມຈິງ. ສິດທິມະນຸດ ແລະ ເສລີພາບເປັນພຽງວິທີການປະຕິບັດຕໍ່ຜູ້ຄົນໃນສັງຄົມມະນຸດທີ່ຂ້ອນຂ້າງສີວິໄລ ແລະ ກ້າວໜ້າ, ແຕ່ໃນເຮືອນຂອງພຣະເຈົ້າ, ພຣະທຳຂອງພຣະເຈົ້າ ແລະ ຄວາມຈິງຢູ່ເໜືອທຸກສິ່ງ ໂດຍສອງສິ່ງນີ້ບໍ່ສາມາດກ່າວເຖິງຄວບຄູ່ໄປກັບ “ສິດທິມະນຸດ” ແລະ “ເສລີພາບ.” ໄດ້. ສະນັ້ນ, ໃນເຮືອນຂອງພຣະເຈົ້າ, ສິ່ງໃດກໍຕາມທີ່ເຮັດໄປແມ່ນບໍ່ໄດ້ອີງໃສ່ທິດສະດີ ຫຼື ຄວາມຮູ້ຊັ້ນສູງຂອງໂລກທີ່ບໍ່ມີຄວາມເຊື່ອ, ແຕ່ອີງໃສ່ພຣະທຳຂອງພຣະເຈົ້າ ແລະ ຄວາມຈິງ. ດັ່ງນັ້ນ, ເມື່ອບາງຄົນເວົ້າວ່າພວກເຂົາຕ້ອງການສິດທິມະນຸດ ແລະ ເສລີພາບ, ສິ່ງນີ້ໄດ້ສອດຄ່ອງກັບຫຼັກການແລ້ວບໍ? (ມັນບໍ່ສອດຄ່ອງ.) ມັນຂ້ອນຂ້າງທີ່ຈະຊັດເຈນແລ້ວວ່າມັນບໍ່ສອດຄ່ອງກັບຫຼັກການຂອງການປະຕິບັດໜ້າທີ່. ເຈົ້າຢູ່ໃນເຮືອນຂອງພຣະເຈົ້າ, ກໍຕ້ອງປະຕິບັດໜ້າທີ່ຂອງສິ່ງທີ່ຖືກສ້າງ, ບໍ່ແມ່ນເຮັດວຽກໃນສັງຄົມເພື່ອຫາເງິນ. ດັ່ງນັ້ນ, ຈຶ່ງບໍ່ຈຳເປັນຕ້ອງໃຫ້ໃຜມາອອກໜ້າແທນເພື່ອປົກປ້ອງສິດທິມະນຸດຂອງເຈົ້າ; ສິ່ງເຫຼົ່ານີ້ເປັນສິ່ງທີ່ບໍ່ຈຳເປັນ. ຄົນສ່ວນໃຫຍ່ໄດ້ມີການແຍກແຍະກ່ຽວກັບສິດທິມະນຸດ ແລະ ເສລີພາບບໍ? ສິ່ງເຫຼົ່ານີ້ເປັນພຽງແນວຄິດ ແລະ ທັດສະນະຂອງມະນຸດ ແລະ ບໍ່ສາມາດນຳມາປຽບທຽບກັນໄດ້ກັບຄວາມຈິງ; ແນວຄິດເຊັ່ນນີ້ ບໍ່ສາມາດໃຊ້ໄດ້ໃນເຮືອນຂອງພຣະເຈົ້າ. ການທີ່ຜູ້ນໍາໄດ້ມີການຊີ້ນຳວຽກງານຂອງເຈົ້າກໍເປັນສິ່ງທີ່ດີແລ້ວ. ເປັນຫຍັງ? ຍ້ອນມັນໝາຍຄວາມວ່າພວກເຂົາກຳລັງມີຄວາມຮັບຜິດຊອບຕໍ່ວຽກງານຂອງຄຣິສຕະຈັກ; ນີ້ຄືໜ້າທີ່ຂອງພວກເຂົາ, ຄວາມຮັບຜິດຊອບຂອງພວກເຂົາ. ການທີ່ສາມາດປະຕິບັດໜ້າທີ່ຄວາມຮັບຜິດຊອບນີ້ໃຫ້ສຳເລັດໄດ້ພິສູດວ່າພວກເຂົາເປັນຜູ້ນໍາທີ່ມີຄວາມສາມາດ, ເປັນຜູ້ນໍາທີ່ດີ. ຖ້າເຈົ້າໄດ້ຮັບເສລີພາບ ແລະ ສິດທິມະນຸດຢ່າງສົມບູນ ແລະ ເຈົ້າສາມາດເຮັດຫຍັງກໍໄດ້ຕາມທີ່ເຈົ້າຕ້ອງການ, ຕາມໃຈປາຖະໜາຂອງເຈົ້າ ແລະ ເພີດເພີນໄປກັບເສລີພາບ ແລະ ປະຊາທິປະໄຕຢ່າງເຕັມທີ່ ແລະ ບໍ່ວ່າເຈົ້າຈະເຮັດຫຍັງ ຫຼື ເຮັດແນວໃດ, ຜູ້ນໍາກໍບໍ່ສົນໃຈ ຫຼື ບໍ່ຊີ້ນຳ, ບໍ່ເຄີຍຖາມເຈົ້າ, ບໍ່ກວດສອບວຽກງານຂອງເຈົ້າ, ບໍ່ເວົ້າຫຍັງເມື່ອພົບເຫັນບັນຫາ ແລະ ມີແຕ່ເອົາໃຈ ຫຼື ຕໍ່ລອງກັບເຈົ້າເທົ່ານັ້ນ, ຜູ້ນຳແບບນັ້ນຈະເປັນຜູ້ນຳທີ່ດີໄດ້ບໍ? ແນ່ນອນວ່າບໍ່ໄດ້. ຜູ້ນໍາເຊັ່ນນີ້ກຳລັງທຳຮ້າຍເຈົ້າ. ພວກເຂົາໄດ້ໃຫ້ທ້າຍເຈົ້າໃນການກະທຳຊົ່ວ, ໃຫ້ທ້າຍເຈົ້າໃນການຕໍ່ຕ້ານຫຼັກການ ແລະ ເຮັດຕາມທີ່ເຈົ້າປາຖະໜາ ເຊິ່ງນີ້ກໍຄືການຍູ້ເຈົ້າລົງສູ່ຂຸມໄຟ. ນີ້ບໍ່ແມ່ນຜູ້ນໍາທີ່ມີຄວາມຮັບຜິດຊອບ ແລະ ໄດ້ມາດຕະຖານ. ໃນທາງກົງກັນຂ້າມ, ຖ້າຜູ້ນໍາສາມາດຊີ້ນຳເຈົ້າໄດ້ເປັນປະຈຳ, ລະບຸບັນຫາໃນວຽກງານຂອງເຈົ້າ ແລະ ເຕືອນ ຫຼື ຕຳໜິ ແລະ ເປີດໂປງເຈົ້າໃນທັນທີ ແລະ ແກ້ໄຂ ແລະ ຊ່ວຍເຫຼືອເຈົ້າໃນການໄລ່ຕາມທີ່ບໍ່ຖືກຕ້ອງ ແລະ ການບ່ຽງເບນຂອງເຈົ້າໃນການປະຕິບັດໜ້າທີ່ຢ່າງທັນການ ແລະ ພາຍໃຕ້ການຊີ້ນຳ, ການຕຳໜິ, ການສະໜອງ ແລະ ການຊ່ວຍເຫຼືອຂອງພວກເຂົາ, ທັດສະນະຄະຕິທີ່ຜິດຂອງເຈົ້າຕໍ່ໜ້າທີ່ຂອງເຈົ້າກໍຈະປ່ຽນແປງ, ເຈົ້າສາມາດປະຖິ້ມທັດສະນະທີ່ໄຮ້ສາລະບາງຢ່າງໄດ້, ແນວຄິດຂອງເຈົ້າເອງ ແລະ ສິ່ງທີ່ມາຈາກອາລົມເນື້ອໜັງກໍຄ່ອຍໆ ຫຼຸດໜ້ອຍລົງ ແລະ ເຈົ້າກໍສາມາດຍອມຮັບຄຳເວົ້າ ແລະ ທັດສະນະທີ່ຖືກຕ້ອງ ແລະ ສອດຄ່ອງກັບຫຼັກການຄວາມຈິງໄດ້ຢ່າງສະຫງົບ, ສິ່ງນີ້ບໍ່ໄດ້ເປັນປະໂຫຍດສຳລັບເຈົ້າບໍ? ປະໂຫຍດນັ້ນແມ່ນໃຫຍ່ຫຼວງຢ່າງແທ້ຈິງ.

ເຮືອນຂອງພຣະເຈົ້າໄດ້ປະຕິບັດຕໍ່ຜູ້ນໍາ ແລະ ຜູ້ເຮັດວຽກຂອງຕົນໂດຍການນໍາໃຊ້ການຊີ້ນຳ, ການສັງເກດການ ແລະ ການທຳຄວາມເຂົ້າໃຈ. ພື້ນຖານຂອງການປະຕິບັດຕໍ່ຜູ້ຄົນດ້ວຍວິທີນີ້ແມ່ນຫຍັງ? ເປັນຫຍັງຈຶ່ງຕ້ອງປະຕິບັດຕໍ່ຜູ້ຄົນໃນລັກສະນະນີ້? ມັນບໍ່ແມ່ນວິທີການ ແລະ ແນວທາງທີ່ເກີດຈາກຫຼັກການຂອງການຈົງຮັກພັກດີ, ເອົາຈິງເອົາຈັງ ແລະ ການຮັບຜິດຊອບຕໍ່ໜ້າທີ່ຂອງຕົນບໍ? (ແມ່ນແລ້ວ.) ຖ້າຜູ້ນໍາຄົນໜຶ່ງບໍ່ເຄີຍຊີ້ນຳ, ສັງເກດການ ຫຼື ທຳຄວາມເຂົ້າໃຈຢ່າງເລິກເຊິ່ງຕໍ່ຄົນທີ່ຢູ່ໃນຄວາມຮັບຜິດຊອບຂອງຕົນໃນການປະຕິບັດໜ້າທີ່ຂອງພວກເຂົາ, ແລ້ວພວກເຂົາຈະສາມາດຖືໄດ້ວ່າເປັນຜູ້ນຳທີ່ຈົງຮັກພັກດີຕໍ່ໜ້າທີ່ຂອງຕົນໄດ້ບໍ? ເຫັນໄດ້ຢ່າງຊັດເຈນວ່າບໍ່ໄດ້. ຜູ້ນໍາ, ຜູ້ເຮັດວຽກ ແລະ ຜູ້ຮັບຜິດຊອບຂອງພວກເຈົ້າເຄີຍກວດສອບວຽກງານຂອງພວກເຈົ້າບໍ? ພວກເຂົາເຄີຍສອບຖາມກ່ຽວກັບຄວາມຄືບໜ້າຂອງວຽກງານຂອງພວກເຈົ້າບໍ? ພວກເຂົາເຄີຍແກ້ໄຂບັນຫາທີ່ເກີດຂຶ້ນໃນວຽກງານຂອງພວກເຈົ້າບໍ? ພວກເຂົາເຄີຍແກ້ໄຂຂໍ້ບົກຜ່ອງ ຫຼື ການບ່ຽງເບນທີ່ເຫັນໄດ້ຊັດເຈນໃນວຽກງານຂອງພວກເຈົ້າບໍ? ພວກເຂົາເຄີຍໃຫ້ການຊ່ວຍເຫຼືອ, ການສະໜອງ, ການສະໜັບສະໜູນ ຫຼື ການລິຮານກ່ຽວກັບການສະແດງອອກ ແລະ ການເປີດເຜີຍຕ່າງໆ ຂອງຄວາມເປັນມະນຸດຂອງເຈົ້າ ແລະ ການໄລ່ຕາມທາງເຂົ້າຂອງຊີວິດຂອງເຈົ້າບໍ? ຖ້າຜູ້ນໍາບໍ່ພຽງແຕ່ບໍ່ເຄີຍໃຫ້ການຊີ້ແນະແກ່ຜູ້ທີ່ປະຕິບັດໜ້າທີ່ທົ່ວໄປ, ແຕ່ຍັງບໍ່ເຄີຍໃຫ້ການໂອ້ລົມ, ການຊ່ວຍເຫຼືອ ຫຼື ການສະໜັບສະໜູນແກ່ຜູ້ທີ່ປະຕິບັດວຽກງານທີ່ສຳຄັນເລີຍ ໂດຍບໍ່ຕ້ອງເວົ້າເຖິງການຊີ້ນຳ, ການສັງເກດການ ຫຼື ການທຳຄວາມເຂົ້າໃຈຢ່າງເລິກເຊິ່ງ ໂດຍບໍ່ມີການສະແດງອອກ ແລະ ການກະທຳເຫຼົ່ານີ້, ຜູ້ນໍາເຊັ່ນນີ້ຈະສາມາດຖືວ່າເປັນຜູ້ນໍາທີ່ເຮັດວຽກງານທີ່ເປັນຮູບປະທຳໄດ້ບໍ? ພວກເຂົາໄດ້ມາດຕະຖານໃນຖານະຜູ້ນໍາແລ້ວບໍ? (ບໍ່.) ບາງຄົນເວົ້າວ່າ “ຜູ້ນໍາຂອງພວກເຮົາພຽງແຕ່ຈັດການເຕົ້າໂຮມໃຫ້ພວກເຮົາສອງຄັ້ງຕໍ່ອາທິດ, ໂອ້ລົມພຣະທຳຂອງພຣະເຈົ້າພຽງເລັກໜ້ອຍ ແລ້ວກໍອ່ານການໂອ້ລົມບາງຢ່າງຈາກເບື້ອງເທິງ ແລະ ບາງຄັ້ງພວກເຂົາກໍໄດ້ໂອ້ລົມກ່ຽວກັບຄວາມເຂົ້າໃຈຈາກປະສົບການຕົວຈິງຂອງພວກເຂົາ. ແຕ່ພວກເຂົາບໍ່ເຄີຍໃຫ້ຄຳແນະນຳ, ການສະໜອງ ຫຼື ການຊ່ວຍເຫຼືອໃດກໍຕາມທີ່ກ່ຽວກັບສະພາວະຕ່າງໆຂອງພວກເຮົາ, ພ້ອມທັງຄວາມຫຍຸ້ງຍາກທີ່ພວກເຮົາພົບພໍ້ໃນຂະນະທີ່ປະຕິບັດໜ້າທີ່ ຫຼື ໃນທາງເຂົ້າຂອງຊີວິດ”. ທ່ານຄິດແນວໃດກັບຜູ້ນໍາຄົນນີ້? (ພວກເຂົາບໍ່ໄດ້ມາດຕະຖານ, ພວກເຂົາເປັນຜູ້ນໍາປອມ.) ຖ້າຜູ້ນໍາບໍ່ສົນໃຈວຽກງານຂອງຕົນເອງ ຫຼື ສະພາວະຕ່າງໆ ຂອງຄົນທີ່ຢູ່ໃຕ້ບັງຄັບບັນຊາຂອງພວກເຂົາ ແລະ ບໍ່ເຮັດໜ້າທີ່ຄວາມຮັບຜິດຊອບຂອງຕົນໃຫ້ສຳເລັດ, ແລ້ວພວກເຂົາກໍບໍ່ໄດ້ມາດຕະຖານໃນຖານະຜູ້ນໍາ. ພວກເຂົາບໍ່ໄດ້ຊີ້ນຳ, ສັງເກດການ ຫຼື ພະຍາຍາມທຳຄວາມເຂົ້າໃຈໃຜເລີຍ. ທຸກຄັ້ງ, ການສົນທະນາຂອງເຈົ້າກັບພວກເຂົາກໍເປັນແບບນີ້: “ຕອນນີ້ຄົນຜູ້ນີ້ເປັນແນວໃດແລ້ວ?” “ຂ້ອຍກຳລັງສັງເກດການພວກເຂົາຢູ່”. “ເຈົ້າສັງເກດການມາໄດ້ດົນປານໃດແລ້ວ? ເຈົ້າຄຸ້ນເຄີຍກັບພວຫເຂົາແລ້ວບໍ?” “ຂ້ອຍສັງເກດການພວກເຂົາມາໄດ້ໜຶ່ງປີ ຫຼື ສອງປີແລ້ວ. ຂ້ອຍຍັງບໍ່ຄຸ້ນເຄີຍກັບພວກເຂົາປານໃດ”. “ແລ້ວຄົນຜູ້ນັ້ນເດ?” “ຂ້ອຍຍັງບໍ່ແນ່ໃຈກ່ຽວກັບພວກເຂົາປານໃດ, ແຕ່ພວກເຂົາສາມາດທົນທຸກຍາກລຳບາກໃນການປະຕິບັດໜ້າທີ່ຂອງຕົນ, ມີຄວາມຕັ້ງໃຈ ແລະ ເຕັມໃຈທີ່ຈະເສຍສະລະຕົນເອງເພື່ອພຣະເຈົ້າ”. “ນັ້ນກໍເປັນພຽງເລື່ອງຜິວເຜີນ. ແລ້ວການໄລ່ຕາມຄວາມຈິງຂອງພວກເຂົາເດ?” “ເລື່ອງນີ້ຂ້ອຍກໍຕ້ອງທຳຄວາມເຂົ້າໃຈນຳຫວາ? ເອີ, ຂ້ອຍຊິລອງໄປສຶກສາເບິ່ງກ່ອນ”. ມັນບໍ່ຮູ້ວ່າເຈົ້າຈະຕ້ອງລໍຖ້າຜົນອີກດົນປານໃດຫຼັງຈາກທີ່ພວກເຂົາເວົ້າວ່າພວກເຂົາຈະໄປສຶກສາເບິ່ງເລື່ອງນັ້ນ, ເປັນສິ່ງທີ່ຄາດເດົາບໍ່ໄດ້. ຜູ້ນໍາປອມເຊັ່ນນີ້ແມ່ນໄວ້ວາງໃຈບໍ່ໄດ້ໃນວຽກງານຂອງພວກເຂົາ.

ຜູ້ນໍາຄຣິສຕະຈັກ ແລະ ຜູ້ຮັບຜິດຊອບຂອງພວກເຈົ້າມີທັດສະນະຄະຕິທີ່ຮັບຜິດຊອບຕໍ່ວຽກງານຂອງພວກເຈົ້າບໍ່? ພວກເຂົາກຳແໜ້ນ ແລະ ເຂົ້າໃຈສະພາວະຂອງພວກເຈົ້າກ່ຽວກັບວຽກງານຢ່າງແທ້ຈິງແລ້ວບໍ່? ໄດ້ມີການດຳເນີນການໃນວຽກງານດ້ານນີ້ຢ່າງເໝາະສົມແລ້ວບໍ? (ບໍ່.) ບໍ່ມີໃຜເລີຍໃນພວກເຂົາທີ່ຈະແກ້ໄຂດ້ານນີ້ໄດ້ຢ່າງເໝາະສົມ; ບໍ່ມີໃຜທີ່ຈະໄປຮອດຈຸດຂອງການຈົງຮັກພັກດີຕໍ່ໜ້າທີ່ຂອງຕົນ ແລະ ການເອົາຈິງເອົາຈັງ ແລະ ຮັບຜິດຊອບຕໍ່ວຽກງານ. ດັ່ງນັ້ນ, ການຈະບັນລຸສິ່ງນີ້ເປັນເລື່ອງງ່າຍແລ້ວບໍ? ມັນເປັນເລື່ອງຍາກບໍ? ມັນບໍ່ໄດ້ເປັນເລື່ອງຍາກ. ຖ້າເຈົ້າມີສັກກະຍະພາບໃນລະດັບໃດໜຶ່ງຢ່າງແທ້ຈິງ, ເຂົ້າໃຈວຽກງານໃນທັກສະທາງວິຊາຊີບທີ່ກ່ຽວຂ້ອງກັບຄວາມຮັບຜິດຊອບຂອງເຈົ້າຢ່າງແທ້ຈິງ ແລະ ບໍ່ແມ່ນຄົນນອກໃນສາຍງານຂອງຕົນ, ແລ້ວເຈົ້າພຽງແຕ່ຕ້ອງຍຶດຖືຄຳເວົ້າປະໂຫຍກດຽວນີ້ໃຫ້ໄດ້ ແລະ ເຈົ້າກໍຈະສາມາດຈົງຮັກພັກດີຕໍ່ໜ້າທີ່ຂອງເຈົ້າໄດ້. ຄຳເວົ້າປະໂຫຍກໃດ? “ເຮັດມັນດ້ວຍຄວາມຕັ້ງໃຈທັງໝົດຂອງເຈົ້າ”. ຖ້າເຈົ້າໃສ່ໃຈໃນສິ່ງຕ່າງໆ ແລະ ໃສ່ໃຈໃນຜູ້ຄົນ, ແລ້ວເຈົ້າກໍຈະສາມາດຈົງຮັກພັກດີ ແລະ ຮັບຜິດຊອບໃນໜ້າທີ່ຂອງເຈົ້າໄດ້. ຄຳເວົ້າປະໂຫຍກນີ້ສາມາດປະຕິບັດໄດ້ງ່າຍບໍ? ເຈົ້າຈະນຳມັນໄປປະຕິບັດໄດ້ແນວໃດ? ມັນບໍ່ໄດ້ໝາຍເຖິງການໃຊ້ຫູຂອງເຈົ້າເພື່ອຟັງ, ທັງບໍ່ແມ່ນການໃຊ້ສະໝອງຂອງເຈົ້າເພື່ອຄິດ ແຕ່ມັນໝາຍເຖິງການໃຊ້ຫົວໃຈ. ຖ້າຄົນຜູ້ໜຶ່ງສາມາດໃຊ້ຫົວໃຈຂອງຕົນໄດ້ຢ່າງແທ້ຈິງ, ແລ້ວເມື່ອຕາຂອງພວກເຂົາເຫັນໃຜຄົນໃດຄົນໜຶ່ງເຮັດບາງສິ່ງ, ປະຕິບັດຕົນໃນທາງໃດທາງໜຶ່ງ ຫຼື ມີການຕອບສະໜອງບາງຢ່າງຕໍ່ບາງສິ່ງ ຫຼື ເມື່ອຫູຂອງພວກເຂົາໄດ້ຍິນຄວາມຄິດເຫັນ ຫຼື ການໂຕ້ຖຽງຂອງໃຜບາງຄົນ, ໂດຍການໃຊ້ຫົວໃຈຂອງພວກເຂົາເພື່ອໄຕ່ຕອງ ແລະ ພິຈາລະນາສິ່ງເຫຼົ່ານີ້, ແນວຄິດ, ທັດສະນະ ແລະ ທ່າທີບາງຢ່າງກໍຈະເກີດຂຶ້ນໃນຈິດໃຈຂອງພວກເຂົາ. ແນວຄິດ, ທັດສະນະ ແລະ ທ່າທີເຫຼົ່ານີ້ຈະເຮັດໃຫ້ພວກເຂົາມີຄວາມເຂົ້າໃຈທີ່ເລິກເຊິ່ງ, ສະເພາະເຈາະຈົງ ແລະ ຖືກຕ້ອງກ່ຽວກັບບຸກຄົນ ຫຼື ສິ່ງໆນັ້ນ ແລະ ໃນເວລາດຽວກັນ, ກໍຈະກໍ່ໃຫ້ເກີດການຕັດສິນ ແລະ ຫຼັກການທີ່ເໝາະສົມ ແລະ ຖືກຕ້ອງ. ເມື່ອຄົນຜູ້ໜຶ່ງມີການສະແດງອອກເຫຼົ່ານີ້ກ່ຽວກັບການໃຊ້ຫົວໃຈໃນການເຮັດເຊັ່ນນີ້ເທົ່ານັ້ນ ຈຶ່ງຈະໝາຍຄວາມວ່າພວກເຂົາຈົງຮັກພັກດີຕໍ່ໜ້າທີ່ຂອງພວກເຂົາ. ແຕ່ຖ້າເຈົ້າບໍ່ທຸ່ມເທ້ໃນການເຮັດສິ່ງຕ່າງໆ, ຖ້າເຈົ້າຂາດການໃສ່ໃຈໃນເລື່ອງເຫຼົ່ານີ້, ຕາຂອງເຈົ້າກໍຈະບໍ່ມີປະຕິກິລິຍາຕໍ່ສິ່ງໃດກໍຕາມທີ່ເຈົ້າເຫັນ ແລະ ຫູຂອງເຈົ້າກໍຈະບໍ່ມີປະຕິກິລິຍາຕໍ່ສິ່ງໃດກໍຕາມທີ່ເຈົ້າໄດ້ຍິນເຊັ່ນກັນ. ຕາຂອງເຈົ້າບໍ່ເຄີຍສັງເກດເບິ່ງຜູ້ຄົນ, ເຫດການ ແລະ ສິ່ງຕ່າງໆ; ພວກມັນບໍ່ເຄີຍສັງເກດເຫັນຂໍ້ມູນທີ່ເຈົ້າພົບພໍ້. ໃນຫົວໃຈຂອງເຈົ້າ ເຈົ້າຈະບໍ່ສາມາດແຍກແຍະສຽງ ແລະ ການໂຕ້ຖຽງຕ່າງໆທີ່ເຈົ້າໄດ້ຍິນ, ເຈົ້າຈະບໍ່ສາມາດແຍກແຍະຂໍ້ມູນທີ່ເຈົ້າໄດ້ຍິນ. ນີ້ກໍຄືກັບຄົນຕາບອດທັງໆທີ່ມືນຕາຢູ່. ເມື່ອຫົວໃຈຂອງຄົນຜູ້ໜຶ່ງມືດບອດແລ້ວ, ຕາຂອງພວກເຂົາກໍຈະມືດບອດເຊັ່ນກັນ. ດັ່ງນັ້ນ, ແມ່ນຫຍັງເປັນສິ່ງທີ່ພາໄປສູ່ການສ້າງແນວຄິດ, ທັດສະນະ ແລະ ທ່າທີຈາກການສັງເກດການສິ່ງຕ່າງໆດ້ວຍຕາ ແລະ ການຮັບຂໍ້ມູນດ້ວຍຫູ? ທັງໝົດນີ້ແມ່ນຂຶ້ນກັບການໃສ່ໃຈໃນສິ່ງຕ່າງໆ ແລະ ການສະແຫວງຫາຄວາມຈິງ. ຖ້າເຈົ້າໃສ່ໃຈໃນສິ່ງຕ່າງໆແລ້ວ, ເມື່ອໃດກໍຕາມທີ່ເຈົ້າໄດ້ຮັບຂໍ້ມູນ, ບໍ່ວ່າຈະໄດ້ເຫັນ ຫຼື ໄດ້ຍິນ, ເຈົ້າກໍຈະສາມາດສ້າງທັດສະນະ ແລະ ໄດ້ຮັບຄວາມເຂົ້າໃຈທີ່ເລິກເຊິ່ງກ່ຽວກັບບຸກຄົນ ຫຼື ສິ່ງເຫຼົ່ານັ້ນ. ແຕ່ຖ້າເຈົ້າບໍ່ໃສ່ໃຈໃນສິ່ງຕ່າງໆແລ້ວ, ບໍ່ວ່າຈະໄດ້ຮັບຂໍ້ມູນຫຼາຍສໍ່າໃດມັນກໍບໍ່ໄດ້ເປັນປະໂຫຍດ; ຖ້າເຈົ້າບໍ່ໃສ່ໃຈໃນການແຍກແຍະມັນ ຫຼື ການເບິ່ງທະລຸມັນ, ເຈົ້າກໍຈະບໍ່ໄດ້ຮັບຫຍັງເລີຍ, ແລ້ວເຈົ້າກໍຈະກາຍເປັນຄົນໄຮ້ຄ່າ, ບໍ່ມີປະໂຫຍດຫຍັງ. ຄົນທີ່ໄຮ້ປະໂຫຍດໝາຍເຖິງຫຍັງ? ມັນໝາຍເຖິງຄົນທີ່ບໍ່ໃສ່ໃຈໃນການປະຕິບັດໜ້າທີ່ຂອງຕົນ ພວກເຂົາມີຕາ ແລະ ຫູ, ແຕ່ສິ່ງເຫຼົ່ານີ້ບໍ່ໄດ້ມີປະໂຫຍດ. ຄົນທີ່ບໍ່ໃສ່ໃຈຈະບໍ່ຈົງຮັກພັກດີຕໍ່ໜ້າທີ່ຂອງຕົນ ແລະ ຈະບໍ່ບັນລຸທັດສະນະຄະຕິທີ່ເອົາຈິງເອົາຈັງ ແລະ ຮັບຜິດຊອບຕໍ່ວຽກງານຂອງພວກເຂົາ.

ເຮືອນຂອງພຣະເຈົ້າໄດ້ດຳເນີນການຊີ້ນຳຜູ້ນໍາ ແລະ ຜູ້ເຮັດວຽກໃນທຸກລະດັບ, ສັງເກດການ ແລະ ທຳຄວາມເຂົ້າໃຈພວກເຂົາໃນລະດັບທີ່ເລິກເຊິ່ງ, ດ້ວຍມີຈຸດປະສົງເພື່ອປັບປຸງວຽກງານຂອງຄຣິສຕະຈັກ ແລະ ຊີ້ແນະຜູ້ຄົນທີ່ ພຣະເຈົ້າເລືອກໄປສູ່ເສັ້ນທາງທີ່ຖືກຕ້ອງຂອງການເຊື່ອໃນພຣະເຈົ້າໃຫ້ໄວທີ່ສຸດເທົ່າທີ່ຈະໄວໄດ້. ສະນັ້ນ, ການຊີ້ນຳ ແລະ ການສັງເກດການຜູ້ນໍາ ແລະ ຜູ້ເຮັດວຽກຈຶ່ງເປັນສິ່ງສຳຄັນ ແລະ ຕ້ອງໄດ້ປະຕິບັດດ້ວຍວິທີນີ້. ດ້ວຍການຊີ້ນຳຂອງຜູ້ຄົນທີ່ພຣະເຈົ້າເລືອກ, ຖ້າຄົ້ນພົບວ່າຜູ້ນໍາ ແລະ ຜູ້ເຮັດວຽກບໍ່ໄດ້ມີການປະຕິບັດວຽກງານຕົວຈິງ ແລະ ພວກເຂົາໄດ້ຮັບການຈັດການ ແລະ ແກ້ໄຂໃນທັນທີ, ສິ່ງນີ້ກໍຈະເປັນປະໂຫຍດຕໍ່ຄວາມຄືບໜ້າຂອງວຽກງານຂອງຄຣິສຕະຈັກ. ການຊີ້ນຳຜູ້ນໍາ ແລະ ຜູ້ເຮັດວຽກແມ່ນຄວາມຮັບຜິດຊອບຂອງຜູ້ຄົນທີ່ ພຣະເຈົ້າເລືອກ ແລະ ການເຮັດເຊັ່ນນັ້ນກໍສອດຄ່ອງກັບເຈດຕະນາຂອງພຣະເຈົ້າຢ່າງສົມບູນ. ເນື່ອງຈາກຜູ້ນໍາ ແລະ ຜູ້ເຮັດວຽກມີອຸປະນິໄສທີ່ເສື່ອມຊາມ, ຖ້າພວກເຂົາບໍ່ໄດ້ຮັບການຊີ້ນຳ, ມັນບໍ່ພຽງແຕ່ຈະເປັນຜົນເສຍຕໍ່ພວກເຂົາ ແຕ່ຍັງຈະສົ່ງຜົນກະທົບໂດຍກົງຕໍ່ວຽກງານຂອງຄຣິສຕະຈັກ. ພາຍໃຕ້ສະຖານະການໃດທີ່ຜູ້ນໍາ ແລະ ຜູ້ເຮັດວຽກຈະບໍ່ຕ້ອງການການຊີ້ນຳຈາກຜູ້ຄົນທີ່ພຣະເຈົ້າເລືອກອີກຕໍ່ໄປ? ມັນກໍຄືເມື່ອຜູ້ນໍາ ແລະ ຜູ້ເຮັດວຽກເຂົ້າໃຈຄວາມຈິງຢ່າງສົມບູນ, ເຂົ້າສູ່ຄວາມຈິງຄວາມເປັນຈິງ ແລະ ກະທຳດ້ວຍຫຼັກການ, ກາຍເປັນຄົນທີ່ຖືກເຮັດໃຫ້ສົມບູນແບບ ແລະ ຖືກໃຊ້ງານໂດຍພຣະເຈົ້າ. ໃນກໍລະນີດັ່ງກ່າວ, ການຊີ້ນຳໂດຍຜູ້ຄົນທີ່ພຣະເຈົ້າເລືອກກໍຈະບໍ່ຈຳເປັນອີກຕໍ່ໄປ ແລະ ເຮືອນຂອງພຣະເຈົ້າກໍຈະບໍ່ເນັ້ນໜັກເລື່ອງນີ້ອີກ. ແນວໃດກໍຕາມ, ມັນຮັບປະກັນໄດ້ບໍ່ວ່າຄົນທີ່ຖືກເຮັດໃຫ້ສົມບູນແບບໂດຍພຣະເຈົ້າຈະບໍ່ມີຄວາມຜິດພາດ ແລະ ການບ່ຽງເບນເລີຍບໍ? ບໍ່ຈຳເປັນສະເໝີໄປ. ສະນັ້ນ, ການກວດສອບຂອງພຣະເຈົ້າຍັງຄົງຈຳເປັນ, ເຊັ່ນດຽວກັບການຊີ້ນຳໂດຍຜູ້ທີ່ເຂົ້າໃຈຄວາມຈິງ; ການປະຕິບັດນີ້ສອດຄ່ອງກັບເຈດຕະນາຂອງພຣະເຈົ້າຢ່າງສົມບູນ. ຍ້ອນວ່າມະນຸດທຸກຄົນມີອຸປະນິໄສທີ່ເສື່ອມຊາມ, ມີພຽງແຕ່ຜ່ານການຊີ້ນຳເທົ່ານັ້ນທີ່ຜູ້ນໍາ ແລະ ຜູ້ເຮັດວຽກຈະຖືກຊຸກຍູ້ໃຫ້ມີຄວາມຮັບຜິດຊອບຕໍ່ວຽກງານຂອງພວກເຂົາ ແລະ ຈົງຮັກພັກດີຕໍ່ໜ້າທີ່ຂອງພວກເຂົາ. ຫາກບໍ່ມີການຊີ້ນຳ, ຜູ້ນໍາ ແລະ ຜູ້ເຮັດວຽກສ່ວນໃຫຍ່ກໍຈະກະທຳການຕາມອຳເພີໃຈ ແລະ ເຮັດພໍແລ້ວມືແລ້ວຕີນ ເຊິ່ງນີ້ກໍຄືຄວາມຈິງທີ່ເປັນຮູບປະທຳ. ຖ້າເຈົ້າເປັນຜູ້ນໍາ ຫຼື ຜູ້ເຮັດວຽກ ແລະ ອ້າຍເອື້ອຍນ້ອງທີ່ຢູ່ອ້ອມຂ້າງເຈົ້າມັກຈະຊີ້ນຳ ແລະ ສັງເກດການເບິ່ງເຈົ້າ, ໃຫ້ພະຍາຍາມທຳຄວາມເຂົ້າໃຈວ່າເຈົ້າເປັນຄົນທີ່ໄລ່ຕາມຄວາມຈິງ ຫຼື ບໍ່, ສຳລັບເຈົ້ານີ້ເປັນສິ່ງທີ່ດີແລ້ວ. ຖ້າພວກເຂົາຄົ້ນພົບບັນຫາກ່ຽວກັບເຈົ້າ ແລະ ເຈົ້າສາມາດແກ້ໄຂມັນໄດ້ໄວທີ່ສຸດເທົ່າທີ່ຈະໄວໄດ້, ສິ່ງນີ້ກໍເປັນປະໂຫຍດຕໍ່ການໄລ່ຕາມຄວາມຈິງຂອງເຈົ້າ ແລະ ທາງເຂົ້າຂອງຊີວິດຂອງເຈົ້າ. ຖ້າພວກເຂົາຄົ້ນພົບວ່າເຈົ້າກຳລັງກະທຳຄວາມຊົ່ວຮ້າຍ ແລະ ເຈົ້າໄດ້ສະແດງພຶດຕິກຳທີ່ຊົ່ວຮ້າຍຫຼາຍຢ່າງເປັນການສ່ວນຕົວ ແລະ ບໍ່ແມ່ນຄົນທີ່ໄລ່ຕາມຄວາມຈິງຢ່າງແນ່ນອນ, ພວກເຂົາກໍຈະເປີດໂປງເຈົ້າ ແລະ ໄລ່ເຈົ້າອອກຈາກຕຳແໜ່ງຂອງເຈົ້າ, ເຊິ່ງຈະເປັນການກຳຈັດຕົວໄພພິບັດໃຫ້ແກ່ຜູ້ຄົນທີ່ພຣະເຈົ້າເລືອກ ແລະ ຍັງຊ່ວຍໃຫ້ເຈົ້າຫຼີກລ່ຽງການລົງໂທດທີ່ຮ້າຍແຮງກວ່າເກົ່າ: ການຊີ້ນຳເຊັ່ນນີ້ເປັນປະໂຫຍດຕໍ່ທຸກຄົນ. ສະນັ້ນ, ຜູ້ນໍາ ແລະ ຜູ້ເຮັດວຽກຄວນມີການຕອບສະໜອງທີ່ຖືກຕ້ອງຕໍ່ການຊີ້ນຳຂອງຜູ້ຄົນທີ່ພຣະເຈົ້າເລືອກ. ຖ້າເຈົ້າເປັນຄົນທີ່ຢຳເກງພຣະເຈົ້າ ແລະ ຫຼີກລ່ຽງຈາກຄວາມຊົ່ວຮ້າຍ, ເຈົ້າຈະຮູ້ສຶກວ່າເຈົ້າຕ້ອງການການຊີ້ນຳຂອງຜູ້ຄົນທີ່ພຣະເຈົ້າເລືອກ ແລະ ຍິ່ງໄປກວ່ານັ້ນ, ເຈົ້າຍັງຕ້ອງການການຊ່ວຍເຫຼືອຂອງພວກເຂົາ. ຖ້າເຈົ້າເປັນຄົນຊົ່ວຮ້າຍ ແລະ ມີຈິດສຳນຶກໃນການຮູ້ສຶກຜິດ, ເຈົ້າກໍຈະຢ້ານການຖືກຊີ້ນຳ ແລະ ພະຍາຍາມຫຼີກລ່ຽງມັນ; ນີ້ເປັນສິ່ງທີ່ຫຼີກລ່ຽງບໍ່ໄດ້. ສະນັ້ນ, ບໍ່ຕ້ອງສົງໄສເລີຍວ່າທຸກຄົນທີ່ຕໍ່ຕ້ານ ແລະ ຮູ້ສຶກບໍ່ພໍໃຈຕໍ່ການຊີ້ນຳຂອງຜູ້ຄົນທີ່ພຣະເຈົ້າເລືອກລ້ວນແຕ່ມີເລື່ອງປິດບັງ ແລະ ບໍ່ແມ່ນຄົນທີ່ຊື່ສັດຢ່າງແນ່ນອນ; ບໍ່ມີໃຜຢ້ານການຊີ້ນຳຫຼາຍໄປກວ່າຄົນທີ່ມີເລ່ຫຼ່ຽມ. ດັ່ງນັ້ນ ຜູ້ນໍາ ແລະ ຜູ້ເຮັດວຽກຄວນຮັບເອົາທັດສະນະຄະຕິແບບໃດຕໍ່ການຊີ້ນຳ ຂອງຜູ້ຄົນທີ່ພຣະເຈົ້າເລືອກ? ມັນຄວນຈະເປັນການຄິດລົບ, ການລະແວງ, ການຕໍ່ຕ້ານ ແລະ ຄວາມຄຽດແຄ້ນ ຫຼື ການເຊື່ອຟັງຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ ແລະ ການຍອມຮັບດ້ວຍຄວາມຖ່ອມຕົວບໍ? (ການຍອມຮັບດ້ວຍຄວາມຖ່ອມຕົວ.) ການຍອມຮັບດ້ວຍຄວາມຖ່ອມຕົວໝາຍເຖິງຫຍັງ? ມັນໝາຍເຖິງການຍອມຮັບທຸກສິ່ງຈາກພຣະເຈົ້າ, ການສະແຫວງຫາຄວາມຈິງ, ການຮັບເອົາທັດສະນະຄະຕິທີ່ຖືກຕ້ອງ ແລະ ການບໍ່ເປັນຄົນທີ່ໃຈຮ້ອນ. ຖ້າຄົນໃດຄົນໜຶ່ງໄດ້ຄົ້ນພົບບັນຫາກ່ຽວກັບເຈົ້າແທ້ໆ ແລະ ຊີ້ບອກໃຫ້ເຈົ້າເຫັນ, ຊ່ວຍເຈົ້າໃຫ້ແຍກແຍະ ແລະ ເຂົ້າໃຈມັນ, ຊ່ວຍເຈົ້າໃນການແກ້ໄຂບັນຫານີ້, ກໍສະແດງວ່າພວກເຂົາກຳລັງຮັບຜິດຊອບຕໍ່ເຈົ້າ ແລະ ຮັບຜິດຊອບຕໍ່ວຽກງານຂອງເຮືອນຂອງພຣະເຈົ້າ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ; ສິ່ງນີ້ເປັນການກະທຳທີ່ຖືກຕ້ອງ ແລະ ເປັນເລື່ອງທຳມະຊາດ ແລະ ຍຸຕິທຳທີ່ສຸດແລ້ວ. ຖ້າມີຜູ້ຄົນທີ່ຖືວ່າການຊີ້ນຳຂອງຄຣິສຕະຈັກມີຕົ້ນກຳເນີດມາຈາກຊາຕານ ແລະ ມາຈາກເຈດຕະນາທີ່ຊົ່ວຮ້າຍ, ດັ່ງນັ້ນແລ້ວ ພວກເຂົາກໍຄືມານຮ້າຍ ແລະ ຊາຕານ. ດ້ວຍທຳມະຊາດແບບມານຮ້າຍເຊັ່ນນັ້ນ, ແນ່ນອນວ່າພວກເຂົາຈະບໍ່ຍອມຮັບການກວດສອບຂອງພຣະເຈົ້າ. ຖ້າຄົນໃດຄົນໜຶ່ງຮັກຄວາມຈິງຢ່າງແທ້ຈິງ, ພວກເຂົາກໍຈະມີຄວາມເຂົ້າໃຈທີ່ຖືກຕ້ອງກ່ຽວກັບການຊີ້ນຳຂອງຜູ້ຄົນທີ່ພຣະເຈົ້າເລືອກ, ພວກເຂົາຈະສາມາດຖືໄດ້ວ່າມັນເປັນການກະທຳທີ່ອອກມາຈາກຄວາມຮັກ, ວ່າເປັນສິ່ງທີ່ມາຈາກພຣະເຈົ້າ ແລະ ພວກເຂົາຈະສາມາດຍອມຮັບມັນຈາກພຣະເຈົ້າໄດ້. ພວກເຂົາຈະບໍ່ເປັນຄົນຫົວຮ້ອນ ຫຼື ກະທຳຕາມອາລົມຊົ່ວຄາວຢ່າງແນ່ນອນ, ຍິ່ງໄປກວ່ານັ້ນ ການຕໍ່ຕ້ານ, ການລະແວງ ຫຼື ຄວາມສົງໄສກໍຈະບໍ່ປາກົດໃນຫົວໃຈຂອງພວກເຂົາ. ທັດສະນະຄະຕິທີ່ຖືກຕ້ອງທີ່ສຸດໃນການປະເຊີນໜ້າກັບການຊີ້ນຳຂອງຜູ້ຄົນທີ່ພຣະເຈົ້າເລືອກຄື: ຄຳເວົ້າ, ການກະທຳ, ການຊີ້ນຳ, ການສັງເກດການ ຫຼື ການແກ້ໄຂໃດກໍຕາມ ໂດຍແມ່ນແຕ່ການລິຮານໃດກໍຕາມ ທີ່ເປັນປະໂຫຍດຕໍ່ເຈົ້າ, ເຈົ້າຄວນຍອມຮັບຈາກພຣະເຈົ້າ; ຢ່າເປັນຄົນຫົວຮ້ອນ. ການເປັນຄົນຫົວຮ້ອນນັ້ນແມ່ນມາຈາກຜູ້ຊົ່ວຮ້າຍ, ຈາກຊາຕານ, ມັນບໍ່ໄດ້ມາຈາກພຣະເຈົ້າ ແລະ ມັນບໍ່ແມ່ນທັດສະນະຄະຕິທີ່ຜູ້ຄົນຄວນມີຕໍ່ຄວາມຈິງ.

ນັ້ນຄືທັງໝົດທີ່ພວກເຮົາຈະເພີ່ມເຕີມ ແລະ ໂອ້ລົມກັນກ່ຽວກັບຄວາມຮັບຜິດຊອບຂໍ້ທີເຈັດຂອງຜູ້ນໍາ ແລະ ຜູ້ເຮັດວຽກ. ດັ່ງນັ້ນ ນີ້ໝາຍຄວາມວ່າຄວາມຮັບຜິດຊອບນີ້ໄດ້ຮັບການໂອ້ລົມກັນຢ່າງຄົບຖ້ວນແລ້ວ ໂດຍບໍ່ມີເນື້ອໃນສະເພາະເຈາະຈົງອັນໃດ ທີ່ຈະເພີ່ມເຕີມອີກແລ້ວບໍ? ບໍ່ມີແລ້ວ, ທຸກຄວາມຮັບຜິດຊອບຍັງຄົງມີເນື້ອໃນທີ່ສະເພາະເຈາະຈົງ ແລະ ລະອຽດກວ່າຫຼາຍ. ສິ່ງທີ່ເຮົາໄດ້ໂອ້ລົມກັນໄປນັ້ນແມ່ນຫຼັກການແບບກວມລວມ; ສ່ວນລາຍລະອຽດສະເພາະວ່າຈະນຳຫຼັກການເຫຼົ່ານີ້ໄປຈັດຕັ້ງປະຕິບັດ ແລະ ນຳໃຊ້ແນວໃດນັ້ນ ແມ່ນຂຶ້ນກັບພວກເຈົ້າທີ່ຈະຕ້ອງໄປຮຽນຮູ້ຜ່ານປະສົບການຂອງຕົນເອງ. ຖ້າພວກເຈົ້າຍັງບໍ່ສາມາດເບິ່ງທະລຸຫຼັກການເຫຼົ່ານີ້ໄດ້ ຫຼື ບໍ່ຮູ້ວິທີນໍາໃຊ້ພວກມັນ, ກໍຈົ່ງສະແຫວງຫາ ແລະ ໂອ້ລົມນຳກັນ. ຖ້າການໂອ້ລົມນຳກັນຍັງບໍ່ໄດ້ນຳໄປສູ່ຜົນທີ່ຕ້ອງການ, ກໍຈົ່ງສອບຖາມຜູ້ທີ່ມີຕຳແໜ່ງສູງກວ່າທ່ານ. ສະຫຼຸບສັ້ນໆ, ບໍ່ວ່າຈະເປັນການຈັດການກັບຄົນປະເພດໃດ ຫຼື ການຕັດສິນໃຈວ່າຈະເລື່ອນຕຳແໜ່ງ ແລະ ໃຊ້ງານໃຜ, ທັງໝົດກໍຕ້ອງຍຶດໝັ້ນກັບຫຼັກການ. ສຳລັບບຸກຄົນທີ່ມີພອນສະຫວັນບາງຄົນ, ໃນສະຖານະການທີ່ບໍ່ມີໃຜສາມາດເບິ່ງທະລຸ ຫຼື ເຂົ້າໃຈພວກເຂົາໄດ້ຢ່າງຄົບຖ້ວນ, ພວກເຂົາກໍສາມາດໄດ້ຮັບການສົ່ງເສີມ ແລະ ໃຊ້ງານໃນເບື້ອງຕົ້ນຕາມຄວາມຕ້ອງການຂອງວຽກງານໃນຄຣິສຕະຈັກ ຢ່າເຮັດໃຫ້ວຽກງານຊັກຊ້າ ແລະ ຢ່າເຮັດໃຫ້ການເພາະປູກຄົນຊັກຊ້າ; ນີ້ຄືສິ່ງສຳຄັນ. ບາງຄົນຖາມວ່າ, “ຈະເປັນແນວໃດຖ້າພວກເຂົາເຮັດໃຫ້ວຽກງານເສຍຫາຍ ຫຼັງຈາກຖືກນໍາມາໃຊ້ງານແລ້ວ? ໃຜຈະຮັບຜິດຊອບ?” ເມື່ອເຈົ້າໃຊ້ງານຄົນຜູ້ໜຶ່ງ, ມັນກໍຄືກັບວ່າເຈົ້າເອົາລາວໄປປະໄວ້ເທິງເກາະຮ້າງທີ່ບໍ່ມີໃຜສາມາດຕິດຕໍ່ຫາລາວໄດ້ເລີຍບໍ? ທີ່ຈິງແລ້ວ ບໍ່ແມ່ນມີຄົນອື່ນໆ ອີກຫຼາຍຄົນທີ່ຢູ່ອ້ອມຂ້າງພວກເຂົາທີ່ກຳລັງປະຕິບັດໜ້າວຽກສະເພາະຢູ່ບໍ? ມີວິທີທາງໃນການແກ້ໄຂບັນຫາທັງໝົດນີ້; ຄືການຊີ້ນຳ, ການສັງເກດການ ແລະ ການທຳຄວາມເຂົ້າໃຈພວກເຂົາ ແລະ ຖ້າເງື່ອນໄຂເອື້ອອຳນວຍ, ກໍສາມາດເຮັດໄດ້ຜ່ານການພົວພັນຢ່າງໃກ້ຊິດ. ການພົວພັນຢ່າງໃກ້ຊິດໝາຍເຖິງຫຍັງກັນແທ້? ມັນໝາຍເຖິງການເຮັດວຽກຮ່ວມກັບພວກເຂົາ; ຂະບວນການຂອງການເຮັດວຽກຄືຂະບວນການຂອງການທຳຄວາມເຂົ້າໃຈພວກເຂົາ. ເຈົ້າຈະບໍ່ຄ່ອຍໆເຂົ້າໃຈພວກເຂົາຜ່ານການພົວພັນແບບນີ້ບໍ? ຖ້າເຈົ້າມີໂອກາດຕິດຕໍ່ພົວພັນແຕ່ບໍ່ເຮັດ ແລະ ພຽງແຕ່ໂທລະສັບໄປສອບຖາມສອງສາມຄຳຖາມແລ້ວກໍແລ້ວໄປ, ມັນກໍເປັນໄປບໍ່ໄດ້ທີ່ຈະເຂົ້າໃຈພວກເຂົາ. ເຈົ້າຕ້ອງໄດ້ຕິດຕໍ່ພົວພັນກັບຄົນທີ່ເຈົ້າສາມາດຕິດຕໍ່ພົວພັນໄດ້ເພື່ອແກ້ໄຂບັນຫາ. ສະນັ້ນ, ຜູ້ນໍາ ແລະ ຜູ້ເຮັດວຽກຕ້ອງບໍ່ຂີ້ຄ້ານໃນວຽກງານຂອງພວກເຂົາ. ດັ່ງນັ້ນ, ຖ້າເຈົ້າຕ້ອງການສັງເກດການ ແລະ ທຳຄວາມເຂົ້າໃຈຄົນໃດຄົນໜຶ່ງ, ເຈົ້າຄວນເຮັດແນວໃດ? (ໂດຍການຕິດຕໍ່ພົວພັນກັບພວກເຂົາ.) ຖືກຕ້ອງບໍ່? ສິ່ງສຳຄັນກໍຄືການເອົາໃຈໃສ່! ຂໍ້ມູນທີ່ພວກເຈົ້າສາມາດເກັບໄວ້ໃນໃຈໄດ້ນັ້ນ ກໍປຽບສະເໝືອນກັບການຕັກນ້ຳໃສ່ກະຕ່າທີ່ຮົ່ວ ຕັກໃສ່ທາງໜ້າ ນ້ຳກໍໄຫຼອອກມາທາງຫຼັງ, ຈົນສຸດທ້າຍກໍບໍ່ເຫຼືອຫຍັງເລີຍ, ເຮັດໃຫ້ຄວາມພະຍາຍາມທັງໝົດໄຮ້ປະໂຫຍດ. ໃນຕອນທ້າຍຂອງການຟັງເທດສະໜາ, ພວກເຈົ້າບໍ່ສາມາດຈື່ເນື້ອໃນທີ່ໄດ້ໂອ້ລົມກັນໄປກ່ອນໜ້ານີ້ໄດ້; ເຫດຜົນທີ່ເປັນແບບນີ້ແມ່ນຫຍັງ? (ພວກເຮົາບໍ່ໄດ້ເອົາໃຈໃສ່.) ໂດຍປົກກະຕິແລ້ວ ພວກເຈົ້າບໍ່ໄດ້ໃສ່ໃຈໃນການປະຕິບັດຄວາມຈິງ, ສະນັ້ນ ຫົວໃຈຂອງພວກເຈົ້າຈຶ່ງບໍ່ໄດ້ເອົາໃຈໃສ່ໃນເລື່ອງເຫຼົ່ານີ້. ກ່ຽວກັບວິທີການທີ່ຈະເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງ, ວິທີການຮູ້ຈັກຕົນເອງ ແລະ ວິທີການເບິ່ງທະລຸແກ່ນແທ້ຂອງຜູ້ຄົນ, ເຫດການ ແລະ ສິ່ງຕ່າງໆດ້ວຍຄວາມຈິງ, ພວກເຈົ້າບໍ່ມີທາງເຂົ້າເຖິງໄດ້ເລີຍ; ດັ່ງນັ້ນ, ເລື່ອງເຫຼົ່ານີ້ຈຶ່ງບໍ່ມີພື້ນຖານໃນຫົວໃຈຂອງພວກເຈົ້າ. ສຳລັບສິ່ງເຫຼົ່ານັ້ນທີ່ກ່ຽວຂ້ອງກັບການເຂົ້າສູ່ຄວາມຈິງຄວາມເປັນຈິງ, ພວກເຈົ້າມັກຈະຮູ້ສຶກຈັບຕົ້ນຊົນປາຍບໍ່ຖືກຢູ່ສະເໝີ. ຕອນນີ້, ພວກເຈົ້າຍັງເຂົ້າຮ່ວມການເຕົ້າໂຮມທຸກອາທິດເພື່ອຟັງເທດສະໜາ. ຖ້າພວກເຈົ້າບໍ່ໄດ້ຟັງເທດສະໜາ, ຄວາມສັດທາອັນເລັກໜ້ອຍທີ່ມີໃນຫົວໃຈຂອງພວກເຈົ້າກໍຈະຄ່ອຍໆຈືດຈາງ ແລະ ຫາຍໄປໃນທີ່ສຸດແມ່ນບໍ? ນີ້ຄືສັນຍານອັນຕະລາຍ! ພວກເຈົ້າຈະສາມາດເອົາໃຈໃສ່ໄດ້ ຫຼື ບໍ່? ເຮົາໄດ້ບອກລາຍລະອຽດທັງໝົດໃຫ້ແກ່ພວກເຈົ້າແລ້ວ; ຖ້າເຈົ້າມີຫົວໃຈຢ່າງແທ້ຈິງ, ເຈົ້າກໍຈະສາມາດເຮັດໄດ້. ຖ້າເຈົ້າບໍ່ມີຫົວໃຈ, ບໍ່ວ່າເຮົາຈະເວົ້າແນວໃດ, ເຈົ້າກໍຈະບໍ່ເຂົ້າໃຈ. ນັ້ນຄືທັງໝົດສຳລັບການໂອ້ລົມຂອງພວກເຮົາໃນຫົວຂໍ້ນີ້.

ຂໍ້ທີແປດ: ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ (ພາກທີໜຶ່ງ)

ຜູ້ນໍາ ແລະ ຜູ້ເຮັດວຽກຕ້ອງໄດ້ລະບຸ ແລະ ແກ້ໄຂຄວາມຍາກລຳບາກໃຫ້ທັນເວລາ

ມື້ນີ້, ພວກເຮົາຈະໄດ້ສົນທະນາກ່ຽວກັບຄວາມຮັບຜິດຊອບຂໍ້ທີແປດຂອງຜູ້ນໍາ ແລະ ຜູ້ເຮັດວຽກ: “ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ”. ພວກເຮົາຈະເປີດໂປງການສະແດງອອກຕ່າງໆ ຂອງຜູ້ນໍາປອມທີ່ກ່ຽວຂ້ອງກັບຄວາມຮັບຜິດຊອບໃນຂໍ້ນີ້. ການລາຍງານ ແລະ ການສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ, ເຊິ່ງນີ້ບໍ່ແມ່ນສ່ວນໜຶ່ງຂອງວຽກງານ ແລະ ໜ້າທີ່ຂອງຜູ້ນໍາ ແລະ ຜູ້ເຮັດວຽກບໍ? (ແມ່ນແລ້ວ.) ຜູ້ນໍາ ແລະ ຜູ້ເຮັດວຽກຈະຕ້ອງໄດ້ຜະເຊີນກັບບັນຫາທີ່ຫຍຸ້ງຍາກຊັບຊ້ອນບາງຢ່າງໃນວຽກງານຂອງພວກເຂົາຢ່າງຫຼີກລ່ຽງບໍ່ໄດ້ ຫຼື ພົບພໍ້ກັບຄວາມຍາກລຳບາກທີ່ຢູ່ນອກເໜືອຂອບເຂດຂອງວຽກງານຄຣິສຕະຈັກ ຫຼື ພົບພໍ້ກັບກໍລະນີພິເສດທີ່ບໍ່ກ່ຽວຂ້ອງກັບຫຼັກການຄວາມຈິງ ແລະ ບໍ່ຮູ້ວິທີຈັດການກັບສະຖານະການເຫຼົ່ານີ້. ຫຼື ເນື່ອງຈາກພວກເຂົາມີຄວາມສາມາດທີ່ຕໍ່າ ດັ່ງນັ້ນຈຶ່ງບໍ່ສາມາດກຳແໜ້ນຫຼັກການໄດ້ຢ່າງຖືກຕ້ອງ, ພວກເຂົາຈຶ່ງພົບພໍ້ກັບຄວາມສັບສົນ ແລະ ຄວາມຍາກລຳບາກບາງຢ່າງທີ່ແກ້ໄຂໄດ້ຍາກຢ່າງຫຼີກລ່ຽງບໍ່ໄດ້. ຄວາມສັບສົນ ແລະ ຄວາມຍາກລຳບາກເຫຼົ່ານີ້ອາດກ່ຽວຂ້ອງກັບບັນຫາການໃຊ້ງານບຸກຄະລາກອນ, ບັນຫາທີ່ກ່ຽວຂ້ອງກັບວຽກງານ, ບັນຫາທີ່ເກີດຈາກສະພາບແວດລ້ອມພາຍນອກ, ບັນຫາທີ່ກ່ຽວຂ້ອງກັບທາງເຂົ້າຊີວິດຂອງຜູ້ຄົນ, ການຂັດຂວາງ ແລະ ການລົບກວນທີ່ເກີດຈາກຄົນຊົ່ວຮ້າຍ, ພ້ອມທັງບັນຫາການກຳຈັດຄົນອອກ ຫຼື ການຂັບໄລ່ຄົນ ແລະ ອື່ນໆ.ສຳລັບບັນຫາທັງໝົດເຫຼົ່ານີ້, ເຮືອນຂອງພຣະເຈົ້າມີຂໍ້ກຳນົດ ແລະ ລະບຽບແບບສະເພາະ ຫຼື ມີຄຳແນະນໍາທາງວາຈາບາງຢ່າງ. ນອກເໜືອຈາກລະບຽບແບບສະເພາະເຫຼົ່ານີ້, ຍັງມີກໍລະນີພິເສດບາງຢ່າງທີ່ບໍ່ໄດ້ກ່າວເຖິງຢ່າງຫຼີກລ່ຽງບໍ່ໄດ້. ກ່ຽວກັບກໍລະນີພິເສດເຫຼົ່ານີ້, ຜູ້ນໍາບາງຄົນສາມາດຈັດການພວກມັນໄດ້ໂດຍການຍຶດໝັ້ນກັບຫຼັກການທີ່ເຮືອນຂອງພຣະເຈົ້າໄດ້ກຳນົດໄວ້ ເຊັ່ນ: ການປົກປ້ອງຜົນປະໂຫຍດຂອງເຮືອນຂອງພຣະເຈົ້າ, ການຮັບປະກັນຄວາມປອດໄພຂອງອ້າຍເອື້ອຍນ້ອງ ແລະ ການຮັກສາການດຳເນີນງານທີ່ລ່ຽນໄຫຼຂອງວຽກງານຄຣິສຕະຈັກ ແລະ ພວກເຂົາຍັງເຮັດໄດ້ດີຫຼາຍອີກດ້ວຍ, ໃນຂະນະທີ່ຜູ້ນໍາບາງຄົນເຮັດບໍ່ໄດ້. ຄວນເຮັດແນວໃດກ່ຽວກັບບັນຫາທີ່ບໍ່ສາມາດຈັດການໄດ້? ຜູ້ນໍາ ແລະ ຜູ້ເຮັດວຽກບາງຄົນເຮັດວຽກແບບຊະຊາຍ, ບໍ່ສາມາດລະບຸບັນຫາໄດ້ ແລະ ເຖິງແມ່ນວ່າພວກເຂົາຈະລະບຸໄດ້, ພວກເຂົາກໍບໍ່ສາມາດແກ້ໄຂບັນຫາໄດ້.ພວກເຂົາພຽງແຕ່ເຮັດແບບພໍໃຫ້ຜ່ານໄປໂດຍບໍ່ສະແຫວງຫາວິທີແກ້ໄຂຈາກເບື້ອງເທິງ, ພຽງແຕ່ບອກອ້າຍເອື້ອຍນ້ອງຢ່າງງ່າຍໆວ່າ “ຈົ່ງແກ້ໄຂມັນດ້ວຍຕົນເອງ; ຈົ່ງເພິ່ງພາພຣະເຈົ້າ ແລະ ເບິ່ງໄປທີ່ພຣະເຈົ້າເພື່ອຫາທາງອອກ” ແລະ ຈາກນັ້ນພວກເຂົາກໍຈະຖືວ່າເລື່ອງທັງໝົດໄດ້ຈົບສິ້ນລົງແລ້ວ. ບໍ່ວ່າຈະມີບັນຫາກອງຢູ່ຫຼາຍສໍ່າໃດ, ພວກເຂົາກໍບໍ່ສາມາດແກ້ໄຂມັນດ້ວຍຕົນເອງໄດ້, ແຕ່ພວກເຂົາກໍບໍ່ລາຍງານຂຶ້ນໄປເບື້ອງເທິງ ຫຼື ສະແຫວງຫາວິທີແກ້ໄຂ, ອາດຈະເປັນຍ້ອນພວກເຂົາຢ້ານວ່າເບື້ອງເທິງຈະເບິ່ງທະລຸພວກເຂົາໄດ້ ແລະ ພວກເຂົາຈະເສຍໜ້າ. ຍັງມີຜູ້ນໍາ ແລະ ຜູ້ເຮັດວຽກບາງຄົນທີ່ບໍ່ເຄີຍລາຍງານບັນຫາຕໍ່ເບື້ອງເທິງ ແລະ ເຮົາກໍບໍ່ຮູ້ວ່າເປັນຍ້ອນຫຍັງ. ການລາຍງານຂຶ້ນໄປຫາເບື້ອງເທິງບໍ່ຈຳເປັນຕ້ອງໝາຍເຖິງການລາຍງານໂດຍກົງຕໍ່ເບື້ອງເທິງ; ຄົນເຮົາສາມາດລາຍງານຕໍ່ຜູ້ນໍາຂອງເມືອງ ຫຼື ພາກພື້ນນັ້ນໆກ່ອນກໍໄດ້. ແລະ ຖ້າພວກເຂົາບໍ່ສາມາດແກ້ໄຂມັນໄດ້, ເຈົ້າກໍສາມາດຂໍໃຫ້ຜູ້ນໍາ ແລະ ຜູ້ເຮັດວຽກລາຍງານມັນໂດຍກົງຕໍ່ເບື້ອງເທິງໄດ້. ຖ້າເຈົ້າຂໍໃຫ້ຜູ້ນໍາ ຫຼື ຜູ້ເຮັດວຽກລາຍງານເລື່ອງໃດໜຶ່ງຕໍ່ເບື້ອງເທິງ, ໂດຍການອະທິບາຍສະຖານະການໃຫ້ຊັດເຈນ, ພວກເຂົາຈະສາມາດສະກົດກັ້ນມັນໄວ້ ແລະ ເຮັດເປັນບໍ່ສົນໃຈເລື່ອງນັ້ນໄດ້ບໍ? ຄົນເຊັ່ນນີ້ຈະຫາໄດ້ຍາກ. ເຖິງແມ່ນວ່າຈະມີຜູ້ນໍາເຊັ່ນນີ້ຢູ່ແທ້, ເຈົ້າກໍຍັງສາມາດອະທິບາຍເລື່ອງນັ້ນໃຫ້ຊັດເຈນກັບຜູ້ນໍາ ແລະ ຜູ້ເຮັດວຽກຄົນອື່ນ ເພື່ອເປີດໂປງຜູ້ທີ່ສະກົດກັ້ນບັນຫາໄວ້ ແລະ ບໍ່ລາຍງານມັນ. ຖ້າຜູ້ນໍາ ແລະ ຜູ້ເຮັດວຽກຄົນອື່ນໃນນີ້ຍັງບໍ່ລາຍງານເລື່ອງນັ້ນ, ກໍຍັງມີທາງອອກສຸດທ້າຍອີກທາງໜຶ່ງ: ເຈົ້າສາມາດຂຽນລາຍງານໂດຍກົງໄປທີ່ເວັບໄຊຂອງເຮືອນຂອງພຣະເຈົ້າ ເພື່ອໃຫ້ມັນຖືກສົ່ງຕໍ່ໄປຍັງເບື້ອງເທິງ, ຈຶ່ງສາມາດຮັບປະກັນໄດ້ວ່າບັນຫາຈະລາຍງານຕໍ່ເບື້ອງເທິງ. ນີ້ກໍຍ້ອນວ່າເບື້ອງເທິງໄດ້ຈັດການກັບຈົດໝາຍດັ່ງກ່າວມາຫຼາຍຄັ້ງແລ້ວກ່ອນໜ້ານີ້ ແລະ ຕໍ່ມາພວກເຂົາກໍໄດ້ມອບໝາຍຄວາມຮັບຜິດຊອບນີ້ໃຫ້ຜູ້ນໍາ ແລະ ຜູ້ເຮັດວຽກຈັດການເລື່ອງນັ້ນໂດຍກົງ. ຕາມຄວາມຈິງແລ້ວ, ມີຫຼາຍຊ່ອງທາງສຳລັບການລາຍງານບັນຫາຂຶ້ນໄປຫາເບື້ອງເທິງ; ມັນເປັນເລື່ອງງ່າຍທີ່ຈະປະຕິບັດ, ມັນຂຶ້ນຢູ່ກັບວ່າຄົນຜູ້ນັ້ນຕ້ອງການແກ້ໄຂບັນຫາຢ່າງແທ້ຈິງ ຫຼື ບໍ່. ເຖິງແມ່ນວ່າເຈົ້າຈະບໍ່ໄວ້ວາງໃຈຜູ້ນໍາ ຫຼື ຜູ້ເຮັດວຽກບາງຄົນແລ້ວ, ເຈົ້າກໍຄວນເຊື່ອວ່າພຣະເຈົ້າຊົງຍຸຕິທຳຢູ່ ແລະ ເບື້ອງເທິງຈະດຳເນີນການຕາມຫຼັກການຄວາມຈິງ. ຖ້າເຈົ້າບໍ່ມີຄວາມສັດທາທີ່ແທ້ຈິງໃນພຣະເຈົ້າ ແລະ ເຈົ້າບໍ່ເຊື່ອວ່າມັນໃຊ້ຄວາມຈິງປົກຄອງຢູ່ໃນເຮືອນຂອງພຣະເຈົ້າ, ເຈົ້າກໍຈະບໍ່ສາມາດເຮັດສິ່ງໃດໃຫ້ສຳເລັດໄດ້. ຫຼາຍຄົນບໍ່ເຂົ້າໃຈຄວາມຈິງ; ພວກເຂົາບໍ່ເຊື່ອວ່າໃຊ້ຄວາມຈິງປົກຄອງຢູ່ໃນເຮືອນຂອງພຣະເຈົ້າ ແລະ ພວກເຂົາບໍ່ມີຫົວໃຈທີ່ຢຳເກງພຣະເຈົ້າ. ພວກເຂົາຄິດຢູ່ສະເໝີວ່າເຈົ້າໜ້າທີ່ຂອງໂລກຕ່າງກໍປົກປິດໃຫ້ກັນເອງ ແລະ ເຮືອນຂອງພຣະເຈົ້າກໍຕ້ອງເປັນແບບດຽວກັນ. ພວກເຂົາບໍ່ເຊື່ອວ່າພຣະເຈົ້າຄືຄວາມຈິງ ແລະ ຄວາມຊອບທຳ. ສະນັ້ນ, ຄົນແບບນີ້ຈຶ່ງສາມາດຖືກເອີ້ນວ່າເປັນຜູ້ບໍ່ເຊື່ອໄດ້. ແນວໃດກໍຕາມ, ຄົນສ່ວນໜ້ອຍກໍສາມາດລາຍງານບັນຫາຕົວຈິງໄດ້. ຄົນເຊັ່ນນີ້ອາດຖືກເອີ້ນວ່າເປັນຄົນທີ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ; ພວກເຂົາເປັນຄົນທີ່ມີຄວາມຮັບຜິດຊອບ. ຜູ້ນໍາ ແລະ ຜູ້ເຮັດວຽກບາງຄົນບໍ່ພຽງແຕ່ບໍ່ສາມາດແກ້ໄຂບັນຫາທີ່ຮ້າຍແຮງເມື່ອພວກເຂົາພົບເຫັນໄດ້; ພວກເຂົາຍັງບໍ່ລາຍງານມັນຂຶ້ນໄປຫາເບື້ອງເທິງນຳອີກ. ພວກເຂົາຈະເລີ່ມຮູ້ສຶກເຖິງຄວາມຮ້າຍແຮງຂອງບັນຫາ ກໍຕໍ່ເມື່ອເບື້ອງເທິງໄດ້ສືບສວນບັນຫາແລ້ວ. ສິ່ງນີ້ເຮັດໃຫ້ເກີດຄວາມຊັກຊ້າ. ສະນັ້ນ, ບໍ່ວ່າເຈົ້າຈະເປັນອ້າຍເອື້ອຍນ້ອງທຳມະດາ ຫຼື ເປັນຜູ້ນໍາ ຫຼື ຜູ້ເຮັດວຽກ, ເມື່ອໃດກໍຕາມທີ່ເຈົ້າພົບພໍ້ກັບບັນຫາທີ່ເຈົ້າບໍ່ສາມາດແກ້ໄຂໄດ້ ແລະ ທີ່ກ່ຽວຂ້ອງກັບຫຼັກການທີ່ໃຫຍ່ກວ່າຂອງວຽກງານ, ເຈົ້າຄວນລາຍງານມັນຂຶ້ນໄປຫາເບື້ອງເທິງ ແລະ ສະແຫວງຫາວິທີແກ້ໄຂໃຫ້ທັນການ. ຖ້າເຈົ້າພົບພໍ້ກັບຄວາມສັບສົນ ຫຼື ຄວາມຍາກລຳບາກ ແຕ່ບໍ່ແກ້ໄຂມັນ, ວຽກງານບາງຢ່າງກໍຈະບໍ່ສາມາດມີຄວາມຄືບໜ້າຕໍ່ໄປໄດ້; ມັນຈະຕ້ອງໄດ້ຖືກປະໄວ້ ແລະ ຢຸດສະຫງັກ. ສິ່ງນີ້ສົ່ງຜົນກະທົບຕໍ່ຄວາມຄືບໜ້າຂອງວຽກງານຄຣິສຕະຈັກ. ສະນັ້ນ, ເມື່ອມີບັນຫາເຊັ່ນນີ້ເກີດຂຶ້ນ ເຊິ່ງເປັນບັນຫາທີ່ສາມາດສົ່ງຜົນກະທົບໂດຍກົງຕໍ່ຄວາມຄືບໜ້າຂອງວຽກງານ, ພວກມັນຕ້ອງໄດ້ຖືກກວດພົບ ແລະ ແກ້ໄຂໃຫ້ທັນການ. ຖ້າບັນຫາໃດໜຶ່ງແກ້ໄຂບໍ່ໄດ້ງ່າຍໆ, ເຈົ້າຕ້ອງຊອກຫາຄົນທີ່ເຂົ້າໃຈຄວາມຈິງ ແລະ ຄົນທີ່ມີຄວາມຊ່ຽວຊານໃນຂົງເຂດນັ້ນ, ແລ້ວລົມບັນຫາກັບພວກເຂົາ ແລະ ສືບສວນ ແລະ ແກ້ໄຂບັນຫານັ້ນຮ່ວມກັນ. ບັນຫາປະເພດນີ້ບໍ່ສາມາດຊັກຊ້າໄດ້! ທຸກໆມື້ທີ່ເຈົ້າຊັກຊ້າໃນການແກ້ໄຂບັນຫາ ກໍຄືໜຶ່ງມື້ທີ່ເຈົ້າໄດ້ຊັກຊ້າໃນຄວາມຄືບໜ້າຂອງວຽກງານ. ມັນບໍ່ໄດ້ກີດຂວາງວຽກງານຂອງຄົນພຽງຄົນດຽວ; ແຕ່ມັນສົ່ງຜົນກະທົບຕໍ່ວຽກງານຂອງຄຣິສຕະຈັກ, ພ້ອມທັງສົ່ງຜົນກະທົບຕໍ່ວິທີທີ່ຜູ້ຄົນທີ່ພຣະເຈົ້າເລືອກໃນການປະຕິບັດໜ້າທີ່ຂອງພວກເຂົາ. ສະນັ້ນ, ເມື່ອເຈົ້າພົບພໍ້ກັບຄວາມສັບສົນ ຫຼື ຄວາມຍາກລຳບາກປະເພດນີ້, ມັນຕ້ອງໄດ້ຖືກແກ້ໄຂໃນທັນທີ, ມັນບໍ່ສາມາດຊັກຊ້າໄດ້. ຖ້າເຈົ້າບໍ່ສາມາດແກ້ໄຂມັນໄດ້ແທ້ໆ, ກໍຈົ່ງລາຍງານມັນຕໍ່ເບື້ອງເທິງໂດຍດ່ວນ. ພວກເຂົາຈະອອກໜ້າໂດຍກົງເພື່ອແກ້ໄຂບັນຫາ ຫຼື ບອກເສັ້ນທາງການແກ້ໄຂໃຫ້ເຈົ້າ. ຖ້າຜູ້ນໍາ ຫຼື ຜູ້ເຮັດວຽກບໍ່ສາມາດຈັດການກັບບັນຫາປະເພດນີ້ໄດ້ ແລະ ສະກົດກັ້ນມັນໄວ້ ແທນທີ່ຈະລາຍງານມັນຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກພວກເຂົາ, ຜູ້ນໍາເຊັ່ນນີ້ເປັນຄົນຕາມືດບອດ; ພວກເຂົາເປັນຄົນສະໝອງຕາຍ ແລະ ໄຮ້ປະໂຫຍດ. ພວກເຂົາຄວນຖືກໄລ່ອອກ ແລະ ຍ້າຍອອກຈາກຕຳແໜ່ງຂອງພວກເຂົາ. ຖ້າພວກເຂົາບໍ່ຖືກຍ້າຍອອກຈາກຕຳແໜ່ງຂອງພວກເຂົາ, ວຽກງານຂອງຄຣິສຕະຈັກກໍຈະບໍ່ສາມາດກ້າວໜ້າໄດ້; ມັນຈະຖືກທຳລາຍດ້ວຍມືຂອງພວກເຂົາ. ສະນັ້ນ, ເລື່ອງນີ້ຕ້ອງໄດ້ຮັບການຈັດການໃນທັນທີ.

ວຽກງານການຜະລິດຮູບເງົາກໍເປັນໜຶ່ງລາຍການວຽກງານທີ່ສຳຄັນຢ່າງໜຶ່ງຂອງເຮືອນຂອງພຣະເຈົ້າ. ທີມງານຜະລິດຮູບເງົາມັກຈະພົບພໍ້ກັບບັນຫາທີ່ທຸກຄົນຕ່າງກໍມີຂໍ້ຂັດແຍ້ງກັນກ່ຽວກັບບົດລະຄອນ. ຕົວຢ່າງ: ຜູ້ກຳກັບເຊື່ອວ່າບົດລະຄອນແຕກຕ່າງ ຫຼື ບ່ຽງເບນໄປຈາກຊີວິດຈິງ ແລະ ຈະຮູ້ສຶກວ່າມັນບໍ່ສົມຈິງເມື່ອຖ່າຍທຳ ແລະ ດັ່ງນັ້ນ ພວກເຂົາຈຶ່ງຕ້ອງການປ່ຽນແປງບົດລະຄອນ. ແນວໃດກໍຕາມ, ຜູ້ຂຽນບົດລະຄອນບໍ່ເຫັນດີນຳຢ່າງເດັດຂາດ, ໂດຍເຊື່ອວ່າບົດລະຄອນຖືກຂຽນຂຶ້ນມາຢ່າງສົມເຫດສົມຜົນ ແລະ ຮຽກຮ້ອງໃຫ້ຜູ້ກຳກັບຖ່າຍທຳຕາມບົດລະຄອນ. ນັກສະແດງກໍມີຂໍ້ຄັດຄ້ານຂອງຕົນເອງ, ໂດຍບໍ່ເຫັນດີທັງກັບຜູ້ຂຽນບົດ ແລະ ຜູ້ກຳກັບ. ນັກສະແດງຄົນໜຶ່ງເວົ້າວ່າ “ຖ້າຜູ້ກຳກັບຢືນຢັນທີ່ຈະຖ່າຍທຳແບບນັ້ນ, ຂ້ອຍຈະບໍ່ສະແດງ!” ຜູ້ຂຽນບົດລະຄອນເວົ້າວ່າ “ຖ້າຜູ້ກຳກັບປ່ຽນບົດລະຄອນ, ພວກເຈົ້າທຸກຄົນຈະຕ້ອງໄດ້ຮັບຜິດຊອບເມື່ອມີບັນຫາໃດກໍຕາມເກີດຂຶ້ນ!” ຜູ້ກຳກັບເວົ້າວ່າ “ຖ້າໃຫ້ຂ້ອຍຖ່າຍທຳຕາມທີ່ບົດລະຄອນທີ່ກຳນົດນີ້ ແລະ ມີຂໍ້ຜິດພາດເກີດຂຶ້ນ, ເຮືອນຂອງພຣະເຈົ້າຈະໃຫ້ຂ້ອຍຮັບຜິດຊອບ. ຖ້າເຈົ້າຢາກໃຫ້ຂ້ອຍຖ່າຍທຳ, ມັນຕ້ອງໄດ້ເຮັດຕາມຄວາມຄິດຂອງຂ້ອຍເອງ; ຖ້າບໍ່ເຮັດຕາມນັ້ນ ຂ້ອຍກໍຈະບໍ່ຖ່າຍທຳ”. ຕອນນີ້, ທັງສາມຝ່າຍຕ່າງກໍຕົກຢູ່ໃນທາງຕັນ, ແມ່ນບໍ່? ເຫັນໄດ້ຢ່າງຊັດເຈນວ່າວຽກງານບໍ່ສາມາດດຳເນີນການຕໍ່ໄປໄດ້. ນີ້ບໍ່ແມ່ນຄວາມສັບສົນທີ່ເກີດຂຶ້ນແລ້ວບໍ? ແລ້ວໃຜກັນແທ້ທີ່ເປັນຄົນຖືກ? ທຸກຄົນມີທິດສະດີຂອງຕົນເອງ, ມີຂໍ້ໂຕ້ແຍ້ງຂອງຕົນເອງ ແລະ ບໍ່ມີໃຜເຕັມໃຈທີ່ຈະປະນີປະນອມ. ເມື່ອທັງສາມຝ່າຍຕົກຢູ່ໃນທາງຕັນແບບນີ້, ແມ່ນຫຍັງທີ່ຈະໄດ້ຮັບຄວາມເສຍຫາຍ? (ວຽກງານຂອງເຮືອນຂອງພຣະເຈົ້າ.) ວຽກງານຂອງເຮືອນຂອງພຣະເຈົ້າຖືກກີດຂວາງ ແລະ ໄດ້ຮັບເສຍຫາຍ. ພວກເຈົ້າເຄີຍຮູ້ສຶກກະວົນກະວາຍ ແລະ ເປັນກັງວົນຢູ່ບໍ ເມື່ອຜະເຊີນກັບສະຖານະການເຊັ່ນນີ້? ຖ້າບໍ່, ນັ້ນກໍພິສູດວ່າພວກເຈົ້າບໍ່ໄດ້ໃສ່ໃຈກັບມັນຢ່າງແທ້ຈິງ. ເມື່ອຄວາມສັບສົນ ແລະ ທາງຕັນເຊັ່ນນີ້ເກີດຂຶ້ນ, ບາງຄົນກໍກະວົນກະວາຍຈົນກິນບໍ່ໄດ້ນອນບໍ່ຫຼັບ, ໂດຍຄິດວ່າ “ຄວນເຮັດແນວໃດ? ການໂຕ້ຖຽງກັນ ແລະ ບໍ່ຍອມລົງໃຫ້ກັນແບບນີ້ບໍ່ໄດ້ນໍາໄປສູ່ຫຍັງເລີຍ. ສິ່ງນີ້ບໍ່ໄດ້ສົ່ງຜົນກະທົບຕໍ່ຄວາມຄືບໜ້າຂອງການຖ່າຍທຳບໍ? ມັນເຮັດໃຫ້ເກີດການຊັກຊ້າຫຼາຍມື້ແລ້ວ ແລະ ບໍ່ສາມາດເລື່ອນອອກໄປໄດ້ອີກ. ພວກເຮົາຈະແກ້ໄຂບັນຫາແບບນີ້ແນວໃດ ເພື່ອຮັບປະກັນວ່າການຖ່າຍທຳຈະດຳເນີນໄປໄດ້ຢ່າງລ່ຽນໄຫຼ ແລະ ວຽກງານຈະບໍ່ຊັກຊ້າ? ພວກເຮົາຄວນຫັນໄປເພິ່ງພາໃຜເພື່ອແກ້ໄຂບັນຫານີ້?” ຖ້າເຈົ້າມີຫົວໃຈ, ເຈົ້າຄວນສະແຫວງຫາວິທີແກ້ໄຂຈາກຜູ້ນໍາ ແລະ ຖ້າຜູ້ນໍາບໍ່ສາມາດແກ້ໄຂມັນໄດ້, ເຈົ້າກໍຄວນລາຍງານມັນຕໍ່ເບື້ອງເທິງໂດຍດ່ວນ. ຖ້າເຈົ້າໄດ້ຄຳນຶງເຖິງເຈດຕະນາຂອງພຣະເຈົ້າຢ່າງແທ້ຈິງ, ເຈົ້າຄວນເຮັດທຸກຢ່າງທີ່ເຈົ້າສາມາດເຮັດໄດ້ເພື່ອແກ້ໄຂບັນຫາໃຫ້ໄວທີ່ສຸດເທົ່າທີ່ຈະໄວໄດ້; ນີ້ຄືສິ່ງທີ່ສຳຄັນທີ່ສຸດ. ແລະ ຖ້າເຈົ້າບໍ່ໄດ້ເປັນກັງວົນເດ? ເຈົ້າອາດຈະໄຕ່ຕອງກ່ຽວກັບມັນ, ໂດຍຄິດວ່າ “ພວກເຂົາເປັນຝ່າຍຜິດ. ຂ້ອຍຈະຍຶດໝັ້ນໃນທັດສະນະຂອງຂ້ອຍ, ຂ້ອຍບໍ່ເຊື່ອ ວ່າພວກເຂົາຈະເຮັດຫຍັງຂ້ອຍໄດ້. ຂ້ອຍຈະກິນເຂົ້າແລ້ວນອນໜ້ອຍໜຶ່ງ, ເຖິງຢ່າງໃດຕອນບ່າຍກໍບໍ່ມີຫຍັງເຮັດຢູ່ແລ້ວ”. ຂາຂອງເຈົ້າກໍເລີ່ມໜັກ, ຫົວຂອງເຈົ້າກໍເລີ່ມວິນວຽນ, ຫົວໃຈຂອງເຈົ້າກໍຂາດພະລັງ ແລະ ເຈົ້າກໍເລີ່ມອິດເມື່ອຍ. ມີຄວາມຍາກລຳບາກກອງຢູ່, ແຕ່ເຈົ້າບໍ່ໄດ້ໃສ່ໃຈ ແລະ ອິດເມື່ອຍ, ສະນັ້ນຈຶ່ງບໍ່ມີທາງທີ່ຈະແກ້ໄຂບັນຫາໄດ້ເລີຍ. ເປັນຫຍັງຈຶ່ງບໍ່ມີທາງ? ເພາະວ່າເຈົ້າຂາດແຮງຈູງໃຈ ແລະ ຄວາມປາຖະໜາທີ່ຈະແກ້ໄຂມັນ, ສະນັ້ນເຈົ້າຈຶ່ງຄິດຫາທາງແກ້ໄຂບໍ່ໄດ້. ເຈົ້າຄິດກັບຕົວເອງວ່າ: “ບໍ່ແມ່ນວ່າຄວາມຍາກລຳບາກຈະເກີດຂຶ້ນຢູ່ເລື້ອຍໆ ແລະ ວຽກງານກໍຢຸດສະຫງັກ. ຂ້ອຍຈະໃຊ້ໂອກາດນີ້ເພື່ອພັກຜ່ອນຈັກສອງສາມມື້ ແລະ ຜ່ອນຄາຍໜ້ອຍໜຶ່ງ. ເປັນຫຍັງຈຶ່ງໄດ້ອິດເມື່ອຍຢູ່ຕະຫຼອດເວລາ? ຖ້າຂ້ອຍພັກຜ່ອນຕອນນີ້, ກໍບໍ່ມີໃຜເວົ້າຫຍັງໄດ້. ເພາະເຖິງຢ່າງໃດ, ຂ້ອຍກໍບໍ່ໄດ້ຂີ້ຄ້ານ ຫຼື ບໍ່ຮັບຜິດຊອບຕໍ່ວຽກງານຂອງຂ້ອຍ. ຂ້ອຍຕ້ອງການຮັບຜິດຊອບ, ແຕ່ມີຄວາມຍາກລຳບາກນີ້ຂວາງທາງພວກເຮົາຢູ່, ແລ້ວໃຜຈະແກ້ໄຂມັນ? ພວກເຮົາຈະຖ່າຍທຳໄດ້ແນວໃດຖ້າບໍ່ໄດ້ແກ້ໄຂມັນ? ຖ້າມີຄວາມຍາກລຳບາກທີ່ຂັດຂວາງພວກເຮົາຈາກການຖ່າຍທຳ, ພວກເຮົາກໍຄວນພັກຜ່ອນບໍ່ແມ່ນບໍ?” ເມື່ອມີບັນຫາໃຫຍ່ຫຼວງຢູ່ຕໍ່ໜ້າເຈົ້າ, ຜົນທີ່ຕາມມາຈະເປັນແນວໃດ ຖ້າມັນບໍ່ໄດ້ຮັບການແກ້ໄຂໃນທັນທີ? ຖ້າບັນຫາຍັງຄົງເກີດຂຶ້ນຢູ່ເລື້ອຍໆ ແລະ ບໍ່ມີບັນຫາໃດເລີຍທີ່ສາມາດແກ້ໄຂໄດ້, ວຽກງານຈະຍັງສາມາດດຳເນີນຕໍ່ໄປໄດ້ບໍ? ສິ່ງນີ້ຈະເຮັດໃຫ້ເກີດຄວາມຊັກຊ້າຢ່າງຫຼວງຫຼາຍ. ຄວາມຄືບໜ້າຂອງວຽກງານສາມາດກ້າວໄປພຽງຂ້າງໜ້າໄດ້ເທົ່ານັ້ນ, ບໍ່ແມ່ນກ້າວຖອຍຫຼັງ, ສະນັ້ນ ເມື່ອຮູ້ວ່າບັນຫານີ້ກໍ່ໃຫ້ເກີດຄວາມຍາກລຳບາກ, ເຈົ້າບໍ່ຄວນຊັກຊ້າອີກຕໍ່ໄປ; ເຈົ້າຕ້ອງໄດ້ແກ້ໄຂມັນໂດຍດ່ວນ. ເມື່ອບັນຫານີ້ໄດ້ຮັບການແກ້ໄຂແລ້ວ, ໃຫ້ຮີບແກ້ໄຂບັນຫາຕໍ່ໄປເມື່ອມັນເກີດຂຶ້ນ, ໂດຍພະຍາຍາມບໍ່ໃຫ້ເສຍເວລາ ເພື່ອໃຫ້ວຽກງານສາມາດດຳເນີນໄປໄດ້ຢ່າງລ່ຽນໄຫຼ ແລະ ສຳເລັດທັນຕາມກຳນົດການ. ຟັງເບິ່ງແລ້ວເປັນແນວໃດ? (ກໍດີ.) ຜູ້ທີ່ມີຫົວໃຈຈະຜະເຊີນກັບຄວາມສັບສົນ ແລະ ຄວາມຍາກລຳບາກດ້ວຍທັດສະນະຄະຕິແບບນີ້. ພວກເຂົາຈະບໍ່ເສຍເວລາ, ບໍ່ຫາຂໍ້ອ້າງໃຫ້ຕົນເອງ ແລະ ບໍ່ໂລບມາກໃນຄວາມສະບາຍທາງເນື້ອໜັງ. ໃນທາງກົງກັນຂ້າມ, ຜູ້ທີ່ບໍ່ມີຫົວໃຈຈະສວຍໃຊ້ຊ່ອງຫວ່າງ; ພວກເຂົາຈະຫາຂໍ້ອ້າງ ແລະ ຊອກຫາໂອກາດທີ່ຈະພັກຜ່ອນ, ເຮັດທຸກຢ່າງແບບສະບາຍໆ ໂດຍບໍ່ມີຄວາມຮູ້ສຶກຮີບດ່ວນ ຫຼື ວິຕົກກັງວົນ, ຂາດຄວາມຕັ້ງໃຈທີ່ຈະອົດທົນຕໍ່ຄວາມລຳບາກ ຫຼື ເສຍສະຫຼະ. ແລະ ໃນທີ່ສຸດແລ້ວຈະເກີດຫຍັງຂຶ້ນ? ເມື່ອຜະເຊີນກັບຄວາມສັບສົນ ຫຼື ຄວາມຍາກລຳບາກ, ທຸກຄົນກໍຈະຕົກຢູ່ໃນທາງຕັນເປັນເວລາຫຼາຍມື້. ທັງຜູ້ກຳກັບ, ນັກສະແດງ ແລະ ຜູ້ຂຽນບົດຕ່າງກໍບໍ່ລາຍງານບັນຫາ. ໃນຂະນະດຽວກັນ, ຜູ້ນໍາກໍຕາມືດບອດ ແລະ ບໍ່ສາມາດຮັບຮູ້ວ່າມັນເປັນບັນຫາ; ເຖິງແມ່ນວ່າພວກເຂົາຈະຮັບຮູ້ວ່າມັນເປັນບັນຫາ ແຕ່ບໍ່ສາມາດແກ້ໄຂມັນໄດ້ດ້ວຍຕົນເອງ, ພວກເຂົາກໍຈະບໍ່ລາຍງານມັນຂຶ້ນໄປຫາເບື້ອງເທິງ. ເມື່ອມັນຖືກລາຍງານຕາມລຳດັບຂັ້ນໄປຮອດເບື້ອງເທິງ, ສິບມື້ ຫຼື ເຄິ່ງເດືອນກໍໄດ້ຜ່ານໄປ. ໄດ້ເຮັດຫຍັງແດ່ໃນລະຫວ່າງສິບມື້ຫາເຄິ່ງເດືອນນີ້? ມີໃຜປະຕິບັດໜ້າທີ່ຂອງຕົນເອງບໍ? ບໍ່ມີ, ພວກເຂົາກຳລັງເສຍເວລາໄປກັບການກິນ, ການດື່ມ ແລະ ການມ່ວນຊື່ນ! ນີ້ບໍ່ແມ່ນການເອົາປຽບຄົນອື່ນບໍ? ຜູ້ຮັບຜິດຊອບທີ່ກ່ຽວຂ້ອງທັງໝົດທີ່ບໍ່ສາມາດສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານຂອງພວກເຂົາໂດຍທັນທີໄດ້ນັ້ນ ລ້ວນແຕ່ແມ່ນພວກເອົາປຽບຄົນອື່ນ, ຜ່ານວັນເວລາໄປໂດຍໄຮ້ເປົ້າໝາຍ. ຄົນເຊັ່ນນີ້ເອີ້ນສັ້ນໆວ່າ “ພວກສຳມະເລເທເມົາ”. ເປັນຫຍັງຈຶ່ງເອີ້ນວ່າ “ພວກສຳມະເລເທເມົາ”? ເພາະວ່າຄົນເຫຼົ່ານີ້ບໍ່ໄດ້ປະຕິບັດໜ້າທີ່ຂອງພວກເຂົາດ້ວຍທັດສະນະຄະຕິທີ່ຈິງຈັງ, ມີຄວາມຮັບຜິດຊອບ, ເຂັ້ມງວດ ຫຼື ເປັນບວກ, ແຕ່ກົງກັນຂ້າມ ພວກເຂົາເຮັດພໍແລ້ວມືແລ້ວຕີນ, ເປັນລົບ ແລະ ຂີ້ຄ້ານ, ພຽງແຕ່ຫວັງວ່າຈະມີຄວາມຍາກລຳບາກ ຫຼື ທາງຕັນບາງຢ່າງເກີດຂຶ້ນ ເພື່ອໃຫ້ພວກເຂົາມີຂໍ້ອ້າງທີ່ຈະປິດກິດຈະການ ແລະ ຢຸດເຮັດວຽກ.

ຜູ້ນໍາ ແລະ ຜູ້ເຮັດວຽກບໍ່ພຽງແຕ່ຄວນແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໃນທັນທີເທົ່ານັ້ນ ແຕ່ຍັງຄວນກວດສອບ ແລະ ລະບຸບັນຫາເຫຼົ່ານີ້ໃນທັນທີອີກດ້ວຍ. ເປັນຫຍັງຈຶ່ງຄວນເຮັດແບບນີ້? ມີເປົ້າໝາຍພຽງຢ່າງດຽວໃນການເຮັດແບບນັ້ນ: ກໍເພື່ອປົກປ້ອງວຽກງານຂອງພຣະເຈົ້າ ແລະ ວຽກງານຂອງເຮືອນຂອງພຣະເຈົ້າ, ຮັບປະກັນວ່າວຽກງານທຸກລາຍການຈະດຳເນີນໄປຢ່າງລ່ຽນໄຫຼ ແລະ ສຳເລັດພາຍໃນກຳນົດການເວລາທີ່ເຮັດວຽກແບບປົກກະຕິ. ເພື່ອຮັບປະກັນວ່າວຽກງານຈະດຳເນີນໄປຢ່າງລ່ຽນໄຫຼ, ບັນຫາໃດແດ່ທີ່ຕ້ອງໄດ້ຮັບການແກ້ໄຂ? ກ່ອນອື່ນ, ມັນຈຳເປັນທີ່ຈະຕ້ອງກຳຈັດໂຕຖ່ວງ ຫຼື ອຸປະສັກໃດກໍຕາມ ທີ່ລົບກວນວຽກງານຂອງຄຣິສຕະຈັກອອກໃຫ້ໝົດສິ້ນ, ເພື່ອຈຳກັດຜູ້ບໍ່ເຊື່ອ ແລະ ຄົນຊົ່ວຮ້າຍ ເພື່ອປ້ອງກັນບໍ່ໃຫ້ພວກເຂົາກໍ່ບັນຫາ. ນອກຈາກນີ້, ຜູ້ຮັບຜິດຊອບຂອງວຽກງານແຕ່ລະລາຍການ ແລະ ອ້າຍເອື້ອຍນ້ອງຕ້ອງໄດ້ຮັບການຊີ້ນໍາໃຫ້ເຂົ້າໃຈຄວາມຈິງ ແລະ ຊອກຫາເສັ້ນທາງແຫ່ງການປະຕິບັດ, ເພື່ອຮຽນຮູ້ທີ່ຈະຮ່ວມມືກັນຢ່າງປອງດອງ ແລະ ຊີ້ນຳກັນເອງໄດ້. ມີພຽງແຕ່ດ້ວຍວິທີນີ້ເທົ່ານັ້ນຈຶ່ງຈະສາມາດຮັບປະກັນການເຮັດວຽກງານໃຫ້ສຳເລັດໄດ້. ບໍ່ວ່າຈະຜະເຊີນກັບຄວາມຍາກລຳບາກ ຫຼື ຄວາມສັບສົນໃດກໍຕາມ, ຖ້າຜູ້ນໍາ ແລະ ຜູ້ຮັບຜິດຊອບບໍ່ສາມາດແກ້ໄຂມັນໄດ້, ພວກເຂົາກໍຄວນລາຍງານບັນຫາຕໍ່ເບື້ອງເທິງໂດຍດ່ວນ ແລະ ສະແຫວງຫາວິທີແກ້ໄຂ. ຜູ້ນໍາ ແລະ ຜູ້ຮັບຜິດຊອບຄວນໃຫ້ບູລິມະສິດໃນການແກ້ໄຂບັນຫາ, ບໍ່ວ່າພວກເຂົາຈະເຮັດວຽກງານໃດກໍຕາມ, ໂດຍການແກ້ໄຂທັງບັນຫາທາງດ້ານເຕັກນິກ ແລະ ບັນຫາດ້ານຫຼັກການທີ່ກ່ຽວຂ້ອງກັບວຽກງານ, ພ້ອມທັງຄວາມຍາກລຳບາກຕ່າງໆ ທີ່ຜູ້ຄົນພົບພໍ້ໃນດ້ານທາງເຂົ້າຊີວິດຂອງພວກເຂົາ. ຖ້າເຈົ້າບໍ່ສາມາດແກ້ໄຂຄວາມສັບສົນ ແລະ ຄວາມຍາກລຳບາກໄດ້, ເຈົ້າກໍຈະບໍ່ສາມາດເຮັດວຽກງານຂອງເຈົ້າໄດ້ດີ. ສະນັ້ນ, ເມື່ອເຈົ້າພົບພໍ້ກັບຄວາມຍາກລຳບາກ ຫຼື ຄວາມສັບສົນທີ່ຜິດປົກກະຕິທີ່ເຈົ້າບໍ່ສາມາດແກ້ໄຂໄດ້, ເຈົ້າກໍຄວນລາຍງານມັນຕໍ່ເບື້ອງເທິງໃນທັນທີ. ຢ່າເສຍເວລາ, ເພາະການຊັກຊ້າສາມຫາຫ້າມື້ກໍສາມາດກໍ່ໃຫ້ເກີດຄວາມເສຍຫາຍຕໍ່ວຽກງານ ແລະ ຖ້າມັນຊັກຊ້າໄປເຄິ່ງເດືອນ ຫຼື ໜຶ່ງເດືອນ, ຄວາມເສຍຫາຍກໍຈະໃຫຍ່ຫຼວງຫຼາຍເກີນໄປ. ຍິ່ງໄປກວ່ານັ້ນ, ບໍ່ວ່າຈະເປັນບັນຫາໃດກໍຕາມ, ມັນຕ້ອງໄດ້ຮັບການຈັດການໂດຍອີງໃສ່ຫຼັກການຄວາມຈິງ. ບໍ່ວ່າຈະເປັນແນວໃດກໍຕາມ, ຢ່າໃຊ້ປັດຊະຍາສຳລັບການກະທຳທາງໂລກເພື່ອແກ້ໄຂບັນຫາ. ຢ່າປ່ຽນບັນຫາຮ້າຍແຮງໃຫ້ເປັນເລື່ອງເລັກນ້ອຍ ແລະ ແລ້ວກໍປ່ຽນເລື່ອງເລັກນ້ອຍໃຫ້ກາຍເປັນວ່າບໍ່ມີຫຍັງເກີດຂຶ້ນເລີຍ ຫຼື ພຽງແຕ່ຕຳໜິທັງສອງຝ່າຍທີ່ກ່ຽວຂ້ອງໃນບັນຫາ ແລ້ວກໍປອບໃຈພວກເຂົາດ້ວຍຄຳເວົ້າທີ່ຫວານໆ, ໂດຍອາໄສການເຈລະຈາ ແລະ ການປອບໂຍນພວກເຂົາຢູ່ສະເໝີ, ຍ້ອນຢ້ານວ່າບັນຫາຈະລຸກລາມບານປາຍ. ສິ່ງນີ້ເຮັດໃຫ້ບັນຫາບໍ່ໄດ້ຮັບການແກ້ໄຂໃນລະດັບພື້ນຖານ, ເຊິ່ງປະຖິ້ມໃຫ້ມີບັນຫາຄ້າງຄາຢູ່. ນີ້ບໍ່ແມ່ນວິທີການແບບຜັກຊີໂຮຍໜ້າບໍ? ຖ້າເຈົ້າຮູ້ສຶກວ່າເຈົ້າໄດ້ໃຊ້ວິທີແກ້ໄຂແບບມະນຸດໃນທຸກວິທີທາງແລ້ວສຳລັບບັນຫາໃດໜຶ່ງ ແລະ ມັນກໍບໍ່ສາມາດແກ້ໄຂໄດ້ແທ້ໆ ແລະ ເຈົ້າບໍ່ສາມາດຊອກຫາຫຼັກການສຳລັບບັນຫາທາງດ້ານເຕັກນິກພາຍໃນວຽກງານໄດ້ເລີຍ, ເຈົ້າກໍຄວນລາຍງານບັນຫາເຫຼົ່ານີ້ຕໍ່ເບື້ອງເທິງໂດຍດ່ວນ ແລະ ສະແຫວງຫາວິທີແກ້ໄຂໂດຍບໍ່ຕ້ອງລໍຖ້າ ຫຼື ຊັກຊ້າ. ບັນຫາໃດກໍຕາມທີ່ບໍ່ສາມາດແກ້ໄຂໄດ້ກໍຄວນຖືກລາຍງານຕໍ່ເບື້ອງເທິງໃນທັນທີເພື່ອສະແຫວງຫາວິທີແກ້ໄຂ. ຫຼັກການນີ້ຟັງເບິ່ງເປັນແນວໃດ? (ກໍດີ.)

ທີມງານຜະລິດຮູບເງົາ ແລະ ທີມງານຂຽນບົດລະຄອນມັກຈະຕົກຢູ່ໃນທາງຕັນຍ້ອນບັນຫາການຖ່າຍທຳແມ່ນບໍ? ແຕ່ລະຝ່າຍມີເຫດຜົນຂອງຕົນເອງ ແລະ ພວກເຂົາກໍບໍ່ສາມາດບັນລຸຂໍ້ຕົກລົງຮ່ວມກັນໄດ້, ໂດຍມັກຈະຜິດຖຽງກັນຢູ່ສະເໝີ. ຜູ້ນໍາສາມາດແກ້ໄຂບັນຫາເຫຼົ່ານີ້ໄດ້ບໍເມື່ອມັນເກີດຂຶ້ນ? (ບາງຄັ້ງພວກເຂົາກໍສາມາດແກ້ໄຂໄດ້.) ພວກເຈົ້າເຄີຍພົບພໍ້ກັບສະຖານະການທີ່ຜູ້ນໍາແກ້ໄຂບັນຫາບາງຢ່າງຜ່ານການສົນທະນາ ແລະ ມັນຟັງເບິ່ງສົມເຫດສົມຜົນຢ່າງສົມບູນແບບ ແລະ ໜັກແໜ້ນທາງທິດສະດີ, ແຕ່ພວກເຈົ້າຍັງບໍ່ແນ່ໃຈວ່າມັນສອດຄ່ອງກັບຂໍ້ກຳນົດຂອງເຮືອນຂອງພຣະເຈົ້າ ຫຼື ຫຼັກການຄວາມຈິງ ຫຼື ບໍ່? (ແມ່ນ.) ພວກເຈົ້າຈັດການກັບສະຖານະການເຊັ່ນນີ້ແນວໃດ? (ບາງຄັ້ງພວກເຮົາກໍຈະສະແຫວງຫາວິທີແກ້ໄຂຈາກເບື້ອງເທິງ.) ນັ້ນເປັນວິທີທີ່ຖືກຕ້ອງແລ້ວ. ພວກເຈົ້າເຄີຍຢູ່ໃນສະຖານະການທີ່ພວກເຈົ້າຕັດສິນໃຈບໍ່ສອບຖາມກ່ຽວກັບບັນຫາໃດໜຶ່ງ ເພາະພວກເຈົ້າເຫັນວ່າອ້າຍນ້ອງທີ່ຢູ່ເບື້ອງເທິງຂ້ອນຂ້າງຫຍຸ້ງຍາກ ແລະ ພວກເຈົ້າຄິດວ່າມັນບໍ່ເປັນຫຍັງ ຕາບໃດທີ່ເລື່ອງນັ້ນຍັງຖືກຕ້ອງຕາມທິດສະດີ ແລະ ຈາກນັ້ນກໍຕັດສິນໃຈດຳເນີນການຖ່າຍທຳກ່ອນ ໂດຍບໍ່ຄຳນຶງວ່າມັນສອດຄ່ອງກັບຄວາມຈິງ ຫຼື ບໍ່? (ພວກເຮົາເຄີຍມີບັນຫາທີ່ຮ້າຍແຮງກ່ຽວກັບເລື່ອງນີ້ໃນອະດີດ. ມັນເຮັດໃຫ້ພວກເຮົາຕ້ອງໄດ້ເຮັດວຽກຄືນໃໝ່ ແລະ ກໍ່ໃຫ້ເກີດການຂັດຂວາງ ແລະ ການລົບກວນຕໍ່ວຽກງານ.) ສະຖານະການນັ້ນຮ້າຍແຮງຫຼາຍ! ບັນຫາຫຼາຍຢ່າງທີ່ທີມງານຜະລິດຮູບເງົາພົບພໍ້ ໃນທີ່ສຸດແລ້ວກໍແມ່ນຄວາມຮັບຜິດຊອບຂອງທີມງານຂຽນບົດລະຄອນ. ຕົວຢ່າງເຊັ່ນ: ຖ້າຮູບເງົາເລື່ອງໜຶ່ງກາຍເປັນການເລົ່າເລື່ອງທີ່ຢືດຍາວ ເປັນເວລາສອງຊົ່ວໂມງເຄິ່ງ, ຜູ້ຂຽນບົດລະຄອນຕ້ອງເປັນຜູ້ຮັບຜິດຊອບຫຼັກ. ແຕ່ຄວາມຮັບຜິດຊອບຂອງຜູ້ກຳກັບເດ? ຖ້າບົດລະຄອນເປັນການເລົ່າເລື່ອງທີ່ບໍ່ມີຈຸດໝາຍ, ຜູ້ກຳກັບຄວນຈະເບິ່ງອອກບໍ? ທາງທິດສະດີແລ້ວ, ພວກເຂົາຄວນຈະເບິ່ງອອກ. ແນວໃດກໍຕາມ, ຜູ້ກຳກັບຍັງສາມາດໃຊ້ເວລາຫຼາຍເດືອນ ແລະ ໃຊ້ກຳລັງຄົນ, ຊັບພະຍາກອນວັດຖຸ ແລະ ການເງິນຢ່າງຫຼວງຫຼາຍເພື່ອເຮັດໃຫ້ການຖ່າຍທຳສຳເລັດພາຍໃຕ້ສະຖານະການດັ່ງກ່າວ. ນີ້ແມ່ນບັນຫາປະເພດໃດ? ໃນຖານະຜູ້ກຳກັບ, ຄວາມຮັບຜິດຊອບຂອງພວກເຈົ້າແມ່ນຫຍັງ? ເມື່ອໄດ້ຮັບບົດລະຄອນມາແລ້ວ, ເຈົ້າຄວນຄິດວ່າ “ບົດນີ້ຢືດຍາວ ແລະ ມີເນື້ອໃນທີ່ຫຼາກຫຼາຍ, ແຕ່ມັນກັບຂາດແກນຫຼັກ, ຂາດຫົວຂໍ້; ໂຄງສ້າງທັງໝົດຂາດຈິດວິນຍານ. ບົດນີ້ບໍ່ສາມາດຖ່າຍທຳໄດ້; ມັນຕ້ອງຖືກສົ່ງຄືນໄປໃຫ້ຜູ້ຂຽນບົດລະຄອນເພື່ອໃຫ້ພວກເຂົາປັບປຸງໃໝ່”. ພວກເຈົ້າສາມາດເຮັດສິ່ງນີ້ໄດ້ບໍ? ພວກເຈົ້າເຄີຍສົ່ງບົດລະຄອນຄືນບໍ? (ບໍ່ເຄີຍ.) ມັນເປັນຍ້ອນວ່າພວກເຈົ້າເບິ່ງບໍ່ເຫັນບັນຫາ ຫຼື ຍ້ອນວ່າພວກເຈົ້າຢ້ານທີ່ຈະສົ່ງມັນກັບຄືນ? ຫຼື ພວກເຈົ້າຢ້ານວ່າຄົນອື່ນຈະຕັດສິນເຈົ້າ, ໂດຍເວົ້າວ່າ “ພວກເຂົາໃຫ້ບົດລະຄອນທີ່ຂຽນຈົບແລ້ວນີ້ແກ່ເຈົ້າ ແລະ ເຈົ້າກໍປະຕິເສດມັນດ້ວຍຄຳເວົ້າພຽງຄຳດຽວ, ແລ້ວກໍສົ່ງມັນກັບຄືນ, ເຈົ້າອວດດີເກີນໄປແລ້ວ, ບໍ່ແມ່ນບໍ?” ພວກເຈົ້າຢ້ານຫຍັງກັນແທ້? ເມື່ອພວກເຈົ້າເຫັນບັນຫາ, ເປັນຫຍັງຈຶ່ງບໍ່ສົ່ງບົດລະຄອນກັບຄືນໃຫ້ຜູ້ຂຽນ? (ພວກເຮົາບໍ່ໄດ້ຮັບຜິດຊອບຕໍ່ວຽກງານການຜະລິດຮູບເງົາຂອງພວກເຮົາ.) ສຳລັບທີມງານຜະລິດຮູບເງົາ, ນອກຈາກຜູ້ນໍາຄຣິສຕະຈັກແລ້ວ, ຜູ້ກຳກັບຄວນທຳໜ້າທີ່ເປັນຜູ້ຮັບຜິດຊອບ, ເປັນຜູ້ຕັດສິນໃຈ ແລະ ເປັນຜູ້ມີອຳນາດຕັດສິນໃຈໃນຂັ້ນສຸດທ້າຍ. ເມື່ອເຈົ້າເປັນຜູ້ກຳກັບ, ເຈົ້າຄວນຮັບຜິດຊອບຢ່າງເຕັມທີ່ຕໍ່ເລື່ອງນີ້, ໂດຍດຳເນີນການກວດສອບບົດລະຄອນຢ່າງເໝາະສົມຕັ້ງແຕ່ເວລາທີ່ເຈົ້າໄດ້ຮັບມັນມາ. ສົມມຸດວ່າເຈົ້າໄດ້ຮັບບົດລະຄອນ ແລະ ກວດກາມັນຕັ້ງແຕ່ຕົ້ນຈົນຈົບ, ໂດຍພົບວ່າເນື້ອໃນຂ້ອນຂ້າງຂຽນໄດ້ດີ. ມັນມີແກນຫຼັກ ແລະ ຫົວຂໍ້ຫຼັກ, ເນື້ອເລື່ອງດຳເນີນໄປຕາມແກນເລື່ອງຫຼັກ ແລະ ບົດລະຄອນໂດຍລວມເບິ່ງຄືວ່າບໍ່ມີບັນຫາໃຫຍ່ຫຍັງ, ມັນເບິ່ງເປັນບົດລະຄອນທີ່ດີ, ຄຸ້ມຄ່າທີ່ຈະຖ່າຍທຳ ດັ່ງນັ້ນ, ບົດລະຄອນຈຶ່ງສາມາດເປັນທີ່ຍອມຮັບໄດ້. ແນວໃດກໍຕາມ, ຖ້າບົດລະຄອນຍາວ, ບັນຍາຍເລື່ອງລາວຂອງຄົນຜູ້ໜຶ່ງຕັ້ງແຕ່ຕົ້ນຈົນຈົບໂດຍບໍ່ມີຈຸດສຸມ ຫຼື ຫົວຂໍ້ທີ່ໂດດເດັ່ນ, ເຮັດໃຫ້ບໍ່ຊັດເຈນວ່າບົດຕ້ອງການສະແດງອອກເຖິງຫຍັງ, ຕ້ອງການບັນລຸຫຍັງໃນຕົວຜູ້ຊົມ ຫຼື ແນວຄິດຫຼັກ ແລະ ຄວາມໝາຍທາງຈິດວິນຍານຂອງມັນແມ່ນຫຍັງ, ມັນເປັນພຽງແຕ່ຄຳບັນຍາຍທີ່ບໍ່ມີຈຸດໝາຍ, ເປັນບົດທີ່ສັບສົນ, ບົດລະຄອນແບບນີ້ສາມາດຍອມຮັບໄດ້ບໍ? ຜູ້ກຳກັບຄວນເຮັດແນວໃດໃນສະຖານະການເຊັ່ນນີ້? ພວກເຂົາຕ້ອງສົ່ງບົດລະຄອນຄືນ ແລະ ໃຫ້ຄຳແນະນໍາສຳລັບການປັບປຸງແກ່ຜູ້ຂຽນບົດ. ຄົນຈາກທີມງານຂຽນບົດລະຄອນອາດຈະຄັດຄ້ານ, ໂດຍເວົ້າວ່າ “ນີ້ບໍ່ຍຸຕິທຳເລີຍ! ພວກເຂົາແມ່ນໃຜຈຶ່ງມາກວດສອບບົດລະຄອນທີ່ພວກເຮົາຂຽນໄດ້? ເປັນຫຍັງພວກເຂົາຈຶ່ງມີສິດໃນການຕັດສິນໄດ້? ເຮືອນຂອງພຣະເຈົ້າຄວນປະຕິບັດຕໍ່ຜູ້ຄົນຢ່າງຍຸຕິທຳ ແລະ ສົມເຫດສົມຜົນ!” ແລ້ວຄວນເຮັດແນວໃດ? ຖ້າຜູ້ກຳກັບສາມາດລະບຸບັນຫາໃນບົດລະຄອນໄດ້, ພວກເຂົາບໍ່ຄວນຮີບຮ້ອນຕັດສິນໃຈ ແຕ່ຄວນສົນທະນາເລື່ອງນີ້ກັບຜູ້ນໍາຄຣິສຕະຈັກ ແລະ ສະມາຊິກຂອງທີມງານຜະລິດຮູບເງົາກ່ອນ. ຖ້າທຸກຄົນເຫັນດີນຳກັນ ໂດຍອີງໃສ່ປະສົບການການຖ່າຍທຳໃນຫຼາຍປີທີ່ຜ່ານມາ ແລະ ຄວາມເຂົ້າໃຈກ່ຽວກັບບົດລະຄອນ, ວ່າບົດລະຄອນນີ້ບໍ່ໄດ້ມາດຕະຖານ ແລະ ເຊື່ອວ່າການຖ່າຍທຳມັນບໍ່ພຽງແຕ່ຈະເຮັດໃຫ້ວຽກງານການຜະລິດຮູບເງົາຊັກຊ້າ ແຕ່ຍັງຈະສິ້ນເປືອງຊັບພະຍາກອນມະນຸດ, ວັດຖຸ ແລະ ການເງິນທັງໝົດທີ່ກ່ຽວຂ້ອງ ແລະ ບໍ່ມີໃຜສາມາດແບກຮັບຄວາມຮັບຜິດຊອບເຊັ່ນນີ້ໄດ້, ບົດລະຄອນນີ້ກໍຄວນຖືກສົ່ງກັບຄືນ. ບົດລະຄອນທີ່ເປັນການເລົ່າເລື່ອງແບບບໍ່ມີຈຸດໝາຍຈະຕ້ອງບໍ່ໄດ້ຮັບການຖ່າຍທຳຢ່າງເດັດຂາດ; ນີ້ຄືຫຼັກການ. ຖ້າທຸກຄົນຮູ້ສຶກແບບດຽວກັນກ່ຽວກັບບົດລະຄອນນີ້, ຜູ້ຂຽນບົດລະຄອນກໍຄວນຍອມຮັບມັນໂດຍບໍ່ມີເງື່ອນໄຂ ແລະ ປັບປຸງບົດລະຄອນຕາມຄຳແນະນໍາຈາກທີມງານຜະລິດຮູບເງົາ. ຖ້າຍັງມີຄວາມເຫັນທີ່ບໍ່ກົງກັນ, ສະມາຊິກ ແລະ ຜູ້ນໍາຈາກທັງສອງຝ່າຍກໍສາມາດໂຕ້ຖຽງກັນໄດ້ ເພື່ອເບິ່ງວ່າຂໍ້ໂຕ້ແຍ່ງຂອງໃຜສອດຄ່ອງກັບຫຼັກການຄວາມຈິງ. ຖ້າສະພາວະທີ່ແກ້ບໍ່ໄດ້ຍັງຄົງຢູ່ໂດຍບໍ່ສາມາດຫາຂໍ້ສະຫຼຸບໄດ້, ກໍຄວນໃຊ້ທາງອອກສຸດທ້າຍ, ເຊິ່ງກໍຄືຄວາມຮັບຜິດຊອບຂໍ້ທີແປດຂອງຜູ້ນໍາ ແລະ ຜູ້ເຮັດວຽກທີ່ສົນທະນາກັນໃນມື້ນີ້: “ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ”. ບັນຫາທີ່ມາຮອດທາງຕັນ ແລະ ບໍ່ສາມາດແກ້ໄຂໄດ້ຈະຖືກເອີ້ນວ່າຄວາມສັບສົນ ແລະ ຄວາມຍາກລຳບາກ. ແຕ່ລະຝ່າຍຄິດວ່າເຫດຜົນຂອງຕົນຖືກຕ້ອງ ແລະ ບໍ່ມີໃຜສາມາດຕັດສິນໃຈໄດ້. ການໂຕ້ຖຽງກັນໄປມາແບບນີ້ຍິ່ງເຮັດໃຫ້ບັນຫາສັບສົນ, ຈົນທຸກຄົນເຂົ້າໃຈຕົ້ນສາຍປາຍເຫດ ແລະ ທິດທາງທີ່ຈະໄປຕໍ່ໄດ້ບໍ່ຊັດເຈນ. ໃນຈຸດນີ້, ຜູ້ນໍາ ແລະ ຜູ້ເຮັດວຽກຄວນຮັບຜິດຊອບໜ້າທີ່ຂອງຕົນໃນການລາຍງານ ແລະ ສະແຫວງຫາວິທີແກ້ໄຂບັນຫາ ແລະ ຄວາມສັບສົນເຫຼົ່ານີ້ທີ່ເກີດຂຶ້ນໃນວຽກງານໂດຍທັນທີ, ໂດຍພະຍາຍາມແກ້ໄຂມັນໃນທັນທີ ເພື່ອປ້ອງກັນບໍ່ໃຫ້ມັນກີດຂວາງຄວາມຄືບໜ້າຂອງວຽກງານ ແລະ ຍິ່ງໄປກວ່ານັ້ນ ເພື່ອປ້ອງກັນບໍ່ໃຫ້ມັນສະສົມຕື່ມອີກ. ການລາຍງານ ແລະ ການສະແຫວງຫາວິທີແກ້ໄຂບັນຫາເຫຼົ່ານີ້ໂດຍທັນທີ, ນີ້ບໍ່ແມ່ນການປະຕິບັດວຽກງານບໍ? ນີ້ບໍ່ແມ່ນການສະແດງທັດສະນະຄະຕິທີ່ຈິງຈັງ ແລະ ຄວາມຮັບຜິດຊອບຕໍ່ວຽກງານບໍ? ນີ້ບໍ່ແມ່ນການໃສ່ໃຈໃນການປະຕິບັດໜ້າທີ່ຂອງຕົນບໍ? ນີ້ບໍ່ແມ່ນການຈົງຮັກພັກດີບໍ? (ແມ່ນແລ້ວ.) ນີ້ຄືການມີຄວາມຈົງຮັກພັກດີຕໍ່ໜ້າທີ່ຂອງຕົນ.

ຜູ້ນໍາ ແລະ ຜູ້ເຮັດວຽກທີ່ຮັບຜິດຊອບວຽກງານຕ້ອງສັງເກດ ແລະ ແກ້ໄຂບັນຫາໃດກໍຕາມທີ່ເກີດຂຶ້ນໃນວຽກງານໂດຍທັນທີ, ເພາະມີພຽງການເຮັດເຊັ່ນນີ້ເທົ່ານັ້ນທີ່ຈະສາມາດຮັບປະກັນຄວາມຄືບໜ້າທີ່ລ່ຽນໄຫຼຂອງວຽກງານໄດ້. ຜູ້ນໍາ ແລະ ຜູ້ເຮັດວຽກທຸກຄົນທີ່ບໍ່ສາມາດແກ້ໄຂບັນຫາໄດ້ນັ້ນລ້ວນຂາດຄວາມຈິງຄວາມເປັນຈິງ ແລະ ເປັນຜູ້ນໍາປອມ ແລະ ຜູ້ເຮັດວຽກປອມ. ຜູ້ໃດກໍຕາມທີ່ກວດພົບເຫັນບັນຫາ ແຕ່ບໍ່ສາມາດແກ້ໄຂມັນໄດ້, ພັດໄປຫຼີກລ່ຽງ ຫຼື ປົກປິດມັນໄວ້, ກໍເປັນຄົນໄຮ້ຄ່າໄຮ້ປະໂຫຍດທີ່ພຽງແຕ່ທຳລາຍວຽກງານເທົ່ານັ້ນ. ບັນຫາທີ່ເປັນຂໍ້ຂັດແຍ້ງຕ້ອງໄດ້ຮັບການແກ້ໄຂຜ່ານການສົນທະນາ ແລະ ການໂຕ້ຖຽງກັນ. ຖ້າສິ່ງເຫຼົ່ານີ້ບໍ່ໄດ້ໃຫ້ຜົນໄດ້ຮັບທີ່ຖືກຕ້ອງ ແຕ່ກົງກັນຂ້າມກໍຄືເຮັດໃຫ້ສະຖານະການສັບສົນຫຼາຍຍິ່ງຂຶ້ນ, ຜູ້ນໍາຫຼັກກໍຄວນຮັບຜິດຊອບຈັດການເລື່ອງນັ້ນດ້ວຍຕົນເອງ, ສະເໜີວິທີແກ້ໄຂ ແລະ ແນວທາງໂດຍທັນທີ ໃນຂະນະທີ່ສັງເກດ, ທຳຄວາມເຂົ້າໃຈ ແລະ ເຮັດການຕັດສິນໃນທັນທີ ເພື່ອເບິ່ງວ່າຜົນໄດ້ຮັບຂອງສະຖານະການຈະເປັນແນວໃດ. ເມື່ອຂໍ້ຂັດແຍ້ງກ່ຽວກັບບັນຫາໃດໜຶ່ງຍັງຄົງຢູ່ ແລະ ບໍ່ສາມາດໄດ້ຮັບຄຳຕັດສິນຊີ້ຂາດໄດ້, ບັນຫານັ້ນກໍຕ້ອງຖືກລາຍງານຕໍ່ເບື້ອງເທິງໂດຍດ່ວນເພື່ອສະແຫວງຫາວິທີແກ້ໄຂ, ແທນທີ່ຈະພຽງແຕ່ພະຍາຍາມໄກ່ເກ່ຍຢ່າງປະນີປະນອມໄປກ່ອນ, ລໍຖ້າ ຫຼື ຜັດເວລາ ແລະ ໂດຍສະເພາະແມ່ນແທນທີ່ຈະພຽງແຕ່ບໍ່ສົນໃຈບັນຫາ. ຜູ້ນໍາ ແລະ ຜູ້ເຮັດວຽກໃນປັດຈຸບັນຂອງພວກເຈົ້າໄດ້ເຮັດວຽກແບບນີ້ບໍ? ພວກເຂົາຄວນຕິດຕາມ ແລະ ຊຸກຍູ້ຄວາມຄືບໜ້າຂອງວຽກງານໂດຍທັນທີ ແລະ ໃນເວລາດຽວກັນກໍໃຫ້ລະບຸຂໍ້ຂັດແຍ້ງຕ່າງໆ ທີ່ເກີດຂຶ້ນໃນວຽກງານ ໃນຂະນະດຽວກັນກໍບໍ່ເມີນເສີຍຕໍ່ບັນຫາເລັກນ້ອຍຕ່າງໆ. ເມື່ອລະບຸບັນຫາທີ່ສຳຄັນໄດ້, ຜູ້ນໍາຫຼັກ ແລະ ຜູ້ເຮັດວຽກຄວນມີໜ້າເພື່ອເຂົ້າຮ່ວມໃນການແກ້ໄຂບັນຫາ, ທຳຄວາມເຂົ້າໃຈຢ່າງຖືກຕ້ອງກ່ຽວກັບລາຍລະອຽດທັງໝົດ, ເຫດຜົນທີ່ເຮັດໃຫ້ບັນຫາເກີດຂຶ້ນ ແລະ ທັດສະນະຂອງຜູ້ທີ່ກ່ຽວຂ້ອງ, ເພື່ອທີ່ຈະກຳແໜ້ນສິ່ງທີ່ເກີດຂຶ້ນແທ້ຢ່າງຖືກຕ້ອງ. ໃນເວລາດຽວກັນ, ພວກເຂົາກໍຄວນເຂົ້າຮ່ວມໃນການສົນທະນາ, ການອະພິປາຍ ແລະ ແມ່ນແຕ່ການໂຕ້ແຍ້ງກັນກ່ຽວກັບບັນຫາເຫຼົ່ານີ້. ນີ້ເປັນສິ່ງທີ່ຈຳເປັນ; ການມີສ່ວນຮ່ວມເປັນສິ່ງສຳຄັນ, ເພາະມັນຊ່ວຍໃຫ້ເຈົ້າຕັດສິນ ແລະ ແກ້ໄຂບັນຫາທີ່ເກີດຂຶ້ນໃນວຽກງານ. ຖ້າເຈົ້າພຽງແຕ່ຟັງໂດຍບໍ່ມີສ່ວນຮ່ວມ, ຢືນຢູ່ຂ້າງໆ ແລ້ວກອດເອິກໄວ້ຢູ່ສະເໝີ ແລະ ເຮັດຄືກັບຄົນທີ່ນັ່ງຟັງບັນຍາຍ, ໂດຍຄິດວ່າບັນຫາໃດກໍຕາມທີ່ເກີດຂຶ້ນໃນວຽກງານບໍ່ແມ່ນເລື່ອງຂອງເຈົ້າ ແລະ ບໍ່ມີທັດສະນະ ຫຼື ທ່າທີໃດຕໍ່ເລື່ອງນັ້ນ, ສະແດງວ່າເຈົ້າເປັນຜູ້ນໍາປອມຢ່າງຊັດເຈນ. ເມື່ອເຈົ້າມີສ່ວນຮ່ວມ, ເຈົ້າຈະຮູ້ລາຍລະອຽດວ່າບັນຫາຫຍັງກັນແທ້ທີ່ເກີດຂຶ້ນໃນວຽກງານ, ແມ່ນຫຍັງເປັນສາເຫດ, ໃຜເປັນຜູ້ຮັບຜິດຊອບ, ບັນຫາຫຼັກຢູ່ບ່ອນໃດ ແລະ ມັນເປັນຍ້ອນແນວຄິດ ແລະ ຈິນຕະນາການຂອງຜູ້ຄົນ ຫຼື ຄວາມບົກພ່ອງທາງດ້ານເຕັກນິກ ແລະ ວິຊາຊີບ, ເຊິ່ງທັງໝົດນີ້ຕ້ອງໄດ້ຮັບການຊີ້ແຈງ ເພື່ອໃຫ້ບັນຫາໄດ້ຮັບການຈັດການ ແລະ ແກ້ໄຂຢ່າງຍຸຕິທຳ. ເມື່ອເຈົ້າເຂົ້າຮ່ວມໃນວຽກງານນີ້ ແລະ ກວດພົບວ່າບັນຫາບໍ່ໄດ້ເກີດຈາກຄົນ ຫຼື ບໍ່ໄດ້ເກີດຈາກເຈດຕະນາຂອງໃຜ, ແຕ່ເຈົ້າກໍພົບວ່າມັນຍາກທີ່ຈະຊີ້ຊັດເຖິງແກ່ນແທ້ຂອງບັນຫາ ແລະ ບໍ່ຮູ້ວິທີແກ້ໄຂ, ເຊິ່ງທັງສອງຝ່າຍໄດ້ຂັດແຍ້ງກັນມາເປັນເວລາດົນແລ້ວ ຫຼື ເມື່ອທຸກຄົນໄດ້ທຸ້ມເທ ແລະ ຄວາມພະຍາຍາມໃຫ້ກັບບັນຫາ ແຕ່ກໍຍັງບໍ່ສາມາດແກ້ໄຂມັນໄດ້ ແລະ ບໍ່ສາມາດຊອກຫາຫຼັກການ ຫຼື ຊອກຫາທິດທາງໄດ້, ເຮັດໃຫ້ວຽກງານຢຸດສະງັກ ແລະ ຍັງຢ້ານວ່າການດຳເນີນການຕໍ່ໄປຈະກໍ່ໃຫ້ເກີດຂໍ້ຜິດພາດ, ການຂັດຂວາງ ແລະ ຜົນສະທ້ອນທາງລົບຕື່ມອີກ, ເຈົ້າຄວນເຮັດແນວໃດ? ສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດທີ່ສຸດບໍ່ແມ່ນການປຶກສາຫາລືກ່ຽວກັບມາດຕະການຕອບໂຕ້ ຫຼື ວິທີແກ້ໄຂກັບທຸກຄົນ, ແຕເປັນການລາຍງານບັນຫາຕໍ່ເບື້ອງເທິງໃຫ້ໄວທີ່ສຸດເທົ່າທີ່ຈະໄວໄດ້. ຜູ້ນໍາ ແລະ ຜູ້ເຮັດວຽກຄວນສະຫຼຸບ ແລະ ບັນທຶກບັນຫາຂອງວຽກງານ ແລະ ລາຍງານຕໍ່ເບື້ອງເທິງໃນທັນທີ ໂດຍບໍ່ຜັດເວລາ, ລໍຖ້າ ຫຼື ມີແນວຄິດເພິ່ງພາໂຊກຊະຕາ, ໂດຍຄິດວ່າການນອນຫຼັບຄືນໜຶ່ງອາດຈະນຳມາໃຫ້ມີແຮງບັນດານໃຈ ຫຼື ຄວາມຊັດເຈນຢ່າງກະທັນຫັນ, ເຊິ່ງເປັນເຫດການທີ່ເກີດຂຶ້ນໄດ້ຍາກ ແລະ ບໍ່ໜ້າຈະເກີດຂຶ້ນໄດ້. ສະນັ້ນ, ວິທີແກ້ໄຂທີ່ດີທີ່ສຸດຄືການລາຍງານບັນຫາຕໍ່ເບື້ອງເທິງ ແລະ ສະແຫວງຫາວິທີແກ້ໄຂໃຫ້ໄວທີ່ສຸດເທົ່າທີ່ຈະໄວໄດ້, ເພື່ອຮັບປະກັນວ່າບັນຫາຈະໄດ້ຮັບການແກ້ໄຂໂດຍທັນທີ ແລະ ໄວທີ່ສຸດເທົ່າທີ່ຈະໄວໄດ້; ນີ້ຄືການປະຕິບັດວຽກງານຢ່າງແທ້ຈິງ.

ຄວາມສັບສົນ ແລະ ຄວາມຍາກລຳບາກທີ່ຜູ້ນໍາ ແລະ ຜູ້ເຮັດວຽກມັກຈະພົບພໍ້ໃນວຽກງານຂອງພວກເຂົາ

I. ຄວາມສັບສົນ

ໂດຍອີງໃສ່ເນື້ອໃນທີ່ພວກເຮົາຫາກໍສົນທະນາກັນ, ໃຫ້ພວກເຮົາສະຫຼຸບວ່າ “ຄວາມສັບສົນ” ແລະ “ຄວາມຍາກລຳບາກ” ໝາຍເຖິງຫຍັງກັນແທ້. ສອງຢ່າງນີ້ບໍ່ແມ່ນສິ່ງດຽວກັນ. ກ່ອນອື່ນ, ເຮົາຈະອະທິບາຍຄຳວ່າ “ຄວາມສັບສົນ”. ຄວາມສັບສົນແມ່ນເມື່ອເຈົ້າບໍ່ສາມາດເບິ່ງທະລຸບັນຫາໃດໜຶ່ງໄດ້; ເຈົ້າບໍ່ຮູ້ວິທີຕັດສິນ ຫຼື ແຍກແຍະໃນທາງທີ່ສອດຄ່ອງກັບຫຼັກການ ຫຼື ຄວາມຖືກຕ້ອງ. ເຖິງແມ່ນວ່າເຈົ້າຈະສາມາດເບິ່ງທະລຸມັນໄດ້ໃນລະດັບໜຶ່ງ, ເຈົ້າກໍບໍ່ແນ່ໃຈວ່າທັດສະນະຂອງເຈົ້າຖືກຕ້ອງ ຫຼື ບໍ່, ເຈົ້າບໍ່ຮູ້ວິທີຈັດການ ຫຼື ວິທີແກ້ໄຂບັນຫານັ້ນ ແລະ ມັນກໍເປັນສິ່ງທີ່ຍາກສຳລັບເຈົ້າທີ່ຈະບັນລຸຂໍ້ສະຫຼຸບກ່ຽວກັບມັນໄດ້. ສະຫຼຸບກໍຄື, ເຈົ້າບໍ່ແນ່ໃຈກ່ຽວກັບມັນ ແລະ ບໍ່ສາມາດຕັດສິນໃຈໄດ້. ຖ້າເຈົ້າບໍ່ເຂົ້າໃຈຄວາມຈິງແມ່ນແຕ່ໜ້ອຍດຽວ ແລະ ບໍ່ມີໃຜແກ້ໄຂບັນຫານັ້ນໄດ້, ມັນກໍຈະກາຍເປັນບັນຫາທີ່ແກ້ໄຂບໍ່ໄດ້. ນີ້ບໍ່ແມ່ນການຜະເຊີນກັບສິ່ງທ້າທາຍທີ່ຫຍຸ້ງຍາກບໍ? ເມື່ອຜະເຊີນກັບບັນຫາເຊັ່ນນີ້, ຜູ້ນໍາ ແລະ ຜູ້ເຮັດວຽກຄວນລາຍງານມັນຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງ ເພື່ອທີ່ຈະແກ້ໄຂບັນຫາໄດ້ໄວຂຶ້ນ. ພວກເຈົ້າພົບພໍ້ກັບຄວາມສັບສົນຢູ່ເລື້ອຍໆບໍ? (ແມ່ນ.) ການຜະເຊີນກັບຄວາມສັບສົນເປັນປະຈຳກໍເປັນບັນຫາໃນຕົວມັນເອງ. ສົມມຸດວ່າເຈົ້າກຳລັງຜະເຊີນກັບບັນຫາໃດໜຶ່ງ ແລະ ເຈົ້າບໍ່ຮູ້ວິທີທີ່ເໝາະສົມໃນການຈັດການກັບມັນ. ມີບາງຄົນສະເໜີວິທີແກ້ໄຂທີ່ເຈົ້າຄິດວ່າມັນສົມເຫດສົມຜົນແລ້ວ ໃນຂະນະທີ່ອີກຄົນໜຶ່ງສະເໜີວິທີທີ່ແຕກຕ່າງອອກໄປເຊິ່ງເຈົ້າກໍຄິດວ່າມັນສົມເຫດສົມຜົນເຊັ່ນກັນ ແລະ ຖ້າເຈົ້າບໍ່ສາມາດເຫັນໄດ້ຢ່າງຊັດເຈນວ່າວິທີແກ້ໄຂໃດເໝາະສົມກວ່າກັນ, ໂດຍທີ່ຄວາມຄິດເຫັນຂອງທຸກຄົນແຕກຕ່າງກັນ ແລະ ບໍ່ມີໃຜສາມາດກຳແໜ້ນເຖິງສາເຫດທີ່ແທ້ຈິງ ຫຼື ແກ່ນແທ້ຂອງບັນຫາໄດ້, ຂໍ້ຜິດພາດກໍຈະຍັງເກີດຂຶ້ນໃນການແກ້ໄຂບັນຫາໄດ້ຢ່າງແນ່ນອນ. ດັ່ງນັ້ນ, ເພື່ອແກ້ໄຂບັນຫາ, ມັນຈຶ່ງເປັນສິ່ງສຳຄັນ ແລະ ຈຳເປັນທີ່ຈະຕ້ອງກຳນົດສາເຫດທີ່ແທ້ຈິງ ແລະ ແກ່ນແທ້ຂອງມັນ. ຖ້າຜູ້ນໍາ ແລະ ຜູ້ເຮັດວຽກບໍ່ມີການແຍກແຍະ, ບໍ່ສາມາດກຳແໜ້ນເຖິງແກ່ນແທ້ຂອງບັນຫາ ແລະ ບໍ່ສາມາດບັນລຸຂໍ້ສະຫຼຸບທີ່ຖືກຕ້ອງໄດ້, ພວກເຂົາຕ້ອງໄດ້ລາຍງານບັນຫານັ້ນຕໍ່ເບື້ອງເທິງໂດຍທັນທີ ແລະ ສະແຫວງຫາວິທີແກ້ໄຂຈາກພວກເຂົາ; ນີ້ເປັນສິ່ງທີ່ຈຳເປັນ ແລະ ບໍ່ແມ່ນການຕອບໂຕ້ທີ່ເກີນເຫດ. ບັນຫາທີ່ບໍ່ໄດ້ຮັບການແກ້ໄຂສາມາດນໍາໄປສູ່ຜົນສະທ້ອນທີ່ຮ້າຍແຮງ ແລະ ສົ່ງຜົນກະທົບຕໍ່ວຽກງານຂອງຄຣິສຕະຈັກ, ເຊິ່ງເລື່ອງນີ້ຕ້ອງໄດ້ຮັບການທຳຄວາມເຂົ້າໃຈຢ່າງເລິກເຊິ່ງ. ຖ້າເຈົ້າເຕັມໄປດ້ວຍຄວາມວິຕົກກັງວົນ, ຢ້ານຢູ່ສະເໝີວ່າເບື້ອງເທິງອາດຈະເບິ່ງທະລຸຄວາມຈິງກ່ຽວກັບເຈົ້າ ຫຼື ວ່າພວກເຂົາອາດຈະປັບການມອບໝາຍໜ້າທີ່ຂອງເຈົ້າ ຫຼື ໄລ່ເຈົ້າອອກ ເມື່ອພວກເຂົາເບິ່ງທະລຸວ່າເຈົ້າບໍ່ສາມາດເຮັດວຽກງານຕົວຈິງໄດ້ ດັງນັ້ນ, ເຈົ້າຈຶ່ງບໍ່ກ້າລາຍງານບັນຫາ, ສິ່ງນີ້ກໍສາມາດເຮັດໃຫ້ເກີດຄວາມຊັກຊ້າໄດ້ໂດຍງ່າຍ. ຖ້າເຈົ້າພົບພໍ້ກັບຄວາມສັບສົນທີ່ເຈົ້າບໍ່ສາມາດແກ້ໄຂໄດ້ດ້ວຍຕົນເອງ, ແຕ່ກໍບໍ່ລາຍງານຕໍ່ເບື້ອງເທິງ, ເມື່ອສິ່ງນີ້ກໍ່ໃຫ້ເກີດຜົນສະທ້ອນທີ່ຮ້າຍແຮງ ແລະ ເບື້ອງເທິງໃຫ້ເຈົ້າເປັນຄົນຮັບຜິດຊອບ, ເຈົ້າກໍຈະພົບກັບບັນຫາໃຫຍ່. ນີ້ບໍ່ແມ່ນວ່າເຈົ້າຕ້ອງໂທດຕົນເອງແລ້ວບໍ? ເມື່ອຜະເຊີນກັບຄວາມສັບສົນເຊັ່ນນີ້, ຖ້າຜູ້ນໍາ ແລະ ຜູ້ເຮັດວຽກບໍ່ເປັນຜູ້ຮັບຜິດຊອບ ແລະ ພຽງແຕ່ເວົ້າທິດສະດີບາງຢ່າງ ແລະ ນໍາໃຊ້ລະບຽບບາງປະການເພື່ອແກ້ໄຂບັນຫາແບບເຮັດພໍແລ້ວມືແລ້ວຕີນ, ບັນຫານັ້ນກໍຍັງຄົງບໍ່ໄດ້ຮັບການແກ້ໄຂ ແລະ ທຸກຢ່າງກໍຍັງຄົງຢູ່ແບບເກົ່າ, ວຽກງານກໍບໍ່ສາມາດກ້າວໄປຂ້າງໜ້າໄດ້. ນີ້ຄືສິ່ງທີ່ເກີດຂຶ້ນແທ້ໆ ເມື່ອຄວາມສັບສົນບໍ່ໄດ້ຮັບການແກ້ໄຂ; ມັນກໍ່ໃຫ້ເກີດຄວາມຊັກຊ້າໄດ້ຢ່າງງ່າຍຫຼາຍ.

ເມື່ອຄວາມສັບສົນເກີດຂຶ້ນແລ້ວ, ຜູ້ນໍາ ແລະ ຜູ້ເຮັດວຽກບາງຄົນສາມາດຮູ້ສຶກໄດ້ວ່າມີບັນຫາເກີດຂຶ້ນ, ໃນຂະນະທີ່ຜູ້ນໍາ ແລະ ຜູ້ເຮັດວຽກຄົນອື່ນບໍ່ສາມາດກວດພົບບັນຫາໄດ້ ເຊິ່ງຄົນກຸ່ມຫຼັງນັ້ນມີຄວາມສາມາດທີ່ຕໍ່າຫຼາຍ ແລະ ດ້ານຊາ ແລະ ເບົາປັນຍາ; ພວກເຂົາຂາດຄວາມອ່ອນໄຫວຕໍ່ບັນຫາໃດກໍຕາມ. ບໍ່ວ່າຄວາມສັບສົນທີ່ປາກົດຕໍ່ໜ້າຈະໃຫຍ່ຫຼວງສໍ່າໃດກໍຕາມ, ສິ່ງທີ່ພວກເຂົາສະແດງອອກກໍຄືຄວາມດ້ານຊາ ແລະ ເບົາປັນຍາ; ພວກເຂົາບໍ່ໄດ້ສົນໃຈບັນຫາ ແລະ ພະຍາຍາມຫຼີກລ່ຽງບັນຫາ ເຊິ່ງນີ້ຄືຜູ້ນໍາປອມທີ່ບໍ່ໄດ້ເຮັດວຽກງານຕົວຈິງ. ຜູ້ນໍາ ແລະ ຜູ້ເຮັດວຽກເຫຼົ່ານັ້ນທີ່ມີຄວາມສາມາດ ແລະ ຄວາມສາມາດໃນການເຮັດວຽກໃນລະດັບໃດໜຶ່ງ ກໍສາມາດຮັບຮູ້ໄດ້ເມື່ອສະຖານະການເຊັ່ນນີ້ເກີດຂຶ້ນ: “ນີ້ແມ່ນບັນຫາ. ຂ້ານ້ອຍຕ້ອງຈົດບັນທຶກມັນໄວ້. ເບື້ອງເທິງບໍ່ເຄີຍກ່າວເຖິງບັນຫາປະເພດນີ້ມາກ່ອນ ແລະ ມັນກໍເປັນຄັ້ງທຳອິດທີ່ພວກເຮົາພົບພໍ້ກັບມັນ, ສະນັ້ນ ຫຼັກການໃນການຈັດການກັບສະຖານະການປະເພດນີ້ແມ່ນຫຍັງກັນແທ້? ບັນຫາສະເພາະເຈາະຈົງນີ້ຄວນຈະໄດ້ຮັບການແກ້ໄຂແນວໃດ? ເບິ່ງຄືກັບວ່າຂ້ານ້ອຍມີຄວາມຄິດໂດຍສັນຊາດຕະຍານບາງຢ່າງ ແຕ່ມັນບໍ່ໄດ້ຊັດເຈນ ແລະ ຂ້ານ້ອຍມີທັດສະນະຄະຕິບາງຢ່າງຕໍ່ເລື່ອງດັ່ງກ່າວ, ແຕ່ການມີພຽງທັດສະນະຄະຕິຢ່າງດຽວແມ່ນບໍ່ພຽງພໍ; ສິ່ງສຳຄັນແມ່ນຕ້ອງສະແຫວງຫາຄວາມຈິງເພື່ອແກ້ໄຂບັນຫາ. ພວກເຮົາຈຳເປັນຕ້ອງນຳເອົາເລື່ອງນີ້ອອກມາ ເພື່ອໃຫ້ທຸກຄົນໄດ້ໂອ້ລົມ ແລະ ປຶກສາຫາລືຮ່ວມກັນ”. ຫຼັງຈາກການໂອ້ລົມ ແລະ ປຶກສາຫາລືກັນຮອບໜຶ່ງ, ຖ້າພວກເຂົາຍັງບໍ່ຮູ້ວ່າຈະດຳເນີນການຕໍ່ໄປແນວໃດ, ໂດຍບໍ່ມີແຜນການປະຕິບັດທີ່ຊັດເຈນ ເພື່ອແກ້ໄຂບັນຫາ ແລະ ຄວາມສັບສົນທີ່ຍັງຄົງຢູ່, ພວກເຂົາກໍຈຳເປັນຕ້ອງສະແຫວງຫາວິທີແກ້ໄຂຈາກເບື້ອງເທິງ. ໃນຈຸດນີ້, ມັນເປັນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກທີ່ຈະຕ້ອງໄດ້ຈົດບັນທຶກຈຸດທີ່ມີຄວາມສັບສົນກ່ຽວກັບບັນຫາໄວ້, ເພື່ອວ່າເມື່ອເຖິງເວລາ ພວກເຂົາຈະສາມາດອະທິບາຍໄດ້ຢ່າງຊັດເຈນວ່າ ບັນຫາຂອງຄວາມສັບສົນນັ້ນແທ້ຈິງແລ້ວແມ່ນຫຍັງ ແລະ ສິ່ງທີ່ກຳລັງສະແຫວງຫານັ້ນແມ່ນຫຍັງກັນແທ້. ນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດ.

II. ຄວາມຍາກລຳບາກ

1. ຄວາມຍາກລຳບາກແມ່ນຫຍັງ

ຕໍ່ໄປ, ໃຫ້ພວກເຮົາມາເບິ່ງຄຳວ່າ “ຄວາມຍາກລຳບາກ”. ຈາກຄວາມໝາຍຕາມຕົວອັກສອນແລ້ວ, ຄວາມຍາກລຳບາກແມ່ນຮ້າຍແຮງກວ່າຄວາມສັບສົນ. ດັ່ງນັ້ນ, ຄວາມຍາກລຳບາກໝາຍເຖິງຫຍັງກັນແທ້? ມີໃຜອະທິບາຍໄດ້ແດ່. (ພຣະເຈົ້າ, ຄວາມເຂົ້າໃຈຂອງພວກເຮົາກໍຄື ຄວາມຍາກລຳບາກແມ່ນບັນຫາຕົວຈິງທີ່ໄດ້ພົບພໍ້, ເຊິ່ງຄົນຜູ້ໜຶ່ງໄດ້ພະຍາຍາມແກ້ໄຂແລ້ວ ແຕ່ກໍຍັງບໍ່ສາມາດແກ້ໄຂໄດ້; ສິ່ງເຫຼົ່ານີ້ຖືໄດ້ວ່າເປັນຄວາມຍາກລຳບາກ.) (ຂໍເພີ່ມອີກປະເດັນໜຶ່ງ, ບາງຄັ້ງຄົນເຮົາອາດຈະພົບພໍ້ກັບບັນຫາທີ່ຫຍຸ້ງຍາກສັບສົນຫຼາຍ ໂດຍທີ່ບໍ່ເຄີຍພົບພໍ້ມາກ່ອນ, ເຊິ່ງທຸກຄົນຂາດປະສົບການ, ສັບສົນຢ່າງເຖິງທີ່ສຸດ ແລະ ບໍ່ມີຄວາມຄິດເຫັນ ຫຼື ແນວຄິດໃດເລີຍ ສິ່ງເຫຼົ່ານີ້ຖືເປັນບັນຫາປະເພດທີ່ທ້າທາຍຫຼາຍ.) ບັນຫາທີ່ທ້າທາຍຫຼາຍເອີ້ນວ່າຄວາມຍາກລຳບາກ, ແມ່ນບໍ່? ຄຳອະທິບາຍທີ່ງ່າຍດາຍ ແລະ ກົງໄປກົງມາທີ່ສຸດຂອງຄວາມຍາກລຳບາກກໍຄື ພວກມັນເປັນບັນຫາທີ່ມີຢູ່ຈິງ. ຕົວຢ່າງເຊັ່ນ: ຄວາມສາມາດຂອງບຸກຄົນ, ທັກສະທາງວິຊາຊີບ, ຄວາມເຈັບປ່ວຍທາງຮ່າງກາຍ, ພ້ອມທັງບັນຫາດ້ານສິ່ງແວດລ້ອມ ແລະ ເວລາ ແລະ ອື່ນໆ, ບັນຫາທີ່ມີຢູ່ຈິງເຫຼົ່ານີ້ເອີ້ນວ່າຄວາມຫຍຸ້ງຍາກ. ແຕ່ຢ່າງໃດກໍຕາມ, ຄວາມຮັບຜິດຊອບຂໍ້ທີແປດຂອງຜູ້ນໍາ ແລະ ຜູ້ເຮັດວຽກທີ່ພວກເຮົາກຳລັງໂອ້ລົມກັນຢູ່ຕອນນີ້ກໍຄື ພວກເຂົາຕ້ອງລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ. ໃນທີ່ນີ້, ຄວາມຍາກລຳບາກທີ່ກ່າວເຖິງບໍ່ແມ່ນບັນຫາທີ່ມີຢູ່ຈິງໂດຍທົ່ວໄປເຫຼົ່ານັ້ນ, ແຕ່ແມ່ນບັນຫາທີ່ຫຍຸ້ງຍາກເປັນພິເສດທີ່ພົບພໍ້ໃນວຽກງານ ເຊິ່ງບໍ່ສາມາດຈັດການໄດ້. ບັນຫາເຫຼົ່ານີ້ແມ່ນບັນຫາປະເພດໃດ? ພວກມັນແມ່ນວຽກງານພາຍນອກທີ່ບໍ່ໄດ້ກ່ຽວຂ້ອງແບບສະເພາະເຈາະຈົງກັບຫຼັກການຄວາມຈິງ. ເຖິງແມ່ນວ່າບັນຫາເຫຼົ່ານີ້ຈະບໍ່ໄດ້ພົວພັນກັບຫຼັກການຄວາມຈິງ, ພວກມັນກໍມີຄວາມຫຍຸ້ງຍາກກວ່າບັນຫາທົ່ວໄປ. ພວກມັນຫຍຸ້ງຍາກກວ່າແນວໃດ? ຕົວຢ່າງເຊັ່ນ: ພວກມັນພົວພັນກັບກົດໝາຍ ແລະ ລະບຽບການຂອງລັດຖະບານ ຫຼື ກ່ຽວຂ້ອງກັບຄວາມປອດໄພຂອງບາງຄົນພາຍໃນຄຣິສຕະຈັກ ແລະ ອື່ນໆ. ສິ່ງເຫຼົ່ານີ້ລ້ວນແຕ່ເປັນຄວາມຍາກລຳບາກທີ່ຜູ້ນໍາ ແລະ ຜູ້ເຮັດວຽກໄດ້ພົບພໍ້ໃນວຽກງານຂອງພວກເຂົາ. ຕົວຢ່າງເຊັ່ນ: ໃນການເຊື່ອໃນພຣະເຈົ້າຢູ່ຕ່າງປະເທດ, ບໍ່ວ່າຄົນຜູ້ໜຶ່ງຈະອາໄສຢູ່ໃນປະເທດໃດກໍຕາມ, ວຽກງານທັງໝົດຂອງຄຣິສຕະຈັກ ແລະ ສະພາບແວດລ້ອມໃນການດຳລົງຊີວິດຂອງອ້າຍເອື້ອຍນ້ອງກໍຕ້ອງປະຕິບັດຕາມລະບຽບການຂອງລັດຖະບານທ້ອງຖິ່ນ ແລະ ຮຽກຮ້ອງໃຫ້ມີຄວາມເຂົ້າໃຈກ່ຽວກັບກົດໝາຍ ແລະ ນະໂຍບາຍທ້ອງຖິ່ນ. ເລື່ອງເຫຼົ່ານີ້ພົວພັນກັບການເຊື່ອມຕໍ່ກັບໂລກພາຍນອກ ແລະ ການຈັດການກັບວຽກງານພາຍນອກ; ພວກມັນຂ້ອນຂ້າງຊັບຊ້ອນກວ່າ ເມື່ອທຽບໃສ່ກັບບັນຫາບຸກຄະລາກອນພາຍໃນຂອງຄຣິສຕະຈັກ. ຄວາມຊັບຊ້ອນນັ້ນຢູ່ບ່ອນໃດ? ມັນບໍ່ແມ່ນເລື່ອງງ່າຍ ທີ່ພຽງແຕ່ບອກຄົນໃນຄຣິສຕະຈັກໃຫ້ຍອມອ່ອນນ້ອມຕໍ່ພຣະເຈົ້າ, ໃຫ້ເຊື່ອຟັງ, ໃຫ້ປະຕິບັດຄວາມຈິງ, ໃຫ້ປະຕິບັດໜ້າທີ່ຢ່າງຈົງຮັກພັກດີ ແລະ ໃຫ້ເຂົ້າໃຈຄວາມຈິງ ແລະ ຈັດການເລື່ອງຕ່າງໆຕາມຫຼັກການ ໂດຍການເວົ້າພຽງສິ່ງເຫຼົ່ານີ້ຢ່າງດຽວຈະບໍ່ສາມາດແກ້ໄຂບັນຫາໄດ້. ແທນທີ່ຈະເປັນແນວນັ້ນ, ມັນໄດ້ຮຽກຮ້ອງໃຫ້ມີຄວາມເຂົ້າໃຈກ່ຽວກັບທຸກດ້ານຂອງກົດໝາຍ, ນະໂຍບາຍ ແລະ ລະບຽບການຂອງປະເທດ ລວມເຖິງຮີດຄອງປະເພນີ ແລະ ການປະຕິບັດໃນທ້ອງຖິ່ນ ແລະ ອື່ນໆ. ມີຫຼາຍປັດໄຈທີ່ພົບພັນກັບວຽກງານພາຍນອກເຫຼົ່ານີ້ ແລະ ມັນຈຶ່ງເປັນເລື່ອງທຳມະດາທີ່ຈະເກີດມີບັນຫາທີ່ບໍ່ຄາດຄິດ ຫຼື ບັນຫາທີ່ຍາກທີ່ຈະແກ້ໄຂ ໂດຍໃຊ້ຫຼັກການຂອງຄຣິສຕະຈັກ ແລະ ການເກີດຂຶ້ນຂອງບັນຫາເຫຼົ່ານີ້ກໍກາຍເປັນຄວາມຍາກລຳບາກ. ຕົວຢ່າງເຊັ່ນ: ພາຍໃນຄຣິສຕະຈັກ, ຖ້າໃຜບາງຄົນປະຕິບັດໜ້າທີ່ຂອງພວກເຂົາແບບເຮັດພໍແລ້ວມືແລ້ວຕີນ, ບັນຫາເຫຼົ່ານີ້ກໍສາມາດແກ້ໄຂໄດ້ໂດຍການໂອ້ລົມຄວາມຈິງ, ໂດຍການລິຮານ ຫຼື ໂດຍການໃຫ້ຄວາມຊ່ວຍເຫຼືອ ແລະ ການສະໜັບສະໜູນ. ແຕ່ທາງພາຍນອກ, ເຈົ້າສາມາດໃຊ້ຫຼັກການ ແລະ ວິທີການເຫຼົ່ານີ້ເພື່ອຈັດການເລື່ອງຕ່າງໆໄດ້ບໍ? ແນວທາງແບບນີ້ສາມາດແກ້ໄຂບັນຫາເຊັ່ນນີ້ໄດ້ບໍ? (ບໍ່.) ແລ້ວຄວນເຮັດແນວໃດ? ຕ້ອງໄດ້ນຳໃຊ້ວິທີການທີ່ສະຫຼາດຫຼັກແຫຼມບາງວິທີເພື່ອຈັດການ ແລະ ຮັບມືກັບບັນຫາດັ່ງກ່າວ. ໃນຂະບວນການຈັດການກັບວຽກງານພາຍນອກເຫຼົ່ານີ້, ເຮືອນຂອງພຣະເຈົ້າກໍໄດ້ວາງຫຼັກການບາງຢ່າງໄວ້ເຊັ່ນກັນ, ແຕ່ບໍ່ວ່າຫຼັກການເຫຼົ່ານີ້ຈະໄດ້ຮັບການອະທິບາຍແນວໃດກໍຕາມ, ຄວາມຍາກລຳບາກທຸກປະເພດກໍຍັງເກີດຂຶ້ນຢູ່ເລື້ອຍໆ. ເພາະວ່າໂລກນີ້, ສັງຄົມນີ້ ແລະ ມະນຸດຊາດນີ້ມືດມົນ ແລະ ຊັບຊ້ອນເກີນໄປ ແລະ ຍ້ອນການລົບກວນຂອງອຳນາດທີ່ຊົ່ວຮ້າຍຂອງມັງກອນແດງທີ່ຍິ່ງໃຫຍ່, ເມື່ອຈັດການກັບວຽກງານພາຍນອກເຫຼົ່ານີ້, ກໍຈະມີຄວາມຍາກລຳບາກທີ່ບໍ່ຄາດຄິດ ແລະ ເພີ່ມເຕີມເກີດຂຶ້ນມາ. ເມື່ອຄວາມຍາກລຳບາກເຫຼົ່ານີ້ເກີດຂຶ້ນແລ້ວ, ຖ້າພວກເຈົ້າໄດ້ຮັບພຽງແຕ່ຫຼັກການງ່າຍໆ ໂດຍກ່າວວ່າ “ພຽງແຕ່ຍອມອ່ອນນ້ອມຕໍ່ການຈັດແຈງຂອງພຣະເຈົ້າ; ທຸກສິ່ງໄດ້ຮັບການປັ້ນແຕ່ງໂດຍພຣະເຈົ້າ, ພຽງແຕ່ບໍ່ຕ້ອງສົນໃຈບັນຫາ”, ສິ່ງນີ້ສາມາດແກ້ໄຂບັນຫາໄດ້ແລ້ວບໍ? (ບໍ່ໄດ້.) ຖ້າບັນຫາບໍ່ສາມາດແກ້ໄຂໄດ້, ສິ່ງທີ່ເກີດຂຶ້ນກໍຄື ສະພາບແວດລ້ອມທີ່ອ້າຍເອື້ອຍນ້ອງໄດ້ປະຕິບັດໜ້າທີ່ຂອງພວກເຂົາ ແລະ ສະພາບແວດລ້ອມໃນການດຳລົງຊີວິດຂອງພວກເຂົາກໍຈະຖືກລົບກວນ, ຄຸກຄາມ ແລະ ໄດ້ຮັບຄວາມເສຍຫາຍ. ສິ່ງນີ້ຈະບໍ່ໄດ້ນຳໄປສູ່ການເກີດຂຶ້ນຂອງຄວາມຍາກລຳບາກບໍ? ແລ້ວຄວນເຮັດແນວໃດ? ມັນສາມາດໄດ້ຮັບການແກ້ໄຂດ້ວຍຄວາມບໍ່ຮອບຄອບບໍ? ເຫັນໄດ້ຊັດວ່າບໍ່ໄດ້. ບາງຄົນເວົ້າວ່າ “ແລ້ວພວກເຮົາສາມາດແກ້ໄຂມັນໂດຍວິທີການທາງກົດໝາຍໄດ້ບໍ?” ຫຼາຍສິ່ງບໍ່ສາມາດໄດ້ຮັບການແກ້ໄຂໂດຍກົດໝາຍໄດ້. ຕົວຢ່າງເຊັ່ນ: ໃນສະຖານທີ່ທີ່ມັງກອນແດງທີ່ຍິ່ງໃຫຍ່ເຂົ້າມາແຊກແຊງ ແລະ ຂັດຂວາງ, ກົດໝາຍສາມາດແກ້ໄຂບັນຫາໄດ້ບໍ? ກົດໝາຍບໍ່ໄດ້ມີຜົນບັງຄັບໃຊ້ໃດ ຢູ່ໃນທີ່ນີ້. ໃນຫຼາຍສະຖານທີ່, ອຳນາດຂອງມະນຸດມັກຈະເໜືອກວ່າກົດໝາຍ, ສະນັ້ນ ຢ່າຄາດຫວັງວ່າຈະແກ້ໄຂບັນຫາດ້ວຍການເພິ່ງພາອາໄສກົດໝາຍໄດ້. ການໃຊ້ວິທີການຂອງມະນຸດ ຫຼື ຄວາມບໍ່ຮອບຄອບເພື່ອແກ້ໄຂບັນຫາກໍບໍ່ເໝາະສົມເຊັ່ນກັນ. ຜູ້ນໍາ ແລະ ຜູ້ເຮັດວຽກຄວນເຮັດແນວໃດໃນສະຖານະການເຊັ່ນນີ້? ຜູ້ທີ່ຮູ້ພຽງແຕ່ວິທີເວົ້າພຣະທຳ ແລະ ຫຼັກຄຳສອນ ຈະສາມາດແກ້ໄຂບັນຫາເຫຼົ່ານີ້ໄດ້ບໍ ເມື່ອພວກມັນເກີດຂຶ້ນແລ້ວ? ບັນຫາເຫຼົ່ານີ້ບໍ່ແມ່ນບັນຫາທີ່ຫຍຸ້ງຍາກເປັນພິເສດບໍ? ເຈົ້າຄິດວ່າການຈ້າງທະນາຍຄວາມ ແລະ ຂຶ້ນສານເພື່ອແກ້ໄຂບັນຫາເຫຼົ່ານັ້ນຈະໄດ້ຜົນບໍ? ຄົນເຫຼົ່ານັ້ນເຂົ້າໃຈຄວາມຈິງບໍ? ໃນໂລກນີ້ບໍ່ມີບ່ອນຢືນໃຫ້ກັບເຫດຜົນ; ແມ່ນແຕ່ຜູ້ພິພາກສາໃນປະເທດທີ່ປົກຄອງດ້ວຍກົດໝາຍກໍບໍ່ໄດ້ຕັດສິນຕາມກົດໝາຍສະເໝີໄປ, ແຕ່ພວກເຂົາຈະປັບຄຳຕັດສິນໂດຍຂຶ້ນກັບວ່າໄດ້ພົວພັນກັບໃຜຢູ່, ເຊິ່ງຂາດຄວາມຍຸຕິທຳ. ໃນໂລກນີ້, ບໍ່ວ່າຈະຢູ່ໃສກໍຕາມ, ຜູ້ຄົນອີງໃສ່ກຳລັງ, ອີງໃສ່ອຳນາດ ເພື່ອສະໜັບສະໜູນຄຳເວົ້າຂອງພວກເຂົາ. ສະນັ້ນ, ພວກເຮົາຜູ້ທີ່ເຊື່ອໃນພຣະເຈົ້າຄວນເພິ່ງພາອາໄສຫຍັງ? ພວກເຮົາຄວນປະຕິບັດຕໍ່ຜູ້ຄົນ ແລະ ຈັດການເລື່ອງຕ່າງໆ ຕາມພຣະທຳຂອງພຣະເຈົ້າ ແລະ ຕາມຄວາມຈິງ. ແຕ່ທຸກສິ່ງສາມາດດຳເນີນໄປຢ່າງລ່ຽນໄຫຼສຳລັບພວກເຮົາໃນໂລກນີ້ໄດ້ບໍ ຖ້າພວກເຮົາເພິ່ງພາອາໄສພຣະທຳຂອງພຣະເຈົ້າ ແລະ ຄວາມຈິງ? ບໍ່, ມັນບໍ່ສາມາດເຮັດໄດ້; ສິ່ງນີ້ຈຳເປັນຕ້ອງອາໄສສະຕິປັນຍາ. ສະນັ້ນ, ເມື່ອຜູ້ນໍາ ແລະ ຜູ້ເຮັດວຽກປະເຊີນກັບບັນຫາເຊັ່ນນີ້, ຖ້າພວກເຂົາຮູ້ສຶກວ່າເລື່ອງນັ້ນມີຄວາມສຳຄັນຢ່າງຍິ່ງ ແລະ ຢ້ານວ່າພວກເຂົາອາດຈະຈັດການມັນໄດ້ຢ່າງບໍ່ເໝາະສົມ ແລະ ດັ່ງນັ້ນຈຶ່ງນຳບັນຫາມາສູ່ເຮືອນຂອງພຣະເຈົ້າ, ເຊິ່ງກໍ່ໃຫ້ເກີດຜົນກະທົບ ຫຼື ຜົນສະທ້ອນທີ່ບໍ່ເພິ່ງປະສົງ, ບັນຫາດັ່ງກ່າວກໍຖືເປັນຄວາມຍາກລຳບາກສຳລັບພວກເຂົາ. ເມື່ອປະເຊີນກັບຄວາມຍາກລຳບາກທີ່ພວກເຂົາບໍ່ສາມາດແກ້ໄຂໄດ້, ພວກເຂົາຕ້ອງໄດ້ລາຍງານບັນຫາເຫຼົ່ານັ້ນຕໍ່ເບື້ອງເທິງໂດຍທັນທີ ແລະ ສະແຫວງຫາວິທີການທີ່ເໝາະສົມເພື່ອແກ້ໄຂບັນຫາ; ນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດ.

2. ມຸມມອງ ແລະ ທັດສະນະຄະຕິທີ່ຖືກຕ້ອງທີ່ຄວນມີເມື່ອພົບພໍ້ກັບຄວາມຍາກລຳບາກ

ສິ່ງທີ່ເຮົາຈຳເປັນຕ້ອງອະທິບາຍໃຫ້ພວກເຈົ້າຮູ້ໃນທີ່ນີ້ ບໍ່ພຽງແຕ່ແນໃສ່ຜູ້ນໍາ ແລະ ຜູ້ເຮັດວຽກເທົ່ານັ້ນ, ແຕ່ຍັງແນໃສ່ທຸກຄົນທີ່ຢູ່ທີ່ນີ້, ເຊິ່ງມັນເປັນຫຼັກການທີ່ສຳຄັນທີ່ສຸດ. ບໍ່ວ່າພວກເຈົ້າຈະກຳລັງປະຕິບັດວຽກງານຂອງຄຣິສຕະຈັກ, ປະຕິບັດໜ້າທີ່ຂອງພວກເຈົ້າ ຫຼື ເທດສະໜາພຣະກິດຕິຄຸນຢູ່ໃສກໍຕາມ, ມັນກໍຈະບໍ່ລື່ນໄຫຼສະເໝີໄປ. ແມ່ນແຕ່ພາລະກິດຂອງພຣະເຈົ້າເອງກໍເຕັມໄປດ້ວຍຄວາມຍາກລຳບາກ, ພວກເຈົ້າທຸກຄົນໄດ້ສັງເກດເຫັນຄວາມຈິງຂໍ້ນີ້ບໍ? ເຖິງແມ່ນວ່າພວກເຈົ້າອາດຈະບໍ່ຮູ້ ຫຼື ເຂົ້າໃຈລາຍລະອຽດຢ່າງຊັດເຈນ, ແຕ່ພວກເຈົ້າທຸກຄົນກໍໄດ້ຮັບຮູ້ສະຖານະການໂດຍລວມ. ການເຜີຍແຜ່ວຽກງານພຣະກິດຕິຄຸນຂອງພຣະເຈົ້າບໍ່ແມ່ນການເດີນເຮືອທີ່ລື່ນໄຫຼ ແລະ ພວກເຈົ້າທຸກຄົນກໍຄວນກຽມຄວາມພ້ອມທາງດ້ານຈິດໃຈ ແລະ ຮັບຮູ້ເລື່ອງນີ້. ຄວາມຈິງທີ່ໄດ້ຮັບການຍອມຮັບຖືກວາງໄວ້ຢູ່ທີ່ນີ້ແລ້ວ, ສະນັ້ນ ພວກເຮົາຄວນມີທັດສະນະຄະຕິແບບໃດຕໍ່ເລື່ອງເຫຼົ່ານີ້ ຈຶ່ງເໝາະສົມທີ່ສຸດ, ສົມເຫດສົມຜົນທີ່ສຸດ ແລະ ຖືກຕ້ອງທີ່ສຸດ? ການເປັນຄົນໃຈເສາະ ແລະ ຢ້ານກົວພາຍໃນໃຈນັ້ນຖືກຕ້ອງແລ້ວບໍ? (ບໍ່ຖືກຕ້ອງ.) ເນື່ອງຈາກການເປັນຄົນໃຈເສາະ ແລະ ຢ້ານກົວບໍ່ແມ່ນສິ່ງທີ່ຖືກຕ້ອງ, ແລ້ວການມີທັດສະນະຄະຕິ ແລະ ມຸມມອງທີ່ບໍ່ຢ້ານທັງສະຫວັນ ຫຼື ໂລກ, ເປັນສັດຕູກັບໂລກທັງໃບ, ຕໍ່ຕ້ານໂລກທັງໃບຈົນເຖິງທີ່ສຸດ ແລະ ເດີນທວນກະແສນັ້ນຖືກຕ້ອງແລ້ວບໍ? (ບໍ່ຖືກຕ້ອງ.) ນີ້ແມ່ນຄວາມມີເຫດຜົນຂອງຄວາມເປັນມະນຸດທີ່ປົກກະຕິ ຫຼື ຄວາມບໍ່ຮອບຄອບ? ມຸມມອງທີ່ບໍ່ຖືກຕ້ອງເຫຼົ່ານີ້ລ້ວນແຕ່ເປັນການສະທ້ອນເຖິງຄວາມບໍ່ຮອບຄອບ, ບໍ່ແມ່ນຄວາມສັດທາທີ່ແທ້ຈິງ. ແລ້ວມຸມມອງ ແລະ ທັດສະນະຄະຕິປະເພດໃດທີ່ຖືກຕ້ອງ? ເຮົາຈະຍົກຕົວຢ່າງສອງສາມຂໍ້ໃຫ້ພວກເຈົ້າຟັງ. ນີ້ແມ່ນມຸມມອງທຳອິດທີ່ຜູ້ຄົນຄວນມີ: ບໍ່ວ່າຈະຢູ່ຕ່າງປະເທດ ຫຼື ໃນປະເທດຈີນ, ການເສຍສະລະຕົນເອງຢ່າງສຸດຫົວໃຈເພື່ອພຣະເຈົ້າ ແລະ ປະຕິບັດໜ້າທີ່ຂອງພວກເຂົາໃຫ້ດີທີ່ສຸດແມ່ນພາລະກິດທີ່ຊອບທຳທີ່ສຸດໃນບັນດາມະນຸດຊາດທັງໝົດຕັ້ງແຕ່ສະໄໝບູຮານຈົນເຖິງປັດຈຸບັນ. ການປະຕິບັດໜ້າທີ່ຂອງພວກເຮົາເປັນໄປຢ່າງເປີດເຜີຍ ແລະ ຊອບທຳ, ບໍ່ແມ່ນແບບລີ້ລັບ, ເພາະວ່າສິ່ງທີ່ພວກເຮົາກຳລັງເຮັດຢູ່ໃນຕອນນີ້ແມ່ນພາລະກິດທີ່ຊອບທຳທີ່ສຸດໃນບັນດາມະນຸດຊາດ. “ຄວາມຊອບທຳ” ນີ້ໝາຍເຖິງຫຍັງ? ມັນໝາຍເຖິງຄວາມຈິງ, ເຖິງຄວາມປະສົງຂອງພຣະເຈົ້າ, ເຖິງການຈັດແຈງ ແລະ ການຝາກຝັງຂອງພຣະຜູ້ສ້າງ; ມັນຢູ່ເໜືອກວ່າສິນລະທຳ, ຈັນຍາບັນ ແລະ ກົດໝາຍຂອງມະນຸດຢ່າງສິ້ນເຊີງ ແລະ ເປັນພາລະກິດທີ່ດຳເນີນການພາຍໃຕ້ການນໍາພາ ແລະ ການດູແລຂອງພຣະຜູ້ສ້າງ. ນີ້ບໍ່ແມ່ນມຸມມອງທີ່ຖືກຕ້ອງທີ່ສຸດແລ້ວບໍ? ໃນດ້ານໜຶ່ງ, ມຸມມອງນີ້ແມ່ນຄວາມຈິງທີ່ມີຢູ່ຈິງ; ໃນອີກດ້ານໜຶ່ງ, ມັນຍັງເປັນການຍອມຮັບທີ່ຖືກຕ້ອງທີ່ສຸດກ່ຽວກັບໜ້າທີ່ທີ່ຄົນຜູ້ໜຶ່ງໄດ້ປະຕິບັດ. ນີ້ແມ່ນມຸມມອງທີສອງທີ່ຜູ້ຄົນຄວນມີ: ພຣະເຈົ້າຊົງເປັນຜູ້ມີອຳນາດສູງສຸດເໜືອສັບພະທຸກສິ່ງ ແລະ ເຫດການທັງໝົດ. ທຸກສິ່ງ, ລວມທັງຜູ້ປົກຄອງຂອງໂລກ ແລະ ອຳນາດ, ສາສະໜາ, ອົງກອນ ແລະ ຊົນເຜົ່າໃດກໍຕາມໃນໂລກ ກໍຢູ່ພາຍໃຕ້ອຳນາດສູງສຸດ ແລະ ການຄວບຄຸມໃນພຣະຫັດຂອງພຣະເຈົ້າ ໂດຍບໍ່ມີຜູ້ໃດທີ່ຄວບຄຸມຊະຕາກຳຂອງຕົນເອງໄດ້. ພວກເຮົາກໍບໍ່ແມ່ນຂໍ້ຍົກເວັ້ນ; ຊະຕາກຳຂອງພວກເຮົາຢູ່ພາຍໃຕ້ອຳນາດສູງສຸດ ແລະ ການຄວບຄຸມໃນພຣະຫັດຂອງພຣະເຈົ້າ ແລະ ບໍ່ມີຜູ້ໃດສາມາດປ່ຽນແປງທິດທາງທີ່ພວກເຮົາຈະໄປ ແລະ ບ່ອນທີ່ພວກເຮົາຈະຢູ່ໄດ້ ແລະ ທັງບໍ່ມີຜູ້ໃດສາມາດປ່ຽນແປງອະນາຄົດ ແລະ ຈຸດໝາຍປາຍທາງຂອງພວກເຮົາໄດ້. ດັ່ງທີ່ພຣະຄຳພີໄດ້ກ່າວໄວ້ວ່າ “ພຣະໄທຂອງກະສັດຢູ່ໃນພຣະຫັດຂອງພຣະເຢໂຮວາ, ດັ່ງແມ່ນ້ຳ: ພຣະອົງຊົງຫັນມັນໄປທາງໃດກໍໄດ້ຕາມຄວາມປະສົງຂອງພຣະອົງ” (ສຸພາສິດ 21:1.) ຍິ່ງເປັນຊະຕາກຳຂອງພວກເຮົາເຊິ່ງເປັນມະນຸດທີ່ບໍ່ໄດ້ມີຄວາມສຳຄັນຫຼາຍກວ່ານັ້ນສໍ່າໃດ! ການປົກຄອງ ແລະ ລະບົບຂອງຜູ້ປົກຄອງປະເທດທີ່ພວກເຮົາອາໄສຢູ່, ພ້ອມທັງສະພາບແວດລ້ອມໃນການດຳລົງຊີວິດຂອງປະເທດນີ້, ບໍ່ວ່າພວກມັນຈະເປັນໄພຂົ່ມຂູ່, ເປັນສັດຕູ ຫຼື ເປັນມິດຕໍ່ພວກເຮົາ, ທັງໝົດນີ້ກໍຢູ່ພາຍໃຕ້ອຳນາດສູງສຸດຂອງພຣະເຈົ້າ ແລະ ພວກເຮົາບໍ່ມີຫຍັງທີ່ຕ້ອງເປັນກັງວົນ ຫຼື ເປັນຫ່ວງເລີຍ. ນີ້ແມ່ນມຸມມອງທີ່ຜູ້ຄົນຄວນຍຶດຖື ແລະ ການຮັບຮູ້ທີ່ພວກເຂົາຄວນມີ, ພ້ອມທັງຄວາມຈິງທີ່ພວກເຂົາຄວນມີ ແລະ ຄວນເຂົ້າໃຈ. ແລະ ນີ້ແມ່ນມຸມມອງທີສາມ, ເຊິ່ງແນ່ນອນວ່າມີຄວາມສຳຄັນທີ່ສຸດເຊັ່ນກັນ: ບໍ່ວ່າພວກເຮົາຈະອາໄສຢູ່ໃສ, ໃນປະເທດໃດ ແລະ ບໍ່ວ່າສັກກະຍະພາບຂອງພວກເຮົາຈະຫຼາຍໜ້ອຍ ຫຼື ຄວາມສາມາດຈະສູງຕໍ່າສໍ່າໃດ, ພວກເຮົາກໍເປັນພຽງສ່ວນໜຶ່ງຂອງມວນຊົນຂອງສິ່ງທີ່ຖືກສ້າງທີ່ບໍ່ສຳຄັນ. ຄວາມຮັບຜິດຊອບ ແລະ ໜ້າທີ່ໜຶ່ງດຽວທີ່ພວກເຮົາຄວນເຮັດໃຫ້ສຳເລັດກໍຄື ການຍອມອ່ອນນ້ອມຕໍ່ອຳນາດສູງສຸດ, ການຈັດແຈງ ແລະ ການປັ້ນແຕ່ງຂອງພຣະຜູ້ສ້າງ; ບໍ່ມີສິ່ງອື່ນອີກແລ້ວ, ມັນກໍຮຽບງ່າຍພຽງເທົ່ານັ້ນ. ເຖິງແມ່ນວ່າພວກເຮົາກຳລັງຢູ່ໃນປະເທດທີ່ມີເສລີພາບ ແລະ ສະພາບແວດລ້ອມທີ່ມີເສລີພາບ, ຖ້າມື້ໜຶ່ງພຣະເຈົ້າຊົງຍົກກຳລັງທີ່ເປັນສັດຕູຂຶ້ນມາຂົ່ມເຫັງ ແລະ ທຳຮ້າຍພວກເຮົາ, ພວກເຮົາກໍບໍ່ຄວນມີຄຳຈົ່ມວ່າອັນໃດທັງສິ້ນ. ເປັນຫຍັງພວກເຮົາຈຶ່ງບໍ່ຄວນມີຄຳຈົ່ມວ່າ? ເພາະວ່າພວກເຮົາໄດ້ກຽມຄວາມພ້ອມມາດົນແລ້ວ; ພັນທະ, ຄວາມຮັບຜິດຊອບ ແລະ ໜ້າທີ່ຂອງພວກເຮົາກໍຄື ການຍອມອ່ອນນ້ອມຕໍ່ທຸກສິ່ງທີ່ພຣະເຈົ້າກະທຳ, ຕໍ່ທຸກສິ່ງທີ່ພຣະເຈົ້າປັ້ນແຕ່ງ. ການຍອມອ່ອນນ້ອມເຊັ່ນນີ້ແມ່ນຄວາມຈິງບໍ? ມັນເປັນທັດສະນະຄະຕິທີ່ຜູ້ຄົນຄວນມີແລ້ວແມ່ນບໍ? (ແມ່ນແລ້ວ.) ຖ້າມື້ໜຶ່ງ, ມະນຸດຊາດທັງໝົດ ແລະ ສະພາບແວດລ້ອມທັງໝົດຫັນມາຕໍ່ຕ້ານພວກເຮົາ ແລະ ພວກເຮົາໄດ້ປະເຊີນໜ້າກັບຄວາມຕາຍ, ພວກເຮົາຄວນມີຄຳຈົ່ມວ່າ ຫຼື ບໍ່? (ພວກເຮົາບໍ່ຄວນ.) ບາງຄົນເວົ້າວ່າ “ພຣະເຈົ້າບໍ່ໄດ້ນໍາພາພວກເຮົາໄປຕ່າງປະເທດ ເພື່ອວ່າພວກເຮົາຈະບໍ່ຕ້ອງໄດ້ທົນທຸກທໍລະມານກັບການຂົ່ມເຫັງອັນໂຫດຮ້າຍຂອງຊາຕານອີກຕໍ່ໄປບໍ? ມັນບໍ່ແມ່ນເພື່ອວ່າພວກເຮົາຈະສາມາດປະຕິບັດໜ້າທີ່ຂອງພວກເຮົາໄດ້ຢ່າງເສລີ ແລະ ຫາຍໃຈເອົາອາກາດແຫ່ງເສລີພາບນີ້ໄດ້ບໍ? ແລ້ວເປັນຫຍັງພຣະເຈົ້າຈຶ່ງຍັງຕັ້ງໃຈໃຫ້ພວກເຮົາໄດ້ປະເຊີນໜ້າກັບຄວາມຕາຍຢູ່?” ຄຳເວົ້າເຫຼົ່ານີ້ບໍ່ຖືກຕ້ອງ. ການຍອມອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າຖືເປັນທັດສະນະຄະຕິ, ເປັນທັດສະນະຄະຕິທີ່ຜູ້ຄົນຄວນມີຕໍ່ພຣະເຈົ້າ, ຕໍ່ອຳນາດສູງສຸດຂອງພຣະເຈົ້າ. ມັນເປັນທັດສະນະຄະຕິຂອງສິ່ງທີ່ຖືກສ້າງຄວນມີ.

ຍັງມີອີກຈຸດໜຶ່ງທີ່ສຳຄັນທີ່ສຸດທີ່ຜູ້ຄົນຄວນຮັບຮູ້: ເຖິງແມ່ນວ່າຢູ່ຕ່າງປະເທດຈະຂ້ອນຂ້າງໝັ້ນຄົງ ແລະ ມີເສລີ, ແຕ່ກໍຍັງຍາກທີ່ຈະຫຼີກລ່ຽງການຖືກຄຸກຄາມຈາກມັງກອນແດງທີ່ຍິ່ງໃຫຍ່ຢູ່ເລື້ອຍໆ. ເມື່ອໄດ້ປະເຊີນໜ້າກັບການກໍ່ກວນຂອງມັງກອນແດງທີ່ຍິ່ງໃຫຍ່, ບາງຄົນກໍກັງວົນວ່າ: “ອຳນາດຂອງມັງກອນແດງທີ່ຍິ່ງໃຫຍ່ແມ່ນເຂັ້ມແຂງເກີນໄປ. ມັນສາມາດຈ້າງບຸກຄົນທີ່ສຳຄັນທົ່ວໂລກໃຫ້ມາຮັບໃຊ້ແທນມັນ, ເພື່ອເຮັດວຽກໃນນາມຂອງມັນ. ດັ່ງນັ້ນ, ເຖິງແມ່ນວ່າພວກເຮົາຈະຫຼົບໜີໄປຕ່າງປະເທດແລ້ວ, ພວກເຮົາກໍຍັງຕົກຢູ່ໃນອັນຕະລາຍ, ຍັງຕົກຢູ່ໃນພາວະສ່ຽງໄພທີ່ໃກ້ຈະມາເຖິງຕົວ! ພວກເຮົາຈະເຮັດແນວໃດ?” ແຕ່ລະຄັ້ງທີ່ໄດ້ຍິນຂ່າວເຫຼົ່ານີ້, ບາງຄົນກໍກາຍເປັນຄົນວິຕົກກັງວົນ ແລະ ຢ້ານກົວ, ຢາກຈະປະນີປະນອມ, ຢາກຈະຫຼົບໜີ, ໂດຍບໍ່ຮູ້ວ່າພວກເຂົາຄວນຈະໄປລີ້ຢູ່ໃສ. ເມື່ອໃດກໍຕາມທີ່ສິ່ງນີ້ເກີດຂຶ້ນ, ບາງຄົນກໍຄິດວ່າ “ໂລກໃບນີ້ກວ້າງໃຫຍ່ຫຼາຍ, ແຕ່ບໍ່ມີບ່ອນສຳລັບຂ້ອຍເລີຍ! ພາຍໃຕ້ອຳນາດຂອງມັງກອນແດງທີ່ຍິ່ງໃຫຍ່, ຂ້ອຍໄດ້ທົນທຸກທໍລະມານກັບການຂົ່ມເຫັງຂອງມັນ ແລະ ແມ່ນແຕ່ຢູ່ນອກຂອບເຂດອຳນາດຂອງມັນ, ເປັນຫຍັງຂ້ອຍຈຶ່ງຍັງຖືກມັນລົບກວນຢູ່? ອຳນາດຂອງມັງກອນແດງທີ່ຍິ່ງໃຫຍ່ນັ້ນເຂັ້ມແຂງເກີນໄປ; ເຖິງແມ່ນວ່າຂ້ອຍຈະຫຼົບໜີໄປຈົນສຸດຂອບໂລກ, ເປັນຫຍັງມັນຈຶ່ງຍັງສາມາດຊອກຫາຂ້ອຍພົບຢູ່?” ຜູ້ຄົນອົດບໍ່ໄດ້ທີ່ຈະຮູ້ສຶກຢ້ານກົວ ແລະ ບໍ່ແນ່ໃຈວ່າຈະເຮັດແນວໃດ. ນີ້ແມ່ນການສະແດງອອກຂອງການມີຄວາມສັດທາບໍ? ບັນຫາຢູ່ໃນທີ່ນີ້ແມ່ນຫຍັງ? (ຂາດຄວາມສັດທາໃນພຣະເຈົ້າ.) ມັນເປັນພຽງການຂາດຄວາມສັດທາໃນພຣະເຈົ້າບໍ? ພວກເຈົ້າຮູ້ສຶກຢູ່ໃນສ່ວນເລິກແມ່ນບໍ ວ່າພວກເຈົ້ານັ້ນດ້ອຍກວ່າຄົນອື່ນ? ພວກເຈົ້າຮູ້ສຶກຄືກັບວ່າໄດ້ເຮັດຕົວລີ້ລັບເລັກນ້ອຍ, ຄືກັບໂຈນ, ໃນການເຊື່ອໃນພຣະເຈົ້າອົງຊົງລິດທານຸພາບສູງສຸດ ແລະ ການປະຕິບັດໜ້າທີ່ຂອງພວກເຈົ້າໃນຄຣິສຕະຈັກບໍ? ພວກເຈົ້າຮູ້ສຶກວ່າຕົນເອງຕໍ່າຕ້ອຍກວ່າຄົນໃນໂລກສາສະໜາແມ່ນບໍ? “ເບິ່ງອຳນາດຂອງພວກເຂົາແມ້; ພວກເຂົາມີສິດຍາພິບານທີ່ເປັນທາງການ ແລະ ໂບດໃຫຍ່ທີ່ລັດໄດ້ຮັບຮອງ, ມັນຊ່າງຫຼູຫຼາຫຼາຍ! ພວກເຂົາມີວົງດົນຕີປະສານສຽງ ແລະ ທຸລະກິດໃນປະເທດຕ່າງໆ. ແຕ່ເບິ່ງພວກເຮົາແມ້, ຖືກຂົ່ມເຫັງຢູ່ສະເໝີ, ປະເຊີນກັບການຖືກກີດກັນບໍ່ວ່າພວກເຮົາຈະໄປໃສ, ເປັນຫຍັງພວກເຮົາຈຶ່ງແຕກຕ່າງຈາກພວກເຂົາ? ເປັນຫຍັງພວກເຮົາຈຶ່ງບໍ່ສາມາດເປີດເຜີຍຄວາມເຊື່ອຂອງພວກເຮົາໄດ້ບໍ່ວ່າພວກເຮົາຈະໄປໃສກໍຕາມ? ເປັນຫຍັງພວກເຮົາຈຶ່ງຕ້ອງດຳລົງຊີວິດຢ່າງທຸກທໍລະມານ? ໂດຍສະເພາະ, ມີການໂຄສະນາຊວນເຊື່ອໃນແງ່ລົບທັງໝົດນັ້ນໃນອອນລາຍ. ເປັນຫຍັງຄຣິສຕະຈັກອື່ນຈຶ່ງບໍ່ໄດ້ທົນທຸກກັບສິ່ງເຫຼົານີ້, ເປັນຫຍັງພວກເຮົາຈຶ່ງຕ້ອງໄດ້ທົນທຸກກັບສິ່ງເຫຼົ່ານີ້ຢູ່ສະເໝີ? ຜູ້ເຊື່ອໃນພຣະເຈົ້າຄົນອື່ນໄດ້ປະກາດຄວາມເຊື່ອຂອງພວກເຂົາໃນສາສະໜາຄຣິສຢ່າງເປີດເຜີຍບໍ່ວ່າພວກເຂົາຈະໄປໃສ, ແຕ່ພວກເຮົາຜູ້ເຊື່ອໃນພຣະເຈົ້າອົງຊົງລິດທານຸພາບສູງສຸດບໍ່ກ້າເວົ້າຢ່າງເປີດເຜີຍ, ຢ້ານວ່າຄົນຊົ່ວອາດຈະລາຍງານພວກເຮົາ ແລ້ວພວກເຮົາກໍຈະຖືກຈັບ”. ເມື່ອບໍ່ດົນມານີ້, ເຮົາໄດ້ຍິນວ່າມີຄົນໜຶ່ງທີ່ອ້າງວ່າເປັນເຈົ້າໜ້າທີ່ລັດຖະບານໄດ້ຖາມຄຳຖາມສອງສາມຂໍ້ກັບອ້າຍເອື້ອຍນ້ອງບາງຄົນ. ເມື່ອເຫັນວ່າເຈົ້າໜ້າທີ່ກຳລັງສອບຖາມພວກເຂົາ, ພວກເຂົາກໍເກີດຄວາມຢ້ານກົວ ແລະ ໄດ້ເປີດເຜີຍທຸກສິ່ງທີ່ພວກເຂົາຮູ້, ຕອບທຸກຢ່າງທີ່ພວກເຂົາໄດ້ຖືກຖາມ. ບັນຫາຂອງການກະທຳເຊັ່ນນີ້ຂອງພວກເຂົາແມ່ນຫຍັງ? ເຈົ້າເປັນຜູ້ເຊື່ອໃນພຣະເຈົ້າ, ເປັນຫຍັງເຈົ້າຈຶ່ງຕ້ອງຢ້ານເຈົ້າໜ້າທີ່? ຖ້າເຈົ້າບໍ່ໄດ້ເຮັດສິ່ງໃດທີ່ຜິດກົດໝາຍ, ກໍບໍ່ຈຳເປັນຕ້ອງຢ້ານ. ຖ້າເຈົ້າມີຄວາມຈິງ, ເປັນຫຍັງຈຶ່ງຢ້ານມານຮ້າຍ ແລະ ຊາຕານ? ເຈົ້າຄິດວ່າການເຊື່ອໃນພຣະເຈົ້າບໍ່ແມ່ນເສັ້ນທາງທີ່ຖືກຕ້ອງແມ່ນບໍ? ເຈົ້າຮູ້ສຶກວ່າເຈົ້າໄດ້ເຮັດສິ່ງທີ່ຜິດກົດໝາຍແມ່ນບໍ? ແລ້ວເປັນຫຍັງເຈົ້າຈຶ່ງຢ້ານເຈົ້າໜ້າທີ່? ຄົນເຊັ່ນນີ້ບໍ່ແມ່ນຄົນໂງ່ຈ້າ ແລະ ບໍ່ຮູ້ຄວາມບໍ? ບາງຄົນໄດ້ທົນທຸກທໍລະມານຈາກການຖືກໄລ່ລ່າ ແລະ ຖືກຂົ່ມເຫັງຢ່າງໜັກໜ່ວງໃນແຜ່ນດິນໃຫຍ່; ຫຼັງຈາກທີ່ມາຕ່າງປະເທດ, ພວກເຂົາກໍຮູ້ສຶກຜິດກ່ຽວກັບການເຊື່ອໃນພຣະເຈົ້າແມ່ນບໍ? ພວກເຂົາຮູ້ສຶກລະອາຍຈາກການຖືກຂົ່ມເຫັງຂອງມັງກອນແດງທີ່ຍິ່ງໃຫຍ່ແມ່ນບໍ? ພວກເຂົາຮູ້ສຶກອັບອາຍທີ່ຈະປະເຊີນໜ້າກັບບັນພະບຸລຸດຂອງພວກເຂົາ ແລະ ຮູ້ສຶກເສື່ອມເສຍກຽດ ເພາະວ່າພວກເຂົາຖືກບັງຄັບໃຫ້ຫຼົບໜີໄປຕ່າງປະເທດເພື່ອເຊື່ອໃນພຣະເຈົ້າ ແລະ ປະຕິບັດໜ້າທີ່ຂອງພວກເຂົາແມ່ນບໍ? ພວກເຂົາເບິ່ງເຫັນລະບອບຂອງຊາຕານ ແລະ ໂລກສາສະໜາທີ່ປະຕິບັດຕໍ່ພຣະເຈົ້າ ແລະ ຄຣິສຕະຈັກຢ່າງເປັນປໍລະປັກ ແລະ ຮູ້ສຶກດ້ອຍກວ່າ, ບາງທີອາດຈະເສື່ອມເສຍກຽດຍິ່ງກວ່າການກະທຳຜິດກົດໝາຍອີກແມ່ນບໍ? ພວກເຈົ້າມີຄວາມຮູ້ສຶກເຫຼົ່ານີ້ແມ່ນບໍ? (ບໍ່ແມ່ນ.) ພາຍນອກພວກເຈົ້າອາດຈະສັ່ນຫົວ, ບໍ່ຢາກນຶກເຖິງຄວາມຄິດ ແລະ ຄວາມຮູ້ສຶກເຫຼົ່ານີ້, ແຕ່ເມື່ອປະເຊີນກັບສະຖານະການຕົວຈິງ, ແນວຄິດ, ການປະພຶດ ແລະ ການກະທຳໂດຍບໍ່ຮູ້ໂຕຂອງຄົນເຮົາ ກໍຍ່ອມເປີດໂປງໃນແງ່ມຸມທີ່ລີ້ລັບທີ່ສຸດ ແລະ ໃນສ່ວນເລິກຂອງຈິດໃຈຂອງພວກເຂົາອອກມາຢ່າງບໍ່ສາມາດຫຼີກລ່ຽງໄດ້. ເກີດເລື່ອງຫຍັງຂຶ້ນຢູ່ທີ່ນີ້? ຖ້າເຈົ້າບໍ່ໄດ້ມີສິ່ງເຫຼົ່ານີ້, ເປັນຫຍັງເຈົ້າຈຶ່ງຢ້ານກົວ? ຄົນທີ່ບໍ່ໄດ້ລະເມີດກົດໝາຍຢ້ານຕຳຫຼວດບໍ? ພວກເຂົາຢ້ານຜູ້ພິພາກສາບໍ? ບໍ່ຢ້ານ. ມີພຽງແຕ່ຜູ້ທີ່ລະເມີດກົດໝາຍເທົ່ານັ້ນທີ່ຢ້ານຕຳຫຼວດຫຼາຍທີ່ສຸດ ແລະ ມີພຽງແຕ່ຄົນຈີນ, ທີ່ຄຸ້ນເຄີຍກັບການຖືກກົດຂີ່ໂດຍຕຳຫຼວດເທົ່ານັ້ນທີ່ຢ້ານຕຳຫຼວດຫຼາຍທີ່ສຸດ ເພາະວ່າຕຳຫຼວດພັກກອມມູນິດນັ້ນບໍ່ໄດ້ເຮັດຫຍັງແບບຍຶດກົດໝາຍ ແລະ ເຮັດຕາມອຳເພີໃຈ. ສະນັ້ນ, ເມື່ອຄົນຈີນມາຮອດຕ່າງປະເທດເປັນຄັ້ງທຳອິດ, ພຽງແຕ່ເຫັນຕຳຫຼວດກໍເຮັດໃຫ້ພວກເຂົາຮູ້ສຶກຢ້ານແລ້ວ. ນີ້ແມ່ນຜົນມາຈາກການຖືກເຮັດໃຫ້ຢ້ານກົວ ໂດຍການປົກຄອງຂອງມັງກອນແດງທີ່ຍິ່ງໃຫຍ່, ມັນເປັນສິ່ງທີ່ໄດ້ຮັບການເປີດເຜີຍໃນຈິດໃຕ້ສຳນຶກຂອງພວກເຂົາ. ໃນປະເທດຕາເວັນຕົກ, ສະຖານະຂອງເຈົ້າແມ່ນຖືກຕ້ອງຕາມກົດໝາຍ, ເຈົ້າມີສິດໃນການຢູ່ອາໄສ, ເຈົ້າບໍ່ໄດ້ລະເມີດກົດໝາຍອັນໃດ, ທັງບໍ່ໄດ້ໂຈມຕີລັດຖະບານ ແລະ ເຈົ້າກໍບໍ່ໄດ້ກະທຳຜິດອັນໃດ. ບໍ່ວ່າຄວາມສັດທາຂອງເຈົ້າຈະກໍ່ໃຫ້ເກີດຄວາມຂັດແຍ້ງຫຼາຍສໍ່າໃດໃນໂລກສາສະໜາ, ຄວາມຈິງຂໍ້ໜຶ່ງທີ່ຍັງຄົງແນ່ນອນຄື: ຄວາມສັດທາຂອງເຈົ້າໄດ້ຮັບການປົກປ້ອງທາງກົດໝາຍ, ມັນຖືກຕ້ອງຕາມກົດໝາຍ ແລະ ເສລີ ແລະ ນີ້ແມ່ນສິດທິມະນຸດທີ່ຖືກຕ້ອງຂອງເຈົ້າ. ເຈົ້າບໍ່ໄດ້ລະເມີດກົດໝາຍອັນໃດທັງສິ້ນ, ສະນັ້ນ ຖ້າມີໃຜອ້າງວ່າເປັນເຈົ້າໜ້າທີ່ຕຳຫຼວດ ແລະ ສອບຖາມເຈົ້າວ່າ “ເຈົ້າເຊື່ອໃນພຣະເຈົ້າອົງຊົງລິດທານຸພາບສູງສຸດແມ່ນບໍ? ຂໍເບິ່ງບັດປະຈຳຕົວຂອງເຈົ້າແດ່! ເຈົ້າມາຈາກໃສ? ເຈົ້າອາຍຸເທົ່າໃດ? ເຈົ້າເປັນຜູ້ເຊື່ອມາຈັກປີແລ້ວ? ເຈົ້າອາໄສຢູ່ໃສ? ບອກທີ່ຢູ່ຂອງເຈົ້າມາ!” ເຈົ້າຈະຕອບກັບແນວໃດ? ຕໍ່ຄຳຖາມທຳອິດ “ເຈົ້າເຊື່ອໃນພຣະເຈົ້າອົງຊົງລິດທານຸພາບສູງສຸດແມ່ນບໍ?” ເຈົ້າຈະຕອບຄຳຖາມແນວໃດ? (ແມ່ນແລ້ວ.) ເປັນຫຍັງພວກເຈົ້າຈຶ່ງຕອບວ່າ “ແມ່ນແລ້ວ”? ນີ້ແມ່ນອີງໃສ່ຄວາມຈິງບໍ? ຫຼື ນີ້ແມ່ນຄວາມຮັບຜິດຊອບຂອງເຈົ້າໃນຖານະພົນລະເມືອງ, ທີ່ເຈົ້າຕ້ອງຕອບວ່າ “ແມ່ນແລ້ວ” ຖ້າຖືກຖາມ? ຫຼື ພຣະເຈົ້າໄດ້ສັ່ງເຈົ້າໃຫ້ຕອບວ່າ “ແມ່ນແລ້ວ” ບໍ? ພື້ນຖານຂອງພວກເຈົ້າແມ່ນຫຍັງ? ສຳລັບສິ່ງທີສອງທີ່ພວກເຂົາຖາມ “ຂໍເບິ່ງບັດປະຈຳຕົວຂອງເຈົ້າແດ່!” ພວກເຈົ້າຈະໃຫ້ພວກເຂົາເບິ່ງບໍ? (ບໍ່.) ແລະ ຄຳຖາມທີສາມ: “ເຈົ້າອາໄສຢູ່ໃສ? ຂຽນທີ່ຢູ່ຂອງເຈົ້າລົງມາ.” ເຈົ້າຈະຂຽນໃຫ້ພວກເຂົາບໍ? (ບໍ່.) ຄຳຖາມທີສີ່: “ເຈົ້າເຊື່ອໃນພຣະເຈົ້າມາຈັກປີແລ້ວ? ໃຜເປັນຜູ້ແນະນຳເຈົ້າໃຫ້ຮູ້ຈັກຄວາມສັດທາ? ເປັນຫຍັງເຈົ້າຈຶ່ງເຊື່ອ? ເຈົ້າຢູ່ຕ່າງປະເທດມາໄດ້ຈັກປີແລ້ວ?” ເຈົ້າຈະຕອບຄຳຖາມເຫຼົ່ານີ້ບໍ? (ບໍ່.) ຄຳຖາມທີຫ້າ: “ເຈົ້າກຳລັງປະຕິບັດໜ້າທີ່ຫຍັງຢູ່ທີ່ນີ້? ໃຜເປັນຜູ້ນໍາຂອງເຈົ້າ?” ເຈົ້າຈະຕອບຄຳຖາມນີ້ບໍ? (ບໍ່.) ເປັນຫຍັງຈຶ່ງບໍ່ຕອບ? (ຂ້ານ້ອຍບໍ່ມີພັນທະທີ່ຕ້ອງບອກພວກເຂົາ.) ແລ້ວກັບໄປທີ່ຄຳຖາມທຳອິດ: ຖ້າຖືກຖາມວ່າເຈົ້າເຊື່ອໃນພຣະເຈົ້າອົງຊົງລິດທານຸພາບສູງສຸດບໍ, ພວກເຈົ້າທຸກຄົນກໍຕອບເປັນສຽງດຽວກັນວ່າ “ເຊື່ອ”. ການຕອບແບບນີ້ຖືກຕ້ອງແລ້ວບໍ? (ບໍ່.) ເປັນຫຍັງຈຶ່ງບໍ່ຖືກຕ້ອງ? (ເພາະວ່າຄວາມສັດທາເປັນເສລີພາບສ່ວນບຸກຄົນ. ຕຳຫຼວດບໍ່ມີສິດອຳນາດໃນການແຊກແຊງ. ດັ່ງນັ້ນ, ຂ້ານ້ອຍມີສິດທີ່ຈະບໍ່ບອກພວກເຂົາ.) ແລ້ວເປັນຫຍັງເຈົ້າຈຶ່ງບໍ່ບອກພວກເຂົາ? (ເພາະວ່າຂ້ານ້ອຍຈຳເປັນຕ້ອງໄດ້ຮັບການຊີ້ແຈງກ່ອນວ່າ ເປັນຫຍັງພວກເຂົາຈຶ່ງສອບຖາມຂ້ານ້ອຍ, ພວກເຂົາຖາມໃນຖານະຫຍັງ ແລະ ການສອບຖາມຂອງພວກເຂົາຖືກຕ້ອງຕາມກົດໝາຍ ຫຼື ບໍ່. ຖ້າຈຸດປະສົງ ແລະ ຕົວຕົນຂອງພວກເຂົາບໍ່ຊັດເຈນ, ຂ້ານ້ອຍກໍບໍ່ໄດ້ມີພັນທະທີ່ຈະຕອບຄຳຖາມຂອງພວກເຂົາ.) ຄຳເວົ້ານີ້ຖືກຕ້ອງແລ້ວ. ໃນຕອນທຳອິດ, ພວກເຈົ້າທຸກຄົນບອກຈະຕອບວ່າ “ແມ່ນ”, ແຕ່ເມື່ອເຮົາຖາມຕໍ່ໄປ, ພວກເຈົ້າກໍເລີ່ມຮູ້ສຶກວ່າບາງຢ່າງມັນຜິດປົກກະຕິ, ຮູ້ສຶກວ່າຄຳຕອບຂອງພວກເຈົ້າບໍ່ຖືກຕ້ອງ. ພວກເຈົ້າລະບຸໄດ້ບໍວ່າບັນຫາມັນຢູ່ບ່ອນໃດ? ໃນເລື່ອງນີ້, ນີ້ຄືຄວາມເຂົ້າໃຈທີ່ພວກເຈົ້າຄວນມີ: ພວກເຮົາບໍ່ໄດ້ລະເມີດກົດໝາຍອັນໃດ ໂດຍການເຊື່ອໃນພຣະເຈົ້າ, ພວກເຮົາບໍ່ແມ່ນອາດຊະຍາກອນ, ພວກເຮົາມີສິດທິມະນຸດ ແລະ ເສລີພາບຂອງພວກເຮົາ. ບໍ່ແມ່ນວ່າໃຜຈະສາມາດມາສອບສວນ ຫຼື ສອບຖາມພວກເຮົາຕາມອຳເພີໃຈກໍໄດ້. ມັນບໍ່ໄດ້ຢູ່ໃນກໍລະນີທີ່ວ່າ ໃຜກໍຕາມທີ່ຖາມຄຳຖາມພວກເຮົາ, ພວກເຮົາກໍຕ້ອງຕອບຄຳຖາມຕາມຄວາມຈິງ; ພວກເຮົາບໍ່ໄດ້ມີພັນທະທີ່ຈະເຮັດແນວນີ້. ຄຳເວົ້າເຫຼົ່ານີ້ຖືກຕ້ອງແລ້ວບໍ? (ແມ່ນ.) ມັນເປັນສິ່ງທີ່ຜິດກົດໝາຍສຳລັບໃຜກໍຕາມ, ບໍ່ວ່າເປັນຜູ້ໃດ, ທີ່ຈະສອບສວນພວກເຮົາຕາມອຳເພີໃຈ; ພວກເຮົາຕ້ອງໄດ້ເຂົ້າໃຈກົດໝາຍ ແລະ ຮຽນຮູ້ວິທີໃຊ້ມັນເພື່ອປົກປ້ອງຕົນເອງ. ນີ້ຄືສະຕິປັນຍາທີ່ຜູ້ຄົນທີ່ພຣະເຈົ້າເລືອກຄວນມີ. ສະນັ້ນ, ເຈົ້າຄວນເຮັດແນວໃດຖ້າເຈົ້າພົບພໍ້ກັບສະຖານະການເຊັ່ນນີ້ໃນອະນາຄົດ? ຖ້າໃຜບາງຄົນຖາມເຈົ້າວ່າ ເຈົ້າເຊື່ອໃນພຣະເຈົ້າອົງຊົງລິດທານຸພາບສູງສຸດບໍ, ເຈົ້າຈະຕອບແນວໃດ, ເຈົ້າຈະຈັດການມັນແນວໃດ? ສິ່ງທຳອິດທີ່ເຈົ້າຕ້ອງເວົ້າແມ່ນ “ເຈົ້າແມ່ນໃຜ? ເຈົ້າເອົາສິດຫຍັງມາຖາມຂ້ອຍແບບນີ້? ຂ້ອຍຮູ້ຈັກເຈົ້າບໍ?” ຖ້າພວກເຂົາເວົ້າວ່າພວກເຂົາເປັນພະນັກງານຂອງໜ່ວຍງານລັດຖະບານໃດໜຶ່ງ, ເຈົ້າກໍຄວນຂໍໃຫ້ພວກເຂົາສະແດງຫຼັກຖານຢັ້ງຢືນຕົວຕົນ. ຖ້າພວກເຂົາບໍ່ສະແດງຫຼັກຖານຢັ້ງຢືນຕົວຕົນ, ເຈົ້າກໍເວົ້າວ່າ “ເຈົ້າບໍ່ມີຄຸນສົມບັດທີ່ຈະລົມກັບຂ້ອຍ ແລະ ຂ້ອຍກໍບໍ່ມີພັນທະອັນໃດທີ່ຈະຕອບເຈົ້າ. ມີພະນັກງານລັດຖະບານຫຼາຍຄົນ; ຂ້ອຍຕ້ອງໄດ້ຕອບພວກເຂົາທຸກຄົນບໍ? ລັດຖະບານໄດ້ກຳນົດຄົນເພື່ອຈັດການໜ້າວຽກບາງຢ່າງແລ້ວ, ເຈົ້າໄດ້ຮັບຜິດຊອບເລື່ອງນີ້ແທ້ບໍ? ເຖິງແມ່ນວ່າເຈົ້າຈະຮັບຜິດຊອບກໍຕາມ, ຂ້ອຍກໍບໍ່ໄດ້ລະເມີດກົດໝາຍ, ສະນັ້ນ ເປັນຫຍັງຂ້ອຍຕ້ອງຕອບເຈົ້າ? ເປັນຫຍັງຂ້ອຍຕ້ອງບອກເຈົ້າທຸກຢ່າງ? ຖ້າເຈົ້າຄິດວ່າຂ້ອຍເຮັດສິ່ງໃດຜິດ ແລະ ລະເມີດກົດໝາຍ, ເຈົ້າກໍສາມາດນຳສະແດງຫຼັກຖານໄດ້. ແຕ່ຖ້າເຈົ້າຢາກໃຫ້ຂ້ອຍຕອບຄຳຖາມໃດກໍຕາມຂອງເຈົ້າ, ໃຫ້ໄປລົມກັບທະນາຍຄວາມຂອງຂ້ອຍ. ຂ້ອຍບໍ່ມີພັນທະທີ່ຈະຕອບເຈົ້າ ແລະ ເຈົ້າກໍບໍ່ມີສິດທີ່ຈະຖາມ!” ວິທີການຕອບກັບແບບນີ້ເປັນແນວໃດ? ມັນສະແດງໃຫ້ເຫັນເຖິງສັກສີແມ່ນບໍ? (ແມ່ນ.) ແລ້ວການຕອບກັບຂອງພວກເຈົ້າສະແດງໃຫ້ເຫັນຫຍັງ? ມັນສະແດງໃຫ້ເຫັນເຖິງສັກສີບໍ? (ບໍ່.) ການຕອບກັບໃນແບບຂອງພວກເຈົ້າສະແດງໃຫ້ເຫັນເຖິງການບໍ່ຮູ້ໃນກົດໝາຍ. ເຈົ້າພຽງແຕ່ຕອບທຸກຢ່າງທີ່ຄົນອື່ນຖາມ ແລະ ໃນທີ່ສຸດແລ້ວຈະເກີດຫຍັງຂຶ້ນ? ເຈົ້າກໍຈະກາຍເປັນຢູດາ. ພວກເຈົ້າສາມາດຕອບຕາມອຳເພີໃຈໄດ້ ແລະ ມັນມີເຫດຜົນສຳລັບສິ່ງນັ້ນ: ຜູ້ຄົນໃນປະເທດຂອງມັງກອນແດງທີ່ຍິ່ງໃຫຍ່ໄດ້ຮັບການສັ່ງສອນ ແລະ ລ້າງສະໝອງໃຫ້ຄິດວ່າ ຜູ້ເຊື່ອໃນພຣະເຈົ້າແມ່ນຄົນໂງ່ຈ້າ, ເປັນຊົນຊັ້ນຕໍ່າ ແລະ ຖືກຂົ່ມເຫັງໂດຍລັດ, ວ່າໃນປະເທດນີ້ພວກເຂົາຄວນດຳລົງຊີວິດໂດຍບໍ່ມີສິດທິມະນຸດ ຫຼື ສັກສີ; ດັ່ງນັ້ນ, ຜູ້ເຊື່ອຈຶ່ງຫຼຸດທອນຕົນເອງໄປຢູ່ໃນສະຖານະທີ່ຕໍ່າກວ່າ. ຫຼັງຈາກທີ່ມາປະເທດຕາເວັນຕົກ, ພວກເຂົາບໍ່ເຂົ້າໃຈສິ່ງຕ່າງໆ ເຊັ່ນ: ສິດທິມະນຸດແມ່ນຫຍັງ, ສັກສີແມ່ນຫຍັງ ຫຼື ພັນທະຂອງພົນລະເມືອງແມ່ນຫຍັງ. ສະນັ້ນ, ເມື່ອໃຜບາງຄົນຖາມວ່າເຈົ້າເຊື່ອໃນພຣະເຈົ້າບໍ, ເຈົ້າກໍຮີບຮ້ອນຍອມຮັບຍ້ອນຄວາມຢ້ານ, ບອກພວກເຂົາທຸກຢ່າງທີ່ເຈົ້າຮູ້ ແລະ ບໍ່ສະແດງໃຫ້ເຫັນເຖິງສະຖານະອັນໃດເລີຍ. ໃຜເປັນຜູ້ກໍ່ໃຫ້ເກີດສິ່ງທັງໝົດນີ້? ມັນແມ່ນການປູກຝັງຄວາມຄິດ ແລະ ການປົກຄອງຂອງມັງກອນແດງທີ່ຍິ່ງໃຫຍ່ທີ່ກໍ່ໃຫ້ເກີດສິ່ງເຫຼົ່ານີ້. ໃນສ່ວນເລິກຂອງຈິດໃຕ້ສຳນຶກຂອງທຸກຄົນໃນແຜ່ນດິນໃຫຍ່, ມີແນວຄິດທີ່ວ່າ ເມື່ອເຈົ້າເຊື່ອໃນພຣະເຈົ້າແລ້ວ, ເຈົ້າກໍຢູ່ໃນສະຖານະທີ່ຕໍ່າທີ່ສຸດໃນສັງຄົມນີ້, ໃນບັນດາມະນຸດຊາດ; ເຈົ້າກາຍເປັນຄົນທີ່ແຍກອອກຈາກສັງຄົມ ແລະ ມະນຸດຊາດ. ດັ່ງນັ້ນ, ຄົນເຫຼົ່ານີ້ຈຶ່ງຂາດສັກສີ, ສິດທິມະນຸດ ແລະ ການຮັບຮູ້ທີ່ຈະປົກປ້ອງຕົນເອງ; ພວກເຂົາໂງ່ຈ້າ, ບໍ່ຮູ້ຄວາມ ແລະ ຂາດຈິດວິນຍານ, ປ່ອຍໃຫ້ຄົນອື່ນຂົ່ມເຫັງ ແລະ ບົ່ງການພວກເຂົາຕາມອຳເພີໃຈ. ນີ້ຄືແນວຄິດຂອງພວກເຈົ້າ. ຢ່າວ່າແຕ່ການຢືນຢັດໃນຄຳພະຍານເພື່ອພຣະເຈົ້າເລີຍ, ແຕ່ເຈົ້າຍັງພ້ອມທໍລະຍົດຕໍ່ພຣະອົງໄດ້ຕະຫຼອດເວລາ, ກາຍເປັນຢູດາໄດ້ຕະຫຼອດເວລາ. ສະນັ້ນ, ເຈົ້າຈະກະທຳດ້ວຍສັກສີໄດ້ແນວໃດ? ເຈົ້າຄວນປະເຊີນໜ້າກັບຄົນແປກໜ້າທີ່ຖາມຄຳຖາມເຈົ້າແນວໃດ? ກ່ອນອື່ນ, ໃຫ້ຖາມວ່າພວກເຂົາແມ່ນໃຜ, ຈາກນັ້ນກໍຂໍໃຫ້ພວກເຂົາສະແດງຫຼັກຖານຢັ້ງຢືນຕົວຕົນ. ນີ້ແມ່ນຂັ້ນຕອນທາງກົດໝາຍທີ່ເໝາະສົມ. ໃນປະເທດຕາເວັນຕົກ, ຕຳຫຼວດ ຫຼື ພະນັກງານລັດຖະບານອື່ນໆ, ເມື່ອພົວພັນກັບປະຊາຊົນໃນຖານະຕົວແທນທີ່ເຮັດວຽກໃຫ້ລັດຖະບານ, ຈະສະແດງຫຼັກຖານຢັ້ງຢືນຕົວຕົນຂອງພວກເຂົາກ່ອນສະເໝີ. ຫຼັງຈາກທີ່ກວດສອບຕົວຕົນຂອງພວກເຂົາໂດຍອີງໃສ່ຫຼັກຖານຢັ້ງຢືນຕົວຕົນຂອງພວກເຂົາແລ້ວ, ເຈົ້າຈຶ່ງຕັດສິນໃຈວ່າຈະຕອບກັບຄຳຖາມຂອງພວກເຂົາແນວໃດ ຫຼື ຈະຈັດການກັບຂໍ້ຮຽກຮ້ອງທີ່ພວກເຂົາມີຕໍ່ເຈົ້າແນວໃດ. ແນ່ນອນວ່າ ໃນເລື່ອງນີ້ເຈົ້າມີຊ່ອງທາງໃຫ້ເລືອກຢ່າງແນ່ນອນ, ເຈົ້າມີອຳນາດໃນການຕັດສິນໃຈດ້ວຍຕົນເອງຢ່າງແທ້ຈິງ, ເຈົ້າບໍ່ແມ່ນຫຸ່ນເຊີດ. ເຖິງແມ່ນວ່າເຈົ້າຈະເປັນຄົນຈີນ ແລະ ເປັນສະມາຊິກຂອງຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດ, ເຈົ້າກໍຍັງເປັນສະມາຊິກທີ່ຖືກຕ້ອງຕາມກົດໝາຍ ແລະ ໄດ້ຮັບການຍອມຮັບຂອງປະເທດທີ່ເຈົ້າອາໄສຢູ່. ຢ່າລືມວ່າເຈົ້າມີອຳນາດໃນການຕັດສິນໃຈດ້ວຍຕົນເອງ; ເຈົ້າບໍ່ແມ່ນທາດ ຫຼື ນັກໂທດຂອງປະເທດໃດ, ເຈົ້າເປັນຄົນທີ່ສາມາດໄດ້ຮັບຜົນປະໂຫຍດຈາກກົດໝາຍ, ສິດທິມະນຸດ ແລະ ລະບົບຂອງປະເທດນີ້.

ໂດຍອີງໃສ່ເນື້ອໃນທີ່ເຮົາໄດ້ໂອ້ລົມກັນ, ພວກເຈົ້າຄວນປະເຊີນໜ້າກັບສະພາບແວດລ້ອມທີ່ເກີດຂຶ້ນຢ່າງກະທັນຫັນ ແລະ ເຫດການທີ່ບໍ່ຄາດຄິດແນວໃດ? ນີ້ຄືຈຸດທີສີ່ທີ່ພວກເຮົາຈະໂອ້ລົມກັນ, ນັ້ນກໍຄື ຢ່າເປັນຄົນໃຈເສາະ. ບາງຄົນຖາມວ່າ “ການເປັນຄົນບໍ່ໃຈເສາະໝາຍເຖິງການກະທຳຢ່າງກ້າຫານບ້າບິ່ນແມ່ນບໍ?” ບໍ່ແມ່ນ, ການບໍ່ເປັນຄົນໃຈເສາະໝາຍເຖິງການບໍ່ຢ້ານກົວອຳນາດໃດກໍຕາມ ເພາະພວກເຮົາບໍ່ແມ່ນອາດຊະຍາກອນ, ພວກເຮົາບໍ່ແມ່ນທາດ; ພວກເຮົາຄືຜູ້ຄົນທີ່ ພຣະເຈົ້າເລືອກ ແລະ ມີກຽດສັກສີ, ເປັນມະນຸດທີ່ຖືກສ້າງຂຶ້ນມາຢ່າງມີກຽດສັກສີ ພາຍໃຕ້ອຳນາດສູງສຸດຂອງພຣະຜູ້ສ້າງ. ໃນການຮັບມືກັບເລື່ອງນີ້, ກ່ອນອື່ນໝົດຢ່າໃຈເສາະ; ນອກຈາກນັ້ນ, ໃຫ້ຮັກສາໜ້າທີ່ ແລະ ສະພາບແວດລ້ອມໃນການປະຕິບັດໜ້າທີ່ຂອງເຈົ້າຢ່າງຫ້າວຫັນ ແລະ ພ້ອມທັງປະເຊີນໜ້າກັບສະພາບແວດລ້ອມຕ່າງໆ ລວມທັງຄຳເວົ້າ, ການກະທຳ ແລະ ສິ່ງອື່ນໆຂອງອຳນາດຕ່າງໆ ທີ່ແນໃສ່ພວກເຮົາ ດ້ວຍທັດສະນະຄະຕິທີ່ຕ້ອງການໂຈມຕີ. ການປະເຊີນໜ້າກັບພວກເຂົາຢ່າງຫ້າວຫັນ ແລະ ບໍ່ໃຈເສາະ, ພວກເຈົ້າຄິດແນວໃດກັບທັດສະນະຄະຕິແບບນີ້? (ເປັນສິ່ງທີ່ດີ.) ການດຳລົງຊີວິດແບບນີ້ແມ່ນມີກຽດສັກສີ, ສົມກັບຄວາມເປັນຄົນ; ມັນບໍ່ແມ່ນການດຳລົງຊີວິດຢ່າງໜ້າອັບອາຍພຽງເພື່ອເອົາຕົວລອດໄປວັນໆ. ພວກເຮົາມາຕ່າງປະເທດເພື່ອປະຕິບັດໜ້າທີ່ຂອງພວກເຮົາ, ບໍ່ແມ່ນເພື່ອຫາລ້ຽງປາກທ້ອງ ຫຼື ເພື່ອຫາລ້ຽງຊີບ; ພວກເຮົາບໍ່ໄດ້ລະເມີດກົດໝາຍອັນໃດ, ບໍ່ໄດ້ສ້າງຄວາມເດືອດຮ້ອນໃຫ້ປະເທດໃດ ແລະ ພວກເຮົາກໍບໍ່ແມ່ນທາດຂອງປະເທດໃດຢ່າງແນ່ນອນ. ພວກເຮົາກຳລັງປະຕິບັດໜ້າທີ່ຂອງສິ່ງທີ່ຖືກສ້າງພາຍໃນເຮືອນຂອງພຣະເຈົ້າ; ພວກເຮົາຫາລ້ຽງຊີບຕົນເອງ, ບໍ່ໄດ້ເພິ່ງພາອາໄສຄົນອື່ນ; ນີ້ເປັນສິ່ງຖືກຕ້ອງຕາມກົດໝາຍໂດຍສົມບູນ.

ໃນສີ່ຈຸດທີ່ພວກເຮົາຫາກໍປຶກສາຫາລືກັນໄປ, ແຕ່ລະຈຸດລ້ວນແຕ່ມີຄວາມສຳຄັນຫຼາຍ. ຈຸດທີໜຶ່ງແມ່ນຫຍັງ? (ບໍ່ວ່າຈະຢູ່ຕ່າງປະເທດ ຫຼື ຢູ່ປະເທດຈີນ, ການເສຍສະລະຕົນເອງເພື່ອພຣະເຈົ້າຢ່າງໝົດຫົວໃຈ ແລະ ການປະຕິບັດໜ້າທີ່ຂອງຕົນ ແມ່ນພາລະກິດທີ່ຊອບທຳທີ່ສຸດໃນບັນດາມວນມະນຸດຊາດທັງໝົດນັບແຕ່ສະໄໝບູຮານຈົນເຖິງປັດຈຸບັນ. ການປະຕິບັດໜ້າທີ່ຂອງພວກເຮົານັ້ນເປີດເຜີຍ ແລະ ກົງໄປກົງມາ, ບໍ່ແມ່ນເຮັດແບບລັບໆ, ເພາະສິ່ງທີ່ພວກເຮົາກຳລັງເຮັດໃນຕອນນີ້ແມ່ນພາລະກິດທີ່ຊອບທຳທີ່ສຸດໃນບັນດາມະນຸດຊາດ.) ແລ້ວຂໍ້ທີສອງເດ? (ພຣະເຈົ້າຊົງອຳນາດສູງສຸດຢູ່ເໜືອທຸກສິ່ງ ແລະ ທຸກເຫດການ. ທຸກຢ່າງ, ລວມທັງຜູ້ປົກຄອງຂອງໂລກ ແລະ ອຳນາດໃດກໍຕາມໃນໂລກ ກໍຢູ່ພາຍໃຕ້ອຳນາດສູງສຸດ ແລະ ການຄວບຄຸມໃນພຣະຫັດຂອງພຣະເຈົ້າ, ບໍ່ມີຊະຕາກຳຂອງຜູ້ໃດທີ່ໄດ້ຮັບການຄວບຄຸມໂດຍຕົວພວກເຂົາເອງ. ພວກເຮົາກໍບໍ່ແມ່ນຂໍ້ຍົກເວັ້ນ; ຊະຕາກຳຂອງພວກເຮົາຢູ່ພາຍໃຕ້ອຳນາດສູງສຸດ ແລະ ການຄວບຄຸມຂອງພຣະຫັດຂອງພຣະເຈົ້າ ແລະ ບໍ່ມີຜູ້ໃດສາມາດປ່ຽນແປງທິດທາງທີ່ພວກເຮົາຈະໄປ ແລະ ບ່ອນທີ່ພວກເຮົາຈະຢູ່ໄດ້. ການປົກຄອງ ແລະ ລະບົບຂອງຜູ້ປົກຄອງໃນປະເທດທີ່ພວກເຮົາອາໄສຢູ່ນັ້ນເປັນແນວໃດ, ສະພາບແວດລ້ອມໃນການດຳລົງຊີວິດຂອງປະເທດນີ້ເປັນແນວໃດ ແລະ ບໍ່ວ່າພວກເຂົາຈະເປັນໄພຂົ່ມຂູ່, ເປັນປໍລະປັກ ຫຼື ເປັນມິດຕໍ່ພວກເຮົາ, ທັງໝົດນີ້ກໍໄດ້ຢູ່ພາຍໃຕ້ອຳນາດສູງສຸດຂອງພຣະເຈົ້າ ແລະ ພວກເຮົາບໍ່ມີຫຍັງຕ້ອງເປັນກັງວົນ ຫຼື ເປັນຫ່ວງເລີຍ.) ຈຸດທີສາມເດ? (ບໍ່ວ່າພວກເຮົາຈະຢູ່ໃສ ແລະ ບໍ່ວ່າສັກກະຍະພາບຂອງພວກເຮົາຈະຫຼາຍໜ້ອຍ ຫຼື ຄວາມສາມາດຂອງພວກເຮົາຈະສູງຕ່ຳພຽງໃດ, ພວກເຮົາກໍເປັນພຽງສ່ວນໜຶ່ງໃນບັນດາສິ່ງທີ່ຖືກສ້າງອັນຕ້ອຍຕ່ຳເທົ່ານັ້ນ. ຄວາມຮັບຜິດຊອບ ແລະ ໜ້າທີ່ພຽງຢ່າງດຽວທີ່ພວກເຮົາຄວນປະຕິບັດໃຫ້ສຳເລັດກໍຄື ການຍອມອ່ອນນ້ອມຕໍ່ອຳນາດສູງສຸດ, ການຈັດແຈງ ແລະ ການປັ້ນແຕ່ງຂອງພຣະຜູ້ສ້າງ. ເຖິງແມ່ນວ່າປັດຈຸບັນນີ້ພວກເຮົາຈະຢູ່ໃນປະເທດເສລີ, ຖ້າມື້ໜຶ່ງພຣະເຈົ້າຊົງຍົກກຳລັງທີ່ເປັນປໍລະປັກຂຶ້ນມາຂົ່ມເຫັງ ແລະ ທຳຮ້າຍພວກເຮົາ, ພວກເຮົາກໍບໍ່ຄວນມີຄຳຈົ່ມວ່າອັນໃດທັງສິ້ນ. ນີ້ກໍເພາະວ່າພັນທະ, ຄວາມຮັບຜິດຊອບ ແລະ ໜ້າທີ່ຂອງພວກເຮົາຄື ການຍອມອ່ອນນ້ອມຕໍ່ທຸກສິ່ງທີ່ພຣະເຈົ້າກະທຳ, ຕໍ່ທຸກຢ່າງທີ່ພຣະເຈົ້າຊົງປັ້ນແຕ່ງ.) ຈຸດທີສີ່ກໍຄືການປະເຊີນໜ້າກັບຜູ້ຄົນ, ເຫດການ ແລະ ສິ່ງຕ່າງໆທີ່ຢູ່ ພາຍນອກທັງໝົດຢ່າງຫ້າວຫັນ ໂດຍບໍ່ມີຄວາມໃຈເສາະ. ສີ່ຈຸດນີ້ແມ່ນທັດສະນະຄະຕິ ແລະ ຄວາມເຂົ້າໃຈຂອງທຸກຄົນທີ່ປະຕິບັດໜ້າທີ່ຂອງຕົນຄວນມີ ແລະ ມັນຍັງເປັນຄວາມຈິງທີ່ທຸກຄົນທີ່ປະຕິບັດໜ້າທີ່ຂອງຕົນຄວນເຂົ້າໃຈ. ເຖິງແມ່ນວ່າສີ່ຈຸດນີ້ຈະບໍ່ກ່ຽວຂ້ອງຫຍັງຫຼາຍກັບຄວາມຮັບຜິດຊອບທີແປດຂອງຜູ້ນໍາ ແລະ ຜູ້ເຮັດວຽກທີ່ໄດ້ໂອ້ລົມກັນໃນມື້ນີ້, ແຕ່ເນື່ອງຈາກພວກເຮົາກຳລັງເວົ້າເຖິງຄວາມຍາກລຳບາກໃນວຽກງານ, ພວກເຮົາຈຶ່ງຍັງຈຳເປັນຕ້ອງກ່າວເຖິງເລື່ອງເຫຼົ່ານີ້; ສິ່ງເຫຼົ່ານີ້ບໍ່ໄດ້ພຽງເວົ້າໄປລ້າໆ.

3. ຫຼັກການທີ່ຜູ້ນໍາ ແລະ ຜູ້ເຮັດວຽກຄວນປະຕິບັດເມື່ອພົບພໍ້ກັບຄວາມຍາກລຳບາກ

ຜູ້ນໍາ ແລະ ຜູ້ເຮັດວຽກບາງຄົນໄດ້ພົບພໍ້ກັບບັນຫາທີ່ຈັດການໄດ້ຍາກໃນວຽກງານພາຍນອກ ແລະ ໃນທີ່ສຸດກໍໝົດທ່າ, ບໍ່ສາມາດເບິ່ງທະລຸເຖິງຕົ້ນຕໍຂອງບັນຫາ ແລະ ທັງບໍ່ຮູ້ວ່າຈະຮັບມືກັບມັນແນວໃດ. ພວກເຂົາພຽງແຕ່ບໍ່ສົນໃຈມັນ, ເຊິ່ງສົ່ງຜົນໃຫ້ບັນຫານັ້ນຖືກປະຖິ້ມໃຫ້ຊັກຊ້າ. ນີ້ແມ່ນບັນຫາຫຍັງ? ມັນກໍຄືບັນຫາທີ່ຜູ້ນໍາປອມທີ່ບໍ່ສາມາດເຮັດວຽກໄດ້ ແລະ ກໍ່ໃຫ້ເກີດຄວາມຊັກຊ້າເທົ່ານັ້ນ. ຜູ້ນໍາປອມຂາດເຫດຜົນຂອງຄົນປົກກະຕິ; ໃນເມື່ອພວກເຂົາບໍ່ສາມາດຈັດການກັບບັນຫາໄດ້, ແລ້ວເປັນຫຍັງພວກເຂົາຈຶ່ງບໍ່ລາຍງານບັນຫາຕໍ່ເບື້ອງເທິງ? ຖ້າເຈົ້າລາຍງານບັນຫາຕໍ່ເບື້ອງເທິງ, ພວກເຮົາກໍສາມາດປະເຊີນໜ້າກັບມັນຮ່ວມກັນ ແລະ ໃນທີ່ສຸດບັນຫາກໍຈະຖືກແກ້ໄຂໄດ້. ມີບາງເລື່ອງທີ່ພວກເຈົ້າບໍ່ສາມາດເບິ່ງທະລຸໄດ້; ເຮົາຈະຊ່ວຍພວກເຈົ້າວິເຄາະພວກມັນເອງ. ຕາບໃດທີ່ພວກເຮົາບໍ່ລະເມີດກົດໝາຍ ຫຼື ລະບຽບຂອງລັດຖະບານ, ກໍບໍ່ມີບັນຫາໃດທີ່ໃຫຍ່ເກີນກວ່າທີ່ຈະຜ່ານຜ່າໄປໄດ້. ສຳລັບບັນຫາທີ່ມີສ່ວນພົວພັນກັບຫຼັກການຄວາມຈິງ, ພວກເຮົາກໍແກ້ໄຂດ້ວຍຕົວເຮົາເອງ; ສຳລັບບັນຫາທີ່ມີສ່ວນພົວພັນກັບກົດໝາຍ, ພວກເຮົາກໍສາມາດຂໍຄຳປຶກສາທາງກົດໝາຍເພື່ອຂໍຄວາມຊ່ວຍເຫຼືອ ແລະ ແກ້ໄຂຜ່ານວິທີການທາງກົດໝາຍ. ບໍ່ວ່າອຳນາດຊົ່ວຮ້າຍໃດຈະຕັ້ງໃຈລົບກວນ ແລະ ທຳລາຍວຽກງານຂອງເຮືອນຂອງພຣະເຈົ້າ, ຈົ່ງຈື່ໄວ້ຢ່າງໜຶ່ງວ່າ: ຕາບໃດທີ່ພວກເຮົາບໍ່ເຮັດຜິດກົດໝາຍ ຫຼື ລະເມີດລະບຽບຂອງລັດຖະບານ, ກໍບໍ່ມີໃຜຈະມາເຮັດຫຍັງເຮົາໄດ້. ນີ້ກໍເພາະວ່າປະເທດສ່ວນໃຫຍ່ໃນຕ່າງປະເທດເປັນປະເທດປະຊາທິປະໄຕ ແລະ ປົກຄອງດ້ວຍກົດໝາຍ; ເຖິງແມ່ນວ່າອຳນາດຊົ່ວຮ້າຍຈະກະທຳຜິດຕໍ່ກົດໝາຍກໍຕາມ, ພວກເຂົາກໍຢ້ານການຖືກເປີດໂປງ ແລະ ການລົງໂທດທາງກົດໝາຍ. ນີ້ຄືຄວາມຈິງ. ບໍ່ວ່າອິດທິພົນມືດຂອງມັງກອນແດງທີ່ຍິ່ງໃຫຍ່ຈະລົບກວນ ແລະ ທຳລາຍວຽກງານຂອງເຮືອນຂອງພຣະເຈົ້າ ຫຼື ໄດ້ລົບກວນການໃຊ້ຊີວິດແບບປົກກະຕິຂອງພວກເຮົາ ຫຼື ຈ້າງຄົນໃດຄົນໜຶ່ງໃຫ້ເຮັດສິ່ງທີ່ບໍ່ດີ, ພວກເຮົາຕ້ອງໄດ້ຖ່າຍຮູບ ແລະ ຖ່າຍວິດີໂອທີ່ເປັນຂອງແທ້ໄວ້, ເກັບບັນທຶກຢ່າງຖືກຕ້ອງ, ຂຽນເວລາ, ສະຖານທີ່ ແລະ ຜູ້ທີ່ກ່ຽວຂ້ອງໃຫ້ຊັດເຈນ. ເມື່ອເຖິງເວລາທີ່ເໝາະສົມ, ພວກເຮົາຈະແກ້ໄຂມັນຜ່ານວິທີການທາງກົດໝາຍ ແລະ ພວກເຮົາບໍ່ຈຳເປັນຕ້ອງຢ້ານມັນ. ເຖິງແມ່ນວ່າການກົດຂີ່ຂອງມັງກອນແດງທີ່ຍິ່ງໃຫຍ່ຈະໂຫດຮ້າຍສໍ່າໃດ, ພວກເຮົາກໍບໍ່ຢ້ານມັນ ເພາະພຣະເຈົ້າຄືຜູ້ສະໜັບສະໜູນຂອງພວກເຮົາ ແລະ ມື້ໜຶ່ງພຣະເຈົ້າຈະສົ່ງໄພພິບັດໄປທຳລາຍມັນ, ພຣະເຈົ້າຈະດຳເນີນການລົງໂທດມັນໂດຍກົງ ແລະ ພວກເຮົາບໍ່ຈຳເປັນຕ້ອງເຮັດຫຍັງ. ບາງຄັ້ງພວກເຈົ້າກໍບໍ່ສາມາດເບິ່ງທະລຸບັນຫາບາງຢ່າງໄດ້; ໃນກໍລະນີດັ່ງກ່າວ, ພວກເຈົ້າຄວນລາຍງານຂຶ້ນໄປຫາເບື້ອງເທິງໂດຍດ່ວນ ແລະ ເບື້ອງເທິງຈະຊີ້ທາງໃຫ້ພວກເຈົ້າ, ເຮັດໃຫ້ບັນຫາໃຫຍ່ກາຍເປັນບັນຫານ້ອຍ ແລະ ບັນຫານ້ອຍກໍຈະໄດ້ຮັບການແກ້ໄຂ. ຕາມຄວາມຈິງແລ້ວ, ສຳລັບຫຼາຍໆບັນຫາພວກເຈົ້າບໍ່ຮູ້ວິທີການວິເຄາະ ແລະ ບໍ່ສາມາດເບິ່ງທະລຸເຖິງແກ່ນແທ້ຂອງມັນ ແລະ ຄິດວ່າສະຖານະການນັ້ນສຳຄັນ ແລະ ຮ້າຍແຮງ, ແຕ່ຫຼັງຈາກໄດ້ການວິເຄາະຈາກເບື້ອງເທິງ, ພວກເຈົ້າກໍຈະຮັບຮູ້ວ່າມັນບໍ່ມີຫຍັງເລີຍ; ມັນບໍ່ມີຫຍັງຕ້ອງຢ້ານ ແລະ ບໍ່ມີຫຍັງສຳຄັນ, ພຽງແຕ່ໃຊ້ວິທີການແບບປ່ອຍວາງ ແລະ ມັນຈະແກ້ໄຂຕົວມັນເອງພາຍຫຼັງໃນໄລຍະເວລາໜຶ່ງ. ການລົບກວນຂອງອຳນາດຊົ່ວຮ້າຍບໍ່ສາມາດສ້າງຄື້ນລົມໃຫຍ່ໄດ້; ພວກເຂົາຢ້ານຖືກເປີດໂປງຕໍ່ສາທາລະນະທີ່ສຸດ, ສະນັ້ນ ພວກເຂົາຈຶ່ງບໍ່ກ້າລ່ວງເກີນຂອບເຂດ. ຖ້າພວກຄົນຊັ້ນຕ່ຳຈຳນວນໜຶ່ງກ້າກ້າວຂ້າມຂອບເຂດ, ພວກເຮົາກໍສາມາດແກ້ໄຂໄດ້ດ້ວຍການໃຊ້ມາດຕະການທາງກົດໝາຍຈັດການ. ນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກທຸກຄົນຄວນເບິ່ງໃຫ້ທະລຸ. ບໍ່ວ່າເຈົ້າຈະພົບພໍ້ກັບສະຖານະການໃດຢູ່ກໍຕາມ, ເຈົ້າຕ້ອງບໍ່ປະພຶດຕົນແບບສັບສົນມຶນງົງ ຫຼື ໂງ່ຈ້າຢ່າງເດັດຂາດ. ຖ້າເຈົ້າບໍ່ສາມາດເບິ່ງທະລຸສະຖານະການ ຫຼື ຈັດການມັນໄດ້, ເຈົ້າກໍຄວນລາຍງານຂຶ້ນໄປຫາເບື້ອງເທິງໃນທັນທີ ແລະ ໃຫ້ເບື້ອງເທິງໃຫ້ຄຳແນະນຳ ແລະ ຍຸດທະສາດແກ່ເຈົ້າ. ຄວາມຢ້ານກົວທີ່ແທ້ຈິງພຽງຢ່າງດຽວກໍຄື ຜູ້ນໍາປອມບໍ່ສາມາດເບິ່ງທະລຸບັນຫາ ຫຼື ຈັດການກັບບັນຫາໄດ້ ແຕ່ກໍຍັງບໍ່ລາຍງານຕໍ່ເບື້ອງເທິງ ຫຼື ແຈ້ງໃຫ້ເບື້ອງເທິງຊາບ; ພວກເຂົາລໍຖ້າຈົນກວ່າສະຖານະການຈະບານປາຍ ແລະ ເຮັດໃຫ້ວຽກງານຊັກຊ້າ ກ່ອນທີ່ຈະລາຍງານຂຶ້ນໄປຫາເບື້ອງເທິງ, ເຊິ່ງອາດຈະສູນເສຍໂອກາດທີ່ດີທີ່ສຸດໃນການຈັດການກັບບັນຫາໄດ້. ມັນຄືກັບຄົນທີ່ເປັນມະເຮັງ ແຕ່ບໍ່ໄປກວດ ຫຼື ປິ່ນປົວໃຫ້ທັນເວລາ, ໄປໂຮງໝໍເພື່ອປິ່ນປົວສະເພາະຕອນທີ່ເປັນມະເຮັງໄລຍະສຸດທ້າຍເທົ່ານັ້ນ, ແຕ່ຕອນນັ້ນມັນກໍຊ້າເກີນໄປແລ້ວ ແລະ ເຮັດໄດ້ພຽງແຕ່ລໍຖ້າຄວາມຕາຍ. ດັ່ງນັ້ນ, ຜູ້ນໍາປອມຈຶ່ງເປັນຜູ້ທີ່ມັກທີ່ຈະເຮັດໃຫ້ວຽກງານຊັກຊ້າທີ່ສຸດ. ຜູ້ນໍາປອມຄືຄົນທີ່ມີສະຕິທີ່ບໍ່ສົມບູນ, ພວກເຂົາຄືຄົນບໍ່ມີຫົວຄິດ, ທັງບໍ່ມີຄວາມຮັບຜິດຊອບ ແລະ ທັງບໍ່ປົກປ້ອງວຽກງານຂອງເຮືອນຂອງພຣະເຈົ້າ. ເປັນຫຍັງຈຶ່ງເວົ້າວ່າຜູ້ນໍາປອມຄືຄົນຊົ່ວ, ເປັນຕົວນຳໂຊກຮ້າຍ, ເປັນຄົນໂງ່ຈ້າທີ່ໄຮ້ເຫດຜົນ? ນັ້ນແຫຼະຄືເຫດຜົນ. ຜູ້ນໍາປອມຄົນໃດກໍຕາມທີ່ມີຄວາມສາມາດທີ່ຕໍ່າຈົນບໍ່ສາມາດຈັດການແມ່ນແຕ່ວຽກງານພາຍນອກໄດ້ ເຊິ່ງກໍຄວນຖືກໄລ່ອອກ ແລະ ກຳຈັດທັນທີ, ບໍ່ໃຫ້ພວກເຂົາຖືກໃຊ້ງານອີກເລີຍ, ເພື່ອປ້ອງກັນບໍ່ໃຫ້ວຽກງານຂອງເຮືອນຂອງພຣະເຈົ້າຊັກຊ້າໄປຕື່ມອີກ. ວຽກງານຂອງຜູ້ນໍາປອມຖືເປັນອຸປະສັກຫຼາຍທີ່ສຸດ. ຫຼາຍໆຄັ້ງເມື່ອມີບັນຫາເກີດຂຶ້ນ, ມັນສາມາດແກ້ໄຂໄດ້ຜ່ານການປຶກສາຫາລືກັບທຸກຄົນຢ່າງທັນທ່ວງທີ; ຄວາມກັງວົນພຽງຢ່າງດຽວກໍຄື ຜູ້ນໍາປອມທີ່ຮັບຜິດຊອບນັ້ນເປັນຄົນທີ່ມີສະຕິທີ່ບໍ່ສົມບູນ, ພວກເຂົາບໍ່ສາມາດແກ້ໄຂບັນຫາໄດ້ດ້ວຍຕົນເອງ ແຕ່ກໍບໍ່ປຶກສາຫາລືກັບກຸ່ມທີ່ເຮັດການຕັດສິນໃຈ ຫຼື ລາຍງານຕໍ່ເບື້ອງເທິງ ແລະ ພວກເຂົາມີທັດສະນະຄະຕິແບບບໍ່ໃສ່ໃຈ, ປົກປິດ ແລະ ສະກົດກັ້ນບັນຫາໄວ້, ເຊິ່ງນີ້ກໍຄືສິ່ງທີ່ເຮັດໃຫ້ວຽກງານຊັກຊ້າທີ່ສຸດ. ຖ້າບັນຫາຖືກປະຖິ້ມໃຫ້ຊັກຊ້າ ແລະ ສະຖານະການກໍປ່ຽນແປງໄປ, ມັນອາດຈະນໍາໄປສູ່ການສູນເສຍຄວາມໄດ້ປຽບໃນການຈັດການບັນຫາ, ໂດຍນໍາໄປສູ່ສະຖານະການທີ່ເປັນຝ່າຍຖືກກະທຳ. ສິ່ງນີ້ພິສູດຫຍັງໄດ້? ບາງເລື່ອງບໍ່ສາມາດຊັກຊ້າໄດ້ ແລະ ຕ້ອງໄດ້ຮັບການຈັດການຢ່າງທັນທ່ວງທີໃນຕັ້ງແຕ່ໂອກາດທຳອິດທີ່ມີ. ແນວໃດກໍຕາມ, ຜູ້ນໍາປອມບໍ່ໄດ້ຮັບຮູ້ເລື່ອງນີ້, ສະນັ້ນ ບຸກຄົນທີ່ມີຄວາມສາມາດຕໍ່າທີ່ສຸດກໍບໍ່ຄວນໄດ້ເປັນຜູ້ນໍາຢ່າງເດັດຂາດ. ຜູ້ນໍາປອມຮູ້ພຽງແຕ່ເວົ້າພຣະທຳ ແລະ ຫຼັກຄຳສອນ ແລະ ບໍ່ສາມາດແກ້ໄຂບັນຫາຕົວຈິງໃດກໍຕາມໄດ້; ພວກເຂົາເຮັດໄດ້ພຽງແຕ່ທຳຮ້າຍຜູ້ຄົນ ຫຼື ເຮັດໃຫ້ວຽກງານຊັກຊ້າເທົ່ານັ້ນ. ມີພຽງແຕ່ການໄລ່ຜູ້ນໍາປອມເຫຼົ່ານີ້ອອກ ແລະ ເລືອກບຸກຄົນທີ່ມີພາລະ ແລະ ມີຄວາມຮັບຜິດຊອບມາເປັນຜູ້ນໍາ ແລະ ຜູ້ເຮັດວຽກເທົ່ານັ້ນ ວຽກງານຂອງຄຣິສຕະຈັກຈຶ່ງຈະສາມາດດຳເນີນໄປໄດ້ຢ່າງເປັນປົກກະຕິ. ບໍ່ວ່າຈະປະເຊີນໜ້າກັບບັນຫາໃດກໍຕາມ, ຕາບໃດທີ່ເຈົ້າສາມາດສະແຫວງຫາຄວາມຈິງໄດ້, ກໍຍ່ອມມີທາງທີ່ຈະແກ້ໄຂມັນໄດ້. ວຽກງານພາຍນອກ ແລະ ການລົບກວນທີ່ເກີດຈາກມັງກອນແດງທີ່ຍິ່ງໃຫຍ່ ສາມາດແກ້ໄຂໄດ້ຜ່ານວິທີການທາງກົດໝາຍເມື່ອຈຳເປັນ, ນັ້ນບໍ່ຖືເປັນເລື່ອງໃຫຍ່. ຕາບໃດທີ່ພວກເຮົາບໍ່ເຮັດຜິດກົດໝາຍ ຫຼື ລະເມີດລະບຽບຂອງລັດຖະບານ, ກໍບໍ່ມີໃຜສາມາດເຮັດຫຍັງພວກເຮົາໄດ້ ແລະ ດ້ວຍຄວາມເຊື່ອໝັ້ນນີ້, ພວກເຮົາກໍບໍ່ຈຳເປັນຕ້ອງຢ້ານກົວການລົບກວນໃດກໍຕາມຈາກຊາຕານ ຫຼື ມານຮ້າຍ.

ຕອນນີ້, ບັນຫາຂອງຜູ້ນໍາປອມຕ້ອງໄດ້ຮັບການໄຈ້ແຍກ ແລະ ເຂົ້າໃຈ. ນີ້ແມ່ນສິ່ງສຳຄັນທີ່ສຸດສຳລັບການດຳເນີນວຽກງານຂອງຄຣິສຕະຈັກໃຫ້ດີ! ຕອນນີ້ໃຫ້ພວກເຮົາໂອ້ລົມກັນວ່າ ເປັນຫຍັງຜູ້ນໍາປອມເມື່ອປະເຊີນໜ້າກັບບັນຫາທີ່ພວກເຂົາບໍ່ສາມາດແກ້ໄຂໄດ້ດ້ວຍຕົນເອງ ຈຶ່ງຍັງບໍ່ລາຍງານບັນຫາຕໍ່ເບື້ອງເທິງ. ພວກເຮົາຄວນເບິ່ງເລື່ອງນີ້ແນວໃດ? ພວກເຈົ້າທຸກຄົນສາມາດວິເຄາະເລື່ອງນີ້ ແລະ ໄດ້ຮັບປະໂຫຍດຈາກການເຮັດເຊັ່ນນັ້ນ. ບັນຫາຂອງຜູ້ນໍາປອມທີ່ບໍ່ເຮັດວຽກງານຕົວຈິງນັ້ນກໍຮ້າຍແຮງຢູ່ແລ້ວ, ແຕ່ຍັງມີບັນຫາທີ່ຮ້າຍແຮງກວ່ານັ້ນອີກ: ເມື່ອຄຣິສຕະຈັກພົບພໍ້ກັບການລົບກວນຈາກຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສ, ຜູ້ນໍາປອມບໍ່ພຽງແຕ່ບໍ່ຈັດການມັນ; ສິ່ງທີ່ຮ້າຍແຮງທີ່ສຸດກໍຄື ພວກເຂົາຍັງບໍ່ໄດ້ລາຍງານຕໍ່ເບື້ອງເທິງ, ປ່ອຍໃຫ້ຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສລົບກວນຄຣິສຕະຈັກ, ພວກເຂົາພຽງແຕ່ນັ່ງເບິ່ງຢ່າງປອດໄພຢູ່ດ້ານນອກ, ໂດຍບໍ່ເຮັດໃຫ້ໃຜຜິດໃຈ. ບໍ່ວ່າວຽກງານຂອງຄຣິສຕະຈັກຈະຖືກລົບກວນໃນລະດັບໃດກໍຕາມ, ຜູ້ນໍາປອມກໍບໍ່ໄດ້ສົນໃຈ. ນີ້ແມ່ນບັນຫາຫຍັງ? ຜູ້ນໍາປອມເຊັ່ນນີ້ຂາດສິນທຳເກີນໄປ ຫຼື ບໍ່? ຄວາມຈິງຂໍ້ນີ້ພຽງຢ່າງດຽວກໍພຽງພໍທີ່ຈະຂັບໄລ່ຜູ້ນໍາປອມເຊັ່ນນີ້ອອກໄປແລ້ວ. ການທີ່ຜູ້ນໍາປອມປ່ອຍໃຫ້ຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສລົບກວນຄຣິສຕະຈັກຢ່າງເສລີເທົ່າກັບວ່າເປັນການມອບຄຣິສຕະຈັກ ແລະ ຜູ້ຄົນທີ່ ພຣະເຈົ້າເລືອກໃຫ້ກັບຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສເຫຼົ່ານີ້, ເປັນການກະທຳທີ່ເປັນໂລ້ກຳບັງໃຫ້ຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສ. ສິ່ງນີ້ສ້າງຄວາມສູນເສຍອັນໃຫຍ່ຫຼວງໃຫ້ແກ່ວຽກງານຂອງຄຣິສຕະຈັກ! ພຽງແຕ່ຈຸດນີ້ຈຸດດຽວ, ຄຳຖາມຈຶ່ງບໍ່ແມ່ນວ່າຜູ້ນໍາປອມຄວນຖືກໄລ່ອອກ ຫຼື ບໍ່, ແຕ່ມັນຕ້ອງແມ່ນວ່າພວກເຂົາຄວນຖືກກຳຈັດອອກ ຫຼື ບໍ່. ແລ້ວອັນໃດມີລັກສະນະທີ່ຮ້າຍແຮງກວ່າກັນ: ຜູ້ນໍາປອມທີ່ບໍ່ເຮັດວຽກງານຕົວຈິງ ຫຼື ຜູ້ນໍາປອມປ່ອຍໃຫ້ຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສລົບກວນຄຣິສຕະຈັກ? ການບໍ່ເຮັດວຽກງານຕົວຈິງສາມາດສົ່ງຜົນກະທົບຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ ແລະ ຄວາມຄືບໜ້າຂອງວຽກງານຄຣິສຕະຈັກໄດ້; ນີ້ກໍໄດ້ເປັນການເຮັດໃຫ້ເລື່ອງທີ່ສຳຄັນຊັກຊ້າຢູ່ແລ້ວ. ແນວໃດກໍຕາມ, ເມື່ອຜູ້ນໍາປອມປ່ອຍໃຫ້ຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສລົບກວນຄຣິສຕະຈັກຕາມອຳເພີໃຈ, ໂດຍບໍ່ໄດ້ສະແຫວງຫາທາງອອກ ຫຼື ລາຍງານຕໍ່ເບື້ອງເທິງ, ຜົນທີ່ຕາມມາກໍຈະຮ້າຍແຮງເກີນກວ່າທີ່ຈິນຕະນາການໄດ້. ຢ່າງໜ້ອຍທີ່ສຸດ, ຊີວິດໃນຄຣິສຕະຈັກກໍຈະຖືກຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສເຮັດໃຫ້ປັ່ນປ່ວນ ແລະ ເລະເທະໄປໝົດ ແລະ ນອກຈາກນັ້ນ, ວຽກງານຂອງຄຣິສຕະຈັກກໍຈະຖືກທຳລາຍ ແລະ ກາຍເປັນອຳມະພາດ. ສິ່ງນີ້ບໍ່ໄດ້ສົ່ງຜົນກະທົບໂດຍກົງຕໍ່ການເຜີຍແຜ່ວຽກງານພຣະກິດຕິຄຸນບໍ? ຜົນທີ່ຕາມມານັ້ນຖືວ່າຮ້າຍແຮງຫຼາຍ! ສະນັ້ນ, ຖ້າຜູ້ນໍາປອມທີ່ເຮັດຜິດພາດແບບນີ້, ພວກເຂົາຕ້ອງໄດ້ຖືກຂັບໄລ່ອອກໄປ. ຜູ້ນໍາ ແລະ ຜູ້ເຮັດວຽກຫຼາຍຄົນມັກຈະມີຄວາມຄິດ ແລະ ແນວຄິດທີ່ແຕກຕ່າງກັນກ່ຽວກັບການລາຍງານບັນຫາຕໍ່ເບື້ອງເທິງ. ບາງຄົນເວົ້າວ່າ: “ເຖິງແມ່ນວ່າຈະລາຍງານບັນຫາຕໍ່ເບື້ອງເທິງ ກໍອາດຈະແກ້ໄຂບໍ່ໄດ້”. ນີ້ຄືຄຳເວົ້າທີ່ໄຮ້ສາລະ! ເຈົ້າໝາຍຄວາມວ່າແນວໃດ “ອາດຈະແກ້ໄຂບໍ່ໄດ້”? ພຽງແຕ່ຍ້ອນວ່າເຈົ້າແກ້ໄຂບໍ່ໄດ້ ບໍ່ໄດ້ໝາຍຄວາມວ່າເບື້ອງເທິງຈະແກ້ໄຂບໍ່ໄດ້. ຖ້າເບື້ອງເທິງໃຫ້ເສັ້ນທາງແກ່ເຈົ້າ, ຕາມຈິງແລ້ວບັນຫາກໍໄດ້ຮັບການແກ້ໄຂໂດຍພື້ນຖານແລ້ວ; ຖ້າເບື້ອງເທິງບໍ່ໃຫ້ເສັ້ນທາງ, ເຈົ້າກໍຈະບໍ່ມີເສັ້ນທາງໃດເລີຍ. ເຈົ້າບໍ່ສາມາດເບິ່ງທະລຸແມ່ນແຕ່ບັນຫາເລັກນ້ອຍນີ້ໄດ້; ເຈົ້າຊ່າງອວດດີ ແລະ ຖືຕົນວ່າຊອບທຳເກີນໄປແລ້ວ! ບາງຄົນກໍເວົ້າວ່າ “ເມື່ອພວກເຮົາປະເຊີນກັບຄວາມຍາກລຳບາກ ຫຼື ບັນຫາ, ພວກເຮົາຕ້ອງໄຕ່ຕອງສອງສາມມື້ກ່ອນ ແລະ ລາຍງານສະເພາະແຕ່ໃນຕອນທີ່ພວກເຮົາຫາທາງອອກບໍ່ໄດ້ແທ້ໆ”. ມັນອາດຈະຟັງຄືວ່າຜູ້ທີ່ເວົ້າແບບນີ້ມີເຫດຜົນ, ແຕ່ການໄຕ່ຕອງສອງສາມມື້ນີ້ບໍ່ໄດ້ເຮັດໃຫ້ເກີດຄວາມຊັກຊ້າບໍ? ເຈົ້າແນ່ໃຈໄດ້ບໍວ່າການໄຕ່ຕອງໃນເວລາສອງສາມມື້ຈະແກ້ໄຂບັນຫາໄດ້? ເຈົ້າຮັບປະກັນໄດ້ບໍວ່າມັນຈະບໍ່ເຮັດໃຫ້ເກີດຄວາມຊັກຊ້າຕື່ມອີກ? ຄົນອື່ນເວົ້າວ່າ “ຖ້າພວກເຮົາລາຍງານບັນຫາໃນທັນທີ, ເບື້ອງເທິງຈະບໍ່ຄິດວ່າພວກເຮົາບໍ່ສາມາດເບິ່ງທະລຸແມ່ນແຕ່ບັນຫາເລັກນ້ອຍນີ້ໄດ້ບໍ? ພວກເຂົາຈະບໍ່ເອີ້ນພວກເຮົາວ່າເປັນຄົນໂງ່ຈ້າ ແລະ ບໍ່ຮູ້ຄວາມຫຍັງ ແລະ ລິຮານພວກເຮົາບໍ?”. ພວກເຂົາເວົ້າຜິດແລ້ວ, ບໍ່ວ່າເຈົ້າຈະລາຍງານບັນຫາ ຫຼື ບໍ່, ຄຸນນະພາບໃນຄວາມສາມາດຂອງເຈົ້າກໍໄດ້ປາກົດໃຫ້ເຫັນແລ້ວ; ເບື້ອງເທິງຮູ້ທຸກຢ່າງ. ເຈົ້າຄິດວ່າເບື້ອງເທິງຈະນັບຖືໃຫ້ເຈົ້າຢູ່ສູງ ຖ້າເຈົ້າບໍ່ລາຍງານບັນຫາໃດໜຶ່ງແມ່ນບໍ? ຖ້າເຈົ້າລາຍງານບັນຫາ ແລະ ມັນບໍ່ໄດ້ເຮັດໃຫ້ເລື່ອງສຳຄັນເກີດຄວາມຊັກຊ້າ, ເຮືອນຂອງພຣະເຈົ້າກໍຈະບໍ່ຖືໂທດເຈົ້າ. ແນວໃດກໍຕາມ, ຖ້າເຈົ້າບໍ່ລາຍງານ ແລະ ມັນນໍາໄປສູ່ຄວາມຊັກຊ້າ, ເຈົ້າຈະຕ້ອງຮັບຜິດຊອບໂດຍກົງ ແລະ ເຈົ້າຈະຖືກໄລ່ອອກໃນທັນທີ, ບໍ່ໃຫ້ພວກເຂົາໄດ້ຖືກໃຊ້ງານອີກເລີຍ. ຜູ້ຄົນທີ່ພຣະເຈົ້າເລືອກກໍຈະເຫັນວ່າເຈົ້າບໍ່ຮູ້ຄວາມຫຍັງ, ໂງ່ຈ້າ, ເປັນຄົນປັນຍາອ່ອນ, ເປັນຄົນເສຍຈິດ ແລະ ພວກເຂົາຈະກຽດຊັງເຈົ້າ ແລະ ດູຖູກເຈົ້າຕະຫຼອດໄປ. ຜູ້ທີ່ມັກຈະຢ້ານການຖືກລິຮານ ຫຼື ຖືກເບິ່ງຂ້າມຈາກເບື້ອງເທິງຍ້ອນການລາຍງານບັນຫາ, ຖືເປັນຜູ້ທີ່ມີຄວາມສາມາດຕໍ່າ ແລະ ໂງ່ຈ້າທີ່ສຸດ; ພວກເຂົາຕ້ອງຖືກໄລ່ອອກ, ບໍ່ໃຫ້ພວກເຂົາໄດ້ຖືກໃຊ້ງານອີກເລີຍ. ການມີຄວາມສາມາດທີ່ຕໍ່າຂະໜາດນີ້ແລ້ວຍັງຕ້ອງການຮັກສາໜ້າ, ນີ້ບໍ່ຖືວ່າໜ້າດ້ານທີ່ສຸດແລ້ວບໍ? ບອກເຮົາມາເບິ່ງ, ຜູ້ນໍາປອມທີ່ບໍ່ພຽງແຕ່ເຮັດວຽກບໍ່ດີ ແຕ່ຍັງເຮັດໃຫ້ເລື່ອງສຳຄັນຊັກຊ້າ, ໜ້າລັງກຽດບໍ? ພວກເຂົາກໍຄວນຖືກໄລ່ອອກແມ່ນບໍ? (ແມ່ນແລ້ວ.) ຖ້າປະເຊີນໜ້າກັບບັນຫາໃຫຍ່ ແລະ ພວກເຂົາສາມາດລາຍງານໄດ້ທັນທ່ວງທີ ໂດຍບໍ່ເຮັດໃຫ້ເກີດຄວາມຊັກຊ້າ ຫຼື ຜົນສະທ້ອນທີ່ຮ້າຍແຮງ, ຜູ້ນໍາເຊັ່ນນີ້ຄວນຖືກເບິ່ງແນວໃດ? ຢ່າງໜ້ອຍພວກເຂົາກໍຖືໄດ້ວ່າມີເຫດຜົນ ແລະ ສາມາດປົກປ້ອງວຽກງານຂອງຄຣິສຕະຈັກໄດ້. ຜູ້ນໍາເຊັ່ນນີ້ຄວນຖືກໃຊ້ງານຕໍ່ໄປໄດ້ແມ່ນບໍ? (ແມ່ນແລ້ວ.) ມີພຽງແຕ່ຜູ້ນໍາທີ່ປັນຍາອ່ອນທີ່ສຸດເທົ່ານັ້ນທີ່ຈະລະເວັ້ນຈາກການລາຍງານບັນຫາຍ້ອນຢ້ານການຖືກລິຮານ. ຜູ້ນໍາເຊັ່ນນີ້ຍັງສາມາດໃຊ້ງານໄດ້ໃນອະນາຄົດຢູ່ບໍ? ເຮົາຄິດວ່າພວກເຂົາບໍ່ສາມາໃຊ້ງານໄດ້ອີກຕໍ່ໄປ ເພາະການໃຊ້ງານພວກເຂົາເຮັດໃຫ້ເກີດຄວາມຊັກຊ້າຫຼາຍເກີນໄປ. ມາຮອດຕອນນີ້, ພວກເຈົ້າທຸກຄົນຄວນຈະສາມາດເບິ່ງທະລຸບັນຫາປະເພດນີ້ໄດ້ແລ້ວ, ແມ່ນບໍ່? ເມື່ອພວກເຈົ້າປະເຊີນກັບບັນຫາທີ່ບໍ່ສາມາດຈັດການໄດ້, ຈົ່ງລາຍງານ ແລະ ໂອ້ລົມເພື່ອຫາທາງອອກກັບກຸ່ມທີ່ເຮັດການຕັດສິນໃຈໂດຍດ່ວນ. ຖ້າກຸ່ມທີ່ເຮັດການຕັດສິນໃຈບໍ່ສາມາດຈັດການໄດ້, ຈົ່ງລາຍງານຕໍ່ເບື້ອງເທິງໃນທັນທີ; ຢ່າກັງວົນເລື່ອງນັ້ນເລື່ອງນີ້, ການທີ່ສາມາດແກ້ໄຂບັນຫາໄດ້ໃຫ້ທັນທ່ວງທີເປັນສິ່ງທີ່ສຳຄັນທີ່ສຸດ. ຕົວຢ່າງທີ່ຫາກໍກ່າວເຖິງນັ້ນເກີດຂຶ້ນໃນທຸກຄຣິສຕະຈັກ; ຄວາມຍາກລຳບາກ ແລະ ບັນຫາເຫຼົ່ານີ້ຈະເກີດຂຶ້ນ. ເມື່ອປຽບທຽບກັບຄວາມຍາກລຳບາກພາຍໃນບາງປະການຂອງຄຣິສຕະຈັກ, ບັນຫາພາຍນອກເຫຼົ່ານີ້ກໍກ່ຽວຂ້ອງກັບຜົນສະທ້ອນທີ່ຮ້າຍແຮງກວ່າ. ດັ່ງນັ້ນ, ຄວາມຍາກລຳບາກຂອງບັນຫາພາຍນອກຈຶ່ງໃຫຍ່ກວ່າເມື່ອປຽບທຽບກັບບັນຫາພາຍໃນຂອງຄຣິສຕະຈັກ. ຖ້າພວກເຈົ້າໄດ້ປະເຊີນໜ້າກັບບັນຫາພາຍນອກ, ພວກເຈົ້າຄວນແກ້ໄຂໂດຍດ່ວນຜ່ານການປຶກສາຫາລື ຫຼື ລາຍງານຕໍ່ເບື້ອງເທິງ; ນີ້ແມ່ນສິ່ງທີ່ຕ້ອງໄດ້ເຮັດ. ມີພຽງແຕ່ການປະຕິບັດດ້ວຍວິທີນີ້ເທົ່ານັ້ນຈຶ່ງສາມາດຮັບປະກັນຄວາມຄືບໜ້າທີ່ເປັນປົກກະຕິຂອງວຽກງານຄຣິສຕະຈັກ ແລະ ຮັບປະກັນວ່າການເຜີຍແຜ່ພຣະກິດຕິຄຸນຂອງອານາຈັກຈະບໍ່ຖືກຂັດຂວາງ. ນັ້ນຄືທັງໝົດສຳລັບການໂອ້ລົມຂອງພວກເຮົາກ່ຽວກັບຫຼັກການໃນການຈັດການບັນຫາພາຍນອກຂອງຄຣິສຕະຈັກ.

ໃນແຕ່ລະຄຣິສຕະຈັກ, ມີບາງຄົນທີ່ມີຄວາມສາມາດຕໍ່າ ແລະ ພວກເຂົາມັກຈະພົບພໍ້ ກັບຄວາມຍາກລຳບາກໃນການປະຕິບັດໜ້າທີ່ຂອງຕົນ, ບໍ່ສາມາດຊອກຫາຫຼັກການຂອງການປະຕິບັດໄດ້ ບໍ່ວ່າຈະໂອ້ລົມຄວາມຈິງໃຫ້ພວກເຂົາຟັງສໍ່າໃດກໍຕາມ, ພຽງແຕ່ປະຕິບັດຕາມລະບຽບຢ່າງຕາມືດບອດໂດຍບໍ່ມີປະສິດທິຜົນທີ່ແທ້ຈິງ. ໃນກໍລະນີເຊັ່ນນີ້, ການມອບໝາຍໜ້າທີ່ຂອງຄົນເຫຼົ່ານີ້ຈຳເປັນຕ້ອງໄດ້ຮັບການປັບປ່ຽນ. ການປັບປ່ຽນນີ້ຄືການຈັດສັນບຸກຄະລາກອນໃໝ່. ຕົວຢ່າງເຊັ່ນ: ມີຄົນໜຶ່ງຖືກມອບໝາຍໃຫ້ເຮັດວຽກທີ່ສຳຄັນ, ແຕ່ພວກເຂົາມີບັນຫາບາງຢ່າງໃນວຽກງານຂອງພວກເຂົາທີ່ບໍ່ສາມາດແກ້ໄຂໄດ້ ບໍ່ວ່າເຈົ້າຈະໂອ້ລົມກັບພວກເຂົາຫຼາຍສໍ່າໃດກໍຕາມ. ເຈົ້າບໍ່ສາມາດເບິ່ງທະລຸເຖິງແກ່ນແທ້ຂອງບັນຫາ ຫຼື ວ່າຄົນຜູ້ນີ້ຍັງສາມາດໃຊ້ງານໄດ້ຢູ່ ຫຼື ບໍ່ ແລະ ການສັງເກດການ ຫຼື ການໂອ້ລົມຕື່ມອີກກໍບໍ່ໄດ້ຜົນຫຍັງ. ເຖິງແມ່ນວ່າຄົນຜູ້ນີ້ຈະບໍ່ໄດ້ເຮັດໃຫ້ວຽກງານຊັກຊ້າຫຼາຍເກີນໄປ, ແຕ່ບັນຫາທີ່ສຳຄັນກໍບໍ່ເຄີຍໄດ້ຮັບການແກ້ໄຂ, ເຊິ່ງເຮັດໃຫ້ເຈົ້າຮູ້ສຶກບໍ່ສະບາຍໃຈຢູ່ສະເໝີ. ເຈົ້າຄວນເຮັດແນວໃດເມື່ອປະເຊີນໜ້າກັບເລື່ອງນີ້? ນີ້ຄືບັນຫາທີ່ສຳຄັນທີ່ສຸດ. ຖ້າເຈົ້າບໍ່ສາມາດແກ້ໄຂໄດ້ດ້ວຍຕົນເອງ, ເຈົ້າກໍຄວນນຳມັນໄປປະຊຸມກັບຜູ້ນໍາ ແລະ ຜູ້ເຮັດວຽກ ເພື່ອໂອ້ລົມ, ໄຈ້ແຍກ ແລະ ວິເຄາະ. ຖ້າໃນທີ່ສຸດກໍສາມາດບັນລຸຄວາມເຫັນດີເຫັນພ້ອມກັນໄດ້, ບັນຫາກໍຈະໄດ້ຮັບການແກ້ໄຂ. ຖ້າການປະຕິບັດດ້ວຍວິທີນີ້ບໍ່ໄດ້ແກ້ໄຂບັນຫາ, ເມື່ອມັນແກ່ຍາວອອກໄປ, ມັນຈະສາມາດເຮັດໃຫ້ເລື່ອງທີ່ສຳຄັນຊັກຊ້າໄດ້ແມ່ນບໍ? ຖ້າໄດ້, ແລ້ວເຈົ້າກໍຄວນລາຍງານຕໍ່ເບື້ອງເທິງ ແລະ ສະແຫວງຫາທາງອອກໂດຍໄວເທົ່າທີ່ຈະໄວໄດ້. ສະຫຼຸບກໍຄື, ບໍ່ວ່າເຈົ້າຈະພົບພໍ້ກັບຄວາມສັບສົນ ຫຼື ຄວາມຍາກລຳບາກໃດໃນວຽກງານຂອງເຈົ້າ, ຕາບໃດທີ່ມັນສາມາດສົ່ງຜົນກະທົບຕໍ່ຜູ້ຄົນທີ່ພຣະເຈົ້າເລືອກໃນການປະຕິບັດໜ້າທີ່ຂອງພວກເຂົາ ຫຼື ຂັດຂວາງຄວາມຄືບໜ້າທີ່ເປັນປົກກະຕິຂອງວຽກງານຄຣິສຕະຈັກ, ບັນຫາກໍຄວນໄດ້ຮັບການແກ້ໄຂໂດຍທັນທີ. ຖ້າເຈົ້າບໍ່ສາມາດແກ້ໄຂບັນຫາໄດ້ດ້ວຍຕົນເອງ, ເຈົ້າກໍຄວນຊອກຫາຄົນຈຳນວນໜຶ່ງທີ່ເຂົ້າໃຈຄວາມຈິງເພື່ອແກ້ໄຂຮ່ວມກັນ. ຖ້າແມ່ນແຕ່ວິທີນີ້ຍັງບໍ່ໄດ້ຜົນ, ເຈົ້າກໍຕ້ອງໄດ້ຍົກບັນຫານັ້ນຂຶ້ນໄປ ແລະ ລາຍງານຕໍ່ເບື້ອງເທິງເພື່ອສະແຫວງຫາທາງອອກ. ນີ້ຄືຄວາມຮັບຜິດຊອບ ແລະ ພັນທະຂອງຜູ້ນໍາ ແລະ ຜູ້ເຮັດວຽກ. ຜູ້ນໍາ ແລະ ຜູ້ເຮັດວຽກຕ້ອງໄດ້ເອົາໃຈໃສ່ຢ່າງຈິງຈັງຕໍ່ຄວາມຍາກລຳບາກ ຫຼື ຄວາມສັບສົນໃດກໍຕາມທີ່ພວກເຂົາພົບພໍ້, ບໍ່ແມ່ນພຽງແຕ່ເທດສະໜາພຣະທຳ ແລະ ຫຼັກຄຳສອນແບບຜ່ານໆ, ຮ້ອງຄຳຂວັນເພື່ອປຸກລະດົມອ້າຍເອື້ອຍນ້ອງ ຫຼື ລິຮານພວກເຂົາ ແລ້ວກໍຖືວ່າຈົບແລ້ວ ເມື່ອພົບບັນຫາ ຫຼື ຄວາມຍາກລຳບາກ. ບາງຄັ້ງການເວົ້າພຣະທຳ ແລະ ຫຼັກຄຳສອນອາດຈະແກ້ໄຂບັນຫາຜິວເຜີນບາງຢ່າງໄດ້, ແຕ່ເມື່ອເວົ້າຈົນເຖິງທີ່ສຸດແລ້ວ ມັນກໍບໍ່ສາມາດແກ້ໄຂບັນຫາທີ່ຕົ້ນຕໍໄດ້. ບັນຫາທີ່ກ່ຽວຂ້ອງກັບຕົ້ນຕໍຂອງບັນຫາ, ອຸປະນິໄສທີ່ເສື່ອມຊາມ ແລະ ແນວຄິດ ແລະ ຈິນຕະນາການຂອງຜູ້ຄົນ ຕ້ອງໄດ້ຮັບການແກ້ໄຂຜ່ານການໂອ້ລົມຄວາມຈິງໂດຍອີງໃສ່ພຣະທຳຂອງພຣະເຈົ້າ. ຍັງມີຄວາມຍາກລຳບາກສ່ວນບຸກຄົນຂອງຜູ້ຄົນ, ບັນຫາດ້ານສະພາບແວດລ້ອມ ແລະ ບັນຫາທີ່ກ່ຽວຂ້ອງກັບຄວາມຮູ້ທາງວິຊາຊີບທີ່ຈຳເປັນສຳລັບການປະຕິບັດໜ້າທີ່; ບັນຫາຕົວຈິງເຫຼົ່ານີ້ລ້ວນແຕ່ຕ້ອງການການແກ້ໄຂໂດຍຜູ້ນໍາ ແລະ ຜູ້ເຮັດວຽກ. ໃນບັນດາບັນຫາເຫຼົ່ານີ້, ຄວາມສັບສົນ ແລະ ຄວາມຍາກລຳບາກໃດກໍຕາມທີ່ຜູ້ນໍາ ແລະ ຜູ້ເຮັດວຽກບໍ່ສາມາດແກ້ໄຂໄດ້ ກໍສາມາດນຳໄປປະຊຸມກັບຜູ້ນໍາ ແລະ ຜູ້ເຮັດວຽກເພື່ອໄຈ້ແຍກ, ວິເຄາະ ແລະ ແກ້ໄຂ ຫຼື ພວກເຂົາສາມາດລາຍງານໂດຍກົງຕໍ່ເບື້ອງເທິງເພື່ອສະແຫວງຫາຄວາມຈິງເພື່ອແກ້ໄຂ. ສິ່ງນີ້ເອີ້ນວ່າການເຮັດວຽກງານຕົວຈິງ ແລະ ມີພຽງແຕ່ການຝຶກຝົນເພື່ອເຮັດວຽກງານຕົວຈິງດ້ວຍວິທີນີ້ເທົ່ານັ້ນ ຈຶ່ງຈະເຮັດໃຫ້ ສະຖານະທາງວິນຍານຂອງຄົນເຮົາເຕີບໃຫຍ່ຂຶ້ນ ແລະ ສາມາດປະຕິບັດໜ້າທີ່ຂອງຕົນໄດ້ດີ. ຜູ້ນໍາ ແລະ ຜູ້ເຮັດວຽກ, ຕາບໃດທີ່ພວກເຂົາມີຄວາມຮັບຜິດຊອບ, ກໍຈະສັງເກດເຫັນບັນຫາໄດ້ຕະຫຼອດເວລາ ແລະ ທຸກສະຖານທີ່; ເຊິ່ງມີບັນຫາທີ່ພວກເຂົາຄວນແກ້ໄຂທຸກມື້. ຕົວຢ່າງເຊັ່ນ: ເຮົາຫາກໍກ່າວເຖິງເຫດການໜຶ່ງທີ່ໃຜບາງຄົນຖາມວ່າພວກເຈົ້າເຊື່ອໃນພຣະເຈົ້າອົງຊົງລິດທານຸພາບສູງສຸດບໍ ແລະ ພວກເຈົ້າທຸກຄົນກໍສັບສົນ. ໃນເບື້ອງຕົ້ນ, ທຸກຄົນກ່າວວ່າພວກເຂົາຈະຕອບວ່າ “ເຊື່ອ”, ແຕ່ຕໍ່ມາບາງຄົນກໍເວົ້າວ່ານັ້ນບໍ່ແມ່ນການຕອບກັບທີ່ຖືກຕ້ອງ ແລະ ຄົນອື່ນກໍເວົ້າວ່າພວກເຂົາບໍ່ຮູ້; ກໍເລີຍມີການຕອບກັບສາລະພັດຢ່າງ. ໃນທີ່ສຸດ, ຜູ້ນໍາ ແລະ ຜູ້ເຮັດວຽກກໍງົງເຊັ່ນກັນ, ໂດຍຄິດວ່າ “ການເວົ້າວ່າ ‘ບໍ່’ ເຊື່ອໃນພຣະເຈົ້າອົງຊົງລິດທານຸພາບສູງສຸດ ຈະເປັນການປະຕິເສດພຣະເຈົ້າຕໍ່ໜ້າຄົນອື່ນ ແລະ ພຣະເຈົ້າກໍຈະບໍ່ຍອມຮັບພວກເຮົາ, ແຕ່ຜົນທີ່ຕາມມາຂອງການເວົ້າວ່າ ‘ເຊື່ອ’ ໃນພຣະເຈົ້າອົງຊົງລິດທານຸພາບສູງສຸດຈະເປັນແນວໃດ? ທາງເລືອກໃດກໍເບິ່ງຄືວ່າບໍ່ຖືກຕ້ອງ”. ຜູ້ນໍາ ແລະ ຜູ້ເຮັດວຽກບໍ່ຮູ້ວິທີແກ້ໄຂເລື່ອງນີ້ ແລະ ບໍ່ສາມາດຕັດສິນໃຈໄດ້; ດັ່ງນັ້ນ, ເມື່ອອ້າຍເອື້ອຍນ້ອງພົບພໍ້ກັບສະຖານະການເຊັ່ນນີ້ອີກ, ພວກເຂົາກໍຈະຍັງຂາດມຸມມອງ ແລະ ທັດສະນະຄະຕິທີ່ຖືກຕ້ອງ ແລະ ບັນຫາກໍຈະຍັງຄົງບໍ່ໄດ້ຮັບການແກ້ໄຂ, ເຊິ່ງໝາຍຄວາມວ່າຜູ້ນໍາ ແລະ ຜູ້ເຮັດວຽກບໍ່ໄດ້ປະຕິບັດຄວາມຮັບຜິດຊອບຂອງຕົນໃຫ້ສຳເລັດ, ພວກເຂົາໄດ້ລະເລີຍໜ້າທີ່ຂອງຕົນ. ການລະເລີຍໜ້າທີ່ຂອງຕົນແມ່ນບັນຫາຂອງສັກກະຍະພາບ ແລະ ຄວາມສາມາດ, ແຕ່ເມື່ອບັນຫາເຊັ່ນນີ້ເກີດຂຶ້ນ, ເຈົ້າຄວນເຮັດແນວໃດ ຖ້າເຈົ້າຮູ້ວ່າມັນຍັງບໍ່ໄດ້ຮັບການແກ້ໄຂ? ເຈົ້າບໍ່ຄວນບໍ່ສົນໃຈມັນ ຫຼື ສະກົດກັ້ນບັນຫານັ້ນໄວ້ເພື່ອໃຫ້ມັນເຢັນລົງ, ປ່ອຍໃຫ້ທຸກຄົນກະທຳຢ່າງເສລີ ແລະ ເຮັດຕາມທີ່ພວກເຂົາຮູ້ສຶກ. ແທນທີ່ຈະເປັນແນວນັ້ນ, ເຈົ້າຕ້ອງລາຍງານຕໍ່ເບື້ອງເທິງ, ສະແຫວງຫາການກະທຳທີ່ເໝາະສົມ ແລະ ເສັ້ນທາງແຫ່ງການປະຕິບັດທີ່ຈະເດີນໃນສະຖານະການເຊັ່ນນີ້. ໃນທີ່ສຸດ, ທຸກຄົນກໍຄວນຖືກເຮັດໃຫ້ເຂົ້າໃຈວ່າເຈດຕະນາຂອງພຣະເຈົ້າໃນສະຖານະການເຫຼົ່ານີ້ແມ່ນຫຍັງ, ຫຼັກການໃດທີ່ຜູ້ຄົນຄວນຍຶດໝັ້ນ ແລະ ທັດສະນະຄະຕິ ແລະ ຈຸດຢືນໃດທີ່ພວກເຂົາຄວນມີ. ຈາກນັ້ນ, ເມື່ອປະເຊີນກັບສະຖານະການເຊັ່ນນີ້ອີກໃນອະນາຄົດ, ພວກເຂົາກໍຈະເຂົ້າໃຈຫຼັກການຄວາມຈິງ ແລະ ມີເສັ້ນທາງແຫ່ງການປະຕິບັດ. ດ້ວຍວິທີນີ້, ຜູ້ນໍາ ແລະ ຜູ້ເຮັດວຽກກໍຈະປະຕິບັດຄວາມຮັບຜິດຊອບຂອງຕົນໄດ້ສຳເລັດ. ແລ້ວເປັນຫຍັງພວກເຈົ້າທຸກຄົນຈຶ່ງຕອບໃນເບື້ອງຕົ້ນວ່າຈະຕອບ “ເຊື່ອ” ເມື່ອຖືກຖາມວ່າພວກເຈົ້າເຊື່ອໃນພຣະເຈົ້າອົງຊົງລິດທານຸພາບສູງສຸດບໍ? ມີເຫດຜົນສຳລັບເລື່ອງນີ້ຢູ່: ຜູ້ນໍາ ແລະ ຜູ້ເຮັດວຽກບໍ່ເຄີຍໂອ້ລົມກັບພວກເຈົ້າກ່ຽວກັບວິທີແກ້ໄຂບັນຫາເຊັ່ນນີ້. ພວກເຂົາຖືວ່າສິ່ງເຫຼົ່ານີ້ເປັນເລື່ອງເລັກນ້ອຍທີ່ທຸກຄົນມີຄວາມເຂົ້າໃຈເປັນຂອງຕົນເອງ, ທີ່ທຸກຄົນສາມາດເຂົ້າໃຈຕາມທີ່ພວກເຂົາມັກ ແລະ ປະຕິບັດຕາມທີ່ພວກເຂົາເຫັນວ່າເໝາະສົມ. ດັ່ງນັ້ນ, ເມື່ອພວກເຈົ້າຖືກຖາມຄຳຖາມແບບນີ້, ຈຶ່ງມີຄຳຕອບທຸກຮູບແບບເກີດຂຶ້ນ. ດັ່ງນັ້ນ, ພວກເຈົ້າໄດ້ຂໍ້ສະຫຼຸບກ່ຽວກັບເລື່ອງນີ້ແລ້ວແມ່ນບໍ? ເຈົ້າຄວນເຮັດແນວໃດ ຖ້າໃຜບາງຄົນຖາມເຈົ້າວ່າເຈົ້າເຊື່ອໃນພຣະເຈົ້າອົງຊົງລິດທານຸພາບສູງສຸດບໍ? ກ່ອນອື່ນ, ໃຫ້ຖາມວ່າພວກເຂົາແມ່ນໃຜ. ສອງ, ຂໍໃຫ້ພວກເຂົາສະແດງຫຼັກຖານຢັ້ງຢືນ. ຖ້າພວກເຂົາຖາມຂໍ້ມູນສ່ວນຕົວອື່ນໆຂອງເຈົ້າ, ຢ່າໃຫ້ຄຳຕອບຫຍັງ. ເຖິງແມ່ນວ່າພວກເຂົາຈະສະແດງຫຼັກຖານຢັ້ງຢືນ, ກໍຢ່າບອກພວກເຂົາ, ເພາະນີ້ແມ່ນຄວາມເປັນສ່ວນຕົວຂອງເຈົ້າ. ເຈົ້າເຊື່ອໃນພຣະເຈົ້າມາຈັກປີ, ໃຜເປັນຜູ້ເທດສະໜາພຣະກິດຕິຄຸນໃຫ້ເຈົ້າ, ເຈົ້າໄດ້ປະຕິບັດໜ້າທີ່ຢູ່ໃສແດ່, ຄວາມເຊື່ອຂອງເຈົ້າເຂັ້ມແຂງສໍ່າໃດ, ເຈົ້າເລືອກເສັ້ນທາງໃນອະນາຄົດຂອງເຈົ້າແນວໃດ, ເຈົ້າໄລ່ຕາມ ແລະ ໄດ້ຮັບຄວາມຈິງແນວໃດ, ເລື່ອງເຫຼົ່ານີ້ມີຄ່າເກີນກວ່າທີ່ພວກເຮົາຈະເປີດເຜີຍໃຫ້ຄົນແປກໜ້າຄົນໃດຄົນໜຶ່ງຟັງແບບບໍ່ຕັ້ງໃຈ. ພວກເຂົາບໍ່ມີສິດທີ່ຈະສອບຖາມກ່ຽວກັບຂໍ້ມູນທີ່ສຳຄັນເຊັ່ນນີ້. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດແກ້ໄຂບັນຫາເຊັ່ນນີ້ໄດ້, ພວກເຂົາກໍຄວນລາຍງານຕໍ່ເບື້ອງເທິງໂດຍທັນທີ ເພື່ອສະແຫວງຫາທາງອອກ ແລະ ຂໍຄຳແນະນຳກ່ຽວກັບການຕອບກັບທີ່ເໝາະສົມ. ເບື້ອງເທິງຈະບໍ່ເຢາະເຢີ້ຍເຈົ້າ; ຢ່າງຫຼາຍສຸດ, ພວກເຂົາຈະເວົ້າວ່າເຈົ້າໂງ່ເກີນໄປ. ບໍ່ວ່າຈະເປັນແນວໃດກໍຕາມ, ການທີ່ສາມາດແກ້ໄຂບັນຫາໄດ້ຖືເປັນຜົນໄດ້ຮັບທີ່ດີທີ່ສຸດ.

ມື້ນີ້, ກ່ຽວກັບຄວາມຮັບຜິດຊອບທີແປດຂອງຜູ້ນໍາ ແລະ ຜູ້ເຮັດວຽກ, ນັ້ນກໍຄື ການລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ, ພວກເຮົາໄດ້ໂອ້ລົມກັນເປັນຫຼັກກ່ຽວກັບວ່າຄວາມສັບສົນ ແລະ ຄວາມຍາກລຳບາກແມ່ນຫຍັງ, ພ້ອມທັງວິທີທີ່ຜູ້ນໍາ ແລະ ຜູ້ເຮັດວຽກຄວນຈັດການ ແລະ ແກ້ໄຂບັນຫາເຫຼົ່ານີ້ເມື່ອພວກເຂົາປະເຊີນໜ້າກັບມັນ ແລະ ວິທີຮັບມືກັບເລື່ອງເຫຼົ່ານີ້. ສ່ວນການສະແດງອອກຂອງຜູ້ນໍາປອມເມື່ອພວກເຂົາພົບພໍ້ກັບບັນຫາເຫຼົ່ານີ້, ພວກເຮົາຈະລວມເອົາສ່ວນນັ້ນໃນການໂອ້ລົມຄັ້ງຕໍ່ໄປ.

ວັນທີ 27 ມີນາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (8)

ຂໍ້ທີແປດ: ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ (ພາກທີສອງ)

ຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບຂໍ້ທີແປດຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ: “ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ”. ເຖິງແມ່ນວ່າຂໍ້ທີແປດຈະມີພຽງແຕ່ແຖວດຽວ ແລະ ໂດຍພື້ນຖານແລ້ວມັນໄດ້ຮຽກຮ້ອງພຽງແຕ່ສິ່ງດຽວຈາກຜູ້ນໍາ ແລະ ຜູ້ເຮັດວຽກໃນດ້ານຄວາມຮັບຜິດຊອບຂອງພວກເຂົາ, ເຊິ່ງມັນເປັນເລື່ອງທີ່ງ່າຍດາຍຫຼາຍ, ພວກເຮົາໄດ້ໃຊ້ເວລາໃນການເຕົ້າໂຮມເພື່ອໂອ້ລົມກ່ຽວກັບຫົວຂໍ້ນີ້. ຄັ້ງທີ່ຜ່ານມາ ພວກເຮົາໄດ້ໂອ້ລົມກ່ຽວກັບດ້ານໃດຂອງຫົວຂໍ້ນີ້ໂດຍສະເພາະເຈາະຈົງແດ່? ຄວາມຮັບຜິດຊອບຫຼັກຂອງຜູ້ນໍາ ແລະ ຜູ້ເຮັດວຽກທີ່ກ່ຽວຂ້ອງກັບຂໍ້ນີ້ແມ່ນຫຍັງ? (ນັ້ນຄືເມື່ອພວກເຂົາພົບພໍ້ກັບຄວາມສັບສົນ ແລະ ຄວາມຍາກລຳບາກ ກໍຄວນເຕົ້າໂຮມເພື່ອໂອ້ລົມກັນ ແລະ ຖ້າພວກເຂົາຍັງບໍ່ໄດ້ຮັບຄວາມຊັດເຈນຜ່ານການໂອ້ລົມກັນແລ້ວ ກໍໃຫ້ສະແຫວງຫາວິທີແກ້ໄຂ ແລະ ລາຍງານຕໍ່ເບື້ອງເທິງໂດຍທັນທີ.) ຄວາມຮັບຜິດຊອບຫຼັກຂອງຜູ້ນໍາ ແລະ ຜູ້ເຮັດວຽກທີ່ກ່ຽວຂ້ອງກັບຂໍ້ນີ້ແມ່ນການມີສ່ວນຮ່ວມໃນວຽກງານ ແລະ ການທຸ້ມເທຕົນເອງເຂົ້າໃນລາຍການຂອງວຽກງານຕົວຈິງຕ່າງໆ ເພື່ອໃຫ້ສາມາດຄົ້ນພົບບັນຫາຕ່າງໆທີ່ພົບພໍ້ໃນວຽກງານ ແລະ ແກ້ໄຂໄດ້ຢ່າງທັນເວລາ. ຖ້າໄດ້ລອງຫຼາຍວິທີແລ້ວ ແລະ ບັນຫາຍັງບໍ່ສາມາດແກ້ໄຂໄດ້ຢ່າງສົມບູນ ແລະ ບັນຫາຍັງຄົງຢູ່ ແລະ ກາຍເປັນຄວາມສັບສົນ ແລະ ຄວາມຍາກລຳບາກ, ຜູ້ນໍາ ແລະ ຜູ້ເຮັດວຽກກໍບໍ່ຄວນປ່ອຍໃຫ້ຄວາມສັບສົນ ແລະ ຄວາມຍາກລຳບາກເຫຼົ່ານັ້ນສະສົມ ຫຼື ປ່ອຍຖິ້ມໄວ້ ແລະ ເມີນເສີຍຕໍ່ພວກມັນ, ແທນທີ່ຈະຕ້ອງຄິດຫາວິທີແກ້ໄຂພວກມັນໂດຍທັນທີ. ແນ່ນອນວ່າ ວິທີທີ່ດີທີ່ສຸດໃນການແກ້ໄຂພວກມັນກໍຄື ການສະແຫວງຫາ ແລະ ໂອ້ລົມກັບອ້າຍເອື້ອຍນ້ອງ ພ້ອມທັງຜູ້ນໍາ ແລະ ຜູ້ເຮັດວຽກໃນລະດັບຕ່າງໆ ເພື່ອແກ້ໄຂບັນຫາເຫຼົ່ານີ້. ຖ້າບັນຫາບໍ່ສາມາດແກ້ໄຂໄດ້, ຜູ້ນໍາ ແລະ ຜູ້ເຮັດວຽກກໍບໍ່ຄວນເຮັດໃຫ້ເລື່ອງໃຫຍ່ກາຍເປັນເລື່ອງນ້ອຍ ແລະ ປ່ຽເຮັດໃຫ້ເລື່ອງນ້ອຍກາຍເປັນບໍ່ມີຫຍັງເກີດຂຶ້ນ ຫຼື ພຽງແຕ່ປ່ອຍຖິ້ມພວກມັນໄວ້ຊື່ໆ ແລະ ເມີນເສີຍຕໍ່ພວກມັນ, ແທນທີ່ຈະຕ້ອງລາຍງານຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງໂດຍທັນທີ ເພື່ອໃຫ້ບັນຫາສາມາດໄດ້ຮັບການແກ້ໄຂ. ດ້ວຍວິທີນີ້, ວຽກງານຈະດຳເນີນໄປຢ່າງລ່ຽນໄຫຼ ໂດຍບໍ່ມີຄວາມຍາກລຳບາກ ແລະ ບໍ່ມີອຸປະສັກ.

ຜູ້ນໍາ ແລະ ຜູ້ເຮັດວຽກຄວນລາຍງານ ແລະ ແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ

I. ນິຍາມຂອງຄຳວ່າ “ທັນທີ”

ຂໍ້ທີແປດຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້ກ່າວເຖິງການລາຍງານຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ, ນີ້ແມ່ນສິ່ງທີ່ສຳຄັນຫຼາຍ. ຖ້າບັນຫາຖືກຄົ້ນພົບໃນມື້ນີ້, ແຕ່ການແກ້ໄຂບັນຫາພັດໄດ້ຮັບຄວາມລ່າຊ້າອອກໄປເປັນເຈັດ ຫຼື ສິບມື້ ຫຼື ແມ່ນແຕ່ຫົກເດືອນ ຫຼື ໜຶ່ງປີ, ສິ່ງນັ້ນສາມາດເອີ້ນວ່າ “ທັນທີ” ໄດ້ບໍ? (ບໍ່, ບໍ່ໄດ້.) ຖ້າເປັນແນວນັ້ນ, ຄຳວ່າ “ທັນທີ” ໝາຍຄວາມວ່າແນວໃດ? (ມັນໝາຍເຖິງການຈັດການບັນຫາໃນທັນທີທັນໃດ, ດຽວນີ້ເລີຍ ແລະ ບໍ່ຜັດເວລາ.) ແບບນັ້ນບໍ່ເປັນການເຂັ້ມງວດເກີນໄປໜ້ອຍໜຶ່ງບໍ? ຖ້າພວກເຮົາໃຊ້ຄຳສັບທີ່ກ່ຽວຂ້ອງກັບເວລາເພື່ອອະທິບາຍມັນ, ການແກ້ໄຂບັນຫາໃນທັນທີທັນໃດ, ດຽວນີ້ເລີຍ ແລະ ໃນຕອນນີ້ ແມ່ນຄວາມໝາຍຂອງຄຳວ່າ “ທັນທີ”, ແຕ່ເມື່ອເບິ່ງຄວາມໝາຍຕາມຕົວອັກສອນຂອງຄຳສັບເຫຼົ່ານີ້, ສິ່ງນີ້ບໍ່ແມ່ນເລື່ອງງ່າຍທີ່ຜູ້ຄົນຈະເຮັດໄດ້ ແລະ ມັນບໍ່ສອດຄ່ອງກັບຄວາມເປັນຈິງ. ຖ້າເປັນແນວນັ້ນ, ພວກເຮົາຄວນນິຍາມຄຳວ່າ “ທັນທີ” ແນວໃດເພື່ອໃຫ້ມັນຖືກຕ້ອງ? ຖ້າບັນຫາບໍ່ແມ່ນບັນຫາໃຫຍ່ ແຕ່ມັນຍັງຄົງເປັນອຸປະສັກຕໍ່ວຽກງານ ແລະ ຖ້າມັນສາມາດແກ້ໄຂໄດ້ພາຍໃນສອງສາມຊົ່ວໂມງ, ມັນກໍຄວນຈະໄດ້ຮັບການແກ້ໄຂພາຍໃນສອງສາມຊົ່ວໂມງ, ໂດຍສິ່ງນີ້ສາມາດຖືໄດ້ວ່າທັນທີບໍ? (ໄດ້.) ສົມມຸດວ່າບັນຫາມີຄວາມຊັບຊ້ອນ ແລະ ຫຍຸ້ງຍາກໜ້ອຍໜຶ່ງ ແລະ ມັນສາມາດໄດ້ຮັບການແກ້ໄຂໄດ້ພາຍໃນສອງ ຫຼື ສາມມື້, ແຕ່ຜູ້ຄົນໄດ້ພະຍາຍາມສະແຫວງຫາຄວາມຈິງ, ຊອກຫາຂໍ້ມູນເພີ່ມເຕີມ ແລະ ພະຍາຍາມແກ້ໄຂບັນຫາໃຫ້ສຳເລັດພາຍໃນມື້ດຽວ, ແບບນັ້ນຈະບໍ່ເປັນປະໂຫຍດຕໍ່ວຽກງານຫຼາຍກວ່າບໍ? ສົມມຸດວ່າມີບັນຫາທີ່ຍັງເບິ່ງເຫັນບໍ່ທະລຸໃນຕອນນີ້ ແລະ ມັນຈຳເປັນຕ້ອງໄດ້ມີການສຳຫຼວດ ແລະ ການຄົ້ນຄວ້າ, ເຊິ່ງຕ້ອງໃຊ້ເວລາໄລຍະໜຶ່ງ. ບັນຫາສະເພາະເຈາະຈົງນີ້ຈະໃຊ້ເວລາຫຼາຍສຸດສາມມື້ເພື່ອໃຫ້ໄດ້ຮັບການແກ້ໄຂ. ຖ້າມັນໃຊ້ເວລາດົນກວ່າສາມມື້, ກໍຈະເກີດຄວາມສົງໄສວ່າການແກ້ໄຂມັນກຳລັງຖືກເຮັດໃຫ້ຊັກຊ້າໂດຍເຈດຕະນາ ແລະ ມັນໝາຍຄວາມວ່າກຳລັງເສຍເວລາຖິ້ມໄປລ້າໆ. ດັ່ງນັ້ນ, ບັນຫາຄວນໄດ້ຮັບການລາຍງານ, ສະແຫວງຫາ ແລະ ແກ້ໄຂພາຍໃນສາມມື້. ນີ້ຄືຄວາມໝາຍຂອງຄຳວ່າ “ທັນທີ”. ຖ້າການແກ້ໄຂບັນຫາຈຳເປັນຕ້ອງໄດ້ມີການສື່ສານ ແລະ ການສືບສວນຕໍ່ກັນໄປໃນແຕ່ລະດັບຂັ້ນ, ພ້ອມທັງການເກັບກຳຂໍ້ມູນຕໍ່ກັນໄປໃນແຕ່ລະດັບຂັ້ນ ແລະ ອື່ນໆ, ຖ້າຂະບວນການຕ່າງໆມີຄວາມຊັບຊ້ອນຫຼາຍ, ມັນກໍຍັງບໍ່ຄວນແກ່ຍາວໄປເປັນເວລາໜຶ່ງເດືອນ. ສົມມຸດວ່າບັນຫາສາມາດໄດ້ຮັບການແກ້ໄຂພາຍໃນໜຶ່ງອາທິດ ຖ້າຜູ້ນໍາ ແລະ ຜູ້ເຮັດວຽກແບບຮີບຟ້າວ, ເຮັດວຽກໃຫ້ໄວຂຶ້ນ ແລະ ເລືອກໃຊ້ຄົນທີ່ເໝາະສົມສອງສາມຄົນ, ເຊິ່ງໃນສະຖານະການນີ້, ຄຳວ່າ “ທັນທີ” ໝາຍເຖິງການຈຳກັດການແກ້ໄຂບັນຫາໃຫ້ຢູ່ໃນໜຶ່ງອາທິດ. ການໃຊ້ເວລາຫຼາຍກວ່າໜຶ່ງອາທິດເພື່ອແກ້ໄຂບັນຫາຈະເປັນການບໍ່ເໝາະສົມ, ແບບນັ້ນບໍ່ຖືເປັນການກະທຳແບບທັນທີ່. ນີ້ຄືການຈຳກັດເວລາສຳລັບການຈັດການກັບເລື່ອງທີ່ຂ້ອນຂ້າງຊັບຊ້ອນເຊັ່ນນີ້. ຂອບເຂດເວລາແບບນີ້ອີງໃສ່ຫຍັງ? ມັນໄດ້ຖືກກຳນົດໂດຍອີງໃສ່ຂະໜາດຂອງບັນຫາ ແລະ ລະດັບຄວາມຍາກລຳບາກຂອງມັນ. ແຕ່ຢ່າງໃດກໍຕາມ, ບັນຫາສ່ວນໃຫຍ່ ເຊັ່ນ: ບັນຫາທີ່ກ່ຽວຂ້ອງກັບທັກສະທາງວິຊາຊີບ ຫຼື ປະເດັນຂອງຫຼັກການທີ່ບໍຊັດເຈນຕໍ່ຜູ້ຄົນ, ເຊິ່ງສາມາດໄດ້ຮັບການແກ້ໄຂດ້ວຍຄຳເວົ້າພຽງສອງສາມປະໂຫຍກ, ແລ້ວຄວນຈຳກັດເວລາໃນການແກ້ໄຂບັນຫາເຫຼົ່ານີ້ໄວ້ເທົ່າໃດ ເພື່ອໃຫ້ສາມາດຖືວ່າ “ທັນທີ” ໄດ້? ຖ້າພວກເຮົານິຍາມຄຳວ່າ “ທັນທີ” ໂດຍອີງໃສ່ຂະໜາດຂອງບັນຫາ ແລະ ລະດັບຄວາມຍາກລຳບາກຂອງມັນ, ແລ້ວບັນຫາສ່ວນໃຫຍ່ສາມາດໄດ້ຮັບການແກ້ໄຂໃນເວລາບໍ່ຮອດເຄິ່ງມື້, ໂດຍມີສ່ວນໜ້ອຍໃນພວກເຂົາທີ່ອາດຈະຕ້ອງການເວລາຫຼາຍສຸດໜຶ່ງອາທິດເພື່ອແກ້ໄຂ; ຖ້າມີບັນຫາໃໝ່ເກີດຂຶ້ນ, ນັ້ນກໍເປັນອີກເລື່ອງໜຶ່ງ. ສະນັ້ນ, ຖ້າພວກເຮົານິຍາມຄຳວ່າ “ທັນທີ” ວ່າເປັນຄືກັບແບບທັນທີທັນໃດ, ດຽວນີ້ເລີຍ ແລະ ໃນຕອນນີ້, ສິ່ງນີ້ເບິ່ງຄືວ່າເປັນຂໍ້ຮຽກຮ້ອງທີ່ເຂັ້ມງວດຕໍ່ຜູ້ຄົນເກີນໄປ ໂດຍຕັດສິນຈາກຄວາມໝາຍຕາມຕົວອັກສອນຂອງຄຳສັບເຫຼົ່ານີ້, ແຕ່ເມື່ອເບິ່ງຕາມເວລາທີ່ຈຳກັດແລ້ວ, ເລື່ອງສ່ວນໃຫຍ່ຈະສາມາດແກ້ໄຂໄດ້ໃນເວລາເຄິ່ງມື້ ຫຼື ຫຼາຍສຸດໜຶ່ງມື້ ຖ້າຜູ້ຄົນລາຍງານ ແລະ ສະແຫວງຫາວິທີແກ້ໄຂໃຫ້ໃນທັນທີ່. ສິ່ງນີ້ສາມາດຖືວ່າເປັນເລື່ອງຫຍຸ້ງຍາກໃນດ້ານເວລາໄດ້ບໍ? (ບໍ່ໄດ້.) ແລະ ເນື່ອງຈາກວ່າມັນບໍ່ແມ່ນເລື່ອງຫຍຸ້ງຍາກໃນດ້ານເວລາ, ມັນກໍຄວນຈະເປັນຂໍ້ກຳນົດທີ່ງ່າຍດາຍທີ່ຜູ້ນໍາ ແລະ ຜູ້ເຮັດວຽກຈະສາມາດເຮັດໄດ້ໃນການລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ ແລະ ຄວາມສັບສົນ ແລະ ຄວາມຍາກລຳບາກເຫຼົ່ານີ້ກໍບໍ່ຄວນມີຢູ່ຢ່າງຕໍ່ເນື່ອງ ແລະ ບໍ່ໄດ້ຮັບການແກ້ໄຂ ແລະ ຍິ່ງໄປກວ່ານັ້ນ ກໍບໍ່ຄວນຖືກປ່ອຍໃຫ້ສະສົມຢູ່ໃນວຽກງານເປັນເວລາດົນ. ຕອນນີ້ພວກເຈົ້າທຸກຄົນຄວນຈະໄດ້ຮູ້ແນວຄິດທາງດ້ານເວລາຂອງຄຳວ່າ “ທັນທີ” ແລ້ວ, ນີ້ຄືປະເດັນທີ່ວ່າຜູ້ນໍາ ແລະ ຜູ້ເຮັດວຽກຈະປະເມີນຂອບເຂດເວລາແນວໃດ ເມື່ອຈັດການກັບຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານ. ໂດຍສະຫຼຸບແລ້ວ, ນິຍາມທີ່ຖືກຕ້ອງທີ່ສຸດຂອງຄຳວ່າ “ທັນທີ” ກໍຄືການກະທຳໃຫ້ໄວທີ່ສຸດເທົ່າທີ່ຈະໄວໄດ້, ນັ້ນກໍຄື ຖ້າບັນຫາສາມາດຖືກລາຍງານ, ສະແຫວງຫາ ແລະ ແກ້ໄຂໄດ້ພາຍໃນເຄິ່ງມື້, ມັນກໍຄວນຈະເປັນເຊັ່ນນັ້ນ ແລະ ຖ້າມັນສາມາດໄດ້ຮັບການແກ້ໄຂພາຍໃນໜຶ່ງມື້, ມັນກໍຄວນຈະເປັນເຊັ່ນນັ້ນ ແລະ ພະຍາຍາມບໍ່ໃຫ້ເກີດຄວາມລ່າຊ້າ ແລະ ບໍ່ໃຫ້ວຽກງານໄດ້ຮັບຜົນກະທົບ. ນີ້ກໍຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ເມື່ອພົບພໍ້ ແລະ ຄົ້ນພົບເຫັນບັນຫາໃນວຽກງານ, ຜູ້ນໍາ ແລະ ຜູ້ເຮັດວຽກກໍຄວນໂອ້ລົມ ແລະ ແກ້ໄຂບັນຫາເຫຼົ່ານັ້ນໂດຍທັນທີ. ຖ້າພວກເຂົາບໍ່ສາມາດແກ້ໄຂໄດ້, ພວກເຂົາກໍຄວນລາຍງານ ແລະ ສະແຫວງຫາວິທີແກ້ໄຂຈາກເບື້ອງເທິງໃຫ້ໄວທີ່ສຸດເທົ່າທີ່ຈະໄວໄດ້, ແທນທີ່ຈະປ່ອຍຖິ້ມມັນໄວ້ລ້າໆ, ເມີນເສີຍ ແລະ ບໍ່ເອົາໃຈໃສ່ເລີຍ. ເມື່ອມີບັນຫາເກີດຂຶ້ນ, ຜູ້ນໍາ ແລະ ຜູ້ເຮັດວຽກຄວນແກ້ໄຂພວກມັນໂດຍທັນທີ, ແທນທີ່ຈະຖ່ວງເວລາ, ລໍຖ້າ ຫຼື ເພິ່ງພາອາໄສຄົນອື່ນ, ຜູ້ນໍາ ແລະ ຜູ້ເຮັດວຽກບໍ່ຄວນມີການສະແດງອອກເຫຼົ່ານີ້.

II. ຜົນສະທ້ອນຂອງການບໍ່ແກ້ໄຂບັນຫາໂດຍທັນທີ

ຫຼັກການສຳຄັນໃນການແກ້ໄຂບັນຫາກໍຄື ມັນຕ້ອງໄດ້ເຮັດໂດຍທັນທີ. ເປັນຫຍັງມັນຈຶ່ງຕ້ອງໄດ້ເຮັດໂດຍທັນທີ? ຖ້າມີບັນຫາຫຼາຍຢ່າງເກີດຂຶ້ນ ແລ້ວບໍ່ສາມາດໄດ້ຮັບການແກ້ໄຂໂດຍທັນທີ, ໃນດ້ານໜຶ່ງ ຜູ້ຄົນກໍຈະຕິດຢູ່ໃນສະພາບທີ່ສັບສົນ ແລະ ບໍ່ຮູ້ວ່າຈະເຮັດແນວໃດ ແລະ ໃນອີກດ້ານໜຶ່ງ, ຖ້າຜູ້ຄົນຍັງຄົງເດີນໜ້າຕໍ່ໄປໂດຍອີງໃສ່ວິທີການທີ່ບໍ່ຖືກຕ້ອງ ແລະ ຕໍ່ມາຕ້ອງໄດ້ກັບມາເຮັດ ແລະ ແກ້ໄຂວຽກທີ່ພວກເຂົາເຮັດໄປແລ້ວນັ້ນຄືນໃໝ່, ແລ້ວຜົນສະທ້ອນຈະເປັນແນວໃດ? ກໍາລັງຄົນ, ຊັບພະຍາກອນທາງການເງິນ ແລະ ຊັບພະຍາກອນວັດຖຸຈໍານວນຫຼວງຫຼາຍຈະຖືກເຮັດໃຫ້ສິ້ນເປືອງ ແລະ ໃຊ້ໄປແບບໄຮ້ປະໂຫຍດ, ເຊິ່ງນີ້ຄືຄວາມສູນເສຍ. ຖ້າມີບັນຫາເກີດຂຶ້ນໃນວຽກງານ ແລ້ວຜູ້ນໍາ ແລະ ຜູ້ເຮັດວຽກຕາມືດບອດ ແລະ ບໍ່ສາມາດຄົ້ນພົບ ແລະ ແກ້ໄຂບັນຫາເຫຼົ່ານີ້ໄດ້ໂດຍທັນທີ, ຫຼາຍຄົນກໍຈະສືບຕໍ່ເຮັດວຽກໂດຍອີງໃສ່ວິທີການທີ່ບໍ່ຖືກຕ້ອງ. ເມື່ອຜູ້ຄົນຄົ້ນພົບບັນຫາເຫຼົ່ານີ້ ແລະ ຕ້ອງການແກ້ໄຂ ແລະ ເຮັດໃຫ້ຖືກຕ້ອງ, ປະເດັນເຫຼົ່ານີ້ກໍໄດ້ກໍ່ໃຫ້ເກີດຄວາມສູນເສຍຕໍ່ວຽກງານຂອງຄຣິສຕະຈັກແລ້ວ. ແລ້ວກຳລັງຄົນ ແລະ ຊັບພະຍາກອນທາງການເງິນ ແລະ ຊັບພະຍາກອນວັດຖຸທັງໝົດນັ້ນຈະບໍ່ໄດ້ຖືກເຮັດໃຫ້ສິ້ນເປືອງໄປລ້າໆບໍ? ມີຄວາມກ່ຽວຂ້ອງກັນລະຫວ່າງການເກີດຄວາມສູນເສຍເຊັ່ນນີ້ ແລະ ການທີ່ຜູ້ນໍາ ແລະ ຜູ້ເຮັດວຽກບໍ່ໄດ້ເຮັດການແກ້ໄຂບັນຫາໂດຍທັນທີບໍ? (ມີ.) ຖ້າຜູ້ນໍາ ແລະ ຜູ້ເຮັດວຽກສາມາດຕິດຕາມ, ຊີ້ນຳ, ກວດສອບ ແລະ ໃຫ້ຄຳແນະນຳສຳລັບວຽກງານ, ແລ້ວພວກເຂົາກໍຈະສາມາດຄົ້ນພົບ ແລະ ແກ້ໄຂບັນຫາໄດ້ໂດຍທັນທີຢ່າງແນ່ນອນ. ຖ້າຜູ້ນໍາ ແລະ ຜູ້ເຮັດວຽກໄດ້ເຮັດພໍແລ້ວມືແລ້ວຕີນ ແລະ ພວກເຂົາບໍ່ໄດ້ຕິດຕາມ, ຊີ້ນຳ, ກວດສອບ ແລະ ໃຫ້ຄຳແນະນຳສຳລັບວຽກງານ, ຖ້າພວກເຂົາເມີນເສີຍໃນດ້ານນີ້ ແລະ ພວກເຂົາລໍຖ້າຈົນກວ່າຈະມີບັນຫາຫຼາຍຈົນບໍ່ສາມາດຄວບຄຸມປະເດັນໄດ້ ກ່ອນທີ່ພວກເຂົາຈະຄິດແກ້ໄຂພວກມັນ, ກ່ອນທີ່ພວກເຂົາຈະຄິດລາຍງານຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງ, ແລ້ວຜູ້ນໍາ ແລະ ຜູ້ເຮັດວຽກເຊັ່ນນີ້ໄດ້ເຮັດຄວາມຮັບຜິດຊອບຂອງພວກເຂົາໃຫ້ສຳເລັດແລ້ວບໍ? (ບໍ່.) ນີ້ຄືການລະເລີຍຕໍ່ຄວາມຮັບຜິດຊອບຢ່າງຮ້າຍແຮງ; ບໍ່ພຽງແຕ່ມີຜູ້ນໍາ ແລະ ຜູ້ເຮັດວຽກເຊັ່ນນີ້ທີ່ບໍ່ໄດ້ແກ້ໄຂບັນຫາ, ແຕ່ພວກເຂົາກັບກໍ່ໃຫ້ເກີດຄວາມສູນເສຍທັງຕໍ່ກຳລັງຄົນ ແລະ ຊັບພະຍາກອນວັດຖຸຂອງເຮືອນຂອງພຣະເຈົ້າ, ພ້ອມທັງສ້າງອຸປະສັກອັນໃຫຍ່ຫຼວງຕໍ່ວຽກງານຂອງຄຣິສຕະຈັກອີກດ້ວຍ. ຍ້ອນການລະເລີຍຕໍ່ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ຄວາມປະໝາດ, ຄວາມດ້ານຊາ ແລະ ຄວາມເຊື່ອງຊ້າຂອງພວກເຂົາ ແລະ ຍ້ອນພວກເຂົາບໍ່ສາມາດທີ່ຈະຄົ້ນພົບ ແລະ ແກ້ໄຂຫຼາຍໆບັນຫາທີ່ເກີດຂຶ້ນໃນວຽກງານໄດ້ໂດຍທັນທີ ແລະ ແມ່ນແຕ່ບໍ່ສາມາດລາຍງານຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງໄດ້ໂດຍທັນທີ, ຫຼາຍໜ້າວຽກຈຶ່ງຕ້ອງໄດ້ເຮັດຄືນໃໝ່ ແລະ ຫຼັງຈາກທີ່ໄດ້ເຮັດຄືນໃໝ່ແລ້ວ, ກໍມີບັນຫາເພີ່ມເຕີມເກີດຂຶ້ນເນື່ອງຈາກບໍ່ສາມາດຊອກຫາຫຼັກການໄດ້. ເມື່ອສິ່ງຕ່າງໆດຳເນີນໄປແບບນີ້, ວັນກຳນົດການໃນການສຳເລັດວຽກງານກໍຖືກເຮັດໃຫ້ລ່າຊ້າອອກໄປຢ່າງຫຼວງຫຼາຍ ແລະ ວຽກທີ່ຄວນຈະໃຊ້ເວລາໜຶ່ງເດືອນກໍພັດໃຊ້ເວລາສາມເດືອນຈຶ່ງເຮັດສຳເລັດ ແລະ ວຽກທີ່ຄວນຈະໃຊ້ເວລາສາມເດືອນກໍພັດໃຊ້ເວລາແປດ ຫຼື ເກົ້າເດືອນຈຶ່ງເຮັດສຳເລັດ, ສິ່ງນີ້ກ່ຽວຂ້ອງໂດຍກົງກັບການທີ່ຜູ້ນໍາ ແລະ ຜູ້ເຮັດວຽກບໍ່ໄດ້ເຮັດວຽກງານຕົວຈິງ. ຍ້ອນຜູ້ນໍາ ແລະ ຜູ້ເຮັດວຽກບໍ່ມີຄວາມຮັບຜິດຊອບຕໍ່ວຽກງານຂອງພວກເຂົາ, ນັ້ນກໍຄື ພວກເຂົາບໍ່ສາມາດຊອກຫາ ແລະ ແກ້ໄຂບັນຫາໄດ້ໂດຍທັນທີເມື່ອມັນເກີດຂຶ້ນ, ລາຍການວຽກງານຕ່າງໆຈຶ່ງບໍ່ສາມາດບັນລຸຜົນໄດ້ ແລະ ຍັງຄົງຢູ່ໃນສະພາວະທີ່ຢຸດສະງັກ. ແລະ ໃຜຄືຜູ້ທີ່ຮັບຜິດຊອບໂດຍກົງຕໍ່ບັນຫານີ້? (ຜູ້ນໍາ ແລະ ຜູ້ເຮັດວຽກ.) ສະນັ້ນ, ມັນສຳຄັນຫຼາຍທີ່ຜູ້ນໍາ ແລະ ຜູ້ເຮັດວຽກຈະຕ້ອງເຮັດວຽກງານຕົວຈິງ ແລະ ມັນກໍສຳຄັນຫຼາຍເຊັ່ນກັນທີ່ພວກເຂົາຈະຕ້ອງຄົ້ນພົບບັນຫາໃນຂະນະທີ່ພວກເຂົາເຮັດວຽກງານຕົວຈິງນັ້ນ. ບາງຄັ້ງຜູ້ນໍາ ແລະ ຜູ້ເຮັດວຽກຈະຄົ້ນພົບບັນຫາ ແຕ່ບໍ່ຮູ້ວິທີແກ້ໄຂ, ແຕ່ພວກເຂົາກໍຍັງສາມາດລາຍງານຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງເພື່ອແກ້ໄຂບັນຫາເຫຼົ່ານັ້ນໄດ້ໂດຍທັນທີ, ເຊິ່ງສິ່ງນີ້ມີຄວາມສຳຄັນຍິ່ງກວ່າ. ຜູ້ນໍາ ແລະ ຜູ້ເຮັດວຽກຫຼາຍຄົນຄິດວ່າ “ພວກເຮົາມີວິທີການເຮັດວຽກຂອງພວກເຮົາເອງ. ເບື້ອງເທິງພຽງແຕ່ຕ້ອງບອກຫຼັກການໃຫ້ພວກເຮົາ ແລະ ພວກເຮົາກໍຈະເຮັດວຽກງານຕົວຈິງທີ່ເຫຼືອດ້ວຍຕົວພວກເຮົາເອງ. ຖ້າພວກເຮົາພົບພໍ້ກັບຄວາມຍາກລຳບາກໃດກໍຕາມ, ພວກເຮົາກໍພຽງແຕ່ໂອ້ລົມ ແລະ ອະທິຖານຮ່ວມກັນຢູ່ຂ້າງລຸ່ມກໍພໍແລ້ວ”. ສ່ວນປະສິດທິຜົນຂອງການແກ້ໄຂບັນຫາ ຫຼື ບໍ່ວ່າວິທີແກ້ໄຂຂອງພວກເຂົາຈະລະອຽດຖີ່ຖ້ວນ ຫຼື ມີປະສິດທິຜົນ, ພວກເຂົາກໍບໍ່ໄດ້ໃສ່ໃຈ ຫຼື ຖາມກ່ຽວກັບສິ່ງເຫຼົ່ານີ້ເລີຍ. ນີ້ຄືທັດສະນະຄະຕິທີ່ບໍ່ມີຄວາມຮັບຜິດຊອບທີ່ພວກເຂົາມີໃນຂະນະທີ່ເຮັດວຽກ ແລະ ໃນທີ່ສຸດ ສິ່ງນີ້ໄດ້ໝາຍຄວາມວ່າ ວຽກງານທັງໝົດໃນຄຣິສຕະຈັກບໍ່ສາມາດດຳເນີນໄປໄດ້ຢ່າງລ່ຽນໄຫຼ ແລະ ມີບັນຫາຮ້າຍແຮງທີ່ບໍ່ໄດ້ຮັບການແກ້ໄຂ. ນີ້ຄືຜົນສະທ້ອນທີ່ເກີດຈາກຄວາມສາມາດຂອງຜູ້ນໍາ ແລະ ຜູ້ເຮັດວຽກທີ່ຕໍ່າເກີນໄປ ຫຼື ບໍ່ດັ່ງນັ້ນກໍເກີດຈາກການທີ່ພວກເຂົາບໍ່ມີຄວາມຮັບຜິດຊອບ ແລະ ບໍ່ເຮັດວຽກງານຕົວຈິງ.

ການໄຈ້ແຍກຜູ້ນໍາປອມບາງປະເພດໂດຍອີງຕາມຄວາມຮັບຜິດຊອບຂໍ້ທີແປດ

I. ຜູ້ນໍາປອມທີ່ເປັນຄົນຈອມປອມຝ່າຍວິນຍານ

ຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບວ່າຄວາມສັບສົນ ແລະ ຄວາມຍາກລຳບາກແມ່ນຫຍັງ ແລະ ໄດ້ນິຍາມບັນຫາບາງຢ່າງທີ່ຕ້ອງໄດ້ຮັບການລາຍງານ ແລະ ສະແຫວງຫາວິທີແກ້ໄຂໂດຍທັນທີ. ໂດຍພື້ນຖານແລ້ວ, ມັນມີບັນຫາຢູ່ສອງປະເພດຫຼັກ. ປະເພດໜຶ່ງແມ່ນບັນຫາໃນວຽກງານທີ່ຜູ້ຄົນບໍ່ໝັ້ນໃຈ ຫຼື ບໍ່ສາມາດເບິ່ງທະລຸໄດ້. ເມື່ອເວົ້າເຖິງບັນຫາເຫຼົ່ານີ້, ຜູ້ຄົນເຫັນວ່າມັນຍາກຫຼາຍທີ່ຈະກຳແໜ້ນຫຼັກການໄດ້. ເຖິງແມ່ນວ່າໃນທາງດ້ານຫຼັກຄຳສອນພວກເຂົາອາດຈະເຂົ້າໃຈຫຼັກການ, ພວກເຂົາກໍບໍ່ໄດ້ຮູ້ວິທີປະຕິບັດ ຫຼື ນຳໃຊ້ມັນ. ບັນຫາເຫຼົ່ານີ້ກ່ຽວຂ້ອງກັບຄວາມສັບສົນ. ອີກປະເພດໜຶ່ງແມ່ນຄວາມຍາກລຳບາກ ແລະ ບັນຫາຕົວຈິງທີ່ຜູ້ຄົນບໍ່ຮູ້ວິທີແກ້ໄຂ. ບັນຫາປະເພດນີ້ຂ້ອນຂ້າງມີຄວາມຮ້າຍແຮງກວ່າເມື່ອທຽບກັບຄວາມສັບສົນ ແລະ ພວກມັນກໍເປັນບັນຫາທີ່ຜູ້ນໍາ ແລະ ຜູ້ເຮັດວຽກຄວນລາຍງານ ແລະ ສະແຫວງຫາວິທີແກ້ໄຂເຊັ່ນກັນ. ຄັ້ງທີ່ຜ່ານມາ, ພວກເຮົາໄດ້ໂອ້ລົມກັນເປັນຫຼັກວ່າ ມັນເປັນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກທີ່ຈະຕ້ອງໄດ້ລາຍງານ ແລະ ສະແຫວງຫາວິທີແກ້ໄຂບັນຫາທີ່ພົບພໍ້ໃນວຽກງານ ແລະ ພວກເຮົາໄດ້ໂອ້ລົມກັນຈາກມຸມມອງໃນທາງບວກກ່ຽວກັບບາງສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດ ແລະ ຄວນເອົາໃຈໃສ່. ມື້ນີ້, ພວກເຮົາຈະໄຈ້ແຍກວ່າຜູ້ນໍາປອມໄດ້ມີການສະແດງອອກແບບໃດທີ່ກ່ຽວຂ້ອງກັບຂໍ້ທີແປດ ແລະ ບໍ່ວ່າພວກເຂົາຈະເຮັດວຽກທີ່ຜູ້ນໍາຄວນເຮັດ ແລະ ເຮັດຄວາມຮັບຜິດຊອບທີ່ຜູ້ນໍາຄວນເຮັດໃຫ້ສຳເລັດໄດ້ ຫຼື ບໍ່. ເມື່ອເວົ້າເຖິງການແກ້ໄຂບັນຫາທີ່ພົບພໍ້ໃນວຽກງານ, ແນ່ນອນວ່າຜູ້ນໍາປອມຍ່ອມບໍ່ມີຄວາມສາມາດໃນດ້ານນີ້; ພວກເຂົາໄດ້ລົ້ມເຫຼວໃນການເຮັດວຽກງານດ້ານນີ້ ແລະ ພວກເຂົາກໍໄດ້ລົ້ມເຫຼວໃນການເຮັດຄວາມຮັບຜິດຊອບນີ້ໃຫ້ສຳເລັດ. ມີຜູ້ນໍາປອມປະເພດໜຶ່ງທີ່ມີແນວຄິດແຝງຢູ່ເມື່ອເຮັດວຽກ, ໂດຍຄິດວ່າ “ຂ້ອຍບໍ່ໄດ້ເຮັດຕາມພິທີການເຫຼົ່ານັ້ນເມື່ອຂ້ອຍເຮັດວຽກ ແລະ ຂ້ອຍກໍບໍ່ໄດ້ໃສ່ໃຈກັບສິ່ງໃດກໍຕາມ ເຊັ່ນ: ຄວາມຮູ້, ການຮຽນຮູ້, ທັກສະ ຫຼື ຫຼັກຄຳສອນທີ່ຕາຍຕົວ. ຂ້ອຍພຽງແຕ່ເຮັດໃຫ້ໃຫ້ແນ່ໃຈວ່າຂ້ອຍໄດ້ໂອ້ລົມຄວາມຈິງແຫ່ງພຣະທຳຂອງພຣະເຈົ້າຢ່າງຊັດເຈນໃນການເຕົ້າໂຮມ ແລະ ນັ້ນກໍພຽງພໍແລ້ວ. ທຸກໆອາທິດຂ້ອຍໄດ້ຈັດການເຕົ້າໂຮມສອງຄັ້ງສຳລັບຄົນກຸ່ມນ້ອຍ, ທຸກໆສອງອາທິດຂ້ອຍໄດ້ຈັດການເຕົ້າໂຮມໜຶ່ງຄັ້ງສຳລັບຜູ້ນໍາ ແລະ ຜູ້ເຮັດວຽກ ແລະ ທຸກໆເດືອນຂ້ອຍໄດ້ຈັດການເຕົ້າໂຮມໃຫຍ່ໜຶ່ງຄັ້ງສຳລັບອ້າຍເອື້ອຍນ້ອງທຸກຄົນ. ພຽງແຕ່ຂ້ອຍໄດ້ຈັດການເຕົ້າໂຮມທຸກປະເພດເຫຼົ່ານີ້ໃຫ້ດີກໍພໍພຽງແລ້ວ”. ນີ້ຄືພື້ນຖານ ແລະ ວິທີການເຮັດວຽກຂອງພວກເຂົາ. ຜູ້ນໍາ ແລະ ຜູ້ເຮັດວຽກປະເພດນີ້ພຽງແຕ່ຝຶກຝົນການເທດສະໜາຢ່າງຕໍ່ເນື່ອງ ແລະ ພວກເຂົາກໍໄດ້ພະຍາຍາມຢ່າງໜັກໃນການຈັດຕຽມຄຳເວົ້າ ແລະ ຫຼັກຄຳສອນ, ພວກເຂົາໄດ້ຈັດຕຽມໂຄງຮ່າງ, ເນື້ອໃນ, ຕົວຢ່າງ ແລະ ຄວາມຈິງເພື່ອໂອ້ລົມໃນການເຕົ້າໂຮມແຕ່ລະຄັ້ງ ແລະ ພວກເຂົາຍັງໄດ້ຈັດຕຽມແຜນການບາງຢ່າງເພື່ອແກ້ໄຂສະພາວະ ແລະ ບັນຫາຂອງບາງຄົນ. ພວກເຂົາຄິດວ່າໃນຖານະຜູ້ນໍາ ຫຼື ຜູ້ເຮັດວຽກ, ພວກເຂົາພຽງແຕ່ຕ້ອງເທດສະໜາໃຫ້ດີ ແລ້ວພວກເຂົາກໍໄດ້ເຮັດຄວາມຮັບຜິດຊອບຂອງພວກເຂົາໃຫ້ສຳເລັດແລ້ວ. ພວກເຂົາຄິດວ່າພວກເຂົາບໍ່ຈຳເປັນຕ້ອງສົນໃຈກັບເລື່ອງອື່ນໆ ເຊັ່ນ: ວິທີການປະກາດພຣະກິດຕິຄຸນນັ້ນເໝາະສົມແລ້ວ ຫຼື ບໍ່ ຫຼື ການຈັດສັນບຸກຄະລາກອນຂອງຄຣິສຕະຈັກເປັນແນວໃດ ຫຼື ບໍ່ວ່າບຸກຄະລາກອນທີ່ປະຕິບັດວຽກງານວິຊາຊີບໃນປະເພດຕ່າງໆນັ້ນມີຄວາມສາມາດ ແລະ ໄດ້ມາດຕະຖານ ຫຼື ບໍ່, ພວກເຂົາເຊື່ອວ່າມັນພຽງພໍແລ້ວທີ່ຈະປ່ອຍໃຫ້ຜູ້ຮັບຜິດຊອບຈັດການກັບເລື່ອງເຫຼົ່ານີ້. ສະນັ້ນ, ບໍ່ວ່າຄົນປະເພດນີ້ຈະໄປໃສ, ພວກເຂົາກໍຈະສຸມໃສ່ການເຕົ້າໂຮມ ແລະ ການເທດສະໜາ ແລະ ບໍ່ວ່າຈະເປັນການເຕົ້າໂຮມປະເພດໃດທີ່ໄດ້ຮັບການຈັດຂຶ້ນ, ພວກເຂົາກໍຈະເທດສະໜາຢູ່ສະເໝີ. ທາງພາຍນອກ, ພວກເຂົາໄດ້ນໍາພາຜູ້ຄົນໃນການອ່ານພຣະທຳຂອງພຣະເຈົ້າ ແລະ ໃນການຮຽນຮ້ອງເພງສັນລະເສີນ ແລະ ບາງຄັ້ງບາງຄາວພວກເຂົາກໍເວົ້າກ່ຽວກັບວຽກງານ. ຄົນປະເພດນີ້ຮູ້ກ່ຽວກັບບັນຫາທີ່ມັກຈະຖືກໂອ້ລົມກັນຢູ່ສະເໝີ ເຊັ່ນ: ຄວນໃຊ້ພຣະທຳຂອງພຣະເຈົ້າຂໍ້ໃດເພື່ອປຽບທຽບກັບບັນຫາທີ່ຜູ້ຄົນປະເພດຕ່າງໆໄດ້ພົບພໍ້, ພ້ອມທັງສາເຫດທີ່ຜູ້ຄົນຮູ້ສຶກອ່ອນແອ ແລະ ສະພາວະໃດທີ່ເກີດຂຶ້ນກັບພວກເຂົາ ແລະ ຄວນໄດ້ຮັບການໂອ້ລົມຄວາມຈິງແຫ່ງພຣະທຳຂອງພຣະເຈົ້າຂໍ້ໃດເພື່ອແກ້ໄຂເລື່ອງເຫຼົ່ານີ້. ສະຫຼຸບແລ້ວ, ການເທດສະໜາ ແລະ ການໂອ້ລົມຂອງພວກເຂົາໄດ້ເວົ້າກ່ຽວຂ້ອງກັບຫຼາຍດ້ານຂອງຄວາມຈິງ ແລະ ການປະຕິບັດ; ບາງຢ່າງກໍກ່ຽວຂ້ອງກັບການລິຮານ, ບາງຢ່າງກໍກ່ຽວຂ້ອງກັບການລອງໃຈ ແລະ ການຫຼໍ່ຫຼອມ, ບາງຢ່າງໄດ້ກ່ຽວຂ້ອງກັບການອ່ານພ້ອມອະທິຖານພຣະທຳຂອງພຣະເຈົ້າ, ບາງຢ່າງກ່ຽວຂ້ອງກັບວິທີການຮັບມືກັບການພິພາກສາ ແລະ ການລົງທັນ ແລະ ອື່ນໆ, ພວກເຂົາສາມາດໂອ້ລົມກັນໄດ້ເລັກນ້ອຍກ່ຽວກັບດ້ານຕ່າງໆຂອງຄວາມຈິງ. ເມື່ອພວກເຂົາພົບກັບຜູ້ເຊື່ອໃໝ່, ພວກເຂົາກໍເທດສະໜາໃຫ້ຜູ້ເຊື່ອໃໝ່ຟັງ ແລະ ເມື່ອພວກເຂົາພົບກັບຜູ້ທີ່ເຊື່ອໃນພຣະເຈົ້າມາຫຼາຍປີ, ພວກເຂົາກໍສາມາດເທດສະໜາບາງຢ່າງກ່ຽວກັບທາງເຂົ້າຂອງຊີວິດ. ແຕ່ເມື່ອເວົ້າເຖິງວຽກງານທີ່ກ່ຽວຂ້ອງກັບທັກສະທາງວິຊາຊີບໃດກໍຕາມ, ພວກເຂົາບໍ່ເຄີຍສອບຖາມກ່ຽວກັບວຽກງານ ຫຼື ເລື່ອງການສຶກສາທີ່ກ່ຽວຂ້ອງເລີຍ, ຍິ່ງໄປກວ່ານັ້ນ ພວກເຂົາບໍ່ໄດ້ຕິດຕາມ, ມີສ່ວນຮ່ວມ ຫຼື ເຂົ້າໄປມີສ່ວນຮ່ວມຢ່າງເລິກເຊິ່ງໃນວຽກງານໃດກໍຕາມ ເພື່ອແກ້ໄຂບັນຫາ. ໃນສາຍຕາຂອງພວກເຂົາ, ການເທດສະໜາ, ການອ່ານພຣະທຳຂອງພຣະເຈົ້າ ແລະ ການຮຽນຮູ້ເພງສັນລະເສີນ, ຄືການເຮັດວຽກງານ ແລະ ສິ່ງເຫຼົ່ານີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ; ນອກເໜືອຈາກນີ້, ວຽກງານອື່ນໆທັງໝົດບໍ່ໄດ້ມີຄວາມສຳຄັນ, ມັນເປັນທຸລະຂອງຄົນອື່ນ ແລະ ມັນບໍ່ມີຫຍັງກ່ຽວຂ້ອງກັບພວກເຂົາເລີຍ ແລ້ວ ຕາບໃດທີ່ພວກເຂົາສາມາດເທດສະໜາໄດ້ດີ, ພວກເຂົາກໍສາມາດພັກຜ່ອນໄດ້ຢ່າງສະບາຍໃຈ. ຄຳວ່າ “ພັກຜ່ອນໄດ້ຢ່າງສະບາຍໃຈ” ໝາຍຄວາມວ່າແນວໃດ? ມັນໝາຍຄວາມວ່າການສິ້ນສຸດການເຕົ້າໂຮມກໍຄືກັນກັບການທີ່ພວກເຂົາໄດ້ເຮັດວຽກຂອງພວກເຂົາສຳເລັດແລ້ວ ແລະ ເມື່ອເຖິງເວລາໃຫ້ພັກຜ່ອນ, ພວກເຂົາກໍພັກຜ່ອນ. ບໍ່ວ່າຈະມີບັນຫາຫຍັງເກີດຂຶ້ນໃນວຽກງານຂອງຄຣິສຕະຈັກ, ພວກເຂົາກໍບໍ່ສົນໃຈ ແລະ ເມື່ອຜູ້ຄົນຊອກຫາພວກເຂົາເພື່ອໃຫ້ແກ້ໄຂບັນຫາ, ພວກເຂົາກໍຊອກຫາໄດ້ຍາກຫຼາຍ. ບໍ່ວ່າວຽກງານຈະຫຍຸ້ງສໍ່າໃດ, ພວກເຂົາກໍຕ້ອງໄດ້ນອນພັກຜ່ອນຕອນບ່າຍ ແລະ ພວກເຂົາມົວເມົາໃນຄວາມສະດວກສະບາຍ ໃນຂະນະທີ່ຄົນອື່ນສາມາດທົນທຸກທໍລະມານ ແລະ ເສຍສະຫຼະໄດ້. ພວກເຂົາຄິດວ່າ “ຂ້ອຍເທດສະໜາຈົບແລ້ວ, ການເຕົ້າໂຮມກໍສິ້ນສຸດລົງແລ້ວ ແລະ ຂ້ອຍກໍໄດ້ເວົ້າທຸກຢ່າງທີ່ຂ້ອຍຄວນເວົ້າກັບພວກເຈົ້າໄປແລ້ວ. ພວກເຈົ້າຢາກໃຫ້ຂ້ອຍເວົ້າຫຍັງອີກ? ວຽກງານຂອງຂ້ອຍສຳເລັດແລ້ວ. ສ່ວນທີ່ເຫຼືອແມ່ນວຽກຂອງພວກເຈົ້າ. ຂ້ອຍໄດ້ບອກພຣະທຳຂອງພຣະເຈົ້າໃຫ້ແກ່ພວກເຈົ້າໄປແລ້ວ, ສະນັ້ນ ຈົ່ງປະຕິບັດຕາມຫຼັກການ. ສ່ວນບັນຫາໃດກໍຕາມທີ່ເກີດຂຶ້ນ, ນັ້ນກໍເປັນທຸລະຂອງພວກເຈົ້າເອງ ແລະ ມັນບໍ່ໄດ້ມີຫຍັງກ່ຽວຂ້ອງກັບຂ້ອຍເລີຍ. ພວກເຈົ້າຄວນໄປຢູ່ຕໍ່ໜ້າພຣະເຈົ້າດ້ວຍຕົວເອງ ແລະ ອະທິຖານ, ເຕົ້າໂຮມ ແລະ ໂອ້ລົມກັນເພື່ອແກ້ໄຂບັນຫາ. ບໍ່ຕ້ອງມາຊອກຫາຂ້ອຍ”. ເມື່ອການເຕົ້າໂຮມສິ້ນສຸດລົງ, ພວກເຂົາບໍ່ເຄີຍໃຫ້ໃຜຖາມຄຳຖາມ, ພວກເຂົາບໍ່ເຄີຍຢາກແກ້ໄຂບັນຫາ, ໂອກາດທີ່ພວກເຂົາຈະສາມາດຄົ້ນພົບບັນຫານັ້ນຍິ່ງໜ້ອຍລົງໄປອີກ. ຫຼັງຈາກການເຕົ້າໂຮມ, ພວກເຂົາຖືວ່າວຽກຂອງພວກເຂົານັ້ນສຳເລັດແລ້ວ ແລະ ພວກເຂົາກໍນອນ, ກິນ ແລະ ໃຊ້ເວລາເພື່ອຄວາມບັນເທີງຕາມເວລາປົກກະຕິ. ພວກເຂົາບໍ່ແມ່ນຜູ້ນໍາປອມທີ່ບໍ່ໄດ້ເຮັດວຽກງານຕົວຈິງເລີຍບໍ? (ແມ່ນແລ້ວ.)

ມີບາງກໍລະນີທີ່ຜູ້ນໍາ ຫຼື ຜູ້ເຮັດວຽກໄດ້ຢູ່ໃນຕຳແໜ່ງຂອງພວກເຂົາມາເປັນເວລາຫົກເດືອນ ແລະ ນອກຈາກຄົນໃກ້ຊິດກັບພວກເຂົາທີ່ສາມາດເຫັນພວກເຂົາໄດ້ຢູ່ເລື້ອຍໆ, ອ້າຍເອື້ອຍນ້ອງສ່ວນໃຫຍ່ກໍບໍ່ສາມາດເຫັນພວກເຂົາໄດ້. ພວກເຂົາພຽງແຕ່ໄດ້ຍິນຄົນເຫຼົ່ານັ້ນເທດສະໜາທາງອອນລາຍຢູ່ເລື້ອຍໆ, ແຕ່ເມື່ອມີບັນຫາ, ຜູ້ນໍາ ຫຼື ຜູ້ເຮັດວຽກກໍບໍ່ໄດ້ແກ້ໄຂ. ອ້າຍເອື້ອຍນ້ອງບາງຄົນໄດ້ພົບພໍ້ກັບຄວາມຍາກລຳບາກໃນໜ້າທີ່ຂອງພວກເຂົາ ເຊິ່ງພວກເຂົາບໍ່ຮູ້ວິທີແກ້ໄຂ ແລະ ພວກເຂົາກໍກະວົນກະວາຍໃຈຈົນຢູ່ບໍ່ເປັນສຸກ ແລະ ເມື່ອພວກເຂົາໄປຊອກຫາຜູ້ນໍາຂອງພວກເຂົາ, ພວກເຂົາກໍຊອກບໍ່ເຫັນ. ຜູ້ນໍາປະເພດນີ້ສາມາດເຮັດວຽກໄດ້ດີບໍ? ອ້າຍເອື້ອຍນ້ອງບໍ່ຮູ້ເລີຍວ່າແມ່ນຫຍັງທີ່ເຮັດໃຫ້ຜູ້ນໍາຂອງພວກເຂົາຫຍຸ້ງຢູ່ທຸກມື້, ມີບັນຫາ ແລະ ຄວາມຍາກລຳບາກທີ່ຄ້າງຄາຢູ່ຫຼາຍ ແລະ ພວກເຂົາກໍບໍ່ຮູ້ວ່າເມື່ອໃດຜູ້ນໍາຂອງພວກເຂົາຈະມາແກ້ໄຂໃຫ້. ທຸກຄົນຕ່າງກໍຕັ້ງໜ້າຕັ້ງຕາລໍຄອຍໃຫ້ຜູ້ນໍາມາຊ່ວຍ ແລະ ເຖິງວ່າພວກເຂົາຈະລໍຖ້າດົນສໍ່າໃດ, ຜູ້ນໍາກໍບໍ່ເຄີຍປາກົດຕົວ. ຜູ້ນໍາ ແລະ ຜູ້ເຮັດວຽກເຊັ່ນນີ້ຫາໂຕໄດ້ຍາກຫຼາຍ ແລະ ພວກເຂົາກໍເກັ່ງໃນເລື່ອງລົບລີ້! ພວກເຂົາເທດສະໜາໄດ້ດີຫຼາຍ ແລະ ຫຼັງຈາກເທດສະໜາແລ້ວ, ພວກເຂົາກໍແຕ່ງຕົວຢ່າງສວຍງາມ ແລະ ບໍ່ເຮັດວຽກງານຫຍັງເລີຍ, ໂດຍໄດ້ໄປລົບລີ້ຢູ່ບ່ອນໃດບ່ອນໜຶ່ງທີ່ພວກເຂົາສາມາດມົວເມົາໃນຄວາມສະດວກສະບາຍ. ແລະ ເຖິງວ່າຈະເປັນແບບນີ້, ພວກເຂົາກໍຍັງຄິດວ່າພວກເຂົາເຮັດວຽກງານໄດ້ດີຫຼາຍ ແລະ ເໝາະສົມແລ້ວ. ພວກເຂົາຄິດວ່າພວກເຂົາບໍ່ໄດ້ຂີ້ຄ້ານ, ພວກເຂົາໄດ້ເທດສະໜາ, ຈັດການເຕົ້າໂຮມ, ເວົ້າທຸກຢ່າງທີ່ພວກເຂົາຄວນເວົ້າ ແລະ ອະທິບາຍທຸກສິ່ງທີ່ພວກເຂົາຄວນອະທິບາຍໄປແລ້ວ. ພວກເຂົາບໍ່ເຄີຍຕ້ອງການທີ່ຈະເຂົ້າໄປພົວພັນຢ່າງເລິກເຊິ່ງກັບອ້າຍເອື້ອຍນ້ອງເພື່ອຕິດຕາມ ແລະ ມີສ່ວນຮ່ວມໃນວຽກງານ, ຊ່ວຍເຫຼືອອ້າຍເອື້ອຍນ້ອງໂດຍການຊ່ວຍກວດກາຄຸນນະພາບ ແລະ ຊ່ວຍເຫຼືອພວກເຂົາຈັດການ ແລະ ແກ້ໄຂບັນຫາໂດຍທັນທີ. ຖ້າພວກເຂົາພົບບັນຫາທີ່ພວກເຂົາບໍ່ສາມາດແກ້ໄຂໄດ້, ພວກເຂົາກໍບໍ່ຮູ້ດ້ວຍຊ້ຳວ່າຕ້ອງລາຍງານຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງເຊັ່ນກັນ. ພວກເຂົາຍັງບໍ່ໄດ້ໄຕ່ຕອງໃນໃຈຂອງພວກເຂົາວ່າ “ອ້າຍເອື້ອຍນ້ອງສາມາດຮັກສາຫຼັກການໄດ້ບໍ ຫຼັງຈາກທີ່ໄດ້ຟັງພວກເຂົາໃນການໂອ້ລົມກັນ? ແລະ ເມື່ອພວກເຂົາພົບຄວາມຍາກລຳບາກ ແລະ ຄວາມສັບສົນໃນວຽກງານອີກຄັ້ງ, ພວກເຂົາຈະສາມາດຍຶດໝັ້ນໃນຄວາມຈິງ ແລະ ຈັດການເລື່ອງຕ່າງໆຕາມຫຼັກການໄດ້ບໍ? ຍິ່ງໄປກວ່ານັ້ນ, ໃຜທີ່ກຳລັງມີບົດບາດໃນທາງບວກໃນວຽກງານ? ແລະ ໃຜກຳລັງມີບົດບາດໃນທາງລົບ? ແລະ ມີໃຜທີ່ກໍ່ໃຫ້ເກີດການຂັດຂວາງ ແລະ ການລົບກວນ ຫຼື ມີໃຜທີ່ທຳລາຍສິ່ງຕ່າງໆ ຫຼື ມີຄົນທີ່ຫຼົງຜິດທີ່ມັກມີແນວຄິດທີ່ບໍ່ດີຢູ່ສະເໝີບໍ? ໃນເວລາບໍ່ດົນມານີ້ວຽກງານມີຄວາມຄືບໜ້າແນວໃດແດ່?” ພວກເຂົາບໍ່ໄດ້ສົນໃຈ ຫຼື ສອບຖາມກ່ຽວກັບປະເດັນເຊັ່ນນີ້ເລີຍ. ຄົນແບບນີ້ພາຍນອກເບິ່ງຄືວ່າກຳລັງເຮັດວຽກຢູ່, ພວກເຂົາເທດສະໜາ, ຈັດການເຕົ້າໂຮມ, ຈັດຕຽມໂຄງຮ່າງຄຳເທດສະໜາ ແລະ ຫົວຂໍ້ຍ່ອຍ ແລະ ແມ່ນແຕ່ຂຽນລາຍງານວຽກ. ຜູ້ນໍາບາງຄົນຍັງມັກຂຽນຄຳເທດສະໜາກ່ຽວກັບປະສົບການຊີວິດຂອງພວກເຂົາຢູ່ເລື້ອຍໆ; ພວກເຂົາຢູ່ໃນຫ້ອງຂອງພວກເຂົາ ແລະ ຂຽນເປັນເວລາສາມ ຫຼື ຫ້າມື້ລຽນຕິດ ແລະ ແມ່ນແຕ່ຕ້ອງການໃຫ້ຄົນຍິ້ນນໍ້າ ແລະ ເອົາອາຫານມາໃຫ້ເປັນພິເສດ ໂດຍບໍ່ມີໃຜທີ່ຈະສາມາດໄດ້ເຫັນພວກເຂົາ. ຖ້າເຈົ້າເວົ້າວ່າພວກເຂົາບໍ່ໄດ້ເຮັດວຽກງານຕົວຈິງ, ພວກເຂົາກໍຈະຮູ້ສຶກບໍ່ເປັນທຳ: “ຂ້ອຍຈະບໍ່ໄດ້ເຮັດວຽກງານຕົວຈິງໄດ້ແນວໃດ? ຂ້ອຍອາໄສຢູ່ກັບອ້າຍເອື້ອຍນ້ອງ ແລະ ຂ້ອຍກໍຈັດການເຕົ້າໂຮມ ແລະ ເທດສະໜາຢູ່ສະເໝີ. ຂ້ອຍເທດສະໜາຈົນປາກແຫ້ງຄໍແຫ້ງ ແລະ ບາງຄັ້ງຂ້ອຍກໍຍັງນອນເດິກອີກດ້ວຍ”. ຈາກພາຍນອກພວກເຂົາເບິ່ງຄືວ່າຫຍຸ້ງຫຼາຍ ແລະ ບໍ່ໄດ້ຢູ່ລ້າໆ, ພວກເຂົາໄດ້ເທດສະໜາຫຼາຍ ແລະ ໃຊ້ຄວາມພະຍາຍາມຢ່າງຫຼວງຫຼາຍໃນການເວົ້າ ແລະ ການຂຽນ, ພວກເຂົາໄດ້ຖ່າຍທອດຂໍ້ຄວາມ ແລະ ຈົດໝາຍເປັນປະຈຳ ແລະ ຖ່າຍທອດຫຼັກການທີ່ເບື້ອງເທິງຮຽກຮ້ອງມາ ແລະ ພວກເຂົາຍັງໄດ້ໂອ້ລົມ ແລະ ເນັ້ນເນື້ອໃນຢ່າງຈິງຈັງ ແລະ ອົດທົນໃນລະຫວ່າງການເຕົ້າໂຮມ, ພວກເຂົາເວົ້າຫຼາຍແທ້ໆ, ແຕ່ພວກເຂົາບໍ່ເຄີຍມີສ່ວນຮ່ວມໃນວຽກງານທີ່ສະເພາະເຈາະຈົງ, ພວກເຂົາບໍ່ເຄີຍຕິດຕາມວຽກງານ ແລະ ພວກເຂົາບໍ່ເຄີຍປະເຊີນໜ້າກັບບັນຫາໃດກໍຕາມຮ່ວມກັບອ້າຍເອື້ອຍນ້ອງ. ຖ້າເຈົ້າຖາມພວກເຂົາວ່າວຽກງານນັ້ນໆຄືບໜ້າໄປແນວໃດ ຫຼື ຜົນໄດ້ຮັບຂອງວຽກງານເປັນແນວໃດ, ພວກເຂົາກໍຈະບໍ່ຮູ້ ແລະ ຕ້ອງໄດ້ໄປຖາມຄົນອື່ນກ່ອນ. ຖ້າເຈົ້າຖາມພວກເຂົາວ່າບັນຫາຈາກຄັ້ງທີ່ຜ່ານມາໄດ້ຮັບການແກ້ໄຂແລ້ວ ຫຼື ບໍ່, ພວກເຂົາກໍຈະເວົ້າວ່າພວກເຂົາໄດ້ຈັດການເຕົ້າໂຮມ ແລະ ໂອ້ລົມກ່ຽວກັບຫຼັກການແລ້ວ. ສົມມຸດວ່າເຈົ້າຖາມພວກເຂົາຕໍ່ໄປວ່າ “ອ້າຍເອື້ອຍນ້ອງເຂົ້າໃຈຢ່າງແທ້ຈິງບໍ ຫຼັງຈາກທີ່ເຈົ້າໄດ້ໂອ້ລົມກ່ຽວກັບຫຼັກການຄວາມຈິງແລ້ວ? ຍັງມີຄວາມເປັນໄປໄດ້ບໍທີ່ພວກເຂົາຈະຫຼົງທາງ? ໃນບັນດາພວກເຂົາ, ໃຜມີຄວາມເຂົ້າໃຈຫຼັກການໄດ້ດີກວ່າກັນ, ໃຜມີຄວາມຊຳນານໃນທັກສະທາງວິຊາຊີບຫຼາຍກວ່າ ແລະ ໃຜມີຄວາມສາມາດທີ່ດີກວ່າ ແລະ ຄຸ້ມຄ່າທີ່ຈະເພາະປູກ?” ພວກເຂົາບໍ່ຮູ້ວ່າຈະຕອບຄຳຖາມເຫຼົ່ານີ້ແນວໃດ; ພວກເຂົາບໍ່ຮູ້ຫຍັງເລີຍ. ເມື່ອໃດກໍຕາມທີ່ເຈົ້າຖາມພວກເຂົາກ່ຽວກັບສະຖານະຂອງວຽກງານ, ພວກເຂົາກໍຈະເວົ້າວ່າ “ຂ້ອຍໄດ້ໂອ້ລົມກ່ຽວກັບຫຼັກການແລ້ວ, ຂ້ອຍຫາກໍຈັດການເຕົ້າໂຮມຈົບລົງ ແລະ ຂ້ອຍກໍໄດ້ລິຮານພວກເຂົາ. ພວກເຂົາໄດ້ສະແດງຄວາມຕັ້ງໃຈຂອງພວກເຂົາແລ້ວ ແລະ ພວກເຂົາກໍມີຄວາມຕັ້ງໃຈທີ່ຈະເຮັດວຽກງານນີ້ໃຫ້ດີ”. ແຕ່ເມື່ອເວົ້າເຖິງວຽກງານຕໍ່ໄປຈະຄືບໜ້າແນວໃດ, ພວກເຂົາກໍບໍ່ຮູ້ຫຍັງເລີຍ. ພວກເຂົາສາມາດຖືວ່າໄດ້ມາດຕະຖານໃນຖານະຜູ້ນໍາ ແລະ ຜູ້ເຮັດວຽກແລ້ວບໍ? (ບໍ່ໄດ້.) ວິທີການເຮັດວຽກຂອງຜູ້ນໍາ ແລະ ຜູ້ເຮັດວຽກປະເພດນີ້ກໍ ພຽງແຕ່ອ່ານພຣະທຳຂອງພຣະເຈົ້າ ແລະ ເທດສະໜາພຣະທຳ ແລະ ຫຼັກຄຳສອນບາງຢ່າງໃຫ້ແກ່ຜູ້ຄົນ, ແຕ່ພວກເຂົາບໍ່ໄດ້ເອົາໃຈໃສ່ໃນການແກ້ໄຂບັນຫາຕົວຈິງ ແລະ ຍິ່ງໄປກວ່ານັ້ນ ພວກເຂົາຍັງຢ້ານທີ່ຈະລາຍງານບັນຫາເຫຼົ່ານັ້ນຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງ, ພວກເຂົາຢ້ານຫຼາຍວ່າເບື້ອງເທິງຈະຮູ້ສະຖານະການຕົວຈິງຂອງພວກເຂົາ. ທຳມະຊາດຂອງການກະທຳເຊັ່ນນີ້ແມ່ນຫຍັງ? ພວກເຂົາເປັນຄົນປະເພດໃດໃນແງ່ຂອງແກ່ນແທ້ແລ້ວ? ເວົ້າໃຫ້ຖືກຕ້ອງກໍຄື, ຄົນເຊັ່ນນີ້ແມ່ນພວກຟາຣີຊາຍຕາມແບບແຜນ. ການສະແດງອອກຂອງພວກຟາຣີຊາຍມີດັ່ງນີ້: ພາຍນອກພວກເຂົາໄດ້ມີການກະທຳທີ່ມີກຽດ, ພວກເຂົາເວົ້າ ແລະ ປະພຶດຕົນຢ່າງສຸພາບ, ພວກເຂົາອີງໃສ່ພຣະຄຳພີໃນທຸກຄຳເວົ້າ ແລະ ໃນການກະທຳຂອງພວກເຂົາ ແລະ ເມື່ອພວກເຂົາພົບປະ ແລະ ເວົ້າລົມກັບຜູ້ຄົນ, ພວກເຂົາກໍຈະທ່ອງຈຳຄຳເວົ້າຈາກພຣະຄຳພີ ແລະ ພວກເຂົາກໍສາມາດທ່ອງຈຳຫຼາຍຂໍ້ຈາກພຣະຄຳພີໄດ້ຈົນຂຶ້ນໃຈ. ຜູ້ນໍາປອມກໍຄືກັນກັບພວກຟາຣີຊາຍ, ຈາກພາຍນອກ, ເຈົ້າບໍ່ສາມາດຊອກຫາຂໍ້ບົກຜ່ອງອັນໃດໃນຕົວພວກເຂົາໄດ້ ແລະ ພວກເຂົາເບິ່ງຄືວ່າມີຄວາມເປັນຝ່າຍວິນຍານເປັນພິເສດ. ເຈົ້າບໍ່ສາມາດກວດພົບບັນຫາໃດກໍຕາມໃນຕົວພວກເຂົາໄດ້ຈາກຄຳເວົ້າ, ການກະທຳ ແລະ ພຶດຕິກຳພາຍນອກຂອງພວກເຂົາ, ແຕ່ພວກເຂົາບໍ່ສາມາດແກ້ໄຂບັນຫາຫຼາຍຢ່າງທີ່ມີຢູ່ໃນວຽກງານຂອງຄຣິສຕະຈັກ. ຖ້າເປັນແນວນັ້ນ, ຄຳວ່າ “ຝ່າຍວິນຍານ” ນີ້ໝາຍຄວາມວ່າແນວໃດ? ເວົ້າໃນແງ່ເຂັ້ມງວດກໍຄື, ມັນແມ່ນຄວາມເປັນຝ່າຍວິນຍານຈອມປອມ. ຄົນທີ່ມີຄວາມເປັນຝ່າຍວິນຍານຈອມປອມແບບນີ້ເຮັດໃຫ້ຕົວເອງເບິ່ງຫຍຸ້ງຢູ່ທຸກມື້, ໄປໆມາໆລະຫວ່າງກຸ່ມນ້ອຍ ແລະ ກຸ່ມໃຫຍ່, ເຮັດການເທດສະໜາພຣະທຳຂອງພຣະເຈົ້າທຸກບ່ອນທີ່ພວກເຂົາໄປ. ພາຍນອກພວກເຂົາເບິ່ງຄືວ່າພວກເຂົາຮັກພຣະທຳຂອງພຣະເຈົ້າຫຼາຍກວ່າຜູ້ໃດ, ວ່າພວກເຂົາມີຄວາມພະຍາຍາມກັບພຣະທຳຂອງພຣະເຈົ້າຫຼາຍກວ່າຜູ້ໃດ, ວ່າພວກເຂົາມີຄວາມຮູ້ກ່ຽວກັບພຣະທຳຂອງພຣະເຈົ້າຫຼາຍກວ່າຜູ້ໃດ ແລະ ພວກເຂົາສາມາດເວົ້າຕົວເລກໜ້າຂອງຂໍ້ຄວາມທີ່ສຳຄັນໃດກໍຕາມຂອງພຣະທຳຂອງພຣະເຈົ້າອອກມາໄດ້ໃນທັນທີ. ຖ້າໃຜຜູ້ໜຶ່ງພົບເຫັນບັນຫາ, ພວກເຂົາກໍຈະໃຫ້ຕົວເລກໜ້າຂອງຂໍ້ຄວາມທີ່ກ່ຽວຂ້ອງກັບພຣະທຳຂອງພຣະເຈົ້າ ແລະ ບອກໃຫ້ພວກເຂົາໄປອ່ານ. ຈາກພາຍນອກ, ພວກເຂົາເບິ່ງຄືວ່າໄດ້ຖືເອົາພຣະທຳຂອງພຣະເຈົ້າເປັນເກນໃນທຸກສິ່ງ, ເປັນພະຍານຕໍ່ພຣະທຳຂອງພຣະເຈົ້າເມື່ອມີສິ່ງຕ່າງໆເກີດຂຶ້ນກັບພວກເຂົາ ແລະ ເບິ່ງຄືວ່າບໍ່ໄດ້ມີບັນຫາອັນໃດກັບພວກມັນເລີຍ. ແຕ່ເມື່ອເຈົ້າເບິ່ງວຽກງານທີ່ພວກເຂົາເຮັດຢ່າງໃກ້ຊິດ, ພວກເຂົາສາມາດຄົ້ນພົບ ແລະ ແກ້ໄຂບັນຫາໄດ້ບໍ ໃນຂະນະທີ່ພວກເຂົາກຳລັງເທດສະໜາພຣະທຳ ແລະ ຫຼັກຄຳສອນເຫຼົ່ານີ້? ຖ້າຜ່ານການໂອ້ລົມຄວາມຈິງ, ພວກເຂົາພົບເຫັນບັນຫາທີ່ບໍ່ເຄີຍຖືກຄົ້ນພົບມາກ່ອນໃນວຽກງານໃດໜຶ່ງ ແລະ ແກ້ໄຂບັນຫາທີ່ຄົນອື່ນບໍ່ສາມາດແກ້ໄຂໄດ້, ນີ້ກໍສະແດງວ່າພວກເຂົາເຂົ້າໃຈພຣະທຳຂອງພຣະເຈົ້າ ແລະ ໂອ້ລົມຄວາມຈິງໄດ້ຢ່າງຊັດເຈນ. ຄົນທີ່ມີຄວາມເປັນຝ່າຍວິນຍານຈອມປອມເປັນຄົນທີ່ກົງກັນຂ້າມກັບສິ່ງແບບນີ້ຢ່າງສິ້ນເຊີງ. ພວກເຂົາທ່ອງຈຳພຣະທຳຂອງພຣະເຈົ້າຈົນຂຶ້ນໃຈ ແລະ ເທດສະໜາພວກມັນຢູ່ທົ່ວທຸກແຫ່ງ ໂດຍຈິດໃຈ ແລະ ຫົວໃຈຂອງພວກເຂົາກໍເຕັມໄປດ້ວຍພຣະທຳຂອງພຣະເຈົ້າ. ແນວໃດກໍຕາມ, ບໍ່ວ່າຈະມີບັນຫາໃຫຍ່ ຫຼື ບັນຫານ້ອຍເກີດຂຶ້ນໃນວຽກງານ, ພວກເຂົາກໍບໍ່ສາມາດພົບເຫັນ ຫຼື ຄົ້ນພົບມັນໄດ້. ໃນຕອນທ້າຍຂອງການເຕົ້າໂຮມ, ສິ່ງທີ່ພວກເຂົາຢ້ານທີ່ສຸດກໍຄື ການມີຄົນຍົກປະເດັນຕົວຈິງຂຶ້ນມາ ແລະ ຂໍໃຫ້ພວກເຂົາແກ້ໄຂ ແລະ ນັ້ນກໍຄືເຫດຜົນທີ່ພວກເຂົາອອກໄປໃນທັນທີເມື່ອການເຕົ້າໂຮມສິ້ນສຸດລົງ, ໂດຍຄິດວ່າ “ຖ້າໃຜບາງຄົນຖາມຄຳຖາມຂ້ອຍ ແລະ ຂ້ອຍຕອບບໍ່ໄດ້, ມັນກໍຈະໜ້າອຶດອັດ ແລະ ໜ້າອັບອາຍຫຼາຍ!” ນີ້ຄືສະຖານະຕົວຈິງ ແລະ ສະພາວະທີ່ແທ້ຈິງຂອງພວກເຂົາ.

ໃຫ້ຄິດເບິ່ງວ່າຜູ້ນໍາ ແລະ ຜູ້ເຮັດວຽກຄົນໃດໃນກຸ່ມພວກເຈົ້າທີ່ເກັ່ງໃນການໂອ້ລົມຄວາມຈິງເພື່ອແກ້ໄຂບັນຫາ ແລະ ສາມາດເປັນໜຶ່ງດຽວກັບອ້າຍເອື້ອຍນ້ອງ ແລະ ເຮັດໃຫ້ວຽກງານດຳເນີນໄປພ້ອມກັບພວກເຂົາເມື່ອປະຕິບັດໜ້າທີ່ຂອງຕົນ, ຜູ້ນໍາ ແລະ ຜູ້ເຮັດວຽກເຫຼົ່ານີ້ສາມາດເຮັດຄວາມຮັບຜິດຊອບຂອງພວກເຂົາໃຫ້ສຳເລັດໄດ້. ຈົ່ງຄິດເບິ່ງວ່າຜູ້ນໍາ ແລະ ຜູ້ເຮັດວຽກຄົນໃດໃນກຸ່ມພວກເຈົ້າທີ່ເກັ່ງໃນການຄົ້ນພົບ ແລະ ແກ້ໄຂບັນຫາ ແລະ ສຸມໃສ່ໃນການເຮັດວຽກງານຕົວຈິງຫຼາຍທີ່ສຸດ ແລະ ຜົນໄດ້ຮັບຫຼາຍທີ່ສຸດໃນວຽກງານຂອງພວກເຂົາ, ຜູ້ນໍາ ແລະ ຜູ້ເຮັດວຽກເຫຼົ່ານີ້ເປັນຄົນທີ່ຈົງຮັກພັກດີທີ່ມີຄວາມຮັບຜິດຊອບ ແລະ ມີສະຕິຮັບຜິດຊອບສູງ. ໃນທາງກົງກັນຂ້າມ, ຖ້າຜູ້ນໍາຄົນໜຶ່ງເກັ່ງໃນການເທດສະໜາພຣະທຳ ແລະ ຫຼັກຄຳສອນ ແລະ ເທດສະໜາຢ່າງມີເຫດຜົນ ແລະ ເປັນລະບຽບ, ມີຈຸດສູນກາງ ແລະ ເນື້ອໃນທີ່ຊັດເຈນ ແລະ ເປັນຂັ້ນເປັນຕອນ ແລະ ຜູ້ຄົນຕ່າງກໍກະຕືລືລົ້ນໃນຄຳເທດສະໜາຂອງພວກເຂົາ, ແຕ່ພວກເຂົາໄດ້ຫຼີກລ່ຽງອ້າຍເອື້ອຍນ້ອງຢູ່ສະເໝີ, ຢ້ານສະເໝີວ່າອ້າຍເອື້ອຍນ້ອງຈະຖາມຄຳຖາມ ແລະ ຢ້ານທີ່ຈະແກ້ໄຂ ແລະ ຈັດການບັນຫາຮ່ວມກັບອ້າຍເອື້ອຍນ້ອງ, ຜູ້ນໍາຄົນນັ້ນກໍເປັນຄົນທີ່ມີຄວາມເປັນຝ່າຍວິນຍານຈອມປອມ ແລະ ພວກເຂົາກໍເປັນຜູ້ນໍາປອມ. ຜູ້ນໍາ ແລະ ຜູ້ຮັບຜິດຊອບອ້ອມຂ້າງພວກເຈົ້າເປັນຄົນປະເພດໃດ? ໂດຍປົກກະຕິແລ້ວ, ນອກຈາກການເຂົ້າຮ່ວມການເຕົ້າໂຮມ ແລະ ການເທດສະໜາ, ພວກເຂົາໄດ້ຕິດຕາມ ແລະ ມີສ່ວນຮ່ວມໃນວຽກງານບໍ, ພວກເຂົາສາມາດຄົ້ນພົບ ແລະ ແກ້ໄຂບັນຫາໃນວຽກງານໄດ້ຢູ່ເລື້ອຍໆບໍ ຫຼື ພວກເຂົາໄດ້ຫາຍຕົວໄປຫຼັງຈາກທີ່ປາກົດຕົວໃນການເຕົ້າໂຮມ? ຜູ້ນໍາປອມທີ່ມີຄວາມເປັນຝ່າຍວິນຍານຈອມປອມຈະຢ້ານຢູ່ສະເໝີວ່າຈະບໍ່ມີຫຍັງເທດສະໜາ ແລະ ບໍ່ມີຫຍັງຈະເວົ້າເມື່ອພວກເຂົາພົບກັບອ້າຍເອື້ອຍນ້ອງ ດັ່ງນັ້ນພວກເຂົາຈຶ່ງຝຶກທ່ອງຈຳພຣະທຳຂອງພຣະເຈົ້າ ແລະ ວິທີການເທດສະໜາຢູ່ໃນຫ້ອງຂອງພວກເຂົາ. ພວກເຂົາເຊື່ອວ່າການເທດສະໜາເປັນສິ່ງທີ່ສາມາດຮຽນຮູ້ໄດ້ ແລະ ເປັນສິ່ງທີ່ສາມາດບັນລຸໄດ້ຜ່ານການທ່ອງຈຳ, ເຊັ່ນດຽວກັບການໄດ້ຮັບຄວາມຮູ້ ຫຼື ການເຂົ້າຮຽນຢູ່ໃນມະຫາວິທະຍາໄລ ແລະ ພວກເຂົາຕ້ອງມີຈິດວິນຍານຂອງການຕັ້ງໜ້າຕັ້ງຕາຮ່ຳຮຽນ ແລະ ບໍ່ຫຼັບບໍ່ນອນ. ຄວາມເຂົ້າໃຈທີ່ຜູ້ນໍາປອມເຫຼົ່ານີ້ມີຢູ່ນັ້ນບໍ່ແມ່ນການບິດເບືອນບໍ? (ແມ່ນແລ້ວ.) ຄົນແບບນີ້ຈະເທດສະໜາຫຼັກຄຳສອນຈາກຕຳແໜ່ງທີ່ສູງສົ່ງຂອງພວກເຂົາ ແລະ ສົນໃຈແຕ່ເລື່ອງທີ່ໄຮ້ສາລະບາງຢ່າງ ຈາກນັ້ນພວກເຂົາກໍຄິດວ່າພວກເຂົາກຳລັງເຮັດວຽກງານຜູ້ນໍາ. ພວກເຂົາບໍ່ເຄີຍໄປສະຖານທີ່ເຮັດວຽກເພື່ອຊີ້ນຳວຽກງານ ຫຼື ແກ້ໄຂບັນຫາ, ແຕ່ຈະມັກນັ່ງຢູ່ໃນຫ້ອງຂອງພວກເຂົາ, “ປີກວິເວກຕົວເອງອອກໄປເພື່ອເພາະປູກຕົນເອງ”, ເສີມສ້າງຕົນເອງດ້ວຍພຣະທຳຂອງພຣະເຈົ້າ, ສິ່ງນີ້ເປັນສິ່ງທີ່ຈຳເປັນບໍ? ໃນສະຖານະການໃດທີ່ຜູ້ນໍາ ແລະ ຜູ້ເຮັດວຽກສາມາດປະຖິ້ມວຽກງານຂອງຄຣິສຕະຈັກ ແລະ ອ້າຍເອື້ອຍນ້ອງໄວ້ລ້າໆຊົ່ວຄາວ ແລ້ວ ໄປຕຽມຕົວເອງດ້ວຍຄວາມຈິງ? ເມື່ອວຽກງານບໍ່ຫຍ້ງຫຼາຍ ແລະ ບັນຫາທັງໝົດທີ່ຄວນແກ້ໄຂໄດ້ຮັບການແກ້ໄຂແລ້ວ ແລະ ເລື່ອງທັງໝົດທີ່ຕ້ອງການຄວາມໃສ່ໃຈ ແລະ ຫຼັກການທີ່ຄວນອະທິບາຍໄດ້ຮັບການອະທິບາຍໄປແລ້ວ ແລະ ອ້າຍເອື້ອຍນ້ອງບໍ່ມີຄຳຖາມ ຫຼື ຄວາມຍາກລຳບາກໃດກໍຕາມ ແລະ ບໍ່ມີໃຜກໍ່ໃຫ້ເກີດການລົບກວນ ແລະ ການຂັດຂວາງ ແລະ ວຽກງານສາມາດດຳເນີນໄປໄດ້ຢ່າງລ່ຽນໄຫຼ ແລະ ບໍ່ມີອຸປະສັກອີກຕໍ່ໄປ, ແລ້ວຜູ້ນໍາ ແລະ ຜູ້ເຮັດວຽກກໍສາມາດອ່ານພຣະທຳຂອງພຣະເຈົ້າ ແລະ ຕຽມຕົວເອງດ້ວຍຄວາມຈິງ, ມີພຽງແຕ່ສິ່ງນີ້ເທົ່ານັ້ນທີ່ເປັນການເຮັດວຽກງານຕົວຈິງ. ຜູ້ນໍາປອມບໍ່ໄດ້ເຮັດວຽກແບບນີ້; ພວກເຂົາສຸມໃສ່ການສ້າງຄວາມໂດດເດັ່ນໃຫ້ຕົວເອງຢູ່ສະເໝີ ແລະ ພວກເຂົາເຮັດແຕ່ວຽກງານທີ່ເຫັນໄດ້ຊັດເຈນທີ່ຄົນອື່ນສາມາດເບິ່ງເຫັນໄດ້ເພື່ອອວດອ້າງ. ຖ້າພວກເຂົາພົບເຫັນແສງສະຫວ່າງໃໝ່ບາງຢ່າງຈາກການອ່ານພຣະທຳຂອງພຣະເຈົ້າ ຫຼື ຟັງຄຳເທດສະໜາ, ພວກເຂົາກໍຈະຮູ້ສຶກວ່າພວກເຂົາໄດ້ຮັບບາງຢ່າງ, ວ່າພວກເຂົາມີຄວາມຈິງຄວາມເປັນຈິງ ແລະ ຈາກນັ້ນພວກເຂົາກໍຈະຮີບຮ້ອນຊອກຫາໂອກາດເພື່ອຈະເທດສະໜາໃຫ້ຄົນອື່ນ. ພວກເຂົາເທດສະໜາຫຼັກຄຳສອນຢ່າງເປັນລະບົບ, ມີເຫດຜົນ ແລະ ເປັນລະບຽບ, ມີຈຸດສູນກາງ ແລະ ເນື້ອໃນທີ່ຊັດເຈນ ແລະ ໃນລັກສະນະທີ່ຊົງພະລັງ ແລະ ເລິກເຊິ່ງກວ່າຄຳປາໄສຂອງຄົນດັງ ຫຼື ການບັນຍາຍທາງວິຊາການ ແລະ ພວກເຂົາກໍຮູ້ສຶກພໍໃຈກັບສິ່ງນີ້ຫຼາຍ. ແຕ່ພວກເຂົາກໍຍັງໄຕ່ຕອງກັບຕົວເອງວ່າ “ຄັ້ງຕໍ່ໄປຂ້ອຍຈະເທດສະໜາຫຍັງ ຫຼັງຈາກທີ່ຂ້ອຍເທດສະໜາຄັ້ງນີ້ຈົບ? ຂ້ອຍບໍ່ມີຫຍັງຈະເທດສະໜາອີກແລ້ວ”. ດັ່ງນັ້ນພວກເຂົາຈຶ່ງຮີບຮ້ອນຈາກໄປ ແລະ “ປີກວິເວກຕົວເອງອອກໄປເພື່ອເພາະປູກຕົນເອງ” ເປັນອີກຄັ້ງທີ່ພວກເຂົາຊອກຫາຫຼັກຄຳສອນທີ່ເລິກເຊິ່ງ. ພວກເຂົາບໍ່ເຄີຍຖືກເຫັນຢູ່ສະຖານທີ່ເຮັດວຽກຂອງຄຣິສຕະຈັກ ແລະ ເມື່ອຜູ້ຄົນພົບຄວາມຍາກລຳບາກ ແລະ ລໍຖ້າໃຫ້ບັນຫາເຫຼົ່ານັ້ນໄດ້ຮັບການແກ້ໄຂ, ຜູ້ນໍາປອມເຫຼົ່ານີ້ກໍຈະຊອກຫາບໍ່ເຫັນຢູ່ໃສເລີຍ. ຜູ້ນໍາປອມບໍ່ຮູ້ສຶກອັບອາຍ ແລະ ບໍ່ສະບາຍໃຈແນ່ບໍ? ພວກເຂົາບໍ່ສາມາດແກ້ໄຂບັນຫາຕົວຈິງໄດ້ ແຕ່ພວກເຂົາກໍຍັງຕ້ອງການເທດສະໜາແບບສູງສົ່ງເພື່ອອວດອ້າງ. ຄົນເຫຼົ່ານີ້ເປັນຄົນໜ້າດ້ານໄຮ້ຢາງອາຍ.

ຜູ້ນໍາປອມທຸກຄົນສາມາດເທດສະໜາພຣະທຳ ແລະ ຫຼັກຄຳສອນ, ພວກເຂົາທຸກຄົນລ້ວນເປັນຄົນທີ່ມີຄວາມຈອມປອມທາງຝ່າຍວິນຍານ, ພວກເຂົາບໍ່ສາມາດເຮັດວຽກງານຕົວຈິງອັນໃດໄດ້ ແລະ ພວກເຂົາບໍ່ເຂົ້າໃຈຄວາມຈິງ ເຖິງແມ່ນວ່າຈະມີຄວາມເຊື່ອໃນພຣະເຈົ້າມາຫຼາຍປີແລ້ວກໍຕາມ, ອາດເວົ້າໄດ້ວ່າ ພວກເຂົາບໍ່ມີຄວາມເຂົ້າໃຈຝ່າຍວິນຍານ. ພວກເຂົາຄິດວ່າການເປັນຜູ້ນໍາຄຣິສຕະຈັກໝາຍຄວາມວ່າ ພວກເຂົາພຽງແຕ່ຕ້ອງໄດ້ເທດສະໜາພຣະທຳ ແລະ ຫຼັກຄຳສອນບາງອັນ, ຮ້ອງໂຮຄຳຂວັນບາງຄຳ ແລະ ອະທິບາຍພຣະທຳຂອງພຣະເຈົ້າພຽງເລັກນ້ອຍ ແລ້ວຜູ້ຄົນກໍຈະເຂົ້າໃຈຄວາມຈິງ. ພວກເຂົາບໍ່ຮູ້ວ່າການເຮັດວຽກງານໝາຍຄວາມວ່າແນວໃດ, ພວກເຂົາບໍ່ຮູ້ວ່າຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນຫຍັງກັນແທ້ ແລະ ພວກເຂົາບໍ່ຮູ້ວ່າເປັນຫຍັງເຮືອນຂອງພຣະເຈົ້າຈຶ່ງເລືອກໃຜບາງຄົນມາເປັນຜູ້ນໍາ ຫຼື ຜູ້ເຮັດວຽກ ຫຼື ການເລືອກນີ້ມີຈຸດປະສົງເພື່ອແກ້ໄຂບັນຫາຫຍັງກັນແທ້. ສະນັ້ນ, ບໍ່ວ່າເຮືອນຂອງພຣະເຈົ້າຈະໂອ້ລົມກັນຫຼາຍສໍ່າໃດວ່າໃຫ້ຜູ້ນໍາ ແລະ ຜູ້ເຮັດວຽກຕິດຕາມວຽກງານ, ກວດກາວຽກງານ ແລະ ຊີ້ນໍາວຽກງານ, ວ່າພວກເຂົາຕ້ອງໄດ້ຄົ້ນພົບ ແລະ ແກ້ໄຂບັນຫາໃນວຽກງານໂດຍທັນທີ ແລະ ອື່ນໆ, ພວກເຂົາກໍບໍ່ຮັບຟັງສິ່ງເຫຼົ່ານີ້ ແລະ ບໍ່ເຂົ້າໃຈເລີຍ. ພວກເຂົາບໍ່ສາມາດບັນລຸ ຫຼື ປະຕິບັດຕາມຂໍ້ກຳນົດທີ່ເຮືອນຂອງພຣະເຈົ້າມີຕໍ່ຜູ້ນໍາ ແລະ ຜູ້ເຮັດວຽກໄດ້ ແລະ ພວກເຂົາບໍ່ສາມາດເຂົ້າໃຈບັນຫາທີ່ກ່ຽວຂ້ອງກັບທັກສະທາງວິຊາຊີບທີ່ພົວພັນກັບການປະຕິບັດໜ້າທີ່, ພ້ອມທັງປະເດັນດ້ານຫຼັກການໃນການເລືອກຜູ້ຮັບຜິດຊອບ ແລະ ອື່ນໆ ແລະ ເຖິງແມ່ນວ່າພວກເຂົາຈະຮູ້ກ່ຽວກັບບັນຫາເຫຼົ່ານີ້, ພວກເຂົາກໍຍັງບໍ່ສາມາດຈັດການກັບພວກມັນໄດ້. ເພາະສະນັ້ນ, ພາຍໃຕ້ການນໍາພາຂອງຜູ້ນໍາປອມເຊັ່ນນີ້, ບັນຫາທຸກປະເພດທີ່ເກີດຂຶ້ນໃນວຽກງານຂອງຄຣິສຕະຈັກຈຶ່ງບໍ່ສາມາດໄດ້ຮັບການແກ້ໄຂ. ບໍ່ພຽງແຕ່ບັນຫາທີ່ກ່ຽວຂ້ອງກັບທັກສະທາງວິຊາຊີບທີ່ຜູ້ຄົນທີ່ພຣະເຈົ້າເລືອກໄດ້ພົບພໍ້ ເມື່ອປະຕິບັດໜ້າທີ່ຂອງພວກເຂົາ, ແຕ່ຍັງມີຄວາມຍາກລຳບາກໃນການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ, ເຊິ່ງບໍ່ໄດ້ຮັບການແກ້ໄຂເປັນເວລາດົນນານ ແລະ ເມື່ອຜູ້ນໍາ ແລະ ຜູ້ເຮັດວຽກ ຫຼື ຜູ້ຮັບຜິດຊອບລາຍການວຽກງານຕ່າງໆ ບໍ່ສາມາດເຮັດວຽກງານຕົວຈິງໄດ້, ພວກເຂົາກໍບໍ່ໄດ້ຖືກໄລ່ອອກໂດຍທັນທີ ຫຼື ບໍ່ໄດ້ປັບການມອບໝາຍໜ້າທີ່ຂອງພວກເຂົາໂດຍທັນທີ ແລະ ອື່ນໆ. ບັນຫາເຫຼົ່ານີ້ບໍ່ມີບັນຫາໃດທີ່ໄດ້ຮັບການແກ້ໄຂຢ່າງທັນທ່ວງທີ ແລະ ຜົນສະທ້ອນກໍຄື ປະສິດທິພາບຂອງລາຍການວຽກງານຕ່າງໆ ໃນຄຣິສຕະຈັກໄດ້ຫຼຸດລົງຢ່າງຕໍ່ເນື່ອງ ແລະ ປະສິດທິຜົນຂອງວຽກງານກໍນັບມື້ນັບຕົກຕໍ່າລົງ. ໃນດ້ານບຸກຄະລາກອນ, ຜູ້ທີ່ມີພອນສະຫວັນ ແລະ ເວົ້າເກັ່ງພໍສົມຄວນກໍຈະກາຍເປັນຜູ້ນໍາ ແລະ ຜູ້ເຮັດວຽກ, ໃນຂະນະທີ່ຜູ້ທີ່ຮັກຄວາມຈິງ, ຜູ້ທີ່ສາມາດທຸ່ມເທຕົນເອງໃຫ້ກັບການເຮັດວຽກໜັກ ແລະ ເຮັດວຽກແບບບໍ່ຮູ້ຈັກອິດເມື່ອຍໂດຍບໍ່ຈົ່ມວ່າ, ກໍບໍ່ໄດ້ຮັບການເລື່ອນຕຳແໜ່ງ ແລະ ເພາະປູກ ແລະ ໄດ້ຮັບການປະຕິບັດຕໍ່ຄືກັບຜູ້ອອກເຫື່ອແຮງ ແລະ ບຸກຄະລາກອນທາງດ້ານເຕັກນິກຕ່າງໆ ທີ່ມີຈຸດແຂງບາງຢ່າງກໍບໍ່ໄດ້ຖືກໃຊ້ງານຢ່າງສົມເຫດສົມຜົນ. ນອກຈາກນີ້, ບາງຄົນທີ່ປະຕິບັດໜ້າທີ່ຂອງພວກເຂົາຢ່າງຈິງໃຈກໍບໍ່ໄດ້ຮັບການສະໜອງທາງດ້ານປັດໄຈໃນການດຳລົງຊີວິດ ດັ່ງນັ້ນ ພວກເຂົາຈຶ່ງຕົກຢູ່ໃນຄວາມເປັນລົບ ແລະ ຄວາມອ່ອນແອ. ຍິ່ງໄປກວ່ານັ້ນ, ບໍ່ວ່າຜູ້ຕໍ່ຕ້ານພຣະຄຣິສ ແລະ ຄົນຊົ່ວຮ້າຍຈະເຮັດຄວາມຊົ່ວຫຼາຍສໍ່າໃດ, ມັນກໍເບິ່ງຄືກັບວ່າຜູ້ນໍາປອມບໍ່ໄດ້ເຫັນມັນ. ຖ້າຄົນໃດຄົນໜຶ່ງເປີດໂປງຄົນຊົ່ວຮ້າຍ ຫຼື ຜູ້ຕໍ່ຕ້ານພຣະຄຣິສ, ຜູ້ນໍາປອມກໍຈະບອກພວກເຂົາວ່າ ພວກເຂົາຄວນປະຕິບັດຕໍ່ຄົນນັ້ນດ້ວຍຄວາມຮັກ ແລະ ໃຫ້ໂອກາດພວກເຂົາໄດ້ກັບໃຈ. ໃນການເຮັດເຊັ່ນນັ້ນ, ພວກເຂົາໄດ້ປ່ອຍໃຫ້ຄົນຊົ່ວຊ້າ ແລະ ຜູ້ຕໍ່ຕ້ານພຣະຄຣິສເຮັດຄວາມຊົ່ວ ແລະ ກໍ່ໃຫ້ເກີດການລົບກວນໃນຄຣິສຕະຈັກ ແລະ ສິ່ງນີ້ກໍໄດ້ນໍາໄປສູ່ຄວາມລ່າຊ້າອັນຍາວນານໃນການຈະກຳຈັດອອກ ຫຼື ຂັບໄລ່ຄົນຊົ່ວຮ້າຍ, ຜູ້ບໍ່ເຊື່ອ ແລະ ຜູ້ຕໍ່ຕ້ານພຣະຄຣິສເຫຼົ່ານີ້ ແລະ ພວກເຂົາກໍໄດ້ສືບຕໍ່ເຮັດຄວາມຊົ່ວໃນຄຣິສຕະຈັກ ແລະ ລົບກວນວຽກງານຂອງຄຣິສຕະຈັກຕໍ່ໄປ. ຜູ້ນໍາປອມບໍ່ມີຄວາມສາມາດໃນການຈັດການ ແລະ ແກ້ໄຂບັນຫາໃດກໍຕາມ ເຫຼົ່ານີ້; ພວກເຂົາບໍ່ມີຄວາມສາມາດໃນການປະຕິບັດຕໍ່ຜູ້ຄົນຢ່າງຍຸຕິທຳ ຫຼື ຈັດແຈງວຽກງານຢ່າງສົມເຫດສົມຜົນ, ແຕ່ກົງກັນຂ້າມ ພວກເຂົາກະທຳການຕາມອຳເພີໃຈ ແລະ ເຮັດພຽງແຕ່ວຽກງານທີ່ໄຮ້ປະໂຫຍດ, ເຊິ່ງສົ່ງຜົນເຮັດໃຫ້ວຽກງານຂອງຄຣິສຕະຈັກເກີດຄວາມສັບສົນ ແລະ ປັ່ນປ່ວນ. ບໍ່ວ່າເຮືອນຂອງພຣະເຈົ້າຈະໂອ້ລົມກັນກ່ຽວກັບຄວາມຈິງຫຼາຍສໍ່າໃດ ຫຼື ຈະເນັ້ນໜັກເຖິງຫຼັກການທີ່ຄວນປະຕິບັດຕາມຫຼາຍສໍ່າໃດ ເມື່ອປະຕິບັດວຽກງານຂອງຄຣິສຕະຈັກ, ນັ້ນກໍຄື ການຈຳກັດຜູ້ທີ່ຄວນຖືກຈຳກັດ ແລະ ການກຳຈັດອອກເຊິ່ງຜູ້ທີ່ຄວນຖືກກຳຈັດອອກໄປຈາກບັນດາຜູ້ຄົນທີ່ເຮັດຄວາມຊົ່ວ ແລະ ຜູ້ບໍ່ເຊື່ອປະເພດຕ່າງໆ ແລະ ການເລື່ອນຕຳແໜ່ງ ແລະ ເພາະປູກຜູ້ຄົນທີ່ມີຄວາມສາມາດດີ ແລະ ມີຄວາມສາມາດໃນການຢັ່ງຮູ້ ແລະ ຜູ້ທີ່ສາມາດໄລ່ຕາມຄວາມຈິງ, ຜູ້ທີ່ຄວນໄດ້ຮັບການເລື່ອນຕຳແໜ່ງ ແລະ ເພາະປູກ, ເຖິງແມ່ນວ່າສິ່ງເຫຼົ່ານີ້ຈະໄດ້ຮັບການໂອ້ລົມນັບຄັ້ງບໍ່ຖ້ວນ, ຜູ້ນໍາປອມກໍບໍ່ເຂົ້າໃຈ ຫຼື ບໍ່ຢັ່ງຮູ້ສິ່ງເຫຼົ່ານັ້ນ ແລະ ພຽງແຕ່ຍຶດໝັ້ນຢູ່ກັບທັດສະນະທີ່ມີຄວາມຈອມປອມທາງຝ່າຍວິນຍານ ແລະ ວິທີການ “ທີ່ເຕັມໄປດ້ວຍຄວາມຮັກ” ຂອງພວກເຂົາຢ່າງຕໍ່ເນື່ອງ. ຜູ້ນໍາປອມເຊື່ອວ່າ ພາຍໃຕ້ການສັ່ງສອນທີ່ຈິງຈັງ ແລະ ອົດທົນຂອງພວກເຂົາ, ຄົນທຸກປະເພດກໍຈະປະຕິບັດບົດບາດຂອງຕົນເອງຢ່າງເປັນລະບຽບ, ໂດຍບໍ່ມີຄວາມວຸ້ນວາຍ ແລະ ທຸກຄົນກໍມີຄວາມສັດທາອັນແຮງກ້າ, ເຕັມໃຈທີ່ຈະປະຕິບັດໜ້າທີ່ຂອງພວກເຂົາ, ບໍ່ຢ້ານການຕິດຄຸກ ແລະ ການປະເຊີນໜ້າກັບອັນຕະລາຍ ແລະ ທຸກຄົນກໍມີຄວາມຕັ້ງໃຈທີ່ຈະທົນທຸກທໍລະມານ ແລະ ບໍ່ເຕັມໃຈທີ່ຈະເປັນຢູດາ. ພວກເຂົາເຊື່ອວ່າການມີບັນຍາກາດທີ່ດີໃນການໃຊ້ຊີວິດໃນຄຣິສຕະຈັກໝາຍຄວາມວ່າ ພວກເຂົາໄດ້ເຮັດໜ້າທີ່ໄດ້ດີແລ້ວ. ບໍ່ວ່າຈະມີກໍລະນີທີ່ຄົນຊົ່ວຮ້າຍກໍ່ໃຫ້ເກີດການລົບກວນ ຫຼື ຜູ້ບໍ່ເຊື່ອເຜີຍແຜ່ຄຳສອນນອກຮີດ ແລະ ທິດສະດີທີ່ຫຼອກລວງເກີດຂຶ້ນໃນຄຣິສຕະຈັກ, ພວກເຂົາກໍບໍ່ໄດ້ຖືວ່າສິ່ງເຫຼົ່ານີ້ເປັນບັນຫາ ແລະ ພວກເຂົາກໍບໍ່ໄດ້ຮູ້ສຶກວ່າຈຳເປັນຕ້ອງແກ້ໄຂບັນຫາ. ເມື່ອເວົ້າເຖິງຄົນທີ່ໄວ້ວາງໃຈໃຫ້ເຮັດວຽກງານຕາມອຳເພີໃຈໂດຍຂຶ້ນກັບຄວາມປະສົງຂອງພວກເຂົາ ແລະ ລົບກວນວຽກງານພຣະກິດຕິຄຸນ, ຜູ້ນໍາປອມຍິ່ງຕາມືດບອດກວ່າເກົ່າ. ພວກເຂົາເວົ້າວ່າ “ຂ້ອຍໄດ້ອະທິບາຍຫຼັກການເຮັດວຽກທີ່ຂ້ອຍຄວນຈະອະທິບາຍແລ້ວ ແລະ ຂ້ອຍກໍໄດ້ບອກພວກເຂົາຊໍ້າແລ້ວຊໍ້າອີກວ່າຕ້ອງເຮັດຫຍັງ. ຖ້າມີບັນຫາໃດກໍຕາມເກີດຂຶ້ນ, ມັນກໍບໍ່ໄດ້ກ່ຽວຫຍັງກັບຂ້ອຍ”. ແນວໃດກໍຕາມ, ພວກເຂົາບໍ່ຮູ້ວ່າບຸກຄົນນັ້ນເປັນຄົນທີ່ເໝາະສົມ ຫຼື ບໍ່, ພວກເຂົາບໍ່ໄດ້ສົນໃຈເລື່ອງນັ້ນ ແລະ ພວກເຂົາບໍ່ໄດ້ຮູ້ວ່າສິ່ງທີ່ພວກເຂົາເວົ້າຕອນທີ່ກຳລັງອະທິບາຍ ແລະ ບອກໃຫ້ບຸກຄົນນັ້ນວ່າຕ້ອງເຮັດຫຍັງນັ້ນ ຈະສາມາດບັນລຸຜົນໃນທາງບວກໄດ້ ຫຼື ບໍ່ ຫຼື ມັນຈະນໍາຜົນສະທ້ອນຫຍັງມາໃຫ້. ທຸກຄັ້ງທີ່ຜູ້ນໍາປອມຈັດການເຕົ້າໂຮມ, ພວກເຂົາກໍເວົ້າພຣະທຳ ແລະ ຫຼັກຄຳສອນອອກມາຢ່າງຫຼວງຫຼາຍບໍ່ຂາດສາຍ, ແຕ່ຜົນປາກົດວ່າ ພວກເຂົາບໍ່ສາມາດແກ້ໄຂບັນຫາອັນໃດໄດ້ເລີຍ. ເຖິງຢ່າງນັ້ນ ພວກເຂົາກໍຍັງເຊື່ອວ່າພວກເຂົາກຳລັງເຮັດວຽກງານທີ່ຍິ່ງໃຫຍ່, ພວກເຂົາຍັງພໍໃຈໃນຕົນເອງ ແລະ ຄິດວ່າພວກເຂົາຊ່າງໜ້າອັດສະຈັນ. ຕາມຄວາມຈິງແລ້ວ, ພຣະທຳ ແລະ ຫຼັກຄຳສອນທີ່ພວກເຂົາເວົ້ານັ້ນ ສາມາດໃຊ້ເພື່ອຫຼອກລວງຄົນເບົາປັນຍາ, ຄົນໂງ່ ແລະ ຄົນບໍ່ສະຫຼາດ ຜູ້ທີ່ບໍ່ຮູ້ຈັກຫຍັງ ແລະ ມີຄວາມສາມາດຕໍ່າເທົ່ານັ້ນ. ຫຼັງຈາກທີ່ຄົນເຫຼົ່ານີ້ໄດ້ຍິນຄຳເວົ້າເຫຼົ່ານີ້, ພວກເຂົາກໍສັບສົນ ແລະ ເຊື່ອວ່າສິ່ງທີ່ຜູ້ນໍາປອມເວົ້ານັ້ນຖືກຕ້ອງທີ່ສຸດ, ບໍ່ມີຫຍັງທີ່ພວກເຂົາເວົ້າຜິດເລີຍ. ຜູ້ນໍາປອມສາມາດເຮັດໃຫ້ຄົນທີ່ສັບສົນເຫຼົ່ານີ້ພໍໃຈໄດ້ເທົ່ານັ້ນ ແລະ ໂດຍພື້ນຖານແລ້ວຈະບໍ່ສາມາດແກ້ໄຂບັນຫາຕົວຈິງໄດ້. ແນ່ນອນວ່າ ຜູ້ນໍາປອມຍິ່ງບໍ່ມີຄວາມສາມາດໃນການຈັດການກັບບັນຫາທີ່ກ່ຽວຂ້ອງກັບທັກສະ ແລະ ຄວາມຮູ້ທາງວິຊາຊີບ, ພວກເຂົາໝົດສິ້ນອຳນາດໂດຍສິ້ນເຊີງເມື່ອເວົ້າເຖິງເລື່ອງເຫຼົ່ານີ້. ຕົວຢ່າງເຊັ່ນ: ວຽກງານດ້ານຂໍ້ຄວາມຂອງເຮືອນຂອງພຣະເຈົ້າ. ນີ້ຄືວຽກງານທີ່ເຮັດໃຫ້ເກີດຜູ້ນໍາປອມທີ່ໜ້າປວດຫົວທີ່ສຸດ. ພວກເຂົາບໍ່ສາມາດລະບຸໄດ້ຢ່າງແນ່ນອນວ່າຄົນໃດມີຄວາມເຂົ້າໃຈຝ່າຍວິນຍານ, ມີຄວາມສາມາດທີ່ດີ ແລະ ເໝາະສົມກັບການເຮັດວຽກງານດ້ານຂໍ້ຄວາມ ແລະ ພວກເຂົາຖືວ່າໃຜກໍຕາມທີ່ໃສ່ແວ່ນຕາ ແລະ ມີລະດັບການສຶກສາທີ່ສູງນັ້ນເປັນຜູ້ທີ່ມີຄວາມສາມາດທີ່ດີ ແລະ ມີຄວາມເຂົ້າໃຈຝ່າຍວິນຍານ ດັ່ງນັ້ນ ພວກເຂົາຈຶ່ງຈັດແຈງໃຫ້ຄົນເຫຼົ່ານັ້ນໄດ້ເຮັດວຽກ ໂດຍບອກພວກເຂົາວ່າ “ພວກເຈົ້າທຸກຄົນລ້ວນມີພອນສະຫວັນໃນການເຮັດວຽກງານດ້ານຂໍ້ຄວາມ. ຂ້ອຍບໍ່ເຂົ້າໃຈວຽກງານດ້ານນີ້, ສະນັ້ນ ວຽກງານທັງໝົດຈຶ່ງຕົກຢູ່ເທິງບ່າຂອງພວກເຈົ້າ. ເຮືອນຂອງພຣະເຈົ້າບໍ່ໄດ້ຮຽກຮ້ອງຫຍັງອີກຈາກພວກເຈົ້າ, ພຽງແຕ່ໃຫ້ພວກເຈົ້ານໍາໃຊ້ຈຸດແຂງຂອງພວກເຈົ້າ, ບໍ່ຕ້ອງປິດບັງຫຍັງໄວ້ ແລະ ປະກອບສ່ວນໃນທຸກສິ່ງທີ່ພວກເຈົ້າໄດ້ຮຽນຮູ້ມາ. ພວກເຈົ້າຕ້ອງຮູ້ຈັກສຳນຶກບຸນຄຸນ ແລະ ຂອບໃຈພຣະເຈົ້າທີ່ໄດ້ຍົກຊູພວກເຈົ້າຂຶ້ນ”. ຫຼັງຈາກທີ່ຜູ້ນໍາປອມໄດ້ເວົ້າຄຳເວົ້າທີ່ບໍ່ເກີດຜົນ ແລະ ຜິວເຜີນຈໍານວນໜຶ່ງແລ້ວ, ພວກເຂົາກໍຮູ້ສຶກວ່າວຽກງານໄດ້ຮັບການຈັດແຈງແລ້ວ ຈາກນັ້ນ ພວກເຂົາກໍໄດ້ເຮັດທຸກສິ່ງທີ່ພວກເຂົາຈຳເປັນຕ້ອງໄດ້ເຮັດແລ້ວ. ພວກເຂົາບໍ່ຮູ້ວ່າຄົນທີ່ພວກເຂົາໄດ້ຮັບການຈັດແຈງໃຫ້ເຮັດວຽກງານນີ້ເໝາະສົມແລ້ວ ຫຼື ບໍ່ ແລະ ກໍບໍ່ຮູ້ວ່າຄົນເຫຼົ່ານີ້ມີຂໍ້ບົກຜ່ອງຫຍັງແດ່ໃນດ້ານຄວາມຮູ້ທາງວິຊາຊີບ ຫຼື ພວກເຂົາຄວນຈະແກ້ໄຂຂໍ້ບົກຜ່ອງເຫຼົ່ານັ້ນແນວໃດ. ພວກເຂົາບໍ່ຮູ້ຈັກວິທີເບິ່ງ ແລະ ແຍກແຍະຜູ້ຄົນ, ພວກເຂົາບໍ່ເຂົ້າໃຈບັນຫາດ້ານວິຊາຊີບ ແລະ ກໍບໍ່ເຂົ້າໃຈຄວາມຮູ້ທີ່ກ່ຽວຂ້ອງກັບການຂຽນ, ພວກເຂົາບໍ່ຮູ້ຫຍັງເລີຍກ່ຽວກັບເລື່ອງເຫຼົ່ານີ້. ພວກເຂົາເວົ້າວ່າພວກເຂົາບໍ່ເຂົ້າໃຈ ຫຼື ຢັ່ງຮູ້ເລື່ອງເຫຼົ່ານີ້ໄດ້, ແຕ່ໃນຫົວໃຈຂອງພວກເຂົາ, ພວກເຂົາໄດ້ຄິດວ່າ “ບໍ່ແມ່ນວ່າພວກເຈົ້າມີແຕ່ການສຶກສາ ແລະ ຄວາມຮູ້ຫຼາຍກວ່າຂ້ອຍໜ້ອຍໜຶ່ງຊື່ໆບໍ? ເຖິງແມ່ນວ່າຂ້ອຍຈະບໍ່ສາມາດຊີ້ນໍາພວກເຈົ້າໃນວຽກງານນີ້ໄດ້, ແຕ່ຂ້ອຍມີຄວາມເປັນຝ່າຍວິນຍານຫຼາຍກວ່າພວກເຈົ້າ, ຂ້ອຍເທດສະໜາເກັ່ງກວ່າພວກເຈົ້າ ແລະ ຂ້ອຍເຂົ້າໃຈພຣະທຳຂອງພຣະເຈົ້າດີກວ່າພວກເຈົ້າ. ຂ້ອຍເປັນຄົນນຳພາພວກເຈົ້າ, ຂ້ອຍເປັນຫົວໜ້າຂອງພວກເຈົ້າ, ຂ້ອຍຕ້ອງເປັນຜູ້ຄວບຄຸມພວກເຈົ້າ ແລະ ພວກເຈົ້າຕ້ອງເຮັດຕາມທີ່ຂ້ອຍສັ່ງ”. ຜູ້ນໍາປອມຖືວ່າຕົນເອງສູງສົ່ງ, ແຕ່ພວກເຂົາບໍ່ສາມາດໃຫ້ຄຳແນະນຳທີ່ມີຄຸນຄ່າອັນໃດ ກ່ຽວກັບວຽກງານປະເພດໃດກໍຕາມທີ່ກ່ຽວຂ້ອງກັບທັກສະທາງວິຊາຊີບ ແລະ ພວກເຂົາກໍບໍ່ສາມາດໃຫ້ການຊີ້ນໍາໃດກໍຕາມໄດ້ເຊັ່ນກັນ. ຢ່າງຫຼາຍທີ່ສຸດ, ພວກເຂົາກໍສາມາດຈັດແຈງບຸກຄະລາກອນໃຫ້ດີໄດ້; ພວກເຂົາບໍ່ສາມາດເຮັດວຽກງານທີ່ຕາມມາໃດກໍຕາມໄດ້. ພວກເຂົາບໍ່ໄດ້ພະຍາຍາມທີ່ຈະໄດ້ມາເຊິ່ງຄວາມຮູ້ທາງວິຊາຊີບ ແລະ ພວກເຂົາບໍ່ຕິດຕາມວຽກງານ. ຜູ້ນໍາປອມທຸກຄົນລ້ວນເປັນຄົນທີ່ມີຄວາມຈອມປອມທາງຝ່າຍວິນຍານ; ທັງໝົດທີ່ພວກເຂົາສາມາດເຮັດໄດ້ກໍຄືການເທດສະໜາພຣະທຳ ແລະ ຫຼັກຄຳສອນບາງອັນ ແລ້ວພວກເຂົາກໍຄິດວ່າພວກເຂົາເຂົ້າໃຈຄວາມຈິງ ແລະ ອວດອ້າງຕໍ່ໜ້າຜູ້ຄົນທີ່ພຣະເຈົ້າເລືອກຢູ່ສະເໝີ. ໃນທຸກການເຕົ້າໂຮມ, ພວກເຂົາເທດສະໜາເປັນເວລາຫຼາຍຊົ່ວໂມງ ແລະ ເຖິງຢ່າງນັ້ນ ຜົນກໍປາກົດວ່າ ພວກເຂົາບໍ່ສາມາດແກ້ໄຂບັນຫາອັນໃດໄດ້ເລີຍ. ພວກເຂົາບໍ່ຮູ້ຫຍັງເລີຍເມື່ອເວົ້າເຖິງບັນຫາທີ່ກ່ຽວຂ້ອງກັບຄວາມຮູ້ທາງວິຊາຊີບໃນໜ້າທີ່ຂອງຜູ້ຄົນ; ພວກເຂົາເປັນພຽງຄົນທຳມະດາທີ່ບໍ່ແມ່ນຜູ້ຊຳນານຢ່າງເຫັນໄດ້ຊັດ, ແຕ່ພວກເຂົາກໍຍັງທຳທ່າວ່າມີຄວາມເປັນຝ່າຍວິນຍານ, ຊີ້ນໍາວຽກງານຂອງຜູ້ຊ່ຽວຊານ, ແລ້ວພວກເຂົາຈະສາມາດເຮັດວຽກງານໃຫ້ດີແບບນີ້ໄດ້ແນວໃດ? ການທີ່ຜູ້ນໍາປອມບໍ່ໄດ້ພະຍາຍາມຮຽນຮູ້ຄວາມຮູ້ທາງວິຊາຊີບ ແລະ ບໍ່ສາມາດເຮັດວຽກງານຕົວຈິງອັນໃດໄດ້ ກໍເປັນທີ່ໜ້າລັງກຽດຂອງຜູ້ຄົນພຽງພໍແລ້ວ, ຍິ່ງໄປກວ່ານັ້ນ, ພວກເຂົາຍັງທຳທ່າວ່າມີຄວາມເປັນ ຝ່າຍວິນຍານ ແລະ ອວດອ້າງຄຳເວົ້າທີ່ມີຄວາມເປັນຝ່າຍວິນຍານຂອງຕົນ, ເຊິ່ງເປັນການຂາດເຫດຜົນຢ່າງຍິ່ງ! ສິ່ງນີ້ບໍ່ຕ່າງຫຍັງຈາກພວກຟາຣີຊາຍ. ສິ່ງທີ່ພວກຟາຣີຊາຍຂາດເຫດຜົນທີ່ສຸດກໍຄື ພຣະເຈົ້າກຽດຊັງພວກເຂົາ, ແຕ່ພວກເຂົາກໍບໍ່ຮູ້ຕົວເລີຍ ແລະ ຍັງຖືວ່າຕົນເອງຂ້ອນຂ້າງເປັນຄົນດີ ແລະ ມີຄວາມເປັນຝ່າຍວິນຍານຫຼາຍ. ຜູ້ນໍາປອມໄດ້ຂາດການຮັບຮູ້ຕົນເອງແບບນີ້; ພວກເຂົາບໍ່ສາມາດເຮັດວຽກງານຕົວຈິງອັນໃດໄດ້ຢ່າງເຫັນໄດ້ຊັດເຈນ ແຕ່ກໍຍັງທຳທ່າວ່າມີຄວາມເປັນຝ່າຍວິນຍານ, ພວກເຂົາກາຍເປັນພວກຟາຣີຊາຍທີ່ໜ້າຊື່ໃຈຄົດ. ພວກເຂົາຄືເປົ້າໝາຍທີ່ພຣະເຈົ້າລັງກຽດ-ປະຕິເສດ ແລະ ກຳຈັດອອກໄປຢ່າງແນ່ນອນ.

ແມ່ນຫຍັງທີ່ເປັນລັກສະນະຫຼັກຂອງຜູ້ນໍາປອມທີ່ທຳທ່າວ່າມີຄວາມເປັນຝ່າຍວິນຍານ? ນັ້ນກໍຄື ພວກເຂົາເທດສະໜາເກັ່ງ. “ການເທດສະໜາ” ເຫຼົ່ານີ້ບໍ່ແມ່ນການເທດສະໜາທີ່ແທ້ຈິງ. ມັນບໍ່ແມ່ນການເທດສະໜາທີ່ໄດ້ໂອ້ລົມກ່ຽວກັບຄວາມຈິງ ແລະ ກໍບໍ່ແມ່ນການເທດສະໜາທີ່ມີຄວາມຈິງຄວາມເປັນຈິງ. ແຕ່ກົງກັນຂ້າມ, ມັນເປັນການເທດສະໜາພຣະທຳ ແລະ ຫຼັກຄຳສອນ; ມັນເປັນການເທດສະໜາທີ່ມີຄວາມຈອມປອມທາງຝ່າຍວິນຍານ, ການເທດສະໜາຂອງພວກຟາຣີຊາຍ. ຜູ້ນໍາປອມເກັ່ງຫຼາຍໃນການທຸ່ມເທຄວາມພະຍາຍາມກັບຄຳເວົ້າ ແລະ ວະລີໃນພຣະທຳຂອງພຣະເຈົ້າ, ພວກເຂົາເອົາໃຈໃສ່ເປັນພິເສດຕໍ່ການເທດສະໜາພຣະທຳ ແລະ ຫຼັກຄຳສອນ, ແຕ່ພວກເຂົາບໍ່ເຄີຍສະແຫວງຫາຄວາມຈິງໃນພຣະທຳຂອງພຣະເຈົ້າ ແລະ ບໍ່ເຄີຍໄຕ່ຕອງວ່າພວກເຂົາຄວນຈະເຂົ້າສູ່ຄວາມຈິງຄວາມເປັນຈິງແນວໃດ. ພວກເຂົາພໍໃຈພຽງແຕ່ໄດ້ເທດສະໜາພຣະທຳ ແລະ ຫຼັກຄຳສອນ; ເມື່ອພວກເຂົາໄດ້ເທດສະໜາຫຼັກຄຳສອນຢ່າງຊັດເຈນ ແລະ ມີເຫດຜົນແລ້ວ, ພວກເຂົາກໍຄິດວ່າເຮັດແບບນັ້ນກໍດີພໍແລ້ວ ແລະ ພວກເຂົາມີຄວາມຈິງຄວາມເປັນຈິງແລ້ວ, ວ່າພວກເຂົາອາດຈະຢືນຢູ່ຕໍ່ໜ້າຄົນອື່ນ ແລະ ສະແດງອຳນາດ ແລະ ສັ່ງສອນຜູ້ຄົນຈາກຕຳແໜ່ງທີ່ສູງສົ່ງຂອງຕົນ. ເມື່ອເບິ່ງແບບຜິວເຜີນ, ສິ່ງທີ່ພວກເຂົາໄດ້ເວົ້າ ແລະ ໄດ້ເຮັດເບິ່ງຄືວ່າກ່ຽວຂ້ອງກັບຄວາມຈິງ, ພວກເຂົາເບິ່ງຄືວ່າບໍ່ໄດ້ກໍ່ໃຫ້ເກີດການຂັດຂວາງ ຫຼື ການລົບກວນ ແລະ ກໍເບິ່ງຄືວ່າພວກເຂົາບໍ່ໄດ້ສະໜັບສະໜູນຄຳເວົ້າທີ່ຜິດພາດ ຫຼື ຍຸຍົງໃຫ້ປະຕິບັດແບບຜິດພາດແຕ່ຢ່າງໃດ. ເຖິງຢ່າງນັ້ນ, ກໍຍັງມີບັນຫາໜຶ່ງ, ເຊິ່ງກໍຄື ພວກເຂົາບໍ່ສາມາດແບກຫາບວຽກງານຕົວຈິງອັນໃດໄດ້ ຫຼື ບັນລຸຄວາມຮັບຜິດຊອບຂອງພວກເຂົາໄດ້ແມ່ນແຕ່ໜ້ອຍດຽວ, ເຊິ່ງໃນທີ່ສຸດກໍນໍາໄປສູ່ການທີ່ພວກເຂົາບໍ່ສາມາດຄົ້ນພົບບັນຫາໃດກໍຕາມ ໃນວຽກງານໄດ້. ວິທີທີ່ພວກເຂົາເຮັດວຽກກໍຄືກັບຄົນຕາມືດບອດງົມທາງ: ພວກເຂົາມັກຈະໃຊ້ຄວາມຮູ້ສຶກ ແລະ ຈິນຕະນາການຂອງພວກເຂົາໃນການນໍາໃຊ້ລະບຽບມາໃຊ້ກັບເລື່ອງຕ່າງໆຢູ່ສະເໝີຢ່າງຫຼັບຫູຫຼັບຕາ, ໂດຍບໍ່ສາມາດເບິ່ງເຫັນແກ່ນແທ້ຂອງບັນຫາໄດ້ຢ່າງຊັດເຈນເລີຍ, ແຕ່ພວກເຂົາກໍຍັງເວົ້າໄຮ້ສາລະກ່ຽວກັບບັນຫາເຫຼົ່ານັ້ນ, ພວກເຂົາບໍ່ສາມາດແກ້ໄຂບັນຫາຕົວຈິງໄດ້ເລີຍ. ຖ້າຜູ້ນໍາປອມເຂົ້າໃຈຄວາມຈິງຢ່າງແທ້ຈິງ, ໂດຍທຳມະຊາດແລ້ວ ພວກເຂົາກໍຈະສາມາດຄົ້ນພົບບັນຫາ ແລະ ສະແຫວງຫາຄວາມຈິງເພື່ອແກ້ໄຂບັນຫາເຫຼົ່ານັ້ນ. ແຕ່ຜູ້ນໍາປອມບໍ່ເຂົ້າໃຈຄວາມຈິງຢ່າງເຫັນໄດ້ຊັດເຈນ, ແຕ່ພວກເຂົາກໍຍັງທຳທ່າວ່າມີຄວາມເປັນຝ່າຍວິນຍານ, ຄິດວ່າຕົນເອງມີຄວາມສາມາດໃນການເຮັດວຽກງານຂອງຄຣິສຕະຈັກ, ໜ້າດ້ານທີ່ຈະເພີດເພີນໄປກັບຜົນປະໂຫຍດຈາກສະຖານະຂອງພວກເຂົາຕາມອຳເພີໃຈ. ສິ່ງນີ້ບໍ່ເປັນຕາໜ້າລັງກຽດບໍ? ພວກເຂົາຄິດວ່າພວກເຂົາມີທັກສະທີ່ແທ້ຈິງ, ນັ້ນກໍຄືພວກເຂົາສາມາດເທດສະໜາໄດ້. ແຕ່ພວກເຂົາພຽງແຕ່ບໍ່ສາມາດເຮັດວຽກງານຕົວຈິງໄດ້. ພຣະທຳ ແລະ ຫຼັກຄຳສອນທີ່ຜູ້ນໍາປອມຮູ້ ແລະ ເທດສະໜານັ້ນ ບໍ່ສາມາດຊ່ວຍໃຫ້ພວກເຂົາເຮັດວຽກງານຂອງພວກເຂົາໃຫ້ດີໄດ້ ແລະ ກໍບໍ່ສາມາດຊ່ວຍໃຫ້ພວກເຂົາຄົ້ນພົບເຫັນບັນຫາໃນວຽກງານໄດ້ ແລະ ຍິ່ງໄປກວ່ານັ້ນ ມັນກໍບໍ່ສາມາດຊ່ວຍໃຫ້ພວກເຂົາແກ້ໄຂບັນຫາທັງໝົດທີ່ພວກເຂົາໄດ້ປະເຊີນໜ້າຢູ່. ຫຼັງຈາກທີ່ເຮັດວຽກງານມາໄດ້ໄລຍະໜຶ່ງ, ພວກເຂົາກໍບໍ່ສາມາດເວົ້າກ່ຽວກັບຄຳພະຍານຈາກປະສົບການໃດກໍຕາມໄດ້. ຜູ້ນໍາ ຫຼື ຜູ້ເຮັດວຽກເຊັ່ນນີ້ໄດ້ມາດຕະຖານແລ້ວບໍ? ເຫັນໄດ້ຊັດເຈນວ່າ ພວກເຂົາບໍ່ໄດ້ມາດຕະຖານ. ແລະ ຄວນຈັດການກັບຜູ້ນໍາປອມທີ່ບໍ່ໄດ້ມາດຕະຖານແນວໃດ? ບໍ່ພຽງແຕ່ພວກເຂົາຈະຕ້ອງຖືກໄລ່ອອກ ແລະ ກຳຈັດອອກ, ແຕ່ຖ້າພວກເຂົາບໍ່ກັບໃຈ, ພວກເຂົາກໍບໍ່ສາມາດໄດ້ຮັບການເລືອກອີກຄັ້ງເພື່ອຮັບໃຊ້ໃນຖານະຜູ້ນໍາ ຫຼື ຜູ້ເຮັດວຽກ ເມື່ອມີການຈັດການເລືອກຕັ້ງ. ຖ້າໃຜບາງຄົນເລືອກຕັ້ງຜູ້ນໍາປອມ ຫຼື ຜູ້ເຮັດວຽກປອມທີ່ຖືກກຳຈັດອອກໄປແລ້ວ, ພວກເຂົາກໍກຳລັງລົບກວນ ແລະ ທຳລາຍວຽກງານຂອງຄຣິສຕະຈັກໂດຍເຈດຕະນາ ແລະ ມັນໄດ້ສະແດງໃຫ້ເຫັນວ່າຜູ້ລົງຄະແນນສຽງນັ້ນເປັນຜູ້ນະມັດສະການ ແລະ ຜູ້ຕິດຕາມຜູ້ນໍາປອມຄົນນັ້ນ ແລະ ບໍ່ແມ່ນໃຜບາງຄົນທີ່ເປັນຜູ້ເຊື່ອໃນພຣະເຈົ້າຢ່າງແທ້ຈິງ. ພວກເຈົ້າເຄີຍເລືອກຕັ້ງຜູ້ນໍາປອມທີ່ມີຄວາມຈອມປອມທາງຝ່າຍວິນຍານບໍ? (ພວກເຮົາເຄີຍເລືອກ.) ເຮົາຄິດວ່າພວກເຈົ້າຄົງຈະໄດ້ເລືອກຕັ້ງພວກເຂົາຂ້ອນຂ້າງຫຼາຍ. ພວກເຈົ້າຄິດວ່າຜູ້ໃດກໍຕາມທີ່ເຊື່ອໃນພຣະເຈົ້າມາຫຼາຍປີ, ໄດ້ອ່ານພຣະທຳຂອງພຣະເຈົ້າມາຫຼາຍ ແລະ ໄດ້ຟັງການເທດສະໜາມາຫຼາຍ, ຜູ້ທີ່ມີປະສົບການມາຫຼາກຫຼາຍໃນການເທດສະໜາ ແລະ ການເຮັດວຽກ, ຜູ້ທີ່ສາມາດເທດສະໜາໄດ້ຫຼາຍຊົ່ວໂມງ, ແນ່ນອນວ່າຈະມີຄວາມສາມາດໃນການເຮັດວຽກ. ຈາກນັ້ນ, ຫຼັງຈາກທີ່ພວກເຈົ້າໄດ້ເລືອກຕັ້ງພວກເຂົາມາໃນຖານະຜູ້ນໍາແລ້ວ, ພວກເຈົ້າກໍຄົ້ນພົບບັນຫາທີ່ຮ້າຍແຮງຢ່າງໜຶ່ງ: ອ້າຍເອື້ອຍນ້ອງບໍ່ເຄີຍໄດ້ເຫັນພວກເຂົາເລີຍ ແລະ ພວກເຂົາບໍ່ເຄີຍຊອກຫາຄົນເຫຼົ່ານັ້ນເຫັນ ເມື່ອມີບັນຫາ. ບໍ່ມີໃຜຮູ້ວ່າພວກເຂົາລົບລີ້ຢູ່ໃສ ແລະ ພວກເຂົາກໍໄດ້ລົບລີ້ ຢູ່ບ່ອນໃດບ່ອນໜຶ່ງ ແລະ ບໍ່ໃຫ້ໃຜມາລົບກວນພວກເຂົາ. ນັ້ນຄືບັນຫາ. ພວກເຂົາຫຼິ້ນໝາກລີ້ຢູ່ສະເໝີໃນຊ່ວງເວລາທີ່ສຳຄັນຂອງວຽກງານ ແລະ ອ້າຍເອື້ອຍນ້ອງກໍບໍ່ເຄີຍຊອກຫາພວກເຂົາເຫັນ ເມື່ອຕ້ອງການໃຫ້ພວກເຂົາແກ້ໄຂບັນຫາ, ນີ້ບໍ່ແມ່ນການລະເລີຍວຽກງານທີ່ເປັນໜ້າທີ່ຂອງຕົນບໍ? ເປັນຫຍັງບາງຄົນຈຶ່ງບໍ່ກ້າປະເຊີນໜ້າກັບອ້າຍເອື້ອຍນ້ອງ ເມື່ອພວກເຂົາກາຍເປັນຜູ້ນໍາແລ້ວ? ເປັນຫຍັງຈຶ່ງຊອກຫາພວກເຂົາບໍ່ເຫັນ? ແມ່ນຫຍັງກັນແທ້ທີ່ເຮັດໃຫ້ພວກເຂົາຫຍຸ້ງຢູ່ຕະຫຼອດ? ເປັນຫຍັງພວກເຂົາຈຶ່ງບໍ່ແກ້ໄຂບັນຫາຕົວຈິງ? ບໍ່ວ່າພວກເຂົາຈະກຳລັງຫຍຸ້ງຢູ່ກັບຫຍັງກໍຕາມ, ພວກເຈົ້າສາມາດແນ່ໃຈໄດ້ເລີຍວ່າ: ຖ້າພວກເຂົາບໍ່ໄດ້ເຮັດວຽກງານຕົວຈິງມາເປັນເວລາໄລຍະໜຶ່ງ, ພວກເຂົາກໍເປັນຜູ້ນໍາປອມ ແລະ ພວກເຂົາຄວນຖືກໄລ່ອອກໂດຍດ່ວນ ແລະ ຄວນເລືອກຄົນອື່ນມາແທນ. ໃນອະນາຄົດ ພວກເຈົ້າຈະຍັງເລືອກຜູ້ນໍາປອມປະເພດນີ້ຢູ່ບໍ? (ບໍ່ເລືອກ.) ເປັນຫຍັງຈຶ່ງບໍ່ເລືອກ? ພວກເຈົ້າຄິດວ່າຜົນສະທ້ອນຂອງການເລືອກຄົນຕາມືດບອດເປັນຜູ້ນໍາທາງຂອງພວກເຈົ້າແມ່ນຫຍັງ? ບຸກຄົນນັ້ນຕາມືດບອດເອງ, ແລ້ວພວກເຂົາຈະສາມາດນໍາພາຄົນອື່ນໄປສູ່ເສັ້ນທາງທີ່ຖືກຕ້ອງໄດ້ບໍ? ມັນກໍຄືກັບທີ່ພຣະທຳຂອງພຣະເຈົ້າກ່າວໄວ້ໃນພຣະຄຳພີວ່າ “ຖ້າຄົນຕາມືດບອດນໍາພາຄົນຕາມືດບອດ, ທັງສອງກໍຈະພາກັນຕົກລົງໄປໃນຂຸມ” (ມັດທາຍ 15:14.) ຄົນຕາມືດບອດຍ່າງໂດຍບໍ່ມີທິດທາງ ຫຼື ເປົ້າໝາຍ; ພວກເຂົາຈະສາມາດນໍາພາຄົນອື່ນໄດ້ແນວໃດ? ຖ້າໃຜບາງຄົນເລືອກຄົນຕາມືດບອດເປັນຜູ້ນໍາທາງຂອງພວກເຂົາ, ຄົນເຫຼົ່ານັ້ນກໍຍິ່ງຕາມືດບອດກວ່າອີກ. ມີຄຳເວົ້າໜຶ່ງໃນບັນດາຜູ້ບໍ່ເຊື່ອວ່າ: “ຖາມທາງຄົນຕາມືດບອດ”. ການເລືອກຕັ້ງຜູ້ນໍາປອມເພື່ອຮັບໃຊ້ໃນຖານະຜູ້ນໍາຄຣິສຕະຈັກກໍຄືການຖາມທາງຄົນຕາມືດບອດ. ມັນເປັນເລື່ອງທີ່ໄຮ້ສາລະ, ບໍ່ແມ່ນບໍ? ທຸກຄົນທີ່ລົງຄະແນນສຽງໃຫ້ຜູ້ນໍາປອມກໍຄືຄົນຕາມືດບອດທີ່ເລືອກຄົນຕາມືດບອດ ແລະ ບໍ່ມີໃຜໃນພວກເຂົາທີ່ເຂົ້າໃຈຄວາມຈິງ.

ເມື່ອໃຜບາງຄົນໄດ້ເລືອກຄົນທີ່ມີຄວາມຈອມປອມທາງຝ່າຍວິນຍານມາເປັນຜູ້ນໍາ, ພວກເຂົາກໍຮູ້ສຶກດີໃຈຫຼາຍ ໂດຍຄິດວ່າ “ຕອນນີ້ພວກເຮົາມີຜູ້ນໍາທີ່ດີເລີດແລ້ວ. ຜູ້ນໍາຂອງພວກເຮົາເທດສະໜາໄດ້ເກັ່ງຫຼາຍ. ພວກເຂົາເທດສະໜາຢ່າງມີເຫດຜົນ ແລະ ເປັນລະບົບຫຼາຍ ແລະ ການເທດສະໜາຂອງພວກເຂົາກໍສົມເຫດສົມຜົນຫຼາຍ”. ບາງຄົນທີ່ຂາດການແຍກແຍະກໍຈະຖືກກະຕຸ້ນຈົນນໍ້າຕາໄຫຼ, ພວກເຂົາຮູ້ສຶກຜູກພັນຢ່າງຍິ່ງກັບຜູ້ນໍາຄົນນີ້ ແລະ ພວກເຂົາກໍບໍ່ຢາກໄປປະຕິບັດໜ້າທີ່ຂອງພວກເຂົາເລີຍ. ພວກເຂົາເຂົ້າໃຈເລື່ອງຕ່າງໆຂ້ອນຂ້າງຊັດເຈນ ເມື່ອພວກເຂົາຟັງການໂອ້ລົມ, ແຕ່ເມື່ອພວກເຂົາຄົ້ນພົບບັນຫາໃນຂະນະທີ່ປະຕິບັດໜ້າທີ່, ພວກເຂົາກໍບໍ່ຮູ້ວ່າຈະແກ້ໄຂບັນຫາເຫຼົ່ານັ້ນແນວໃດ ແລະ ພວກເຂົາກໍຮູ້ສຶກງົງງວຍ ໂດຍຄິດວ່າ “ຂ້ອຍເບິ່ງຄືວ່າເຂົ້າໃຈທຸກຢ່າງ ເມື່ອຟັງຜູ້ນໍາໂອ້ລົມ, ແລ້ວເປັນຫຍັງຂ້ອຍຈຶ່ງບໍ່ສາມາດແກ້ໄຂຄວາມຍາກລຳບາກທີ່ຂ້ອຍໄດ້ພົບພໍ້ໃນວຽກງານຂອງຂ້ອຍໄດ້?” ແມ່ນຫຍັງຄືບັນຫາໃນທີ່ນີ້? ທຸກສິ່ງທີ່ຜູ້ນໍາປອມປະເພດນີ້ເທດສະໜາລ້ວນແຕ່ແມ່ນພຣະທຳ ແລະ ຫຼັກຄຳສອນ, ລວມທັງວະລີທີ່ວ່າງເປົ່າ, ຄຳຂວັນ ແລະ ຄຳເວົ້າທີ່ໄຮ້ສາລະ. ສິ່ງທີ່ພວກເຂົາເທດສະໜາບໍ່ໄດ້ແກ້ໄຂບັນຫາຕົວຈິງຂອງເຈົ້າ; ພວກເຂົາຫຼອກລວງເຈົ້າຢູ່. ພວກເຂົາປ້ອນພາບລວງຕາໃຫ້ເຈົ້າກິນ, ເວົ້າຄຳຂວັນສອງສາມຄຳ ເພື່ອເຮັດໃຫ້ເຈົ້າເຊື່ອຢ່າງຜິດໆ ວ່າບັນຫາໄດ້ຮັບການແກ້ໄຂແລ້ວ, ທັງທີ່ຕາມຄວາມຈິງແລ້ວ ພວກເຂົາບໍ່ໄດ້ໂອ້ລົມກ່ຽວກັບຫຼັກການຄວາມຈິງກ່ຽວຂ້ອງກັບບັນຫາຂອງເຈົ້າເລີຍ. ບັນຫາຈະໄດ້ຮັບການແກ້ໄຂດ້ວຍການໂອ້ລົມໃນລັກສະນະນີ້ໄດ້ແນວໃດ? ຫຼັກຄຳສອນທີ່ພວກເຂົາເທດສະໜານັ້ນບໍ່ມີຫຍັງກ່ຽວຂ້ອງກັບບັນຫາຕົວຈິງ; ພວກເຂົາພຽງແຕ່ຫຼີກລ່ຽງແກ່ນແທ້ຂອງທຸກປະເດັນ ແລະ ເວົ້າເຖິງທິດສະດີຢ່າງໄຮ້ຄວາມໝາຍ. ພວກເຂົາເທດສະໜາພຽງແຕ່ພຣະທຳ ແລະ ຫຼັກຄຳສອນ ແລະ ທິດສະດີຝ່າຍວິນຍານ. ພວກເຂົາບໍ່ຮູ້ວ່າຄວາມຈິງຄວາມເປັນຈິງແມ່ນຫຍັງ ແລະ ເມື່ອບັນຫາເກີດຂຶ້ນ, ພວກເຂົາກໍມືດແປດດ້ານ. ການເທດສະໜາທີ່ພວກເຂົາໃຫ້ບໍ່ສາມາດແກ້ໄຂບັນຫາຕົວຈິງໄດ້, ມັນເປັນພຽງທິດສະດີ, ຄວາມຮູ້ ແລະ ຫຼັກຄຳສອນປະເພດໜຶ່ງ. ຜູ້ນໍາປອມປະເພດນີ້ໄດ້ເທດສະໜາພຣະທຳຂອງພຣະເຈົ້າ ແລະ ຄວາມຈິງຄືກັບວ່າມັນເປັນພຣະທຳ ແລະ ຫຼັກຄຳສອນ ແລະ ຄຳຂວັນປະເພດຕ່າງໆ. ພວກເຂົາຫຼີກລ່ຽງບັນຫາຕົວຈິງທັງໝົດ ແລະ ເອົາແຕ່ເທດສະໜາພຽງຄຳເວົ້າທີ່ວ່າງເປົ່າ ແລະ ບໍ່ສາມາດນຳໄປປະຕິບັດໄດ້ຈິງ. ແລ້ວໃນທີ່ສຸດຈະເກີດຫຍັງຂຶ້ນ? ບໍ່ວ່າພວກເຂົາຈະເທດສະໜາດົນສໍ່າໃດກໍຕາມ, ຢ່າງຫຼາຍທີ່ສຸດ ການເທດສະໜາຂອງພວກເຂົາກໍຈະມີຜົນຕໍ່ການຊຸກຍູ້ ແລະ ຕັກເຕືອນຜູ້ຄົນ, ເຮັດໃຫ້ຜູ້ຄົນມີຄວາມກະຕືລືລົ້ນຂຶ້ນເລັກນ້ອຍ ແລະ ເຮັດໃຫ້ພວກເຂົາມີພະລັງຄຶກຄັກຂຶ້ນມາຊົ່ວຄາວ, ແຕ່ພວກເຂົາບໍ່ສາມາດແກ້ໄຂບັນຫາອື່ນອັນໃດໄດ້. ຄວາມຈິງບໍ່ໄດ້ແຍກຂາດອອກຈາກຄວາມເປັນຈິງ, ແຕ່ມັນເຊື່ອມໂຍງກັບຄວາມເປັນຈິງ ແລະ ປະເດັນທຸກປະເພດທີ່ມີຢູ່ຈິງ. ສະນັ້ນ, ຕອນນີ້ພວກເຈົ້າຈະສາມາດແຍກແຍະຜູ້ນໍາປອມທີ່ມີຄວາມຈອມປອມທາງຝ່າຍວິນຍານໄດ້ບໍ ເມື່ອພວກເຈົ້າໄດ້ພົບພໍ້ກັບພວກເຂົາໃນຄັ້ງຕໍ່ໄປ? ຖ້າບໍ່, ແລ້ວເມື່ອພວກເຈົ້າຕ້ອງການລົງຄະແນນສຽງໃຫ້ໃຜບາງຄົນເປັນຜູ້ນໍາ, ກ່ອນອື່ນໃຫ້ພວກເຂົາແກ້ໄຂບັນຫາສອງສາມຢ່າງກ່ອນ. ຖ້າພວກເຂົາແກ້ໄຂບັນຫາເຫຼົ່ານັ້ນຕາມຫຼັກການ ແລະ ຖ້າພວກເຂົາບັນລຸຜົນໄດ້ຮັບທີ່ດີພໍສົມຄວນ ແລະ ແກ້ໄຂບັນຫາໂດຍໃຊ້ຄວາມຈິງຄວາມເປັນຈິງ, ພວກເຈົ້າກໍສາມາດລົງຄະແນນສຽງໃຫ້ພວກເຂົາໄດ້; ຖ້າພວກເຂົາຫຼີກລ່ຽງ ແລະ ບໍ່ເວົ້າເຖິງແກ່ນແທ້ຂອງບັນຫາ ແລະ ສະຖານະການຕົວຈິງ ແລະ ທັງໝົດທີ່ພວກເຂົາສາມາດເຮັດໄດ້ກໍຄືການເທດສະໜາຫຼັກຄຳສອນໃນທາງທີ່ໄຮ້ຄວາມໝາຍ, ຮ້ອງໂຮຄຳຂວັນ ແລະ ຍຶດໝັ້ນກັບລະບຽບ, ພວກເຈົ້າກໍບໍ່ສາມາດລົງຄະແນນສຽງໃຫ້ບຸກຄົນນັ້ນໄດ້. ເປັນຫຍັງພວກເຈົ້າຈຶ່ງບໍ່ສາມາດລົງຄະແນນສຽງໃຫ້ບຸກຄົນນັ້ນໄດ້? (ຍ້ອນວ່າພວກເຂົາບໍ່ສາມາດແກ້ໄຂບັນຫາຕົວຈິງໄດ້.) ແລ້ວ ຄົນປະເພດໃດທີ່ບໍ່ສາມາດແກ້ໄຂບັນຫາຕົວຈິງໄດ້? ຄົນທີ່ສາມາດເທດສະໜາໄດ້ພຽງແຕ່ພຣະທຳ ແລະ ຫຼັກຄຳສອນ, ພວກເຂົາເປັນຄົນໜ້າຊື່ໃຈຄົດ, ເປັນຟາຣີຊາຍທີ່ມີຄວາມຈອມປອມທາງຝ່າຍວິນຍານ. ພວກເຂົາບໍ່ມີຄວາມສາມາດທີ່ຈຳເປັນໃນການເຂົ້າໃຈຄວາມຈິງ, ພວກເຂົາບໍ່ມີສັກກະຍະພາບໃນການແກ້ໄຂບັນຫາ, ພວກເຂົາບໍ່ສາມາດແກ້ໄຂບັນຫາໄດ້ ດັ່ງນັ້ນ ຖ້າເຈົ້າເລືອກພວກເຂົາໃຫ້ເປັນຜູ້ນໍາ ແລ້ວພວກເຂົາກໍຈະຕ້ອງເປັນຜູ້ນໍາປອມຢ່າງແນ່ນອນ. ພວກເຂົາບໍ່ມີຄວາມສາມາດໃນການເຮັດວຽກງານຂອງຜູ້ນໍາ ຫຼື ເຮັດຄວາມຮັບຜິດຊອບຂອງຜູ້ນໍາໃຫ້ສຳເລັດໄດ້. ສະນັ້ນ, ຖ້າເຈົ້າລົງຄະແນນສຽງໃຫ້ພວກເຂົາ, ນັ້ນບໍ່ແມ່ນເປັນການທຳຮ້າຍພວກເຂົາບໍ? ບາງຄົນເວົ້າວ່າ “ນັ້ນຈະເປັນການທຳຮ້າຍພວກເຂົາໄດ້ແນວໃດ? ພວກເຮົາກໍມີເຈດຕະນາດີໂດຍການລົງຄະແນນສຽງໃຫ້ພວກເຂົາ. ພວກເຂົາມີຄວາມສາມາດໃນລະດັບໜຶ່ງ ແລະ ຖ້າພວກເຮົາເລືອກຕັ້ງພວກເຂົາ, ພວກເຮົາກໍຈະມີຄົນທີ່ສາມາດຮັບຜິດຊອບວຽກງານໄດ້ບໍ່ແມ່ນບໍ?” ແນ່ນອນວ່າມັນເປັນເລື່ອງທີ່ດີທີ່ຈະມີຄົນມາຮັບຜິດຊອບ, ແຕ່ຄົນປະເພດນີ້ບໍ່ສາມາດຮັບຜິດຊອບໄດ້. ທັງໝົດທີ່ພວກເຂົາສາມາດເຮັດໄດ້ກໍຄືການເວົ້າກ່ຽວກັບທິດສະດີໃນລັກສະນະທີ່ໄຮ້ຄວາມໝາຍ, ພວກເຂົາບໍ່ໄດ້ຄຳນຶງເຖິງສະຖານະການຕົວຈິງ ແລະ ພວກເຂົາກໍບໍ່ໄດ້ຊ່ວຍຫຍັງເລີຍເມື່ອເວົ້າເຖິງການແກ້ໄຂບັນຫາ, ສະນັ້ນ ການລົງຄະແນນສຽງໃຫ້ພວກເຂົາ, ບໍ່ແມ່ນພວກເຈົ້າກຳລັງໃຫ້ໂອກາດພວກເຂົາໃນການເຮັດຄວາມຊົ່ວຢູ່ບໍ? ບໍ່ແມ່ນພວກເຈົ້າກຳລັງບັງຄັບໃຫ້ພວກເຂົາຍ່າງໃນເສັ້ນທາງຂອງຜູ້ນໍາປອມຢູ່ບໍ? ເພາະສະນັ້ນ, ພວກເຈົ້າຕ້ອງບໍ່ເລືອກຄົນເຊັ່ນນີ້ໃຫ້ເປັນຜູ້ນໍາ.

ພວກເຈົ້າສາມາດແຍກແຍະໄດ້ບໍວ່າ ໃນບັນດາຜູ້ຄົນທີ່ຢູ່ອ້ອມຂ້າງພວກເຈົ້ານັ້ນ, ຜູ້ທີ່ພວກເຈົ້າມັກຕິດຕໍ່ນຳຢູ່ເລື້ອຍໆ ແລະ ຂ້ອນຂ້າງຄຸ້ນເຄີຍເປັນຢ່າງດີ, ໃຜທີ່ເວົ້າໄດ້ພຽງແຕ່ຫຼັກຄຳສອນແບບໄຮ້ຄວາມໝາຍ ແລະ ບໍ່ສາມາດແກ້ໄຂບັນຫາຕົວຈິງໄດ້? ໃຜທີ່ເທດສະໜາທິດສະດີທີ່ສູງສົ່ງ ແລະ ສະເໜີແຜນການທີ່ແປກໃໝ່ ແລະ ເປັນເອກະລັກຢູ່ສະເໝີ ເຊິ່ງບໍ່ມີໃຜເຄີຍໄດ້ຍິນມາກ່ອນ, ແຕ່ພັດສັບສົນ ແລະ ເວົ້າບໍ່ອອກ ເມື່ອຖືກຖາມວ່າຈະປະຕິບັດ ແລະ ຈັດຕັ້ງແຜນການດຳເນີນງານ ລວມເຖິງ ລາຍລະອຽດທີ່ແນ່ນອນແນວໃດ? ສິ່ງທີ່ພວກເຂົາໄດ້ເວົ້ານັ້ນໄຮ້ຄວາມໝາຍຫຼາຍ ແລະ ບໍ່ເປັນຈິງເລີຍ, ບໍ່ກ່ຽວຂ້ອງ ຫຼື ສອດຄ່ອງກັບສະຖານະການຕົວຈິງ, ສະພາບແວດລ້ອມທີ່ແທ້ຈິງ, ສິ່ງທີ່ຜູ້ຄົນສາມາດບັນລຸໄດ້ແທ້, ສະຖານະຂອງຜູ້ຄົນ ແລະ ລະດັບທັກສະທາງວິຊາຊີບຂອງພວກເຂົາ. ຍິ່ງໄປກວ່ານັ້ນ, ສິ່ງທີ່ພວກເຂົາເວົ້າບໍ່ສອດຄ່ອງກັບຂໍ້ກຳນົດຂອງເຮືອນຂອງພຣະເຈົ້າ; ພວກເຂົາພຽງແຕ່ເວົ້າເລື່ອງໄຮ້ສາລະ, ພວກເຂົາປ່ອຍໃຈໄປກັບຈິນຕະນາການ ແລະ ພວກເຂົາພຽງແຕ່ເວົ້າທຸກຢ່າງທີ່ເຂົ້າມາໃນຫົວຂອງພວກເຂົາໂດຍບໍ່ຄິດ. ພວກເຂົາຄິດວ່າພວກເຂົາບໍ່ຈຳເປັນຕ້ອງຮັບຜິດຊອບຕໍ່ສິ່ງໃດກໍຕາມທີ່ພວກເຂົາເວົ້າ, ແມ່ນແຕ່ຕອນທີ່ພວກເຂົາເວົ້າໂອ້ອວດ ແລະ ຂີ້ໂມ້. ດ້ວຍທັດສະນະຄະຕິແບບນີ້, ພວກເຂົາກໍໄດ້ສະແດງມຸມມອງ ແລະ ສະເໜີແນວຄິດຂອງພວກເຂົາ, ບໍ່ແມ່ນພວກເຂົາເປັນຄົນຝ່າຍວິນຍານປອມບໍ? (ແມ່ນແລ້ວ.) ບາງຄົນເຊື່ອວ່າ ບໍ່ມີໃຜໃສ່ໃຈການເວົ້າໂອ້ອວດ, ການຂີ້ໂມ້ ຫຼື ແນວຄິດທີ່ຟັງແລ້ວສູງສົ່ງຢ່າງຈິງຈັງຢູ່ແລ້ວ ແລະ ພວກເຂົາກໍໄດ້ສະແດງໃຫ້ເຫັນວ່າພວກເຂົາມີຄວາມສາມາດສໍ່າໃດ. ພວກເຂົາຄິດວ່າ ຖ້າພວກເຂົາເຮັດຫຍັງຜິດ, ພວກເຂົາກໍບໍ່ຈຳເປັນຕ້ອງຮັບຜິດຊອບຕໍ່ສິ່ງນັ້ນ ແລະ ຖ້າພວກເຂົາເຮັດຫຍັງຖືກຕ້ອງ, ທຸກຄົນກໍຈະໃຫ້ຄວາມເຄົາລົບນັບຖືພວກເຂົາເປັນຢ່າງສູງ ດັ່ງນັ້ນ ພວກເຂົາຈຶ່ງເວົ້າທຸກຢ່າງທີ່ພວກເຂົາຕ້ອງການ ແລະ ເຮັດໃຫ້ທຸກຢ່າງເບິ່ງຄືເປັນເລື່ອງງ່າຍດາຍຫຼາຍ. ພວກເຂົາມີແນວຄິດຫຼາຍຢ່າງ, ແຕ່ບໍ່ມີແມ່ນແຕ່ຢ່າງດຽວທີ່ມາພ້ອມກັບແຜນການປະຕິບັດທີ່ສະເພາະເຈາະຈົງ ແລະ ສາມາດຈັດຕັ້ງປະຕິບັດໄດ້ຢ່າງເໝາະສົມ. ພວກເຂົາບໍ່ໄດ້ໃສ່ໃຈມຸມມອງໃດກໍຕາມທີ່ພວກເຂົາສະເໜີຢ່າງຈິງຈັງ, ບໍ່ວ່າມັນຈະບໍລິສຸດ ຫຼື ບິດເບືອນ. ມື້ນີ້ພວກເຂົາໄດ້ເວົ້າຢ່າງໜຶ່ງ ແລະ ມື້ອື່ນກໍໄດ້ເວົ້າອີກຢ່າງໜຶ່ງ ແລະ ເຖິງແມ່ນວ່າມຸມມອງ, ທິດສະດີ ແລະ ພື້ນຖານທີ່ພວກເຂົາເວົ້າເຖິງນັ້ນຈະສູງສົ່ງຫຼາຍ, ພວກມັນກໍລ້ວນແຕ່ໄຮ້ຄວາມໝາຍ ແລະ ບໍ່ສາມາດປະຕິບັດໄດ້ຈິງ. ບາງຄັ້ງບາງຄາວພວກເຂົາກໍເວົ້າເຖິງແຜນການທີ່ບໍ່ວ່າງເປົ່າ ຫຼື ບິດເບືອນ, ແຕ່ເມື່ອພວກເຂົາຖືກຖາມວ່າຈະປະຕິບັດແຜນການນັ້ນໂດຍສະເພາະເຈາະຈົງແນວໃດ, ພວກເຂົາກໍບໍ່ສາມາດຕອບໄດ້. ເມື່ອຮ້ອງໂຮຄຳຂວັນ, ເວົ້າຄຳເວົ້າທີ່ຟັງແລ້ວສູງສົ່ງ ແລະ ສະແດງອອກເຖິງມຸມມອງ, ພວກເຂົາກໍລ້ວນມີຄວາມກະຕືລືລົ້ນ ແລະ ຫ້າວຫັນຫຼາຍ. ແຕ່ເມື່ອເວົ້າເຖິງການເຮັດວຽກງານທີ່ສະເພາະ ແລະ ການຈັດຕັ້ງແຜນການທີ່ສະເພາະ, ພວກເຂົາກໍໄດ້ຫາຍຕົວໄປໂດຍບໍ່ມີຮ່ອງຮອຍ, ພວກເຂົາໄດ້ລົບລີ້ໜີໄປ ແລະ ພວກເຂົາກໍບໍ່ໄດ້ມີມຸມມອງອີກຕໍ່ໄປ. ຄົນແບບນີ້ສາມາດເປັນຜູ້ນໍາໄດ້ບໍ? (ບໍ່ໄດ້.) ດັ່ງນັ້ນ, ຜົນສະທ້ອນຂອງການທີ່ຄົນແບບນີ້ກາຍເປັນຜູ້ນໍາຈະເປັນແນວໃດ? ພວກເຂົາຈະບໍ່ທຳຮ້າຍທັງຕົນເອງ ແລະ ຄົນອື່ນບໍ? ພວກເຂົາຈະເຮັດໃຫ້ວຽກງານຂອງຄຣິສຕະຈັກລ່າຊ້າ ແລະ ຍິ່ງໄປກວ່ານັ້ນ ພວກເຂົາຈະກໍ່ໃຫ້ເກີດຄວາມເສຍຫາຍອັນໃຫຍ່ຫຼວງຕໍ່ຕົນເອງ. ຫຼັກຄຳສອນທີ່ພວກເຂົາເທດສະໜາເປັນພຽງບາງສິ່ງທີ່ຖືກຈຳກັດ ແລະ ເມື່ອພວກເຂົາເທດສະໜາຈົບແລ້ວ, ພວກເຂົາກໍບໍ່ມີຫຍັງຈະເວົ້າອີກ ດັ່ງນັ້ນ ພວກເຂົາຈຶ່ງຕ້ອງລົບລີ້ ແລະ “ປີກວິເວດເພື່ອເພາະປູກຕົນເອງ” ຢູ່ສະເໝີ. ສິ່ງນີ້ຈະບໍ່ເຮັດໃຫ້ພວກເຂົາລຳບາກບໍ? ທັນທີທີ່ພວກເຂົາກາຍເປັນຜູ້ນໍາ, ພວກເຂົາຈະຮູ້ສຶກຄືກັບວ່າມີພາລະອັນໜັກໜ່ວງກົດທັບຢູ່, ພວກເຂົາຈະຮູ້ສຶກອິດເມື່ອຍທຸກມື້ ແລະ ພວກເຂົາຈະຮູ້ສຶກກົດດັນຫຼາຍ, ການທີ່ພວກເຂົາຕ້ອງທົນທຸກທໍລະມານແບບນີ້ຈະມີປະໂຫຍດຫຍັງ? ພວກເຂົາບໍ່ມີຄວາມສາມາດທີ່ຈະເປັນຜູ້ນໍາ ແລະ ເມື່ອພວກເຂົາໄດ້ພົບພໍ້ບັນຫາ, ພວກເຂົາກໍພຽງແຕ່ນໍາໃຊ້ລະບຽບຕ່າງໆແບບສຸ່ມຕາມຈິນຕະນາການຂອງພວກເຂົາ ແລະ ບໍ່ສາມາດແກ້ໄຂບັນຫາຕົວຈິງໄດ້, ຄົນແບບນີ້ບໍ່ສາມາດເປັນຜູ້ນໍາໄດ້. ພວກເຂົາບໍ່ມີຄວາມສາມາດເຮັດວຽກງານຕົວຈິງໄດ້, ດັ່ງນັ້ນ ພວກເຂົາຈຶ່ງຈະເປັນຜູ້ນໍາປອມ ແລະ ພວກເຂົາກໍຍັງຄິດວ່າຕົນເອງດີເລີດຫຼາຍ ເຖິງແມ່ນວ່າພວກເຂົາຈະເຮັດໃຫ້ທາງເຂົ້າຊີວິດຂອງອ້າຍເອື້ອຍນ້ອງລ່າຊ້າ. ຖ້າພວກເຈົ້າສາມາດຄົ້ນພົບ ແລະ ກຳແໜ້ນເຖິງຄວາມສາມາດ ແລະ ລັກສະນະຂອງຄົນທີ່ມີຄວາມຈອມປອມທາງຝ່າຍວິນຍານເຫຼົ່ານີ້, ພວກເຈົ້າຈະຍັງລົງຄະແນນສຽງໃຫ້ພວກເຂົາເປັນຜູ້ນໍາຢູ່ບໍ? ຖ້າເຈົ້າເອງເປັນຄົນປະເພດນີ້ ແລະ ມີໃຜບາງຄົນຢາກລົງຄະແນນສຽງໃຫ້ເຈົ້າ, ເຈົ້າຈະເຮັດແນວໃດ? (ຂ້ານ້ອຍຈະມີການຮັບຮູ້ຕົວເອງ ແລະ ບອກວ່າຂ້ານ້ອຍບໍ່ເໝາະສົມທີ່ຈະເປັນຜູ້ນໍາ.) ແລະ ຖ້າຫຼັງຈາກທີ່ເຈົ້າໄດ້ບອກແບບນີ້ແລ້ວ, ທຸກຄົນຍັງຄິດວ່າເຈົ້າເປັນດີ ແລະ ຢືນຢັນທີ່ຈະລົງຄະແນນສຽງໃຫ້ເຈົ້າ, ເຈົ້າຄວນເຮັດແນວໃດ? ໃຫ້ບອກພວກເຂົາວ່າ “ຂ້ານ້ອຍບໍ່ສາມາດເຮັດວຽກງານໃນການນໍາພາໄດ້, ຂ້ານ້ອຍບໍ່ສາມາດແບກຫາບວຽກງານນັ້ນໄດ້. ພາຍນອກເບິ່ງຄືວ່າຂ້ານ້ອຍມີຄວາມສາມາດໃນລະດັບໜຶ່ງ ແລະ ບາງຄັ້ງຂ້ານ້ອຍກໍມີແນວຄິດທີ່ດີບາງຢ່າງ ແລະ ໃຫ້ແສງສະຫວ່າງໄດ້ແນ່ເລັກນ້ອຍ, ແຕ່ສ່ວນໃຫຍ່ແລ້ວ ຂ້ານ້ອຍພຽງແຕ່ເທດສະໜາພຣະທຳ ແລະ ຫຼັກຄຳສອນ. ຂ້ານ້ອຍບໍ່ສາມາດເປັນຜູ້ນໍາ ຫຼື ຜູ້ເຮັດວຽກໄດ້ແທ້ໆ. ຂ້ານ້ອຍບໍ່ໄດ້ດີໄປກວ່າພວກທ່ານ. ບໍ່ວ່າພວກທ່ານຈະເຮັດຫຍັງກໍຕາມ ກະລຸນາຢ່າລົງຄະແນນສຽງໃຫ້ຂ້ານ້ອຍ. ເຖິງແມ່ນວ່າຂ້ານ້ອຍຈະໄດ້ຮັບຄະແນນສຽງຫຼາຍທີ່ສຸດ, ຂ້ານ້ອຍກໍຍັງບໍ່ສາມາດເປັນຜູ້ນໍາໄດ້. ຂ້ານ້ອຍບໍ່ສາມາດທຳຮ້າຍໃຜກໍຕາມໄດ້! ຂ້ານ້ອຍເຄີຍຮັບໃຊ້ໃນຖານະຜູ້ນໍາມາກ່ອນ ແລະ ທຸກຄັ້ງຂ້ານ້ອຍກໍລົ້ມເຫຼວ ແລະ ຖືກໄລ່ອອກ. ທຸກຄັ້ງທີ່ຂ້ານ້ອຍຖືກໄລ່ອອກ, ມັນກໍເປັນຍ້ອນຄວາມສາມາດຂອງຂ້ານ້ອຍທີ່ຕໍ່າ, ຂ້ານ້ອຍຂາດຄວາມສາມາດໃນການເຮັດວຽກ ແລະ ບໍ່ສາມາດເຮັດວຽກງານຕົວຈິງໄດ້. ທັງໝົດທີ່ຂ້ານ້ອຍສາມາດເຮັດໄດ້ກໍຄືການເທດສະໜາພຣະທຳ ແລະ ຫຼັກຄຳສອນ ແລະ ນອກຈາກນັ້ນ, ຂ້ານ້ອຍກໍບໍ່ສາມາດປະຕິບັດໜ້າທີ່ໃຫ້ດີໄດ້ ຫຼື ແມ່ນແຕ່ເຮັດຄວາມຮັບຜິດຊອບພຽງດຽວທີ່ຜູ້ນໍາຄວນບັນລຸໃຫ້ສຳເລັດໄດ້. ຂ້ານ້ອຍເປັນຜູ້ນໍາປອມ”. ນີ້ຄືການມີການຮັບຮູ້ຕົວເອງ, ບໍ່ແມ່ນພຽງແຕ່ເວົ້າຄຳເວົ້າສອງສາມຄຳວ່າບໍ່ເໝາະສົມທີ່ຈະເປັນຜູ້ນໍາແລ້ວກໍຈົບໄປ. ບາງຄົນຄິດວ່າ “ຂ້ານ້ອຍໄດ້ປະຕິບັດໜ້າທີ່ຂອງຂ້ານ້ອຍໃນກຸ່ມນີ້ມາຫຼາຍປີແລ້ວ ແລະ ຂ້ານ້ອຍກໍຄວນຖືວ່າເປັນສະມາຊິກອາວຸໂສບໍ່ວ່າກໍລະນີໃດກໍຕາມ. ເຖິງແມ່ນວ່າຂ້ານ້ອຍຈະບໍ່ເຄີຍປະກອບສ່ວນອັນໃດກໍຕາມ, ຂ້ານ້ອຍກໍຍັງເຮັດວຽກງານຢ່າງໜັກ, ແລ້ວເປັນຫຍັງຈຶ່ງບໍ່ມີໃຜເຫັນຈຸດແຂງຂອງຂ້ານ້ອຍເລີຍ? ຂ້ານ້ອຍກໍມີຄຸນສົມບັດໃນການເປັນຜູ້ນຳຄືກັນ. ຂ້ານ້ອຍມັກຈະມີຄວາມຄິດ, ແນວຄິດ ແລະ ຄຳແນະນຳທີ່ຂ້ອນຂ້າງມີຄຸນຄ່າ ແລະ ສາມາດນຳໄປປະຕິບັດໄດ້ແທ້. ບໍ່ວ່າຜູ້ນໍາຈະຍອມຮັບພວກມັນ ຫຼື ບໍ່, ໃນກໍລະນີໃດກໍຕາມ, ຂ້ານ້ອຍກໍເປັນຄົນທີ່ມີທັດສະນະຄະຕິ, ແນວຄິດ ແລະ ມຸມມອງ. ເປັນຫຍັງຈຶ່ງບໍ່ມີໃຜລົງຄະແນນສຽງໃຫ້ຂ້ານ້ອຍເລີຍ?” ຖ້ານີ້ຄືວິທີທີ່ເຈົ້າຄິດ, ເຈົ້າກໍສາມາດປະເມີນຕົນເອງແບບນີ້ໄດ້: ຄວາມຄິດ, ແນວຄິດ ແລະ ຄຳແນະນຳທີ່ເຈົ້າມີເຫຼົ່ານັ້ນເປັນພຽງຄຳເວົ້າ ຫຼື ພວກມັນສາມາດນຳໄປປະຕິບັດໄດ້ຈິງແທ້ບໍ? ເຈົ້າສາມາດຄົ້ນພົບ ແລະ ແກ້ໄຂຄວາມຍາກລຳບາກທຸກປະການທີ່ພົບພໍ້ໃນວຽກງານໄດ້ບໍ? ຄວາມຄິດ ແລະ ແນວຄິດຂອງເຈົ້າສາມາດນຳໃຊ້ໄດ້ບໍ? ເຈົ້າສາມາດແບກຫາບວຽກງານໄດ້ບໍ? ຖ້າຄວາມຄິດ ແລະ ມຸມມອງຂອງເຈົ້າຍັງຄົງຢູ່ໃນລະດັບຂອງພຣະທຳ ແລະ ຫຼັກຄຳສອນ, ຖ້າພວກມັນບໍ່ສາມາດນຳໄປປະຕິບັດໄດ້ຈິງ ແລະ ທີ່ສຳຄັນກວ່ານັ້ນ, ພວກມັນບໍ່ສອດຄ່ອງກັບຫຼັກການວຽກງານຂອງເຮືອນຂອງພຣະເຈົ້າ, ແລ້ວຄວາມສາມາດຂອງເຈົ້າເປັນແນວໃດກັນແທ້? ເມື່ອເຈົ້າໄດ້ຮັບການເລືອກໃຫ້ເປັນຜູ້ນໍາ, ເຈົ້າຈະສາມາດເຮັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໃຫ້ສຳເລັດໄດ້ບໍ? ເຈົ້າຢາກເປັນຜູ້ນໍາຍ້ອນຄວາມທະເຍີທະຍານ ຫຼື ຍ້ອນຄວາມຮູ້ສຶກມີພາລະ? ຖ້າເຈົ້າມີຄວາມສາມາດໃນການເຮັດວຽກ ແລະ ສັກກະຍະພາບໃນການແກ້ໄຂບັນຫາຢ່າງແທ້ຈິງ ແລະ ເມື່ອເຈົ້າເຫັນຜູ້ນໍາ ແລະ ຜູ້ເຮັດວຽກບາງຄົນປະຕິບັດວຽກງານໄດ້ບໍ່ດີຫຼາຍ ແລະ ບໍ່ສາມາດແກ້ໄຂບັນຫາໃດກໍຕາມໄດ້, ສິ່ງນີ້ເຮັດໃຫ້ເຈົ້າຮູ້ສຶກກະວົນກະວາຍ ແລະ ເຈົ້າກໍໃຫ້ຄຳແນະນຳແກ່ພວກເຂົາ ແຕ່ພວກເຂົາບໍ່ຟັງ ແລະ ພວກເຂົາບໍ່ສາມາດແກ້ໄຂບັນຫາໄດ້ ແຕ່ພວກເຂົາກໍບໍ່ລາຍງານຕໍ່ເບື້ອງເທິງ ແລະ ເຈົ້າຮູ້ສຶກເປັນຫ່ວງ ແລະ ກະວົນກະວາຍຕໍ່ວຽກງານຂອງເຮືອນຂອງພຣະເຈົ້າ ແລະ ເຈົ້າຮູ້ສຶກບໍ່ສະບາຍໃຈເປັນຢ່າງຍິ່ງ ເມື່ອເຈົ້າເຫັນຜູ້ນໍາປອມເຮັດໃຫ້ວຽກງານຂອງຄຣິສຕະຈັກມີຄວາມລ່າຊ້າ, ນີ້ສະແດງວ່າເຈົ້າມີພາລະ. ແນວໃດກໍຕາມ, ຖ້າເຈົ້າຢາກໄດ້ຮັບການຍອມຮັບຈາກທຸກຄົນ, ເພື່ອຊອກຫາກຸ່ມຜູ້ຟັງທີ່ໃຫຍ່ຂຶ້ນ ແລະ ເພື່ອໃຫ້ຄົນຈຳນວນຫຼາຍຂຶ້ນຟັງເຈົ້າເທດສະໜາ ແລະ ເທດສະໜາສັ່ງສອນ, ພຽງແຕ່ຍ້ອນວ່າເຈົ້າມີແນວຄິດບາງຢ່າງ ແລະ ຖ້າເຈົ້າຢາກໂດດເດັ່ນຈາກຝູງຊົນ, ນີ້ກໍບໍ່ແມ່ນພາລະ, ນີ້ຄືຄວາມທະເຍີທະຍານ. ຄົນທີ່ມີຄວາມທະເຍີທະຍານສາມາດເທດສະໜາໄດ້ພຽງແຕ່ພຣະທຳ ແລະ ຫຼັກຄຳສອນ ແລະ ແນວຄິດໃດກໍຕາມທີ່ພວກເຂົາມີກໍເປັນພຽງພຣະທຳ ແລະ ຫຼັກຄຳສອນທີ່ໄຮ້ຄວາມໝາຍ. ເມື່ອຄົນແບບນີ້ກາຍເປັນຜູ້ນໍາ, ພວກເຂົາຈຳຕ້ອງເປັນຜູ້ນໍາປອມ ແລະ ຖ້າພວກເຂົາເປັນຄົນຊົ່ວຮ້າຍ, ພວກເຂົາກໍຈະເປັນພວກຜູ້ຕໍ່ຕ້ານພຣະຄຣິສ. ຖ້າແນວຄິດຂອງເຈົ້າຍັງຄົງຢູ່ໃນລະດັບຂອງຄຳເວົ້າທີ່ໄຮ້ຄວາມໝາຍ, ແລ້ວເມື່ອເຈົ້າກາຍເປັນຜູ້ນໍາ, ເຈົ້າຈຳຕ້ອງເປັນຄືກັນກັບຜູ້ນໍາປອມທີ່ມີຄວາມຈອມປອມທາງຝ່າຍວິນຍານທຸກຄົນ. ເຈົ້າຈະຕ້ອງ “ປີກວິເວດເພື່ອເພາະປູກຕົນເອງ” ຢູ່ສະເໝີ, ຖ້າບໍ່ດັ່ງນັ້ນ ເຈົ້າຈະຮູ້ສຶກເຖິງວິກິດການ ແລະ ຈະບໍ່ມີຫຍັງໃຫ້ເທດສະໜາ. ຖ້າເຈົ້າເປັນຄືກັນກັບພວກເຂົາ ແລະ ໃນຂະນະທີ່ເຈົ້າກຳລັງເທດສະໜາດ້ວຍທ່າທີທີ່ສູງສົ່ງ, ເຈົ້າບໍ່ສາມາດຄົ້ນພົບບັນຫາອັນໃດທີ່ມີຢູ່ໃນວຽກງານ ແລະ ໂດຍທຳມະຊາດແລ້ວ ກໍບໍ່ສາມາດແກ້ໄຂບັນຫາໃດກໍຕາມໄດ້, ເຈົ້າຈຳຕ້ອງເປັນຜູ້ນໍາປອມ. ແລ້ວໃນທີ່ສຸດຈະເກີດຫຍັງຂຶ້ນກັບຜູ້ນໍາປອມ? ພວກເຂົາຖືກໄລ່ອອກຈາກຕຳແໜ່ງຍ້ອນພວກເຂົາບໍ່ສາມາດເຮັດວຽກງານຕົວຈິງໄດ້, ພວກເຂົາຈຳຕ້ອງຍ່າງໃນເສັ້ນທາງນີ້.

ມີຫຼາຍຄົນທີ່ຮູ້ສຶກຄຽດແຄ້ນ ແລະ ພ້ອມທີ່ຈະລົງມືເຮັດຫຍັງໃນໃຈຂອງພວກເຂົາຢູ່ສະເໝີ ແລະ ເມື່ອໃດກໍຕາມທີ່ເຖິງເວລາເລືອກຜູ້ນໍາ ຫຼື ຜູ້ຮັບຜິດຊອບ, ພວກເຂົາກໍຢາກເປັນຜູ້ທີ່ຖືກເລືອກຢູ່ສະເໝີ. ບາງຄົນຄິດວ່າພວກເຂົາເຊື່ອໃນພຣະເຈົ້າມາດົນທີ່ສຸດ, ພວກເຂົາໄດ້ທົນຕໍ່ຄວາມທຸກຍາກລຳບາກຫຼາຍທີ່ສຸດ, ພວກເຂົາໄດ້ປະຕິບັດໜ້າທີ່ຂອງພວກເຂົາມາດົນທີ່ສຸດ ແລະ ດ້ວຍຄວາມຈົງຮັກພັກດີຢ່າງເຖິງທີ່ສຸດ ແລະ ເໝາະສົມທີ່ສຸດທີ່ຈະເປັນຜູ້ນໍາ ດັ່ງນັ້ນ ພວກເຂົາຈຶ່ງຢາກໃຫ້ຄົນອື່ນເລືອກພວກເຂົາ. ເຈົ້າຈະສາມາດເຮັດຫຍັງໄດ້ແດ່ ຖ້າຄົນອື່ນເລືອກເຈົ້າ? ເຈົ້າຈະສາມາດຫຼີກລ່ຽງການໄດ້ຮັບຕຳແໜ່ງຜູ້ນໍາປອມໄດ້ບໍ? ເຈົ້າຈະສາມາດເຮັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໃຫ້ສຳເລັດໄດ້ບໍ? ສິ່ງເຫຼົ່ານີ້ລ້ວນແຕ່ເປັນບັນຫາຕົວຈິງ, ແຕ່ບໍ່ມີໃຜທີ່ຈະພິຈາລະນາເລື່ອງແບບນີ້. ໃນບັນດາຄົນເຫຼົ່ານີ້, ບາງຄົນກໍມີຄວາມສາມາດພຽງພໍ. ພວກເຂົາສາມາດສະແຫວງຫາຄວາມຈິງໄດ້ ເມື່ອມີບັນຫາໃນໜ້າທີ່ຂອງພວກເຂົາ ແລະ ເມື່ອພວກເຂົາເຂົ້າໃຈຄວາມຈິງ ແລະ ສາມາດຈັດການກັບເລື່ອງຕ່າງໆຕາມຫຼັກການໄດ້, ພວກເຂົາກໍສາມາດເປັນໄປຕາມມາດຕະຖານໄດ້. ຖ້າຫາກວ່າຄົນເຫຼົ່ານີ້ເຂົ້າໃຈຄວາມຈິງ, ຮັກຄວາມຈິງ ແລະ ສາມາດໄລ່ຕາມຄວາມຈິງ ແລະ ນອກຈາກນັ້ນ ຍັງມີຄວາມເປັນມະນຸດທີ່ຂ້ອນຂ້າງດີ, ພວກເຂົາກໍຈະບໍ່ມີບັນຫາໃດກໍຕາມ ໃນການກາຍເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານ, ມັນກໍຈະບໍ່ຍາກຫຼາຍສຳລັບພວກເຂົາ. ບາງຄົນຈົ່ມວ່າໃຫ້ວຽກງານທີ່ພວກເຂົາກຳລັງເຮັດນັ້ນວ່າຍາກຢູ່ສະເໝີ, ພວກເຂົາບໍ່ເຕັມໃຈທີ່ຈະພະຍາຍາມ ຫຼື ເສຍສະຫຼະເມື່ອເວົ້າເຖິງຄວາມຈິງ ແລະ ພວກເຂົາກໍຈົ່ມວ່າເມື່ອພວກເຂົາໄດ້ຮັບການລິຮານ. ຄົນເຊັ່ນນີ້ສາມາດເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານໄດ້ບໍ? ເຈດຕະນາ ແລະ ທັດສະນະຄະຕິຂອງພວກເຂົາຜິດ, ພວກເຂົາບໍ່ແມ່ນຄົນທີ່ໄລ່ຕາມຄວາມຈິງ ແລະ ບໍ່ວ່າພຣະເຈົ້າຈະຮຽກຮ້ອງຫຍັງຈາກພວກເຂົາ, ພວກເຂົາກໍຍັງຮັກສາທັດສະນະຄະຕິທີ່ເປັນລົບ. ຄົນແບບນີ້ບໍ່ສົມຄວນທີ່ຈະເປັນຜູ້ນໍາ ແລະ ຜູ້ເຮັດວຽກ. ພວກເຂົາບໍ່ມີຄວາມຮູ້ສຶກມີພາລະໃນຫົວໃຈຂອງພວກເຂົາ ແລະ ບໍ່ວ່າການຈັດແຈງວຽກງານຂອງເຮືອນຂອງພຣະເຈົ້າຈະຖືກວາງອອກຢ່າງຊັດເຈນ ຫຼື ຈະແຈ້ງສໍ່າໃດ, ພວກເຂົາກໍຍັງບໍ່ເຕັມໃຈທີ່ຈະເຮັດວຽກຢ່າງໜັກເພື່ອເຮັດວຽກງານໃຫ້ດີ. ທີ່ຈິງແລ້ວ, ມັນບໍ່ຍາກທີ່ຈະເຮັດວຽກງານໃຫ້ດີໄດ້. ເປັນຫຍັງຈຶ່ງບໍ່ຍາກ? ກ່ອນອື່ນໝົດ, ເຮືອນຂອງພຣະເຈົ້າມີການຈັດແຈງວຽກງານທີ່ສະເພາະເຈາະຈົງສຳລັບວຽກງານທັງໝົດຂອງຄຣິສຕະຈັກ ແລະ ເບື້ອງເທິງກໍໄດ້ກຳນົດເງື່ອນໄຂທີ່ສະເພາະເຈາະຈົງສຳລັບມັນໄວ້ແລ້ວ, ດັ່ງນັ້ນ ພວກເຈົ້າຈຶ່ງບໍ່ຈຳເປັນຕ້ອງຄິດສ້າງສັນສິ່ງໃໝ່ໆໃນລາຍການວຽກງານໃດກໍຕາມ ຫຼື ເຮັດໃຫ້ມັນສຳເລັດດ້ວຍຕົນເອງ. ເບື້ອງເທິງໄດ້ໃຫ້ຂອບເຂດ ແລະ ທິດທາງແກ່ພວກເຈົ້າ ແລະ ໄດ້ໃຫ້ຫຼັກການແກ່ພວກເຈົ້າ ແລະ ໃຫ້ມາດຕະຖານຂັ້ນຕໍ່າໃນການເຮັດວຽກງານຂອງພວກເຈົ້າ, ພວກເຈົ້າບໍ່ໄດ້ກຳລັງຕໍ່ສູ້ກັບອາກາດ ຫຼື ຂາດທິດທາງອັນໃດ. ຢ່າງທີສອງ, ກັບລາຍການວຽກງານໃດກໍຕາມ, ບໍ່ວ່າຜູ້ຮັບຜິດຊອບຈະເປັນໃຜ ແລະ ບໍ່ວ່າຈຸດສຸມຂອງວຽກງານຈະຢູ່ຕ່າງປະເທດ ຫຼື ພາຍໃນປະເທດ, ສິ່ງທີ່ສຳຄັນທີ່ສຸດກໍຄື ອ້າຍນ້ອງທີ່ຢູ່ເບື້ອງເທິງກຳລັງຕິດຕາມ, ນຳພາ, ຊີ້ນຳ, ກວດສອບ ແລະ ດຳເນີນການກວດສອບວຽກງານໂດຍສະເພາະ ແລະ ມັກຈະເຮັດການສອບຖາມຢູ່ເລື້ອຍໆ. ການກະທຳເຫຼົ່ານີ້ມີຄວາມສະເພາະເຈາະຈົງສໍ່າໃດ? ອ້າຍນ້ອງທີ່ຢູ່ເບື້ອງເທິງໄດ້ມີສ່ວນພົວພັນ ແລະ ຕິດຕາມທຸກບົດລະຄອນ, ທຸກຮູບເງົາ, ທຸກໂປຣແກຣມ, ທຸກບົດເພງສັນລະເສີນ ແລະ ອື່ນໆ ດ້ວຍຕົນເອງ. ເຮົາກໍມີສ່ວນພົວພັນໃນວຽກງານບາງຢ່າງເຊັ່ນກັນ, ໂດຍໃຫ້ທິດທາງ ແລະ ໂຄງຮ່າງທົ່ວໄປແກ່ພວກເຈົ້າ. ຢ່າງທີສາມ, ສຳລັບວຽກງານດ້ານໃດກໍຕາມທີ່ມີສ່ວນພົວພັນກັບຫຼັກການຄວາມຈິງ, ເບື້ອງເທິງກໍມັກຈະໂອ້ລົມກັບພວກເຈົ້າກ່ຽວກັບຫຼັກການຄວາມຈິງ ແລະ ນໍາພາວຽກງານຂອງພວກເຈົ້າຢູ່ເລື້ອຍໆ; ເບື້ອງເທິງຍັງໄດ້ລິຮານພວກເຈົ້າ, ດຳເນີນການກວດສອບໃຫ້ພວກເຈົ້າ ແລະ ເບື້ອງເທິງຈະແກ້ໄຂການບິດເບືອນຂອງພວກເຈົ້າໄດ້ຕະຫຼອດເວລາ. ຢ່າງທີສີ່, ໃນດ້ານວຽກງານບຸກຄະລາກອນ ແລະ ການບໍລິຫານທີ່ສຳຄັນ, ເບື້ອງເທິງຈະຊ່ວຍເຫຼືອພວກເຈົ້າເປັນການສ່ວນຕົວ ໂດຍການດຳເນີນການກວດສອບ ແລະ ເຮັດການຕັດສິນໃຈ. ຄວາມຈິງກໍຄື ບໍ່ວ່າພວກເຈົ້າຈະເຮັດວຽກງານຫຍັງ, ພວກເຈົ້າກໍບໍ່ໄດ້ເຮັດໃຫ້ມັນສຳເລັດໂດຍລຳພັງ; ວຽກງານທັງໝົດໄດ້ຮັບການຈັດແຈງ, ນໍາພາ, ຊີ້ນໍາ ແລະ ກວດສອບໂດຍເບື້ອງເທິງ. ແລ້ວພວກເຈົ້າໄດ້ເຮັດຫຍັງ? ພວກເຈົ້າພຽງແຕ່ເພີດເພີນໄປກັບສິ່ງທີ່ໄດ້ກຽມໄວ້ພ້ອມແລ້ວ. ພວກເຈົ້າໂຊກດີຫຼາຍ! ພວກເຈົ້າບໍ່ຈຳເປັນຕ້ອງກັງວົນກ່ຽວກັບຫຍັງ; ພວກເຈົ້າພຽງແຕ່ຕ້ອງລົງມືເຮັດວຽກດ້ວຍມື ແລະ ຕີນຂອງພວກເຈົ້າ. ນີ້ຄືວຽກງານທີ່ຕົກເປັນໜ້າທີ່ຂອງພວກເຈົ້າ. ພວກເຈົ້າເຄີຍໄດ້ເສຍສະຫຼະເພີ່ມເຕີມບໍ? (ບໍ່ເຄີຍ.) ເບື້ອງເທິງໄດ້ເຮັດວຽກງານທີ່ສຳຄັນ ແລະ ໃຫຍ່ຫຼວງທັງໝົດນີ້; ສະນັ້ນ, ວຽກງານທີ່ພວກເຈົ້າເຮັດທັງໝົດຈຶ່ງງ່າຍຫຼາຍ ແລະ ບໍ່ມີຄວາມຍາກລຳບາກຫຍັງເລີຍ. ພາຍໃຕ້ສະຖານະການເຊັ່ນນີ້, ຖ້າຜູ້ຄົນຍັງເຮັດວຽກງານຂອງພວກເຂົາໄດ້ບໍ່ດີ, ນັ້ນກໍເປັນສິ່ງທີ່ຍອມຮັບບໍ່ໄດ້ ແລະ ມັນພິສູດວ່າພວກເຂົາພຽງແຕ່ບໍ່ໄດ້ເອົາໃຈໃສ່ ແລະ ມີຄວາມພະຍາຍາມໃນວຽກງານຂອງພວກເຂົາ ຫຼື ເຮັດຄວາມຮັບຜິດຊອບຂອງພວກເຂົາໃຫ້ສຳເລັດໄດ້. ບາງຄົນເວົ້າວ່າ “ໃຜແດ່ທີ່ບໍ່ມີຂໍ້ບົກຜ່ອງເມື່ອເຮັດວຽກງານ? ຈະບໍ່ປ່ອຍໃຫ້ຄົນເຮົທມີບັນຫາອັນໃດເລີຍບໍ?” ພວກເຈົ້າບໍ່ຈຳເປັນຕ້ອງໄດ້ຄະແນນເຕັມໃນວຽກງານຂອງພວກເຈົ້າ; ພວກເຈົ້າພຽງແຕ່ຈຳເປັນຕ້ອງໃຫ້ໄດ້ຄະແນນຜ່ານເກນ ແລະ ພວກເຈົ້າກໍຈະຖືວ່າໄດ້ເຮັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້ສຳເລັດແລ້ວ. ນີ້ເປັນການຮຽກຮ້ອງທີ່ເຂັ້ມງວດເກີນໄປບໍ? (ບໍ່ເລີຍ.) ມັນເປັນເລື່ອງງ່າຍທີ່ຈະໄດ້ຄະແນນຜ່ານເກນ ບົນພື້ນຖານຂອງການຊີ້ນໍາ ແລະ ການກວດສອບຂອງເບື້ອງເທິງ; ມັນຂຶ້ນຢູ່ກັບວ່າຜູ້ຄົນໄດ້ໄລ່ຕາມຄວາມຈິງຢ່າງຈິງໃຈ ຫຼື ບໍ່. ຖ້າພວກເຂົາບໍ່ໄດ້ມີຄວາມພະຍາຍາມເມື່ອເວົ້າເຖິງຄວາມຈິງ ແລະ ຢາກເຮັດພໍແລ້ວມືແລ້ວຕີນຢູ່ສະເໝີ ແລະ ຖ້າພວກເຂົາພໍໃຈກັບການເຮັດພໍເປັນພິທີເມື່ອເຮັດວຽກງານ ບໍ່ໄດ້ເຮັດສິ່ງທີ່ບໍ່ດີ, ບໍ່ກໍ່ໃຫ້ເກີດການລົບກວນ ຫຼື ການຂັດຂວາງ ແລະ ບໍ່ມີຫຍັງລົບກວນຈິດສຳນຶກຂອງພວກເຂົາ ພວກເຂົາກໍບໍ່ສາມາດໄດ້ຮັບຄະແນນທີ່ຜ່ານເກນໄດ້. ຜູ້ນໍາ ແລະ ຜູ້ເຮັດວຽກສ່ວນໃຫຍ່ມີທັດສະນະຄະຕິແບບນີ້ເມື່ອເຮັດວຽກງານ; ພວກເຂົາເຮັດວຽກໜ້ອຍດຽວ ແຕ່ພວກເຂົາບໍ່ຢາກເຮັດໃຫ້ຕົນເອງອິດເມື່ອຍ, ພວກເຂົາພໍໃຈກັບການເປັນພຽງຄົນທຳມະດາ ແລະ ສຳລັບຜົນໄດ້ຮັບຂອງວຽກງານທີ່ພວກເຂົາເຮັດຈະເປັນແນວໃດນັ້ນ, ພວກເຂົາຄິດວ່ານັ້ນເປັນທຸລະຂອງພຣະເຈົ້າ ແລະ ມັນບໍ່ໄດ້ກ່ຽວຂ້ອງກັບພວກເຂົາ. ທັດສະນະຄະຕິນີ້ຍອມຮັບໄດ້ບໍ? ຖ້າເຈົ້າມີທັດສະນະຄະຕິເຊັ່ນນີ້, ວຽກງານທີ່ເຈົ້າສາມາດເຮັດໄດ້ກໍຈະມີຈຳກັດຫຼາຍ ແລະ ເຈົ້າບໍ່ໄດ້ທຸ່ມເທຄວາມພະຍາຍາມທັງໝົດຂອງເຈົ້າໃນວຽກງານ, ເຊິ່ງສະແດງວ່າເຈົ້າບໍ່ສາມາດເຮັດວຽກງານຕົວຈິງໄດ້ ຫຼື ເຈົ້າບໍ່ໄດ້ເຮັດວຽກງານຕົວຈິງ ດັ່ງນັ້ນ ການກຳນົດໃຫ້ເຈົ້າເປັນຜູ້ນໍາປອມຈຶ່ງເປັນສິ່ງທີ່ສົມຄວນແລ້ວ, ເຊິ່ງເປັນສິ່ງທີ່ເໝາະສົມຢ່າງຍິ່ງ ແລະ ບໍ່ໄດ້ຖືວ່າເປັນການບໍ່ຍຸຕິທຳ. ບາງຄົນເວົ້າຢູ່ສະເໝີວ່າ “ຂໍ້ກຳນົດຂອງເຈົ້າຕໍ່ພວກເຮົານັ້ນສູງເກີນໄປ. ຖ້າພວກເຮົາບໍ່ເຮັດວຽກງານນີ້, ພວກເຮົາກໍຈະເປັນຜູ້ນໍາປອມ ແລະ ຖ້າພວກເຮົາບໍ່ບັນລຸຂໍ້ກຳນົດນັ້ນ, ພວກເຮົາກໍຈະເປັນຜູ້ນໍາປອມຄືກັນ. ເຈົ້າເຫັນວ່າພວກເຮົາເປັນຫຍັງ? ພວກເຮົາບໍ່ແມ່ນຫຸ່ນຍົນ, ພວກເຮົາບໍ່ແມ່ນຄົນທີ່ສົມບູນແບບ. ພວກເຮົາເປັນພຽງຄົນທຳມະດາ, ເປັນພຽງມະນຸດທີ່ມີເນື້ອໜັງເທົ່ານັ້ນ. ເຈົ້າບອກໃຫ້ພວກເຮົາເປັນພຽງຄົນທຳມະດາ, ເປັນຄົນປົກກະຕິ, ແລ້ວເປັນຫຍັງເຈົ້າຈຶ່ງມີຂໍ້ກຳນົດທີ່ສູງຕໍ່ພວກເຮົາໃນຖານະທີ່ເປັນຜູ້ນໍາ?” ທີ່ຈິງແລ້ວ, ຂໍ້ກຳນົດຂອງເຮົາຕໍ່ພວກເຈົ້າບໍ່ໄດ້ສູງເລີຍ. ເຮົາພຽງແຕ່ຂໍໃຫ້ເຈົ້າເຮັດຄວາມຮັບຜິດຊອບທີ່ມະນຸດຄວນເຮັດໃຫ້ສຳເລັດ. ນີ້ແມ່ນສິ່ງທີ່ເຈົ້າຄວນ ແລະ ຕ້ອງເຮັດ ແລະ ມັນເປັນບາງສິ່ງທີ່ເຈົ້າສາມາດເຮັດໃຫ້ສຳເລັດໄດ້ໃນຖານະຜູ້ນໍາ ແລະ ຜູ້ເຮັດວຽກ. ແນວໃດກໍຕາມ, ຖ້າເຈົ້າບໍ່ເຮັດວຽກໜັກເພື່ອພະຍາຍາມກ້າວໄປສູ່ຄວາມຈິງ ແລະ ຢ້ານການທົນຕໍ່ຄວາມທຸກຍາກລຳບາກ ແລະ ໂລບກັບຄວາມສະບາຍຢູ່ສະເໝີ, ບໍ່ວ່າເຫດຜົນ ຫຼື ຂໍ້ແກ້ຕົວຂອງເຈົ້າຈະເປັນແນວໃດ, ເຈົ້າຈຳຕ້ອງເປັນຜູ້ນໍາປອມ. ມັນກໍຄືກັບສິ່ງທີ່ຜູ້ຄົນທີ່ມີຄວາມເປັນມະນຸດປົກກະຕິຄວນເຮັດໃຫ້ສຳເລັດ ແລະ ສິ່ງທີ່ຜູ້ໃຫຍ່ຄວນດູແລຕົນເອງນັ້ນແຫຼະ ເຊັ່ນ: ຜູ້ໃຫຍ່ຄວນຕື່ນນອນເວລາຈັກໂມງໃນຕອນເຊົ້າ, ພວກເຂົາຄວນກິນອາຫານຈັກຄາບ ແລະ ຄວນເຮັດວຽກຈັກຊົ່ວໂມງຕໍ່ມື້ ແລະ ເວລາໃດທີ່ພວກເຂົາຄວນຊັກເຄື່ອງນຸ່ງທີ່ເປິເປື້ອນຂອງພວກເຂົາ, ເຈົ້າຕ້ອງໄດ້ຈັດການສິ່ງເຫຼົ່ານີ້ດ້ວຍຕົນເອງ ແລະ ບໍ່ຈຳເປັນຕ້ອງໄປຖາມຄົນອື່ນກ່ຽວກັບເລື່ອງເຫຼົ່ານີ້. ຖ້າເຈົ້າໄປຖາມຄົນອື່ນກ່ຽວກັບທຸກຢ່າງ ແລະ ບໍ່ເຂົ້າໃຈຫຍັງເລີຍ, ນີ້ບໍ່ໄດ້ໝາຍຄວາມວ່າເຈົ້າມີສະຕິປັນຍາບໍ່ພຽງພໍ ແລະ ເຈົ້າເປັນຄົນປັນຍາອ່ອນບໍ? ມັນບໍ່ໄດ້ໝາຍຄວາມວ່າເຈົ້າບໍ່ສາມາດດູແລຕົນເອງໄດ້ບໍ? ຄົນແບບນີ້ສາມາດເປັນຜູ້ນໍາໄດ້ບໍ? ພວກເຂົາບໍ່ແມ່ນຜູ້ນໍາປອມບໍ? ຄົນເຊັ່ນນີ້ຄວນຖືກໄລ່ອອກ. ຄົນແບບນີ້ຍັງຢາກຍຶດຕິດກັບຕຳແໜ່ງຂອງພວກເຂົາ ແລະ ບໍ່ຢາກລົງຈາກຕຳແໜ່ງ ແລະ ພວກເຂົາກໍຍັງຢາກເປັນຜູ້ນໍາ! ຫຼັງຈາກທີ່ຜູ້ນໍາປອມບາງຄົນຖືກໄລ່ອອກແລ້ວ, ພວກເຂົາກໍຮູ້ສຶກວ່າພວກເຂົາບໍ່ໄດ້ຮັບຄວາມເປັນທຳ ແລະ ຮ້ອງໄຫ້ບໍ່ຢຸດ. ພວກເຂົາຮ້ອງໄຫ້ຈົນຕາບວມ. ເປັນຫຍັງພວກເຂົາຈຶ່ງຮ້ອງໄຫ້? ພວກເຂົາບໍ່ຮູ້ວ່າຕົນເອງເປັນຄົນແບບໃດກັນແທ້. ເມື່ອເຮົາເວົ້າວ່າຂໍ້ກຳນົດຂອງເຮົາຕໍ່ຜູ້ຄົນບໍ່ໄດ້ສູງ, ສິ່ງທີ່ເຮົາໝາຍເຖິງກໍຄື ສິ່ງທີ່ເຈົ້າໄດ້ຮັບການຂໍໃຫ້ເຮັດນັ້ນຄືສິ່ງທີ່ເຈົ້າສາມາດເຮັດໃຫ້ສຳເລັດໄດ້; ເສັ້ນທາງໄດ້ຖືກປູໄວ້ໃຫ້ເຈົ້າແລ້ວ ແລະ ຂອບເຂດກໍໄດ້ຖືກກຳນົດໄວ້ແລ້ວ ແລະ ການຕັດສິນໃຈກໍໄດ້ເຮັດແລ້ວ ແລະ ເຈົ້າພຽງແຕ່ຕ້ອງລົງມືເຮັດ. ມັນຄືກັບການກິນອາຫານ: ທັນຍາພືດ, ຜັກ, ເຄື່ອງປຸງທຸກຊະນິດ, ໝໍ້ ແລະ ເຕົາໄຟໄດ້ຖືກກຽມໄວ້ໃຫ້ເຈົ້າແລ້ວ ແລະ ທັງໝົດທີ່ເຈົ້າຕ້ອງເຮັດກໍຄືການຮຽນຮູ້ວິທີປຸງແຕ່ງອາຫານ; ນີ້ຄືສິ່ງທີ່ຜູ້ໃຫຍ່ຄວນເຮັດ ແລະ ເຮັດໃຫ້ສຳເລັດ. ຖ້າເຈົ້າບໍ່ສາມາດເຮັດສິ່ງນີ້ໃຫ້ສຳເລັດໄດ້, ເຈົ້າກໍເປັນຄົນປັນຍາອ່ອນ ແລະ ເຈົ້າກໍບໍ່ສາມາດຖືກຈັດຢູ່ໃນກຸ່ມລະດັບສະຕິປັນຍາຂອງຜູ້ໃຫຍ່ປົກກະຕິໄດ້. ຜູ້ນໍາບາງຄົນບໍ່ສາມາດເຮັດວຽກງານຕົວຈິງນີ້ໄດ້ ດັ່ງນັ້ນ ພວກເຂົາຈຶ່ງຕ້ອງຖືກໄລ່ອອກ. ສະນັ້ນແລ້ວ, ພວກເຮົາຈະນິຍາມ ແລະ ກຳນົດໄດ້ແນວໃດວ່າໃຜບາງຄົນຈະສາມາດເຮັດວຽກງານປະເພດນີ້ໄດ້ ຫຼື ບໍ່? ຖ້າເຈົ້າມີສະຕິປັນຍາ ແລະ ຄວາມສາມາດຂອງຜູ້ໃຫຍ່ຄົນໜຶ່ງ ແລະ ເຈົ້າມີຄວາມຮອບຄອບ ແລະ ຄວາມຮູ້ສຶກຮັບຜິດຊອບທີ່ຜູ້ໃຫຍ່ຄົນໜຶ່ງຄວນມີ, ແລ້ວເຈົ້າກໍຄວນຈະສາມາດເຮັດວຽກງານປະເພດນີ້ໄດ້. ຖ້າເຈົ້າເຮັດບໍ່ໄດ້ ຫຼື ເຈົ້າບໍ່ໄດ້ເຮັດມັນ, ເຈົ້າກໍເປັນຜູ້ນໍາປອມ. ນັ້ນຄືວິທີທີ່ສິ່ງນີ້ຖືກກຳນົດ ແລະ ການກຳນົດມັນດ້ວຍວິທີນີ້ກໍຖືກຕ້ອງແລ້ວ. ນີ້ບໍ່ແມ່ນການປະນາມ ຫຼື ການຕັດສິນຄົນໃດຄົນໜຶ່ງ, ສະນັ້ນ ມັນເຂັ້ມງວດເກີນໄປບໍ? ຄວາມຈິງທັງໝົດໄດ້ຖືກວາງອອກແລ້ວ ແລະ ສິ່ງນີ້ກໍບໍ່ໄດ້ເຂັ້ມງວດເກີນໄປເລີຍ.

II. ຜູ້ນໍາປອມທີ່ມີຄວາມສາມາດຕໍ່າ

ພວກເຮົາຫາກໍໄດ້ໂອ້ລົມກ່ຽວກັບການສະແດງອອກຕ່າງໆ ຂອງຜູ້ນໍາປອມປະເພດໜຶ່ງ ກ່ຽວກັບການລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຍາກລຳບາກທີ່ພົບພໍ້ໃນວຽກງານໂດຍທັນທີ, ພ້ອມກັບເຫດຜົນທີ່ວ່າເປັນຫຍັງຄົນປະເພດນີ້ຈຶ່ງບໍ່ສາມາດປະຕິບັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໃຫ້ສຳເລັດໄດ້. ຄົນເຊັ່ນນີ້ເປັນຄົນທີ່ມີຄວາມຈອມປອມທາງຝ່າຍວິນຍານ. ຍ້ອນວ່າພວກເຂົາບໍ່ສາມາດຄົ້ນພົບຄວາມສັບສົນ ແລະ ຄວາມຍາກລຳບາກໃນວຽກງານ, ພວກເຂົາຈຶ່ງບໍ່ສາມາດປະຕິບັດຄວາມຮັບຜິດຊອບນີ້ໃຫ້ສຳເລັດໄດ້. ນີ້ແມ່ນຄົນປະເພດໜຶ່ງ. ຍັງມີຄົນອີກປະເພດໜຶ່ງ: ພວກເຂົາກໍຄືກັນກັບຄົນທີ່ມີຄວາມຈອມປອມທາງຝ່າຍວິນຍານເຫຼົ່ານັ້ນ ຄື ພວກເຂົາກໍບໍ່ສາມາດຄົ້ນພົບບັນຫາທີ່ມີຢູ່ໃນວຽກງານເຊັ່ນກັນ ແລະ ນັ້ນຄືເຫດຜົນທີ່ພວກເຂົາບໍ່ສາມາດລາຍງານບັນຫາເຫຼົ່ານັ້ນຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງໂດຍທັນທີໄດ້ເຊັ່ນກັນ. ຄົນເຊັ່ນນີ້ຫຍຸ້ງກັບວຽກງານເຊັ່ນກັນ, ພວກເຂົາເຮັດໃຫ້ຕົນເອງຫຍຸ້ງໝົດມື້ໂດຍບໍ່ໄດ້ພັກ. ພວກເຂົາຫຍຸ້ງຢູ່ກັບການເທດສະໜາ, ຫຍຸ້ງຢູ່ກັບການໄປຢ້ຽມຢາມອ້າຍເອື້ອຍນ້ອງໃນສະຖານທີ່ຕ່າງໆ, ຫຍຸ້ງຢູ່ກັບການຈັດແຈງວຽກງານ ແລະ ແມ່ນແຕ່ຫຍຸ້ງຢູ່ກັບການຊື້ວັດຖຸສິ່ງຂອງທຸກປະເພດສຳລັບວຽກງານຄຣິສຕະຈັກ. ຖ້າຜູ້ໃດຜູ້ໜຶ່ງເຈັບປ່ວຍ, ພວກເຂົາກໍຈະຊ່ວຍຊອກຫາທ່ານໝໍໃຫ້; ຖ້າຜູ້ໃດຜູ້ໜຶ່ງມີຄວາມຍາກລຳບາກຢູ່ທາງບ້ານ, ພວກເຂົາກໍຈະຊ່ວຍໂດຍການຈັດແຈງໃຫ້ມີຄວາມຊ່ວຍເຫຼືອທາງການເງິນ; ຖ້າຜູ້ໃດຜູ້ໜຶ່ງຢູ່ໃນສະພາວະທີ່ບໍ່ດີ, ພວກເຂົາກໍເປັນຝ່າຍເລີ່ມຕົ້ນທີ່ຈະຄໍ້າຊູຄົນເຫຼົ່ານັ້ນ ແລະ ຊ່ວຍແກ້ໄຂບັນຫາຂອງພວກເຂົາຢ່າງຫ້າວຫັນ. ສະຫຼຸບແລ້ວ, ພວກເຂົາໄດ້ຫຍຸ້ງຢູ່ກັບວຽກງານຈິປາຖະບາງຢ່າງຢູ່ສະເໝີ. ພວກເຂົາໄດ້ເສີຍເມີຍຕໍ່ວຽກງານຕົວຈິງຂອງຄຣິສຕະຈັກ, ວຽກງານພຣະກິດຕິຄຸນ ແລະ ບັນຫາຕ່າງໆໃນຊີວິດຄຣິສຕະຈັກ. ໃນທຸກໆມື້, ພວກເຂົາເຮັດໃຫ້ຕົນເອງເມື່ອຍກັບການແລ່ນວົນໄປວົນມາ ແລະ ພວກເຂົາກໍເຮັດໃຫ້ຕົນເອງຫຍຸ້ງຢູ່ກັບການຈັດການ ແລະ ການແກ້ໄຂກິດຈະການຂອງຄຣິສຕະຈັກ ແລະ ເລື່ອງສ່ວນຕົວຂອງອ້າຍເອື້ອຍນ້ອງ. ພວກເຂົາຄິດວ່າ ໃນຖານະຜູ້ນໍາ, ພວກເຂົາຄວນປະຕິບັດໜ້າວຽກເຫຼົ່ານີ້, ແຕ່ພວກເຂົາບໍ່ເຄີຍຮັບຮູ້ວ່າວຽກງານທີ່ສຳຄັນຂອງຜູ້ນໍາແມ່ນຫຍັງ ແລະ ບໍ່ວ່າພວກເຂົາຈະເຮັດວຽກງານໜັກສໍ່າໃດກໍຕາມ, ພວກເຂົາກໍຍັງບໍ່ສາມາດພົບເຫັນບັນຫາທີ່ແທ້ຈິງ ແລະ ບັນຫາສຳຄັນທີ່ມີຢູ່ໃນຄຣິສຕະຈັກ. ດັ່ງນັ້ນ, ເມື່ອມີການລົບກວນ ແລະ ອຸປະສັກເກີດຂຶ້ນໃນຊີວິດຄຣິສຕະຈັກ ແລະ ເມື່ອຜູ້ຄົນທີ່ພຣະເຈົ້າເລືອກໄດ້ພົບພໍ້ກັບຄວາມຍາກລຳບາກໃນທາງເຂົ້າຂອງຊີວິດ, ຜູ້ນໍາເຫຼົ່ານີ້ຈຶ່ງບໍ່ສາມາດແກ້ໄຂເລື່ອງເຫຼົ່ານີ້ໄດ້ໂດຍທັນທີ. ເຖິງແມ່ນວ່າພວກເຂົາຈະຫຍຸ້ງກັບການເຮັດວຽກງານ ແລະ ບໍ່ໄດ້ປ່ອຍໃຫ້ແຕ່ລະມື້ຜ່ານໄປໂດຍໄຮ້ປະໂຫຍດ, ພວກເຂົາຈະສາມາດບັນລຸຫຍັງໄດ້ແດ່ຈາກການທີ່ຫຍຸ້ງແບບນີ້? ມີບັນຫາຫຼາຍຢ່າງໄດ້ປາກົດຢູ່ໃນວຽກງານຂອງຄຣິສຕະຈັກ, ແຕ່ພວກເຂົາກໍບໍ່ສາມາດຄົ້ນພົບບັນຫາເຫຼົ່ານັ້ນໄດ້. ເບິ່ງຈາກພາຍນອກ, ພວກເຂົາເບິ່ງຄືວ່າເປັນຄົນດຸໝັ່ນ, ມີຈິດສຳນຶກ ແລະ ບໍ່ຢູ່ວ່າງໂດຍໄຮ້ປະໂຫຍດ, ແຕ່ບັນຫາແລ້ວບັນຫາເລົ່າກໍເກີດຂຶ້ນໃນວຽກງານ ແລະ ພວກເຂົາກໍຫຍຸ້ງຢູ່ແຕ່ກັບການອັດຮູຮົ່ວ, ຫຍຸ້ງຢູ່ກັບການແກ້ໄຂ “ບັນຫາທີ່ຊັບຊ້ອນ ແລະ ຍາກລຳບາກ” ທຸກຮູບແບບ ແລະ ການຈັດການກັບຄົນຊົ່ວຮ້າຍທຸກປະເພດ ແລະ ຄົນທີ່ກໍ່ໃຫ້ເກີດການລົບກວນ ແລະ ການຂັດຂວາງທີ່ໄດ້ປາກົດຂຶ້ນໃນຄຣິສຕະຈັກ. ພວກເຂົາເຮັດໃຫ້ຕົນເອງຫຍຸ້ງຢູ່ກັບວຽກງານແບບນີ້, ແຕ່ພວກເຂົາບໍ່ສາມາດແຍກແຍະແມ່ນແຕ່ບັນຫາພື້ນຖານທີ່ສຸດໄດ້. ພວກເຂົາບໍ່ສາມາດແຍກແຍະໄດ້ຢ່າງຊັດເຈນວ່າ ຄວາມເປັນມະນຸດທີ່ດີແມ່ນຫຍັງ ແລະ ຄວາມເປັນມະນຸດທີ່ບໍ່ດີແມ່ນຫຍັງ, ຄວາມສາມາດທີ່ດີແມ່ນຫຍັງ ແລະ ຄວາມສາມາດທີ່ຕໍ່າແມ່ນຫຍັງ, ການມີຄວາມສາມາດພິເສດ ແລະ ມີຄວາມຮູ້ທີ່ແທ້ຈິງແມ່ນຫຍັງ ແລະ ການມີພອນສະຫວັນແມ່ນຫຍັງ. ພວກເຂົາຍັງບໍ່ສາມາດເບິ່ງທະລຸໄດ້ວ່າ ຄົນປະເພດໃດທີ່ເຮືອນຂອງພຣະເຈົ້າເພາະປູກ ແລະ ຄົນປະເພດໃດທີ່ເຮືອນຂອງພຣະເຈົ້າກຳຈັດ, ຄົນໃດທີ່ໄລ່ຕາມຄວາມຈິງ ແລະ ຄົນໃດບໍ່ໄດ້ໄລ່ຕາມ, ຄົນໃດເຕັມໃຈປະຕິບັດໜ້າທີ່ຂອງຕົນ ແລະ ຄົນໃດທີ່ບໍ່ໄດ້ປະຕິບັດໜ້າທີ່, ຄົນໃດທີ່ສາມາດໄດ້ຮັບການເຮັດໃຫ້ສົມບູນຈົນກາຍເປັນປະຊາຊົນຂອງພຣະເຈົ້າ ແລະ ຄົນໃດທີ່ເປັນຜູ້ອອກເຫື່ອແຮງ ແລະ ອື່ນໆ. ພວກເຂົາໄດ້ປະຕິບັດຕໍ່ຜູ້ທີ່ສາມາດເວົ້າໂມ້ໂອ້ອວດ ແລະ ເວົ້າທິດສະດີທີ່ໄຮ້ຄວາມໝາຍ ແຕ່ບໍ່ສາມາດເຮັດວຽກງານຕົວຈິງໄດ້ ຄືກັບເປັນເປົ້າໝາຍຫຼັກສຳລັບການເພາະປູກ ແລະ ພວກເຂົາໄດ້ຈັດແຈງໃຫ້ຄົນເຫຼົ່ານັ້ນປະຕິບັດ ແລະ ມອບໝາຍວຽກງານສຳຄັນໃຫ້ແກ່ພວກເຂົາ, ໃນຂະນະທີ່ພວກເຂົາມີຄວາມລ່າຊ້າໃນການເລື່ອນຕຳແໜ່ງ ແລະ ການເພາະປູກຜູ້ທີ່ມີການຢັ່ງຮູ້ທີ່ບໍລິສຸດ, ມີຄວາມສາມາດ ແລະ ມີສັກກະຍະພາບໃນການເຂົ້າໃຈຄວາມຈິງ, ພຽງຍ້ອນວ່າຄົນເຫຼົ່ານັ້ນເຊື່ອໃນພຣະເຈົ້າໄດ້ບໍ່ດົນ ຫຼື ໄດ້ເປີດເຜີຍອຸປະນິໄສທີ່ອວດດີ. ບັນຫາແບບນີ້ມັກເກີດຂຶ້ນຢູ່ເລື້ອຍໆ ໃນຄຣິສຕະຈັກ ແລະ ສິ່ງນີ້ໄດ້ສົ່ງຜົນກະທົບຕໍ່ຄວາມຄືບໜ້າຂອງວຽກງານຄຣິສຕະຈັກ. ສິ່ງເຫຼົ່ານີ້ຄືບັນຫາທີ່ແທ້ຈິງ, ແຕ່ຜູ້ນໍາປະເພດນີ້ກັບບໍ່ສາມາດເບິ່ງເຫັນໄດ້ ຫຼື ຄົ້ນບໍ່ພົບບັນຫາເຫຼົ່ານັ້ນ ແລະ ບໍ່ຮັບຮູ້ເຖິງບັນຫາເຫຼົ່ານັ້ນດ້ວຍຊ້ຳ. ເມື່ອຄົນຊົ່ວຊ້າຍກໍ່ໃຫ້ເກີດການລົບກວນ ແລະ ການຂັດຂວາງ, ພວກເຂົາກັບໃຫ້ໂອກາດຄົນເຫຼົ່ານັ້ນເພື່ອໃຫ້ໄດ້ຮັບການສັງເກດການ ແລະ ໄຕ່ຕອງຕົນເອງ, ໃນຂະນະທີ່ເມື່ອຄົນອື່ນ, ເຊິ່ງບໍ່ແມ່ນຄົນຊົ່ວຮ້າຍ, ເຮັດຜິດພາດເລັກນ້ອຍໃນບາງຄັ້ງບາງຄາວ ຍ້ອນວ່າພວກເຂົາຍັງໜຸ່ມນ້ອຍ ແລະ ບໍ່ຮູ້ຄວາມ ແລະ ກະທຳໂດຍບໍ່ມີຫຼັກການ ເຊິ່ງຄວາມຜິດພາດເຫຼົ່ານັ້ນບໍ່ແມ່ນປະເດັນທາງຫຼັກການ ໂດຍຜູ້ນໍາປະເພດນີ້ກັບປະຕິບັດຕໍ່ຄວາມຜິດພາດເຫຼົ່ານີ້ວ່າເປັນບາບທີ່ໃຫ້ອະໄພບໍ່ໄດ້ ແລະ ສົ່ງຄົນເຫຼົ່ານີ້ກັບບ້ານ. ຜູ້ນໍາປອມປະເພດນີ້ໄດ້ຫຍຸ້ງຢູ່ກັບວຽກງານທຸກມື້ ແລະ ເບິ່ງຈາກພາຍນອກແລ້ວ, ພວກເຂົາເບິ່ງຄືວ່າໄດ້ທຸ່ມເທຄວາມພະຍາຍາມ ແລະ ໃຊ້ເວລາຂອງພວກເຂົາຢ່າງຫຼວງຫຼາຍ, ແຕ່ບໍ່ວ່າພວກເຂົາຈະເຮັດວຽກແນວໃດກໍຕາມ, ກໍບໍ່ມີໃຜໄດ້ຮັບການຫຼໍ່ລ້ຽງຊີວິດທີ່ແທ້ຈິງຈາກສິ່ງນັ້ນ. ບໍ່ວ່າຜູ້ຄົນທີ່ພຣະເຈົ້າເລືອກຈະມີບັນຫາ ແລະ ຄວາມຍາກລຳບາກຫຍັງກໍຕາມ, ຜູ້ນໍາປອມປະເພດນີ້ກໍບໍ່ສາມາດແກ້ໄຂສິ່ງເຫຼົ່ານັ້ນໄດ້ໂດຍການໂອ້ລົມຄວາມຈິງ ແລະ ສິ່ງດຽວທີ່ພວກເຂົາເຮັດໄດ້ກໍຄືການຕັກເຕືອນຄົນເຫຼົ່ານັ້ນດ້ວຍຄວາມຮັກ ແລະ ເທດສະໜາພຣະທຳ ແລະ ຫຼັກຄຳສອນເພື່ອກະຕຸ້ນຜູ້ຄົນທີ່ພຣະເຈົ້າເລືອກ. ດັ່ງນັ້ນ, ພາຍໃຕ້ການນໍາພາຂອງຄົນເຊັ່ນນີ້, ຜູ້ຄົນທີ່ພຣະເຈົ້າເລືອກຈຶ່ງບໍ່ໄດ້ຮັບການຫຼໍ່ລ້ຽງຊີວິດ, ພວກເຂົາພຽງແຕ່ເຊື່ອໃນພຣະເຈົ້າ ແລະ ປະຕິບັດໜ້າທີ່ຂອງຕົນໂດຍອີງໃສ່ຄວາມກະຕືລືລົ້ນ ແລະ ບໍ່ໄດ້ບັນລຸທາງເຂົ້າຂອງຊີວິດເລີຍ ເຊິ່ງສິ່ງນີ້ຈະດຳເນີນຕໍ່ໄປໄດ້ດົນປານໃດ? ຜົນກໍຄື, ບາງຄົນມັກຈະເປັນຄົນຄິດລົບ ແລະ ອ່ອນແອ ແລະ ປາດຖະໜາໃຫ້ວັນຂອງພຣະເຈົ້າມາເຖິງຢູ່ສະເໝີ ແລະ ວິໄສທັດເຫຼົ່ານັ້ນກໍເລີ່ມບໍ່ຊັດເຈນຂຶ້ນເລື້ອຍໆສຳລັບພວກເຂົາ ແລະ ເມື່ອພວກເຂົາພົບພໍ້ກັບບັນຫາ, ພວກເຂົາກໍເກີດມີແນວຄິດ ແລະ ຄວາມເຂົ້າໃຈຜິດກ່ຽວກັບພຣະເຈົ້າ ແລະ ບາງຄົນເຖິງຂັ້ນສົງໄສໃນພຣະເຈົ້າ ແລະ ມີຄວາມລະແວງພຣະອົງ. ເມື່ອປະເຊີນກັບບັນຫາເຫຼົ່ານີ້, ຜູ້ນໍາປອມບໍ່ສາມາດແກ້ໄຂເລື່ອງເຫຼົ່ານັ້ນໄດ້ເລີຍ ແລະ ສິ່ງດຽວທີ່ພວກເຂົາເຮັດໄດ້ກໍຄືການຫຼີກລ່ຽງບັນຫາ. ພວກເຂົາບໍ່ເຄີຍອ່ານພຣະທຳຂອງພຣະເຈົ້າ ຫຼື ອະທິຖານຫາພຣະເຈົ້າຮ່ວມກັບຜູ້ຄົນທີ່ພຣະເຈົ້າເລືອກ ເພື່ອສະແຫວງຫາຄວາມຈິງ ແລະ ແກ້ໄຂບັນຫາເລີຍ, ພວກເຂົາບໍ່ເຄີຍປະຕິບັດວຽກງານນີ້. ໃນທຸກໆມື້, ພວກເຂົາພຽງແຕ່ເຮັດໃຫ້ຕົນເອງຫຍຸ້ງຢູ່ກັບວຽກງານຈິປາຖະບາງຢ່າງ ແລະ ເລື່ອງພາຍນອກບາງເລື່ອງ, ເຊິ່ງເປັນເລື່ອງທີ່ບໍ່ໄດ້ມີຫຍັງກ່ຽວຂ້ອງກັບທາງເຂົ້າຂອງຊີວິດ ຫຼື ຄວາມຈິງເລີຍ. ພວກເຂົາຄິດວ່າ ຕາບໃດທີ່ພວກເຂົາຫຍຸ້ງຢູ່ກັບການເຮັດເລື່ອງຕ່າງໆ, ນັ້ນກໍໝາຍຄວາມວ່າພວກເຂົາກຳລັງປະຕິບັດໜ້າທີ່ຂອງຕົນ ແລະ ປະຕິບັດຄວາມຮັບຜິດຊອບຂອງພວກເຂົາໄດ້ສຳເລັດແລ້ວ ແລະ ພວກເຂົາບໍ່ມີທາງທີ່ຈະເປັນຜູ້ນໍາປອມໄດ້. ທີ່ຈິງແລ້ວ, ການທີ່ພວກເຂົາໄດ້ເຮັດໃຫ້ຕົນເອງຫຍຸ້ງຢູ່ກັບວຽກງານຈິປາຖະເຫຼົ່ານີ້ ບໍ່ໄດ້ຊ່ວຍເຮັດໃຫ້ອ້າຍເອື້ອຍນ້ອງມີຄວາມກ້າວໜ້າໃນຊີວິດເລີຍ, ຍິ່ງບໍ່ຕ້ອງເວົ້າເຖິງການເຮັດໃຫ້ຜູ້ຄົນທີ່ພຣະເຈົ້າເລືອກເຂົ້າສູ່ຄວາມຈິງ ຄວາມເປັນຈິງ. ພວກເຈົ້າບອກເຮົາມາເບິ່ງ, ບໍ່ໄດ້ມີບັນຫາເລື່ອງຄວາມສາມາດຂອງຜູ້ນໍາປອມປະເພດນີ້ບໍ? ພວກເຂົາບໍ່ສາມາດເບິ່ງທະລຸສິ່ງໃດໄດ້ເລີຍ ແລະ ພວກເຂົາກໍຄິດວ່າຕາບໃດທີ່ພວກເຂົາຫຍຸ້ງຢູ່ກັບການເຮັດວຽກງານ, ບັນຫາທັງໝົດກໍຈະຫາຍໄປເອງ ແລະ ໄດ້ຮັບການແກ້ໄຂໃນທາງອ້ອມ. ບໍ່ແມ່ນວ່າຄົນພວກນີ້ເປັນຄົນເບົາປັນຍາໂພດບໍ? ບໍ່ແມ່ນວ່າຄວາມສາມາດຂອງພວກເຂົາຕໍ່າໂພດບໍ? ພວກເຂົາບໍ່ສາມາດເບິ່ງທະລຸສິ່ງໃດໄດ້ເລີຍ, ພວກເຂົາບໍ່ສາມາດເຮັດວຽກງານຕົວຈິງອັນໃດໄດ້ເລີຍ ແລະ ສິ່ງນີ້ໄດ້ເຮັດໃຫ້ພວກເຂົາເປັນຜູ້ນໍາປອມ ແລະ ຜູ້ເຮັດວຽກປອມຢ່າງແທ້ຈິງ. ນີ້ເປັນເລື່ອງທີ່ແຍກແຍະໄດ້ງ່າຍທີ່ສຸດແລ້ວ.

ຕອນນີ້ມີຜູ້ນໍາປອມ ແລະ ຜູ້ເຮັດວຽກປອມໄດ້ຢູ່ໃນຄຣິສຕະຈັກທຸກຫົນທຸກແຫ່ງ. ພວກເຂົາພຽງແຕ່ເພິ່ງພາອາໄສຄວາມກະຕືລືລົ້ນຂອງຕົນໃນການເຮັດວຽກງານ ແລະ ບໍ່ມີຄວາມເຂົ້າໃຈກ່ຽວກັບຄວາມຈິງເລີຍ. ພວກເຂົາບໍ່ຮູ້ວ່າວຽກງານຂອງຜູ້ນໍາ ຫຼື ຜູ້ເຮັດວຽກແມ່ນຫຍັງ ແລະ ພວກເຂົາກໍບໍ່ສາມາດໂອ້ລົມຄວາມຈິງເພື່ອແກ້ໄຂບັນຫາໄດ້, ພວກເຂົາພຽງແຕ່ໃຊ້ເວລາໝົດມື້ເຮັດໃຫ້ຕົນເອງຫຍຸ້ງແບບມືດບອດຢູ່ກັບວຽກງານຈິປາຖະບາງຢ່າງ. ຕົວຢ່າງ: ສົມມຸດວ່າຄຣິສຕະຈັກຕ້ອງການຊື້ວັດຖຸສິ່ງຂອງຢ່າງໜຶ່ງ. ນີ້ບໍ່ແມ່ນໜ້າວຽກໃຫຍ່; ພຽງແຕ່ຕ້ອງໄດ້ມີການຈັດແຈງໃຫ້ຜູ້ທີ່ມີຄວາມຮູ້ໃນດ້ານທີ່ກ່ຽວຂ້ອງໄປຊື້ມັນກໍໄດ້ແລ້ວ. ແນວໃດກໍຕາມ, ຜູ້ນໍາປອມຢ້ານວ່າຈະເສຍເງິນຫຼາຍໂພດ, ດັ່ງນັ້ນ ພວກເຂົາຈຶ່ງໄດ້ຈັດແຈງໃຫ້ຄົນໄປເບິ່ງຢູ່ຫຼາຍບ່ອນເພື່ອຊື້ອັນທີ່ລາຄາຖືກທີ່ສຸດ. ຜົນຂອງສິ່ງນີ້ກໍຄື ພວກເຂົາໄດ້ຊື້ສິນຄ້າລາຄາຖືກ ເຊິ່ງເປ່ເພຫຼັງຈາກໃຊ້ໄດ້ພຽງສອງສາມມື້ ແລະ ພວກເຂົາຕ້ອງໄປຊື້ອີກອັນໜຶ່ງ. ບໍ່ພຽງແຕ່ພວກເຂົາບໍ່ໄດ້ປະຢັດເງິນເທົ່ານັ້ນ ແຕ່ໃນທາງກົງກັນຂ້າມ, ພວກເຂົາກັບໄດ້ຈ່າຍເງິນຫຼາຍກວ່າເກົ່າ. ນີ້ແມ່ນວິທີທີ່ເຮັດຕາມຫຼັກການໃນການຈັດການໜ້າວຽກແລ້ວບໍ? ບໍ່ຈຳເປັນຕ້ອງຊື້ຍີ່ຫໍ້ດັງ ເມື່ອເຮັດການຊື້ເຄື່ອງ, ແຕ່ສິ່ງທີ່ເໝາະສົມທີ່ຄວນເຮັດກໍຄື ຢ່າງໜ້ອຍກໍຕ້ອງຊື້ເຄື່ອງທີ່ມີຄຸນນະພາບເໝາະສົມ ແລະ ສາມາດນໍາໃຊ້ໄດ້. ຜູ້ນໍາປອມກັງວົນຫຼາຍກ່ຽວກັບວຽກງານຈິປາຖະ ແລະ ກໍບໍ່ໄດ້ເປັນເລື່ອງທີ່ຜິດ. ແນວໃດກໍຕາມ, ພວກເຂົາບໍ່ໃສ່ໃຈວຽກງານທີ່ສຳຄັນຂອງເຮືອນຂອງພຣະເຈົ້າຢ່າງຈິງຈັງ ແລະ ນີ້ແມ່ນຄວາມຜິດພາດທີ່ໃຫຍ່ຫຼວງ; ມັນຄືການທີ່ພວກເຂົາບໍ່ປະຕິບັດວຽກງານທີ່ເປັນແກ່ນແທ້. ລາຍການວຽກງານຕ່າງໆ ເຊັ່ນ: ວຽກງານພຣະກິດຕິຄຸນ, ວຽກງານການຜະລິດຮູບເງົາ, ວຽກງານກ່ຽວກັບຂໍ້ຄວາມ, ວຽກງານວິດີໂອຄຳພະຍານຈາກປະສົບການ ແລະ ວຽກງານການປັບປ່ຽນບຸກຄະລາກອນທີ່ເປັນຜູ້ນໍາ ແລະ ຜູ້ເຮັດວຽກ ລ້ວນແລ້ວແຕ່ສຳຄັນ, ແຕ່ຜູ້ນໍາປອມກັບບໍ່ຄິດວ່າສິ່ງເຫຼົ່ານັ້ນສຳຄັນເລີຍ ແລະ ພວກເຂົາປະຖິ້ມລາຍການວຽກງານເຫຼົ່ານີ້ໄວ້ລ້າໆ ແລະ ບໍ່ສົນໃຈພວກມັນ. ພວກເຂົາມີຄວາມສາມາດບໍ່ພຽງພໍ ແລະ ບໍ່ຮູ້ວິທີເຮັດວຽກງານ, ແຕ່ພວກເຂົາກໍບໍ່ໄດ້ພະຍາຍາມຮຽນຮູ້ເຊັ່ນກັນ, ແທນທີ່ຈະເປັນແນວນັ້ນ ພວກເຂົາກັບຄິດວ່າ “ຕາບໃດທີ່ມີໃຜບາງຄົນຮັບຜິດຊອບວຽກງານນີ້ມັນກໍບໍ່ເປັນຫຍັງ. ຍັງຈຳເປັນຕ້ອງມີຂ້ອຍອີກບໍ? ຂ້ອຍເປັນຜູ້ທີ່ຈະຈັດການກັບວຽກງານທີ່ສຳຄັນ. ສິ່ງເຫຼົ່ານີ້ເປັນພຽງເລື່ອງເລັກນ້ອຍ ທີ່ຂ້ອຍບໍ່ຈຳເປັນຕ້ອງໄປສົນໃຈນຳ. ເມື່ອຂ້ອຍບອກຫຼັກການແກ່ພວກເຂົາແລ້ວ, ວຽກຂອງຂ້ອຍກໍຖືວ່າສຳເລັດ.” ຈາກພາຍນອກຜູ້ນໍາປອມເບິ່ງຄືວ່າຫຍຸ້ງຫຼາຍ, ແຕ່ເມື່ອເຈົ້າເບິ່ງສິ່ງທີ່ພວກເຂົາກຳລັງຫຍຸ້ງຢູ່ນັ້ນ, ບໍ່ໄດ້ມີອັນໃດເລີຍທີ່ເປັນວຽກງານສຳຄັນຂອງຄຣິສຕະຈັກ, ບໍ່ໄດ້ມີອັນໃດເລີຍທີ່ເປັນວຽກງານທີ່ຫຼໍ່ລ້ຽງຊີວິດໃຫ້ແກ່ຜູ້ຄົນ ແລະ ບໍ່ໄດ້ມີອັນໃດເລີຍທີ່ເປັນວຽກງານທີ່ກ່ຽວຂ້ອງກັບການໃຊ້ຄວາມຈິງເພື່ອແກ້ໄຂບັນຫາ. ສິ່ງທີ່ພວກເຂົາເຮັດໃຫ້ຕົນເອງຫຍຸ້ງຢູ່ນັ້ນບໍ່ໄດ້ມີຄຸນຄ່າຫຍັງເລີຍ ແລະ ຜູ້ນໍາປອມເຫຼົ່ານີ້ພຽງແຕ່ເຮັດໃຫ້ຕົນເອງຫຍຸ້ງແບບມືດບອດ. ພວກເຂົາບໍ່ຮູ້ວ່າຜູ້ນໍາ ແລະ ຜູ້ເຮັດວຽກຄວນເຮັດຫຍັງເພື່ອໃຫ້ສອດຄ່ອງກັບເຈດຕະນາຂອງພຣະເຈົ້າ; ພວກເຂົາພຽງແຕ່ເພິ່ງພາອາໄສຄວາມກະຕືລືລົ້ນຂອງຕົນ ເພື່ອເຮັດໃຫ້ຕົນເອງຫຍຸ້ງຢູ່ກັບໜ້າວຽກບາງຢ່າງທີ່ພວກເຂົາມັກເຮັດ. ພວກເຂົາໄດ້ສອບຖາມຢ່າງລະອຽດກ່ຽວກັບເລື່ອງເລັກນ້ອຍທີ່ບໍ່ກ່ຽວຂ້ອງກັບວຽກງານຂອງຄຣິສຕະຈັກ ເຊັ່ນ: ອ້າຍເອື້ອຍນ້ອງນຸ່ງເຄື່ອງຫຍັງ, ຕັດຜົມຊົງໃດ, ພວກເຂົາພົວພັນກັບຄົນອື່ນແນວໃດ ແລະ ພວກເຂົາເວົ້າ ແລະ ປະພຶດຕົນແນວໃດ. ພວກເຂົາຄິດວ່ານີ້ຄືການສະແດງອອກເຖິງຄວາມເປັນມິດ ແລະ ເຂົ້າຫາໄດ້ງ່າຍ ແລະ ການແກ້ໄຂບັນຫາໃນຊີວິດຈິງຂອງຜູ້ຄົນເປັນສິ່ງທີ່ຜູ້ນໍາຄວນເຮັດ, ເປັນສິ່ງທີ່ຄວາມເປັນມະນຸດທີ່ປົກກະຕິຄວນມີ. ແຕ່ພວກເຂົາກັບບໍ່ໃສ່ໃຈຕໍ່ວຽກງານສຳຄັນຢ່າງຈິງຈັງ ເຊັ່ນ: ວຽກງານພຣະກິດຕິຄຸນ, ວຽກງານການຜະລິດຮູບເງົາ, ວຽກງານເພງສັນລະເສີນ, ວຽກງານກ່ຽວກັບຂໍ້ຄວາມ, ວຽກງານບໍລິຫານ, ວຽກງານການຫົດນ້ຳຜູ້ເຊື່ອໃໝ່, ວຽກງານການສ້າງຕັ້ງຄຣິສຕະຈັກ, ວຽກງານການເລື່ອນຕຳແໜ່ງ ແລະ ການເພາະປູກຜູ້ຄົນ ແລະ ອື່ນໆ. ພວກເຂົາບໍ່ໄດ້ມີສ່ວນຮ່ວມໃນວຽກງານອັນໃດເຫຼົ່ານີ້ເລີຍ ແລະ ພວກເຂົາກໍບໍ່ໄດ້ຕິດຕາມ; ມັນເບິ່ງຄືວ່າວຽກງານນີ້ບໍ່ມີຫຍັງກ່ຽວຂ້ອງກັບພວກເຂົາເລີຍ. ຜູ້ນໍາປອມເຫຼົ່ານີ້ບໍ່ໄດ້ແກ້ໄຂບັນຫາຫຼາຍຢ່າງທີ່ສະສົມຢູ່ໃນຄຣິສຕະຈັກ, ພວກເຂົາບໍ່ໄດ້ໄລ່ຜູ້ນໍາປອມທີ່ພວກເຂົາຄວນໄລ່ອອກ, ພວກເຂົາບໍ່ໄດ້ຈຳກັດ ຫຼື ຈັດການກັບຄົນຊົ່ວຮ້າຍທີ່ໄດ້ເຮັດຄວາມຊົ່ວ ແລະ ໄດ້ອາລະວາດເຮັດສິ່ງທີ່ບໍ່ດີ ແລະ ພວກເຂົາບໍ່ໄດ້ໂອ້ລົມຄວາມຈິງ ເພື່ອແກ້ໄຂບັນຫາທີ່ບາງຄົນໄດ້ເຮັດພໍແລ້ວມືແລ້ວຕີນ, ທີ່ໄດ້ປ່ອຍຕົວຕາມສະບາຍ ແລະ ບໍ່ມີລະບຽບວິໄນ ແລະ ມີຄວາມລ່າຊ້າໃນການປະຕິບັດໜ້າທີ່ຂອງຕົນ. ນີ້ແມ່ນບັນຫາຫຍັງ? ພວກເຂົາບໍ່ໄດ້ສະແຫວງຫາຄວາມຈິງເພື່ອແກ້ໄຂບັນຫາຕົວຈິງເຫຼົ່ານີ້, ພວກເຂົາເປັນຄົນທີ່ເຮັດວຽກງານຕົວຈິງແມ່ນບໍ? ໜ້າວຽກທີ່ບໍ່ສຳຄັນ ແລະ ບໍ່ກ່ຽວຂ້ອງທີ່ພວກເຂົາໄດ້ປະຕິບັດນັ້ນ ພວກເຂົາຮູ້ສຶກຢູ່ໃນຫົວໃຈວ່າເປັນສິ່ງທີ່ຈຳເປັນ ແລະ ສຳຄັນ. ພວກເຂົາເຮັດໃຫ້ຕົນເອງຫຍຸ້ງຢູ່ກັບສິ່ງທີ່ບໍ່ມີຄຸນຄ່າເຫຼົ່ານັ້ນໝົດມື້, ໂດຍເຊື່ອວ່າພວກເຂົາກຳລັງປະຕິບັດຄວາມຮັບຜິດຊອບຂອງຕົນໃຫ້ສຳເລັດ ແລະ ມີຄວາມຈົງຮັກພັກດີ, ແຕ່ພວກເຂົາບໍ່ເຮັດລາຍການວຽກງານທີ່ສຳຄັນທີ່ພຣະເຈົ້າໄດ້ມອບໝາຍໃຫ້ແມ່ນແຕ່ຢ່າງດຽວ, ບໍ່ແມ່ນຄົນເຊັ່ນນີ້ເປັນຜູ້ນໍາປອມບໍ? ພວກເຂົາທຽບໄດ້ກັບຫົວໜ້າສຳນັກງານເມືອງໃນສັງຄົມ, ເຊິ່ງເປັນພຽງພວກຄົນທີ່ມັກຫຍຸ້ງເລື່ອງຂອງຊາວບ້ານ. ແລ້ວພວກເຂົາຍັງເປັນຜູ້ນໍາ ແລະ ຜູ້ເຮັດວຽກຂອງເຮືອນຂອງພຣະເຈົ້າຢູ່ບໍ? ພວກເຂົາເປັນຜູ້ນໍາປອມ ແລະ ຜູ້ເຮັດວຽກປອມຢ່າງແທ້ຈິງ. ດ້ວຍເຫດຜົນຫຍັງຄົນເຫຼົ່ານີ້ຈຶ່ງໄດ້ຮັບການກຳນົດລັກສະນະວ່າເປັນຜູ້ນໍາປອມ ແລະ ຜູ້ເຮັດວຽກປອມ? (ຍ້ອນວ່າຄວາມສາມາດຂອງພວກເຂົາຕໍ່າເກີນໄປ, ພວກເຂົາບໍ່ສາມາດເຮັດວຽກງານຕົວຈິງໄດ້ ແລະ ສິ່ງດຽວທີ່ພວກເຂົາເຮັດໄດ້ກໍຄືຈັດການກັບເລື່ອງເລັກນ້ອຍບາງຢ່າງ.) ນີ້ຄືເຫດຜົນທີ່ສະເພາະເຈາະຈົງ. ຄວາມສາມາດຂອງຄົນເຫຼົ່ານີ້ຕໍ່າເກີນໄປ; ບໍ່ວ່າພວກເຂົາຈະໄດ້ຟັງຄຳເທດສະໜາຫຼາຍສໍ່າໃດ, ໄດ້ອ່ານການຈັດແຈງວຽກງານຫຼາຍສໍ່າໃດ, ໄດ້ປະຕິບັດໜ້າທີ່ໃນເຮືອນຂອງພຣະເຈົ້າມາຫຼາຍປີສໍ່າໃດ ຫຼື ໄດ້ເປັນຜູ້ນໍາມາຫຼາຍປີສໍ່າໃດກໍຕາມ, ພວກເຂົາບໍ່ເຄີຍຮູ້ວ່າຕົນເອງກຳລັງເຮັດຫຍັງຢູ່, ສິ່ງທີ່ພວກເຂົາກຳລັງເຮັດນັ້ນເປັນສິ່ງຖືກ ຫຼື ຜິດ ຫຼື ພວກເຂົາໄດ້ປະຕິບັດຄວາມຮັບຜິດຊອບທີ່ພວກເຂົາຄວນປະຕິບັດໃຫ້ສຳເລັດໄດ້ ຫຼື ບໍ່. ຄຳນິຍາມຂອງພວກເຂົາທີ່ມີຕໍ່ປ້າຍຊື່ ແລະ ຕຳແໜ່ງຂອງຜູ້ນໍາ ແລະ ຜູ້ເຮັດວຽກກໍຄື ຕາບໃດທີ່ພວກເຂົາຫຍຸ້ງກໍຖືວ່າບໍ່ເປັນຫຍັງ. ປຽບເໝືອນກັບລໍລາກໂມ້, ພວກມັນລາກໄປເລື້ອຍໆ ຈົນກວ່າພວກມັນຈະລາກບໍ່ໄດ້ອີກຕໍ່ໄປ ແລະ ພວກເຂົາຖືວ່ານີ້ຄືການປະຕິບັດຄວາມຮັບຜິດຊອບຂອງຕົນໄດ້ສຳເລັດ. ບໍ່ວ່າພວກເຂົາຈະລາກໄປໃນທິດທາງໃດ ແລະ ບໍ່ວ່າກຳລັງແຮງທີ່ພວກເຂົາໃຊ້ໃນການລາກນັ້ນຈະຖືກຕ້ອງ ຫຼື ບໍ່ກໍຕາມ, ສຳລັບພວກເຂົາແລ້ວ ພວກເຂົາກຳລັງປະຕິບັດຄວາມຮັບຜິດຊອບຂອງຕົນໃຫ້ສຳເລັດຢູ່. ມີຫຼາຍປະເດັນທີ່ພວກເຂົາບໍ່ສາມາດເບິ່ງທະລຸໄດ້ ແລະ ພວກເຂົາບໍ່ໄດ້ພະຍາຍາມແກ້ໄຂບັນຫາເຫຼົ່ານັ້ນ ຫຼື ລາຍງານຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງ. ບໍ່ວ່າພວກເຂົາຈະເຮັດວຽກງານມາຈັກປີ ຫຼື ໄດ້ພົວພັນກັບຜູ້ຄົນມາຈັກປີກໍຕາມ, ພວກເຂົາກໍຍັງບໍ່ຮູ້ວ່າ ການສະແດງອອກຂອງຄົນເຫຼົ່ານັ້ນທີ່ເປັນຜູ້ເຊື່ອໃໝ່ທີ່ມີພື້ນຖານຄວາມສັດທາທີ່ຕື້ນເຂີນ ແລະ ບໍ່ເຂົ້າໃຈຄວາມຈິງ ຫຼື ຖ້າພວກເຂົາເປັນຜູ້ບໍ່ເຊື່ອ ແລະ ພວກເຂົາຍັງບໍ່ຮູ້ວ່າຄວນແຍກແຍະ ຫຼື ກຳນົດລັກສະນະວ່າຄົນເຫຼົ່ານັ້ນແນວໃດ. ເມື່ອມີສອງຄົນທີ່ຕ່າງກໍຢູ່ໃນສະພາວະທີ່ຄິດລົບ, ພວກເຂົາບໍ່ຮູ້ວ່າຄົນໃດໃນພວກເຂົາຄວນຄ່າແກ່ການເພາະປູກ ແລະ ຄົນໃດບໍ່ຄວນຄ່າ; ເມື່ອສອງຄົນປະຕິບັດໜ້າທີ່ຂອງຕົນແບບເຮັດພໍແລ້ວມືແລ້ວຕີນ, ພວກເຂົາບໍ່ສາມາດບອກໄດ້ວ່າຄົນໃດເປັນຜູ້ໄລ່ຕາມຄວາມຈິງ ແລະ ຄົນໃດເປັນຜູ້ອອກເຫື່ອແຮງ, ຄົນໃດສາມາດເຂົ້າສູ່ຄວາມເປັນຈິງແຫ່ງຄວາມຈິງ ແລະ ຄົນໃດບໍ່ມີຄວາມຈິງຄວາມເປັນຈິງ. ພວກເຂົາບໍ່ຮູ້ວ່າຄົນໃດມີແນວໂນ້ມທີ່ຈະຍ່າງຕາມເສັ້ນທາງຂອງຜູ້ຕໍ່ຕ້ານພຣະຄຣິສ ເມື່ອພວກເຂົາກາຍເປັນຜູ້ນໍາ, ເຖິງແມ່ນວ່າພວກເຂົາຈະຄົບຄ້າສະມາຄົມກັບຄົນເຫຼົ່ານີ້ມາຫຼາຍປີກໍຕາມ. ບໍ່ວ່າພວກເຂົາຈະເຮັດກິດຈະກຳທີ່ບໍ່ມີປະໂຫຍດຫຼາຍສໍ່າໃດ ຫຼື ເຮັດວຽກທີ່ໄຮ້ຄ່າຫຼາຍສໍ່າໃດ ຫຼື ມີບັນຫາຢູ່ອ້ອມຂ້າງພວກເຂົາຫຼາຍສໍ່າໃດ, ພວກເຂົາກໍບໍ່ຮູ້ສຶກຕົວ ແລະ ພວກເຂົາບໍ່ຮັບຮູ້ວ່າສິ່ງເຫຼົ່ານີ້ຄືບັນຫາ. ຍ້ອນວ່າຄົນປະເພດນີ້ມີຄວາມສາມາດຕໍ່າ, ຄວາມຄິດຂຸ່ນມົວ ແລະ ບໍ່ສາມາດປະຕິບັດວຽກງານໄດ້, ມັນຈຶ່ງຍາກລຳບາກຫຼາຍສຳລັບພວກເຂົາທີ່ຈະປະຕິບັດຄວາມຮັບຜິດຊອບຂອງຜູ້ນໍາ ຫຼື ຜູ້ເຮັດວຽກ. ນອກຈາກການສາມາດເຮັດວຽກງານຈິປາຖະທີ່ງ່າຍດາຍບາງຢ່າງໄດ້ແລ້ວ, ຜູ້ນໍາ ແລະ ຜູ້ເຮັດວຽກເຫຼົ່ານີ້ບໍ່ສາມາດເຮັດສິ່ງໃດທີ່ກ່ຽວຂ້ອງກັບວຽກງານທີ່ສຳຄັນຂອງຄຣິສຕະຈັກໄດ້ອີກ ແລະ ພວກເຂົາບໍ່ສາມາດເບິ່ງເຫັນ ຫຼື ແກ້ໄຂບັນຫາຕົວຈິງອັນໃດກໍຕາມໃນວຽກງານໄດ້. ຜູ້ນໍາປະເພດນີ້ທີ່ມີຄວາມສາມາດແບບນີ້ ຄວນຄ່າແກ່ການເພາະປູກບໍ? ພວກເຂົາບໍ່ຮູ້ດ້ວຍຊໍ້າວ່າຄວາມສັບສົນ ຫຼື ຄວາມຍາກລຳບາກແມ່ນຫຍັງ ແລະ ພວກເຂົາກໍລົ້ມເຫຼວໃນການຈັດການກັບສິ່ງເຫຼົ່ານັ້ນຕາມຫຼັກການ. ເຖິງແມ່ນວ່າບັນຫາທີ່ພົບພໍ້ໃນວຽກງານຄຣິສຕະຈັກຈະເປັນບັນຫາທີ່ພົບເຫັນໄດ້ທົ່ວໄປ, ພວກເຂົາກໍຍັງບໍ່ສາມາດສະຫຼຸບ ແລະ ຈັດປະເພດບັນຫາເຫຼົ່ານັ້ນໄດ້, ທັງບໍ່ຮູ້ວິທີໂອ້ລົມຄວາມຈິງເພື່ອແກ້ໄຂບັນຫາເຫຼົ່ານັ້ນໄດ້, ຜູ້ນໍາປອມປະເພດນີ້ລ້ວນແລ້ວແຕ່ບໍ່ສາມາດຈັດການ ຫຼື ແກ້ໄຂບັນຫາເຫຼົ່ານີ້ທີ່ມັກເກີດຂຶ້ນໃນຄຣິສຕະຈັກໄດ້ເລີຍ. ປະເດັນໃຫຍ່ທີ່ສຸດຂອງພວກເຂົາບໍ່ແມ່ນວ່າພວກເຂົາບໍ່ເຕັມໃຈທີ່ຈະເສຍສະຫຼະ ຫຼື ພວກເຂົາຢ້ານວ່າຈະຫຍຸ້ງ ແລະ ຢ້ານເມື່ອຍ, ແຕ່ແມ່ນຍ້ອນວ່າພວກເຂົາມີຄວາມສາມາດຕໍ່າ, ຈິດໃຈບໍ່ຊັດເຈນ ແລະ ພວກເຂົາບໍ່ສາມາດເຮັດວຽກງານທີ່ມີຄວາມສຳຄັນ ແລະ ວຽກງານຕົວຈິງຂອງຄຣິສຕະຈັກໄດ້. ແທນທີ່ຈະເປັນແນວນັ້ນ ພວກເຂົາພຽງແຕ່ເຮັດວຽກງານຈິປາຖະບາງຢ່າງ ຫຼື ມັກໄປຫຍຸ້ງກ່ຽວກັບເລື່ອງທີ່ບໍ່ກ່ຽວຂ້ອງບາງເລື່ອງ ແລະ ຈາກນັ້ນພວກເຂົາກໍຢາກສວມບົດບາດເປັນຜູ້ນໍາ ແລະ ຜູ້ເຮັດວຽກ, ບໍ່ແມ່ນວ່າພວກເຂົາເປັນຄົນເບົາປັນຍາທີ່ມີຄວາມທະເຍີທະຍານ ແລະ ຄວາມປາຖະໜາທີ່ໃຫຍ່ໂຕເກີນໄປບໍ? ຜູ້ນໍາທີ່ມີຄວາມສາມາດຕໍ່າລ້ວນແລ້ວແຕ່ບໍ່ສາມາດເຮັດວຽກງານຫຼັກຂອງຄຣິສຕະຈັກໄດ້, ເຊິ່ງເປັນວຽກງານທີ່ພົວພັນກັບຫຼັກການຄວາມຈິງ ຫຼື ວຽກງານວິຊາຊີບທີ່ຊັບຊ້ອນ ເຊັ່ນ: ວຽກງານການເຜີຍແຜ່ພຣະກິດຕິຄຸນ, ວຽກງານການຫົດນ້ຳຜູ້ເຊື່ອໃໝ່ໃນຄຣິສຕະຈັກ, ວຽກງານການຜະລິດຮູບເງົາ, ວຽກງານກ່ຽວກັບຂໍ້ຄວາມ ແລະ ວຽກງານບຸກຄະລາກອນທີ່ພົວພັນກັບຜູ້ນໍາ ແລະ ຜູ້ເຮັດວຽກໃນລະດັບຕ່າງໆ. ເປັນຫຍັງພວກເຂົາຈຶ່ງບໍ່ສາມາດເຮັດວຽກງານນີ້ໄດ້? ຍ້ອນວ່າຄວາມສາມາດຂອງພວກເຂົາຕໍ່າເກີນໄປ ແລະ ພວກເຂົາບໍ່ສາມາດກຳແໜ້ນຫຼັກການໄດ້; ພວກເຂົາລ້ວນແລ້ວແຕ່ລົ້ມເຫຼວໃນການເຮັດວຽກງານທັງໝົດນີ້ ແລະ ບໍ່ສາມາດຮຽນຮູ້ວິທີເຮັດມັນໄດ້. ຕົວຢ່າງ: ສົມມຸດວ່າຜູ້ນໍາແບບນີ້ໄດ້ຮັບມອບໝາຍຄົນຫ້າຄົນໃຫ້ ແລະ ຖືກຂໍໃຫ້ຈັດແບ່ງວຽກງານໃຫ້ຫ້າຄົນນີ້ ໂດຍອີງໃສ່ລະດັບການສຶກສາ, ຄວາມສາມາດ ແລະ ຈຸດແຂງ ລວມເຖິງ ລັກສະນະຂອງພວກເຂົາ. ນີ້ແມ່ນໜ້າວຽກທີ່ງ່າຍຕໍ່ການປະຕິບັດບໍ? ສິ່ງນີ້ກ່ຽວຂ້ອງກັບຄວາມສາມາດຂອງຜູ້ນໍາ ແລະ ຜູ້ເຮັດວຽກແມ່ນບໍ? (ແມ່ນ.) ຜູ້ນໍາ ແລະ ຜູ້ເຮັດວຽກທີ່ມີຄວາມສາມາດປານກາງຈະຈັດແບ່ງວຽກງານໄດ້ຂ້ອນຂ້າງຖືກຕ້ອງ ຫຼັງຈາກໃຊ້ເວລາໃນການສັງເກດ, ຄົບຄ້າສະມາຄົມ ແລະ ຮຽນຮູ້ກ່ຽວກັບຄົນຫ້າຄົນນັ້ນ. ຜູ້ນໍາ ແລະ ຜູ້ເຮັດວຽກທີ່ມີຄວາມສາມາດຕໍ່າຈະຄິດວ່າຄົນຫ້າຄົນນັ້ນຫຼາຍເກີນໄປ; ເມື່ອມີຄົນຫຼາຍເກີນໄປ, ພວກເຂົາກໍຈະສັບສົນ ແລະ ບໍ່ຮູ້ວ່າຈະຈັດແບ່ງວຽກງານໃຫ້ພວກເຂົາແນວໃດ ແລະ ເຖິງແມ່ນວ່າພວກເຂົາໄດ້ຈັດແບ່ງວຽກໃຫ້ຄົນເຫຼົ່ານັ້ນ, ພວກເຂົາກໍຈະບໍ່ຮູ້ໃນຫົວໃຈວ່າພວກເຂົາກຳລັງເຮັດວຽກງານໃນລັກສະນະທີ່ເໝາະສົມຢູ່ ຫຼື ບໍ່. ນີ້ຄືໃນດ້ານຂອງບຸກຄະລາກອນ. ເມື່ອເວົ້າເຖິງການຈັດການເລື່ອງຕ່າງໆ, ຕົວຢ່າງ: ຖ້າພວກເຂົາຕ້ອງຈັດການ ແລະ ແກ້ໄຂສອງ ຫຼື ສາມເລື່ອງພ້ອມກັນ, ພວກເຂົາຈະບໍ່ຮູ້ວິທີຕັດສິນ ແລະ ແຍກແຍະຄວາມສຳພັນລະຫວ່າງເລື່ອງເຫຼົ່ານີ້ໄດ້ ແລະ ພວກເຂົາຈະບໍ່ສາມາດຊັ່ງຊາວ່າບັນຫາໃດທີ່ພວກເຂົາຄວນແກ້ໄຂກ່ອນ ແລະ ບັນຫາໃດທີ່ສາມາດແກ້ໄຂຕາມຫຼັງໄດ້ໂດຍບໍ່ເຮັດໃຫ້ເກີດຄວາມລ່າຊ້າ. ນັ້ນກໍຄື, ພວກເຂົາບໍ່ຮູ້ວິທີຊັ່ງຊາຜົນດີ ແລະ ຜົນເສຍ, ພວກເຂົາບໍ່ຮູ້ວິທີຈັດລຳດັບຄວາມສຳຄັນຂອງວຽກງານຕາມຄວາມສຳຄັນ ແລະ ຄວາມຮີບດ່ວນ ແລະ ພວກເຂົາບໍ່ຮູ້ວິທີແກ້ໄຂບັນຫາ. ແນວໃດກໍຕາມ, ເນື່ອງຈາກພວກເຂົາເປັນຜູ້ນໍາ ແລະ ຜູ້ເຮັດວຽກ, ເຖິງແມ່ນວ່າພວກເຂົາບໍ່ເຂົ້າໃຈບາງສິ່ງບາງຢ່າງ ພວກເຂົາກໍຕ້ອງທຳທ່າຄືວ່າເຂົ້າໃຈ, ເຖິງແມ່ນວ່າພວກເຂົາບໍ່ຢັ່ງຮູ້ບາງສິ່ງບາງຢ່າງ ພວກເຂົາກໍຕ້ອງທຳທ່າຄືວ່າຢັ່ງຮູ້ ແລະ ບໍ່ມີສິ່ງໃດທີ່ພວກເຂົາເຮັດໄດ້ ນອກຈາກຕ້ອງໄດ້ອົດທົນ ແລະ ເທດສະໜາຫຼັກຄຳສອນບາງຢ່າງແບບພໍໃຫ້ແລ້ວໆໄປ ແລະ ເວົ້າຄຳທີ່ມ່ວນຫູສອງສາມຄຳ ແລະ ຟ້າວເຮັດໃຫ້ມັນຈົບໆໄປ. ພວກເຂົາຮູ້ໄດ້ຢ່າງຊັດເຈນວ່າສິ່ງທີ່ພວກເຂົາເວົ້ານັ້ນຖືກຕ້ອງ ຫຼື ບໍ່, ມັນສອດຄ່ອງກັບຫຼັກການ ຫຼື ບໍ່, ມັນສາມາດແກ້ໄຂບັນຫາໄດ້ ຫຼື ບໍ່, ແຕ່ພວກເຂົາພຽງແຕ່ຢາກເຮັດແບບພໍໃຫ້ແລ້ວໆໄປ. ພວກເຂົາຮູ້ດີວ່າພວກເຂົາຈະບໍ່ສາມາດແກ້ໄຂບັນຫາດ້ວຍສິ່ງທີ່ພວກເຂົາກຳລັງເຮັດ, ແຕ່ພວກເຂົາກໍຍັງບໍ່ລາຍງານບັນຫາຕໍ່ເບື້ອງເທິງ, ດັ່ງນັ້ນ ໃນທີ່ສຸດພວກເຂົາຈຶ່ງເຮັດໃຫ້ວຽກງານມີຄວາມລ່າຊ້າ ແລະ ຖືກໄລ່ອອກ. ບອກເຮົາມາເບິ່ງ, ບໍ່ແມ່ນວ່າຄົນພວກນີ້ເປັນຄົນໂງ່ບໍ? ເມື່ອຜູ້ນໍາ ແລະ ຜູ້ເຮັດວຽກບາງຄົນລາຍງານບັນຫາ, ພວກເຂົາກໍເລົ່າເຫດການເກົ່າໆ ທີ່ບໍ່ໄດ້ມີຄວາມສຳຄັນທັງໝົດທີ່ຜ່ານມາຈົນເຖິງປັດຈຸບັນ ແລະ ຫຼັງຈາກທີ່ພວກເຂົາເວົ້າອອກມາຫຼາຍຢ່າງແລ້ວ, ເຈົ້າຍັງຕ້ອງຊ່ວຍພວກເຂົາວິເຄາະ ແລະ ຕັດສິນວ່າມີບັນຫາຫຍັງເກີດຂຶ້ນແດ່. ພວກເຂົາບໍ່ເຂົ້າໃຈດ້ວຍຊໍ້າວ່າຈະຍົກປະເດັນຂຶ້ນມາແນວໃດ ແລະ ພວກເຂົາສາມາດເວົ້າເປັນຊົ່ວໂມງໂດຍບໍ່ອະທິບາຍຢ່າງຊັດເຈນວ່າຈຸດສຸມ ແລະ ແກ່ນແທ້ຂອງປະເດັນແມ່ນຫຍັງ. ທຸກຢ່າງທີ່ພວກເຂົາເວົ້ານັ້ນກ່ຽວຂ້ອງກັບເລື່ອງທີ່ຜິວເຜີນເທົ່ານັ້ນ ແລະ ເປັນພຽງເລື່ອງທີ່ບໍ່ມີສາລະ! ນີ້ບໍ່ແມ່ນຍ້ອນວ່າຄວາມສາມາດຂອງພວກເຂົາຕໍ່າເກີນໄປ ແລະ ສະໝອງຂອງພວກເຂົາບໍ່ເຕັມບໍ? ຄົນທີ່ມີຄວາມສາມາດໄດ້ມີຄວາມເຕັມໃຈທີ່ຈະຟັງສິ່ງເຫຼົ່ານີ້ບໍ? ຄົນທີ່ພວກເຂົາກຳລັງເວົ້ານຳພຽງແຕ່ຢາກຮູ້ວ່າສະຖານະການໃນປັດຈຸບັນ ແລະ ການສະແດງອອກຂອງຄົນທີ່ພວກເຂົາກຳລັງລາຍງານນັ້ນວ່າເປັນແນວໃດ ແລະ ສະພາວະໃດທີ່ພວກເຂົາສັບສົນ ແລະ ບໍ່ສາມາດແກ້ໄຂໄດ້. ແຕ່ຄົນເຫຼົ່ານີ້ກັບມັກເວົ້າເຖິງວຽກງານທີ່ບຸກຄົນນັ້ນເຮັດໃນອະດີດຢູ່ສະເໝີ ແລະ ພວກເຂົາບໍ່ໄດ້ເວົ້າເຖິງສະຖານະການໃນປັດຈຸບັນຂອງບຸກຄົນນັ້ນ ຫຼື ເວົ້າວ່າຄວາມສັບສົນ ແລະ ບັນຫາທີ່ພວກເຂົາເອງມີນັ້ນແມ່ນຫຍັງ. ພວກເຂົາເວົ້າຫຼາຍຢ່າງ ແລະ ບໍ່ມີໃຜສາມາດບອກໄດ້ວ່າພວກເຂົາກຳລັງເວົ້າກ່ຽວກັບຫຍັງກັນແທ້. ເຖິງແມ່ນວ່າພວກເຂົາຢາກຖາມຄຳຖາມ, ພວກເຂົາກໍບໍ່ຮູ້ວ່າຈະເລີ່ມຕົ້ນຖາມຈາກໃສ, ພວກເຂົາບໍ່ຮູ້ວິທີການສະແດງອອກໃນລັກສະນະທີ່ມີປະສິດທິຜົນ ແລະ ເຮັດໃຫ້ຜູ້ຄົນເຂົ້າໃຈພວກເຂົາໄດ້, ພວກເຂົາບໍ່ມີຄວາມສາມາດໃນການຮຽບຮຽງພາສາຂອງຕົນດ້ວຍຊໍ້າ. ນີ້ບໍ່ແມ່ນການສະແດງອອກຂອງການມີຄວາມສາມາດທີ່ຕໍ່າຢ່າງເຖິງທີ່ສຸດບໍ? ຜູ້ນໍາປອມບາງຄົນມີຄວາມສາມາດຕໍ່າ ແລະ ເມື່ອພວກເຂົາລາຍງານບັນຫາ, ພວກເຂົາກໍເວົ້າແຕ່ສິ່ງທີ່ບໍ່ມີສາລະ ແລະ ສິ່ງທີ່ບໍ່ສາມາດຟັງເຂົ້າໃຈໄດ້ ແລະ ຈາກນັ້ນພວກເຂົາກໍຄິດວ່າ “ຂ້ອຍໄດ້ໃຫ້ຂໍ້ມູນແກ່ເຈົ້າຫຼາຍພໍສົມຄວນແລ້ວ ແມ່ນບໍ? ຂ້ອຍໄດ້ບອກເຈົ້າທຸກຢ່າງກ່ຽວກັບອະດີດ ແລະ ປັດຈຸບັນຂອງບັນຫານີ້ແລ້ວ, ດັ່ງນັ້ນ ຕອນນີ້ເຈົ້າບອກບໍ່ໄດ້ບໍວ່າຄຳຖາມທີ່ຂ້ອຍຢາກຖາມນັ້ນແມ່ນຫຍັງ?” ບໍ່ວ່າເຈົ້າຈະຖາມພວກເຂົາແນວໃດ ຫຼື ຊີ້ນໍາພວກເຂົາແນວໃດ, ພວກເຂົາກໍບໍ່ຮູ້ວ່າຈະເວົ້າຫຍັງ ແລະ ບໍ່ສາມາດເວົ້າໃນຈຸດທີ່ສຳຄັນຂອງປະເດັນໄດ້ເລີຍ. ມັນບໍ່ແມ່ນວ່າພວກເຂົາບໍ່ມີຄຳເວົ້າທີ່ຈະສະແດງອອກ ຫຼື ບໍ່ແມ່ນວ່າພວກເຂົາມີລະດັບການສຶກສາຕໍ່າ, ແຕ່ແມ່ນຍ້ອນວ່າຄວາມສາມາດຂອງພວກເຂົາຕໍ່າ ແລະ ພວກເຂົາບໍ່ມີສະໝອງ, ດັ່ງນັ້ນ ພວກເຂົາຈຶ່ງບໍ່ຮູ້ວິທີການສະແດງອອກກ່ຽວກັບສິ່ງເຫຼົ່ານີ້, ຈິດໃຈຂອງພວກເຂົາຂຸ່ນມົວ ແລະ ພວກເຂົາກໍບໍ່ສາມາດອະທິບາຍຕົນເອງໄດ້ຢ່າງຊັດເຈນເພື່ອໃຫ້ຄົນອື່ນເຂົ້າໃຈພວກເຂົາໄດ້. ພວກເຂົາມີຄວາມຮູ້ສຶກເຖິງພາລະບາງຢ່າງ ແລະ ເມື່ອເວລາຜ່ານໄປ, ພວກເຂົາກໍເລີ່ມມີການຮັບຮູ້ບາງຢ່າງກ່ຽວກັບປະເດັນບາງປະເດັນ, ແຕ່ພວກເຂົາບໍ່ຮູ້ວິທີການສະແດງມັນອອກມາ, ພວກເຂົາບໍ່ສາມາດຢັ່ງຮູ້ວ່າແກ່ນແທ້ຂອງປະເດັນແມ່ນຫຍັງ, ຍິ່ງບໍ່ຕ້ອງເວົ້າເຖິງການສະຫຼຸບປະເດັນເລີຍ. ຄົນທີ່ມີຄວາມສາມາດຕໍ່າຂະນາດນີ້ຈະສາມາດເຮັດວຽກງານໄດ້ບໍ? ພວກເຂົາສາມາດປະຕິບັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໃຫ້ສຳເລັດໄດ້ບໍ? ບໍ່, ພວກເຂົາເຮັດບໍ່ໄດ້. ເຖິງແມ່ນວ່າເຈົ້າຈະໃຫ້ເວລາ ແລະ ໂອກາດແກ່ພວກເຂົາ ແລະ ອະນຸຍາດໃຫ້ພວກເຂົາລາຍງານ ແລະ ອະທິບາຍບັນຫາ, ພວກເຂົາກໍບໍ່ສາມາດເຮັດໄດ້, ດັ່ງນັ້ນ ເຈົ້າຍັງສາມາດສົນທະນາກັບຄົນເຊັ່ນນີ້ໄດ້ບໍ? ພວກເຂົາຍັງສາມາດຖືກໃຊ້ງານໄດ້ຢູ່ບໍ? (ບໍ່ໄດ້.) ເປັນຫຍັງພວກເຂົາຈຶ່ງບໍ່ສາມາດຖືກໃຊ້ງານໄດ້? ພວກເຂົາເວົ້າຢ່າງຊັດຈນບໍ່ໄດ້ດ້ວຍຊໍ້າ ແລະ ພວກເຂົາບໍ່ມີແມ່ນແຕ່ສັນຊາດຕະຍານຂັ້ນພື້ນຖານທີ່ຕ່ຳສຸດຂອງມະນຸດ ໃນການໃຊ້ພາສາເພື່ອສະແດງອອກມາເຊິ່ງຄວາມຄິດ, ແນວຄວາມຄິດ ແລະ ທັດສະນະຄະຕິຂອງຕົນ, ແລ້ວພວກເຂົາຈະສາມາດເຮັດວຽກງານຫຍັງໄດ້? ເຖິງແມ່ນວ່າພວກເຂົາອາດຈະມີກຳລັງ, ມີຄວາມກະຕືລືລົ້ນທີ່ແທ້ຈິງ, ມີຄວາມສຳນຶກໃນຄວາມຮັບຜິດຊອບເລັກນ້ອຍ ແລະ ມີຫົວໃຈທີ່ຂ້ອນຂ້າງທ່ຽງທຳ, ແຕ່ຄວາມສາມາດຂອງພວກເຂົາຕໍ່າເກີນໄປ, ພວກເຂົາບໍ່ສາມາດຮຽນຮູ້ຫຍັງໄດ້ເລີຍ ບໍ່ວ່າເຈົ້າຈະສອນພວກເຂົາແນວໃດກໍຕາມ ແລະ ເຖິງແມ່ນວ່າເຈົ້າຈະສອນວິທີເວົ້າໃຫ້ພວກເຂົາ ພວກເຂົາກໍຈະບໍ່ສາມາດຈັບທາງໄດ້, ດັ່ງນັ້ນແລ້ວ ເຈົ້າກໍຈະຫງຸດຫງິດ ແລະ ໃຈຮ້າຍ. ເມື່ອພວກເຂົາເວົ້າ, ພວກເຂົາກໍຈະເຮັດໃຫ້ເລື່ອງມັນຍຸ່ງເຫຍີງ, ເຮັດໃຫ້ເຈົ້າສັບສົນ; ພວກເຂົາບໍ່ສາມາດເວົ້າຫຍັງໄດ້ຢ່າງຊັດເຈນ ແລະ ສິ່ງທີ່ພວກເຂົາເວົ້າກໍເປັນພຽງເລື່ອງທີ່ບໍ່ມີສາລະເທົ່ານັ້ນ. ສິ່ງທີ່ໜ້າສົງສານທີ່ສຸດກ່ຽວກັບພວກເຂົາກໍຄື ພວກເຂົາບໍ່ເຂົ້າໃຈພາສາມະນຸດ ແຕ່ພວກເຂົາກໍຍັງສືບຕໍ່ກະທຳຢ່າງມືດບອດ, ພວກເຂົາຍັງຄິດວ່າຕົນເອງມີຄວາມສາມາດ ແລະ ພວກເຂົາກໍຍັງຕໍ່ຕ້ານເມື່ອເຈົ້າລິຮານພວກເຂົາ. ພວກເຂົາຈະສາມາດເຮັດວຽກງານຂອງຜູ້ນໍາໃຫ້ດີໄດ້ແນວໃດ? ເມື່ອຄວາມສາມາດຂອງຜູ້ນໍາ ຫຼື ຜູ້ເຮັດວຽກຕໍ່າຫຼາຍ ຈົນພວກເຂົາບໍ່ມີສັກກະຍະພາບໃນການສະແດງອອກທາງພາສາ, ພວກເຂົາຍັງຈະສາມາດມີຄວາມສາມາດໃນການເຮັດວຽກງານຢູ່ບໍ? (ບໍ່ມີ.) ແລະ ການບໍ່ມີຄວາມສາມາດໃນການເຮັດວຽກງານຂອງພວກເຂົາໝາຍຄວາມວ່າແນວໃດ? ມັນໝາຍຄວາມວ່າພວກເຂົາບໍ່ສາມາດຄົ້ນພົບຄວາມຍາກລຳບາກ ແລະ ບັນຫາທີ່ຈະພົບພໍ້ໃນວຽກງານໂດຍທັນທີ ແລະ ແນ່ນອນວ່າ ມັນໝາຍຄວາມວ່າບໍ່ວ່າບັນຫາໃດຈະເກີດຂຶ້ນໃນວຽກງານ, ພວກເຂົາກໍຈະບໍ່ສາມາດແກ້ໄຂມັນໄດ້ໂດຍທັນທີ ແລະ ພວກເຂົາກໍບໍ່ສາມາດລາຍງານຕໍ່ເບື້ອງເທິງ ແລະ ສະແຫວງຫາວິທີແກ້ໄຂຈາກເບື້ອງເທິງໄດ້ໂດຍທັນທີເຊັ່ນກັນ. ສິ່ງນີ້ຍາກເກີນໄປສຳລັບພວກເຂົາ ແລະ ພວກເຂົາບໍ່ສາມາດເຮັດໄດ້. ເມື່ອເວົ້າເຖິງຄົນເຊັ່ນນີ້ທີ່ມີຄວາມສາມາດຕໍ່າ, ວຽກງານແບບນີ້ຍາກທີ່ສຸດສຳລັບພວກເຂົາ; ມັນປຽບເໝືອນກັບການບັງຄັບໃຫ້ປາອາໄສເທິງບົກ ຫຼື ບັງຄັບໃຫ້ໝູບິນໄດ້. ການເຮັດວຽກງານນີ້ເປັນສິ່ງທີ່ໜັກໜ່ວງຫຼາຍສຳລັບພວກເຂົາ.

ບາງຄົນເວົ້າວ່າ “ຂ້ອຍຮູ້ສຶກບໍ່ດີແທນຄົນເຫຼົ່ານັ້ນ. ພວກເຂົາຫຍຸ້ງວົນວາຍກັບການຈັດການໜ້າວຽກທຸກຢ່າງ ແລະ ສຸດທ້າຍກໍຖືກກຳນົດລັກສະນະວ່າເປັນຜູ້ນໍາປອມຍ້ອນຄວາມສາມາດທີ່ຕໍ່າຂອງພວກເຂົາ. ດັ່ງນັ້ນ, ມັນກໍໝາຍຄວາມວ່າຄວາມທຸກທໍລະມານທີ່ພວກເຂົາໄດ້ອົດທົນມານັ້ນເສຍຖິ້ມໄປລ້າໆບໍ? ນັ້ນບໍ່ແມ່ນການປະຕິບັດຕໍ່ຜູ້ຄົນຢ່າງບໍ່ຍຸຕິທຳບໍ?” ການໄລ່ຜູ້ນໍາປອມອອກໝາຍເຖິງການມີຄວາມຮັບຜິດຊອບຕໍ່ຜູ້ຄົນທີ່ພຣະເຈົ້າເລືອກ ແລະ ຕໍ່ວຽກງານຂອງຄຣິສຕະຈັກ, ດັ່ງນັ້ນ ມັນຈະເປັນການປະຕິບັດຕໍ່ຜູ້ຄົນຢ່າງບໍ່ຍຸຕິທຳໄດ້ແນວໃດ? ຖ້າເຈົ້າຢືນຢັນທີ່ຈະໃຫ້ຜູ້ນໍາປອມສືບຕໍ່ໃນບົດບາດຜູ້ນໍາຂອງພວກເຂົາ, ນີ້ບໍ່ແມ່ນການທຳຮ້າຍຜູ້ຄົນທີ່ພຣະເຈົ້າເລືອກບໍ? ເຈົ້າໝາຍຄວາມວ່າການທຳຮ້າຍຜູ້ຄົນທີ່ພຣະເຈົ້າເລືອກນັ້ນບໍ່ແມ່ນການປະຕິບັດຕໍ່ຜູ້ຄົນຢ່າງບໍ່ຍຸຕິທຳບໍ? ໂດຍການໄລ່ຜູ້ນໍາປອມອອກ, ເຮືອນຂອງພຣະເຈົ້າບໍ່ໄດ້ກ່າວປະນາມຜູ້ນໍາປອມຄົນນັ້ນ, ທັງບໍ່ໄດ້ສົ່ງຜູ້ນໍາປອມຄົນນັ້ນລົງນະຮົກ, ແຕ່ແທນທີ່ຈະເປັນແນວນັ້ນ ມັນຄືການໃຫ້ໂອກາດບຸກຄົນນັ້ນໄດ້ຮັບຄວາມລອດພົ້ນ. ພວກເຂົາສາມາດໄດ້ຮັບຄວາມລອດພົ້ນໄດ້ບໍ ຖ້າພວກເຂົາຍັງສືບຕໍ່ເປັນຜູ້ນໍາປອມ? ຜົນໄດ້ຮັບສຸດທ້າຍຂອງພວກເຂົາຈະເປັນແນວໃດ? ເປັນຫຍັງເຈົ້າຈຶ່ງບໍ່ພິຈາລະນາບັນຫາໃນລັກສະນະນີ້? ຍິ່ງໄປກວ່ານັ້ນ, ຈຸດປະສົງຂອງການເຊື່ອໃນພຣະເຈົ້າແມ່ນຫຍັງ? ການເປັນຜູ້ນໍາບໍ່ແມ່ນເສັ້ນທາງດຽວທີ່ຈະກ້າວໄປທາງໜ້າຢ່າງແນ່ນອນແມ່ນບໍ? ບໍ່ມີໜ້າທີ່ອື່ນໃຫ້ເຮັດແລ້ວບໍ ຖ້າຄົນໃດຄົນໜຶ່ງບໍ່ໄດ້ເປັນຜູ້ນໍາ? ບໍ່ມີເສັ້ນທາງສຳລັບການຢູ່ລອດສຳລັບຜູ້ທີ່ບໍ່ແມ່ນຜູ້ນໍາ ແລະ ຜູ້ທີ່ມີຄວາມສາມາດຕໍ່າບໍ? (ບໍ່, ນັ້ນບໍ່ແມ່ນຄວາມຈິງ.) ດັ່ງນັ້ນ, ເສັ້ນທາງແຫ່ງການປະຕິບັດແມ່ນຫຍັງ? ສິ່ງທີ່ຕອນນີ້ພວກເຮົາກຳລັງໄຈ້ແຍກຢູ່ນັ້ນເປັນການສະແດງອອກ ແລະ ບັນຫາທີ່ມີຢູ່ໃນຜູ້ນໍາປອມປະເພດນີ້ທີ່ມີຄວາມສາມາດຕໍ່າ; ພວກເຮົາບໍ່ໄດ້ກ່າວປະນາມ ຫຼື ສາບແຊ່ງພວກເຂົາ, ພວກເຮົາພຽງແຕ່ເຮັດການໄຈ້ແຍກພວກເຂົາ. ຈຸດປະສົງຂອງການໄຈ້ແຍກພວກເຂົາແມ່ນເພື່ອໃຫ້ຄົນປະເພດນີ້ເປັນທີ່ຮູ້ຈັກ ແລະ ກຳນົດຕຳແໜ່ງຂອງຕົນເອງໄດ້ຢ່າງຖືກຕ້ອງ, ຮູ້ຈັກບັນທັດຖານຂອງຕົນເອງ ແລະ ເຂົ້າໃຈຢ່າງຖືກຕ້ອງວ່າຜູ້ນໍາ ແລະ ຜູ້ເຮັດວຽກແມ່ນຫຍັງ, ວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດແມ່ນຫຍັງ ຈາກນັ້ນກໍປຽບທຽບສິ່ງເຫຼົ່ານີ້ກັບຕົນເອງ ເພື່ອເບິ່ງວ່າພວກເຂົາເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ ຫຼື ບໍ່. ຖ້າຄວາມສາມາດຂອງເຈົ້າຕໍ່າຫຼາຍແທ້ໆ, ຕໍ່າຈົນເຈົ້າບໍ່ມີສັກກະຍະພາບໃນການສະແດງອອກທາງພາສາ ຫຼື ສັກກະຍະພາບໃນການສະແດງຄວາມຄິດ ແລະ ມຸມມອງຂອງເຈົ້າ ຫຼື ສັກກະຍະພາບໃນການຄົ້ນພົບບັນຫາ, ເຈົ້າກໍບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ, ເຈົ້າບໍ່ມີຄວາມສາມາດທີ່ຈະປະຕິບັດໜ້າທີ່ຂອງຜູ້ນໍາ ຫຼື ຜູ້ເຮັດວຽກ ແລະ ເຈົ້າບໍ່ສາມາດເຮັດວຽກງານຂອງຜູ້ນໍາ ຫຼື ຜູ້ເຮັດວຽກໄດ້. ແລະ ເນື່ອງຈາກວ່າຄວາມສາມາດຂອງເຈົ້າຕໍ່າ, ເຈົ້າຕ້ອງມີການຮັບຮູ້ຕົວເອງປະເພດນີ້. ບາງຄົນເວົ້າວ່າ “ຄວາມສາມາດຂອງຂ້ອຍຕໍ່າ ແລ້ວມັນເປັນຫຍັງ? ຂ້ອຍມີຄວາມເປັນມະນຸດທີ່ດີ, ດັ່ງນັ້ນ ຂ້ອຍກໍຄວນໄດ້ເປັນຜູ້ນໍາ.” ນີ້ແມ່ນຫຼັກການບໍ? ຄົນອື່ນເວົ້າວ່າ “ນອກຈາກມີຄວາມເປັນມະນຸດທີ່ດີແລ້ວ, ຂ້ອຍຍັງເຕັມໃຈທີ່ຈະທົນທຸກກັບຄວາມທໍລະມານ ແລະ ເສຍສະຫຼະ, ຂ້ອຍສາມາດເທດສະໜາໄດ້, ຂ້ອຍມີພື້ນຖານໃນຄວາມສັດທາຂອງຂ້ອຍ ແລະ ຂ້ອຍເຄີຍຕິດຄຸກຍ້ອນຄວາມເຊື່ອຂອງຂ້ອຍໃນພຣະເຈົ້າ. ສິ່ງເຫຼົ່ານີ້ບໍ່ໄດ້ນັບວ່າເປັນຕົ້ນທຶນໃຫ້ຂ້ອຍເປັນຜູ້ນໍາ ຫຼື ຜູ້ເຮັດວຽກບໍ?” ມັນເປັນຄວາມຈິງແມ່ນບໍທີ່ວ່າຄົນໃດຄົນໜຶ່ງຕ້ອງມີຕົ້ນທຶນເພື່ອເປັນຜູ້ນໍາ ຫຼື ຜູ້ເຮັດວຽກ? (ບໍ່ແມ່ນ.) ສິ່ງທີ່ພວກເຮົາກຳລັງປຶກສາຫາລືກັນຕອນນີ້ແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ພາຍໃນຫົວຂໍ້ນີ້, ພວກເຮົາກຳລັງເວົ້າເຖິງປະເດັນເລື່ອງຄວາມສາມາດ. ຖ້າຄວາມສາມາດຂອງເຈົ້າຕໍ່າ ແລະ ເຈົ້າບໍ່ສາມາດປະຕິບັດຄວາມຮັບຜິດຊອບເຫຼົ່ານີ້ໃຫ້ສຳເລັດໄດ້, ການຮັບຮູ້ຕົວເອງທີ່ເຈົ້າຄວນມີກໍຄື: “ຂ້ອຍບໍ່ມີຄວາມສາມາດນີ້ ແລະ ຂ້ອຍກໍບໍ່ສາມາດເປັນຜູ້ນໍາ ຫຼື ຜູ້ເຮັດວຽກໄດ້. ບໍ່ວ່າຂ້ອຍຈະມີຕົ້ນທຶນຫຍັງກໍຕາມ, ມັນກໍບໍ່ມີປະໂຫຍດ.” ເຈົ້າເວົ້າວ່າເຈົ້າມີຄວາມເປັນມະນຸດທີ່ດີ, ວ່າເຈົ້າສາມາດເຊື່ອຖືໄດ້, ວ່າເຈົ້າມີຄວາມຕັ້ງໃຈທີ່ຈະທົນທຸກກັບຄວາມທໍລະມານ ແລະ ວ່າເຈົ້າເຕັມໃຈທີ່ຈະເສຍສະຫຼະ, ແລ້ວເຮືອນຂອງພຣະເຈົ້າປະຕິບັດຕໍ່ເຈົ້າຢ່າງບໍ່ຍຸຕິທຳໄດ້ບໍ? ເຮືອນຂອງພຣະເຈົ້າໃຊ້ງານຄົນໃນລັກສະນະທີ່ເຮັດໃຫ້ທຸກຄົນໄດ້ເກີດປະໂຫຍດສູງສຸດ, ຈັດສັນບົດບາດໃຫ້ເໝາະສົມກັບແຕ່ລະຄົນ ແລະ ເຮັດໃນລັກສະນະທີ່ພໍດີ. ຖ້າເຈົ້າມີຄວາມເປັນມະນຸດທີ່ດີ ແຕ່ຄວາມສາມາດຂອງເຈົ້າຕໍ່າ, ເຈົ້າກໍຄວນປະຕິບັດໜ້າທີ່ຂອງເຈົ້າໃຫ້ດີດ້ວຍຫົວໃຈ ແລະ ກຳລັງທັງໝົດທີ່ມີ; ມັນບໍ່ແມ່ນວ່າເຈົ້າຕ້ອງເປັນຜູ້ນໍາ ຫຼື ຜູ້ເຮັດວຽກ ເພື່ອທີ່ຈະໄດ້ຮັບການຍອມຮັບຈາກພຣະເຈົ້າ. ເຖິງແມ່ນວ່າເຈົ້າຈະເຕັມໃຈທີ່ຈະເຮັດໃຫ້ຕົນເອງລຳບາກ, ແຕ່ເຈົ້າກໍບໍ່ສາມາດເຮັດໃຫ້ຕົນເອງລຳບາກໃນແບບທີ່ຜູ້ນໍາຕ້ອງເຮັດ ແລະ ເຈົ້າບໍ່ມີຄວາມສາມາດທີ່ເຈົ້າຄວນມີເພື່ອທີ່ຈະເປັນຜູ້ນໍາ ແລະ ເຈົ້າກໍລົ້ມເຫຼວໃນການເຮັດສິ່ງນັ້ນໄດ້, ແລ້ວເຈົ້າຈະເຮັດຫຍັງໄດ້? ຢ່າຝືນຕົນເອງ ຫຼື ເຮັດໃຫ້ເລື່ອງຍາກສຳລັບຕົນເອງເກີນໄປ; ຖ້າເຈົ້າສາມາດແບກຫາມໄດ້ 25 ກິໂລ, ກໍແບກ 25 ກິໂລ. ຢ່າພະຍາຍາມອວດເກັ່ງໂດຍການຝືນຕົນເອງຈົນເກີນຂີດຈຳກັດ, ໂດຍເວົ້າວ່າ “25 ກິໂລຍັງບໍ່ພໍ. ຂ້ອຍຢາກແບກຫາມຫຼາຍກວ່ານັ້ນ. ຂ້ອຍຢາກແບກຫາມ 50 ກິໂລ. ຂ້ອຍເຕັມໃຈທີ່ຈະເຮັດມັນ ເຖິງແມ່ນວ່າຂ້ອຍຈະອິດເມື່ອຍຈົນຕາຍກໍຕາມ!” ເຈົ້າບໍ່ມີຄວາມສາມາດທີ່ຈະເປັນຜູ້ນໍາ ຫຼື ຜູ້ເຮັດວຽກ, ແຕ່ຖ້າເຈົ້າຍັງສືບຕໍ່ຝືນຕົນເອງຈົນເກີນຂີດຈຳກັດເພື່ອອວດເກັ່ງ, ເຖິງແມ່ນວ່າເຈົ້າຈະບໍ່ໄດ້ເມື່ອຍຈົນໝົດແຮງ, ເຈົ້າກໍຈະເຮັດໃຫ້ວຽກງານຂອງຄຣິສຕະຈັກເກີດຄວາມລ່າຊ້າ, ເຈົ້າຈະສົ່ງຜົນກະທົບຕໍ່ຄວາມຄືບໜ້າ ແລະ ປະສິດທິພາບຂອງວຽກງານ ແລະ ເຈົ້າຈະເຮັດໃຫ້ຄວາມກ້າວໜ້າໃນຊີວິດຂອງຫຼາຍຄົນເກີດຄວາມລ່າຊ້າ, ນີ້ບໍ່ແມ່ນຄວາມຮັບຜິດຊອບທີ່ເຈົ້າຈະສາມາດແບກຮັບໄດ້. ເນື່ອງຈາກຄວາມສາມາດຂອງເຈົ້າບໍ່ພຽງພໍ, ຖ້າເຈົ້າມີການຮັບຮູ້ຕົວເອງ, ເຈົ້າກໍຄວນສະເໜີຕົວລາອອກດ້ວຍຕົນເອງ ແລະ ສະເໜີຊື່ຄົນທີ່ມີຄວາມສາມາດເໝາະສົມ, ຜູ້ທີ່ຮັກຄວາມຈິງ ແລະ ຜູ້ທີ່ມີຄວາມຮັບຜິດຊອບຫຼາຍກວ່າເຈົ້າໃຫ້ເປັນຜູ້ນໍາ ຫຼື ຜູ້ເຮັດວຽກ. ນີ້ຈະເປັນສິ່ງທີ່ສົມເຫດສົມຜົນທີ່ຈະເຮັດ ແລະ ມີພຽງແຕ່ການເຮັດເຊັ່ນນີ້ເທົ່ານັ້ນ ເຈົ້າຈຶ່ງຈະເປັນຄົນທີ່ມີຄວາມເປັນມະນຸດ ແລະ ມີເຫດຜົນຢ່າງແທ້ຈິງ ແລະ ເປັນຄົນທີ່ເຂົ້າໃຈ ແລະ ປະຕິບັດຄວາມຈິງຢ່າງແທ້ຈິງ. ຖ້າເຈົ້າລາອອກຈາກຕຳແໜ່ງຂອງເຈົ້າ ຍ້ອນວ່າເຈົ້າບໍ່ສາມາດເຮັດວຽກງານຂອງຜູ້ນໍາໄດ້ ຈາກນັ້ນເຈົ້າກໍເລືອກໜ້າທີ່ທີ່ເໝາະສົມກັບເຈົ້າ ແລະ ຖວາຍຄວາມຈົງຮັກພັກດີຂອງເຈົ້າ ເພື່ອໃຫ້ເຈົ້າໄດ້ຮັບການຍອມຮັບຈາກພຣະເຈົ້າ, ເຈົ້າກໍຖືວ່າເປັນຄົນທີ່ສະຫຼາດເປັນພິເສດ. ເຈົ້າຄິດຢູ່ສະເໝີວ່າ “ເຖິງແມ່ນວ່າຄວາມສາມາດຂອງຂ້ອຍຈະຕໍ່າ, ແຕ່ຂ້ອຍມີຄວາມເປັນມະນຸດທີ່ດີ, ຂ້ອຍເຕັມໃຈທີ່ຈະເຮັດໃຫ້ຕົນເອງລຳບາກ, ທົນທຸກກັບຄວາມທໍລະມານ ແລະ ເສຍສະຫຼະ, ຂ້ອຍມີຄວາມຕັ້ງໃຈ, ຂ້ອຍມີຄວາມອົດທົນຫຼາຍກວ່າພວກເຈົ້າທຸກຄົນໃນທຸກສິ່ງທີ່ຂ້ອຍເຮັດ ແລະ ຂ້ອຍກໍມີຄວາມໃຈກວ້າງ ແລະ ບໍ່ຢ້ານທີ່ຈະໄດ້ຮັບການລິຮານ ຫຼື ຖືກລອງໃຈ. ເຖິງແມ່ນວ່າຄວາມສາມາດຂອງຂ້ອຍຈະຕໍ່າເລັກນ້ອຍ, ຂ້ອຍກໍຍັງສາມາດເປັນຜູ້ນໍາໄດ້.” ການມີຄວາມສາມາດຕໍ່າບໍ່ແມ່ນບັນຫາ. ນີ້ບໍ່ໄດ້ມີເຈດຕະນາທີ່ຈະເຮັດການປະນາມເຈົ້າ, ມັນເປັນພຽງການຈັດປະເພດເຈົ້າ ແລະ ເຮັດໃຫ້ເຈົ້າເຂົ້າໃຈຢ່າງຊັດເຈນວ່າເຈົ້າສາມາດເຮັດຫຍັງໄດ້ແທ້ ແລະ ໜ້າທີ່ປະເພດໃດທີ່ເໝາະສົມກັບເຈົ້າ. ແນວໃດກໍຕາມ, ປະເດັນໃນປັດຈຸບັນກໍຄື ຄວາມສາມາດຂອງເຈົ້າຕໍ່າ ແລະ ເຈົ້າບໍ່ສາມາດເປັນຜູ້ນໍາ ຫຼື ຜູ້ເຮັດວຽກໄດ້. ເຖິງແມ່ນວ່າເຈົ້າຈະໄດ້ຮັບການເລືອກຕັ້ງໃຫ້ເປັນຜູ້ນໍາ ຫຼື ຜູ້ເຮັດວຽກ, ເຈົ້າກໍບໍ່ສາມາດເຮັດວຽກງານນີ້ໃຫ້ດີໄດ້ ແລະ ສິ່ງດຽວທີ່ເຈົ້າສາມາດເຮັດໄດ້ກໍຄືເຮັດໃຫ້ວຽກງານວຸ້ນວາຍ. ຖ້າເຈົ້າມີຄວາມເປັນມະນຸດທີ່ດີ, ຖ້າເຈົ້າມີຈິດສຳນຶກ ແລະ ເຫດຜົນ ແລະ ເຈົ້າເຕັມໃຈທີ່ຈະເຮັດໃຫ້ຕົນເອງລຳບາກ ແລະ ເສຍສະຫຼະ, ກໍຈະມີວຽກງານທີ່ເໝາະສົມໃຫ້ເຈົ້າເຮັດ ແລະ ໜ້າທີ່ທີ່ເຈົ້າຄວນເຮັດ ແລະ ເຮືອນຂອງພຣະເຈົ້າຈະຈັດແຈງຢ່າງສົມເຫດສົມຜົນໃຫ້ແກ່ເຈົ້າ. ການທີ່ບໍ່ອະນຸຍາດໃຫ້ເຈົ້າເປັນຜູ້ນໍາແມ່ນໄດ້ອີງໃສ່ກົດລະບຽບ ແລະ ຫຼັກການຂອງເຮືອນຂອງພຣະເຈົ້າ. ແນວໃດກໍຕາມ, ເຮືອນຂອງພຣະເຈົ້າຈະບໍ່ປະຕິເສດສິດຂອງເຈົ້າໃນການປະຕິບັດໜ້າທີ່ ຫຼື ສິດຂອງເຈົ້າໃນການເຊື່ອ ແລະ ຕິດຕາມພຣະເຈົ້າຢ່າງເດັດຂາດ ພຽງຍ້ອນວ່າເຈົ້າມີຄວາມສາມາດຕໍ່າ. ສິ່ງນີ້ເປັນສິ່ງທີ່ເໝາະສົມແລ້ວບໍ? (ເໝາະສົມແລ້ວ.) ມັນຈຳເປັນບໍທີ່ພວກເຮົາຕ້ອງໄດ້ໂອ້ລົມກ່ຽວກັບເລື່ອງນີ້ຢ່າງລະອຽດຫຼາຍຂຶ້ນອີກ? ບາງຄົນທີ່ມີຄວາມສາມາດຕໍ່າໄດ້ຍິນສິ່ງນີ້ ແລະ ໄຕ່ຕອງວ່າ “ຢ່າໂອ້ລົມກ່ຽວກັບເລື່ອງນີ້ອີກເລີຍ. ຂ້ອຍຮູ້ສຶກອັບອາຍເກີນກວ່າທີ່ຈະປະເຊີນໜ້າກັບໃຜໄດ້. ຂ້ອຍຮູ້ວ່າຂ້ອຍມີຄວາມສາມາດຕໍ່າ ແລະ ຂ້ອຍຈະບໍ່ເປັນຜູ້ນໍາ ຫຼື ຜູ້ເຮັດວຽກຂອງຄຣິສຕະຈັກອີກຕໍ່ໄປ. ຂ້ອຍຈະເປັນພຽງຫົວໜ້າທີມ ຫຼື ຜູ້ຮັບຜິດຊອບ ຫຼື ບໍ່ກໍໃຫ້ຂ້ອຍເຮັດວຽກຈິປາຖະ, ແຕ່ງກິນ ຫຼື ອະນາໄມ. ເຮັດຫຍັງກໍໄດ້. ຂ້ອຍຈະແບກຫາບຄວາມທຸກຍາກລຳບາກໃນຕຳແໜ່ງຂອງຂ້ອຍໂດຍບໍ່ຈົ່ມວ່າ, ຍອມອ່ອນນ້ອມຕໍ່ການຈັດແຈງຂອງເຮືອນຂອງພຣະເຈົ້າ ແລະ ຍອມອ່ອນນ້ອມຕໍ່ການຈັດວາງຂອງພຣະເຈົ້າ. ການທີ່ຂ້ອຍມີຄວາມສາມາດຕໍ່ານັ້ນເປັນເພາະພຣະຄຸນຂອງພຣະເຈົ້າ ແລະ ເຈດຕະນາດີຂອງພຣະເຈົ້າກໍຢູ່ໃນນັ້ນ. ທຸກສິ່ງທີ່ພຣະເຈົ້າເຮັດນັ້ນຖືກຕ້ອງແລ້ວ.” ຖ້າເຈົ້າສາມາດເບິ່ງສິ່ງຕ່າງໆໃນລັກສະນະນີ້ໄດ້, ນັ້ນກໍເປັນເລື່ອງທີ່ດີແລ້ວ ແລະ ມັນໝາຍຄວາມວ່າເຈົ້າມີການຮັບຮູ້ຕົວເອງ. ເຮົາຈະບໍ່ໂອ້ລົມກ່ຽວກັບເລື່ອງນີ້ຍືດຍາວ. ສະຫຼຸບແລ້ວ, ໃນດ້ານຂອງຄົນທີ່ມີຄວາມສາມາດຕໍ່າເຫຼົ່ານີ້, ພວກເຮົາພຽງແຕ່ໄຈ້ແຍກບັນຫາ ແລະ ເປີດໂປງຄວາມຈິງຂອງຂໍ້ເທັດຈິງ ເພື່ອໃຫ້ຜູ້ຄົນຈໍານວນຫຼາຍຂຶ້ນມີທັດສະນະຄະຕິ ແລະ ມຸມມອງທີ່ຖືກຕ້ອງກ່ຽວກັບຄົນເຫຼົ່ານີ້ ແລະ ເພື່ອໃຫ້ຄົນເຫຼົ່ານີ້ມີທັດສະນະຄະຕິ ແລະ ມຸມມອງທີ່ຖືກຕ້ອງກ່ຽວກັບປະເດັນຄວາມສາມາດທີ່ຕໍ່າຂອງຕົນເອງ ຈາກນັ້ນກໍສາມາດກຳນົດຕຳແໜ່ງຂອງຕົນເອງໄດ້ຢ່າງຖືກຕ້ອງ, ຊອກຫາຕຳແໜ່ງ ແລະ ໜ້າທີ່ທີ່ເໝາະສົມກັບພວກເຂົາ, ຊ່ວຍເຮັດໃຫ້ຄວາມພາກພຽນໃນການເສຍສະຫຼະ ແລະ ຄວາມຕັ້ງໃຈຂອງພວກເຂົາໃນການທົນທຸກກັບຄວາມທໍລະມານ ຖືກນໍາໃຊ້ຢ່າງສົມເຫດສົມຜົນ ແລະ ເກີດປະໂຫຍດ. ສິ່ງນີ້ບໍ່ໄດ້ສົ່ງຜົນກະທົບຕໍ່ການທີ່ເຈົ້າເຂົ້າໃຈຄວາມຈິງ ແລະ ປະຕິບັດຄວາມຈິງ, ທັງບໍ່ສົ່ງຜົນກະທົບຕໍ່ພາບພົດຂອງເຈົ້າໃນເຮືອນຂອງພຣະເຈົ້າ.

III. ຜູ້ນໍາປອມທີ່ເປັນຄົນຂີ້ຄ້ານ ແລະ ໝົກມຸ້ນຢູ່ກັບຄວາມສະດວກສະບາຍ

ພວກເຮົາຫາກໍໂອ້ລົມກັນກ່ຽວກັບຜູ້ນໍາປອມສອງປະເພດ. ຍັງມີຜູ້ນໍາປອມອີກປະເພດໜຶ່ງ ເຊິ່ງພວກເຮົາໄດ້ເວົ້າເຖິງຢູ່ເລື້ອຍໆ ໃນຂະນະທີ່ໂອ້ລົມກັນກ່ຽວກັບຫົວຂໍ້ “ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ”. ຄົນປະເພດນີ້ມີຄວາມສາມາດໃນລະດັບໃດໜຶ່ງ, ພວກເຂົາບໍ່ແມ່ນຄົນບໍ່ມີສະຕິປັນຍາ, ໃນການເຮັດວຽກງານຂອງພວກເຂົາ, ພວກເຂົາມີວິທີການ ແລະ ແນວທາງ ແລະ ມີແຜນການສຳລັບການແກ້ໄຂບັນຫາ ແລະ ເມື່ອພວກເຂົາໄດ້ຮັບມອບໝາຍວຽກງານໃດໜຶ່ງ, ພວກເຂົາກໍສາມາດຈັດຕັ້ງປະຕິບັດມັນໃຫ້ໃກ້ຄຽງກັບມາດຕະຖານທີ່ຄາດຫວັງໄວ້ໄດ້. ພວກເຂົາສາມາດຄົ້ນພົບທຸກບັນຫາໃດກໍຕາມທີ່ເກີດຂຶ້ນໃນວຽກງານ ແລະ ຍັງສາມາດແກ້ໄຂບາງບັນຫາໄດ້; ເມື່ອພວກເຂົາໄດ້ຍິນບັນຫາທີ່ບາງຄົນໄດ້ລາຍງານ ຫຼື ພວກເຂົາສັງເກດເຫັນພຶດຕິກຳ, ການສະແດງອອກ, ສຳນວນ ແລະ ການກະທຳຂອງບາງຄົນ, ພວກເຂົາກໍມີການຕອບສະໜອງໃນຫົວໃຈ ແລະ ພວກເຂົາກໍມີຄວາມຄິດເຫັນ ແລະ ທັດສະນະຄະຕິຂອງຕົນເອງ. ແນ່ນອນວ່າ ຖ້າຄົນເຫຼົ່ານີ້ໄລ່ຕາມຄວາມຈິງ ແລະ ມີຄວາມຮູ້ສຶກແບກຮັບພາລະ, ບັນຫາທັງໝົດເຫຼົ່ານີ້ກໍຈະສາມາດໄດ້ຮັບການແກ້ໄຂ. ຢ່າງໃດກໍຕາມ, ບັນຫາຕ່າງໆກັບບໍ່ໄດ້ຮັບການແກ້ໄຂຢ່າງບໍ່ຄາດຄິດ ໃນວຽກງານທີ່ຢູ່ພາຍໃຕ້ຄວາມຮັບຜິດຊອບຂອງບຸກຄົນປະເພດທີ່ພວກເຮົາກຳລັງໂອ້ລົມກັນໃນມື້ນີ້. ເປັນຫຍັງຈຶ່ງເປັນແບບນັ້ນ? ຍ້ອນວ່າຄົນເຫຼົ່ານີ້ບໍ່ໄດ້ເຮັດວຽກງານຕົວຈິງ. ພວກເຂົາຮັກຄວາມສະບາຍ ແລະ ກຽດຊັງການເຮັດວຽກໜັກ, ພວກເຂົາພຽງແຕ່ໃຊ້ຄວາມພະຍາຍາມແບບເຮັດພໍແລ້ວມືແລ້ວຕີນຢ່າງຜິວເຜີນເທົ່ານັ້ນ, ພວກເຂົາມັກຢູ່ຫວ່າງໆ ແລະ ເພີດເພີນກັບຜົນປະໂຫຍດຈາກສະຖານະ, ພວກເຂົາມັກສັ່ງຄົນອື່ນໄປທົ່ວ ແລະ ພວກເຂົາພຽງແຕ່ເໜັງປາກໜ້ອຍໜຶ່ງ ແລະ ໃຫ້ຄຳແນະນຳບາງຢ່າງ ແລ້ວກໍຖືວ່າວຽກງານຂອງພວກເຂົາສຳເລັດແລ້ວ. ພວກເຂົາບໍ່ໄດ້ໃສ່ໃຈວຽກງານຕົວຈິງອັນໃດກໍຕາມຂອງຄຣິສຕະຈັກ ຫຼື ວຽກງານສຳຄັນທີ່ພຣະເຈົ້າຝາກຝັງໃຫ້ພວກເຂົາເລີຍ, ພວກເຂົາບໍ່ໄດ້ມີຄວາມຮູ້ສຶກແບກຮັບພາລະນີ້ ແລະ ເຖິງແມ່ນວ່າເຮືອນຂອງພຣະເຈົ້າຈະເນັ້ນໜັກສິ່ງເຫຼົ່ານີ້ຊໍ້າແລ້ວຊໍ້າອີກ, ພວກເຂົາກໍຍັງບໍ່ໃສ່ໃຈ. ຕົວຢ່າງ: ພວກເຂົາບໍ່ຢາກແຊກແຊງ ຫຼື ສອບຖາມກ່ຽວກັບວຽກການຜະລິດຮູບເງົາ ຫຼື ວຽກງານຂໍ້ຄວາມຂອງເຮືອນຂອງພຣະເຈົ້າ ແລະ ພວກເຂົາກໍບໍ່ປາດຖະໜາທີ່ຈະພິຈາລະນາເບິ່ງວ່າ ວຽກງານປະເພດນີ້ມີຄວາມຄືບໜ້າແນວໃດ ແລະ ບັນລຸຜົນໄດ້ຮັບຫຍັງແດ່. ພວກເຂົາພຽງແຕ່ສອບຖາມທາງອ້ອມເລັກນ້ອຍ ແລະ ເມື່ອພວກເຂົາຮູ້ວ່າຜູ້ຄົນກຳລັງຫຍຸ້ງຢູ່ກັບວຽກງານນີ້ ແລະ ກຳລັງເຮັດວຽກງານນີ້, ພວກເຂົາກໍບໍ່ສົນໃຈມັນອີກຕໍ່ໄປ. ເຖິງແມ່ນວ່າພວກເຂົາຮູ້ດີວ່າມີບັນຫາໃນວຽກງານ, ພວກເຂົາກໍຍັງບໍ່ຢາກໂອ້ລົມ ແລະ ແກ້ໄຂບັນຫາເຫຼົ່ານັ້ນ ແລະ ພວກເຂົາກໍບໍ່ສອບຖາມ ຫຼື ພິຈາລະນາເບິ່ງວ່າຜູ້ຄົນປະຕິບັດໜ້າທີ່ຂອງພວກເຂົາແນວໃດ. ເປັນຫຍັງພວກເຂົາຈຶ່ງບໍ່ສອບຖາມ ຫຼື ພິຈາລະນາເບິ່ງສິ່ງເຫຼົ່ານີ້? ພວກເຂົາຄິດວ່າ ຖ້າພວກເຂົາພິຈາລະນາເບິ່ງສິ່ງເຫຼົ່ານັ້ນ, ແລ້ວກໍຈະມີບັນຫາຫຼາຍຢ່າງລໍຖ້າໃຫ້ພວກເຂົາແກ້ໄຂ ແລະ ນັ້ນຈະເປັນເລື່ອງໜ້າກັງວົນເກີນໄປ. ຊີວິດຈະເມື່ອຍຫຼາຍຖ້າພວກເຂົາຕ້ອງແກ້ໄຂບັນຫາຢູ່ຕະຫຼອດ! ຖ້າພວກເຂົາກັງວົນຫຼາຍເກີນໄປ, ອາຫານຈະບໍ່ມີລົດຊາດແຊບອີກຕໍ່ໄປສຳລັບພວກເຂົາ ແລະ ພວກເຂົາກໍຈະນອນບໍ່ຫຼັບ, ເນື້ອໜັງຂອງພວກເຂົາຈະຮູ້ສຶກເມື່ອຍ ແລ້ວຊີວິດກໍຈະກາຍເປັນຄວາມທຸກທໍລະມານ. ນັ້ນຄືເຫດຜົນທີ່ວ່າ ເມື່ອພວກເຂົາເຫັນບັນຫາ, ພວກເຂົາຈຶ່ງຫຼີກລ່ຽງມັນ ແລະ ບໍ່ສົນໃຈມັນ ຖ້າພວກເຂົາສາມາດເຮັດໄດ້. ບັນຫາຂອງຄົນປະເພດນີ້ແມ່ນຫຍັງ? (ພວກເຂົາຂີ້ຄ້ານໂພດ.) ບອກເຮົາມາເບິ່ງ, ໃຜມີບັນຫາຮ້າຍແຮງກວ່າ: ຄົນຂີ້ຄ້ານ ຫຼື ຄົນທີ່ມີຄວາມສາມາດຕໍ່າ? (ຄົນຂີ້ຄ້ານ.) ເປັນຫຍັງຄົນຂີ້ຄ້ານຈຶ່ງມີບັນຫາຮ້າຍແຮງ? (ຄົນທີ່ມີຄວາມສາມາດຕໍ່າບໍ່ສາມາດເປັນຜູ້ນໍາ ຫຼື ຜູ້ເຮັດວຽກໄດ້, ແຕ່ພວກເຂົາສາມາດມີປະສິດທິຜົນໃນລະດັບໃດໜຶ່ງ ເມື່ອພວກເຂົາປະຕິບັດໜ້າທີ່ເຊິ່ງຢູ່ໃນຄວາມສາມາດຂອງພວກເຂົາ. ຢ່າງໃດກໍຕາມ, ຄົນທີ່ຂີ້ຄ້ານເຮັດຫຍັງບໍ່ໄດ້ເລີຍ; ເຖິງແມ່ນວ່າພວກເຂົາຈະມີຄວາມສາມາດ, ມັນກໍບໍ່ມີຜົນຫຍັງ.) ຄົນຂີ້ຄ້ານເຮັດຫຍັງບໍ່ໄດ້ເລີຍ. ເມື່ອສະຫຼຸບສັ້ນໆ ດ້ວຍສອງສາມຄຳ, ພວກເຂົາກໍຄືຄົນໄຮ້ປະໂຫຍດ; ພວກເຂົາເປັນຄົນພິການປະເພດສອງ. ບໍ່ວ່າຄວາມສາມາດຂອງຄົນຂີ້ຄ້ານຈະດີສໍ່າໃດກໍຕາມ, ມັນກໍບໍ່ມີຫຍັງຫຼາຍໄປກວ່າເຄື່ອງໂຊປ່ອງຢ້ຽມ; ເຖິງແມ່ນວ່າພວກເຂົາມີຄວາມສາມາດດີ, ມັນກໍບໍ່ມີປະໂຫຍດ. ພວກເຂົາຂີ້ຄ້ານໂພດ, ພວກເຂົາຮູ້ວ່າພວກເຂົາຄວນເຮັດຫຍັງ ແຕ່ພວກເຂົາກໍບໍ່ເຮັດ ແລະ ເຖິງແມ່ນວ່າພວກເຂົາຮູ້ວ່າສິ່ງໃດໜຶ່ງເປັນບັນຫາ, ພວກເຂົາກໍບໍ່ສະແຫວງຫາຄວາມຈິງເພື່ອແກ້ໄຂມັນ ແລະ ເຖິງແມ່ນວ່າພວກເຂົາຮູ້ວ່າພວກເຂົາຄວນທົນທຸກກັບຄວາມລຳບາກຫຍັງແດ່ ເພື່ອໃຫ້ວຽກງານມີປະສິດທິຜົນ, ພວກເຂົາກໍບໍ່ເຕັມໃຈທີ່ຈະອົດທົນຕໍ່ຄວາມທຸກລຳບາກທີ່ຄຸ້ມຄ່ານີ້, ດັ່ງນັ້ນ ພວກເຂົາຈຶ່ງບໍ່ສາມາດໄດ້ຮັບຄວາມຈິງໃດໆ ແລະ ພວກເຂົາບໍ່ສາມາດເຮັດວຽກງານຕົວຈິງໃດໆ. ພວກເຂົາບໍ່ປາດຖະໜາທີ່ຈະອົດທົນຕໍ່ຄວາມທຸກລຳບາກທີ່ຜູ້ຄົນຄວນອົດທົນ; ພວກເຂົາຮູ້ພຽງແຕ່ການໝົກມຸ້ນກັບຄວາມສະດວກສະບາຍ, ມ່ວນຊື່ນກັບຊ່ວງເວລາແຫ່ງຄວາມສຸກ ແລະ ການພັກຜ່ອນຢ່ອນໃຈ ແລະ ເພີດເພີນກັບຊີວິດທີ່ອິດສະຫຼະ ແລະ ຜ່ອນຄາຍ. ພວກເຂົາບໍ່ແມ່ນຄົນໄຮ້ປະໂຫຍດບໍ? ຄົນທີ່ບໍ່ສາມາດອົດທົນຕໍ່ຄວາມທຸກລຳບາກບໍ່ສົມຄວນທີ່ຈະມີຊີວິດຢູ່. ຜູ້ທີ່ປາດຖະໜາທີ່ຈະດຳເນີນຊີວິດແບບກາຝາກຢູ່ສະເໝີ ແມ່ນຄົນທີ່ບໍ່ມີຈິດສຳນຶກ ຫຼື ເຫດຜົນ; ພວກເຂົາເປັນສັດເດຍລະສານ ແລະ ຄົນດັ່ງກ່າວບໍ່ເໝາະສົມແມ່ນແຕ່ຈະອອກເຫື່ອແຮງ. ຍ້ອນວ່າພວກເຂົາບໍ່ສາມາດອົດທົນຕໍ່ຄວາມທຸກລຳບາກ, ເຖິງແມ່ນວ່າຕອນທີ່ພວກເຂົາອອກເຫື່ອແຮງ, ພວກເຂົາກໍບໍ່ສາມາດເຮັດໄດ້ດີ ແລະ ຖ້າພວກເຂົາປາດຖະໜາທີ່ຈະໄດ້ຮັບຄວາມຈິງ, ກໍຍິ່ງມີຄວາມຫວັງໜ້ອຍລົງໄປອີກ. ຄົນທີ່ບໍ່ສາມາດທົນທຸກ ແລະ ບໍ່ຮັກຄວາມຈິງແມ່ນຄົນໄຮ້ປະໂຫຍດ; ພວກເຂົາບໍ່ມີຄຸນສົມບັດແມ່ນແຕ່ຈະອອກເຫື່ອແຮງ. ພວກເຂົາເປັນສັດເດຍລະສານ, ໂດຍບໍ່ມີຄວາມເປັນມະນຸດແມ່ນແຕ່ໜ້ອຍດຽວ. ຄົນດັ່ງກ່າວຕ້ອງຖືກກຳຈັດ; ມີພຽງສິ່ງນີ້ເທົ່ານັ້ນທີ່ສອດຄ່ອງກັບເຈດຕະນາຂອງພຣະເຈົ້າ.

ບາງຄົນຮັບຜິດຊອບວຽກງານກະສິກຳ ແລະ ພວກເຂົາມີຄວາມດຸໝັ່ນເປັນພິເສດ; ພວກເຂົາມີແຜນການໃນໃຈ ແລະ ພວກເຂົາຮູ້ວ່າຕ້ອງເຮັດວຽກຫຍັງໃນແຕ່ລະລະດູການ. ເມື່ອມັນຮອດເວລາໄຖນາ, ພວກເຂົາໄປເບິ່ງທີ່ດິນແຕ່ລະຕອນ ແລະ ສັງເກດເບິ່ງ. ພວກເຂົາສົມທຽບສິ່ງທີ່ພວກເຂົາວາງແຜນທີ່ຈະປູກໃນທີ່ດິນແຕ່ລະຕອນ ກັບສະພາບຕົວຈິງຂອງທີ່ດິນນັ້ນ ແລະ ເບິ່ງວ່າແຜນການຂອງພວກເຂົາເໝາະສົມ ຫຼື ບໍ່ ແລະ ມັນສອດຄ່ອງກັບສະຖານະການຕົວຈິງ ຫຼື ບໍ່. ນອກຈາກນັ້ນ, ພວກເຂົາເບິ່ງວ່າດິນປີນີ້ຊຸ່ມ ຫຼື ແຫ້ງສໍ່າໃດ, ຕ້ອງການປຸ໋ຍຫຍັງ ແລະ ເໝາະສົມສຳລັບການປູກຫຍັງ. ເມື່ອພວກເຂົາໄດ້ໄປເບິ່ງ ແລະ ພວກເຂົາກຳແໜ້ນສິ່ງເຫຼົ່ານີ້ແລ້ວ, ພວກເຂົາກໍຖາມທັນທີວ່າມີການປູກເບ້ຍໄມ້ແລ້ວ ຫຼື ຍັງ ແລະ ມີຈໍານວນເທົ່າໃດ, ຈາກນັ້ນ ພວກເຂົາກໍໄປເບິ່ງເຮືອນຮົ່ມ ເພື່ອກວດສອບເບິ່ງວ່າຜູ້ທີ່ປູກເບ້ຍໄມ້ນັ້ນເພິ່ງພາໄດ້ ຫຼື ບໍ່ ຫຼື ພວກເຂົາຈະທຳລາຍເບ້ຍໄມ້ ຫຼື ບໍ່. ຖ້າຄົນດຽວບໍ່ພໍທີ່ຈະເຮັດວຽກງານນີ້, ພວກເຂົາກໍມອບໝາຍໃຫ້ອີກຄົນໜຶ່ງມາຮ່ວມມືກັບຄົນນັ້ນ ແລະ ໃຫ້ທັງສອງກວດກາກັນເອງ. ຄົນຂີ້ຄ້ານຈະເຮັດແບບນີ້ບໍ? ບໍ່, ພວກເຂົາຈະບໍ່ເຮັດ. ຖ້າບໍ່ມີໃຜກວດກາພວກເຂົາ ແລະ ກະຕຸ້ນພວກເຂົາ, ພວກເຂົາຈະບໍ່ລົງໄປເບິ່ງສະຖານທີ່ດ້ວຍຕົນເອງຢ່າງແນ່ນອນ; ຖ້າເຮືອນຂອງພຣະເຈົ້າບໍ່ຖາມກ່ຽວກັບຄວາມຄືບໜ້າຂອງວຽກງານໃດໜຶ່ງ, ແລ້ວພວກເຂົາຈະບໍ່ເປັນຝ່າຍເລີ່ມຕົ້ນທີ່ຈະກວດສອບສະຖານະການຕົວຈິງຂອງວຽກງານນັ້ນຢ່າງແນ່ນອນ. ສຳລັບຄົນທີ່ມີຄວາມສາມາດຕໍ່າ, ບໍ່ວ່າພວກເຂົາກຳລັງເຮັດຫຍັງກໍຕາມ, ພວກເຂົາເຮັດດ້ວຍຕົນເອງຢູ່ສະເໝີ ແຕ່ພວກເຂົາບໍ່ສາມາດແຍກແຍະສິ່ງທີ່ຮີບດ່ວນ ແລະ ສໍາຄັນ ຈາກສິ່ງທີ່ບໍ່ໄດ້ຮີບດ່ວນ ແລະ ບໍ່ໄດ້ສຳຄັນ ແລະ ພວກເຂົາພຽງແຕ່ເຮັດໄປແບບຫຼັບຫູຫຼັບຕາ. ໃນຂະນະທີ່ຄົນຂີ້ຄ້ານເຫຼົ່ານີ້ສະຫຼາດພໍຕົວ ແລະ ບໍ່ວ່າພວກເຂົາກຳລັງເຮັດຫຍັງກໍຕາມ, ພວກເຂົາມັກພຽງແຕ່ເໜັງປາກຂອງພວກເຂົາ ແລະ ສັ່ງຄົນອື່ນໃຫ້ເຮັດວຽກ; ພວກເຂົາບໍ່ເຄີຍລົງມືເຮັດຫຍັງດ້ວຍຕົນເອງ ແລະ ພວກເຂົາກໍບໍ່ສາມາດເຮັດວຽກງານຕົວຈິງໄດ້. ພວກເຂົາຄິດວ່າ “ຂ້ອຍພຽງແຕ່ຕ້ອງໂທຫາ ຫຼື ສົ່ງຂໍ້ຄວາມ ເພື່ອຖາມຄຳຖາມບາງຢ່າງ ແລ້ວວຽກຂອງຂ້ອຍກໍສຳເລັດ, ບັນຫາກໍໄດ້ຮັບການແກ້ໄຂ. ສິ່ງນີ້ຊ່ວຍເຮັດໃຫ້ຂ້ອຍບໍ່ຕ້ອງລຳບາກຫຼາຍ! ເບິ່ງແມວ່າຄວາມສາມາດໃນຖານະຜູ້ນໍາຂອງຂ້ອຍເປັນແນວໃດ. ຂ້ອຍສາມາດເຮັດວຽກໃຫ້ສຳເລັດດ້ວຍຄຳເວົ້າພຽງບໍ່ເທົ່າໃດຄຳ, ນີ້ບໍ່ແມ່ນການທີ່ຂ້ອຍປະຕິບັດຄວາມຮັບຜິດຊອບຂອງຂ້ອຍຄືກັນບໍ? ຂ້ອຍບໍ່ໄດ້ລະເລີຍຄວາມຮັບຜິດຊອບຂອງຂ້ອຍ. ຖ້າເບື້ອງເທິງຖາມຂ້ອຍກ່ຽວກັບສິ່ງເຫຼົ່ານີ້, ຂ້ອຍກໍສາມາດຕອບໄດ້ຢ່າງຄ່ອງແຄ້ວຫຼາຍ ແລະ ອະທິບາຍໄດ້ຢ່າງຊັດເຈນ. ມີປະໂຫຍດຫຍັງທີ່ຈະໄປສະຖານທີ່ເຮັດວຽກ ແລະ ກວດກາເບິ່ງ? ຂ້ອຍຈະຕ້ອງທົນທຸກກັບຄວາມລຳບາກ ແລະ ຄວາມທໍລະມານ ແລະ ຜິວໜັງຂອງຂ້ອຍກໍຈະຄໍ້າຍ້ອນຖືກແດດ. ບໍ່ຈຳເປັນຕ້ອງຜ່ານພິທີການນັ້ນ. ຖ້າຂ້ອຍສາມາດຊ່ວຍບໍ່ໃຫ້ຕົນເອງລຳບາກ ຂ້ອຍກໍຈະເຮັດ. ບໍ່ຈຳເປັນຕ້ອງເຮັດໃຫ້ຕົນເອງລຳບາກຂະໜາດນັ້ນ”. ພວກເຂົາບໍ່ “ສະຫຼາດ” ພໍຕົວບໍ? ເມື່ອຄົນປະເພດນີ້ເຮັດວຽກ, ພວກເຂົາຊ່ຽວຊານເປັນພິເສດໃນຄວາມຫົວໝໍ ເພື່ອບັນລຸເປົ້າໝາຍຂອງພວກເຂົາ ແລະ ຊອກຫາທາງລັດ ແລະ ພວກເຂົາມີວິທີການ ແລະ ແນວທາງຂອງພວກເຂົາ. ພວກເຂົາບໍ່ເຮັດຫຍັງດ້ວຍຕົນເອງ ແລະ ພວກເຂົາກໍບໍ່ມີສ່ວນຮ່ວມໃນສິ່ງໃດເລີຍ. ພວກເຂົາພຽງແຕ່ໂທຖາມ, ເຮັດພໍເປັນພິທີ ແລະ ທັນທີທີ່ພວກເຂົາວາງຫູໂທລະສັບ, ພວກເຂົາກໍໄປນອນ ຫຼື ໄປນວດ ແລະ ເລີ່ມໝົກມຸ້ນກັບເນື້ອໜັງຂອງພວກເຂົາ. ຄົນປະເພດນີ້ຮູ້ຈັກວິທີ “ເຮັດວຽກ” ແທ້ໆ, ພວກເຂົາຮູ້ວິທີຊອກຫາໂອກາດທີ່ຈະຢູ່ຫວ່າງໆ ແທ້ໆ ແລະ ພວກເຂົາຮູ້ວິທີເຮັດພໍເປັນພິທີ ແລະ ຕົບຕາຜູ້ຄົນແທ້ໆ! ການທີ່ພວກເຂົາມີຄວາມສາມາດພຽງເລັກນ້ອຍນັ້ນມີປະໂຫຍດຫຍັງ? ພວກເຂົາຄືກັນກັບເຈົ້າໜ້າທີ່ເຫຼົ່ານັ້ນໃນປະເທດຂອງພັກກອມມູນິດ, ຜູ້ທີ່ພຽງແຕ່ດື່ມນໍ້າຊາ ແລະ ອ່ານໜັງສືພິມຫຼັງຈາກທີ່ພວກເຂົາໄປຮອດບ່ອນເຮັດວຽກ ແລະ ເລີ່ມຄິດວ່າພວກເຂົາຈະກິນຫຍັງ ແລະ ພວກເຂົາຈະໄປຫາຄວາມບັນເທີງໄດ້ຢູ່ໃສ ກ່ອນທີ່ຈະເລີກວຽກໃນມື້ນັ້ນດ້ວຍຊໍ້າ, ຊີວິດຊ່າງສຳລານແທ້ໆ ສຳລັບພວກເຂົາ. ນີ້ຄືຫຼັກການທີ່ຜູ້ນໍາປອມປະເພດນີ້ຍຶດຖືໃນການເຮັດວຽກເຊັ່ນກັນ; ພວກເຂົາບໍ່ທົນທຸກກັບຄວາມລຳບາກ, ພວກເຂົາບໍ່ອົດທົນຕໍ່ຄວາມເມື່ອຍລ້າ, ແຕ່ພວກເຂົາຍັງວາງມາດເປັນເຈົ້າໜ້າທີ່ ແລະ ເພີດເພີນກັບຜົນປະໂຫຍດຈາກສະຖານະ ແລະ ອ້າຍເອື້ອຍນ້ອງສ່ວນໃຫຍ່ກໍບໍ່ສາມາດເບິ່ງອອກວ່າ ນີ້ເປັນບັນຫາ. ນີ້ຄືວິທີທີ່ຜູ້ນໍາປອມປະເພດນີ້ເຮັດວຽກ, ພວກເຂົາບໍ່ໄດ້ເຮັດວຽກງານຕົວຈິງ ແລະ ພວກເຂົາບໍ່ລົງໄປຕິດຕາມ ແລະ ກວດກາວຽກງານຢູ່ສະຖານທີ່ຈິງ, ດັ່ງນັ້ນ ພວກເຂົາຈະຄົ້ນພົບບັນຫາໃນວຽກງານໄດ້ບໍ? (ບໍ່.) ຜູ້ນໍາປອມຝ່າຍວິນຍານປອມ ແລະ ຜູ້ນໍາປອມທີ່ມີຄວາມສາມາດຕໍ່າ ແມ່ນຄົນທີ່ຕາບອດທັງທີ່ມືນຕາອອກກວ້າງຢູ່ ແລະ ພວກເຂົາບໍ່ສາມາດເບິ່ງເຫັນບັນຫາ, ແລ້ວຄົນໄຮ້ປະໂຫຍດປະເພດນີ້ເດ? ພວກເຂົາເວົ້າວ່າ “ຂ້ອຍບໍ່ມີສ່ວນຮ່ວມໃນວຽກງານຕົວຈິງ ແລະ ຂ້ອຍບໍ່ລົງໄປສະຖານທີ່ຈິງ ເພື່ອສ້າງຄວາມກົມກຽວກັບຄົນທີ່ເຮັດວຽກຢູ່ນັ້ນ, ດັ່ງນັ້ນ ຖ້າບັນຫາເກີດຂຶ້ນ ເຈົ້າກໍເວົ້າບໍ່ໄດ້ວ່າຂ້ອຍຕາບອດທັງທີ່ມືນຕາອອກກວ້າງຢູ່. ຂ້ອຍບໍ່ໄດ້ຢູ່ສະຖານທີ່ຈິງ ແລະ ຂ້ອຍກໍບໍ່ເຫັນບັນຫາ, ດັ່ງນັ້ນ ມັນກ່ຽວຫຍັງກັບຂ້ອຍ ຖ້າບັນຫາເກີດຂຶ້ນ? ເຈົ້າຄວນໄປຫາຄົນທີ່ມີສ່ວນກ່ຽວຂ້ອງພຸ້ນ”. ຄົນພວກນີ້ບໍ່ໄດ້ເຈົ້າເລ່ແທ້ໆ ບໍ? ພວກເຂົາຄິດວ່າພຽງແຕ່ອອກຄຳສັ່ງ ແລະ ຈັດແຈງຄົນໃຫ້ເໝາະສົມກໍພໍແລ້ວ, ເທົ່ານັ້ນແຫຼະ, ແລ້ວຄວາມຮັບຜິດຊອບຂອງພວກເຂົາກໍຖືວ່າສຳເລັດ ແລະ ຈາກນັ້ນພວກເຂົາກໍສາມາດເພີດເພີນກັບເວລາພັກຜ່ອນ ແລະ ຄວາມບັນເທີງຂອງພວກເຂົາໄດ້ຢ່າງໜ້າດ້ານ. ບໍ່ວ່າມີບັນຫາຫຍັງຢູ່ເບື້ອງລຸ່ມ, ພວກເຂົາບໍ່ສອບຖາມ ແລະ ພວກເຂົາພຽງແຕ່ຮີບຮ້ອນຈັດການບັນຫາ ຖ້າມີຄົນລາຍງານໄປຫາເບື້ອງເທິງເທົ່ານັ້ນ. ສິ່ງດຽວທີ່ພວກເຂົາໃສ່ໃຈໃນແຕ່ລະມື້ແມ່ນການເພີດເພີນກັບຜົນປະໂຫຍດຈາກສະຖານະ, ຍ່າງຫຼິ້ນໄປທົ່ວຢ່າງສະບາຍໃຈ, ເຮັດໜ້າເຮັດຕາຄືກັນກັບວ່າກຳລັງກວດກາວຽກງານ, ແຕ່ທີ່ຈິງແລ້ວ ພວກເຂົາບໍ່ເຄີຍໄປບ່ອນທີ່ມີບັນຫາແທ້ໆ ແລະ ພວກເຂົາບໍ່ເຄີຍກວດກາວຽກງານສຳຄັນ, ນີ້ບໍ່ແມ່ນຄືກັບເຈົ້າໜ້າທີ່ພັກກອມມູນິດທີ່ພຽງແຕ່ເຮັດວຽກແບບຜິວເຜີນ ແລະ ເຮັດວຽກທີ່ເຮັດໃຫ້ພວກເຂົາເບິ່ງເປັນຄົນດີເທົ່ານັ້ນບໍ? ພວກເຂົາໃຫ້ຄຳສັນຍາຢ່າງດີວ່າຈະເຮັດວຽກທີ່ໄດ້ຮັບມອບໝາຍ, ແຕ່ພວກເຂົາບໍ່ຕິດຕາມ ຫຼື ກວດກາວຽກນັ້ນ ແລະ ເຖິງແມ່ນວ່າພວກເຂົາຈະລົງໄປສະຖານທີ່ຈິງ, ພວກເຂົາກໍພຽງແຕ່ເຮັດພໍເປັນພິທີ. ພວກເຂົາຈະບໍ່ລົງມືເຮັດວຽກດ້ວຍຕົນເອງ ຫຼື ແກ້ໄຂບັນຫາດ້ວຍຕົນເອງເດັດຂາດ. ພວກເຂົາຄິດວ່າ “ບໍ່ຈຳເປັນທີ່ຂ້ອຍຕ້ອງທົນທຸກ ແລະ ຈ່າຍລາຄາເພື່ອເຮັດສິ່ງເຫຼົ່ານີ້. ມີຄົນເຮັດຢູ່ຫັ້ນກໍພໍແລ້ວ. ແນວໃດຂ້ອຍກໍບໍ່ໄດ້ເງິນຈັກກີບ, ສະນັ້ນ ເຮັດພໍຜ່ານໆ ໄປກໍໄດ້ແລ້ວ”. ພວກເຂົາຈະເຮັດວຽກໄດ້ດີບໍ ເມື່ອພວກເຂົາມີຊຸດຄວາມຄິດແບບນີ້? ພວກເຂົາມີແຜນອຸບາຍເລັກນ້ອຍໃນໃຈຂອງພວດເຂົາ ໂດຍຄິດວ່າ “ຂ້ອຍຈະເຮັດວຽກເທົ່າກັບອາຫານທີ່ຂ້ອຍໄດ້ກິນ ແລະ ຂ້ອຍຈະເຮັດແຕ່ລະມື້ໃຫ້ພໍແຕ່ແລ້ວມືແລ້ວຕີນ”. ແຕ່ພວກເຂົາບໍ່ເຄີຍເຮັດວຽກງານສະເພາະ ແລະ ບໍ່ເຄີຍເຫັນພວກເຂົາຢູ່ສະຖານທີ່ເຮັດວຽກ. ຄັນຊັ້ນ, ພວກເຂົາຢູ່ໃສ? ພວກເຂົາກຳລັງເພີດເພີນກັບຕົນເອງໃນສະຖານທີ່ທີ່ສວຍງາມ ແລະ ປອດໄພ ເຊິ່ງພວກເຂົາສາມາດກິນດີ, ດື່ມດີ ແລະ ນອນຫຼັບສະບາຍ, ພວກເຂົາດຳເນີນຊີວິດເໝືອນດັ່ງເຈົ້າຊາຍ ນັ້ນກໍຄື ອາບນໍ້າເປັນປົກກະຕິ, ນວດເປັນປົກກະຕິ ແລະ ປ່ຽນເຄື່ອງນຸ່ງເປັນປົກກະຕິ ແລະ ພວກເຂົາບໍ່ທົນທຸກກັບຄວາມລຳບາກໃດໆ ເລີຍ. ພວກເຂົາບໍ່ເຄີຍໄຕ່ຕອງວ່າ ພວກເຂົາສາມາດເຮັດວຽກງານຕົວຈິງຫຍັງແດ່, ບັນຫາຕົວຈິງຫຍັງແດ່ທີ່ພວກເຂົາສາມາດແກ້ໄຂໄດ້, ພວກເຂົາໄດ້ປະກອບສ່ວນຫຍັງແດ່ໃຫ້ກັບວຽກງານຂອງເຮືອນຂອງພຣະເຈົ້າ ແລະ ພວກເຂົາມີຄຸນສົມບັດຫຍັງທີ່ຈະເພີດເພີນກັບສິ່ງດີໆ ທັງໝົດນີ້, ພວກເຂົາບໍ່ເຄີຍພິຈາລະນາສິ່ງໃດໆ ນີ້ເລີຍ. ຄົນພວກນີ້ແມ່ນໂຕຫຍັງກັນແທ້? ພວກໜ້າເວດທະນາເຫຼົ່ານີ້ບໍ່ມີການຮັບຮູ້ຕົວເອງ, ເປັນໂຕທີ່ບໍ່ຮູ້ຈັກອາຍ ແລະ ພວກເຂົາບໍ່ສົມຄວນທີ່ຈະເປັນຜູ້ນໍາ ແລະ ຜູ້ເຮັດວຽກໃນຄຣິສຕະຈັກ.

ຜູ້ນໍາປອມທຸກຄົນບໍ່ເຄີຍເຮັດວຽກງານຕົວຈິງ. ພວກເຂົາເຮັດຄືກັບວ່າບົດບາດຜູ້ນໍາຂອງພວກເຂົາແມ່ນຕຳແໜ່ງທາງການບາງຢ່າງ, ໂດຍເພີດເພີນກັບຜົນປະໂຫຍດຈາກສະຖານະ ແລະ ພວກເຂົາປະຕິບັດຕໍ່ໜ້າທີ່ທີ່ພວກເຂົາຄວນປະຕິບັດ ແລະ ວຽກງານທີ່ພວກເຂົາຄວນເຮັດໃນຖານະຜູ້ນໍາ ເໝືອນດັ່ງເປັນພາລະ, ເໝືອນດັ່ງເປັນສິ່ງລົບກວນ. ໃນຫົວໃຈຂອງພວກເຂົາ, ພວກເຂົາເຕັມໄປດ້ວຍການຕໍ່ຕ້ານວຽກງານຂອງຄຣິສຕະຈັກ: ເມື່ອພວກເຂົາຖືກຂໍໃຫ້ຊີ້ນໍາວຽກງານ ແລະ ຮຽນຮູ້ວ່າມີບັນຫາຫຍັງແດ່ພາຍໃນວຽກງານນັ້ນທີ່ຕ້ອງໄດ້ຮັບການຕິດຕາມ ແລະ ແກ້ໄຂ, ພວກເຂົາກໍເຕັມໄປດ້ວຍຄວາມບໍ່ເຕັມໃຈ. ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດ, ນີ້ຄືວຽກຂອງພວກເຂົາ. ຖ້າເຈົ້າບໍ່ເຮັດ ແລະ ເຈົ້າບໍ່ເຕັມໃຈທີ່ຈະເຮັດ, ແລ້ວເປັນຫຍັງເຈົ້າຍັງຢາກເປັນຜູ້ນໍາ ຫຼື ຜູ້ເຮັດວຽກ? ເຈົ້າປະຕິບັດໜ້າທີ່ຂອງເຈົ້າ ເພື່ອຄຳນຶງເຖິງເຈດຕະນາຂອງພຣະເຈົ້າ ຫຼື ເພື່ອເປັນເຈົ້າໜ້າທີ່ ແລະ ເພີດເພີນກັບຜົນປະໂຫຍດຈາກສະຖານະ? ຖ້າເຈົ້າພຽງແຕ່ກາຍມາເປັນຜູ້ນໍາພຽງ ເພື່ອໃຫ້ເຈົ້າໄດ້ຖືຕຳແໜ່ງທາງການບາງຢ່າງ, ມັນບໍ່ແມ່ນໜ້າດ້ານໄປໜ້ອຍໜຶ່ງບໍ? ຄົນປະເພດນີ້ມີລັກສະນະທີ່ຕໍ່າຊ້າທີ່ສຸດ, ບໍ່ມີກຽດສັກສີ ແລະ ບໍ່ມີຄວາມອາຍ. ຖ້າເຈົ້າປາດຖະໜາທີ່ຈະເພີດເພີນກັບຄວາມສະບາຍທາງເນື້ອໜັງ, ເຈົ້າຄວນຮີບກັບຄືນໄປສູ່ໂລກ ແລະ ຍາດຊີງ, ໃຊ້ກຳລັງເພື່ອເອົາມາ ແລະ ຍຶດເອົາຕາມຄວາມສາມາດຂອງເຈົ້າ ແລະ ຈະບໍ່ມີໃຜແຊກແຊງເລື່ອງນັ້ນ. ເຮືອນຂອງພຣະເຈົ້າແມ່ນສະຖານທີ່ສຳລັບຜູ້ຄົນທີ່ພຣະເຈົ້າເລືອກ ໃນການປະຕິບັດໜ້າທີ່ຂອງພວກເຂົາ ແລະ ນະມັດສະການພຣະອົງ; ມັນແມ່ນສະຖານທີ່ສຳລັບຜູ້ຄົນ ໃນການສະແຫວງຫາຄວາມຈິງ ແລະ ໄດ້ຮັບຄວາມລອດພົ້ນ. ມັນບໍ່ແມ່ນສະຖານທີ່ໃຫ້ໃຜກໍຕາມເພີດເພີນກັບຄວາມສະບາຍທາງເນື້ອໜັງ ແລະ ແຮງບໍ່ແມ່ນສະຖານທີ່ທີ່ອະນຸຍາດໃຫ້ຜູ້ຄົນດຳເນີນຊີວິດເໝືອນດັ່ງເຈົ້າຊາຍ. ຜູ້ນໍາປອມບໍ່ຮູ້ຈັກຄວາມອັບອາຍ, ພວກເຂົາດ້ານຊາຕໍ່ຄວາມອັບອາຍ ແລະ ພວກເຂົາບໍ່ມີເຫດຜົນ. ບໍ່ວ່າຈະມີວຽກງານທີ່ສະເພາະໃດໜຶ່ງຖືກມອບໝາຍໃຫ້ພວກເຂົາ, ພວກເຂົາບໍ່ໄດ້ຈິງຈັງກັບມັນ ແລະ ພວກເຂົາວາງມັນໄວ້ຫຼັງສຸດໃນຄວາມຄິດຂອງພວກເຂົາ; ເຖິງແມ່ນວ່າພວກເຂົາຕອບຮັບເປັນຢ່າງດີດ້ວຍຄຳເວົ້າ, ແຕ່ພວກເຂົາບໍ່ເຮັດຫຍັງທີ່ເປັນຈິງເລີຍ. ນີ້ບໍ່ແມ່ນການຜິດສິນທຳບໍ? ບໍ່ພຽງແຕ່ພວກເຂົາບໍ່ເຮັດວຽກງານຕົວຈິງເທົ່ານັ້ນ, ແຕ່ພວກເຂົາຍັງຕ້ອງການມີອຳນາດແຕ່ພຽງຜູ້ດຽວ,ເພື່ອມີອຳນາດເໜືອການເງິນ, ບຸກຄະລາກອນ ແລະ ເລື່ອງອື່ນໆ ທັງໝົດໄວ້ໃນມືຂອງພວກເຂົາເອງ ແລະ ໃຫ້ຜູ້ຄົນສົ່ງບົດລາຍງານໃຫ້ພວກເຂົາທຸກມື້. ທີ່ຈິງແລ້ວ ພວກເຂົາດຸໝັ່ນຫຼາຍ ເມື່ອເວົ້າເຖິງເລື່ອງເຫຼົ່ານີ້. ເມື່ອເຖິງເວລາທີ່ພວກເຂົາຕ້ອງເຮັດບົດລາຍງານກ່ຽວກັບວຽກງານສົ່ງໃຫ້ເບື້ອງເທິງ, ພວກເຂົາກໍເອົາຜົນຂອງວຽກງານທັງໝົດທີ່ອ້າຍເອື້ອຍນ້ອງເຮັດມາເປັນຂອງຕົນເອງ ເພື່ອໃຫ້ເບື້ອງເທິງເຂົ້າໃຈຜິດວ່າ ພວກເຂົາໄດ້ເຮັດວຽກງານທີ່ຍິ່ງໃຫຍ່, ທັງທີ່ຄວາມຈິງແລ້ວ ມັນລ້ວນແລ້ວແຕ່ຖືກເຮັດໂດຍຄົນອື່ນ. ມີຈັກຄົນທີ່ຖືກຮັບຜ່ານການເທດສະໜາພຣະກິດຕິຄຸນ, ຄົນໃດແດ່ທີ່ຖືກເລື່ອນຕຳແໜ່ງ ແລະ ກຳລັງຖືກບົ່ມເພາະ, ຄົນໃດແດ່ທີ່ຖືກປົດອອກຈາກຕຳແໜ່ງຂອງພວກເຂົາ, ຄົນໃດແດ່ທີ່ຖືກກຳຈັດອອກ ແລະ ອື່ນໆ ອີກ, ບໍ່ມີໜ້າວຽກສະເພາະໃດເລີຍໃນສິ່ງເຫຼົ່ານີ້ທີ່ຖືກເຮັດໂດຍພວກເຂົາ, ແຕ່ພວກເຂົາຍັງກ້າທີ່ຈະລາຍງານສິ່ງເຫຼົ່ານັ້ນ. ຄົນພວກນີ້ບໍ່ດ້ານຊາຕໍ່ຄວາມອາຍບໍ? ພວກເຂົາບໍ່ໄດ້ກຳລັງໃຊ້ການຫຼອກລວງບໍ? ຄົນດັ່ງກ່າວຊ່າງເຈົ້າເລ່ ແລະ ຂີ້ໂກງແທ້ໆ! ພວກເຂົາຄິດວ່າຕົນເອງສະຫຼາດ,ນີ້ແມ່ນກໍລະນີທີ່ພວກເຂົາຕົກເປັນເຫຍື່ອຂອງກົນອຸບາຍທີ່ສະຫຼາດຂອງພວກເຂົາເອງແທ້ໆ ແລະ ໃນທີ່ສຸດ ພວກເຂົາກໍເຮັດໃຫ້ຕົນເອງຖືກເປີດເຜີຍ ແລະ ຖືກກຳຈັດ. ບໍ່ວ່າບາງຄົນຈະເຮັດວຽກຫຍັງ ຫຼື ພວກເຂົາປະຕິບັດໜ້າທີ່ຫຍັງ, ພວກເຂົາກໍບໍ່ມີຄວາມສາມາດໃນສິ່ງນັ້ນ, ພວກເຂົາບໍ່ສາມາດແບກຫາບມັນໄດ້ ແລະ ພວກເຂົາບໍ່ສາມາດບັນລຸພັນທະ ຫຼື ຄວາມຮັບຜິດຊອບໃດໆ ທີ່ຄົນເຮົາຄວນເຮັດ. ພວກເຂົາບໍ່ແມ່ນຂີ້ເຫຍື້ອບໍ? ພວກເຂົາຍັງສົມຄວນທີ່ຈະຖືກເອີ້ນວ່າມະນຸດຢູ່ບໍ? ຍົກເວັ້ນຄົນໂງ່ຈ້າ, ຄົນທີ່ບໍ່ສົມປະກອບທາງຈິດ ແລະ ຄົນທີ່ທົນທຸກຈາກຄວາມບົກຜ່ອງທາງຮ່າງກາຍ, ຍັງມີໃຜທີ່ມີຊີວິດຢູ່ທີ່ບໍ່ຄວນປະຕິບັດໜ້າທີ່ຂອງຕົນ ແລະ ບັນລຸຄວາມຮັບຜິດຊອບຂອງພວກເຂົາບໍ? ແຕ່ຄົນປະເພດນີ້ມັກຈະມີເລ່ຫຼ່ຽມ ແລະ ຂີ້ຄ້ານຢູ່ສະເໝີ ແລະ ບໍ່ປາດຖະໜາທີ່ຈະບັນລຸຄວາມຮັບຜິດຊອບຂອງພວກເຂົາ; ຄວາມໝາຍໂດຍໄນກໍຄື ພວກເຂົາບໍ່ປາດຖະໜາທີ່ຈະເປັນມະນຸດທີ່ເໝາະສົມ. ພຣະເຈົ້າໄດ້ໃຫ້ໂອກາດພວກເຂົາໃນການເປັນມະນຸດ ແລະ ພຣະອົງໄດ້ມອບຄວາມສາມາດ ແລະ ຂອງຂວັນໃຫ້ພວກເຂົາ, ແຕ່ພວກເຂົາບໍ່ສາມາດໃຊ້ສິ່ງເຫຼົ່ານີ້ໃນການປະຕິບັດໜ້າທີ່ຂອງພວກເຂົາ. ພວກເຂົາບໍ່ເຮັດຫຍັງເລີຍ, ແຕ່ປາດຖະໜາທີ່ຈະເສບສຸກກັບຄວາມເພີດເພີນໃນທຸກໂອກາດ. ຄົນດັ່ງກ່າວເໝາະສົມທີ່ຈະຖືກເອີ້ນວ່າຄົນບໍ? ບໍ່ວ່າວຽກງານຫຍັງທີ່ຖືກມອບໝາຍໃຫ້ພວກເຂົາ,ບໍ່ວ່າມັນຈະສຳຄັນ ຫຼື ທຳມະດາ, ຍາກ ຫຼື ງ່າຍ,ພວກເຂົາກໍມັກຈະເຮັດພໍແລ້ວມືແລ້ວຕີນ ແລະ ມີເລ່ຫຼ່ຽມ ແລະ ຂີ້ຄ້ານຢູ່ສະເໝີ. ເມື່ອບັນຫາເກີດຂຶ້ນ, ພວກເຂົາກໍພະຍາຍາມໂຍນຄວາມຮັບຜິດຊອບໄປໃຫ້ຄົນອື່ນ, ໂດຍບໍ່ຮັບຜິດຊອບຫຍັງເລີຍ ແລະ ພວກເຂົາປາດຖະໜາທີ່ຈະດຳເນີນຊີວິດແບບກາຝາກຂອງພວກເຂົາຕໍ່ໄປ. ພວກເຂົາບໍ່ແມ່ນຂີ້ເຫຍື້ອທີ່ໄຮ້ປະໂຫຍດບໍ? ໃນສັງຄົມ, ມີໃຜແດ່ທີ່ບໍ່ຕ້ອງເພິ່ງພາຕົນເອງໃນການຫາລ້ຽງຊີວິດ? ເມື່ອຄົນເຮົາກາຍເປັນຜູ້ໃຫຍ່, ພວກເຂົາຕ້ອງຫາລ້ຽງຕົນເອງ. ພໍ່ແມ່ຂອງພວກເຂົາໄດ້ບັນລຸຄວາມຮັບຜິດຊອບຂອງພວກເຂົາແລ້ວ. ເຖິງແມ່ນວ່າພໍ່ແມ່ຂອງພວກເຂົາເຕັມໃຈທີ່ຈະລ້ຽງດູພວກເຂົາ, ພວກເຂົາກໍຄວນຈະຮູ້ສຶກບໍ່ສະບາຍໃຈກັບເລື່ອງນັ້ນ. ພວກເຂົາຄວນຈະສາມາດຮັບຮູ້ໄດ້ວ່າ ພໍ່ແມ່ຂອງພວກເຂົາໄດ້ສຳເລັດພາລະກິດໃນການລ້ຽງດູພວກເຂົາແລ້ວ ແລະ ພວກເຂົາເປັນຜູ້ໃຫຍ່ທີ່ມີຮ່າງກາຍແຂງແຮງ ແລະ ຄວນຈະສາມາດດຳເນີນຊີວິດຢ່າງເປັນອິດສະລະໄດ້. ນີ້ບໍ່ແມ່ນເຫດຜົນຂັ້ນຕໍ່າສຸດທີ່ຜູ້ໃຫຍ່ຄວນມີບໍ? ຖ້າຄົນໃດຄົນໜຶ່ງມີເຫດຜົນຢ່າງແທ້ຈິງ, ພວກເຂົາຈະບໍ່ສາມາດສືບຕໍ່ເກາະພໍ່ແມ່ກິນໄດ້ຢ່າງແນ່ນອນ; ພວກເຂົາຈະຢ້ານຄົນອື່ນຫົວຂວັນ, ຢ້ານເສຍໜ້າ. ດັ່ງນັ້ນ, ຄົນທີ່ຮັກຄວາມສະບາຍ ແລະ ກຽດຊັງວຽກງານມີເຫດຜົນບໍ? (ບໍ່.) ພວກເຂົາຕ້ອງການໄດ້ບາງຢ່າງມາລ້າໆ ຢູ່ສະເໝີ; ພວກເຂົາຕ້ອງການທີ່ຈະບໍ່ບັນລຸຄວາມຮັບຜິດຊອບໃດໆ ເລີຍ, ໂດຍປາດຖະໜາໃຫ້ເຂົ້າໜົມຕົກລົງມາຈາກທ້ອງຟ້າ ແລະ ຕົກເຂົ້າປາກຂອງພວກເຂົາ; ພວກເຂົາຕ້ອງການທີ່ຈະໄດ້ກິນອາຫານສາມຄາບຕໍ່ມື້ຢູ່ສະເໝີ, ຕ້ອງການໃຫ້ມີຄົນມາຮັບໃຊ້ພວກເຂົາ ແລະ ເພີດເພີນກັບອາຫານ ແລະ ເຄື່ອງດື່ມທີ່ດີ ໂດຍບໍ່ເຮັດວຽກແມ່ນແຕ່ໜ້ອຍດຽວ. ນີ້ບໍ່ແມ່ນຊຸດຄວາມຄິດຂອງກາຝາກບໍ? ແລະ ຄົນທີ່ເປັນກາຝາກມີຈິດສຳນຶກ ແລະ ເຫດຜົນບໍ? ພວກເຂົາມີຄວາມຊື່ສັດ ແລະ ກຽດສັກສີບໍ? ບໍ່ມີຢ່າງແນ່ນອນ. ພວກເຂົາລ້ວນແລ້ວແຕ່ເປັນພວກທີ່ບໍ່ມີຫຍັງດີ ແລະ ພຽງແຕ່ເກາະຄົນອື່ນກິນ, ເປັນສັດເດຍລະສານທີ່ບໍ່ມີຈິດສຳນຶກ ຫຼື ເຫດຜົນ. ບໍ່ມີໃຜໃນພວກເຂົາທີ່ເໝາະສົມຈະຢູ່ໃນເຮືອນຂອງພຣະເຈົ້າຕໍ່ໄປ.

ສົມມຸດວ່າຄຣິສຕະຈັກຈັດແຈງວຽກງານໃຫ້ເຈົ້າ ແລະ ເຈົ້າເວົ້າວ່າ “ບໍ່ວ່າວຽກງານນັ້ນຈະເປັນວຽກທີ່ເຮັດໃຫ້ຂ້ອຍໄດ້ໜ້າ ຫຼື ບໍ່, ໃນເມື່ອມັນຖືກມອບໝາຍໃຫ້ຂ້ອຍແລ້ວ, ຂ້ອຍກໍຈະເຮັດໃຫ້ດີ ແລະ ແບກຫາບຄວາມຮັບຜິດຊອບນີ້. ຖ້າຂ້ອຍຖືກຈັດແຈງໃຫ້ເຮັດໜ້າທີ່ເປັນເຈົ້າເຮືອນ, ຂ້ອຍກໍຈະທຸ່ມເທທຸກຢ່າງເພື່ອເຮັດໃຫ້ດີ; ຂ້ອຍຈະເບິ່ງແຍງອ້າຍເອື້ອຍນ້ອງເປັນຢ່າງດີ ແລະ ເຮັດສຸດຄວາມສາມາດເພື່ອຮັບປະກັນຄວາມປອດໄພຂອງທຸກຄົນ. ຖ້າຂ້ອຍຖືກຈັດແຈງໃຫ້ເທດສະໜາພຣະກິດຕິຄຸນ, ຂ້ອຍກໍຈະປະກອບຕົນເອງດ້ວຍຄວາມຈິງ ແລະ ເທດສະໜາພຣະກິດຕິຄຸນໃຫ້ດີດ້ວຍຄວາມຮັກ ແລະ ບັນລຸໜ້າທີ່ຂອງຂ້ອຍ. ຖ້າຂ້ອຍຖືກຈັດແຈງໃຫ້ຮຽນພາສາຕ່າງປະເທດ, ຂ້ອຍກໍຈະສຶກສາມັນຢ່າງສຸດຈິດສຸດໃຈ ແລະ ເຮັດວຽກນັ້ນໃຫ້ໜັກ ແລະ ພະຍາຍາມຊຳນານມັນໃຫ້ໄວເທົ່າທີ່ຈະໄວໄດ້, ພາຍໃນໜຶ່ງ ຫຼື ສອງປີ, ເພື່ອວ່າຂ້ອຍຈະສາມາດເປັນພະຍານກ່ຽວກັບພຣະເຈົ້າໃຫ້ແກ່ຊາວຕ່າງຊາດໄດ້. ຖ້າຂ້ອຍຖືກຂໍໃຫ້ຂຽນບົດຄວາມຄຳພະຍານ, ຂ້ອຍກໍຈະຝຶກຝົນຕົນເອງຢ່າງມີສະຕິ ເພື່ອເຮັດສິ່ງນັ້ນ, ເບິ່ງສິ່ງຕ່າງໆ ຕາມຫຼັກການຄວາມຈິງ ແລະ ຮຽນຮູ້ກ່ຽວກັບພາສາ. ເຖິງແມ່ນວ່າຂ້ອຍອາດຈະບໍ່ສາມາດຂຽນບົດຄວາມດ້ວຍສຳນວນທີ່ສວຍງາມ, ຢ່າງໜ້ອຍ ຂ້ອຍກໍຈະສາມາດສື່ສານຄຳພະຍານຈາກປະສົບການຂອງຂ້ອຍໄດ້ຢ່າງຊັດເຈນ, ໂອ້ລົມກ່ຽວກັບຄວາມຈິງໄດ້ຢ່າງເຂົ້າໃຈງ່າຍ ແລະ ເປັນພະຍານທີ່ແທ້ຈິງໃຫ້ແກ່ພຣະເຈົ້າ, ເພື່ອໃຫ້ຜູ້ຄົນໄດ້ຮັບການສັ່ງສອນ ແລະ ໄດ້ຮັບປະໂຫຍດຈາກການອ່ານບົດຄວາມຂອງຂ້ອຍ. ບໍ່ວ່າວຽກງານໃດທີ່ຄຣິສຕະຈັກມອບໝາຍໃຫ້ຂ້ອຍ, ຂ້ອຍກໍຈະຮັບເອົາມັນດ້ວຍສຸດຈິດສຸດໃຈ ແລະ ສຸດກຳລັງຂອງຂ້ອຍ. ຖ້າມີສິ່ງໃດທີ່ຂ້ອຍບໍ່ເຂົ້າໃຈ ຫຼື ເກີດບັນຫາຂຶ້ນ, ຂ້ອຍກໍຈະອະທິຖານຕໍ່ພຣະເຈົ້າ, ສະແຫວງຫາຄວາມຈິງ, ແກ້ໄຂບັນຫາຕາມຫຼັກການຄວາມຈິງ ແລະ ເຮັດວຽກງານໃຫ້ດີ. ບໍ່ວ່າໜ້າທີ່ຂອງຂ້ອຍແມ່ນຫຍັງ, ຂ້ອຍກໍຈະໃຊ້ທຸກຢ່າງທີ່ຂ້ອຍມີເພື່ອເຮັດໃຫ້ດີ ແລະ ເຮັດໃຫ້ພຣະເຈົ້າພໍໃຈ. ສຳລັບສິ່ງໃດກໍຕາມທີ່ຂ້ອຍສາມາດບັນລຸໄດ້, ຂ້ອຍຈະເຮັດສຸດຄວາມສາມາດ ເພື່ອແບກຫາບຄວາມຮັບຜິດຊອບທີ່ຂ້ອຍຄວນແບກຫາບ ແລະ ຢ່າງໜ້ອຍທີ່ສຸດ ຂ້ອຍຈະບໍ່ຂັດຕໍ່ຈິດສຳນຶກ ແລະ ເຫດຜົນຂອງຂ້ອຍ ຫຼື ເຮັດພໍແລ້ວມືແລ້ວຕີນ ຫຼື ມີເລ່ຫຼ່ຽມ ແລະ ຂີ້ຄ້ານ ຫຼື ເພີດເພີນກັບໝາກຜົນຈາກແຮງງານຄົນອື່ນ. ບໍ່ມີສິ່ງໃດທີ່ຂ້ອຍເຮັດຈະຕໍ່າກວ່າມາດຕະຖານຂອງຈິດສຳນຶກ”. ນີ້ຄືມາດຕະຖານຂັ້ນຕໍ່າສຸດສຳລັບການປະພຶດຕົນ ແລະ ຜູ້ທີ່ປະຕິບັດໜ້າທີ່ຂອງພວກເຂົາໃນລັກສະນະດັ່ງກ່າວ ອາດຈະມີຄຸນສົມບັດເປັນຄົນທີ່ມີຈິດສຳນຶກ ແລະ ເຫດຜົນ. ຢ່າງໜ້ອຍ ເຈົ້າຕ້ອງມີຈິດສຳນຶກທີ່ຊັດເຈນໃນການປະຕິບັດໜ້າທີ່ຂອງເຈົ້າ ແລະ ຢ່າງໜ້ອຍ ເຈົ້າຕ້ອງຄູ່ຄວນກັບອາຫານສາມຄາບຕໍ່ມື້ຂອງເຈົ້າ ແລະ ບໍ່ແມ່ນມາເພື່ອຂໍກິນລ້າໆ. ສິ່ງນີ້ເອີ້ນວ່າການມີຄວາມສຳນຶກຮັບຜິດຊອບ. ບໍ່ວ່າຄວາມສາມາດຂອງເຈົ້າຈະສູງ ຫຼື ຕໍ່າ ແລະ ບໍ່ວ່າເຈົ້າຈະເຂົ້າໃຈຄວາມຈິງ ຫຼື ບໍ່, ໃນກໍລະນີໃດກໍຕາມ ເຈົ້າຕ້ອງມີທັດສະນະຄະຕິນີ້: “ໃນເມື່ອວຽກງານນີ້ຖືກມອບໝາຍໃຫ້ຂ້ອຍເຮັດ, ຂ້ອຍຕ້ອງປະຕິບັດມັນຢ່າງຈິງຈັງ, ຂ້ອຍຕ້ອງໃສ່ໃຈມັນ ແລະ ຂ້ອຍຕ້ອງໃຊ້ສຸດຈິດສຸດໃຈ ແລະ ສຸດກຳລັງຂອງຂ້ອຍເພື່ອເຮັດໃຫ້ດີ. ສ່ວນວ່າຂ້ອຍຈະສາມາດເຮັດໄດ້ດີຢ່າງສົມບູນແບບ ຫຼື ບໍ່ນັ້ນ, ຂ້ອຍບໍ່ສາມາດຮັບປະກັນໄດ້, ແຕ່ທັດສະນະຄະຕິຂອງຂ້ອຍກໍຄື ຂ້ອຍຈະເຮັດສຸດຄວາມສາມາດເພື່ອປະຕິບັດມັນໃຫ້ດີ ແລະ ຂ້ອຍຈະບໍ່ເຮັດພໍແລ້ວມືແລ້ວຕີນກັບມັນຢ່າງແນ່ນອນ. ຖ້າມີບັນຫາເກີດຂຶ້ນໃນວຽກງານ, ຂ້ອຍຄວນຮັບຜິດຊອບໃນຕອນນັ້ນ ແລະ ໃຫ້ໝັ້ນໃຈວ່າຂ້ອຍໄດ້ຖອດຖອນບົດຮຽນຈາກມັນ ແລະ ປະຕິບັດໜ້າທີ່ຂອງຂ້ອຍໃຫ້ດີ”. ນີ້ຄືທັດສະນະຄະຕິທີ່ຖືກຕ້ອງ. ພວກເຈົ້າມີທັດສະນະຄະຕິແບບນີ້ບໍ? ບາງຄົນເວົ້າວ່າ “ຂ້ອຍບໍ່ຈຳເປັນຕ້ອງເຮັດວຽກທີ່ໄດ້ຮັບມອບໝາຍໃຫ້ດີສະເໝີໄປ. ຂ້ອຍຈະເຮັດເທົ່າທີ່ຂ້ອຍເຮັດໄດ້ ແລະ ຜົນສຸດທ້າຍຈະເປັນແນວໃດກໍຊ່າງມັນ. ຂ້ອຍບໍ່ຈຳເປັນຕ້ອງເຮັດໃຫ້ຕົນເອງເມື່ອຍຫຼາຍ ຫຼື ກະວົນກະວາຍ ຖ້າຂ້ອຍເຮັດຜິດ ແລະ ຂ້ອຍບໍ່ຈຳເປັນຕ້ອງແບກຮັບຄວາມກົດດັນຫຼາຍຂະໜາດນັ້ນ. ມີປະໂຫຍດຫຍັງທີ່ຈະເຮັດໃຫ້ຕົນເອງເມື່ອຍຂະໜາດນັ້ນ? ໃນທີ່ສຸດແລ້ວ, ຂ້ອຍກໍເຮັດວຽກຢູ່ຕະຫຼອດ ແລະ ຂ້ອຍກໍບໍ່ໄດ້ກິນເຂົ້າລ້າໆ”. ທັດສະນະຄະຕິແບບນີ້ຕໍ່ໜ້າທີ່ຂອງຄົນເຮົາແມ່ນບໍ່ມີຄວາມຮັບຜິດຊອບ. “ຖ້າຂ້ອຍຮູ້ສຶກວ່າມັກເຮັດວຽກ, ຂ້ອຍກໍຈະເຮັດວຽກເລັກນ້ອຍ. ຂ້ອຍຈະເຮັດເທົ່າທີ່ຂ້ອຍເຮັດໄດ້ ແລະ ຜົນສຸດທ້າຍຈະເປັນແນວໃດກໍຊ່າງມັນ. ບໍ່ຈຳເປັນຕ້ອງຈິງຈັງກັບມັນຂະໜາດນັ້ນ”. ຄົນດັ່ງກ່າວບໍ່ມີທັດສະນະຄະຕິທີ່ຮັບຜິດຊອບຕໍ່ໜ້າທີ່ຂອງພວກເຂົາ ແລະ ພວກເຂົາຂາດຄວາມສຳນຶກຮັບຜິດຊອບ. ພວກເຈົ້າເປັນຄົນປະເພດໃດ? ຖ້າພວກເຈົ້າເປັນຄົນປະເພດທຳອິດ, ແລ້ວພວກເຈົ້າກໍເປັນຄົນທີ່ມີເຫດຜົນ ແລະ ຄວາມເປັນມະນຸດ. ຖ້າພວກເຈົ້າເປັນຄົນປະເພດທີສອງ, ແລ້ວພວກເຈົ້າກໍບໍ່ຕ່າງຫຍັງກັບຜູ້ນໍາປອມປະເພດທີ່ເຮົາຫາກໍໄຈ້ແຍກໄປນັ້ນ. ພວກເຈົ້າພຽງແຕ່ຢູ່ໄປວັນໆ. “ຂ້ອຍຈະຫຼີກລ່ຽງຄວາມເມື່ອຍລ້າ ແລະ ຄວາມທຸກລຳບາກ ແລະ ພຽງແຕ່ເຮັດໃຫ້ຕົນເອງມີຄວາມສຸກຫຼາຍຂຶ້ນ. ເຖິງແມ່ນວ່າມື້ໜຶ່ງຂ້ອຍຈະຖືກປົດອອກຈາກຕຳແໜ່ງ, ຂ້ອຍກໍຈະບໍ່ເສຍຫຍັງ. ຢ່າງໜ້ອຍ ຂ້ອຍກໍຈະໄດ້ເພີດເພີນກັບຜົນປະໂຫຍດຈາກສະຖານະເປັນເວລາສອງສາມມື້, ມັນຈະບໍ່ແມ່ນການສູນເສຍສຳລັບຂ້ອຍ. ຖ້າຂ້ອຍຖືກເລືອກເປັນຜູ້ນໍາ, ນັ້ນຄືວິທີທີ່ຂ້ອຍຈະປະຕິບັດ”. ພວກເຈົ້າຄິດແນວໃດກ່ຽວກັບຊຸດຄວາມຄິດຂອງຄົນປະເພດນີ້? ຄົນດັ່ງກ່າວເປັນຜູ້ບໍ່ເຊື່ອ ທີ່ບໍ່ສະແຫວງຫາຄວາມຈິງແມ່ນແຕ່ໜ້ອຍດຽວ. ຖ້າເຈົ້າມີຄວາມສຳນຶກຮັບຜິດຊອບຢ່າງແທ້ຈິງ, ແລ້ວມັນກໍສະແດງໃຫ້ເຫັນວ່າເຈົ້າມີຈິດສຳນຶກ ແລະ ເຫດຜົນ. ບໍ່ວ່າວຽກງານຈະໃຫຍ່ ຫຼື ນ້ອຍ, ບໍ່ວ່າໃຜມອບໝາຍວຽກງານນັ້ນໃຫ້ເຈົ້າ, ບໍ່ວ່າເຮືອນຂອງພຣະເຈົ້າຝາກຝັງມັນໃຫ້ເຈົ້າ ຫຼື ຜູ້ນໍາ ຫຼື ຜູ້ເຮັດວຽກໃນຄຣິສຕະຈັກມອບໝາຍມັນໃຫ້ເຈົ້າ, ທັດສະນະຄະຕິຂອງເຈົ້າຄວນຈະເປັນດັ່ງນີ້: “ໃນເມື່ອໜ້າທີ່ນີ້ຖືກມອບໝາຍໃຫ້ຂ້ອຍແລ້ວ, ມັນກໍຄືການຍົກຍ້ອງ ແລະ ພຣະຄຸນຂອງພຣະເຈົ້າ. ຂ້ອຍຄວນເຮັດໃຫ້ດີຕາມຫຼັກການຄວາມຈິງ. ເຖິງແມ່ນວ່າຈະມີຄວາມສາມາດທຳມະດາ, ຂ້ອຍກໍເຕັມໃຈທີ່ຈະແບກຮັບຄວາມຮັບຜິດຊອບນີ້ ແລະ ທຸ່ມເທທຸກຢ່າງທີ່ຂ້ອຍມີເພື່ອເຮັດໃຫ້ດີ. ຖ້າຂ້ອຍເຮັດໄດ້ບໍ່ດີ, ຂ້ອຍກໍຄວນຮັບຜິດຊອບຕໍ່ສິ່ງນັ້ນ ແລະ ຖ້າຂ້ອຍເຮັດໄດ້ດີ, ນີ້ກໍບໍ່ແມ່ນຄວາມດີຄວາມຊອບຂອງຂ້ອຍ. ນີ້ຄືສິ່ງທີ່ຂ້ອຍຄວນເຮັດ”. ເປັນຫຍັງເຮົາຈຶ່ງເວົ້າວ່າວິທີທີ່ຄົນເຮົາປະຕິບັດຕໍ່ໜ້າທີ່ຂອງຕົນເປັນເລື່ອງຂອງຫຼັກການ? ຖ້າເຈົ້າມີຄວາມສຳນຶກຮັບຜິດຊອບຢ່າງແທ້ຈິງ ແລະ ເປັນຄົນທີ່ມີຄວາມຮັບຜິດຊອບ, ແລ້ວເຈົ້າກໍຈະສາມາດແບກຫາບວຽກງານຂອງຄຣິສຕະຈັກ ແລະ ບັນລຸໜ້າທີ່ທີ່ເຈົ້າຄວນເຮັດ. ຖ້າເຈົ້າຖືເບົາໃນໜ້າທີ່ຂອງເຈົ້າ, ແລ້ວມຸມມອງຂອງເຈົ້າກ່ຽວກັບຄວາມເຊື່ອໃນພຣະເຈົ້າກໍບໍ່ຖືກຕ້ອງ ແລະ ທັດສະນະຄະຕິຂອງເຈົ້າທີ່ມີຕໍ່ພຣະເຈົ້າ ແລະ ໜ້າທີ່ຂອງເຈົ້າກໍມີບັນຫາ. ມຸມມອງຂອງເຈົ້າກ່ຽວກັບການປະຕິບັດໜ້າທີ່ຂອງເຈົ້າຄືການເຮັດພໍແລ້ວມືແລ້ວຕີນ ແລະ ພຽງແຕ່ເຮັດໃຫ້ມັນຜ່ານໆ ໄປ ແລະ ບໍ່ວ່າມັນຈະເປັນສິ່ງທີ່ເຈົ້າເຕັມໃຈເຮັດ ຫຼື ບໍ່, ເປັນສິ່ງທີ່ເຈົ້າເກັ່ງ ຫຼື ບໍ່, ເຈົ້າກໍເຂົ້າຫາມັນດ້ວຍທັດສະນະຄະຕິທີ່ເຮັດໃຫ້ມັນຜ່ານໆ ໄປຢູ່ສະເໝີ, ດັ່ງນັ້ນ ເຈົ້າຈຶ່ງບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ ແລະ ເຈົ້າບໍ່ສົມຄວນທີ່ຈະເຮັດວຽກງານຄຣິສຕະຈັກ. ຍິ່ງໄປກວ່ານັ້ນ, ເວົ້າແບບບໍ່ເກງໃຈເລີຍກໍຄື ຄົນແບບເຈົ້າເປັນພວກບໍ່ມີຫຍັງດີເລີຍ, ຖືກກຳນົດໃຫ້ບໍ່ປະສົບຜົນສຳເລັດຫຍັງເລີຍ ແລະ ເປັນພຽງຄົນໄຮ້ປະໂຫຍດ. ຄົນປະເພດໃດທີ່ເປັນຄົນໄຮ້ປະໂຫຍດ? ຄົນໂງ່, ຄົນທີ່ຢູ່ໄປວັນໆ. ຄົນປະເພດນີ້ບໍ່ຮັບຜິດຊອບໃນສິ່ງໃດເລີຍທີ່ພວກເຂົາເຮັດ ແລະ ພວກເຂົາກໍບໍ່ໄດ້ຈິງຈັງກັບມັນ; ພວກເຂົາເຮັດໃຫ້ທຸກຢ່າງວຸ້ນວາຍໄປໝົດ. ພວກເຂົາບໍ່ສົນໃຈຄຳເວົ້າຂອງເຈົ້າ ບໍ່ວ່າເຈົ້າຈະໂອ້ລົມແນວໃດກໍຕາມກ່ຽວກັບຄວາມຈິງ. ພວກເຂົາຄິດວ່າ “ຂ້ອຍຈະເຮັດໃຫ້ມັນຜ່ານໆ ໄປແບບນີ້ ຖ້າຂ້ອຍຢາກເຮັດ. ຢາກເວົ້າຫຍັງກໍເວົ້າໄປ! ແນວໃດກໍຕາມ, ຕອນນີ້ຂ້ອຍກຳລັງປະຕິບັດໜ້າທີ່ຂອງຂ້ອຍ ແລະ ຂ້ອຍກໍມີອາຫານກິນ, ນັ້ນກໍດີພໍແລ້ວ. ຢ່າງໜ້ອຍ ຂ້ອຍກໍບໍ່ຕ້ອງເປັນຂໍທານ. ຖ້າມື້ໜຶ່ງຂ້ອຍບໍ່ມີຫຍັງກິນ, ຂ້ອຍຄ່ອຍຄິດກ່ຽວກັບມັນໃນຕອນນັ້ນ. ສະຫວັນຍ່ອມມີທາງອອກໃຫ້ມະນຸດສະເໝີ. ເຈົ້າເວົ້າວ່າຂ້ອຍບໍ່ມີຈິດສຳນຶກ ຫຼື ເຫດຜົນ ແລະ ຂ້ອຍເປັນຄົນໂງ່, ແລ້ວມັນຊິເປັນຫຍັງ? ຂ້ອຍບໍ່ໄດ້ເຮັດຜິດກົດໝາຍ. ຢ່າງຫຼາຍສຸດ, ຂ້ອຍກໍພຽງແຕ່ຂາດລັກສະນະທີ່ດີເລັກນ້ອຍ, ແຕ່ນັ້ນກໍບໍ່ແມ່ນການສູນເສຍສຳລັບຂ້ອຍ. ຕາບໃດທີ່ຂ້ອຍມີອາຫານກິນ, ມັນກໍບໍ່ເປັນຫຍັງ”. ພວກເຈົ້າຄິດແນວໃດກ່ຽວກັບທັດສະນະນີ້? ເຮົາບອກເຈົ້າເລີຍວ່າ ຄົນໂງ່ແບບນີ້ທີ່ຢູ່ໄປວັນໆ ລ້ວນແລ້ວແຕ່ຖືກກຳນົດໃຫ້ຖືກກຳຈັດ ແລະ ບໍ່ມີທາງທີ່ພວກເຂົາຈະສາມາດບັນລຸຄວາມລອດພົ້ນໄດ້. ທຸກຄົນທີ່ເຊື່ອໃນພຣະເຈົ້າມາເປັນເວລາຫຼາຍປີ ແຕ່ບໍ່ເຄີຍຍອມຮັບຄວາມຈິງໃດໆ ແລະ ບໍ່ມີຄຳພະຍານຈາກປະສົບການ ຈະຖືກກຳຈັດ. ບໍ່ມີໃຜຈະຢູ່ລອດໄດ້. ພວກຂີ້ເຫຍື້ອ ແລະ ຄົນທີ່ບໍ່ມີຫຍັງດີລ້ວນແລ້ວແຕ່ເປັນພວກເກາະຄົນອື່ນກິນ ແລະ ພວກເຂົາຖືກກຳນົດໃຫ້ຖືກກຳຈັດ. ຖ້າຜູ້ນໍາ ແລະ ຜູ້ເຮັດວຽກເປັນພຽງເກາະຄົນອື່ນກິນ, ພວກເຂົາຍິ່ງຕ້ອງຖືກປົດອອກຈາກຕຳແໜ່ງ ແລະ ຖືກກຳຈັດ. ຄົນໂງ່ແບບນີ້ຍັງຢາກເປັນຜູ້ນໍາ ແລະ ຜູ້ເຮັດວຽກ; ພວກເຂົາບໍ່ມີຄ່າພໍ! ພວກເຂົາບໍ່ເຮັດວຽກງານຕົວຈິງໃດໆ, ແຕ່ພວກເຂົາຢາກເປັນຜູ້ນໍາ. ພວກເຂົາບໍ່ຮູ້ຈັກອາຍແທ້ໆ!

ຫຼັງຈາກທີ່ຜູ້ນໍາ ແລະ ຜູ້ເຮັດວຽກບາງຄົນຖືກປົດອອກຈາກຕຳແໜ່ງຂອງພວກເຂົາ, ພວກເຂົາເວົ້າວ່າ “ມັນດີຫຼາຍທີ່ບໍ່ຕ້ອງເປັນຜູ້ນໍາ ຫຼື ຜູ້ເຮັດວຽກ. ຂ້ອຍບໍ່ຈຳເປັນຕ້ອງກັງວົນຫຼາຍ ຫຼື ເຮັດໃຫ້ຕົນເອງລຳບາກຂະໜາດນັ້ນ. ມັນວິເສດຫຼາຍທີ່ໄດ້ເປັນອ້າຍເອື້ອຍນ້ອງທຳມະດາ. ເປັນຫຍັງຂ້ອຍຕ້ອງຫາເລື່ອງໃສ່ຕົວເອງນໍາ? ຂ້ອຍບໍ່ໄດ້ມີຄວາມສາມາດພຽງ ເພື່ອຈະເຮັດໃຫ້ຕົນເອງເມື່ອຍລ້າ”. ມີຄົນອື່ນເວົ້າກັບພວກເຂົາວ່າ “ຕອນນີ້ເຈົ້າບໍ່ໄດ້ເປັນຜູ້ນໍາ ຫຼື ຜູ້ເຮັດວຽກແລ້ວ ເຈົ້າຊິເຮັດຫຍັງ?” ພວກເຂົາຕອບວ່າ “ຂ້ອຍເຮັດຫຍັງກໍໄດ້, ຂໍພຽງແຕ່ມັນບໍ່ເມື່ອຍເກີນໄປ ແລະ ບໍ່ຕ້ອງອອກແຮງຫຼາຍ ນັ້ນກໍຄື ວຽກທີ່ກ່ຽວຂ້ອງກັບການຍ່າງໄປມາ ແລະ ເບິ່ງໄປທົ່ວ ຫຼື ນັ່ງລົມກັນ ຫຼື ເບິ່ງຄອມພິວເຕີ ແລະ ບໍ່ຕ້ອງເຮັດວຽກຫຼາຍຊົ່ວໂມງ ຫຼື ຮັບທົນທຸກທາງຮ່າງກາຍກໍຖືວ່າດີແລ້ວ”. ນີ້ແມ່ນຄຳເວົ້າແບບໃດ? ຖ້າພວກເຈົ້າຄົ້ນພົບວ່າຜູ້ນໍາ ຫຼື ຜູ້ເຮັດວຽກທີ່ພວກເຈົ້າເລືອກມາເປັນໂຕແບບນີ້, ພວກເຈົ້າຈະຮູ້ສຶກແນວໃດໃນໃຈຂອງເຈົ້າ? ພວກເຈົ້າຈະບໍ່ຮູ້ສຶກເສຍໃຈຫຼາຍບໍ? (ແມ່ນ.) ດັ່ງນັ້ນ, ພວກເຈົ້າຈະມີຄວາມຄິດເຫັນແນວໃດກ່ຽວກັບເລື່ອງນີ້? ເຈົ້າຈະເວົ້າວ່າ “ຕອນທຳອິດ, ຂ້ອຍເຫັນວ່າເຈົ້າມີຄວາມສາມາດເລັກນ້ອຍ ແລະ ຂ້ອຍຢາກເລື່ອນຕຳແໜ່ງ ແລະ ບົ່ມເພາະເຈົ້າ ແລະ ໃຫ້ໂອກາດເຈົ້າ, ເພື່ອເຈົ້າຈະໄດ້ເຂົ້າໃຈຄວາມຈິງຫຼາຍຂຶ້ນອີກ. ຂ້ອຍບໍ່ເຄີຍຄິດເລີຍວ່າເຈົ້າບໍ່ແມ່ນຄົນເລີຍ. ຂ້ອຍເສຍໃຈທີ່ຕອນນັ້ນຂ້ອຍເບິ່ງເຈົ້າເປັນຄົນ. ຂ້ານ້ອຍບໍ່ເຄີຍຄິດເລີຍວ່າເຈົ້າຈະບໍ່ແມ່ນຄົນ. ເຈົ້າແຮງຕ້ອຍຕໍ່າກວ່າໝູ ຫຼື ໝາດ້ວຍຊໍ້າ, ເຈົ້າເປັນຂີ້ເຫຍື້ອ. ເຈົ້າບໍ່ສົມຄວນທີ່ຈະສວມໃສ່ໜັງມະນຸດນີ້ ແລະ ເຈົ້າບໍ່ສົມຄວນທີ່ຈະເປັນຄົນ!” ຄຳເວົ້າເຫຼົ່ານີ້ຟັງເບິ່ງບໍ່ມ່ວນຫູແມ່ນບໍ? (ບໍ່.) ພວກມັນຟັງເບິ່ງບໍ່ມ່ວນຫູສຳລັບພວກເຈົ້າ, ແຕ່ພວກມັນຟັງເບິ່ງບໍ່ມ່ວນຫູຫຼາຍສຳລັບຂີ້ເຫຍື້ອແບບນີ້ແມ່ນບໍ? (ແມ່ນ.) ພວກຂີ້ເຫຍື້ອແບບນີ້ມີຫົວໃຈບໍ? (ບໍ່.) ດັ່ງນັ້ນ ພວກເຂົາສາມາດບອກໄດ້ບໍວ່າ ຄົນອື່ນກຳລັງເວົ້າສິ່ງດີ ຫຼື ບໍ່ດີກ່ຽວກັບພວກເຂົາ? ເມື່ອຄົນທີ່ບໍ່ມີຫົວໃຈພົບພໍ້ກັບເລື່ອງໃດກໍຕາມ, ພວກເຂົາຈະບໍ່ປ່ຽນແປງທັດສະນະຄະຕິຂອງການຢູ່ໄປວັນໆ ຂອງພວກເຂົາ. ພວກເຂົາຄິດວ່າມັນບໍ່ເປັນຫຍັງ ຕາບໃດທີ່ພວກເຂົາເອງໄດ້ຮັບຜົນປະໂຫຍດ ແລະ ກຳໄລ ແລະ ຮູ້ສຶກສະບາຍ. ດັ່ງນັ້ນ ບໍ່ວ່າໃຜຈະເວົ້າຫຍັງກໍຕາມ, ພວກເຂົາບໍ່ສົນໃຈ. ຄຳເວົ້າທີ່ພວກເຂົາມັກເວົ້າກໍຄື: “ບໍ່ວ່າເຈົ້າຈະເວົ້າຫຍັງ, ບໍ່ວ່າເຈົ້າຈະເບິ່ງຂ້ອຍ ຫຼື ປະເມີນຂ້ອຍແນວໃດ ຫຼື ເຈົ້າຈະຈັດປະເພດ ຫຼື ຈັດການຂ້ອຍແນວໃດ, ຂ້ອຍບໍ່ສົນ!” ຄົນພວກນີ້ບໍ່ແມ່ນພຽງຂີ້ເຫຍື້ອບໍ? ບໍ່ວ່າເຈົ້າຈະເວົ້າຫຍັງ, ພວກເຂົາບໍ່ມີຄວາມຮູ້ສຶກໃດໆ ແລະ ພວກເຂົາບໍ່ເກັບໄປໃສ່ໃຈ. ເປັນຫຍັງພວກເຂົາຈຶ່ງບໍ່ເກັບໄປໃສ່ໃຈ? ພວກເຂົາເປັນພຽງພວກຂີ້ຄ້ານ ແລະ ພວກເຂົາບໍ່ມີຫົວໃຈ. ຄົນທີ່ບໍ່ມີຫົວໃຈບໍ່ມີກຽດສັກສີ ຫຼື ຄວາມຊື່ສັດ, ພວກເຂົາບໍ່ສົນໃຈສິ່ງໃດເລີຍທີ່ເຈົ້າເວົ້າ ແລະ ບໍ່ວ່າເຈົ້າຈະເວົ້າກັບພວກເຂົາຢ່າງເຂັ້ມງວດສໍ່າໃດກໍຕາມ, ພວກເຂົາຈະບໍ່ຮູ້ສຶກເຈັບປວດໃນໃຈ. ມີພຽງຜູ້ທີ່ມີກຽດສັກສີ, ຄວາມຊື່ສັດ ແລະ ເຫດຜົນເທົ່ານັ້ນທີ່ຈະເຈັບປວດ ແລະ ຮູ້ສຶກວ່າຫົວໃຈຂອງພວກເຂົາຖືກແທງ ເມື່ອພວກເຂົາໄດ້ຍິນຄຳເວົ້າດັ່ງກ່າວ. ພວກເຂົາຈະເວົ້າວ່າ “ນັ້ນເປັນວິທີການປະພຶດຕົນທີ່ຕໍ່າຊ້າ, ມັນເຮັດໃຫ້ຄົນດູຖູກຂ້ອຍ ແລະ ຂ້ອຍໄດ້ສູນເສຍກຽດສັກສີຂອງຂ້ອຍ, ດັ່ງນັ້ນ ຂ້ອຍຈະບໍ່ປະພຶດແບບນັ້ນອີກຕໍ່ໄປ. ຂ້ອຍຕ້ອງການກູ້ກຽດສັກສີຂອງຂ້ອຍຄືນມາ ແລະ ບໍ່ເຮັດໃຫ້ຄົນດູຖູກຂ້ອຍ. ຂ້ອຍຈະພະຍາຍາມກູ້ສັກສີຂອງຂ້ອຍຄືນມາ ແລະ ຂ້ອຍຈະເຮັດທຸກຢ່າງເພື່ອດຳເນີນຊີວິດຢ່າງມີກຽດສັກສີ ແລະ ເຮັດໃຫ້ພຣະເຈົ້າພໍໃຈ”. ພວກເຂົາມີຄວາມຮູ້ສຶກ ເມື່ອເວົ້າເຖິງຄຳເວົ້າທີ່ທຳຮ້າຍກຽດສັກສີຂອງພວກເຂົາ ແລະ ແທງໃຈດຳພວກເຂົາ, ແທງຖືກຈຸດອ່ອນຂອງພວກເຂົາ,ຄົນເຫຼົ່ານີ້ຄືຄົນທີ່ມີຫົວໃຈ. ເມື່ອຄົນທີ່ມີຄວາມຮູ້ສຶກ ແລະ ມີກຽດສັກສີໄດ້ຍິນຄຳເວົ້າທີ່ຖືກຕ້ອງ ແລະ ເຫັນສິ່ງທີ່ເປັນບວກ ແລະ ແຍກແຍະລະຫວ່າງສິ່ງທີ່ຖືກ ແລະ ສິ່ງທີ່ຜິດ, ພວກເຂົາມີຄວາມຕັ້ງໃຈທີ່ຈະປ່ຽນແປງ ຍ້ອນວ່າພວກເຂົາມີກຽດສັກສີ ແລະ ພວກເຂົາບໍ່ຕ້ອງການໃຫ້ຄົນອື່ນດູຖູກພວກເຂົາ. ພວກຂີ້ຄ້ານ ແລະ ຄົນໄຮ້ປະໂຫຍດເຫຼົ່ານັ້ນບໍ່ມີກຽດສັກສີ ແລະ ດັ່ງນັ້ນ ບໍ່ວ່າເຈົ້າຈະເວົ້າຫຍັງກັບພວກເຂົາ, ບໍ່ວ່າຄຳເວົ້າຂອງເຈົ້າຈະຖືກຕ້ອງ ຫຼື ແມ່ນຍໍາ ຫຼື ສອດຄ່ອງກັບຄວາມຈິງສໍ່າໃດກໍຕາມ ຫຼື ຄຳເວົ້າຂອງເຈົ້າເປັນສິ່ງທີ່ເປັນບວກຫຼາຍສໍ່າໃດກໍຕາມ, ມັນກໍບໍ່ມີຜົນຫຍັງຕໍ່ຄົນເຫຼົ່ານີ້ ແລະ ຈະບໍ່ເຮັດໃຫ້ພວກເຂົາຫວັ່ນໄຫວແມ່ນແຕ່ໜ້ອຍດຽວ. ຄົນທີ່ບໍ່ມີກຽດສັກສີບໍ່ມີຄວາມຮູ້ສຶກຫຍັງເລີຍຕໍ່ສິ່ງທີ່ເປັນບວກ, ຄຳຕັດສິນ ຫຼື ການເປີດໂປງໃດໆ ແລະ ພວກເຂົາກໍບໍ່ມີທັດສະນະຄະຕິທີ່ຖືກຕ້ອງວ່າຈະເລືອກເສັ້ນທາງຊີວິດແບບໃດ. ນັ້ນຄືເຫດຜົນທີ່ວ່າ ບໍ່ວ່າເຈົ້າຈະເວົ້າຫຍັງກັບພວກເຂົາ, ບໍ່ວ່າເຈົ້າຈະເປີດໂປງ ຫຼື ຈັດລັກສະນະພວກເຂົາແນວໃດກໍຕາມ, ພວກເຂົາກໍປະຕິເສດທີ່ຈະຍອມຮັບຢ່າງເດັດຂາດ ແລະ ພວກເຂົາບໍ່ສົນໃຈ. ດັ່ງນັ້ນ, ມີປະໂຫຍດຫຍັງທີ່ຈະເທດສະໜາຄວາມຈິງ ແລະ ໃຫ້ຄຳສັ່ງສອນແກ່ຄົນດັ່ງກ່າວ? ມີປະໂຫຍດຫຍັງທີ່ຈະລິຮານພວກເຂົາ? ມີປະໂຫຍດຫຍັງທີ່ຈະພິພາກສາ ແລະ ລົງໂທດພວກເຂົາ? ບໍ່ມີ! ຄົນດັ່ງກ່າວເປັນພຽງຄົນໄຮ້ປະໂຫຍດ. ພວກເຂົາຢູ່ໄປວັນໆ ແລະ ພວກເຂົາຈັດຢູ່ໃນປະເພດຂອງສັດເດຍລະສານ, ເວົ້າໃຫ້ຊັດເຈນກໍຄື ພວກເຂົາບໍ່ແມ່ນຄົນ. ພວກເຂົາບໍ່ສົມຄວນທີ່ຈະໄດ້ຍິນພຣະທຳຂອງພຣະເຈົ້າ. ຖ້າພວກທີ່ບໍ່ມີຫຍັງດີ, ພວກກາຝາກເຫຼົ່ານີ້ ກາຍມາເປັນຜູ້ນໍາຄຣິສຕະຈັກ, ພວກເຂົາຈະສາມາດຄົ້ນພົບບັນຫາທີ່ມີຢູ່ໃນຄຣິສຕະຈັກໄດ້ບໍ? ພວກເຂົາສາມາດແກ້ໄຂບັນຫາໄດ້ບໍ? ບໍ່ໄດ້ຢ່າງແນ່ນອນ. ຖ້າຜູ້ຄົນທີ່ພຣະເຈົ້າເລືອກນັ້ນຍົກບັນຫາຂຶ້ນມາ, ພວກເຂົາສາມາດແກ້ໄຂມັນໄດ້ບໍ? ພວກເຂົາກໍແກ້ໄຂມັນບໍ່ໄດ້ເຊັ່ນກັນ. ພວກເຂົາບໍ່ສາມາດແກ້ໄຂບັນຫາໃດໆ ເລີຍ, ແລ້ວພວກເຂົາຈະເຮັດວຽກງານຜູ້ນໍາໄດ້ແນວໃດ? ນັ້ນເປັນເລື່ອງທີ່ຄິດບໍ່ອອກເລີຍ! ໃນຖານະຜູ້ນໍາ ແລະ ຜູ້ເຮັດວຽກ, ຢ່າງໜ້ອຍທີ່ສຸດ ຜູ້ຄົນຕ້ອງສາມາດແກ້ໄຂບັນຫາທີ່ມີຢູ່ໃນວຽກງານຄຣິສຕະຈັກ ແລະ ບັນຫາທີ່ມີຢູ່ໃນທາງເຂົ້າຊີວິດຂອງຜູ້ທີ່ຖືກເລືອກຂອງພຣະເຈົ້າ. ຖ້າພວກເຂົາຝຶກຝົນມາໄລຍະໜຶ່ງ ແລະ ມີປະສົບການບາງຢ່າງ ແລະ ພວກເຂົາຍັງສາມາດໂອ້ລົມກ່ຽວກັບຄວາມຈິງບາງຢ່າງ ແລະ ເວົ້າກ່ຽວກັບຄຳພະຍານຈາກປະສົບການບາງຢ່າງ, ແລ້ວພວກເຂົາກໍຈະຄ່ອຍໆ ມີຄວາມສາມາດໃນວຽກງານຜູ້ນໍາ. ຖ້າພວກເຂົາບໍ່ສາມາດຄົ້ນພົບ ຫຼື ແກ້ໄຂບັນຫາໃດໆ, ແລ້ວກໍບໍ່ມີທາງທີ່ພວກເຂົາຈະເຮັດວຽກງານຜູ້ນໍາໄດ້; ແລ້ວພວກເຂົາກໍເປັນຜູ້ນໍາປອມ ແລະ ພວກເຂົາຄວນຖືກປົດອອກຈາກຕຳແໜ່ງ ແລະ ຄວນມີການເລືອກຕັ້ງຜູ້ນໍາໃໝ່.

ຄົນທີ່ຮັບໃຊ້ເປັນຜູ້ນໍາ ຢ່າງໜ້ອຍຕ້ອງເຂົ້າໃຈຄວາມຈິງເລັກນ້ອຍ ແລະ ມີປະສົບການຕົວຈິງບາງຢ່າງ. ຖ້າພວກເຂົາບໍ່ມີປະສົບການຫຍັງເລີຍ, ແລ້ວພວກເຂົາກໍບໍ່ເຂົ້າໃຈຄວາມຈິງໃດໆ ຢ່າງແນ່ນອນ. ບາງຄົນທີ່ຮັບໃຊ້ ເປັນຜູ້ນໍາເກັ່ງໃນການເທດສະໜາພຣະທຳ ແລະ ຫຼັກຄຳສອນ ແລະ ພວກເຂົາສາມາດໄດ້ຮັບການຮັບຮັງ ແລະ ຄຳຍ້ອງຍໍຈາກຄົນສ່ວນໃຫຍ່. ເຖິງແມ່ນວ່າ ໃນທາງຜິວເຜີນແລ້ວ ຜູ້ນໍາປອມຈະສາມາດຕອບຄຳຖາມໄດ້, ແຕ່ພວກເຂົາບໍ່ສາມາດໂອ້ລົມກ່ຽວກັບຫຼັກການຄວາມຈິງໄດ້. ສິ່ງທີ່ພວກເຂົາເທດສະໜາລ້ວນແລ້ວແຕ່ເປັນທິດສະດີທີ່ຫວ່າງເປົ່າ ແລະ ບໍ່ມີຫຍັງສາມາດປະຕິບັດຈິງໄດ້ເລີຍ. ເມື່ອຜູ້ຄົນໄດ້ຍິນການເທດສະໜາຂອງພວກເຂົາ, ພວກເຂົາກໍຮູ້ສຶກວ່າມັນສອດຄ່ອງກັບລົດນິຍົມຂອງພວກເຂົາເອງ ແລະ ຄົນທີ່ບໍ່ມີການແຍກແຍະກໍເຫັນດີນໍາຫຼາຍ. ແຕ່ຫຼັງຈາກນັ້ນ, ພວກເຂົາກໍຍັງບໍ່ມີເສັ້ນທາງແຫ່ງການປະຕິບັດ ແລະ ບໍ່ສາມາດຊອກຫາຫຼັກການຂອງການປະຕິບັດໄດ້. ແລ້ວສິ່ງນີ້ຈະຖືວ່າເປັນການແກ້ໄຂບັນຫາໃດໆ ໄດ້ບໍ? ນີ້ບໍ່ແມ່ນການທີ່ພວກເຂົາເຮັດພໍແລ້ວມືແລ້ວຕີນບໍ? ການພະຍາຍາມແກ້ໄຂບັນຫາດ້ວຍວິທີນີ້ສາມາດຖືວ່າເປັນການເຮັດວຽກງານຕົວຈິງໄດ້ບໍ? ຜູ້ນໍາປອມບໍ່ໄດ້ເຮັດວຽກງານຕົວຈິງ, ແຕ່ພວກເຂົາຮູ້ວິທີທີ່ຈະເຮັດຕົວຄືກັບເຈົ້າໜ້າທີ່. ສິ່ງທຳອິດທີ່ພວກເຂົາເຮັດ ເມື່ອພວກເຂົາກາຍເປັນຜູ້ນໍາແມ່ນຫຍັງ? ມັນຄືການຊື້ໃຈຄົນ. ພວກເຂົາໃຊ້ວິທີການທີ່ວ່າ “ເຈົ້າໜ້າທີ່ໃໝ່ມັກຈະກະຕືລືລົ້ນທີ່ຈະສ້າງຄວາມປະທັບໃຈ”: ກ່ອນອື່ນ ພວກເຂົາເຮັດສອງສາມຢ່າງເພື່ອເອົາໃຈຜູ້ຄົນ ແລະ ຈັດການສອງສາມຢ່າງທີ່ຍົກລະດັບສະຫວັດດີການປະຈຳວັນຂອງທຸກຄົນ. ກ່ອນອື່ນ ພວກເຂົາພະຍາຍາມສ້າງຄວາມປະທັບໃຈທີ່ດີໃຫ້ກັບຜູ້ຄົນ, ເພື່ອສະແດງໃຫ້ທຸກຄົນເຫັນວ່າພວກເຂົາເຂົ້າໃຈມວນຊົນ, ເພື່ອໃຫ້ທຸກຄົນຍ້ອງຍໍພວກເຂົາ ແລະ ເວົ້າວ່າ “ຜູ້ນໍາຄົນນີ້ປະຕິບັດຕໍ່ພວກເຮົາຄືກັບພໍ່ແມ່ເລີຍ!” ຈາກນັ້ນ ພວກເຂົາກໍເຂົ້າຮັບຕຳແໜ່ງຢ່າງເປັນທາງການ. ພວກເຂົາຮູ້ສຶກວ່າພວກເຂົາໄດ້ຮັບການສະໜັບສະໜູນຈາກປະຊາຊົນ ແລະ ຕຳແໜ່ງຂອງພວກເຂົາໝັ້ນຄົງແລ້ວ; ຈາກນັ້ນ ພວກເຂົາກໍເລີ່ມເພີດເພີນກັບຜົນປະໂຫຍດຈາກສະຖານະ, ຄືກັບວ່າມັນເປັນສິ່ງທີ່ພວກເຂົາຄວນໄດ້ຮັບ. ຄະຕິປະຈຳໃຈຂອງພວກເຂົາກໍຄື “ຊີວິດຄືການກິນດີ ແລະ ນຸ່ງງາມ”, “ຊີວິດນັ້ນສັ້ນ, ສະນັ້ນ ຈົ່ງມີຄວາມສຸກໃນຂະນະທີ່ຍັງເຮັດໄດ້” ແລະ “ດື່ມເຫຼົ້າແຫງຂອງມື້ນີ້ໃນມື້ນີ້ ແລະ ຄ່ອຍກັງວົນເລື່ອງຂອງມື້ອື່ນໃນມື້ອື່ນ”. ພວກເຂົາເພີດເພີນໄປແຕ່ລະມື້, ພວກເຂົາຫຼິ້ນມ່ວນໃນຂະນະທີ່ຍັງເຮັດໄດ້ ແລະ ພວກເຂົາບໍ່ຄິດເຖິງອະນາຄົດ, ແຮງບໍ່ຕ້ອງເວົ້າເຖິງເລີຍວ່າ ພວກເຂົາພິຈາລະນາຄວາມຮັບຜິດຊອບທີ່ຜູ້ນໍາຄວນປະຕິບັດ ຫຼື ບໍ່ ແລະ ພວກເຂົາຄວນເຮັດໜ້າທີ່ຫຍັງ. ພວກເຂົາເທດສະໜາພຣະທຳ ແລະ ຫຼັກຄຳສອນເລັກນ້ອຍ ແລະ ເຮັດວຽກສອງສາມຢ່າງ ເພື່ອຮັກສາໜ້າຕາແບບພໍເປັນພິທີ, ພວກເຂົາບໍ່ໄດ້ເຮັດວຽກງານຕົວຈິງໃດໆ. ພວກເຂົາບໍ່ໄດ້ຂຸດຄົ້ນບັນຫາທີ່ແທ້ຈິງໃນຄຣິສຕະຈັກ ແລະ ແກ້ໄຂພວກມັນຢ່າງສົມບູນ, ສະນັ້ນ ການທີ່ພວກເຂົາເຮັດວຽກທີ່ຜິວເຜີນແບບນັ້ນມີປະໂຫຍດຫຍັງ? ນີ້ບໍ່ແມ່ນການຫຼອກລວງບໍ? ສາມາດມອບໝາຍວຽກງານທີ່ສຳຄັນໃຫ້ກັບຜູ້ນໍາປອມປະເພດນີ້ໄດ້ບໍ? ພວກເຂົາສອດຄ່ອງກັບຫຼັກການ ແລະ ເງື່ອນໄຂຂອງເຮືອນຂອງພຣະເຈົ້າໃນການຄັດເລືອກຜູ້ນໍາ ແລະ ຜູ້ເຮັດວຽກບໍ? (ບໍ່.) ຄົນເຫຼົ່ານີ້ບໍ່ມີຈິດສຳນຶກ ຫຼື ເຫດຜົນໃດໆ, ພວກເຂົາຂາດຄວາມສຳນຶກຮັບຜິດຊອບ, ແຕ່ພວກເຂົາຍັງປາດຖະໜາທີ່ຈະຖືຕຳແໜ່ງເຈົ້າໜ້າທີ່ບາງຢ່າງ, ເພື່ອເປັນຜູ້ນໍາໃນຄຣິສຕະຈັກ, ເປັນຫຍັງພວກເຂົາຈຶ່ງໜ້າດ້ານແທ້? ສຳລັບບາງຄົນທີ່ມີຄວາມສຳນຶກຮັບຜິດຊອບ, ຖ້າພວກເຂົາມີຄວາມສາມາດຕໍ່າ, ພວກເຂົາກໍບໍ່ສາມາດເປັນຜູ້ນໍາໄດ້ ແລະ ຍິ່ງບໍ່ຕ້ອງເວົ້າເຖິງຄົນໄຮ້ປະໂຫຍດທີ່ບໍ່ມີຄວາມສຳນຶກຮັບຜິດຊອບເລີຍ; ພວກເຂົາຍິ່ງບໍ່ມີຄຸນສົມບັດທີ່ຈະເປັນຜູ້ນໍາ. ຜູ້ນໍາປອມທີ່ລະໂມບ ແລະ ສັນຫຼັງຍາວດັ່ງກ່າວນັ້ນຂີ້ຄ້ານສໍ່າໃດ? ເຖິງແມ່ນວ່າເມື່ອພວກເຂົາພົບເຫັນບັນຫາ ແລະ ພວກເຂົາຮູ້ວ່ານີ້ເປັນບັນຫາ, ພວກເຂົາກໍບໍ່ໄດ້ຈິງຈັງ ແລະ ບໍ່ໃສ່ໃຈມັນ. ພວກເຂົາຊ່າງຂາດຄວາມຮັບຜິດຊອບຫຼາຍ! ເຖິງແມ່ນວ່າພວກເຂົາຈະເປັນນັກເວົ້າທີ່ເກັ່ງ ແລະ ເບິ່ງຄືວ່າມີຄວາມສາມາດເລັກນ້ອຍ, ພວກເຂົາບໍ່ສາມາດແກ້ໄຂບັນຫາຕ່າງໆ ໃນວຽກງານຂອງຄຣິສຕະຈັກໄດ້, ເຊິ່ງນໍາໄປສູ່ການທີ່ວຽກງານຢຸດສະງັກ; ບັນຫາຕ່າງໆ ສືບຕໍ່ສະສົມເພີ່ມຂຶ້ນ, ແຕ່ຜູ້ນໍາເຫຼົ່ານີ້ບໍ່ສົນໃຈພວກມັນ ແລະ ຢືນຍັນທີ່ຈະປະຕິບັດວຽກງານທີ່ຜິວເຜີນສອງສາມຢ່າງແບບພໍເປັນພິທີ. ແລ້ວຜົນສຸດທ້າຍແມ່ນຫຍັງ? ພວກເຂົາບໍ່ໄດ້ເຮັດໃຫ້ວຽກງານຂອງຄຣິສຕະຈັກວຸ້ນວາຍບໍ, ພວກເຂົາບໍ່ໄດ້ເຮັດໃຫ້ມັນສັບສົນບໍ? ພວກເຂົາບໍ່ໄດ້ກໍ່ໃຫ້ເກີດຄວາມວຸ້ນວາຍ ແລະ ຂາດຄວາມສາມັກຄີໃນຄຣິສຕະຈັກບໍ? ນີ້ຄືຜົນໄດ້ຮັບທີ່ຫຼີກລ່ຽງບໍ່ໄດ້. ໃນສະຖານະການນີ້, ຜູ້ນໍາປອມຈະເຮັດບົດລາຍງານຕໍ່ເບື້ອງເທິງບໍ? ແນ່ນອນວ່າບໍ່. ຖ້າຄົນໃດຄົນໜຶ່ງໃນຄຣິສຕະຈັກຕ້ອງການລາຍງານບັນຫາຂອງຜູ້ນໍາປອມຕໍ່ເບື້ອງເທິງ, ພວກເຂົາຈະຍິນຍອມຕໍ່ສິ່ງນີ້ບໍ? ພວກເຂົາຈະກົດຂີ່ ແລະ ປິດກັ້ນຄົນນັ້ນຢ່າງແນ່ນອນ, ພວກເຂົາຈະບໍ່ອະນຸຍາດໃຫ້ຜູ້ໃດລາຍງານບັນຫາຕໍ່ເບື້ອງເທິງ ແລະ ພວກເຂົາຈະຈຳກັດ, ກົດຂີ່ ແລະ ແຍກຜູ້ໃດກໍຕາມທີ່ເຮັດເຊັ່ນນັ້ນອອກໄປ. ບອກເຮົາມາເບິ່ງ, ຜູ້ນໍາປອມເຫຼົ່ານີ້ບໍ່ໄດ້ເປັນຕາລັງກຽດບໍ? ບໍ່ວ່າພວກເຂົາຈະທຳຮ້າຍວຽກງານຂອງຄຣິສຕະຈັກຫຼາຍສໍ່າໃດກໍຕາມ, ພວກເຂົາກໍຍັງຈະບໍ່ອະນຸຍາດໃຫ້ເບື້ອງເທິງຮູ້ກ່ຽວກັບເລື່ອງນີ້, ແຮງໄກທີ່ຈະເວົ້າເຖິງການແກ້ໄຂມັນ. ສິ່ງດຽວທີ່ພວກເຂົາສົນໃຈຄືການໝົກມຸ້ນກັບຜົນປະໂຫຍດຈາກສະຖານະຂອງພວກເຂົາ ແລະ ການປົກປ້ອງຄວາມທະນົງຕົວ ແລະ ຄວາມພາກພູມໃຈຂອງພວກເຂົາເອງ, ຄົນດັ່ງກ່າວເປັນຕາລັງກຽດ ແລະ ໄຮ້ຢາງອາຍແທ້ໆ! ພວກເຂົາບໍ່ແມ່ນຄົນທີ່ບໍ່ມີຈິດສຳນຶກ ແລະ ບໍ່ມີຄວາມເປັນມະນຸດຢ່າງສິ້ນເຊີງບໍ? ເມື່ອເບື້ອງເທິງສອບຖາມກ່ຽວກັບວຽກງານ, ພວກເຂົາກໍເວົ້າຢ່າງເດັດຂາດວ່າບໍ່ມີບັນຫາ, ເວົ້າບ່ຽງປະເດັນ ແລະ ແກ້ຕົວຕໍ່ເບື້ອງເທິງ, ການເຮັດແບບນີ້ ບໍ່ແມ່ນການຫຼອກລວງເບື້ອງເທິງ ແລະ ປິດບັງສິ່ງຕ່າງໆ ຈາກຄົນທີ່ຢູ່ລຸ່ມພວກເຂົາບໍ? ບັນຫາຕ່າງໆ ໃນວຽກງານຂອງຄຣິສຕະຈັກສືບຕໍ່ສະສົມເພີ່ມຂຶ້ນເລື້ອຍໆ ແລະ ຜູ້ນໍາປອມກໍບໍ່ສາມາດແກ້ໄຂດ້ວຍຕົນເອງໄດ້, ແຕ່ພວກເຂົາກໍຍັງບໍ່ລາຍງານບັນຫາເຫຼົ່ານີ້ຕໍ່ເບື້ອງເທິງ. ພາຍໃຕ້ສະຖານະການເຫຼົ່ານີ້, ພວກເຂົາເຮັດຄືກັບວ່າບໍ່ມີຫຍັງຜິດປົກກະຕິ; ພວກເຂົາໝົກມຸ້ນກັບຄວາມສະບາຍຄືເກົ່າ, ພວກເຂົາຢູ່ລ້າໆ ໂດຍບໍ່ເຮັດຫຍັງໝົດມື້ ແລະ ໃຊ້ຊີວິດໄປວັນໆ ແລະ ພວກເຂົາບໍ່ກະວົນກະວາຍໃຈເລີຍ. ແລ້ວເມື່ອບັນຫາຖືກເປີດເຜີຍ ແລະ ເບື້ອງເທິງສືບສວນກ່ຽວກັບເລື່ອງນີ້, ພວກເຂົາຍັງເວົ້າວ່າ “ຂ້ານ້ອຍໄດ້ຈັດແຈງໃຫ້ຄົນໄປເຮັດວຽກນີ້ແລ້ວ. ຂ້ານ້ອຍໄດ້ປະຕິບັດຄວາມຮັບຜິດຊອບຂອງຂ້ານ້ອຍແລ້ວ. ຖ້າວຽກງານບໍ່ສຳເລັດດ້ວຍດີ, ນັ້ນກໍເປັນຍ້ອນຄົນອື່ນ. ມັນກ່ຽວຂ້ອງຫຍັງກັບຂ້ານ້ອຍ?” ດ້ວຍຄຳເວົ້າພຽງບໍ່ເທົ່າໃດຄຳນີ້, ພວກເຂົາກໍໂຍນຄວາມຮັບຜິດຊອບອອກຈາກຕົວຢ່າງສິ້ນເຊີງ. ມັນເບິ່ງຄືກັບວ່າພວກເຂົາບໍ່ມີຄວາມຮັບຜິດຊອບຕໍ່ເລື່ອງນີ້ເລີຍ. ບໍ່ພຽງແຕ່ພວກເຂົາບໍ່ໄຕ່ຕອງກ່ຽວກັບຕົນເອງເທົ່ານັ້ນ, ພວກເຂົາຍັງຮູ້ສຶກມີເຫດຜົນ ແລະ ສະບາຍໃຈ ໂດຍເວົ້າວ່າ “ໃນກໍລະນີໃດກໍຕາມ, ຂ້ານ້ອຍກໍບໍ່ໄດ້ຢູ່ລ້າໆ ໃນໜ້າທີ່ຂອງຂ້ານ້ອຍ; ຂ້ານ້ອຍບໍ່ໄດ້ເກາະຄົນອື່ນກິນ. ຖ້າເບື້ອງເທິງບໍ່ໄລ່ຂ້ານ້ອຍອອກ, ຂ້ານ້ອຍກໍຈະສືບຕໍ່ຮັບໃຊ້ໃນຖານະຜູ້ນໍາ. ຖ້າຂ້ານ້ອຍສະເໜີລາອອກ, ຂ້ານ້ອຍຈະບໍ່ເປັນການທໍລະຍົດຕໍ່ພຣະເຈົ້າບໍ? ຂ້ານ້ອຍຈະບໍ່ສະແດງຄວາມບໍ່ຈົງຮັກພັກດີຕໍ່ໜ້າທີ່ຂອງຂ້ານ້ອຍບໍ?” ຖ້າເຈົ້າລິຮານພວກເຂົາ, ພວກເຂົາກໍຈະສາມາດຍົກເຫດຜົນຫຼາຍຢ່າງມາໂຕ້ຖຽງເຈົ້າ. ພວກເຂົາຈະບໍ່ເວົ້າວ່າພວກເຂົາມີຄວາມຮັບຜິດຊອບຕໍ່ເລື່ອງນີ້, ພວກເຂົາຈະບໍ່ເວົ້າວ່າຄວາມຮັບຜິດຊອບຂອງພວກເຂົາແມ່ນຫຍັງ ແລະ ພວກເຂົາຈະບໍ່ໄຕ່ຕອງວ່າ ທຳມະຊາດຂອງການທີ່ພວກເຂົາບໍ່ແກ້ໄຂບັນຫາ ແລະ ບໍ່ເຮັດວຽກງານຕົວຈິງນັ້ນແມ່ນຫຍັງ. ຄົນແບບນີ້ບໍ່ໜ້າລັງກຽດຫຼາຍບໍ? ພວກເຂົາເຮັດໃຫ້ວຽກງານຂອງຄຣິສຕະຈັກຢຸດສະງັກ ແລະ ທຳຮ້າຍຜູ້ຄົນທີ່ພຣະເຈົ້າເລືອກເປັນເວລາດົນນານ ໂດຍບໍ່ມີຄວາມສຳນຶກຜິດໃນໃຈແມ່ນແຕ່ໜ້ອຍດຽວ, ພວກເຂົາຍັງເປັນມະນຸດຢູ່ບໍ? ພວກເຂົາຍັງມີຈິດສຳນຶກ ຫຼື ເຫດຜົນແມ່ນແຕ່ໜ້ອຍດຽວບໍ? ບາງຄົນເວົ້າວ່າ “ຄົນແບບນີ້ບໍ່ຄວນຖືກເລືອກຕັ້ງໃຫ້ເປັນຜູ້ນໍາ”. ທາງທິດສະດີແມ່ນເປັນແບບນີ້; ແນວໃດກໍຕາມ, ມີຄົນແບບນີ້ຈໍານວນໜຶ່ງແທ້ໆ ໃນບັນດາຜູ້ນໍາ ແລະ ຜູ້ເຮັດວຽກທີ່ຖືກເລືອກຕັ້ງ; ນີ້ຄືຂໍ້ແທ້ຈິງ. ສິ່ງທັງໝົດນີ້ເກີດຂຶ້ນຍ້ອນວ່າຜູ້ຄົນທີ່ພຣະເຈົ້າເລືອກຂາດການແຍກແຍະ ແລະ ຍັງເປັນຍ້ອນວ່າຄົນສ່ວນໃຫຍ່ມັກຄົນປະຈົບປະແຈງ ແລະ ດ້ວຍເຫດນັ້ນ ຈຶ່ງເລືອກຕັ້ງຜູ້ນໍາປອມ ແລະ ຜູ້ເຮັດວຽກປອມຈໍານວນໜຶ່ງ. ດັ່ງນັ້ນ, ກ່ອນການເລືອກຕັ້ງຂອງຄຣິສຕະຈັກ, ຫຼັກການສຳລັບການເລືອກຕັ້ງຜູ້ນໍາ ແລະ ຜູ້ເຮັດວຽກຕ້ອງໄດ້ຮັບການໂອ້ລົມໃຫ້ຫຼາຍຂຶ້ນ, ເຊັ່ນດຽວກັນກັບຫຼັກການສຳລັບການແຍກແຍະຜູ້ນໍາປອມ ແລະ ຜູ້ເຮັດວຽກປອມ; ສິ່ງນີ້ຈະຮັບປະກັນວ່າ ຜູ້ຄົນຈໍານວນຫຼາຍຂຶ້ນຈະປ່ອນບັດຕາມຫຼັກການ. ມີພຽງແຕ່ການເຮັດແບບນີ້ເທົ່ານັ້ນ ການເລືອກຕັ້ງຂອງຄຣິສຕະຈັກຈຶ່ງຈະບັນລຸຜົນໄດ້ຮັບທີ່ດີ.

ບອກເຮົາມາເບິ່ງ, ຄົນຂີ້ຄ້ານທີ່ໜ້າລັງກຽດ ແລະ ໜ້າດ້ານແບບນີ້ ສາມາດເຮັດວຽກງານຂອງຄຣິສຕະຈັກໄດ້ດີ ໃນຖານະຜູ້ນໍາ ແລະ ຜູ້ເຮັດວຽກບໍ? ພວກເຂົາສາມາດແກ້ໄຂບັນຫາທີ່ມີຢູ່ໃນຄຣິສຕະຈັກ ຫຼື ຄວາມຫຍຸ້ງຍາກທີ່ຜູ້ຄົນທີ່ພຣະເຈົ້າເລືອກພົບພໍ້ໄດ້ບໍ? (ບໍ່.) ດັ່ງນັ້ນ, ພວກເຈົ້າຄວນເຮັດແນວໃດ ເມື່ອພວກເຈົ້າພົບພໍ້ກັບຜູ້ນໍາປອມແບບນີ້? ສົມມຸດມີຄົນເວົ້າວ່າ “ຄວາມສາມາດຂອງພວກເຮົາຕໍ່າ ແລະ ພວກເຮົາຂາດການແຍກແຍະ, ສະນັ້ນ ພວກເຮົາຈຶ່ງເຮັດຫຍັງບໍ່ໄດ້ ຖ້າພວກເຮົາພົບພໍ້ກັບຜູ້ນໍາປອມ”. ການເວົ້າແບບນີ້ຖືກຕ້ອງບໍ? ແນ່ນອນວ່າ ບໍ່ແມ່ນທຸກຄົນໃນຄຣິສຕະຈັກທີ່ມີຄວາມສາມາດຕໍ່າ ແລະ ບໍ່ມີການແຍກແຍະ ແມ່ນບໍ? ຢ່າງໜ້ອຍກໍຕ້ອງມີບາງຄົນທີ່ຂ້ອນຂ້າງເຂົ້າໃຈຄວາມຈິງ. ດັ່ງນັ້ນ, ຖ້າຄົນໃດຄົນໜຶ່ງພົບເຫັນຜູ້ນໍາປອມທີ່ບໍ່ສາມາດເຮັດວຽກງານຕົວຈິງ ຫຼື ແກ້ໄຂບັນຫາໃດໆ, ພວກເຂົາກໍຄວນໂອ້ລົມກັບຜູ້ທີ່ເຂົ້າໃຈຄວາມຈິງ ແລະ ຂໍໃຫ້ຄົນເຫຼົ່ານັ້ນໃຊ້ການແຍກແຍະຂອງພວກເຂົາ ແລະ ຕັດສິນ. ການເຮັດແບບນີ້ເໝາະສົມບໍ? (ເໝາະສົມ.) ເປັນຫຍັງຈຶ່ງເໝາະສົມ? ຜົນສະທ້ອນຈະເປັນແນວໃດ ຖ້າຜູ້ນໍາຄຣິສຕະຈັກບໍ່ສາມາດເຮັດວຽກງານຕົວຈິງ? ໃຜຈະເປັນຜູ້ເຄາະຮ້າຍ? ພວກເຂົາຈະບໍ່ແມ່ນຜູ້ຄົນທີ່ພຣະເຈົ້າເລືອກໃນຄຣິສຕະຈັກບໍ? ຖ້າຜູ້ນໍາປອມຄວບຄຸມຄຣິສຕະຈັກເປັນເວລາສາມ ຫຼື ຫ້າປີ, ແລ້ວຄວາມເຂົ້າໃຈຄວາມຈິງ ແລະ ການເຂົ້າສູ່ຄວາມເປັນຈິງຂອງເທົ່າໃດຄົນທີ່ຈະໄດ້ຮັບຜົນກະທົບ? ການໄດ້ຮັບຄວາມລອດພົ້ນຂອງພຣະເຈົ້າຂອງເທົ່າໃດຄົນທີ່ຈະຖືກຊັກຊ້າ? ຜົນສະທ້ອນເຫຼົ່ານີ້ເປັນເລື່ອງທີ່ຮ້າຍແຮງເກີນກວ່າທີ່ຈະຄາດຄິດ. ດັ່ງນັ້ນ, ເມື່ອພົບວ່າຜູ້ນໍາປອມບໍ່ໄດ້ເຮັດວຽກງານຕົວຈິງ ແລະ ບໍ່ສາມາດແກ້ໄຂບັນຫາໃດໆ, ນີ້ຈຶ່ງເປັນເລື່ອງໃຫຍ່ສຳລັບຜູ້ຄົນທີ່ພຣະເຈົ້າເລືອກທຸກຄົນ ແລະ ພວກເຂົາຄວນເປີດໂປງ ແລະ ລາຍງານຜູ້ນໍາປອມຄົນນັ້ນໂດຍທັນທີ ເພື່ອຫຼີກລ່ຽງການເຮັດໃຫ້ວຽກງານຊັກຊ້າ. ຄົນທີ່ໄດ້ຮັບຄວາມເສຍຫາຍຈາກການທີ່ຜູ້ນໍາຄຣິສຕະຈັກບໍ່ເຮັດວຽກງານຕົວຈິງກໍຄືຜູ້ຄົນທີ່ພຣະເຈົ້າເລືອກ. ຖ້າບໍ່ມີຜູ້ຄົນທີ່ພຣະເຈົ້າເລືອກຄົນໃດເປີດໂປງ ຫຼື ລາຍງານພວກເຂົາ ແລະ ພວກເຂົາທຸກຄົນພຽງແຕ່ເສີຍເມີຍຕໍ່ການເຮັດສິ່ງນີ້, ແລ້ວຄຣິສຕະຈັກນັ້ນກໍບໍ່ມີຄວາມຫວັງ. ສົມມຸດວ່າ ໃນໃຈຂອງພວກເຈົ້າ ພວກເຈົ້າມີຄວາມຄິດທີ່ຈະບໍ່ຮັບຜິດຊອບຢູ່ສະເໝີ ເຊັ່ນ: “ແນວໃດກໍຕາມ, ເຈົ້າເປັນຜູ້ນໍາ. ເຈົ້າບໍ່ສາມາດເຮັດວຽກງານຕົວຈິງ ແລະ ເຈົ້າກໍຍັງບໍ່ລາຍງານບັນຫາຕໍ່ເບື້ອງເທິງ, ຖ້າສິ່ງນີ້ເຮັດໃຫ້ວຽກງານຂອງຄຣິສຕະຈັກຊັກຊ້າ, ເບື້ອງເທິງກໍຈະໃຫ້ເຈົ້າຮັບຜິດຊອບ. ມັນກ່ຽວຂ້ອງຫຍັງກັບພວກເຮົາ? ມັນມີປະໂຫຍດຫຍັງທີ່ພວກເຮົາຈະໄປກັງວົນນໍາ? ພວກເຮົາບໍ່ແມ່ນຜູ້ຮັບຜິດຊອບ. ຄວາມຮັບຜິດຊອບນີ້ຢູ່ກັບເຈົ້າ”. ຖ້າພວກເຈົ້າມີແນວຄິດນີ້ຢູ່ໃນໃຈຂອງພວກເຈົ້າສະເໝີ, ສິ່ງນີ້ຈະບໍ່ເຮັດໃຫ້ສິ່ງຕ່າງໆ ຊັກຊ້າບໍ? ສິ່ງນີ້ຈະບໍ່ສົ່ງຜົນກະທົບຕໍ່ການສະແຫວງຫາຄວາມຈິງ, ການເຂົ້າສູ່ຄວາມເປັນຈິງ ແລະ ການທີ່ພວກເຈົ້າຮັບເອົາຄວາມລອດພົ້ນຂອງພຣະເຈົ້າບໍ? ຖ້າບໍ່ມີໃຜໃນຄຣິສຕະຈັກຮັບຜິດຊອບ, ມັນກໍຍາກທີ່ຈະເວົ້າວ່າ ຄຣິສຕະຈັກແຫ່ງນີ້ຈະສາມາດເປັນພະຍານໃຫ້ແກ່ພຣະເຈົ້າ ແລະ ໄດ້ຮັບພຣະພອນຂອງພຣະເຈົ້າໄດ້ ຫຼື ບໍ່ ແລະ ມັນຍິ່ງຍາກທີ່ຈະເວົ້າວ່າຈະມີຈັກຄົນທີ່ຈະໄດ້ຮັບຄວາມລອດພົ້ນໃນຄຣິສຕະຈັກແຫ່ງນີ້. ຖ້າທຸກຄົນໃນຄຣິສຕະຈັກແຫ່ງນີ້ຄິດແບບນີ້ ແລະ ມີມຸມມອງແບບນີ້, ແລ້ວຄຣິສຕະຈັກແຫ່ງນີ້ກໍບໍ່ມີຄວາມຫວັງຢ່າງແນ່ນອນ. ທີມງານຜະລິດຮູບເງົາບໍ່ມີບັນຫານີ້ບໍ ໃນຕອນນີ້? ຜູ້ນໍາຂອງພວກເຈົ້າບາງຄົນບໍ່ຈັດການບັນຫາ ຫຼື ລາຍງານບັນຫາ, ພວກເຂົາເປັນຜູ້ນໍາປອມ. ພວກເຈົ້າເບິ່ງສິ່ງນີ້ອອກບໍ? ຜູ້ນໍາເຫຼົ່ານີ້ບໍ່ແກ້ໄຂບັນຫາໃຫ້ພວກເຈົ້າ, ພວກເຈົ້າບໍ່ພົບວ່າສິ່ງນີ້ເປັນບັນຫາບໍ? ທີ່ຈິງແລ້ວ ພວກເຈົ້າຮູ້ສຶກດີໃຈກ່ຽວກັບເລື່ອງນີ້ບໍ? “ຜູ້ນໍາຂອງພວກເຮົາບໍ່ລາຍງານບັນຫານີ້ ແລະ ບັນຫານີ້ກໍບໍ່ສາມາດແກ້ໄຂໄດ້, ສະນັ້ນ ນີ້ຈຶ່ງເປັນເວລາທີ່ດີທີ່ພວກເຮົາຈະໄດ້ພັກຜ່ອນ. ດີຫຼາຍ! ຍິ່ງໄປກວ່ານັ້ນ, ເມື່ອບໍ່ດົນມານີ້ ເບື້ອງເທິງກໍບໍ່ໄດ້ຖາມກ່ຽວກັບເລື່ອງນີ້ດ້ວຍຕົນເອງ, ສະນັ້ນ ພວກເຮົາກໍບໍ່ຈຳເປັນຕ້ອງລາຍງານບັນຫາເຊັ່ນກັນ. ເປັນຫຍັງພວກເຮົາຈຶ່ງບໍ່ຄວນພະຍາຍາມຫາເວລາຫວ່າງໃຫ້ຕົນເອງເລັກນ້ອຍແດ່? ພວກເຮົາຈຳເປັນຕ້ອງຖ່າຍຮູບເງົາໄວຂະໜາດນັ້ນ ແລະ ຖ່າຍໃຫ້ແລ້ວທັນເວລາບໍ? ຄວາມຄືບໜ້າທີ່ພວກເຮົາກຳລັງເຮັດຢູ່ນີ້ກໍດີແລ້ວ! ແລ້ວມັນຈະເປັນຫຍັງ ຖ້າພວກເຮົາຖ່າຍບໍ່ແລ້ວ? ພວກເຮົາຈະຖືກກ່າວໂທດຍ້ອນເລື່ອງນັ້ນບໍ?” ນີ້ແມ່ນທັດສະນະຄະຕິຂອງພວກເຈົ້າບໍ? ພວກເຈົ້າຄິດວ່າບໍ່ມີຕາຕະລາງເວລາທີ່ເຂັ້ມງວດສຳລັບວຽກງານຂອງເຮືອນຂອງພຣະເຈົ້າ, ສະນັ້ນ ພວກເຈົ້າຈຶ່ງສາມາດຍືດເວລາອອກໄປຢ່າງບໍ່ມີກຳນົດ ແລະ ຕາບໃດທີ່ເບື້ອງເທິງບໍ່ຖາມ ຫຼື ກວດສອບເລື່ອງດັ່ງກ່າວ, ພວກເຈົ້າກໍບໍ່ຈຳເປັນຕ້ອງກັງວົນ ຫຼື ຮູ້ສຶກກົດດັນໃດໆ ແລະ ພວກເຈົ້າສາມາດແກ້ໄຂບັນຫາໃດກໍຕາມທີ່ພວກເຈົ້າແກ້ໄຂໄດ້ ແລະ ປ່ອຍປະບັນຫາທີ່ພວກເຈົ້າແກ້ໄຂບໍ່ໄດ້ ແມ່ນບໍ? ນີ້ແມ່ນທັດສະນະຂອງພວກເຈົ້າບໍ? (ບໍ່.) ຖ້າຊັ້ນ ເປັນຫຍັງພວກເຈົ້າຈຶ່ງບໍ່ລາຍງານບັນຫາ ເມື່ອພວກເຈົ້າມີບັນຫາ? ເປັນຍ້ອນວ່າຜູ້ນໍາປອມເຫຼົ່ານີ້ຄວບຄຸມພວກເຈົ້າ ຫຼື ພວກເຂົາເອົາຢາວິເສດ ແລະ ເຮັດໃຫ້ມຶນງົງ ໃຫ້ພວກເຈົ້າກິນ ເຊິ່ງເຮັດໃຫ້ພວກເຈົ້າຂາດສະຕິ ແລະ ເວົ້າບໍ່ອອກບໍ? ບັນຫາຢູ່ບ່ອນນີ້ແມ່ນຫຍັງ? ເມື່ອມີບັນຫາເກີດຂຶ້ນ, ພວກເຈົ້າຮູ້ກ່ຽວກັບພວກມັນບໍ? ຖ້າພວກເຈົ້າເວົ້າວ່າ ພວກເຈົ້າບໍ່ຮູ້ກ່ຽວກັບພວກມັນ, ແລ້ວພວກເຈົ້າກໍກຳລັງເວົ້າຕົວະ; ຖ້າພວກເຈົ້າຮູ້ກ່ຽວກັບພວກມັນ ແຕ່ບໍ່ລາຍງານ, ແລ້ວພວກເຈົ້າກໍກຳລັງລະເລີຍ ແລະ ບົກຜ່ອງຕໍ່ຄວາມຮັບຜິດຊອບຂອງພວກເຈົ້າຢ່າງຮ້າຍແຮງ ແລະ ພວກເຈົ້າບໍ່ມີຄວາມຈົງຮັກພັກດີຕໍ່ໜ້າທີ່ຂອງພວກເຈົ້າເລີຍ. ເຖິງແມ່ນວ່າເຈົ້າເຮັດວຽກໃນທາງໂລກເພື່ອຫາເງິນ, ເຈົ້າກໍຍັງຕ້ອງເຮັດໃຫ້ສົມກັບຄ່າຈ້າງອັນເລັກນ້ອຍຂອງເຈົ້າ. ບໍ່ຕ້ອງເວົ້າເຖິງວ່າ ມື້ນີ້ເຈົ້າກຳລັງກິນເຂົ້າໃນເຮືອນຂອງພຣະເຈົ້າ; ເຈົ້າກຳລັງສະແຫວງຫາຄວາມລອດພົ້ນ ໃນຂະນະທີ່ປະຕິບັດໜ້າທີ່ຂອງເຈົ້າ ແລະ ໂດຍການເຮັດເຊັ່ນນັ້ນ ເຈົ້າກໍກຳລັງປູທາງ ແລະ ກຽມພ້ອມສຳລັບຈຸດໝາຍປາຍທາງຂອງເຈົ້າເອງ. ເຈົ້າບໍ່ໄດ້ເຮັດສິ່ງນີ້ເພື່ອເຮືອນຂອງພຣະເຈົ້າ ຫຼື ເພື່ອບຸກຄົນໃດໜຶ່ງ ແຮງໄກທີ່ຈະເຮັດເພື່ອເຮົາ, ເຈົ້າກຳລັງເຮັດເພື່ອຕົວເຈົ້າເອງ. ເວົ້າໃຫ້ມ່ວນຫູກໍຄື ຜູ້ຄົນກຳລັງປະຕິບັດໜ້າທີ່ຂອງພວກເຂົາ ເພື່ອໃຫ້ໄດ້ຮັບຄວາມລອດພົ້ນ, ແຕ່ເວົ້າໃຫ້ຊັດເຈນກໍຄື ພວກເຂົາກຳລັງເຮັດເພື່ອຕົນເອງ ເພື່ອໃຫ້ໄດ້ຮັບພຣະພອນ ແລະ ມີຈຸດໝາຍປາຍທາງທີ່ດີ. ເຈົ້າຕ້ອງເຂົ້າໃຈເລື່ອງນີ້ຢ່າງຊັດເຈນ; ຢ່າເປັນຄົນໂງ່. ເຈົ້າບໍ່ໄດ້ປະຕິບັດໜ້າທີ່ຂອງເຈົ້າເພື່ອຄົນອື່ນ ຫຼື ເພື່ອພໍ່ແມ່ຂອງເຈົ້າ ແລະ ເຈົ້າບໍ່ໄດ້ເຮັດເພື່ອສ້າງກຽດໃຫ້ແກ່ບັນພະບຸລຸດ ຫຼື ສ້າງຊື່ສຽງໃຫ້ແກ່ວົງຕະກຸນຂອງເຈົ້າ ແຕ່ເຈົ້າກຳລັງເຮັດເພື່ອຕົວເຈົ້າເອງ. ພຣະເຈົ້າສ້າງເຈົ້າຂຶ້ນມາ ແລະ ນັບຕັ້ງແຕ່ພຣະອົງສ້າງໂລກ, ພຣະອົງໄດ້ກຳນົດໄວ້ລ່ວງໜ້າວ່າ ເຈົ້າຈະເກີດມາໃນຍຸກສຸດທ້າຍ. ພຣະອົງໄດ້ພາເຈົ້າມາສູ່ເຮືອນຂອງພຣະອົງ, ພຣະອົງໃຫ້ເຈົ້າໄດ້ຍິນພຣະສຸລະສຽງຂອງພຣະອົງ, ພຣະອົງໃຫ້ເຈົ້າກິນ ແລະ ດື່ມພຣະທຳຂອງພຣະອົງທຸກມື້ ແລະ ຮັບການສະໜອງຊີວິດ ແລະ ພຣະອົງໄດ້ໃຫ້ໂອກາດແກ່ເຈົ້າ ເພື່ອໃຫ້ເຈົ້າສາມາດປະຕິບັດໜ້າທີ່ຂອງເຈົ້າໃນເຮືອນຂອງພຣະເຈົ້າ. ນີ້ຄືໂອກາດທີ່ດີທີ່ສຸດຂອງເຈົ້າ ໃນຖານະສິ່ງທີ່ຖືກສ້າງ ເພື່ອທີ່ຈະໄດ້ຮັບຄວາມລອດພົ້ນ ແລະ ມັນຍັງເປັນໂອກາດດຽວຂອງເຈົ້າ. ຖ້າໃນຂະນະທີ່ເຈົ້າກຳລັງປະຕິບັດໜ້າທີ່ຂອງເຈົ້າ, ເຈົ້າທຳລາຍໂອກາດນີ້, ແລ້ວບໍ່ວ່າເຈົ້າຈະໄດ້ຮັບການລົງໂທດ ຫຼື ຮ້ອງໄຫ້ ແລະ ກັດແຂ້ວສູ້ ເມື່ອເຈົ້າຕົກຢູ່ໃນໄພພິບັດໃນທີ່ສຸດ, ມັນກໍລ້ວນແລ້ວແຕ່ເປັນການກະທຳຂອງເຈົ້າ ແລະ ເຈົ້າກໍສົມຄວນໄດ້ຮັບມັນ! ມັນຈະເປັນຄວາມຜິດຂອງເຈົ້າເອງ. ບໍ່ຈຳເປັນຕ້ອງໃຫ້ຄົນອື່ນມາແບກຫາບຄວາມຮັບຜິດຊອບຂອງເຈົ້າ ແລະ ບໍ່ຈຳເປັນຕ້ອງໃຫ້ເຈົ້າມາແບກຫາບຄວາມຮັບຜິດຊອບຂອງຄົນອື່ນ. ມີພຽງແຕ່ເຈົ້າເທົ່ານັ້ນທີ່ສາມາດຮັບຜິດຊອບຕໍ່ເສັ້ນທາງທີ່ເຈົ້າຍ່າງ ແລະ ທຸກສິ່ງທີ່ເຈົ້າເຮັດໃນມື້ນີ້ ແລະ ມີພຽງແຕ່ເຈົ້າເທົ່ານັ້ນທີ່ສາມາດແບກຮັບຜົນສະທ້ອນໃນທີ່ສຸດ. ສິ່ງທີ່ເຮົາສາມາດເຮັດໄດ້ກໍຄື ການເຮັດໃຫ້ພວກເຈົ້າເຂົ້າໃຈສິ່ງທີ່ເຮົາຄວນເວົ້າ ແລະ ບອກພວກເຈົ້າ ແລະ ປູທາງໃຫ້ແກ່ພວກເຈົ້າ ເພື່ອໃຫ້ພວກເຈົ້າສາມາດກ້າວໄປສູ່ເສັ້ນທາງແຫ່ງຄວາມລອດພົ້ນ. ເຮົາໄດ້ອະທິບາຍທຸກຢ່າງຢ່າງຊັດເຈນແລ້ວ, ສະນັ້ນ ວິທີການທີ່ພວກເຈົ້າຈະປະຕິບັດຢ່າງສະເພາະເຈາະຈົງນັ້ນ ກໍຂຶ້ນຢູ່ກັບພວກເຈົ້າ. ເຮົາບໍ່ຫຍຸ້ງກ່ຽວກັບເລື່ອງຂອງພວກເຈົ້າ; ເຮົາພຽງແຕ່ປະຕິບັດວຽກງານທີ່ເປັນຂອງເຮົາ ແລະ ເຮົາບໍ່ເຮັດວຽກງານຫຍັງອີກທີ່ຫຼາຍກວ່ານີ້. ມັນບໍ່ແມ່ນຄວາມຈິງບໍທີ່ວ່າ ເຈົ້າກຳລັງປະຕິບັດໜ້າທີ່ຂອງເຈົ້າ ເພື່ອເຫັນແກ່ຈຸດໝາຍປາຍທາງຂອງເຈົ້າເອງ? ຖ້າເຈົ້າເວົ້າວ່າ “ມີບັນຫາຫຼາຍຢ່າງ, ແຕ່ຜູ້ນໍາຂອງຂ້ອຍບໍ່ລາຍງານບັນຫາເຫຼົ່ານັ້ນ, ສະນັ້ນ ຂ້ອຍກໍຈະບໍ່ລາຍງານເຊັ່ນກັນ”, ແລ້ວການເຮັດແບບນັ້ນບໍ່ແມ່ນຄວາມໂງ່ບໍ? ນັ້ນບໍ່ແມ່ນໃຈແຄບບໍ? ຄວາມຮັບຜິດຊອບຂອງເຈົ້າແມ່ນຫຍັງ ເມື່ອເຈົ້າເຫັນບັນຫາ? ຄວາມຮັບຜິດຊອບຂອງເຈົ້າຄືການຮຽກຮ້ອງໃຫ້ທຸກຄົນມາເຕົ້າໂຮມກັນ ແລະ ສະຫງົບລົງ ເພື່ອສະແຫວງຫາ ແລະ ໂອ້ລົມກ່ຽວກັບບັນຫາ, ເພື່ອເບິ່ງວ່າບັນຫາເກີດຂຶ້ນໃນດ້ານໃດ ແລະ ເພື່ອຊອກຫາສາເຫດຕົ້ນຕໍຂອງບັນຫາ. ຖ້າຫຼັງຈາກການປຶກສາຫາລືກັນພໍສົມຄວນແລ້ວ, ມີການພົບສາເຫດຕົ້ນຕໍ, ແຕ່ພວກເຈົ້າບໍ່ສາມາດແກ້ໄຂບັນຫາໄດ້ດ້ວຍຕົນເອງ, ພວກເຈົ້າຄວນລາຍງານຕໍ່ເບື້ອງເທິງໂດຍທັນທີ. ໃຜຄວນລາຍງານ? ເຈົ້າຄວນສະເໜີຕົວເອງ ແລະ ເວົ້າວ່າ “ຂ້ອຍຈະລາຍງານເອງ. ຖ້າບໍ່ໄດ້ຜົນ, ແລ້ວພວກເຮົາກໍສາມາດເລືອກຕົວແທນສອງສາມຄົນ ແລະ ລາຍງານຮ່ວມກັນ”. ບາງຄົນເວົ້າວ່າ “ພວກເຮົາບໍ່ມີຜູ້ນໍາບໍ?” ເຈົ້າຕອບວ່າ “ລາວບໍ່ແມ່ນຜູ້ນໍາ! ລາວບໍ່ປະຕິບັດຄວາມຮັບຜິດຊອບຂອງມະນຸດເລີຍ. ລາວເປັນພຽງສັດເດຍລະສານທີ່ສວມໃສ່ໜັງມະນຸດ ແລະ ລາວຄວນຖືກເຕະອອກໄປ ແລະ ຖືກໄລ່ອອກ! ລາວບໍ່ລາຍງານບັນຫາ, ສະນັ້ນ ພວກເຮົາຄວນລາຍງານດ້ວຍຕົນເອງ, ນີ້ຄືຄວາມຮັບຜິດຊອບຂອງພວກເຮົາ. ມີພຽງແຕ່ຕອນທີ່ພວກເຮົາປະຕິບັດຄວາມຮັບຜິດຊອບຂອງພວກເຮົາແລ້ວເທົ່ານັ້ນ ພຣະເຈົ້າຈຶ່ງຈະປະຕິບັດຕໍ່ພວກເຮົາຄືກັບມະນຸດ. ຖ້າພວກເຮົາຮູ້ຢ່າງຊັດເຈນວ່າຄວາມຮັບຜິດຊອບຂອງພວກເຮົາແມ່ນຫຍັງ ແຕ່ພວກເຮົາບໍ່ປະຕິບັດພວກມັນ, ແລ້ວພວກເຮົາກໍບໍ່ສົມຄວນທີ່ຈະເປັນມະນຸດ ແລະ ບໍ່ມີທາງທີ່ພຣະເຈົ້າຈະຖືວ່າ ພວກເຮົາເປັນມະນຸດ”. ຖ້າພຣະເຈົ້າບໍ່ຖືວ່າເຈົ້າເປັນມະນຸດ, ສິ່ງນີ້ໝາຍຄວາມວ່າພຣະອົງຖືວ່າເຈົ້າເປັນຫຍັງ? ມັນໝາຍຄວາມວ່າ ພຣະອົງຖືວ່າເຈົ້າເປັນໝູ ຫຼື ໝາ. ແລ້ວ ພຣະເຈົ້າຈະຍັງຊ່ວຍເຈົ້າໃຫ້ລອດພົ້ນບໍໃນຕອນນັ້ນ? ບໍ່ມີທາງ. ດັ່ງນັ້ນ, ຖ້າເຈົ້າບໍ່ມີຈຸດໝາຍປາຍທາງທີ່ດີໃນທີ່ສຸດ, ເຈົ້າຈະບໍ່ແມ່ນຜູ້ທີ່ນໍາສິ່ງນັ້ນມາສູ່ຕົວເຈົ້າເອງບໍ? ແລ້ວໜ້າທີ່ຂອງເຈົ້າຈະບໍ່ເສຍເປົ່າບໍ? ມັນຂຶ້ນຢູ່ກັບເຈົ້າທີ່ຈະເລືອກເສັ້ນທາງຂອງເຈົ້າ ແລະ ມັນກໍຂຶ້ນຢູ່ກັບເຈົ້າທີ່ຈະຍ່າງໃນເສັ້ນທາງນັ້ນເຊັ່ນກັນ. ບໍ່ວ່າເຈົ້າຈະເລືອກເສັ້ນທາງໃດ ຫຼື ຜົນສະທ້ອນສຸດທ້າຍຈະເປັນແນວໃດ, ມັນກໍແມ່ນເຈົ້າເອງທີ່ແບກຮັບຄວາມຮັບຜິດຊອບ; ບໍ່ມີໃຜຈະຮັບຜິດຊອບຕໍ່ເສັ້ນທາງທີ່ເຈົ້າຍ່າງ ແລະ ຜົນສະທ້ອນທີ່ຕາມມາ.

ຖ້າໃນຖານະຜູ້ນໍາ ແລະ ຜູ້ເຮັດວຽກ, ພວກເຈົ້າເພີກເສີຍຕໍ່ບັນຫາທີ່ເກີດຂຶ້ນໃນການປະຕິບັດໜ້າທີ່ ແລະ ພວກເຈົ້າຍັງຊອກຫາຂໍ້ອ້າງ ແລະ ຂໍ້ແກ້ຕົວຕ່າງໆ ເພື່ອໂຍນຄວາມຮັບຜິດຊອບ ແລະ ພວກເຈົ້າບໍ່ແກ້ໄຂບັນຫາບາງຢ່າງທີ່ພວກເຈົ້າສາມາດແກ້ໄຂໄດ້ ແລະ ພວກເຈົ້າບໍ່ລາຍງານບັນຫາທີ່ພວກເຈົ້າບໍ່ສາມາດແກ້ໄຂໄດ້ຕໍ່ເບື້ອງເທິງ, ຄືກັບວ່າບັນຫາເຫຼົ່ານັ້ນບໍ່ກ່ຽວຂ້ອງຫຍັງກັບພວກເຈົ້າ, ນີ້ບໍ່ແມ່ນການລະເລີຍຄວາມຮັບຜິດຊອບບໍ? ການປະຕິບັດຕໍ່ວຽກງານຂອງຄຣິສຕະຈັກໃນລັກສະນະນີ້ ເປັນສິ່ງທີ່ສະຫຼາດ ຫຼື ເປັນສິ່ງທີ່ໂງ່ຈ້າ? (ມັນເປັນສິ່ງທີ່ໂງ່ຈ້າ.) ຜູ້ນໍາ ແລະ ຜູ້ເຮັດວຽກແບບນີ້ບໍ່ແມ່ນຄົນທີ່ມີເລ່ຫຼ່ຽມບໍ? ພວກເຂົາບໍ່ແມ່ນຄົນທີ່ຂາດຄວາມສຳນຶກຮັບຜິດຊອບຢ່າງສິ້ນເຊີງບໍ? ເມື່ອພວກເຂົາພົບພໍ້ບັນຫາ, ພວກເຂົາກໍເພີກເສີຍຕໍ່ບັນຫາເຫຼົ່ານັ້ນ ນັ້ນກໍຄື ພວກເຂົາບໍ່ແມ່ນຄົນທີ່ບໍ່ມີຄວາມຄິດບໍ? ພວກເຂົາບໍ່ແມ່ນຄົນເຈົ້າເລ່ບໍ? ຄົນເຈົ້າເລ່ຄືຄົນທີ່ໂງ່ທີ່ສຸດໃນບັນດາຄົນທັງປວງ. ເຈົ້າຕ້ອງເປັນຄົນຊື່ສັດ, ເຈົ້າຕ້ອງມີຄວາມສຳນຶກຮັບຜິດຊອບ ເມື່ອເຈົ້າປະເຊີນກັບບັນຫາ ແລະ ເຈົ້າຕ້ອງພະຍາຍາມທຸກວິທີທາງທີ່ເປັນໄປໄດ້ ແລະ ສະແຫວງຫາຄວາມຈິງ ເພື່ອແກ້ໄຂບັນຫາເຫຼົ່ານັ້ນ. ເຈົ້າຕ້ອງບໍ່ເປັນຄົນເຈົ້າເລ່ຢ່າງເດັດຂາດ. ຖ້າເຈົ້າສົນໃຈພຽງແຕ່ການໂຍນຄວາມຮັບຜິດຊອບ ແລະ ລ້າງມືຂອງເຈົ້າຈາກບັນຫາ ເມື່ອມີບັນຫາເກີດຂຶ້ນ, ເຈົ້າກໍຈະຖືກກ່າວໂທດສຳລັບພຶດຕິກຳນີ້ໃນທ່າມກາງຄົນທີ່ບໍ່ເຊື່ອ, ບໍ່ຕ້ອງເວົ້າເຖິງໃນເຮືອນຂອງພຣະເຈົ້າ! ພຶດຕິກຳນີ້ຈະຖືກກ່າວໂທດ ແລະ ສາບແຊ່ງໂດຍພຣະເຈົ້າຢ່າງແນ່ນອນ ແລະ ມັນຖືກລັງກຽດ ແລະ ປະຕິເສດໂດຍຜູ້ຄົນທີ່ພຣະເຈົ້າເລືອກ. ພຣະເຈົ້າມັກຄົນຊື່ສັດ ແລະ ພຣະອົງລັງກຽດຄົນທີ່ຫຼອກລວງ ແລະ ຄົນທີ່ມີເລ່ຫຼ່ຽມ. ຖ້າເຈົ້າເປັນຄົນເຈົ້າເລ່ ແລະ ກະທຳໃນລັກສະນະທີ່ມີເລ່ຫຼ່ຽມ, ພຣະເຈົ້າຈະບໍ່ລັງກຽດເຈົ້າບໍ? ເຮືອນຂອງພຣະເຈົ້າຈະປ່ອຍເຈົ້າໄປງ່າຍໆ ບໍ? ບໍ່ຊ້າກໍໄວ, ເຈົ້າຈະຕ້ອງຮັບຜິດຊອບ. ພຣະເຈົ້າມັກຄົນຊື່ສັດ ແລະ ບໍ່ມັກຄົນເຈົ້າເລ່. ທຸກຄົນຄວນເຂົ້າໃຈເລື່ອງນີ້ຢ່າງຊັດເຈນ ແລະ ເຊົາສັບສົນ ແລະ ເຊົາເຮັດສິ່ງທີ່ໂງ່ຈ້າ. ຄວາມໂງ່ຈ້າຊົ່ວຄາວນັ້ນພໍໃຫ້ອະໄພໄດ້, ແຕ່ຖ້າຄົນໃດຄົນໜຶ່ງບໍ່ຍອມຮັບຄວາມຈິງເລີຍ, ແລ້ວພວກເຂົາກໍຫົວແຂງເກີນໄປ. ຄົນຊື່ສັດສາມາດຮັບຜິດຊອບໄດ້. ພວກເຂົາບໍ່ຄຳນຶງເຖິງຜົນໄດ້ຜົນເສຍຂອງພວກເຂົາເອງ; ພວກເຂົາພຽງແຕ່ປົກປ້ອງວຽກງານ ແລະ ຜົນປະໂຫຍດໃນເຮືອນຂອງພຣະເຈົ້າ. ພວກເຂົາມີຫົວໃຈທີ່ເມດຕາ ແລະ ຊື່ສັດ ເຊິ່ງປຽບເໝືອນຖ້ວຍນໍ້າໃສ ທີ່ຄົນເຮົາສາມາດເບິ່ງເຫັນກົ້ນຖ້ວຍໄດ້ໃນທັນທີ. ຍັງມີຄວາມໂປ່ງໃສໃນການກະທຳຂອງພວກເຂົາ. ຄົນທີ່ຫຼອກລວງມັກຈະກະທຳໃນລັກສະນະທີ່ມີເລ່ຫຼ່ຽມຢູ່ສະເໝີ, ມັກທຳທ່າເຮັດ, ປິດບັງ ແລະ ປົກປິດສິ່ງຕ່າງໆ ຢູ່ສະເໝີ ແລະ ຫໍ່ຫຸ້ມຕົນເອງໄວ້ຢ່າງແໜ້ນໜາຈົນບໍ່ໜ້າເຊື່ອ. ບໍ່ມີໃຜສາມາດເບິ່ງທະລຸຄົນປະເພດນີ້ໄດ້. ຜູ້ຄົນບໍ່ສາມາດເບິ່ງທະລຸເຖິງຄວາມຄິດພາຍໃນຂອງເຈົ້າ, ແຕ່ພຣະເຈົ້າສາມາດກວດສອບສິ່ງທີ່ຢູ່ໃນສ່ວນເລິກຂອງຫົວໃຈຂອງເຈົ້າ. ເມື່ອພຣະເຈົ້າເຫັນວ່າເຈົ້າບໍ່ແມ່ນຄົນຊື່ສັດ, ເຈົ້າເປັນສິ່ງທີ່ມີເລ່ຫຼ່ຽມ, ເຈົ້າບໍ່ເຄີຍຍອມຮັບຄວາມຈິງ, ຫຼອກລວງພຣະອົງຢູ່ສະເໝີ ແລະ ບໍ່ເຄີຍມອບຫົວໃຈຂອງເຈົ້າໃຫ້ແກ່ພຣະອົງ, ພຣະອົງກໍບໍ່ມັກເຈົ້າ ແລະ ພຣະອົງລັງກຽດ ແລະ ປະຖິ້ມເຈົ້າ. ທຸກຄົນທີ່ຮຸ່ງເຮືອງໃນທ່າມກາງຄົນທີ່ບໍ່ເຊື່ອ ແລະ ຜູ້ທີ່ປາກຫວານ ແລະ ຫົວໄວ ແມ່ນຄົນປະເພດໃດ? ເລື່ອງນີ້ຊັດເຈນຕໍ່ພວກເຈົ້າບໍ? ແກ່ນແທ້ຂອງພວກເຂົາແມ່ນຫຍັງ? ມັນສາມາດເວົ້າໄດ້ວ່າ ພວກເຂົາລ້ວນແລ້ວແຕ່ເປັນຄົນທີ່ເຂົ້າໃຈຍາກເປັນພິເສດ, ພວກເຂົາລ້ວນແລ້ວແຕ່ມີເລ່ຫຼ່ຽມ ແລະ ເຈົ້າເລ່ຢ່າງສຸດຂີດ, ພວກເຂົາເປັນມານຮ້າຍ ແລະ ຊາຕານຢ່າງແທ້ຈິງ. ພຣະເຈົ້າຈະສາມາດຊ່ວຍຄົນແບບນີ້ໃຫ້ລອດພົ້ນໄດ້ບໍ? ພຣະເຈົ້າບໍ່ລັງກຽດສິ່ງໃດຫຼາຍໄປກວ່າມານຮ້າຍ ນັນກໍຄື ຄົນທີ່ຫຼອກລວງ ແລະ ມີເລ່ຫຼ່ຽມ ແລະ ພຣະອົງຈະບໍ່ຊ່ວຍຄົນແບບນີ້ໃຫ້ລອດພົ້ນຢ່າງແນ່ນອນ. ພວກເຈົ້າຕ້ອງບໍ່ເປັນຄົນປະເພດນີ້ເດັດຂາດ. ຄົນທີ່ມັກສັງເກດ ແລະ ຕື່ນຕົວຢູ່ສະເໝີ ເມື່ອພວກເຂົາເວົ້າ, ຜູ້ທີ່ເວົ້ານຸ້ມນວນ ແລະ ລ່ຽນໄຫຼ ແລະ ຫຼິ້ນລະຄອນໃຫ້ເໝາະສົມກັບໂອກາດ ເມື່ອພວກເຂົາຈັດການກັບເລື່ອງຕ່າງໆ, ເຮົາບອກເຈົ້າເລີຍວ່າ ພຣະເຈົ້າລັງກຽດຄົນແບບນີ້ທີ່ສຸດ, ຄົນແບບນີ້ແມ່ນເກີນກວ່າທີ່ຈະຊ່ວຍໃຫ້ລອດພົ້ນໄດ້. ກ່ຽວກັບທຸກຄົນທີ່ຢູ່ໃນປະເພດຂອງຄົນທີ່ຫຼອກລວງ ແລະ ມີເລ່ຫຼ່ຽມ, ບໍ່ວ່າຄຳເວົ້າຂອງພວກເຂົາຈະຟັງມ່ວນຫູສໍ່າໃດກໍຕາມ, ພວກມັນລ້ວນແລ້ວແຕ່ເປັນຄຳເວົ້າທີ່ຫຼອກລວງ ແລະ ເປັນຄຳເວົ້າມານຮ້າຍ. ຍິ່ງຄຳເວົ້າຂອງພວກເຂົາຟັງມ່ວນຫູຫຼາຍສໍ່າໃດ, ຄົນເຫຼົ່ານີ້ກໍຍິ່ງເປັນມານຮ້າຍ ແລະ ຊາຕານຫຼາຍສໍ່ານັ້ນ. ນີ້ຄືຄົນປະເພດທີ່ພຣະເຈົ້າລັງກຽດທີ່ສຸດແທ້ໆ. ນີ້ຄືສິ່ງທີ່ຖືກຕ້ອງຢ່າງແນ່ນອນ. ພວກເຈົ້າວ່າແນວໃດ: ຄົນທີ່ຫຼອກລວງ, ຄົນທີ່ມັກເວົ້າຕົວະ ແລະ ຄົນປາກຫວານ ສາມາດໄດ້ຮັບພາລະກິດຂອງພຣະວິນຍານບໍລິສຸດໄດ້ບໍ? ພວກເຂົາສາມາດໄດ້ຮັບຄວາມສະຫວ່າງ ແລະ ແສງເຍື່ອງທາງຂອງພຣະວິນຍານບໍລິສຸດໄດ້ບໍ? ບໍ່ໄດ້ຢ່າງແນ່ນອນ. ທັດສະນະຄະຕິຂອງພຣະເຈົ້າຕໍ່ຄົນທີ່ຫຼອກລວງ ແລະ ມີເລ່ຫຼ່ຽມແມ່ນຫຍັງ? ພຣະອົງລັງກຽດ-ປະຕິເສດພວກເຂົາ, ພຣະອົງວາງພວກເຂົາໄວ້ຂ້າງໆ ແລະ ບໍ່ສົນໃຈພວກເຂົາ, ພຣະອົງຖືວ່າພວກເຂົາເປັນປະເພດດຽວກັນກັບສັດ. ໃນສາຍພຣະເນດຂອງພຣະເຈົ້າ, ຄົນແບບນີ້ພຽງແຕ່ສວມໜັງມະນຸດເທົ່ານັ້ນ ແລະ ໃນແກ່ນແທ້ແລ້ວ ພວກເຂົາເປັນມານຮ້າຍ ແລະ ຊາຕານ, ພວກເຂົາເປັນຊາກສົບທີ່ຍ່າງໄດ້ ແລະ ພຣະເຈົ້າຈະບໍ່ຊ່ວຍພວກເຂົາໃຫ້ລອດພົ້ນຢ່າງແນ່ນອນ. ດັ່ງນັ້ນ, ຄົນເຫຼົ່ານີ້ຢູ່ໃນສະພາວະແບບໃດໃນຕອນນີ້? ມີຄວາມມືດຢູ່ໃນໃຈຂອງພວກເຂົາ, ພວກເຂົາຂາດຄວາມເຊື່ອທີ່ແທ້ຈິງ ແລະ ບໍ່ວ່າຈະເກີດຫຍັງຂຶ້ນກັບພວກເຂົາ, ພວກເຂົາກໍບໍ່ເຄີຍໄດ້ຮັບຄວາມສະຫວ່າງ ຫຼື ແສງເຍື່ອງທາງ. ເມື່ອປະເຊີນໜ້າກັບໄພພິບັດ ແລະ ຄວາມລຳບາກຍາກແຄ້ນ, ພວກເຂົາອະທິຖານຫາພຣະເຈົ້າ, ແຕ່ພຣະເຈົ້າບໍ່ສະຖິດຢູ່ນໍາພວກເຂົາ ແລະ ພວກເຂົາບໍ່ມີສິ່ງໃດທີ່ພວກເຂົາສາມາດເພິ່ງພາໄດ້ຢ່າງແທ້ຈິງໃນໃຈຂອງພວກເຂົາ. ເພື່ອໃຫ້ໄດ້ຮັບພຣະພອນ, ພວກເຂົາພະຍາຍາມສະແດງອອກໃຫ້ດີ, ແຕ່ພວກເຂົາກໍຄວບຄຸມຕົນເອງບໍ່ໄດ້, ຍ້ອນວ່າພວກເຂົາປາສະຈາກຈິດສຳນຶກ ແລະ ເຫດຜົນ. ພວກເຂົາບໍ່ສາມາດເປັນຄົນດີໄດ້ ເຖິງແມ່ນວ່າພວກເຂົາຢາກເປັນ; ເຖິງແມ່ນວ່າພວກເຂົາຢາກຢຸດເຮັດສິ່ງທີ່ບໍ່ດີ, ພວກເຂົາກໍຈະບໍ່ສາມາດຄວບຄຸມຕົນເອງໄດ້, ມັນຈະບໍ່ໄດ້ຜົນ. ພວກເຂົາຈະສາມາດຮູ້ຈັກຕົນເອງໄດ້ບໍ ຫຼັງຈາກທີ່ພວກເຂົາຖືກສົ່ງກັບ ແລະ ຖືກກຳຈັດ? ເຖິງແມ່ນພວກເຂົາຈະຮູ້ວ່າພວກເຂົາສົມຄວນໄດ້ຮັບສິ່ງນີ້, ພວກເຂົາກໍຈະບໍ່ຍອມຮັບມັນຕໍ່ໃຜ ແລະ ເຖິງແມ່ນວ່າພວກເຂົາເບິ່ງຄືວ່າສາມາດເຮັດໜ້າທີ່ໄດ້ເລັກນ້ອຍ, ພວກເຂົາກໍຍັງຈະກະທຳໃນລັກສະນະທີ່ມີເລ່ຫຼ່ຽມ ແລະ ວຽກງານຂອງພວກເຂົາຈະບໍ່ເກີດຜົນທີ່ຊັດເຈນ. ດັ່ງນັ້ນ ພວກເຈົ້າວ່າແນວໃດ: ຄົນເຫຼົ່ານີ້ສາມາດກັບໃຈຢ່າງແທ້ຈິງໄດ້ບໍ? ບໍ່ໄດ້ຢ່າງແນ່ນອນ. ນີ້ເປັນຍ້ອນວ່າພວກເຂົາບໍ່ມີຈິດສຳນຶກ ຫຼື ເຫດຜົນ ແລະ ພວກເຂົາບໍ່ຮັກຄວາມຈິງ. ພຣະເຈົ້າບໍ່ຊ່ວຍຄົນທີ່ມີເລ່ຫຼ່ຽມ ແລະ ຊົ່ວຮ້າຍແບບນີ້ໃຫ້ລອດພົ້ນ. ມີຄວາມຫວັງຫຍັງໃນການເຊື່ອໃນພຣະເຈົ້າສຳລັບຄົນແບບນີ້? ຄວາມເຊື່ອຂອງພວກເຂົາປາສະຈາກຄວາມໝາຍແລ້ວ ແລະ ພວກເຂົາຈະບໍ່ໄດ້ຮັບຫຍັງຈາກມັນຢ່າງແນ່ນອນ. ຖ້າຕະຫຼອດການເຊື່ອໃນພຣະເຈົ້າຂອງພວກເຂົາ, ຜູ້ຄົນບໍ່ສະແຫວງຫາຄວາມຈິງ, ແລ້ວບໍ່ວ່າພວກເຂົາຈະເຊື່ອມາຈັກປີກໍຕາມ, ມັນກໍຈະບໍ່ມີຜົນຫຍັງ; ເຖິງແມ່ນວ່າພວກເຂົາຈະເຊື່ອຈົນເຖິງທີ່ສຸດ, ພວກເຂົາກໍຈະບໍ່ໄດ້ຮັບຫຍັງເລີຍ. ເພື່ອທີ່ຈະໄດ້ຮັບພຣະເຈົ້າ, ຜູ້ຄົນຕ້ອງໄດ້ຮັບຄວາມຈິງ. ມີພຽງແຕ່ຖ້າພວກເຂົາເຂົ້າໃຈຄວາມຈິງ, ປະຕິບັດຄວາມຈິງ ແລະ ເຂົ້າສູ່ຄວາມຈິງຄວາມເປັນຈິງເທົ່ານັ້ນ ພວກເຂົາຈຶ່ງຈະໄດ້ຮັບຄວາມຈິງ ແລະ ບັນລຸຄວາມລອດພົ້ນຂອງພຣະເຈົ້າ; ແລະ ມີພຽງແຕ່ຕອນນັ້ນເທົ່ານັ້ນ ພວກເຂົາຈຶ່ງຈະໄດ້ຮັບການຍອມຮັບ ແລະ ພຣະພອນຂອງພຣະເຈົ້າ; ແລະ ມີພຽງແຕ່ນີ້ເທົ່ານັ້ນຈຶ່ງເປັນການໄດ້ຮັບພຣະເຈົ້າ. ຖ້າຜູ້ຄົນຕ້ອງການໄດ້ຮັບຄວາມຈິງ, ແລ້ວກ້າວທຳອິດທີ່ພວກເຂົາຄວນເຮັດກໍຄື ການຮຽນຮູ້ທີ່ຈະປະຕິບັດຄວາມຮັບຜິດຊອບຂອງພວກເຂົາ, ນັ້ນກໍຄື ພວກເຂົາຄວນປະຕິບັດໜ້າທີ່ຂອງພວກເຂົາໃຫ້ດີ,ນີ້ຄືສິ່ງພື້ນຖານທີ່ສຸດ. ຜູ້ຄົນຕ້ອງບໍ່ຮຽນຮູ້ຈາກຜູ້ນໍາປອມຢ່າງເດັດຂາດ, ຄົນທີ່ເທດສະໜາພຽງແຕ່ພຣະທຳ ແລະ ຫຼັກຄຳສອນ ແລະ ບໍ່ເຮັດວຽກງານຕົວຈິງ, ບໍ່ຮັບຜິດຊອບຕໍ່ສິ່ງໃດທີ່ພວກເຂົາເຮັດ, ເຮັດທຸກຢ່າງແບບພໍແລ້ວມືແລ້ວຕີນ ແລະ ລົງເອີຍດ້ວຍການຖືກກຳຈັດ. ການປະຕິບັດໜ້າທີ່ຂອງຕົນບໍ່ແມ່ນເລື່ອງເລັກນ້ອຍ; ຜູ້ຄົນຖືກເປີດເຜີຍຫຼາຍທີ່ສຸດໃນການປະຕິບັດໜ້າທີ່ຂອງພວກເຂົາ ແລະ ພຣະເຈົ້າກຳນົດຈຸດຈົບຂອງຜູ້ຄົນໂດຍອີງໃສ່ການປະຕິບັດທີ່ສະໝໍ່າສະເໝີຂອງພວກເຂົາ ໃນຂະນະທີ່ປະຕິບັດໜ້າທີ່ຂອງພວກເຂົາ. ມັນໝາຍຄວາມວ່າແນວໃດ ເມື່ອຄົນໃດຄົນໜຶ່ງບໍ່ປະຕິບັດໜ້າທີ່ຂອງພວກເຂົາໃຫ້ດີ? ມັນໝາຍຄວາມວ່າພວກເຂົາບໍ່ຍອມຮັບຄວາມຈິງ ຫຼື ກັບໃຈຢ່າງແທ້ຈິງ ແລະ ຖືກກຳຈັດໂດຍພຣະເຈົ້າ. ເມື່ອຜູ້ນໍາປອມ ແລະ ຜູ້ເຮັດວຽກປອມຖືກໄລ່ອອກ, ສິ່ງນີ້ສະແດງເຖິງຫຍັງ? ນີ້ຄືທັດສະນະຄະຕິຂອງເຮືອນຂອງພຣະເຈົ້າທີ່ມີຕໍ່ຄົນແບບນີ້ ແລະ ແນ່ນອນວ່າ ມັນຍັງສະແດງເຖິງທັດສະນະຄະຕິຂອງພຣະເຈົ້າທີ່ມີຕໍ່ຄົນແບບນີ້ເຊັ່ນກັນ. ດັ່ງນັ້ນ, ທັດສະນະຄະຕິຂອງພຣະເຈົ້າທີ່ມີຕໍ່ຄົນໄຮ້ປະໂຫຍດແບບນີ້ແມ່ນຫຍັງ? ພຣະອົງລັງກຽດ-ປະຕິເສດພວກເຂົາ, ກ່າວໂທດພວກເຂົາ ແລະ ກຳຈັດພວກເຂົາ. ດັ່ງນັ້ນ, ພວກເຈົ້າຍັງຢາກໝົກມຸ້ນກັບຜົນປະໂຫຍດຈາກສະຖານະ ແລະ ເປັນຜູ້ນໍາປອມຢູ່ບໍ?

ຫຼັງຈາກທີ່ຜູ້ຄົນມາເຊື່ອໃນພຣະເຈົ້າ, ແມ່ນຫຍັງຄືສິ່ງທີ່ເຈັບປວດທີ່ສຸດ ແລະ ໜ້າເສົ້າໃຈທີ່ສຸດທີ່ສາມາດເກີດຂຶ້ນກັບພວກເຂົາ? ສິ່ງທີ່ໃຫຍ່ທີ່ສຸດກໍບໍ່ມີຫຍັງເກີນໄປກວ່າການໄດ້ຮູ້ວ່າ ພວກເຂົາຖືກກຳຈັດອອກ ຫຼື ຖືກຂັບໄລ່ ແລະ ພວກເຂົາຖືກເປີດເຜີຍ ແລະ ຖືກກຳຈັດໂດຍພຣະເຈົ້າ,ນີ້ຄືສິ່ງທີ່ເຈັບປວດທີ່ສຸດ ແລະ ໜ້າເສົ້າໃຈທີ່ສຸດ ແລະ ບໍ່ມີໃຜຢາກໃຫ້ສິ່ງນີ້ເກີດຂຶ້ນກັບພວກເຂົາ ຫຼັງຈາກທີ່ພວກເຂົາມາເຊື່ອໃນພຣະເຈົ້າ. ດັ່ງນັ້ນ, ຜູ້ຄົນຈະຫຼີກລ່ຽງບໍ່ໃຫ້ສິ່ງນີ້ເກີດຂຶ້ນກັບພວກເຂົາໄດ້ແນວໃດ? ຢ່າງໜ້ອຍທີ່ສຸດ, ພວກເຂົາຕ້ອງກະທຳຕາມຈິດສຳນຶກຂອງພວກເຂົາ, ນັ້ນກໍຄື ກ່ອນອື່ນໝົດ ພວກເຂົາຕ້ອງຮຽນຮູ້ວິທີປະຕິບັດຄວາມຮັບຜິດຊອບຂອງພວກເຂົາ, ພວກເຂົາຕ້ອງບໍ່ເຮັດພໍແລ້ວມືແລ້ວຕີນຢ່າງເດັດຂາດ ແລະ ພວກເຂົາຕ້ອງບໍ່ເຮັດໃຫ້ສິ່ງທີ່ພຣະເຈົ້າຝາກຝັງໄວ້ກັບພວກເຂົານັ້ນຊັກຊ້າ. ໃນເມື່ອເຈົ້າເປັນຄົນ, ເຈົ້າຄວນໄຕ່ຕອງວ່າ ຄວາມຮັບຜິດຊອບຂອງມະນຸດແມ່ນຫຍັງ. ຄວາມຮັບຜິດຊອບທີ່ຄົນທີ່ບໍ່ເຊື່ອໃຫ້ຄຸນຄ່າທີ່ສຸດ ເຊັ່ນ: ການມີຄວາມກະຕັນຍູ, ການລ້ຽງດູພໍ່ແມ່ຂອງເຈົ້າ ແລະ ການສ້າງຊື່ສຽງໃຫ້ແກ່ວົງຕະກຸນຂອງເຈົ້າ ແມ່ນບໍ່ຈຳເປັນຕ້ອງກ່າວເຖິງ. ສິ່ງເຫຼົ່ານີ້ລ້ວນແລ້ວແຕ່ຫວ່າງເປົ່າ ແລະ ປາສະຈາກຄວາມໝາຍທີ່ແທ້ຈິງ. ຄວາມຮັບຜິດຊອບຂັ້ນຕໍ່າສຸດທີ່ມະນຸດຄວນປະຕິບັດແມ່ນຫຍັງ? ສິ່ງທີ່ເປັນຈິງທີ່ສຸດກໍຄື ວິທີທີ່ເຈົ້າປະຕິບັດໜ້າທີ່ຂອງເຈົ້າໃຫ້ດີໃນຕອນນີ້. ການພໍໃຈກັບພຽງແຕ່ການເຮັດພໍເປັນພິທີນັ້ນ ບໍ່ແມ່ນການປະຕິບັດຄວາມຮັບຜິດຊອບຂອງເຈົ້າ ແລະ ການເວົ້າພຽງແຕ່ຄຳເວົ້າ ແລະ ຫຼັກຄຳສອນກໍບໍ່ແມ່ນການປະຕິບັດຄວາມຮັບຜິດຊອບຂອງເຈົ້າ. ມີພຽງແຕ່ການປະຕິບັດຄວາມຈິງ ແລະ ການເຮັດສິ່ງຕ່າງໆ ຕາມຫຼັກການເທົ່ານັ້ນ ຈຶ່ງເປັນການປະຕິບັດຄວາມຮັບຜິດຊອບຂອງເຈົ້າ. ມີພຽງແຕ່ຕອນທີ່ການປະຕິບັດຄວາມຈິງຂອງເຈົ້າເກີດຜົນ ແລະ ເປັນປະໂຫຍດຕໍ່ຜູ້ຄົນເທົ່ານັ້ນ ເຈົ້າຈຶ່ງຈະໄດ້ປະຕິບັດຄວາມຮັບຜິດຊອບຂອງເຈົ້າຢ່າງແທ້ຈິງ. ບໍ່ວ່າເຈົ້າກຳລັງປະຕິບັດໜ້າທີ່ຫຍັງກໍຕາມ, ມີພຽງແຕ່ຕອນທີ່ເຈົ້າຍຶດໝັ້ນໃນການກະທຳຕາມຫຼັກການຄວາມຈິງໃນທຸກສິ່ງເທົ່ານັ້ນ ເຈົ້າຈຶ່ງຈະໄດ້ປະຕິບັດຄວາມຮັບຜິດຊອບຂອງເຈົ້າຢ່າງແທ້ຈິງ. ການເຮັດພໍເປັນພິທີຕາມວິທີການຂອງມະນຸດໃນການເຮັດສິ່ງຕ່າງໆ ແມ່ນການເຮັດພໍແລ້ວມືແລ້ວຕີນ; ມີພຽງແຕ່ການຍຶດໝັ້ນກັບຫຼັກການຄວາມຈິງເທົ່ານັ້ນ ຈຶ່ງເປັນການປະຕິບັດໜ້າທີ່ຂອງເຈົ້າຢ່າງເໝາະສົມ ແລະ ເປັນການປະຕິບັດຄວາມຮັບຜິດຊອບຂອງເຈົ້າ. ແລ້ວເມື່ອເຈົ້າປະຕິບັດຄວາມຮັບຜິດຊອບຂອງເຈົ້າ, ນີ້ບໍ່ແມ່ນການສະແດງອອກຂອງຄວາມຈົງຮັກພັກດີບໍ? ນີ້ຄືການສະແດງອອກຂອງການປະຕິບັດໜ້າທີ່ຂອງເຈົ້າຢ່າງຈົງຮັກພັກດີ. ມີພຽງແຕ່ຕອນທີ່ເຈົ້າມີຄວາມສຳນຶກຮັບຜິດຊອບນີ້, ມີຄວາມຕັ້ງໃຈ ແລະ ຄວາມປາດຖະໜານີ້ ແລະ ມີການສະແດງອອກຂອງຄວາມຈົງຮັກພັກດີນີ້ ກ່ຽວກັບໜ້າທີ່ຂອງເຈົ້າເທົ່ານັ້ນ ພຣະເຈົ້າຈຶ່ງຈະເບິ່ງເຈົ້າດ້ວຍຄວາມພໍພຣະໄທ ແລະ ຮັບຮອງເອົາເຈົ້າ. ຖ້າເຈົ້າບໍ່ມີແມ່ນແຕ່ຄວາມສຳນຶກຮັບຜິດຊອບນີ້, ພຣະເຈົ້າກໍຈະປະຕິບັດຕໍ່ເຈົ້າຄືກັບຄົນຂີ້ຄ້ານ, ຄົນເບົາປັນຍາ ແລະ ຈະດູຖູກເຈົ້າ. ຈາກມຸມມອງຂອງມະນຸດ, ມັນໝາຍເຖິງການບໍ່ເຄົາລົບເຈົ້າ, ບໍ່ຈິງຈັງກັບເຈົ້າ ແລະ ດູຖູກເຈົ້າ. ມັນຄືກັບວ່າ ຖ້າເຈົ້າໄດ້ຕິດຕໍ່ພົວພັນກັບຄົນໃດຄົນໜຶ່ງມາໄລຍະໜຶ່ງ ແລະ ເຈົ້າເຫັນພວກເຂົາເວົ້າກ່ຽວກັບເລື່ອງລົມໆ ແລ້ງໆ ແລະ ບໍ່ເປັນຄວາມຈິງ ແລະ ເວົ້າໄປທົ່ວໃນເລື່ອງທີ່ບໍ່ເປັນຈິງ ແລະ ເຈົ້າສັງເກດເຫັນວ່າພວກເຂົາມັກໂອ້ອວດ ແລະ ເວົ້າໃຫຍ່ ແລະ ພວກເຂົາບໍ່ໜ້າເຊື່ອຖື, ເຈົ້າຈະເຄົາລົບພວກເຂົາບໍ? ເຈົ້າຈະກ້າຝາກຝັງວຽກງານໃດໜຶ່ງໃຫ້ພວກເຂົາບໍ? ບາງທີພວກເຂົາອາດຈະເຮັດໃຫ້ວຽກງານທີ່ເຈົ້າຝາກຝັງໄວ້ກັບພວກເຂົານັ້ນຊັກຊ້າ ຍ້ອນເຫດຜົນໃດໜຶ່ງ, ດັ່ງນັ້ນ ເຈົ້າຈຶ່ງບໍ່ກ້າທີ່ຈະຝາກຝັງສິ່ງໃດໄວ້ກັບຄົນແບບນັ້ນ. ເຈົ້າຈະລັງກຽດພວກເຂົາຈາກກົ້ນບຶ້ງໃນຫົວໃຈຂອງເຈົ້າ ແລະ ເຈົ້າຈະເສຍໃຈທີ່ເຄີຍຄົບຫາກັບພວກເຂົາ. ເຈົ້າຈະຮູ້ສຶກໂຊກດີທີ່ເຈົ້າບໍ່ໄດ້ຝາກຝັງສິ່ງໃດໄວ້ກັບພວກເຂົາ ແລະ ເຈົ້າຈະຄິດວ່າ ຖ້າເຈົ້າໄດ້ຝາກຝັງ, ເຈົ້າກໍຄົງຈະເສຍໃຈໄປຕະຫຼອດຊີວິດ. ສົມມຸດວ່າ ເຈົ້າພົວພັນກັບຄົນໃດຄົນໜຶ່ງ ແລະ ຜ່ານການສົນທະນາ ແລະ ການຕິດຕໍ່ກັບພວກເຂົາ, ເຈົ້າເຫັນວ່າ ບໍ່ພຽງແຕ່ພວກເຂົາມີຄວາມເປັນມະນຸດທີ່ດີເທົ່ານັ້ນ, ແຕ່ພວກເຂົາຍັງມີຄວາມສຳນຶກຮັບຜິດຊອບອີກດ້ວຍ ແລະ ເມື່ອເຈົ້າຝາກຝັງວຽກງານໜຶ່ງໃຫ້ພວກເຂົາ, ເຖິງແມ່ນວ່າເຈົ້າພຽງແຕ່ເວົ້າບາງຢ່າງແບບຜ່ານໆ ກັບພວກເຂົາ, ພວກເຂົາກໍຈົດຈຳມັນໄວ້ໃນໃຈຂອງພວກເຂົາ ແລະ ພວກເຂົາຄິດຫາວິທີຈັດການວຽກງານນັ້ນໃຫ້ດີ ເພື່ອເຮັດໃຫ້ເຈົ້າພໍໃຈ, ແລະ ຖ້າພວກເຂົາຈັດການວຽກງານທີ່ເຈົ້າມອບໝາຍໃຫ້ພວກເຂົາບໍ່ດີ, ພວກເຂົາກໍຮູ້ສຶກອາຍທີ່ຈະພົບໜ້າເຈົ້າຫຼັງຈາກນັ້ນ, ນີ້ຄືຄົນທີ່ມີຄວາມສຳນຶກຮັບຜິດຊອບ. ຕາບໃດທີ່ບອກບາງຢ່າງແກ່ພວກເຂົາ ຫຼື ມີການມອບໝາຍບາງຢ່າງໃຫ້ພວກເຂົາ, ບໍ່ວ່າຈະເປັນໂດຍຜູ້ນໍາ, ຜູ້ເຮັດວຽກ ຫຼື ເບື້ອງເທິງ, ຄົນທີ່ມີຄວາມສຳນຶກຮັບຜິດຊອບຈະຄິດສະເໝີວ່າ “ໃນເມື່ອພວກເຂົາເຄົາລົບຂ້ອຍແບບນີ້, ຂ້ອຍຕ້ອງຈັດການເລື່ອງນີ້ໃຫ້ດີ ແລະ ບໍ່ເຮັດໃຫ້ພວກເຂົາຜິດຫວັງ”. ເຈົ້າຈະບໍ່ຮູ້ສຶກສະບາຍໃຈບໍ ທີ່ຈະຝາກຝັງວຽກງານໃຫ້ກັບຄົນແບບນີ້ ທີ່ມີຈິດສຳນຶກ ແລະ ເຫດຜົນ? ຄົນທີ່ເຈົ້າສາມາດຝາກຝັງວຽກງານໃຫ້ໄດ້ນັ້ນ ແນ່ນອນວ່າເປັນຄົນທີ່ເຈົ້າເບິ່ງດ້ວຍຄວາມພໍໃຈ ແລະ ໄວ້ວາງໃຈ. ໂດຍສະເພາະຢ່າງຍິ່ງ, ຖ້າພວກເຂົາໄດ້ຈັດການວຽກງານຫຼາຍຢ່າງໃຫ້ເຈົ້າ ແລະ ປະຕິບັດວຽກງານທັງໝົດນັ້ນຢ່າງມີສະຕິຫຼາຍ ແລະ ຕອບສະໜອງຕາມຂໍ້ກຳນົດຂອງເຈົ້າຢ່າງຄົບຖ້ວນ, ເຈົ້າກໍຈະຄິດວ່າພວກເຂົາເປັນຄົນທີ່ໜ້າເຊື່ອຖື. ໃນໃຈຂອງເຈົ້າ, ເຈົ້າຈະຊື່ນຊົມ ແລະ ຍົກຍ້ອງພວກເຂົາຢ່າງແທ້ຈິງ. ຜູ້ຄົນຍິນດີທີ່ຈະຄົບຫາກັບຄົນປະເພດນີ້, ບໍ່ຕ້ອງເວົ້າເຖິງພຣະເຈົ້າເລີຍ. ພວກເຈົ້າຄິດວ່າ ພຣະເຈົ້າຈະເຕັມໃຈຝາກຝັງວຽກງານຂອງຄຣິສຕະຈັກ ແລະ ໜ້າທີ່ທີ່ມະນຸດມີພັນທະຕ້ອງເຮັດ ໃຫ້ກັບຄົນທີ່ບໍ່ໜ້າເຊື່ອຖືບໍ? (ບໍ່, ພຣະອົງຈະບໍ່ເຕັມໃຈ.) ເມື່ອພຣະເຈົ້າມອບໝາຍວຽກງານໃດໜຶ່ງຂອງຄຣິສຕະຈັກໃຫ້ກັບຄົນໃດຄົນໜຶ່ງ, ຄວາມຄາດຫວັງຂອງພຣະເຈົ້າທີ່ມີຕໍ່ພວກເຂົາແມ່ນຫຍັງ? ຢ່າງທີໜຶ່ງ, ພຣະເຈົ້າຫວັງວ່າ ພວກເຂົາຈະປະຕິບັດໜ້າທີ່ຢ່າງເຕັມທີ່ ແລະ ມີຄວາມຮັບຜິດຊອບ, ຫວັງວ່າພວກເຂົາຈະປະຕິບັດຕໍ່ວຽກງານນີ້ຄືກັບວ່າເປັນເລື່ອງໃຫຍ່ ແລະ ຈັດການມັນຢ່າງເໝາະສົມ ແລະ ເຮັດມັນໃຫ້ດີ. ຢ່າງທີສອງ, ພຣະເຈົ້າຫວັງວ່າ ພວກເຂົາຈະເປັນຄົນທີ່ໜ້າໄວ້ວາງໃຈ, ຫວັງວ່າ ບໍ່ວ່າເວລາຈະຜ່ານໄປດົນປານໃດ ແລະ ບໍ່ວ່າສະພາບແວດລ້ອມຈະປ່ຽນແປງໄປແນວໃດກໍຕາມ, ຄວາມສຳນຶກຮັບຜິດຊອບຂອງພວກເຂົາຈະບໍ່ສັ່ນຄອນ ແລະ ຄວາມຊື່ສັດຂອງພວກເຂົາສາມາດທົນຕໍ່ການທົດສອບໄດ້. ຖ້າພວກເຂົາເປັນຄົນທີ່ໜ້າໄວ້ວາງໃຈ, ພຣະເຈົ້າກໍຈະໝັ້ນໃຈ ແລະ ພຣະອົງຈະບໍ່ກວດກາ ຫຼື ຕິດຕາມເລື່ອງນີ້ອີກຕໍ່ໄປ. ນີ້ເປັນຍ້ອນວ່າ ໃນພຣະໄທຂອງພຣະອົງ, ພຣະອົງເຊື່ອໃຈພວກເຂົາ ແລະ ພວກເຂົາຈະເຮັດວຽກງານທີ່ໄດ້ຮັບມອບໝາຍໃຫ້ສຳເລັດຢ່າງແນ່ນອນ ໂດຍບໍ່ມີຂໍ້ຜິດພາດໃດໆ. ເມື່ອພຣະເຈົ້າຝາກຝັງວຽກງານໃຫ້ກັບຄົນໃດຄົນໜຶ່ງ, ນີ້ບໍ່ແມ່ນສິ່ງທີ່ພຣະອົງຫວັງບໍ? (ແມ່ນ.) ດັ່ງນັ້ນ ເມື່ອເຈົ້າເຂົ້າໃຈເຈດຕະນາຂອງພຣະເຈົ້າແລ້ວ, ເຈົ້າກໍຄວນຮູ້ຢູ່ໃນໃຈຂອງເຈົ້າວ່າ ຈະກະທຳແນວໃດເພື່ອຕອບສະໜອງຕາມຂໍ້ກຳນົດຂອງພຣະເຈົ້າ, ເພື່ອໃຫ້ເປັນທີ່ພໍໃຈໃນສາຍພຣະເນດຂອງພຣະເຈົ້າ ແລະ ເພື່ອໃຫ້ໄດ້ຮັບຄວາມໄວ້ວາງໃຈຈາກພຣະເຈົ້າ. ຖ້າເຈົ້າສາມາດເຫັນການສະແດງອອກ ແລະ ພຶດຕິກຳຂອງເຈົ້າເອງຢ່າງຊັດເຈນ, ພ້ອມທັງທັດສະນະຄະຕິທີ່ເຈົ້າມີຕໍ່ໜ້າທີ່ຂອງເຈົ້າ, ຖ້າເຈົ້າມີການຮັບຮູ້ຕົວເອງ ແລະ ເຈົ້າຮູ້ວ່າຕົນເອງເປັນໂຕຫຍັງ, ແລ້ວການທີ່ເຈົ້າຮຽກຮ້ອງໃຫ້ພຣະເຈົ້າເບິ່ງເຈົ້າດ້ວຍຄວາມພໍໃຈ, ສະແດງພຣະຄຸນຕໍ່ເຈົ້າ ຫຼື ປະຕິບັດຕໍ່ເຈົ້າເປັນພິເສດນັ້ນ ບໍ່ແມ່ນສິ່ງທີ່ບໍ່ມີເຫດຜົນບໍ? (ແມ່ນແລ້ວ.) ແມ່ນແຕ່ຕົວເຈົ້າເອງກໍຍັງຄິດວ່າຕົນເອງຕໍ່າຕ້ອຍ, ແມ່ນແຕ່ເຈົ້າກໍຍັງດູຖູກຕົນເອງ, ແຕ່ເຈົ້າກັບຮຽກຮ້ອງໃຫ້ພຣະເຈົ້າເບິ່ງເຈົ້າດ້ວຍຄວາມພໍໃຈ, ສິ່ງນີ້ບໍ່ສົມເຫດສົມຜົນເລີຍ. ດ້ວຍເຫດນັ້ນ, ຖ້າເຈົ້າຢາກໃຫ້ພຣະເຈົ້າເບິ່ງເຈົ້າດ້ວຍຄວາມພໍໃຈ, ຢ່າງໜ້ອຍເຈົ້າກໍຄວນເຮັດໃຫ້ຕົນເອງໜ້າເຊື່ອຖືໃນສາຍຕາຂອງຄົນອື່ນ. ຖ້າເຈົ້າຢາກໃຫ້ຄົນອື່ນໄວ້ໃຈເຈົ້າ, ເບິ່ງເຈົ້າດ້ວຍຄວາມພໍໃຈ ແລະ ຍົກຍ້ອງເຈົ້າ, ແລ້ວຢ່າງໜ້ອຍທີ່ສຸດ ເຈົ້າຕ້ອງມີກຽດສັກສີ, ມີຄວາມສຳນຶກຮັບຜິດຊອບ, ຮັກສາຄຳເວົ້າ ແລະ ໜ້າໄວ້ວາງໃຈ. ຍິ່ງໄປກວ່ານັ້ນ, ເຈົ້າຕ້ອງເປັນຄົນດຸໝັ່ນ, ມີຄວາມຮັບຜິດຊອບ ແລະ ຈົງຮັກພັກດີຕໍ່ໜ້າພຣະເຈົ້າ,ແລ້ວເຈົ້າກໍຈະບັນລຸຂໍ້ກຳນົດຂອງພຣະເຈົ້າທີ່ມີຕໍ່ເຈົ້າໂດຍພື້ນຖານ. ແລ້ວກໍຈະມີຄວາມຫວັງທີ່ເຈົ້າຈະໄດ້ຮັບການຮັບຮອງຈາກພຣະເຈົ້າ ບໍ່ແມ່ນບໍ? (ແມ່ນ.) ສິ່ງນີ້ຍາກທີ່ຈະບັນລຸບໍ? (ບໍ່.) ແມ່ນແຕ່ມະນຸດກໍຍັງຢາກຊອກຫາຄົນທີ່ໜ້າເຊື່ອຖືເພື່ອຈັດການໜ້າວຽກ ແລະ ຄົບຫາສະມາຄົມນໍາ, ສະນັ້ນ ມັນຫຼາຍເກີນໄປບໍທີ່ພຣະເຈົ້າຈະຂໍໃຫ້ມະນຸດປະຕິບັດໜ້າທີ່ຂອງພວກເຂົາໃຫ້ດີ ແລະ ພຣະອົງຈະມີຂໍ້ກຳນົດເລັກນ້ອຍນີ້ສຳລັບພວກເຂົາ? (ບໍ່, ມັນບໍ່ຫຼາຍເກີນໄປ.) ມັນບໍ່ຫຼາຍເກີນໄປເລີຍ. ນີ້ບໍ່ແມ່ນການສ້າງຄວາມລຳບາກໃຈໃຫ້ແກ່ຜູ້ຄົນ, ແຕ່ກົງກັນຂ້າມ ມັນເປັນສິ່ງທີ່ຖືກຕ້ອງເໝາະສົມຫຼາຍ. ພຽງແຕ່ຜູ້ຄົນບໍ່ມີໃຈທີ່ຈະເຮັດສິ່ງນີ້, ພວກເຂົາບໍ່ໄຕ່ຕອງເຖິງຄວາມຄິດຂອງພຣະເຈົ້າ ຫຼື ບໍ່ເຂົ້າໃຈເຈດຕະນາຂອງພຣະເຈົ້າ. ສິ່ງດຽວທີ່ພວກເຂົາສາມາດເຮັດໄດ້ກໍຄື ການຮຽກຮ້ອງຈາກພຣະເຈົ້າຢູ່ສະເໝີ ໂດຍເວົ້າວ່າ “ພຣະອົງຕ້ອງອວຍພອນຂ້ານ້ອຍ! ພຣະອົງຕ້ອງເມດຕາຂ້ານ້ອຍ! ພຣະອົງຕ້ອງນໍາພາຂ້ານ້ອຍ!” ດັ່ງນັ້ນ, ສິ່ງທີ່ເຈົ້າກຳລັງເຮັດຢູ່ແມ່ນຫຍັງ? ເຈົ້າສາມາດປະຕິບັດໜ້າທີ່ຂອງເຈົ້າຕາມຈິດສຳນຶກ ແລະ ເຫດຜົນຂອງເຈົ້າຢ່າງແທ້ຈິງໄດ້ບໍ? ເຈົ້າສາມາດດຸໝັ່ນ, ມີຄວາມຮັບຜິດຊອບ ແລະ ຈົງຮັກພັກດີຢ່າງແທ້ຈິງໄດ້ບໍ? ນີ້ຄືເງື່ອນໄຂພື້ນຖານທີ່ສຸດທີ່ເຈົ້າຕ້ອງບັນລຸ ເພື່ອໃຫ້ພຣະເຈົ້າເບິ່ງເຈົ້າດ້ວຍຄວາມພໍໃຈ. ນີ້ບໍ່ແມ່ນທິດທາງທີ່ຜູ້ຄົນຄວນພະຍາຍາມຢ່າງໜັກ ເພື່ອໄປໃຫ້ເຖິງບໍ? ໃນເມື່ອເຈົ້າເຊື່ອໃນພຣະເຈົ້າ, ເຈົ້າຕ້ອງພະຍາຍາມກ້າວໄປສູ່ຄວາມຈິງ ແລະ ຂໍ້ກຳນົດຂອງພຣະເຈົ້າ, ນີ້ຄືທິດທາງທີ່ຜູ້ຄົນຄວນພະຍາຍາມຢ່າງໜັກ ເພື່ອໄປໃຫ້ເຖິງ. ຜູ້ຄົນຕ້ອງພະຍາຍາມຢ່າງໜັກໃນທິດທາງທີ່ຖືກຕ້ອງ. ດ້ວຍວິທີນັ້ນ, ການສະແຫວງຫາຂອງພວກເຂົາເພື່ອເຮັດໃຫ້ພຣະເຈົ້າພໍໃຈກໍຈະບໍ່ຫວ່າງເປົ່າອີກຕໍ່ໄປ.

ໃນໃຈຂອງພວກເຂົາ, ຜູ້ນໍາປອມມີແນວຄິດກ່ຽວກັບການເຮັດໃຫ້ພຣະເຈົ້າພໍໃຈໃນຄວາມເຊື່ອຂອງພວກເຂົາທີ່ມີຕໍ່ພຣະອົງບໍ? ພວກເຂົາມີທັດສະນະຄະຕິໃດໆ ບໍ? ເຫັນໄດ້ຢ່າງຊັດເຈນວ່າບໍ່ມີ. ພວກເຂົາພຽງແຕ່ມີທັດສະນະຄະຕິຂອງການໃຊ້ຊີວິດແບບຢູ່ໄປວັນໆ ແລະ ພວກເຂົາປະຕິບັດຕໍ່ພຣະເຈົ້າໃນລັກສະນະດຽວກັນ, ໃນລັກສະນະທີ່ບໍ່ເຄົາລົບ ແລະ ດູຖູກຢ່າງຍິ່ງ. ທັດສະນະຄະຕິແບບນີ້ເຮັດໃຫ້ພຣະເຈົ້າເສື່ອມເສຍກຽດ ແລະ ໝິ່ນປະໝາດພຣະອົງຢ່າງຮ້າຍແຮງ ແລະ ພຣະເຈົ້າລັງກຽດມັນ. ພຣະເຈົ້າໄດ້ມອບຊີວິດ ແລະ ທຸກສິ່ງທີ່ມະນຸດຄອບຄອງໃຫ້ແກ່ພວກເຂົາ, ແຕ່ທັດສະນະຄະຕິຂອງພວກເຂົາທີ່ມີຕໍ່ທຸກສິ່ງທີ່ພຣະເຈົ້າໄດ້ມອບໃຫ້ແກ່ພວກເຂົາ, ຕໍ່ການຈັດແຈງທີ່ພຣະເຈົ້າເຮັດສຳລັບຊີວິດຂອງພວກເຂົາ, ຕໍ່ການຝາກຝັງ ແລະ ພາລະກິດຂອງພຣະເຈົ້າ ແລະ ຕໍ່ໜ້າທີ່ຂອງພວກເຂົາເອງ, ແມ່ນທັດສະນະຄະຕິຂອງການດູໝິ່ນ ແລະ ການດູຖູກ. “ການດູຖູກ” ໝາຍຄວາມວ່າແນວໃດ? ມັນໝາຍເຖິງການຢາກໃຊ້ຊີວິດແບບຢູ່ໄປວັນໆ ແລະ ບໍ່ຈິງຈັງກັນຫຍັງເລີຍ. ພຣະເຈົ້າລັງກຽດທັດສະນະຄະຕິແບບນີ້ຂອງພວກເຂົາຢ່າງສຸດຂີດ ແລະ ນັ້ນຄືເຫດຜົນທີ່ພຣະອົງຈະບໍ່ຊ່ວຍຄົນແບບນີ້ໃຫ້ລອດພົ້ນຢ່າງແນ່ນອນ. ສິ່ງທີ່ພວກເຈົ້າຄວນເຂົ້າໃຈຢູ່ບ່ອນນີ້ແມ່ນຫຍັງ? ມັນຄືການທີ່ພວກເຈົ້າຕ້ອງບໍ່ເປັນຄົນປະເພດນີ້. ບໍ່ວ່າເຈົ້າຈະເປັນຜູ້ນໍາ ຫຼື ບໍ່ ຫຼື ບໍ່ວ່າເຈົ້າຈະມີຄວາມທະເຍີທະຍານ ແລະ ຄວາມປາຖະໜາທີ່ຈະເປັນຜູ້ນໍາ ຫຼື ບໍ່, ກ່ອນອື່ນໝົດ ເຈົ້າຕ້ອງຮຽນຮູ້ທີ່ຈະປະພຶດຕົນ ແລະ ຕ້ອງບໍ່ເປັນຄົນຂີ້ຄ້ານ, ຄົນເກເລ ຫຼື ນັກເລງຢ່າງເດັດຂາດ. ໃນການປະພຶດຂອງເຈົ້າ, ເຈົ້າຕ້ອງມີທັດສະນະຄະຕິທີ່ຊື່ກົງ, ມີກຽດສັກສີ ແລະ ມີຄວາມສຳນຶກຮັບຜິດຊອບ, ນີ້ຄືສິ່ງພື້ນຖານທີ່ສຸດ. ມີພຽງແຕ່ບົນພື້ນຖານນີ້ເທົ່ານັ້ນ ຜູ້ຄົນຈຶ່ງຈະສາມາດຕອບສະໜອງຕາມຂໍ້ກຳນົດຂອງພຣະເຈົ້າ ແລະ ເຮັດໃຫ້ການຝາກຝັງຂອງພຣະອົງສຳເລັດ. ຖ້າເຈົ້າບໍ່ມີແມ່ນແຕ່ພື້ນຖານເລັກນ້ອຍນີ້, ແລ້ວກໍບໍ່ມີຫຍັງທີ່ຈະເວົ້າເຖິງ.

ວັນທີ 3 ເມສາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (9)

ບັນທັດຖານສອງຂໍ້ໃນການຕັດສິນວ່າຜູ້ນໍາ ແລະ ຜູ້ເຮັດວຽກໄດ້ມາດຕະຖານ ຫຼື ບໍ່

ຕອນນີ້ພວກເຮົາໄດ້ໂອ້ລົມກັນກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄປທັງໝົດແປດຂໍ້ແລ້ວ ແລະ ກ່ຽວກັບຄວາມຮັບຜິດຊອບທັງແປດຂໍ້ນີ້ ພວກເຮົາກໍໄດ້ໄຈ້ແຍກການສະແດງອອກຕ່າງໆຂອງຜູ້ນໍາປອມແລ້ວ. ໂດຍການໄຈ້ແຍກພວກເຂົາດ້ວຍວິທີນີ້, ຕອນນີ້ພວກເຈົ້າມີຄວາມສາມາດໃນການແຍກແຍະຜູ້ນໍາປອມແລ້ວບໍ? ຖ້າເຈົ້າເປັນຜູ້ນໍາ, ເຈົ້າສາມາດຫຼີກລ່ຽງການມີສ່ວນຮ່ວມໃນການປະຕິບັດເຫຼົ່ານີ້ຂອງຜູ້ນໍາປອມໄດ້ບໍ? ເຈົ້າສາມາດປະຕິບັດວຽກງານ ແລະ ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກຢ່າງມີສະຕິໂດຍອີງໃສ່ຄວາມຮັບຜິດຊອບທີ່ພວກເຮົາໄດ້ໂອ້ລົມກັນໄປແລ້ວໄດ້ບໍ? ຜ່ານການໂອ້ລົມກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ຕອນນີ້ພວກເຈົ້າຄວນຮູ້ຢູ່ໃນໃຈຂອງພວກເຈົ້າແລ້ວວ່າ ຜູ້ນໍາ ແລະ ຜູ້ເຮັດວຽກຄວນປະຕິບັດວຽກງານຂອງພວກເຂົາແນວໃດ, ມີລາຍລະອຽດຫຍັງແດ່ທີ່ກ່ຽວຂ້ອງກັບການປະຕິບັດວຽກງານນີ້, ພວກເຂົາຄວນຈັດຕັ້ງປະຕິບັດວຽກງານແນວໃດ ແລະ ພວກເຂົາຄວນປະຕິບັດແນວໃດເພື່ອເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານ. ຖ້າຄວາມສາມາດຂອງບຸກຄົນໃດໜຶ່ງພຽງພໍ, ຖ້າພວກເຂົາມີຄວາມສາມາດໃນການເຮັດວຽກໃນລະດັບໃດໜຶ່ງ ແລະ ພວກເຂົາຍັງແບກຮັບພາລະອີກດ້ວຍ, ແລ້ວພວກເຂົາກໍຄວນຈະສາມາດຫຼີກລ່ຽງການສະແດງອອກເຫຼົ່ານີ້ຂອງຜູ້ນໍາປອມໄດ້. ເຖິງຢ່າງໃດກໍຕາມ, ຖ້າບຸກຄົນໃດໜຶ່ງມີຄວາມສາມາດ ແລະ ມີຄວາມສາມາດໃນການເຮັດວຽກໃນລະດັບໃດໜຶ່ງ ແຕ່ພວກເຂົາບໍ່ແບກຮັບພາລະ, ແລ້ວພວກເຂົາຈະສາມາດເປັນຜູ້ນໍາທີ່ໄດ້ມາດຕະຖານ ແລະ ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້ບໍ? (ບໍ່.) ມັນເປັນເລື່ອງຍາກໜ້ອຍໜຶ່ງທີ່ພວກເຂົາຈະເຮັດສິ່ງນີ້ໄດ້. ສົມມຸດວ່າຜູ້ນໍາຄົນໜຶ່ງແບກຮັບພາລະ ແລະ ຄວາມເປັນມະນຸດຂອງພວກເຂົາກໍບໍ່ໄດ້ບໍ່ດີ, ແຕ່ພວກເຂົາພຽງແຕ່ບໍ່ຮູ້ວ່າຈະປະຕິບັດວຽກງານຂອງພວກເຂົາແນວໃດ. ບໍ່ວ່າຈະໂອ້ລົມກັບພວກເຂົາແນວໃດກໍຕາມ, ພວກເຂົາກໍຍັງບໍ່ຮູ້ວິທີຈັດຕັ້ງປະຕິບັດ ແລະ ເຂົ້າຮ່ວມໃນວຽກງານສະເພາະ ແລະ ພວກເຂົາບໍ່ສາມາດຊອກຫາຫຼັກການ ຫຼື ການຊີ້ນໍາໄດ້. ພວກເຂົາຍັງບໍ່ຮູ້ວິທີໃຫ້ການນໍາພາສໍາລັບວຽກງານວິຊາຊີບ ຫຼື ວຽກງານສະເພາະອີກດ້ວຍ. ເມື່ອມີບັນຫາເກີດຂຶ້ນ ພວກເຂົາກໍບໍ່ສາມາດຊອກຫາແກ່ນແທ້ຂອງບັນຫາເຫຼົ່ານັ້ນໄດ້ ແລະ ພວກເຂົາກໍບໍ່ຮູ້ວິທີແກ້ໄຂພວກມັນ. ຜົນທີ່ຕາມມາຄື ພວກເຂົາເປັນຝ່າຍຮັບ ແລະ ຊັກຊ້າຫຼາຍສະເໝີໃນວຽກງານໃດໆທີ່ພວກເຂົາເຮັດ ຫຼື ໃນບັນຫາໃດໆທີ່ພວກເຂົາກໍາລັງຈັດການ. ຄົນແບບນີ້ສາມາດບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້ບໍ? (ບໍ່.) ນີ້ແມ່ນບັນຫາປະເພດໃດ? ເຖິງແມ່ນວ່າຄົນປະເພດນີ້ຈະມີຄວາມກະຕືລືລົ້ນຫຼາຍ, ແບກຮັບພາລະ ແລະ ຕ້ອງການປະຕິບັດວຽກງານຂອງພວກເຂົາ, ແຕ່ຄວາມສາມາດຂອງພວກເຂົາບໍ່ດີເກີນໄປ, ພວກເຂົາບໍ່ມີຄວາມສາມາດໃນການເຮັດວຽກ ແລະ ບໍ່ສາມາດແບກຮັບວຽກງານ ຫຼື ປະຕິບັດວຽກງານສະເພາະ ຫຼື ແກ້ໄຂບັນຫາສະເພາະໄດ້; ພວກເຂົາພຽງແຕ່ເຮັດແບບພໍເປັນພິທີເມື່ອພວກເຂົາເຂົ້າຮ່ວມໃນວຽກງານໃດໆ ແລະ ພວກເຂົາກໍປັນຍາຊ້າ, ຊິນຊາ ແລະ ເປັນຝ່າຍຮັບຫຼາຍ. ຜົນຂອງສິ່ງນີ້ກໍຄື ມີບັນຫາຫຼາຍຢ່າງເກີດຂຶ້ນ ແຕ່ພວກເຂົາບໍ່ສາມາດເລີ່ມລົງມືແກ້ໄຂພວກມັນໄດ້, ພວກເຂົາບໍ່ຮູ້ວ່າພວກມັນມີສາເຫດມາຈາກໃສ, ຍິ່ງບໍ່ຕ້ອງເວົ້າເຖິງການທີ່ພວກເຂົາຈະຮູ້ວິທີໂອ້ລົມກ່ຽວກັບບັນຫາເຫຼົ່ານັ້ນ ແລະ ແກ້ໄຂພວກມັນ ແລະ ພວກເຂົາບໍ່ສາມາດແມ່ນແຕ່ລາຍງານບັນຫາຕໍ່ເບື້ອງເທິງ ແລະ ສະແຫວງຫາຈາກພວກເຂົາໄດ້. ສະນັ້ນ, ພວກເຂົາຈຶ່ງບໍ່ສາມາດບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້ ແລະ ເຖິງແມ່ນວ່າພວກເຂົາຈະຖືກຄັດເລືອກໃຫ້ເປັນຜູ້ນໍາ, ພວກເຂົາກໍບໍ່ແມ່ນຜູ້ນໍາທີ່ດີ, ພວກເຂົາຄືຜູ້ນໍາປອມ.

ໃນເມື່ອພວກເຮົາໄດ້ໂອ້ລົມກັນກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄປແປດຂໍ້ແລ້ວ, ພວກເຈົ້າສາມາດໃຫ້ຄຳນິຍາມພື້ນຖານຂອງຜູ້ນໍາປອມໄດ້ບໍ? ຄົນເຮົາຄວນພິພາກສາແນວໃດວ່າຜູ້ນໍາຄົນໜຶ່ງກຳລັງບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ຫຼື ວ່າພວກເຂົາເປັນຜູ້ນໍາປອມ? ໃນລະດັບພື້ນຖານທີ່ສຸດ, ຄົນເຮົາຕ້ອງເບິ່ງວ່າພວກເຂົາສາມາດເຮັດວຽກງານຕົວຈິງໄດ້ ຫຼື ບໍ່, ເບິ່ງວ່າພວກເຂົາມີຄວາມສາມາດນີ້ ຫຼື ບໍ່. ຈາກນັ້ນ, ຄົນເຮົາຄວນເບິ່ງວ່າພວກເຂົາມີພາລະທີ່ຈະເຮັດວຽກງານນີ້ໃຫ້ໄດ້ດີ ຫຼື ບໍ່. ຢ່າໄປສົນໃຈວ່າສິ່ງທີ່ພວກເຂົາເວົ້ານັ້ນຟັງມ່ວນຫູສໍ່າໃດ ແລະ ພວກເຂົາເບິ່ງຄືວ່າເຂົ້າໃຈຫຼັກຄຳສອນຫຼາຍສໍ່າໃດ ແລະ ຢ່າໄປສົນໃຈວ່າພວກເຂົາມີຄວາມສາມາດພິເສດ ແລະ ຂອງຂວັນຫຼາຍສໍ່າໃດເມື່ອພວກເຂົາຈັດການເລື່ອງພາຍນອກ, ສິ່ງເຫຼົ່ານີ້ບໍ່ສຳຄັນ. ສິ່ງທີ່ສຳຄັນທີ່ສຸດຄືພວກເຂົາສາມາດປະຕິບັດວຽກງານທີ່ເປັນພື້ນຖານທີ່ສຸດຂອງຄຣິສຕະຈັກຢ່າງເໝາະສົມໄດ້ ຫຼື ບໍ່, ພວກເຂົາສາມາດແກ້ໄຂບັນຫາໂດຍໃຊ້ຄວາມຈິງໄດ້ ຫຼື ບໍ່ ແລະ ພວກເຂົາສາມາດນໍາພາຜູ້ຄົນເຂົ້າສູ່ຄວາມເປັນຈິງແຫ່ງຄວາມຈິງໄດ້ ຫຼື ບໍ່. ນີ້ຄືວຽກງານທີ່ເປັນພື້ນຖານ ແລະ ຈຳເປັນທີ່ສຸດ. ຖ້າພວກເຂົາບໍ່ສາມາດເຮັດລາຍການວຽກງານຕົວຈິງເຫຼົ່ານີ້ໄດ້, ແລ້ວບໍ່ວ່າຄວາມສາມາດຂອງພວກເຂົາຈະດີສໍ່າໃດ, ພວກເຂົາຈະມີຄວາມສາມາດພິເສດສໍ່າໃດ ຫຼື ພວກເຂົາຈະສາມາດທົນທຸກກັບຄວາມລຳບາກ ແລະ ເສຍສະຫຼະໄດ້ຫຼາຍສໍ່າໃດກໍຕາມ, ພວກເຂົາກໍຍັງເປັນຜູ້ນໍາປອມ. ບາງຄົນເວົ້າວ່າ: “ຢ່າຟ້າວໄປສົນໃຈວ່າຕອນນີ້ພວກເຂົາບໍ່ໄດ້ເຮັດວຽກງານຕົວຈິງ. ພວກເຂົາມີຄວາມສາມາດທີ່ດີ ແລະ ມີຄວາມສາມາດ. ຖ້າພວກເຂົາໄດ້ຮັບການຝຶກຝົນໄລຍະໜຶ່ງ, ພວກເຂົາກໍຈະສາມາດເຮັດວຽກງານຕົວຈິງໄດ້ຢ່າງແນ່ນອນ. ນອກຈາກນີ້, ພວກເຂົາບໍ່ໄດ້ເຮັດຫຍັງທີ່ບໍ່ດີ ແລະ ພວກເຂົາບໍ່ໄດ້ເຮັດຄວາມຊົ່ວ ຫຼື ກໍ່ໃຫ້ເກີດການຂັດຂວາງ ຫຼື ການລົບກວນ, ພຣະອົງເວົ້າໄດ້ແນວໃດວ່າພວກເຂົາເປັນຜູ້ນໍາປອມ?” ພວກເຮົາຈະອະທິບາຍເລື່ອງນີ້ແນວໃດ? ມັນບໍ່ສຳຄັນວ່າເຈົ້າມີຄວາມສາມາດພິເສດສໍ່າໃດ, ເຈົ້າມີຄວາມສາມາດ ແລະ ການສຶກສາລະດັບໃດ, ເຈົ້າສາມາດຮ້ອງຄຳຂວັນໄດ້ຫຼາຍສໍ່າໃດ ຫຼື ມີຄຳເວົ້າ ແລະ ຫຼັກຄຳສອນຢູ່ໃນກຳມືຂອງເຈົ້າຫຼາຍສໍ່າໃດ; ບໍ່ວ່າເຈົ້າຈະຫຍຸ້ງ ຫຼື ອິດເມື່ອຍສໍ່າໃດໃນໜຶ່ງມື້ ຫຼື ເຈົ້າໄດ້ເດີນທາງໄປໄກສໍ່າໃດ, ໄປຢ້ຽມຢາມຈັກຄຣິສຕະຈັກຫຼາຍສ່ຳໃດ ຫຼື ແບກຮັບຄວາມສ່ຽງ ແລະ ທົນທຸກກັບຄວາມລຳບາກຫຼາຍສໍ່າໃດ, ສິ່ງເຫຼົ່ານີ້ບໍ່ມີອັນໃດສຳຄັນເລີຍ. ສິ່ງທີ່ສຳຄັນຄືເຈົ້າກຳລັງປະຕິບັດວຽກງານຂອງເຈົ້າໂດຍອີງໃສ່ການຈັດແຈງວຽກງານ ຫຼື ບໍ່, ເຈົ້າກຳລັງຈັດຕັ້ງປະຕິບັດການຈັດແຈງເຫຼົ່ານັ້ນຢ່າງຖືກຕ້ອງ ຫຼື ບໍ່; ບໍ່ວ່າໃນລະຫວ່າງການເປັນຜູ້ນໍາຂອງເຈົ້າ, ເຈົ້າກຳລັງເຂົ້າຮ່ວມໃນທຸກວຽກງານສະເພາະທີ່ເຈົ້າຮັບຜິດຊອບ ຫຼື ບໍ່ ແລະ ເຈົ້າໄດ້ແກ້ໄຂບັນຫາຕົວຈິງໄປແລ້ວຈັກບັນຫາ; ມີຈັກຄົນທີ່ໄດ້ເຂົ້າໃຈຫຼັກການຄວາມຈິງຍ້ອນການເປັນຜູ້ນຳ ແລະ ການນໍາພາຂອງເຈົ້າ ແລະ ວຽກງານຂອງຄຣິສຕະຈັກໄດ້ກ້າວໜ້າ ແລະ ພັດທະນາໄປຫຼາຍສໍ່າໃດ, ສິ່ງທີ່ສຳຄັນຄືເຈົ້າໄດ້ບັນລຸຜົນລັບເຫຼົ່ານີ້ ຫຼື ບໍ່. ບໍ່ວ່າວຽກງານສະເພາະທີ່ເຈົ້າກຳລັງກ່ຽວຂ້ອງຢູ່ນັ້ນຈະເປັນແນວໃດກໍຕາມ, ສິ່ງທີ່ສຳຄັນຄືເຈົ້າກຳລັງຕິດຕາມ ແລະ ຊີ້ນໍາວຽກງານຢ່າງສະໝໍ່າສະເໝີ ຫຼື ບໍ່ ແທນທີ່ຈະເຮັດຕົວສູງສົ່ງ ແລະ ອອກຄຳສັ່ງ. ນອກຈາກນີ້, ສິ່ງທີ່ສຳຄັນອີກຢ່າງໜຶ່ງກໍຄື ເຈົ້າມີທາງເຂົ້າຂອງຊີວິດ ຫຼື ບໍ່ ໃນຂະນະທີ່ກຳລັງປະຕິບັດໜ້າທີ່ຂອງເຈົ້າ, ເຈົ້າສາມາດຈັດການເລື່ອງຕ່າງໆຕາມຫຼັກການໄດ້ ຫຼື ບໍ່, ເຈົ້າມີຄຳພະຍານຂອງການນຳເອົາຄວາມຈິງມາປະຕິບັດ ຫຼື ບໍ່ ແລະ ເຈົ້າສາມາດຈັດການ ແລະ ແກ້ໄຂບັນຫາຕົວຈິງທີ່ຜູ້ຄົນທີ່ພຣະເຈົ້າເລືອກປະເຊີນຢູ່ໄດ້ ຫຼື ບໍ່. ສິ່ງເຫຼົ່ານີ້ ແລະ ສິ່ງອື່ນໆທີ່ຄ້າຍຄືກັນລ້ວນແຕ່ເປັນບັນທັດຖານໃນການປະເມີນວ່າຜູ້ນໍາ ຫຼື ຜູ້ເຮັດວຽກໄດ້ບັນລຸຄວາມຮັບຜິດຊອບຂອງພວກເຂົາ ຫຼື ບໍ່. ພວກເຈົ້າຄິດວ່າບັນທັດຖານເຫຼົ່ານີ້ໃຊ້ໄດ້ຈິງບໍ? ແລະ ຍຸຕິທຳຕໍ່ຜູ້ຄົນບໍ? (ຍຸຕິທຳ.) ພວກມັນຍຸຕິທຳຕໍ່ທຸກຄົນ. ບໍ່ວ່າລະດັບການສຶກສາຂອງເຈົ້າຈະເປັນແນວໃດ, ບໍ່ວ່າເຈົ້າຈະເປັນຄົນໜຸ່ມ ຫຼື ຜູ້ສູງອາຍຸ, ເຈົ້າເຊື່ອໃນພຣະເຈົ້າມາຈັກປີແລ້ວ, ຄວາມອາວຸໂສຂອງເຈົ້າ ຫຼື ເຈົ້າໄດ້ອ່ານພຣະທຳຂອງພຣະເຈົ້າມາຫຼາຍສໍ່າໃດ, ສິ່ງເຫຼົ່ານີ້ບໍ່ມີອັນໃດສຳຄັນເລີຍ. ສິ່ງທີ່ສຳຄັນຄືເຈົ້າເຮັດວຽກງານຄຣິສຕະຈັກໄດ້ດີສໍ່າໃດຫຼັງຈາກທີ່ຖືກເລືອກໃຫ້ເປັນຜູ້ນໍາ, ເຈົ້າມີປະສິດທິຜົນ ແລະ ປະສິດທິພາບໃນວຽກງານຂອງເຈົ້າສໍ່າໃດ ແລະ ວຽກງານແຕ່ລະລາຍການຈະດຳເນີນໄປຢ່າງເປັນລະບຽບ ແລະ ມີປະສິດທິຜົນ ແລະ ບໍ່ຊັກຊ້າ ຫຼື ບໍ່. ສິ່ງເຫຼົ່ານີ້ຄືສິ່ງຫຼັກໆທີ່ຖືກປະເມີນເມື່ອວັດແທກວ່າຜູ້ນໍາ ຫຼື ຜູ້ເຮັດວຽກໄດ້ບັນລຸຄວາມຮັບຜິດຊອບຂອງພວກເຂົາ ຫຼື ບໍ່.

ຜ່ານການໂອ້ລົມທີ່ພວກເຮົາຫາກໍໄດ້ມີສ່ວນຮ່ວມໄປນັ້ນ, ຕອນນີ້ພວກເຈົ້າກໍມີຄວາມເຂົ້າໃຈ ແລະ ຄວາມຮູ້ທີ່ຂ້ອນຂ້າງຈະແຈ້ງກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ພ້ອມທັງມີຄຳກ່າວທີ່ຖືກຕ້ອງກ່ຽວກັບນິຍາມ ແລະ ແກ່ນແທ້ຂອງຜູ້ນໍາປອມ. ບັນທັດຖານພື້ນຖານທີ່ສຸດໃນການຕັດສິນວ່າບຸກຄົນໃດໜຶ່ງເປັນຜູ້ນໍາປອມ ຫຼື ບໍ່ ແມ່ນການເບິ່ງວ່າພວກເຂົາສາມາດປະຕິບັດວຽກງານຕົວຈິງໄດ້ ຫຼື ບໍ່ ແລະ ຈາກນັ້ນກໍເບິ່ງວ່າພວກເຂົາເຮັດວຽກງານຕົວຈິງແທ້ ຫຼື ບໍ່. ນີ້ຄືບັນທັດຖານສອງຂໍ້ຫຼັກ: ຂໍ້ໜຶ່ງແມ່ນຄໍາຖາມທີ່ວ່າພວກເຂົາມີຄວາມສາມາດ ຫຼື ບໍ່ ແລະ ອີກຂໍ້ໜຶ່ງແມ່ນຄໍາຖາມທີ່ວ່າພວກເຂົາເຕັມໃຈ ຫຼື ບໍ່. ພວກເຈົ້າສາມາດຈື່ສິ່ງເຫຼົ່ານີ້ໄດ້ບໍ? ບາງຄົນເວົ້າວ່າ: “ຂ້ອຍບໍ່ແມ່ນຜູ້ນໍາ, ສະນັ້ນ, ເປັນຫຍັງຂ້ອຍຕ້ອງຈື່ສິ່ງເຫຼົ່ານີ້?” ຄຳເວົ້ານີ້ຖືກຕ້ອງບໍ? (ບໍ່.) ເປັນຫຍັງມັນຈຶ່ງບໍ່ຖືກຕ້ອງ? ຜ່ານການເຂົ້າໃຈຄວາມຈິງເຫຼົ່ານີ້, ໃນດ້ານໜຶ່ງຜູ້ຄົນກໍສາມາດຮູ້ຈັກຕົນເອງ ແລະ ໃນອີກດ້ານໜຶ່ງ, ພວກເຂົາກໍສາມາດແຍກແຍະຄົນອື່ນໄດ້, ສິ່ງເຫຼົ່ານີ້ຄືຄວາມຈິງທີ່ຜູ້ຄົນຄວນເຂົ້າໃຈ ແລະ ມີໄວ້ ແລະ ມັນຈະບໍ່ດີເລີຍຖ້າບໍ່ເຂົ້າໃຈສິ່ງເຫຼົ່ານີ້. ກ່ອນອື່ນໝົດ, ເຈົ້າຕ້ອງວັດແທກວ່າເຈົ້າມີຄວາມສາມາດ ແລະ ຄວາມສາມາດທີ່ຈະເປັນຜູ້ນໍາ ຫຼື ບໍ່ ໂດຍອີງຕາມຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຖ້າເຈົ້າບໍ່ມີສິ່ງເຫຼົ່ານີ້, ກໍຢ່າຄິດຢາກເປັນຜູ້ນໍາຢູ່ເລື້ອຍໆ. ຖ້າເຈົ້າບໍ່ມີຄວາມສາມາດທີ່ຈະເປັນຜູ້ນໍາ ແຕ່ຍັງຢາກເປັນ, ນັ້ນກໍຄືຄວາມທະເຍີທະຍານ; ທັນທີທີ່ເຈົ້າກາຍເປັນຜູ້ນໍາ, ເຈົ້າກໍຈະບໍ່ສາມາດປະຕິບັດວຽກງານຕົວຈິງໄດ້ ແລະ ເຈົ້າກໍຈະກາຍເປັນຜູ້ນໍາປອມຢ່າງຫຼີກລ່ຽງບໍ່ໄດ້. ບາງຄົນເວົ້າວ່າ: “ຂ້ອຍມີຄວາມສາມາດທີ່ດີ; ໃນທ່າມກາງທຸກຄົນ, ຂ້ອຍໂດດເດັ່ນ. ຂ້ອຍມັກຈະມີແນວຄວາມຄິດທີ່ດີ ແລະ ຄຳແນະນຳທີ່ສະຫຼາດ ແລະ ດີຢູ່ເລື້ອຍໆ. ຂ້ອຍມີເຄັດລັບໃນທຸກສິ່ງທີ່ຂ້ອຍເຮັດ ແລະ ຂ້ອຍມີຄວາມຮູ້, ຄວາມເຂົ້າໃຈ ແລະ ປະສົບການທີ່ຂ້ອນຂ້າງອຸດົມສົມບູນ. ທັງໝົດນີ້ບໍ່ໄດ້ໝາຍຄວາມວ່າຂ້ອຍສາມາດເປັນຜູ້ນໍາໄດ້ບໍ?” ແລ້ວເຈົ້າກໍຄວນວັດແທກຕົນເອງເບິ່ງຄືກັນວ່າ ເຈົ້າມີຄວາມຮູ້ສຶກຮັບຜິດຊອບ ແລະ ແບກຮັບພາລະ ຫຼື ບໍ່. ຖ້າເຈົ້າມີພຽງແຕ່ຄວາມຄິດເຫັນກ່ຽວກັບສິ່ງຕ່າງໆ ແລະ ມີພຽງແຕ່ຄວາມປາຖະໜາທີ່ຈະເຮັດສິ່ງຕ່າງໆ ແລະ ມີຄວາມທະເຍີທະຍານທີ່ຍິ່ງໃຫຍ່ຢູ່ສະເໝີແຕ່ບໍ່ສາມາດເຮັດໃຫ້ສຳເລັດໄດ້ ແລະ ເຈົ້າກໍບໍ່ຮູ້ວິທີພະຍາຍາມ ແລະ ເສຍສະຫຼະ ແລະ ບໍ່ເຕັມໃຈທີ່ຈະເສຍສະຫຼະສິ່ງໃດເລີຍ, ຖ້າເຈົ້າຢາກໃຫ້ສະໝອງ ແລະ ຫົວໃຈຂອງເຈົ້າຢູ່ໃນສະພາວະຜ່ອນຄາຍຢູ່ສະເໝີ, ຖ້າເຈົ້າມັກຢູ່ລ້າໆ ແລະ ບໍ່ມີສິ່ງຜູກມັດ, ຢາກມີຊີວິດທີ່ສະດວກສະບາຍ ແລະ ບໍ່ມັກກັງວົນ ຫຼື ຫຍຸ້ງວຽກ ແລະ ຢ້ານຄວາມເມື່ອຍລ້າ ແລະ ຄວາມລຳບາກ, ແລ້ວເຈົ້າກໍບໍ່ເໝາະສົມທີ່ຈະເປັນຜູ້ນໍາ ແລະ ເຈົ້າກໍຈະບໍ່ສາມາດແບກຮັບ ຫຼື ປະຕິບັດວຽກງານຜູ້ນໍາໄດ້.

ພວກເຮົາຫາກໍສະຫຼຸບບັນທັດຖານສອງຂໍ້ໃນການຕັດສິນວ່າຜູ້ນໍາຄົນໜຶ່ງໄດ້ມາດຕະຖານ ຫຼື ບໍ່, ນັ້ນກໍຄື: ພວກເຂົາສາມາດປະຕິບັດວຽກງານຕົວຈິງໄດ້ ຫຼື ບໍ່ ແລະ ພວກເຂົາເຮັດວຽກງານຕົວຈິງ ຫຼື ບໍ່. ຖ້າຜູ້ຄົນເຂົ້າໃຈບັນທັດຖານສອງຂໍ້ນີ້, ແລ້ວພວກເຂົາກໍຄວນຈະເຂົ້າໃຈຢ່າງແຈ່ມແຈ້ງວ່າ ພວກເຂົາສາມາດເປັນຜູ້ນໍາໄດ້ ຫຼື ບໍ່, ພ້ອມທັງສາມາດເຮັດວຽກງານຄຣິສຕະຈັກໄດ້ດີ, ບັນລຸຄວາມຮັບຜິດຊອບຂອງພວກເຂົາຢ່າງຄົບຖ້ວນ ແລະ ເປັນຜູ້ນໍາທີ່ໄດ້ມາດຕະຖານຫຼັງຈາກທີ່ໄດ້ເປັນຜູ້ນໍາແລ້ວ ຫຼື ບໍ່. ສຳລັບຜູ້ທີ່ກຳລັງຮັບໃຊ້ເປັນຜູ້ນໍາ ແລະ ຜູ້ເຮັດວຽກຢູ່ໃນປັດຈຸບັນ, ຕອນນີ້ພວກເຈົ້າມີເສັ້ນທາງ ແລະ ຫຼັກການບາງຢ່າງໃນການວັດແທກວ່າພວກເຈົ້າໄດ້ເຮັດວຽກງານຕົວຈິງບາງຢ່າງ ແລະ ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແລ້ວ ຫຼື ບໍ່? ຜ່ານການໂອ້ລົມກ່ຽວກັບຄວາມຮັບຜິດຊອບທັງແປດຂໍ້ຂອງຜູ້ນໍາ ແລະ ຜູ້ເຮັດວຽກນີ້, ພວກເຈົ້າຄວນຈະສາມາດວັດແທກໄດ້ວ່າຜູ້ນໍາປອມສະແດງອອກແນວໃດ ແລະ ສະຫຼຸບໄດ້ຢ່າງແນ່ນອນວ່າຜູ້ນໍາ ແລະ ຜູ້ເຮັດວຽກຄວນປະຕິບັດວຽກງານຂອງພວກເຂົາແນວໃດ, ພ້ອມທັງຈຸດໃດໃນວຽກງານຂອງພວກເຈົ້າທີ່ຍັງຂາດຕົກບົກພ່ອງ, ບໍ່ພຽງພໍ ຫຼື ບໍ່ລະອຽດພໍ ແລະ ພວກເຈົ້າຄວນຈະເຮັດວຽກງານນັບແຕ່ນີ້ຕໍ່ໄປແນວໃດ, ຢ່າງໜ້ອຍທີ່ສຸດ ພວກເຈົ້າຄວນມີຄວາມເຂົ້າໃຈເຫຼົ່ານີ້. ຖ້າພວກເຈົ້າບໍ່ມີຂໍ້ສະຫຼຸບ ຫຼື ຄວາມເຂົ້າໃຈໃດໆກ່ຽວກັບການເປັນຜູ້ນໍາ ຫຼື ຜູ້ເຮັດວຽກ ຫຼື ວິທີບັນລຸຄວາມຜິດຊອບຂອງຜູ້ນໍາ ແລະ ຜູ້ເຮັດວຽກ, ນັ້ນກໍໝາຍຄວາມວ່າຄວາມສາມາດຂອງພວກເຈົ້າຍັງບໍ່ພຽງພໍກັບວຽກງານ. ຍິ່ງໄປກວ່ານັ້ນ, ຖ້າພວກເຈົ້າສັບສົນກ່ຽວກັບວິທີແຍກແຍະຜູ້ນໍາປອມຢ່າງສິ້ນເຊີງ, ນີ້ກໍຍິ່ງສະແດງໃຫ້ເຫັນວ່າຄວາມສາມາດຂອງພວກເຈົ້າບໍ່ດີ. ຍັງມີສະຖານະການພິເສດອີກຢ່າງໜຶ່ງຄື: ມີບາງຄົນທີ່ເຖິງແມ່ນວ່າຈະໄດ້ຟັງການໂອ້ລົມເຫຼົ່ານີ້ແລ້ວ, ແຕ່ກໍບໍ່ມີຄວາມຕັ້ງໃຈທີ່ຈະສະແຫວງຫາຄວາມຈິງ ຫຼື ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ຜູ້ທີ່ພຽງແຕ່ບໍ່ເອົາໃຈໃສ່ເລື່ອງນີ້ຢ່າງຈິງຈັງ ຫຼື ບໍ່ໃສ່ໃຈ. ພວກເຂົາຄິດວ່າ: “ຂ້ອຍບໍ່ສົນໃຈວ່າໃຜເປັນຜູ້ນໍາປອມ. ຈັ່ງໃດກໍຕາມ, ຖ້າຂ້ອຍໄດ້ເປັນຜູ້ນໍາ, ຂ້ອຍກໍຈະເຮັດທຸກຢ່າງຕາມທີ່ເບື້ອງເທິງບອກໃຫ້ຂ້ອຍເຮັດ. ຂ້ອຍບໍ່ຈຳເປັນຕ້ອງພະຍາຍາມ ຫຼື ໃຊ້ຄວາມຄິດຫຼາຍຂະໜາດນັ້ນ”. ເມື່ອພວກເຂົາຟັງຄຳເທດສະໜາ, ພວກເຂົາກໍພຽງແຕ່ເຮັດແບບພໍເປັນພິທີ ແລະ ຂ້າເວລາ ແລະ ພວກເຂົາກໍຮູ້ເລັກໜ້ອຍວ່າໂດຍລວມແລ້ວຄຳເທດສະໜານັ້ນກ່ຽວກັບຫຍັງ, ແຕ່ພວກເຂົາຂີ້ຄ້ານເກີນໄປທີ່ຈະສະຫຼຸບວ່າຄວາມຈິງ ແລະ ຂໍ້ກຳນົດຂອງພຣະເຈົ້າຕໍ່ມະນຸດທີ່ກຳລັງໂອ້ລົມກັນຢູ່ນັ້ນແມ່ນຫຍັງ ແລະ ພວກເຂົາບໍ່ເຕັມໃຈທີ່ຈະເອົາສິ່ງເຫຼົ່ານີ້ມາໃສ່ໃຈ. ພວກເຂົາຄິດວ່າ: “ມັນເປັນເລື່ອງທີ່ຫຍຸ້ງຍາກເກີນໄປທີ່ຈະແຍກແຍະເລື່ອງເຫຼົ່ານີ້. ຈັ່ງໃດກໍຕາມ, ຂ້ອຍຮຽກຮ້ອງຈາກຕົນເອງພຽງສິ່ງດຽວເທົ່ານັ້ນ ແລະ ນັ້ນກໍຄືການບໍ່ເຮັດຄວາມຊົ່ວ, ບໍ່ກໍ່ໃຫ້ເກີດການຂັດຂວາງ ແລະ ການລົບກວນ ແລະ ບໍ່ເຮັດຕົວໂດດເດັ່ນກວ່າຄົນອື່ນ, ເທົ່ານັ້ນກໍພຽງພໍແລ້ວ. ມັນງ່າຍດາຍຫຼາຍ! ນີ້ຄືວິທີການດຳລົງຊີວິດທີ່ດີ; ຂ້ອຍບໍ່ໄດ້ຕັ້ງຂໍ້ຮຽກຮ້ອງສູງໃຫ້ກັບຕົນເອງ”. ນີ້ຄືມຸມມອງດຽວຂອງພວກເຂົາບໍ່ວ່າພວກເຂົາຈະຟັງຄຳເທດສະໜາແນວໃດກໍຕາມ ແລະ ບໍ່ມີໃຜສາມາດປ່ຽນແປງພວກເຂົາໄດ້; ບໍ່ວ່າເຈົ້າຈະໂອ້ລົມກ່ຽວກັບຄວາມຈິງແນວໃດ, ໃຊ້ວິທີໃດໃນການໂອ້ລົມ ຫຼື ໂອ້ລົມກ່ຽວກັບຫຍັງກໍຕາມ, ເຈົ້າກໍບໍ່ສາມາດສຳຜັດຫົວໃຈຂອງພວກເຂົາໄດ້; ພວກເຂົາບໍ່ສົນໃຈວ່າພວກເຂົາຈະຟັງຄຳເວົ້າເຫຼົ່ານີ້ ຫຼື ບໍ່, ສຳລັບພວກເຂົາແລ້ວມັນເກືອບບໍ່ແຕກຕ່າງກັນເລີຍ. ຄົນປະເພດນີ້ໃຊ້ຊີວິດແບບບໍ່ມີຈຸດໝາຍ ແລະ ພວກເຂົາບໍ່ເອົາຫຍັງຢ່າງຈິງຈັງ. ບໍ່ຕ້ອງເວົ້າເຖິງການໂອ້ລົມກ່ຽວກັບຄວາມຮັບຜິດຊອບແປດຂໍ້ຂອງຜູ້ນໍາ ແລະ ຜູ້ເຮັດວຽກ, ເຖິງແມ່ນວ່າພວກເຮົາຈະໂອ້ລົມກ່ຽວກັບພວກມັນທັງໝົດ, ພວກເຂົາກໍຍັງຈະບໍ່ເຂົ້າໃຈ ແລະ ຈະບໍ່ສາມາດສະຫຼຸບຫຼັກການ ຫຼື ເສັ້ນທາງໃດໆໄດ້. ຄົນແບບນີ້ບໍ່ຮັກສິ່ງທີ່ເປັນບວກ, ພວກເຂົາບໍ່ສົນໃຈ ແລະ ບໍ່ສາມາດຮວບຮວມກຳລັງໃຈໃດໆໄດ້ເມື່ອເວົ້າເຖິງຄວາມຈິງ ຫຼື ສິ່ງທີ່ເປັນບວກໃດໆ, ແຕ່ພວກເຂົາພັດມີຄວາມສົນໃຈບາງຢ່າງໃນການກິນ, ການດື່ມ ແລະ ການສະແຫວງຫາຄວາມສຸກ. ໂດຍການໂອ້ລົມກ່ຽວກັບຄວາມຮັບຜິດຊອບແປດຂໍ້ຂອງຜູ້ນໍາ ແລະ ຜູ້ເຮັດວຽກ, ໃນດ້ານໜຶ່ງ, ພວກເຮົາໄດ້ສະຫຼຸບຄວາມຮັບຜິດຊອບບາງຢ່າງຂອງຜູ້ນໍາ ແລະ ຜູ້ເຮັດວຽກ, ພ້ອມທັງວິທີປະຕິບັດວຽກງານ ແລະ ບັນລຸຄວາມຮັບຜິດຊອບຂອງຕົນໃນຖານະຜູ້ນໍາ ຫຼື ຜູ້ເຮັດວຽກ; ໃນອີກດ້ານໜຶ່ງ, ພວກເຮົາໄດ້ສະຫຼຸບການສະແດງອອກທີ່ສະເພາະເຈາະຈົງບາງຢ່າງທີ່ຜູ້ນໍາປອມສະແດງອອກ. ພວກເຮົາຫາກໍສະຫຼຸບຫຼັກການພື້ນຖານສອງຂໍ້, ບັນທັດຖານສອງຂໍ້, ສຳລັບການແຍກແຍະຜູ້ນໍາປອມ: ຂໍ້ໜຶ່ງຄືຄົນໃດຄົນໜຶ່ງສາມາດປະຕິບັດວຽກງານຕົວຈິງໄດ້ ຫຼື ບໍ່ ແລະ ອີກຂໍ້ໜຶ່ງຄືພວກເຂົາເຮັດວຽກງານຕົວຈິງແທ້ ຫຼື ບໍ່ ເມື່ອພວກເຂົາເຂົ້າໃຈຫຼັກການຄວາມຈິງແລ້ວ. ການໃຊ້ບັນທັດຖານສອງຂໍ້ນີ້ແມ່ນວິທີທີ່ງ່າຍດາຍທີ່ສຸດ ແລະ ເໝາະສົມທີ່ສຸດຈົນເຖິງປັດຈຸບັນໃນການວັດແທກວ່າຄົນໃດຄົນໜຶ່ງເປັນຜູ້ນໍາປອມ ຫຼື ບໍ່.

ຂໍ້ທີເກົ້າ: ໃຫ້ສື່ສານ, ອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດ, ໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ (ພາກທີໜຶ່ງ)

ນິຍາມ ແລະ ລາຍການສະເພາະຂອງການຈັດແຈງວຽກງານ

ມື້ນີ້, ພວກເຮົາຈະໂອ້ລົມກັນກ່ຽວກັບຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກ: “ໃຫ້ສື່ສານ, ອອກຄຳສັ່ງແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດ, ໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ”. ເມື່ອພິຈາລະນາຄວາມຮັບຜິດຊອບນີ້ໂດຍລວມແລ້ວ, ຜູ້ນໍາ ແລະ ຜູ້ເຮັດວຽກຖືກກຳນົດໃຫ້ຈັດຕັ້ງປະຕິບັດຫຍັງ? (ການຈັດແຈງວຽກງານຕ່າງໆຂອງເຮືອນຂອງພຣະເຈົ້າ.) ຈຸດສຸມຂອງຄວາມຮັບຜິດຊອບນີ້ແມ່ນວິທີການຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າ, ນີ້ຄືວຽກງານທີ່ສຳຄັນທີ່ສຸດສຳລັບຜູ້ນໍາ ແລະ ຜູ້ເຮັດວຽກ. ບໍ່ວ່າຈະເປັນຜູ້ນໍາ ຫຼື ຜູ້ເຮັດວຽກລະດັບໃດກໍຕາມ, ໃນຖານະທີ່ເປັນຜູ້ນໍາ ຫຼື ຜູ້ເຮັດວຽກ, ຄົນເຮົາກໍຈະຕ້ອງປະເຊີນກັບການຈັດແຈງວຽກງານ ພ້ອມທັງວຽກງານສະເພາະຂອງການຈັດຕັ້ງປະຕິບັດການຈັດແຈງວຽກງານຢູ່ສະເໝີ. ການຈັດຕັ້ງປະຕິບັດການຈັດແຈງວຽກງານຕ່າງໆແມ່ນກ່ຽວຂ້ອງກັບວຽກງານຂອງຜູ້ນໍາ ແລະ ຜູ້ເຮັດວຽກທຸກຄົນ ແລະ ນີ້ຄືວຽກງານທີ່ສຳຄັນຫຼາຍ, ສະເພາະຫຼາຍ ແລະ ເປັນພື້ນຖານຫຼາຍ. ເມື່ອພິຈາລະນາຈຸດນີ້, ມັນບໍ່ຈຳເປັນບໍທີ່ຈະຕ້ອງໂອ້ລົມກັນໂດຍສະເພາະກ່ອນວ່າການຈັດແຈງວຽກງານແມ່ນຫຍັງ? (ແມ່ນແລ້ວ.) ແລ້ວການຈັດແຈງວຽກງານແມ່ນຫຍັງ? ຂອບເຂດ ແລະ ນິຍາມຂອງການຈັດແຈງວຽກງານແມ່ນຫຍັງ? ບາງຄົນເວົ້າວ່າ: “ຂອບເຂດຂອງການຈັດແຈງວຽກງານບໍ່ແມ່ນພຽງແຕ່ກວມເອົາວຽກງານ ແລະ ເນື້ອໃນບາງຢ່າງທີ່ກ່ຽວຂ້ອງກັບວຽກງານຄຣິສຕະຈັກບໍ? ແລ້ວການຈັດແຈງວຽກງານບໍ່ແມ່ນພຽງແຕ່ການຈັດແຈງ ແລະ ການອອກວຽກງານ ແລະ ເນື້ອໃນເຫຼົ່ານີ້ບໍ?” ພວກເຈົ້າຄິດແນວໃດກັບຄຳອະທິບາຍນີ້? ມັນບໍ່ແມ່ນຄຳເວົ້າ ແລະ ຫຼັກຄຳສອນທັງໝົດບໍ? (ແມ່ນແລ້ວ.) ແລ້ວ “ຄຳເວົ້າ ແລະ ຫຼັກຄຳສອນ” ໝາຍຄວາມວ່າແນວໃດ? ມັນໝາຍຄວາມວ່າ ເຖິງແມ່ນວ່າຄຳອະທິບາຍນີ້ຈະບໍ່ມີຄຳໃດຟັງເບິ່ງຄືວ່າຜິດ, ແຕ່ຫຼັງຈາກທີ່ເຈົ້າໄດ້ຟັງມັນ, ເຈົ້າກໍຍັງບໍ່ເຂົ້າໃຈມັນ; ມັນກໍຄືກັນກັບວ່າບໍ່ໄດ້ມີການອະທິບາຍຫຍັງເລີຍ. ກ່ອນອື່ນ ໃຫ້ເຮົານິຍາມການຈັດແຈງວຽກງານໃນລັກສະນະຂອງຄຳອະທິບາຍທີ່ເປັນລາຍລັກອັກສອນ, ເພື່ອໃຫ້ຜູ້ຄົນມີແນວຄິດພື້ນຖານກ່ຽວກັບມັນ ເພື່ອທີ່ຈະເຂົ້າໃຈ ແລະ ຮູ້ວ່າການຈັດແຈງວຽກງານແມ່ນຫຍັງແທ້. ການຈັດແຈງວຽກງານແມ່ນແຜນການ ແລະ ຂໍ້ກຳນົດສະເພາະທີ່ເຮືອນຂອງພຣະເຈົ້າສ້າງຂຶ້ນສຳລັບລາຍການວຽກງານສະເພາະ; ພວກມັນຕ້ອງໄດ້ຮັບການສື່ສານ ແລະ ຈັດຕັ້ງປະຕິບັດໂດຍຜູ້ນໍາ ແລະ ຜູ້ເຮັດວຽກ ແລະ ພວກມັນຍັງເປັນຂໍ້ກຳນົດ, ວຽກງານ ແລະ ວິທີການທີ່ອອກໃຫ້ສະມາຊິກທຸກຄົນຂອງຄຣິສຕະຈັກສຳລັບລາຍການວຽກງານສະເພາະອີກດ້ວຍ, ນີ້ຄືນິຍາມຂອງການຈັດແຈງວຽກງານ. ແລ້ວມີລາຍການໃດແດ່ທີ່ກວມຢູ່ໃນການຈັດແຈງວຽກງານ? ທຸກຄົນຮູ້ຈັກຄຳນາມ “ລາຍການ” ນີ້, ແຕ່ບໍ່ຄວນຈະມີເນື້ອໃນສະເພາະບາງຢ່າງທີ່ກວມຢູ່ໃນຂອບເຂດຂອງລາຍການເຫຼົ່ານີ້ບໍ? (ແມ່ນແລ້ວ.) ພວກເຈົ້າຮູ້ກ່ຽວກັບເນື້ອໃນໃດແດ່? (ມີວຽກງານພຣະກິດຕິຄຸນ ແລະ ມີວຽກງານການຜະລິດຮູບເງົາ.) ນັ້ນແມ່ນສອງລາຍການ. (ຍັງມີຂໍ້ກຳນົດບາງຢ່າງທີ່ກ່ຽວຂ້ອງກັບຊີວິດຄຣິສຕະຈັກ ແລະ ການສ້າງຕັ້ງອົງກອນບໍລິຫານຂອງຄຣິສຕະຈັກ.) ມີວຽກງານອື່ນໃດອີກ? (ມີວຽກງານສະລ້າງຄຣິສຕະຈັກ, ພ້ອມທັງວຽກງານບາງຢ່າງທີ່ກ່ຽວຂ້ອງກັບລະບົບການຄຸ້ມຄອງຂອງຄຣິສຕະຈັກ.) ເນື້ອໃນສະເພາະຂອງການຈັດແຈງວຽກງານມີດັ່ງນີ້: ຂໍ້ທີໜຶ່ງ, ວຽກງານບໍລິຫານຂອງຄຣິສຕະຈັກ. ນີ້ແມ່ນລາຍການວຽກງານທີ່ໃຫຍ່ທີ່ສຸດ ແລະ ຖ້າວຽກງານບໍລິຫານເຮັດໄດ້ບໍ່ດີ, ກໍຈະບໍ່ມີວຽກງານຄຣິສຕະຈັກເລີຍ. ຂໍ້ທີສອງ, ວຽກງານບຸກຄະລາກອນ. ນີ້ແມ່ນລາຍການວຽກງານທີ່ໃຫຍ່. ຂໍ້ທີສາມ, ວຽກງານພຣະກິດຕິຄຸນ. ນີ້ກໍແມ່ນລາຍການວຽກງານທີ່ໃຫຍ່ເຊັ່ນກັນ. ຂໍ້ທີສີ່, ວຽກງານວິຊາຊີບປະເພດຕ່າງໆ. ຂອບເຂດຂອງວຽກງານນີ້ແມ່ນຂ້ອນຂ້າງກວ້າງ ແລະ ມັນລວມມີການຜະລິດຮູບເງົາ, ວຽກງານຂໍ້ຄວາມ, ການແປ, ດົນຕີ, ການຜະລິດວິດີໂອ, ສິລະປະ ແລະ ອື່ນໆ. ຂໍ້ທີຫ້າ, ຊີວິດຄຣິສຕະຈັກ. ຂໍ້ທີຫົກ, ວຽກງານການຄຸ້ມຄອງຊັບສິນ. ຂໍ້ທີເຈັດ, ວຽກງານການສະລ້າງ. ຂໍ້ທີແປດ, ວຽກງານພາຍນອກ. ຂໍ້ທີເກົ້າ, ສະຫວັດດີການຄຣິສຕະຈັກ. ຕົວຢ່າງ: ວິທີທີ່ຄຣິສຕະຈັກແກ້ໄຂຄວາມຫຍຸ້ງຍາກທີ່ເກີດຂຶ້ນໃນຄອບຄົວຂອງອ້າຍເອື້ອຍນ້ອງ ແລະ ສິ່ງທີ່ຄຣິສຕະຈັກເຮັດກ່ຽວກັບບັນຫາເຫຼົ່ານັ້ນ, ພ້ອມທັງການໄປຢ້ຽມຢາມອ້າຍເອື້ອຍນ້ອງທີ່ຢູ່ໃນຄຸກ ແລະ ວິທີເບິ່ງແຍງຄອບຄົວຂອງພວກເຂົາ ແລະ ອື່ນໆ, ທັງໝົດນີ້ແມ່ນຢູ່ພາຍໃຕ້ສະຫວັດດີການຄຣິສຕະຈັກ. ຂໍ້ທີສິບ, ແຜນສຸກເສີນ. ບາງຄັ້ງ, ຄຣິສຕະຈັກຈະອອກມາດຕະການສຸກເສີນບາງຢ່າງ. ຕົວຢ່າງ: ເມື່ອໂລກລະບາດເກີດຂຶ້ນ, ຄຣິສຕະຈັກໄດ້ນຳໃຊ້ລະບົບການແຍກຕົວທີ່ສອດຄ່ອງກັນ. ແຜນການເຊັ່ນນີ້ລ້ວນແຕ່ຢູ່ພາຍໃຕ້ວຽກງານສຸກເສີນ. ໂດຍພື້ນຖານແລ້ວ ການຈັດແຈງວຽກງານແມ່ນກ່ຽວຂ້ອງກັບສິບລາຍການນີ້. ລາຍການຍ່ອຍອື່ນໆ ຫຼື ສະຖານະການພິເສດກໍລວມຢູ່ໃນສິບຂໍ້ນີ້, ໂດຍພື້ນຖານແລ້ວ, ວຽກງານຄຣິສຕະຈັກແມ່ນກ່ຽວຂ້ອງກັບສິບລາຍການຫຼັກນີ້. ໂດຍພື້ນຖານແລ້ວ ສິ່ງເຫຼົ່ານີ້ແມ່ນຂອບເຂດຂອງການຈັດແຈງວຽກງານຕ່າງໆທີ່ອອກໂດຍເຮືອນຂອງພຣະເຈົ້າ, ແມ່ນບໍ? (ແມ່ນແລ້ວ.) ຕອນນີ້ລາຍການເຫຼົ່ານີ້ໄດ້ຮັບການຢືນຢັນແລ້ວ, ພວກເຈົ້າທຸກຄົນກໍຄວນຈະເຂົ້າໃຈການຈັດແຈງວຽກງານຂອງເຮືອນຂອງພຣະເຈົ້າໜ້ອຍໜຶ່ງແລ້ວ ແລະ ຮູ້ວ່າສິ່ງເຫຼົ່ານີ້ແມ່ນລາຍການວຽກງານຫຼັກໃນເຮືອນຂອງພຣະເຈົ້າ. ນີ້ຄືຂອບເຂດຂອງຂໍ້ກຳນົດທີ່ເຮືອນຂອງພຣະເຈົ້າມີກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ສິ່ງນີ້ມີຄວາມໝາຍໂດຍໄນວ່າ ໃນຖານະທີ່ເປັນຜູ້ນໍາ ຫຼື ຜູ້ເຮັດວຽກ, ຂອບເຂດວຽກງານຂອງເຈົ້າ ແລະ ຄວາມຮັບຜິດຊອບທີ່ເຈົ້າຕ້ອງບັນລຸນັ້ນ ບໍ່ສາມາດແຍກອອກຈາກລາຍການເຫຼົ່ານີ້ທີ່ລວມຢູ່ໃນການຈັດແຈງວຽກງານໄດ້, ລາຍການທັງໝົດນີ້ແມ່ນຈຳເປັນ. ນອກເໜືອຈາກລາຍການວຽກງານເຫຼົ່ານີ້ແລ້ວ, ໃນບັນດາສິ່ງທີ່ເຈົ້າເຕັມໃຈເຮັດ, ກໍໃຫ້ເຮັດສິ່ງໃດກໍຕາມທີ່ເຈົ້າສາມາດເຮັດໄດ້ດີ ແລະ ເຮືອນຂອງພຣະເຈົ້າບໍ່ມີຂໍ້ກຳນົດເພີ່ມເຕີມສຳລັບການປະຕິບັດໜ້າທີ່ຂອງເຈົ້າ. ສະນັ້ນ, ໃນຂະນະທີ່ເຈົ້າກຳລັງປະຕິບັດວຽກງານຂອງເຈົ້າ, ເຈົ້າຄວນຈະໄຕ່ຕອງວິທີດຳເນີນລາຍການວຽກງານເຫຼົ່ານີ້, ສິ່ງທີ່ການຈັດແຈງວຽກງານຂອງເຮືອນຂອງພຣະເຈົ້າກຳນົດ, ວຽກງານສະເພາະທີ່ເຈົ້າຕ້ອງເຮັດແມ່ນຫຍັງ, ຈະຈັດຕັ້ງປະຕິບັດມັນແນວໃດ, ມັນກຳລັງຖືກຈັດຕັ້ງປະຕິບັດໄດ້ດີ ຫຼື ບໍ່, ຄວາມຄືບໜ້າໃນປັດຈຸບັນເປັນແນວໃດ, ເຈົ້າໄດ້ຕິດຕາມວຽກງານແລ້ວ ຫຼື ບໍ່, ມີລາຍການວຽກງານໃດທີ່ເຮັດໄດ້ບໍ່ດີ ຫຼື ມີການບ່ຽງເບນ ແລະ ຂໍ້ບົກພ່ອງເກີດຂຶ້ນ ຫຼື ບໍ່ ແລະ ທຸກຄົນທີ່ເຂົ້າຮ່ວມໃນລາຍການວຽກງານນັ້ນກຳລັງເຮັດວຽກຕົວຈິງຢູ່ ຫຼື ບໍ່, ເຈົ້າຕ້ອງໄຕ່ຕອງເລື່ອງເຫຼົ່ານີ້ຢູ່ສະເໝີ. ຕອນນີ້ພວກເຈົ້າໄດ້ເຂົ້າໃຈລາຍການວຽກງານສະເພາະທີ່ກ່ຽວຂ້ອງກັບການຈັດແຈງວຽກງານແລ້ວ, ມັນຈຳເປັນບໍທີ່ເຮົາຈະໃຫ້ຄຳອະທິບາຍງ່າຍໆກ່ຽວກັບແຕ່ລະລາຍການເຫຼົ່ານີ້? ຫຼື ບາງທີພວກເຈົ້າອາດຈະກຳລັງຄິດວ່າ: “ພວກເຮົາໄດ້ສຳຜັດກັບລາຍການວຽກງານເຫຼົ່ານີ້ມາເປັນເວລາຫຼາຍປີແລ້ວ ແລະ ພວກເຮົາກໍເຂົ້າໃຈພວກມັນທັງໝົດ; ບໍ່ຈຳເປັນຕ້ອງອະທິບາຍພວກມັນອີກ, ໃຫ້ໂອ້ລົມກ່ຽວກັບເລື່ອງທີ່ສຳຄັນແທນ. ຫົວຂໍ້ນີ້ບໍ່ສຳຄັນປານໃດ, ມັນບໍ່ສຳຄັນວ່າພວກເຮົາຈະຮູ້ກ່ຽວກັບມັນ ຫຼື ບໍ່ ແລະ ພວກເຮົາກໍບໍ່ຢາກຟັງມັນ”? ມັນຈຳເປັນຕ້ອງອະທິບາຍຫົວຂໍ້ນີ້ຕື່ມອີກບໍ? (ຈຳເປັນ.) ເນື່ອງຈາກວ່າມັນຈຳເປັນ, ໃຫ້ເຮົາເວົ້າກ່ຽວກັບມັນແບບງ່າຍໆ. ເຮົາຈະເລືອກບາງລາຍການທີ່ພວກເຈົ້າຂ້ອນຂ້າງບໍ່ຄຸ້ນເຄີຍ, ທີ່ບໍ່ສະເພາະປານໃດ, ທີ່ເປັນນາມມະທຳໜ້ອຍໜຶ່ງ ແລະ ໂອ້ລົມກ່ຽວກັບພວກມັນ.

I. ວຽກງານບໍລິຫານ

ໃຫ້ພວກເຮົາເລີ່ມຕົ້ນໂດຍການໂອ້ລົມກ່ຽວກັບຂໍ້ທີໜຶ່ງ, ວຽກງານບໍລິຫານ. ວຽກງານບໍລິຫານເປັນນາມມະທຳພໍສົມຄວນ ແລະ ບໍ່ເປັນຮູບປະທຳພຽງພໍ ແລະ ຫຼາຍຄົນກໍບໍ່ເຂົ້າໃຈມັນ. ໂດຍສະເພາະຢ່າງຍິ່ງ, ຜູ້ທີ່ເຊື່ອໃນພຣະເຈົ້າໄດ້ພຽງແຕ່ໄລຍະເວລາສັ້ນໆເທົ່ານັ້ນ ຍັງບໍ່ທັນຮູ້ຢ່າງຖ່ອງແທ້ກ່ຽວກັບການສ້າງຕັ້ງຄຣິສຕະຈັກ ແລະ ວຽກງານບໍລິຫານຂອງມັນ ແລະ ພວກເຂົາກໍບໍ່ຮູ້ວ່າການບໍລິຫານແມ່ນຫຍັງ. ການບໍລິຫານນີ້ບໍ່ຄືກັນກັບພຣະດຳລັດທີ່ອອກໂດຍພຣະເຈົ້າ. ວຽກງານບໍລິຫານນີ້ສ່ວນໃຫຍ່ແມ່ນກ່ຽວຂ້ອງກັບຂໍ້ກຳນົດສະເພາະຂອງເຮືອນຂອງພຣະເຈົ້າກ່ຽວກັບວຽກງານການສ້າງຕັ້ງຄຣິສຕະຈັກ. ແລ້ວເນື້ອໃນຂອງຂໍ້ກຳນົດສະເພາະເຫຼົ່ານີ້ແມ່ນຫຍັງ? ພວກມັນລວມມີວິທີການແບ່ງຄຣິສຕະຈັກ, ຈຳນວນຄົນໃນແຕ່ລະຄຣິສຕະຈັກ, ວິທີການຕັ້ງຊື່ຄຣິສຕະຈັກ ແລະ ອື່ນໆ. ມັນໄດ້ຖືກກຳນົດໄວ້ໃນການຈັດແຈງວຽກງານວ່າ ຄຣິສຕະຈັກຈະຖືກແບ່ງຕາມສະພາບແວດລ້ອມທາງພູມສາດທຳມະຊາດ, ໂດຍມີຄົນ 30 ຫາ 50 ຄົນທີ່ອາໄສຢູ່ໃກ້ກັນພໍສົມຄວນຈຶ່ງຈະຖືກຈັດປະເພດເປັນຄຣິສຕະຈັກ. ຕົວຢ່າງ: ສົມມຸດວ່າເຂດ ກ ລວມມີສາມ ຫຼື ສີ່ໝູ່ບ້ານ; ຖ້າໝູ່ບ້ານເຫຼົ່ານີ້ມີຜູ້ເຊື່ອ 50 ຄົນ, ແລ້ວພວກເຂົາກໍສາມາດຖືກຈັດປະເພດເປັນຄຣິສຕະຈັກໄດ້. ພວກເຂົາຈະມີເວລາ ແລະ ສະຖານທີ່ຂອງພວກເຂົາເອງໃນການຈັດການເຕົ້າໂຮມ, ພວກເຂົາຈະມີຜູ້ນໍາຄຣິສຕະຈັກ ແລະ ຜູ້ຊ່ວຍ, ພ້ອມທັງມີວຽກງານຄຣິສຕະຈັກສະເພາະທີ່ຕ້ອງເຮັດ ແລະ ພວກເຂົາທັງໝົດຈະຖືກຄຸ້ມຄອງຮ່ວມກັນໂດຍຄຣິສຕະຈັກນີ້. ນີ້ຄືຂໍ້ກຳນົດກ່ຽວກັບການແບ່ງຄຣິສຕະຈັກ ແລະ ຈຳນວນສະມາຊິກໃນຄຣິສຕະຈັກ. ໃນເວລາດຽວກັນ, ຄຣິສຕະຈັກນີ້ຈະຕົກຢູ່ພາຍໃຕ້ຄວາມຮັບຜິດຊອບຂອງເຂດໃດໜຶ່ງ, ຂຶ້ນກັບວ່າມັນຕັ້ງຢູ່ໃນເຂດໃດ ແລະ ເຂດນັ້ນຈະຮັບຜິດຊອບວຽກງານຕ່າງໆທັງໝົດໃນຄຣິສຕະຈັກນັ້ນເຊັ່ນ: ຊີວິດຄຣິສຕະຈັກຢູ່ບ່ອນນັ້ນ, ຜູ້ນໍາ ແລະ ຜູ້ຊ່ວຍເໝາະສົມ ຫຼື ບໍ່, ການແຈກຢາຍໜັງສືພຣະທຳຂອງພຣະເຈົ້າ, ການຈັດຕັ້ງປະຕິບັດການຈັດແຈງວຽກງານຕ່າງໆ ແລະ ການສື່ສານຂໍ້ກຳນົດຂອງເບື້ອງເທິງ ແລະ ອື່ນໆ. ເຮືອນຂອງພຣະເຈົ້າມີການຈັດແຈງວຽກງານສະເພາະສຳລັບສິ່ງຕ່າງໆເຊັ່ນ: ຈຳນວນຄຣິສຕະຈັກທີ່ປະກອບເປັນເຂດ ແລະ ຈຳນວນເຂດທີ່ປະກອບເປັນພາກພື້ນ, ພ້ອມທັງພາກພື້ນທີ່ຮັບຜິດຊອບເຂດ ແລະ ເຂດທີ່ຮັບຜິດຊອບຄຣິສຕະຈັກ, ເຊິ່ງເປັນໜ່ວຍງານບໍລິຫານ. ເວົ້າງ່າຍໆກໍຄື ນີ້ເອີ້ນວ່າວຽກງານບໍລິຫານ ແລະ ມັນກໍຕົກຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ແລ້ວຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນບັນລຸແມ່ນຫຍັງ? ພວກເຂົາຕ້ອງແບ່ງຄຣິສຕະຈັກໂດຍອີງໃສ່ສະພາບແວດລ້ອມທາງພູມສາດທຳມະຊາດ ແລະ ທີ່ຕັ້ງຂອງຄຣິສຕະຈັກນັ້ນໆຕາມການຈັດແຈງວຽກງານ. ຖ້າຈຳນວນຄົນໃນຄຣິສຕະຈັກເພີ່ມຂຶ້ນເລື້ອຍໆຕາມການເວລາ, ແລ້ວຄຣິສຕະຈັກກໍຄວນຖືກແບ່ງອີກຄັ້ງໂດຍອີງໃສ່ຈຳນວນຄົນ ແລະ ສະພາບແວດລ້ອມທາງພູມສາດ. ຕົວຢ່າງ: ຖ້າຄຣິສຕະຈັກເຕີບໃຫຍ່ຈາກ 50 ເປັນ 80 ຄົນ, ມັນຄວນຖືກແບ່ງອອກເປັນສອງຄຣິສຕະຈັກ; ຖ້າສອງຄຣິສຕະຈັກນີ້ລວມກັນເຕີບໃຫຍ່ຈາກ 80 ຄົນເປັນ 150 ຄົນ, ແລ້ວພວກມັນກໍຄວນຖືກແບ່ງອອກເປັນສາມຄຣິສຕະຈັກ. ຖ້າຄຣິສຕະຈັກໜຶ່ງເຕີບໃຫຍ່ຈົນມີ 70, 80 ຫຼື 100 ຄົນ ແລະ ຍັງບໍ່ທັນໄດ້ຖືກແບ່ງອອກເປັນສອງຄຣິສຕະຈັກເທື່ອ, ແລ້ວມັນບໍ່ໄດ້ສະແດງໃຫ້ເຫັນວ່າຜູ້ນໍາ ແລະ ຜູ້ເຮັດວຽກໃນຄຣິສຕະຈັກນີ້ບໍ່ເຂົ້າໃຈວຽກງານບໍລິຫານຂອງເຮືອນຂອງພຣະເຈົ້າບໍ? (ແມ່ນແລ້ວ.) ໃນເວລາແບບນີ້, ຜູ້ນໍາ ແລະ ຜູ້ເຮັດວຽກຄວນອ່ານການຈັດແຈງວຽກງານທີ່ກ່ຽວກັບຫົວຂໍ້ນີ້, ຄູ່ມືຂອງຄຣິສຕະຈັກກ່ຽວກັບການຈັດແຈງວຽກງານມີຂໍ້ກຳນົດສະເພາະຢູ່. ຖ້າຄຣິສຕະຈັກຖືກແບ່ງອອກເປັນສອງຄຣິສຕະຈັກໃໝ່, ແລ້ວແຕ່ລະຄຣິສຕະຈັກກໍຕ້ອງເລືອກຕັ້ງຜູ້ນໍາ ແລະ ຜູ້ເຮັດວຽກທີ່ຈຳເປັນເຊັ່ນ: ຜູ້ນໍາຄຣິສຕະຈັກ, ຜູ້ຊ່ວຍ ແລະ ອື່ນໆ. ແລ້ວຜູ້ນໍາ ແລະ ຜູ້ເຮັດວຽກຄວນເຮັດຫຍັງ? ພວກເຂົາຄວນຮູ້ ແລະ ເຂົ້າໃຈຈຳນວນຄົນໃນຄຣິສຕະຈັກ ແລະ ສະຖານະຂອງການສ້າງຕັ້ງຄຣິສຕະຈັກຢ່າງເລິກເຊິ່ງ. ນີ້ຄືວຽກງານບໍລິຫານຂອງຄຣິສຕະຈັກ ແລະ ມັນເປັນລາຍການວຽກງານທີ່ໃຫຍ່ທີ່ສຸດ. ຄວນມີຄຣິສຕະຈັກຢູ່ທຸກບ່ອນທີ່ຜູ້ຄົນທີ່ພຣະເຈົ້າເລືອກຢູ່ ແລະ ເມື່ອຄຣິສຕະຈັກຖືກສ້າງຕັ້ງຂຶ້ນແລ້ວ, ຜູ້ນໍາ ແລະ ຜູ້ເຮັດວຽກກໍຕ້ອງຮັບຜິດຊອບທຸກດ້ານຂອງວຽກງານຂອງຄຣິສຕະຈັກນັ້ນເຊັ່ນ: ການແຈກຢາຍໜັງສືພຣະທຳຂອງພຣະເຈົ້າ, ການຄຸ້ມຄອງສະມາຊິກໃນຄຣິສຕະຈັກ, ການຈັດຕັ້ງປະຕິບັດການຈັດແຈງວຽກງານເພື່ອໃຫ້ພວກເຂົາຮູ້ວ່າເນື້ອໃນຂອງການຈັດແຈງວຽກງານແມ່ນຫຍັງ. ວຽກງານບໍລິຫານສ່ວນໃຫຍ່ແມ່ນກ່ຽວຂ້ອງກັບການສ້າງຕັ້ງຄຣິສຕະຈັກ, ພ້ອມທັງການສ້າງຕັ້ງອົງກອນບໍລິຫານ ແລະ ບຸກຄະລາກອນຂອງຄຣິສຕະຈັກ, ສິ່ງເຫຼົ່ານີ້ລ້ວນແຕ່ເປັນວຽກງານສະເພາະພາຍໃນວຽກງານບໍລິຫານ. ໂດຍທົ່ວໄປແລ້ວ ຄົນປະເພດໃດທີ່ຕ້ອງປະເຊີນກັບລາຍການວຽກງານນີ້ຫຼາຍກວ່າໝູ່? ຄຣິສຕະຈັກຜູ້ເຊື່ອໃໝ່, ທີມງານພຣະກິດຕິຄຸນ, ພ້ອມທັງຜູ້ນໍາພາກພື້ນ, ຜູ້ນໍາເຂດ ແລະ ຜູ້ນໍາຄຣິສຕະຈັກໃນເຂດທີ່ກຳລັງເຜີຍແຜ່ພຣະກິດຕິຄຸນຢູ່, ທຸກຄົນລ້ວນແຕ່ຕ້ອງປະເຊີນກັບວຽກງານນີ້ຫຼາຍກວ່າ. ຍິ່ງໄປກວ່ານັ້ນ, ວຽກງານບໍລິຫານຍັງລວມມີວຽກພິເສດຢ່າງໜຶ່ງ ນັ້ນກໍຄືການແຍກຄຣິສຕະຈັກອອກເປັນຄຣິສຕະຈັກທີ່ເຮັດວຽກເຕັມເວລາ, ຄຣິສຕະຈັກທີ່ເຮັດວຽກບໍ່ເຕັມເວລາ, ຄຣິສຕະຈັກທຳມະດາ ແລະ ກຸ່ມ ຂ ແລະ ນີ້ກໍເປັນອີກວຽກໜຶ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດ. ຜູ້ນໍາ ແລະ ຜູ້ເຮັດວຽກຄວນເຂົ້າໃຈວິທີການແຍກຄຣິສຕະຈັກຢ່າງເລິກເຊິ່ງ ແລະ ຫຼັກການຂອງການແຍກຄຣິສຕະຈັກກໍຄືການແບ່ງຜູ້ຄົນອອກເປັນຄຣິສຕະຈັກຕ່າງໆໂດຍອີງໃສ່ຄວາມແຕກຕ່າງໃນໜ້າທີ່ທີ່ພວກເຂົາປະຕິບັດ, ເພື່ອແຍກຜູ້ຄົນທີ່ປະຕິບັດໜ້າທີ່ອອກຈາກຄົນທີ່ບໍ່ໄດ້ປະຕິບັດ ແລະ ແຍກຄົນທີ່ປະຕິບັດໜ້າທີ່ຂອງພວກເຂົາເຕັມເວລາອອກຈາກຜູ້ຄົນທີ່ປະຕິບັດໜ້າທີ່ຂອງພວກເຂົາບໍ່ເຕັມເວລາ, ນີ້ກໍເປັນວຽກງານບໍລິຫານທີ່ພິເສດ ແລະ ສະເພາະອີກຢ່າງໜຶ່ງ.

II. ວຽກງານບຸກຄະລາກອນ

ຂໍ້ທີສອງ, ວຽກງານບຸກຄະລາກອນ. ລາຍການນີ້ກ່ຽວຂ້ອງກັບການເລືອກຕັ້ງ, ການແຕ່ງຕັ້ງ ແລະ ການປົດຕຳແໜ່ງຜູ້ນໍາ ແລະ ຜູ້ເຮັດວຽກທຸກລະດັບ. ການຈັດແຈງວຽກງານໄດ້ໃຫ້ຂໍ້ກຳນົດສະເພາະສຳລັບລະບົບການເລືອກຕັ້ງ, ປະເພດຄົນທີ່ຈະເລືອກເປັນຜູ້ນໍາ ແລະ ຜູ້ເຮັດວຽກ ແລະ ວິທີການ ແລະ ຂໍ້ກຳນົດສະເພາະສຳລັບການເລືອກຕັ້ງ. ຍັງມີສະຖານະການພິເສດບາງຢ່າງອີກດ້ວຍ, ຕົວຢ່າງ: ຄວນເຮັດແນວໃດຖ້າອ້າຍເອື້ອຍນ້ອງຫາກໍໄດ້ພົບກັນ ແລະ ຍັງບໍ່ທັນຮູ້ຈັກກັນດີປານໃດ ແລະ ບໍ່ສາມາດຄັດເລືອກຜູ້ນໍາ ແລະ ຜູ້ເຮັດວຽກທີ່ເໝາະສົມຜ່ານການເລືອກຕັ້ງໄດ້? ໃນກໍລະນີນັ້ນ, ສາມາດສົ່ງເສີມ ແລະ ແຕ່ງຕັ້ງຄົນໄດ້, ໂດຍກວດສອບເບິ່ງວ່າໃຜມີຄວາມເໝາະສົມພໍສົມຄວນທີ່ຈະເປັນຜູ້ນໍາ ແລະ ຈາກນັ້ນກໍທຳຄວາມຮູ້ຈັກກັບພວກເຂົາໃຫ້ຫຼາຍຂຶ້ນ, ໂອ້ລົມ ແລະ ດຳເນີນການກວດສອບແບບງ່າຍໆ, ຫຼັງຈາກນັ້ນກໍສາມາດແຕ່ງຕັ້ງພວກເຂົາໄດ້. ຍິ່ງໄປກວ່ານັ້ນ, ເມື່ອເບື້ອງເທິງຈັດແຈງໂຄງການໃຫຍ່ ຫຼື ແຕ່ງຕັ້ງຫຼາຍຄົນເປັນຜູ້ຊີ້ນໍາ, ນີ້ກໍເປັນການຈັດແຈງວຽກງານພິເສດ. ຍັງມີສະຖານະການພິເສດອີກຢ່າງໜຶ່ງ ແລະ ນັ້ນກໍຄືເມື່ອມີຄົນໃດຄົນໜຶ່ງຂຽນລາຍງານເຖິງເບື້ອງເທິງໂດຍອະທິບາຍວ່າຜູ້ນໍາຄົນນັ້ນຄົນນີ້ບໍ່ໄດ້ປະຕິບັດວຽກງານຕົວຈິງ ແລະ ຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິສ ແລະ ເບື້ອງເທິງກໍອອກການຈັດແຈງວຽກງານເພື່ອປົດຜູ້ນໍາທີ່ຖືກລາຍງານອອກຈາກຕຳແໜ່ງຫຼັງຈາກທີ່ໄດ້ກວດສອບເລື່ອງນີ້ແລ້ວ. ນີ້ກໍເປັນການຈັດແຈງວຽກງານອີກຢ່າງໜຶ່ງທີ່ກ່ຽວຂ້ອງກັບວຽກງານບຸກຄະລາກອນ. ສະຫຼຸບແລ້ວ, ວຽກງານທີ່ກ່ຽວຂ້ອງກັບບຸກຄະລາກອນແມ່ນກ່ຽວຂ້ອງກັບການເລືອກຕັ້ງ, ການແຕ່ງຕັ້ງ ແລະ ການປົດຕຳແໜ່ງຜູ້ນໍາ ແລະ ຜູ້ເຮັດວຽກທຸກລະດັບໃນຄຣິສຕະຈັກ. ລາຍການວຽກງານນີ້ແມ່ນຂ້ອນຂ້າງລຽບງ່າຍ ແລະ ເຂົ້າໃຈໄດ້ງ່າຍ.

III. ວຽກງານພຣະກິດຕິຄຸນ

ຂໍ້ທີສາມ, ວຽກງານພຣະກິດຕິຄຸນ. ວຽກງານພຣະກິດຕິຄຸນແມ່ນລາຍການວຽກງານວິຊາຊີບສະເພາະລາຍການໃຫຍ່ລາຍການທຳອິດ ຖັດຈາກວຽກງານບໍລິຫານ ແລະ ວຽກງານບຸກຄະລາກອນໃນເຮືອນຂອງພຣະເຈົ້າ. ເຮືອນຂອງພຣະເຈົ້າໄດ້ມີການຈັດແຈງວຽກງານຫຼາຍຢ່າງຢ່າງຕໍ່ເນື່ອງສຳລັບວຽກງານລາຍການນີ້, ໂດຍໄດ້ມີການຈັດແຈງວຽກງານສະເພາະກ່ຽວກັບຜູ້ທີ່ອາດຈະໄດ້ຮັບພຣະກິດຕິຄຸນ, ຂອບເຂດທາງພູມສາດສຳລັບການເທດສະໜາພຣະກິດຕິຄຸນ ແລະ ວິທີການ ແລະ ແນວທາງໃນການເທດສະໜາພຣະກິດຕິຄຸນ. ໃນເວລາດຽວກັນ, ເຮືອນຂອງພຣະເຈົ້າຍັງມີຄຳກ່າວສະເພາະໃນການຈັດແຈງວຽກງານກ່ຽວກັບໜັງສືພຣະທຳຂອງພຣະເຈົ້າ, ຮູບເງົາ ແລະ ວິດີໂອ ແລະ ລາຍການບັນເທີງທີ່ຈຳເປັນສຳລັບການເທດສະໜາພຣະກິດຕິຄຸນທຸກປະເພດອີກດ້ວຍ ແລະ ແມ່ນແຕ່ຄຳກ່າວກ່ຽວກັບແນວຄິດຕ່າງໆທີ່ພົບເຫັນໄດ້ທົ່ວໄປ ແລະ ຄຳຖາມທີ່ຖືກຖາມເລື້ອຍໆຂອງຜູ້ທີ່ອາດຈະໄດ້ຮັບພຣະກິດຕິຄຸນ. ຄຳກ່າວບາງຢ່າງອາດຈະບໍ່ໄດ້ຖືກນຳສະເໜີເປັນລາຍລັກອັກສອນໂດຍສະເພາະ, ແຕ່ກໍມີຫຼາຍຢ່າງທີ່ຢູ່ໃນການໂອ້ລົມທາງວາຈາ ແລະ ຄຳເວົ້າ. ວຽກງານພຣະກິດຕິຄຸນກຳລັງຄືບໜ້າ ແລະ ດຳເນີນໄປຢູ່ສະເໝີ ແລະ ເມື່ອວຽກງານນີ້ຄືບໜ້າໄປ, ເຮືອນຂອງພຣະເຈົ້າກໍໄດ້ສ້າງການຈັດແຈງວຽກງານ ແລະ ຂໍ້ກຳນົດສະເພາະກ່ຽວກັບບັນຫາຕ່າງໆທີ່ເກີດຂຶ້ນຢ່າງຕໍ່ເນື່ອງ ແລະ ທີ່ກຳລັງປະເຊີນຢູ່ຢ່າງຕໍ່ເນື່ອງ ແລະ ຍັງໄດ້ອອກຂໍ້ຮຽກຮ້ອງ ແລະ ວຽກງານສະເພາະບາງຢ່າງໃຫ້ກັບຜູ້ເຮັດວຽກພຣະກິດຕິຄຸນ, ຜູ້ຊ່ວຍວຽກພຣະກິດຕິຄຸນ ແລະ ຜູ້ຮັບຜິດຊອບວຽກງານພຣະກິດຕິຄຸນ. ເຖິງແມ່ນວ່າໃນໄລຍະຫຼັງນີ້ ເຮືອນຂອງພຣະເຈົ້າຈະບໍ່ໄດ້ກ່າວຫຍັງຫຼາຍກ່ຽວກັບການຈັດແຈງສຳລັບວຽກງານພຣະກິດຕິຄຸນ, ແຕ່ຄວາມຈິງໃນດ້ານນີ້ກໍໄດ້ຮັບການໂອ້ລົມກັນເລື້ອຍໆໃນຄຣິສຕະຈັກ. ໂດຍສະເພາະຢ່າງຍິ່ງ, ຫຼັງຈາກທີ່ພຣະກິດຕິຄຸນເລີ່ມເຜີຍແຜ່ໄປຕ່າງປະເທດ, ເຮືອນຂອງພຣະເຈົ້າກໍໄດ້ມີການຈັດແຈງວຽກງານສະເພາະສຳລັບວຽກງານການແປໃນພາສາຕ່າງໆ. ຜູ້ແປ ແລະ ຜູ້ເຮັດວຽກພຣະກິດຕິຄຸນທີ່ຄຸ້ນເຄີຍກັບພາສາຕ່າງປະເທດຕ່າງໆກໍໄດ້ທຸ້ມເທທຸກຢ່າງເພື່ອຮ່ວມມືໃນວຽກງານປະເພດນີ້ ແລະ ເຮືອນຂອງພຣະເຈົ້າກໍໄດ້ລົງທຶນຊັບພະຍາກອນມະນຸດປະເພດນີ້ຈຳນວນຫຼາຍເພື່ອຮ່ວມມືໃນວຽກງານພຣະກິດຕິຄຸນ ແລະ ສິ່ງນີ້ກໍສອດຄ່ອງກັບການຈັດແຈງວຽກງານຂອງເຮືອນຂອງພຣະເຈົ້າ. ສະຫຼຸບແລ້ວ, ເບື້ອງເທິງຈະນຳພາ, ສອບຖາມ, ຕິດຕາມ ແລະ ຊີ້ນຳວຽກງານການເຜີຍແຜ່ພຣະກິດຕິຄຸນເປັນສ່ວນຕົວຢູ່ສະເໝີ. ແລ້ວຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນບັນລຸ ເມື່ອເວົ້າເຖິງວຽກງານລາຍການນີ້ແມ່ນຫຍັງ? ການມີຜູ້ຮັບຜິດຊອບສຳລັບວຽກງານພຣະກິດຕິຄຸນບໍ່ໄດ້ໝາຍຄວາມວ່າຜູ້ນໍາ ແລະ ຜູ້ເຮັດວຽກສາມາດປ່ອຍປະລະເລີຍໄດ້ຢ່າງສິ້ນເຊີງ, ບໍ່ໃສ່ໃຈວຽກງານ, ບໍ່ສອບຖາມກ່ຽວກັບມັນ ແລະ ພຽງແຕ່ບໍ່ສົນໃຈ, ໂດຍຄິດວ່າ: “ປ່ອຍໃຫ້ວຽກງານດຳເນີນໄປແນວໃດກໍໄດ້. ມັນບໍ່ກ່ຽວຫຍັງກັບຂ້ອຍດອກ. ຂ້ອຍຮັບຜິດຊອບຊີວິດຄຣິສຕະຈັກ ແລະ ວຽກງານວິຊາຊີບປະເພດຕ່າງໆ. ມັນບໍ່ແມ່ນເລື່ອງຂອງຂ້ອຍ ຖ້າມີບັນຫາກັບວຽກງານພຣະກິດຕິຄຸນ”. ແບບນີ້ໃຊ້ໄດ້ບໍ? (ບໍ່ໄດ້.) ນີ້ຄືການລະເລີຍຄວາມຮັບຜິດຊອບຂອງເຈົ້າ. ລາຍການວຽກງານທີ່ສຳຄັນທີ່ສຸດທີ່ຜູ້ນໍາ ແລະ ຜູ້ເຮັດວຽກຄວນສຸມໃສ່, ໃນບັນດາວຽກງານທັງໝົດຂອງເຮືອນຂອງພຣະເຈົ້າ, ກໍຄືວຽກງານພຣະກິດຕິຄຸນ. ເຈົ້າອາດຈະບໍ່ໄດ້ຖືກມອບໝາຍໃຫ້ຮັບຜິດຊອບໂດຍກົງຕໍ່ວຽກງານລາຍການນີ້, ແຕ່ເຈົ້າຕ້ອງສອບຖາມກ່ຽວກັບວ່າມັນກຳລັງຂະຫຍາຍຕົວຫຼາຍສໍ່າໃດ ແລະ ສະຖານະຄວາມຄືບໜ້າຂອງມັນເປັນແນວໃດ, ເຈົ້າຕ້ອງຕິດຕາມ, ຮັບຮູ້ ແລະ ກຳແໜ້ນສິ່ງເຫຼົ່ານີ້. ໂດຍສະເພາະຢ່າງຍິ່ງກ່ຽວກັບບຸກຄະລາກອນທີ່ສຳຄັນບາງຄົນເຊັ່ນ: ຜູ້ເທດສະໜາພຣະກິດຕິຄຸນ ແລະ ຜູ້ຫົດນ້ຳໃນທີມງານພຣະກິດຕິຄຸນ, ຕະຫຼອດຈົນເຖິງຜູ້ຮັບຜິດຊອບວຽກງານພຣະກິດຕິຄຸນ, ເຈົ້າຕ້ອງກຳແໜ້ນສະຖານະການຂອງພວກເຂົາໃຫ້ທັນການຢູ່ສະເໝີ ແລະ ຖ້າມີບັນຫາເກີດຂຶ້ນກັບບຸກຄະລາກອນເຫຼົ່ານີ້, ເຈົ້າກໍຕ້ອງແກ້ໄຂພວກມັນໂດຍທັນທີ, ເຈົ້າບໍ່ຄວນປັດຄວາມຮັບຜິດຊອບວຽກງານນີ້ ຫຼັງຈາກທີ່ມັນໄດ້ຖືກມອບໝາຍໄປແລ້ວ. ຍິ່ງໄປກວ່ານັ້ນ, ພວກເຈົ້າຕ້ອງກວດກາ ແລະ ຊີ້ນໍາຜູ້ເທດສະໜາພຣະກິດຕິຄຸນທຸກຄົນທີ່ກ່ຽວຂ້ອງກັບວຽກງານການເຜີຍແຜ່ພຣະກິດຕິຄຸນຢ່າງເປັນປະຈຳ, ລວມທັງຜູ້ທີ່ຢູ່ໃນຄຣິສຕະຈັກ ແລະ ຜູ້ເທດສະໜາພຣະກິດຕິຄຸນທາງອອນລາຍແນວໜ້າ, ຕະຫຼອດຈົນເຖິງຜູ້ຫົດນໍ້າໃນແຕ່ລະທີມ. ມັນໄດ້ຖືກກຳນົດໄວ້ດົນນານແລ້ວໂດຍການຈັດແຈງວຽກງານຂອງເຮືອນຂອງພຣະເຈົ້າວ່າ ຜູ້ເທດສະໜາພຣະກິດຕິຄຸນ ແລະ ຜູ້ຫົດນໍ້າທຸກຄົນຕ້ອງໄດ້ຮັບການຝຶກຝົນພິເສດ. ການຝຶກຝົນພິເສດໝາຍຄວາມວ່າແນວໃດ? ມັນໝາຍຄວາມວ່າຕ້ອງໄດ້ຮັບການຮັບປະກັນວ່າຜູ້ເທດສະໜາພຣະກິດຕິຄຸນ ແລະ ຜູ້ຫົດນ້ຳມີຄວາມເຂົ້າໃຈຢ່າງແຈ່ມແຈ້ງກ່ຽວກັບຄວາມຈິງແຫ່ງວິໄສທັດ ແລະ ພວກເຂົາສາມາດອະທິບາຍສິ່ງເຫຼົ່ານີ້ໄດ້ຢ່າງຊັດເຈນ. ຖ້າມີຄວາມຈິງແຫ່ງວິໄສທັດດ້ານໃດທີ່ພວກເຂົາບໍ່ເຂົ້າໃຈຢ່າງແຈ່ມແຈ້ງທັງໝົດ, ແລ້ວກໍຕ້ອງມີການໂອ້ລົມກັນເລື້ອຍໆກ່ຽວກັບມັນ ແລະ ຍິ່ງຄວາມເຂົ້າໃຈຂອງຜູ້ເທດສະໜາພຣະກິດຕິຄຸນ ແລະ ຜູ້ຫົດນ້ຳລະອຽດຫຼາຍເທົ່າໃດ ກໍຍິ່ງດີເທົ່ານັ້ນ. ເຮືອນຂອງພຣະເຈົ້າມີການຈັດແຈງວຽກງານສຳລັບເລື່ອງນີ້, ແມ່ນບໍ? (ແມ່ນແລ້ວ.) ວຽກງານການເຜີຍແຜ່ພຣະກິດຕິຄຸນແມ່ນລາຍການວຽກງານທີ່ສະເພາະເຈາະຈົງ ແລະ ຊັບຊ້ອນ ເຊິ່ງລວມມີວຽກງານຍ່ອຍຫຼາຍຢ່າງ. ມັນຕ້ອງໄດ້ຮັບການຮັບປະກັນວ່າ ແຕ່ລະວຽກງານຖືກເຮັດເປັນຢ່າງດີ ແລະ ຖືກຕິດຕາມຢ່າງໃກ້ຊິດ; ນີ້ຄືການຝາກຝັງຂອງພຣະເຈົ້າ. ແຕ່ລະວຽກງານຕ້ອງຖືກເຮັດເປັນຢ່າງດີ ແລະ ຕ້ອງໄດ້ຮັບການຮັບປະກັນວ່າ ຜົນໄດ້ຮັບຂອງແຕ່ລະວຽກງານຈະດີຂຶ້ນຢ່າງຕໍ່ເນື່ອງ, ມີພຽງສິ່ງນີ້ເທົ່ານັ້ນທີ່ສອດຄ່ອງກັບເຈດຕະນາຂອງພຣະເຈົ້າ. ວຽກງານວິຊາຊີບປະເພດອື່ນໆທັງໝົດເຊັ່ນ: ການຜະລິດຮູບເງົາ, ວຽກງານຂໍ້ຄວາມ, ດົນຕີ, ສິລະປະ ແລະ ການແປ, ມີໄວ້ເພື່ອສະໜັບສະໜູນ ແລະ ເປັນກຳລັງໜູນໃຫ້ແກ່ວຽກງານພຣະກິດຕິຄຸນ ແລະ ວຽກງານພຣະກິດຕິຄຸນກໍຄືວຽກງານແນວໜ້າຂອງວຽກງານທັງໝົດ. ສະນັ້ນ, ຜູ້ທີ່ປະຕິບັດໜ້າທີ່ຕ່າງໆຕ້ອງເຮັດວຽກຂອງຕົນໃຫ້ດີ ແລະ ບັນລຸຜົນໄດ້ຮັບຕາມທີ່ພຣະເຈົ້າຕ້ອງການ. ດ້ວຍວິທີນີ້, ພວກເຂົາກໍຈະມີສ່ວນຮ່ວມໃນວຽກງານການເຜີຍແຜ່ພຣະກິດຕິຄຸນ. ນີ້ກໍເພາະວ່າວຽກງານວິຊາຊີບປະເພດອື່ນໆທັງໝົດນີ້ມີໄວ້ເພື່ອຮັບໃຊ້ການເຜີຍແຜ່ພຣະກິດຕິຄຸນ ແລະ ວຽກງານທັງໝົດນີ້ຕ້ອງມີຈຸດສູນກາງຢູ່ທີ່ວຽກງານການເຜີຍແຜ່ພຣະກິດຕິຄຸນ ແລະ ຈັດຫາສິ່ງຕ່າງໆທີ່ຈຳເປັນໃຫ້ຢ່າງບໍ່ຂາດສາຍ. ໃນທຸກມື້ນີ້, ເອກະສານ, ຮູບເງົາ ແລະ ວິດີໂອຕ່າງໆທັງໝົດທີ່ຈຳເປັນສຳລັບການເທດສະໜາພຣະກິດຕິຄຸນແມ່ນຖືກສ້າງຂຶ້ນໂດຍຄວາມພະຍາຍາມຂອງຜູ້ຄົນທີ່ພຣະເຈົ້າເລືອກຫຼາຍຄົນທີ່ຢູ່ເບື້ອງຫຼັງ. ທຸກສິ່ງທີ່ຄົນເຫຼົ່ານີ້ເຮັດຢູ່ເບື້ອງຫຼັງກໍເປັນການສະໜັບສະໜູນທີ່ເຂັ້ມແຂງໃຫ້ແກ່ວຽກງານການເຜີຍແຜ່ພຣະກິດຕິຄຸນ. ໃນອະດີດ, ເຮືອນຂອງພຣະເຈົ້າບໍ່ໄດ້ມີຜົນງານຮູບເງົາປະເພດຕ່າງໆ, ບໍ່ໄດ້ມີບົດເພງຫຼາຍ ແລະ ບໍ່ໄດ້ມີວິດີໂອຄຳພະຍານຈາກປະສົບການຫຼາຍປານໃດ. ມັນອາໄສພຽງແຕ່ຜູ້ເຮັດວຽກພຣະກິດຕິຄຸນທີ່ໃຫ້ການໂອ້ລົມຢ່າງຕໍ່ເນື່ອງ. ຜູ້ເຮັດວຽກພຣະກິດຕິຄຸນຈະເວົ້າຈົນປາກແຫ້ງ ແລະ ມັນກໍບໍ່ໄດ້ໝາຍຄວາມວ່າຈະເຫັນຜົນໄດ້ຮັບທີ່ສຳຄັນສະເໝີໄປ ແລະ ມັນກໍເປັນເລື່ອງຍາກທີ່ຈະໄດ້ຮັບແມ່ນແຕ່ຄົນດຽວ. ຫຼັງຈາກທີ່ຄຣິສຕະຈັກໄດ້ຜະລິດວິດີໂອທຸກປະເພດຂຶ້ນມາ, ວຽກງານຂອງທີມງານພຣະກິດຕິຄຸນກໍຂ້ອນຂ້າງເບົາບາງລົງ ແລະ ງ່າຍກວ່າແຕ່ກ່ອນຫຼາຍ ແລະ ປະສິດທິພາບຂອງວຽກງານກໍເພີ່ມຂຶ້ນ. ບາງຄົນກໍດື້ດ້ານ ແລະ ມີແນວຄິດແບບອະນຸລັກນິຍົມ ແລະ ເມື່ອເຈົ້າເທດສະໜາພຣະກິດຕິຄຸນໃຫ້ພວກເຂົາ, ບໍ່ວ່າເຈົ້າຈະໂອ້ລົມກ່ຽວກັບຄວາມຈິງແນວໃດກໍຕາມ, ມັນກໍບໍ່ໄດ້ຜົນ ແລະ ພວກເຂົາກໍຍັງຍຶດໝັ້ນໃນແນວຄິດຂອງພວກເຂົາ ແລະ ປະຕິເສດທີ່ຈະຍອມຮັບມັນ, ແລ້ວເຈົ້າຈະເຮັດແນວໃດ? ເຈົ້າໃຫ້ພວກເຂົາເບິ່ງຮູບເງົາຄຳພະຍານພຣະກິດຕິຄຸນຈັກເລື່ອງໜຶ່ງ ຫຼື ສອງເລື່ອງ, ແລ້ວແນວຄິດຂອງພວກເຂົາກໍຈະປ່ຽນແປງໄປ ແລະ ພວກເຂົາກໍຈະເລີ່ມມີຄວາມຮູ້ສຶກທີ່ດີຕໍ່ເສັ້ນທາງທີ່ແທ້ຈິງ. ເມື່ອພວກເຂົາກັບມາສະແຫວງຫາອີກຄັ້ງ, ກໍຈະບໍ່ມີອຸປະສັກ ຫຼື ສິ່ງກີດຂວາງທີ່ໃຫຍ່ຫຼວງໃນໃຈຂອງພວກເຂົາອີກຕໍ່ໄປ ແລະ ເມື່ອເຈົ້າໂອ້ລົມກ່ຽວກັບຄວາມຈິງກັບພວກເຂົາອີກຄັ້ງ, ພວກເຂົາກໍສາມາດຍອມຮັບມັນໄດ້ຢ່າງງ່າຍດາຍ. ນັ້ນຄືເຫດຜົນທີ່ວ່າຜົນໄດ້ຮັບຈະປາກົດໃຫ້ເຫັນຢ່າງຊັດເຈນ ເມື່ອພວກເຈົ້າໃຫ້ຜູ້ທີ່ອາດຈະໄດ້ຮັບພຣະກິດຕິຄຸນເບິ່ງຮູບເງົາທີ່ຜະລິດໂດຍເຮືອນຂອງພຣະເຈົ້າ ຫຼື ອ່ານພຣະທຳຂອງພຣະເຈົ້າໃຫ້ພວກເຂົາຟັງ ຫຼື ໃຫ້ພວກເຂົາເບິ່ງວິດີໂອຄຳພະຍານຈາກປະສົບການ, ການເຮັດແບບນີ້ມີປະສິດທິຜົນຫຼາຍກວ່າການທີ່ເຈົ້າຈະເວົ້າກັບພວກເຂົາບໍ່ວ່າຈະຫຼາຍສໍ່າໃດກໍຕາມ. ບໍ່ວ່າໃຜກໍຕາມທີ່ກຳລັງສະແຫວງຫາ ແລະ ສືບສວນເສັ້ນທາງທີ່ແທ້ຈິງ, ກ່ອນອື່ນ ໃຫ້ພວກເຂົາເບິ່ງຮູບເງົາສອງສາມເລື່ອງ ແລະ ຈາກນັ້ນກໍໃຫ້ພວກເຂົາອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ, ເຊິ່ງຈະເປັນການປູທາງໄວ້ໃຫ້ພວກເຂົາ. ຫຼັງຈາກນີ້, ກໍໃຫ້ໂອ້ລົມກ່ຽວກັບຄວາມຈິງກັບພວກເຂົາເພື່ອແກ້ໄຂແນວຄິດຂອງພວກເຂົາ. ສິ່ງນີ້ຈະເຮັດໃຫ້ທຸກຢ່າງດຳເນີນໄປຢ່າງລ່ຽນໄຫຼຫຼາຍຂຶ້ນ. ໃນປັດຈຸບັນນີ້, ຜູ້ທີ່ກຳລັງສືບສວນເສັ້ນທາງທີ່ແທ້ຈິງໄດ້ເບິ່ງຮູບເງົາ ແລະ ວິດີໂອຄຳພະຍານຫຼາຍເລື່ອງທີ່ຜະລິດໂດຍເຮືອນຂອງພຣະເຈົ້າທາງອິນເຕີເນັດແລ້ວ ແລະ ໂດຍສະເພາະຢ່າງຍິ່ງ, ພວກເຂົາໄດ້ອ່ານພຣະທຳຂອງພຣະເຈົ້າຫຼາຍແລ້ວ; ກ່ອນທີ່ພວກເຂົາຈະມາສະແຫວງຫາ ແລະ ສືບສວນ ພວກເຂົາກໍມີຄວາມຮູ້ສຶກທີ່ດີຕໍ່ເສັ້ນທາງທີ່ແທ້ຈິງແລ້ວ ແລະ ໂດຍພື້ນຖານແລ້ວ ພວກເຂົາກໍໄດ້ຮັບຮູ້ແລ້ວວ່ານີ້ຄືເສັ້ນທາງທີ່ແທ້ຈິງ. ພວກເຈົ້າໄດ້ຄົ້ນພົບຫຍັງໃນເລື່ອງນີ້ບໍ? ຮູບເງົາເຫຼົ່ານີ້, ວິດີໂອການອ່ານພຣະທຳຂອງພຣະເຈົ້າເຫຼົ່ານີ້, ວິດີໂອຄຳພະຍານຈາກປະສົບການເຫຼົ່ານີ້, ວິດີໂອເພງສັນລະເສີນ ແລະ ອື່ນໆທີ່ເຮືອນຂອງພຣະເຈົ້າຜະລິດຂຶ້ນມາລ້ວນແຕ່ມີປະສິດທິຜົນຫຼາຍໃນການເປັນພະຍານຕໍ່ພຣະເຈົ້າ! ບໍ່ຈຳເປັນຕ້ອງເສຍນໍ້າລາຍໂອ້ລົມ ແລະ ໂຕ້ຖຽງກັບຜູ້ທີ່ອາດຈະໄດ້ຮັບພຣະກິດຕິຄຸນຫຼາຍ; ເມື່ອພວກເຂົາໄດ້ເບິ່ງວິດີໂອເຫຼົ່ານີ້ແລ້ວ, ພວກເຂົາກໍສາມາດຍອມຮັບເສັ້ນທາງທີ່ແທ້ຈິງໄດ້. ສິ່ງນີ້ຊ່ວຍປະຢັດເວລາໃຫ້ກັບຜູ້ທີ່ກຳລັງເທດສະໜາພຣະກິດຕິຄຸນໄດ້ຢ່າງຫຼວງຫຼາຍ ແລະ ມັນກໍສະແດງໃຫ້ເຫັນວ່າກຳລັງສະໜັບສະໜູນທັງໝົດສຳລັບການເທດສະໜາພຣະກິດຕິຄຸນນັ້ນມີພະລັງຫຼາຍ! ມີຊັບພະຍາກອນປະເພດຕ່າງໆສຳລັບການເທດສະໜາພຣະກິດຕິຄຸນຢ່າງຫຼວງຫຼາຍ! ຜູ້ທີ່ອາດຈະໄດ້ຮັບພຣະກິດຕິຄຸນຫຼາຍຄົນກໍຕົກຕະລຶງເມື່ອພວກເຂົາເຂົ້າເບິ່ງທາງອອນລາຍເພື່ອສືບສວນພາລະກິດຂອງພຣະເຈົ້າ, ເພາະວ່າມີຫຼາຍສິ່ງຫຼາຍຢ່າງທີ່ຢູ່ໃນເວັບໄຊຂອງເຮືອນຂອງພຣະເຈົ້າ ແລະ ມີເນື້ອຫາທີ່ອຸດົມສົມບູນຫຼາຍ! ພຣະທຳຂອງພຣະເຈົ້າກໍອຸດົມສົມບູນ, ມີຮູບເງົາ ແລະ ວິດີໂອທຸກປະເພດຢ່າງອຸດົມສົມບູນ ແລະ ມີທຸກສິ່ງທີ່ພວກເຈົ້າຕ້ອງການຢ່າງອຸດົມສົມບູນ ເມື່ອເວົ້າເຖິງຄຳພະຍານຈາກປະສົບການ. ນີ້ຄືຜົນໄດ້ຮັບຈາກພາລະກິດ ແລະ ການນຳພາຂອງພຣະວິນຍານບໍລິສຸດຢ່າງແທ້ຈິງ! ທັງໝົດນີ້ລ້ວນແລ້ວແຕ່ມາຈາກພາລະກິດຂອງພຣະເຈົ້າຢ່າງແທ້ຈິງ. ບໍ່ວ່າຈະເປັນມັງກອນແດງທີ່ຍິ່ງໃຫຍ່ ແລະ ໂລກສາສະໜາຈະເຜີຍແຜ່ຂ່າວລືທີ່ບໍ່ມີຄວາມຈິງ ແລະ ໃສ່ຮ້າຍປ້າຍສີມັນແນວໃດກໍຕາມ, ມັນກໍໄຮ້ປະໂຫຍດທັງສິ້ນ. ບໍ່ວ່າໃນກໍລະນີໃດກໍຕາມ, ຜົນໄດ້ຮັບທີ່ບັນລຸໄດ້ ແລະ ໝາກຜົນທີ່ເກັບກ່ຽວໄດ້ຈາກລາຍການວຽກງານທັງໝົດຂອງເຮືອນຂອງພຣະເຈົ້າກໍເປັນທີ່ປະຈັກແກ່ສາຍຕາທຸກຄົນ ແລະ ພວກມັນກໍຄືຄວາມເປັນຈິງທີ່ສຳເລັດໂດຍພຣະທຳຂອງພຣະເຈົ້າ.

ໃນວຽກງານການເຜີຍແຜ່ພຣະກິດຕິຄຸນຂອງອານາຈັກ, ລາຍການວຽກງານທັງໝົດຂອງເຮືອນຂອງພຣະເຈົ້າແມ່ນຖືກຈັດຕັ້ງຢ່າງເປັນລະບົບ ແລະ ດຳເນີນໄປຢ່າງເປັນລະບຽບຮຽບຮ້ອຍ. ວຽກງານການເຜີຍແຜ່ພຣະກິດຕິຄຸນແມ່ນລາຍການວຽກງານທີ່ສຳຄັນ, ຍາວນານ ແລະ ຍາກລຳບາກ. ສະນັ້ນ, ຜູ້ທີ່ຮັບຜິດຊອບວຽກງານພຣະກິດຕິຄຸນ, ບໍ່ວ່າພວກເຂົາຈະເປັນຜູ້ຮັບຜິດຊອບ ຫຼື ຜູ້ເຮັດວຽກພຣະກິດຕິຄຸນທຳມະດາ, ກໍຄວນຢັ້ງຢືນຄວາມສຳຄັນຂອງວຽກງານນີ້ໃນໃຈຂອງພວກເຂົາ. ເຖິງແມ່ນວ່າພວກເຈົ້າກຳລັງເຮັດວຽກຢູ່ແນວໜ້າຂອງພຣະກິດຕິຄຸນ ແລະ ປະຕິບັດໜ້າທີ່ຂອງພວກເຈົ້າ, ແຕ່ຢູ່ເບື້ອງຫຼັງຂອງພວກເຈົ້າ, ເຊິ່ງກໍຄືຢູ່ເບື້ອງຫຼັງສາກ, ກໍມີອ້າຍເອື້ອຍນ້ອງຫຼາຍຄົນທີ່ກຳລັງເຮັດວຽກງານສະໜັບສະໜູນປະເພດຕ່າງໆ ແລະ ພວກເຂົາກໍຄືກຳລັງທີ່ສະໜັບສະໜູນວຽກງານການເຜີຍແຜ່ພຣະກິດຕິຄຸນ. ເຮົາໝາຍຄວາມວ່າແນວໃດ? ວຽກງານທັງໝົດຂອງເຮືອນຂອງພຣະເຈົ້າແມ່ນມີຈຸດສູນກາງຢູ່ທີ່ການເຜີຍແຜ່ພຣະກິດຕິຄຸນ ແລະ ໜ້າທີ່ທີ່ຜູ້ຄົນທີ່ພຣະເຈົ້າເລືອກທຸກຄົນປະຕິບັດກໍແມ່ນເພື່ອຮັບໃຊ້ການເຜີຍແຜ່ພຣະກິດຕິຄຸນ. ອ້າຍເອື້ອຍນ້ອງທຸກຄົນທີ່ປະຕິບັດໜ້າທີ່ລ້ວນແຕ່ມີສ່ວນຮ່ວມໃນວຽກງານພຣະກິດຕິຄຸນ ແລະ ທຸກລາຍການວຽກງານກໍກ່ຽວຂ້ອງກັນຢ່າງໃກ້ຊິດ ແລະ ສະໜິດແໜ້ນກັບວຽກງານພຣະກິດຕິຄຸນ. ສະຫຼຸບແລ້ວ, ທຸກລາຍການວຽກງານ, ລວມທັງວຽກງານພຣະກິດຕິຄຸນເອງ, ກໍຄືໜ້າທີ່ທີ່ຄວນປະຕິບັດໃຫ້ດີເພື່ອເປັນພະຍານໃຫ້ແກ່ພາລະກິດຂອງພຣະເຈົ້າ. ທຸກລາຍການວຽກງານລ້ວນແຕ່ກ່ຽວຂ້ອງກັນຢ່າງໃກ້ຊິດກັບວຽກງານທີ່ສຳຄັນທີ່ສຸດ, ເຊິ່ງກໍຄືການເປັນພະຍານກ່ຽວກັບພຣະເຈົ້າ. ສິ່ງນີ້ແມ່ນຖືກຕ້ອງຢ່າງສົມບູນ. ສະນັ້ນ, ເຮືອນຂອງພຣະເຈົ້າຈຶ່ງຈັດວາງວຽກງານການເຜີຍແຜ່ພຣະກິດຕິຄຸນໄວ້ຢູ່ອັນດັບສູງສຸດຂອງລາຍການວຽກງານທັງໝົດ ແລະ ມັນກໍເປັນອັນດັບໜຶ່ງໃນບັນດາລາຍການວຽກງານຕ່າງໆຂອງເຮືອນຂອງພຣະເຈົ້າ, ສິ່ງນີ້ແມ່ນເໝາະສົມຢ່າງສິ້ນເຊີງ. ມັນເປັນລາຍການວຽກງານທີ່ໃຫຍ່, ຍາກລຳບາກ ແລະ ຍາວນານ ແລະ ຜູ້ຄົນທີ່ພຣະເຈົ້າເລືອກທຸກຄົນ, ຜູ້ທີ່ຕິດຕາມພຣະເຈົ້າທຸກຄົນ, ຕ້ອງມີຄວາມທໍລະຫົດ, ຄວາມອົດທົນ ແລະ ຄວາມເຊື່ອທີ່ພຽງພໍ ເພື່ອກຽມພ້ອມທີ່ຈະເຮັດວຽກງານນີ້ໃຫ້ດີ ແລະ ເພື່ອຕໍ່ສູ້ໃນການສູ້ຮົບທີ່ຍາວນານນີ້. ບໍ່ວ່າພວກເຈົ້າຈະອົດທົນພາກພຽນເປັນເວລາ 10 ປີ, 20 ປີ ຫຼື 30 ປີ, ພວກເຈົ້າກໍຕ້ອງຈົງຮັກພັກດີຕໍ່ພຣະເຈົ້າສະເໝີ, ອຸທິດຊີວິດ ແລະ ຊົ່ວຊີວິດຂອງພວກເຈົ້າໃຫ້ກັບວຽກງານການເຜີຍແຜ່ພຣະກິດຕິຄຸນ ແລະ ຈົງຮັກພັກດີຕໍ່ພຣະເຈົ້າຈົນເຖິງທີ່ສຸດ. ນີ້ຄືຄວາມຮັບຜິດຊອບທີ່ສຳຄັນທີ່ຜູ້ທີ່ຕິດຕາມພຣະເຈົ້າທຸກຄົນມີພັນທະທີ່ຕ້ອງແບກຮັບ, ມັນເປັນໜ້າທີ່ຂອງທຸກຄົນ ແລະ ມັນກໍເປັນການຝາກຝັງຂອງພຣະເຈົ້າທີ່ມອບໃຫ້ທຸກຄົນເຊັ່ນກັນ.

ຜ່ານການໂອ້ລົມຂອງເຮົານີ້, ພວກເຈົ້າທຸກຄົນມີຄວາມກະຕືລືລົ້ນໃນໃຈຂອງພວກເຈົ້າແລ້ວບໍ ແລະ ໄດ້ເລີ່ມເຫັນວ່າວຽກງານພຣະກິດຕິຄຸນເປັນສິ່ງທີ່ສຳຄັນແລ້ວບໍ? ບາງຄົນເຄີຍເວົ້າກ່ອນໜ້ານີ້ວ່າ: “ຂ້ອຍບໍ່ເຂົ້າໃຈວິຊາຊີບດ້ານເຕັກນິກໃດໆ, ຂ້ອຍບໍ່ຮູ້ວິທີສະແດງ ແລະ ບໍ່ສາມາດເປັນນັກສະແດງໄດ້, ຂ້ອຍບໍ່ມີພື້ນຖານທີ່ໜັກແໜ້ນໃນການໃຊ້ຄຳເວົ້າ, ສະນັ້ນ, ຂ້ອຍຈຶ່ງບໍ່ຮູ້ວິທີຂຽນບົດຄວາມ, ຂ້ອຍບໍ່ເຂົ້າໃຈເລື່ອງດົນຕີ ແລະ ຍິ່ງບໍ່ຮູ້ເລື່ອງສິລະປະ. ເພາະວ່າຂ້ອຍບໍ່ເກັ່ງຫຍັງເລີຍ ຂ້ອຍຈຶ່ງຖືກມອບໝາຍໃຫ້ໄປຢູ່ທີມງານພຣະກິດຕິຄຸນ. ທີມງານພຣະກິດຕິຄຸນບໍ່ແມ່ນບ່ອນທີ່ຖືກປະໄວ້ຈົນລືມໃນເຮືອນຂອງພຣະເຈົ້າບໍ? ແລະ ເມື່ອຂ້ອຍຖືກສົ່ງໄປຢູ່ບ່ອນທີ່ຖືກປະໄວ້ຈົນລືມແລ້ວ, ຂ້ອຍຍັງມີຄວາມຫວັງທີ່ຈະໄດ້ຮັບຄວາມລອດພົ້ນຢູ່ບໍ?” ມັນເປັນແບບນັ້ນບໍ? ຖ້າຫາກນັ້ນຄືວິທີທີ່ເຈົ້າເຂົ້າໃຈສະຖານະການນີ້ແທ້ໆ, ແລ້ວເຈົ້າກໍເຂົ້າໃຈພຣະເຈົ້າຜິດແລ້ວ: ການເທດສະໜາພຣະກິດຕິຄຸນແມ່ນຄວາມຮັບຜິດຊອບທີ່ທຸກຄົນຕ້ອງແບກຮັບ. ຖ້າເຈົ້າບໍ່ເກັ່ງຫຍັງເລີຍ ແລະ ບໍ່ເຂົ້າໃຈວິຊາຊີບດ້ານເຕັກນິກໃດໆ ແລະ ທັງໝົດທີ່ເຈົ້າສາມາດເຮັດໄດ້ກໍຄືການເທດສະໜາພຣະກິດຕິຄຸນ, ແລ້ວເຈົ້າກໍຈະຖືກຈັດແຈງໃຫ້ໄປປະຕິບັດໜ້າທີ່ຂອງເຈົ້າໃນທີມງານພຣະກິດຕິຄຸນ. ນີ້ຄືໂອກາດສຸດທ້າຍຂອງເຈົ້າ ແລະ ມັນຖືກເຮັດເພື່ອຮັບປະກັນວ່າເຈົ້າຈະບໍ່ຖືກຖິ້ມໄປລ້າໆຄືກັບວັດຖຸອັນໜຶ່ງ ແລະ ສາມາດຖືກນຳໃຊ້ໃຫ້ເກີດປະໂຫຍດສູງສຸດເທົ່າທີ່ຈະເປັນໄປໄດ້, ເພື່ອໃຫ້ເຈົ້າປະຕິບັດໜ້າທີ່ຂອງເຈົ້າໃນຖານະມະນຸດຄົນໜຶ່ງໄດ້ຢ່າງເຕັມທີ່. ເຈົ້າບໍ່ເກັ່ງຫຍັງເລີຍ ແລະ ເຈົ້າກໍຫົວຊ້າໃນທຸກສິ່ງທີ່ເຈົ້າເຮັດ, ແຕ່ເຈົ້າສາມາດປະຕິບັດໜ້າທີ່ເທດສະໜາພຣະກິດຕິຄຸນໃຫ້ດີໄດ້ ແລະ ເຖິງແມ່ນວ່າເຈົ້າຈະຖືກຂໍໃຫ້ໄປຊອກຫາຜູ້ທີ່ອາດຈະໄດ້ຮັບພຣະກິດຕິຄຸນ, ເຈົ້າກໍສາມາດເຮັດສິ່ງນີ້ໄດ້ຢ່າງຕິດແທດຕົວຈິງ ແລະ ສົ່ງຕໍ່ຜູ້ທີ່ອາດຈະໄດ້ຮັບພຣະກິດຕິຄຸນທີ່ເຈົ້າພົບເຫັນໃຫ້ກັບຜູ້ເທດສະໜາພຣະກິດຕິຄຸນ. ໃນເວລາດຽວກັນ ເຈົ້າກໍສາມາດຮຽນຮູ້ເທື່ອລະໜ້ອຍກ່ຽວກັບວິທີເທດສະໜາພຣະທຳຂອງພຣະເຈົ້າ, ພາລະກິດຂອງພຣະເຈົ້າ ແລະ ເຈດຕະນາຂອງພຣະເຈົ້າ ແລະ ນຳພາຜູ້ຄົນມາຢູ່ຕໍ່ໜ້າພຣະເຈົ້າ. ນີ້ບໍ່ແມ່ນໜ້າທີ່ຂອງເຈົ້າບໍ? ຄົນອື່ນສ້າງຜົນງານບາງຢ່າງຜ່ານການເຮັດວຽກງານຂໍ້ຄວາມ, ວຽກງານຜະລິດຮູບເງົາ ແລະ ວຽກງານປະເພດອື່ນໆ, ແຕ່ເຈົ້າບໍ່ຮູ້ວິທີເຮັດສິ່ງເຫຼົ່ານີ້ ແລະ ເຈົ້າບໍ່ມີຄວາມສາມາດພິເສດ ຫຼື ພອນສະຫວັນ, ແຕ່ເຈົ້າກໍອຸທິດກຳລັງຂອງເຈົ້າໃຫ້ກັບວຽກງານພຣະກິດຕິຄຸນ, ເຈົ້າທຸ້ມເທທຸກຢ່າງ ແລະ ບັນລຸໜ້າທີ່ຂອງເຈົ້າ ແລະ ເຈົ້າກໍແບກຮັບການຝາກຝັງຂອງພຣະເຈົ້າ, ສິ່ງເຫຼົ່ານີ້ບໍ່ແມ່ນການກະທຳທີ່ດີບໍ? ສິ່ງເຫຼົ່ານີ້ກໍເປັນການກະທຳທີ່ດີເຊັ່ນກັນ ແລະ ພຣະເຈົ້າກໍຈະຈື່ຈຳສິ່ງເຫຼົ່ານັ້ນ. ສິ່ງນີ້ເຮັດໃຫ້ຄຳເວົ້າເຫຼົ່ານີ້ສຳເລັດ: ບໍ່ມີການແບ່ງແຍກລະຫວ່າງຄວາມສູງສົ່ງ ຫຼື ຄວາມຕໍ່າຕ້ອຍ ໃນໜ້າທີ່ທີ່ຜູ້ຄົນປະຕິບັດ; ສິ່ງທີ່ສຳຄັນທັງໝົດກໍຄືວ່າເຈົ້າມີຄວາມຈົງຮັກພັກດີໃນໜ້າທີ່ຂອງເຈົ້າ ຫຼື ບໍ່ ແລະ ເຈົ້າເຮັດມັນໃນວິທີທີ່ໄດ້ມາດຕະຖານ ຫຼື ບໍ່. ພຣະເຈົ້າປະຕິບັດຕໍ່ທຸກຄົນຢ່າງທ່ຽງທຳ ແລະ ສະເໝີພາບ; ເນື່ອງຈາກເຈົ້າບໍ່ສາມາດເຮັດຫຍັງໄດ້, ເຈົ້າຈຶ່ງຖືກຂໍໃຫ້ໄປເທດສະໜາພຣະກິດຕິຄຸນ, ສິ່ງນີ້ຖືກເຮັດເພື່ອໃຫ້ເຈົ້າສາມາດປະຕິບັດພາລະບົດບາດສຸດທ້າຍທີ່ເປັນໄປໄດ້ຂອງເຈົ້າ, ພາຍໃຕ້ສະຖານະການທີ່ເຈົ້າບໍ່ສາມາດຮັບເອົາໜ້າທີ່ອື່ນໃດໄດ້. ຜ່ານສິ່ງນີ້, ເຈົ້າກຳລັງໄດ້ຮັບໂອກາດ ແລະ ແສງແຫ່ງຄວາມຫວັງ; ເຈົ້າບໍ່ໄດ້ຖືກຕັດສິດໃນການປະຕິບັດໜ້າທີ່ຂອງເຈົ້າ. ພຣະເຈົ້າຍັງມີການຝາກຝັງສຳລັບເຈົ້າ ແລະ ພຣະອົງບໍ່ໄດ້ລຳອຽງຕໍ່ເຈົ້າ. ສະນັ້ນ, ຜູ້ທີ່ຖືກມອບໝາຍໃຫ້ໄປຢູ່ທີມງານພຣະກິດຕິຄຸນບໍ່ໄດ້ຖືກສົ່ງໄປຢູ່ບ່ອນທີ່ຖືກປະໄວ້ຈົນລືມ ແລະ ພວກເຂົາກໍບໍ່ໄດ້ຖືກປະຖິ້ມ, ແຕ່ພວກເຂົາກຳລັງປະຕິບັດໜ້າທີ່ຂອງພວກເຂົາໃນສະຖານທີ່ທີ່ແຕກຕ່າງກັນ. ໂດຍການໂອ້ລົມກ່ຽວກັບການຈັດແຈງວຽກງານສຳລັບວຽກງານພຣະກິດຕິຄຸນ, ຕອນນີ້ພວກເຈົ້າເຫັນຄຸນຄ່າຂອງວຽກງານພຣະກິດຕິຄຸນ ແລະ ບໍ່ມີຄວາມເຂົ້າໃຈຜິດກ່ຽວກັບມັນອີກຕໍ່ໄປແລ້ວບໍ? (ແມ່ນແລ້ວ.) ແລ້ວພວກເຈົ້າຈະຫຼົງລະເລີງກັບມັນບໍ? ບໍ່ວ່າຜູ້ຄົນຈະປະຕິບັດໜ້າທີ່ຫຍັງກໍຕາມ, ຂໍ້ກຳນົດຂອງພຣະເຈົ້າຕໍ່ພວກເຂົາກໍບໍ່ປ່ຽນແປງ: ພຣະເຈົ້າຕ້ອງການຄວາມຈົງຮັກພັກດີ ແລະ ຄວາມຈິງໃຈຂອງພວກເຂົາ. ຖ້າເຈົ້າເວົ້າວ່າ: “ຂ້ອຍຈະວາງຕົວແບບລຽບງ່າຍ, ຂ້ອຍຈະບໍ່ຫຼົງລະເລີງ, ຂ້ອຍພຽງແຕ່ເຮັດຕາມທີ່ພຣະເຈົ້າຂໍໃຫ້ຂ້ອຍເຮັດ”, ແຕ່ເຈົ້າບໍ່ມີຄວາມຈົງຮັກພັກດີ, ບໍ່ມີຄວາມຈິງໃຈ, ແລ້ວນັ້ນກໍໃຊ້ບໍ່ໄດ້. ບໍ່ວ່າເຈົ້າຈະເຂົ້າໃຈວຽກງານພຣະກິດຕິຄຸນແນວໃດກໍຕາມ, ບໍ່ວ່າໃນກໍລະນີໃດກໍຕາມ, ຖ້າເຈົ້າມີຄວາມຈົງຮັກພັກດີ ແລະ ຄວາມຈິງໃຈ, ແລ້ວການປະຕິບັດໜ້າທີ່ຂອງເຈົ້າກໍຈະໄດ້ມາດຕະຖານ. ບໍ່ວ່າເຈົ້າຈະເຫັນຄຸນຄ່າຂອງໜ້າທີ່ເທດສະໜາພຣະກິດຕິຄຸນດີສໍ່າໃດ ຫຼື ມີທັດສະນະຄະຕິທີ່ເປັນບວກຕໍ່ມັນສໍ່າໃດກໍຕາມ, ຖ້າເຈົ້າບໍ່ສາມາດອົດທົນກັບຄວາມລຳບາກໄດ້ ແລະ ເຈົ້າບໍ່ມີຄວາມທໍລະຫົດ ແລະ ບໍ່ມີຄວາມຈົງຮັກພັກດີ, ແລ້ວນັ້ນກໍໃຊ້ບໍ່ໄດ້ເຊັ່ນກັນ. ສະນັ້ນ, ມັນບໍ່ສຳຄັນວ່າເຈົ້າຈະຖືກຈັດວາງໄວ້ບ່ອນໃດ, ຢູ່ໃນເວລາ ຫຼື ສະຖານທີ່ໃດ, ເຈົ້າໄດ້ພົວພັນກັບຄົນແບບໃດ ແລະ ເຈົ້າປະຕິບັດໜ້າທີ່ຫຍັງ. ພຣະເຈົ້າຈະເຫັນເຈົ້າ ແລະ ກວດສອບສ່ວນເລິກທີ່ສຸດໃນໃຈຂອງເຈົ້າຢູ່ສະເໝີ. ຢ່າຄິດວ່າເພາະເຈົ້າເປັນສະມາຊິກຂອງທີມງານພຣະກິດຕິຄຸນ ແລ້ວພຣະເຈົ້າຈະບໍ່ໃສ່ໃຈເຈົ້າ ຫຼື ພຣະເຈົ້າຈະບໍ່ສາມາດເຫັນເຈົ້າ ແລະ ດ້ວຍເຫດນັ້ນ ເຈົ້າຈຶ່ງສາມາດເຮັດຫຍັງກໍໄດ້ຕາມທີ່ເຈົ້າຕ້ອງການ. ແລ້ວຢ່າຄິດວ່າຖ້າເຈົ້າຖືກມອບໝາຍໃຫ້ໄປຢູ່ທີມງານພຣະກິດຕິຄຸນແລ້ວ, ເຈົ້າກໍບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນອີກຕໍ່ໄປ, ແລ້ວກໍມີທັດສະນະທີ່ເປັນລົບຕໍ່ມັນ. ແນວຄິດເຫຼົ່ານີ້ລ້ວນແຕ່ຜິດທັງສິ້ນ. ບໍ່ວ່າເຈົ້າຈະຖືກຈັດວາງໄວ້ບ່ອນໃດ ຫຼື ຖືກຈັດແຈງໃຫ້ປະຕິບັດໜ້າທີ່ຫຍັງ, ມັນກໍເປັນສິ່ງທີ່ເຈົ້າຄວນເຮັດ ແລະ ເຈົ້າຄວນເຮັດມັນຢ່າງພາກພຽນ ແລະ ມີຄວາມຮັບຜິດຊອບ. ຂໍ້ກຳນົດຂອງພຣະເຈົ້າທີ່ມີຕໍ່ເຈົ້າບໍ່ປ່ຽນແປງ ແລະ ດ້ວຍເຫດນັ້ນ ການອ່ອນນ້ອມຂອງເຈົ້າຕໍ່ການຈັດແຈງຂອງພຣະເຈົ້າກໍບໍ່ຄວນປ່ຽນແປງເຊັ່ນກັນ. ສະຖານະຂອງຜູ້ເຮັດວຽກພຣະກິດຕິຄຸນກໍຄືກັນກັບຜູ້ທີ່ປະຕິບັດໜ້າທີ່ອື່ນໆ; ຄຸນຄ່າຂອງບຸກຄົນໃດໜຶ່ງບໍ່ໄດ້ຖືກວັດແທກໂດຍໜ້າທີ່ທີ່ພວກເຂົາເຮັດ, ແຕ່ຖືກວັດແທກໂດຍການທີ່ວ່າພວກເຂົາສະແຫວງຫາຄວາມຈິງ ແລະ ມີຄວາມຈິງຄວາມເປັນຈິງ ຫຼື ບໍ່. ນີ້ຄືທັງໝົດທີ່ເຮົາຈະໂອ້ລົມກ່ຽວກັບວຽກງານພຣະກິດຕິຄຸນ, ເຊິ່ງເປັນລາຍການວຽກງານທີ່ໃຫຍ່ ແລະ ສະເພາະເຈາະຈົງນີ້.

IV. ວຽກງານວິຊາຊີບປະເພດຕ່າງໆ

ຂໍ້ທີສີ່, ວຽກງານວິຊາຊີບປະເພດຕ່າງໆ. ວຽກງານນີ້ລວມມີການຜະລິດຮູບເງົາ, ວຽກງານຂໍ້ຄວາມ, ດົນຕີ, ສິລະປະ, ການແປ ແລະ ອື່ນໆ. ບາງຄົນເວົ້າວ່າ: “ພວກເຮົາທີ່ເປັນຜູ້ເຮັດເຄື່ອງແຕ່ງກາຍກໍກ່ຽວຂ້ອງກັບວຽກງານຜະລິດຮູບເງົາເຊັ່ນກັນ. ການເຮັດເຄື່ອງແຕ່ງກາຍຖືວ່າເປັນວຽກງານປະເພດໜຶ່ງບໍ?” ການເຮັດເຄື່ອງແຕ່ງກາຍແມ່ນລວມຢູ່ໃນວຽກງານປະເພດຕ່າງໆຂອງການຜະລິດຮູບເງົາ ແລະ ດົນຕີ; ມັນເປັນວຽກງານສະໜັບສະໜູນປະເພດໜຶ່ງທີ່ຮ່ວມມືກັບວຽກງານປະເພດເຫຼົ່ານີ້. ໃນທຸກໄລຍະ, ເຮືອນຂອງພຣະເຈົ້າມີການຈັດແຈງວຽກງານສະເພາະກ່ຽວກັບຂໍ້ກຳນົດສະເພາະສຳລັບວຽກງານວິຊາຊີບປະເພດເຫຼົ່ານີ້. ບາງຢ່າງກໍຖືກສື່ສານເປັນລາຍລັກອັກສອນ ແລະ ບາງຢ່າງກໍຖືກສື່ສານທາງວາຈາຜ່ານການໂອ້ລົມໃນການເຕົ້າໂຮມ. ບໍ່ວ່າຈະສື່ສານດ້ວຍວິທີໃດກໍຕາມ, ຜູ້ນໍາ ແລະ ຜູ້ເຮັດວຽກຄວນແບກຮັບຄວາມຮັບຜິດຊອບຕໍ່ພວກມັນ, ບັນທຶກຂໍ້ກຳນົດສະເພາະທີ່ອອກໂດຍເຮືອນຂອງພຣະເຈົ້າສຳລັບວຽກງານລາຍການນີ້ ແລະ ຈັດລະບຽບບັນທຶກເຫຼົ່ານີ້ ແລະ ຈາກນັ້ນກໍໃຫ້ການໂອ້ລົມຢ່າງລະອຽດກ່ຽວກັບພວກມັນ ແລະ ເຂົ້າຮ່ວມໃນການຈັດຕັ້ງປະຕິບັດສະເພາະຂອງພວກມັນ. ນີ້ກໍເປັນລາຍການວຽກງານທີ່ໃຫຍ່ເຊັ່ນກັນ ແລະ ມັນກໍເປັນລາຍການວຽກງານສະເພາະອັນດັບທີສອງທີ່ຖັດຈາກວຽກງານພຣະກິດຕິຄຸນ. ກ່ຽວກັບລາຍການວຽກງານສະເພາະນີ້, ເຮືອນຂອງພຣະເຈົ້າຮຽກຮ້ອງໃຫ້ບຸກຄະລາກອນທຸກຄົນທີ່ເຮັດວຽກໃນວິຊາຊີບຕ່າງໆ ສຶກສາຄວາມຮູ້ດ້ານວິຊາຊີບທີ່ກ່ຽວຂ້ອງກັບໜ້າທີ່ຂອງພວກເຂົາຢ່າງຕໍ່ເນື່ອງ, ຕະຫຼອດຈົນເຖິງການຄົ້ນຫາຂໍ້ມູນເພື່ອກວດສອບໃຫ້ແນ່ໃຈວ່າສິ່ງໃດເປັນປະໂຫຍດຕໍ່ວຽກງານຂອງເຮືອນຂອງພຣະເຈົ້າ. ໃນເວລາດຽວກັນ, ເຮືອນຂອງພຣະເຈົ້າກໍກຳລັງໂອ້ລົມກ່ຽວກັບຫຼັກການຄວາມຈິງ ແລະ ຈັດຫາແຜນການທີ່ເປັນຮູບປະທຳສຳລັບວຽກງານວິຊາຊີບປະເພດຕ່າງໆຢ່າງຕໍ່ເນື່ອງ. ບາງຄັ້ງວຽກງານປະເພດເຫຼົ່ານີ້ກໍມີການໂອ້ລົມກັນໃຫ້ແກ່ຜູ້ຮັບຜິດຊອບ ແລະ ສະມາຊິກທີມຮ່ວມກັນ ແລະ ບາງຄັ້ງກໍມີການໂອ້ລົມກັນສະເພາະແຕ່ກັບຜູ້ນໍາ, ຜູ້ເຮັດວຽກ ແລະ ຜູ້ຮັບຜິດຊອບທີ່ຮັບຜິດຊອບລາຍການວຽກງານທີ່ກ່ຽວຂ້ອງ. ບໍ່ວ່າຈະຖືກສື່ສານ ແລະ ໂອ້ລົມເປັນລາຍລັກອັກສອນ ຫຼື ຜ່ານການເຕົ້າໂຮມກໍຕາມ, ບໍ່ວ່າໃນກໍລະນີໃດກໍຕາມ ວຽກງານປະເພດເຫຼົ່ານີ້ກໍໄດ້ຮັບການປັບປຸງ ແລະ ເຮັດໃຫ້ເປັນມາດຕະຖານຢູ່ຕະຫຼອດເວລາ ແລະ ມີການຈັດແຈງສະເພາະຢູ່ຕະຫຼອດເວລາຕາມຄວາມຕ້ອງການຂອງວຽກງານພຣະກິດຕິຄຸນ. ຕົວຢ່າງ: ສົມມຸດວ່າເຮືອນຂອງພຣະເຈົ້າຜະລິດຮູບເງົາທີ່ມີເນື້ອເລື່ອງທີ່ຂ້ອນຂ້າງໃໝ່ ແລະ ຮູບເງົານັ້ນກໍຖືກຖ່າຍທຳໄດ້ຢ່າງເປັນມືອາຊີບ. ຫຼັງຈາກທີ່ຮູບເງົາຖືກອັບໂຫຼດທາງອອນລາຍ, ມັນກໍໄດ້ຮັບອັດຕາການເຂົ້າເບິ່ງທີ່ຂ້ອນຂ້າງສູງ. ໃນສະຖານະການເຊັ່ນນີ້, ເຮືອນຂອງພຣະເຈົ້າກໍສ້າງຂໍ້ກຳນົດສະເພາະສຳລັບວຽກງານປະເພດນີ້ໂດຍອີງໃສ່ຄຳຕິຊົມ ແລະ ຄວາມຕ້ອງການຂອງວຽກງານພຣະກິດຕິຄຸນ. ສະຫຼຸບແລ້ວ, ລາຍການວຽກງານນີ້ກຳລັງຖືກສະຫຼຸບ ແລະ ປັບປຸງຢູ່ຕະຫຼອດເວລາ ແລະ ມັນກໍກຳລັງພັດທະນາຂຶ້ນຢູ່ຕະຫຼອດເວລາເຊັ່ນກັນ.

ສຳລັບວຽກງານວິຊາຊີບປະເພດຕ່າງໆ, ການຈັດແຈງຂອງເຮືອນຂອງພຣະເຈົ້າຮຽກຮ້ອງໃຫ້ຜູ້ຄົນສຶກສາໃຫ້ຫຼາຍຂຶ້ນ ແລະ ຊອກຫາຄູສອນ ແລະ ແຫຼ່ງຂໍ້ມູນ ແລະ ສື່ການສອນປະເພດຕ່າງໆເພື່ອຮຽນຮູ້. ຍົກຕົວຢ່າງເຊັ່ນການຮ້ອງເພງ; ການຊອກຫາຄູສອນເພື່ອຮຽນຮູ້ ແລະ ໃຫ້ພວກເຂົາຊ່ວຍຝຶກສອນການໃຊ້ສຽງກໍເປັນການຈັດແຈງວຽກງານສະເພາະຢ່າງໜຶ່ງເຊັ່ນກັນ. ຫຼັງຈາກທີ່ໄດ້ຍິນການຈັດແຈງນີ້, ຜູ້ນໍາ ແລະ ຜູ້ເຮັດວຽກຄວນຊອກຫາຄູສອນທີ່ເໝາະສົມກັບວຽກງານນີ້ຕາມຂໍ້ກຳນົດຂອງເບື້ອງເທິງ ແລະ ໃຫ້ພວກເຂົາສອນນັກຮ້ອງຂອງພວກເຮົາ, ໂດຍການຊ່ວຍເຫຼືອນັກຮ້ອງໃຫ້ສຶກສາຄວາມຮູ້ດ້ານດົນຕີການຂັບຮ້ອງທີ່ຖືກຕ້ອງ ແລະ ວິທີການຮ້ອງເພງທີ່ຖືກຕ້ອງ ແລະ ແນ່ນອນວ່າ ຕ້ອງຊອກຫາຜົນງານຄລາສສິກເພື່ອຮຽນຮູ້. ຄວາມຮູ້ດ້ານວິຊາຊີບຕ້ອງໄດ້ຮັບການສຶກສາຢູ່ສະເໝີກ່ຽວກັບການປະພັນດົນຕີ ແລະ ການຮ້ອງເພງປະສານສຽງ ແລະ ການຈັດແຈງວຽກງານຂອງເຮືອນຂອງພຣະເຈົ້າກໍຮຽກຮ້ອງໃຫ້ຜູ້ຄົນສຶກສາຄວາມຮູ້ດ້ານວິຊາຊີບທີ່ກ່ຽວຂ້ອງກັບໜ້າທີ່ຂອງພວກເຂົາຢ່າງຕໍ່ເນື່ອງຢູ່ສະເໝີ ແລະ ຮຽນຮູ້ວິທີການນຳໃຊ້ວິທີການທີ່ກ້າວໜ້າ ແລະ ໃຊ້ການໄດ້ຈິງບາງຢ່າງ ແລະ ອື່ນໆ. ການຈັດແຈງວຽກງານ ແລະ ຂໍ້ກຳນົດເຫຼົ່ານີ້ບໍ່ແມ່ນພຽງແຕ່ອອກຄຳສັ່ງຄັ້ງດຽວແລ້ວກໍຈົບເລື່ອງ, ແຕ່ຜູ້ນໍາ ແລະ ຜູ້ເຮັດວຽກຕ້ອງໂອ້ລົມກ່ຽວກັບການຈັດແຈງວຽກງານເຫຼົ່ານີ້ເລື້ອຍໆ, ນຳພາຜູ້ທີ່ເຮັດວຽກງານວິຊາຊີບ, ເຮັດໃຫ້ພວກເຂົາສາມາດສຶກສາຕໍ່ໄປໄດ້ ແລະ ພະຍາຍາມເຮັດໃຫ້ວຽກງານວິຊາຊີບທຸກປະເພດພັດທະນາ ແລະ ລົງເລິກຢ່າງຕໍ່ເນື່ອງ ແລະ ມີປະສິດທິຜົນ ແລະ ບໍ່ໃຫ້ຢຸດຢູ່ກັບທີ່. ບາງຄົນຄິດວ່າ: “ການຈັດແຈງວຽກງານໄດ້ຖືກອອກໃຫ້ພວກເຮົາໃນມື້ນີ້, ສະນັ້ນ, ພວກເຮົາພຽງແຕ່ຕ້ອງປະຕິບັດຕາມພວກມັນໃນເດືອນນີ້ແລ້ວກໍຈົບເລື່ອງ. ຖ້າເບື້ອງເທິງບໍ່ເວົ້າຫຍັງກ່ຽວກັບມັນໃນອະນາຄົດ, ແລ້ວພວກເຮົາກໍອາດຈະບໍ່ຈຳເປັນຕ້ອງປະຕິບັດຕາມພວກມັນຕໍ່ໄປ”. ມັນແມ່ນແນວນັ້ນແທ້ບໍ? (ບໍ່.) ຜູ້ນໍາ ແລະ ຜູ້ເຮັດວຽກຕ້ອງບໍ່ຄິດແບບນີ້ຢ່າງເດັດຂາດ, ແຕ່ຄວນສອບຖາມເປັນໄລຍະໆ ແລະ ຖາມວ່າ: “ການສຶກສາວິຊາຊີບນີ້ຂອງພວກເຈົ້າເປັນແນວໃດແລ້ວ? ພວກເຈົ້າກຳລັງປະເຊີນກັບຄວາມຫຍຸ້ງຍາກໃດໆບໍ? ມີສິ່ງໃດທີ່ຂັດແຍ້ງ ຫຼື ຝືນກັບຫຼັກການບໍ? ໃຜຮຽນໄດ້ດີທີ່ສຸດ, ໃຜມີທັກສະທີ່ສຸດ ແລະ ໃຜຈັບຈຸດໄດ້ໄວທີ່ສຸດ? ຫຼັງຈາກສຶກສາທິດສະດີເຫຼົ່ານີ້ແລ້ວ, ສິ່ງໃດແດ່ທີ່ພວກເຈົ້າໄດ້ຮຽນຮູ້ມາທີ່ພວກເຈົ້າຄິດວ່າເໝາະສົມທີ່ຈະນຳໃຊ້ເຂົ້າໃນວຽກງານຂອງເຮືອນຂອງພຣະເຈົ້າ?” ຍິ່ງໄປກວ່ານັ້ນ, ຜູ້ນໍາ ແລະ ຜູ້ເຮັດວຽກຕ້ອງຖາມຄຳຖາມຕໍ່ຜູ້ຄົນເຫຼົ່ານັ້ນໃນທີມງານພຣະກິດຕິຄຸນທີ່ກຳລັງຮຽນພາສາຕ່າງປະເທດເຊັ່ນ: “ເຈົ້າຮຽນພາສາຕ່າງປະເທດນີ້ມາຈັກປີແລ້ວ? ບໍ່ດົນມານີ້ການຮຽນຂອງເຈົ້າເປັນແນວໃດແລ້ວ? ເຈົ້າສາມາດສົນທະນາໃນຊີວິດປະຈຳວັນໄດ້ຫຼາຍສໍ່າໃດ? ເຈົ້າສາມາດແປຄຳສັບທາງຝ່າຍວິນຍານທົ່ວໄປໄດ້ບໍ? ເຈົ້າສາມາດໃຊ້ພາສາຕ່າງປະເທດນີ້ເພື່ອສື່ສານຄວາມຈິງເຫຼົ່ານີ້ທີ່ກ່ຽວຂ້ອງກັບການເທດສະໜາພຣະກິດຕິຄຸນໄດ້ບໍ? ຕອນນີ້ເຈົ້າເກັ່ງດ້ານການເວົ້າ ຫຼື ການຂຽນຫຼາຍກວ່າ? ເຈົ້າຕ້ອງການຄູສອນເພື່ອຊ່ວຍເຈົ້າຮຽນບໍ? ມີໃຜອີກບໍທີ່ເໝາະສົມ ແລະ ມີທັກສະໃນການຮຽນພາສາຕ່າງປະເທດຫຼາຍກວ່າ? ຈຳນວນບຸກຄະລາກອນປະເພດນີ້ເພີ່ມຂຶ້ນບໍ? ມີໃຜຮູ້ສຶກວ່າການຮຽນພາສາເປັນເລື່ອງຫຍຸ້ງຍາກ ແລະ ລຳບາກເກີນໄປ, ຈົນພວກເຂົາບໍ່ຢາກຮຽນມັນອີກຕໍ່ໄປ ແລະ ລົ້ມເລີກກາງຄັນ ແລະ ຢາກປ່ຽນໄປເຮັດໜ້າທີ່ອື່ນບໍ?” ເລື່ອງສະເພາະເຫຼົ່ານີ້ທີ່ກ່ຽວຂ້ອງກັບວຽກງານປະເພດນີ້ຕ້ອງໄດ້ຮັບການສອບຖາມ ແລະ ຊີ້ນໍາເປັນໄລຍະໆ. ເນື່ອງຈາກເບື້ອງເທິງໄດ້ມີການຈັດແຈງວຽກງານສະເພາະແລ້ວ,  ຜູ້ຮັບຜິດຊອບຄວນຮັບຜິດຊອບຕໍ່ວຽກງານສະເພາະເຫຼົ່ານີ້ໃຫ້ເຖິງທີ່ສຸດ. ຢ່າລໍຖ້າແບບຕັ້ງຮັບໃຫ້ເບື້ອງເທິງມາສອບຖາມ; ຖ້າເບື້ອງເທິງບໍ່ໄດ້ສອບຖາມຫຍັງເປັນເວລາຫົກເດືອນ ຫຼື ໜຶ່ງປີ, ເຈົ້າກໍຍັງຄວນເຮັດວຽກທັງໝົດໃຫ້ດີສຸດຄວາມສາມາດຂອງເຈົ້າ ແລະ ພ້ອມທີ່ຈະຮັບການກວດກາ ແລະ ການຊີ້ນຳຂອງເບື້ອງເທິງຕະຫຼອດເວລາ, ນີ້ຈຶ່ງແມ່ນແນວຄິດທີ່ຖືກຕ້ອງ. ນີ້ກໍເພາະວ່າການຈັດແຈງວຽກງານໄດ້ຖືກອອກຄຳສັ່ງ ແລະ ສື່ສານໄປແລ້ວ ແລະ ເຈົ້າກໍຮັບຜິດຊອບໃນການຕິດຕາມວຽກງານໃນຖານະຜູ້ຮັບຜິດຊອບຂອງມັນ ແລະ ດ້ວຍເຫດນັ້ນ ເຈົ້າຈຶ່ງຄວນບັນລຸຄວາມຮັບຜິດຊອບຂອງເຈົ້າ. ເຖິງຢ່າງໃດກໍຕາມ, ຖ້າເຈົ້າບໍ່ສາມາດບັນລຸຄວາມຮັບຜິດຊອບຂອງເຈົ້າໄດ້, ແລ້ວເຈົ້າກໍເປັນຄົນບໍ່ໄດ້ເລື່ອງ ແລະ ເຈົ້າຄວນຖືກໄລ່ອອກ ແລະ ກຳຈັດ. ສະນັ້ນ, ຜູ້ນໍາ ແລະ ຜູ້ເຮັດວຽກຄວນໄຕ່ຕອງ ແລະ ໂອ້ລົມກ່ຽວກັບການຈັດແຈງວຽກງານສະເພາະເຫຼົ່ານີ້ ຫຼື ການໂອ້ລົມຈາກເບື້ອງເທິງເລື້ອຍໆ ແລະ ຈາກນັ້ນກໍຈັດຕັ້ງປະຕິບັດພວກມັນ ແລະ ຕິດຕາມວຽກງານຕາມສະຖານະການ. ພວກເຂົາຄວນເບິ່ງວ່າວຽກງານປະເພດໃດທີ່ພວກເຂົາໄດ້ເບິ່ງຂ້າມໄປໃນໄລຍະບໍ່ດົນມານີ້ ແລະ ບໍ່ໄດ້ກວດກາເປັນເວລາດົນແລ້ວ ແລະ ວຽກງານປະເພດໃດທີ່ສ່ວນຕົວພວກເຂົາເອງບໍ່ເກັ່ງປານໃດ ແລະ ບໍ່ໄດ້ສອບຖາມໃນໄລຍະບໍ່ດົນມານີ້ ແລະ ດ້ວຍເຫດນີ້ພວກເຂົາຈຶ່ງບໍ່ຮູ້ສະຖານະປັດຈຸບັນຂອງມັນ, ແລ້ວກໍໄປກວດເບິ່ງວຽກງານເຫຼົ່ານັ້ນ. ຍິ່ງໄປກວ່ານັ້ນ, ກ່ຽວກັບວຽກງານວິຊາຊີບປະເພດຕ່າງໆ, ເຮືອນຂອງພຣະເຈົ້າຍັງມີການຈັດແຈງສະເພາະອີກຢ່າງໜຶ່ງຄື: ມັນກຳນົດໄວ້ວ່າບຸກຄົນທີ່ມີຄວາມສາມາດພິເສດທີ່ກ່ຽວຂ້ອງຕ້ອງໄດ້ຮັບການຄົ້ນພົບ, ບົ່ມເພາະ ແລະ ສົ່ງເສີມຢ່າງຕໍ່ເນື່ອງ. ສະນັ້ນ, ຜູ້ນໍາ ແລະ ຜູ້ເຮັດວຽກຄວນເຮັດແນວໃດເມື່ອພວກເຂົາໄດ້ຮັບການຈັດແຈງວຽກງານນີ້? ພວກເຂົາຕ້ອງໃສ່ໃຈເບິ່ງວ່າມີໃຜທີ່ເໝາະສົມກັບການເຮັດວຽກງານປະເພດນີ້ ຫຼື ບໍ່. ຖ້າບາງຄົນເໝາະສົມກັບການເຮັດວຽກງານປະເພດນີ້ ແຕ່ຍັງບໍ່ທັນກຳແໜ້ນວິຊາຊີບດ້ານເຕັກນິກ, ແລ້ວພວກເຂົາກໍຕ້ອງໄດ້ຮັບການບົ່ມເພາະຢ່າງໄວວາ ແລະ ຖືກຈັດແຈງໃຫ້ສຶກສາ ແລະ ຝຶກຝົນໃນວຽກງານນັ້ນ. ສະຫຼຸບແລ້ວ, ວຽກງານວິຊາຊີບປະເພດຕ່າງໆກໍເປັນລາຍການວຽກງານທີ່ສຳຄັນເຊັ່ນກັນ. ມີຫຼາຍລາຍການທີ່ລວມຢູ່ໃນວຽກງານນີ້ ແລະ ຂອບເຂດຂອງມັນກໍກວ້າງຂວາງເຊັ່ນກັນ ແລະ ເຮືອນຂອງພຣະເຈົ້າກໍໄດ້ມີການຈັດແຈງວຽກງານສະເພາະຫຼາຍຢ່າງສຳລັບມັນ. ຂໍ້ກຳນົດສຳລັບລາຍການວຽກງານນີ້ກໍຄື ການສຶກສາ, ການສະຫຼຸບ ແລະ ການທຳຄວາມເຂົ້າໃຈໃຫ້ເລິກເຊິ່ງຢ່າງບໍ່ຢຸດຢັ້ງ ແລະ ການຊອກຫາຫຼັກການທີ່ເໝາະສົມເພື່ອດຳເນີນການເຮັດໃຫ້ເປັນມາດຕະຖານຢ່າງຕໍ່ເນື່ອງ. ນອກຈາກນີ້, ບຸກຄົນທີ່ມີຄວາມສາມາດພິເສດທີ່ເໝາະສົມກັບການປະຕິບັດໜ້າທີ່ເຫຼົ່ານີ້ກໍຕ້ອງໄດ້ຮັບການບົ່ມເພາະຢູ່ຕະຫຼອດເວລາ. ນີ້ຄືການຈັດແຈງວຽກງານສຳລັບລາຍການໃຫຍ່ນີ້ຂອງວຽກງານວິຊາຊີບປະເພດຕ່າງໆ ແລະ ຍັງເຂົ້າໃຈງ່າຍອີກດ້ວຍ.

V. ຊີວິດຄຣິສຕະຈັກ

ຂໍ້ທີຫ້າ, ຊີວິດຄຣິສຕະຈັກ. ເຮືອນຂອງພຣະເຈົ້າໄດ້ມີການຈັດແຈງ ແລະ ຂໍ້ກຳນົດສະເພາະກ່ຽວກັບເນື້ອໃນທີ່ກິນ ແລະ ດື່ມໃນລະຫວ່າງຊີວິດຄຣິສຕະຈັກ, ຮູບແບບຂອງຊີວິດຄຣິສຕະຈັກ ແລະ ຈຳນວນຄົນທີ່ດຳລົງຊີວິດຄຣິສຕະຈັກ. ເຮືອນຂອງພຣະເຈົ້າຍັງມີການຈັດແຈງວຽກງານທີ່ສອດຄ່ອງກັນກ່ຽວກັບຮູບແບບຂອງການເຕົ້າໂຮມ ແລະ ເນື້ອໃນຂອງຊີວິດຄຣິສຕະຈັກພາຍໃຕ້ສະຖານະການ ແລະ ສະພາບການພິເສດອີກດ້ວຍ. ການຈັດແຈງວຽກງານປະເພດເຫຼົ່ານີ້ສ່ວນຫຼາຍແມ່ນອອກໃຫ້ໃນຮູບແບບລາຍລັກອັກສອນ. ການຈັດແຈງວຽກງານສຳລັບຊີວິດຄຣິສຕະຈັກຂອງຜູ້ມາໃໝ່ໃນປະເທດຕ່າງໆເຊັ່ນ: ຮູບແບບ ແລະ ຄວາມຖີ່ຂອງການເຕົ້າໂຮມຂອງພວກເຂົາ ແລະ ເນື້ອໃນທີ່ພວກເຂົາກິນ ແລະ ດື່ມໃນລະຫວ່າງການເຕົ້າໂຮມ ແລະ ອື່ນໆ, ໂດຍພື້ນຖານແລ້ວແມ່ນຄືກັນກັບການຈັດແຈງວຽກງານສຳລັບຊີວິດຄຣິສຕະຈັກຂອງຄົນເຊື້ອສາຍຈີນ, ນອກຈາກບາງສະຖານະການພິເສດ. ເຮົາຫາກໍໄດ້ໃຫ້ພາບລວມແກ່ພວກເຈົ້າກ່ຽວກັບຂອບເຂດຂອງການຈັດແຈງວຽກງານທີ່ກ່ຽວຂ້ອງກັບຊີວິດຄຣິສຕະຈັກ, ເຊິ່ງມັນລວມມີທັງເນື້ອໃນຂອງພຣະທຳຂອງພຣະເຈົ້າທີ່ກິນ ແລະ ດື່ມ ແລະ ເນື້ອໃນສຳລັບການໂອ້ລົມກ່ຽວກັບຄວາມຈິງໃນການເຕົ້າໂຮມສຳລັບໄລຍະບໍ່ດົນມານີ້ ແລະ ຮູບແບບຂອງການໂອ້ລົມໃນການເຕົ້າໂຮມ. ຕົວຢ່າງ: ການບໍ່ອະນຸຍາດໃຫ້ບຸກຄົນດຽວຜູກຂາດການໂອ້ລົມໃນການເຕົ້າໂຮມ, ເວລາສູງສຸດທີ່ແຕ່ລະຄົນໄດ້ຮັບອະນຸຍາດໃຫ້ໂອ້ລົມ, ວິທີປະຕິບັດ ແລະ ຈັດການກັບຄົນທີ່ເວົ້າຍືດຍາວ ແລະ ສະແດງອອກບໍ່ແຈ່ມແຈ້ງ ແລະ ອື່ນໆ, ມີຄຳກ່າວສະເພາະກ່ຽວກັບເລື່ອງສະເພາະທັງໝົດເຫຼົ່ານີ້ທີ່ກ່ຽວຂ້ອງກັບຊີວິດຄຣິສຕະຈັກ ແລະ ການເຕົ້າໂຮມໃນການຈັດແຈງວຽກງານ. ໃນດ້ານໜຶ່ງ, ຜູ້ນໍາ ແລະ ຜູ້ເຮັດວຽກມີໜ້າທີ່ຮັບຜິດຊອບໃນການອອກ ແລະ ສື່ສານການຈັດແຈງວຽກງານເຫຼົ່ານີ້ ແລະ ໃນອີກດ້ານໜຶ່ງ, ພວກເຂົາມີໜ້າທີ່ຮັບຜິດຊອບໃນການໂອ້ລົມກ່ຽວກັບສິ່ງເຫຼົ່ານັ້ນຢ່າງແຈ່ມແຈ້ງກັບອ້າຍເອື້ອຍນ້ອງ, ເພື່ອເຮັດໃຫ້ສະມາຊິກທຸກຄົນຂອງຄຣິສຕະຈັກເຂົ້າໃຈ ແລະ ຍອມຮັບ, ຫຼັງຈາກນັ້ນ ພວກເຂົາພຽງແຕ່ຕ້ອງຈັດຕັ້ງປະຕິບັດ ແລະ ຍຶດໝັ້ນຢ່າງເຂັ້ມງວດ. ໂດຍສະເພາະຢ່າງຍິ່ງ, ຜູ້ທີ່ມັກເວົ້ານອກເລື່ອງ, ກໍ່ໃຫ້ເກີດການຂັດຂວາງ, ເວົ້າຄຳເວົ້າ ແລະ ຫຼັກຄຳສອນ ແລະ ຮ້ອງຄຳຂວັນຢູ່ເລື້ອຍໆ ເມື່ອເວົ້າໃນການເຕົ້າໂຮມຕ້ອງຖືກຈຳກັດ ແລະ ມີຂໍ້ກຳນົດສະເພາະກ່ຽວກັບສະຖານະການພິເສດປະເພດເຫຼົ່ານີ້ໃນການຈັດແຈງວຽກງານ. ການຈັດແຈງວຽກງານກ່ຽວກັບຊີວິດຄຣິສຕະຈັກສ່ວນໃຫຍ່ແມ່ນກ່ຽວຂ້ອງກັບເລື່ອງຕ່າງໆທັງໝົດທີ່ກ່ຽວກັບການເຕົ້າໂຮມ, ພວກມັນບໍ່ໄດ້ຊັບຊ້ອນ, ພວກມັນງ່າຍດາຍຫຼາຍ ແລະ ບໍ່ວ່າບຸກຄົນໃດໜຶ່ງຈະປະຕິບັດໜ້າທີ່ຫຍັງກໍຕາມ, ພວກເຂົາພຽງແຕ່ຕ້ອງຍຶດໝັ້ນໃນຫຼັກການໃນການຈັດແຈງວຽກງານເຫຼົ່ານີ້. ຕົວຢ່າງ: ໃນການເຕົ້າໂຮມ, ທີມງານພຣະກິດຕິຄຸນພຽງແຕ່ຕ້ອງຍຶດໝັ້ນໃນຫຼັກການໃນການຈັດແຈງວຽກງານກ່ຽວກັບຊີວິດຄຣິສຕະຈັກ, ບໍ່ມີຫຍັງພິເສດສຳລັບພວກເຂົາ. ທີມງານອື່ນໆພຽງແຕ່ປະຕິບັດວຽກງານທີ່ແຕກຕ່າງຈາກຄົນອື່ນ, ທຸກຢ່າງແມ່ນຄືກັນເມື່ອເວົ້າເຖິງເລື່ອງຕ່າງໆເຊັ່ນ: ການເຕົ້າໂຮມ, ການໂອ້ລົມກ່ຽວກັບຄວາມຈິງ, ການອ່ານພ້ອມອະທິຖານພຣະທຳຂອງພຣະເຈົ້າ ແລະ ການໂອ້ລົມກ່ຽວກັບປະສົບການສ່ວນຕົວ, ບໍ່ໄດ້ເກີນຂອບເຂດນີ້. ພວກເຂົາພຽງແຕ່ຕ້ອງປະຕິບັດຕາມຂໍ້ກຳນົດໃນປັດຈຸບັນຂອງເຮືອນຂອງພຣະເຈົ້າກ່ຽວກັບເນື້ອໃນທີ່ກິນ ແລະ ດື່ມໃນລະຫວ່າງຊີວິດຄຣິສຕະຈັກ, ຮູບແບບຂອງການໂອ້ລົມ ແລະ ຮູບແບບຂອງການເຕົ້າໂຮມ. ຖ້າເງື່ອນໄຂເອື້ອອໍານວຍ, ຜູ້ຄົນສາມາດເຕົ້າໂຮມກັນແບບເຊິ່ງໜ້າ, ຖ້າບໍ່ດັ່ງນັ້ນ, ພວກເຂົາກໍສາມາດຈັດການເຕົ້າໂຮມທາງອອນລາຍໄດ້. ສິ່ງນີ້ຄວນຈະເປັນເລື່ອງທີ່ງ່າຍດາຍຫຼາຍ ແລະ ກຳນົດໄວ້ຢ່າງຊັດເຈນ. ສະມາຊິກຄຣິສຕະຈັກບາງຄົນກະຈັດກະຈາຍຢູ່ທົ່ວທະວີບ ແລະ ປະເທດຕ່າງໆ, ໂດຍມີບາງຄົນຢູ່ເອີຣົບ ແລະ ບາງຄົນຢູ່ຕາເວັນອອກກາງ; ໃນສະຖານະການແບບນີ້, ການເຕົ້າໂຮມທາງອອນລາຍແມ່ນມີຄວາມຈຳເປັນ. ມັນຂຶ້ນກັບຄຣິສຕະຈັກທ້ອງຖິ່ນທີ່ຈະຕັດສິນໃຈເລືອກເວລາທີ່ພວກເຂົາຈັດການເຕົ້າໂຮມ ແລະ ຄວາມຖີ່ຂອງການເຕົ້າໂຮມ; ເຮືອນຂອງພຣະເຈົ້າບໍ່ໄດ້ກຳນົດຂໍ້ກຳນົດສະເພາະກ່ຽວກັບເລື່ອງນີ້ ແລະ ກໍບໍ່ໄດ້ແຊກແຊງໃນເລື່ອງນີ້. ເປັນຫຍັງເຮືອນຂອງພຣະເຈົ້າຈຶ່ງບໍ່ແຊກແຊງໃນເລື່ອງນີ້? ບາງຄົນໃນຄຣິສຕະຈັກບໍ່ໄດ້ປະຕິບັດໜ້າທີ່ເຕັມເວລາ; ພວກເຂົາມີວຽກ ແລະ ຄອບຄົວ, ສະພາບການສ່ວນຕົວຂອງພວກເຂົາກໍແຕກຕ່າງກັນ, ບວກກັບເຂດເວລາໃນປະເທດຕ່າງໆກໍແຕກຕ່າງກັນ, ສະນັ້ນ, ພວກເຂົາຕ້ອງໄດ້ຮັບອະນຸຍາດໃຫ້ຕັດສິນໃຈດ້ວຍຕົນເອງວ່າ ພວກເຂົາຈະເຕົ້າໂຮມກັນຈັກຄັ້ງຕໍ່ອາທິດ ແລະ ແຕ່ລະຄັ້ງຈະຈັດຂຶ້ນໃນເວລາໃດ. ເຮືອນຂອງພຣະເຈົ້າບໍ່ໄດ້ກຳນົດຂໍ້ກຳນົດສະເພາະກ່ຽວກັບເລື່ອງນີ້, ແຕ່ໃຫ້ພຽງແຕ່ຫຼັກການເທົ່ານັ້ນ. ເຮືອນຂອງພຣະເຈົ້າໄດ້ກຳນົດຂອບເຂດວ່າ ຜູ້ເຊື່ອໃໝ່ຄວນເຕົ້າໂຮມກັນເລື້ອຍສໍ່າໃດຕໍ່ອາທິດ ແລະ ມີຄວາມແຕກຕ່າງລະຫວ່າງຈຳນວນຄັ້ງທີ່ຜູ້ທີ່ປະຕິບັດໜ້າທີ່ ແລະ ຜູ້ທີ່ບໍ່ໄດ້ປະຕິບັດໜ້າທີ່ເຕົ້າໂຮມກັນຕໍ່ອາທິດ. ມີການຈັດແຈງວຽກງານທີ່ກຳນົດໃຫ້ຜູ້ເຊື່ອໃໝ່ເຕົ້າໂຮມກັນເຈັດຄັ້ງຕໍ່ອາທິດບໍ? (ບໍ່.) ແລ້ວຈຳນວນຄັ້ງທີ່ຜູ້ເຊື່ອໃໝ່ຈະຕ້ອງເຕົ້າໂຮມກັນຕໍ່ອາທິດແມ່ນອີງໃສ່ຫຍັງ? (ມັນອີງໃສ່ເວລາທີ່ຜູ້ເຊື່ອໃໝ່ມີ.) ການເຕົ້າໂຮມກັນສອງ ຫຼື ສາມຄັ້ງຕໍ່ອາທິດຢ່າງຫຼາຍທີ່ສຸດ ແລະ ຢ່າງໜ້ອຍໜຶ່ງຄັ້ງແມ່ນເໝາະສົມຢ່າງຍິ່ງ. ບາງຄົນເວົ້າວ່າ “ຄົນໃນເຂດຂອງພວກເຮົາຫວ່າງຫຼາຍໃນຊ່ວງລະດູຫວ່າງງານກະສິກຳ, ສະນັ້ນ, ທຸກຄົນຈຶ່ງຢາກເຕົ້າໂຮມກັນທຸກມື້, ພວກເຮົາເຕົ້າໂຮມກັນມື້ລະສອງຄັ້ງກໍຍັງໄດ້. ພວກເຮົາຢາກເຕົ້າໂຮມກັນຫຼາຍ”. ຫົວໃຈຂອງຜູ້ເຊື່ອໃໝ່ເຕັມໄປດ້ວຍຄວາມກະຕືລືລົ້ນ ແລະ ພວກເຂົາຢາກເຂົ້າໃຈຄວາມຈິງຫຼາຍຂຶ້ນຢູ່ສະເໝີ. ຖ້າສະພາບຄອບຄົວຂອງພວກເຂົາເອື້ອອໍານວຍ, ມັນກໍເປັນສິ່ງທີ່ດີ ຖ້າພວກເຂົາຂໍເຂົ້າຮ່ວມການເຕົ້າໂຮມຫຼາຍຂຶ້ນ, ຕາບໃດທີ່ມັນບໍ່ສົ່ງຜົນກະທົບຕໍ່ຊີວິດປະຈຳວັນຂອງພວກເຂົາ. ຈຳນວນຄັ້ງທີ່ແນ່ນອນທີ່ຜູ້ຄົນຄວນເຕົ້າໂຮມກັນທຸກອາທິດຄວນຖືກກຳນົດຕາມສະຖານະການຄອບຄົວ ແລະ ວຽກງານຂອງຜູ້ຄົນທີ່ພຣະເຈົ້າເລືອກໃນແຕ່ລະເຂດ, ເຮືອນຂອງພຣະເຈົ້າບໍ່ໄດ້ກຳນົດຂໍ້ກຳນົດສະເພາະກ່ຽວກັບເລື່ອງນີ້. ຜູ້ຄົນທີ່ພຣະເຈົ້າເລືອກທີ່ມີເງື່ອນໄຂສາມາດເຕົ້າໂຮມກັນຫຼາຍຂຶ້ນໄດ້ ແລະ ພວກເຂົາກໍຈະເຂົ້າໃຈຄວາມຈິງຫຼາຍຂຶ້ນ ແລະ ບັນລຸການເຕີບໂຕທາງຊີວິດໄດ້ໄວຂຶ້ນ. ນີ້ເປັນສິ່ງທີ່ດີ. ເຖິງຢ່າງໃດກໍຕາມ, ຜູ້ທີ່ບໍ່ມີເງື່ອນໄຂທີ່ເໝາະສົມກໍຈະບໍ່ເໝາະສົມກັບການເຕົ້າໂຮມໃນລັກສະນະນີ້ ແລະ ມັນກໍບໍ່ເປັນຫຍັງທີ່ພວກເຂົາຈະເຂົ້າຮ່ວມການເຕົ້າໂຮມຢ່າງໜ້ອຍໜຶ່ງ ຫຼື ສອງຄັ້ງຕໍ່ອາທິດ. ຈຳນວນຄັ້ງທີ່ຄຣິສຕະຈັກໃນເຂດຕ່າງໆຈັດການເຕົ້າໂຮມທຸກອາທິດແມ່ນຂຶ້ນກັບການຕັດສິນໃຈຂອງຜູ້ຄົນທີ່ພຣະເຈົ້າເລືອກ ແລະ ບໍ່ຄວນມີໃຜແຊກແຊງເລື່ອງນີ້. ສິ່ງທີ່ສຳຄັນທີ່ສຸດແມ່ນ ການເຕົ້າໂຮມຖືກຈັດຂຶ້ນເພື່ອໃຫ້ຜູ້ຄົນສາມາດເຂົ້າໃຈຄວາມຈິງ ແລະ ບໍ່ແມ່ນເພື່ອເຫດຜົນອື່ນໃດ. ສະນັ້ນ, ຈຳນວນຄັ້ງທີ່ແຕ່ລະຄຣິສຕະຈັກຈັດການເຕົ້າໂຮມແມ່ນຖືກຕັດສິນໃຈຕາມສະຖານະການສະເພາະຂອງຕົນ. ຖ້າຜູ້ຄົນທີ່ພຣະເຈົ້າເລືອກສາມາດເຂົ້າຮ່ວມການເຕົ້າໂຮມເພີ່ມອີກໜຶ່ງຄັ້ງຕໍ່ອາທິດ, ນັ້ນກໍຈະເປັນປະໂຫຍດຕໍ່ການເຕີບໂຕທາງຊີວິດຂອງພວກເຂົາຫຼາຍຂຶ້ນ. ຖ້າມີຄົນທີ່ບໍ່ໄລ່ຕາມຄວາມຈິງ ແລະ ບໍ່ຢາກເຂົ້າຮ່ວມການເຕົ້າໂຮມຫຼາຍຂຶ້ນ, ກໍບໍ່ຄວນບັງຄັບພວກເຂົາ. ໂດຍສະເພາະສຳລັບພະນັກງານທີ່ຮັບເງິນເດືອນທີ່ຫຍຸ້ງກວ່າໜ້ອຍໜຶ່ງ ແລະ ບໍ່ມີເວລາເຂົ້າຮ່ວມການເຕົ້າໂຮມຫຼາຍຂຶ້ນ, ກໍບໍ່ຄວນຮຽກຮ້ອງໃຫ້ພວກເຂົາເຮັດເຊັ່ນນັ້ນ. ບໍ່ວ່າຜູ້ຄົນຈະມີເງື່ອນໄຂເຂົ້າຮ່ວມການເຕົ້າໂຮມໄດ້ ຫຼື ບໍ່ ຫຼື ພວກເຂົາຈະເຕົ້າໂຮມກັນຈັກຄັ້ງກໍຕາມ, ເຮືອນຂອງພຣະເຈົ້າກໍບໍ່ໄດ້ແຊກແຊງ ຫຼື ວາງຂໍ້ຈຳກັດໃດໆ. ນີ້ກໍເພາະວ່າສະຖານະການ ແລະ ພູມຫຼັງຂອງຜູ້ເຊື່ອແຕ່ລະຄົນແມ່ນແຕກຕ່າງກັນທັງໝົດ ແລະ ດ້ວຍເຫດນັ້ນ ພວກເຂົາຈຶ່ງຕ້ອງບໍ່ຖືກບັງຄັບ. ກ່ຽວກັບເນື້ອໃນທີ່ກິນ ແລະ ດື່ມໃນລະຫວ່າງຊີວິດຄຣິສຕະຈັກ, ເຮືອນຂອງພຣະເຈົ້າມີຂໍ້ກຳນົດທີ່ສອດຄ່ອງກັນໃນການຈັດແຈງວຽກງານຂອງຕົນ ແລະ ຜູ້ນໍາທຸກລະດັບໃນຄຣິສຕະຈັກ ແລະ ອ້າຍເອື້ອຍນ້ອງຕ້ອງມີຄວາມເຂົ້າໃຈຢ່າງແຈ່ມແຈ້ງກ່ຽວກັບຂໍ້ກຳນົດເຫຼົ່ານັ້ນ. ຜູ້ນໍາ ແລະ ຜູ້ເຮັດວຽກຕ້ອງເຂົ້າໃຈຢ່າງແນ່ນອນວ່າ ວຽກງານ ແລະ ເລື່ອງສະເພາະໃດແດ່ທີ່ການຈັດແຈງວຽກງານຂອງເບື້ອງເທິງກຳນົດໃຫ້ປະຕິບັດ ແລະ ອ້າຍເອື້ອຍນ້ອງກໍຕ້ອງຊີ້ນຳຜູ້ນໍາ ແລະ ຜູ້ເຮັດວຽກເຊັ່ນກັນ ເພື່ອເບິ່ງວ່າພວກເຂົາກຳລັງປະຕິບັດວຽກງານນີ້ ຫຼື ບໍ່. ເມື່ອເວົ້າເຖິງເນື້ອໃນທີ່ກິນ ແລະ ດື່ມໃນລະຫວ່າງຊີວິດຄຣິສຕະຈັກ ແລະ ການຈັດແຈງວຽກງານທີ່ກ່ຽວຂ້ອງກັບການເຕົ້າໂຮມທີ່ຕ້ອງເຂົ້າໃຈ ແລະ ປະຕິບັດຕາມ, ຜູ້ນໍາ ແລະ ຜູ້ເຮັດວຽກຕ້ອງມີຄວາມເຫັນເປັນເອກະພາບກັບຜູ້ຄົນທີ່ພຣະເຈົ້າເລືອກ, ບໍ່ອະນຸຍາດໃຫ້ມີການປ່ຽນແປງຢ່າງເດັດຂາດ. ການຈັດແຈງວຽກງານກ່ຽວກັບວຽກງານຊີວິດຄຣິສຕະຈັກແມ່ນງ່າຍດາຍຫຼາຍ, ຜູ້ຄົນເຂົ້າໃຈງ່າຍ ແລະ ບໍ່ເປັນນາມມະທຳ.

VI. ການຄຸ້ມຄອງຊັບສິນ

ຂໍ້ທີຫົກ, ການຄຸ້ມຄອງຊັບສິນ. ເຖິງແມ່ນວ່າວຽກງານການຄຸ້ມຄອງຊັບສິນຈະບໍ່ມີການຈັດແຈງວຽກງານອອກໃຫ້ເລື້ອຍໆຄືກັບວຽກງານພຣະກິດຕິຄຸນ ຫຼື ວຽກງານວິຊາຊີບປະເພດຕ່າງໆ, ເຮືອນຂອງພຣະເຈົ້າກໍຍັງມີການຈັດແຈງວຽກງານທີ່ສະເພາະເຈາະຈົງສຳລັບວຽກງານນີ້. ການຄຸ້ມຄອງຊັບສິນກວມເອົາຫຍັງແດ່? ມັນກວມເອົາວິທີການເກັບຮັກສາຊັບສິນ, ສະຖານທີ່ເກັບຮັກສາ, ຜູ້ທີ່ຈັດການ ແລະ ວິທີການຈັດສັນ, ຈັດການ ແລະ ເຄື່ອນຍ້າຍຊັບສິນເມື່ອເກີດອັນຕະລາຍ ຫຼື ສະພາບແວດລ້ອມທີ່ບໍ່ເອື້ອອຳນວຍ, ພ້ອມທັງສະຖານະການພິເສດອື່ນໆ. ຄວາມຈິງແລ້ວ ການຈັດແຈງວຽກງານກໍມີຂໍ້ກຳນົດກ່ຽວກັບເລື່ອງທັງໝົດເຫຼົ່ານີ້ ແລະ ເມື່ອເວົ້າເຖິງລາຍການວຽກງານນີ້, ຜູ້ນໍາ ແລະ ຜູ້ເຮັດວຽກບໍ່ຄວນລໍຖ້າໃຫ້ເບື້ອງເທິງອອກຄຳສັ່ງໂດຍກົງ ຫຼື ອອກການຈັດແຈງວຽກງານ, ແລ້ວຈຶ່ງເລີ່ມຈັດການຊັບສິນແບບຕັ້ງຮັບ. ຖ້າບໍ່ມີການຈັດແຈງວຽກງານໃນທັນທີທີ່ກຳນົດໃຫ້ເຈົ້າຈັດການຊັບສິນໃນທາງທີ່ສະເພາະເຈາະຈົງ ແລະ ໃນສະຖານະການພິເສດ ເມື່ອເຈົ້າບໍ່ຮູ້ວິທີຈັດການຊັບສິນ ແລະ ບໍ່ສາມາດໄດ້ຮັບການຕອບກັບຈາກເບື້ອງເທິງໄດ້ທັນເວລາ, ເຈົ້າຄວນເຮັດແນວໃດ? ຄວາມປອດໄພແມ່ນສິ່ງທີ່ສຳຄັນເປັນອັນດັບທຳອິດ ແລະ ມັນເປັນຄວາມຮັບຜິດຊອບຂອງເຈົ້າທີ່ຈະປົກປັກຮັກສາຊັບສິນຂອງເຮືອນຂອງພຣະເຈົ້າ. ເມື່ອເວົ້າເຖິງໜັງສືພຣະທຳຂອງພຣະເຈົ້າທີ່ເຮືອນຂອງພຣະເຈົ້າພິມ, ພ້ອມທັງເຄື່ອງຈັກ, ສະບຽງອາຫານ, ເງິນ ແລະ ຊັບສິນອື່ນໆທຸກປະເພດ, ຜູ້ນໍາ ແລະ ຜູ້ເຮັດວຽກຄວນເກັບຮັກສາສິ່ງທັງໝົດເຫຼົ່ານີ້ໄວ້ໃນສະຖານທີ່ທີ່ປອດໄພຕາມການຈັດແຈງຂອງເຮືອນຂອງພຣະເຈົ້າ ແລະ ບໍ່ໃຫ້ສິ່ງເຫຼົ່ານີ້ປຽກຊຸ່ມ, ຂຶ້ນລາ ຫຼື ຖືກແມງໄມ້ກັດກິນ, ຍິ່ງໄປກວ່ານັ້ນ ຢ່າປ່ອຍໃຫ້ຄົນຊົ່ວຮ້າຍ ຫຼື ມັງກອນແດງທີ່ຍິ່ງໃຫຍ່ຍຶດເອົາຊັບສິນເຫຼົ່ານັ້ນ. ຍິ່ງໄປກວ່ານັ້ນ, ນອກຈາກການຈັດການຊັບສິນເຫຼົ່ານີ້ຂອງເຮືອນຂອງພຣະເຈົ້າໃຫ້ດີແລ້ວ, ຜູ້ນໍາ ແລະ ຜູ້ເຮັດວຽກກໍຄວນຮັກສາຄວາມລັບຢ່າງເຂັ້ມງວດ; ຜູ້ທີ່ບໍ່ກ່ຽວຂ້ອງກັບເລື່ອງເຫຼົ່ານີ້ຕ້ອງບໍ່ໃຫ້ຮູ້ເລື່ອງເຫຼົ່ານີ້ຢ່າງເດັດຂາດ ແລະ ຜູ້ທີ່ຮູ້ເລື່ອງກໍຕ້ອງປິດປາກໃຫ້ແໜ້ນ ແລະ ບໍ່ໃຫ້ເວົ້າແບບຊະຊາຍ. ເຮືອນຂອງພຣະເຈົ້າມີການຈັດແຈງວຽກງານທີ່ສະເພາະເຈາະຈົງກ່ຽວກັບລາຍການວຽກງານນີ້ ແລະ ມັນບໍ່ເໝາະສົມທີ່ຈະອອກໃຫ້ ຫຼື ເປີດເຜີຍບາງສ່ວນເປັນລາຍລັກອັກສອນ. ຖ້າຜູ້ນໍາ ແລະ ຜູ້ເຮັດວຽກຄິດຫາວິທີ ແລະ ແນວທາງທີ່ດີກວ່າໃນການດຳເນີນການຄຸ້ມຄອງຊັບສິນ, ແນ່ນອນວ່າ ໃນຂະນະທີ່ຍຶດໝັ້ນໃນຫຼັກການຂອງການຈັດການ ແລະ ການປົກປັກຮັກສາຊັບສິນຂອງເຮືອນຂອງພຣະເຈົ້າໃຫ້ດີ ເພື່ອປ້ອງກັນບໍ່ໃຫ້ເກີດການສູນເສຍໃດໆ, ພວກເຂົາອາດຈະປຶກສາຫາລືເລື່ອງດັ່ງກ່າວກັບຜູ້ນໍາ ແລະ ຜູ້ເຮັດວຽກຄົນອື່ນໆ ແລະ ຕັດສິນໃຈດ້ວຍຕົນເອງ. ນີ້ແມ່ນລາຍການວຽກງານພິເສດ ແລະ ຜູ້ທີ່ປິດປາກບໍ່ແໜ້ນ, ຜູ້ທີ່ຂາດຄວາມຮູ້ສຶກຮັບຜິດຊອບ, ຜູ້ທີ່ມີເຈດຕະນາບໍ່ຖືກຕ້ອງ, ຜູ້ທີ່ຫາກໍເລີ່ມເຊື່ອ ແລະ ບໍ່ມີພື້ນຖານໃນຄວາມເຊື່ອຂອງພວກເຂົາ ແລະ ຜູ້ທີ່ຄອຍຈ້ອງເບິ່ງຊັບສິນຂອງເຮືອນຂອງພຣະເຈົ້າດ້ວຍຄວາມໂລບຢູ່ສະເໝີ, ຕ້ອງບໍ່ໄດ້ຮັບອະນຸຍາດໃຫ້ຮູ້ເລື່ອງນີ້ຢ່າງເດັດຂາດ. ສິ່ງເຫຼົ່ານີ້ບໍ່ສາມາດລະບຸໄວ້ຢ່າງຊັດເຈນໃນການຈັດແຈງວຽກງານຂອງເຮືອນຂອງພຣະເຈົ້າ, ແຕ່ຜູ້ນໍາ ແລະ ຜູ້ເຮັດວຽກ ແລະ ຜູ້ດູແລທີ່ໜ້າເຊື່ອຖືບໍ່ຄວນຮັບຮູ້ເລື່ອງນີ້ບໍ? (ແມ່ນແລ້ວ.) ມີສະຖານະການພິເສດຢູ່ບ່ອນນີ້. ສົມມຸດວ່າຜູ້ນໍາທີ່ຖືກເລືອກໃໝ່ໄດ້ເຊື່ອໃນພຣະເຈົ້າມາເປັນເວລາພຽງແຕ່ສາມປີເທົ່ານັ້ນ, ລາວມີຄວາມສາມາດທີ່ດີ, ກະຕືລືລົ້ນຫຼາຍ ແລະ ເບິ່ງຄືວ່າດີຢູ່ພາຍນອກ, ແຕ່ກໍບໍ່ຮູ້ວ່າລັກສະນະຂອງລາວເປັນແນວໃດ, ລາວມີທັດສະນະຕໍ່ຊັບສິນແນວໃດ ຫຼື ລາວເປັນຄົນໂລບມາກ ຫຼື ບໍ່. ສິ່ງເຫຼົ່ານີ້ບໍ່ເປັນທີ່ຮູ້ຈັກ ແລະ ບໍ່ແນ່ນອນ ແລະ ອ້າຍເອື້ອຍນ້ອງທີ່ເຊື່ອໃນພຣະເຈົ້າມາເປັນເວລາດົນກໍບໍ່ຮູ້ຈັກຄົນຜູ້ນີ້ດີພໍ, ພວກເຂົາບໍ່ຮູ້ຈັກຄົນຜູ້ນີ້ຢ່າງທະລຸປຸໂປ່ງ. ຄວນເຮັດແນວໃດໃນສະຖານະການເຊັ່ນນີ້? ເມື່ອເຖິງເວລາທີ່ຈະມອບວຽກໃຫ້ລາວ, ວຽກງານອື່ນໆທັງໝົດກໍຖືກມອບໃຫ້, ແລ້ວວຽກງານຊັບສິນຄວນມອບໃຫ້ລາວບໍ? (ບໍ່ຄວນ.) ເປັນຫຍັງຈຶ່ງບໍ່ຄວນ? ວຽກງານຫຼັກຂອງຜູ້ນໍາ ແລະ ຜູ້ເຮັດວຽກບໍ່ແມ່ນພຽງແຕ່ການຄຸ້ມຄອງຊັບສິນເທົ່ານັ້ນ; ຊັບສິນເປັນພຽງສ່ວນໜຶ່ງໃນວຽກງານຂອງພວກເຂົາ. ຖ້າມີຄົນທີ່ເໝາະສົມຈັດການຊັບສິນແທ້ໆ ແລະ ຜູ້ນໍາທີ່ຖືກເລືອກໃໝ່ຄົນນີ້ບໍ່ໜ້າເຊື່ອຖື, ມັນກໍບໍ່ເປັນຫຍັງທີ່ຈະບໍ່ມອບວຽກງານນີ້ໃຫ້ພວກເຂົາໃນເວລານີ້, ເພາະມັນຍັງບໍ່ເປັນທີ່ຮູ້ຈັກວ່າພວກເຂົາຈະເຊື່ອໃນພຣະເຈົ້າໄດ້ດົນ ຫຼື ບໍ່ ຫຼື ວ່າພວກເຂົາຈະສາມາດຢືນຢັດໄດ້ ຫຼື ບໍ່. ໃນອະດີດ, ມີຄົນໜຶ່ງທີ່ຫາກໍຖືກເລືອກເປັນຜູ້ນໍາຄຣິສຕະຈັກ ແລະ ຫຼັງຈາກທີ່ໄດ້ຮັບຕຳແໜ່ງ, ສິ່ງທຳອິດທີ່ລາວເຮັດກໍຄືການຂໍໝາຍເລກບັນຊີທະນາຄານ ແລະ ລະຫັດຜ່ານ ສຳລັບບັນຊີທີ່ເກັບເຄື່ອງຖວາຍໄວ້ຈາກຜູ້ຄົນທີ່ພຣະເຈົ້າເລືອກ. ລາວຖາມວ່າໃຜມີໝາຍເລກບັນຊີທະນາຄານ ແລະ ລະຫັດຜ່ານເຫຼົ່ານີ້ ແລະ ລາວກໍກົດດັນໃຫ້ພວກເຂົາມອບວຽກງານນີ້ໃຫ້ລາວທັນທີ. ໃນສະຖານະການນີ້, ວຽກງານນີ້ຄວນມອບໃຫ້ລາວບໍ? ລາວບໍ່ໄດ້ກັງວົນ ຫຼື ສົນໃຈວຽກງານອື່ນໃດເລີຍ, ແຕ່ລາວຈິງຈັງ ແລະ ກັງວົນກ່ຽວກັບເລື່ອງນີ້ເປັນພິເສດ, ລາວເປັນຄົນທີ່ໜ້າເຊື່ອຖືບໍ? ຢ່າຄິດວ່າຄົນໃດຄົນໜຶ່ງຈະໜ້າເຊື່ອຖື ເພາະວ່າລາວເປັນຜູ້ນໍາ ຫຼື ຜູ້ເຮັດວຽກ. ໃນຄວາມເປັນຈິງແລ້ວ, ມີພຽງຜູ້ດູແລທີ່ຖືກຄັດເລືອກຕາມຫຼັກການຢ່າງແທ້ຈິງເທົ່ານັ້ນທີ່ໜ້າເຊື່ອຖື, ພວກເຂົາສາມາດສະຫຼະຊີວິດຂອງພວກເຂົາເພື່ອປົກປັກຮັກສາຊັບສິນຂອງເຮືອນຂອງພຣະເຈົ້າໄດ້. ຄົນແບບນີ້ແມ່ນໜ້າເຊື່ອຖືທີ່ສຸດ. ແລ້ວຜູ້ນໍາ ແລະ ຜູ້ເຮັດວຽກທຸກຄົນສາມາດເຮັດແບບນີ້ໄດ້ບໍ? ບໍ່ຈຳເປັນສະເໝີໄປ. ໃນອະດີດ, ຜູ້ນໍາພາກພື້ນຄົນໜຶ່ງຖືກມັງກອນແດງທີ່ຍິ່ງໃຫຍ່ຈັບກຸມ ແລະ ລາວກໍໄດ້ຫັກຫຼັງໂດຍການເປີດເຜີຍຂໍ້ມູນກ່ຽວກັບຊັບສິນທັງໝົດຂອງຄຣິສຕະຈັກ, ເຊິ່ງເຮັດໃຫ້ຊັບສິນຈຳນວນມະຫາສານສູນເສຍໄປ. ຖ້າລາວບໍ່ໄດ້ຮູ້ວ່າຊັບສິນຂອງຄຣິສຕະຈັກຢູ່ໃສ, ລາວກໍຈະບໍ່ສາມາດເປີດເຜີຍເລື່ອງນີ້ໄດ້ ເຖິງແມ່ນວ່າລາວຈະຖືກທຸບຕີຈົນຕາຍກໍຕາມ, ແລ້ວຊັບສິນຂອງເຮືອນຂອງພຣະເຈົ້າກໍຈະບໍ່ໄດ້ຮັບຄວາມເສຍຫາຍບໍ? ມັນເປັນຍ້ອນວ່າລາວຮູ້ຫຼາຍເກີນໄປຢ່າງແນ່ນອນ ລາວຈຶ່ງໄດ້ເປີດເຜີຍທຸກຢ່າງ ເມື່ອລາວບໍ່ສາມາດທົນຕໍ່ການທໍລະມານ ແລະ ການທຸບຕີຢ່າງໂຫດຮ້າຍໄດ້, ເງິນຈຳນວນນັ້ນຈຶ່ງຕົກໄປຢູ່ໃນມືຂອງມັງກອນແດງທີ່ຍິ່ງໃຫຍ່. ຖ້າລາວບໍ່ໄດ້ຮັບອະນຸຍາດໃຫ້ຮູ້ວ່າຊັບສິນເຫຼົ່ານີ້ຢູ່ໃສ ແລະ ຖ້າຜູ້ທີ່ປົກປັກຮັກສາຊັບສິນເຫຼົ່ານັ້ນເປັນຄົນທີ່ໜ້າເຊື່ອຖື, ເງິນຂອງເຮືອນຂອງພຣະເຈົ້າຈະສູນເສຍ ແລະ ຖືກມັງກອນແດງທີ່ຍິ່ງໃຫຍ່ຍຶດເອົາດ້ວຍກຳລັງບໍ? ບໍ່, ມັນຈະບໍ່ເປັນເຊັ່ນນັ້ນ. ນີ້ແມ່ນບົດຮຽນທີ່ຮ້າຍແຮງ. ສະນັ້ນ, ຈຸດທີ່ສຳຄັນທີ່ສຸດເມື່ອເວົ້າເຖິງການຈັດແຈງວຽກງານນີ້ກໍຄື ຄວາມປອດໄພຕ້ອງມາກ່ອນ, ການສູນເສຍຕ້ອງຖືກຮັກສາໃຫ້ຢູ່ໃນລະດັບຕໍ່າທີ່ສຸດຢ່າງເດັດຂາດ ແລະ ວຽກງານຄວນຖືກເຮັດໃນວິທີໃດກໍຕາມທີ່ປອດໄພ. ຈົ່ງຊອກຫາຄົນທີ່ສະແດງຄວາມຈົງຮັກພັກດີໃນການຈັດການຊັບສິນຂອງເຮືອນຂອງພຣະເຈົ້າເພື່ອມາຈັດການຊັບສິນເຫຼົ່ານັ້ນ, ນີ້ແມ່ນວິທີການທີ່ໜ້າເຊື່ອຖືທີ່ສຸດ. ເຖິງແມ່ນວ່າຄົນຜູ້ນີ້ຈະບໍ່ສາມາດເຮັດສິ່ງອື່ນໄດ້, ລາວກໍຈະຈົງຮັກພັກດີ ແລະ ລາວຈະມີຄວາມສາມາດຢ່າງແນ່ນອນເມື່ອເວົ້າເຖິງການປົກປັກຮັກສາເງິນ, ສະນັ້ນ ການໃຊ້ຄົນຜູ້ນີ້ເພື່ອປົກປັກຮັກສາຊັບສິນແມ່ນສິ່ງທີ່ຖືກຕ້ອງທີ່ຄວນເຮັດ. ເພາະວ່າລາຍການວຽກງານນີ້ເປັນວຽກງານທີ່ມີໜ້າທີ່ສະເພາະ, ການຈັດແຈງສຳລັບວຽກງານນີ້ຈຶ່ງງ່າຍດາຍຫຼາຍ: ຊອກຫາຄົນທີ່ຖືກຕ້ອງເພື່ອປົກປັກຮັກສາຊັບສິນ ແລະ ຊອກຫາສະຖານທີ່ທີ່ປອດໄພເພື່ອເກັບຮັກສາຊັບສິນເຫຼົ່ານັ້ນ. ຍິ່ງໄປກວ່ານັ້ນ, ຍັງມີຂໍ້ກຳນົດສະເພາະໃນການຈັດແຈງວຽກງານຂອງເຮືອນຂອງພຣະເຈົ້າກ່ຽວກັບການຈັດສັນ ແລະ ການໃຊ້ຈ່າຍຊັບສິນຂອງເຮືອນຂອງພຣະເຈົ້າ; ເງິນສາມາດໃຊ້ຈ່າຍກັບລາຍຈ່າຍທີ່ຈຳເປັນໄດ້, ແຕ່ບໍ່ແມ່ນກັບລາຍຈ່າຍທີ່ບໍ່ຈຳເປັນ. ຍັງມີອີກສິ່ງໜຶ່ງ, ນັ້ນກໍຄື ມີລະບົບລະບຽບການທີ່ເຂັ້ມງວດສຳລັບລາຍຈ່າຍທີ່ກ່ຽວຂ້ອງກັບຊັບສິນ ແລະ ເຮືອນຂອງພຣະເຈົ້າມີຂໍ້ກຳນົດສະເພາະສຳລັບຂະບວນການ ແລະ ຂັ້ນຕອນຕ່າງໆ, ເຊິ່ງກຳນົດໃຫ້ມີລາຍເຊັນຈາກບຸກຄົນຫຼາຍຄົນ ແລະ ອື່ນໆ. ມີການຈັດການ, ມີການປົກປັກຮັກສາ, ມີການໃຊ້ຈ່າຍ ແລະ ກໍຍັງມີການບັນຊີ, ມີການຈັດແຈງວຽກງານທີ່ສະເພາະເຈາະຈົງສຳລັບສິ່ງທັງໝົດເຫຼົ່ານີ້.

VII. ວຽກງານການສະລ້າງ

ຂໍ້ທີເຈັດ, ວຽກງານການສະລ້າງ. ເຮືອນຂອງພຣະເຈົ້າກໍກຳລັງມີການຈັດແຈງວຽກງານທີ່ສະເພາະເຈາະຈົງສຳລັບລາຍການວຽກງານນີ້ຢ່າງຕໍ່ເນື່ອງເຊັ່ນກັນ. ໃນດ້ານໜຶ່ງ, ການຈັດແຈງວຽກງານແມ່ນເຮັດຂຶ້ນໂດຍອີງໃສ່ຄວາມຕ້ອງການຂອງວຽກງານຂອງເຮືອນຂອງພຣະເຈົ້າ ແລະ ໃນອີກດ້ານໜຶ່ງ, ພວກມັນແມ່ນເຮັດຂຶ້ນໂດຍອີງໃສ່ການຈັດປະເພດ ແລະ ນິຍາມຂອງຄົນປະເພດຕ່າງໆ, ພ້ອມທັງການຈັດແຍກແຕ່ລະຄົນຕາມປະເພດຂອງພວກເຂົາເອງຕາມການສະແດງອອກຂອງພວກເຂົາເມື່ອພວກເຂົາຖືກເປີດເຜີຍ. ເຮືອນຂອງພຣະເຈົ້າມີຫຼັກການໃນການຈັດການກັບຜູ້ຕໍ່ຕ້ານພຣະຄຣິສ, ຄົນຊົ່ວຮ້າຍ ແລະ ຜູ້ບໍ່ເຊື່ອທຸກປະເພດ; ບາງຄົນຖືກສະລ້າງອອກຈາກຖັນແຖວຂອງຜູ້ທີ່ປະຕິບັດໜ້າທີ່, ບາງຄົນຖືກສະລ້າງອອກຈາກຄຣິສຕະຈັກທີ່ເຮັດວຽກເຕັມເວລາ ແລະ ຖືກສົ່ງໄປຍັງຄຣິສຕະຈັກທີ່ເຮັດວຽກບໍ່ເຕັມເວລາ ຫຼື ຄຣິສຕະຈັກທຳມະດາ, ບາງຄົນຖືກສະລ້າງອອກຈາກຄຣິສຕະຈັກທຳມະດາ ແລະ ຖືກສົ່ງໄປຍັງກຸ່ມ B ແລະ ມີບາງຄົນທີ່ຖືກກຳຈັດອອກ ຫຼື ຂັບໄລ່ໂດຍກົງ. ເຮືອນຂອງພຣະເຈົ້າໄດ້ມີການຈັດແຈງວຽກງານສຳລັບວຽກງານການສະລ້າງຄຣິສຕະຈັກຊ້ຳແລ້ວຊ້ຳອີກ ແລະ ຍັງມີການຈັດແຈງວຽກງານທີ່ສະເພາະເຈາະຈົງກ່ຽວກັບຄົນປະເພດຕ່າງໆທີ່ເຂົ້າເງື່ອນໄຂທີ່ຈະຖືກສະລ້າງອອກໄປອີກດ້ວຍ. ໂດຍອີງໃສ່ທັດສະນະຄະຕິທີ່ຜູ້ຄົນມີໃນການປະຕິບັດໜ້າທີ່ຂອງພວກເຂົາ ແລະ ການກະທໍາຜິດທີ່ພວກເຂົາໄດ້ເຮັດໃນຂະນະທີ່ກຳລັງປະຕິບັດໜ້າທີ່ຂອງພວກເຂົາ, ພ້ອມທັງແກ່ນແທ້ທີ່ເສື່ອມຊາມທີ່ຖືກເປີດເຜີຍໃນຄົນປະເພດຕ່າງໆ, ໃນທີ່ສຸດ ເຮືອນຂອງພຣະເຈົ້າກໍສ້າງແຜນການສະເພາະສຳລັບການຈັດການກັບຄົນເຫຼົ່ານີ້. ສະນັ້ນ, ການຈັດການກັບຄົນຊົ່ວຮ້າຍ, ຜູ້ບໍ່ເຊື່ອ ແລະ ຜູ້ຕໍ່ຕ້ານພຣະຄຣິສປະເພດຕ່າງໆໂດຍເຮືອນຂອງພຣະເຈົ້າແມ່ນເຮັດຕາມພຣະທຳຂອງພຣະເຈົ້າ ແລະ ຫຼັກການຄວາມຈິງທັງໝົດ ແລະ ມັນກໍເຮັດຕາມເຈດຕະນາຂອງພຣະເຈົ້າທັງໝົດ. ເມື່ອເວົ້າເຖິງການຈັດແຈງວຽກງານເຫຼົ່ານີ້, ໃນດ້ານໜຶ່ງ ມັນຈຳເປັນຕ້ອງໂອ້ລົມກ່ຽວກັບຫຼັກການຄວາມຈິງເພື່ອໃຫ້ຜູ້ຄົນເຂົ້າໃຈ ແລະ ຮຽນຮູ້ວິທີແຍກແຍະຄົນປະເພດຕ່າງໆ, ໃນຂະນະທີ່ອີກດ້ານໜຶ່ງ, ມັນຈຳເປັນຕ້ອງອອກການຈັດແຈງວຽກງານເຫຼົ່ານີ້ໃຫ້ແກ່ຄຣິສຕະຈັກຕ່າງໆ ເພື່ອໃຫ້ສາມາດໂອ້ລົມ ແລະ ຈັດຕັ້ງປະຕິບັດໄດ້. ບໍ່ວ່າໃນກໍລະນີໃດກໍຕາມ, ວຽກງານການສະລ້າງຄຣິສຕະຈັກຕ້ອງຖືກຈັດຕັ້ງປະຕິບັດໂດຍໄວເທົ່າທີ່ຈະໄວໄດ້ ແລະ ມັນຕ້ອງບໍ່ຖືກຂາດວັກຂາດຕອນຢ່າງເດັດຂາດ. ມັນຕ້ອງດຳເນີນຕໍ່ໄປຈົນກວ່າຈະບໍ່ມີຄົນຊົ່ວຮ້າຍເຫຼືອຢູ່ໃນຄຣິສຕະຈັກອີກຕໍ່ໄປ. ບໍ່ແມ່ນວ່າຜູ້ນໍາ ແລະ ຜູ້ເຮັດວຽກພຽງແຕ່ຕ້ອງປະຕິບັດວຽກງານການສະລ້າງເປັນໄລຍະເວລາໜຶ່ງເມື່ອເບື້ອງເທິງອອກການຈັດແຈງວຽກງານທີ່ສັ່ງໃຫ້ສະລ້າງຄຣິສຕະຈັກ, ແລ້ວຖ້າຫາກພົບວ່າ ມີຄົນຊົ່ວຮ້າຍກໍ່ໃຫ້ເກີດການລົບກວນອີກຄັ້ງໜຶ່ງຫຼັງຈາກທີ່ການສະລ້າງນັ້ນສຳເລັດແລ້ວ, ແຕ່ເບື້ອງເທິງຍັງບໍ່ທັນໄດ້ມີການຈັດແຈງວຽກງານໃດໆກ່ຽວກັບເລື່ອງນີ້, ຜູ້ນໍາ ແລະ ຜູ້ເຮັດວຽກກໍບໍ່ຈຳເປັນຕ້ອງໃສ່ໃຈຄົນຊົ່ວຮ້າຍເຫຼົ່ານັ້ນ ຫຼື ສະລ້າງພວກເຂົາອອກໄປ, ການເຮັດແບບນັ້ນແມ່ນໃຊ້ບໍ່ໄດ້ຢ່າງເດັດຂາດ. ວຽກງານການສະລ້າງຄຣິສຕະຈັກຕ້ອງສືບຕໍ່ດຳເນີນໄປຢ່າງເປັນລະບຽບ; ຕາບໃດທີ່ຍັງມີຄົນທີ່ຕ້ອງຖືກກຳຈັດອອກ ຫຼື ຂັບໄລ່ອອກ, ວຽກງານການສະລ້າງກໍຕ້ອງດຳເນີນຕໍ່ໄປ. ຢ່າລໍຖ້າແບບຕັ້ງຮັບໃຫ້ເບື້ອງເທິງອອກຄຳສັ່ງ ຫຼື ໃຫ້ຜູ້ນໍາລະດັບສູງສື່ສານຄຳສັ່ງເຫຼົ່ານັ້ນໃຫ້ເຈົ້າ ແລະ ຢ່າລໍຖ້າແບບຕັ້ງຮັບໃຫ້ອ້າຍເອື້ອຍນ້ອງຫຼາຍຄົນມາລາຍງານຄົນໃດຄົນໜຶ່ງ. ທັນທີທີ່ຜູ້ຄົນທີ່ພຣະເຈົ້າເລືອກເປີດໂປງ ແລະ ລາຍງານຄົນໃດຄົນໜຶ່ງ, ຜູ້ນໍາ ແລະ ຜູ້ເຮັດວຽກຄວນເລີ່ມສືບສວນ ແລະ ຈັດການກໍລະນີນັ້ນ. ຖ້າຜູ້ນໍາ ແລະ ຜູ້ເຮັດວຽກກັກຈົດໝາຍລາຍງານໄວ້ ແລະ ບໍ່ຈັດການເລື່ອງດັ່ງກ່າວ, ພວກເຂົາຄວນຖືກສືບສວນ ແລະ ຖືກຈັດການ ແລະ ຖ້າພົບວ່າພວກເຂົາກຳລັງປົກປ້ອງຄົນຊົ່ວຮ້າຍ, ພວກເຂົາກໍຕ້ອງຖືກກຳຈັດອອກຈາກຄຣິສຕະຈັກພ້ອມກັບຄົນຊົ່ວຮ້າຍຄົນນັ້ນ. ຜູ້ນໍາ ຫຼື ຜູ້ເຮັດວຽກຄົນໃດກໍຕາມທີ່ບໍ່ປະຕິບັດວຽກງານການສະລ້າງຄຣິສຕະຈັກກໍແມ່ນຜູ້ນໍາປອມ ຫຼື ຜູ້ເຮັດວຽກປອມ ແລະ ຄວນຖືກໄລ່ອອກທັນທີ. ຖ້າພວກເຂົາເຖິງຂັ້ນປົກປິດ ແລະ ປົກປ້ອງຄົນຊົ່ວຮ້າຍ, ພວກເຂົາກໍສາມາດຖືກກຳນົດລັກສະນະວ່າເປັນຜູ້ຕໍ່ຕ້ານພຣະຄຣິສ ແລະ ຖືກກຳຈັດອອກ ແລະ ຂັບໄລ່ອອກຈາກຄຣິສຕະຈັກ. ສິ່ງເຫຼົ່ານີ້ແມ່ນຂໍ້ກຳນົດສະເພາະທີ່ເຮືອນຂອງພຣະເຈົ້າໄດ້ເຮັດຂຶ້ນກ່ຽວກັບວຽກງານການສະລ້າງຄຣິສຕະຈັກ. ວຽກງານການສະລ້າງຄຣິສຕະຈັກເປັນວຽກງານບູລິມະສິດທີ່ຮີບດ່ວນ ແລະ ມີຄວາມໝາຍອັນເລິກເຊິ່ງ. ບອກເຮົາມາເບິ່ງ, ການສະລ້າງຄຣິສຕະຈັກບໍ່ໄດ້ເຮັດເພື່ອຊຳລະລ້າງຄຣິສຕະຈັກໃຫ້ບໍລິສຸດບໍ? ຖ້າຄຣິສຕະຈັກໄດ້ຮັບການຊຳລະລ້າງໃຫ້ບໍລິສຸດແລ້ວ, ນັ້ນກໍຄື ຖ້າບໍ່ມີຄົນຊົ່ວຮ້າຍທີ່ກໍ່ໃຫ້ເກີດການລົບກວນພາຍໃນ ແລະ ບໍ່ມີຜູ້ບໍ່ເຊື່ອປະປົນຢູ່ໃນທ່າມກາງສະມາຊິກ, ຄຣິສຕະຈັກກໍຈະເປັນຄຣິສຕະຈັກທີ່ແທ້ຈິງ ແລະ ມັນກໍຈະເຫັນຜົນລັບທີ່ດີທີ່ສຸດສຳລັບຊີວິດຄຣິສຕະຈັກເຊັ່ນກັນ. ນີ້ຈະບໍ່ແມ່ນບາດກ້າວອັນໃຫຍ່ຫຼວງອີກບາດກ້າວໜຶ່ງໄປສູ່ການບັນລຸລາຊະອານາຈັກຂອງພຣະຄຣິສບໍ? ຄຣິສຕະຈັກທີ່ບໍລິສຸດແບບນີ້ຈະເປັນປະໂຫຍດທີ່ສຸດສຳລັບການເຜີຍແຜ່ພຣະກິດຕິຄຸນຂອງອານາຈັກ, ເພາະວ່າທຸກຄົນຈະມີຄວາມຈິງຄວາມເປັນຈິງ, ທຸກຄົນຈະສາມາດເປັນພະຍານຕໍ່ພຣະເຈົ້າ ແລະ ຖືກເຮັດໃຫ້ບໍລິບູນໃນຖານະປະຊາຊົນຂອງພຣະເຈົ້າ ແລະ ຈະບໍ່ມີຄົນຊົ່ວຮ້າຍທີ່ກໍ່ໃຫ້ເກີດການລົບກວນອີກຕໍ່ໄປ. ແນ່ນອນວ່າ ຄຣິສຕະຈັກແບບນີ້ກໍຈະເປັນຄຣິສຕະຈັກທີ່ໄດ້ຮັບພຣະພອນຫຼາຍທີ່ສຸດ. ສະນັ້ນ, ການສະລ້າງຄຣິສຕະຈັກຈຶ່ງເປັນລາຍການວຽກງານທີ່ມີຄວາມໝາຍທີ່ສຸດ ແລະ ມັນກໍເຮັດຂຶ້ນທັງໝົດເພື່ອເຮັດໃຫ້ສະພາບແວດລ້ອມທີ່ຜູ້ຄົນທີ່ພຣະເຈົ້າເລືອກປະຕິບັດໜ້າທີ່ຂອງພວກເຂົາໃຫ້ມີຄວາມສະຫງົບສຸກຫຼາຍຂຶ້ນ ແລະ ປາສະຈາກການລົບກວນຂອງຄົນຊົ່ວຮ້າຍ. ຍິ່ງໄປກວ່ານັ້ນ, ເຮືອນຂອງພຣະເຈົ້າບໍ່ລ້ຽງດູຄົນຂີ້ຄ້ານ ແລະ ຄົນໄຮ້ປະໂຫຍດ ແລະ ບໍ່ລ້ຽງດູພວກກາຝາກທີ່ເພີດເພີນກັບຄວາມສະດວກສະບາຍ ແລະ ກິນເຂົ້າຈີ່ຈົນອີ່ມ. ຜູ້ທີ່ບໍ່ປະຕິບັດໜ້າທີ່ຫຍັງເລີຍ ແລະ ກໍ່ໃຫ້ເກີດການລົບກວນ ແລະ ສົ່ງຜົນກະທົບຕໍ່ຄົນອື່ນທີ່ກຳລັງປະຕິບັດໜ້າທີ່ຂອງພວກເຂົາທັງໝົດ ແລະ ຜູ້ທີ່ເວົ້າຈາແບບບໍ່ຮັບຜິດຊອບ, ກ້າວກ່າຍເລື່ອງຂອງຄົນອື່ນ ແລະ ບໍ່ໃສ່ໃຈວຽກງານທີ່ເໝາະສົມຂອງຕົນໃນຄຣິສຕະຈັກທັງໝົດ, ກໍຕ້ອງຖືກກຳຈັດອອກເຊັ່ນກັນ. ຕອນນີ້ ຄົນທຸກປະເພດໄດ້ຖືກເປີດເຜີຍຢ່າງສົມບູນແລ້ວ, ວຽກງານການສະລ້າງຄຣິສຕະຈັກແມ່ນມີຄວາມຈຳເປັນຢ່າງຍິ່ງ ແລະ ມັນຕ້ອງຖືກເຮັດຢ່າງຖົ່ວເຖິງ ແລະ ດີ. ຄົນຊົ່ວຮ້າຍ, ຜູ້ຕໍ່ຕ້ານພຣະຄຣິສ, ຜູ້ບໍ່ເຊື່ອ, ຄົນໄຮ້ປະໂຫຍດ ແລະ ພວກກາຝາກທັງໝົດເຫຼົ່ານີ້ທີ່ຖືກເປີດເຜີຍແມ່ນຜູ້ຄົນທີ່ພຣະເຈົ້າລັງກຽດ-ປະຕິເສດ ແລະ ພວກເຂົາກໍເກີນກວ່າຈະຊ່ວຍໃຫ້ລອດພົ້ນໄດ້. ຖ້າຄຣິສຕະຈັກບໍ່ດຳເນີນວຽກງານການສະລ້າງ, ສິ່ງນີ້ກໍຈະສົ່ງຜົນກະທົບຕໍ່ວຽກງານການເຜີຍແຜ່ພຣະກິດຕິຄຸນ. ສະນັ້ນ, ວຽກງານການສະລ້າງຄຣິສຕະຈັກຈຶ່ງເປັນລາຍການວຽກງານທີ່ສຳຄັນທີ່ຕ້ອງເຮັດໃຫ້ດີຢ່າງຮີບດ່ວນໃນປັດຈຸບັນ. ມີພຽງຜູ້ນໍາ ແລະ ຜູ້ເຮັດວຽກທີ່ສາມາດເຮັດວຽກງານການສະລ້າງຄຣິສຕະຈັກໄດ້ດີເທົ່ານັ້ນທີ່ມີຄ່າຄວນແກ່ການບົ່ມເພາະ ແລະ ສາມາດເປັນຜູ້ນໍາ ແລະ ຜູ້ເຮັດວຽກຕໍ່ໄປໄດ້. ຜູ້ນໍາ ຫຼື ຜູ້ເຮັດວຽກຄົນໃດກໍຕາມທີ່ຂັດຂວາງວຽກງານການສະລ້າງຄຣິສຕະຈັກກໍແມ່ນສິ່ງກີດຂວາງ ແລະ ເປັນອຸປະສັກ ແລະ ຜູ້ຄົນທີ່ພຣະເຈົ້າເລືອກຕ້ອງເປີດໂປງ ແລະ ລາຍງານພວກເຂົາ. ກ່ອນອື່ນ ຜູ້ນໍາ ແລະ ຜູ້ເຮັດວຽກທຸກລະດັບຕ້ອງກຳຈັດອອກ ແລະ ແກ້ໄຂສິ່ງກີດຂວາງ ແລະ ອຸປະສັກທັງໝົດເຫຼົ່ານີ້ຕໍ່ວຽກງານຄຣິສຕະຈັກຢ່າງສິ້ນເຊີງ, ການເຮັດເຊັ່ນນີ້ສອດຄ່ອງກັບເຈດຕະນາຂອງພຣະເຈົ້າ. ມີພຽງແຕ່ການເຮັດເຊັ່ນນີ້ເທົ່ານັ້ນທີ່ເອື້ອອຳນວຍຕໍ່ການດຳເນີນໄປຢ່າງລ່ຽນໄຫຼຂອງລາຍການວຽກງານຕ່າງໆຂອງຄຣິສຕະຈັກ ແລະ ຕໍ່ການທີ່ຄຣິສຕະຈັກປະຕິບັດຄວາມປະສົງຂອງພຣະເຈົ້າ ເພື່ອໃຫ້ພຣະເຈົ້າສາມາດໄດ້ຮັບຄວາມສະຫງ່າລາສີທັງໝົດ.

VIII. ວຽກງານພາຍນອກ

ຂໍ້ທີແປດ, ວຽກງານພາຍນອກ. ວຽກງານພາຍນອກບໍ່ແມ່ນລາຍການວຽກງານທີ່ໃຫຍ່ ແລະ ກໍບໍ່ແມ່ນລາຍການວຽກງານທີ່ນ້ອຍ ແລະ ມີຫຼັກການຈຳນວນໜຶ່ງໃນການຈັດແຈງວຽກງານຂອງເຮືອນຂອງພຣະເຈົ້າກ່ຽວກັບວຽກງານພາຍນອກ. ຂໍ້ໜຶ່ງແມ່ນການຮຽນຮູ້ກ່ຽວກັບກົດໝາຍທ້ອງຖິ່ນ ແລະ ລະບຽບການສະເພາະຂອງທ້ອງຖິ່ນ. ນັ້ນກໍຄື ບໍ່ວ່າຄຣິສຕະຈັກຈະເຮັດຫຍັງກໍຕາມໃນສະຖານທີ່ໃດໜຶ່ງ, ເຈົ້າຕ້ອງຮຽນຮູ້ກ່ຽວກັບກົດໝາຍທ້ອງຖິ່ນກ່ອນ, ນີ້ແມ່ນຫຼັກການຂໍ້ໜຶ່ງ. ຫຼັກການອີກຂໍ້ໜຶ່ງກໍຄື ເມື່ອເຈົ້າຕ້ອງປະເຊີນກັບບັນຫາທີ່ກ່ຽວຂ້ອງກັບວຽກງານພາຍນອກທີ່ເຈົ້າບໍ່ເຂົ້າໃຈ ຫຼື ບໍ່ແຈ່ມແຈ້ງ, ເຈົ້າຕ້ອງປຶກສາກັບທະນາຍຄວາມ ແລະ ຜູ້ຊ່ຽວຊານດ້ານກົດໝາຍທີ່ກ່ຽວຂ້ອງ ແລະ ບໍ່ຕັດສິນໃຈແບບບໍ່ມີຂໍ້ມູນດ້ວຍຕົນເອງ; ເຈົ້າຕ້ອງສ້າງແຜນການທີ່ສະເພາະເຈາະຈົງສຳລັບການຈັດການເລື່ອງຕ່າງໆຕາມສະພາບການຂອງຊາດທີ່ແຕກຕ່າງກັນໃນແຕ່ລະປະເທດ. ແລ້ວແຜນການເຫຼົ່ານີ້ເກີດຂຶ້ນໄດ້ແນວໃດ? ເຈົ້າຕ້ອງເຮັດຕາມສິ່ງທີ່ທະນາຍຄວາມເວົ້າ ແລະ ໃຫ້ທະນາຍຄວາມເປັນຜູ້ຕັດສິນໃຈ, ຢ່າຕັດສິນ ຫຼື ຕັດສິນໃຈຕາມອຳເພີໃຈດ້ວຍຕົນເອງ. ສະພາບການຂອງຊາດ, ນະໂຍບາຍ, ກົດໝາຍ ແລະ ລະບຽບການແມ່ນແຕກຕ່າງກັນໃນແຕ່ລະປະເທດ, ສະນັ້ນ, ຢ່າກະທຳການໂດຍອີງໃສ່ຈິນຕະນາການຂອງເຈົ້າ. ຕົວຢ່າງ: ສົມມຸດວ່າເຈົ້າເຫັນຄົນຖືກປຸ້ນຢູ່ຕາມຖະໜົນໃນປະເທດຈີນ. ກົດໝາຍໃນປະເທດຈີນກຳນົດວ່າ ຄົນທີ່ຜ່ານໄປຜ່ານມາທີ່ເຫັນເຫດການນີ້ສາມາດແຊກແຊງຢ່າງກ້າຫານໄດ້, ຈັບໂຈນກ່ອນ, ແລ້ວຈຶ່ງສົ່ງຕົວລາວໃຫ້ຕຳຫຼວດ. ຖ້າເຈົ້າເຮັດແບບນີ້, ເຈົ້າກໍຈະກາຍເປັນວິຣະບຸຣຸດທີ່ກ້າຫານ, ເຈົ້າຈະບໍ່ຕ້ອງຮັບຜິດຊອບທາງກົດໝາຍໃດໆ ແລະ ເຈົ້າຄວນໄດ້ຮັບການຍ້ອງຍໍ. ນີ້ແມ່ນສະຖານະການ ແລະ ລະບົບຂອງຊາດໃນປະເທດຈີນ ແລະ ມັນກໍເປັນວັດທະນະທຳແບບດັ້ງເດີມຊະນິດໜຶ່ງໃນປະເທດຈີນ, ຄົນຈີນເອີ້ນມັນດ້ວຍຊື່ທີ່ໄພເລາະວ່າ “ຄຸນນະທຳແບບດັ້ງເດີມ”. ເຖິງຢ່າງໃດກໍຕາມ, ໃນປະເທດຕາເວັນຕົກ, ໂດຍສະເພາະໃນປະເທດຕ່າງໆເຊັ່ນ: ສະຫະລັດອາເມຣິກາ ແລະ ການາດາ, ຖ້າເຈົ້າເຫັນໂຈນກຳລັງລັກສິ່ງຂອງ, ແລ້ວເຈົ້າຈັບລາວທັນທີ ແລະ ລໍຖ້າໃຫ້ຕຳຫຼວດມາຈັບກຸມລາວ, ການກະທຳນັ້ນແມ່ນຜິດ, ມັນເປັນການລະເມີດກົດໝາຍ. ນີ້ກໍເພາະວ່າເຈົ້າເປັນພຽງພົນລະເມືອງທຳມະດາ ແລະ ບໍ່ແມ່ນເຈົ້າໜ້າທີ່ບັງຄັບໃຊ້ກົດໝາຍ ແລະ ເຈົ້າບໍ່ມີສິດຈັບກຸມຜູ້ໃດ; ມີພຽງຕຳຫຼວດເທົ່ານັ້ນທີ່ມີສິດຈັບກຸມຜູ້ໃດຜູ້ໜຶ່ງ. ເມື່ອເຈົ້າເຫັນໂຈນກຳລັງລັກສິ່ງຂອງ, ເຈົ້າສາມາດລາຍງານໃຫ້ຕຳຫຼວດໄດ້, ແຕ່ເຈົ້າບໍ່ສາມາດຈັບກຸມໂຈນດ້ວຍຕົນເອງ. ຖ້າເຈົ້າຈັບກຸມໂຈນຕາມອຳເພີໃຈ, ເຈົ້າກໍກຳລັງກະທຳຜິດກົດໝາຍ, ນີ້ແມ່ນກົດໝາຍໃນປະເທດຕາເວັນຕົກ. ມັນບໍ່ເໝາະສົມທີ່ຈະປະຕິບັດ “ຄຸນນະທຳແບບດັ້ງເດີມ” ຂອງຄົນຈີນໃນປະເທດຕາເວັນຕົກ; ປະເທດຕາເວັນຕົກມີກົດໝາຍຂອງຕົນເອງ. ຖ້າເຈົ້າເຫັນຄົນລົ້ມລົງຕາມຖະໜົນໃນປະເທດຕາເວັນຕົກ, ກົດໝາຍກຳນົດໄວ້ວ່າແນວໃດ? ເຈົ້າຕ້ອງເຂົ້າໄປຖາມວ່າ “ເຈົ້າເປັນຫຍັງບໍ? ເຈົ້າຕ້ອງການຄວາມຊ່ວຍເຫຼືອບໍ?” ຖ້າຄົນຜູ້ນັ້ນເວົ້າວ່າລາວບໍ່ຕ້ອງການຄວາມຊ່ວຍເຫຼືອ, ເຈົ້າກໍສາມາດໄປໄດ້. ຖ້າເຈົ້າເຫັນຄົນລົ້ມລົງ ແຕ່ເຈົ້າບໍ່ຖາມລາວວ່າ ລາວເປັນຫຍັງບໍ ຫຼື ບໍ່ເຂົ້າໄປກວດເບິ່ງລາວ ແລະ ພຽງແຕ່ຍ່າງຜ່ານໄປ, ເຈົ້າກໍກຳລັງລະເມີດກົດໝາຍ. ຖ້າເຈົ້າຕ້ອງປະເຊີນກັບສະຖານະການເຊັ່ນນີ້ໃນປະເທດຈີນ, ມັນອາດຈະເປັນການຕົ້ມຕຸ໋ນ ແລະ ຈະບໍ່ມີຫຍັງເກີດຂຶ້ນກັບເຈົ້າ ຖ້າເຈົ້າບໍ່ສົນໃຈ. ຖ້າເຈົ້າຖາມວ່າ “ເຈົ້າເປັນຫຍັງບໍ? ເຈົ້າຕ້ອງການຄວາມຊ່ວຍເຫຼືອບໍ?” ມັນອາດຈະເປັນບັນຫາສຳລັບເຈົ້າ, ຄົນຜູ້ນັ້ນອາດຈະຕົ້ມຕຸ໋ນເຈົ້າ ແລະ ຊີວິດຂອງເຈົ້າກໍຈະບໍ່ມີຄວາມສະຫງົບສຸກອີກຕໍ່ໄປ. ສອງເລື່ອງນີ້ບອກຫຍັງແກ່ພວກເຈົ້າ? ການສຶກສາໃນປະເທດຕ່າງໆ ແລະ ທ່າມກາງເຊື້ອຊາດຕ່າງໆແມ່ນແຕກຕ່າງກັນຢ່າງສິ້ນເຊີງ, ເຊັ່ນດຽວກັນກັບສະພາບແວດລ້ອມທາງສັງຄົມ ແລະ ລະບົບສັງຄົມ ແລະ ແນ່ນອນວ່າກົດໝາຍ ແລະ ລະບຽບການກໍແຕກຕ່າງກັນ. ເມື່ອເວົ້າເຖິງວຽກງານພາຍນອກ, ໃນດ້ານໜຶ່ງ, ຜູ້ທີ່ປະຕິບັດວຽກງານນີ້ຈຳເປັນຕ້ອງເຂົ້າໃຈກົດໝາຍ, ລະບຽບການ ແລະ ຂໍ້ກຳນົດທີ່ກ່ຽວຂ້ອງກັບວຽກງານຄຣິສຕະຈັກຢ່າງຖືກຕ້ອງ ແລະ ໃນອີກດ້ານໜຶ່ງ, ພວກເຂົາກໍຄວນເຜີຍແຜ່ຄວາມຮູ້ທົ່ວໄປໃນຊີວິດປະຈຳວັນ ຫຼື ຂໍ້ກຳນົດທາງກົດໝາຍບາງຢ່າງທີ່ອ້າຍເອື້ອຍນ້ອງຈຳເປັນຕ້ອງຮູ້. ສະນັ້ນ, ເຮືອນຂອງພຣະເຈົ້າຈຶ່ງມີການຈັດແຈງວຽກງານກ່ຽວກັບລາຍການວຽກງານນີ້ ໂດຍກຳນົດໃຫ້ຜູ້ທີ່ປະຕິບັດວຽກງານນີ້ຕ້ອງປຶກສາກົດໝາຍ ແລະ ລະບຽບການຂອງລັດຖະບານທີ່ກ່ຽວຂ້ອງກ່ອນສະເໝີໃນທຸກສິ່ງທີ່ພວກເຂົາເຮັດ. ໂດຍສະເພາະເມື່ອຕ້ອງປະເຊີນກັບບັນຫາທີ່ຍາກທີ່ຈະແກ້ໄຂ, ພວກເຂົາຕ້ອງປຶກສາກັບທະນາຍຄວາມ ແລະ ບໍ່ຕັດສິນໃຈດ້ວຍຕົນເອງຢ່າງຫຼັບຫູຫຼັບຕາ ຫຼື ສ້າງວິທີແກ້ໄຂຕາມແນວຄິດ ແລະ ເຫດຜົນຂອງຄົນຈີນ, ນີ້ແມ່ນການກະທຳທີ່ໂງ່ຈ້າ ແລະ ບໍ່ຮູ້ຄວາມ. ເມື່ອເຈົ້າເຂົ້າໃຈສິ່ງເຫຼົ່ານີ້ແລ້ວ, ເຈົ້າກໍຄວນຈະຮູ້ເຖິງຄວາມໝາຍຄວາມສຳຄັນຂອງວຽກງານພາຍນອກ, ຜົນລັບທີ່ມັນຕັ້ງໃຈຈະບັນລຸ, ພ້ອມທັງຄວາມຈຳເປັນທີ່ເຮືອນຂອງພຣະເຈົ້າຕ້ອງມີການຈັດແຈງວຽກງານເຫຼົ່ານີ້. ຂອບເຂດຂອງລາຍການວຽກງານນີ້ບໍ່ກວ້າງຫຼາຍ, ສະນັ້ນ, ໃນສະຖານະການສ່ວນໃຫຍ່ ມັນພຽງພໍແລ້ວທີ່ຈະໃຫ້ບຸກຄະລາກອນທີ່ກ່ຽວຂ້ອງກັບວຽກງານນີ້ມີຄວາມເຂົ້າໃຈຢ່າງແຈ່ມແຈ້ງກ່ຽວກັບການຈັດແຈງວຽກງານຂອງມັນ. ຖ້າມັນເປັນສິ່ງທີ່ອ້າຍເອື້ອຍນ້ອງຈຳເປັນຕ້ອງຮູ້, ກໍຈົ່ງຊ່ວຍໃຫ້ພວກເຂົາເຂົ້າໃຈ ແລະ ກຳແໜ້ນສິ່ງເຫຼົ່ານັ້ນ. ວຽກງານພາຍນອກກໍມີຄວາມສຳຄັນຫຼາຍເຊັ່ນກັນ, ເພາະວ່າມັນຈະເປັນບັນຫາ ຖ້າອ້າຍເອື້ອຍນ້ອງບໍ່ເຂົ້າໃຈກົດໝາຍ ແລະ ລະບຽບການທີ່ກ່ຽວຂ້ອງກັບການດຳລົງຊີວິດ ແລະ ການເຮັດວຽກຂອງພວກເຂົາໃນຕ່າງປະເທດ. ເຮືອນຂອງພຣະເຈົ້າມີການຈັດແຈງວຽກງານທີ່ສະເພາະເຈາະຈົງກ່ຽວກັບສິ່ງທີ່ກຳນົດໄວ້ໃນດ້ານນີ້ ແລະ ມັນພຽງແຕ່ຈຳເປັນຕ້ອງຈັດຕັ້ງປະຕິບັດສິ່ງນີ້ໂດຍອີງໃສ່ການຈັດແຈງວຽກງານ. ຖ້າສະຖານະການພິເສດເກີດຂຶ້ນ, ເຮືອນຂອງພຣະເຈົ້າກໍຈະສ້າງວິທີແກ້ໄຂສຸກເສີນບາງຢ່າງ. ຖ້າວຽກໃດໜຶ່ງກ່ຽວຂ້ອງກັບວຽກງານພາຍນອກ, ເຈົ້າຕ້ອງປຶກສາກັບບຸກຄະລາກອນວຽກງານພາຍນອກ ແລະ ເບິ່ງວ່າເຮືອນຂອງພຣະເຈົ້າມີການຈັດແຈງທີ່ສະເພາະເຈາະຈົງແນວໃດກ່ຽວກັບວຽກນັ້ນ, ຢ່າອີງໃສ່ຈິນຕະນາການຂອງເຈົ້າຢ່າງຫຼັບຫູຫຼັບຕາ ແລະ ລົງມືເຮັດໂດຍທີ່ບໍ່ມີຂໍ້ມູນ. ການເຮັດແບບນັ້ນອາດຈະກໍ່ໃຫ້ເກີດບັນຫາ ແລະ ຜົນສະທ້ອນທີ່ຕາມມາກໍຈະເກີນກວ່າທີ່ຈະຈິນຕະນາການໄດ້. ວຽກງານພາຍນອກກໍເປັນວຽກງານທີ່ມີໜ້າທີ່ສະເພາະເຊັ່ນກັນ, ມັນບໍ່ໄດ້ຊັບຊ້ອນ ແລະ ເຈົ້າຄວນຈະສາມາດຊອກຫາເລື່ອງວຽກງານທີ່ສະເພາະເຈາະຈົງສ່ວນໃຫຍ່ໄດ້ໃນການຈັດແຈງວຽກງານ. ເມື່ອຜູ້ຄົນເລີ່ມເຮັດວຽກງານພາຍນອກໃນຕ່າງປະເທດເປັນຄັ້ງທຳອິດ, ມັນອາດຈະຮູ້ສຶກຊັບຊ້ອນຢູ່ໜ້ອຍໜຶ່ງ, ແຕ່ຫຼັງຈາກທີ່ເຮັດໄປໄດ້ໄລຍະໜຶ່ງ, ພວກເຂົາກໍຈະຄົ້ນພົບຮູບແບບ ແລະ ວິທີການ ແລະ ມັນກໍຈະບໍ່ເບິ່ງຄືວ່າຊັບຊ້ອນອີກຕໍ່ໄປ. ໃນຕອນທຳອິດ, ຄົນຈີນທີ່ໄປຢູ່ຕ່າງປະເທດຖືກລາຍງານເລື່ອງຖິ້ມຂີ້ເຫຍື້ອຊະຊາຍ, ເຂົ້ານອນເດິກເກີນໄປ, ຕື່ນເຊົ້າເກີນໄປ, ລົບກວນຄົນອື່ນດ້ວຍສຽງໝາເຫົ່າ, ຕາກເຄື່ອງນຸ່ງຢູ່ລະບຽງ ແລະ ຈອດລົດບໍ່ຖືກຕ້ອງ, ພວກເຂົາຖືກລາຍງານຫຼາຍເລື່ອງ. ໃນທີ່ສຸດ, ພວກເຂົາກໍຖືກລາຍງານຫຼາຍຄັ້ງ, ຕຳຫຼວດມັກຈະມາເຄາະປະຕູເພື່ອໃຫ້ຄຳແນະນຳຢູ່ສະເໝີ ແລະ ຫຼັງຈາກຜ່ານໄປເປັນເວລາດົນນານເທົ່ານັ້ນ ພວກເຂົາຈຶ່ງຮັບຮູ້ວ່າພວກເຂົາຢູ່ຕ່າງປະເທດ ແລະ ບໍ່ໄດ້ຢູ່ໃນປະເທດຈີນ. ເທື່ອລະເລັກເທື່ອລະໜ້ອຍ, ພວກເຂົາກໍເລີ່ມມີສະຕິລະວັງຕົວ, ເລີ່ມມີຄວາມຮັບຮູ້ທາງດ້ານກົດໝາຍ ແລະ ເລີ່ມເຂົ້າໃຈລະບຽບການບາງຢ່າງກ່ຽວກັບຊີວິດ, ວຽກງານ, ການຂັບຂີ່ ແລະ ອື່ນໆ. ເມື່ອຄົນຈີນໄປຢູ່ຕ່າງປະເທດຄັ້ງທຳອິດ, ພວກເຂົາເຂົ້າໃຈພຽງແຕ່ມາລະຍາດພື້ນຖານບາງຢ່າງກ່ຽວກັບການປະພຶດຕົນ ແລະ ບໍ່ມີຄວາມຮູ້ທົ່ວໄປກ່ຽວກັບເລື່ອງກົດໝາຍສ່ວນໃຫຍ່; ພວກເຂົາເປັນຄືກັບສັດປ່າ, ໂດຍບໍ່ມີຄວາມຮັບຮູ້ທາງດ້ານກົດໝາຍໃດໆເລີຍ. ຫຼັງຈາກຜ່ານໄປສອງສາມປີ, ພວກເຂົາກໍໄດ້ຮັບຄວາມຮູ້ເພີ່ມຂຶ້ນ ແລະ ເຂົ້າໃຈລະບຽບການບາງຢ່າງ, ຄືກັບວ່າພວກເຂົາຖືກເຮັດໃຫ້ເຊື່ອງແລ້ວ ແລະ ພວກເຂົາກໍດີຂຶ້ນໜ້ອຍໜຶ່ງ.

IX. ສະຫວັດດີການຄຣິສຕະຈັກ

ຂໍ້ທີເກົ້າ, ສະຫວັດດີການຄຣິສຕະຈັກ. ກ່ອນໜ້ານີ້ ເຮືອນຂອງພຣະເຈົ້າໄດ້ຈັດຕັ້ງການຈັດແຈງວຽກງານກ່ຽວກັບສະຫວັດດີການຄຣິສຕະຈັກ ແລະ ຖ້າຜູ້ທີ່ກຳລັງປະຕິບັດໜ້າທີ່ຂອງພວກເຂົາເຕັມເວລາ ຫຼື ຄອບຄົວຂອງພວກເຂົາຕ້ອງການຄວາມຊ່ວຍເຫຼືອເພື່ອໃຫ້ມີພໍກິນພໍໃຊ້, ຜູ້ນໍາຄຣິສຕະຈັກກໍຕ້ອງແກ້ໄຂບັນຫານີ້. ແຜນການຈັດຕັ້ງປະຕິບັດ ແລະ ຫຼັກການສະເພາະສາມາດພົບໄດ້ໃນການຈັດແຈງວຽກງານເຫຼົ່ານີ້ ແລະ ເຮືອນຂອງພຣະເຈົ້າກໍໄດ້ໃຫ້ຄຳຖະແຫຼງ ແລະ ຂໍ້ກຳນົດສະເພາະໄວ້ແລ້ວ. ກ່ຽວກັບອ້າຍເອື້ອຍນ້ອງທີ່ຖືກຈໍາຄຸກຍ້ອນຄວາມເຊື່ອໃນພຣະເຈົ້າຂອງພວກເຂົາ, ດ້ວຍເຫດນັ້ນ ຈຶ່ງກໍ່ໃຫ້ເກີດຄວາມລຳບາກໃນຊີວິດປະຈຳວັນຂອງຄອບຄົວຂອງພວກເຂົາ; ພໍ່ແມ່ທີ່ກຳລັງປະຕິບັດໜ້າທີ່ຂອງພວກເຂົາເປັນເວລາດົນນານຫ່າງໄກຈາກບ້ານ ແລະ ບໍ່ມີໃຜເບິ່ງແຍງລູກໆຂອງພວກເຂົາ; ແລະ ອ້າຍເອື້ອຍນ້ອງທີ່ເຈັບປ່ວຍທີ່ໄດ້ປະຕິບັດໜ້າທີ່ຂອງພວກເຂົາມາເປັນເວລາຫຼາຍປີ, ຄຣິສຕະຈັກຄວນໃຫ້ການຊ່ວຍເຫຼືອ ແລະ ການແກ້ໄຂບັນຫາສຳລັບຄວາມຫຍຸ້ງຍາກເຫຼົ່ານີ້ ແລະ ຄວາມຫຍຸ້ງຍາກອື່ນໆ. ມີສະຖານະການພິເສດທີ່ກ່ຽວຂ້ອງກັບລາຍການວຽກງານນີ້ ແລະ ນັ້ນກໍຄື ເມື່ອຄອບຄົວໃດໜຶ່ງມີເງື່ອນໄຂຄົບຖ້ວນທີ່ຈະຈັດຕ້ອນຮັບອ້າຍເອື້ອຍນ້ອງໃນບ້ານຂອງພວກເຂົາ, ແຕ່ບໍ່ມີແຫຼ່ງລາຍຮັບ, ແລ້ວລາຍຈ່າຍຂອງພວກເຂົາໃນການຈັດຕ້ອນຮັບອ້າຍເອື້ອຍນ້ອງຄວນຈະຖືກຈັດການແນວໃດ? ສິ່ງນີ້ຕົກຢູ່ໃນວຽກງານສະຫວັດດີການຄຣິສຕະຈັກ. ຂໍ້ກຳນົດກ່ຽວກັບເລື່ອງນີ້ສາມາດພົບໄດ້ໃນການຈັດແຈງວຽກງານ ຫຼື ຜູ້ນໍາ ແລະ ຜູ້ເຮັດວຽກສາມາດຈັດສັນຊັບພະຍາກອນຂອງຄຣິສຕະຈັກຢ່າງສົມເຫດສົມຜົນຕາມສະຖານະການຂອງທ້ອງຖິ່ນ ເພື່ອດຳເນີນວຽກງານການຈັດຕ້ອນຮັບ, ຄຣິສຕະຈັກມີຂໍ້ກຳນົດສະເພາະສຳລັບສິ່ງທັງໝົດເຫຼົ່ານີ້. ຖ້າມີສະຖານະການພິເສດບາງຢ່າງເກີດຂຶ້ນນອກເໜືອຂອບເຂດຂອງຂໍ້ກຳນົດສະເພາະເຫຼົ່ານີ້, ແລ້ວຜູ້ນໍາ ແລະ ຜູ້ເຮັດວຽກກໍອາດຈະໂອ້ລົມ ແລະ ປຶກສາຫາລືກ່ຽວກັບເລື່ອງດັ່ງກ່າວ ແລະ ຈັດແຈງຢ່າງເປັນຮູບປະທຳ ແລະ ສົມເຫດສົມຜົນໂດຍອີງໃສ່ມາດຕະຖານການດຳລົງຊີວິດປົກກະຕິຂອງທ້ອງຖິ່ນນັ້ນ. ເຖິງແມ່ນວ່ານີ້ຈະບໍ່ແມ່ນລາຍການວຽກງານຂະໜາດໃຫຍ່ ແລະ ທັງບໍ່ແມ່ນວຽກງານທີ່ສຳຄັນຫຼາຍ, ແຕ່ມັນກໍເປັນວຽກງານທີ່ຕົກຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ມັນກໍບໍ່ສາມາດຖືກເມີນເສີຍໄດ້. ຖ້າບໍ່ມີຜູ້ໃດທີ່ຕ້ອງການການຊ່ວຍເຫຼືອເພື່ອໃຫ້ມີພໍກິນພໍໃຊ້ ຫຼື ການຊ່ວຍເຫຼືອທາງດ້ານການເງິນ, ແລ້ວກໍບໍ່ຈຳເປັນທີ່ຜູ້ນໍາ ແລະ ຜູ້ເຮັດວຽກຈະຕ້ອງລຳບາກໄປຊອກຫາຄົນທີ່ຕ້ອງການ. ຖ້າມີຄົນດັ່ງກ່າວ, ແລ້ວຜູ້ນໍາ ແລະ ຜູ້ເຮັດວຽກກໍບໍ່ຄວນຫຼີກລ່ຽງພວກເຂົາ ແລະ ຍິ່ງໄປກວ່ານັ້ນ ບໍ່ຄວນບໍ່ສົນໃຈພວກເຂົາ, ຢືນເບິ່ງຢູ່ເສີຍໆ ຫຼື ທໍາທ່າວ່າບໍ່ເຫັນພວກເຂົາ. ພວກເຂົາຄວນປະຕິບັດຕາມຫຼັກການ, ນີ້ຄືຄວາມຮັບຜິດຊອບຂອງພວກເຂົາ.

X. ແຜນສຸກເສີນ

ຂໍ້ທີສິບ, ແຜນສຸກເສີນ. ແຜນສຸກເສີນແມ່ນມີໄວ້ເພື່ອແກ້ໄຂບັນຫາພິເສດທີ່ເກີດຂຶ້ນໃນວຽກງານສ່ວນໃດສ່ວນໜຶ່ງຂອງເຮືອນຂອງພຣະເຈົ້າ. ບໍ່ວ່າມັນຈະເປັນບັນຫາທີ່ຕ້ອງການການແກ້ໄຂຢ່າງຮີບດ່ວນທີ່ປາກົດໃນວຽກງານພຣະກິດຕິຄຸນ ຫຼື ວຽກງານບໍລິຫານ ຫຼື ວຽກງານວິຊາຊີບ ຫຼື ຖ້າມີກໍລະນີທີ່ກ່ຽວຂ້ອງກັບຜູ້ຕໍ່ຕ້ານພຣະຄຣິສ ຫຼື ຜູ້ນໍາປອມທີ່ກຳລັງຖືກຈັດການ ຫຼື ຖ້າມີສະຖານະການພິເສດບາງຢ່າງທີ່ຜູ້ຄົນຖືກເຮັດໃຫ້ຫຼົງຜິດກຳລັງຖືກແຍກແຍະ, ສິ່ງທັງໝົດເຫຼົ່ານີ້ລ້ວນແຕ່ຢູ່ໃນໝວດໝູ່ຂອງແຜນສຸກເສີນ. ຕົວຢ່າງ: ຖ້າຄົນໃດຄົນໜຶ່ງກໍ່ໃຫ້ເກີດການຂັດຂວາງ ແລະ ການລົບກວນ ຫຼື ຖ້າມີຜູ້ຕໍ່ຕ້ານພຣະຄຣິສກຳລັງກະທຳຕາມອຳເພີໃຈ ແລະ ເປັນຜະເດັດການ ແລະ ພະຍາຍາມສ້າງອານາຈັກຂອງພວກເຂົາເອງ ແລະ ອື່ນໆ, ທັນທີທີ່ເຮືອນຂອງພຣະເຈົ້າຄົ້ນພົບວ່າມັນສົມຄວນທີ່ຈະສ້າງການຈັດແຈງວຽກງານຂຶ້ນມາເພື່ອການວາງແຜນສະເພາະກ່ຽວກັບສະຖານະການໃດໜຶ່ງເຫຼົ່ານີ້, ເຮືອນຂອງພຣະເຈົ້າກໍຈະເຮັດການສື່ສານເປັນລາຍລັກອັກສອນທີ່ກ່ຽວຂ້ອງກັບແຕ່ລະສະຖານະການ. ແຜນສຸກເສີນແມ່ນອີງໃສ່ສະຖານະການສຸກເສີນບາງຢ່າງທີ່ກຳລັງເກີດຂຶ້ນໃນຄຣິສຕະຈັກໃນເວລານັ້ນ ແລະ ເບື້ອງເທິງກໍສ້າງການຈັດແຈງວຽກງານສະເພາະຕາມຄວາມຮ້າຍແຮງຂອງສະຖານະການ, ແລ້ວຈຶ່ງອອກ ແລະ ສື່ສານພວກມັນອອກໄປ. ແຜນການສະເພາະອາດຈະກ່ຽວຂ້ອງກັບລາຍການວຽກງານໃດໜຶ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດ, ຕາບໃດທີ່ມັນຖືກຈັດແຈງໂດຍເບື້ອງເທິງ ແລະ ເບື້ອງເທິງກຳນົດໃຫ້ຜູ້ນໍາ ແລະ ຜູ້ເຮັດວຽກຈັດຕັ້ງປະຕິບັດມັນ, ແລ້ວຜູ້ນໍາ ແລະ ຜູ້ເຮັດວຽກກໍຕ້ອງອອກ ແລະ ຈັດຕັ້ງປະຕິບັດມັນຕາມການຈັດແຈງວຽກງານຂອງເບື້ອງເທິງ. ພວກເຂົາຕ້ອງບໍ່ຖືເບົາຕໍ່ການຈັດແຈງວຽກງານເຫຼົ່ານີ້. ເມື່ອເບື້ອງເທິງສ້າງການຈັດແຈງວຽກງານປະເພດນີ້, ພວກມັນບໍ່ໄດ້ສຳຄັນໜ້ອຍໄປກວ່າວຽກງານບໍລິຫານ ຫຼື ວຽກງານວິຊາຊີບສະເພາະໃດໜຶ່ງ. ເຖິງແມ່ນວ່າການຈັດແຈງວຽກງານເຫຼົ່ານີ້ຈະເປັນພຽງການຊົ່ວຄາວ, ຜູ້ນໍາ ແລະ ຜູ້ເຮັດວຽກກໍຍັງຄວນອອກ, ສື່ສານ, ຈັດຕັ້ງປະຕິບັດ ແລະ ຕິດຕາມພວກມັນຄືກັບການຈັດແຈງວຽກງານທີ່ເປັນທາງການ ແລະ ຕໍ່ມາກໍໃຫ້ຄຳອະທິບາຍ ແລະ ລາຍງານຕໍ່ເບື້ອງເທິງ, ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ແຜນສຸກເສີນບໍ່ໄດ້ແນໃສ່ລາຍການວຽກງານໃດໜຶ່ງໂດຍສະເພາະ, ນັ້ນກໍຄື ໃນເວລາໃດກໍຕາມ ເບື້ອງເທິງຈະມອບໝາຍວຽກງານ, ສ້າງຂໍ້ກຳນົດ ຫຼື ໃຫ້ການຈັດແຈງວຽກງານແກ່ຜູ້ນໍາທຸກລະດັບໃນທຸກຂົງເຂດ ແລະ ຜູ້ນໍາ ແລະ ຜູ້ເຮັດວຽກກໍຕ້ອງບໍ່ລະເລີຍວຽກງານປະເພດນີ້. ເນື່ອງຈາກພວກມັນເປັນການຈັດແຈງວຽກງານ ແລະ ພວກມັນຖືກອອກຄຳສັ່ງແກ່ຜູ້ນໍາທຸກລະດັບ ແລະ ແກ່ທຸກຂົງເຂດ, ພວກມັນຈຶ່ງເປັນວຽກງານທີ່ຕົກຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຜູ້ນໍາ ແລະ ຜູ້ເຮັດວຽກບໍ່ຄວນຢືນເບິ່ງຢູ່ເສີຍໆ ຫຼື ຈັດປະເພດວຽກງານຕາມຂອບເຂດ ຫຼື ຕາມວ່າວຽກງານນັ້ນເປັນໜ້າທີ່ຂອງພວກເຂົາ ຫຼື ບໍ່ ຫຼື ຄາດເດົາທ່ວງທຳນອງ ແລະ ຄວາມຮີບດ່ວນຂອງເບື້ອງເທິງໃນການຈັດແຈງວຽກງານ ເພື່ອຕັດສິນວ່າຈະຈັດຕັ້ງປະຕິບັດພວກມັນຢ່າງທັນການ ຫຼື ບໍ່. ສິ່ງດັ່ງກ່າວບໍ່ຄວນເກີດຂຶ້ນ, ແທນທີ່ຈະເປັນແນວນັ້ນ ຜູ້ນໍາ ແລະ ຜູ້ເຮັດວຽກຄວນດຳເນີນວຽກງານນັ້ນຄືກັບວຽກງານທີ່ເປັນທາງການ ແລະ ເຮັດໃຫ້ມັນສຳເລັດໃນຂະນະທີ່ປະຕິບັດຕໍ່ມັນຄືກັບເປັນວຽກງານ ແລະ ການຝາກຝັງທີ່ສຳຄັນ, ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ມີແຜນສຸກເສີນໃນສະຖານະການພິເສດ ແລະ ນີ້ຄືວຽກງານທີ່ດຳເນີນໃນສະພາບການພິເສດ. ເມື່ອມີສິ່ງສະເພາະ ແລະ ພິເສດໃດໜຶ່ງເກີດຂຶ້ນ, ເບື້ອງເທິງຈະໃຊ້ສະພາບການ ແລະ ເຫດການເຫຼົ່ານີ້ ເພື່ອໃຫ້ຜູ້ນໍາ ແລະ ຜູ້ເຮັດວຽກ ຫຼື ອ້າຍເອື້ອຍນ້ອງໄດ້ໃຊ້ໂອກາດນີ້ ເພື່ອແຍກແຍະຜູ້ຄົນ ແລະ ສິ່ງຕ່າງໆໂດຍໃຊ້ຄວາມຈິງໃນທາງທີ່ເປັນພາກປະຕິບັດຫຼາຍຂຶ້ນ, ເພື່ອຮຽນຮູ້ວິທີເບິ່ງທະລຸຜູ້ຄົນ ແລະ ສິ່ງຕ່າງໆ ແລະ ບັນລຸຄວາມເຂົ້າໃຈຄວາມຈິງທີ່ຍິ່ງໃຫຍ່ກວ່າເກົ່າ. ຈຸດປະສົງຂອງການເຮັດເຊັ່ນນີ້ກໍຄືເພື່ອເຮັດໃຫ້ຜູ້ຄົນສາມາດແຍກແຍະຜູ້ນໍາປອມ ແລະ ຜູ້ຕໍ່ຕ້ານພຣະຄຣິສ. ນອກຈາກນີ້, ມັນຍັງຖືກເຮັດຂຶ້ນເພື່ອເຮັດໃຫ້ອ້າຍເອື້ອຍນ້ອງມີສະພາບແວດລ້ອມທີ່ງຽບສະຫງົບ, ເໝາະສົມ ແລະ ບໍ່ຖືກລົບກວນສຳລັບຊີວິດຄຣິສຕະຈັກຂອງພວກເຂົາ. ໃນອີກດ້ານໜຶ່ງ, ມັນຖືກເຮັດຂຶ້ນເພື່ອເຮັດໃຫ້ຜູ້ຄົນສາມາດຮຽນຮູ້ບົດຮຽນຕ່າງໆຢ່າງທັນການ ແລະ ໄດ້ຮັບການຝຶກຝົນ; ຫຼັງຈາກທີ່ໄດ້ຮັບການຝຶກຝົນຄັ້ງໜຶ່ງດ້ວຍວິທີນີ້, ຜູ້ຄົນກໍຈະມີຄວາມກ້າວໜ້າຢ່າງມະຫາສານໃນຊີວິດຂອງພວກເຂົາ. ນີ້ຄືວິທີທີ່ເບື້ອງເທິງໃຊ້ຝຶກຝົນຜູ້ນໍາ ແລະ ຜູ້ເຮັດວຽກທຸກລະດັບ ແລະ ອ້າຍເອື້ອຍນ້ອງ, ໂດຍສະເພາະອ້າຍເອື້ອຍນ້ອງທີ່ໄລ່ຕາມຄວາມຈິງ. ບໍ່ມີເຈດຕະນາຮ້າຍໃນນັ້ນ, ເບື້ອງເທິງບໍ່ໄດ້ກຳລັງທໍລະມານຜູ້ຄົນ ຫຼື ເຮັດເລື່ອງເລັກນ້ອຍໃຫ້ເປັນເລື່ອງໃຫຍ່. ເຖິງແມ່ນວ່າພວກມັນຈະເປັນແຜນສຸກເສີນ, ເຊິ່ງເປັນການຈັດແຈງວຽກງານຊົ່ວຄາວ, ພວກມັນກໍຍັງມີຄວາມສຳຄັນ ແລະ ມີຄຸນຄ່າ ແລະ ເຮົາຫວັງວ່າຜູ້ນໍາ ແລະ ຜູ້ເຮັດວຽກທຸກລະດັບ ແລະ ອ້າຍເອື້ອຍນ້ອງຈະສາມາດເຂົ້າໃຈສິ່ງນີ້ ແລະ ປະຕິບັດຕໍ່ພວກມັນຢ່າງຖືກຕ້ອງ.

ພວກເຮົາໄດ້ຂຽນລາຍການການຈັດແຈງວຽກງານທັງໝົດ 10 ລາຍການ ແລະ ຕອນນີ້ ເຮົາກໍໄດ້ໂອ້ລົມກ່ຽວກັບ 10 ລາຍການນີ້ຈົບແລ້ວໂດຍພື້ນຖານ. ເຮົາບໍ່ໄດ້ໂອ້ລົມກ່ຽວກັບພວກມັນຢ່າງລະອຽດຫຼາຍ, ແຕ່ສິ່ງທີ່ເຮົາໄດ້ໂອ້ລົມກໍພຽງພໍທີ່ຈະເຮັດໃຫ້ພວກເຈົ້າເຂົ້າໃຈ ແລະ ຢັ່ງຮູ້ວ່າການຈັດແຈງວຽກງານແມ່ນຫຍັງແທ້ ແລະ ເຮືອນຂອງພຣະເຈົ້າເຮັດວຽກງານສະເພາະໃດແດ່. ໃນອີກດ້ານໜຶ່ງ, ມັນເຮັດໃຫ້ພວກເຈົ້າສາມາດເຂົ້າໃຈໄດ້ວ່າພຣະເຈົ້າກຳລັງເຮັດຫຍັງແທ້ໃນຄຣິສຕະຈັກ ແລະ ໃນທ່າມກາງຜູ້ຄົນທີ່ພຣະອົງເລືອກຜ່ານລາຍການສະເພາະເຫຼົ່ານີ້. ວຽກງານຂອງເຮືອນຂອງພຣະເຈົ້າບໍ່ແມ່ນການພົວພັນກິດຈະການ ຫຼື ການເມືອງ ຫຼື ສິດທິມະນຸດ ແລະ ທັງບໍ່ແມ່ນການດຳເນີນກິດຈະກຳທາງການຄ້າໃດໆ; ລາຍການວຽກງານທີ່ເຮືອນຂອງພຣະເຈົ້າເຮັດກໍຄືສິ່ງທີ່ພົບເຫັນໃນການຈັດແຈງວຽກງານ. ດ້ວຍເຫດນັ້ນ, ພັກກຳອຳນາດ ແລະ ສະຖາບັນທາງສັງຄົມບາງແຫ່ງຈຶ່ງຕິດຕາມ, ຄົ້ນຄວ້າ ແລະ ສືບສວນຢູ່ສະເໝີວ່າເກີດຫຍັງຂຶ້ນກັບຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດ ແລະ ບາງທີໂດຍການກວດສອບເລື່ອງນີ້, ຜ່ານການເບິ່ງວິດີໂອ ແລະ ເວັບໄຊຂອງເຮືອນຂອງພຣະເຈົ້າ, ພວກເຂົາກໍໄດ້ຢືນຢັນວ່າ ຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດເປັນຄວາມເຊື່ອທີ່ແທ້ຈິງ ແລະ ບໍ່ໄດ້ກ່ຽວຂ້ອງກັບກິດຈະກຳທາງການເມືອງຂອງປະເທດໃດໆ. ຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດໄດ້ທົນທຸກຕໍ່ການກົດຂີ່ຂົ່ມເຫັງ ແລະ ການໂຈມຕີຢ່າງປ່າເຖື່ອນຂອງພັກກອມມູນິດຈີນມາເປັນເວລາຫຼາຍປີ, ເຖິງຢ່າງໃດກໍຕາມ ກໍຍັງສືບຕໍ່ເທດສະໜາພຣະກິດຕິຄຸນ ແລະ ເປັນພະຍານຕໍ່ພຣະເຈົ້າ ແລະ ໄດ້ອັບໂຫຼດພຣະທຳຂອງພຣະເຈົ້າ, ຄວາມຈິງ ແລະ ວິດີໂອຄຳພະຍານທຸກປະເພດຂຶ້ນທາງອອນລາຍ, ນຳເອົາຜົນປະໂຫຍດອັນຍິ່ງໃຫຍ່ ແລະ ຫຼວງຫຼາຍມາສູ່ສັງຄົມມະນຸດ ແລະ ເປັນການຢັ້ງຢືນຢ່າງຄົບຖ້ວນວ່າ ພຣະເຈົ້າກຳລັງສະແດງອອກເຖິງຄວາມຈິງ ແລະ ຊ່ວຍມະນຸດໃຫ້ລອດພົ້ນຢ່າງຕໍ່ເນື່ອງໃນຍຸກສຸດທ້າຍ. ພວກເຂົາຄົ້ນຄວ້າແລ້ວຄົ້ນຄວ້າອີກ, ແລ້ວພວກເຂົາໄດ້ຮັບຜົນຫຍັງຈາກການຄົ້ນຄວ້າຂອງພວກເຂົາ? ພວກເຂົາຈະບໍ່ຜິດຫວັງຢ່າງຮ້າຍແຮງບໍ? ພວກເຂົາເຖິງຂັ້ນຄິດວ່າຈະຊອກຫາເຄື່ອງມືຕໍ່ລອງໃດເພື່ອຕິດປ້າຍ “ສາສະໜານອກຮີດ” ໃສ່ຄຣິສຕະຈັກຂອງພວກເຮົາ ແລະ ຕິດປ້າຍຄຣິສຕະຈັກວ່າຕໍ່ຕ້ານພັກ ແລະ ຕໍ່ຕ້ານລັດ. ແຕ່ຕອນນີ້ພວກເຂົາເຫັນວ່າພວກເຂົາບໍ່ສາມາດເຮັດແບບນີ້ໄດ້, ເມື່ອຕັດສິນຈາກການຈັດແຈງວຽກງານທີ່ຄຣິສຕະຈັກອອກມາຕະຫຼອດຫຼາຍປີ, ພວກເຂົາບໍ່ມີທາງທີ່ຈະຕິດປ້າຍເຫຼົ່ານີ້ໃສ່ຄຣິສຕະຈັກໄດ້ ແລະ ການຄົ້ນຄວ້າຂອງພວກເຂົາກໍສູນເປົ່າທັງໝົດ. ນີ້ກໍຄືກັນກັບຕອນທີ່ຊາວຢິວຄົ້ນຄວ້າກ່ຽວກັບອົງພຣະເຢຊູເຈົ້າໃນສະໄໝນັ້ນ. ພວກທຳມະຈານ, ພວກຟາຣີຊາຍ ແລະ ເຈົ້າໜ້າທີ່ລະດັບສູງຂອງລັດຖະບານໄດ້ຄົ້ນຄວ້າສິ່ງທີ່ອົງພຣະເຢຊູເຈົ້າໄດ້ກ່າວ ແລະ ໄດ້ກະທຳ ແລະ ພົບວ່າບໍ່ມີສິ່ງໃດທີ່ພຣະອົງໄດ້ກະທຳນັ້ນຂັດຕໍ່ກົດໝາຍ ຫຼື ກ່ຽວຂ້ອງກັບການເມືອງ, ທຸກສິ່ງທີ່ອົງພຣະເຢຊູເຈົ້າໄດ້ກ່າວ ແລະ ໄດ້ກະທຳນັ້ນລ້ວນແຕ່ຖືກຕ້ອງ, ເປັນຄວາມຈິງ ແລະ ສອດຄ່ອງກັບພຣະຄຳພີທັງໝົດ ແລະ ໃນທີ່ສຸດພວກເຂົາກໍຜິດຫວັງ. ຕອນນີ້ ໂລກສາສະໜາເຫັນວ່າເຮືອນຂອງພຣະເຈົ້າກຳລັງຜະລິດຮູບເງົາ ແລະ ວິດີໂອຄຳພະຍານຈາກປະສົບການຫຼາຍຂຶ້ນເລື້ອຍໆ ແລະ ໂດຍສະເພາະຢ່າງຍິ່ງ ໜັງສື ແລະ ການອ່ານພຣະທຳຂອງພຣະເຈົ້າກໍກຳລັງເພີ່ມຈຳນວນຂຶ້ນ, ແລ້ວພວກເຂົາຄິດແນວໃດ? ຖ້າພວກເຂົາບໍ່ສາມາດເຫັນໄດ້ວ່າສິ່ງທັງໝົດເຫຼົ່ານີ້ມາຈາກພຣະເຈົ້າ, ແລ້ວພວກເຂົາກໍໂງ່ຈ້າຢ່າງບໍ່ໜ້າເຊື່ອແທ້ໆ! ສິ່ງທີ່ມາຈາກພຣະເຈົ້າຈະຕ້ອງຈະເລີນຮຸ່ງເຮືອງ, ນີ້ຄືຜົນໄດ້ຮັບຂອງພາລະກິດຂອງພຣະວິນຍານບໍລິສຸດ ແລະ ບໍ່ມີຜູ້ໃດສາມາດປິດບັງສິ່ງນີ້ໄດ້. ຕອນນີ້ ພຣະທຳຂອງພຣະເຈົ້າໄດ້ເຜີຍແຜ່ໄປທົ່ວໂລກ ແລະ ຄວາມຈິງທີ່ພຣະອົງສະແດງອອກນັ້ນກໍຖືກວາງໄວ້ຕໍ່ໜ້າຂອງມະນຸດຊາດທັງໝົດ; ການປາກົດຕົວຂອງພຣະເຈົ້າ ແລະ ພາລະກິດຂອງພຣະເຈົ້າກໍດຳເນີນໄປຂ້າງໜ້າຢ່າງຊົງພະລັງ, ບໍ່ມີຊາດໃດ ຫຼື ອຳນາດໃດສາມາດຕໍ່ຕ້ານມັນໄດ້. ມັງກອນແດງທີ່ຍິ່ງໃຫຍ່ໄດ້ຖືກເຮັດໃຫ້ອັບອາຍ ແລະ ປະລາໄຊຢ່າງສິ້ນເຊີງແລ້ວ! ບໍ່ວ່າໂລກສາສະໜາຈະກ່າວໂທດມັນແນວໃດກໍຕາມ, ພວກເຂົາກໍບໍ່ສາມາດຕໍ່ຕ້ານພາລະກິດຂອງພຣະເຈົ້າໄດ້ ແລະ ໃນທີ່ສຸດ ພວກເຂົາກໍພຽງແຕ່ສາມາດຖືກກຳຈັດ ແລະ ຖືກຈົມຫາຍໄປໂດຍກະແສຄື້ນແຫ່ງພາລະກິດຂອງພຣະອົງເທົ່ານັ້ນ.

ຕອນນີ້ ເຮົາໄດ້ໂອ້ລົມກ່ຽວກັບລາຍການການຈັດແຈງວຽກງານຈົບແລ້ວ. ສິ່ງທີ່ເຮົາໄດ້ໂອ້ລົມກັນນັ້ນບໍ່ແມ່ນວຽກງານທັງໝົດທີ່ເຮືອນຂອງພຣະເຈົ້າເຮັດບໍ? ວຽກງານນີ້ຄືສິ່ງທີ່ພວກເຈົ້າເຫັນດ້ວຍຕາ, ສິ່ງທີ່ພວກເຈົ້າໄດ້ຍິນດ້ວຍຫູ ແລະ ສິ່ງທີ່ພວກເຈົ້າໄດ້ປະສົບ ແລະ ເຫັນຄຸນຄ່າດ້ວຍຕົວພວກເຈົ້າເອງ, ບໍ່ມີຫຍັງເປັນຄວາມລັບກ່ຽວກັບມັນ. ມັງກອນແດງທີ່ຍິ່ງໃຫຍ່ມີການຈັດແຈງວຽກງານທັງໝົດຂອງຄຣິສຕະຈັກຕະຫຼອດຫຼາຍປີທີ່ຜ່ານມາ, ການຈັດແຈງວຽກງານທີ່ພວກເຂົາຄອບຄອງນັ້ນມີຈຳນວນຫຼວງຫຼາຍ ແລະ ຄົບຖ້ວນ. ພວກເຂົາສຶກສາພວກມັນທຸກມື້ ແລະ ພວກເຂົາກໍສຶກສາແລ້ວສຶກສາອີກຈົນໃນທີ່ສຸດພວກເຂົາກໍໄດ້ຂໍ້ສະຫຼຸບນີ້: “ຖ້າຜູ້ຄົນເຫຼົ່ານີ້ເຜີຍແຜ່ພຣະທຳຂອງພຣະເຈົ້າ ແລະ ເປັນພະຍານຕໍ່ພາລະກິດຂອງພຣະເຈົ້າຢ່າງຕໍ່ເນື່ອງດ້ວຍວິທີນີ້, ແລ້ວມັນກໍຈະກາຍເປັນຫາຍະນະທີ່ຮ້າຍແຮງທີ່ສຸດ! ຜູ້ຄົນທັງໝົດເຫຼົ່ານີ້ຕ້ອງຖືກກຳຈັດໃຫ້ໝົດສິ້ນ ແລະ ພວກເຂົາຈະຕ້ອງບໍ່ຖືກລະເວັ້ນ ເຖິງແມ່ນວ່າພວກເຂົາຈະຫຼົບໜີໄປຕ່າງປະເທດກໍຕາມ”. ເຈົ້າເຫັນບໍ, ມານຮ້າຍບໍ່ຄືກັນກັບຄົນທີ່ເສື່ອມຊາມທຳມະດາ, ພວກມັນຈະຕໍ່ຕ້ານພຣະເຈົ້າຈົນເຖິງທີ່ສຸດ. ຖ້າຄົນທີ່ເສື່ອມຊາມທຳມະດາເຫັນຄຳພະຍານຈາກຄຣິສຕະຈັກ, ພວກເຂົາກໍສາມາດເຂົ້າໃຈພວກມັນໄດ້, ພວກເຂົາຄິດວ່າພວກມັນສົມເຫດສົມຜົນ ແລະ ພວກເຂົາຈະບໍ່ມີສ່ວນຮ່ວມໃນການຂົ່ມເຫັງໃດໆ. ເຖິງຢ່າງໃດກໍຕາມ, ຊາຕານ ແລະ ມານຮ້າຍບໍ່ໄດ້ເປັນແບບນີ້. ເມື່ອພວກມັນເຫັນເຈົ້າຕິດຕາມພຣະເຈົ້າ ແລະ ເປັນພະຍານຕໍ່ພຣະເຈົ້າ, ພວກມັນກໍກຽດຊັງເຈົ້າ, ພວກມັນຢາກຂ້າເຈົ້າ ແລະ ພວກມັນບໍ່ອະນຸຍາດໃຫ້ເຈົ້າມີຊີວິດຢູ່. ຖ້າເຈົ້າບໍ່ເຮັດຕາມທີ່ພວກມັນເວົ້າ ແລະ ບໍ່ນະມັດສະການພວກມັນ, ແລ້ວພວກມັນກໍຈະບໍ່ມີວັນປ່ອຍເຈົ້າໄປ ແລະ ພວກມັນກໍຈະບໍ່ປ່ອຍໃຫ້ເຈົ້າມີຊີວິດຢູ່. ພວກມັນຈະໄລ່ລ່າເຈົ້າຈົນຕາຍບໍ່ວ່າເຈົ້າຈະໄປໃສກໍຕາມ; ເຖິງແມ່ນວ່າເຈົ້າຈະໄປຈົນສຸດຂອບໂລກ, ພວກມັນກໍຍັງຈະບໍ່ປ່ອຍເຈົ້າໄປ. ນີ້ຄືສິ່ງທີ່ມັງກອນແດງທີ່ຍິ່ງໃຫຍ່ເຮັດ. ນີ້ຄືຄວາມຊົ່ວຊ້າຂອງຊາຕານ ແລະ ມັນແຕກຕ່າງຈາກຄົນທີ່ເສື່ອມຊາມທຳມະດາ. ເຈົ້າຕ້ອງເຂົ້າໃຈຈຸດນີ້ໃຫ້ແຈ່ມແຈ້ງ.

ວິທີສື່ສານ ແລະ ຈັດຕັ້ງປະຕິບັດການຈັດແຈງວຽກງານຢ່າງຖືກຕ້ອງ

I. ວິທີສື່ສານການຈັດແຈງວຽກງານ

ການຈັດແຈງວຽກງານທັງ 10 ລາຍການນີ້ແມ່ນຂອບເຂດ ແລະ ເນື້ອໃນຂອງວຽກງານທີ່ແຕກຕ່າງກັນທັງໝົດທີ່ພຣະເຈົ້າປະຕິບັດໃນຄຣິສຕະຈັກ ແລະ ໃນທ່າມກາງຜູ້ຄົນທີ່ພຣະເຈົ້າເລືອກ. ການເຂົ້າໃຈເນື້ອໃນ ແລະ ຂອບເຂດຂອງວຽກງານນີ້ຊ່ວຍໃຫ້ຜູ້ຄົນທີ່ພຣະເຈົ້າເລືອກສາມາດຊີ້ນໍາຜູ້ນໍາ ແລະ ຜູ້ເຮັດວຽກໃນການເຮັດວຽກງານນີ້ໃຫ້ດີ. ໃນອີກດ້ານໜຶ່ງ, ມັນຊ່ວຍຜູ້ນໍາ ແລະ ຜູ້ເຮັດວຽກເປັນຫຼັກໃນການເຂົ້າໃຈ ແລະ ກຳແໜ້ນຂອບເຂດຄວາມຮັບຜິດຊອບຂອງພວກເຂົາ ແລະ ວຽກງານທີ່ພວກເຂົາຄວນເຮັດ ແລະ ຄວາມຮັບຜິດຊອບທີ່ພວກເຂົາຄວນບັນລຸ ແລະ ເພື່ອໃຫ້ມີນິຍາມທີ່ຖືກຕ້ອງຂອງຕຳແໜ່ງ “ຜູ້ນໍາ ແລະ ຜູ້ເຮັດວຽກ”. ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນຫຍັງ? ພວກເຂົາຄວນດຳລົງຊີວິດໃຫ້ເປັນແບບຢ່າງແນວໃດ? ພວກເຂົາຄວນເປັນຄືກັບເຈົ້າໜ້າທີ່ຂອງລັດຖະບານບໍ? (ບໍ່ຄວນ.) “ຜູ້ນໍາ ແລະ ຜູ້ເຮັດວຽກ” ບໍ່ແມ່ນຕຳແໜ່ງ ຫຼື ຍົດຖາບັນດາສັກຢ່າງເປັນທາງການ. ຄົນເຮົາຄວນເຂົ້າໃຈວ່າຜູ້ນໍາ ແລະ ຜູ້ເຮັດວຽກແມ່ນຫຍັງຈາກໜ້າທີ່ທີ່ຜູ້ນໍາ ແລະ ຜູ້ເຮັດວຽກປະຕິບັດ ແລະ ຈາກການຝາກຝັງທີ່ພຣະເຈົ້າມອບໝາຍໃຫ້ພວກເຂົາ ແລະ ມາດຕະຖານທີ່ພຣະອົງກຳນົດໃຫ້ພວກເຂົາ. ດ້ວຍວິທີນີ້, ຄົນເຮົາກໍຈະມີຄວາມເຂົ້າໃຈທີ່ເປັນຮູບປະທຳພໍສົມຄວນກ່ຽວກັບການກຳນົດຕຳແໜ່ງ “ຜູ້ນໍາ ແລະ ຜູ້ເຮັດວຽກ” ແລະ ຈະແຈ່ມແຈ້ງຂຶ້ນກ່ຽວກັບນິຍາມຂອງຜູ້ນໍາ ແລະ ຜູ້ເຮັດວຽກ. ຄວາມຮັບຜິດຊອບຂັ້ນຕ່ຳສຸດທີ່ຜູ້ນໍາ ແລະ ຜູ້ເຮັດວຽກຄວນບັນລຸແມ່ນຫຍັງ? ພວກເຂົາຄວນສື່ສານ, ອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານແຕ່ລະຢ່າງຢ່າງຖືກຕ້ອງຕາມຂໍ້ກຳນົດຂອງເຮືອນຂອງພຣະເຈົ້າ, ດັ່ງທີ່ໄດ້ກ່າວໄວ້ໃນຂໍ້ທີເກົ້າ. ບໍ່ວ່າການຈັດແຈງວຽກງານຈະກ່ຽວຂ້ອງກັບດ້ານໃດກໍຕາມ, ຕາບໃດທີ່ມັນຖືກສື່ສານຜ່ານຜູ້ນໍາ ແລະ ຜູ້ເຮັດວຽກ, ສິ່ງທີ່ພວກເຂົາຕ້ອງເຮັດກໍຄືການສື່ສານການຈັດແຈງວຽກງານນັ້ນໄປຍັງບັນດາຄຣິສຕະຈັກໂດຍບໍ່ຊັກຊ້າ ແລະ ບໍ່ຢຸດຢັ້ງ, ຫຼັງຈາກທີ່ພວກເຂົາມີຄວາມເຂົ້າໃຈທີ່ຖືກຕ້ອງຢ່າງຄົບຖ້ວນກ່ຽວກັບມັນແລ້ວ. ສ່ວນຜູ້ທີ່ຈະໄດ້ຮັບການສື່ສານການຈັດແຈງວຽກງານນັ້ນ, ຖ້າເຮືອນຂອງພຣະເຈົ້າກຳນົດໃຫ້ສື່ສານການຈັດແຈງວຽກງານໄປຍັງຜູ້ນໍາ ແລະ ຜູ້ເຮັດວຽກທຸກລະດັບ, ລວມທັງຄົນໃນລະດັບຜູ້ເທດສະໜາ, ຜູ້ນໍາຄຣິສຕະຈັກ ແລະ ຜູ້ຊ່ວຍວຽກຄຣິສຕະຈັກ, ການສື່ສານນັ້ນກໍຕ້ອງໄລ່ລຽງລົງໄປຈົນເຖິງຄົນໃນລະດັບນີ້ ແລ້ວກໍສິ້ນສຸດພຽງແຕ່ເທົ່ານັ້ນ; ຖ້າການຈັດແຈງວຽກງານຈະຕ້ອງຖືກສື່ສານໄປຍັງອ້າຍເອື້ອຍນ້ອງທຸກຄົນ, ແລ້ວພວກມັນກໍຄວນຖືກສື່ສານໄປຍັງອ້າຍເອື້ອຍນ້ອງທຸກຄົນຢ່າງເຂັ້ມງວດຕາມຂໍ້ກຳນົດຂອງເຮືອນຂອງພຣະເຈົ້າ. ຖ້າສະພາບແວດລ້ອມເຮັດໃຫ້ການສື່ສານການຈັດແຈງວຽກງານໃນຮູບແບບລາຍລັກອັກສອນບໍ່ສະດວກ ແລະ ການເຮັດເຊັ່ນນີ້ຈະນຳມາເຊິ່ງຄວາມສ່ຽງດ້ານຄວາມປອດໄພ ຫຼື ບັນຫາທີ່ໃຫຍ່ກວ່ານັ້ນ, ແລ້ວເນື້ອໃນທີ່ສຳຄັນ ແລະ ເປັນຫຼັກຂອງການຈັດແຈງວຽກງານກໍຄວນຖືກສື່ສານໃຫ້ແກ່ແຕ່ລະຄົນດ້ວຍວາຈາຢ່າງຖືກຕ້ອງ. ແລ້ວຕ້ອງເຮັດແນວໃດຈຶ່ງຈະຖືວ່າການຈັດແຈງວຽກງານໄດ້ຖືກສື່ສານແລ້ວ? ຖ້າການຈັດແຈງວຽກງານຖືກສື່ສານເປັນລາຍລັກອັກສອນ, ຕ້ອງຢືນຢັນວ່າທຸກຄົນໄດ້ຮັບພວກມັນ, ທຸກຄົນຮູ້ກ່ຽວກັບພວກມັນ ແລະ ທຸກຄົນກໍເອົາໃຈໃສ່ຢ່າງຈິງຈັງ; ຖ້າພວກມັນຖືກສື່ສານດ້ວຍວາຈາ, ແລ້ວ ເມື່ອສື່ສານໄປແລ້ວ, ຕ້ອງຖາມຜູ້ຄົນຊ້ຳໆວ່າພວກເຂົາເຂົ້າໃຈຢ່າງແຈ່ມແຈ້ງ ແລະ ຈື່ຈຳໄດ້ ຫຼື ບໍ່ ແລະ ເຖິງຂັ້ນສາມາດຂໍໃຫ້ພວກເຂົາທວນຄືນການຈັດແຈງວຽກງານນັ້ນ, ດ້ວຍວິທີນີ້ເທົ່ານັ້ນຈຶ່ງຈະຖືວ່າການຈັດແຈງວຽກງານໄດ້ຖືກສື່ສານຢ່າງແທ້ຈິງແລ້ວ. ຖ້າຜູ້ຄົນສາມາດທວນຄືນ ແລະ ລະບຸຢ່າງແຈ່ມແຈ້ງວ່າຫຼັກການທີ່ກຳນົດໄວ້ຂອງເຮືອນຂອງພຣະເຈົ້າແມ່ນຫຍັງ ແລະ ເນື້ອໃນສະເພາະແມ່ນຫຍັງ, ສິ່ງນີ້ພິສູດວ່າການຈັດແຈງວຽກງານໄດ້ຊຶມຊັບເຂົ້າສູ່ຈິດໃຈຂອງພວກເຂົາແລ້ວ, ພວກເຂົາໄດ້ຈື່ຈຳພວກມັນ ແລະ ເຂົ້າໃຈພວກມັນຢ່າງແຈ່ມແຈ້ງແລ້ວ. ເມື່ອນັ້ນເທົ່ານັ້ນຈຶ່ງຈະຖືວ່າການຈັດແຈງວຽກງານໄດ້ຖືກສື່ສານຢ່າງແທ້ຈິງແລ້ວ. ຖ້າເງື່ອນໄຂ, ສະພາບແວດລ້ອມ ແລະ ປັດໄຈອື່ນໆດັ່ງກ່າວລ້ວນແຕ່ເໝາະສົມສຳລັບການສື່ສານການຈັດແຈງວຽກງານເປັນລາຍລັກອັກສອນ, ແລ້ວພວກມັນກໍຕ້ອງຖືກສື່ສານເປັນລາຍລັກອັກສອນຢ່າງເດັດຂາດ; ຖ້າບໍ່ສາມາດສື່ສານເປັນລາຍລັກອັກສອນໄດ້ ຍ້ອນສະພາບແວດລ້ອມບໍ່ເອື້ອອຳນວຍ ແລະ ຕ້ອງສື່ສານດ້ວຍວາຈາແທນ, ແລ້ວກໍຕ້ອງຢືນຢັນວ່າສິ່ງທີ່ກຳລັງຖືກສື່ສານດ້ວຍວາຈານັ້ນຄືກັນກັບການຈັດແຈງວຽກງານ, ພວກມັນບໍ່ໄດ້ຖືກບິດເບືອນ ແລະ ບໍ່ມີການເພີ່ມຄວາມເຂົ້າໃຈສ່ວນຕົວເຂົ້າໄປ ແລະ ເປັນການຖ່າຍທອດຂໍ້ຄວາມເດີມ, ມີພຽງແຕ່ວິທີນີ້ເທົ່ານັ້ນຈຶ່ງຈະຖືວ່າການຈັດແຈງວຽກງານໄດ້ຖືກສື່ສານຢ່າງແທ້ຈິງ ແລະ ຖືກຕ້ອງ. ການຈັດແຈງວຽກງານຄວນຖືກສື່ສານຢ່າງຄົບຖ້ວນຕາມຄຳເວົ້າສະເພາະຂອງພວກມັນ; ບໍ່ຄວນຖືກສື່ສານໃນລັກສະນະທີ່ຂາດຄວາມຮັບຜິດຊອບ ຫຼື ດ້ວຍການຕີຄວາມໝາຍທີ່ບິດເບືອນ ຫຼື ໄຮ້ສາລະໂດຍອີງໃສ່ຄວາມເຂົ້າໃຈ ແລະ ຈິນຕະນາການສ່ວນຕົວຂອງຜູ້ຄົນ. ເມື່ອເວົ້າເຖິງການສື່ສານຢ່າງຖືກຕ້ອງ, ຜູ້ຄົນຄວນເຂົ້າໃຈລະດັບຄວາມເຂັ້ມງວດສຳລັບການສື່ສານການຈັດແຈງວຽກງານ; ນັ້ນກໍຄື ການສື່ສານນັ້ນຕ້ອງເຮັດຢ່າງຖືກຕ້ອງ. ບາງຄົນເວົ້າວ່າ “ພວກເຮົາຕ້ອງສື່ສານຢ່າງແມ່ນຍຳບໍ?” ບໍ່, ບໍ່ຈຳເປັນ. ຄວາມແມ່ນຍຳແມ່ນສິ່ງທີ່ກຳນົດສຳລັບອຸປະກອນ; ຖ້າຜູ້ຄົນພຽງແຕ່ສາມາດສື່ສານຢ່າງຖືກຕ້ອງໄດ້, ກໍຖືວ່າເຮັດໄດ້ດີຫຼາຍແລ້ວ. ຕົວຢ່າງ: ກ່ຽວກັບຊີວິດຄຣິສຕະຈັກ, ການຈັດແຈງວຽກງານຂອງເຮືອນຂອງພຣະເຈົ້າກຳນົດໃຫ້ຜູ້ຄົນທີ່ພຣະເຈົ້າເລືອກກິນ ແລະ ດື່ມພຣະທຳຂອງພຣະເຈົ້າກ່ຽວກັບການຮູ້ຈັກພຣະເຈົ້າ, ສິ່ງນີ້ສື່ສານງ່າຍບໍ? (ງ່າຍ.) ການຈັດແຈງວຽກງານໃຫ້ຂອບເຂດແກ່ຜູ້ຄົນ ແລະ ພວກເຂົາສາມາດອ່ານພຣະທຳຂອງພຣະເຈົ້າທີ່ກ່ຽວຂ້ອງທັງໝົດນີ້. ເຖິງຢ່າງໃດກໍຕາມ, ຖ້າຄົນໃດຄົນໜຶ່ງຕີຄວາມໝາຍການຈັດແຈງວຽກງານຜິດ, ໂດຍການເພີ່ມຄວາມເຂົ້າໃຈ, ແນວຄິດ ແລະ ຈິນຕະນາການສ່ວນຕົວຂອງລາວ ແລະ ສື່ສານຄຳເວົ້າເພີ່ມເຕີມບາງຢ່າງ, ນີ້ບໍ່ໄດ້ໝາຍຄວາມວ່າລາວໄດ້ອອກນອກລູ່ນອກທາງຈາກການຈັດແຈງວຽກງານບໍ? ພວກເຂົາກຳລັງສື່ສານການຈັດແຈງວຽກງານຢ່າງຖືກຕ້ອງບໍ? (ບໍ່.) ພວກເຂົາກຳລັງສື່ສານການຈັດແຈງວຽກງານດ້ວຍສິ່ງທີ່ພວກເຂົາເພີ່ມເຕີມເອງ, ນີ້ເປັນການເວົ້າຈາທີ່ໄຮ້ສາລະທັງໝົດ. ຄົນເຮົາຕ້ອງອ່ານການຈັດແຈງວຽກງານທຸກຢ່າງທີ່ມາຈາກເບື້ອງເທິງຫຼາຍໆຄັ້ງ ແລະ ເຂົ້າໃຈຄວາມໝາຍທີ່ຖືກຕ້ອງຂອງມັນຢ່າງແຈ່ມແຈ້ງ, ຄວາມສຳຄັນຂອງການອອກການຈັດແຈງວຽກງານນີ້ ແລະ ຜົນລັບທີ່ຕັ້ງໃຈຈະບັນລຸ ແລະ ຈາກນັ້ນກໍຄິດຫາວິທີທີ່ຖືກຕ້ອງໃນການປະຕິບັດລາຍການວຽກງານສະເພາະທີ່ຈັດແຈງໂດຍເບື້ອງເທິງ, ຫຼີກລ່ຽງການເຮັດຜິດພາດໃດໆ. ການສື່ສານການຈັດແຈງວຽກງານຫຼັງຈາກທີ່ສິ່ງເຫຼົ່ານີ້ໄດ້ຖືກໂອ້ລົມ ແລະ ເຂົ້າໃຈແລ້ວກໍຈະຖືກຕ້ອງຢ່າງຄົບຖ້ວນ. ສິ່ງທີ່ຕ້ອງເຮັດກ່ອນໝົດກໍຄືການສົ່ງການຈັດແຈງວຽກງານຈາກຜູ້ນໍາ ແລະ ຜູ້ເຮັດວຽກຂອງເຂດສິດຍາພິບານໄປຍັງຜູ້ນໍາ ແລະ ຜູ້ເຮັດວຽກລະດັບອື່ນໆທັງໝົດ, ຜູ້ທີ່ຈະສົ່ງຕໍ່ໄປຍັງຜູ້ຮັບຜິດຊອບຂອງທຸກທີມໃນທຸກຄຣິສຕະຈັກໃນທີ່ສຸດ. ຈາກນັ້ນ, ການຈັດແຈງວຽກງານຂອງເຮືອນຂອງພຣະເຈົ້າຕ້ອງຖືກໂອ້ລົມກັນຫຼາຍໆຄັ້ງໃນການເຕົ້າໂຮມ ເພື່ອໃຫ້ຜູ້ຄົນທີ່ພຣະເຈົ້າເລືອກທັງໝົດເຂົ້າໃຈພວກມັນ ແລະ ຮູ້ວິທີທີ່ຈະນຳໄປປະຕິບັດ, ມີພຽງແຕ່ເມື່ອບັນລຸຜົນໄດ້ຮັບນີ້ເທົ່ານັ້ນຈຶ່ງຈະຖືວ່າພວກມັນໄດ້ຖືກສື່ສານແລ້ວ. ການຈັດແຈງວຽກງານຕ້ອງຖືກສື່ສານຕາມວິທີການ ແລະ ຂອບເຂດທີ່ເຮືອນຂອງພຣະເຈົ້າກຳນົດ. ແນ່ນອນວ່າ ເນື້ອໃນທີ່ສື່ສານນັ້ນຕ້ອງຖືກຕ້ອງ ແລະ ປາສະຈາກຂໍ້ຜິດພາດ. ຜູ້ນໍາ ແລະ ຜູ້ເຮັດວຽກຕ້ອງບໍ່ຕີຄວາມໝາຍຜິດແບບຊະຊາຍ ແລະ ເພີ່ມແນວຄິດຂອງຕົນເອງເຂົ້າໄປ, ນັ້ນບໍ່ແມ່ນການສື່ສານຢ່າງຖືກຕ້ອງ ແລະ ຖືວ່າເປັນຄວາມລົ້ມເຫຼວໃນການບັນລຸຄວາມຮັບຜິດຊອບຂອງຕົນໃນຖານະຜູ້ນໍາ ຫຼື ຜູ້ເຮັດວຽກ. ນີ້ຄືວິທີທີ່ຄວນເຂົ້າໃຈການສື່ສານ ແລະ ການຈັດຕັ້ງປະຕິບັດການຈັດແຈງວຽກງານຢ່າງຖືກຕ້ອງ.

ຜູ້ນໍາ ແລະ ຜູ້ເຮັດວຽກຄວນເຮັດແນວໃດ ຖ້າພວກເຂົາຍັງບໍ່ແນ່ໃຈກ່ຽວກັບວິທີສື່ສານການຈັດແຈງວຽກງານຢ່າງຖືກຕ້ອງ? ມີວິທີທີ່ງ່າຍດາຍ ແລະ ສະດວກສະບາຍຫຼາຍສຳລັບເລື່ອງນີ້. ຫຼັງຈາກທີ່ຜູ້ນໍາ ແລະ ຜູ້ເຮັດວຽກໄດ້ຮັບການຈັດແຈງວຽກງານ, ພວກເຂົາຄວນໂອ້ລົມກ່ຽວກັບການຈັດແຈງວຽກງານກັບຜູ້ນໍາ ແລະ ຜູ້ເຮັດວຽກຄົນອື່ນໆກ່ອນ, ກວດເບິ່ງວ່າມີລາຍການສະເພາະຈັກຢ່າງທີ່ເບື້ອງເທິງກຳນົດໄວ້ສຳລັບການຈັດແຈງວຽກງານເຫຼົ່ານີ້ ແລະ ຂຽນລາຍການເຫຼົ່ານັ້ນອອກມາເທື່ອລະຂໍ້. ຈາກນັ້ນກໍອີງໃສ່ການຈັດແຈງວຽກງານເຫຼົ່ານີ້, ພວກເຂົາຄວນພິຈາລະນາສະຖານະການຕົວຈິງຂອງຄຣິສຕະຈັກທ້ອງຖິ່ນເຊັ່ນ: ສະຖານະການຂອງວຽກງານພຣະກິດຕິຄຸນ, ວຽກງານວິຊາຊີບປະເພດຕ່າງໆ ແລະ ຊີວິດຄຣິສຕະຈັກ, ຕະຫຼອດຈົນເຖິງຄວາມສາມາດ ແລະ ສະຖານະການຄອບຄົວຂອງຄົນປະເພດຕ່າງໆທັງໝົດ ແລະ ອື່ນໆ, ໂດຍການລວມເອົາສິ່ງທັງໝົດເຫຼົ່ານີ້ເຂົ້າກັນ ເພື່ອເບິ່ງວ່າວຽກງານເຫຼົ່ານີ້ຈະຖືກຈັດຕັ້ງປະຕິບັດແນວໃດ. ຜ່ານການໂອ້ລົມ, ຜູ້ນໍາ ແລະ ຜູ້ເຮັດວຽກທຸກຄົນຕ້ອງມີຄວາມເຂົ້າໃຈທີ່ເປັນໜຶ່ງດຽວກັນ ແລະ ຖືກຕ້ອງກ່ຽວກັບການຈັດແຈງວຽກງານ ແລະ ມີວິທີການທີ່ສອດຄ້ອງກັນສຳລັບການສື່ສານພວກມັນ, ເມື່ອເຮັດໄດ້ເຊັ່ນນີ້ເທົ່ານັ້ນ ການຈັດແຈງວຽກງານຈຶ່ງຈະຖືກສື່ສານຢ່າງຖືກຕ້ອງ. ຖ້າຜູ້ນໍາ ຫຼື ຜູ້ເຮັດວຽກໄດ້ຮັບການຈັດແຈງວຽກງານ ແລະ ໂດຍທີ່ບໍ່ຮູ້ວ່າພວກມັນກ່ຽວຂ້ອງກັບຫຍັງໂດຍສະເພາະ, ພັດເຕົ້າໂຮມອ້າຍເອື້ອຍນ້ອງຢ່າງຫຼັບຫູຫຼັບຕາ ແລະ ອອກຄຳສັ່ງ ແລະ ສື່ສານພວກມັນອອກໄປ, ສິ່ງນີ້ເໝາະສົມບໍ? ຜົນທີ່ຕາມມາກໍຄື ຫຼັງຈາກທີ່ສື່ສານການຈັດແຈງວຽກງານອອກໄປໄດ້ໜຶ່ງ ຫຼື ສອງເດືອນ, ກໍຄົ້ນພົບວ່າມີການບ່ຽງເບນໃນວິທີທີ່ພວກມັນຖືກຈັດຕັ້ງປະຕິບັດໃນທຸກຄຣິສຕະຈັກ ແລະ ມີພຽງແຕ່ເມື່ອຜູ້ນໍາ ຫຼື ຜູ້ເຮັດວຽກກວດເບິ່ງການຈັດແຈງວຽກງານຢ່າງລະອຽດເທົ່ານັ້ນ, ພວກເຂົາຈຶ່ງພົບວ່າການຈັດແຈງວຽກງານໄດ້ຖືກສື່ສານດ້ວຍການບ່ຽງເບນ. ຖ້າຜູ້ນໍາ ຫຼື ຜູ້ເຮັດວຽກຄົນນັ້ນໄດ້ອ່ານ ແລະ ໂອ້ລົມກ່ຽວກັບການຈັດແຈງວຽກງານຢ່າງເອົາໃຈໃສ່ໃນຕອນນັ້ນ, ມັນກໍຄົງຈະບໍ່ມີບັນຫາຫຍັງ, ແຕ່ຍ້ອນຄວາມຂີ້ຄ້ານ ແລະ ການເຮັດພໍແລ້ວມືແລ້ວຕີນຊົ່ວຄາວຂອງພວກເຂົາ, ພວກເຂົາຈຶ່ງກໍ່ໃຫ້ເກີດຄວາມຜິດພາດ ແລະ ການບ່ຽງເບນຫຼາຍຢ່າງປາກົດຂຶ້ນໃນວຽກງານຄຣິສຕະຈັກ ແລະ ຫຼັງຈາກນັ້ນ ພວກເຂົາກໍຕ້ອງແກ້ໄຂພວກມັນ. ສິ່ງນີ້ເພີ່ມຂັ້ນຕອນພິເສດທີ່ບໍ່ຈຳເປັນ ແລະ ເຮັດໃຫ້ເສຍເວລາ. ມັນຄົງຈະດີກວ່ານີ້ ຖ້າພວກເຂົາໄດ້ໂອ້ລົມກ່ຽວກັບການຈັດແຈງວຽກງານຢ່າງແຈ່ມແຈ້ງໂດຍກົງ ແລະ ຈາກນັ້ນກໍສື່ສານ ແລະ ຈັດຕັ້ງປະຕິບັດພວກມັນເທື່ອລະຢ່າງ. ເມື່ອວຽກງານບໍ່ໄດ້ຖືກເຮັດໃຫ້ດີ, ມັນບໍ່ແມ່ນຄວາມຜິດພາດບໍ? (ແມ່ນ.) ສະນັ້ນ, ຈຶ່ງມີຂັ້ນຕອນໃນການສື່ສານການຈັດແຈງວຽກງານຢ່າງຖືກຕ້ອງ. ກ່ອນອື່ນ ຜູ້ນໍາ ແລະ ຜູ້ເຮັດວຽກຕ້ອງມີຄວາມຢັ່ງຮູ້ຢ່າງແທ້ຈິງ ແລະ ຄວາມເຂົ້າໃຈທີ່ຖືກຕ້ອງກ່ຽວກັບເນື້ອໃນສະເພາະຂອງການຈັດແຈງວຽກງານ ແລະ ຈາກນັ້ນ ພວກເຂົາຕ້ອງມີແຜນການຈັດຕັ້ງປະຕິບັດທີ່ສະເພາະເຈາະຈົງ, ວິທີການຈັດຕັ້ງປະຕິບັດ ແລະ ບຸກຄົນທີ່ເປັນເປົ້າໝາຍສຳລັບການຈັດຕັ້ງປະຕິບັດຢູ່ໃນໃຈ, ມີພຽງແຕ່ວິທີນີ້ເທົ່ານັ້ນທີ່ການຈັດແຈງວຽກງານຈະສາມາດຖືກສື່ສານຢ່າງຖືກຕ້ອງໄດ້. ມັນເໝາະສົມບໍ ຖ້າຜູ້ນໍາ ແລະ ຜູ້ເຮັດວຽກອອກຄຳສັ່ງ ແລະ ສື່ສານການຈັດແຈງວຽກງານຢ່າງຫຼັບຫູຫຼັບຕາ ເມື່ອພວກເຂົາມີຄວາມເຂົ້າໃຈທີ່ບໍ່ຄົບຖ້ວນກ່ຽວກັບພວກມັນ, ເຂົ້າໃຈແບບບໍ່ຈະແຈ້ງ ຫຼື ບໍ່ແນ່ໃຈກ່ຽວກັບພວກມັນ ຫຼື ພຽງແຕ່ບໍ່ເຂົ້າໃຈຂໍ້ກຳນົດ ແລະ ເນື້ອໃນສະເພາະໃນພວກມັນ? (ບໍ່ເໝາະສົມ.) ຜູ້ນໍາ ແລະ ຜູ້ເຮັດວຽກດັ່ງກ່າວສາມາດປະຕິບັດວຽກງານໄດ້ດີບໍ? ແນ່ນອນວ່າບໍ່ໄດ້. ສະນັ້ນ, ໃນສະຖານະການທີ່ອ້າຍເອື້ອຍນ້ອງບໍ່ຮູ້ວ່າມາດຕະຖານ ແລະ ຫຼັກການທີ່ກຳນົດໄວ້ສະເພາະໃນການຈັດແຈງວຽກງານແມ່ນຫຍັງ ຫຼື ຈະດຳເນີນການແນວໃດແທ້, ຜູ້ນໍາ ແລະ ຜູ້ເຮັດວຽກກໍຈະມີຄວາມເຂົ້າໃຈທີ່ຖືກຕ້ອງກ່ຽວກັບການຈັດແຈງວຽກງານຢູ່ແລ້ວ, ຕະຫຼອດຈົນເຖິງມີແຜນການ ແລະ ຂັ້ນຕອນທີ່ເປັນຮູບປະທຳສຳລັບການຈັດຕັ້ງປະຕິບັດພວກມັນ, ດ້ວຍວິທີນີ້ເທົ່ານັ້ນ ຜູ້ນໍາ ແລະ ຜູ້ເຮັດວຽກຈຶ່ງຈະສາມາດດຳເນີນຂັ້ນຕອນທຳອິດໄດ້, ນັ້ນກໍຄື ການສື່ສານການຈັດແຈງວຽກງານ. ເມື່ອການຈັດແຈງວຽກງານໄດ້ຖືກສື່ສານອອກໄປແລ້ວ ແລະ ອ້າຍເອື້ອຍນ້ອງທຸກຄົນກໍເຂົ້າໃຈເນື້ອໃນຂອງການຈັດແຈງວຽກງານຢ່າງຖືກຕ້ອງ ແລະ ມີຄວາມຮູ້ບາງຢ່າງກ່ຽວກັບຄວາມສຳຄັນ, ຄຸນຄ່າ ແລະ ມາດຕະຖານຂອງເຮືອນຂອງພຣະເຈົ້າໃນການເຮັດວຽກງານນີ້, ແລ້ວຜູ້ນໍາ ແລະ ຜູ້ເຮັດວຽກກໍຄວນໂອ້ລົມກັນທັນທີກ່ຽວກັບວິທີຈັດສັນຄົນ ແລະ ວຽກງານສະເພາະ ແລະ ແຜນການສະເພາະວ່າໃຜຈະເປັນຜູ້ຈັດຕັ້ງປະຕິບັດ ແລະ ດຳເນີນວຽກງານນີ້, ນີ້ຄືຂັ້ນຕອນສຳລັບການປະຕິບັດວຽກງານ. ພວກເຈົ້າຄິດແນວໃດກ່ຽວກັບການຕິດຕາມວຽກງານດ້ວຍວິທີນີ້? ມັນສາມາດຖືວ່າເປັນການຕິດຕາມວຽກງານຢ່າງໃກ້ຊິດໄດ້ບໍ? ມັນເປັນການຕິດຕາມວຽກງານຢ່າງທັນການບໍ? (ເປັນ.)

II. ວິທີຈັດຕັ້ງປະຕິບັດການຈັດແຈງວຽກງານ

ມັນບໍ່ແມ່ນວ່າ ເມື່ອຜູ້ນໍາ ແລະ ຜູ້ເຮັດວຽກໄດ້ຮັບການຈັດແຈງວຽກງານແລ້ວ, ພວກເຂົາພຽງແຕ່ຕ້ອງສື່ສານ ແລະ ອອກຄຳສັ່ງມັນອອກໄປແລ້ວກໍຈົບເລີຍ. ການຈັດແຈງວຽກງານຈະຖືວ່າໄດ້ຈັດຕັ້ງປະຕິບັດແລ້ວບໍ ເມື່ອຜູ້ຄົນທີ່ພຣະເຈົ້າເລືອກໃນທຸກຄຣິສຕະຈັກຮູ້ວ່າມັນໄດ້ຖືກອອກຄຳສັ່ງອອກໄປແລ້ວ? ນີ້ບໍ່ແມ່ນການດຳເນີນການ ຫຼື ການຈັດຕັ້ງປະຕິບັດການຈັດແຈງວຽກງານຢ່າງແທ້ຈິງ, ມັນບໍ່ແມ່ນການບັນລຸຄວາມຮັບຜິດຊອບ ແລະ ມັນກໍບໍ່ແມ່ນມາດຕະຖານທີ່ພຣະເຈົ້າຮຽກຮ້ອງໃນທີ່ສຸດ. ການສື່ສານ ແລະ ການອອກຄຳສັ່ງການຈັດແຈງວຽກງານບໍ່ແມ່ນຈຸດປະສົງ, ການຈັດຕັ້ງປະຕິບັດຕ່າງຫາກທີ່ເປັນຈຸດປະສົງ. ແລ້ວການຈັດແຈງວຽກງານຈະຕ້ອງໄດ້ຮັບການຈັດຕັ້ງປະຕິບັດຢ່າງສະເພາະເຈາະຈົງແນວໃດ? ຜູ້ນໍາ ແລະ ຜູ້ເຮັດວຽກຕ້ອງເອີ້ນຜູ້ຊີ້ນຳ ແລະ ອ້າຍເອື້ອຍນ້ອງທີ່ກ່ຽວຂ້ອງທັງໝົດມາເຕົ້າໂຮມກັນ ແລະ ໂອ້ລົມກັບພວກເຂົາກ່ຽວກັບວິທີເຮັດວຽກ, ໃນຂະນະດຽວກັນກໍຄັດເລືອກຜູ້ຊີ້ນຳຫຼັກ ແລະ ສະມາຊິກທີມເພື່ອດຳເນີນວຽກງານ. ສິ່ງທຳອິດທີ່ຜູ້ນໍາ ແລະ ຜູ້ເຮັດວຽກຄວນເຮັດເມື່ອຈັດຕັ້ງປະຕິບັດວຽກງານກໍຄືການໂອ້ລົມ, ໂອ້ລົມກ່ຽວກັບວິທີເຮັດວຽກໃຫ້ສອດຄ່ອງກັບຫຼັກການ ແລະ ສອດຄ່ອງກັບການຈັດແຈງວຽກງານນີ້ຈາກເຮືອນຂອງພຣະເຈົ້າ ແລະ ວິທີເຮັດວຽກເພື່ອຮັບປະກັນວ່າການຈັດແຈງວຽກງານນີ້ຈາກເຮືອນຂອງພຣະເຈົ້າໄດ້ຖືກຈັດຕັ້ງປະຕິບັດ ແລະ ດຳເນີນການ. ໃນຂະນະທີ່ໂອ້ລົມກັນ, ອ້າຍເອື້ອຍນ້ອງ ແລະ ຜູ້ນໍາ ແລະ ຜູ້ເຮັດວຽກຄວນສະເໜີແຜນການຕ່າງໆ ແລະ ສຸດທ້າຍກໍຄັດເລືອກເອົາວິທີທາງ, ວິທີການ ແລະ ຂັ້ນຕອນທີ່ເໝາະສົມທີ່ສຸດ ແລະ ສອດຄ່ອງກັບຫຼັກການທີ່ສຸດ, ໂດຍຕັດສິນໃຈວ່າຈະເຮັດຫຍັງກ່ອນ ແລະ ຈະເຮັດຫຍັງຕາມຫຼັງ, ເພື່ອໃຫ້ວຽກງານສາມາດດຳເນີນໄປໄດ້ຢ່າງເປັນລະບຽບ. ເມື່ອເຂົ້າໃຈສິ່ງນີ້ໃນທາງທິດສະດີແລ້ວ, ເມື່ອຜູ້ຄົນບໍ່ມີຄວາມຫຍຸ້ງຍາກ ຫຼື ຈິນຕະນາການໃດໆອີກຕໍ່ໄປ, ເມື່ອພວກເຂົາຈະບໍ່ຮູ້ສຶກຕໍ່ຕ້ານວຽກງານນີ້ ແລະ ສາມາດເຂົ້າໃຈຄວາມໝາຍ ແລະ ຈຸດປະສົງຂອງການຈັດແຈງວຽກງານນີ້ຂອງເຮືອນຂອງພຣະເຈົ້າ, ວຽກງານກໍຍັງບໍ່ສາມາດຖືວ່າໄດ້ຈັດຕັ້ງປະຕິບັດແລ້ວ. ຍັງຕ້ອງໄດ້ຕັດສິນໃຈອີກວ່າ ໃຜເໝາະສົມທີ່ສຸດ ແລະ ມີທັກສະທີ່ສຸດໃນວຽກງານນີ້, ໃຜສາມາດແບກຮັບຄວາມຮັບຜິດຊອບຂອງວຽກງານນີ້ ແລະ ໃຜມີຄວາມສາມາດທີ່ຈະເຮັດວຽກງານນີ້ໃຫ້ສຳເລັດໄດ້. ຕ້ອງໄດ້ຄັດເລືອກຜູ້ທີ່ຈະຮັບຜິດຊອບວຽກງານນີ້, ຕ້ອງກຳນົດແຜນການຈັດຕັ້ງປະຕິບັດ ແລະ ເສັ້ນຕາຍຂອງການເຮັດໃຫ້ສຳເລັດ ແລະ ຊັບພະຍາກອນ, ວັດສະດຸ ແລະ ສິ່ງອື່ນໆທີ່ຈຳເປັນສຳລັບການເຮັດວຽກງານໃຫ້ສຳເລັດກໍຕ້ອງໄດ້ກະກຽມ ແລະ ລະບຸໄວ້ຢ່າງຊັດເຈນ, ເມື່ອນັ້ນເທົ່ານັ້ນຈຶ່ງຈະຖືວ່າວຽກງານໄດ້ຖືກຈັດຕັ້ງປະຕິບັດ. ແນ່ນອນວ່າ ກ່ອນການຈັດຕັ້ງປະຕິບັດ, ມັນກໍຈຳເປັນທີ່ຈະຕ້ອງດຳເນີນການສື່ສານ ແລະ ການປຶກສາຫາລືສະເພາະກັບຜູ້ທີ່ຮັບຜິດຊອບວຽກງານນີ້ເປັນລາຍບຸກຄົນ, ໂດຍຖາມວ່າພວກເຂົາເຄີຍເຮັດວຽກງານນີ້ມາກ່ອນ ຫຼື ບໍ່ ແລະ ພວກເຂົາມີທັດສະນະ ແລະ ຄວາມຄິດເຫັນແນວໃດຕໍ່ວຽກງານນີ້. ຖ້າພວກເຂົາສະເໜີແຜນການ ແລະ ຄວາມຄິດເຫັນບາງຢ່າງທີ່ສອດຄ່ອງກັບຫຼັກການ, ກໍສາມາດນຳມາປັບໃຊ້ໄດ້. ຍິ່ງໄປກວ່ານັ້ນ, ໃນການຈັດຕັ້ງປະຕິບັດທຸກວຽກງານ, ຕ້ອງໄດ້ໃສ່ໃຈໃນການຄົ້ນພົບວ່າມີບັນຫາຫຼາຍໜ້ອຍສໍ່າໃດແທ້, ຂັ້ນຕອນນີ້ບໍ່ຄວນຖືກລະເລີຍ. ຫຼັງຈາກທີ່ຄົ້ນພົບບັນຫາແລ້ວ, ຕ້ອງໄດ້ຄິດຫາວິທີແກ້ໄຂບັນຫາຢ່າງທັນການ ແລະ ມີພຽງແຕ່ຫຼັງຈາກທີ່ໄດ້ແກ້ໄຂບັນຫາທັງໝົດທີ່ມີຢູ່ຢ່າງຮອບດ້ານແລ້ວເທົ່ານັ້ນ, ການຈັດແຈງວຽກງານຈຶ່ງຈະຖືກຈັດຕັ້ງປະຕິບັດຢ່າງແທ້ຈິງ. ນອກຈາກນີ້, ພວກເຈົ້າບໍ່ຕ້ອງສະແຫວງຫາວິທີເຮັດວຽກງານນີ້ໃຫ້ສອດຄ່ອງກັບຫຼັກການທີ່ກຳນົດໄວ້ຂອງເຮືອນຂອງພຣະເຈົ້ານຳບໍ? ຍິ່ງໄປກວ່ານັ້ນ, ບໍ່ວ່າເຮືອນຂອງພຣະເຈົ້າຈະມີຂໍ້ກຳນົດດ້ານເວລາສຳລັບວຽກງານນີ້ ຫຼື ບໍ່, ຕ້ອງເຮັດໃຫ້ສຳເລັດພາຍໃນກຳນົດເວລາໃດ, ມີຂໍ້ກຳນົດທີ່ເປັນຮູບປະທຳດ້ານທັກສະວິຊາຊີບ ຫຼື ບໍ່ ແລະ ອື່ນໆ, ລ້ວນແຕ່ເປັນຫົວຂໍ້ທີ່ຜູ້ນໍາ ແລະ ຜູ້ເຮັດວຽກຄວນໂອ້ລົມກັບຜູ້ຊີ້ນຳທີ່ກ່ຽວຂ້ອງ. ນີ້ຄືການຈັດຕັ້ງປະຕິບັດ. ການຈັດຕັ້ງປະຕິບັດບໍ່ໄດ້ຈົບລົງທີ່ການສື່ສານດ້ວຍວາຈາ ຫຼື ທາງທິດສະດີ, ແຕ່ມັນກ່ຽວຂ້ອງກັບຄວາມຄືບໜ້າຕົວຈິງຂອງວຽກງານທີ່ກ່ຽວຂ້ອງ, ພ້ອມທັງບັນຫາ ແລະ ຄວາມຫຍຸ້ງຍາກສະເພາະບາງຢ່າງທີ່ຕ້ອງໄດ້ຮັບການແກ້ໄຂ. ສິ່ງເຫຼົ່ານີ້ລ້ວນແຕ່ເປັນສິ່ງທີ່ຜູ້ນໍາ ແລະ ຜູ້ເຮັດວຽກຄວນພິຈາລະນາ ເມື່ອຈັດຕັ້ງປະຕິບັດການຈັດແຈງວຽກງານກັບຜູ້ຊີ້ນຳ. ນັ້ນກໍຄື ກ່ອນທີ່ຈະປະຕິບັດວຽກງານສະເພາະນີ້, ຜູ້ນໍາ ແລະ ຜູ້ເຮັດວຽກຄວນດຳເນີນການໂອ້ລົມ, ການວິເຄາະ ແລະ ການປຶກສາຫາລືປະເພດນີ້ກັບຜູ້ຊີ້ນຳ, ນີ້ຄືການຈັດຕັ້ງປະຕິບັດ. ການຈັດຕັ້ງປະຕິບັດນີ້ແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ມັນກໍແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດໃຫ້ສຳເລັດ. ການປະຕິບັດໃນລັກສະນະນີ້ຄືການປະຕິບັດວຽກງານທີ່ແທ້ຈິງ. ສົມມຸດວ່າຜູ້ນໍາຄົນໜຶ່ງເວົ້າວ່າ “ຕອນນີ້, ຂ້ອຍກໍບໍ່ຮູ້ວ່າຈະເຮັດວຽກນີ້ແນວໃດຄືກັນ. ບໍ່ວ່າໃນກໍລະນີໃດກໍຕາມ, ຂ້ອຍກໍໄດ້ມອບໝາຍມັນໃຫ້ເຈົ້າແລ້ວ. ຂ້ອຍຍັງໄດ້ສື່ສານ ແລະ ອອກຄຳສັ່ງການຈັດແຈງວຽກງານໃຫ້ເຈົ້າແລ້ວ ແລະ ຂ້ອຍກໍໄດ້ບອກເຈົ້າກ່ຽວກັບເລື່ອງທີ່ກ່ຽວຂ້ອງທັງໝົດແລ້ວອີກດ້ວຍ. ສ່ວນເລື່ອງທີ່ວ່າເຈົ້າຈະເຮັດເປັນ ຫຼື ບໍ່, ຈະເຮັດແນວໃດ, ຈະເຮັດໄດ້ດີ ຫຼື ບໍ່ດີ ແລະ ຈະໃຊ້ເວລາດົນສໍ່າໃດ, ທັງໝົດນັ້ນແມ່ນເລື່ອງຂອງເຈົ້າ. ສິ່ງເຫຼົ່ານີ້ບໍ່ກ່ຽວຫຍັງກັບຂ້ອຍ. ການເຮັດວຽກພຽງເທົ່ານີ້, ຂ້ອຍກໍໄດ້ບັນລຸຄວາມຮັບຜິດຊອບຂອງຂ້ອຍແລ້ວ”. ນີ້ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນເວົ້າບໍ? (ບໍ່.) ຖ້າຜູ້ນໍາຄົນໜຶ່ງເວົ້າແບບນີ້, ລາວເປັນຄົນປະເພດໃດ? ລາວຄືຜູ້ນໍາປອມ. ເມື່ອໃດກໍຕາມທີ່ເບື້ອງເທິງມີຂໍ້ກຳນົດ ແລະ ມີຄວາມຈຳເປັນຕ້ອງປະຕິບັດວຽກງານຕາມການຈັດແຈງວຽກງານ, ຄົນປະເພດນີ້ຈະຍູ້ວຽກງານໄປໃຫ້ຄົນອື່ນທັງໝົດ, ໂດຍເວົ້າວ່າ “ເຈົ້າເຮັດສາ, ຂ້ອຍບໍ່ຮູ້ວ່າຈະເຮັດແນວໃດ. ເຈົ້າກໍເຂົ້າໃຈທຸກຢ່າງຢູ່ແລ້ວ. ເຈົ້າເປັນຜູ້ຊ່ຽວຊານ, ຂ້ອຍເປັນຄົນທີ່ບໍ່ຊ່ຽວຊານ”. ນີ້ຄື “ຄຳເວົ້າຕິດປາກ” ທີ່ຜູ້ນໍາປອມມັກເວົ້າກັນ; ພວກເຂົາຊອກຫາຂໍ້ອ້າງແລ້ວກໍຫຼົບໜີໄປ.

ສະຫຼຸບແລ້ວ, ຜູ້ນໍາປອມແມ່ນບໍ່ມີຄວາມຮັບຜິດຊອບໃນວຽກງານຂອງພວກເຂົາ. ບໍ່ວ່າຄວາມສາມາດຂອງພວກເຂົາຈະສູງ ຫຼື ຕໍ່າ ຫຼື ບໍ່ວ່າພວກເຂົາຈະເໝາະສົມກັບວຽກງານ ຫຼື ບໍ່ກໍຕາມ, ສິ່ງທີ່ສຳຄັນກໍຄືພວກເຂົາບໍ່ໃສ່ໃຈ ແລະ ບໍ່ເອົາໃຈໃສ່ ແລະ ພວກເຂົາກໍເຮັດແບບພໍແລ້ວມືແລ້ວຕີນຢູ່ສະເໝີ. ສິ່ງເຫຼົ່ານີ້ຄືການສະແດງອອກຂອງການບໍ່ມີຄວາມຮັບຜິດຊອບ. ສົມມຸດວ່າຜູ້ນໍາ ຫຼື ຜູ້ເຮັດວຽກຄົນໜຶ່ງຂາດຄວາມສາມາດ ແລະ ປະສົບການທີ່ເລິກເຊິ່ງຢູ່ແດ່, ແຕ່ພວກເຂົາສາມາດເຮັດວຽກຢ່າງໃສ່ໃຈ ແລະ ເອົາໃຈໃສ່ໃນວຽກງານຂອງພວກເຂົາ. ເຖິງແມ່ນວ່າຜົນລັບທີ່ພວກເຂົາບັນລຸໄດ້ໃນວຽກງານຂອງພວກເຂົາຈະບໍ່ດີປານໃດ, ຢ່າງໜ້ອຍທີ່ສຸດ, ພວກເຂົາກໍເປັນຄົນທີ່ມີຄວາມຮັບຜິດຊອບ, ພວກເຂົາເອົາໃຈໃສ່ໃນວຽກງານຂອງພວກເຂົາຢ່າງເຕັມທີ່ ແລະ ພວກເຂົາກໍທຸ້ມເທສຸດຄວາມສາມາດ. ມັນເປັນພຽງຍ້ອນວ່າພວກເຂົາຂາດຄວາມສາມາດຢູ່ແດ່ ແລະ ຍັງມີສະຖານະທີ່ນ້ອຍ, ພວກເຂົາຈຶ່ງເຮັດວຽກໄດ້ບໍ່ດີ. ຖ້າພວກເຂົາໄດ້ຮັບການຝຶກຝົນຕົນເອງເປັນໄລຍະເວລາໜຶ່ງແລ້ວ ພວກເຂົາກໍຈະກາຍເປັນຄົນທີ່ມີຄວາມສາມາດຢ່າງເຕັມທີ່ໃນວຽກງານ, ແລ້ວຜູ້ນໍາປະເພດນີ້ກໍຄວນໄດ້ຮັບການບົ່ມເພາະຕໍ່ໄປ. ຖ້າຜູ້ນໍາຄົນໜຶ່ງບໍ່ມີຈິດສຳນຶກ ຫຼື ເຫດຜົນແມ່ນແຕ່ໜ້ອຍດຽວ ແລະ ພວກເຂົາພຽງແຕ່ຍຶດໝັ້ນໃນຕຳແໜ່ງຂອງພວກເຂົາ ແລະ ເພີດເພີນກັບຜົນປະໂຫຍດຈາກສະຖານະ, ແຕ່ບໍ່ໄດ້ເຮັດວຽກງານທີ່ແທ້ຈິງເລີຍ, ແລ້ວພວກເຂົາກໍຄືຜູ້ນໍາປອມທີ່ແທ້ຈິງ ແລະ ພວກເຂົາຄວນຖືກປົດອອກທັນທີ ແລະ ຈະບໍ່ໄດ້ຮັບອະນຸຍາດໃຫ້ໄດ້ຮັບການສົ່ງເສີມ ຫຼື ນໍາໃຊ້ອີກຕໍ່ໄປ. ຜູ້ນໍາທີ່ແທ້ຈິງ, ຜູ້ນໍາທີ່ມີຄວາມຮັບຜິດຊອບ, ຈະທຸ້ມເທສຸດຄວາມສາມາດໃນວຽກງານຂອງພວກເຂົາ, ພວກເຂົາອຸທິດຈິດໃຈຂອງພວກເຂົາໃຫ້ກັບມັນ, ພວກເຂົາຊອກຫາທຸກວິທີທາງເພື່ອເຮັດໃຫ້ການຝາກຝັງຂອງພຣະເຈົ້າສຳເລັດ ແລະ ພວກເຂົາກໍພະຍາຍາມຢ່າງສຸດຄວາມສາມາດ, ດ້ວຍວິທີນີ້, ພວກເຂົາກໍກຳລັງບັນລຸຄວາມຮັບຜິດຊອບຂອງພວກເຂົາ. ໃນຂະນະທີ່ຈັດຕັ້ງປະຕິບັດການຈັດແຈງວຽກງານຂອງເຮືອນຂອງພຣະເຈົ້າ, ຜູ້ນໍາທີ່ມີຄວາມຮັບຜິດຊອບກໍຈະສັງເກດ ແລະ ຕິດຕາມສະຖານະການຈັດຕັ້ງປະຕິບັດເຊັ່ນກັນ. ເມື່ອມີສະຖານະການທີ່ບໍ່ຄາດຄິດເກີດຂຶ້ນ, ພວກເຂົາຈະສາມາດນຳໃຊ້ມາດຕະການຕອບໂຕ້ ແລະ ວິທີແກ້ໄຂ ແທນທີ່ຈະຫຼົບໜີ ແລະ ປັດຄວາມຮັບຜິດຊອບ. ການຈັດຕັ້ງປະຕິບັດວຽກງານໃນລັກສະນະນີ້ເອີ້ນວ່າການມີຄວາມຮັບຜິດຊອບ. ເມື່ອການຈັດແຈງວຽກງານຖືກອອກຄຳສັ່ງ, ຜູ້ນໍາ ແລະ ຜູ້ເຮັດວຽກຄວນຖືວ່າວຽກງານນັ້ນເປັນວຽກງານທີ່ສຳຄັນທີ່ສຸດໃນປັດຈຸບັນ ແລະ ຮັບຜິດຊອບມັນ; ພວກເຂົາຕ້ອງຕິດຕາມມັນດ້ວຍຕົນເອງ, ຮັບຜິດຊອບມັນຕັ້ງແຕ່ຕົ້ນຈົນຈົບ ແລະ ຈະປ່ອຍມືຈາກວຽກງານກໍຕໍ່ເມື່ອມັນເຂົ້າສູ່ເສັ້ນທາງທີ່ຖືກຕ້ອງ ແລະ ຫົວໜ້າຂອງແຕ່ລະທີມຮູ້ວິທີປະຕິບັດມັນແລ້ວເທົ່ານັ້ນ. ແຕ່ຫຼັງຈາກທີ່ປ່ອຍມືຈາກມັນແລ້ວ, ຜູ້ນໍາ ແລະ ຜູ້ເຮັດວຽກກໍຍັງຕ້ອງທຳຄວາມເຂົ້າໃຈສະຖານະຂອງວຽກງານ ແລະ ກວດກາມັນເປັນບາງຄັ້ງຄາວ, ມີພຽງແຕ່ດ້ວຍວິທີນີ້ເທົ່ານັ້ນຈຶ່ງຈະສາມາດຮັບປະກັນໄດ້ວ່າວຽກງານຈະຖືກເຮັດເປັນຢ່າງດີ. ການທີ່ຜູ້ນໍາ ແລະ ຜູ້ເຮັດວຽກບໍ່ລະຖິ້ມຕຳແໜ່ງຂອງຕົນ, ຢຶດໝັ້ນຕັ້ງແຕ່ຕົ້ນຈົນຈົບ ແລະ ເຮັດໃຫ້ວຽກງານເຂົ້າສູ່ເສັ້ນທາງທີ່ຖືກຕ້ອງ, ນີ້ເອີ້ນວ່າການເຮັດວຽກງານທີ່ແທ້ຈິງ. ໃນລະຫວ່າງເວລານີ້, ຜູ້ນໍາ ແລະ ຜູ້ເຮັດວຽກກໍຕ້ອງເອົາໃຈໃສ່ ແລະ ກວດກາຄວາມຄືບໜ້າຂອງລາຍການວຽກງານອື່ນໆເຊັ່ນກັນ. ບໍ່ວ່າຈະມີຄວາມຫຍຸ້ງຍາກ ຫຼື ບັນຫາໃດໆເກີດຂຶ້ນໃນວຽກງານ, ຜູ້ນໍາ ແລະ ຜູ້ເຮັດວຽກຄວນໄປທີ່ສະຖານທີ່ເຮັດວຽກຢ່າງໄວວາເພື່ອໃຫ້ການຊີ້ນໍາ ແລະ ການແກ້ໄຂ. ຜູ້ນໍາຫຼັກຕ້ອງຍຶດໝັ້ນໃນວຽກງານທີ່ສຳຄັນທີ່ສຸດ ແລະ ໃນເວລາດຽວກັນ, ມັນກໍຈຳເປັນທີ່ພວກເຂົາຈະຕ້ອງຕິດຕາມ, ທຳຄວາມເຂົ້າໃຈ, ກວດກາ ແລະ ຊີ້ນໍາວຽກງານອື່ນໆຂອງຄຣິສຕະຈັກ ແລະ ຮັບປະກັນວ່າວຽກງານທັງໝົດດຳເນີນໄປຢ່າງປົກກະຕິ. ເມື່ອເວົ້າເຖິງວຽກງານທີ່ສຳຄັນທີ່ສຸດ, ຜູ້ນໍາຫຼັກຕ້ອງເຮັດວຽກຢູ່ສະຖານທີ່ຈິງດ້ວຍຕົນເອງ ແລະ ບັນຊາການວຽກງານນີ້ ແລະ ໂດຍສະເພາະເມື່ອເວົ້າເຖິງພາກສ່ວນທີ່ສຳຄັນຂອງວຽກງານ, ພວກເຂົາຈະຕ້ອງບໍ່ອອກຈາກສະຖານທີ່ເຮັດວຽກຢ່າງແນ່ນອນ. ຖ້າຄົນດຽວບໍ່ພຽງພໍ, ຄວນຈັດໃຫ້ຄົນອື່ນມາຮ່ວມມືກັບພວກເຂົາ ແລະ ຊີ້ນໍາວຽກງານ, ນີ້ຄືການທຸ້ມເທທຸກຄວາມພະຍາຍາມ ແລະ ຮ່ວມແຮງຮ່ວມໃຈກັນເປັນໜຶ່ງດຽວເພື່ອເຮັດວຽກງານທີ່ສຳຄັນໃຫ້ດີ. ເພາະວ່າເຮືອນຂອງພຣະເຈົ້າມີວຽກງານທີ່ສຳຄັນທີ່ສຸດໃນທຸກໄລຍະ ແລະ ທຸກຊ່ວງເວລາ, ຖ້າຜູ້ນໍາຫຼັກເຮັດວຽກງານທີ່ສຳຄັນໄດ້ບໍ່ດີ, ກໍສະແດງວ່າມີບັນຫາກັບຄວາມສາມາດຂອງພວກເຂົາ ແລະ ພວກເຂົາຕ້ອງຖືກປົດອອກ. ຜູ້ນໍາຫຼັກຕ້ອງຮັບຜິດຊອບວຽກງານທີ່ສຳຄັນທີ່ສຸດ ໃນຂະນະທີ່ຜູ້ນໍາຄົນອື່ນໆກໍເຮັດເຊັ່ນດຽວກັນສຳລັບວຽກງານທົ່ວໄປ; ຜູ້ນໍາ ແລະ ຜູ້ເຮັດວຽກຕ້ອງຮຽນຮູ້ວິທີຈັດລຳດັບຄວາມສຳຄັນຂອງວຽກງານຕາມຄວາມສຳຄັນ ແລະ ຄວາມຮີບດ່ວນ ແລະ ວິທີຊັ່ງຊາຂໍ້ດີຂໍ້ເສຍ. ຖ້າຜູ້ນໍາ ແລະ ຜູ້ເຮັດວຽກສາມາດກຳແໜ້ນຫຼັກການເຫຼົ່ານີ້ໄດ້, ແລ້ວພວກເຂົາກໍເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານ.

ຜູ້ນໍາ ແລະ ຜູ້ເຮັດວຽກສ່ວນໃຫຍ່ໃນເຮືອນຂອງພຣະເຈົ້າເປັນຄົນໜຸ່ມ, ພວກເຂົາເປັນມືໃໝ່ ແລະ ພວກເຂົາກຳລັງຝຶກຝົນເພື່ອປະຕິບັດວຽກງານ, ສະນັ້ນ, ສິ່ງທີ່ສຳຄັນທີ່ສຸດແມ່ນໃຫ້ພວກເຂົາຮຽນຮູ້ທີ່ຈະກຳແໜ້ນຫຼັກການ. ບາງຄົນອາດຈະເວົ້າວ່າ “ຂໍ້ກຳນົດທີ່ເຮືອນຂອງພຣະເຈົ້າມີຕໍ່ຜູ້ນໍາ ແລະ ຜູ້ເຮັດວຽກບໍ່ສູງເກີນໄປບໍ?” ທີ່ຈິງແລ້ວ, ບໍ່ແມ່ນເລີຍ. ການຮຽກຮ້ອງໃຫ້ຜູ້ຄົນກຳແໜ້ນຫຼັກການເປັນຂໍ້ກຳນົດທີ່ສູງໄດ້ແນວໃດ? ຄົນເຮົາຈະສາມາດປະຕິບັດວຽກງານຄຣິສຕະຈັກໃຫ້ດີໄດ້ແນວໃດ ຖ້າພວກເຂົາບໍ່ສາມາດກຳແໜ້ນຫຼັກການໄດ້? ຄົນເຮົາຈະສາມາດເປັນຜູ້ນໍາ ຫຼື ຜູ້ເຮັດວຽກໄດ້ແນວໃດ ຖ້າພວກເຂົາຈັດການເລື່ອງຕ່າງໆໂດຍບໍ່ມີຫຼັກການ? ການກຳແໜ້ນຫຼັກການແມ່ນຂໍ້ກຳນົດສຳລັບຜູ້ນໍາ ແລະ ຜູ້ເຮັດວຽກ, ບໍ່ແມ່ນສຳລັບຄົນທຳມະດາ; ຖ້າຄົນໃດຄົນໜຶ່ງບໍ່ສາມາດກຳແໜ້ນຫຼັກການໄດ້, ແລ້ວພວກເຂົາກໍຈະບໍ່ສາມາດເຮັດວຽກງານໃຫ້ດີໄດ້. ຄົນທີ່ຂາດຄວາມສາມາດຫຼາຍເກີນໄປຈະບໍ່ບັນລຸຫຼັກການ, ເຮືອນຂອງພຣະເຈົ້າຈະບໍ່ບົ່ມເພາະພວກເຂົາ ແລະ ພວກເຂົາກໍບໍ່ມີຄຸນສົມບັດທີ່ຈະເປັນຜູ້ນໍາເຊັ່ນກັນ. ບາງຄົນຮູ້ສຶກຢູ່ສະເໝີວ່າມັນເປັນເລື່ອງຍາກທີ່ຈະເປັນຜູ້ນໍາ ແລະ ມີສອງເຫດຜົນສຳລັບເລື່ອງນີ້: ເຫດຜົນທີໜຶ່ງແມ່ນພວກເຂົາບໍ່ເຂົ້າໃຈຄວາມຈິງເລີຍ ແລະ ບໍ່ສາມາດໃຊ້ຄວາມຈິງເພື່ອແກ້ໄຂບັນຫາ; ເຫດຜົນອີກຢ່າງໜຶ່ງແມ່ນພວກເຂົາຂາດຄວາມສາມາດ, ພວກເຂົາບໍ່ຮູ້ວ່າມັນໝາຍຄວາມວ່າແນວໃດໃນການເຮັດວຽກ, ພວກເຂົາບໍ່ສາມາດອະທິບາຍຫຼັກການ ແລະ ເສັ້ນທາງແຫ່ງການປະຕິບັດສຳລັບວຽກງານຢ່າງຊັດເຈນໄດ້ ແລະ ພວກເຂົາບໍ່ສາມາດແມ່ນແຕ່ເວົ້າຫຼັກຄຳສອນຢ່າງຊັດເຈນໄດ້. ຄົນແບບນີ້ບໍ່ເໝາະສົມທີ່ຈະເປັນຜູ້ນໍາ. ສົມມຸດວ່າຄວາມສາມາດຂອງຄົນໃດຄົນໜຶ່ງຕໍ່າເກີນໄປ, ພວກເຂົາບໍ່ຮູ້ວິທີເຮັດວຽກ ແລະ ພວກເຂົາບໍ່ມີປະສິດທິພາບເລີຍໃນການປະຕິບັດໜ້າທີ່ຂອງພວກເຂົາ, ນັ້ນກໍຄື ພວກເຂົາໃຊ້ເວລາຫຼາຍມື້ເພື່ອເຮັດວຽກທີ່ຄວນຈະໃຊ້ເວລາພຽງມື້ດຽວ ແລະ ໃຊ້ເວລາຫົກເດືອນເພື່ອເຮັດວຽກທີ່ຄວນຈະໃຊ້ເວລາພຽງເດືອນດຽວ, ຄົນດັ່ງກ່າວແມ່ນຄົນໄຮ້ປະໂຫຍດ, ພວກເຂົາເປັນຄົນທີ່ບໍ່ເອົາການເອົາງານ. ຄົນທີ່ຄວາມສາມາດຂອງພວກເຂົາຕໍ່າເກີນໄປບໍ່ສາມາດປະຕິບັດໜ້າທີ່ໃດໆໄດ້ດີ. ການທີ່ເຮົາມີຂໍ້ກຳນົດເຫຼົ່ານີ້ຕໍ່ຜູ້ຄົນແມ່ນທັງຍຸຕິທຳ ແລະ ສົມເຫດສົມຜົນ ແລະ ມັນກໍເປັນສິ່ງທີ່ຜູ້ນໍາ ແລະ ຜູ້ເຮັດວຽກສາມາດບັນລຸໄດ້. ບາງຄົນຮູ້ສຶກວ່າຂໍ້ກຳນົດທີ່ເຮືອນຂອງພຣະເຈົ້າວາງອອກນັ້ນສູງເກີນໄປ, ນີ້ສະແດງໃຫ້ເຫັນວ່າຄວາມສາມາດຂອງພວກເຂົາຕໍ່າເກີນໄປ, ພວກເຂົາບໍ່ມີຄຸນສົມບັດທີ່ຈະເປັນຜູ້ນໍາ ແລະ ຜູ້ເຮັດວຽກ ແລະ ພວກເຂົາຄວນຮັບຜິດຊອບ ແລະ ລາອອກ. ເຈົ້າບໍ່ເໝາະສົມທີ່ຈະຮັບຜິດຊອບໜ້າທີ່ຂອງຜູ້ນໍາ ຫຼື ຜູ້ເຮັດວຽກ ແລະ ເຈົ້າກໍບໍ່ເໝາະສົມທີ່ຈະເປັນ, ສະນັ້ນ, ເຖິງແມ່ນວ່າເຈົ້າຈະເປັນຜູ້ນໍາ, ເຈົ້າກໍເປັນຜູ້ນໍາປອມ. ຖ້າເຈົ້າບໍ່ສາມາດແມ່ນແຕ່ເຮັດວຽກງານພຽງຢ່າງດຽວໃຫ້ດີໄດ້, ເຈົ້າຈະສາມາດເອົາໃຈໃສ່ວຽກງານອື່ນໃນເວລາດຽວກັນໄດ້ແນວໃດ? ຄົນທີ່ຄວາມສາມາດຂອງພວກເຂົາຕໍ່າເກີນໄປສົມຄວນທີ່ຈະເປັນຜູ້ນໍາ ແລະ ຜູ້ເຮັດວຽກບໍ? ຖ້າພວກເຂົາແມ່ນແຕ່ບໍ່ດີເທົ່າໝາເຝົ້າບ້ານໂຕໜຶ່ງ, ແລ້ວພວກເຂົາກໍບໍ່ສົມຄວນທີ່ຈະຖືກເອີ້ນວ່າເປັນມະນຸດ. ເມື່ອໝາເຝົ້າບ້ານ, ມັນບໍ່ພຽງແຕ່ເຝົ້າເດີ່ນໜ້າບ້ານ, ເດີ່ນຫຼັງບ້ານ ແລະ ສວນຜັກເທົ່ານັ້ນ, ແຕ່ມັນຍັງສາມາດເຝົ້າໄກ່, ຫ່ານ ແລະ ແກະຂອງບ້ານໄດ້ອີກດ້ວຍ. ທັນທີທີ່ມັນພົບຄົນແປກໜ້າເຂົ້າມາໃກ້, ມັນກໍຈະເຫົ່າ, ມັນຈະບໍ່ຍອມໃຫ້ໃຜເຂົ້າໄປໃນເດີ່ນບ້ານ ແລະ ມັນກໍຮູ້ຈັກເຕືອນເຈົ້າຂອງຂອງມັນໃຫ້ຮູ້ເຖິງການມາຂອງຄົນແປກໜ້າ. ແມ່ນແຕ່ສະໝອງຂອງໝາກໍບໍ່ທຳມະດາ. ຖ້າຄວາມສາມາດຂອງຄົນໃດຄົນໜຶ່ງຕໍ່າເກີນໄປ ແລະ ພວກເຂົາບໍ່ສາມາດແມ່ນແຕ່ຖືກປຽບທຽບກັບໝາໂຕໜຶ່ງໄດ້, ຄົນປະເພດນັ້ນບໍ່ແມ່ນຄົນໄຮ້ປະໂຫຍດບໍ? ບາງຄົນຮັກຄວາມສະໜຸກສະບາຍ ແລະ ກຽດຊັງການເຮັດວຽກ, ເປັນຄົນກິນຫຼາຍ ແລະ ຂີ້ຄ້ານ ແລະ ພວກເຂົາຕ້ອງການອາໄສຜົນປະໂຫຍດຈາກເຮືອນຂອງພຣະເຈົ້າໂດຍບໍ່ເຮັດຫຍັງເລີຍ, ພວກເຂົາບໍ່ແມ່ນແມ່ກາຝາກບໍ? ໂດຍການຮຽກຮ້ອງໃຫ້ຜູ້ນໍາ ແລະ ຜູ້ເຮັດວຽກຈັດການເລື່ອງຕ່າງໆດ້ວຍຫຼັກການ, ເຮືອນຂອງພຣະເຈົ້າກຳລັງບົ່ມເພາະ ແລະ ຝຶກຝົນພວກເຂົາໃຫ້ສາມາດປະຕິບັດຄວາມຈິງ ແລະ ເຂົ້າສູ່ຄວາມເປັນຈິງໃນການປະຕິບັດໜ້າທີ່ຂອງພວກເຂົາ. ຜູ້ນໍາ ແລະ ຜູ້ເຮັດວຽກບາງຄົນສາມາດສະແຫວງຫາຄວາມຈິງ ແລະ ອ່ອນນ້ອມຕໍ່ການຈັດແຈງຂອງເຮືອນຂອງພຣະເຈົ້າ, ຄົນເຫຼົ່ານີ້ລ້ວນແຕ່ໄດ້ຮັບພອນຈາກພຣະເຈົ້າ. ຜູ້ທີ່ຮັກຄວາມສະໜຸກສະບາຍ ແລະ ກຽດຊັງການເຮັດວຽກ ແລະ ຜູ້ທີ່ບໍ່ເຮັດຫຍັງທີ່ເປັນຈິງເປັນຈັງເລີຍຕ້ອງຖືກກຳຈັດ. ຄົນໄຮ້ປະໂຫຍດທັງໝົດທີ່ຢາກໄດ້ຄວາມສະດວກສະບາຍ, ຜູ້ທີ່ຢ້ານຄວາມລຳບາກ ແລະ ຄວາມເມື່ອຍລ້າ, ຜູ້ທີ່ຈົ່ມວ່າກ່ຽວກັບຄວາມລຳບາກ ແລະ ຄວາມຫຍຸ້ງຍາກຢູ່ສະເໝີ ແລະ ບໍ່ສາມາດອົດທົນກັບຄວາມລຳບາກໄດ້ເລີຍຕ້ອງຖືກກຳຈັດ, ຈະບໍ່ໃຫ້ເຫຼືອແມ່ນແຕ່ຄົນດຽວ! ຖ້າເມື່ອຜູ້ນໍາ ແລະ ຜູ້ເຮັດວຽກເລີ່ມຕົ້ນວຽກງານຂອງພວກເຂົາ, ພວກເຂົາປະເຊີນກັບຄວາມຫຍຸ້ງຍາກຕ່າງໆ, ພວກເຂົາຄວນຊອກຫາທີ່ມາຂອງບັນຫາ ແລະ ຈາກນັ້ນກໍຊຳລະລ້າງຄົນທີ່ຂັດຂວາງ ແລະ ຄົນທີ່ບໍ່ມີເຫດຜົນເຫຼົ່ານັ້ນອອກໄປ, ເຊິ່ງກໍຄືສິ່ງທີ່ເຮັດໃຫ້ສະດຸດ ແລະ ສິ່ງກີດຂວາງເຫຼົ່ານັ້ນ. ເມື່ອຜູ້ທີ່ຍັງເຫຼືອຢູ່ລ້ວນແຕ່ເປັນຜູ້ທີ່ສາມາດຮັບເອົາຄວາມຈິງ, ເຊື່ອຟັງ ແລະ ອ່ອນນ້ອມ, ມັນກໍຈະງ່າຍຂຶ້ນຫຼາຍທີ່ຈະນໍາພາພວກເຂົາ. ເມື່ອຜູ້ນໍາ ແລະ ຜູ້ເຮັດວຽກເຮັດວຽກ, ກ່ອນອື່ນພວກເຂົາຄວນໂອ້ລົມກ່ຽວກັບຄວາມຈິງຢ່າງຊັດເຈນ ເພື່ອໃຫ້ຜູ້ຄົນມີເສັ້ນທາງທີ່ຈະກ້າວໄປຂ້າງໜ້າຫຼັງຈາກທີ່ໄດ້ຟັງພວກເຂົາ. ພວກເຂົາບໍ່ຄວນເວົ້າຫຼັກຄຳສອນ, ຮ້ອງຄຳຂວັນ ແລະ ຍິ່ງໄປກວ່ານັ້ນ ບໍ່ຄວນບັງຄັບໃຫ້ຜູ້ຄົນໃສ່ໃຈ ແລະ ເຊື່ອຟັງພວກເຂົາ ແລະ ປະຕິບັດ. ຖ້າຜູ້ນໍາ ແລະ ຜູ້ເຮັດວຽກໂອ້ລົມກ່ຽວກັບຄວາມຈິງຢ່າງຊັດເຈນ, ແລ້ວຄົນສ່ວນໃຫຍ່ກໍຈະເຕັມໃຈທີ່ຈະນຳໄປປະຕິບັດ. ມັນເປັນເລື່ອງທີ່ໜ້າເປັນຫ່ວງ ຖ້າຜູ້ນໍາ ແລະ ຜູ້ເຮັດວຽກອະທິບາຍບໍ່ແຈ່ມແຈ້ງ ແຕ່ຍັງຮຽກຮ້ອງໃຫ້ອ້າຍເອື້ອຍນ້ອງປະຕິບັດ ແລະ ອ້າຍເອື້ອຍນ້ອງກໍບໍ່ຮູ້ວິທີປະຕິບັດ ແລະ ບໍ່ສາມາດຊອກຫາເສັ້ນທາງແຫ່ງການປະຕິບັດໄດ້, ສິ່ງນີ້ຈະສົ່ງຜົນກະທົບຕໍ່ຜົນໄດ້ຮັບຂອງວຽກງານ. ຕາບໃດທີ່ຜູ້ນໍາ ແລະ ຜູ້ເຮັດວຽກສາມາດອະທິບາຍຢ່າງແຈ່ມແຈ້ງ ແລະ ໂອ້ລົມຢ່າງຊັດເຈນກ່ຽວກັບຫຼັກການຄວາມຈິງທີ່ກ່ຽວຂ້ອງໃນວຽກງານສະເພາະທຸກປະເພດ, ແລ້ວຄົນສ່ວນໃຫຍ່ກໍຈະເຂົ້າໃຈ ແລະ ມີເຫດຜົນ ແລະ ພວກເຂົາກໍຈະເຕັມໃຈທີ່ຈະເຮັດສ່ວນຂອງພວກເຂົາ. ທຸກຄົນເຕັມໃຈທີ່ຈະຟັງຄົນໃດຄົນໜຶ່ງ ຖ້າສິ່ງທີ່ພວກເຂົາເວົ້ານັ້ນຖືກຕ້ອງ, ສອດຄ່ອງກັບຄວາມຈິງ ແລະ ເປັນປະໂຫຍດຕໍ່ວຽກງານຄຣິສຕະຈັກ ແລະ ຕໍ່ທາງເຂົ້າຂອງຊີວິດຂອງອ້າຍເອື້ອຍນ້ອງ. ເຖິງຢ່າງໃດກໍຕາມ, ມີສະຖານະການໜຶ່ງທີ່ຜູ້ນໍາ ແລະ ຜູ້ເຮັດວຽກບາງຄົນເວົ້າພຽງແຕ່ຄຳເວົ້າ ແລະ ຫຼັກຄຳສອນເທົ່ານັ້ນ ແລະ ເມື່ອມີຄົນຖາມພວກເຂົາກ່ຽວກັບເສັ້ນທາງແຫ່ງການປະຕິບັດທີ່ສະເພາະ, ພວກເຂົາກໍບໍ່ສາມາດອະທິບາຍໄດ້ ແລະ ແທນທີ່ຈະເຮັດແນວນັ້ນ ພວກເຂົາກໍເວົ້າຫຼັກຄຳສອນທີ່ຟັງແລ້ວສູງສົ່ງບາງຢ່າງ ແລະ ຮ້ອງຄຳຂວັນບາງຢ່າງ, ແລ້ວກໍສົ່ງຄົນນັ້ນໄປ. ຄົນນັ້ນບໍ່ຍອມຮັບໃນໃຈ ແລະ ພວກເຂົາຄິດວ່າ “ເຈົ້າກຳລັງຂໍໃຫ້ຂ້ອຍໄປປະຕິບັດສິ່ງນີ້ ແຕ່ເຈົ້າບໍ່ໄດ້ອະທິບາຍມັນຢ່າງຊັດເຈນ, ແລ້ວຂ້ອຍຈະປະຕິບັດມັນໄດ້ແນວໃດ? ຂ້ອຍບໍ່ມີເສັ້ນທາງທີ່ຈະເຮັດຕາມ! ຂ້ອຍຖາມເຈົ້າຍ້ອນວ່າຂ້ອຍບໍ່ເຂົ້າໃຈ, ແຕ່ປະກົດວ່າເຈົ້າກໍບໍ່ເຂົ້າໃຈຄືກັນ ແລະ ຮູ້ພຽງແຕ່ວິທີເວົ້າຫຼັກຄຳສອນ ແລະ ຮ້ອງຄຳຂວັນ. ເຈົ້າກໍບໍ່ໄດ້ດີໄປກວ່າຂ້ອຍເລີຍ. ເປັນຫຍັງຂ້ອຍຄວນເຊື່ອຟັງເຈົ້າ? ຂ້ອຍເຊື່ອຟັງຄວາມຈິງ, ບໍ່ແມ່ນເຈົ້າທີ່ເວົ້າຫຼັກຄຳສອນ ແລະ ຮ້ອງຄຳຂວັນ!” ສະຖານະການປະເພດນີ້ກໍເກີດຂຶ້ນ. ຖ້າຜູ້ນໍາ ແລະ ຜູ້ເຮັດວຽກສາມາດຫຼີກລ່ຽງການເວົ້າຫຼັກຄຳສອນທີ່ໄຮ້ສາລະ, ເວົ້າຄວາມຈິງ ແລະ ໂອ້ລົມກ່ຽວກັບຫຼັກການ ແລະ ເສັ້ນທາງແຫ່ງການປະຕິບັດຢ່າງຊັດເຈນ, ແລ້ວຄົນສ່ວນໃຫຍ່ກໍຈະສາມາດເຊື່ອຟັງໄດ້. ສະນັ້ນ, ວຽກງານຂອງຄຣິສຕະຈັກທີ່ຈິງແລ້ວກໍເຮັດງ່າຍ; ຕາບໃດທີ່ຜູ້ນໍາ ແລະ ຜູ້ເຮັດວຽກສາມາດຈັດຕັ້ງປະຕິບັດການຈັດແຈງວຽກງານຢ່າງຈິງຈັງ, ຍຶດໝັ້ນໃນຕຳແໜ່ງວຽກຂອງຕົນ ແລະ ເຂົ້າຮ່ວມກັບວຽກງານສະເພາະ, ແລ້ວພວກເຂົາກໍຈະສາມາດເຮັດວຽກໄດ້ດີຢ່າງແນ່ນອນ. ສິ່ງທີ່ໜ້າເປັນຫ່ວງກໍຄື ຖ້າຜູ້ນໍາ, ຜູ້ເຮັດວຽກ ແລະ ຜູ້ຊີ້ນຳບໍ່ມີຄວາມຮັບຜິດຊອບ ແລະ ວາງທ່າເໜືອຄົນອື່ນ, ຮູ້ພຽງແຕ່ວິທີເວົ້າຫຼັກຄຳສອນ ແລະ ຮ້ອງຄຳຂວັນ ແລະ ບໍ່ເຂົ້າຮ່ວມໃນວຽກງານສະເພາະຢູ່ສະຖານທີ່ຈິງ, ແລ້ວກໍຈະມີບັນຫາໃນວຽກງານຢ່າງແນ່ນອນ. ນີ້ກໍເພາະວ່າຄົນທີ່ຢູ່ຂັ້ນລຸ່ມບໍ່ສາມາດເບິ່ງທະລຸເລື່ອງປະເພດນີ້ໄດ້, ພວກເຂົາຕ້ອງການຄົນທີ່ຈະມາຊີ້ທາງໃຫ້ພວກເຂົາ, ພວກເຂົາຕ້ອງການເສົາຄ້ຳທີ່ໝັ້ນຄົງ, ພວກເຂົາຕ້ອງການຄົນທີ່ຈະນໍາພາພວກເຂົາດ້ວຍຕົນເອງ ແລະ ບອກພວກເຂົາວ່າຈະຕ້ອງເຮັດຫຍັງ, ພວກເຂົາຕ້ອງການຄົນທີ່ຈະມາໃຫ້ການຊີ້ນຳ ແລະ ດຳເນີນການກວດກາ, ຖ້າບໍ່ດັ່ງນັ້ນ ວຽກງານກໍຈະບໍ່ຖືກຈັດຕັ້ງປະຕິບັດ. ຖ້າເຈົ້າຄາດຫວັງວ່າເຈົ້າພຽງແຕ່ສາມາດຮ້ອງຫຼັກຄຳສອນ ແລະ ຄຳຂວັນສອງສາມຂໍ້ຈາກຕຳແໜ່ງທີ່ມີສະຖານະ, ແລ້ວຄົນທີ່ຢູ່ຂັ້ນລຸ່ມກໍຈະລົງມືເຮັດ ແລະ ເຮັດຕາມທີ່ເຈົ້າເວົ້າ, ກໍຝັນໄປສາ. ຄົນທີ່ຢູ່ຂັ້ນລຸ່ມກໍຄືກັບເຄື່ອງຈັກ: ຖ້າບໍ່ມີໃຜເປີດໃຊ້ງານພວກເຂົາ, ພວກເຂົາກໍຈະບໍ່ລົງມືເຮັດ. ຖ້າຜູ້ທີ່ຮັບໃຊ້ເປັນຜູ້ນໍາ ແລະ ຜູ້ເຮັດວຽກບໍ່ສາມາດແມ່ນແຕ່ເບິ່ງທະລຸເລື່ອງນີ້ໄດ້, ແລ້ວພວກເຂົາກໍຂາດຄວາມເຂົ້າໃຈຢ່າງເລິກເຊິ່ງຫຼາຍເກີນໄປ! ເມື່ອຜູ້ນໍາປອມເຮັດວຽກ, ພວກເຂົາບໍ່ສາມາດເບິ່ງທະລຸສິ່ງໃດໄດ້ເລີຍ. ພວກເຂົາບໍ່ຮູ້ວ່າວຽກງານໃດສຳຄັນ ແລະ ວຽກງານໃດເປັນວຽກງານທົ່ວໄປ ແລະ ພວກເຂົາກໍບໍ່ສາມາດຈັດລຳດັບຄວາມສຳຄັນຂອງວຽກງານຕາມຄວາມສຳຄັນ ແລະ ຄວາມຮີບດ່ວນໄດ້. ບໍ່ວ່າພວກເຂົາຈະເຮັດຫຍັງ, ພວກເຂົາກໍບໍ່ມີຫຼັກການ, ພວກເຂົາບໍ່ສາມາດອະທິບາຍເສັ້ນທາງແຫ່ງການປະຕິບັດຢ່າງຊັດເຈນໄດ້ ແລະ ພວກເຂົາພຽງແຕ່ເວົ້າຫຼັກຄຳສອນ ແລະ ຮ້ອງຄຳຂວັນ, ໂດຍເວົ້າພຽງແຕ່ບາງສິ່ງທີ່ບໍ່ສາມາດປະຕິບັດໄດ້ຈິງ. ຜົນທີ່ຕາມມາກໍຄື ພວກເຂົາບໍ່ສາມາດເຮັດວຽກງານໃດໆໄດ້ເລີຍ ແລະ ສາມາດຖືກກຳຈັດເທົ່ານັ້ນ. ຜູ້ນໍາ ແລະ ຜູ້ເຮັດວຽກຕ້ອງຮູ້ວິທີຈັດແຈງ ແລະ ຈັດຕັ້ງປະຕິບັດວຽກງານ ແລະ ພວກເຂົາຕ້ອງຮູ້ວິທີກວດກາ ແລະ ຊີ້ນໍາວຽກງານ ແລະ ແກ້ໄຂບັນຫາທີ່ເກີດຂຶ້ນດ້ວຍຕົນເອງ. ມີພຽງແຕ່ຜູ້ນໍາ ແລະ ຜູ້ເຮັດວຽກແບບນີ້ເທົ່ານັ້ນທີ່ສາມາດເຮັດວຽກງານທີ່ແທ້ຈິງ ແລະ ເຮັດໃຫ້ຜູ້ຄົນເຊື່ອໝັ້ນຢ່າງສົມບູນໄດ້. ຖ້າຜູ້ນໍາຄົນໜຶ່ງບໍ່ສາມາດຊີ້ນໍາວຽກງານ ຫຼື ຄົ້ນພົບ ແລະ ແກ້ໄຂບັນຫາໄດ້, ຖ້າພວກເຂົາຮູ້ພຽງແຕ່ສັ່ງສອນ ແລະ ລິຮານຄົນອື່ນຢ່າງຕໍ່ເນື່ອງ ແລະ ພວກເຂົາກໍຕຳໜິຄົນອື່ນເມື່ອພວກເຂົາເອງເຮັດສິ່ງຕ່າງໆຜິດພາດ, ແລ້ວນີ້ກໍຄືການເປັນຜູ້ນໍາທີ່ບໍ່ມີຄວາມສາມາດ. ຜູ້ນໍາດັ່ງກ່າວເປັນຄົນໄຮ້ປະໂຫຍດ, ພວກເຂົາເປັນຜູ້ນໍາປອມ ແລະ ພວກເຂົາຕ້ອງຖືກກຳຈັດ. ຖ້າເຈົ້າບໍ່ຮູ້ວິທີເຮັດວຽກງານສະເພາະບາງຢ່າງ, ຢ່າງໜ້ອຍທີ່ສຸດ ເຈົ້າຕ້ອງຊອກຫາຄົນທີ່ເໝາະສົມສອງຄົນມາເປັນຜູ້ຊ່ວຍຂອງເຈົ້າ ເພື່ອຊ່ວຍເຈົ້າເຮັດວຽກງານສະເພາະນີ້ໃຫ້ດີ ແລະ ຢ່າງໜ້ອຍທີ່ສຸດ ເຈົ້າຕ້ອງຈັດການ ແລະ ກຳຈັດຄົນທີ່ຂັດຂວາງທີ່ສ້າງຄວາມລົບກວນອອກໄປກ່ອນ. ນີ້ບໍ່ແມ່ນການສ້າງເງື່ອນໄຂທີ່ເອື້ອອຳນວຍໃຫ້ແກ່ການເຮັດວຽກງານນີ້ໃຫ້ດີບໍ? ຖ້າເມື່ອເຈົ້າພົບຄົນທີ່ສາມາດເຮັດບາງສິ່ງບາງຢ່າງທີ່ເປັນຈິງເປັນຈັງໄດ້, ເຈົ້າກໍສົ່ງເສີມພວກເຂົາທັນທີ ແລະ ຖ້າເຈົ້າຈັດການ ແລະ ກຳຈັດຜູ້ທີ່ກໍ່ໃຫ້ເກີດການລົບກວນ ແລະ ການຂັດຂວາງອອກໄປທັນທີ, ແລ້ວກໍຈະມີຄວາມຫຍຸ້ງຍາກໜ້ອຍລົງຫຼາຍ ເມື່ອເຈົ້າສືບຕໍ່ເຮັດວຽກງານນີ້. ຜູ້ນໍາທີ່ຂາດຄວາມສາມາດຫຼາຍເກີນໄປບໍ່ສາມາດເຮັດວຽກແບບນີ້ໄດ້. ພວກເຂົາຢ້ານທີ່ຈະເຮັດໃຫ້ຄົນອື່ນຜິດໃຈ ແລະ ເມື່ອພວກເຂົາເຫັນຄົນຊົ່ວຊ້າທີ່ກໍ່ໃຫ້ເກີດການລົບກວນ ແລະ ການຂັດຂວາງຢ່າງຕໍ່ເນື່ອງ, ພວກເຂົາກໍບໍ່ຈັດການພວກເຂົາ. ພວກເຂົາຍັງບໍ່ສາມາດບອກໄດ້ວ່າໃຜມີຄວາມສາມາດໃນການເຮັດບາງສິ່ງບາງຢ່າງທີ່ເປັນຈິງເປັນຈັງໄດ້ອີກດ້ວຍ ແລະ ພວກເຂົາກໍບໍ່ຮູ້ວ່າໃຜເໝາະສົມທີ່ຈະສົ່ງເສີມໃຫ້ຮັບຜິດຊອບວຽກງານ. ຜູ້ນໍາແບບນີ້ເປັນຄົນຕາບອດ ແລະ ພວກເຂົາບໍ່ມີຄວາມສາມາດໃນການປະຕິບັດວຽກງານຂອງພວກເຂົາ. ຖ້າຜູ້ນໍາ ແລະ ຜູ້ເຮັດວຽກບໍ່ເຂົ້າໃຈຄວາມຈິງ ຫຼື ທັກສະວິຊາຊີບ, ພວກເຂົາກໍຈະເຮັດວຽກງານຂອງພວກເຂົາໄດ້ບໍ່ດີ, ສະນັ້ນ, ຜູ້ນໍາ ແລະ ຜູ້ເຮັດວຽກຕ້ອງຝຶກຝົນເພື່ອເຮັດວຽກງານທີ່ແທ້ຈິງເລື້ອຍໆ. ຕາບໃດທີ່ພວກເຂົາກຳແໜ້ນຫຼັກການ, ຮູ້ວິທີຈັດລຳດັບຄວາມສຳຄັນຂອງວຽກງານຕາມຄວາມສຳຄັນ ແລະ ຄວາມຮີບດ່ວນ ແລະ ຮູ້ວິທີຊັ່ງຊາຂໍ້ດີຂໍ້ເສຍ, ແລ້ວພວກເຂົາກໍສາມາດເຮັດວຽກງານຂອງພວກເຂົາໃຫ້ດີໄດ້ ແລະ ກາຍເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານ.

ໃນເມື່ອເຮົາໄດ້ໂອ້ລົມກ່ຽວກັບເນື້ອໃນຂອງການສື່ສານ, ການອອກຄຳສັ່ງ ແລະ ການຈັດຕັ້ງປະຕິບັດການຈັດແຈງວຽກງານຢ່າງຖືກຕ້ອງຕາມຂໍ້ກຳນົດຂອງເຮືອນຂອງພຣະເຈົ້າແລ້ວ, ຕອນນີ້ພວກເຈົ້າທີ່ເປັນຜູ້ນໍາ ແລະ ຜູ້ເຮັດວຽກມີຄວາມເຂົ້າໃຈພື້ນຖານບາງຢ່າງກ່ຽວກັບວິທີເຂົ້າຫາ ແລະ ຈັດຕັ້ງປະຕິບັດການຈັດແຈງວຽກງານແລ້ວບໍ? ແລ້ວຕອນນີ້ພວກເຈົ້າມີຄວາມເຂົ້າໃຈສະເພາະບາງຢ່າງກ່ຽວກັບຄວາມຮັບຜິດຊອບ ແລະ ພັນທະທີ່ພວກເຈົ້າຄວນບັນລຸເມື່ອຈັດຕັ້ງປະຕິບັດການຈັດແຈງວຽກງານແລ້ວບໍ? (ມີແລ້ວ.) ໃນເມື່ອພວກເຈົ້າມີຄວາມເຂົ້າໃຈສະເພາະນີ້ແລ້ວ, ເຈົ້າຄວນພິຈາລະນາວ່າເຈົ້າຄວນເຮັດຫຍັງ ແລະ ເຈົ້າສາມາດເຮັດມັນໄດ້ໃນລະດັບໃດ ແລະ ຈາກນັ້ນເຈົ້າກໍຄວນຈະສາມາດພິພາກສາໄດ້ວ່າເຈົ້າມີຄວາມສາມາດທີ່ຈະເປັນຜູ້ນໍາ ຫຼື ຜູ້ເຮັດວຽກ ຫຼື ບໍ່ ແລະ ເຈົ້າເໝາະສົມກັບວຽກງານຜູ້ນໍາ ຫຼື ບໍ່. ສ່ວນຜູ້ນໍາ ແລະ ຜູ້ເຮັດວຽກບາງຄົນທີ່ມີຄວາມສາມາດຕໍ່າ ແລະ ບໍ່ເຮັດວຽກງານທີ່ແທ້ຈິງ, ນັ້ນກໍຄື ຜູ້ທີ່ພວກເຮົາເອີ້ນວ່າຜູ້ນໍາປອມ, ເມື່ອພວກເຂົາເຂົ້າໃຈເນື້ອໃນສະເພາະຂອງຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກແລ້ວ, ພວກເຂົາຄວນເຮັດແນວໃດ? ບາງຄົນເວົ້າວ່າ “ກ່ອນໜ້ານີ້ຂ້ອຍບໍ່ໄດ້ເຂົ້າໃຈຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກຢ່າງແທ້ຈິງ ແລະ ຫຼັງຈາກທີ່ຂ້ອຍໄດ້ເປັນຜູ້ນໍາ, ຂ້ອຍພຽງແຕ່ເພິ່ງພາແນວຄິດ ແລະ ຈິນຕະນາການຂອງຂ້ອຍເພື່ອເຮັດວຽກງານບາງຢ່າງເພື່ອເປັນໜ້າເປັນຕາ ແລະ ຂ້ອຍຄິດວ່າເພາະວ່າຂ້ອຍມີຄວາມກະຕືລືລົ້ນ ແລະ ເຕັມໃຈທີ່ຈະອົດທົນກັບຄວາມທົນທຸກ, ຂ້ອຍກໍຄົງຈະເປັນຜູ້ນໍາທີ່ໄດ້ມາດຕະຖານແລ້ວ. ພໍໄດ້ຟັງພຣະເຈົ້າໂອ້ລົມແບບນີ້ ຂ້ອຍເຖິງກັບເວົ້າບໍ່ອອກ. ປະກົດວ່າຂ້ອຍເປັນຜູ້ນໍາປອມ, ຄວາມສາມາດຂອງຂ້ອຍຕໍ່າເກີນໄປ ແລະ ຂ້ອຍບໍ່ສາມາດເຮັດວຽກງານທີ່ແທ້ຈິງໄດ້. ຂ້ອຍບໍ່ສາມາດແມ່ນແຕ່ຈະຈັດຕັ້ງປະຕິບັດການຈັດແຈງວຽກງານສະເພາະພຽງຢ່າງດຽວຂອງເຮືອນຂອງພຣະເຈົ້າໄດ້. ຂ້ອຍເຄີຍຄິດວ່າການອ່ານການຈັດແຈງວຽກງານຫຼາຍໆຄັ້ງ, ສົ່ງຕໍ່ໃຫ້ທຸກຄົນ ແລະ ຈາກນັ້ນກໍຊຸກຍູ້ ແລະ ກວດກາຄົນທີ່ຢູ່ຂັ້ນລຸ່ມໃນຂະນະທີ່ພວກເຂົາເຮັດວຽກນັ້ນ, ໝາຍຄວາມວ່າຂ້ອຍກຳລັງຈັດຕັ້ງປະຕິບັດການຈັດແຈງວຽກງານນັ້ນ. ຫຼັງຈາກຜ່ານໄປໄລຍະໜຶ່ງ, ຂ້ອຍກໍຄົ້ນພົບວ່າວຽກງານນັ້ນບໍ່ໄດ້ຖືກເຮັດເປັນຢ່າງດີ ແລະ ວຽກງານສະເພາະຫຼາຍຢ່າງກໍຖືກເມີນເສີຍ ແລະ ເມື່ອນັ້ນເອງຂ້ອຍຈຶ່ງຮັບຮູ້ວ່າຄວາມສາມາດຂອງຂ້ອຍຂາດເຂີນຫຼາຍແທ້ໆ ແລະ ຂ້ອຍບໍ່ແມ່ນຄົນທີ່ຈະເປັນຜູ້ນໍາໄດ້”. ແລ້ວຄົນແບບນີ້ຄວນເຮັດແນວໃດ? ມັນຈະເປັນຫຍັງບໍ ຖ້າພວກເຂົາປະຖິ້ມວຽກງານຂອງພວກເຂົາ? (ບໍ່.) ແລ້ວມີວິທີແກ້ໄຂບັນຫານີ້ບໍ? ຫຼື ບັນຫານີ້ແກ້ໄຂບໍ່ໄດ້? (ບໍ່, ບໍ່ແມ່ນວ່າແກ້ໄຂບໍ່ໄດ້. ຄົນເຫຼົ່ານັ້ນຕ້ອງພະຍາຍາມເຮັດໃຫ້ດີຂຶ້ນຕາມຂໍ້ກຳນົດຂອງພຣະເຈົ້າ.) ນີ້ຄືມຸມມອງທີ່ເປັນບວກ ແລະ ກະຕືລືລົ້ນ; ມັນເປັນມຸມມອງທີ່ດີຫຼາຍ. ພວກເຂົາຄວນພະຍາຍາມເຮັດໃຫ້ດີຂຶ້ນຕາມຂໍ້ກຳນົດຂອງພຣະເຈົ້າ, ມີຄວາມເຊື່ອ ແລະ ເພິ່ງພາພຣະເຈົ້າ ແລະ ບໍ່ຄິດລົບ ຫຼື ປະຖິ້ມວຽກງານຂອງພວກເຂົາ, ນີ້ຄືວິທີແກ້ໄຂທີໜຶ່ງ. ມັນເປັນວິທີແກ້ໄຂທີ່ດີບໍ? (ດີ.) ແຕ່ມັນເປັນວິທີແກ້ໄຂພຽງຢ່າງດຽວບໍ? (ບໍ່, ບໍ່ແມ່ນ. ຖ້າຄວາມສາມາດຂອງພວກເຂົາຕໍ່າເກີນໄປ ແລະ ພວກເຂົາບໍ່ສາມາດເຮັດວຽກງານຕົວຈິງໃດໆໄດ້ແທ້ໆ, ແລ້ວພວກເຂົາກໍສາມາດຮັບຜິດຊອບຕໍ່ສິ່ງນີ້ ແລະ ລາອອກຈາກຕຳແໜ່ງຂອງພວກເຂົາ.) ນີ້ຄືວິທີແກ້ໄຂທີສອງ. ຖ້າພວກເຂົາໄດ້ພະຍາຍາມມາກ່ອນ ແລະ ຮູ້ສຶກວ່າບໍ່ສາມາດເຮັດວຽກງານຜູ້ນໍາໄດ້, ກ່າວຄື ຖ້າມັນເປັນວຽກງານທີ່ໜັກໜ່ວງ ແລະ ລຳບາກສຳລັບພວກເຂົາ, ຈົນເຮັດໃຫ້ພວກເຂົາຮູ້ສຶກກະວົນກະວາຍໃຈ, ນອນບໍ່ຫຼັບ, ທຸກມື້ຮູ້ສຶກຄືກັບຖືກພູເຂົາໃຫຍ່ກົດທັບຈົນຍົກຫົວບໍ່ຂຶ້ນ ຫຼື ຫາຍໃຈບໍ່ອອກ, ແມ່ນແຕ່ຮູ້ສຶກວ່າຂາໜັກຈົນຍ່າງລຳບາກ ແລະ ຫຼັງຈາກທີ່ໄດ້ຟັງຂໍ້ກຳນົດສະເພາະເຫຼົ່ານີ້ແລ້ວກໍຍິ່ງຮູ້ສຶກວ່າຄວາມສາມາດຂອງຕົນຕໍ່າເກີນໄປ ແລະ ບໍ່ສາມາດເຮັດວຽກໄດ້ຢ່າງແທ້ຈິງ, ພວກເຂົາຄວນເຮັດແນວໃດ? ມີສິ່ງໜຶ່ງທີ່ພວກເຂົາສາມາດເຮັດໄດ້, ນັ້ນກໍຄືການລາອອກທັນທີ. ຖ້າພວກເຂົາບໍ່ສາມາດເຮັດວຽກງານທີ່ແທ້ຈິງໄດ້, ພວກເຂົາກໍບໍ່ຄວນສົ່ງຜົນກະທົບຕໍ່ວຽກງານຂອງເຮືອນຂອງພຣະເຈົ້າ, ນີ້ຄືເຫດຜົນທີ່ພວກເຂົາຄວນມີ. ພວກເຂົາບໍ່ຄວນບັງຄັບຕົນເອງເກີນຂີດຈຳກັດຢ່າງຫຼັບຫູຫຼັບຕາ, ຢືນຢັນທີ່ຈະພະຍາຍາມເຮັດບາງສິ່ງທີ່ເກີນຄວາມສາມາດຂອງຕົນ ຫຼື ເຮັດສິ່ງທີ່ໂງ່ຈ້າ. ມີພຽງແຕ່ຜູ້ທີ່ລະເວັ້ນຈາກການເຮັດສິ່ງເຫຼົ່ານີ້ເທົ່ານັ້ນທີ່ມີເຫດຜົນ. ຄົນທີ່ມີເຫດຜົນຈະມີຄວາມຮັບຮູ້ຕົນເອງ; ພວກເຂົາຮູ້ແຈ້ງກ່ຽວກັບຄວາມສາມາດຂອງຕົນເອງ ແລະ ພວກເຂົາກໍຮູ້ຈັກຂໍ້ບົກຜ່ອງຂອງຕົນເອງ. ມີພຽງແຕ່ເມື່ອຜູ້ຄົນຮູ້ຈັກວັດແທກຕົນເອງຢ່າງຊັດເຈນເທົ່ານັ້ນ ພວກເຂົາຈຶ່ງຈະສາມາດເຂົ້າໃຈໄດ້ຢ່າງຖືກຕ້ອງວ່າພວກເຂົາມີຄວາມສາມາດເຮັດຫຍັງ, ບໍ່ມີຄວາມສາມາດເຮັດຫຍັງ ແລະ ເໝາະສົມທີ່ຈະເຮັດຫຍັງທີ່ສຸດ. ເປັນຫຍັງຜູ້ຄົນຕ້ອງຮູ້ຈັກຄວາມສາມາດຂອງຕົນເອງ? ສິ່ງນີ້ຊ່ວຍໃຫ້ພວກເຂົາກຳນົດໜ້າທີ່ທີ່ພວກເຂົາຄວນປະຕິບັດ ແລະ ມັນກໍຊ່ວຍໃຫ້ພວກເຂົາປະຕິບັດໜ້າທີ່ນັ້ນໄດ້ດີເຊັ່ນກັນ. ຖ້າເຈົ້າໄດ້ກວດສອບຕົນເອງແລ້ວ ແລະ ເຫັນວ່າເຈົ້າມີຄວາມສາມາດພຽງເທົ່ານີ້ ແລະ ຮູ້ວ່າເຈົ້າບໍ່ສາມາດເຮັດວຽກງານຜູ້ນໍາໄດ້, ແລ້ວກໍບໍ່ຈຳເປັນທີ່ເຈົ້າຈະຕ້ອງກວດສອບຕົນເອງອີກ ແລະ ພິສູດມັນອີກ. ເຈົ້າຄວນລາອອກທັນທີ, ຢ່າຍຶດຕິດກັບຕຳແໜ່ງຂອງເຈົ້າ ແລະ ປະຕິເສດທີ່ຈະລົງຈາກຕຳແໜ່ງ; ຢ່າສົ່ງຜົນກະທົບ ແລະ ເຮັດໃຫ້ຄົນອື່ນຊັກຊ້າ ໃນຂະນະທີ່ເຈົ້າບໍ່ສາມາດປະຕິບັດວຽກງານສະເພາະໄດ້. ການລາອອກບໍ່ແມ່ນເສັ້ນທາງທີ່ຈະກ້າວໄປຂ້າງໜ້າບໍ? ສອງເສັ້ນທາງນີ້ວາງຢູ່ຕໍ່ໜ້າເຈົ້າ ແລະ ເຈົ້າສາມາດເລືອກເສັ້ນທາງໃດເສັ້ນທາງໜຶ່ງ; ເຈົ້າບໍ່ໄດ້ຂາດເສັ້ນທາງທີ່ຈະກ້າວໄປຂ້າງໜ້າ ແລະ ມັນກໍບໍ່ໄດ້ມີພຽງເສັ້ນທາງດຽວ. ເຈົ້າສາມາດຕັດສິນໃຈຢ່າງເປັນຈິງ ແລະ ຖືກຕ້ອງກ່ຽວກັບສະຖານະການຕົວຈິງຂອງເຈົ້າ ໂດຍອີງໃສ່ຄວາມເຂົ້າໃຈຂອງເຈົ້າກ່ຽວກັບຕົນເອງ, ພ້ອມທັງອີງໃສ່ການປະເມີນທີ່ອ້າຍເອື້ອຍນ້ອງທີ່ຢູ່ອ້ອມຂ້າງເຈົ້າທີ່ຮູ້ຈັກເຈົ້າໄດ້ເຮັດຕໍ່ເຈົ້າ ແລະ ຈາກນັ້ນກໍເລືອກສິ່ງທີ່ຖືກຕ້ອງ. ເຮືອນຂອງພຣະເຈົ້າຈະບໍ່ເຮັດໃຫ້ເຈົ້າລຳບາກ. ເຈົ້າຄິດແນວໃດກ່ຽວກັບເລື່ອງນີ້? (ມັນດີແລ້ວ.) ບາງຄົນເວົ້າວ່າ “ຂ້ອຍຢາກລອງອີກຄັ້ງ ແລະ ພະຍາຍາມເຮັດໃຫ້ດີຂຶ້ນ. ຂ້ອຍຄິດວ່າຂ້ອຍເຮັດໄດ້. ຂ້ອຍພຽງແຕ່ບໍ່ໄດ້ໃສ່ໃຈໃນການສະແຫວງຫາຄວາມຈິງຫຼາຍໃນຊ່ວງຫຼາຍປີທີ່ຜ່ານມານັ້ນ ແລະ ຫຼັງຈາກທີ່ຂ້ອຍໄດ້ເປັນຜູ້ນໍາ, ຂ້ອຍກໍຍັງບໍ່ຮູ້ວິທີສະແຫວງຫາຄວາມຈິງ ແລະ ເຮັດວຽກແບບເບົາປັນຍາ. ຂ້ອຍເຄີຍຄິດວ່າການເປັນຜູ້ນໍາຄຣິສຕະຈັກແມ່ນງ່າຍຫຼາຍ, ທີ່ມັນກ່ຽວຂ້ອງກັບພຽງແຕ່ການຈັດຕັ້ງຜູ້ຄົນໃຫ້ເຂົ້າຮ່ວມການເຕົ້າໂຮມ, ການນໍາພາໃນການໂອ້ລົມກ່ຽວກັບຄວາມຈິງ, ການແກ້ໄຂບັນຫາຢ່າງທັນການເມື່ອມັນເກີດຂຶ້ນ ແລະ ການຈັດຕັ້ງປະຕິບັດການຈັດແຈງໃດໆຈາກເບື້ອງເທິງທັນທີ ແລະ ກໍແລ້ວໄປ. ຂ້ອຍບໍ່ເຄີຍຄິດເລີຍວ່າ ຫຼັງຈາກທີ່ເປັນຜູ້ນໍາໄດ້ໄລຍະໜຶ່ງ, ຂ້ອຍຈະຄົ້ນພົບວ່າມີບັນຫາຫຼາຍຢ່າງທີ່ຂ້ອຍບໍ່ສາມາດແກ້ໄຂໄດ້, ເມື່ອເບື້ອງເທິງຖາມກ່ຽວກັບວຽກງານ, ຂ້ອຍກໍບໍ່ຮູ້ວ່າຈະຕອບແນວໃດ ແລະ ເມື່ອຜູ້ຄົນທີ່ພຣະເຈົ້າເລືອກບາງຄົນຍົກປະເດັນທີ່ເປັນຈິງຂຶ້ນມາ, ຂ້ອຍກໍບໍ່ສາມາດໃຫ້ຄຳຕອບໄດ້. ຕະຫຼອດຫຼາຍປີທີ່ອ້າຍເອື້ອຍນ້ອງໄດ້ເຊື່ອໃນພຣະເຈົ້າ, ພວກເຂົາທຸກຄົນລ້ວນແຕ່ໄດ້ອ່ານພຣະທຳຂອງພຣະເຈົ້າ ແລະ ຟັງຄຳເທດສະໜາຢູ່ເລື້ອຍໆ. ພວກເຂົາທຸກຄົນລ້ວນແຕ່ເຂົ້າໃຈຄວາມຈິງບາງຢ່າງ ແລະ ມີການແຍກແຍະບາງຢ່າງຢ່າງແນ່ນອນ. ຖ້າບໍ່ມີຄວາມເປັນຈິງແຫ່ງຄວາມຈິງ, ຂ້ອຍກໍບໍ່ສາມາດຫົດນໍ້າ ຫຼື ລ້ຽງດູພວກເຂົາໄດ້ແທ້ໆ”. ຕອນນີ້ມັນຈະແຈ້ງແລ້ວວ່າມັນບໍ່ແມ່ນເລື່ອງງ່າຍທີ່ຈະປະຕິບັດວຽກງານສະເພາະປະເພດໃດໜຶ່ງໃນເຮືອນຂອງພຣະເຈົ້າໃຫ້ໄດ້ດີ. ໃນດ້ານໜຶ່ງ, ຜູ້ຄົນຕ້ອງມີຄວາມສາມາດ, ໃນຂະນະທີ່ອີກດ້ານໜຶ່ງ, ພວກເຂົາຕ້ອງແບກຮັບພາລະ, ພ້ອມທັງເຂົ້າໃຈຄວາມຈິງ, ສິ່ງທັງໝົດເຫຼົ່ານີ້ແມ່ນຈຳເປັນຢ່າງຍິ່ງ. ມັນຈະບໍ່ໄດ້ຜົນ ຖ້າຄົນໃດຄົນໜຶ່ງບໍ່ສະແຫວງຫາຄວາມຈິງ ຫຼື ຂາດຄວາມສາມາດ ແລະ ມັນກໍຈະບໍ່ໄດ້ຜົນເຊັ່ນກັນ ຖ້າຄົນໃດຄົນໜຶ່ງຂາດຄວາມເປັນມະນຸດ ແລະ ບໍ່ແບກຮັບພາລະ. ວຽກງານສະເພາະຕ້ອງການວິທີການທີ່ສະເພາະ ແລະ ນີ້ກໍບໍ່ແມ່ນເລື່ອງທີ່ງ່າຍດາຍ. ເຖິງຢ່າງໃດກໍຕາມ, ບາງຄົນຍັງບໍ່ເຊື່ອ. ພວກເຂົາຍັງຢາກລອງອີກຄັ້ງ ແລະ ພວກເຂົາກໍຂໍໃຫ້ໄດ້ຮັບໂອກາດອີກຄັ້ງ, ຄົນແບບນີ້ຄວນໄດ້ຮັບໂອກາດອີກຄັ້ງບໍ? ຖ້າຄວາມສາມາດໃນການເຮັດວຽກ ແລະ ຄວາມສາມາດຂອງພວກເຂົາທັງສອງຢູ່ໃນລະດັບປານກາງ, ແຕ່ພວກເຂົາສາມາດປະຕິບັດວຽກງານສະເພາະບາງຢ່າງໄດ້ ແລະ ພວກເຂົາບໍ່ໄດ້ເຮັດແບບພໍແລ້ວມືແລ້ວຕີນ ແລະ ສຸມໃສ່ການແກ້ໄຂບັນຫາເພື່ອບັນລຸຜົນໃນວຽກງານຂອງພວກເຂົາ ແລະ ສາມາດເຊື່ອຟັງ ແລະ ອ່ອນນ້ອມຕໍ່ການຈັດແຈງໃດໆທີ່ເຮັດໂດຍເບື້ອງເທິງ ແລະ ໂດຍພື້ນຖານແລ້ວຈັດຕັ້ງປະຕິບັດວຽກງານຕາມການຈັດແຈງວຽກງານ ແລະ ຫຼັກການທີ່ກຳນົດໄວ້ຂອງເຮືອນຂອງພຣະເຈົ້າ ແລະ ເຖິງແມ່ນວ່າພວກເຂົາຈະບໍ່ໄດ້ປະຕິບັດວຽກງານຂອງພວກເຂົາໄດ້ດີມາກ່ອນ ເພາະວ່າພວກເຂົາຍັງໜຸ່ມ, ບໍ່ເຂົ້າໃຈຄວາມຈິງ ແລະ ມີພື້ນຖານທີ່ຕື້ນເຂີນ, ພວກເຂົາກໍເປັນຄົນທີ່ຖືກຕ້ອງ, ແລ້ວພວກເຂົາກໍຄວນໄດ້ຮັບໂອກາດອີກຄັ້ງ ແລະ ສືບຕໍ່ຝຶກຝົນຕົນເອງ, ຢ່າປົດພວກເຂົາອອກຢ່າງຫຼັບຫູຫຼັບຕາ. ມັນບໍ່ແມ່ນເລື່ອງງ່າຍທີ່ຈະເປັນຜູ້ນໍາ ຫຼື ຜູ້ເຮັດວຽກ ແລະ ມັນກໍບໍ່ແມ່ນເລື່ອງງ່າຍທີ່ຈະເລືອກຕັ້ງຜູ້ນໍາ ຫຼື ຜູ້ເຮັດວຽກ. ຕອນນີ້, ຜູ້ນໍາ ແລະ ຜູ້ເຮັດວຽກສ່ວນໃຫຍ່ມີຄວາມເຂົ້າໃຈບາງຢ່າງກ່ຽວກັບຄວາມຮັບຜິດຊອບຂອງພວກເຂົາແລ້ວ ແລະ ຢ່າງໜ້ອຍທີ່ສຸດ ພວກເຂົາກໍຈະເຮັດວຽກຂອງພວກເຂົາໄດ້ດີຂຶ້ນກວ່າແຕ່ກ່ອນ, ນີ້ຄືຄວາມຈິງ.

ໃນເມື່ອເຮົາໄດ້ໂອ້ລົມກ່ຽວກັບຫຼັກການຄວາມຈິງຂອງຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກຈົບແລ້ວ, ເຊິ່ງກໍຄືການໃຫ້ສື່ສານ, ອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດ, ໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ, ຕອນນີ້ຫົວໃຈຂອງພວກເຈົ້າທຸກຄົນກໍແຈ້ງສະຫວ່າງ ແລະ ມີເສັ້ນທາງແຫ່ງການປະຕິບັດ. ພວກເຈົ້າບໍ່ພຽງແຕ່ສາມາດບັນລຸໜ້າທີ່ຂອງພວກເຈົ້າໄດ້ໃນຕອນນີ້ ແລະ ມີທາງເຂົ້າຂອງຊີວິດເທົ່ານັ້ນ, ແຕ່ພວກເຈົ້າກໍຄວນມີຄວາມຮູ້ ຫຼື ຄວາມສາມາດໃນການແຍກແຍະບາງຢ່າງກ່ຽວກັບຜູ້ນໍາ ແລະ ຜູ້ເຮັດວຽກເຊັ່ນກັນ ແລະ ຢ່າງໜ້ອຍທີ່ສຸດກໍບັນລຸຄວາມແຈ່ມແຈ້ງ ແລະ ຄວາມເຂົ້າໃຈກ່ຽວກັບຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນບັນລຸ ແລະ ວຽກງານທີ່ພວກເຂົາຄວນເຮັດ. ສະຫຼຸບແລ້ວ, ການຮູ້ວ່າຜູ້ນໍາ ແລະ ຜູ້ເຮັດວຽກກຳລັງເຮັດວຽກງານທີ່ແທ້ຈິງ ຫຼື ບໍ່ ແມ່ນເປັນປະໂຫຍດຕໍ່ຜູ້ຄົນທີ່ພຣະເຈົ້າເລືອກທຸກໆຄົນ ແລະ ດ້ວຍວິທີນີ້ ຄວາມເຂົ້າໃຈຂອງພວກເຂົາກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກກໍຈະບໍ່ວ່າງເປົ່າອີກຕໍ່ໄປ, ແຕ່ມັນຈະຊັດເຈນ ແລະ ເປັນຈິງຫຼາຍຂຶ້ນ.

ວັນທີ 10 ເມສາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (10)

ຂໍ້ທີເກົ້າ: ໃຫ້ສື່ສານ, ອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດ, ໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ (ພາກທີສອງ)

ການໃຫ້ການນຳພາ, ການຊີ້ນໍາ ແລະ ການຊຸກຍູ້ການຈັດຕັ້ງປະຕິິບັດການຈັດແຈງວຽກງານ ແລະ ການກວດກາ ແລະ ການຕິດຕາມສະຖານະການຈັດຕັ້ງປະຕິບັດການຈັດແຈງວຽກງານ

ມື້ນີ້, ພວກເຮົາຈະສືບຕໍ່ໂອ້ລົມກ່ຽວກັບຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກ: “ໃຫ້ສື່ສານ, ອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດ, ໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ”. ຄັ້ງທີ່ຜ່ານມາ, ພວກເຮົາໄດ້ໂອ້ລົມກັນເປັນຫຼັກກ່ຽວກັບເນື້ອໃນຕ່າງໆ ແລະ ລາຍການສະເພາະໃນການຈັດແຈງວຽກງານທີ່ຜູ້ຄົນຕ້ອງເຂົ້າໃຈ, ພ້ອມທັງຄວາມຮັບຜິດຊອບພື້ນຖານທີ່ສຸດຂອງຜູ້ນໍາ ແລະ ຜູ້ເຮັດວຽກ, ເຊິ່ງກໍຄືການສື່ສານ, ການອອກຄຳສັ່ງ ແລະ ການຈັດຕັ້ງປະຕິບັດການຈັດແຈງວຽກງານ. ມື້ນີ້, ພວກເຮົາຈະໂອ້ລົມກັນຢ່າງສະເພາະເຈາະຈົງກ່ຽວກັບວິທີທີ່ຜູ້ນໍາ ແລະ ຜູ້ເຮັດວຽກຄວນໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ພວກເຂົາຄວນກວດກາ ແລະ ຕິດຕາມສະຖານະການຈັດຕັ້ງປະຕິບັດການຈັດແຈງວຽກງານແນວໃດ ຫຼັງຈາກທີ່ພວກມັນໄດ້ຖືກອອກຄຳສັ່ງອອກໄປແລ້ວ. ວິທີທີ່ຜູ້ນໍາ ແລະ ຜູ້ເຮັດວຽກຄວນປະຕິບັດຕໍ່ການຈັດແຈງວຽກງານ ແລະ ວິທີຈັດຕັ້ງປະຕິບັດ ແລະ ດຳເນີນການຈັດແຈງວຽກງານຢ່າງຖືກຕ້ອງຕາມຂໍ້ກຳນົດຂອງເບື້ອງເທິງ ແລະ ຂັ້ນຕອນຕ່າງໆ, ເມື່ອພວກເຂົາເຂົ້າໃຈຄວາມໝາຍສຳຄັນຂອງການຈັດແຈງວຽກງານແລ້ວ, ສິ່ງເຫຼົ່ານີ້ແມ່ນຫຼັກການຄວາມຈິງທີ່ຜູ້ນໍາ ແລະ ຜູ້ເຮັດວຽກຕ້ອງໂອ້ລົມກັນໃຫ້ເຂົ້າໃຈ ແລະ ພວກເຂົາຕ້ອງກຳແໜ້ນຫຼັກການເຫຼົ່ານີ້ ເພື່ອປະຕິບັດລາຍການວຽກງານຕ່າງໆຂອງຄຣິສຕະຈັກໃຫ້ດີ. ຜູ້ນໍາ ແລະ ຜູ້ເຮັດວຽກຄວນຮູ້ວ່າ ຂໍ້ກຳນົດພື້ນຖານຂອງເຮືອນຂອງພຣະເຈົ້າສຳລັບຜູ້ທີ່ຮັບໃຊ້ໃນບົດບາດນີ້ ສ່ວນໃຫຍ່ແມ່ນເພື່ອໃຫ້ພວກເຂົາປະຕິບັດວຽກງານ ໂດຍມີການຈັດແຈງວຽກງານຕ່າງໆເປັນຈຸດສູນກາງ. ມັນບໍ່ແມ່ນເພື່ອໃຫ້ພວກເຂົາເຂົ້າໄປພົວພັນກັບກິດຈະການສ່ວນຕົວຂອງຕົວເອງ ຫຼື ເຮັດສິ່ງຕ່າງໆຕາມຄວາມປາຖະໜາຂອງຕົນເອງ ແລະ ແນ່ນອນວ່າ ມັນບໍ່ແມ່ນເພື່ອໃຫ້ພວກເຂົາເຮັດວຽກງານໃດໜຶ່ງແບບຄຳທາງໄປເອງ. ແນ່ນອນວ່າ ມັນກໍບໍ່ແມ່ນເພື່ອໃຫ້ພວກເຂົາປະດິດຄິດສ້າງສິ່ງໃດສິ່ງໜຶ່ງຂຶ້ນມາເອງ. ແຕ່ກົງກັນຂ້າມ, ມັນແມ່ນເພື່ອໃຫ້ພວກເຂົາເຮັດວຽກຢ່າງສະເພາະເຈາະຈົງ ແລະ ລະອຽດ ໂດຍອີງໃສ່ການຈັດແຈງວຽກງານຂອງເຮືອນຂອງພຣະເຈົ້າ. ວຽກງານຄວນເຮັດຢ່າງສະເພາະເຈາະຈົງແນວໃດ? ມີລາຍລະອຽດຫຍັງແດ່ທີ່ກ່ຽວຂ້ອງ? ຄຳຕອບຂອງຄຳຖາມເຫຼົ່ານີ້ແມ່ນຢູ່ໃນຂໍ້ກຳນົດຂອງຄວາມຮັບຜິດຊອບຂໍ້ທີເກົ້າ: ນອກຈາກການສື່ສານ, ການອອກຄຳສັ່ງ ແລະ ການຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າແລ້ວ, ຜູ້ນໍາ ແລະ ຜູ້ເຮັດວຽກຍັງຕ້ອງໃຫ້ການນໍາພາ, ການຊີ້ນໍາ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາອີກດ້ວຍ. ສິ່ງເຫຼົ່ານີ້ແມ່ນເສັ້ນທາງແຫ່ງການປະຕິບັດທີ່ສະເພາະເຈາະຈົງສຳລັບຜູ້ນໍາ ແລະ ຜູ້ເຮັດວຽກ ເພື່ອຈັດຕັ້ງປະຕິບັດການຈັດແຈງວຽກງານ. ຕໍ່ໄປ, ພວກເຮົາຈະໂອ້ລົມກ່ຽວກັບສິ່ງເຫຼົ່ານັ້ນເທື່ອລະຢ່າງ.

ຫຼັງຈາກທີ່ການຈັດແຈງວຽກງານໄດ້ຖືກອອກຄຳສັ່ງອອກໄປແລ້ວ, ກ່ອນອື່ນ ຜູ້ນໍາ ແລະ ຜູ້ເຮັດວຽກຕ້ອງໄຕ່ຕອງ ແລະ ໂອ້ລົມກ່ຽວກັບຂໍ້ກຳນົດ ແລະ ຫຼັກການຕ່າງໆທີ່ໄດ້ລະບຸໄວ້ໃນນັ້ນ. ຈາກນັ້ນ, ພວກເຂົາຕ້ອງຊອກຫາເສັ້ນທາງ ແລະ ແຜນການປະຕິບັດ ເພື່ອຈັດຕັ້ງປະຕິບັດວຽກງານຢ່າງສະເພາະເຈາະຈົງ. ກ່ອນອື່ນ ພວກເຂົາຕ້ອງຮູ້ວ່າການຈັດແຈງວຽກງານຮຽກຮ້ອງຫຍັງ, ວຽກງານສະເພາະໃດທີ່ຕ້ອງເຮັດ ແລະ ຫຼັກການທີ່ກ່ຽວຂ້ອງແມ່ນຫຍັງ, ພ້ອມທັງການຈັດແຈງວຽກງານນັ້ນກ່ຽວຂ້ອງກັບຄົນໃດ ແລະ ວຽກງານດ້ານໃດ. ນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກຕ້ອງເຮັດກ່ອນໝູ່ ຫຼັງຈາກທີ່ໄດ້ຮັບການຈັດແຈງວຽກງານ. ພວກເຂົາບໍ່ຄວນພຽງແຕ່ອ່ານການຈັດແຈງວຽກງານແບບຜິວເຜີນ, ແລ້ວອ່ານໃຫ້ທຸກຄົນຟັງ ຫຼື ສົ່ງຕໍ່ລົງໄປ ແລະ ແຈ້ງໃຫ້ທຸກຄົນຮູ້ກ່ຽວກັບວຽກງານແລ້ວກໍແລ້ວໄປ. ນີ້ເປັນພຽງການສື່ສານ ແລະ ການອອກຄຳສັ່ງການຈັດແຈງວຽກງານ; ມັນບໍ່ແມ່ນການຈັດຕັ້ງປະຕິບັດ. ວຽກງານສະເພາະທຳອິດໃນການຈັດຕັ້ງປະຕິບັດກໍຄື ການທີ່ຜູ້ນໍາ ແລະ ຜູ້ເຮັດວຽກຕ້ອງຮຽນຮູ້ກ່ຽວກັບເນື້ອໃນສະເພາະຂອງການຈັດແຈງວຽກງານ, ຂໍ້ກຳນົດ ແລະ ເປົ້າໝາຍຂອງພຣະເຈົ້າສຳລັບວຽກງານຄຣິສຕະຈັກເຫຼົ່ານີ້ ແລະ ຄວາມໝາຍສຳຄັນຂອງການດຳເນີນວຽກງານນີ້ ແລະ ຈາກນັ້ນກໍພັດທະນາແຜນການດຳເນີນງານ ແລະ ການຈັດຕັ້ງປະຕິບັດທີ່ສະເພາະເຈາະຈົງ. ນີ້ຄືຂັ້ນຕອນທຳອິດ. ຂັ້ນຕອນທຳອິດບັນລຸໄດ້ງ່າຍບໍ? (ງ່າຍ.) ຕາບໃດທີ່ພວກເຈົ້າສາມາດເຂົ້າໃຈຕົວໜັງສື ແລະ ພາສາມະນຸດ, ຂັ້ນຕອນທຳອິດກໍຄວນຈະບັນລຸໄດ້ງ່າຍ. ແນ່ນອນວ່າ ການເຮັດໃຫ້ຂັ້ນຕອນທຳອິດສຳເລັດນັ້ນຍັງຮຽກຮ້ອງໃຫ້ຜູ້ນໍາ ແລະ ຜູ້ເຮັດວຽກມີທັດສະນະຄະຕິທີ່ຈິງຈັງ, ເອົາໃຈໃສ່, ມີຄວາມຮັບຜິດຊອບ ແລະ ລະອຽດຖີ່ຖ້ວນຕໍ່ວຽກງານ, ແທນທີ່ຈະເຮັດແບບເບົາປັນຍາ, ເຮັດແບບພໍແລ້ວມືແລ້ວຕີນ ຫຼື ເຮັດແບບພໍເປັນພິທີ. ບໍ່ວ່າການຈັດແຈງວຽກງານຈະເຄີຍຖືກກ່າວເຖິງມາກ່ອນ ຫຼື ບໍ່, ບໍ່ວ່າມັນຈະງ່າຍ ຫຼື ຂ້ອນຂ້າງຍາກສຳລັບຜູ້ຄົນທີ່ຈະບັນລຸ, ບໍ່ວ່າຜູ້ຄົນຈະເຕັມໃຈ ຫຼື ບໍ່ເຕັມໃຈທີ່ຈະເຮັດມັນ, ບໍ່ວ່າຈະເປັນກໍລະນີໃດກໍຕາມ, ຜູ້ນໍາ ແລະ ຜູ້ເຮັດວຽກບໍ່ຄວນມີທັດສະນະຄະຕິແບບຜິວເຜີນຕໍ່ວຽກງານຄຣິສຕະຈັກ, ໂດຍພຽງແຕ່ເວົ້າຫຼັກຄຳສອນບາງຢ່າງ, ຮ້ອງຄຳຂວັນ ຫຼື ພະຍາຍາມພຽງຜິວເຜີນເພື່ອຈັດການກັບມັນແບບພໍແລ້ວມືແລ້ວຕີນ. ທັດສະນະຄະຕິທີ່ຜູ້ຄົນຄວນມີແມ່ນຫຍັງ? ກ່ອນອື່ນ ພວກເຂົາຄວນມີທັດສະນະຄະຕິທີ່ຈິງຈັງ, ເອົາໃຈໃສ່, ມີຄວາມຮັບຜິດຊອບ ແລະ ລະອຽດຖີ່ຖ້ວນ. ການມີທັດສະນະຄະຕິນີ້ໝາຍຄວາມວ່າ ຄົນໃດຄົນໜຶ່ງຈະສາມາດຈັດຕັ້ງປະຕິບັດລາຍການສະເພາະໃນການຈັດແຈງວຽກງານໄດ້ດີບໍ? ບໍ່, ນີ້ເປັນພຽງທັດສະນະຄະຕິທີ່ຄົນເຮົາຄວນມີເມື່ອເຮັດວຽກງານໃດໜຶ່ງ; ມັນບໍ່ສາມາດທົດແທນການຈັດຕັ້ງປະຕິບັດວຽກງານສະເພາະຕົວຈິງໄດ້. ເມື່ອພວກເຂົາມີທັດສະນະຄະຕິນີ້ ແລະ ເຂົ້າໃຈເນື້ອໃນສະເພາະ, ຂໍ້ກຳນົດ ແລະ ຫຼັກການຂອງການຈັດແຈງວຽກງານແລ້ວ, ຂັ້ນຕອນຕໍ່ໄປສຳລັບຜູ້ນໍາ ແລະ ຜູ້ເຮັດວຽກກໍຄື ວິທີທີ່ພວກເຂົາຈະຈັດຕັ້ງປະຕິບັດວຽກງານສະເພາະໃນການຈັດແຈງວຽກງານ. ຄວນຈະເຮັດຫຍັງກ່ອນ? ພວກເຂົາຕ້ອງເຮັດວຽກງານກະກຽມໃຫ້ເໝາະສົມ; ສິ່ງນີ້ສຳຄັນຫຼາຍ. ກ່ອນອື່ນ ພວກເຂົາຕ້ອງເຕົ້າໂຮມຜູ້ນໍາ, ຜູ້ເຮັດວຽກ ແລະ ຜູ້ຊີ້ນຳ ເພື່ອໂອ້ລົມກ່ຽວກັບຫຼັກການປະຕິບັດທີ່ສະເພາະເຈາະຈົງສຳລັບວຽກງານເຫຼົ່ານີ້. ຈາກນັ້ນ, ພວກເຂົາຕ້ອງພັດທະນາການຈັດແຈງ ແລະ ແຜນການທີ່ສະເພາະເຈາະຈົງ. ໃນເວລາດຽວກັນ, ພວກເຂົາຄວນສະແຫວງຫາຄຳແນະນຳ ຫຼື ແນວຄວາມຄິດຂອງຜູ້ຄົນທີ່ພຣະເຈົ້າເລືອກກ່ຽວກັບແຜນການເຫຼົ່ານີ້. ຈາກນັ້ນ ທຸກຄົນຄວນສະແຫວງຫາ ແລະ ໂອ້ລົມກັນຈົນກວ່າຂໍ້ກຳນົດ ແລະ ຫຼັກການທັງໝົດທີ່ໄດ້ລະບຸໄວ້ໃນການຈັດແຈງວຽກງານຈະເປັນທີ່ເຂົ້າໃຈ ແລະ ຊັດເຈນ ແລະ ທຸກຄົນຮູ້ວິທີຈັດຕັ້ງປະຕິບັດການຈັດແຈງວຽກງານເຫຼົ່ານີ້ ແລະ ວິທີປະຕິບັດ, ເມື່ອນັ້ນ ຂັ້ນຕອນເບື້ອງຕົ້ນຂອງການຈັດຕັ້ງປະຕິບັດການຈັດແຈງວຽກງານຈຶ່ງຈະຖືວ່າສຳເລັດ. ສະນັ້ນ, ເມື່ອທຸກຄົນຮູ້ວິທີຈັດຕັ້ງປະຕິບັດການຈັດແຈງວຽກງານແລ້ວ, ນັ້ນໝາຍຄວາມວ່າວຽກງານໃນການຈັດຕັ້ງປະຕິບັດການຈັດແຈງວຽກງານສຳເລັດແລ້ວບໍ? ບໍ່, ມັນບໍ່ໄດ້ໝາຍຄວາມວ່າແນວນັ້ນ. ບັນຫາລະອຽດ ແລະ ສະຖານະການພິເສດບາງຢ່າງບໍ່ໄດ້ຖືກກ່າວເຖິງໃນການຈັດແຈງວຽກງານ, ແຕ່ພວກມັນເປັນບັນຫາທີ່ຕ້ອງໄດ້ຮັບການແກ້ໄຂຕົວຈິງ. ໃນຂະນະທີ່ໂອ້ລົມກ່ຽວກັບການຈັດແຈງວຽກງານ, ຜູ້ນໍາ ແລະ ຜູ້ເຮັດວຽກຄວນຂຸດຄົ້ນສະຖານະການພິເສດເຫຼົ່ານີ້, ບັນຫາເຫຼົ່ານີ້ທີ່ຄວນໄດ້ຮັບການແກ້ໄຂ ແລະ ສະແຫວງຫາຄວາມຈິງເພື່ອແກ້ໄຂພວກມັນຢ່າງຖີ່ຖ້ວນ ແລະ ໃນເວລາດຽວກັນ ພວກເຂົາກໍຄວນພັດທະນາແຜນການຈັດຕັ້ງປະຕິບັດທີ່ສະເພາະເຈາະຈົງສຳລັບພວກມັນເຊັ່ນກັນ. ດ້ວຍວິທີນີ້, ເມື່ອຜູ້ນໍາ ແລະ ຜູ້ເຮັດວຽກທຸກລະດັບກຳລັງຈັດຕັ້ງປະຕິບັດການຈັດແຈງວຽກງານ, ພວກເຂົາກໍຈະຮູ້ວ່າຄວນປະຕິບັດຕາມຫຼັກການໃດ ແລະ ແກ້ໄຂບັນຫາໃດ. ນີ້ຄືຄວາມເຂົ້າໃຈ ແລະ ທັດສະນະຄະຕິຂັ້ນຕໍ່າສຸດທີ່ຜູ້ນໍາ ແລະ ຜູ້ເຮັດວຽກຄວນມີຕໍ່ການຈັດແຈງວຽກງານ. ວຽກງານນີ້ສາມາດຖືໄດ້ວ່າເປັນຈຸດເລີ່ມຕົ້ນສຳລັບຜູ້ນໍາ ແລະ ຜູ້ເຮັດວຽກທີ່ຈະຮຽນຮູ້ວິທີເຮັດວຽກງານຄຣິສຕະຈັກ. ຜ່ານການສະແຫວງຫາ, ການໂອ້ລົມ, ການໃຫ້ການນຳພາ ແລະ ການຈັດແຈງ, ພວກເຂົາຮຽນຮູ້ທີ່ຈະປະຕິບັດ ແລະ ຈັດການກັບຄວາມຫຍຸ້ງຍາກຕົວຈິງ ແລະ ສະຖານະການພິເສດບາງຢ່າງຕາມຫຼັກການຄວາມຈິງ. ເມື່ອນັ້ນເທົ່ານັ້ນ ພວກເຂົາຈຶ່ງຈະສາມາດຈັດຕັ້ງປະຕິບັດການຈັດແຈງວຽກງານຢ່າງແທ້ຈິງໄດ້.

I. ການໃຫ້ການນຳພາ

ເມື່ອໃຫ້ການນຳພາເບື້ອງຕົ້ນສຳລັບວຽກງານໃດໜຶ່ງ, ນອກຈາກການສະເໜີແຜນການຈັດຕັ້ງປະຕິບັດທີ່ສະເພາະເຈາະຈົງສຳລັບສະຖານະການພິເສດແລ້ວ, ຜູ້ນໍາ ແລະ ຜູ້ເຮັດວຽກທີ່ມີຄວາມສາມາດທົ່ວໄປ ແລະ ຄວາມສາມາດໃນການເຮັດວຽກທີ່ຂ້ອນຂ້າງຕໍ່າຄວນໄດ້ຮັບການນໍາພາທີ່ສະເພາະເຈາະຈົງ ແລະ ລະອຽດກວ່າ. ເຖິງແມ່ນວ່າຄົນເຫຼົ່ານີ້ອາດຈະເຂົ້າໃຈຫຼັກການ ແລະ ແຜນການຈັດຕັ້ງປະຕິບັດທີ່ສະເພາະເຈາະຈົງສຳລັບວຽກງານໃດໜຶ່ງໃນທາງຫຼັກຄຳສອນ, ແຕ່ພວກເຂົາກໍຍັງບໍ່ຮູ້ວິທີນຳໄປປະຕິບັດ ເມື່ອເວົ້າເຖິງການຈັດຕັ້ງປະຕິບັດຕົວຈິງ. ພວກເຈົ້າຄວນປະຕິບັດຕໍ່ຜູ້ນໍາ ແລະ ຜູ້ເຮັດວຽກຈຳນວນໜ້ອຍທີ່ມີຄວາມສາມາດຕໍ່າ ແລະ ຂາດຄວາມສາມາດໃນການເຮັດວຽກແນວໃດ? ບາງຄົນເວົ້າວ່າ “ຖ້າຄົນທີ່ມີຄວາມສາມາດຕໍ່າບໍ່ສາມາດເຮັດວຽກໄດ້, ເປັນຫຍັງຈຶ່ງບໍ່ຊອກຫາຄົນທີ່ມີຄວາມສາມາດດີກວ່າມາແທນທີ່ພວກເຂົາ?” ຄວາມຫຍຸ້ງຍາກແມ່ນຢູ່ບ່ອນນີ້: ຄຣິສຕະຈັກບາງແຫ່ງບໍ່ສາມາດຊອກຫາຄົນທີ່ດີກວ່ານີ້ໄດ້. ໃນຄຣິສຕະຈັກເຫຼົ່ານັ້ນ, ທຸກຄົນລ້ວນແຕ່ໄດ້ເຊື່ອໃນພຣະເຈົ້າມາເປັນເວລາປະມານເທົ່າກັນ ແລະ ພວກເຂົາກໍມີຄວາມເຕີບໂຕເທົ່າໆກັນ; ໂດຍສະເພາະຢ່າງຍິ່ງ, ຄວາມສາມາດ ແລະ ຄວາມສາມາດໃນການເຮັດວຽກຂອງທຸກຄົນແມ່ນຢູ່ໃນລະດັບທຳມະດາ. ເພື່ອຊອກຫາຄົນທີ່ດີກວ່າ, ເຈົ້າຈຳເປັນຕ້ອງຍົກຍ້າຍຄົນຈາກຄຣິສຕະຈັກອື່ນ, ແຕ່ມັນບໍ່ສະດວກປານໃດທີ່ຈະເຮັດແນວນັ້ນ ແລະ ມັນກໍບໍ່ມີຜູ້ສະໝັກທີ່ເໝາະສົມຢ່າງແທ້ຈິງ. ພວກເຈົ້າສາມາດຄັດເລືອກໄດ້ພຽງແຕ່ຜູ້ສະໝັກທີ່ຂ້ອນຂ້າງເໝາະສົມຈາກຄຣິສຕະຈັກທ້ອງຖິ່ນເທົ່ານັ້ນ. ຖ້າວຽກງານຂອງພວກເຂົາບໍ່ໄດ້ມາດຕະຖານຕາມທີ່ໄດ້ກຳນົດໄວ້, ຄວນຈະເຮັດແນວໃດໃນສະຖານະການດັ່ງກ່າວ? ເຈົ້າຕ້ອງໄດ້ບອກພວກເຂົາຢ່າງສະເພາະເຈາະຈົງວ່າຈະເຮັດວຽກແນວໃດ ແລະ ຈະຈັດຕັ້ງປະຕິບັດມັນແນວໃດ. ພວກເຈົ້າຄວນບອກພວກເຂົາວ່າໃຜຄວນຖືກແຕ່ງຕັ້ງ ແລະ ຮັບຜິດຊອບວຽກງານນີ້ ແລະ ຄວນຄັດເລືອກເອົາຄົນໃດເພື່ອມາເຮັດວຽກງານນີ້ຮ່ວມກັນ. ຈົ່ງອະທິບາຍລາຍລະອຽດທັງໝົດເຫຼົ່ານີ້ໃຫ້ພວກເຂົາຟັງ ແລະ ໃຫ້ພວກເຂົາດຳເນີນການຕາມນັ້ນ. ເປັນຫຍັງຈຶ່ງຄວນເຮັດແບບນີ້? ເພາະວ່າໂດຍທົ່ວໄປແລ້ວ ສະມາຊິກຂອງຄຣິສຕະຈັກທ້ອງຖິ່ນມີປະສົບການທີ່ຕື້ນເຂີນຫຼາຍ ແລະ ຂາດຄວາມສາມາດໃນການເຮັດວຽກ, ເຮັດໃຫ້ບໍ່ສາມາດຄັດເລືອກຜູ້ນໍາ ແລະ ຜູ້ເຮັດວຽກທີ່ເໝາະສົມໄດ້. ມີພຽງແຕ່ວິທີການເຮັດວຽກແບບນີ້ເທົ່ານັ້ນ ການຈັດແຈງວຽກງານຈຶ່ງຈະສາມາດຈັດຕັ້ງປະຕິບັດໄດ້. ຖ້າເຈົ້າບໍ່ເຮັດວຽກແບບນີ້ ແລະ ປະຕິບັດຕໍ່ຄົນເຫຼົ່ານີ້ຄືກັນກັບຜູ້ນໍາ ແລະ ຜູ້ເຮັດວຽກຄົນອື່ນ, ໂດຍບອກພວກເຂົາພຽງແຕ່ຫຼັກການ ແລະ ແຜນການທີ່ສະເພາະເຈາະຈົງ ແລະ ບໍ່ມີການແຍກແຍະ, ການຈັດແຈງວຽກງານກໍຈະບໍ່ຖືກຈັດຕັ້ງປະຕິບັດ. ຖ້າເຈົ້າບໍ່ໃສ່ໃຈເລື່ອງນີ້, ນັ້ນບໍ່ແມ່ນການລະເລີຍຄວາມຮັບຜິດຊອບບໍ? (ແມ່ນແລ້ວ.) ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຜູ້ນໍາ ແລະ ຜູ້ເຮັດວຽກບາງຄົນເວົ້າວ່າ “ຄົນອື່ນຮູ້ວິທີຈັດຕັ້ງປະຕິບັດການຈັດແຈງວຽກງານ ແລະ ວິທີປະຕິບັດ; ເປັນຫຍັງຄົນນີ້ຈຶ່ງບໍ່ຮູ້? ຖ້າພວກເຂົາບໍ່ຮູ້, ຂ້ອຍກໍຈະບໍ່ໃສ່ໃຈພວກເຂົາ. ມັນບໍ່ແມ່ນຄວາມຮັບຜິດຊອບຂອງຂ້ອຍ. ຢ່າງໃດກໍຕາມ, ຂ້ອຍກໍໄດ້ເຮັດສ່ວນຂອງຂ້ອຍແລ້ວ”. ເຫດຜົນນີ້ຟັງຂຶ້ນບໍ? (ບໍ່.) ຕົວຢ່າງ: ສົມມຸດວ່າມີແມ່ຄົນໜຶ່ງມີລູກສາມຄົນ ແລະ ລູກຄົນໜຶ່ງໃນນັ້ນຮ່າງກາຍອ່ອນແອ, ເຈັບປ່ວຍຢູ່ສະເໝີ ແລະ ບໍ່ຢາກກິນເຂົ້າ. ຖ້າແມ່ຍອມປ່ອຍໃຫ້ລູກຄົນນີ້ບໍ່ກິນເຂົ້າ, ລູກຄົນນັ້ນກໍອາດຈະມີຊີວິດຢູ່ໄດ້ບໍ່ດົນ. ລາວຄວນເຮັດແນວໃດ? ໃນຖານະທີ່ເປັນແມ່, ລາວຕ້ອງໃຫ້ການດູແລເປັນພິເສດແກ່ລູກທີ່ຮ່າງກາຍອ່ອນແອຄົນນັ້ນ. ສົມມຸດວ່າແມ່ເວົ້າວ່າ “ມັນກໍດີພໍແລ້ວທີ່ຂ້ອຍປະຕິບັດຕໍ່ລູກທຸກຄົນຂອງຂ້ອຍຢ່າງເທົ່າທຽມກັນ. ຂ້ອຍໄດ້ໃຫ້ກຳເນີດລູກຄົນນີ້ ແລະ ກະກຽມອາຫານໄວ້ໃຫ້ລາວແລ້ວ. ຂ້ອຍໄດ້ບັນລຸຄວາມຮັບຜິດຊອບຂອງຂ້ອຍແລ້ວ. ຂ້ອຍບໍ່ສົນໃຈວ່າລາວຈະກິນ ຫຼື ບໍ່. ຖ້າລາວບໍ່ກິນ, ກໍປ່ອຍໃຫ້ລາວຫິວ ແລະ ເມື່ອລາວຫິວຫຼາຍພໍ, ລາວກໍຈະກິນເອງ”. ພວກເຈົ້າຄິດແນວໃດກັບແມ່ປະເພດນີ້? (ລາວເປັນຄົນທີ່ບໍ່ມີຄວາມຮັບຜິດຊອບ.) ມີແມ່ແບບນີ້ຢູ່ບໍ? ມີພຽງແຕ່ແມ່ຍິງທີ່ສະໝອງຊ້າ ຫຼື ແມ່ລ້ຽງເທົ່ານັ້ນທີ່ຈະເປັນແບບນັ້ນ. ຖ້າລາວເປັນແມ່ທີ່ໃຫ້ກຳເນີດ ແລະ ບໍ່ໄດ້ເປັນຄົນສະໝອງຊ້າ, ລາວຈະບໍ່ມີວັນປະຕິບັດຕໍ່ລູກຂອງຕົນເອງແບບນີ້, ແມ່ນບໍ? (ແມ່ນແລ້ວ.) ຖ້າລູກຄົນໜຶ່ງຮ່າງກາຍອ່ອນແອ, ເຈັບປ່ວຍຢູ່ສະເໝີ ແລະ ບໍ່ມັກກິນເຂົ້າ, ແມ່ຂອງພວກເຂົາກໍຕ້ອງທຸ້ມເທຄວາມໃສ່ໃຈ ແລະ ຄວາມພະຍາຍາມໃຫ້ຫຼາຍຂຶ້ນ. ລາວຕ້ອງຊອກຫາວິທີທີ່ຈະເຮັດໃຫ້ລູກຍອມກິນເຂົ້າ, ລາວຕ້ອງແຕ່ງກິນທຸກຢ່າງທີ່ລູກຢາກກິນ, ກະກຽມອາຫານພິເສດໃຫ້ພວກເຂົາ ແລະ ເມື່ອລູກບໍ່ຢາກກິນ, ລາວກໍຕ້ອງໄດ້ເວົ້າອອຍເອົາພວກເຂົາ. ເມື່ອພວກເຂົາອາຍຸໄດ້ສິບແປດ ຫຼື ສິບເກົ້າປີ ແລະ ຮ່າງກາຍຂອງພວກເຂົາແຂງແຮງຄືກັບຜູ້ໃຫຍ່ປົກກະຕິ, ແມ່ກໍສາມາດຜ່ອນຄາຍ ແລະ ປ່ອຍມືໄດ້ ແລະ ບໍ່ຈຳເປັນຕ້ອງໃຫ້ການດູແລເປັນພິເສດແກ່ລູກຄົນນີ້ອີກຕໍ່ໄປ. ຖ້າແມ່ຄົນໜຶ່ງສາມາດປະຕິບັດຕໍ່ລູກທີ່ມີສະຖານະການພິເສດແບບນີ້ ແລະ ບັນລຸຄວາມຮັບຜິດຊອບຂອງລາວໄດ້, ແລ້ວຜູ້ນໍາ ຫຼື ຜູ້ເຮັດວຽກເດ? ຖ້າເຈົ້າບໍ່ມີແມ່ນແຕ່ຄວາມຮັກຂອງແມ່ຄົນໜຶ່ງຕໍ່ອ້າຍເອື້ອຍນ້ອງ, ແລ້ວເຈົ້າກໍເປັນພຽງຄົນທີ່ບໍ່ມີຄວາມຮັບຜິດຊອບ. ເຈົ້າຕ້ອງບັນລຸຄວາມຮັບຜິດຊອບທີ່ເຈົ້າຄວນບັນລຸ; ພວກເຈົ້າຕ້ອງຄຳນຶງເຖິງຄຣິສຕະຈັກທີ່ຜູ້ທີ່ຂ້ອນຂ້າງອ່ອນແອ ແລະ ມີຄວາມສາມາດໃນການເຮັດວຽກທີ່ຂ້ອນຂ້າງຕໍ່າເປັນຜູ້ຮັບຜິດຊອບຢູ່. ຜູ້ນໍາ ແລະ ຜູ້ເຮັດວຽກຕ້ອງໃສ່ໃຈເປັນພິເສດ ແລະ ໃຫ້ການນໍາພາແບບພິເສດໃນເລື່ອງເຫຼົ່ານີ້. ການນໍາພາແບບພິເສດໝາຍເຖິງຫຍັງ? ນອກຈາກການໂອ້ລົມກ່ຽວກັບຄວາມຈິງແລ້ວ, ພວກເຈົ້າກໍຍັງຕ້ອງໃຫ້ການຊີ້ນຳ ແລະ ການຊ່ວຍເຫຼືອທີ່ສະເພາະເຈາະຈົງ ແລະ ລະອຽດກວ່າ, ເຊິ່ງກໍຕ້ອງໄດ້ໃຊ້ຄວາມພະຍາຍາມໃນການສື່ສານຫຼາຍຂຶ້ນ. ຖ້າເຈົ້າອະທິບາຍວຽກງານໃຫ້ພວກເຂົາຟັງແລ້ວ ແຕ່ພວກເຂົາຍັງບໍ່ເຂົ້າໃຈ ແລະ ບໍ່ຮູ້ວິທີຈັດຕັ້ງປະຕິບັດ ຫຼື ເຖິງແມ່ນວ່າພວກເຂົາເຂົ້າໃຈໃນທາງຫຼັກຄຳສອນ ແລະ ເບິ່ງຄືວ່າຮູ້ວິທີຈັດຕັ້ງປະຕິບັດ, ແຕ່ເຈົ້າຍັງບໍ່ແນ່ໃຈ ແລະ ກັງວົນເລັກນ້ອຍວ່າການຈັດຕັ້ງປະຕິບັດຕົວຈິງຈະເປັນແນວໃດ, ແລ້ວພວກເຈົ້າຄວນຈະເຮັດແນວໃດ? ເຈົ້າຕ້ອງລົງເລິກເຂົ້າໄປໃນຄຣິສຕະຈັກທ້ອງຖິ່ນດ້ວຍຕົນເອງ ເພື່ອນໍາພາພວກເຂົາ ແລະ ຈັດຕັ້ງປະຕິບັດວຽກງານຮ່ວມກັບພວກເຂົາ. ຈົ່ງບອກຫຼັກການໃຫ້ພວກເຂົາ ໃນຂະນະທີ່ຈັດແຈງວຽກງານສະເພາະກ່ຽວກັບວຽກງານທີ່ຕ້ອງເຮັດຕາມຂໍ້ກຳນົດຂອງການຈັດແຈງວຽກງານເຊັ່ນ: ຈະຕ້ອງເຮັດຫຍັງກ່ອນ ແລະ ຈະຕ້ອງເຮັດຫຍັງຕໍ່ໄປ ແລະ ວິທີຈັດສັນຜູ້ຄົນຢ່າງເໝາະສົມ, ຈົ່ງຈັດລະບຽບສິ່ງທັງໝົດເຫຼົ່ານີ້ໃຫ້ເໝາະສົມ. ນີ້ຄືການນໍາພາພວກເຂົາໃນວຽກງານຂອງພວກເຂົາໃນທາງປະຕິບັດ, ເຊິ່ງກົງກັນຂ້າມກັບການພຽງແຕ່ຮ້ອງຄຳຂວັນ ຫຼື ການອອກຄຳສັ່ງແບບຊະຊາຍ ແລະ ການສັ່ງສອນພວກເຂົາດ້ວຍຫຼັກຄຳສອນບາງຢ່າງ ແລ້ວກໍຖືວ່າວຽກງານຂອງຕົນເອງສຳເລັດແລ້ວ, ນັ້ນບໍ່ແມ່ນການສະແດງອອກຂອງການເຮັດວຽກງານສະເພາະ ແລະ ການຮ້ອງຄຳຂວັນ ແລະ ການສັ່ງການຄົນອື່ນ ກໍບໍ່ແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ເມື່ອຜູ້ນໍາ ຫຼື ຜູ້ຊີ້ນຳຄຣິສຕະຈັກທ້ອງຖິ່ນສາມາດແບກຮັບວຽກງານໄດ້ ແລະ ວຽກງານໄດ້ເຂົ້າສູ່ເສັ້ນທາງທີ່ຖືກຕ້ອງແລ້ວ ແລະ ໂດຍພື້ນຖານແລ້ວ ມັນບໍ່ມີບັນຫາໃຫຍ່ໃດໆ, ເມື່ອນັ້ນເທົ່ານັ້ນ ຜູ້ນໍາ ຫຼື ຜູ້ເຮັດວຽກຈຶ່ງຈະສາມາດອອກໄປໄດ້. ນີ້ຄືວຽກງານສະເພາະທຳອິດທີ່ກ່າວເຖິງໃນຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກ ສຳລັບການຈັດຕັ້ງປະຕິບັດການຈັດແຈງວຽກງານ, ນັ້ນກໍຄື ການໃຫ້ການນຳພາ. ແລ້ວຄວນໃຫ້ການນຳພາແນວໃດແທ້? ກ່ອນອື່ນ ຜູ້ນໍາ ແລະ ຜູ້ເຮັດວຽກຄວນຝຶກຝົນການໄຕ່ຕອງ ແລະ ການໂອ້ລົມກ່ຽວກັບການຈັດແຈງວຽກງານ, ຮຽນຮູ້ ແລະ ທຳຄວາມເຂົ້າໃຈຂໍ້ກຳນົດສະເພາະຕ່າງໆຂອງການຈັດແຈງວຽກງານ ແລະ ເຂົ້າໃຈ ແລະ ກຳແໜ້ນຫຼັກການຕ່າງໆພາຍໃນການຈັດແຈງວຽກງານ. ຈາກນັ້ນ, ພວກເຂົາຄວນໂອ້ລົມຮ່ວມກັນກັບຜູ້ນໍາ ແລະ ຜູ້ເຮັດວຽກທຸກລະດັບກ່ຽວກັບແຜນການສະເພາະສຳລັບການຈັດຕັ້ງປະຕິບັດການຈັດແຈງວຽກງານ. ນອກຈາກນີ້, ພວກເຂົາຄວນສະໜອງແຜນການຈັດຕັ້ງປະຕິບັດທີ່ສະເພາະເຈາະຈົງສຳລັບສະຖານະການພິເສດ ແລະ ສຸດທ້າຍ, ພວກເຂົາຄວນໃຫ້ການຊ່ວຍເຫຼືອ ແລະ ການຊີ້ນຳທີ່ລະອຽດ ແລະ ສະເພາະເຈາະຈົງກວ່າແກ່ຜູ້ນໍາ ແລະ ຜູ້ເຮັດວຽກທີ່ຂ້ອນຂ້າງອ່ອນແອ ແລະ ມີຄວາມສາມາດທີ່ຂ້ອນຂ້າງຕໍ່າ. ຖ້າຜູ້ນໍາ ແລະ ຜູ້ເຮັດວຽກບາງຄົນບໍ່ສາມາດຈັດຕັ້ງປະຕິບັດວຽກງານໄດ້ເລີຍ, ຄວນຈະເຮັດແນວໃດໃນສະຖານະການດັ່ງກ່າວ? ຜູ້ນໍາ ແລະ ຜູ້ເຮັດວຽກລະດັບສູງຄວນລົງເລິກເຂົ້າໄປໃນຄຣິສຕະຈັກ ແລະ ເຂົ້າຮ່ວມໃນວຽກງານດ້ວຍຕົນເອງ, ແກ້ໄຂບັນຫາຕົວຈິງຜ່ານການໂອ້ລົມຄວາມຈິງ ແລະ ເຮັດໃຫ້ພວກເຂົາຮຽນຮູ້ວິທີເຮັດວຽກ ແລະ ວິທີຈັດຕັ້ງປະຕິບັດວຽກງານຕາມຫຼັກການ. ຂັ້ນຕອນເຫຼົ່ານີ້ໄດ້ຖືກກ່າວໄວ້ຢ່າງຊັດເຈນເປັນຄຳເວົ້າແລ້ວ, ແຕ່ມັນງ່າຍທີ່ຈະຈັດຕັ້ງປະຕິບັດບໍ? ມັນມີຄວາມຫຍຸ້ງຍາກຫຍັງກ່ຽວຂ້ອງບໍ? ບາງຄົນອາດຈະເວົ້າວ່າ “ເຈົ້າເຮັດໃຫ້ມັນຟັງເບິ່ງຄືວ່າງ່າຍ, ແຕ່ການຈັດຕັ້ງປະຕິບັດມັນບໍ່ໄດ້ງ່າຍປານນັ້ນ. ບາງຄັ້ງການຈັດແຈງວຽກງານກໍສັບສົນຫຼາຍ ແລະ ບໍ່ມີໃຜຮູ້ວິທີຈັດຕັ້ງປະຕິບັດພວກມັນເລີຍ!” ພຽງແຕ່ວຽກງານທຳອິດ, ການໂອ້ລົມກ່ຽວກັບຂໍ້ກຳນົດສະເພາະຂອງການຈັດແຈງວຽກງານ ແລະ ການໃຫ້ການນຳພາໃນລັກສະນະທີ່ເປັນພາກປະຕິບັດ, ຜູ້ນໍາ ແລະ ຜູ້ເຮັດວຽກບາງຄົນກໍເຫັນວ່າສິ່ງນີ້ເປັນເລື່ອງທີ່ລຳບາກຫຼາຍ. ພວກເຂົາເວົ້າວ່າ “ຂ້ອຍບໍ່ເຄີຍເຮັດວຽກງານສະເພາະເຫຼົ່ານີ້ມາກ່ອນ, ສະນັ້ນ, ຂ້ອຍຈຶ່ງບໍ່ຮູ້ວ່າຈະໂອ້ລົມ ແລະ ໃຫ້ການນຳພາກ່ຽວກັບພວກມັນແນວໃດ. ພວກເຂົາຄວນພຽງແຕ່ປະຕິບັດຕາມຄຳເວົ້າທີ່ແນ່ນອນຂອງການຈັດແຈງວຽກງານ, ມັນມີຫຍັງທີ່ຈະຕ້ອງໂອ້ລົມກັນອີກ? ນັ້ນບໍ່ແມ່ນພຽງແຕ່ການເຮັດແບບພໍເປັນພິທີບໍ?” ພວກເຂົາບໍ່ຮູ້ວິທີໂອ້ລົມ, ພວກເຂົາຮູ້ພຽງແຕ່ວິທີຮ້ອງຄຳຂວັນເທົ່ານັ້ນ: “ພວກເຮົາຕ້ອງຈັດຕັ້ງປະຕິບັດວຽກງານນີ້ໃຫ້ດີ! ນີ້ຄືຂໍ້ກຳນົດຂອງພຣະເຈົ້າທີ່ມີຕໍ່ພວກເຮົາ. ພວກເຮົາຕ້ອງຍຶດໝັ້ນໃນຈຸດຢືນຂອງພວກເຮົາຢ່າງເດັດຂາດ, ຕອບສະໜອງຂໍ້ກຳນົດຂອງພຣະເຈົ້າ ແລະ ບໍ່ເຮັດໃຫ້ຄວາມຄາດຫວັງຂອງພຣະເຈົ້າທີ່ມີຕໍ່ພວກເຮົາຜິດຫວັງ. ສ່ວນວ່າຈະເຮັດແນວໃດນັ້ນ, ພວກເຈົ້າຄວນໄປຫາທາງອອກກັນເອງ”. ມັນຈະມີບັນຫາຫຍັງກັບຄົນທີ່ເວົ້າແບບນີ້? ພວກເຂົາສາມາດເຮັດວຽກໄດ້ບໍ? ພວກເຂົາມີຄວາມສາມາດໃນການເຮັດວຽກບໍ? ຄວາມສາມາດຂອງພວກເຂົາຕໍ່າບໍ? (ຕໍ່າ.)

ບໍ່ວ່າຈະມີຫຍັງເກີດຂຶ້ນກໍຕາມ, ບໍ່ວ່າຈະເປັນເລື່ອງໃຫຍ່ ຫຼື ເລື່ອງນ້ອຍ, ພວກເຈົ້າກໍຄວນອະທິຖານ ແລະ ສະແຫວງຫາຈາກພຣະເຈົ້າ, ພ້ອມທັງຄິດ ແລະ ພິຈາລະນາຢ່າງຮອບຄອບ ແລະ ຖີ່ຖ້ວນ ກ່ອນທີ່ຈະພິພາກສາ. ຖ້າຄົນໃດຄົນໜຶ່ງບໍ່ມີຄວາມຄິດທີ່ເປັນປົກກະຕິ, ມັນຍິ່ງສຳຄັນກວ່ານັ້ນທີ່ພວກເຂົາຈະຕ້ອງອະທິຖານຕໍ່ພຣະເຈົ້າ, ຂໍຄວາມຊ່ວຍເຫຼືອຈາກພຣະເຈົ້າ ແລະ ສະແຫວງຫາໃຫ້ຫຼາຍຂຶ້ນຈາກຜູ້ທີ່ເຂົ້າໃຈຄວາມຈິງ. ນອກຈາກນີ້, ສຳລັບເລື່ອງໃຫຍ່ໃນວຽກງານຄຣິສຕະຈັກ ແລະ ເລື່ອງໃຫຍ່ທີ່ຕ້ອງປະເຊີນໃນຂະນະທີ່ປະຕິບັດໜ້າທີ່, ພວກເຈົ້າກໍຕ້ອງໂອ້ລົມ ແລະ ປຶກສາຫາລືກັບບຸກຄະລາກອນທີ່ກ່ຽວຂ້ອງ ເພື່ອບັນລຸຂໍ້ສະຫຼຸບທີ່ເປັນເອກະສັນກັນ ແລະ ສຸດທ້າຍກໍພັດທະນາແຜນການປະຕິບັດທີ່ສະເພາະເຈາະຈົງ ແລະ ເປັນໄປໄດ້. ແຜນການນີ້ຄວນເປັນຂໍ້ສະຫຼຸບທີ່ເປັນເອກະສັນກັນທີ່ບັນລຸໄດ້ຜ່ານການພິຈາລະນາ ແລະ ການປຶກສາຫາລືຢ່າງຮອບຄອບ ແລະ ມັນຄວນຈະເປັນທີ່ຍອມຮັບໄດ້ຕໍ່ໜ້າຜູ້ນໍາ ແລະ ຜູ້ເຮັດວຽກທຸກລະດັບ. ຜູ້ທີ່ສາມາດພັດທະນາແຜນການປະຕິບັດທີ່ສະເພາະເຈາະຈົງທີ່ໜັກແໜ້ນໄດ້ນັ້ນ ຖືວ່າເປັນຄົນທີ່ມີຄວາມຄິດທີ່ເປັນປົກກະຕິ. ຖ້າເມື່ອປະເຊີນກັບບັນຫາ, ບໍ່ວ່າຈະໃຫຍ່ ຫຼື ນ້ອຍ, ມັນຈະບໍ່ມີຫຍັງທີ່ເປັນຮູບປະທຳໃນຄວາມຄິດຂອງຄົນໃດຄົນໜຶ່ງ ແລະ ພວກເຂົາກໍບໍ່ສາມາດຄິດເຖິງຫຼັກການປະຕິບັດທີ່ສະເພາະເຈາະຈົງໄດ້ ແລະ ພຽງແຕ່ໃຊ້ຄຳຂວັນທາງທິດສະດີທີ່ງ່າຍດາຍມາທົດແທນຫຼັກການໃນການຈັດການບັນຫາ, ພວກເຂົາຈະສາມາດເຮັດວຽກຂອງພວກເຂົາໄດ້ດີບໍ? ຄົນດັ່ງກ່າວມີຄວາມສາມາດໃນການຄິດ ແລະ ຄວາມສາມາດໃນການຄິດໄຕ່ຕອງສິ່ງຕ່າງໆບໍ? (ບໍ່.) ຄົນປະເພດໃດທີ່ຂາດຄວາມສາມາດໃນການຄິດ? (ຄົນທີ່ມີຄວາມສາມາດຕໍ່າ.) ນີ້ຄືຄວາມໝາຍຂອງການເປັນຄົນທີ່ມີຄວາມສາມາດຕໍ່າ. ໃຫ້ເຮົາຍົກຕົວຢ່າງ. ສົມມຸດວ່າເຈົ້າກຳລັງອາໄສຢູ່ຕ່າງປະເທດ ແລະ ມື້ໜຶ່ງເຈົ້າໄດ້ຮັບໝາຍສານຢ່າງກະທັນຫັນ. ນີ້ເປັນສິ່ງທີ່ບໍ່ຄາດຄິດ ແລະ ກະທັນຫັນຫຼາຍ, ແມ່ນບໍ? ກ່ອນອື່ນໝົດ, ເຈົ້າບໍ່ໄດ້ເຮັດຫຍັງຜິດກົດໝາຍ. ສອງ, ເຈົ້າບໍ່ໄດ້ຍື່ນຟ້ອງໃດໆ ແລະ ເຈົ້າກໍບໍ່ເຄີຍໄດ້ຍິນວ່າມີໃຜກ່າວຫາເຈົ້າວ່າເຮັດຫຍັງເລີຍ. ເຈົ້າໄດ້ຮັບໝາຍສານໂດຍບໍ່ຮູ້ສະຖານະການໃດໆທີ່ກ່ຽວຂ້ອງກັບມັນເລີຍ. ຄວາມຮູ້ສຶກທຳອິດທີ່ຄົນທົ່ວໄປຈະມີເມື່ອປະເຊີນກັບສະຖານະການດັ່ງກ່າວແມ່ນຫຍັງ? ການເຂົ້າໄປພົວພັນກັບບັນຫາທາງກົດໝາຍຈະເຮັດໃຫ້ພວກເຂົາເກີດຄວາມຕື່ນຕົກໃຈ, ຄວາມກັງວົນ ແລະ ຄວາມຢ້ານກົວ; ມັນຈະເຮັດໃຫ້ພວກເຂົາຮູ້ສຶກບໍ່ທັນຕັ້ງໂຕ ແລະ ກືນບໍ່ເຂົ້າຄາຍບໍ່ອອກ. ບໍ່ວ່າຄົນໃດຄົນໜຶ່ງຈະສຳຄັນ ຫຼື ບໍ່, ກ້າຫານ ຫຼື ຂີ້ຢ້ານ, ເປັນຜູ້ໃຫຍ່ ຫຼື ເປັນເດັກນ້ອຍ, ກໍບໍ່ມີໃຜຢາກປະເຊີນກັບສະຖານະການດັ່ງກ່າວ ເພາະມັນບໍ່ແມ່ນເລື່ອງທີ່ດີ. ເມື່ອປະເຊີນກັບສະຖານະການນີ້, ຜູ້ຄົນມີປະຕິກິລິຍາສອງແບບທີ່ແຕກຕ່າງກັນ. ຄົນປະເພດທຳອິດຄິດວ່າ “ຂ້ອຍບໍ່ໄດ້ເຮັດຫຍັງຜິດກົດໝາຍ ແລະ ຂ້ອຍກໍບໍ່ໄດ້ລະເມີດລະບຽບການໃດໆຂອງລັດຖະບານ. ຂ້ອຍຈະຢ້ານຫຍັງ? ນີ້ຄືສັງຄົມທີ່ປົກຄອງດ້ວຍກົດໝາຍ, ເຊິ່ງທຸກຢ່າງອີງໃສ່ຫຼັກຖານ. ໃນເມື່ອຂ້ອຍບໍ່ໄດ້ເຮັດຫຍັງບໍ່ດີ, ພວກເຂົາກໍຈະບໍ່ມີຫຼັກຖານໃດໆ ມາຕໍ່ຕ້ານຂ້ອຍ ເຖິງແມ່ນວ່າພວກເຂົາຈະດຳເນີນຄະດີກັບຂ້ອຍກໍຕາມ. ຂ້ອຍບໍ່ມີຫຍັງຕ້ອງຢ້ານ. ໝາຍສານຈະເຮັດຫຍັງໄດ້? ຄົນທີ່ຊື່ສັດບໍລິສຸດບໍ່ຈຳເປັນຕ້ອງຢ້ານຄຳກ່າວຫາໃດໆ. ຂ້ອຍຈະຈ້າງທະນາຍຄວາມມາສູ້ຄະດີໃຫ້ຂ້ອຍ; ມັນຈະບໍ່ມີບັນຫາຫຍັງ”. ຫຼັງຈາກທີ່ຄິດແບບນີ້ແລ້ວ, ພວກເຂົາກໍບໍ່ຮູ້ສຶກກົດດັນໃນໃຈ ແລະ ຊີວິດປະຈຳວັນຂອງພວກເຂົາກໍຍັງຄົງບໍ່ໄດ້ຮັບຜົນກະທົບໃດໆ. ນີ້ຄືປະຕິກິລິຍາຂອງຄົນປະເພດໜຶ່ງ. ບັດນີ້ ໃຫ້ເຮົາມາເບິ່ງປະຕິກິລິຍາຂອງຄົນປະເພດທີສອງ. ຫຼັງຈາກທີ່ໄດ້ຮັບໝາຍສານ, ພວກເຂົາຄິດວ່າ “ຂ້ອຍບໍ່ໄດ້ລະເມີດກົດໝາຍໃດໆ ແລະ ຂ້ອຍກໍບໍ່ໄດ້ກໍ່ອາດຊະຍາກຳໃດໆ, ແລ້ວມັນຈະເປັນເລື່ອງຫຍັງ? ມັນອາດຈະເປັນຍ້ອນຂ້ອຍເຊື່ອໃນພຣະເຈົ້າບໍ? ການເຊື່ອໃນພຣະເຈົ້າບໍ່ແມ່ນເລື່ອງຜິດກົດໝາຍ. ເປັນໄປໄດ້ບໍທີ່ມີຄົນໃດຄົນໜຶ່ງຕັ້ງໃຈໃສ່ຮ້າຍປ້າຍສີ ແລະ ລາຍງານຂ້ອຍ? ນັ້ນເບິ່ງຄືວ່າມີຄວາມເປັນໄປໄດ້ຫຼາຍກວ່າ. ແຕ່ມັນອາດຈະເປັນເລື່ອງອື່ນບໍ? ຂ້ອຍຕ້ອງປຶກສາທະນາຍຄວາມ ແລະ ຂໍໃຫ້ພວກເຂົາໄປສານເພື່ອຊອກຫາເຫດຜົນວ່າເປັນຫຍັງຂ້ອຍຈຶ່ງໄດ້ຮັບໝາຍສານ ແລະ ໃຜເປັນໂຈດ. ຂ້ອຍຕ້ອງສືບສວນໃຫ້ເຖິງທີ່ສຸດ ກ່ອນທີ່ຈະຕັດສິນໃຈກ່ຽວກັບແຜນການຮັບມື. ຖ້າທະນາຍຄວາມບອກວ່າມັນກ່ຽວຂ້ອງກັບຄວາມເຊື່ອໃນພຣະເຈົ້າຂອງຂ້ອຍ, ແລ້ວຂ້ອຍກໍຕ້ອງຟ້າວຊອກຫາຄົນເພື່ອວາງແຜນຮັບມື ແລະ ຍັງຕ້ອງຟ້າວເຊື່ອງໜັງສື ຫຼື ສິ່ງອື່ນໆ ທີ່ກ່ຽວຂ້ອງກັບຄວາມເຊື່ອຂອງຂ້ອຍອີກດ້ວຍ ເພື່ອປ້ອງກັນບໍ່ໃຫ້ສັດຕູຂອງຂ້ອຍຄົ້ນພົບສິ່ງທີ່ຈະນຳມາໃຊ້ຕໍ່ຕ້ານຂ້ອຍ”. ຫຼັງຈາກຄວາມຄິດເບື້ອງຕົ້ນເຫຼົ່ານີ້, ເຖິງແມ່ນວ່າພວກເຂົາຈະຍັງບໍ່ໄດ້ຂໍ້ສະຫຼຸບທີ່ແນ່ນອນ ຫຼື ການພິພາກສາທີ່ຖືກຕ້ອງກ່ຽວກັບການໄດ້ຮັບໝາຍສານ, ແຕ່ພວກເຂົາກໍມີແນວຄວາມຄິດທີ່ຊັດເຈນແລ້ວກ່ຽວກັບແຜນການປະຕິບັດທີ່ສະເພາະເຈາະຈົງ: ຈະຕ້ອງເຮັດຫຍັງສຳລັບແຜນ ກ, ຈະຕ້ອງເຮັດຫຍັງສຳລັບແຜນ ຂ ແລະ ຖ້າທັງສອງແຜນນັ້ນເປັນໄປບໍ່ໄດ້, ພວກເຂົາຄວນເຮັດຫຍັງຕໍ່ໄປ. ພວກເຂົາພິຈາລະນາທຸກຂັ້ນຕອນຢ່າງຖີ່ຖ້ວນ ແລະ ຮອບຄອບ; ກ່ອນອື່ນ ພວກເຂົາຕັ້ງສະຕິໃຫ້ໝັ້ນຄົງ ແລະ ອະທິຖານໃນໃຈຢ່າງໄວວາ ແລະ ຈາກນັ້ນ, ຫຼັງຈາກທີ່ຕັ້ງສະຕິໄດ້ແລ້ວ, ພວກເຂົາກໍເລີ່ມຈັດການເລື່ອງນີ້ທັນທີ. ພາຍໃນມື້ດຽວ, ພວກເຂົາກໍໄດ້ຄິດຫາທາງອອກສຳລັບທຸກສິ່ງເຫຼົ່ານີ້ ແລະ ຮູ້ວ່າຈະດຳເນີນການຕໍ່ໄປແນວໃດ. ບໍ່ວ່າຜົນສຸດທ້າຍຂອງເລື່ອງນີ້ຈະເປັນແນວໃດກໍຕາມ, ກ່ອນອື່ນ ໃຫ້ເຮົາມາເບິ່ງຄົນສອງປະເພດນີ້. ຄົນໃດທີ່ມີຄວາມສາມາດໃນການຄິດໄຕ່ຕອງບັນຫາ? ຄົນໃດທີ່ມີຄວາມສາມາດ? (ຄົນທີສອງ.) ເຫັນໄດ້ຢ່າງຊັດເຈນວ່າ ຄົນທີສອງມີຄວາມສາມາດ. ການມີຄວາມກ້າຫານ ແລະ ຄວາມຕັ້ງໃຈພຽງຢ່າງດຽວ ເມື່ອຄົນເຮົາຕ້ອງປະເຊີນກັບກັບສະຖານະການໃດໜຶ່ງ ບໍ່ໄດ້ເທົ່າກັບການມີຄວາມສາມາດ. ຄົນເຮົາຕ້ອງສາມາດຄິດ, ມີຄວາມສາມາດໃນການແຍກແຍະ ແລະ ມີຄວາມສາມາດໃນການຈັດການບັນຫາ. ໃນຂະບວນການຄິດ, ພວກເຂົາຕ້ອງສາມາດພິພາກສາຢ່າງສະເພາະເຈາະຈົງ ແລະ ພັດທະນາແຜນການດຳເນີນງານທີ່ສະເພາະເຈາະຈົງ. ມີພຽງແຕ່ຄົນປະເພດນີ້ເທົ່ານັ້ນທີ່ມີຄວາມສາມາດ. ເມື່ອເບິ່ງຈາກພາຍນອກ, ພວກເຂົາອາດຈະເບິ່ງຄືວ່າເປັນຄົນຂີ້ຢ້ານຫຼາຍ, ປະຕິບັດຕົນຢ່າງຮອບຄອບ ແລະ ລະມັດລະວັງແມ່ນແຕ່ກັບເລື່ອງເລັກນ້ອຍ ແລະ ປະຕິບັດຕໍ່ເລື່ອງເລັກນ້ອຍຄືກັບວ່າເປັນເລື່ອງສຳຄັນ. ເຖິງຢ່າງໃດກໍຕາມ, ວິທີການ ແລະ ແນວທາງທີ່ພວກເຂົາຈັດການບັນຫາໄດ້ພິສູດໃຫ້ເຫັນວ່າ ຄົນຜູ້ນີ້ມີຄວາມສາມາດໃນການຄິດ ແລະ ຄວາມສາມາດໃນການຄິດໄຕ່ຕອງ ແລະ ຈັດການບັນຫາ. ໃນທາງກົງກັນຂ້າມ, ຄົນປະເພດທຳອິດແມ່ນກ້າຫານຫຼາຍ ແລະ ບໍ່ຢ້ານຫຍັງ. ເມື່ອພວກເຂົາຕ້ອງປະເຊີນກັບສະຖານະການໃດໜຶ່ງ, ພວກເຂົາຄິດງ່າຍໆວ່າ “ຂ້ອຍບໍ່ໄດ້ເຮັດຫຍັງບໍ່ດີ. ບໍ່ວ່າຈະມີຫຍັງຜິດພາດເກີດຂຶ້ນກໍຕາມ, ມັນກໍຍັງຈະມີຄົນທີ່ມີຄວາມສາມາດສູງກວ່າຄອຍແກ້ໄຂມັນຢູ່ສະເໝີ. ຂ້ອຍຈະຢ້ານຫຍັງ?” ພວກເຂົາໃຊ້ຊີວິດແບບບໍ່ມີຄວາມກັງວົນ ແລະ ສະດວກສະບາຍ, ແຕ່ພວກເຂົາບໍ່ແມ່ນຄົນທີ່ກ້າຫານແບບໂງ່ຈ້າ ແລະ ສະໝອງຊ້າໜ້ອຍໜຶ່ງບໍ? ຄົນປະເພດນີ້ຮ້ອງຄຳຂວັນດັງໆ ແລະ ສິ່ງທີ່ພວກເຂົາເວົ້າກໍບໍ່ໄດ້ຜິດ, ແຕ່ພວກເຂົາຂາດຫຍັງ? (ພວກເຂົາບໍ່ມີຄວາມຄິດທີ່ເປັນປົກກະຕິ ແລະ ຂາດຄວາມສາມາດໃນການຄິດໄຕ່ຕອງບັນຫາ.) ການຂາດຄວາມຄິດທີ່ເປັນປົກກະຕິຂອງພວກເຂົາສະແດງອອກຢູ່ໃສ? ເມື່ອຕ້ອງປະເຊີນກັບສະຖານະການໃດໜຶ່ງ, ບໍ່ວ່າມັນຈະເປັນສິ່ງທີ່ເກີດຂຶ້ນຢ່າງກະທັນຫັນ ຫຼື ສິ່ງທີ່ພວກເຂົາຮູ້ຢູ່ແລ້ວ, ພວກເຂົາກໍບໍ່ສາມາດຄິດໄຕ່ຕອງ ຫຼື ພິພາກສາໄດ້, ສະນັ້ນ, ໂດຍທຳມະຊາດແລ້ວ ພວກເຂົາກໍຈະບໍ່ມີແຜນການທີ່ຈະຈັດການບັນຫາ ຫຼື ຄວາມສາມາດທີ່ຈະແກ້ໄຂມັນ. ສິ່ງນີ້ເຫັນໄດ້ຊັດເຈນຫຼາຍ. ເມື່ອເບິ່ງຈາກພາຍນອກ, ຄົນປະເພດນີ້ເບິ່ງຄືວ່າເປັນຄົນເວົ້າເກັ່ງ ແລະ ພວກເຂົາສາມາດເວົ້າຫຼັກຄຳສອນໄດ້ ແລະ ພວກເຂົາຍັງສາມາດປຸກລະດົມກຳລັງໃຈໄດ້ອີກດ້ວຍ; ພວກເຂົາເບິ່ງຄືວ່າມີຄວາມສາມາດທີ່ຈະເປັນຜູ້ນໍາ. ເຖິງຢ່າງໃດກໍຕາມ, ເມື່ອຕ້ອງປະເຊີນກັບບັນຫາ, ພວກເຂົາບໍ່ສາມາດເບິ່ງທະລຸເຖິງແກ່ນແທ້ຂອງບັນຫາ ແລະ ບໍ່ສາມາດໂອ້ລົມກ່ຽວກັບຄວາມຈິງເພື່ອແກ້ໄຂບັນຫາເຫຼົ່ານັ້ນໄດ້. ພວກເຂົາສາມາດເວົ້າໄດ້ພຽງແຕ່ຄຳເວົ້າ ແລະ ຫຼັກຄຳສອນ ແລະ ຮ້ອງຄຳຂວັນເທົ່ານັ້ນ. ເມື່ອເບິ່ງຈາກພາຍນອກ, ພວກເຂົາເບິ່ງຄືວ່າເປັນຄົນສະຫຼາດ, ແຕ່ເມື່ອຕ້ອງປະເຊີນກັບບັນຫາ, ພວກເຂົາບໍ່ສາມາດວິເຄາະ ຫຼື ພິພາກສາສາເຫດຂອງບັນຫາໄດ້ ແລະ ພວກເຂົາກໍບໍ່ສາມາດປະເມີນຜົນສະທ້ອນທີ່ຮ້າຍແຮງທີ່ຈະເກີດຂຶ້ນໄດ້ ຖ້າບັນຫາເຫຼົ່ານັ້ນຍັງຄົງດຳເນີນຕໍ່ໄປ. ພວກເຂົາບໍ່ສາມາດຈັບຕົ້ນຊົນປາຍເລື່ອງລາວເຫຼົ່ານີ້ໃນຄວາມຄິດຂອງພວກເຂົາໄດ້, ຍິ່ງບໍ່ຕ້ອງເວົ້າເຖິງການແກ້ໄຂບັນຫາ. ຄົນດັ່ງກ່າວເບິ່ງຄືວ່າເປັນຄົນເວົ້າເກັ່ງ ແຕ່ທີ່ຈິງແລ້ວມີຄວາມສາມາດຕໍ່າ ແລະ ບໍ່ສາມາດເຮັດວຽກງານຕົວຈິງໄດ້. ໃນທຳນອງດຽວກັນ, ເມື່ອໄດ້ຮັບການຈັດແຈງວຽກງານ, ຖ້າຜູ້ນໍາ ແລະ ຜູ້ເຮັດວຽກສາມາດພຽງແຕ່ອ່ານ ແລະ ອະທິບາຍຕາມຕົວອັກສອນເທົ່ານັ້ນ ແລະ ເຖິງແມ່ນວ່າພວກເຂົາອາດຈະອອກຄຳສັ່ງການຈັດແຈງວຽກງານ ແລະ ໂອ້ລົມກ່ຽວກັບຈຸດສຳຄັນຂອງມັນໃນການເຕົ້າໂຮມ, ແຕ່ພວກເຂົາບໍ່ຮູ້ວິທີຈັດແຈງວຽກງານສະເພາະ ແລະ ໃຫ້ການນໍາພາທີ່ສະເພາະເຈາະຈົງສຳລັບຂໍ້ກຳນົດ, ຫຼັກການ, ເລື່ອງທີ່ຕ້ອງໃສ່ໃຈ, ສະຖານະການພິເສດ ແລະ ອື່ນໆຂອງການຈັດແຈງວຽກງານ ແລະ ພວກເຂົາບໍ່ມີແຜນການ, ບໍ່ມີແນວຄວາມຄິດ ແລະ ບໍ່ມີຄວາມສາມາດໃນການແກ້ໄຂບັນຫາ, ແລ້ວພວກເຂົາກໍມີຄວາມສາມາດຕໍ່າ. ເມື່ອຈັດຕັ້ງປະຕິບັດການຈັດແຈງວຽກງານ, ວຽກງານທຳອິດທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ, ນັ້ນກໍຄື ການໃຫ້ການນຳພາ, ມັນບໍ່ແມ່ນເລື່ອງງ່າຍ ຫຼື ທຳມະດາ. ວຽກງານທຳອິດນີ້ຈະທົດສອບວ່າ ຜູ້ນໍາ ຫຼື ຜູ້ເຮັດວຽກມີຄວາມສາມາດ ແລະ ຄວາມສາມາດໃນການເຮັດວຽກຕາມທີ່ພວກເຂົາຄວນຈະມີ ຫຼື ບໍ່. ຖ້າຜູ້ນໍາ ແລະ ຜູ້ເຮັດວຽກບໍ່ມີຄວາມສາມາດ ແລະ ຄວາມສາມາດໃນການເຮັດວຽກນີ້, ພວກເຂົາກໍຈະບໍ່ສາມາດໃຫ້ການນໍາພາທີ່ສະເພາະເຈາະຈົງສຳລັບການຈັດແຈງວຽກງານ ຫຼື ການຈັດຕັ້ງປະຕິບັດພວກມັນໄດ້.

II. ການໃຫ້ການຊີ້ນໍາ ແລະ ການຊຸກຍູ້

ຕໍ່ໄປ, ໃຫ້ເຮົາໂອ້ລົມກ່ຽວກັບໜ້າວຽກ “ການຊີ້ນຳ”. ໂດຍຕັດສິນຈາກຄວາມໝາຍຕາມຕົວອັກສອນ, ການຊີ້ນຳໝາຍເຖິງການກວດກາ: ການກວດສອບວ່າຄຣິສຕະຈັກໃດໄດ້ຈັດຕັ້ງປະຕິບັດການຈັດແຈງວຽກງານແລ້ວ ແລະ ຄຣິສຕະຈັກໃດຍັງບໍ່ທັນໄດ້ຈັດຕັ້ງປະຕິບັດ, ຄວາມຄືບໜ້າຂອງການຈັດຕັ້ງປະຕິບັດ, ຜູ້ນໍາ ແລະ ຜູ້ເຮັດວຽກຄົນໃດກຳລັງເຮັດວຽກງານຕົວຈິງ ແລະ ຄົນໃດບໍ່ໄດ້ເຮັດ ແລະ ຜູ້ນໍາ ຫຼື ຜູ້ເຮັດວຽກຄົນໃດຄົນໜຶ່ງພຽງແຕ່ແຈກຈ່າຍການຈັດແຈງວຽກງານ ໂດຍບໍ່ໄດ້ມີສ່ວນຮ່ວມໃນໜ້າວຽກສະເພາະ ຫຼື ບໍ່. ການຊີ້ນຳແມ່ນໜ້າວຽກສະເພາະ. ນອກເໜືອຈາກການຊີ້ນຳການຈັດຕັ້ງປະຕິບັດການຈັດແຈງວຽກງານ ນັ້ນກໍຄື ບໍ່ວ່າພວກມັນຈະຖືກຈັດຕັ້ງປະຕິບັດແລ້ວ ຫຼື ບໍ່, ຄວາມໄວຂອງການຈັດຕັ້ງປະຕິບັດ, ຄຸນນະພາບຂອງການຈັດຕັ້ງປະຕິບັດ ແລະ ຜົນໄດ້ຮັບທີ່ບັນລຸໄດ້, ຜູ້ນໍາ ແລະ ຜູ້ເຮັດວຽກທີ່ລະດັບສູງກວ່າຕ້ອງກວດກາວ່າຜູ້ນໍາ ແລະ ຜູ້ເຮັດວຽກກຳລັງປະຕິບັດຕາມການຈັດແຈງວຽກງານຢ່າງເຂັ້ມງວດ ຫຼື ບໍ່. ຜູ້ນໍາ ແລະ ຜູ້ເຮັດວຽກບາງຄົນເວົ້າພຽງພາຍນອກວ່າ ພວກເຂົາເຕັມໃຈທີ່ຈະປະຕິບັດຕາມການຈັດແຈງວຽກງານ, ແຕ່ຫຼັງຈາກທີ່ໄດ້ປະເຊີນກັບສະພາບແວດລ້ອມໃດໜຶ່ງ, ພວກເຂົາກໍຢ້ານຖືກຈັບກຸມ ແລະ ຈົດຈໍ່ພຽງແຕ່ການຫຼົບລີ້, ໂດຍໄດ້ລະເລີຍການຈັດແຈງວຽກງານໄວ້ເບື້ອງຫຼັງຂອງພວກເຂົາເປັນເວລາດົນນານ; ບັນຫາຂອງອ້າຍເອື້ອຍນ້ອງບໍ່ໄດ້ຮັບການແກ້ໄຂ ແລະ ພວກເຂົາກໍບໍ່ຮູ້ວ່າການຈັດແຈງວຽກງານໄດ້ລະບຸຫຍັງໄວ້ແດ່ ຫຼື ຫຼັກການຂອງການປະຕິບັດແມ່ນຫຍັງ. ນີ້ສະແດງໃຫ້ເຫັນວ່າ ການຈັດແຈງວຽກງານບໍ່ໄດ້ຖືກຈັດຕັ້ງປະຕິບັດເລີຍ. ຜູ້ນໍາ ແລະ ຜູ້ເຮັດວຽກຄົນອື່ນໆ ມີຄວາມຄິດເຫັນ, ແນວຄິດ ແລະ ການຕໍ່ຕ້ານຕໍ່ຂໍ້ກຳນົດບາງຢ່າງໃນການຈັດແຈງວຽກງານ. ເມື່ອເຖິງເວລາທີ່ຈະຈັດຕັ້ງປະຕິບັດພວກມັນ, ພວກເຂົາກໍບ່ຽງເບນຈາກຄວາມໝາຍທີ່ແທ້ຈິງຂອງການຈັດແຈງວຽກງານ, ເຮັດສິ່ງຕ່າງໆ ຕາມແນວຄິດຂອງພວກເຂົາເອງ, ເຮັດແບບລວກໆ ແລະ ແບບຜິວເຜີນພໍໃຫ້ແລ້ວໆ ໄປ ຫຼື ດຳເນີນຕາມເສັ້ນທາງຂອງພວກເຂົາເອງ, ເຮັດສິ່ງຕ່າງໆ ຕາມທີ່ພວກເຂົາຮູ້ສຶກຢາກເຮັດ. ສະຖານະການທັງໝົດດັ່ງກ່າວຮຽກຮ້ອງໃຫ້ມີການຊີ້ນຳໂດຍຜູ້ນໍາ ແລະ ຜູ້ເຮັດວຽກທີ່ລະດັບສູງກວ່າ. ຈຸດປະສົງຂອງການຊີ້ນຳແມ່ນເພື່ອຈັດຕັ້ງປະຕິບັດວຽກງານສະເພາະທີ່ການຈັດແຈງວຽກງານຮຽກຮ້ອງໃຫ້ດີຂຶ້ນ ໂດຍບໍ່ມີການບ່ຽງເບນ ແລະ ໃຫ້ເປັນໄປຕາມຫຼັກການ. ໃນຂະນະທີ່ດຳເນີນການຊີ້ນຳ, ຜູ້ນໍາ ແລະ ຜູ້ເຮັດວຽກທີ່ລະດັບສູງກວ່າຕ້ອງໃຫ້ຄວາມສຳຄັນຢ່າງຍິ່ງຕໍ່ການລະບຸວ່າ ມີຜູ້ໃດທີ່ບໍ່ໄດ້ເຮັດວຽກງານຕົວຈິງ ຫຼື ບໍ່ຮັບຜິດຊອບ ແລະ ຊັກຊ້າໃນການຈັດຕັ້ງປະຕິບັດການຈັດແຈງວຽກງານ ຫຼື ບໍ່; ຖ້າຄົນໃດຄົນໜຶ່ງສະແດງອາລົມທີ່ຕໍ່ຕ້ານກ່ຽວກັບການຈັດແຈງວຽກງານ ແລະ ບໍ່ເຕັມໃຈທີ່ຈະຈັດຕັ້ງປະຕິບັດພວກມັນ ຫຼື ຈັດຕັ້ງປະຕິບັດພວກມັນແບບເລືອກເຮັດ ຫຼື ພຽງແຕ່ບໍ່ປະຕິບັດຕາມການຈັດແຈງວຽກງານເລີຍ ແລະ ດຳເນີນກິດຈະການຂອງພວກເຂົາເອງເອງແທນ; ຖ້າຄົນໃດຄົນໜຶ່ງກຳລັງຖ່ວງດຶງການຈັດແຈງວຽກງານໄວ້ ແລະ ພຽງແຕ່ສື່ສານພວກມັນຕາມແນວຄິດຂອງພວກເຂົາເອງເທົ່ານັ້ນ, ບໍ່ໃຫ້ຜູ້ຄົນທີ່ພຣະເຈົ້າເລືອກ ຮູ້ຄວາມໝາຍທີ່ແທ້ຈິງ ແລະ ຂໍ້ກຳນົດສະເພາະຂອງການຈັດແຈງວຽກງານ, ມີພຽງແຕ່ການຊີ້ນຳ ແລະ ການກວດກາບັນຫາເຫຼົ່ານີ້ເທົ່ານັ້ນ ຜູ້ນໍາທີ່ລະດັບສູງກວ່າຈຶ່ງຈະສາມາດຮູ້ໄດ້ວ່າເກີດຫຍັງຂຶ້ນແທ້. ຖ້າຜູ້ນໍາທີ່ລະດັບສູງກວ່າບໍ່ດຳເນີນການຊີ້ນຳ ແລະ ການກວດກາ, ບັນຫາເຫຼົ່ານີ້ຈະສາມາດຖືກລະບຸໄດ້ບໍ? (ບໍ່ໄດ້.) ພວກມັນບໍ່ສາມາດຖືກລະບຸໄດ້. ສະນັ້ນ, ຜູ້ນໍາ ແລະ ຜູ້ເຮັດວຽກບໍ່ພຽງແຕ່ຕ້ອງສື່ສານການຈັດແຈງວຽກງານ ແລະ ໃຫ້ການນໍາພາເປັນລຳດັບຂັ້ນເທົ່ານັ້ນ ແຕ່ຍັງຕ້ອງຊີ້ນຳວຽກງານເປັນລຳດັບຂັ້ນ ເມື່ອຈັດຕັ້ງປະຕິບັດການຈັດແຈງວຽກງານອີກດ້ວຍ. ຜູ້ນໍາພາກຕ້ອງຊີ້ນຳວຽກງານຂອງຜູ້ນໍາເມືອງ, ຜູ້ນໍາເມືອງຕ້ອງຊີ້ນຳວຽກງານຂອງຜູ້ນໍາຄຣິສຕະຈັກ ແລະ ຜູ້ນໍາຄຣິສຕະຈັກຕ້ອງຊີ້ນຳວຽກງານຂອງແຕ່ລະກຸ່ມ. ການຊີ້ນຳຕ້ອງຖືກດຳເນີນການເປັນລຳດັບຂັ້ນ. ຈຸດປະສົງຂອງການຊີ້ນຳແມ່ນຫຍັງ? ມັນແມ່ນເພື່ອອຳນວຍຄວາມສະດວກໃນການຈັດຕັ້ງປະຕິບັດເນື້ອໃນຂອງການຈັດແຈງວຽກງານຢ່າງຖືກຕ້ອງ ຕາມຂໍ້ກຳນົດສະເພາະ. ສະນັ້ນ, ໜ້າວຽກຂອງການຊີ້ນຳຈຶ່ງມີຄວາມສຳຄັນຫຼາຍ. ເມື່ອດຳເນີນການຊີ້ນຳ, ຖ້າສະພາບແວດລ້ອມອະນຸຍາດ, ຜູ້ນໍາ ແລະ ຜູ້ເຮັດວຽກຄວນລົງເລິກເຂົ້າໄປໃນຄຣິສຕະຈັກຕ່າງໆ ເພື່ອພົວພັນກັບຜູ້ທີ່ກຳລັງເຮັດວຽກງານຕົວຈິງ. ພວກເຂົາຄວນຕັ້ງຄຳຖາມ, ສັງເກດ, ສອບຖາມ, ຊອກຮູ້ ແລະ ກຳແໜ້ນສະຖານະການຂອງການຈັດຕັ້ງປະຕິບັດວຽກງານ. ໃນເວລາດຽວກັນ, ພວກເຂົາຄວນຊອກຮູ້ຄວາມຫຍຸ້ງຍາກ ແລະ ແນວຄິດທີ່ອ້າຍເອື້ອຍນ້ອງມີກ່ຽວກັບວຽກງານນີ້ ແລະ ບໍ່ວ່າພວກເຂົາໄດ້ກຳແໜ້ນຫຼັກການຂອງວຽກງານນີ້ແລ້ວ ຫຼື ບໍ່. ສິ່ງເຫຼົ່ານີ້ລ້ວນແຕ່ເປັນໜ້າວຽກສະເພາະທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ. ໂດຍສະເພາະສຳລັບຜູ້ທີ່ມີຄວາມສາມາດ ແລະ ຄວາມເປັນມະນຸດທີ່ຂ້ອນຂ້າງຕໍ່າ, ຜູ້ທີ່ຂ້ອນຂ້າງບໍ່ຮັບຜິດຊອບ, ບໍ່ຈົງຮັກພັກດີ ແລະ ຂ້ອນຂ້າງເຊື່ອຍຊາໃນວຽກງານຂອງພວກເຂົາ, ຜູ້ນໍາ ແລະ ຜູ້ເຮັດວຽກຍິ່ງຕ້ອງຊີ້ນຳ ແລະ ຊີ້ທາງວຽກງານຂອງພວກເຂົາໃຫ້ຫຼາຍຂຶ້ນ. ການຊີ້ນຳ ແລະ ການຊີ້ທາງຄວນເຮັດແນວໃດ? ສົມມຸດເຈົ້າເວົ້າວ່າ “ໄວແດ່! ເບື້ອງເທິງກຳລັງລໍຖ້າລາຍງານວຽກງານຂອງພວກເຮົາ. ວຽກງານນີ້ມີກຳນົດເວລາ; ຢ່າຊັກຊ້າ!” ການຊຸກຍູ້ພວກເຂົາດ້ວຍວິທີນີ້ຈະໄດ້ຜົນບໍ? ການຊຸກຍູ້ໝາຍເຖິງການຜັກດັນພວກເຂົາພຽງເລັກນ້ອຍເທົ່ານັ້ນບໍ? ວິທີໃດດີກວ່າທີ່ຈະຊຸກຍູ້? ເມື່ອພວກເຈົ້າເຮັດວຽກ, ພວກເຈົ້າລວມເອົາການຊຸກຍູ້ເປັນສ່ວນໜຶ່ງຂອງໜ້າວຽກຂອງພວກເຈົ້າບໍ? (ແມ່ນແລ້ວ. ຖ້າຂ້ານ້ອຍເຫັນວ່າໜ້າວຽກບາງຢ່າງບໍ່ໄດ້ເຮັດທັນທີ, ຂ້ານ້ອຍຈະພະຍາຍາມເຂົ້າໃຈວ່າເປັນຫຍັງພວກເຂົາຈຶ່ງບໍ່ເຮັດ ແລະ ຕິດຕາມວຽກງານຂອງພວກເຂົາ.) ຖ້າເຈົ້າເຫັນຄົນທີ່ບໍ່ຮູ້ວິທີເຮັດວຽກ, ເຈົ້າຕ້ອງໃຫ້ການນໍາພາ ແລະ ການຊ່ວຍເຫຼືອສະເພາະ ແລະ ໃຫ້ການຊີ້ທາງແກ່ພວກເຂົາ. ຖ້າເຈົ້າເຫັນຄົນທີ່ເຊື່ອຍຊາ, ເຈົ້າຕ້ອງລິຮານພວກເຂົາ. ຖ້າພວກເຂົາຮູ້ວິທີເຮັດວຽກ ແຕ່ຂີ້ຄ້ານເກີນໄປທີ່ຈະເຮັດ, ເຮັດວຽກຊັກຊ້າ ແລະ ຜັດມື້ຜັດວັນ ແລະ ໝົກມຸ້ນຢູ່ກັບຄວາມສະບາຍທາງເນື້ອໜັງ, ແລ້ວພວກເຂົາກໍຄວນຖືກລິຮານຕາມຄວາມຈຳເປັນ. ຖ້າການລິຮານບໍ່ໄດ້ແກ້ໄຂບັນຫາ ແລະ ທັດສະນະຄະຕິຂອງພວກເຂົາບໍ່ປ່ຽນແປງ, ຄວນເຮັດແນວໃດ? (ບໍ່ໃຫ້ພວກເຂົາເຮັດວຽກງານນີ້.) ກ່ອນອື່ນ ໃຫ້ຄຳເຕືອນແກ່ພວກເຂົາວ່າ: “ວຽກງານນີ້ສຳຄັນຫຼາຍ. ຖ້າເຈົ້າສືບຕໍ່ປະຕິບັດຕໍ່ມັນດ້ວຍທັດສະນະຄະຕິດັ່ງກ່າວ, ໜ້າທີ່ຂອງເຈົ້າຈະຖືກຍົກເລີກ ແລະ ມອບໃຫ້ຄົນອື່ນ. ຖ້າເຈົ້າບໍ່ເຕັມໃຈທີ່ຈະເຮັດມັນ, ຄົນອື່ນກໍຈະເຮັດ. ເຈົ້າບໍ່ຈົງຮັກພັກດີຕໍ່ໜ້າທີ່ຂອງເຈົ້າ; ເຈົ້າບໍ່ເໝາະສົມກັບວຽກງານນີ້. ຖ້າເຈົ້າບໍ່ສາມາດຮັບມືກັບວຽກງານນີ້ ແລະ ບໍ່ສາມາດອົດທົນກັບຄວາມລຳບາກທາງຮ່າງກາຍໄດ້, ເຮືອນຂອງພຣະເຈົ້າສາມາດປ່ຽນເຈົ້າກັບຄົນອື່ນໄດ້ ແລະ ເຈົ້າກໍສາມາດຍື່ນໃບລາອອກໄດ້ເຊັ່ນກັນ. ຖ້າເຈົ້າບໍ່ລາອອກ ແລະ ຍັງເຕັມໃຈທີ່ຈະເຮັດມັນ, ແລ້ວກໍຈົ່ງເຮັດໃຫ້ດີ ແລະ ເຮັດຕາມຂໍ້ກຳນົດ ແລະ ຫຼັກການຂອງເຮືອນຂອງພຣະເຈົ້າ. ຖ້າເຈົ້າບໍ່ສາມາດບັນລຸສິ່ງນີ້ໄດ້ ແລະ ເຮັດໃຫ້ຄວາມຄືບໜ້າຊັກຊ້າຊໍ້າແລ້ວຊໍ້າອີກ, ເຊິ່ງກໍ່ໃຫ້ເກີດຄວາມເສຍຫາຍຕໍ່ວຽກງານ, ແລ້ວເຮືອນຂອງພຣະເຈົ້າກໍຈະຈັດການກັບເຈົ້າ. ຖ້າເຈົ້າບໍ່ສາມາດບັນລຸໜ້າທີ່ນີ້ໄດ້, ຂໍໂທດ, ແຕ່ເຈົ້າຈະຕ້ອງອອກໄປ!” ຖ້າຫຼັງຈາກການເຕືອນແລ້ວ ພວກເຂົາເຕັມໃຈທີ່ຈະກັບໃຈ, ພວກເຂົາກໍສາມາດຖືກຮັກສາໄວ້ໄດ້. ແຕ່ຖ້າຫຼັງຈາກການເຕືອນຊໍ້າແລ້ວຊໍ້າອີກ ທັດສະນະຄະຕິຂອງພວກເຂົາບໍ່ປ່ຽນແປງ ແລະ ພວກເຂົາບໍ່ສະແດງຄວາມສຳນຶກຜິດແມ່ນແຕ່ໜ້ອຍດຽວ, ຄວນເຮັດແນວໃດ? ພວກເຂົາຄວນຖືກປົດອອກທັນທີ, ນັ້ນຈະບໍ່ແກ້ໄຂບັນຫາບໍ? ມັນບໍ່ແມ່ນວ່າພວກເຮົາຈັບຜິດຄວາມຜິດພາດເລັກນ້ອຍ ຫຼື ບັນຫາເລັກນ້ອຍກັບຜູ້ຄົນ ເມື່ອພວກເຮົາເຫັນວ່າຜູ້ໃດກໍຕາມມີ; ແທນທີ່ຈະເປັນແນວນັ້ນ, ມັນແມ່ນວ່າພວກເຮົາກຳລັງໃຫ້ໂອກາດແກ່ຜູ້ຄົນ. ຖ້າພວກເຂົາເຕັມໃຈທີ່ຈະກັບໃຈ ແລະ ພວກເຂົາປ່ຽນແປງ, ກາຍເປັນຄົນທີ່ດີຂຶ້ນຫຼາຍກວ່າແຕ່ກ່ອນ, ແລ້ວກໍຈົ່ງຮັກສາພວກເຂົາໄວ້ຖ້າເປັນໄປໄດ້. ຖ້າການໃຫ້ໂອກາດຊໍ້າແລ້ວຊໍ້າອີກ, ການໂອ້ລົມກ່ຽວກັບຄວາມຈິງ, ການລິຮານ ແລະ ການເຕືອນບໍ່ໄດ້ຜົນ ແລະ ການຊ່ວຍເຫຼືອຂອງຜູ້ໃດກໍບໍ່ມີປະສິດທິພາບ, ແລ້ວນີ້ກໍບໍ່ແມ່ນບັນຫາທຳມະດາ: ຄວາມເປັນມະນຸດຂອງຄົນນີ້ຕໍ່າເກີນໄປ ແລະ ພວກເຂົາບໍ່ຍອມຮັບຄວາມຈິງເລີຍ. ໃນກໍລະນີນັ້ນ, ພວກເຂົາບໍ່ເໝາະສົມກັບໜ້າທີ່ນີ້ ແລະ ຄວນຖືກສົ່ງອອກໄປ. ພວກເຂົາບໍ່ເໝາະສົມທີ່ຈະເຮັດໜ້າທີ່. ເລື່ອງນີ້ຄວນຖືກຈັດການແບບນີ້.

ເມື່ອຊີ້ນຳວຽກງານຂອງຄຣິສຕະຈັກ, ຜູ້ນໍາ ແລະ ຜູ້ເຮັດວຽກບໍ່ພຽງແຕ່ຄວນຊຳນານໃນການລະບຸບັນຫາຕ່າງໆ ເທົ່ານັ້ນ ແຕ່ຍັງຕ້ອງເອົາໃຈໃສ່ເປັນພິເສດຕໍ່ຜູ້ນໍາຄຣິສຕະຈັກບາງຄົນທີ່ພວກເຂົາຮູ້ສຶກບໍ່ໄວ້ວາງໃຈ ຫຼື ເຫັນວ່າບໍ່ໜ້າເຊື່ອຖືອີກດ້ວຍ. ຄົນເຫຼົ່ານີ້ຈຳເປັນຕ້ອງໄດ້ຮັບການຊີ້ນຳ ແລະ ຕິດຕາມເປັນໄລຍະເວລາຍາວ; ເຈົ້າບໍ່ສາມາດພຽງແຕ່ສອບຖາມສະຖານະການຂອງພວກເຂົາເປັນບາງຄັ້ງຄາວ ຫຼື ປັດບັນຫາໄປດ້ວຍຄຳເວົ້າສອງສາມຄຳ ແລະ ຖືວ່າມັນຈົບແລ້ວ. ບາງຄັ້ງ ກໍຈຳເປັນຕ້ອງປະຈຳຢູ່ສະຖານທີ່ເພື່ອຊີ້ນຳວຽກງານຂອງພວກເຂົາ. ຈຸດປະສົງຂອງການປະຈຳຢູ່ສະຖານທີ່ແມ່ນຫຍັງ? ມັນແມ່ນເພື່ອຄົ້ນພົບ ແລະ ແກ້ໄຂບັນຫາໄດ້ໄວຂຶ້ນ ແລະ ເພື່ອເຮັດໃຫ້ວຽກງານສຳເລັດຜົນດ້ວຍດີ. ບາງຄັ້ງ ເຈົ້າບໍ່ສາມາດຄົ້ນພົບບັນຫາໄດ້ທັນທີທີ່ເຈົ້າມາຮອດສະຖານທີ່ເຮັດວຽກ. ແທນທີ່ຈະເປັນແນວນັ້ນ, ມັນແມ່ນຜ່ານການທຳຄວາມເຂົ້າໃຈຢ່າງລະອຽດ, ການກວດກາວຽກງານ ແລະ ການສັງເກດຢ່າງຮອບຄອບ ບັນຫາບາງຢ່າງຈຶ່ງຈະຄ່ອຍໆປາກົດຂຶ້ນມາ ແລະ ສາມາດຖືກຄົ້ນພົບໄດ້. ການປະຈຳຢູ່ສະຖານທີ່ເພື່ອດຳເນີນການຊີ້ນຳບໍ່ແມ່ນການຄຸມງານ ຫຼື ການເຝົ້າລະວັງຜູ້ຄົນ. ການຊີ້ນຳໝາຍຄວາມວ່າແນວໃດ? ການຊີ້ນຳລວມມີການກວດກາ ແລະ ການໃຫ້ການຊີ້ນຳ. ມັນໝາຍເຖິງການສອບຖາມກ່ຽວກັບວຽກງານຢ່າງລະອຽດໂດຍສະເພາະ, ການຊອກຮູ້ ແລະ ການກຳແໜ້ນຄວາມຄືບໜ້າຂອງວຽກງານ ແລະ ຈຸດອ່ອນໃນວຽກງານ, ການທຳຄວາມເຂົ້າໃຈວ່າໃຜຮັບຜິດຊອບໃນວຽກງານຂອງພວກເຂົາ ແລະ ໃຜບໍ່ຮັບຜິດຊອບ ແລະ ໃຜສາມາດ ແລະ ບໍ່ສາມາດປະຕິບັດວຽກງານໄດ້, ໃນບັນດາສິ່ງອື່ນໆ. ບາງຄັ້ງ ການຊີ້ນຳກໍຮຽກຮ້ອງໃຫ້ມີການປຶກສາຫາລື, ການທຳຄວາມເຂົ້າໃຈ ແລະ ການສອບຖາມກ່ຽວກັບສະຖານະການ. ບາງຄັ້ງ ມັນກໍຮຽກຮ້ອງໃຫ້ມີການສອບຖາມເຊິ່ງໜ້າ ຫຼື ການກວດກາໂດຍກົງ. ແນ່ນອນວ່າ ສ່ວນຫຼາຍແລ້ວມັນກ່ຽວຂ້ອງກັບການມີການໂອ້ລົມໂດຍກົງກັບຜູ້ຮັບຜິດຊອບ, ການສອບຖາມກ່ຽວກັບການຈັດຕັ້ງປະຕິບັດວຽກງານ, ຄວາມຫຍຸ້ງຍາກ ແລະ ບັນຫາທີ່ຕ້ອງປະເຊີນ ແລະ ອື່ນໆ. ໃນຂະນະທີ່ດຳເນີນການຊີ້ນຳ, ເຈົ້າສາມາດຄົ້ນພົບໄດ້ວ່າຄົນໃດທີ່ເຮັດວຽກເອົາໜ້າ, ເຮັດພຽງຜິວເຜີນ, ຄົນໃດບໍ່ຮູ້ວິທີຈັດຕັ້ງປະຕິບັດວຽກງານສະເພາະ, ຄົນໃດຮູ້ວິທີຈັດຕັ້ງປະຕິບັດພວກມັນ ແຕ່ບໍ່ໄດ້ເຮັດວຽກງານຕົວຈິງ ແລະ ບັນຫາອື່ນໆ. ຖ້າບັນຫາທີ່ຄົ້ນພົບເຫຼົ່ານີ້ສາມາດຖືກແກ້ໄຂໄດ້ຢ່າງທັນການ, ນັ້ນກໍຈະເປັນການດີທີ່ສຸດ. ຈຸດປະສົງຂອງການຊີ້ນຳແມ່ນຫຍັງ? ມັນແມ່ນເພື່ອຈັດຕັ້ງປະຕິບັດການຈັດແຈງວຽກງານໃຫ້ດີຂຶ້ນ, ເພື່ອເບິ່ງວ່າວຽກງານທີ່ເຈົ້າໄດ້ຈັດແຈງນັ້ນເໝາະສົມ ຫຼື ບໍ່, ມີຄວາມບົກພ່ອງ ຫຼື ສິ່ງທີ່ເຈົ້າບໍ່ໄດ້ພິຈາລະນາ ຫຼື ບໍ່, ມີຂົງເຂດໃດທີ່ບໍ່ສອດຄ່ອງກັບຫຼັກການ ຫຼື ບໍ່, ມີດ້ານທີ່ບິດເບືອນ ຫຼື ຂົງເຂດທີ່ໄດ້ເຮັດຜິດພາດ ຫຼື ບໍ່ ແລະ ອື່ນໆ, ບັນຫາທັງໝົດເຫຼົ່ານີ້ສາມາດຖືກຄົ້ນພົບໄດ້ໃນລະຫວ່າງຂະບວນການດຳເນີນການຊີ້ນຳ. ແຕ່ຖ້າເຈົ້າຢູ່ບ້ານ ແລະ ບໍ່ໄດ້ປະຕິບັດວຽກງານສະເພາະນີ້, ເຈົ້າຈະສາມາດຄົ້ນພົບບັນຫາເຫຼົ່ານີ້ໄດ້ບໍ? (ບໍ່ໄດ້.) ຫຼາຍບັນຫາຈຳເປັນຕ້ອງໄດ້ຮັບການສອບຖາມ, ສັງເກດ ແລະ ທຳຄວາມເຂົ້າໃຈຢູ່ສະຖານທີ່ ເພື່ອທີ່ຈະຮັບຮູ້ ແລະ ກຳແໜ້ນໄດ້. ເມື່ອດຳເນີນການຊີ້ນຳ, ເຈົ້າຕ້ອງຊຸກຍູ້ຜູ້ທີ່ບໍ່ຮັບຜິດຊອບ ແລະ ບໍ່ໃສ່ໃຈ, ຕົວະເທິງຫຼອກລຸ່ມ ແລະ ເຮັດແບບພໍແລ້ວມືແລ້ວຕີນ ແລະ ຊັກຊ້າໃນວຽກງານຂອງພວກເຂົາ. ພວກເຮົາຫາກໍໄດ້ໂອ້ລົມກ່ຽວກັບຫຼາຍຂັ້ນຕອນກ່ຽວກັບວິທີຊຸກຍູ້ພວກເຂົາ: ເຈົ້າສາມາດໃຫ້ການຊີ້ນໍາ, ໂອ້ລົມ, ລິຮານ, ເຕືອນ ແລະ ປົດພວກເຂົາອອກ. ຂັ້ນຕອນເຫຼົ່ານີ້ປະຕິບັດງ່າຍບໍ? (ງ່າຍ.)

III. ການກວດກາ ແລະ ຕິດຕາມ

ຫຼັງຈາກທີ່ຜູ້ນໍາ ແລະ ຜູ້ເຮັດວຽກຊຸກຍູ້ວຽກງານແລ້ວ, ຂັ້ນຕອນຕໍ່ໄປກໍຄືການກວດກາວຽກງານ. ຈຸດປະສົງປົກກະຕິຂອງການກວດກາວຽກງານແມ່ນຫຍັງ? ການກວດກາວຽກງານແມ່ນເພື່ອກຳນົດຄວາມຄືບໜ້າຂອງວຽກງານທີ່ໄດ້ຖືກຈັດແຈງ, ລະບຸບັນຫາໃດໆທີ່ຕ້ອງໄດ້ຮັບການແກ້ໄຂຢ່າງຮີບດ່ວນ ແລະ ໃນທີ່ສຸດກໍຮັບປະກັນວ່າວຽກງານນັ້ນໄດ້ເຮັດສຳເລັດຢ່າງຄົບຖ້ວນດີ. ຫຼັງຈາກທີ່ໄດ້ຈັດແຈງວຽກງານແລ້ວ, ມັນຈຳເປັນຕ້ອງກວດກາຫຼາຍດ້ານ: ວຽກງານຕໍ່ໆ ໄປໄດ້ດຳເນີນໄປຮອດຂັ້ນຕອນໃດ, ມັນສຳເລັດແລ້ວ ຫຼື ບໍ່, ມັນມີປະສິດທິພາບສໍ່າໃດ, ຜົນໄດ້ຮັບເປັນແນວໃດ, ໄດ້ມີການລະບຸບັນຫາສະເພາະໃດໆ ຫຼື ບໍ່, ມີຄວາມຫຍຸ້ງຍາກໃດໆ ຫຼື ບໍ່, ມີດ້ານໃດທີ່ບໍ່ສອດຄ່ອງກັບຫຼັກການ ຫຼື ບໍ່ ແລະ ອື່ນໆ. ການກວດກາວຽກງານທີ່ເຈົ້າໄດ້ຈັດແຈງກໍເປັນວຽກງານສະເພາະ ແລະ ຈຳເປັນເຊັ່ນກັນ. ຜູ້ນໍາ ແລະ ຜູ້ເຮັດວຽກບາງຄົນມັກເຮັດຜິດພາດ: ພວກເຂົາຄິດວ່າເມື່ອພວກເຂົາໄດ້ຈັດແຈງວຽກງານແລ້ວ, ວຽກຂອງພວກເຂົາກໍຈົບແລ້ວ. ພວກເຂົາເຊື່ອວ່າ “ວຽກງານຂອງຂ້ອຍສຳເລັດແລ້ວ, ຄວາມຮັບຜິດຊອບຂອງຂ້ອຍກໍໄດ້ບັນລຸແລ້ວ. ຢ່າງໃດກໍຕາມ, ຂ້ອຍກໍໄດ້ບອກພວກເຈົ້າແລ້ວວ່າຈະເຮັດແນວໃດ, ພວກເຈົ້າຮູ້ວ່າຕ້ອງເຮັດຫຍັງ ແລະ ພວກເຈົ້າກໍໄດ້ຕົກລົງທີ່ຈະເຮັດມັນ. ສ່ວນວຽກຕໍ່ຈາກນັ້ນຈະເປັນແນວໃດ ຂ້ອຍກໍບໍ່ສົນແລ້ວ; ພຽງແຕ່ລາຍງານໃຫ້ຂ້ອຍຮູ້ເມື່ອພວກເຈົ້າເຮັດສຳເລັດກໍພໍ”. ຫຼັງຈາກທີ່ວາງແຜນ ແລະ ຈັດແຈງວຽກງານແລ້ວ, ພວກເຂົາກໍເຊື່ອວ່າວຽກງານຂອງພວກເຂົາສຳເລັດແລ້ວ ແລະ ຖືວ່າໝົດເລື່ອງໝົດລາວແລ້ວ. ພວກເຂົາບໍ່ໄດ້ກວດກາ ຫຼື ຕິດຕາມວຽກງານ. ສ່ວນເລື່ອງທີ່ວ່າຄົນທີ່ພວກເຂົາຈັດແຈງໃຫ້ຮັບຜິດຊອບວຽກງານນັ້ນເໝາະສົມ ຫຼື ບໍ່, ສະພາບການຂອງຄົນສ່ວນໃຫຍ່ເປັນແນວໃດ, ມີບັນຫາ ຫຼື ຄວາມຫຍຸ້ງຍາກ ຫຼື ບໍ່, ພວກເຂົາມີຄວາມເຊື່ອໝັ້ນໃນການເຮັດວຽກງານຄຣິສຕະຈັກໃຫ້ດີ ຫຼື ບໍ່, ມີດ້ານທີ່ບິດເບືອນ ຫຼື ຜິດພາດ ຫຼື ບໍ່ ຫຼື ມີການລະເມີດຕໍ່ການຈັດແຈງວຽກງານຈາກເບື້ອງເທິງ ຫຼື ບໍ່, ພວກເຂົາກໍບໍ່ໄດ້ຊອກຮູ້, ກວດກາ ຫຼື ຕິດຕາມ. ພວກເຂົາພຽງແຕ່ຖືວ່າວຽກຂອງພວກເຂົາຈົບແລ້ວ ຫຼັງຈາກທີ່ໄດ້ຈັດແຈງວຽກງານ; ນີ້ບໍ່ແມ່ນການເຮັດວຽກງານສະເພາະ. ຄວນກວດກາຫຍັງໃນວຽກງານ? ສິ່ງຫຼັກໆ ທີ່ຕ້ອງກວດກາກໍຄື ແຜນການຈັດຕັ້ງປະຕິບັດສອດຄ່ອງກັບການຈັດແຈງວຽກງານ ຫຼື ບໍ່, ມັນລະເມີດຫຼັກການ ແລະ ຂໍ້ກຳນົດຂອງການຈັດແຈງວຽກງານ ຫຼື ບໍ່ ແລະ ມີຜູ້ໃດທີ່ກໍ່ໃຫ້ເກີດການຂັດຂວາງ ແລະ ການລົບກວນ, ມີຜູ້ໃດທີ່ກໍ່ບັນຫາໂດຍບໍ່ຄິດໜ້າຄິດຫຼັງ, ມີຜູ້ໃດທີ່ເວົ້າແຕ່ຄຳໃຫຍ່ຄຳໂຕໃນລະຫວ່າງການເຮັດວຽກ ຫຼື ບໍ່. ແນ່ນອນວ່າ ໃນຂະນະທີ່ກວດກາວຽກງານ, ເຈົ້າກໍກຳລັງກວດກາວ່າໄດ້ມີຂໍ້ຜິດພາດໃດໆ ໃນການຈັດຕັ້ງປະຕິບັດການຈັດແຈງວຽກງານຂອງເຈົ້າເອງ ຫຼື ບໍ່. ການກວດກາວຽກງານຂອງຄົນອື່ນ ທີ່ຈິງແລ້ວກໍແມ່ນການກວດກາວຽກງານຂອງເຈົ້າເອງເຊັ່ນກັນ.

ການໂອ້ລົມກ່ຽວກັບວິທີຈັດຕັ້ງປະຕິບັດການຈັດແຈງວຽກງານພ້ອມດ້ວຍຕົວຢ່າງ

ກ່ຽວກັບວິທີຈັດຕັ້ງປະຕິບັດການຈັດແຈງວຽກງານຈາກເບື້ອງເທິງ, ໃຫ້ເຮົາຍົກຕົວຢ່າງສະເພາະ. ຕົວຢ່າງ: ສົມມຸດວ່າການຈັດແຈງວຽກງານຮຽກຮ້ອງໃຫ້ຜູ້ຄົນຂຽນບົດຄວາມຄຳພະຍານຈາກປະສົບການ. ນີ້ແມ່ນວຽກງານສະເພາະທີ່ກວມເອົາຫຼາຍດ້ານ ແລະ ເປັນວຽກງານໄລຍະຍາວ ແລະ ຕໍ່ເນື່ອງ, ບໍ່ແມ່ນການຈັດແຈງວຽກງານຊົ່ວຄາວ. ສະນັ້ນ, ຫຼັງຈາກທີ່ການຈັດແຈງວຽກງານນີ້ຖືກອອກຄຳສັ່ງອອກໄປແລ້ວ, ສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດເປັນອັນດັບທຳອິດແມ່ນຫຍັງ? ອີງຕາມຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກ, ເຊິ່ງຮຽກຮ້ອງໃຫ້ພວກເຂົາ “ໃຫ້ການນໍາພາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດການຈັດແຈງວຽກງານ”, ສິ່ງທຳອິດທີ່ຜູ້ນໍາ ແລະ ຜູ້ເຮັດວຽກຕ້ອງເຮັດກໍຄືການໂອ້ລົມກັບບັນດາຫົວໜ້າທີມ ແລະ ຜູ້ຊີ້ນຳກ່ຽວກັບວິທີປະຕິບັດວຽກງານນີ້ໂດຍສະເພາະຢ່າງເໝາະສົມ ແລະ ໃນທາງທີ່ຈະເຮັດໃຫ້ເກີດຜົນ, ຮັບປະກັນວ່າທຸກຄົນມີເສັ້ນທາງ ແລະ ຫຼັກການທີ່ຈະປະຕິບັດຕາມສຳລັບວຽກງານນີ້. ມີພຽງແຕ່ການໂອ້ລົມເຖິງລະດັບນີ້ເທົ່ານັ້ນ ວຽກງານຈຶ່ງຈະສາມາດເຮັດໄດ້ດີ. ກ່ອນອື່ນ ຕ້ອງຮັບປະກັນວ່າທຸກຄົນເຂົ້າໃຈມາດຕະຖານທີ່ເບື້ອງເທິງຮຽກຮ້ອງສຳລັບການຂຽນບົດຄວາມຄຳພະຍານ ແລະ ປະເພດຂອງບົດຄວາມຄຳພະຍານທີ່ຕ້ອງການ. ກ່ອນອື່ນ ໃຫ້ກຳນົດເນື້ອໃນສະເພາະ, ຫຼັກການ ແລະ ຂອບເຂດຂອງບົດຄວາມເຫຼົ່ານີ້ ແລະ ຮັບປະກັນວ່າຜູ້ນໍາ ແລະ ຜູ້ເຮັດວຽກທຸກຄົນຮັບຮູ້ເລື່ອງນີ້. ນອກຈາກນັ້ນ, ໃຫ້ມີການໂອ້ລົມ ແລະ ການນໍາພາສະເພາະກ່ຽວກັບຄວາມຍາວ, ຮູບແບບ, ຫົວຂໍ້ ແລະ ຮູບແບບພາສາຂອງບົດຄວາມ, ຕົວຢ່າງ: ໃຫ້ພວກເຂົາຮູ້ວ່າບົດຄວາມອາດຈະຖືກຂຽນໃນຮູບແບບຂອງບົດບັນຍາຍ, ບັນທຶກປະຈຳວັນ, ຊີວະປະຫວັດຕົນເອງ, ບົດກະວີຮ້ອຍແກ້ວ ແລະ ອື່ນໆ. ນີ້ບໍ່ແມ່ນການໃຫ້ການນໍາພາບໍ? (ແມ່ນແລ້ວ.) ຫຼັງຈາກທີ່ໃຫ້ການນໍາພາແລ້ວ, ທຸກຄົນກໍຈະຮູ້ແນວຄິດ ແລະ ຄຳນິຍາມສະເພາະຂອງບົດຄວາມຄຳພະຍານທີ່ພວກເຂົາຕ້ອງຂຽນ. ຫຼັງຈາກນັ້ນ, ໃຫ້ກຳນົດວ່າໃຜມີຄວາມສາມາດ ແລະ ປະສົບການທີ່ຈະຂຽນບົດຄວາມຄຳພະຍານຈາກປະສົບການ ແລະ ໃຜຂາດປະສົບການທີ່ເລິກເຊິ່ງ ແລະ ສາມາດຝຶກຝົນໄດ້ພຽງແຕ່ການຂຽນບົດຄວາມຄຳພະຍານທົ່ວໄປ. ຜູ້ນໍາຄຣິສຕະຈັກຕ້ອງມີສະຕິຮັບຮູ້ເຖິງສະຖານະການເຫຼົ່ານີ້ຢ່າງແຫຼມຄົມ. ຫຼັງຈາກທີ່ບົດຄວາມຖືກຂຽນແລ້ວ, ໃຫ້ກວດກາພວກມັນຄືນເພື່ອເບິ່ງວ່າມັນເປັນຂອງແທ້ ແລະ ເປັນການສ້າງສາ ຫຼື ບໍ່. ຖ້າພວກມັນໄດ້ມາດຕະຖານ, ພວກມັນກໍສາມາດຖືກໃຊ້ເປັນບົດຄວາມຕົວຢ່າງໃຫ້ອ້າຍເອື້ອຍນ້ອງທີ່ຍັງບໍ່ທັນໄດ້ຂຽນບົດຄວາມ ຫຼື ບໍ່ຮູ້ວິທີຂຽນໄດ້ອ່ານ ແລະ ອ້າງອີງ. ຖ້າຜູ້ໃດມີປະສົບການ ແລະ ເຕັມໃຈທີ່ຈະຂຽນບົດຄວາມຄຳພະຍານ, ພວກເຂົາຄວນປະຕິບັດຕາມຫຼັກການ ແລະ ຂໍ້ກຳນົດ, ແບ່ງປັນສິ່ງທີ່ຢູ່ໃນໃຈຂອງພວກເຂົາ ແລະ ເວົ້າຄຳເວົ້າທີ່ເປັນພາກປະຕິບັດ ເພື່ອໃຫ້ພວກມັນເປັນການສ້າງສາແກ່ຜູ້ອ່ານ. ຖ້າບາງຄົນບໍ່ເກັ່ງໃນການຂຽນບົດຄວາມ ແລະ ສາມາດຂຽນໄດ້ພຽງແຕ່ແບບລຽງລຳດັບເຫດການແບບງ່າຍດາຍ, ຄວນເຮັດແນວໃດກັບຄົນປະເພດນີ້? ເຖິງແມ່ນວ່າບົດຄວາມຂອງພວກເຂົາຈະບໍ່ໄດ້ມາດຕະຖານ, ພວກເຂົາກໍຍັງຄວນຝຶກຝົນ. ພວກເຂົາຄວນຂຽນບົດຄວາມກ່ຽວກັບຄວາມເຂົ້າໃຈ ແລະ ຄວາມຊາບຊຶ້ງທີ່ແທ້ຈິງຂອງພວກເຂົາທີ່ໄດ້ຮັບຈາກການມີປະສົບການກັບພຣະທຳຂອງພຣະເຈົ້າ. ຫຼັງຈາກການກວດແກ້ ແລະ ການກວດກາບົດຄວາມເຫຼົ່ານີ້, ຖ້າເນື້ອໃນໄດ້ມາດຕະຖານສຳລັບບົດຄວາມຄຳພະຍານ, ແລ້ວບົດຄວາມດັ່ງກ່າວກໍຖືວ່າໃຊ້ໄດ້. ບໍ່ວ່າຮູບແບບການຂຽນຂອງບົດຄວາມຈະເປັນແນວໃດ ແລະ ບໍ່ວ່າຮູບແບບຂອງມັນຈະເປັນແນວໃດ, ບໍ່ວ່າຈະຂຽນເປັນບົດບັນຍາຍ ຫຼື ບັນທຶກປະຈຳວັນ, ຕາບໃດທີ່ມັນເປັນປະໂຫຍດ ແລະ ເປັນການສ້າງສາແກ່ຜູ້ອ່ານ, ມັນກໍສາມາດຂຽນໄດ້. ຍັງມີບາງຄົນທີ່ມີລະດັບການສຶກສາຕໍ່າ ທີ່ມີຄຳພະຍານຈາກປະສົບການບາງຢ່າງ ແຕ່ບໍ່ຮູ້ວິທີຂຽນບົດຄວາມຄຳພະຍານ. ຄວນເຮັດແນວໃດໃນກໍລະນີດັ່ງກ່າວ? ພວກເຂົາສາມາດເລົ່າປະສົບການຂອງພວກເຂົາດ້ວຍປາກເປົ່າ ແລະ ໃຫ້ຄົນທີ່ມີການສຶກສາຫຼາຍກວ່າຊ່ວຍພວກເຂົາບັນທຶກປະສົບການຂອງພວກເຂົາ ແລະ ຈາກນັ້ນກໍສະແດງອອກຢ່າງຖືກຕ້ອງຕາມຄວາມໝາຍທີ່ແທ້ຈິງຂອງຄົນນັ້ນ, ກວດແກ້ມັນໃຫ້ເປັນບົດຄວາມຄຳພະຍານທີ່ໄດ້ມາດຕະຖານ. ບົດຄວາມດັ່ງກ່າວກໍຖືວ່າໃຊ້ໄດ້ເຊັ່ນກັນ. ເພື່ອເລີ່ມຕົ້ນວຽກງານນີ້, ກ່ອນອື່ນ ໃຫ້ໂອ້ລົມກ່ຽວກັບວ່າບົດຄວາມຄຳພະຍານແມ່ນຫຍັງ ແລະ ຮູບແບບຂອງມັນ. ຈາກນັ້ນ ໃຫ້ກຳນົດຂໍ້ກຳນົດ ແລະ ການຈັດແຈງສະເພາະສຳລັບຄົນທີ່ມີລະດັບການສຶກສາທີ່ແຕກຕ່າງກັນ, ກຸ່ມອາຍຸທີ່ແຕກຕ່າງກັນ ແລະ ຜູ້ທີ່ມີປະສົບການ ແລະ ຄວາມເຕີບໂຕທີ່ແຕກຕ່າງກັນ. ໃຫ້ຜູ້ທີ່ມີປະສົບການຂຽນບົດຄວາມບາງບົດກ່ອນ. ໃນຂະນະດຽວກັນ, ໃຫ້ລະບຸບຸກຄົນໃນຄຣິສຕະຈັກທີ່ເໝາະສົມສຳລັບການນໍາພາອ້າຍເອື້ອຍນ້ອງໃນການຂຽນບົດຄວາມ ແລະ ຜູ້ທີ່ເໝາະສົມສຳລັບການກວດແກ້ ແລະ ການພິສູດອັກສອນບົດຄວາມ ເພື່ອປະຕິບັດວຽກງານສະເພາະເຫຼົ່ານີ້. ສິ່ງນີ້ສະໜອງການຈັດແຈງເບື້ອງຕົ້ນສຳລັບວຽກງານນີ້. ການຈັດແຈງດ້ວຍວິທີນີ້ໝາຍຄວາມວ່າວຽກງານໄດ້ຖືກຈັດຕັ້ງປະຕິບັດຢ່າງຄົບຖ້ວນແລ້ວ ແລະ ເຈົ້າສາມາດປ່ອຍມັນໄວ້ໄດ້ບໍ? ບໍ່, ນີ້ເປັນພຽງການໃຫ້ການຊີ້ນໍາ, ການຊ່ວຍເຫຼືອ ແລະ ແຜນການຈັດຕັ້ງປະຕິບັດສະເພາະ ໂດຍອີງໃສ່ຂໍ້ກຳນົດຂອງການຈັດແຈງວຽກງານ. ຕໍ່ໄປ ຜູ້ນໍາ ແລະ ຜູ້ເຮັດວຽກຄວນເຮັດຫຍັງ? ພວກເຂົາຄວນຊີ້ນຳວຽກງານ. ການຊີ້ນຳນີ້ຄວນມີເປົ້າໝາຍບໍ? ການຊີ້ນຳບໍ່ແມ່ນການສຸ່ມກວດ; ມັນຕ້ອງມີເປົ້າໝາຍສຳຄັນ. ເຈົ້າຕ້ອງມີຄວາມເຂົ້າໃຈຢ່າງຈະແຈ້ງວ່າໃຜຕ້ອງໄດ້ຮັບການຊີ້ນຳ ແລະ ຂັ້ນຕອນວຽກງານໃດທີ່ຕ້ອງການການຊີ້ນຳ. ຕົວຢ່າງ: ຖ້າເອື້ອຍນ້ອງຄົນໜຶ່ງເປັນຜູ້ນໍາຄຣິສຕະຈັກທີ່ປົກກະຕິແລ້ວບໍ່ຈິງຈັງໃນການເຮັດວຽກ, ມັກເວົ້າໂອ້ອວດ, ຕັ້ງເປົ້າໝາຍສູງແຕ່ຂາດຄວາມສາມາດ, ມີແນວໂນ້ມທີ່ຈະຕົວະເທິງຫຼອກລຸ່ມ, ເວົ້າຈາໄດ້ມ່ວນຫູເປັນພິເສດ ແລະ ມັກເຮັດວຽກແບບພໍແລ້ວມືແລ້ວຕີນ, ມັນຈຳເປັນຢ່າງຍິ່ງທີ່ລາວຕ້ອງໄດ້ຮັບການຊີ້ນຳໃນວຽກງານຂອງລາວ. ເຈົ້າບໍ່ສາມາດໄວ້ວາງໃຈລາວໄດ້ຢ່າງເຕັມທີ່. ສະນັ້ນ, ຂັ້ນຕອນທຳອິດກໍຄືການກວດກາວຽກງານຂອງລາວ ແລະ ເບິ່ງວ່າການຈັດຕັ້ງປະຕິບັດການຈັດແຈງວຽກງານຂອງລາວດຳເນີນໄປແນວໃດ. ນີ້ເປັນພຽງການຊີ້ນຳຄົນຕາມອຳເພີໃຈບໍ? (ບໍ່ແມ່ນ.) ສິ່ງນີ້ຈຳເປັນສຳລັບວຽກງານ ເພາະວຽກງານນີ້ສຳຄັນເກີນໄປ ແລະ ຜູ້ທີ່ປະຕິບັດວຽກງານປະເພດນີ້ຕ້ອງໜ້າເຊື່ອຖື. ຖ້າພວກເຂົາບໍ່ໄດ້ປະຕິບັດວຽກງານສະເພາະ ແລະ ບໍ່ໜ້າໄວ້ວາງໃຈ, ການໄວ້ວາງໃຈພວກເຂົາຢ່າງບໍ່ລືມຫູລືມຕາຈະເຮັດໃຫ້ວຽກງານຂອງຄຣິສຕະຈັກຊັກຊ້າ ແລະ ເຈົ້າກໍຈະລະເລີຍໃນຄວາມຮັບຜິດຊອບຂອງເຈົ້າເຊັ່ນກັນ. ສຳລັບຄົນປະເພດນັ້ນ, ເຈົ້າບໍ່ສາມາດຖືກຊັກຈູງໂດຍຄຳເວົ້າທີ່ມ່ວນຫູຂອງພວກເຂົາ ຫຼື ຄວາມແຮງກ້າທີ່ພວກເຂົາສະແດງອອກໃນຄຳໝັ້ນສັນຍາຂອງພວກເຂົາ; ທີ່ຈິງແລ້ວ ພວກເຂົາພຽງແຕ່ເວົ້າເກັ່ງ ແຕ່ຢູ່ເບື້ອງຫຼັງບໍ່ໄດ້ເຮັດຫຍັງທີ່ເປັນແກ່ນສານ. ຄົນປະເພດນັ້ນແມ່ນເປົ້າໝາຍຂອງການຊີ້ນຳຢ່າງແທ້ຈິງ. ຜ່ານການຊີ້ນຳ, ໃຫ້ສັງເກດເບິ່ງວ່າພວກເຂົາໄດ້ກັບໃຈແລ້ວ ຫຼື ບໍ່. ຖ້າພວກເຂົາຍັງບໍ່ກັບໃຈ, ໃຫ້ປົດພວກເຂົາອອກທັນທີ ແລະ ຢຸດເສຍເວລາໃສ່ໃຈພວກເຂົາ. ຄວາມຈິງແລ້ວ, ເຈົ້າຄວນປະຕິບັດການຕິດຕາມ, ການຊີ້ນຳ ແລະ ການໃຫ້ການຊີ້ນຳກັບຜູ້ນໍາ ແລະ ຜູ້ເຮັດວຽກສ່ວນໃຫຍ່. ສຳລັບຜູ້ທີ່ສາມາດເຮັດວຽກງານຕົວຈິງ ແລະ ມີຄວາມຮູ້ສຶກຮັບຜິດຊອບ, ຖ້າມັນເປັນວຽກທີ່ພວກເຂົາຮູ້ວິທີເຮັດ, ກໍບໍ່ຈຳເປັນຕ້ອງມີການຊີ້ນຳ. ເຖິງຢ່າງໃດກໍຕາມ, ສຳລັບວຽກງານໃໝ່ ຫຼື ວຽກງານທີ່ສຳຄັນ, ການຕິດຕາມ, ການຊີ້ນຳ ແລະ ການໃຫ້ການຊີ້ນຳກໍຍັງຄົງຈຳເປັນ. ສາມາດເວົ້າໄດ້ວ່າ ການຊີ້ນຳ ແລະ ການຕິດຕາມວຽກງານແບບນີ້ແມ່ນວຽກງານຂອງຜູ້ນໍາ ແລະ ຜູ້ເຮັດວຽກ. ການຕິດຕາມ, ການຊີ້ນຳ ແລະ ການໃຫ້ການຊີ້ນຳບໍ່ແມ່ນກ່ຽວກັບການບໍ່ໄວ້ວາງໃຈ ແຕ່ແມ່ນການຮັບປະກັນຄວາມຄືບໜ້າຂອງວຽກງານຢ່າງລ່ຽນໄຫຼ. ເພາະວ່າຜູ້ຄົນມີຂໍ້ບົກຜ່ອງຕ່າງໆ ແລະ ຍິ່ງໄປກວ່ານັ້ນ, ກໍມີອຸປະນິໄສທີ່ເສື່ອມຊາມຕ່າງໆ, ໂດຍບໍ່ມີການປະຕິບັດດ້ວຍວິທີນີ້, ມັນກໍເປັນໄປບໍ່ໄດ້ທີ່ຈະຮັບປະກັນວ່າວຽກງານຈະເຮັດໄດ້ດີ. ຜູ້ທີ່ຫາກໍຖືກສົ່ງເສີມໃຫ້ເຮັດວຽກຍິ່ງຕ້ອງການການຕິດຕາມ, ການຊີ້ນຳ ແລະ ການຊີ້ນຳຫຼາຍຂຶ້ນ. ນີ້ແມ່ນວຽກງານສະເພາະທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ. ຖ້າເຈົ້າບໍ່ປະຕິບັດການຕິດຕາມ, ການຊີ້ນຳ ແລະ ການໃຫ້ການຊີ້ນຳ, ຫຼາຍວຽກງານກໍບໍ່ສາມາດເຮັດໄດ້ດີ ແລະ ບາງວຽກງານອາດຈະຖືກເຮັດໃຫ້ຫຼົ້ມເເຫຼວ ຫຼື ຢຸດສະງັກ. ນີ້ເປັນເຫດການທີ່ເກີດຂຶ້ນເປັນປະຈຳ. ໂດຍສະເພາະຢ່າງຍິ່ງ, ຜູ້ນໍາ ແລະ ຜູ້ເຮັດວຽກທີ່ບໍ່ສະແຫວງຫາຄວາມຈິງຍິ່ງຕ້ອງການການຊີ້ນຳຫຼາຍຂຶ້ນ. ກັບຄົນອື່ນ, ວຽກງານສ່ວນຫຼາຍແມ່ນຈັດຕັ້ງປະຕິບັດໄດ້ຢ່າງຮັດກຸມພໍສົມຄວນ, ແຕ່ກັບຄົນປະເພດນັ້ນ, ມັນບໍ່ແນ່ນອນວ່າວຽກງານຈະສາມາດຖືກຈັດຕັ້ງປະຕິບັດໄດ້ ຫຼື ຈະຖືກຈັດຕັ້ງປະຕິບັດໄດ້ດີສໍ່າໃດ ແລະ ບໍ່ວ່າຈະຖືກຈັດຕັ້ງປະຕິບັດຕາມການຈັດແຈງວຽກງານ ຫຼື ບໍ່ນັ້ນ ຍິ່ງເວົ້າໄດ້ຍາກກວ່າ. ຄົນປະເພດນັ້ນບໍ່ໜ້າເຊື່ອຖືຫຼາຍໃນວຽກງານຂອງພວກເຂົາ. ຖ້າເຈົ້າໄວ້ວາງໃຈພວກເຂົາໂດຍບໍ່ມີການຊີ້ນຳວຽກງານຂອງພວກເຂົາ, ໂດຍເນື້ອແທ້ແລ້ວ ນີ້ແມ່ນການເຮັດແບບພໍແລ້ວມືແລ້ວຕີນ ແລະ ບໍ່ຮັບຜິດຊອບຕໍ່ວຽກງານ. ສຳລັບຄົນປະເພດນັ້ນ, ເຈົ້າຕ້ອງຕິດຕາມ ແລະ ຊີ້ນຳ ແລະ ມີສ່ວນຮ່ວມໃນວຽກງານຂອງຄຣິສຕະຈັກຂອງພວກເຂົາ. ຖ້າພວກເຂົາບໍ່ເຕັມໃຈທີ່ຈະໃຫ້ເຈົ້າມາ ຫຼື ບໍ່ຕ້ອນຮັບເຈົ້າ, ເຈົ້າຄວນເຮັດແນວໃດ? ເຈົ້າອາດຈະເວົ້າວ່າ “ຂ້ອຍຈະຍອມຖິ້ມສັກສີ ແລ້ວກໍຈະໄປຢູ່ດີ”. ຄຳເວົ້ານີ້ຖືກຕ້ອງບໍ? (ບໍ່.) ນັ້ນບໍ່ແມ່ນເຂດແດນສ່ວນຕົວຂອງພວກເຂົາ; ມັນແມ່ນຄຣິສຕະຈັກ ແລະ ມັນຢູ່ໃນຂອບເຂດຄວາມຮັບຜິດຊອບຂອງເຈົ້າ. ເຈົ້າບໍ່ໄດ້ໄປຢູ່ເຮືອນຂອງພວກເຂົາເພື່ອຢູ່ກິນຊື່ໆ; ເຈົ້າກຳລັງໄປຄຣິສຕະຈັກເພື່ອເຮັດວຽກ. ນີ້ບໍ່ແມ່ນການຍອມຖິ້ມສັກສີ. ເຖິງແມ່ນວ່າພວກເຂົາຈະເປັນຜູ້ນໍາ, ຜູ້ຄົນທີ່ພຣະເຈົ້າເລືອກກໍບໍ່ແມ່ນຂອງພວກເຂົາ. ມັນເປັນເພາະວ່າພວກເຂົາບໍ່ຮັບຜິດຊອບ ແລະ ບໍ່ຈົງຮັກພັກດີໃນວຽກງານຂອງພວກເຂົາ ເຈົ້າຈຶ່ງຈຳເປັນຕ້ອງຕິດຕາມ ແລະ ຊີ້ນຳວຽກງານຂອງພວກເຂົາ. ສະນັ້ນ, ເຈົ້າຄວນເຮັດຫຍັງເມື່ອເຈົ້າໄປບ່ອນນັ້ນ? ກ່ອນອື່ນ ໃຫ້ຖາມພວກເຂົາວ່າໃຜໃນຄຣິສຕະຈັກມີປະສົບການຊີວິດ ແລະ ສາມາດຂຽນບົດຄວາມຄຳພະຍານຈາກປະສົບການ, ໃຜສຸມໃສ່ການສະແຫວງຫາຄວາມຈິງຂ້ອນຂ້າງຫຼາຍ, ໃຜສຸມໃສ່ການຂຽນບັນທຶກປະຈຳວັນ ແລະ ບັນທຶກການເຂົ້າເຝົ້າຝ່າຍວິນຍານຂ້ອນຂ້າງຫຼາຍ, ໃຜສຸມໃສ່ການແບ່ງປັນປະສົບການຂອງພວກເຂົາໃນການເຕົ້າໂຮມ ແລະ ໃຜມີຄຳພະຍານຈາກປະສົບການຫຼາຍທີ່ສຸດ. ໃຫ້ພວກເຂົາຊີ້ບອກຄົນເຫຼົ່ານີ້ກ່ອນ. ຖ້າພວກເຂົາສະເໜີອ້າຍເອື້ອຍນ້ອງຫຼາຍຄົນ, ໂດຍເວົ້າວ່າຄົນເຫຼົ່ານີ້ແມ່ນຜູ້ທີ່ສຸມໃສ່ການອ່ານພຣະທຳຂອງພຣະເຈົ້າຂ້ອນຂ້າງຫຼາຍ, ມີຄວາມສະຫວ່າງ ແລະ ການໃຫ້ແສງເຍື່ອງທາງຂອງພຣະວິນຍານບໍລິສຸດ, ມັກຂຽນບັນທຶກການເຂົ້າເຝົ້າຝ່າຍວິນຍານ, ສຸມໃສ່ການປະຕິບັດຄວາມຈິງເມື່ອຕ້ອງປະເຊີນກັບສະຖານະການ ແລະ ແບ່ງປັນຄຳພະຍານຈາກປະສົບການທີ່ຄົນອື່ນເຕັມໃຈທີ່ຈະຮັບຟັງຢູ່ເລື້ອຍໆ, ແລ້ວເຈົ້າກໍຄວນພົບປະກັບອ້າຍເອື້ອຍນ້ອງເຫຼົ່ານີ້ ແລະ ໂອ້ລົມກັບພວກເຂົາ. ນອກຈາກນັ້ນ, ແນ່ນອນວ່າຍັງມີບາງຄົນໃນຄຣິສຕະຈັກທີ່ມີລະດັບການສຶກສາຕໍ່າ ແລະ ບໍ່ສາມາດຂຽນບົດຄວາມໄດ້ ແຕ່ມີປະສົບການທີ່ແທ້ຈິງ. ຄົນເຫຼົ່ານີ້ຕ້ອງການການນໍາພາ ແລະ ການຝຶກຝົນ ແລະ ເຈົ້າສາມາດໃຫ້ຜູ້ທີ່ຮູ້ວິທີຂຽນບົດຄວາມຊ່ວຍພວກເຂົາເປັນໄລຍະເວລາໜຶ່ງໄດ້. ໃນເວລາດຽວກັນ, ໃຫ້ເລືອກຄົນໜຶ່ງມາຮັບຜິດຊອບການຈັດຕັ້ງປະຕິບັດວຽກງານສະເພາະຂອງຜູ້ຄົນທີ່ພຣະເຈົ້າເລືອກ ໃນການຂຽນບົດຄວາມຄຳພະຍານຈາກປະສົບການ. ຄົນຜູ້ນີ້ຈະຮັບຜິດຊອບໃນການຮວບຮວມ, ກວດແກ້, ກວດກາຄືນ ແລະ ຈາກນັ້ນກໍສົ່ງບົດຄວາມທີ່ສຳເລັດແລ້ວ. ແລ້ວຜູ້ນໍາຄຣິສຕະຈັກຄວນເຮັດຫຍັງ? ໃຫ້ພວກເຂົາຊີ້ນຳ ແລະ ຕິດຕາມວຽກງານເຫຼົ່ານີ້. ບາງຄົນອາດຈະເວົ້າວ່າ “ໃນເມື່ອມີຜູ້ນໍາຄຣິສຕະຈັກແລ້ວ, ເປັນຫຍັງພວກເຮົາຈຶ່ງຕ້ອງເລືອກຄົນມາຮັບຜິດຊອບອີກ? ນັ້ນບໍ່ແມ່ນການເລືອກທີ່ເກີນຄວາມຈຳເປັນບໍ?” ມັນເປັນການເລືອກທີ່ເກີນຄວາມຈຳເປັນບໍ? (ບໍ່.) ເປັນຫຍັງຈຶ່ງບໍ່ເປັນ? ມັນເປັນເພາະວ່າຜູ້ນໍາຄຣິສຕະຈັກຄົນນີ້ບໍ່ໄດ້ເຮັດວຽກງານຕົວຈິງ ແລະ ບໍ່ໜ້າເຊື່ອຖືເກີນໄປ ເຈົ້າຈຶ່ງຕ້ອງເລືອກຄົນອື່ນມາຮັບຜິດຊອບວຽກງານນີ້ໂດຍສະເພາະ. ຖ້າຜູ້ນໍາຄຣິສຕະຈັກໜ້າເຊື່ອຖື, ພວກເຂົາກໍຈະສາມາດປະຕິບັດວຽກງານຢ່າງສະໝໍ່າສະເໝີໄດ້ ຫຼັງຈາກທີ່ໄດ້ຮັບການຈັດແຈງວຽກງານ ແລະ ເຈົ້າກໍຈະບໍ່ຕ້ອງຊີ້ນຳພວກເຂົາແບບນີ້. ການເລືອກຄົນມາຮັບຜິດຊອບບໍ່ແມ່ນເພື່ອເຮັດໃຫ້ຜູ້ນໍາຄຣິສຕະຈັກບໍ່ມີອຳນາດຕົວຈິງ ແຕ່ແມ່ນເພື່ອບັນລຸຜົນໄດ້ຮັບຂອງວຽກງານທີ່ດີຂຶ້ນ. ຖ້າເຈົ້າບໍ່ເລືອກຄົນຜູ້ນີ້, ວຽກງານອາດຈະສູນເປົ່າໄປ ແລະ ເວລາທີ່ມັນຈະສຳເລັດ ຫຼື ເກີດຜົນນັ້ນກໍຈະກາຍເປັນສິ່ງທີ່ບໍ່ແນ່ນອນ.

ຈຸດປະສົງຂອງຜູ້ນໍາ ແລະ ຜູ້ເຮັດວຽກທີ່ເຂົ້າຮ່ວມໃນວຽກງານຄຣິສຕະຈັກກໍຄື ການນໍາພາຜູ້ຄົນທີ່ພຣະເຈົ້າເລືອກ ໃຫ້ມີປະສົບການກັບວຽກງານຂອງພຣະເຈົ້າຢ່າງແທ້ຈິງ. ພວກເຂົາບໍ່ພຽງແຕ່ຄວນປະຕິບັດໜ້າທີ່ຂອງຕົນເອງໃຫ້ດີເທົ່ານັ້ນ, ແຕ່ພວກເຂົາຍັງຄວນຊ່ວຍເຫຼືອ ແລະ ນໍາພາຜູ້ຄົນທີ່ພຣະເຈົ້າເລືອກໃຫ້ປະຕິບັດວຽກງານທັງໝົດຂອງຄຣິສຕະຈັກຕາມມາດຕະຖານທີ່ໄດ້ກຳນົດໄວ້ໃນການຈັດແຈງວຽກງານອີກດ້ວຍ. ມີພຽງແຕ່ຜູ້ນໍາ ແລະ ຜູ້ເຮັດວຽກທີ່ເຮັດແບບນີ້ເທົ່ານັ້ນຈຶ່ງຈະສອດຄ່ອງກັບເຈດຕະນາຂອງພຣະເຈົ້າ. ແຕ່ຖ້າເຈົ້າບໍ່ໄດ້ເຂົ້າຮ່ວມໃນວຽກງານຢ່າງສະເພາະເຈາະຈົງ ແລະ ບໍ່ໄດ້ປະຕິບັດການຊີ້ນຳຜູ້ນໍາ ແລະ ຜູ້ເຮັດວຽກທີ່ບໍ່ໄດ້ເຮັດວຽກງານຕົວຈິງ, ແລ້ວຜົນໄດ້ຮັບຂອງວຽກງານຄຣິສຕະຈັກເຫຼົ່ານີ້ກໍອາດຈະສູນເປົ່າໄປ, ໂດຍຖືກທຳລາຍໂດຍຜູ້ນໍາປອມ. ຖ້າເຈົ້າເຂົ້າໃຈສະຖານະການຂອງຄຣິສຕະຈັກແຫ່ງໜຶ່ງຢ່າງຊັດເຈນ ແລະ ເຈົ້າຮູ້ຢູ່ໃນໃຈວ່າຜູ້ນໍາຂອງຄຣິສຕະຈັກແຫ່ງນີ້ບໍ່ມີຄວາມຮັບຜິດຊອບ, ແຕ່ເຈົ້າບໍ່ໄດ້ຕິດຕາມ ແລະ ໃຫ້ການຊີ້ນໍາຢ່າງທັນການ, ນີ້ບໍ່ແມ່ນການລະເລີຍຄວາມຮັບຜິດຊອບບໍ? ສຳລັບວຽກງານປະເພດນີ້, ຖ້າເຈົ້າໄດ້ຕິດຕາມ ແລະ ເຂົ້າຮ່ວມຢ່າງສະເພາະເຈາະຈົງ ແລະ ໄດ້ຈັດແຈງທັງຜູ້ຊີ້ນຳ ແລະ ຜູ້ຄົນໃຫ້ເຮັດວຽກງານ, ແລ້ວເຈົ້າຈະສາມາດອອກໄປທັນທີໄດ້ບໍ? (ບໍ່ໄດ້.) ມັນຈະເປັນການດີທີ່ສຸດທີ່ຈະຕິດຕາມເປັນໄລຍະເວລາໜຶ່ງ. ໃນລະຫວ່າງການຕິດຕາມ, ໃນດ້ານໜຶ່ງ ເຈົ້າສາມາດຊຸກຍູ້ ແລະ ນໍາພາຜູ້ນໍາຄຣິສຕະຈັກໃຫ້ເຮັດວຽກງານນີ້ຢ່າງຕັ້ງໜ້າໄດ້. ນອກຈາກນີ້, ເຈົ້າຍັງສາມາດມີຄວາມເຂົ້າໃຈທີ່ຖືກຕ້ອງກ່ຽວກັບສະຖານະການການເຮັດວຽກຂອງຜູ້ຄົນທີ່ເຈົ້າໄດ້ຈັດແຈງ ແລະ ໃນເວລາດຽວກັນ ເຈົ້າກໍສາມາດໃຫ້ການແກ້ໄຂ ແລະ ຊ່ວຍເຫຼືອຢ່າງທັນການສຳລັບບັນຫາໃດໆ ທີ່ພວກເຂົາຕ້ອງປະເຊີນໄດ້ທຸກເວລາ. ຖ້າເຈົ້າອອກໄປໄວເກີນໄປ, ແລ້ວກັບມາຈັດການ ແລະ ແກ້ໄຂບັນຫາເມື່ອມັນເກີດຂຶ້ນ, ມັນກໍຈະເຮັດໃຫ້ວຽກງານຊັກຊ້າ. ສະຫຼຸບແລ້ວ, ສຳລັບວຽກງານສະເພາະນີ້, ນອກຈາກການເຂົ້າຮ່ວມໃນການຈັດແຈງບຸກຄະລາກອນ ແລະ ຜູ້ຊີ້ນຳແລ້ວ, ມັນຈະເປັນການດີທີ່ສຸດທີ່ຈະຕິດຕາມເປັນໄລຍະເວລາໜຶ່ງ ເພື່ອເບິ່ງວ່າບັນຫາຫຍັງຈະເກີດຂຶ້ນໃນລະຫວ່າງການເຮັດວຽກຂອງພວກເຂົາ. ໃນດ້ານໜຶ່ງ, ກໍເພື່ອຊີ້ນຳວ່າຜູ້ນໍາຄຣິສຕະຈັກກຳລັງປະຕິບັດຄວາມຮັບຜິດຊອບຂອງພວກເຂົາ ຫຼື ບໍ່; ໃນອີກດ້ານໜຶ່ງ, ກໍເພື່ອເບິ່ງວ່າບຸກຄະລາກອນກຳລັງປະຕິບັດວຽກງານແນວໃດ. ຍ້ອນວ່າຄົນສ່ວນໃຫຍ່ບໍ່ເຄີຍເຮັດວຽກງານນີ້ມາກ່ອນ ແລະ ບັນຫາທີ່ອາດຈະເກີດຂຶ້ນກໍຍັງບໍ່ເປັນທີ່ຮູ້ຈັກ, ເຈົ້າຈະຄົ້ນພົບບັນຫາທີ່ບໍ່ຮູ້ຈັກບາງຢ່າງຢ່າງຕໍ່ເນື່ອງ ໃນຂະນະທີ່ເຂົ້າຮ່ວມໃນວຽກງານນີ້. ແນ່ນອນວ່າ ມັນກໍຈະເປັນການດີທີ່ສຸດທີ່ຈະໃຫ້ວິທີແກ້ໄຂຢ່າງທັນການເຊັ່ນກັນ. ການປະຈຳຢູ່ສະຖານທີ່, ການຊີ້ນຳ ແລະ ການຕິດຕາມແມ່ນການປະຕິບັດທີ່ດີທີ່ສຸດ. ຢ່າພຽງແຕ່ເຮັດແບບພໍເປັນພິທີຢ່າງຊະຊາຍ ແລ້ວຖືວ່າແລ້ວວຽກ. ນີ້ຄືວຽກງານທີ່ເຮັດຂຶ້ນສຳລັບສະຖານະການພິເສດ, ເປັນການໃຫ້ການຊ່ວຍເຫຼືອ ແລະ ການນໍາພາບາງຢ່າງ. ຫຼັງຈາກທີ່ແກ້ໄຂບັນຫາແລ້ວ, ໃຫ້ຕິດຕາມວຽກງານຂອງພວກເຂົາເປັນໄລຍະເວລາໜຶ່ງ. ເຈົ້າຈະເຫັນວ່າບົດຄວາມບາງບົດໄດ້ຖືກຂຽນຂຶ້ນແລ້ວ ແລະ ມີບົດຄວາມຫຼາຍປະເພດ, ເຊິ່ງກ່າວເຖິງບັນຫາຕ່າງໆ ແລະ ກວມເອົາຫົວຂໍ້ທີ່ແຕກຕ່າງກັນ, ບາງບົດກ່ຽວກັບປະສົບການຂອງການຂົ່ມເຫັງຂອງພັກກອມມູນິດຈີນ, ບາງບົດກ່ຽວກັບປະສົບການຂອງການຂົ່ມເຫັງຂອງຄອບຄົວ, ບາງບົດກ່ຽວກັບວິທີທີ່ຜູ້ຄົນມາເຂົ້າໃຈອຸປະນິໄສທີ່ເສື່ອມຊາມທີ່ພວກເຂົາເປີດເຜີຍ ຫຼື ວິທີທີ່ສະພາວະທີ່ເສື່ອມຊາມຕ່າງໆ ທີ່ຜູ້ຄົນສະແດງອອກໃນຂະນະທີ່ປະຕິບັດໜ້າທີ່ຂອງພວກເຂົາໄດ້ຮັບການແກ້ໄຂ ແລະ ອື່ນໆ. ບົດຄວາມຄຳພະຍານທັງໝົດເຫຼົ່ານີ້ຕ້ອງໄດ້ຮັບການກວດກາ ເພື່ອຮັບປະກັນວ່າມັນສອດຄ່ອງກັບຄວາມຈິງຢ່າງສົມບູນ ແລະ ສ້າງສາຜູ້ຄົນຢ່າງແທ້ຈິງ ກ່ອນທີ່ພວກມັນຈະໄດ້ຮັບການອະນຸມັດ ແລະ ນຳໄປເຮັດເປັນວິດີໂອ. ເມື່ອວຽກງານມາຮອດລະດັບນີ້, ເຈົ້າກໍຈະໄດ້ເຫັນຜົນໄດ້ຮັບແລ້ວ. ໃນເບື້ອງຕົ້ນ, ສິ່ງນີ້ພິສູດວ່າ ບຸກຄະລາກອນ ແລະ ຜູ້ຊີ້ນຳທີ່ເຈົ້າໄດ້ຈັດແຈງສຳລັບວຽກງານນີ້ແມ່ນຂ້ອນຂ້າງເໝາະສົມ. ຕໍ່ໄປ, ຖ້າພວກເຂົາສາມາດເຮັດວຽກງານນີ້ໃຫ້ສຳເລັດໄດ້ດ້ວຍຕົນເອງ, ແລ້ວມັນກໍເໝາະສົມທີ່ເຈົ້າຈະຖອນຕົວອອກມາ. ຜູ້ນໍາ ແລະ ຜູ້ເຮັດວຽກທີ່ເຮັດວຽກໃນລັກສະນະນີ້ກໍໄດ້ຮັບການສ້າງສາເຊັ່ນກັນບໍ? ສິ່ງນີ້ໃຫ້ຜົນຕອບແທນຫຼາຍກວ່າການເວົ້າແຕ່ທິດສະດີໝົດມື້ ແລະ ເສຍເວລາໂດຍເປົ່າປະໂຫຍດບໍ? (ແມ່ນແລ້ວ.) ວຽກງານປະເພດນີ້ໃຫ້ຜົນຕອບແທນທີ່ຍິ່ງໃຫຍ່. ໃນດ້ານໜຶ່ງ, ຄົນເຮົາຈະໄດ້ຮຽນຮູ້ທີ່ຈະແກ້ໄຂບັນຫາຕົວຈິງ. ໃນອີກດ້ານໜຶ່ງ, ຄົນເຮົາກໍຈະໄດ້ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ນອກຈາກນີ້, ຄວາມເຂົ້າໃຈຂອງຄົນເຮົາກ່ຽວກັບຄວາມຈິງກໍບໍ່ໄດ້ຢຸດຢູ່ທີ່ລະດັບຂອງຄຳເວົ້າ ແລະ ຫຼັກຄຳສອນ; ແຕ່ກົງກັນຂ້າມ, ຄົນເຮົາໄດ້ນໍາໃຊ້ຄວາມຈິງເຂົ້າໃນຊີວິດຈິງຫຼາຍຂຶ້ນ. ດ້ວຍວິທີນີ້, ຄົນເຮົາກໍຈະໄດ້ຮັບປະສົບການທີ່ແທ້ຈິງ ແລະ ຄວາມເຂົ້າໃຈຂອງຄົນເຮົາກ່ຽວກັບຄວາມຈິງກໍຈະກາຍເປັນຮູບປະທຳ ແລະ ເປັນຈິງຫຼາຍຂຶ້ນ.

ຫຼັງຈາກທີ່ໂຄງການວຽກງານທົດລອງຂອງຄຣິສຕະຈັກແຫ່ງໜຶ່ງໄດ້ຮັບການນໍາພາມາຈົນເຖິງລະດັບນີ້ ແລະ ໄດ້ບັນລຸຜົນໄດ້ຮັບໃນເບື້ອງຕົ້ນແລ້ວ, ວຽກງານໃດທີ່ຜູ້ນໍາ ແລະ ຜູ້ເຮັດວຽກຄວນເຮັດຕໍ່ໄປ? ວຽກຂອງເຈົ້າຈົບແລ້ວບໍ ເມື່ອໂຄງການທົດລອງໄດ້ສຳເລັດລົງ? ຍັງມີວຽກໃຫ້ເຈົ້າເຮັດອີກບໍ? ຍັງມີວຽກງານອີກຫຼາຍຢ່າງ! ຫຼັງຈາກທີ່ວຽກງານຂອງຄຣິສຕະຈັກແຫ່ງນີ້ໄດ້ຮັບການນໍາພາແລ້ວ, ໃຫ້ເບິ່ງວ່າວຽກງານຂອງຄຣິສຕະຈັກແຫ່ງອື່ນໃດທີ່ຕ້ອງການການນໍາພາແບບເຈາະຈົງ, ແລ້ວກໍໄປທີ່ຄຣິສຕະຈັກແຫ່ງນັ້ນ ແລະ ສືບຕໍ່ໃຫ້ການນໍາພາ. ເນື່ອງຈາກເຈົ້າມີປະສົບການໃນການເຮັດວຽກບາງຢ່າງຢູ່ແລ້ວ ແລະ ໄດ້ກຳແໜ້ນຫຼັກການຄວາມຈິງບາງຢ່າງແລ້ວ, ມັນກໍຈະງ່າຍຂຶ້ນຫຼາຍທີ່ຈະໃຫ້ວຽກງານການນໍາພາອີກຄັ້ງ. ແນ່ນອນວ່າ ອີງຕາມຂັ້ນຕອນການເຮັດວຽກທີ່ໄດ້ໂອ້ລົມກັນກ່ອນໜ້ານີ້, ກ່ອນອື່ນ ເຈົ້າຄວນກວດກາວ່າບຸກຄະລາກອນທີ່ຖືກຄັດເລືອກນັ້ນໄດ້ມາດຕະຖານ ຫຼື ບໍ່, ພວກເຂົາເໝາະສົມກັບວຽກງານນີ້ ຫຼື ບໍ່ ແລະ ຄວາມສາມາດ, ຄວາມເປັນມະນຸດ, ລະດັບການສຶກສາ, ລະດັບການສະແຫວງຫາຄວາມຈິງ, ທັດສະນະຄະຕິຕໍ່ໜ້າທີ່ ແລະ ຄວາມເຂົ້າໃຈຄວາມຈິງ ແລະ ດ້ານອື່ນໆຂອງພວກເຂົາເປັນທີ່ພໍໃຈ ຫຼື ບໍ່ ແລະ ພວກເຂົາເປັນບຸກຄົນທີ່ໂດດເດັ່ນ ຫຼື ບໍ່. ໂດຍຜ່ານໄລຍະເວລາຂອງການຊີ້ນຳ ແລະ ການກວດກາວຽກງານ, ເຈົ້າກໍຈະມີໂອກາດຄົ້ນພົບວ່າຜູ້ນໍາ ແລະ ຜູ້ເຮັດວຽກ ຫຼື ຜູ້ຊີ້ນຳບາງຄົນບໍ່ໄດ້ມາດຕະຖານ. ຕົວຢ່າງ: ບາງຄົນມີຄວາມສາມາດຕໍ່າ ແລະ ບໍ່ສາມາດເຮັດວຽກງານໄດ້. ສ່ວນຄົນອື່ນມີການຢັ່ງຮູ້ທີ່ບິດເບືອນ, ມີມຸມມອງທີ່ບໍ່ຖືກຕ້ອງ, ຂາດຄວາມຄິດທີ່ປົກກະຕິ ແລະ ບໍ່ມີຄວາມເຂົ້າໃຈຝ່າຍວິນຍານ. ພວກເຂົາສາມາດພິສູດອັກສອນບົດຄວາມໄດ້ພຽງແຕ່ອີງໃສ່ຄວາມຮູ້ທາງວິຊາການຂອງພວກເຂົາເທົ່ານັ້ນ, ແຕ່ພັດບໍ່ຮູ້ຫຍັງເລີຍເມື່ອເວົ້າເຖິງຄວາມເໝາະສົມຂອງຄຳສັບຝ່າຍວິນຍານທີ່ສະເພາະເຈາະຈົງ ແລະ ຄວາມເໝາະສົມຂອງການອ້າງອີງພຣະທຳຂອງພຣະເຈົ້າ; ພວກເຂົາບໍ່ສາມາດເບິ່ງທະລຸເຖິງສິ່ງເຫຼົ່ານີ້ໄດ້ເລີຍ, ເຊິ່ງສະແດງໃຫ້ເຫັນວ່າມັນບໍ່ເໝາະສົມທີ່ໄດ້ຄັດເລືອກພວກເຂົາ ແລະ ພວກເຂົາຄວນຖືກປ່ຽນແທນໂດຍທັນທີ. ໃນຂະນະດຽວກັນ, ກໍຍັງມີຄົນອື່ນທີ່ຖືກຄັດເລືອກໃຫ້ເປັນຜູ້ຊີ້ນຳ ແລະ ເຖິງແມ່ນວ່າພວກເຂົາຈະສາມາດເຮັດວຽກບາງຢ່າງໄດ້, ແຕ່ກໍຈະບັນລຸຜົນໄດ້ຮັບທີ່ດີກວ່າໄດ້ເມື່ອພວກເຂົາຂຽນບົດຄວາມດ້ວຍຕົນເອງ. ເມື່ອຖືກຂໍໃຫ້ຮັບໃຊ້ເປັນຜູ້ຊີ້ນຳ, ພວກເຂົາກໍບໍ່ມີເວລາຂຽນເມື່ອຫຍຸ້ງຢູ່ກັບວຽກງານ ແລະ ພວກເຂົາກໍເຮັດວຽກງານຂອງຜູ້ຊີ້ນຳໄດ້ບໍ່ດີປານໃດ. ພວກເຂົາບໍ່ຊຳນານໃນການໃຫ້ການນໍາພາ, ການກວດກາວຽກງານ ຫຼື ການແກ້ໄຂບັນຫາ ແຕ່ຈະເກັ່ງໃນການປະຕິບັດວຽກງານສະເພາະຢ່າງດຽວຫຼາຍກວ່າ. ສະນັ້ນ, ການຄັດເລືອກບຸກຄົນດັ່ງກ່າວໃຫ້ເປັນຜູ້ຊີ້ນຳຈຶ່ງບໍ່ເໝາະສົມ ແລະ ຄວນເລືອກຜູ້ສະໝັກຄົນອື່ນ. ສະນັ້ນ, ເມື່ອຜູ້ນໍາ ແລະ ຜູ້ເຮັດວຽກກຳລັງກວດກາ ແລະ ຕິດຕາມວຽກງານສະເພາະໃດໜຶ່ງ, ມັນບໍ່ພຽງພໍທີ່ຈະພຽງແຕ່ຖາມຄຳຖາມ ແລະ ສອບຖາມເພື່ອຊອກຮູ້ວ່າຜູ້ຊີ້ນຳເຂົ້າໃຈຫຼັກການ ຫຼື ບໍ່. ເຈົ້າຍັງຕ້ອງສັງເກດເບິ່ງນຳອີກວ່າຄວາມເປັນມະນຸດຂອງບຸກຄົນນັ້ນເປັນແນວໃດ ແລະ ຄວາມສາມາດ, ຄວາມສາມາດໃນການຢັ່ງຮູ້ ແລະ ສະຖານະຂອງພວກເຂົາເໝາະສົມກັບການປະຕິບັດໜ້າທີ່ນີ້ ຫຼື ບໍ່. ຖ້າການກວດກາເປີດເຜີຍບຸກຄະລາກອນທີ່ບໍ່ໄດ້ມາດຕະຖານ, ກໍຕ້ອງມີການປັບປ່ຽນຢ່າງທັນການ. ນີ້ຄືການກວດກາວຽກງານ.

ເພື່ອຈັດຕັ້ງປະຕິບັດວຽກງານການຂຽນບົດຄວາມຄຳພະຍານ, ນອກຈາກຈະກວດກາວ່າຜູ້ຊີ້ນຳວຽກງານນີ້ເໝາະສົມ ຫຼື ບໍ່ແລ້ວ, ຜູ້ນໍາ ແລະ ຜູ້ເຮັດວຽກຍັງຕ້ອງຮຽນຮູ້ທີ່ຈະກວດກາບົດຄວາມ ແລະ ໃຫ້ການຊີ້ນໍາ ແລະ ການກວດກາຄັດເລືອກບາງຢ່າງສຳລັບວຽກງານການຂຽນບົດຄວາມອີກດ້ວຍ. ບົດຄວາມທີ່ຖືກຂຽນຂຶ້ນຢ່າງສະເພາະເຈາະຈົງ ແລະ ຢ່າງແທ້ຈິງສາມາດນໍາໃຊ້ເປັນຕົວຢ່າງໄດ້. ບົດຄວາມທີ່ຖືກຂຽນຂຶ້ນແບບເນື້ອໃນກວ້າງໂພນ, ບໍ່ມີຄວາມເປັນຈິງ, ບໍ່ມີຄຸນຄ່າ ແລະ ບໍ່ສ້າງສາຜູ້ຄົນຄວນຖືກກຳຈັດໂດຍກົງ. ດ້ວຍວິທີນີ້, ອ້າຍເອື້ອຍນ້ອງກໍຈະຮູ້ວ່າບົດຄວາມປະເພດໃດມີຄຸນຄ່າ ແລະ ປະເພດໃດບໍ່ມີ ແລະ ໃນອະນາຄົດ, ພວກເຂົາກໍຈະບໍ່ຂຽນບົດຄວາມທີ່ບໍ່ມີຄຸນຄ່າ, ດັ່ງນັ້ນຈຶ່ງຫຼີກລ່ຽງການສິ້ນເປືອງພະລັງງານ ແລະ ເວລາ. ດ້ວຍວິທີນີ້, ວຽກງານຂອງເຈົ້າກໍຈະມີຄຸນຄ່າ. ເມື່ອເຈົ້າໄປກວດກາວຽກງານ, ເຈົ້າຕ້ອງກວດກາບົດຄວາມຄຳພະຍານຈາກປະສົບການທຸກປະເພດທີ່ພວກເຂົາໄດ້ຂຽນຂຶ້ນ ເພື່ອເບິ່ງວ່າມີການເວົ້າເກີນຈິງ ຫຼື ຄວາມບໍ່ຈິງປະປົນຢູ່ ຫຼື ບໍ່ ແລະ ບົດຄວາມເຫຼົ່ານັ້ນສ້າງສາ ຫຼື ບໍ່. ເຈົ້າຕ້ອງກວດກາຄັດເລືອກສິ່ງເຫຼົ່ານີ້ກ່ອນ. ເມື່ອເຈົ້າກຳລັງກວດກາຄັດເລືອກ, ເຈົ້າກໍກຳລັງຮຽນຮູ້ຢູ່ຄືກັນບໍ່ແມ່ນບໍ? (ແມ່ນແລ້ວ.) ເມື່ອເຈົ້າຮຽນຮູ້, ເຈົ້າກໍຈະເຮັດວຽກງານນີ້ໄດ້ດີຂຶ້ນເລື້ອຍໆ. ສົມມຸດວ່າເຈົ້າບໍ່ກວດກາ, ບໍ່ເອົາໃຈໃສ່ຢ່າງຈິງຈັງ ແລະ ບໍ່ຮັບຜິດຊອບ ແລະ ພຽງແຕ່ເຮັດແບບພໍເປັນພິທີ, ໂດຍມີເປົ້າໝາຍພຽງເພື່ອເຮັດວຽກໃຫ້ແລ້ວ ແລະ ຈາກນັ້ນກໍລາຍງານໃຫ້ເບື້ອງເທິງວ່າເຮັດສຳເລັດແລ້ວ, ໂດຍຄິດວ່າ “ຢ່າງໃດກໍຕາມ, ຄຣິສຕະຈັກຂອງພວກເຮົາກໍມີຫຼາຍຄົນທີ່ສາມາດຂຽນບົດຄວາມຄຳພະຍານໄດ້. ຫຼັງຈາກທີ່ພວກເຂົາຂຽນແລ້ວ, ຂ້ອຍກໍຈະສົ່ງທັງໝົດ. ໃຜຈະສົນໃຈວ່າມັນໄດ້ມາດຕະຖານ ຫຼື ບໍ່? ຕາບໃດທີ່ຜູ້ນໍາລະດັບສູງກວ່າຮູ້ວ່າຂ້ອຍໄດ້ເຮັດວຽກຫຼາຍ, ໄດ້ຈັດຕັ້ງປະຕິບັດການຈັດແຈງວຽກງານ ແລະ ຫຍຸ້ງຢູ່ຕະຫຼອດ, ນັ້ນກໍພຽງພໍແລ້ວ!” ນີ້ແມ່ນທັດສະນະຄະຕິທີ່ຮັບຜິດຊອບບໍ? (ບໍ່.) ນີ້ຄືການບໍ່ຮັບຜິດຊອບ. ຖ້າເຈົ້າຮັບຜິດຊອບ, ກ່ອນອື່ນ ເຈົ້າຕ້ອງກວດກາຄັດເລືອກສິ່ງຕ່າງໆ ໃນສ່ວນຂອງເຈົ້າ. ບົດຄວາມໃດໆທີ່ຖືກສົ່ງຜ່ານເຈົ້າຕ້ອງໄດ້ມາດຕະຖານ; ໃຜກໍຕາມທີ່ອ່ານມັນຄວນເວົ້າວ່າມັນສ້າງສາ ແລະ ເຕັມໃຈທີ່ຈະອ່ານມັນ. ມີພຽງແຕ່ສິ່ງນີ້ເທົ່ານັ້ນທີ່ເປັນການບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ການກວດກາວຽກງານບໍ່ແມ່ນການເຮັດແບບພໍເປັນພິທີ, ການຮ້ອງຄຳຂວັນ, ການເທດສະໜາຫຼັກຄຳສອນ ຫຼື ການສັ່ງສອນຄົນອື່ນຕາມອຳເພີໃຈ. ມັນແມ່ນການກວດກາປະສິດທິພາບ ແລະ ຜົນໄດ້ຮັບຂອງວຽກງານ, ການກວດກາວ່າວຽກງານທີ່ເຈົ້າໄດ້ເຮັດນັ້ນໄດ້ມາດຕະຖານ ຫຼື ບໍ່, ມັນບັນລຸຜົນໄດ້ຮັບຂອງການຈັດຕັ້ງປະຕິບັດການຈັດແຈງວຽກງານ ຫຼື ບໍ່, ມັນສອດຄ່ອງກັບຂໍ້ກຳນົດຂອງພຣະເຈົ້າ ຫຼື ບໍ່, ຂົງເຂດໃດໄດ້ມາດຕະຖານ ແລະ ຂົງເຂດໃດບໍ່ໄດ້, ສິ່ງເຫຼົ່ານີ້ຄືສິ່ງທີ່ຕ້ອງກວດກາ. ສິ່ງນີ້ກ່ຽວຂ້ອງກັບການເຮັດວຽກງານສະເພາະ ແລະ ກ່ຽວຂ້ອງກັບຄວາມສາມາດຂອງຜູ້ຄົນ, ບໍ່ວ່າພວກເຂົາຈະມີຄວາມເຂົ້າໃຈຝ່າຍວິນຍານ ຫຼື ບໍ່, ພວກເຂົາເຂົ້າໃຈຄວາມຈິງຫຼາຍສໍ່າໃດ, ພວກເຂົາມີຄວາມຈິງແຫ່ງຄວາມເປັນຈິງຫຼາຍສໍ່າໃດ ແລະ ຄວາມສາມາດຂອງພວກເຂົາໃນການເບິ່ງສິ່ງຕ່າງໆ. ຖ້າເຈົ້າຮູ້ວິທີກວດກາວຽກງານ ແລະ ໃນຂະນະທີ່ກວດກາວຽກງານ ເຈົ້າສາມາດຄົ້ນພົບບັນຫາ, ກຳຈຸດສຳຄັນຂອງບັນຫາ, ກຳແໜ້ນແກ່ນແທ້ຂອງບັນຫາ ແລະ ແກ້ໄຂບັນຫາໄດ້ ແລະ ກ່ອນທີ່ຈະສົ່ງບົດຄວາມຄຳພະຍານ ເຈົ້າໄດ້ກວດກາຄັດເລືອກພວກມັນຕາມຫຼັກການ, ໂດຍຮັບປະກັນວ່າບົດຄວາມທີ່ເຈົ້າສົ່ງທັງໝົດນັ້ນລ້ວນແຕ່ໄດ້ມາດຕະຖານ ແລະ ສ້າງສາຜູ້ທີ່ອ່ານພວກມັນ, ແລ້ວເຈົ້າກໍເປັນຜູ້ນໍາ ຫຼື ຜູ້ເຮັດວຽກທີ່ໄດ້ມາດຕະຖານ ແລະ ເຈົ້າກໍໄດ້ເຮັດວຽກງານຂອງເຈົ້າຈົນສຳເລັດຢ່າງຖືກຕ້ອງແລ້ວ.

ຄົນສ່ວນໃຫຍ່ສາມາດເຮັດວຽກງານການໃຫ້ການນໍາພາ, ການຊີ້ນຳ ແລະ ການຊຸກຍູ້ໄດ້. ເຖິງຢ່າງໃດກໍຕາມ, ເມື່ອຈຳເປັນຕ້ອງມີການກວດກາ ແລະ ການກວດກາຄັດເລືອກ, ມັນກໍເປັນການທົດສອບຄວາມສາມາດຂອງຜູ້ນໍາ ແລະ ຜູ້ເຮັດວຽກ ແລະ ທົດສອບວ່າພວກເຂົາຈະມີຄວາມຈິງແຫ່ງຄວາມເປັນຈິງ ຫຼື ບໍ່. ບາງຄົນສາມາດໃຫ້ການນໍາພາ, ຊີ້ນຳວຽກງານ ແລະ ລິຮານ ຫຼື ປົດຕຳແໜ່ງ ແລະ ຈັດການກັບບຸກຄະລາກອນທີ່ບໍ່ເໝາະສົມ, ແຕ່ພວກເຂົາພັດບໍ່ຮູ້ວິທີປະເມີນປະສິດທິພາບ ແລະ ຜົນໄດ້ຮັບຂອງວຽກງານທີ່ພວກເຂົາໄດ້ຈັດແຈງ, ບໍ່ວ່າມັນຈະສອດຄ່ອງກັບການຈັດແຈງວຽກງານ ຫຼື ບໍ່ ແລະ ຈະແກ້ໄຂແນວໃດຖ້າມັນບໍ່ສອດຄ່ອງ. ຜູ້ນໍາ ແລະ ຜູ້ເຮັດວຽກສ່ວນໃຫຍ່ສາມາດເຮັດໄດ້ຫຼາຍສຸດພຽງແຕ່ການໃຫ້ການນໍາພາ, ການຊີ້ນຳ ແລະ ການຊຸກຍູ້, ແຕ່ເມື່ອເວົ້າເຖິງການກວດກາວຽກງານ, ພວກເຂົາພັດບໍ່ຮູ້ວ່າຈະຕ້ອງເຮັດຫຍັງ, ບໍ່ມີຫຼັກການ ແລະ ໝົດປັນຍາເລີຍ. ພວກເຂົາຄິດວ່າ “ການຈັດແຈງວຽກງານກໍໄດ້ຈັດຕັ້ງປະຕິບັດແລ້ວ, ແລ້ວມີຫຍັງໃຫ້ກວດກາອີກ? ທຸກຄົນກຳລັງເຮັດວຽກຢູ່, ບໍ່ມີໃຜວ່າງງານ, ຄົນທີ່ກໍ່ໃຫ້ເກີດການຂັດຂວາງ ແລະ ການລົບກວນກໍຖືກຈັດການແລ້ວ ແລະ ຜູ້ທີ່ຕ້ອງຖືກປົດຕຳແໜ່ງ ຫຼື ຖືກຊຳລະລ້າງອອກໄປກໍຖືກຈັດການຕາມນັ້ນແລ້ວ. ຍັງມີຫຍັງໃຫ້ກວດກາອີກ?” ພວກເຂົາພຽງແຕ່ບໍ່ຮູ້ເລື່ອງຫຍັງເລີຍ. ການກວດກາວຽກງານຮຽກຮ້ອງໃຫ້ມີການກວດກາຄັດເລືອກ. ການກວດກາຄັດເລືອກໝາຍຄວາມວ່າແນວໃດ? ມັນໝາຍຄວາມວ່າເຈົ້າຕ້ອງໄດ້ຂໍ້ສະຫຼຸບ. ຕົວຢ່າງ: ຜູ້ຊີ້ນຳວຽກງານການຂຽນບົດຄວາມຄຳພະຍານຈາກປະສົບການເອົາບົດຄວາມມາໃຫ້ເຈົ້າເບິ່ງ, ໂດຍເວົ້າວ່າຮູບແບບການຂຽນຂ້ອນຂ້າງດີ, ພາສາລ່ຽນໄຫຼ ແລະ ທັງຮູບແບບພາສາ ແລະ ຫົວຂໍ້ຂອງບົດຄວາມກໍດີ. ເຖິງຢ່າງໃດກໍຕາມ, ພວກເຂົາຮູ້ສຶກວ່າມັນເບິ່ງຄືວ່າຂາດເນື້ອໃນທີ່ເປັນຕົວຈິງ ແລະ ບໍ່ສາມາດສ້າງສາຜູ້ຄົນໄດ້, ມັນຕ້ອງໄດ້ຮັບການເສີມ ແລະ ປັບປຸງໃຫ້ດີຂຶ້ນ, ແຕ່ພວກເຂົາບໍ່ສາມາດເບິ່ງທະລຸເຖິງເລື່ອງນີ້ໄດ້ດ້ວຍຕົນເອງ, ສະນັ້ນ ພວກເຂົາຈຶ່ງຂໍໃຫ້ເຈົ້າເບິ່ງ. ການທີ່ພວກເຂົາຂໍໃຫ້ເຈົ້າເບິ່ງນັ້ນໝາຍຄວາມວ່າແນວໃດ? ມັນໝາຍຄວາມວ່າພວກເຂົາຕ້ອງການໃຫ້ເຈົ້າກວດກາຄັດເລືອກມັນ. ເຈົ້າຈະກວດກາຄັດເລືອກມັນແນວໃດ ແລະ ບໍ່ວ່າເຈົ້າຈະກວດກາຄັດເລືອກມັນໄດ້ດີ ຫຼື ບໍ່ ກໍເປັນການທົດສອບສະຖານະທີ່ແທ້ຈິງຂອງເຈົ້າ. ສະຖານະທີ່ແທ້ຈິງໝາຍຄວາມວ່າແນວໃດ? ມັນໝາຍຄວາມວ່າເຈົ້າເຂົ້າໃຈຫຼັກການຄວາມຈິງ ຫຼື ບໍ່. ຖ້າຜູ້ຊີ້ນຳບໍ່ເຂົ້າໃຈຫຼັກການຂອງການຂຽນບົດຄວາມຄຳພະຍານ, ບໍ່ສາມາດປະເມີນໄດ້ວ່າບົດຄວາມໃດໜຶ່ງເປັນຕົວຈິງ ແລະ ແທ້ຈິງ ຫຼື ບໍ່ ແລະ ບໍ່ຮູ້ວິທີພິພາກສາ ແລະ ເຈົ້າກໍຄືກັນ, ບໍ່ສາມາດພິພາກສາ ຫຼື ຕັດສິນໃຈໄດ້, ສິ່ງນີ້ກໍພິສູດໃຫ້ເຫັນສິ່ງໜຶ່ງຄື: ຄວາມສາມາດຂອງເຈົ້າແມ່ນປະມານດຽວກັນກັບຂອງພວກເຂົາ ແລະ ເຈົ້າບໍ່ສາມາດກວດກາຄັດເລືອກບົດຄວາມໄດ້. ມັນບໍ່ແມ່ນແບບນັ້ນບໍ? ຄວາມຈິງທີ່ເຈົ້າເຂົ້າໃຈກໍປະມານດຽວກັນກັບຂອງພວກເຂົາ ແລະ ເຈົ້າບໍ່ສາມາດເບິ່ງທະລຸເຖິງບັນຫາທີ່ພວກເຂົາບໍ່ສາມາດເບິ່ງທະລຸໄດ້, ສິ່ງນີ້ສະແດງໃຫ້ເຫັນເຖິງບັນຫາ. ຖ້າເຈົ້າສາມາດເບິ່ງທະລຸເຖິງບັນຫາທີ່ພວກເຂົາບໍ່ສາມາດເບິ່ງທະລຸໄດ້ ແລະ ເຈົ້າສາມາດຄົ້ນພົບບັນຫາຜ່ານການກວດກາທີ່ພວກເຂົາບໍ່ສາມາດຄົ້ນພົບໄດ້, ສິ່ງນີ້ກໍພິສູດວ່າເຈົ້າສາມາດກວດກາຄັດເລືອກບົດຄວາມໄດ້. ຕົວຢ່າງ: ພວກເຂົາຖືວ່າບົດຄວາມສ່ວນໃຫຍ່ໄດ້ມາດຕະຖານ ແລະ ບໍ່ມີບັນຫາທີ່ສຳຄັນ, ແຕ່ຜ່ານການກວດກາ ແລະ ການກວດກາຄັດເລືອກຂອງເຈົ້າ, ເຈົ້າພັດພົບວ່າສ່ວນໜ້ອຍໜຶ່ງບໍ່ໄດ້ມາດຕະຖານ. ເຈົ້າອະທິບາຍບັນຫາໃນບົດຄວາມເຫຼົ່ານີ້ຜ່ານການໄຈ້ແຍກ ແລະ ການໂອ້ລົມ; ທຸກຄົນເຫັນດີວ່າຈຸດຕ່າງໆຂອງເຈົ້ານັ້ນສົມເຫດສົມຜົນ, ສອດຄ່ອງກັບຫຼັກການ ແລະ ບໍ່ແມ່ນການຫາເລື່ອງ ແຕ່ເປັນບັນຫາທີ່ແທ້ຈິງ ແລະ ຄວນໄດ້ຮັບການແກ້ໄຂ. ບົດຄວາມບາງບົດແມ່ນເນື້ອໃນກວ້າງໂພນ ແລະ ຂາດຄວາມເຂົ້າໃຈຈາກປະສົບການທີ່ແທ້ຈິງ; ບົດຄວາມບາງບົດມີຄວາມເຂົ້າໃຈຈາກປະສົບການທີ່ແທ້ຈິງ ແຕ່ພັດບໍ່ໄດ້ສະແດງອອກຢ່າງເປັນຮູບປະທຳພຽງພໍ; ບົດຄວາມບາງບົດອ້າງອີງພຣະທຳຂອງພຣະເຈົ້າຢ່າງບໍ່ເໝາະສົມ, ໂດຍບໍ່ໄດ້ເລືອກຂໍ້ຄວາມທີ່ເໝາະສົມກວ່າຂອງພຣະທຳຂອງພຣະເຈົ້າ, ສົ່ງຜົນໃຫ້ເກີດຜົນໄດ້ຮັບທີ່ບໍ່ດີ; ບົດຄວາມບາງບົດມີມຸມມອງທີ່ບໍ່ຖືກຕ້ອງ, ມີການຢັ່ງຮູ້ທີ່ບິດເບືອນ ແລະ ຂາດການໂອ້ລົມກ່ຽວກັບຄວາມເຂົ້າໃຈຄວາມຈິງ, ເຮັດໃຫ້ຜູ້ອ່ານບໍ່ໄດ້ຮັບການສ້າງສາ ແລະ ພັດທະນາຄວາມຄິດລົບ ແລະ ຄວາມເຂົ້າໃຈຜິດໄດ້ງ່າຍ ແລະ ອື່ນໆ. ເຈົ້າສາມາດກວດພົບ ແລະ ເບິ່ງທະລຸເຖິງບັນຫາທັງໝົດເຫຼົ່ານີ້. ຜ່ານການໂອ້ລົມຂອງເຈົ້າ, ເຈົ້າຊ່ວຍໃຫ້ພວກເຂົາກຳແໜ້ນຫຼັກການ, ເຮັດໃຫ້ຜູ້ທີ່ມີປະສົບການສາມາດຂຽນຄຳພະຍານຈາກປະສົບການທີ່ແທ້ຈິງໄດ້. ເຈົ້າຄັດເລືອກບົດຄວາມເຫຼົ່ານັ້ນທີ່ສ້າງສາ ແລະ ມີຄຸນຄ່າໃຫ້ກັບຜູ້ຄົນໃນຖານະທີ່ເປັນຄຳພະຍານຈາກປະສົບການທີ່ໄດ້ມາດຕະຖານ, ເພື່ອວ່າເມື່ອຜູ້ຄົນທີ່ພຣະເຈົ້າເລືອກອ່ານພວກມັນ, ພວກເຂົາຈະໄດ້ຮັບການສ້າງສາ. ໃນຂະນະດຽວກັນ, ບົດຄວາມເຫຼົ່ານັ້ນທີ່ຂາດຄວາມເຂົ້າໃຈຈາກປະສົບການທີ່ແທ້ຈິງ ຫຼື ມີການຢັ່ງຮູ້ທີ່ບິດເບືອນກໍຈະຖືກກຳຈັດ. ຖ້າເຈົ້າເຮັດແບບນີ້, ເຈົ້າກໍກຳລັງກວດກາຄັດເລືອກຢູ່ບໍ່ແມ່ນບໍ? ຖ້າເຈົ້າມີຄວາມສາມາດໃນການຮັບຮູ້ເລື່ອງຕ່າງໆ ແລະ ເຮັດວຽກງານ, ຄວາມສາມາດຂອງເຈົ້າກໍພຽງພໍແລ້ວບໍ່ແມ່ນບໍ? ເຈົ້າກຳລັງບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກຢູ່ບໍ່ແມ່ນບໍ? (ແມ່ນແລ້ວ.) ຖ້າພວກເຂົາຄິດວ່າບົດຄວາມສ່ວນໃຫຍ່ເປັນທີ່ຍອມຮັບໄດ້ ແລະ ເອົາມາໃຫ້ເຈົ້າກວດກາຄັດເລືອກ ແລະ ເຈົ້າກໍຄິດວ່າສ່ວນໃຫຍ່ນັ້ນດີແລ້ວ, ແຕ່ໃນຄວາມເປັນຈິງແລ້ວບາງບົດຍັງມີບັນຫາ ແລະ ຕ້ອງໄດ້ຮັບການຄັດເລືອກ, ການກວດແກ້ ແລະ ການແກ້ໄຂບັນຫາເພີ່ມເຕີມ, ແຕ່ເຈົ້າບໍ່ສາມາດເບິ່ງທະລຸເຖິງພວກມັນໄດ້, ເມື່ອເຈົ້າສົ່ງພວກມັນໃຫ້ເບື້ອງເທິງ ແລະ ເບື້ອງເທິງພົບວ່າບົດຄວາມບາງບົດບໍ່ໄດ້ມາດຕະຖານ ແລະ ກຳຈັດພວກມັນ, ສິ່ງນີ້ບໍ່ໄດ້ໝາຍຄວາມວ່າເຈົ້າບໍ່ໄດ້ກວດກາຄັດເລືອກຢ່າງເໝາະສົມບໍ? ໃນດ້ານໜຶ່ງ, ການກວດກາວຽກງານເປັນການທົດສອບຄວາມສາມາດຂອງຜູ້ນໍາ ແລະ ຜູ້ເຮັດວຽກ ແລະ ໃນອີກດ້ານໜຶ່ງ, ມັນເປັນການທົດສອບລະດັບຄວາມເຂົ້າໃຈຄວາມຈິງຂອງພວກເຂົາ. ບາງຄົນບໍ່ສາມາດກວດກາຄັດເລືອກໄດ້ຍ້ອນຄວາມສາມາດຂອງພວກເຂົາຕໍ່າ ແລະ ດັ່ງນັ້ນຈຶ່ງຂັດຂວາງບໍ່ໃຫ້ພວກເຂົາເຮັດໄດ້, ພວກເຂົາບໍ່ເຂົ້າໃຈຄວາມຈິງໃນຂົງເຂດນີ້ ແລະ ພວກເຂົາກໍບໍ່ສາມາດເບິ່ງທະລຸເຖິງບັນຫາໄດ້. ການກວດກາຂອງພວກເຂົາເປັນພຽງການເຮັດແບບພໍເປັນພິທີ, ໂດຍບໍ່ຮູ້ວ່າຈະຕ້ອງກວດກາຫຍັງ. ບາງຄົນມີຄວາມສາມາດພຽງພໍ, ແຕ່ຍ້ອນຄວາມເຂົ້າໃຈຄວາມຈິງຂອງພວກເຂົາຕື້ນເຂີນ, ພວກເຂົາຈຶ່ງສາມາດສັງເກດເຫັນບັນຫາໄດ້ ແຕ່ບໍ່ຮູ້ວິທີແກ້ໄຂ. ຄົນເຫຼົ່ານີ້ຍັງມີຊ່ອງທາງໃຫ້ພັດທະນາ. ເຖິງຢ່າງໃດກໍຕາມ, ຖ້າຜູ້ຄົນບໍ່ສາມາດສັງເກດເຫັນບັນຫາໄດ້ເລີຍ, ມັນກໍບໍ່ມີທາງທີ່ພວກເຂົາຈະກ້າວໜ້າໄດ້.

ໃນການຈັດຕັ້ງປະຕິບັດວຽກງານການຂຽນບົດຄວາມຄຳພະຍານຈາກປະສົບການ, ຂັ້ນຕອນການກວດກາແມ່ນສິ່ງທີ່ສຳຄັນຫຼາຍ, ເຊິ່ງຂຶ້ນກັບວ່າຜູ້ນໍາ ແລະ ຜູ້ເຮັດວຽກມີຄວາມຈິງແຫ່ງຄວາມເປັນຈິງ ຫຼື ບໍ່. ນອກຈາກການກວດກາຜູ້ນໍາ ແລະ ຜູ້ເຮັດວຽກທີ່ມີຄວາມສາມາດຂ້ອນຂ້າງຕໍ່າ ແລະ ຂ້ອນຂ້າງອ່ອນແອແລ້ວ, ເຈົ້າກໍຄວນຖາມ ແລະ ທຳຄວາມເຂົ້າໃຈຜູ້ທີ່ມີຄວາມສາມາດທຳມະດາເຊັ່ນກັນ. ຖ້າສະພາບແວດລ້ອມບໍ່ເໝາະສົມ, ເຈົ້າສາມາດສົ່ງຄົນໄປສອບຖາມ ແລະ ທຳຄວາມເຂົ້າໃຈສະຖານະການ ແລະ ຈົດບັນທຶກລະອຽດ. ຖ້າສະພາບແວດລ້ອມເອື້ອອຳນວຍ, ມັນຈະເປັນການດີທີ່ສຸດທີ່ຈະໄປພົວພັນກັບຜູ້ຊີ້ນຳວຽກງານນີ້ດ້ວຍຕົນເອງ; ຖາມຄຳຖາມ, ສອບຖາມ ແລະ ທຳຄວາມເຂົ້າໃຈສະຖານະການສະເພາະຂອງວຽກງານນີ້ ແລະ ເບິ່ງວ່າວຽກງານໄດ້ຖືກຈັດຕັ້ງປະຕິບັດໄດ້ດີສໍ່າໃດ. ສະຫຼຸບແລ້ວ, ເມື່ອການຈັດແຈງວຽກງານສຳລັບການຂຽນບົດຄວາມຄຳພະຍານຈາກປະສົບການຖືກອອກຄຳສັ່ງແລ້ວ, ມັນບໍ່ແມ່ນສິ່ງທີ່ຈະສາມາດສະຫຼຸບຈົບໄດ້ໃນໜຶ່ງ ຫຼື ສອງເດືອນ. ນີ້ບໍ່ແມ່ນວຽກງານຊົ່ວຄາວ ແຕ່ເປັນວຽກງານໄລຍະຍາວ. ຜູ້ນໍາ ແລະ ຜູ້ເຮັດວຽກບໍ່ຄວນພຽງແຕ່ໃຫ້ການນໍາພາ, ການຊີ້ນຳ, ການຊຸກຍູ້ ແລະ ການກວດກາພາຍໃນໜຶ່ງ ຫຼື ສອງເດືອນທຳອິດ ຫຼັງຈາກທີ່ການຈັດແຈງວຽກງານໄດ້ຖືກອອກຄຳສັ່ງ ແລ້ວຖືວ່າມັນຈົບແລ້ວ. ແທນທີ່ຈະເຮັດແບບນັ້ນ, ພວກເຂົາຕ້ອງຕິດຕາມວຽກງານນີ້ຢ່າງຕໍ່ເນື່ອງໃນໄລຍະຍາວ. ສຳລັບຜູ້ນໍາຄຣິສຕະຈັກທີ່ອ່ອນແອກວ່າ, ພວກເຂົາຕ້ອງໄປ ແລະ ໃຫ້ການນໍາພາດ້ວຍຕົນເອງ. ສຳລັບຜູ້ນໍາຄຣິສຕະຈັກທີ່ສາມາດຈັດຕັ້ງປະຕິບັດການຈັດແຈງວຽກງານໄດ້ຢ່າງອິດສະຫຼະ, ພວກເຂົາກໍຄວນປະຕິບັດການກວດກາເປັນປະຈຳ ເພື່ອທຳຄວາມເຂົ້າໃຈຄວາມຄືບໜ້າຂອງວຽກງານ ແລະ ແກ້ໄຂບັນຫາໃດໆທີ່ເກີດຂຶ້ນ. ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ສະນັ້ນ, ສິ່ງໜຶ່ງທີ່ແນ່ນອນກ່ຽວກັບຜູ້ນໍາ ແລະ ຜູ້ເຮັດວຽກທີ່ເຮັດວຽກງານກໍຄື: ພວກເຂົາບໍ່ເຄີຍມີເວລາວ່າງງານ. ຜູ້ນໍາ ແລະ ຜູ້ເຮັດວຽກບາງຄົນຄິດສະເໝີວ່າ “ການຈັດແຈງວຽກງານກໍໄດ້ຖືກອອກຄຳສັ່ງແລ້ວ ແລະ ຂ້ອຍກໍໄດ້ໂອ້ລົມກ່ຽວກັບວິທີຈັດຕັ້ງປະຕິບັດແລ້ວ. ຂ້ອຍເຮັດວຽກຂອງຂ້ອຍແລ້ວ, ບໍ່ມີຫຍັງໃຫ້ເຮັດອີກ. ສະນັ້ນ, ຂ້ອຍຈະເຮັດວຽກເຮືອນທີ່ເໝາະສົມບາງຢ່າງເຊັ່ນ: ຊ່ວຍແຕ່ງກິນ ແລະ ຈັດຕ້ອນຮັບ ຫຼື ຊື້ເຄື່ອງໃຊ້ປະຈຳວັນທີ່ອ້າຍເອື້ອຍນ້ອງຂາດເຂີນ”. ພວກເຂົາກາຍເປັນຄົນວ່າງງານ ຫຼັງຈາກທີ່ອອກຄຳສັ່ງການຈັດແຈງວຽກງານ ແລະ ຮູ້ສຶກວ່າພວກເຂົາເຮັດວຽກຂອງພວກເຂົາແລ້ວ ແລະ ບໍ່ມີຫຍັງໃຫ້ເຮັດອີກ. ສິ່ງນີ້ສະແດງໃຫ້ເຫັນວ່າພວກເຂົາບໍ່ຮູ້ວິທີເຮັດວຽກງານ ຫຼື ຮັບຜິດຊອບວຽກງານສະເພາະ. ຄວາມຈິງແລ້ວ, ເມື່ອການຈັດແຈງວຽກງານຕ່າງໆຂອງເຮືອນຂອງພຣະເຈົ້າຖືກອອກຄຳສັ່ງແລ້ວ, ຕາບໃດທີ່ເບື້ອງເທິງຍັງບໍ່ໄດ້ສັ່ງໃຫ້ຢຸດ, ວຽກງານກໍຕ້ອງສືບຕໍ່ ແລະ ບໍ່ສາມາດຢຸດກາງຄັນໄດ້. ຕົວຢ່າງ: ວຽກງານການຂຽນບົດຄວາມຄຳພະຍານຈາກປະສົບການ, ເບື້ອງເທິງໄດ້ສັ່ງໃຫ້ຢຸດແລ້ວບໍ? ມີແຈ້ງການໃດໆບອກໃຫ້ຢຸດວຽກງານນີ້ບໍ? (ບໍ່.) ແລ້ວຜູ້ນໍາ ແລະ ຜູ້ເຮັດວຽກຄວນປະຕິບັດວຽກງານນີ້ແນວໃດ? ຢ່າເຮັດແບບໄຟໄໝ້ເຟືອງ. ເມື່ອການຈັດແຈງວຽກງານຖືກອອກຄຳສັ່ງຄັ້ງທຳອິດ, ເຈົ້າມີໃຈຮ້ອນຮົນ, ກະຕືລືລົ້ນ ແລະ ເປັນຝ່າຍເລີ່ມກ່ອນທີ່ຈະປະຕິບັດວຽກງານນີ້. ເຖິງຢ່າງໃດກໍຕາມ, ຫຼັງຈາກຜ່ານໄປໄລຍະໜຶ່ງ, ຖ້າເບື້ອງເທິງບໍ່ຊຸກຍູ້, ບໍ່ອອກຄຳແນະນຳໃໝ່ ຫຼື ບໍ່ໃຫ້ການຊີ້ນຳເພີ່ມເຕີມສຳລັບການຈັດແຈງວຽກງານນີ້, ເຈົ້າອາດຈະຄິດວ່າເນື່ອງຈາກເບື້ອງເທິງບໍ່ໄດ້ຈັດແຈງຫຍັງໃໝ່, ເຈົ້າກໍສາມາດບໍ່ສົນໃຈວຽກງານນີ້ໄດ້. ສິ່ງນີ້ບໍ່ເປັນທີ່ຍອມຮັບ; ນີ້ຄືການລະເລີຍຄວາມຮັບຜິດຊອບ. ບໍ່ວ່າວຽກງານນີ້ຈະຖືກຈັດຕັ້ງປະຕິບັດມາດົນສໍ່າໃດ ແລະ ບໍ່ວ່າເບື້ອງເທິງຈະໄດ້ສອບຖາມ, ຊຸກຍູ້ ຫຼື ເນັ້ນໜັກວຽກງານນີ້ໃນຊ່ວງເວລານັ້ນ ຫຼື ບໍ່ກໍຕາມ, ຕາບໃດທີ່ວຽກງານນີ້ໄດ້ຖືກມອບໝາຍໃຫ້ເຈົ້າ, ເຈົ້າກໍຄວນຮັບເອົາເປັນຄວາມຮັບຜິດຊອບ ແລະ ເຮັດມັນຢ່າງຕໍ່ເນື່ອງ, ປະຕິບັດມັນໃຫ້ດີ. ຄຳວ່າ “ຢ່າງຕໍ່ເນື່ອງ” ໝາຍຄວາມວ່າແນວໃດ? ມັນໝາຍຄວາມວ່າຕາບໃດທີ່ເບື້ອງເທິງບໍ່ສັ່ງໃຫ້ຢຸດ, ຜູ້ນໍາ ແລະ ຜູ້ເຮັດວຽກຕ້ອງໃຫ້ການນໍາພາ, ການຊີ້ນຳ, ການຊຸກຍູ້, ການກວດກາ ແລະ ການຕິດຕາມວຽກງານນີ້ຢ່າງບໍ່ຂາດສາຍ ແລະ ຕໍ່ເນື່ອງ. ນອກຈາກວ່າເຈົ້າຈະລາອອກ ຫຼື ຖືກປົດຕຳແໜ່ງ, ຕາບໃດທີ່ເຈົ້າຍັງຢູ່ໃນຕຳແໜ່ງ, ວຽກງານນີ້ກໍເປັນສິ່ງທີ່ເຈົ້າຕ້ອງເຮັດໃຫ້ດີໃນຖານະຜູ້ນໍາ ຫຼື ຜູ້ເຮັດວຽກ. ມັນຍັງເປັນວຽກງານທີ່ເຈົ້າຕ້ອງຈັດຕັ້ງປະຕິບັດ ແລະ ຕິດຕາມຢ່າງຕໍ່ເນື່ອງອີກດ້ວຍ. ຄວນປະຕິບັດສິ່ງນີ້ແນວໃດ? ທຸກຄັ້ງທີ່ເຈົ້າໄປຢ້ຽມຢາມຄຣິສຕະຈັກ, ເຈົ້າຕ້ອງຖາມຜູ້ນໍາທ້ອງຖິ່ນ ແລະ ຜູ້ຊີ້ນຳວຽກງານນີ້ວ່າ: “ໃນຊ່ວງເວລານີ້ ບົດຄວາມຄຳພະຍານເປັນແນວໃດແລ້ວ? ມີບົດຄວາມຄຳພະຍານທີ່ດີ, ຂ້ອນຂ້າງໜ້າປະທັບໃຈບໍ? ມີບົດຄວາມທີ່ມີປະສົບການພິເສດບໍ?” ຖ້າພວກເຂົາເວົ້າວ່າມີ, ເຈົ້າຄວນເບິ່ງບົດຄວາມເຫຼົ່ານີ້. ຖ້າພວກມັນມີປະສົບການທີ່ແທ້ຈິງ ແລະ ສ້າງສາຜູ້ຄົນຢ່າງແທ້ຈິງ, ກໍຄວນສົ່ງໂດຍໄວ. ທຸກຄັ້ງທີ່ເຈົ້າໄປຢ້ຽມຢາມຄຣິສຕະຈັກ, ເຈົ້າຕ້ອງຖາມກ່ຽວກັບເລື່ອງນີ້ກ່ອນ. ນີ້ຄືວຽກງານສະເພາະທີ່ເຈົ້າຕ້ອງຈັດຕັ້ງປະຕິບັດ, ເປັນພັນທະທີ່ບໍ່ສາມາດຫຼີກລ່ຽງໄດ້, ນີ້ຄືຄວາມຮັບຜິດຊອບຂອງເຈົ້າ. ບໍ່ວ່າເບື້ອງເທິງຈະຊຸກຍູ້ ຫຼື ສອບຖາມກ່ຽວກັບເລື່ອງນີ້ ຫຼື ບໍ່ກໍຕາມ, ວຽກງານນີ້ກໍເປັນສ່ວນໜຶ່ງໃນວຽກທີ່ເຈົ້າຕ້ອງເຮັດ. ຖ້າອ້າຍເອື້ອຍນ້ອງຫຍຸ້ງກັບການປະຕິບັດໜ້າທີ່ຂອງພວກເຂົາ ແລະ ບໍ່ມີເວລາຂຽນບົດຄວາມຄຳພະຍານ, ເຈົ້າຕ້ອງຊຸກຍູ້ພວກເຂົາ, ໂດຍເວົ້າວ່າ “ການຂຽນບົດຄວາມຄຳພະຍານທີ່ດີແມ່ນມີປະໂຫຍດຫຼາຍສຳລັບທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ ແລະ ມັນຍັງເປັນໜ້າທີ່ທີ່ສຳຄັນອີກດ້ວຍ”. ເຖິງຢ່າງໃດກໍຕາມ, ຜູ້ນໍາບາງຄົນເວົ້າວ່າ “ອ້າຍເອື້ອຍນ້ອງຮູ້ສຶກວ່າພວກເຂົາໄດ້ຂຽນປະສົບການທັງໝົດຂອງພວກເຂົາແລ້ວ ແລະ ບໍ່ມີຫຍັງຈະຂຽນອີກ”. ຄຳເວົ້ານີ້ຖືກຕ້ອງບໍ? ຄວາມຈິງແລ້ວ, ປະສົບການລະອຽດຫຼາຍຢ່າງບໍ່ໄດ້ຖືກຜູ້ຄົນສັງເກດເຫັນ ແລະ ຖືກເບິ່ງຂ້າມ. ມັນເປັນພຽງແຕ່ເມື່ອພວກເຂົາອ່ານຄຳພະຍານຈາກປະສົບການທີ່ຂຽນໂດຍຄົນອື່ນເທົ່ານັ້ນ ພວກເຂົາຈຶ່ງຈະຈື່ໄດ້ວ່າພວກເຂົາກໍເຄີຍມີປະສົບການທີ່ຄ້າຍຄືກັນ. ສະນັ້ນ, ການຂຽນບົດຄວາມຄຳພະຍານຈາກປະສົບການຮຽກຮ້ອງໃຫ້ມີການຄິດ ແລະ ການໄຕ່ຕອງຢ່າງຮອບຄອບ. ມີຄວາມເຂົ້າໃຈຈາກປະສົບການຫຼາຍຢ່າງທີ່ຄຸ້ມຄ່າທີ່ຈະຂຽນ. ການບໍ່ມີເວລາຂຽນເປັນເຫດຜົນທີ່ສົມເຫດສົມຜົນບໍ? ນີ້ຄືໜ້າທີ່ທີ່ຜູ້ຄົນຄວນເຮັດ. ບໍ່ວ່າພວກເຂົາຈະຫຍຸ້ງສໍ່າໃດກໍຕາມ, ພວກເຂົາກໍຄວນໃຊ້ເວລາຂຽນ. ຖ້າພວກເຂົາບໍ່ຮູ້ວິທີຂຽນບົດຄວາມຄຳພະຍານ, ພວກເຂົາຄວນບອກເລົ່າມັນອອກມາເພື່ອໃຫ້ຄົນອື່ນຊ່ວຍກວດແກ້, ດັ່ງນັ້ນຈຶ່ງຜະລິດບົດຄວາມທີ່ດີ. ດ້ວຍວິທີນີ້, ຜ່ານການຊຸກຍູ້ ແລະ ການຊີ້ນໍາຂອງເຈົ້າ, ບົດຄວາມຄຳພະຍານຈາກປະສົບການທີ່ດີອີກບົດໜຶ່ງກໍຈະຖືກຂຽນຂຶ້ນ. ເຈົ້າຮູ້ບໍວ່າບົດຄວາມນີ້ສາມາດສ້າງສາຄົນໄດ້ຈັກຄົນ? ມີຄົນຈັກຄົນທີ່ຈະໄດ້ຮັບຄວາມຊ່ວຍເຫຼືອ ແລະ ປະໂຫຍດຈາກມັນ? ຖ້າເຈົ້າບໍ່ຊີ້ນຳ ແລະ ໃຫ້ການຊີ້ນໍາ ແລະ ຜູ້ນໍາຄຣິສຕະຈັກທ້ອງຖິ່ນກໍບໍ່ມີຄວາມຮູ້ສຶກເຖິງພາລະເຊັ່ນກັນ, ໂດຍຄິດວ່າອ້າຍເອື້ອຍນ້ອງໄດ້ຂຽນຄຳພະຍານຈາກປະສົບການທັງໝົດແລ້ວ ແລະ ບໍ່ມີບົດຄວາມທີ່ຈະຂຽນອີກແລ້ວ, ແລ້ວບົດຄວາມຄຳພະຍານຈາກປະສົບການທີ່ດີນີ້ກໍຈະບໍ່ເກີດຂຶ້ນ. ບາງຄັ້ງ ເມື່ອເຈົ້າໄປຢ້ຽມຢາມຄຣິສຕະຈັກ, ອ້າຍເອື້ອຍນ້ອງບາງຄົນກໍສົນທະນາກັບເຈົ້າ ແລະ ເວົ້າວ່າ “ຂ້ອຍໄດ້ທົນທຸກກັບຄວາມລຳບາກທຸກປະເພດໃນຊີວິດຂອງຂ້ອຍ. ຫຼັງຈາກທີ່ເຊື່ອໃນພຣະເຈົ້າ, ຂ້ອຍກໍຖືກຂົ່ມເຫັງຫຼາຍເຊັ່ນກັນ. ທຸກບາດກ້າວ, ມັນແມ່ນພຣະເຈົ້າທີ່ນໍາພາຂ້ອຍ. ຂ້ອຍໄດ້ເຫັນການກະທຳທີ່ອັດສະຈັນຂອງພຣະເຈົ້າ ແລະ ຮັບຮູ້ວ່າທຸກສິ່ງຖືກກຳນົດໂດຍພຣະເຈົ້າ ແລະ ພຣະເຈົ້າຊົງມີອຳນາດສູງສຸດເໜືອທຸກສິ່ງຢ່າງແທ້ຈິງ, ນີ້ຄືຄວາມຈິງທັງໝົດ!” ຫຼັງຈາກທີ່ພວກເຂົາບອກປະສົບການຂອງພວກເຂົາໃຫ້ເຈົ້າຟັງ, ເຈົ້າກໍຖາມວ່າພວກເຂົາໄດ້ຂຽນມັນລົງເປັນບົດຄວາມ ຫຼື ບໍ່ ແລະ ພວກເຂົາກໍເວົ້າວ່າ “ບໍ່, ຂ້ອຍມີລະດັບການສຶກສາຕໍ່າ ແລະ ຂຽນບໍ່ເປັນ. ນອກຈາກນີ້, ຄົນອື່ນກໍເວົ້າວ່າປະສົບການນີ້ບໍ່ມີຄຸນຄ່າ”. ເຈົ້າບອກພວກເຂົາວ່າ “ປະສົບການທີ່ອັດສະຈັນເຊັ່ນນີ້ຈະບໍ່ມີຄຸນຄ່າໄດ້ແນວໃດ? ຫຼັງຈາກແຕ່ລະບາດກ້າວຂອງປະສົບການຂອງເຈົ້າ, ເຈົ້າຮູ້ສຶກຢ່າງເລິກເຊິ່ງເຖິງອຳນາດສູງສຸດຂອງພຣະເຈົ້າ, ການນໍາພາຂອງພຣະເຈົ້າ ແລະ ການກຳນົດຂອງພຣະເຈົ້າ. ປະສົບການໃດຈະມີຄຸນຄ່າຫຼາຍກວ່ານີ້? ປະສົບການດັ່ງກ່າວຄວນຖືກຂຽນລົງ ແລະ ບໍ່ຄວນພາດ”. ຈາກນັ້ນ ເຈົ້າກໍຈັດແຈງຢ່າງໄວວາໃຫ້ອ້າຍເອື້ອຍນ້ອງທີ່ມີການສຶກສາຫຼາຍກວ່າຊ່ວຍພວກເຂົາກວດແກ້ມັນ. ພາຍໃນສາມມື້, ບົດຄວາມຄຳພະຍານທີ່ດີ ແລະ ດີເລີດກໍຖືກຂຽນຂຶ້ນ ແລະ ຈາກນັ້ນກໍຖືກນຳໄປເຮັດເປັນວິດີໂອຄຳພະຍານຈາກປະສົບການ. ທຸກຄົນທີ່ເບິ່ງມັນກໍເວົ້າວ່າ “ປະສົບການຂອງຕົວລະຄອນຫຼັກແມ່ນສຸດຍອດ! ມັນສ້າງສາຫຼາຍທີ່ໄດ້ເບິ່ງ! ມັນສະແດງໃຫ້ເຫັນຢ່າງແທ້ຈິງວ່າພຣະເຈົ້າຊົງເປັນຜູ້ມີອຳນາດສູງສຸດເໜືອທຸກສິ່ງ, ມັນແມ່ນແບບນັ້ນແທ້! ຕອນນີ້ສິ່ງນີ້ໄດ້ຮັບການຢືນຢັນໃນລະດັບທີ່ຍິ່ງໃຫຍ່ກວ່າເກົ່າແລ້ວ ແລະ ຄວາມເຊື່ອຂອງພວກເຮົາໃນພຣະເຈົ້າກໍເພີ່ມຂຶ້ນ”. ຄົນອື່ນກໍເວົ້າວ່າ “ບົດຄວາມຄຳພະຍານຈາກປະສົບການນີ້ຂຽນໄດ້ເປັນຕົວຈິງຫຼາຍ ແລະ ໜ້າປະທັບໃຈຫຼາຍ. ມັນຈະດີຍິ່ງຂຶ້ນອີກຖ້າມັນຖືກສ້າງເປັນຮູບເງົາ!” ອ້າຍເອື້ອຍນ້ອງຫຼາຍຄົນຕັ້ງໜ້າຕັ້ງຕາລໍຄອຍໃຫ້ມັນຖືກສ້າງເປັນຮູບເງົາໂດຍໄວ. ສະນັ້ນ, ຍ້ອນວ່າຜູ້ນໍາ ແລະ ຜູ້ເຮັດວຽກປະຕິບັດຕໍ່ວຽກງານຂອງຄຣິສຕະຈັກດ້ວຍຄວາມຮັບຜິດຊອບ ແລະ ຄວາມຈົງຮັກພັກດີ, ການສົນທະນາແບບທຳມະດາຈຶ່ງສາມາດນໍາໄປສູ່ບົດຄວາມທີ່ດີ ແລະ ເນື້ອໃນທີ່ດີສຳລັບຮູບເງົາ. ນີ້ຄືຄຳພະຍານທີ່ດີທີ່ສຸດ ແລະ ຫົວຂໍ້ເລື່ອງທີ່ດີທີ່ສຸດສຳລັບການເປັນພະຍານເຖິງອຳນາດສູງສຸດ ແລະ ການກຳນົດຂອງພຣະເຈົ້າ. ເລື່ອງລາວດັ່ງກ່າວສາມາດເພີ່ມຄວາມເຊື່ອຂອງຄົນຈຳນວນຫຼາຍ ແລະ ສ້າງສາຄົນຈຳນວນຫຼາຍໄດ້ເຊັ່ນກັນ! ເຈົ້າຄິດແນວໃດກັບຜູ້ນໍາ ແລະ ຜູ້ເຮັດວຽກທີ່ເຮັດວຽກໃນລັກສະນະນີ້? ພວກເຂົາບໍ່ຍຶດຕິດກັບຮູບແບບໃດໆໃນວຽກງານຂອງພວກເຂົາ. ບໍ່ວ່າພວກເຂົາຈະໄປໃສ, ພວກເຂົາກໍຖາມຄຳຖາມ, ສອບຖາມ ແລະ ພົວພັນກັບອ້າຍເອື້ອຍນ້ອງ, ເຂົ້າໄປໃນທ່າມກາງພວກເຂົາໂດຍບໍ່ຖືຕົວ. ພວກເຂົາບໍ່ພຽງແຕ່ມີຄວາມຮູ້ສຶກເຖິງພາລະໃນໃຈຂອງພວກເຂົາເທົ່ານັ້ນ ແຕ່ຍັງມີຄວາມຮູ້ສຶກຮັບຜິດຊອບທີ່ເຂັ້ມແຂງອີກດ້ວຍ. ໂດຍການເຮັດສິ່ງນີ້ຢ່າງສະໝໍ່າສະເໝີ, ພວກເຂົາກໍຈະບັນລຸຜົນໄດ້ຮັບໂດຍທຳມະຊາດ. ສິ່ງນີ້ຈະບໍ່ຖືກຈື່ຈຳໂດຍພຣະເຈົ້າບໍ? ສິ່ງເຫຼົ່ານີ້ຄືການກະທຳທີ່ດີ, ບໍ່ແມ່ນບໍ? ບອກເຮົາມາເບິ່ງ, ມັນເມື່ອຍຍາກບໍທີ່ຈະເຮັດວຽກງານເລັກນ້ອຍນີ້? ມັນຮຽກຮ້ອງໃຫ້ມີການທົນທຸກບໍ? ມັນຮຽກຮ້ອງໃຫ້ຜ່ານຜ່າອຸປະສັກນາໆປະການບໍ? ບໍ່. ມັນບໍ່ຍາກ. ມັນພຽງແຕ່ຮຽກຮ້ອງໃຫ້ເຮັດດ້ວຍສຸດໃຈ. ດ້ວຍການມີວຽກງານນີ້ຢູ່ໃນໃຈຂອງເຈົ້າ, ບໍ່ວ່າເຈົ້າຈະໄປໃສ, ເຈົ້າກໍຖາມຄຳຖາມ ແລະ ສອບຖາມວ່າ: “ວຽກງານກຳລັງຄືບໜ້າແນວໃດ? ໃນຊ່ວງເວລານີ້ມີບົດຄວາມຄຳພະຍານທີ່ດີບໍ່? ສຳລັບອ້າຍເອື້ອຍນ້ອງທີ່ມີປະສົບການ ແຕ່ຍັງບໍ່ໄດ້ຂຽນບົດຄວາມເທື່ອ, ພວກເຈົ້າຮູ້ວິທີນໍາພາພວກເຂົາໃຫ້ບອກເລົ່າປະສົບການຂອງພວກເຂົາບໍ? ພວກເຈົ້າຮູ້ວິທີຊ່ວຍພວກເຂົາຖ່າຍທອດ ແລະ ນໍາພາພວກເຂົາໃຫ້ຂຽນມັນອອກມາບໍ?” ບໍ່ວ່າເຈົ້າຈະໄປໃສ, ເຈົ້າຕ້ອງໂອ້ລົມກ່ຽວກັບເລື່ອງນີ້ສະເໝີ, ເຮັດສິ່ງຕ່າງໆທີ່ກ່ຽວຂ້ອງກັບວຽກງານນີ້ ແລະ ເວົ້າຄຳເວົ້າທີ່ກ່ຽວຂ້ອງກັບວຽກງານນີ້. ການປະຕິບັດດ້ວຍວິທີນີ້ບໍ່ໄດ້ເຮັດໃຫ້ວຽກງານຂອງຜູ້ນໍາ ແລະ ຜູ້ເຮັດວຽກມີຫຼາຍຂຶ້ນບໍ? ອາດຈະມີສະຖານະການທີ່ເຈົ້າວ່າງງານໂດຍບໍ່ມີວຽກເຮັດບໍ? (ບໍ່.) ຜູ້ນໍາ ແລະ ຜູ້ເຮັດວຽກທີ່ເຮັດວຽກດ້ວຍວິທີນີ້ຈະເມື່ອຍ ຫຼື ເມື່ອຍປານຕາຍບໍ? (ບໍ່.) ພວກເຂົາຈະບໍ່ເມື່ອຍ ຫຼື ເມື່ອຍປານຕາຍ, ວຽກງານຈະມີຜົນໄດ້ຮັບ ແລະ ມັນຈະຖືກຈື່ຈຳໂດຍພຣະເຈົ້າ. ຖ້າເຈົ້າເຮັດວຽກດ້ວຍວິທີນີ້, ຫຼາຍຄົນກໍຈະໄດ້ຮັບການສ້າງສາ ແລະ ອ້າຍເອື້ອຍນ້ອງກໍຈະຮູ້ສຶກວ່າການຂຽນບົດຄວາມຄຳພະຍານຈາກປະສົບການມີຄຸນຄ່າ ແລະ ມີຄວາມໝາຍ. ກ່ອນໜ້ານີ້, ພວກເຂົາຄິດວ່າປະສົບການຂອງພວກເຂົາບໍ່ມີຄຸນຄ່າ, ແຕ່ຜ່ານການນໍາພາຂອງເຈົ້າ, ພວກເຂົາກໍເຂົ້າໃຈວິທີຂຽນບົດຄວາມຄຳພະຍານຈາກປະສົບການ. ສິ່ງນີ້ຍັງເປັນປະໂຫຍດຕໍ່ທາງເຂົ້າຂອງຊີວິດຂອງພວກເຂົາອີກດ້ວຍ. ມີພຽງແຕ່ເມື່ອເຈົ້າເຮັດວຽກດ້ວຍວິທີນີ້ເທົ່ານັ້ນ ເຈົ້າຈຶ່ງຈະຖືກຖືວ່າກຳລັງບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ.

ໂດຍຜ່ານການໂອ້ລົມກ່ຽວກັບວິທີທີ່ຜູ້ນໍາ ແລະ ຜູ້ເຮັດວຽກຄວນກວດກາວຽກງານ, ພວກເຈົ້າໄດ້ຮຽນຮູ້ວິທີກວດກາວຽກງານແລ້ວບໍ? ການກວດກາວຽກງານບໍ່ແມ່ນການຊອກຫາຂໍ້ຜິດພາດ ຫຼື ການຈັບຜິດ, ແຕ່ແມ່ນການເບິ່ງວ່າວຽກງານໄດ້ຖືກເຮັດແນວໃດ, ໄດ້ຮັບການຈັດແຈງແລ້ວ ຫຼື ບໍ່, ມີຜູ້ໃດຮັບຜິດຊອບວຽກງານ ຫຼື ບໍ່, ວຽກງານກຳລັງຄືບໜ້າແນວໃດ, ຄວາມຄືບໜ້າເປັນແນວໃດ, ມັນດຳເນີນໄປຢ່າງລ່ຽນໄຫຼ ຫຼື ບໍ່, ວຽກງານໄດ້ຖືກເຮັດຕາມຫຼັກການ ຫຼື ບໍ່, ມັນເກີດຜົນ ຫຼື ບໍ່ ແລະ ອື່ນໆ. ໃນເວລາດຽວກັນ, ພວກເຈົ້າຕ້ອງສັງເກດ, ທົບທວນ ແລະ ປະເມີນປະສິດທິຜົນຂອງວຽກງານ ແລະ ຈາກນັ້ນກໍຊອກຫາວິທີການທີ່ດີກວ່າ ແລະ ເໝາະສົມກວ່າເພື່ອຈັດຕັ້ງປະຕິບັດວຽກງານ. ສຳລັບການຈັດແຈງວຽກງານໃດໜຶ່ງເຊັ່ນ: ການຈັດແຈງການຂຽນບົດຄວາມຄຳພະຍານຈາກປະສົບການ, ຕາບໃດທີ່ເບື້ອງເທິງຍັງບໍ່ໄດ້ສັ່ງໃຫ້ຢຸດ, ວຽກງານນີ້ກໍຕ້ອງໄດ້ຮັບການຕິດຕາມ ແລະ ຈັດຕັ້ງປະຕິບັດຢ່າງຕໍ່ເນື່ອງ ແລະ ສິ່ງນີ້ກໍເປັນປະໂຫຍດຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ. ຖ້າບາງຄົນຮູ້ສຶກວ່າມີບົດຄວາມຄຳພະຍານຈາກປະສົບການພຽງພໍແລ້ວ ແລະ ຜູ້ຄົນທີ່ພຣະເຈົ້າເລືອກກໍອ່ານບໍ່ໝົດ, ແລ້ວວຽກງານນີ້ຈະສາມາດຢຸດໄດ້ບໍ? ມັນບໍ່ສາມາດຢຸດໄດ້. ຍິ່ງມີບົດຄວາມຄຳພະຍານຈາກປະສົບການຫຼາຍເທົ່າໃດກໍຍິ່ງດີ ແລະ ຍິ່ງອຸດົມສົມບູນຂຶ້ນເທົ່ານັ້ນ, ນີ້ຄືສິ່ງທີ່ຊ່ວຍໃຫ້ຜູ້ຄົນທີ່ພຣະເຈົ້າເລືອກເຂົ້າສູ່ຄວາມຈິງຄວາມເປັນຈິງໄດ້ດີທີ່ສຸດ. ຜູ້ເຊື່ອໃໝ່ບາງຄົນ, ຫຼັງຈາກທີ່ໄດ້ອ່ານບົດຄວາມຄຳພະຍານຈາກປະສົບການເຫຼົ່ານີ້, ກໍຈະຮູ້ວິທີທີ່ຈະມີປະສົບການກັບພາລະກິດຂອງພຣະເຈົ້າ. ຫຼັງຈາກທີ່ຜ່ານໄລຍະເວລາຂອງການມີປະສົບການ ແລະ ໄດ້ຮັບໝາກຜົນ, ໂດຍທຳມະຊາດແລ້ວ ພວກເຂົາກໍຈະສາມາດຂຽນບົດຄວາມຄຳພະຍານຈາກປະສົບການໄດ້. ບາງຄົນທີ່ມີປະສົບການຕື້ນເຂີນກໍຍັງສາມາດໄດ້ຮັບການເສີມສ້າງໂດຍການອ່ານບົດຄວາມຄຳພະຍານຈາກປະສົບການທີ່ຂ້ອນຂ້າງເລິກເຊິ່ງເຫຼົ່ານັ້ນອີກດ້ວຍ ແລະ ພວກເຂົາກໍສາມາດບັນລຸປະສົບການທີ່ເລິກເຊິ່ງກວ່າ ແລະ ຂຽນບົດຄວາມຄຳພະຍານທີ່ດີກວ່າໄດ້. ຄຳພະຍານເຫຼົ່ານີ້ເປັນປະໂຫຍດຕໍ່ທັງຜູ້ຄົນໃນສາສະໜາ ແລະ ຜູ້ຄົນທີ່ພຣະເຈົ້າເລືອກໃນເຮືອນຂອງພຣະເຈົ້າ. ສະນັ້ນ, ວຽກງານການຂຽນບົດຄວາມຄຳພະຍານຈາກປະສົບການຈຶ່ງບໍ່ສາມາດຢຸດໄດ້ຢ່າງເດັດຂາດ. ຜູ້ນໍາ ແລະ ຜູ້ເຮັດວຽກຕ້ອງຕິດຕາມວຽກງານນີ້ຢ່າງຕໍ່ເນື່ອງ ແລະ ບໍ່ຄວນຢຸດມັນດ້ວຍເຫດຜົນ ຫຼື ຂໍ້ອ້າງໃດໆ. ນີ້ຄືລາຍການວຽກງານທີ່ສຳຄັນໃນຄຣິສຕະຈັກ. ຜູ້ນໍາ ແລະ ຜູ້ເຮັດວຽກຄວນເປັນຜູ້ນໍາໜ້າໃນການຂຽນບົດຄວາມຄຳພະຍານຈາກປະສົບການ. ການປະຕິບັດນີ້ຈະເປີດເຜີຍໄດ້ດີທີ່ສຸດວ່າພວກເຂົາມີຄວາມຈິງຄວາມເປັນຈິງ ຫຼື ບໍ່. ຖ້າພວກເຂົາບໍ່ສາມາດຂຽນບົດຄວາມຄຳພະຍານຈາກປະສົບການໄດ້, ພວກເຂົາກໍບໍ່ໄດ້ມາດຕະຖານໃນຖານະຜູ້ນໍາ ຫຼື ຜູ້ເຮັດວຽກ ແລະ ບໍ່ສາມາດເຮັດວຽກງານຕົວຈິງໄດ້; ພວກເຂົາຄວນຖືກໄລ່ອອກ ແລະ ກຳຈັດອອກ. ຫຼັງຈາກທີ່ເຮັດວຽກງານນີ້ໄດ້ດີແລ້ວ, ຜູ້ນໍາ ແລະ ຜູ້ເຮັດວຽກກໍຕ້ອງໄປຢ້ຽມຢາມຄຣິສຕະຈັກຕ່າງໆຢ່າງຕໍ່ເນື່ອງ ເພື່ອສອບຖາມກ່ຽວກັບຄວາມຄືບໜ້າຂອງວຽກງານ. ພວກເຂົາສາມາດຖາມຄຳຖາມ ແລະ ຊອກຮູ້ກ່ຽວກັບວຽກງານໄດ້ວ່າ: “ອ້າຍເອື້ອຍນ້ອງຫຼາຍຄົນໃນຄຣິສຕະຈັກຂອງພວກເຈົ້າທີ່ຂ້ອນຂ້າງຈິງຈັງໃນການສະແຫວງຫາຂອງພວກເຂົາລ້ວນແລ້ວແຕ່ມີປະສົບການບາງຢ່າງ, ພວກເຂົາສາມາດຂຽນບົດຄວາມຄຳພະຍານໄດ້ບໍ?” ພວກເຂົາຄວນຖາມຜູ້ທີ່ຫາກໍຍອມຮັບເສັ້ນທາງທີ່ແທ້ຈິງນຳອີກວ່າ ພວກເຂົາໄດ້ສືບສວນ ແລະ ມາຍອມຮັບມັນໄດ້ແນວໃດ ແລະ ພວກເຂົາສາມາດຂຽນຄວາມປະທັບໃຈຂອງພວກເຂົາກ່ຽວກັບເລື່ອງນີ້ໄດ້ ຫຼື ບໍ່. ຜູ້ນໍາ ແລະ ຜູ້ເຮັດວຽກບໍ່ພຽງແຕ່ຕ້ອງສອບຖາມ, ຊອກຮູ້, ຕິດຕາມ ແລະ ຈັດຕັ້ງປະຕິບັດວຽກງານນີ້ຢ່າງຕໍ່ເນື່ອງເທົ່ານັ້ນ, ແຕ່ພວກເຂົາຍັງຕ້ອງກວດກາເບິ່ງວ່າການຈັດຕັ້ງປະຕິບັດດຳເນີນໄປໄດ້ດີສໍ່າໃດອີກດ້ວຍວ່າ: “ໃນຊ່ວງເວລານີ້, ພວກເຈົ້າໄດ້ຈັດແຈງໃຫ້ຜູ້ຄົນເຮັດວຽກງານນີ້ແລ້ວ ຫຼື ບໍ່? ມີບົດຄວາມຄຳພະຍານຈາກປະສົບການຖືກຂຽນຂຶ້ນຈັກບົດແລ້ວ? ມີຈັກບົດທີ່ໄດ້ມາດຕະຖານ? ອັດຕາສ່ວນຂອງບົດຄວາມທີ່ໄດ້ມາດຕະຖານແມ່ນເທົ່າໃດ?” ຜູ້ຮັບຜິດຊອບຕອບວ່າ: “ຫຼັງຈາກການໂອ້ລົມຄັ້ງທີ່ຜ່ານມາ, ບົດຄວາມຄຳພະຍານຈາກປະສົບການບາງບົດກໍໄດ້ຖືກຂຽນຂຶ້ນໃນຄຣິສຕະຈັກຂອງພວກເຮົາແລ້ວ ແລະ ບົດຄວາມທີ່ໄດ້ມາດຕະຖານຈຳນວນໜຶ່ງກໍໄດ້ຖືກສົ່ງແລ້ວ. ພວກເຮົາໄດ້ເຮັດວຽກງານນີ້ຢ່າງຕໍ່ເນື່ອງ”. ແບບນີ້ກໍຖືວ່າເຮັດໄດ້ດີແລ້ວ; ນີ້ໝາຍຄວາມວ່າເຈົ້າໄດ້ເຮັດວຽກງານນີ້ຢ່າງຖືກຕ້ອງແລ້ວ. ເມື່ອເບິ່ງແບບນີ້ແລ້ວ, ມັນມີຄວາມສຳພັນໂດຍກົງລະຫວ່າງການທີ່ຄຣິສຕະຈັກສາມາດຜະລິດບົດຄວາມຄຳພະຍານຈາກປະສົບການທີ່ແທ້ຈິງ ແລະ ບົດບາດຂອງຜູ້ນໍາ ແລະ ຜູ້ເຮັດວຽກ ຫຼື ບໍ່? ໃນດ້ານໜຶ່ງ, ພວກເຈົ້າຕ້ອງໂອ້ລົມກ່ຽວກັບວຽກງານດ້ານນີ້ຢ່າງຕໍ່ເນື່ອງ; ໃນອີກດ້ານໜຶ່ງ, ພວກເຈົ້າຕ້ອງນໍາພາໂດຍການເປັນແບບຢ່າງ, ສອບຖາມກ່ຽວກັບວຽກງານຢ່າງຕໍ່ເນື່ອງ ແລະ ຍັງຕ້ອງມີສ່ວນຮ່ວມ ແລະ ຕິດຕາມວຽກງານອີກດ້ວຍ. ຫຼັງຈາກທີ່ຕິດຕາມມາໄລຍະໜຶ່ງ ແລ້ວອອກຈາກຄຣິສຕະຈັກນີ້, ຕໍ່ມາພວກເຈົ້າກໍຄວນກັບມາເພື່ອກວດກາການຈັດຕັ້ງປະຕິບັດ. ນີ້ບໍ່ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດບໍ? ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ.

ສຳລັບທຸກການຈັດແຈງວຽກງານທີ່ເຮືອນຂອງພຣະເຈົ້າອອກຄຳສັ່ງ, ຜູ້ນໍາ ແລະ ຜູ້ເຮັດວຽກຕ້ອງປະຕິບັດຕໍ່ມັນຢ່າງຈິງຈັງ ແລະ ຈັດຕັ້ງປະຕິບັດມັນຢ່າງຈິງຈັງ. ພວກເຈົ້າຄວນໃຊ້ການຈັດແຈງວຽກງານເພື່ອປຽບທຽບ ແລະ ກວດກາວຽກງານທັງໝົດທີ່ພວກເຈົ້າໄດ້ເຮັດຢູ່ເລື້ອຍໆ. ພວກເຈົ້າຄວນກວດສອບ ແລະ ໄຕ່ຕອງເບິ່ງອີກວ່າວຽກງານໃດທີ່ພວກເຈົ້າຍັງເຮັດບໍ່ໄດ້ດີ ຫຼື ຍັງຈັດຕັ້ງປະຕິບັດບໍ່ຖືກຕ້ອງໃນຊ່ວງເວລານີ້. ສຳລັບວຽກງານໃດໆທີ່ໄດ້ຮັບມອບໝາຍ ແລະ ຮຽກຮ້ອງໂດຍການຈັດແຈງວຽກງານທີ່ຖືກລະເລີຍ, ພວກເຈົ້າຄວນຊົດເຊີຍ ແລະ ສອບຖາມກ່ຽວກັບມັນໂດຍໄວ. ຖ້າເຈົ້າກຳລັງຫຍຸ້ງຢູ່ກັບວຽກງານສະເພາະໃດໜຶ່ງ ແລະ ບໍ່ສາມາດວາງມືໄດ້, ເຈົ້າສາມາດມອບໝາຍໃຫ້ຄົນອື່ນກວດກາ ແລະ ຕິດຕາມວຽກງານທີ່ຍັງເຮັດບໍ່ໄດ້ດີ. ຢ່າພຽງແຕ່ອອກຄຳສັ່ງ ແລະ ຄິດວ່າວຽກງານສຳເລັດແລ້ວ ຫຼັງຈາກທີ່ໄດ້ມອບໝາຍ ແລະ ຈັດແຈງວຽກງານ, ແລ້ວກໍຢືນຢູ່ເສີຍໆ. ໃນຖານະຜູ້ນໍາ, ພວກເຈົ້າຕ້ອງຮັບຜິດຊອບວຽກງານທັງໝົດ, ບໍ່ແມ່ນພຽງແຕ່ວຽກງານດຽວ. ຖ້າເຈົ້າເຫັນວ່າວຽກງານໃດໜຶ່ງສຳຄັນເປັນພິເສດ, ເຈົ້າສາມາດກວດກາວຽກງານນັ້ນໄດ້, ແຕ່ພວກເຈົ້າກໍຕ້ອງຫາເວລາເພື່ອກວດກາ, ຊີ້ນໍາ ແລະ ຕິດຕາມວຽກງານອື່ນໆເຊັ່ນກັນ. ຖ້າພວກເຈົ້າພໍໃຈພຽງແຕ່ກັບການເຮັດວຽກງານດຽວໃຫ້ໄດ້ດີ ແລ້ວກໍຖືວ່າສຳເລັດແລ້ວ ແລະ ມອບໝາຍວຽກງານອື່ນໃຫ້ຄົນອື່ນໂດຍບໍ່ສົນໃຈ ຫຼື ຖາມເຖິງ, ນີ້ຄືພຶດຕິກຳທີ່ບໍ່ຮັບຜິດຊອບ ແລະ ເປັນການລະເລີຍຄວາມຮັບຜິດຊອບ. ຖ້າເຈົ້າເປັນຜູ້ນໍາ, ບໍ່ວ່າເຈົ້າຈະຮັບຜິດຊອບຈັກວຽກງານກໍຕາມ, ມັນກໍເປັນຄວາມຮັບຜິດຊອບຂອງເຈົ້າທີ່ຈະຕ້ອງຖາມຄຳຖາມກ່ຽວກັບພວກມັນ ແລະ ສອບຖາມຢູ່ສະເໝີ, ໃນຂະນະດຽວກັນກໍຕ້ອງກວດກາພວກມັນ ແລະ ແກ້ໄຂບັນຫາໂດຍທັນທີເມື່ອມັນເກີດຂຶ້ນ. ນີ້ຄືວຽກຂອງເຈົ້າ. ດັ່ງນັ້ນ, ບໍ່ວ່າເຈົ້າຈະເປັນຜູ້ນໍາພາກພື້ນ, ຜູ້ນໍາເມືອງ, ຜູ້ນໍາຄຣິສຕະຈັກ ຫຼື ຫົວໜ້າທີມ ຫຼື ຜູ້ຮັບຜິດຊອບໃດໆກໍຕາມ, ເມື່ອເຈົ້າໄດ້ຮູ້ຂອບເຂດຄວາມຮັບຜິດຊອບຂອງເຈົ້າແລ້ວ, ເຈົ້າຕ້ອງກວດສອບຢູ່ເລື້ອຍໆວ່າເຈົ້າກຳລັງເຮັດວຽກງານຕົວຈິງ ຫຼື ບໍ່, ເຈົ້າໄດ້ບັນລຸຄວາມຮັບຜິດຊອບທີ່ຜູ້ນໍາ ຫຼື ຜູ້ເຮັດວຽກຄວນບັນລຸ ຫຼື ບໍ່, ພ້ອມທັງວຽກງານໃດແດ່ໃນວຽກງານຈຳນວນຫຼາຍທີ່ໄດ້ມອບໝາຍໃຫ້ເຈົ້າທີ່ເຈົ້າຍັງບໍ່ໄດ້ເຮັດ, ວຽກງານໃດທີ່ເຈົ້າບໍ່ຢາກເຮັດ, ວຽກງານໃດທີ່ເກີດຜົນບໍ່ດີ ແລະ ວຽກງານໃດທີ່ເຈົ້າບໍ່ສາມາດກຳແໜ້ນຫຼັກການໄດ້. ສິ່ງເຫຼົ່ານີ້ລ້ວນແຕ່ເປັນສິ່ງທີ່ເຈົ້າຄວນກວດສອບຢູ່ເລື້ອຍໆ. ໃນເວລາດຽວກັນ, ເຈົ້າຕ້ອງຮຽນຮູ້ທີ່ຈະໂອ້ລົມ ແລະ ຖາມຄຳຖາມກັບຄົນອື່ນ ແລະ ຕ້ອງຮຽນຮູ້ວິທີລະບຸແຜນການ, ຫຼັກການ ແລະ ເສັ້ນທາງສຳລັບການປະຕິບັດໃນພຣະທຳຂອງພຣະເຈົ້າ ແລະ ການຈັດແຈງວຽກງານ. ຕໍ່ກັບການຈັດແຈງວຽກງານໃດໆ, ບໍ່ວ່າມັນຈະກ່ຽວຂ້ອງກັບການບໍລິຫານ, ບຸກຄະລາກອນ ຫຼື ຊີວິດຄຣິສຕະຈັກ ຫຼື ວຽກງານວິຊາຊີບປະເພດໃດກໍຕາມ, ຖ້າມັນກ່ຽວຂ້ອງກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ມັນກໍເປັນຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນບັນລຸ ແລະ ຢູ່ໃນຂອບເຂດທີ່ຜູ້ນໍາ ແລະ ຜູ້ເຮັດວຽກຕ້ອງຮັບຜິດຊອບ, ເຊິ່ງສິ່ງເຫຼົ່ານີ້ກໍຄືວຽກງານທີ່ເຈົ້າຄວນໃສ່ໃຈ. ຕາມທຳມະຊາດແລ້ວ, ຄວນຈັດລຳດັບຄວາມສຳຄັນຕາມສະຖານະການ; ບໍ່ມີວຽກງານໃດທີ່ສາມາດຊັກຊ້າໄດ້. ຜູ້ນໍາ ແລະ ຜູ້ເຮັດວຽກບາງຄົນເວົ້າວ່າ: “ຮ່າງກາຍຂ້ອຍມີພຽງຮ່າງດຽວ. ມີວຽກງານຫຼາຍຢ່າງໃນການຈັດແຈງວຽກງານ; ຂ້ອຍບໍ່ສາມາດຈັດການໄດ້ຢ່າງແນ່ນອນ ຖ້າຂ້ອຍຖືກມອບໝາຍໃຫ້ຮັບຜິດຊອບທັງໝົດ”. ຖ້າມີບາງວຽກງານທີ່ເຈົ້າບໍ່ສາມາດມີສ່ວນຮ່ວມດ້ວຍຕົນເອງໄດ້, ແລ້ວເຈົ້າໄດ້ຈັດແຈງໃຫ້ຄົນອື່ນເຮັດມັນແລ້ວ ຫຼື ບໍ່? ຫຼັງຈາກທີ່ໄດ້ຈັດແຈງແລ້ວ, ເຈົ້າໄດ້ຕິດຕາມ ແລະ ສອບຖາມບໍ? ເຈົ້າໄດ້ກວດສອບວຽກງານຂອງພວກເຂົາບໍ? ມັນເປັນໄປບໍ່ໄດ້ທີ່ພວກເຈົ້າຈະບໍ່ມີເວລາແມ່ນແຕ່ຈະສອບຖາມ ແລະ ກວດສອບ! ເວລາພຽງເທົ່ານີ້ຕ້ອງມີຢ່າງແນ່ນອນ! ຜູ້ນໍາ ແລະ ຜູ້ເຮັດວຽກບາງຄົນເວົ້າວ່າ: “ຂ້ອຍສາມາດເຮັດວຽກໄດ້ເທື່ອລະຢ່າງເທົ່ານັ້ນ. ຖ້າເຈົ້າຂໍໃຫ້ຂ້ອຍກວດສອບ, ຂ້ອຍກໍສາມາດກວດສອບໄດ້ເທື່ອລະວຽກງານເທົ່ານັ້ນ; ຫຼາຍກວ່ານັ້ນແມ່ນເປັນໄປບໍ່ໄດ້”. ຖ້າເປັນແນວນັ້ນ, ພວກເຈົ້າກໍເປັນຄົນບໍ່ໄດ້ເລື່ອງ, ຄວາມສາມາດຂອງພວກເຈົ້າຕໍ່າທີ່ສຸດ, ພວກເຈົ້າບໍ່ມີຄວາມສາມາດໃນການເຮັດວຽກ, ພວກເຈົ້າບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ ແລະ ພວກເຈົ້າຄວນລາອອກ. ຈົ່ງເຮັດວຽກງານບາງຢ່າງທີ່ເໝາະສົມກັບພວກເຈົ້າ, ຢ່າເຮັດໃຫ້ວຽກງານຂອງຄຣິສຕະຈັກ ແລະ ການເຕີບໂຕຂອງຊີວິດຂອງຜູ້ຄົນທີ່ພຣະເຈົ້າເລືອກຊັກຊ້າ ຍ້ອນຄວາມສາມາດຂອງພວກເຈົ້າຕໍ່າເກີນໄປທີ່ຈະເຮັດວຽກໄດ້; ຖ້າພວກເຈົ້າຂາດຄວາມສາມາດໃນການໄຈ້ແຍກນີ້, ພວກເຈົ້າກໍເປັນຄົນເຫັນແກ່ຕົວ ແລະ ຊົ່ວຊ້າ. ຖ້າພວກເຈົ້າມີຄວາມສາມາດທຳມະດາ ແຕ່ສາມາດຄຳນຶງເຖິງເຈດຕະນາຂອງພຣະເຈົ້າໄດ້, ພວກເຈົ້າເຕັມໃຈທີ່ຈະຝຶກຝົນ ແລະ ພວກເຈົ້າຮູ້ສຶກບໍ່ແນ່ໃຈວ່າຈະສາມາດເຮັດວຽກໄດ້ດີ, ແລ້ວພວກເຈົ້າກໍຄວນຊອກຫາຄົນທີ່ມີຄວາມສາມາດດີສອງສາມຄົນມາຮ່ວມມືກັບພວກເຈົ້າໃນວຽກງານ. ນີ້ເປັນວິທີການທີ່ດີ ແລະ ຖືວ່າມີເຫດຜົນ. ຖ້າຄວາມສາມາດຂອງພວກເຈົ້າຕໍ່າເກີນໄປ ແລະ ພວກເຈົ້າບໍ່ສາມາດແບກຮັບວຽກງານນີ້ໄດ້ຢ່າງແທ້ຈິງ, ແຕ່ຍັງຄົງຢາກຢູ່ໃນຕຳແໜ່ງນີ້ຕໍ່ໄປ ແລະ ເພີດເພີນກັບຜົນປະໂຫຍດຂອງມັນ, ແລ້ວພວກເຈົ້າກໍເປັນຄົນເຫັນແກ່ຕົວ ແລະ ຊົ່ວຊ້າ. ຜູ້ນໍາ ແລະ ຜູ້ເຮັດວຽກຕ້ອງມີຈິດສຳນຶກ ແລະ ເຫດຜົນ, ນີ້ຄືສິ່ງທີ່ສຳຄັນທີ່ສຸດ. ຖ້າບໍ່ມີແມ່ນແຕ່ຄວາມເປັນມະນຸດນີ້, ພວກເຂົາກໍບໍ່ສາມາດເປັນຜູ້ນໍາ ຫຼື ຜູ້ເຮັດວຽກໄດ້ຢ່າງແນ່ນອນ ແລະ ເຖິງແມ່ນວ່າພວກເຂົາຈະເຮັດວຽກເລັກນ້ອຍ, ພວກເຂົາກໍຈະເປັນຜູ້ນໍາປອມທີ່ຈະນຳເອົາຄວາມເສຍຫາຍມາສູ່ຜູ້ຄົນທີ່ພຣະເຈົ້າເລືອກ ແລະ ເປັນອັນຕະລາຍຕໍ່ວຽກງານຂອງຄຣິສຕະຈັກເທົ່ານັ້ນ. ຜູ້ນໍາ ແລະ ຜູ້ເຮັດວຽກຄວນຄຳນຶງເຖິງເຈດຕະນາຂອງພຣະເຈົ້າ; ພວກເຂົາຕ້ອງບໍ່ເປັນຜະເດັດການ ແລະ ຮັບຜິດຊອບທຸກຢ່າງດ້ວຍຕົນເອງຢ່າງເດັດຂາດ, ຈົນໃນທີ່ສຸດກໍບໍ່ໄດ້ເຮັດວຽກໃດດີ ແລະ ເຮັດໃຫ້ວຽກງານທັງໝົດຂອງຄຣິສຕະຈັກຊັກຊ້າ, ພ້ອມທັງທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ. ນັ້ນຈະບໍ່ເປັນການຝ່າຝືນທີ່ຍິ່ງໃຫຍ່ບໍ? ສະນັ້ນ, ຄົນທີ່ມີຄວາມສາມາດຕໍ່າເກີນໄປບໍ່ສາມາດເປັນຜູ້ນໍາ ແລະ ຜູ້ເຮັດວຽກໄດ້ຢ່າງແນ່ນອນ. ຜູ້ທີ່ຂາດຫົວໃຈທີ່ຢຳເກງພຣະເຈົ້າ ແລະ ຜູ້ທີ່ບໍ່ສາມາດຄຳນຶງເຖິງເຈດຕະນາຂອງພຣະເຈົ້າໄດ້ນັ້ນ ກໍຍິ່ງບໍ່ສາມາດເປັນຜູ້ນໍາ ແລະ ຜູ້ເຮັດວຽກໄດ້; ພວກເຂົາບໍ່ສາມາດຖືກມອບໝາຍໃຫ້ຮັບຜິດຊອບວຽກງານໃດໆໄດ້. ໃນຖານະຜູ້ນໍາ ແລະ ຜູ້ເຮັດວຽກ, ການມີການຮັບຮູ້ຕົວເອງເປັນສິ່ງທີ່ສຳຄັນ. ຖ້າເຈົ້າບໍ່ສາມາດເຮັດວຽກງານຕົວຈິງໄດ້ ແຕ່ຍັງຢາກຮັບຜິດຊອບທຸກຢ່າງດ້ວຍຕົນເອງ ແລະ ມັກເພີດເພີນກັບຜົນປະໂຫຍດຈາກສະຖານະ, ນີ້ຄືຄຳນິຍາມທີ່ແທ້ຈິງຂອງຜູ້ນໍາປອມ ແລະ ເຈົ້າຄວນຖືກໄລ່ອອກ ແລະ ກຳຈັດອອກ.

ຫຼັງຈາກທີ່ໄດ້ໂອ້ລົມກ່ຽວກັບຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນບັນລຸກ່ຽວກັບການຈັດແຈງວຽກງານຂອງເຮືອນຂອງພຣະເຈົ້າແລ້ວ, ຕອນນີ້ພວກເຈົ້າມີເສັ້ນທາງກ່ຽວກັບວິທີທີ່ຜູ້ນໍາ ແລະ ຜູ້ເຮັດວຽກຄວນປະຕິບັດຕໍ່ ແລະ ຈັດຕັ້ງປະຕິບັດການຈັດແຈງວຽກງານແລ້ວບໍ? (ມີແລ້ວ.) ມີຄວາມຫຍຸ້ງຍາກຫຍັງບໍ? ໃນບັນດາວຽກງານຕ່າງໆ ທີ່ໄດ້ກ່າວໄວ້ໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກທີ່ພວກເຮົາໄດ້ໂອ້ລົມກັນ, ບາງຄົນອາດຈະສຸມໃສ່ພຽງແຕ່ດ້ານໜຶ່ງ ຫຼື ສອງດ້ານເທົ່ານັ້ນ, ໃນຂະນະທີ່ຄົນອື່ນອາດຈະບໍ່ສາມາດເຮັດສຳເລັດໄດ້ແມ່ນແຕ່ດ້ານໜຶ່ງ ຫຼື ສອງດ້ານ. ສຳລັບຜູ້ນໍາ ແລະ ຜູ້ເຮັດວຽກທີ່ສາມາດສຸມໃສ່ດ້ານໜຶ່ງ ຫຼື ສອງດ້ານຂອງວຽກງານ, ຖ້າພວກເຂົາມີຄວາມສາມາດພຽງພໍ ແລະ ຍັງສາມາດຮຽນຮູ້ທີ່ຈະຕິດຕາມດ້ານອື່ນໆຂອງວຽກງານອີກດ້ວຍ, ແລ້ວໂດຍພື້ນຖານແລ້ວ ພວກເຂົາກໍໄດ້ມາດຕະຖານ. ເຖິງຢ່າງໃດກໍຕາມ, ຖ້າພວກເຂົາຢູ່ໃນລະດັບຂອງການເທດສະໜາຫຼັກຄຳສອນ ແລະ ການຈັດການເຕົ້າໂຮມເທົ່ານັ້ນ ແຕ່ບໍ່ສາມາດເຮັດວຽກງານສະເພາະໄດ້ ແລະ ເມື່ອຖືກຂໍໃຫ້ມີສ່ວນຮ່ວມໃນການກວດກາ ແລະ ຕິດຕາມວຽກງານສະເພາະ, ພວກເຂົາກໍກັງວົນ, ໂດຍບໍ່ມີແຜນການ, ຂັ້ນຕອນ ຫຼື ເສັ້ນທາງທີ່ຈະປະຕິບັດຕາມ, ບໍ່ຮູ້ວ່າຈະເຮັດຫຍັງ, ນີ້ກໍສະແດງໃຫ້ເຫັນເຖິງຄວາມສາມາດທີ່ຕໍ່າ. ຄົນທີ່ມີຄວາມສາມາດຕໍ່າສາມາດຈັດຕັ້ງປະຕິບັດການຈັດແຈງວຽກງານໄດ້ບໍ? (ບໍ່ໄດ້.) ຜູ້ນໍາ ແລະ ຜູ້ເຮັດວຽກດັ່ງກ່າວແມ່ນບໍ່ໄດ້ມາດຕະຖານ. ພວກເຈົ້າຄວນຈັດການກັບຜູ້ນໍາ ແລະ ຜູ້ເຮັດວຽກດັ່ງກ່າວແນວໃດ? ຈົ່ງບອກພວກເຂົາວ່າ: “ການຈັດແຈງວຽກງານໄດ້ຖືກອອກຄຳສັ່ງແລ້ວ ແລະ ພວກເຮົາກໍມີຄວາມເຂົ້າໃຈຢ່າງຊັດເຈນແລ້ວວ່າຕ້ອງປະຕິບັດວຽກງານໃດ ແລະ ຍຶດໝັ້ນໃນຫຼັກການໃດ, ແຕ່ເຈົ້າບໍ່ຮູ້ວ່າຈະເຮັດຫຍັງ ແລະ ບໍ່ມີເສັ້ນທາງທີ່ຈະປະຕິບັດຕາມ. ແຕ່ເຈົ້າຍັງມີໜ້າມີຕາມາໂອ້ລົມ ແລະ ເທດສະໜາສັ່ງສອນພວກເຮົາອີກ. ເຈົ້າຄວນລາອອກທັນທີ! ເຈົ້າບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ, ເຈົ້າບໍ່ສາມາດບັນລຸຄວາມຮັບຜິດຊອບນີ້ໄດ້. ຈົ່ງມອບມັນໃຫ້ຄົນທີ່ມີຄວາມສາມາດໂດຍໄວ! ເຊົາຮ້ອງຄຳຂວັນຢູ່ບ່ອນນີ້ໄດ້ແລ້ວ, ບໍ່ມີໃຜຢາກຟັງ!” ນີ້ເປັນວິທີການຈັດການທີ່ເໝາະສົມບໍ? (ເໝາະສົມ.) ຖ້າເຈົ້າເຮັດວຽກບໍ່ເປັນ, ຈະຮ້ອງຄຳຂວັນຢ່າງຫຼັບຫູຫຼັບຕາໄປເພື່ອຫຍັງ! ທຸກຄົນສາມາດອ່ານຄຳເວົ້າໃນການຈັດແຈງວຽກງານໄດ້; ທຸກຄົນສາມາດເວົ້າຫຼັກຄຳສອນໄດ້, ສິ່ງສຳຄັນຄືເຈົ້າລົງມືເຮັດແນວໃດ. ຖ້າເຈົ້າເຮັດບໍ່ເປັນ, ແລ້ວເຈົ້າກໍບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ. ບໍ່ມີວຽກງານໃດທີ່ງ່າຍດາຍຄືກັບໜຶ່ງບວກໜຶ່ງເທົ່າກັບສອງ. ທຸກວຽກງານຮຽກຮ້ອງໃຫ້ຜູ້ນໍາ ແລະ ຜູ້ເຮັດວຽກພັດທະນາແຜນການຈັດຕັ້ງປະຕິບັດສະເພາະພາຍໃນຂອບເຂດຂອງຫຼັກການໂດຍອີງໃສ່ສະຖານະການສະເພາະ. ໃນເວລາດຽວກັນ, ພວກເຂົາຕ້ອງຮູ້ວິທີຊີ້ນຳ, ກວດກາ ແລະ ຕິດຕາມຈົນກວ່າວຽກງານຈະຖືກຈັດຕັ້ງປະຕິບັດຢ່າງຖືກຕ້ອງ, ຕອບສະໜອງຂໍ້ກຳນົດຂອງການຈັດແຈງວຽກງານຢ່າງຄົບຖ້ວນ, ເກີດໝາກອອກຜົນ ແລະ ໄດ້ຮັບຜົນສຳເລັດ. ເມື່ອນັ້ນເທົ່ານັ້ນທີ່ພວກເຂົາໄດ້ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ; ເມື່ອນັ້ນເທົ່ານັ້ນທີ່ພວກເຂົາໄດ້ມາດຕະຖານໃນຖານະຜູ້ນໍາ ແລະ ຜູ້ເຮັດວຽກ.

ທັດສະນະຄະຕິ ແລະ ການສະແດງອອກຂອງຜູ້ນໍາປອມກ່ຽວກັບການຈັດແຈງວຽກງານ

ພວກເຮົາຫາກໍໂອ້ລົມກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນຫຍັງ ເມື່ອເວົ້າເຖິງການຈັດແຈງວຽກງານ. ຕໍ່ໄປ, ພວກເຮົາຈະໂອ້ລົມກ່ຽວກັບວ່າຜູ້ນໍາປອມມີການສະແດງອອກຫຍັງແດ່. ໃນບັນດາຜູ້ນໍາປອມທີ່ພວກເຈົ້າໄດ້ພົບພໍ້, ທັດສະນະຄະຕິຂອງພວກເຂົາຕໍ່ກັບການຈັດແຈງວຽກງານແມ່ນຫຍັງ? ພວກເຂົາສະແດງອອກເຖິງການກະທຳ ແລະ ການສະແດງອອກຫຍັງແດ່? ໂດຍທົ່ວໄປແລ້ວ ຜູ້ນໍາປອມຈະເຂົ້າໃຈຈາກຄຳເວົ້າຂອງການຈັດແຈງວຽກງານວ່າຄວນເຮັດຫຍັງ, ຂໍ້ກຳນົດສະເພາະຂອງເບື້ອງເທິງແມ່ນຫຍັງ ແລະ ໂຄງການວຽກງານສະເພາະແມ່ນຫຍັງ, ແຕ່ພວກເຂົາເຂົ້າໃຈມັນໃນດ້ານຫຼັກຄຳສອນເທົ່ານັ້ນ. ພວກເຂົາຍັງບໍ່ເຂົ້າໃຈ ຫຼື ຮັບຮູ້ຢ່າງຖີ່ຖ້ວນເຖິງຫຼັກການ, ມາດຕະຖານ ແລະ ເສັ້ນທາງການປະຕິບັດສະເພາະສຳລັບການຈັດຕັ້ງປະຕິບັດການຈັດແຈງວຽກງານ. ຫຼັງຈາກທີ່ໄດ້ຮັບການຈັດແຈງວຽກງານ, ພວກເຂົາກໍເຮັດແບບຂໍໄປທີ, ໂອ້ລົມກ່ຽວກັບວິທີເຮັດວຽກ ແລະ ວິທີອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານ. ເຖິງຢ່າງໃດກໍຕາມ, ບໍ່ວ່າພວກເຂົາຈະໂອ້ລົມຫຼາຍສໍ່າໃດກໍຕາມ, ມັນກໍເປັນພຽງຄວາມເຂົ້າໃຈຕາມຕົວອັກສອນ, ຕາມຫຼັກຄຳສອນຂອງການຈັດແຈງວຽກງານເທົ່ານັ້ນ. ສ່ວນວິທີການຈັດຕັ້ງປະຕິບັດການຈັດແຈງວຽກງານຢ່າງສະເພາະເຈາະຈົງ ແລະ ຜົນໄດ້ຮັບທີ່ຈະສາມາດບັນລຸໄດ້, ພ້ອມທັງການຈັດຕັ້ງປະຕິບັດຈະມີປະສິດທິຜົນສໍ່າໃດ ຖ້າພວກເຂົາເລືອກຄົນບາງຄົນມາເຮັດວຽກ ຫຼື ເລືອກແຜນການໃດໜຶ່ງມາຈັດຕັ້ງປະຕິບັດ ຫຼື ເປົ້າໝາຍ ແລະ ຜົນໄດ້ຮັບທີ່ການຈັດແຈງວຽກງານຮຽກຮ້ອງຈະສາມາດບັນລຸໄດ້ ຫຼື ບໍ່, ພວກເຂົາກໍບໍ່ຮູ້ ແລະ ບໍ່ຊັດເຈນກ່ຽວກັບດ້ານເຫຼົ່ານີ້. ເມື່ອຜູ້ນໍາປອມຈັດຕັ້ງປະຕິບັດການຈັດແຈງວຽກງານ, ໂດຍທົ່ວໄປແລ້ວ ພວກເຂົາຈະຈັດການເຕົ້າໂຮມເພື່ອເທດສະໜາຄຳເວົ້າ ແລະ ຫຼັກຄຳສອນບາງຢ່າງ, ມອບໝາຍວຽກງານ, ກ່າວເຖິງຂໍ້ກຳນົດຂອງພຣະເຈົ້າສອງສາມຂໍ້ ແລະ ຈາກນັ້ນກໍໃຫ້ທຸກຄົນສະແດງຄວາມຕັ້ງໃຈຂອງພວກເຂົາ. ພວກເຂົາຖືວ່ານີ້ຄືການເຮັດວຽກຂອງພວກເຂົາ. ພວກເຂົາເຊື່ອວ່າຕາບໃດທີ່ພວກເຂົາໄດ້ມອບໝາຍວຽກງານ, ແຕ່ງຕັ້ງຄົນໃຫ້ຮັບຜິດຊອບ ແລະ ກ່າວເຖິງຜົນໄດ້ຮັບທີ່ເຮືອນຂອງພຣະເຈົ້າຮຽກຮ້ອງ, ພວກເຂົາກໍໄດ້ບັນລຸຄວາມຮັບຜິດຊອບຂອງພວກເຂົາແລ້ວ. ຈາກນັ້ນພວກເຂົາກໍນອນຕີນກ່າຍໜ້າຜາກໄດ້, ຄືກັບວ່າວຽກງານສຳເລັດແລ້ວ. ພວກເຂົາບໍ່ຮູ້ເລີຍວ່າຄວນກວດກາວຽກງານເມື່ອໃດ, ບັນຫາ ແລະ ຄວາມຫຍຸ້ງຍາກຫຍັງທີ່ອາດຈະເກີດຂຶ້ນໃນວຽກງານ ແລະ ບັນຫາໃດທີ່ຄົນຂັ້ນລຸ່ມສາມາດແກ້ໄຂໄດ້ ແລະ ບໍ່ສາມາດແກ້ໄຂໄດ້. ພວກເຂົາຍັງບໍ່ຮູ້ວ່າຍັງມີວຽກງານສຳຄັນໃດທີ່ຕ້ອງໄດ້ຮັບການຕິດຕາມ ແລະ ໃຫ້ການນໍາພາ. ຕົວຢ່າງ: ຂັ້ນຕອນສຳຄັນຕ່າງໆເຊັ່ນ: ການຊີ້ນໍາ, ການຊຸກຍູ້ ແລະ ການກວດກາບໍ່ເຄີຍຢູ່ໃນຄວາມຄິດຂອງຜູ້ນໍາປອມເລີຍ. ຜູ້ນໍາປອມທີ່ດີກວ່າເລັກນ້ອຍ, ຜູ້ທີ່ຂ້ອນຂ້າງມີຈິດສຳນຶກ ແລະ ບໍ່ຢາກກິນລ້າ, ພວກເຂົາເຊື່ອວ່າພວກເຂົາຄວນເຮັດວຽກງານບາງຢ່າງ. ພວກເຂົາຈະໄປຢ້ຽມຢາມຄຣິສຕະຈັກ ແລະ ຖາມອ້າຍເອື້ອຍນ້ອງວ່າພວກເຂົາມີບັນຫາຫຍັງບໍ່. ມີຄົນບອກພວກເຂົາວ່າ: “ພວກເຮົາອ້າຍເອື້ອຍນ້ອງມັກຈະມີຂໍ້ຂັດແຍ່ງກັນເມື່ອພວກເຮົາຢູ່ຮ່ວມກັນ. ເມື່ອຄວາມຄິດເຫັນຂອງພວກເຮົາແຕກຕ່າງກັນ, ພວກເຮົາກໍຖຽງກັນບໍ່ສິ້ນສຸດ ແລະ ເປີດເຜີຍຄວາມຫົວຮ້ອນ”. ຜູ້ນໍາປອມກໍເວົ້າວ່າ: “ເລື່ອງນີ້ແກ້ໄຂງ່າຍ” ແລະ ຈາກນັ້ນກໍຈັດການເຕົ້າໂຮມ, ບ່ອນທີ່ພວກເຂົາໂອ້ລົມວ່າ: “ຄົນເຮົາຄວນຮຽນຮູ້ຄວາມອົດທົນ ແລະ ຄວາມໃຈເຢັນ; ຄົນເຮົາຄວນຮຽນຮູ້ທີ່ຈະຖ່ອມຕົວ, ບໍ່ອວດດີ ແລະ ຮຽນຮູ້ການອ່ອນນ້ອມ. ນີ້ຄືເຈດຕະນາຂອງພຣະເຈົ້າ. ຜູ້ໃດທີ່ເປີດເຜີຍອຸປະນິໄສທີ່ເສື່ອມຊາມຄວນໄຕ່ຕອງຕົນເອງ ແລະ ຍອມຮັບການລິຮານ, ບໍ່ແມ່ນດຳເນີນຊີວິດໂດຍອຸປະນິໄສທີ່ເສື່ອມຊາມຂອງພວກເຂົາ”. ຫຼັງຈາກທີ່ພວກເຂົາໄດ້ໂອ້ລົມຫຼັກຄຳສອນທັງໝົດນີ້ແລ້ວ, ພວກເຂົາກໍເວົ້າວ່າ: “ພວກເຈົ້າສາມາດຈັດການບັນຫາທີ່ເຫຼືອດ້ວຍຕົນເອງໄດ້. ຂ້ອຍບໍ່ຊຳນານໃນເລື່ອງເຕັກນິກຫຼາຍ. ເຖິງຢ່າງໃດກໍຕາມ, ຂ້ອຍໄດ້ຈັດການເຕົ້າໂຮມນີ້ໃຫ້ພວກເຈົ້າແລ້ວ; ພວກເຈົ້າພຽງແຕ່ເຮັດວຽກຕາມທີ່ພວກເຈົ້າເຫັນວ່າເໝາະສົມ. ສິ່ງທີ່ສຳຄັນ ແລະ ຈຳເປັນກໍຄືການຈົງຮັກພັກດີໃນການປະຕິບັດໜ້າທີ່ຂອງພວກເຈົ້າ ແລະ ບໍ່ຍຶດໝັ້ນກັບແນວຄິດຂອງຕົນເອງ”. ຫຼັງຈາກທີ່ໄດ້ຟັງ, ຜູ້ຄົນກໍໄຕ່ຕອງ ແລະ ເວົ້າວ່າ: “ບັນຫາຂອງພວກເຮົາບໍ່ແມ່ນພຽງແຕ່ການເປີດເຜີຍຄວາມເສື່ອມຊາມ, ຄວາມຫົວຮ້ອນ ແລະ ຄວາມປາຖະໜາທີ່ເຫັນແກ່ຕົວເທົ່ານັ້ນ, ແຕ່ຍັງເປັນການທີ່ພວກເຮົາບໍ່ແນ່ໃຈ ແລະ ບໍ່ຊັດເຈນກ່ຽວກັບບັນຫາທາງເຕັກນິກບາງຢ່າງ ແລະ ບໍ່ຮູ້ວ່າຈະປະຕິບັດຕາມຫຼັກການແນວໃດ. ບັນຫານີ້ຍັງບໍ່ໄດ້ຮັບການແກ້ໄຂ!” ຜູ້ນໍາປອມກໍຕອບວ່າ: “ຈົ່ງອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ. ເມື່ອອຸປະນິໄສທີ່ເສື່ອມຊາມທີ່ພວກເຈົ້າເປີດເຜີຍຖືກແກ້ໄຂແລ້ວ, ບັນຫາເຫຼົ່ານີ້ກໍຈະຖືກແກ້ໄຂເຊັ່ນກັນ”. ວຽກງານທີ່ຜູ້ນໍາປອມຊຳນານທີ່ສຸດແມ່ນການເວົ້າຫຼັກຄຳສອນ ແລະ ການຮ້ອງຄຳຂວັນ. ພວກເຂົາບໍ່ໄດ້ຄາດຄິດເຖິງບັນຫາທີ່ອາດຈະເກີດຂຶ້ນໃນວຽກງານ. ເມື່ອມີຄົນຍົກບັນຫາຂຶ້ນມາ, ພວກເຂົາກໍມີວິທີແກ້ໄຂພຽງຢ່າງດຽວ, ນັ້ນກໍຄືການອະທິບາຍດ້ວຍຄຳເວົ້າ ແລະ ຫຼັກຄຳສອນບາງຢ່າງ, ຈາກນັ້ນກໍໃຫ້ຄຳຕັກເຕືອນ ຫຼື ຄຳແນະນຳ ແລະ ຖືວ່າມັນຈົບແລ້ວ. ພວກເຂົາບໍ່ສາມາດຄິດແຜນການສະເພາະໃດໆອອກມາໄດ້ ແລະ ບໍ່ສາມາດໃຫ້ການນໍາພາ ແລະ ການຊ່ວຍເຫຼືອທີ່ຖືກຕ້ອງໄດ້. ວຽກງານຂອງຜູ້ນໍາປອມບໍ່ແມ່ນງ່າຍດາຍ ແລະ ສະບາຍບໍ? ບໍ່ວ່າພວກເຂົາຈະໄປໃສ, ພວກເຂົາກໍພຽງແຕ່ເທດສະໜາ, ໂດຍສຸມໃສ່ການເວົ້າຫຼັກຄຳສອນ ແລະ ຮ້ອງຄຳຂວັນເປັນຫຼັກ. ສະຖານະການນີ້ຂ້ອນຂ້າງພົບເຫັນໄດ້ທົ່ວໄປໃນບັນດາຜູ້ນໍາ ແລະ ຜູ້ເຮັດວຽກ, ແມ່ນບໍ? ພວກເຂົາບໍ່ສາມາດຈັດຕັ້ງປະຕິບັດວຽກງານສະເພາະໄດ້ ແລະ ບໍ່ຮູ້ວິທີດຳເນີນການ, ຈັດຕັ້ງປະຕິບັດ ຫຼື ຕິດຕາມການຈັດແຈງວຽກງານທີ່ອອກຄຳສັ່ງໃຫ້. ພວກເຂົາບໍ່ຮູ້ວ່າຄວາມຮັບຜິດຊອບໃນວຽກງານຂອງພວກເຂົາແມ່ນຫຍັງ ຫຼື ວຽກງານໃດທີ່ພວກເຂົາຄວນປະຕິບັດ. ເມື່ອຖືກຂໍໃຫ້ເຮັດວຽກງານສະເພາະ, ພວກເຂົາກໍພຽງແຕ່ຮ້ອງຄຳຂວັນ. ເມື່ອມີຄົນຍົກບັນຫາຂຶ້ນມາ, ພວກເຂົາກໍຖືວ່າມັນເປັນໂອກາດທີ່ຈະເລີ່ມເທດສະໜາ. ຖ້າມີບັນຫາສຳຄັນທີ່ພວກເຂົາບໍ່ສາມາດແກ້ໄຂໄດ້ຖືກຍົກຂຶ້ນມາ, ພວກເຂົາກໍຈະໃຊ້ການລິຮານ ແລະ ການຕຳໜິຜູ້ຄົນ. ພວກເຂົາບໍ່ມີວິທີແກ້ໄຂອື່ນ ແລະ ບໍ່ສາມາດແກ້ໄຂບັນຫາ ແລະ ການບ່ຽງເບນທີ່ເກີດຂຶ້ນໃນວຽກງານໄດ້ເລີຍ. ນີ້ຄືລັກສະນະຕົ້ນຕໍຂອງຜູ້ນໍາປອມ. ຍັງມີຜູ້ນໍາປອມທີ່ຖືກຂໍໃຫ້ຈັດຕັ້ງປະຕິບັດການຈັດແຈງວຽກງານ ແລະ ກວດກາເບິ່ງວ່າມີຄວາມຫຍຸ້ງຍາກໃດທີ່ເກີດຂຶ້ນໃນຂະນະທີ່ກຳລັງດຳເນີນວຽກງານ, ຖ້າພວກເຂົາສາມາດແກ້ໄຂຄວາມຫຍຸ້ງຍາກໄດ້, ພວກເຂົາກໍຄວນເຮັດທັນທີ; ຖ້າພວກເຂົາເຮັດບໍ່ໄດ້, ພວກເຂົາກໍສາມາດລວບລວມຄຳຖາມບາງຢ່າງ ແລະ ສະແຫວງຫາຈາກເບື້ອງເທິງ, ແລ້ວເບື້ອງເທິງກໍຈະແກ້ໄຂໃຫ້. ແຕ່ສິ່ງທີ່ເກີດຂຶ້ນກໍຄື ເມື່ອພວກເຂົາລົງພື້ນທີ່ເພື່ອມີສ່ວນຮ່ວມໃນວຽກງານນີ້, ພວກເຂົາກໍເອີ້ນທຸກຄົນມາເຕົ້າໂຮມກັນໝົດມື້ ແລະ ນອກຈາກການຄົ້ນພົບວ່າໃຜມີຂໍ້ຂັດແຍ່ງກັບໃຜ, ໃຜຖຽງກັບໃຜຢູ່ສະເໝີ, ຄວາມເປັນມະນຸດຂອງໃຜທີ່ບໍ່ຄ່ອຍດີປານໃດ, ໃຜມີຄວາມຢັ່ງຮູ້ທີ່ບິດເບືອນ, ໃຜອວດດີ ແລະ ຍຶດໝັ້ນກັບແນວຄິດຂອງຕົນເອງຢູ່ສະເໝີ, ໃຜກິນຫຼາຍ ແລະ ຂີ້ຄ້ານ, ໃຜຄ້າຍຄືກັບຜູ້ບໍ່ເຊື່ອ ແລະ ໃຜເປັນຄົນຊົ່ວຊ້າ, ພວກເຂົາກໍບໍ່ສາມາດລະບຸບັນຫາ ຫຼື ຄວາມຫຍຸ້ງຍາກໃດໆທີ່ເກີດຂຶ້ນໃນການຈັດຕັ້ງປະຕິບັດວຽກງານໄດ້ ແລະ ພວກເຂົາກໍບໍ່ສາມາດເຫັນບັນຫາເຫຼົ່ານີ້ໄດ້ເລີຍ. ພວກເຈົ້າຄິດວ່າຜູ້ນໍາ ແລະ ຜູ້ເຮັດວຽກດັ່ງກ່າວສາມາດດຳເນີນວຽກງານຂອງພວກເຂົາໄດ້ບໍ? (ບໍ່ໄດ້.) ບັນຫາມັນຢູ່ໃສ? (ຄວາມສາມາດຂອງພວກເຂົາຕໍ່າເກີນໄປ, ພວກເຂົາບໍ່ມີຄວາມສາມາດໃນການແຍກແຍະ ແລະ ບໍ່ສາມາດລະບຸບັນຫາໄດ້.) ມີຜູ້ນໍາດັ່ງກ່າວຈັກຄົນຢູ່ອ້ອມຂ້າງພວກເຈົ້າ? ຜູ້ນໍາຂອງພວກເຈົ້າສາມາດລະບຸບັນຫາໄດ້ບໍ? ຖ້າການຈັດແຈງວຽກງານຖືກອອກຄຳສັ່ງໃຫ້ ແລະ ຜູ້ນໍາ ແລະ ຜູ້ເຮັດວຽກພຽງແຕ່ຮ້ອງຄຳຂວັນ ແລະ ເທດສະໜາໂດຍບໍ່ມີແຜນການ ຫຼື ຂັ້ນຕອນສະເພາະໃດໆ ເພື່ອຈັດຕັ້ງປະຕິບັດການຈັດແຈງວຽກງານ, ບໍ່ຮູ້ວິທີເຮັດວຽກ, ແລ້ວວຽກງານກໍບໍ່ສາມາດຈັດຕັ້ງປະຕິບັດໄດ້. ມັນກໍເທົ່າກັບວ່າວຽກງານນັ້ນບໍ່ມີຕົວຕົນ. ປັດໄຈສຳຄັນຂອງການຈັດຕັ້ງປະຕິບັດການຈັດແຈງວຽກງານໃນຄຣິສຕະຈັກໄດ້ດີສໍ່າໃດ ແລະ ປະສິດທິຜົນຂອງມັນນັ້ນຂຶ້ນຢູ່ກັບວ່າຜູ້ນໍາ ແລະ ຜູ້ເຮັດວຽກສາມາດເຮັດວຽກງານຕົວຈິງໄດ້ ຫຼື ບໍ່. ຖ້າຜູ້ນໍາ ແລະ ຜູ້ເຮັດວຽກມີຄວາມສາມາດດີ, ມີຄວາມສາມາດໃນການເຮັດວຽກ ແລະ ມີຄວາມຈົງຮັກພັກດີ, ແລ້ວການຈັດແຈງວຽກງານກໍຈະຖືກຈັດຕັ້ງປະຕິບັດໄດ້ດີ. ຖ້າຜູ້ນໍາ ແລະ ຜູ້ເຮັດວຽກມີຄວາມສາມາດຕໍ່າ, ເບົາປັນຍາ ແລະ ຂາດຄວາມສາມາດໃນການເຮັດວຽກ, ແລ້ວບໍ່ວ່າຄຣິສຕະຈັກຈະມີຜູ້ທີ່ມີຄວາມສາມາດພິເສດໃນຂົງເຂດວຽກງານນັ້ນ ຫຼື ບໍ່ ຫຼື ອ້າຍເອື້ອຍນ້ອງຈະເຕັມໃຈທີ່ຈະເຮັດສ່ວນຂອງພວກເຂົາສໍ່າໃດກໍຕາມ, ການຈັດແຈງວຽກງານກໍບໍ່ສາມາດຈັດຕັ້ງປະຕິບັດໄດ້, ບໍ່ຕ້ອງເວົ້າເຖິງການບັນລຸຜົນໄດ້ຮັບໃດໆເລີຍ.

ວຽກງານຂອງຜູ້ນໍາປອມແມ່ນຖືກຈຳກັດຢູ່ພຽງແຕ່ສິ່ງທີ່ຜູ້ຄົນສາມາດເຫັນໄດ້ເທິງຜິວເຜີນ. ເຖິງແມ່ນວ່າເມື່ອພວກເຂົາຈັດຕັ້ງປະຕິບັດການຈັດແຈງວຽກງານ, ມັນກໍເປັນພຽງແຕ່ການເຮັດແບບພໍເປັນພິທີ, ໂດຍບໍ່ມີການຕິດຕາມ ຫຼື ການກວດກາໃດໆຕາມມາເລີຍ. ວຽກງານຂອງພວກເຂົາຢູ່ໃນລະດັບຂອງການເຮັດແບບຂໍໄປທີ; ມັນບໍ່ມີກຳລັງທີ່ແທ້ຈິງຢູ່ເບື້ອງຫຼັງ ແລະ ລົ້ມເຫຼວທີ່ຈະບັນລຸຜົນໄດ້ຮັບໃດໆ. ຕົວຢ່າງ: ກັບວຽກງານການຂຽນບົດຄວາມຄຳພະຍານຈາກປະສົບການ, ຫຼັງຈາກທີ່ໄດ້ຮັບການຈັດແຈງວຽກງານນີ້, ຜູ້ນໍາປອມກໍເອີ້ນຄົນມາເຕົ້າໂຮມເພື່ອໂອ້ລົມ ແລະ ແກ້ໄຂຄຳຖາມຕ່າງໆທີ່ພວກເຂົາມີກ່ຽວກັບການຈັດແຈງວຽກງານທີ່ພວກເຂົາບໍ່ເຂົ້າໃຈ. ຫຼັງຈາກທີ່ພວກເຂົາເທດສະໜາຫຼັກຄຳສອນຈົບ ແລະ ຜູ້ຄົນເບິ່ງຄືວ່າເຂົ້າໃຈ, ຜູ້ນໍາປອມກໍຄິດວ່າ: “ວຽກງານໄດ້ຖືກມອບໝາຍແລ້ວ, ແລ້ວຂ້ອຍຄວນເຮັດຫຍັງ? ເນື່ອງຈາກເຮືອນຂອງພຣະເຈົ້າຮຽກຮ້ອງໃຫ້ຂຽນບົດຄວາມຄຳພະຍານຈາກປະສົບການ, ຂ້ອຍກໍຕ້ອງຂຽນຄືກັນ. ຖ້າຂ້ອຍບໍ່ຂຽນ, ຄົນອື່ນກໍຈະບໍ່ເບິ່ງຂ້າມຂ້ອຍໃນຖານະຜູ້ນໍາບໍ?” ພວກເຂົາຄິດຄົ້ນຢູ່ເຮືອນກ່ຽວກັບສິ່ງທີ່ຈະຂຽນ ແລະ ຫຼັງຈາກຜ່ານໄປໜຶ່ງມື້, ພວກເຂົາກໍຍັງບໍ່ໄດ້ຂຽນຫຍັງເລີຍ. ພວກເຂົາຄິດວ່າ: “ການຂຽນບົດຄວາມແມ່ນຂ້ອນຂ້າງທ້າທາຍ. ໂດຍປົກກະຕິແລ້ວ, ຂ້ອຍຮູ້ສຶກວ່າຂ້ອຍມີປະສົບການ, ແຕ່ເປັນຫຍັງພວກມັນຈຶ່ງຫາຍໄປເມື່ອຂ້ອຍເລີ່ມຂຽນ? ປະສົບການເຫຼົ່ານັ້ນຫາຍໄປໃສ? ບໍ່ແມ່ນ, ຂ້ອຍມີປະສົບການ, ມັນເປັນພຽງແຕ່ວິທີການຂຽນເຮັດໃຫ້ຂ້ອຍໄປຕໍ່ບໍ່ເປັນ. ຂ້ອຍໄດ້ອອກໄປຂ້າງນອກ ແລະ ພົວພັນກັບຜູ້ຄົນຫຼາຍເກີນໄປ, ເຊິ່ງເຮັດໃຫ້ຂ້ອຍວອກແວກ, ເຮັດໃຫ້ຍາກທີ່ຈະຕັ້ງສະມາທິ. ຂ້ອຍບໍ່ສາມາດໂອ້ລົມ ແລະ ປຶກສາຫາລືວຽກງານກັບຜູ້ຄົນຢູ່ສະເໝີໄດ້; ຖ້າບໍ່ດັ່ງນັ້ນ, ຈິດໃຈຂອງຂ້ອຍກໍຈະວຸ້ນວາຍຢູ່ເລື້ອຍໆ ແລະ ຂ້ອຍກໍຈະບໍ່ສາມາດຂຽນບົດຄວາມໄດ້. ຂ້ອຍຕ້ອງໃຊ້ເວລາທີ່ງຽບສະຫງົບເພື່ອຄິດຢ່າງຮອບຄອບກ່ຽວກັບວິທີຂຽນມັນໃຫ້ຖືກຕ້ອງກ່ອນທີ່ຂ້ອຍຈະຂຽນໄດ້”. ພວກເຂົາໄດ້ເຮັດໃຫ້ການຂຽນບົດຄວາມເປັນວຽກງານຫຼັກຂອງພວກເຂົາ ແລະ ປະຕິບັດຕໍ່ວຽກງານທີ່ຜູ້ນໍາ ຫຼື ຜູ້ເຮັດວຽກຄວນເຮັດເປັນວຽກງານຮອງ. ພວກເຂົາໃຊ້ເວລາໝົດມື້ໃນການຂຽນບົດຄວາມຢູ່ເຮືອນ, ໂດຍບໍ່ໃສ່ໃຈກັບການຈັດຕັ້ງປະຕິບັດວຽກງານ ແລະ ບໍ່ໄດ້ຊອກຮູ້ ຫຼື ກຳແໜ້ນວ່າໃນຄຣິສຕະຈັກຕ່າງໆມີຄົນຈັກຄົນທີ່ສາມາດຂຽນບົດຄວາມໄດ້ ຫຼື ມີຄົນທີ່ເໝາະສົມທີ່ຈະຊີ້ນໍາ ແລະ ກວດກາຄັດເລືອກວຽກງານ ຫຼື ບໍ່, ພວກເຂົາບໍ່ຮູ້ຫຍັງກ່ຽວກັບສິ່ງເຫຼົ່ານີ້ເລີຍ. ໜຶ່ງເດືອນຜ່ານໄປ ແລະ ບໍ່ພຽງແຕ່ພວກເຂົາບໍ່ໄດ້ຂຽນບົດຄວາມດ້ວຍຕົນເອງເທົ່ານັ້ນ, ແຕ່ພວກເຂົາຍັງບໍ່ຮູ້ວ່າວຽກງານນີ້ກຳລັງຄືບໜ້າແນວໃດໃນຄຣິສຕະຈັກ. ນີ້ແມ່ນບັນຫາຫຍັງ? ຫຼັງຈາກທີ່ການຈັດແຈງວຽກງານຖືກອອກຄຳສັ່ງໃຫ້, ຜູ້ນໍາຄຣິສຕະຈັກບາງຄົນທີ່ມີຄວາມສາມາດຕໍ່າກໍບໍ່ຮູ້ວິທີເຮັດວຽກງານຕົວຈິງ. ເຊັ່ນດຽວກັນກັບບຸກຄົນນີ້, ພວກເຂົາພຽງແຕ່ເທດສະໜາຄຳເວົ້າ ແລະ ຫຼັກຄຳສອນບາງຢ່າງ ແລະ ຮ້ອງຄຳຂວັນ, ແລ້ວກໍແລ້ວໄປ. ບໍ່ວ່າອ້າຍເອື້ອຍນ້ອງຈະເຕັມໃຈທີ່ຈະຂຽນ ຫຼື ບໍ່ກໍບໍ່ສຳຄັນສຳລັບພວກເຂົາ; ຜູ້ນໍາບໍ່ໄດ້ຊຸກຍູ້ ຫຼື ນໍາພາພວກເຂົາ, ຍິ່ງບໍ່ຕ້ອງເວົ້າເຖິງການແກ້ໄຂພວກເຂົາ ແລະ ຜູ້ນໍາປອມກໍບໍ່ສົນໃຈຜູ້ນໍາ ແລະ ຜູ້ເຮັດວຽກດັ່ງກ່າວ. ອ້າຍເອື້ອຍນ້ອງບາງຄົນຂຽນບົດຄວາມປະເພດໜຶ່ງ ແລະ ບາງຄົນກໍຂຽນອີກປະເພດໜຶ່ງ, ແຕ່ບໍ່ມີໃຜກວດກາຄັດເລືອກວ່າສິ່ງທີ່ພວກເຂົາຂຽນນັ້ນເປັນພາກປະຕິບັດ ແລະ ສອດຄ່ອງກັບຫຼັກການ ຫຼື ບໍ່. ອ້າຍເອື້ອຍນ້ອງບໍ່ເຂົ້າໃຈຫຼັກການ ແລະ ບໍ່ຮູ້ວ່າຈະຖາມໃຜ; ພວກເຂົາພຽງແຕ່ຂຽນເພາະພວກເຂົາຖືກບອກໃຫ້ຂຽນ, ພວກເຂົາເຊື່ອຟັງການຈັດແຈງຂອງເຮືອນຂອງພຣະເຈົ້າ. ຍັງມີບາງຄົນທີ່ມີປະສົບການແຕ່ຂາດການສຶກສາ; ຄົນເຫຼົ່ານີ້ບໍ່ມີໃຜຊ່ວຍກວດແກ້ບົດຄວາມຂອງພວກເຂົາ ແລະ ບໍ່ມີໃຜຈັດແຈງເລື່ອງນີ້. ບັນຫາທຸກປະເພດເກີດຂຶ້ນ, ແລ້ວຜູ້ນໍາ ແລະ ຜູ້ເຮັດວຽກຢູ່ໃສ? ພວກເຂົາກຳລັງເຮັດຫຍັງຢູ່? ພວກເຂົາກຳລັງ “ເກັບຕົວ” ຂຽນບົດຄວາມຢູ່! ຜູ້ນໍາປອມບໍ່ຮູ້ວ່າພວກເຂົາຄວນຈະຫຍຸ້ງກັບຫຍັງ ຫຼື ຄວນຈະປະຕິບັດວຽກງານໃດ. ການຈັດຕັ້ງປະຕິບັດການຈັດແຈງວຽກງານໃນຄຣິສຕະຈັກແມ່ນສະເປສະປະ, ມີຫຼາຍຮູບຫຼາຍແບບ ແລະ ພວກເຂົາກໍບໍ່ໄດ້ສອບຖາມກ່ຽວກັບມັນເລີຍ. ເມື່ອອ້າຍເອື້ອຍນ້ອງພົບບັນຫາຕ່າງໆ ໃນຂະນະທີ່ປະຕິບັດໜ້າທີ່ຂອງພວກເຂົາ ແລະ ລາຍງານບັນຫາເຫຼົ່ານີ້ໃຫ້ພວກເຂົາ, ພວກເຂົາກໍບໍ່ໄດ້ແກ້ໄຂ. ດ້ວຍເຫດນີ້, ບັນຫາ ແລະ ຄວາມຫຍຸ້ງຍາກຫຼາຍຢ່າງຈຶ່ງສະສົມຂຶ້ນ ແລະ ບົດຄວາມຄຳພະຍານຈາກປະສົບການທຸກປະເພດກໍສະສົມຂຶ້ນເຊັ່ນກັນ ໂດຍບໍ່ມີໃຜກວດແກ້, ທົບທວນ ຫຼື ກວດກາຄັດເລືອກ. ແຕ່ຜູ້ນໍາປອມກໍບໍ່ໄດ້ຕິດຕາມ ຫຼື ກວດກາບັນຫາເຫຼົ່ານີ້ ແລະ ອ້າຍເອື້ອຍນ້ອງກໍບໍ່ສາມາດຊອກຫາພວກເຂົາໄດ້ເມື່ອພວກເຂົາມີບັນຫາ. ຜູ້ນໍາປອມບໍ່ຮັບຮູ້ວ່າວຽກງານນີ້ເປັນຄວາມຮັບຜິດຊອບຂອງພວກເຂົາ ແລະ ພວກເຂົາຄວນຕິດຕາມວຽກງານນີ້. ພວກເຂົາບໍ່ແມ່ນຄົນໄຮ້ປະໂຫຍດບໍ? (ແມ່ນແລ້ວ.)

ວິທີທີ່ຜູ້ນໍາ ຫຼື ຜູ້ເຮັດວຽກຈັດຕັ້ງປະຕິບັດວຽກງານ, ພ້ອມທັງປະສິດທິພາບ ແລະ ຜົນໄດ້ຮັບຂອງວຽກງານຂອງພວກເຂົາເປັນການທົດສອບວ່າພວກເຂົາໄດ້ມາດຕະຖານ ຫຼື ບໍ່. ສິ່ງນີ້ຍັງທົດສອບຄວາມເປັນມະນຸດ, ຄວາມສາມາດ ແລະ ຄວາມສາມາດໃນການເຮັດວຽກຂອງພວກເຂົາ ແລະ ທົດສອບວ່າພວກເຂົາມີພາລະ ຫຼື ບໍ່. ເມື່ອຜູ້ນໍາປອມໄດ້ຮັບການຈັດແຈງວຽກງານ, ພວກເຂົາຖືວ່າມັນສຳເລັດແລ້ວ ຫຼັງຈາກທີ່ໄດ້ໂອ້ລົມກ່ຽວກັບມັນ. ພວກເຂົາບໍ່ໄດ້ມີສ່ວນຮ່ວມ, ຊີ້ນໍາ, ຊຸກຍູ້ ຫຼື ກວດກາການຈັດຕັ້ງປະຕິບັດ ແລະ ພວກເຂົາກໍບໍ່ໄດ້ຕິດຕາມມັນ. ພວກເຂົາບໍ່ເຂົ້າໃຈວ່າວຽກງານເຫຼົ່ານີ້ແມ່ນສິ່ງທີ່ພວກເຂົາຄວນເຮັດ; ພວກເຂົາບໍ່ເຂົ້າໃຈວ່າວຽກງານເຫຼົ່ານີ້ແມ່ນຄວາມຮັບຜິດຊອບຂອງພວກເຂົາໃນຖານະຜູ້ນໍາ ແລະ ຜູ້ເຮັດວຽກ. ພວກເຂົາເຊື່ອວ່າການເປັນຜູ້ນໍາ ຫຼື ຜູ້ເຮັດວຽກຮຽກຮ້ອງພຽງແຕ່ຄວາມສາມາດໃນການເທດສະໜາເທົ່ານັ້ນ. ພວກເຂົາບໍ່ແມ່ນຄົນຫົວທຶບບໍ? ຄົນຫົວທຶບສາມາດເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານໄດ້ບໍ? (ບໍ່ໄດ້.) ພວກເຂົາບໍ່ສາມາດເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານໄດ້, ແຕ່ພວກເຂົາຄິດວ່າພວກເຂົາຂ້ອນຂ້າງດີ ແລະ ເຊື່ອວ່າພວກເຂົາສາມາດເຮັດວຽກໄດ້. ພວກເຂົາບໍ່ແມ່ນຄົນບໍ່ເຕັມບາດບໍ? ພວກເຂົາບໍ່ສາມາດແມ່ນແຕ່ຈະຈັດຕັ້ງປະຕິບັດວຽກງານທີ່ງ່າຍດາຍເຊັ່ນການຂຽນບົດຄວາມຄຳພະຍານຈາກປະສົບການໄດ້. ນີ້ແມ່ນໜຶ່ງໃນວຽກງານທີ່ງ່າຍທີ່ສຸດ, ພຽງແຕ່ລະດົມຜູ້ທີ່ມີຄວາມສາມາດດີ ແລະ ມີປະສົບການຊີວິດໃຫ້ຂຽນບົດຄວາມຄຳພະຍານ, ແລ້ວກໍຕິດຕາມ ແລະ ໃຫ້ການຊີ້ນໍາ. ຜູ້ນໍາ ແລະ ຜູ້ເຮັດວຽກບາງຄົນມີຄວາມສາມາດທຳມະດາ ແລະ ມີລະດັບການສຶກສາຕໍ່າ ແລະ ບໍ່ເກັ່ງໃນວຽກງານຂໍ້ຄວາມ, ແຕ່ພວກເຂົາສາມາດມອບໝາຍໃຫ້ຄົນທີ່ເໝາະສົມຮັບຜິດຊອບໄດ້. ດ້ວຍວິທີນີ້, ພວກເຂົາກໍຍັງສາມາດເຮັດວຽກງານຕົວຈິງບາງຢ່າງໄດ້. ຖ້າພວກເຂົາບໍ່ຮູ້ແມ່ນແຕ່ປະເພດຄົນທີ່ຈະມອບໝາຍໃຫ້ຮັບຜິດຊອບ ແລະ ດຳເນີນການກວດກາຄັດເລືອກ, ພວກເຂົາກໍບໍ່ສາມາດເຮັດວຽກໄດ້ ແລະ ເປັນຜູ້ນໍາປອມ. ບາງຄົນເວົ້າວ່າ: “ຜູ້ນໍາປອມອາດຈະບໍ່ສາມາດເຮັດວຽກງານຂໍ້ຄວາມໄດ້ ຍ້ອນຄວາມສາມາດຕໍ່າ ແລະ ການສຶກສາຕໍ່າ, ແຕ່ພວກເຂົາຄວນຈະສາມາດເຮັດວຽກອື່ນໄດ້”. ຄຳເວົ້ານີ້ໃຊ້ໄດ້ບໍ? (ບໍ່ໄດ້.) ເປັນຫຍັງຈຶ່ງໃຊ້ບໍ່ໄດ້? (ວຽກງານການຂຽນບົດຄວາມຄຳພະຍານຈາກປະສົບການແມ່ນງ່າຍດາຍ. ຖ້າພວກເຂົາບໍ່ສາມາດອະທິບາຍມັນຢ່າງຊັດເຈນ ຫຼື ຈັດຕັ້ງປະຕິບັດວຽກງານໄດ້, ແລ້ວພວກເຂົາກໍບໍ່ສາມາດຈັດການວຽກງານອື່ນໄດ້ຢ່າງແນ່ນອນ. ພວກເຂົາບໍ່ຮູ້ວິທີເຮັດ ຫຼື ຕິດຕາມວຽກງານ.) ສິ່ງນີ້ສະແດງໃຫ້ເຫັນວ່າຄວາມສາມາດຂອງພວກເຂົາຕໍ່າເກີນໄປ. ພວກເຂົາເປັນຄົນຫົວທຶບ. ພວກເຂົາຄິດວ່າການເປັນຜູ້ນໍາ ຫຼື ຜູ້ເຮັດວຽກກໍຄືກັບການເປັນເຈົ້າໜ້າທີ່ຂອງມັງກອນແດງທີ່ຍິ່ງໃຫຍ່: ຕາບໃດທີ່ພວກເຂົາຮຽນຮູ້ທີ່ຈະປະຈົບປະແຈງ, ເວົ້າໂອ້ອວດ, ຮ້ອງຄຳຂວັນ ແລະ ຕົ້ມຕຸ໋ນຫຼອກລວງ, ຕົວະເທິງຫຼອກລຸ່ມ, ພວກເຂົາກໍຈະສາມາດຕັ້ງຕົວ ແລະ ກິນເງິນເດືອນລັດໄດ້. ພວກເຂົາບໍ່ເຂົ້າໃຈວ່າດ້ານທີ່ສຳຄັນທີ່ສຸດຂອງການເປັນຜູ້ນໍາ ຫຼື ຜູ້ເຮັດວຽກແມ່ນການຮຽນຮູ້ທີ່ຈະເຮັດວຽກງານຕົວຈິງ. ພວກເຂົາຈິນຕະນາການວ່າວຽກຂອງຜູ້ນໍາ ແລະ ຜູ້ເຮັດວຽກນັ້ນງ່າຍດາຍຫຼາຍ. ດ້ວຍເຫດນີ້, ພວກເຂົາຈຶ່ງບໍ່ເຮັດວຽກງານຕົວຈິງ ແລະ ກາຍເປັນຜູ້ນໍາປອມ.

ຜູ້ນໍາປອມຍັງມີການສະແດງອອກທີ່ສະເພາະເຈາະຈົງອັນໃດອີກແດ່? ຜູ້ນໍາປອມສາມາດເບິ່ງທະລຸ ແລະ ກຳແໜ້ນຫຼັກການ ແລະ ມາດຕະຖານທີ່ກຳນົດໄວ້ໃນການຈັດແຈງວຽກງານໄດ້ບໍ? (ບໍ່ໄດ້.) ເປັນຫຍັງພວກເຂົາຈຶ່ງເຮັດບໍ່ໄດ້? ພວກເຂົາບໍ່ສາມາດເບິ່ງທະລຸເຖິງຫຼັກການຂອງວຽກງານນີ້ ແລະ ພວກເຂົາກໍບໍ່ສາມາດກວດກາມັນໄດ້. ເມື່ອມີສະຖານະການພິເສດເກີດຂຶ້ນໃນລະຫວ່າງການຈັດຕັ້ງປະຕິບັດວຽກງານໂດຍສະເພາະ, ພວກເຂົາກໍບໍ່ຮູ້ວ່າຈະແກ້ໄຂແນວໃດ. ເມື່ອອ້າຍເອື້ອຍນ້ອງຖາມພວກເຂົາວ່າຈະເຮັດແນວໃດໃນສະຖານະການເຫຼົ່ານີ້, ພວກເຂົາກໍສັບສົນວ່າ: “ເລື່ອງນີ້ບໍ່ໄດ້ກ່າວໄວ້ໃນການຈັດແຈງວຽກງານ, ຂ້ອຍຈະຮູ້ວິທີຈັດການໄດ້ແນວໃດ?” ຖ້າເຈົ້າບໍ່ຮູ້, ເຈົ້າຈະຈັດຕັ້ງປະຕິບັດວຽກງານນີ້ໄດ້ແນວໃດ? ເຈົ້າບໍ່ຮູ້ດ້ວຍຊໍ້າ ແຕ່ຍັງຂໍໃຫ້ຄົນອື່ນຈັດຕັ້ງປະຕິບັດມັນ, ມັນເປັນຈິງໄດ້ບໍ? ມັນສົມເຫດສົມຜົນບໍ? ເມື່ອຜູ້ນໍາປອມ ແລະ ຜູ້ເຮັດວຽກປອມຈັດຕັ້ງປະຕິບັດການຈັດແຈງວຽກງານ, ໃນດ້ານໜຶ່ງ ພວກເຂົາບໍ່ຮູ້ກ່ຽວກັບຂັ້ນຕອນ ແລະ ແຜນການໃນການຈັດຕັ້ງປະຕິບັດການຈັດແຈງວຽກງານ. ໃນອີກດ້ານໜຶ່ງ, ເມື່ອພົບບັນຫາ, ພວກເຂົາກໍບໍ່ສາມາດດຳເນີນການກວດກາຕາມຫຼັກການທີ່ກຳນົດໄວ້ໃນການຈັດແຈງວຽກງານໄດ້. ສະນັ້ນ, ເມື່ອມີບັນຫານາໆປະການທຸກຮູບແບບເກີດຂຶ້ນໃນລະຫວ່າງການຈັດຕັ້ງປະຕິບັດການຈັດແຈງວຽກງານ, ພວກເຂົາກໍບໍ່ສາມາດແກ້ໄຂໄດ້ເລີຍ. ຍ້ອນວ່າໃນໄລຍະເລີ່ມຕົ້ນ ຜູ້ນໍາປອມບໍ່ສາມາດລະບຸ ຫຼື ຄາດການບັນຫາໄດ້ ແລະ ບໍ່ສາມາດໂອ້ລົມລ່ວງໜ້າໄດ້ ແລະ ໃນໄລຍະຕໍ່ມາ, ເມື່ອມີບັນຫາເກີດຂຶ້ນ, ພວກເຂົາກໍບໍ່ສາມາດແກ້ໄຂໄດ້ ແຕ່ພຽງແຕ່ເທດສະໜາຫຼັກຄຳສອນທີ່ໄຮ້ປະໂຫຍດ ແລະ ນໍາໃຊ້ລະບຽບການຢ່າງເຄັ່ງຄັດ, ບັນຫາກໍເກີດຂຶ້ນຊໍ້າແລ້ວຊໍ້າອີກ ແລະ ຍັງຄົງມີຢູ່, ເຮັດໃຫ້ວຽກງານບາງຢ່າງຊັກຊ້າໃນການຈັດຕັ້ງປະຕິບັດ ແລະ ວຽກງານອື່ນໆກໍບໍ່ໄດ້ຮັບການຈັດຕັ້ງປະຕິບັດໃນລະດັບທີ່ພຽງພໍ. ຕົວຢ່າງ: ກ່ຽວກັບການຈັດແຈງວຽກງານຂອງເຮືອນຂອງພຣະເຈົ້າໃນການກຳຈັດ ແລະ ຂັບໄລ່ຜູ້ຄົນອອກ, ເມື່ອຜູ້ນໍາປອມປະຕິບັດວຽກງານນີ້, ພວກເຂົາກໍພຽງແຕ່ກຳຈັດຄົນຊົ່ວຮ້າຍທີ່ເຫັນໄດ້ຢ່າງຊັດເຈນ, ຜູ້ຕໍ່ຕ້ານພຣະຄຣິສ ແລະ ວິນຍານຊົ່ວຮ້າຍທີ່ກໍ່ໃຫ້ເກີດການຂັດຂວາງ ແລະ ການລົບກວນອອກເທົ່ານັ້ນ, ພ້ອມທັງຜູ້ບໍ່ເຊື່ອທີ່ອ້າຍເອື້ອຍນ້ອງທຸກຄົນເຫັນວ່າໜ້າລັງກຽດ ແລະ ໜ້າກຽດຊັງ. ເຖິງຢ່າງໃດກໍຕາມ, ຍັງມີບາງຄົນທີ່ຄວນຖືກກຳຈັດອອກ, ນັ້ນກໍຄື ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສທີ່ເຊື່ອງຕົວ, ມີເລ່ຫຼ່ຽມ ແລະ ເຈົ້າເລ່. ອ້າຍເອື້ອຍນ້ອງບໍ່ສາມາດເບິ່ງທະລຸພວກເຂົາໄດ້ ແລະ ຜູ້ນໍາປອມກໍເຊັ່ນກັນ. ຄວາມຈິງແລ້ວ, ອີງຕາມການຈັດແຈງວຽກງານຂອງເຮືອນຂອງພຣະເຈົ້າ, ຄົນເຫຼົ່ານີ້ໄດ້ມາເຖິງລະດັບທີ່ຈະຕ້ອງຖືກກຳຈັດອອກແລ້ວ. ເຖິງຢ່າງໃດກໍຕາມ, ຍ້ອນວ່າຜູ້ນໍາປອມບໍ່ສາມາດເບິ່ງທະລຸພວກເຂົາໄດ້, ພວກເຂົາຈຶ່ງຍັງຖືວ່າຄົນເຫຼົ່ານີ້ເປັນຄົນດີ ແລະ ເຖິງຂັ້ນສົ່ງເສີມ, ບົ່ມເພາະ ແລະ ໃຊ້ພວກເຂົາສຳລັບວຽກງານສຳຄັນ, ໂດຍອະນຸຍາດໃຫ້ພວກເຂົາມີອຳນາດ ແລະ ຄອບຄອງຕຳແໜ່ງວຽກງານທີ່ສຳຄັນໃນຄຣິສຕະຈັກ. ແລ້ວການຈັດແຈງວຽກງານຂອງເຮືອນຂອງພຣະເຈົ້າໃນການກຳຈັດ ແລະ ຂັບໄລ່ຜູ້ຄົນອອກຈະສາມາດຈັດຕັ້ງປະຕິບັດໄດ້ບໍ? ບັນຫາຕ່າງໆຈະສາມາດຖືກແກ້ໄຂຢ່າງຄົບຖ້ວນໄດ້ບໍ? ວຽກງານການເຜີຍແຜ່ພຣະກິດຕິຄຸນຈະສາມາດດຳເນີນໄປຢ່າງປົກກະຕິໄດ້ບໍ? ເຫັນໄດ້ຢ່າງຊັດເຈນວ່າ ການຈັດແຈງວຽກງານຂອງເຮືອນຂອງພຣະເຈົ້າບໍ່ສາມາດຈັດຕັ້ງປະຕິບັດໄດ້ຢ່າງຄົບຖ້ວນ ແລະ ວຽກງານສຳຄັນຫຼາຍຢ່າງກໍບໍ່ສາມາດເຮັດໄດ້ດີ. ຍ້ອນວ່າຄົນທີ່ຜູ້ນໍາປອມໃຊ້ນັ້ນບໍ່ມີຄວາມຈິງຄວາມເປັນຈິງເລີຍ ແລະ ເຖິງຂັ້ນສາມາດກໍ່ການກະທຳທີ່ຊົ່ວຮ້າຍໄດ້, ສິ່ງນີ້ກໍກີດຂວາງບໍ່ໃຫ້ລາຍການວຽກງານຕ່າງໆຂອງຄຣິສຕະຈັກດຳເນີນໄປໄດ້ດີ. ຜູ້ນໍາປອມໃຊ້ຄົນຊົ່ວຮ້າຍເຫຼົ່ານີ້, ປ່ອຍໃຫ້ພວກເຂົາປະຕິບັດໜ້າທີ່ສຳຄັນ ແລະ ຮັບຜິດຊອບວຽກງານສຳຄັນໃນຄຣິສຕະຈັກ, ເຖິງຂັ້ນອະນຸຍາດໃຫ້ຄົນຊົ່ວຮ້າຍເຫຼົ່ານີ້ຈັດການເຄື່ອງຖວາຍ. ສິ່ງນີ້ຈະຂັດຂວາງ ແລະ ລົບກວນວຽກງານຂອງຄຣິສຕະຈັກບໍ? ມັນຈະກໍ່ໃຫ້ເກີດການສູນເສຍຕໍ່ເຄື່ອງຖວາຍຂອງພຣະເຈົ້າບໍ? (ແມ່ນແລ້ວ.) ນີ້ຄືຜົນສະທ້ອນທີ່ຮ້າຍແຮງຫຼາຍ. ຍ້ອນວ່າຜູ້ນໍາປອມບໍ່ສາມາດເບິ່ງທະລຸຄົນເຫຼົ່ານີ້, ບໍ່ສາມາດກວດກາຄັດເລືອກພວກເຂົາໄດ້ ແລະ ປ່ອຍໃຫ້ຄົນຊົ່ວຮ້າຍເຫຼົ່ານີ້ຮັບຜິດຊອບວຽກງານສຳຄັນ, ວຽກງານຈຶ່ງຖືກເຮັດໃຫ້ເສຍຫາຍຢ່າງສິ້ນເຊີງ. ໃນການປະຕິບັດໜ້າທີ່ຂອງພວກເຂົາ, ຄົນຊົ່ວຮ້າຍເຫຼົ່ານີ້ມັກຈະເຮັດແບບພໍແລ້ວມືແລ້ວຕີນຢູ່ສະເໝີ, ຫຼອກລວງຜູ້ທີ່ຢູ່ເໜືອພວກເຂົາ ແລະ ປິດບັງສິ່ງຕ່າງໆ ຈາກຜູ້ທີ່ຢູ່ໃຕ້ພວກເຂົາ ແລະ ບໍ່ເຮັດວຽກງານຕົວຈິງ; ພວກເຂົາກະທຳການຕາມອຳເພີໃຈ, ນໍາພາຜູ້ຄົນຢ່າງຜິດໆ ແລະ ກໍ່ການກະທຳທີ່ຊົ່ວຮ້າຍນາໆປະການ. ເຖິງຢ່າງໃດກໍຕາມ, ຜູ້ນໍາປອມກໍບໍ່ສາມາດເບິ່ງທະລຸພວກເຂົາໄດ້ ແລະ ເມື່ອພວກເຂົາສັງເກດເຫັນບັນຫາ, ໄພພິບັດໃຫຍ່ກໍໄດ້ເກີດຂຶ້ນແລ້ວ. ຕົວຢ່າງ: ໃນເຂດສິດຍາພິບານເຫີໜານ, ຄົນຊົ່ວຮ້າຍບາງຄົນທີ່ໄດ້ກາຍເປັນຜູ້ນໍາໄດ້ນຳໃຊ້ວິທີການອັນຕ່ຳຊ້າຕ່າງໆເພື່ອລັກເຄື່ອງຖວາຍຂອງພຣະເຈົ້າ; ພວກເຂົາລັກໄປເປັນຈຳນວນຫຼວງຫຼາຍ ແລະ ຈຳນວນເຫຼົ່ານີ້ກໍບໍ່ເຄີຍຖືກກູ້ຄືນມາໄດ້. ສິ່ງນີ້ກ່ຽວຂ້ອງກັບການທີ່ຜູ້ນໍາ ແລະ ຜູ້ເຮັດວຽກເລືອກ ແລະ ໃຊ້ຄົນຜິດບໍ? (ແມ່ນແລ້ວ.) ອີງຕາມການຈັດແຈງວຽກງານ, ຖ້າຄົນໃດຄົນໜຶ່ງບໍ່ສາມາດເບິ່ງທະລຸຄົນທີ່ຖືກເລືອກໄດ້, ກ່ອນອື່ນ ພວກເຂົາສາມາດຖືກມອບໝາຍໃຫ້ເຮັດວຽກງ່າຍໆ ບາງຢ່າງ ແລະ ຈາກນັ້ນ ຄົນນັ້ນກໍສາມາດຕິດຕາມວຽກງານຂອງພວກເຂົາ ແລະ ສັງເກດພວກເຂົາເປັນໄລຍະເວລາໜຶ່ງ. ຄົນທີ່ບໍ່ສາມາດເບິ່ງທະລຸໄດ້ນັ້ນຈະຕ້ອງບໍ່ຖືກມອບໝາຍວຽກງານສຳຄັນໃດໆຢ່າງເດັດຂາດ, ໂດຍສະເພາະຖ້າມັນມີຄວາມສ່ຽງ. ຫຼັງຈາກການສັງເກດໄລຍະຍາວ ແລະ ເບິ່ງທະລຸເຖິງແກ່ນແທ້ຂອງພວກເຂົາແລ້ວເທົ່ານັ້ນ ຈຶ່ງຄວນຕັດສິນໃຈວ່າຈະປະຕິບັດຕໍ່ ແລະ ຈັດການກັບພວກເຂົາແນວໃດ. ຜູ້ນໍາປອມບໍ່ໄດ້ເຮັດວຽກຕາມການຈັດແຈງວຽກງານ ແລະ ບໍ່ສາມາດກຳແໜ້ນຫຼັກການໄດ້; ຍິ່ງໄປກວ່ານັ້ນ, ພວກເຂົາບໍ່ສາມາດເບິ່ງທະລຸຜູ້ຄົນ ແລະ ພວກເຂົາໃຊ້ຄົນຜິດ. ສິ່ງນີ້ໄດ້ນຳໄປສູ່ການສູນເສຍທັງໃນວຽກງານຄຣິສຕະຈັກ ແລະ ເຄື່ອງຖວາຍຂອງພຣະເຈົ້າ. ນີ້ຄືຄວາມຫາຍະນະທີ່ເກີດຈາກຜູ້ນໍາປອມ. ຜູ້ຕໍ່ຕ້ານພຣະຄຣິສເຈດຕະນານໍາໃຊ້ຄົນຊົ່ວຮ້າຍ, ໃນຂະນະທີ່ຜູ້ນໍາປອມນັ້ນເບົາປັນຍາ, ບໍ່ສາມາດເບິ່ງທະລຸຜູ້ໃດໄດ້ ແລະ ບໍ່ສາມາດເບິ່ງທະລຸເຖິງແກ່ນແທ້ຂອງບັນຫາໃດໆທີ່ພວກເຂົາລະບຸໄດ້. ພວກເຂົາໃຊ້ ແລະ ມອບໝາຍຄົນໂດຍອີງໃສ່ຄວາມຮູ້ສຶກຂອງພວກເຂົາເທົ່ານັ້ນ. ຄົນສ່ວນໃຫຍ່ທີ່ຜູ້ນໍາປອມຈັດແຈງນັ້ນບໍ່ເໝາະສົມ; ພວກເຂົາກໍ່ໃຫ້ເກີດຄວາມສູນເສຍຕໍ່ວຽກງານຂອງຄຣິສຕະຈັກ, ໂດຍມີຜົນສະທ້ອນຄືກັນກັບການທີ່ຜູ້ຕໍ່ຕ້ານພຣະຄຣິສເຈດຕະນາໃຊ້ຄົນຊົ່ວຮ້າຍ. ຜູ້ນໍາປອມທີ່ມີຄວາມສາມາດຕໍ່າ ແລະ ບໍ່ສາມາດເຮັດວຽກໄດ້ກໍນໍາຜົນສະທ້ອນທີ່ຮ້າຍແຮງມາເຊັ່ນກັນ, ບໍ່ແມ່ນບໍ? (ແມ່ນແລ້ວ.) ສະນັ້ນ, ຢ່າຄິດວ່າມີພຽງແຕ່ຜູ້ຕໍ່ຕ້ານພຣະຄຣິສເທົ່ານັ້ນທີ່ລະເມີດການຈັດແຈງວຽກງານ; ຜູ້ນໍາປອມກໍສາມາດລະເມີດການຈັດແຈງວຽກງານໄດ້ເຊັ່ນກັນ. ເຖິງແມ່ນວ່າຈະບໍ່ໄດ້ເຈດຕະນາ, ແຕ່ໃນທີ່ສຸດແລ້ວ ທໍາມະຊາດຂອງມັນກໍຍັງເປັນການລະເມີດການຈັດແຈງວຽກງານ. ຍ້ອນບໍ່ເຂົ້າໃຈຫຼັກການຄວາມຈິງ ແລະ ບໍ່ສາມາດເບິ່ງທະລຸຜູ້ຄົນ ຫຼື ເລື່ອງຕ່າງໆໄດ້, ຜູ້ນໍາປອມຈຶ່ງລະເມີດການຈັດແຈງວຽກງານ ແລະ ບໍ່ສາມາດປະຕິບັດວຽກງານຕົວຈິງໄດ້. ສິ່ງນີ້ເຮັດໃຫ້ວຽກງານຂອງຄຣິສຕະຈັກຊັກຊ້າ ແລະ ທຳຮ້າຍຜູ້ຄົນທີ່ພຣະເຈົ້າເລືອກ. ທໍາມະຊາດ ແລະ ຜົນສະທ້ອນຂອງການກະທຳຂອງພວກເຂົາແມ່ນຄືກັນກັບການທີ່ຜູ້ຕໍ່ຕ້ານພຣະຄຣິສເຮັດວຽກ, ເຊິ່ງກໍ່ໃຫ້ເກີດຄວາມສູນເສຍຕໍ່ວຽກງານຂອງຄຣິສຕະຈັກ ແລະ ກໍ່ໃຫ້ເກີດຄວາມເສຍຫາຍຕໍ່ທາງເຂົ້າຂອງຊີວິດຂອງອ້າຍເອື້ອຍນ້ອງເຊັ່ນກັນ.

ເມື່ອເຮັດວຽກ ແລະ ຈັດຕັ້ງປະຕິບັດການຈັດແຈງວຽກງານ, ຜູ້ນໍາປອມພຽງແຕ່ເຮັດແບບພໍເປັນພິທີ ແລະ ເຮັດວຽກແບບຊະຊາຍ. ພວກເຂົາຂ້ອນຂ້າງຖືຕົນວ່າຊອບທຳ ແລະ ບໍ່ເຄີຍສະແຫວງຫາ ຫຼື ໂອ້ລົມເລີຍ, ໂດຍຄິດຢ່າງໂງ່ຈ້າວ່າຕົນເອງມີຄວາມສາມາດດີ; ພວກເຂົາກ້າທີ່ຈະລົງມືເຮັດ ແລະ ສາມາດເວົ້າໄດ້ຢ່າງຄ່ອງແຄ້ວ. ຍ້ອນວ່າອ້າຍເອື້ອຍນ້ອງເລືອກຕັ້ງພວກເຂົາ ຫຼື ເຮືອນຂອງພຣະເຈົ້າສົ່ງເສີມ ແລະ ບົ່ມເພາະພວກເຂົາຊົ່ວຄາວ, ພວກເຂົາຈຶ່ງຄິດວ່າຕົນເອງໄດ້ມາດຕະຖານໃນຖານະຜູ້ນໍາ ແລະ ສາມາດບັນລຸຄວາມຮັບຜິດຊອບຂອງຕົນໄດ້. ພວກເຂົາບໍ່ຮູ້ເລີຍວ່າຕົນເອງນັ້ນບໍ່ມີຄ່າຫຍັງເລີຍ ແລະ ບໍ່ສາມາດບັນລຸຄວາມຮັບຜິດຊອບໃດໆຂອງຜູ້ນໍາ ແລະ ຜູ້ເຮັດວຽກໄດ້. ພວກເຂົາບໍ່ຮູ້ຈັກປະເມີນຕົນເອງ; ພວກເຂົາພຽງແຕ່ກ້າເຮັດສິ່ງຕ່າງໆຢ່າງໜ້າດ້ານ. ຜົນກໍຄື ຫຼັງຈາກທີ່ການຈັດແຈງວຽກງານຕ່າງໆຖືກປະກາດອອກໄປ, ພວກເຂົາກໍບໍ່ສາມາດຈັດຕັ້ງປະຕິບັດອັນໃດໄດ້ເລີຍຕາມຂໍ້ກຳນົດຈາກເບື້ອງເທິງ. ທຸກການຈັດແຈງວຽກງານທີ່ພວກເຂົາຮັບຜິດຊອບກໍຈົບລົງດ້ວຍຄວາມກະຈັດກະຈາຍ ແລະ ວຸ້ນວາຍທີ່ສຸດ. ການຈັດຕັ້ງປະຕິບັດວຽກງານບໍລິຫານຂອງພວກເຂົາກໍບໍ່ດີ; ພວກເຂົາບໍ່ຮູ້ແຈ້ງວ່າໄດ້ຜູ້ເຊື່ອໃໝ່ຈັກຄົນຈາກການເທດສະໜາພຣະກິດຕິຄຸນ, ຈະສ້າງຕັ້ງຄຣິສຕະຈັກ, ເລືອກຜູ້ນໍາ ແລະ ຜູ້ຊ່ວຍວຽກແນວໃດ ແລະ ຈະດຳເນີນຊີວິດຄຣິສຕະຈັກແນວໃດ. ສ່ວນວ່າໃຜມີຜົນສຳເລັດຫຼາຍທີ່ສຸດໃນການຮັບຜິດຊອບວຽກງານພຣະກິດຕິຄຸນ, ໃຜເປັນພະຍານໄດ້ຢ່າງມີປະສິດທິພາບທີ່ສຸດ, ໃຜເໝາະສົມທີ່ສຸດໃນການຫົດນໍ້າຄຣິສຕະຈັກ, ຫົວໜ້າທີມຄົນໃດຄວນຖືກປັບປ່ຽນການມອບໝາຍໜ້າທີ່ ຫຼື ຖືກໄລ່ອອກຍ້ອນບໍ່ຮັບຜິດຊອບ ແລະ ຈະແກ້ໄຂບັນຫາທີ່ເກີດຂຶ້ນໃນບາງດ້ານຂອງວຽກງານແນວໃດ, ຜູ້ນໍາປອມກໍບໍ່ຮູ້ແຈ້ງກ່ຽວກັບວຽກງານສະເພາະເຫຼົ່ານີ້ທັງໝົດ ແລະ ພວກເຂົາກໍເຮັດວຽກແບບຊະຊາຍ. ສຳລັບວຽກງານດ້ານວິຊາຊີບຕ່າງໆໃນຄຣິສຕະຈັກທີ່ຕ້ອງການຄວາມຊ່ຽວຊານທາງດ້ານເຕັກນິກໃນລະດັບທີ່ສູງກວ່າ, ຜູ້ນໍາປອມກໍເຮັດວຽກເຫຼົ່ານັ້ນແບບຊະຊາຍເຊັ່ນກັນ. ພວກເຂົາບໍ່ມີແນວຄິດເລີຍວ່າຈະປະຕິບັດວຽກງານເຫຼົ່ານີ້ໂດຍສະເພາະແນວໃດ. ເຖິງແມ່ນວ່າພວກເຂົາຢາກສອບຖາມກ່ຽວກັບມັນ, ພວກເຂົາກໍບໍ່ຮູ້ວ່າຈະເຮັດແນວໃດ. ພວກເຂົາຢາກຖາມເບື້ອງເທິງວ່າຈະເລີ່ມຕົ້ນວຽກງານເຫຼົ່ານີ້ແນວໃດ, ແຕ່ພວກເຂົາບໍ່ຮູ້ແມ່ນແຕ່ຈະຕັ້ງຄຳຖາມແນວໃດ. ຜົນກໍຄື ວຽກງານກໍບໍ່ສາມາດເຮັດໄດ້. ແມ່ນແຕ່ວຽກງານງ່າຍໆ ໃນການຈັດການຊັບສິນທີ່ກຳນົດໄວ້ໃນການຈັດແຈງວຽກງານເຊັ່ນ: ການມອບໝາຍຄົນທີ່ເໝາະສົມໃຫ້ປົກປັກຮັກສາ ແລະ ຈັດສັນຊັບສິນ ແລະ ການສ້າງຕັ້ງລະບົບຕ່າງໆ, ກໍເປັນສິ່ງທີ່ຜູ້ນໍາປອມບໍ່ສາມາດຈັດການໄດ້. ພວກເຂົາເຮັດມັນແບບຊະຊາຍ. ຜູ້ນໍາປອມມີຄວາມສັບສົນຢ່າງຍິ່ງກ່ຽວກັບທຸກວຽກງານທີ່ພວກເຂົາຮັບຜິດຊອບ. ເມື່ອຖືກຖາມວ່າພວກເຂົາໄດ້ຈັດຕັ້ງປະຕິບັດການຈັດແຈງວຽກງານແລ້ວບໍ, ພວກເຂົາກໍຮູ້ສຶກພູມໃຈ ແລະ ເວົ້າຢ່າງໝັ້ນໃຈວ່າ: “ຈັດຕັ້ງປະຕິບັດແລ້ວ. ທຸກຄົນມີສຳເນົາຂອງການຈັດແຈງວຽກງານ ແລະ ທຸກຄົນກໍຮູ້ວ່າເຮືອນຂອງພຣະເຈົ້າຮຽກຮ້ອງໃຫ້ເຮັດວຽກງານຫຍັງ”. ຖ້າເຈົ້າຖາມພວກເຂົາວ່າພວກເຂົາເຮັດແນວໃດ, ໃຫ້ອະທິບາຍຂັ້ນຕອນການເຮັດວຽກສະເພາະ, ວຽກງານໃດທີ່ເຮັດໄດ້ບໍ່ຄ່ອຍດີ, ວຽກງານໃດທີ່ເຮັດໄດ້ລາບລື່ນກວ່າ, ແຕ່ລະວຽກງານເຮັດໄດ້ຢ່າງເໝາະສົມແລ້ວບໍ, ວຽກງານໃດທີ່ຕ້ອງການການຕິດຕາມ ແລະ ກວດກາຢ່າງຕໍ່ເນື່ອງ ແລະ ໄດ້ພົບບັນຫາໃດໆ ຫຼັງຈາກການກວດກາແລ້ວບໍ, ພວກເຂົາກໍບໍ່ຮັບຮູ້ຫຍັງເລີຍກ່ຽວກັບສິ່ງເຫຼົ່ານີ້ທັງໝົດ. ນັບຕັ້ງແຕ່ໄດ້ກາຍເປັນຜູ້ນໍາ, ຜູ້ນໍາປອມບາງຄົນກໍບໍ່ຮູ້ແມ່ນແຕ່ວຽກງານທີ່ພວກເຂົາຕ້ອງເຮັດ ຫຼື ຂອບເຂດຄວາມຮັບຜິດຊອບຂອງຕົນແມ່ນຫຍັງ. ສິ່ງນີ້ຍິ່ງເປັນບັນຫາຫຼາຍຂຶ້ນ, ບໍ່ແມ່ນບໍ? ຜູ້ນໍາ ແລະ ຜູ້ເຮັດວຽກສ່ວນໃຫຍ່ໃນປັດຈຸບັນມີບັນຫານີ້ຫຼາຍໜ້ອຍຕ່າງກັນໄປບໍ? (ແມ່ນແລ້ວ.)

ບັນທັດຖານໃນການທົດສອບວ່າຜູ້ນໍາ ແລະ ຜູ້ເຮັດວຽກໄດ້ມາດຕະຖານ ຫຼື ບໍ່

ຜ່ານການໂອ້ລົມໃນມື້ນີ້, ຕອນນີ້ພວກເຈົ້າມີຄວາມເຂົ້າໃຈທີ່ຊັດເຈນຂຶ້ນກ່ຽວກັບຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກ ແລະ ຜູ້ຮັບຜິດຊອບຄວນບັນລຸແລ້ວບໍ? ພວກເຈົ້າພໍເຫັນທິດທາງໃນໃຈແລ້ວບໍ? ຄວາມເຂົ້າໃຈຂອງພວກເຈົ້າກ່ຽວກັບບົດບາດຂອງຜູ້ນໍາ ແລະ ຜູ້ເຮັດວຽກແມ່ນຍໍາຂຶ້ນບໍ? (ແມ່ນແລ້ວ.) ໃນດ້ານໜຶ່ງ, ຜູ້ນໍາ ແລະ ຜູ້ເຮັດວຽກໄດ້ຮັບຄວາມເຂົ້າໃຈບາງຢ່າງກ່ຽວກັບວຽກງານທີ່ພວກເຂົາຄວນປະຕິບັດ; ໃນອີກດ້ານໜຶ່ງ, ທຸກຄົນຕອນນີ້ກໍມີເສັ້ນທາງບາງຢ່າງໃນການແຍກແຍະວ່າຜູ້ນໍາ ຫຼື ຜູ້ເຮັດວຽກໄດ້ມາດຕະຖານ ຫຼື ບໍ່. ອີງຕາມຂໍ້ກຳນົດຂອງຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກ, ຜູ້ນໍາ ແລະ ຜູ້ເຮັດວຽກສ່ວນໃຫຍ່ໄດ້ມາດຕະຖານບໍ? (ບໍ່.) ແລ້ວຜູ້ນໍາ ແລະ ຜູ້ເຮັດວຽກຄົນໃດທີ່ສາມາດກາຍເປັນຄົນທີ່ໄດ້ມາດຕະຖານ ແລະ ຄົນໃດທີ່ບໍ່ສາມາດ? ຜູ້ທີ່ມີຄວາມສາມາດທີ່ໄດ້ມາດຕະຖານ, ມີປະສົບການທີ່ແທ້ຈິງບາງຢ່າງ, ມີຫຼັກການບາງຢ່າງໃນການຈັດການສິ່ງຕ່າງໆ ແລະ ມີຄວາມຮູ້ສຶກແບກຮັບພາລະສຳລັບວຽກງານຄຣິສຕະຈັກ ກໍສາມາດກາຍເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານໄດ້ ຫຼັງຈາກການຝຶກຝົນໄລຍະໜຶ່ງ. ເຖິງຢ່າງໃດກໍຕາມ, ຜູ້ທີ່ມີຄວາມສາມາດຕໍ່າ ແລະ ບໍ່ມີຄວາມສາມາດໃນການຢັ່ງຮູ້, ຜູ້ທີ່ບໍ່ສາມາດກຳແໜ້ນຫຼັກການໄດ້ ບໍ່ວ່າຈະໂອ້ລົມຄວາມຈິງຫຼາຍສໍ່າໃດກໍຕາມ, ກໍບໍ່ສາມາດກາຍເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານໄດ້ ແລະ ສາມາດຖືກກຳຈັດອອກເທົ່ານັ້ນ. ສະນັ້ນ, ຖ້າເຈົ້າຢາກກາຍເປັນຜູ້ນໍາ ຫຼື ຜູ້ເຮັດວຽກທີ່ໄດ້ມາດຕະຖານ ແລະ ຢາກໃຫ້ຄົນອື່ນເລືອກໃຫ້ເປັນຜູ້ນໍາ ຫຼື ຜູ້ເຮັດວຽກ, ກ່ອນອື່ນ ເຈົ້າຄວນປະເມີນເບິ່ງວ່າຄວາມສາມາດຂອງເຈົ້າພຽງພໍ ຫຼື ບໍ່. ເຈົ້າຈະປະເມີນສິ່ງນີ້ໄດ້ແນວໃດ? ໂດຍການເບິ່ງວ່າເຈົ້າສາມາດຈັດຕັ້ງປະຕິບັດການຈັດແຈງວຽກງານໄດ້ ຫຼື ບໍ່. ຈົ່ງເອົາການຈັດແຈງວຽກງານຫຼ້າສຸດມາ, ອ່ານມັນ ແລະ ທົດສອບຕົນເອງ ເພື່ອເບິ່ງວ່າເຈົ້າມີຂັ້ນຕອນ ແລະ ແຜນການໃນການຈັດຕັ້ງປະຕິບັດມັນ ຫຼື ບໍ່. ຖ້າເຈົ້າມີແນວຄິດ ແລະ ແຜນການ ແລະ ຮູ້ວິທີຈັດຕັ້ງປະຕິບັດມັນ, ແລ້ວເຈົ້າກໍຄວນຮັບຜິດຊອບວຽກງານນັ້ນເປັນໜ້າທີ່ທີ່ເຈົ້າຕ້ອງຮັບຜິດຊອບ ເມື່ອອ້າຍເອື້ອຍນ້ອງເລືອກເຈົ້າ. ເຖິງຢ່າງໃດກໍຕາມ, ຖ້າຫຼັງຈາກທີ່ອ່ານການຈັດແຈງວຽກງານແລ້ວ ໃນຫົວຂອງເຈົ້າວ່າງເປົ່າ, ເຈົ້າບໍ່ສາມາດເບິ່ງທະລຸໄດ້ເລີຍວ່າໃຜເໝາະສົມທີ່ສຸດທີ່ຈະຖືກຈັດແຈງໃຫ້ຮັບຜິດຊອບວຽກງານ ແລະ ຍິ່ງໄປກວ່ານັ້ນ ເຈົ້າບໍ່ສາມາດເບິ່ງທະລຸໄດ້ວ່າຈະຈັດຕັ້ງປະຕິບັດລາຍການວຽກງານຕ່າງໆຂອງຄຣິສຕະຈັກໂດຍສະເພາະແນວໃດ, ທັງບໍ່ຮູ້ວ່າຈະໂອ້ລົມ, ຊີ້ນໍາ, ກວດກາ ແລະ ຕິດຕາມແນວໃດ ແລະ ເຈົ້າບໍ່ມີຂັ້ນຕອນ ຫຼື ແຜນການໃນການຈັດຕັ້ງປະຕິບັດໃນໃຈຂອງເຈົ້າ, ແຕ່ອ້າຍເອື້ອຍນ້ອງບາງຄົນພັດເຂົ້າໃຈຜິດວ່າເຈົ້າມີຄວາມສາມາດພິເສດຫຼາຍ ແລະ ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ, ທັດສະນະຄະຕິຂອງເຈົ້າຄວນຈະເປັນແນວໃດ? ເຈົ້າຄວນເວົ້າວ່າ: “ຂອບໃຈສຳລັບຄຳຍ້ອງຍໍຂອງເຈົ້າ, ແຕ່ຄວາມຈິງແລ້ວ ຂ້ອຍບໍ່ໄດ້ມີຄວາມສາມາດພິເສດຫຼາຍ. ຂ້ອຍບໍ່ແມ່ນຄົນປະເພດນັ້ນ, ເຈົ້າເບິ່ງຄົນຜິດແລ້ວ. ຖ້າພວກເຈົ້າເລືອກຂ້ອຍເປັນຜູ້ນໍາ, ມັນກໍຈະເຮັດໃຫ້ວຽກງານຂອງຄຣິສຕະຈັກຊັກຊ້າ. ຂ້ອຍຮູ້ສະຖານະຂອງຕົນເອງ; ຂ້ອຍບໍ່ຮູ້ແມ່ນແຕ່ຈະຈັດຕັ້ງປະຕິບັດການຈັດແຈງວຽກງານທີ່ງ່າຍດາຍ, ບໍ່ເຫັນຮ່ອງຮອຍ ແລະ ຈັບຕົ້ນຊົນປາຍບໍ່ຖືກເລີຍ. ຖ້າບໍ່ເຂົ້າໃຈຄວາມຈິງ, ວຽກງານຂອງຄຣິສຕະຈັກກໍບໍ່ສາມາດເຮັດໄດ້ດີ. ເຖິງແມ່ນວ່າເບື້ອງເທິງຈະແຕ່ງຕັ້ງຂ້ອຍ, ຂ້ອຍກໍບໍ່ສາມາດເຮັດໄດ້. ຂ້ອຍບໍ່ແມ່ນຄົນປະເພດນັ້ນແທ້ໆ”. ເຈົ້າຄິດແນວໃດກັບການຍອມຮັບແບບນີ້? ວິທີການນີ້ສະແດງໃຫ້ເຫັນເຫດຜົນ; ຄົນທີ່ເວົ້າແບບນີ້ມີເຫດຜົນຫຼາຍກວ່າຜູ້ນໍາປອມ. ຜູ້ນໍາປອມບໍ່ມີວັນທີ່ຈະເວົ້າສິ່ງທີ່ມີເຫດຜົນຫຼາຍຂະໜາດນີ້ໄດ້. ຜູ້ນໍາປອມຄິດວ່າ: “ຂ້ອຍຖືກເລືອກແລ້ວ, ສະນັ້ນ ຂ້ອຍກໍຄວນຈະເປັນຜູ້ນໍາ. ເປັນຫຍັງຂ້ອຍຈຶ່ງບໍ່ຄວນເປັນ? ຂ້ອຍມີຄວາມສາມາດພິເສດ, ສະນັ້ນ ຂ້ອຍສົມຄວນໄດ້ຮັບມັນ. ການທີ່ບໍ່ສາມາດຈັດຕັ້ງປະຕິບັດການຈັດແຈງວຽກງານເປັນບັນຫາບໍ? ໃຜເກີດມາແລ້ວຮູ້ວິທີເຮັດມັນເລີຍ? ມັນບໍ່ແມ່ນສິ່ງທີ່ຂ້ອຍສາມາດຮຽນຮູ້ໄດ້ບໍ? ຕາບໃດທີ່ຂ້ອຍສາມາດເທດສະໜາໄດ້, ນັ້ນກໍພຽງພໍແລ້ວ. ຂ້ອຍມີຄວາມເຂົ້າໃຈຝ່າຍວິນຍານ, ຂ້ອຍຮູ້ ແລະ ເຂົ້າໃຈພຣະທຳຂອງພຣະເຈົ້າ, ຂ້ອຍສາມາດໂອ້ລົມໄດ້ ແລະ ຂ້ອຍສາມາດຊອກຫາເສັ້ນທາງແຫ່ງການປະຕິບັດໃນພຣະທຳຂອງພຣະເຈົ້າໄດ້. ຂ້ອຍຊຳນານໃນການແກ້ໄຂອຸປະນິໄສທີ່ເສື່ອມຊາມ ແລະ ສະພາວະຕ່າງໆຂອງຜູ້ຄົນ. ການຈັດຕັ້ງປະຕິບັດການຈັດແຈງວຽກງານຂອງເຮືອນຂອງພຣະເຈົ້າບໍ່ແມ່ນເລື່ອງໃຫຍ່ເລີຍ. ມັນບໍ່ແມ່ນພຽງແຕ່ວຽກງານຄຸ້ມຄອງການບໍລິຫານບໍ? ຂ້ອຍເຄີຍຮຽນການຄຸ້ມຄອງການບໍລິຫານມາກ່ອນ, ສະນັ້ນ ວຽກງານເລັກນ້ອຍຂອງເຮືອນຂອງພຣະເຈົ້ານີ້ເປັນເລື່ອງຈິບໆສຳລັບຂ້ອຍ!” ຄົນແບບນີ້ຕົກຢູ່ໃນອັນຕະລາຍ, ບໍ່ແມ່ນບໍ? (ແມ່ນແລ້ວ.) ອັນຕະລາຍນັ້ນຢູ່ໃສ? ພວກເຈົ້າສາມາດເບິ່ງທະລຸເລື່ອງນີ້ໄດ້ບໍ? (ພວກເຂົາບໍ່ສາມາດເຮັດວຽກໄດ້ ແລະ ຈະຂັດຂວາງ ແລະ ລົບກວນວຽກງານຂອງເຮືອນຂອງພຣະເຈົ້າ, ບໍ່ພຽງແຕ່ທຳຮ້າຍຕົນເອງ ແລະ ອ້າຍເອື້ອຍນ້ອງເທົ່ານັ້ນ ແຕ່ຍັງເຮັດໃຫ້ວຽກງານຂອງເຮືອນຂອງພຣະເຈົ້າຊັກຊ້າອີກດ້ວຍ.) ມັນເປັນພຽງແຕ່ຄວາມເສຍຫາຍບໍ? ນັ້ນແມ່ນສິ່ງທີ່ມັນນໍາໄປສູ່ໃນທີ່ສຸດບໍ? ຖ້າມັນເປັນພຽງແຕ່ເທົ່ານີ້, ມັນກໍຍັງສາມາດແກ້ໄຂໄດ້. ບັນຫາສຳຄັນແມ່ນ ຖ້າຜູ້ນໍາປອມຍັງຄົງຢູ່ໃນບົດບາດຂອງພວກເຂົາເປັນເວລາດົນ, ພວກເຂົາກໍຈະຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສ ແລະ ໃນທີ່ສຸດກໍຈະກາຍເປັນຜູ້ຕໍ່ຕ້ານພຣະຄຣິສ. ເຈົ້າຄິດວ່າການເປັນຜູ້ນໍາ ຫຼື ຜູ້ເຮັດວຽກນັ້ນງ່າຍດາຍຂະໜາດນັ້ນບໍ? ເມື່ອມີສະຖານະກໍຈະມີການລໍ້ລວງ ແລະ ເມື່ອມີການລໍ້ລວງກໍຈະມີອັນຕະລາຍ. ອັນຕະລາຍນີ້ແມ່ນຫຍັງ? ມັນຄືຄວາມເປັນໄປໄດ້ຂອງການຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສ. ຜົນສະທ້ອນທີ່ຮ້າຍແຮງທີ່ສຸດຂອງການຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສກໍຄືການກາຍເປັນຜູ້ຕໍ່ຕ້ານພຣະຄຣິສ.

ບາງຄົນເວົ້າວ່າ: “ຜູ້ນໍາປອມບາງຄົນພຽງແຕ່ມີຄວາມສາມາດຕໍ່າພໍສົມຄວນ ແຕ່ຄວາມເປັນມະນຸດຂອງພວກເຂົາບໍ່ໄດ້ບໍ່ດີ. ພວກເຂົາສາມາດຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສໄດ້ບໍ?” ໃຜເວົ້າວ່າການມີຄວາມເປັນມະນຸດທີ່ບໍ່ດີໝາຍຄວາມວ່າພວກເຂົາຈະບໍ່ຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສ? ພວກເຂົາຕ້ອງຊົ່ວຮ້າຍສໍ່າໃດຈຶ່ງຈະຖືກຖືວ່າເປັນຜູ້ຕໍ່ຕ້ານພຣະຄຣິສ? ເຈົ້າສາມາດເບິ່ງທະລຸເລື່ອງນີ້ໄດ້ບໍ? ຖ້າຜູ້ນໍາປອມຍັງຄົງຢູ່ໃນບົດບາດຂອງພວກເຂົາເປັນເວລາດົນ, ພວກເຂົາກໍໄດ້ເລີ່ມເດີນຕາມເສັ້ນທາງຂອງຜູ້ຕໍ່ຕ້ານພຣະຄຣິສແລ້ວ. ມັນມີຊ່ອງຫວ່າງລະຫວ່າງການຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສ ແລະ ການກາຍເປັນຜູ້ຕໍ່ຕ້ານພຣະຄຣິສບໍ? (ບໍ່.) ຈົ່ງຄິດຄືນເບິ່ງ: ຜູ້ນໍາປອມເຫຼົ່ານັ້ນກຳລັງຕິດຕາມເສັ້ນທາງໃດ? ຜູ້ນໍາປອມບໍ່ໄດ້ເຮັດວຽກງານສະເພາະ, ທັງບໍ່ມີຄວາມສາມາດທີ່ຈະເຮັດວຽກງານສະເພາະ, ແຕ່ພວກເຂົາຍັງຢາກຢືນຢູ່ໃນຕຳແໜ່ງທີ່ສູງເພື່ອສັ່ງສອນຄົນອື່ນ ແລະ ເຮັດໃຫ້ຜູ້ຄົນຟັງ ແລະ ເຊື່ອຟັງພວກເຂົາ. ນີ້ແມ່ນການຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສບໍ? ຜົນສະທ້ອນຂອງການຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສແມ່ນຫຍັງ? (ພວກເຂົາກາຍເປັນຜູ້ຕໍ່ຕ້ານພຣະຄຣິສໂດຍທຳມະຊາດ.) ເຖິງແມ່ນວ່າຜູ້ນໍາປອມຈະບໍ່ແມ່ນຜູ້ຕໍ່ຕ້ານພຣະຄຣິສ ຫຼື ຄົນຊົ່ວຮ້າຍມາແຕ່ກຳເນີດ, ຖ້າພວກເຂົາຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສເປັນເວລາດົນໂດຍບໍ່ມີການຊີ້ນຳ ຫຼື ບໍ່ມີໃຜລາຍງານ ແລະ ໄລ່ພວກເຂົາອອກ, ພວກເຂົາຈະສາມາດຕັ້ງຕົວເປັນໃຫຍ່ ແລະ ສ້າງອານາຈັກຂອງຕົນເອງໄດ້ບໍ? (ໄດ້.) ເມື່ອຮອດຈຸດນັ້ນ, ພວກເຂົາບໍ່ໄດ້ກາຍເປັນຜູ້ຕໍ່ຕ້ານພຣະຄຣິສແລ້ວບໍ? ແລ້ວພວກເຈົ້າຈຶ່ງເຫັນວ່າ ບົດບາດຂອງຜູ້ນໍາປອມນັ້ນອັນຕະລາຍ, ບໍ່ແມ່ນບໍ? (ແມ່ນແລ້ວ.) ການເປັນຜູ້ນໍາປອມນັ້ນກໍອັນຕະລາຍຫຼາຍຢູ່ແລ້ວ. ເຖິງແມ່ນວ່າໃນປັດຈຸບັນພວກເຮົາກຳລັງໄຈ້ແຍກຜູ້ນໍາປອມ ແລະ ຍັງບໍ່ທັນໄດ້ກ່າວເຖິງຜູ້ຕໍ່ຕ້ານພຣະຄຣິສ, ແຕ່ມັນກໍມີຄວາມເຊື່ອມໂຍງລະຫວ່າງແກ່ນແທ້ຂອງທັງສອງຢ່າງນີ້. ຄວາມຈິງແລ້ວ, ຜູ້ນໍາປອມກຳລັງຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສ. ການຕິດຕາມເສັ້ນທາງນີ້ຈະນໍາພາພວກເຂົາໄປສູ່ການກາຍເປັນຜູ້ຕໍ່ຕ້ານພຣະຄຣິສໂດຍທຳມະຊາດ, ເຊິ່ງຖືກກຳນົດໂດຍທຳມະຊາດ-ແກ່ນແທ້ຂອງພວກເຂົາ. ເມື່ອຮອດຈຸດນັ້ນ, ມັນກໍບໍ່ຈຳເປັນທີ່ຈະຕ້ອງເບິ່ງແກ່ນແທ້ຄວາມເປັນມະນຸດຂອງພວກເຂົາ; ເສັ້ນທາງຂອງພວກເຂົາພຽງຢ່າງດຽວກໍກຳນົດໄດ້ແລ້ວວ່າພວກເຂົາເປັນຜູ້ຕໍ່ຕ້ານພຣະຄຣິສ ຫຼື ບໍ່. ຈົ່ງພິຈາລະນາຜູ້ນໍາປອມເຫຼົ່ານັ້ນທີ່ຖືກໄລ່ອອກ. ຖ້າພວກເຂົາບໍ່ໄດ້ຖືກໄລ່ອອກທັນເວລາ, ແລ້ວເມື່ອພິພາກສາແກ່ນແທ້ຂອງພວກເຂົາຈາກວິທີທີ່ພວກເຂົາປະພຶດ ແລະ ສິ່ງທີ່ພວກເຂົາເປີດເຜີຍໃນລະຫວ່າງການດຳລົງຕຳແໜ່ງ, ໃນທີ່ສຸດແລ້ວ ພວກເຂົາຈະຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສບໍ? ພວກເຂົາຈະກາຍເປັນຜູ້ຕໍ່ຕ້ານພຣະຄຣິສບໍ? ຄວາມຈິງແລ້ວ, ບາງຄົນໄດ້ສະແດງສັນຍານຂອງສິ່ງນີ້ແລ້ວ ແລະ ເຮືອນຂອງພຣະເຈົ້າກໍໄດ້ໄລ່ພວກເຂົາອອກທັນທີ. ຖ້າພວກເຂົາບໍ່ໄດ້ຖືກໄລ່ອອກ, ພວກເຂົາກໍຈະເລີ່ມເກາະຄຣິສຕະຈັກກິນ ແລະ ນໍາພາຜູ້ຄົນຢ່າງຜິດໆ. ພວກເຂົາຈະເລີ່ມຕັ້ງຕົວເປັນເຈົ້າເປັນນາຍ, ຊີ້ມືສັ່ງຄົນອື່ນ ແລະ ອອກຄຳສັ່ງໄປທົ່ວ, ເຮັດໃຫ້ຄົນອື່ນເຊື່ອຟັງພວກເຂົາຄືກັບວ່າພວກເຂົາເປັນພຣະເຈົ້າ. ພວກເຂົາເຖິງຂັ້ນຈະອ້າງວ່າຕົນເອງຖືກເຮັດໃຫ້ສົມບູນໂດຍພຣະເຈົ້າ ແລະ ເປັນຄົນທີ່ພຣະເຈົ້າໃຊ້. ນັ້ນບໍ່ແມ່ນເລື່ອງຫຍຸ້ງຍາກບໍ? ສະນັ້ນ ພວກເຮົາຄວນເບິ່ງ ແລະ ກຳນົດລັກສະນະສະພາວະ ແລະ ການສະແດງອອກຂອງຜູ້ນໍາປອມດັ່ງກ່າວແນວໃດ? ໃນເບື້ອງຕົ້ນ ພວກເຂົາສາມາດຖືກກຳນົດລັກສະນະວ່າເປັນພວກໜ້າຊື່ໃຈຄົດ, ເປັນຄົນທີ່ອາໄສຄຣິສຕະຈັກເພື່ອລ້ຽງຊີບ, ພວກຟາຣີຊາຍ. ແລ້ວຈະເກີດຫຍັງຂຶ້ນຖ້າສິ່ງນີ້ຍັງຄົງພັດທະນາຕໍ່ໄປ? ເຖິງແມ່ນວ່າຜູ້ນໍາປອມອາດຈະບໍ່ໂຫດຮ້າຍ ຫຼື ຊົ່ວຊ້າຄືກັບຜູ້ຕໍ່ຕ້ານພຣະຄຣິສ ແລະ ເຖິງແມ່ນວ່າພາຍນອກພວກເຂົາອາດຈະເບິ່ງຄືວ່າມີຄວາມສາມາດໃນການອົດທົນກັບຄວາມລຳບາກ ແລະ ເຮັດວຽກໜັກ, ຊ່ວຍເຫຼືອຄົນອື່ນໃນທຸກໂອກາດ ແລະ ມີຄວາມສາມາດໃນການອົດທົນ ແລະ ໃຈເຢັນຕໍ່ຜູ້ຄົນຄືກັນກັບພວກຟາຣີຊາຍທີ່ເດີນທາງຂ້າມນ້ຳຂ້າມທະເລເພື່ອເທດສະໜາ ແລະ ເຮັດວຽກ, ແຕ່ໃນທີ່ສຸດແລ້ວມັນຈະສຳຄັນຫຍັງ? ຖ້າພວກເຂົາບໍ່ສາມາດຈັດຕັ້ງປະຕິບັດວຽກງານໃດວຽກງານໜຶ່ງໄດ້, ການກະທຳ ແລະ ພຶດຕິກຳຂອງພວກເຂົາຈະແຕກຕ່າງຈາກພວກຟາຣີຊາຍແນວໃດ? ການກະທຳຂອງພວກເຂົາແມ່ນການຮ່ວມມືກັບພາລະກິດຂອງພຣະເຈົ້າ ຫຼື ພວກເຂົາກຳລັງຕໍ່ຕ້ານ ແລະ ລົບກວນພາລະກິດຂອງພຣະເຈົ້າ? ເຫັນໄດ້ຢ່າງຊັດເຈນວ່າ ພວກເຂົາກຳລັງຕໍ່ຕ້ານພາລະກິດຂອງພຣະເຈົ້າ ແລະ ຂັດຂວາງຄວາມຄືບໜ້າປົກກະຕິຂອງລາຍການວຽກງານຕ່າງໆຂອງຄຣິສຕະຈັກ. ນີ້ບໍ່ໄດ້ແຕກຕ່າງຈາກພຶດຕິກຳຂອງພວກຟາຣີຊາຍ ແລະ ສິດຍາພິບານ ແລະ ຜູ້ອາວຸໂສເຫຼົ່ານັ້ນໃນໂລກສາສະໜາແມ່ນບໍ? ຜູ້ນໍາປອມກໍຄືກັນກັບພວກເຂົາ. ສະນັ້ນ, ພວກເຮົາຄວນກຳນົດລັກສະນະພວກເຂົາແນວໃດ? ຈະເກີດຫຍັງຂຶ້ນຖ້າຜູ້ນໍາປອມຍັງຄົງດຳເນີນການຕໍ່ໄປ? ພວກເຂົາບໍ່ພຽງແຕ່ຈະລົ້ມເຫຼວໃນການຈັດຕັ້ງປະຕິບັດການຈັດແຈງວຽກງານຂອງເຮືອນຂອງພຣະເຈົ້າເທົ່ານັ້ນ ແຕ່ຍັງຈະເລີ່ມປະນາມ, ວິຈານ, ພິພາກສາ, ລົງໂທດ ແລະ ເຮັດສິ່ງອື່ນໆຕໍ່ການຈັດແຈງເຫຼົ່ານີ້, ພຶດຕິກຳຂອງຜູ້ຕໍ່ຕ້ານພຣະຄຣິສທັງໝົດກໍຈະປາກົດຂຶ້ນ. ພວກເຂົາບໍ່ພຽງແຕ່ລົ້ມເຫຼວໃນການຈັດຕັ້ງປະຕິບັດການຈັດແຈງວຽກງານເທົ່ານັ້ນ, ແຕ່ພວກເຂົາຍັງຊອກຫາຂໍ້ອ້າງຕ່າງໆເພື່ອຕໍ່ຕ້ານ ແລະ ຂັດຂວາງການຈັດຕັ້ງປະຕິບັດ. ນີ້ບໍ່ແມ່ນການຮ່ວມມືກັບພາລະກິດຂອງພຣະເຈົ້າ ແຕ່ເປັນການຂັດຂວາງ ແລະ ລົບກວນວຽກງານຂອງເຮືອນຂອງພຣະເຈົ້າ. ນີ້ຄືການທີ່ພວກເຂົາໃຊ້ແນວຄິດ ແລະ ຈິນຕະນາການຂອງຕົນເອງ ແລະ ອຳນາດ ແລະ ສະຖານະທີ່ເຮືອນຂອງພຣະເຈົ້າມອບໃຫ້ ເພື່ອຂັດຂວາງການຈັດຕັ້ງປະຕິບັດການຈັດແຈງວຽກງານຂອງເຮືອນຂອງພຣະເຈົ້າ. ນີ້ບໍ່ແມ່ນແກ່ນແທ້ຂອງບັນຫາບໍ? (ແມ່ນແລ້ວ.) ຜູ້ນໍາປອມບໍ່ໄດ້ເຮັດວຽກງານຕົວຈິງ ແລະ ບໍ່ສາມາດຈັດຕັ້ງປະຕິບັດວຽກງານຕ່າງໆທີ່ເບື້ອງເທິງຈັດແຈງໃຫ້, ແຕ່ພວກເຂົາຍັງຢືນຢັນສະຖານະຂອງຕົນເພື່ອເທດສະໜາໃຫ້ຜູ້ຄົນຟັງ, ໂດຍຮູ້ສຶກວ່າຕົນເອງເປັນຫົວໜ້າ, ເປັນຜູ້ນໍາຂອງຜູ້ຄົນທີ່ພຣະເຈົ້າເລືອກ. ສິ່ງນີ້ເຮັດໃຫ້ພວກເຂົາກາຍເປັນຜູ້ຕໍ່ຕ້ານພຣະຄຣິສແລ້ວ, ເປັນຜູ້ຕໍ່ຕ້ານພຣະຄຣິສທີ່ແທ້ຈິງ. ການກຳນົດລັກສະນະຂອງຄົນດັ່ງກ່າວແມ່ນຍໍາບໍ? ມັນແມ່ນຍໍາທີ່ສຸດ, ໂດຍບໍ່ມີຂໍ້ຜິດພາດໃດໆ! ນີ້ບໍ່ແມ່ນການໃຫ້ເຫດຜົນທາງຕັກກະ ແຕ່ເປັນການກຳນົດລັກສະນະໂດຍອີງໃສ່ແກ່ນແທ້ຂອງພວກເຂົາ. ຜູ້ທີ່ບໍ່ສາມາດຈັດຕັ້ງປະຕິບັດການຈັດແຈງວຽກງານຂອງເຮືອນຂອງພຣະເຈົ້າໄດ້ແມ່ນຜູ້ນໍາປອມ ແລະ ຜູ້ທີ່ບໍ່ຈັດຕັ້ງປະຕິບັດການຈັດແຈງວຽກງານຂອງເຮືອນຂອງພຣະເຈົ້າກໍແມ່ນຜູ້ນໍາປອມເຊັ່ນກັນ. ກ່ອນທີ່ພວກເຂົາຈະຖືກເປີດເຜີຍວ່າເປັນພວກຟາຣີຊາຍ, ພວກເຂົາສາມາດຖືກກຳນົດລັກສະນະວ່າເປັນຜູ້ນໍາປອມ. ເຖິງຢ່າງໃດກໍຕາມ, ນັບຕັ້ງແຕ່ຕອນທີ່ພວກເຂົາກາຍເປັນພວກຟາຣີຊາຍ ແລະ ເກາະຄຣິສຕະຈັກກິນ, ອາໄສບຸນເກົ່າກິນ ແລະ ຄອບຄອງຕຳແໜ່ງໂດຍບໍ່ຈັດຕັ້ງປະຕິບັດການຈັດແຈງວຽກງານ ຫຼື ເຮັດວຽກງານສະເພາະ, ຈົນກາຍເປັນໂຕຖ່ວງຄວາມຈະເລີນໃຫ້ແກ່ວຽກງານຂອງເຮືອນຂອງພຣະເຈົ້າ, ຄົນດັ່ງກ່າວຄວນຖືກກຳນົດລັກສະນະວ່າເປັນຜູ້ຕໍ່ຕ້ານພຣະຄຣິສ. ເຈົ້າຈະກຳນົດໄດ້ແນວໃດວ່າຄົນໃດຄົນໜຶ່ງເປັນຜູ້ນໍາປອມ ຫຼື ຜູ້ຕໍ່ຕ້ານພຣະຄຣິສ? ຜູ້ນໍາປອມຖືກກຳນົດລັກສະນະໂດຍອີງໃສ່ວ່າພວກເຂົາສາມາດຈັດຕັ້ງປະຕິບັດການຈັດແຈງວຽກງານ ແລະ ເຮັດວຽກງານຕົວຈິງໄດ້ ຫຼື ບໍ່. ຜູ້ທີ່ບໍ່ຈັດຕັ້ງປະຕິບັດການຈັດແຈງວຽກງານ ແລະ ບໍ່ເຮັດວຽກງານຕົວຈິງແມ່ນຜູ້ນໍາປອມ. ເຖິງຢ່າງໃດກໍຕາມ, ຖ້າພວກເຂົາຮູ້ວ່າຕົນເອງບໍ່ສາມາດເຮັດວຽກງານຕົວຈິງໄດ້ ແລະ ບໍ່ສາມາດຈັດຕັ້ງປະຕິບັດການຈັດແຈງວຽກງານຈາກເບື້ອງເທິງໄດ້, ແຕ່ຍັງຢາກຢືນຢັນສະຖານະຂອງຕົນເພື່ອເທດສະໜາ ແລະ ຮ້ອງຄຳຂວັນເພື່ອຊື້ໃຈຜູ້ຄົນ ແລະ ບໍ່ສົນໃຈການຈັດແຈງວຽກງານຂອງເຮືອນຂອງພຣະເຈົ້າ ແລະ ຄາດຫວັງໃຫ້ເຮືອນຂອງພຣະເຈົ້າ, ໂດຍຄຳນຶງເຖິງຄວາມຈິງທີ່ວ່າພວກເຂົາໄດ້ເຊື່ອໃນພຣະເຈົ້າມາເປັນເວລາຫຼາຍປີ ແລະ ໄດ້ທົນທຸກເພື່ອວຽກງານຂອງຄຣິສຕະຈັກມາເປັນເວລາຫຼາຍປີ, ຮັກສາພວກເຂົາໄວ້ເພື່ອໃຫ້ພວກເຂົາສາມາດອາໄສຄຣິສຕະຈັກເພື່ອລ້ຽງຊີບ ແລະ ໃຊ້ປະໂຫຍດຈາກເຮືອນຂອງພຣະເຈົ້າເປັນບ່ອນພັກຜ່ອນຢ່ອນໃຈ, ສືບຕໍ່ນໍາພາອ້າຍເອື້ອຍນ້ອງຢ່າງຜິດໆ, ເຖິງຂັ້ນສະແຫວງຫາອຳນາດໃນການເວົ້າ ແລະ ສິດອຳນາດໃນການຕັດສິນໃຈ, ແລ້ວຄົນດັ່ງກ່າວກໍຄືຜູ້ຕໍ່ຕ້ານພຣະຄຣິສ. ນີ້ຄືວິທີທີ່ເຈົ້າກຳນົດວ່າຄົນໃດຄົນໜຶ່ງເປັນຜູ້ນໍາປອມ ຫຼື ຜູ້ຕໍ່ຕ້ານພຣະຄຣິສ. ຫຼັກການ ແລະ ມາດຕະຖານສຳລັບການກຳນົດລັກສະນະນີ້ຊັດເຈນບໍ? (ແມ່ນແລ້ວ.)

ຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກສ່ວນໃຫຍ່ແລ້ວແມ່ນກ່ຽວຂ້ອງກັບການຈັດແຈງວຽກງານ. ບໍ່ວ່າຜູ້ນໍາ ຫຼື ຜູ້ເຮັດວຽກຈະຈັດຕັ້ງປະຕິບັດການຈັດແຈງວຽກງານ ຫຼື ບໍ່ນັ້ນ ແມ່ນບັນທັດຖານໃນການທົດສອບວ່າພວກເຂົາໄດ້ມາດຕະຖານ ຫຼື ບໍ່. ການປະເມີນວ່າຜູ້ນໍາ ແລະ ຜູ້ເຮັດວຽກເປັນຄົນທີ່ແທ້ຈິງ ຫຼື ປອມ ໂດຍອີງໃສ່ວ່າພວກເຂົາດຳເນີນວຽກງານຄຣິສຕະຈັກຕາມການຈັດແຈງວຽກງານ ຫຼື ບໍ່ ແມ່ນວິທີການທີ່ແມ່ນຍໍາທີ່ສຸດ. ການໃຊ້ທັດສະນະຄະຕິຂອງພວກເຂົາຕໍ່ການຈັດແຈງວຽກງານ ເພື່ອແຍກແຍະ ແລະ ໄຈ້ແຍກຜູ້ນໍາປອມ ແລະ ເພື່ອກຳນົດວ່າພວກເຂົາເປັນຜູ້ນໍາປອມ ຫຼື ຜູ້ຕໍ່ຕ້ານພຣະຄຣິສແມ່ນມີຄວາມຍຸຕິທຳຢ່າງສົມບູນ. ການປະເມີນຜູ້ນໍາ ແລະ ຜູ້ເຮັດວຽກໂດຍອີງໃສ່ວິທີທີ່ພວກເຂົາຈັດຕັ້ງປະຕິບັດການຈັດແຈງວຽກງານ, ບໍ່ວ່າພວກເຂົາສາມາດຈັດຕັ້ງປະຕິບັດການຈັດແຈງວຽກງານໄດ້ ຫຼື ບໍ່ ແລະ ປະສິດທິຜົນ ແລະ ຄວາມຄົບຖ້ວນຂອງການຈັດຕັ້ງປະຕິບັດຂອງພວກເຂົາ ແມ່ນມີຄວາມຍຸຕິທຳ ແລະ ສົມເຫດສົມຜົນສຳລັບຜູ້ນໍາ ຫຼື ຜູ້ເຮັດວຽກທຸກຄົນ. ມັນບໍ່ໄດ້ມີຈຸດປະສົງເພື່ອເຈດຕະນາກັ່ນແກ້ງຜູ້ໃດ. ພວກເຈົ້າສາມາດແຍກແຍະໄດ້ບໍວ່າ ຜູ້ນໍາປອມບາງຄົນບໍ່ໄດ້ຈັດຕັ້ງປະຕິບັດການຈັດແຈງວຽກງານ ແລະ ໃນທີ່ສຸດກໍກາຍເປັນຜູ້ຕໍ່ຕ້ານພຣະຄຣິສ? ຄຳຢືນຢັນນີ້ໃຊ້ໄດ້ບໍ? (ແມ່ນແລ້ວ.) ເປັນຫຍັງມັນຈຶ່ງໃຊ້ໄດ້? (ຍ້ອນວ່າຜູ້ນໍາປອມບໍ່ໄດ້ຈັດຕັ້ງປະຕິບັດການຈັດແຈງວຽກງານ ແລະ ຄອບຄອງຕຳແໜ່ງຂອງພວກເຂົາເພື່ອສ້າງຕັ້ງອານາຈັກທີ່ເປັນເອກະລາດຂອງຕົນເອງຂຶ້ນ. ນີ້ໝາຍຄວາມວ່າພວກເຂົາໄດ້ເລີ່ມເດີນຕາມເສັ້ນທາງຂອງຜູ້ຕໍ່ຕ້ານພຣະຄຣິສແລ້ວ.) ນີ້ຄືປາກົດການ, ແລ້ວແກ່ນແທ້ຂອງບັນຫາແມ່ນຫຍັງ? ການບໍ່ຈັດຕັ້ງປະຕິບັດການຈັດແຈງວຽກງານຄືການຕໍ່ຕ້ານພຣະເຈົ້າ ແລະ ການເປັນປໍລະປັກກັບພຣະອົງ. ການເປັນປໍລະປັກກັບພຣະເຈົ້າໝາຍຄວາມວ່າແນວໃດ? ຜູ້ທີ່ຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສແມ່ນກຳລັງເປັນປໍລະປັກກັບພຣະເຈົ້າ, ຢືນຢູ່ຝ່າຍກົງກັນຂ້າມກັບພຣະອົງໂດຍກົງ. ຖ້າຄົນໃດຄົນໜຶ່ງເປັນພຽງຜູ້ນໍາປອມ, ພວກເຂົາກໍພຽງແຕ່ບໍ່ຮູ້ວິທີເຮັດວຽກ ຫຼື ຈັດຕັ້ງປະຕິບັດການຈັດແຈງວຽກງານ; ພວກເຂົາບໍ່ໄດ້ເຈດຕະນາຕໍ່ຕ້ານພຣະເຈົ້າ. ເຖິງຢ່າງໃດກໍຕາມ, ຄຸນລັກສະນະຂອງຜູ້ຕໍ່ຕ້ານພຣະຄຣິສນັ້ນມີທຳມະຊາດທີ່ຮ້າຍແຮງກວ່າຂອງຜູ້ນໍາປອມຫຼາຍ. ຜູ້ນໍາປອມບາງຄົນໄດ້ຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສມາເປັນເວລາດົນແລ້ວ. ບຸກຄົນເຫຼົ່ານີ້ເລີ່ມຕົ້ນໂດຍການບໍ່ເຮັດວຽກງານຕົວຈິງ ແລະ ບໍ່ຈັດຕັ້ງປະຕິບັດການຈັດແຈງວຽກງານ. ຫຼັງຈາກທີ່ເປັນຜູ້ນໍາເປັນເວລາດົນ ແລະ ສາມາດເທດສະໜາຄຳເວົ້າ ແລະ ຫຼັກຄຳສອນບາງຢ່າງໄດ້, ພວກເຂົາກໍຮູ້ສຶກວ່າຕຳແໜ່ງຂອງພວກເຂົາມີຄວາມໝັ້ນຄົງ, ພວກເຂົາມີຕົ້ນທຶນ ແລະ ພວກເຂົາໄດ້ຮັບຊື່ສຽງກຽດຕິຍົດໃນທ່າມກາງຜູ້ຄົນ. ຈາກນັ້ນ ພວກເຂົາກໍກ້າທີ່ຈະເລີ່ມເຮັດທຸກຢ່າງຕາມທີ່ພວກເຂົາຕ້ອງການ ແລະ ເປັນປໍລະປັກກັບພຣະເຈົ້າ. ພວກເຂົາມັກຈະປະເມີນຕົນເອງສູງເກີນໄປຢູ່ສະເໝີ, ໂດຍເຊື່ອວ່າພວກເຂົາໄດ້ຮັບຊື່ສຽງກຽດຕິຍົດໃນທ່າມກາງອ້າຍເອື້ອຍນ້ອງ, ຄຳເວົ້າຂອງພວກເຂົາມີນໍ້າໜັກ ແລະ ດັ່ງນັ້ນ ພວກເຂົາຄວນມີອຳນາດເດັດຂາດໃນການເວົ້າ ແລະ ສິດອຳນາດໃນການຕັດສິນໃຈໃນທຸກສິ່ງທີ່ພວກເຂົາເຮັດ. ພວກເຂົາຄິດວ່າຜູ້ຄົນຄວນຟັງພວກເຂົາ; ຜູ້ຄົນຄວນຮັກສາໜ້າໃຫ້ພວກເຂົາ ຖ້າພວກເຂົາເຮັດໃຫ້ຕົນເອງອັບອາຍໃນຂະນະທີ່ເຮັດບາງຢ່າງ ຫຼື ເວົ້າຜິດ, ເຮືອນຂອງພຣະເຈົ້າກໍຄວນເຮັດເຊັ່ນກັນ. ເຮືອນຂອງພຣະເຈົ້າຄວນປຶກສາພວກເຂົາໃນທຸກບັນຫາທີ່ເກີດຂຶ້ນ ແລະ ໃຫ້ສ່ວນແບ່ງຂອງສິ່ງດີໆແກ່ພວກເຂົາ ແລະ ພວກເຂົາຄວນໄດ້ຮັບສິດທິພິເສດທີ່ດີກວ່າ ແລະ ຄຳຍ້ອງຍໍທີ່ສູງກວ່າຄົນອື່ນ. ພວກເຂົາຄິດວ່າພຣະເຈົ້າກໍຄວນເບິ່ງພວກເຂົາໃນມຸມມອງທີ່ແຕກຕ່າງເຊັ່ນກັນ. ເມື່ອຄຳນຶງເຖິງຂໍ້ໄດ້ປຽບ ແລະ ຄວາມເໜືອກວ່າທີ່ພວກເຂົາຮັບຮູ້ນີ້, ພວກເຂົາຈຶ່ງເຊື່ອວ່າເຮືອນຂອງພຣະເຈົ້າບໍ່ຄວນລິຮານພວກເຂົາງ່າຍໆ ຫຼື ເປີດໂປງອຸປະນິໄສທີ່ເສື່ອມຊາມຂອງພວກເຂົາຕໍ່ໜ້າຄົນອື່ນ, ຍິ່ງບໍ່ຄວນໄລ່ພວກເຂົາອອກໂດຍບໍ່ຄຳນຶງເຖິງຄວາມຮູ້ສຶກຂອງພວກເຂົາເລີຍ. ຄົນດັ່ງກ່າວກຳລັງຕົກຢູ່ໃນອັນຕະລາຍ. ພວກເຂົາກຳລັງອາໄສບຸນເກົ່າກິນ. ພວກເຂົາເປັນພວກຟາຣີຊາຍ ແລະ ໄດ້ກາຍເປັນຜູ້ຕໍ່ຕ້ານພຣະຄຣິສແລ້ວ. ສິ່ງນີ້ບໍ່ໄດ້ຖືກກຳນົດໂດຍທຳມະຊາດ-ແກ່ນແທ້ຂອງພວກເຂົາບໍ? ຖ້າຄົນໃດຄົນໜຶ່ງສະແຫວງຫາຄວາມຈິງ ແລະ ມີຄວາມຈິງຄວາມເປັນຈິງ, ພວກເຂົາຈະມີຂໍ້ຮຽກຮ້ອງທີ່ບໍ່ສົມເຫດສົມຜົນເຫຼົ່ານີ້ຕໍ່ເຮືອນຂອງພຣະເຈົ້າ ແລະ ຕໍ່ພຣະເຈົ້າບໍ? (ບໍ່.) ມີຄົນປະເພດໜຶ່ງທີ່ຫຼັງຈາກເຮັດວຽກເປັນເວລາດົນ, ກໍຮູ້ສຶກວ່າຕົນເອງໄດ້ຮັບສະຖານະ ແລະ ມີຕົ້ນທຶນ ແລະ ດັ່ງນັ້ນ ຈຶ່ງພັດທະນາຄວາມຄິດ ແລະ ຄວາມຮູ້ສຶກເໜືອກວ່າແບບນີ້ຂຶ້ນມາ. ນີ້ແມ່ນຄົນປະເພດໃດ? ມັນແມ່ນຄົນທີ່ມີແກ່ນແທ້ຂອງຜູ້ຕໍ່ຕ້ານພຣະຄຣິສ. ຍ້ອນວ່າພວກເຂົາບໍ່ສະແຫວງຫາຄວາມຈິງ ແລະ ຕິດຕາມເສັ້ນທາງຂອງຜູ້ຕໍ່ຕ້ານພຣະຄຣິສ, ພວກເຂົາຈຶ່ງອວດດີ ແລະ ຖືຕົນວ່າຊອບທຳ, ໂດຍມີຂໍ້ຮຽກຮ້ອງທີ່ບໍ່ສົມເຫດສົມຜົນທຸກປະເພດຕໍ່ພຣະເຈົ້າ ແລະ ເຮືອນຂອງພຣະເຈົ້າ. ພວກເຂົາອາໄສບຸນເກົ່າກິນ, ອາໄສຄຣິສຕະຈັກເພື່ອລ້ຽງຊີບ, ຍຶດໝັ້ນກັບສະຖານະຂອງພວກເຂົາ ແລະ ໃນທີ່ສຸດກໍກາຍເປັນຜູ້ຕໍ່ຕ້ານພຣະຄຣິສ. ນີ້ຄືຜູ້ຕໍ່ຕ້ານພຣະຄຣິສແບບທີ່ປາກົດໃນຕຳລາ. ມີຄົນແບບນີ້ໃນຄຣິສຕະຈັກບໍ? ໃຜກໍຕາມທີ່ອວດອ້າງວ່າຕົນເປັນຄົນຝ່າຍວິນຍານກໍແມ່ນຄົນປະເພດນີ້. ພວກເຂົາໄຮ້ຄ່າຢ່າງຊັດເຈນ ແລະ ບໍ່ສາມາດເຮັດວຽກງານສະເພາະໃດໆໄດ້, ແຕ່ຍັງຖືວ່າຕົນເອງເປັນຄົນຝ່າຍວິນຍານ; ພວກເຂົາຖືວ່າຕົນເອງເປັນຄົນທີ່ເປັນທີ່ພໍໃຈຂອງພຣະເຈົ້າ ແລະ ເປັນເປົ້າໝາຍຂອງການເຮັດໃຫ້ສົມບູນຂອງພຣະອົງ. ພວກເຂົາເຊື່ອວ່າຕົນເອງເປັນບຸດທີ່ຮັກຂອງພຣະເຈົ້າ, ເປັນຜູ້ມີໄຊຊະນະ. ຄົນດັ່ງກ່າວກຳລັງຕິດຕາມເສັ້ນທາງໃດ? ພວກເຂົາເປັນຄົນທີ່ສະແຫວງຫາຄວາມຈິງບໍ? ພວກເຂົາເປັນຄົນທີ່ອ່ອນນ້ອມຕໍ່ຄວາມຈິງບໍ? ພວກເຂົາເປັນຄົນທີ່ອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າບໍ? ບໍ່ແມ່ນຢ່າງແນ່ນອນ, ຮ້ອຍເປີເຊັນບໍ່ແມ່ນ. ພວກເຂົາເປັນຄົນທີ່ສະແຫວງຫາສະຖານະ, ຊື່ສຽງ ແລະ ພອນ ແລະ ເດີນຕາມເສັ້ນທາງຂອງຜູ້ຕໍ່ຕ້ານພຣະຄຣິສ. ເມື່ອຄົນດັ່ງກ່າວຢູ່ໃນຕຳແໜ່ງເປັນເວລາດົນ, ຮັບໃຊ້ໃນຖານະຜູ້ນໍາປອມເປັນເວລາດົນ, ພວກເຂົາກໍຈະກາຍເປັນຜູ້ຕໍ່ຕ້ານພຣະຄຣິສຢ່າງຫຼີກລ່ຽງບໍ່ໄດ້. ຜູ້ຕໍ່ຕ້ານພຣະຄຣິສເປັນອຸປະສັກຕໍ່ວຽກງານຂອງເຮືອນຂອງພຣະເຈົ້າ. ພວກເຂົາບໍ່ສາມາດເຮັດວຽກຕາມການຈັດແຈງວຽກງານໄດ້ຢ່າງແນ່ນອນ ແລະ ພວກເຂົາກໍບໍ່ສາມາດຕິດຕາມຄວາມປະສົງຂອງພຣະເຈົ້າ ຫຼື ເຮັດສິ່ງຕ່າງໆຕາມຂໍ້ກຳນົດຂອງພຣະເຈົ້າໄດ້ຢ່າງແນ່ນອນ; ຍິ່ງໄປກວ່ານັ້ນ, ພວກເຂົາບໍ່ສາມາດປະຖິ້ມສະຖານະ, ຊື່ສຽງ ແລະ ຜົນປະໂຫຍດຂອງພວກເຂົາເພື່ອເຮັດວຽກງານຂອງຄຣິສຕະຈັກໄດ້ຢ່າງແນ່ນອນ, ຍ້ອນວ່າພວກເຂົາເປັນຜູ້ຕໍ່ຕ້ານພຣະຄຣິສ.

ການໂອ້ລົມກ່ຽວກັບຄວາມຮັບຜິດຊອບຂໍ້ທີເກົ້າຂອງຜູ້ນໍາ ແລະ ຜູ້ເຮັດວຽກສ່ວນໃຫຍ່ແລ້ວແມ່ນກ່ຽວຂ້ອງກັບການຈັດຕັ້ງປະຕິບັດການຈັດແຈງວຽກງານ. ບໍ່ວ່າຜູ້ນໍາ ຫຼື ຜູ້ເຮັດວຽກຈະໄດ້ມາດຕະຖານ ແລະ ບັນລຸຄວາມຮັບຜິດຊອບຂອງຕົນ ຫຼື ບໍ່ນັ້ນ ແມ່ນຖືກກຳນົດໂດຍວິທີທີ່ພວກເຂົາຈັດຕັ້ງປະຕິບັດການຈັດແຈງວຽກງານ ແລະ ຜົນໄດ້ຮັບຂອງການຈັດຕັ້ງປະຕິບັດເຫຼົ່ານີ້ເປັນຫຼັກ. ແນ່ນອນວ່າ ມາດຕະຖານນີ້ຍັງຖືກໃຊ້ເພື່ອເປີດໂປງຜູ້ນໍາປອມ ແລະ ເສັ້ນທາງທີ່ພວກເຂົາຕິດຕາມອີກດ້ວຍ, ພ້ອມທັງຜົນສະທ້ອນທີ່ພວກເຂົານໍາມາສູ່ວຽກງານຂອງຄຣິສຕະຈັກ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ. ການກຳນົດຂອບເຂດ, ການພິພາກສາ ແລະ ການກຳນົດລັກສະນະຂັ້ນສຸດທ້າຍທັງໝົດນີ້ແມ່ນອີງໃສ່ການຈັດຕັ້ງປະຕິບັດການຈັດແຈງວຽກງານຂອງຜູ້ນຳປອມ. ການຈັດຕັ້ງປະຕິບັດການຈັດແຈງວຽກງານແມ່ນວຽກງານຫຼັກ, ສະນັ້ນ ການກຳນົດວ່າຜູ້ນໍາ ຫຼື ຜູ້ເຮັດວຽກໄດ້ມາດຕະຖານ ຫຼື ບໍ່ ໂດຍອີງໃສ່ການຈັດຕັ້ງປະຕິບັດການຈັດແຈງວຽກງານຂອງພວກເຂົານັ້ນ ແມ່ນສອດຄ່ອງກັບຄວາມເປັນຈິງ ແລະ ເປັນສິ່ງທີ່ສຳຄັນທີ່ສຸດ. ຍິ່ງໄປກວ່ານັ້ນ, ການນຳໃຊ້ມາດຕະຖານນີ້ກັບຜູ້ນໍາ ແລະ ຜູ້ເຮັດວຽກທຸກຄົນແມ່ນສົມເຫດສົມຜົນ ແລະ ຍຸຕິທຳ, ໂດຍບໍ່ມີອະຄະຕິໃດໆ.

ວັນທີ 24 ເມສາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (11)

ໃນການເຕົ້າໂຮມຄັ້ງທີ່ຜ່ານມາ, ພວກເຮົາໄດ້ໂອ້ລົມກ່ຽວກັບຂໍ້ທີເກົ້າໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ເຊິ່ງກໍຄື: “ໃຫ້ສື່ສານ, ມອບໝາຍ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດຂອງມັນ, ໃຫ້ການຊີ້ນໍາ, ການກວດກາ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ”. ພວກເຮົາໄດ້ໂອ້ລົມກ່ຽວກັບຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຕ້ອງເຮັດໃຫ້ສຳເລັດ ແລະ ວຽກງານທີ່ພວກເຂົາຕ້ອງເຮັດ ແລະ ພວກເຮົາຍັງໄດ້ໄຈ້ແຍກພຶດຕິກຳຈຳນວນໜຶ່ງຂອງຜູ້ນໍາປອມ. ເຖິງແມ່ນວ່າພວກເຮົາບໍ່ໄດ້ໂອ້ລົມກ່ຽວກັບລາຍລະອຽດສະເພາະກ່ຽວກັບວິທີທີ່ຜູ້ນໍາ ແລະ ຜູ້ເຮັດວຽກຕ້ອງຈັດຕັ້ງປະຕິບັດການຈັດແຈງວຽກງານແຕ່ລະຢ່າງ, ແຕ່ພວກເຮົາໄດ້ໂອ້ລົມກ່ຽວກັບລາຍລະອຽດສະເພາະຂອງຫຼັກການສຳລັບການຈັດຕັ້ງປະຕິບັດການຈັດແຈງເຫຼົ່ານັ້ນ, ຕະຫຼອດຈົນສິ່ງທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ. ຜ່ານການໂອ້ລົມຂອງພວກເຮົາກ່ຽວກັບຂໍ້ທີເກົ້າ, ພວກເຈົ້າໄດ້ຮັບຄຳນິຍາມທີ່ສະເພາະເຈາະຈົງ ແລະ ຖືກຕ້ອງກວ່າເກົ່າກ່ຽວກັບວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງເຮັດແລ້ວບໍ? ຕອນນີ້ພວກເຈົ້າເຂົ້າໃຈແຈ້ງແລ້ວບໍກ່ຽວກັບວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ? ສິ່ງສຳຄັນສຳລັບພວກເຂົາກໍຄືການຈັດຕັ້ງປະຕິບັດວຽກງານຕາມຂໍ້ກຳນົດຂອງພຣະເຈົ້າ ແລະ ການຈັດແຈງວຽກງານຂອງເຮືອນຂອງພຣະອົງ. ໂດຍພື້ນຖານແລ້ວກໍແມ່ນເທົ່ານັ້ນ. ຕອນນີ້, ພວກເຮົາທຸກຄົນກໍເຂົ້າໃຈແຈ້ງແລ້ວ. ວຽກງານໃດທີ່ຜູ້ນໍາ ຫຼື ຜູ້ເຮັດວຽກຕ້ອງເຮັດໃນເຮືອນຂອງພຣະເຈົ້າ ແລະ ຄວາມຮັບຜິດຊອບຂອງພວກເຂົາແມ່ນຫຍັງ, ຄວນຈະໄດ້ຮັບການໂອ້ລົມກັນຢ່າງລະອຽດພໍສົມຄວນໃນຂໍ້ທີເກົ້າ. ໂດຍພື້ນຖານແລ້ວແມ່ນຄົບຖ້ວນ. ຂອບເຂດຄວາມຮັບຜິດຊອບຂອງພວກເຂົາໄດ້ຖືກກຳນົດໄວ້ ແລະ ວຽກງານທີ່ພວກເຂົາຄວນເຮັດ, ຕະຫຼອດຈົນວິທີທີ່ພວກເຂົາຄວນເຮັດ ກໍໄດ້ລະບຸໄວ້ຢ່າງຊັດເຈນເຊັ່ນກັນ. ຖ້າໃຜຜູ້ໜຶ່ງຍັງບໍ່ຮູ້ວິທີເຮັດວຽກທີ່ເປັນຮູບປະທຳຕອນນີ້ທີ່ມັນໄດ້ຖືກລະບຸໄວ້ຢ່າງຊັດເຈນແລ້ວ, ນັ້ນເປັນບັນຫາຂອງການທີ່ພວກເຂົາມີຄວາມສາມາດຕໍ່າ. ພວກເຂົາກໍແມ່ນຜູ້ນໍາປອມປະເພດໜຶ່ງທີ່ບໍ່ສາມາດເຮັດວຽກໄດ້. ຍັງມີຜູ້ນໍາປອມອີກປະເພດໜຶ່ງທີ່ຈັດແຈງວຽກງານໂດຍອີງໃສ່ພຽງແຕ່ແນວຄິດ ແລະ ຈິນຕະນາການຂອງພວກເຂົາເອງ ແລະ ໃຊ້ຄົນຢ່າງຊະຊາຍ, ສົ່ງຜົນໃຫ້ມີຄົນເຮັດວຽກຫຼາຍເກີນໄປ. ບໍ່ພຽງແຕ່ວຽກງານຈະບໍ່ໄດ້ຖືກເຮັດເປັນຢ່າງດີເທົ່ານັ້ນ, ພວກເຂົາຍັງເຮັດໃຫ້ມັນສັບສົນວຸ້ນວາຍຢ່າງສົມບູນ, ເຮັດໃຫ້ມັນບໍ່ມີທາງໄປຕໍ່. ຜູ້ນໍາປອມຈະບໍ່ຈັດຕັ້ງປະຕິບັດການຈັດແຈງວຽກງານຈັກເທື່ອ, ແຮງໄກທີ່ຈະເຮັດວຽກຕົວຈິງ. ພວກເຂົາພຽງແຕ່ເຮັດວຽກທີ່ພວກເຂົາມັກ, ໂດຍສຸມໃສ່ພຽງແຕ່ວຽກງານທົ່ວໄປ; ເມື່ອພວກເຂົາເຮັດວຽກ, ພວກເຂົາຮູ້ພຽງແຕ່ວິທີອອກຄຳສັ່ງ ແລະ ຮ້ອງປ່າວຄຳຂວັນກັບຫຼັກຄຳສອນທີ່ໄຮ້ເນື້ອໃນ. ພວກເຂົາບໍ່ເຄີຍຕິດຕາມວຽກງານ, ທັງບໍ່ສົນໃຈວ່າມັນມີປະສິດທິຜົນ ຫຼື ບໍ່. ນີ້ແມ່ນຜູ້ນໍາປອມປະເພດໜຶ່ງ. ສະຫຼຸບແລ້ວ, ບໍ່ວ່າຄົນໃດຄົນໜຶ່ງຈະບໍ່ສາມາດເຮັດວຽກຕົວຈິງໄດ້ ຫຼື ບໍ່ເຮັດວຽກຕົວຈິງໃນຖານະຜູ້ນໍາ, ບໍ່ວ່າສະຖານະການຈະເປັນແນວໃດກໍຕາມ, ຖ້າພວກເຂົາບໍ່ສາມາດເຮັດສຳເລັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ຫຼື ເຮັດວຽກງານແຫ່ງການຝາກຝັງຂອງພຣະເຈົ້າ ແລະ ຖ້າພວກເຂົາບໍ່ສາມາດຈັດການເພື່ອຈັດຕັ້ງປະຕິບັດວຽກງານຕ່າງໆທີ່ຈັດແຈງໂດຍເຮືອນຂອງພຣະເຈົ້າໄດ້, ແລ້ວພວກເຂົາກໍແມ່ນຜູ້ນໍາປອມ.

ຜ່ານການໂອ້ລົມຂອງພວກເຮົາກ່ຽວກັບຄວາມຮັບຜິດຊອບທັງເກົ້າຂໍ້ຂອງຜູ້ນໍາ ແລະ ຜູ້ເຮັດວຽກ ແລະ ການເປີດໂປງວິທີການຕ່າງໆທີ່ຜູ້ນໍາປອມສະແດງອອກ, ຕອນນີ້ພວກເຈົ້າໄດ້ຮັບຄວາມຮູ້ ແລະ ຄວາມເຂົ້າໃຈພື້ນຖານບາງຢ່າງກ່ຽວກັບວິທີເຮັດໃຫ້ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກສຳເລັດແລ້ວບໍ? (ແມ່ນແລ້ວ.) ແລ້ວພວກເຈົ້າເຫັນວ່າວຽກງານຂອງເຮືອນຂອງພຣະເຈົ້າເຮັດງ່າຍບໍ? ຂໍ້ກຳນົດຕໍ່ມະນຸດສູງບໍ? ພວກມັນເກີນຂອບເຂດບໍ? (ພວກມັນບໍ່ສູງ; ພວກມັນລ້ວນແຕ່ເປັນຂໍ້ກຳນົດທີ່ພວກເຮົາສາມາດເຮັດໄດ້.) ມີຜູ້ນໍາ ແລະ ຜູ້ເຮັດວຽກຄົນໃດບໍທີ່ເວົ້າວ່າ: “ມີລາຍການ ແລະ ປະເພດວຽກງານຫຼາຍເກີນໄປທີ່ເຮືອນຂອງພຣະເຈົ້າກຳນົດໃຫ້ພວກເຮົາເຮັດ. ຍິ່ງຜູ້ນໍາຢູ່ໃນຕຳແໜ່ງສູງຂຶ້ນເທົ່າໃດ, ຂອບເຂດວຽກງານຂອງພວກເຂົາກໍຍິ່ງກວ້າງຂວາງຂຶ້ນ ແລະ ລາຍການວຽກງານທີ່ພວກເຂົາຮັບຜິດຊອບກໍຍິ່ງຫຼາຍຂຶ້ນເທົ່ານັ້ນ. ເພື່ອເຮັດວຽກງານນັ້ນໃຫ້ດີ ແລະ ເຫັນວ່າມັນຖືກຈັດຕັ້ງປະຕິບັດຕາມຂໍ້ກຳນົດຂອງເບື້ອງເທິງ, ພວກເຮົາຄົງຈະເມື່ອຍຕາຍ, ບໍ່ແມ່ນບໍ?” ມີໃຜລົ້ມປ່ວຍຍ້ອນຄວາມອິດເມື່ອຍຈາກການເຮັດວຽກທີ່ເປັນຮູບປະທຳທັງໝົດໄດ້ດີ, ຈາກການຈັດຕັ້ງປະຕິບັດວຽກງານທຸກລາຍການຈົນເຖິງບ່ອນທີ່ມັນຄວນຈະເປັນບໍ? (ບໍ່.) ມີໃຜເຈັບປ່ວຍຍ້ອນຄວາມອິດເມື່ອຍບໍ? ມີໃຜຫຍຸ້ງຫຼາຍຈົນບໍ່ມີເວລາກິນເຂົ້າ ຫຼື ນອນບໍ? (ບໍ່.) ບາງຄົນອາດຈະເວົ້າວ່າ “ເຈົ້າໝາຍຄວາມວ່າແນວໃດ, ບໍ່ມີ? ບາງຄົນກໍເມື່ອຍກັບການເຮັດວຽກງານຂອງຄຣິສຕະຈັກ, ເພາະພວກເຂົາໃຊ້ເວລາດົນໂດຍບໍ່ສາມາດກິນເຂົ້າຕາມເວລາປົກກະຕິ ຫຼື ເຮັດວຽກ ແລະ ພັກຜ່ອນຢ່າງເປັນລະບຽບ, ໂດຍມີການອອກແຮງງານ ແລະ ການພັກຜ່ອນທີ່ສົມດຸນກັນ. ພວກເຂົາລົງທ້າຍດ້ວຍການເຈັບປ່ວຍຍ້ອນຄວາມອິດເມື່ອຍ”. ພວກເຈົ້າເຄີຍໄດ້ຍິນສະຖານະການເຊັ່ນນີ້ເກີດຂຶ້ນບໍ? (ບໍ່.) ມີໃຜທີ່ຫຼັງຈາກໄດ້ຍິນຂໍ້ທີເກົ້າ ແລະ ເຫັນເນື້ອໃນສະເພາະຂອງລາຍການວຽກງານຕ່າງໆໃນເຮືອນຂອງພຣະເຈົ້າ, ຕະຫຼອດຈົນມາດຕະຖານທີ່ຈຳເປັນສຳລັບຜູ້ນໍາ ແລະ ຜູ້ເຮັດວຽກໃນການເຮັດວຽກສະເພາະນີ້, ແລ້ວຮູ້ສຶກຢ້ານກົວ ແລະ ຫວາດຫວັ່ນບໍ? ພວກເຂົາຮູ້ສຶກວ່າ “ການເປັນຜູ້ນໍາ ຫຼື ຜູ້ເຮັດວຽກບໍ່ແມ່ນເລື່ອງງ່າຍ, ຖ້າບໍ່ມີຮ່າງກາຍທີ່ແຂງແຮງ, ຄວາມສາມາດທີ່ດີ, ຈິດໃຈທີ່ກວ້າງຂວາງ, ທັງບໍ່ມີພະລັງງານ ແລະ ຄວາມເຂັ້ມແຂງທີ່ເໜືອມະນຸດແລ້ວ, ແມ່ນໃຜກັນທີ່ຈະສາມາດເຮັດວຽກໄດ້ດີ?” ມີໃຜເຄີຍຄິດແບບນີ້ບໍ? ມັນສົມເຫດສົມຜົນບໍ? (ບໍ່.) ແມ່ນຫຍັງເຮັດໃຫ້ມັນບໍ່ສົມເຫດສົມຜົນ? ກ່ອນອື່ນ, ເມື່ອປະຕິບັດວຽກງານຂອງເຮືອນຂອງພຣະເຈົ້າ, ບໍ່ວ່າພວກເຂົາຈະຢູ່ໃນລະດັບໃດກໍຕາມ ແລະ ບໍ່ວ່າຄວາມຮັບຜິດຊອບຂອງພວກເຂົາຈະເປັນແບບຄົບຖ້ວນ ຫຼື ສຳລັບວຽກງານລາຍການດຽວ, ຢ່າງໜ້ອຍ ຜູ້ນໍາ ແລະ ຜູ້ເຮັດວຽກຕ້ອງເຮັດວຽກງານຫຼັກຂອງພວກເຂົາໃຫ້ດີ, ພ້ອມກັບວຽກງານເພີ່ມເຕີມໜຶ່ງ ຫຼື ສອງລາຍການ ເປັນຢ່າງຫຼາຍທີ່ສຸດ. ເຖິງແມ່ນວ່າພວກເຂົາຈະໄດ້ຮັບມອບໝາຍວຽກງານທີ່ຄົບຖ້ວນ, ນັ້ນກໍບໍ່ໄດ້ໝາຍຄວາມວ່າພວກເຂົາຈະຕ້ອງໃຫ້ການຕິດຕາມ ຫຼື ການຊີ້ນໍາທີ່ຄົບຖ້ວນ. ພວກເຂົາຕ້ອງສຸມໃສ່ການຮັບຜິດຊອບວຽກງານທີ່ສຳຄັນທີ່ສຸດ ຫຼື ເອົາໃຈໃສ່ກັບຈຸດອ່ອນໃນວຽກງານບາງລາຍການໄປພ້ອມໆກັນ. ບາງຄົນອາດຈະເຕັມໄປດ້ວຍພະລັງງານ, ມີຄວາມຮັບຜິດຊອບສູງ ແລະ ມີຄວາມສາມາດທີ່ດີ ແລະ ພວກເຂົາສາມາດເຮັດວຽກງານທີ່ຫຼາກຫຼາຍດ້ານໃນຂອບເຂດກວ້າງ, ແຕ່ວຽກງານຫຼັກຂອງພວກເຂົາສ່ວນໃຫຍ່ປະກອບດ້ວຍວຽກງານພຽງໜຶ່ງ ຫຼື ສອງລາຍການເທົ່ານັ້ນ. ສ່ວນວຽກງານອື່ນໆ, ພວກເຂົາພຽງແຕ່ຕ້ອງໄຕ່ຖາມ, ສອບຖາມ ແລະ ພະຍາຍາມເຂົ້າໃຈມັນ ແລະ ແກ້ໄຂພຽງແຕ່ບັນຫາທີ່ພວກເຂົາຄົ້ນພົບເທົ່ານັ້ນ. ນັ້ນແມ່ນສ່ວນໜຶ່ງຂອງມັນ. ອີກສ່ວນໜຶ່ງກໍຄື ເຖິງແມ່ນວ່າພວກເຂົາຈະຮັບຜິດຊອບວຽກງານຫຼາຍລາຍການພ້ອມກັນ, ພວກເຂົາກໍພຽງແຕ່ຕ້ອງເພິ່ງພາຜູ້ຮັບຜິດຊອບຫຼັກເພື່ອເຮັດວຽກງານເຫຼົ່ານັ້ນ. ສິ່ງທີ່ພວກເຂົາເຮັດທັງໝົດກໍຄືການຕິດຕາມກວດກາວຽກງານຕ່າງໆ, ກວດກາພວກມັນ ແລະ ຊີ້ນໍາພວກມັນ; ວຽກງານຫຼັກທີ່ພວກເຂົາຕ້ອງເຮັດດ້ວຍຕົນເອງຍັງຄົງເປັນວຽກງານລາຍການດຽວ. ແລ້ວຄົນເຮົາຈະເມື່ອຍກັບການເຮັດວຽກງານລາຍການດຽວບໍ? (ບໍ່.) ຖ້າຄວາມສາມາດຂອງບຸກຄົນນັ້ນພຽງພໍ ແລະ ຄວາມຄິດຂອງພວກເຂົາຍືດຍຸ່ນ, ພວກເຂົາຈະຈັດແຈງວຽກງານຢ່າງສົມເຫດສົມຜົນໃນແງ່ຂອງການຈັດສັນເວລາ ແລະ ວິທີເຮັດໃຫ້ມັນມີປະສິດທິພາບ. ວຽກງານຂອງພວກເຂົາຈະບໍ່ສັບສົນວຸ້ນວາຍ ແລະ ຂາດແບບແຜນ. ພວກເຂົາຈະບໍ່ເບິ່ງຄືວ່າຫຍຸ້ງຫຼາຍ, ພວກເຂົາຈະເຮັດວຽກໄປຕາມລຳດັບຂັ້ນຕອນ, ແຕ່ວຽກງານຈະບໍ່ຂາດປະສິດທິພາບ ແລະ ມັນຈະໃຫ້ຜົນດີ. ນັ້ນແມ່ນຄົນທີ່ມີຄວາມສາມາດ, ຜູ້ທີ່ຮູ້ວິທີຈັດສັນກຳລັງຄົນ ແລະ ເວລາຢ່າງສົມເຫດສົມຜົນ. ຄົນທີ່ບໍ່ມີຄວາມສາມາດ ຫຼື ມີຄຸນນະພາບຕໍ່າແມ່ນເຮັດວຽກຫຍັງກໍເລະເທະໄປໝົດ. ພວກເຂົາຂ້ອນຂ້າງຫຍຸ້ງທຸກມື້, ແຕ່ສິ່ງທີ່ເຮັດໃຫ້ພວກເຂົາຫຍຸ້ງນັ້ນ, ພວກເຂົາເອງກໍເວົ້າຢ່າງແນ່ນອນບໍ່ໄດ້. ພວກເຂົາບໍ່ມີຕາຕະລາງເວລາ, ບໍ່ມີແນວຄິດເລື່ອງເວລາ; ພວກເຂົາຕື່ນຂ້ອນຂ້າງແຕ່ເຊົ້າ ແລະ ເຂົ້ານອນເດິກ; ພວກເຂົາບໍ່ສາມາດກິນເຂົ້າຕາມເວລາປົກກະຕິໄດ້, ແຕ່ເມື່ອເບິ່ງປະສິດທິພາບຂອງວຽກງານແລ້ວ, ພວກເຂົາບໍ່ໄດ້ເຮັດວຽກຕົວຈິງເລີຍ. ນີ້ບໍ່ແມ່ນກໍລະນີຂອງການມີຄວາມສາມາດທີ່ຕໍ່າເກີນໄປບໍ? (ແມ່ນແລ້ວ.) ຄົນປະເພດນີ້ເບິ່ງຄືວ່າຈະຫຍຸ້ງວຸ້ນວາຍທຸກມື້ໂດຍບໍ່ໄດ້ພັກຜ່ອນ, ແຕ່ພວກເຂົາຈັບຈຸດສຳຄັນຂອງວຽກງານບໍ່ໄດ້, ທັງບໍ່ສາມາດແຍກແຍະໄດ້ວ່າອັນໃດຮີບດ່ວນ ແລະ ອັນໃດທີ່ລໍຖ້າໄດ້ ແລະ ພວກເຂົາບໍ່ມີປະສິດທິພາບໃນການແກ້ໄຂບັນຫາ. ສິ່ງນີ້ເຮັດໃຫ້ວຽກງານຊັກຊ້າ. ພວກເຂົາກະວົນກະວາຍໃຈຈົນຮ້ອນໃນ ແລະ ເປັນບາດແຜໃນປາກ. ເຖິງຢ່າງໃດກໍຕາມ, ແມ່ນແຕ່ໃນກໍລະນີເຫຼົ່ານີ້, ພວກເຂົາກໍບໍ່ໄດ້ລົ້ມປ່ວຍຍ້ອນຄວາມອິດເມື່ອຍ. ຄົນທີ່ມີຄຸນນະພາບຕໍ່າອາດຈະເຮັດວຽກຫຼາຍກວ່າແປດຊົ່ວໂມງຕໍ່ມື້, ແຕ່ປະສິດທິພາບຂອງວຽກງານຂອງພວກເຂົາກໍຍັງຕໍ່າກວ່າຄົນທີ່ມີຄວາມສາມາດດີ. ສະນັ້ນ, ພວກເຂົາຕ້ອງຫຍຸ້ງ, ບໍ່ແມ່ນບໍ? ພວກເຂົາຄວນຈະຫຍຸ້ງ, ແມ່ນແຕ່ເມື່ອພວກເຂົາຫຍຸ້ງ ພວກເຂົາບໍ່ສາມາດໄດ້ຮັບຜົນລັບ; ຖ້າພວກເຂົາບໍ່ຫຍຸ້ງຢູ່ຕະຫຼອດ, ວຽກງານກໍຈະເປັນອຳມະພາດ. ນີ້ແມ່ນຄົນທີ່ມີຄວາມສາມາດຕໍ່າຫຼາຍຈົນພວກເຂົາບໍ່ມີຄຸນສົມບັດທີ່ຈະເຮັດວຽກ ຫຼື ຮັບຜິດຊອບວຽກງານນັ້ນໄດ້. ນອກຈາກນີ້, ຍັງມີຫຼາຍລາຍການໃນວຽກງານຂອງເຮືອນຂອງພຣະເຈົ້າ ແລະ ຂໍ້ກຳນົດກໍຂ້ອນຂ້າງເຂັ້ມງວດໃນດ້ານບຸກຄະລາກອນ ແລະ ເວລາ. ສຳລັບຄົນສ່ວນໃຫຍ່, ເມື່ອພວກເຂົາຫຍຸ້ງຫຼາຍຂຶ້ນໜ້ອຍໜຶ່ງ, ມັນກໍເພື່ອພະຍາຍາມໃຫ້ເກີດຄວາມເປັນເລີດ ແລະ ໄດ້ຮັບຜົນດີ, ເພາະວ່າວຽກງານຂອງເຮືອນຂອງພຣະເຈົ້າແຕກຕ່າງຈາກທຸລະກິດ ແລະ ໂຮງງານຂອງໂລກທີ່ບໍ່ເຊື່ອ, ເຊິ່ງພວກເຂົາຕ້ອງການຜົນປະໂຫຍດທາງເສດຖະກິດ, ໃນຂະນະທີ່ພວກເຮົາເນັ້ນໜັກໃສ່ຜົນຮັບຂອງການເຮັດວຽກ. ແຕ່ເນື່ອງຈາກວ່າຄົນສ່ວນໃຫຍ່ມີຄວາມສາມາດຕໍ່າ, ບໍ່ມີຫຼັກການ ແລະ ບໍ່ມີປະສິດທິພາບໃນວຽກງານຂອງພວກເຂົາຢ່າງຍິ່ງ, ມັນຈຶ່ງໃຊ້ເວລາຫຼາຍກວ່າເພື່ອໃຫ້ໄດ້ຜົນລັບ. ຕອນນີ້ພວກເຈົ້າສ່ວນໃຫຍ່ບໍ່ມີຄວາມຄິດລົບກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແລ້ວບໍ? ມີສິ່ງໜຶ່ງທີ່ແນ່ນອນນັ້ນກໍຄື ຜູ້ນໍາ ແລະ ຜູ້ເຮັດວຽກຈະບໍ່ລົ້ມປ່ວຍຍ້ອນຄວາມອິດເມື່ອຍໂດຍການເຮັດວຽກຕາມຂໍ້ກຳນົດຂອງເຮືອນຂອງພຣະເຈົ້າ. ນອກເໜືອຈາກປັດໄຈພາຍນອກທີ່ພາວະວິໄສເຫຼົ່ານີ້, ຍັງມີສິ່ງອື່ນອີກທີ່ເຈົ້າສາມາດແນ່ໃຈໄດ້ຄື: ຖ້າບຸກຄົນໃດໜຶ່ງມີພາລະ ແລະ ມີຄວາມສາມາດໃນລະດັບໃດໜຶ່ງ ແລະ ຢ່າເບິ່ງຂ້າມຕໍ່ຄວາມຈິງທີ່ວ່າມີພາລະກິດຂອງພຣະວິນຍານບໍລິສຸດ, ແລ້ວດ້ວຍບັນຫາບາງຢ່າງທີ່ພວກເຂົາບໍ່ສາມາດຈິນຕະນາການ ຫຼື ຄາດເດົາໄດ້ ແລະ ດ້ວຍເລື່ອງບາງຢ່າງທີ່ພວກເຂົາບໍ່ເຄີຍຜ່ານຜ່າມາກ່ອນ ແລະ ບໍ່ມີປະສົບການ, ພຣະວິນຍານບໍລິສຸດຈະໃຫ້ການເຕືອນສະຕິພວກເຂົາຢູ່ສະເໝີ, ໃຫ້ຄວາມສະຫວ່າງ ແລະ ຊ່ວຍເຫຼືອພວກເຂົາໄດ້ທຸກເວລາ. ວຽກງານຂອງຄຣິສຕະຈັກບໍ່ໄດ້ເພິ່ງພາກຳລັງ, ພະລັງງານ ແລະ ພາລະຂອງມະນຸດທັງໝົດເພື່ອໃຫ້ສຳເລັດ, ສ່ວນໜຶ່ງຂອງມັນຕ້ອງເພິ່ງພາພາລະກິດ ແລະ ການນໍາພາຂອງພຣະວິນຍານບໍລິສຸດ, ດັ່ງທີ່ຄົນສ່ວນໃຫຍ່ໄດ້ປະສົບມາ. ສະນັ້ນ, ບໍ່ວ່າຈະເບິ່ງຈາກມຸມໃດກໍຕາມ, ການເຮັດຄວາມຮັບຜິດຊອບຂອງພວກເຂົາໃຫ້ສຳເລັດແມ່ນສິ່ງທີ່ຜູ້ນໍາ ຫຼື ຜູ້ເຮັດວຽກຄວນບັນລຸ. ມັນບໍ່ແມ່ນຂໍ້ກຳນົດເພີ່ມເຕີມສຳລັບພວກເຂົາ. ເມື່ອຜູ້ບໍ່ມີຄວາມເຊື່ອເຮັດວຽກໃນໂລກ, ພວກເຂົາກະທຳບົນພື້ນຖານຄວາມສາມາດສ່ວນຕົວຂອງພວກເຂົາ. ການເຮັດໜ້າທີ່ໃນເຮືອນຂອງພຣະເຈົ້າແມ່ນແຕກຕ່າງກັນ, ຄົນເຮົາບໍ່ພຽງແຕ່ເຮັດມັນບົນພື້ນຖານຄວາມສາມາດຂອງພວກເຂົາເທົ່ານັ້ນ, ພວກເຂົາຍັງຕ້ອງເພິ່ງພາຄວາມເຂົ້າໃຈຂອງພວກເຂົາກ່ຽວກັບຫຼັກການຄວາມຈິງ ຖ້າພວກເຂົາຈະບັນລຸຜົນລັບ. ບາງຄັ້ງ, ພວກເຂົາຍັງຕ້ອງຊ່ວຍເຫຼືອເຊິ່ງກັນແລະກັນ ແລະ ຮ່ວມມືກັນຢ່າງກົມກຽວ ເພື່ອໃຫ້ພວກເຂົາເຮັດໜ້າທີ່ຂອງພວກເຂົາໄດ້ດີ. ບາງຄົນອາດຈະຖາມວ່າ, “ການເຮັດວຽກໃນເຮືອນຂອງພຣະເຈົ້າຮຽກຮ້ອງໃຫ້ພວກເຮົາຕ້ອງ ‘ອຸທິດຕົນຢ່າງສຸດກໍາລັງຈົນເຖິງວັນຕາຍຂອງພວກເຮົາເລີຍບໍ?’ ‘ພວກເຮົາຈຳເປັນຕ້ອງເຮັດວຽກຈົນລົມຫາຍໃຈສຸດທ້າຍ’, ພວກເຮົາຕ້ອງເຮັດໃຫ້ໄດ້ປານນັ້ນເລີຍບໍ? ເຮືອນຂອງພຣະເຈົ້າຈະພໍໃຈກັບພວກເຮົາກໍຕໍ່ເມື່ອພວກເຮົາກຳລັງຈະຕາຍຍ້ອນຄວາມອິດເມື່ອຍເທົ່ານັ້ນບໍ?” ນີ້ແມ່ນສິ່ງທີ່ພຣະເຈົ້າຮຽກຮ້ອງຈາກມະນຸດບໍ? (ບໍ່.) ການໂອ້ລົມຂອງພວກເຮົາກ່ຽວກັບຂໍ້ກຳນົດສຳລັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນມີຈຸດປະສົງພຽງເພື່ອໃຫ້ຜູ້ຄົນມີຄວາມກະຈ່າງແຈ້ງ ແລະ ຄວາມເຂົ້າໃຈກ່ຽວກັບວິທີການຮ່ວມມືກັບພາລະກິດຂອງພຣະເຈົ້າຕາມຫຼັກການຄວາມຈິງ ແລະ ວິທີການເຮັດວຽກທີ່ພຣະອົງກຳນົດ, ເພື່ອໃຫ້ພາລະກິດຂອງພຣະອົງສາມາດດຳເນີນໄປຂ້າງໜ້າຢ່າງເປັນລະບຽບ, ມີປະສິດທິພາບ ແລະ ເພື່ອໃຫ້ພຣະທຳ ແລະ ພາລະກິດຂອງພຣະອົງສາມາດບັນລຸປະສິດທິຜົນທີ່ດີກວ່າໃນຜູ້ຄົນທີ່ພຣະເຈົ້າເລືອກ. ດ້ານໜຶ່ງແມ່ນເພື່ອພັດທະນາ ແລະ ຂະຫຍາຍວຽກງານອອກໄປ; ອີກດ້ານໜຶ່ງແມ່ນກ່ຽວກັບການເຮັດໃຫ້ພຣະທຳ ແລະ ພາລະກິດຂອງພຣະເຈົ້າບັນລຸຜົນທີ່ຄວນຈະເປັນຕໍ່ຜູ້ທີ່ຕິດຕາມພຣະອົງ. ສິ່ງເຫຼົ່ານີ້ແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ສິ່ງທີ່ພວກເຂົາຕ້ອງບັນລຸໃນວຽກງານຂອງພວກເຂົາ.

ຂໍ້ທີສິບ: ເກັບຮັກສາຢ່າງຖືກຕ້ອງ ແລະ ຈັດສັນຢ່າງສົມເຫດສົມຜົນບັນດາລາຍການວັດຖຸຕ່າງໆຂອງເຮືອນຂອງພຣະເຈົ້າ (ໜັງສື, ອຸປະກອນຕ່າງໆ, ທັນຍາພືດ ແລະ ອື່ນໆ) ແລະ ດຳເນີນການກວດກາ, ການບຳລຸງຮັກສາ ແລະ ການສ້ອມແປງເປັນປະຈຳເພື່ອຫຼຸດຜ່ອນຄວາມເສຍຫາຍ ແລະ ການສິ້ນເປືອງ; ທັງຍັງຕ້ອງປ້ອງກັນບໍ່ໃຫ້ຄົນຊົ່ວຊ້າສວຍໂອກາດຍຶດເອົາສິ່ງເຫຼົ່ານັ້ນ

ມື້ນີ້, ພວກເຮົາຈະໂອ້ລົມກັນຕໍ່ກ່ຽວກັບຂໍ້ທີສິບໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ເຊິ່ງກໍຄື “ເກັບຮັກສາຢ່າງຖືກຕ້ອງ ແລະ ຈັດສັນຢ່າງສົມເຫດສົມຜົນບັນດາລາຍການວັດຖຸຕ່າງໆຂອງເຮືອນຂອງພຣະເຈົ້າ (ໜັງສື, ອຸປະກອນຕ່າງໆ, ທັນຍາພືດ ແລະ ອື່ນໆ) ແລະ ດຳເນີນການກວດກາ, ການບຳລຸງຮັກສາ ແລະ ການສ້ອມແປງເປັນປະຈຳເພື່ອຫຼຸດຜ່ອນຄວາມເສຍຫາຍ ແລະ ການສິ້ນເປືອງ; ທັງຍັງຕ້ອງປ້ອງກັນບໍ່ໃຫ້ຄົນຊົ່ວຊ້າສວຍໂອກາດຍຶດເອົາສິ່ງເຫຼົ່ານັ້ນ”. ຂໍ້ທີເກົ້າແມ່ນຂໍ້ກຳນົດທີ່ຂ້ອນຂ້າງຄົບຖ້ວນສຳລັບຜູ້ນໍາ ແລະ ຜູ້ເຮັດວຽກ. ຂໍ້ທີສິບແມ່ນອີກພາກສ່ວນໃຫຍ່ໜຶ່ງຂອງວຽກງານ, ເຊິ່ງປະກອບດ້ວຍຂໍ້ກຳນົດສະເພາະອີກຢ່າງໜຶ່ງສຳລັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ວຽກງານສ່ວນນີ້ກ່ຽວຂ້ອງກັບລາຍການຕ່າງໆທີ່ເປັນຂອງເຮືອນຂອງພຣະເຈົ້າ, ບາງສ່ວນແມ່ນຊື້ມາເພື່ອຕອບສະໜອງຄວາມຈຳເປັນໃນຊີວິດຂອງຜູ້ຄົນທີ່ເຮັດໜ້າທີ່ຂອງພວກເຂົາເຕັມເວລາ ແລະ ສ່ວນອື່ນໆແມ່ນອຸປະກອນ, ວັດສະດຸ ແລະ ອື່ນໆທີ່ຊື້ມາເພື່ອວຽກງານການເຜີຍແຜ່ຂ່າວປະເສີດ. ຍັງມີໜັງສືພຣະທຳຂອງພຣະເຈົ້າຈຳນວນໜຶ່ງ ແລະ ບາງສິ່ງດັ່ງກ່າວທີ່ກ່ຽວຂ້ອງກັບທາງເຂົ້າຂອງຊີວິດຂອງອ້າຍເອື້ອຍນ້ອງ ແລະ ຄວນຖືກເກັບຮັກສາໄວ້ໂດຍເຮືອນຂອງພຣະເຈົ້າ. ສິ່ງເຫຼົ່ານີ້ແມ່ນວັດຖຸສິ່ງຂອງທີ່ກ່ຽວຂ້ອງກັບຄວາມເຊື່ອຂອງຜູ້ຄົນໃນພຣະເຈົ້າ. ມີທັງໝົດສາມປະເພດ, ນັ້ນກໍຄື ລາຍການທີ່ຈຳເປັນສຳລັບຊີວິດ, ລາຍການທີ່ຈຳເປັນສຳລັບວຽກງານ ແລະ ລາຍການທີ່ຈຳເປັນສຳລັບຄວາມເຊື່ອໃນພຣະເຈົ້າ. ບໍ່ວ່າລາຍການເຫຼົ່ານີ້ຈະຖືກຊື້ໂດຍເຮືອນຂອງພຣະເຈົ້າ ຫຼື ຖວາຍໂດຍອ້າຍເອື້ອຍນ້ອງ, ເມື່ອພວກມັນຕົກເປັນຂອງເຮືອນຂອງພຣະເຈົ້າ, ພວກມັນກໍກ່ຽວຂ້ອງກັບເລື່ອງການຈັດການ ແລະ ການຈັດສັນລາຍການວັດຖຸໂດຍຜູ້ນໍາ ແລະ ຜູ້ເຮັດວຽກ. ເຖິງແມ່ນວ່າວຽກງານນີ້ຈະບໍ່ເບິ່ງຄືວ່າສຳຄັນຫຼາຍຈາກພາຍນອກ ເມື່ອທຽບໃສ່ກັບຊີວິດໃນຄຣິສຕະຈັກ, ວຽກງານບໍລິຫານ ຫຼື ວຽກງານວິຊາຊີບ ແລະ ບໍ່ແມ່ນສິ່ງທີ່ຕ້ອງຖືກຈັດໃຫ້ເປັນວາລະສຳຄັນ, ມັນກໍຍັງເປັນວຽກງານທີ່ສຳຄັນທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ. ລາຍການຕ່າງໆຂອງເຮືອນຂອງພຣະເຈົ້າກ່ຽວຂ້ອງກັບວຽກງານ, ຊີວິດ, ການສຶກສາ ແລະ ສິ່ງທັງໝົດນັ້ນຂອງບຸກຄະລາກອນທຸກຄົນທີ່ເຮັດໜ້າທີ່ຕ່າງໆ, ສະນັ້ນການປົກປັກຮັກສາ ແລະ ການຈັດສັນຢ່າງສົມເຫດສົມຜົນຂອງພວກມັນຈຶ່ງສຳຄັນຫຼາຍ ແລະ ຕ້ອງບໍ່ຖືກເບິ່ງຂ້າມ.

ການເກັບຮັກສາຢ່າງເໝາະສົມ

ໃນຖານະຜູ້ນໍາ ແລະ ຜູ້ເຮັດວຽກ, ນອກເໜືອຈາກການເຮັດວຽກງານບໍລິຫານຂອງຄຣິສຕະຈັກ ແລະ ເຮັດໃຫ້ຊີວິດຄຣິສຕະຈັກດີແລ້ວ, ສິ່ງທີ່ສຳຄັນກວ່ານັ້ນກໍຄືການເຮັດວຽກງານເຜີຍແຜ່ຂ່າວປະເສີດໃຫ້ດີ, ພ້ອມທັງວຽກງານຕ່າງໆທີ່ກ່ຽວຂ້ອງ. ນອກຈາກນັ້ນ, ວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າກໍຄວນໄດ້ຮັບການຈັດການຢ່າງເໝາະສົມເຊັ່ນກັນ. ສິ່ງເຫຼົ່ານີ້ຄວນໄດ້ຮັບການເກັບຮັກສາໄວ້ເປັນຢ່າງດີ; ຢ່າປ່ອຍໃຫ້ມັນຂຶ້ນລາ ຫຼື ຖືກແມງໄມ້ທຳລາຍ ແລະ ຢ່າໃຫ້ຜູ້ຄົນຍຶດຄອງເອົາໄປເປັນຂອງຕົນ. ເຮືອນຂອງພຣະເຈົ້າຍັງມີຂໍ້ກຳນົດ ແລະ ຂັ້ນຕອນທີ່ລະອຽດກ່ຽວກັບວິທີທີ່ຜູ້ນໍາ ແລະ ຜູ້ເຮັດວຽກຈະເຮັດວຽກງານນີ້ໃຫ້ດີ. ພວກເຂົາຕ້ອງເລີ່ມຕົ້ນໂດຍການກວດສອບວ່າບຸກຄະລາກອນທີ່ຈັດການສິ່ງຂອງເຫຼົ່ານີ້ເປັນຄົນທີ່ເໝາະສົມ, ມີຄວາມຮັບຜິດຊອບ ຫຼື ບໍ່, ພວກເຂົາຮູ້ວິທີຈັດການສິ່ງຂອງເຫຼົ່ານັ້ນ ຫຼື ບໍ່ ແລະ ພວກເຂົາສາມາດເຮັດໜ້າທີ່ຮັບຜິດຊອບຂອງຕົນຢ່າງພາກພຽນໄດ້ ຫຼື ບໍ່, ສິ່ງຂອງເຫຼົ່ານີ້ຈະຖືກເກັບຮັກສາໄວ້ຢ່າງປອດໄພໃນມືຂອງພວກເຂົາ ຫຼື ບໍ່. ຕົວຢ່າງ, ໃນການເກັບຮັກສາເຂົ້າສານ, ໃນລະຫວ່າງລະດູຝົນທີ່ອາກາດຊຸ່ມ ແລະ ມີຝົນຕົກຫຼາຍ, ສະຖານທີ່ເກັບມ້ຽນນັ້ນຊຸ່ມບໍ່. ຜູ້ທີ່ຮັບຜິດຊອບໄດ້ກວດກາມັນທັນເວລາບໍ່. ຖ້າເຂົ້າສານປຽກຊຸ່ມ, ພວກເຂົາເອົາມັນອອກໄປຕາກແດດບໍ່. ພວກເຂົາຈັດການສິ່ງເຫຼົ່ານີ້ຢ່າງລະອຽດຮອບຄອບຄືກັບວ່າເປັນຂອງຕົນເອງບໍ່. ພວກເຂົາມີຄວາມເປັນມະນຸດເຊັ່ນນັ້ນບໍ່. ພວກເຂົາມີຄວາມຈົງຮັກພັກດີເຊັ່ນນັ້ນບໍ່. ພວກເຂົາຕ້ອງເລີ່ມຕົ້ນໂດຍການກວດສອບຜູ້ທີ່ຮັບຜິດຊອບສິ່ງເຫຼົ່ານີ້ ເພື່ອເບິ່ງວ່າຄວາມເປັນມະນຸດຂອງພວກເຂົາເປັນແນວໃດ ແລະ ພວກເຂົາມີຄວາມສຳນຶກ ແລະ ມີຄຸນນະທຳ ຫຼື ບໍ່. ຖ້າບຸກຄົນໃດໜຶ່ງເບິ່ງຄືວ່າມີຄວາມເປັນມະນຸດທີ່ດີ ແລະ ມີໃຈເມດຕາ ແລະ ຄົນສ່ວນຫຼາຍກໍຕີລາຄາວ່າດີ, ແຕ່ພວກເຈົ້າຍັງບໍ່ຮູ້ວ່າພວກເຂົາເໝາະສົມທີ່ຈະຈັດການສິ່ງຂອງຂອງເຮືອນຂອງພຣະເຈົ້າ ຫຼື ບໍ່, ແລ້ວຈະຕ້ອງເຮັດແນວໃດ? ພວກເຈົ້າຕ້ອງຕິດຕາມ, ກວດກາສິ່ງຕ່າງໆ ແລະ ຊີ້ນໍາ. ພວກເຈົ້າຕ້ອງຖາມໄຖ່ກ່ຽວກັບເລື່ອງຕ່າງໆຫຼັງຈາກຜ່ານໄປໄລຍະໜຶ່ງ ເພື່ອເບິ່ງວ່າຜູ້ດູແລໄດ້ເຮັດສຳເລັດຄວາມຮັບຜິດຊອບຂອງຕົນ ຫຼື ບໍ່. ຕົວຢ່າງເຊັ່ນ ກັບເຂົ້າສານ, ສິ່ງທີ່ໜ້າເປັນຫ່ວງທີ່ສຸດແມ່ນຄວາມຊຸ່ມ. ຜູ້ດູແລຄວນກວດເບິ່ງວ່າສາງເກັບມ້ຽນຊຸ່ມ ຫຼື ບໍ່ ແລະ ເຂົ້າສານຈະເກີດມີແມງໄມ້ບໍ່ ແລະ ພວກເຂົາຄວນຊອກຫາຄົນທີ່ຮູ້ກ່ຽວກັບເລື່ອງດັ່ງກ່າວ ເພື່ອປຶກສາຫາລື ແລະ ທຳຄວາມເຂົ້າໃຈກ່ຽວກັບວິທີການປະຕິບັດທີ່ສາມາດຮັບປະກັນໄດ້ວ່າເຂົ້າສານຈະບໍ່ປຽກຊຸ່ມ ແລະ ຂຶ້ນລາ ຫຼື ຖືກແມງໄມ້ເຈາະ. ຫຼັງຈາກທີ່ພວກເຂົາເກັບມ້ຽນເຂົ້າສານແລ້ວ, ພວກເຂົາຄວນກວດກາສາງເກັບມ້ຽນເລື້ອຍໆ ຫຼື ເປີດປ່ອງຢ້ຽມເພື່ອລະບາຍອາກາດ. ນັ້ນຈະເປັນການເຮັດສຳເລັດໜ້າທີ່ຮັບຜິດຊອບຂອງຕົນຢ່າງແທ້ຈິງ. ຖ້າຜູ້ດູແລລິເລີ່ມເຮັດສິ່ງເຫຼົ່ານີ້ໂດຍບໍ່ຈຳເປັນຕ້ອງຖືກກະຕຸ້ນ ຫຼື ເຕືອນ, ແລ້ວພວກເຂົາກໍເປັນຄົນທີ່ໜ້າເຊື່ອຖື ເຊິ່ງເປັນສິ່ງທີ່ໜ້າອຸ່ນໃຈ. ແລ້ວຜູ້ທີ່ເກັບຮັກສາອຸປະກອນປະເພດຕ່າງໆເດ, ພວກເຂົາເໝາະສົມກັບວຽກງານນີ້ບໍ່. ພວກເຈົ້າຍັງບໍ່ຮູ້ເທື່ອ; ພວກເຈົ້າຕ້ອງກວດກາພວກເຂົາເຊັ່ນກັນ. ອຸປະກອນສ່ວນໃຫຍ່ ເຊັ່ນ: ເຄື່ອງໃຊ້ໄຟຟ້າ, ເຄື່ອງເຟີນີເຈີ, ສິ່ງອຳນວຍຄວາມສະດວກ ແລະ ອື່ນໆ ຈະຖືກເກັບຮັກສາແນວໃດ ຖ້າບໍ່ໄດ້ຖືກນຳໃຊ້ເປັນປົກກະຕິ? ຜູ້ດູແລໄດ້ເບິ່ງແຍງ ແລະ ບຳລຸງຮັກສາມັນບໍ່? ພວກເຂົາໄດ້ກວດກາເຄື່ອງໃຊ້ໄຟຟ້າເປັນປະຈຳ, ເປີດໄຟ ແລະ ເຮັດໃຫ້ມັນເຮັດວຽກບໍ່? ໂດຍການສອບຖາມ, ພວກເຈົ້າອາດຈະຮູ້ໄດ້ວ່າຜູ້ດູແລສິ່ງເຫຼົ່ານີ້ກຳລັງເຮັດສິ່ງນີ້ເປັນປະຈຳ. ສິ່ງເຫຼົ່ານັ້ນອາດຈະຖືກວາງໄວ້ຊື່ໆ, ແຕ່ບໍ່ມີຂີ້ຝຸ່ນຢູ່ເທິງພວກມັນ, ເຊິ່ງໝາຍຄວາມວ່າມີຄົນມາເບິ່ງແຍງພວກມັນເລື້ອຍໆ, ພວກເຈົ້າຈະເຫັນວ່າຜູ້ດູແລຂອງພວກເຂົາປະຕິບັດໜ້າທີ່ໄດ້ຢ່າງເໝາະສົມ, ພວກເຂົາກຳລັງເຮັດສຳເລັດໜ້າທີ່ຮັບຜິດຊອບຂອງຕົນ. ຫຼັງຈາກນັ້ນ ພວກເຈົ້າກໍສາມາດວາງໃຈໄດ້. ຍັງມີໜັງສືພຣະທຳຂອງພຣະເຈົ້າອີກ. ແຕ່ລະຫົວແມ່ນຍາກທີ່ຈະໄດ້ມາ ແລະ ນອກຈາກນັ້ນ, ໜັງສືພຣະທຳຂອງພຣະເຈົ້າກໍສຳຄັນກວ່າສິ່ງອື່ນໃດສຳລັບຜູ້ເຊື່ອໃນພຣະເຈົ້າທຸກຄົນ, ສຳຄັນກວ່າເຂົ້າສານ, ເຄື່ອງໃຊ້ໄຟຟ້າ ຫຼື ສິ່ງຂອງອື່ນໆ. ສະນັ້ນ, ກັບສິ່ງເຫຼົ່ານີ້, ຍິ່ງຄວນຊອກຫາຄົນທີ່ເໝາະສົມເພື່ອຈັດການພວກມັນ ແລະ ສະຖານທີ່ທີ່ເໝາະສົມເພື່ອເກັບຮັກສາພວກມັນ. ການລະບາຍອາກາດ, ການກຳກັບເບິ່ງແຍງ ແລະ ການກວດສອບທີ່ເໝາະສົມກໍເປັນສິ່ງຈຳເປັນເຊັ່ນກັນ, ພວກເຂົາບໍ່ສາມາດປ່ອຍໃຫ້ໜັງສືຊຸ່ມ ແລະ ປຽກ ຫຼື ຖືກໜູແຫ້ນ. ສິ່ງເຫຼົ່ານີ້ທັງໝົດຕ້ອງໄດ້ຮັບການເຝົ້າລະວັງ. ສະນັ້ນ, ຜູ້ທີ່ຈັດການສິ່ງຂອງດັ່ງກ່າວເໝາະສົມກັບວຽກງານນີ້ບໍ່? ພວກເຈົ້າຕ້ອງກວດກາເລື່ອງນີ້ເລື້ອຍໆເຊັ່ນກັນ. ຖ້າຜູ້ດູແລຂີ້ຄ້ານ, ລະເລີຍ ແລະ ບໍ່ໃສ່ໃຈ, ສິ່ງຂອງບາງຢ່າງຈະເສຍຫາຍ, ຖ້າບໍ່ແມ່ນຍ້ອນຄວາມຊຸ່ມ ແລະ ເຊື້ອລາ, ກໍແມ່ນຍ້ອນແມງໄມ້ທຳລາຍ. ສິ່ງເຫຼົ່ານີ້ລ້ວນແຕ່ເປັນການສູນເສຍ, ເຊິ່ງເກີດຈາກການຕິດຕາມ ແລະ ການກວດກາທີ່ບໍ່ເຂັ້ມງວດຂອງຜູ້ນໍາ ແລະ ຜູ້ເຮັດວຽກ. ຖ້າຜູ້ດູແລເບິ່ງແຍງສິ່ງຂອງເຫຼົ່ານີ້ຢ່າງເໝາະສົມ, ໜ້າທີ່ຮັບຜິດຊອບນີ້ຂອງຜູ້ນໍາ ແລະ ຜູ້ເຮັດວຽກກໍຖືວ່າສຳເລັດ. ບໍ່ວ່າສິ່ງຂອງເຫຼົ່ານີ້ຈະໃຫຍ່ ຫຼື ນ້ອຍ ແລະ ບໍ່ວ່າຈະຖືກນຳໃຊ້ເລື້ອຍໆ ຫຼື ບໍ່, ຕາບໃດທີ່ພວກມັນຢູ່ໃນປະເພດສິ່ງຂອງທີ່ເປັນຂອງເຮືອນຂອງພຣະເຈົ້າ, ກໍຄວນຈັດໃຫ້ມີຄົນມາຈັດການພວກມັນ. ສິ່ງຂອງຄວນປອດໄພ, ບໍ່ວ່າຈະເປັນປະເພດໃດ ແລະ ເກັບໄວ້ບ່ອນໃດກໍຕາມ ແລະ ຄວນຮັບປະກັນວ່າຈະບໍ່ມີຫຍັງຜິດພາດກັບມັນ. ນັ້ນຄືການຈົງຮັກພັກດີ ແລະ ມີຄວາມຮັບຜິດຊອບ. ຖ້າພົບວ່າຜູ້ທີ່ຈັດການສິ່ງຂອງບໍ່ເໝາະສົມ, ຈະຕ້ອງເຮັດແນວໃດ? ຕ້ອງໄດ້ປັບປ່ຽນໜ້າທີ່ຂອງພວກເຂົາທັນທີ ແລະ ຊອກຫາຄົນມາແທນ. ຕົວຢ່າງ, ບາງຄົນເປັນຄົນຂີ້ຄ້ານມັກງ່າຍ, ມັກກິນແຕ່ບໍ່ມັກເຮັດວຽກ, ບໍ່ມີຄວາມຮັບຜິດຊອບ. ພວກເຂົາປະຕິບັດຕໍ່ສິ່ງຂອງຂອງຄຣິສຕະຈັກຢ່າງບໍ່ໃສ່ໃຈ, ຄືກັບວ່າເປັນຂອງສ່ວນລວມ, ຄິດວ່າພຽງແຕ່ບໍ່ໃຫ້ເສຍກໍພໍແລ້ວ. ສ່ວນເລື່ອງທີ່ວ່າສິ່ງຂອງເຫຼົ່ານັ້ນຈະຂຶ້ນລາ ຫຼື ຖືກແມງໄມ້ທຳລາຍ, ຫຼື ມີອັນໃດເສຍຫາຍ ຫຼື ບໍ່, ພວກເຂົາກໍບໍ່ສົນໃຈ ແລະ ບໍ່ຖາມໄຖ່ເລີຍ. ເມື່ອໃດກໍຕາມທີ່ພວກເຈົ້າຖາມ, ພວກເຂົາກໍຈະຕອບວ່າໄດ້ໄປກວດເບິ່ງແລ້ວ ແລະ ທຸກຢ່າງປົກກະຕິດີ. ແຕ່ຄວາມຈິງແລ້ວ, ພວກເຂົາບໍ່ໄດ້ໄປກວດເບິ່ງເປັນເວລາດົນແລ້ວ. ແລ້ວມື້ໜຶ່ງ, ກໍມີຄົນໄປພົບວ່າເຂົ້າສານໄດ້ຂຶ້ນລາແລ້ວ, ສາຍໄຟຂອງອຸປະກອນບາງຢ່າງກໍຖືກໜູແຫ້ນຂາດ ແລະ ແມ່ນແຕ່ໜັງສືພຣະທຳຂອງພຣະເຈົ້າກໍປຽກຊຸ່ມຫຼາຍຈົນຕົວໜັງສືຈາງ ແລະ ອ່ານບໍ່ອອກ. ການມາພົບເຫັນບັນຫາເຫຼົ່ານີ້ໃນຕອນນັ້ນ, ມັນບໍ່ສາຍເກີນໄປບໍ? (ແມ່ນແລ້ວ, ຄວາມເສຍຫາຍໄດ້ເກີດຂຶ້ນແລ້ວ.) ນັ້ນຄືຜົນຂອງການຈັດການທີ່ບໍ່ເໝາະສົມ. ແລ້ວຜູ້ທີ່ຈັດການພວກມັນບໍ່ແມ່ນຄົນທີ່ບໍ່ເໝາະສົມບໍ? ພວກເຂົາບໍ່ແມ່ນຄົນທີ່ມີຄວາມເປັນມະນຸດທີ່ບໍ່ດີ ແລະ ຂາດສິນທຳບໍ? (ແມ່ນແລ້ວ.) ຄົນທີ່ບໍ່ເຊື່ອຈະເອີ້ນຄົນປະເພດນີ້ວ່າຄົນຂາດສິນທຳ; ແລ້ວພວກເຮົາຈະວ່າແນວໃດ? ກໍຄືຄົນຜູ້ນີ້ມີຄວາມເປັນມະນຸດທີ່ບໍ່ດີ, ບໍ່ມີຄວາມຈົງຮັກພັກດີ. ແມ່ນແຕ່ຄວາມຮັບຜິດຊອບພຽງເລັກນ້ອຍນັ້ນພວກເຂົາກໍຍັງເຮັດບໍ່ສຳເລັດ; ພວກເຂົາບໍ່ສາມາດເຮັດແມ່ນແຕ່ສິ່ງທີ່ຄົນທີ່ພຽງແຕ່ໃສ່ໃຈໜ້ອຍໜຶ່ງ, ມີຄວາມສຳນຶກ ແລະ ຄວາມເປັນມະນຸດໜ້ອຍໜຶ່ງກໍສາມາດເຮັດໄດ້. ພວກເຂົາຍັງເປັນຜູ້ທີ່ເຊື່ອໃນພຣະເຈົ້າຢູ່ບໍ? ແມ່ນແຕ່ຄົນທີ່ບໍ່ເຊື່ອກໍຍັງມີທັດສະນະທີ່ວ່າ “ຈົ່ງເຮັດໃຫ້ດີທີ່ສຸດເພື່ອຈັດການສິ່ງທີ່ຄົນອື່ນໄວ້ວາງໃຈມອບໝາຍໃຫ້ເຈົ້າຢ່າງຊື່ສັດ”, ຄົນຜູ້ນີ້ແມ່ນແຕ່ມາດຕະຖານທາງສິນທຳຂັ້ນພື້ນຖານຂອງຄົນທີ່ບໍ່ເຊື່ອກໍຍັງບໍ່ຜ່ານ, ສະນັ້ນເຫັນໄດ້ຊັດເຈນວ່າພວກເຂົາບໍ່ເໝາະສົມທີ່ຈະເປັນຜູ້ຮັບຜິດຊອບຈັດການສິ່ງຂອງ. ຄົນທີ່ບໍ່ເໝາະສົມຕ້ອງຖືກຈັດການໂດຍທັນທີ ແລະ ຕ້ອງຊອກຫາຄົນທີ່ເໝາະສົມມາແທນ. ຖ້າພວກເຈົ້າບໍ່ໄວ້ວາງໃຈບຸກຄະລາກອນທີ່ຈັດການສິ່ງຂອງ ແລະ ພວກເຈົ້າບໍ່ມີເວລາໄປກວດກາດ້ວຍຕົນເອງ ຫຼື ບໍ່ສາມາດຕິດຕາມ ແລະ ກວດກາໄດ້ຍ້ອນເຫດຜົນທາງສະຖານະການ, ໃນກໍລະນີນັ້ນຈະຕ້ອງເຮັດແນວໃດ? ພວກເຈົ້າອາດຈະໃຫ້ຜູ້ທີ່ຈັດການສິ່ງຂອງຂຽນໜັງສືຄໍ້າປະກັນ, ໂດຍລະບຸວ່າຖ້າຫາກສິ່ງຂອງທີ່ພວກເຂົາຈັດການມີຄວາມເສຍຫາຍ, ພວກເຂົາຈະຕ້ອງຊົດໃຊ້ ຫຼື ຍິນດີຮັບການລົງໂທດໃດໆກໍຕາມຈາກເຮືອນຂອງພຣະເຈົ້າ. ບັນຫານີ້ຕ້ອງຖືກແກ້ໄຂຕາມລະບົບບໍລິຫານ. ຖ້າຜູ້ນໍາ ຫຼື ຜູ້ເຮັດວຽກສາມາດເຮັດວຽກຂອງຕົນໄດ້ເຖິງລະດັບນີ້, ພວກເຂົາກໍຈະຖືວ່າໄດ້ເຮັດສຳເລັດໜ້າທີ່ຂອງຕົນ.

ວັດຖຸສິ່ງຂອງໃດໜຶ່ງຂອງເຮືອນຂອງພຣະເຈົ້າ, ບໍ່ວ່າມັນຈະໃຫຍ່ ຫຼື ນ້ອຍ, ແພງ ຫຼື ຖືກ, ບໍ່ວ່າມັນຈະເປັນປະໂຫຍດກັບເຈົ້າ ຫຼື ບໍ່ກໍຕາມ, ຖ້າເຈົ້າຖືກມອບໝາຍໃຫ້ຈັດການມັນ, ມັນກໍເປັນຄວາມຮັບຜິດຊອບຂອງເຈົ້າ. ວຽກງານນີ້ກໍຢູ່ໃນຂອບເຂດໜ້າທີ່ຂອງຜູ້ນໍາ ແລະ ຜູ້ເຮັດວຽກ, ສະນັ້ນ ເຈົ້າຄວນຊອກຫາຄົນທີ່ເໝາະສົມ ແລະ ສະຖານທີ່ທີ່ເໝາະສົມເພື່ອເກັບຮັກສາມັນໄວ້ຢ່າງເໝາະສົມ. ຢ່າປ່ອຍໃຫ້ສິ່ງຂອງຂອງເຮືອນຂອງພຣະເຈົ້າເສຍຫາຍ. ຕົວຢ່າງ, ໃນການເກັບຮັກສາໜັງສືພຣະທຳຂອງພຣະເຈົ້າ, ຫຼັງຈາກທີ່ຜູ້ນໍາ ຫຼື ຜູ້ເຮັດວຽກໄດ້ຈັດຫາບຸກຄະລາກອນທີ່ເໝາະສົມແລ້ວ, ພວກເຂົາກໍຍັງຄວນຖາມໄຖ່ກ່ຽວກັບມັນເປັນບາງຄັ້ງຄາວ: “ບໍ່ດົນມານີ້ໄດ້ມີການແຈກຢາຍໜັງສືອອກໄປຫຼາຍຫົວແລ້ວ, ແຕ່ກໍຢ່າປະໝາດ, ເຖິງແມ່ນວ່າຈະເຫຼືອໜ້ອຍກໍຕາມ. ໃນການເກັບຮັກສາໜັງສື, ສິ່ງທີ່ສຳຄັນທີ່ສຸດແມ່ນບໍ່ໃຫ້ມັນປຽກຊຸ່ມ ຫຼື ຖືກຄວາມເສຍຫາຍຈາກແສງແດດ ແລະ ບໍ່ໃຫ້ພວກມັນຖືກກົດທັບ ແລະ ບິດບ້ຽວ”. ພວກເຂົາຕ້ອງຖາມໄຖ່ ແລະ ສອບຖາມເປັນບາງຄັ້ງຄາວ. ຖ້າມີໜັງສືໃໝ່ມາ, ພວກເຂົາຕ້ອງຖາມວ່າໄດ້ຮັບການເກັບຮັກສາໄວ້ດີສໍ່າໃດ; ສະຖານທີ່ເດີມສາມາດເກັບໄວ້ໄດ້ໝົດບໍ່ ແລະ ຖ້າເກັບໄວ້ບໍ່ໝົດ, ໄດ້ຊອກຫາສະຖານທີ່ອື່ນໄວ້ແລ້ວບໍ່ ແລະ ສະຖານທີ່ນັ້ນເປັນແນວໃດ, ປອດໄພ ແລະ ແຫ້ງດີບໍ່; ໜັງສືຖືກເກັບມ້ຽນໄວ້ດີບໍ່; ແລະ ຖ້າເປັນຫ່ວງເລື່ອງໜູ, ຈຳເປັນຕ້ອງລ້ຽງແມວໄວ້ບໍ່. ສິ່ງທັງໝົດນີ້ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ ແລະ ເປັນຄວາມຮັບຜິດຊອບທີ່ຕ້ອງບັນລຸ. ວຽກງານນີ້ອາດຈະເບິ່ງຄືວ່າບໍ່ສຳຄັນປານໃດ, ແຕ່ມັນກໍເປັນໜຶ່ງໃນໜ້າວຽກທີ່ຜູ້ນໍາ ແລະ ຜູ້ເຮັດວຽກຄວນເຮັດເປັນປະຈຳ. ຢ່າດູຖູກມັນ, ຕ້ອງຖືເປັນເລື່ອງສຳຄັນ. ສິ່ງເຫຼົ່ານັ້ນອາດຈະເປັນຂອງສ່ວນລວມ ແລະ ບໍ່ແມ່ນຂອງບຸກຄົນໃດໜຶ່ງ, ແຕ່ພວກມັນຕ້ອງໄດ້ຮັບການເກັບຮັກສາໄວ້ເປັນຢ່າງດີ; ບໍ່ວ່າພວກມັນຈະເປັນປະໂຫຍດສຳລັບເຈົ້າໃນອະນາຄົດ ຫຼື ບໍ່ ແລະ ບໍ່ວ່າມັນຈະເປັນຂອງສຳລັບເຈົ້າໃຊ້ ຫຼື ບໍ່, ການເກັບຮັກສາມັນໄວ້ເປັນຢ່າງດີແມ່ນຄວາມຮັບຜິດຊອບຂອງເຈົ້າ, ເປັນສິ່ງທີ່ຢູ່ໃນໜ້າທີ່ຂອງເຈົ້າ ແລະ ເຈົ້າບໍ່ຄວນຊອກຫາເຫດຜົນ ຫຼື ຂໍ້ອ້າງໃດໆເພື່ອປັດຄວາມຮັບຜິດຊອບ ແລະ ບໍ່ໃສ່ໃຈ. ຕາບໃດທີ່ມັນເປັນຄວາມຮັບຜິດຊອບຂອງເຈົ້າ, ມັນກໍເປັນສິ່ງທີ່ເຈົ້າຄວນຈັດການ, ເປັນວຽກທີ່ເຈົ້າຄວນເຮັດ. ກັບຄວາມຮັບຜິດຊອບທັງໝົດຂອງເຈົ້າ, ເຈົ້າຄວນສອບຖາມ ແລະ ພະຍາຍາມທຳຄວາມເຂົ້າໃຈ ຫຼື ເຂົ້າຮ່ວມດ້ວຍຕົນເອງ. ແນ່ນອນວ່າ, ຖ້າພວກເຈົ້າມີເວລາໄປເບິ່ງສະຖານທີ່ຈິງດ້ວຍຕົນເອງກໍຈະດີກວ່າ. ແຕ່ຖ້າສະຖານະການ ແລະ ເງື່ອນໄຂບໍ່ເອື້ອອຳນວຍ ຫຼື ຖ້າພວກເຈົ້າຫຍຸ້ງກັບວຽກຫຼາຍເກີນໄປ, ພວກເຈົ້າກໍຍັງຄວນສອບຖາມ ແລະ ຖາມໄຖ່ກ່ຽວກັບມັນຢ່າງທັນການ, ເພື່ອພະຍາຍາມປ້ອງກັນບໍ່ໃຫ້ສິ່ງຂອງຂອງເຮືອນຂອງພຣະເຈົ້າຖືກທຳລາຍ ຫຼື ສິ້ນເປືອງໃນທາງໃດທາງໜຶ່ງ. ການເຮັດເຊັ່ນນີ້ໝາຍຄວາມວ່າ ພວກເຈົ້າໄດ້ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແລ້ວ.

ການຈັດສັນຢ່າງສົມເຫດສົມຜົນ

ສຳລັບວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ, ນອກເໜືອຈາກການເກັບຮັກສາພວກມັນແລ້ວ ຍັງມີວຽກງານທີ່ສຳຄັນອີກຢ່າງໜຶ່ງ ນັ້ນກໍຄືການຈັດສັນພວກມັນຢ່າງສົມເຫດສົມຜົນ. ວັດຖຸສິ່ງຂອງທັງໝົດເຫຼົ່ານີ້ແມ່ນສຳລັບໃຫ້ຜູ້ຄົນນຳໃຊ້, ພວກມັນລ້ວນແລ້ວແຕ່ເປັນສິ່ງຂອງທີ່ມີປະໂຫຍດ. ສະນັ້ນ, ເປົ້າໝາຍຫຼັກໃນການເກັບຮັກສາພວກມັນກໍຄືເພື່ອໃຫ້ພວກມັນສາມາດຖືກນຳໃຊ້ຢ່າງສົມເຫດສົມຜົນ. ກ່ອນທີ່ຈະນຳເອົາສິ່ງຂອງເຫຼົ່ານີ້ໄປໃຊ້ຢ່າງສົມເຫດສົມຜົນ, ມັນເປັນໜ້າທີ່ຂອງຜູ້ນໍາ ແລະ ຜູ້ເຮັດວຽກທີ່ຈະຈັດສັນພວກມັນຢ່າງສົມເຫດສົມຜົນ. ການຈັດສັນຢ່າງສົມເຫດສົມຜົນແມ່ນຫຍັງ? ສ່ວນວ່າສິ່ງຂອງເຫຼົ່ານີ້ຄວນມອບໃຫ້ໃຜນຳໃຊ້, ເຮືອນຂອງພຣະເຈົ້າກໍມີຫຼັກການ ແລະ ມີຂໍ້ກຳນົດ. ເປົ້າໝາຍຫຼັກຂອງສິ່ງຂອງເຫຼົ່ານີ້, ບໍ່ວ່າຈະເປັນເຄື່ອງຖວາຍຈາກອ້າຍເອື້ອຍນ້ອງ ຫຼື ຂອງທີ່ເຮືອນຂອງພຣະເຈົ້າຈັດຊື້ມາ, ບໍ່ແມ່ນການເກັບສະສົມໄວ້ເພື່ອການບັນເທົາທຸກ ຫຼື ເປັນຂອງທານສຳລັບວຽກງານສະຫວັດດີການ, ແທນທີ່ຈະເປັນແນວນັ້ນ ພວກມັນແມ່ນເພື່ອໃຫ້ອ້າຍເອື້ອຍນ້ອງທຸກຄົນທີ່ປະຕິບັດໜ້າທີ່ຂອງຕົນເຕັມເວລານຳໃຊ້. ສະນັ້ນ, ພວກເຂົາຈະຖືກຈັດສັນແນວໃດ, ຫຼັກການສຳລັບການຈັດສັນຂອງພວກເຂົາແມ່ນຫຍັງ ແມ່ນອີກຄວາມຮັບຜິດຊອບໜຶ່ງທີ່ຜູ້ນຳ ແລະ ຜູ້ເຮັດວຽກຄວນເຮັດໃຫ້ສຳເລັດໃນການຈັດການວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ. ພວກເຮົາໄດ້ກ່າວເຖິງການຈັດສັນຢ່າງສົມເຫດສົມຜົນຢູ່ບ່ອນນີ້; ໃນກໍລະນີນີ້, ຄວາມ “ສົມເຫດສົມຜົນ” ແມ່ນຫຼັກການທີ່ເຮືອນຂອງພຣະເຈົ້າກຳນົດ.

1. ການຈັດສັນໜັງສືພຣະທຳຂອງພຣະເຈົ້າຢ່າງສົມເຫດສົມຜົນ

ພວກເຮົາຈະເລີ່ມຕົ້ນດ້ວຍໜັງສືພຣະທຳຂອງພຣະເຈົ້າ. ທຸກໆຄັ້ງທີ່ມີການອອກໜັງສືໃໝ່, ເຮືອນຂອງພຣະເຈົ້າມີຂໍ້ກຳນົດ ແລະ ກົດເກນກ່ຽວກັບຫຼັກການຕ່າງໆກ່ຽວກັບວ່າຄວນຈະມອບໜັງສືເຫຼົ່ານັ້ນໃຫ້ແກ່ຜູ້ໃດ. ໃນຄຣິສຕະຈັກ, ມີຄົນທີ່ອ່ານພຣະທຳຂອງພຣະເຈົ້າ ແລະ ມີຄົນທີ່ບໍ່ອ່ານ, ມີຄົນທີ່ຮັກຄວາມຈິງ ແລະ ມີຄົນທີ່ບໍ່ຮັກ ແລະ ມີຄົນທີ່ປະຕິບັດໜ້າທີ່ ແລະ ມີຄົນທີ່ບໍ່ປະຕິບັດ, ຄວນມີການຈຳແນກລະຫວ່າງຄົນປະເພດເຫຼົ່ານີ້. ຍັງມີໜັງສືພິເສດບາງຫົວໃນປະເພດຕຳລາຮຽນ ເຊັ່ນ, ໜັງສືໄວຍະກອນ, ວັດຈະນານຸກົມ ແລະ ໜັງສືເຄື່ອງມືອື່ນໆ. ໜັງສືທັງໝົດເຫຼົ່ານີ້ຄວນຖືກແຈກຢາຍຢ່າງເຂັ້ມງວດຕາມຫຼັກການ. ຕ້ອງມອບໃຫ້ແກ່ຜູ້ທີ່ຕ້ອງການ ແລະ ບໍ່ແມ່ນຜູ້ທີ່ບໍ່ຕ້ອງການໜັງສືເຫຼົ່ານັ້ນ. ແລ້ວຍັງມີໜັງສືເຄື່ອງມືບາງຫົວທີ່ພິມອອກໃນປະລິມານທີ່ຂ້ອນຂ້າງໜ້ອຍ, ຖ້າຫາກໜັງສືເຫຼົ່ານີ້ຖືກມອບໃຫ້ບຸກຄົນໃດໜຶ່ງ, ແມ່ນຫຍັງຄືຂໍ້ກຳນົດສຳລັບບຸກຄົນຜູ້ນັ້ນ? ເຈົ້າສາມາດອ່ານໄດ້, ແຕ່ຢ່າເຮັດໃຫ້ມັນເສຍຫາຍ, ຢ່າວາງປະໄວ້ຊະຊາຍ ຫຼື ຈີກເຈ້ຍອອກຈາກໜັງສືຕາມອຳເພີໃຈ. ຄວນສົ່ງຄືນໄວ້ບ່ອນເກົ່າເມື່ອເຈົ້າອ່ານແລ້ວ. ສຳລັບໜັງສືກ່ຽວກັບຄວາມເຊື່ອໃນພຣະເຈົ້າ, ຜູ້ນໍາ ແລະ ຜູ້ເຮັດວຽກຄວນແຈກຢາຍພວກມັນຢ່າງເຂັ້ມງວດຕາມການຈັດແຈງວຽກງານຂອງເຮືອນຂອງພຣະເຈົ້າ ແລະ ພວກເຂົາຄວນເຮັດໃຫ້ຜູ້ທີ່ພຣະເຈົ້າເລືອກເຂົ້າໃຈຫຼັກການເຊັ່ນກັນ ແລະ ປະຕິບັດຕາມຫຼັກການເຫຼົ່ານັ້ນ.

2. ການຈັດສັນອຸປະກອນປະເພດຕ່າງໆຢ່າງສົມເຫດສົມຜົນ

ຕໍ່ໄປນີ້ແມ່ນວິທີການຈັດສັນອຸປະກອນປະເພດຕ່າງໆ. ນີ້ແມ່ນວຽກງານທີ່ຂ້ອນຂ້າງສຳຄັນ. ການຈັດສັນອຸປະກອນປະເພດຕ່າງໆແມ່ນມີຄວາມເຂັ້ມງວດກວ່າໜ້ອຍໜຶ່ງ. ອຸປະກອນດັ່ງກ່າວລວມມີເຄື່ອງໃຊ້ໄຟຟ້າ, ພ້ອມທັງເຄື່ອງມືທີ່ຈຳເປັນສຳລັບວຽກງານຕ່າງໆ. ເມື່ອຜູ້ນໍາ ແລະ ຜູ້ເຮັດວຽກແຈກຢາຍສິ່ງຂອງເຫຼົ່ານີ້, ກໍຄວນມີຫຼັກການຕໍ່ສິ່ງນັ້ນໆເຊັ່ນກັນ. ຜູ້ທີ່ໄດ້ຮັບຕ້ອງເປັນຜູ້ທີ່ສາມາດໃຊ້ອຸປະກອນດັ່ງກ່າວໄດ້ຢ່າງຊຳນານ ແລະ ນຳໃຊ້ຢ່າງຖືກຕ້ອງ ແລະ ສົມເຫດສົມຜົນ. ຖ້າຫາກຜູ້ໃດໜຶ່ງເປັນມືໃໝ່ ຫຼື ພຽງແຕ່ບໍ່ຮູ້ວິທີນຳໃຊ້ສິ່ງຂອງນັ້ນ, ກໍຕ້ອງບໍ່ມອບໃຫ້ພວກເຂົາ. ໂດຍສະເພາະຢ່າງຍິ່ງສຳລັບເຄື່ອງເອເລັກໂທຣນິກທີ່ດີ, ຊັ້ນດີ ແລະ ມີລາຄາແພງ ເຊັ່ນ ກ້ອງຖ່າຍຮູບຊັ້ນດີ ແລະ ຄອມພິວເຕີລາຄາແພງ, ພ້ອມທັງອຸປະກອນບັນທຶກສຽງ, ອຸປະກອນຖ່າຍຮູບ ຫຼື ອຸປະກອນທີ່ຈຳເປັນສຳລັບການຕັດຕໍ່ວິດີໂອ, ຍິ່ງບໍ່ຄວນມອບອຸປະກອນເຊັ່ນນີ້ໃຫ້ແກ່ຄົນປະເພດນັ້ນ ເພື່ອປ້ອງກັນບໍ່ໃຫ້ເກີດຄວາມເສຍຫາຍ. ຜູ້ນໍາ ແລະ ຜູ້ເຮັດວຽກຕ້ອງຮັບປະກັນວ່າຜູ້ທີ່ນຳໃຊ້ອຸປະກອນດັ່ງກ່າວ, ໜຶ່ງ, ສາມາດທະນຸຖະໜອມເຄື່ອງຈັກໄດ້ ແລະ ສອງ, ສາມາດນຳໃຊ້ ແລະ ບຳລຸງຮັກສາມັນໄດ້ຢ່າງຖືກຕ້ອງ. ຕົວຢ່າງ, ເຄື່ອງຈັກບາງຢ່າງ, ຕາມຂໍ້ກຳນົດແລ້ວ, ຕ້ອງໄດ້ພັກສິບນາທີຫຼັງຈາກໃຊ້ງານສອງຊົ່ວໂມງ ເພື່ອໃຫ້ມັນເຢັນລົງ. ຖ້າມັນບໍ່ເຢັນລົງ, ມັນຈະສ້າງຄວາມເສຍຫາຍໃຫ້ແກ່ເຄື່ອງຈັກ ແລະ ເຮັດໃຫ້ອາຍຸການໃຊ້ງານຂອງມັນສັ້ນລົງ. ຄົນທີ່ທະນຸຖະໜອມເຄື່ອງຈັກຈະນຳໃຊ້ມັນຢ່າງເຂັ້ມງວດຕາມຂໍ້ຄວນລະວັງໃນການບຳລຸງຮັກສາ; ພວກເຂົາຈະປະຕິບັດຕາມດ້ວຍຕົນເອງ, ໂດຍບໍ່ຕ້ອງໃຫ້ເຈົ້າບອກ ແລະ ພວກເຂົາຈະເຂັ້ມງວດ ແລະ ຖືກຕ້ອງຍິ່ງຂຶ້ນຖ້າເຈົ້າໄດ້ຊຸກຍູ້ພວກເຂົາ. ຄົນປະເພດນີ້ເໝາະສົມທີ່ຈະນຳໃຊ້ເຄື່ອງຈັກ; ພວກເຂົາເໝາະສົມທີ່ຈະນຳໃຊ້ຂອງຊັ້ນດີ ເພາະພວກເຂົາຮູ້ຈັກທະນຸຖະໜອມເຄື່ອງຈັກ ແລະ ພວກເຂົາເອົາໃຈໃສ່ຕໍ່ຂໍ້ຄວນລະວັງໃນການບຳລຸງຮັກສາ ແລະ ການສ້ອມແປງຢ່າງຈິງຈັງ. ຄົນປະເພດນີ້, ຜູ້ທີ່ສາມາດທະນຸຖະໜອມເຄື່ອງຈັກ ແລະ ນຳໃຊ້ມັນໄດ້ຢ່າງປົກກະຕິ ແມ່ນຜູ້ທີ່ເໝາະສົມທີ່ສຸດສຳລັບການຈັດສັນ ແລະ ແຈກຢາຍເຄື່ອງຈັກຊັ້ນດີ. ຜູ້ນໍາ ແລະ ຜູ້ເຮັດວຽກຄວນດຳເນີນການກວດສອບຢ່າງເໝາະສົມໃນເລື່ອງນີ້. ຖ້າມີຄອມພິວເຕີຊັ້ນດີໜ່ວຍໜຶ່ງ ແລະ ມັນຖືກມອບໃຫ້ຜູ້ໃດກໍຕາມທີ່ສະໝັກໂດຍລະບຸຄວາມຕ້ອງການຂອງຕົນ, ຫຼັກການນັ້ນຖືກຕ້ອງບໍ? (ບໍ່ຖືກຕ້ອງ.) ແມ່ນຫຍັງທີ່ບໍ່ຖືກຕ້ອງກ່ຽວກັບເລື່ອງນີ້? ສຳລັບຜູ້ນໍາ ແລະ ຜູ້ເຮັດວຽກ, ສ່ວນໜຶ່ງຂອງການແຈກຢາຍ ແລະ ຈັດສັນສິ່ງຂອງດັ່ງກ່າວຄວນອີງໃສ່ຄວາມສາມາດທາງວິຊາຊີບຂອງບຸກຄົນທີ່ໄດ້ຮັບມອບໝາຍວຽກງານນັ້ນ; ອີກສ່ວນໜຶ່ງແມ່ນພວກເຂົາຕ້ອງອີງໃສ່ລະດັບການທະນຸຖະໜອມເຄື່ອງຈັກຂອງບຸກຄົນນັ້ນ, ອີງໃສ່ວ່າພວກເຂົາມີຄວາມເປັນມະນຸດ ຫຼື ບໍ່, ວ່າພວກເຂົາທະນຸຖະໜອມເຄື່ອງຈັກເມື່ອນຳໃຊ້ ຫຼື ບໍ່. ຖ້າບຸກຄົນນັ້ນບໍ່ຮູ້ຈັກເບິ່ງແຍງເຄື່ອງຈັກ ແລະ ບໍ່ຊຳນານໃນທັກສະທາງວິຊາຊີບ ແລະ ພຽງແຕ່ຢາກຫຼິ້ນເຄື່ອງຈັກດ້ວຍຄວາມຢາກຮູ້ຢາກເຫັນ, ກໍຄວນຈຳກັດ ແລະ ຫ້າມບໍ່ໃຫ້ພວກເຂົານຳໃຊ້. ພວກເຂົາບໍ່ເໝາະສົມທີ່ຈະນຳໃຊ້ ແລະ ເບິ່ງແຍງເຄື່ອງຈັກຊັ້ນດີ. ມັນກໍພຽງພໍແລ້ວທີ່ຈະໃຫ້ຜູ້ທີ່ປະຕິບັດໜ້າທີ່ທົ່ວໄປນຳໃຊ້ເຄື່ອງຈັກທຳມະດາ. ຜູ້ທີ່ຮູ້ຈັກວິຊາຊີບ ແມ່ນຄົນມີຄວາມເປັນມະນຸດທີ່ດີ ແລະ ຮູ້ວິທີນຳໃຊ້, ບຳລຸງຮັກສາ ແລະ ທະນຸຖະໜອມເຄື່ອງຈັກ ສາມາດນຳໃຊ້ຂອງມີປະສິດທິພາບສູງໄດ້ ເພາະພວກເຂົາຊຳນານໃນວິຊາຊີບ ແລະ ສາມາດນຳໃຊ້ເຄື່ອງຈັກມີປະສິດທິພາບສູງໄດ້. ຖ້າເຈົ້າມອບຂອງຊັ້ນດີໃຫ້ຄົນຈິດສັບສົນ ຫຼື ຄົນປະໝາດນຳໃຊ້, ພວກເຂົາຈະເຮັດໃຫ້ເຄື່ອງຈັກເສຍຫາຍໃນເວລາພຽງບໍ່ເທົ່າໃດມື້. ຄົນອື່ນກໍຈະບໍ່ສາມາດນຳໃຊ້ມັນໄດ້ ແລະ ມັນກໍຈະສ້ອມແປງໄດ້ບໍ່ງ່າຍ. ສິ່ງນີ້ບໍ່ພຽງແຕ່ກີດຂວາງວຽກງານຂອງຄຣິສຕະຈັກ, ແຕ່ຍັງເຮັດໃຫ້ວັດຖຸສິ່ງຂອງຂອງເຮືອນຂອງພຣະເຈົ້າສິ້ນເປືອງອີກດ້ວຍ. ມີຄວາມໝາຍຫຍັງແຝງຢູ່ໃນນີ້? ນັ້ນກໍຄືຄົນປະເພດນັ້ນບໍ່ເໝາະສົມທີ່ຈະນຳໃຊ້ເຄື່ອງຈັກທີ່ດີ. ເຄື່ອງຈັກທີ່ດີຕ້ອງມອບໃຫ້ຄົນທີ່ມີຄວາມເປັນມະນຸດ, ຜູ້ທີ່ຊຳນານໃນວິຊາຊີບຂອງຕົນເປັນຜູ້ນຳໃຊ້. ມັນກໍດີພໍແລ້ວສຳລັບຜູ້ທີ່ບໍ່ແມ່ນຜູ້ຊ່ຽວຊານໃນວິຊາຊີບ ແລະ ມີຄວາມເປັນມະນຸດທີ່ບໍ່ດີ ທີ່ຈະນຳໃຊ້ຂອງທຳມະດາ. ການຈັດສັນສິ່ງຂອງແບບນີ້ສົມເຫດສົມຜົນບໍ? (ແມ່ນແລ້ວ.)

ສຳລັບວັດຖຸສິ່ງຂອງທຸກປະເພດ, ຄົນຕ່າງກັນກໍມີວິທີປະຕິບັດຕໍ່ສິ່ງຂອງເຫຼົ່ານັ້ນບໍ່ຄືກັນ. ບາງຄົນຊື້ຄອມພິວເຕີຊັ້ນດີໜ່ວຍໜຶ່ງ ແລະ ຫຼັງຈາກໃຊ້ງານສອງປີ, ມັນກໍຍັງເບິ່ງຄືໃໝ່ຢູ່, ບໍ່ເຄີຍມີຮອຍນິ້ວມືໃຫ້ເຫັນເທິງໜ້າຈໍ ແລະ ແປ້ນພິມກໍສະອາດຢູ່ສະເໝີ, ໂດຍບໍ່ມີຝຸ່ນຕິດແມ່ນແຕ່ໜ້ອຍດຽວ. ໜ້າຈໍເດັສທັອບກໍຈົບງາມ ແລະ ເປັນລະບຽບເຊັ່ນກັນ ແລະ ສິ່ງທີ່ເກັບໄວ້ໃນຄອມພິວເຕີກໍເປັນລະບຽບ ແລະ ຊັດເຈນດີ. ຖ້າຫາກມີຄົນບອກພວກເຂົາວ່າມັນບໍ່ດີຕໍ່ໜ້າຈໍຖ້າໃຊ້ງານເປັນເວລາດົນ, ພວກເຂົາກໍຈະຖາມທັນທີວ່າຈະປົກປ້ອງໜ້າຈໍໄດ້ດີທີ່ສຸດແນວໃດ, ວິທີໃດດີທີ່ສຸດ, ພວກເຂົາກໍເຮັດຕາມນັ້ນ. ຖ້າຫາກມີຄົນບອກພວກເຂົາວ່າຄອມພິວເຕີຕ້ອງໄດ້ພັກຫຼັງຈາກໃຊ້ງານດົນ, ມັນຈະເຮັດວຽກໄດ້ບໍ່ດີຖ້າມັນຮ້ອນເກີນໄປ, ເຊິ່ງສົ່ງຜົນກະທົບຕໍ່ອາຍຸການໃຊ້ງານຂອງເຄື່ອງ, ແລ້ວເມື່ອພວກເຂົາຮູ້ວ່າພວກເຂົາໃຊ້ຄອມພິວເຕີມາດົນກວ່າສອງຊົ່ວໂມງ, ພວກເຂົາກໍຈະຢຸດທັນທີເພື່ອໃຫ້ມັນເຢັນລົງ. ຖ້າມັນເຢັນລົງຊ້າຍ້ອນອາກາດຮ້ອນເກີນໄປ, ພວກເຂົາກໍຈະເປີດພັດລົມເປົ່າໃສ່ມັນ. ພວກເຂົາປະຕິບັດຕໍ່ເຄື່ອງຈັກດ້ວຍການດູແລເອົາໃຈໃສ່ເປັນພິເສດຄືກັບວ່າມັນເປັນລູກຂອງພວກເຂົາ. ພວກເຂົາເອົາໃຈໃສ່ ແລະ ລະມັດລະວັງເປັນພິເສດເມື່ອເອົາມັນໃສ່ກະເປົາ ແລະ ເມື່ອພວກເຂົາວາງມັນເທິງໂຕະ, ພວກເຂົາກໍຕ້ອງທຳຄວາມສະອາດພື້ນຜິວຂອງໂຕະ ແລະ ວາງເຄື່ອງຈັກຢ່າງເໝາະສົມ. ນີ້ບໍ່ແມ່ນຈຸດແຂງຂອງພວກເຂົາແທ້ບໍ? (ແມ່ນແລ້ວ.) ຄົນປະເພດນີ້ບໍ່ພຽງແຕ່ທະນຸຖະໜອມເຄື່ອງຈັກດ້ວຍຕົນເອງ, ເມື່ອພວກເຂົາເຫັນຄົນອື່ນເຮັດໃຫ້ເຄື່ອງຈັກເສື່ອມເສຍ ແລະ ເສຍຫາຍ, ພວກເຂົາກໍຮູ້ສຶກທົນບໍ່ໄດ້. ຄົນປະເພດນີ້ເໝາະສົມທີ່ຈະນຳໃຊ້ເຄື່ອງຈັກທີ່ດີ. ຄົນມີເງິນບາງຄົນກໍຈະຊື້ຄອມພິວເຕີຊັ້ນດີເຊັ່ນກັນ, ເຊິ່ງພວກເຂົາບໍ່ທະນຸຖະໜອມມັນເລີຍຫຼັງຈາກທີ່ໄດ້ມັນກັບເມືອເຮືອນ. ພວກເຂົາບໍ່ທຳຄວາມສະອາດມັນ, ບໍ່ວ່າຈະມີຝຸ່ນຈັບຫຼາຍສໍ່າໃດກໍຕາມ ແລະ ພວກເຂົາກໍເຮັດໃຫ້ມັນຂ້ອນຂ້າງເປິເປື້ອນ. ຄົນອື່ນຈະໃຊ້ເຄື່ອງຈັກເປັນເວລາສອງປີ ແລະ ມັນກໍຍັງເບິ່ງຄືໃໝ່, ສ່ວນຄົນເຫຼົ່ານີ້ໃຊ້ເຄື່ອງຈັກເປັນເວລາສອງເດືອນ ແລະ ມັນກໍເບິ່ງຄືກັບວ່າມັນຖືກໃຊ້ງານມາແລ້ວສິບປີ. ບອກພວກເຂົາວ່າເຄື່ອງຈັກຕ້ອງການການບຳລຸງຮັກສາ ແລະ ພວກເຂົາກໍຈະເວົ້າວ່າ “ຊິໄປບຳລຸງຮັກສາມັນເຮັດຫຍັງ? ເຄື່ອງຈັກໃຫ້ບໍລິການແກ່ຜູ້ຄົນ, ເພື່ອຮັບໃຊ້ຜູ້ຄົນ. ຖ້າມັນເພ, ກໍພຽງແຕ່ຊື້ໜ່ວຍໃໝ່”. ຜົນກໍຄື, ເຄື່ອງຈັກເພໃນເວລາບໍ່ຮອດຫົກເດືອນຍ້ອນການນຳໃຊ້ທີ່ບໍ່ຖືກຕ້ອງ. ເຈົ້າຄິດແນວໃດກັບຄົນປະເພດນີ້? ພວກເຂົາເໝາະສົມທີ່ຈະນຳໃຊ້ເຄື່ອງຈັກຊັ້ນດີບໍ? (ບໍ່ເໝາະສົມ.) ບໍ່ວ່າຄອມພິວເຕີທີ່ພວກເຂົາຊື້ຈະດີສໍ່າໃດ, ພວກເຂົາກໍບໍ່ຄິດທີ່ຈະທະນຸຖະໜອມມັນ, ແຕ່ພັດໂຍນມັນໄປມາ ແລະ ວາງໄວ້ຢ່າງບໍ່ໃສ່ໃຈ. ຄອມພິວເຕີຂອງພວກເຂົາບາງໜ່ວຍກໍມີຮອຍຂີດຂ່ວນ, ບາງໜ່ວຍກໍເສຍຫາຍຍ້ອນນໍ້າ, ບາງໜ່ວຍກໍຕົກລົງພື້ນ ແລະ ເພ. ພວກເຂົານຳໃຊ້ມັນຢ່າງຊະຊາຍຫຼາຍ. ມີບາງຢ່າງຂາດຫາຍໄປໃນຄວາມເປັນມະນຸດຂອງຄົນປະເພດນີ້. ພວກເຈົ້າເຕັມໃຈທີ່ຈະຈັດສັນເຄື່ອງຈັກທີ່ດີໃຫ້ຄົນປະເພດນີ້ນຳໃຊ້ບໍ? (ບໍ່ເຕັມໃຈ.) ບາງຄົນໃສ່ແວ່ນຕາ ແລະ ເລນແວ່ນຕາກໍຖືກເຊັດສະອາດຢູ່ສະເໝີ, ໃນຂະນະທີ່ເລນແວ່ນຕາຂອງຄົນອື່ນມີໜ້າແວ່ນເປິເປື້ອນ, ມີທັງຝຸ່ນ ແລະ ຮອຍນິ້ວມື ແລະ ສິ່ງອື່ນໆ. ພວກເຂົາຈະໃສ່ມັນແບບນັ້ນໄດ້ແນວໃດ? ຜູ້ທີ່ຈະເບິ່ງແຍງແວ່ນຕາຂອງພວກເຂົາຈະມີຄວາມລະມັດລະວັງເປັນພິເສດເມື່ອວາງມັນລົງ; ພວກເຂົາຈະບໍ່ຍອມໃຫ້ເລນແວ່ນຕາສຳຜັດກັບໜ້າໂຕະ ຫຼື ວັດຖຸໃດໆຢ່າງເດັດຂາດ, ທັງຈະບໍ່ຍອມໃຫ້ແວ່ນຕາຖືກຂູດຂີດ ຫຼື ມີຮອຍຂູດໃດໆ. ແວ່ນຕາສຳຄັນຫຼາຍສຳລັບຄົນສາຍຕາສັ້ນເປັນພິເສດ, ເຈົ້າຈະໃຊ້ມັນໄດ້ແນວໃດຖ້າເຈົ້າເຮັດໃຫ້ເລນແວ່ນຕາເປັນຮອຍ? ບາງຄົນກໍໃຊ້ແວ່ນຕາຢ່າງຊະຊາຍ ແລະ ເລນແວ່ນຕາກໍມົວໄປໝົດຫຼັງຈາກທີ່ພວກເຂົາໃສ່ມັນໄດ້ພຽງໄລຍະເວລາສັ້ນໆ. ພວກເຂົາບໍ່ສາມາດເຫັນຫຍັງໄດ້ຊັດເຈນເມື່ອໃສ່ມັນ, ບໍ່ໃສ່ມັນເສຍຍັງຈະດີກວ່າ. ແຕ່ພວກເຂົາກໍຄິດວ່າມັນບໍ່ເປັນຫຍັງທີ່ຈະໃສ່ມັນຕໍ່ໄປຄືເກົ່າ, ຄືກັບວ່າມັນບໍ່ມີຫຍັງແຕກຕ່າງ. ເຮົາງົງກັບເລື່ອງນີ້: ເປົ້າໝາຍຂອງພວກເຂົາໃນການໃສ່ແວ່ນຕາບໍ່ແມ່ນເພື່ອໃຫ້ສາມາດເຫັນສິ່ງຕ່າງໆໄດ້ຊັດເຈນຂຶ້ນບໍ? ພວກເຂົາຈະເຫັນຫຍັງໄດ້ຊັດເຈນ ເມື່ອເລນແວ່ນຕາຂອງພວກເຂົາຂູດຂີດໄປໝົດ? ຄົນເຫຼົ່ານີ້ບໍ່ແມ່ນຄົນປະໝາດເລິນເລີ້ບໍ? ແມ່ນແທ້, ປະໝາດເລິນເລີ້ແທ້ໆ! ມີບາງຢ່າງຂາດຫາຍໄປໃນຄວາມເປັນມະນຸດຂອງຄົນທີ່ປະໝາດເລິນເລີ້ເກີນໄປ, ພວກເຂົາບໍ່ຮູ້ຈັກວິທີເບິ່ງແຍງສິ່ງຂອງ, ແຮງໄກທີ່ພວກເຂົາຈະຄິດທີ່ຈະທະນຸຖະໜອມພວກມັນ.

ສຳລັບອຸປະກອນ ແລະ ເຄື່ອງມືທີ່ສຳຄັນຂອງເຮືອນຂອງພຣະເຈົ້າ, ຜູ້ນໍາ ແລະ ຜູ້ເຮັດວຽກມີຄວາມຮັບຜິດຊອບຫຍັງ? ເມື່ອຈັດສັນອຸປະກອນດັ່ງກ່າວ, ຕ້ອງມອບໃຫ້ແກ່ບຸກຄົນທີ່ເໝາະສົມ. ຜູ້ທີ່ນຳໃຊ້ອຸປະກອນທີ່ສຳຄັນ ແລະ ຊັ້ນດີດັ່ງກ່າວຕ້ອງເປັນຄົນທີ່ຮູ້ຈັກວິທີທະນຸຖະໜອມສິ່ງຂອງຢ່າງແນ່ນອນ. ພວກເຂົາຈະທະນຸຖະໜອມມັນ, ເບິ່ງແຍງມັນ ແລະ ບຳລຸງຮັກສາມັນ; ເມື່ອມັນຢູ່ໃນການຄອບຄອງຂອງພວກເຂົາ, ເຈົ້າສາມາດໝັ້ນໃຈໄດ້ວ່າພວກເຂົາຈະບໍ່ທຳລາຍ ຫຼື ເຮັດໃຫ້ມັນເສຍຫາຍໂດຍເຈດຕະນາ ຫຼື ທີ່ເກີດຈາກການກະທຳຂອງຕົນເອງ, ເວັ້ນເສຍແຕ່ຈະເປັນການປະໝາດຊົ່ວຄາວ ຫຼື ຂາດອົງປະກອບຄວາມຮູ້ທົ່ວໄປບາງຢ່າງ. ຄົນປະເພດນີ້ອາດຈະນຳໃຊ້ອຸປະກອນເຫຼົ່ານີ້ໄດ້, ອຸປະກອນຊັ້ນດີທີ່ມີຄຸນນະພາບສູງອາດຈະຖືກຈັດສັນໃຫ້ພວກເຂົາ. ສຳລັບຄົນທີ່ນຳໃຊ້ສິ່ງຂອງຢ່າງປະໝາດໂດຍທຳມະຊາດ, ມັນກໍພຽງພໍແລ້ວທີ່ຈະໃຫ້ພວກເຂົານຳໃຊ້ຂອງທຳມະດາ. ນອກຈາກນີ້, ຜູ້ດູແລອຸປະກອນ ແລະ ເຄື່ອງມືດັ່ງກ່າວມີຄວາມຮັບຜິດຊອບໃນການເກັບກຳບັນທຶກການນຳໃຊ້ຂອງພວກເຂົາ: ໃຜເອົາຫຍັງໄປ ແລະ ພວກເຂົາໃຊ້ມັນດົນສໍ່າໃດ ຫຼື ສິ່ງຂອງໃດທີ່ເປັນຂອງໃຊ້ສະເພາະຂອງບຸກຄົນໃດໜຶ່ງ, ຖ້າມັນເສຍຫາຍ, ໃຜຄວນຊົດເຊີຍຕາມມູນຄ່າຂອງມັນ. ທັງສອງຝ່າຍຕ້ອງເຊັນຮັບຮອງສິ່ງເຫຼົ່ານີ້ ເພື່ອໃຫ້ທຸກຢ່າງເປັນທຳ ແລະ ສົມເຫດສົມຜົນສຳລັບທຸກຄົນ. ເຄື່ອງຈັກ ແລະ ອຸປະກອນຕ້ອງໄດ້ຮັບການເບິ່ງແຍງເປັນຢ່າງດີ, ບໍ່ວ່າຈະເປັນການນຳໃຊ້ໄລຍະສັ້ນ ຫຼື ໄລຍະຍາວ, ຜູ້ໃຊ້ຕ້ອງຮຽນຮູ້ທີ່ຈະນຳໃຊ້ມັນຢ່າງຖືກຕ້ອງ ແລະ ຖ້າມັນເຮັດວຽກຜິດປົກກະຕິ, ກໍຄວນສ້ອມແປງໂດຍທັນທີ. ຍິ່ງວຽກງານນີ້ເຮັດໄດ້ລະອຽດສໍ່າໃດກໍຍິ່ງດີ. ຖ້າຫາກເກີດສະຖານະການທີ່ລະບອບຂອງຊາຕານຈັບກຸມຜູ້ຄົນ, ຄວາມຮັບຜິດຊອບທີ່ສຳຄັນທີ່ສຸດຂອງຜູ້ນໍາ ແລະ ຜູ້ເຮັດວຽກໃນຕອນນັ້ນກໍຄືການຈັດສັນອຸປະກອນ ແລະ ເຄື່ອງມືທີ່ສຳຄັນໃຫ້ແກ່ຄົນທີ່ໜ້າເຊື່ອຖື ແລະ ໄວ້ວາງໃຈໄດ້. ຫຼັງຈາກທີ່ພວກເຂົາສົ່ງມັນໄປແລ້ວ, ພວກເຂົາຄວນໃຫ້ຄຳແນະນຳແກ່ບຸກຄົນນັ້ນ, ໂດຍບອກພວກເຂົາວ່າ “ສິ່ງເຫຼົ່ານີ້ແມ່ນຂອງຈາກເຮືອນຂອງພຣະເຈົ້າ, ເພື່ອໃຫ້ເຈົ້ານຳໃຊ້ໃນການປະຕິບັດໜ້າທີ່ຂອງເຈົ້າ. ພວກມັນບໍ່ແມ່ນຂອງຫຼິ້ນ. ເຈົ້າຄວນນຳໃຊ້ມັນຢ່າງສົມເຫດສົມຜົນ ແລະ ເບິ່ງແຍງມັນເປັນຢ່າງດີ. ຢ່າເຮັດໃຫ້ມັນເສຍຫາຍ. ເນື່ອງຈາກອຸປະກອນ ແລະ ເຄື່ອງມືເຫຼົ່ານີ້ຈຳເປັນສຳລັບການປະຕິບັດໜ້າທີ່, ຖ້າຫາກມີຄວາມເສຍຫາຍ, ຄວນມີການຊົດເຊີຍຕາມມູນຄ່າຂອງມັນ. ຖ້າວຽກງານຊັກຊ້າຍ້ອນອຸປະກອນເສຍຫາຍ, ນັ້ນກໍເປັນບັນຫາທີ່ມີລັກສະນະທີ່ຮ້າຍແຮງກວ່າ, ຊຶ່ງໝາຍຄວາມວ່າມີການລົບກວນ ແລະ ການທຳລາຍຕໍ່ວຽກງານ. ສະນັ້ນ, ເຈົ້າຕ້ອງຮູ້ວິທີນຳໃຊ້ອຸປະກອນ ແລະ ເຄື່ອງມືທຸກປະເພດຢ່າງຖືກຕ້ອງໃນການປະຕິບັດໜ້າທີ່, ເຈົ້າຕ້ອງບໍ່ທຳລາຍຊັບສິນຂອງເຮືອນຂອງພຣະເຈົ້າຢ່າງເດັດຂາດ. ຈົ່ງຈື່ຈຳຫຼັກການເຫຼົ່ານີ້ໃຫ້ດີ: ການນຳໃຊ້ຢ່າງສົມເຫດສົມຜົນ ແລະ ການກວດກາ, ສ້ອມແປງ ແລະ ບຳລຸງຮັກສາເປັນປະຈຳ, ຖ້າຫາກມີສິ່ງໃດເຮັດວຽກຜິດປົກກະຕິ, ໃຫ້ລາຍງານໂດຍທັນທີ ແລະ ຂໍສ້ອມແປງ”. ເພື່ອເຮັດວຽກງານນີ້ໃຫ້ດີ, ໃນດ້ານໜຶ່ງ ຜູ້ນໍາ ແລະ ຜູ້ເຮັດວຽກຕ້ອງຮູ້ຫຼັກການໃນການຈັດສັນ ແລະ ການນຳໃຊ້, ອີກດ້ານໜຶ່ງແມ່ນພວກເຂົາຄວນເຮັດໃຫ້ຜູ້ໃຊ້ນຳໃຊ້ຮູ້ວິທີບຳລຸງຮັກສາ ແລະ ເບິ່ງແຍງ, ວິທີສ້ອມແປງ ແລະ ອື່ນໆ ເມື່ອເກີດການເຮັດວຽກຜິດປົກກະຕິ. ນີ້ແມ່ນຄວາມຮູ້ພື້ນຖານທີ່ຜູ້ຄົນຄວນເຂົ້າໃຈ ແລະ ມີໄວ້ ເມື່ອເວົ້າເຖິງການເບິ່ງແຍງ ແລະ ການນຳໃຊ້ອຸປະກອນ ແລະ ເຄື່ອງມືທຸກປະເພດ.

ຜູ້ນໍາ ແລະ ຜູ້ເຮັດວຽກຕ້ອງຈັດສັນອຸປະກອນຕ່າງໆຂອງເຮືອນຂອງພຣະເຈົ້າຢ່າງສົມເຫດສົມຜົນ. ຕົວຢ່າງ, ຖ້າຫາກບຸກຄະລາກອນຄົນໜຶ່ງຕ້ອງການຄອມພິວເຕີທີ່ມີຄຸນສົມບັດຂ້ອນຂ້າງຄົບຖ້ວນ, ເຈົ້າກໍຄວນຈັດສັນໃຫ້ພວກເຂົາໜ່ວຍໜຶ່ງ. ຖ້າພວກເຂົາເວົ້າວ່າໜ່ວຍໜຶ່ງບໍ່ພໍ, ເຈົ້າຕ້ອງຖາມພວກເຂົາວ່າເປັນຫຍັງ ແລະ ເຈົ້າຕ້ອງສອບຖາມເບິ່ງວ່າສິ່ງທີ່ພວກເຂົາເວົ້ານັ້ນເປັນຄວາມຈິງ ຫຼື ບໍ່. ຢ່າພຽງແຕ່ອີງໃສ່ຄຳຮ້ອງຂໍຂອງພວກເຂົາ ແລະ ໃຫ້ຄອມພິວເຕີຫຼາຍເທົ່າທີ່ພວກເຂົາຂໍ, ໃຫ້ສອງໜ່ວຍຖ້າພວກເຂົາເວົ້າວ່າໜ່ວຍໜຶ່ງບໍ່ພໍ, ໃຫ້ສາມໜ່ວຍຖ້າພວກເຂົາເວົ້າວ່າສອງໜ່ວຍບໍ່ພໍ. ແລ້ວເຈົ້າຈະບໍ່ແມ່ນກຳລັງແຈກຢາຍຄອມພິວເຕີຄືກັບວ່າມັນເປັນຂອງຫຼິ້ນບໍ? ນັ້ນຈະບໍ່ແມ່ນການເຮັດຕາມອຳເພີໃຈບໍ? ເຈົ້າຄວນສືບສວນສະຖານະການກ່ອນ ແລະ ຕັດສິນໃຈໂດຍອີງໃສ່ຫຼັກການຂອງເຮືອນຂອງພຣະເຈົ້າ. ເຈົ້າຕ້ອງບໍ່ອະນຸມັດຄຳຮ້ອງຂໍທຸກປະເພດຕາມອຳເພີໃຈຢ່າງເດັດຂາດ, ໃນກໍລະນີທີ່ບາງຄົນພຽງແຕ່ຍື່ນຄຳຮ້ອງຂໍຢ່າງບໍ່ຈຳແນກພາຍໃຕ້ຂໍ້ອ້າງຂອງການປະຕິບັດໜ້າທີ່. ຍິ່ງໄປກວ່ານັ້ນ, ບາງຄົນທີ່ເຮັດວຽກສຳຄັນອາດຈະຕ້ອງການຄອມພິວເຕີຊັ້ນດີ, ແຕ່ຄອມພິວເຕີສ່ວນຕົວຂອງພວກເຂົາມີສະເປັກທີ່ຕໍ່າກວ່າ. ຜູ້ນໍາ ແລະ ຜູ້ເຮັດວຽກກໍຕ້ອງກວດສອບເລື່ອງນີ້ໂດຍທັນທີເຊັ່ນກັນ ແລະ ຈັດສັນອຸປະກອນຢ່າງສົມເຫດສົມຜົນ. ການຈັດຫາຄອມພິວເຕີຄວນຖືກຕັດສິນໃຈໂດຍອີງໃສ່ລັກສະນະຂອງວຽກງານຂອງບຸກຄົນ ແລະ ຂໍ້ກຳນົດສຳລັບລະດັບຂອງຄອມພິວເຕີ. ຖ້າຫາກຜູ້ໃດໜຶ່ງເປັນພຽງຜູ້ນໍາ ຫຼື ຜູ້ເຮັດວຽກທຳມະດາ ແລະ ພວກເຂົາບໍ່ໄດ້ເຮັດວຽກດ້ານເທັກໂນໂລຢີຄອມພິວເຕີ ຫຼື ການຜະລິດວິດີໂອ ແລະ ພຽງແຕ່ນຳໃຊ້ຄອມພິວເຕີເພື່ອເຮັດສິ່ງຕ່າງໆ ເຊັ່ນ: ເຂົ້າອິນເຕີເນັດ, ຊອກຫາຂໍ້ມູນ ແລະ ໂທອອກ ແລະ ພວກເຂົາບໍ່ໄດ້ຕ້ອງການສະເປັກຄອມພິວເຕີທີ່ສູງຫຼາຍ, ມັນກໍພຽງພໍແລ້ວທີ່ພວກເຂົາຈະນຳໃຊ້ເຄື່ອງທຳມະດາ. ຜູ້ສູງອາຍຸບາງຄົນຮູ້ພຽງແຕ່ວິທີການໃຊ້ງານງ່າຍໆ ເຊັ່ນ: ການພິມ, ການເຂົ້າອອນລາຍ ແລະ ການໂທອອກ, ແຕ່ເມື່ອພວກເຂົາກາຍເປັນຜູ້ນໍາ ຫຼື ຜູ້ເຮັດວຽກ, ພວກເຂົາກໍໄດ້ຮັບຄອມພິວເຕີຊັ້ນດີຫຼາຍ. ສິ່ງນີ້ສົມເຫດສົມຜົນບໍ? ພວກເຂົາບໍ່ໄດ້ກຳລັງສະແຫວງຫາສິດທິພິເສດບໍ? ພວກເຂົາບໍ່ໄດ້ກຳລັງໄດ້ຮັບຜົນປະໂຫຍດຈາກສະຖານະບໍ? (ແມ່ນແລ້ວ.) ອຸປະກອນຊັ້ນດີ ແລະ ຄຸນນະພາບສູງປະເພດນີ້ໃຊ້ເພື່ອຫຍັງ? ພວກມັນຕ້ອງຖືກມອບໃຫ້ແກ່ບຸກຄະລາກອນທີ່ກ່ຽວຂ້ອງ ແລະ ບຸກຄະລາກອນມືອາຊີບນຳໃຊ້. ພວກມັນບໍ່ຈຳເປັນຕ້ອງຖືກຈັບຄູ່ກັບສະຖານະຂອງບຸກຄົນ. ຜູ້ນໍາ ແລະ ຜູ້ເຮັດວຽກບາງຄົນເຊື່ອຢ່າງຜິດໆວ່າພວກເຂົາຄວນໄດ້ຮັບສິດທິພິເສດໃນການນຳໃຊ້ສິ່ງຂອງຕ່າງໆຂອງເຮືອນຂອງພຣະເຈົ້າ. ນັ້ນແມ່ນກົດລະບຽບໃນເຮືອນຂອງພຣະເຈົ້າບໍ? ບໍ່ແມ່ນ. ເມື່ອບາງຄົນກາຍເປັນຜູ້ນໍາ ແລະ ຜູ້ເຮັດວຽກ, ພວກເຂົາກໍໄດ້ຮັບຄອມພິວເຕີ, ໂທລະສັບມືຖື ແລະ ຫູຟັງຊັ້ນດີຢ່າງໄວວາ, ພວກເຂົາໄດ້ຮັບອຸປະກອນຊັ້ນດີທຸກປະເພດ. ຜົນທີ່ຕາມມາຂອງສິ່ງນີ້ແມ່ນຫຍັງ? ສິ່ງນີ້ເຮັດໄປເພື່ອໃຫ້ໄດ້ຜົນດີໃນວຽກງານແທ້ບໍ? ຄົນເຫຼົ່ານັ້ນບໍ່ໄດ້ກຳລັງໂລບມາກໃນຄວາມສຸກທາງເນື້ອໜັງບໍ? ແລ້ວເຈົ້າເອົາຄອມພິວເຕີຊັ້ນດີໄປເຮັດຫຍັງ? ບໍ່ແມ່ນວ່າເຈົ້າພຽງແຕ່ຈັດການປະຊຸມອອນລາຍ ແລະ ເທດສະໜາຄຳເວົ້າ ແລະ ຫຼັກຄຳສອນບໍ? ເຈົ້າຮູ້ວິທີອັບໂຫຼດວິດີໂອ ຫຼື ສາມາດຜະລິດວິດີໂອໄດ້ບໍ? ເຈົ້າຮູ້ວິທີຮັກສາຄວາມປອດໄພຂອງເຄືອຂ່າຍ ຫຼື ສາມາດສ້າງເວັບໄຊໄດ້ບໍ? ເຈົ້າຮູ້ຈັກວິຊາຊີບເຫຼົ່ານີ້ບໍ? ຖ້າເຈົ້າບໍ່ຮູ້, ເຈົ້າຈະໃຊ້ຄອມພິວເຕີຊັ້ນດີໄປເພື່ອຫຍັງ? ການກະທຳເຊັ່ນນີ້ບໍ່ເປັນຕາໜ້າລັງກຽດບໍ? (ແມ່ນແລ້ວ.) ຖ້າເຈົ້າມີເງິນຂອງຕົນເອງ, ບໍ່ມີໃຜສົນໃຈວ່າເຈົ້າຈະຊື້ຄອມພິວເຕີຈັກໜ່ວຍ ແລະ ບໍ່ມີໃຜຈະແຊກແຊງບໍ່ວ່າພວກມັນຈະເປັນຊັ້ນດີສໍ່າໃດກໍຕາມ. ຕອນນີ້ພວກເຮົາກຳລັງເວົ້າເຖິງວິທີທີ່ວັດຖຸສິ່ງຂອງຂອງເຮືອນຂອງພຣະເຈົ້າຕ້ອງຖືກຈັດສັນຢ່າງສົມເຫດສົມຜົນ. “ສົມເຫດສົມຜົນ” ໝາຍຄວາມວ່າແນວໃດ? ເມື່ອຜູ້ນໍາ ແລະ ຜູ້ເຮັດວຽກນຳໃຊ້ອຸປະກອນຊັ້ນດີນີ້ຂອງເຮືອນຂອງພຣະເຈົ້າ, ນັ້ນນັບວ່າເປັນການນຳໃຊ້ຢ່າງ “ສົມເຫດສົມຜົນ” ບໍ? (ບໍ່ແມ່ນ.) ພວກເຂົາບໍ່ຮູ້ວິຊາຊີບ ແລະ ກໍບໍ່ຮູ້ວ່າຈະເຮັດຫຍັງ. ການມີຄອມພິວເຕີຊັ້ນດີເຮັດໃຫ້ພວກເຂົາກາຍເປັນຄົນຊັ້ນສູງບໍ? ພວກເຂົາກຳລັງອວດອ້າງໂຕໄປເພື່ອຫຍັງ? ເຮືອນຂອງພຣະເຈົ້າບໍ່ມີກົດທີ່ໃຫ້ສິດທິພິເສດໃນການນຳໃຊ້ ແລະ ຈັດສັນວັດຖຸສິ່ງຂອງຂອງຕົນໃຫ້ແກ່ຜູ້ນໍາ ແລະ ຜູ້ເຮັດວຽກ; ພວກເຂົາບໍ່ມີສິດທິພິເສດນັ້ນ ແລະ ນີ້ບໍ່ແມ່ນຫຼັກການທີ່ສົມເຫດສົມຜົນສຳລັບການຈັດສັນສິ່ງຂອງຂອງເຮືອນຂອງພຣະເຈົ້າ, ມັນບໍ່ສົມເຫດສົມຜົນເລີຍ. ສິ່ງຂອງເຫຼົ່ານີ້ ຖ້າໃຜມີເງື່ອນໄຂກໍຊື້ດ້ວຍຕົນເອງ; ຖ້າບໍ່ມີເງື່ອນໄຂ ແລະ ຈຳເປັນຕ້ອງໃຫ້ເຮືອນຂອງພຣະເຈົ້າຈັດສັນໃຫ້, ກໍໃຫ້ໃຊ້ຂອງທຳມະດາທົ່ວໄປກໍພໍ. ນີ້ແມ່ນຍຸຕິທຳ ແລະ ສົມເຫດສົມຜົນ. ຜູ້ທີ່ຮູ້ວິທີນຳໃຊ້ອຸປະກອນຊັ້ນດີນີ້ຢ່າງແທ້ຈິງແມ່ນບຸກຄະລາກອນມືອາຊີບທີ່ກ່ຽວຂ້ອງກັບວຽກງານນີ້, ສະນັ້ນ ເຮືອນຂອງພຣະເຈົ້າຄວນຈັດສັນອຸປະກອນນີ້ໃຫ້ພວກເຂົາ. ສິ່ງເຫຼົ່ານີ້ແມ່ນຫຼັກການບາງຢ່າງທີ່ຜູ້ນໍາ ແລະ ຜູ້ເຮັດວຽກຄວນເຂົ້າໃຈ ແລະ ກຳແໜ້ນກ່ຽວກັບການຈັດສັນວັດຖຸສິ່ງຂອງຂອງເຮືອນຂອງພຣະເຈົ້າ. ໂດຍອີງໃສ່ຫຼັກການເຫຼົ່ານີ້, ຈົ່ງກວດສອບອີກຄັ້ງ ເພື່ອເບິ່ງວ່າມີການຈັດສັນສິ່ງຂອງເຫຼົ່ານີ້ຢ່າງບໍ່ສົມເຫດສົມຜົນຢູ່ບ່ອນໃດ ຫຼື ບໍ່. ຖ້າມີ, ໃຫ້ຮີບຮ້ອນແກ້ໄຂມັນ. ຫຼັງຈາກທີ່ບາງຄົນກາຍເປັນຜູ້ນໍາ ຫຼື ຜູ້ເຮັດວຽກ, ພວກເຂົາເຫັນວ່າບໍ່ມີໃຜໃນເຮືອນຂອງພຣະເຈົ້າທີ່ປະຈົບປະແຈງພວກເຂົາ, ບໍ່ມີໃຜມອບຂອງຊັ້ນດີໃຫ້ພວກເຂົາ ແລະ ພວກເຂົາຍັງນຸ່ງເຄື່ອງເກົ່າຂອງຕົນເອງ, ຍັງໃຊ້ຄອມພິວເຕີໜ່ວຍນ້ອຍທີ່ທຳມະດາທີ່ສຸດຂອງຕົນເອງ ແລະ ເຮືອນຂອງພຣະເຈົ້າກໍບໍ່ໄດ້ຈັດຫາເຄື່ອງທີ່ດີໃຫ້ພວກເຂົາ. ສະນັ້ນ, ພວກເຂົາຈຶ່ງໄປຫາທີມການເງິນ ແລະ ຂໍຊື້ຄອມພິວເຕີ. ສິ່ງນີ້ສົມເຫດສົມຜົນບໍ? (ບໍ່ສົມເຫດສົມຜົນ) ພວກເຂົາເວົ້າວ່າ “ຖ້າເຈົ້າບໍ່ມອບມັນໃຫ້ຂ້ອຍ, ຂ້ອຍຈະບໍ່ປະຕິບັດໜ້າທີ່ຂອງຂ້ອຍ, ຂ້ອຍຈະຫາໂອກາດເຮັດໃຫ້ເຮືອນຂອງພຣະເຈົ້າຊື້ຄອມພິວເຕີຊັ້ນດີກວ່າ, ລຸ້ນໃໝ່ກວ່າ, ໄວກວ່າໃຫ້ຂ້ອຍ!” ພວກເຂົາກ້າຫານຫຼາຍ, ບໍ່ມີຫຍັງທີ່ພວກເຂົາບໍ່ກ້າເຮັດ. ຫຼັງຈາກທີ່ຄົນເຫຼົ່ານີ້ກາຍເປັນຜູ້ນໍາ, ພວກເຂົາກໍປະຕິບັດຕໍ່ເຮືອນຂອງພຣະເຈົ້າຄືກັບເປັນຂອງຕົນເອງ, ໂດຍຄິດວ່າ “ເງິນຂອງເຮືອນຂອງພຣະເຈົ້າກໍແມ່ນເງິນຂອງຂ້ອຍຄືກັນ, ຂ້ອຍຈະໃຊ້ມັນຕາມທີ່ຂ້ອຍພໍໃຈ!” ນີ້ແມ່ນສິ່ງທີ່ພວກຕໍ່ຕ້ານພຣະຄຣິສສາມາດເຮັດໄດ້.

3. ການຈັດສັນເຄື່ອງໃຊ້ປະຈຳວັນ ແລະ ອາຫານຕ່າງໆຢ່າງສົມເຫດສົມຜົນ

ຕອນນີ້ພວກເຮົາເວົ້າຈົບແລ້ວກ່ຽວກັບການຈັດສັນວັດຖຸສິ່ງຂອງ ແລະ ອຸປະກອນຕ່າງໆຢ່າງສົມເຫດສົມຜົນ. ຕໍ່ໄປ, ພວກເຮົາຈະເວົ້າເຖິງສິ່ງຂອງສຳລັບການດຳລົງຊີວິດປະຈຳວັນ, ຕົວຢ່າງ: ທັນຍາພືດ, ຜັກ ແລະ ອາຫານແຫ້ງ, ພ້ອມທັງເຄື່ອງປຸງທີ່ຈຳເປັນສຳລັບການປຸງແຕ່ງອາຫານ, ອາຫານເສີມຕ່າງໆ ແລະ ອື່ນໆ. ສິ່ງຂອງເຫຼົ່ານີ້ບໍ່ພຽງແຕ່ຕ້ອງຖືກເກັບຮັກສາຢ່າງສົມເຫດສົມຜົນ, ແຕ່ຍັງຕ້ອງຖືກຈັດສັນຢ່າງສົມເຫດສົມຜົນເຊັ່ນກັນ. ແລ້ວ, ຈະຈັດສັນສິ່ງຂອງຕ່າງໆເຫຼົ່ານີ້ຢ່າງສົມເຫດສົມຜົນໄດ້ແນວໃດ? ເຮືອນຂອງພຣະເຈົ້າມີມາດຕະຖານດ້ານອາຫານ ແລະ ຜູ້ທີ່ຈັດການສິ່ງຂອງດັ່ງກ່າວຄວນຈັດສັນພວກມັນຢ່າງສົມເຫດສົມຜົນໂດຍຍຶດໝັ້ນຕາມມາດຕະຖານເຫຼົ່ານັ້ນຢ່າງເຂັ້ມງວດ. ພວກເຂົາບໍ່ຄວນໃຫ້ອາຫານທີ່ດີຫຼາຍກວ່າແກ່ຜູ້ທີ່ໃກ້ຊິດພວກເຂົາ. ຕົວຢ່າງ, ຖ້າຫາກຊື້ເຂົ້າສານຄຸນນະພາບດີທີ່ແຊບ ຫຼື ຖ້າຫາກຊື້ໝາກໄມ້ ຫຼື ຊີ້ນເປັນບາງຄັ້ງຄາວ ແລະ ເຈົ້າກໍມອບໃຫ້ຜູ້ທີ່ເຈົ້າສະໜິດສະໜົມຫຼາຍກວ່າ ຫຼື ມອບຂອງດີທັງໝົດໃຫ້ພວກເຂົາ, ສົ່ງຂອງບໍ່ດີໃຫ້ຄົນອື່ນ, ນັ້ນຖືວ່າເປັນການຈັດສັນຢ່າງສົມເຫດສົມຜົນບໍ? (ບໍ່ສົມເຫດສົມຜົນ) ແລ້ວ, “ຄວາມສົມເຫດສົມຜົນ” ໃນທີ່ນີ້ຈະວັດແທກໄດ້ແນວໃດ? ການຈັດສັນສິ່ງຕ່າງໆແບບໃດຈຶ່ງຈະຖືວ່າສົມເຫດສົມຜົນ? ໃຫ້ຈັດສັນຢ່າງເທົ່າທຽມກັນ ຕາມຫຼັກການ ແລະ ຕາມມາດຕະຖານທີ່ຈຳເປັນທີ່ເຮືອນຂອງພຣະເຈົ້າກຳນົດໄວ້ສຳລັບອາຫານ ໂດຍໃຫ້ມອບໃຫ້ຫຼາຍເທົ່າທີ່ຄວນຈະມອບ. ຖ້າເຈົ້າຮູ້ສຶກວ່າເຈົ້າໃກ້ຊິດກັບຜູ້ໃດຜູ້ໜຶ່ງ, ເຈົ້າກໍສາມາດໃຫ້ສ່ວນຂອງເຈົ້າເອງແກ່ພວກເຂົາ. ຢ່າໃຈກວ້າງກັບສິ່ງຂອງຂອງຄົນອື່ນ ແລະ ຢ່າໃຊ້ວັດຖຸສິ່ງຂອງຂອງເຮືອນຂອງພຣະເຈົ້າເພື່ອສະແດງຄວາມໃຈກວ້າງຕໍ່ຄົນອື່ນ, ຖ້າເຈົ້າຢາກໃຈກວ້າງ, ຈົ່ງເຮັດດ້ວຍສິ່ງຂອງຂອງເຈົ້າເອງ. ຄວາມໃຈກວ້າງບໍ່ແມ່ນຫຼັກການໃນເຮືອນຂອງພຣະເຈົ້າ, ຫຼັກການຂອງເຮືອນຂອງພຣະເຈົ້າແມ່ນການຈັດສັນຢ່າງສົມເຫດສົມຜົນ. ການແຈກຢາຍສິ່ງຂອງຈຳເປັນໃນຊີວິດປະຈຳວັນ ແລະ ອາຫານຕ່າງໆຄວນເຮັດຕາມມາດຕະຖານທີ່ກຳນົດໂດຍເຮືອນຂອງພຣະເຈົ້າ, ບໍ່ແມ່ນຕາມອຳເພີໃຈ. ແນ່ນອນ, ຜູ້ນໍາ ແລະ ຜູ້ເຮັດວຽກສາມາດກວດກາ ແລະ ເບິ່ງວ່າຜູ້ທີ່ຮັບຜິດຊອບການແຈກຢາຍສິ່ງຂອງດັ່ງກ່າວມີຈິດໃຈທີ່ຖືກຕ້ອງ ຫຼື ບໍ່, ວ່າການແຈກຢາຍຂອງພວກເຂົາສົມເຫດສົມຜົນ ຫຼື ບໍ່, ວ່າການແຈກຢາຍນັ້ນເຮັດຕາມຫຼັກການຂອງເຮືອນຂອງພຣະເຈົ້າ ຫຼື ບໍ່, ເບິ່ງວ່າຄົນສ່ວນຫຼາຍມີຄວາມເຫັນແນວໃດ, ພວກເຂົາມີຄຳຮ້ອງທຸກ ຫຼື ບໍ່ ແລະ ທຸກຄົນໄດ້ຮັບການເບິ່ງແຍງ ຫຼື ບໍ່. ຈະເຮັດແນວໃດຖ້າຫາກສິ່ງຂອງຂາດເຂີນໃນບາງຄັ້ງ? ມັນເໝາະສົມບໍທີ່ຜູ້ນໍາ ແລະ ຜູ້ເຮັດວຽກຈະເກັບມັນໄວ້ກິນເອງ? ບາງຄົນອາດຈະເວົ້າວ່າ “ຜູ້ນໍາ ແລະ ຜູ້ເຮັດວຽກມີສະຖານະ ແລະ ຊື່ສຽງສູງສຸດ ແລະ ພວກເຂົາກໍມັກຈະເປັນຜູ້ທີ່ເວົ້າກັບພວກເຮົາຫຼາຍທີ່ສຸດ, ເຊິ່ງເຮັດໃຫ້ພວກເຂົາຄໍແຫ້ງ. ຖ້າມີຂອງດີ, ໃຫ້ເກັບໄວ້ໃຫ້ພວກເຂົາກິນ”. ການຈັດສັນສິ່ງຂອງແບບນີ້ເໝາະສົມບໍ? (ບໍ່ເໝາະສົມ, ສິ່ງຂອງຄວນເກັບໄວ້ໃຫ້ຜູ້ທີ່ຕ້ອງການແທ້ໆ). ຖ້າຫາກຜະລິດຕະພັນເພື່ອສຸຂະພາບທີ່ມີລາຄາແພງບາງຢ່າງຂາດເຂີນ, ຄວນຈັດສັນແນວໃດ? ຄວນຈັດສັນໃຫ້ແກ່ຜູ້ທີ່ໄດ້ອຸທິດຕົນເພື່ອພຣະເຈົ້າມາຫຼາຍປີ ແລະ ໄດ້ປະກອບສ່ວນ. ຄົນເຫຼົ່ານີ້ມີສຸຂະພາບບໍ່ດີຍ້ອນອາຍຸຂອງພວກເຂົາ, ແຕ່ພວກເຂົາກໍຍັງປະຕິບັດໜ້າທີ່ຂອງຕົນຢ່າງມີຈິດສຳນຶກ ແລະ ອ້າຍເອື້ອຍນ້ອງກໍໄດ້ຮັບຜົນປະໂຫຍດຢ່າງຫຼວງຫຼາຍຈາກພວກເຂົາ. ຄົນເຫຼົ່ານີ້ຕ້ອງການການບຳລຸງ ແລະ ເບິ່ງແຍງຮ່າງກາຍຂອງພວກເຂົາໜ້ອຍໜຶ່ງ ແລະ ມັນກໍຖືກຕ້ອງແລ້ວທີ່ພວກເຂົາຈະໄດ້ຮັບອະນຸຍາດໃຫ້ກິນ ແລະ ໃຊ້ຜະລິດຕະພັນເພື່ອສຸຂະພາບເຫຼົ່ານັ້ນ. ບໍ່ມີໃຜຄວນຍາດແຍ່ງຂອງທີ່ຂາດເຂີນ. ນີ້ແມ່ນວິທີທີ່ຜູ້ນໍາ ແລະ ຜູ້ເຮັດວຽກຕ້ອງຈັດສັນສິ່ງຂອງເຫຼົ່ານີ້. ສິ່ງນີ້ສົມເຫດສົມຜົນບໍ? (ແມ່ນແລ້ວ.) ແລ້ວຄົນສ່ວນຫຼາຍຈະຄັດຄ້ານການຈັດສັນດັ່ງກ່າວບໍ? ມີໃຜທີ່ເວົ້າວ່າ “ຂ້ອຍອາດຈະບໍ່ເຖົ້າປານນັ້ນ, ແຕ່ຂ້ອຍກໍມີວຽກຫຼາຍທີ່ຕ້ອງເຮັດ, ຂ້ອຍເຮັດວຽກຫຼາຍກວ່າແປດຊົ່ວໂມງທຸກມື້. ວຽກຂອງຂ້ອຍອາດຈະບໍ່ມີປະສິດທິພາບປານນັ້ນ ແລະ ຂ້ອຍອາດຈະບໍ່ໄດ້ເຮັດມັນມາຫຼາຍປີ, ແຕ່ບາງຄັ້ງສຸຂະພາບຂອງຂ້ອຍກໍບໍ່ດີປານໃດຄືກັນ. ເປັນຫຍັງບໍ່ມີໃຜເບິ່ງແຍງຂ້ອຍ? ເມື່ອມີຂອງດີ, ກໍບໍ່ເຄີຍຮອດຮອບຂອງຂ້ອຍທີ່ຈະໄດ້ຮັບພວກມັນ, ແຕ່ເມື່ອມີວຽກທີ່ຕ້ອງເຮັດ, ກໍແມ່ນຂ້ອຍສະເໝີທີ່ຖືກຕາມຫາ”? ຄົນແບບນີ້ຄວນໄດ້ຮັບສ່ວນແບ່ງບໍ? ເນື່ອງຈາກພວກເຂົາກ້າພໍທີ່ຈະຂໍແບບນີ້, ກໍໃຫ້ເຫຼືອໄວ້ໃຫ້ພວກເຂົາແດ່, ນັ້ນສົມເຫດສົມຜົນບໍ? ພວກເຈົ້າຈະເຫັນດີນຳການເຮັດແບບນັ້ນບໍ? (ບໍ່ເຫັນດີ) ຖ້າເປັນເຮົາ, ເຮົາກໍຈະເຫັນດີ. ເປັນຫຍັງຕ້ອງກັງວົນກັບເລື່ອງແບບນັ້ນຫຼາຍ? ຜູ້ຄົນບໍ່ໄດ້ດຳລົງຊີວິດເພື່ອຄວາມສຸກ, ພວກເຂົາບໍ່ໄດ້ດຳລົງຊີວິດເພື່ອກິນ, ດື່ມ ແລະ ມ່ວນຊື່ນ. ເປັນຫຍັງຕ້ອງຍາດແຍ່ງສິ່ງຂອງແບບນັ້ນ? ຖ້າຫາກມີຄົນຢາກຍາດແຍ່ງມັນແທ້ໆ ແລະ ສະຖານະການຂອງພວກເຂົາກໍຂ້ອນຂ້າງເໝາະສົມ, ກໍໃຫ້ພວກເຂົາຊື່ນຊົມກັບສິ່ງຂອງເຫຼົ່ານັ້ນໜ້ອຍໜຶ່ງ. ພວກເຂົາຈະໄດ້ຮັບຄວາມໂປດປານເປັນພິເສດ, ແຕ່ເຈົ້າກໍບໍ່ໄດ້ເສຍຫາຍຫຍັງ, ບໍ່ຈຳເປັນຕ້ອງກັງວົນຫຼາຍ. ສະນັ້ນ, ສົມມຸດວ່າມີຄົນເວົ້າວ່າ “ເປັນຫຍັງເຈົ້າບໍ່ໃຫ້ຂ້ອຍແດ່? ສຸຂະພາບຂອງຂ້ອຍກໍບໍ່ດີຄືກັນ, ຖ້າຂ້ອຍໄດ້ກິນຂອງດີແທ້ໆ, ດ້ວຍສຸຂະພາບທີ່ດີຂຶ້ນ ຂ້ອຍກໍຈະສາມາດເຮັດວຽກໄດ້ຫຼາຍຂຶ້ນ ແລະ ອອກແຮງຫຼາຍຂຶ້ນເພື່ອເຮືອນຂອງພຣະເຈົ້າ ແລະ ວຽກຂອງຂ້ອຍກໍຈະມີປະສິດທິພາບຫຼາຍຂຶ້ນ”. ເນື່ອງຈາກພວກເຂົາໄດ້ຍື່ນຄຳຮ້ອງຂໍນີ້, ຢ່າເຮັດໃຫ້ພວກເຂົາອັບອາຍໂດຍການປະຕິເສດ, ຈົ່ງແບ່ງປັນໃຫ້ພວກເຂົາແດ່. ຄົນອື່ນບໍ່ຄວນກັງວົນຫຼາຍກັບເລື່ອງນີ້, ຈົ່ງມີໃຈກວ້າງຂຶ້ນໜ້ອຍໜຶ່ງ. ຖ້າບໍ່ມີສິ່ງຂອງເຫຼົ່ານັ້ນ ຊີວິດຂອງເຈົ້າກໍຈະບໍ່ດຳເນີນຕໍ່ໄປຄືເກົ່າບໍ? ສິ່ງທີ່ພຣະເຈົ້າມອບໃຫ້ຜູ້ຄົນນັ້ນບໍ່ໄດ້ຂາດເຂີນ, ມັນອຸດົມສົມບູນ ແລະ ເຫຼືອເຟືອ, ບໍ່ຈຳເປັນຕ້ອງຍາດແຍ່ງກັນ. ຖ້າມີສິ່ງຂອງພິເສດຢ່າງໜຶ່ງ ແລະ ບໍ່ມີໃຜຮູ້ສຶກວ່າພວກເຂົາຕ້ອງການມັນ ຫຼື ຕ້ອງການຊື່ນຊົມກັບມັນ, ແລ້ວຄົນປະເພດໃດກໍຕາມທີ່ຄົນສ່ວນຫຼາຍເຫັນດີວ່າເໝາະສົມທີ່ສຸດກໍຄວນເອົາມັນໃຫ້ຄົນນັ້ນໄປກິນ. ພວກເຮົາເນັ້ນໜັກເຖິງຄວາມເປັນມະນຸດ ແລະ ການຈັດສັນສິ່ງຂອງຢ່າງສົມເຫດສົມຜົນ. ຜູ້ທີ່ໄດ້ຮັບສິ່ງຂອງເຫຼົ່ານີ້ຄວນຍອມຮັບພວກມັນຈາກພຣະເຈົ້າ ແລະ ຂອບໃຈພຣະອົງສຳລັບພຣະຄຸນຂອງພຣະອົງ. ຄົນອື່ນບໍ່ຄວນຍາດແຍ່ງພວກມັນ. ຖ້າເຈົ້າເຮັດເຊັ່ນນັ້ນ, ເຈົ້າກໍເປັນຄົນບໍ່ມີເຫດຜົນ, ເຈົ້າກຳລັງຈົງໃຈສ້າງບັນຫາ ແລະ ເຈົ້າເຮັດເກີນຂອບເຂດ. ນີ້ແມ່ນວິທີທີ່ຄວນຈັດການກັບສະຖານະການພິເສດດັ່ງກ່າວ. ມີຫຼັກການສຳລັບສະຖານະການພິເສດ ແລະ ສະຖານະການທຳມະດາຄືກັນ, ພວກມັນບໍ່ຄວນຖືກປະຕິບັດຢ່າງບໍ່ຈຳແນກ, ແຮງໄກທີ່ຈະປະຕິບັດບົນພື້ນຖານຄວາມຕ້ອງການດ້ານຄວາມສຳພັນຂອງມະນຸດ. ເມື່ອສິ່ງຂອງເຫຼົ່ານີ້ຖືກຈັດສັນຢ່າງສົມເຫດສົມຜົນ, ຜູ້ນໍາ ແລະ ຜູ້ເຮັດວຽກກໍໄດ້ປະຕິບັດໜ້າທີ່ຂອງຕົນສຳເລັດ.

ໃນການຈັດສັນເຄື່ອງໃຊ້ປະຈຳວັນ ແລະ ອາຫານ, ຜູ້ນໍາ ແລະ ຜູ້ເຮັດວຽກກໍຄວນເຮັດເຊັ່ນນັ້ນໂດຍອີງໃສ່ສະຖານະການຕົວຈິງ, ຈຳນວນຄົນຕົວຈິງ ແລະ ປະລິມານທີ່ຕ້ອງການຕົວຈິງ ເພື່ອຈັດສັນສິ່ງຂອງເຫຼົ່ານັ້ນຢ່າງສົມເຫດສົມຜົນແທ້ໆ, ໂດຍມີຈຸດປະສົງເພື່ອບໍ່ໃຫ້ພວກມັນຖືກສິ້ນເປືອງ ຫຼື ເກີດການສູນເສຍ. ນີ້ແມ່ນຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນປະຕິບັດໃຫ້ສຳເລັດ. ບາງຄັ້ງ, ເມື່ອພວກເຂົາບໍ່ມີຄວາມເຂົ້າໃຈສະຖານະການສະເພາະ, ພວກເຂົາອາດຈະຈັດສັນສິ່ງຂອງບາງຢ່າງຕາມຫຼັກການພື້ນຖານ ແລະ ມາຮູ້ພາຍຫຼັງຜ່ານຄຳຕິຊົມຂອງທຸກຄົນ ແລະ ການຕິດຕາມກວດກາຕໍ່ມາວ່າ ການຈັດສັນນັ້ນບໍ່ສົມເຫດສົມຜົນ, ຍຶດຕິດກັບກົດລະບຽບໜ້ອຍໜຶ່ງ. ໃນກໍລະນີນັ້ນ, ພວກເຂົາຕ້ອງປັບປຸງໃນຄັ້ງຕໍ່ໄປ ເພື່ອຫຼີກລ່ຽງບໍ່ໃຫ້ບັນຫານັ້ນເກີດຂຶ້ນຊ້ຳ ແລະ ເພື່ອຫຼຸດຜ່ອນການສິ້ນເປືອງ ແລະ ການສູນເສຍ. ນັ້ນຄືການເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ. ແນ່ນອນ, ເພື່ອຫຼີກລ່ຽງຄວາມເສຍຫາຍ ແລະ ການສິ້ນເປືອງ, ໃນດ້ານໜຶ່ງ ພວກເຂົາຕ້ອງປຶກສາຫາລືໃຫ້ຫຼາຍຂຶ້ນເມື່ອຈັດສັນສິ່ງຕ່າງໆ; ພວກເຂົາຍັງຕ້ອງຍຶດໝັ້ນຕາມຫຼັກການຢ່າງເຂັ້ມງວດອີກດ້ວຍ. ນີ້ແມ່ນສິ່ງທີ່ຈຳເປັນ. ຢ່າມອບສິ່ງຂອງໃຫ້ຢ່າງບໍ່ຈຳແນກ, ບໍ່ມອບໃຫ້ຜູ້ທີ່ຕ້ອງການແທ້ໆ, ບໍ່ມອບໃຫ້ຜູ້ທີ່ປະຕິບັດໜ້າທີ່ຂອງຕົນຢ່າງຈິງໃຈ, ຜູ້ທີ່ມີຄວາມເປັນຈິງແຫ່ງຄວາມຈິງ, ແຕ່ພັດມອບໃຫ້ສະເພາະພວກປະຈົບປະແຈງທີ່ບໍ່ມີຄວາມເຂົ້າໃຈຝ່າຍວິນຍານ. ການເຮັດແບບນັ້ນເປັນການກະທຳຕາມຫຼັກການບໍ? (ບໍ່ແມ່ນ.) ການເຮັດແບບນັ້ນບໍ່ແມ່ນເຮັດຕາມອຳເພີໃຈບໍ? ການທີ່ບໍ່ປະຕິບັດຕາມຫຼັກການ ກໍໝາຍຄວາມວ່າບໍ່ໄດ້ເຮັດໜ້າທີ່ຂອງຕົນໃຫ້ສຳເລັດ. ການເຮັດໜ້າທີ່ຮັບຜິດຊອບຂອງຕົນໃຫ້ສຳເລັດໝາຍເຖິງຫຍັງ? ມັນບໍ່ແມ່ນການເຮັດພໍເປັນພິທີ ແລະ ການຍຶດໝັ້ນຕາມກົດລະບຽບ ແລະ ມັນບໍ່ແມ່ນວ່າຈະສຳເລັດໄດ້ໂດຍການເຮັດຕາມຂັ້ນຕອນທີ່ກຳນົດໄວ້, ແທນທີ່ຈະເປັນແນວນັ້ນ ມັນຄືການກະທຳໂດຍຍຶດໝັ້ນຕາມຫຼັກການທີ່ກຳນົດໂດຍເຮືອນຂອງພຣະເຈົ້າຢ່າງເຂັ້ມງວດແທ້ໆ, ພ້ອມທັງຮັບປະກັນວ່າບໍ່ມີກໍລະນີການສິ້ນເປືອງ ຫຼື ຄວາມເສຍຫາຍເກີດຂຶ້ນກັບສິ່ງຂອງໃດໆຂອງເຮືອນຂອງພຣະເຈົ້າ. ນັ້ນຈິ່ງຖືວ່າເປັນການເຮັດໜ້າທີ່ຮັບຜິດຊອບຂອງເຈົ້າໃຫ້ສຳເລັດຢ່າງແທ້ຈິງ. ຕົວຢ່າງ, ໃນການມອບໄຂ່ໃຫ້ຄົນຫ້າຄົນ, ເຈົ້າຄວນໃຫ້ຄົນລະໜ່ວຍຕໍ່ມື້ ແລະ ມອບໃຫ້ທຸກໆສິບມື້, ສະນັ້ນ ເຈົ້າຈະສົ່ງໄຂ່ຫ້າສິບໜ່ວຍພໍດີ. ໃນດ້ານໜຶ່ງ ເຈົ້າຄວນມອບໃຫ້ແບບນີ້ ເພາະມັນເປັນຈຳນວນໜ້ອຍ ແລະ ເບິ່ງແຍງງ່າຍ; ຍິ່ງໄປກວ່ານັ້ນ, ມັນເປັນປະລິມານທີ່ພໍດີສຳລັບພວກເຂົາທີ່ຈະກິນ. ການປະຕິບັດແບບນີ້ ໂດຍຕາມມາດຕະຖານ ແລະ ຂໍ້ກຳນົດທີ່ເຮືອນຂອງພຣະເຈົ້າກຳນົດ ແມ່ນຖືກຕ້ອງແລ້ວ, ມັນຄືການກະທຳຕາມຫຼັກການ. ຖ້າຜູ້ນໍາ ຫຼື ຜູ້ເຮັດວຽກ, ຍ້ອນຢ້ານຄວາມລຳບາກ, ໄດ້ມອບໄຂ່ໃຫ້ພວກເຂົາໃນປະລິມານສຳລັບໜຶ່ງຮ້ອຍມື້ໃນຄັ້ງດຽວ, ເຊິ່ງກໍຄືໄຂ່ຫ້າຮ້ອຍໜ່ວຍ, ນັ້ນຈະເໝາະສົມບໍ? ພວກເຈົ້າລອງບອກເຮົາເບິ່ງ, ໄຂ່ຫ້າສິບໜ່ວຍ ຫຼື ຫ້າຮ້ອຍໜ່ວຍ ອັນໃດຂົນສົ່ງ ແລະ ເບິ່ງແຍງງ່າຍກວ່າກັນ? (ຫ້າສິບໜ່ວຍ.) ຈຳນວນທີ່ໜ້ອຍກວ່າແມ່ນຂົນສົ່ງ ແລະ ເບິ່ງແຍງງ່າຍກວ່າ. ບາງຄົນກໍສົ່ງໃຫ້ໃນປະລິມານສຳລັບໜຶ່ງຮ້ອຍມື້ ແລະ ຜົນກໍຄື, ບາງໜ່ວຍກໍແຕກລະຫວ່າງທາງ ແລະ ບາງໜ່ວຍກໍຖືກບີບແຕກເມື່ອຖືກຍົກຍ້າຍຢູ່ປາຍທາງ. ດ້ວຍການແຕກຫັກເທື່ອລະເລັກເທື່ອລະໜ້ອຍ, ສ່ວນໜຶ່ງກໍໄດ້ຮັບຄວາມເສຍຫາຍ. ນອກຈາກນີ້, ເມື່ອຜູ້ຄົນເຫັນວ່າໄດ້ຮັບໄຂ່ຫຼາຍ, ພວກເຂົາກໍຈະໃຊ້ມັນຢ່າງສິ້ນເປືອງ ແລະ ດັ່ງນັ້ນ ພວກເຂົາກໍຈະບໍ່ມີໄຂ່ກິນກ່ອນມື້ທີ່ຈະມີການສົ່ງຄັ້ງຕໍ່ໄປ. ສະນັ້ນ, ເມື່ອໄຂ່ເຫຼົ່ານີ້ແຕກ ແລະ ໄດ້ຮັບຄວາມເສຍຫາຍ, ມັນບໍ່ແມ່ນການລະເລີຍຕໍ່ໜ້າທີ່ຂອງຜູ້ນໍາ ແລະ ຜູ້ເຮັດວຽກທີ່ກໍ່ໃຫ້ເກີດສິ່ງນີ້ບໍ? (ແມ່ນແລ້ວ.) ຖ້າພວກເຂົາຂໍຕື່ມ, ເຈົ້າຈະໃຫ້ພວກເຂົາໄດ້ບໍ? ຕາມຫຼັກການແລ້ວ, ເຈົ້າບໍ່ສາມາດໃຫ້ພວກເຂົາຕື່ມອີກກ່ອນວັນທີທີ່ກຳນົດ, ແຕ່ພວກເຂົາກໍຮູ້ສຶກນ້ອຍໃຈເມື່ອບໍ່ມີຫຍັງກິນ. ຈະຕ້ອງເຮັດແນວໃດໃນກໍລະນີນີ້? ເລື່ອງນີ້ຈຳເປັນຕ້ອງມີການຈັດສັນທີ່ສົມເຫດສົມຜົນ. ເມື່ອຈັດສັນສິ່ງຂອງເຫຼົ່ານີ້, ຜູ້ນໍາ ແລະ ຜູ້ເຮັດວຽກຕ້ອງຍຶດໝັ້ນຕາມຫຼັກການຂອງການຈັດສັນຢ່າງສົມເຫດສົມຜົນ ແລະ ມາດຕະຖານທີ່ກຳນົດໂດຍເຮືອນຂອງພຣະເຈົ້າຢ່າງເດັດຂາດ, ໂດຍໃຫ້ມອບໃຫ້ຕົງເວລາ ແລະ ເປັນປະຈຳ. ນອກເໜືອຈາກນັ້ນ, ພວກເຂົາຕ້ອງເຂົ້າໃຈຢ່າງທັນທ່ວງທີວ່າມີກໍລະນີການສິ້ນເປືອງເກີດຂຶ້ນ ຫຼື ບໍ່, ມີການຂໍຕື່ມ ຫຼື ຮ້ອງຂໍສິ່ງຂອງທີ່ຂາດເຂີນຍ້ອນການສິ້ນເປືອງ ຫຼື ບໍ່ ແລະ ມີກໍລະນີການສິ້ນເປືອງກັບສິ່ງຂອງທີ່ມອບໃຫ້ແລ້ວຄົນບໍ່ມັກກິນ ຫຼື ບໍ່. ຕົວຢ່າງ, ຊີ້ນ ແລະ ຜັກຖືກມອບໃຫ້ທັງສອງຢ່າງ ແລະ ຄົນສ່ວນຫຼາຍມັກກິນຊີ້ນ, ສະນັ້ນ ພວກເຂົາອາດຈະກິນມັນໝົດພາຍໃນສາມຫາຫ້າມື້ ແລະ ເຮັດໃຫ້ຜັກເຫຼືອ. ຜັກເກັບໄວ້ໄດ້ບໍ່ດົນ; ບາງສ່ວນກໍເນົ່າເປື່ອຍຫຼັງຈາກຜ່ານໄປໄລຍະໜຶ່ງ ແລະ ດັ່ງນັ້ນ ມັນກໍໝົດກ່ອນທີ່ຈະມີການມອບຊຸດຕໍ່ໄປ. ຈາກນັ້ນ ບາງຄົນອາດຈະສະໝັກຂໍໃໝ່ ແລະ ຂໍຕື່ມອີກ. ໃນກໍລະນີແບບນີ້ ຄວນໃຫ້ຕື່ມອີກບໍ? ມັນສົມເຫດສົມຜົນບໍທີ່ຈະໃຫ້ພວກເຂົາຕື່ມອີກ? (ບໍ່ສົມເຫດສົມຜົນ.) ຄົນອື່ນກໍຈະລັກກິນຊີ້ນ ແລະ ໄຂ່ຈົນໝົດ ແລະ ກິນຜັກທຸກຊະນິດທີ່ພວກເຂົາມັກຈົນໝົດ ໃນຂະນະທີ່ໃຫ້ເຫດຜົນ ແລະ ຂໍ້ອ້າງຕ່າງໆນາໆເພື່ອບໍ່ກິນຜັກທີ່ພວກເຂົາບໍ່ມັກ. ເມື່ອຜັກເຫຼືອງ ແລະ ເນົ່າ, ພວກເຂົາກໍເວົ້າວ່າມັນກິນບໍ່ໄດ້ ແລະ ສຸດທ້າຍກໍເອົາໄປໃຫ້ໝູ ແລະ ໄກ່ກິນ ຫຼື ບໍ່ກໍພຽງແຕ່ຖິ້ມໄປ, ແລ້ວກໍຂໍຕື່ມອີກ. ເມື່ອຜູ້ນໍາ ແລະ ຜູ້ເຮັດວຽກພົບພໍ້ກໍລະນີແບບນີ້, ພວກເຂົາຈະຈັດການກັບມັນແນວໃດ? ຖ້າພວກເຂົາເວົ້າວ່າ “ຄັ້ງໜ້າຂ້ອຍຈະໃຫ້ພວກເຈົ້າຫຼາຍຂຶ້ນ ເພາະເຫັນວ່າມັນບໍ່ພຽງພໍ, ຂ້ອຍຈະຈັດຫາໃຫ້ພວກເຈົ້າຕື່ມ ເພາະພວກເຈົ້າກິນຫຼາຍ”, ນັ້ນແມ່ນວິທີທີ່ເໝາະສົມໃນການຈັດການກັບມັນບໍ? ນັ້ນບໍ່ແມ່ນການກະທຳແບບບໍ່ລືມຫູລືມຕາບໍ? (ແມ່ນແລ້ວ.) ພວກເຂົາຕາບອດແນວໃດ? (ພວກເຂົາບໍ່ເຂົ້າໃຈສະຖານະການຕົວຈິງ: ເຫດຜົນຫຼັກທີ່ອາຫານທີ່ພວກເຂົາມອບໃຫ້ບໍ່ພຽງພໍກໍຄືມັນຖືກເຮັດໃຫ້ສິ້ນເປືອງ.) ພວກເຂົາຟ້າວສະຫຼຸບໂດຍບໍ່ເຂົ້າໃຈສະຖານະການຕົວຈິງ. ໃນສະຖານທີ່ສ່ວນໃຫຍ່, ອາຫານທີ່ມອບໃຫ້ຕາມຂໍ້ກຳນົດຂອງເຮືອນຂອງພຣະເຈົ້າແມ່ນພຽງພໍທີ່ຈະກິນ. ເປັນຫຍັງມັນຈຶ່ງບໍ່ເຄີຍພຽງພໍສຳລັບສະຖານທີ່ນັ້ນພຽງແຫ່ງດຽວ? ນັ້ນບໍ່ຈຳເປັນຕ້ອງມີການສືບສວນສະເພາະບໍ? ພວກເຂົາຕ້ອງໄປທີ່ສະຖານທີ່ນັ້ນ ແລະ ສອບຖາມກ່ຽວກັບສະຖານະການຢ່າງລະມັດລະວັງ ແລະ ຢ່າງລະອຽດ ເພື່ອເບິ່ງວ່າມີຫຍັງເກີດຂຶ້ນ. ໃນທີ່ສຸດ, ຜ່ານການສືບສວນ ແລະ ການທຳຄວາມເຂົ້າໃຈຂອງພວກເຂົາ, ພວກເຂົາກໍພົບວ່າຄົນຄົວໃນສະຖານທີ່ນັ້ນເປັນຄົນບໍ່ດີ ແລະ ຂາດສິນທຳ, ຜູ້ທີ່ເອົາອາຫານຂອງຄົນໄປໃຫ້ໄກ່ກິນ, ໂດຍເຈດຕະນາເຮັດໃຫ້ອາຫານຂອງເຮືອນຂອງພຣະເຈົ້າສິ້ນເປືອງ. ພວກເຂົາຂ້ອນຂ້າງເລືອກກິນ ແລະ ມັກກິນແຕ່ຂອງແຊບ. ພວກເຂົາຈະບໍ່ກິນຜັກເມື່ອບໍ່ມີຊີ້ນ ແລະ ເມື່ອມີຊີ້ນ, ພວກເຂົາກໍຈະບໍ່ກິນແມ່ນແຕ່ເຕົ້າຮູ້. ເມື່ອພວກເຂົາໄດ້ໄຂ່, ພວກເຂົາກໍກິນມັນທຸກຄາບ. ພວກເຂົາເລືອກກິນແຕ່ອາຫານແຊບໆ ແລະ ບໍ່ກິນຜັກທຳມະດາເລີຍ, ທັງບໍ່ສົນໃຈວ່າມັນຈະເນົ່າເປື່ອຍ. ການທຳຄວາມເຂົ້າໃຈໄດ້ສະແດງໃຫ້ເຫັນວ່າຄົນຄົວເປັນຄົນບໍ່ດີ, ແລ້ວພວກເຂົາຄວນໄດ້ຮັບການເພີ່ມປະລິມານໃນຄັ້ງຕໍ່ໄປທີ່ມອບສິ່ງຂອງໃຫ້ບໍ? (ບໍ່ຄວນ.) ການບໍ່ໃຫ້ພວກເຂົາຕື່ມອີກແມ່ນທັງໝົດທີ່ຕ້ອງເຮັດແລ້ວບໍ? ບັນຫານີ້ຈະຖືກຈັດການແນວໃດ ເມື່ອຖືກຄົ້ນພົບ? ໃຫ້ປ່ຽນພວກເຂົາອອກທັນທີ; ປ່ຽນພວກເຂົາອອກດ້ວຍຄົນທີ່ມີຄວາມເປັນມະນຸດແດ່ເພື່ອຮັບຜິດຊອບໜ້າທີ່ນັ້ນ. ໃຫ້ຄົ້ນພົບ ແລະ ແກ້ໄຂບັນຫາໂດຍທັນທີ ແລະ ກຳຈັດຄົນຊົ່ວຊ້າເຊັ່ນນັ້ນ, ຄົນຖ່ອຍເຊັ່ນນັ້ນ. ບາງຄົນອາດຈະຖາມວ່າ “ເນື່ອງຈາກພວກເຂົາບໍ່ໄດ້ແຕ່ງກິນອີກຕໍ່ໄປ, ມັນຈະເປັນການດີບໍທີ່ຈະໃຫ້ພວກເຂົາລ້ຽງໄກ່?” (ບໍ່ໄດ້.) ຖ້າພວກເຂົາລ້ຽງໄກ່, ໄກ່ກໍຈະບໍ່ໄຂ່; ຖ້າພວກເຂົາລ້ຽງໝູ, ໝູກໍຈະຈ່ອຍຜອມ. ມັນຈະບໍ່ເປັນການດີທີ່ຈະໃຫ້ພວກເຂົາລ້ຽງຫຍັງເລີຍ. ຄົນປະເພດນີ້ຕ້ອງຖືກສົ່ງໄປ, ພວກເຂົາບໍ່ເໝາະສົມທີ່ຈະປະຕິບັດໜ້າທີ່ໃນເຮືອນຂອງພຣະເຈົ້າ. ຖ້າພົບເຫັນບັນຫາອື່ນໆໃນຂະນະທີ່ຈັດສັນວັດຖຸສິ່ງຂອງຂອງເຮືອນຂອງພຣະເຈົ້າ, ກໍຄວນແກ້ໄຂພວກມັນໂດຍທັນທີເຊັ່ນກັນ. ເປົ້າໝາຍຂອງການແກ້ໄຂບັນຫາເຫຼົ່ານີ້ແມ່ນຫຍັງ? ເພື່ອຫຼຸດຜ່ອນການສິ້ນເປືອງ ແລະ ຄວາມເສຍຫາຍທີ່ເກີດຂຶ້ນກັບວັດຖຸສິ່ງຂອງຂອງເຮືອນຂອງພຣະເຈົ້າ. ບາງຄົນອາດຈະຖາມວ່າ “ເພື່ອແກ້ໄຂບັນຫາເຫຼົ່ານັ້ນ, ຄົນເຮົາຕ້ອງໄປສືບສວນໃນເຮືອນຄົວ. ບໍ່ແມ່ນວ່າພຣະອົງເຄີຍເວົ້າບໍວ່າຜູ້ນໍາ ແລະ ຜູ້ເຮັດວຽກບໍ່ໄດ້ຮັບອະນຸຍາດໃຫ້ເຂົ້າໄປໃນເຮືອນຄົວ? ເປັນຫຍັງຕອນນີ້ພວກເຂົາຈຶ່ງໄດ້ຮັບອະນຸຍາດ?” ນັ້ນເປັນຄົນລະເລື່ອງກັນ. ເຮົາບໍ່ໄດ້ເວົ້າວ່າພວກເຂົາບໍ່ໄດ້ຮັບອະນຸຍາດໃຫ້ໄປ, ມັນເປັນການໄຈ້ແຍກກ່ຽວກັບຜູ້ນໍາ ແລະ ຜູ້ເຮັດວຽກທີ່ບໍ່ຮູ້ວິທີເຮັດວຽກ, ປ່ອຍເວລາໄປລ້າໆ ແລະ ຍ່າງຫຼິ້ນໄປມາ, ເພີດເພີນກັບຜົນປະໂຫຍດຈາກສະຖານະ, ໄປເຮືອນຄົວສະເໝີເພື່ອຊອກຫາຂອງດີກິນ. ໃນກໍລະນີປັດຈຸບັນ, ພວກເຂົາກຳລັງໄປເຮືອນຄົວເພື່ອແກ້ໄຂບັນຫາ, ບໍ່ແມ່ນເພື່ອຊອກຫາຂອງດີກິນ. ໃຫ້ໄປເມື່ອເຈົ້າຄວນໄປ ແລະ ຢ່າໄປເມື່ອເຈົ້າບໍ່ຄວນໄປ. ຜູ້ນໍາ ແລະ ຜູ້ເຮັດວຽກມີວຽກຫຼາຍທີ່ຕ້ອງເຮັດ ແລະ ນີ້ກໍເປັນໜຶ່ງໃນໜ້າວຽກຂອງພວກເຂົາ, ເປັນໜ້າວຽກທີ່ບັນຫາສະເພາະຂອງມັນຈະສາມາດຮູ້ໄດ້ກໍຕໍ່ເມື່ອໄດ້ເຂົ້າໄປໃນເຮືອນຄົວຢ່າງເລິກເຊິ່ງ ແລະ ທຳຄວາມເຂົ້າໃຈລາຍລະອຽດ. ຖ້າພົບວ່າຄົນຄົວບໍ່ເໝາະສົມ, ກໍຕ້ອງປົດພວກເຂົາອອກທັນທີ ແລະ ປ່ຽນແທນດ້ວຍຄົນທີ່ເໝາະສົມ. ການເຮັດເຊັ່ນນັ້ນຮັບປະກັນວ່າສິ່ງຂອງທີ່ມອບໃຫ້ໂດຍເຮືອນຂອງພຣະເຈົ້າຈະບໍ່ຖືກເຮັດໃຫ້ສິ້ນເປືອງ ແລະ ເນົ່າເປື່ອຍ. ບໍ່ວ່າເຮົາຈະເວົ້າແນວໃດກໍຕາມ, ຂໍ້ກຳນົດຂອງຜູ້ນໍາ ແລະ ຜູ້ເຮັດວຽກກໍຄືພວກເຂົາຕ້ອງເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ, ຖ້າມັນເປັນສິ່ງທີ່ເຈົ້າຄວນກັງວົນ ແລະ ເຮັດ, ເຈົ້າກໍຕ້ອງກັງວົນ ແລະ ເຮັດມັນຢ່າງເດັດຂາດ. ເຈົ້າຕ້ອງສັງເກດດ້ວຍຕາຂອງເຈົ້າ ແລະ ໃຊ້ຫູຂອງເຈົ້າເພື່ອຮັບຟັງຢ່າງຕັ້ງໃຈຕໍ່ສິ່ງທີ່ຄົນແຕ່ລະປະເພດເວົ້າ ແລະ ແນ່ນອນ, ເຈົ້າຍັງຕ້ອງຮຽນຮູ້ດ້ວຍໃຈທີ່ຈະມີຄວາມຄິດເຫັນ, ຄວາມຄິດ ແລະ ການແຍກແຍະກ່ຽວກັບສິ່ງຕ່າງໆທຸກປະເພດ; ອີກສ່ວນໜຶ່ງທີ່ສຳຄັນກໍຄືການເອົາໃຈໃສ່ຕໍ່ຫຼັກການທີ່ເຮືອນຂອງພຣະເຈົ້າກຳນົດໃຫ້ປະຕິບັດຕາມ ແລະ ບໍ່ປ່ຽນແປງຈາກຫຼັກການເຫຼົ່ານັ້ນໃນເວລາໃດກໍຕາມ. ບໍ່ວ່າເຈົ້າຈະເຮັດວຽກຫຍັງກໍຕາມ, ເຈົ້າຕ້ອງເຂົ້າໃຈກ່ອນວ່າຫຼັກການ ແລະ ກົດລະບຽບທີ່ເຮືອນຂອງພຣະເຈົ້າກຳນົດແມ່ນຫຍັງ; ກ່ອນທີ່ເຈົ້າຈະເລີ່ມເຮັດວຽກ, ເຈົ້າຕ້ອງຖາມຕົວເອງຫຼາຍໆຄັ້ງດ້ວຍຄຳຖາມເຊັ່ນ: ຂ້ອຍເຂົ້າໃຈຫຼັກການທີ່ເຮືອນຂອງພຣະເຈົ້າກຳນົດແຈ່ມແຈ້ງແລ້ວບໍ? ຄວນເຮັດແນວໃດ ຖ້າຈະເຮັດຕາມຫຼັກການຂອງເຮືອນຂອງພຣະເຈົ້າ? ຄວນເຮັດແນວໃດຕາມຫຼັກການໃນສະຖານະການພິເສດ? ຈະຈັດການແນວໃດໃນສະຖານະການທຳມະດາ? ເຈົ້າຕ້ອງຖາມຕົວເອງດ້ວຍຄຳຖາມເຫຼົ່ານີ້ ແລະ ຄຳຖາມອື່ນໆໃຫ້ຫຼາຍຂຶ້ນຢ່າງເດັດຂາດກ່ອນທີ່ເຈົ້າຈະເລີ່ມເຮັດວຽກ ແລະ ອະທິຖານຕໍ່ໜ້າພຣະເຈົ້າໃຫ້ຫຼາຍຂຶ້ນ. ສ່ວນໜຶ່ງແມ່ນການກວດສອບຕົນເອງ; ອີກສ່ວນໜຶ່ງແມ່ນການຍອມຮັບການກວດສອບຂອງພຣະເຈົ້າ. ການເຮັດເຊັ່ນນັ້ນຊ່ວຍໃຫ້ຜູ້ນໍາ ແລະ ຜູ້ເຮັດວຽກເຮັດຜິດພາດໜ້ອຍລົງ ແລະ ບ່ຽງເບນໜ້ອຍລົງໃນວຽກງານຂອງພວກເຂົາ, ຫຼຸດຜ່ອນການສິ້ນເປືອງວັດຖຸສິ່ງຂອງຂອງເຮືອນຂອງພຣະເຈົ້າ ແລະ ຫຼຸດຜ່ອນການສູນເສຍທີ່ເກີດຂຶ້ນກັບເຮືອນຂອງພຣະອົງ. ສິ່ງທີ່ສຳຄັນກວ່ານັ້ນກໍຄື ການເຮັດເຊັ່ນນັ້ນເປັນການຍຶດໝັ້ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ເຮັດໜ້າທີ່ຮັບຜິດຊອບເຫຼົ່ານັ້ນໃຫ້ສຳເລັດ. ມັນຄືສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດຢ່າງແທ້ຈິງ. ນີ້ຄືຂໍ້ກຳນົດຂອງຜູ້ນໍາ ແລະ ຜູ້ເຮັດວຽກ. ການປົກປ້ອງ ແລະ ການຈັດສັນວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າບໍ່ແມ່ນໜ້າວຽກທີ່ຊັບຊ້ອນ. ໃນດ້ານໜຶ່ງ, ມັນເປັນເລື່ອງຂອງຜູ້ນໍາ ແລະ ຜູ້ເຮັດວຽກທີ່ຕ້ອງຄຸ້ນເຄີຍກັບຫຼັກການດ້ວຍຕົນເອງ; ອີກດ້ານໜຶ່ງກໍຄື ຜູ້ນໍາ ແລະ ຜູ້ເຮັດວຽກຕ້ອງໂອ້ລົມກ່ຽວກັບຫຼັກການເຫຼົ່ານີ້ໃຫ້ຫຼາຍຂຶ້ນກັບຜູ້ທີ່ຮັບຜິດຊອບຈັດການວັດຖຸສິ່ງຂອງຕ່າງໆ, ຕິດຕາມສິ່ງຕ່າງໆໃຫ້ຫຼາຍຂຶ້ນ ແລະ ພະຍາຍາມທຳຄວາມເຂົ້າໃຈສິ່ງຕ່າງໆໃຫ້ຫຼາຍຂຶ້ນ ແລະ ສືບສວນກ່ຽວກັບສະຖານະການຈັດການໃຫ້ຫຼາຍຂຶ້ນ, ພ້ອມທັງໂອ້ລົມໃຫ້ຫຼາຍຂຶ້ນກັບຜູ້ຮັບຜິດຊອບການຈັດສັນວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ ເພື່ອໃຫ້ພວກເຂົາກຳແໜ້ນຫຼັກການເຫຼົ່ານີ້ຢ່າງລະອຽດຖີ່ຖ້ວນຫຼາຍຂຶ້ນ. ແນ່ນອນ, ຜູ້ນໍາ ແລະ ຜູ້ເຮັດວຽກກໍຕ້ອງສອບຖາມ ແລະ ຖາມຢ່າງຕໍ່ເນື່ອງວ່າຄົນເຫຼົ່ານັ້ນຈັດສັນ ແລະ ມອບສິ່ງຂອງແນວໃດ ແລະ ມີສະຖານະການພິເສດໃດໆ ຫຼື ບໍ່, ຕົວຢ່າງ, ຜູ້ຮັບຜິດຊອບໄດ້ຈັດສັນສິ່ງຂອງຕາມຫຼັກການທີ່ເຮືອນຂອງພຣະເຈົ້າກຳນົດໃນລະດູການຕ່າງໆ, ໃນເວລາຕ່າງໆ ແລະ ໃນກໍລະນີທີ່ຄົນປະເພດຕ່າງໆມີຄວາມຕ້ອງການທີ່ແຕກຕ່າງກັນ ຫຼື ບໍ່. ເປົ້າໝາຍໃນການເຮັດເຊັ່ນນັ້ນກໍຄືເພື່ອເຮັດໃຫ້ສິ່ງຂອງຕ່າງໆຂອງເຮືອນຂອງພຣະເຈົ້າສາມາດເຮັດໜ້າທີ່ຂອງຕົນໄດ້ຢ່າງມີປະສິດທິພາບ ແລະ ຖືກນຳໃຊ້ຢ່າງສົມເຫດສົມຜົນໃນຂອບເຂດທີ່ເປັນໄປໄດ້ສູງສຸດ ແລະ ຖືກເກັບຮັກສາໄວ້ໃນການດູແລທີ່ດີທີ່ສຸດ, ດ້ວຍການບຳລຸງຮັກສາທີ່ດີທີ່ສຸດ. ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ.

ການຈັດການວັດຖຸສິ່ງຂອງຂອງເຮືອນຂອງພຣະເຈົ້າໃຫ້ດີ ແມ່ນຄວາມຮັບຜິດຊອບຂອງຜູ້ທີ່ພຣະເຈົ້າເລືອກທຸກຄົນ

ຫຼັງຈາກທີ່ໄດ້ເຂົ້າໃຈຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແລ້ວ, ພວກເຈົ້າໄດ້ເຂົ້າໃຈຫຼັກການທີ່ອ້າຍເອື້ອຍນ້ອງແຕ່ລະຄົນຄວນກຳແໜ້ນໃນການປະຕິບັດຕໍ່ວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າເຊັ່ນກັນບໍ? ພວກເຈົ້າອາດຈະບໍ່ແມ່ນຜູ້ນໍາ ແລະ ຜູ້ເຮັດວຽກ, ແຕ່ພວກເຈົ້າກໍຍັງຄວນເຮັດໜ້າທີ່ຮັບຜິດຊອບໃນການກວດກາ. ນີ້ຄືສິດທິຂອງຜູ້ທີ່ພຣະເຈົ້າເລືອກ. ນອກຈາກນີ້, ສຳລັບວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ ເຊັ່ນ, ໜັງສື ແລະ ເຄື່ອງມືທຸກປະເພດ; ອາຫານ, ເຄື່ອງດື່ມ ແລະ ສິ່ງຂອງປະຈຳວັນ ແລະ ອື່ນໆ, ທຸກຄົນຕ້ອງປະຕິບັດຕໍ່ສິ່ງຂອງເຫຼົ່ານັ້ນດ້ວຍຄວາມຮັກ ແລະ ການໃສ່ໃຈ. ທຸກຄົນກໍຄວນດຳເນີນການກວດກາ, ສ້ອມແປງ ແລະ ບຳລຸງຮັກສາສິ່ງຂອງຕ່າງໆທີ່ພວກເຂົາກຳລັງນຳໃຊ້ເປັນປະຈຳ ແລະ ພວກເຂົາຄວນນຳໃຊ້ພວກມັນຢ່າງສົມເຫດສົມຜົນ, ຢ່າປ່ອຍໃຫ້ສິ່ງຂອງເຫຼົ່ານີ້ເສຍຫາຍ ແລະ ສິ້ນເປືອງໃນຂະນະທີ່ຢູ່ໃນມືຂອງເຈົ້າ ຫຼື ກຳຈັດມັນຢ່າງບໍ່ຈຳແນກ. ບາງຄົນເວົ້າວ່າ “ຢ່າງໃດກໍຕາມ, ສິ່ງນີ້ບໍ່ແມ່ນຂອງຂ້ອຍ. ຂ້ອຍບໍ່ໄດ້ຊື້ມັນດ້ວຍເງິນຂອງຂ້ອຍ. ເຮືອນຂອງພຣະເຈົ້າມອບມັນໃຫ້ຂ້ອຍ, ມັນເປັນຂອງສ່ວນລວມ. ຂ້ອຍບໍ່ຈຳເປັນຕ້ອງສົນໃຈວ່າມັນຈະຖືກບຳລຸງຮັກສາ ແລະ ສ້ອມແປງເມື່ອໃດ ຫຼື ຈະເກັບໄວ້ບ່ອນໃດ. ຂ້ອຍບໍ່ສາມາດເອົາມັນໄປນຳໄດ້, ຄືກັບວ່າຂ້ອຍໄດ້ຍຶດເອົາມັນໄປ”. ຄວາມຄິດນີ້ສົມເຫດສົມຜົນບໍ? ມັນບໍ່ແມ່ນຂ້ອນຂ້າງເຫັນແກ່ຕົວ ແລະ ຂາດຄວາມເປັນມະນຸດບໍ? (ແມ່ນແລ້ວ.) ສະນັ້ນ, ຄວນປະຕິບັດຕາມຫຼັກການໃດໃນການນຳໃຊ້ວັດຖຸສິ່ງຂອງຂອງເຮືອນຂອງພຣະເຈົ້າ? ຖ້າຫາກມີສິ່ງໃດໜຶ່ງຖືກຈັດສັນໃຫ້ເຈົ້ານຳໃຊ້, ມັນກໍເປັນຂອງເຈົ້າທີ່ຈະຕ້ອງສ້ອມແປງ ແລະ ເບິ່ງແຍງໃນຂະນະທີ່ເຈົ້ານຳໃຊ້ມັນ. ເຈົ້າຕ້ອງຮັບຜິດຊອບທັງໝົດ; ໂດຍບໍ່ຕ້ອງໃຫ້ຜູ້ອື່ນຊຸກຍູ້ ຫຼື ກວດກາ, ເຈົ້າຄວນປະຕິບັດຕໍ່, ທະນຸຖະໜອມ ແລະ ປົກປ້ອງສິ່ງຂອງນັ້ນຄືກັບວ່າມັນເປັນຊັບສິນສ່ວນຕົວຂອງເຈົ້າ. ນັ້ນຄືສິ່ງທີ່ເອີ້ນວ່າການມີຄວາມເປັນມະນຸດ. ບໍ່ວ່າສິ່ງຂອງນັ້ນຈະຢູ່ໃນສະພາບໃດເມື່ອມັນຖືກມອບໃຫ້ເຈົ້າ, ເມື່ອເຈົ້າບໍ່ໄດ້ຮັບອະນຸຍາດໃຫ້ນຳໃຊ້ມັນອີກຕໍ່ໄປ ຫຼື ໃຊ້ແລ້ວ, ເຈົ້າຄວນສົ່ງຄືນໃຫ້ຜູ້ທີ່ເກັບຮັກສາມັນໃນສະພາບເດີມທີ່ບໍ່ມີຄວາມເສຍຫາຍ. ສິ່ງນີ້ເອີ້ນວ່າການມີເຫດຜົນ; ນີ້ແມ່ນສິ່ງທີ່ຄວນມີຢູ່ໃນຄວາມເປັນມະນຸດ. ເຈົ້າເວົ້າວ່າເຈົ້າເຊື່ອໃນພຣະເຈົ້າ, ວ່າເຈົ້າມີຄວາມສຳນຶກ ແລະ ເຫດຜົນ, ວ່າເຈົ້າຮັກຄວາມຈິງ, ສະແຫວງຫາມັນ ແລະ ຍອມອ່ອນນ້ອມຕໍ່ມັນ, ແຕ່ຖ້າເຈົ້າບໍ່ມີແມ່ນແຕ່ຄວາມເປັນມະນຸດຂັ້ນພື້ນຖານທີ່ສຸດທີ່ເຈົ້າຄວນມີໃນການປະຕິບັດຕໍ່ວັດຖຸສິ່ງຂອງ, ເຈົ້າຈະເວົ້າເຖິງການຮັກຄວາມຈິງ ຫຼື ການປະຕິບັດມັນໄດ້ແນວໃດ? ນັ້ນບໍ່ແມ່ນສິ່ງທີ່ວ່າງເປົ່າເກີນໄປໜ້ອຍໜຶ່ງບໍ? ຖ້າເຈົ້າບໍ່ສາມາດເຮັດໜ້າທີ່ຮັບຜິດຊອບທີ່ເຈົ້າຄວນເຮັດໃນການປະຕິບັດຕໍ່ວັດຖຸສິ່ງຂອງໄດ້, ມັນກໍໝາຍຄວາມວ່າຄວາມເປັນມະນຸດຂອງເຈົ້າບໍ່ດີ ເຊິ່ງເອີ້ນກັນທົ່ວໄປວ່າ “ການຂາດຄວາມເປັນມະນຸດ”. ນອກຈາກນີ້, ບໍ່ວ່າເຈົ້າຈະນຳໃຊ້ສິ່ງຂອງຂອງເຈົ້າເອງແນວໃດ, ບໍ່ວ່າເຈົ້າຈະປະຕິບັດຕໍ່ມັນຢ່າງຊະຊາຍ ຫຼື ພິຖີພິຖັນ, ນັ້ນກໍເປັນສິດທິຂອງເຈົ້າ. ບໍ່ມີໃຜຈະແຊກແຊງ. ແຕ່ເຮືອນຂອງພຣະເຈົ້າມີຫຼັກການໃນການນຳໃຊ້ສິ່ງຂອງຂອງຕົນ. ຫຼັກການເຫຼົ່ານີ້ລ້ວນແລ້ວແຕ່ຕັ້ງຢູ່ບົນພື້ນຖານຂອງຄວາມສຳນຶກ ແລະ ເຫດຜົນ ແລະ ເຖິງແມ່ນວ່າມັນອາດຈະບໍ່ສູງສົ່ງເຖິງລະດັບຂອງຄວາມຈິງ, ຢ່າງໜ້ອຍທີ່ສຸດ ພວກມັນກໍສອດຄ່ອງກັບມາດຕະຖານຂອງຄວາມເປັນມະນຸດ. ຖ້າເຈົ້າບໍ່ສາມາດບັນລຸມາດຕະຖານຂອງຄວາມເປັນມະນຸດນີ້ໄດ້, ຖ້າເຈົ້າບໍ່ສາມາດແມ່ນແຕ່ປະຕິບັດຕໍ່ ແລະ ນຳໃຊ້ເຄື່ອງມື ແລະ ເຄື່ອງໃຊ້ທີ່ເຮືອນຂອງພຣະເຈົ້າມອບໃຫ້ເຈົ້າຢ່າງຖືກຕ້ອງໄດ້, ແລ້ວການທີ່ເຈົ້າຈະສາມາດເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງກໍເປັນບັນຫາ, ມັນເປັນເລື່ອງທີ່ໜ້າສົງໄສ. ສະນັ້ນ, ເມື່ອເວົ້າເຖິງການປະຕິບັດຕໍ່ສິ່ງຂອງເຫຼົ່ານີ້, ເຈົ້າມີສິດທີ່ຈະນຳໃຊ້ພວກມັນ ແລະ ແນ່ນອນ ເຈົ້າກໍມີຄວາມຮັບຜິດຊອບທີ່ຈະສ້ອມແປງ, ບຳລຸງຮັກສາ ແລະ ເບິ່ງແຍງພວກມັນເຊັ່ນກັນ. ເຈົ້າຕ້ອງເອົາໃຈໃສ່ຕໍ່ສິ່ງເຫຼົ່ານີ້ຢ່າງຈິງຈັງ. ຖ້າເຈົ້າ, ຄືກັບພວກຜູ້ບໍ່ເຊື່ອ, ເວົ້າວ່າ “ຢ່າງໃດກໍຕາມ, ມັນບໍ່ແມ່ນຂອງຂ້ອຍ. ຂ້ອຍບໍ່ໄດ້ຊື້ມັນດ້ວຍເງິນຂອງຂ້ອຍ. ຖ້າຂອງສ່ວນລວມເພ, ກໍໃຫ້ມັນເພໄປ, ພຽງແຕ່ຊື້ໜ່ວຍໃໝ່ ຫຼື ຖ້າຮ້າຍແຮງທີ່ສຸດກໍສ້ອມແປງມັນ. ເຖິງຢ່າງໃດກໍຕາມ, ມັນກໍບໍ່ແມ່ນວ່າຂ້ອຍໄດ້ສູນເສຍຫຍັງ”. ຖ້ານັ້ນຄືວິທີທີ່ເຈົ້າຄິດ, ນັ້ນກໍເປັນບັນຫາ, ເຈົ້າກຳລັງຕົກຢູ່ໃນອັນຕະລາຍ. ເຈົ້າບໍ່ມີຄຸນລັກສະນະທີ່ທ່ຽງທຳ ແລະ ຈິດໃຈທີ່ບໍ່ຊື່ຕົງ. ການໃຊ້ສິ່ງຂອງຂອງຕົນເອງຢ່າງປະຢັດ, ແຕ່ປະຕິບັດຕໍ່ສິ່ງຂອງຂອງເຮືອນຂອງພຣະເຈົ້າຄືກັບບໍ່ສຳຄັນ, ບໍ່ຄິດທີ່ຈະທະນຸຖະໜອມມັນ, ນັ້ນບໍ່ແມ່ນຄົນທີ່ຈິດໃຈບໍ່ຊື່ຕົງບໍ? ພຣະເຈົ້າມັກຄົນທີ່ຈິດໃຈບໍ່ຊື່ຕົງບໍ? (ບໍ່ມັກ.) ບອກເຮົາເບິ່ງ, ພຣະເຈົ້າກວດສອບຄົນທີ່ຈິດໃຈບໍ່ຊື່ຕົງບໍ? (ແມ່ນແລ້ວ.) ພຣະເຈົ້າກວດສອບທັງຜູ້ທີ່ມີຈິດໃຈຊື່ຕົງ ແລະ ຜູ້ທີ່ບໍ່ມີຄືກັນ. ເມື່ອເຈົ້າຍອມຮັບການກວດສອບຂອງພຣະເຈົ້າ, ຈະຕ້ອງເຮັດແນວໃດຖ້າເຈົ້າພົບວ່າຕົນເອງກຳລັງຄິດແບບນັ້ນ? ບໍ່ສົນໃຈມັນບໍ? ປ່ອຍໄວ້ໂດຍບໍ່ກວດສອບບໍ? ບໍ່ໃສ່ໃຈມັນບໍ? “ສິ່ງທີ່ຂ້ອຍຄິດແມ່ນເລື່ອງຂອງຂ້ອຍ. ເຈົ້າເປັນໃຜຈຶ່ງມາຫຍຸ້ງກ່ຽວກັບມັນ? ຖ້າເຈົ້າໃຫ້ຂ້ອຍໃຊ້ບາງຢ່າງ, ຂ້ອຍກໍມີສິດທີ່ຈະໃຊ້ມັນ ແລະ ຢ່າງໃດກໍຕາມ, ມັນກໍຈະບໍ່ເປັນຫຍັງ ຖ້າຂ້ອຍພຽງແຕ່ບໍ່ເຮັດໃຫ້ເຄື່ອງຈັກເພ. ເປັນຫຍັງເຈົ້າຈຶ່ງຕັ້ງຂໍ້ກຳນົດທີ່ສູງ ແລະ ຫຼາຍຢ່າງເຊັ່ນນີ້?” ຄວາມຄິດແບບນີ້ດີບໍ? (ບໍ່ດີ.) ມັນຄື “ການຂາດຄວາມເປັນມະນຸດ”. ຖ້າເຈົ້າມີຄວາມຄິດເຊັ່ນນັ້ນ, ເຈົ້າຕ້ອງຍອມຮັບການກວດສອບຂອງພຣະເຈົ້າ ແລະ ເວົ້າວ່າ “ຂ້າແດ່ພຣະເຈົ້າ, ຂ້ານ້ອຍມີອຸປະນິໄສທີ່ເສື່ອມຊາມ ແລະ ຄວາມເປັນມະນຸດຂອງຂ້ານ້ອຍກໍບໍ່ດີ. ຂ້ານ້ອຍເຄີຍຄິດວ່າຕົນເອງຂ້ອນຂ້າງສູງສົ່ງ ແລະ ມີກຽດ, ວ່າຂ້ານ້ອຍມີສັກສີ; ຂ້ານ້ອຍບໍ່ຄິດວ່າສິ່ງຂອງເລັກນ້ອຍນີ້ຈະເປີດເຜີຍຂ້ານ້ອຍ: ຂ້ານ້ອຍມີຄວາມປາຖະໜາທີ່ເຫັນແກ່ຕົວ; ຈິດໃຈຂອງຂ້ານ້ອຍບໍ່ຊື່ຕົງ; ຂ້ານ້ອຍມີເປົ້າໝາຍເລັກນ້ອຍຂອງຕົນເອງ. ຂ້ານ້ອຍເຕັມໃຈທີ່ຈະຍອມຮັບການກວດສອບຂອງພຣະອົງ ແລະ ການລົງວິໄນຂອງພຣະອົງ ແລະ ຂ້ານ້ອຍເຕັມໃຈທີ່ຈະຫັນປ່ຽນຕົນເອງ”. ເຈົ້າຕ້ອງອະທິຖານ ແລະ ກັບໃຈຕໍ່ໜ້າພຣະເຈົ້າ ແລະ ໃຫ້ພຣະອົງກວດສອບເຈົ້າ. ເມື່ອເຈົ້າຍອມຮັບການກວດສອບຂອງພຣະອົງແລ້ວ, ເຈົ້າຄວນຫັນປ່ຽນຕົນເອງແນວໃດ? ເຈົ້າຈະເວົ້າວ່າ “ການຄິດແບບທີ່ຂ້ອຍເຄີຍຄິດນັ້ນຂາດສິນທຳ, ນັ້ນຄືຄວາມຄິດຂອງຜູ້ບໍ່ມີຄວາມເຊື່ອ, ຂອງຜູ້ບໍ່ເຊື່ອ. ຂ້ອຍບໍ່ສາມາດຄິດແບບນັ້ນໄດ້ອີກຕໍ່ໄປ. ຂ້ອຍຕ້ອງບໍ່ເດີນຕາມເສັ້ນທາງນັ້ນ. ຂ້ອຍເປັນຜູ້ທີ່ເຊື່ອໃນພຣະເຈົ້າ; ຂ້ອຍຕ້ອງເປັນຄົນທີ່ມີຄວາມເປັນມະນຸດ ແລະ ມີສັກສີ, ຂ້ອຍຕ້ອງເຮັດສິ່ງທີ່ພຣະເຈົ້າຮັກ. ຂ້ອຍຕ້ອງປ່ຽນແປງວິທີການຂອງຂ້ອຍໃນການນຳໃຊ້ເຄື່ອງມື ແລະ ເຄື່ອງຈັກໃນອະນາຄົດ. ຂ້ອຍຕ້ອງໃຫ້ພວກມັນພັກຜ່ອນເມື່ອຄວນພັກ, ສ້ອມແປງເມື່ອຈຳເປັນ ແລະ ບຳລຸງຮັກສາເມື່ອຈຳເປັນ. ຂ້ອຍຕ້ອງທຳຄວາມສະອາດພວກມັນເລື້ອຍໆ ແລະ ກວດກາອົງປະກອບຕ່າງໆຂອງພວກມັນເປັນປະຈຳ ເພື່ອຮັບປະກັນການນຳໃຊ້ພວກມັນໄດ້ປົກກະຕິ. ແລະ ຂ້ອຍຈະທຳຄວາມສະອາດທັນທີເມື່ອໃຊ້ແລ້ວ ແລະ ເກັບຮັກສາໄວ້ຢ່າງປອດໄພ ເພື່ອບໍ່ໃຫ້ຜູ້ທີ່ບໍ່ກ່ຽວຂ້ອງມາຫຍຸ້ງກ່ຽວກັບພວກມັນ”. ຈາກນັ້ນ, ເມື່ອເຈົ້ານຳໃຊ້ເຄື່ອງຈັກອີກຄັ້ງໃນອະນາຄົດ, ເຈົ້າກໍຈະລະມັດລະວັງ ແລະ ເອົາໃຈໃສ່ເປັນພິເສດ. ທັດສະນະຂອງເຈົ້າຈະປ່ຽນແປງຢູ່ສະເໝີ ແລະ ວິທີການຂອງເຈົ້າກໍຈະປັບປຸງ, ຫັນປ່ຽນຈາກຄວາມຄິດ ແລະ ການກະທຳທີ່ເຫັນແກ່ຕົວ ແລະ ຕ່ຳຊ້າໃນເມື່ອກ່ອນ ໄປສູ່ຄວາມຮູ້ສຶກຮັບຜິດຊອບ, ຈິດໃຈທີ່ຈະເບິ່ງແຍງສິ່ງຂອງ ແລະ ຈິດໃຈທີ່ຈະຮັບຜິດຊອບ. ການປ່ຽນແປງໃນຄວາມຄິດຂອງເຈົ້າຄືການເລີ່ມຕົ້ນຂອງການຫັນປ່ຽນຕົນເອງຢ່າງແທ້ຈິງ. ມັນຈະກາຍເປັນການປ່ຽນແປງໃນວິທີການຂອງເຈົ້າ ເມື່ອເຈົ້າເຮັດໃຫ້ຄວາມຄິດ ແລະ ແນວຄິດຂອງເຈົ້າເປັນຈິງໃນການປະຕິບັດຂອງເຈົ້າ. ເມື່ອມັນບັນລຸເຖິງລະດັບນີ້ ພຣະເຈົ້າຈຶ່ງຈະເຫັນວ່າເຈົ້າກຳລັງຫັນປ່ຽນ ແລະ ກັບໃຈຢ່າງແທ້ຈິງ; ການຫັນປ່ຽນ ແລະ ການປ່ຽນແປງທີ່ເຈົ້າເຮັດເຫຼົ່ານີ້ຈະເປັນທີ່ຍອມຮັບຂອງພຣະເຈົ້າຢ່າງແທ້ຈິງ. ນີ້ຄືການປະຕິບັດຄວາມຈິງ. ສິ່ງທີ່ພື້ນຖານທີ່ສຸດທີ່ຄົນເຮົາຕ້ອງມີໃນການປະຕິບັດຄວາມຈິງແມ່ນຫຍັງ? ຄວາມສຳນຶກ ແລະ ເຫດຜົນທີ່ຜູ້ຄົນຄວນມີ. ແລ້ວຄົນທີ່ເຫັນແກ່ຕົວ ແລະ ຕ່ຳຊ້າມີຄວາມສຳນຶກ ແລະ ເຫດຜົນບໍ? (ບໍ່ມີ.) ຕາມຫຼັກຄຳສອນແລ້ວ ເຈົ້າອາດຈະຮູ້ວ່າເຈົ້າບໍ່ສາມາດປະຖິ້ມສິ່ງຂອງຂອງເຮືອນຂອງພຣະເຈົ້າໄວ້ຊະຊາຍ ຫຼື ເຮັດໃຫ້ເສຍຫາຍ ແລະ ສິ້ນເປືອງ ຫຼື ບໍ່ຮັບຜິດຊອບຕໍ່ສິ່ງຂອງເຫຼົ່ານັ້ນ, ແຕ່ທັດສະນະໃນໃຈ ແລະ ຄວາມຄິດຂອງເຈົ້າເປັນແນວໃດ? “ຈະໄປສົນໃຈເລື່ອງເຫຼົ່ານັ້ນເຮັດຫຍັງ? ສິ່ງຂອງນັ້ນກໍບໍ່ແມ່ນຂອງຂ້ອຍຊ້ຳ”. ຄວາມຄິດເຊັ່ນນັ້ນຈະຊີ້ນຳພຶດຕິກຳຂອງເຈົ້າ ແລະ ແລ້ວຫຼັກຄຳສອນທີ່ເຈົ້າຮູ້ຈະມີປະໂຫຍດຫຍັງບໍ? ບໍ່ມີ, ມັນຈະເປັນພຽງຫຼັກຄຳສອນທີ່ບໍ່ມີປະໂຫຍດຫຍັງເລີຍ. ມີພຽງແຕ່ເມື່ອຄວາມຄິດ ແລະ ທັດສະນະຂອງເຈົ້າຫັນປ່ຽນ ແລະ ເຈົ້າໄດ້ຫັນປ່ຽນ ແລະ ກັບໃຈຢ່າງແທ້ຈິງຕໍ່ໜ້າພຣະເຈົ້າ, ເມື່ອນັ້ນພຶດຕິກຳ ແລະ ການກະທຳຕົວຈິງຂອງເຈົ້າຈຶ່ງຈະເລີ່ມປ່ຽນແປງ. ນັ້ນຄືເວລາທີ່ສິ່ງທີ່ເຈົ້າດຳລົງຊີວິດຢູ່ຈະເລີ່ມມີຄວາມເປັນມະນຸດ; ນັ້ນຄືເວລາທີ່ເຈົ້າຈະເລີ່ມເຂົ້າສູ່ຄວາມເປັນຈິງແຫ່ງຄວາມຈິງ. ເລື່ອງເລັກນ້ອຍເຊັ່ນນີ້ເປີດເຜີຍຄວາມເປັນມະນຸດຂອງບຸກຄົນ, ພ້ອມທັງເປີດເຜີຍວ່າບຸກຄົນນັ້ນຮັກຄວາມຈິງຢ່າງແທ້ຈິງ ຫຼື ບໍ່.

ການຈັດການວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າແມ່ນຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນປະຕິບັດໃຫ້ສຳເລັດ ແລະ ຜູ້ທີ່ພຣະເຈົ້າເລືອກທຸກຄົນຄວນຮ່ວມກັນກວດກາ, ຊ່ວຍເຫຼືອ ແລະ ໃຫ້ຄວາມຮ່ວມມືຢ່າງສຸດກໍາລັງ. ນີ້ຄືຄວາມຮັບຜິດຊອບຂອງທຸກຄົນ. ຜູ້ທີ່ພຣະເຈົ້າເລືອກຄວນເປັນແບບຢ່າງ. ພວກເຂົາຄວນເລີ່ມຕົ້ນຈາກຕົນເອງ, ມີພຽງແຕ່ເມື່ອພວກເຂົາເຮັດໄດ້ດີດ້ວຍຕົນເອງເທົ່ານັ້ນ ພວກເຂົາຈຶ່ງມີຄຸນສົມບັດທີ່ຈະກວດກາຄົນອື່ນ ແລະ ປະເມີນວ່າສິ່ງທີ່ຄົນອື່ນເຮັດນັ້ນເໝາະສົມ ແລະ ສອດຄ່ອງກັບຫຼັກການ ຫຼື ບໍ່. ນີ້ແມ່ນເລື່ອງທີ່ກ່ຽວຂ້ອງກັບທຸກຄົນ, ເລື່ອງເລັກນ້ອຍນັ້ນເປີດເຜີຍຄວາມເປັນມະນຸດຂອງຜູ້ຄົນ, ພ້ອມທັງທັດສະນະຂອງພວກເຂົາຕໍ່ຄວາມຈິງ. ຜູ້ນໍາ ແລະ ຜູ້ເຮັດວຽກຄວນເຮັດວຽກງານນີ້ໃຫ້ດີ ແລະ ຢ່າງສຸດກໍາລັງ, ຕາມຫຼັກການຂອງເຮືອນຂອງພຣະເຈົ້າ ແລະ ອ້າຍເອື້ອຍນ້ອງທຳມະດາທຸກຄົນກໍຄວນປະຕິບັດຕໍ່ເລື່ອງນີ້ດ້ວຍຄວາມເຂັ້ມງວດ ແລະ ຄວາມລະມັດລະວັງເຊັ່ນກັນ. ເຈົ້າຕ້ອງກວດສອບຕົນເອງເລື້ອຍໆ, ກວດສອບເບິ່ງວ່າມີບັນຫາໃນຄວາມເປັນມະນຸດ ແລະ ຄວາມຄິດຂອງເຈົ້າ ຫຼື ບໍ່ ແລະ ເຈົ້າມີທັດສະນະຄະຕິແບບໃດ. ເມື່ອເຈົ້າພົບວ່າມີບັນຫາກັບທັດສະນະ ແລະ ຄວາມຄິດຂອງເຈົ້າ, ເຈົ້າຄວນອະທິຖານ ແລະ ຫັນປ່ຽນຕົນເອງໂດຍທັນທີ ແລະ ເມື່ອຈັດການ ຫຼື ນຳໃຊ້ສິ່ງຂອງຂອງເຮືອນຂອງພຣະເຈົ້າ, ເຈົ້າຄວນພະຍາຍາມໃນດ້ານໜຶ່ງບໍ່ໃຫ້ຖືກຕຳໜິໂດຍຄວາມສຳນຶກຂອງຕົນ ແລະ ບໍ່ຂາດຕົກບົກຜ່ອງຕໍ່ພຣະເຈົ້າ ແລະ ໃນອີກດ້ານໜຶ່ງ ເພື່ອໃຫ້ຄົນອື່ນຊື່ນຊົມ ແລະ ເຫັນດີນຳສິ່ງທີ່ເຈົ້າເຮັດ ແລະ ເວົ້າວ່າເຈົ້າມີຄວາມເປັນມະນຸດ ເຊິ່ງເປັນທີ່ປະຈັກແກ່ສາຍຕາທຸກຄົນ. ສິ່ງທີ່ສຳຄັນທີ່ສຸດກໍຄືຜູ້ຄົນຕ້ອງຍຶດໝັ້ນຫຼັກການເມື່ອເຮັດສິ່ງນີ້. ນີ້ຄືພັນທະທີ່ຜູ້ຄົນຄວນປະຕິບັດໃຫ້ສຳເລັດ, ເປັນສິ່ງທີ່ສະມາຊິກຄົນໃດກໍຕາມຂອງເຮືອນຂອງພຣະເຈົ້າຄວນບັນລຸ. ມັນບໍ່ແມ່ນພຽງແຕ່ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກເທົ່ານັ້ນ.

ຕອນນີ້ພວກເຈົ້າຂ້ອນຂ້າງຈະແຈ້ງກ່ຽວກັບຂໍ້ທີສິບຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແລ້ວບໍ? ຫຼັງຈາກທີ່ໄດ້ເຂົ້າໃຈຫຼັກການແລ້ວ, ຄົນເຮົາຄວນເອົາໃຈໃສ່ ແລະ ລະອຽດຮອບຄອບຫຼາຍຂຶ້ນໃນການເຮັດວຽກງານນີ້ ແລະ ພວກເຂົາຄວນເອົາໃຈໃສ່ກັບມັນໃຫ້ຫຼາຍຂຶ້ນ ແລະ ບໍ່ຂີ້ຄ້ານ, ແລ້ວໂດຍພື້ນຖານແລ້ວ ພວກເຂົາກໍຈະສາມາດຫຼຸດຜ່ອນຄວາມເສຍຫາຍ ແລະ ການສິ້ນເປືອງຂອງວັດຖຸສິ່ງຂອງຂອງເຮືອນຂອງພຣະເຈົ້າ ແລະ ປ້ອງກັນບໍ່ໃຫ້ພວກມັນຖືກຍຶດຄອງໂດຍຄົນຊົ່ວຊ້າ. ສິ່ງນີ້ຄວນຈະສາມາດບັນລຸໄດ້. ເປັນຫຍັງເຮົາຈຶ່ງເວົ້າວ່າມັນບັນລຸໄດ້ງ່າຍ? ເລື່ອງເຫຼົ່ານີ້ແມ່ນເລື່ອງທີ່ທຸກຄົນອາດຈະພົບພໍ້ໃນຊີວິດປະຈຳວັນຢູ່ເຮືອນ. ມັນງ່າຍທີ່ຈະເອົາໃຈໃສ່ໃນການຈັດການສິ່ງຂອງໃນເຮືອນຂອງເຈົ້າເອງ, ສະນັ້ນ ຖ້າເຈົ້າເກັບຮັກສາສິ່ງຂອງຂອງເຮືອນຂອງພຣະເຈົ້າຄືກັບວ່າມັນເປັນຂອງເຈົ້າເອງ, ຕາມຂໍ້ກຳນົດຂອງເຮືອນຂອງພຣະອົງ, ຈັດສັນພວກມັນຢ່າງສົມເຫດສົມຜົນ, ຈົນສາມາດຫຼຸດຜ່ອນຄວາມເສຍຫາຍ ແລະ ການສິ້ນເປືອງ ແລະ ບໍ່ໃຫ້ຄົນຊົ່ວຊ້າຍຶດຄອງເອົາໄປ, ແລ້ວເຈົ້າກໍຈະໄດ້ເຮັດໜ້າທີ່ຮັບຜິດຊອບຂອງຜູ້ນໍາ ແລະ ຜູ້ເຮັດວຽກໃຫ້ສຳເລັດ. ວຽກງານນີ້ເບິ່ງຄືວ່າໂດຍທຳມະຊາດແລ້ວເປັນໜ້າວຽກທົ່ວໄປ. ເປັນຫຍັງພວກເຮົາຈຶ່ງເອີ້ນມັນວ່າໜ້າວຽກທົ່ວໄປ? ມັນກ່ຽວຂ້ອງກັບການຈັດການວັດຖຸສິ່ງຂອງ. ຈົ່ງຈັດການ ແລະ ຈັດສັນພວກມັນໃຫ້ດີ ແລະ ເຈົ້າກໍຈະໄດ້ເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ. ນອກຈາກນີ້, ຫຼັກການຂອງວຽກງານນີ້ກໍຂ້ອນຂ້າງງ່າຍດາຍ, ມັນກ່ຽວຂ້ອງກັບຫຼັກການພຽງຢ່າງດຽວ ແລະ ບໍ່ກ່ຽວຂ້ອງກັບຄວາມຈິງທີ່ຊັບຊ້ອນ. ຕາບໃດທີ່ຄົນເຮົາມີພາລະ ແລະ ມີເຈດຕະນາທີ່ຖືກຕ້ອງ, ພວກເຂົາກໍສາມາດເຮັດວຽກງານນີ້ໄດ້ດີໂດຍບໍ່ຈຳເປັນຕ້ອງເຂົ້າໃຈຄວາມຈິງຫຼາຍເກີນໄປ ແລະ ໂດຍບໍ່ຈຳເປັນຕ້ອງມີການໂອ້ລົມຄວາມຈິງຫຼາຍເກີນໄປໃຫ້ພວກເຂົາຟັງ. ສະນັ້ນ, ວຽກງານນີ້ຈຶ່ງເປັນໜ້າວຽກໜຶ່ງດຽວ ແລະ ເປັນໜ້າວຽກທົ່ວໄປ. ມັນເປັນວຽກງານທີ່ຜູ້ນໍາ ແລະ ຜູ້ເຮັດວຽກເຮັດໄດ້ງ່າຍ. ຕາບໃດທີ່ເຈົ້າດຸໝັ່ນຂຶ້ນໜ້ອຍໜຶ່ງ, ຖາມຫຼາຍຂຶ້ນ, ສອບຖາມຫຼາຍຂຶ້ນ, ເອົາໃຈໃສ່ຫຼາຍຂຶ້ນ ແລະ ມີເຈດຕະນາທີ່ຖືກຕ້ອງ, ເຈົ້າກໍສາມາດເຮັດມັນໄດ້. ມັນບໍ່ຊັບຊ້ອນເລີຍ. ພວກເຮົາໄດ້ໂອ້ລົມກັນຈົບແລ້ວກ່ຽວກັບຂໍ້ທີສິບຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ມັນກໍງ່າຍດາຍພຽງເທົ່ານັ້ນ.

ທັດສະນະ ແລະ ການສະແດງອອກຂອງຜູ້ນໍາປອມກ່ຽວກັບວັດຖຸສິ່ງຂອງຂອງເຮືອນຂອງພຣະເຈົ້າ

ຕອນນີ້ເມື່ອພວກເຈົ້າໄດ້ເຂົ້າໃຈຄວາມຮັບຜິດຊອບນີ້ຂອງຜູ້ນໍາ ແລະ ຜູ້ເຮັດວຽກແລ້ວ, ກ່ຽວກັບເລື່ອງນີ້, ພວກເຮົາຈະໄຈ້ແຍກຕໍ່ໄປເຖິງການສະແດງອອກທີ່ຜູ້ນໍາປອມສະແດງອອກເມື່ອພວກເຂົາປະຕິບັດວຽກງານນີ້ ແລະ ສິ່ງທີ່ພວກເຂົາເຮັດທີ່ໝາຍຄວາມວ່າພວກເຂົາສາມາດຖືກຈັດປະເພດວ່າເປັນຜູ້ນໍາປອມ. ກ່ອນອື່ນ, ເມື່ອຜູ້ນໍາປອມເຮັດວຽກງານນີ້, ພວກເຂົາບໍ່ສາມາດເກັບຮັກສາສິ່ງຂອງຕ່າງໆຢ່າງເໝາະສົມ. ການເກັບຮັກສາແມ່ນວຽກງານທີ່ສຳຄັນອັນດັບທຳອິດເມື່ອເວົ້າເຖິງວັດຖຸສິ່ງຂອງທຸກປະເພດ. ຜູ້ນໍາປອມເຮັດທຸກຢ່າງແບບບໍ່ເປັນລະບຽບ; ນອກເໜືອຈາກຄວາມສັບສົນວຸ້ນວາຍເມື່ອເວົ້າເຖິງຄວາມຈິງ ແລະ ຫຼັກການຕ່າງໆທີ່ກ່ຽວຂ້ອງກັບຄວາມຈິງແລ້ວ, ພວກເຂົາກໍຍັງສັບສົນເຊັ່ນດຽວກັນເມື່ອເວົ້າເຖິງການເກັບຮັກສາວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ. ພວກເຂົາບໍ່ຮູ້ວ່າຈະຊອກຫາຄົນປະເພດໃດເພື່ອຈັດການສິ່ງຂອງເຫຼົ່ານັ້ນ ຫຼື ວິທີທີ່ຄວນເກັບຮັກສາ. ພວກເຂົາບໍ່ມີເປົ້າໝາຍທີ່ຊັດເຈນ ແລະ ບໍ່ມີແຜນການທີ່ສະເພາະ, ແຮງໄກທີ່ຈະມີຂັ້ນຕອນທີ່ລະອຽດໃນການເຮັດວຽກງານນີ້. ຖ້າມີຄົນທີ່ເຕັມໃຈຈະເອົາໃຈໃສ່, ສິ່ງຂອງເຫຼົ່ານີ້ກໍສາມາດຖືກເກັບຮັກສາໄດ້; ຖ້າບໍ່ມີ, ຜູ້ນໍາປອມກໍຈະປ່ອຍໃຫ້ສິ່ງຂອງເຫຼົ່ານີ້ຖືກວາງປະໄວ້ຊະຊາຍ. ພວກເຂົາບໍ່ຊອກຫາຄົນທີ່ເໝາະສົມເພື່ອເກັບຮັກສາພວກມັນ ຫຼື ສະຖານທີ່ທີ່ເໝາະສົມເພື່ອເກັບມ້ຽນພວກມັນ ແລະ ແຮງໄກທີ່ພວກເຂົາຈະໂອ້ລົມກ່ຽວກັບຫຼັກການສະເພາະຂອງການເກັບຮັກສາພວກມັນ. ໃນຂະນະດຽວກັນ, ພວກເຂົາກໍບໍ່ໄດ້ຈັດການໃດໆສຳລັບການວາງ, ການສ້ອມແປງ ແລະ ການບຳລຸງຮັກສາວັດຖຸສິ່ງຂອງເຫຼົ່ານີ້ໃນອະນາຄົດ. ຜູ້ນໍາປອມບາງຄົນເຖິງກັບບໍ່ຮູ້ຫຍັງເລີຍກ່ຽວກັບວ່າເຮືອນຂອງພຣະເຈົ້າມີສິ່ງຂອງຫຍັງແດ່, ພວກເຂົາບໍ່ສົນໃຈ ແລະ ບໍ່ຖາມກ່ຽວກັບເລື່ອງນີ້. ຕົວຢ່າງ, ສົມມຸດວ່າເຮືອນຂອງພຣະເຈົ້າໄດ້ພິມໜັງສືພຣະທຳຂອງພຣະເຈົ້າຊຸດໃໝ່. ມີໜັງສືເຫຼືອຈັກຫົວຫຼັງຈາກທີ່ໄດ້ແຈກຢາຍໄປແລ້ວ, ໃຜຖືກຈັດໃຫ້ເກັບຮັກສາປື້ມເຫຼົ່ານັ້ນ, ພວກມັນຖືກເກັບຮັກສາແນວໃດ ແລະ ພວກມັນຖືກເກັບຮັກສາໃນສະຖານທີ່ທີ່ເໝາະສົມ ຫຼື ບໍ່, ຜູ້ນໍາປອມຈະບໍ່ຮູ້ຫຍັງກ່ຽວກັບເລື່ອງເຫຼົ່ານີ້ເລີຍ, ທັງຈະບໍ່ຖາມ ຫຼື ສອບຖາມກ່ຽວກັບພວກມັນ. ເປັນຫຍັງພວກເຂົາຈຶ່ງບໍ່ສອບຖາມ? ພວກເຂົາຄິດວ່າການເກັບຮັກສາວັດຖຸສິ່ງຂອງຂອງເຮືອນຂອງພຣະເຈົ້າເປັນເລື່ອງເລັກນ້ອຍ, ວ່າພວກເຂົາເປັນຜູ້ນໍາ, ເປັນຄົນທີ່ເຮັດສິ່ງສຳຄັນ, ຜູ້ທີ່ເທດສະໜາສະເພາະ. ພວກເຂົາບໍ່ໃສ່ໃຈເລີຍຕໍ່ “ເລື່ອງເລັກນ້ອຍ” ເຫຼົ່ານີ້, ແຕ່ພັດໂຍນໃຫ້ຄົນທີ່ບໍ່ເຂົ້າໃຈຫຍັງເຮັດ ແລະ ພວກເຂົາກໍບໍ່ສົນໃຈວ່າມັນຈະເຮັດໄດ້ດີ ຫຼື ບໍ່ດີ. ສະນັ້ນ, ພວກເຂົາຈຶ່ງບໍ່ເອົາໃຈໃສ່ຕໍ່ວຽກງານການເກັບຮັກສາວັດຖຸສິ່ງຂອງຂອງເຮືອນຂອງພຣະເຈົ້າຢ່າງຈິງຈັງເລີຍ. ນີ້ແມ່ນເຫດຜົນໜຶ່ງ. ອີກເຫດຜົນໜຶ່ງກໍຄື ຜູ້ນໍາປອມບາງຄົນເປັນຄົນເບົາປັນຍາ, ຈິດໃຈຂອງພວກເຂົາສັບສົນວຸ້ນວາຍ. ພວກເຂົາບໍ່ມີຄວາມຄິດທີ່ປົກກະຕິ ຫຼື ຄວາມຮັບຮູ້ໃນການເກັບຮັກສາສິ່ງຂອງ ແລະ ພວກເຂົາບໍ່ມີຂັ້ນຕອນ ຫຼື ແນວທາງກ່ຽວກັບວິທີການເກັບຮັກສາສິ່ງຂອງຂອງເຮືອນຂອງພຣະເຈົ້າ. ສະນັ້ນ, ພວກເຂົາຈຶ່ງບໍ່ຮູ້ວ່າມີສິ່ງຂອງເຫຼົ່ານີ້ເສຍຫາຍຫຼາຍສໍ່າໃດ ແລະ ພວກເຂົາກໍບໍ່ຮູ້ວ່າມີກໍລະນີການສິ້ນເປືອງເກີດຂຶ້ນ ຫຼື ບໍ່. ເມື່ອສິ່ງຂອງບາງຢ່າງຖືກຄົນຊົ່ວຊ້າຍຶດຄອງ, ຜູ້ນໍາປອມກໍເວົ້າວ່າ “ປ່ອຍມັນໄປ, ຢ່າງໃດກໍຕາມ, ທຸກສິ່ງກໍຢູ່ໃນພຣະຫັດຂອງພຣະເຈົ້າ”. ສິ່ງຂອງສຳຄັນບາງຢ່າງຖືກບຸກຄົນນຳໃຊ້ໂດຍບໍ່ໄດ້ຮັບອະນຸຍາດຈາກໃຜ; ຄົນເຫຼົ່ານັ້ນກໍຍຶດເອົາສິ່ງຂອງເຫຼົ່ານີ້ໄປ ແລະ ຄົນອື່ນກໍບໍ່ສາມາດນຳໃຊ້ມັນໃນວຽກງານຂອງພວກເຂົາໄດ້ ແລະ ບໍ່ມີໃຜກ້າທວງເອົາສິ່ງເຫຼົ່ານັ້ນຄືນມາ. ຜູ້ນໍາປອມກໍເວົ້າວ່າ “ບໍ່ເປັນຫຍັງດອກ. ຊື້ໜ່ວຍໃໝ່ກໍໄດ້. ພວກເຂົາຍຶດເອົາສິ່ງນັ້ນໄປ, ກໍໃຫ້ພວກເຂົາໃຊ້ມັນກ່ອນ. ມັນກໍເປັນພຽງສິ່ງຂອງ, ໃຜໃຊ້ກໍຄືກັນ. ຖ້າພວກເຂົານຳໃຊ້ມັນຢ່າງບໍ່ສົມເຫດສົມຜົນ, ນັ້ນກໍເປັນເລື່ອງລະຫວ່າງພວກເຂົາກັບພຣະເຈົ້າ. ພວກເຮົາບໍ່ຈຳເປັນຕ້ອງແຊກແຊງ”. ເບິ່ງແມ, ພວກເຂົາເທດສະໜາຫຼັກຄຳສອນທີ່ຍິ່ງໃຫຍ່ແນວໃດເພື່ອ “ຈັດການ” ກັບບັນຫາ, ເຮັດໃຫ້ເລື່ອງໃຫຍ່ກາຍເປັນເລື່ອງນ້ອຍ ແລະ ເລື່ອງນ້ອຍກາຍເປັນບໍ່ມີຫຍັງ. ຜູ້ນໍາປອມບໍ່ໄດ້ເຮັດໜ້າທີ່ຮັບຜິດຊອບຂອງຕົນເລີຍເມື່ອເວົ້າເຖິງການເກັບຮັກສາສິ່ງຂອງຕ່າງໆຂອງເຮືອນຂອງພຣະເຈົ້າ. ພວກເຂົາບໍ່ສົນໃຈ ຫຼື ຖາມກ່ຽວກັບມັນ ແລະ ພວກເຂົາກໍບໍ່ແກ້ໄຂ ຫຼື ຈັດການກັບບັນຫາໃດໆ. ແມ່ນແຕ່ຖ້າເບື້ອງເທິງກວດສອບວຽກງານຂອງພວກເຂົາ, ພວກເຂົາກໍພຽງແຕ່ເວົ້າບ່າຍບ່ຽງເພື່ອຈັດການຄົນເຫຼົ່ານັ້ນຢ່າງບໍ່ໃສ່ໃຈ ແລະ ກໍເທົ່ານັ້ນ.

ອ້າຍເອື້ອຍນ້ອງບາງຄົນຊື້ອຸປະກອນ, ເຄື່ອງນຸ່ງ ແລະ ຢາເພື່ອໃຫ້ເຮືອນຂອງພຣະເຈົ້ານຳໃຊ້ ແລະ ເມື່ອຜູ້ນໍາປອມເຫັນສິ່ງຂອງເຫຼົ່ານັ້ນ, ພວກເຂົາກໍຈະເລືອກເອົາເຄື່ອງນຸ່ງ, ເກີບ ແລະ ກະເປົາທີ່ດີໆໄປກ່ອນ ແລະ ປະໃຫ້ຄົນອື່ນເອົາແຕ່ຂອງທີ່ເຫຼືອທີ່ພວກເຂົາເອງບໍ່ຕ້ອງການ. ເມື່ອພວກສະໝຸນທີ່ໂງ່ຈ້າຂອງພວກເຂົາເຫັນເຊັ່ນນີ້, ພວກເຂົາກໍເວົ້າວ່າ “ຜູ້ນໍາຂອງພວກເຮົາເລືອກເອົາສິ່ງທີ່ລາວຕ້ອງການແລ້ວ, ຕອນນີ້ເຖິງຮອບຂອງພວກເຮົາແລ້ວ. ເມື່ອພວກເຮົາເລືອກແລ້ວ, ພວກເຮົາຈະໂຍນຂອງທີ່ບໍ່ມີຄ່າທີ່ເຫຼືອໃຫ້ອ້າຍເອື້ອຍນ້ອງທີ່ຢູ່ລະດັບຕໍ່າກວ່າພວກເຮົາ”. ສິ່ງຂອງເຫຼົ່ານີ້ຕົກໄປຢູ່ໃນມືໃຜ, ກໍເປັນຂອງຄົນນັ້ນ ແລະ ສິ່ງຂອງທີ່ເຫຼືອທີ່ບໍ່ມີໃຜມັກກໍຖືກປະຖິ້ມໄວ້ ແລະ ບໍ່ມີໃຜເກັບຮັກສາ. ສະນັ້ນ, ຕາມຊື່ແລ້ວ ວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າມີສະຖານທີ່ເກັບຮັກສາ, ແຕ່ຄວາມຈິງແລ້ວ, ພວກມັນບໍ່ໄດ້ຖືກເກັບຮັກສາເລີຍ, ສະຖານທີ່ເຫຼົ່ານັ້ນກໍຄືບ່ອນຖິ້ມຂີ້ເຫຍື້ອ, ໂດຍບໍ່ມີໃຜຈັດການເລີຍ. ພວກເຂົາພຽງແຕ່ຖິ້ມສິ່ງຂອງໄວ້ບ່ອນໃດບ່ອນໜຶ່ງ ແລະ ປ່ອຍໃຫ້ມັນກອງກັນ. ມີທັງເຄື່ອງນຸ່ງ, ເກີບ ແລະ ຖົງຕີນ, ຢາ ແລະ ເຄື່ອງໃຊ້ໄຟຟ້າ, ພ້ອມທັງເຄື່ອງໃຊ້ປະຈຳວັນ ແລະ ເຄື່ອງຄົວ, ມັນສັບສົນປົນເປ, ມີທັງຂອງທີ່ກອງໂຮມກັນຢ່າງບໍ່ເປັນລະບຽບ ແລະ ແມ່ນແຕ່ອາຫານຂອງຄົນ ແລະ ອາຫານຂອງໝາກໍປົນກັນ. ຖ້າເຈົ້າຖາມວ່າໃຜກຳລັງຈັດການສິ່ງຂອງເຫຼົ່ານີ້ ແລະ ພວກເຂົາຈັດແຍກປະເພດຂອງພວກມັນ ຫຼື ບໍ່; ຫຼື ວ່າມີຄຳແນະນຳສຳລັບສິ່ງຂອງເຫຼົ່ານີ້ ຫຼື ບໍ່ ແລະ ພວກມັນຕ້ອງຖືກເກັບຮັກສາແນວໃດ; ຫຼື ຖ້າສິ່ງຂອງເຫຼົ່ານີ້ບໍ່ຈຳເປັນສຳລັບວຽກງານຂອງເຮືອນຂອງພຣະເຈົ້າ, ອ້າຍເອື້ອຍນ້ອງຕ້ອງການພວກມັນ ຫຼື ບໍ່, ກໍບໍ່ມີໃຜຮູ້ຄຳຕອບ. ມັນເປັນເລື່ອງປົກກະຕິທີ່ອ້າຍເອື້ອຍນ້ອງຈະບໍ່ຮູ້, ແຕ່ຜູ້ນໍາ ແລະ ຜູ້ເຮັດວຽກກໍບໍ່ມີຄຳຕອບສຳລັບຄຳຖາມເຫຼົ່ານີ້ເຊັ່ນກັນ, ພວກເຂົາປັດຄວາມຮັບຜິດຊອບຕໍ່ສິ່ງເຫຼົ່ານີ້ຢ່າງສິ້ນເຊີງ, ໂດຍເວົ້າວ່າ “ຂ້ອຍບໍ່ຮູ້” ຫຼື “ມີຄົນເບິ່ງແຍງຢູ່ແລ້ວ”, ດ້ວຍເຫດນີ້ຈຶ່ງເປັນການໄລ່ເຈົ້າ ແລະ ຫຼອກລວງເຮືອນຂອງພຣະເຈົ້າ. ສິ່ງນີ້ເຮັດໃຫ້ບັນຫາເຫຼົ່ານີ້ບໍ່ໄດ້ຮັບການແກ້ໄຂ. ມັນບໍ່ຍາກສຳລັບຜູ້ນໍາ ແລະ ຜູ້ເຮັດວຽກທີ່ຈະຊອກຫາຄົນທີ່ເໝະສົມເພື່ອຈັດການວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ, ແມ່ນບໍ? ຜູ້ນໍາປອມບໍ່ໄດ້ເຮັດແມ່ນແຕ່ວຽກງານງ່າຍໆໃນການຊອກຫາຄົນທີ່ຈົງຮັກພັກດີເພື່ອເກັບຮັກສາສິ່ງຂອງເຫຼົ່ານີ້ຢ່າງເໝາະສົມ, ເພື່ອເກັບກຳບັນທຶກທີ່ດີ ແລະ ຈັດແຍກໃຫ້ເປັນລະບຽບ. ແລ້ວພວກເຂົາເຮັດຫຍັງ? ເມື່ອອ້າຍເອື້ອຍນ້ອງໄດ້ຖວາຍເຄື່ອງນຸ່ງ ຫຼື ເຄື່ອງໃຊ້ປະຈຳວັນໃຫ້ແກ່ເຮືອນຂອງພຣະເຈົ້າ ແລະ ຜູ້ນໍາປອມເຫັນສິ່ງຂອງເຫຼົ່ານີ້, ພວກເຂົາກໍແຫ່ມາລ້ອມຮອບ, ຄືກັບຝູງໝາປ່າທີ່ຫິວໂຫຍກຳລັງແບ່ງກັນກິນຊີ້ນ. ພວກເຂົາລອງເຄື່ອງນຸ່ງທີ່ເໝາະສົມກັບພວກເຂົາເທື່ອແລ້ວເທື່ອເລົ່າ, ເລືອກເອົາສິ່ງຂອງໃຫ້ຕົນເອງຢ່າງບໍ່ມີທີ່ສິ້ນສຸດ. ເມື່ອເຮືອນຂອງພຣະເຈົ້າຈັດຊື້ເຄື່ອງຈັກ ແລະ ອຸປະກອນທີ່ສຳຄັນ ແລະ ລາຄາແພງປະເພດຕ່າງໆ, ພວກເຂົາກໍຟ້າວເລືອກເອົາຂອງດີໆໃຫ້ຕົນເອງກ່ອນ. ເປັນຫຍັງພວກເຂົາຈຶ່ງເລືອກເອົາຂອງດີ? ພວກເຂົາຄິດວ່າໃນຖານະຜູ້ນໍາ ຫຼື ຜູ້ເຮັດວຽກ, ພວກເຂົາມີສິດນຳໃຊ້ສິ່ງຂອງຂອງເຮືອນຂອງພຣະເຈົ້າກ່ອນຄົນອື່ນ. ບໍ່ວ່າເຮືອນຂອງພຣະເຈົ້າຈະມອບຫຍັງໃຫ້, ພວກເຂົາກໍຈະເລືອກເອົາຂອງດີທີ່ສຸດກ່ອນສະເໝີ. ນີ້ຄືວິທີທີ່ພວກເຂົາປະຕິບັດຕໍ່ສິ່ງຂອງຂອງເຮືອນຂອງພຣະເຈົ້າ. ນີ້ແມ່ນການເຮັດວຽກບໍ? ນີ້ບໍ່ແມ່ນການສະແດງອອກຂອງຜູ້ນໍາປອມບໍ? ເມື່ອເວົ້າເຖິງສິ່ງຂອງທີ່ມີວັນໝົດອາຍຸ, ຕົວຢ່າງ, ອາຫານ ແລະ ຢາ, ຜູ້ນໍາປອມກໍພຽງແຕ່ບໍ່ສົນໃຈພວກມັນ. ພວກເຂົາບໍ່ຊອກຫາບຸກຄະລາກອນທີ່ເໝາະສົມເພື່ອຈັດການພວກມັນ, ທັງບໍ່ບອກບຸກຄະລາກອນວ່າ “ສິ່ງຂອງເຫຼົ່ານີ້ບາງຢ່າງມີວັນໝົດອາຍຸ, ສະນັ້ນ ໃຫ້ເຮັດບັນທຶກໄວ້ທັນທີ. ໃຫ້ຮີບຮ້ອນຈັດສັນໃຫ້ອ້າຍເອື້ອຍນ້ອງກ່ອນວັນໝົດອາຍຸ ເພື່ອໃຫ້ພວກມັນຖືກນຳໃຊ້ຢ່າງສົມເຫດສົມຜົນ, ຢ່າລໍຖ້າໃຫ້ມັນໝົດອາຍຸ; ຢ່າປ່ອຍໃຫ້ມັນສິ້ນເປືອງ”. ຜູ້ນໍາປອມບໍ່ເຄີຍເຮັດສິ່ງເຫຼົ່ານີ້. ເມື່ອສິ່ງໃດໜຶ່ງໝົດອາຍຸ, ພວກເຂົາກໍພຽງແຕ່ຖິ້ມມັນໄປ. ເມື່ອຜູ້ນໍາ ແລະ ຜູ້ເຮັດວຽກປະຕິບັດວຽກງານໃນເຮືອນຂອງພຣະເຈົ້າ, ຖ້າຈະເວົ້າຢ່າງເຂັ້ມງວດແລ້ວ, ພວກເຂົາຄວນເປັນຜູ້ດູແລຂອງເຮືອນຂອງພຣະເຈົ້າ. ສິ່ງທຳອິດທີ່ພວກເຂົາຄວນເຮັດກໍຄືການເກັບຮັກສາສິ່ງຂອງຂອງເຮືອນຂອງພຣະເຈົ້າໃຫ້ດີຢ່າງສົມເຫດສົມຜົນ, ເຝົ້າລະວັງຢ່າງເຂັ້ມງວດ ແລະ ດຳເນີນການກວດສອບຢ່າງເໝາະສົມໃນເລື່ອງນີ້. ນີ້ກໍເປັນລາຍການພື້ນຖານຂອງວຽກງານຂອງເຮືອນຂອງພຣະເຈົ້າເຊັ່ນກັນ, ແຕ່ຜູ້ນໍາປອມບໍ່ສາມາດເຮັດແມ່ນແຕ່ວຽກງານພື້ນຖານເຊັ່ນນີ້ໄດ້. ພວກເຂົາເປັນຄົນເບົາປັນຍາ, ມີຄວາມສາມາດຕໍ່າ ແລະ ໂງ່ຈ້າ ຫຼື ວ່າຈິດໃຈຂອງພວກເຂົາບໍ່ຊື່ຕົງ? ຖ້າພວກເຂົາເປັນຄົນໂງ່ຈ້າ ແລະ ຄົນເບົາປັນຍາ, ພວກເຂົາຮູ້ຈັກເລືອກເອົາຂອງດີໆໃຫ້ຕົນເອງໄດ້ແນວໃດ? ເປັນຫຍັງພວກເຂົາຈຶ່ງບໍ່ແບ່ງປັນສິ່ງຂອງຂອງຕົນເອງ ຫຼື ມອບໃຫ້ຄົນອື່ນຢ່າງຊະຊາຍ? ເປັນຫຍັງພວກເຂົາຈຶ່ງບໍ່ທຳລາຍ ຫຼື ເຮັດໃຫ້ສິ່ງຂອງຕົນເອງເສຍຫາຍ? ແລ້ວ ເປັນຫຍັງນີ້ຈຶ່ງເປັນທັດສະນະຂອງພວກເຂົາຕໍ່ສິ່ງຂອງຂອງເຮືອນຂອງພຣະເຈົ້າ? ເຫັນໄດ້ຊັດເຈນວ່າ ພວກເຂົາຂາດສິນທຳ ແລະ ຈິດໃຈຂອງພວກເຂົາກໍບໍ່ຊື່ຕົງ. ເມື່ອຜູ້ນໍາ ແລະ ຜູ້ເຮັດວຽກໄດ້ຮັບສະຖານະ ແລະ ໄດ້ສຳຜັດກັບຂອບເຂດວຽກງານທີ່ກວ້າງຂວາງຂຶ້ນຂອງເຮືອນຂອງພຣະເຈົ້າ, ພວກເຂົາກໍຈະໄດ້ຮັບສິດທິພິເສດໃນການເຂົ້າເຖິງວັດຖຸສິ່ງຂອງຕ່າງໆ ແລະ ຊັບສິນສ່ວນລວມຂອງເຮືອນຂອງພຣະເຈົ້າ ແລະ ພວກເຂົາກໍເປັນຜູ້ທີ່ຮູ້ຂໍ້ມູນກ່ຽວກັບສິ່ງເຫຼົ່ານີ້ດີທີ່ສຸດ. ແຕ່ພວກເຂົາກໍພັດບໍ່ສົນໃຈພວກມັນ, ບໍ່ເກັບຮັກສາພວກມັນຢ່າງເໝາະສົມ ແລະ ປ່ອຍໃຫ້ໃຜກໍໄດ້ນຳໃຊ້ ແລະ ເອົາໄປ, ພວກເຂົາພຽງແຕ່ປ່ອຍໃຫ້ໃຜກໍຕາມທີ່ເຕັມໃຈຈະໃສ່ໃຈເຮັດໄປ ແລະ ຖ້າຫາກມີຄົນບໍ່ເຕັມໃຈທີ່ຈະໃສ່ໃຈ ແລະ ບໍ່ຮັບຜິດຊອບ, ພວກເຂົາກໍບໍ່ສົນໃຈ ແລະ ແມ່ນແຕ່ຖ້າພວກເຂົາຮູ້ວ່າຄົນໃດໜຶ່ງມີບັນຫາ, ພວກເຂົາກໍບໍ່ແກ້ໄຂມັນ. ຄົນເຫຼົ່ານີ້ຄືຜູ້ນໍາປອມ. ມາຮອດຈຸດນີ້, ພວກເຮົາໄດ້ສະຫຼຸບວ່າ ຜູ້ນໍາປອມ, ນອກເໜືອຈາກການມີຄຸນນະພາບຕໍ່າ ແລະ ບໍ່ແບກຮັບພາລະແລ້ວ, ຍັງມີຈິດໃຈທີ່ບໍ່ຊື່ຕົງ ແລະ ມີຄຸນລັກສະນະທີ່ບໍ່ດີອີກດ້ວຍ. ເນື່ອງຈາກຜູ້ນໍາເຫຼົ່ານີ້ມີຄຸນນະພາບຕໍ່າ ແລະ ຂາດຄວາມສາມາດໃນການຢັ່ງຮູ້, ການທີ່ພວກເຂົາເຮັດວຽກງານທີ່ກ່ຽວຂ້ອງກັບຄວາມຈິງ ແລະ ທາງເຂົ້າຂອງຊີວິດໄດ້ບໍ່ດີກໍເປັນສິ່ງທີ່ເຂົ້າໃຈໄດ້. ແລ້ວເນື່ອງຈາກພວກເຂົາມີຄຸນນະພາບຕໍ່າ ແລະ ບໍ່ມີຄວາມສາມາດໃນການເຮັດວຽກ, ການທີ່ພວກເຂົາເຮັດວຽກງານທີ່ກ່ຽວຂ້ອງກັບການບໍລິຫານໄດ້ບໍ່ດີກໍເປັນສິ່ງທີ່ສາມາດທົນໄດ້ເຊັ່ນກັນ. ແຕ່ການທີ່ພວກເຂົາບໍ່ສາມາດແມ່ນແຕ່ປະຕິບັດວຽກງານທີ່ກ່ຽວຂ້ອງກັບການຈັດການສິ່ງຂອງຕ່າງໆຂອງເຮືອນຂອງພຣະເຈົ້າ, ເຊິ່ງເປັນວຽກງານທີ່ເລັກນ້ອຍທີ່ສຸດ, ງ່າຍດາຍທີ່ສຸດ, ກໍຍິ່ງສະແດງໃຫ້ເຫັນບາງສິ່ງຢ່າງຊັດເຈນຍິ່ງຂຶ້ນ: ສຳລັບຜູ້ນໍາປອມບາງຄົນ, ບັນຫາຂອງພວກເຂົາບໍ່ແມ່ນພຽງແຕ່ການມີຄວາມສາມາດຕໍ່າ ແລະ ບໍ່ແບກຮັບພາລະ, ຍິ່ງໄປກວ່ານັ້ນ ພວກເຂົາຍັງມີຄຸນລັກສະນະທີ່ຕໍ່າຕ້ອຍ ແລະ ມີຄວາມເປັນມະນຸດທີ່ບໍ່ດີເປັນພິເສດ. ຜ່ານການໂອ້ລົມຂອງພວກເຮົາກ່ຽວກັບຄວາມຮັບຜິດຊອບຂໍ້ທີສິບຂອງຜູ້ນໍາ ແລະ ຜູ້ເຮັດວຽກ, ການສະແດງອອກອີກຢ່າງໜຶ່ງຂອງຜູ້ນໍາປອມກໍໄດ້ຖືກເປີດເຜີຍ: ພວກເຂົາບໍ່ພຽງແຕ່ມີຄຸນນະພາບຕໍ່າ, ບໍ່ແບກຮັບພາລະ ແລະ ເພີດເພີນກັບຄວາມສຸກສະບາຍທາງເນື້ອໜັງ, ພວກເຂົາຍັງມີຄຸນລັກສະນະທີ່ບໍ່ດີ ແລະ ຈິດໃຈຂອງພວກເຂົາກໍບໍ່ຊື່ຕົງ. ສິ່ງຂອງທີ່ບໍ່ແມ່ນຂອງພວກເຂົາກໍບໍ່ແມ່ນເລື່ອງທີ່ພວກເຂົາສົນໃຈ, ພວກເຂົາບໍ່ໄດ້ເກັບຮັກສາມັນແມ່ນແຕ່ໜ້ອຍດຽວ. ເຈົ້າໄດ້ຖືກແຕ່ງຕັ້ງໃຫ້ເປັນຜູ້ດູແລຂອງເຮືອນຂອງພຣະເຈົ້າ, ແຕ່ເຈົ້າພັດລ້ຽງບໍ່ເຊື້ອງ ແລະ ບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າທັງໆທີ່ອາໄສຢູ່ກັບເຮືອນຂອງພຣະອົງ; ເຈົ້າໂຍນສິ່ງຂອງຂອງເຮືອນຂອງພຣະເຈົ້າໄປຂ້າງທາງຊະຊາຍ, ຄືກັບວ່າມັນເປັນຂອງຄົນນອກ ແລະ ເຈົ້າກໍບໍ່ເກັບຮັກສາພວກມັນ ແລະ ເຈົ້າກໍຄິດວ່າມັນບໍ່ແມ່ນເລື່ອງໃຫຍ່. ນີ້ບໍ່ແມ່ນການລົ້ມເຫຼວໃນການເຮັດໜ້າທີ່ຮັບຜິດຊອບຂອງເຈົ້າ, ມັນເປັນບັນຫາກັບຄວາມເປັນມະນຸດຂອງເຈົ້າ, ມັນຄືການຂາດສິນທຳຢ່າງໃຫຍ່ຫຼວງ! ການເກັບຮັກສາສິ່ງຂອງທີ່ພວກເຂົາຄວນເກັບຮັກສາໄດ້ບໍ່ດີ ຫຼື ບໍ່ເກັບຮັກສາເລີຍ ສະແດງໃຫ້ເຫັນວ່າຜູ້ນໍາປອມບໍ່ມີຄວາມເປັນມະນຸດ ແລະ ຈິດໃຈຂອງພວກເຂົາກໍບໍ່ຊື່ຕົງ. ພວກເຂົາບໍ່ສາມາດແມ່ນແຕ່ເກັບຮັກສາສິ່ງຂອງຂອງເຮືອນຂອງພຣະເຈົ້າໄດ້ດີ, ສະນັ້ນ ຖ້າຫາກໃຫ້ພວກເຂົາຈັດສັນ, ພວກເຂົາຈະສາມາດເຮັດໄດ້ຢ່າງສົມເຫດສົມຜົນບໍ? ພວກເຂົາຍິ່ງຫ່າງໄກຈາກການກະທຳຕາມຫຼັກການ. ພວກເຂົາເຫັນສິ່ງຂອງຂອງເຮືອນຂອງພຣະເຈົ້າຖືກຖິ້ມຢ່າງຊະຊາຍ, ເສຍຫາຍ ແລະ ສິ້ນເປືອງ, ໂດຍບໍ່ມີຄົນດີຄອຍຈັດການ ແລະ ພວກເຂົາກໍຮູ້ດີໃນໃຈວ່າການເຮັດເຊັ່ນນັ້ນບໍ່ຖືກຕ້ອງ, ແຕ່ພວກເຂົາກໍຍັງບໍ່ຈັດການກັບເລື່ອງນີ້. ນັ້ນຄືການມີຈິດໃຈທີ່ບໍ່ຊື່ຕົງ. ຄົນຖ່ອຍເຫຼົ່ານັ້ນ, ທີ່ຈິດໃຈບໍ່ຊື່ຕົງ, ຈະສາມາດຈັດສັນວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າຢ່າງສົມເຫດສົມຜົນໄດ້ບໍ? ພວກເຂົາຍິ່ງບໍ່ສາມາດເຮັດໄດ້, ຖ້າເຈົ້າໃຫ້ພວກເຂົາຈັດສັນສິ່ງຂອງເຫຼົ່ານັ້ນ, ພວກເຂົາກໍຈະເຮັດສິ່ງທີ່ຍິ່ງຂາດສິນທຳຫຼາຍຂຶ້ນ.

ໃນຄຣິສຕະຈັກຟາມແຫ່ງໜຶ່ງທີ່ລ້ຽງໝາ, ຜູ້ທີ່ຮັບຜິດຊອບລ້ຽງໝາໄດ້ເອົາໃຈໃສ່ລູກໝາເກີດໃໝ່ເປັນພິເສດ. ພວກເຂົາຢ້ານວ່າລູກໝາຈະບໍ່ໄດ້ຮັບສານອາຫານທີ່ຈຳເປັນ, ສະນັ້ນ ພວກເຂົາຈຶ່ງຍື່ນຄຳຮ້ອງຂໍໄຂ່ປອດສານພິດໃຫ້ໝາກິນ. ຜູ້ນໍາປອມຢູ່ທີ່ນັ້ນກໍໄດ້ອະນຸມັດຄຳຮ້ອງຂໍນັ້ນທັນທີ; ພວກເຂົາບໍ່ໄດ້ຄິດເລີຍວ່າໄຂ່ປອດສານພິດນັ້ນຫາຍາກສໍ່າໃດ. ແມ່ນແຕ່ຄົນກໍຍັງ ບໍ່ພໍກິນ, ແລ້ວເປັນຫຍັງພວກເຂົາຈຶ່ງເອົາໃຫ້ໝາກິນ? ນີ້ບໍ່ແມ່ນວິທີການທີ່ໜ້າຂັນໃນການຈັດການກັບເລື່ອງນີ້ບໍ? ແມ່ນຫຍັງຄືລັກສະນະຂອງພຶດຕິກຳນີ້ຂອງຜູ້ນໍາປອມຜູ້ນັ້ນ? ມັນຈະຖືກກຳນົດລັກສະນະແນວໃດ? ການກະທຳຂອງຜູ້ນໍາປອມຜູ້ນັ້ນບໍ່ໄຮ້ສາລະບໍ? ຄຳເວົ້າທີ່ຜູ້ນໍາປອມຜູ້ນັ້ນເວົ້າອອກມາຢູ່ສະເໝີກໍຄືຫຼັກຄຳສອນທີ່ຖືກໃຈຄົນ, ແຕ່ຄວາມຈິງແລ້ວ, ພວກເຂົາບໍ່ເຂົ້າໃຈຫຼັກການຄວາມຈິງແມ່ນແຕ່ໜ້ອຍດຽວ, ສະນັ້ນ ເມື່ອມີບາງຢ່າງເກີດຂຶ້ນ, ພວກເຂົາກໍຮັບມື ແລະ ຈັດການກັບມັນຕາມຈິນຕະນາການ, ຄວາມມັກ ແລະ ຄວາມປາຖະໜາສ່ວນຕົວຂອງມະນຸດ ແລະ ໃນທີ່ສຸດ ພວກເຂົາກໍລົງທ້າຍດ້ວຍການເຮັດສິ່ງທີ່ເປັນຕາໜ້າລັງກຽດເຊັ່ນການເອົາໄຂ່ປອດສານພິດໃຫ້ໝາກິນ. ການຈັດສັນສິ່ງຂອງຂອງເຮືອນຂອງພຣະເຈົ້າແບບນີ້ໂດຍຜູ້ນໍາປອມຜູ້ນັ້ນສາມາດຖືວ່າສົມເຫດສົມຜົນໄດ້ບໍ? (ບໍ່ໄດ້.) ເປັນຫຍັງພວກເຂົາຈຶ່ງບໍ່ສາມາດບັນລຸການຈັດສັນຢ່າງສົມເຫດສົມຜົນໄດ້? ເມື່ອເບິ່ງຜິວເຜີນ, ເບິ່ງຄືວ່າຜູ້ນໍາປອມໄດ້ແຊກແຊງ, ເອົາໃຈໃສ່ ແລະ ຕິດຕາມແມ່ນແຕ່ເລື່ອງທີ່ເລັກນ້ອຍນີ້ ແລະ ພວກເຂົາກໍມີເຫດຜົນ ແລະ ຫຼັກຖານພຽງພໍທີ່ຈະສະໜັບສະໜູນຄຳຮ້ອງຂໍນີ້, ແຕ່ພວກເຂົາໄດ້ກະທຳຕາມຫຼັກການບໍ? ພວກເຂົາໄດ້ກະທຳຕາມຫຼັກການທີ່ເຮືອນຂອງພຣະເຈົ້າກຳນົດບໍ? ບໍ່. ສະນັ້ນ, ເມື່ອເບິ່ງລັກສະນະຂອງການກະທຳນີ້ຂອງພວກເຂົາ, ມັນເປັນການກະທຳທີ່ດີ ຫຼື ການກະທຳທີ່ຊົ່ວຊ້າ? ມັນເປັນການເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ ຫຼື ເປັນການລະເລີຍຕໍ່ໜ້າທີ່? ມັນເປັນການລະເລີຍຕໍ່ໜ້າທີ່, ມັນບໍ່ມີຫຼັກການ, ມັນເປັນການປະພຶດຊົ່ວຊ້າຢ່າງບໍ່ມີຂອບເຂດ! ຜ່ານເລື່ອງນີ້, ເຈົ້າເຫັນວ່າແກ່ນແທ້ແຫ່ງຄວາມເປັນມະນຸດຂອງຜູ້ນໍາປອມຜູ້ນີ້ແມ່ນຫຍັງ? ມັນບໍ່ແມ່ນຄວາມເຂົ້າໃຈທີ່ບິດເບືອນ ແລະ ການນຳໃຊ້ລະບຽບຢ່າງຫຼັບຫູຫຼັບຕາບໍ? ສິ່ງທີ່ພວກເຂົາເວົ້າທຸກຄຳແມ່ນຫຼັກຄຳສອນທີ່ຖືກຕ້ອງ ແລະ ຟັງຄືກັບວ່າບໍ່ມີວະລີໃດທີ່ຜິດ, ແຕ່ຄວາມຈິງແລ້ວ, ມັນບິດເບືອນ. ຄົນປະເພດນີ້ເປັນພວກຝ່າຍວິນຍານປອມ ແລະ ມີຄວາມເຂົ້າໃຈທີ່ບິດເບືອນ, ພວກເຂົາເປັນພວກໄຮ້ຄ່າທີ່ຂາດຄວາມເຂົ້າໃຈຝ່າຍວິນຍານ. ພວກເຮົາໄດ້ກ່າວເຖິງເມື່ອກີ້ນີ້ວ່າ ຄວາມເປັນມະນຸດຂອງຜູ້ນໍາປອມກໍຄື ພວກເຂົາມີຄຸນລັກສະນະຕໍ່າຕ້ອຍ ແລະ ມີຈິດໃຈທີ່ບໍ່ຊື່ຕົງ. ພວກເຂົາຂາດຫຼັກການເມື່ອເຖິງເວລາຈັດສັນສິ່ງຂອງຂອງເຮືອນຂອງພຣະເຈົ້າ ແລະ ພວກເຂົາກໍຈັດສັນຢ່າງຫຼັບຫູຫຼັບຕາ, ຊຶ່ງເປີດເຜີຍວ່າຜູ້ນໍາປອມມີຄວາມເຂົ້າໃຈທີ່ບິດເບືອນ ແລະ ນຳໃຊ້ລະບຽບຢ່າງຫຼັບຫູຫຼັບຕາ ແລະ ພວກເຂົາບໍ່ມີຫຼັກການໃນການກະທຳຂອງພວກເຂົາ, ພວກເຂົາພຽງແຕ່ກະທຳຢ່າງຫຼັບຫູຫຼັບຕາ ແລະ ຕາມອຳເພີໃຈ. ເມື່ອເບິ່ງຈາກພາຍນອກ ຜູ້ນໍາປອມເບິ່ງຄືວ່າມີເມດຕາ ແລະ ໃຈດີຫຼາຍ, ແຕ່ຄວາມຈິງແລ້ວ, ນີ້ຄືຄວາມເມດຕາປອມ ແລະ ຄວາມໃຈດີປອມ. ຕົວຢ່າງ, ເມື່ອແມ່ໝາອອກລູກ, ຄົນລ້ຽງໝາກໍເວົ້າວ່າພວກເຂົາຄວນເອົາຜ້າຫົ່ມໃໝ່ທີ່ເປັນຂອງຄົນໃຫ້ໝາໃຊ້. ຈາກນັ້ນກໍມີຄົນໜຶ່ງເວົ້າວ່າ “ມັນໜ້າເສຍດາຍທີ່ຈະເອົາຜ້າຫົ່ມໃໝ່ໃຫ້ໝາ, ເອົາໃຫ້ອ້າຍເອື້ອຍນ້ອງໃຊ້ຈະດີກວ່າ ແລະ ເອົາຜ້າຫົ່ມເກົ່າທີ່ພວກເຮົາກຳລັງຈະປ່ຽນອອກໃຫ້ສັດໃຊ້”. ເຈົ້າຄິດແນວໃດກັບຄຳແນະນຳນີ້? ການຈັດສັນຂອງໃໝ່ໃຫ້ຄົນ ແລະ ຂອງເກົ່າໃຫ້ສັດແມ່ນຂ້ອນຂ້າງສົມເຫດສົມຜົນ. ນີ້ຄືຫຼັກການ; ນີ້ຄືການຈັດສັນຢ່າງສົມເຫດສົມຜົນ. ຜູ້ນໍາປອມຈັດການກັບເລື່ອງແບບນີ້ແນວໃດເມື່ອພວກເຂົາພົບພໍ້? ຫຼັງຈາກໄດ້ຍິນດັ່ງນັ້ນ, ຜູ້ນໍາປອມຢູ່ທີ່ນັ້ນກໍຄິດໄຕ່ຕອງວ່າ: “ສັດບໍ່ເຄີຍໄດ້ໃຊ້ຂອງໃໝ່. ພວກມັນໃຊ້ແຕ່ຂອງເກົ່າ, ເປິເປື້ອນຢູ່ສະເໝີ. ສ່ວນພວກເຮົາຜູ້ຄົນກໍໄດ້ໃຊ້ຂອງໃໝ່ຢູ່ສະເໝີ. ພຣະທຳຂອງພຣະເຈົ້າໄດ້ກ່າວໄວ້ວ່າ ບາງຄັ້ງພວກເຮົາກໍບໍ່ດີເທົ່າໝູ ຫຼື ໝາ. ສະນັ້ນ, ຢ່າ ຍາດຊີງສິ່ງຂອງກັບໝູ ແລະ ໝາ. ນັ້ນຄືການຂາດຄວາມເປັນມະນຸດ”. ດັ່ງນັ້ນ, ພວກເຂົາກໍລົງທ້າຍດ້ວຍການເອົາຜ້າຫົ່ມໃໝ່ໃຫ້ສັດເຫຼົ່ານັ້ນ. ຄົນຢູ່ທີ່ນັ້ນອາດຈະບໍ່ໄດ້ເສຍຫາຍຫຍັງໂດຍການໃຊ້ຜ້າຫົ່ມເກົ່າ, ແຕ່ວິທີການຈັດການກັບເລື່ອງນີ້ກໍສະແດງໃຫ້ເຫັນເຖິງບັນຫາໄດ້ເປັນຢ່າງດີ. ຜູ້ນໍາປອມມີບົດບາດຫຍັງໃນເລື່ອງນີ້? ພວກເຈົ້າຈະເວົ້າໄດ້ບໍວ່າຄົນປົກກະຕິຈະສາມາດເຮັດສິ່ງເຊັ່ນນີ້ໄດ້? (ບໍ່ໄດ້.) ແລ້ວຄົນປະເພດໃດທີ່ຈະປ່ອຍໃຫ້ເລື່ອງລາວເປັນໄປເຖິງຂັ້ນນີ້ໃນຂະນະທີ່ຈັດການກັບເລື່ອງນີ້? (ຄົນປະເພດໄຮ້ສາລະ ທີ່ຂາດເຫດຜົນ ຫຼື ຄວາມຄິດຂອງຄົນປົກກະຕິ). ຄຳຕອບເຫຼົ່ານີ້ລ້ວນແລ້ວແຕ່ຖືກຕ້ອງ, ຄົນເຫຼົ່ານັ້ນບໍ່ມີຄ່າຫຍັງເລີຍ. ເມື່ອຄົນປົກກະຕິພົບພໍ້ບາງຢ່າງເຊັ່ນນີ້, ພວກເຂົາກໍຮູ້ວິທີຈັດການກັບມັນຢ່າງສົມເຫດສົມຜົນ, ແຕ່ຜູ້ນໍາປອມທີ່ເປັນພວກຝ່າຍວິນຍານປອມທີ່ມີຄວາມເຂົ້າໃຈທີ່ບິດເບືອນພັດບໍ່ຮູ້ວິທີຈັດການກັບມັນ. ວິທີການຈັດການຂອງພວກເຂົາກໍເບິ່ງຄືວ່າມີຫຼັກຖານ ແລະ ເບິ່ງຄືວ່າສອດຄ່ອງກັບຫຼັກການຂອງເຮືອນຂອງພຣະເຈົ້າ ແລະ ມີເຫດຜົນທີ່ສົມເຫດສົມຜົນ ແລະ ພຽງພໍມາສະໜັບສະໜູນ, ແຕ່ເມື່ອໄດ້ຍິນແລ້ວ ກໍເຮັດໃຫ້ຄົນບໍ່ຮູ້ວ່າຈະຫົວ ຫຼື ໄຫ້, ມັນໜ້າຂັນທີ່ສຸດ. ເປັນໄປໄດ້ແນວໃດທີ່ພວກເຂົາບໍ່ສາມາດແມ່ນແຕ່ຈະເຂົ້າໃຈເຫດຜົນທີ່ງ່າຍດາຍ ແລະ ຊັດເຈນເຊັ່ນນີ້ໄດ້? ເປັນໄປໄດ້ແນວໃດທີ່ພວກເຂົາລົງທ້າຍດ້ວຍການຈັດການກັບມັນໃນທາງທີ່ບິດເບືອນເຊັ່ນນີ້? ມັນເປັນຕາໜ້າລັງກຽດ. ຖ້າເຈົ້າໃຫ້ພວກເຂົາເຮັດໜ້າທີ່ເປັນຜູ້ດູແລ, ພວກເຂົາກໍຈະໃຫ້ໝາຈັບໜູ, ໃຫ້ແມວເຝົ້າເຮືອນ ແລະ ໃຫ້ໝູນອນເທິງຕຽງ, ທຸກຢ່າງຈະສັບສົນວຸ້ນວາຍໄປໝົດ. ຜູ້ນໍາປອມສາມາດຈັດສັນວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າຢ່າງສົມເຫດສົມຜົນໄດ້ບໍ? (ບໍ່ໄດ້.) ພວກເຂົາເປັນຄົນຜິດປົກກະຕິ, ເປັນພວກຄົນເບົາປັນຍາ ແລະ ເປັນພວກຄົນໄຮ້ສາລະ. ນອກເໜືອຈາກຜູ້ນໍາປອມເຫຼົ່ານັ້ນທີ່ມີຄວາມເຂົ້າໃຈທີ່ບິດເບືອນເປັນພິເສດ ແລະ ມີຈິດໃຈທີ່ບໍ່ຊື່ຕົງແລ້ວ, ຜູ້ນໍາປອມສ່ວນຫຼາຍກໍຍັງເຮັດໃຫ້ວຽກງານປະເພດນີ້ສັບສົນ ແລະ ວຸ້ນວາຍ, ເຖິງແມ່ນວ່າພວກເຂົາຈະມີຄວາມສາມາດຢູ່ແດ່ ແລະ ບໍ່ມີຄວາມເຂົ້າໃຈທີ່ບິດເບືອນກໍຕາມ. ພວກເຂົາບໍ່ສາມາດແມ່ນແຕ່ຈະເຮັດໜ້າທີ່ຮັບຜິດຊອບຂັ້ນພື້ນຖານທີ່ສຸດທີ່ພວກເຂົາຄວນເຮັດໃຫ້ສຳເລັດໄດ້. ສະນັ້ນ, ເມື່ອເຈົ້າຖາມພວກເຂົາກ່ຽວກັບວຽກງານນີ້, ຄຳຕອບຂອງພວກເຂົາກໍຈະເປັນແບບເດີມສະເໝີ: “ເລື່ອງນີ້ມີຄົນຮັບຜິດຊອບຢູ່ແລ້ວ, ມີຄົນຮູ້ເລື່ອງນີ້ຢູ່. ຖ້າເຈົ້າມີຄຳຖາມຫຍັງ, ຂ້ອຍຕ້ອງໄປຖາມເພິ່ນກ່ອນ”. ແລ້ວນັ້ນກໍເປັນຄັ້ງສຸດທ້າຍທີ່ເຈົ້າຈະໄດ້ຍິນກ່ຽວກັບເລື່ອງນີ້. ນີ້ຄືການສະແດງອອກທີ່ຜູ້ນໍາປອມສະແດງອອກເມື່ອພວກເຂົາກຳລັງເຮັດວຽກງານນີ້.

ເມື່ອເວົ້າເຖິງວຽກງານການຈັດສັນວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ, ຜູ້ນໍາປອມບໍ່ພຽງແຕ່ບໍ່ສາມາດເຮັດສິ່ງນີ້ຕາມຫຼັກການທີ່ເຮືອນຂອງພຣະເຈົ້າກຳນົດ, ພວກເຂົາຍັງເອົາຄວາມຮູ້ສຶກສ່ວນຕົວ, ຄວາມມັກ ແລະ ຄວາມປາຖະໜາຫຼາຍຢ່າງຂອງພວກເຂົາ, ພ້ອມທັງຄວາມເຂົ້າໃຈສ່ວນຕົວຂອງພວກເຂົາ ມາປົນເປນຳອີກ. ພວກເຂົາເຮັດໃຫ້ວຽກງານນີ້ສັບສົນວຸ້ນວາຍ, ໂດຍບໍ່ມີຫຼັກການໃດໆໃຫ້ເວົ້າເຖິງເລີຍ. ສະນັ້ນ, ເມື່ອຜູ້ນໍາປອມກຳລັງຈັດການວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ, ຈຶ່ງມັກເກີດມີສະຖານະການທີ່ສິ່ງຂອງຖືກທຳລາຍ, ສິ້ນເປືອງໄປລ້າໆ ຫຼື ເສຍໄປ ແລະ ຈຳນວນກໍບໍ່ຕົງກັນ ໂດຍທີ່ບໍ່ມີໃຜຮູ້. ສິ່ງຂອງອື່ນໆກໍຖືກບຸກຄົນເອົາໄປໃຊ້ສ່ວນຕົວ, ໂດຍບໍ່ໄດ້ລົງທະບຽນ ຫຼື ລາຍງານເລື່ອງນີ້. ຜູ້ນໍາປອມບໍ່ສາມາດແມ່ນແຕ່ຈະຈັດການວຽກງານທົ່ວໄປທີ່ງ່າຍດາຍເຊັ່ນນີ້ໃຫ້ດີໄດ້. ພວກເຂົາເຮັດໃຫ້ວຽກງານນີ້ສັບສົນວຸ້ນວາຍ, ແຕ່ພວກເຂົາກໍຍັງຮູ້ສຶກສະບາຍໃຈ, ໂດຍຄິດວ່າພວກເຂົາໄດ້ເຮັດວຽກຫຼາຍແລ້ວ. ຜູ້ນໍາປອມບໍ່ເຄີຍດຳເນີນການກວດກາ, ບຳລຸງຮັກສາ ແລະ ເບິ່ງແຍງວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າເປັນປະຈຳ; ໃນໃຈແລ້ວ, ພວກເຂົາບໍ່ສົນໃຈສິ່ງຂອງເຫຼົ່ານີ້ແມ່ນແຕ່ໜ້ອຍດຽວ. ສົມມຸດວ່າເຈົ້າຖາມພວກເຂົາວ່າ “ມີໃຜເບິ່ງແຍງການບຳລຸງຮັກສາ ແລະ ການເບິ່ງແຍງອຸປະກອນເຫຼົ່ານີ້ບໍ? ມີກໍລະນີການສິ້ນເປືອງໃນການຈັດຊື້ອາໄຫຼ່ສຳຮອງເມື່ອສ້ອມແປງພວກມັນບໍ? ຫຼື ມີໃຜໃຊ້ຈ່າຍເກີນ ຫຼື ຖືກໂກງບໍ? ມີໃຜຖືກຮັບຜິດຊອບຫຼັງຈາກເຫດການເຫຼົ່ານັ້ນບໍ? ມີໃຜຖືກປັບໃໝ ຫຼື ໄດ້ຮັບຄຳເຕືອນບໍ?” ຜູ້ນໍາປອມຈະບໍ່ຮູ້ ຫຼື ສົນໃຈເລື່ອງໃດໆເຫຼົ່ານີ້ເລີຍ. ບໍ່ວ່າເງິນຈະຖືກໃຊ້ຈ່າຍຢ່າງບໍ່ຖືກຕ້ອງເມື່ອຊື້ສິ່ງຂອງໃຫ້ເຮືອນຂອງພຣະເຈົ້າ, ບໍ່ວ່າມີໃຜຖືກມອບໝາຍໃຫ້ຈັດການສິ່ງຂອງເຫຼົ່ານັ້ນຫຼັງຈາກທີ່ຊື້ມາ, ບໍ່ວ່າສິ່ງຂອງທີ່ຊື້ມາເໝາະສົມ ຫຼື ບໍ່ ແລະ ສາມາດນຳໃຊ້ໄດ້ຢ່າງມີປະສິດທິພາບ ຫຼື ບໍ່ ແລະ ຖ້ານຳໃຊ້ບໍ່ໄດ້ຜົນ, ພວກມັນຖືກສົ່ງຄືນ ຫຼື ປ່ຽນຄືນພາຍໃນກຳນົດເວລາທີ່ກຳນົດໄວ້ ຫຼື ບໍ່, ພວກເຂົາບໍ່ຮູ້ກ່ຽວກັບເລື່ອງໃດໆເຫຼົ່ານີ້ເລີຍ. ພວກເຂົາເປັນຄົນເບົາປັນຍາແທ້ໆ, ພວກເຂົາບໍ່ຮູ້ຫຍັງເລີຍ. ສິ່ງດຽວທີ່ຜູ້ນໍາປອມຄິດກໍຄືວິທີການເທດສະໜາຫຼັກຄຳສອນໃນການປະຊຸມເພື່ອເຮັດໃຫ້ຄົນນັບຖືພວກເຂົາ; ພວກເຂົາບໍ່ມີຄວາມສາມາດໃນການເຮັດວຽກເມື່ອເວົ້າເຖິງເລື່ອງສະເພາະຂອງການຈັດການສິ່ງຂອງ, ທັງບໍ່ມີທັດສະນະຄະຕິໃດໆຕໍ່ເລື່ອງນີ້. ພວກເຂົາບໍ່ຮູ້ວ່ານີ້ຄືວຽກທີ່ພວກເຂົາຄວນເຮັດ, ທັງບໍ່ຮູ້ວິທີເຮັດມັນ. ທັດສະນະທີ່ຜູ້ນໍາປອມມີຕໍ່ສິ່ງຂອງຂອງເຮືອນຂອງພຣະເຈົ້າກໍຄື ພວກມັນເປັນຂອງທຸກຄົນ, ສະນັ້ນ ໃຜກໍຕາມທີ່ຢາກໃຊ້ຫຍັງກໍສາມາດໃຊ້ໄດ້ ແລະ ໃຜກໍຕາມທີ່ຕ້ອງການຫຍັງກໍສາມາດເອົາໄປ ຫຼື ຂໍຈາກເບື້ອງເທິງໄດ້, ວ່ານີ້ຄືສິດທິຂອງທຸກຄົນ ແລະ ວ່າສິ່ງຂອງຂອງເຮືອນຂອງພຣະເຈົ້າບໍ່ຄວນຢູ່ພາຍໃຕ້ການຈັດການ ຫຼື ການຄວບຄຸມຂອງບຸກຄົນໃດໜຶ່ງ. ສະນັ້ນ, ຖ້າຫາກມີຄົນເຮັດເຄື່ອງຈັກເພ ຫຼື ເສຍ, ພວກເຂົາກໍບໍ່ສົນໃຈ ແລະ ຖ້າຫາກມີຄົນຂໍຊື້ບາງຢ່າງ, ພວກເຂົາກໍບໍ່ສົນໃຈວ່າສິ່ງນັ້ນຈະແພງ ຫຼື ຖືກ. ຄວາມຈິງກໍຄື ເຮືອນຂອງພຣະເຈົ້າມີຂໍ້ກຳນົດສຳລັບສິ່ງເຫຼົ່ານີ້. ຕາບໃດທີ່ຜູ້ນໍາ ແລະ ຜູ້ເຮັດວຽກເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ ແລະ ດຳເນີນການກວດສອບຢ່າງເໝາະສົມຕາມຫຼັກການຂອງເຮືອນຂອງພຣະເຈົ້າ, ການສູນເສຍ ແລະ ການສິ້ນເປືອງດັ່ງກ່າວທັງໝົດກໍສາມາດຫຼີກລ່ຽງໄດ້. ແຕ່ຜູ້ນໍາປອມບໍ່ໄດ້ເຮັດແມ່ນແຕ່ວຽກງານທີ່ງ່າຍດາຍທີ່ສຸດນີ້ທີ່ອາດຈະປ້ອງກັນການສູນເສຍໄດ້. ພວກເຂົາບໍ່ແມ່ນພຽງແຕ່ກິນອາຫານຂອງເຮືອນຂອງພຣະເຈົ້າລ້າໆບໍ? ພວກເຂົາບໍ່ແມ່ນກາຝາກບໍ? ນີ້ບໍ່ແມ່ນການສະແດງອອກທີ່ສະເພາະຂອງ “ຄວາມປອມ” ຂອງຜູ້ນໍາປອມບໍ? ຖ້າຫາກພວກເຈົ້າພົບພໍ້ຜູ້ນໍາແບບນັ້ນ, ພວກເຈົ້າຈະຈັດການກັບພວກເຂົາແນວໃດ? (ໂດຍການປົດພວກເຂົາອອກ.) ພຽງແຕ່ປົດພວກເຂົາອອກ, ແລ້ວກໍແລ້ວບໍ? ພວກເຈົ້າບໍ່ຈຳເປັນຕ້ອງສັ່ງສອນພວກເຂົາຈັກໜ້ອຍບໍ? “ເຄື່ອງຈັກໜ່ວຍນັ້ນວາງໄວ້ຫັ້ນຈົນປຽກຊຸ່ມ ແລະ ບໍ່ມີໃຜກວດກາເປັນເວລາຫຼາຍມື້. ກໍບໍ່ຮູ້ວ່າໄຟຍັງໃຊ້ໄດ້ຢູ່ ຫຼື ບໍ່ ຫຼື ວ່າໜູໄດ້ແຫ້ນສາຍໄຟແລ້ວ. ເປັນຫຍັງເຈົ້າຈຶ່ງບໍ່ສົນໃຈສິ່ງເຫຼົ່ານີ້? ຄອມພິວເຕີທີ່ຂ້ານ້ອຍໃຊ້ເພ ແລະ ຕ້ອງການການສ້ອມແປງ. ຖ້າບໍ່ສ້ອມແປງກໍຈະເຮັດໃຫ້ວຽກງານຊັກຊ້າ. ແຕ່ຂ້ານ້ອຍໄດ້ຂໍຈາກເຈົ້າຫຼາຍຄັ້ງແລ້ວ, ເປັນຫຍັງເຈົ້າຈຶ່ງບໍ່ໃສ່ໃຈ? ເຈົ້າກຳລັງເຮັດຫຍັງວຸ້ນວາຍໄປທົ່ວໝົດມື້ຄືກັບຄົນບໍ່ມີຈຸດໝາຍປາຍທາງ? ເມື່ອຕ້ອງເພິ່ງພາຜູ້ນໍາແບບເຈົ້າເຮັດວຽກ, ເຈົ້າກໍເຮັດໃຫ້ວຽກງານທັງໝົດຊັກຊ້າ ແລະ ເຄື່ອງຈັກ ແລະ ວັດຖຸສິ່ງຂອງທັງໝົດກໍຖືກທຳລາຍດ້ວຍມືຂອງເຈົ້າ. ເຈົ້າບໍ່ເບິ່ງແຍງ ຫຼື ຈັດການວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ. ເຈົ້າບໍ່ເໝາະສົມທີ່ຈະເປັນຜູ້ນໍາ, ຮີບຮ້ອນລົງຈາກຕຳແໜ່ງສາ!” ການສັ່ງສອນພວກເຂົາແບບນີ້ເໝາະສົມບໍ? (ເໝາະສົມ.) ຄົນທີ່ກ້າສັ່ງສອນຜູ້ນໍາ ແລະ ຜູ້ເຮັດວຽກມີຫຍັງແດ່? ກ່ອນອື່ນ ພວກເຂົາຕ້ອງກ້າຫານ ແລະ ຕ້ອງມີຄວາມຮູ້ສຶກຍຸຕິທຳ. ບາງຄົນອາດຈະເວົ້າວ່າ “ຂ້ານ້ອຍບໍ່ກ້າສັ່ງສອນຜູ້ນໍາ ແລະ ຜູ້ເຮັດວຽກ. ພວກເຂົາເປັນນາຍ, ສ່ວນຂ້ານ້ອຍເປັນພຽງທະຫານ, ຕຳແໜ່ງຂອງຂ້ານ້ອຍຕໍ່າກວ່າພວກເຂົາຫຼາຍ. ພວກເຂົາມີຄວາມຈິງ ແລະ ສາມາດເທດສະໜາໄດ້. ຂ້ານ້ອຍບໍ່ເກັ່ງຫຍັງເລີຍ ແລະ ບໍ່ຢູ່ໃນຖານະທີ່ຈະສັ່ງສອນພວກເຂົາ”. ນີ້ບໍ່ແມ່ນເຫດຜົນຂອງຄົນໄຮ້ເຫດຜົນບໍ? (ແມ່ນແລ້ວ.) ແລ້ວ, ພວກເຈົ້າຈະສັ່ງສອນຜູ້ນໍາປະເພດນີ້ແນວໃດ? “ຖ້າເຈົ້າສາມາດເຮັດວຽກງານນີ້ໄດ້, ກໍຈົ່ງພະຍາຍາມເຮັດໃຫ້ດີທີ່ສຸດ ແລະ ເຮັດຕາມຫຼັກການຂອງເຮືອນຂອງພຣະເຈົ້າ. ບໍ່ວ່າເຈົ້າຈະຈັດແຈງໃຫ້ພວກເຮົາເຮັດຫຍັງ, ພວກເຮົາກໍຈະເຊື່ອຟັງ. ແຕ່ຖ້າເຈົ້າບໍ່ພະຍາຍາມເຮັດວຽກງານນີ້ໃຫ້ດີທີ່ສຸດ, ຖ້າເຈົ້າບໍ່ເຮັດຕາມຫຼັກການຂອງເຮືອນຂອງພຣະເຈົ້າ, ເຈົ້າຢ່າຫວັງວ່າພວກເຮົາຈະຟັງເຈົ້າເລີຍ! ຍິ່ງໄປກວ່ານັ້ນ, ຖ້າເຈົ້າບໍ່ເຮັດວຽກງານທີ່ແທ້ຈິງ, ພວກເຮົາມີສິດທີ່ຈະປົດເຈົ້າອອກຈາກຕຳແໜ່ງ ແລະ ກຳຈັດເຈົ້າອອກ! ຖ້າເຈົ້າຢາກສ້າງຄວາມເສຍຫາຍ, ກໍສ້າງໃຫ້ແຕ່ໂຕເຈົ້າເອງ, ເຈົ້າຢ່າພະຍາຍາມມາສ້າງຄວາມເສຍຫາຍໃຫ້ພວກເຮົາທຸກຄົນ”. ພວກເຈົ້າຈະກ້າສັ່ງສອນພວກເຂົາແບບນີ້ບໍ? (ກ້າ.) ຕອນນີ້ພວກເຈົ້າເວົ້າແນວນັ້ນ; ເມື່ອເຖິງເວລາແທ້ໆ, ພວກເຈົ້າຈະກ້າເຮັດແທ້ບໍ? ໂດຍທົ່ວໄປແລ້ວ, ສຳລັບເລື່ອງທີ່ກ່ຽວຂ້ອງກັບຫຼັກການຄວາມຈິງ ແລະ ເລື່ອງສຳຄັນ, ພວກເຈົ້າບໍ່ກ້າເວົ້າຕາມອຳເພີໃຈ, ຍ້ອນຢ້ານວ່າການທີ່ບໍ່ເຂົ້າໃຈຢ່າງເລິກເຊິ່ງ ແລະ ເວົ້າບໍ່ແຈ່ມແຈ້ງ ອາດຈະກາຍເປັນການຕັດສິນຜູ້ນໍາ ແລະ ຜູ້ເຮັດວຽກ ແລະ ກໍ່ໃຫ້ເກີດການລົບກວນ. ແຕ່ພວກເຈົ້າຄວນຈະສາມາດມີຄວາມເຂົ້າໃຈຢ່າງເລິກເຊິ່ງໃນເລື່ອງການຈັດການວັດຖຸສິ່ງຂອງ; ພວກເຈົ້າຄວນຮຽນຮູ້ການແຍກແຍະໃນເລື່ອງນີ້ ແລະ ກຳແໜ້ນຫຼັກການຂອງມັນ.

ໃນທີມງານຜະລິດຮູບເງົາ ມີຜູ້ຊາຍຄົນໜຶ່ງທີ່ຮັບຜິດຊອບເລື່ອງເຄື່ອງນຸ່ງ. ລາວປະພຶດຕົວບໍ່ເປັນລະບຽບ ແລະ ລັກລອບຍັກຍອກສິ່ງຂອງຂອງເຮືອນຂອງພຣະເຈົ້າຢູ່ສະເໝີ. ເມື່ອລາວອອກຈາກທີມງານຜະລິດຮູບເງົາ, ລາວກໍໄດ້ເອົາສິ່ງຂອງບາງຢ່າງໄປນຳ ແລະ ຕໍ່ມາການກວດສອບບັນຊີກໍພົບວ່າເງິນທີ່ລາວໄດ້ຮັບຈຳນວນຫຼາຍບໍ່ຕົງກັນ. ຍິ່ງໄປກວ່ານັ້ນ, ເຖິງແມ່ນວ່າລາວບໍ່ໄດ້ເຮັດວຽກ, ລາວກໍມີເງິນ ແລະ ຍັງໄດ້ຊື້ຂອງຊັ້ນດີຫຼາຍຢ່າງ. ຫຼາຍຄົນໄດ້ປະຈົບປະແຈງລາວໃນຂະນະທີ່ລາວຢູ່ໃນທີມງານຜະລິດຮູບເງົາ ແລະ ພວກເຂົາທຸກຄົນກໍຢາກມີຄວາມສຳພັນທີ່ດີກັບລາວ, ເພື່ອວ່າເມື່ອພວກເຂົາຕ້ອງການເຄື່ອງນຸ່ງ, ພວກເຂົາພຽງແຕ່ຂໍ, ລາວກໍຈະເອົາໃຫ້. ຖ້າຫາກຄົນໃດມີຄວາມສຳພັນທີ່ບໍ່ດີກັບລາວ, ລາວກໍຈະບໍ່ເອົາແມ່ນແຕ່ເຄື່ອງນຸ່ງທີ່ພວກເຂົາຄວນຈະໄດ້ຮັບໃຫ້. ນີ້ແມ່ນບັນຫາຫຍັງ? ມັນເປັນບັນຫາກັບບຸກຄະລາກອນຝ່າຍຈັດການ. ສ່ວນໜຶ່ງກໍຄືລາວຍັກຍອກສິ່ງຂອງເຫຼົ່ານີ້ດ້ວຍຕົນເອງ; ອີກສ່ວນໜຶ່ງກໍຄືລາວບໍ່ໄດ້ຈັດສັນສິ່ງຂອງຂອງເຮືອນຂອງພຣະເຈົ້າຕາມຫຼັກການ, ແຕ່ພັດເຮັດຕາມຄວາມຮູ້ສຶກຂອງຕົນ, ຄວາມຕັ້ງໃຈຂອງຕົນເອງ ແລະ ຄວາມສຳພັນຂອງລາວ. ຕາມຫຼັກການແລ້ວ, ຄົນຜູ້ນີ້ຄວນຖືກສະລ້າງອອກ. ນີ້ແມ່ນບັນຫາທີ່ເຫັນໄດ້ຊັດເຈນ. ຜູ້ນໍາປອມບໍ່ພຽງແຕ່ບໍ່ໄດ້ເຮັດເຊັ່ນນັ້ນ, ແຕ່ຍັງຖືວ່າລາວເປັນຄົນດີ ແລະ ຈັດແຈງໃຫ້ລາວໄປປະຕິບັດໜ້າທີ່ຢູ່ບ່ອນອື່ນ. ນີ້ບໍ່ແມ່ນການເຮັດໃຫ້ຄວາມຜິດພາດຮ້າຍແຮງຂຶ້ນບໍ? ເຈົ້າຄິດວ່າວຽກງານນີ້ຖືກປະຕິບັດເປັນແນວໃດ? ມັນສອດຄ່ອງກັບຫຼັກການບໍ? ຜູ້ນໍາຜູ້ນີ້ໄດ້ເຮັດໜ້າທີ່ຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນເຮັດໃຫ້ສຳເລັດບໍ? (ບໍ່.) ໂດຍບໍ່ຕ້ອງຄຳນຶງເຖິງວ່າຜູ້ນໍາຈະໄດ້ຮັບຜົນປະໂຫຍດຫຍັງຈາກການຈັດການກັບຄົນຜູ້ນັ້ນໃນລັກສະນະນີ້, ພຽງແຕ່ຕັດສິນຈາກວິທີທີ່ພວກເຂົາຈັດການກັບເລື່ອງນີ້, ແມ່ນຫຍັງຄືລັກສະນະຂອງສິ່ງນີ້? ມັນຄືການປົກປ້ອງຄົນຊົ່ວຊ້າໂດຍອີງໃສ່ຄວາມຮູ້ສຶກ ແລະ ບໍ່ຈັດການກັບລາວຕາມຫຼັກການຂອງເຮືອນຂອງພຣະເຈົ້າ. ສະນັ້ນ, ເພື່ອເຊື່ອມໂຍງສິ່ງນັ້ນກັບຂໍ້ທີສິບຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ຜູ້ນໍາ ແລະ ຜູ້ເຮັດວຽກປະເພດນີ້ໄດ້ເຮັດຜິດພາດຫຍັງໃນການປະຕິບັດຕໍ່ວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ? ຜູ້ນໍາຜູ້ນີ້ໄດ້ເຮັດໜ້າທີ່ຮັບຜິດຊອບຂອງຕົນໃຫ້ສຳເລັດບໍ? ການຈັດການກັບເລື່ອງນີ້ຂອງພວກເຂົາແມ່ນອີງໃສ່ການປົກປ້ອງສິ່ງຂອງຂອງເຮືອນຂອງພຣະເຈົ້າບໍ? ບໍ່ແມ່ນຢ່າງແນ່ນອນ. ພວກເຂົາບໍ່ໄດ້ເອົາໃຈໃສ່ສິ່ງຂອງຂອງເຮືອນຂອງພຣະເຈົ້າຢ່າງຈິງຈັງ, ເຖິງກັບເຮັດເປັນບໍ່ຮູ້ບໍ່ເຫັນ ໃນຂະນະທີ່ພວກເຂົາປ່ອຍໃຫ້ສິ່ງຂອງເຫຼົ່ານີ້ຖືກທຳລາຍ ຫຼື ເອົາໄປຕາມອຳເພີໃຈໂດຍຄົນຊົ່ວຊ້າ. ນັ້ນແມ່ນວິທີທີ່ພວກເຂົາຈະຈັດການບໍ ຖ້າຫາກສິ່ງຂອງຂອງຕົນເອງເສຍຫາຍ ຫຼື ຖືກຄົນອື່ນຍຶດຄອງເອົາໄປ? ບໍ່ແມ່ນ, ຕອນນັ້ນພວກເຂົາກໍຄົງຈະຄິດເຖິງການແກ້ແຄ້ນ ແລະ ການຊົດເຊີຍ. ສະນັ້ນ, ເປັນຫຍັງພວກເຂົາຈຶ່ງບໍ່ຈັດການກັບສິ່ງຂອງຂອງເຮືອນຂອງພຣະເຈົ້າໃນລັກສະນະນັ້ນ? ພວກເຂົາເຖິງກັບເວົ້າວ່າ “ລາວຈະເອົາຂອງໄປຈັກສອງສາມຢ່າງກໍໄດ້ ຖ້າລາວມັກ, ລາວບໍ່ໄດ້ເອົາໄປຫຼາຍປານນັ້ນ. ລາວຈະຍັກຍອກຂອງເຫຼົ່ານີ້ໜ້ອຍໜຶ່ງກໍໄດ້ ຖ້າລາວມັກ, ໃຜແດ່ທີ່ບໍ່ມີຄວາມປາຖະໜາເລັກນ້ອຍທີ່ຈະເຮັດແນວນັ້ນ? ຈຳນວນໜ້ອຍທີ່ລາວຍັກຍອກໄປນັ້ນມັນສຳຄັນຫຍັງ? ມັນບໍ່ແມ່ນວ່າຄົນອື່ນຈະໄດ້ໜ້ອຍລົງ”. ນີ້ແມ່ນທັດສະນະຄະຕິປະເພດໃດ? ນີ້ແມ່ນທັດສະນະຄະຕິທີ່ຜູ້ນໍາ ແລະ ຜູ້ເຮັດວຽກຄວນມີຕໍ່ສິ່ງຂອງຂອງເຮືອນຂອງພຣະເຈົ້າບໍ? (ບໍ່ແມ່ນ.) ພວກເຂົາບໍ່ໄດ້ລ້ຽງບໍ່ເຊື້ອງບໍ? ແລ້ວໃນທີ່ສຸດ ພວກເຂົາໄດ້ໃຫ້ເຫດຜົນຫຍັງ? “ປ່ອຍໃຫ້ລາວຍັກຍອກຂອງເຫຼົ່ານັ້ນໄປ, ບໍ່ຈຳເປັນທີ່ພວກເຮົາຈະຕ້ອງໄປສະສາງບັນຊີເຫຼົ່ານີ້ກັບລາວ. ເງິນເລັກນ້ອຍ ແລະ ສິ່ງຂອງເລັກນ້ອຍເຫຼົ່ານັ້ນມັນສຳຄັນຫຍັງ? ພວກຕໍ່ຕ້ານພຣະຄຣິສຍັກຍອກຫຼາຍກວ່ານັ້ນຫຼາຍ. ການຍັກຍອກສິ່ງຂອງເຫຼົ່ານັ້ນຂອງລາວເປັນເລື່ອງລະຫວ່າງລາວກັບພຣະເຈົ້າ, ມັນເປັນເລື່ອງຂອງລາວວ່າລາວຈະສະສາງບັນຊີຕໍ່ໜ້າພຣະເຈົ້າແນວໃດເມື່ອເຖິງເວລາ. ມັນບໍ່ກ່ຽວຫຍັງກັບພວກເຮົາ”. ພວກເຈົ້າປະສົບກັບຄວາມຄິດ ແລະ ຄວາມຮູ້ສຶກຫຍັງ ຫຼັງຈາກທີ່ໄດ້ຍິນຜູ້ນໍາເວົ້າສິ່ງເຊັ່ນນັ້ນ? ໃຜກໍຕາມທີ່ມີຄວາມຮູ້ສຶກຍຸຕິທຳ, ມີຄວາມສຳນຶກຜິດຊອບຊົ່ວດີໜ້ອຍໜຶ່ງ, ກໍຈະຮ້ອງໄຫ້ຢູ່ໃນໃຈເມື່ອໄດ້ຍິນຄຳເວົ້າເຫຼົ່ານີ້ ແລະ ພວກເຂົາກໍຈະຮູ້ສຶກເຈັບປວດໃຈ ແລະ ຜິດຫວັງ, ເຖິງແມ່ນວ່າພວກເຂົາຈະເປັນພຽງຜູ້ຕິດຕາມທຳມະດາ, ແຮງໄກທີ່ພວກເຂົາຈະເປັນຜູ້ນໍາ ຫຼື ຜູ້ເຮັດວຽກ! ຜູ້ນໍາປອມປະເພດນີ້ໄດ້ຮັບພຣະຄຸນ ແລະ ການປົກປ້ອງຂອງພຣະເຈົ້າຫຼາຍ ແລະ ໄດ້ຮັບຄວາມຈິງຂອງພຣະອົງຫຼາຍ, ແຕ່ພວກເຂົາກໍຍັງມີທັດສະນະຄະຕິທີ່ເລືອດເຢັນແບບນີ້ຕໍ່ສິ່ງຂອງຂອງເຮືອນຂອງພຣະອົງ. ພວກເຂົາມີຄວາມເປັນມະນຸດບໍ? ພວກເຂົາເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກບໍ? (ບໍ່ເໝາະສົມ.) ເມື່ອຄົນເຊັ່ນນັ້ນຖືກປົດອອກແລ້ວ, ພວກເຂົາຍັງມີຄຸນສົມບັດທີ່ຈະເປັນຜູ້ນໍາ ຫຼື ຜູ້ເຮັດວຽກໃນອະນາຄົດອີກບໍ? (ບໍ່ມີ, ຄວາມເປັນມະນຸດຂອງພວກເຂົາບໍ່ດີ.) ຄວາມເປັນມະນຸດທີ່ບໍ່ດີຂອງພວກເຂົາສະແດງອອກແນວໃດ? (ໃນການທີ່ພວກເຂົາບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ.) ແມ່ນຫຍັງຄືການກະທຳທີ່ສະເພາະວ່າພວກເຂົາບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ? ແມ່ນຫຍັງຄືແກ່ນແທ້ຂອງການສະແດງອອກທີ່ສະເພາະນີ້? ຄົນແບບນີ້ມີຈິດໃຈທີ່ບໍ່ຊື່ຕົງ ແລະ ມີຄຸນລັກສະນະທີ່ຕໍ່າຕ້ອຍ; ພວກເຂົາເວົ້າຈາຂ້ອນຂ້າງດີ, ແຕ່ພວກເຂົາບໍ່ໄດ້ເຮັດຫຍັງທີ່ເປັນຊິ້ນເປັນອັນ. ຄົນປະເພດນີ້ຕ້ອງບໍ່ເປັນຜູ້ນໍາ ແລະ ຜູ້ເຮັດວຽກຢ່າງເດັດຂາດ. ຜູ້ທີ່ມີຈິດໃຈທີ່ບໍ່ຊື່ຕົງບໍ່ແມ່ນຜູ້ທີ່ຮັກຄວາມຈິງ, ແຕ່ເປັນຜູ້ທີ່ສະແຫວງຫາຜົນປະໂຫຍດຂອງຕົນເອງ; ຜູ້ທີ່ມີຈິດໃຈທີ່ບໍ່ຊື່ຕົງບໍ່ໄດ້ຄິດເຖິງຜູ້ທີ່ພຣະເຈົ້າເລືອກຢ່າງເດັດຂາດ ແລະ ພວກເຂົາບໍ່ປົກປ້ອງວຽກງານຂອງຄຣິສຕະຈັກ ຫຼື ຜົນປະໂຫຍດຂອງເຮືອນຂອງພຣະເຈົ້າຢ່າງເດັດຂາດ.

ສິ່ງພື້ນຖານທຳອິດທີ່ຜູ້ນໍາ ແລະ ຜູ້ເຮັດວຽກຕ້ອງເຮັດກໍຄືການເຝົ້າລະວັງວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າຢ່າງເໝາະສົມ, ດຳເນີນການກວດສອບ ແລະ ເຝົ້າຍາມໃຫ້ເຮືອນຂອງພຣະເຈົ້າຢ່າງເໝາະສົມ, ບໍ່ໃຫ້ສິ່ງຂອງໃດໆເສຍຫາຍ, ສິ້ນເປືອງ ຫຼື ຖືກຄົນຊົ່ວຊ້າຍຶດຄອງເອົາໄປ. ນີ້ຄືສິ່ງຂັ້ນຕໍ່າທີ່ສຸດທີ່ພວກເຂົາຄວນເຮັດ. ທັນທີທີ່ເຈົ້າຖືກເລືອກໃຫ້ເປັນຜູ້ນໍາ ຫຼື ຜູ້ເຮັດວຽກ, ເຮືອນຂອງພຣະເຈົ້າກໍຖືວ່າເຈົ້າເປັນຜູ້ດູແລຂອງຕົນ: ເຈົ້າຢູ່ໃນຊັ້ນຜູ້ຈັດການ ແລະ ໜ້າວຽກທີ່ເຈົ້າແບກຮັບກໍໜັກໜ່ວງກວ່າຂອງຄົນອື່ນ. ເຈົ້າແບກຮັບຄວາມຮັບຜິດຊອບອັນໃຫຍ່ຫຼວງ. ນັ້ນຄືເຫດຜົນທີ່ທຸກທັດສະນະຄະຕິຂອງເຈົ້າ, ທຸກການກະທຳຂອງເຈົ້າ, ທຸກແຜນການຂອງເຈົ້າໃນການຈັດການກັບບັນຫາ ແລະ ທຸກວິທີການຂອງເຈົ້າໃນການແກ້ໄຂບັນຫາ ລ້ວນແລ້ວແຕ່ກ່ຽວຂ້ອງກັບຜົນປະໂຫຍດຂອງເຮືອນຂອງພຣະເຈົ້າ. ຖ້າເຈົ້າບໍ່ໄດ້ແມ່ນແຕ່ຈະຄຳນຶງເຖິງຜົນປະໂຫຍດຂອງເຮືອນຂອງພຣະເຈົ້າ ຫຼື ເອົາໃຈໃສ່, ເຈົ້າກໍບໍ່ເໝາະສົມທີ່ຈະເປັນຜູ້ດູແລຂອງເຮືອນຂອງພຣະອົງ. ຄົນປະເພດນີ້ແມ່ນຄົນແບບໃດ? ເປັນຫຍັງພວກເຂົາຈຶ່ງບໍ່ເໝາະສົມທີ່ຈະເປັນຜູ້ດູແລຂອງເຮືອນຂອງພຣະເຈົ້າ? ໃນບັນດາຜູ້ນໍາປອມ, ມີບາງຄົນທີ່ບໍ່ພຽງແຕ່ມີຄຸນນະພາບຕໍ່າ, ບັນຫາສຳຄັນຂອງພວກເຂົາກໍຄືພວກເຂົາບໍ່ແບກຮັບພາລະ; ພວກເຂົາບໍ່ຮູ້ວິທີເຮັດວຽກ, ແຕ່ພວກເຂົາກໍບໍ່ສະແຫວງຫາຄວາມຈິງ ແລະ ພວກເຂົາບໍ່ສາມາດເຮັດໜ້າທີ່ຮັບຜິດຊອບຂັ້ນພື້ນຖານທີ່ສຸດທີ່ຜູ້ດູແລຄວນເຮັດໄດ້. ພວກເຂົາບໍ່ມີຄວາມສຳນຶກ ແລະ ເຫດຜົນ. ນີ້ກໍເພາະວ່າຈິດໃຈຂອງພວກເຂົາບໍ່ຊື່ຕົງ, ພວກເຂົາມີຄຸນລັກສະນະທີ່ຕໍ່າຕ້ອຍ ແລະ ພວກເຂົາເຫັນແກ່ຕົວ ແລະ ຊົ່ວຊ້າ; ພວກເຂົາບໍ່ປົກປ້ອງວຽກງານຂອງຄຣິສຕະຈັກເລີຍ, ແຕ່ມັກຈະທຳລາຍ ແລະ ຂາຍຜົນປະໂຫຍດຂອງຄຣິສຕະຈັກ, ເອົາໃຈຄົນ ແລະ ຮັກສາຄວາມສຳພັນຂອງພວກເຂົາກັບຄົນອື່ນ ໂດຍແລກກັບການສ້າງຄວາມເສຍຫາຍຕໍ່ຜົນປະໂຫຍດຂອງຄຣິສຕະຈັກ. ພວກເຂົາປ່ອຍໃຫ້ວັດຖຸສິ່ງຂອງຂອງເຮືອນຂອງພຣະເຈົ້າເສຍຫາຍ, ສິ້ນເປືອງ, ສູນຫາຍ ຫຼື ແມ່ນແຕ່ຖືກຄົນຊົ່ວຊ້າຍຶດຄອງເອົາໄປ ແລະ ພວກເຂົາກໍບໍ່ສົນໃຈເລື່ອງນີ້ເລີຍ ຫຼື ມີຄວາມຮູ້ສຶກເປັນໜີ້ ຫຼື ສຳນຶກຜິດກັບເລື່ອງນີ້ແມ່ນແຕ່ໜ້ອຍດຽວ. ສະນັ້ນ, ເມື່ອເວົ້າເຖິງການເລືອກຜູ້ນໍາ ແລະ ຜູ້ເຮັດວຽກ, ເມື່ອເບິ່ງຈາກທັດສະນະຂອງຄວາມເປັນມະນຸດ, ແມ່ນຫຍັງຄືສິ່ງພື້ນຖານທີ່ສຸດທີ່ພວກເຂົາຄວນມີ? ພວກເຂົາຕ້ອງມີຄວາມສຳນຶກ ແລະ ຄວາມຮູ້ສຶກຍຸຕິທຳ ແລະ ແຮງຈູງໃຈຂອງພວກເຂົາກໍຄວນເໝາະສົມ. ຄວາມເປັນມະນຸດຂອງພວກເຂົາຕ້ອງຜ່ານເກນກ່ອນ. ບໍ່ວ່າພວກເຂົາຈະມີຄວາມສາມາດໃນການເຮັດວຽກຫຼາຍສໍ່າໃດ ຫຼື ມີລະດັບຄວາມສາມາດສູງສໍ່າໃດ, ຄົນປະເພດນັ້ນກໍຈະໄດ້ມາດຕະຖານໃນຖານະຜູ້ດູແລ ຖ້າພວກເຂົາເຮັດໜ້າທີ່ເປັນຜູ້ຮັບຜິດຊອບ. ຢ່າງໜ້ອຍທີ່ສຸດ, ພວກເຂົາກໍຈະສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າ ແລະ ຜົນປະໂຫຍດສ່ວນລວມຂອງອ້າຍເອື້ອຍນ້ອງ. ພວກເຂົາຈະບໍ່ຂາຍຜົນປະໂຫຍດຂອງອ້າຍເອື້ອຍນ້ອງຢ່າງເດັດຂາດ, ທັງຜົນປະໂຫຍດຂອງເຮືອນຂອງພຣະເຈົ້າ. ເມື່ອຜົນປະໂຫຍດຂອງເຮືອນຂອງພຣະເຈົ້າ ແລະ ອ້າຍເອື້ອຍນ້ອງກຳລັງຈະໄດ້ຮັບຄວາມເສຍຫາຍ ຫຼື ໄດ້ຮັບບາດເຈັບ, ພວກເຂົາກໍຈະຄິດເຖິງມັນລ່ວງໜ້າ ແລະ ພວກເຂົາກໍຈະເປັນຄົນທຳອິດທີ່ອອກໜ້າປົກປ້ອງພວກເຂົາ, ເຖິງແມ່ນວ່າການເຮັດເຊັ່ນນັ້ນຈະສົ່ງຜົນກະທົບຕໍ່ຄວາມປອດໄພຂອງຕົນເອງ ຫຼື ຮຽກຮ້ອງໃຫ້ພວກເຂົາຕ້ອງຈ່າຍລາຄາ ຫຼື ທົນທຸກກໍຕາມ. ສິ່ງເຫຼົ່ານີ້ລ້ວນແລ້ວແຕ່ເປັນສິ່ງທີ່ຄົນທີ່ມີຄວາມສຳນຶກ ແລະ ເຫດຜົນສາມາດເຮັດໄດ້. ຜູ້ນໍາປອມ ແລະ ຜູ້ເຮັດວຽກປອມບາງຄົນກໍຮີບຮ້ອນຊອກຫາບ່ອນທີ່ປອດໄພເພື່ອລີ້ຊ່ອນຕົວເມື່ອພວກເຂົາປະເຊີນກັບສະຖານະການທີ່ອັນຕະລາຍ, ແຕ່ສຳລັບສິ່ງຂອງທີ່ສຳຄັນຂອງເຮືອນຂອງພຣະເຈົ້າ ເຊັ່ນ, ໜັງສືພຣະທຳຂອງພຣະເຈົ້າ, ໂທລະສັບມືຖື, ຄອມພິວເຕີ ແລະ ອື່ນໆ, ພວກເຂົາກໍບໍ່ສົນໃຈພວກມັນ ຫຼື ຖາມໄຖ່ເລີຍ. ຖ້າພວກເຂົາກັງວົນວ່າການຖືກຈັບກຸມຂອງພວກເຂົາຈະສົ່ງຜົນກະທົບຕໍ່ພາບລວມຂອງວຽກງານຂອງຄຣິສຕະຈັກ, ພວກເຂົາກໍສາມາດສົ່ງຄົນອື່ນໄປຈັດການກັບສິ່ງເຫຼົ່ານີ້ໄດ້, ແຕ່ຜູ້ນໍາປອມເຫຼົ່ານີ້ພັດລີ້ຊ່ອນພຽງເພື່ອຄວາມປອດໄພຂອງຕົນເອງ. ພວກເຂົາຢ້ານຈົນຕາຍ ແລະ ເພື່ອຮັບປະກັນຄວາມປອດໄພຂອງຕົນເອງ, ພວກເຂົາກໍບໍ່ເຮັດໃນສິ່ງທີ່ພວກເຂົາສາມາດເຮັດໄດ້. ສະນັ້ນ ຈຶ່ງມີຫຼາຍກໍລະນີທີ່ການລະເລີຍ, ການບໍ່ກະທຳ ແລະ ການບໍ່ຮັບຜິດຊອບຂອງຜູ້ນໍາປອມ ທີ່ເຮັດໃຫ້ວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ ແລະ ເຄື່ອງຖວາຍແກ່ພຣະເຈົ້າຖືກມັງກອນແດງທີ່ຍິ່ງໃຫຍ່ປຸ້ນສະດົມ ແລະ ຍຶດເອົາໄປເມື່ອເກີດສະຖານະການອັນຕະລາຍ, ຊຶ່ງນຳໄປສູ່ການສູນເສຍຢ່າງຮ້າຍແຮງ. ເມື່ອສະຖານະການເຫຼົ່ານັ້ນຫາກໍເກີດຂຶ້ນໃນຄຣິສຕະຈັກ, ສິ່ງທຳອິດທີ່ຜູ້ນໍາ ແລະ ຜູ້ເຮັດວຽກຄວນຄິດກໍຄືການເອົາອຸປະກອນ ແລະ ວັດຖຸສິ່ງຂອງຂອງເຮືອນຂອງພຣະເຈົ້າໄປໄວ້ໃນບ່ອນທີ່ເໝາະສົມ, ມອບໃຫ້ຄົນທີ່ເໝາະສົມຈັດການພວກມັນ; ຕ້ອງບໍ່ປ່ອຍໃຫ້ມັງກອນແດງທີ່ຍິ່ງໃຫຍ່ຍຶດເອົາໄປຢ່າງເດັດຂາດ. ແຕ່ຜູ້ນໍາປອມບໍ່ເຄີຍມີສິ່ງດັ່ງກ່າວຢູ່ໃນໃຈ; ພວກເຂົາບໍ່ເຄີຍເອົາຜົນປະໂຫຍດຂອງເຮືອນຂອງພຣະເຈົ້າມາເປັນອັນດັບທຳອິດ, ແທນທີ່ຈະເປັນແນວນັ້ນ ພວກເຂົາພັດເອົາຄວາມປອດໄພຂອງຕົນເອງມາເປັນອັນດັບທຳອິດ. ການທີ່ຜູ້ນໍາປອມບໍ່ເຮັດວຽກງານທີ່ແທ້ຈິງມັກຈະເຮັດໃຫ້ວັດຖຸສິ່ງຂອງທີ່ສຳຄັນຕ່າງໆຂອງເຮືອນຂອງພຣະເຈົ້າໄດ້ຮັບການສູນເສຍ ຫຼື ເສຍຫາຍ. ນີ້ບໍ່ແມ່ນການລະເລີຍຕໍ່ໜ້າທີ່ຢ່າງຮ້າຍແຮງໃນສ່ວນຂອງຜູ້ນໍາປອມບໍ? (ແມ່ນແລ້ວ.)

ກ່ຽວກັບຂໍ້ທີສິບຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ແມ່ນຫຍັງຄືການສະແດງອອກຫຼັກຂອງຜູ້ນໍາປອມທີ່ພວກເຮົາກຳລັງເປີດເຜີຍ? ທັດສະນະຄະຕິຂອງຜູ້ນໍາປອມຕໍ່ວັດຖຸສິ່ງຂອງຂອງເຮືອນຂອງພຣະເຈົ້າແມ່ນການບໍ່ໃສ່ໃຈ ແລະ ການບໍ່ສົນໃຈ; ພວກເຂົາບໍ່ເຮັດຕາມຫຼັກການ, ແຕ່ຈັດສັນສິ່ງຂອງເຫຼົ່ານັ້ນຢ່າງຊະຊາຍ, ຕາມຈິນຕະນາການ ແລະ ຄວາມມັກຂອງຕົນເອງ. ໃນຂະນະທີ່ພວກເຂົາກຳລັງຈັດການສິ່ງຕ່າງໆ, ສິ່ງຂອງຂອງເຮືອນຂອງພຣະເຈົ້າມັກຈະໄດ້ຮັບຄວາມເສຍຫາຍ ແລະ ການສິ້ນເປືອງບໍ່ຫຼາຍກໍ່ໜ້ອຍ, ຊຶ່ງກໍ່ໃຫ້ເກີດການສູນເສຍຕໍ່ວຽກງານຂອງເຮືອນຂອງພຣະເຈົ້າ. ນີ້ຄືການສະແດງອອກຫຼັກຂອງຜູ້ນໍາປອມ. ຜູ້ນໍາປອມບໍ່ສາມາດແມ່ນແຕ່ຈະຈັດການວຽກງານທົ່ວໄປພຽງຢ່າງດຽວທີ່ງ່າຍດາຍທີ່ສຸດນີ້ໄດ້; ພວກເຂົາບໍ່ສາມາດແມ່ນແຕ່ຈະເຮັດສິ່ງນັ້ນ ຫຼື ເຮັດໃຫ້ດີໄດ້, ແລ້ວພວກເຂົາຈະເຮັດຫຍັງໄດ້? ສະນັ້ນ, ເມື່ອພວກເຈົ້າເຫັນຄົນແບບນີ້ເຮັດໜ້າທີ່ເປັນຜູ້ນໍາ, ພວກເຈົ້າອາດຈະກວດກາ ແລະ ຊີ້ນໍາວຽກງານຂອງພວກເຂົາໄດ້. ຖ້າພວກເຂົາເຮັດໃຫ້ວຽກງານທົ່ວໄປພຽງຢ່າງດຽວນີ້ສັບສົນວຸ້ນວາຍ, ບໍ່ເຮັດແມ່ນແຕ່ສິ່ງທີ່ພວກເຂົາສາມາດເຮັດໄດ້ ແລະ ບໍ່ຊອກຫາຄົນອື່ນທີ່ເໝາະສົມມາເຮັດເມື່ອພວກເຂົາບໍ່ມີເວລາ, ແລ້ວຜູ້ນໍາແບບນັ້ນກໍຕ້ອງຖືກໄລ່ອອກ ແລະ ປົດອອກຈາກຕຳແໜ່ງທັນທີ. ເຮືອນຂອງພຣະເຈົ້າຈະບໍ່ໃຊ້ພວກເຂົາອີກເລີຍ. ສິ່ງນີ້ເໝາະສົມບໍ? (ເໝາະສົມ.) ເປັນຫຍັງ? ຄົນທີ່ຈິດໃຈບໍ່ຊື່ຕົງ, ມີຄວາມເຂົ້າໃຈທີ່ບິດເບືອນ ແລະ ພຽງແຕ່ກະທຳຕາມຄວາມຮູ້ສຶກ ແລະ ຄວາມທະເຍີທະຍານ ແລະ ຄວາມປາຖະໜາທີ່ເຫັນແກ່ຕົວ ແລະ ຊົ່ວຊາມຂອງຕົນ, ກໍເປັນຄົນທີ່ບໍ່ໜ້າໄວ້ວາງໃຈ. ຄົນທີ່ບໍ່ໜ້າໄວ້ວາງໃຈຈະສາມາດເຮັດວຽກງານໃດໄດ້ດີ? ພວກເຂົາຈະສາມາດປະຕິບັດໜ້າທີ່ໃດໄດ້ດີ? ພວກເຂົາສາມາດປະຕິບັດໜ້າທີ່ດ້ວຍຄວາມຈົງຮັກພັກດີໄດ້ບໍ? (ບໍ່ໄດ້.)

ຜ່ານການໂອ້ລົມຂອງມື້ນີ້ກ່ຽວກັບຂໍ້ທີສິບຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ເຮົາບໍ່ໄດ້ອະທິບາຍຫຼັກການ ແລະ ມາດຕະຖານທີ່ຈຳເປັນອີກຢ່າງໜຶ່ງສຳລັບຜູ້ນໍາ ແລະ ຜູ້ເຮັດວຽກຢ່າງແຈ່ມແຈ້ງແລ້ວບໍ? ສິ່ງທີ່ກ່ຽວຂ້ອງໃນທີ່ນີ້ບໍ່ແມ່ນເລື່ອງກ່ຽວກັບຄວາມສາມາດ, ທັງບໍ່ແມ່ນເລື່ອງກ່ຽວກັບຄວາມສາມາດໃນການເຮັດວຽກ, ແຕ່ເປັນເລື່ອງກ່ຽວກັບຄວາມເປັນມະນຸດ. ຈົ່ງສັງເກດເບິ່ງຜູ້ທີ່ກຳລັງຮັບໃຊ້ເປັນຜູ້ນໍາ ແລະ ຜູ້ເຮັດວຽກ ຫຼື ຜູ້ທີ່ຄຣິສຕະຈັກກຳລັງເພາະປູກ ແລະ ເບິ່ງວ່າມີໃຜໃນບັນດາພວກເຂົາທີ່ມີຄວາມເປັນມະນຸດທີ່ບໍ່ດີ ແລະ ມີຈິດໃຈທີ່ບໍ່ຊື່ຕົງ, ຜູ້ທີ່ມີຄວາມເປັນມະນຸດຄືກັນກັບຜູ້ນໍາປອມທີ່ຖືກໄຈ້ແຍກໃນຂໍ້ທີສິບ. ຖ້າຫາກເຈົ້າພົບເຫັນຜູ້ນໍາ ແລະ ຜູ້ເຮັດວຽກແບບນັ້ນແທ້ໆ, ເຈົ້າກໍຄວນປົດພວກເຂົາອອກ ແລະ ເຈົ້າຕ້ອງຈື່ໄວ້ວ່າຢ່າເລືອກຄົນແບບນັ້ນເປັນຜູ້ນໍາເດັດຂາດ ແລະ ຢ່າເພາະປູກຄົນແບບນັ້ນໃຫ້ເປັນຜູ້ນໍາ ແລະ ຜູ້ເຮັດວຽກເດັດຂາດ. ຖ້າຫາກບາງຄົນບໍ່ເຂົ້າໃຈຄຸນນະພາບຄວາມເປັນມະນຸດຂອງຄົນເຫຼົ່ານັ້ນ ແລະ ເລືອກພວກເຂົາ, ກໍໃຫ້ລາຍງານພວກເຂົາທັນທີ. ຢ່າໃຫ້ໂອກາດພວກເຂົາໄດ້ເປັນຜູ້ນໍາ ແລະ ຜູ້ເຮັດວຽກ. ຄົນເຫຼົ່ານັ້ນບໍ່ໄດ້ກາຍເປັນຜູ້ນໍາ ແລະ ຜູ້ເຮັດວຽກເພື່ອເຮັດວຽກງານທີ່ແທ້ຈິງ, ແຕ່ເພື່ອທຳລາຍວຽກງານຂອງຄຣິສຕະຈັກ. ຖ້າພວກເຂົາກາຍເປັນຜູ້ນໍາ, ວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າກໍຈະພອຍໄດ້ຮັບເຄາະຮ້າຍໄປນຳ. ພວກເຈົ້າເຕັມໃຈທີ່ຈະເຫັນຜົນທີ່ຕາມມາແບບນັ້ນບໍ? (ບໍ່ເຕັມໃຈ.) ສະນັ້ນ, ພວກເຈົ້າຄວນປະຕິບັດຕໍ່ຄົນແບບນັ້ນແນວໃດ? ຖ້າພວກເຂົາກຳລັງຮັບໃຊ້ເປັນຜູ້ນໍາຢູ່, ກໍໃຫ້ລາຍງານພວກເຂົາ ແລະ ປົດພວກເຂົາອອກຈາກຕຳແໜ່ງ. ແຕ່ຖ້າພວກເຂົາບໍ່ໄດ້ຢູ່ໃນຕຳແໜ່ງ ແລະ ຍັງບໍ່ທັນຖືກເລືອກ, ກໍໃຫ້ບອກທຸກຄົນວ່າ: “ຄົນຜູ້ນີ້ບໍ່ດີ. ຢ່າເລືອກພວກເຂົາ, ບໍ່ວ່າຈະເຮັດຫຍັງກໍຕາມ; ມັນຈະເປັນການສ້າງຄວາມເສຍຫາຍຕໍ່ຄຣິສຕະຈັກ”. ແລ້ວຖ້າຫາກຜູ້ຄົນຖືກຫຼອກລວງ ແລະ ນໍາພາຢ່າງຜິດໆຈົນເລືອກພວກເຂົາ, ເຈົ້າກໍຕ້ອງແຈ້ງໃຫ້ທຸກຄົນຮູ້ທັນທີວ່າ: “ມື້ນີ້ພວກເຮົາໄດ້ເຮັດສິ່ງທີ່ຜິດພາດ. ພວກເຮົາໄດ້ເລືອກຄົນທີ່ມີຄວາມເປັນມະນຸດທີ່ບໍ່ດີ, ຜູ້ທີ່ມີຈິດໃຈທີ່ບໍ່ຊື່ຕົງ, ມາເປັນຜູ້ນໍາຂອງພວກເຮົາ. ຕອນນີ້ເມື່ອພວກເຮົາໄດ້ເຮັດສິ່ງນີ້ແລ້ວ, ຜົນປະໂຫຍດຂອງເຮືອນຂອງພຣະເຈົ້າກໍຈະໄດ້ຮັບການສູນເສຍ ແລະ ຄວາມເສຍຫາຍ. ພວກເຮົາຕ້ອງປົດພວກເຂົາອອກຈາກຕຳແໜ່ງທັນທີ ເພື່ອປ້ອງກັນບໍ່ໃຫ້ຜົນປະໂຫຍດ ແລະ ສິ່ງຂອງຕ່າງໆຂອງເຮືອນຂອງພຣະເຈົ້າໄດ້ຮັບຄວາມເສຍຫາຍ. ພວກເຮົາຕ້ອງບໍ່ປ່ອຍໃຫ້ອຸບາຍຂອງພວກເຂົາສຳເລັດ”. ການເຮັດແບບນີ້ເໝາະສົມບໍ? (ເໝາະສົມ.)

ຜູ້ທີ່ຖືກເລືອກໃຫ້ເປັນຜູ້ນໍາ ແລະ ຜູ້ເຮັດວຽກຕ້ອງມີທັງຄວາມສາມາດ ແລະ ຄວາມສາມາດໃນການເຮັດວຽກ; ຕອນນີ້ກໍຍັງມີຂໍ້ກຳນົດດ້ານຄຸນນະພາບຄວາມເປັນມະນຸດຂອງພວກເຂົາອີກດ້ວຍ. ພວກເຈົ້າວ່າແນວໃດ, ແລ້ວຄົນສ່ວນຫຼາຍກໍບໍ່ມີຄຸນສົມບັດຄົບຖ້ວນຕາມເກນທີ່ຈະເປັນຜູ້ນໍາ ແລະ ຜູ້ເຮັດວຽກແມ່ນບໍ? ໃນສາມຢ່າງນີ້, ອັນໃດສຳຄັນທີ່ສຸດ? (ຄວາມເປັນມະນຸດ.) ອັນດັບສອງເດ? (ຄວາມສາມາດໃນການເຮັດວຽກ.) ຕໍ່ຈາກນັ້ນເດ? (ວ່າພວກເຂົາມີຄວາມສາມາດ ຫຼື ບໍ່.) ການຈັດລຳດັບນັ້ນຂ້ອນຂ້າງຖືກຕ້ອງ. ເມື່ອພວກເຈົ້າເລືອກຕັ້ງຜູ້ນໍາໃນອະນາຄົດ, ໃຫ້ວັດແທກພວກເຂົາຕາມລຳດັບນີ້. ບາງຄົນເວົ້າວ່າ: “ການຈັດລຳດັບແບບນີ້ມີບັນຫາຢູ່. ສົມມຸດວ່າຄວາມເປັນມະນຸດມາກ່ອນ ແລະ ມີບາງຄົນທີ່ມີຄວາມເປັນມະນຸດທີ່ດີ ແຕ່ມີຄວາມສາມາດທີ່ຂ້ອນຂ້າງຕໍ່າ ແລະ ຖ້າພວກເຂົາຖືກເລືອກໃຫ້ເປັນຜູ້ນໍາ, ພວກເຂົາກໍຈະບໍ່ສາມາດເຮັດວຽກງານທີ່ແທ້ຈິງໄດ້, ແລ້ວມັນຈະຍັງເໝາະສົມບໍທີ່ຈະພິຈາລະນາແຕ່ຄວາມເປັນມະນຸດຂອງຄົນ?” ຄວາມເປັນມະນຸດຂອງຄົນແມ່ນສຳຄັນທີ່ສຸດ ແລະ ເປັນສິ່ງທຳອິດທີ່ເຈົ້າຄວນເບິ່ງ, ແຕ່ມັນບໍ່ແມ່ນສິ່ງດຽວທີ່ຕ້ອງພິຈາລະນາເມື່ອເລືອກຕັ້ງຜູ້ນໍາ ແລະ ຜູ້ເຮັດວຽກ. ຖ້າຄວາມເປັນມະນຸດຂອງຄົນໃດໜຶ່ງໄດ້ມາດຕະຖານ, ຕໍ່ໄປກໍໃຫ້ເບິ່ງຄວາມສາມາດໃນການເຮັດວຽກຂອງພວກເຂົາ. ຖ້າພວກເຂົາຂາດຄວາມສາມາດໃນການເຮັດວຽກ ແລະ ບໍ່ສາມາດເຮັດວຽກງານທີ່ແທ້ຈິງໄດ້, ເຈົ້າກໍສາມາດຂໍໃຫ້ພວກເຂົາຮັບຜິດຊອບວຽກງານທີ່ບໍ່ໜັກໜ່ວງເກີນຄວາມສາມາດຂອງພວກເຂົາ. ຖ້າພວກເຂົາມີຄວາມເປັນມະນຸດທີ່ດີ ແລະ ສາມາດແບກຮັບວຽກງານ ແລະ ພະຍາຍາມເຮັດມັນໃຫ້ດີທີ່ສຸດ, ເປັນຄົນທີ່ໜ້າໄວ້ວາງໃຈ ແລະ ເຮືອນຂອງພຣະເຈົ້າກໍບໍ່ຕ້ອງກັງວົນໃນການໃຊ້ພວກເຂົາ ແລະ ພວກເຂົາເປັນການສ້າງສາ, ເປັນປະໂຫຍດ ແລະ ເປັນຜົນດີຕໍ່ອ້າຍເອື້ອຍນ້ອງສ່ວນຫຼາຍ, ແລ້ວພວກເຂົາກໍໄດ້ມາດຕະຖານ. ຖ້າຄວາມສາມາດຂອງພວກເຂົາຕໍ່າ ແລະ ພວກເຂົາຂາດຄວາມສາມາດໃນການເຮັດວຽກ ຫຼື ຖ້າພວກເຂົາມີຄວາມສາມາດໃນການເຮັດວຽກໃນລະດັບປານກາງ, ກໍໃຫ້ພວກເຂົາເຮັດວຽກງານທີ່ງ່າຍດາຍ ຫຼື ວຽກງານພຽງຢ່າງດຽວ. ຖ້າພວກເຂົາມີຄວາມສາມາດທີ່ດີ ແລະ ມີຄວາມສາມາດໃນການເຮັດວຽກທີ່ສູງ, ພວກເຂົາກໍສາມາດເຮັດວຽກງານທີ່ສຳຄັນ ຫຼື ວຽກງານທີ່ແຕກຕ່າງກັນຫຼາຍຢ່າງ. ພວກເຈົ້າບໍ່ສາມາດແມ່ນແຕ່ຈະຈັດການຈັດແຈງແບບນີ້ໄດ້ບໍ? ຖ້າພວກເຂົາມີຄວາມເປັນມະນຸດທີ່ບໍ່ດີ ແລະ ມີຈິດໃຈທີ່ບໍ່ຊື່ຕົງ, ແລ້ວບໍ່ວ່າຄວາມສາມາດໃນການເຮັດວຽກຂອງພວກເຂົາຈະດີສໍ່າໃດກໍຕາມ, ພວກເຂົາຈະສາມາດເຮັດວຽກງານໄດ້ດີບໍ? (ບໍ່ໄດ້.) ຖ້າພວກເຂົາຈັດການບໍລິສັດ ຫຼື ພະນັກງານຈຳນວນໜຶ່ງ, ມັນອາດຈະບໍ່ເປັນບັນຫາ, ແຕ່ຈະເກີດບັນຫາຫຍັງຂຶ້ນ ຖ້າພວກເຂົາຖືກຂໍໃຫ້ຈັດການວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ? ກ່ອນອື່ນໝົດ, ພວກເຂົາຈະບໍ່ຈັດການສິ່ງຂອງເຫຼົ່ານັ້ນ ຫຼື ຈັດການກັບເລື່ອງຕ່າງໆຕາມຫຼັກການທີ່ເຮືອນຂອງພຣະເຈົ້າກຳນົດຢ່າງເດັດຂາດ. ຈິດໃຈຂອງພວກເຂົາບໍ່ຊື່ຕົງ, ພວກເຂົາບໍ່ຮັກຄວາມຈິງ ແລະ ໃນໃຈຂອງພວກເຂົາມີແຕ່ກົນອຸບາຍທີ່ຊົ່ວຮ້າຍ, ມີແຕ່ແນວຄິດ ແລະ ຄວາມຄິດທີ່ຊົ່ວຮ້າຍ, ສະນັ້ນ ເມື່ອໃດກໍຕາມທີ່ພວກເຂົາກະທຳ, ພວກເຂົາກໍເຮັດຕາມຄວາມມັກຂອງຕົນເອງ ແລະ ອີງໃສ່ຜົນປະໂຫຍດຂອງຕົນເອງ, ບໍ່ແມ່ນອີງໃສ່ຫຼັກການຄວາມຈິງ, ທັງບໍ່ແມ່ນອີງໃສ່ຄວາມຍຸຕິທຳ. ພວກເຂົາພິຈາລະນາພຽງແຕ່ສິ່ງທີ່ພວກເຂົາຈະໄດ້ ຫຼື ເສຍ ແລະ ບໍ່ໄດ້ຄິດເຖິງຫຼັກການທີ່ເຮືອນຂອງພຣະເຈົ້າກຳນົດໄວ້ ແລະ ດັ່ງນັ້ນ ພວກເຂົາຈຶ່ງຖືກກຳນົດໃຫ້ລົ້ມເຫຼວໃນວຽກງານຂອງຜູ້ນໍາ ແລະ ຜູ້ເຮັດວຽກ. ສິ່ງນີ້ຖືກກຳນົດໂດຍຫຍັງ? ໂດຍຄຸນນະພາບຄວາມເປັນມະນຸດຂອງພວກເຂົາ; ມັນບໍ່ໄດ້ຖືກກຳນົດໂດຍຄວາມສາມາດໃນການເຮັດວຽກຂອງພວກເຂົາ. ເພາະສະນັ້ນ, ເມື່ອຊັ່ງຊາເບິ່ງວ່າຄົນໃດໜຶ່ງສູງສົ່ງ ຫຼື ຕໍ່າຕ້ອຍ ແລະ ວ່າພວກເຂົາຜ່ານມາດຕະຖານຂອງເຮືອນຂອງພຣະເຈົ້າສຳລັບການເລືອກຜູ້ນໍາ ແລະ ຜູ້ເຮັດວຽກ ຫຼື ບໍ່, ກ່ອນອື່ນ ໃຫ້ເບິ່ງຄວາມເປັນມະນຸດຂອງພວກເຂົາ: ຖ້າຄວາມເປັນມະນຸດຂອງພວກເຂົາໜ້າເຊື່ອຖື ແລະ ໄດ້ມາດຕະຖານ, ຕໍ່ໄປກໍໃຫ້ພິຈາລະນາວ່າພວກເຂົາມີຄວາມສາມາດໃນການເຮັດວຽກ ແລະ ແບກຮັບພາລະ ຫຼື ບໍ່; ຈາກນັ້ນຈຶ່ງພິຈາລະນາດ້ານອື່ນໆ.

ນີ້ຄືຂໍ້ທີສິບຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ໃນຂໍ້ທີສິບນີ້ ການໄຈ້ແຍກການສະແດງອອກຕ່າງໆຂອງຜູ້ນໍາປອມກໍມີປະມານນີ້ແຫຼະ. ຈາກທັດສະນະຄະຕິ ແລະ ການສະແດງອອກທີ່ຜູ້ນໍາປອມປະຕິບັດຕໍ່ວັດຖຸສິ່ງຂອງຂອງເຮືອນຂອງພຣະເຈົ້າ, ເຮົາສາມາດເຫັນໄດ້ວ່າ ພວກເຂົາສ່ວນຫຼາຍຂາດຄວາມສຳນຶກ ແລະ ເຫດຜົນ, ວ່າພວກເຂົາມີຄວາມເປັນມະນຸດທີ່ບໍ່ດີຫຼາຍ ແລະ ບໍ່ມີຄວາມຮັບຜິດຊອບ, ເຈົ້າສາມາດເວົ້າໄດ້ວ່າຈິດໃຈຂອງພວກເຂົາບໍ່ຊື່ຕົງ. ຕອນນີ້ພວກເຮົາບໍ່ມີຫຼັກຖານອີກຢ່າງໜຶ່ງທີ່ສາມາດໃຊ້ເພື່ອກຳນົດວ່າຜູ້ໃດຜູ້ໜຶ່ງເປັນຜູ້ນໍາປອມແລ້ວບໍ? ຜູ້ນໍາປອມບາງຄົນບໍ່ສາມາດເຮັດວຽກໄດ້ ຍ້ອນວ່າຄວາມສາມາດຂອງພວກເຂົາຕໍ່າ ແລະ ຍ້ອນວ່າພວກເຂົາຕາບອດ ແລະ ບໍ່ມີຄວາມເຂົ້າໃຈຢ່າງເລິກເຊິ່ງໃນສິ່ງຕ່າງໆ. ບາງຄົນບໍ່ເຮັດວຽກງານທີ່ແທ້ຈິງ ຍ້ອນວ່າຈິດໃຈຂອງພວກເຂົາບໍ່ຊື່ຕົງ ແລະ ພວກເຂົາສະແຫວງຫາແຕ່ຜົນປະໂຫຍດຂອງຕົນເອງເທົ່ານັ້ນ, ພວກເຂົາບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ ແລະ ພວກເຂົາບໍ່ສົນໃຈວ່າຜູ້ທີ່ພຣະເຈົ້າເລືອກຈະເປັນ ຫຼື ຕາຍ. ຜູ້ນໍາປອມທຸກປະເພດຕ້ອງຖືກປົດອອກ ແລະ ຖືກກຳຈັດອອກໂດຍໄວເທົ່າທີ່ຈະໄວໄດ້, ເພື່ອປ້ອງກັນຄວາມຊັກຊ້າຕໍ່ວຽກງານຂອງເຮືອນຂອງພຣະເຈົ້າ ແລະ ການທຳຮ້າຍຕໍ່ຜູ້ທີ່ຖືກເລືອກຂອງພຣະອົງ.

1 ພຶດສະພາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (12)

ໃນການເຕົ້າໂຮມຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບຂໍ້ທີສິບໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ: “ເກັບຮັກສາຢ່າງຖືກຕ້ອງ ແລະ ຈັດສັນຢ່າງສົມເຫດສົມຜົນບັນດາລາຍການວັດຖຸຕ່າງໆຂອງເຮືອນຂອງພຣະເຈົ້າ (ໜັງສື, ອຸປະກອນຕ່າງໆ, ທັນຍາພືດ ແລະ ອື່ນໆ) ແລະ ດຳເນີນການກວດກາ, ການບຳລຸງຮັກສາ ແລະ ການສ້ອມແປງເປັນປະຈຳເພື່ອຫຼຸດຜ່ອນຄວາມເສຍຫາຍ ແລະ ການສິ້ນເປືອງ; ທັງຍັງຕ້ອງປ້ອງກັນບໍ່ໃຫ້ຄົນຊົ່ວຊ້າສວຍໂອກາດຍຶດເອົາສິ່ງເຫຼົ່ານັ້ນ”. ການໂອ້ລົມກ່ຽວກັບຂໍ້ທີສິບແມ່ນກ່ຽວກັບວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດ ແລະ ຄວາມຮັບຜິດຊອບທີ່ພວກເຂົາຄວນເຮັດໃຫ້ສຳເລັດ ກ່ຽວກັບບັນດາວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ ແລະ ໃນຂະນະດຽວກັນ, ມັນກໍໄດ້ເປີດໂປງໂດຍການສົມທຽບການສະແດງອອກຕ່າງໆຂອງຜູ້ນໍາປອມ. ຖ້າຜູ້ນໍາ ແລະ ຜູ້ເຮັດວຽກເຮັດຄວາມຮັບຜິດຊອບທີ່ພວກເຂົາຄວນເຮັດ ແລະ ສາມາດເຮັດໄດ້ໃນວຽກງານແຕ່ລະລາຍການຂອງເຮືອນຂອງພຣະເຈົ້າສຳເລັດ, ແລ້ວພວກເຂົາກໍເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານ; ຖ້າພວກເຂົາບໍ່ເຮັດຄວາມຮັບຜິດຊອບຂອງຕົນໃຫ້ສຳເລັດ ແລະ ບໍ່ໄດ້ເຮັດວຽກງານຕົວຈິງໃດໆ, ແລ້ວກໍເປັນທີ່ຊັດເຈນວ່າພວກເຂົາແມ່ນຜູ້ນໍາປອມ. ກ່ຽວກັບຂໍ້ທີສິບ, ແນ່ນອນວ່າຜູ້ນໍາປອມບໍ່ໄດ້ເຮັດວຽກງານການເກັບຮັກສາ ແລະ ການຈັດສັນບັນດາວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າຢ່າງສົມເຫດສົມຜົນໄດ້ດີ, ສິ່ງຂອງເຫຼົ່ານັ້ນບໍ່ໄດ້ຮັບການປົກປັກຮັກສາເປັນຢ່າງດີ ຫຼື ອາດຈະບໍ່ໄດ້ຮັບການປົກປັກຮັກສາເລີຍດ້ວຍຊໍ້າ ແລະ ຜູ້ນໍາປອມກໍເຮັດໃຫ້ການຈັດສັນຂອງພວກເຂົາສັບສົນວຸ້ນວາຍ. ພວກເຂົາອາດຈະບໍ່ໄດ້ເອົາໃຈໃສ່ວຽກງານນີ້ຢ່າງຈິງຈັງເລີຍດ້ວຍຊໍ້າ. ເຖິງແມ່ນວ່າມັນເປັນວຽກງານທົ່ວໄປ, ມັນກໍຍັງເປັນຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນເຮັດໃຫ້ສຳເລັດ ແລະ ເປັນວຽກງານທີ່ພວກເຂົາຄວນເຮັດ. ໂດຍບໍ່ຄຳນຶງວ່າພວກເຂົາຈະເຮັດວຽກງານນັ້ນດ້ວຍຕົນເອງ ຫຼື ຈັດຫາຄົນທີ່ເໝາະສົມມາເຮັດ ແລະ ດຳເນີນການຕິດຕາມກວດກາ, ກວດສອບ, ຕິດຕາມ ແລະ ອື່ນໆ, ໃນກໍລະນີໃດກໍຕາມ, ວຽກງານນີ້ແມ່ນບໍ່ສາມາດແຍກອອກຈາກຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້, ພວກມັນກ່ຽວຂ້ອງກັນໂດຍກົງ. ສະນັ້ນ, ເມື່ອເວົ້າເຖິງວຽກງານນີ້, ຖ້າຜູ້ນໍາ ແລະ ຜູ້ເຮັດວຽກບໍ່ໄດ້ປົກປັກຮັກສາຢ່າງຖືກຕ້ອງ ແລະ ຈັດສັນບັນດາວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າຢ່າງສົມເຫດສົມຜົນ, ພວກເຂົາກໍບໍ່ໄດ້ເຮັດຄວາມຮັບຜິດຊອບຂອງຕົນໃຫ້ສຳເລັດ ແລະ ພວກເຂົາກໍບໍ່ໄດ້ເຮັດວຽກງານຂອງພວກເຂົາໄດ້ດີ. ນີ້ແມ່ນການສະແດງອອກຢ່າງໜຶ່ງຂອງຜູ້ນໍາປອມ. ໃນການເຕົ້າໂຮມຄັ້ງທີ່ຜ່ານມາຂອງພວກເຮົາ, ພວກເຮົາໄດ້ດຳເນີນການເປີດໂປງ ແລະ ໄຈ້ແຍກແບບງ່າຍດາຍກ່ຽວກັບການສະແດງອອກທີ່ຜູ້ນໍາປອມສະແດງອອກໃນຂະນະທີ່ຈັດການກັບລາຍການວຽກງານທົ່ວໄປນີ້ ແລະ ພວກເຮົາກໍໄດ້ຍົກຕົວຢ່າງຈຳນວນໜຶ່ງ. ຖ້າໃຜຜູ້ໜຶ່ງເປັນຜູ້ນໍາປອມ, ແລ້ວພວກເຂົາກໍບໍ່ໄດ້ເຮັດຄວາມຮັບຜິດຊອບຂອງຕົນໃນວຽກງານນີ້ໃຫ້ສຳເລັດຢ່າງແນ່ນອນ ແລະ ວຽກງານທີ່ພວກເຂົາເຮັດກໍບໍ່ໄດ້ມາດຕະຖານ. ນີ້ກໍເພາະວ່າຜູ້ນໍາປອມບໍ່ເຄີຍໃສ່ໃຈວຽກງານຕົວຈິງ, ເມື່ອຈັດແຈງແລ້ວ, ພວກເຂົາກໍຖືວ່າຈົບສິ້ນ ແລະ ພວກເຂົາບໍ່ເຄີຍຕິດຕາມ ຫຼື ເຂົ້າຮ່ວມໃນວຽກງານດັ່ງກ່າວ. ເຫດຜົນຫຼັກອີກຢ່າງໜຶ່ງກໍຄື ຜູ້ນໍາປອມບໍ່ເຂົ້າໃຈຫຼັກການຂອງວຽກງານໃດໆທີ່ພວກເຂົາເຮັດ. ເຖິງແມ່ນວ່າພວກເຂົາຈະບໍ່ໄດ້ຢູ່ລ້າໆໃນວຽກງານຂອງພວກເຂົາ, ສິ່ງທີ່ພວກເຂົາເຮັດກໍບໍ່ສອດຄ່ອງກັບຫຼັກການ ແລະ ກົດທີ່ເຮືອນຂອງພຣະເຈົ້າກຳນົດໄວ້ ຫຼື ແມ່ນແຕ່ບໍ່ສອດຄ່ອງກັບຫຼັກການເລີຍ. ການບໍ່ສອດຄ່ອງກັບຫຼັກການໝາຍຄວາມວ່າແນວໃດ? ຄວາມໝາຍຂອງມັນກໍຄື ພວກເຂົາກຳລັງກະທຳການຕາມອຳເພີໃຈ, ປະພຶດຢ່າງຂາດວິໄນໂດຍອີງໃສ່ຈິນຕະນາການ, ເຈດຕະນາ ແລະ ຄວາມຮູ້ສຶກຂອງພວກເຂົາ ແລະ ອື່ນໆ. ສະນັ້ນ, ບໍ່ວ່າຈະເປັນແນວໃດກໍຕາມ, ມີການສະແດງອອກຫຼັກສອງຢ່າງຂອງຜູ້ນໍາປອມ ເມື່ອເວົ້າເຖິງລາຍການນີ້ໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ: ຢ່າງທຳອິດແມ່ນພວກເຂົາບໍ່ໄດ້ເຮັດວຽກງານຕົວຈິງ ແລະ ຢ່າງທີສອງແມ່ນພວກເຂົາບໍ່ສາມາດກຳແໜ້ນຫຼັກການໄດ້, ສະນັ້ນພວກເຂົາຈຶ່ງບໍ່ສາມາດເຮັດວຽກງານຕົວຈິງໄດ້. ສິ່ງເຫຼົ່ານີ້ແມ່ນການສະແດງອອກພື້ນຖານ. ໃນການເຕົ້າໂຮມຄັ້ງທີ່ຜ່ານມາຂອງພວກເຮົາ, ພວກເຮົາໄດ້ໂອ້ລົມ ແລະ ເປີດໂປງວ່າຄວາມເປັນມະນຸດຂອງຜູ້ນໍາປອມສະແດງອອກແນວໃດໃນການຈັດການວຽກງານທົ່ວໄປປະເພດນີ້. ແມ່ນແຕ່ວຽກງານທີ່ງ່າຍດາຍພຽງຢ່າງດຽວນີ້, ຜູ້ນໍາປອມກໍບໍ່ສາມາດເຮັດຄວາມຮັບຜິດຊອບຂອງຕົນໃຫ້ສຳເລັດໄດ້. ພວກເຂົາມີຄວາມສາມາດທີ່ຈະເຮັດວຽກງານນີ້, ແຕ່ພວກເຂົາບໍ່ລົງມືເຮັດ. ສິ່ງນີ້ກ່ຽວຂ້ອງກັບຄຸນລັກສະນະ ແລະ ຄວາມເປັນມະນຸດຂອງຄົນປະເພດນີ້. ມີບັນຫາຫຍັງກັບຄວາມເປັນມະນຸດຂອງພວກເຂົາ? ຈິດໃຈຂອງພວກເຂົາບໍ່ຊື່ຕົງ ແລະ ຄຸນລັກສະນະຂອງພວກເຂົາກໍຕໍ່າຕ້ອຍ. ໂດຍພື້ນຖານແລ້ວ ພວກເຮົາໄດ້ໂອ້ລົມກັນຈົບແລ້ວກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ຫຼັກການທົ່ວໄປ ແລະ ການສະແດງອອກຕ່າງໆຂອງຜູ້ນໍາປອມພາຍໃຕ້ຂໍ້ທີສິບ. ມື້ນີ້, ພວກເຮົາຈະໂອ້ລົມກັນຕໍ່ກ່ຽວກັບຂໍ້ທີສິບເອັດໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ.

ຂໍ້ທີສິບເອັດ: ເລືອກຄົນທີ່ໄວ້ໃຈໄດ້ ເຊິ່ງມີຄວາມເປັນມະນຸດທີ່ໄດ້ມາດຕະຖານ ໂດຍສະເພາະສຳລັບໜ້າທີ່ໃນການລົງທະບຽນ, ກວດນັບ ແລະ ການເກັບຮັກສາເຄື່ອງຖວາຍຢ່າງເປັນລະບົບ; ກວດກາ ແລະ ກວດສອບລາຍຮັບ-ລາຍຈ່າຍເປັນປະຈຳ ເພື່ອໃຫ້ສາມາດກວດພົບກໍລະນີການຟຸມເຟືອຍ ຫຼື ການສິ້ນເປືອງ, ພ້ອມທັງລາຍຈ່າຍທີ່ບໍ່ສົມເຫດສົມຜົນໄດ້ໂດຍທັນທີ, ຢຸດຕິສິ່ງດັ່ງກ່າວ ແລະ ຮຽກຮ້ອງຄ່າຊົດເຊີຍທີ່ສົມເຫດສົມຜົນ; ນອກຈາກນີ້, ຕ້ອງປ້ອງກັນຢ່າງເດັດຂາດບໍ່ໃຫ້ເຄື່ອງຖວາຍຕົກໄປຢູ່ໃນມືຂອງຄົນຊົ່ວຊ້າ ແລະ ຖືກພວກເຂົາຍຶດຄອງເອົາໄປ

ເຄື່ອງຖວາຍແມ່ນຫຍັງ

ເນື້ອໃນຂອງຂໍ້ທີສິບເອັດໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນ: “ເລືອກຄົນທີ່ໄວ້ໃຈໄດ້ ເຊິ່ງມີຄວາມເປັນມະນຸດທີ່ໄດ້ມາດຕະຖານ ໂດຍສະເພາະສຳລັບໜ້າທີ່ໃນການລົງທະບຽນ, ກວດນັບ ແລະ ການເກັບຮັກສາເຄື່ອງຖວາຍຢ່າງເປັນລະບົບ; ກວດກາ ແລະ ກວດສອບລາຍຮັບ-ລາຍຈ່າຍເປັນປະຈຳ ເພື່ອໃຫ້ສາມາດກວດພົບກໍລະນີການຟຸມເຟືອຍ ຫຼື ການສິ້ນເປືອງ, ພ້ອມທັງລາຍຈ່າຍທີ່ບໍ່ສົມເຫດສົມຜົນໄດ້ໂດຍທັນທີ, ຢຸດຕິສິ່ງດັ່ງກ່າວ ແລະ ຮຽກຮ້ອງຄ່າຊົດເຊີຍທີ່ສົມເຫດສົມຜົນ; ນອກຈາກນີ້, ຕ້ອງປ້ອງກັນຢ່າງເດັດຂາດບໍ່ໃຫ້ເຄື່ອງຖວາຍຕົກໄປຢູ່ໃນມືຂອງຄົນຊົ່ວຊ້າ ແລະ ຖືກພວກເຂົາຍຶດຄອງເອົາໄປ”. ໃນວຽກງານນີ້, ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນຫຍັງ? ວຽກງານຫຼັກທີ່ພວກເຂົາຕ້ອງເຮັດແມ່ນຫຍັງ? (ການປົກປ້ອງເຄື່ອງຖວາຍຢ່າງເໝາະສົມ.) ຂໍ້ທີສິບແມ່ນກ່ຽວກັບການປົກປັກຮັກສາ ແລະ ການຈັດສັນບັນດາວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າຢ່າງສົມເຫດສົມຜົນ; ຂໍ້ນີ້ແມ່ນກ່ຽວກັບການປົກປ້ອງເຄື່ອງຖວາຍຢ່າງເໝາະສົມ. ບັນດາວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ ແລະ ເຄື່ອງຖວາຍຂອງມັນແມ່ນຂ້ອນຂ້າງຄ້າຍຄືກັນ, ແຕ່ພວກມັນຄືກັນບໍ? (ບໍ່.) ແມ່ນຫຍັງຄືຄວາມແຕກຕ່າງ? (ເຄື່ອງຖວາຍສ່ວນໃຫຍ່ໝາຍເຖິງເງິນ.) ເງິນແມ່ນດ້ານໜຶ່ງຂອງມັນ. ບັນດາວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ ແລະ ເຄື່ອງຖວາຍແຕກຕ່າງກັນໃນລັກສະນະແນວໃດ? ໜັງສືພຣະທຳຂອງພຣະເຈົ້າແມ່ນເຄື່ອງຖວາຍບໍ? ເຄື່ອງຈັກຕ່າງໆທີ່ໃຊ້ສຳລັບວຽກງານແມ່ນເຄື່ອງຖວາຍບໍ? ເຄື່ອງໃຊ້ປະຈຳວັນຕ່າງໆທີ່ເຮືອນຂອງພຣະເຈົ້າຊື້ແມ່ນເຄື່ອງຖວາຍບໍ? (ບໍ່ແມ່ນ.) ແລ້ວສິ່ງເຫຼົ່ານີ້ແມ່ນຫຍັງ? ໃນເຮືອນຂອງພຣະເຈົ້າ, ໜັງສືພຣະທຳຂອງພຣະເຈົ້າທັງໝົດ ແລະ ອຸປະກອນປະເພດຕ່າງໆທັງໝົດທີ່ຈຳເປັນສຳລັບວຽກງານຂອງຕົນທີ່ຈັດຊື້ດ້ວຍເງິນທີ່ຖວາຍໂດຍຜູ້ທີ່ພຣະເຈົ້າເລືອກ, ລວມທັງສິ່ງຂອງຕ່າງໆ ເຊັ່ນ: ກ້ອງຖ່າຍຮູບ, ເຄື່ອງບັນທຶກສຽງ, ຄອມພິວເຕີ ແລະ ໂທລະສັບມືຖື, ທັງໝົດເຫຼົ່ານີ້ແມ່ນວັດຖຸສິ່ງຂອງຂອງເຮືອນຂອງພຣະເຈົ້າ. ນອກເໜືອຈາກສິ່ງເຫຼົ່ານີ້, ໂຕະ, ຕັ່ງ, ຕັ່ງຍາວ, ອາຫານ ແລະ ເຄື່ອງໃຊ້ປະຈຳວັນອື່ນໆ ກໍແມ່ນວັດຖຸສິ່ງຂອງຂອງເຮືອນຂອງພຣະເຈົ້າເຊັ່ນກັນ. ສິ່ງຂອງເຫຼົ່ານີ້ບາງອັນແມ່ນຊື້ໂດຍອ້າຍເອື້ອຍນ້ອງ ແລະ ສ່ວນອື່ນໆ, ເຮືອນຂອງພຣະເຈົ້າກໍຊື້ດ້ວຍເຄື່ອງຖວາຍ; ພວກມັນທັງໝົດຖືກຈັດປະເພດເປັນວັດຖຸສິ່ງຂອງຂອງເຮືອນຂອງພຣະເຈົ້າ. ພວກເຮົາໄດ້ໂອ້ລົມກັນກ່ຽວກັບຫົວຂໍ້ນີ້ໃນການເຕົ້າໂຮມຄັ້ງທີ່ຜ່ານມາຂອງພວກເຮົາ. ຕອນນີ້ພວກເຮົາຈະມາເບິ່ງສິ່ງທີ່ສຳຄັນທີ່ພວກເຮົາຈະໂອ້ລົມກັນພາຍໃຕ້ຂໍ້ທີສິບເອັດ: ເຄື່ອງຖວາຍ. ເຄື່ອງຖວາຍແມ່ນຫຍັງກັນແທ້? ຂອບເຂດຂອງມັນຖືກກຳນົດແນວໃດ? ກ່ອນທີ່ພວກເຮົາຈະໂອ້ລົມກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ມັນເປັນສິ່ງຈຳເປັນທີ່ຈະຕ້ອງທຳຄວາມກະຈ່າງແຈ້ງກ່ຽວກັບຄຳຖາມທີ່ວ່າເຄື່ອງຖວາຍແມ່ນຫຍັງ. ເຖິງແມ່ນວ່າຄົນສ່ວນໃຫຍ່ເຄີຍເຊື່ອໃນພຣະເຢຊູໃນອະດີດ ແລະ ໄດ້ຍອມຮັບເອົາວຽກງານຂັ້ນຕອນນີ້ເປັນເວລາຫຼາຍປີ, ແນວຄິດຂອງພວກເຂົາກ່ຽວກັບເຄື່ອງຖວາຍກໍຍັງຄົງບໍ່ຊັດເຈນ. ພວກເຂົາບໍ່ແນ່ໃຈວ່າເຄື່ອງຖວາຍແມ່ນຫຍັງແທ້. ບາງຄົນຈະເວົ້າວ່າເຄື່ອງຖວາຍແມ່ນເງິນ ແລະ ວັດຖຸສິ່ງຂອງທີ່ຖວາຍໃຫ້ແກ່ພຣະເຈົ້າ, ໃນຂະນະທີ່ຄົນອື່ນໆຈະເວົ້າວ່າ ຫຼັກໆແລ້ວເຄື່ອງຖວາຍໝາຍເຖິງເງິນ. ຄຳກ່າວໃດໃນສອງຢ່າງນີ້ທີ່ຖືກຕ້ອງ? (ຕາບໃດທີ່ສິ່ງໃດໜຶ່ງຖືກຖວາຍໃຫ້ແກ່ພຣະເຈົ້າ, ບໍ່ວ່າຈະເປັນເງິນ ຫຼື ສິ່ງຂອງໃດກໍຕາມ, ໃຫຍ່ ຫຼື ນ້ອຍ, ມັນກໍແມ່ນເຄື່ອງຖວາຍ.) ນັ້ນແມ່ນບົດສະຫຼຸບທີ່ຂ້ອນຂ້າງຖືກຕ້ອງ. ຕອນນີ້ເມື່ອຂອບເຂດ ແລະ ຂີດຈຳກັດຂອງເຄື່ອງຖວາຍຊັດເຈນແລ້ວ, ໃຫ້ເຮົານິຍາມຢ່າງຖືກຕ້ອງວ່າເຄື່ອງຖວາຍແມ່ນຫຍັງກັນແທ້, ເພື່ອໃຫ້ທຸກຄົນສາມາດເຂົ້າໃຈແນວຄິດນີ້ໄດ້ຢ່າງຊັດເຈນ.

ກ່ຽວກັບເລື່ອງເຄື່ອງຖວາຍ, ພຣະຄໍາພີໄດ້ບັນທຶກໄວ້ວ່າ ໃນເບື້ອງຕົ້ນພຣະເຈົ້າໄດ້ຂໍໃຫ້ມະນຸດຖວາຍໜຶ່ງສ່ວນສິບໃຫ້ແກ່ພຣະເຈົ້າ, ນີ້ຄືເຄື່ອງຖວາຍ. ບໍ່ວ່າຈຳນວນທີ່ຖວາຍຈະຫຼາຍ ຫຼື ໜ້ອຍ ແລະ ບໍ່ວ່າຈະຖວາຍຫຍັງ, ບໍ່ວ່າຈະເປັນເງິນ ຫຼື ວັດຖຸສິ່ງຂອງ, ຕາບໃດທີ່ມັນເປັນໜຶ່ງສ່ວນສິບຂອງລາຍໄດ້ຂອງບຸກຄົນທີ່ຄວນຖວາຍ, ມັນກໍແມ່ນເຄື່ອງຖວາຍຢ່າງແນ່ນອນ. ນີ້ແມ່ນສິ່ງທີ່ພຣະເຈົ້າໄດ້ຂໍຈາກມະນຸດ, ເປັນສິ່ງທີ່ຜູ້ທີ່ເຊື່ອໃນພຣະເຈົ້າຄວນຖວາຍໃຫ້ແກ່ພຣະເຈົ້າ. ໜຶ່ງສ່ວນສິບທີ່ຕ້ອງຖວາຍນີ້ແມ່ນດ້ານໜຶ່ງຂອງເຄື່ອງຖວາຍ. ບາງຄົນຖາມວ່າ: “ໜຶ່ງສ່ວນສິບນັ້ນໝາຍເຖິງເງິນເທົ່ານັ້ນບໍ?” ບໍ່ຈຳເປັນ. ຕົວຢ່າງ, ຖ້າຄົນຜູ້ໜຶ່ງເກັບກ່ຽວທັນຍາພືດໄດ້ສິບເອເຄີ, ບໍ່ວ່າຈະມີທັນຍາພືດຫຼາຍສໍ່າໃດກໍຕາມ, ໃນທີ່ສຸດແລ້ວທັນຍາພືດໃນໜຶ່ງເອເຄີກໍຄວນຖືກຖວາຍໃຫ້ແກ່ພຣະເຈົ້າ, ໜຶ່ງສ່ວນສິບນີ້ແມ່ນສິ່ງທີ່ຜູ້ຄົນຄວນຖວາຍ. ສະນັ້ນ, ແນວຄິດຂອງ “ໜຶ່ງສ່ວນສິບ” ບໍ່ພຽງແຕ່ໝາຍເຖິງເງິນເທົ່ານັ້ນ, ມັນບໍ່ໄດ້ໝາຍຄວາມວ່າເມື່ອຄົນຜູ້ໜຶ່ງຫາເງິນໄດ້ໜຶ່ງພັນຢວນ, ພວກເຂົາຕ້ອງຖວາຍໃຫ້ພຣະເຈົ້າໜຶ່ງຮ້ອຍຢວນ, ແທນທີ່ຈະເປັນແນວນັ້ນ ມັນໝາຍເຖິງທຸກສິ່ງທີ່ຜູ້ຄົນໄດ້ຮັບ, ເຊິ່ງກວມເອົາຫຼາຍກວ່ານັ້ນ, ລວມທັງວັດຖຸສິ່ງຂອງ ແລະ ເງິນ. ນີ້ແມ່ນສິ່ງທີ່ພຣະຄໍາພີເວົ້າເຖິງ. ແນ່ນອນວ່າ, ໃນປັດຈຸບັນນີ້ ເຮືອນຂອງພຣະເຈົ້າບໍ່ໄດ້ປະຕິບັດຕາມພຣະຄໍາພີຢ່າງເຂັ້ມງວດໃນການຮຽກຮ້ອງໃຫ້ຜູ້ຄົນຖວາຍໜຶ່ງສ່ວນສິບຂອງທຸກສິ່ງທີ່ພວກເຂົາໄດ້ຮັບ. ໃນທີ່ນີ້, ເຮົາພຽງແຕ່ກຳລັງໂອ້ລົມກັນ ແລະ ເຜີຍແຜ່ແນວຄິດ ແລະ ນິຍາມຂອງ “ໜຶ່ງສ່ວນສິບ” ເທົ່ານັ້ນ, ເພື່ອໃຫ້ຜູ້ຄົນຮູ້ວ່າໜຶ່ງສ່ວນສິບທີ່ຕ້ອງຖວາຍນັ້ນແມ່ນດ້ານໜຶ່ງຂອງເຄື່ອງຖວາຍ. ເຮົາບໍ່ໄດ້ຮຽກຮ້ອງໃຫ້ຜູ້ຄົນຖວາຍໜຶ່ງສ່ວນສິບ; ການທີ່ຜູ້ຄົນຈະຖວາຍຫຼາຍເທົ່າໃດແມ່ນຂຶ້ນກັບຄວາມເຂົ້າໃຈສ່ວນຕົວ ແລະ ຄວາມເຕັມໃຈຂອງພວກເຂົາ ແລະ ເຮືອນຂອງພຣະເຈົ້າກໍບໍ່ມີຂໍ້ກຳນົດເພີ່ມເຕີມໃດໆກ່ຽວກັບເລື່ອງນີ້.

ອີກລັກສະນະໜຶ່ງຂອງເຄື່ອງຖວາຍແມ່ນສິ່ງທີ່ຜູ້ຄົນຖວາຍໃຫ້ແກ່ພຣະເຈົ້າ. ຖ້າເວົ້າໃນຄວາມໝາຍກວ້າງ, ແນ່ນອນວ່ານີ້ກໍລວມເຖິງໜຶ່ງສ່ວນສິບທີ່ຕ້ອງຖວາຍເຊັ່ນກັນ; ຖ້າເວົ້າໂດຍສະເພາະແລ້ວ, ນອກເໜືອຈາກໜຶ່ງສ່ວນສິບທີ່ຕ້ອງຖວາຍ, ສິ່ງໃດກໍຕາມທີ່ຜູ້ຄົນຖວາຍໃຫ້ແກ່ພຣະເຈົ້າກໍລ້ວນແລ້ວແຕ່ຢູ່ໃນປະເພດຂອງເຄື່ອງຖວາຍ. ສິ່ງທີ່ຖວາຍໃຫ້ແກ່ພຣະເຈົ້າກວມເອົາຂອບເຂດທີ່ກວ້າງຂວາງ, ຕົວຢ່າງ, ອາຫານ, ເຄື່ອງໃຊ້, ເຄື່ອງໃຊ້ປະຈຳວັນ, ອາຫານເສີມເພື່ອສຸຂະພາບ, ຕະຫຼອດຈົນງົວ, ແກະ ແລະ ອື່ນໆທີ່ຖືກຖວາຍເທິງແທ່ນບູຊາໃນສະໄໝພຣະຄໍາພີເດີມ. ສິ່ງເຫຼົ່ານີ້ລ້ວນແລ້ວແຕ່ເປັນເຄື່ອງຖວາຍ. ການທີ່ສິ່ງໃດໜຶ່ງຈະເປັນເຄື່ອງຖວາຍ ຫຼື ບໍ່ແມ່ນຂຶ້ນກັບເຈດຕະນາຂອງຜູ້ຖວາຍ; ຖ້າຜູ້ຖວາຍເວົ້າວ່າສິ່ງນີ້ຖືກຖວາຍໃຫ້ແກ່ພຣະເຈົ້າ, ບໍ່ວ່າຈະຖືກມອບໃຫ້ພຣະເຈົ້າໂດຍກົງ ຫຼື ວາງໄວ້ໃນເຮືອນຂອງພຣະເຈົ້າເພື່ອການປົກປັກຮັກສາ, ມັນກໍຕົກຢູ່ໃນປະເພດຂອງເຄື່ອງຖວາຍ ແລະ ຜູ້ຄົນບໍ່ສາມາດແຕະຕ້ອງຕາມອຳເພີໃຈໄດ້. ຕົວຢ່າງເຊັ່ນ: ເມື່ອຄົນໃດໜຶ່ງຊື້ຄອມພິວເຕີຊັ້ນດີ ແລະ ຖວາຍໃຫ້ແກ່ພຣະເຈົ້າ, ມັນກໍກາຍເປັນເຄື່ອງຖວາຍ; ເມື່ອຄົນໃດໜຶ່ງຊື້ລົດໃຫ້ພຣະເຈົ້າ, ມັນກໍກາຍເປັນເຄື່ອງຖວາຍ; ເມື່ອຄົນໃດໜຶ່ງຊື້ອາຫານເສີມເພື່ອສຸຂະພາບສອງຂວດ ແລະ ຖວາຍໃຫ້ແກ່ພຣະເຈົ້າ, ຂວດເຫຼົ່ານັ້ນກໍກາຍເປັນເຄື່ອງຖວາຍ. ບໍ່ມີຄຳນິຍາມທີ່ສະເພາະເຈາະຈົງວ່າວັດຖຸສິ່ງຂອງທີ່ຖວາຍໃຫ້ແກ່ພຣະເຈົ້ານັ້ນແມ່ນຫຍັງ. ສະຫຼຸບແລ້ວ, ມັນເປັນຂອບເຂດທີ່ກວ້າງຂວາງຫຼາຍ, ມັນຄືສິ່ງຕ່າງໆທີ່ຜູ້ທີ່ຕິດຕາມພຣະອົງຖວາຍໃຫ້ແກ່ພຣະເຈົ້າ. ບາງຄົນອາດຈະເວົ້າວ່າ: “ຕອນນີ້ພຣະເຈົ້າໄດ້ບັງເກີດເປັນມະນຸດຢູ່ເທິງໂລກ ແລະ ສິ່ງທີ່ຖວາຍໃຫ້ພຣະອົງກໍເປັນຂອງພຣະອົງ, ແຕ່ຖ້າຫາກພຣະອົງບໍ່ໄດ້ຢູ່ເທິງໂລກເດ? ເມື່ອພຣະເຈົ້າສະຖິດຢູ່ໃນສະຫວັນ, ສິ່ງທີ່ຖວາຍໃຫ້ພຣະອົງບໍ່ແມ່ນເຄື່ອງຖວາຍບໍ?” ສິ່ງນີ້ຖືກຕ້ອງບໍ? (ບໍ່.) ສິ່ງນີ້ບໍ່ໄດ້ອີງໃສ່ວ່າພຣະເຈົ້າຢູ່ໃນຊ່ວງເວລາຂອງການບັງເກີດເປັນມະນຸດ ຫຼື ບໍ່. ໃນກໍລະນີໃດກໍຕາມ, ຕາບໃດທີ່ສິ່ງໃດໜຶ່ງຖືກຖວາຍໃຫ້ແກ່ພຣະເຈົ້າ, ມັນກໍແມ່ນເຄື່ອງຖວາຍ. ຄົນອື່ນໆອາດຈະເວົ້າວ່າ: “ມີສິ່ງຂອງຫຼາຍຢ່າງທີ່ຖືກຖວາຍໃຫ້ແກ່ພຣະເຈົ້າ. ພຣະອົງສາມາດນຳໃຊ້ພວກມັນໄດ້ບໍ? ພຣະອົງສາມາດໃຊ້ພວກມັນທັງໝົດໄດ້ບໍ?” (ນັ້ນບໍ່ກ່ຽວຫຍັງກັບມະນຸດ.) ນັ້ນເປັນຄຳເວົ້າທີ່ຖືກຕ້ອງ ແລະ ເຂົ້າເຖິງແກ່ນແທ້. ສິ່ງເຫຼົ່ານີ້ຖືກຖວາຍໃຫ້ແກ່ພຣະເຈົ້າໂດຍມະນຸດ; ພຣະອົງຈະນຳໃຊ້ພວກມັນແນວໃດ ແລະ ພຣະອົງຈະສາມາດໃຊ້ພວກມັນທັງໝົດໄດ້ ຫຼື ບໍ່ ແລະ ພຣະອົງຈະຈັດສັນ ແລະ ຈັດການກັບພວກມັນແນວໃດ, ກໍບໍ່ກ່ຽວຫຍັງກັບມະນຸດ. ເຈົ້າເອງບໍ່ຈຳເປັນຕ້ອງກັງວົນ ຫຼື ທຸກໃຈກ່ຽວກັບເລື່ອງນັ້ນ. ສະຫຼຸບໂດຍຫຍໍ້, ທັນທີທີ່ຄົນໃດໜຶ່ງຖວາຍບາງສິ່ງໃຫ້ແກ່ພຣະເຈົ້າ, ສິ່ງນັ້ນກໍຕົກຢູ່ໃນຂອບເຂດຂອງເຄື່ອງຖວາຍ. ມັນເປັນຂອງພຣະເຈົ້າ ແລະ ມັນບໍ່ກ່ຽວຫຍັງກັບບຸກຄົນໃດ. ບາງຄົນອາດຈະເວົ້າວ່າ: “ຟັງຈາກທີ່ພຣະອົງເວົ້າ, ມັນຄືກັບວ່າພຣະເຈົ້າກຳລັງບັງຄັບອ້າງກຳມະສິດເໜືອສິ່ງນັ້ນ”. ມັນເປັນແບບນັ້ນບໍ? (ບໍ່ແມ່ນ.) ສິ່ງນັ້ນເປັນຂອງພຣະເຈົ້າ, ສະນັ້ນມັນຈຶ່ງຖືກເອີ້ນວ່າເຄື່ອງຖວາຍ. ຜູ້ຄົນບໍ່ສາມາດແຕະຕ້ອງມັນ ຫຼື ຈັດສັນມັນຕາມອຳເພີໃຈ. ບາງຄົນອາດຈະຖາມວ່າ: “ນັ້ນບໍ່ແມ່ນການສິ້ນເປືອງບໍ?” ເຖິງແມ່ນວ່າມັນສິ້ນເປືອງ, ນັ້ນກໍບໍ່ແມ່ນທຸລະຂອງເຈົ້າ. ຄົນອື່ນໆອາດຈະເວົ້າວ່າ: “ເມື່ອພຣະເຈົ້າສະຖິດຢູ່ໃນສະຫວັນ ແລະ ບໍ່ໄດ້ບັງເກີດເປັນມະນຸດ, ພຣະອົງບໍ່ສາມາດຊື່ນຊົມ ຫຼື ນຳໃຊ້ສິ່ງທີ່ຜູ້ຄົນຖວາຍໃຫ້ພຣະອົງໄດ້. ແລ້ວຈະຕ້ອງເຮັດແນວໃດ?” ນັ້ນເປັນເລື່ອງທີ່ຈັດການໄດ້ງ່າຍ: ເຮືອນຂອງພຣະເຈົ້າ ແລະ ຄຣິສຕະຈັກຢູ່ທີ່ນັ້ນເພື່ອຈັດການກັບສິ່ງເຫຼົ່ານີ້ຕາມຫຼັກການ; ບໍ່ຈຳເປັນທີ່ເຈົ້າຈະຕ້ອງກັງວົນໃຈກ່ຽວກັບມັນ ຫຼື ທຸກໃຈກ່ຽວກັບມັນ. ສະຫຼຸບແລ້ວ, ບໍ່ວ່າສິ່ງໃດໜຶ່ງຈະຖືກຈັດການແນວໃດກໍຕາມ, ທັນທີທີ່ມັນຕົກຢູ່ໃນປະເພດຂອງເຄື່ອງຖວາຍ, ທັນທີທີ່ມັນຖືກຈັດປະເພດເປັນເຄື່ອງຖວາຍ, ມັນກໍບໍ່ກ່ຽວຫຍັງກັບມະນຸດ. ແລ້ວຍ້ອນວ່າສິ່ງນັ້ນເປັນຂອງພຣະເຈົ້າ, ຜູ້ຄົນບໍ່ສາມາດເຮັດກັບມັນໄດ້ຕາມທີ່ພວກເຂົາຕ້ອງການ, ການເຮັດເຊັ່ນນັ້ນມີຜົນທີ່ຕາມມາ. ໃນຍຸກພຣະຄໍາພີເດີມ, ໃນຊ່ວງເວລາເກັບກ່ຽວໃນລະດູໃບໄມ້ຫຼົ່ນ, ຜູ້ຄົນໄດ້ຖວາຍສິ່ງຂອງທຸກປະເພດທີ່ແທ່ນບູຊາ. ບາງຄົນຖວາຍທັນຍາພືດ, ໝາກໄມ້ ແລະ ພືດຜົນອື່ນໆຫຼາຍຢ່າງ, ໃນຂະນະທີ່ຄົນອື່ນໆຖວາຍງົວ ແລະ ແກະ. ພຣະເຈົ້າໄດ້ຊື່ນຊົມກັບພວກມັນບໍ? ພຣະອົງກິນສິ່ງເຫຼົ່ານັ້ນບໍ? (ບໍ່.) ເຈົ້າຮູ້ໄດ້ແນວໃດວ່າພຣະອົງບໍ່ກິນ? ເຈົ້າເຫັນບໍ? ນັ້ນແມ່ນແນວຄິດຂອງເຈົ້າ. ເຈົ້າເວົ້າວ່າພຣະເຈົ້າບໍ່ກິນພວກມັນ, ແລ້ວ ຖ້າຫາກພຣະອົງໄດ້ລອງຊີມ, ນັ້ນຈະເຮັດໃຫ້ເຈົ້າຮູ້ສຶກແນວໃດ? ນັ້ນຈະບໍ່ສອດຄ່ອງກັບແນວຄິດ ແລະ ຈິນຕະນາການຂອງເຈົ້າບໍ? ບໍ່ແມ່ນວ່າມີບາງຄົນເຊື່ອວ່າເນື່ອງຈາກພຣະເຈົ້າບໍ່ກິນ ຫຼື ຊື່ນຊົມກັບສິ່ງເຫຼົ່ານັ້ນ, ຈຶ່ງບໍ່ຈຳເປັນຕ້ອງຖວາຍພວກມັນບໍ? ເປັນໄປໄດ້ແນວໃດທີ່ພວກເຈົ້າຈະແນ່ໃຈປານນັ້ນ? ພວກເຈົ້າເວົ້າວ່າ “ພຣະເຈົ້າບໍ່ກິນພວກມັນ” ເພາະພວກເຈົ້າຄິດວ່າພຣະອົງເປັນອົງພຣະວິນຍານ ແລະ ບໍ່ສາມາດກິນໄດ້, ຫຼື ເພາະພວກເຈົ້າຄິດວ່າພຣະເຈົ້າມີຕົວຕົນຂອງພຣະອົງໃນຖານະພຣະເຈົ້າ, ພຣະອົງບໍ່ແມ່ນເນື້ອໜັງ ແລະ ຕາຍເປັນ ແລະ ພຣະອົງບໍ່ຄວນຊື່ນຊົມກັບສິ່ງເຫຼົ່ານີ້? ມັນເປັນເລື່ອງໜ້າອັບອາຍບໍທີ່ພຣະເຈົ້າຈະຊື່ນຊົມກັບເຄື່ອງຖວາຍທີ່ຜູ້ຄົນຖວາຍໃຫ້ພຣະອົງ? (ບໍ່.) ແລ້ວມັນບໍ່ສອດຄ່ອງກັບແນວຄິດຂອງຜູ້ຄົນ ຫຼື ມັນບໍ່ສອດຄ່ອງກັບຕົວຕົນຂອງພຣະເຈົ້າ? ມັນແມ່ນອັນໃດກັນແທ້? (ຄົນເຮົາບໍ່ຄວນສົນທະນາເລື່ອງນີ້.) ຖືກຕ້ອງແລ້ວ, ມັນບໍ່ແມ່ນສິ່ງທີ່ຄົນເຮົາຄວນເປັນກັງວົນ. ເຈົ້າບໍ່ຈຳເປັນຕ້ອງຕັດສິນໃຈວ່າພຣະເຈົ້າຕ້ອງຊື່ນຊົມກັບພວກມັນ ຫຼື ວ່າພຣະອົງບໍ່ຄວນຊື່ນຊົມກັບພວກມັນ. ຈົ່ງເຮັດໃນສິ່ງທີ່ເຈົ້າຄວນເຮັດ, ເຮັດໜ້າທີ່ ແລະ ຄວາມຮັບຜິດຊອບຂອງເຈົ້າໃຫ້ສຳເລັດ ແລະ ເຮັດພັນທະຂອງເຈົ້າໃຫ້ສຳເລັດ, ນັ້ນກໍພຽງພໍແລ້ວ. ຈາກນັ້ນເຈົ້າກໍຈະເຮັດວຽກຂອງເຈົ້າສຳເລັດ. ສ່ວນວ່າພຣະເຈົ້າຈະຈັດການກັບສິ່ງເຫຼົ່ານັ້ນແນວໃດ, ນັ້ນແມ່ນທຸລະຂອງພຣະອົງ. ບໍ່ວ່າພຣະເຈົ້າຈະແບ່ງປັນພວກມັນກັບຜູ້ຄົນ ຫຼື ປະໄວ້ໃຫ້ມັນເນົ່າເປື່ອຍ ຫຼື ບໍ່ວ່າພຣະອົງຈະຊື່ນຊົມກັບພວກມັນໜ້ອຍໜຶ່ງ, ຫຼື ເບິ່ງພວກມັນ, ສິ່ງນີ້ບໍ່ແມ່ນສິ່ງທີ່ຈະຕ້ອງຕຳໜິຕິຕຽນ ແລະ ມັນກໍເປັນສິ່ງທີ່ຖືກຕ້ອງ. ພຣະເຈົ້າມີອິດສະຫຼະຂອງພຣະອົງ ເມື່ອເວົ້າເຖິງວິທີທີ່ພຣະອົງຈັດການກັບເລື່ອງເຫຼົ່ານີ້. ມັນບໍ່ແມ່ນສິ່ງທີ່ຄົນເຮົາຄວນເປັນກັງວົນ, ທັງບໍ່ແມ່ນສິ່ງທີ່ພວກເຂົາຄວນຕັດສິນ. ຜູ້ຄົນບໍ່ຄວນຈິນຕະນາການຕາມອຳເພີໃຈກ່ຽວກັບເລື່ອງເຫຼົ່ານີ້, ແຮງໄກທີ່ຈະຕັດສິນ ຫຼື ຕັດສິນລົງຄຳຂາດຕາມອຳເພີໃຈກ່ຽວກັບພວກມັນ. ຕອນນີ້ເຈົ້າເຂົ້າໃຈແລ້ວບໍ? ພຣະເຈົ້າຄວນຈັດການກັບເຄື່ອງຖວາຍທີ່ຜູ້ຄົນຖວາຍໃຫ້ພຣະອົງແນວໃດ? (ພຣະອົງຈະຈັດການກັບພວກມັນຕາມທີ່ພຣະອົງຕ້ອງການ.) ຖືກຕ້ອງແລ້ວ. ຜູ້ຄົນທີ່ເຂົ້າໃຈສິ່ງນີ້ໃນລັກສະນະນັ້ນກໍມີເຫດຜົນທີ່ປົກກະຕິ. ພຣະເຈົ້າຈະຈັດການກັບສິ່ງເຫຼົ່ານີ້ຕາມທີ່ພຣະອົງຕ້ອງການ. ພຣະອົງອາດຈະຫຼຽວເບິ່ງພວກມັນ ຫຼື ພຽງແຕ່ບໍ່ເບິ່ງພວກມັນ ຫຼື ບໍ່ໃສ່ໃຈພວກມັນເລີຍ. ຈົ່ງສົນໃຈພຽງແຕ່ການຖວາຍເມື່ອເຖິງເວລາທີ່ຕ້ອງເຮັດເຊັ່ນນັ້ນ ແລະ ຈົ່ງຖວາຍເມື່ອເຈົ້າປາຖະໜາທີ່ຈະຖວາຍ, ຕາມຂໍ້ກຳນົດຂອງພຣະເຈົ້າ ແລະ ດ້ວຍການເຮັດຄວາມຮັບຜິດຊອບຂອງມະນຸດໃຫ້ສຳເລັດ. ຢ່າສົນໃຈວ່າພຣະເຈົ້າຈະຈັດການ ແລະ ປະຕິບັດຕໍ່ເລື່ອງດັ່ງກ່າວແນວໃດ. ສະຫຼຸບໂດຍຫຍໍ້, ມັນພຽງພໍແລ້ວຖ້າສິ່ງທີ່ເຈົ້າເຮັດຢູ່ໃນຂອບເຂດຂໍ້ກຳນົດຂອງພຣະເຈົ້າ, ສອດຄ່ອງກັບມາດຕະຖານຂອງຄວາມສຳນຶກ ແລະ ສອດຄ່ອງກັບໜ້າທີ່, ພັນທະ ແລະ ຄວາມຮັບຜິດຊອບຂອງມະນຸດຊາດ. ສ່ວນວ່າພຣະເຈົ້າຈະຈັດການ ແລະ ປະຕິບັດຕໍ່ສິ່ງຂອງເຫຼົ່ານີ້ແນວໃດ, ນັ້ນເປັນເລື່ອງຂອງພຣະອົງເອງ ແລະ ຜູ້ຄົນຕ້ອງບໍ່ຕັດສິນ ຫຼື ຕັດສິນລົງຄຳຂາດກ່ຽວກັບເລື່ອງນີ້ຢ່າງເດັດຂາດ. ພາຍໃນເວລາພຽງບໍ່ເທົ່າໃດວິນາທີ ພວກເຈົ້າກໍໄດ້ເຮັດຜິດພາດອັນໃຫຍ່ຫຼວງ. ເຮົາໄດ້ຖາມພວກເຈົ້າວ່າພຣະເຈົ້າຊື່ນຊົມ ຫຼື ກິນສິ່ງເຫຼົ່ານີ້ບໍ ແລະ ພວກເຈົ້າກໍເວົ້າວ່າພຣະອົງບໍ່ກິນ ຫຼື ຊື່ນຊົມກັບພວກມັນ. ແມ່ນຫຍັງຄືຄວາມຜິດພາດຂອງພວກເຈົ້າ? (ການຕັດສິນພຣະເຈົ້າ.) ມັນຄືການກຳນົດຂອບເຂດຢ່າງບໍ່ຮອບຄອບ ແລະ ການຕັດສິນຢ່າງບໍ່ຮອບຄອບ ແລະ ນີ້ກໍພິສູດວ່າຜູ້ຄົນຍັງມີຂໍ້ຮຽກຮ້ອງຕໍ່ພຣະເຈົ້າຢູ່ພາຍໃນພວກເຂົາ. ສຳລັບພວກເຂົາແລ້ວ, ມັນເປັນການຜິດທີ່ພຣະເຈົ້າຈະຊື່ນຊົມກັບສິ່ງເຫຼົ່ານີ້ ແລະ ມັນກໍເປັນການຜິດທີ່ພຣະອົງຈະບໍ່ຊື່ນຊົມ. ຖ້າພຣະອົງຊື່ນຊົມ, ພວກເຂົາກໍຈະເວົ້າວ່າ: “ພຣະອົງເປັນອົງພຣະວິນຍານ, ບໍ່ແມ່ນເນື້ອໜັງ ແລະ ຕາຍເປັນ. ເປັນຫຍັງພຣະອົງຈຶ່ງຊື່ນຊົມກັບສິ່ງເຫຼົ່ານີ້? ມັນເປັນສິ່ງທີ່ຄິດບໍ່ເຖິງແທ້ໆ!” ແລ້ວຖ້າພຣະເຈົ້າບໍ່ໃສ່ໃຈສິ່ງເຫຼົ່ານີ້, ຜູ້ຄົນກໍຈະເວົ້າວ່າ: “ພວກເຮົາໄດ້ອອກແຮງຢ່າງລຳບາກເພື່ອຖວາຍໃຈຂອງພວກເຮົາໃຫ້ແກ່ພຣະອົງ, ພຽງເພື່ອໃຫ້ພຣະອົງບໍ່ແມ່ນແຕ່ຈະຫຼຽວເບິ່ງສິ່ງຂອງທີ່ພວກເຮົາໄດ້ຖວາຍ. ພຣະອົງໃສ່ໃຈພວກເຮົາແທ້ໆບໍ?” ໃນທີ່ນີ້, ຜູ້ຄົນກໍມີບາງສິ່ງທີ່ຈະເວົ້າເຊັ່ນກັນ. ນີ້ຄືການຂາດເຫດຜົນ. ສະຫຼຸບແລ້ວ, ແມ່ນຫຍັງຄືທັດສະນະຄະຕິທີ່ຜູ້ຄົນຄວນມີຕໍ່ເລື່ອງນີ້? (ຜູ້ຄົນຄວນຖວາຍສິ່ງທີ່ພວກເຂົາຄວນຖວາຍໃຫ້ແກ່ພຣະເຈົ້າ ແລະ ສ່ວນວ່າພຣະເຈົ້າຈະຈັດການກັບສິ່ງເຫຼົ່ານີ້ແນວໃດ, ຜູ້ຄົນບໍ່ຄວນມີແນວຄິດ ຫຼື ຈິນຕະນາການໃດໆກ່ຽວກັບເລື່ອງນີ້ເລີຍ, ທັງບໍ່ຄວນຕັດສິນມັນ.) ແມ່ນແລ້ວ, ນັ້ນຄືເຫດຜົນທີ່ຜູ້ຄົນຄວນມີ. ນີ້ກ່ຽວຂ້ອງກັບສິ່ງຂອງທີ່ຖວາຍໃຫ້ແກ່ພຣະເຈົ້າ, ເຊິ່ງກໍເປັນລັກສະນະໜຶ່ງຂອງເຄື່ອງຖວາຍເຊັ່ນກັນ. ວັດຖຸສິ່ງຂອງທີ່ຖວາຍໃຫ້ແກ່ພຣະເຈົ້າລວມມີສິ່ງຕ່າງໆທີ່ຫຼາກຫຼາຍ. ນີ້ກໍເພາະວ່າຜູ້ຄົນດຳລົງຊີວິດຢູ່ໃນໂລກວັດຖຸ ແລະ ນອກເໜືອຈາກເງິນ, ຄໍາ, ເງິນ ແລະ ເຄື່ອງປະດັບແລ້ວ, ຍັງມີສິ່ງອື່ນໆອີກຫຼາຍຢ່າງທີ່ພວກເຂົາຖືວ່າຂ້ອນຂ້າງດີ ແລະ ມີຄ່າ ແລະ ເມື່ອບາງຄົນຄິດເຖິງພຣະເຈົ້າ ຫຼື ພວກເຂົາຄິດເຖິງຄວາມຮັກຂອງພຣະເຈົ້າ, ພວກເຂົາກໍເຕັມໃຈທີ່ຈະຖວາຍສິ່ງທີ່ພວກເຂົາຖືວ່າມີຄ່າ ແລະ ລໍ້າຄ່າໃຫ້ແກ່ພຣະເຈົ້າ. ເມື່ອສິ່ງເຫຼົ່ານີ້ຖືກຖວາຍໃຫ້ແກ່ພຣະເຈົ້າ, ພວກມັນກໍຕົກຢູ່ໃນຂອບເຂດຂອງເຄື່ອງຖວາຍ; ພວກມັນກໍກາຍເປັນເຄື່ອງຖວາຍ. ແລ້ວໃນຂະນະດຽວກັນທີ່ພວກມັນກາຍເປັນເຄື່ອງຖວາຍ, ມັນກໍຂຶ້ນກັບພຣະເຈົ້າທີ່ຈະຈັດການກັບພວກມັນ, ຜູ້ຄົນບໍ່ສາມາດແຕະຕ້ອງພວກມັນໄດ້, ພວກມັນບໍ່ຢູ່ພາຍໃຕ້ການຄວບຄຸມຂອງຜູ້ຄົນ ແລະ ພວກມັນບໍ່ແມ່ນຂອງຜູ້ຄົນ. ເມື່ອເຈົ້າໄດ້ຖວາຍບາງສິ່ງໃຫ້ແກ່ພຣະເຈົ້າ, ມັນກໍເປັນຂອງພຣະເຈົ້າ, ມັນບໍ່ຂຶ້ນກັບເຈົ້າທີ່ຈະຈັດການກັບມັນ ແລະ ເຈົ້າບໍ່ສາມາດແຊກແຊງໃນເລື່ອງນີ້ໄດ້ອີກຕໍ່ໄປ. ບໍ່ວ່າພຣະເຈົ້າຈະຈັດການ ຫຼື ປະຕິບັດຕໍ່ສິ່ງນັ້ນແນວໃດ, ມັນບໍ່ກ່ຽວຫຍັງກັບມະນຸດ. ວັດຖຸສິ່ງຂອງທີ່ຖວາຍໃຫ້ແກ່ພຣະເຈົ້າກໍເປັນລັກສະນະໜຶ່ງຂອງເຄື່ອງຖວາຍເຊັ່ນກັນ. ບາງຄົນຖາມວ່າ: “ມີພຽງແຕ່ເງິນ ແລະ ຄໍາ, ເງິນ ແລະ ເຄື່ອງປະດັບທີ່ມີຄ່າເທົ່ານັ້ນບໍທີ່ເປັນເຄື່ອງຖວາຍ? ສົມມຸດວ່າຄົນໃດໜຶ່ງຖວາຍເກີບ, ຖົງຕີນ ຫຼື ແຜ່ນຮອງເກີບໃຫ້ແກ່ພຣະເຈົ້າ, ສິ່ງເຫຼົ່ານັ້ນນັບເປັນເຄື່ອງຖວາຍບໍ?” ຖ້າພວກເຮົາອີງໃສ່ຄຳນິຍາມຂອງເຄື່ອງຖວາຍ, ບໍ່ວ່າສິ່ງໃດໜຶ່ງຈະໃຫຍ່ ຫຼື ນ້ອຍ, ມີຄ່າ ຫຼື ຖືກ, ເຖິງແມ່ນວ່າມັນຈະເປັນປາກກາ ຫຼື ເຈ້ຍ, ຕາບໃດທີ່ມັນຖືກຖວາຍໃຫ້ແກ່ພຣະເຈົ້າ, ມັນກໍແມ່ນເຄື່ອງຖວາຍ.

ຍັງມີອີກລັກສະນະໜຶ່ງຂອງເຄື່ອງຖວາຍ: ວັດຖຸສິ່ງຂອງທີ່ຖືກຖວາຍໃຫ້ແກ່ເຮືອນຂອງພຣະເຈົ້າ ແລະ ຄຣິສຕະຈັກ. ສິ່ງເຫຼົ່ານີ້ກໍຕົກຢູ່ໃນປະເພດຂອງເຄື່ອງຖວາຍເຊັ່ນກັນ. ວັດຖຸສິ່ງຂອງດັ່ງກ່າວລວມມີຫຍັງແດ່? ຕົວຢ່າງ, ສົມມຸດວ່າຄົນໃດໜຶ່ງຊື້ລົດຄັນໜຶ່ງ ແລະ ຫຼັງຈາກຂັບມັນໄດ້ໄລຍະໜຶ່ງ, ພວກເຂົາກໍຮູ້ສຶກວ່າມັນເກົ່າແດ່ແລ້ວ ແລະ ພວກເຂົາກໍຊື້ຄັນໃໝ່ ແລະ ໄດ້ຖວາຍຄັນເກົ່າໃຫ້ແກ່ເຮືອນຂອງພຣະເຈົ້າ ເພື່ອໃຫ້ເຮືອນຂອງພຣະເຈົ້າສາມາດນຳໃຊ້ມັນໃນວຽກງານຂອງຕົນ. ລົດຄັນນີ້ຈຶ່ງເປັນຂອງເຮືອນຂອງພຣະເຈົ້າ. ສິ່ງທີ່ເປັນຂອງເຮືອນຂອງພຣະເຈົ້າຄວນຖືກຈັດເປັນເຄື່ອງຖວາຍ, ນີ້ແມ່ນຖືກຕ້ອງ. ແນ່ນອນວ່າ, ອຸປະກອນ ແລະ ເຄື່ອງມືບໍ່ແມ່ນສິ່ງດຽວທີ່ຖືກຖວາຍໃຫ້ແກ່ຄຣິສຕະຈັກ ແລະ ເຮືອນຂອງພຣະເຈົ້າ, ຍັງມີສິ່ງອື່ນໆອີກ; ຂອບເຂດນີ້ແມ່ນຂ້ອນຂ້າງກວ້າງຂວາງ. ບາງຄົນເວົ້າວ່າ: “ໜຶ່ງສ່ວນສິບທີ່ຜູ້ຄົນຖວາຍຈາກທຸກສິ່ງທີ່ພວກເຂົາໄດ້ຮັບແມ່ນເຄື່ອງຖວາຍ, ເຊັ່ນດຽວກັບເງິນ ແລະ ວັດຖຸສິ່ງຂອງທີ່ຖວາຍໃຫ້ແກ່ພຣະເຈົ້າ; ພວກເຮົາບໍ່ມີຂໍ້ຄັດຄ້ານໃດໆຕໍ່ການຈັດປະເພດສິ່ງເຫຼົ່ານີ້ເປັນເຄື່ອງຖວາຍ, ບໍ່ມີຫຍັງທີ່ໜ້າສົງໄສກ່ຽວກັບເລື່ອງນີ້. ແຕ່ເປັນຫຍັງວັດຖຸສິ່ງຂອງທີ່ຖວາຍໃຫ້ແກ່ຄຣິສຕະຈັກ ແລະ ເຮືອນຂອງພຣະເຈົ້າຈຶ່ງຕົກຢູ່ໃນປະເພດຂອງເຄື່ອງຖວາຍເຊັ່ນກັນ? ນັ້ນບໍ່ຄ່ອຍສົມເຫດສົມຜົນປານໃດ”. ບອກເຮົາເບິ່ງ, ມັນສົມເຫດສົມຜົນບໍທີ່ພວກມັນຈະຖືກຈັດເປັນເຄື່ອງຖວາຍ? (ສົມເຫດສົມຜົນ.) ແລ້ວເປັນຫຍັງພວກເຈົ້າຈຶ່ງເວົ້າແນວນັ້ນ? (ຄຣິສຕະຈັກມີຢູ່ກໍເພາະວ່າພຣະເຈົ້າມີຢູ່, ສະນັ້ນສິ່ງໃດກໍຕາມທີ່ຖວາຍໃຫ້ແກ່ຄຣິສຕະຈັກກໍແມ່ນເຄື່ອງຖວາຍເຊັ່ນກັນ.) ເວົ້າໄດ້ດີ. ຄຣິສຕະຈັກ ແລະ ເຮືອນຂອງພຣະເຈົ້າເປັນຂອງພຣະເຈົ້າ ແລະ ພວກມັນມີຢູ່ກໍເພາະວ່າພຣະເຈົ້າມີຢູ່; ມີແຕ່ສະຖານທີ່ດຽວສຳລັບອ້າຍເອື້ອຍນ້ອງທີ່ຈະເຕົ້າໂຮມ ແລະ ດຳລົງຊີວິດກໍເພາະວ່າຄຣິສຕະຈັກມີຢູ່ ແລະ ບັນຫາທັງໝົດຂອງອ້າຍເອື້ອຍນ້ອງມີບ່ອນທີ່ຈະໄດ້ຮັບການແກ້ໄຂ ແລະ ອ້າຍເອື້ອຍນ້ອງມີບ້ານທີ່ແທ້ຈິງກໍເພາະວ່າມີເຮືອນຂອງພຣະເຈົ້າ. ທັງໝົດນີ້ມີຢູ່ບົນພື້ນຖານການມີຢູ່ຂອງພຣະເຈົ້າເທົ່ານັ້ນ. ຜູ້ຄົນບໍ່ໄດ້ຖວາຍສິ່ງຂອງໃຫ້ແກ່ຄຣິສຕະຈັກ ແລະ ເຮືອນຂອງພຣະເຈົ້າ ເພາະວ່າຜູ້ຄົນໃນຄຣິສຕະຈັກເຊື່ອໃນພຣະເຈົ້າ ແລະ ເປັນສະມາຊິກຂອງເຮືອນຂອງພຣະເຈົ້າ, ນັ້ນບໍ່ແມ່ນເຫດຜົນທີ່ຖືກຕ້ອງ. ມັນແມ່ນຍ້ອນພຣະເຈົ້າທີ່ຜູ້ຄົນຖວາຍສິ່ງຂອງໃຫ້ແກ່ຄຣິສຕະຈັກ ແລະ ເຮືອນຂອງພຣະເຈົ້າ. ຄວາມໝາຍໂດຍໄນຂອງສິ່ງນີ້ແມ່ນຫຍັງ? ແມ່ນໃຜຈະຖວາຍສິ່ງຂອງໃຫ້ແກ່ຄຣິສຕະຈັກຢ່າງງ່າຍດາຍ ຖ້າບໍ່ແມ່ນຍ້ອນພຣະເຈົ້າ? ຖ້າບໍ່ມີພຣະເຈົ້າ, ຄຣິສຕະຈັກກໍຈະບໍ່ມີຢູ່. ເມື່ອຜູ້ຄົນມີສິ່ງຂອງທີ່ພວກເຂົາບໍ່ຕ້ອງການ ຫຼື ເຫຼືອເກີນຄວາມຕ້ອງການ, ພວກເຂົາກໍສາມາດຖິ້ມມັນໄປ ຫຼື ປະໄວ້ໂດຍບໍ່ໃຊ້; ສິ່ງຂອງບາງຢ່າງກໍສາມາດຂາຍໄດ້ເຊັ່ນກັນ. ວິທີການທັງໝົດນີ້ສາມາດຖືກນຳໃຊ້ເພື່ອຈັດການກັບສິ່ງເຫຼົ່ານີ້ໄດ້, ແມ່ນບໍ? ສະນັ້ນເປັນຫຍັງຜູ້ຄົນຈຶ່ງບໍ່ຈັດການກັບພວກມັນດ້ວຍວິທີເຫຼົ່ານີ້, ເປັນຫຍັງພວກເຂົາຈຶ່ງຖວາຍໃຫ້ແກ່ຄຣິສຕະຈັກແທນ? ມັນບໍ່ແມ່ນຍ້ອນພຣະເຈົ້າບໍ? (ແມ່ນແລ້ວ.) ມັນແມ່ນຍ້ອນພຣະເຈົ້າມີຢູ່ຢ່າງແທ້ຈິງທີ່ຜູ້ຄົນຖວາຍສິ່ງຂອງໃຫ້ແກ່ຄຣິສຕະຈັກ. ສະນັ້ນ, ສິ່ງໃດກໍຕາມທີ່ຖືກຖວາຍໃຫ້ແກ່ຄຣິສຕະຈັກ ຫຼື ເຮືອນຂອງພຣະເຈົ້າກໍຄວນຖືກຈັດເປັນເຄື່ອງຖວາຍ. ບາງຄົນເວົ້າວ່າ: “ຂ້າພະເຈົ້າຖວາຍສິ່ງນີ້ຂອງຂ້າພະເຈົ້າໃຫ້ແກ່ຄຣິສຕະຈັກ”. ການຖວາຍສິ່ງນັ້ນໃຫ້ແກ່ຄຣິສຕະຈັກກໍເທົ່າກັບການຖວາຍມັນໃຫ້ແກ່ພຣະເຈົ້າ ແລະ ຄຣິສຕະຈັກ ແລະ ເຮືອນຂອງພຣະເຈົ້າກໍມີສິດອຳນາດຢ່າງເຕັມທີ່ເໜືອການຈັດການສິ່ງດັ່ງກ່າວ. ເມື່ອເຈົ້າຖວາຍບາງສິ່ງໃຫ້ແກ່ຄຣິສຕະຈັກ, ມັນກໍບໍ່ມີຄວາມກ່ຽວຂ້ອງໃດໆກັບເຈົ້າອີກຕໍ່ໄປ. ເຮືອນຂອງພຣະເຈົ້າ ແລະ ຄຣິສຕະຈັກຈະຈັດສັນ, ນຳໃຊ້ ແລະ ຈັດການວັດຖຸສິ່ງຂອງເຫຼົ່ານີ້ຢ່າງສົມເຫດສົມຜົນຕາມຫຼັກການທີ່ກຳນົດໂດຍເຮືອນຂອງພຣະເຈົ້າ. ແລ້ວຫຼັກການເຫຼົ່ານີ້ມາຈາກໃສ? ຈາກພຣະເຈົ້າ. ໂດຍພື້ນຖານແລ້ວ, ຫຼັກການສຳລັບການນຳໃຊ້ສິ່ງເຫຼົ່ານີ້ກໍຄື ພວກມັນຄວນຖືກນຳໃຊ້ເພື່ອແຜນການຄຸ້ມຄອງຂອງພຣະເຈົ້າ ແລະ ເພື່ອການເຜີຍແຜ່ວຽກງານພຣະກິດຕິຄຸນຂອງພຣະເຈົ້າ. ພວກມັນບໍ່ແມ່ນເພື່ອການນຳໃຊ້ສະເພາະຂອງບຸກຄົນໃດໜຶ່ງ, ແຮງໄກທີ່ຈະເປັນຂອງກຸ່ມຄົນໃດໜຶ່ງ, ແຕ່ແມ່ນເພື່ອຖືກນຳໃຊ້ສຳລັບວຽກງານການເຜີຍແຜ່ຂ່າວປະເສີດ ແລະ ສຳລັບລາຍການວຽກງານຕ່າງໆຂອງເຮືອນຂອງພຣະເຈົ້າ. ສະນັ້ນ, ບໍ່ມີໃຜມີສິດທິພິເສດທີ່ຈະນຳໃຊ້ສິ່ງເຫຼົ່ານີ້; ຫຼັກການ ແລະ ພື້ນຖານພຽງຢ່າງດຽວສຳລັບການນຳໃຊ້ ແລະ ການຈັດສັນຂອງພວກມັນກໍຄືການເຮັດຕາມຫຼັກການທີ່ເຮືອນຂອງພຣະເຈົ້າກຳນົດ. ສິ່ງນີ້ແມ່ນສົມເຫດສົມຜົນ ແລະ ເໝາະສົມ.

ສິ່ງເຫຼົ່ານີ້ແມ່ນສາມສ່ວນຂອງຄຳນິຍາມຂອງເຄື່ອງຖວາຍ, ແຕ່ລະສ່ວນແມ່ນຄຳນິຍາມລັກສະນະໜຶ່ງຂອງເຄື່ອງຖວາຍ ແລະ ເປັນລັກສະນະໜຶ່ງຂອງຂອບເຂດຂອງມັນ. ຕອນນີ້ພວກເຈົ້າເຂົ້າໃຈແຈ້ງແລ້ວບໍວ່າເຄື່ອງຖວາຍແມ່ນຫຍັງ? (ເຂົ້າໃຈດີແລ້ວ.) ກ່ອນໜ້ານີ້ມີບາງຄົນເວົ້າວ່າ: “ສິ່ງນີ້ບໍ່ແມ່ນເງິນ ແລະ ຜູ້ທີ່ຖວາຍກໍບໍ່ໄດ້ເວົ້າວ່າມັນແມ່ນເພື່ອພຣະເຈົ້າ. ພວກເຂົາພຽງແຕ່ເວົ້າວ່າພວກເຂົາກຳລັງຖວາຍມັນ. ສະນັ້ນ, ມັນບໍ່ສາມາດຖືກນຳໃຊ້ໂດຍເຮືອນຂອງພຣະເຈົ້າ ແລະ ແຮງໄກທີ່ຈະສາມາດມອບໃຫ້ພຣະເຈົ້າໄດ້”. ດ້ວຍເຫດນັ້ນ, ພວກເຂົາຈຶ່ງບໍ່ໄດ້ບັນທຶກມັນໄວ້ ແລະ ພວກເຂົາກໍໄດ້ໃຊ້ສິ່ງນັ້ນຢ່າງລັບໆຕາມທີ່ພວກເຂົາພໍໃຈ. ສິ່ງນັ້ນສົມເຫດສົມຜົນບໍ? (ບໍ່ສົມເຫດສົມຜົນ.) ຄຳເວົ້າຂອງພວກເຂົາເອງກໍບໍ່ສົມເຫດສົມຜົນ; ພວກເຂົາຍັງເວົ້າອີກວ່າ: “ເຄື່ອງຖວາຍໃຫ້ແກ່ຄຣິສຕະຈັກ ແລະ ເຮືອນຂອງພຣະເຈົ້າແມ່ນຊັບສິນສ່ວນລວມ, ໃຜກໍສາມາດໃຊ້ມັນໄດ້”, ຊຶ່ງເປັນສິ່ງທີ່ບໍ່ສົມເຫດສົມຜົນຢ່າງຊັດເຈນ. ມັນແມ່ນຍ້ອນວ່າຄົນສ່ວນໃຫຍ່ບໍ່ແນ່ໃຈ ແລະ ບໍ່ຊັດເຈນກ່ຽວກັບຄຳນິຍາມ ແລະ ແນວຄິດຂອງເຄື່ອງຖວາຍ ທີ່ເຮັດໃຫ້ຄົນຖ່ອຍບາງຄົນ ແລະ ບາງຄົນທີ່ມີຈິດໃຈທີ່ໂລບມາກ ແລະ ຄວາມປາຖະໜາທີ່ບໍ່ເໝາະສົມສວຍໃຊ້ສະຖານະການ ແລະ ຄິດທີ່ຈະຍຶດເອົາສິ່ງຂອງເຫຼົ່ານັ້ນ. ຕອນນີ້ເມື່ອພວກເຈົ້າເຂົ້າໃຈແຈ້ງແລ້ວກ່ຽວກັບຄຳນິຍາມ ແລະ ແນວຄິດທີ່ຖືກຕ້ອງຂອງເຄື່ອງຖວາຍ, ພວກເຈົ້າກໍຈະມີການແຍກແຍະເມື່ອພວກເຈົ້າພົບພໍ້ກັບເຫດການ ແລະ ຄົນແບບນັ້ນໃນອະນາຄົດ.

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກກ່ຽວກັບການເກັບຮັກສາເຄື່ອງຖວາຍ

I. ການເກັບຮັກສາເຄື່ອງຖວາຍຢ່າງເໝາະສົມ

ຕໍ່ໄປ, ພວກເຮົາຈະມາເບິ່ງວ່າແທ້ຈິງແລ້ວຜູ້ນໍາ ແລະ ຜູ້ເຮັດວຽກຄວນເຮັດຄວາມຮັບຜິດຊອບຫຍັງໃຫ້ສຳເລັດ ເມື່ອເວົ້າເຖິງການເກັບຮັກສາເຄື່ອງຖວາຍ. ສຳລັບເຄື່ອງຖວາຍ, ກ່ອນອື່ນ ຜູ້ນໍາ ແລະ ຜູ້ເຮັດວຽກຕ້ອງເຂົ້າໃຈວ່າເຄື່ອງຖວາຍແມ່ນຫຍັງ. ເມື່ອຜູ້ຄົນຖວາຍໜຶ່ງສ່ວນສິບທີ່ຕ້ອງຖວາຍຈາກສິ່ງທີ່ພວກເຂົາໄດ້ຮັບ, ນັ້ນຄືເຄື່ອງຖວາຍ; ເມື່ອພວກເຂົາລະບຸຢ່າງຊັດເຈນວ່າພວກເຂົາກຳລັງຖວາຍເງິນ ຫຼື ສິ່ງຂອງໃຫ້ແກ່ພຣະເຈົ້າ, ສິ່ງເຫຼົ່ານັ້ນກໍແມ່ນເຄື່ອງຖວາຍ; ເມື່ອພວກເຂົາລະບຸຢ່າງຊັດເຈນວ່າພວກເຂົາກຳລັງຖວາຍສິ່ງຂອງໃຫ້ແກ່ຄຣິສຕະຈັກ ແລະ ເຮືອນຂອງພຣະເຈົ້າ, ນັ້ນກໍແມ່ນເຄື່ອງຖວາຍ. ເມື່ອພວກເຂົາເຂົ້າໃຈຄຳນິຍາມ ແລະ ແນວຄິດຂອງເຄື່ອງຖວາຍແລ້ວ, ຜູ້ນໍາ ແລະ ຜູ້ເຮັດວຽກຕ້ອງກຳແໜ້ນ ແລະ ຈັດການເຄື່ອງຖວາຍທີ່ຜູ້ຄົນຖວາຍຢ່າງແນ່ນອນ ແລະ ດຳເນີນການກວດສອບຢ່າງເໝາະສົມໃນເລື່ອງນີ້. ກ່ອນອື່ນ, ພວກເຂົາຕ້ອງຊອກຫາຄົນທີ່ໄວ້ໃຈໄດ້ ເຊິ່ງມີຄວາມເປັນມະນຸດທີ່ໄດ້ມາດຕະຖານ ເພື່ອເຮັດໜ້າທີ່ເປັນຜູ້ດູແລຮັກສາໃນການບັນທຶກເຄື່ອງຖວາຍ ແລະ ເກັບຮັກສາເຄື່ອງຖວາຍຢ່າງເປັນລະບົບ. ນີ້ຄືໜ້າວຽກທຳອິດໃນວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ. ຜູ້ດູແລຮັກສາເຄື່ອງຖວາຍເຫຼົ່ານີ້ອາດຈະມີຄວາມສາມາດປານກາງ ແລະ ບໍ່ສາມາດເປັນຜູ້ນໍາ ຫຼື ຜູ້ເຮັດວຽກໄດ້, ແຕ່ພວກເຂົາຈະເປັນຄົນທີ່ໜ້າເຊື່ອຖື ແລະ ຈະບໍ່ຍັກຍອກສິ່ງໃດ, ໃນຂະນະທີ່ຢູ່ໃນການຄອບຄອງຂອງພວກເຂົາ, ເຄື່ອງຖວາຍຈະບໍ່ສູນຫາຍ ຫຼື ສັບສົນປົນເປ ແລະ ຈະຖືກເກັບຮັກສາຢ່າງເໝາະສົມ. ມີກົດລະບຽບໃນການຈັດແຈງວຽກງານສຳລັບເລື່ອງນີ້. ຕ້ອງເປັນຄົນທີ່ໄວ້ໃຈໄດ້ ເຊິ່ງມີຄວາມເປັນມະນຸດທີ່ໄດ້ມາດຕະຖານເທົ່ານັ້ນ. ເມື່ອຄົນທີ່ມີຄວາມເປັນມະນຸດທີ່ບໍ່ດີເຫັນຂອງດີ, ພວກເຂົາກໍຈະໂລບມາກ ແລະ ພວກເຂົາຈະຊອກຫາໂອກາດທີ່ຈະເອົາໄປເປັນຂອງຕົນເອງຢູ່ສະເໝີ. ບໍ່ວ່າຈະເກີດຫຍັງຂຶ້ນ, ພວກເຂົາກໍຈະສະແຫວງຫາຜົນປະໂຫຍດຢູ່ສະເໝີ. ຄົນປະເພດນີ້ບໍ່ສາມາດນຳໃຊ້ໄດ້. ຄົນທີ່ມີຄວາມເປັນມະນຸດທີ່ໄດ້ມາດຕະຖານ ຢ່າງໜ້ອຍທີ່ສຸດຕ້ອງເປັນຄົນຊື່ສັດ, ເປັນຄົນທີ່ຜູ້ຄົນໄວ້ວາງໃຈ. ຖ້າໄດ້ຮັບມອບໝາຍໃຫ້ເກັບຮັກສາເຄື່ອງຖວາຍ ຫຼື ຈັດການຊັບສິນຂອງຄຣິສຕະຈັກ, ພວກເຂົາກໍຈະເຮັດມັນໄດ້ດີ, ຢ່າງລະອຽດຮອບຄອບ, ພາກພຽນ ແລະ ດ້ວຍຄວາມໃສ່ໃຈຢ່າງຍິ່ງ. ພວກເຂົາມີຫົວໃຈທີ່ຢຳເກງພຣະເຈົ້າ ແລະ ຈະບໍ່ນຳໃຊ້ສິ່ງເຫຼົ່ານີ້ໃນທາງທີ່ຜິດ, ບໍ່ໃຫ້ຄົນອື່ນຢືມ ແລະ ອື່ນໆ. ສະຫຼຸບໂດຍຫຍໍ້, ເຈົ້າສາມາດວາງໃຈໄດ້ເມື່ອເຈົ້າໄດ້ມອບເຄື່ອງຖວາຍໄວ້ໃນມືຂອງພວກເຂົາ, ຮັບປະກັນວ່າເງິນທອງຈະບໍ່ຂາດຕົກບົກພ່ອງແມ່ນແຕ່ກີບດຽວ ແລະ ສິ່ງຂອງກໍຈະບໍ່ສູນຫາຍແມ່ນແຕ່ຢ່າງດຽວ. ຕ້ອງຊອກຫາຄົນແບບນີ້. ນອກຈາກນີ້, ເຮືອນຂອງພຣະເຈົ້າມີກົດລະບຽບວ່າບໍ່ພຽງແຕ່ຊອກຫາຄົນດັ່ງກ່າວພຽງຄົນດຽວ; ສອງ ຫຼື ສາມຄົນແມ່ນດີທີ່ສຸດ, ໂດຍໃຫ້ບາງຄົນບັນທຶກ ແລະ ບາງຄົນເກັບຮັກສາ. ເມື່ອຊອກຫາຄົນເຫຼົ່ານີ້ໄດ້ແລ້ວ, ເຄື່ອງຖວາຍຕ້ອງຖືກຈັດປະເພດ ແລະ ບັນທຶກຢ່າງເປັນລະບົບວ່າໃຜກຳລັງປົກປ້ອງສິ່ງຂອງປະເພດໃດ ແລະ ພວກເຂົາກຳລັງເກັບຮັກສາຫຼາຍສໍ່າໃດ. ເມື່ອຊອກຫາຄົນທີ່ເໝາະສົມໄດ້ແລ້ວ ແລະ ສິ່ງຂອງຕ່າງໆໄດ້ຖືກເກັບຮັກສາ ແລະ ຖືກລົງທະບຽນຕາມປະເພດແລ້ວ, ຖືວ່າຈົບສິ້ນແລ້ວບໍ? (ບໍ່.) ແລ້ວຄວນເຮັດຫຍັງຕໍ່ໄປ? ຕ້ອງກວດກາບັນຊີລາຍຮັບ-ລາຍຈ່າຍທຸກໆສາມຫາຫ້າເດືອນ ເພື່ອເບິ່ງວ່າມັນຖືກຕ້ອງ ຫຼື ບໍ່, ນັ້ນກໍຄື ຜູ້ບັນທຶກໄດ້ບັນທຶກຢ່າງຖືກຕ້ອງ ຫຼື ບໍ່, ມີສິ່ງໃດຕົກຫຼົ່ນໃນຂະນະທີ່ລົງທະບຽນ ຫຼື ບໍ່, ຈຳນວນທັງໝົດສອດຄ່ອງກັບບັນຊີລາຍຮັບ-ລາຍຈ່າຍ ຫຼື ບໍ່ ແລະ ອື່ນໆ. ວຽກງານບັນຊີດັ່ງກ່າວຕ້ອງເຮັດຢ່າງລະອຽດຮອບຄອບ. ຜູ້ນໍາ ແລະ ຜູ້ເຮັດວຽກທີ່ບໍ່ຊຳນານໃນວຽກງານດັ່ງກ່າວປານໃດ ຄວນຈັດຫາຄົນທີ່ຂ້ອນຂ້າງຊຳນານໃນວຽກງານນັ້ນມາເຮັດ, ຈາກນັ້ນກໍດຳເນີນການກວດກາເປັນປະຈຳ ແລະ ຮັບຟັງການລາຍງານຂອງພວກເຂົາ. ສະຫຼຸບແລ້ວ, ບໍ່ວ່າພວກເຂົາເອງຈະເຂົ້າໃຈວຽກງານບັນຊີ ແລະ ການວາງແຜນໂດຍລວມ ຫຼື ບໍ່ກໍຕາມ, ພວກເຂົາກໍບໍ່ສາມາດປະລະວຽກງານການເກັບຮັກສາເຄື່ອງຖວາຍໄວ້ໂດຍບໍ່ໃສ່ໃຈ, ທັງບໍ່ສາມາດບໍ່ສົນໃຈມັນ ແລະ ພຽງແຕ່ບໍ່ຖາມໄຖ່ໄດ້. ແທນທີ່ຈະເປັນແນວນັ້ນ, ພວກເຂົາຕ້ອງດຳເນີນການກວດກາເປັນປະຈຳ, ຖາມວ່າບັນຊີທີ່ໄດ້ກວດກາແລ້ວເປັນແນວໃດ ແລະ ມັນຕົງກັນ ຫຼື ບໍ່, ຈາກນັ້ນກໍກວດສອບບັນທຶກລາຍຈ່າຍບາງລາຍການແບບສຸ່ມ ເພື່ອເບິ່ງວ່າສະຖານະການການໃຊ້ຈ່າຍໃນໄລຍະທີ່ຜ່ານມາເປັນແນວໃດ, ມີການສິ້ນເປືອງ ຫຼື ບໍ່, ສະພາບການບັນທຶກເປັນແນວໃດ ແລະ ລາຍຮັບຕົງກັບລາຍຈ່າຍ ຫຼື ບໍ່. ຜູ້ນໍາ ແລະ ຜູ້ເຮັດວຽກຄວນສາມາດເຂົ້າໃຈ ສະຖານະການເຫຼົ່ານີ້ທັງໝົດໄດ້ຢ່າງຈະແຈ້ງ. ນີ້ຄືໜ້າວຽກໜຶ່ງທີ່ກ່ຽວຂ້ອງກັບການເກັບຮັກສາເຄື່ອງຖວາຍ. ພວກເຈົ້າຈະເວົ້າໄດ້ບໍວ່າໜ້າວຽກນີ້ງ່າຍ? ມັນມີຄວາມທ້າທາຍໃນລະດັບໃດໜຶ່ງບໍ? ຜູ້ນໍາ ແລະ ຜູ້ເຮັດວຽກບາງຄົນເວົ້າວ່າ: “ຂ້ອຍບໍ່ມັກຕົວເລກ; ຂ້ອຍປວດຫົວເມື່ອເຫັນພວກມັນ”. ກໍໃຫ້ຊອກຫາຄົນທີ່ເໝາະສົມມາຊ່ວຍເຈົ້າໃນການກວດກາ ແລະ ຊີ້ນໍາເບິ່ງແມ; ໃຫ້ພວກເຂົາຊ່ວຍເຈົ້າກວດສອບສິ່ງເຫຼົ່ານີ້. ເຈົ້າອາດຈະບໍ່ມັກ ຫຼື ບໍ່ເກັ່ງໃນວຽກງານນີ້, ແຕ່ຖ້າເຈົ້າຮູ້ຈັກໃຊ້ຄົນ ແລະ ໃຊ້ຢ່າງຖືກຕ້ອງ, ເຈົ້າກໍຍັງຈະສາມາດເຮັດວຽກງານນີ້ໄດ້ດີ. ຈົ່ງໃຊ້ຄົນທີ່ເໝາະສົມເພື່ອເຮັດມັນ ແລະ ເຈົ້າກໍພຽງແຕ່ຮັບຟັງການລາຍງານຂອງພວກເຂົາ. ນັ້ນກໍໃຊ້ໄດ້ຄືກັນ. ຈົ່ງຍຶດໝັ້ນຫຼັກການນີ້: ກວດກາ ແລະ ກວດນັບຊັບສິນທີ່ຖືກເກັບຮັກສາທັງໝົດເປັນປະຈຳກັບຜູ້ທີ່ຮັບຜິດຊອບວຽກງານນັ້ນ, ຈາກນັ້ນກໍຖາມຄຳຖາມຈຳນວນໜຶ່ງກ່ຽວກັບລາຍຈ່າຍທີ່ສຳຄັນ, ເຈົ້າສາມາດບັນລຸສິ່ງນີ້ໄດ້ບໍ? (ໄດ້.) ເປັນຫຍັງຜູ້ນໍາ ແລະ ຜູ້ເຮັດວຽກຈຶ່ງຕ້ອງເຮັດວຽກງານນີ້? ເພາະມັນເປັນການປົກປ້ອງເຄື່ອງຖວາຍ, ມັນເປັນຄວາມຮັບຜິດຊອບຂອງເຈົ້າ.

ເຄື່ອງຖວາຍທີ່ຜູ້ຄົນຖວາຍໃຫ້ແກ່ພຣະເຈົ້າແມ່ນເພື່ອໃຫ້ພຣະເຈົ້າຊົມໃຊ້, ແຕ່ພຣະອົງໄດ້ນຳໃຊ້ພວກມັນບໍ? ພຣະເຈົ້ານຳໃຊ້ເງິນ ແລະ ສິ່ງຂອງເຫຼົ່ານີ້ໄດ້ບໍ? ບໍ່ແມ່ນວ່າເຄື່ອງຖວາຍເຫຼົ່ານີ້ແກ່ພຣະເຈົ້າ ມີຈຸດປະສົງເພື່ອຖືກນຳໃຊ້ໃນການເຜີຍແຜ່ວຽກງານພຣະກິດຕິຄຸນບໍ? ບໍ່ແມ່ນວ່າພວກມັນມີຈຸດປະສົງເພື່ອລາຍຈ່າຍທັງໝົດຂອງວຽກງານຂອງເຮືອນຂອງພຣະເຈົ້າບໍ? ເນື່ອງຈາກວ່າພວກມັນກ່ຽວຂ້ອງກັບວຽກງານຂອງເຮືອນຂອງພຣະເຈົ້າ, ທັງການຈັດການ ແລະ ການໃຊ້ຈ່າຍເຄື່ອງຖວາຍກໍລ້ວນແລ້ວແຕ່ກ່ຽວຂ້ອງກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ບໍ່ວ່າໃຜຈະຖວາຍເງິນນີ້ ຫຼື ສິ່ງຂອງເຫຼົ່ານີ້ຈະມາຈາກໃສກໍຕາມ, ຕາບໃດທີ່ພວກມັນເປັນຂອງເຮືອນຂອງພຣະເຈົ້າ, ເຈົ້າກໍຄວນຈັດການພວກມັນໃຫ້ດີ ແລະ ເຈົ້າຄວນຕິດຕາມ, ກວດກາ ແລະ ໃສ່ໃຈວຽກງານນີ້. ຖ້າຫາກເຄື່ອງຖວາຍທີ່ຖວາຍໃຫ້ແກ່ພຣະເຈົ້າບໍ່ສາມາດຖືກໃຊ້ຈ່າຍຢ່າງເໝາະສົມເພື່ອເຜີຍແຜ່ວຽກງານພຣະກິດຕິຄຸນຂອງພຣະເຈົ້າ, ແຕ່ພັດຖືກຟຸມເຟືອຍ ແລະ ສິ້ນເປືອງຢ່າງຊະຊາຍ ຫຼື ແມ່ນແຕ່ຖືກຍຶດຄອງໂດຍຄົນຊົ່ວຊ້າ, ສິ່ງນັ້ນເໝາະສົມບໍ? ນັ້ນບໍ່ແມ່ນການລະເລີຍຕໍ່ໜ້າທີ່ໃນສ່ວນຂອງຜູ້ນໍາ ແລະ ຜູ້ເຮັດວຽກບໍ? (ແມ່ນແລ້ວ.) ມັນເປັນການລະເລີຍຕໍ່ໜ້າທີ່ໃນສ່ວນຂອງພວກເຂົາ. ສະນັ້ນ, ຜູ້ນໍາ ແລະ ຜູ້ເຮັດວຽກຕ້ອງເຮັດວຽກງານນີ້. ມັນເປັນຄວາມຮັບຜິດຊອບທີ່ພວກເຂົາບໍ່ສາມາດຫຼີກລ່ຽງໄດ້. ການຈັດການເຄື່ອງຖວາຍໃຫ້ດີ ເພື່ອເຮັດໃຫ້ພວກມັນສາມາດຖືກນຳໃຊ້ຢ່າງຖືກຕ້ອງໃນການເຜີຍແຜ່ວຽກງານພຣະກິດຕິຄຸນ ແລະ ໃນວຽກງານໃດໆທີ່ກ່ຽວຂ້ອງກັບພາລະກິດຄຸ້ມຄອງຂອງພຣະເຈົ້າ ແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ບໍ່ຄວນຖືກເບິ່ງຂ້າມ. ອ້າຍເອື້ອຍນ້ອງໄດ້ພາກພຽນຢ່າງລຳບາກເພື່ອເກັບເງິນຈຳນວນໜຶ່ງມາຖວາຍໃຫ້ແກ່ພຣະເຈົ້າ. ສົມມຸດວ່າ, ຍ້ອນການລະເລີຍ ແລະ ການບໍ່ໃສ່ໃຈໃນໜ້າທີ່ຂອງຜູ້ນໍາ ແລະ ຜູ້ເຮັດວຽກ, ເງິນຈຳນວນນີ້ຕົກໄປຢູ່ໃນມືຂອງຄົນຊົ່ວຊ້າ, ມັນຖືກຟຸມເຟືອຍ ແລະ ສິ້ນເປືອງຢ່າງຊະຊາຍໂດຍຄົນຊົ່ວຊ້າ ຫຼື ແມ່ນແຕ່ຖືກພວກເຂົາຍຶດຄອງເອົາໄປ. ຜົນຕາມມາກໍຄື, ຜູ້ນໍາ ແລະ ຜູ້ເຮັດວຽກບໍ່ມີເງິນພຽງພໍສຳລັບຄ່າເດີນທາງ ຫຼື ຄ່າຄອງຊີບ ແລະ ແມ່ນແຕ່ບໍ່ມີເງິນພຽງພໍເມື່ອເຖິງເວລາພິມໜັງສືພຣະທຳຂອງພຣະເຈົ້າ ຫຼື ຊື້ອຸປະກອນ ແລະ ເຄື່ອງມືທີ່ຈຳເປັນ. ສິ່ງນີ້ບໍ່ແມ່ນການເຮັດໃຫ້ວຽກງານຊັກຊ້າບໍ? ເມື່ອເງິນທີ່ອ້າຍເອື້ອຍນ້ອງຖວາຍຖືກຄົນຊົ່ວຊ້າຍຶດຄອງເອົາໄປ ແທນທີ່ຈະຖືກນຳໃຊ້ຢ່າງເໝາະສົມ ແລະ ເມື່ອຈຳເປັນຕ້ອງໃຊ້ເງິນສຳລັບວຽກງານຂອງເຮືອນຂອງພຣະເຈົ້າ ແຕ່ພັດບໍ່ພຽງພໍ, ວຽກງານກໍບໍ່ໄດ້ຖືກຂັດຂວາງບໍ? ຜູ້ນໍາ ແລະ ຜູ້ເຮັດວຽກບໍ່ໄດ້ລົ້ມເຫຼວໃນການເຮັດຄວາມຮັບຜິດຊອບຂອງຕົນໃຫ້ສຳເລັດບໍ? (ແມ່ນແລ້ວ.) ຍ້ອນວ່າຜູ້ນໍາ ແລະ ຜູ້ເຮັດວຽກໄດ້ລົ້ມເຫຼວໃນການເຮັດຄວາມຮັບຜິດຊອບຂອງຕົນໃຫ້ສຳເລັດ ແລະ ບໍ່ໄດ້ຈັດການເຄື່ອງຖວາຍເປັນຢ່າງດີ, ທັງບໍ່ໄດ້ເປັນຜູ້ດູແລທີ່ດີ ຫຼື ທຸ່ມເທຈິດໃຈໃນການເຮັດຄວາມຮັບຜິດຊອບຂອງຕົນກ່ຽວກັບວຽກງານນີ້, ຈຶ່ງໄດ້ເກີດການສູນເສຍຕໍ່ເຄື່ອງຖວາຍ ແລະ ວຽກງານຂອງຄຣິສຕະຈັກບາງຢ່າງກໍຕົກຢູ່ໃນສະພາວະຢຸດສະງັກ ຫຼື ຢຸດຊົ່ວຄາວ. ຜູ້ນໍາ ແລະ ຜູ້ເຮັດວຽກບໍ່ໄດ້ແບກຮັບຄວາມຮັບຜິດຊອບອັນໃຫຍ່ຫຼວງສຳລັບເລື່ອງນີ້ບໍ? ນີ້ຄືບາບກຳ. ເຈົ້າອາດຈະບໍ່ໄດ້ຍຶດຄອງ, ຟຸມເຟືອຍ ຫຼື ເຮັດໃຫ້ເຄື່ອງຖວາຍເຫຼົ່ານີ້ສິ້ນເປືອງ ແລະ ເຈົ້າອາດຈະບໍ່ໄດ້ເອົາມັນໃສ່ຖົງຂອງຕົນເອງ, ແຕ່ສະຖານະການນີ້ໄດ້ເກີດຂຶ້ນຍ້ອນຄວາມບໍ່ໃສ່ໃຈ ແລະ ການລະເລີຍຕໍ່ໜ້າທີ່ຂອງເຈົ້າ. ເຈົ້າບໍ່ຄວນແບກຮັບຄວາມຮັບຜິດຊອບຕໍ່ເລື່ອງນີ້ບໍ? (ຄວນ.) ນີ້ເປັນຄວາມຮັບຜິດຊອບທີ່ໜັກໜ່ວງຢ່າງຍິ່ງ!

II. ການກວດສອບບັນຊີ

ໃນວຽກງານຂອງພວກເຂົາ, ນອກເໜືອຈາກການຈັດຕັ້ງປະຕິບັດການຈັດແຈງວຽກງານຕ່າງໆຢ່າງເໝາະສົມ ແລະ ສາມາດໂອ້ລົມຄວາມຈິງເພື່ອແກ້ໄຂບັນຫາໄດ້ແລ້ວ, ຜູ້ນໍາ ແລະ ຜູ້ເຮັດວຽກຍັງຕ້ອງເກັບຮັກສາເຄື່ອງຖວາຍໃຫ້ດີ. ພວກເຂົາຕ້ອງຊອກຫາຄົນທີ່ເໝາະສົມ ຕາມຂໍ້ກຳນົດຂອງເຮືອນຂອງພຣະເຈົ້າ, ເພື່ອດຳເນີນການຈັດການເຄື່ອງຖວາຍຢ່າງເປັນລະບົບ ແລະ ພວກເຂົາຕ້ອງກວດສອບບັນຊີເປັນໄລຍະໆ. ບາງຄົນຖາມວ່າ: “ຂ້ອຍຈະກວດສອບມັນໄດ້ແນວໃດ ເມື່ອສະຖານະການບໍ່ເອື້ອອຳນວຍ?” “ສະຖານະການບໍ່ເອື້ອອຳນວຍ”, ນັ້ນແມ່ນເຫດຜົນທີ່ຈະບໍ່ກວດສອບບັນຊີບໍ? ເຈົ້າສາມາດກວດສອບໄດ້ ເຖິງແມ່ນວ່າສະຖານະການຈະບໍ່ເອື້ອອຳນວຍກໍຕາມ; ຖ້າເຈົ້າບໍ່ສາມາດໄປດ້ວຍຕົນເອງ, ເຈົ້າຕ້ອງສົ່ງຄົນທີ່ໜ້າເຊື່ອຖື ແລະ ເໝາະສົມໄປດຳເນີນການຊີ້ນໍາ ແລະ ເບິ່ງວ່າຜູ້ດູແລຮັກສາກຳລັງເກັບຮັກສາເຄື່ອງຖວາຍຢ່າງເໝາະສົມ ຫຼື ບໍ່, ມີຄວາມຜິດພາດໃນບັນຊີ ຫຼື ບໍ່, ຜູ້ດູແລຮັກສາໜ້າເຊື່ອຖື ຫຼື ບໍ່, ສະພາວະຂອງພວກເຂົາໃນໄລຍະທີ່ຜ່ານມາເປັນແນວໃດ ແລະ ພວກເຂົາຄິດລົບ ຫຼື ບໍ່, ພວກເຂົາຮູ້ສຶກຢ້ານກົວເມື່ອປະເຊີນກັບສະຖານະການບາງຢ່າງ ຫຼື ບໍ່ ແລະ ມີຄວາມເປັນໄປໄດ້ທີ່ຈະທໍລະຍົດ ຫຼື ບໍ່. ສົມມຸດວ່າເຈົ້າໄດ້ຍິນວ່າຄອບຄົວຂອງພວກເຂົາກຳລັງຂັດສົນເລື່ອງເງິນຄຳ, ມັນເປັນໄປໄດ້ບໍທີ່ພວກເຂົາອາດຈະນຳໃຊ້ເຄື່ອງຖວາຍໃນທາງທີ່ຜິດ? ຜ່ານການໂອ້ລົມ ແລະ ການກວດສອບສະຖານະການ, ເຈົ້າອາດຈະເຫັນວ່າຜູ້ດູແລຮັກສາຂ້ອນຂ້າງໜ້າເຊື່ອຖື, ພວກເຂົາຮູ້ວ່າເຄື່ອງຖວາຍບໍ່ຄວນຖືກແຕະຕ້ອງ ແລະ ບໍ່ວ່າຄອບຄົວຂອງພວກເຂົາຈະຂັດສົນເລື່ອງເງິນຄຳສໍ່າໃດ, ພວກເຂົາກໍບໍ່ໄດ້ແຕະຕ້ອງເຄື່ອງຖວາຍ ແລະ ຜ່ານການສັງເກດເປັນເວລາດົນ, ກໍອາດຈະພິສູດໄດ້ວ່າຜູ້ດູແລຮັກສາໜ້າເຊື່ອຖືຢ່າງສົມບູນ. ນອກຈາກນີ້, ຕ້ອງກວດສອບວ່າສະພາບແວດລ້ອມອ້ອມຂ້າງຂອງເຮືອນທີ່ເກັບຮັກສາເຄື່ອງຖວາຍນັ້ນອັນຕະລາຍ ຫຼື ບໍ່, ມີອ້າຍເອື້ອຍນ້ອງຄົນໃດຖືກມັງກອນແດງທີ່ຍິ່ງໃຫຍ່ຈັບກຸມຢູ່ທີ່ນັ້ນ ຫຼື ບໍ່, ຜູ້ດູແລຮັກສາເຄື່ອງຖວາຍໄດ້ປະເຊີນກັບອັນຕະລາຍໃດໆ ຫຼື ບໍ່, ເຄື່ອງຖວາຍຖືກເກັບຮັກສາໃນສະຖານທີ່ທີ່ເໝາະສົມ ຫຼື ບໍ່ ແລະ ຄວນຍົກຍ້າຍພວກມັນ ຫຼື ບໍ່. ສະພາບແວດລ້ອມ ແລະ ສະຖານະການຂອງເຮືອນຂອງຜູ້ດູແລຮັກສາຕ້ອງຖືກກວດກາເລື້ອຍໆ ເພື່ອໃຫ້ສາມາດມີການຕອບສະໜອງ ແລະ ການວາງແຜນທີ່ເໝາະສົມໄດ້ທຸກເວລາ. ໃນຂະນະທີ່ເຈົ້າເຮັດສິ່ງນີ້, ເຈົ້າກໍຕ້ອງສອບຖາມເປັນໄລຍະໆວ່າທີມໃດໄດ້ຮັບອຸປະກອນໃໝ່ເມື່ອບໍ່ດົນມານີ້ ແລະ ອຸປະກອນເຫຼົ່ານັ້ນໄດ້ມາແນວໃດ. ຖ້າຫາກຊື້ມາ, ເຈົ້າຕ້ອງຖາມວ່າມີໃຜກວດສອບຄຳຮ້ອງຂໍ ແລະ ເຊັນອະນຸມັດກ່ອນທີ່ຈະຊື້ ຫຼື ບໍ່, ພວກມັນຖືກຊື້ໃນລາຄາສູງ ຫຼື ລາຄາຕະຫຼາດທີ່ສົມເຫດສົມຜົນ, ມີການໃຊ້ຈ່າຍເງິນທີ່ບໍ່ຈຳເປັນ ຫຼື ບໍ່ ແລະ ອື່ນໆ. ສົມມຸດວ່າ, ຜ່ານການກວດກາ ແລະ ກວດສອບບັນຊີແມ່ນບໍ່ພົບເຫັນບັນຫາໃດໆໃນປຶ້ມບັນທຶກ, ແຕ່ຄົ້ນພົບວ່າຜູ້ຈັດຊື້ບາງຄົນໄດ້ຟຸມເຟືອຍເຄື່ອງຖວາຍຢ່າງຊະຊາຍເລື້ອຍໆ. ບໍ່ວ່າສິ່ງຂອງບາງຢ່າງຈະແພງສໍ່າໃດ, ພວກເຂົາກໍຈະຊື້; ຍິ່ງໄປກວ່ານັ້ນ, ເມື່ອພວກເຂົາຮູ້ດີວ່າສິນຄ້າຈະຫຼຸດລາຄາ, ວ່າລາຄາຂອງມັນຈະຫຼຸດລົງ, ພວກເຂົາກໍບໍ່ລໍຖ້າ, ແທນທີ່ຈະເປັນແນວນັ້ນ ພວກເຂົາຈະຊື້ມັນທັນທີ ແລະ ພວກເຂົາຈະຊື້ຂອງດີ, ຂອງຊັ້ນດີ, ລຸ້ນໃໝ່ລ່າສຸດ. ຜູ້ຈັດຊື້ເຫຼົ່ານີ້ໃຊ້ຈ່າຍເງິນໂດຍບໍ່ມີຫຼັກການ ແລະ ຢ່າງຊະຊາຍ ແລະ ພວກເຂົາໃຊ້ຈ່າຍເຄື່ອງຖວາຍເພື່ອຊື້ສິ່ງຂອງໃຫ້ເຮືອນຂອງພຣະເຈົ້າຄືກັບວ່າພວກເຂົາກຳລັງເຮັດສິ່ງຕ່າງໆໃຫ້ສັດຕູຂອງພວກເຂົາ. ພວກເຂົາບໍ່ເຄີຍຊື້ສິ່ງຂອງທີ່ໃຊ້ງານໄດ້ຈິງຕາມຫຼັກການ, ແຕ່ພຽງແຕ່ຊອກຫາຮ້ານໃດກໍໄດ້ ແລະ ຊື້ສິ່ງຂອງທັນທີ ໂດຍບໍ່ສົນໃຈລາຄາ ແລະ ຄຸນນະພາບ. ເມື່ອນຳສິ່ງຂອງກັບມາແລ້ວ, ມັນກໍເພພາຍໃນບໍ່ເທົ່າໃດມື້ທີ່ນຳໃຊ້ ແລະ ຜູ້ຈັດຊື້ເຫຼົ່ານີ້ກໍບໍ່ເອົາໄປສ້ອມແປງເມື່ອມັນເພ, ພວກເຂົາກໍຊື້ໜ່ວຍໃໝ່. ໃນກໍລະນີທີ່ກວດສອບບັນຊີ ແລະ ກວດສອບລາຍຈ່າຍທາງການເງິນແລ້ວພົບວ່າບາງຄົນໄດ້ຟຸມເຟືອຍ ແລະ ເຮັດໃຫ້ເຄື່ອງຖວາຍສິ້ນເປືອງຢ່າງຮ້າຍແຮງ, ຈະຈັດການກັບເລື່ອງນີ້ແນວໃດ? ຄົນເຫຼົ່ານັ້ນຄວນໄດ້ຮັບຄຳເຕືອນທາງວິໄນ ຫຼື ຄວນໃຫ້ພວກເຂົາຊົດໃຊ້ຄ່າເສຍຫາຍບໍ? ແນ່ນອນວ່າທັງສອງຢ່າງແມ່ນຈຳເປັນ. ຖ້າພົບວ່າຈິດໃຈຂອງພວກເຂົາບໍ່ຊື່ຕົງ, ວ່າພວກເຂົາເປັນພຽງຄົນຕ່າງຊາດ, ຜູ້ບໍ່ເຊື່ອ, ວ່າພວກເຂົາເປັນມານຮ້າຍ, ແລ້ວບັນຫາກໍບໍ່ສາມາດແກ້ໄຂໄດ້ໂດຍພຽງແຕ່ໃຫ້ຄຳເຕືອນທາງວິໄນ ຫຼື ລິຮານພວກເຂົາ. ບໍ່ວ່າຈະໂອ້ລົມຄວາມຈິງແນວໃດ, ພວກເຂົາກໍຈະບໍ່ຍອມຮັບ; ບໍ່ວ່າຈະລິຮານພວກເຂົາແນວໃດ, ພວກເຂົາກໍຈະບໍ່ເອົາໃຈໃສ່. ຖ້າຖືກຂໍໃຫ້ຊົດໃຊ້ຄ່າເສຍຫາຍ, ພວກເຂົາກໍຈະຊົດໃຊ້, ແຕ່ພວກເຂົາກໍຈະປະພຶດແບບເດີມໃນອະນາຄົດ ແລະ ພວກເຂົາຈະບໍ່ປ່ຽນແປງ. ພວກເຂົາຈະບໍ່ກະທຳຕາມຂໍ້ກຳນົດຂອງເຮືອນຂອງພຣະເຈົ້າຢ່າງແນ່ນອນ; ແທນທີ່ຈະເປັນແນວນັ້ນ, ພວກເຂົາຈະກະທຳຕາມອຳເພີໃຈ, ຢ່າງຊະຊາຍ ແລະ ບໍ່ມີຫຼັກການ. ຈະຈັດການກັບຄົນປະເພດນີ້ແນວໃດ? ພວກເຂົາສາມາດຖືກນຳໃຊ້ຕໍ່ໄປໄດ້ບໍ? ບໍ່ຄວນ; ຖ້າຖືກນຳໃຊ້, ແລ້ວຜູ້ນໍາ ແລະ ຜູ້ເຮັດວຽກກໍເປັນຄົນໂງ່ຈ້າທີ່ສຸດ, ພວກເຂົາຊ່າງໂງ່ຈ້າແທ້ໆ! ເມື່ອພົບເຫັນຜູ້ບໍ່ເຊື່ອເຊັ່ນນີ້, ພວກເຂົາຄວນຖືກປົດອອກ, ຖືກກຳຈັດ ແລະ ຖືກສະລ້າງອອກຈາກຄຣິສຕະຈັກທັນທີ. ພວກເຂົາບໍ່ມີຄຸນສົມບັດແມ່ນແຕ່ຈະຮັບໃຊ້, ພວກເຂົາບໍ່ສົມຄວນທີ່ຈະເຮັດເຊັ່ນນັ້ນ!

ເມື່ອຜູ້ນໍາ ແລະ ຜູ້ເຮັດວຽກກຳລັງກວດສອບບັນຊີ ແລະ ລາຍຈ່າຍ, ພວກເຂົາອາດຈະບໍ່ພຽງແຕ່ພົບເຫັນກໍລະນີການຟຸມເຟືອຍ ແລະ ການສິ້ນເປືອງ ຫຼື ລາຍຈ່າຍທີ່ບໍ່ສົມເຫດສົມຜົນບາງຢ່າງເທົ່ານັ້ນ, ພວກເຂົາອາດຈະພົບວ່າບາງຄົນທີ່ເຮັດວຽກງານນີ້ມີຄຸນລັກສະນະທີ່ຕໍ່າຕ້ອຍ, ວ່າພວກເຂົາຊົ່ວຊ້າ ແລະ ເຫັນແກ່ຕົວ ແລະ ວ່າພວກເຂົາໄດ້ກໍ່ໃຫ້ເກີດການສູນເສຍຕໍ່ວຽກງານຂອງຄຣິສຕະຈັກ. ຖ້າເຈົ້າພົບເຫັນສະຖານະການແບບນີ້, ເຈົ້າຄວນຈັດການກັບມັນແນວໃດ? ມັນຈັດການໄດ້ງ່າຍດັ່ງນີ້: ເຈົ້າຕ້ອງຈັດການ ແລະ ແກ້ໄຂມັນທັນທີ, ປົດຄົນເຫຼົ່ານັ້ນອອກ, ຈາກນັ້ນກໍເລືອກຄົນທີ່ເໝາະສົມມາເຮັດວຽກງານນັ້ນ. ຄົນທີ່ເໝາະສົມໝາຍເຖິງຜູ້ທີ່ມີຄວາມເປັນມະນຸດທີ່ໄດ້ມາດຕະຖານ, ຜູ້ທີ່ມີຄວາມສຳນຶກ ແລະ ເຫດຜົນ ແລະ ຜູ້ທີ່ສາມາດຈັດການສິ່ງຕ່າງໆຕາມຫຼັກການຂອງເຮືອນຂອງພຣະເຈົ້າ. ເມື່ອພວກເຂົາຊື້ເຄື່ອງໃຫ້ເຮືອນຂອງພຣະເຈົ້າ, ພວກເຂົາຈະຊື້ຂອງທີ່ປະຢັດ ເຊິ່ງກໍຂ້ອນຂ້າງໃຊ້ງານໄດ້ຈິງ ແລະ ທົນທານ, ເປັນສິ່ງທີ່ຈຳເປັນຕ້ອງຊື້. ພວກເຂົາບໍ່ຈຳເປັນຕ້ອງຕັ້ງໃຈຊື້ແຕ່ຂອງຖືກ, ແຕ່ພວກເຂົາກໍບໍ່ຮູ້ສຶກວ່າຈຳເປັນຕ້ອງຊື້ຂອງທີ່ແພງທີ່ສຸດເຊັ່ນກັນ; ໃນກຸ່ມສິນຄ້າທີ່ຄ້າຍຄືກັນ ພວກເຂົາຈະເລືອກສິນຄ້າທີ່ມີຄຳວິຈານ ແລະ ຊື່ສຽງທີ່ຂ້ອນຂ້າງດີ, ພ້ອມທັງລາຄາທີ່ເໝາະສົມ ແລະ ແນ່ນອນ, ຖ້າການຮັບປະກັນຂອງມັນຍາວນານກວ່າ, ກໍຍິ່ງດີ. ນີ້ຄືຄົນປະເພດທີ່ເຈົ້າຕ້ອງຊອກຫາເພື່ອມາຊື້ເຄື່ອງໃຫ້ເຮືອນຂອງພຣະເຈົ້າ. ພວກເຂົາຕ້ອງມີຈິດໃຈທີ່ຊື່ຕົງ ແລະ ພວກເຂົາຕ້ອງຄຳນຶງເຖິງເຮືອນຂອງພຣະເຈົ້າໃນການກະທຳຂອງພວກເຂົາ ແລະ ຄິດໄຕ່ຕອງຢ່າງຮອບຄອບ; ພວກເຂົາຍັງຕ້ອງຈັດການສິ່ງຕ່າງໆຕາມຂໍ້ກຳນົດຂອງເຮືອນຂອງພຣະເຈົ້າ, ກະທຳ ແລະ ປະພຶດຕົນຢ່າງມີລະບຽບວິໄນ, ໂດຍບໍ່ມີການປົກປິດຄວາມຈິງ ແລະ ມີຄວາມຊັດເຈນແຈ່ມແຈ້ງ. ເມື່ອເຈົ້າຊອກຫາຄົນແບບນັ້ນໄດ້ແລ້ວ, ໃຫ້ພວກເຂົາຈັດການສິ່ງຕ່າງໆຈຳນວນໜຶ່ງໃຫ້ເຮືອນຂອງພຣະເຈົ້າ ແລະ ສັງເກດເບິ່ງພວກເຂົາ. ຖ້າພວກເຂົາເບິ່ງຄືວ່າຂ້ອນຂ້າງເໝາະສົມ, ກໍອາດຈະນຳໃຊ້ພວກເຂົາໄດ້. ແຕ່ມັນບໍ່ແມ່ນວ່າຈະຈົບສິ້ນເມື່ອໄດ້ຈັດແຈງແລ້ວ, ໃນຕໍ່ໜ້າ, ເຈົ້າຕ້ອງພົບປະກັບພວກເຂົາ, ໂອ້ລົມກັບພວກເຂົາ ແລະ ກວດກາວຽກງານຂອງພວກເຂົາ. ບາງຄົນຖາມວ່າ: “ນັ້ນເປັນເພາະວ່າພວກເຂົາບໍ່ໜ້າໄວ້ວາງໃຈບໍ?” ເຫດຜົນບໍ່ແມ່ນຍ້ອນຂາດຄວາມໄວ້ວາງໃຈເທົ່ານັ້ນ, ບາງຄັ້ງ, ເຖິງແມ່ນວ່າພວກເຂົາຈະໜ້າໄວ້ວາງໃຈ, ກໍຍັງຕ້ອງມີການກວດກາ. ແລ້ວຈະກວດກາຫຍັງ? ເບິ່ງວ່າມີການບ່ຽງເບນໃນການປະຕິບັດຂອງພວກເຂົາໃນສະຖານະການທີ່ພວກເຂົາບໍ່ເຂົ້າໃຈຫຼັກການ ຫຼື ບໍ່ ຫຼື ວ່າພວກເຂົາມີຄວາມເຂົ້າໃຈທີ່ບິດເບືອນ ຫຼື ບໍ່. ມັນເປັນສິ່ງຈຳເປັນທີ່ຈະຕ້ອງຊ່ວຍເຫຼືອພວກເຂົາໂດຍການດຳເນີນການກວດສອບ. ຕົວຢ່າງ, ສົມມຸດວ່າພວກເຂົາເວົ້າວ່າມີສິນຄ້າທີ່ເປັນທີ່ນິຍົມຫຼາຍໃນຕະຫຼາດ, ແຕ່ພວກເຂົາບໍ່ຮູ້ວ່າເຮືອນຂອງພຣະເຈົ້າຈະນຳໃຊ້ມັນໄດ້ ຫຼື ບໍ່ ແລະ ພວກເຂົາກັງວົນວ່າຖ້າບໍ່ຊື້ຕອນນີ້ ອາດຈະບໍ່ມີຂາຍອີກໃນອະນາຄົດ. ພວກເຂົາຖາມເຈົ້າວ່າຈະຈັດການກັບເລື່ອງນີ້ແນວໃດ. ຖ້າເຈົ້າບໍ່ຮູ້, ເຈົ້າກໍຄວນໃຫ້ພວກເຂົາໄປຖາມຄົນທີ່ກ່ຽວຂ້ອງກັບວຽກງານວິຊາຊີບນັ້ນ. ຈາກນັ້ນ ມືອາຊີບຄົນນັ້ນກໍເວົ້າວ່າສິນຄ້ານັ້ນເປັນພຽງສິນຄ້າຕາມກະແສທີ່ບໍ່ຄ່ອຍໄດ້ໃຊ້ ແລະ ບໍ່ຈຳເປັນຕ້ອງເສຍເງິນຊື້ມັນມາ. ໂດຍມີຄວາມຄິດເຫັນຂອງຜູ້ຊ່ຽວຊານເປັນບ່ອນອ້າງອີງ, ກໍໄດ້ຕັດສິນໃຈວ່າບໍ່ຈຳເປັນຕ້ອງຊື້ສິນຄ້ານັ້ນ, ການຊື້ມັນຈະເປັນການສິ້ນເປືອງ ແລະ ການບໍ່ຊື້ມັນໃນຕອນນີ້ກໍບໍ່ແມ່ນການສູນເສຍ. ຜູ້ນໍາ ແລະ ຜູ້ເຮັດວຽກຕ້ອງເຮັດວຽກງານຂອງຕົນໃຫ້ເຖິງລະດັບນີ້. ບໍ່ວ່າສິ່ງໃດໜຶ່ງຈະສຳຄັນ ຫຼື ບໍ່ສຳຄັນ, ຖ້າພວກເຂົາສາມາດເຫັນມັນ, ຄິດເຖິງມັນ ຫຼື ຮູ້ກ່ຽວກັບມັນ, ພວກເຂົາກໍຕ້ອງຕິດຕາມ ແລະ ກວດກາມັນຢ່າງສະເໝີຕົ້ນສະເໝີປາຍ ແລະ ເຮັດສິ່ງນີ້ຕາມຂັ້ນຕອນທີ່ກຳນົດໄວ້ຕາມຂໍ້ກຳນົດຂອງເຮືອນຂອງພຣະເຈົ້າ. ນີ້ຄືສິ່ງທີ່ເອີ້ນວ່າການເຮັດຄວາມຮັບຜິດຊອບຂອງຕົນໃຫ້ສຳເລັດ.

ບາງຄົນຍື່ນຄຳຮ້ອງຂໍຊື້ສິ່ງຂອງບາງຢ່າງເລື້ອຍໆ, ໂດຍຂໍໃຫ້ເຮືອນຂອງພຣະເຈົ້າຊື້ສິນຄ້າເຫຼົ່ານີ້ ແລະ ຜ່ານການກວດສອບ ແລະ ການກວດກາຢ່າງລະອຽດ, ໂດຍປົກກະຕິແລ້ວຈະພົບວ່າໃນຫ້າຢ່າງທີ່ຂໍມານັ້ນ ມີພຽງຢ່າງດຽວທີ່ຈຳເປັນຕ້ອງຊື້ ແລະ ອີກສີ່ຢ່າງທີ່ເຫຼືອແມ່ນບໍ່ຈຳເປັນຕ້ອງຊື້. ໃນກໍລະນີເຊັ່ນນີ້ຄວນເຮັດແນວໃດ? ສິ່ງຂອງທີ່ພວກເຂົາຍື່ນຄຳຮ້ອງຂໍຕ້ອງຖືກກວດສອບ ແລະ ພິຈາລະນາຢ່າງເຂັ້ມງວດ, ບໍ່ຄວນຟ້າວຊື້. ບໍ່ຄວນຊື້ພຽງເພາະວ່າຄົນເຫຼົ່ານັ້ນເວົ້າວ່າວຽກງານຕ້ອງການ, ບໍ່ຄວນປ່ອຍໃຫ້ຄົນເຫຼົ່ານັ້ນຍື່ນຄຳຮ້ອງຂໍສິ່ງຕ່າງໆຕາມອຳເພີໃຈໂດຍອ້າງວ່າເປັນເພື່ອວຽກງານຂອງພວກເຂົາ. ບໍ່ວ່າຄົນເຫຼົ່ານີ້ຈະອ້າງເຫດຜົນໃດກໍຕາມ ແລະ ບໍ່ວ່າພວກເຂົາຈະຮີບຮ້ອນສໍ່າໃດ, ຜູ້ນໍາ ແລະ ຜູ້ເຮັດວຽກ ຫຼື ຜູ້ທີ່ຮັບຜິດຊອບຈັດການເຄື່ອງຖວາຍຕ້ອງມີຈິດໃຈທີ່ໜັກແໜ້ນຢ່າງເດັດຂາດ. ພວກເຂົາຕ້ອງກວດກາ ແລະ ກວດສອບສິ່ງເຫຼົ່ານີ້ຢ່າງເອົາໃຈໃສ່; ຈະຕ້ອງບໍ່ມີຂໍ້ຜິດພາດແມ່ນແຕ່ໜ້ອຍດຽວ. ສິ່ງທີ່ຈຳເປັນຕ້ອງຊື້ຢ່າງແທ້ຈິງຕ້ອງໄດ້ຮັບການສຶກສາ ແລະ ອະນຸມັດຈາກຜູ້ນໍາ ແລະ ຖ້າການຊື້ເປັນທາງເລືອກ, ກໍໃຫ້ປະຕິເສດ, ບໍ່ອະນຸມັດ. ຖ້າຜູ້ນໍາ ແລະ ຜູ້ເຮັດວຽກເຮັດວຽກງານນີ້ຢ່າງລະອຽດ, ເປັນຮູບປະທຳ ແລະ ເລິກເຊິ່ງ, ມັນກໍຈະຫຼຸດຜ່ອນກໍລະນີການຟຸມເຟືອຍ ແລະ ການສິ້ນເປືອງເຄື່ອງຖວາຍ ແລະ ແນ່ນອນ, ມັນກໍຈະຫຼຸດຜ່ອນລາຍຈ່າຍທີ່ບໍ່ສົມເຫດສົມຜົນຍິ່ງຂຶ້ນ. ການເຮັດວຽກງານນີ້ບໍ່ແມ່ນພຽງແຕ່ການເບິ່ງຢ່າງລະອຽດວ່າລາຍຮັບ-ລາຍຈ່າຍທີ່ບັນທຶກໄວ້ໃນບັນຊີແມ່ນຫຍັງ, ຕົວເລກແມ່ນຫຍັງ. ນັ້ນເປັນເລື່ອງສຳຮອງ. ຈຸດທີ່ສຳຄັນທີ່ສຸດກໍຄື ຈິດໃຈຂອງເຈົ້າຕ້ອງຊື່ຕົງ ແລະ ເຈົ້າຕ້ອງປະຕິບັດຕໍ່ທຸກລາຍຈ່າຍ ແລະ ທຸກລາຍການບັນທຶກຄືກັບວ່າມັນເປັນລາຍການໃນບັນຊີທະນາຄານຂອງເຈົ້າເອງ. ແລ້ວເຈົ້າກໍຈະເບິ່ງມັນຢ່າງລະອຽດ, ເຈົ້າຈະສາມາດຈື່ມັນໄດ້ ແລະ ເຈົ້າຈະສາມາດເຂົ້າໃຈມັນໄດ້ ແລະ ຖ້າມີຂໍ້ຜິດພາດ ຫຼື ບັນຫາ, ເຈົ້າກໍຈະສາມາດເບິ່ງອອກ. ຖ້າເຈົ້າເບິ່ງມັນຄືກັບບັນຊີຂອງຄົນອື່ນ ຫຼື ບັນຊີສ່ວນລວມ, ເຈົ້າກໍຈະຕາບອດໃຈບອດຢ່າງແນ່ນອນ, ບໍ່ສາມາດຄົ້ນພົບບັນຫາໃດໆໄດ້. ບາງຄົນເກັບເງິນໄວ້ໃນທະນາຄານຈຳນວນໜຶ່ງ ແລະ ທຸກໆເດືອນ, ພວກເຂົາກໍຈະອ່ານໃບລາຍງານ ແລະ ເບິ່ງດອກເບ້ຍ, ຈາກນັ້ນພວກເຂົາກໍຈະກວດສອບບັນຊີ, ພວກເຂົາກວດເບິ່ງວ່າແຕ່ລະເດືອນພວກເຂົາໃຊ້ຈ່າຍເທົ່າໃດ, ຖອນເງິນຈັກຄັ້ງ ແລະ ຝາກເງິນເທົ່າໃດ. ທຸກລາຍການບັນທຶກຖືກຈົດຈຳໄວ້ໃນໃຈຂອງພວກເຂົາ, ພວກເຂົາຮູ້ທຸກຕົວເລກດີຂຶ້ນໃຈ ແລະ ພວກເຂົາກໍເຂົ້າໃຈມັນຢ່າງແຈ່ມແຈ້ງໃນໃຈ. ຖ້າມີບັນຫາເກີດຂຶ້ນຢູ່ບ່ອນໃດ, ພວກເຂົາກໍສາມາດເບິ່ງອອກໄດ້ທັນທີ ແລະ ພວກເຂົາບໍ່ເບິ່ງຂ້າມແມ່ນແຕ່ຂໍ້ຜິດພາດທີ່ເລັກນ້ອຍທີ່ສຸດ. ຄົນເຮົາສາມາດລະມັດລະວັງກັບເງິນຂອງຕົນເອງໄດ້ປານນີ້, ແຕ່ພວກເຂົາສະແດງຄວາມເປັນຫ່ວງແບບດຽວກັນຕໍ່ເຄື່ອງຖວາຍຂອງພຣະເຈົ້າບໍ? ໃນຄວາມຄິດເຫັນຂອງເຮົາ, ຄົນ 99.9% ບໍ່ໄດ້ເປັນແບບນັ້ນ, ສະນັ້ນ ເມື່ອເຄື່ອງຖວາຍຂອງພຣະເຈົ້າຖືກມອບໃຫ້ຄົນເກັບຮັກສາ, ຈຶ່ງມັກມີກໍລະນີການຟຸມເຟືອຍ ແລະ ການສິ້ນເປືອງ ແລະ ລາຍຈ່າຍທີ່ບໍ່ສົມເຫດສົມຜົນປະເພດຕ່າງໆ, ແຕ່ກໍບໍ່ມີໃຜຮູ້ສຶກວ່າມັນເປັນບັນຫາ ແລະ ຜູ້ທີ່ຮັບຜິດຊອບວຽກງານນີ້ກໍບໍ່ເຄີຍຮູ້ສຶກຜິດໃນໃຈເລີຍ. ບໍ່ຕ້ອງເວົ້າເຖິງການເສຍເງິນໜຶ່ງຮ້ອຍຢວນ, ແມ່ນແຕ່ຖ້າພວກເຂົາເສຍໜຶ່ງພັນ, ໜຶ່ງໝື່ນ, ໃຈພວກເຂົາກໍ່ບໍ່ຮູ້ສຶກເຖິງການຕຳໜິ, ເປັນໜີ້ ຫຼື ການກ່າວໂທດຕົວເອງເລີຍ. ເປັນຫຍັງຄົນເຮົາຈຶ່ງເບົາປັນຍາກັບເລື່ອງນີ້ປານນັ້ນ? ບໍ່ແມ່ນສິ່ງນີ້ໄດ້ຊີ້ໃຫ້ເຫັນວ່າຈິດໃຈຂອງຄົນສ່ວນຫຼາຍບໍ່ຊື່ຕົງບໍ? ເປັນໄປໄດ້ແນວໃດທີ່ເຈົ້າຈະຮູ້ຢ່າງແຈ່ມແຈ້ງວ່າເຈົ້າມີເງິນເກັບຢູ່ໃນທະນາຄານເທົ່າໃດ? ເມື່ອເງິນຂອງເຮືອນຂອງພຣະເຈົ້າຖືກຝາກໄວ້ໃນບັນຊີຂອງເຈົ້າຊົ່ວຄາວ, ເພື່ອໃຫ້ເຈົ້າເກັບຮັກສາ, ເຈົ້າກໍບໍ່ເອົາໃຈໃສ່ ຫຼື ສົນໃຈມັນ. ນີ້ແມ່ນແນວຄິດແບບໃດ? ເຈົ້າບໍ່ໄດ້ຈົງຮັກພັກດີແມ່ນແຕ່ໃນການເກັບຮັກສາເຄື່ອງຖວາຍຂອງພຣະເຈົ້າ, ແລ້ວເຈົ້າຍັງເປັນຜູ້ທີ່ເຊື່ອໃນພຣະເຈົ້າຢູ່ບໍ? ທັດສະນະຄະຕິຂອງຄົນຕໍ່ເຄື່ອງຖວາຍເປັນຫຼັກຖານຢັ້ງຢືນທັດສະນະຄະຕິຂອງພວກເຂົາຕໍ່ພຣະເຈົ້າ, ທັດສະນະຄະຕິຂອງພວກເຂົາຕໍ່ເຄື່ອງຖວາຍບອກໄດ້ຫຼາຍຢ່າງ. ຄົນເຮົາບໍ່ໃສ່ໃຈເຄື່ອງຖວາຍ ແລະ ພວກເຂົາບໍ່ສົນໃຈມັນ. ພວກເຂົາບໍ່ເສຍໃຈຖ້າເຄື່ອງຖວາຍເສຍໄປ; ພວກເຂົາບໍ່ຮັບຜິດຊອບ ແລະ ພວກເຂົາບໍ່ສົນໃຈ. ສະນັ້ນ, ພວກເຂົາບໍ່ມີທັດສະນະຄະຕິແບບດຽວກັນຕໍ່ພຣະເຈົ້າບໍ? (ແມ່ນແລ້ວ.) ມີໃຜເວົ້າວ່າ: “ເຄື່ອງຖວາຍຂອງພຣະເຈົ້າເປັນຂອງພຣະອົງ. ຕາບໃດທີ່ຂ້ອຍບໍ່ໂລບມາກ ຫຼື ຍຶດຄອງເອົາ, ທຸກຢ່າງກໍບໍ່ເປັນຫຍັງ. ໃຜກໍຕາມທີ່ຍຶດຄອງເອົາກໍຈະຖືກລົງໂທດ, ນັ້ນເປັນເລື່ອງຂອງພວກເຂົາ ແລະ ພວກເຂົາກໍສົມຄວນແລ້ວ. ມັນບໍ່ກ່ຽວຫຍັງກັບຂ້ອຍ. ຂ້ອຍບໍ່ມີພັນທະທີ່ຈະຕ້ອງສົນໃຈມັນ”? ຄຳເວົ້ານີ້ຖືກຕ້ອງບໍ? ເຫັນໄດ້ຊັດເຈນວ່າບໍ່ຖືກຕ້ອງ. ແລ້ວມັນຜິດຢູ່ບ່ອນໃດ? (ຈິດໃຈຂອງພວກເຂົາບໍ່ຖືກຕ້ອງ; ພວກເຂົາບໍ່ປົກປ້ອງວຽກງານຂອງເຮືອນຂອງພຣະເຈົ້າ ແລະ ພວກເຂົາບໍ່ປົກປ້ອງເຄື່ອງຖວາຍ.) ຄວາມເປັນມະນຸດຂອງຄົນປະເພດນີ້ເປັນແນວໃດ? (ເຫັນແກ່ຕົວ ແລະ ຊົ່ວຊ້າ. ພວກເຂົາໃສ່ໃຈສິ່ງຂອງຂອງຕົນເອງຫຼາຍ ແລະ ປົກປ້ອງມັນເປັນຢ່າງດີ, ແຕ່ພວກເຂົາບໍ່ສົນໃຈ ຫຼື ຖາມໄຖ່ກ່ຽວກັບເຄື່ອງຖວາຍຂອງພຣະເຈົ້າ. ຄວາມເປັນມະນຸດຂອງຄົນແບບນັ້ນມີຄຸນນະພາບຕໍ່າຫຼາຍ.) ຕົ້ນຕໍແມ່ນເຫັນແກ່ຕົວ ແລະ ຊົ່ວຊ້າ. ຄົນປະເພດນີ້ບໍ່ແມ່ນຄົນເລືອດເຢັນບໍ? ພວກເຂົາເຫັນແກ່ຕົວ ແລະ ຊົ່ວຊ້າ, ເລືອດເຢັນ ແລະ ໄຮ້ນ້ຳໃຈ. ຄົນແບບນີ້ສາມາດຮັກພຣະເຈົ້າໄດ້ບໍ? ພວກເຂົາສາມາດອ່ອນນ້ອມຕໍ່ພຣະອົງໄດ້ບໍ? ພວກເຂົາສາມາດມີຫົວໃຈທີ່ຢຳເກງພຣະເຈົ້າໄດ້ບໍ? (ບໍ່ໄດ້.) ແລ້ວຄົນແບບນີ້ຕິດຕາມພຣະເຈົ້າເພື່ອຫຍັງ? (ເພື່ອໄດ້ຮັບພອນ.) ນີ້ບໍ່ແມ່ນການໜ້າດ້ານໄຮ້ຢາງອາຍບໍ? ວິທີທີ່ຄົນປະຕິບັດຕໍ່ເຄື່ອງຖວາຍຂອງພຣະເຈົ້າເປີດເຜີຍທຳມະຊາດຂອງພວກເຂົາໄດ້ດີທີ່ສຸດ. ຄວາມຈິງແລ້ວ ຄົນເຮົາບໍ່ສາມາດເຮັດຫຍັງເພື່ອພຣະເຈົ້າໄດ້. ເຖິງແມ່ນວ່າພວກເຂົາຈະສາມາດປະຕິບັດໜ້າທີ່ໄດ້ໜ້ອຍໜຶ່ງ, ນັ້ນກໍມີຈຳກັດຫຼາຍ. ຖ້າເຈົ້າບໍ່ສາມາດແມ່ນແຕ່ຈະປະຕິບັດຕໍ່ເຄື່ອງຖວາຍ, ເຊິ່ງເປັນຂອງພຣະເຈົ້າ, ຢ່າງຖືກຕ້ອງ ຫຼື ເກັບຮັກສາມັນໄດ້ດີ, ຖ້າເຈົ້າມີທັດສະນະ ແລະ ແນວຄິດແບບນັ້ນ, ແລ້ວເຈົ້າບໍ່ແມ່ນຄົນທີ່ຂາດຄວາມເປັນມະນຸດທີ່ສຸດບໍ? ການທີ່ເຈົ້າເວົ້າວ່າເຈົ້າຮັກພຣະເຈົ້າບໍ່ແມ່ນເລື່ອງຕົວະບໍ? ມັນບໍ່ແມ່ນການຫຼອກລວງບໍ? ຊ່າງຫຼອກລວງແທ້! ຄົນປະເພດນີ້ບໍ່ມີຄວາມເປັນມະນຸດເລີຍ, ພຣະເຈົ້າຈະຊ່ວຍເສດມະນຸດແບບນີ້ໃຫ້ລອດພົ້ນບໍ?

III. ການຕິດຕາມ, ການສອບຖາມ ແລະ ການກວດກາລາຍຈ່າຍທຸກປະເພດ, ດຳເນີນການກວດສອບຢ່າງເຂັ້ມງວດ

ເພື່ອໃຫ້ຜູ້ນໍາ ແລະ ຜູ້ເຮັດວຽກເປັນຜູ້ດູແລທີ່ດີຂອງເຮືອນຂອງພຣະເຈົ້າ, ວຽກງານທຳອິດທີ່ພວກເຂົາຕ້ອງເຮັດໃຫ້ດີກໍຄືການຈັດການເຄື່ອງຖວາຍຢ່າງເໝາະສົມ. ນອກເໜືອຈາກການເກັບຮັກສາເຄື່ອງຖວາຍຢ່າງເໝາະສົມແລ້ວ, ພວກເຂົາຄວນດຳເນີນການກວດສອບຢ່າງເຂັ້ມງວດກ່ຽວກັບລາຍຈ່າຍຂອງເຄື່ອງຖວາຍ. ການດຳເນີນການກວດສອບຢ່າງເຂັ້ມງວດໝາຍຄວາມວ່າແນວໃດ? ໂດຍຫຼັກແລ້ວ, ມັນໝາຍເຖິງການກຳຈັດລາຍຈ່າຍທີ່ບໍ່ສົມເຫດສົມຜົນອອກຢ່າງສິ້ນເຊີງ ແລະ ພະຍາຍາມເຮັດໃຫ້ທຸກລາຍຈ່າຍຂອງເຄື່ອງຖວາຍສົມເຫດສົມຜົນ ແລະ ມີປະສິດທິພາບ, ແທນທີ່ຈະໃຫ້ເຄື່ອງຖວາຍຖືກໃຊ້ຈ່າຍຢ່າງຟຸມເຟືອຍ ແລະ ສິ້ນເປືອງ. ຖ້າຫາກພົບເຫັນກໍລະນີການສິ້ນເປືອງ ຫຼື ການຟຸມເຟືອຍ, ຜູ້ນໍາ ແລະ ຜູ້ເຮັດວຽກບໍ່ພຽງແຕ່ຕ້ອງຢຸດຢັ້ງພວກມັນໂດຍທັນທີ, ແຕ່ຍັງຕ້ອງສອບສວນຄວາມຮັບຜິດຊອບ ແລະ ຍັງຕ້ອງຊອກຫາຄົນທີ່ເໝາະສົມເພື່ອເຮັດວຽກງານນັ້ນ. ຜູ້ນໍາ ແລະ ຜູ້ເຮັດວຽກຄວນຮູ້ຢ່າງແນ່ນອນວ່າແຕ່ລະລາຍຈ່າຍໄປໃສ ແລະ ແຕ່ລະລາຍຈ່າຍແມ່ນເພື່ອຫຍັງ ພາຍໃນຂອບເຂດການຄຸ້ມຄອງຂອງພວກເຂົາ, ພວກເຂົາຄວນກວດກາສິ່ງເຫຼົ່ານີ້ຢ່າງເຂັ້ມງວດ. ຕົວຢ່າງ, ຖ້າຫ້ອງຂາດພັດລົມ, ພວກເຂົາຄວນກຳນົດຂອບເຂດວ່າໃຜຈະໄປຊື້, ຈະໃຊ້ເງິນເທົ່າໃດ ແລະ ຈະໃຫ້ມີລະບົບການເຮັດວຽກໃດຈຶ່ງຈະເໝາະສົມທີ່ສຸດ. ຜູ້ນໍາ ແລະ ຜູ້ເຮັດວຽກບາງຄົນເວົ້າວ່າ: “ພວກເຮົາຫຍຸ້ງ, ພວກເຮົາບໍ່ສາມາດຫາເວລາໄປຊື້ກັບພວກເຂົາໄດ້”. ບໍ່ໄດ້ມີການຂໍໃຫ້ເຈົ້າໄປຊື້ມັນດ້ວຍຕົນເອງ. ເຈົ້າຄວນຫາຄົນດີ, ຄົນທີ່ມີຄວາມສາມາດມາຮັບຜິດຊອບໜ້າວຽກນີ້. ຢ່າໃຫ້ຄົນອັບປັນຍາ ຫຼື ຄົນບໍ່ດີທີ່ຈິດໃຈບໍ່ຊື່ຕົງໄປຊື້. ຄົນທີ່ມີຄວາມເປັນມະນຸດປົກກະຕິຈະຮູ້ວ່າພວກເຂົາຕ້ອງຊື້ຂອງທີ່ມີລະບົບການເຮັດວຽກທີ່ເໝາະສົມ ແລະ ລາຄາທີ່ເໝາະສົມ, ລະບົບການເຮັດວຽກທີ່ຫຼາຍເກີນໄປແມ່ນບໍ່ມີປະໂຫຍດ ແລະ ມັນກໍມີລາຄາແພງກວ່າຫຼາຍ. ໃນທາງກົງກັນຂ້າມ, ຜູ້ທີ່ສະແຫວງຫາຄວາມສຸກທີ່ຈິດໃຈບໍ່ຊື່ຕົງ ຈະຊື້ຂອງທີ່ບໍ່ສາມາດໃຊ້ງານໄດ້ຈິງ ເຊິ່ງມີລະບົບການເຮັດວຽກຕ່າງໆທີ່ສັບສົນປົນເປ, ເຊິ່ງເຮັດໃຫ້ເສຍເງິນຫຼາຍຂຶ້ນ. ຜູ້ຊື້ຕ້ອງມີເຫດຜົນ; ພວກເຂົາຕ້ອງເຂົ້າໃຈຫຼັກການ. ສິ່ງຂອງທີ່ຊື້ມາຕ້ອງສາມາດໃຊ້ງານໄດ້ຈິງໂດຍບໍ່ມີລາຄາແພງ ແລະ ທຸກຄົນຖືວ່າເໝາະສົມ. ຖ້າພວກເຈົ້າມອບໝາຍໃຫ້ຄົນທີ່ບໍ່ມີຄວາມຮັບຜິດຊອບ ທີ່ມັກໃຊ້ຈ່າຍ ແລະ ຟຸມເຟືອຍເງິນແບບບໍ່ຄິດໜ້າຄິດຫຼັງ ໄປຊື້ຂອງນີ້, ພວກເຂົາກໍຈະຈ່າຍໃນລາຄາສູງເພື່ອຊື້ເຄື່ອງປັບອາກາດຊັ້ນເລີດ, ເຊິ່ງແພງກວ່າການຊື້ພັດລົມເຖິງສິບເທົ່າ. ພວກເຂົາເຊື່ອວ່າ ເຖິງແມ່ນວ່າມັນຈະແພງກວ່າໜ້ອຍໜຶ່ງ, ແຕ່ພວກເຮົາຕ້ອງຖືຜູ້ຄົນເປັນສຳຄັນທີ່ສຸດ, ເຄື່ອງປັບອາກາດນັ້ນບໍ່ພຽງແຕ່ກອງອາກາດ, ມັນຍັງສາມາດປັບຄວາມຊຸ່ມ ແລະ ອຸນຫະພູມໄດ້ ແລະ ມັນກໍມີໂມງຈັບເວລາ ແລະ ການຕັ້ງຄ່າຕ່າງໆ. ນັ້ນບໍ່ແມ່ນການສິ້ນເປືອງບໍ? ນີ້ຄືການສິ້ນເປືອງ ແລະ ການຟຸມເຟືອຍ. ຄົນຜູ້ນັ້ນກຳລັງສະແຫວງຫາຄວາມສຸກໃຫ້ຕົນເອງ ແລະ ພວກເຂົາກຳລັງໃຊ້ເງິນເພື່ອຄວາມຕື່ນເຕັ້ນ, ເພື່ອອວດອ້າງ, ບໍ່ແມ່ນເພື່ອຊື້ຂອງທີ່ໃຊ້ງານໄດ້ຈິງ. ຄົນປະເພດນີ້ມີຈິດໃຈທີ່ບໍ່ຊື່ຕົງ. ຖ້າພວກເຂົາຊື້ຂອງໃຫ້ຕົນເອງ, ພວກເຂົາຈະຊອກຫາວິທີປະຢັດເງິນ, ຊອກຫາສິນຄ້າຫຼຸດລາຄາ ແລະ ພະຍາຍາມຕໍ່ລອງ. ພວກເຂົາຈະປະຢັດເງິນຖ້າສາມາດປະຢັດໄດ້, ຍິ່ງຖືກຍິ່ງດີ. ແຕ່ເມື່ອພວກເຂົາຊື້ຂອງໃຫ້ເຮືອນຂອງພຣະເຈົ້າ, ບໍ່ວ່າພວກເຂົາຈະໃຊ້ເງິນຫຼາຍສໍ່າໃດ, ພວກເຂົາກໍບໍ່ສົນໃຈ. ພວກເຂົາບໍ່ໄດ້ແມ່ນແຕ່ຈະເບິ່ງຂອງຖືກ; ພວກເຂົາພຽງແຕ່ຢາກຊື້ຂອງແພງ, ຊັ້ນດີ, ທັນສະໄໝທີ່ສຸດ. ນີ້ໝາຍຄວາມວ່າຈິດໃຈຂອງພວກເຂົາບໍ່ຊື່ຕົງ. ຄົນທີ່ຈິດໃຈບໍ່ຊື່ຕົງສາມາດນຳໃຊ້ໄດ້ບໍ? (ບໍ່ໄດ້.) ເມື່ອຈັດການໜ້າວຽກໃຫ້ເຮືອນຂອງພຣະເຈົ້າ, ຄົນທີ່ຈິດໃຈບໍ່ຊື່ຕົງຈະເຮັດແຕ່ສິ່ງທີ່ໄຮ້ສາລະ ແລະ ບໍ່ມີຄ່າ. ພວກເຂົາບໍ່ໄດ້ໃຊ້ເງິນກັບສິ່ງທີ່ຖືກຕ້ອງ; ພວກເຂົາພຽງແຕ່ສິ້ນເປືອງ ແລະ ຟຸມເຟືອຍເຄື່ອງຖວາຍ ແລະ ທຸກລາຍຈ່າຍຂອງພວກເຂົາກໍບໍ່ສົມເຫດສົມຜົນ.

ຄົນອີກຈຳພວກໜຶ່ງມີແນວຄິດແບບຄົນຈົນ ແລະ ພວກເຂົາເຊື່ອວ່າພວກເຂົາຕ້ອງຊື້ຂອງທີ່ຖືກທີ່ສຸດເມື່ອຊື້ຂອງໃຫ້ເຮືອນຂອງພຣະເຈົ້າ, ຍິ່ງຖືກຍິ່ງດີ. ພວກເຂົາຄິດວ່ານີ້ຄືການປະຢັດເງິນໃຫ້ເຮືອນຂອງພຣະເຈົ້າ, ສະນັ້ນ ພວກເຂົາຈຶ່ງຊື້ແຕ່ຂອງທີ່ລ້າສະໄໝ, ຂອງລ້າງສະຕັອກ. ຜົນກໍຄື, ພວກເຂົາຊື້ເຄື່ອງຈັກທີ່ຖືກທີ່ສຸດທີ່ບໍ່ມີຄຸນນະພາບ. ເຄື່ອງຈັກເຫຼົ່ານີ້ເພທັນທີທີ່ນຳໃຊ້, ທັງສ້ອມແປງກໍບໍ່ໄດ້ ແລະ ໃຊ້ງານບໍ່ໄດ້. ຈາກນັ້ນກໍຈຳເປັນຕ້ອງຊື້ເຄື່ອງໃໝ່ທີ່ມີຄຸນນະພາບພຽງພໍ ແລະ ສາມາດນຳໃຊ້ໄດ້ປົກກະຕິ ແລະ ດັ່ງນັ້ນກໍຕ້ອງເສຍເງິນອີກກ້ອນໜຶ່ງ. ນີ້ບໍ່ແມ່ນຄວາມໂງ່ຈ້າບໍ? ຄົນປະເພດນີ້ຖືກເອີ້ນວ່າຄົນຂີ້ຖີ່ ແລະ ເປັນຜູ້ທີ່ມີແນວຄິດແບບຄົນຈົນ. ພວກເຂົາຢາກປະຢັດເງິນໃຫ້ເຮືອນຂອງພຣະເຈົ້າສະເໝີ ແລະ ຜົນຂອງການປະຢັດມັດທະຍັດທັງໝົດຂອງພວກເຂົາເປັນແນວໃດ? ມັນກາຍເປັນການສິ້ນເປືອງ, ເປັນການຟຸມເຟືອຍເງິນ. ພວກເຂົາເຖິງກັບຫາຂໍ້ອ້າງໃຫ້ຕົນເອງວ່າ: “ຂ້ອຍບໍ່ໄດ້ຕັ້ງໃຈເຮັດ. ຂ້ອຍມີເຈດຕະນາດີ, ຂ້ອຍພຽງແຕ່ພະຍາຍາມປະຢັດເງິນໃຫ້ເຮືອນຂອງພຣະເຈົ້າ, ຂ້ອຍບໍ່ຢາກໃຊ້ເງິນແບບບໍ່ຄິດໜ້າຄິດຫຼັງ”. ການທີ່ພວກເຂົາບໍ່ຢາກເຮັດແບບນັ້ນມັນມີປະໂຫຍດຫຍັງບໍ? ຄວາມຈິງແລ້ວ, ພວກເຂົາກຳລັງໃຊ້ເງິນແບບບໍ່ຄິດ, ພວກເຂົາກໍ່ໃຫ້ເກີດການສິ້ນເປືອງ ແລະ ສິ່ງນີ້ກໍຜານທັງເງິນ ແລະ ກໍາລັງຄົນ. ຄົນປະເພດນີ້ກໍບໍ່ສາມາດນຳໃຊ້ໄດ້ເຊັ່ນກັນ, ພວກເຂົາເປັນຄົນອັບປັນຍາ, ພວກເຂົາບໍ່ສະຫຼາດພໍ. ສະຫຼຸບແລ້ວ, ຄົນທີ່ຈິດໃຈບໍ່ຊື່ຕົງບໍ່ຄວນຖືກໃຊ້ໃຫ້ໄປຊື້ຂອງໃຫ້ເຮືອນຂອງພຣະເຈົ້າ ແລະ ຄົນອັບປັນຍາກໍເຊັ່ນກັນ. ຜູ້ທີ່ຄວນຖືກນຳໃຊ້ແມ່ນຄົນທີ່ສະຫຼາດ ຜູ້ທີ່ມີປະສົບການໃນການຊື້ຂອງໃນລະດັບໃດໜຶ່ງ ແລະ ມີຄວາມສາມາດໃນລະດັບໃດໜຶ່ງ ແລະ ຜູ້ທີ່ເບິ່ງທຸກສິ່ງຢ່າງທ່ຽງທຳ. ບໍ່ວ່າຈະຊື້ຫຍັງກໍຕາມ, ມັນຕ້ອງສາມາດໃຊ້ງານໄດ້ຈິງ ແລະ ລາຄາຂອງມັນກໍຕ້ອງສົມເຫດສົມຜົນ ແລະ ເຖິງແມ່ນວ່າມັນຈະເພ, ມັນກໍຕ້ອງສ້ອມແປງໄດ້ງ່າຍ ແລະ ຕ້ອງຊື້ອາໄຫຼ່ໄດ້ງ່າຍ. ນັ້ນຈຶ່ງສົມເຫດສົມຜົນ. ຫຼັງຈາກທີ່ບາງຄົນຊື້ຂອງມາ, ພວກເຂົາເຫັນວ່າມັນມີກຳນົດເວລາສົ່ງຄືນໜຶ່ງເດືອນ ແລະ ກໍຟ້າວລອງໃຊ້ ແລະ ພວກເຂົາກໍໄດ້ຮັບຜົນພາຍໃນເດືອນນັ້ນ. ຖ້າມັນມີຂໍ້ບົກພ່ອງໜ້ອຍໜຶ່ງ ແລະ ໃຊ້ງານບໍ່ດີ, ພວກເຂົາກໍຈະສົ່ງຄືນທັນທີ ແລະ ເລືອກເອົາອັນອື່ນ, ເປັນການຫຼຸດຜ່ອນການສູນເສຍ. ຄົນເຫຼົ່ານີ້ມີຄວາມເປັນມະນຸດທີ່ຂ້ອນຂ້າງດີ. ຄົນທີ່ບໍ່ມີຄວາມເປັນມະນຸດເມື່ອຊື້ຂອງມາແລ້ວ ກໍໂຍນມັນປະໄວ້. ພວກເຂົາບໍ່ໄດ້ລອງໃຊ້ມັນເພື່ອເບິ່ງວ່າມີຫຍັງຜິດປົກກະຕິ ຫຼື ມັນທົນທານ ຫຼື ບໍ່, ທັງບໍ່ໄດ້ເບິ່ງວ່າການຮັບປະກັນຂອງມັນດົນສໍ່າໃດ ຫຼື ພວກເຂົາມີເວລາສົ່ງຄືນດົນສໍ່າໃດ, ພວກເຂົາບໍ່ສົນໃຈເລື່ອງໃດໆເຫຼົ່ານີ້ເລີຍ. ເມື່ອມື້ໜຶ່ງພວກເຂົາເກີດສົນໃຈສິ່ງຂອງນັ້ນຂຶ້ນມາກະທັນຫັນ, ພວກເຂົາກໍເອົາມັນມາລອງໃຊ້, ເມື່ອນັ້ນຈຶ່ງພົບວ່າມັນເພແລ້ວ. ພວກເຂົາກວດເບິ່ງໃບບິນ ແລະ ເຫັນວ່າກຳນົດເວລາສົ່ງຄືນໄດ້ຜ່ານໄປແລ້ວ ແລະ ສິ່ງຂອງນັ້ນກໍບໍ່ສາມາດສົ່ງຄືນໄດ້ອີກ. ຈາກນັ້ນ ພວກເຂົາກໍເວົ້າວ່າ “ຖ້າແນວນັ້ນກໍຊື້ໜ່ວຍໃໝ່ສາ”. ນັ້ນບໍ່ແມ່ນການສິ້ນເປືອງບໍ? “ຊື້ໜ່ວຍໃໝ່ສາ”, ດ້ວຍວະລີນັ້ນ, ເຮືອນຂອງພຣະເຈົ້າກໍຕ້ອງຈ່າຍເງິນອີກກ້ອນໜຶ່ງ. ການຂໍຊື້ໜ່ວຍໃໝ່ ເມື່ອເບິ່ງຜິວເຜີນແລ້ວ ເບິ່ງຄືວ່າເປັນໄປເພື່ອວຽກງານຂອງຄຣິສຕະຈັກ ແລະ ເປັນລາຍຈ່າຍທີ່ສົມເຫດສົມຜົນ, ແຕ່ຄວາມຈິງແລ້ວ, ເບື້ອງຫຼັງຂອງມັນກໍຄື ມັນເກີດຈາກການທີ່ພວກເຂົາລະເລີຍໃນໜ້າທີ່ຂອງຕົນ ໂດຍການບໍ່ກວດກາສິ່ງຂອງນັ້ນໂດຍທັນທີຫຼັງຈາກທີ່ຊື້ມາ. ເຄື່ອງຖວາຍກ້ອນໜຶ່ງຖືກເຮັດໃຫ້ສິ້ນເປືອງ ແລະ ອີກກ້ອນໜຶ່ງກໍຖືກຈ່າຍອອກໄປ ແລະ ສິ່ງຂອງໃໝ່ກໍຍັງບໍ່ມີຄົນດີມາເກັບຮັກສາ, ສະນັ້ນ ມັນກໍຖືກໃຊ້ໄດ້ພຽງໄລຍະສັ້ນໆກ່ອນທີ່ຈະເພ. ເປັນຕາແປກໃຈທີ່ບໍ່ມີໃຜຕິດຕາມກວດກາສິ່ງເຫຼົ່ານີ້, ບໍ່ມີໃຜຈັດການກັບບັນຫາທີ່ເກີດຂຶ້ນ, ຜູ້ນໍາ ແລະ ຜູ້ເຮັດວຽກກຳລັງເຮັດຫຍັງຢູ່? ພວກເຂົາໄດ້ລະເລີຍຕໍ່ຄວາມຮັບຜິດຊອບຂອງຕົນຢ່າງສິ້ນເຊີງກ່ຽວກັບວຽກງານນີ້, ພວກເຂົາບໍ່ໄດ້ເຮັດໜ້າທີ່ໃນການຊີ້ນຳ, ການກວດກາ ແລະ ການດຳເນີນການກວດສອບ ແລະ ດັ່ງນັ້ນ ເຄື່ອງຖວາຍຈຶ່ງຖືກຟຸມເຟືອຍ ແລະ ສິ້ນເປືອງແບບນີ້. ຖ້າຜູ້ຊື້ເປັນຄົນທີ່ມີຄວາມຮັບຜິດຊອບ, ພວກເຂົາກໍຈະສົ່ງຄືນສິ່ງຂອງທີ່ພວກເຂົາຊື້ມາໂດຍທັນທີ ເມື່ອພວກເຂົາເຫັນວ່າມັນບໍ່ສາມາດໃຊ້ງານໄດ້ຈິງ. ສິ່ງນີ້ຊ່ວຍຫຼຸດຜ່ອນການສູນເສຍ ແລະ ການສິ້ນເປືອງ. ຖ້າພວກເຂົາເປັນຄົນທີ່ບໍ່ມີຄວາມຮັບຜິດຊອບ ແລະ ມີຈິດໃຈທີ່ບໍ່ຊື່ຕົງ, ພວກເຂົາກໍຈະຊື້ຂອງທີ່ບໍ່ມີຄຸນນະພາບ, ດ້ວຍເຫດນີ້ຈຶ່ງເຮັດໃຫ້ເຄື່ອງຖວາຍສິ້ນເປືອງ. ແລ້ວ, ການສູນເສຍເງິນນີ້ຄວນຈະເປັນຄວາມຮັບຜິດຊອບຂອງໃຜກັນແທ້? ຜູ້ຊື້ ແລະ ຜູ້ນໍາ ແລະ ຜູ້ເຮັດວຽກບໍ່ແມ່ນວ່າຕ້ອງຮັບຜິດຊອບຮ່ວມກັນຕໍ່ເລື່ອງນີ້ບໍ? ຖ້າຜູ້ນໍາ ແລະ ຜູ້ເຮັດວຽກໄດ້ຈັດການກັບເລື່ອງນີ້ຢ່າງຈິງຈັງ, ເປັນຮູບປະທຳ ແລະ ລະອຽດຖີ່ຖ້ວນ, ບັນຫາເຫຼົ່ານີ້ຈະບໍ່ຖືກຄົ້ນພົບບໍ? ຂໍ້ບົກພ່ອງເຫຼົ່ານີ້ຈະບໍ່ຖືກແກ້ໄຂບໍ? (ແກ້ໄຂໄດ້.) ຖ້າຜູ້ນໍາ ແລະ ຜູ້ເຮັດວຽກໄປກວດກາສະຖານະການໃຊ້ຈ່າຍເຄື່ອງຖວາຍຢູ່ຄຣິສຕະຈັກໃນສະຖານທີ່ຕ່າງໆເລື້ອຍໆ, ພວກເຂົາກໍຈະສາມາດພົບເຫັນບັນຫາ ແລະ ກຳຈັດການຟຸມເຟືອຍ ແລະ ການສິ້ນເປືອງປະເພດນີ້ໄດ້. ຖ້າຜູ້ນໍາ ແລະ ຜູ້ເຮັດວຽກຂີ້ຄ້ານ ແລະ ບໍ່ມີຄວາມຮັບຜິດຊອບ, ກໍລະນີການໃຊ້ຈ່າຍທີ່ບໍ່ສົມເຫດສົມຜົນ ແລະ ການຟຸມເຟືອຍ ແລະ ການສິ້ນເປືອງເຫຼົ່ານີ້ກໍຈະເກີດຂຶ້ນຊ້ຳແລ້ວຊ້ຳອີກ, ພວກມັນຈະສືບຕໍ່ແຜ່ລາມອອກໄປ. ແມ່ນຫຍັງທີ່ກໍ່ໃຫ້ເກີດການແຜ່ລາມນີ້? ມັນບໍ່ກ່ຽວຂ້ອງກັບການທີ່ຜູ້ນໍາ ແລະ ຜູ້ເຮັດວຽກບໍ່ໄດ້ເຮັດວຽກງານທີ່ແທ້ຈິງ ແລະ ແທນທີ່ຈະເປັນແນວນັ້ນ ພັດຕັ້ງຕົນຢູ່ເໜືອຄົນອື່ນ ແລະ ເຮັດໂຕເປັນເຈົ້າເປັນນາຍບໍ? (ແມ່ນແລ້ວ.) ຜູ້ນໍາ ແລະ ຜູ້ເຮັດວຽກແບບນັ້ນບໍ່ມີຄວາມສຳນຶກ ຫຼື ເຫດຜົນ ແລະ ພວກເຂົາກໍບໍ່ມີຄວາມເປັນມະນຸດ. ເພາະວ່າເງິນທັງໝົດທີ່ຄຣິສຕະຈັກໃຊ້ຈ່າຍແມ່ນເປັນຂອງເຮືອນຂອງພຣະເຈົ້າ ແລະ ມັນກໍແມ່ນເຄື່ອງຖວາຍທັງໝົດຂອງພຣະເຈົ້າ ແລະ ພວກເຂົາກໍເຊື່ອວ່າມັນບໍ່ກ່ຽວຫຍັງກັບພວກເຂົາ, ພວກເຂົາຈຶ່ງບໍ່ສົນໃຈ ຫຼື ຖາມກ່ຽວກັບມັນ ແລະ ພວກເຂົາກໍບໍ່ໃສ່ໃຈມັນ. ຄົນສ່ວນຫຼາຍເຊື່ອວ່າເງິນຂອງເຮືອນຂອງພຣະເຈົ້າຄວນຖືກໃຊ້ຈ່າຍ, ມັນບໍ່ເປັນຫຍັງທີ່ຈະໃຊ້ມັນໃນລັກສະນະໃດກໍໄດ້, ຕາບໃດທີ່ພວກເຂົາບໍ່ໄດ້ເອົາໃສ່ຖົງຕົນເອງ ຫຼື ຍັກຍອກມັນ, ມັນກໍບໍ່ສຳຄັນວ່າມັນຈະຖືກເຮັດໃຫ້ສິ້ນເປືອງ ແລະ ມັນກໍເປັນພຽງການທີ່ຄົນເຮົາຊື້ປະສົບການ ແລະ ເປີດຫູເປີດຕາ. ຜູ້ນໍາ ແລະ ຜູ້ເຮັດວຽກກໍພຽງແຕ່ເຮັດເປັນບໍ່ຮູ້ບໍ່ເຫັນ: “ໃຜກໍສາມາດໃຊ້ເງິນນັ້ນໄດ້ຕາມທີ່ພວກເຂົາຕ້ອງການ ແລະ ຊື້ຫຍັງກໍໄດ້ຕາມທີ່ພວກເຂົາຕ້ອງການ. ມັນບໍ່ສຳຄັນວ່າຈະສິ້ນເປືອງຫຼາຍສໍ່າໃດ, ໃຜເຮັດໃຫ້ເງິນສິ້ນເປືອງກໍເປັນຜູ້ຮັບຜິດຊອບ ແລະ ພວກເຂົາກໍຈະປະເຊີນກັບຜົນກຳ ແລະ ການລົງໂທດໃນອະນາຄົດ, ສິ່ງນີ້ບໍ່ກ່ຽວຫຍັງກັບຂ້ານ້ອຍ. ຢ່າງໃດກໍຕາມ, ຂ້ານ້ອຍບໍ່ແມ່ນຜູ້ທີ່ໃຊ້ມັນ ແລະ ມັນກໍບໍ່ແມ່ນເງິນຂອງຂ້ານ້ອຍທີ່ຖືກໃຊ້ຈ່າຍ”. ນີ້ບໍ່ແມ່ນມຸມມອງ ແລະ ທັດສະນະຄະຕິແບບດຽວກັນກັບທີ່ຜູ້ບໍ່ມີຄວາມເຊື່ອມີຕໍ່ການໃຊ້ຈ່າຍເງິນສ່ວນລວມບໍ? ມັນຄືກັບວ່າພວກເຂົາກຳລັງໃຊ້ເງິນຂອງສັດຕູຂອງພວກເຂົາ. ເມື່ອຄົນທີ່ບໍ່ເຊື່ອເຮັດວຽກໃນໂຮງງານ, ຖ້າການຄຸ້ມຄອງບໍ່ເຂັ້ມງວດ, ສິ່ງຂອງສ່ວນລວມກໍຈະຖືກລັກ ແລະ ເອົາກັບເມືອເຮືອນ ຫຼື ຖືກທຳລາຍຢ່າງຊະຊາຍຢູ່ສະເໝີ ແລະ ຖ້າມີບາງຢ່າງເພ, ພວກເຂົາກໍຈະຂໍໃຫ້ໂຮງງານຊື້ໜ່ວຍໃໝ່. ເມື່ອພວກເຂົາຊື້ຂອງໃຫ້ໂຮງງານ, ພວກເຂົາກໍຈະຊື້ແຕ່ຂອງດີ, ຂອງແພງເທົ່ານັ້ນ. ຢ່າງໃດກໍຕາມ, ເງິນກໍຈະຖືກໃຊ້ຈ່າຍຕາມອຳເພີໃຈ ແລະ ໂດຍບໍ່ມີຂີດຈຳກັດສູງສຸດ. ຖ້າຜູ້ທີ່ເຊື່ອໃນພຣະເຈົ້າມີແນວຄິດແບບນັ້ນຕໍ່ເຄື່ອງຖວາຍ, ພວກເຂົາຈະສາມາດໄດ້ຮັບຄວາມລອດພົ້ນບໍ? ພຣະເຈົ້າຈະປະຕິບັດພາລະກິດໃນທ່າມກາງຄົນກຸ່ມນັ້ນບໍ? (ບໍ່.) ຖ້າຜູ້ຄົນມີທັດສະນະຄະຕິແບບນີ້ຕໍ່ເຄື່ອງຖວາຍຂອງພຣະເຈົ້າ, ແລ້ວເຈົ້າກໍຄວນຈະຮູ້ໄດ້ໂດຍທີ່ເຮົາບໍ່ຕ້ອງບອກເຈົ້າ ວ່າພຣະເຈົ້າມີທັດສະນະຄະຕິແບບໃດຕໍ່ຄົນເຫຼົ່ານັ້ນ.

ວິທີທີ່ກົງໄປກົງມາທີ່ສຸດທີ່ທັດສະນະຄະຕິຂອງບຸກຄົນໃດໜຶ່ງຕໍ່ພຣະເຈົ້າສະແດງອອກກໍຄືໃນທັດສະນະຄະຕິຂອງພວກເຂົາຕໍ່ເຄື່ອງຖວາຍ. ບໍ່ວ່າທັດສະນະຄະຕິຂອງເຈົ້າຕໍ່ເຄື່ອງຖວາຍຈະເປັນແນວໃດ, ນັ້ນກໍຄືທັດສະນະຄະຕິຂອງເຈົ້າຕໍ່ພຣະເຈົ້າ. ຖ້າເຈົ້າປະຕິບັດຕໍ່ເຄື່ອງຖວາຍຄືກັບທີ່ເຈົ້າປະຕິບັດຕໍ່ລາຍການໃນບັນຊີທະນາຄານຂອງເຈົ້າເອງ, ນັ້ນກໍຄື ຢ່າງລະອຽດຖີ່ຖ້ວນ, ລະມັດລະວັງ, ຮອບຄອບ, ເຂັ້ມງວດ, ມີຄວາມຮັບຜິດຊອບ ແລະ ເອົາໃຈໃສ່, ແລ້ວທັດສະນະຄະຕິຂອງພວກເຈົ້າຕໍ່ພຣະເຈົ້າກໍຄືກັນກັບສິ່ງນີ້ບໍ່ຫຼາຍກໍ່ໜ້ອຍ. ຖ້າທັດສະນະຄະຕິຂອງເຈົ້າຕໍ່ເຄື່ອງຖວາຍຄືກັບທັດສະນະຄະຕິຂອງເຈົ້າຕໍ່ຊັບສິນສ່ວນລວມ, ຕໍ່ຜັກຢູ່ຕະຫຼາດ, ນັ້ນກໍຄື ຊື້ຂອງທີ່ເຈົ້າຕ້ອງການພຽງເລັກນ້ອຍຢ່າງຊະຊາຍ ແລະ ບໍ່ໄດ້ແມ່ນແຕ່ຈະເບິ່ງຜັກຊະນິດໃດທີ່ເຈົ້າບໍ່ມັກ, ບໍ່ສົນໃຈພວກມັນບໍ່ວ່າພວກມັນຈະຖືກກອງໄວ້ບ່ອນໃດ, ບໍ່ສົນໃຈວ່າຈະມີໃຜເອົາໄປໃຊ້ ແລະ ທຳທ່າບໍ່ເຫັນເມື່ອພວກມັນຕົກລົງພື້ນ ແລະ ມີຄົນຢຽບພວກມັນ, ໂດຍເຊື່ອວ່າທັງໝົດນີ້ບໍ່ກ່ຽວຫຍັງກັບເຈົ້າ, ແລ້ວນັ້ນກໍໝາຍເຖິງບັນຫາສຳລັບເຈົ້າ. ຖ້ານັ້ນຄືທັດສະນະຄະຕິປະເພດທີ່ເຈົ້າມີຕໍ່ເຄື່ອງຖວາຍ, ເຈົ້າເປັນຄົນທີ່ມີຄວາມຮັບຜິດຊອບບໍ? ຄົນແບບເຈົ້າຈະສາມາດປະຕິບັດໜ້າທີ່ໄດ້ດີບໍ? ມັນເຫັນໄດ້ຊັດເຈນວ່າເຈົ້າມີຄວາມເປັນມະນຸດປະເພດໃດ. ສະຫຼຸບແລ້ວ, ໃນວຽກງານການຈັດການເຄື່ອງຖວາຍ, ຄວາມຮັບຜິດຊອບຫຼັກຂອງຜູ້ນໍາ ແລະ ຜູ້ເຮັດວຽກ, ນອກເໜືອຈາກການເກັບຮັກສາພວກມັນໃຫ້ດີແລ້ວ, ກໍຄືພວກເຂົາຕ້ອງຕິດຕາມວຽກງານທີ່ຕາມມາ, ສິ່ງທີ່ສຳຄັນທີ່ສຸດກໍຄື ພວກເຂົາຕ້ອງກວດກາບັນຊີເປັນປະຈຳ, ພ້ອມທັງຕິດຕາມ, ສອບຖາມ ແລະ ກວດກາລາຍຈ່າຍທຸກປະເພດ ແລະ ດຳເນີນການກວດສອບຢ່າງເຂັ້ມງວດ. ພວກເຂົາຕ້ອງກຳຈັດລາຍຈ່າຍທີ່ບໍ່ສົມເຫດສົມຜົນອອກຢ່າງເດັດຂາດກ່ອນທີ່ມັນຈະນຳໄປສູ່ການຟຸມເຟືອຍ ແລະ ການສິ້ນເປືອງ; ແລະ ຖ້າຫາກລາຍຈ່າຍທີ່ບໍ່ສົມເຫດສົມຜົນໄດ້ນຳໄປສູ່ສິ່ງເຫຼົ່ານັ້ນແລ້ວ, ພວກເຂົາກໍຕ້ອງສອບສວນຄວາມຮັບຜິດຊອບຈາກຜູ້ທີ່ຮັບຜິດຊອບ, ໃຫ້ຄຳເຕືອນແກ່ພວກເຂົາ ແລະ ໃຫ້ພວກເຂົາຈ່າຍຄ່າຊົດເຊີຍ. ຖ້າເຈົ້າບໍ່ສາມາດແມ່ນແຕ່ຈະເຮັດວຽກງານນີ້ໄດ້ດີ, ກໍໃຫ້ຮີບຮ້ອນລາອອກ, ຢ່າຍຶດຄອງຕຳແໜ່ງຜູ້ນໍາ ຫຼື ຜູ້ເຮັດວຽກ, ເພາະເຈົ້າບໍ່ສາມາດເຮັດວຽກງານນັ້ນໄດ້. ຖ້າເຈົ້າບໍ່ສາມາດແມ່ນແຕ່ຈະຮັບຜິດຊອບວຽກງານນີ້ ແລະ ເຈົ້າບໍ່ສາມາດເຮັດມັນໄດ້ດີ, ເຈົ້າຈະສາມາດເຮັດວຽກງານໃດໄດ້? ເຈົ້າຈົ່ງບອກຢ່າງເປັນລະບົບວ່າ: ມີໜ້າວຽກທັງໝົດຈັກຢ່າງທີ່ຜູ້ນໍາ ແລະ ຜູ້ເຮັດວຽກຕ້ອງເຮັດກ່ຽວກັບເຄື່ອງຖວາຍ? (ຢ່າງທຳອິດແມ່ນການເກັບຮັກສາພວກມັນ. ຢ່າງທີສອງແມ່ນການກວດກາບັນຊີ. ຢ່າງທີສາມແມ່ນການຕິດຕາມ, ການສອບຖາມ ແລະ ການກວດກາລາຍຈ່າຍທຸກປະເພດ ແລະ ການດຳເນີນການກວດສອບຢ່າງເຂັ້ມງວດ; ລາຍຈ່າຍທີ່ບໍ່ສົມເຫດສົມຜົນຕ້ອງຖືກກຳຈັດອອກ ແລະ ບໍ່ວ່າໃຜຈະກໍ່ໃຫ້ເກີດການຟຸມເຟືອຍ ຫຼື ການສິ້ນເປືອງ, ພວກເຂົາກໍຕ້ອງຖືກທວງຄວາມຮັບຜິດຊອບ ແລະ ຖືກບັງຄັບໃຫ້ຈ່າຍຄ່າຊົດເຊີຍ.) ມັນງ່າຍບໍທີ່ຈະເຮັດວຽກຕາມຂັ້ນຕອນເຫຼົ່ານີ້? (ງ່າຍ.) ນີ້ຄືວິທີການເຮັດວຽກທີ່ກຳນົດໄວ້ຢ່າງຊັດເຈນ. ຖ້າເຈົ້າບໍ່ສາມາດແມ່ນແຕ່ຈະເຮັດວຽກງານທີ່ງ່າຍດາຍເຊັ່ນນີ້ໄດ້, ແລ້ວແມ່ນຫຍັງທີ່ເຈົ້າສາມາດເຮັດໄດ້ໃນຖານະຜູ້ນໍາ ຫຼື ຜູ້ເຮັດວຽກ, ໃນຖານະຜູ້ດູແລຂອງເຮືອນຂອງພຣະເຈົ້າ? ມີກໍລະນີທີ່ເຄື່ອງຖວາຍຖືກເຮັດໃຫ້ສິ້ນເປືອງ ແລະ ຟຸມເຟືອຍຢູ່ທຸກຫົນທຸກແຫ່ງ ແລະ ຖ້າຫາກໃນຖານະຜູ້ນໍາ ຫຼື ຜູ້ເຮັດວຽກ, ເຈົ້າບໍ່ມີຄວາມຮັບຮູ້ກ່ຽວກັບມັນ ແລະ ບໍ່ຮູ້ສຶກບໍ່ດີກັບມັນເລີຍ, ແລ້ວພຣະເຈົ້າຢູ່ໃນໃຈຂອງເຈົ້າແທ້ບໍ, ມີບ່ອນສຳລັບພຣະອົງຢູ່ທີ່ນັ້ນແທ້ບໍ? ສິ່ງນີ້ໜ້າສົງໄສ. ເຈົ້າເວົ້າວ່າຫົວໃຈທີ່ຮັກພຣະເຈົ້າຂອງເຈົ້າຍິ່ງໃຫຍ່ ແລະ ເຈົ້າມີຫົວໃຈທີ່ຢຳເກງພຣະເຈົ້າແທ້ໆ, ແຕ່ເມື່ອເຄື່ອງຖວາຍຂອງພຣະອົງຖືກຟຸມເຟືອຍ ແລະ ສິ້ນເປືອງແບບນີ້, ເຈົ້າພັດບໍ່ມີຄວາມຮັບຮູ້ກ່ຽວກັບມັນ ແລະ ບໍ່ຮູ້ສຶກບໍ່ດີກັບມັນເລີຍ, ນັ້ນບໍ່ໄດ້ເຮັດໃຫ້ຄວາມຮັກ ແລະ ຄວາມຢຳເກງພຣະເຈົ້າຂອງເຈົ້າໜ້າສົງໄສບໍ? (ແມ່ນແລ້ວ.) ແມ່ນແຕ່ຄວາມເຊື່ອຂອງເຈົ້າກໍໜ້າສົງໄສ, ບໍ່ຕ້ອງເວົ້າເຖິງຄວາມຮັກ ແລະ ຄວາມຢຳເກງພຣະເຈົ້າຂອງເຈົ້າເລີຍ. ຄວາມຮັກ ແລະ ຄວາມຢຳເກງພຣະເຈົ້າຂອງເຈົ້າບໍ່ມີພື້ນຖານຄວາມຈິງ, ມັນໃຊ້ການບໍ່ໄດ້! ການປົກປ້ອງເຄື່ອງຖວາຍໃຫ້ດີແມ່ນພັນທະທີ່ຜູ້ນໍາ ແລະ ຜູ້ເຮັດວຽກຄວນປະຕິບັດໃຫ້ສຳເລັດ ແລະ ມັນກໍເປັນຄວາມຮັບຜິດຊອບທີ່ບໍ່ສາມາດຫຼີກລ່ຽງໄດ້ຂອງພວກເຂົາເຊັ່ນກັນ. ຖ້າເຄື່ອງຖວາຍບໍ່ໄດ້ຮັບການເກັບຮັກສາເປັນຢ່າງດີ, ນັ້ນກໍຄືການລະເລີຍຕໍ່ໜ້າທີ່ໃນສ່ວນຂອງພວກເຂົາ, ສາມາດເວົ້າໄດ້ວ່າ ທຸກຄົນທີ່ເກັບຮັກສາເຄື່ອງຖວາຍໄດ້ບໍ່ດີແມ່ນຜູ້ນໍາປອມ ແລະ ຜູ້ເຮັດວຽກປອມ.

IV. ການຊອກຮູ້ກ່ຽວກັບທີ່ຢູ່ທີ່ໄປຂອງເຄື່ອງຖວາຍ ແລະ ສະຖານະການຕ່າງໆຂອງຜູ້ດູແລຮັກສາຢ່າງທັນການ

ນອກເໜືອຈາກການກວດກາສະຖານະການໃຊ້ຈ່າຍເຄື່ອງຖວາຍ ແລະ ການແກ້ໄຂລາຍຈ່າຍທີ່ບໍ່ສົມເຫດສົມຜົນແລ້ວ, ຜູ້ນໍາ ແລະ ຜູ້ເຮັດວຽກກໍມີໜ້າວຽກທີ່ສຳຄັນທີ່ສຸດອີກຢ່າງໜຶ່ງຄື: ພວກເຂົາຕ້ອງຊອກຮູ້ກ່ຽວກັບທີ່ຢູ່ທີ່ໄປຂອງເຄື່ອງຖວາຍ ແລະ ສະຖານະການຕ່າງໆຂອງຜູ້ດູແລຮັກສາຢ່າງທັນການ. ຈຸດປະສົງຂອງການເຮັດເຊັ່ນນີ້ກໍຄືເພື່ອປ້ອງກັນບໍ່ໃຫ້ຄົນຊົ່ວຊ້າ, ຄົນທີ່ມີເລ່ຫຼ່ຽມໃນໃຈ ແລະ ຄົນທີ່ມີໃຈໂລບມາກ ສວຍໃຊ້ຊ່ອງຫວ່າງເພື່ອຍຶດຄອງເຄື່ອງຖວາຍ. ບາງຄົນເຫັນວ່າເຮືອນຂອງພຣະເຈົ້າມີສິ່ງຂອງຫຼາຍຢ່າງ ແລະ ບາງຢ່າງກໍບໍ່ມີໃຜເຝົ້າລະວັງ ຫຼື ເກັບກຳບັນທຶກໄວ້ ແລະ ດັ່ງນັ້ນ ພວກເຂົາຈຶ່ງຄິດຢູ່ສະເໝີວ່າເມື່ອໃດພວກເຂົາຈະເຮັດໃຫ້ສິ່ງຂອງເຫຼົ່ານັ້ນກາຍເປັນຊັບສິນສ່ວນຕົວຂອງພວກເຂົາ ແລະ ມີໄວ້ໃຊ້ເອງ. ມີຄົນແບບນີ້ຢູ່ທຸກຫົນທຸກແຫ່ງ. ບາງຄົນເບິ່ງພາຍນອກຄືວ່າບໍ່ເອົາປຽບຄົນອື່ນ ແລະ ບໍ່ມີຄວາມປາຖະໜາອັນໃຫຍ່ຫຼວງຕໍ່ວັດຖຸສິ່ງຂອງ ຫຼື ເງິນຄຳ, ແຕ່ນັ້ນກໍເພາະວ່າສະຖານະການ ແລະ ເງື່ອນໄຂບໍ່ເອື້ອອຳນວຍ, ຖ້າຫາກເຄື່ອງຖວາຍຖືກມອບໃຫ້ຢູ່ໃນມືຂອງພວກເຂົາເພື່ອເກັບຮັກສາໄວ້ແທ້ໆ, ພວກເຂົາກໍອາດຈະຍຶດເອົາມັນ. ບາງຄົນຖາມວ່າ: “ແຕ່ກ່ອນໜ້ານີ້ພວກເຂົາເປັນຄົນດີຫຼາຍ: ພວກເຂົາບໍ່ໄດ້ໂລບມາກ ແລະ ພວກເຂົາກໍມີຄຸນລັກສະນະທີ່ດີ, ແລ້ວເປັນຫຍັງພຽງແຕ່ການເອົາເຄື່ອງຖວາຍຈຳນວນໜຶ່ງໄວ້ໃນມືຂອງພວກເຂົາຈຶ່ງເປີດໂປງພວກເຂົາ?” ນີ້ກໍຍ້ອນວ່າເຈົ້າບໍ່ໄດ້ໃຊ້ເວລາຫຼາຍກັບຄົນເຫຼົ່ານີ້, ບໍ່ໄດ້ທຳຄວາມເຂົ້າໃຈພວກເຂົາຢ່າງເລິກເຊິ່ງ, ບໍ່ເຫັນທະລຸເຖິງທຳມະຊາດ-ແກ່ນແທ້ຂອງພວກເຂົາ. ຖ້າເຈົ້າໄດ້ຮັບຮູ້ຕັ້ງແຕ່ຕົ້ນວ່າຄົນຜູ້ນີ້ເປັນຄົນປະເພດໃດ, ເຄື່ອງຖວາຍກໍຄົງຈະລອດພົ້ນຈາກໂຊກຮ້າຍຂອງການຖືກຄົນຊົ່ວຊ້າຍຶດຄອງເອົາໄປ. ສະນັ້ນ, ເພື່ອປ້ອງກັນບໍ່ໃຫ້ເຄື່ອງຖວາຍຕົກໄປຢູ່ໃນມືຂອງຄົນຊົ່ວຊ້າ, ຜູ້ນໍາ ແລະ ຜູ້ເຮັດວຽກຈຶ່ງມີໜ້າວຽກທີ່ສຳຄັນກວ່ານັ້ນອີກຢ່າງໜຶ່ງຄື: ການຊອກຮູ້ ແລະ ຕິດຕາມໃຫ້ທັນສະເໝີກ່ຽວກັບທີ່ຢູ່ທີ່ໄປຂອງເຄື່ອງຖວາຍ ແລະ ສະຖານະການຕ່າງໆຂອງຜູ້ດູແລຮັກສາຢ່າງທັນການ. ສົມມຸດວ່າມີຄົນໃດໜຶ່ງມີເງິນສອງສາມຮ້ອຍ ຫຼື ສອງສາມພັນຢວນຢູ່ໃນການຄອບຄອງຂອງພວກເຂົາເພື່ອຈັດການ, ຖ້າພວກເຂົາມີຄວາມສຳນຶກໜ້ອຍໜຶ່ງ, ພວກເຂົາກໍຈະບໍ່ຍັກຍອກມັນ, ແຕ່ຖ້າມັນເປັນເງິນຫຼາຍສິບພັນ ຫຼື ຫຼາຍແສນຢວນ, ຄົນສ່ວນຫຼາຍກໍຈະບໍ່ສາມາດໄວ້ວາງໃຈໄດ້, ສິ່ງນີ້ຈະເປັນອັນຕະລາຍ ແລະ ຈິດໃຈຂອງພວກເຂົາກໍອາດຈະປ່ຽນແປງ. ຈິດໃຈຂອງພວກເຂົາອາດຈະປ່ຽນແປງແນວໃດ? ເງິນສອງສາມຮ້ອຍ ຫຼື ສອງສາມພັນຢວນບໍ່ໜ້າຈະເຮັດໃຫ້ຈິດໃຈຂອງຄົນຫວັ່ນໄຫວ, ແຕ່ດ້ວຍເງິນຫຼາຍສິບພັນ ຫຼື ຫຼາຍແສນຢວນ, ຈິດໃຈຂອງພວກເຂົາກໍອາດຈະຫວັ່ນໄຫວໄດ້ງ່າຍ. “ຂ້ອຍບໍ່ສາມາດຫາເງິນໄດ້ຫຼາຍຂະໜາດນີ້ໃນຫຼາຍຊົ່ວອາຍຸຄົນ ແລະ ຕອນນີ້ມັນກໍຢູ່ໃນມືຂອງຂ້ອຍ, ຊີວິດຂອງຂ້ອຍຈະດີຂຶ້ນສໍ່າໃດຖ້າມັນເປັນຂອງຂ້ອຍ!” ພວກເຂົາຄິດໄຕ່ຕອງວ່າ: “ຂ້ອຍບໍ່ຮູ້ສຶກຜິດຕໍ່ຄວາມຄິດເຫຼົ່ານີ້, ແລ້ວມີພຣະເຈົ້າຢູ່ແທ້ ຫຼື ບໍ່? ພຣະເຈົ້າຢູ່ໃສ? ບໍ່ແມ່ນວ່າບໍ່ມີໃຜຮູ້ບໍວ່າຂ້ອຍກຳລັງມີຄວາມຄິດເຫຼົ່ານີ້? ບໍ່ມີໃຜຮູ້ ແລະ ຂ້ອຍກໍບໍ່ຮູ້ສຶກຜິດ ຫຼື ບໍ່ດີ, ນີ້ໝາຍຄວາມວ່າບໍ່ມີພຣະເຈົ້າບໍ? ແລ້ວຖ້າຂ້ອຍເອົາເງິນນີ້ໄປເປັນຂອງຕົນເອງ, ຂ້ອຍຈະບໍ່ປະເຊີນກັບການລົງໂທດ ຫຼື ການຕອບແທນບໍ? ຈະບໍ່ມີຜົນທີ່ຕາມມາບໍ?” ຈິດໃຈຂອງຄົນຜູ້ນີ້ບໍ່ໄດ້ກຳລັງຢູ່ໃນຂະບວນການປ່ຽນແປງບໍ? ເຄື່ອງຖວາຍທີ່ຢູ່ໃນມືຂອງພວກເຂົາບໍ່ໄດ້ຕົກຢູ່ໃນອັນຕະລາຍບໍ? (ຕົກຢູ່ໃນອັນຕະລາຍ.) ນອກຈາກນີ້, ບາງຄົນທີ່ຈັດການເຄື່ອງຖວາຍກໍຂ້ອນຂ້າງເປັນຄົນດີ, ພວກເຂົາມີພື້ນຖານໃນຄວາມເຊື່ອຂອງພວກເຂົາໃນພຣະເຈົ້າ ແລະ ພວກເຂົາກໍມີຄວາມຈົງຮັກພັກດີໃນການກະທຳຂອງພວກເຂົາ ແລະ ເຖິງແມ່ນວ່າເຈົ້າຈະໃຫ້ພວກເຂົາເກັບຮັກສາເງິນສອງສາມສິບພັນ ຫຼື ສອງສາມແສນຢວນ, ພວກເຂົາກໍຈະສາມາດເຮັດມັນໄດ້ດີ ແລະ ຮັບປະກັນໄດ້ວ່າພວກເຂົາຈະບໍ່ຍັກຍອກມັນ. ແຕ່ມີຜູ້ບໍ່ມີຄວາມເຊື່ອຈຳນວນໜຶ່ງໃນຄອບຄົວຂອງພວກເຂົາ ແລະ ເມື່ອຄົນເຫຼົ່ານັ້ນເຫັນເງິນ, ຕາຂອງພວກເຂົາກໍແດງຂຶ້ນ, ຄືກັບເວລາທີ່ໝາປ່າເຫັນເຫຍື່ອຂອງມັນ. ບໍ່ຕ້ອງເວົ້າເຖິງເງິນຫຼາຍສິບພັນ ຫຼື ຫຼາຍແສນຢວນ, ພວກເຂົາຈະຍັດເງິນໜຶ່ງພັນຢວນໃສ່ຖົງຂອງພວກເຂົາ ຖ້າພວກເຂົາເຫັນມັນ. ພວກເຂົາບໍ່ສົນໃຈວ່າມັນເປັນຂອງໃຜ; ພວກເຂົາເຊື່ອວ່າມັນເປັນຂອງໃຜກໍຕາມທີ່ສາມາດເອົາໃສ່ຖົງໄດ້, ໃຜຍາດໄດ້ກ່ອນກໍເປັນຂອງຄົນນັ້ນ. ຖ້າມີໝາປ່າທີ່ຊົ່ວຊ້າແບບນີ້ຢູ່ອ້ອມຂ້າງຄົນທີ່ກຳລັງເກັບຮັກສາເຄື່ອງຖວາຍ, ເຄື່ອງຖວາຍບໍ່ແມ່ນວ່າຕົກຢູ່ໃນອັນຕະລາຍທີ່ຈະຖືກຍຶດຄອງທຸກທີ່, ທຸກເວລາບໍ? ສະຖານະການແບບນັ້ນຈະເກີດຂຶ້ນໄດ້ບໍ? (ເກີດຂຶ້ນໄດ້.) ມັນບໍ່ເປັນອັນຕະລາຍບໍ ຖ້າຜູ້ນໍາ ແລະ ຜູ້ເຮັດວຽກປະໝາດ ແລະ ບໍ່ມີຄວາມຮູ້ສຶກຮັບຜິດຊອບ ແລະ ບໍ່ໄດ້ແມ່ນແຕ່ຈະສັງເກດເຫັນມັນ ຫຼື ໄປສອບຖາມກ່ຽວກັບມັນ ແລະ ກວດກາເບິ່ງມັນ ເມື່ອເຄື່ອງຖວາຍຕົກຢູ່ໃນສະຖານະການທີ່ອັນຕະລາຍເຊັ່ນນັ້ນ? ມີບາງຢ່າງອາດຈະຜິດພາດໄດ້ທຸກທີ່, ທຸກເວລາ. ຍັງມີສະຖານະການອີກປະເພດໜຶ່ງຄື: ຜູ້ດູແລຮັກສາບາງຄົນເກັບຮັກສາທັງເງິນ ແລະ ສິ່ງຂອງຕ່າງໆໃນເຮືອນຂອງພວກເຂົາ ແລະ ພວກເຂົາກໍຍັງຕ້ອນຮັບອ້າຍເອື້ອຍນ້ອງ ແລະ ຜູ້ນໍາ ແລະ ຜູ້ເຮັດວຽກຢູ່ທີ່ນັ້ນ. ສິ່ງນີ້ອາດຈະຂ້ອນຂ້າງປອດໄພເປັນການຊົ່ວຄາວ, ແຕ່ມັນເໝາະສົມບໍທີ່ຈະເກັບເຄື່ອງຖວາຍໄວ້ທີ່ນັ້ນໃນໄລຍະຍາວ? (ບໍ່ເໝາະສົມ.) ເຖິງແມ່ນວ່າຜູ້ທີ່ເກັບຮັກສາພວກມັນຈະເໝາະສົມ, ແຕ່ສະພາບແວດລ້ອມ ແລະ ເງື່ອນໄຂກໍບໍ່ເໝາະສົມຢ່າງເດັດຂາດ. ບໍ່ວ່າຈະຕ້ອງຍ້າຍຄົນທີ່ພວກເຂົາກຳລັງຕ້ອນຮັບອອກໄປ ຫຼື ຕ້ອງຍ້າຍເຄື່ອງຖວາຍອອກໄປ. ຖ້າຜູ້ນໍາ ແລະ ຜູ້ເຮັດວຽກບໍ່ໄດ້ກວດກາວຽກງານນີ້ ຫຼື ບໍ່ໄດ້ເຮັດໜ້າທີ່ຮັບຜິດຊອບຂອງຕົນກ່ຽວກັບມັນ, ກໍອາດຈະມີບາງຢ່າງຜິດພາດໄດ້ທຸກທີ່, ທຸກເວລາ; ເຄື່ອງຖວາຍອາດຈະເສຍຫາຍ ແລະ ຕົກໄປຢູ່ໃນມືຂອງມານຮ້າຍໄດ້ທຸກທີ່, ທຸກເວລາ. ຍັງມີສະຖານະການອີກປະເພດໜຶ່ງຄື: ຄຣິສຕະຈັກບາງແຫ່ງຢູ່ໃນສະພາບແວດລ້ອມທີ່ເປັນສັດຕູ ເຊິ່ງຜູ້ຄົນມັກຈະຖືກຈັບກຸມເລື້ອຍໆ ແລະ ຍ້ອນເຫດນີ້, ຈຶ່ງມີໂອກາດສູງທີ່ສະຖານທີ່ຂອງເຮືອນທີ່ເຄື່ອງຖວາຍຖືກເກັບຮັກສາຈະຖືກເປີດເຜີຍ ແລະ ຖືກບຸກຄົ້ນ ແລະ ກວດຄົ້ນໂດຍມັງກອນແດງທີ່ຍິ່ງໃຫຍ່, ເຄື່ອງຖວາຍອາດຈະຖືກປຸ້ນສະດົມໂດຍມານຮ້າຍທີ່ຊົ່ວຮ້າຍໄດ້ທຸກເວລາ. ສະຖານທີ່ແບບນັ້ນເໝາະສົມສຳລັບການເກັບຮັກສາເຄື່ອງຖວາຍບໍ? (ບໍ່ເໝາະສົມ.) ແລ້ວ, ຖ້າພວກມັນຖືກເອົາໄປໄວ້ທີ່ນັ້ນແລ້ວ, ຈະຕ້ອງເຮັດແນວໃດ? ໃຫ້ຍ້າຍພວກມັນອອກທັນທີ. ຜູ້ນໍາ ແລະ ຜູ້ເຮັດວຽກບາງຄົນບໍ່ໄດ້ເຮັດໜ້າທີ່ຮັບຜິດຊອບຂອງຕົນ ແລະ ບໍ່ໄດ້ເຮັດວຽກງານທີ່ແທ້ຈິງ. ພວກເຂົາບໍ່ສາມາດຄາດການລ່ວງໜ້າ ຫຼື ຄິດເຖິງສິ່ງເຫຼົ່ານີ້ໄດ້, ພວກເຂົາບໍ່ມີຄວາມຮັບຮູ້ກ່ຽວກັບພວກມັນ ແລະ ມີພຽງແຕ່ເມື່ອມີບາງຢ່າງຜິດພາດ ແລະ ເຄື່ອງຖວາຍຖືກຍຶດເອົາໄປໂດຍມານຮ້າຍທີ່ຊົ່ວຮ້າຍ, ພວກເຂົາຈຶ່ງຄິດວ່າ “ພວກເຮົາຄວນຈະຍ້າຍພວກມັນອອກຕັ້ງແຕ່ຕອນນັ້ນ” ແລະ ກໍພຽງແຕ່ຮູ້ສຶກເສຍໃຈເລັກນ້ອຍແບບນີ້. ແຕ່ຖ້າບໍ່ມີຫຍັງຜິດພາດ, ອີກສິບປີກໍສາມາດຜ່ານໄປໄດ້ ແລະ ພວກເຂົາກໍຍັງຈະບໍ່ຍ້າຍເຄື່ອງຖວາຍ. ພວກເຂົາບໍ່ສາມາດເຫັນໄດ້ວ່າຜົນທີ່ຕາມມາທີ່ຮ້າຍແຮງອັນໃດອາດຈະເກີດຂຶ້ນຍ້ອນບັນຫານີ້ ແລະ ພວກເຂົາກໍບໍ່ສາມາດຈັດລຳດັບຄວາມສຳຄັນຂອງສິ່ງຕ່າງໆໂດຍອີງໃສ່ຄວາມສຳຄັນ ແລະ ຄວາມຮີບດ່ວນ. ຜູ້ນໍາ ແລະ ຜູ້ເຮັດວຽກຄວນມີຄວາມເຂົ້າໃຈທີ່ຊັດເຈນກ່ຽວກັບສະຖານະການນີ້ເມື່ອພວກເຂົາພົບພໍ້ມັນ: “ໜຶ່ງໃນສະຖານທີ່ທີ່ເຄື່ອງຖວາຍກຳລັງຖືກເກັບຮັກສາໄວ້ນັ້ນບໍ່ເໝາະສົມ. ສະພາບແວດລ້ອມອັນຕະລາຍເກີນໄປ ແລະ ມີອ້າຍເອື້ອຍນ້ອງຈຳນວນບໍ່ໜ້ອຍທີ່ຖືກຈັບກຸມ, ຖືກຕິດຕາມ ຫຼື ຖືກສອດແນມຢູ່ໃນບໍລິເວນໃກ້ຄຽງ. ພວກເຮົາຕ້ອງຄິດຫາວິທີເອົາເຄື່ອງຖວາຍອອກຈາກທີ່ນັ້ນ. ການເອົາພວກມັນໄປໄວ້ໃນບ່ອນທີ່ຂ້ອນຂ້າງປອດໄພຈະເປັນການກະທຳທີ່ດີກວ່າການປະໄວ້ບ່ອນທີ່ພວກມັນຢູ່ ແລະ ລໍຖ້າໃຫ້ພວກມັນຖືກຍຶດເອົາໄປ”. ເມື່ອສະຖານະການຫາກໍເກີດຂຶ້ນ ແລະ ພວກເຂົາຄາດການລ່ວງໜ້າວ່າເຄື່ອງຖວາຍຕົກຢູ່ໃນອັນຕະລາຍ, ພວກເຂົາກໍຄວນຍ້າຍພວກມັນໂດຍທັນທີ ເພື່ອປ້ອງກັນບໍ່ໃຫ້ພວກມັນຖືກຍຶດຄອງ ແລະ ຖືກກືນກິນໂດຍມັງກອນແດງທີ່ຍິ່ງໃຫຍ່, ມານຮ້າຍທີ່ຊົ່ວຮ້າຍ. ນີ້ຄືວິທີດຽວທີ່ຈະຮັບປະກັນຄວາມປອດໄພຂອງເຄື່ອງຖວາຍ ແລະ ເພື່ອຫຼີກລ່ຽງບໍ່ໃຫ້ເກີດມີຫຼຸມພາງ ຫຼື ຄວາມຜິດພາດໃດໆ. ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດ. ທັນທີທີ່ມີສັນຍານອັນຕະລາຍແມ່ນແຕ່ໜ້ອຍດຽວ, ທັນທີທີ່ມີຄົນຖືກຈັບກຸມ, ທັນທີທີ່ມີສະຖານະການເກີດຂຶ້ນ, ສິ່ງທຳອິດທີ່ຜູ້ນໍາ ແລະ ຜູ້ເຮັດວຽກຄວນຄິດກໍຄື ເຄື່ອງຖວາຍປອດໄພ ຫຼື ບໍ່, ພວກມັນອາດຈະຕົກໄປຢູ່ໃນມືຂອງຄົນຊົ່ວຊ້າ ຫຼື ບໍ່ ຫຼື ຖືກຍຶດຄອງເອົາໄປ ຫຼື ຖືກຍຶດເອົາໄປໂດຍມານຮ້າຍທີ່ຊົ່ວຮ້າຍ ຫຼື ບໍ່ ແລະ ເຄື່ອງຖວາຍໄດ້ຮັບການສູນເສຍໃດໆ ຫຼື ບໍ່. ພວກເຂົາຄວນໃຊ້ມາດຕະການໂດຍທັນທີເພື່ອປົກປ້ອງເຄື່ອງຖວາຍ. ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຜູ້ນໍາ ແລະ ຜູ້ເຮັດວຽກບາງຄົນອາດຈະເວົ້າວ່າ: “ການເຮັດສິ່ງເຫຼົ່ານີ້ເຮັດໃຫ້ພວກເຮົາຕ້ອງສ່ຽງ. ພວກເຮົາບໍ່ເຮັດມັນໄດ້ບໍ? ບໍ່ແມ່ນວ່າຜູ້ຄົນເປັນສິ່ງສຳຄັນອັນດັບທຳອິດຂອງພວກເຮົາບໍ, ຊຶ່ງໝາຍຄວາມວ່າບໍ່ຈຳເປັນຕ້ອງເອົາເຄື່ອງຖວາຍມາເປັນອັນດັບທຳອິດ ແລະ ຄວນເອົາຜູ້ຄົນມາເປັນອັນດັບທຳອິດ?” ພວກເຈົ້າຄິດແນວໃດກັບຄຳຖາມຂອງພວກເຂົາ? ຄົນເຫຼົ່ານີ້ມີຄວາມເປັນມະນຸດບໍ? (ບໍ່ມີ.) ການເກັບຮັກສາເຄື່ອງຖວາຍໃຫ້ດີ, ການຈັດການພວກມັນໃຫ້ດີ ແລະ ການເຝົ້າລະວັງພວກມັນໃຫ້ດີ, ສິ່ງເຫຼົ່ານີ້ແມ່ນຄວາມຮັບຜິດຊອບທີ່ຜູ້ດູແລທີ່ດີຄວນປະຕິບັດໃຫ້ສຳເລັດ. ຖ້າຈະເວົ້າຢ່າງຈິງຈັງກວ່ານັ້ນ, ເຖິງແມ່ນວ່າພວກເຈົ້າຈະຕ້ອງເສຍສະລະຊີວິດຂອງພວກເຈົ້າ, ມັນກໍຄຸ້ມຄ່າ ແລະ ເປັນສິ່ງທີ່ພວກເຈົ້າຄວນເຮັດ. ມັນເປັນຄວາມຮັບຜິດຊອບຂອງພວກເຈົ້າ. ຜູ້ຄົນມັກຈະຮ້ອງປ່າວວ່າ “ການຕາຍເພື່ອພຣະເຈົ້າເປັນການຕາຍທີ່ຄຸ້ມຄ່າ”. ຜູ້ຄົນເຕັມໃຈຕາຍເພື່ອພຣະເຈົ້າແທ້ບໍ? ຕອນນີ້ເຈົ້າບໍ່ໄດ້ຖືກຂໍໃຫ້ຕາຍເພື່ອພຣະເຈົ້າ; ເຈົ້າພຽງແຕ່ຖືກຮຽກຮ້ອງໃຫ້ສ່ຽງໜ້ອຍໜຶ່ງເພື່ອເກັບຮັກສາເຄື່ອງຖວາຍຢ່າງປອດໄພ. ເຈົ້າເຕັມໃຈທີ່ຈະເຮັດແນວນັ້ນບໍ? ເຈົ້າຄວນເວົ້າຢ່າງມີຄວາມສຸກວ່າ “ຂ້ານ້ອຍເຕັມໃຈ!” ເປັນຫຍັງ? ເພາະວ່ານີ້ຄືການຝາກຝັງ ແລະ ຂໍ້ກຳນົດຂອງພຣະເຈົ້າຕໍ່ມະນຸດ, ມັນເປັນຄວາມຮັບຜິດຊອບທີ່ບໍ່ສາມາດຫຼີກລ່ຽງໄດ້ຂອງເຈົ້າ ແລະ ເຈົ້າບໍ່ຄວນພະຍາຍາມຫຼີກລ່ຽງມັນ. ເມື່ອພິຈາລະນາວ່າເຈົ້າອ້າງວ່າເຈົ້າຈະຕາຍເພື່ອພຣະເຈົ້າ, ແລ້ວເປັນຫຍັງເຈົ້າຈຶ່ງບໍ່ສາມາດຈ່າຍລາຄາໜ້ອຍໜຶ່ງ ແລະ ສ່ຽງໜ້ອຍໜຶ່ງເພື່ອເກັບຮັກສາເຄື່ອງຖວາຍ? ມັນບໍ່ແມ່ນສິ່ງທີ່ພວກເຈົ້າຄວນເຮັດບໍ? ຖ້າເຈົ້າບໍ່ໄດ້ເຮັດວຽກງານທີ່ແທ້ຈິງຫຍັງເລີຍ, ແຕ່ເຈົ້າມັກຈະຮ້ອງປ່າວກ່ຽວກັບການຕາຍເພື່ອພຣະເຈົ້າ, ຄຳເວົ້າເຫຼົ່ານີ້ບໍ່ແມ່ນຄຳເວົ້າທີ່ໄຮ້ແກ່ນສານບໍ? ຜູ້ນໍາ ແລະ ຜູ້ເຮັດວຽກຄວນມີຄວາມເຂົ້າໃຈທີ່ບໍລິສຸດກ່ຽວກັບວຽກງານການເກັບຮັກສາເຄື່ອງຖວາຍ ແລະ ພວກເຂົາຄວນແບກຮັບຄວາມຮັບຜິດຊອບນີ້. ພວກເຂົາບໍ່ຄວນຫຼີກລ່ຽງມັນ ຫຼື ຫຼົບຫຼີກມັນ ແລະ ພວກເຂົາບໍ່ຄວນຫຼົບຫຼີກຈາກຄວາມຮັບຜິດຊອບຂອງຕົນ. ເນື່ອງຈາກເຈົ້າເປັນຜູ້ນໍາ ຫຼື ຜູ້ເຮັດວຽກ, ວຽກງານນີ້ຈຶ່ງເປັນພາລະທີ່ເປັນໜ້າທີ່ຂອງເຈົ້າ. ມັນເປັນວຽກງານທີ່ສຳຄັນ, ເຈົ້າເຕັມໃຈທີ່ຈະເຮັດມັນບໍ, ເຖິງແມ່ນວ່າເຈົ້າຈະຕ້ອງສ່ຽງແດ່, ເຖິງແມ່ນວ່າຊີວິດຂອງເຈົ້າຈະຕົກຢູ່ໃນອັນຕະລາຍ? ເຈົ້າຄວນເຮັດມັນບໍ? (ຄວນ.) ເຈົ້າຄວນເຕັມໃຈທີ່ຈະເຮັດມັນ; ເຈົ້າຕ້ອງບໍ່ປັດຄວາມຮັບຜິດຊອບນີ້. ນີ້ຄືຂໍ້ກຳນົດຂອງພຣະເຈົ້າຕໍ່ມະນຸດ ແລະ ການຝາກຝັງທີ່ພຣະອົງມອບໃຫ້ມະນຸດ. ພຣະເຈົ້າໄດ້ບອກເຈົ້າເຖິງຂໍ້ກຳນົດ ແລະ ການຝາກຝັງຂັ້ນຕໍ່າທີ່ສຸດຂອງພຣະອົງ, ຖ້າເຈົ້າບໍ່ໄດ້ແມ່ນແຕ່ຈະເຕັມໃຈທີ່ຈະປະຕິບັດມັນ, ແລ້ວເຈົ້າຈະສາມາດເຮັດຫຍັງໄດ້ແດ່?

ຜູ້ນໍາ ແລະ ຜູ້ເຮັດວຽກຄວນເຮັດວຽກງານການເກັບຮັກສາ ແລະ ການໃຊ້ຈ່າຍເຄື່ອງຖວາຍຢ່າງລະອຽດຖີ່ຖ້ວນ ແລະ ເປັນຮູບປະທຳເທົ່າທີ່ຈະເປັນໄປໄດ້. ພວກເຂົາບໍ່ຄວນເຮັດແບບຊະຊາຍກັບມັນ, ຍິ່ງບໍ່ຄວນປະຕິບັດຕໍ່ມັນຄືກັບເປັນວຽກຂອງຄົນອື່ນ ແລະ ປັດຄວາມຮັບຜິດຊອບ. ຜູ້ນໍາ ແລະ ຜູ້ເຮັດວຽກຄວນດຳເນີນການກວດສອບດ້ວຍຕົນເອງ, ເຂົ້າຮ່ວມ ແລະ ສອບຖາມກ່ຽວກັບສິ່ງເຫຼົ່ານີ້ ແລະ ແມ່ນແຕ່ຈັດການກັບພວກມັນດ້ວຍຕົນເອງ ເພື່ອປ້ອງກັນບໍ່ໃຫ້ຄົນຊົ່ວຊ້າ ແລະ ຄົນທີ່ມີຄວາມເປັນມະນຸດທີ່ບໍ່ດີ ສວຍໃຊ້ຊ່ອງຫວ່າງ ແລະ ກໍ່ໃຫ້ເກີດການທຳລາຍ. ຍິ່ງເຈົ້າເຮັດວຽກງານນີ້ຢ່າງລະອຽດຖີ່ຖ້ວນຫຼາຍເທົ່າໃດ, ຄົນຊົ່ວຊ້າ ແລະ ຄົນບໍ່ດີກໍຈະມີໂອກາດສວຍໃຊ້ຊ່ອງຫວ່າງໜ້ອຍລົງເທົ່ານັ້ນ; ຍິ່ງການສອບຖາມຂອງເຈົ້າລະອຽດຫຼາຍເທົ່າໃດ ແລະ ການຄຸ້ມຄອງຂອງພວກເຈົ້າເຂັ້ມງວດຫຼາຍເທົ່າໃດ, ກໍຈະມີກໍລະນີການໃຊ້ຈ່າຍທີ່ບໍ່ສົມເຫດສົມຜົນ, ການຟຸມເຟືອຍ ແລະ ການສິ້ນເປືອງໜ້ອຍລົງເທົ່ານັ້ນ. ບາງຄົນເວົ້າວ່າ: “ການເຮັດແບບນີ້ແມ່ນກ່ຽວກັບການປະຢັດເງິນໃຫ້ເຮືອນຂອງພຣະເຈົ້າບໍ? ເຮືອນຂອງພຣະເຈົ້າຂາດເຂີນເງິນທຶນບໍ? ຖ້າແມ່ນ, ຂ້ານ້ອຍຈະຖວາຍຕື່ມອີກ”. ມັນແມ່ນເລື່ອງນັ້ນບໍ? (ບໍ່ແມ່ນ.) ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ມັນຄືຂໍ້ກຳນົດຂອງພຣະເຈົ້າຕໍ່ມະນຸດ ແລະ ມັນກໍເປັນຫຼັກການທີ່ຜູ້ນໍາ ແລະ ຜູ້ເຮັດວຽກຕ້ອງຍຶດໝັ້ນໃນການເຮັດວຽກງານນີ້. ໃນຖານະຜູ້ທີ່ເຊື່ອໃນພຣະເຈົ້າ, ໃນຖານະຜູ້ທີ່ໄດ້ຮັບບົດບາດເປັນຜູ້ດູແລໃນເຮືອນຂອງພຣະເຈົ້າ, ທັດສະນະຄະຕິຂອງເຈົ້າຕໍ່ເຄື່ອງຖວາຍຄວນເປັນທັດສະນະຄະຕິຂອງຄວາມຮັບຜິດຊອບ ແລະ ຂອງການດຳເນີນການກວດສອບຢ່າງເຂັ້ມງວດ; ຖ້າບໍ່ດັ່ງນັ້ນ, ເຈົ້າກໍບໍ່ມີຄຸນສົມບັດທີ່ຈະເຮັດວຽກງານນີ້. ຖ້າເຈົ້າເປັນຜູ້ເຊື່ອທຳມະດາທີ່ຂາດຄວາມຮູ້ສຶກຮັບຜິດຊອບ ແລະ ບໍ່ໄດ້ສະແຫວງຫາຄວາມຈິງ, ເຈົ້າກໍຈະບໍ່ຖືກຮຽກຮ້ອງໃຫ້ເຮັດສິ່ງເຫຼົ່ານີ້. ເຈົ້າເປັນຜູ້ນໍາ ຫຼື ຜູ້ເຮັດວຽກ; ຖ້າເຈົ້າບໍ່ມີຄວາມຮູ້ສຶກຮັບຜິດຊອບນີ້, ເຈົ້າກໍບໍ່ເໝາະສົມທີ່ຈະເປັນ, ແລະ ເຖິງແມ່ນວ່າເຈົ້າຈະຮັບໃຊ້ເປັນ, ເຈົ້າກໍເປັນຜູ້ນໍາປອມ ຫຼື ຜູ້ເຮັດວຽກປອມທີ່ບໍ່ມີຄວາມຮັບຜິດຊອບ ແລະ ເຈົ້າກໍຈະຖືກກຳຈັດອອກ, ບໍ່ຊ້າກໍໄວ. ທຸກຄົນທີ່ຂາດຄວາມຮູ້ສຶກຮັບຜິດຊອບຢ່າງສິ້ນເຊີງແມ່ນຄົນທີ່ບໍ່ໄດ້ປົກປ້ອງວຽກງານຂອງເຮືອນຂອງພຣະເຈົ້າເລີຍ, ພວກເຂົາທຸກຄົນຂາດແມ່ນແຕ່ຄວາມສຳນຶກ ແລະ ເຫດຜົນແມ່ນແຕ່ໜ້ອຍດຽວ. ຄົນແບບນັ້ນຈະສາມາດປະຕິບັດໜ້າທີ່ໄດ້ແນວໃດ? ພວກເຂົາທຸກຄົນເປັນພວກຂີ້ເຫຍື້ອທີ່ບໍ່ມີຫົວໃຈ, ພວກເຂົາຄວນອອກຈາກເຮືອນຂອງພຣະເຈົ້າທັນທີ ແລະ ກັບໄປສູ່ໂລກຂອງພວກເຂົາ!

ຖ້າພວກເຮົາບໍ່ໄດ້ໂອ້ລົມກັນແບບນີ້ກ່ຽວກັບຄວາມຮູ້ທົ່ວໄປກ່ຽວກັບເຄື່ອງຖວາຍ, ພ້ອມທັງຄວາມຈິງທີ່ກ່ຽວຂ້ອງກັບການເກັບຮັກສາເຄື່ອງຖວາຍ ແລະ ຫຼັກການທີ່ຜູ້ຄົນຄວນປະຕິບັດ, ພວກເຈົ້າບໍ່ຊັດເຈນກ່ຽວກັບສິ່ງເຫຼົ່ານີ້ບໍ່ແມ່ນບໍ? (ແມ່ນແລ້ວ.) ເມື່ອຜູ້ຄົນບໍ່ເຂົ້າໃຈຫຼັກການທີ່ແນ່ນອນຢ່າງແຈ່ມແຈ້ງ, ພວກເຂົາຈະສາມາດເຮັດໜ້າທີ່ຮັບຜິດຊອບຂອງຕົນໄດ້ແດ່ບໍ? ພວກເຂົາໄດ້ເຮັດໜ້າທີ່ຮັບຜິດຊອບຂອງຕົນຢູ່ບໍ? ບໍ່ແມ່ນວ່າຄົນສ່ວນຫຼາຍໄດ້ຍຶດຖືຕາມທິດສະດີ ແລະ ຫຼັກການທີ່ຕື້ນເຂີນທີ່ສຸດທີ່ວ່າ: “ຢ່າງໃດກໍຕາມ, ຂ້ານ້ອຍບໍ່ໄດ້ໂລບມາກເຄື່ອງຖວາຍຂອງພຣະເຈົ້າ, ຂ້ານ້ອຍບໍ່ໄດ້ຍັກຍອກ ຫຼື ສໍ້ໂກງເອົາພວກມັນ ແລະ ຂ້ານ້ອຍກໍເຝົ້າລະວັງພວກມັນເປັນຢ່າງດີ ແລະ ບໍ່ໃຫ້ຜູ້ຄົນໃຊ້ພວກມັນຕາມອຳເພີໃຈ, ນັ້ນກໍພຽງພໍແລ້ວ” ບໍ? ນີ້ແມ່ນການປະຕິບັດຄວາມຈິງບໍ? ນີ້ແມ່ນການເຮັດໜ້າທີ່ຮັບຜິດຊອບຂອງຕົນໃຫ້ສຳເລັດບໍ? (ບໍ່ແມ່ນ.) ຖ້າຄວາມຮູ້ຂອງຄົນສ່ວນຫຼາຍບໍ່ໄດ້ໄປໄກກວ່າມາດຕະຖານນີ້, ແລ້ວຫົວຂໍ້ນີ້ກໍສົມຄວນທີ່ຈະໂອ້ລົມກັນແທ້ໆ. ຜ່ານການໂອ້ລົມນີ້, ຕອນນີ້ພວກເຈົ້າຢັ່ງຮູ້ ແລະ ເຂົ້າໃຈຕື່ມອີກໜ້ອຍໜຶ່ງແລ້ວບໍ ກ່ຽວກັບວິທີການເກັບຮັກສາເຄື່ອງຖວາຍ ແລະ ທັດສະນະຄະຕິ ແລະ ຄວາມຮູ້ທີ່ພວກເຈົ້າຄວນມີໃນການເກັບຮັກສາພວກມັນ? (ແມ່ນແລ້ວ.) ພວກເຮົາຈະຈົບການໂອ້ລົມຂອງພວກເຮົາໄວ້ພຽງເທົ່ານີ້ກ່ຽວກັບຄວາມຈິງທີ່ກ່ຽວຂ້ອງກັບເຄື່ອງຖວາຍ ແລະ ກ່ຽວກັບຫຼັກການທີ່ກ່ຽວຂ້ອງກັບວິທີການປະຕິບັດຕໍ່ ແລະ ວິທີຈັດການເຄື່ອງຖວາຍ.

ທັດສະນະ ແລະ ການສະແດງອອກຂອງຜູ້ນໍາປອມກ່ຽວກັບເຄື່ອງຖວາຍ

I. ປະຕິບັດຕໍ່ເຄື່ອງຖວາຍວ່າເປັນຊັບສິນສ່ວນລວມ

ຕໍ່ໄປ, ພວກເຮົາຈະທຳການເປີດໂປງ ແລະ ໄຈ້ແຍກແບບງ່າຍດາຍກ່ຽວກັບຜູ້ນໍາປອມ ກ່ຽວກັບຂໍ້ທີສິບເອັດໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ພວກເຮົາຈະມາເບິ່ງວ່າຜູ້ນໍາປອມມີການສະແດງອອກແນວໃດໃນທັດສະນະຄະຕິຂອງພວກເຂົາຕໍ່ເຄື່ອງຖວາຍ ແລະ ໃນການເກັບຮັກສາ ແລະ ການຈັດການເຄື່ອງຖວາຍ. ການສະແດງອອກຢ່າງທຳອິດແມ່ນ ຜູ້ນໍາປອມຂາດຄວາມຮູ້ທີ່ຖືກຕ້ອງກ່ຽວກັບເຄື່ອງຖວາຍ. ພວກເຂົາເຊື່ອວ່າ, “ເຄື່ອງຖວາຍໃນນາມແລ້ວແມ່ນຖວາຍໃຫ້ແກ່ພຣະເຈົ້າ, ແຕ່ທີ່ຈິງແລ້ວ, ພວກມັນແມ່ນຖວາຍໃຫ້ແກ່ຄຣິສຕະຈັກ. ພວກເຮົາບໍ່ຮູ້ວ່າພຣະເຈົ້າຢູ່ໃສ ແລະ ຢ່າງໃດກໍຕາມ, ພຣະອົງກໍບໍ່ສາມາດໃຊ້ຂອງຫຼາຍປານນັ້ນໄດ້. ເຄື່ອງຖວາຍເຫຼົ່ານີ້ເປັນພຽງການຖວາຍໃຫ້ແກ່ພຣະເຈົ້າໃນນາມເທົ່ານັ້ນ; ທີ່ຈິງແລ້ວ, ພວກມັນກຳລັງຖືກຖວາຍໃຫ້ແກ່ຄຣິສຕະຈັກ ແລະ ເຮືອນຂອງພຣະເຈົ້າ ແລະ ພວກມັນບໍ່ໄດ້ຖືກຖວາຍໃຫ້ບຸກຄົນໃດໜຶ່ງຢ່າງເຈາະຈົງ. ຄຣິສຕະຈັກ ແລະ ເຮືອນຂອງພຣະເຈົ້າແມ່ນຄຳທີ່ໃຊ້ແທນຄົນທັງໝົດ ແລະ ຄວາມໝາຍໂດຍໄນຂອງສິ່ງນີ້ກໍຄື ເຄື່ອງຖວາຍແມ່ນຂອງທຸກຄົນ ແລະ ສິ່ງທີ່ເປັນຂອງທຸກຄົນກໍຄືຊັບສິນສ່ວນລວມ. ສະນັ້ນ, ເຄື່ອງຖວາຍຈຶ່ງເປັນຊັບສິນສ່ວນລວມທີ່ເປັນຂອງອ້າຍເອື້ອຍນ້ອງທຸກຄົນ”. ຄວາມເຂົ້າໃຈນີ້ຖືກຕ້ອງບໍ? ມັນບໍ່ຖືກຕ້ອງຢ່າງຊັດເຈນ. ບໍ່ແມ່ນວ່າມີບັນຫາກັບຄວາມເປັນມະນຸດຂອງຄົນທີ່ມີຄວາມເຂົ້າໃຈເຊັ່ນນັ້ນບໍ? ພວກເຂົາບໍ່ແມ່ນຄົນທີ່ໂລບມາກເຄື່ອງຖວາຍບໍ? ຄົນທີ່ມີຈິດໃຈທີ່ໂລບມາກ ແລະ ມີຄວາມປາຖະໜາທີ່ຈະຍຶດເອົາເຄື່ອງຖວາຍ ໄດ້ນຳໃຊ້ວິທີການນີ້ ແລະ ທັດສະນະນີ້ ເມື່ອເວົ້າເຖິງເຄື່ອງຖວາຍ. ເຫັນໄດ້ຊັດເຈນວ່າ ພວກເຂົາກຳລັງຈັບຕາເບິ່ງເຄື່ອງຖວາຍ ແລະ ຢາກຈະຍຶດເອົາພວກມັນມາເປັນຂອງຕົນເອງເພື່ອຄວາມສຸກສະບາຍຂອງຕົນ. ຄົນເຫຼົ່ານີ້ແມ່ນສິ່ງຖືກສ້າງປະເພດໃດກັນນີ້? ພວກເຂົາບໍ່ແມ່ນຄົນປະເພດດຽວກັນກັບຢູດາບໍ? ສະນັ້ນ, ຜູ້ນໍາ ຫຼື ຜູ້ເຮັດວຽກປະເພດນີ້ຈຶ່ງຖືເອົາເຄື່ອງຖວາຍຂອງພຣະເຈົ້າເປັນຊັບສິນສ່ວນລວມຂອງຄຣິສຕະຈັກ. ພວກເຂົາຍຶດຖືທັດສະນະຄະຕິແບບນີ້ໄວ້ໃນໃຈ, ພວກເຂົາບໍ່ໄດ້ເກັບຮັກສາເຄື່ອງຖວາຍຢ່າງຈິງຈັງ ຫຼື ຈັດການພວກມັນຢ່າງສົມເຫດສົມຜົນ ແລະ ຢ່າງມີຄວາມຮັບຜິດຊອບ, ແທນທີ່ຈະເປັນແນວນັ້ນ, ພວກເຂົາພັດນຳໃຊ້ເຄື່ອງຖວາຍຕາມອຳເພີໃຈ, ຢ່າງໜ້າດ້ານ ແລະ ຢ່າງບໍ່ມີຂອບເຂດ, ໂດຍຂາດຫຼັກການຢ່າງສົມບູນ. ພວກເຂົາອະນຸຍາດໃຫ້ໃຜກໍໄດ້ນຳໃຊ້ພວກມັນ ແລະ ໃຜກໍຕາມທີ່ມີ “ຕຳແໜ່ງທາງການ” ທີ່ສູງກວ່າ, ໃຜກໍຕາມທີ່ມີສະຖານະສູງກວ່າ, ໃຜກໍຕາມທີ່ມີຊື່ສຽງໃນທ່າມກາງອ້າຍເອື້ອຍນ້ອງ ກໍຈະໄດ້ຮັບບູລິມະສິດໃນການຄອບຄອງ ແລະ ນຳໃຊ້. ມັນກໍຄືກັນກັບໃນບໍລິສັດ ແລະ ໂຮງງານຂອງສັງຄົມ, ບ່ອນທີ່ລົດຂອງບໍລິສັດ ແລະ ຂອງດີ, ຂອງຊັ້ນສູງແມ່ນເພື່ອໃຫ້ຜູ້ຈັດການ, ຜູ້ອຳນວຍການໂຮງງານ ແລະ ປະທານບໍລິສັດນຳໃຊ້. ພວກເຂົາເຊື່ອວ່າມັນຄວນຈະເປັນແບບນີ້ກັບເຄື່ອງຖວາຍຂອງພຣະເຈົ້າເຊັ່ນກັນ, ວ່າໃຜກໍຕາມທີ່ເປັນຜູ້ນໍາ ຫຼື ຜູ້ເຮັດວຽກກໍມີບຸລິມະສິດໃນການຊື່ນຊົມກັບຂອງຊັ້ນສູງຂອງເຮືອນຂອງພຣະເຈົ້າ, ໃນການຊື່ນຊົມກັບເຄື່ອງຖວາຍທີ່ຖວາຍໃຫ້ແກ່ພຣະເຈົ້າ. ສະນັ້ນ, ທຸກຄົນທີ່ໃຊ້ການເປັນຜູ້ນໍາ ແລະ ຜູ້ເຮັດວຽກເປັນຂໍ້ອ້າງເພື່ອຊື້ຄອມພິວເຕີ ແລະ ໂທລະສັບມືຖືຊັ້ນດີ, ພ້ອມທັງຜູ້ນໍາ ແລະ ຜູ້ເຮັດວຽກທຸກຄົນທີ່ເອົາເຄື່ອງຖວາຍມາເປັນຂອງຕົນເອງ, ເຊື່ອວ່າເຄື່ອງຖວາຍເປັນຊັບສິນສ່ວນລວມ ແລະ ວ່າເຄື່ອງຖວາຍຄວນຖືກນຳໃຊ້ ແລະ ຟຸມເຟືອຍຕາມທີ່ພວກເຂົາພໍໃຈ. ເມື່ອອ້າຍເອື້ອຍນ້ອງບາງຄົນຖວາຍເຄື່ອງປະດັບຄຳ ແລະ ເງິນ, ກະເປົາ, ເຄື່ອງນຸ່ງ ແລະ ເກີບ, ພວກເຂົາບໍ່ໄດ້ລະບຸວ່າກຳລັງຖວາຍໃຫ້ແກ່ພຣະເຈົ້າ ແລະ ດ້ວຍເຫດນັ້ນ ຜູ້ນໍາປອມບາງຄົນຈຶ່ງເຊື່ອວ່າ, “ເນື່ອງຈາກພວກເຂົາບໍ່ໄດ້ລະບຸວ່າສິ່ງຂອງເຫຼົ່ານີ້ກຳລັງຖືກຖວາຍໃຫ້ແກ່ພຣະເຈົ້າ, ພວກມັນກໍຄວນເປັນຂອງໃຫ້ຄຣິສຕະຈັກນຳໃຊ້. ສິ່ງໃດກໍຕາມທີ່ຖວາຍໃຫ້ຄຣິສຕະຈັກກໍແມ່ນຊັບສິນສ່ວນລວມ ແລະ ຜູ້ນໍາ ແລະ ຜູ້ເຮັດວຽກຄວນມີບູລິມະສິດໃນການຊື່ນຊົມກັບຊັບສິນສ່ວນລວມກ່ອນ”. ດັ່ງນັ້ນ, ພວກເຂົາຈຶ່ງເອົາສິ່ງຂອງເຫຼົ່ານີ້ມາເປັນຂອງຕົນເອງໂດຍຖືວ່າເປັນສິດຂອງຕົນ. ສິ່ງຂອງທີ່ເຫຼືອຫຼັງຈາກທີ່ພວກເຂົາເລືອກເອົາໄປແລ້ວ, ໃຜຢາກໃຊ້ກໍໃຊ້ໄດ້ ແລະ ໃຜຢາກເອົາກໍເອົາໄປ, ທຸກຄົນກໍແບ່ງປັນກັນ. ຜູ້ນໍາ ແລະ ຜູ້ເຮັດວຽກເຫຼົ່ານີ້ເອີ້ນສິ່ງນີ້ວ່າເປັນການແບ່ງປັນຜົນປະໂຫຍດໃຫ້ທຸກຄົນ; ໃນການຕິດຕາມພວກເຂົາ, ຜູ້ຄົນສາມາດກິນດີຢູ່ດີ ແລະ ມີຄວາມສຸກຢ່າງແທ້ຈິງ. ທຸກຄົນກໍມີຄວາມສຸກ ແລະ ເວົ້າວ່າ, “ຂອບພຣະຄຸນພຣະເຈົ້າ, ພວກເຮົາຈະສາມາດຊື່ນຊົມກັບສິ່ງເຫຼົ່ານີ້ໄດ້ບໍ ຖ້າພວກເຮົາບໍ່ໄດ້ເຊື່ອໃນພຣະອົງ? ສິ່ງເຫຼົ່ານີ້ແມ່ນເຄື່ອງຖວາຍ ແລະ ພວກເຮົາບໍ່ສົມຄວນທີ່ຈະຊື່ນຊົມກັບພວກມັນ!”. ພວກເຂົາເວົ້າວ່າພວກເຂົາບໍ່ສົມຄວນ, ແຕ່ພວກເຂົາກໍກຳສິ່ງຂອງເຫຼົ່ານັ້ນໄວ້ແໜ້ນ ແລະ ບໍ່ຍອມປ່ອຍ. ຜູ້ນໍາ ແລະ ຜູ້ເຮັດວຽກດັ່ງກ່າວບໍ່ພຽງແຕ່ຍຶດເອົາເຄື່ອງຖວາຍ ແລະ ແບ່ງປັນກັນ ແລະ ຊື່ນຊົມກັບພວກມັນເປັນການສ່ວນຕົວໂດຍບໍ່ໄດ້ຮັບການອະນຸມັດຈາກໃຜ, ໃນຂະນະທີ່ພວກເຂົາເຮັດເຊັ່ນນີ້, ພວກເຂົາບໍ່ໃສ່ໃຈຢ່າງສິ້ນເຊີງຕໍ່ການຈັດການ, ການໃຊ້ຈ່າຍ ແລະ ການນຳໃຊ້ເຄື່ອງຖວາຍ, ທັງບໍ່ເລືອກຄົນທີ່ເໝາະສົມເພື່ອຈັດການ ແລະ ເກັບກຳບັນທຶກ, ບໍ່ຕ້ອງເວົ້າເຖິງການກວດສອບບັນຊີ ຫຼື ການທົບທວນສະພາບການໃຊ້ຈ່າຍຢ່າງເຂັ້ມງວດ. ຄວາມບໍ່ໃສ່ໃຈຂອງຜູ້ນໍາປອມຕໍ່ການຈັດການເຄື່ອງຖວາຍນຳໄປສູ່ຄວາມສັບສົນວຸ້ນວາຍ ແລະ ເຄື່ອງຖວາຍບາງສ່ວນກໍສູນຫາຍ ແລະ ຖືກຟຸມເຟືອຍ. ສິ່ງທີ່ໂດດເດັ່ນທີ່ສຸດໃນວຽກງານຂອງຜູ້ນໍາປອມກໍຄື ທຸກຄົນກະທຳຕາມອຳເພີໃຈຂອງຕົນ. ສິ່ງທີ່ຫົວໜ້າທີມໃດໜຶ່ງເວົ້າ, ກໍເປັນໄປຕາມນັ້ນ ແລະ ເມື່ອທີມໃດໜຶ່ງຕ້ອງການຊື້ບາງຢ່າງ, ພວກເຂົາກໍອາດຈະຕັດສິນໃຈເຮັດເອງໄດ້ ໂດຍບໍ່ຈຳເປັນຕ້ອງຍື່ນຄຳຮ້ອງຂໍອະນຸມັດ. ຕາບໃດທີ່ສິ່ງໃດໜຶ່ງຈຳເປັນສຳລັບວຽກງານ, ພວກເຂົາກໍສາມາດຊື້ມັນໄດ້ ໂດຍບໍ່ຕ້ອງກັງວົນວ່າມັນຈະແພງສໍ່າໃດ, ຈະສາມາດນຳໃຊ້ມັນໄດ້ ຫຼື ບໍ່ ຫຼື ວ່າມັນຈຳເປັນ ຫຼື ບໍ່, ຢ່າງໃດກໍຕາມ, ພວກເຂົາກຳລັງໃຊ້ຈ່າຍເຄື່ອງຖວາຍ, ບໍ່ແມ່ນເງິນຂອງບຸກຄົນໃດໜຶ່ງ. ຜູ້ນໍາປອມບໍ່ໄດ້ຕິດຕາມກວດກາສິ່ງນີ້ ຫຼື ດຳເນີນການກວດສອບ, ຍິ່ງບໍ່ຕ້ອງເວົ້າເຖິງການໂອ້ລົມກ່ຽວກັບຫຼັກການ. ເມື່ອຊື້ຂອງມາແລ້ວ, ຜູ້ນໍາປອມກໍບໍ່ໃສ່ໃຈຢ່າງສິ້ນເຊີງວ່າຈະມີໃຜເກັບຮັກສາມັນ ຫຼື ບໍ່, ຈະມີບັນຫາຫຍັງເກີດຂຶ້ນກັບມັນ ຫຼື ບໍ່ ຫຼື ວ່າມັນຄຸ້ມຄ່າກັບເງິນທີ່ຈ່າຍໄປ ຫຼື ບໍ່. ເປັນຫຍັງພວກເຂົາຈຶ່ງບໍ່ໃສ່ໃຈສິ່ງເຫຼົ່ານີ້? ກໍເພາະວ່າເງິນນັ້ນບໍ່ແມ່ນຂອງພວກເຂົາ, ພວກເຂົາຄິດວ່າໃຜກໍສາມາດໃຊ້ມັນໄດ້, ເພາະບໍ່ວ່າຈະເປັນແນວໃດ ມັນກໍບໍ່ແມ່ນເງິນຂອງພວກເຂົາທີ່ຖືກໃຊ້ຈ່າຍ. ມີຄວາມສັບສົນວຸ້ນວາຍໃນທຸກດ້ານຂອງການຈັດການເຄື່ອງຖວາຍ. ມັນສັບສົນວຸ້ນວາຍສໍ່າໃດ? ມັນກໍຄືກັນກັບໃນໂຮງງານໃຫຍ່ຂອງລັດໃນປະເທດສັງຄົມນິຍົມ, ບ່ອນທີ່ທຸກຄົນໄດ້ຮັບສ່ວນແບ່ງເທົ່າທຽມກັນ ບໍ່ວ່າພວກເຂົາຈະເຮັດວຽກຫຼາຍສໍ່າໃດກໍຕາມ. ທຸກຄົນເອົາຂອງກັບເມືອເຮືອນ, ກິນອາຫານຂອງໂຮງງານ ແລະ ຫາເງິນຈາກໂຮງງານ ແລະ ຍັກຍອກສິ່ງຂອງຂອງໂຮງງານ. ມັນຄືຄວາມສັບສົນວຸ້ນວາຍຢ່າງສິ້ນເຊີງ. ຜູ້ນໍາປອມບໍ່ໄດ້ສ້າງກົດລະບຽບໃດໆສຳລັບການໃຊ້ຈ່າຍໃນການຈັດຊື້ອຸປະກອນ ຫຼື ເຄື່ອງມືໃດໆ. ເຮືອນຂອງພຣະເຈົ້າໄດ້ສ້າງກົດລະບຽບ, ແຕ່ພວກເຂົາບໍ່ໄດ້ທົບທວນ, ກວດສອບ, ຕິດຕາມ ຫຼື ກວດກາການໃຊ້ຈ່າຍຢ່າງເຂັ້ມງວດ. ພວກເຂົາບໍ່ໄດ້ເຮັດວຽກງານໃດໆເຫຼົ່ານີ້ເລີຍ. ວຽກງານຂອງຜູ້ນໍາປອມແມ່ນສັບສົນວຸ້ນວາຍຢ່າງສິ້ນເຊີງ, ບໍ່ມີຄວາມເປັນລະບຽບຮຽບຮ້ອຍໃດໆ ແລະ ມີຂໍ້ບົກຜ່ອງຢູ່ທົ່ວທຸກແຫ່ງ. ໃນທຸກບາດກ້າວ, ຄົນຊົ່ວຊ້າ ແລະ ຜູ້ທີ່ມີຈິດໃຈທີ່ບໍ່ຊື່ຕົງກໍໄດ້ຮັບອະນຸຍາດໃຫ້ສວຍໃຊ້ຊ່ອງຫວ່າງ ແລະ ເອົາປຽບ. ເຄື່ອງຖວາຍຂອງພຣະເຈົ້າຖືກຟຸມເຟືອຍ ແລະ ສິ້ນເປືອງຢ່າງບໍ່ມີຂອບເຂດໂດຍຄົນເຫຼົ່ານັ້ນ, ແຕ່ພວກເຂົາກໍບໍ່ໄດ້ຖືກລົງໂທດ ຫຼື ຖືກລົງວິໄນໃນທາງໃດທາງໜຶ່ງ, ພວກເຂົາບໍ່ໄດ້ຮັບແມ່ນແຕ່ຄຳເຕືອນ. ຜູ້ນໍາ ແລະ ຜູ້ເຮັດວຽກປະເພດໃດກັນນີ້? ພວກເຂົາບໍ່ໄດ້ກິນໃນເຮືອນຂີ້ຮວາດເທິງຫຼັງຄາບໍ? ພວກເຂົາແມ່ນຜູ້ດູແລຂອງເຮືອນຂອງພຣະເຈົ້າບໍ? ພວກເຂົາຄືໂຈນທໍລະຍົດຂອງເຮືອນຂອງພຣະເຈົ້າ!

ຄວນເບິ່ງຜູ້ນໍາ ແລະ ຜູ້ເຮັດວຽກເຫຼົ່ານີ້ທີ່ບໍ່ຮັບຜິດຊອບເມື່ອເວົ້າເຖິງການເກັບຮັກສາເຄື່ອງຖວາຍແນວໃດ? ພວກເຂົາບໍ່ແມ່ນຄົນທີ່ມີຄຸນລັກສະນະຕໍ່າຕ້ອຍ ແລະ ຂາດຄວາມສຳນຶກ ແລະ ເຫດຜົນບໍ? ຜູ້ນໍາປອມເຫຼົ່ານີ້ຖືວ່າສິ່ງຂອງທີ່ອ້າຍເອື້ອຍນ້ອງຖວາຍໃຫ້ແກ່ພຣະເຈົ້າ ແລະ ຄຣິສຕະຈັກເປັນຊັບສິນຂອງເຮືອນຂອງພຣະເຈົ້າ ແລະ ເວົ້າວ່າສິ່ງຂອງເຫຼົ່ານັ້ນຄວນຖືກຈັດການໂດຍອ້າຍເອື້ອຍນ້ອງເປັນກຸ່ມ. ສະນັ້ນ, ເມື່ອບັນຫາຖືກເປີດໂປງ ແລະ ເບື້ອງເທິງກຳລັງທວງຖາມຜູ້ຮັບຜິດຊອບ, ພວກເຂົາກໍພະຍາຍາມຢ່າງສຸດກຳລັງເພື່ອປົກປ້ອງຕົນເອງ ແລະ ບໍ່ຍອມຮັບຮູ້ວ່າລັກສະນະຂອງການທີ່ພວກເຂົາລັກ ແລະ ຍຶດເອົາເຄື່ອງຖວາຍຂອງພຣະເຈົ້າ ຫຼັງຈາກທີ່ໄດ້ກາຍເປັນຜູ້ນໍາ ແລະ ໄດ້ຮັບສະຖານະນັ້ນ ມັນຮ້າຍແຮງສໍ່າໃດ. ຄົນເຫຼົ່ານີ້ບໍ່ແມ່ນຄົນທີ່ມີຄຸນລັກສະນະຕໍ່າຕ້ອຍບໍ? ພວກເຂົາໜ້າດ້ານແທ້ໆ! ພວກເຂົາບໍ່ຮູ້ວ່າເປັນຫຍັງອ້າຍເອື້ອຍນ້ອງຈຶ່ງຖວາຍເງິນ ແລະ ສິ່ງຂອງ, ທັງບໍ່ຮູ້ວ່າພວກເຂົາຖວາຍໃຫ້ໃຜ. ຖ້າບໍ່ມີພຣະເຈົ້າ, ໃຜຈະຖວາຍສິ່ງຂອງທີ່ຕົນມັກອອກໄປຢ່າງງ່າຍດາຍ? ນີ້ເປັນເຫດຜົນທີ່ງ່າຍດາຍຫຼາຍ, ແຕ່ຜູ້ທີ່ເອີ້ນກັນວ່າ “ຜູ້ນໍາ” ເຫຼົ່ານີ້ພັດບໍ່ຮູ້ ຫຼື ບໍ່ເຂົ້າໃຈ. ຜູ້ນໍາປອມເຫຼົ່ານີ້ມີຄຳເວົ້າຕິດປາກວ່າ: “ເຄື່ອງຖວາຍຂອງເຮືອນຂອງພຣະເຈົ້າ”. ຄຳເວົ້ານີ້ບໍ່ຈຳເປັນຕ້ອງໄດ້ຮັບການແກ້ໄຂບໍ? ຄຳເວົ້າທີ່ຖືກຕ້ອງຄວນເປັນແນວໃດ? “ເຄື່ອງຖວາຍ” ຫຼື “ເຄື່ອງຖວາຍຂອງພຣະເຈົ້າ”. ຖ້າຈະໃສ່ຄຳຂະຫຍາຍ, ເຈົ້າຄວນໃສ່ຄຳວ່າ “ພຣະເຈົ້າ”: ເຄື່ອງຖວາຍເປັນຂອງພຣະເຈົ້າພຽງຜູ້ດຽວ. ຖ້າເຈົ້າບໍ່ໃສ່ຄຳຂະຫຍາຍ, ມັນກໍເປັນພຽງແຕ່ “ເຄື່ອງຖວາຍ”, ຜູ້ຄົນກໍຍັງຄວນຮູ້ວ່າເຈົ້າຂອງເຄື່ອງຖວາຍແມ່ນພຣະຜູ້ສ້າງ, ຄືພຣະເຈົ້າ, ບໍ່ແມ່ນມະນຸດ. ມະນຸດບໍ່ສົມຄວນທີ່ຈະຄອບຄອງເຄື່ອງຖວາຍ ແລະ ແມ່ນແຕ່ປະໂລຫິດກໍບໍ່ສາມາດເວົ້າໄດ້ວ່າເຄື່ອງຖວາຍເປັນຂອງພວກເຂົາ, ພວກເຂົາອາດຈະຊື່ນຊົມກັບເຄື່ອງຖວາຍໄດ້ໂດຍການອະນຸຍາດຂອງພຣະເຈົ້າ, ແຕ່ພວກມັນບໍ່ແມ່ນຂອງພວກເຂົາ. ຄຳຂະຫຍາຍສຳລັບ “ເຄື່ອງຖວາຍ” ຈະບໍ່ແມ່ນບຸກຄົນໃດເລີຍ, ມັນສາມາດເປັນໄດ້ພຽງແຕ່ພຣະເຈົ້າ ແລະ ບໍ່ມີໃຜອື່ນ. ສະນັ້ນ, ເຫັນໄດ້ຂ້ອນຂ້າງຊັດເຈນວ່າ ຄຳເວົ້າທີ່ວ່າ “ເຄື່ອງຖວາຍຂອງເຮືອນຂອງພຣະເຈົ້າ” ທີ່ຜູ້ນໍາປອມມັກເວົ້າກັນນັ້ນແມ່ນຜິດພາດ ແລະ ຄວນໄດ້ຮັບການແກ້ໄຂ. ບໍ່ຄວນມີຄຳເວົ້າເຊັ່ນ “ເຄື່ອງຖວາຍຂອງເຮືອນຂອງພຣະເຈົ້າ” ຫຼື “ເຄື່ອງຖວາຍຂອງຄຣິສຕະຈັກ”. ມີບາງຄົນທີ່ເຖິງກັບເວົ້າວ່າ “ເຄື່ອງຖວາຍຂອງພວກເຮົາ” ແລະ “ເຄື່ອງຖວາຍຂອງເຮືອນຂອງພຣະເຈົ້າຂອງພວກເຮົາ”. ຄຳເວົ້າທັງໝົດເຫຼົ່ານີ້ແມ່ນຜິດ. ເຄື່ອງຖວາຍແມ່ນຖືກຖວາຍໃຫ້ແກ່ພຣະເຈົ້າໂດຍມະນຸດຊາດທີ່ຖືກສ້າງ, ໂດຍຜູ້ທີ່ຕິດຕາມພຣະເຈົ້າ. ພຣະເຈົ້າພຽງຜູ້ດຽວເທົ່ານັ້ນທີ່ມີສິດທິພິເສດໃນການເປັນເຈົ້າຂອງ, ຜູ້ໃຊ້ ແລະ ຜູ້ຊື່ນຊົມ. ເຄື່ອງຖວາຍບໍ່ແມ່ນຊັບສິນສ່ວນລວມ; ພວກມັນບໍ່ແມ່ນຂອງມະນຸດ, ຍິ່ງບໍ່ຕ້ອງເວົ້າເຖິງການເປັນຂອງຄຣິສຕະຈັກ ແລະ ເຮືອນຂອງພຣະເຈົ້າ, ແທນທີ່ຈະເປັນແນວນັ້ນ, ພວກມັນເປັນຂອງພຣະເຈົ້າ. ພຣະເຈົ້າອະນຸຍາດໃຫ້ຄຣິສຕະຈັກ ແລະ ເຮືອນຂອງພຣະເຈົ້າໃຊ້ພວກມັນ, ນີ້ຄືການຝາກຝັງຂອງພຣະອົງ. ສະນັ້ນ, ຄຳເວົ້າທັງໝົດເຊັ່ນ “ເຄື່ອງຖວາຍຂອງເຮືອນຂອງພຣະເຈົ້າ”, “ເຄື່ອງຖວາຍຂອງຄຣິສຕະຈັກ” ແລະ “ເຄື່ອງຖວາຍຂອງພວກເຮົາ” ແມ່ນບໍ່ແມ່ນຍໍາ ແລະ ຍິ່ງໄປກວ່ານັ້ນ, ພວກມັນເປັນຄຳເວົ້າຂອງຄົນທີ່ມີເຈດຕະນາບໍ່ດີ, ພວກມັນມີຈຸດປະສົງເພື່ອນຳພາຜູ້ຄົນຢ່າງຜິດໆ ແລະ ເຮັດໃຫ້ພວກເຂົາມຶນຊາ ແລະ ຍິ່ງໄປກວ່ານັ້ນ, ເພື່ອຊີ້ນໍາຜູ້ຄົນຢ່າງຜິດໆ. ຄົນເຫຼົ່ານີ້ຈັດປະເພດເຄື່ອງຖວາຍເປັນຊັບສິນສ່ວນລວມທີ່ເປັນຂອງຄຣິສຕະຈັກ ຫຼື ເຮືອນຂອງພຣະເຈົ້າ ຫຼື ອ້າຍເອື້ອຍນ້ອງທຸກຄົນ. ທັງໝົດນີ້ແມ່ນເປັນບັນຫາ ແລະ ຜິດພາດ ແລະ ຄວນໄດ້ຮັບການແກ້ໄຂ. ນີ້ຄືການສະແດງອອກຂອງຜູ້ນໍາປອມປະເພດໜຶ່ງ. ຄົນປະເພດນີ້ຖືວ່າເຄື່ອງຖວາຍເປັນຊັບສິນສ່ວນລວມ ແລະ ນຳໃຊ້ຕາມອຳເພີໃຈ; ຫຼື ພວກເຂົາເຊື່ອວ່າໃນຖານະຜູ້ນໍາ, ພວກເຂົາມີສິດທີ່ຈະຈັດສັນສິ່ງຂອງເຫຼົ່ານີ້ ແລະ ດັ່ງນັ້ນ ພວກເຂົາຈຶ່ງຈັດສັນໃຫ້ຄົນທີ່ພວກເຂົາມັກ ຫຼື ໃຫ້ທຸກຄົນຢ່າງເທົ່າທຽມກັນ. ພວກເຂົາກຳລັງພະຍາຍາມສ້າງສະຖານະການແບບໃດ? ສະຖານະການທີ່ທຸກຄົນເທົ່າທຽມກັນ, ບ່ອນທີ່ທຸກຄົນສາມາດຊື່ນຊົມກັບພຣະຄຸນຂອງພຣະເຈົ້າ, ບ່ອນທີ່ທຸກຄົນມີສ່ວນຮ່ວມ. ພວກເຂົາຢາກຈະຊື້ໃຈຄົນໂດຍການໃຈກວ້າງກັບຊັບສິນຂອງເຮືອນຂອງພຣະເຈົ້າ. ນັ້ນບໍ່ແມ່ນສິ່ງທີ່ໜ້າລັງກຽດບໍ? ມັນເປັນພຶດຕິກຳທີ່ຊົ່ວຊ້າ ແລະ ໜ້າດ້ານ! ຄົນປະເພດນີ້ຈະຖືກກຳນົດລັກສະນະແນວໃດ? ຜູ້ນໍາປອມດັ່ງກ່າວໂລບມາກເຄື່ອງຖວາຍ ແລະ ເພື່ອປ້ອງກັນບໍ່ໃຫ້ຄົນອື່ນກວດກາ, ເປີດໂປງ ແລະ ແຍກແຍະພວກເຂົາ, ພວກເຂົາຈຶ່ງຈັດສັນສິ່ງຂອງທີ່ເຫຼືອທີ່ພວກເຂົາບໍ່ໄດ້ໃຊ້ໃຫ້ແກ່ອ້າຍເອື້ອຍນ້ອງ, ເພື່ອຊື້ໃຈພວກເຂົາ ແລະ ບັນລຸສະຖານະການທີ່ທຸກຄົນເທົ່າທຽມກັນ ແລະ ເຮັດໃຫ້ທຸກຄົນໄດ້ຮັບຜົນປະໂຫຍດຈາກການຄົບຫາກັບພວກເຂົາ, ເພື່ອບໍ່ໃຫ້ມີໃຜເປີດໂປງພວກເຂົາ. ຖ້າພວກເຈົ້າພົບພໍ້ຜູ້ນໍາປະເພດນີ້, ຜູ້ທີ່ສາມາດເຮັດໃຫ້ພວກເຈົ້າໄດ້ຮັບຜົນປະໂຫຍດບາງຢ່າງ ແລະ ຜູ້ທີ່ພວກເຈົ້າສາມາດຊື່ນຊົມກັບ “ຊັບສິນສ່ວນລວມ” ບາງຢ່າງໄດ້, ຖ້າພວກເຈົ້າມີສິດທິນີ້ ແລະ ໄດ້ຮັບຜົນປະໂຫຍດແບບນີ້, ພວກເຈົ້າຈະພໍໃຈກັບສິ່ງນັ້ນບໍ? ພວກເຈົ້າຈະສາມາດປະຕິເສດມັນໄດ້ບໍ? (ໄດ້.) ຖ້າພວກເຈົ້າເປັນຄົນໂລບມາກ, ບໍ່ມີຫົວໃຈທີ່ຢຳເກງພຣະເຈົ້າ ແລະ ບໍ່ຢ້ານກົວພຣະເຈົ້າ, ເຈົ້າກໍຈະບໍ່ສາມາດເຮັດໄດ້. ໃຜກໍຕາມທີ່ມີຄວາມຊື່ສັດໜ້ອຍໜຶ່ງ, ມີເຫດຜົນໜ້ອຍໜຶ່ງ ແລະ ມີຫົວໃຈທີ່ຢຳເກງພຣະເຈົ້າໜ້ອຍໜຶ່ງ ກໍຈະປະຕິເສດມັນ ແລະ ພວກເຂົາກໍຈະລຸກຂຶ້ນຕຳໜິຜູ້ນໍາຄົນນັ້ນ, ລິຮານພວກເຂົາ, ຢຸດຢັ້ງພວກເຂົາ ໂດຍກ່າວວ່າ: “ສິ່ງທຳອິດທີ່ເຈົ້າຄວນເຮັດໃນຖານະຜູ້ນໍາກໍຄືການຈັດການເຄື່ອງຖວາຍໃຫ້ດີ, ບໍ່ແມ່ນການຍັກຍອກພວກມັນ, ຍິ່ງບໍ່ຕ້ອງເວົ້າເຖິງການຕັດສິນໃຈໂດຍບໍ່ໄດ້ຮັບອະນຸຍາດເພື່ອຈັດສັນໃຫ້ທຸກຄົນຕາມຄວາມຕັ້ງໃຈຂອງເຈົ້າເອງ. ເຈົ້າບໍ່ມີສິດທິນັ້ນ; ນັ້ນບໍ່ແມ່ນການຝາກຝັງຂອງພຣະເຈົ້າຕໍ່ເຈົ້າ. ເຄື່ອງຖວາຍເປັນຂອງພຣະເຈົ້າທີ່ຈະນຳໃຊ້ ແລະ ມີຫຼັກການໃນການນຳໃຊ້ຂອງຄຣິສຕະຈັກ, ບໍ່ມີໃຜມີສິດຕັດສິນໃຈສູງສຸດກ່ຽວກັບເຄື່ອງຖວາຍ. ເຈົ້າອາດຈະເປັນຜູ້ນໍາ, ແຕ່ເຈົ້າບໍ່ມີສິດທິພິເສດນັ້ນ. ພຣະເຈົ້າບໍ່ໄດ້ມອບສິດທິນັ້ນໃຫ້ເຈົ້າ. ເຈົ້າບໍ່ມີສິດທີ່ຈະໃຊ້ຂອງຂອງພຣະເຈົ້າ, ພຣະເຈົ້າບໍ່ໄດ້ຝາກຝັງວຽກງານນັ້ນໃຫ້ເຈົ້າ. ສະນັ້ນ, ຈົ່ງຮີບຮ້ອນຖອດເຄື່ອງປະດັບຄຳ ແລະ ເງິນທີ່ອ້າຍເອື້ອຍນ້ອງຖວາຍໃຫ້ພຣະເຈົ້າອອກ ແລະ ຖອດເຄື່ອງນຸ່ງທີ່ພວກເຂົາຖວາຍໃຫ້ພຣະອົງອອກ. ຈົ່ງຮີບຮ້ອນຈ່າຍຄ່າຊົດເຊີຍສຳລັບສິ່ງທີ່ເຈົ້າໄດ້ກິນໄປທັງໆທີ່ບໍ່ຄວນກິນ. ຖ້າເຈົ້າຍັງເປັນມະນຸດ ແລະ ມີຄວາມລະອາຍຢູ່ແດ່, ຈົ່ງເຮັດສິ່ງນີ້ທັນທີ. ຍິ່ງໄປກວ່ານັ້ນ, ບໍ່ວ່າເຈົ້າໄດ້ສົ່ງເຄື່ອງຖວາຍເຫຼົ່ານີ້ໃຫ້ໃຜເພື່ອເອົາໃຈພວກເຂົາ ຫຼື ໃຫ້ໃຜຍຶດເອົາ ແລະ ຊື່ນຊົມກັບພວກມັນ, ຈົ່ງເອົາເຄື່ອງຖວາຍເຫຼົ່ານັ້ນຄືນມາທັນທີ. ຖ້າເຈົ້າບໍ່ເຮັດ, ພວກເຮົາຈະແຈ້ງໃຫ້ອ້າຍເອື້ອຍນ້ອງທຸກຄົນຮູ້ ແລະ ຈັດການກັບເຈົ້າຄືກັບຢູດາ!” ພວກເຈົ້າຈະກ້າເຮັດແບບນີ້ບໍ? (ກ້າ.) ທຸກຄົນມີຄວາມຮັບຜິດຊອບນີ້ເມື່ອເວົ້າເຖິງເຄື່ອງຖວາຍ ແລະ ພວກເຂົາຄວນປະຕິບັດຕໍ່ເຄື່ອງຖວາຍດ້ວຍຄວາມສຳນຶກ ແລະ ທັດສະນະຄະຕິແບບນີ້. ແນ່ນອນ, ພວກເຂົາຍັງມີພັນທະນີ້ທີ່ຈະກວດກາເບິ່ງວ່າຄົນອື່ນປະຕິບັດຕໍ່ເຄື່ອງຖວາຍແນວໃດ, ວ່າພວກເຂົາກຳລັງເກັບຮັກສາມັນໄດ້ດີ ຫຼື ບໍ່ ແລະ ວ່າພວກເຂົາກຳລັງຈັດການມັນຕາມຫຼັກການ ຫຼື ບໍ່. ຢ່າຄິດວ່າສິ່ງນີ້ບໍ່ກ່ຽວຂ້ອງກັບເຈົ້າ ແລ້ວກໍບໍ່ຮັບຜິດຊອບ ໂດຍເວົ້າວ່າ, “ຢ່າງໃດກໍຕາມ, ຂ້ານ້ອຍບໍ່ແມ່ນຜູ້ນໍາ ຫຼື ຜູ້ເຮັດວຽກ, ນີ້ບໍ່ແມ່ນຄວາມຮັບຜິດຊອບຂອງຂ້ານ້ອຍ. ເຖິງແມ່ນວ່າຂ້ານ້ອຍຈະຄົ້ນພົບມັນ, ຂ້ານ້ອຍກໍບໍ່ຈຳເປັນຕ້ອງຫຍຸ້ງກ່ຽວກັບມັນ ຫຼື ເວົ້າຫຍັງກ່ຽວກັບມັນ, ນັ້ນເປັນເລື່ອງຂອງຜູ້ນໍາ ແລະ ຜູ້ເຮັດວຽກ. ໃຜກໍຕາມທີ່ໃຊ້ຈ່າຍເງິນຕາມອຳເພີໃຈ ແລະ ຍັກຍອກເຄື່ອງຖວາຍ, ພວກເຂົາກໍຄືຢູດາ ແລະ ພຣະເຈົ້າຈະລົງໂທດພວກເຂົາເມື່ອເຖິງເວລາ. ໃຜກໍຕາມທີ່ກໍ່ໃຫ້ເກີດຜົນສະທ້ອນ, ພວກເຂົາກໍຮັບຜິດຊອບຕໍ່ສິ່ງນັ້ນ. ບໍ່ຈຳເປັນທີ່ຂ້ານ້ອຍຈະຕ້ອງຫຍຸ້ງກ່ຽວກັບເລື່ອງນີ້. ການທີ່ຂ້ານ້ອຍຈະເວົ້າເກີນໜ້າທີ່ໄປມັນຈະມີປະໂຫຍດຫຍັງ?”. ເຈົ້າຄິດແນວໃດກັບຄົນປະເພດນີ້? (ພວກເຂົາບໍ່ມີຄວາມສຳນຶກ.) ຖ້າເຈົ້າຄົ້ນພົບວ່າ ໃນບາງພື້ນທີ່ທີ່ຜູ້ນໍາ ແລະ ຜູ້ເຮັດວຽກບໍ່ໄດ້ກວດກາ, ມີຄົນກຳລັງຟຸມເຟືອຍ ແລະ ຍຶດເອົາເຄື່ອງຖວາຍ, ເຈົ້າຄວນເຕືອນຜູ້ທີ່ກ່ຽວຂ້ອງເປັນການສ່ວນຕົວ ແລະ ພ້ອມທັງລາຍງານໃຫ້ຜູ້ນໍາ ແລະ ຜູ້ເຮັດວຽກຊາບໂດຍທັນທີ. ເຈົ້າຄວນເວົ້າວ່າ, “ຫົວໜ້າທີມ ແລະ ຜູ້ນໍາຂອງພວກເຮົາ ມັກຈະເອົາເຄື່ອງຖວາຍມາເປັນຂອງຕົນເອງ. ພວກເຂົາຍັງໃຊ້ຈ່າຍເຄື່ອງຖວາຍຕາມອຳເພີໃຈ ແລະ ພວກເຂົາບໍ່ໄດ້ປຶກສາຫາລືກັບຄົນອື່ນ ແລະ ພຽງແຕ່ຕັດສິນໃຈດ້ວຍຕົນເອງເພື່ອຊື້ສິ່ງນັ້ນສິ່ງນີ້. ການໃຊ້ຈ່າຍສ່ວນຫຼາຍຂອງພວກເຂົາບໍ່ສອດຄ່ອງກັບຫຼັກການ. ເຮືອນຂອງພຣະເຈົ້າສາມາດຈັດການກັບເລື່ອງນີ້ໄດ້ບໍ?”. ມັນເປັນຄວາມຮັບຜິດຊອບຂອງຜູ້ທີ່ພຣະເຈົ້າເລືອກທີ່ຈະລາຍງານ ແລະ ແຈ້ງກ່ຽວກັບບັນຫາທີ່ພວກເຂົາພົບ. ການໂອ້ລົມກ່ອນໜ້ານີ້ຂອງພວກເຮົາແມ່ນກ່ຽວກັບການສະແດງອອກຂອງຜູ້ນໍາປອມປະເພດໜຶ່ງ, ທັດສະນະຄະຕິຂອງພວກເຂົາຕໍ່ເຄື່ອງຖວາຍກໍຄືການປະຕິບັດຕໍ່ພວກມັນວ່າເປັນຊັບສິນສ່ວນລວມ.

II. ບໍ່ສົນໃຈ ຫຼື ຖາມໄຖ່ກ່ຽວກັບການໃຊ້ຈ່າຍເຄື່ອງຖວາຍ

ການສະແດງອອກອີກຢ່າງໜຶ່ງຂອງຜູ້ນໍາປອມກ່ຽວກັບການເກັບຮັກສາເຄື່ອງຖວາຍກໍຄື ພວກເຂົາບໍ່ຮູ້ວິທີຈັດການເຄື່ອງຖວາຍ. ພວກເຂົາຮູ້ພຽງແຕ່ວ່າເຄື່ອງຖວາຍບໍ່ຄວນຖືກແຕະຕ້ອງ, ບໍ່ຄວນຖືກນຳໃຊ້ຢ່າງບໍ່ເໝາະສົມຕາມອຳເພີໃຈ ຫຼື ຖືກຍັກຍອກ, ວ່າພວກມັນສັກສິດ, ຖືກແຍກອອກເປັນຂອງບໍລິສຸດ ແລະ ວ່າຄົນເຮົາບໍ່ສາມາດມີຄວາມຄິດທີ່ບໍ່ເໝາະສົມກ່ຽວກັບພວກມັນ. ແຕ່ເມື່ອເວົ້າເຖິງວິທີການຈັດການເຄື່ອງຖວາຍໃຫ້ດີຢ່າງແທ້ຈິງ, ວິທີການເປັນຜູ້ດູແລທີ່ດີໃນການເກັບຮັກສາພວກມັນ, ພວກເຂົາບໍ່ມີແນວທາງ, ບໍ່ມີຫຼັກການ, ບໍ່ມີແຜນການ ຫຼື ຂັ້ນຕອນທີ່ສະເພາະສຳລັບວຽກງານນີ້. ສະນັ້ນ, ໃນເລື່ອງຕ່າງໆ ເຊັ່ນ: ການລົງທະບຽນ, ການກວດນັບ ແລະ ການເກັບຮັກສາເຄື່ອງຖວາຍ, ພ້ອມທັງການກວດສອບບັນຊີລາຍຮັບ-ລາຍຈ່າຍ ແລະ ການກວດສອບການໃຊ້ຈ່າຍ, ຜູ້ນໍາປອມເຫຼົ່ານີ້ກໍຂ້ອນຂ້າງຢູ່ເສີຍ. ເມື່ອມີຄົນຍື່ນບາງຢ່າງເພື່ອຂໍອະນຸມັດ, ພວກເຂົາກໍເຊັນອະນຸມັດ. ເມື່ອມີຄົນຂໍເບີກຈ່າຍຄືນ, ພວກເຂົາກໍໃຫ້. ເມື່ອມີຄົນຂໍເງິນເພື່ອຈຸດປະສົງບາງຢ່າງ, ພວກເຂົາກໍມອບໃຫ້. ພວກເຂົາບໍ່ຮູ້ວ່າເຄື່ອງຈັກ ແລະ ອຸປະກອນຕ່າງໆຖືກເກັບຮັກສາໄວ້ຢູ່ໃສ. ພວກເຂົາຍັງບໍ່ຮູ້ອີກວ່າຜູ້ດູແລເໝາະສົມ ຫຼື ບໍ່, ທັງບໍ່ຮູ້ວ່າຈະບອກໄດ້ແນວໃດ; ພວກເຂົາບໍ່ສາມາດເບິ່ງທະລຸຈິດໃຈຂອງຄົນ ແລະ ພວກເຂົາບໍ່ສາມາດເບິ່ງທະລຸແກ່ນແທ້ຂອງຄົນ. ສະນັ້ນ, ເຖິງແມ່ນວ່າມີການບັນທຶກເຄື່ອງຖວາຍທີ່ຈ່າຍອອກທັງໝົດພາຍໃຕ້ຂອບເຂດການຈັດການຂອງຄົນເຫຼົ່ານີ້, ເມື່ອເບິ່ງລາຍລະອຽດຂອງການໃຊ້ຈ່າຍໃນບັນຊີເຫຼົ່ານັ້ນ, ການໃຊ້ຈ່າຍຫຼາຍຢ່າງກໍບໍ່ສົມເຫດສົມຜົນ ແລະ ບໍ່ຈຳເປັນ, ຫຼາຍຢ່າງກໍເກີນຂອບເຂດ ແລະ ສິ້ນເປືອງ. ເຄື່ອງຖວາຍໄດ້ສູນຫາຍໄປພາຍໃຕ້ລາຍເຊັນຂອງຜູ້ນໍາ ແລະ ຜູ້ເຮັດວຽກເຫຼົ່ານີ້. ເມື່ອເບິ່ງຈາກພາຍນອກ, ພວກເຂົາເບິ່ງຄືວ່າກຳລັງເຮັດວຽກງານທີ່ສະເພາະ, ແຕ່ຄວາມຈິງແລ້ວ, ບໍ່ມີຫຼັກການໃດໆເລີຍໃນສິ່ງທີ່ພວກເຂົາກຳລັງເຮັດ. ພວກເຂົາບໍ່ໄດ້ດຳເນີນການກວດສອບ, ພວກເຂົາພຽງແຕ່ເຮັດພໍເປັນພິທີ, ຍຶດໝັ້ນຕາມກົດລະບຽບ ແລະ ຂໍ້ກຳນົດ, ບໍ່ມີຫຍັງຫຼາຍກວ່ານັ້ນ. ສິ່ງນີ້ບໍ່ໄດ້ມາດຕະຖານສຳລັບການຈັດການເຄື່ອງຖວາຍເລີຍ, ຍິ່ງບໍ່ຕ້ອງເວົ້າເຖິງຫຼັກການຂອງມັນ. ສະນັ້ນ, ໃນຊ່ວງເວລາທີ່ຜູ້ນໍາປອມກຳລັງເຮັດວຽກ, ມີການໃຊ້ຈ່າຍທີ່ບໍ່ສົມເຫດສົມຜົນຫຼາຍເກີນໄປ. ຖ້າມີຄົນຢູ່ທີ່ນັ້ນເພື່ອຕິດຕາມກວດກາ ແລະ ຈັດການສິ່ງຕ່າງໆ, ການໃຊ້ຈ່າຍທີ່ບໍ່ສົມເຫດສົມຜົນເຫຼົ່ານີ້ເກີດຂຶ້ນໄດ້ແນວໃດ? ກໍເພາະວ່າຜູ້ນໍາ ແລະ ຜູ້ເຮັດວຽກເຫຼົ່ານີ້ບໍ່ຮັບຜິດຊອບໃນວຽກງານຂອງພວກເຂົາ. ພວກເຂົາເຮັດພໍເປັນພິທີ ແລະ ຈັດການກັບສິ່ງຕ່າງໆແບບເຮັດພໍແລ້ວມືແລ້ວຕີນ ແລະ ພວກເຂົາບໍ່ໄດ້ກະທຳຕາມຫຼັກການ. ພວກເຂົາບໍ່ເຮັດໃຫ້ ຜິດໃຈຄົນອື່ນ, ພວກເຂົາປະພຶດຕົນຄືກັບຄົນປະຈົບປະແຈງ ແລະ ພວກເຂົາບໍ່ໄດ້ດຳເນີນການກວດສອບຢ່າງເໝາະສົມ. ອາດຈະບໍ່ມີ ຄົນທີ່ຮັບຜິດຊອບຢ່າງແທ້ຈິງແມ່ນແຕ່ຄົນດຽວໃນບັນດາຜູ້ທີ່ຈັດການເຄື່ອງຖວາຍ, ບໍ່ມີແມ່ນແຕ່ຄົນດຽວທີ່ສາມາດດຳເນີນການກວດສອບຢ່າງແທ້ຈິງ. ຜູ້ນໍາປອມບໍ່ໃສ່ໃຈວ່າຜູ້ທີ່ເກັບຮັກສາເຄື່ອງຖວາຍເໝາະສົມ ຫຼື ບໍ່ ຫຼື ວ່າຄຣິສຕະຈັກຂອງຄົນເຫຼົ່ານັ້ນມີສະຖານະການທີ່ອັນຕະລາຍໃດໆ ຫຼື ບໍ່. ສຳລັບພວກເຂົາແລ້ວ, ຕາບໃດທີ່ພວກເຂົາເອງປອດໄພ, ທຸກຢ່າງກໍບໍ່ເປັນຫຍັງ. ເມື່ອມີອັນຕະລາຍເກີດຂຶ້ນ, ສິ່ງທຳອິດທີ່ພວກເຂົາຄິດກໍຄືພວກເຂົາຈະໜີໄປໃສໄດ້ ແລະ ເງິນຂອງພວກເຂົາເອງຈະຖືກປຸ້ນສະດົມ ຫຼື ບໍ່, ໃນຂະນະທີ່ພວກເຂົາບໍ່ໄດ້ກວດສອບ ຫຼື ຖາມໄຖ່ກ່ຽວກັບບ່ອນຢູ່ຂອງເຄື່ອງຖວາຍ ຫຼື ວ່າພວກມັນຕົກຢູ່ໃນອັນຕະລາຍ ຫຼື ບໍ່. ສອງສາມເດືອນ ຫຼື ແມ່ນແຕ່ເຄິ່ງປີຫຼັງຈາກເກີດເຫດການ, ພວກເຂົາອາດຈະຖາມດ້ວຍຄວາມສຳນຶກ ແລະ ເມື່ອພວກເຂົາຮຽນຮູ້ວ່າເຄື່ອງຖວາຍບາງສ່ວນໄດ້ຖືກ ມັງກອນແດງທີ່ຍິ່ງໃຫຍ່ຍຶດເອົາໄປ, ບາງສ່ວນຖືກຟຸມເຟືອຍໂດຍຄົນຊົ່ວຊ້າ ແລະ ບ່ອນຢູ່ຂອງບາງສ່ວນກໍບໍ່ເປັນທີ່ຮູ້ຈັກ, ພວກເຂົາກໍຈະຮູ້ສຶກບໍ່ດີຢູ່ໄລຍະໜຶ່ງ, ພວກເຂົາຈະອະທິຖານໜ້ອຍໜຶ່ງ, ຍອມຮັບຄວາມຜິດພາດຂອງຕົນ ແລະ ກໍຈະຈົບລົງພຽງເທົ່ານັ້ນ. ຄົນເຫຼົ່ານີ້ແມ່ນສິ່ງຖືກສ້າງປະເພດໃດກັນນີ້? ການເຮັດວຽກແບບນີ້ບໍ່ແມ່ນວ່າມີບັນຫາບໍ? ພຣະເຈົ້າຈະປະຕິບັດຕໍ່ຄົນທີ່ມີທັດສະນະຄະຕິເຊັ່ນນີ້ຕໍ່ເຄື່ອງຖວາຍແນວໃດ? ພຣະອົງຈະຖືວ່າພວກເຂົາເປັນຜູ້ທີ່ເຊື່ອຢ່າງແທ້ຈິງບໍ? (ບໍ່.) ແລ້ວພຣະອົງຈະຖືວ່າພວກເຂົາເປັນຫຍັງ? (ເປັນຜູ້ບໍ່ມີຄວາມເຊື່ອ.) ເມື່ອພຣະເຈົ້າຖືວ່າຜູ້ໃດຜູ້ໜຶ່ງເປັນຜູ້ບໍ່ມີຄວາມເຊື່ອ, ຄົນຜູ້ນັ້ນມີຄວາມຮູ້ສຶກບໍ? ພວກເຂົາມຶນຊາ ແລະ ສະໝອງຕື້ໃນວິນຍານຂອງພວກເຂົາ ແລະ ເມື່ອພວກເຂົາກະທຳ, ພວກເຂົາກໍບໍ່ມີຄວາມສະຫວ່າງ ຫຼື ການຊີ້ນໍາຂອງພຣະເຈົ້າ ຫຼື ແສງສະຫວ່າງໃດໆ. ພວກເຂົາບໍ່ມີພຣະເຈົ້າປົກປ້ອງເມື່ອສິ່ງຕ່າງໆເກີດຂຶ້ນກັບພວກເຂົາ ແລະ ພວກເຂົາມັກຈະຄິດລົບ ແລະ ອ່ອນແອ, ດຳລົງຊີວິດຢູ່ໃນຄວາມມືດ. ເຖິງແມ່ນວ່າພວກເຂົາຈະຟັງການເທດສະໜາເລື້ອຍໆ ແລະ ສາມາດທົນທຸກ ແລະ ຈ່າຍລາຄາໃນວຽກງານຂອງພວກເຂົາ, ພວກເຂົາກໍບໍ່ມີຄວາມຄືບໜ້າໃດໆເລີຍ ແລະ ພວກເຂົາກໍມີສະພາບທີ່ໜ້າສົມເພດ. ນັ້ນຄື “ຜົນລັບ” ຂອງພວກເຂົາ. ນີ້ບໍ່ແມ່ນສິ່ງທີ່ທົນໄດ້ຍາກກວ່າການລົງໂທດບໍ? ບອກເຮົາມາ, ຖ້ານີ້ຄືຜົນລັບຂອງຄວາມເຊື່ອຂອງຜູ້ໃດຜູ້ໜຶ່ງໃນພຣະເຈົ້າ, ນັ້ນເປັນສາເຫດຂອງຄວາມສຸກ ແລະ ການສະເຫຼີມສະຫຼອງ ຫຼື ຄວາມໂສກເສົ້າ ແລະ ການຄໍ່າຄວນ? ຕາມຄວາມຄິດເຫັນຂອງເຮົາແລ້ວ, ມັນບໍ່ແມ່ນສັນຍານທີ່ດີ.

ຜູ້ນໍາປອມບໍ່ເຄີຍເອົາໃຈໃສ່ວຽກງານການຈັດການເຄື່ອງຖວາຍຢ່າງຈິງຈັງ. ເຖິງແມ່ນພວກເຂົາເວົ້າວ່າ, “ຄົນເຮົາຕ້ອງບໍ່ແຕະຕ້ອງເຄື່ອງຖວາຍຂອງພຣະເຈົ້າ; ເຄື່ອງຖວາຍຂອງພຣະເຈົ້າບໍ່ຄວນຖືກຍັກຍອກໂດຍຜູ້ໃດ ແລະ ພວກມັນບໍ່ຄວນຕົກໄປຢູ່ໃນມືຂອງຄົນບໍ່ດີ” ແລະ ພວກເຂົາກໍຮ້ອງຄຳຂວັນເຫຼົ່ານີ້ໄດ້ດີຫຼາຍ ແລະ ຄຳເວົ້າຂອງພວກເຂົາກໍຟັງຄືວ່າມີສິນທຳ ແລະ ເໝາະສົມຫຼາຍ, ແຕ່ພວກເຂົາບໍ່ໄດ້ປະພຶດຕົນຄືກັບມະນຸດ. ເຖິງແມ່ນວ່າພວກເຂົາຈະບໍ່ຍັກຍອກເຄື່ອງຖວາຍ ແລະ ພວກເຂົາບໍ່ມີຄວາມຄິດທີ່ບໍ່ເໝາະສົມກ່ຽວກັບພວກມັນ ຫຼື ມີເຈດຕະນາໃດໆທີ່ຈະຍຶດເອົາພວກມັນ ແລະ ບາງຄົນໃນພວກເຂົາກໍບໍ່ເຄີຍໃຊ້ເງິນຂອງເຮືອນຂອງພຣະເຈົ້າ ຫຼື ແຕະຕ້ອງເຄື່ອງຖວາຍຂອງພຣະເຈົ້າສຳລັບຄ່າໃຊ້ຈ່າຍໃດໆທີ່ພວກເຂົາອາດຈະມີ ແລະ ແທນທີ່ຈະເປັນແນວນັ້ນ ພວກເຂົາພັດໃຊ້ເງິນຂອງຕົນເອງ, ໃນຖານະຜູ້ນໍາ ແລະ ຜູ້ເຮັດວຽກ, ພວກເຂົາບໍ່ໄດ້ເຮັດວຽກງານທີ່ແທ້ຈິງເລີຍເມື່ອເວົ້າເຖິງການຈັດການເຄື່ອງຖວາຍ. ພວກເຂົາບໍ່ໄດ້ເຮັດແມ່ນແຕ່ສິ່ງທີ່ງ່າຍດາຍເຊັ່ນການຖາມໄຖ່ກ່ຽວກັບສະຖານະການໃຊ້ຈ່າຍເຄື່ອງຖວາຍ ຫຼື ການກວດສອບການໃຊ້ຈ່າຍເຄື່ອງຖວາຍ. ເຫັນໄດ້ຊັດເຈນວ່າ ຄົນເຫຼົ່ານີ້ແມ່ນຜູ້ນໍາປອມ. ທັດສະນະຄະຕິຂອງພວກເຂົາຕໍ່ເຄື່ອງຖວາຍກໍຄື: “ຂ້ານ້ອຍບໍ່ໄດ້ໃຊ້ພວກມັນ ແລະ ຂ້ານ້ອຍບໍ່ໄດ້ຍັກຍອກພວກມັນ ແລະ ຂ້ານ້ອຍກໍບໍ່ສົນໃຈວ່າຄົນອື່ນຈະໃຊ້ພວກມັນແນວໃດ ຫຼື ວ່າຄົນອື່ນຈະຍັກຍອກພວກມັນ ຫຼື ບໍ່”. ເຮົາຂໍບອກຜູ້ນໍາປອມເຫຼົ່ານີ້ວ່າ ທັດສະນະຄະຕິທີ່ບໍ່ເຢັນບໍ່ຮ້ອນຂອງເຈົ້ານັ້ນເປັນບັນຫາຫຼາຍ. ການບໍ່ໃຊ້ພວກມັນ ແລະ ບໍ່ຍັກຍອກພວກມັນແມ່ນສິ່ງທີ່ຄົນເຮົາຄວນເຮັດ, ແຕ່ໃນຖານະຜູ້ນໍາ ຫຼື ຜູ້ເຮັດວຽກ, ສິ່ງທີ່ເຈົ້າຄວນເຮັດຍິ່ງໄປກວ່ານັ້ນກໍຄືການຈັດການເຄື່ອງຖວາຍໃຫ້ດີ, ແຕ່ເຈົ້າພັດບໍ່ສາມາດເຮັດສິ່ງນີ້ໄດ້. ນັ້ນເອີ້ນວ່າການລະເລີຍຕໍ່ໜ້າທີ່. ນີ້ຄືການສະແດງອອກຂອງຜູ້ນໍາປອມ. ເຈົ້າອາດຈະບໍ່ໄດ້ໃຊ້ຈ່າຍເງິນແມ່ນແຕ່ກີບດຽວ ຫຼື ຍັກຍອກເຄື່ອງຖວາຍແມ່ນແຕ່ຢ່າງດຽວ, ແຕ່ເນື່ອງຈາກເຈົ້າບໍ່ໄດ້ເຮັດວຽກງານທີ່ແທ້ຈິງ ແລະ ເຈົ້າບໍ່ໄດ້ເຮັດວຽກງານການຈັດການທີ່ສະເພາະໃດໆກ່ຽວກັບເຄື່ອງຖວາຍ, ເຈົ້າຈຶ່ງຖືກກຳນົດລັກສະນະວ່າເປັນຜູ້ນໍາປອມ ແລະ ການເຮັດເຊັ່ນນັ້ນກໍຖືກຕ້ອງ ແລະ ສົມເຫດສົມຜົນ. ຜູ້ນໍາບາງຄົນບໍ່ເຄີຍເອົາ ຫຼື ໃຊ້ເຄື່ອງຖວາຍໃດໆເລີຍ, ເຖິງແມ່ນວ່າຜູ້ນໍາ ແລະ ຜູ້ເຮັດວຽກຄົນອື່ນໆທັງໝົດຈະໃຊ້ພວກມັນ, ພວກເຂົາກໍບໍ່ໃຊ້ ແລະ ເມື່ອເຮືອນຂອງພຣະເຈົ້າຈັດແຈງໃຫ້ບາງຢ່າງແກ່ພວກເຂົາ, ພວກເຂົາກໍປະຕິເສດ. ພວກເຂົາເບິ່ງຄືວ່າຂ້ອນຂ້າງສະອາດ ແລະ ບໍ່ມີຄວາມໂລບມາກ, ແຕ່ເມື່ອພວກເຂົາຖືກຈັດໃຫ້ຈັດການເຄື່ອງຖວາຍ, ພວກເຂົາກໍຈະບໍ່ເຮັດວຽກງານທີ່ສະເພາະໃດໆເລີຍ. ບໍ່ວ່າໃຜຈະໃຊ້ຈ່າຍເຄື່ອງຖວາຍ, ພວກເຂົາກໍຈະເຊັນອະນຸມັດ, ພວກເຂົາບໍ່ໄດ້ແມ່ນແຕ່ຈະສອບຖາມໃດໆ ແລະ ພວກເຂົາກໍບໍ່ເວົ້າຫຍັງຕື່ມອີກກ່ຽວກັບມັນ. ເຖິງແມ່ນວ່າຄົນເຫຼົ່ານີ້ຈະບໍ່ຍັກຍອກເຄື່ອງຖວາຍແມ່ນແຕ່ກີບດຽວ, ພາຍໃຕ້ຂອບເຂດການຈັດການຂອງພວກເຂົາ, ເຄື່ອງຖວາຍກໍຖືກຄົນຊົ່ວຊ້າຍຶດຄອງເອົາໄປ ແລະ ເນື່ອງຈາກຄວາມບໍ່ຮັບຜິດຊອບ ແລະ ການລະເລີຍຕໍ່ໜ້າທີ່ຂອງພວກເຂົາ, ເຄື່ອງຖວາຍອາດຈະຖືກຟຸມເຟືອຍ ແລະ ສິ້ນເປືອງໂດຍຜູ້ໃດກໍໄດ້. ການຟຸມເຟືອຍ ແລະ ການສິ້ນເປືອງນີ້ບໍ່ກ່ຽວຂ້ອງກັບການຈັດການທີ່ບໍ່ດີຂອງພວກເຂົາບໍ? ມັນບໍ່ໄດ້ເກີດຈາກການລະເລີຍຕໍ່ຄວາມຮັບຜິດຊອບຂອງພວກເຂົາບໍ? (ແມ່ນແລ້ວ.) ພວກເຂົາບໍ່ມີສ່ວນຮ່ວມໃນການກະທຳທີ່ຊົ່ວຊ້າຂອງຄົນເຫຼົ່ານີ້ບໍ? ພວກເຂົາບໍ່ໄດ້ຮັບຜິດຊອບຕໍ່ສິ່ງເຫຼົ່ານັ້ນບໍ? ນີ້ຄືຄວາມຮັບຜິດຊອບອັນໃຫຍ່ຫຼວງທີ່ຕ້ອງແບກຮັບ ແລະ ພວກເຂົາບໍ່ສາມາດຫຼີກລ່ຽງມັນໄດ້! ພວກເຂົາພຽງແຕ່ຍຶດໝັ້ນຕາມແນວທາງຂອງຕົນ: “ຢ່າງໃດກໍຕາມ, ຂ້ານ້ອຍບໍ່ໄດ້ຍັກຍອກເຄື່ອງຖວາຍຂອງພຣະເຈົ້າ ແລະ ຂ້ານ້ອຍບໍ່ໄດ້ປາຖະໜາ ຫຼື ວາງແຜນທີ່ຈະເຮັດ. ບໍ່ວ່າໃຜຈະໃຊ້ຈ່າຍເຄື່ອງຖວາຍຂອງພຣະເຈົ້າກໍຕາມ, ຂ້ານ້ອຍກໍບໍ່ໄດ້ໃຊ້; ບໍ່ວ່າໃຜຈະເອົາ ແລະ ໃຊ້ພວກມັນ, ຂ້ານ້ອຍກໍບໍ່ໄດ້ເອົາ; ບໍ່ວ່າໃຜຈະຊື່ນຊົມກັບພວກມັນ, ຂ້ານ້ອຍກໍບໍ່ໄດ້ຊື່ນຊົມ. ນີ້ຄືທັດສະນະຄະຕິຂອງຂ້ານ້ອຍຕໍ່ເຄື່ອງຖວາຍ, ເຈົ້າຈະເຮັດຫຍັງກໍໄດ້!”. ມີຄົນແບບນີ້ບໍ? (ມີ.) ພວກຕໍ່ຕ້ານພຣະຄຣິດໃຊ້ຈ່າຍເຄື່ອງຖວາຍຊື້ເຄື່ອງນຸ່ງຊັ້ນສູງ, ສິນຄ້າຫຼູຫຼາ ແລະ ແມ່ນແຕ່ລົດ. ບອກເຮົາມາ, ຜູ້ນໍາປອມປະເພດນີ້ສາມາດຮັບຮູ້ບັນຫານີ້ໄດ້ບໍ? ພວກເຂົາບໍ່ໄດ້ຍັກຍອກເຄື່ອງຖວາຍດ້ວຍຕົນເອງ, ພວກເຂົາມີທັດສະນະຄະຕິນີ້, ສະນັ້ນ ພວກເຂົາບໍ່ເຊື່ອບໍວ່າມັນບໍ່ດີທີ່ຈະຍັກຍອກພວກມັນ? (ພວກເຂົາເຊື່ອ.) ສະນັ້ນ, ເມື່ອພວກຕໍ່ຕ້ານພຣະຄຣິດເຮັດຄວາມຊົ່ວຊ້າອັນໃຫຍ່ຫຼວງເຊັ່ນນັ້ນ, ເປັນຫຍັງພວກເຂົາຈຶ່ງບໍ່ສົນໃຈ ແລະ ບໍ່ຢຸດຢັ້ງມັນ? ເປັນຫຍັງພວກເຂົາຈຶ່ງບໍ່ເອົາໃຈໃສ່ຢ່າງຈິງຈັງ? (ພວກເຂົາບໍ່ຢາກເຮັດໃຫ້ຜິດໃຈຄົນອື່ນ.) ນັ້ນບໍ່ແມ່ນການກະທຳທີ່ຊົ່ວຊ້າບໍ? (ແມ່ນແລ້ວ.) ນີ້ຄືການບໍ່ເຮັດໜ້າທີ່ຮັບຜິດຊອບທີ່ຜູ້ດູແລຄວນເຮັດໃຫ້ສຳເລັດ. ຖ້າໃນລະຫວ່າງການຈັດການຂອງເຈົ້າ, ເຄື່ອງຖວາຍຖືກຄົນຊົ່ວຊ້າຍຶດຄອງເອົາໄປ, ຖ້າພວກມັນຖືກຟຸມເຟືອຍ, ສິ້ນເປືອງ ແລະ ໃຊ້ຈ່າຍໃນລັກສະນະທີ່ບໍ່ສົມເຫດສົມຜົນ, ຖ້າພວກມັນສູນຫາຍໄປແບບນີ້ ແລະ ເຈົ້າພັດບໍ່ໄດ້ເຮັດວຽກງານໃດໆ ຫຼື ເຖິງກັບບໍ່ເວົ້າຫຍັງເລີຍ, ນັ້ນບໍ່ແມ່ນການລະເລີຍຕໍ່ຄວາມຮັບຜິດຊອບບໍ? ນັ້ນບໍ່ແມ່ນການສະແດງອອກຂອງຜູ້ນໍາປອມບໍ? ຖ້າເຈົ້າບໍ່ເວົ້າໃນສິ່ງທີ່ເຈົ້າຄວນເວົ້າ, ບໍ່ເຮັດວຽກງານທີ່ເຈົ້າຄວນເຮັດ, ບໍ່ເຮັດໜ້າທີ່ຮັບຜິດຊອບທີ່ເຈົ້າຄວນເຮັດໃຫ້ສຳເລັດ ແລະ ເຖິງແມ່ນວ່າເຈົ້າຈະເຂົ້າໃຈທຸກຫຼັກຄຳສອນ, ເຈົ້າພຽງແຕ່ບໍ່ໄດ້ເຮັດວຽກງານທີ່ແທ້ຈິງ, ແລ້ວເຈົ້າກໍຄືຜູ້ນໍາປອມຢ່າງແນ່ນອນ. ເຈົ້າເຊື່ອວ່າ, “ຢ່າງໃດກໍຕາມ, ຂ້ານ້ອຍບໍ່ໄດ້ຍັກຍອກເຄື່ອງຖວາຍ; ຖ້າຄົນອື່ນເຮັດ, ນັ້ນກໍເປັນເລື່ອງຂອງພວກເຂົາ”. ແລ້ວເຈົ້າບໍ່ແມ່ນຜູ້ນໍາປອມບໍ? ການບໍ່ຍັກຍອກເຄື່ອງຖວາຍເປັນເລື່ອງສ່ວນຕົວຂອງເຈົ້າ, ແຕ່ເຈົ້າໄດ້ເກັບຮັກສາເຄື່ອງຖວາຍດີແລ້ວບໍ? ເຈົ້າໄດ້ເຮັດໜ້າທີ່ຮັບຜິດຊອບຂອງເຈົ້າໃຫ້ສຳເລັດກ່ຽວກັບເຄື່ອງຖວາຍແລ້ວບໍ? ຖ້າເຈົ້າຍັງບໍ່ໄດ້ເຮັດ, ເຈົ້າກໍຄືຜູ້ນໍາປອມ. ຢ່າຫາຂໍ້ອ້າງໃຫ້ຕົນເອງ ໂດຍເວົ້າວ່າ: “ຢ່າງໃດກໍຕາມ, ຂ້ານ້ອຍບໍ່ໄດ້ຍັກຍອກເຄື່ອງຖວາຍ, ສະນັ້ນ ຂ້ານ້ອຍບໍ່ແມ່ນຜູ້ນໍາປອມ!”. ການບໍ່ຍັກຍອກເຄື່ອງຖວາຍບໍ່ໄດ້ເປັນເກນໃນການວັດແທກວ່າຜູ້ນໍາ ຫຼື ຜູ້ເຮັດວຽກໄດ້ມາດຕະຖານ ຫຼື ບໍ່; ເກນທີ່ແທ້ຈິງວ່າພວກເຂົາໄດ້ມາດຕະຖານ ຫຼື ບໍ່ກໍຄື ພວກເຂົາເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ, ປະຕິບັດສິ່ງທີ່ຄົນເຮົາຄວນເຮັດ ແລະ ເຮັດພັນທະທີ່ຄົນເຮົາຄວນເຮັດໃຫ້ສຳເລັດ ໃນສິ່ງທີ່ພຣະເຈົ້າໄດ້ຝາກຝັງໃຫ້ພວກເຂົາ, ນັ້ນຄືສິ່ງທີ່ສຳຄັນທີ່ສຸດ. ສະນັ້ນ, ໃນການຈັດການເຄື່ອງຖວາຍ, ແມ່ນຫຍັງຄືພັນທະ ແລະ ຄວາມຮັບຜິດຊອບຂອງເຈົ້າ? ເຈົ້າໄດ້ປະຕິບັດທັງໝົດນັ້ນແລ້ວບໍ? ເຫັນໄດ້ຊັດເຈນວ່າເຈົ້າຍັງບໍ່ໄດ້ເຮັດ. ເຈົ້າພຽງແຕ່ເຮັດພໍເປັນພິທີ; ເຈົ້າຢ້ານທີ່ຈະເຮັດໃຫ້ຜິດໃຈຄົນອື່ນ, ແຕ່ເຈົ້າບໍ່ຢ້ານທີ່ຈະເຮັດໃຫ້ຜິດໃຈພຣະເຈົ້າ. ເຈົ້າບໍ່ໃສ່ໃຈເຄື່ອງຖວາຍ ເພາະເຈົ້າຢ້ານທີ່ຈະເຮັດໃຫ້ຜິດໃຈຄົນອື່ນ, ຢ້ານທີ່ຈະທຳລາຍພາບພົດທີ່ດີຂອງເຈົ້າໃນສາຍຕາຂອງພວກເຂົາ, ຖ້າເຈົ້າມີການສະແດງອອກແບບນີ້, ເຈົ້າກໍຄືຜູ້ນໍາປອມຢ່າງແນ່ນອນ. ນີ້ບໍ່ແມ່ນການປະທັບຕາເຈົ້າ. ຄວາມຈິງໄດ້ຖືກເປີດເຜີຍໃຫ້ທຸກຄົນເຫັນ: ເຈົ້າບໍ່ສາມາດແມ່ນແຕ່ຈະເຮັດພັນທະ ແລະ ຄວາມຮັບຜິດຊອບຂອງເຈົ້າໃຫ້ສຳເລັດ, ເຈົ້າເຫັນແກ່ຕົວຫຼາຍ! ເຈົ້າຈັດການສິ່ງຂອງຂອງເຈົ້າເອງ, ຊັບສິນສ່ວນຕົວຂອງເຈົ້າໄດ້ຂ້ອນຂ້າງດີ, ຢ່າງມີສະຕິ ແລະ ຢ່າງຮອບຄອບ. ເຈົ້າບໍ່ປ່ອຍໃຫ້ສິ່ງຂອງເຫຼົ່ານັ້ນຖືກແດດຖືກຝົນ; ເຈົ້າບໍ່ປ່ອຍໃຫ້ໃຜເອົາພວກມັນໄປ ແລະ ເຈົ້າບໍ່ປ່ອຍໃຫ້ໃຜເອົາປຽບເຈົ້າ. ແຕ່ສຳລັບເຄື່ອງຖວາຍ, ເຈົ້າບໍ່ມີຄວາມຮູ້ສຶກຮັບຜິດຊອບເລີຍ, ເຈົ້າບໍ່ໄດ້ ປະຕິບັດແມ່ນແຕ່ໜຶ່ງສ່ວນສິບຂອງຄວາມຮັບຜິດຊອບທີ່ເຈົ້າເຮັດເມື່ອເວົ້າເຖິງການຈັດການສິ່ງຂອງຂອງເຈົ້າເອງ. ເຈົ້າຈະຖືກຖືວ່າເປັນຜູ້ດູແລທີ່ດີໄດ້ແນວໃດ? ເຈົ້າຈະຖືກຖືວ່າເປັນຜູ້ນໍາ ຫຼື ຜູ້ເຮັດວຽກໄດ້ແນວໃດ? ເຈົ້າຄືຜູ້ນໍາປອມຢ່າງເຫັນໄດ້ຊັດ. ນີ້ຄືການສະແດງອອກຂອງຜູ້ນໍາປອມປະເພດໜຶ່ງ.

III. ການຈຳກັດລາຍຈ່າຍທີ່ສົມເຫດສົມຜົນ

ຍັງມີຜູ້ນໍາປອມອີກປະເພດໜຶ່ງ ແລະ ພວກເຂົາກໍຂ້ອນຂ້າງເປັນຕາໜ້າລັງກຽດເຊັ່ນກັນ. ຫຼັງຈາກທີ່ຄົນປະເພດນີ້ກາຍເປັນຜູ້ນໍາ, ພວກເຂົາເຫັນວ່າຜູ້ເກັບຮັກສາເຄື່ອງຖວາຍໄດ້ໃຊ້ຈ່າຍເງິນຢ່າງຟຸມເຟືອຍ ແລະ ສິ້ນເປືອງຫຼາຍ, ສະນັ້ນ ພວກເຂົາຈຶ່ງໄລ່ຄົນຜູ້ນັ້ນອອກ. ຈາກນັ້ນ ພວກເຂົາກໍຢາກຊອກຫາຄົນທີ່ສາມາດວາງແຜນຢ່າງລະອຽດ ແລະ ຈັດສັນງົບປະມານຢ່າງຮອບຄອບ, ເປັນຄົນທີ່ຄິດໄລ່ທຸກກີບທຸກອັດ ແລະ ເປັນຄົນທີ່ຮູ້ວິທີຄຸ້ມຄອງຄອບຄົວຢ່າງປະຢັດ. ພວກເຂົາຄິດວ່າຄົນປະເພດນັ້ນຈະເປັນຜູ້ດູແລທີ່ດີ ແລະ ປາກົດວ່າ ພວກເຂົາບໍ່ຄິດວ່າມີໃຜເໝາະສົມ ແລະ ລົງທ້າຍດ້ວຍການເກັບຮັກສາເຄື່ອງຖວາຍດ້ວຍຕົນເອງ. ເມື່ອອ້າຍເອື້ອຍນ້ອງເວົ້າວ່າຈຳເປັນຕ້ອງຕີພິມໜັງສືພຣະທຳຂອງພຣະເຈົ້າຈຳນວນໜຶ່ງເພື່ອເຜີຍແຜ່ພຣະກິດຕິຄຸນ, ຜູ້ນໍາເຫຼົ່ານີ້ກໍບໍ່ອະນຸຍາດໃຫ້ເຮັດ, ໂດຍຄິດວ່າມັນໃຊ້ເງິນຫຼາຍພໍສົມຄວນໃນການພິມໜັງສື; ພວກເຂົາບໍ່ສົນໃຈວ່າມັນເປັນສິ່ງທີ່ຈຳເປັນຮີບດ່ວນສຳລັບວຽກງານ ຫຼື ບໍ່, ສຳລັບພວກເຂົາແລ້ວ, ມັນກໍດີຕາບໃດທີ່ພວກເຂົາປະຢັດເງິນໄດ້. ພວກເຂົາບໍ່ຮູ້ຈັກເລີຍວ່າການນຳໃຊ້ເຄື່ອງຖວາຍຂອງພຣະເຈົ້າຢູ່ບ່ອນໃດຈຶ່ງຈະສອດຄ່ອງກັບເຈດຕະນາຂອງພຣະອົງທີ່ສຸດ; ທັງໝົດທີ່ພວກເຂົາຮູ້ກໍຄືການປົກປ້ອງເຄື່ອງຖວາຍຂອງພຣະເຈົ້າ ແລະ ບໍ່ໃຫ້ພວກມັນຖືກແຕະຕ້ອງເລີຍ. ພວກເຂົາບໍ່ໃຊ້ຈ່າຍໃນສິ່ງທີ່ຄວນໃຊ້ຈ່າຍ, ພວກເຂົາດຳເນີນການກວດສອບໄດ້ “ດີເລີດ” ເກີນຄາດແທ້ໆ! ວຽກງານຈະດຳເນີນຕໍ່ໄປແບບນີ້ໄດ້ແນວໃດ? ຜູ້ນໍາເຫຼົ່ານີ້ມີຫຼັກການໃນການກະທຳຂອງພວກເຂົາບໍ? (ບໍ່ມີ.) ພວກເຂົາບໍ່ອະນຸຍາດໃຫ້ວຽກງານທີ່ຄວນຖືກເຮັດນັ້ນສຳເລັດ ຫຼື ບໍ່ອະນຸຍາດໃຫ້ພິມໜັງສືທີ່ຄວນພິມ ຫຼື ບໍ່ອະນຸຍາດໃຫ້ໃຊ້ຈ່າຍເງິນທີ່ຕ້ອງໃຊ້, ພວກເຂົາບໍ່ອະນຸຍາດໃຫ້ມີລາຍຈ່າຍທີ່ສົມເຫດສົມຜົນໃດໆ. ນັ້ນແມ່ນການຈັດການບໍ? (ບໍ່ແມ່ນ.) ມັນແມ່ນຫຍັງ? ມັນຄືການຂາດຄວາມເຂົ້າໃຈໃນຫຼັກການ. ຄົນທີ່ຂາດຄວາມເຂົ້າໃຈໃນຫຼັກການບໍ່ຮູ້ວິທີຈັດການເຄື່ອງຖວາຍເມື່ອພວກເຂົາເຮັດວຽກ. ພວກເຂົາເຊື່ອວ່າພວກເຂົາຕ້ອງເຝົ້າລະວັງເງິນໄວ້ ແລະ ບໍ່ໃຫ້ມັນຫຼຸດລົງແມ່ນແຕ່ກີບດຽວ ແລະ ບໍ່ວ່າຈະເປັນລາຍຈ່າຍໃດກໍຕາມ, ກໍບໍ່ໃຫ້ແຕະຕ້ອງເງິນນັ້ນ. ສິ່ງນີ້ສອດຄ່ອງກັບເຈດຕະນາຂອງພຣະເຈົ້າບໍ? (ບໍ່, ບໍ່ສອດຄ່ອງ) ການຄວບຄຸມສິ່ງຕ່າງໆ ແລະ ການດຳເນີນການກວດສອບໂດຍບໍ່ມີຫຼັກການບໍ່ແມ່ນການຈັດການ. ການໃຊ້ຈ່າຍຕາມອຳເພີໃຈ, ການສິ້ນເປືອງ ແລະ ການຟຸມເຟືອຍບໍ່ແມ່ນການຈັດການ, ແຕ່ການບໍ່ໃຫ້ໃຊ້ຈ່າຍແມ່ນແຕ່ກີບດຽວ ແລະ ການຈຳກັດລາຍຈ່າຍທີ່ສົມເຫດສົມຜົນເນື່ອງຈາກການກວດສອບກໍບໍ່ແມ່ນການຈັດການເຊັ່ນກັນ. ທັງສອງຢ່າງບໍ່ສອດຄ່ອງກັບຫຼັກການ. ເພາະວ່າບາງຄົນບໍ່ເຂົ້າໃຈຫຼັກການໃນການນຳໃຊ້, ການຈັດສັນ ແລະ ການຈັດການເຄື່ອງຖວາຍ, ຈຶ່ງເກີດມີເລື່ອງໜ້າຫົວຂວັນ ແລະ ຄວາມວຸ້ນວາຍທຸກປະເພດເກີດຂຶ້ນ. ຜູ້ນໍາເຫຼົ່ານີ້ເບິ່ງຈາກພາຍນອກຄືວ່າມີຄວາມຮັບຜິດຊອບ ແລະ ອຸທິດຕົນຫຼາຍ, ແຕ່ວຽກງານທີ່ພວກເຂົາກຳລັງເຮັດເປັນແນວໃດ? (ມັນບໍ່ມີຫຼັກການ.) ແລ້ວຍ້ອນວ່າມັນບໍ່ມີຫຼັກການ, ວຽກງານພຣະກິດຕິຄຸນໃນເຂດຂອງພວກເຂົາຈຶ່ງພົບກັບອຸປະສັກ ແລະ ຂໍ້ຈຳກັດ ແລະ ວຽກງານວິຊາຊີບຈຳນວນໜຶ່ງກໍຖືກຈຳກັດເຊັ່ນກັນ ເນື່ອງຈາກການກວດສອບການນຳໃຊ້ເຄື່ອງຖວາຍທີ່ເຂັ້ມງວດເກີນໄປຂອງພວກເຂົາ. ເມື່ອເບິ່ງຜິວເຜີນ, ພວກເຂົາເບິ່ງຄືວ່າມີຄວາມຮອບຄອບ ແລະ ມີຄວາມຮັບຜິດຊອບ ຫຼາຍໃນການເກັບຮັກສາເຄື່ອງຖວາຍ. ແຕ່ຄວາມຈິງແລ້ວ, ເພາະວ່າພວກເຂົາບໍ່ມີຄວາມເຂົ້າໃຈຝ່າຍວິນຍານ ແລະ ພຽງແຕ່ກະທຳໂດຍອີງໃສ່ແນວຄິດ ແລະ ຈິນຕະນາການຂອງພວກເຂົາ ແລະ ພວກເຂົາເຖິງກັບດຳເນີນການກວດສອບໃຫ້ເຮືອນຂອງພຣະເຈົ້າ ພາຍໃຕ້ຂໍ້ອ້າງຂອງການປະຢັດເພື່ອເຫັນແກ່ຄຣິສຕະຈັກ, ພວກເຂົາກໍສົ່ງຜົນກະທົບຢ່າງຮ້າຍແຮງຕໍ່ຄວາມຄືບໜ້າຂອງວຽກງານຕ່າງໆຂອງຄຣິສຕະຈັກ ໂດຍທີ່ພວກເຂົາບໍ່ຮູ້ໂຕເລີຍ. ຄົນປະເພດນີ້ສາມາດຖືກກຳນົດລັກສະນະວ່າເປັນຜູ້ນໍາປອມໄດ້ບໍ? (ໄດ້.) ພຽງເທົ່ານີ້ກໍພໍທີ່ຈະຈັດວ່າພວກເຂົາເປັນຜູ້ນໍາປອມແລ້ວ. ໃນລະດັບໃດໜຶ່ງ, ພວກເຂົາໄດ້ກໍ່ໃຫ້ເກີດການລົບກວນ ແລະ ການຂັດຂວາງຕໍ່ວຽກງານພຣະກິດຕິຄຸນ ແລະ ວຽກງານຂອງຄຣິສຕະຈັກແລ້ວ. ການລົບກວນ ແລະ ການຂັດຂວາງເຫຼົ່ານີ້ເກີດຈາກການທີ່ພວກເຂົາຂາດຄວາມເຂົ້າໃຈໃນຫຼັກການ, ພ້ອມທັງການທີ່ພວກເຂົາເຮັດວຽກແບບຊະຊາຍຕາມອຳເພີໃຈໂດຍອີງໃສ່ຄວາມມັກ ແລະ ແນວຄິດຂອງຕົນເອງ ແລະ ບໍ່ສະແຫວງຫາຫຼັກການຄວາມຈິງ ຫຼື ປຶກສາຫາລືສິ່ງຕ່າງໆ ຫຼື ຮ່ວມມືກັບຄົນອື່ນ. ເຄື່ອງຖວາຍຈະບໍ່ຖືກສິ້ນເປືອງ ຫຼື ຟຸມເຟືອຍເມື່ອຢູ່ກັບພວກເຂົາ, ແຕ່ພວກເຂົາບໍ່ສາມາດນຳໃຊ້ເຄື່ອງຖວາຍຢ່າງສົມເຫດສົມຜົນຕາມຫຼັກການ ແລະ ບໍ່ອະນຸຍາດໃຫ້ນຳໃຊ້ພວກມັນພຽງເພື່ອເຫັນແກ່ການປົກປ້ອງພວກມັນ ແລະ ຜົນກໍຄື ວຽກງານເຜີຍແຜ່ພຣະກິດຕິຄຸນກໍຊັກຊ້າ ແລະ ການດຳເນີນງານທີ່ເປັນປົກກະຕິຂອງວຽກງານຂອງເຮືອນຂອງພຣະເຈົ້າກໍໄດ້ຮັບຜົນກະທົບ. ສະນັ້ນ, ໂດຍອີງໃສ່ການສະແດງອອກນີ້, ມັນບໍ່ແມ່ນການເກີນເລີຍທີ່ຈະກຳນົດລັກສະນະພວກເຂົາວ່າເປັນຜູ້ນໍາປອມ. ເປັນຫຍັງຄົນປະເພດນີ້ຈຶ່ງຖືກກຳນົດລັກສະນະວ່າເປັນຜູ້ນໍາປອມເຊັ່ນກັນ? ພວກເຂົາບໍ່ຮູ້ວິທີເຮັດວຽກ ແລະ ຄວາມເຂົ້າໃຈຂອງພວກເຂົາກ່ຽວກັບວິທີການປະຕິບັດຕໍ່ເຄື່ອງຖວາຍ ແລະ ແນວທາງຂອງພວກເຂົາໃນການປະຕິບັດຕໍ່ພວກມັນກໍບິດເບືອນຫຼາຍ, ແລ້ວພວກເຂົາຈະສາມາດເຮັດວຽກງານອື່ນໄດ້ດີບໍ? ບໍ່ໄດ້ຢ່າງແນ່ນອນ. ຄວາມເຂົ້າໃຈຂອງຄົນເຫຼົ່ານີ້ມີບັນຫາບໍ່? (ມີ.) ຄວາມເຂົ້າໃຈຂອງພວກເຂົາບິດເບືອນ, ພວກເຂົາຍຶດໝັ້ນກັບກົດລະບຽບ, ພວກເຂົາເສແສ້ງທຳທ່າ ແລະ ພວກເຂົາເປັນພວກຝ່າຍວິນຍານປອມ. ພວກເຂົາບໍ່ຄຳນຶງເຖິງວຽກງານຂອງເຮືອນຂອງພຣະເຈົ້າ ແລະ ພວກເຂົາບໍ່ກະທຳຕາມຫຼັກການ, ພວກເຂົາບໍ່ສາມາດຊອກຫາຫຼັກການໃນການກະທຳໄດ້ ແລະ ພວກເຂົາພຽງແຕ່ເຮັດຕາມຄວາມສະຫຼາດເລັກນ້ອຍ ແລະ ຄວາມຕັ້ງໃຈຂອງຕົນເອງ ແລະ ຍຶດໝັ້ນຕາມກົດລະບຽບ. ນັ້ນຄືເຫດຜົນທີ່ຜົນງານຂອງພວກເຂົາກໍ່ໃຫ້ເກີດການລົບກວນ ແລະ ການຂັດຂວາງ. ວິທີການເຮັດວຽກຂອງພວກເຂົາແມ່ນໂງ່ຈ້າ ແລະ ງຸ່ມງ່າມ, ມັນເປັນຕາໜ້າລັງກຽດ. ຄົນປະເພດນີ້ເຫັນໄດ້ຊັດເຈນວ່າເປັນຜູ້ນໍາປອມ. ມີໃຜທີ່ເວົ້າວ່າ: “ຂ້ານ້ອຍເກັບຮັກສາເຄື່ອງຖວາຍໄດ້ດີຫຼາຍ, ຂ້ານ້ອຍເຮັດວຽກງານນີ້ຢ່າງເອົາໃຈໃສ່, ແຕ່ຂ້ານ້ອຍກໍຍັງຖືກກຳນົດລັກສະນະວ່າເປັນຜູ້ນໍາປອມ. ຂ້ານ້ອຍຈະບໍ່ຈັດການພວກມັນອີກຕໍ່ໄປ! ໃຜຢາກໃຊ້ຈ່າຍກໍໃຊ້ຈ່າຍ, ໃຜຢາກນຳໃຊ້ກໍນຳໃຊ້, ໃຜຢາກເອົາກໍເອົາໄປ!”? ມີໃຜທີ່ມີຄວາມຄິດແບບນັ້ນບໍ? ແລ້ວແມ່ນຫຍັງຄືຈຸດປະສົງຂອງພວກເຮົາໃນການເປີດໂປງສະພາວະ ແລະ ການສະແດງອອກທີ່ແຕກຕ່າງກັນຂອງຜູ້ນໍາປອມປະເພດຕ່າງໆ? (ເພື່ອໃຫ້ຜູ້ຄົນກຳແໜ້ນຫຼັກການ ແລະ ຫຼີກລ່ຽງການເດີນຕາມເສັ້ນທາງຂອງຜູ້ນໍາປອມ.) ຖືກຕ້ອງ. ມັນຄືການເຮັດໃຫ້ຜູ້ຄົນກຳແໜ້ນຫຼັກການ, ສາມາດເຮັດວຽກງານຂອງຕົນໄດ້ດີ ແລະ ເຮັດໜ້າທີ່ຮັບຜິດຊອບຂອງຕົນໃຫ້ສຳເລັດຕາມຫຼັກການ, ບໍ່ເຮັດຕາມຈິນຕະນາການ ແລະ ແນວຄິດ, ບໍ່ມີເຈດຕະນາຂອງມະນຸດ ຫຼື ຄວາມບໍ່ຮອບຄອບ, ບໍ່ໃຫ້ທິດສະດີທີ່ພວກເຂົາຈິນຕະນາການຂຶ້ນມາແທນທີ່ຫຼັກການຄວາມຈິງ, ບໍ່ໃຫ້ເສແສ້ງທຳທ່າເປັນຄົນຝ່າຍວິນຍານ ແລະ ບໍ່ໃຫ້ນຳໃຊ້ສິ່ງທີ່ພວກເຂົາເຊື່ອວ່າເປັນເລື່ອງຝ່າຍວິນຍານມາປອມແປງ ຫຼື ທົດແທນຫຼັກການ. ຄົນປະເພດນີ້ມີຢູ່ແທ້ໃນບັນດາຜູ້ນໍາ ແລະ ຜູ້ເຮັດວຽກ ແລະ ມັນກໍຄຸ້ມຄ່າທີ່ຈະເອົາພວກເຂົາເປັນຄຳເຕືອນ.

IV. ການຍຶດຄອງ ແລະ ການຊົມໃຊ້ເຄື່ອງຖວາຍ

ຍັງມີຜູ້ນໍາປອມອີກປະເພດໜຶ່ງ ແລະ ວຽກງານທີ່ພວກເຂົາເຮັດເມື່ອເວົ້າເຖິງການຈັດການເຄື່ອງຖວາຍກໍຍິ່ງຫຍຸ້ງເຫຍີງໄປກວ່າເກົ່າ. ພວກເຂົາເຊື່ອວ່າໃນຖານະຜູ້ນໍາ ຫຼື ຜູ້ເຮັດວຽກ, ພວກເຂົາບໍ່ສາມາດຈັບຕາເບິ່ງເຄື່ອງຖວາຍຢູ່ຕະຫຼອດເວລາ ຫຼື ເອົາໃຈໃສ່ຫຼາຍເມື່ອເວົ້າເຖິງເຄື່ອງຖວາຍ. ພວກເຂົາຄິດວ່າພວກເຂົາພຽງແຕ່ຕ້ອງເຮັດວຽກງານບໍລິຫານຂອງຄຣິສຕະຈັກໃຫ້ດີ, ປະຕິບັດວຽກງານຊີວິດໃນຄຣິສຕະຈັກ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກໃຫ້ດີ ແລະ ນອກເໜືອຈາກນັ້ນ ແມ່ນການຮັບປະກັນວ່າວຽກງານວິຊາຊີບປະເພດຕ່າງໆຈະຖືກເຮັດເປັນຢ່າງດີ. ພວກເຂົາເຊື່ອວ່າເຄື່ອງຖວາຍແມ່ນເງິນ ແລະ ສິ່ງຂອງທີ່ພຣະເຈົ້າປະທານໃຫ້ແກ່ຄຣິສຕະຈັກ ແລະ ເງິນ ແລະ ສິ່ງຂອງເຫຼົ່ານີ້ກໍມີໄວ້ເພື່ອຕອບສະໜອງຄວາມຕ້ອງການຂອງຜູ້ນໍາ ແລະ ຜູ້ເຮັດວຽກໃນຊີວິດ ແລະ ວຽກງານຂອງພວກເຂົາ. ນັ້ນໝາຍຄວາມວ່າເຄື່ອງຖວາຍຖືກຈັດກຽມໄວ້ສຳລັບຜູ້ນໍາ ແລະ ຜູ້ເຮັດວຽກ ແລະ ເມື່ອຜູ້ໃດຜູ້ໜຶ່ງຖືກເລືອກໃຫ້ເປັນຜູ້ນໍາ ຫຼື ຜູ້ເຮັດວຽກ, ພຣະເຈົ້າກໍອະນຸຍາດໃຫ້ພວກເຂົາຊົມໃຊ້ເຄື່ອງຖວາຍເຫຼົ່ານີ້ ແລະ ຜູ້ນໍາ ແລະ ຜູ້ເຮັດວຽກກໍໄດ້ຮັບບຸລິມະສິດໃນການຈັດສັນ, ຊົມໃຊ້ ແລະ ໃຊ້ຈ່າຍເຄື່ອງຖວາຍເຫຼົ່ານັ້ນ. ດັ່ງນັ້ນ, ເມື່ອຄົນຜູ້ໜຶ່ງກາຍເປັນຜູ້ນໍາ ຫຼື ຜູ້ເຮັດວຽກ, ພວກເຂົາກໍກາຍເປັນເຈົ້ານາຍຂອງເຄື່ອງຖວາຍ, ເປັນຜູ້ຈັດການ ແລະ ເຈົ້າຂອງເຄື່ອງຖວາຍ. ເມື່ອຄົນປະເພດນີ້ໄດ້ສຳຜັດກັບເຄື່ອງຖວາຍໃນວຽກງານຂອງພວກເຂົາ, ພວກເຂົາບໍ່ໄດ້ລົງທະບຽນ, ກວດນັບ ຫຼື ເກັບຮັກສາພວກມັນ, ທັງບໍ່ໄດ້ກວດສອບບັນຊີລາຍຮັບ-ລາຍຈ່າຍຂອງເຄື່ອງຖວາຍ, ຍິ່ງບໍ່ຕ້ອງເວົ້າເຖິງວ່າພວກເຂົາຈະກວດກາສະຖານະຂອງລາຍຈ່າຍ ແລະ ການຈັດສັນຂອງພວກມັນ. ແທນທີ່ຈະເປັນແນວນັ້ນ, ພວກເຂົາພັດຊອກຮູ້ ແລະ ກຳແໜ້ນວ່າມີເຄື່ອງຖວາຍຫຍັງແດ່ ແລະ ມີອັນໃດທີ່ຜູ້ນໍາ ແລະ ຜູ້ເຮັດວຽກສາມາດຊົມໃຊ້ໄດ້ ຫຼື ບໍ່. ນີ້ຄືທັດສະນະຄະຕິປະເພດທີ່ຜູ້ນໍາ ແລະ ຜູ້ເຮັດວຽກເຫຼົ່ານີ້ມີຕໍ່ເຄື່ອງຖວາຍ. ໃນທັດສະນະຂອງພວກເຂົາ, ເຄື່ອງຖວາຍບໍ່ຈຳເປັນຕ້ອງຖືກລົງທະບຽນ, ກວດນັບ, ເກັບຮັກສາ ຫຼື ກວດສອບລາຍຮັບ-ລາຍຈ່າຍ ຫຼື ສະຖານະຂອງລາຍຈ່າຍ. ສິ່ງດັ່ງກ່າວບໍ່ມີຫຍັງກ່ຽວຂ້ອງກັບພວກເຂົາ. ພວກເຂົາພຽງແຕ່ຕ້ອງຈັດສັນເຄື່ອງຖວາຍໃຫ້ແກ່ຜູ້ນໍາ ແລະ ຜູ້ເຮັດວຽກ ໂດຍໃຫ້ບຸລິມະສິດແກ່ພວກເຂົາເມື່ອເວົ້າເຖິງການຊົມໃຊ້ເຄື່ອງຖວາຍ. ໃນທັດສະນະຂອງພວກເຂົາ, ຄຳເວົ້າຂອງຜູ້ນໍາ ແລະ ຜູ້ເຮັດວຽກກໍຄືຫຼັກການ. ມັນເປັນການຕັດສິນໃຈຂອງພວກເຂົາວ່າຈະໃຊ້ຈ່າຍ ແລະ ຈັດສັນເຄື່ອງຖວາຍແນວໃດ. ພວກເຂົາເຊື່ອວ່າການຖືກເລືອກໃຫ້ເປັນຜູ້ນໍາ ຫຼື ຜູ້ເຮັດວຽກໝາຍຄວາມວ່າຄົນຜູ້ນັ້ນໄດ້ຖືກເຮັດໃຫ້ສົມບູນແລ້ວ ແລະພວກເຂົາມີສິດທິພິເສດທີ່ຈະຊົມໃຊ້ເຄື່ອງຖວາຍຄືກັບປະໂລຫິດ ພ້ອມທັງມີສິດອຳນາດໃນການຕັດສິນ, ສິດໃນການນຳໃຊ້ ແລະ ສິດໃນການຈັດສັນເຄື່ອງຖວາຍ. ໃນຄຣິສຕະຈັກບາງແຫ່ງ, ກ່ອນທີ່ສິ່ງຂອງທີ່ອ້າຍເອື້ອຍນ້ອງຖວາຍຈະສາມາດຖືກລົງທະບຽນ, ກວດນັບ ແລະ ເກັບເຂົ້າສາງໂດຍບຸກຄະລາກອນທີ່ໄດ້ຮັບມອບໝາຍໂດຍສະເພາະ ຜູ້ນໍາ ແລະ ຜູ້ເຮັດວຽກກໍໄດ້ກວດເບິ່ງ, ຄັດເລືອກ ແລະ ກັ່ນຕອງພວກມັນແລ້ວ ໂດຍເກັບເອົາສິ່ງໃດກໍຕາມທີ່ພວກເຂົາສາມາດນຳໃຊ້ໄດ້, ກິນສິ່ງໃດກໍຕາມທີ່ພວກເຂົາສາມາດກິນໄດ້, ນຸ່ງສິ່ງໃດກໍຕາມທີ່ພວກເຂົາສາມາດນຸ່ງໄດ້ ແລະ ຈັດສັນສິ່ງໃດກໍຕາມທີ່ພວກເຂົາບໍ່ຕ້ອງການໃຫ້ແກ່ຜູ້ທີ່ຕ້ອງການໂດຍກົງ ເຊິ່ງດ້ວຍເຫດນີ້ຈຶ່ງເປັນການຕັດສິນໃຈແທນພຣະເຈົ້າ. ນີ້ຄືຫຼັກການຂອງພວກເຂົາ. ເກີດຫຍັງຂຶ້ນຢູ່ບ່ອນນີ້? ພວກເຂົາຄິດວ່າຕົນເອງເປັນປະໂລຫິດແທ້ໆບໍ? ນີ້ບໍ່ແມ່ນການຂາດເຫດຜົນຢ່າງທີ່ສຸດບໍ? (ແມ່ນ.) ຍັງມີຜູ້ນໍາ ແລະ ຜູ້ເຮັດວຽກຄົນອື່ນໆທີ່ເຫັນວ່າຄອບຄົວໜຶ່ງຂາດຕັ່ງສອງໜ່ວຍ, ອີກຄອບຄົວໜຶ່ງຂາດເຕົາໄຟ ແລະ ມີຄົນໜຶ່ງທີ່ສຸຂະພາບບໍ່ດີ ແລະ ຕ້ອງການກິນອາຫານເສີມ ແລ້ວກໍນຳໃຊ້ເງິນຂອງເຮືອນຂອງພຣະເຈົ້າໄປຊື້ສິ່ງຂອງທັງໝົດເຫຼົ່ານີ້. ການຈັດສັນ, ການບໍລິໂພກ, ການໃຊ້ຈ່າຍ ແລະ ສິດທິໃນການນຳໃຊ້ເຄື່ອງຖວາຍທັງໝົດລ້ວນແລ້ວແຕ່ເປັນຂອງຜູ້ນໍາ ແລະ ຜູ້ເຮັດວຽກເຫຼົ່ານີ້. ສິ່ງນີ້ສົມເຫດສົມຜົນບໍ? ວິທີການນີ້ບໍ່ແມ່ນຍ້ອນການຮັບຮູ້ຂອງພວກເຂົາຜິດພ້ຽນໄປແລ້ວບໍ? ພວກເຂົາອາໄສຫຍັງຈຶ່ງຕັດສິນໃຈເອງ? ຜູ້ນໍາ ແລະ ຜູ້ເຮັດວຽກມີສິດທີ່ຈະຄວບຄຸມເຄື່ອງຖວາຍບໍ? (ບໍ່ມີ.) ເຄື່ອງຖວາຍແມ່ນເພື່ອໃຫ້ພວກເຂົາຈັດການ, ບໍ່ແມ່ນເພື່ອໃຫ້ພວກເຂົາຄວບຄຸມ ແລະ ນຳໃຊ້. ພວກເຂົາບໍ່ມີສິດທິພິເສດທີ່ຈະຊົມໃຊ້ພວກມັນ. ຜູ້ນໍາ ແລະ ຜູ້ເຮັດວຽກທຽບເທົ່າກັບປະໂລຫິດບໍ? ທຽບເທົ່າກັບຜູ້ທີ່ຖືກເຮັດໃຫ້ສົມບູນບໍ? ພວກເຂົາເປັນເຈົ້າຂອງເຄື່ອງຖວາຍບໍ? (ບໍ່ແມ່ນ.) ແລ້ວເປັນຫຍັງພວກເຂົາຈຶ່ງຕັດສິນໃຈນຳໃຊ້ເຄື່ອງຖວາຍເພື່ອຊື້ສິ່ງຂອງໃຫ້ຄອບຄົວນີ້ ແລະ ຄອບຄົວນັ້ນໂດຍບໍ່ໄດ້ຮັບອະນຸຍາດ. ເປັນຫຍັງພວກເຂົາຈຶ່ງມີສິດນັ້ນ? ໃຜມອບສິດນັ້ນໃຫ້ພວກເຂົາ? ການຈັດແຈງວຽກງານໄດ້ກຳນົດໄວ້ວ່າ: “ສິ່ງທຳອິດທີ່ຜູ້ນໍາ ແລະ ຜູ້ເຮັດວຽກຄວນເຮັດຫຼັງຈາກເຂົ້າຮັບຕຳແໜ່ງກໍຄືການຍຶດອຳນາດຄວບຄຸມການເງິນທັງໝົດຂອງເຮືອນຂອງພຣະເຈົ້າ” ບໍ? (ບໍ່ແມ່ນ.) ແລ້ວເປັນຫຍັງຈຶ່ງມີຜູ້ນໍາ ແລະ ຜູ້ເຮັດວຽກສ່ວນໜຶ່ງທີ່ເຊື່ອແບບນີ້? ມີບັນຫາຫຍັງຢູ່ບ່ອນນັ້ນ? ເມື່ອອ້າຍເອື້ອຍນ້ອງຖວາຍເສື້ອຜ້າລາຄາແພງ ແລະ ໃນມື້ຕໍ່ມາກໍມີຜູ້ນໍາ ຫຼື ຜູ້ເຮັດວຽກນຸ່ງມັນ, ເກີດຫຍັງຂຶ້ນ? ເປັນຫຍັງເຄື່ອງຖວາຍທີ່ອ້າຍເອື້ອຍນ້ອງຖວາຍຈຶ່ງຕົກໄປຢູ່ໃນມືຂອງບຸກຄົນ? “ບຸກຄົນ” ໃນນີ້ບໍ່ໄດ້ໝາຍເຖິງໃຜ ນອກຈາກຜູ້ນໍາ ຫຼື ຜູ້ເຮັດວຽກ. ພວກເຂົາບໍ່ພຽງແຕ່ປະຕິເສດທີ່ຈະຈັດການເຄື່ອງຖວາຍໃຫ້ດີ, ແທນທີ່ຈະເປັນແນວນັ້ນ, ພວກເຂົາພັດນຳໜ້າໃນການຍຶດຄອງເອົາພວກມັນ ແລະ ຊົມໃຊ້ພວກມັນເປັນການສ່ວນຕົວ. ມີບັນຫາຫຍັງຢູ່ບ່ອນນີ້? ຖ້າພວກເຮົາເບິ່ງຜູ້ນໍາ ຫຼື ຜູ້ເຮັດວຽກຜູ້ນີ້ໃນແງ່ທີ່ວ່າພວກເຂົາບໍ່ໄດ້ເຮັດວຽກງານຕົວຈິງກ່ຽວກັບການຈັດການເຄື່ອງຖວາຍ, ພວກເຂົາກໍອາດຈະຖືກກຳນົດລັກສະນະວ່າເປັນຜູ້ນໍາປອມ ແຕ່ຖ້າພວກເຮົາເບິ່ງພວກເຂົາໃນແງ່ທີ່ວ່າພວກເຂົາຍຶດຄອງ ແລະ ຊົມໃຊ້ເຄື່ອງຖວາຍເປັນການສ່ວນຕົວ, ພວກເຂົາກໍສາມາດຖືກກຳນົດລັກສະນະວ່າເປັນພວກຕໍ່ຕ້ານພຣະຄຣິສໄດ້ຮ້ອຍເປີເຊັນ. ສະນັ້ນ, ຄວນຈະກຳນົດລັກສະນະຄົນຜູ້ນັ້ນວ່າແນວໃດຈຶ່ງຈະເໝາະສົມທີ່ສຸດ? (ໃນຖານະພວກຕໍ່ຕ້ານພຣະຄຣິສ.) ພວກເຂົາເປັນທັງຜູ້ນໍາປອມ ແລະ ເປັນທັງພວກຕໍ່ຕ້ານພຣະຄຣິສ. ໃນການຈັດການເຄື່ອງຖວາຍ, ຜູ້ນໍາປອມໄດ້ກວດເບິ່ງເຄື່ອງຖວາຍທັງໝົດ ແລະ ພວກເຂົາກໍມອບໝາຍໃຫ້ຄົນຈັດການພວກມັນ. ແຕ່ກ່ອນທີ່ພວກເຂົາຈະເຮັດແນວນັ້ນ, ພວກເຂົາກໍຍຶດເອົາສ່ວນໜຶ່ງໄວ້ໃຫ້ຕົນເອງ ແລະ ຕັດສິນໃຈໂດຍບໍ່ໄດ້ຮັບອະນຸຍາດເພື່ອຈັດສັນອີກສ່ວນ. ສ່ວນສິ່ງຂອງທີ່ເຫຼືອ ເຊິ່ງພວກເຂົາບໍ່ຕ້ອງການ ຫຼື ບໍ່ຮູ້ຈັກ ແຕ່ກໍບໍ່ຢາກໃຫ້ຄົນອື່ນ, ພວກເຂົາກໍວາງສິ່ງຂອງເຫຼົ່ານີ້ໄວ້ຂ້າງໜຶ່ງກ່ອນ. ເມື່ອເວົ້າເຖິງບ່ອນຢູ່ຂອງເຄື່ອງຖວາຍເຫຼົ່ານັ້ນ, ບໍ່ວ່າມີຄົນທີ່ເໝາະສົມເກັບຮັກສາພວກມັນ ຫຼື ບໍ່, ບໍ່ວ່າຄວນມີການກວດກາເປັນປະຈຳ ຫຼື ບໍ່, ບໍ່ວ່າມີໃຜລັກເອົາພວກມັນ ຫຼື ບໍ່ ຫຼື ບໍ່ວ່າມີໃຜຍຶດຄອງພວກມັນ ຫຼື ບໍ່, ຜູ້ນໍາປອມກໍບໍ່ສົນໃຈສິ່ງເຫຼົ່ານີ້ເລີຍ. ຫຼັກການຂອງພວກເຂົາກໍຄື: “ຂ້ອຍໄດ້ສິ່ງທີ່ຂ້ອຍຄວນຈະຊົມໃຊ້ ແລະ ສິ່ງທີ່ຂ້ອຍຕ້ອງການມາໄວ້ໃນມືແລ້ວ. ໃຜຢາກເອົາຂອງທີ່ເຫຼືອທີ່ຂ້ອຍບໍ່ຕ້ອງການກໍເອົາໄປໄດ້; ໃຜຢາກຈັດການກໍຈັດການໄປ. ໃຜມືໄວໃຜໄດ້ກໍເປັນຂອງຄົນນັ້ນ, ຕົກຢູ່ໃນມືໃຜຄົນນັ້ນກໍໄດ້ປຽບ”. ນີ້ແມ່ນຫຼັກການ ແລະ ເຫດຜົນປະເພດໃດ? ຄົນປະເພດນີ້ເປັນພຽງມານຮ້າຍ ແລະ ສັດເດຍລະສານ!

ຄັ້ງໜຶ່ງ, ຜູ້ນໍາປອມຄົນໜຶ່ງເວົ້າວ່າມີຂອງຫຼາຍພໍສົມຄວນຢູ່ໃນສາງ ແລະ ເຮົາກໍຖາມວ່າພວກເຂົາໄດ້ລົງທະບຽນມັນແລ້ວບໍ. ພວກເຂົາເວົ້າວ່າ: “ຂ້ານ້ອຍຮອດບໍ່ຮູ້ຊ້ຳວ່າຂອງບາງຢ່າງເຫຼົ່ານັ້ນແມ່ນຫຍັງ, ສະນັ້ນ ບໍ່ມີທາງທີ່ຈະລົງທະບຽນພວກມັນໄດ້”. ເຮົາເວົ້າວ່າ: “ນັ້ນເປັນຄຳເວົ້າທີ່ໄຮ້ສາລະ. ເຈົ້າຈະບໍ່ມີທາງລົງທະບຽນພວກມັນໄດ້ແນວໃດ? ມັນຄວນຈະມີບັນທຶກໄວ້ຕັ້ງແຕ່ຕອນທີ່ເອົາມາທຳອິດ!” “ມັນຂ້ອນຂ້າງດົນຫຼາຍແລ້ວ, ບໍ່ມີທາງທີ່ຈະຮູ້ໄດ້”. ນີ້ແມ່ນຄຳເວົ້າປະເພດໃດ? ພວກເຂົາກຳລັງຮັບຜິດຊອບບໍ? (ບໍ່.) ເຮົາເວົ້າວ່າ: “ມີເຄື່ອງນຸ່ງຈຳນວນໜຶ່ງ, ໃຫ້ໄປເບິ່ງວ່າອ້າຍເອື້ອຍນ້ອງຄົນໃດຕ້ອງການ ແລະ ກໍແຈກຢາຍເຄື່ອງນຸ່ງໃຫ້ພວກເຂົາ”. “ບາງໂຕກໍລ້າສະໄໝແລ້ວ. ບໍ່ມີໃຜສົນໃຈດອກ”. ເຮົາເວົ້າວ່າ: “ອັນໃດທີ່ອ້າຍເອື້ອຍນ້ອງຕ້ອງການກໍໃຫ້ແຈກຢາຍອອກໄປ ແລະ ອັນໃດທີ່ພວກເຂົາບໍ່ຕ້ອງການກໍໃຫ້ຈັດການຢ່າງເໝາະສົມ”. ພວກເຂົາບໍ່ໄດ້ປະຕິບັດຕາມນີ້. ພວກເຂົາກຳລັງມີຄວາມຮອບຄອບ ແລະ ດຸໝັ່ນຢູ່ບໍ? ເມື່ອຖືກຂໍໃຫ້ເຮັດວຽກໃດໜຶ່ງ, ພວກເຂົາກໍຈົ່ມວ່າຢູ່ເລື້ອຍ, ເວົ້າໃນແງ່ລົບ ແລະ ຍົກໃຫ້ເຫັນຄວາມຫຍຸ້ງຍາກ. ສິ່ງທີ່ພວກເຂົາບໍ່ເວົ້າກໍຄື ພວກເຂົາຈະຈັດການສິ່ງເຫຼົ່ານີ້ໃຫ້ດີຕາມຫຼັກການ. ພວກເຂົາບໍ່ມີເຈດຕະນາທີ່ຈະຍອມອ່ອນນ້ອມເລີຍ. ບໍ່ວ່າໃຜຈະຮຽກຮ້ອງຫຍັງຈາກພວກເຂົາ, ພວກເຂົາກໍຈະເວົ້າແຕ່ເລື່ອງຄວາມຫຍຸ້ງຍາກຢູ່ເລື້ອຍ, ຄືກັບວ່າຖ້າພວກເຂົາເຮັດໃຫ້ຄົນຜູ້ນັ້ນເວົ້າຫຍັງບໍ່ອອກໂດຍການເວົ້າແບບນີ້ຕໍ່ໄປ, ພວກເຂົາກໍຈະຊະນະ ແລະ ໄດ້ປຽບ ແລະ ແລ້ວວຽກງານຂອງພວກເຂົາກໍຈະສຳເລັດ. ຄົນຜູ້ນີ້ແມ່ນສິ່ງມີຊີວິດປະເພດໃດ? ເຈົ້າບໍ່ໄດ້ຖືກແຕ່ງຕັ້ງໃຫ້ເປັນຜູ້ນໍາ ຫຼື ຜູ້ເຮັດວຽກເພື່ອໃຫ້ເຈົ້າສ້າງບັນຫາ ຫຼື ເພື່ອໃຫ້ເຈົ້າຍົກໃຫ້ເຫັນຄວາມຫຍຸ້ງຍາກ ແລະ ບັນຫາ, ແຕ່ແມ່ນເພື່ອໃຫ້ເຈົ້າແກ້ໄຂບັນຫາ ແລະ ຈັດການກັບຄວາມຫຍຸ້ງຍາກ. ຖ້າເຈົ້າມີຄວາມສາມາດໃນການເຮັດວຽກຢ່າງແທ້ຈິງ, ແລ້ວຫຼັງຈາກທີ່ຍົກບັນຫາ ແລະ ຄວາມຫຍຸ້ງຍາກຂຶ້ນມາ, ເຈົ້າກໍຈະເວົ້າຕໍ່ໄປວ່າເຈົ້າຈະຈັດການ ແລະ ແກ້ໄຂພວກມັນຕາມຫຼັກການແນວໃດ. ຜູ້ນໍາປອມສາມາດເຮັດໄດ້ພຽງແຕ່ຮ້ອງຄຳຂວັນ, ເທດສະໜາທິດສະດີ, ເວົ້າໂອ້ອວດ ແລະ ເວົ້າເຖິງເຫດຜົນພາຍນອກ ແລະ ຂໍ້ອ້າງຕ່າງໆ, ພວກເຂົາບໍ່ມີຄວາມສາມາດໃນການເຮັດວຽກຕົວຈິງເລີຍ ແລະ ກັບການຈັດການເຄື່ອງຖວາຍ, ພວກເຂົາກໍບໍ່ສາມາດກະທຳຕາມຫຼັກການ ຫຼື ເຮັດໜ້າທີ່ຮັບຜິດຊອບຂອງຕົນໃຫ້ສຳເລັດໄດ້ເຊັ່ນກັນ. ນີ້ຄືຄວາມປັນຍາອ່ອນ ແລະ ໄຮ້ຄວາມສາມາດຂອງພວກເຂົາ, ແຕ່ພວກເຂົາກໍຍັງຮູ້ສຶກວ່າຕອນນີ້ທີ່ພວກເຂົາເປັນຜູ້ນໍາ ຫຼື ຜູ້ເຮັດວຽກ, ພວກເຂົາມີສິດທິພິເສດ ແລະ ສະຖານະ, ມີຕົວຕົນທີ່ມີກຽດ ແລະ ເປັນເຈົ້າຂອງ ແລະ ຜູ້ນຳໃຊ້ເຄື່ອງຖວາຍ. ຜູ້ນໍາປອມປະເພດນີ້ຮູ້ພຽງແຕ່ວິທີຊົມໃຊ້ສິດທິພິເສດໃນການໃຊ້ຈ່າຍເຄື່ອງຖວາຍ, ພວກເຂົາບໍ່ສາມາດເຫັນ ຫຼື ຄົ້ນພົບກໍລະນີການໃຊ້ຈ່າຍເຄື່ອງຖວາຍທີ່ບໍ່ສົມເຫດສົມຜົນ ແລະ ຕາມອຳເພີໃຈໃດໆເລີຍ ແລະ ພວກເຂົາອາດຈະເຫັນພວກມັນ ແຕ່ກໍບໍ່ເຮັດຫຍັງເພື່ອຈັດການກັບພວກມັນ. ເປັນຫຍັງຈຶ່ງເປັນເຊັ່ນນີ້? ກໍເພາະວ່າພວກເຂົາຮູ້ພຽງແຕ່ການຊົມໃຊ້ຄວາມຮູ້ສຶກເໜືອກວ່າທີ່ມາພ້ອມກັບການເປັນຜູ້ນໍາ ຫຼື ຜູ້ເຮັດວຽກ, ພວກເຂົາບໍ່ມີຄວາມເຂົ້າໃຈເລີຍກ່ຽວກັບຂໍ້ກຳນົດຂອງພຣະເຈົ້າສຳລັບຜູ້ນໍາ ແລະ ຜູ້ເຮັດວຽກ ຫຼື ຫຼັກການໃນການເຮັດວຽກງານຂອງເຮືອນຂອງພຣະເຈົ້າ. ພວກເຂົາເປັນພຽງຄົນໄຮ້ປະໂຫຍດ, ເປັນພຽງຂີ້ເຫຍື້ອ ແລະ ເປັນພຽງຄົນປັນຍາອ່ອນ. ມັນບໍ່ເປັນຕາໜ້າລັງກຽດບໍທີ່ຄົນເບົາປັນຍາແບບນີ້ຍັງຢາກຊົມໃຊ້ຜົນປະໂຫຍດຈາກສະຖານະ? ຜ່ານການທີ່ພວກເຮົາເປີດໂປງຜູ້ນໍາປອມປະເພດນີ້ ພວກເຈົ້າໄດ້ເຂົ້າໃຈຫຍັງແດ່? ທັນທີທີ່ຄົນປະເພດນີ້ກາຍເປັນຜູ້ນໍາ ຫຼື ຜູ້ເຮັດວຽກ, ພວກເຂົາກໍຢາກຄິດຫາຊ່ອງທາງເອົາປະໂຫຍດຈາກເຄື່ອງຖວາຍ ແລະ ສາຍຕາຂອງພວກເຂົາກໍຈັບຈ້ອງຢູ່ທີ່ເຄື່ອງຖວາຍ. ພຽງແຕ່ຫຼຽວເບິ່ງຄັ້ງດຽວ, ຄົນເຮົາກໍສາມາດບອກໄດ້ວ່າພວກເຂົາປາຖະໜາຢ່າງແຮງກ້າມາດົນແລ້ວທີ່ຈະໃຊ້ຈ່າຍເງິນຢ່າງຟຸມເຟືອຍ ແລະ ຜານເຄື່ອງຖວາຍ. ໃນທີ່ສຸດ, ຕອນນີ້ພວກເຂົາກໍມີໂອກາດ; ພວກເຂົາສາມາດໃຊ້ຈ່າຍເງິນຕາມອຳເພີໃຈໃນລັກສະນະນັ້ນ ແລະ ນຳໃຊ້ເຄື່ອງຖວາຍຂອງພຣະເຈົ້າຕາມທີ່ພວກເຂົາຕ້ອງການ, ຊົມໃຊ້ສິ່ງທີ່ພວກເຂົາບໍ່ໄດ້ອອກແຮງງານຫາ. ທາດແທ້ທີ່ໂລບມາກຂອງພວກເຂົາຈຶ່ງຖືກເປີດໂປງຢ່າງສິ້ນເຊີງ. ພວກເຈົ້າເຫັນຄົນປະເພດນີ້ໃນບັນດາຜູ້ນໍາ ແລະ ຜູ້ເຮັດວຽກ, ທັງໃນອະດີດ ແລະ ປັດຈຸບັນບໍ? ພວກເຂົາຕີຄວາມໝາຍຄວາມຮັບຜິດຊອບ ແລະ ຄຳນິຍາມຂອງຜູ້ນໍາ ແລະ ຜູ້ເຮັດວຽກຜິດຢູ່ສະເໝີ ແລະ ທັນທີທີ່ພວກເຂົາກາຍເປັນຜູ້ນໍາ ຫຼື ຜູ້ເຮັດວຽກ, ພວກເຂົາກໍຖືວ່າຕົນເອງເປັນເຈົ້ານາຍຂອງເຮືອນຂອງພຣະເຈົ້າ, ພວກເຂົາຈັດຕົນເອງຢູ່ໃນຖັນແຖວຂອງປະໂລຫິດ ແລະ ພວກເຂົາກໍຄິດວ່າຕົນເອງເປັນຄົນທີ່ມີກຽດ. ນີ້ບໍ່ແມ່ນການກະທຳທີ່ປັນຍາອ່ອນໜ້ອຍໜຶ່ງບໍ? ເມື່ອຜູ້ໃດຜູ້ໜຶ່ງກາຍເປັນຜູ້ນໍາ ຫຼື ຜູ້ເຮັດວຽກ, ພວກເຂົາກໍບໍ່ແມ່ນມະນຸດທີ່ເສື່ອມຊາມອີກຕໍ່ໄປແລ້ວບໍ? ພວກເຂົາກາຍເປັນຄົນທີ່ຖືກຊຳລະໃຫ້ບໍລິສຸດທັນທີເລີຍບໍ? ເມື່ອພວກເຂົາກາຍເປັນຜູ້ນໍາ, ພວກເຂົາກໍບໍ່ຮູ້ຈັກວ່າຕົນເອງເປັນໃຜອີກຕໍ່ໄປ ແລະ ພວກເຂົາກໍຄິດວ່າພວກເຂົາຄວນຈະຊົມໃຊ້ເຄື່ອງຖວາຍ, ຄົນປະເພດນີ້ບໍ່ແມ່ນຄົນປັນຍາອ່ອນບໍ? ຄົນປະເພດນີ້ເປັນຄົນປັນຍາອ່ອນຢ່າງແນ່ນອນ, ພວກເຂົາບໍ່ມີເຫດຜົນຂອງຄວາມເປັນມະນຸດທີ່ປົກກະຕິ. ແມ່ນແຕ່ຫຼັງຈາກທີ່ພວກເຮົາໄດ້ໂອ້ລົມກັນແບບນີ້ແລ້ວ, ພວກເຂົາກໍຍັງບໍ່ຮູ້ວ່າໜ້າທີ່ ແລະ ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກແມ່ນຫຍັງ. ມີຜູ້ນໍາ ແລະ ຜູ້ເຮັດວຽກແບບນີ້ຢ່າງແນ່ນອນ ແລະ ການສະແດງອອກຂອງຄົນປະເພດນີ້ກໍຂ້ອນຂ້າງຊັດເຈນ ແລະ ໂດດເດັ່ນ.

ໂດຍພື້ນຖານແລ້ວ ສິ່ງເຫຼົ່ານີ້ຄືການສະແດງອອກຂອງຜູ້ນໍາປອມປະເພດຕ່າງໆກ່ຽວກັບການເກັບຮັກສາເຄື່ອງຖວາຍ. ຜູ້ທີ່ມີບັນຫາຮ້າຍແຮງກວ່ານັ້ນບໍ່ໄດ້ຢູ່ໃນປະເພດຂອງຜູ້ນໍາປອມ, ພວກເຂົາຄືພວກຕໍ່ຕ້ານພຣະຄຣິສ. ສະນັ້ນ, ພວກເຈົ້າຕ້ອງກຳແໜ້ນຂອບເຂດນີ້ໃຫ້ດີ. ຖ້າຜູ້ໃດຜູ້ໜຶ່ງເປັນຜູ້ນໍາປອມ, ກໍຄືຜູ້ນໍາປອມ, ພວກເຂົາບໍ່ສາມາດຖືກກຳນົດລັກສະນະວ່າເປັນພວກຕໍ່ຕ້ານພຣະຄຣິສໄດ້. ພວກຕໍ່ຕ້ານພຣະຄຣິສແມ່ນຊົ່ວຮ້າຍກວ່າຜູ້ນໍາປອມຫຼາຍ ໃນດ້ານຄວາມເປັນມະນຸດ, ການກະທຳ, ການສະແດງອອກ ແລະ ແກ່ນແທ້. ຜູ້ນໍາປອມສ່ວນຫຼາຍມີຄວາມສາມາດຕໍ່າ, ພວກເຂົາປັນຍາອ່ອນ, ພວກເຂົາຂາດຄວາມສາມາດໃນການເຮັດວຽກ, ມີຄວາມເຂົ້າໃຈທີ່ບິດເບືອນ ແລະ ບໍ່ມີຄວາມເຂົ້າໃຈຝ່າຍວິນຍານ, ມີລັກສະນະທີ່ຕໍ່າຊາມ, ເຫັນແກ່ຕົວ ແລະ ຊົ່ວຊ້າ ແລະ ມີຈິດໃຈທີ່ບໍ່ຊື່ຕົງ. ສິ່ງນີ້ເຮັດໃຫ້ພວກເຂົາບໍ່ສາມາດ ແລະ ບໍ່ໄດ້ເຮັດວຽກງານຕົວຈິງກ່ຽວກັບການເກັບຮັກສາເຄື່ອງຖວາຍ ແລະ ມັນກໍສົ່ງຜົນກະທົບຕໍ່ການຈັດການທີ່ສົມເຫດສົມຜົນ ແລະ ການເກັບຮັກສາເຄື່ອງຖວາຍທີ່ເໝາະສົມ. ເຄື່ອງຖວາຍສ່ວນໜຶ່ງເຖິງກັບຕົກໄປຢູ່ໃນມືຂອງຄົນຊົ່ວຊ້າ ຍ້ອນວ່າຜູ້ນໍາປອມລະເລີຍຕໍ່ຄວາມຮັບຜິດຊອບຂອງຕົນ, ບໍ່ໄດ້ເຮັດວຽກງານຕົວຈິງ ແລະ ບໍ່ໄດ້ກະທຳຕາມຫຼັກການ ແລະ ຂໍ້ກຳນົດຂອງເຮືອນຂອງພຣະເຈົ້າ, ບັນຫາປະເພດນີ້ກໍມັກຈະເກີດຂຶ້ນເລື້ອຍໆເຊັ່ນກັນ. ການສະແດງອອກຕ່າງໆຂອງຜູ້ນໍາປອມໃນການເກັບຮັກສາເຄື່ອງຖວາຍໂດຍພື້ນຖານແລ້ວຖືກເປີດໂປງດັ່ງນີ້: ລັກສະນະຂອງພວກເຂົາຕໍ່າຊາມ, ພວກເຂົາເຫັນແກ່ຕົວ ແລະ ຊົ່ວຊ້າ, ຄວາມເຂົ້າໃຈຂອງພວກເຂົາບິດເບືອນ, ພວກເຂົາຂາດຄວາມສາມາດໃນການເຮັດວຽກ, ຄວາມສາມາດຂອງພວກເຂົາຕໍ່າ, ພວກເຂົາບໍ່ສະແຫວງຫາຫຼັກການຄວາມຈິງເລີຍ ແລະ ພວກເຂົາກໍຄືກັບຄົນໂງ່ຈ້າ ແລະ ປັນຍາອ່ອນ. ບາງຄົນອາດຈະເວົ້າວ່າ: “ພວກເຮົາຮັບຮູ້ການສະແດງອອກອື່ນໆທັງໝົດທີ່ພຣະອົງໄດ້ເປີດໂປງ, ແຕ່ຖ້າພວກເຂົາໂງ່ຈ້າ ແລະ ປັນຍາອ່ອນ, ພວກເຂົາຈະກາຍເປັນຜູ້ນໍາໄດ້ແນວໃດ?” ພວກເຈົ້າຍອມຮັບບໍວ່າຜູ້ນໍາ ແລະ ຜູ້ເຮັດວຽກບາງຄົນໂງ່ຈ້າ ແລະ ປັນຍາອ່ອນ? ມີຄົນປະເພດນີ້ຢູ່ບໍ? ບາງຄົນອາດຈະເວົ້າວ່າ: “ພຣະອົງດູຖູກພວກເຮົາເກີນໄປ. ພວກເຮົາລ້ວນແຕ່ເປັນຄົນສະໄໝໃໝ່, ເປັນຜູ້ທີ່ຈົບມະຫາວິທະຍາໄລ ຫຼື ມັດທະຍົມປາຍ, ພວກເຮົາມີຄວາມສາມາດໃນການແຍກແຍະທີ່ດີເລີດກ່ຽວກັບສັງຄົມ ແລະ ມະນຸດຊາດນີ້. ພວກເຮົາຈະເລືອກຄົນປັນຍາອ່ອນມາເປັນຜູ້ນໍາຂອງພວກເຮົາໄດ້ແນວໃດ? ນັ້ນເປັນໄປບໍ່ໄດ້ຢ່າງແນ່ນອນ!” ແມ່ນຫຍັງທີ່ເປັນໄປບໍ່ໄດ້ລະ? ພວກເຈົ້າສ່ວນຫຼາຍກໍປັນຍາອ່ອນ ແລະ ມີສະຕິປັນຍາບໍ່ພຽງພໍເຊັ່ນກັນ, ສະນັ້ນ ມັນຈຶ່ງງ່າຍເກີນໄປທີ່ພວກເຈົ້າຈະເລືອກຄົນປັນຍາອ່ອນມາເປັນຜູ້ນໍາ. ເປັນຫຍັງເຮົາຈຶ່ງເວົ້າວ່າພວກເຈົ້າສ່ວນຫຼາຍປັນຍາອ່ອນ? ກໍເພາະວ່າພວກເຈົ້າສ່ວນຫຼາຍ, ບໍ່ວ່າຈະມີປະສົບການຫຼາຍສໍ່າໃດ, ກໍບໍ່ສາມາດເບິ່ງທະລຸເຖິງແກ່ນແທ້ຂອງສິ່ງຕ່າງໆ ແລະ ບໍ່ສາມາດກຳແໜ້ນຫຼັກການໄດ້. ພວກເຈົ້າສາມາດຍຶດໝັ້ນພຽງແຕ່ການປະຕິບັດຕາມລະບຽບເປັນເວລາຫຼາຍປີ, ໃຊ້ວິທີການເກົ່າໆຊໍ້າແລ້ວຊໍ້າອີກໂດຍບໍ່ປ່ຽນແປງ, ຍັງຄົງບໍ່ສາມາດກຳແໜ້ນຫຼັກການໄດ້ ບໍ່ວ່າຈະມີການໂອ້ລົມຄວາມຈິງໃຫ້ຟັງແນວໃດກໍຕາມ. ມີບັນຫາຫຍັງຢູ່ບ່ອນນີ້? ຄວາມສາມາດຂອງພວກເຈົ້າຕໍ່າເກີນໄປ. ພວກເຈົ້າບໍ່ສາມາດເບິ່ງທະລຸເຖິງແກ່ນແທ້ ຫຼື ຮາກເຫງົ້າຂອງບັນຫາ ແລະ ບໍ່ສາມາດພົບເຫັນຮູບແບບການພັດທະນາຂອງສິ່ງຕ່າງໆໄດ້, ບໍ່ຕ້ອງເວົ້າເຖິງການປະຕິບັດຕາມຫຼັກການທີ່ຄວນມີໃນການເຮັດສິ່ງຕ່າງໆ, ສິ່ງນີ້ເອີ້ນວ່າການເປັນຄົນປັນຍາອ່ອນ. ພວກເຈົ້າທຸກຄົນໃຊ້ເວລາດົນສໍ່າໃດຈຶ່ງຈະກຳແໜ້ນຫຼັກການສຳລັບສິ່ງທີ່ກ່ຽວຂ້ອງກັບໜ້າທີ່ຂອງພວກເຈົ້າ? ມີບາງຄົນທີ່ໄດ້ເຮັດວຽກງານຂໍ້ຄວາມມາຫຼາຍປີ, ແຕ່ເຖິງແມ່ນຕອນນີ້, ບົດຄວາມ ແລະ ບົດລະຄອນທີ່ພວກເຂົາຂຽນກໍຍັງຄົງເປັນຄຳເວົ້າທີ່ໄຮ້ເນື້ອໃນ, ພວກເຂົາຍັງບໍ່ສາມາດກຳແໜ້ນຫຼັກການໄດ້ ແລະ ບໍ່ຮູ້ວ່າຄວາມເປັນຈິງແມ່ນຫຍັງ ຫຼື ຈະເວົ້າສິ່ງທີ່ເປັນຈິງໄດ້ແນວໃດ. ນີ້ຄືການມີຄວາມສາມາດທີ່ຕໍ່າເກີນໄປ ແລະ ມີສະຕິປັນຍາທີ່ຕໍ່າເກີນໄປ. ດ້ວຍສະຕິປັນຍາທີ່ພວກເຈົ້າມີ, ມັນຈະບໍ່ງ່າຍເກີນໄປບໍທີ່ພວກເຈົ້າຈະເລືອກຄົນປັນຍາອ່ອນມາເປັນຜູ້ນໍາ? ພວກເຈົ້າບໍ່ພຽງແຕ່ຈະເລືອກພວກເຂົາ, ພວກເຈົ້າຍັງຈະປັກໃຈເຊື່ອພວກເຂົາອີກດ້ວຍ. ເມື່ອພວກເຂົາຈະຖືກໄລ່ອອກ, ພວກເຈົ້າກໍຈະບໍ່ຢາກໃຫ້ມັນເກີດຂຶ້ນ. ສອງປີຕໍ່ມາ, ເມື່ອພວກເຈົ້າໄດ້ເບິ່ງທະລຸພວກເຂົາ ແລະ ເຂົ້າໃຈແລ້ວ, ນັ້ນຄືເວລາທີ່ພວກເຈົ້າຈະສາມາດແຍກແຍະໄດ້ວ່າພວກເຂົາເປັນຜູ້ນໍາປອມ, ແຕ່ໃນຕອນນັ້ນ, ບໍ່ວ່າຈະມີຄົນບອກພວກເຈົ້າແນວໃດ, ພວກເຈົ້າກໍຈະບໍ່ຍອມໃຫ້ພວກເຂົາຖືກໄລ່ອອກ. ພວກເຈົ້າບໍ່ປັນຍາອ່ອນກວ່າພວກເຂົາອີກບໍ? ເປັນຫຍັງເຮົາຈຶ່ງເວົ້າວ່າຜູ້ນໍາ ແລະ ຜູ້ເຮັດວຽກບາງຄົນມີສະຕິປັນຍາບໍ່ພຽງພໍ? ກໍເພາະວ່າພວກເຂົາຮູ້ພຽງແຕ່ວິທີເຮັດວຽກງານທີ່ງ່າຍດາຍທີ່ສຸດເທົ່ານັ້ນ. ເມື່ອເວົ້າເຖິງວຽກງານທີ່ຊັບຊ້ອນຂຶ້ນໜ້ອຍໜຶ່ງ, ພວກເຂົາກໍບໍ່ຮູ້ວິທີເຮັດມັນ, ເມື່ອພວກເຂົາພົບກັບຄວາມຫຍຸ້ງຍາກເລັກນ້ອຍ, ພວກເຂົາກໍບໍ່ຮູ້ວິທີຈັດການມັນ ແລະ ເມື່ອພວກເຂົາໄດ້ຮັບວຽກງານເພີ່ມເຕີມ, ພວກເຂົາກໍບໍ່ຮູ້ວ່າຈະເຮັດຫຍັງກັບຕົວເອງ. ນີ້ບໍ່ແມ່ນບັນຫາກັບສະຕິປັນຍາຂອງພວກເຂົາບໍ? ຜູ້ນໍາແບບນີ້ບໍ່ແມ່ນຖືກເລືອກໂດຍພວກເຈົ້າບໍ? ແລ້ວພວກເຈົ້າກໍກາບໄຫວ້ຊົມເຊີຍພວກເຂົາ: “ພວກເຂົາເຊື່ອໃນພຣະເຈົ້າໂດຍບໍ່ຊອກຫາຄູ່ຄອງ ແລະ ພວກເຂົາໄດ້ເສຍສະລະເພື່ອພຣະເຈົ້າມາຫຼາຍກວ່າຊາວປີ. ເອົາລະ, ພວກເຂົາມີຄວາມມຸ່ງໝັ້ນທີ່ຈະທົນທຸກ ແລະ ພວກເຂົາກໍເອົາຈິງເອົາຈັງກັບວຽກງານຂອງພວກເຂົາຫຼາຍ”. “ແລ້ວພວກເຂົາເຂົ້າໃຈຫຼັກການໃນວຽກງານຂອງພວກເຂົາບໍ?” “ຖ້າພວກເຂົາບໍ່ເຂົ້າໃຈ, ແລ້ວໃຜຈະເຂົ້າໃຈ?” ແລ້ວຜົນກໍຄື ວຽກງານຂອງພວກເຂົາກໍຫຍຸ້ງເຫຍີງໄປໝົດເມື່ອຖືກກວດກາ, ພວກເຂົາບໍ່ສາມາດຈັດຕັ້ງປະຕິບັດວຽກງານໃດໆໄດ້. ພວກເຂົາໄດ້ຖືກບອກເຖິງຫຼັກການໃນການເຮັດວຽກຂອງພວກເຂົາ, ແຕ່ພວກເຂົາກໍບໍ່ເຄີຍຮູ້ວິທີເຮັດມັນ. ພວກເຂົາພຽງແຕ່ຖາມຄຳຖາມຢູ່ເລື້ອຍ ແລະ ພວກເຂົາກໍບໍ່ຮູ້ວ່າຈະເຮັດແນວໃດ ເວັ້ນເສຍແຕ່ຈະຖືກບອກໂດຍກົງ. ການບອກຫຼັກການໃຫ້ພວກເຂົາຟັງກໍຄືກັບບໍ່ໄດ້ເວົ້າຫຍັງເລີຍ; ແມ່ນແຕ່ຖ້າຫຼັກການຖືກຂຽນອອກມາເປັນຂໍ້ໆ, ພວກເຂົາກໍຍັງບໍ່ຮູ້ວິທີຈັດຕັ້ງປະຕິບັດວຽກງານ. ມີຜູ້ນໍາແບບນີ້ບໍ? ບໍ່ວ່າຈະບອກຫຼັກການໃຫ້ພວກເຂົາແນວໃດ, ພວກເຂົາກໍບໍ່ເຂົ້າໃຈ ແລະ ພວກເຂົາກໍບໍ່ສາມາດຈັດຕັ້ງປະຕິບັດວຽກງານໄດ້. ໂອ້ລົມກັບພວກເຂົາ ຫຼື ສັ່ງສອນພວກເຂົາກ່ຽວກັບຄຳເວົ້າ ຫຼື ເລື່ອງດຽວກັນຫຼາຍຄັ້ງ, ພວກເຂົາກໍຍັງຈະບໍ່ເຂົ້າໃຈ ແລະ ບັນຫາກໍຈະບໍ່ໄດ້ຮັບການແກ້ໄຂເລີຍໃນພາຍຫຼັງ, ພວກເຂົາກໍຍັງຈະຖາມວ່າຕ້ອງເຮັດຫຍັງ ແລະ ຂາດໄປແມ່ນແຕ່ຄຳດຽວກໍບໍ່ໄດ້. ພວກເຂົາບໍ່ແມ່ນຄົນປັນຍາອ່ອນບໍ? ຜູ້ນໍາທີ່ປັນຍາອ່ອນເຫຼົ່ານີ້ບໍ່ແມ່ນຖືກເລືອກໂດຍພວກເຈົ້າບໍ? (ແມ່ນ.) ພວກເຈົ້າປະຕິເສດບໍ່ໄດ້, ແມ່ນບໍ? ມີຜູ້ນໍາແບບນີ້ຢ່າງແນ່ນອນ.

ການສະແດງອອກຕ່າງໆຂອງຜູ້ນໍາປອມທີ່ພວກເຮົາໄດ້ໂອ້ລົມກັນໃນມື້ນີ້ ຫຼັກໆແລ້ວແມ່ນກ່ຽວຂ້ອງກັບວຽກງານການຈັດການເຄື່ອງຖວາຍ. ຜ່ານການເປີດໂປງການສະແດງອອກຕ່າງໆຂອງຜູ້ນໍາປອມ, ຜູ້ຄົນຄວນຮູ້ວ່າການຈັດການເຄື່ອງຖວາຍແມ່ນວຽກງານທີ່ສຳຄັນສ່ວນໜຶ່ງສຳລັບຜູ້ນໍາ ແລະ ຜູ້ເຮັດວຽກ ແລະ ພວກເຂົາບໍ່ຄວນເບິ່ງຂ້າມມັນ. ເຖິງແມ່ນວ່າວຽກງານກິດຈະການທົ່ວໄປສ່ວນນີ້ຈະແຕກຕ່າງຈາກວຽກງານອື່ນ, ມັນກໍກ່ຽວຂ້ອງກັບການດຳເນີນງານທີ່ເປັນປົກກະຕິຂອງວຽກງານອື່ນໆຂອງເຮືອນຂອງພຣະເຈົ້າ. ສະນັ້ນ, ການຈັດການເຄື່ອງຖວາຍຈຶ່ງເປັນວຽກງານສ່ວນໜຶ່ງທີ່ສຳຄັນ ແລະ ຂາດບໍ່ໄດ້. ມັນສຳຄັນແນວໃດ? ສິ່ງຂອງທີ່ຖືກເກັບຮັກສາໃນວຽກງານການຈັດການເຄື່ອງຖວາຍແມ່ນເປັນຂອງພຣະເຈົ້າ, ຖ້າຈະເວົ້າແບບບໍ່ເໝາະສົມໜ້ອຍໜຶ່ງ, ສິ່ງຂອງເຫຼົ່ານັ້ນກໍຄືຊັບສິນສ່ວນຕົວຂອງພຣະເຈົ້າ, ສະນັ້ນ ຜູ້ນໍາ ແລະ ຜູ້ເຮັດວຽກຍິ່ງຄວນມີໃຈມຸ້ງໝັ້ນ, ມີຄວາມຮອບຄອບ ແລະ ດຸໝັ່ນຫຼາຍຂຶ້ນຕໍ່ວຽກງານນີ້. ຖ້າພວກເຮົາເບິ່ງວຽກງານນີ້ໃນແງ່ຂອງລັກສະນະຂອງມັນ, ເຮົາຄິດວ່າມັນບໍ່ແມ່ນການເວົ້າເກີນຈິງທີ່ຈະຈັດມັນໄວ້ໃນໝວດວຽກງານບໍລິຫານ. ເຫດຜົນທີ່ພວກເຮົາຈັດມັນໄວ້ໃນໝວດວຽກງານບໍລິຫານກໍຄື ການເຮັດວຽກງານນີ້ກ່ຽວຂ້ອງກັບທັດສະນະຄະຕິຂອງຜູ້ຄົນຕໍ່ພຣະເຈົ້າ ແລະ ຕໍ່ຊັບສິນຂອງພຣະອົງ. ສະນັ້ນ, ມັນຈຶ່ງຈຳເປັນທີ່ຜູ້ຄົນຈະຕ້ອງມີທັດສະນະຄະຕິທີ່ຖືກຕ້ອງ ແລະ ກຳແໜ້ນຫຼັກການທີ່ຖືກຕ້ອງໃນການເຮັດວຽກງານນີ້. ເຫດຜົນທີ່ພວກເຮົາຈັດມັນໄວ້ໃນໝວດວຽກງານບໍລິຫານກໍເພື່ອເຮັດໃຫ້ຜູ້ນໍາ ແລະ ຜູ້ເຮັດວຽກເຂົ້າໃຈວ່າມັນສຳຄັນຫຼາຍທີ່ຈະເຮັດວຽກງານສ່ວນນີ້ ແລະ ວຽກງານນີ້ກໍເປັນການມອບໝາຍທີ່ສຳຄັນ ແລະ ເປັນພາລະອັນໜັກໜ່ວງ. ມັນຄືການເຮັດໃຫ້ພວກເຂົາເຂົ້າໃຈວ່າພວກເຂົາບໍ່ຄວນປະຕິບັດຕໍ່ມັນຄືກັບວ່າມັນເປັນວຽກງານກິດຈະການທົ່ວໄປທຳມະດາ, ວ່າພວກເຂົາຕ້ອງມີຄວາມຮູ້ທີ່ຖືກຕ້ອງ ແລະ ເລິກເຊິ່ງກ່ຽວກັບຄວາມສຳຄັນຂອງວຽກງານນີ້ ແລະ ຈາກນັ້ນຈຶ່ງເປັນຄົນມີໃຈມຸ້ງໝັ້ນ, ມີຄວາມຮອບຄອບ ແລະ ດຸໝັ່ນກ່ຽວກັບມັນ. ຄົນເຮົາສາມາດບໍ່ທຸ່ມເທຈິດໃຈຕໍ່ຄົນອື່ນໄດ້, ແມ່ນແຕ່ຖ້າເກີດຄວາມຜິດພາດຂຶ້ນ, ມັນກໍບໍ່ແມ່ນບັນຫາໃຫຍ່. ແຕ່ເຮົາຂໍຮຽກຮ້ອງໃຫ້ຜູ້ຄົນຢ່າເບົາປັນຍາ, ຢ່າເຮັດພໍແລ້ວມືແລ້ວຕີນ ແລະ ຢ່າດີແຕ່ເວົ້າແຕ່ບໍ່ລົງມືເຮັດ ໃນວິທີທີ່ພວກເຂົາປະຕິບັດຕໍ່ພຣະເຈົ້າ. ການເຮັດວຽກງານການຈັດການເຄື່ອງຖວາຍໃຫ້ດີແມ່ນການຝາກຝັງທີ່ສຳຄັນຈາກພຣະເຈົ້າສຳລັບຜູ້ນໍາ ແລະ ຜູ້ເຮັດວຽກ.

8 ພຶດສະພາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (13)

ການໂອ້ລົມໃນການເຕົ້າໂຮມຄັ້ງສຸດທ້າຍຂອງພວກເຮົາແມ່ນກ່ຽວກັບຄວາມຮັບຜິດຊອບຂໍ້ທີສິບເອັດຂອງຜູ້ນໍາ ແລະ ຜູ້ເຮັດວຽກ. ພວກເຮົາໄດ້ໂອ້ລົມກັນກ່ຽວກັບຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນປະຕິບັດໃຫ້ສຳເລັດ ແລະ ວຽກງານທີ່ພວກເຂົາຄວນເຮັດໃນການເກັບຮັກສາເຄື່ອງຖວາຍ. ຜູ້ນໍາ ແລະ ຜູ້ເຮັດວຽກຄວນເຮັດວຽກງານຫຍັງໃນການເກັບຮັກສາເຄື່ອງຖວາຍ? (ໜ້າວຽກທຳອິດແມ່ນການເກັບຮັກສາພວກມັນ. ທີສອງແມ່ນການກວດສອບບັນຊີ. ທີສາມແມ່ນການຕິດຕາມ, ຊອກຮູ້ ແລະ ກວດກາວ່າລາຍຈ່າຍຕ່າງໆ ສອດຄ່ອງກັບຫຼັກການ ຫຼື ບໍ່. ຕ້ອງມີການກວດສອບຢ່າງເຂັ້ມງວດ ແລະ ລາຍຈ່າຍທີ່ບໍ່ສົມເຫດສົມຜົນຕ້ອງຖືກຈຳກັດຢ່າງເຂັ້ມງວດ. ດີທີ່ສຸດແມ່ນການປ້ອງກັນການຟຸມເຟືອຍ ແລະ ການສິ້ນເປືອງກ່ອນທີ່ມັນຈະເກີດຂຶ້ນ. ຖ້າພວກມັນເກີດຂຶ້ນແລ້ວ, ຕ້ອງເອົາຜິດກັບຜູ້ທີ່ຮັບຜິດຊອບ. ບໍ່ພຽງແຕ່ຄວນມີການຕັກເຕືອນ, ແຕ່ຍັງຕ້ອງມີການຮຽກຮ້ອງຄ່າຊົດເຊີຍນຳອີກ). ໂດຍພື້ນຖານແລ້ວກໍມີເທົ່ານັ້ນ. ສິ່ງສຳຄັນແມ່ນການເກັບຮັກສາພວກມັນ, ຈາກນັ້ນກໍກວດສອບບັນຊີ, ຕໍ່ຈາກນັ້ນກໍຕິດຕາມ ແລະ ກວດກາລາຍຈ່າຍ, ພ້ອມທັງນໍາໃຊ້ ແລະ ໃຊ້ຈ່າຍຢ່າງຖືກຕ້ອງ. ຫຼັງຈາກທີ່ໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບເອັດຈົບແລ້ວ, ຕອນນີ້ຜູ້ຄົນກໍມີຄວາມເຂົ້າໃຈ ແລະ ຄວາມຮູ້ທີ່ຖືກຕ້ອງກ່ຽວກັບເຄື່ອງຖວາຍ ແລະ ຕອນນີ້ພວກເຂົາກໍຍັງຮູ້ວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງເຮັດໃນການເກັບຮັກສາເຄື່ອງຖວາຍ, ພ້ອມທັງວິທີທີ່ຜູ້ນໍາປອມເຮັດວຽກງານນີ້ ແລະ ພຶດຕິກຳສະເພາະຂອງພວກເຂົາໃນການເຮັດວຽກງານນີ້ອີກດ້ວຍ. ບໍ່ວ່າການໂອ້ລົມຂອງພວກເຮົາຈະກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ຫຼື ກ່ຽວກັບພຶດຕິກຳຕ່າງໆ ຂອງຜູ້ນໍາປອມ ແລະ ບໍ່ວ່າມັນຈະເປັນການໂອ້ລົມກ່ຽວກັບສິ່ງທີ່ເປັນບວກ ຫຼື ການເປີດໂປງສິ່ງທີ່ເປັນລົບ, ຈຸດປະສົງຫຼັກຂອງມັນກໍຄືເພື່ອເຮັດໃຫ້ຜູ້ຄົນເຂົ້າໃຈວິທີການເຮັດວຽກງານເກັບຮັກສາເຄື່ອງຖວາຍຢ່າງເໝາະສົມ ແລະ ວິທີການກຳຈັດການປະຕິບັດທີ່ບໍ່ສົມເຫດສົມຜົນໃນການເກັບຮັກສາ, ການໃຊ້ຈ່າຍ ແລະ ການແຈກຢາຍເຄື່ອງຖວາຍ. ຜູ້ຄົນທີ່ພຣະເຈົ້າເລືອກທຸກຄົນ, ບໍ່ວ່າພວກເຂົາຈະເປັນຜູ້ນໍາ ຫຼື ຜູ້ເຮັດວຽກ ຫຼື ບໍ່ກໍຕາມ, ຄວນປະຕິບັດໃຫ້ສຳເລັດຄວາມຮັບຜິດຊອບຂອງຕົນໃນການເກັບຮັກສາເຄື່ອງຖວາຍ. ແລ້ວຄວາມຮັບຜິດຊອບນີ້ແມ່ນຫຍັງ? ມັນຄືການກຳກັບດູແລ ແລະ ລາຍງານບັນຫາໃດໆ ທີ່ພົບເຫັນໂດຍທັນທີ, ນັ້ນກໍຄື ການປະຕິບັດບົດບາດກຳກັບດູແລ ແລະ ລາຍງານ. ຢ່າຄິດວ່າ “ການເກັບຮັກສາເຄື່ອງຖວາຍເປັນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ບໍ່ມີຫຍັງກ່ຽວຂ້ອງກັບພວກເຮົາທີ່ເປັນຜູ້ເຊື່ອທຳມະດາ”. ມຸມມອງນີ້ບໍ່ຖືກຕ້ອງ. ເນື່ອງຈາກຜູ້ຄົນໄດ້ເຂົ້າໃຈຄວາມຈິງເຫຼົ່ານີ້ແລ້ວ, ພວກເຂົາກໍຄວນປະຕິບັດໃຫ້ສຳເລັດຄວາມຮັບຜິດຊອບຂອງພວກເຂົາ. ສຳລັບບັນຫາທີ່ຜູ້ນໍາ ແລະ ຜູ້ເຮັດວຽກບໍ່ສາມາດລະບຸໄດ້ ຫຼື ສຳລັບຈຸດບອດ, ສະຖານທີ່ທີ່ບໍ່ສາມາດລະບຸໄດ້ງ່າຍ, ຖ້າຜູ້ໃດພົບເຫັນບັນຫາທີ່ບໍ່ສົມເຫດສົມຜົນ ຫຼື ການລະເມີດຫຼັກການໃນການເກັບຮັກສາ, ການແຈກຢາຍ ແລະ ການນໍາໃຊ້ເຄື່ອງຖວາຍ, ພວກເຂົາຄວນລາຍງານສິ່ງເຫຼົ່ານີ້ໃຫ້ຜູ້ນໍາ ແລະ ຜູ້ເຮັດວຽກໂດຍທັນທີ ເພື່ອຮັບປະກັນການເກັບຮັກສາທີ່ສົມເຫດສົມຜົນ, ການນໍາໃຊ້ທີ່ສົມເຫດສົມຜົນ ແລະ ການແຈກຢາຍທີ່ສົມເຫດສົມຜົນຂອງເຄື່ອງຖວາຍ. ນີ້ຄືຄວາມຮັບຜິດຊອບຂອງຜູ້ຄົນທີ່ພຣະເຈົ້າເລືອກທຸກຄົນ.

ຂໍ້ທີສິບສອງ: ລະບຸຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ທີ່ຖືກເລືອກຂອງພຣະເຈົ້າພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີໜຶ່ງ)

ຕອນນີ້ການໂອ້ລົມກ່ຽວກັບຄວາມຮັບຜິດຊອບຂໍ້ທີສິບເອັດຈົບແລ້ວ, ພວກເຮົາກໍຈະມາໂອ້ລົມກັນຕໍ່ກ່ຽວກັບຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ: “ລະບຸຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ທີ່ຖືກເລືອກຂອງພຣະເຈົ້າພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ”. ເນື້ອໃນຫຼັກຂອງຄວາມຮັບຜິດຊອບຂໍ້ນີ້ແມ່ນຫຍັງ? ໂດຍຫຼັກໆແລ້ວແມ່ນການຮຽກຮ້ອງໃຫ້ຜູ້ນໍາ ແລະ ຜູ້ເຮັດວຽກຈັດການກັບຄົນ, ເຫດການ ແລະ ສິ່ງຕ່າງໆ ພ້ອມທັງບັນຫາຕ່າງໆ ໃນຄຣິສຕະຈັກ ທີ່ລົບກວນ, ຂັດຂວາງ ແລະ ທຳລາຍຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ. ຜູ້ນໍາ ແລະ ຜູ້ເຮັດວຽກຕ້ອງເຂົ້າໃຈຫຍັງກ່ອນ ເພື່ອທີ່ຈະຈັດການ ແລະ ແກ້ໄຂບັນຫາເຫຼົ່ານີ້ຢ່າງມີປະສິດທິພາບ, ປະຕິບັດໃຫ້ສຳເລັດຄວາມຮັບຜິດຊອບຂອງຕົນ ແລະ ເຮັດວຽກງານນີ້ໃຫ້ດີ? ຄວາມຮັບຜິດຊອບຂໍ້ນີ້ແມ່ນ “ລະບຸຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ”; ນີ້ຄືຂອບເຂດຂອງວຽກງານນີ້. ເມື່ອມີເປົ້າໝາຍ ແລະ ຂອບເຂດ, ມັນກໍຈະແຈ້ງວ່າບັນຫາໃດທີ່ຕ້ອງແກ້ໄຂ ແລະ ວຽກງານ ແລະ ຄວາມຮັບຜິດຊອບໃດທີ່ຜູ້ນໍາ ແລະ ຜູ້ເຮັດວຽກຕ້ອງຮັບຜິດຊອບ. ພາຍໃນຄວາມຮັບຜິດຊອບຂໍ້ທີສິບສອງ, ຂໍ້ກຳນົດຫຼັກສຳລັບຜູ້ນໍາ ແລະ ຜູ້ເຮັດວຽກແມ່ນຫຍັງ? ມັນຄືການຢຸດຢັ້ງ ແລະ ຈຳກັດຄົນ, ເຫດການ ແລະ ສິ່ງຕ່າງໆທີ່ກໍ່ໃຫ້ເກີດການລົບກວນ ແລະ ການຂັດຂວາງ ແລະ ພິກສະຖານະການ, ພ້ອມທັງໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ບົດຮຽນຈາກພວກມັນ. ເງື່ອນໄຂເບື້ອງຕົ້ນໃດທີ່ຕ້ອງບັນລຸ ເພື່ອທີ່ຈະເຮັດສິ່ງນີ້ໄດ້? ຖ້າພວກເຈົ້າເຫັນຄົນ, ເຫດການ ແລະ ສິ່ງຕ່າງໆທີ່ລົບກວນ, ຂັດຂວາງ ແລະ ທຳລາຍຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ ແຕ່ຄິດວ່ານີ້ບໍ່ແມ່ນບັນຫາ, ແລ້ວມັນກໍເປັນບັນຫາແລ້ວ. ສິ່ງນີ້ຊີ້ໃຫ້ເຫັນວ່າພວກເຈົ້າບໍ່ສາມາດເບິ່ງທະລຸເຖິງແກ່ນແທ້ຂອງບັນຫາໄດ້, ນັ້ນກໍຄື ບໍ່ເຂົ້າໃຈຄວາມເສຍຫາຍທີ່ການລົບກວນ ແລະ ການຂັດຂວາງຊີວິດຄຣິສຕະຈັກສາມາດນໍາມາສູ່ວຽກງານຂອງຄຣິສຕະຈັກ ແລະ ຜົນສະທ້ອນ ແລະ ຜົນກະທົບທີ່ມັນອາດຈະມີຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ. ແລ້ວຜູ້ນໍາ ແລະ ຜູ້ເຮັດວຽກດັ່ງກ່າວຍັງສາມາດເຮັດວຽກງານຄຣິສຕະຈັກໄດ້ດີຢູ່ບໍ? ພວກເຂົາສາມາດແກ້ໄຂບັນຫາ ແລະ ພິກສະຖານະການໄດ້ບໍ? (ບໍ່ໄດ້). ແລ້ວຈຸດສຳຄັນທີ່ຈະໂອ້ລົມກັນໃນທີ່ນີ້ແມ່ນຫຍັງ? ມັນຄືການທີ່ຜູ້ນໍາ ແລະ ຜູ້ເຮັດວຽກສາມາດເບິ່ງທະລຸເຖິງແກ່ນແທ້ຂອງບັນຫາຕ່າງໆ ແລະ ແກ້ໄຂບັນຫາຕົວຈິງຕ່າງໆ ຢ່າງມີປະສິດທິພາບໄດ້ ກໍຕໍ່ເມື່ອພວກເຂົາເຂົ້າໃຈຫຼັກການຄວາມຈິງກ່ອນ. ເພື່ອທີ່ຈະເຮັດວຽກງານຄຣິສຕະຈັກໄດ້ດີ, ກ່ອນອື່ນ ຜູ້ນໍາ ແລະ ຜູ້ເຮັດວຽກຕ້ອງຮູ້ວ່າບັນຫາໃດທີ່ມັກເກີດຂຶ້ນໃນວຽກງານຄຣິສຕະຈັກ. ຈາກນັ້ນ, ພວກເຂົາຕ້ອງເຂົ້າໃຈ, ແຍກແຍະ ແລະ ຕັດສິນລັກສະນະຂອງບັນຫາທີ່ເກີດຂຶ້ນຢ່າງຖືກຕ້ອງ, ວ່າພວກມັນຈະສົ່ງຜົນກະທົບຕໍ່ວຽກງານຄຣິສຕະຈັກ ແລະ ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ ຫຼື ບໍ່ ແລະ ວ່າພວກມັນຈະມີລັກສະນະເປັນການລົບກວນ ແລະ ການຂັດຂວາງວຽກງານຄຣິສຕະຈັກ ຫຼື ບໍ່. ນີ້ແມ່ນບັນຫາທີ່ສຳຄັນຫຼາຍທີ່ຜູ້ນໍາ ແລະ ຜູ້ເຮັດວຽກຄວນເຂົ້າໃຈກ່ອນ. ຫຼັງຈາກທີ່ເຂົ້າໃຈສິ່ງນີ້ແລ້ວເທົ່ານັ້ນ ຈຶ່ງຈະສາມາດແກ້ໄຂບັນຫາເຫຼົ່ານີ້ຢ່າງມີປະສິດທິພາບ ແລະ ສາມາດ “ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ” ດັ່ງທີ່ກ່າວໄວ້ໃນຄວາມຮັບຜິດຊອບຂໍ້ທີສິບສອງ. ສະຫຼຸບກໍຄື ກ່ອນທີ່ຈະແກ້ໄຂບັນຫາ, ກ່ອນອື່ນ ເຈົ້າຕ້ອງເຂົ້າໃຈວ່າບັນຫາຢູ່ໃສ, ສະພາວະ ແລະ ສະຖານະການທີ່ກ່ຽວຂ້ອງແມ່ນຫຍັງ, ລັກສະນະຂອງບັນຫາແມ່ນຫຍັງ, ມັນຮ້າຍແຮງສໍ່າໃດ, ຈະໄຈ້ແຍກ ແລະ ແຍກແຍະມັນແນວໃດ ແລະ ຈະປະຕິບັດຢ່າງຖືກຕ້ອງແນວໃດ. ນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກຕ້ອງເຂົ້າໃຈກ່ອນ. ເນື່ອງຈາກຜູ້ນໍາ ແລະ ຜູ້ເຮັດວຽກຕ້ອງເຂົ້າໃຈສິ່ງເຫຼົ່ານີ້, ໃຫ້ພວກເຮົາໂອ້ລົມກັນກ່ຽວກັບພວກມັນຈາກຫຼາຍໆ ດ້ານໂດຍສະເພາະ ເພື່ອໃຫ້ທັງຜູ້ນໍາ ແລະ ຜູ້ເຮັດວຽກ ແລະ ຜູ້ຄົນທີ່ພຣະເຈົ້າເລືອກສາມາດເຂົ້າໃຈວິທີການປະເຊີນໜ້າກັບບັນຫາເຫຼົ່ານີ້ເມື່ອພວກມັນເກີດຂຶ້ນ, ວິທີການນຳເອົາສິ່ງເຫຼົ່ານັ້ນມາທຽບໃສ່ກັບພຣະທຳຂອງພຣະເຈົ້າ ແລະ ວິທີການນໍາໃຊ້ຫຼັກການຄວາມຈິງເພື່ອແກ້ໄຂພວກມັນ. ດ້ວຍວິທີນີ້, ເມື່ອຜູ້ນໍາ ແລະ ຜູ້ເຮັດວຽກພົບພໍ້ກັບຄວາມຫຍຸ້ງຍາກທີ່ພວກເຂົາບໍ່ສາມາດແກ້ໄຂໄດ້, ຜູ້ຄົນທີ່ພຣະເຈົ້າເລືອກທຸກຄົນກໍສາມາດປະເຊີນໜ້າກັບພວກມັນຮ່ວມກັນ ແລະ ສະແຫວງຫາຄວາມຈິງເພື່ອຫາທາງອອກ ແລະ ເມື່ອພົບພໍ້ກັບບັນຫາການລົບກວນ ແລະ ການຂັດຂວາງໃນວຽກງານຄຣິສຕະຈັກ, ທຸກຄົນກໍສາມາດລຸກຂຶ້ນເພື່ອຢຸດຢັ້ງ ແລະ ຈຳກັດພວກມັນ. ໃນເວລາດຽວກັນ, ສຳລັບຄົນ ແລະ ເລື່ອງທີ່ບໍ່ດີ, ພວກເຂົາສາມາດດຳເນີນການໄຈ້ແຍກ, ການແຍກແຍະ ແລະ ການກຳນົດລັກສະນະຢ່າງເປີດເຜີຍ, ດັ່ງນັ້ນຈຶ່ງເຮັດໃຫ້ບັນຫາເຫຼົ່ານີ້ຖືກຢຸດຢັ້ງ, ຖືກຈຳກັດ ແລະ ຖືກກຳຈັດທີ່ຕົ້ນເຫດ. ແລ້ວໃຫ້ພວກເຮົາເລີ່ມຕົ້ນໂອ້ລົມກັນຈາກບັນຫາທີ່ສະເພາະເຈາະຈົງທີ່ສຸດ.

ບັນດາບຸກຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ

ເພື່ອລະບຸບັນຫາທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ, ຜູ້ນໍາ ແລະ ຜູ້ເຮັດວຽກຄວນເລີ່ມຕົ້ນຈາກດ້ານໃດ? ພວກເຂົາຄວນເລີ່ມຕົ້ນໂດຍການກວດສອບຊີວິດຄຣິສຕະຈັກເພື່ອຄົ້ນພົບບັນຫາເຫຼົ່ານີ້. ພວກເຈົ້າທຸກຄົນພໍຈະຮູ້ບໍ່ວ່າ ບັນຫາໃດແດ່ທີ່ມັກເກີດຂຶ້ນໃນຊີວິດຄຣິສຕະຈັກ ເຊິ່ງມີລັກສະນະເປັນການກໍ່ໃຫ້ເກີດການລົບກວນ ແລະ ການຂັດຂວາງ? ບໍ່ວ່າຈະມີຄົນຈັກຄົນໃນຄຣິສຕະຈັກ, ແນ່ນອນວ່າຍ່ອມມີຄົນຈຳນວນບໍ່ໜ້ອຍທີ່ຈະລົບກວນ ແລະ ຂັດຂວາງວຽກງານຄຣິສຕະຈັກ. ການກະທຳທີ່ເປັນການລົບກວນ ແລະ ການຂັດຂວາງທີ່ພວກເຈົ້າໄດ້ຮຽນຮູ້ມາມີຫຍັງແດ່? (ເວລາໂອ້ລົມຄວາມຈິງໃນການເຕົ້າໂຮມກັນ ມັກຈະເວົ້ານອກເລື່ອງສະເໝີ, ໂດຍບໍ່ໄດ້ເນັ້ນໃສ່ບັນຫາຫຼັກ). (ນອກຈາກນີ້, ຍັງເວົ້າຄຳເວົ້າ ແລະ ຫຼັກຄຳສອນເປັນປະຈຳ). ການເວົ້ານອກເລື່ອງເວລາໂອ້ລົມຄວາມຈິງ. ຕົວຢ່າງ: ເມື່ອຄົນອື່ນກຳລັງໂອ້ລົມກັນກ່ຽວກັບວິທີການຈົງຮັກພັກດີໃນການປະຕິບັດໜ້າທີ່ຂອງຕົນ, ພວກເຂົາກໍຈະເວົ້າກ່ຽວກັບວິທີການເບິ່ງແຍງສາມີ (ຫຼື ພັນລະຍາ) ແລະ ລູກຂອງພວກເຂົາໃຫ້ດີ. ເມື່ອຄົນອື່ນກຳລັງໂອ້ລົມກັນກ່ຽວກັບວ່າ ການຈົງຮັກພັກດີໃນການປະຕິບັດໜ້າທີ່ຂອງຕົນແມ່ນເພື່ອເຮັດໃຫ້ພຣະເຈົ້າພໍພຣະໄທ ແລະ ອ່ອນນ້ອມຕໍ່ພຣະອົງ, ພວກເຂົາກໍຈະເວົ້າກ່ຽວກັບວ່າ ການຈົງຮັກພັກດີໃນການປະຕິບັດໜ້າທີ່ຂອງຕົນແມ່ນເພື່ອໃຫ້ໄດ້ຮັບພອນສຳລັບຄອບຄົວ ແລະ ຄົນທີ່ຮັກຂອງຕົນ. ນີ້ບໍ່ແມ່ນການເວົ້ານອກເລື່ອງບໍ? (ແມ່ນແລ້ວ). ຖ້າເຈົ້າບໍ່ຂັດຈັງຫວະພວກເຂົາ, ພວກເຂົາກໍຈະເວົ້າໄປບໍ່ຢຸດ. ຖ້າເຈົ້າຈຳກັດພວກເຂົາ, ພວກເຂົາກໍຈະໃຈຮ້າຍ ແລະ ໂມໂຫຍ້ອນຄວາມອັບອາຍ, ດ້ວຍເຫດນີ້ຈຶ່ງເຮັດໃຫ້ພຶດຕິກຳທີ່ບໍ່ດີຂອງພວກເຂົາຮ້າຍແຮງຂຶ້ນໄປອີກ. ແລ້ວບັນຫານີ້, ໂດຍລັກສະນະຂອງມັນແລ້ວ ກໍຢູ່ໃນລະດັບຂອງການລົບກວນ ແລະ ການຂັດຂວາງ ເຊິ່ງຮ້າຍແຮງຫຼາຍ. ເຖິງແມ່ນວ່າການເວົ້ານອກເລື່ອງເວລາໂອ້ລົມຄວາມຈິງເປັນບັນຫາທີ່ພົບເຫັນທົ່ວໄປ, ແຕ່ໃນທາງພາວະວິໄສແລ້ວ, ມັນສາມາດລົບກວນ ແລະ ຂັດຂວາງຊີວິດຂອງຄຣິສຕະຈັກໄດ້. ນີ້ຄືບັນຫາທີໜຶ່ງ. ກ່ຽວກັບບັນຫາທີສອງ, “ການເວົ້າຄຳເວົ້າ ແລະ ຫຼັກຄຳສອນ”, ການທີ່ສິ່ງນີ້ຈະຖືວ່າເປັນການລົບກວນ ແລະ ການຂັດຂວາງ ຫຼື ບໍ່ນັ້ນ ແມ່ນຂຶ້ນຢູ່ກັບຄວາມຮ້າຍແຮງຂອງກໍລະນີ. ບາງຄົນເວົ້າຄຳເວົ້າ ແລະ ຫຼັກຄຳສອນ ເພາະພວກເຂົາຂາດຄວາມຈິງຄວາມເປັນຈິງ; ທັນທີທີ່ພວກເຂົາເປີດປາກ, ມັນກໍມີແຕ່ຄຳເວົ້າ ແລະ ຫຼັກຄຳສອນທີ່ເປັນພຽງທິດສະດີທີ່ວ່າງເປົ່າ. ແນວໃດກໍຕາມ, ເຈດຕະນາຂອງພວກເຂົາບໍ່ແມ່ນເພື່ອທີ່ຈະນໍາພາຄົນອື່ນຢ່າງຜິດໆ ແລະ ໃຫ້ຄົນອື່ນນັບຖື. ດ້ວຍການຈຳກັດ ແລະ ການຫ້າມປາມ, ພວກເຂົາກໍຈະມີການຮັບຮູ້ຕົວເອງ ແລະ ຫຼັງຈາກນັ້ນ, ພວກເຂົາກໍຈະເວົ້າຄຳເວົ້າ ແລະ ຫຼັກຄຳສອນໜ້ອຍລົງ ແລະ ພວກເຂົາຈະບໍ່ຂັດຂວາງທາງເຂົ້າຂອງຊີວິດຂອງອ້າຍເອື້ອຍນ້ອງອີກຕໍ່ໄປ. ສິ່ງນີ້ບໍ່ນັບວ່າເປັນການລົບກວນ ແລະ ການຂັດຂວາງ. ແນວໃດກໍຕາມ, ຜູ້ທີ່ເຈດຕະນາເວົ້າຄຳເວົ້າ ແລະ ຫຼັກຄຳສອນ ດ້ວຍເຈດຕະນາທີ່ຈະນໍາພາຄົນອື່ນຢ່າງຜິດໆ ກໍຍັງເຮັດເຊັ່ນນັ້ນ ເຖິງແມ່ນວ່າພວກເຂົາຈະຮູ້ດີວ່າສິ່ງທີ່ພວກເຂົາເວົ້າເປັນຄຳເວົ້າ ແລະ ຫຼັກຄຳສອນກໍຕາມ. ຈຸດປະສົງຂອງພວກເຂົາໃນການເຮັດສິ່ງນີ້ກໍຄືເພື່ອໃຫ້ຄົນອື່ນນັບຖື; ພວກເຂົາຕ້ອງການດຶງດູດຜູ້ຄົນມາເປັນພວກຂອງຕົນ ແລະ ນໍາພາພວກເຂົາຢ່າງຜິດໆ ແລະ ຍາດຊີງເອົາສະຖານະ. ສິ່ງນີ້ມີລັກສະນະທີ່ຂ້ອນຂ້າງຮ້າຍແຮງ. ມັນມີລັກສະນະທີ່ແຕກຕ່າງຈາກການທີ່ສາມາດເວົ້າໄດ້ພຽງແຕ່ຄຳເວົ້າ ແລະ ຫຼັກຄຳສອນເທົ່ານັ້ນ ຍ້ອນບໍ່ເຂົ້າໃຈຄວາມຈິງ. ພຶດຕິກຳດັ່ງກ່າວປະກອບເປັນການລົບກວນ ແລະ ການຂັດຂວາງ. ບັນດາຄົນ, ເຫດການ ແລະ ສິ່ງຕ່າງໆທີ່ກໍ່ໃຫ້ເກີດການລົບກວນ ແລະ ການຂັດຂວາງໃນຊີວິດຄຣິສຕະຈັກແມ່ນມີຢູ່ທົ່ວໄປ. ພວກມັນບໍ່ແມ່ນພຽງແຕ່ບັນຫາເຊັ່ນ: ການເວົ້າຄຳເວົ້າ ແລະ ຫຼັກຄຳສອນ ຫຼື ການເວົ້ານອກເລື່ອງ. ມີຫຍັງອີກແດ່? (ການສ້າງກຸ່ມກ້ອນ, ການສ້າງຄວາມແຕກແຍກ ແລະ ການບັນທອນກຳລັງໃຈຂອງຄົນອື່ນ). (ຍັງມີການລະບາຍຄວາມເປັນລົບ ແລະ ການສ້າງບັນຫາ ແລະ ລົບກວນຜູ້ຄົນຢ່າງບໍ່ຢຸດຢັ້ງ). (ເມື່ອບາງຄົນມີແນວຄິດກ່ຽວກັບການຈັດແຈງວຽກງານໃນເຮືອນຂອງພຣະເຈົ້າ, ພວກເຂົາກໍເຜີຍແຜ່ແນວຄິດເຫຼົ່ານີ້ ແລະ ລະບາຍຄວາມເປັນລົບຂອງພວກເຂົາ, ເຊິ່ງກໍ່ໃຫ້ເກີດແນວຄິດກ່ຽວກັບການຈັດແຈງວຽກງານໃນຄົນອື່ນເຊັ່ນກັນ). ສິ່ງເຫຼົ່ານັ້ນຖືວ່າເປັນການລົບກວນ ແລະ ການຂັດຂວາງ. ການສ້າງກຸ່ມກ້ອນແມ່ນຢ່າງໜຶ່ງ, ການສ້າງຄວາມແຕກແຍກແມ່ນອີກຢ່າງໜຶ່ງ, ພ້ອມທັງການທໍລະມານ ແລະ ການໂຈມຕີຜູ້ຄົນ, ການເຜີຍແຜ່ແນວຄິດ, ການລະບາຍຄວາມຄິດລົບ, ການເຜີຍແຜ່ຂ່າວລືທີ່ບໍ່ມີຄວາມຈິງ ແລະ ການຍາດຊີງສະຖານະ, ທັງໝົດນີ້ລ້ວນແຕ່ເປັນການລົບກວນ ແລະ ການຂັດຂວາງ. ບັນຫາເຫຼົ່ານີ້ມີລັກສະນະທີ່ຮ້າຍແຮງກວ່າການເວົ້ານອກເລື່ອງເວລາໂອ້ລົມຄວາມຈິງຫຼາຍ. ຍັງມີບັນຫາທີ່ກ່ຽວຂ້ອງກັບການເລືອກຕັ້ງອີກ. ບັນຫາປະເພດໃດທີ່ເກີດຂຶ້ນໃນລະຫວ່າງການເລືອກຕັ້ງ ເຊິ່ງກ່ຽວຂ້ອງກັບການກໍ່ໃຫ້ເກີດການລົບກວນ ແລະ ການຂັດຂວາງ? ຕົວຢ່າງເຊັ່ນ: ການຄວບຄຸມຄະແນນສຽງ, ໂດຍການສັນຍາຜົນປະໂຫຍດເພື່ອໃຫ້ໄດ້ຄະແນນສຽງໃຫ້ຕົນເອງ. ນີ້ຄືວິທີໜຶ່ງໃນການທຳລາຍການເລືອກຕັ້ງ. ການກະທຳທີ່ລັບໆ, ການເຮັດວຽກກັບແນວຄິດຂອງຜູ້ຄົນຢູ່ເບື້ອງຫຼັງ ເພື່ອດຶງດູດພວກເຂົາມາເປັນພວກຂອງເຈົ້າ, ນໍາພາພວກເຂົາຢ່າງຜິດໆ ແລະ ເຮັດໃຫ້ພວກເຂົາລົງຄະແນນສຽງໃຫ້ເຈົ້າ. ສິ່ງເຫຼົ່ານີ້ລ້ວນແຕ່ເປັນບັນຫາທີ່ເກີດຂຶ້ນໃນລະຫວ່າງການເລືອກຕັ້ງ. ສິ່ງເຫຼົ່ານີ້ປະກອບເປັນການລົບກວນ ແລະ ການຂັດຂວາງບໍ? (ແມ່ນແລ້ວ). ບັນຫາເຫຼົ່ານີ້ເອີ້ນລວມກັນວ່າ ການລະເມີດຫຼັກການການເລືອກຕັ້ງ. ບັນຫາອີກຢ່າງໜຶ່ງແມ່ນການລົມເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວ. ຄົນໃດໜຶ່ງອາດຈະມາຮ່ວມການເຕົ້າໂຮມເພື່ອເຮັດສິ່ງເຫຼົ່ານີ້, ບໍ່ແມ່ນເພື່ອເຂົ້າໃຈຄວາມຈິງ ຫຼື ໂອ້ລົມພຣະທຳຂອງພຣະເຈົ້າ, ແຕ່ເພື່ອຈັດການເລື່ອງສ່ວນຕົວ. ບັນຫາດັ່ງກ່າວເປັນປະເພດທີ່ຮ້າຍແຮງບໍ? (ແມ່ນແລ້ວ). ມັນກໍເທົ່າກັບເປັນການກໍ່ໃຫ້ເກີດການລົບກວນ ແລະ ການຂັດຂວາງເຊັ່ນກັນ.

ຕອນນີ້, ໃຫ້ພວກເຮົາສະຫຼຸບບັນຫາຕ່າງໆທີ່ເປັນການລົບກວນ ແລະ ການຂັດຂວາງທີ່ເກີດຂຶ້ນໃນຊີວິດຄຣິສຕະຈັກ: ຂໍ້ທີໜຶ່ງ, ການມັກເວົ້ານອກເລື່ອງໃນເວລາໂອ້ລົມຄວາມຈິງ; ຂໍ້ທີສອງ, ການເວົ້າຄຳເວົ້າ ແລະ ຫຼັກຄຳສອນເພື່ອນຳພາຜູ້ຄົນຢ່າງຜິດໆ ແລະ ເພື່ອໃຫ້ຄົນອື່ນນັບຖືຕົນ; ຂໍ້ທີສາມ, ການລົມເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວ; ຂໍ້ທີສີ່, ການສ້າງຕັ້ງກຸ່ມກ້ອນ; ຂໍ້ທີຫ້າ, ການຍາດແຍ່ງສະຖານະ; ຂໍ້ທີຫົກ, ການສ້າງຄວາມແຕກແຍກ; ຂໍ້ທີເຈັດ, ການໂຈມຕີ ແລະ ທໍລະມານຜູ້ຄົນ; ຂໍ້ທີແປດ, ການເຜີຍແຜ່ແນວຄິດ; ຂໍ້ທີເກົ້າ, ການລະບາຍຄວາມເປັນລົບ; ຂໍ້ທີສິບ, ການເຜີຍແຜ່ຂ່າວລືທີ່ບໍ່ມີຄວາມຈິງ ແລະ ຂໍ້ທີສິບເອັດ, ການລະເມີດຫຼັກການການເລືອກຕັ້ງ. ລວມທັງໝົດສິບເອັດຂໍ້. ການສະແດງອອກສິບເອັດຂໍ້ນີ້ແມ່ນບັນຫາຂອງການລົບກວນ ແລະ ການຂັດຂວາງທີ່ມັກເກີດຂຶ້ນໃນຊີວິດຄຣິສຕະຈັກ. ເມື່ອດຳເນີນຊີວິດຄຣິສຕະຈັກ, ຖ້າບັນຫາເຫຼົ່ານີ້ເກີດຂຶ້ນ, ຜູ້ນໍາ ແລະ ຜູ້ເຮັດວຽກຈຳເປັນຕ້ອງລຸກຂຶ້ນ ແລະ ຢຸດຢັ້ງພວກມັນ, ຈຳກັດພວກມັນ ແລະ ບໍ່ປ່ອຍໃຫ້ພວກມັນຂະຫຍາຍຕົວໄປໂດຍບໍ່ມີການກວດສອບ. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດຈຳກັດພວກເຂົາໄດ້, ແລ້ວອ້າຍເອື້ອຍນ້ອງທຸກຄົນກໍຄວນຮ່ວມໃຈກັນຈຳກັດພວກມັນ. ຖ້າຄົນທີ່ກ່ຽວຂ້ອງບໍ່ໄດ້ມີຄວາມເປັນມະນຸດທີ່ຊົ່ວຮ້າຍ ແລະ ບໍ່ໄດ້ເຈດຕະນາກໍ່ໃຫ້ເກີດການລົບກວນ ແລະ ການຂັດຂວາງ ແຕ່ພຽງແຕ່ຂາດຄວາມເຂົ້າໃຈໃນຄວາມຈິງ, ພວກເຂົາກໍສາມາດໄດ້ຮັບການຊ່ວຍເຫຼືອ ແລະ ສະໜັບສະໜູນຜ່ານການໂອ້ລົມຄວາມຈິງ. ຖ້າຄົນທີ່ກໍ່ໃຫ້ເກີດການລົບກວນ ແລະ ການຂັດຂວາງເປັນຄົນຊົ່ວຊ້າ ແລະ ກໍລະນີບໍ່ຮ້າຍແຮງ, ແລ້ວກໍຄວນຢຸດຢັ້ງ ແລະ ຈຳກັດການລົບກວນ ແລະ ການຂັດຂວາງຂອງພວກເຂົາຜ່ານການໂອ້ລົມ ແລະ ການເປີດໂປງ. ຖ້າພວກເຂົາຍິນດີທີ່ຈະກັບໃຈ ແລະ ບໍ່ເວົ້າ ຫຼື ກະທຳໃນທາງທີ່ກໍ່ໃຫ້ເກີດການລົບກວນ ແລະ ການຂັດຂວາງອີກຕໍ່ໄປ, ຍິນດີທີ່ຈະເປັນສະມາຊິກທີ່ຕໍ່າຕ້ອຍທີ່ສຸດໃນຄຣິສຕະຈັກ, ສາມາດຮັບຟັງ ແລະ ເຊື່ອຟັງໂດຍດີ ແລະ ເຮັດທຸກຢ່າງທີ່ຄຣິສຕະຈັກຈັດແຈງໃຫ້, ຍອມຮັບການຈຳກັດທີ່ກຳນົດໂດຍອ້າຍເອື້ອຍນ້ອງ, ແລ້ວພວກເຂົາກໍສາມາດຢູ່ໃນຄຣິສຕະຈັກໄດ້ເປັນການຊົ່ວຄາວ. ແຕ່ຖ້າພວກເຂົາບໍ່ຍອມຮັບ ແລະ ກົງກັນຂ້າມພັດຕໍ່ຕ້ານ ແລະ ເປັນສັດຕູຕໍ່ຄົນສ່ວນໃຫຍ່, ແລ້ວກໍຄວນດຳເນີນການຂັ້ນຕອນທີສອງ, ນັ້ນກໍຄື ການກຳຈັດພວກເຂົາອອກ. ວິທີການນີ້ເໝາະສົມບໍ? (ເໝາະສົມ).

I. ການມັກເວົ້ານອກເລື່ອງໃນເວລາໂອ້ລົມຄວາມຈິງເປັນປະຈໍາ

ຕອນນີ້, ພວກເຮົາຈະໂອ້ລົມກ່ຽວກັບຄົນ, ເຫດການ ແລະ ສິ່ງຕ່າງໆປະເພດຕ່າງໆທີ່ປາກົດໃນຊີວິດຄຣິສຕະຈັກ ເຊິ່ງໂດຍທຳມະຊາດແລ້ວຖືເປັນການລົບກວນ ແລະ ການຂັດຂວາງ. ຂໍ້ທີໜຶ່ງແມ່ນ ການມັກເວົ້ານອກເລື່ອງໃນເວລາໂອ້ລົມຄວາມຈິງ. ການເວົ້ານອກເລື່ອງໃນເວລາໂອ້ລົມຄວາມຈິງນັ້ນໄດ້ຖືກກຳນົດໄດ້ແນວໃດ? ເຮົາຈະສາມາດຮັບຮູ້ຄຳໂອ້ລົມທີ່ເວົ້ານອກເລື່ອງໄດ້ຢ່າງແຈ່ມແຈ້ງໄດ້ແນວໃດ? ພວກເຈົ້າມັກເວົ້ານອກເລື່ອງໃນການໂອ້ລົມຄວາມຈິງຂອງພວກເຈົ້າບໍ? (ແມ່ນແລ້ວ). ບັນຫານີ້ຕ້ອງຮ້າຍແຮງເຖິງລະດັບໃດ ລັກສະນະຂອງມັນຈຶ່ງຈະຖືກນັບວ່າເປັນການລົບກວນ ແລະ ການຂັດຂວາງ? ຖ້າທຸກກໍລະນີຂອງການເວົ້ານອກເລື່ອງໃນເວລາໂອ້ລົມຄວາມຈິງຖືກກຳນົດລັກສະນະວ່າເປັນການລົບກວນ ແລະ ການຂັດຂວາງ, ແລ້ວໃນອະນາຄົດ ຜູ້ຄົນຄົງຈະບໍ່ຢ້ານທີ່ຈະເວົ້າ ຫຼື ໂອ້ລົມໃນຊີວິດຄຣິສຕະຈັກບໍ? ແລ້ວຖ້າຜູ້ຄົນຢ້ານທີ່ຈະໂອ້ລົມ, ມັນບໍ່ໄດ້ໝາຍຄວາມວ່າພວກເຂົາບໍ່ໄດ້ຮັບຮູ້ບັນຫານີ້ຢ່າງແຈ່ມແຈ້ງບໍ? (ແມ່ນແລ້ວ). ສະນັ້ນ, ເມື່ອມີການກຳນົດຢ່າງຖືກຕ້ອງວ່າ ການເວົ້ານອກເລື່ອງໃນຂະນະທີ່ໂອ້ລົມຄວາມຈິງປະເພດໃດທີ່ຖືເປັນການລົບກວນ ແລະ ການຂັດຂວາງ, ຄົນສ່ວນຫຼາຍກໍຈະຖືກປົດປ່ອຍອອກຈາກຂໍ້ຈຳກັດຂອງພວກເຂົາ. ເມື່ອເຫັນວ່າພວກເຈົ້າເອງກໍເວົ້ານອກເລື່ອງແມ່ນແຕ່ໃນການສົນທະນາທົ່ວໄປ, ການເຮັດເຊັ່ນນັ້ນໃນເວລາໂອ້ລົມຄວາມຈິງກໍຍິ່ງເປັນເລື່ອງທຳມະດາຫຼາຍຂຶ້ນ. ສະນັ້ນ, ມັນຈຳເປັນທີ່ຈະຕ້ອງໂອ້ລົມກັນກ່ຽວກັບເລື່ອງນີ້ໃຫ້ກະຈ່າງແຈ້ງ ເພື່ອປ້ອງກັນບໍ່ໃຫ້ພວກເຈົ້າຖືກຈຳກັດ. ຢ່າໃຫ້ຄວາມຢ້ານກົວທີ່ຈະເວົ້ານອກເລື່ອງ ແລະ ການກໍ່ໃຫ້ເກີດການລົບກວນ ແລະ ການຂັດຂວາງ ມາຂັດຂວາງພວກເຈົ້າບໍ່ໃຫ້ເວົ້າ ແລະ ເຮັດໃຫ້ພວກເຈົ້າບໍ່ກ້າທີ່ຈະໂອ້ລົມ ເຖິງແມ່ນວ່າພວກເຈົ້າຈະມີຄວາມຮູ້ກໍຕາມ ຫຼື ເມື່ອພວກເຈົ້າຢາກຈະໂອ້ລົມ, ຢ່າງບັງຄັບເຈົ້າໃຫ້ໄຕ່ຕອງກ່ອນວ່າ: “ສິ່ງທີ່ຂ້ອຍຢາກເວົ້ານັ້ນກ່ຽວຂ້ອງກັບຫົວຂໍ້ຫຼັກບໍ? ມັນນອກເລື່ອງບໍ? ຂ້ອຍຄວນຮ່າງ ແລະ ຂຽນໂຄງຮ່າງຄວາມຄິດຂອງຂ້ອຍກ່ອນທີ່ຈະເວົ້າ ແລະ ຈາກນັ້ນກໍຍຶດໝັ້ນຕາມໂຄງຮ່າງ ເພື່ອວ່າຂ້ອຍຈະບໍ່ເວົ້ານອກເລື່ອງ ບໍ່ວ່າຈະເປັນແນວໃດກໍຕາມ. ຖ້າຂ້ອຍເວົ້ານອກເລື່ອງ, ມັນກໍຈະບໍ່ເປັນປະໂຫຍດຕໍ່ໃຜ ແລະ ຈະເປັນການເສຍເວລາອັນມີຄ່າຂອງການເຕົ້າໂຮມ, ສົ່ງຜົນກະທົບຕໍ່ຄວາມເຂົ້າໃຈຄວາມຈິງຂອງອ້າຍເອື້ອຍນ້ອງ. ແລະ ຖ້າມັນຮ້າຍແຮງ, ມັນກໍອາດຈະລົບກວນ ແລະ ຂັດຂວາງຊີວິດຄຣິສຕະຈັກໄດ້”. ແລ້ວພວກເຮົາຄວນເບິ່ງເລື່ອງການເວົ້ານອກເລື່ອງແນວໃດ? ກ່ອນອື່ນ, ພວກເຮົາຕ້ອງພິຈາລະນາວ່າການເວົ້ານອກເລື່ອງນັ້ນເປັນປະໂຫຍດຕໍ່ອ້າຍເອື້ອຍນ້ອງ ຫຼື ບໍ່ ແລະ ຈາກນັ້ນ ພວກເຮົາກໍຕ້ອງເບິ່ງໃຫ້ເຫັນຢ່າງແຈ່ມແຈ້ງວ່າ ຜົນສະທ້ອນຂອງການເວົ້ານອກເລື່ອງຕໍ່ຊີວິດຄຣິສຕະຈັກແມ່ນຫຍັງ. ດ້ວຍວິທີນີ້, ພວກເຮົາຈຶ່ງສາມາດເຫັນໄດ້ຢ່າງແຈ່ມແຈ້ງວ່າ ການເວົ້ານອກເລື່ອງບໍ່ແມ່ນບັນຫາເລັກນ້ອຍ; ໃນກໍລະນີທີ່ຮ້າຍແຮງ, ມັນເຖິງກັບສາມາດກໍ່ໃຫ້ເກີດການລົບກວນ ແລະ ການຂັດຂວາງຕໍ່ຊີວິດຄຣິສຕະຈັກ ແລະ ວຽກງານຂອງຄຣິສຕະຈັກໄດ້. ສົມມຸດວ່າ ໃນບາງຫົວຂໍ້, ເຈົ້າຊອກຫາພຣະທຳຂອງພຣະເຈົ້າຕອນໜຶ່ງເພື່ອໂອ້ລົມກ່ຽວກັບຄວາມຮູ້ ແລະ ຄວາມເຂົ້າໃຈຂອງເຈົ້າ; ຫຼື ສົມມຸດວ່າ ໃນບາງຫົວຂໍ້, ເຈົ້າໂອ້ລົມກ່ຽວກັບຄວາມຮູ້ທີ່ເຈົ້າໄດ້ຮັບ, ຄວາມຈິງທີ່ເຈົ້າໄດ້ເຂົ້າໃຈ ແລະ ເຈດຕະນາຂອງພຣະເຈົ້າທີ່ເຈົ້າໄດ້ເຂົ້າໃຈຈາກບາງສິ່ງທີ່ເຈົ້າໄດ້ປະສົບ; ຫຼື ສົມມຸດວ່າ ການໂອ້ລົມຂອງເຈົ້າໃນຫົວຂໍ້ໃດໜຶ່ງນັ້ນຍືດຍາວໜ້ອຍໜຶ່ງ ແລະ ເຈົ້າບໍ່ໄດ້ສະແດງອອກຢ່າງແຈ່ມແຈ້ງເທົ່າທີ່ຄວນ, ໂດຍເວົ້າຊໍ້າໄປຊໍ້າມາຫຼາຍເທື່ອ, ໃນສະຖານະການເຫຼົ່ານີ້ ເຈົ້າກຳລັງເວົ້ານອກເລື່ອງຢູ່ບໍ? ສິ່ງເຫຼົ່ານີ້ບໍ່ໄດ້ຖືກນັບວ່າເປັນການເວົ້ານອກເລື່ອງ. ແລ້ວການເວົ້ານອກເລື່ອງແມ່ນຫຍັງ? ການເວົ້ານອກເລື່ອງແມ່ນເມື່ອສິ່ງທີ່ເຈົ້າເວົ້າມີຄວາມກ່ຽວຂ້ອງໜ້ອຍ ຫຼື ບໍ່ກ່ຽວຂ້ອງເລີຍກັບຫົວຂໍ້ຂອງການໂອ້ລົມ, ເມື່ອມັນເປັນພຽງການເວົ້າໄປເລີຍກ່ຽວກັບເລື່ອງພາຍນອກ ແລະ ບໍ່ໄດ້ເສີມສ້າງຜູ້ຄົນເລີຍ. ນັ້ນຄືການເວົ້ານອກເລື່ອງຢ່າງສົມບູນ. ຕອນນີ້, ໃຫ້ເຮົາມາໂອ້ລົມກັນວ່າສິ່ງໃດທີ່ກໍ່ໃຫ້ເກີດການລົບກວນ ແລະ ການຂັດຂວາງ. ໃນກໍລະນີຂອງການເວົ້ານອກເລື່ອງໃນເວລາໂອ້ລົມຄວາມຈິງ, ຄຳເວົ້າ ແລະ ພຶດຕິກຳປະເພດໃດທີ່ຖືເປັນການລົບກວນ ແລະ ການຂັດຂວາງ? ແກ່ນແທ້ຂອງບັນຫາໃນທີ່ນີ້ແມ່ນຫຍັງ? ໂດຍທຳມະຊາດແລ້ວ ການເວົ້ານອກເລື່ອງນັ້ນຖືເປັນການລົບກວນ ແລະ ການຂັດຂວາງໄດ້ແນວໃດ? ເລື່ອງນີ້ບໍ່ສົມຄວນທີ່ຈະໂອ້ລົມກັນບໍ? ເມື່ອໄດ້ໂອ້ລົມກັນແລ້ວ, ພວກເຈົ້າຈະເຂົ້າໃຈບໍວ່າການເວົ້ານອກເລື່ອງໝາຍຄວາມວ່າແນວໃດ? (ເຂົ້າໃຈ). ຖ້າຢ່າງນັ້ນ, ໃຫ້ພວກເຈົ້າຕອບຄຳຖາມນີ້ເບິ່ງ. (ເມື່ອການໂອ້ລົມຂອງຄົນໃດໜຶ່ງເປັນເລື່ອງກ່ຽວກັບຫົວຂໍ້ທີ່ບໍ່ມີຫຍັງກ່ຽວຂ້ອງກັບຄວາມຈິງ, ຕົວຢ່າງ: ການເວົ້າຈາໄຮ້ສາລະ ແລະ ການເວົ້າເລື່ອງຄອບຄົວທີ່ບໍ່ເປັນສາລະ ແລະ ການໂອ້ລົມເລື່ອງທີ່ກ່ຽວຂ້ອງກັບກະແສສັງຄົມທີ່ລົບກວນຈິດໃຈຂອງຜູ້ຄົນ, ຂັດຂວາງພວກເຂົາຈາກການສະຫງົບຢູ່ຕໍ່ໜ້າພຣະເຈົ້າ ແລະ ໄຕ່ຕອງພຣະທຳຂອງພຣະອົງ, ການໂອ້ລົມນັ້ນກໍຄືການເວົ້ານອກເລື່ອງ). ນັ້ນເວົ້າເຖິງຈັກປະເດັນຫຼັກ? (ຂໍ້ໜຶ່ງແມ່ນ ຫົວຂໍ້ບໍ່ກ່ຽວຂ້ອງກັບຄວາມຈິງ). ນີ້ແມ່ນຈຸດທີ່ສຳຄັນຫຼາຍ: ການບໍ່ກ່ຽວຂ້ອງກັບຄວາມຈິງ. ຈຸດໜຶ່ງແມ່ນການເວົ້າຈາໄຮ້ສາລະ ແລະ ການລົມເລື່ອງຄອບຄົວທີ່ບໍ່ເປັນສາລະ. ອີກຢ່າງໜຶ່ງແມ່ນການເວົ້າເຖິງວັດທະນະທຳດັ້ງເດີມ, ແນວຄິດສິນທຳຂອງມະນຸດ ແລະ ສິ່ງທີ່ຜູ້ຄົນຖືວ່າສູງສົ່ງ ຄືກັບວ່າພວກມັນເປັນຄວາມຈິງ. ນີ້ແມ່ນບັນຫາຂອງຄວາມເຂົ້າໃຈທີ່ບິດເບືອນ; ສິ່ງທັງໝົດນີ້ບໍ່ກ່ຽວຂ້ອງກັບຄວາມຈິງ. ຕົວຢ່າງ, ພຣະທຳຂອງພຣະເຈົ້າກ່າວວ່າ: “ຄົນໜຸ່ມສາວບໍ່ຄວນຂາດຄວາມປາຖະໜາ”. ບາງຄົນກໍໂອ້ລົມວ່າ “ນັບແຕ່ສະໄໝບູຮານ, ວິລະບຸລຸດໄດ້ປາກົດຕົວໃນຊ່ວງໄວໜຸ່ມຂອງພວກເຂົາ” ຫຼື “ຄວາມມຸ່ງມາດປາດຖະໜາບໍ່ໄດ້ຖືກຈຳກັດດ້ວຍອາຍຸ” ຫຼື ເມື່ອພວກເຈົ້າເວົ້າກ່ຽວກັບວິທີຢຳເກງພຣະເຈົ້າ, ພວກເຂົາກໍໂອ້ລົມວ່າ: “ມີພຣະເຈົ້າຢູ່ເໜືອຫົວເຈົ້າສາມຟຸດ”; “ເມື່ອມະນຸດກະທຳ, ສະຫວັນກໍກຳລັງເບິ່ງຢູ່”; “ຖ້າເຈົ້າມີຈິດສຳນຶກທີ່ສະອາດ, ເຈົ້າກໍບໍ່ຈຳເປັນຕ້ອງຢ້ານຜີມາເຄາະປະຕູ”; ຫຼື “ຈິດໃຈຂອງຄົນເຮົາຕ້ອງມຸ່ງໄປສູ່ຄວາມດີ”. ນີ້ບໍ່ແມ່ນການເວົ້ານອກເລື່ອງບໍ? ບໍ່ແມ່ນຄຳເວົ້າເຫຼົ່ານີ້ບໍ່ໄດ້ກ່ຽວຂ້ອງກັບຄວາມຈິງບໍ? ຄຳເວົ້າເຫຼົ່ານີ້ແມ່ນຫຍັງ? (ປັດຊະຍາຊາຕານ). ມັນຄືປັດຊະຍາຊາຕານ ແລະ ພວກມັນກໍຍັງເປັນວັດທະນະທຳດັ້ງເດີມຂອງຊົນຊາດໃດໜຶ່ງອີກດ້ວຍ. ການສະແດງອອກຢ່າງທີໜຶ່ງຂອງການເວົ້ານອກເລື່ອງແມ່ນເມື່ອຫົວຂໍ້ທີ່ເວົ້ານັ້ນບໍ່ກ່ຽວຂ້ອງກັບຄວາມຈິງ; ມັນແມ່ນເມື່ອຄົນເຮົາເວົ້າປັດຊະຍາ ແລະ ທິດສະດີທີ່ພວກຜູ້ບໍ່ເຊື່ອຖືວ່າຖືກຕ້ອງ ແລະ ສູງສົ່ງ ແລະ ເຊື່ອມໂຍງສິ່ງເຫຼົ່ານັ້ນເຂົ້າກັບຄວາມຈິງດ້ວຍການບັງຄັບ. ນັ້ນຄືການເວົ້ານອກເລື່ອງ. ຫົວຂໍ້ບໍ່ກ່ຽວຂ້ອງກັບຄວາມຈິງ, ການສະແດງອອກນີ້ຄວນຈະເຂົ້າໃຈໄດ້ງ່າຍ. ການສະແດງອອກຢ່າງທີສອງແມ່ນເມື່ອຫົວຂໍ້ທີ່ໂອ້ລົມກັນນັ້ນລົບກວນຈິດໃຈຂອງຜູ້ຄົນ. ເມື່ອບໍ່ມີການໂອ້ລົມຄວາມຈິງໃນການເຕົ້າໂຮມ ແລະ ສິ່ງທີ່ໂອ້ລົມກັນນັ້ນແມ່ນຄວາມຮູ້, ວິຊາການ, ປັດຊະຍາ ແລະ ກົດໝາຍ ຫຼື ປະກົດການທາງສັງຄົມ ແລະ ຄວາມສຳພັນລະຫວ່າງບຸກຄົນທີ່ຊັບຊ້ອນຕ່າງໆ, ແລ້ວມັນກໍລົບກວນຈິດໃຈຂອງຜູ້ຄົນ. ນີ້ແມ່ນເມື່ອຄົນໃດໜຶ່ງໂອ້ລົມກ່ຽວກັບບັນຫາທີ່ໂດຍພື້ນຖານແລ້ວບໍ່ໄດ້ກ່ຽວຂ້ອງກັບຄວາມຈິງ ແລະ ບໍ່ມີຫຍັງກ່ຽວຂ້ອງກັບຄວາມຈິງເລີຍ ຄືກັບວ່າສິ່ງເຫຼົ່ານັ້ນເປັນຄວາມຈິງ. ສິ່ງນີ້ກໍ່ໃຫ້ເກີດຄວາມສັບສົນໃນຈິດໃຈຂອງຄົນອື່ນ ແລະ ໃນຂະນະທີ່ພວກເຂົາຟັງ, ຄວາມຄິດຂອງພວກເຂົາກໍຈະອອກຈາກການໂອ້ລົມຄວາມຈິງໄປສູ່ເລື່ອງພາຍນອກ. ແລ້ວຄົນເຫຼົ່ານີ້ປະພຶດຕົນແນວໃດ? ພວກເຂົາເລີ່ມສຸມໃສ່ຄວາມຮູ້ ແລະ ວິຊາການ. ການລົບກວນຈິດໃຈຂອງຜູ້ຄົນນັ້ນ ໂດຍທຳມະຊາດແລ້ວເປັນເລື່ອງທີ່ຮ້າຍແຮງ. ການສະແດງອອກຢ່າງທີສາມແມ່ນເມື່ອຫົວຂໍ້ທີ່ໂອ້ລົມກັນນັ້ນເຮັດໃຫ້ຜູ້ຄົນເຂົ້າໃຈພຣະເຈົ້າຜິດ, ສົ່ງຜົນໃຫ້ຂາດຄວາມແຈ່ມແຈ້ງກ່ຽວກັບນິມິດ. ບາງຄົນກໍບໍ່ຄ່ອຍແຈ່ມແຈ້ງກ່ຽວກັບຄວາມຈິງດ້ວຍຕົນເອງ, ແຕ່ພວກເຂົາກໍຢາກທຳທ່າວ່າຕົນເອງມີຄວາມແຈ່ມແຈ້ງ ແລະ ມີຄວາມເຂົ້າໃຈ. ສະນັ້ນ, ເມື່ອພວກເຂົາໂອ້ລົມຄວາມຈິງ, ພວກເຂົາກໍຈະຍົກເອົາຫຼັກຄຳສອນທີ່ເລິກເຊິ່ງບາງຢ່າງເຂົ້າມາໃນສິ່ງທີ່ພວກເຂົາເວົ້າ, ໂດຍເອົາຫຼັກຄຳສອນທາງສາສະໜາທີ່ພວກເຂົາເຄີຍໄດ້ຍິນ ແລະ ເຂົ້າໃຈມາປະສົມປະສານກັນຢ່າງບໍ່ເປັນລະບຽບ, ເວົ້າຈາຄຸມເຄືອຈົນຈັບຕົ້ນຊົນປາຍບໍ່ຖືກ. ຫຼັງຈາກທີ່ໄດ້ຟັງພວກເຂົາ, ຜູ້ຄົນກໍສູນເສຍຄວາມແຈ່ມແຈ້ງກ່ຽວກັບນິມິດ; ພວກເຂົາບໍ່ຮູ້ວ່າຄວາມຈິງທີ່ຄົນນັ້ນຕັ້ງໃຈຈະໂອ້ລົມແມ່ນຫຍັງກັນແທ້. ຍິ່ງພວກເຂົາຟັງ, ພວກເຂົາກໍຍິ່ງສັບສົນ ແລະ ຄວາມເຊື່ອຂອງພວກເຂົາໃນພຣະເຈົ້າກໍຍິ່ງຫຼຸດໜ້ອຍຖອຍລົງ ແລະ ພວກເຂົາອາດຈະເກີດຄວາມເຂົ້າໃຈຜິດກ່ຽວກັບພຣະເຈົ້າໄດ້. ຜູ້ຄົນບໍ່ພຽງແຕ່ອອກຈາກການໂອ້ລົມນີ້ໂດຍບໍ່ມີຄວາມເຂົ້າໃຈຄວາມຈິງເທົ່ານັ້ນ, ແຕ່ຈິດໃຈຂອງພວກເຂົາຍັງສັບສົນອີກດ້ວຍ. ມັນມີຜົນກະທົບໃນທາງລົບ. ນີ້ຄືສິ່ງທີ່ເກີດຂຶ້ນຈາກການເວົ້ານອກເລື່ອງ.

ການເວົ້ານອກເລື່ອງໃນເວລາໂອ້ລົມຄວາມຈິງສະແດງອອກໃນຫຼາຍວິທີ ແລະ ແຕ່ລະຢ່າງນັ້ນ ໂດຍລັກສະນະຂອງມັນແລ້ວກໍຖືເປັນການລົບກວນຕໍ່ທາງເຂົ້າຂອງຊີວິດຂອງຜູ້ຄົນ. ເມື່ອຜູ້ຄົນໄດ້ຟັງການໂອ້ລົມເຊັ່ນນັ້ນ, ພວກເຂົາບໍ່ພຽງແຕ່ຂາດຄວາມເຂົ້າໃຈທີ່ແຈ່ມແຈ້ງກ່ຽວກັບຄວາມຈິງ ແລະ ເສັ້ນທາງແຫ່ງການປະຕິບັດເທົ່ານັ້ນ. ແທນທີ່ຈະເປັນແນວນັ້ນ, ຈິດໃຈຂອງພວກເຂົາກໍສັບສົນ, ພວກເຂົາຍິ່ງມຶນງົງກ່ຽວກັບຄວາມຈິງ ແລະ ພວກເຂົາກໍເກີດມີການຕີຄວາມໝາຍທີ່ຜິດ ແລະ ຄວາມເຂົ້າໃຈທີ່ຫຼອກລວງອີກດ້ວຍ. ນີ້ຄືຜົນກະທົບ ແລະ ຜົນສະທ້ອນທີ່ບໍ່ດີທີ່ການເວົ້ານອກເລື່ອງໃນເວລາໂອ້ລົມຄວາມຈິງມີຕໍ່ຜູ້ຄົນ. ການສະແດງອອກແຕ່ລະຂໍ້ຂອງສາມຢ່າງນີ້ ລ້ວນແລ້ວແຕ່ມີລັກສະນະທີ່ຂ້ອນຂ້າງຮ້າຍແຮງ. ຕົວຢ່າງ: ຂໍ້ທີໜຶ່ງແມ່ນ “ຫົວຂໍ້ທີ່ເວົ້ານັ້ນບໍ່ກ່ຽວຂ້ອງກັບຄວາມຈິງ”. ການເວົ້າສິ່ງທີ່ເບິ່ງຄືວ່າຖືກຕ້ອງແຕ່ບໍ່ແມ່ນ ແລະ ການນຳເອົາສິ່ງທີ່ເປັນຂອງຊາຕານ ເຊັ່ນ: ຄວາມຮູ້, ປັດຊະຍາ, ທິດສະດີ, ວັດທະນະທຳດັ້ງເດີມຂອງມະນຸດ ແລະ ຄຳຄົມຂອງບຸກຄົນທີ່ມີຊື່ສຽງ ເຂົ້າມາໃນຄຣິສຕະຈັກເພື່ອເທດສະໜາ ແລະ ໄຈ້ແຍກ, ໂດຍໃຊ້ໂອກາດໃນການໂອ້ລົມຄວາມຈິງເພື່ອນຳພາຜູ້ຄົນຢ່າງຜິດໆ, ກໍຖືເປັນການລົບກວນພວກເຂົາ. ສິ່ງນີ້ມີລັກສະນະທີ່ຮ້າຍແຮງຫຼາຍ. ຖ້າຫາກຄົນທີ່ມີການແຍກແຍະໄດ້ຟັງການໂອ້ລົມເຊັ່ນນັ້ນ, ພວກເຂົາກໍຈະເວົ້າວ່າ “ສິ່ງທີ່ເຈົ້າເວົ້ານັ້ນບໍ່ຖືກຕ້ອງ; ມັນບໍ່ແມ່ນຄວາມຈິງ. ສິ່ງທີ່ເຈົ້າກຳລັງເວົ້າຢູ່ນັ້ນແມ່ນພຶດຕິກຳທາງສິນທຳ ແລະ ຄຳເວົ້າທີ່ພວກຜູ້ບໍ່ມີຄວາມເຊື່ອຄິດວ່າດີ. ສິ່ງເຫຼົ່ານັ້ນແມ່ນຫຼັກການຂອງພວກຜູ້ບໍ່ເຊື່ອສຳລັບວິທີການປະພຶດຕົນ ແລະ ປະຕິບັດຕໍ່ໂລກ, ເຊິ່ງໂດຍພື້ນຖານແລ້ວບໍ່ກ່ຽວຂ້ອງກັບຄວາມຈິງ”. ແນວໃດກໍຕາມ, ບາງຄົນກໍຂາດການແຍກແຍະ ແລະ ເມື່ອພວກເຂົາໄດ້ຍິນຄຳເວົ້າທີ່ຜິດພາດເຫຼົ່ານີ້, ພວກເຂົາກໍເຖິງກັບເຫັນດີນຳ ແລະ ຍຶດໝັ້ນກັບພວກມັນຄືກັບວ່າພວກມັນເປັນຄວາມຈິງ. ຖ້າຜູ້ນໍາ ແລະ ຜູ້ເຮັດວຽກບໍ່ຢຸດຢັ້ງ ແລະ ຈຳກັດສິ່ງນີ້ໃນເວລາດັ່ງກ່າວ, ຖ້າພວກເຂົາບໍ່ໂອ້ລົມກ່ຽວກັບມັນ ແລະ ໄຈ້ແຍກມັນເພື່ອໃຫ້ຜູ້ຄົນໄດ້ຮັບການແຍກແຍະ, ແລ້ວຜູ້ຄົນທີ່ພຣະເຈົ້າເລືອກບາງຄົນກໍອາດຈະຖືກນຳພາຢ່າງຜິດໆ. ຜົນສະທ້ອນຂອງການຖືກນຳພາຢ່າງຜິດໆແມ່ນຫຍັງ? ພວກເຂົາຈະເຊື່ອວ່າສິ່ງທີ່ບຸກຄົນທີ່ມີຊື່ສຽງຂອງໂລກທີ່ບໍ່ເຊື່ອໄດ້ເທດສະໜາ, ເຊິ່ງຜູ້ຄົນຄິດວ່າຖືກຕ້ອງ, ດີ ແລະ ເລິກເຊິ່ງ, ເຊັ່ນ: ສຸພາສິດພື້ນເມືອງ ແລະ ຄະຕິພົດຂອງບຸກຄົນທີ່ມີຊື່ສຽງ ແລະ ທິດສະດີກ່ຽວກັບການປະພຶດຕົນ ລ້ວນແລ້ວແຕ່ຖືກຕ້ອງ ແລະ ວ່າພວກມັນເປັນຄວາມຈິງ, ເຊັ່ນດຽວກັບພຣະທຳຂອງພຣະເຈົ້າ. ພວກເຂົາບໍ່ໄດ້ຖືກນຳພາຢ່າງຜິດໆບໍ? ເມື່ອເບິ່ງຜິວເຜີນ, ມັນເບິ່ງຄືວ່າພວກເຂົາກຳລັງໂອ້ລົມຄວາມຈິງ, ແຕ່ຄວາມຈິງແລ້ວ, ມັນປະປົນໄປດ້ວຍແນວຄິດຂອງມະນຸດບາງຢ່າງ ແລະ ປັດຊະຍາການນຳພາຢ່າງຜິດໆບາງຢ່າງຂອງຊາຕານ ແລະ ສິ່ງນີ້ກໍເຫັນໄດ້ຊັດເຈນວ່າເປັນການລົບກວນຜູ້ຄົນ. ຖ້າຄົນໃດໜຶ່ງນຳພາຜູ້ຄົນຢ່າງຜິດໆໂດຍການປອມແປງປັດຊະຍາຂອງຊາຕານ ແລະ ຄວາມຮູ້ຂອງມະນຸດໃຫ້ເປັນຄວາມຈິງ, ແລ້ວຜູ້ນໍາ ແລະ ຜູ້ເຮັດວຽກກໍຄວນເປີດໂປງ ແລະ ໄຈ້ແຍກເລື່ອງດັ່ງກ່າວ ເພື່ອໃຫ້ອ້າຍເອື້ອຍນ້ອງເຕີບໃຫຍ່ໃນການແຍກແຍະ ແລະ ເຂົ້າໃຈວ່າຄວາມຈິງທີ່ແທ້ຈິງແມ່ນຫຍັງ. ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດ. ການສະແດງອອກຢ່າງທີສອງແມ່ນ “ການລົບກວນຈິດໃຈຂອງຜູ້ຄົນ”. ບາງຄົນສວຍໃຊ້ໂອກາດໃນການໂອ້ລົມຄວາມຈິງສະເໝີເພື່ອເວົ້າກ່ຽວກັບສິ່ງທີ່ເບິ່ງຄືວ່າຖືກຕ້ອງແຕ່ບໍ່ແມ່ນ, ໂດຍຍົກຍ້ອງຄວາມຮູ້, ວິຊາການ, ຂອງປະທານ ແລະ ພອນສະຫວັນຂອງມະນຸດ. ພວກເຂົາຍັງເວົ້າກ່ຽວກັບບັນທັດຖານທາງສິນທຳ, ວັດທະນະທຳດັ້ງເດີມ ແລະ ອື່ນໆ. ພວກເຂົາປອມແປງສິ່ງເຫຼົ່ານີ້ທີ່ມາຈາກຊາຕານໃຫ້ເປັນສິ່ງທີ່ເປັນບວກ, ເປັນຄວາມຈິງ, ເຊິ່ງນຳພາຜູ້ຄົນໄປສູ່ຄວາມເຊື່ອທີ່ຜິດພາດວ່າສິ່ງເຫຼົ່ານີ້ຄວນໄດ້ຮັບການສະໜັບສະໜູນ, ຄວນຖືກເຜີຍແຜ່ ແລະ ຍົກຍ້ອງໃນຄຣິສຕະຈັກ, ຄວນຖືກຍຶດໝັ້ນໂດຍທຸກຄົນ; ເຮັດໃຫ້ມີການເພີ່ມຂຶ້ນຂອງຄວາມເຊື່ອຜິດໆ ແລະ ຄຳສອນນອກຮີດ, ເຊິ່ງເບິ່ງຄືວ່າຖືກຕ້ອງແຕ່ບໍ່ແມ່ນ, ໃນຈິດໃຈຂອງຜູ້ຄົນ ແລະ ເຮັດໃຫ້ຈິດໃຈຂອງຜູ້ຄົນສັບສົນ ແລະ ເຮັດໃຫ້ພວກເຂົາຮູ້ສຶກລ່ອງລອຍ, ບໍ່ຮູ້ວ່າຄວາມຈິງທີ່ແທ້ຈິງແມ່ນຫຍັງ ຫຼື ຈະປະຕິບັດຢ່າງຖືກຕ້ອງແນວໃດເມື່ອປະເຊີນກັບບັນຫາ ຫຼື ເສັ້ນທາງໃດເປັນເສັ້ນທາງທີ່ຖືກຕ້ອງ. ສິ່ງນີ້ເຮັດໃຫ້ຈິດໃຈຂອງພວກເຂົາຕົກຢູ່ໃນຄວາມມືດ. ນີ້ຄືຜົນສະທ້ອນຂອງການເຜີຍແຜ່ຄຳສອນນອກຮີດ ແລະ ຄວາມເຊື່ອຜິດໆເພື່ອນຳພາຜູ້ຄົນຢ່າງຜິດໆ. ສຳລັບການສະແດງອອກຢ່າງທີສາມ, ພວກເຮົາຈະບໍ່ໂອ້ລົມກ່ຽວກັບມັນຢ່າງລະອຽດ. ໂດຍສະຫຼຸບແລ້ວ, ການໂອ້ລົມທີ່ເວົ້ານອກເລື່ອງບາງຢ່າງກໍກ່ຽວຂ້ອງກັບຄວາມຮູ້, ບາງຢ່າງກໍກ່ຽວຂ້ອງກັບແນວຄິດຂອງມະນຸດ ແລະ ບາງຢ່າງກໍກ່ຽວຂ້ອງກັບພຶດຕິກຳທີ່ດີທາງສິນທຳ ແລະ ທ່າມກາງສິ່ງອື່ນໆ. ແຕ່ບໍ່ມີສິ່ງໃດໃນສິ່ງເຫຼົ່ານີ້ທີ່ກ່ຽວຂ້ອງກັບຄວາມຈິງ, ພວກມັນລ້ວນແລ້ວແຕ່ກົງກັນຂ້າມກັບຄວາມຈິງ. ສະນັ້ນ, ເມື່ອບັນຫາເຫຼົ່ານີ້ເກີດຂຶ້ນ, ຜູ້ນໍາ ແລະ ຜູ້ເຮັດວຽກກໍຄວນຢຸດຢັ້ງ ແລະ ຈຳກັດພວກມັນ. ຫຼັງຈາກທີ່ໄດ້ຟັງການໂອ້ລົມຂອງຄົນໃດໜຶ່ງ, ຖ້າຫາກວ່າ ຜູ້ຄົນບໍ່ພຽງແຕ່ຂາດຄວາມແຈ່ມແຈ້ງໃນໃຈກ່ຽວກັບຄວາມຈິງ, ແຕ່ຍັງຖືກລົບກວນ, ໂດຍຈິດໃຈທີ່ເຄີຍແຈ່ມໃສຂອງພວກເຂົາກໍສັບສົນ, ບໍ່ຮູ້ວ່າຈະປະຕິບັດຢ່າງເໝາະສົມແນວໃດ, ແລ້ວການໂອ້ລົມຂອງຄົນຜູ້ນັ້ນກໍຄວນຖືກຢຸດຢັ້ງ ແລະ ຈຳກັດ. ຕົວຢ່າງ: ໃນການໂອ້ລົມຂອງພວກເຂົາກ່ຽວກັບຄວາມຈິງທີ່ກ່ຽວຂ້ອງກັບຄວາມເປັນມະນຸດປົກກະຕິ, ບາງຄົນເວົ້າວ່າ: “ສິ່ງທີ່ພຣະເຈົ້າມັກທີ່ສຸດໃນຄວາມເປັນມະນຸດປົກກະຕິແມ່ນຄວາມສາມາດໃນການອົດທົນຕໍ່ຄວາມຍາກລຳບາກ, ການບໍ່ຢາກໄດ້ຄວາມສຸກ ຫຼື ຄວາມສະບາຍທາງເນື້ອໜັງ, ການສະຫຼະອາຫານທີ່ແຊບ, ການບໍ່ມີຄວາມສຸກກັບສິ່ງທີ່ຄົນເຮົາຄວນມີຄວາມສຸກ ຫຼື ສິ່ງທີ່ພຣະເຈົ້າໄດ້ຕຽມໄວ້ໃຫ້, ການສາມາດກະບົດຕໍ່ຄວາມປາຖະໜາທາງເນື້ອໜັງເຫຼົ່ານີ້, ການຫ້າມຄວາມປາຖະໜາທັງໝົດຂອງເນື້ອໜັງ, ການເອົາຊະນະຕົນເອງ ແລະ ການບໍ່ປ່ອຍໃຫ້ເນື້ອໜັງໄດ້ຕາມໃຈ. ສະນັ້ນ, ເມື່ອເຈົ້າຢາກນອນໃນຕອນກາງຄືນ, ເຈົ້າຕ້ອງກະບົດຕໍ່ເນື້ອໜັງ. ຖ້າເຈົ້າເຮັດບໍ່ໄດ້, ເຈົ້າກໍຕ້ອງຊອກຫາວິທີທີ່ຈະຫ້າມມັນ. ຍິ່ງເຈົ້າມີຄວາມຕັ້ງໃຈທີ່ຈະກະບົດຕໍ່ເນື້ອໜັງຫຼາຍເທົ່າໃດ ແລະ ຍິ່ງເຈົ້າກະບົດຕໍ່ເນື້ອໜັງຫຼາຍເທົ່າໃດ, ຍິ່ງມີການສະແດງອອກຂອງການປະຕິບັດຄວາມຈິງຫຼາຍເທົ່າໃດ ແລະ ຍິ່ງພິສູດວ່າເຈົ້າມີຄວາມຈົງຮັກພັກດີຕໍ່ພຣະເຈົ້າຫຼາຍຂຶ້ນເທົ່ານັ້ນ. ເຮົາຄິດວ່າການສະແດງອອກທີ່ໂດດເດັ່ນທີ່ສຸດຂອງຄວາມເປັນມະນຸດປົກກະຕິ ແລະ ເປັນສິ່ງທີ່ຄວນໄດ້ຮັບການສະໜັບສະໜູນຫຼາຍທີ່ສຸດກໍຄື ການເອົາຊະນະຮ່າງກາຍຕົນເອງ, ການກະບົດຕໍ່ຄວາມປາຖະໜາຂອງເນື້ອໜັງ, ບໍ່ແມ່ນການໂລບຄວາມສຸກສະບາຍທາງເນື້ອໜັງ ແລະ ການປະຢັດມັດທະຍັດໃນຄວາມສຸກທາງວັດຖຸ. ຍິ່ງເຈົ້າປະຢັດມັດທະຍັດຫຼາຍເທົ່າໃດ, ເຈົ້າກໍຈະຍິ່ງສະສົມພອນໃນອານາຈັກສະຫວັນໄດ້ຫຼາຍຂຶ້ນເທົ່ານັ້ນ”. ຄຳເວົ້າເຫຼົ່ານີ້ຟັງເບິ່ງຄືວ່າຂ້ອນຂ້າງເປັນບວກແມ່ນບໍ່? ມີຂໍ້ຜິດພາດໃນຄຳເວົ້າເຫຼົ່ານັ້ນບໍ? ເມື່ອວັດແທກດ້ວຍເຫດຜົນ, ຫຼັກການ ແລະ ແນວຄິດຂອງມະນຸດ, ຄຳເວົ້າເຫຼົ່ານີ້ຈະຜ່ານໄດ້ໃນກຸ່ມສາສະໜາ ຫຼື ກຸ່ມສັງຄົມໃດກໍໄດ້; ທຸກຄົນກໍຈະຍົກໂປ້ມືໃຫ້ເພື່ອສະແດງຄວາມເຫັນດີເຫັນພ້ອມຂອງພວກເຂົາ ແລະ ເວົ້າວ່າສິ່ງທີ່ພວກເຂົາເວົ້ານັ້ນຖືກຕ້ອງ, ວ່າຄວາມເຊື່ອຂອງພວກເຂົາດີ ແລະ ບໍລິສຸດ. ມີບາງຄົນໃນຄຣິສຕະຈັກທີ່ເຊື່ອແບບນີ້ຄືກັນແມ່ນບໍ່? ເມື່ອວັດແທກດ້ວຍແນວຄິດຂອງມະນຸດ, ຄຳເວົ້າທັງໝົດນີ້ແມ່ນຖືກຕ້ອງ, ມັນຖືກຕ້ອງບ່ອນໃດ? ບາງຄົນອາດຈະເວົ້າວ່າ “ພຣະເຈົ້າມັກຄົນແບບນັ້ນ. ນັ້ນກໍຄືວິທີການດຳລົງຊີວິດທີ່ປະຢັດມັດທະຍັດຂອງພຣະອົງເຊັ່ນກັນ”. ນີ້ບໍ່ແມ່ນແນວຄິດຂອງມະນຸດບໍ? ຜູ້ຄົນມີແນວຄິດປະເພດນີ້, ສະນັ້ນ ຖ້າຫາກມີຄົນໃດໜຶ່ງໃຫ້ການໂອ້ລົມປະເພດນີ້ແທ້ໆ, ມັນກໍຈະບໍ່ເປັນການສອດຄ່ອງກັບແນວຄິດຂອງຄົນສ່ວນຫຼາຍບໍ? (ແມ່ນແລ້ວ). ເມື່ອຜູ້ຄົນຍອມຮັບແນວຄິດປະເພດນີ້, ພວກເຂົາກໍບໍ່ໄດ້ເຫັນດີກັບທັດສະນະຂອງຄົນຜູ້ນັ້ນບໍ? ເມື່ອເຈົ້າໄດ້ເຫັນດີ ແລະ ຍອມຮັບທັດສະນະຂອງຄົນຜູ້ນັ້ນແລ້ວ, ເຈົ້າກໍບໍ່ໄດ້ເຫັນດີກັບການກະທຳຂອງພວກເຂົາບໍ? ແລ້ວເຈົ້າຈະບໍ່ພະຍາຍາມຮຽນແບບພວກເຂົາບໍ? ແລ້ວເມື່ອພວກເຈົ້າສາມາດຮຽນແບບໄດ້, ເສັ້ນທາງທີ່ເຈົ້າຕິດຕາມ, ເສັ້ນທາງແຫ່ງການປະຕິບັດຂອງເຈົ້າ, ຈະບໍ່ຕາຍຕົວໄປບໍ? ການຕາຍຕົວໝາຍຄວາມວ່າແນວໃດ? ມັນໝາຍຄວາມວ່າເຈົ້າຕັ້ງໃຈແລ້ວວ່າເຈົ້າຈະກະທຳ ແລະ ປະຕິບັດໃນລັກສະນະດັ່ງກ່າວ. ເນື່ອງຈາກເຈົ້າເຊື່ອໃນໃຈວ່າພຣະເຈົ້າຮັກຄົນແບບນັ້ນ ແລະ ມັກເມື່ອເຈົ້າກະທຳແບບນີ້, ວ່າໂດຍການເຮັດເຊັ່ນນັ້ນເທົ່ານັ້ນ ເຈົ້າຈຶ່ງຈະສາມາດເປັນຄົນທີ່ພຣະເຈົ້າຍອມຮັບ, ເປັນຄົນທີ່ສາມາດເຂົ້າສູ່ອານາຈັກສະຫວັນ ແລະ ໄດ້ຮັບພອນໃນສະຫວັນ, ຜູ້ທີ່ມີຈຸດໝາຍປາຍທາງທີ່ດີ, ເຈົ້າຈຶ່ງຕັ້ງໃຈທີ່ຈະກະທຳແບບນີ້. ເມື່ອເຈົ້າຕັ້ງໃຈເຮັດເຊັ່ນນີ້, ຈິດໃຈຂອງເຈົ້າບໍ່ໄດ້ຖືກລົບກວນ ແລະ ຖືກນຳພາຢ່າງຜິດໆໂດຍຄວາມຄິດ ແລະ ທັດສະນະປະເພດນີ້ແລ້ວບໍ? ນີ້ຄືຄວາມຈິງ; ນີ້ຄືຜົນສະທ້ອນ. ຈິດໃຈຂອງເຈົ້າຖືກລົບກວນ ແລະ ເຈົ້າກໍບໍ່ໄດ້ຮູ້ສຶກຕົວເລີຍ. ໃນທີ່ນີ້ກໍຍັງມີບັນຫາອີກຢ່າງໜຶ່ງເຊັ່ນກັນ: ເມື່ອຈິດໃຈຂອງພວກເຈົ້າເປັນອຳມະພາດ ແລະ ຖືກລົບກວນໂດຍແນວຄິດ ແລະ ທັດສະນະດັ່ງກ່າວ, ເຈົ້າບໍ່ໄດ້ສູນເສຍຄວາມແຈ່ມແຈ້ງກ່ຽວກັບເຈດຕະນາ ແລະ ຂໍ້ກຳນົດຂອງພຣະເຈົ້າບໍ? ແລ້ວເຈົ້າບໍ່ໄດ້ເກີດຄວາມເຂົ້າໃຈຜິດກ່ຽວກັບພຣະເຈົ້າ ແລະ ຫ່າງເຫີນຈາກພຣະອົງບໍ? ສິ່ງນີ້ບໍ່ໄດ້ຊີ້ໃຫ້ເຫັນວ່າເຈົ້າບໍ່ແຈ່ມແຈ້ງກ່ຽວກັບນິມິດບໍ? ໃຫ້ລອງຄິດເບິ່ງດີໆ: ເມື່ອເຈົ້າຖືກນຳພາຢ່າງຜິດໆໂດຍຄວາມຄິດ ຫຼື ທັດສະນະບາງຢ່າງທີ່ຄົນເຫັນວ່າຖືກຕ້ອງແຕ່ມັນຜິດພາດ, ແລ້ວຈິດໃຈຂອງເຈົ້າບໍ່ໄດ້ຖືກລົບກວນບໍ? ແລ້ວນິມິດໃນໃຈຂອງເຈົ້າຈະຍັງແຈ່ມແຈ້ງຢູ່ໄດ້ບໍ? (ບໍ່ໄດ້). ສະນັ້ນ, ຄວາມຮູ້ຂອງເຈົ້າກ່ຽວກັບພຣະເຈົ້ານັ້ນຖືກຕ້ອງ ຫຼື ເປັນຄວາມເຂົ້າໃຈຜິດ? ເຫັນໄດ້ຊັດເຈນວ່າມັນເປັນຄວາມເຂົ້າໃຈຜິດ. ສະນັ້ນ, ສິ່ງທີ່ເຈົ້າເຂົ້າໃຈ ແລະ ສິ່ງທີ່ເຈົ້າເຊື່ອວ່າຖືກຕ້ອງນັ້ນແມ່ນຄວາມຈິງແທ້ບໍ? ບໍ່, ບໍ່ແມ່ນ, ມັນຂັດແຍ້ງກັບພຣະທຳຂອງພຣະເຈົ້າ, ຂັດກັບຄວາມຈິງ, ເດີນໄປໃນທິດທາງກົງກັນຂ້າມກັບພວກມັນ. ສະນັ້ນ, ການເວົ້ານອກເລື່ອງປະເພດນີ້ໃນເວລາໂອ້ລົມຄວາມຈິງກໍຖືເປັນການລົບກວນຈິດໃຈຂອງຜູ້ຄົນຢ່າງແທ້ຈິງ. ເນື່ອງຈາກວ່າການເວົ້ານອກເລື່ອງນີ້ກໍ່ໃຫ້ເກີດການລົບກວນຈິດໃຈຂອງຜູ້ຄົນຢ່າງໃຫຍ່ຫຼວງ, ຈະສາມາດເວົ້າໄດ້ບໍວ່າມັນເປັນການຂັດຂວາງວຽກງານຂອງພຣະເຈົ້າ? ມັນນຳພາຜູ້ຄົນເຂົ້າສູ່ແນວຄິດ ແລະ ເຂົ້າສູ່ປັດຊະຍາ ແລະ ເຫດຜົນຂອງຊາຕານ, ສະນັ້ນ ມັນບໍ່ໄດ້ດຶງຜູ້ຄົນອອກຈາກພຣະພັກຂອງພຣະເຈົ້າບໍ? ເມື່ອຜູ້ຄົນເຂົ້າໃຈພຣະເຈົ້າຜິດ, ເມື່ອພວກເຂົາບໍ່ເຂົ້າໃຈເຈດຕະນາຂອງພຣະອົງ ແລະ ບໍ່ສາມາດປະຕິບັດຕາມເຈດຕະນາ ແລະ ຂໍ້ກຳນົດຂອງພຣະອົງ, ແຕ່ພັດປະຕິບັດຕາມເຫດຜົນຂອງຊາຕານ ແລະ ຕາມແນວຄິດຂອງມະນຸດ, ແລ້ວພວກເຂົາໃກ້ຊິດພຣະເຈົ້າຫຼາຍຂຶ້ນ ຫຼື ຫ່າງເຫີນຈາກພຣະອົງຫຼາຍຂຶ້ນ? (ພວກເຂົາຫ່າງເຫີນຈາກພຣະອົງຫຼາຍຂຶ້ນ). ພວກເຂົາຫ່າງເຫີນຈາກພຣະອົງຫຼາຍຂຶ້ນ. ສະນັ້ນ, ການໂອ້ລົມຫົວຂໍ້ປະເພດນີ້ບໍ່ຄວນຖືກຈຳກັດໃນລະຫວ່າງການເຕົ້າໂຮມບໍ? (ສົມຄວນ). ການເວົ້ານອກເລື່ອງປະເພດນີ້ມີລັກສະນະເປັນການລົບກວນຜູ້ຄົນ, ສະນັ້ນ ມັນຕ້ອງຖືກຈຳກັດຢ່າງແທ້ຈິງ. ຖ້າມັນບໍ່ຖືກຢຸດຢັ້ງ ແລະ ຖືກຈຳກັດ, ກໍຈະມີຄົນເບົາປັນຍາຈຳນວນໜຶ່ງ ທີ່ມີຄວາມສາມາດຕໍ່າ ແລະ ມຶນຊາ, ໂດຍສະເພາະຜູ້ທີ່ບໍ່ມີຄວາມເຂົ້າໃຈຝ່າຍວິນຍານ ຜູ້ທີ່ຮຽນແບບ ແລະ ຕິດຕາມຄົນທີ່ເວົ້ານອກເລື່ອງ. ນີ້ຄືເວລາທີ່ຜູ້ນໍາ ແລະ ຜູ້ເຮັດວຽກຄວນລຸກຂຶ້ນຢຸດຢັ້ງມັນໂດຍທັນທີ. ພວກເຂົາຕ້ອງບໍ່ອະນຸຍາດໃຫ້ຄົນຜູ້ນັ້ນສືບຕໍ່ເວົ້ານອກເລື່ອງ; ພວກເຂົາຕ້ອງບໍ່ອະນຸຍາດໃຫ້ຫົວຂໍ້ການໂອ້ລົມຂອງພວກເຂົານຳພາຜູ້ຄົນຢ່າງຜິດໆຫຼາຍຂຶ້ນ ແລະ ລົບກວນຈິດໃຈຂອງຜູ້ຄົນຈຳນວນຫຼາຍຂຶ້ນ. ນີ້ຄືຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນປະຕິບັດ, ເປັນບົດບາດທີ່ພວກເຂົາຄວນເຮັດ.

ການໂອ້ລົມຂອງພວກເຮົາກ່ຽວກັບຫົວຂໍ້ການເວົ້ານອກເລື່ອງໃນເວລາໂອ້ລົມຄວາມຈິງກໍມີພຽງເທົ່ານີ້. ຕໍ່ໄປ, ພວກເຮົາຈະສະຫຼຸບວ່າຄົນເຮົາຕ້ອງເວົ້ານອກເລື່ອງໄກສໍ່າໃດໃນການໂອ້ລົມຄວາມຈິງຂອງພວກເຂົາ ແລະ ຕ້ອງໂອ້ລົມຫົວຂໍ້ໃດ ລັກສະນະຂອງສິ່ງນີ້ຈຶ່ງຈະຖືກຈັດວ່າເປັນການລົບກວນ ແລະ ການຂັດຂວາງ. ການເວົ້ານອກເລື່ອງບາງປະເພດກໍເຫັນໄດ້ຊັດເຈນ: ເມື່ອຄົນໃດໜຶ່ງເວົ້ານອກເລື່ອງຢ່າງສົມບູນ, ເມື່ອພວກເຂົາເລີ່ມເວົ້າຈາໄຮ້ສາລະ ຫຼື ໂອ້ລົມເລື່ອງພາຍໃນຄອບຄົວ, ສິ່ງນັ້ນກໍແຍກແຍະໄດ້ງ່າຍ. ຕົວຢ່າງ: ເມື່ອທຸກຄົນກຳລັງໂອ້ລົມກ່ຽວກັບວິທີປະຕິບັດໜ້າທີ່ຂອງຕົນ, ບາງຄົນອາດຈະໂອ້ລົມກ່ຽວກັບອະດີດທີ່ “ຮຸ່ງເຮືອງ” ຂອງພວກເຂົາ, ເວົ້າກ່ຽວກັບສິ່ງທີ່ດີທີ່ພວກເຂົາໄດ້ເຮັດ ຫຼື ວິທີທີ່ພວກເຂົາໄດ້ຊ່ວຍເຫຼືອອ້າຍເອື້ອຍນ້ອງ ແລະ ອື່ນໆ. ບໍ່ມີໃຜຢາກຟັງເລື່ອງນີ້ ແລະ ຍິ່ງພວກເຂົາຟັງ, ກໍຍິ່ງເບື່ອໜ່າຍ, ຈົນພວກເຂົາບໍ່ສົນໃຈຄົນຜູ້ນັ້ນ. ແລ້ວຄົນຜູ້ນັ້ນກໍຈະພົບວ່າມັນໜ້າອັບອາຍ. ຕາບໃດທີ່ຄົນສ່ວນຫຼາຍສາມາດແຍກແຍະຄົນຜູ້ນີ້ໄດ້, ພວກເຂົາກໍຈະບໍ່ສາມາດເວົ້າຕໍ່ໄປໄດ້. ມັນບໍ່ຈຳເປັນຕ້ອງມີຄວາມເຂົ້າໃຈຄວາມຈິງຫຼາຍເພື່ອທີ່ຈະສາມາດແຍກແຍະຄວາມຫຼາກຫຼາຍຂອງການເວົ້ານອກເລື່ອງນີ້ໄດ້. ການເວົ້າຈາໄຮ້ສາລະ, ການລົມເລື່ອງຄອບຄົວ, ການຍົກຍ້ອງຕົນເອງ, ການອວດອ້າງຕົນເອງ ແລະ ການສວຍໃຊ້ຫົວຂໍ້ຂອງການໂອ້ລົມເພື່ອເວົ້າກ່ຽວກັບອະດີດທີ່ “ຮຸ່ງເຮືອງ” ຂອງຕົນເອງ, ການເວົ້ານອກເລື່ອງປະເພດນີ້ແມ່ນແຍກແຍະໄດ້ງ່າຍ. ໂດຍພື້ນຖານແລ້ວ ມັນບໍ່ໄດ້ກໍ່ໃຫ້ເກີດການລົບກວນຫຼາຍປານໃດ, ເພາະວ່າຄົນສ່ວນຫຼາຍລັງກຽດສິ່ງດັ່ງກ່າວ ແລະ ບໍ່ເຕັມໃຈທີ່ຈະຟັງ ແລະ ພວກເຂົາກໍຮູ້ວ່າຄົນເຫຼົ່ານັ້ນກຳລັງອວດອ້າງຕົນເອງ ແລະ ບໍ່ໄດ້ໂອ້ລົມຄວາມຈິງ, ວ່າພວກເຂົາເວົ້ານອກເລື່ອງແລ້ວ. ຕອນທີ່ພວກເຂົາເລີ່ມເວົ້າໃໝ່ໆ, ໃນກຸ່ມອາດຈະບໍ່ພະຍາຍາມເຮັດໃຫ້ພວກເຂົາອັບອາຍທັນທີ, ແຕ່ເມື່ອພວກເຂົາເວົ້າຍາວອອກໄປ, ຜູ້ຄົນກໍເລີ່ມລັງກຽດ ແລະ ບໍ່ເຕັມໃຈທີ່ຈະຟັງຕໍ່ໄປ ແລະ ຮູ້ສຶກວ່າການອ່ານພຣະທຳຂອງພຣະເຈົ້າດ້ວຍຕົນເອງຈະດີກວ່າ. ຖ້າຄົນຜູ້ນັ້ນຍັງເວົ້າຕໍ່ໄປ, ພວກເຂົາກໍຈະລຸກຂຶ້ນ ແລະ ໜີໄປ. ເມື່ອຄົນຜູ້ນັ້ນເຫັນວ່າສະຖານະການປ່ຽນໄປ ແລະ ພວກເຂົາກຳລັງເຮັດໃຫ້ຕົນເອງອັບອາຍ, ພວກເຂົາກໍຈະບໍ່ເວົ້າຕໍ່ໄປ. ການເວົ້ານອກເລື່ອງປະເພດໃດທີ່ໄດ້ສົ່ງອິດທິພົນທີ່ບໍ່ດີຕໍ່ຜູ້ຄົນແລ້ວ, ແຕ່ຜູ້ຄົນກໍຍັງບໍ່ສາມາດເບິ່ງທະລຸໄດ້ວ່າມັນເປັນສິ່ງທີ່ເປັນລົບ ແລະ ແທນທີ່ຈະເປັນແນວນັ້ນ ກໍພັດຖືເອົາເນື້ອໃນທີ່ເວົ້ານອກເລື່ອງນັ້ນເປັນຄວາມຈິງ ແລະ ຕັ້ງໃຈຟັງມັນ? ການເວົ້ານອກເລື່ອງປະເພດນີ້ສາມາດກໍ່ໃຫ້ເກີດການລົບກວນຜູ້ຄົນ ແລະ ຄົນເຮົາຄວນມີການແຍກແຍະຕໍ່ກໍລະນີດັ່ງກ່າວ. ໃຫ້ຍົກຕົວຢ່າງການເວົ້ານອກເລື່ອງປະເພດນີ້ເບິ່ງ. (ເມື່ອຄົນໃດໜຶ່ງບໍ່ໄຕ່ຕອງກ່ຽວກັບຕົນເອງ ຫຼັງຈາກທີ່ຖືກລິຮານ, ແຕ່ພັດສຸມການເວົ້າຂອງຕົນໃສ່ແຕ່ເລື່ອງຄວາມຖືກຕ້ອງ ແລະ ຄວາມຜິດພາດຂອງບັນຫາ, ມັນເຮັດໃຫ້ຈິດໃຈຂອງທຸກຄົນສັບສົນ. ສິ່ງນີ້ບໍ່ພຽງແຕ່ເຮັດໃຫ້ຜູ້ຄົນບໍ່ສາມາດພັດທະນາການແຍກແຍະໄດ້; ແທນທີ່ຈະເປັນແນວນັ້ນ, ຜູ້ຄົນພັດຮູ້ສຶກວ່າສິ່ງທີ່ຄົນຜູ້ນີ້ເວົ້ານັ້ນສອດຄ່ອງກັບຄວາມຈິງ ແລະ ພວກເຂົາເວົ້າຖືກຕ້ອງ. ສິ່ງນີ້ເຮັດໃຫ້ທຸກຄົນເຂົ້າຂ້າງພວກເຂົາ). ໂດຍໃຊ້ຂໍ້ອ້າງໃນການໂອ້ລົມກ່ຽວກັບວິທີຍອມຮັບການຖືກລິຮານ, ພວກເຂົາປົກປ້ອງ ແລະ ແກ້ຕ່າງໃຫ້ຕົນເອງ, ເຮັດໃຫ້ຜູ້ຄົນຄິດວ່າພວກເຂົາຖືກລິຮານຢ່າງບໍ່ເປັນທຳ, ເຮັດໃຫ້ຜູ້ຄົນເຂົ້າຂ້າງ ແລະ ເຫັນໃຈພວກເຂົາ ແລະ ນອກຈາກນັ້ນ, ຍັງເຮັດໃຫ້ຜູ້ຄົນຊື່ນຊົມຄວາມສາມາດຂອງພວກເຂົາໃນການອ່ອນນ້ອມ ແລະ ຍອມຮັບການຖືກລິຮານພາຍໃຕ້ສະຖານະການດັ່ງກ່າວ. ສິ່ງນີ້ເປັນການນຳພາຜູ້ຄົນຢ່າງຜິດໆ; ມັນເປັນກໍລະນີຂອງການເວົ້ານອກເລື່ອງໂດຍເຈດຕະນາ ແລະ ຕັ້ງໃຈ, ເຊິ່ງບໍ່ພຽງແຕ່ເຮັດໃຫ້ຜູ້ຟັງບໍ່ສາມາດອ່ອນນ້ອມເມື່ອປະເຊີນກັບການລິຮານ ແລະ ບໍ່ສາມາດຍອມຮັບການລິຮານ ແລະ ໄຕ່ຕອງ ແລະ ຮູ້ຈັກຕົນເອງ, ແຕ່ແທນທີ່ຈະເປັນແນວນັ້ນ ພັດເຮັດໃຫ້ພວກເຂົາລະແວງ ແລະ ຕໍ່ຕ້ານການຖືກລິຮານ. ການໂອ້ລົມເຊັ່ນນັ້ນບໍ່ໄດ້ຊ່ວຍໃຫ້ຜູ້ຄົນເຂົ້າໃຈຄວາມສຳຄັນຂອງການຖືກລິຮານ, ວິທີທີ່ຜູ້ຄົນຄວນມີທັດສະນະຄະຕິທີ່ຖືກຕ້ອງເມື່ອປະເຊີນກັບການລິຮານ, ວິທີຍອມຮັບມັນ ແລະ ວິທີປະຕິບັດ. ແທນທີ່ຈະເປັນແນວນັ້ນ, ມັນນຳພາຜູ້ຄົນໃຫ້ເລືອກວິທີອື່ນໃນການຈັດການກັບການລິຮານ, ເປັນວິທີທີ່ບໍ່ແມ່ນການປະຕິບັດຄວາມຈິງ ແລະ ບໍ່ແມ່ນການກະທຳຕາມຫຼັກການຄວາມຈິງ, ແຕ່ເປັນສິ່ງທີ່ເຮັດໃຫ້ຜູ້ຄົນມີເລ່ຫຼ່ຽມຫຼາຍຂຶ້ນ. ການໂອ້ລົມເຊັ່ນນັ້ນເຮັດໃຫ້ເກີດການນຳພາຜູ້ຄົນຢ່າງຜິດໆ. ການເວົ້ານອກເລື່ອງໃນເວລາໂອ້ລົມຄວາມຈິງແມ່ນບັນຫາປະເພດໜຶ່ງທີ່ເກີດຂຶ້ນໃນຊີວິດຄຣິສຕະຈັກ. ຖ້າບັນຫາປະເພດນີ້ເຖິງລະດັບຂອງການລົບກວນ ແລະ ການຂັດຂວາງ, ຜູ້ນໍາ ແລະ ຜູ້ເຮັດວຽກຄວນກ້າວຂຶ້ນມາຢຸດຢັ້ງ ແລະ ຈຳກັດມັນ, ໂອ້ລົມ ແລະ ໄຈ້ແຍກມັນ ເພື່ອໃຫ້ຄົນສ່ວນຫຼາຍເຕີບໃຫຍ່ໃນການແຍກແຍະ, ຮຽນຮູ້ຈາກປະສົບການ ແລະ ໄດ້ຮັບບົດຮຽນ.

II. ການເວົ້າຄຳເວົ້າ ແລະ ຫຼັກຄຳສອນເພື່ອນຳພາຜູ້ຄົນຢ່າງຜິດໆ ແລະ ເພື່ອໃຫ້ຄົນອື່ນຍົກຍ້ອງ

ການສະແດງອອກທີສອງຂອງຜູ້ຄົນ, ເຫດການ ແລະ ສິ່ງຕ່າງໆທີ່ກໍ່ໃຫ້ເກີດການຂັດຂວາງ ແລະ ການລົບກວນໃນຊີວິດຄຣິສຕະຈັກກໍຄື ເວລາທີ່ຜູ້ຄົນເວົ້າຄຳເວົ້າ ແລະ ຫຼັກຄຳສອນ ເພື່ອນໍາພາຜູ້ຄົນຢ່າງຜິດໆ ແລະ ເພື່ອໃຫ້ຄົນອື່ນຍົກຍ້ອງ. ໂດຍປົກກະຕິແລ້ວ, ຄົນສ່ວນຫຼາຍກໍອາດຈະເວົ້າຄຳເວົ້າ ແລະ ຫຼັກຄຳສອນ. ຄົນສ່ວນຫຼາຍກໍເຄີຍເຮັດແບບນີ້. ພວກເຮົາຄວນຖືວ່າການທີ່ຄົນໃດໜຶ່ງເວົ້າຄຳເວົ້າ ແລະ ຫຼັກຄຳສອນທີ່ເກີດຂຶ້ນໂດຍທົ່ວໄປນັ້ນ ເປັນຜົນມາຈາກການທີ່ຄົນຜູ້ນັ້ນຍັງເຕີບໂຕບໍ່ເຕັມສ່ວນ ແລະ ຂາດຄວາມເຂົ້າໃຈໃນຄວາມຈິງ. ຕາບໃດທີ່ພວກເຂົາບໍ່ໃຊ້ເວລາຫຼາຍເກີນໄປ, ບໍ່ໄດ້ເຮັດໂດຍເຈດຕະນາ, ບໍ່ຜູກຂາດການສົນທະນາ, ບໍ່ຮຽກຮ້ອງໃຫ້ທຸກຄົນຕາມໃຈເພື່ອໃຫ້ຕົນເອງເວົ້າຕາມອຳເພີໃຈ, ບໍ່ຮຽກຮ້ອງໃຫ້ທຸກຄົນຟັງພວກເຂົາ ແລະ ບໍ່ໄດ້ນໍາພາຄົນອື່ນຢ່າງຜິດໆ ແລະ ພະຍາຍາມໃຫ້ຄົນອື່ນຍົກຍ້ອງ, ສິ່ງນັ້ນກໍບໍ່ຖືວ່າເປັນການຂັດຂວາງ ຫຼື ການລົບກວນ. ເພາະຄົນສ່ວນຫຼາຍຂາດຄວາມຈິງຄວາມເປັນຈິງ, ການເວົ້າຄຳເວົ້າ ແລະ ຫຼັກຄຳສອນຈຶ່ງເປັນເລື່ອງທີ່ເກີດຂຶ້ນທົ່ວໄປຫຼາຍ. ການເວົ້າທີ່ບໍ່ເໝາະສົມເລັກນ້ອຍກໍເປັນສິ່ງທີ່ໃຫ້ອະໄພໄດ້, ສາມາດຍົກໂທດໃຫ້ໄດ້ ແລະ ບໍ່ຖືເປັນເລື່ອງຈິງຈັງເກີນໄປ. ແນວໃດກໍຕາມ, ມີຂໍ້ຍົກເວັ້ນໜຶ່ງ, ນັ້ນກໍຄືເມື່ອຄົນທີ່ເວົ້າຄຳເວົ້າ ແລະ ຫຼັກຄຳສອນນັ້ນມີເຈດຕະນາ. ພວກເຂົາມີເຈດຕະນາເຮັດຫຍັງ? ບໍ່ແມ່ນການເວົ້າຄຳເວົ້າ ແລະ ຫຼັກຄຳສອນທີ່ພວກເຂົາເຮັດໂດຍເຈດຕະນາ, ເພາະພວກເຂົາກໍຂາດຄວາມຈິງຄວາມເປັນຈິງເຊັ່ນກັນ. ການກະທຳຂອງພວກເຂົາ, ເຊັ່ນ: ການເວົ້າຄຳເວົ້າ ແລະ ຫຼັກຄຳສອນ, ການຮ້ອງຄຳຂວັນ ແລະ ການເວົ້າກ່ຽວກັບທິດສະດີ ກໍຄືກັນກັບຄົນອື່ນໆ. ແນວໃດກໍຕາມ, ມີຄວາມແຕກຕ່າງຢ່າງໜຶ່ງຄື: ເມື່ອພວກເຂົາເວົ້າຄຳເວົ້າ ແລະ ຫຼັກຄຳສອນ, ພວກເຂົາຕ້ອງການໃຫ້ຄົນອື່ນຍົກຍ້ອງຢູ່ສະເໝີ ແລະ ຕ້ອງການທຽບຕົນເອງກັບຜູ້ນໍາ ແລະ ຜູ້ເຮັດວຽກ ແລະ ກັບຜູ້ທີ່ສະແຫວງຫາຄວາມຈິງ. ທີ່ໄຮ້ເຫດຜົນຍິ່ງໄປກວ່ານັ້ນກໍຄື ບໍ່ວ່າພວກເຂົາຈະເວົ້າຫຍັງ ຫຼື ເວົ້າແນວໃດ, ເປົ້າໝາຍຂອງພວກເຂົາກໍຄືການດຶງດູດຜູ້ຄົນມາເປັນພວກຂອງຕົນ, ເພື່ອນໍາພາຈິດໃຈຂອງຜູ້ຄົນຢ່າງຜິດໆ, ທັງໝົດກໍເພື່ອໃຫ້ຄົນອື່ນຍົກຍ້ອງ. ຈຸດປະສົງຂອງການສະແຫວງຫາການຍົກຍ້ອງແມ່ນຫຍັງ? ພວກເຂົາປາຖະໜາທີ່ຈະມີສະຖານະ ແລະ ກຽດຕິຍົດໃນຈິດໃຈຂອງຜູ້ຄົນ, ເພື່ອກາຍເປັນບຸກຄົນທີ່ໂດດເດັ່ນ ຫຼື ເປັນຜູ້ນໍາໃນທ່າມກາງຝູງຊົນ, ເພື່ອກາຍເປັນຄົນທີ່ບໍ່ທຳມະດາ ຫຼື ແຕກຕ່າງ, ເພື່ອກາຍເປັນບຸກຄົນພິເສດ, ເປັນຄົນທີ່ຄຳເວົ້າມີສິດອຳນາດ. ສະຖານະການນີ້ແຕກຕ່າງຈາກເຫດການທົ່ວໄປທີ່ຄົນເວົ້າຄຳເວົ້າ ແລະ ຫຼັກຄຳສອນ ແລະ ປະກອບເປັນການຂັດຂວາງ ແລະ ການລົບກວນ. ສິ່ງໃດທີ່ເຮັດໃຫ້ຄົນເຫຼົ່ານີ້ແຕກຕ່າງຈາກຜູ້ທີ່ເວົ້າຄຳເວົ້າ ແລະ ຫຼັກຄຳສອນໃນແບບທີ່ເຫັນໄດ້ທົ່ວໄປ? ມັນຄືຄວາມປາຖະໜາທີ່ຈະເວົ້າຢູ່ຕະຫຼອດເວລາຂອງພວກເຂົາ; ຫາກມີໂອກາດໃດກໍຕາມ, ພວກເຂົາກໍຈະເວົ້າ. ຕາບໃດທີ່ມີການເຕົ້າໂຮມ ຫຼື ມີກຸ່ມຄົນມາເຕົ້າໂຮມກັນ, ຕາບໃດທີ່ພວກເຂົາມີຜູ້ຟັງ, ພວກເຂົາກໍຈະເວົ້າ, ໂດຍມີຄວາມປາຖະໜາທີ່ຈະເວົ້າຢ່າງແຮງກ້າເປັນພິເສດ. ຈຸດປະສົງໃນການເວົ້າຂອງພວກເຂົາບໍ່ແມ່ນເພື່ອແບ່ງປັນຄວາມຄິດໃນໃຈ, ສິ່ງທີ່ໄດ້ຮັບ, ປະສົບການ, ຄວາມເຂົ້າໃຈ ຫຼື ຄວາມຮູ້ແຈ້ງຂອງພວກເຂົາໃຫ້ກັບອ້າຍເອື້ອຍນ້ອງ ເພື່ອສົ່ງເສີມຄວາມເຂົ້າໃຈໃນຄວາມຈິງ ຫຼື ເສັ້ນທາງໃນການປະຕິບັດຄວາມຈິງ. ແທນທີ່ຈະເປັນແນວນັ້ນ, ຈຸດປະສົງຂອງພວກເຂົາກໍຄືການໃຊ້ໂອກາດໃນການເວົ້າຫຼັກຄຳສອນເພື່ອສະແດງຕົນເອງ, ເພື່ອໃຫ້ຄົນອື່ນຮູ້ວ່າພວກເຂົາມີຄວາມຮູ້ກວ້າງຂວາງສໍ່າໃດ, ເພື່ອສະແດງໃຫ້ເຫັນວ່າພວກເຂົາມີສະໝອງ, ມີຄວາມຮູ້ ແລະ ມີການສຶກສາ, ຢູ່ເໜືອຄົນທົ່ວໄປ. ພວກເຂົາຕ້ອງການເປັນທີ່ຮູ້ຈັກໃນຖານະບຸກຄົນທີ່ມີຄວາມສາມາດ, ບໍ່ແມ່ນພຽງແຕ່ຄົນທຳມະດາ. ພວກເຂົາຕ້ອງການໃຫ້ເປັນແບບນັ້ນ ເພື່ອວ່າບໍ່ວ່າຈະມີເລື່ອງໃດກໍຕາມ, ທຸກຄົນຈະຫັນມາຫາພວກເຂົາ ແລະ ປຶກສາພວກເຂົາ. ສຳລັບບັນຫາໃດໆໃນຄຣິສຕະຈັກ ຫຼື ຄວາມຫຍຸ້ງຍາກໃດໆທີ່ອ້າຍເອື້ອຍນ້ອງພົບພໍ້, ພວກເຂົາຕ້ອງການເປັນຄົນທຳອິດທີ່ຄົນອື່ນຄິດເຖິງ; ພວກເຂົາຕ້ອງການໃຫ້ຄົນອື່ນບໍ່ສາມາດເຮັດຫຍັງໄດ້ຫາກປາສະຈາກພວກເຂົາ, ດັ່ງນັ້ນ ຄົນອື່ນຈຶ່ງບໍ່ກ້າຈັດການກັບເລື່ອງໃດໆໂດຍປາສະຈາກພວກເຂົາ, ໂດຍທີ່ທຸກຄົນລໍຖ້າຄຳສັ່ງຂອງພວກເຂົາ. ນີ້ຄືຜົນທີ່ພວກເຂົາປາຖະໜາ. ຈຸດປະສົງຂອງພວກເຂົາໃນການເວົ້າຄຳເວົ້າ ແລະ ຫຼັກຄຳສອນກໍຄືເພື່ອເຮັດໃຫ້ຫຼົງກົນ ແລະ ຄວບຄຸມຜູ້ຄົນ. ສຳລັບພວກເຂົາ, ການເວົ້າຄຳເວົ້າ ແລະ ຫຼັກຄຳສອນເປັນພຽງວິທີການ, ເປັນແນວທາງ; ມັນບໍ່ແມ່ນຍ້ອນພວກເຂົາບໍ່ເຂົ້າໃຈຄວາມຈິງຈຶ່ງເວົ້າຄຳເວົ້າ ແລະ ຫຼັກຄຳສອນ, ແຕ່ແທນທີ່ຈະເປັນແນວນັ້ນ, ຜ່ານການເຮັດເຊັ່ນນັ້ນ, ພວກເຂົາມີຈຸດປະສົງເພື່ອເຮັດໃຫ້ຜູ້ຄົນຊື່ນຊົມພວກເຂົາຈາກໃຈ, ເຄົາລົບນັບຖືພວກເຂົາ ແລະ ເຖິງກັບຢ້ານກົວພວກເຂົາ, ຖືກພວກເຂົາຈຳກັດ ແລະ ຄວບຄຸມ. ການເວົ້າຄຳເວົ້າ ແລະ ຫຼັກຄຳສອນປະເພດນີ້ຈຶ່ງປະກອບເປັນການຂັດຂວາງ ແລະ ການລົບກວນ. ໃນຊີວິດຄຣິສຕະຈັກ, ບຸກຄົນດັ່ງກ່າວຄວນຖືກຈຳກັດ ແລະ ພຶດຕິກຳການເວົ້າຄຳເວົ້າ ແລະ ຫຼັກຄຳສອນນີ້ກໍຄວນຖືກຢຸດຢັ້ງເຊັ່ນກັນ, ບໍ່ຄວນປ່ອຍໃຫ້ດຳເນີນຕໍ່ໄປໂດຍບໍ່ມີການກວດກາ. ບາງຄົນອາດຈະເວົ້າວ່າ “ຄົນເຊັ່ນນີ້ຄວນຖືກຈຳກັດ; ແລ້ວພວກເຂົາຄວນໄດ້ຮັບໂອກາດເວົ້າອີກບໍ?” ຖ້າເວົ້າໃນແງ່ຂອງຄວາມຍຸຕິທຳແລ້ວ, ພວກເຂົາສາມາດໄດ້ຮັບໂອກາດເວົ້າ, ແຕ່ທັນທີທີ່ພວກເຂົາກັບໄປເຮັດນິໄສເກົ່າໃນການອວດອົ່ງ, ພ້ອມກັບຄວາມທະເຍີທະຍານທີ່ກຳລັງຈະລະເບີດຂຶ້ນອີກຄັ້ງ, ກໍຄວນຢຸດພວກເຂົາທັນທີ ເພື່ອເຮັດໃຫ້ພວກເຂົາຮູ້ສຶກຕົວ ແລະ ສະຫງົບລົງ. ຈະຕ້ອງເຮັດແນວໃດຖ້າພວກເຂົາມັກອວດອົ່ງແບບນີ້ຢູ່ເລື້ອຍໆ ແລະ ຄວາມທະເຍີທະຍານຂອງພວກເຂົາກໍຍັງຖືກເປີດເຜີຍຢູ່ເລື້ອຍໆ ແລະ ຄວາມປາຖະໜາຂອງພວກເຂົາກໍຍາກທີ່ຈະລະງັບໄດ້? ພວກເຂົາຄວນຖືກຈຳກັດຢ່າງເດັດຂາດ ແລະ ຫ້າມບໍ່ໃຫ້ເວົ້າ. ຖ້າບໍ່ມີໃຜຢາກຟັງພວກເຂົາເມື່ອພວກເຂົາເວົ້າ ແລະ ນ້ຳສຽງ ແລະ ທ່າທາງຂອງພວກເຂົາ, ສາຍຕາ ແລະ ທ່າທາງປະກອບຂອງພວກເຂົາ ເປັນທີ່ໜ້າລັງກຽດສຳລັບທຸກຄົນທີ່ໄດ້ຍິນ ແລະ ໄດ້ເຫັນ, ແລ້ວມັນກໍເປັນບັນຫາທີ່ຮ້າຍແຮງ. ມັນໄປຮອດຈຸດທີ່ທຸກຄົນເບື່ອໜ່າຍ. ຄົນປະເພດນີ້, ຜູ້ທີ່ມີບົດບາດເປັນຕົວສົມທຽບໃນຄຣິສຕະຈັກ, ບໍ່ຄວນອອກຈາກເວທີໄປບໍ? ເຖິງເວລາແລ້ວທີ່ບົດບາດຂອງພວກເຂົາຈະຕ້ອງຈົບລົງ. ນັ້ນບໍ່ໄດ້ໝາຍຄວາມວ່າພວກເຂົາໄດ້ສຳເລັດການຮັບໃຊ້ແລ້ວບໍ? ຄວນເຮັດແນວໃດເມື່ອພວກເຂົາໄດ້ຮັບໃຊ້ຄັ້ງສຸດທ້າຍແລ້ວ? ພວກເຂົາຄວນຖືກຊຳລະລ້າງອອກໄປ. ທັນທີທີ່ພວກເຂົາເລີ່ມເວົ້າ, ມັນກໍເປັນຄຳເວົ້າເກົ່າໆຂອງພວກເຂົາ, ເຊິ່ງການຈຳກັດກໍບໍ່ສາມາດຢຸດຢັ້ງໄດ້. ທຸກຄົນເບື່ອທີ່ຈະຟັງມັນ. ໃບໜ້າທີ່ໜ້າກຽດຂອງພວກເຂົາ, ໃບໜ້າຂອງຊາຕານ, ຂອງມານຮ້າຍທີ່ຊົ່ວຮ້າຍ ກໍປາກົດອອກມາ. ຄົນເຫຼົ່ານີ້ແມ່ນຄົນປະເພດໃດ? ພວກເຂົາຄືພວກຕໍ່ຕ້ານພຣະຄຣິສ. ຖ້າພວກເຂົາຖືກກຳຈັດອອກໄວເກີນໄປ, ຄົນສ່ວນຫຼາຍກໍຈະມີແນວຄິດ ແລະ ບໍ່ເຊື່ອໃນໃຈ ແລະ ເວົ້າວ່າ “ເຮືອນຂອງພຣະເຈົ້າຂາດຄວາມຮັກ, ກຳຈັດຄົນໃດໜຶ່ງອອກໂດຍບໍ່ແມ່ນແຕ່ໃຫ້ພວກເຂົາຢູ່ໃນໄລຍະສັງເກດການ, ໂດຍບໍ່ປະໂອກາດໃຫ້ພວກເຂົາກັບໃຈເລີຍ. ພວກເຂົາພຽງແຕ່ເວົ້າຄຳເວົ້າສອງສາມຄຳຂອງຄົນນອກ, ເປີດໂປງອຸປະນິໄສທີ່ເສື່ອມຊາມເລັກນ້ອຍ ແລະ ອວດດີໜ້ອຍໜຶ່ງ, ແຕ່ເຈດຕະນາຂອງພວກເຂົາກໍບໍ່ໄດ້ຊົ່ວຮ້າຍ. ມັນບໍ່ຍຸຕິທຳທີ່ຈະປະຕິບັດຕໍ່ພວກເຂົາແບບນີ້”. ແນວໃດກໍຕາມ, ເມື່ອຄົນສ່ວນຫຼາຍສາມາດແຍກແຍະ ແລະ ເບິ່ງທະລຸແກ່ນແທ້ຂອງຄົນຊົ່ວຊ້າໄດ້, ແລ້ວມັນເໝາະສົມບໍທີ່ຈະປ່ອຍໃຫ້ຄົນຊົ່ວຊ້າດັ່ງກ່າວສືບຕໍ່ການກະທຳຜິດຢ່າງບໍ່ຢັ້ງຄິດ, ການຂັດຂວາງ ແລະ ການລົບກວນໃນຄຣິສຕະຈັກຕໍ່ໄປ? (ບໍ່ເໝາະສົມ). ມັນບໍ່ຍຸຕິທຳຕໍ່ອ້າຍເອື້ອຍນ້ອງທຸກຄົນ. ໃນກໍລະນີດັ່ງກ່າວ, ການກຳຈັດພວກເຂົາອອກກໍເປັນການແກ້ໄຂບັນຫາ. ເມື່ອພວກເຂົາໄດ້ຮັບໃຊ້ເປັນຄັ້ງສຸດທ້າຍ ແລະ ຄົນສ່ວນຫຼາຍກໍສາມາດແຍກແຍະພວກເຂົາໄດ້, ຄົນສ່ວນຫຼາຍກໍຈະບໍ່ຄັດຄ້ານເມື່ອເຈົ້າກຳຈັດພວກເຂົາອອກ, ພວກເຂົາຈະບໍ່ຈົ່ມວ່າ ຫຼື ເຂົ້າໃຈພຣະເຈົ້າຜິດ. ຖ້າຍັງມີຄົນທີ່ປົກປ້ອງພວກເຂົາຢູ່, ເຈົ້າກໍສາມາດເວົ້າໄດ້ວ່າ: “ຄົນຜູ້ນັ້ນໄດ້ກະທຳຄວາມຊົ່ວຫຼາຍຢ່າງໃນຄຣິສຕະຈັກ. ພວກເຂົາໄດ້ຖືກກຳນົດລັກສະນະວ່າເປັນຜູ້ຕໍ່ຕ້ານພຣະຄຣິສ ແລະ ຖືກກຳຈັດອອກໄປແລ້ວ. ແຕ່ເຈົ້າຍັງເຫັນໃຈພວກເຂົາຫຼາຍ; ເຈົ້າຍັງຄິດເຖິງຄວາມເມດຕາທີ່ພວກເຂົາໄດ້ສະແດງຕໍ່ເຈົ້າ ແລະ ມາປົກປ້ອງພວກເຂົາ. ເຈົ້າຊ່າງອາລົມອ່ອນໄຫວເກີນໄປ ແລະ ເຈົ້າກໍຂາດຫຼັກການຢ່າງສິ້ນເຊີງ. ຜົນທີ່ຈະຕາມມາຂອງສິ່ງນີ້ແມ່ນຫຍັງ? ຄວາມຊ່ວຍເຫຼືອເລັກນ້ອຍຈາກພວກເຂົາ, ແລ້ວເຈົ້າກໍບໍ່ສາມາດລືມມັນໄດ້; ບໍ່ວ່າພວກເຂົາຈະເວົ້າຫຍັງ, ເຈົ້າກໍເຊື່ອຟັງຢ່າງຈິງຈັງ, ໂດຍປາຖະໜາທີ່ຈະຕອບແທນພວກເຂົາຢູ່ສະເໝີ. ຕອນນີ້ພວກເຂົາຖືກກຳຈັດອອກໄປແລ້ວ. ເຈົ້າຢາກໄປນຳພວກເຂົາບໍ? ຖ້າເຈົ້າປາຖະໜາທີ່ຈະຖືກກຳຈັດອອກເຊັ່ນກັນ, ກໍໃຫ້ເປັນໄປຕາມນັ້ນ”. ນີ້ແມ່ນວິທີທີ່ເໝາະສົມໃນການຈັດການກັບສະຖານະການບໍ? ເມື່ອຮອດຈຸດນີ້, ມັນກໍເໝາະສົມແລ້ວ. ຖ້າຄົນປະເພດນີ້ເວົ້າຄຳເວົ້າ ແລະ ຫຼັກຄຳສອນ ເພື່ອນໍາພາຄົນອື່ນຢ່າງຜິດໆຢູ່ສະເໝີ, ລົບກວນຜູ້ຄົນຈົນທົນບໍ່ໄຫວ ຈົນພວກເຂົາບໍ່ຢາກມາຮ່ວມການເຕົ້າໂຮມອີກຕໍ່ໄປ, ນີ້ບໍ່ແມ່ນຍ້ອນວ່າຜູ້ນໍາ ແລະ ຜູ້ເຮັດວຽກດ້ານຊາ ແລະ ສະໝອງທື້, ຂາດການແຍກແຍະ ແລະ ບໍ່ສາມາດຈັດການກັບຄົນເຫຼົ່ານີ້ໄດ້ທັນເວລາບໍ? ນີ້ຄືການບໍ່ສາມາດເຮັດວຽກຂອງຕົນໄດ້, ເປັນຄວາມລົ້ມເຫຼວໃນການປະຕິບັດໜ້າທີ່ຮັບຜິດຊອບຂອງຕົນ.

ມາຮອດຕອນນີ້, ຄົນສ່ວນຫຼາຍກໍມີການແຍກແຍະໃນລະດັບໜຶ່ງຕໍ່ພວກຕໍ່ຕ້ານພຣະຄຣິສທີ່ເວົ້າຄຳເວົ້າ ແລະ ຫຼັກຄຳສອນ. ນອກຈາກວ່າພວກເຂົາຈະບໍ່ສະແດງຕົວ, ທັນທີທີ່ພວກເຂົາເປີດເຜີຍຕົວ, ສະແດງອອກໂດຍສະເພາະເຈາະຈົງຢ່າງພຽງພໍໃນຫຼາຍໆວິທີ ແລະ ການສະແດງອອກຕ່າງໆຂອງພວກເຂົາກໍພຽງພໍໃຫ້ຜູ້ຄົນລະບຸໄດ້ວ່າພວກເຂົາເປັນພວກຕໍ່ຕ້ານພຣະຄຣິສ, ແລ້ວກໍບໍ່ຄວນມີການຊັກຊ້າ ຫຼື ລັງເລອີກຕໍ່ໄປ. ພວກເຂົາຄວນຖືກຈຳກັດ ແລະ ແຍກອອກທັນທີ. ຖ້າການຮັບໃຊ້ຂອງພວກເຂົາບໍ່ມີຄຸນຄ່າອີກຕໍ່ໄປ, ພວກເຂົາກໍຄວນຖືກກຳຈັດອອກທັນທີ. ມັນງ່າຍທີ່ຈະແຍກແຍະພວກຕໍ່ຕ້ານພຣະຄຣິສທີ່ໜ້າຊື່ໃຈຄົດເຊັ່ນນີ້, ຜູ້ທີ່ເວົ້າຄຳເວົ້າ ແລະ ຫຼັກຄຳສອນ, ເພາະຄົນປະເພດນີ້ເປັນພວກຕໍ່ຕ້ານພຣະຄຣິສຢ່າງເຫັນໄດ້ຊັດເຈນ. ພຽງແຕ່ວ່າຜູ້ຕໍ່ຕ້ານພຣະຄຣິສປະເພດນີ້ຕ້ອງການນໍາພາຜູ້ຄົນຢ່າງຜິດໆຢູ່ສະເໝີ ໂດຍການໃຊ້ໂອກາດໃນການເວົ້າຄຳເວົ້າ ແລະ ຫຼັກຄຳສອນ ເພື່ອບັນລຸເປົ້າໝາຍໃນການກຳອຳນາດຂອງພວກເຂົາ. ນີ້ແມ່ນວິທີໜຶ່ງທີ່ພວກຕໍ່ຕ້ານພຣະຄຣິສສະແດງອອກ ແລະ ມັນກໍແຍກແຍະໄດ້ງ່າຍ. ຫົວຂໍ້ນີ້ໄດ້ຖືກໂອ້ລົມກັນມາພຽງພໍແລ້ວກ່ອນໜ້ານີ້, ສະນັ້ນ ຈະບໍ່ອະທິບາຍລະອຽດຢູ່ທີ່ນີ້. ສະຫຼຸບແລ້ວ, ຜູ້ນໍາ ແລະ ຜູ້ເຮັດວຽກຄວນເອົາໃຈໃສ່ຄົນປະເພດນີ້ຢ່າງໃກ້ຊິດ, ທຳຄວາມເຂົ້າໃຈ ແລະ ກຳແໜ້ນການເຄື່ອນໄຫວ, ຄວາມຄິດ ແລະ ທັດສະນະຂອງພວກເຂົາ, ພ້ອມທັງແຜນການ ແລະ ການກະທຳຂອງພວກເຂົາ ແລະ ຄຳເວົ້າທີ່ຜິດພາດທີ່ພວກເຂົາເຜີຍແຜ່ ໂດຍທັນທີ ແລະ ຢ່າງຖືກຕ້ອງ ແລະ ຈັດການກັບພວກເຂົາຕາມນັ້ນໂດຍທັນທີ. ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ສະນັ້ນ, ຢ່າງໜ້ອຍທີ່ສຸດ, ຜູ້ນໍາ ແລະ ຜູ້ເຮັດວຽກຄວນມີຄວາມກະຕືລືລົ້ນທາງດ້ານຈິດວິນຍານ ແລະ ລະອຽດຮອບຄອບໃນໜ້າວຽກນີ້, ບໍ່ແມ່ນດ້ານຊາ ແລະ ໂງ່ຈ້າ. ຖ້າຜູ້ຕໍ່ຕ້ານພຣະຄຣິສນໍາພາຫຼາຍຄົນຢ່າງຜິດໆ ໂດຍການເວົ້າຄຳເວົ້າ ແລະ ຫຼັກຄຳສອນໃນລະຫວ່າງການເຕົ້າໂຮມ ແລະ ຜູ້ນໍາຄຣິສຕະຈັກຍັງບໍ່ຮັບຮູ້ວ່າພວກເຂົາເປັນຜູ້ຕໍ່ຕ້ານພຣະຄຣິສ ແລະ ບໍ່ສາມາດເປີດໂປງ ແລະ ຈັດການກັບພວກເຂົາໄດ້ທັນທີ, ນີ້ກໍຄືຄວາມລົ້ມເຫຼວໃນການປະຕິບັດໜ້າທີ່ຮັບຜິດຊອບຂອງຕົນ. ຖ້າຫຼາຍຄົນໄດ້ຖືກນໍາພາຢ່າງຜິດໆໂດຍພວກຕໍ່ຕ້ານພຣະຄຣິສແລ້ວ ແລະ ພວກເຂົາເຫັນວ່າການເຕົ້າໂຮມບໍ່ມີຄວາມໝາຍເມື່ອພວກເຂົາບໍ່ໄດ້ຍິນພວກຕໍ່ຕ້ານພຣະຄຣິສເວົ້າຄຳເວົ້າ ແລະ ຫຼັກຄຳສອນຢູ່ທີ່ນັ້ນ ແລະ ດັ່ງນັ້ນຈຶ່ງບໍ່ເຕັມໃຈທີ່ຈະເຂົ້າຮ່ວມການເຕົ້າໂຮມ ຫຼື ເຖິງກັບບໍ່ເຕັມໃຈທີ່ຈະກິນ ແລະ ດື່ມພຣະທຳຂອງພຣະເຈົ້າ ແລະ ຟັງຄຳເທດສະໜາ, ໂດຍມັກຟັງພວກຕໍ່ຕ້ານພຣະຄຣິສເທດສະໜາຫຼາຍກວ່າ, ຖ້າຜູ້ນໍາຄຣິສຕະຈັກພຽງແຕ່ຮັບຮູ້ຄວາມຮ້າຍແຮງຂອງສະຖານະການ ແລະ ເລີ່ມລົງມືຈັດການ ແລະ ພິກສະຖານະການ ເມື່ອຜູ້ຄົນໄດ້ຖືກນໍາພາຢ່າງຜິດໆ ແລະ ຖືກຄວບຄຸມໂດຍພວກຕໍ່ຕ້ານພຣະຄຣິສເຖິງຂະໜາດນີ້, ສິ່ງນີ້ກໍຈະກໍ່ໃຫ້ເກີດຄວາມຊັກຊ້າຢ່າງຫຼວງຫຼາຍ! ທາງເຂົ້າຂອງຊີວິດຂອງຜູ້ທີ່ພຣະເຈົ້າເລືອກຫຼາຍຄົນຈະໄດ້ຮັບຄວາມເສຍຫາຍຍ້ອນຄວາມດ້ານຊາ ແລະ ສະໝອງທື້ຂອງຜູ້ນໍາປອມດັ່ງກ່າວ. ເມື່ອພວກຕໍ່ຕ້ານພຣະຄຣິສຖືກໄຈ້ແຍກ, ຖືກແຍກແຍະ ແລະ ຖືກກຳຈັດອອກ, ບາງຄົນອາດຈະຖືກນໍາພາຢ່າງຜິດໆ ແລະ ຕິດຕາມພວກເຂົາ. ບາງຄົນອາດຈະເຖິງຂັ້ນເວົ້າ ວ່າ “ຖ້າເຈົ້າກຳຈັດພວກເຂົາອອກ, ພວກເຮົາກໍຈະບໍ່ເຊື່ອໃນພຣະເຈົ້າອີກຕໍ່ໄປ. ຖ້າເຈົ້າເຮັດໃຫ້ພວກເຂົາອອກໄປ, ພວກເຮົາກໍຈະອອກໄປທັງໝົດ!” ເມື່ອຮອດຈຸດນີ້, ມັນກໍເຫັນໄດ້ຊັດເຈນຢ່າງສິ້ນເຊີງວ່າຜູ້ນໍາຄຣິສຕະຈັກບໍ່ໄດ້ເຮັດວຽກງານຕົວຈິງໃດໆເລີຍ, ເຊິ່ງເປັນຄວາມລົ້ມເຫຼວທີ່ຮ້າຍແຮງໃນການປະຕິບັດໜ້າທີ່ຮັບຜິດຊອບຂອງຕົນ.

ໃນຊີວິດຄຣິສຕະຈັກ, ສິ່ງທຳອິດທີ່ຜູ້ນໍາ ແລະ ຜູ້ເຮັດວຽກຕ້ອງເຮັດກໍຄືການກຳສະພາວະຂອງບຸກຄົນຕ່າງໆ. ພວກເຂົາຕ້ອງສັງເກດ ແລະ ທຳຄວາມເຂົ້າໃຈຢ່າງລະມັດລະວັງວ່າສະມາຊິກແຕ່ລະຄົນຂອງຄຣິສຕະຈັກໄດ້ເດີນຕາມເສັ້ນທາງໃດ ແລະ ອຸປະນິໄສ-ແກ່ນແທ້ຂອງພວກເຂົາເປັນແນວໃດຜ່ານການພົວພັນ ແລະ ຄົ້ນພົບ ແລະ ລະບຸໂດຍທັນທີ ແລະ ຢ່າງຖືກຕ້ອງວ່າໃຜກຳລັງເດີນຕາມເສັ້ນທາງຂອງຜູ້ຕໍ່ຕ້ານພຣະຄຣິສ ແລະ ໃຜມີແກ່ນແທ້ຂອງຜູ້ຕໍ່ຕ້ານພຣະຄຣິສ. ຈາກນັ້ນ, ພວກເຂົາຄວນສຸມໃສ່ບຸກຄົນເຫຼົ່ານີ້, ເອົາໃຈໃສ່ພວກເຂົາຢ່າງໃກ້ຊິດ ແລະ ທຳຄວາມເຂົ້າໃຈ ແລະ ກຳແໜ້ນທັດສະນະ ແລະ ຄຳເວົ້າທີ່ພວກເຂົາເຜີຍແຜ່ໂດຍທັນທີ ແລະ ພວກເຂົາກຳລັງກະກຽມດຳເນີນການຫຍັງຢູ່ໃນປັດຈຸບັນ. ເມື່ອພວກເຂົາຕ້ອງການນໍາພາຜູ້ຄົນຢ່າງຜິດໆ ແລະ ເຮັດໃຫ້ຕິດກັບ ແລະ ຄວບຄຸມພວກເຂົາ, ຜູ້ນໍາ ແລະ ຜູ້ເຮັດວຽກຄວນລຸກຂຶ້ນຢຸດຢັ້ງພວກເຂົາໂດຍໄວ, ແທນທີ່ຈະລໍຖ້າຢ່າງບໍ່ມີປະຕິກິລິຍາ. ຖ້າເຈົ້າລໍຖ້າຈົນກວ່າພຣະເຈົ້າຈະເປີດເຜີຍພວກເຂົາ ຫຼື ຈົນກວ່າອ້າຍເອື້ອຍນ້ອງຈະຖືກນໍາພາຢ່າງຜິດໆ ຫຼື ຈົນກວ່າອ້າຍເອື້ອຍນ້ອງຈະມີຄວາມເຂົ້າໃຈ ແລະ ການແຍກແຍະຕໍ່ພວກເຂົາກ່ອນຈຶ່ງເປີດໂປງພວກຕໍ່ຕ້ານພຣະຄຣິສ, ນັ້ນກໍຈະເຮັດໃຫ້ເລື່ອງຊັກຊ້າໄປແລ້ວ. ສະນັ້ນ, ໃນການປ້ອງກັນພວກຕໍ່ຕ້ານພຣະຄຣິສ, ຜູ້ນໍາ ແລະ ຜູ້ເຮັດວຽກຄວນລິເລີ່ມປະຕິບັດຢ່າງຕັ້ງໜ້າ ແລະ ກະກຽມລ່ວງໜ້າ. ຂັ້ນຕອນທຳອິດກໍຄືການສົ່ງເສີມ ແລະ ເພາະປູກຜູ້ທີ່ຂ້ອນຂ້າງຊື່ຕົງ ແລະ ສາມາດສະແຫວງຫາຄວາມຈິງໄດ້; ນັ້ນກໍຄື, ການຫົດນໍ້າ ແລະ ສະໜອງໃຫ້ຜູ້ທີ່ຮັບບົດບາດນໍາພາໃນວຽກງານຕ່າງໆຢ່າງເໝາະສົມ ແລະ ເພາະປູກພວກເຂົາໃຫ້ເປັນເສົາຄໍ້າໃນຄຣິສຕະຈັກ. ມີພຽງວິທີນີ້ເທົ່ານັ້ນທີ່ວຽກງານຕ່າງໆຂອງຄຣິສຕະຈັກຈະສາມາດດຳເນີນໄປຢ່າງລ່ຽນໄຫຼ ແລະ ບໍ່ມີອຸປະສັກ ແລະ ວຽກງານພຣະກິດຕິຄຸນກໍສາມາດສືບຕໍ່ເຜີຍແຜ່ອອກໄປ. ບໍ່ວ່າມັນຈະເປັນຫຍັງກໍຕາມ, ຖ້າວຽກງານໃດຂາດຜູ້ນໍາທີ່ດີ, ວຽກງານນັ້ນກໍຈະດຳເນີນໄປໄດ້ຍາກຫຼາຍ. ການສະແດງອອກຫຼັກຂອງການຕໍ່ຕ້ານພຣະເຈົ້າຂອງພວກຕໍ່ຕ້ານພຣະຄຣິສກໍຄືການນໍາພາຜູ້ທີ່ພຣະເຈົ້າເລືອກຢ່າງຜິດໆໃຫ້ຕິດຕາມພວກເຂົາ ເພື່ອຂັດຂວາງ ແລະ ລົບກວນທຸກໆວຽກງານໃນເຮືອນຂອງພຣະເຈົ້າ. ໃນຄຣິສຕະຈັກໜຶ່ງ, ສິ່ງທຳອິດທີ່ພວກຕໍ່ຕ້ານພຣະຄຣິສຕັ້ງເປົ້າຈະເຮັດກໍຄືການທຳຮ້າຍຜູ້ທີ່ມີຄວາມຮູ້ສຶກຍຸຕິທຳ ແລະ ຜູ້ທີ່ຮັບບົດບາດນໍາພາໃນວຽກງານຕ່າງໆ. ພວກເຂົາດຶງດູດຜູ້ທີ່ພວກເຂົາສາມາດນໍາພາຢ່າງຜິດໆ ແລະ ຄວບຄຸມໄດ້ມາເປັນພວກຂອງຕົນ ແລະ ໃສ່ຮ້າຍ, ວາງກັບດັກ ແລະ ໂຄນລົ້ມຜູ້ທີ່ພວກເຂົາບໍ່ສາມາດນໍາພາຢ່າງຜິດໆ ຫຼື ຄວບຄຸມໄດ້ ແລະ ໃນທີ່ສຸດກໍກຳຈັດພວກເຂົາອອກ. ສິ່ງນີ້ເປັນການປູທາງໃຫ້ພວກຕໍ່ຕ້ານພຣະຄຣິສຄວບຄຸມຄຣິສຕະຈັກ. ພວກເຂົາໂຄນລົ້ມບຸກຄົນສຳຄັນຈຳນວນໜຶ່ງທີ່ສາມາດສະແຫວງຫາຄວາມຈິງໄດ້ກ່ອນ; ຄົນສ່ວນຫຼາຍທີ່ເຫຼືອກໍແມ່ນໄຫຼໄປຕາມລົມ. ຫຼັງຈາກນັ້ນ, ມັນກໍຈະງ່າຍຂຶ້ນຫຼາຍສຳລັບພວກເຂົາທີ່ຈະຈັດການກັບຜູ້ນໍາ ແລະ ຜູ້ເຮັດວຽກໂດຍສະເພາະ. ໂດຍປາສະຈາກການຮ່ວມມື ແລະ ການຊ່ວຍເຫຼືອຂອງຜູ້ທີ່ສະແຫວງຫາຄວາມຈິງ, ຜູ້ນໍາ ແລະ ຜູ້ເຮັດວຽກກໍກຳລັງຕໍ່ສູ້ຢ່າງລຳພັງເປັນຫຼັກໂດຍບໍ່ມີຜູ້ຊ່ວຍເຫຼືອ. ເຈົ້າຢູ່ໃນທີ່ແຈ້ງ, ໃນຂະນະທີ່ພວກຕໍ່ຕ້ານພຣະຄຣິສລີ້ຊ່ອນຢູ່ໃນຄວາມມືດ, ພ້ອມທີ່ຈະລອບຍິງທະນູໃສ່, ໃສ່ຮ້າຍ, ວາງກັບດັກ ແລະ ໝິ່ນປະໝາດເຈົ້າໄດ້ທຸກເວລາ, ໂຄ່ນເຈົ້າຈົນລົ້ມລົງກັບພື້ນຈົນເຈົ້າບໍ່ສາມາດລຸກຂຶ້ນໄດ້. ຈາກນັ້ນ ພວກຕໍ່ຕ້ານພຣະຄຣິສກໍຊອກຫາຄົນມາຢຽບຢໍ່າຊໍ້າເຕີມເຈົ້າໃນຂະນະທີ່ເຈົ້າລົ້ມຢູ່, ເຮັດໃຫ້ເຈົ້າໝົດກຳລັງໃຈ ແລະ ສິ້ນຫວັງຢ່າງສິ້ນເຊີງ. ສະນັ້ນ, ມັນຈຶ່ງຍາກຫຼາຍທີ່ຈະແກ້ໄຂບັນຫາຂອງພວກຕໍ່ຕ້ານພຣະຄຣິສໄດ້ຢ່າງທົ່ວເຖິງ ຖ້າຜູ້ທີ່ສະແຫວງຫາຄວາມຈິງບໍ່ຮ່ວມມືກັນຕໍ່ສູ້ກັບພວກເຂົາ. ໃນຊີວິດຄຣິສຕະຈັກ, ສິ່ງທຳອິດທີ່ຜູ້ນໍາ ແລະ ຜູ້ເຮັດວຽກຕ້ອງເຮັດກໍຄືການຮັກສາຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ. ຫາກມີຄົນຊົ່ວຊ້າເຫຼົ່ານີ້ທີ່ເດີນຕາມເສັ້ນທາງຂອງພວກຕໍ່ຕ້ານພຣະຄຣິສຢູ່, ຊີວິດຄຣິສຕະຈັກກໍຈະບໍ່ມີຜົນດີ, ມັນຈະບໍ່ສາມາດເຂົ້າສູ່ເສັ້ນທາງທີ່ຖືກຕ້ອງໄດ້ຢ່າງງ່າຍດາຍ ແລະ ຄົນສ່ວນຫຼາຍກໍຈະຖືກລົບກວນ ແລະ ໄດ້ຮັບອິດທິພົນຢູ່ເລື້ອຍໆ. ສະນັ້ນ, ການຄົ້ນພົບ, ການທຳຄວາມເຂົ້າໃຈ, ການກຳແໜ້ນ ແລະ ການຊີ້ຕົວຄົນຊົ່ວຊ້າ, ພວກຕໍ່ຕ້ານພຣະຄຣິສ ແລະ ຜູ້ທີ່ເດີນຕາມເສັ້ນທາງຂອງພວກຕໍ່ຕ້ານພຣະຄຣິສ ຈຶ່ງເປັນໜ້າວຽກທຳອິດ ແລະ ສຳຄັນທີ່ສຸດສຳລັບຜູ້ນໍາ ແລະ ຜູ້ເຮັດວຽກທີ່ຈະຕ້ອງປະຕິບັດກ່ຽວກັບຊີວິດຄຣິສຕະຈັກ. ມີພຽງແຕ່ການຈຳກັດ ຫຼື ກຳຈັດຄົນເຫຼົ່ານີ້ອອກເທົ່ານັ້ນຈຶ່ງຈະສາມາດຮັກສາຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກໄວ້ໄດ້. ຖ້າພວກເຂົາບໍ່ຖືກຈຳກັດ ແລະ ຖືກປ່ອຍໃຫ້ກະທຳການຕາມອຳເພີໃຈ ແລະ ກໍ່ໃຫ້ເກີດການລົບກວນ, ວຽກງານຕ່າງໆຂອງຄຣິສຕະຈັກກໍຈະຢຸດສະງັກ. ເນື່ອງຈາກຄົນສ່ວນຫຼາຍຂາດການແຍກແຍະຕໍ່ພວກເຂົາ ແລະ ບໍ່ສາມາດເບິ່ງທະລຸແກ່ນແທ້ຂອງພວກເຂົາໄດ້ ແລະ ເຖິງກັບຖືກລົບກວນ ແລະ ຖືກນໍາພາຢ່າງຜິດໆໂດຍຄວາມຄິດ ແລະ ທັດສະນະທີ່ຜິດພາດຕ່າງໆຂອງພວກເຂົາ, ມັນຈຶ່ງເປັນເລື່ອງຍາກສຳລັບຜູ້ທີ່ພຣະເຈົ້າເລືອກທີ່ຈະເຂົ້າສູ່ເສັ້ນທາງທີ່ຖືກຕ້ອງ ແລະ ເຂົ້າສູ່ຄວາມເປັນຈິງແຫ່ງຄວາມຈິງໃນຊີວິດຄຣິສຕະຈັກ. ໃນຊ່ວງເວລານີ້, ຖ້າຊີວິດຄຣິສຕະຈັກເປັນປົກກະຕິດີ, ຜູ້ທີ່ພຣະເຈົ້າເລືອກໄດ້ຮັບຜົນປະໂຫຍດ ແລະ ມີຄວາມຄືບໜ້າໃນການກິນ ແລະ ດື່ມພຣະທຳຂອງພຣະເຈົ້າ ແລະ ການໂອ້ລົມຄວາມຈິງ ແລະ ໃນທີ່ສຸດພວກເຂົາກໍມີທາງເຂົ້າຂອງຊີວິດ ແລະ ຄວາມຈິງຄວາມເປັນຈິງຢູ່ແດ່, ແຕ່ແລ້ວພວກເຂົາກໍຖືກນໍາພາຢ່າງຜິດໆ ແລະ ຖືກລົບກວນໂດຍພວກຕໍ່ຕ້ານພຣະຄຣິສທີ່ເວົ້າຄຳເວົ້າ ແລະ ຫຼັກຄຳສອນ, ແລ້ວບໍ່ພຽງແຕ່ພວກເຂົາຈະສູນເສຍການຢັ່ງຮູ້ທີ່ບໍລິສຸດ ແລະ ຄວາມເຂົ້າໃຈທີ່ແທ້ຈິງທີ່ພວກເຂົາຫາກໍໄດ້ຮັບໄປ, ແຕ່ພວກເຂົາຍັງຮັບເອົາຄຳສອນນອກຮີດ ແລະ ຄຳເວົ້າທີ່ຜິດພາດທີ່ຟັງແລ້ວໜ້າເຊື່ອຖືເຂົ້າມາຫຼາຍຢ່າງ, ພວກເຂົາກໍຈະກັບມາສັບສົນອີກຄັ້ງຢ່າງໄວວາ, ປຽບເໝືອນສີພາຍທີ່ຖືກກະແສນໍ້າພັດກັບຄືນຕອນທີ່ພວກເຂົາຢຸດພາຍ, ເຊິ່ງເປັນເລື່ອງທີ່ໜ້າລຳບາກໃຈຫຼາຍ. ການຈະເລີນເຕີບໂຕທາງຊີວິດຂອງຄົນເຮົາບໍ່ແມ່ນເລື່ອງງ່າຍ; ອາດຈະໃຊ້ເວລາຫຼາຍປີກວ່າຈະເຫັນຄວາມຄືບໜ້າເລັກນ້ອຍ, ເຊິ່ງຊ້າເປັນພິເສດ. ມັນເປັນເລື່ອງຍາກທີ່ຜູ້ຄົນຈະໄດ້ມາເຊິ່ງຄວາມເຕີບໂຕທີ່ພວກເຂົາມີຢູ່ນັ້ນ, ມັນບໍ່ໄດ້ມາໂດຍງ່າຍ. ຜ່ານການນໍາພາຢ່າງຜິດໆ ແລະ ການລົບກວນຂອງພວກຕໍ່ຕ້ານພຣະຄຣິສ, ການຢັ່ງຮູ້ອັນບໍລິສຸດທີ່ຜູ້ຄົນມີຢູ່ກໍສູນເສຍໄປ. ສິ່ງທີ່ຮ້າຍແຮງຍິ່ງໄປກວ່ານັ້ນກໍຄື ຫຼັງຈາກການລົບກວນໂດຍຊາຕານ ແລະ ພວກຕໍ່ຕ້ານພຣະຄຣິສ, ຜູ້ຄົນກໍເຕັມໄປດ້ວຍປັດຊະຍາຂອງຊາຕານ, ເລ່ກົນ ແລະ ກົນອຸບາຍຂອງຊາຕານ ແລະ ພິດທີ່ຊາຕານປູກຝັງໄວ້ໃນຕົວພວກເຂົາ. ສິ່ງເຫຼົ່ານີ້ບໍ່ພຽງແຕ່ບໍ່ຊ່ວຍໃຫ້ຜູ້ຄົນຮູ້ຈັກ ແລະ ອ່ອນນ້ອມຕໍ່ພຣະເຈົ້າ, ແຕ່ກົງກັນຂ້າມ, ມັນເຮັດໃຫ້ຜູ້ຄົນເກີດມີແນວຄິດ ແລະ ຄວາມເຂົ້າໃຈຜິດຕໍ່ພຣະເຈົ້າ ແລະ ຫ່າງເຫີນຈາກພຣະອົງ, ເຮັດໃຫ້ອຸປະນິໄສທີ່ເສື່ອມຊາມຂອງຜູ້ຄົນຮ້າຍແຮງຍິ່ງຂຶ້ນ, ເຮັດໃຫ້ພວກເຂົາສາມາດທໍລະຍົດຕໍ່ພຣະເຈົ້າໄດ້ຫຼາຍຂຶ້ນ. ຜົນທີ່ຈະຕາມມາຂອງສິ່ງນີ້ແມ່ນຮ້າຍແຮງຫຼາຍ. ບອກເຮົາມາເບິ່ງວ່າ, ເມື່ອປະເຊີນກັບຜົນຕາມມາທີ່ຮ້າຍແຮງເຊັ່ນນີ້, ມັນຈຳເປັນບໍທີ່ຈະຕ້ອງຢຸດຢັ້ງ ແລະ ຈຳກັດຜູ້ທີ່ນໍາພາຜູ້ຄົນຢ່າງຜິດໆດ້ວຍຄຳເວົ້າ ແລະ ຫຼັກຄຳສອນ? ນີ້ບໍ່ແມ່ນໜ້າວຽກທີ່ສຳຄັນທີ່ຜູ້ນໍາຄຣິສຕະຈັກຄວນປະຕິບັດບໍ? (ແມ່ນແລ້ວ). ສະນັ້ນ, ການຈຳກັດຄົນຊົ່ວຊ້າ ແລະ ຜູ້ບໍ່ເຊື່ອຈຶ່ງເປັນໜ້າວຽກທີ່ສຳຄັນສຳລັບຄຣິສຕະຈັກ. ບາງຄົນເວົ້າວ່າ “ຂ້ອຍບໍ່ມີການແຍກແຍະ. ຂ້ອຍບໍ່ຮູ້ວ່າຈະເຮັດແນວໃດ”. ທີ່ຈິງແລ້ວ, ຕາບໃດທີ່ເຈົ້າມີຄວາມຕັັງໃຈ, ສັງເກດຢ່າງລະມັດລະວັງ ແລະ ກວດສອບເຈດຕະນາ ແລະ ແຮງຈູງໃຈຂອງຜູ້ຄົນຢູ່ສະເໝີ, ເຈົ້າກໍຈະພັດທະນາການແຍກແຍະຂຶ້ນເທື່ອລະໜ້ອຍ. ຜູ້ບໍ່ເຊື່ອ ແລະ ຄົນຊົ່ວຊ້າເຫຼົ່ານີ້, ທັນທີທີ່ພວກເຂົາສະແດງຕົວອອກມາ, ພວກເຂົາກໍມີເຈດຕະນາ ແລະ ແຮງຈູງໃຈຂອງຕົນເອງ, ທັງໝົດກໍເພື່ອເຮັດໃຫ້ຜູ້ຄົນນັບຖື ແລະ ບູຊາພວກເຂົາ ແລະ ເພື່ອໃຫ້ຜູ້ຄົນຟັງສິ່ງທີ່ພວກເຂົາເວົ້າ. ຖ້າເຈົ້າສາມາດຮັບຮູ້ເຈດຕະນາ ແລະ ແຮງຈູງໃຈຂອງພວກເຂົາໄດ້, ນີ້ກໍຖືວ່າມີການແຍກແຍະຢູ່ແດ່ແລ້ວ. ຖ້າເຈົ້າບໍ່ແນ່ໃຈ, ເຈົ້າກໍສາມາດໂອ້ລົມກ່ຽວກັບເລື່ອງນີ້ກັບບາງຄົນທີ່ຂ້ອນຂ້າງເຂົ້າໃຈຄວາມຈິງ. ໃນດ້ານໜຶ່ງ, ໃນລະຫວ່າງການໂອ້ລົມ ເຈົ້າສາມາດຕັດສິນໃຈໄດ້ຜ່ານຄວາມຈິງທີ່ທຸກຄົນເຂົ້າໃຈ ແລະ ຫຼັກຖານທີ່ເປັນຈິງຕ່າງໆທີ່ກຳແໜ້ນໄວ້. ໃນອີກດ້ານໜຶ່ງ, ເຈົ້າສາມາດໄດ້ຮັບການຢືນຢັນກ່ຽວກັບເລື່ອງນີ້ ຜ່ານຄວາມສະຫວ່າງ ແລະ ການຊີ້ນໍາຂອງພຣະເຈົ້າ ແລະ ແສງສະຫວ່າງທີ່ພຣະເຈົ້າປະທານໃຫ້ໃນລະຫວ່າງການໂອ້ລົມ, ເພື່ອຢືນຢັນວ່າບຸກຄົນທີ່ກ່າວເຖິງນັ້ນເປັນຜູ້ຕໍ່ຕ້ານພຣະຄຣິສແທ້ ຫຼື ບໍ່ ແລະ ເປັນຄົນທີ່ຄວນຖືກຈຳກັດແທ້ ຫຼື ບໍ່. ຜ່ານການໂອ້ລົມ, ຖ້າທຸກຄົນໄດ້ຮັບການຢືນຢັນ ແລະ ເຫັນດີເປັນເອກະພາບກັນໂດຍກ່າວວ່າບຸກຄົນນີ້ເປັນຜູ້ຕໍ່ຕ້ານພຣະຄຣິສທີ່ຄວນຖືກຈຳກັດແທ້, ຫຼັງຈາກທີ່ໄດ້ມີຄວາມເຫັນເປັນເອກະພາບກັນກັບອ້າຍເອື້ອຍນ້ອງ ແລະ ທຸກຄົນກໍມີທັດສະນະຄະຕິດຽວກັນແລ້ວ, ຂັ້ນຕອນຕໍ່ໄປສຳລັບຜູ້ນໍາ ແລະ ຜູ້ເຮັດວຽກກໍຄືຈັດການ ແລະ ກຳຈັດບຸກຄົນນີ້ອອກໂດຍໄວຕາມຫຼັກການຄວາມຈິງ. ນີ້ຄືຫຼັກການ. ເມື່ອຜູ້ຄົນເຂົ້າໃຈຫຼັກການນີ້ແລ້ວ, ພວກເຂົາກໍຄວນເຮັດວຽກງານຕົວຈິງ, ເຊິ່ງໝາຍເຖິງການປະຕິບັດໜ້າທີ່ຮັບຜິດຊອບຂອງຕົນ ແລະ ຈົງຮັກພັກດີ. ການເຂົ້າໃຈຫຼັກການບໍ່ແມ່ນເພື່ອເອົາໄວ້ເທດສະໜາ ຫຼື ເພື່ອຕື່ມໃສ່ໃນຫົວຂອງເຈົ້າ, ແຕ່ເພື່ອເອົາໄປນຳໃຊ້ໃນວຽກງານຕົວຈິງໃນໜ້າທີ່ຂອງເຈົ້າ. ໃນວຽກງານຕົວຈິງ, ການເຂົ້າໃຈຫຼັກການຊ່ວຍໃຫ້ເຈົ້າສາມາດປະຕິບັດໜ້າທີ່ຮັບຜິດຊອບ ແລະ ພັນທະຂອງເຈົ້າໄດ້ດີຂຶ້ນ ແລະ ຄົບຖ້ວນຫຼາຍຂຶ້ນ. ດັ່ງນັ້ນ, ນີ້ກໍເປັນສ່ວນໜຶ່ງຂອງວຽກງານຂອງຜູ້ນໍາ ແລະ ຜູ້ເຮັດວຽກເຊັ່ນກັນ. ເພື່ອຮັກສາຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ ແລະ ເພື່ອໃຫ້ອ້າຍເອື້ອຍນ້ອງສາມາດດຳລົງຊີວິດຄຣິສຕະຈັກໄດ້ຢ່າງປົກກະຕິ ແລະ ເຂົ້າສູ່ຄວາມຈິງທັງໝົດທີ່ພຣະເຈົ້າຕ້ອງການ, ເມື່ອພວກຕໍ່ຕ້ານພຣະຄຣິສທີ່ເວົ້າຄຳເວົ້າ ແລະ ຫຼັກຄຳສອນປາກົດຕົວ, ຜູ້ນໍາ ແລະ ຜູ້ເຮັດວຽກຄວນເປັນຜູ້ທຳອິດທີ່ລຸກຂຶ້ນຢຸດຢັ້ງ ແລະ ຈຳກັດພວກເຂົາ. ສຳລັບພວກຕໍ່ຕ້ານພຣະຄຣິສທີ່ເວົ້າຄຳເວົ້າ ແລະ ຫຼັກຄຳສອນ, ມັນບໍ່ແມ່ນການຈຳກັດພວກເຂົາພຽງເພາະພວກເຂົາເວົ້າສິ່ງທີ່ຜິດພຽງສອງສາມຢ່າງ. ຖ້າການສັງເກດການໃນໄລຍະຍາວ ຫຼື ຄຳຕິຊົມຂອງຄົນສ່ວນຫຼາຍ ແລະ ການສະແດງອອກທີ່ສະເພາະເຈາະຈົງຂອງພວກເຂົາພຽງພໍທີ່ຈະກຳນົດໄດ້ວ່າພວກເຂົາເປັນຄົນປະເພດຜູ້ຕໍ່ຕ້ານພຣະຄຣິສແທ້, ແລ້ວຜູ້ນໍາ ແລະ ຜູ້ເຮັດວຽກກໍຄວນອອກມາຢຸດຢັ້ງ ແລະ ຈຳກັດພວກເຂົາ ແລະ ບໍ່ຄວນປ່ອຍໃຫ້ພວກເຂົາດຳເນີນຕໍ່ໄປໂດຍບໍ່ມີການກວດສອບ. ການປ່ອຍປະລະເລີຍພວກເຂົາກໍເທົ່າກັບການປ່ອຍໃຫ້ມານຮ້າຍ, ຊາຕານ, ວິນຍານສົກກະປົກ ແລະ ວິນຍານຊົ່ວຮ້າຍທ່ຽວອາລະວາດໃນຄຣິສຕະຈັກ, ເຊິ່ງໝາຍຄວາມວ່າຜູ້ນໍາ ແລະ ຜູ້ເຮັດວຽກດັ່ງກ່າວກຳລັງລະເລີຍຕໍ່ໜ້າທີ່ຮັບຜິດຊອບຂອງຕົນ, ເຊິ່ງໂດຍເນື້ອແທ້ແລ້ວກໍຄືການເຮັດວຽກໃຫ້ຊາຕານ. ການໂອ້ລົມກ່ຽວກັບບັນຫາປະເພດທີສອງກ່ຽວກັບການຂັດຂວາງ ແລະ ການລົບກວນໃນຊີວິດຄຣິສຕະຈັກກໍຈົບລົງພຽງເທົ່ານີ້.

III. ການລົມເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວ

ຕໍ່ໄປ, ໃຫ້ພວກເຮົາໂອ້ລົມກັນກ່ຽວກັບຂໍ້ທີສາມ: ການລົມເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວ. ບັນຫາເຫຼົ່ານີ້ມີຢູ່ໃນຂໍ້ທີສາມທີ່ພວກເຮົາຈະໂອ້ລົມກັນ ເຊິ່ງເຫັນໄດ້ຊັດເຈນວ່າບໍ່ຄວນເກີດຂຶ້ນໃນຊີວິດຄຣິສຕະຈັກ. ເມື່ອດຳລົງຊີວິດຄຣິສຕະຈັກ, ຜູ້ຄົນມາກິນ ແລະ ດື່ມພຣະທຳຂອງພຣະເຈົ້າ, ແບ່ງປັນພຣະທຳຂອງພຣະເຈົ້າ, ໂອ້ລົມຄວາມຈິງ ແລະ ໂອ້ລົມຄຳພະຍານຈາກປະສົບການສ່ວນຕົວຂອງພວກເຂົາ ໃນຂະນະທີ່ຍັງສະແຫວງຫາເຈດຕະນາຂອງພຣະເຈົ້າ ແລະ ສະແຫວງຫາຄວາມເຂົ້າໃຈຄວາມຈິງ. ສະນັ້ນ, ບັນຫາຕ່າງໆ ເຊັ່ນ: ການລົມເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວໃນຊີວິດຄຣິສຕະຈັກ ຄວນຖືກຢຸດຢັ້ງ ແລະ ຈຳກັດບໍ? (ແມ່ນແລ້ວ). ບາງຄົນເວົ້າວ່າ: “ທັກທາຍກັນກໍບໍ່ໄດ້ບໍ? ຖ້າຄົນສອງຄົນຂ້ອນຂ້າງສະໜິດກັນ ແລະ ຮູ້ຈັກກັນຢູ່ແລ້ວ ແລະ ພວກເຂົາພົບກັນໃນລະຫວ່າງຊີວິດຄຣິສຕະຈັກ ແລະ ລົມກັນຈັກໜ້ອຍ, ນັ້ນແມ່ນການລົມເລື່ອງຄອບຄົວບໍ? ສິ່ງນີ້ຄວນຖືກຈຳກັດຄືກັນບໍ?”. ຂໍ້ທີສາມໝາຍເຖິງບັນຫາປະເພດນີ້ບໍ? (ບໍ່ແມ່ນ). ເຫັນໄດ້ຊັດວ່າ ບໍ່ແມ່ນ. ຖ້າແມ່ນແຕ່ການທັກທາຍຕາມມາລະຍາດແບບງ່າຍໆ ຍັງຕ້ອງຖືກຈຳກັດ, ແລ້ວຄົນກໍຈະຢ້ານທີ່ຈະເວົ້າ ເມື່ອພວກເຂົາພົບກັນໃນອະນາຄົດ. ຂໍ້ທີສາມ ຄື: ການລົມເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວ, ເຖິງແມ່ນວ່າຈະມີພຽງແຕ່ສາມປະໂຫຍກກໍຕາມ, ແຕ່ບັນຫາທີ່ສາມປະໂຫຍກນີ້ກ່າວເຖິງນັ້ນ ບໍ່ແມ່ນການທັກທາຍ ຫຼື ການເວົ້າລົມຕາມມາລະຍາດແບບທຳມະດາ. ພວກມັນແມ່ນການກະທຳອັນຊົ່ວຮ້າຍທີ່ສາມາດຂັດຂວາງ, ລົບກວນ ແລະ ເຮັດໃຫ້ຊີວິດຄຣິສຕະຈັກເສຍຫາຍໄດ້. ເນື່ອງຈາກສິ່ງເຫຼົ່ານີ້ປະກອບເປັນການຂັດຂວາງ ແລະ ການລົບກວນແລ້ວ, ມັນຄຸ້ມຄ່າທີ່ຈະໂອ້ລົມກັນ. ຄວນໂອ້ລົມກັນກ່ຽວກັບຫຍັງ? ຄວນໂອ້ລົມກັນວ່າ: ບັນຫາ, ຄຳເວົ້າ, ການກະທຳ, ຄຳປາໄສ, ພຶດຕິກຳ ແລະ ການວາງຕົວແບບໃດແດ່ຂອງຜູ້ຄົນ ທີ່ສາມາດໄປເຖິງຂັ້ນຂັດຂວາງ ແລະ ລົບກວນວຽກງານຂອງຄຣິສຕະຈັກໄດ້. ໃຫ້ພວກເຮົາຍົກຕົວຢ່າງທີ່ສະເພາະເຈາະຈົງມາເບິ່ງ ເພື່ອຈະໄດ້ຮູ້ວ່າບັນຫາເຫຼົ່ານີ້ຮ້າຍແຮງ ຫຼື ບໍ່, ພວກມັນປະກອບເປັນການຂັດຂວາງ ແລະ ການລົບກວນ ຫຼື ບໍ່ ແລະ ມັນຄວນຖືກຢຸດຢັ້ງ ແລະ ຈຳກັດ ຫຼື ບໍ່.

ໃນຊີວິດຄຣິສຕະຈັກ, ບາງຄົນມັກຈະເວົ້າກ່ຽວກັບເລື່ອງເລັກໆນ້ອຍໆໃນຄອບຄົວ ແລະ ແນວຄິດ ແລະ ຄວາມຄິດຂອງຕົນເອງ ຄືກັບວ່າມັນເປັນຫົວຂໍ້ຫຼັກໃນການສົນທະນາ. ນາງເວົ້າວ່າ: “ຕອນນີ້ສັງຄົມມືດມົນຫຼາຍ; ມັນເມື່ອຍຫຼາຍທີ່ຕ້ອງພົວພັນ ແລະ ອາໄສຢູ່ທ່າມກາງພວກຜູ້ບໍ່ມີຄວາມເຊື່ອ. ພວກຜູ້ບໍ່ມີຄວາມເຊື່ອສາມາດເຮັດໄດ້ທຸກຢ່າງ; ມັນເກີນຈະທົນໄດ້ແທ້ໆ!”. ແລ້ວອ້າຍເອື້ອຍນ້ອງບາງຄົນກໍເວົ້າວ່າ: “ພວກເຮົາເຊື່ອໃນພຣະເຈົ້າ; ບໍ່ວ່າພວກເຮົາຈະພົບພໍ້ກັບສະຖານະການໃດກໍຕາມ, ພວກເຮົາຕ້ອງສາມາດແຍກແຍະ ແລະ ສະແຫວງຫາຄວາມຈິງ ແລະ ແນວທາງແຫ່ງການປະຕິບັດ. ຖ້າເຈົ້າດຳລົງຊີວິດແບບນີ້, ເຈົ້າກໍຈະບໍ່ຮູ້ສຶກອິດເມື່ອຍ”. ແຕ່ນາງກໍເວົ້າວ່າ: “ພຣະທຳຂອງພຣະເຈົ້າແມ່ນຄວາມຈິງ ແຕ່ມັນບໍ່ແມ່ນສິ່ງທີ່ແກ້ໄຂໄດ້ທຸກບັນຫາ. ຂ້ອຍກັງວົນວ່າສາມີຂອງຂ້ອຍກຳລັງມີຊູ້ ແລະ ມັນກໍກາຍເປັນເລື່ອງຈິງ, ລາວໄປພົບຄົນທີ່ໜຸ່ມກວ່າ ແລະ ງາມກວ່າຂ້ອຍ. ແລ້ວຂ້ອຍຈະໃຊ້ຊີວິດຕໍ່ໄປແນວໃດ?”. ເມື່ອເວົ້າຈາແບບນີ້ໄປເລື້ອຍໆ, ນາງກໍເລີ່ມຮ້ອງໄຫ້ຢ່າງໂສກເສົ້າ. ການເວົ້າແບບນີ້ຂອງນາງໄດ້ປຸກຄວາມໂສກເສົ້າຂອງຄົນອື່ນໆບາງຄົນ. ບາງຄົນທີ່ປະສົບບັນຫາຄ້າຍຄືກັນກໍຮູ້ສຶກເຫັນໃຈນາງ, ຈຶ່ງເວົ້າຖືກຄໍກັນທັນທີ ແລະ ເລີ່ມລົມກັນຢູ່ບ່ອນນັ້ນ. ໃນລະຫວ່າງການເຕົ້າໂຮມສອງຊົ່ວໂມງ, ນາງໄດ້ໂອ້ລົມຢ່າງລະອຽດວ່າ ນາງກັບສາມີຜິດຖຽງກັນແນວໃດຫຼັງຈາກທີ່ລາວມີຊູ້, ນາງພະຍາຍາມຄິດຫາວິທີໂອນຍ້າຍຊັບສິນຮ່ວມກັນຂອງພວກເຂົາແນວໃດ, ນາງໄດ້ປຶກສາທະນາຍຄວາມແນວໃດ ເພື່ອຫຼີກລ່ຽງການສູນເສຍຫຼັງຈາກການຢ່າຮ້າງ ແລະ ເລື່ອງອື່ນໆອີກຫຼາຍຢ່າງ. ນີ້ແມ່ນ ປະເພດຫົວຂໍ້ທີ່ຄວນນຳມາໂອ້ລົມກັນໃນຊີວິດຄຣິສຕະຈັກບໍ? (ບໍ່ແມ່ນ). ຖ້າເລື່ອງຄອບຄົວຂອງເຈົ້າຍັງບໍ່ໄດ້ຮັບການແກ້ໄຂໃນຕອນນີ້ ແລະ ເຈົ້າບໍ່ມີສະມາທິໃນການເຂົ້າຮ່ວມການເຕົ້າໂຮມ, ທາງທີ່ດີກໍບໍ່ຄວນມາ. ສະຖານທີ່ເຕົ້າໂຮມຂອງຄຣິສຕະຈັກບໍ່ແມ່ນບ່ອນສຳລັບໃຫ້ເຈົ້າລະບາຍຄວາມຄຽດແຄ້ນສ່ວນຕົວ, ທັງບໍ່ແມ່ນບ່ອນສຳລັບລົມເລື່ອງຄອບຄົວ. ຖ້າເຈົ້າກຳລັງປະເຊີນກັບຄວາມຫຍຸ້ງຍາກຢູ່ເຮືອນ ແລະ ເຈົ້າບໍ່ຢາກຖືກຜູກມັດ, ຖືກລະງັບ ຫຼື ຖືກຈຳກັດໂດຍບັນຫາເຫຼົ່ານີ້ ແລະ ເຈົ້າຢາກສະແຫວງຫາຄວາມຈິງເພື່ອເຂົ້າໃຈເຈດຕະນາຂອງພຣະເຈົ້າ ແລະ ຢາກປ່ອຍວາງສິ່ງທັງໝົດນີ້, ແລ້ວເຈົ້າກໍສາມາດໂອ້ລົມກ່ຽວກັບບັນຫາຂອງພວກເຈົ້າໂດຍຫຍໍ້ໃນລະຫວ່າງການເຕົ້າໂຮມ ເພື່ອໃຫ້ອ້າຍເອື້ອຍນ້ອງສາມາດໂອ້ລົມຄວາມຈິງເພື່ອຊ່ວຍເຈົ້າ. ສິ່ງນີ້ສາມາດຊ່ວຍໃຫ້ເຈົ້າເຂົ້າໃຈເຈດຕະນາຂອງພຣະເຈົ້າ ແລະ ກາຍເປັນຄົນເຂັ້ມແຂງ, ບໍ່ຖືກຈຳກັດໂດຍບັນຫາເຫຼົ່ານີ້, ກ້າວອອກຈາກຄວາມຄິດລົບ ແລະ ຄວາມອ່ອນແອ ແລະ ເລືອກເສັ້ນທາງທີ່ຖືກຕ້ອງ ແລະ ເໝາະສົມທີ່ສຸດສຳລັບເຈົ້າ. ເລື່ອງນີ້ຕ່າງຫາກທີ່ເຈົ້າຄວນໂອ້ລົມກັນ. ແນວໃດກໍຕາມ, ຖ້າເຈົ້ານຳເອົາເລື່ອງເລັກໆນ້ອຍໆທີ່ໜ້າເບື່ອເຫຼົ່ານີ້ຈາກບ້ານຂອງເຈົ້າເຂົ້າມາໃນຊີວິດຄຣິສຕະຈັກເພື່ອລະບາຍອອກມາ ແລະ ປ່າວປະກາດ ແລະ ຍ້ອນຄວາມເກງໃຈ, ຄົນສ່ວນໃຫຍ່ບໍ່ໄດ້ຢຸດຢັ້ງ ຫຼື ຂັດຈັງຫວະເຈົ້າ, ແຕ່ພຽງແຕ່ຕ້ອງທົນຟັງ ແລະ ບັງຄັບຕົນເອງໃຫ້ຟັງເຈົ້າເວົ້າເລື່ອງເລັກໆນ້ອຍໆທີ່ໜ້າເບື່ອເຫຼົ່ານີ້, ສິ່ງນີ້ເໝາະສົມບໍ? ນີ້ແມ່ນການສະແດງຄວາມຮັກບໍ? ນີ້ແມ່ນການອົດທົນ ແລະ ໃຈເຢັນບໍ? ພຶດຕິກຳແບບນີ້ຂອງເຈົ້າໄດ້ກໍ່ໃຫ້ເກີດການລົບກວນຕໍ່ຊີວິດຄຣິສຕະຈັກແລ້ວ. ໃຜທີ່ທົນທຸກຈາກເລື່ອງນີ້? ແມ່ນຜູ້ທີ່ພຣະເຈົ້າເລືອກນັ້ນເອງ. ໂດຍສະເພາະໃນສະພາບແວດລ້ອມຂອງຈີນແຜ່ນດິນໃຫຍ່ບ່ອນທີ່ການເຕົ້າໂຮມບໍ່ແມ່ນເລື່ອງງ່າຍ ແລະ ຜູ້ທີ່ເຊື່ອຕ້ອງໄດ້ຫຼົບຊ່ອນຢູ່ທົ່ວທຸກແຫ່ງ, ເຖິງກັບຕ້ອງໄດ້ນັດໝາຍກັນລ່ວງໜ້າ, ຖ້າຫາກມີຄົນມາລະບາຍເລື່ອງເລັກໆນ້ອຍໆທີ່ໜ້າເບື່ອໃນຄອບຄົວທັງໝົດເຫຼົ່ານີ້ຢູ່ສະຖານທີ່ເຕົ້າໂຮມເພື່ອໃຫ້ທຸກຄົນໄດ້ຍິນ ແລະ ມີຄຳເຫັນ, ສິ່ງນີ້ເໝາະສົມບໍ? ຄົນສ່ວນໃຫຍ່ມາເຕົ້າໂຮມກັນເພື່ອເຂົ້າໃຈຄວາມຈິງ ແລະ ເຈດຕະນາຂອງພຣະເຈົ້າ, ບໍ່ແມ່ນເພື່ອມາຟັງເລື່ອງເລັກໆນ້ອຍໆທີ່ໜ້າເບື່ອເຫຼົ່ານີ້, ບໍ່ແມ່ນເພື່ອມາຟັງເຈົ້າລົມເລື່ອງຄອບຄົວ. ບາງຄົນເວົ້າວ່າ: “ຂ້ອຍບໍ່ມີຄົນອື່ນທີ່ສະໜິດສະໜົມນຳ, ແລ້ວມັນຜິດບ່ອນໃດທີ່ຈະເວົ້າກັບອ້າຍເອື້ອຍນ້ອງກ່ຽວກັບເລື່ອງເຫຼົ່ານັ້ນ?” ເຈົ້າອາດຈະເວົ້າເຖິງພວກມັນໄດ້, ແຕ່ຕ້ອງເບິ່ງກາລະເທສະ. ນອກເວລາເຕົ້າໂຮມ, ຕາບໃດທີ່ອີກຝ່າຍເຕັມໃຈທີ່ຈະຮັບຟັງ, ເຈົ້າກໍສາມາດເວົ້າກ່ຽວກັບເລື່ອງເຫຼົ່ານັ້ນໄດ້; ນັ້ນແມ່ນອິດສະລະຂອງເຈົ້າ ແລະ ເຮືອນຂອງພຣະເຈົ້າຈະບໍ່ຈຳກັດເຈົ້າ. ແນວໃດກໍຕາມ, ການທີ່ເຈົ້າເລືອກເວົ້າເລື່ອງດັ່ງກ່າວໃນຕອນນີ້ແມ່ນບໍ່ຖືກທີ່ຖືກເວລາ. ນີ້ແມ່ນໃນຊີວິດຄຣິສຕະຈັກ, ໃນລະຫວ່າງເວລາເຕົ້າໂຮມ ແລະ ການເວົ້າຈາບໍ່ຢຸດຂອງເຈົ້າກ່ຽວກັບເລື່ອງຄອບຄົວໄດ້ລົບກວນອ້າຍເອື້ອຍນ້ອງຢູ່ຕະຫຼອດ ແລະ ຄວນຖືກຈຳກັດ. ນີ້ບໍ່ແມ່ນກົດລະບຽບບໍ? ນີ້ແມ່ນກົດລະບຽບແທ້ໆ. ການບໍ່ເຂົ້າໃຈກົດລະບຽບແມ່ນຍອມຮັບບໍ່ໄດ້ແທ້ໆ, ເພາະມັນສາມາດນຳໄປສູ່ການກະທຳສິ່ງທີ່ບໍ່ມີເຫດຜົນ ແລະ ກໍ່ໃຫ້ເກີດການລົບກວນຄົນອື່ນໄດ້. ພຶດຕິກຳ, ຄຳເວົ້າ ແລະ ການວາງຕົວທີ່ກໍ່ໃຫ້ເກີດການລົບກວນຄວນຖືກຈຳກັດ; ນີ້ແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ພ້ອມທັງເປັນຄວາມຮັບຜິດຊອບຂອງອ້າຍເອື້ອຍນ້ອງທຸກຄົນ. ບາງຄົນປົກກະຕິແລ້ວບໍ່ຄ່ອຍມີຫຍັງຈະໂອ້ລົມໃນການເຕົ້າໂຮມ, ແຕ່ເມື່ອໃດກໍຕາມທີ່ມີບັນຫາເກີດຂຶ້ນໃນຊີວິດຄອບຄົວຂອງພວກເຂົາ, ພວກເຂົາກໍຈະລະບາຍເລື່ອງເລັກໆນ້ອຍໆທີ່ໜ້າເບື່ອເຫຼົ່ານີ້ໃຫ້ຄົນອື່ນຟັງ. ຄົນອື່ນມີພັນທະທີ່ຈະຕ້ອງຟັງບໍ? ພວກເຂົາມີພັນທະທີ່ຈະຕ້ອງຕັດສິນຄວາມຖືກຜິດໃຫ້ເຈົ້າບໍ? ພວກເຂົາບໍ່ມີພັນທະເຊັ່ນນັ້ນ. ເລື່ອງເຫຼົ່ານັ້ນແມ່ນເລື່ອງສ່ວນຕົວຂອງເຈົ້າ ແລະ ເຈົ້າຄວນຈັດການມັນດ້ວຍຕົນເອງ; ເຈົ້າບໍ່ຄວນນຳເອົາເລື່ອງສ່ວນຕົວຂອງເຈົ້າມາເວົ້າໃນລະຫວ່າງເວລາເຕົ້າໂຮມ. ສິ່ງນີ້ຂັດກັບກົດລະບຽບ ແລະ ບໍ່ມີເຫດຜົນ ແລະ ພຶດຕິກຳດັ່ງກ່າວຄວນຖືກຈຳກັດ.

ລູກຂອງບາງຄົນເຂົ້າຮຽນມະຫາວິທະຍາໄລ ແລະ ພວກເຂົາກໍເລີ່ມກັງວົນກ່ຽວກັບອະນາຄົດຂອງລູກ, ຊອກຫາເສັ້ນສາຍໃຫ້ພວກເຂົາ, ຄຸ້ນຄິດຢູ່ຕະຫຼອດວ່າ: “ຄອບຄົວຂອງພວກເຮົາບໍ່ມີໃຜເປັນເຈົ້າໜ້າທີ່ລັດຖະບານ; ລູກຊາຍຂອງຂ້ອຍຈະຊອກວຽກປະເພດໃດໄດ້ຫຼັງຈາກຮຽນຈົບມະຫາວິທະຍາໄລ? ແລ້ວອະນາຄົດຂອງລາວເດ? ລາວຈະສາມາດລ້ຽງດູຂ້ອຍໃນຍາມເຖົ້າແກ່ໄດ້ບໍ? ຂ້ອຍຕ້ອງຫາທາງເພື່ອຮັບປະກັນວ່າລາວຈະມີວຽກດີໆເຮັດຫຼັງຈາກຮຽນຈົບ”. ເມື່ອເຂົ້າຮ່ວມການເຕົ້າໂຮມ, ພວກເຂົາກໍເວົ້າວ່າ: “ລູກຊາຍຂອງຂ້ອຍເຊື່ອຟັງຫຼາຍ. ລາວບໍ່ພຽງແຕ່ສະໜັບສະໜູນຄວາມເຊື່ອຂອງຂ້ອຍໃນພຣະເຈົ້າ, ແຕ່ລາວຍັງຢາກເຊື່ອຫຼັງຈາກຮຽນຈົບມະຫາວິທະຍາໄລ. ແນວໃດກໍຕາມ, ມີເລື່ອງໜຶ່ງຄື ເຖິງແມ່ນວ່າພວກເຮົາຈະເຊື່ອໃນພຣະເຈົ້າ, ພວກເຮົາກໍຍັງຕ້ອງຫາລ້ຽງຊີບແມ່ນບໍ່? ຂ້ອຍບໍ່ຮູ້ວ່າລາວຈະສາມາດຊອກວຽກປະເພດໃດໄດ້ຫຼັງຈາກຮຽນຈົບ. ຕອນນີ້ວຽກຫຍັງແດ່ທີ່ໄດ້ເງິນດີ? ເອື້ອຍນ້ອງ...ເອີຍ, ຂ້ອຍໄດ້ຍິນວ່າສາມີຂອງເຈົ້າເປັນຜູ້ຈັດການ. ລາວມີຊ່ອງທາງຊ່ວຍເຫຼືອໄດ້ບໍ່? ລູກຊາຍຂອງຂ້ອຍມີການສຶກສາ, ລາວໄດ້ເຫັນໂລກກວ້າງ, ລາວມີຄວາມສາມາດດີກວ່າຂ້ອຍ ແລະ ລາວກໍເກັ່ງຄອມພິວເຕີ; ລາວສາມາດປະຕິບັດໜ້າທີ່ໃນເຮືອນຂອງພຣະເຈົ້າໄດ້ໃນອະນາຄົດ. ແຕ່ຕອນນີ້, ເລື່ອງການຊອກວຽກຕ້ອງໄດ້ຮັບການແກ້ໄຂກ່ອນ; ມັນຄົງຈະລຳບາກສຳລັບລາວ ຖ້າລາວບໍ່ສາມາດຊອກວຽກໄດ້”. ທຸກຄັ້ງທີ່ພວກເຂົາມາເຕົ້າໂຮມ, ພວກເຂົາກໍຈະຍົກເລື່ອງເຫຼົ່ານີ້ຂຶ້ນມາເວົ້າ ແລະ ການເວົ້າລົມກໍດຳເນີນໄປຢ່າງບໍ່ມີທີ່ສິ້ນສຸດ. ພວກເຂົາເບິ່ງວ່າໃຜອາດຈະເຫັນໃຈພວກເຂົາ ແລ້ວກໍເລີ່ມສ້າງສາຍສຳພັນກັບຄົນເຫຼົ່ານັ້ນ. ໃນລະຫວ່າງການເຕົ້າໂຮມ, ພວກເຂົາພະຍາຍາມເຂົ້າໃກ້ຄົນພວກຄົນເຫຼົ່ານັ້ນ, ເຮັດໃນສິ່ງທີ່ພວກເຂົາມັກ ແລະ ເຖິງກັບໃຫ້ຂອງຂວັນ, ບາງຄັ້ງກໍເອົາອາຫານແຊບໆມາໃຫ້ ຫຼື ຊື້ຂອງເລັກໆນ້ອຍໆໃຫ້ພວກເຂົາ. ນີ້ບໍ່ແມ່ນການສ້າງສາຍສຳພັນສ່ວນຕົວ ແລະ ການປູທາງບໍ? ຈຸດປະສົງຂອງການປູທາງແມ່ນຫຍັງ? ກໍຄືການໃຊ້ຄົນອື່ນຈັດການເລື່ອງສ່ວນຕົວຂອງພວກເຂົາ ເພື່ອບັນລຸເປົ້າໝາຍຂອງຕົນເອງ. ໃນລະຫວ່າງການເຕົ້າໂຮມ, ພວກເຂົາບໍ່ເຕັມໃຈທີ່ຈະຟັງອ້າຍເອື້ອຍນ້ອງແບ່ງປັນຄຳພະຍານຈາກປະສົບການຂອງພວກເຂົາ, ພວກເຂົາບໍ່ສົນໃຈວຽກງານໃດໆທີ່ເຮືອນຂອງພຣະເຈົ້າຈັດແຈງໃຫ້ພວກເຂົາ ແລະ ພວກເຂົາກໍບໍ່ເຕັມໃຈທີ່ຈະຟັງອ້າຍເອື້ອຍນ້ອງທີ່ພະຍາຍາມຊ່ວຍເຫຼືອ ແລະ ແນະນຳພວກເຂົາກ່ຽວກັບສະພາວະຂອງພວກເຂົາ. ພວກເຂົາມີຄວາມກະຕືລືລົ້ນເປັນພິເສດພຽງແຕ່ເລື່ອງການຊອກວຽກໃຫ້ລູກຊາຍ, ເວົ້າກ່ຽວກັບມັນຢ່າງບໍ່ມີທີ່ສິ້ນສຸດ. ພວກເຂົາບໍ່ພຽງແຕ່ເວົ້າກັບໃຜກໍຕາມທີ່ພວກເຂົາເຫັນ ແຕ່ຍັງເວົ້າໃນລະຫວ່າງການເຕົ້າໂຮມອີກດ້ວຍ. ສະຫຼຸບກໍຄື, ພວກເຂົາເອົາໃຈໃສ່ເປັນພິເສດຕໍ່ເລື່ອງນີ້ ແລະ ໄດ້ທຸ້ມເທຄວາມພະຍາຍາມຢ່າງຫຼາຍ. ໃນທຸກໆການເຕົ້າໂຮມ, ພວກເຂົາຕ້ອງໃຊ້ເວລາສ່ວນໜຶ່ງຂອງອ້າຍເອື້ອຍນ້ອງເພື່ອເວົ້າກ່ຽວກັບເລື່ອງນີ້. ແມ່ນແຕ່ໃນເວລາທີ່ໂອ້ລົມກ່ຽວກັບປະສົບການຂອງຕົນເອງ, ພວກເຂົາກໍບໍ່ລືມທີ່ຈະກ່າວເຖິງມັນ, ເວົ້າຈົນທຸກຄົນໝົດຄວາມອົດທົນ ແລະ ເບື່ອໜ່າຍ, ໂດຍທີ່ຄົນສ່ວນໃຫຍ່ຮູ້ສຶກເກງໃຈເກີນກວ່າທີ່ຈະຢຸດຢັ້ງພວກເຂົາ. ໃນຈຸດນີ້, ຜູ້ນໍາ ແລະ ຜູ້ເຮັດວຽກຄວນປະຕິບັດໜ້າທີ່ຮັບຜິດຊອບຂອງຕົນ ແລະ ຈຳກັດພວກເຂົາ ໂດຍກ່າວວ່າ: “ທຸກຄົນຮັບຮູ້ສະຖານະການຂອງເຈົ້າແລ້ວ. ຖ້າອ້າຍເອື້ອຍນ້ອງຄົນໃດເຕັມໃຈທີ່ຈະຊ່ວຍ, ນັ້ນກໍເປັນເລື່ອງສ່ວນຕົວລະຫວ່າງພວກເຈົ້າ. ຖ້າຄົນອື່ນບໍ່ເຕັມໃຈທີ່ຈະຊ່ວຍ, ເຈົ້າກໍບໍ່ຄວນບັງຄັບພວກເຂົາ. ການຊ່ວຍລູກຊາຍຂອງເຈົ້າຊອກວຽກບໍ່ແມ່ນພັນທະ ຫຼື ຄວາມຮັບຜິດຊອບຂອງອ້າຍເອື້ອຍນ້ອງ; ມັນເປັນເລື່ອງສ່ວນຕົວຂອງເຈົ້າ ແລະ ບໍ່ຄວນໃຊ້ເວລາອັນມີຄ່າຂອງອ້າຍເອື້ອຍນ້ອງໃນການກິນ ແລະ ດື່ມພຣະທຳຂອງພຣະເຈົ້າ ແລະ ໂອ້ລົມຄວາມຈິງ. ຢ່າແຊກແຊງການກິນ ແລະ ດື່ມພຣະທຳຂອງພຣະເຈົ້າຂອງຄົນອື່ນ ໂດຍການໂອ້ລົມກ່ຽວກັບເລື່ອງສ່ວນຕົວຂອງເຈົ້າເອງ. ຫຼັງຈາກການເຕົ້າໂຮມ, ເຈົ້າສາມາດລົມກັບໃຜກໍໄດ້ທີ່ເຈົ້າຕ້ອງການ, ສະແຫວງຫາຄວາມຊ່ວຍເຫຼືອຈາກໃຜກໍໄດ້ທີ່ເຈົ້າຕ້ອງການ, ແຕ່ຢ່ານຳໃຊ້ເວລາເຕົ້າໂຮມເພື່ອເວົ້າກ່ຽວກັບມັນ. ການນຳໃຊ້ເວລາເຕົ້າໂຮມເພື່ອຈັດການເລື່ອງສ່ວນຕົວເປັນສິ່ງທີ່ຂາດເຫດຜົນ ແລະ ໜ້າອັບອາຍ; ມັນເປັນການສະແດງອອກເຖິງການລົບກວນຊີວິດຄຣິສຕະຈັກ. ເລື່ອງນີ້ຄວນຢຸດພຽງເທົ່ານີ້”. ນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດ.

ໃນລະຫວ່າງການເຕົ້າໂຮມ, ແມ່ເຖົ້າບາງຄົນເຫັນວ່າເອື້ອຍນ້ອງສາວໃນຄອບຄົວເຈົ້າພາບນັ້ນໜ້າຕາດີ, ຊື່ສັດ, ເຊື່ອໃນພຣະເຈົ້າຢ່າງແທ້ຈິງ ແລະ ສະແຫວງຫາຄວາມຈິງ, ພວກເຂົາຈຶ່ງມັກເອື້ອຍນ້ອງສາວເຫຼົ່ານັ້ນ ແລະ ຢາກໃຫ້ພວກເຂົາມາເປັນລູກໄພ້ຂອງຕົນ. ພວກເຂົາບໍ່ພຽງແຕ່ຍົກເລື່ອງນີ້ຂຶ້ນມາເວົ້າຕະຫຼອດໃນລະຫວ່າງການເຕົ້າໂຮມ, ແຕ່ຍັງໃຫ້ຄວາມກະລຸນາເລັກໆນ້ອຍໆ ແລະ ເບິ່ງແຍງເອົາໃຈໃສ່ເອື້ອຍນ້ອງສາວເປັນພິເສດທຸກຄັ້ງທີ່ພວກເຂົາມາທີ່ການເຕົ້າໂຮມ. ແມ່ນແຕ່ເມື່ອເອື້ອຍນ້ອງສາວບໍ່ເຫັນດີ, ພວກເຂົາກໍຍັງຕາມຕື໊ຢູ່ບໍ່ເຊົາ. ຄົນແບບນີ້ແມ່ນຄົນປະເພດໃດ? ພວກເຂົາບໍ່ແມ່ນຄົນທີ່ມີລັກສະນະຕ່ຳຕ້ອຍບໍ? ເນື່ອງຈາກພວກເຂົາລ້ວນແຕ່ເປັນເອື້ອຍນ້ອງກັນໃນຄວາມເຊື່ອ, ຄົນສ່ວນໃຫຍ່ຈຶ່ງສາມາດເຮັດໄດ້ພຽງແຕ່ໂອ້ລົມເຈດຕະນາຂອງພຣະເຈົ້າ ແລະ ພຣະທຳຂອງພຣະອົງເພື່ອແກ້ໄຂບັນຫາເຫຼົ່ານີ້ເທົ່ານັ້ນ. ແນວໃດກໍຕາມ, ບາງຄົນຂາດຄວາມສຳນຶກ, ເຫດຜົນ ແລະ ການຮັບຮູ້ຕົວເອງ, ມີຄວາມປາຖະໜາສ່ວນຕົວຢ່າງມະຫາສານ ແລະ ຢາກເຮັດໃຫ້ຄວາມປາຖະໜາທີ່ເຫັນແກ່ຕົວຂອງຕົນເປັນຈິງໂດຍບໍ່ມີຄວາມລະອາຍໃຈ. ດັ່ງນັ້ນ, ບາງຄົນຈຶ່ງກາຍເປັນຜູ້ເຄາະຮ້າຍ ແລະ ຮູ້ສຶກບໍ່ສະບາຍໃຈໃນລະຫວ່າງການເຕົ້າໂຮມ. ນີ້ບໍ່ແມ່ນການກໍ່ໃຫ້ເກີດການລົບກວນຕໍ່ຄົນອື່ນບໍ? ຄວນເຮັດແນວໃດໃນສະຖານະການເຊັ່ນນີ້? ຜູ້ນໍາຄຣິສຕະຈັກຕ້ອງກ້າວອອກມາຈຳກັດ ແລະ ກຳຈັດເລື່ອງປະເພດນີ້ອອກຈາກຊີວິດຄຣິສຕະຈັກ ແລະ ທ່າມກາງອ້າຍເອື້ອຍນ້ອງບໍ່ໃຫ້ເກີດຂຶ້ນອີກ. ນອກຈາກນີ້, ບາງຄົນກໍນຳເອົາອາລົມທຸກປະເພດມາສູ່ການເຕົ້າໂຮມ ເຊັ່ນ: ລູກຊາຍຂອງພວກເຂົາບໍ່ກະຕັນຍູ, ລູກໄພ້ຂອງພວກເຂົາມັກເອົາຂອງໄປໃຫ້ເຮືອນພໍ່ແມ່ຂອງຕົນ, ຄວາມຂັດແຍ່ງລະຫວ່າງແມ່ຍ່າກັບລູກໄພ້... ພວກເຂົາເວົ້າເລື່ອງເລັກໆນ້ອຍທີ່ໜ້າເບື່ອເຫຼົ່ານີ້ໃນທຸກໆການເຕົ້າໂຮມ, ໂດຍເລີ່ມຕົ້ນການຈົ່ມວ່າຂອງພວກເຂົາດ້ວຍຄຳວ່າ: “ທຸກສິ່ງທີ່ພຣະເຈົ້າກ່າວແມ່ນຄວາມຈິງ; ມະນຸດຊາດຊ່າງເສື່ອມຊາມແທ້ໆໃນຕອນນີ້! ລອງເບິ່ງລູກຊາຍ ແລະ ລູກໄພ້ຂອງຂ້ອຍແມ, ຂາດຄວາມສຳນຶກ, ຂາດເຫດຜົນ, ນີ້ຄືການຂາດຄວາມເປັນມະນຸດທີ່ພຣະເຈົ້າກ່າວເຖິງ, ພວກເຂົາຮ້າຍແຮງກວ່າສັດຊໍ້າອີກ. ແມ່ນແຕ່ລູກແກະກໍຍັງຮູ້ຈັກຄຸເຂົ່າລົງເມື່ອກິນນົມ, ແຕ່ລູກຊາຍຂອງຂ້ອຍພັດລືມແມ່ຂອງຕົນເມື່ອມີເມຍ!”. ທຸກຄັ້ງທີ່ພວກເຂົາເຂົ້າຮ່ວມການເຕົ້າໂຮມ, ພວກເຂົາກໍຈະສະແດງຄວາມຈົ່ມວ່າເຫຼົ່ານີ້ອອກມາ. ຍັງມີຄົນທີ່ເມື່ອເຂົ້າຮ່ວມການເຕົ້າໂຮມກໍຈະເວົ້າກ່ຽວກັບເລື່ອງໃນບໍລິສັດຂອງພວກເຂົາ ເຊັ່ນ: ໃຜມີຜົນງານດີໃນການເຮັດວຽກ ແລະ ໄດ້ຮັບເງິນໂບນັດຫຼາຍກວ່າ; ໃຜຈະໄດ້ຮັບການເລື່ອນຕຳແໜ່ງໃນເດືອນໜ້າ, ໃນຂະນະທີ່ພວກເຂົາບໍ່ມີຄວາມຫວັງ; ໃຜແຕ່ງຕົວເກ່ງທີ່ສຸດ ແລະ ຊື້ສິນຄ້າຍີ່ຫໍ້ດັງຫຼາຍທີ່ສຸດ; ໃຜໄດ້ແຕ່ງງານກັບສາມີທີ່ຮັ່ງມີ... ສຳລັບຜູ້ທີ່ເຊື່ອໃນພຣະເຈົ້າມາເປັນເວລາດົນ ແລະ ມີພື້ນຖານແດ່ແລ້ວ, ພວກເຂົາບໍ່ຢາກໄດ້ຍິນຄຳເວົ້າເຊັ່ນນັ້ນ ແລະ ຮູ້ສຶກລັງກຽດມັນ. ແນວໃດກໍຕາມ, ຜູ້ທີ່ເຊື່ອໃໝ່ບາງຄົນທີ່ຍັງບໍ່ທັນໄດ້ສ້າງພື້ນຖານ ຫຼື ພັດທະນາຄວາມສົນໃຈໃນພຣະທຳຂອງພຣະເຈົ້າພັດເຫັນວ່າຫົວຂໍ້ດັ່ງກ່າວເຮັດໃຫ້ພວກເຂົາຄຶກຄື້ນຂຶ້ນມາ ໂດຍເຊື່ອວ່າພວກເຂົາໄດ້ພົບສະຖານທີ່ສຳລັບການລົມກັນ ແລະ ສ້າງສາຍສຳພັນສ່ວນຕົວ. ໃນລະຫວ່າງການເຕົ້າໂຮມ, ພວກເຂົາກໍເວົ້າກັນໄປມາ ແລະ, ຄົນທັງສອງກໍເຫັນວ່າຖືກຄໍກັນ ແລະ ຄ່ອຍໆສ້າງສາຍສຳພັນຂຶ້ນ, ດັ່ງນັ້ນຈຶ່ງພັດທະນາເປັນຄວາມສຳພັນສ່ວນຕົວ. ສະຖານທີ່ເຕົ້າໂຮມໄດ້ກາຍເປັນສະຖານທີ່ສຳລັບການຊື້ຂາຍ, ເປັນສະຖານທີ່ສຳລັບຜູ້ຄົນໃນການເວົ້າຈາໄຮ້ສາລະ, ສ້າງສາຍສຳພັນສ່ວນຕົວ, ດຳເນີນທຸລະກິດ ແລະ ດຳເນີນການຄ້າ. ບັນຫາເຫຼົ່ານີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກຄວນກວດພົບ ແລະ ຢຸດຢັ້ງໂດຍທັນທີ.

ບາງຄົນເຂົ້າຮ່ວມການເຕົ້າໂຮມດ້ວຍຈຸດປະສົງເພື່ອຊອກວຽກດີໆໃຫ້ຕົນເອງ, ບາງຄົນເພື່ອຊ່ວຍສາມີຂອງຕົນໃຫ້ໄດ້ຮັບການເລື່ອນຕຳແໜ່ງ, ບາງຄົນເພື່ອຊອກວຽກດີໆໃຫ້ລູກຂອງຕົນ ແລະ ບາງຄົນກໍເພື່ອຊື້ສິນຄ້າຫຼຸດລາຄາ. ຄົນອື່ນໆກໍມາເພື່ອຊອກຫາແພດຊ່ຽວຊານທີ່ເກັ່ງໃຫ້ຄົນເຈັບໃນຄອບຄົວ ໂດຍບໍ່ຕ້ອງໃຫ້ຂອງຂວັນຫຼາຍຢ່າງ. ສະຫຼຸບກໍຄື, ຜູ້ບໍ່ເຊື່ອເຫຼົ່ານີ້ທີ່ບໍ່ສະແຫວງຫາຄວາມຈິງ ແລະ ມີເຈດຕະນາແອບແຝງ ເຫັນວ່າເວລາຂອງການເຕົ້າໂຮມໃນຄຣິດຕະຈັກເປັນເວລາທີ່ດີທີ່ສຸດໃນການສ້າງສາຍສຳພັນສ່ວນຕົວ ແລະ ຈັດການເລື່ອງສ່ວນຕົວ. ພາຍໃຕ້ໜ້າກາກຂອງການໂອ້ລົມພຣະທຳຂອງພຣະເຈົ້າ ຫຼື ການຮູ້ຈັກໂລກທີ່ຊົ່ວຮ້າຍນີ້ ແລະ ແກ່ນແທ້ຂອງມະນຸດຊາດທີ່ເສື່ອມຊາມນີ້, ພວກເຂົາມັກຈະນຳເອົາຄວາມຫຍຸ້ງຍາກຂອງຕົນເອງ ແລະ ເລື່ອງຕ່າງໆທີ່ພວກເຂົາປາຖະໜາຂຶ້ນມາສົນທະນາ ຈົນໃນທີ່ສຸດເຈດຕະນາທີ່ເຫັນແກ່ຕົວທີ່ເຊື່ອງຊ້ອນໄວ້ຂອງພວກເຂົາ ແລະ ເລື່ອງສ່ວນຕົວທີ່ພວກເຂົາຕັ້ງເປົ້າເຮັດໃຫ້ສຳເລັດກໍຖືກເປີດໂປງອອກມາເທື່ອລະໜ້ອຍ. ພວກເຂົາເປີດເຜີຍເຈດຕະນາຂອງຕົນ ແລະ ເຮັດໃຫ້ຄົນອື່ນເຊື່ອຢ່າງຜິດໆວ່າພວກເຂົາກຳລັງຜະເຊີນກັບຄວາມຫຍຸ້ງຍາກ ໂດຍແນະນຳໃຫ້ທຸກຄົນສະແດງຄວາມຮັກ ແລະ ຊ່ວຍເຫຼືອພວກເຂົາແບບບໍ່ມີເງື່ອນໄຂ ແລະ ໂດຍບໍ່ຫວັງໄດ້ຮັບສິ່ງຕອບແທນ. ພວກເຂົາມັກຈະໃຊ້ການເຊື່ອໃນພຣະເຈົ້າເປັນຂໍ້ອ້າງເພື່ອສວຍໃຊ້ຊ່ອງຫວ່າງຕ່າງໆ, ຊອກຫາໝູ່ເພື່ອນທີ່ພວກເຂົາຢາກຄົບຫາ ແລະ ຜູ້ທີ່ສາມາດເຮັດວຽກໃຫ້ພວກເຂົາໄດ້ໃນສະຖານທີ່ເຕົ້າໂຮມ. ບາງຄົນທີ່ຢາກຊື້ລົດໃນລາຄາພິເສດກໍຈະສຳຫຼວດເບິ່ງໃນທ່າມກາງອ້າຍເອື້ອຍນ້ອງວ່າ ມີໃຜເຮັດວຽກໃນຮ້ານຂາຍລົດ ຫຼື ມີເສັ້ນສາຍກັບເຈົ້າຂອງຮ້ານຂາຍລົດ. ເມື່ອພວກເຂົາກຳນົດເປົ້າໝາຍໄດ້ແລ້ວ, ພວກເຂົາກໍຈະລົງມື, ເຂົ້າໄປຕີສະໜິດ ແລະ ສ້າງສາຍສຳພັນ. ຖ້າບຸກຄົນນັ້ນມັກອ່ານພຣະທຳຂອງພຣະເຈົ້າ, ພວກເຂົາກໍຈະໄປຢ້ຽມຢາມເຮືອນຂອງຄົນນັ້ນເລື້ອຍໆເພື່ອອ່ານພຣະທຳຂອງພຣະເຈົ້າຮ່ວມກັນ ແລະ ໃນການເຕົ້າໂຮມ ພວກເຂົາກໍຈະນັ່ງຂ້າງກັນ ແລະ ແລກປ່ຽນຂໍ້ມູນຕິດຕໍ່. ຈາກນັ້ນ ພວກເຂົາກໍຈະເລີ່ມລົງມືປະຕິບັດການ, ຕັ້ງໃຈວ່າຈະບໍ່ຍອມແພ້ຈົນກວ່າຈະບັນລຸເປົ້າໝາຍ. ທັງໝົດນີ້ແມ່ນບັນຫາທີ່ເກີດຂຶ້ນເລື້ອຍໆພາຍໃນຄຣິດຕະຈັກ ແລະ ທ່າມກາງຜູ້ຄົນ. ຖ້າບັນຫາເຫຼົ່ານີ້ເກີດຂຶ້ນໃນສະຖານທີ່ເຕົ້າໂຮມ ແລະ ໃນລະຫວ່າງເວລາເຕົ້າໂຮມ, ມັນກໍຈະກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິດຕະຈັກຢ່າງແນ່ນອນ ເຊິ່ງສົ່ງຜົນກະທົບຕໍ່ຊີວິດຄຣິດຕະຈັກ. ຖ້າຄຣິດຕະຈັກໃດໜຶ່ງບໍ່ມີຊີວິດຄຣິດຕະຈັກເປັນເວລາດົນ, ຄຣິດຕະຈັກນັ້ນກໍຈະກາຍເປັນກຸ່ມສັງຄົມ, ເປັນສະຖານທີ່ສຳລັບການດຳເນີນທຸລະກຳ, ເປັນສະຖານທີ່ສຳລັບການສ້າງສາຍສຳພັນສ່ວນຕົວ, ເປັນການສະແຫວງຫາຜົນປະໂຫຍດຜ່ານທາງລັບ ແລະ ການຈັດການເລື່ອງສ່ວນຕົວ. ລັກສະນະຂອງສະຖານທີ່ນີ້ກໍປ່ຽນໄປ ແລະ ຜົນທີ່ຕາມມາແມ່ນຫຍັງ? ຢ່າງໜ້ອຍທີ່ສຸດ, ມັນກໍນຳໄປສູ່ການສູນເສຍຊີວິດຄຣິດຕະຈັກ ຊຶ່ງໝາຍເຖິງການສູນເສຍເວລາອັນມີຄ່າທີ່ໃຊ້ໃນການອ່ານພ້ອມອະທິຖານພຣະທຳຂອງພຣະເຈົ້າຮ່ວມກັບອ້າຍເອື້ອຍນ້ອງ ແລະ ການເຂົ້າໃຈຄວາມຈິງ. ຍິ່ງໄປກວ່ານັ້ນ ແລະ ສິ່ງທີ່ສຳຄັນທີ່ສຸດກໍຄື ມັນນຳໄປສູ່ການສູນເສຍໂອກາດອັນມີຄ່າທີ່ພຣະວິນຍານບໍລິສຸດຈະປະຕິບັດພາລະກິດ ເພື່ອໃຫ້ຄວາມສະຫວ່າງແກ່ຜູ້ຄົນໃຫ້ເຂົ້າໃຈຄວາມຈິງ. ທັງໝົດນີ້ລ້ວນສ້າງຄວາມເສຍຫາຍຕໍ່ທາງເຂົ້າຂອງຊີວິດຂອງຜູ້ຄົນ. ສະນັ້ນ, ເພື່ອຜົນປະໂຫຍດ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ ແລະ ເພື່ອຮັບຜິດຊອບຕໍ່ຊີວິດຂອງທຸກຄົນ, ມັນຈຳເປັນຕ້ອງຢຸດຢັ້ງ ແລະ ຈຳກັດບຸກຄົນດັ່ງກ່າວ; ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດ. ແນ່ນອນ, ຖ້າອ້າຍເອື້ອຍນ້ອງທຳມະດາສາມາດເບິ່ງທະລຸຄົນເຫຼົ່ານີ້ ແລະ ການກະທຳຂອງພວກເຂົາ, ພວກເຂົາກໍຄວນຢືນຂຶ້ນປະຕິເສດ ແລະ ເວົ້າ “ບໍ່” ກັບຄົນເຫຼົ່ານັ້ນ. ໂດຍສະເພາະໃນຂະນະທີ່ດຳລົງຊີວິດຄຣິດຕະຈັກ ເຊິ່ງເປັນເວລາທີ່ສຳຄັນທີ່ສຸດສຳລັບຜູ້ຄົນ, ຖ້າຫາກມີຄົນໃຊ້ເວລາຂອງການເຕົ້າໂຮມເພື່ອເວົ້າ ແລະ ຈັດການເລື່ອງເຫຼົ່ານີ້, ອ້າຍເອື້ອຍນ້ອງກໍມີສິດທີ່ຈະບໍ່ສົນໃຈພວກເຂົາ ແລະ ຍິ່ງໄປກວ່ານັ້ນຄືມີສິດທີ່ຈະຢຸດຢັ້ງ ແລະ ປະຕິເສດສິ່ງດັ່ງກ່າວ. ການເຮັດແບບນີ້ຖືກຕ້ອງບໍ? (ຖືກຕ້ອງ). ບາງຄົນຄິດວ່າການທີ່ເຮືອນຂອງພຣະເຈົ້າເຮັດແບບນີ້ສະແດງເຖິງການຂາດຄວາມຮູ້ສຶກຂອງມະນຸດ. ຄວາມຮູ້ສຶກຂອງມະນຸດແມ່ນຄວາມເປັນມະນຸດທີ່ປົກກະຕິບໍ? ຄວາມຮູ້ສຶກຂອງມະນຸດສອດຄ່ອງກັບຄວາມຈິງບໍ? ຖ້າເຈົ້າມີຄວາມຮູ້ສຶກຂອງມະນຸດ ແລະ ໃຊ້ເວລາເຕົ້າໂຮມເພື່ອເລື່ອງສ່ວນຕົວຂອງເຈົ້າ, ເຖິງກັບເຮັດໃຫ້ຄົນສ່ວນໃຫຍ່ຕ້ອງຢູ່ເປັນເພື່ອນ ແລະ ສະໜັບສະໜູນເຈົ້າ, ຈົນບັນລຸຈຸດປະສົງໃນການຈັດການເລື່ອງສ່ວນຕົວຂອງເຈົ້າ ແລະ ລົບກວນຄວາມເປັນລະບຽບຮຽບຮ້ອຍປົກກະຕິຂອງຜູ້ຄົນທີ່ພຣະເຈົ້າເລືອກໃນການອ່ານພຣະທຳຂອງພຣະເຈົ້າ ແລະ ການໂອ້ລົມຄວາມຈິງ ແລະ ເຮັດໃຫ້ພວກເຂົາສູນເສຍເວລາອັນມີຄ່ານີ້, ສິ່ງນີ້ຍຸຕິທຳຕໍ່ພວກເຂົາບໍ? ສິ່ງນີ້ສອດຄ່ອງກັບການມີຄວາມຮູ້ສຶກຂອງມະນຸດບໍ? ນີ້ເປັນວິທີການທີ່ໄຮ້ຄວາມເປັນມະນຸດ ແລະ ໄຮ້ສິນທຳທີ່ສຸດ ແລະ ຜູ້ຄົນຄວນຢືນຂຶ້ນ ແລະ ປະນາມມັນ. ຖ້າຜູ້ນໍາ ແລະ ຜູ້ເຮັດວຽກເປັນຄົນທີ່ໄຮ້ຄວາມສາມາດ, ໄຮ້ຄ່າ ແລະ ບໍ່ສາມາດຢຸດຢັ້ງ ແລະ ຈຳກັດພຶດຕິກຳດັ່ງກ່າວໄດ້ໂດຍທັນທີ, ບໍ່ໄດ້ເຮັດວຽກງານຕົວຈິງ, ແລ້ວອ້າຍເອື້ອຍນ້ອງທີ່ມີຄວາມຮູ້ສຶກຍຸຕິທຳກໍຄວນຮ່ວມມືກັນເພື່ອປ້ອງກັນບໍ່ໃຫ້ພຶດຕິກຳດັ່ງກ່າວ ແລະ ບັນຍາກາດແບບນີ້ແຜ່ລາມໃນຄຣິດຕະຈັກ. ຖ້າເຈົ້າບໍ່ຢາກສູນເສຍເວລາອັນມີຄ່າສຳລັບການອ່ານພຣະທຳຂອງພຣະເຈົ້າ ແລະ ໂອ້ລົມຄວາມຈິງ, ບໍ່ຢາກໃຫ້ທາງເຂົ້າຂອງຊີວິດຂອງເຈົ້າຖືກລົບກວນ ແລະ ໄດ້ຮັບຄວາມເສຍຫາຍ, ທຳລາຍໂອກາດແຫ່ງຄວາມລອດພົ້ນຂອງເຈົ້າ, ແລ້ວເຈົ້າກໍຄວນຢືນຂຶ້ນປະຕິເສດ, ຢຸດຢັ້ງ ແລະ ຈຳກັດການເກີດຂຶ້ນຂອງເຫດການເຫຼົ່ານີ້. ການເຮັດເຊັ່ນນັ້ນແມ່ນເໝາະສົມ ແລະ ສອດຄ່ອງກັບເຈດຕະນາຂອງພຣະເຈົ້າ. ບາງຄົນໃນພວກເຈົ້າອາດຈະຮູ້ສຶກອາຍທີ່ຈະເຮັດແບບນັ້ນ; ພວກເຈົ້າອາດຈະຮູ້ສຶກອາຍ, ແຕ່ຄົນຊົ່ວຊ້າບໍ່ໄດ້ຮູ້ສຶກອາຍ. ພວກເຂົາໜ້າດ້ານພໍທີ່ຈະໃຊ້ເວລາເຕົ້າໂຮມອັນມີຄ່າຂອງພວກເຈົ້າ ເຊິ່ງເປັນເວລາທີ່ພຣະວິນຍານບໍລິສຸດຈະເຮັດວຽກ ແລະ ເປັນເວລາທີ່ພຣະເຈົ້າຈະໃຫ້ຄວາມສະຫວ່າງແກ່ເຈົ້າ. ຖ້າພວກເຈົ້າຮູ້ສຶກອາຍທີ່ຈະປະຕິເສດພວກເຂົາ, ແລ້ວການທີ່ຊີວິດຂອງເຈົ້າໄດ້ຮັບຄວາມເສຍຫາຍກໍສົມນໍ້າໜ້າແລ້ວ! ຖ້າເຈົ້າເຕັມໃຈທີ່ຈະສະແດງຄວາມຮັກຕໍ່ຊາຕານ, ມານຮ້າຍ ແລະ ຜູ້ບໍ່ເຊື່ອ ໂດຍການໃຫ້ຄວາມຊ່ວຍເຫຼືອພວກເຂົາ, ເສຍສະລະຕົນເອງເພື່ອຄົນອື່ນ ແລະ ບໍ່ສົນໃຈຫຼັກການ, ແລ້ວເຈົ້າຈະໂທດໃຜໄດ້ສຳລັບຄວາມເສຍຫາຍຕໍ່ຊີວິດຂອງພວກເຈົ້າ? ສະນັ້ນ, ທຸກກໍລະນີຂອງການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວຕ້ອງຖືກກຳຈັດອອກໃຫ້ໝົດສິ້ນຈາກຊີວິດຄຣິດຕະຈັກ. ຖ້າຄົນໃດໜຶ່ງຍັງດື້ດ້ານຕໍ່ໄປ ແລະ ຍັງຄົງລົມເລື່ອງຄອບຄົວ, ເວົ້າຈາໄຮ້ສາລະ, ຈັດການເລື່ອງສ່ວນຕົວ ຫຼື ຊອກວຽກ ແລະ ຊອກຄູ່ຄອງໃຫ້ຄົນອື່ນໃນລະຫວ່າງເວລາເຕົ້າໂຮມ, ໂດຍການຫາຂໍ້ອ້າງຕ່າງໆເພື່ອຜ່ານຊ່ວງເວລານີ້ໄປ, ຄວນຈັດການກັບຄົນເຊັ່ນນີ້ແນວໃດ? ກ່ອນອື່ນ, ພວກເຂົາຄວນຖືກຢຸດຢັ້ງ; ຖ້າພວກເຂົາຍັງບໍ່ຟັງ, ກໍຄວນປະຕິບັດການແຍກດ່ຽວ ແລະ ການຈຳກັດ. ຖ້າພວກເຂົາຍັງສືບຕໍ່ກໍ່ກວນຢູ່ເບື້ອງຫຼັງ, ທຽວເວົ້າຈາເອົາໃຈຄົນໄປທົ່ວ ແລະ ກໍ່ກວນຊີວິດທີ່ເປັນປົກກະຕິຂອງອ້າຍເອື້ອຍນ້ອງຢູ່ທົ່ວທຸກແຫ່ງ, ແລ້ວພວກເຂົາກໍຄວນຖືກກຳຈັດອອກ ແລະ ບໍ່ຖືວ່າເປັນອ້າຍເອື້ອຍນ້ອງ. ພວກເຂົາບໍ່ມີຄຸນສົມບັດທີ່ຈະດຳລົງຊີວິດຄຣິດຕະຈັກ ແລະ ບໍ່ສົມຄວນທີ່ຈະເຂົ້າຮ່ວມການເຕົ້າໂຮມ. ຄົນປະເພດນີ້ຄວນຖືກຈຳກັດ ແລະ ຖືກປະຕິເສດ. ແນ່ນອນ, ວຽກງານນີ້ກໍເປັນໜ້າທີ່ສຳຄັນທີ່ຜູ້ນໍາ ແລະ ຜູ້ເຮັດວຽກໃນທຸກລະດັບຄວນເຮັດ. ເມື່ອມີເລື່ອງ ແລະ ສະຖານະການດັ່ງກ່າວເກີດຂຶ້ນ, ຜູ້ນໍາ ແລະ ຜູ້ເຮັດວຽກຄວນເປັນຄົນທຳອິດທີ່ຢືນຂຶ້ນ ແລະ ຢຸດຢັ້ງພວກເຂົາ. ເຈົ້າຄວນຢຸດຢັ້ງພວກເຂົາແນວໃດ? ເຈົ້າຄວນເວົ້າກັບພວກເຂົາວ່າ: “ເຈົ້າຮູ້ບໍ່ວ່າພຶດຕິກຳແບບນີ້ຂອງເຈົ້າໄດ້ກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິດຕະຈັກແລ້ວ? ນີ້ເປັນສິ່ງທີ່ອ້າຍເອື້ອຍນ້ອງທຸກຄົນລັງກຽດ ແລະ ກຽດຊັງ ແລະ ຍັງຖືກພຣະເຈົ້າປະນາມອີກດ້ວຍ. ເຈົ້າຄວນຢຸດພຶດຕິກຳນີ້. ຖ້າເຈົ້າບໍ່ຟັງຄຳແນະນຳ ແລະ ຍັງດື້ດ້ານຕໍ່ໄປ, ແລ້ວຊີວິດຄຣິດຕະຈັກຂອງເຈົ້າກໍຈະຖືກຢຸດຢັ້ງ, ໜັງສືພຣະທຳຂອງພຣະເຈົ້າຂອງເຈົ້າກໍຈະຖືກຍຶດຄືນ ແລະ ຄຣິດຕະຈັກກໍຈະບໍ່ຖືວ່າເຈົ້າເປັນຄົນຂອງຄຣິດຕະຈັກອີກຕໍ່ໄປ!”. ແນ່ນອນ, ຍ້ອນຄວາມເຕີບໂຕຍັງນ້ອຍ ແລະ ຂາດຄວາມເຂົ້າໃຈຄວາມຈິງ, ມີບາງຄົນທີ່ອາດຈະລົມເລື່ອງຄອບຄົວເປັນບາງຄັ້ງຄາວ, ສ້າງສາຍສຳພັນກັບໃຜຜູ້ໜຶ່ງ ຫຼື ຈັດການເລື່ອງເລັກນ້ອຍບາງຢ່າງ ແລະ ສະຖານະການກໍບໍ່ຮ້າຍແຮງເກີນໄປ. ແບບນີ້ໄດ້ບໍ? (ໄດ້). ພາຍໃຕ້ສະຖານະການທີ່ບໍ່ໄດ້ກໍ່ໃຫ້ເກີດການລົບກວນໃດໆຕໍ່ທຸກຄົນ, ມັນເປັນທີ່ຍອມຮັບໄດ້ທີ່ອ້າຍເອື້ອຍນ້ອງຈະຊ່ວຍເຫຼືອເຊິ່ງກັນ ແລະ ກັນ ແລະ ສະແດງຄວາມຮັກເລັກນ້ອຍຕໍ່ກັນ. ແຕ່ສິ່ງທີ່ພວກເຮົາກຳລັງໂອ້ລົມກັນຢູ່ແມ່ນຫຍັງ? ກໍຄືເມື່ອພຶດຕິກຳ ແລະ ການກະທຳດັ່ງກ່າວໄດ້ກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິດຕະຈັກທີ່ເປັນປົກກະຕິແລ້ວ; ໃນກໍລະນີເຊັ່ນນັ້ນ, ຜູ້ທີ່ກ່ຽວຂ້ອງຄວນຖືກຢຸດຢັ້ງ ແລະ ຈຳກັດ. ພວກເຮົາບໍ່ຄວນອະນຸຍາດໃຫ້ພວກເຂົາສືບຕໍ່ຂັດຂວາງ ແລະ ລົບກວນຊີວິດຄຣິດຕະຈັກ. ການດຳເນີນການເຫຼົ່ານີ້ເປັນປະໂຫຍດຕໍ່ທາງເຂົ້າຂອງຊີວິດຂອງອ້າຍເອື້ອຍນ້ອງ. ບາງຄົນກໍສະແດງພຶດຕິກຳທີ່ຄ້າຍຄືກັນ, ແຕ່ສະຖານະການບໍ່ຮ້າຍແຮງ ແລະ ບໍ່ໄດ້ກໍ່ໃຫ້ເກີດການຂັດຂວາງ ແລະ ການລົບກວນ; ມັນເປັນພຽງການພົວພັນທີ່ເປັນປົກກະຕິລະຫວ່າງອ້າຍເອື້ອຍນ້ອງ, ການຊ່ວຍເຫຼືອເຊິ່ງກັນແລະກັນ ແລະ ການປຶກສາຫາລືຂໍ້ມູນຕາມປົກກະຕິ ຫຼື ການສອບຖາມກ່ຽວກັບຄວາມຮູ້ທົ່ວໄປທີ່ຄົນເຮົາບໍ່ເຂົ້າໃຈ. ຕາບໃດທີ່ມັນບໍ່ໄດ້ໃຊ້ເວລາຂອງການເຕົ້າໂຮມ ແລະ ຕາບໃດທີ່ທັງສອງຝ່າຍເຫັນດີ ແລະ ເຕັມໃຈໂດຍບໍ່ມີການບັງຄັບເຊິ່ງກັນແລະກັນ ແລະ ມັນເປັນການພົວພັນທີ່ຢູ່ໃນຂອບເຂດຂອງຄວາມເປັນມະນຸດທີ່ປົກກະຕິ, ສິ່ງນັ້ນກໍເປັນທີ່ອະນຸຍາດ ແລະ ຄຣິດຕະຈັກຈະບໍ່ຈຳກັດມັນ. ແນວໃດກໍຕາມ, ມີພຽງແຕ່ສິ່ງດຽວເທົ່ານັ້ນຄື: ຖ້າການເວົ້າຈາ ແລະ ການກະທຳທີ່ບໍ່ລະມັດລະວັງຂອງຄົນໃດໜຶ່ງໃນຊີວິດຄຣິດຕະຈັກກໍ່ໃຫ້ເກີດການກໍ່ກວນ ຫຼື ການລົບກວນຕໍ່ອ້າຍເອື້ອຍນ້ອງ ແລະ ບາງຄົນໄດ້ຮູ້ສຶກລັງກຽດຕໍ່ສິ່ງນີ້ ແລະ ໄດ້ສະແດງການຄັດຄ້ານອອກມາ, ແລ້ວຜູ້ນໍາ ແລະ ຜູ້ເຮັດວຽກກໍຄວນກ້າວອອກມາແກ້ໄຂບັນຫານີ້. ຫຼື ຖ້າຫາກມີຄົນອື່ນໄດ້ລາຍງານໃຜຜູ້ໜຶ່ງແລ້ວ, ໂດຍລະບຸວ່າຄົນຜູ້ນີ້ບໍ່ໄດ້ໂອ້ລົມພຣະທຳຂອງພຣະເຈົ້າໃນລະຫວ່າງເວລາເຕົ້າໂຮມ ແຕ່ພັດລົມເລື່ອງຄອບຄົວ ແລະ ສ້າງສາຍສຳພັນສ່ວນຕົວ, ປະຕິບັດຕໍ່ສະຖານທີ່ເຕົ້າໂຮມຄືກັບສະຖານທີ່ສຳລັບການສ້າງສາຍສຳພັນສ່ວນຕົວ ແລະ ຈັດການເລື່ອງສ່ວນຕົວ, ຂໍຄວາມກາລຸນາຈາກຄົນອື່ນ ແລະ ສວຍໃຊ້ໃຜກໍຕາມທີ່ພວກເຂົາສາມາດໃຊ້ໄດ້ ແລະ ລະບຸວ່າຄົນຜູ້ນີ້ມີລັກສະນະຕໍ່າຊ້າ, ເຫັນແກ່ຕົວ, ໜ້າລັງກຽດ, ຕໍ່າຊາມ ແລະ ບໍ່ໄດ້ສະແຫວງຫາຄວາມຈິງ ແຕ່ພັດຊອກຫາຜົນປະໂຫຍດຢູ່ທຸກບ່ອນ, ຊອກຫາໂອກາດຕ່າງໆເພື່ອຜົນປະໂຫຍດຂອງຕົນເອງ, ແລ້ວຄົນປະເພດນີ້ກໍຄວນຖືກແຍກດ່ຽວ.

ບາງຄົນສວຍໃຊ້ອ້າຍເອື້ອຍນ້ອງບາງຄົນທີ່ຮັ່ງມີ ແລະ ມີອິດທິພົນເພື່ອໃຫ້ພວກເຂົາເຮັດວຽກໃຫ້ຕົນ ແລະ ຖ້າຄຳຂໍຂອງພວກເຂົາບໍ່ໄດ້ຮັບການຕອບສະໜອງ, ພວກເຂົາກໍມັກຈະພິພາກສາຄົນເຫຼົ່ານັ້ນລັບຫຼັງ ໂດຍອ້າງວ່າຄົນເຫຼົ່ານີ້ຂາດຄວາມຮັກ ແລະ ບໍ່ແມ່ນຜູ້ທີ່ເຊື່ອທີ່ແທ້ຈິງ ແລະ ເຖິງກັບຢາກຈະລາຍງານພວກເຂົາ. ພວກເຈົ້າເຄີຍພົບພໍ້ກັບບຸກຄົນເຊັ່ນນີ້ບໍ? ຄົນປະເພດນີ້ບໍ່ຄວນຖືກຈັດການບໍ? ຄວນເຮັດແນວໃດເມື່ອປະເຊີນກັບສະຖານະການເຊັ່ນນີ້? ຜູ້ນໍາ ແລະ ຜູ້ເຮັດວຽກຄວນກ້າວອອກມາແກ້ໄຂບັນຫາ ໂດຍປະຕິບັດຕາມຫຼັກການ ເພື່ອຮັບປະກັນວ່າອ້າຍເອື້ອຍນ້ອງຈະບໍ່ຖືກລົບກວນ. ການທີ່ຄົນໃດໜຶ່ງປະຕິເສດທີ່ຈະເຮັດບາງສິ່ງໃຫ້ພວກເຂົາເປັນສິ່ງທີ່ຜິດບໍ? ການປະຕິເສດທີ່ຈະຊ່ວຍເຫຼືອພວກເຂົາເທົ່າກັບວ່າບໍ່ໄດ້ປະຕິບັດຄວາມຈິງ ຫຼື ບໍ່ມີຄວາມຮັກຕໍ່ພຣະເຈົ້າບໍ? (ບໍ່ແມ່ນ). ການທີ່ຈະຊ່ວຍເຫຼືອໃຜຜູ້ໜຶ່ງແມ່ນອິດສະຫຼະຂອງພວກເຂົາເອງ; ພວກເຂົາມີສິດທິໃນການເລືອກ. ເຮືອນຂອງພຣະເຈົ້າບໍ່ໄດ້ກຳນົດວ່າອ້າຍເອື້ອຍນ້ອງຕ້ອງຊ່ວຍເຫຼືອເຊິ່ງກັນແລະກັນໃນການແກ້ໄຂຄວາມຫຍຸ້ງຍາກໃນຄອບຄົວພາຍໃນຊີວິດຄຣິດຕະຈັກ. ຊີວິດຄຣິດຕະຈັກບໍ່ແມ່ນສະຖານທີ່ສຳລັບການແກ້ໄຂບັນຫາຄອບຄົວ, ແຕ່ເປັນສະຖານທີ່ເຕົ້າໂຮມເພື່ອການກິນ ແລະ ດື່ມພຣະທຳຂອງພຣະເຈົ້າ ແລະ ການເຕີບໂຕໃນຊີວິດ. ບາງຄົນນຳໃຊ້ຊີວິດຄຣິດຕະຈັກເພື່ອແກ້ໄຂບັນຫາຂອງຕົນເອງ, ສິ່ງນີ້ສາມາດນຳມາເຊິ່ງຜົນສະທ້ອນຫຍັງແດ່? ມັນບໍ່ໄດ້ສົ່ງຜົນກະທົບຕໍ່ການກິນ ແລະ ດື່ມພຣະທຳຂອງພຣະເຈົ້າ ແລະ ການປະກອບຕົນເອງດ້ວຍຄວາມຈິງຂອງຜູ້ຄົນທີ່ພຣະເຈົ້າເລືອກບໍ? ບັນຫາຊີວິດສ່ວນຕົວຂອງຄົນເຮົາສາມາດແກ້ໄຂເປັນການສ່ວນຕົວກັບອ້າຍເອື້ອຍນ້ອງໄດ້; ບໍ່ຈຳເປັນຕ້ອງນຳເຂົ້າມາໃນຊີວິດຄຣິດຕະຈັກເພື່ອແກ້ໄຂ. ທຸກຄົນຄວນຮູ້ວ່າຈະເກີດຜົນສະທ້ອນຫຍັງຂຶ້ນ ເມື່ອການຈັດການເລື່ອງສ່ວນຕົວມາແຊກແຊງການດຳລົງຊີວິດຄຣິດຕະຈັກຂອງຜູ້ຄົນທີ່ພຣະເຈົ້າເລືອກ. ເມື່ອຜູ້ນໍາ ແລະ ຜູ້ເຮັດວຽກກວດພົບເລື່ອງດັ່ງກ່າວ, ພວກເຂົາກໍຄວນກ້າວອອກມາແກ້ໄຂພວກມັນ. ພວກເຂົາຄວນປົກປ້ອງຜູ້ທີ່ຢູ່ໃນຄຣິດຕະຈັກທີ່ສາມາດປະຕິບັດໜ້າທີ່ຂອງຕົນໄດ້ຕາມປົກກະຕິ, ປົກປ້ອງຜູ້ທີ່ສະແຫວງຫາຄວາມຈິງຢ່າງແທ້ຈິງ, ຈຳກັດຄົນຊົ່ວຊ້າ ແລະ ກີດກັນບໍ່ໃຫ້ພວກເຂົາບັນລຸເປົ້າໝາຍຂອງຕົນ. ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ພວກເຮົາຄວນຈຳແນກໃຫ້ຊັດເຈນວ່າ: ກໍລະນີປົກກະຕິຂອງບັນຫາໃນຂໍ້ທີສາມນັ້ນຄວນປະຕິບັດຕໍ່ແນວໃດ, ການສະແດງອອກໃດແດ່ທີ່ມີລັກສະນະ ແລະ ສະຖານະການທີ່ຮ້າຍແຮງ ແລະ ປະເພດ ແລະ ການສະແດງອອກໃດແດ່ທີ່ຖືວ່າເປັນການຂັດຂວາງ ແລະ ການລົບກວນ. ເມື່ອຈຳແນກຄວາມຮ້າຍແຮງຂອງສະຖານະການໄດ້ຢ່າງຊັດເຈນແລ້ວ, ກໍຄວນຈັດການຕາມລັກສະນະຂອງມັນ. ນີ້ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຈຳເປັນຕ້ອງເຂົ້າໃຈ ແລະ ຍັງເປັນສິ່ງທີ່ທຸກຄົນຄວນກຳແໜ້ນໃຫ້ໄດ້ອີກດ້ວຍ.

IV. ການສ້າງຕັ້ງກຸ່ມກ້ອນ

ການສະແດງອອກທີສີ່ຂອງການຂັດຂວາງ ແລະ ລົບກວນຊີວິດຄຣິສຕະຈັກແມ່ນການສ້າງຕັ້ງກຸ່ມກ້ອນ, ເຊິ່ງເປັນລັກສະນະທີ່ຮ້າຍແຮງຫຼາຍ. ພຶດຕິກຳໃດແດ່ທີ່ປະກອບເປັນການສ້າງຕັ້ງກຸ່ມກ້ອນ? ຖ້າຄົນສອງຄົນທີ່ເຊື່ອໃນພຣະເຈົ້າໄດ້ເປັນຜູ້ເຊື່ອມາເປັນເວລາໄລຍະໜຶ່ງທີ່ຄ້າຍຄືກັນ, ມີອາຍຸ, ສະຖານະຄອບຄົວ, ຄວາມສົນໃຈ, ບຸກຄະລິກກະພາບ ແລະ ອື່ນໆທີ່ຄ້າຍຄືກັນ ແລະ ພວກເຂົາກໍເຂົ້າກັນໄດ້ດີ, ມັກນັ່ງນຳກັນໃນລະຫວ່າງການເຕົ້າໂຮມ ແລະ ມີຄວາມສະໜິດສະໜົມກັນຢ່າງໃກ້ຊິດ, ສິ່ງນີ້ຖືວ່າເປັນການສ້າງຕັ້ງກຸ່ມກ້ອນບໍ? (ບໍ່ແມ່ນ). ນີ້ແມ່ນປະກົດການທົ່ວໄປຂອງການພົວພັນລະຫວ່າງບຸກຄົນແບບປົກກະຕິ, ເຊິ່ງບໍ່ໄດ້ກໍ່ໃຫ້ເກີດການລົບກວນໃດໆຕໍ່ຄົນອື່ນ; ສະນັ້ນ, ມັນບໍ່ໄດ້ຖືວ່າເປັນການສ້າງຕັ້ງກຸ່ມກ້ອນ. ແລ້ວການສ້າງຕັ້ງກຸ່ມກ້ອນທີ່ກ່າວເຖິງຢູ່ນີ້ໝາຍເຖິງຫຍັງ? ຕົວຢ່າງ: ໃນທ່າມກາງອ້າຍເອື້ອຍນ້ອງຫ້າຄົນທີ່ເຕົ້າໂຮມກັນ, ສາມຄົນເປັນຄົນງານໃນເມືອງ ແລະ ສອງຄົນເປັນຊາວກະສິກອນຊົນນະບົດ. ຄົນງານໃນເມືອງສາມຄົນມັກຈະຈັບກຸ່ມກັນ, ເວົ້າເຖິງວ່າຊີວິດໃນເມືອງດີກວ່າ ແລະ ໃນຊົນນະບົດບໍ່ດີແນວໃດ, ບ່ອນທີ່ຜູ້ຄົນຂາດການສຶກສາ, ຂາດປະສົບການທາງໂລກ ແລະ ບໍ່ມີມາລະຍາດ. ພວກເຂົາດູຖູກຄົນຊົນນະບົດ, ເວົ້າຈາທັບຖົມບຸກຄົນຊົນນະບົດສອງຄົນຢູ່ສະເໝີ, ເຊິ່ງເຮັດໃຫ້ພວກເຂົາຮູ້ສຶກເຄືອງໃຈ ແລະ ຢາກຕໍ່ຕ້ານ, ໂດຍກ່າວວ່າຄົນໃນເມືອງໃຈແຄບ ແລະ ຄິດໄລ່ທຸກລາຍລະອຽດ, ໃນຂະນະທີ່ຄົນຊົນນະບົດມີນໍ້າໃຈກວ້າງຂວາງ. ໃນລະຫວ່າງການເຕົ້າໂຮມ, ພວກເຂົາເບິ່ງຄືວ່າບໍ່ເຄີຍເຫັນດີນຳກັນ, ເຊິ່ງມັກຈະນຳໄປສູ່ການຂັດແຍ້ງ ແລະ ການໂຕ້ຖຽງທີ່ບໍ່ຈຳເປັນ. ຄົນທັງຫ້າຄົນນີ້ເຂົ້າກັນໄດ້ຢ່າງປອງດອງບໍ? ພວກເຂົາເປັນໜຶ່ງດຽວກັນໃນພຣະທຳຂອງພຣະເຈົ້າບໍ? ພວກເຂົາເຂົ້າກັນໄດ້ບໍ? (ເຂົ້າກັນບໍ່ໄດ້) ເມື່ອຄົນໃນເມືອງເວົ້າສະເໝີວ່າ “ພວກເຮົາຄົນເມືອງ” ແລະ ຄົນຊົນນະບົດກໍເວົ້າສະເໝີວ່າ “ພວກເຮົາຄົນຊົນນະບົດ”, ພວກເຂົາກຳລັງເຮັດຫຍັງຢູ່? (ສ້າງຕັ້ງກຸ່ມກ້ອນ). ນີ້ຄືບັນຫາທີສີ່ທີ່ພວກເຮົາຈະໂອ້ລົມກັນ: ການສ້າງຕັ້ງກຸ່ມກ້ອນ. ພຶດຕິກຳແບບນີ້ໝາຍເຖິງການສ້າງຕັ້ງກຸ່ມ ແລະ ພັກພວກ. ການສ້າງຕັ້ງກຸ່ມແກ໊ງ, ພັກພວກຕ່າງໆ ແລະ ກຸ່ມພາຍໃນອື່ນໆ ໂດຍອີງໃສ່ພາກພື້ນ, ສະພາບເສດຖະກິດ ແລະ ຊົນຊັ້ນທາງສັງຄົມ, ພ້ອມທັງທັດສະນະທີ່ແຕກຕ່າງກັນ ເຊິ່ງປະກອບເປັນການສ້າງຕັ້ງກຸ່ມກ້ອນ. ບໍ່ວ່າໃຜຈະເປັນຜູ້ນຳກຸ່ມເຫຼົ່ານີ້ກໍຕາມ, ພາຍໃນຄຣິສຕະຈັກ, ການສ້າງຕັ້ງກຸ່ມ ແລະ ພັກພວກທີ່ແຕກຕ່າງກັນ ແລະ ການສ້າງຕັ້ງກຸ່ມທີ່ເຂົ້າກັນບໍ່ໄດ້ ລ້ວນແລ້ວແຕ່ເປັນປະກົດການຂອງການສ້າງຕັ້ງກຸ່ມກ້ອນ. ໃນບາງສະຖານທີ່, ຄອບຄົວໃຫຍ່ທັງໝົດເຊື່ອໃນພຣະເຈົ້າ ແລະ ໃນສະຖານທີ່ເຕົ້າໂຮມແຫ່ງໜຶ່ງ, ນອກຈາກຄົນສອງຄົນທີ່ມີນາມສະກຸນຕ່າງກັນແລ້ວ, ທີ່ເຫຼືອກໍເປັນຄົນໃນຄອບຄົວຂອງພວກເຂົາເອງ. ຄອບຄົວນີ້ຈຶ່ງສ້າງຕັ້ງພັກພວກ ຫຼື ກຸ່ມກ້ອນ, ເຮັດໃຫ້ຄົນສອງຄົນທີ່ມີນາມສະກຸນຕ່າງກັນກາຍເປັນຄົນນອກ. ບໍ່ວ່າໃຜໃນຄອບຄົວນີ້ຈະປະເຊີນກັບບັນຫາໃດກໍຕາມ ຫຼື ຖືກລິຮານ, ຖ້າມີຄົນໜຶ່ງສະແດງຄວາມເຄືອງໃຈ, ຄົນທີ່ເຫຼືອກໍພາກັນເວົ້າເສີມ. ຖ້າຫາກມີໃຜກະທຳຜິດຕໍ່ຫຼັກການ, ຄົນອື່ນໆກໍຈະປົກປ້ອງ ແລະ ປິດບັງການກະທຳຂອງພວກເຂົາ, ຫ້າມບໍ່ໃຫ້ໃຜເປີດໂປງ; ແມ່ນແຕ່ການກ່າວເຖິງບັນຫານີ້ພຽງເລັກນ້ອຍກໍເປັນສິ່ງທີ່ຍອມຮັບບໍ່ໄດ້, ແຮງໄກທີ່ຈະໃຫ້ຖືກລິຮານ. ບັນຫາຢູ່ທີ່ນີ້ແມ່ນຫຍັງ? ພວກເຈົ້າສາມາດແຍກແຍະມັນໄດ້ບໍ? ເມື່ອສະມາຊິກຄອບຄົວເຫຼົ່ານີ້ເຕົ້າໂຮມກັນ, ມັນກໍຄືກັບວ່າພວກເຂົາທັງໝົດສົມຮູ້ຮ່ວມຄິດກັນ, ເບິ່ງທ່າທີ ແລະ ຟັງສັນຍານກ່ອນຈະເວົ້າ. ຖ້າຫົວໜ້າແກ໊ງຂອງພວກເຂົາສະແດງຈຸດຢືນໃດໜຶ່ງ, ຄົນອື່ນໆທຸກຄົນກໍຈະເຮັດຕາມ ແລະ ຄົນອື່ນໆກໍບໍ່ກ້າທີ່ຈະຍຸຍົງພວກເຂົາ ຫຼື ເວົ້າຄັດຄ້ານ. ການເກີດຂຶ້ນຂອງປະກົດການນີ້ໃນຊີວິດຄຣິສຕະຈັກບໍ່ໄດ້ປະກອບເປັນການຂັດຂວາງ ແລະ ການລົບກວນຕໍ່ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກບໍ? ຄົນໃນກຸ່ມນີ້ເປັນຜູ້ກຳນົດວ່າພຣະທຳຂອງພຣະເຈົ້າຕອນໃດທີ່ຈະຕ້ອງກິນ ແລະ ດື່ມໃນລະຫວ່າງການເຕົ້າໂຮມ ແລະ ທຸກຄົນກໍຕ້ອງເຊື່ອຟັງ; ແມ່ນແຕ່ຜູ້ນຳຄຣິສຕະຈັກກໍຕ້ອງໄວ້ໜ້າພວກເຂົາ ແລະ ບໍ່ສາມາດຄັດຄ້ານໄດ້. ພວກເຂົາປະກາດວ່າໃຜຄວນຖືກເລືອກຕັ້ງເປັນຜູ້ນຳ ແລະ ຜູ້ເຮັດວຽກ ແລະ ຜູ້ນຳຄຣິສຕະຈັກກໍຕ້ອງພິຈາລະນາຄວາມຄິດເຫັນຂອງພວກເຂົາວ່າສຳຄັນທີ່ສຸດ ແລະ ບໍ່ຖືເບົາ. ໃນຂະນະດຽວກັນ, ພວກເຂົາກໍສືບຕໍ່ຮັບສະໝັກ “ຜູ້ມີພອນສະຫວັນ”, ດຶງເອົາຜູ້ທີ່ຈະເຊື່ອຟັງພວກເຂົາ, ຜູ້ທີ່ພວກເຂົາສາມາດໄວ້ວາງໃຈໄດ້ ແລະ ຜູ້ທີ່ມີປະໂຫຍດຕໍ່ພວກເຂົາ ເຂົ້າມາໃນກຸ່ມຂອງພວກເຂົາ ເພື່ອນຳໃຊ້ເພື່ອຈຸດປະສົງຂອງກຸ່ມ, ຂະຫຍາຍອິດທິພົນຂອງພວກເຂົາຢ່າງຕໍ່ເນື່ອງ. ກຸ່ມນີ້ມີຈຸດປະສົງເພື່ອຄວບຄຸມຊີວິດຄຣິສຕະຈັກ; ຫົວໜ້າແກ໊ງຂອງພວກເຂົາຕ້ອງການຄວບຄຸມຄຣິສຕະຈັກ. ກຸ່ມນີ້ມີອຳນາດຢ່າງຫຼວງຫຼາຍ; ພວກເຂົາລວມຫົວກັນເພື່ອດຳເນີນການພາຍໃນຄຣິສຕະຈັກ. ບໍ່ວ່າຈະເກີດຫຍັງຂຶ້ນໃນຄຣິສຕະຈັກ, ພວກເຂົາກໍຕ້ອງການມີສ່ວນຮ່ວມ. ຄົນອື່ນໆຕ້ອງເບິ່ງສີໜ້າຂອງພວກເຂົາກ່ອນທີ່ຈະເວົ້າ ຫຼື ຈັດການສິ່ງໃດ, ຈົນເຖິງຂັ້ນທີ່ວ່າເນື້ອໃນຂອງການເຕົ້າໂຮມແຕ່ລະຄັ້ງເພື່ອການກິນ ແລະ ການດື່ມກໍຕ້ອງປະຕິບັດຕາມການຈັດແຈງ ແລະ ຄວາມປາຖະໜາຂອງພວກເຂົາ. ແມ່ນແຕ່ຖ້າຜູ້ນຳຄຣິສຕະຈັກຕ້ອງການເຮັດສິ່ງໃດ, ພວກເຂົາກໍຕ້ອງປຶກສາຄວາມຄິດເຫັນຂອງກຸ່ມນີ້ກ່ອນ ແລະ ຮັບຟັງແນວຄິດຂອງພວກເຂົາ. ອ້າຍເອື້ອຍນ້ອງສ່ວນໃຫຍ່ຖືກຄວບຄຸມໂດຍພວກເຂົາ ແລະ ວຽກງານຂອງຄຣິສຕະຈັກຫຼາຍຢ່າງກໍຢູ່ພາຍໃຕ້ການຄວບຄຸມຂອງພວກເຂົາເຊັ່ນກັນ. ຄົນເຫຼົ່ານີ້ທີ່ສ້າງຕັ້ງກຸ່ມກ້ອນໄດ້ຂັດຂວາງ ແລະ ລົບກວນຊີວິດຄຣິສຕະຈັກ ແລະ ວຽກງານຂອງຄຣິສຕະຈັກຢ່າງຮ້າຍແຮງ. ບັນຫານີ້ຮ້າຍແຮງບໍ? ການກະທຳເຫຼົ່ານີ້ຄວນຖືກຈຳກັດບໍ? ຄວນຖືກແກ້ໄຂບໍ? ຫົວໜ້າແກ໊ງເຫຼົ່ານີ້ຄວນຖືກຈຳກັດ ແລະ ຖືກກຳຈັດອອກ ຫຼື ຖືກຂັບໄລ່ອອກ, ໃນຂະນະທີ່ຄົນເບົາປັນຍາທີ່ເຮັດຕາມຢ່າງບໍ່ລືມຫູລືມຕາຄວນໄດ້ຮັບການໂອ້ລົມ ແລະ ຊ່ວຍເຫຼືອກ່ອນ. ຖ້າພວກເຂົາບໍ່ກັບໃຈ ຫຼື ປ່ຽນແປງແນວທາງ, ແລ້ວພວກເຂົາກໍຕ້ອງຖືກຈຳກັດ. ບໍ່ຕ້ອງເກງໃຈພວກເຂົາ!

ການສ້າງຕັ້ງກຸ່ມກ້ອນແມ່ນຫຍັງ, ສິ່ງນີ້ເຂົ້າໃຈໄດ້ງ່າຍບໍ? ຖ້າຄົນໜຶ່ງຍົກບັນຫາຂຶ້ນມາ ແລະ ຄົນອື່ນໆຫຼາຍຄົນກໍເຫັນດີນຳ, ນັ້ນຖືວ່າເປັນການສ້າງຕັ້ງກຸ່ມກ້ອນບໍ? (ບໍ່ແມ່ນ). ຖ້າອ້າຍເອື້ອຍນ້ອງບາງຄົນທີ່ມີພາລະ ແລະ ຄວາມຮູ້ສຶກຍຸຕິທຳທີ່ຂ້ອນຂ້າງຫຼາຍກວ່າ, ຮຽກຮ້ອງໃຫ້ຄົນອື່ນເຂົ້າຮ່ວມກັບພວກເຂົາໃນການເຮັດໜ້າວຽກທີ່ສຳຄັນໃຫ້ສຳເລັດ ຫຼື ເພື່ອຈຸດປະສົງໃນການບັນລຸຜົນສຳເລັດໃນການເຕົ້າໂຮມ ແລະ ສາມາດເຂົ້າໃຈຄວາມຈິງ ແລະ ເຈດຕະນາຂອງພຣະເຈົ້າໃນຫົວຂໍ້ທີ່ສຳຄັນ, ຖ້າພວກເຂົານຳພາທຸກຄົນໃນການໂອ້ລົມ ແລະ ທຸກຄົນກໍເຮັດຕາມແນວຄິດຂອງພວກເຂົາໃນການໂອ້ລົມ ແລະ ການອ່ານພ້ອມອະທິຖານພຣະທຳຂອງພຣະເຈົ້າ, ສິ່ງນີ້ຖືວ່າເປັນການສ້າງຕັ້ງກຸ່ມກ້ອນບໍ? (ບໍ່ແມ່ນ). ໃນຄຣິສຕະຈັກ, ຄົນປະເພດໃດທີ່ມັກຈະສ້າງຕັ້ງກຸ່ມກ້ອນ? ພຶດຕິກຳປະເພດໃດທີ່ປະກອບເປັນການສ້າງຕັ້ງກຸ່ມກ້ອນ? (ຄົນຫຼາຍຄົນປົກປ້ອງ ແລະ ໃຫ້ທ້າຍເຊິ່ງກັນແລະກັນ ຫຼື ມີສ່ວນຮ່ວມໃນຄວາມອິດສາ ແລະ ການຂັດແຍ້ງ, ເຊິ່ງທັງໝົດນີ້ຂັດຂວາງ ແລະ ລົບກວນວຽກງານຂອງຄຣິສຕະຈັກ, ນີ້ຄືການສ້າງຕັ້ງກຸ່ມກ້ອນ). ນີ້ແມ່ນດ້ານໜຶ່ງ. ຈຸດສຳຄັນຢູ່ທີ່ນີ້ແມ່ນຫຍັງ? ການປົກປ້ອງ ແລະ ການໃຫ້ທ້າຍເຊິ່ງກັນແລະກັນທີ່ນຳໄປສູ່ການຂັດຂວາງ ແລະ ການລົບກວນ; ຮູ້ວ່າການເຮັດບາງສິ່ງນັ້ນຜິດ ແລະ ບໍ່ສອດຄ່ອງກັບຫຼັກການຄວາມຈິງ, ແຕ່ກໍຍັງເຈດຕະນາປິດບັງມັນໄວ້, ແກ້ຕົວທີ່ບິດເບືອນ ແລະ ບໍ່ບອກຄວາມຈິງ, ຍອມທຳລາຍວຽກງານຂອງຄຣິສຕະຈັກ ແລະ ຜົນປະໂຫຍດຂອງເຮືອນຂອງພຣະເຈົ້າ ພຽງເພື່ອປົກປ້ອງໜ້າຕາ ແລະ ສະຖານະຂອງບາງຄົນ ແລະ ປົກປ້ອງຜູ້ທີ່ເຮັດຄວາມຊົ່ວ ແລະ ກໍ່ໃຫ້ເກີດການຂັດຂວາງ ແລະ ການລົບກວນ ໂດຍການທໍລະຍົດຕໍ່ຜົນປະໂຫຍດຂອງເຮືອນຂອງພຣະເຈົ້າ, ນີ້ຄືການສ້າງຕັ້ງກຸ່ມກ້ອນ. ອີກສະຖານະການໜຶ່ງແມ່ນກ່ຽວຂ້ອງກັບການຍຸຍົງ ແລະ ລໍ້ລວງຜູ້ຄົນໃຫ້ຮ່ວມກັນຕໍ່ຕ້ານການຈັດແຈງຂອງເຮືອນຂອງພຣະເຈົ້າ. ນີ້ເປັນເລື່ອງທີ່ຮ້າຍແຮງໂດຍທຳມະຊາດ, ມັນກໍເປັນຮູບແບບໜຶ່ງຂອງການຂັດຂວາງ ແລະ ລົບກວນພາລະກິດຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ. ຈຸດປະສົງຫຼັກຂອງການສ້າງຕັ້ງກຸ່ມກ້ອນແມ່ນຫຍັງ? ແມ່ນເພື່ອຄວບຄຸມຄຣິສຕະຈັກ ແລະ ຄວບຄຸມຜູ້ຄົນທີ່ພຣະເຈົ້າເລືອກ.

ຍັງມີການສ້າງຕັ້ງກຸ່ມກ້ອນອີກປະເພດໜຶ່ງທີ່ກ່ຽວຂ້ອງກັບການເວົ້າຕາມໃຈຄົນເພື່ອຊື້ໃຈຄົນປະເພດຕ່າງໆ. ເມື່ອເບິ່ງໂດຍຜິວເຜີນ, ເບິ່ງຄືວ່າທຸກຄົນໃນກຸ່ມປະເພດນີ້ສາມາດເວົ້າໄດ້ຢ່າງອິດສະຫຼະ ແລະ ສະແດງຄວາມຄິດເຫັນຂອງຕົນເອງ. ແນວໃດກໍຕາມ, ເມື່ອເບິ່ງຜົນໄດ້ຮັບສຸດທ້າຍ, ເຈົ້າຈະສາມາດເຫັນວ່າພວກເຂົາກຳລັງເຮັດຕາມທິດທາງຄຳເວົ້າຂອງຄົນຜູ້ໜຶ່ງຢ່າງແທ້ຈິງ ເຊິ່ງຄົນຜູ້ນັ້ນຄືຕົວຊີ້ທິດທາງຂອງພວກເຂົາ. ແລ້ວຄົນຜູ້ນັ້ນດຶງດູດຄົນອື່ນມາເປັນພວກຂອງຕົນໄດ້ແນວໃດ? ພວກເຂົາເບິ່ງວ່າໃຜທີ່ພວກເຂົາສາມາດດຶງດູດໄດ້ ແລະ ໃຜທີ່ດຶງດູດໄດ້ງ່າຍ ແລະ ພວກເຂົາກໍຈະຊ່ວຍເຫຼືອໜ້ອຍໜຶ່ງ, ໃຫ້ຄວາມຊ່ວຍເຫຼືອດ້ວຍຄວາມຮັກແພງແກ່ພວກເຂົາ. ຈາກນັ້ນ ພວກເຂົາກໍສືບຫາຂໍ້ມູນຂອງພວກເຂົາ, ຊອກຮູ້ວ່າພວກເຂົາມັກຫຍັງ, ມັກເວົ້າແບບໃດ, ບຸກຄະລິກກະພາບຂອງພວກເຂົາ ແລະ ກິດຈະກໍາທີ່ພວກເຂົາມັກເຮັດແມ່ນຫຍັງ. ໃນຂະນະດຽວກັນ, ພວກເຂົາມັກຈະເຫັນດີນຳພວກເຂົາໃນການສົນທະນາເພື່ອຊື້ໃຈຂອງພວກເຂົາ ແລະ ໃນທີ່ສຸດ, ພວກເຂົາກໍຄ່ອຍໆ “ໂນ້ມນ້າວ” ພວກເຂົາເທື່ອລະໜ້ອຍ, ເຮັດໃຫ້ພວກເຂົາເຂົ້າຮ່ວມກຸ່ມຂອງພວກເຂົາໂດຍບໍ່ຮູ້ໂຕ ແລະ ເຂົ້າຮ່ວມກັບກຸ່ມຂອງພວກເຂົາ. ໂດຍທົ່ວໄປແລ້ວ, ການເວົ້າຕາມໃຈຄົນເພື່ອຊື້ໃຈພວກເຂົາເປັນວິທີທີ່ອ່ອນໂຍນຫຼາຍ, ມັນເຕັມໄປດ້ວຍ “ນ້ຳໃຈ” ແລະ ມັນກໍມີປະສິດທິພາບຫຼາຍ. ຕົວຢ່າງ: ຖ້າຄົນໃດໜຶ່ງສະແດງຄວາມຮັກຕໍ່ຄົນອື່ນເປັນປະຈຳ, ເຫັນດີນຳພວກເຂົາໃນການສົນທະນາ ແລະ ສະແດງຄວາມເຂົ້າໃຈ ແລະ ຄວາມອົດທົນຕໍ່ພວກເຂົາ, ຄົນຜູ້ນັ້ນກໍຈະສ້າງຄວາມປະທັບໃຈທີ່ດີຕໍ່ພວກເຂົາໂດຍບໍ່ຮູ້ໂຕ ແລະ ມີຄວາມໃກ້ຊິດຂຶ້ນກັບພວກເຂົາ ແລະ ຈາກນັ້ນກໍຈະຖືກລວມເຂົ້າໄປໃນອຳນາດຂອງພວກເຂົາ. ກຸ່ມ ແລະ ພັກພວກດັ່ງກ່າວຈະສະແດງບົດບາດໃນສະຖານະການໃດ? ທັນທີທີ່ຜູ້ຕິດຕາມທີ່ດື້ດ້ານຂອງພວກເຂົາຄົນໃດຄົນໜຶ່ງຖືກເປີດໂປງ, ຮູ້ສຶກຖືກກະທຳ ຫຼື ຜົນປະໂຫຍດ, ສະຖານະ ຫຼື ຊື່ສຽງຂອງພວກເຂົາຖືກລົບກວນ ຫຼື ເສຍຫາຍຈາກສິ່ງໃດສິ່ງໜຶ່ງ ຫຼື ໃຜຜູ້ໃດຜູ້ໜຶ່ງທີ່ຢູ່ນອກພັກພວກຂອງພວກເຂົາ, ຄົນປະເພດນີ້ກໍຈະລຸກຂຶ້ນເວົ້າແທນພວກເຂົາ, ຕໍ່ສູ້ເພື່ອຜົນປະໂຫຍດ ແລະ ສິດທິຂອງພວກເຂົາ, ນີ້ຄືການສ້າງຕັ້ງກຸ່ມກ້ອນຂອງພວກເຂົາ. ການສ້າງຕັ້ງກຸ່ມກ້ອນສອງປະເພດທີ່ເຫັນໄດ້ຊັດເຈນແມ່ນການປົກປ້ອງຜູ້ຄົນ ແລະ ການໃຫ້ທ້າຍພວກເຂົາ ແລະ ການຕໍ່ຕ້ານຮ່ວມກັນ. ແນວໃດກໍຕາມ, ການສ້າງຕັ້ງກຸ່ມກ້ອນຜ່ານການເວົ້າຕາມໃຈຄົນເບິ່ງຄືວ່າບໍ່ໄດ້ແຂງກະດ້າງຄືກັບສອງປະເພດທີ່ຫາກໍກ່າວມາ ແລະ ສະມາຊິກຂອງພັກພວກດັ່ງກ່າວມັກຈະບໍ່ມີໃຜສັງເກດເຫັນພາຍໃນຄຣິສຕະຈັກ. ແຕ່ເມື່ອເຖິງເວລາທີ່ຜູ້ຄົນຕ້ອງເລືອກ, ຕ້ອງມີຈຸດຢືນທີ່ຊັດເຈນ, ພັກພວກດັ່ງກ່າວກໍຈະປາກົດໃຫ້ເຫັນຢ່າງຊັດເຈນ. ຕົວຢ່າງ: ຖ້າຫົວໜ້າພັກພວກເວົ້າວ່າຜູ້ນຳຄຣິສຕະຈັກຄົນໃດໜຶ່ງມີຄວາມສາມາດ, ຜູ້ຕິດຕາມຂອງພວກເຂົາກໍຈະຍົກຕົວຢ່າງຫຼາຍໆຢ່າງຂຶ້ນມາທັນທີວ່າຜູ້ນຳຄົນນັ້ນສະແດງອອກເຖິງຄວາມສາມາດນີ້ແນວໃດ. ຖ້າຫົວໜ້າພັກພວກເວົ້າວ່າຜູ້ນຳຄຣິສຕະຈັກຂາດຄວາມສາມາດໃນການເຮັດວຽກ, ມີຄວາມສາມາດຕໍ່າ ແລະ ມີຄວາມເປັນມະນຸດທີ່ບໍ່ດີ, ສະມາຊິກຄົນອື່ນໆກໍຈະເຮັດຕາມ, ເວົ້າເຖິງວ່າຜູ້ນຳຄຣິສຕະຈັກຄົນນັ້ນບໍ່ມີຄວາມສາມາດແນວໃດ, ພວກເຂົາບໍ່ສາມາດໂອ້ລົມຄວາມຈິງໄດ້ແນວໃດ, ພວກເຂົາກ່າວຄຳເວົ້າ ແລະ ຫຼັກຄຳສອນແນວໃດ ແລະ ພວກເຂົາກໍຈະເວົ້າວ່າທຸກຄົນຄວນເລືອກຄົນທີ່ຖືກຕ້ອງແທນ. ນີ້ຄືພັກພວກທີ່ເບິ່ງບໍ່ເຫັນປະເພດໜຶ່ງ. ເຖິງແມ່ນວ່າພວກເຂົາຈະບໍ່ອອກໜ້າມາຍຶດອຳນາດ ແລະ ຄວບຄຸມຜູ້ຄົນໃນຄຣິສຕະຈັກຢ່າງເປີດເຜີຍ, ແຕ່ກໍມີກອງກຳລັງທີ່ເບິ່ງບໍ່ເຫັນພາຍໃນພັກພວກ ແລະ ກຸ່ມດັ່ງກ່າວທີ່ຄວບຄຸມຊີວິດຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຄຣິສຕະຈັກ. ນີ້ຄືຮູບແບບການສ້າງຕັ້ງກຸ່ມກ້ອນທີ່ເຊື່ອງຊ້ອນ ແລະ ໜ້າຢ້ານກົວກວ່າ. ນອກເໜືອຈາກສອງສະຖານະການການສ້າງຕັ້ງກຸ່ມກ້ອນທີ່ແຍກແຍະໄດ້ງ່າຍທີ່ກ່າວມາກ່ອນໜ້ານີ້, ເຊິ່ງເປັນບັນຫາທີ່ຜູ້ນຳຄຣິສຕະຈັກຄວນແກ້ໄຂ, ການສ້າງຕັ້ງກຸ່ມກ້ອນແບບເຊື່ອງຊ້ອນປະເພດນີ້ກໍເປັນບັນຫາທີ່ຜູ້ນຳຄຣິສຕະຈັກຍິ່ງຄວນແກ້ໄຂ ແລະ ຈັດການຫຼາຍກວ່ານັ້ນ. ພວກເຂົາຄວນຈັດການກັບເລື່ອງນີ້ແນວໃດ? ພວກເຂົາຕ້ອງຈັດການກັບຫົວໜ້າກຸ່ມປະເພດນີ້ໂດຍກົງຜ່ານການໂອ້ລົມ. ເປັນຫຍັງຈຶ່ງຕ້ອງເນັ້ນໃສ່ການໂອ້ລົມກັບຫົວໜ້າກຸ່ມຄົນນີ້ກ່ອນ? ເມື່ອເບິ່ງຜິວເຜີນ, ເບິ່ງຄືວ່າສະມາຊິກຂອງພັກພວກດັ່ງກ່າວບໍ່ໄດ້ຖືກໃຜຄວບຄຸມ ແຕ່ໃນຄວາມເປັນຈິງແລ້ວ, ພວກເຂົາທຸກຄົນຮູ້ດີໃນໃຈວ່າພວກເຂົາເຊື່ອຟັງໃຜ ແລະ ເຕັມໃຈທີ່ຈະເຊື່ອຟັງຄົນຜູ້ນັ້ນ. ສະນັ້ນ, ຜູ້ທີ່ພວກເຂົາຍົກຍ້ອງບູຊາ ແລະ ຜູ້ທີ່ຄວບຄຸມພວກເຂົາຄວນຖືກຈັດການ ແລະ ແກ້ໄຂ ແລະ ຄວນໂອ້ລົມຄວາມຈິງໃຫ້ບຸກຄົນນັ້ນຟັງ ເພື່ອໃຫ້ພວກເຂົາເຂົ້າໃຈເຖິງທໍາມະຊາດຂອງການກະທຳຂອງພວກເຂົາ. ເຖິງແມ່ນວ່າຫົວໜ້າກຸ່ມອາດຈະບໍ່ໄດ້ຕໍ່ຕ້ານເຮືອນຂອງພຣະເຈົ້າຢ່າງເປີດເຜີຍ ຫຼື ປະທ້ວງຜູ້ນຳ, ພວກເຂົາກໍຄວບຄຸມສິດໃນການເວົ້າ, ຄວາມຄິດ, ທັດສະນະ ແລະ ເສັ້ນທາງທີ່ຄົນເຫຼົ່ານີ້ຍ່າງຕາມ. ພວກເຂົາຄືຜູ້ຕໍ່ຕ້ານພຣະຄຣິສທີ່ເຊື່ອງຊ້ອນ. ບຸກຄົນດັ່ງກ່າວຕ້ອງຖືກລະບຸຕົວຕົນ, ຈາກນັ້ນກໍແຍກແຍະ ແລະ ໄຈ້ແຍກ. ຖ້າພວກເຂົາບໍ່ກັບໃຈ, ພວກເຂົາກໍຄວນຖືກຈຳກັດ ແລະ ແຍກອອກຕ່າງຫາກ. ຈາກນັ້ນ, ຄວນດຳເນີນການສືບສວນສະມາຊິກແຕ່ລະຄົນຂອງພວກເຂົາ ເພື່ອເບິ່ງວ່າໃຜໃນທ່າມກາງພວກເຂົາທີ່ເປັນຄົນປະເພດດຽວກັນ. ກ່ອນອື່ນໝົດ, ໃຫ້ແຍກບຸກຄົນເຫຼົ່ານີ້ອອກມາ ແລະ ຈາກນັ້ນກໍໂອ້ລົມກັບຄົນເບົາປັນຍາທີ່ຂີ້ແບະ, ຂີ້ຢ້ານ ແລະ ຖືກນຳພາຢ່າງຜິດໆ. ຖ້າພວກເຂົາສາມາດກັບໃຈ ແລະ ເລີກຕິດຕາມຜູ້ຕໍ່ຕ້ານພຣະຄຣິສ, ພວກເຂົາກໍອາດຈະຢູ່ໃນຄຣິສຕະຈັກໄດ້; ຖ້າບໍ່ໄດ້, ພວກເຂົາກໍຄວນຖືກແຍກອອກ. ວິທີການນີ້ເໝາະສົມບໍ? (ເໝາະສົມ). ປະກົດການນີ້ມີຢູ່ໃນຄຣິສຕະຈັກບໍ? ບັນຫາປະເພດນີ້ຄວນຖືກແກ້ໄຂບໍ? (ຄວນຖືກແກ້ໄຂ). ເປັນຫຍັງຈຶ່ງຄວນຖືກແກ້ໄຂ? ນັບຕັ້ງແຕ່ເຮືອນຂອງພຣະເຈົ້າເລີ່ມເຜີຍແຜ່ພຣະກິດຕິຄຸນ, ອຳນາດຂອງພວກຕໍ່ຕ້ານພຣະຄຣິສກໍມີຢູ່ທົ່ວທຸກແຫ່ງໃນຊີວິດຄຣິສຕະຈັກ, ແລະ ຜູ້ຄົນທີ່ພຣະເຈົ້າເລືອກຫຼາຍຄົນກໍໄດ້ຮັບຜົນກະທົບ, ຖືກລະງັບ ຫຼື ຖືກຄວບຄຸມໂດຍອຳນາດເຫຼົ່ານີ້ໃນລະດັບທີ່ແຕກຕ່າງກັນ. ເມື່ອໃດກໍຕາມທີ່ຄົນເຫຼົ່ານີ້ເວົ້າ ຫຼື ກະທຳ, ພວກເຂົາບໍ່ໄດ້ຢູ່ໃນສະພາວະທີ່ເປັນອິດສະຫຼະ ແລະ ການຫຼຸດພົ້ນ ແຕ່ພັດຖືກຊັກຈູງ, ໄດ້ຮັບອິດທິພົນ, ຖືກຄວບຄຸມ ແລະ ຖືກກັກຂັງໄວ້ໂດຍຄວາມຄິດ ແລະ ທັດສະນະຂອງບຸກຄົນບາງຄົນ. ຄົນເຫຼົ່ານີ້ຮູ້ສຶກຖືກບັງຄັບໃຫ້ເວົ້າ ແລະ ກະທຳໃນບາງວິທີ; ຖ້າພວກເຂົາບໍ່ເຮັດ, ພວກເຂົາກໍກັງວົນ ແລະ ຢ້ານທີ່ຈະຮັບຜິດຊອບຕໍ່ຜົນທີ່ຕາມມາທີ່ເກີດຂຶ້ນ. ສິ່ງນີ້ບໍ່ໄດ້ສົ່ງຜົນກະທົບ ແລະ ລົບກວນຊີວິດຄຣິສຕະຈັກບໍ? ນີ້ແມ່ນການສະແດງອອກຂອງຊີວິດຄຣິສຕະຈັກທີ່ປົກກະຕິບໍ? (ບໍ່ແມ່ນ). ຊີວິດຄຣິສຕະຈັກປະເພດນີ້ບໍ່ແມ່ນຄວາມເປັນລະບຽບຮຽບຮ້ອຍປົກກະຕິ ແຕ່ຖືກຄວບຄຸມໂດຍຄົນຊົ່ວຊ້າ. ຕາບໃດທີ່ຄົນຊົ່ວຊ້າມີອຳນາດໃນຄຣິສຕະຈັກ, ມັນກໍບໍ່ແມ່ນພຣະທຳຂອງພຣະເຈົ້າ ຫຼື ຄວາມຈິງທີ່ປົກຄອງຢູ່ບ່ອນນັ້ນ. ຜູ້ນຳ, ຜູ້ເຮັດວຽກ ແລະ ອ້າຍເອື້ອຍນ້ອງທີ່ເຂົ້າໃຈຄວາມຈິງຈະຖືກກົດຂີ່ຂົ່ມເຫັງ. ຄຣິສຕະຈັກດັ່ງກ່າວຄືຄຣິສຕະຈັກທີ່ຖືກຄວບຄຸມໂດຍອຳນາດຂອງພວກຕໍ່ຕ້ານພຣະຄຣິສ. ນີ້ກໍເປັນບັນຫາ ແລະ ປະກົດການແຫ່ງພາລະກິດຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກທີ່ຖືກຂັດຂວາງ ແລະ ຖືກລົບກວນ, ເຊິ່ງຜູ້ນຳ ແລະ ຜູ້ເຮັດວຽກຄວນຈັດການ ແລະ ແກ້ໄຂ. ບາງຄົນທີ່ຢູ່ໃນກຸ່ມຂອງຜູ້ຕໍ່ຕ້ານພຣະຄຣິສຢ້ານທີ່ຈະສູນເສຍຄວາມໄວ້ວາງໃຈຂອງກຸ່ມ, ສູນເສຍຜູ້ໜູນຫຼັງ, ສູນເສຍໝູ່ເພື່ອນ, ບໍ່ມີຜູ້ຊ່ວຍເຫຼືອໃນຍາມຕ້ອງການ ແລະ ອື່ນໆ. ສະນັ້ນ, ພວກເຂົາຈຶ່ງພະຍາຍາມສຸດຄວາມສາມາດເພື່ອຢູ່ໃນກຸ່ມຕໍ່ໄປ. ສະຖານະການນີ້ບໍ່ຮ້າຍແຮງບໍ? ມັນບໍ່ຄວນຖືກແກ້ໄຂບໍ? (ແມ່ນແລ້ວ). ເມື່ອສະຖານະການປະເພດນີ້ເກີດຂຶ້ນພາຍໃນຄຣິສຕະຈັກ, ຄົນສ່ວນໃຫຍ່ຮູ້ສຶກເຖິງມັນບໍ? ຄົນສ່ວນໃຫຍ່ແຍກແຍະມັນໄດ້ບໍ? ບາງຄົນຖືກຄວບຄຸມໂດຍຄົນໃດຄົນໜຶ່ງໂດຍບໍ່ຮູ້ໂຕ, ພວກເຂົາຕ້ອງເຮັດຕາມຄວາມຄິດ ແລະ ທັດສະນະ, ຄຳເວົ້າ ແລະ ການກະທຳ, ຄຳສອນຂອງຄົນຜູ້ນັ້ນສະເໝີ ແລະ ພວກເຂົາກໍຢ້ານທີ່ຈະເວົ້າວ່າ “ບໍ່”, ຢ້ານທີ່ຈະຕໍ່ຕ້ານຄົນຜູ້ນັ້ນ ແລະ ແມ່ນແຕ່ຕ້ອງງຶກຫົວເຫັນດີ ແລະ ຍິ້ມຮັບຢ່າງບໍ່ຈິງໃຈເມື່ອຄົນຜູ້ນັ້ນເວົ້າຍ້ອນຢ້ານທີ່ຈະລ່ວງເກີນພວກເຂົາ. ສະຖານະການແບບນີ້ມີຢູ່ບໍ? ບັນຫາທີ່ຄວນຖືກແກ້ໄຂຢູ່ບ່ອນນີ້ແມ່ນຫຍັງ? ຜູ້ນຳຄຣິສຕະຈັກຄວນຈັດການ ແລະ ແກ້ໄຂຫົວໜ້າແກ໊ງຜູ້ຕໍ່ຕ້ານພຣະຄຣິສຄົນນັ້ນທີ່ສາມາດນຳພາຢ່າງຜິດໆ ແລະ ຄວບຄຸມຄົນອື່ນ. ກ່ອນອື່ນ, ພວກເຂົາຄວນໂອ້ລົມຄວາມຈິງເພື່ອເຮັດໃຫ້ຄົນສ່ວນໃຫຍ່ສາມາດແຍກແຍະຜູ້ຕໍ່ຕ້ານພຣະຄຣິສຄົນນີ້, ຈາກນັ້ນກໍຈຳກັດຕົວຂອງຜູ້ຕໍ່ຕ້ານພຣະຄຣິສຜູ້ນັ້ນ. ຖ້າຜູ້ຕໍ່ຕ້ານພຣະຄຣິສບໍ່ກັບໃຈ, ລາວກໍຄວນຖືກກຳຈັດອອກໂດຍທັນທີ ເພື່ອປ້ອງກັນບໍ່ໃຫ້ລາວສືບຕໍ່ລົບກວນຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ.

ສະຫຼຸບແລ້ວ, ໃນຊີວິດຄຣິສຕະຈັກທີ່ປົກກະຕິ, ອ້າຍເອື້ອຍນ້ອງຄວນສາມາດໂອ້ລົມກ່ຽວກັບພຣະທຳຂອງພຣະເຈົ້າ, ພ້ອມທັງຄວາມເຂົ້າໃຈ, ຄວາມຢັ່ງຮູ້, ປະສົບການ ແລະ ຄວາມຫຍຸ້ງຍາກສ່ວນຕົວຂອງພວກເຂົາໄດ້ຢ່າງເປັນອິດສະຫຼະ ແລະ ບໍ່ມີຂໍ້ຈຳກັດ. ແນ່ນອນ, ພວກເຂົາກໍຄວນມີສິດທີ່ຈະໃຫ້ຄຳແນະນຳ, ຕຳໜິຕິຕຽນ ແລະ ເປີດໂປງການກະທຳໃດໆຂອງຜູ້ນຳ ແລະ ຜູ້ເຮັດວຽກທີ່ລະເມີດຫຼັກການ, ໃນຂະນະດຽວກັນກໍມີສິດທີ່ຈະໃຫ້ຄວາມຊ່ວຍເຫຼືອ ແລະ ຄຳປຶກສາອີກດ້ວຍ. ທັງໝົດນີ້ຄວນເປັນໄປຢ່າງອິດສະຫຼະ ແລະ ທຸກດ້ານເຫຼົ່ານີ້ຄວນເປັນເລື່ອງປົກກະຕິ; ພວກເຂົາບໍ່ຄວນຖືກຄວບຄຸມໂດຍບຸກຄົນໃດໜຶ່ງ, ເຊິ່ງຈະນຳໄປສູ່ການລະງັບຜູ້ຄົນທີ່ພຣະເຈົ້າເລືອກ, ນັ້ນຈະບໍ່ແມ່ນຊີວິດຄຣິສຕະຈັກທີ່ປົກກະຕິ. ເຮືອນຂອງພຣະເຈົ້າມີຂໍ້ກຳນົດ, ກົດລະບຽບ ແລະ ຫຼັກການສຳລັບວິທີທີ່ອ້າຍເອື້ອຍນ້ອງຄວນເວົ້າ, ກະທຳ ແລະ ປະພຶດຕົນ ແລະ ວິທີທີ່ພວກເຂົາຄວນສ້າງສາຍສຳພັນລະຫວ່າງບຸກຄົນທີ່ປົກກະຕິໃນຊີວິດຄຣິສຕະຈັກ ແລະ ອື່ນໆ ແລະ ສິ່ງເຫຼົ່ານີ້ບໍ່ໄດ້ຖືກກຳນົດໂດຍບຸກຄົນໃດໜຶ່ງ. ເມື່ອອ້າຍເອື້ອຍນ້ອງເຮັດສິ່ງໃດສິ່ງໜຶ່ງ, ພວກເຂົາບໍ່ຈຳເປັນຕ້ອງຄອຍຈັບສີໜ້າຂອງບຸກຄົນໃດໜຶ່ງ, ພວກເຂົາບໍ່ຈຳເປັນຕ້ອງເຮັດຕາມຄຳສັ່ງຂອງບຸກຄົນໃດໜຶ່ງ ຫຼື ຖືກລະງັບໂດຍບຸກຄົນໃດໜຶ່ງ. ບໍ່ມີໃຜຄວນຮັບໃຊ້ເປັນຕົວຊີ້ທິດທາງ ຫຼື ຄົນຄຸມທ້າຍ; ສິ່ງດຽວທີ່ສາມາດໃຫ້ທິດທາງໄດ້ກໍຄືພຣະທຳຂອງພຣະເຈົ້າ, ຄວາມຈິງ. ສະນັ້ນ, ສິ່ງທີ່ຜູ້ຄົນທີ່ພຣະເຈົ້າເລືອກຕ້ອງຍຶດໝັ້ນກໍຄືພຣະທຳຂອງພຣະເຈົ້າ, ຄວາມຈິງ ແລະ ຫຼັກການຂອງການໂອ້ລົມຄວາມຈິງໃນການເຕົ້າໂຮມ. ຖ້າເຈົ້າຖືກລະງັບໂດຍຄົນອື່ນຢູ່ສະເໝີ, ຕ້ອງເບິ່ງການສະແດງອອກຂອງພວກເຂົາເພື່ອໃຫ້ຮູ້ວ່າຕ້ອງເຮັດແນວໃດຢູ່ສະເໝີ ແລະ ບໍ່ກ້າເວົ້າຕໍ່ໄປເມື່ອເຈົ້າເຫັນສີໜ້າທີ່ບໍ່ພໍໃຈ ຫຼື ໜ້າງໍຂອງພວກເຂົາ, ຖ້າເຈົ້າຖືກຈຳກັດໂດຍຄົນຜູ້ນັ້ນຢູ່ສະເໝີໃນຂະນະທີ່ໂອ້ລົມກ່ຽວກັບພຣະທຳຂອງພຣະເຈົ້າ ແລະ ຄວາມເຂົ້າໃຈຈາກປະສົບການສ່ວນຕົວຂອງເຈົ້າ, ຮູ້ສຶກຖືກລະງັບຢູ່ສະເໝີ, ບໍ່ສາມາດກະທຳຕາມຫຼັກການຄວາມຈິງໄດ້ ແລະ ຖ້າຄຳເວົ້າ, ສາຍຕາ, ສີໜ້າ, ນໍ້າສຽງ ແລະ ຄຳເວົ້າທີ່ທັງສຽດສີທັງຂົ່ມຂູ່ທາງອ້ອມຂອງຄົນຜູ້ນັ້ນຜູກມັດເຈົ້າຢູ່ສະເໝີ, ແລ້ວເຈົ້າກໍກຳລັງຖືກຄວບຄຸມຢູ່ພາຍໃນພັກພວກທີ່ນຳໂດຍບຸກຄົນຜູ້ນີ້. ອັນນີ້ເປັນບັນຫາໃຫຍ່ແລ້ວ; ນີ້ບໍ່ແມ່ນຊີວິດຄຣິສຕະຈັກ, ແຕ່ເປັນຊີວິດຂອງພັກພວກທີ່ປົກຄອງໂດຍພວກຕໍ່ຕ້ານພຣະຄຣິສ. ເມື່ອເວົ້າເຖິງບັນຫາປະເພດນີ້, ຜູ້ນຳ ແລະ ຜູ້ເຮັດວຽກຄວນກ້າວອອກມາເພື່ອແກ້ໄຂມັນ ແລະ ອ້າຍເອື້ອຍນ້ອງກໍມີພັນທະ ແລະ ສິດທິໃນການປົກປ້ອງຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກເຊັ່ນກັນ. ຜູ້ທີ່ຂັດຂວາງ ແລະ ລົບກວນຊີວິດຄຣິສຕະຈັກ, ໂດຍສະເພາະຜູ້ທີ່ສ້າງຕັ້ງກຸ່ມກ້ອນ ແລະ ຕ້ອງການຄວບຄຸມຄຣິສຕະຈັກ, ຄວນຖືກຢຸດຢັ້ງ, ເປີດໂປງ ແລະ ໄຈ້ແຍກ ເພື່ອເຮັດໃຫ້ທຸກຄົນໄດ້ຮັບການແຍກແຍະ ແລະ ສາມາດເບິ່ງເຫັນແກ່ນແທ້ຂອງບັນຫາໄດ້ວ່າເປັນຄວາມຕ້ອງການທີ່ຈະສ້າງອານາຈັກທີ່ເປັນເອກະລາດ. ຄຣິສຕະຈັກບໍ່ອະນຸຍາດໃຫ້ມີການສ້າງຕັ້ງກຸ່ມກ້ອນ ແລະ ການແບ່ງແຍກຄຣິສຕະຈັກບໍ່ວ່າດ້ວຍເຫດຜົນໃດກໍຕາມ. ຕົວຢ່າງ: ການແບ່ງເປັນກຸ່ມໂດຍອີງໃສ່ຕົວຕົນ ແລະ ສະຖານະທາງສັງຄົມ, ເຂດບ້ານໃກ້ເຮືອນຄຽງ, ພາກພື້ນ ຫຼື ນິກາຍສາສະໜາ ຫຼື ການແບ່ງເປັນກຸ່ມໂດຍອີງໃສ່ລະດັບການສຶກສາ, ຄວາມຮັ່ງມີ, ເຊື້ອຊາດ ແລະ ສີຜິວ ແລະ ອື່ນໆ, ທັງໝົດນີ້ແມ່ນຂັດກັບຫຼັກການຄວາມຈິງ ແລະ ບໍ່ຄວນເກີດຂຶ້ນໃນຄຣິສຕະຈັກ. ບໍ່ວ່າຈະໃຊ້ຂໍ້ອ້າງໃດກໍຕາມໃນການແບ່ງແຍກຜູ້ຄົນອອກເປັນລຳດັບຊັ້ນ, ຕຳແໜ່ງ, ພັກພວກ ແລະ ກຸ່ມກ້ອນ, ມັນກໍຈະຂັດຂວາງ ແລະ ລົບກວນວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ ແລະ ມັນກໍເປັນບັນຫາທີ່ຜູ້ນຳ ແລະ ຜູ້ເຮັດວຽກຄວນແກ້ໄຂໂດຍທັນທີ. ສະຫຼຸບໂດຍຫຍໍ້, ບໍ່ວ່າເຫດຜົນຂອງການທີ່ຜູ້ຄົນແບ່ງອອກເປັນກຸ່ມ, ພັກພວກ ຫຼື ກຸ່ມກ້ອນຈະເປັນແນວໃດກໍຕາມ, ຖ້າພວກເຂົາໄດ້ຮວບຮວມອຳນາດໄດ້ໃນລະດັບໜຶ່ງ ແລະ ພວກເຂົາກໍ່ໃຫ້ເກີດການລົບກວນຕໍ່ວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກ, ພວກເຂົາກໍຄວນຖືກຢຸດຢັ້ງ ແລະ ຈຳກັດ. ຖ້າສະມາຊິກຂອງພັກພວກດັ່ງກ່າວບໍ່ຟັງຄວາມ, ຜູ້ເຮັດຄວາມຊົ່ວເຫຼົ່ານີ້ກໍສາມາດຖືກແຍກອອກຕ່າງຫາກ ແລະ ກຳຈັດອອກ. ການຈັດການກັບບັນຫາເຫຼົ່ານີ້ກໍເປັນສ່ວນໜຶ່ງຂອງວຽກງານ ແລະ ຄວາມຮັບຜິດຊອບທີ່ຜູ້ນຳ ແລະ ຜູ້ເຮັດວຽກຄວນປະຕິບັດເຊັ່ນກັນ. ສະນັ້ນ, ສິ່ງທີ່ຕ້ອງເຂົ້າໃຈຢູ່ທີ່ນີ້ແມ່ນຫຍັງ? ມັນຄື ເມື່ອຄົນບາງຄົນໄດ້ສ້າງຕັ້ງອຳນາດຂຶ້ນໃນຄຣິສຕະຈັກ ແລະ ສາມາດເປັນປໍລະປັກ ແລະ ຕໍ່ຕ້ານຜູ້ນຳຄຣິສຕະຈັກ, ວຽກງານຂອງຄຣິສຕະຈັກ ແລະ ພຣະທຳຂອງພຣະເຈົ້າ ແລະ ສາມາດລົບກວນ ແລະ ທຳລາຍຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ, ພຶດຕິກຳ, ການສະແດງອອກ ແລະ ສະຖານະການດັ່ງກ່າວຄວນຖືກຈຳກັດ ແລະ ຖືກຈັດການໂດຍທັນທີ. ເມື່ອເວົ້າເຖິງການສ້າງຕັ້ງກຸ່ມກ້ອນແມ່ນບໍ່ມີການຈຳແນກໃດໆໂດຍອີງໃສ່ຈຳນວນຄົນທີ່ກ່ຽວຂ້ອງ. ຖ້າຄົນສອງຄົນເຂົ້າກັນໄດ້ດີ ແລະ ບໍ່ໄດ້ກໍ່ໃຫ້ເກີດການລົບກວນໃດໆຕໍ່ຄຣິສຕະຈັກ, ກໍບໍ່ຕ້ອງໄປສົນໃຈ. ແນວໃດກໍຕາມ, ທັນທີທີ່ພວກເຂົາເລີ່ມກໍ່ໃຫ້ເກີດການລົບກວນ ແລະ ສ້າງຕັ້ງອຳນາດຂຶ້ນເພື່ອຄວບຄຸມຄຣິສຕະຈັກ, ບຸກຄົນເຫຼົ່ານີ້ກໍຄວນຖືກຢຸດຢັ້ງ ແລະ ຖືກຈຳກັດ. ຖ້າພວກເຂົາບໍ່ກັບໃຈ, ພວກເຂົາກໍຄວນຖືກກຳຈັດອອກ ຫຼື ຂັບໄລ່ໂດຍທັນທີ. ນີ້ຄືຫຼັກການ.

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (14)

ພວກເຮົາໄດ້ໂອ້ລົມກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກມາດົນປານໃດແລ້ວ? (ສີ່ເດືອນເຄິ່ງ). ຫຼັງຈາກທີ່ໄດ້ໂອ້ລົມກັນໃນເລື່ອງນີ້ເປັນເວລາດົນນານ, ຕອນນີ້ພວກເຈົ້າມີຄວາມເຂົ້າໃຈວຽກງານສະເພາະທີ່ຜູ້ນໍາ ແລະ ຜູ້ເຮັດວຽກຄວນເຮັດໄດ້ແຈ່ມແຈ້ງຂຶ້ນແລ້ວບໍ່? (ແມ່ນແລ້ວ, ຄວາມເຂົ້າໃຈຂອງພວກເຮົາກ່ຽວກັບເລື່ອງນີ້ແມ່ນແຈ່ມແຈ້ງຂຶ້ນແລ້ວ). ມັນຄວນຈະແຈ່ມແຈ້ງກວ່າແຕ່ກ່ອນ. ການໂອ້ລົມຂອງເຮົາແມ່ນສະເພາະເຈາະຈົງ ແລະ ຊັດເຈນຫຼາຍ ຈົນຖ້າໃຜຍັງບໍ່ເຂົ້າໃຈ, ມັນກໍໝາຍຄວາມວ່າພວກເຂົາມີປັນຍາທຶບ, ແມ່ນບໍ່? (ແມ່ນແລ້ວ). ເມື່ອເບິ່ງເລື່ອງນີ້ຕອນນີ້, ພວກເຈົ້າຄິດວ່າມັນງ່າຍບໍທີ່ຈະເປັນຜູ້ນໍາ ຫຼື ຜູ້ເຮັດວຽກທີ່ດີ? (ບໍ່ງ່າຍ). ຕ້ອງມີຄຸນສົມບັດຫຍັງແດ່? (ຄົນເຮົາຕ້ອງມີຄວາມສາມາດ ແລະ ຄວາມເປັນມະນຸດທີ່ຈຳເປັນສຳລັບຜູ້ນໍາ ແລະ ຜູ້ເຮັດວຽກ, ພ້ອມທັງຄວາມຈິງຄວາມເປັນຈິງ ແລະ ມີຄວາມຮັບຜິດຊອບ). ຢ່າງໜ້ອຍທີ່ສຸດ, ຄົນເຮົາຕ້ອງມີຈິດສຳນຶກ, ເຫດຜົນ ແລະ ຄວາມຈົງຮັກພັກດີ ແລະ ຕໍ່ຈາກນັ້ນກໍຄືຄວາມສາມາດ ແລະ ຄວາມສາມາດໃນການເຮັດວຽກ. ເມື່ອຄົນໃດໜຶ່ງມີຄຸນສົມບັດທັງໝົດນີ້, ພວກເຂົາກໍສາມາດເປັນຜູ້ນໍາ ຫຼື ຜູ້ເຮັດວຽກທີ່ດີ ແລະ ປະຕິບັດຄວາມຮັບຜິດຊອບຂອງພວກເຂົາໃຫ້ສຳເລັດ.

ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີສອງ)

ໃນການເຕົ້າໂຮມຄັ້ງກ່ອນ, ພວກເຮົາໄດ້ໂອ້ລົມກັນກ່ຽວກັບຂໍ້ທີສິບສອງໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ: “ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ”. ພາຍໃນຂໍ້ນີ້, ກ່ອນອື່ນໝົດ ພວກເຮົາໄດ້ໂອ້ລົມກັນເປັນຫຼັກກ່ຽວກັບຜູ້ຄົນ, ເຫດການ ແລະ ສິ່ງຕ່າງໆໃດແດ່ທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ. ຖ້າຜູ້ນໍາ ແລະ ຜູ້ເຮັດວຽກຕ້ອງການຢຸດຢັ້ງ ແລະ ຈຳກັດຜູ້ຄົນ, ເຫດການ ແລະ ສິ່ງຕ່າງໆທີ່ກໍ່ໃຫ້ເກີດການຂັດຂວາງ ແລະ ການລົບກວນພາຍໃນຄຣິສຕະຈັກ ແລະ ຕ້ອງການປະຕິບັດວຽກງານນີ້ໃຫ້ດີ, ກ່ອນອື່ນພວກເຂົາຕ້ອງຮູ້ ແລະ ເຂົ້າໃຈວ່າຄົນ, ເຫດການ ແລະ ສິ່ງຕ່າງໆໃດແດ່ທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ. ຫຼັງຈາກນັ້ນ, ພວກເຂົາຕ້ອງຈັບຄູ່ສິ່ງເຫຼົ່ານີ້ໃສ່ກັບຄົນ, ເຫດການ ແລະ ສິ່ງຕ່າງໆໃນວຽກງານຕົວຈິງຂອງຄຣິສຕະຈັກ ແລະ ຊີວິດຄຣິສຕະຈັກ, ແລ້ວຈຶ່ງປະຕິບັດໜ້າວຽກຕ່າງໆ ເຊັ່ນ: ການຢຸດຢັ້ງ ແລະ ການຈຳກັດພວກເຂົາ. ນີ້ແມ່ນຂໍ້ກຳນົດສຳລັບຜູ້ນໍາ ແລະ ຜູ້ເຮັດວຽກ. ໃນການເຕົ້າໂຮມຄັ້ງກ່ອນຂອງພວກເຮົາ, ພວກເຮົາໄດ້ໂອ້ລົມກັນກ່ຽວກັບຄົນ, ເຫດການ ແລະ ສິ່ງຕ່າງໆບາງຢ່າງທີ່ລົບກວນ ແລະ ຂັດຂວາງວຽກງານຂອງຄຣິສຕະຈັກ ແລະ ຊີວິດຄຣິສຕະຈັກ, ໂດຍເລີ່ມຈາກສິ່ງທີ່ກ່ຽວຂ້ອງກັບຊີວິດຄຣິສຕະຈັກ. ພວກເຮົາຍັງໄດ້ຈັດປະເພດຜູ້ຄົນ, ເຫດການ ແລະ ສິ່ງຕ່າງໆໃນຊີວິດຄຣິສຕະຈັກທີ່ມີລັກສະນະກໍ່ໃຫ້ເກີດການຂັດຂວາງ ແລະ ການລົບກວນ. ທັງໝົດມີຈັກບັນຫາ? (ສິບເອັດຂໍ້. ໜຶ່ງ, ການມັກນອກເລື່ອງໃນເວລາໂອ້ລົມຄວາມຈິງເປັນປະຈໍາ; ສອງ, ການເວົ້າຄຳເວົ້າ ແລະ ຫຼັກຄຳສອນເພື່ອເຮັດໃຫ້ຄົນຫຼົງຜິດ ແລະ ເພື່ອໃຫ້ຄົນອື່ນນັບຖືຕົນ; ສາມ, ການເວົ້າຈາເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວ; ສີ່, ການສ້າງຕັ້ງກຸ່ມກ້ອນ; ຫ້າ, ການຍາດແຍ່ງສະຖານະ; ຫົກ, ການຍຸແຍ່; ເຈັດ, ການໂຈມຕີ ແລະ ທໍລະມານຄົນ; ແປດ, ການເຜີຍແຜ່ແນວຄິດ; ເກົ້າ, ການລະບາຍຄວາມເປັນລົບ; ສິບ, ການເຜີຍແຜ່ຂ່າວລືທີ່ບໍ່ມີຄວາມຈິງ ແລະ ສິບເອັດ, ການລະເມີດຫຼັກການການເລືອກຕັ້ງ). ບັນຫາທີຫົກແມ່ນການຍຸແຍ່, ເຊິ່ງມີລັກສະນະກໍ່ໃຫ້ເກີດການຂັດຂວາງ ແລະ ການລົບກວນ, ແຕ່ເມື່ອທຽບກັບການກະທຳທີ່ຊົ່ວຊ້າອື່ນໆ, ມັນເປັນບັນຫາເລັກນ້ອຍ. ໃຫ້ປ່ຽນເປັນ “ການພົວພັນທີ່ບໍ່ເໝາະສົມ” ແລະ ທຳມະຊາດຂອງສິ່ງນີ້ກໍຮ້າຍແຮງກວ່າການຍຸແຍ່. ບັນຫາທີເຈັດແມ່ນການໂຈມຕີ ແລະ ທໍລະມານຄົນ. ໃຫ້ປ່ຽນເປັນ “ການໂຈມຕີເຊິ່ງກັນແລະກັນ ແລະ ການປະທະຄາລົມ”, ທຳມະຊາດຂອງສິ່ງນີ້ບໍ່ຮ້າຍແຮງກວ່າ, ສະເພາະເຈາະຈົງກວ່າ ແລະ ເໝາະສົມກວ່າບໍ? (ແມ່ນແລ້ວ). ການໂຈມຕີເຊິ່ງກັນແລະກັນ ແລະ ການປະທະຄາລົມແມ່ນບັນຫາປະເພດໜຶ່ງທີ່ເກີດຂຶ້ນທົ່ວໄປໃນຊີວິດຄຣິສຕະຈັກທີ່ກ່ຽວຂ້ອງກັບການຂັດຂວາງ ແລະ ການລົບກວນ. ການດັດແປງສອງບັນຫານີ້ແບບນີ້ເຮັດໃຫ້ພວກມັນເໝາະສົມກວ່າ ແລະ ໃກ້ຄຽງກັບບັນຫາທີ່ເກີດຂຶ້ນພາຍໃນຊີວິດຄຣິສຕະຈັກຫຼາຍຂຶ້ນ. ບັນຫາທີສິບເອັດແມ່ນການລະເມີດຫຼັກການການເລືອກຕັ້ງ. ໃຫ້ປ່ຽນເປັນ “ການຄວບຄຸມ ແລະ ການຂັດຂວາງການເລືອກຕັ້ງ”. ນີ້ເປັນພຽງການປ່ຽນແປງຄຳສັບ; ທຳມະຊາດຂອງມັນຍັງຄືເກົ່າ, ພຽງແຕ່ລະດັບຄວາມຮຸນແຮງໄດ້ເພີ່ມຂຶ້ນ, ຕອນນີ້ມັນກ່ຽວຂ້ອງກັບລັກສະນະຂອງການກໍ່ໃຫ້ເກີດການຂັດຂວາງ ແລະ ການລົບກວນຫຼາຍຂຶ້ນ.

ບັນດາບຸກຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ

V. ການຍາດແຍ່ງສະຖານະ

ຄັ້ງທີ່ຜ່ານມາ, ພວກເຮົາໄດ້ໂອ້ລົມກັນເຖິງບັນຫາທີສີ່, ການສ້າງຕັ້ງກຸ່ມກ້ອນ. ຄັ້ງນີ້, ພວກເຮົາຈະໂອ້ລົມກັນຕໍ່ກ່ຽວກັບບັນຫາທີຫ້າ, ການຍາດແຍ່ງສະຖານະ. ເລື່ອງການຍາດແຍ່ງສະຖານະແມ່ນບັນຫາທີ່ເກີດຂຶ້ນເລື້ອຍໆໃນຊີວິດຄຣິສຕະຈັກ ແລະ ມັນເປັນສິ່ງທີ່ເຫັນໄດ້ທົ່ວໄປ. ສະພາວະ, ພຶດຕິກຳ ແລະ ການສະແດງອອກໃດແດ່ທີ່ເປັນຂອງການປະຕິບັດການຍາດແຍ່ງສະຖານະ? ການສະແດງອອກຂອງການຍາດແຍ່ງສະຖານະໃດແດ່ທີ່ເປັນຂອງບັນຫາການຂັດຂວາງ ແລະ ການລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ? ບໍ່ວ່າພວກເຮົາຈະໂອ້ລົມກັນກ່ຽວກັບບັນຫາ ຫຼື ໝວດໝູ່ໃດກໍຕາມ, ມັນຕ້ອງກ່ຽວຂ້ອງກັບສິ່ງທີ່ກ່າວໄວ້ໃນຂໍ້ທີສິບສອງ, ກ່ຽວກັບ “ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ”. ມັນຕ້ອງຮອດລະດັບຂອງການຂັດຂວາງ ແລະ ການລົບກວນ ແລະ ມັນຕ້ອງກ່ຽວຂ້ອງກັບທຳມະຊາດນີ້, ເມື່ອນັ້ນຈຶ່ງຄຸ້ມຄ່າທີ່ຈະໂອ້ລົມ ແລະ ໄຈ້ແຍກ. ການສະແດງອອກຂອງການຍາດແຍ່ງສະຖານະໃດແດ່ທີ່ກ່ຽວຂ້ອງກັບທຳມະຊາດຂອງການຂັດຂວາງ ແລະ ການລົບກວນວຽກງານຂອງເຮືອນຂອງພຣະເຈົ້າ? ສິ່ງທີ່ພົບເຫັນຫຼາຍທີ່ສຸດແມ່ນຄົນທີ່ຍາດແຍ່ງສະຖານະກັບຜູ້ນໍາຄຣິສຕະຈັກ, ເຊິ່ງສະແດງອອກເປັນຫຼັກໃນການທີ່ພວກເຂົາຊອກຈັບຜິດບາງຢ່າງກ່ຽວກັບຜູ້ນໍາ ແລະ ຄວາມຜິດພາດຂອງພວກເຂົາ ເພື່ອດູຖູກ ແລະ ກ່າວໂທດພວກເຂົາ ແລະ ເຈດຕະນາເປີດໂປງການເປີດເຜີຍຄວາມເສື່ອມຊາມຂອງພວກເຂົາ ແລະ ຈຸດອ່ອນ ແລະ ຂໍ້ບົກຜ່ອງໃນຄວາມເປັນມະນຸດ ແລະ ຄວາມສາມາດຂອງພວກເຂົາ, ໂດຍສະເພາະເມື່ອເວົ້າເຖິງການບ່ຽງເບນ ແລະ ຄວາມຜິດພາດທີ່ພວກເຂົາໄດ້ເຮັດໃນວຽກງານຂອງພວກເຂົາ ຫຼື ເມື່ອຈັດການກັບຜູ້ຄົນ. ນີ້ແມ່ນການສະແດງອອກທີ່ເຫັນໄດ້ທົ່ວໄປທີ່ສຸດ ແລະ ໂຈ່ງແຈ້ງທີ່ສຸດຂອງການຍາດແຍ່ງສະຖານະກັບຜູ້ນໍາຄຣິສຕະຈັກ. ນອກຈາກນີ້, ຄົນເຫຼົ່ານີ້ບໍ່ສົນໃຈວ່າຜູ້ນໍາຄຣິສຕະຈັກເຮັດວຽກຂອງພວກເຂົາໄດ້ດີສໍ່າໃດ, ພວກເຂົາກະທຳຕາມຫຼັກການ ຫຼື ບໍ່ ຫຼື ມີບັນຫາກັບຄວາມເປັນມະນຸດຂອງພວກເຂົາ ຫຼື ບໍ່ ແລະ ພຽງແຕ່ຕໍ່ຕ້ານຜູ້ນໍາເຫຼົ່ານີ້. ເປັນຫຍັງພວກເຂົາຈຶ່ງຕໍ່ຕ້ານ? ເພາະວ່າພວກເຂົາກໍຢາກເປັນຜູ້ນໍາຄຣິສຕະຈັກເຊັ່ນກັນ, ນີ້ຄືຄວາມທະເຍີທະຍານຂອງພວກເຂົາ, ຄວາມປາຖະໜາຂອງພວກເຂົາ ແລະ ດ້ວຍເຫດນັ້ນ ພວກເຂົາຈຶ່ງຕໍ່ຕ້ານ. ບໍ່ວ່າຜູ້ນໍາຄຣິສຕະຈັກຈະເຮັດວຽກ ຫຼື ຈັດການບັນຫາແນວໃດກໍຕາມ, ຄົນເຫຼົ່ານີ້ກໍຈະຊອກຈັບຜິດພວກເຂົາຢູ່ສະເໝີ, ຕັດສິນ ແລະ ກ່າວໂທດພວກເຂົາ ແລະ ແມ່ນແຕ່ໄປໄກເຖິງຂັ້ນເຮັດເລື່ອງນ້ອຍໃຫ້ເປັນເລື່ອງໃຫຍ່, ບິດເບືອນຄວາມຈິງ ແລະ ເວົ້າເກີນຈິງຈົນເຖິງທີ່ສຸດເທົ່າທີ່ຈະເປັນໄປໄດ້. ພວກເຂົາບໍ່ໄດ້ໃຊ້ມາດຕະຖານທີ່ເຮືອນຂອງພຣະເຈົ້າຮຽກຮ້ອງຈາກຜູ້ນໍາ ແລະ ຜູ້ເຮັດວຽກ ເພື່ອວັດແທກວ່າຜູ້ນໍາເຫຼົ່ານີ້ກະທຳຕາມຫຼັກການ ຫຼື ບໍ່, ພວກເຂົາເປັນຄົນທີ່ຖືກຕ້ອງ ຫຼື ບໍ່, ພວກເຂົາເປັນຄົນທີ່ສະແຫວງຫາຄວາມຈິງ ຫຼື ບໍ່ ແລະ ພວກເຂົາມີຈິດສຳນຶກ ແລະ ເຫດຜົນ ຫຼື ບໍ່. ພວກເຂົາບໍ່ໄດ້ປະເມີນຜູ້ນໍາຕາມຫຼັກການເຫຼົ່ານີ້. ແທນທີ່ຈະເປັນແນວນັ້ນ, ພວກເຂົາຊອກຈັບຜິດເລື່ອງເລັກໆນ້ອຍໆ ແລະ ສ້າງເລື່ອງຂຶ້ນມາຢູ່ສະເໝີ ໂດຍອີງໃສ່ເຈດຕະນາ ແລະ ເປົ້າໝາຍຂອງພວກເຂົາເອງ, ຊອກຫາສິ່ງທີ່ຈະໃຊ້ໂຈມຕີຜູ້ນໍາ ຫຼື ຜູ້ເຮັດວຽກ, ເຜີຍແຜ່ຂ່າວລືລັບຫຼັງກ່ຽວກັບການທີ່ພວກເຂົາເຮັດສິ່ງທີ່ບໍ່ສອດຄ່ອງກັບຄວາມຈິງ ຫຼື ເປີດໂປງຂໍ້ບົກຜ່ອງຂອງພວກເຂົາ. ຕົວຢ່າງ, ພວກເຂົາອາດຈະເວົ້າວ່າ: “ຜູ້ນໍາຊື່ນັ້ນຊື່ນີ້ເຄີຍເຮັດຜິດ ແລະ ຖືກລິຮານໂດຍເບື້ອງເທິງ ແລະ ພວກເຈົ້າບໍ່ມີໃຜຮູ້ເລີຍ. ເຫັນບໍ່, ພວກເຂົາເສແສ້ງເກັ່ງຫຼາຍ!” ພວກເຂົາບໍ່ໄດ້ພິຈາລະນາ ແລະ ສົນໃຈວ່າຜູ້ນໍາ ຫຼື ຜູ້ເຮັດວຽກຄົນນີ້ເປັນເປົ້າໝາຍໃນການເພາະປູກຂອງເຮືອນຂອງພຣະເຈົ້າ ຫຼື ບໍ່ ຫຼື ພວກເຂົາໄດ້ມາດຕະຖານໃນຖານະຜູ້ນໍາ ຫຼື ຜູ້ເຮັດວຽກ ຫຼື ບໍ່, ພວກເຂົາພຽງແຕ່ຕັດສິນພວກເຂົາຕໍ່ໄປ, ບິດເບືອນຄວາມຈິງ ແລະ ເຮັດການເຄື່ອນໄຫວເລັກໆນ້ອຍໆຕໍ່ຕ້ານພວກເຂົາລັບຫຼັງ. ແລ້ວພວກເຂົາເຮັດສິ່ງເຫຼົ່ານີ້ເພື່ອຈຸດປະສົງຫຍັງ? ກໍເພື່ອຍາດແຍ່ງສະຖານະ, ບໍ່ແມ່ນບໍ? ທຸກສິ່ງທີ່ພວກເຂົາເວົ້າ ແລະ ເຮັດລ້ວນແຕ່ມີເປົ້າໝາຍ. ພວກເຂົາບໍ່ໄດ້ຄຳນຶງເຖິງວຽກງານຂອງຄຣິສຕະຈັກ ແລະ ການປະເມີນຜູ້ນໍາ ແລະ ຜູ້ເຮັດວຽກຂອງພວກເຂົາກໍບໍ່ໄດ້ອີງໃສ່ພຣະທຳຂອງພຣະເຈົ້າ ຫຼື ຄວາມຈິງ, ແຮງໄກທີ່ຈະອີງໃສ່ການຈັດແຈງວຽກງານຂອງເຮືອນຂອງພຣະເຈົ້າ ຫຼື ຫຼັກການທີ່ພຣະເຈົ້າຮຽກຮ້ອງຈາກມະນຸດ, ແຕ່ອີງໃສ່ເຈດຕະນາ ແລະ ເປົ້າໝາຍຂອງພວກເຂົາເອງ. ພວກເຂົາໂຕ້ແຍ້ງທຸກສິ່ງທີ່ຜູ້ນໍາ ຫຼື ຜູ້ເຮັດວຽກເວົ້າ, ແລ້ວຈຶ່ງສະເໜີ “ທັດສະນະ” ຂອງພວກເຂົາເອງ. ບໍ່ວ່າສິ່ງທີ່ຜູ້ນໍາ ແລະ ຜູ້ເຮັດວຽກເວົ້າຈະສອດຄ່ອງກັບຄວາມຈິງຫຼາຍສໍ່າໃດກໍຕາມ, ພວກເຂົາກໍບໍ່ຍອມຮັບແມ່ນແຕ່ໜ້ອຍດຽວ. ພວກເຂົາໂຕ້ແຍ້ງທຸກສິ່ງທີ່ຜູ້ນໍາ ແລະ ຜູ້ເຮັດວຽກເວົ້າ ແລະ ສະເໜີຄວາມຄິດເຫັນທີ່ແຕກຕ່າງຂອງພວກເຂົາເອງ. ໂດຍສະເພາະຢ່າງຍິ່ງ, ເມື່ອຜູ້ນໍາ ຫຼື ຜູ້ເຮັດວຽກເປີດໃຈ ແລະ ເປີດເຜີຍຕົນເອງ, ເວົ້າກ່ຽວກັບການຮູ້ຈັກຕົນເອງ, ພວກເຂົາກໍຍິ່ງຮູ້ສຶກພໍໃຈຫຼາຍຂຶ້ນ ແລະ ຄິດວ່າພວກເຂົາໄດ້ພົບໂອກາດຂອງພວກເຂົາແລ້ວ. ໂອກາດຫຍັງ? ໂອກາດທີ່ຈະດູຖູກຜູ້ນໍາ ຫຼື ຜູ້ເຮັດວຽກຄົນນີ້, ເພື່ອໃຫ້ທຸກຄົນຮູ້ວ່າຜູ້ນໍາ ຫຼື ຜູ້ເຮັດວຽກຄົນນີ້ມີຄວາມສາມາດຕໍ່າ, ພວກເຂົາສາມາດອ່ອນແອໄດ້, ພວກເຂົາກໍເປັນມະນຸດທີ່ເສື່ອມຊາມເຊັ່ນກັນ, ພວກເຂົາກໍມັກຈະເຮັດຜິດພາດໃນສິ່ງທີ່ພວກເຂົາເຮັດເຊັ່ນກັນ ແລະ ພວກເຂົາກໍບໍ່ໄດ້ດີກວ່າໃຜ. ນີ້ຄືໂອກາດຂອງພວກເຂົາທີ່ຈະຊອກຫາສິ່ງທີ່ຈະໃຊ້ໂຈມຕີຜູ້ນໍາ ຫຼື ຜູ້ເຮັດວຽກຄົນນັ້ນ, ໂອກາດຂອງພວກເຂົາທີ່ຈະຍຸຍົງທຸກຄົນໃຫ້ກ່າວໂທດ, ຍຶດອຳນາດ ແລະ ໂຄ່ນລົ້ມຜູ້ນໍາ ຫຼື ຜູ້ເຮັດວຽກຄົນນັ້ນ. ແລ້ວແຮງຈູງໃຈສຳລັບພຶດຕິກຳ ແລະ ການກະທຳທັງໝົດນີ້ກໍບໍ່ແມ່ນອື່ນໃດ ນອກຈາກການຍາດແຍ່ງສະຖານະ. ຖ້າປະຕິບັດຕາມຫຼັກການການເລືອກຕັ້ງ ແລະ ຫຼັກການໃນການເພາະປູກ ແລະ ນໍາໃຊ້ຄົນໃນເຮືອນຂອງພຣະເຈົ້າ, ພາຍໃຕ້ສະຖານະການປົກກະຕິ, ຄົນເຊັ່ນນີ້ຈະບໍ່ມີທາງຖືກເລືອກຕັ້ງເປັນຜູ້ນໍາ ຫຼື ຜູ້ເຮັດວຽກເລີຍ. ນີ້ແມ່ນສິ່ງທີ່ພວກເຂົາໄດ້ເບິ່ງທະລຸ ແລະ ເຂົ້າໃຈຢ່າງແຈ່ມແຈ້ງແລ້ວ, ດັ່ງນັ້ນພວກເຂົາຈຶ່ງໃຊ້ທຸກວິທີທາງເພື່ອໂຈມຕີ ແລະ ກ່າວໂທດຜູ້ນໍາ ແລະ ຜູ້ເຮັດວຽກ. ບໍ່ວ່າໃຜກາຍມາເປັນຜູ້ນໍາ ຫຼື ຜູ້ເຮັດວຽກ, ພວກເຂົາກໍພຽງແຕ່ຕໍ່ຕ້ານພວກເຂົາ ແລະ ມັກຈະຊອກຈັບຜິດເລື່ອງເລັກໆນ້ອຍໆ ແລະ ວິພາກວິຈານພວກເຂົາຢ່າງຂາດຄວາມຮັບຜິດຊອບ. ເຖິງແມ່ນວ່າການກະທຳ ຫຼື ຄຳເວົ້າຂອງຜູ້ນໍາ ແລະ ຜູ້ເຮັດວຽກເຫຼົ່ານີ້ຈະບໍ່ມີຫຍັງຜິດ, ພວກເຂົາກໍຍັງຊອກຫາຂໍ້ຜິດພາດຈົນໄດ້, ທີ່ຈິງແລ້ວ, ບັນຫາທີ່ພວກເຂົາຊອກມານັ້ນບໍ່ແມ່ນບັນຫາດ້ານຫຼັກການ ແຕ່ເປັນພຽງບັນຫາເລັກໆນ້ອຍໆທີ່ບໍ່ສຳຄັນ. ແລ້ວເປັນຫຍັງພວກເຂົາຈຶ່ງມັກມົກມຸ້ນຢູ່ກັບເລື່ອງເລັກໆນ້ອຍໆເຫຼົ່ານີ້? ເປັນຫຍັງພວກເຂົາຈຶ່ງສາມາດຕັດສິນ ແລະ ກ່າວໂທດຜູ້ນໍາ ແລະ ຜູ້ເຮັດວຽກຢ່າງເປີດເຜີຍດ້ວຍເລື່ອງເຊັ່ນນີ້? ພວກເຂົາມີເປົ້າໝາຍພຽງຢ່າງດຽວ, ນັ້ນກໍຄືການຍາດແຍ່ງອຳນາດ ແລະ ສະຖານະ. ບໍ່ວ່າເຮືອນຂອງພຣະເຈົ້າຈະໂອ້ລົມກ່ຽວກັບການສະແດງອອກຕ່າງໆຂອງຜູ້ນໍາປອມ ແລະ ພວກຕໍ່ຕ້ານພຣະຄຣິສແນວໃດກໍຕາມ, ພວກເຂົາກໍບໍ່ເຄີຍເຊື່ອມໂຍງການສະແດງອອກເຫຼົ່ານີ້ໃສ່ກັບຕົນເອງ ແຕ່ຈະເຊື່ອມໂຍງໃສ່ກັບຜູ້ນໍາ ແລະ ຜູ້ເຮັດວຽກໃນທຸກລະດັບເທົ່ານັ້ນ. ເມື່ອພວກເຂົາພົບສິ່ງທີ່ກົງກັນ, ພວກເຂົາກໍຄິດວ່າ, “ຕອນນີ້ຂ້ອຍມີຫຼັກຖານແລ້ວ; ໃນທີ່ສຸດຂ້ອຍກໍພົບສິ່ງທີ່ຈະໃຊ້ເປັນເຄື່ອງມືເພື່ອໂຈມຕີພວກເຂົາ ແລະ ໄດ້ໂອກາດດີແລ້ວ”. ຈາກນັ້ນ ພວກເຂົາກໍຍິ່ງບໍ່ມີຄວາມຢັບຢັ້ງຊັ່ງໃຈໃນການເປີດໂປງ, ຕັດສິນ, ຕຳໜິຕິຕຽນ ແລະ ກ່າວໂທດທຸກສິ່ງທີ່ຜູ້ນໍາ ແລະ ຜູ້ເຮັດວຽກເຫຼົ່ານີ້ເຮັດ. ບັນຫາບາງຢ່າງທີ່ພວກເຂົາຍົກຂຶ້ນມາອາດຈະເບິ່ງຄືວ່າມີບັນຫາຢູ່ໜ້ອຍໜຶ່ງເມື່ອເບິ່ງຜິວເຜີນ, ແຕ່ເມື່ອວັດແທກຕາມຫຼັກການແລ້ວ, ມັນກໍບໍ່ແມ່ນເລື່ອງສຳຄັນ. ແລ້ວເປັນຫຍັງພວກເຂົາຈຶ່ງຍົກມັນຂຶ້ນມາ? ມັນບໍ່ແມ່ນຍ້ອນເຫດຜົນອື່ນໃດ ນອກຈາກເພື່ອເປີດໂປງຜູ້ນໍາ ແລະ ຜູ້ເຮັດວຽກ, ໂດຍມີເປົ້າໝາຍທີ່ຈະກ່າວໂທດ ແລະ ເຮັດໃຫ້ພວກເຂົາພັງທະລາຍ. ຖ້າຜູ້ນໍາ ແລະ ຜູ້ເຮັດວຽກຖືກໂຈມຕີຈົນຕົກຢູ່ໃນສະພາບຄິດລົບ, ອ້ອນວອນຂໍຄວາມເມດຕາ ແລະ ກົ້ມຫົວໃຫ້ພວກເຂົາ, ຖ້າອ້າຍເອື້ອຍນ້ອງເຫັນວ່າຜູ້ນໍາເຫຼົ່ານີ້ຄິດລົບ ແລະ ອ່ອນແອຢູ່ສະເໝີ ແລະ ມັກຈະເຮັດຜິດພາດໃນເວລາທີ່ພວກເຂົາເຮັດວຽກ ແລະ ບໍ່ເລືອກຕັ້ງພວກເຂົາເປັນຜູ້ນໍາອີກຕໍ່ໄປ, ຖ້າອ້າຍເອື້ອຍນ້ອງບໍ່ຕັ້ງໃຈຟັງຄືເກົ່າເມື່ອຜູ້ນໍາເຫຼົ່ານີ້ໂອ້ລົມຄວາມຈິງ ແລະ ຖ້າຜູ້ຄົນບໍ່ຮ່ວມມືຢ່າງຫ້າວຫັນ ແລະ ຢ່າງຈິງຈັງຄືເກົ່າເມື່ອຜູ້ນໍາເຫຼົ່ານີ້ກຳລັງຈັດຕັ້ງປະຕິບັດວຽກງານ, ແລ້ວຄົນທີ່ຍາດແຍ່ງສະຖານະກໍຈະພໍໃຈ ແລະ ພວກເຂົາກໍຈະມີໂອກາດສວຍໃຊ້. ນີ້ຄືສະຖານະການທີ່ພວກເຂົາຢາກເຫັນທີ່ສຸດ ແລະ ເປັນສິ່ງທີ່ພວກເຂົາຫວັງວ່າຈະໃຫ້ເກີດຂຶ້ນຫຼາຍທີ່ສຸດ. ເປົ້າໝາຍຂອງພວກເຂົາໃນການເຮັດທັງໝົດນີ້ແມ່ນຫຍັງ? ມັນບໍ່ແມ່ນເພື່ອຊ່ວຍໃຫ້ຜູ້ຄົນເຂົ້າໃຈຄວາມຈິງ ແລະ ແຍກແຍະຜູ້ນໍາປອມ ແລະ ພວກຕໍ່ຕ້ານພຣະຄຣິສ, ທັງບໍ່ແມ່ນເພື່ອນໍາພາຜູ້ຄົນມາຢູ່ຕໍ່ໜ້າພຣະເຈົ້າ. ແທນທີ່ຈະເປັນແນວນັ້ນ, ເປົ້າໝາຍຂອງພວກເຂົາແມ່ນເພື່ອເຮັດໃຫ້ຜູ້ນໍາ ແລະ ຜູ້ເຮັດວຽກພັງທະລາຍ ແລະ ຕົກຕໍ່າ ເພື່ອໃຫ້ທຸກຄົນເຫັນວ່າພວກເຂົາເປັນຜູ້ສະໝັກທີ່ເໝາະສົມທີ່ສຸດທີ່ຈະຮັບໃຊ້ເປັນຜູ້ນໍາ. ເມື່ອຮອດຈຸດນີ້, ເປົ້າໝາຍຂອງພວກເຂົາກໍຈະບັນລຸຜົນ ແລະ ພວກເຂົາກໍຈະພຽງແຕ່ລໍຖ້າໃຫ້ອ້າຍເອື້ອຍນ້ອງສະເໜີຊື່ພວກເຂົາເປັນຜູ້ນໍາ. ມີຄົນແບບນີ້ຢູ່ໃນຄຣິສຕະຈັກບໍ? ອຸປະນິໄສຂອງພວກເຂົາເປັນແນວໃດ? ຄົນເຫຼົ່ານີ້ມີອຸປະນິໄສທີ່ໂຫດຮ້າຍ, ພວກເຂົາບໍ່ຮັກຄວາມຈິງເລີຍ ແລະ ພວກເຂົາກໍບໍ່ປະຕິບັດມັນເຊັ່ນກັນ; ພວກເຂົາປາດຖະໜາພຽງແຕ່ຈະກຳອຳນາດ. ແລ້ວຄົນທີ່ເຂົ້າໃຈທັງຄວາມຈິງ ແລະ ມີການແຍກແຍະບາງຢ່າງເດ, ພວກເຂົາຈະຍິນດີໃຫ້ຄົນແບບນີ້ກຳອຳນາດບໍ? ພວກເຂົາຈະຍິນດີຕົກຢູ່ພາຍໃຕ້ອຳນາດຂອງພວກເຂົາບໍ? (ບໍ່). ເປັນຫຍັງຈຶ່ງບໍ່? ຖ້າຄົນສ່ວນໃຫຍ່ສາມາດເຫັນທຳມະຊາດ-ແກ່ນແທ້ຂອງຄົນເຊັ່ນນີ້ໄດ້ຢ່າງຊັດເຈນ, ພວກເຂົາຈະຍັງເລືອກຕັ້ງຄົນເຫຼົ່ານີ້ເປັນຜູ້ນໍາຢູ່ບໍ? (ບໍ່). ພວກເຂົາຈະບໍ່ເລືອກ, ເວັ້ນເສຍແຕ່ວ່າທຸກຄົນຫາກໍພົບກັນ ແລະ ຍັງບໍ່ຄຸ້ນເຄີຍກັນດີ. ແຕ່ເມື່ອພວກເຂົາຄຸ້ນເຄີຍກັນແລ້ວ ແລະ ເຫັນໄດ້ຢ່າງຊັດເຈນວ່າຄົນໃດມີຄວາມສາມາດຕໍ່າ ແລະ ເປັນຄົນເບົາປັນຍາ, ຄົນໃດເປັນຄົນຊົ່ວຊ້າທີ່ມີອຸປະນິໄສທີ່ໂຫດຮ້າຍ ແລະ ເລ່ຫຼ່ຽມ, ຄົນໃດກະຕືລືລົ້ນທີ່ຈະຍາດແຍ່ງສະຖານະ ແລະ ເດີນຕາມເສັ້ນທາງຂອງພວກຕໍ່ຕ້ານພຣະຄຣິສ, ຄົນໃດສາມາດສະແຫວງຫາຄວາມຈິງ ແລະ ປະຕິບັດໜ້າທີ່ຂອງຕົນຢ່າງຈົງຮັກພັກດີ ແລະ ອື່ນໆ, ເມື່ອພວກເຂົາກຳແໜ້ນທຳມະຊາດ-ແກ່ນແທ້ ແລະ ປະເພດຂອງຄົນຕ່າງໆໄດ້ແລ້ວ, ການເລືອກຕັ້ງຜູ້ນໍາກໍຈະຂ້ອນຂ້າງຖືກຕ້ອງ ແລະ ສອດຄ່ອງກັບຫຼັກການ.

ຄົນສ່ວນໃຫຍ່ມັກຈະເລືອກຄົນທີ່ຍາດແຍ່ງສະຖານະຢູ່ສະເໝີມາເປັນຜູ້ນໍາ ຫຼື ພວກເຂົາຈະເລືອກຄົນທີ່ມີຄວາມສາມາດ ແລະ ມີຄວາມສາມາດໃນການເຮັດວຽກທີ່ຂ້ອນຂ້າງທຳມະດາ, ແຕ່ເປັນຄົນດຸໝັ່ນ ແລະ ໜັກແໜ້ນ? ເມື່ອຍັງບໍ່ເຫັນໄດ້ຢ່າງຊັດເຈນວ່າລັກສະນະຂອງຄົນທັງສອງນີ້ເປັນແນວໃດ, ທຳມະຊາດ-ແກ່ນແທ້ຂອງພວກເຂົາແມ່ນຫຍັງ ຫຼື ພວກເຂົາກຳລັງເດີນຕາມເສັ້ນທາງໃດ, ຄົນສ່ວນໃຫຍ່ຈະເລືອກຄົນໃດເປັນຜູ້ນໍາ? (ຄົນທີສອງ, ຄົນທີ່ໜັກແໜ້ນ). ຄົນສ່ວນໃຫຍ່ຈະເລືອກຄົນທີສອງ. ການສະແດງອອກຂອງຄົນທີ່ຍາດແຍ່ງສະຖານະຢູ່ສະເໝີແມ່ນຫຼັກຖານຂອງຄວາມເປັນມະນຸດ ແລະ ແກ່ນແທ້ຂອງພວກເຂົາ. ຄົນສ່ວນໃຫຍ່ເບິ່ງທະລຸ ແລະ ແຍກແຍະການສະແດງອອກຂອງພວກເຂົາບໍ່ໄດ້ບໍ? ຜູ້ຄົນຈະເວົ້າວ່າ: “ຄົນຜູ້ນີ້ສ້າງຄວາມລຳບາກໃຫ້ຜູ້ນໍາຄຣິສຕະຈັກຢູ່ສະເໝີ; ຄວາມທະເຍີທະຍານຂອງລາວແມ່ນຕັ້ງໄວ້ເພື່ອໃຫ້ໄດ້ສະຖານະຂອງຜູ້ນໍາຄຣິສຕະຈັກ, ລາວຕ້ອງການເປັນຜູ້ນຳແທນທີ່ຜູ້ນໍາຄົນນັ້ນ. ນັບຕັ້ງແຕ່ຄົນຜູ້ນັ້ນຖືກເລືອກຕັ້ງເປັນຜູ້ນໍາຄຣິສຕະຈັກ, ລາວກໍຕັ້ງເປົ້າໃສ່ຜູ້ນໍາຄົນນັ້ນຢູ່ສະເໝີ ແລະ ເຫັນວ່າຜູ້ນໍາຄົນນັ້ນບໍ່ເປັນທີ່ພໍໃຈ. ລາວເວົ້າສວນຜູ້ນໍາຄົນນັ້ນຢູ່ສະເໝີ ແລະ ຈັບຜິດກັບທຸກສິ່ງທີ່ຜູ້ນໍາຄົນນັ້ນເຮັດ, ຍຶດເອົາການກະທຳຂອງຜູ້ນຳຄົນນັ້ນເພື່ອໂຈມຕີເພິ່ນ ແລະ ລາວຍັງຕັດສິນຜູ້ນໍາຄົນນັ້ນ ແລະ ເປີດໂປງຂໍ້ບົກຜ່ອງຂອງຜູ້ນໍາຄົນນັ້ນລັບຫຼັງ. ໂດຍສະເພາະໃນລະຫວ່າງການເຕົ້າໂຮມ ຫຼື ເມື່ອໂອ້ລົມກ່ຽວກັບວຽກງານ, ຖ້າຜູ້ນໍາຄົນນັ້ນສະແດງອອກບໍ່ຊັດເຈນຊົ່ວຄາວ, ລາວກໍຈະເວົ້າຂັດຂຶ້ນ, ສະແດງຄວາມບໍ່ອົດທົນຢ່າງຍິ່ງ. ລາວເຖິງກັບດູຖູກ, ເຍາະເຍີ້ຍ, ເວົ້າສຽດສີ ແລະ ຫົວຂວັນໃສ່ຜູ້ນໍາຄົນນັ້ນ; ລາວສ້າງຄວາມລຳບາກໃຫ້ຜູ້ນໍາຄົນນັ້ນໃນທຸກໂອກາດ ແລະ ເຮັດໃຫ້ຜູ້ນໍາຄົນນັ້ນຕົກຢູ່ໃນສະຖານະການທີ່ໜ້າອັບອາຍ”. ດ້ວຍພຶດຕິກຳເຫຼົ່ານີ້ທີ່ຖືກເປີດເຜີຍຕໍ່ທຸກຄົນ, ຄົນສ່ວນໃຫຍ່ຈະບໍ່ສາມາດແຍກແຍະຄົນຜູ້ນີ້ໄດ້ບໍ? (ໄດ້). ແລ້ວສິ່ງນີ້ຈະເອື້ອອຳນວຍຕໍ່ການຍຶດຕຳແໜ່ງຜູ້ນໍາຂອງລາວໄດ້ບໍ? ແນ່ນອນວ່າບໍ່. ຄົນທີ່ຍາດແຍ່ງສະຖານະເຫຼົ່ານີ້ສະຫຼາດ ຫຼື ໂງ່? ເຫັນໄດ້ຊັດເຈນວ່າ, ພວກເຂົາເປັນຄົນໂງ່, ຄົນປັນຍາທຶບ. ຍັງມີບັນຫາທີ່ຮ້າຍແຮງອີກຢ່າງໜຶ່ງ: ຄົນເຫຼົ່ານີ້ເປັນມານຮ້າຍ ແລະ ທຳມະຊາດຂອງພວກເຂົາກໍປ່ຽນແປງບໍ່ໄດ້! ຄວາມປາດຖະໜາໃນອຳນາດ ແລະ ສະຖານະຂອງພວກເຂົາແມ່ນຄວບຄຸມບໍ່ໄດ້, ແມ່ນແຕ່ເຖິງຂັ້ນທີ່ພວກເຂົາເສຍສະຕິໄປແລ້ວ, ເຊິ່ງບໍ່ແມ່ນສິ່ງທີ່ຄວາມເປັນມະນຸດປົກກະຕິມີ. ຄວາມປາດຖະໜານີ້ເກີນຂອບເຂດຂອງຄຸນສົມບັດສິນທຳ ແລະ ຈິດສຳນຶກຂອງຄວາມເປັນມະນຸດປົກກະຕິ, ຈົນຮອດລະດັບທີ່ເຮັດໂດຍບໍ່ເລືອກວິທີການ. ຄົນເຫຼົ່ານີ້ຈະກະທຳແບບນີ້ໂດຍບໍ່ຄຳນຶງເຖິງເວລາ, ສະຖານທີ່ ຫຼື ສະພາບການ, ໂດຍບໍ່ຄຳນຶງເຖິງຜົນທີ່ຈະຕາມມາ, ຍິ່ງບໍ່ຕ້ອງເວົ້າເຖິງການຄຳນຶງເຖິງຜົນກະທົບຈາກການກະທຳຂອງພວກເຂົາ. ສິ່ງເຫຼົ່ານີ້ແມ່ນການສະແດງອອກ ແລະ ວິທີການທີ່ເປັນແບບຢ່າງທີ່ສຸດຂອງຄົນທີ່ຍາດແຍ່ງສະຖານະ. ເມື່ອໃດກໍຕາມທີ່ມີການເຕົ້າໂຮມ ຫຼື ການໂອ້ລົມກ່ຽວກັບວຽກງານ, ທັນທີທີ່ທຸກຄົນມາເຕົ້າໂຮມກັນ, ຄົນເຫຼົ່ານີ້ກໍຈະກໍ່ການລົບກວນເໝືອນແມງວັນທີ່ໜ້າລຳຄານ, ເຮັດໃຫ້ຊີວິດຄຣິສຕະຈັກ ແລະ ຄວາມເປັນລະບຽບຮຽບຮ້ອຍປົກກະຕິຂອງການໂອ້ລົມຄວາມຈິງເສຍຫາຍ. ພຶດຕິກຳ ແລະ ວິທີການດັ່ງກ່າວມີລັກສະນະກໍ່ໃຫ້ເກີດການຂັດຂວາງ ແລະ ການລົບກວນ. ຄົນເຊັ່ນນີ້ບໍ່ຄວນຖືກຈຳກັດບໍ? ໃນກໍລະນີທີ່ຮ້າຍແຮງ, ພວກເຂົາບໍ່ຄວນຖືກກຳຈັດອອກ ຫຼື ຂັບໄລ່ບໍ? (ຄວນ). ບາງຄັ້ງ, ການອາໄສພຽງກຳລັງຂອງຜູ້ນໍາຄຣິສຕະຈັກເພື່ອຈຳກັດຄົນຊົ່ວຊ້າອາດຈະເປັນພຽງຄວາມພະຍາຍາມທີ່ອ່ອນແອ ແລະ ດຽວດາຍ, ຖ້າຫາກວ່າ ຫຼັງຈາກທີ່ເຫັນຄວາມຮ້າຍແຮງຂອງການຂັດຂວາງ ແລະ ການລົບກວນທີ່ເກີດຈາກຄົນຊົ່ວຊ້າຢ່າງຊັດເຈນ ແລະ ແຍກແຍະແກ່ນແທ້ຂອງພວກເຂົາຢ່າງລະອຽດໄດ້ແລ້ວ, ອ້າຍເອື້ອຍນ້ອງສາມາດຮ່ວມໃຈກັບຜູ້ນໍາຄຣິສຕະຈັກໃນການຢຸດຢັ້ງ ແລະ ຈຳກັດຄົນຊົ່ວຊ້າດັ່ງກ່າວ, ສິ່ງນີ້ຈະບໍ່ມີປະສິດທິພາບຫຼາຍກວ່າບໍ? (ມີ). ຖ້າໃຜຜູ້ໜຶ່ງເວົ້າວ່າ, “ການຈຳກັດຄົນຊົ່ວຊ້າແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ມັນບໍ່ກ່ຽວຫຍັງກັບພວກເຮົາທີ່ເປັນຜູ້ເຊື່ອທຳມະດາ. ພວກເຮົາຈະບໍ່ສົນໃຈມັນ! ຄົນຊົ່ວຊ້າຍາດແຍ່ງສະຖານະກັບຜູ້ນໍາຄຣິສຕະຈັກ; ພວກເຂົາຍາດແຍ່ງສະຖານະກັບຄົນທີ່ມີມັນ. ພວກເຮົາບໍ່ມີສະຖານະ; ພວກເຂົາບໍ່ໄດ້ພະຍາຍາມຍາດເອົາຫຍັງໄປຈາກພວກເຮົາ. ໃນກໍລະນີໃດກໍຕາມ, ມັນບໍ່ໄດ້ສົ່ງຜົນກະທົບຕໍ່ພວກເຮົາ. ປ່ອຍໃຫ້ພວກເຂົາຍາດແຍ່ງຕາມທີ່ພວກເຂົາຕ້ອງການ. ຖ້າຜູ້ນໍາຄຣິສຕະຈັກມີຄວາມສາມາດ, ພວກເຂົາກໍຄວນຈຳກັດຄົນເຫຼົ່ານັ້ນ; ຖ້າບໍ່, ພວກເຂົາກໍຄວນປ່ອຍໄປ. ມັນກ່ຽວຫຍັງກັບພວກເຮົາ?” ທັດສະນະນີ້ດີບໍ? (ບໍ່ດີ). ເປັນຫຍັງຈຶ່ງວ່າບໍ່ດີ? (ພວກເຂົາບໍ່ໄດ້ຮັກສາຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ). ເວົ້າໃຫ້ເໝາະສົມກວ່ານັ້ນ, ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໝາຍເຖິງຫຍັງ? ມັນບໍ່ໄດ້ໝາຍເຖິງຊີວິດຄຣິສຕະຈັກທີ່ປົກກະຕິບໍ? (ແມ່ນແລ້ວ). ສິ່ງນີ້ກ່ຽວຂ້ອງກັບຊີວິດຄຣິສຕະຈັກທີ່ປົກກະຕິ ແລະ ເປັນລະບຽບ, ມັນກ່ຽວຂ້ອງກັບການກິນ ແລະ ດື່ມພຣະທຳຂອງພຣະເຈົ້າຢ່າງເປັນລະບຽບ, ຊຶ່ງໝາຍຄວາມວ່າຜູ້ຄົນສາມາດອ່ານພ້ອມອະທິຖານ ແລະ ໂອ້ລົມພຣະທຳຂອງພຣະເຈົ້າ ແລະ ແບ່ງປັນປະສົບການສ່ວນຕົວ, ໃນຊີວິດຄຣິສຕະຈັກທີ່ມີພຣະວິນຍານບໍລິສຸດປະຕິບັດພາລະກິດ, ມີພຣະເຈົ້າສະຖິດຢູ່ ແລະ ມີພຣະເຈົ້ານໍາພາ ແລະ ໃນເວລາດຽວກັນ, ກໍຍັງໄດ້ຮັບຄວາມສະຫວ່າງ ແລະ ການຊີ້ນໍາຈາກພຣະວິນຍານບໍລິສຸດ ແລະ ໄດ້ຮັບແສງສະຫວ່າງ. ນີ້ຄືສິ່ງທີ່ຜູ້ຄົນທີ່ພຣະເຈົ້າເລືອກຄວນໄດ້ຮັບໃນຊີວິດຄຣິສຕະຈັກ. ຖ້າຄົນບາງຄົນທຳລາຍຄວາມເປັນລະບຽບຮຽບຮ້ອຍປົກກະຕິນີ້, ແລ້ວພວກເຂົາກໍຄວນຖືກຢຸດຢັ້ງ ແລະ ຈຳກັດຕາມຫຼັກການ ແລະ ບໍ່ຄວນໄດ້ຮັບອະນຸຍາດ. ນີ້ບໍ່ພຽງແຕ່ເປັນຄວາມຮັບຜິດຊອບ ແລະ ພັນທະຂອງຜູ້ນໍາ ແລະ ຜູ້ເຮັດວຽກເທົ່ານັ້ນ ແຕ່ຍັງເປັນຄວາມຮັບຜິດຊອບ ແລະ ພັນທະຂອງທຸກຄົນທີ່ເຂົ້າໃຈຄວາມຈິງ ແລະ ມີການແຍກແຍະ. ແນ່ນອນ, ມັນຈະເປັນການດີທີ່ສຸດຖ້າຜູ້ນໍາຄຣິສຕະຈັກສາມາດນໍາພາວຽກງານນີ້, ໂອ້ລົມກັບອ້າຍເອື້ອຍນ້ອງກ່ຽວກັບທຳມະຊາດຂອງການກະທຳຂອງຄົນເຫຼົ່ານີ້, ຄົນເຫຼົ່ານີ້ເປັນຄົນປະເພດໃດໂດຍອີງໃສ່ການສະແດງອອກຂອງພວກເຂົາ ແລະ ອ້າຍເອື້ອຍນ້ອງຄວນແຍກແຍະ ແລະ ເບິ່ງທະລຸຄົນເຊັ່ນນີ້ແນວໃດ. ຖ້າຄົນຊົ່ວຊ້າເຫຼົ່ານີ້ບໍ່ຖືກຈຳກັດ ແລະ ອ້າຍເອື້ອຍນ້ອງທຸກຄົນຖືກລົບກວນ, ຖືກນໍາພາຢ່າງຜິດໆ ແລະ ຖືກພວກເຂົາຫຼອກລວງ ແລະ ໃນທີ່ສຸດຜູ້ນໍາຄຣິສຕະຈັກກໍຖືກແຍກອອກໄປແທນທີ່ຈະເປັນຄົນຊົ່ວຊ້າເຫຼົ່ານັ້ນ, ແລ້ວຄຣິສຕະຈັກນີ້ກໍຈະກາຍເປັນອຳມະພາດ ແລະ ຕົກຢູ່ໃນຄວາມວຸ່ນວາຍຢ່າງຫຼີກລ່ຽງບໍ່ໄດ້. ຊີວິດຄຣິສຕະຈັກທີ່ປົກກະຕິຈະສາມາດດຳເນີນຕໍ່ໄປໄດ້ບໍພາຍໃຕ້ສະຖານະການເຊັ່ນນີ້? ຖ້າມັນບໍ່ສາມາດດຳເນີນຕໍ່ໄປໄດ້, ການເຕົ້າໂຮມຂອງຄຣິສຕະຈັກຈະຍັງເກີດຜົນຢູ່ບໍ? ຜູ້ທີ່ພຣະເຈົ້າເລືອກຈະຍັງໄດ້ຮັບບາງສິ່ງບາງຢ່າງຈາກການເຕົ້າໂຮມເຊັ່ນນີ້ຢູ່ບໍ? ຖ້າຜູ້ທີ່ພຣະເຈົ້າເລືອກບໍ່ໄດ້ຮັບຫຍັງເລີຍຈາກການເຕົ້າໂຮມເຫຼົ່ານັ້ນ, ແລ້ວການເຕົ້າໂຮມເຊັ່ນນີ້ໄດ້ຮັບພຣະພອນຈາກພຣະເຈົ້າ ຫຼື ຖືກກຽດຊັງໂດຍພຣະອົງ? ແນ່ນອນ, ພວກມັນຖືກກຽດຊັງໂດຍພຣະເຈົ້າ. ການເຕົ້າໂຮມທີ່ບໍ່ມີພາລະກິດຂອງພຣະວິນຍານບໍລິສຸດ ແລະ ບໍ່ມີພຣະພອນຂອງພຣະເຈົ້າກໍບໍ່ສາມາດຖືວ່າເປັນຊີວິດຄຣິສຕະຈັກໄດ້ອີກຕໍ່ໄປ ແຕ່ກາຍເປັນການປະຊຸມຂອງກຸ່ມສັງຄົມ. ມີໃຜມັກຊີວິດຄຣິສຕະຈັກທີ່ບໍ່ເປັນລະບຽບບໍ? ມັນເປັນການເສີມສ້າງ ຫຼື ເປັນປະໂຫຍດຕໍ່ໃຜບໍ? (ບໍ່). ໃນລະຫວ່າງໄລຍະເວລານີ້, ຖ້າເຈົ້າບໍ່ໄດ້ຮັບຫຍັງເລີຍໃນແງ່ຂອງທາງເຂົ້າຂອງຊີວິດຂອງເຈົ້າຈາກການເຕົ້າໂຮມໃດໆ, ແລ້ວເວລານີ້ກໍບໍ່ມີຄຸນຄ່າ ຫຼື ຄວາມໝາຍຫຍັງສຳລັບເຈົ້າ; ເຈົ້າໄດ້ໃຊ້ເວລານີ້ໄປໂດຍໄຮ້ປະໂຫຍດ. ນີ້ບໍ່ໄດ້ໝາຍຄວາມວ່າທາງເຂົ້າຂອງຊີວິດຂອງເຈົ້າໄດ້ຮັບຄວາມສູນເສຍບໍ? (ແມ່ນແລ້ວ). ໃນລະຫວ່າງການເຕົ້າໂຮມ, ຖ້າມີຄົນຊົ່ວຊ້າທີ່ກຳລັງຍາດແຍ່ງສະຖານະ, ຖົກຖຽງ ແລະ ຜິດຖຽງກັບຜູ້ນໍາຄຣິສຕະຈັກ, ແລ້ວດ້ວຍເຫດນີ້ຜູ້ຄົນກໍຮູ້ສຶກກັງວົນໃຈ, ໂດຍການເຕົ້າໂຮມທັງໝົດກໍເຕັມໄປດ້ວຍບັນຍາກາດທີ່ເປັນພິດ ແລະ ເຕັມໄປດ້ວຍອິດທິພົນທີ່ຊົ່ວຮ້າຍຂອງຊາຕານ ແລະ ຖ້ານອກຈາກການໂຕ້ຖຽງກັນໃນຫົວຂໍ້ຕ່າງໆ ເຊັ່ນ: ໃຜຖືກ ແລະ ໃຜຜິດ, ບໍ່ມີໃຜມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ສະແຫວງຫາຄວາມຈິງ ແລະ ບໍ່ມີໃຜກະທຳຕາມຫຼັກການ, ແລ້ວຫຼັງຈາກການເຕົ້າໂຮມແບບນີ້, ຄວາມເຊື່ອຂອງເຈົ້າໃນພຣະເຈົ້າຈະເພີ່ມຂຶ້ນ ຫຼື ຫຼຸດລົງ? ເຈົ້າຈະເຂົ້າໃຈ ແລະ ໄດ້ຮັບຫຼາຍຂຶ້ນບໍເມື່ອເວົ້າເຖິງຄວາມຈິງ ຫຼື ຈິດໃຈຂອງເຈົ້າຈະຖືກລົບກວນໂດຍການຖົກຖຽງ, ໂດຍທີ່ເຈົ້າບໍ່ໄດ້ຮັບຫຍັງເລີຍບໍ? ບາງຄັ້ງເຈົ້າອາດຈະຄິດວ່າ, “ຂ້ອຍບໍ່ເຂົ້າໃຈວ່າເປັນຫຍັງຄົນຈຶ່ງເຊື່ອໃນພຣະເຈົ້າ. ຈຸດປະສົງຂອງການເຊື່ອໃນພຣະເຈົ້າແມ່ນຫຍັງ? ຄົນເຫຼົ່ານີ້ຈະປະພຶດຕົວແບບນີ້ໄດ້ແນວໃດ? ພວກເຂົາຍັງເປັນຜູ້ທີ່ເຊື່ອໃນພຣະເຈົ້າຢູ່ບໍ?” ຍ້ອນການລົບກວນພຽງຄັ້ງດຽວໂດຍພວກຊາຕານ, ມານຮ້າຍທີ່ຊົ່ວຮ້າຍ, ຫົວໃຈຂອງຜູ້ຄົນກໍຖືກລົບກວນ ແລະ ສັບສົນ; ພວກເຂົາຮູ້ສຶກວ່າການເຊື່ອໃນພຣະເຈົ້າບໍ່ມີຄວາມໝາຍ ແລະ ບໍ່ຮູ້ຄຸນຄ່າຂອງການເຊື່ອໃນພຣະເຈົ້າ ແລະ ຈິດໃຈຂອງພວກເຂົາກໍສັບສົນວຸ້ນວາຍ. ຖ້າທຸກຄົນສາມາດລະມັດລະວັງ ແລະ ມີຄວາມຮູ້ສຶກໄວ ແລະ ຫຼັກແຫຼມເປັນພິເສດກ່ຽວກັບເລື່ອງດັ່ງກ່າວ, ແທນທີ່ຈະເປັນຄົນທີ່ບໍ່ມີຄວາມຮູ້ສຶກ ແລະ ຊັກຊ້າ, ແລ້ວເມື່ອຄົນຊົ່ວຊ້າມັກຈະເວົ້າ ຫຼື ເຮັດສິ່ງຕ່າງໆໃນຊີວິດຄຣິສຕະຈັກເພື່ອຍາດແຍ່ງສະຖານະ, ຄົນສ່ວນໃຫຍ່ກໍຈະຮັບຮູ້ໄດ້ຢ່າງໄວວາວ່າມີບັນຫາທີ່ຕ້ອງໄດ້ຮັບການແກ້ໄຂ. ພວກເຂົາຈະສາມາດແຍກແຍະໄດ້ຢ່າງໄວວາວ່າແມ່ນໃຜກຳລັງຄວບຄຸມສະຖານະການເຫຼົ່ານີ້ ແລະ ອຸປະນິໄສ-ແກ່ນແທ້ຂອງພວກເຂົາແມ່ນຫຍັງ, ພວກເຂົາຈະຮັບຮູ້ຄວາມຮ້າຍແຮງຂອງບັນຫາໄດ້ຢ່າງໄວວາ ແລະ ສາມາດຢຸດຢັ້ງ ແລະ ຈຳກັດຄົນຊົ່ວຊ້າໄດ້ໃນໄລຍະເວລາສັ້ນໆ, ສະລ້າງພວກເຂົາອອກຈາກຄຣິສຕະຈັກ ແລະ ປ້ອງກັນບໍ່ໃຫ້ພວກເຂົາສືບຕໍ່ລົບກວນ ແລະ ລະງັບຜູ້ຄົນພາຍໃນຄຣິສຕະຈັກ. ສິ່ງນີ້ຈະບໍ່ເປັນປະໂຫຍດ ແລະ ເປັນການເສີມສ້າງສຳລັບຄົນສ່ວນໃຫຍ່ບໍ? (ແມ່ນແລ້ວ).

ຖ້າພວກເຈົ້າພົບກັບສະຖານະການທີ່ຄົນຊົ່ວຊ້າກຳລັງຍາດແຍ່ງສະຖານະ, ພວກເຈົ້າຈະຈັດການກັບພວກເຂົາແນວໃດ? ທັດສະນະຂອງຄົນສ່ວນໃຫຍ່ແມ່ນຫຍັງ? (ພວກເຮົາຈະຢຸດຢັ້ງພຶດຕິກຳນີ້). ພຽງແຕ່ຢຸດຢັ້ງມັນບໍ? ພວກເຈົ້າຈະຢຸດຢັ້ງມັນແນວໃດ? ພວກເຈົ້າຈະຫ້າມບໍ່ໃຫ້ພວກເຂົາເວົ້າ ຫຼື ບອກວ່າ, “ພວກເຮົາບໍ່ມັກສິ່ງທີ່ເຈົ້າເວົ້າ, ສະນັ້ນ ຈົ່ງເວົ້າໜ້ອຍລົງໃນການເຕົ້າໂຮມຄັ້ງຕໍ່ໄປ!” ມັນຈະໄດ້ຜົນບໍ? ພວກເຂົາຈະຟັງພວກເຈົ້າບໍ? (ບໍ່). ແລ້ວພວກເຈົ້າຄວນເຮັດແນວໃດ? ພວກເຈົ້າຕ້ອງເປີດໂປງ ແລະ ໄຈ້ແຍກເຈດຕະນາ, ແຮງຈູງໃຈ ແລະ ທຳມະຊາດ-ແກ່ນແທ້ຂອງພວກເຂົາຢ່າງລະອຽດຕາມພຣະທຳຂອງພຣະເຈົ້າ ເພື່ອໃຫ້ອ້າຍເອື້ອຍນ້ອງສາມາດແຍກແຍະ ແລະ ລະວັງຄົນເຊັ່ນນີ້ ແລະ ທຳມະຊາດຂອງການກະທຳຂອງພວກເຂົາ, ແທນທີ່ຈະເປັນຄົນປະຈົບປະແຈງ ແລະ ພຽງແຕ່ລໍຖ້າໃຫ້ຜູ້ນໍາ ແລະ ຜູ້ເຮັດວຽກຂອງຄຣິສຕະຈັກເປີດໂປງຄົນຊົ່ວຊ້າ ກ່ອນທີ່ພວກເຈົ້າຈະສະແດງຈຸດຢືນ ແລະ ເວົ້າວ່າ, “ບໍ່ຄວນອະນຸຍາດໃຫ້ພວກເຂົາມາຮ່ວມການເຕົ້າໂຮມອີກຕໍ່ໄປ”. ການເປັນຄົນປະຈົບປະແຈງດີບໍ? (ບໍ່ດີ) ເມື່ອປະເຊີນກັບສະຖານະການເຊັ່ນນີ້, ຄົນສ່ວນໃຫຍ່ບໍ່ມັກທີ່ຈະຫຼີກລ້ຽງ ແລະ ບໍ່ເຂົ້າໄປຫຍຸ້ງກ່ຽວກັບເລື່ອງເຫຼົ່ານີ້, ແທນທີ່ຈະປະທະກັບຄົນຊົ່ວຊ້າເຫຼົ່ານັ້ນ, ເພື່ອທີ່ພວກເຂົາຈະສາມາດຫຼີກລ້ຽງການເຮັດໃຫ້ຄົນເຫຼົ່ານັ້ນຜິດໃຈ ແລະ ເຮັດໃຫ້ການພົວພັນກັນໃນພາຍຫຼັງເປັນເລື່ອງທີ່ໜ້າອຶດອັດໃຈບໍ? ຄົນສ່ວນໃຫຍ່ບໍ່ໄດ້ຍຶດໝັ້ນກັບຫຼັກການໃນການກະທຳທາງໂລກຂອງການເປັນຄົນປະຈົບປະແຈງບໍ? (ແມ່ນແລ້ວ). ແລ້ວນັ້ນກໍເປັນບັນຫາ. ສົມມຸດວ່າແປດສິບເປີເຊັນຂອງຄົນໃນຄຣິສຕະຈັກເປັນຄົນປະຈົບປະແຈງ ແລະ ເມື່ອພວກເຂົາເຫັນຄົນຊົ່ວຊ້າດັ່ງກ່າວຍາດແຍ່ງສະຖານະ, ຄວາມເປັນໃຫຍ່ ແລະ ຕຳແໜ່ງຜູ້ນໍາໃນຊີວິດຄຣິສຕະຈັກ, ບໍ່ມີໃຜລຸກຂຶ້ນເພື່ອຢຸດຢັ້ງ ຫຼື ຈຳກັດພວກເຂົາ, ໂດຍຄົນສ່ວນໃຫຍ່ມີທັດສະນະດັ່ງຕໍ່ໄປນີ້: “ມີບັນຫາໜ້ອຍເທົ່າໃດກໍຍິ່ງດີ. ຂ້ອຍບໍ່ສາມາດໄປຫາເລື່ອງພວກເຂົາໄດ້, ສະນັ້ນ ຂ້ອຍພຽງແຕ່ຫຼີກລ້ຽງພວກເຂົາບໍ່ໄດ້ບໍ? ຂ້ອຍຈະພຽງແຕ່ຢູ່ຫ່າງໆຈາກພວກເຂົາ ແລະ ນັ້ນກໍຈົບເລື່ອງ. ປ່ອຍໃຫ້ພວກເຂົາຍາດແຍ່ງກັນໄປ; ເມື່ອເຖິງເວລາ, ພຣະເຈົ້າຈະລົງໂທດພວກເຂົາເອງ. ມັນກ່ຽວຫຍັງກັບຂ້ອຍ!” ພາຍໃຕ້ສະຖານະການເຫຼົ່ານີ້, ຊີວິດຄຣິສຕະຈັກຈະຍັງເກີດຜົນຢູ່ບໍ? ຄົນສ່ວນໃຫຍ່ຂີ້ຄ້ານ ແລະ ມັກເພິ່ງພາຄົນອື່ນ; ເມື່ອຜູ້ນໍາຄຣິສຕະຈັກຖືກເລືອກຕັ້ງແລ້ວ, ພວກເຂົາກໍຖືວ່າວຽກຂອງພວກເຂົາສຳເລັດແລ້ວ, ແລະ ພວກເຂົາກໍພຽງແຕ່ລໍຖ້າໃຫ້ຜູ້ນໍາຄຣິສຕະຈັກເຮັດທຸກຢ່າງ. ຖ້າເຈົ້າຖາມພວກເຂົາວ່າໄດ້ມີການແຈກຢາຍໜັງສືພຣະທຳຂອງພຣະເຈົ້າໃນຄຣິສຕະຈັກຂອງພວກເຂົາ ຫຼື ບໍ່, ມີການຂັດຂວາງ ຫຼື ການລົບກວນໃດໆຕໍ່ຊີວິດຄຣິສຕະຈັກ ຫຼື ບໍ່ ຫຼື ມີໃຜທີ່ກ່າວຄຳເວົ້າ ແລະ ຫຼັກຄຳສອນຢູ່ສະເໝີ ຫຼື ຍາດແຍ່ງສະຖານະກັບຜູ້ນໍາ ຫຼື ບໍ່, ພວກເຂົາກໍເວົ້າວ່າ, “ຜູ້ນໍາຄຣິສຕະຈັກຮູ້ກ່ຽວກັບສິ່ງເຫຼົ່ານີ້ທັງໝົດ. ຂ້ອຍບໍ່ຮູ້ກ່ຽວກັບພວກມັນ ແລະ ບໍ່ຈຳເປັນຕ້ອງສົນໃຈ. ຜູ້ນໍາຈະຈັດການກັບເລື່ອງເຫຼົ່ານີ້ເອງເມື່ອເຖິງເວລາ”. ພວກເຂົາບໍ່ສົນໃຈ ຫຼື ສອບຖາມກ່ຽວກັບຫຍັງເລີຍ, ພວກເຂົາບໍ່ໄດ້ຮັບການແຈ້ງຂ່າວກ່ຽວກັບຫຍັງເລີຍ ແລະ ພວກເຂົາທັງບໍ່ຮູ້ ແລະ ບໍ່ສົນໃຈກ່ຽວກັບຜູ້ຄົນ, ເຫດການ ຫຼື ສິ່ງຕ່າງໆທີ່ກ່ຽວຂ້ອງກັບຊີວິດຄຣິສຕະຈັກ, ຊຶ່ງພວກເຂົາຄວນຈະຮູ້. ເມື່ອເວົ້າເຖິງສິ່ງທີ່ຄົນຊົ່ວຊ້າເຫຼົ່ານີ້ທີ່ປາກົດຕົວໃນຄຣິສຕະຈັກເວົ້າ ແລະ ເຮັດໃນເວລາທີ່ພວກເຂົາກຳລັງຍາດແຍ່ງສະຖານະ, ພ້ອມທັງການລົບກວນ ແລະ ຜົນກະທົບທີ່ພວກເຂົາກໍ່ຂຶ້ນຕໍ່ຊີວິດຄຣິສຕະຈັກ, ພວກເຂົາກໍບໍ່ໃສ່ໃຈເລີຍ ແລະ ພວກເຂົາບໍ່ໄດ້ສອບຖາມ ຫຼື ຖາມກ່ຽວກັບເລື່ອງເຫຼົ່ານີ້. ຫຼັງຈາກທີ່ທຸກຢ່າງຈົບລົງ, ຖ້າເຈົ້າຖາມພວກເຂົາວ່າພວກເຂົາໄດ້ຮັບການແຍກແຍະໃດໆ ຫຼື ບໍ່, ພວກເຂົາສາມາດແຍກແຍະຄົນຊົ່ວຊ້າໄດ້ ຫຼື ບໍ່ ແລະ ການສະແດງອອກຂອງຄົນຊົ່ວຊ້າແມ່ນຫຍັງ, ພວກເຂົາກໍບໍ່ສາມາດເວົ້າຫຍັງໄດ້ ນອກຈາກ, “ໄປຖາມຜູ້ນໍາຄຣິສຕະຈັກເອົາໂລດ; ພວກເຂົາຮູ້ທຸກຢ່າງ”. ຄົນເຊັ່ນນີ້ບໍ່ແມ່ນທາດບໍ? ພວກເຂົາເປັນທາດ, ພວກເຂົາຂີ້ຂາດ ແລະ ໄຮ້ປະໂຫຍດ, ແລະ ດຳລົງຊີວິດທີ່ຕໍ່າຊ້າ. ສະຖານະການທີ່ຄົນຊົ່ວຊ້າຍາດແຍ່ງສະຖານະຮຽກຮ້ອງໃຫ້ມີການແຍກແຍະ, ການຈັດການ ແລະ ການແກ້ໄຂ. ນີ້ບໍ່ແມ່ນຄວາມຮັບຜິດຊອບຂອງຜູ້ນໍາຄຣິສຕະຈັກພຽງຜູ້ດຽວ; ຜູ້ຄົນທີ່ພຣະເຈົ້າເລືອກທຸກຄົນມີສ່ວນຮ່ວມໃນຄວາມຮັບຜິດຊອບນີ້. ຜູ້ນໍາສ່ວນໃຫຍ່ເຂົ້າໃຈຄວາມຈິງຫຼາຍກວ່າຄົນທົ່ວໄປ, ມີຄວາມລະມັດລະວັງຕໍ່ບັນຫາເຫຼົ່ານີ້ ແລະ ສາມາດເຫັນເປົ້າໝາຍ ແລະ ແກ່ນແທ້ຂອງການກະທຳຂອງຄົນເຫຼົ່ານີ້. ໃນເວລາດຽວກັນ, ຄົນສ່ວນໃຫຍ່ກໍຄວນຮຽນຮູ້ບົດຮຽນ ແລະ ເຕີບໂຕໃນການແຍກແຍະໃນພາກປະຕິບັດ ແລະ ຮ່ວມໃຈກັນກັບຄົນໃນຄຣິສຕະຈັກທີ່ມີຄວາມຮູ້ສຶກຍຸຕິທຳ, ເຂົ້າໃຈ ແລະ ສະແຫວງຫາຄວາມຈິງ ເພື່ອດຳເນີນການທີ່ເໝາະສົມຕໍ່ຄົນຊົ່ວຊ້າເຫຼົ່ານີ້ທີ່ລົບກວນ ແລະ ຂັດຂວາງຊີວິດຄຣິສຕະຈັກ. ພວກເຂົາຄວນແຍກຕົວຄົນຊົ່ວຊ້າ ຫຼື ກຳຈັດຄົນເຫຼົ່ານັ້ນອອກ, ແທນທີ່ຈະຢືນເບິ່ງເສີຍໆ ແລະ ພຽງແຕ່ຟັງການໂອ້ລົມໜ້ອຍໜຶ່ງ, ເປີດຫູເປີດຕາໜ້ອຍໜຶ່ງ ແລະ ມີຄວາມຮັບຮູ້ກ່ຽວກັບເລື່ອງນີ້ໃນໃຈເມື່ອປະເຊີນກັບບັນຫາເຫຼົ່ານີ້, ແລ້ວຈຶ່ງຖືວ່າວຽກຂອງພວກເຂົາສຳເລັດແລ້ວ. ນີ້ກໍເພາະວ່າຊີວິດຄຣິສຕະຈັກບໍ່ແມ່ນສິ່ງທີ່ກ່ຽວຂ້ອງກັບຜູ້ນໍາຄຣິສຕະຈັກພຽງຜູ້ດຽວ ແລະ ການດຳລົງຊີວິດຄຣິສຕະຈັກທີ່ດີ ແລະ ການຮັກສາຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກກໍບໍ່ແມ່ນຄວາມຮັບຜິດຊອບຂອງຜູ້ນໍາຄຣິສຕະຈັກພຽງຜູ້ດຽວ, ມັນຮຽກຮ້ອງໃຫ້ມີຄວາມພະຍາຍາມຮ່ວມກັນຂອງທຸກຄົນທີ່ລຸກຂຶ້ນເພື່ອຮັກສາມັນໄວ້.

ຄົນທີ່ຍາດແຍ່ງສະຖານະ, ປະເພດທີ່ກ່າວເຖິງໃນບັນຫາທີຫ້າມັກຈະປາກົດຕົວໃນຊີວິດຄຣິສຕະຈັກ. ການສະແດງອອກທີ່ຊັດເຈນທີ່ສຸດຂອງພວກເຂົາແມ່ນການຍາດແຍ່ງສະຖານະກັບຜູ້ນໍາຄຣິສຕະຈັກ, ຕິດຕາມດ້ວຍການຍາດແຍ່ງສະຖານະກັບຄົນທີ່ມີຄວາມສາມາດດີ ແລະ ເຂົ້າໃຈຄວາມຈິງໄດ້ຢ່າງຂ້ອນຂ້າງບໍລິສຸດ, ຄົນທີ່ມີຄວາມເຂົ້າໃຈຝ່າຍວິນຍານ ແລະ ຄົນທີ່ເຂົ້າໃຈຫຼັກການຄວາມຈິງໃນທ່າມກາງອ້າຍເອື້ອຍນ້ອງ ໂດຍມັກຈະທ້າທາຍຄົນເຫຼົ່ານີ້. ຄົນເຫຼົ່ານີ້ມັກຈະໂອ້ລົມຄວາມເຂົ້າໃຈທີ່ບໍລິສຸດ ແລະ ແສງສະຫວ່າງບາງຢ່າງໃນຊີວິດຄຣິສຕະຈັກ, ແບ່ງປັນປະສົບການສ່ວນຕົວບາງຢ່າງທີ່ມີຄຸນຄ່າ ແລະ ສື່ເຖິງຄວາມເຂົ້າໃຈທີ່ແທ້ຈິງ; ສິ່ງນີ້ຊ່ວຍເຫຼືອ ແລະ ເສີມສ້າງອ້າຍເອື້ອຍນ້ອງຢ່າງຫຼວງຫຼາຍ. ຫຼັງຈາກທີ່ໄດ້ຟັງການໂອ້ລົມຂອງພວກເຂົາ, ອ້າຍເອື້ອຍນ້ອງກໍມີເສັ້ນທາງ, ຮູ້ວິທີປະຕິບັດ ແລະ ມີປະສົບການກັບພຣະທຳຂອງພຣະເຈົ້າ ແລະ ວິທີແກ້ໄຂບັນຫາຂອງຕົນເອງ. ພວກເຂົາຮູ້ສຶກຂອບໃຈຢ່າງຍິ່ງສຳລັບການຊີ້ນໍາຂອງພຣະເຈົ້າ ແລະ ໃນເວລາດຽວກັນ, ພວກເຂົາກໍຊື່ນຊົມ ແລະ ນັບຖືຄົນທີ່ມີຄວາມເຂົ້າໃຈທີ່ບໍລິສຸດກ່ຽວກັບຄວາມຈິງ ແລະ ມີປະສົບການທີ່ແທ້ຈິງ. ດັ່ງນັ້ນ, ພວກເຂົາຈຶ່ງມັກຈະນັບຖືຄົນເຫຼົ່ານີ້ຢ່າງສູງ ແລະ ໃກ້ຊິດພວກເຂົາຫຼາຍຂຶ້ນ. ການເກີດຂຶ້ນຂອງສິ່ງທີ່ເປັນບວກເຫຼົ່ານີ້ທີ່ເປັນທີ່ພໍພຣະໄທພຣະເຈົ້າໃນຊີວິດຄຣິສຕະຈັກແມ່ນສິ່ງທີ່ຄົນທີ່ຍາດແຍ່ງສະຖານະບໍ່ຢາກເຫັນທີ່ສຸດ. ເມື່ອໃດກໍຕາມທີ່ພວກເຂົາເຫັນໃຜຜູ້ໜຶ່ງໂອ້ລົມປະສົບການທີ່ແທ້ຈິງ, ພວກເຂົາກໍຮູ້ສຶກບໍ່ສະບາຍໃຈ ແລະ ອິດສາ ອຶດອັດໃຈເປັນພິເສດ. ໃນຄວາມອຶດອັດໃຈຂອງພວກເຂົາ, ພວກເຂົາສະແດງທ່າທີທີ່ຕໍ່ຕ້ານ, ດູຖູກ ແລະ ບໍ່ພໍໃຈ, ມັກຈະຄິດຄຳນວນໃນໃຈວ່າຈະເຮັດແນວໃດເພື່ອໃຫ້ຄົນທີ່ມີປະສົບການທີ່ແທ້ຈິງ ແລະ ເຂົ້າໃຈຄວາມຈິງເບິ່ງຄືຄົນໂງ່, ພ້ອມທັງເຮັດແນວໃດເພື່ອໃຫ້ອ້າຍເອື້ອຍນ້ອງເຫັນຂໍ້ບົກຜ່ອງ ແລະ ຈຸດອ່ອນຂອງພວກເຂົາ, ເພື່ອຈະບໍ່ນັບຖືພວກເຂົາຢ່າງສູງ ຫຼື ເຂົ້າໃກ້ພວກເຂົາອີກຕໍ່ໄປ. ສະນັ້ນ, ຄົນທີ່ຍາດແຍ່ງສະຖານະຈຶ່ງຈຳເປັນຕ້ອງເວົ້າບາງສິ່ງ ແລະ ກະທຳບາງຢ່າງ. ພວກເຂົາໂຈມຕີ ແລະ ກີດກັນຄົນທີ່ແບ່ງປັນຄຳພະຍານຈາກປະສົບການ ແລະ ຄົນທີ່ການໂອ້ລົມຄວາມຈິງເລື້ອຍໆຂອງພວກເຂົາເປັນການຫຼໍ່ລ້ຽງ ແລະ ຊ່ວຍເຫຼືອທາງເຂົ້າຂອງຊີວິດຂອງອ້າຍເອື້ອຍນ້ອງ. ພວກເຂົາມັກຈະຊອກຫາສິ່ງທີ່ຈະໃຊ້ໂຈມຕີບຸກຄົນດ້ານບວກ ແລະ ເປີດໂປງຂໍ້ບົກຜ່ອງຂອງພວກເຂົາ, ໂດຍມີເປົ້າໝາຍທີ່ຈະເຮັດໃຫ້ຜູ້ຄົນທີ່ພຣະເຈົ້າເລືອກຢູ່ຫ່າງຈາກທຸກຄົນທີ່ມັກຈະໂອ້ລົມຄວາມຈິງ ແລະ ແບ່ງປັນຄຳພະຍານຈາກປະສົບການ. ໂດຍສະຫຼຸບແລ້ວ, ຄົນທີ່ຍາດແຍ່ງສະຖານະແມ່ນບຸກຄົນດ້ານລົບ ທີ່ແຊກຊຶມເຂົ້າມາໃນຄຣິສຕະຈັກ ແລະ ຮັບບົດບາດເປັນຄົນຮັບໃຊ້ຂອງຊາຕານ.

ເອື້ອຍນ້ອງຄົນໜຶ່ງ, ຜູ້ທີ່ເຄີຍເຮັດຜິດພາດໃນເລື່ອງຄວາມສຳພັນລະຫວ່າງຍິງຊາຍກ່ອນທີ່ຈະເຊື່ອໃນພຣະເຈົ້າ, ໄດ້ກັບໃຈຫຼັງຈາກທີ່ກາຍເປັນຜູ້ເຊື່ອ ແລະ ບໍ່ເຄີຍເຮັດຜິດພາດແບບນັ້ນອີກເລີຍ. ລາວຮູ້ສຶກສຳນຶກຜິດຢ່າງຍິ່ງກ່ຽວກັບການຝ່າຝືນໃນອະດີດຂອງລາວ ແລະ ດ້ວຍເຫດນັ້ນຈຶ່ງໄດ້ເປີດໃຈ ແລະ ໂອ້ລົມກັບອ້າຍເອື້ອຍນ້ອງ. ຈຸດປະສົງ ແລະ ຫຼັກການຂອງການເປີດໃຈ ແລະ ການໂອ້ລົມແມ່ນຫຍັງ? ມັນແມ່ນເພື່ອສົ່ງເສີມຄວາມເຂົ້າໃຈເຊິ່ງກັນແລະກັນ ແລະ ກຳຈັດຄວາມຫ່າງເຫີນລະຫວ່າງອ້າຍເອື້ອຍນ້ອງ. ອ້າຍເອື້ອຍນ້ອງສ່ວນໃຫຍ່, ຫຼັງຈາກທີ່ເຂົ້າໃຈຄວາມຈິງແລ້ວ, ກໍສາມາດເປີດໃຈ ແລະ ໂອ້ລົມກ່ຽວກັບການເປີດໂປງຄວາມເສື່ອມຊາມຂອງຕົນເອງ ແລະ ການຝ່າຝືນໃນອະດີດ, ພ້ອມທັງສະແດງຄວາມຂອບໃຈ ແລະ ການສັນລະເສີນຕໍ່ຄວາມລອດພົ້ນຂອງພຣະເຈົ້າ. ການເປີດໃຈ ແລະ ການໂອ້ລົມເຊັ່ນນີ້ເໝາະສົມບໍ? (ເໝາະສົມ). ຫຼັງຈາກທີ່ເຂົ້າໃຈຄວາມຈິງແລ້ວ, ອ້າຍເອື້ອຍນ້ອງສ່ວນໃຫຍ່ກໍສາມາດເປີດໃຈ ແລະ ໂອ້ລົມດ້ວຍວິທີນີ້; ສິ່ງນີ້ຖືວ່າເປັນບັນຫາບໍ? (ບໍ່). ມັນເປັນເລື່ອງປົກກະຕິຫຼາຍທີ່ຄົນເຮົາຈະເຄີຍເຮັດຜິດພາດບາງຢ່າງໃນເລື່ອງຄວາມສຳພັນລະຫວ່າງຍິງຊາຍ ຫຼື ໃນດ້ານອື່ນໆ ກ່ອນທີ່ຈະມາເຊື່ອໃນພຣະເຈົ້າ. ບາງຄົນສາມາດເວົ້າກ່ຽວກັບຄວາມຜິດພາດເຫຼົ່ານີ້, ໃນຂະນະທີ່ບາງຄົນກໍປົກປິດ ແລະ ປອມຕົວ ແລະ ບໍ່ວ່າຄົນອື່ນຈະປະຕິບັດການເປີດໃຈ ແລະ ການເປີດເຜີຍຕົນເອງແນວໃດ, ພວກເຂົາກໍບໍ່ເວົ້າຫຍັງເລີຍ. ພວກເຂົາເຊື່ອວ່າຄວາມຜິດພາດເຫຼົ່ານີ້ແມ່ນຄວາມລັບທີ່ໜ້າອັບອາຍຂອງພວກເຂົາ, ຊຶ່ງພວກເຂົາບໍ່ສາມາດໃຫ້ໃຜຮູ້ໄດ້, ຢ້ານວ່າຊື່ສຽງ, ໜ້າຕາ ແລະ ສະຖານະຂອງພວກເຂົາຈະສູນເສຍໄປ. ແນວໃດກໍຕາມ, ບາງຄົນກໍເຂົ້າໃຈສິ່ງຕ່າງໆແຕກຕ່າງອອກໄປ; ພວກເຂົາເຊື່ອວ່າເນື່ອງຈາກພວກເຂົາໄດ້ມາເຊື່ອໃນພຣະເຈົ້າ ແລະ ໄດ້ຮັບເອົາຄວາມລອດພົ້ນຂອງພຣະເຈົ້າແລ້ວ, ຕອນນີ້ພວກເຂົາກໍຄວນເປີດໃຈ ແລະ ໂອ້ລົມກ່ຽວກັບການກະທຳທີ່ຜິດໃນອະດີດ ແລະ ເສັ້ນທາງທີ່ຜິດພາດທີ່ພວກເຂົາເຄີຍຍ່າງ ແລະ ນຳມັນອອກມາເພື່ອການໄຈ້ແຍກ ແລະ ວ່າສິ່ງເຫຼົ່ານີ້ເປັນພຽງສິ່ງທີ່ພວກເຂົາໄດ້ຜ່ານຜ່າໃນຖານະມະນຸດທີ່ຖືກຊາຕານເຮັດໃຫ້ເສື່ອມຊາມ. ຕອນນີ້, ພວກເຂົາສາມາດເປີດໃຈ, ເປີດເຜີຍຕົນເອງ ແລະ ໂອ້ລົມ. ບໍ່ວ່າມັນຈະແມ່ນເພື່ອສະຫຼຸບອະດີດ ຫຼື ເພື່ອຈົບສິ້ນມັນ, ຄວາມຈິງທີ່ວ່າຄົນເຫຼົ່ານີ້ສາມາດເຮັດສິ່ງນີ້ໄດ້ກໍພິສູດໃຫ້ເຫັນເຖິງທັດສະນະຄະຕິຂອງພວກເຂົາຕໍ່ການປະຕິບັດຄວາມຈິງຄື: ພວກເຂົາຍິນດີທີ່ຈະປະຕິບັດຄວາມຈິງ ແລະ ພວກເຂົາມີຄວາມຕັ້ງໃຈທີ່ຈະປະຕິບັດມັນ. ວິທີການປະຕິບັດທີ່ແນ່ນອນຂອງຄົນໃດໜຶ່ງແມ່ນຂຶ້ນກັບຄວາມເຂົ້າໃຈ ແລະ ຄວາມຕັ້ງໃຈຂອງພວກເຂົາ. ແນວໃດກໍຕາມ, ການເປີດໃຈ ແລະ ການເປີດເຜີຍຕົນເອງບໍ່ແມ່ນຄວາມຜິດພາດຢ່າງແນ່ນອນ ແລະ ຍິ່ງບໍ່ແມ່ນຄວາມບາບ. ມັນບໍ່ຄວນຖືກໃຊ້ເປັນເຄື່ອງມືຕໍ່ລອງເພື່ອໂຈມຕີໃຜຜູ້ໜຶ່ງ ແລະ ຍິ່ງບໍ່ຄວນກາຍເປັນຫຼັກຖານທີ່ຄົນອື່ນໃຊ້ເພື່ອໂຈມຕີພວກເຂົາ. ຄົນສ່ວນໃຫຍ່ສາມາດຈັດການກັບເລື່ອງນີ້ຢ່າງຖືກຕ້ອງ, ນັ້ນກໍຄື, ຄວາມເຂົ້າໃຈຂອງພວກເຂົາກ່ຽວກັບເລື່ອງນີ້ແມ່ນບໍລິສຸດ ແລະ ສອດຄ່ອງກັບຫຼັກການຄວາມຈິງ. ແນວໃດກໍຕາມ, ຄົນຊົ່ວຊ້າມີເຈດຕະນາທີ່ບໍ່ຖືກຕ້ອງ; ພວກເຂົາຢືນຢັນທີ່ຈະຊອກຈັບຜິດຄົນເພື່ອເຍາະເຍີ້ຍພວກເຂົາ, ປັ່ນຫົວພວກເຂົາ ແລະ ຕັດສິນພວກເຂົາ. ການກະທຳທີ່ຊົ່ວຊ້າດັ່ງກ່າວແມ່ນຂ້ອນຂ້າງເຫັນໄດ້ຊັດເຈນ. ຄົນທີ່ສາມາດເປີດເຜີຍຕົນເອງ, ເປີດໃຈ ແລະ ໂອ້ລົມກ່ຽວກັບຄວາມເສື່ອມຊາມຂອງພວກເຂົາ ແລະ ເສັ້ນທາງທີ່ຜິດພາດທີ່ພວກເຂົາໄດ້ເດີນ, ມີຫົວໃຈທີ່ຫິວກະຫາຍຄວາມຊອບທຳໃນການເຂົ້າຫາຄວາມຈິງ ແລະ ພຣະທຳຂອງພຣະເຈົ້າ. ດ້ວຍເຫດນີ້, ເມື່ອພວກເຂົາອ່ານພຣະທຳຂອງພຣະເຈົ້າ, ພວກເຂົາກໍໄດ້ຮັບຄວາມເຂົ້າໃຈທີ່ແທ້ຈິງ ແລະ ການຢັ່ງຮູ້ໂດຍບໍ່ຮູ້ຕົວ. ຄວາມເຂົ້າໃຈທີ່ແທ້ຈິງ ແລະ ການຢັ່ງຮູ້ເຫຼົ່ານີ້ຊ່ວຍໃຫ້ພວກເຂົາພົບເສັ້ນທາງແຫ່ງການປະຕິບັດໃນເວລາທີ່ປະເຊີນກັບຄວາມຫຍຸ້ງຍາກ ແລະ ສະຖານະການຕ່າງໆນາໆທີ່ເກີດຂຶ້ນໃນຊີວິດຂອງພວກເຂົາ, ນໍາໄປສູ່ຄວາມເຂົ້າໃຈຈາກປະສົບການທີ່ແທ້ຈິງບາງຢ່າງກ່ຽວກັບຄວາມຈິງ. ການໂອ້ລົມຄວາມເຂົ້າໃຈຈາກປະສົບການທີ່ແທ້ຈິງເຫຼົ່ານີ້ເປັນການເສີມສ້າງ ແລະ ເປັນປະໂຫຍດຕໍ່ຄົນອື່ນ; ອ້າຍເອື້ອຍນ້ອງຈະເບິ່ງຄົນເຫຼົ່ານີ້ດ້ວຍຄວາມຊື່ນຊົມ ແລະ ຄວາມນັບຖື, ໂດຍກ່າວວ່າ, “ປະສົບການທີ່ແທ້ຈິງຂອງເຈົ້າແມ່ນດີເລີດແທ້ໆ. ຫຼັງຈາກທີ່ໄດ້ຟັງກ່ຽວກັບປະສົບການເຫຼົ່ານັ້ນ, ຂ້ອຍກໍສາມາດເຂົ້າໃຈຄວາມຮູ້ສຶກໄດ້ຢ່າງເລິກເຊິ່ງ. ຂ້ອຍເຫັນວ່າວິທີການປະຕິບັດຂອງເຈົ້າແມ່ນຖືກຕ້ອງ ແລະ ໄດ້ຮັບພຣະພອນຈາກພຣະເຈົ້າ. ຂ້ອຍກໍຍິນດີທີ່ຈະປະຖິ້ມແນວຄິດ ແລະ ອະຄະຕິຂອງຂ້ອຍເອງ ແລະ ປະຖິ້ມພາລະຂອງຂ້ອຍ; ຂ້ອຍຕ້ອງການປະຕິບັດຄວາມຈິງດ້ວຍວິທີທີ່ລຽບງ່າຍ ແລະ ໄດ້ຮັບຄວາມສະຫວ່າງ ແລະ ການຊີ້ນໍາຂອງພຣະເຈົ້າຄືເຈົ້າ. ເສັ້ນທາງນີ້ແມ່ນເສັ້ນທາງທີ່ຖືກຕ້ອງ”. ການສະແດງອອກເຫຼົ່ານີ້ບໍ່ແມ່ນເລື່ອງປົກກະຕິບໍ? ມັນບໍ່ແມ່ນເລື່ອງທີ່ເໝາະສົມຫຼາຍບໍທີ່ຄວາມສຳພັນເຊັ່ນນີ້ຈະເກີດຂຶ້ນໃນທ່າມກາງອ້າຍເອື້ອຍນ້ອງ? ນີ້ແມ່ນຄວາມສຳພັນລະຫວ່າງບຸກຄົນປະເພດໜຶ່ງທີ່ແຕກຕ່າງຈາກປະເພດທີ່ພົບເຫັນໃນທ່າມກາງຄົນທີ່ບໍ່ເຊື່ອໃນພຣະເຈົ້າ; ມັນເປັນຄວາມສຳພັນທີ່ໄດ້ຮັບການຮັບຮອງຈາກພຣະເຈົ້າ ແລະ ເປັນສິ່ງທີ່ພຣະອົງປາດຖະໜາທີ່ຈະເຫັນ. ເມື່ອມີຄວາມສຳພັນທີ່ປົກກະຕິເຊັ່ນນີ້ຢູ່ໃນທ່າມກາງອ້າຍເອື້ອຍນ້ອງເທົ່ານັ້ນ ຊີວິດຄຣິສຕະຈັກຈຶ່ງຈະເປັນປົກກະຕິໄດ້. ແນວໃດກໍຕາມ, ຈະມີຄົນຊົ່ວຊ້າບາງຄົນ ຫຼື ບາງຄົນທີ່ມີເຈດຕະນາຮ້າຍຢູ່ສະເໝີ, ຜູ້ທີ່ຈະລຸກຂຶ້ນມາໂຈມຕີ, ດູຖູກ ແລະ ກີດກັນຄົນທີ່ມີປະສົບການທີ່ແທ້ຈິງ, ຄົນທີ່ຫິວກະຫາຍຄວາມຈິງ ແລະ ຄົນທີ່ຊື່ນຊົມ ແລະ ນັບຖືຄົນທີ່ມີປະສົບການ. ເປັນຫຍັງພວກເຂົາຈຶ່ງໂຈມຕີຄົນເຫຼົ່ານີ້? ເປົ້າໝາຍຂອງພວກເຂົາບໍ່ແມ່ນອື່ນໃດ ນອກຈາກການຍາດແຍ່ງສະຖານະໃດໜຶ່ງພາຍໃນຄຣິສຕະຈັກ. ເພາະວ່າພວກເຂົາບໍ່ຮັກຄວາມຈິງ ແລະ ບໍ່ສະແຫວງຫາມັນ, ພວກເຂົາຈຶ່ງປອມຕົວເປັນຜູ້ສະແຫວງຫາຄວາມຈິງໂດຍການສ້າງປະສົບການປອມຂຶ້ນມາ ເພື່ອນໍາພາທຸກຄົນຢ່າງຜິດໆ ແລະ ໄດ້ຮັບຄວາມນັບຖືຢ່າງສູງຈາກພວກເຂົາ. ນີ້ຄືການໃຊ້ວິທີການຂອງຊາຕານໃນການນໍາພາຢ່າງຜິດໆ ແລະ ຄວບຄຸມຜູ້ຄົນ ເພື່ອໃຫ້ໄດ້ມາຊຶ່ງສະຖານະ ແລະ ອຳນາດທີ່ພວກເຂົາປາດຖະໜາ. ເຫດການດັ່ງກ່າວເກີດຂຶ້ນເລື້ອຍໆໃນຄຣິສຕະຈັກທຸກແຫ່ງ ແລະ ເປັນສິ່ງທີ່ທຸກຄົນເຫັນໄດ້. ຖ້າພວກເຈົ້າພົບວ່າອ້າຍເອື້ອຍນ້ອງບາງຄົນມີຄວາມຈິງຄວາມເປັນຈິງບາງຢ່າງ, ສາມາດໂອ້ລົມຄວາມເຂົ້າໃຈຈາກປະສົບການທີ່ແທ້ຈິງກ່ຽວກັບພຣະທຳຂອງພຣະເຈົ້າໃນລະຫວ່າງການເຕົ້າໂຮມ, ແລະ ໄດ້ຮັບການຍ້ອງຍໍຈາກຫຼາຍຄົນ, ແຕ່ດ້ວຍເຫດຜົນບາງຢ່າງກໍຖືກໂຈມຕີ, ຖືກຕອບໂຕ້ ແລະ ຕົກຢູ່ໃນຄວາມທຸກທໍລະມານໂດຍບາງຄົນ, ແລ້ວພວກເຈົ້າກໍຄວນລະມັດລະວັງ ແລະ ແຍກແຍະວ່າຄົນປະເພດໃດທີ່ກະທຳພຶດຕິກຳນີ້. ເປັນຫຍັງຄົນທີ່ສະແຫວງຫາຄວາມຈິງຈຶ່ງມັກຖືກໂຈມຕີ ແລະ ຖືກກີດກັນ? ມີຫຍັງກຳລັງເກີດຂຶ້ນແທ້ຢູ່ທີ່ນີ້? ສິ່ງນີ້ຊີ້ໃຫ້ເຫັນເຖິງບັນຫາຢ່າງແນ່ນອນ.

ໃນຊີວິດຄຣິສຕະຈັກ, ຄວນເອົາໃຈໃສ່ຢ່າງໃກ້ຊິດຕໍ່ຜູ້ທີ່ມັກຈັບຜິດຜູ້ນໍາ ແລະ ຜູ້ເຮັດວຽກຢູ່ເລື້ອຍໆ. ນອກຈາກນີ້, ບາງຄົນກໍມັກເຍາະເຍີ້ຍ, ດູຖູກ ຫຼື ໂຈມຕີຜູ້ທີ່ຂ້ອນຂ້າງສະແຫວງຫາຄວາມຈິງ ແລະ ປາຖະໜາພຣະທຳຂອງພຣະເຈົ້າ. ບຸກຄົນດ້ານລົບເຫຼົ່ານີ້ຄວນຖືກຕິດຕາມ ແລະ ເຝົ້າລະວັງຢ່າງໃກ້ຊິດເຊັ່ນກັນ ເພື່ອເບິ່ງວ່າການກະທຳຕໍ່ໄປຂອງພວກເຂົາຈະເປັນແນວໃດ. ຖ້າຄົນໃດໜຶ່ງສາມາດເປີດໂປງຂໍ້ບົກຜ່ອງຂອງຜູ້ນໍາຄຣິສຕະຈັກ ຫຼື ໂຈມຕີບຸກຄົນທີ່ມີຄວາມຈິງຄວາມເປັນຈິງ ໂດຍບໍ່ມີສາເຫດອັນສົມຄວນ ໃນຂະນະທີ່ຮ່ວມຊີວິດຄຣິສຕະຈັກ, ມັນຕ້ອງມີບັນຫາ ແລະ ເຫດຜົນທີ່ຢູ່ເບື້ອງຫຼັງຢ່າງແນ່ນອນ; ມັນບໍ່ແມ່ນເລື່ອງໄຮ້ສາເຫດຢ່າງແນ່ນອນ. ອ້າຍເອື້ອຍນ້ອງຄວນເອົາໃຈໃສ່ຢ່າງຈິງຈັງຕໍ່ບຸກຄົນດັ່ງກ່າວ ເພາະນີ້ບໍ່ແມ່ນເລື່ອງນ້ອຍ. ບາງຄັ້ງ, ຫຼັງຈາກທີ່ຫາກໍໄດ້ຟັງຄຳພະຍານຈາກປະສົບການທີ່ແທ້ຈິງ ແລະ ຮູ້ສຶກເພີດເພີນຢ່າງເຕັມທີ່ໃນໃຈຄົນໆໜຶ່ງ ຫຼື ຫຼັງຈາກທີ່ຫາກໍໄດ້ຮັບຄວາມສະຫວ່າງ ແລະ ຄວາມເຂົ້າໃຈພຽງເລັກນ້ອຍ, ຢ່າງໃດກໍຕາມ ຄົນເຮົາສາມາດຖືກເຮັດໃຫ້ສັບສົນດ້ວຍຄຳເວົ້າທີ່ພາໃຫ້ຫຼົງພຽງບໍ່ເທົ່າໃດຄຳຂອງຄົນຊົ່ວຊ້າ, ຈົນເຮັດໃຫ້ສູນເສຍທຸກສິ່ງທີ່ຫາກໍໄດ້ຮັບມາ. ເມື່ອຫາກໍເລີ່ມສ້າງຄວາມເຊື່ອໄດ້ພຽງເລັກນ້ອຍ, ພວກເຂົາກໍຖືກຄົນຊົ່ວຊ້າລົບກວນ ແລະ ກັບຄືນສູ່ສະພາບເດີມ; ເມື່ອຫາກໍເລີ່ມມີຄວາມກະຫາຍຕໍ່ຄວາມຈິງ ແລະ ພຣະທຳຂອງພຣະເຈົ້າພຽງເລັກນ້ອຍ ພ້ອມກັບຄວາມຕັ້ງໃຈທີ່ຈະປະຕິບັດຄວາມຈິງພຽງເລັກນ້ອຍ, ພວກເຂົາກໍຖືກຄົນຊົ່ວຊ້າລົບກວນ, ຈົນສູນເສຍກຳລັງໃຈ ແລະ ແຮງຈູງໃຈ ແລະ ຈາກນັ້ນກໍຢາກຈະໜີອອກຈາກສະຖານທີ່ແຫ່ງຄວາມຂັດແຍ່ງນີ້ໂດຍໄວ. ຜົນສະທ້ອນເຫຼົ່ານີ້ຮ້າຍແຮງບໍ? ມັນຮ້າຍແຮງຫຼາຍ. ດັ່ງນັ້ນ, ໃນຄຣິສຕະຈັກ, ຖ້າມີຄົນໃດຄົນໜຶ່ງທີ່ມັກກໍ່ການຜິດຖຽງກັນຢູ່ສະເໝີຍ້ອນເລື່ອງທີ່ບໍ່ຖືກໃຈຕົນເອງ, ໂຕ້ຖຽງກັນວ່າໃຜຖືກ, ຖົກຖຽງກັນເລື່ອງຖືກຜິດ ແລະ ແມ່ນແຕ່ແຂ່ງຂັນກັນວ່າໃຜສູງສົ່ງກວ່າ ຫຼື ຕໍ່າຕ້ອຍກວ່າ, ແລ້ວບຸກຄົນດັ່ງກ່າວກໍຄວນຖືກເຝົ້າເບິ່ງຢ່າງໃກ້ຊິດ. ຈົ່ງເບິ່ງວ່າພວກເຂົາມີບົດບາດຫຍັງໃນຄຣິສຕະຈັກ, ພວກເຂົານຳເອົາຜົນສະທ້ອນຫຍັງມາ ແລະ ຜ່ານສິ່ງນີ້, ເຈົ້າກໍຈະສາມາດເບິ່ງທະລຸໄດ້ວ່າທຳມະຊາດ-ແກ່ນແທ້ຂອງພວກເຂົາແມ່ນຫຍັງ.

ໃນຊີວິດຄຣິສຕະຈັກ, ຍັງມີການສະແດງອອກອີກປະເພດໜຶ່ງຂອງການຍາດແຍ່ງສະຖານະທີ່ກ່ຽວຂ້ອງກັບການຂັດຂວາງ ແລະ ການລົບກວນຊີວິດຄຣິສຕະຈັກ ແລະ ວຽກງານຂອງຄຣິສຕະຈັກ. ຕົວຢ່າງ: ບາງຄັ້ງເມື່ອອ້າຍເອື້ອຍນ້ອງກຳລັງໂອ້ລົມກັນກ່ຽວກັບບັນຫາໃດໜຶ່ງ, ການໂອ້ລົມຂອງທຸກຄົນກໍມີຄວາມສະຫວ່າງ; ຍິ່ງພວກເຂົາໂອ້ລົມກັນຫຼາຍເທົ່າໃດ, ຫຼັກການຄວາມຈິງກໍຍິ່ງແຈ່ມແຈ້ງ ແລະ ເຂົ້າໃຈງ່າຍຂຶ້ນເທົ່ານັ້ນ ແລະ ກໍເຂົ້າໃຈເສັ້ນທາງແຫ່ງການປະຕິບັດໄດ້ຢ່າງໄວວາ. ແນວໃດກໍຕາມ, ອາດຈະມີຄົນໃດໜຶ່ງນຳສະເໜີ “ແນວຄິດອັນເລີດລໍ້າ” ຂຶ້ນມາກະທັນຫັນ, ເຊິ່ງເປັນຄຳແນະນຳຂອງພວກເຂົາ, ເປັນການຂັດຈັງຫວະກະແສຂອງການໂອ້ລົມ ແລະ ປ່ຽນຫົວຂໍ້ໄປເລື່ອງອື່ນ, ເຮັດໃຫ້ການໂອ້ລົມໃນຫົວຂໍ້ຫຼັກຄ້າງຄາ. ເບິ່ງຜິວເຜີນແລ້ວ, ເບິ່ງຄືວ່າພວກເຂົາບໍ່ໄດ້ກຳລັງກໍ່ໃຫ້ເກີດການລົບກວນ, ແຮງໄກທີ່ພວກເຂົາກຳລັງຈຳກັດຄົນອື່ນຈາກການໂອ້ລົມຄວາມຈິງ, ແຕ່ພວກເຂົາບໍ່ໄດ້ເລືອກເວລາທີ່ເໝາະສົມໃນການນຳສະເໜີຫົວຂໍ້ນີ້. ໂດຍການແຊກບັນຫາໃໝ່ເຂົ້າມາເພື່ອໂອ້ລົມ ແລະ ສົນທະນາ ໃນຊ່ວງເວລາສຳຄັນທີ່ກຳລັງໂອ້ລົມຄວາມຈິງເພື່ອແກ້ໄຂບັນຫາ, ບັນຫາກ່ອນໜ້ານັ້ນກໍຖືກຕັດບົດກ່ອນທີ່ຈະຖືກແກ້ໄຂຢ່າງສົມບູນ. ນີ້ບໍ່ແມ່ນການປະຖິ້ມວຽກງານກາງຄັນບໍ? ສິ່ງນີ້ບໍ່ໄດ້ເຮັດໃຫ້ການແກ້ໄຂບັນຫາຊັກຊ້າບໍ? ບໍ່ພຽງແຕ່ບັນຫາບໍ່ໄດ້ຖືກແກ້ໄຂ, ແຕ່ຄວາມເຂົ້າໃຈຄວາມຈິງຂອງຜູ້ຄົນກໍຊັກຊ້າໄປນຳ. ຄົນທີ່ມີເຫດຜົນຈະເຮັດແບບນີ້ບໍ? ມັນຈະເກີນໄປບໍ ຖ້າຈະເວົ້າວ່າສິ່ງດັ່ງກ່າວຂັດຂວາງ ແລະ ລົບກວນຊີວິດຄຣິສຕະຈັກ? ເຮົາຄິດວ່າມັນບໍ່ເກີນໄປເລີຍ. ການລົບກວນການເຕົ້າໂຮມແບບນີ້ ໃນຂະນະທີ່ກຳລັງໂອ້ລົມຄວາມຈິງເພື່ອແກ້ໄຂບັນຫາ, ນີ້ບໍ່ແມ່ນການເຈດຕະນາຂັດຂວາງ ແລະ ລົບກວນຊີວິດຄຣິສຕະຈັກບໍ? ຖ້າຄົນໃດໜຶ່ງມັກເຂົ້າມາເວົ້າແຊກຢູ່ສະເໝີໃນຊ່ວງເວລາສຳຄັນທີ່ກຳລັງໂອ້ລົມຄວາມຈິງເພື່ອແກ້ໄຂບັນຫາ, ຖ້າພວກເຂົາພະຍາຍາມເວົ້າຕັດບົດຢູ່ສະເໝີ, ແລ້ວນີ້ກໍບໍ່ແມ່ນບັນຫາຂອງການບໍ່ມີເຫດຜົນ; ມັນຄືການເຈດຕະນາລົບກວນການເຕົ້າໂຮມ ໃນຂະນະທີ່ກຳລັງໂອ້ລົມຄວາມຈິງເພື່ອແກ້ໄຂບັນຫາ, ມັນຄືການກະທຳທີ່ຊົ່ວຊ້າຂອງການຂັດຂວາງ ແລະ ລົບກວນຊີວິດຄຣິສຕະຈັກຢ່າງແທ້ຈິງ, ມີພຽງແຕ່ພວກຕໍ່ຕ້ານພຣະຄຣິສ ແລະ ຄົນຊົ່ວຊ້າເທົ່ານັ້ນທີ່ເຮັດແບບນີ້, ມີພຽງແຕ່ຄົນທີ່ກຽດຊັງຄວາມຈິງເທົ່ານັ້ນທີ່ເຮັດແບບນີ້. ບໍ່ວ່າສະພາບການ ຫຼື ສະຖານະການຈະເປັນແນວໃດ, ຄົນປະເພດນີ້ກໍຕ້ອງອອກມາພ້ອມກັບ “ແນວຄິດອັນເລີດລໍ້າ” ຂອງພວກເຂົາຢູ່ສະເໝີ, ພວກເຂົາຢາກດຶງດູດຄວາມສົນໃຈຂອງຄົນອື່ນຢູ່ສະເໝີ, ເພື່ອເປັນຈຸດສົນໃຈ. ບໍ່ວ່າຫົວຂໍ້ທີ່ຜູ້ຄົນກຳລັງໂອ້ລົມກັນຈະຈຳເປັນ ແລະ ສຳຄັນສໍ່າໃດ, ພວກເຂົາກໍຕ້ອງເຂົ້າມາເວົ້າແຊກສະເໝີ ເພື່ອຫັນເຫຄວາມສົນໃຈຂອງຜູ້ຄົນ ແລະ ເວົ້າຄຳເວົ້າທີ່ຟັງເບິ່ງສູງສົ່ງ ໂດຍຢາກຈະປະກົດຕົວວ່າເປັນເອກະລັກ. ພວກເຂົາກຳລັງພະຍາຍາມຫຼິ້ນລູກໄມ້ປະເພດໃດກັນແທ້? ພວກເຂົາບໍ່ໄດ້ກຳລັງຍາດແຍ່ງສະຖານະຢູ່ບໍ? ພວກເຂົາຢາກຄວບຄຸມສະຖານະການ. ພວກເຂົາບໍ່ຢາກໃຫ້ຜູ້ຄົນມີຄວາມເຂົ້າໃຈ ແລະ ຄວາມແຈ່ມແຈ້ງໃນຄວາມຈິງຫຼາຍຂຶ້ນ; ສິ່ງທີ່ພວກເຂົາໃສ່ໃຈທີ່ສຸດກໍຄືການເຮັດໃຫ້ທຸກຄົນເອົາໃຈໃສ່, ຮັບຟັງ ແລະ ເຊື່ອຟັງພວກເຂົາ ແລະ ໃຫ້ທຸກຄົນເຮັດຕາມທີ່ພວກເຂົາເວົ້າ. ນີ້ຄືການຍາດແຍ່ງສະຖານະຢ່າງຊັດເຈນ. ສຳລັບບາງຄົນ, ບໍ່ວ່າພວກເຂົາຈະເຮັດວຽກຫຍັງກໍຕາມ, ເມື່ອເຈົ້າຂໍໃຫ້ພວກເຂົາໂອ້ລົມກ່ຽວກັບແນວຄິດ ແລະ ແຜນການສະເພາະໃນການຈັດຕັ້ງປະຕິບັດບາງສິ່ງ ແລະ ຂັ້ນຕອນສະເພາະໃນການດຳເນີນການຢ່າງລະອຽດ, ພວກເຂົາກໍເວົ້າຫຍັງບໍ່ອອກ. ແຕ່ພວກເຂົາມັກເວົ້າຄຳເວົ້າທີ່ຟັງເບິ່ງສູງສົ່ງ, ປະກົດຕົວວ່າບໍ່ຄືໃຜ ແລະ ເຮັດສິ່ງທີ່ແປກໃໝ່ ແລະ ໜ້າຕື່ນຕາຕື່ນໃຈ. ບໍ່ວ່າສະຖານະການທີ່ຢູ່ຕໍ່ໜ້າຈະເປັນແນວໃດ, ທັນທີທີ່ມີແນວຄິດໃໝ່ໆເຂົ້າມາໃນຫົວ, ພວກເຂົາກໍນຳສະເໜີມັນຄືກັບວ່າໄດ້ຮັບການດົນໃຈ, ຮີບຮ້ອນສະເໜີມັນເພື່ອໃຫ້ຄົນອື່ນຍອມຮັບ ແລະ ເຫັນດີນຳ, ໂດຍບໍ່ມີການພິຈາລະນາຢ່າງຮອບຄອບ. ແຕ່ເມື່ອສຸດທ້າຍແລ້ວພວກເຂົາຖືກຂໍໃຫ້ສົນທະນາກ່ຽວກັບເສັ້ນທາງສະເພາະໃນການປະຕິບັດ, ພວກເຂົາກໍເວົ້າຫຍັງບໍ່ອອກ. ພວກເຂົາຂາດຄວາມສາມາດ, ແຕ່ກໍຍັງຢາກໂອ້ອວດ, ມຸ້ງຫວັງເຮັດໃຫ້ຄົນອື່ນເຫັນຢູ່ສະເໝີ. ພວກເຂົາບໍ່ເຕັມໃຈທີ່ຈະຕົກເປັນຮອງໃຜ; ພວກເຂົາບໍ່ຢາກເປັນພຽງຜູ້ຕິດຕາມທຳມະດາ. ພວກເຂົາຢ້ານຢູ່ສະເໝີວ່າຄົນອື່ນຈະດູຖູກພວກເຂົາ ແລະ ພວກເຂົາກໍຢາກຢືນຢັນການມີຕົວຕົນຂອງຕົນເອງຢູ່ສະເໝີ. ສະນັ້ນ ພວກເຂົາຈຶ່ງມັກເວົ້າແນວຄິດທີ່ຟັງເບິ່ງສູງສົ່ງເພື່ອໃຫ້ຄົນອື່ນເຫັນ. ແມ່ນຫຍັງຄືພຶດຕິກຳທີ່ເຮັດແບບນີ້ຢູ່ສະເໝີ? ເມື່ອມີແນວຄິດໃດໜຶ່ງເຂົ້າມາໃນຫົວ, ພວກເຂົາກໍຫຼັບຫູຫຼັບຕາຕັດສິນວ່າມັນດີ ແລະ ສົມຄວນທີ່ຈະນໍາໄປປະຕິບັດ ໂດຍບໍ່ມີການພິຈາລະນາ ຫຼື ກ່ອນທີ່ແນວຄິດນັ້ນຈະຄົບຖ້ວນສົມບູນດີ ເມື່ອພວກເຂົາຮີບຮ້ອນນຳສະເໜີແນວຄິດນີ້, ຄົນອື່ນກໍບໍ່ເຂົ້າໃຈ ແລະ ກໍຕັ້ງຄຳຖາມຂຶ້ນມາຕາມທຳມະຊາດ. ເມື່ອຕອບບໍ່ໄດ້, ພວກເຂົາກໍຍັງຢືນຢັນວ່າຄວາມຄິດເຫັນຂອງຕົນຖືກຕ້ອງ ແລະ ທຸກຄົນຄວນຍອມຮັບ. ນີ້ແມ່ນອຸປະນິໄສປະເພດໃດ? ການຢືນຢັນໃນທັດສະນະຂອງຕົນເອງໂດຍບໍ່ມີມູນຄວາມຈິງຈະນຳມາເຊິ່ງຜົນສະທ້ອນຫຍັງ? ມັນເປັນປະໂຫຍດ ຫຼື ເປັນການລົບກວນຕໍ່ວຽກງານຂອງຄຣິສຕະຈັກ? ມັນເປັນປະໂຫຍດ ຫຼື ເປັນອັນຕະລາຍຕໍ່ຜູ້ຄົນທີ່ພຣະເຈົ້າເລືອກບໍ? ພວກເຂົາສາມາດເວົ້າແບບນີ້ໄດ້ໂດຍບໍ່ມີຄວາມຮັບຜິດຊອບ, ຈຸດປະສົງຂອງພວກເຂົາແມ່ນຫຍັງ? ກໍພຽງເພື່ອສະແດງການມີຕົວຕົນຂອງຕົນເອງ. ພວກເຂົາຢ້ານວ່າຄົນອື່ນຈະບໍ່ຮູ້ວ່າພວກເຂົາມີ “ແນວຄິດອັນເລີດລໍ້າ” ເຊັ່ນນັ້ນ, ບໍ່ຮູ້ວ່າພວກເຂົາມີຄວາມສາມາດ, ສະຕິປັນຍາ ແລະ ສັກກະຍະພາບ; ພວກເຂົາພະຍາຍາມເພື່ອໃຫ້ໄດ້ຮັບການຍອມຮັບນີ້, ເພື່ອເຮັດໃຫ້ຄົນສ່ວນໃຫຍ່ຍົກຍ້ອງພວກເຂົາ. ໃນທີ່ສຸດແລ້ວເກີດຫຍັງຂຶ້ນ? ພວກເຂົາຮີບຮ້ອນໃຫ້ຄຳແນະນຳ ແລະ ໃນຕອນທຳອິດຄົນອື່ນກໍຄິດວ່າພວກເຂົາມີຄວາມສາມາດແທ້, ມີບາງສິ່ງທີ່ເປັນຂອງແທ້. ແຕ່ເມື່ອເວລາຜ່ານໄປ, ກໍເປັນທີ່ປະຈັກແຈ້ງວ່າພວກເຂົາເປັນພຽງຄົນໂງ່ຈ້າ, ຂາດຄວາມຮູ້ ຫຼື ທັກສະທີ່ແທ້ຈິງ ແຕ່ກໍຍັງຢາກເປັນຜູ້ຕັດສິນໃຈຄົນສຸດທ້າຍ. ນີ້ຄືການຍາດແຍ່ງສະຖານະ. ໂດຍບໍ່ມີຄວາມສາມາດທີ່ແທ້ຈິງ, ພວກເຂົາກໍຍັງຢາກເປັນຜູ້ຕັດສິນໃຈ; ພວກເຂົາມັກເວົ້າແນວຄິດທີ່ຟັງເບິ່ງສູງສົ່ງຢູ່ສະເໝີ ໂດຍບໍ່ມີການນຳສະເໜີແຜນການທີ່ເປັນຮູບປະທຳ, ຂາດເສັ້ນທາງການປະຕິບັດທີ່ຊັດເຈນ. ຈະເກີດຜົນສະທ້ອນຫຍັງຂຶ້ນ ຖ້າຄົນປະເພດນີ້ຖືກມອບໝາຍໃຫ້ເຮັດໜ້າທີ່ແທ້ໆ? ມັນຈະນຳໄປສູ່ຄວາມຊັກຊ້າຢ່າງແນ່ນອນ. ເປັນຫຍັງພວກເຂົາຈຶ່ງສະແຫວງຫາທີ່ຈະຍາດແຍ່ງສະຖານະ, ມີອຳນາດຢູ່ສະເໝີ, ທັງໆທີ່ພວກເຂົາບໍ່ສາມາດເຮັດຫຍັງໃຫ້ສຳເລັດໄດ້? ພວກເຂົາເປັນພຽງຄົນໂງ່ຈ້າທີ່ບໍ່ເຕັມບາດ; ເວົ້າໃຫ້ເປັນຄຳສຸພາບກໍຄື, ພວກເຂົາຂາດເຫດຜົນຢ່າງສິ້ນເຊີງ. ໃນທ່າມກາງຜູ້ບໍ່ມີຄວາມເຊື່ອ, ມີຄົນປະເພດນີ້ຫຼາຍເກີນໄປ, ດີແຕ່ເວົ້າແຕ່ບໍ່ລົງມືເຮັດ. ຄົນສ່ວນໃຫຍ່ກໍສາມາດແຍກແຍະຄົນປະເພດນີ້ໄດ້ແດ່. ຖ້າຄົນໃດໜຶ່ງມັກເວົ້າຄຳເວົ້າທີ່ຟັງເບິ່ງສູງສົ່ງ ແລະ ຢາກປະກົດຕົວວ່າແປກໃໝ່ຢູ່ສະເໝີ, ຄົນເຮົາຄວນລະວັງ ເພື່ອບໍ່ໃຫ້ຖືກພວກເຂົາຫຼອກລວງ. ຖ້າມີຄົນທີ່ມີແນວຄິດທີ່ເລິກເຊິ່ງແທ້ໆ ແລະ ສາມາດນຳສະເໜີແຜນການທີ່ເປັນຮູບປະທຳໄດ້, ມັນກໍຈະເປັນທີ່ຍອມຮັບໄດ້ກໍຕໍ່ເມື່ອມັນເປັນໄປໄດ້; ຖ້າພວກເຂົາເວົ້າໄດ້ພຽງແຕ່ຄຳເວົ້າທີ່ຟັງເບິ່ງສູງສົ່ງ ໂດຍບໍ່ມີການນຳສະເໜີແຜນການທີ່ເປັນຮູບປະທຳ, ແລ້ວຄົນເຮົາກໍຄວນປະຕິບັດຕໍ່ພວກເຂົາດ້ວຍຄວາມລະມັດລະວັງ. ຄວນມີການໂອ້ລົມກັນເພື່ອຕັດສິນວ່າແນວຄິດຂອງພວກເຂົາມີແນວທາງທີ່ເປັນໄປໄດ້ ຫຼື ບໍ່. ຖ້າຄົນສ່ວນໃຫຍ່ຮູ້ສຶກວ່າແນວຄິດຂອງພວກເຂົາເປັນໄປໄດ້ ແລະ ມີເສັ້ນທາງໃນການປະຕິບັດ, ແລ້ວກໍຄວນລອງປະຕິບັດເປັນໄລຍະເວລາໜຶ່ງ ເພື່ອເບິ່ງວ່າຜົນລັບເປັນແນວໃດ ກ່ອນທີ່ຈະຕັດສິນໃຈ.

ບໍ່ວ່າຄຣິສຕະຈັກຈະໂອ້ລົມກັນກ່ຽວກັບຄວາມຈິງດ້ານໃດ ຫຼື ແກ້ໄຂບັນຫາໃດກໍຕາມ, ຄົນທຸກປະເພດກໍຈະສະແດງຕົນອອກມາ. ຫຼັງຈາກທີ່ພົວພັນກັນເປັນເວລາດົນ, ຄົນເຮົາກໍສາມາດເຫັນໄດ້ວ່າໃຜຮັກ ແລະ ສາມາດຍອມຮັບຄວາມຈິງໄດ້ຢ່າງແທ້ຈິງ ແລະ ໃຜຄືຜູ້ທີ່ຂັດຂວາງ ແລະ ລົບກວນ, ບໍ່ເອົາການເອົາງານ. ພວກເຈົ້າຄິດວ່າຜູ້ທີ່ມັກເວົ້າຄຳເວົ້າທີ່ຟັງເບິ່ງສູງສົ່ງ ແລະ ນຳສະເໜີແນວຄິດໃໝ່ໆ ສາມາດຍອມຮັບຄວາມຈິງ ແລະ ເດີນໃນເສັ້ນທາງທີ່ຖືກຕ້ອງຂອງການເຊື່ອໃນພຣະເຈົ້າໄດ້ບໍ? ເຮົາຄິດວ່າມັນບໍ່ງ່າຍສຳລັບພວກເຂົາທີ່ຈະເຮັດແບບນີ້. ຄົນເຫຼົ່ານີ້ມີບົດບາດຫຍັງໃນຊີວິດຄຣິສຕະຈັກ? ຜົນສະທ້ອນຂອງການທີ່ພວກເຂົາມັກເວົ້າຄຳເວົ້າທີ່ຟັງເບິ່ງສູງສົ່ງ ແລະ ບໍ່ເອົາການເອົາງານແມ່ນຫຍັງ? ມັນຂັດຂວາງ ແລະ ລົບກວນຊີວິດຄຣິສຕະຈັກ, ດັ່ງທີ່ຄົນສ່ວນໃຫຍ່ເຫັນໄດ້ ແລະ ຖ້າສິ່ງນີ້ດຳເນີນຕໍ່ໄປ, ມັນກໍຈະເຮັດໃຫ້ຜູ້ຄົນທີ່ພຣະເຈົ້າເລືອກຊັກຊ້າໃນການໄລ່ຕາມຄວາມຈິງ ແລະ ການເຂົ້າສູ່ຄວາມເປັນຈິງ. ເຖິງແມ່ນວ່າຜູ້ທີ່ມັກເວົ້າຄຳເວົ້າທີ່ຟັງເບິ່ງສູງສົ່ງບໍ່ຈຳເປັນຕ້ອງເປັນຄົນຊົ່ວຊ້າ, ແຕ່ຜົນສະທ້ອນຈາກການກະທຳຂອງພວກເຂົາກໍເປັນອັນຕະລາຍຢ່າງຍິ່ງຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ ແລະ ໃນເວລາດຽວກັນ, ການກະທຳຂອງພວກເຂົາກໍຍັງເຮັດໃຫ້ວຽກງານຂອງຄຣິສຕະຈັກຊັກຊ້າ ແລະ ໄດ້ຮັບຜົນກະທົບ. ສະນັ້ນ, ບັນຫານີ້ຄວນຖືກແກ້ໄຂແນວໃດ? ຜູ້ທີ່ມັກເວົ້າຄຳເວົ້າທີ່ຟັງເບິ່ງສູງສົ່ງ ແລະ ນຳສະເໜີແນວຄິດໃໝ່ໆຄວນຖືກຈັດການຢ່າງເໝາະສົມແນວໃດ? ວິທີທີໜຶ່ງແມ່ນ: ຖ້າພວກເຂົາມັກເວົ້າແນວຄິດທີ່ຟັງເບິ່ງສູງສົ່ງ ແລະ ມີຄວາມຄິດເຫັນຢູ່ສະເໝີ, ກໍປ່ອຍໃຫ້ພວກເຂົາເວົ້າກ່ອນ ແລະ ຈາກນັ້ນພິຈາລະນາແຍກແຍະ. ບໍ່ວ່າຈະເປັນໃຜ, ທຸກຄົນມີອິດສະຫຼະໃນການເວົ້າ ແລະ ສະແດງຄວາມຄິດເຫັນ; ບໍ່ມີໃຜຄວນຈຳກັດສິ່ງນີ້. ໃຜກໍຕາມທີ່ມີແນວຄິດ ແລະ ຄວາມເຂົ້າໃຈອັນສະຫຼາດສ່ອງໃສຢ່າງແທ້ຈິງ ກໍຄວນໄດ້ຮັບອະນຸຍາດໃຫ້ເວົ້າອອກມາ ແລະ ເຮັດໃຫ້ມັນແຈ່ມແຈ້ງ, ເພື່ອໃຫ້ທຸກຄົນໄດ້ເຫັນ ແລະ ຈາກນັ້ນກໍໂອ້ລົມ ແລະ ສົນທະນາກັນ ເພື່ອເບິ່ງວ່າມັນຖືກຕ້ອງ ຫຼື ບໍ່, ວ່າສອດຄ່ອງກັບຫຼັກການຄວາມຈິງ ຫຼື ບໍ່ ແລະ ມີສ່ວນໃດທີ່ສາມາດຮັບເອົາໄດ້ ຫຼື ບໍ່. ຖ້າມັນຄຸ້ມຄ່າທີ່ຈະຮຽນຮູ້ ແລະ ສາມາດໄດ້ຮັບປະໂຫຍດບາງຢ່າງຈາກມັນ, ນັ້ນກໍເປັນສິ່ງທີ່ດີ; ຖ້າຫຼັງຈາກການໂອ້ລົມ ແລະ ສົນທະນາແລ້ວ, ເປັນທີ່ຕັດສິນວ່າສິ່ງທີ່ພວກເຂົາເວົ້ານັ້ນບໍ່ມີຄຸນຄ່າ ແລະ ບໍ່ເປັນທີ່ຍອມຮັບ, ແລ້ວກໍຄວນປະຖິ້ມມັນ. ໂດຍການປະຕິບັດແບບນີ້, ທຸກຄົນກໍຈະເຕີບໂຕໃນການແຍກແຍະ; ເມື່ອໃດກໍຕາມທີ່ມີເລື່ອງໃດໜຶ່ງເກີດຂຶ້ນ, ພວກເຂົາທຸກຄົນກໍຈະຮູ້ວິທີໄຕ່ຕອງກ່ຽວກັບເລື່ອງນີ້ ແລະ ພວກເຂົາກໍຈະເຂົ້າໃຈຄົນຕ່າງໆໄດ້ດີຂຶ້ນ. ການປະຕິບັດດັ່ງກ່າວເປັນປະໂຫຍດຕໍ່ຜູ້ຄົນທີ່ພຣະເຈົ້າເລືອກ ແລະ ຈະບໍ່ນຳການລົບກວນມາສູ່ວຽກງານຂອງຄຣິສຕະຈັກ; ວິທີການປະຕິບັດແບບນີ້ແມ່ນຖືກຕ້ອງ. ວິທີທີສອງແມ່ນ: ເມື່ອສິ່ງທີ່ເວົ້າອອກມານັ້ນບໍ່ມີຄຸນຄ່າ ແລະ ຈະບໍ່ໄດ້ຮັບປະໂຫຍດໃດໆຈາກມັນ ເຖິງແມ່ນວ່າຈະມີການໂອ້ລົມ ແລະ ສົນທະນາກັນ, ຄຳແນະນຳດັ່ງກ່າວກໍຄວນຖືກປະຕິເສດໂດຍກົງ ແລະ ບໍ່ຈຳເປັນຕ້ອງມີການໂອ້ລົມ ຫຼື ສົນທະນາໃດໆ. ຖ້າຄົນໃດໜຶ່ງຍັງຄົງຍົກບັນຫາທີ່ໄຮ້ຄ່າ ແລະ “ແນວຄິດອັນເລີດລໍ້າ” ເຊັ່ນນັ້ນຂຶ້ນມາເລື້ອຍໆ, ເຮັດໃຫ້ຜູ້ຄົນທີ່ພຣະເຈົ້າເລືອກເບື່ອໜ່າຍ ແລະ ບໍ່ເຕັມໃຈທີ່ຈະຟັງພວກເຂົາ, ຄົນປະເພດນີ້ບໍ່ຄວນຖືກຈຳກັດບໍ? ມັນຈະເປັນການດີທີ່ສຸດທີ່ຈະແນະນຳໃຫ້ພວກເຂົາສະແດງເຫດຜົນໃຫ້ຫຼາຍຂຶ້ນ, ໃຫ້ລະເວັ້ນຈາກການເວົ້າສິ່ງທີ່ບໍ່ຄວນເວົ້າ ເພື່ອຫຼີກລ່ຽງການສົ່ງຜົນກະທົບຕໍ່ຄົນອື່ນ. ຖ້າຄົນຜູ້ນີ້ຂາດເຫດຜົນ ແລະ ຢືນຢັນທີ່ຈະດຳເນີນການໃນລັກສະນະນີ້ຕໍ່ໄປ, ກໍ່ໃຫ້ເກີດການລົບກວນຕໍ່ຊີວິດຄຣິສຕະຈັກ ແລະ ເຮັດໃຫ້ທຸກຄົນລຳຄານເປັນພິເສດ, ຈົນເຖິງຂັ້ນເຮັດໃຫ້ໃຈຮ້າຍ, ແລ້ວພວກເຂົາກໍຄືຄົນຊົ່ວຊ້າທີ່ລົບກວນຊີວິດຄຣິສຕະຈັກ. ພວກເຂົາຕ້ອງຖືກຈັດການຕາມຫຼັກການຂອງເຮືອນຂອງພຣະເຈົ້າສຳລັບການສະລ້າງຄຣິສຕະຈັກ, ນັ້ນກໍຄື ກຳຈັດພວກເຂົາອອກຈາກຄຣິສຕະຈັກ; ນີ້ແມ່ນເໝາະສົມແລ້ວ. ບອກເຮົາແດ່ວ່າ ຄົນສ່ວນໃຫຍ່ທີ່ມັກເວົ້າຄຳເວົ້າທີ່ຟັງເບິ່ງສູງສົ່ງແມ່ນຄົນປະເພດໃດ? ພວກເຂົາແມ່ນປະເພດທີ່ສະແຫວງຫາຄວາມຈິງບໍ? ພວກເຂົາກຳລັງເສຍສະລະຕົນເອງເພື່ອພຣະເຈົ້າຢ່າງຈິງໃຈບໍ? ແນ່ນອນວ່າບໍ່ແມ່ນ. ແລ້ວພວກເຂົາມີຈຸດປະສົງ ແລະ ເຈດຕະນາຫຍັງໃນການລົບກວນຊີວິດຄຣິສຕະຈັກເຊັ່ນນັ້ນ? ສິ່ງນີ້ຕ້ອງການການແຍກແຍະ. ຖ້າທຸກຄົນມີຄວາມເຂົ້າໃຈພຽງພໍກ່ຽວກັບຄົນປະເພດນີ້ແລ້ວ, ໂດຍຮູ້ວ່າພວກເຂົາຂາດສະຕິປັນຍາ, ຄວາມສາມາດ ແລະ ເຫດຜົນ, ວ່າພວກເຂົາເປັນພຽງຄົນໂງ່ຈ້າ, ວິທີທີ່ເໝາະສົມທີ່ສຸດໃນການຈັດການກັບພວກເຂົາ ເມື່ອພວກເຂົາສະແດງ “ແນວຄິດອັນເລີດລໍ້າ” ຂອງພວກເຂົາ ກໍຄືການຢຸດຢັ້ງ ແລະ ຈຳກັດພວກເຂົາ, ເຮັດໃຫ້ພວກເຂົາງຽບ. ຖ້າພວກເຂົາຢືນຢັນທີ່ຈະເວົ້າ, ທີ່ຈະລົບກວນຊີວິດຄຣິສຕະຈັກ, ແລ້ວພວກເຂົາກໍຄວນຖືກກຳຈັດອອກຈາກຄຣິສຕະຈັກ ເພື່ອປ້ອງກັນບໍ່ໃຫ້ເກີດບັນຫາຕາມມາ. ບາງຄົນເວົ້າວ່າ, “ນີ້ບໍ່ແມ່ນການທຳລາຍໂອກາດໃນການໄດ້ຮັບຄວາມລອດພົ້ນຂອງພວກເຂົາບໍ?”. ການເວົ້າແບບນີ້ແມ່ນຜິດ. ພຣະເຈົ້າຈະຊ່ວຍໃຫ້ຄົນປະເພດນີ້ລອດພົ້ນໄດ້ບໍ? ຄົນທີ່ມີອຸປະນິໄສເຊັ່ນນີ້ສາມາດຍອມຮັບຄວາມຈິງໄດ້ບໍ? ພວກເຂົາຈະສາມາດບັນລຸຄວາມລອດພົ້ນ ໂດຍທີ່ບໍ່ຍອມຮັບຄວາມຈິງເລີຍໄດ້ບໍ? ມັນບໍ່ແມ່ນຄວາມໂງ່ຈ້າ ແລະ ບໍ່ຮູ້ຄວາມຢ່າງສຸດຂີດບໍ ທີ່ບໍ່ສາມາດເບິ່ງທະລຸເລື່ອງດັ່ງກ່າວໄດ້? ຢ່າງໃດກໍຕາມ, ຜູ້ທີ່ມັກລົບກວນຊີວິດຄຣິສຕະຈັກຢູ່ເລື້ອຍໆແມ່ນຄົນຊົ່ວຊ້າ ແລະ ພຣະເຈົ້າບໍ່ຊ່ວຍໃຫ້ພວກເຂົາລອດພົ້ນ. ການເກັບຄົນທີ່ພຣະເຈົ້າບໍ່ຊ່ວຍໃຫ້ລອດພົ້ນໄວ້ໃນຄຣິສຕະຈັກ, ນັ້ນບໍ່ແມ່ນການເຈດຕະນາທຳຮ້າຍຜູ້ຄົນທີ່ພຣະເຈົ້າເລືອກບໍ? ຄົນທີ່ສົງສານຄົນຊົ່ວຊ້າເຊັ່ນນັ້ນເປັນຄົນທີ່ມີຄວາມຮັກຢ່າງແທ້ຈິງບໍ? ເຮົາຄິດວ່າບໍ່ແມ່ນ; ຄວາມຮັກຂອງພວກເຂົາເປັນຄວາມຮັກຈອມປອມ. ຄວາມຈິງກໍຄື ພວກເຂົາຕັ້ງໃຈທີ່ຈະທຳຮ້າຍຜູ້ຄົນທີ່ພຣະເຈົ້າເລືອກ. ສະນັ້ນ, ຜູ້ຄົນທີ່ພຣະເຈົ້າເລືອກຕ້ອງລະວັງຕໍ່ຜູ້ໃດກໍຕາມທີ່ປົກປ້ອງຄົນຊົ່ວຊ້າ, ຢ່າໃຫ້ຖືກນຳພາຢ່າງຜິດໆດ້ວຍຄຳເວົ້າຊົ່ວຊ້າຂອງພວກເຂົາ. ບາງຄົນທີ່ມັກເວົ້າແນວຄິດທີ່ຟັງເບິ່ງສູງສົ່ງ, ເຖິງແມ່ນວ່າພວກເຂົາຈະເບິ່ງຄືວ່າບໍ່ແມ່ນຄົນຊົ່ວຊ້າ ແລະ ບໍ່ໄດ້ກະທຳການຊົ່ວຮ້າຍທີ່ເຫັນໄດ້ຊັດເຈນ, ກໍສາມາດລົບກວນຊີວິດຄຣິສຕະຈັກໄດ້ ໂດຍການເວົ້າຄຳເວົ້າທີ່ຟັງເບິ່ງສູງສົ່ງຂອງພວກເຂົາຢູ່ສະເໝີ; ຢ່າງໜ້ອຍທີ່ສຸດ, ຄົນເຫຼົ່ານີ້ກໍເປັນຄົນເບົາປັນຍາ. ພວກເຈົ້າຄິດວ່າແນວໃດ, ຄົນເບົາປັນຍາຈະໄດ້ຮັບຄວາມລອດພົ້ນໄດ້ບໍ? ແນ່ນອນວ່າບໍ່ໄດ້. ຖ້າຄົນເບົາປັນຍາລົບກວນຊີວິດຄຣິສຕະຈັກຢູ່ຕະຫຼອດ, ພວກເຂົາກໍຄວນຖືກກຳຈັດອອກຈາກຄຣິສຕະຈັກເຊັ່ນກັນ. ຄົນເບົາປັນຍາບໍ່ຍອມຮັບຄວາມຈິງ, ບໍ່ກັບໃຈເຖິງແມ່ນວ່າຕ້ອງຕາຍກໍຕາມ ແລະ ຈຸດຈົບຂອງພວກເຂົາກໍຄືກັນກັບຄົນຊົ່ວຊ້າ. ບໍ່ວ່າຈະເປັນຄົນຊົ່ວຊ້າ ຫຼື ຄົນເບົາປັນຍາ, ຖ້າພວກເຂົາມັກຂັດຂວາງ ແລະ ລົບກວນຊີວິດຄຣິສຕະຈັກເລື້ອຍໆ, ບໍ່ຟັງຄຳແນະນຳ ແລະ ເວົ້າບໍ່ຢຸດຄືລົດເບກແຕກ, ນີ້ບໍ່ແມ່ນສັນຍານວ່າເຫດຜົນບໍ່ປົກກະຕິບໍ? ຈະເກີດຜົນສະທ້ອນຫຍັງຂຶ້ນ ຖ້າຄົນເບົາປັນຍາປະເພດນີ້ຍັງຄົງລົບກວນຄຣິສຕະຈັກໃນລັກສະນະນີ້ຕໍ່ໄປໃນໄລຍະຍາວ? ຍິ່ງໄປກວ່ານັ້ນ, ພວກເຂົາສາມາດກັບໃຈຢ່າງແທ້ຈິງໄດ້ບໍ? ພຣະເຈົ້າຊ່ວຍໃຫ້ຄົນເບົາປັນຍາທີ່ມີເຫດຜົນຜິດປົກກະຕິແບບນີ້ລອດພົ້ນບໍ? ເມື່ອຄຳຖາມເຫຼົ່ານີ້ຖືກເຂົ້າໃຈຢ່າງລະອຽດແລ້ວ, ມັນກໍຈະແຈ່ມແຈ້ງວ່າຄວນຈັດການກັບບຸກຄົນປະເພດນີ້ຢ່າງເໝາະສົມແນວໃດ. ຄົນເບົາປັນຍາບໍ່ຮັກຄວາມຈິງຢ່າງແນ່ນອນ ແລະ ຄວາມຈິງນັ້ນເກີນກວ່າທີ່ພວກເຂົາຈະເຂົ້າເຖິງໄດ້. ຄົນເບົາປັນຍາບໍ່ສາມາດເຂົ້າໃຈພາສາມະນຸດ; ອາດເວົ້າໄດ້ວ່າ ຄົນເບົາປັນຍາຂາດຄວາມເປັນມະນຸດທີ່ປົກກະຕິ ແລະ ເປັນເຄິ່ງບ້າ, ຕາມຈິງແລ້ວ, ພວກເຂົາກໍໄຮ້ປະໂຫຍດ. ຄົນເບົາປັນຍາສາມາດຮັບໃຊ້ໄດ້ດີບໍ? ສາມາດເວົ້າໄດ້ຢ່າງແນ່ນອນວ່າ ພວກເຂົາບໍ່ສາມາດແມ່ນແຕ່ຮັບໃຊ້ໄດ້ຕາມມາດຕະຖານ ເພາະເຫດຜົນຂອງພວກເຂົາບໍ່ສົມບູນ; ພວກເຂົາເປັນຄົນທີ່ບໍ່ເຂົ້າໃຈຫຍັງເລີຍ. ຖ້າໃຜຜູ້ໜຶ່ງປາຖະໜາທີ່ຈະສະແດງຄວາມຮັກຕໍ່ຄົນເບົາປັນຍາ, ກໍໃຫ້ພວກເຂົາຄ້ຳຈູນຄົນເບົາປັນຍາເຖີດ. ທັດສະນະຄະຕິຂອງເຮືອນຂອງພຣະເຈົ້າຕໍ່ຄົນເບົາປັນຍາກໍຄື ພວກເຂົາຕ້ອງຖືກກຳຈັດອອກ. ໃຜກໍຕາມທີ່ບໍ່ຍອມຮັບຄວາມຈິງເລີຍ, ໃຜກໍຕາມທີ່ບໍ່ໄດ້ປະຕິບັດໜ້າທີ່ຂອງຕົນຢ່າງຈິງໃຈ, ເຮັດແບບພໍແລ້ວມືແລ້ວຕີນຢູ່ສະເໝີ, ກໍຄວນຖືກຈຳກັດ ຖ້າພວກເຂົາມັກກໍ່ໃຫ້ເກີດການລົບກວນຕໍ່ຊີວິດຄຣິສຕະຈັກ. ຖ້າບາງຄົນໃນພວກເຂົາຮູ້ສຶກເສຍໃຈ ແລະ ເຕັມໃຈທີ່ຈະກັບໃຈ, ພວກເຂົາກໍຄວນໄດ້ຮັບໂອກາດ. ສຳລັບຜູ້ທີ່ຍັງເບິ່ງແກ່ນແທ້ບໍ່ທະລຸ ກໍຄວນເກັບໄວ້ໃນຄຣິສຕະຈັກຊົ່ວຄາວ, ເພື່ອໃຫ້ຜູ້ຄົນທີ່ພຣະເຈົ້າເລືອກໄດ້ກວດກາພວກເຂົາ, ສັງເກດເບິ່ງພວກເຂົາ ແລະ ເຕີບໂຕໃນການແຍກແຍະ. ຖ້າມີຜູ້ທີ່ຂັດຂວາງ ແລະ ລົບກວນຢ່າງສະໝໍ່າສະເໝີ ແລະ ເຖິງແມ່ນວ່າຈະຖືກລິຮານ ກໍຍັງຄົງເປັນຄົນທີ່ບໍ່ກັບໃຈເຖິງແມ່ນວ່າຕ້ອງຕາຍກໍຕາມ, ຍັງຄົງຍາດແຍ່ງຊື່ສຽງ ແລະ ຜົນປະໂຫຍດ, ໂຈມຕີ ແລະ ກີດກັນບຸກຄົນດ້ານບວກ, ໂດຍສະເພາະແມ່ນການໂຈມຕີຜູ້ທີ່ສະແຫວງຫາຄວາມຈິງ ແລະ ສາມາດແບ່ງປັນຄຳພະຍານຈາກປະສົບການ ແລະ ຜູ້ທີ່ເສຍສະລະຕົນເອງເພື່ອພຣະເຈົ້າ ແລະ ປະຕິບັດໜ້າທີ່ຂອງຕົນຢ່າງຈິງໃຈ, ແລ້ວບຸກຄົນເຫຼົ່ານີ້ກໍຄືຄົນຊົ່ວຊ້າ ແລະ ພວກຕໍ່ຕ້ານພຣະຄຣິສ, ພວກເຂົາຄືຜູ້ບໍ່ເຊື່ອ. ສຳລັບຄົນເຊັ່ນນີ້, ມັນບໍ່ແມ່ນພຽງແຕ່ການຢຸດຢັ້ງ ແລະ ຈຳກັດພວກເຂົາ; ພວກເຂົາຄວນຖືກກຳຈັດອອກຈາກຄຣິສຕະຈັກໂດຍທັນທີ ເພື່ອປ້ອງກັນບໍ່ໃຫ້ເກີດບັນຫາຕາມມາ. ວິທີການປະຕິບັດແບບນີ້ແມ່ນສອດຄ່ອງກັບເຈດຕະນາຂອງພຣະເຈົ້າຢ່າງສິ້ນເຊີງ.

ສິ່ງເຫຼົ່ານີ້ແມ່ນການສະແດງອອກຕ່າງໆຂອງການຍາດແຍ່ງສະຖານະບໍ່ຫຼາຍກໍໜ້ອຍ, ຕັ້ງແຕ່ການສະແດງອອກເລັກນ້ອຍໄປຈົນເຖິງການສະແດງອອກທີ່ຮ້າຍແຮງ. ຫຼັກໆແລ້ວ, ການສະແດງອອກທີ່ເລັກນ້ອຍໝາຍເຖິງການເຍາະເຍີ້ຍຜູ້ນໍາ ແລະ ຜູ້ເຮັດວຽກດ້ວຍຄຳເວົ້າທີ່ຮຸນແຮງ, ການຈັບຜິດ ແລະ ການໂຈມຕີຄວາມຫ້າວຫັນຂອງຜູ້ນໍາ ແລະ ຜູ້ເຮັດວຽກ ໂດຍມີເປົ້າໝາຍເພື່ອທຳລາຍ ແລະ ເຮັດໃຫ້ພວກເຂົາເສື່ອມເສຍຊື່ສຽງ. ການສະແດງອອກທີ່ຮ້າຍແຮງທີ່ສຸດແມ່ນການຕໍ່ຕ້ານຜູ້ນໍາ ແລະ ຜູ້ເຮັດວຽກໂດຍກົງຢ່າງເປີດເຜີຍ, ຊອກຫາສິ່ງຕ່າງໆເພື່ອໃຊ້ຕໍ່ຕ້ານພວກເຂົາ ແລະ ຕັດສິນ, ກ່າວໂທດ, ໂຈມຕີ ແລະ ກີດກັນພວກເຂົາ ແລະ ຈາກນັ້ນກໍແຍກພວກເຂົາອອກ, ບັງຄັບໃຫ້ພວກເຂົາຍອມຮັບຜິດ ແລະ ລາອອກ ເພື່ອຍຶດເອົາສະຖານະຂອງພວກເຂົາ. ສິ່ງເຫຼົ່ານີ້ແມ່ນບັນຫາທີ່ຮ້າຍແຮງທີ່ສຸດຂອງການຂັດຂວາງ ແລະ ການລົບກວນທີ່ເກີດຂຶ້ນໃນຊີວິດຄຣິສຕະຈັກ. ຜູ້ທີ່ໂວຍວາຍຕໍ່ຕ້ານຜູ້ນໍາ ຫຼື ຜູ້ເຮັດວຽກຢ່າງເປີດເຜີຍ ແລະ ຍາດແຍ່ງສະຖານະກັບພວກເຂົາ ແມ່ນຜູ້ທີ່ລົບກວນວຽກງານຂອງຄຣິສຕະຈັກ ແລະ ຕໍ່ຕ້ານພຣະເຈົ້າ, ພວກເຂົາຄືຄົນຊົ່ວຊ້າ ແລະ ພວກຕໍ່ຕ້ານພຣະຄຣິສ ແລະ ພວກເຂົາບໍ່ພຽງແຕ່ຕ້ອງຖືກຢຸດຢັ້ງ ແລະ ຖືກຈຳກັດ, ຖ້າສະຖານະການຮ້າຍແຮງ ແລະ ຈຳເປັນຕ້ອງກຳຈັດອອກ ຫຼື ຂັບໄລ່ພວກເຂົາ, ແລ້ວພວກເຂົາກໍຄວນຖືກຈັດການຕາມຫຼັກການ. ຍັງມີການສະແດງອອກອີກຢ່າງໜຶ່ງຂອງການຍາດແຍ່ງສະຖານະຄື: ການກີດກັນ ແລະ ການໂຈມຕີຄົນທີ່ສະແຫວງຫາຄວາມຈິງຫຼາຍກວ່າໃນຄຣິສຕະຈັກ. ເພາະຄົນທີ່ສະແຫວງຫາຄວາມຈິງມີຄວາມເຂົ້າໃຈທີ່ບໍລິສຸດ ແລະ ພວກເຂົາມີປະສົບການ ແລະ ຄວາມຮູ້ທີ່ແທ້ຈິງກ່ຽວກັບພຣະທຳຂອງພຣະເຈົ້າ ແລະ ພວກເຂົາມັກຈະໂອ້ລົມຄວາມຈິງເພື່ອແກ້ໄຂບັນຫາໃນທ່າມກາງອ້າຍເອື້ອຍນ້ອງ ແລະ ດ້ວຍເຫດນັ້ນຈຶ່ງເສີມສ້າງຜູ້ຄົນທີ່ພຣະເຈົ້າເລືອກ ແລະ ຄ່ອຍໆໄດ້ຮັບຊື່ສຽງໃນຄຣິສຕະຈັກ, ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສເຫຼົ່ານີ້ຈຶ່ງອິດສາ ແລະ ບໍ່ຍອມຮັບ ແລະ ທ້າທາຍພວກເຂົາ ແລະ ພວກເຂົາກໍກີດກັນ ແລະ ໂຈມຕີພວກເຂົາ. ພຶດຕິກຳໃດໆທີ່ປະກອບດ້ວຍການໂຈມຕີ ຫຼື ການກີດກັນຄົນທີ່ສະແຫວງຫາຄວາມຈິງ ປະກອບເປັນການຂັດຂວາງ ແລະ ການລົບກວນຊີວິດຄຣິສຕະຈັກໂດຍກົງ. ບາງຄົນອາດຈະບໍ່ໄດ້ແນເປົ້າໃສ່ຜູ້ນໍາຄຣິສຕະຈັກໂດຍກົງ, ແຕ່ພວກເຂົາມີຄວາມກຽດຊັງ ແລະ ດູຖູກເປັນພິເສດຕໍ່ຄົນໃນຄຣິສຕະຈັກທີ່ເຂົ້າໃຈຄວາມຈິງ ແລະ ມີປະສົບການທີ່ແທ້ຈິງ. ພວກເຂົາຍັງກີດກັນ ແລະ ກົດຂີ່ຄົນປະເພດນີ້ອີກດ້ວຍ, ມັກຈະເຍາະເຍີ້ຍ ແລະ ເວົ້າສຽດສີພວກເຂົາ, ແມ່ນແຕ່ສ້າງກັບດັກ ແລະ ວາງແຜນຮ້າຍຕໍ່ພວກເຂົາ ແລະ ອື່ນໆ. ເຖິງແມ່ນວ່າບັນຫາເຊັ່ນນີ້ຈະຮ້າຍແຮງໜ້ອຍກວ່າການຍາດແຍ່ງສະຖານະກັບຜູ້ນໍາຄຣິສຕະຈັກ ໃນແງ່ຂອງທຳມະຊາດ ແລະ ສະຖານະການຂອງພວກມັນ, ພວກມັນກໍຍັງປະກອບເປັນການຂັດຂວາງ ແລະ ການລົບກວນຊີວິດຄຣິສຕະຈັກ ແລະ ຄວນຖືກຢຸດຢັ້ງ ແລະ ຖືກຈຳກັດ. ຖ້າອ້າຍເອື້ອຍນ້ອງສ່ວນໃຫຍ່ໃນຄຣິສຕະຈັກໄດ້ຮັບຜົນກະທົບ ແລະ ຕົກຢູ່ໃນຄວາມຄິດລົບ ແລະ ຄວາມອ່ອນແອຢູ່ເລື້ອຍໆ, ຖ້າບັນຫານຳໄປສູ່ຜົນສະທ້ອນປະເພດນີ້, ແລ້ວພວກມັນກໍເທົ່າກັບການຂັດຂວາງ ແລະ ການລົບກວນ. ຄົນຊົ່ວຊ້າປະເພດທີ່ສ້າງການຂັດຂວາງ ແລະ ການລົບກວນບໍ່ຄວນພຽງແຕ່ຖືກຈຳກັດ, ພວກເຂົາຄວນຖືກສົ່ງໄປກຸ່ມ B ເພື່ອການແຍກດ່ຽວ ແລະ ໄຕ່ຕອງຕົນເອງ ຫຼື ບໍ່ດັ່ງນັ້ນກໍຖືກກຳຈັດອອກ. ຜູ້ທີ່ກະທຳການເຊິ່ງມີລັກສະນະກໍ່ໃຫ້ເກີດການຂັດຂວາງ ແລະ ການລົບກວນ ແມ່ນຄົນທີ່ກະທຳຄວາມຊົ່ວເປັນນິໄສ. ຄວນມີການແຍກແຍະລະຫວ່າງຄົນຊົ່ວຊ້າທີ່ກະທຳຄວາມຊົ່ວເລື້ອຍໆ ແລະ ຜູ້ທີ່ກະທຳຄວາມຊົ່ວເປັນບາງຄັ້ງຄາວ ໃນແງ່ຂອງວິທີການປະຕິບັດຕໍ່ພວກເຂົາ. ຜູ້ທີ່ກະທຳຄວາມຊົ່ວຫຼາຍປະການແມ່ນພວກຕໍ່ຕ້ານພຣະຄຣິສ; ຜູ້ທີ່ກະທຳຄວາມຊົ່ວເປັນບາງຄັ້ງຄາວແມ່ນມີຄວາມເປັນມະນຸດທີ່ບໍ່ດີ. ຖ້າຄົນສອງຄົນໂຕ້ຖຽງ ຫຼື ມີການຜິດຖຽງກັນເປັນບາງຄັ້ງຄາວ ຍ້ອນບຸກຄະລິກທີ່ບໍ່ເຂົ້າກັນ ຫຼື ຍ້ອນມີທັດສະນະທີ່ແຕກຕ່າງກັນໃນການເຮັດສິ່ງຕ່າງໆ ຫຼື ຍ້ອນມີວິທີການເວົ້າທີ່ແຕກຕ່າງກັນ, ແຕ່ຊີວິດຄຣິສຕະຈັກບໍ່ໄດ້ຮັບຜົນກະທົບ, ແລ້ວມັນກໍບໍ່ມີລັກສະນະຂອງການກໍ່ໃຫ້ເກີດການຂັດຂວາງ ແລະ ການລົບກວນ; ມັນແຕກຕ່າງຈາກການທີ່ຄົນຊົ່ວຊ້າຂັດຂວາງ ແລະ ລົບກວນຊີວິດຄຣິສຕະຈັກ. ທຸກສິ່ງທີ່ມີລັກສະນະກໍ່ໃຫ້ເກີດການຂັດຂວາງ ແລະ ການລົບກວນຊີວິດຄຣິສຕະຈັກ ທີ່ພວກເຮົາໄດ້ເວົ້າເຖິງ ແມ່ນການສະແດງອອກເຖິງການກະທຳຊົ່ວໂດຍຄົນຊົ່ວຊ້າ. ເມື່ອຄົນຊົ່ວຊ້າກະທຳຄວາມຊົ່ວ, ມັນເປັນນິໄສ. ສິ່ງທີ່ຄົນຊົ່ວຊ້າກຽດຊັງທີ່ສຸດແມ່ນຄົນທີ່ສະແຫວງຫາຄວາມຈິງ. ເມື່ອພວກເຂົາເຫັນວ່າຄົນທີ່ສະແຫວງຫາຄວາມຈິງສາມາດແບ່ງປັນຄຳພະຍານຈາກປະສົບການຂອງຕົນເອງ ແລະ ດ້ວຍເຫດນັ້ນຈຶ່ງໄດ້ຮັບຄວາມຊົມເຊີຍເປັນພິເສດຈາກຄົນອື່ນ, ພວກເຂົາກໍອິດສາ, ກຽດຊັງ ແລະ ຕາຂອງພວກເຂົາກໍລຸກເປັນໄຟ. ໃຜກໍຕາມທີ່ໄຕ່ຕອງ ແລະ ຮູ້ຈັກຕົນເອງ, ໃຜກໍຕາມທີ່ແບ່ງປັນປະສົບການທີ່ແທ້ຈິງຂອງພວກເຂົາ ແລະ ໃຜກໍຕາມທີ່ເປັນພະຍານຕໍ່ພຣະເຈົ້າ ກໍຈະພົບກັບການເຍາະເຍີ້ຍ, ການຈົງໃຈຫຼຸດຄຸນຄ່າ, ການກົດຂີ່, ການກີດກັນ, ການພິພາກສາ ແລະ ແມ່ນແຕ່ການຂົ່ມເຫັງຈາກຄົນຊົ່ວຊ້າເຫຼົ່ານີ້. ພວກເຂົາກະທຳໃນລັກສະນະນີ້ຈົນເປັນນິໄສ. ພວກເຂົາບໍ່ຍອມໃຫ້ໃຜດີກວ່າພວກເຂົາ, ພວກເຂົາທົນບໍ່ໄດ້ທີ່ຈະເຫັນຄົນທີ່ດີກວ່າພວກເຂົາ. ເມື່ອພວກເຂົາເຫັນຄົນທີ່ດີກວ່າພວກເຂົາ, ພວກເຂົາກໍອິດສາ, ໂກດແຄ້ນ, ຄຽດແຄ້ນ ແລະ ຄິດທີ່ຈະທຳຮ້າຍ ແລະ ທໍລະມານພວກເຂົາ. ຄົນປະເພດນີ້ໄດ້ກໍ່ໃຫ້ເກີດການຂັດຂວາງ ແລະ ການລົບກວນຢ່າງຮ້າຍແຮງຕໍ່ຊີວິດຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຄຣິສຕະຈັກແລ້ວ ແລະ ຜູ້ນໍາ ແລະ ຜູ້ເຮັດວຽກຄວນຮ່ວມມືກັບອ້າຍເອື້ອຍນ້ອງໃນການເປີດໂປງ, ຢຸດຢັ້ງ ແລະ ຈຳກັດບຸກຄົນດັ່ງກ່າວ. ຖ້າມັນເປັນໄປບໍ່ໄດ້ທີ່ຈະຈຳກັດພວກເຂົາ ແລະ ພວກເຂົາບໍ່ກັບໃຈ ຫຼື ປ່ຽນແປງແນວທາງ ຫຼັງຈາກທີ່ໄດ້ໂອ້ລົມຄວາມຈິງກັບພວກເຂົາ, ແລ້ວພວກເຂົາກໍຄືຄົນຊົ່ວຊ້າ ແລະ ຄົນຊົ່ວຊ້າຄວນຖືກວັດແທກ ແລະ ປະຕິບັດຕໍ່ຕາມຫຼັກການຂອງເຮືອນຂອງພຣະເຈົ້າສຳລັບການສະລ້າງຄຣິສຕະຈັກ. ຖ້າຜ່ານການໂອ້ລົມ, ຜູ້ນໍາ ແລະ ຜູ້ເຮັດວຽກບັນລຸຂໍ້ຕົກລົງຮ່ວມກັນ ແລະ ຕັດສິນວ່ານີ້ເທົ່າກັບຄົນຊົ່ວຊ້າກຳລັງລົບກວນຄຣິສຕະຈັກ, ແລ້ວເລື່ອງນີ້ກໍຄວນຖືກຈັດການຕາມຫຼັກການຄວາມຈິງ: ຄົນຜູ້ນັ້ນຄວນຖືກກຳຈັດອອກຈາກຄຣິສຕະຈັກ. ບໍ່ຄວນມີການຜ່ອນຜັນໃຫ້ຄົນຊົ່ວຊ້າປະເພດນີ້ທີ່ລົບກວນຊີວິດຄຣິສຕະຈັກອີກຕໍ່ໄປ. ຖ້າຜູ້ນໍາ ແລະ ຜູ້ເຮັດວຽກເຫັນໄດ້ຊັດເຈນວ່ານີ້ເທົ່າກັບຄົນຊົ່ວຊ້າກຳລັງກໍ່ໃຫ້ເກີດການລົບກວນ, ແຕ່ພວກເຂົາກໍຍັງຄົງເຮັດເປັນບໍ່ຮູ້ບໍ່ເຫັນ ແລະ ທົນເບິ່ງຄົນຊົ່ວຊ້າກະທຳຄວາມຊົ່ວ ແລະ ກໍ່ກວນ, ແລ້ວພວກເຂົາກໍກຳລັງລົ້ມເຫຼວໃນຄວາມຮັບຜິດຊອບຂອງຕົນຕໍ່ອ້າຍເອື້ອຍນ້ອງ ແລະ ກຳລັງບໍ່ຈົງຮັກພັກດີຕໍ່ພຣະເຈົ້າ ແລະ ຕໍ່ການຝາກຝັງຂອງພຣະເຈົ້າ.

ບາງຄົນອາດຈະເບິ່ງຄືວ່າດີ ເມື່ອສັງເກດຈາກຮູບຮ່າງພາຍນອກ, ແຕ່ໃນຄວາມເປັນຈິງແລ້ວ ລະດັບສະຕິປັນຍາຂອງພວກເຂົາກໍຄືກັບຄົນໂງ່ຈ້າ. ພວກເຂົາເວົ້າ ແລະ ເຮັດໂດຍບໍ່ເຂົ້າໃຈສິ່ງທີ່ເໝາະສົມ, ຂາດເຫດຜົນຂອງຄວາມເປັນມະນຸດທີ່ປົກກະຕິ. ຄົນປະເພດນີ້ກໍມັກຍາດແຍ່ງສະຖານະ ແລະ ຊື່ສຽງເຊັ່ນກັນ, ຕໍ່ສູ້ເພື່ອຈະໄດ້ເປັນຜູ້ຕັດສິນໃຈຄົນສຸດທ້າຍ ແລະ ແຂ່ງຂັນເພື່ອໃຫ້ຄົນອື່ນຍົກຍ້ອງ. ໃນຊີວິດຄຣິສຕະຈັກ ພວກເຂົາມັກຈະສະເໜມຸມມອງ ແລະ ຂໍ້ໂຕ້ແຍ້ງທີ່ເບິ່ງຄືວ່າສົມເຫດສົມຜົນ ແຕ່ຄວາມຈິງແລ້ວແມ່ນຂໍ້ຜິດພາດ ເພື່ອດຶງດູດຄວາມສົນໃຈ ແລະ ການຍົກຍ້ອງຈາກຄົນສ່ວນໃຫຍ່, ລົບກວນຄວາມຄິດຂອງຜູ້ຄົນ, ລົບກວນການຢັ່ງຮູ້ ແລະ ຄວາມຮູ້ທີ່ຖືກຕ້ອງກ່ຽວກັບພຣະທຳຂອງພຣະເຈົ້າ ແລະ ລົບກວນຄວາມເຂົ້າໃຈທີ່ເປັນບວກຂອງພວກເຂົາກ່ຽວກັບທຸກສິ່ງ. ເມື່ອຄົນອື່ນກຳລັງໂອ້ລົມກັນກ່ຽວກັບພຣະທຳຂອງພຣະເຈົ້າ ແລະ ກ່ຽວກັບຄວາມເຂົ້າໃຈທີ່ບໍລິສຸດຂອງພວກເຂົາ, ຄົນເຫຼົ່ານີ້ກໍມັກຈະປາກົດຕົວຂຶ້ນມາຄືກັບຕົວຕະຫຼົກ ເພື່ອຢືນຢັນການມີຕົວຕົນຂອງພວກເຂົາເອງ ແລະ ເພື່ອດຶງດູດຄວາມສົນໃຈຂອງທຸກຄົນ, ຕ້ອງການສະແດງໃຫ້ອ້າຍເອື້ອຍນ້ອງເຫັນຢູ່ສະເໝີວ່າ ພວກເຂົາຮູ້ເຄັດລັບໜຶ່ງ ຫຼື ສອງຢ່າງ ແລະ ພວກເຂົາເປັນຜູ້ມີຄວາມຮູ້ດີ ແລະ ຮອບຮູ້ເປັນຢ່າງສູງ ແລະ ມີການສຶກສາ ແລະ ອື່ນໆອີກ. ເຖິງແມ່ນວ່າພວກເຂົາຍັງບໍ່ມີເປົ້າໝາຍທີ່ຊັດເຈນວ່າຈະແນເປົ້າໃສ່ຜູ້ນໍາຄົນໃດ ຫຼື ຍາດແຍ່ງຕຳແໜ່ງຂອງຜູ້ນໍາຄົນໃດ, ຄວາມປາຖະໜາ ແລະ ຄວາມທະເຍີທະຍານຂອງພວກເຂົາກໍໃຫຍ່ຫຼວງຫຼາຍ ຈົນຄຳເວົ້າ ແລະ ການກະທຳຂອງພວກເຂົາໄດ້ກໍ່ໃຫ້ເກີດການລົບກວນຕໍ່ຊີວິດຄຣິສຕະຈັກ, ສະນັ້ນ ພວກເຂົາກໍຄວນຖືກຈຳກັດຕາມຄວາມຮ້າຍແຮງຂອງສະຖານະການ ແລະ ທຳມະຊາດຂອງມັນ. ມັນຈະເປັນການດີທີ່ສຸດທີ່ຈະໂອ້ລົມຄວາມຈິງກັບພວກເຂົາກ່ອນ ເພື່ອຊີ້ນຳພວກເຂົາຢ່າງຖືກຕ້ອງ ແລະ ໃຫ້ທິດທາງໃນການປະພຶດຕົນຂອງພວກເຂົາ, ເພື່ອເຮັດໃຫ້ພວກເຂົາສາມາດປ່ຽນແປງຕົນເອງ ແລະ ເຂົ້າໃຈວິທີດຳເນີນຊີວິດຄຣິສຕະຈັກຢ່າງປົກກະຕິ, ວິທີພົວພັນກັບຄົນອື່ນ, ວິທີຢູ່ໃນບ່ອນທີ່ເໝາະສົມຂອງພວກເຂົາ ແລະ ວິທີການເປັນຄົນມີເຫດຜົນ. ຖ້າມັນເປັນຍ້ອນອາຍຸຂອງພວກເຂົາຍັງນ້ອຍ, ຂາດການຢັ່ງຮູ້ ແລະ ຄວາມທະນົງຕົວແບບໄວໜຸ່ມ ແລະ ຖ້າພວກເຂົາໄດ້ກັບໃຈ ຫຼັງຈາກການໂອ້ລົມຊໍ້າໆ ໂດຍຮັບຮູ້ວ່າການກະທຳທີ່ຜ່ານມາຂອງພວກເຂົາເປັນສິ່ງທີ່ບໍ່ຖືກຕ້ອງ, ໜ້າອັບອາຍ, ເຮັດໃຫ້ທຸກຄົນລັງກຽດ ແລະ ນຳບັນຫາມາສູ່ທຸກຄົນ ແລະ ພວກເຂົາໄດ້ກ່າວຄຳຂໍໂທດ ແລະ ຄວາມສຳນຶກຜິດສຳລັບສິ່ງນີ້, ແລ້ວກໍບໍ່ຈຳເປັນຕ້ອງຖືໂທດພວກເຂົາ, ພຽງແຕ່ຊ່ວຍເຫຼືອພວກເຂົາດ້ວຍຄວາມຮັກກໍພໍ. ເຖິງແນວໃດກໍຕາມ, ຖ້າການກະທຳທີ່ບໍ່ຖືກຕ້ອງຂອງພວກເຂົາທີ່ລົບກວນທຸກຄົນ ບໍ່ແມ່ນຍ້ອນຄວາມທະນົງຕົວແບບໄວໜຸ່ມ ຫຼື ການຂາດຄວາມເຂົ້າໃຈກ່ຽວກັບຄວາມຈິງ, ແຕ່ພັດຂັບເຄື່ອນດ້ວຍແຮງຈູງໃຈທີ່ແອບແຝງ ແລະ ພວກເຂົາຍັງຄົງສືບຕໍ່ພຶດຕິກຳຂອງພວກເຂົາ ເຖິງແມ່ນວ່າຈະຖືກຫ້າມປາມຊໍ້າໆ; ແລະ ຍິ່ງໄປກວ່ານັ້ນ, ຖ້າພວກເຂົາໄດ້ຖືກລິຮານ ແລະ ອ້າຍເອື້ອຍນ້ອງໄດ້ໂອ້ລົມກັບພວກເຂົາກ່ຽວກັບຄວາມຮ້າຍແຮງຂອງບັນຫານີ້, ພວກເຂົາໄດ້ຮັບການໂອ້ລົມ ແລະ ການຊ່ວຍເຫຼືອທັງໃນດ້ານລົບ ແລະ ດ້ານບວກ, ແຕ່ພວກເຂົາກໍຍັງບໍ່ສາມາດຮັບຮູ້ທຳມະຊາດ-ແກ່ນແທ້ຂອງພວກເຂົາເອງ, ບໍ່ສາມາດເຫັນການລົບກວນທີ່ການກະທຳເຫຼົ່ານີ້ກໍ່ໃຫ້ເກີດຕໍ່ຄົນອື່ນ ແລະ ຜົນສະທ້ອນທີ່ຮ້າຍແຮງຂອງພວກມັນ ແລະ ຍັງສືບຕໍ່ສ້າງການລົບກວນ ແລະ ການຂັດຂວາງຕໍ່ໄປ ໂດຍການກະທຳແບບເດີມໆ ເມື່ອໃດກໍຕາມທີ່ພວກເຂົາມີໂອກາດ, ແລ້ວໃນກໍລະນີນີ້, ຈຳເປັນຕ້ອງມີມາດຕະການທີ່ເຂັ້ມງວດຂຶ້ນ. ເມື່ອໄດ້ຮັບໂອກາດຫຼາຍຄັ້ງໃຫ້ກັບໃຈ, ຖ້າພວກເຂົາບໍ່ໄຕ່ຕອງ ຫຼື ພະຍາຍາມຮູ້ຈັກຕົນເອງເລີຍ ແລະ ບໍ່ວ່າຈະໂອ້ລົມຄວາມຈິງກັບພວກເຂົາແນວໃດກໍຕາມ, ພວກເຂົາກໍບໍ່ເຂົ້າໃຈ, ທັງບໍ່ຮູ້ວິທີກະທຳຢ່າງມີເຫດຜົນ ແລະ ສອດຄ່ອງກັບຫຼັກການ, ແຕ່ໃນທາງກົງກັນຂ້າມ, ພວກເຂົາກໍຍຶດໝັ້ນຢ່າງດື້ດ້ານໃນວິທີການຂອງພວກເຂົາເອງ, ແລ້ວມັນກໍມີບັນຫາກັບຄົນເຫຼົ່ານີ້. ຢ່າງໜ້ອຍທີ່ສຸດ, ຈາກທັດສະນະທີ່ເປັນເຫດຜົນ, ພວກເຂົາຂາດເຫດຜົນຂອງຄົນປົກກະຕິ. ນີ້ແມ່ນການເບິ່ງຈາກພາຍນອກ. ເມື່ອເບິ່ງໃນແງ່ຂອງແກ່ນແທ້, ບໍ່ວ່າຈະໂອ້ລົມກັບພວກເຂົາແນວໃດກໍຕາມ, ຖ້າພວກເຂົາກໍບໍ່ສາມາດຮັບຮູ້ຄວາມຮ້າຍແຮງຂອງບັນຫາ, ທັງບໍ່ສາມາດຊອກຫາບ່ອນທີ່ເໝາະສົມຂອງພວກເຂົາ, ທັງບໍ່ສາມາດຍອມຮັບການໂອ້ລົມ ແລະ ການຊ່ວຍເຫຼືອ ຫຼື ພະຍາຍາມປະຕິບັດຕາມເສັ້ນທາງທີ່ອ້າຍເອື້ອຍນ້ອງໄດ້ໂອ້ລົມກັນ ນັ້ນກໍຄື ຖ້າພວກເຂົາບໍ່ສາມາດບັນລຸໄດ້ແມ່ນແຕ່ສິ່ງເຫຼົ່ານີ້, ແລ້ວບັນຫາຂອງພວກເຂົາບໍ່ແມ່ນພຽງແຕ່ການຂາດເຫດຜົນ, ແຕ່ເປັນບັນຫາດ້ານຄວາມເປັນມະນຸດຂອງພວກເຂົາ. ເຖິງແມ່ນວ່າພວກເຂົາຈະເບິ່ງຄືວ່າກໍ່ໃຫ້ເກີດການຂັດຂວາງ ແລະ ການລົບກວນໂດຍບໍ່ໄດ້ຕັ້ງໃຈ, ການກະທຳເຫຼົ່ານີ້ບໍ່ໄດ້ເກີດຂຶ້ນໂດຍບໍ່ມີເຈດຕະນາຢ່າງແນ່ນອນ, ແຕ່ໃນທາງກົງກັນຂ້າມ ພວກມັນເກີດຂຶ້ນດ້ວຍຈຸດປະສົງ ແລະ ແຮງຈູງໃຈ. ໂດຍບໍ່ຕ້ອງສົນວ່າແຮງຈູງໃຈ ຫຼື ຈຸດປະສົງຂອງບຸກຄົນເຫຼົ່ານີ້ອາດເປັນຫຍັງກໍຕາມ, ຖ້າສິ່ງທີ່ພວກເຂົາເວົ້າ ແລະ ເຮັດນັ້ນຂັດຂວາງ ແລະ ລົບກວນທາງເຂົ້າຂອງຊີວິດຂອງອ້າຍເອື້ອຍນ້ອງ ແລະ ຊີວິດຄຣິສຕະຈັກຢ່າງຮ້າຍແຮງ, ຈົນນຳໄປສູ່ການທີ່ຫຼາຍຄົນບໍ່ໄດ້ຮັບຫຍັງເລີຍຈາກການດຳເນີນຊີວິດຄຣິສຕະຈັກ, ຈົນເຖິງຂັ້ນທີ່ຄົນອື່ນບໍ່ເຕັມໃຈທີ່ຈະເຕົ້າໂຮມພຽງເພາະມີພວກເຂົາຢູ່ ຫຼື ເມື່ອໃດກໍຕາມທີ່ພວກເຂົາເວົ້າ, ຜູ້ຄົນກໍເບື່ອໜ່າຍ ແລະ ຕ້ອງການຈາກໄປ, ແລ້ວທຳມະຊາດຂອງບັນຫານີ້ກໍເລີ່ມຮ້າຍແຮງ. ຄວນຈັດການກັບຄົນປະເພດນີ້ແນວໃດ? ຖ້າພວກເຂົາຍັງຄົງຢືນຢັນທີ່ຈະເຮັດສິ່ງເຫຼົ່ານີ້ ເຖິງແມ່ນວ່າຈະໄດ້ຮັບການໂອ້ລົມ ແລະ ຊ່ວຍເຫຼືອຫຼາຍຄັ້ງ ແລະ ໄດ້ຮັບໂອກາດໃຫ້ກັບໃຈ, ແລ້ວມັນກໍຄືທຳມະຊາດ-ແກ່ນແທ້ຂອງພວກເຂົາທີ່ມີບັນຫາ. ພວກເຂົາບໍ່ແມ່ນຄົນທີ່ເຊື່ອໃນພຣະເຈົ້າຢ່າງແທ້ຈິງ ແລະ ສາມາດຍອມຮັບຄວາມຈິງໄດ້, ແຕ່ກົງກັນຂ້າມ ພວກເຂົາມີວາລະອື່ນ. ເມື່ອເບິ່ງທີ່ທຳມະຊາດ-ແກ່ນແທ້ຂອງພວກເຂົາ, ການຂັດຂວາງ ແລະ ການລົບກວນທີ່ພວກເຂົາເຮັດໃຫ້ເກີດຂຶ້ນຕໍ່ຊີວິດຄຣິສຕະຈັກນັ້ນ ບໍ່ແມ່ນການກະທຳໂດຍບໍ່ໄດ້ຕັ້ງໃຈຢ່າງແນ່ນອນ, ແຕ່ໃນທາງກົງກັນຂ້າມ ຄົນເຫຼົ່ານີ້ມີຈຸດປະສົງ ແລະ ແຮງຈູງໃຈ. ຖ້າຄົນປະເພດນີ້ໄດ້ຮັບໂອກາດຕໍ່ໄປ, ມັນຍຸຕິທຳຕໍ່ຜູ້ຄົນທີ່ພຣະເຈົ້າເລືອກທີ່ກຳລັງດຳເນີນຊີວິດຄຣິສຕະຈັກຢ່າງປົກກະຕິບໍ? (ບໍ່). ບັນຫາກັບບຸກຄົນດັ່ງກ່າວໄດ້ຖືກເປີດເຜີຍເຖິງລະດັບນີ້ແລ້ວ; ຖ້າພວກເຂົາຍັງຄົງໄດ້ຮັບໂອກາດເພື່ອລໍຖ້າການກັບໃຈຂອງພວກເຂົາ, ຜົນກໍຄືພວກເຂົາກໍຈະກະທຳຄວາມຊົ່ວຫຼາຍຂຶ້ນ, ນຳພາອີກຫຼາຍຄົນໃຫ້ໄປສູ່ຄວາມຄິດລົບ, ຄວາມອ່ອນແອ ແລະ ບໍ່ມີທາງອອກ, ແລ້ວໃຜຈະຊົດເຊີຍສຳລັບຄວາມເສຍຫາຍນີ້? ສະນັ້ນ, ຖ້າບຸກຄົນເຫຼົ່ານີ້ໄດ້ຮັບການໂອ້ລົມ ແລະ ການຊ່ວຍເຫຼືອດ້ວຍຄວາມຮັກ ຫຼື ໄດ້ມີການດຳເນີນການເພື່ອຢຸດຢັ້ງ ແລະ ຈຳກັດພວກເຂົາ, ແຕ່ພວກເຂົາກໍຍັງບໍ່ປ່ຽນແປງວິທີການເກົ່າໆຂອງພວກເຂົາ ແລະ ຢືນຢັນໃນພຶດຕິກຳເດີມຂອງພວກເຂົາ, ແລ້ວພວກເຂົາກໍຄວນຖືກຈັດການຕາມຫຼັກການ: ໃນກໍລະນີທີ່ບໍ່ຮຸນແຮງ, ພວກເຂົາຄວນຖືກແຍກດ່ຽວ; ໃນກໍລະນີທີ່ຮຸນແຮງ, ພວກເຂົາຄວນຖືກກຳຈັດອອກຈາກຄຣິສຕະຈັກ. ຫຼັກການນີ້ຟັງເບິ່ງເປັນແນວໃດ? ມັນກ່ຽວກັບການຕີຄົນໃດຄົນໜຶ່ງຢ່າງໄຮ້ປານີ ໂດຍບໍ່ໃຫ້ໂອກາດພວກເຂົາກັບໃຈບໍ? ຫຼື ເປັນການຕັດສິນໃຈຕາມອຳເພີໃຈ ໂດຍບໍ່ມີການແຍກແຍະໃດໆ ແລະ ໂດຍບໍ່ເຂົ້າໃຈຢ່າງແຈ່ມແຈ້ງວ່າທຳມະຊາດ-ແກ່ນແທ້ຂອງພວກເຂົາແມ່ນຫຍັງແທ້ບໍ? (ບໍ່). ເຖິງແມ່ນວ່າຈະໄດ້ຮັບການໂອ້ລົມ ແລະ ການຊ່ວຍເຫຼືອ ແລະ ໄດ້ຮັບໂອກາດໃຫ້ກັບໃຈ, ຖ້າວິທີການ ແລະ ອຸປະນິໄສຂອງຄົນເຫຼົ່ານີ້ບໍ່ປ່ຽນແປງຫຍັງເລີຍ ແລະ ພວກເຂົາບໍ່ກັບໃຈ, ຍັງຄົງເປັນຄືເກົ່າ, ຄວາມແຕກຕ່າງພຽງຢ່າງດຽວກໍຄື ສິ່ງທີ່ພວກເຂົາເຄີຍເຮັດຢ່າງເປີດເຜີຍ ແລະ ເຫັນໄດ້ຊັດເຈນນັ້ນ ຕອນນີ້ພວກເຂົາເຮັດຢ່າງລັບໆ ແລະ ປິດບັງ, ແຕ່ການລົບກວນ ແລະ ການຂັດຂວາງກໍຍັງຄືເກົ່າ, ແລ້ວຄຣິສຕະຈັກກໍບໍ່ສາມາດເກັບພວກເຂົາໄວ້ໄດ້ອີກຕໍ່ໄປ. ຄົນປະເພດນີ້ບໍ່ແມ່ນສະມາຊິກຂອງເຮືອນຂອງພຣະເຈົ້າ; ພວກເຂົາບໍ່ແມ່ນແກະຂອງພຣະເຈົ້າ. ການມີຢູ່ຂອງພວກເຂົາໃນເຮືອນຂອງພຣະເຈົ້າແມ່ນພຽງເພື່ອສ້າງການລົບກວນ ແລະ ການຂັດຂວາງ ແລະ ພວກເຂົາຄືຄົນຮັບໃຊ້ຂອງຊາຕານ, ບໍ່ແມ່ນອ້າຍເອື້ອຍນ້ອງ. ຖ້າເຈົ້າປະຕິບັດຕໍ່ພວກເຂົາຄືກັບອ້າຍເອື້ອຍນ້ອງຢູ່ສະເໝີ, ສະໜັບສະໜູນ ແລະ ຊ່ວຍເຫຼືອພວກເຂົາຢ່າງຕໍ່ເນື່ອງ ແລະ ໂອ້ລົມຄວາມຈິງກັບພວກເຂົາ ແລະ ມັນຈົບລົງດ້ວຍການສິ້ນເປືອງຄວາມພະຍາຍາມຫຼາຍ ໂດຍບໍ່ເກີດຜົນຫຍັງເລີຍ, ນັ້ນບໍ່ແມ່ນສິ່ງໂງ່ຈ້າບໍ? ມັນເປັນຫຼາຍກວ່າຄວາມໂງ່ຈ້າ; ມັນຄືຄວາມອັບປັນຍາ, ອັບປັນຍາທີ່ສຸດ!

ເມື່ອເບິ່ງທຳມະຊາດຂອງບັນຫາ, ໂດຍພື້ນຖານແລ້ວ ການສະແດງອອກຕ່າງໆ ແລະ ປະເພດຂອງຜູ້ຄົນ, ເຫດການ ແລະ ສິ່ງຕ່າງໆ ທີ່ກ່ຽວຂ້ອງກັບການຍາດແຍ່ງສະຖານະ ແມ່ນສາມາດແບ່ງອອກເປັນສາມປະເພດເຫຼົ່ານີ້. ການຍາດແຍ່ງສະຖານະເປັນບັນຫາທົ່ວໄປໃນຊີວິດຄຣິສຕະຈັກ, ປາກົດຂຶ້ນໃນທຸກກຸ່ມຄົນທີ່ແຕກຕ່າງກັນ ແລະ ໃນດ້ານຕ່າງໆ ຂອງຊີວິດຄຣິສຕະຈັກ. ສຳລັບຜູ້ທີ່ຍາດແຍ່ງສະຖານະ, ໃນກໍລະນີທີ່ບໍ່ຮຸນແຮງ ພວກເຂົາຄວນໄດ້ຮັບການໂອ້ລົມໃຫ້ພຽງພໍກ່ຽວກັບຄວາມຈິງ ເພື່ອສະໜັບສະໜູນ ແລະ ຊ່ວຍເຫຼືອພວກເຂົາ ເພື່ອໃຫ້ພວກເຂົາສາມາດເຂົ້າໃຈຄວາມຈິງ ແລະ ໄດ້ຮັບໂອກາດໃຫ້ກັບໃຈ. ຖ້າກໍລະນີຮ້າຍແຮງ, ພວກເຂົາຄວນຖືກຕິດຕາມຢ່າງໃກ້ຊິດ ແລະ ທັນທີທີ່ພົບເຫັນວ່າພວກເຂົາເວົ້າ ຫຼື ເຮັດໂດຍມີເປົ້າໝາຍເພື່ອບັນລຸເຈດຕະນາທີ່ແອບແຝງໃດໜຶ່ງ, ພວກເຂົາຄວນຖືກຢຸດຢັ້ງ ແລະ ຖືກຈຳກັດທັນທີ. ຖ້າກໍລະນີຮ້າຍແຮງຍິ່ງກວ່ານັ້ນ, ພວກເຂົາຄວນຖືກຈັດການ ແລະ ຮັບມືຕາມຫຼັກການຂອງຄຣິສຕະຈັກ ສຳລັບການກຳຈັດອອກ ແລະ ການຂັບໄລ່ຄົນ. ນີ້ຄືຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນເຮັດໃຫ້ສຳເລັດ ເມື່ອຜູ້ຄົນ, ເຫດການ ແລະ ສິ່ງຕ່າງໆ ທີ່ກ່ຽວຂ້ອງກັບການຍາດແຍ່ງສະຖານະ ປາກົດຂຶ້ນໃນຊີວິດຄຣິສຕະຈັກ. ແນ່ນອນ, ມັນຍັງຮຽກຮ້ອງໃຫ້ອ້າຍເອື້ອຍນ້ອງທຸກຄົນລຸກຂຶ້ນ ແລະ ຮ່ວມມືກັບຜູ້ນໍາ ແລະ ຜູ້ເຮັດວຽກໃນວຽກງານນີ້, ຮ່ວມກັນຈຳກັດພຶດຕິກຳ ແລະ ການກະທຳຕ່າງໆ ຂອງຄົນຊົ່ວຊ້າທີ່ກໍ່ໃຫ້ເກີດການຂັດຂວາງ ແລະ ການລົບກວນ, ຮັບປະກັນວ່າຈະບໍ່ມີການຂັດຂວາງ ຫຼື ການລົບກວນໂດຍຄົນຊົ່ວຊ້າໃນຊີວິດຄຣິສຕະຈັກອີກຕໍ່ໄປ, ພະຍາຍາມຮັບປະກັນວ່າທຸກໂອກາດຂອງຊີວິດຄຣິສຕະຈັກໄດ້ຮັບຄວາມສະຫວ່າງຈາກພຣະວິນຍານບໍລິສຸດ, ເຕັມໄປດ້ວຍຄວາມສະຫງົບສຸກ ແລະ ຄວາມຊົມຊື່ນຍິນດີ ແລະ ການຊົງສະຖິດຢູ່ຂອງພຣະເຈົ້າ ແລະ ມີພຣະພອນ ແລະ ການຊີ້ນຳຂອງພຣະເຈົ້າ ແລະ ເພື່ອຮັບປະກັນວ່າການເຕົ້າໂຮມແຕ່ລະຄັ້ງຈະເປັນຊ່ວງເວລາແຫ່ງຄວາມເພີດເພີນ ແລະ ການໄດ້ຮັບ. ນີ້ຄືຊີວິດຄຣິສຕະຈັກປະເພດທີ່ດີທີ່ສຸດ, ເປັນສິ່ງທີ່ພຣະເຈົ້າປາດຖະໜາຢາກເຫັນ. ການດຳເນີນວຽກງານນີ້ຂ້ອນຂ້າງຊັບຊ້ອນສຳລັບຜູ້ນໍາ ແລະ ຜູ້ເຮັດວຽກ, ເພາະມັນກ່ຽວຂ້ອງກັບຄວາມສຳພັນລະຫວ່າງບຸກຄົນ ແລະ ມັນກ່ຽວຂ້ອງກັບໜ້າຕາ ແລະ ຜົນປະໂຫຍດຂອງຜູ້ຄົນ ແລະ ມັນຍັງກ່ຽວຂ້ອງກັບລະດັບຄວາມເຂົ້າໃຈຂອງຜູ້ຄົນກ່ຽວກັບຄວາມຈິງອີກດ້ວຍ, ເຮັດໃຫ້ມັນທ້າທາຍຫຼາຍຂຶ້ນພໍສົມຄວນ. ເຖິງແນວໃດກໍຕາມ, ເມື່ອບັນຫາເກີດຂຶ້ນ, ຢ່າຫຼີກລ່ຽງພວກມັນ ແລະ ຢ່າຫຼຸດຄວາມສຳຄັນຂອງບັນຫາໃຫຍ່ໃຫ້ເປັນບັນຫານ້ອຍ ແລະ ສຸດທ້າຍກໍປ່ອຍໃຫ້ພວກມັນບໍ່ໄດ້ຮັບການແກ້ໄຂ; ທັງບໍ່ຄວນຈັດການພວກມັນໂດຍໃຊ້ປັດຊະຍາສຳລັບການກະທຳທາງໂລກ, ໂດຍການເຮັດເປັນບໍ່ຮູ້ບໍ່ເຫັນພວກມັນ. ຍິ່ງໄປກວ່ານັ້ນ, ຢ່າເປັນຄົນປະຈົບປະແຈງ, ແຕ່ໃນທາງກົງກັນຂ້າມ ໃຫ້ປະຕິບັດຕໍ່ຄົນປະເພດຕ່າງໆ ທີ່ຍາດແຍ່ງສະຖານະຕາມຫຼັກການຄວາມຈິງ. ການໂອ້ລົມນີ້ແຈ່ມແຈ້ງບໍ? (ແຈ່ມແຈ້ງ). ແລ້ວນີ້ກໍເປັນການສະຫຼຸບການໂອ້ລົມຂອງພວກເຮົາກ່ຽວກັບບັນຫາທີຫ້າ.

VI. ການສ້າງການພົວພັນທີ່ບໍ່ເໝາະສົມ

ບັນຫາທີຫົກທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກກໍຄືການສ້າງການພົວພັນທີ່ບໍ່ເໝາະສົມ. ຕາບໃດທີ່ຜູ້ຄົນຍັງມີການຕິດຕໍ່ພົວພັນ ແລະ ສາມາດເຕົ້າໂຮມກັນໄດ້, ກໍຈະມີຊີວິດຮ່ວມກັນ ແລະ ການພົວພັນຕ່າງໆກໍຈະເກີດຂຶ້ນຈາກສິ່ງນີ້. ແລ້ວການພົວພັນໃດແດ່ທີ່ເໝາະສົມ ແລະ ການພົວພັນໃດແດ່ທີ່ບໍ່ເໝາະສົມ? ກ່ອນອື່ນ ໃຫ້ພວກເຮົາເວົ້າເຖິງສິ່ງທີ່ປະກອບເປັນການພົວພັນທີ່ເໝາະສົມກ່ອນ ແລ້ວຈຶ່ງໂອ້ລົມກ່ຽວກັບການພົວພັນທີ່ບໍ່ເໝາະສົມ. ເມື່ອອ້າຍເອື້ອຍນ້ອງພົບປະກັນ ແລະ ທັກທາຍກັນ, ພວກເຂົາອາດຈະເວົ້າສິ່ງຕ່າງໆເຊັ່ນ: “ບໍ່ດົນມານີ້ເປັນແນວໃດແດ່? ສຸຂະພາບແຂງແຮງດີບໍ? ລູກຂອງເຈົ້າຈະເຂົ້າໂຮງຮຽນມັດທະຍົມປາຍປີໜ້າແລ້ວແມ່ນບໍ່? ທຸລະກິດຂອງຄູ່ສົມລົດເຈົ້າເປັນແນວໃດແດ່?” ການທັກທາຍເຊິ່ງກັນແລະກັນເຊັ່ນນີ້ຖືເປັນການພົວພັນທີ່ເໝາະສົມບໍ? (ແມ່ນແລ້ວ). ເປັນຫຍັງເຈົ້າຈຶ່ງເວົ້າແນວນັ້ນ? ເພາະວ່າເມື່ອຄົນສອງຄົນທີ່ບໍ່ໄດ້ພົບກັນເປັນເວລາດົນບັງເອີນມາພົບກັນ, ການກ່າວຄຳທັກທາຍສອງສາມຄຳກໍເປັນມາລະຍາດຂັ້ນພື້ນຖານທີ່ສຸດ, ທັງຍັງເປັນການສະແດງອອກເຖິງຄວາມເປັນຫ່ວງເປັນໄຍ ແລະ ການທັກທາຍຂັ້ນພື້ນຖານທີ່ສຸດ. ສິ່ງເຫຼົ່ານີ້ລ້ວນແຕ່ເປັນຄຳເວົ້າ, ການກະທຳ ແລະ ຫົວຂໍ້ທີ່ກ່ຽວຂ້ອງທີ່ຜູ້ຄົນຍົກຂຶ້ນມາເວົ້າພາຍໃນຂອບເຂດຂອງຄວາມເປັນມະນຸດທີ່ປົກກະຕິ. ໂດຍຕັດສິນຈາກການສົນທະນາຂອງພວກເຂົາຈົນເຖິງຕອນນີ້, ເຫັນໄດ້ຊັດເຈນວ່າການພົວພັນຂອງພວກເຂົາຂ້ອນຂ້າງເໝາະສົມ. ການສົນທະນາຂອງພວກເຂົາແມ່ນອີງໃສ່ທັງມາລະຍາດ ແລະ ຄວາມເປັນມະນຸດທີ່ປົກກະຕິ ແລະ ຈາກສອງຈຸດນີ້, ກໍສາມາດກຳນົດໄດ້ວ່າການພົວພັນລະຫວ່າງຄົນສອງຄົນທີ່ກຳລັງສົນທະນາກັນຢູ່ນັ້ນແມ່ນເໝາະສົມ, ເຊິ່ງສະແດງເຖິງການພົວພັນລະຫວ່າງບຸກຄົນທີ່ປົກກະຕິ. ຖ້າຄົນສອງຄົນທີ່ຄຸ້ນເຄີຍກັນຫຼາຍ, ແຕ່ເມື່ອພວກເຂົາພົບກັນ, ພວກເຂົາທັງສອງຕ່າງກໍໜ້າບູດບຶ້ງ ແລະ ບໍ່ເວົ້ານຳກັນ ແລະ ເມື່ອພວກເຂົາເບິ່ງໜ້າກັນ, ສາຍຕາຂອງພວກເຂົາກໍສະແດງອອກເຖິງຄວາມເປັນປໍລະປັກກັນທີ່ຮ້າຍແຮງຢ່າງຊັດເຈນ, ການພົວພັນແບບນີ້ເປັນປົກກະຕິບໍ? (ບໍ່, ບໍ່ປົກກະຕິ). ເປັນຫຍັງມັນຈຶ່ງບໍ່ປົກກະຕິ? ມັນຄວນຈະຖືກນິຍາມແນວໃດແທ້? ເມື່ອຄົນສອງຄົນພົບກັນແຕ່ບໍ່ມີໃຜທັກທາຍອີກຝ່າຍ ຫຼື ແມ່ນແຕ່ເວົ້າວ່າ “ສະບາຍດີ”, ຍິ່ງໄປກວ່ານັ້ນກໍຄືບໍ່ມີການສົນທະນາ ແລະ ການໂອ້ລົມທີ່ປົກກະຕິ, ເຫັນໄດ້ຊັດເຈນວ່າການສະແດງອອກຂອງພວກເຂົາບໍ່ໄດ້ສະທ້ອນເຖິງສິ່ງທີ່ຄາດຫວັງຈາກຄວາມເປັນມະນຸດທີ່ປົກກະຕິ. ການພົວພັນຂອງພວກເຂົາບໍ່ແມ່ນການພົວພັນລະຫວ່າງບຸກຄົນທີ່ປົກກະຕິ; ມັນຂ້ອນຂ້າງບິດເບືອນ, ແຕ່ມັນກໍຍັງບໍ່ໄດ້ປະກອບເປັນການພົວພັນທີ່ບໍ່ເໝາະສົມ, ຍັງມີໄລຍະຫ່າງຈາກຈຸດນັ້ນຢູ່. ໂດຍທົ່ວໄປແລ້ວ, ຖ້າການພົວພັນລະຫວ່າງຜູ້ຄົນຖືກສ້າງຂຶ້ນບົນພື້ນຖານຂອງຄວາມເປັນມະນຸດທີ່ປົກກະຕິ, ບ່ອນທີ່ບຸກຄົນສາມາດພົວພັນ ແລະ ຄົບຫາສະມາຄົມກັນຢ່າງປົກກະຕິ ແລະ ຕາມຫຼັກການ ແລະ ຊ່ວຍເຫຼືອ, ສະໜັບສະໜູນ ແລະ ສະໜອງໃຫ້ກັນແລະກັນ, ສິ່ງທັງໝົດນີ້ລ້ວນແຕ່ເປັນຕົວຊີ້ບອກຂອງການພົວພັນທີ່ເໝາະສົມລະຫວ່າງຜູ້ຄົນ. ມັນໝາຍເຖິງການຈັດການເລື່ອງຕ່າງໆຕາມຫຼັກການ, ບໍ່ເອົາເລື່ອງສ່ວນຕົວມາປົນເປ, ບໍ່ແມ່ນການມີສ່ວນຮ່ວມໃນການແລກປ່ຽນ, ປາສະຈາກຜົນປະໂຫຍດທີ່ຜູກມັດກັນ, ຍິ່ງໄປກວ່ານັ້ນກໍຄືປາສະຈາກຄວາມກຽດຊັງ ແລະ ການກະທຳກໍບໍ່ໄດ້ຖືກຂັບເຄື່ອນໂດຍຄວາມປາຖະໜາທາງເນື້ອໜັງ. ສິ່ງທັງໝົດນີ້ລ້ວນແຕ່ຢູ່ໃນຂອບເຂດຂອງການພົວພັນທີ່ເໝາະສົມ. ຂອບເຂດນີ້ບໍ່ຂ້ອນຂ້າງກວ້າງຂວາງບໍ? ການພົວພັນລະຫວ່າງບຸກຄົນທີ່ປົກກະຕິກ່ຽວຂ້ອງກັບການໂອ້ລົມ ແລະ ການສື່ສານພາຍໃນຂອບເຂດຂອງຄວາມເປັນມະນຸດທີ່ປົກກະຕິ, ການພົວພັນ ແລະ ການຄົບຫາສະມາຄົມກັບຄົນອື່ນ ແລະ ການເຮັດວຽກຮ່ວມກັນໂດຍອີງໃສ່ຈິດສຳນຶກ ແລະ ເຫດຜົນຂອງຄວາມເປັນມະນຸດທີ່ປົກກະຕິ. ໃນລະດັບທີ່ສູງຂຶ້ນ, ມັນກ່ຽວຂ້ອງກັບການພົວພັນ ແລະ ການຄົບຫາສະມາຄົມຕາມຫຼັກການຄວາມຈິງ. ນີ້ແມ່ນຄຳນິຍາມທົ່ວໄປຂອງການພົວພັນລະຫວ່າງບຸກຄົນທີ່ເໝາະສົມລະຫວ່າງຜູ້ຄົນ. ການທັກທາຍເຊິ່ງກັນແລະກັນເມື່ອພົບປະກັນແມ່ນຮູບແບບການພົວພັນທີ່ປົກກະຕິທີ່ສຸດ. ການທີ່ສາມາດທັກທາຍ ແລະ ສົນທະນາກັນຢ່າງປົກກະຕິໂດຍບໍ່ວາງທ່າ, ບໍ່ຄິດໄປເອງວ່າຮັກແພງກັນທັງທີ່ບໍ່ມີຄວາມຮັກ, ບໍ່ວາງຕົວເໜືອຄົນອື່ນ, ເວົ້າໂດຍບໍ່ກົດຂີ່ຄົນອື່ນ ຫຼື ຍົກຕົນເອງຂຶ້ນ, ເວົ້າ ແລະ ສື່ສານກັນຢ່າງປົກກະຕິ, ນີ້ຄືວິທີທີ່ຜູ້ທີ່ມີຄວາມເປັນມະນຸດທີ່ປົກກະຕິຄວນເວົ້າ ແລະ ສື່ສານ ແລະ ມັນກໍເປັນວິທີການພົວພັນຂັ້ນພື້ນຖານພາຍໃນການພົວພັນລະຫວ່າງບຸກຄົນທີ່ປົກກະຕິ. ຜູ້ຄົນທີ່ພຣະເຈົ້າເລືອກຄວນມີຈິດສຳນຶກ ແລະ ເຫດຜົນເປັນຢ່າງໜ້ອຍ ແລະ ພົວພັນ, ຄົບຫາສະມາຄົມ ແລະ ເຮັດວຽກຮ່ວມກັບຄົນອື່ນຕາມຫຼັກການ ແລະ ມາດຕະຖານທີ່ພຣະເຈົ້າຮຽກຮ້ອງຈາກຜູ້ຄົນ. ນີ້ຄືແນວທາງທີ່ດີທີ່ສຸດ. ສິ່ງນີ້ສາມາດເຮັດໃຫ້ພຣະເຈົ້າພໍພຣະໄທໄດ້. ສະນັ້ນ, ຫຼັກການຄວາມຈິງທີ່ພຣະເຈົ້າຮຽກຮ້ອງແມ່ນຫຍັງ? ນັ້ນກໍຄືການທີ່ຜູ້ຄົນເຂົ້າໃຈຄົນອື່ນເມື່ອພວກເຂົາອ່ອນແອ ແລະ ຄິດລົບ, ໂດຍຄຳນຶງເຖິງຄວາມເຈັບປວດ ແລະ ຄວາມຫຍຸ້ງຍາກຂອງພວກເຂົາ ແລ້ວສອບຖາມກ່ຽວກັບສິ່ງເຫຼົ່ານີ້, ໃຫ້ການຊ່ວຍເຫຼືອ ແລະ ສະໜັບສະໜູນ ແລະ ອ່ານພຣະທຳຂອງພຣະເຈົ້າໃຫ້ພວກເຂົາຟັງເພື່ອຊ່ວຍພວກເຂົາແກ້ໄຂບັນຫາຂອງພວກເຂົາ, ເຮັດໃຫ້ພວກເຂົາສາມາດເຂົ້າໃຈເຈດຕະນາຂອງພຣະເຈົ້າ ແລະ ເຊົາອ່ອນແອ ແລະ ນຳພາພວກເຂົາມາຢູ່ຕໍ່ໜ້າພຣະເຈົ້າ. ວິທີການປະຕິບັດແບບນີ້ບໍ່ສອດຄ່ອງກັບຫຼັກການບໍ? ການປະຕິບັດດ້ວຍວິທີນີ້ແມ່ນສອດຄ່ອງກັບຫຼັກການຄວາມຈິງ. ໂດຍທຳມະຊາດແລ້ວ, ການພົວພັນປະເພດນີ້ຍິ່ງສອດຄ່ອງກັບຫຼັກການຄວາມຈິງຫຼາຍຂຶ້ນ. ເມື່ອຜູ້ຄົນເຈດຕະນາກໍ່ໃຫ້ເກີດການລົບກວນ ແລະ ການຂັດຂວາງ ຫຼື ເຈດຕະນາປະຕິບັດໜ້າທີ່ຂອງຕົນແບບພໍແລ້ວມືແລ້ວຕີນ, ຖ້າເຈົ້າເຫັນສິ່ງນີ້ ແລະ ສາມາດຊີ້ແຈງສິ່ງເຫຼົ່ານີ້ໃຫ້ພວກເຂົາ, ຕຳໜິພວກເຂົາ ແລະ ຊ່ວຍເຫຼືອພວກເຂົາຕາມຫຼັກການ, ແລ້ວສິ່ງນີ້ກໍສອດຄ່ອງກັບຫຼັກການຄວາມຈິງ. ຖ້າເຈົ້າເມີນເສີຍ ຫຼື ໃຫ້ທ້າຍພຶດຕິກຳທີ່ບໍ່ດີຂອງພວກເຂົາ ແລະ ປົກປ້ອງພວກເຂົາ ແລະ ເຖິງຂັ້ນເວົ້າສິ່ງດີໆເພື່ອຍ້ອງຍໍ ແລະ ຊົມເຊີຍພວກເຂົາ, ວິທີການເຫຼົ່ານີ້ໃນການພົວພັນກັບຜູ້ຄົນ, ການຈັດການກັບປະເດັນ ແລະ ການແກ້ໄຂບັນຫາ, ເຫັນໄດ້ຊັດວ່າຂັດກັບຫຼັກການຄວາມຈິງ ແລະ ບໍ່ມີພື້ນຖານໃນພຣະທຳຂອງພຣະເຈົ້າ. ສະນັ້ນ, ວິທີການພົວພັນກັບຜູ້ຄົນ ແລະ ການຈັດການກັບປະເດັນເຫຼົ່ານີ້ແມ່ນບໍ່ເໝາະສົມຢ່າງເຫັນໄດ້ຊັດເຈນ ແລະ ສິ່ງນີ້ກໍບໍ່ແມ່ນເລື່ອງງ່າຍທີ່ຈະຄົ້ນພົບໄດ້ເລີຍ ຖ້າບໍ່ໄດ້ຮັບການໄຈ້ແຍກ ແລະ ການແຍກແຍະຕາມພຣະທຳຂອງພຣະເຈົ້າ. ຄົນທີ່ບໍ່ເຂົ້າໃຈຄວາມຈິງແມ່ນບໍ່ໜ້າຈະຮັບຮູ້ບັນຫາເຫຼົ່ານີ້ໄດ້ ແລະ ເຖິງແມ່ນວ່າພວກເຂົາຈະຍອມຮັບວ່ານີ້ແມ່ນບັນຫາ, ມັນກໍບໍ່ງ່າຍສຳລັບພວກເຂົາທີ່ຈະແກ້ໄຂພວກມັນໄດ້. ພວກເຮົາໄດ້ເວົ້າຢູ່ເລື້ອຍໆວ່າ ມວນມະນຸດທີ່ເສື່ອມຊາມທັງໝົດດຳລົງຊີວິດຕາມອຸປະນິໄສແບບຊາຕານ ແລະ ການສະແດງອອກເຫຼົ່ານີ້ກໍເປັນຫຼັກຖານຂອງສິ່ງນັ້ນ. ຕອນນີ້, ພວກເຈົ້າເຫັນແຈ້ງແລ້ວບໍ?

ຈຸດສຸມຫຼັກໃນການໂອ້ລົມຂອງພວກເຮົາໃນມື້ນີ້ແມ່ນເພື່ອເປີດໂປງການສະແດງອອກຂອງການພົວພັນທີ່ບໍ່ເໝາະສົມສີ່ປະເພດທີ່ກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກ. ໃຜແດ່ທີ່ເປັນຜູ້ສ້າງການພົວພັນທີ່ບໍ່ເໝາະສົມພາຍໃນຄຣິສຕະຈັກ? ສິ່ງໃດແທ້ທີ່ປະກອບເປັນການພົວພັນທີ່ບໍ່ເໝາະສົມ? ມີປະເດັນໃດແດ່ທີ່ກ່ຽວຂ້ອງກັບການສ້າງການພົວພັນທີ່ບໍ່ເໝາະສົມ? ເນື່ອງຈາກຫົວຂໍ້ຫຼັກໃນການໂອ້ລົມຂອງພວກເຮົາກ່ຽວຂ້ອງກັບຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ, ການສົນທະນາກ່ຽວກັບການພົວພັນທີ່ບໍ່ເໝາະສົມນີ້ຈຶ່ງຈຳກັດຢູ່ສະເພາະສິ່ງທີ່ກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກເທົ່ານັ້ນ. ພວກເຮົາບໍ່ໄດ້ເໝົາລວມການພົວພັນທີ່ບໍ່ເໝາະສົມທຸກປະເພດເຂົ້າກັນແບບຊະຊາຍ ແລະ ເລື່ອງຕ່າງໆທີ່ຢູ່ນອກເໜືອຈາກຊີວິດຄຣິສຕະຈັກກໍບໍ່ກ່ຽວຂ້ອງກັບພວກເຮົາ. ພວກເຈົ້າຕ້ອງຢັ່ງຮູ້ເລື່ອງນີ້ໃຫ້ຖືກຕ້ອງຕົງຕາມຄວາມຈິງ ໂດຍບໍ່ມີການບ່ຽງເບນ. ສະນັ້ນ, ເມື່ອເວົ້າເຖິງການສ້າງການພົວພັນທີ່ບໍ່ເໝາະສົມ, ປະເດັນໃດແດ່ ແລະ ການພົວພັນໃດແດ່ລະຫວ່າງຜູ້ຄົນທີ່ບໍ່ເໝາະສົມ? ການພົວພັນທີ່ບໍ່ເໝາະສົມໃດແດ່ທີ່ກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກ ແລະ ຕໍ່ຄົນສ່ວນໃຫຍ່? ປະເດັນເຫຼົ່ານີ້ຄຸ້ມຄ່າທີ່ຈະໂອ້ລົມກັນບໍ? (ຄຸ້ມຄ່າ). ສິ່ງເຫຼົ່ານີ້ແມ່ນເລື່ອງທີ່ຕ້ອງນໍາມາໂອ້ລົມກັນໃຫ້ຈະແຈ້ງໃນການໂອ້ລົມຂອງພວກເຮົາ.

A. ການພົວພັນທີ່ບໍ່ເໝາະສົມລະຫວ່າງຍິງຊາຍ

ໃນຊີວິດຄຣິສຕະຈັກ, ການພົວພັນທີ່ບໍ່ເໝາະສົມປະເພດໃດທີ່ພົບເຫັນຫຼາຍທີ່ສຸດ, ເຂົ້າໃຈງ່າຍທີ່ສຸດ ແລະ ຖືກກຳນົດລັກສະນະໄດ້ງ່າຍທີ່ສຸດ? (ການພົວພັນລະຫວ່າງຍິງ ແລະ ຊາຍ). ນີ້ແມ່ນດ້ານທຳອິດທີ່ເຂົ້າມາໃນຄວາມຄິດ ເມື່ອຜູ້ຄົນຄິດເຖິງການພົວພັນທີ່ບໍ່ເໝາະສົມ. ບາງຄົນ, ເມື່ອໃດກໍຕາມທີ່ພວກເຂົາຢູ່ໃນກຸ່ມ, ພວກເຂົາມັກຈະຈີບເພດກົງກັນຂ້າມສະເໝີ; ພວກເຂົາເຮັດທ່າທາງ ແລະ ການສະແດງອອກທີ່ສໍ່ໄປໃນທາງຊູ້ສາວ, ເວົ້າດ້ວຍລັກສະນະທີ່ສະແດງອອກເປັນພິເສດ ແລະ ມັກອວດອ້າງ. ຖ້າຈະໃຊ້ຄຳທີ່ບໍ່ເໝາະສົມ, ມັນກໍຄືການອວດອ້າງສະເໜ່ທາງເພດຂອງຕົນ. ພວກເຂົາມັກສະແດງຕົນວ່າເປັນຄົນສະຫຼາດ, ມີອາລົມຂັນ, ໂຣແມນຕິກ, ເປັນສຸພາບບຸລຸດ, ເປັນວິລະບຸລຸດ, ມີສະເໜ່ ແລະ ມີຄວາມຮູ້, ໃນບັນດາຄຸນສົມບັດອື່ນໆ ຕໍ່ໜ້າເພດກົງກັນຂ້າມ; ພວກເຂົາມັກອວດອ້າງເປັນພິເສດ. ເປັນຫຍັງພວກເຂົາຈຶ່ງອວດອ້າງ? ມັນບໍ່ແມ່ນເພື່ອຍາດຊີງສະຖານະ, ແຕ່ເພື່ອດຶງດູດເພດກົງກັນຂ້າມ. ຍິ່ງມີເພດກົງກັນຂ້າມໃຫ້ຄວາມສົນໃຈພວກເຂົາຫຼາຍເທົ່າໃດ, ໂດຍການສົ່ງສາຍຕາທີ່ຊື່ນຊົມ, ເຄົາລົບນັບຖື ແລະ ຫຼົງໄຫຼມາໃຫ້, ພວກເຂົາກໍຍິ່ງຕື່ນເຕັ້ນ ແລະ ມີກຳລັງວັງຊາຫຼາຍຂຶ້ນເທົ່ານັ້ນ. ເມື່ອພວກເຂົາໃຊ້ເວລາເຂົ້າຮ່ວມໃນຊີວິດຄຣິສຕະຈັກຫຼາຍຂຶ້ນ ແລະ ໄດ້ພົບປະກັບຜູ້ຄົນຫຼາຍຂຶ້ນ, ພວກເຂົາກໍຈະເລັງເປົ້າໝາຍໄປທີ່ບຸກຄົນຈຳນວນໜຶ່ງ, ຈີບ ແລະ ແລກປ່ຽນສາຍຕາກັບເພດກົງກັນຂ້າມບາງຄົນ, ມັກຈະເວົ້າໃນລັກສະນະທີ່ຍົ້ວະເຍົ້າ, ແມ່ນແຕ່ມີລັກສະນະຂອງການລ່ວງລະເມີດທາງເພດເລັກນ້ອຍ. ການພົວພັນລະຫວ່າງຜູ້ຄົນແບບນີ້ເໝາະສົມບໍ? (ບໍ່). ສິ່ງນີ້ປະກອບເປັນການສ້າງການພົວພັນທີ່ບໍ່ເໝາະສົມ. ບຸກຄົນດັ່ງກ່າວເຖິງກັບໃຊ້ເວລາໃນການເຕົ້າໂຮມເພື່ອອວດອ້າງ, ໂດຍເວົ້າເພື່ອໃຫ້ເບິ່ງຄືວ່າສະຫຼາດ ແລະ ມີສະເໜ່ເປັນພິເສດຕໍ່ໜ້າຄົນທີ່ພວກເຂົາມັກ ຫຼື ສົນໃຈ, ເຮັດທ່າທາງ ແລະ ສົ່ງສາຍຕາທີ່ສໍ່ໄປໃນທາງຊູ້ສາວ, ສະແດງສີໜ້າຢ່າງຜູ້ມີໄຊ ແລະ ໜ້າຕື່ນເຕັ້ນ, ເຖິງກັບເຕັ້ນໄປມາ, ທັງໝົດນີ້ມີຈຸດປະສົງຫຍັງ? ມັນແມ່ນເພື່ອລໍ້ລວງເພດກົງກັນຂ້າມໃຫ້ເຂົ້າສູ່ການພົວພັນທີ່ບໍ່ເໝາະສົມ. ເຖິງວ່າອ້າຍເອື້ອຍນ້ອງຫຼາຍຄົນຈະຮູ້ສຶກລັງກຽດຕໍ່ສິ່ງນີ້ ແລະ ເຖິງແມ່ນວ່າຈະມີຄຳເຕືອນຫຼາຍຄັ້ງຈາກຄົນອ້ອມຂ້າງ, ພວກເຂົາກໍຍັງບໍ່ຢຸດ ແລະ ຍັງຄົງດື້ດຶງໃນການລໍ້ລວງຕາມອຳເພີໃຈຂອງພວກເຂົາ. ຖ້າການພົວພັນທີ່ບໍ່ເໝາະສົມດັ່ງກ່າວກ່ຽວຂ້ອງກັບຄົນພຽງສອງຄົນທີ່ກຳລັງຈີບກັນຢູ່ນອກຊີວິດຄຣິສຕະຈັກ ແລະ ບໍ່ສົ່ງຜົນກະທົບຕໍ່ຊີວິດຄຣິສຕະຈັກ ຫຼື ວຽກງານຂອງຄຣິສຕະຈັກ, ແລ້ວເລື່ອງນັ້ນກໍສາມາດປະໄວ້ກ່ອນໄດ້ໃນເວລານີ້. ແນວໃດກໍຕາມ, ຖ້າຜູ້ທີ່ສ້າງການພົວພັນທີ່ບໍ່ເໝາະສົມມີພຶດຕິກຳເຊັ່ນນີ້ເປັນນິໄສພາຍໃນຊີວິດຄຣິສຕະຈັກ ແລະ ກໍ່ໃຫ້ເກີດການລົບກວນຕໍ່ຄົນອື່ນ, ພວກເຂົາກໍຄວນຖືກຕັກເຕືອນ ແລະ ຖືກຈຳກັດ. ຖ້າພວກເຂົາຍັງຄົງແກ້ໄຂບໍ່ໄດ້ເຖິງວ່າຈະມີການຕັກເຕືອນຊໍ້າແລ້ວຊໍ້າອີກ ແລະ ໄດ້ລົບກວນຊີວິດຄຣິສຕະຈັກຢ່າງຮ້າຍແຮງແລ້ວ, ພວກເຂົາກໍຄວນຖືກກຳຈັດອອກຈາກຄຣິສຕະຈັກຜ່ານການລົງຄະແນນສຽງໂດຍຜູ້ຄົນທີ່ພຣະເຈົ້າເລືອກ. ແນວທາງນີ້ເໝາະສົມບໍ? (ເໝາະສົມ). ຖ້າເປັນພຽງຄົນໜຸ່ມສາວທີ່ຄົບຫາກັນຕາມປົກກະຕິ, ພວກເຂົາກໍຄວນສຳລວມໃນລະຫວ່າງການເຕົ້າໂຮມເພື່ອບໍ່ໃຫ້ກະທົບຄົນອື່ນ. ຄຣິສຕະຈັກແມ່ນສະຖານທີ່ສຳລັບການນະມັດສະການພຣະເຈົ້າ, ສຳລັບການອ່ານພ້ອມອະທິຖານພຣະທຳຂອງພຣະເຈົ້າ ແລະ ການດຳເນີນຊີວິດຄຣິສຕະຈັກ; ບໍ່ຄວນນຳເອົາຄວາມມັກຮັກສ່ວນຕົວເຂົ້າມາໃນຊີວິດຄຣິສຕະຈັກເພື່ອລົບກວນຄົນອື່ນ. ຖ້າມັນກໍ່ໃຫ້ເກີດການລົບກວນຕໍ່ຄົນອື່ນ, ສົ່ງຜົນກະທົບຕໍ່ອາລົມຂອງຄົນອື່ນໃນລະຫວ່າງການເຕົ້າໂຮມ, ສົ່ງຜົນກະທົບຕໍ່ການອ່ານພຣະທຳຂອງພຣະເຈົ້າຂອງຄົນອື່ນ ແລະ ຄວາມເຂົ້າໃຈ ແລະ ຄວາມຮູ້ຂອງພວກເຂົາກ່ຽວກັບພຣະທຳຂອງພຣະເຈົ້າ, ເຮັດໃຫ້ຄົນຈຳນວນຫຼາຍຂຶ້ນຂາດສະມາທິ ແລະ ຖືກລົບກວນ, ແລ້ວການພົວພັນດັ່ງກ່າວກໍຖືກກຳນົດລັກສະນະວ່າເປັນການພົວພັນທີ່ບໍ່ເໝາະສົມ. ແມ່ນແຕ່ການຄົບຫາກັນແບບຖືກຕ້ອງ, ຖ້າມັນກໍ່ໃຫ້ເກີດການລົບກວນຕໍ່ຄົນອື່ນ, ກໍຈະຖືກກຳນົດລັກສະນະວ່າເປັນການພົວພັນທີ່ບໍ່ເໝາະສົມ, ບໍ່ຕ້ອງເວົ້າເຖິງການລໍ້ລວງເພດກົງກັນຂ້າມນອກເໜືອຈາກການຄົບຫາກັນ. ສະນັ້ນ, ຖ້າຄົນໃດຄົນໜຶ່ງສ້າງການພົວພັນທີ່ບໍ່ເໝາະສົມພາຍໃນຊີວິດຄຣິສຕະຈັກ, ພວກເຂົາບໍ່ຄວນໄດ້ຮັບອະນຸຍາດໂດຍປະລິຍາຍ ຫຼື ຖືກຕາມໃຈ ແຕ່ຄວນໄດ້ຮັບການຕັກເຕືອນ, ການຈຳກັດ ແລະ ແມ່ນແຕ່ການກຳຈັດອອກຕາມຫຼັກການ. ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຄວນດຳເນີນການ. ຖ້າຫາກພົບເຫັນວ່າຄົນໃດໜຶ່ງສ້າງການພົວພັນທີ່ບໍ່ເໝາະສົມ ແລະ ໄດ້ກໍ່ໃຫ້ເກີດການລົບກວນຕໍ່ຄົນສ່ວນໃຫຍ່ໃນຄຣິສຕະຈັກ, ໂດຍການມີໜ້າຂອງພວກເຂົາພາໃຫ້ຄົນອື່ນຂາດສະມາທິ ແລະ ຕົກຢູ່ໃນບ້ວງແຫ່ງຄວາມຄິດທີ່ເຕັມໄປດ້ວຍຕັນຫາ, ເຖິງກັບພາໄປເຖິງການແຕກແຍກຂອງຄອບຄົວ ແລະ ເຮັດໃຫ້ຜູ້ເຊື່ອໃໝ່ບາງຄົນສູນເສຍຄວາມສົນໃຈໃນການເຕົ້າໂຮມ, ການອ່ານພຣະທຳຂອງພຣະເຈົ້າ ຫຼື ແມ່ນແຕ່ໃນຄວາມເຊື່ອເອງ, ແຕ່ກົງກັນຂ້າມກັບຫຼົງໄຫຼໃນຕົວຄົນທີ່ພວກເຂົາຊື່ນຊົມຫຼາຍຂຶ້ນ, ປາຖະໜາທີ່ຈະໜີຕາມກັນໄປກັບພວກເຂົາ ແລະ ໃຊ້ຊີວິດຮ່ວມກັນ ແລະ ປະຖິ້ມຄວາມເຊື່ອຂອງພວກເຂົາ, ຖ້າຄວາມຮຸນແຮງຂອງສະຖານະການໄດ້ເພີ່ມຂຶ້ນເຖິງລະດັບນີ້, ແຕ່ຜູ້ນໍາ ແລະ ຜູ້ເຮັດວຽກຍັງບໍ່ເອົາໃຈໃສ່ຢ່າງຈິງຈັງ, ໂດຍຄິດວ່າມັນເປັນພຽງຕັນຫາຂອງມະນຸດທີ່ກຳລັງອອກລິດ, ວ່າມັນບໍ່ແມ່ນເລື່ອງໃຫຍ່ ແລະ ເປັນສິ່ງທີ່ຄົນທຳມະດາທົ່ວໄປກໍເຮັດກັນ, ໂດຍບໍ່ຮັບຮູ້ເຖິງຄວາມຮ້າຍແຮງຂອງບັນຫາ ຫຼື ຍິ່ງໄປກວ່ານັ້ນກໍຄືບໍ່ຮັບຮູ້ວ່າບັນຫາສາມາດພັດທະນາໄປໄກສໍ່າໃດ, ແຕ່ກົງກັນຂ້າມກັບບໍ່ໃສ່ໃຈມັນ, ໂດຍມີປະຕິກິລິຍາທີ່ດ້ານຊາ ແລະ ສະໝອງທື້ເປັນພິເສດຕໍ່ເລື່ອງດັ່ງກ່າວ, ຈົນໃນທີ່ສຸດກໍກໍ່ໃຫ້ເກີດຜົນກະທົບທີ່ບໍ່ດີຕໍ່ຄົນສ່ວນໃຫຍ່ໃນຄຣິສຕະຈັກ, ແລ້ວລັກສະນະຂອງເຫດການເຫຼົ່ານີ້ກໍປະກອບເປັນການຂັດຂວາງ ແລະ ການລົບກວນທີ່ຮ້າຍແຮງ. ເປັນຫຍັງເຮົາຈຶ່ງເວົ້າວ່າມັນປະກອບເປັນການຂັດຂວາງ ແລະ ການລົບກວນທີ່ຮ້າຍແຮງ? ເພາະວ່າເຫດການເຫຼົ່ານີ້ລົບກວນ ແລະ ສ້າງຄວາມເສຍຫາຍຕໍ່ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ. ສະນັ້ນ, ເມື່ອບຸກຄົນດັ່ງກ່າວປາກົດຕົວຂຶ້ນໃນຄຣິສຕະຈັກ, ພວກເຂົາຄວນຖືກຈຳກັດ, ບໍ່ວ່າຈະມີຈຳນວນໜ້ອຍ ຫຼື ຫຼາຍກໍຕາມ, ໂດຍຮັບປະກັນວ່າແຕ່ລະກໍລະນີຈະຖືກຈັດການ ແລະ ຖ້າສະຖານະການຮ້າຍແຮງ, ພວກເຂົາກໍຕ້ອງຖືກແຍກອອກໄປ. ຖ້າການແຍກອອກໄປບໍ່ໄດ້ຜົນ ແລະ ພວກເຂົາຍັງຄົງສືບຕໍ່ລໍ້ລວງເພດກົງກັນຂ້າມ, ລົບກວນຊີວິດຄຣິສຕະຈັກ ແລະ ສ້າງຄວາມເສຍຫາຍຕໍ່ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ, ແລ້ວພວກເຂົາກໍຄວນຖືກກຳຈັດອອກຈາກຄຣິສຕະຈັກຕາມຫຼັກການ. ແນວທາງນີ້ເໝາະສົມບໍ? (ເໝາະສົມ). ຜົນກະທົບຂອງເລື່ອງດັ່ງກ່າວຕໍ່ຊີວິດຄຣິສຕະຈັກ ແລະ ຕໍ່ວຽກງານຂອງຄຣິສຕະຈັກແມ່ນເປັນອັນຕະລາຍຢ່າງຍິ່ງ; ພວກມັນປຽບເໝືອນໂລກລະບາດ ແລະ ຕ້ອງຖືກກຳຈັດໃຫ້ໝົດໄປ.

ທຸກຄົນທີ່ມີແນວໂນ້ມທີ່ຈະລໍ້ລວງເພດກົງກັນຂ້າມກໍຈະເຮັດເຊັ່ນນັ້ນຢູ່ທຸກບ່ອນທີ່ພວກເຂົາໄປ, ໂດຍມີສ່ວນຮ່ວມໃນພຶດຕິກຳດັ່ງກ່າວຢ່າງບໍ່ອິດເມື່ອຍ. ເປົ້າໝາຍຂອງພວກເຂົາໃນການລໍ້ລວງ ແລະ ການລວນລາມມັກຈະເປັນບຸກຄົນທີ່ໜຸ່ມນ້ອຍ ແລະ ໜ້າຕາດີ, ແຕ່ບາງຄັ້ງພວກເຂົາກໍກ່ຽວຂ້ອງກັບຄົນໄວກາງຄົນເຊັ່ນກັນ, ໃຜກໍຕາມທີ່ພວກເຂົາເຫັນວ່າໜ້າສົນໃຈ, ພວກເຂົາກໍຈະເປັນຝ່າຍຕັ້ງໜ້າຊອກຫາໂອກາດເພື່ອລໍ້ລວງ. ຖ້າພວກເຂົາຕັ້ງໃຈທີ່ຈະລໍ້ລວງຄົນອື່ນ, ບາງຄົນກໍບໍ່ສາມາດຕ້ານທານການຊັກຈູງໄດ້ ແລະ ຈະຖືກຫຼອກລວງ, ເຊິ່ງນຳໄປສູ່ການພົວພັນທີ່ບໍ່ເໝາະສົມໄດ້ຢ່າງງ່າຍດາຍ. ເພາະວ່າຄວາມເຕີບໂຕຂອງຜູ້ຄົນຍັງນ້ອຍຢູ່ ແລະ ພວກເຂົາຂາດຄວາມເຊື່ອທີ່ແທ້ຈິງໃນພຣະເຈົ້າ, ທັງຍັງຂາດຄວາມເຂົ້າໃຈໃນຄວາມຈິງ, ພວກເຂົາຈະສາມາດເອົາຊະນະການລໍ້ລວງເຫຼົ່ານີ້ ແລະ ຕ້ານທານການຊັກຈູງດັ່ງກ່າວໄດ້ແນວໃດ? ຄວາມເຕີບໂຕຂອງຜູ້ຄົນຍັງນ້ອຍຢູ່; ພວກເຂົາອ່ອນແອ ແລະ ໄຮ້ກຳລັງເປັນພິເສດເມື່ອປະເຊີນກັບການລໍ້ລວງ ແລະ ການຊັກຈູງເຫຼົ່ານີ້. ມັນເປັນເລື່ອງຍາກສຳລັບພວກເຂົາທີ່ຈະບໍ່ໄດ້ຮັບຜົນກະທົບ. ເຄີຍມີຜູ້ນໍາຊາຍຄົນໜຶ່ງທີ່ຈະພະຍາຍາມລໍ້ລວງຜູ້ຍິງງາມທຸກຄົນທີ່ລາວເຫັນ; ບາງຄັ້ງ, ການລໍ້ລວງພຽງຄົນດຽວກໍບໍ່ພຽງພໍ, ລາວອາດຈະລໍ້ລວງຜູ້ຍິງສາມ ຫຼື ສີ່ຄົນ, ເຮັດໃຫ້ພວກເຂົາທຸກຄົນຫຼົງໄຫຼໃນຕົວລາວຈົນກິນບໍ່ໄດ້ນອນບໍ່ຫຼັບ ແລະ ແມ່ນແຕ່ສູນເສຍຄວາມປາຖະໜາທີ່ຈະປະຕິບັດໜ້າທີ່ຂອງພວກເຂົາ. ນັ້ນຄື “ສະເໜ່” ຂອງຜູ້ຊາຍຄົນນີ້. ຖ້າລາວພຽງແຕ່ພົວພັນກັບຜູ້ຄົນຕາມປົກກະຕິ, ໂດຍບໍ່ໄດ້ພະຍາຍາມລໍ້ລວງພວກເຂົາໂດຍເຈດຕະນາ, ອິດທິພົນຂອງລາວກໍຄົງຈະບໍ່ກວ້າງຂວາງປານນັ້ນ. ມັນເປັນພຽງຕອນທີ່ລາວເຈດຕະນາສະແດງລະຄອນ ແລະ ລໍ້ລວງຄົນອື່ນເທົ່ານັ້ນທີ່ເຮັດໃຫ້ຄົນຕົກເປັນເຫຍື່ອຂອງລາວນັບມື້ນັບຫຼາຍຂຶ້ນ, ເພີ່ມຈຳນວນຜູ້ທີ່ຖືກລໍ້ລວງໃຫ້ມີການພົວພັນທີ່ບໍ່ເໝາະສົມກັບລາວ. ຜູ້ຄົນກາຍເປັນຄົນທີ່ໄຮ້ກຳລັງທີ່ຈະຕ້ານທານ ແລະ ຕົກຢູ່ໃນການລໍ້ລວງເຫຼົ່ານີ້. ນີ້ຄື “ສະເໜ່” ຂອງຕັນຫາ; ສິ່ງທີ່ລາວເຮັດໄດ້ສ້າງການລໍ້ລວງ, ການຊັກຈູງ ແລະ ການລົບກວນໃຫ້ທັງສອງຝ່າຍ. ຜູ້ຊາຍຄົນໜຶ່ງລໍ້ລວງຜູ້ຍິງຫຼາຍຄົນພ້ອມກັນ, ໃຈຂອງລາວປັ່ນປ່ວນ ຫຼື ບໍ່? ຄວນໃສ່ໃຈຜູ້ຍິງຄົນໃດກ່ອນ, ຄວນເຮັດໃຫ້ໃຜພໍໃຈກ່ອນ, ລາວຈະບໍ່ເມື່ອຍທາງຈິດໃຈບໍ? (ແມ່ນແລ້ວ). ຖ້າມັນເມື່ອຍປານນັ້ນ, ເປັນຫຍັງລາວຈຶ່ງຍັງຄົງປະພຶດຕົວແບບນີ້ຕໍ່ໄປ? ນີ້ຄືຄວາມຊົ່ວຮ້າຍ; ລາວກໍເປັນຄົນປະເພດນີ້ແຫຼະ, ນີ້ຄືທຳມະຊາດຂອງລາວ. ເມື່ອເຫຍື່ອຖືກລໍ້ລວງ ແລະ ຕົກຢູ່ໃນການລໍ້ລວງ, ມັນງ່າຍບໍສຳລັບພວກເຂົາທີ່ຈະຫຼຸດພົ້ນອອກຈາກການລໍ້ລວງ? ເມື່ອຕົກຢູ່ໃນການລໍ້ລວງແລ້ວ, ມັນກໍຈະເປັນການຍາກທີ່ຈະຫຼຸດພົ້ນອອກມາໄດ້. ການກິນ, ການນອນ, ການຍ່າງ, ການປະຕິບັດໜ້າທີ່, ບໍ່ວ່າພວກເຂົາຈະເຮັດຫຍັງກໍຕາມ, ຈິດໃຈຂອງພວກເຂົາກໍເຕັມໄປດ້ວຍຄວາມຄິດກ່ຽວກັບຄົນຜູ້ນີ້, ຫົວໃຈຂອງພວກເຂົາກໍຖືກຄອບງຳໂດຍຄົນຜູ້ນີ້. ການລົບກວນດັ່ງກ່າວແມ່ນຮ້າຍແຮງຢ່າງຍິ່ງ! ສິ່ງທີ່ຕາມມາກໍຄືການຄິດຢູ່ຕະຫຼອດເວລາວ່າຈະເຮັດໃຫ້ຄົນຜູ້ນີ້ພໍໃຈໄດ້ແນວໃດ, ຈະສະເໜີຕົວໃຫ້ລາວແນວໃດ, ຈະເອົາຊະນະໃຈລາວໄດ້ແນວໃດ, ຈະຜູກຂາດລາວໄດ້ແນວໃດ, ຈະແຂ່ງຂັນ ແລະ ຕໍ່ສູ້ກັບຄູ່ແຂ່ງຄົນອື່ນໆແນວໃດ. ສິ່ງເຫຼົ່ານີ້ບໍ່ແມ່ນຜົນສະທ້ອນຂອງການຖືກລົບກວນບໍ? ມັນງ່າຍບໍທີ່ຈະຫຼຸດພົ້ນອອກຈາກສະພາບດັ່ງກ່າວ? (ບໍ່ງ່າຍ). ຜົນສະທ້ອນກໍກາຍເປັນເລື່ອງຮ້າຍແຮງ. ໃນເວລານີ້, ຫົວໃຈຂອງຄົນເຮົາຍັງສາມາດສະຫງົບຢູ່ຕໍ່ໜ້າພຣະເຈົ້າໄດ້ບໍ? ເມື່ອພວກເຂົາອ່ານພຣະທຳຂອງພຣະເຈົ້າ, ພວກເຂົາຍັງສາມາດຊຶມຊັບພຣະທຳເຫຼົ່ານັ້ນໄດ້ບໍ? ພວກເຂົາຍັງສາມາດມີຄວາມສະຫວ່າງໄດ້ບໍ? ໃນລະຫວ່າງການເຕົ້າໂຮມ, ພວກເຂົາຍັງຈະມີອາລົມທີ່ຈະໄຕ່ຕອງ ແລະ ໂອ້ລົມພຣະທຳຂອງພຣະເຈົ້າ ແລະ ຟັງຄົນອື່ນແບ່ງປັນພຣະທຳຂອງພຣະເຈົ້າບໍ? ພວກເຂົາຈະບໍ່ມີ; ຫົວໃຈຂອງພວກເຂົາຈະເຕັມໄປດ້ວຍຕັນຫາ, ດ້ວຍສິ່ງທີ່ພວກເຂົາເຄົາລົບບູຊາ, ປາສະຈາກເລື່ອງທີ່ຈິງຈັງໃດໆ, ແມ່ນແຕ່ພຣະເຈົ້າກໍຈະຫາຍໄປຈາກຫົວໃຈຂອງພວກເຂົາ. ສິ່ງທີ່ຕາມມາກໍຄືການຄິດໄຕ່ຕອງກ່ຽວກັບວິທີທີ່ຈະປະສົບກັບຄວາມຮັກ, ວິທີທີ່ຈະເປັນຄົນໂຣແມນຕິກ ແລະ ອື່ນໆ ແລະ ຄວາມປາຖະໜາທີ່ຈະເຊື່ອໃນພຣະເຈົ້າກໍສູນຫາຍໄປຢ່າງສິ້ນເຊີງ. ຜົນສະທ້ອນເຫຼົ່ານີ້ດີບໍ? ນີ້ແມ່ນສິ່ງທີ່ຜູ້ຄົນປາຖະໜາຢາກເຫັນບໍ? (ບໍ່). ຜົນສະທ້ອນຂອງການຖືກລໍ້ລວງ ແລະ ການຕົກຢູ່ໃນການລໍ້ລວງເປັນສິ່ງທີ່ຜູ້ຄົນສາມາດປ້ອງກັນໄດ້ບໍ? ຜູ້ຄົນສາມາດຄວບຄຸມຜົນສະທ້ອນເຫຼົ່ານີ້ໄດ້ບໍ? ມັນຂຶ້ນກັບພວກເຂົາທີ່ຈະຕັດສິນໃຈໄດ້ບໍ? ພວກເຂົາສາມາດບັນລຸລະດັບທີ່ສາມາດຢຸດໄດ້ເມື່ອພວກເຂົາປາຖະໜາໃນໃຈຂອງພວກເຂົາບໍ? ບໍ່ມີໃຜສາມາດບັນລຸສິ່ງນີ້ໄດ້. ນີ້ຄືຜົນສະທ້ອນຂອງການລົບກວນທີ່ເກີດຈາກການພົວພັນທີ່ບໍ່ເໝາະສົມດັ່ງກ່າວຕໍ່ຜູ້ຄົນ. ເມື່ອພຣະເຈົ້າບໍ່ຢູ່ໃນຫົວໃຈຂອງຄົນເຮົາ ແລະ ຄົນເຮົາບໍ່ປາຖະໜາທີ່ຈະອ່ານພຣະທຳຂອງພຣະເຈົ້າອີກຕໍ່ໄປ, ຜົນສະທ້ອນແມ່ນຫຍັງ? ຍັງມີຄວາມຫວັງສຳລັບຄວາມລອດພົ້ນຢູ່ບໍ? ຄວາມຫວັງສຳລັບຄວາມລອດພົ້ນກໍກາຍເປັນສູນ. ທຸກສິ່ງທຸກຢ່າງກໍສູນເສຍໄປ; ຫຼັກຄຳສອນເລັກໆນ້ອຍໆທີ່ເຄີຍເຂົ້າໃຈມາກ່ອນ, ຄວາມຕັ້ງໃຈ ແລະ ຄວາມຕັດສິນໃຈທີ່ຈະເສຍສະລະຕົນເອງເພື່ອພຣະເຈົ້າ ແລະ ຄວາມປາຖະໜາທີ່ຈະໄດ້ຮັບຄວາມລອດພົ້ນຂອງພຣະເຈົ້າກໍລ້ວນແຕ່ຖືກໂຍນຖິ້ມໄປ, ສິ່ງເຫຼົ່ານີ້ຄືຜົນສະທ້ອນ. ຜູ້ຄົນຕີຕົວອອກຫ່າງຈາກພຣະເຈົ້າ ແລະ ປະຕິເສດພຣະອົງໃນໃຈຂອງພວກເຂົາ ແລະ ພວກເຂົາກໍຖືກປະຕິເສດໂດຍພຣະເຈົ້າເຊັ່ນກັນ. ຜົນສະທ້ອນນີ້ບໍ່ແມ່ນສິ່ງທີ່ຜູ້ໃດທີ່ເຊື່ອ ແລະ ຕິດຕາມພຣະເຈົ້າປາຖະໜາຢາກເຫັນ, ທັງບໍ່ແມ່ນຄວາມຈິງທີ່ຜູ້ຕິດຕາມພຣະເຈົ້າຄົນໃດສາມາດຍອມຮັບໄດ້. ແນວໃດກໍຕາມ, ເມື່ອຜູ້ຄົນຕົກຢູ່ໃນການລໍ້ລວງດັ່ງກ່າວ ແລະ ຕົກຢູ່ໃນວັງວົນຂອງການພົວພັນທີ່ບໍ່ເໝາະສົມ, ພວກເຂົາກໍພົບວ່າມັນຍາກທີ່ຈະຖອນຕົວອອກມາ ແລະ ຍິ່ງໄປກວ່ານັ້ນກໍຄືບໍ່ສາມາດຄວບຄຸມຕົນເອງໄດ້. ສະນັ້ນ, ການພົວພັນທີ່ບໍ່ເໝາະສົມດັ່ງກ່າວຄວນຖືກຈຳກັດ. ໃນກໍລະນີທີ່ຮ້າຍແຮງ, ສຳລັບຜູ້ທີ່ລົບກວນ ແລະ ລວນລາມເພດກົງກັນຂ້າມຢ່າງສະໝໍ່າສະເໝີ, ພວກເຂົາຄວນຖືກສະລ້າງອອກຈາກຄຣິສຕະຈັກໂດຍທັນທີ ແລະ ຢ່າງວ່ອງໄວ, ເພື່ອບໍ່ໃຫ້ພວກເຂົາລົບກວນຊີວິດຄຣິສຕະຈັກ ແລະ ຍິ່ງໄປກວ່ານັ້ນ, ເພື່ອປ້ອງກັນບໍ່ໃຫ້ຜູ້ຄົນຈຳນວນຫຼາຍຂຶ້ນຕົກຢູ່ໃນບ້ວງແຫ່ງການລໍ້ລວງ. ແນວທາງນີ້ສົມເຫດສົມຜົນບໍ? (ສົມເຫດສົມຜົນ).

ໃນຂໍ້ທີສິບສອງຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ຜູ້ນໍາ ແລະ ຜູ້ເຮັດວຽກຕ້ອງພະຍາຍາມຢ່າງສຸດຄວາມສາມາດໃນແຕ່ລະໜ້າວຽກເພື່ອຮັບປະກັນວ່າຜູ້ຄົນທີ່ພຣະເຈົ້າເລືອກສາມາດດຳເນີນຊີວິດຄຣິສຕະຈັກທີ່ປົກກະຕິໄດ້, ປົກປ້ອງອ້າຍເອື້ອຍນ້ອງຈາກການແຊກແຊງ ຫຼື ການລົບກວນໃດໆໃນຊີວິດຄຣິສຕະຈັກ. ນີ້ໝາຍເຖິງການປົກປ້ອງອ້າຍເອື້ອຍນ້ອງທຸກຄົນທີ່ສາມາດດຳເນີນຊີວິດຄຣິສຕະຈັກທີ່ປົກກະຕິໄດ້. ສິ່ງໃດແທ້ທີ່ຄວນໄດ້ຮັບການປົກປ້ອງ? ອ້າຍເອື້ອຍນ້ອງຄວນໄດ້ຮັບການປົກປ້ອງເພື່ອໃຫ້ພວກເຂົາສາມາດມາຢູ່ຕໍ່ໜ້າພຣະເຈົ້າດ້ວຍຄວາມສະຫງົບໃນລະຫວ່າງການເຕົ້າໂຮມ ແລະ ການອ່ານພ້ອມອະທິຖານ ແລະ ແບ່ງປັນພຣະທຳຂອງພຣະເຈົ້າຢ່າງສັນຕິ; ໃນເວລາດຽວກັນ, ອ້າຍເອື້ອຍນ້ອງຄວນສາມາດອະທິຖານຕໍ່ພຣະເຈົ້າດ້ວຍຈິດໃຈເປັນໜຶ່ງດຽວກັນ, ສະແຫວງຫາເຈດຕະນາຂອງພຣະເຈົ້າ, ສະແຫວງຫາຄວາມສະຫວ່າງ ແລະ ການໃຫ້ແສງເຍື່ອງທາງຈາກພຣະເຈົ້າ, ໄດ້ຮັບການຊົງສະຖິດຢູ່ຂອງພຣະເຈົ້າ ແລະ ໄດ້ຮັບພອນ ແລະ ການຊີ້ນໍາຈາກພຣະເຈົ້າ. ນີ້ຄືຜົນປະໂຫຍດທີ່ຍິ່ງໃຫຍ່ທີ່ສຸດ ແລະ ສໍາຄັນທີ່ສຸດຂອງອ້າຍເອື້ອຍນ້ອງທຸກຄົນ ແລະ ມັນກໍຈຳເປັນຕໍ່ທຸກຄົນ; ມັນກ່ຽວຂ້ອງກັບວ່າພວກເຂົາຈະສາມາດໄດ້ຮັບຄວາມລອດພົ້ນ ຫຼື ບໍ່ ແລະ ພວກເຂົາຈະສາມາດມີຈຸດໝາຍປາຍທາງທີ່ດີ ຫຼື ບໍ່. ສະນັ້ນ, ມັນຈຶ່ງຈຳເປັນທີ່ຈະຕ້ອງຈຳກັດ, ແຍກອອກໄປ ຫຼື ກຳຈັດອອກຜູ້ທີ່ສ້າງການພົວພັນທີ່ບໍ່ເໝາະສົມພາຍໃນຄຣິສຕະຈັກຢ່າງເຂັ້ມງວດ; ໂດຍສະເພາະ, ຜູ້ທີ່ສ້າງການພົວພັນລະຫວ່າງຍິງຊາຍຕ້ອງຖືກຕິດຕາມກວດກາຢ່າງເຂັ້ມງວດ. ການຕິດຕາມກວດກາໝາຍຄວາມວ່າແນວໃດ? ຖ້າມັນເປັນພຽງກໍລະນີເລັກນ້ອຍ, ພວກເຂົາຄວນຖືກເປີດໂປງ ແລະ ຖືກລິຮານ ແລະ ຖືກຢຸດຢັ້ງ ແລະ ຖືກຈຳກັດໂດຍທັນທີ ແລະ ຖືກປ້ອງກັນບໍ່ໃຫ້ສົ່ງຜົນກະທົບຕໍ່ຄົນອື່ນ. ຖ້າມັນເປັນກໍລະນີທີ່ຮ້າຍແຮງ, ມັນຈຳເປັນທີ່ຈະຕ້ອງກະທຳຢ່າງເດັດຂາດ ແລະ ໂດຍບໍ່ລັງເລ; ພວກເຂົາຄວນຖືກກຳຈັດອອກຈາກຄຣິສຕະຈັກໂດຍໄວເທົ່າທີ່ຈະໄວໄດ້ເພື່ອປ້ອງກັນບໍ່ໃຫ້ພວກເຂົາລົບກວນຄົນຈຳນວນຫຼາຍຂຶ້ນ. ຖ້າພວກເຂົາປາຖະໜາທີ່ຈະກໍ່ໃຫ້ເກີດການລົບກວນ, ກໍໃຫ້ພວກເຂົາເຮັດເຊັ່ນນັ້ນຢູ່ຂ້າງນອກໃນໂລກ, ລົບກວນໃຜກໍຕາມທີ່ພວກເຂົາປາຖະໜາ; ສະຫຼຸບແລ້ວກໍຄືອ້າຍເອື້ອຍນ້ອງທຸກຄົນໃນຊີວິດຄຣິສຕະຈັກທີ່ກຳລັງສະແຫວງຫາຄວາມຈິງບໍ່ຄວນຖືກພວກເຂົາລົບກວນ. ນີ້ຄືຫຼັກການ ແລະ ເປົ້າໝາຍຫຼັກສຳລັບວຽກງານຂອງຜູ້ນໍາ ແລະ ຜູ້ເຮັດວຽກໃນສ່ວນທີ່ກ່ຽວຂ້ອງກັບຄວາມຮັບຜິດຊອບທີສິບສອງນີ້.

B. ສາຍສຳພັນແບບຮັກຮ່ວມເພດ

ກ່ຽວກັບບັນຫາເລື່ອງການພົວພັນທີ່ບໍ່ເໝາະສົມ, ສິ່ງທີ່ພວກເຮົາໄດ້ໂອ້ລົມກັນເປັນຫຼັກເມື່ອກີ້ນີ້ແມ່ນການພົວພັນທີ່ບໍ່ເໝາະສົມລະຫວ່າງເພດ. ໃນກໍລະນີທີ່ມັນກ່ຽວຂ້ອງກັບການລໍ້ລວງ, ການຊັກຈູງ, ການອວດອ້າງ ແລະ ການຢອກເຢົ້າເພດກົງກັນຂ້າມ; ການຕັ້ງໜ້າເຂົ້າຫາ ແລະ ພະຍາຍາມຕີສະໜິດສະໜົມກັບພວກເຂົາ ແລະ ມັກຈະຕັ້ງໃຈ ຫຼື ບໍ່ຕັ້ງໃຈທີ່ຈະຊອກບ່ອນນັ່ງໃກ້ພວກເຂົາໃນເວລາເຕົ້າໂຮມ; ນອກຈາກນີ້, ບໍ່ພຽງແຕ່ຊັກຈູງຄົນດຽວ, ແຕ່ກໍປ່ຽນໄປຫາຄົນອື່ນຖ້າຄວາມພະຍາຍາມຄັ້ງທຳອິດລົ້ມເຫຼວ, ຈົນເຮັດໃຫ້ສະມາຊິກເພດກົງກັນຂ້າມຫຼາຍຄົນໃນຄຣິສຕະຈັກຖືກລວນລາມ, ແລ້ວບັນຫານີ້ກໍກາຍເປັນເລື່ອງຮ້າຍແຮງ. ນີ້ກວມເອົາການພົວພັນທີ່ບໍ່ເໝາະສົມລະຫວ່າງເພດ. ນອກເໜືອຈາກການພົວພັນກັບເພດກົງກັນຂ້າມ, ຍັງມີການພົວພັນທີ່ບໍ່ເໝາະສົມບາງຢ່າງໃນກຸ່ມຄົນທີ່ເປັນເພດດຽວກັນ. ຖ້າຄົນສອງຄົນທີ່ເປັນເພດດຽວກັນມີຄວາມສຳພັນທີ່ເປັນມິດກັນເປັນພິເສດ, ຮູ້ຈັກກັນມາເປັນເວລາດົນ ແລະ ຂ້ອນຂ້າງໃກ້ຊິດສະໜິດສະໜົມກັນ, ແລ້ວມັນກໍເປັນເລື່ອງທີ່ເໝາະສົມທີ່ພວກເຂົາຈະພົວພັນກັນຢູ່ເລື້ອຍໆ. ແນວໃດກໍຕາມ, ເມື່ອມັນລຸກລາມໄປເຖິງການມີການພົວພັນທາງເນື້ອໜັງທີ່ເຕັມໄປດ້ວຍຕັນຫາ, ການພົວພັນດັ່ງກ່າວກໍຄວນຖືກຈັດຢູ່ໃນປະເພດທີ່ບໍ່ເໝາະສົມເຊັ່ນກັນ. ຖ້າຫາກວ່າລະຫວ່າງຄົນສອງຄົນທີ່ເປັນເພດດຽວກັນມີການສຳຜັດທາງຮ່າງກາຍກັນຢູ່ເລື້ອຍໆ, ແມ່ນແຕ່ເຖິງຂັ້ນທີ່ພວກເຂົາມັກຈະໃຊ້ພາສາທີ່ມີລັກສະນະຍົວະຍວນຕໍ່ກັນ ແລະ ກັນເລື້ອຍໆ ແລະ ຄົນທັງສອງອາດຈະຖືກເຫັນວ່າກອດແຂນກັນ ຫຼື ສະແດງພຶດຕິກຳ ແລະ ການສະແດງອອກທີ່ຊັດເຈນຫຼາຍຂຶ້ນຢູ່ເລື້ອຍໆ, ແລ້ວເມື່ອເວລາຜ່ານໄປ, ມັນກໍກາຍເປັນທີ່ປະຈັກແກ່ທຸກຄົນວ່າ: “ມັນບໍ່ແມ່ນວ່າທັງສອງຄົນນີ້ກຳລັງຊ່ວຍເຫຼືອເຊິ່ງກັນແລະກັນ ຫຼື ມີບຸກຄະລິກກະພາບທີ່ເຂົ້າກັນໄດ້; ພວກເຂົາບໍ່ໄດ້ພົວພັນກັນໃນຂອບເຂດຂອງຄວາມເປັນມະນຸດປົກກະຕິ. ນີ້ຄືການຮັກຮ່ວມເພດ!” ຕອນນີ້, ຄົນສ່ວນໃຫຍ່ເຂົ້າໃຈວ່າການຮັກຮ່ວມເພດແມ່ນການພົວພັນທີ່ບໍ່ເໝາະສົມ, ແມ່ນແຕ່ມີລັກສະນະທີ່ຮ້າຍແຮງກວ່າ ແລະ ບໍ່ເໝາະສົມຍິ່ງກວ່າການພົວພັນທີ່ບໍ່ເໝາະສົມລະຫວ່າງເພດທີ່ຕ່າງກັນ. ຖ້າການພົວພັນດັ່ງກ່າວມີຢູ່ໃນຄຣິສຕະຈັກ, ພວກມັນກໍສາມາດແຜ່ລາມຄືກັບໂລກລະບາດ, ນໍາພາບາງຄົນເຂົ້າໄປສູ່ການລໍ້ລວງ ແລະ ການຊັກຈູງປະເພດນີ້. ບາງຄົນເວົ້າວ່າພວກເຂົາເຄີຍມີສ່ວນຮ່ວມໃນການຮັກຮ່ວມເພດໃນອະດີດ ແຕ່ບໍ່ໄດ້ເຮັດໄປໂດຍຄວາມເຕັມໃຈ. ໂດຍບໍ່ຕ້ອງຄຳນຶງວ່າພວກເຂົາເປັນຄົນຮັກຮ່ວມເພດຢ່າງແທ້ຈິງ ຫຼື ບໍ່ ຫຼື ວ່າລົດສະນິຍົມທາງເພດຂອງພວກເຂົາເປັນແນວໃດ, ຖ້າພວກເຂົາສາມາດຕົກຢູ່ໃນການລໍ້ລວງດັ່ງກ່າວພາຍໃຕ້ການຊັກຈູງ, ໂດຍປະໄວ້ກ່ອນວ່າພວກເຂົາເຮັດໄປໂດຍຄວາມເຕັມໃຈ ຫຼື ປ່ອຍໃຫ້ມັນເກີດຂຶ້ນ, ແລ້ວກ່ອນອື່ນໝົດ, ພວກເຂົາກໍຖືກມັນລົບກວນ. ໂດຍຕັດສິນຈາກຄຳອ້າງຂອງພວກເຂົາທີ່ວ່າພວກເຂົາບໍ່ໄດ້ເຮັດໄປໂດຍຄວາມເຕັມໃຈ, ພວກເຂົາກໍຄືຜູ້ເຄາະຮ້າຍ. ສະນັ້ນ, ຖ້າຄົນຮັກຮ່ວມເພດຊັກຈູງ ແລະ ລໍ້ລວງຄົນອື່ນທີ່ເປັນເພດດຽວກັນ, ຜູ້ທີ່ຖືກລໍ້ລວງ, ເຖິງແມ່ນວ່າບໍ່ຈຳເປັນຕ້ອງເປັນຄົນຮັກຮ່ວມເພດເອງກໍຕາມ, ກໍສາມາດກາຍເປັນຄົນຮັກຮ່ວມເພດໄດ້ ຫຼັງຈາກທີ່ຖືກຊັກຈູງໂດຍຄົນຮັກຮ່ວມເພດ. ນີ້ບໍ່ແມ່ນສະຖານະການທີ່ອັນຕະລາຍບໍ? ເປັນຫຍັງຈຶ່ງເວົ້າວ່າຄົນດັ່ງກ່າວເປັນຄົນຮັກຮ່ວມເພດ? ບຸກຄົນທີ່ຮັກຕ່າງເພດທີ່ຊັກຈູງຫຼາຍຄົນນັ້ນ ຕົກຢູ່ໃນໝວດໝູ່ຂອງການສຳສ່ອນທາງເພດ, ເຊິ່ງກໍປະກອບເປັນການພົວພັນທີ່ບໍ່ເໝາະສົມ. ແລ້ວເມື່ອຄົນສອງຄົນທີ່ເປັນເພດດຽວກັນທີ່ມີການພົວພັນທີ່ໃກ້ຊິດ ແລະ ເຂົ້າກັນໄດ້ດີ ຈັບມືກັນ ແລະ ກອດກັນ, ເຊິ່ງເປັນເລື່ອງປົກກະຕິທັງໝົດ, ມັນຈະລຸກລາມໄປຈົນຖືກນິຍາມວ່າເປັນຄົນຮັກຮ່ວມເພດໄດ້ແນວໃດ? ມັນແມ່ນຍ້ອນການພົວພັນທາງເພດລະຫວ່າງພວກເຂົາ, ເມື່ອການພົວພັນລະດັບນີ້ເກີດຂຶ້ນ, ມັນກໍກາຍເປັນການຮັກຮ່ວມເພດ. ເມື່ອພວກເຂົາກອດບ່າໄລ່ກັນ, ກອດຄໍກັນ ຫຼື ໂອບແອວ, ນີ້ບໍ່ແມ່ນການສຳຜັດຮ່າງກາຍທີ່ປົກກະຕິລະຫວ່າງບຸກຄົນທີ່ເປັນເພດດຽວກັນ; ແຕ່ມັນເປັນການສຳຜັດຮ່າງກາຍທີ່ຖືກຂັບເຄື່ອນດ້ວຍຕັນຫາ, ເຊິ່ງມີລັກສະນະທີ່ແຕກຕ່າງ ແລະ ດັ່ງນັ້ນຈຶ່ງຕົກຢູ່ໃນໝວດໝູ່ຂອງການພົວພັນທີ່ບໍ່ເໝາະສົມ. ສຳລັບຄົນສ່ວນໃຫຍ່ໃນຄຣິສຕະຈັກ, ການເຫັນຄົນຮັກຮ່ວມເພດດັ່ງກ່າວເປັນການເສີມສ້າງ ຫຼື ບໍ່? (ບໍ່, ບໍ່ເປັນການເສີມສ້າງ). ຄົນສ່ວນໃຫຍ່ຮູ້ສຶກຖືກລົບກວນບໍ່ ຫຼັງຈາກທີ່ເຫັນສິ່ງນີ້? ຖ້າເຈົ້າບໍ່ຮູ້ສະຖານະການ ແລະ ພວກເຂົາກອດຄໍ ຫຼື ໂອບແອວເຈົ້າ ຫຼື ແມ່ນແຕ່ຈູບແກ້ມເຈົ້າ, ເຈົ້າຈະຮູ້ສຶກຖືກລົບກວນບໍ່? (ແມ່ນແລ້ວ). ຫຼັງຈາກທີ່ຮູ້ສຶກຖືກລົບກວນແລ້ວ, ໃຈຂອງເຈົ້າຈະຮູ້ສຶກສະບາຍໃຈ ຫຼື ບໍ່ສະບາຍໃຈ? (ຂ້ານ້ອຍຈະຮູ້ສຶກລັງກຽດ). ແລ້ວມັນຈະມີຄວາມຮູ້ສຶກວ່າໄດ້ເຮັດບາບບໍ? ຖ້າເຈົ້າບໍ່ເຂົ້າໃຈວ່າແກ່ນແທ້ຂອງບັນຫາປະເພດນີ້ແມ່ນຫຍັງແທ້ ແລະ ເຈົ້າພຽງແຕ່ຖືກສຳຜັດ ຫຼື ຖືກແຕະຕ້ອງໂຕໂດຍຄົນເພດດຽວກັນ ໂດຍບໍ່ໄດ້ຄິດຫຍັງຫຼາຍຫຼັງຈາກນັ້ນ, ກໍບໍ່ມີບັນຫາຫຼາຍ. ແນວໃດກໍຕາມ, ຖ້າເຈົ້າຄິດກ່ຽວກັບມັນ ແລະ ຄິດໄປເລື້ອຍໆ, ແລ້ວເຈົ້າກໍບໍ່ສາມາດຕັດໃຈຈາກຄົນຜູ້ນີ້ໄດ້, ຄ້າຍຄືກັບຄວາມໂຫຍຫາໃນເພດກົງກັນຂ້າມ, ບໍ່ວ່າໃນຈິດສຳນຶກຂອງເຈົ້າເອງຈະຕໍ່ຕ້ານມັນ ຫຼື ບໍ່ກໍຕາມ, ແລ້ວການເກີດຂຶ້ນຂອງຄວາມຄິດດັ່ງກ່າວໃນຕົວເຈົ້າກໍຊີ້ໃຫ້ເຫັນວ່າເຈົ້າຖືກລົບກວນແລ້ວແມ່ນບໍ່? ສະນັ້ນ, ລັກສະນະຂອງການພົວພັນແບບຮັກຮ່ວມເພດ, ເຊິ່ງເປັນການພົວພັນທີ່ບໍ່ເໝາະສົມປະເພດນີ້ ຈຶ່ງຮ້າຍແຮງກວ່າຫຼາຍ. ບາງຄົນບໍ່ເຫັນຄວາມແຕກຕ່າງລະຫວ່າງການສຳສ່ອນທາງເພດໃນກຸ່ມຄົນຮັກຕ່າງເພດ ແລະ ການຮັກຮ່ວມເພດ ແລະ ປະຕິບັດຕໍ່ສອງບັນຫານີ້ເທົ່າທຽມກັນ. ທີ່ຈິງແລ້ວ, ບັນຫາການຮັກຮ່ວມເພດແມ່ນຮ້າຍແຮງກວ່າບັນຫາການສຳສ່ອນທາງເພດໃນກຸ່ມຄົນຮັກຕ່າງເພດຫຼາຍ.

ຖ້າຫາກບຸກຄົນທີ່ມີສ່ວນຮ່ວມໃນການພົວພັນແບບຮັກຮ່ວມເພດປາກົດຕົວຂຶ້ນໃນຄຣິສຕະຈັກ ແລະ ບໍ່ຖືກຈຳກັດ, ພວກເຂົາກໍຈະເປັນໄພຂົ່ມຂູ່ ແລະ ກໍ່ໃຫ້ເກີດການລົບກວນຕໍ່ທຸກຄົນ. ການລົບກວນປະເພດໃດ? ຈາກພາຍນອກ, ຄົນສ່ວນໃຫຍ່ບໍ່ສາມາດກວດພົບບັນຫາໃດໆກັບຄວາມເປັນມະນຸດຂອງພວກເຂົາໄດ້ເມື່ອພົວພັນກັບພວກເຂົາ, ແຕ່ການພົວພັນເປັນເວລາດົນຈະເຮັດໃຫ້ຄວາມຄິດຂອງພວກເຂົາສັບສົນຂຸ່ນມົວ ແລະ ເຮັດໃຫ້ຈິດໃຈຂອງພວກເຂົາມືດມົນ. ພວກເຂົາສູນເສຍຄວາມກະຕືລືລົ້ນໃນການເຊື່ອໃນພຣະເຈົ້າ ແລະ ໂດຍບໍ່ໄດ້ພົບບັນຫາໃດໆເປັນພິເສດ, ພວກເຂົາກໍກາຍເປັນບໍ່ເຕັມໃຈທີ່ຈະເຊື່ອໃນພຣະເຈົ້າ, ສູນເສຍຄວາມສົນໃຈໃນການອ່ານພຣະທຳຂອງພຣະເຈົ້າ, ຮູ້ສຶກຫ່າງເຫີນຈາກພຣະເຈົ້າຫຼາຍຂຶ້ນເລື້ອຍໆໃນໃຈຂອງພວກເຂົາ ແລະ ເປີດຊ່ອງໃຫ້ຄວາມຄິດອັນຊົ່ວຮ້າຍທີ່ຈະປະຖິ້ມຄວາມເຊື່ອຂອງຕົນ. ສະນັ້ນ, ການພົວພັນແບບຮັກຮ່ວມເພດທີ່ບໍ່ເໝາະສົມດັ່ງກ່າວໃນຄຣິສຕະຈັກບໍ່ພຽງແຕ່ຄວນຖືກຢຸດຢັ້ງ ແລະ ຖືກຈຳກັດເທົ່ານັ້ນ; ຜູ້ທີ່ມີສ່ວນຮ່ວມໃນການພົວພັນເຫຼົ່ານັ້ນກໍຄວນຖືກສະລ້າງອອກຈາກຄຣິສຕະຈັກໂດຍທັນທີເຊັ່ນກັນ. ນີ້ເປັນເລື່ອງເດັດຂາດ. ເມື່ອໃດທີ່ບຸກຄົນດັ່ງກ່າວຖືກຄົ້ນພົບ, ໂດຍບໍ່ຄຳນຶງເຖິງໜ້າທີ່ທີ່ພວກເຂົາເຮັດ ຫຼື ສະຖານະຂອງພວກເຂົາ, ພວກເຂົາຕ້ອງຖືກສະລ້າງອອກຈາກຄຣິສຕະຈັກໂດຍທັນທີ, ໂດຍບໍ່ມີການຜ່ອນຜັນ! ນີ້ຄືລະບຽບຂອງຄຣິສຕະຈັກ. ເປັນຫຍັງຈຶ່ງມີລະບຽບນີ້? ມັນຕັ້ງຢູ່ບົນພື້ນຖານທີ່ໜັກແໜ້ນ. ພຣະເຈົ້າໄດ້ສ້າງມະນຸດເປັນເພດຊາຍ ແລະ ເພດຍິງ; ຫຼັງຈາກທີ່ສ້າງອາດາມ, ຄູ່ຄອງຂອງລາວກໍຄືເອວາ, ບໍ່ແມ່ນອາດາມອີກຄົນໜຶ່ງ. ການກະທຳດັ່ງກ່າວຕໍ່ຜູ້ທີ່ມີສ່ວນຮ່ວມໃນການພົວພັນແບບຮັກຮ່ວມເພດແມ່ນອີງໃສ່ພຣະທຳຂອງພຣະເຈົ້າ ແລະ ມັນກໍຖືກຕ້ອງສົມບູນຢ່າງແນ່ນອນ. ບາງຄົນອາດຈະເວົ້າວ່າ, “ເປັນຫຍັງຈຶ່ງບໍ່ໃຫ້ໂອກາດຄົນເຫຼົ່ານີ້ກັບໃຈ? ພວກເຂົາຍັງໜຸ່ມ; ບໍ່ຄວນອະນຸຍາດໃຫ້ພວກເຂົາກະທຳສິ່ງທີ່ໄຮ້ສາລະບາງຢ່າງບໍ?” ບໍ່! ການກະທຳທີ່ໄຮ້ສາລະອື່ນໆອາດຈະຖືກປະຕິບັດແຕກຕ່າງກັນ ໂດຍຂຶ້ນຢູ່ກັບສະຖານະການ ແລະ ລັກສະນະ, ແຕ່ການກະທຳທີ່ໄຮ້ສາລະໂດຍສະເພາະນີ້ບໍ່ແມ່ນພຽງແຕ່ການກະທຳທີ່ໄຮ້ສາລະທຳມະດາຢ່າງແນ່ນອນ; ມັນບໍ່ສາມາດທົນໄດ້ຢ່າງເດັດຂາດ ແລະ ຜູ້ໃດກໍຕາມທີ່ກະທຳການດັ່ງກ່າວໃນຄຣິສຕະຈັກຕ້ອງຖືກສະລ້າງອອກໂດຍທັນທີ! ຖ້າຄຣິສຕະຈັກທັງໝົດປະກອບດ້ວຍຄົນຮັກຮ່ວມເພດ, ແລ້ວທຸກຄົນກໍຈະຖືກສະລ້າງອອກ. ຄຣິສຕະຈັກດັ່ງກ່າວບໍ່ເປັນທີ່ຕ້ອງການ, ແມ່ນແຕ່ຄົນດຽວກໍບໍ່ເອົາ! ນີ້ຄືຫຼັກການ. ບາງຄົນເວົ້າວ່າ, “ບາງຄົນມີສ່ວນຮ່ວມໃນການພົວພັນແບບຮັກຮ່ວມເພດກັບຄົນພຽງຄົນດຽວ, ແຕ່ພວກເຂົາບໍ່ໄດ້ຊັກຈູງຄົນອື່ນ ຫຼື ເລີ່ມລົບກວນຜູ້ອື່ນ. ບຸກຄົນດັ່ງກ່າວຄວນຖືກຈັດການ ແລະ ຖືກກຳຈັດອອກບໍ່?” ຖ້າພວກເຂົາເປັນຄົນຮັກຮ່ວມເພດຢ່າງແທ້ຈິງ, ການປ່ອຍໃຫ້ພວກເຂົາຢູ່ໃນຄຣິສຕະຈັກກໍເທົ່າກັບການວາງລະເບີດເວລາໄວ້ທ່າມກາງຜູ້ຄົນທີ່ພຣະເຈົ້າເລືອກ, ມັນຈະຕ້ອງລະເບີດຂຶ້ນບໍ່ໄວກໍຊ້າ. ເຖິງແມ່ນວ່າພວກເຂົາຈະຍັງບໍ່ໄດ້ລົບກວນ, ຊັກຈູງ ຫຼື ລວນລາມບຸກຄົນເພດດຽວກັນໃດໆ, ນັ້ນກໍບໍ່ໄດ້ໝາຍຄວາມວ່າພວກເຂົາຈະບໍ່ເຮັດໃນອະນາຄົດ. ມັນອາດຈະເປັນຍ້ອນວ່າພວກເຂົາຍັງບໍ່ທັນພົບຄົນທີ່ພວກເຂົາຖືກໃຈ, ຄົນທີ່ພວກເຂົາມັກ ຫຼື ເວລາຍັງບໍ່ເໝາະສົມ ແລະ ທຸກຄົນຍັງຂາດຄວາມຄຸ້ນເຄີຍ ແລະ ຄວາມເຂົ້າໃຈເຊິ່ງກັນແລະກັນ. ແຕ່ເມື່ອໃດທີ່ເວລາຖືກຕ້ອງ ແລະ ເໝາະສົມສຳລັບຄົນດັ່ງກ່າວ, ພວກເຂົາກໍຈະລົງມື. ສະນັ້ນ, ບຸກຄົນດັ່ງກ່າວຕ້ອງບໍ່ໄດ້ຮັບການຜ່ອນຜັນ ຫຼື ອະນຸຍາດໃຫ້ຢູ່ໃນຄຣິສຕະຈັກຢ່າງເດັດຂາດ, ເນື່ອງຈາກພວກເຂົາເປັນຄົນຜິດທຳມະຊາດ ແລະ ບໍ່ແມ່ນມະນຸດ. ຄຣິສຕະຈັກບໍ່ຕ້ອງການຄົນດັ່ງກ່າວ. ການຈັດການຜູ້ທີ່ມີສ່ວນຮ່ວມໃນການພົວພັນທີ່ບໍ່ເໝາະສົມດັ່ງກ່າວດ້ວຍວິທີນີ້ບໍ່ແມ່ນສິ່ງທີ່ຜິດ ຫຼື ເກີນຂອບເຂດ. ແນວໃດກໍຕາມ, ບາງຄົນເວົ້າວ່າ, “ຄົນຮັກຮ່ວມເພດບາງຄົນເບິ່ງພາຍນອກກໍຂ້ອນຂ້າງດີ; ພວກເຂົາບໍ່ໄດ້ເຮັດຫຍັງທີ່ບໍ່ດີ, ປະຕິບັດຕາມກົດໝາຍ ແລະ ລະບຽບການ, ສະແດງຄວາມເຄົາລົບຕໍ່ຜູ້ສູງອາຍຸ ແລະ ຮັກແພງເດັກນ້ອຍ, ເຮັດແຕ່ສິ່ງທີ່ດີສະເໝີ, ບາງຄົນກໍມີພອນສະຫວັນ ແລະ ທັກສະ ແລະ ບາງຄົນກໍມີໃຈກຸສົນ ແລະ ຊ່ວຍເຫຼືອຄົນອື່ນເປັນພິເສດໃນຄຣິສຕະຈັກ. ພວກເຮົາຄວນໃຫ້ພວກເຂົາຢູ່ໃນຄຣິສຕະຈັກ”. ຄວາມຄິດນີ້ຖືກຕ້ອງບໍ? (ບໍ່). ບໍ່ວ່າຄວາມຄິດຂອງເຈົ້າຈະຖືກ ຫຼື ຜິດ, ເຈົ້າຕ້ອງສາມາດເບິ່ງທະລຸແກ່ນແທ້ຂອງຄົນຮັກຮ່ວມເພດໄດ້. ຫຼັກການຂອງການປະຕິບັດຂອງຄຣິສຕະຈັກສຳລັບບຸກຄົນທີ່ມີສ່ວນຮ່ວມໃນການພົວພັນແບບຮັກຮ່ວມເພດກໍຄືການກຳຈັດພວກເຂົາອອກ. ນີ້ຄືພຣະດໍາລັດທີ່ບໍ່ມີຜູ້ໃດສາມາດລະເມີດໄດ້; ທຸກຄົນຕ້ອງປະຕິບັດຕາມຫຼັກການນີ້.

ການສະແດງອອກຂອງການພົວພັນທີ່ບໍ່ເໝາະສົມສອງປະເພດນີ້ທີ່ພວກເຮົາຫາກໍໄດ້ໂອ້ລົມກັນໄປນັ້ນ, ເປັນສິ່ງທີ່ຜູ້ຄົນແຍກແຍະ, ເບິ່ງທະລຸ ແລະ ກຳນົດລັກສະນະໄດ້ງ່າຍທີ່ສຸດ. ກ່ຽວກັບຜູ້ທີ່ມີສ່ວນຮ່ວມໃນການພົວພັນທີ່ບໍ່ເໝາະສົມດັ່ງກ່າວ, ໃນດ້ານໜຶ່ງ, ຜູ້ນຳ ແລະ ຜູ້ເຮັດວຽກຕ້ອງປະຕິບັດໜ້າທີ່ຂອງຕົນ ໂດຍການໃຊ້ມາດຕະການຕ່າງໆ ເຊັ່ນ: ການຢຸດຢັ້ງ, ການຈຳກັດ, ການແຍກດ່ຽວ ແລະ ການກຳຈັດອອກ ເພື່ອຈັດການກັບພວກເຂົາ. ໃນອີກດ້ານໜຶ່ງ, ອ້າຍເອື້ອຍນ້ອງກໍຄວນແຍກແຍະ ແລະ ຢູ່ຫ່າງຈາກຜູ້ທີ່ມີສ່ວນຮ່ວມໃນການພົວພັນທີ່ບໍ່ເໝາະສົມສອງປະເພດນີ້ເຊັ່ນກັນ, ເພື່ອຫຼີກລ່ຽງການຖືກຊັກຈູງ ແລະ ຕົກຢູ່ໃນການລໍ້ລວງ, ເຊິ່ງອາດຈະສົ່ງຜົນກະທົບຕໍ່ຄວາມເຊື່ອຂອງພວກເຂົາໃນພຣະເຈົ້າ ແລະ ການສະແຫວງຫາຂອງພວກເຂົາກ່ຽວກັບຄວາມຈິງເພື່ອໄດ້ຮັບຄວາມລອດພົ້ນ. ເມື່ອຕົກຢູ່ໃນບ້ວງແຫ່ງການລໍ້ລວງແລ້ວ, ມັນກໍເປັນການຍາກທີ່ຈະປົດປ່ອຍຕົນເອງອອກມາໄດ້. ຄົນສ່ວນໃຫຍ່ຄວນຈະສາມາດແຍກແຍະຄົນສອງປະເພດນີ້ໄດ້. ຢ່າປະພຶດຕົນຄືກັບວິທີທີ່ຜູ້ຄົນປະພຶດຕົນໃນສັງຄົມ, ທີ່ທຳທ່າວ່າບໍ່ເຫັນວ່າໃຜຈີບໃຜ, ຂາດທັດສະນະ ຫຼື ຈຸດຢືນທີ່ຖືກຕ້ອງຕໍ່ຜູ້ທີ່ມີສ່ວນຮ່ວມໃນການສຳສ່ອນທາງເພດ, ສາມາດພົວພັນກັບບຸກຄົນດັ່ງກ່າວໄດ້ເປັນປົກກະຕິຕາບໃດທີ່ຜົນປະໂຫຍດຂອງຕົນເອງບໍ່ໄດ້ມີສ່ວນກ່ຽວຂ້ອງ, ເວົ້າຈາຄືກັບທີ່ເຄີຍເວົ້າເປັນປົກກະຕິ, ຄືກັບວ່າບໍ່ມີຫຍັງຜິດປົກກະຕິ. ຄົນດັ່ງກ່າວມີຫຼັກການໃນການປະຕິບັດຕໍ່ຜູ້ອື່ນບໍ? ບໍ່ມີເລີຍ. ຜູ້ບໍ່ມີຄວາມເຊື່ອທຸກຄົນດຳລົງຊີວິດດ້ວຍປັດຊະຍາສຳລັບການກະທຳທາງໂລກ, ໂດຍພະຍາຍາມບໍ່ໃຫ້ຂັດໃຈຜູ້ໃດເພື່ອປົກປ້ອງຕົນເອງ, ແຕ່ເຮືອນຂອງພຣະເຈົ້າແມ່ນແຕກຕ່າງຈາກສັງຄົມທີ່ບໍ່ເຊື່ອຢ່າງສິ້ນເຊີງ. ໃນເຮືອນຂອງພຣະເຈົ້າ, ຄວາມຈິງຄອງອຳນາດ. ພຣະເຈົ້າຮຽກຮ້ອງໃຫ້ຜູ້ຄົນປະຕິບັດຕໍ່ຜູ້ອື່ນໂດຍອີງໃສ່ຫຼັກການຄວາມຈິງ. ຜູ້ຄົນທີ່ພຣະເຈົ້າເລືອກທຸກຄົນກຳລັງຮັບເອົາ ແລະ ປະກອບຕົນດ້ວຍຄວາມຈິງ ແລະ ໃຊ້ມັນເພື່ອແຍກແຍະ ແລະ ປະຕິບັດຕໍ່ຜູ້ອື່ນ, ບໍ່ພຽງແຕ່ເພື່ອຮັກສາຊີວິດຄຣິສຕະຈັກ ແລະ ປົກປ້ອງອ້າຍເອື້ອຍນ້ອງເທົ່ານັ້ນ, ແຕ່ທີ່ສຳຄັນກວ່ານັ້ນ, ກໍເພື່ອປົກປ້ອງຕົນເອງຈາກຄວາມທຸກທໍລະມານຂອງການລໍ້ລວງ ແລະ ຫຼີກລ່ຽງການຖືກຊັກຈູງເຂົ້າໄປໃນການລໍ້ລວງ. ຍິ່ງເຈົ້າສາມາດແຍກແຍະ ແລະ ຕີຕົວອອກຫ່າງຈາກບຸກຄົນດັ່ງກ່າວໄດ້ໄວເທົ່າໃດ, ເຈົ້າກໍຈະຍິ່ງສາມາດຕີຕົວອອກຫ່າງຈາກການລໍ້ລວງ ແລະ ໄດ້ຮັບການປົກປ້ອງຫຼາຍຂຶ້ນເທົ່ານັ້ນ. ນີ້ຄືວິທີທີ່ເຈົ້າຄວນປະຕິບັດຕໍ່ບຸກຄົນທີ່ມີສ່ວນຮ່ວມໃນການພົວພັນທີ່ບໍ່ເໝາະສົມ; ສິ່ງນີ້ສອດຄ່ອງກັບຫຼັກການຄວາມຈິງ ແລະ ສອດຄ່ອງກັບເຈດຕະນາຂອງພຣະເຈົ້າ.

C. ສາຍສຳພັນທາງຜົນປະໂຫຍດທີ່ບໍ່ເໝາະສົມ

ການພົວພັນທີ່ບໍ່ເໝາະສົມອີກປະເພດໜຶ່ງແມ່ນການພົວພັນທາງຜົນປະໂຫຍດ. ຜູ້ຄົນເຮັດສິ່ງຕ່າງໆ ເຊັ່ນ: ຍ້ອງຍໍ, ຍົກຍ້ອງ, ສັນລະເສີນ ແລະ ປະຈົບປະແຈງເຊິ່ງກັນແລະກັນເພື່ອຜົນປະໂຫຍດ. ການນຳເອົາການປະພຶດທີ່ຄົດໂກງ ແລະ ບັນຍາກາດທີ່ຊົ່ວຮ້າຍດັ່ງກ່າວເຂົ້າມາໃນຊີວິດຄຣິສຕະຈັກ ສົ່ງຜົນກະທົບຢ່າງຮ້າຍແຮງຕໍ່ຄົນອື່ນທີ່ກຳລັງອ່ານພຣະທຳຂອງພຣະເຈົ້າຢ່າງງຽບໆ ຫຼື ຟັງປະສົບການທີ່ແບ່ງປັນ. ເມື່ອການພົວພັນທາງຜົນປະໂຫຍດຖືກສ້າງຂຶ້ນ, ບຸກຄົນທີ່ກ່ຽວຂ້ອງກໍມັກຈະເວົ້າ ຫຼື ເຮັດສິ່ງທີ່ຂັດກັບຄວາມປາຖະໜາຂອງຕົນເອງ ເພື່ອຜົນປະໂຫຍດຂອງຕົນເອງ. ຕົວຢ່າງ: ຖ້າຄົນໃດໜຶ່ງເຫັນວ່າຄົນອື່ນສາມາດໃຫ້ຜົນປະໂຫຍດແກ່ທຸລະກິດ ຫຼື ຜົນປະໂຫຍດຂອງຕົນໃນທາງໃດທາງໜຶ່ງ, ພວກເຂົາອາດຈະເລືອກຄົນນັ້ນເປັນຜູ້ນຳ, ສະເໜີຊື່ພວກເຂົາໃຫ້ເຮັດໜ້າທີ່ສະເພາະໃດໜຶ່ງ ຫຼື ເຫັນດີກັບທຸກສິ່ງທີ່ຄົນນັ້ນເວົ້າ, ໂດຍອ້າງວ່າມັນຖືກຕ້ອງໂດຍບໍ່ຄຳນຶງວ່າມັນສອດຄ່ອງກັບຄວາມຈິງ ຫຼື ບໍ່ ເພື່ອເອົາໃຈ. ເພື່ອທີ່ຈະເອົາໃຈຄົນເຫຼົ່ານັ້ນ, ພວກເຂົາເຮັດຫຼາຍສິ່ງຫຼາຍຢ່າງທີ່ບໍ່ສອດຄ່ອງກັບຫຼັກການ ແລະ ຂັດກັບຄວາມຈິງ, ເຊິ່ງລົບກວນຜູ້ທີ່ພຣະເຈົ້າເລືອກໃນການແຍກແຍະຜູ້ຄົນ, ເຫດການ ແລະ ສິ່ງຕ່າງໆ ແລະ ການເຂົ້າສູ່ຄວາມຈິງ. ພວກເຂົາພັນລະນາສິ່ງທີ່ຜິດ ແລະ ບິດເບືອນວ່າຖືກຕ້ອງ, ພັນລະນາແນວຄິດ ແລະ ຈິນຕະນາການຂອງມະນຸດວ່າສອດຄ່ອງກັບເຈດຕະນາຂອງພຣະເຈົ້າ ແລະ ອື່ນໆ, ດັ່ງນັ້ນຈຶ່ງລົບກວນຄວາມຄິດຂອງຜູ້ຄົນ ແລະ ທິດທາງ ແລະ ເປົ້າໝາຍທີ່ຖືກຕ້ອງໃນການສະແຫວງຫາຂອງພວກເຂົາ. ພຶດຕິກຳທັງໝົດເຫຼົ່ານີ້ເກີດຂຶ້ນຈາກການຮັກສາການພົວພັນທາງຜົນປະໂຫຍດຂອງພວກເຂົາ. ເພື່ອປົກປ້ອງ ແລະ ຮັກສາຜົນປະໂຫຍດຂອງຕົນເອງ, ພວກເຂົາສາມາດເວົ້າຂັດກັບຈິດສຳນຶກຂອງຕົນເອງ ແລະ ກະທຳຂັດກັບຫຼັກການ. ສິ່ງທີ່ພວກເຂົາເວົ້າ ແລະ ເຮັດກໍ່ໃຫ້ເກີດການລົບກວນ ແລະ ການທຳລາຍຕໍ່ຊີວິດຄຣິສຕະຈັກ, ໃນທີ່ສຸດກໍນຳພາໃຫ້ຄົນຈຳນວນຫຼາຍບໍ່ສາມາດໂອ້ລົມພຣະທຳຂອງພຣະເຈົ້າ, ອະທິຖານ-ອ່ານພຣະທຳຂອງພຣະເຈົ້າ ຫຼື ແບ່ງປັນປະສົບການສ່ວນຕົວໃນລັກສະນະທີ່ເປັນປົກກະຕິ ແລະ ເປັນລະບຽບ, ສົ່ງຜົນໃຫ້ເກີດການສູນເສຍຕໍ່ຄວາມກ້າວໜ້າໃນທາງເຂົ້າຊີວິດຂອງຜູ້ຄົນ. ເມື່ອຜູ້ຄົນໂອ້ລົມຄວາມເຂົ້າໃຈຈາກປະສົບການສ່ວນຕົວຂອງພວກເຂົາ, ພວກເຂົາມັກຈະພົບກັບການແຊກແຊງຈາກການພົວພັນທາງຜົນປະໂຫຍດຂອງຜູ້ຄົນ; ບາງຄັ້ງກໍເປັນການແຊກແຊງທາງວາຈາ, ບາງຄັ້ງກໍເປັນທາງພຶດຕິກຳ ແລະ ບາງຄັ້ງກໍກ່ຽວຂ້ອງກັບເປົ້າໝາຍ ແລະ ທິດທາງ. ຜູ້ຄົນມັກຈະຖືກຂັດຈັງຫວະເມື່ອໂອ້ລົມຄວາມຈິງ ແລະ ອະທິຖານ-ອ່ານພຣະທຳຂອງພຣະເຈົ້າ, ມັກຈະຖືກນຳພາອອກນອກເລື່ອງ ແລະ ມັກຈະໄດ້ຮັບຜົນກະທົບໃນລະດັບຕ່າງໆ. ສະນັ້ນ, ຜູ້ທີ່ມີສ່ວນຮ່ວມໃນການພົວພັນທາງຜົນປະໂຫຍດທີ່ບໍ່ເໝາະສົມ ແລະ ພຶດຕິກຳທີ່ກ່ຽວຂ້ອງຄວນຖືກຈຳກັດ. ຜູ້ນຳຄຣິສຕະຈັກທີ່ປະເຊີນກັບບັນຫາເຫຼົ່ານີ້ບໍ່ຄວນເຮັດບໍ່ຮູ້ບໍ່ເຫັນ ແລະ ພວກເຂົາບໍ່ຄວນອະນຸໂລມຕໍ່ການກະທຳທີ່ຊົ່ວຊ້າດັ່ງກ່າວຢ່າງແນ່ນອນ, ໂດຍຍອມໃຫ້ເລື່ອງດັ່ງກ່າວເກີດຂຶ້ນໃນຊີວິດຄຣິສຕະຈັກ. ແທນທີ່ຈະເປັນແນວນັ້ນ, ພວກເຂົາຄວນລະມັດລະວັງ ແລະ ມີໄຫວພິບ ແລະ ຢຸດຢັ້ງ ແລະ ຈຳກັດພວກເຂົາໂດຍທັນທີ.

ການມີສ່ວນຮ່ວມໃນການພົວພັນທາງຜົນປະໂຫຍດທີ່ບໍ່ເໝາະສົມ ເປັນສິ່ງທີ່ເກີດຂຶ້ນເປັນປະຈຳໃນຄຣິສຕະຈັກ. ຕົວຢ່າງ: ຖ້າຄົນໃດໜຶ່ງວາງແຜນທີ່ຈະລົງສະໝັກຮັບເລືອກຕັ້ງເປັນຜູ້ນຳຄຣິສຕະຈັກຄົນຕໍ່ໄປ, ພວກເຂົາອາດຈະດຶງຄົນກຸ່ມໜຶ່ງເຂົ້າມາ ແລະ ເປີດເຜີຍແນວຄິດຂອງພວກເຂົາໃຫ້ຄົນເຫຼົ່ານັ້ນ. ຄົນເຫຼົ່ານີ້ບໍ່ແມ່ນຄົນໂງ່; ພວກເຂົາກໍເວົ້າເປັນໄນວ່າ: “ຖ້າພວກເຮົາເລືອກຕັ້ງເຈົ້າ, ເຈົ້າຈະໃຫ້ຜົນປະໂຫຍດຫຍັງແກ່ພວກເຮົາ?” ດັ່ງນັ້ນ, ການພົວພັນທີ່ອີງໃສ່ຜົນປະໂຫຍດຈຶ່ງຖືກສ້າງຕັ້ງຂຶ້ນໃນທ່າມກາງພວກເຂົາ. ເພື່ອຮັກສາຜົນປະໂຫຍດຂອງພວກເຂົາ, ພວກເຂົາມັກຈະມີຈຸດຢືນອັນດຽວກັນໃນບັນຫາຕ່າງໆໃນລະຫວ່າງການເຕົ້າໂຮມ. ໂດຍທີ່ຄົນອື່ນບໍ່ຮູ້ໂຕ ຫຼື ບໍ່ຮູ້ເບື້ອງຫຼັງ, ພວກເຂົາກໍຈະເວົ້າສະເໝີວ່າຄົນນັ້ນດີແນວໃດ, ສິ່ງທີ່ຄົນນີ້ເຮັດນັ້ນພຣະເຈົ້າອະນຸຍາດ ແລະ ອວຍພອນແນວໃດ, ໃຜໄດ້ຖວາຍເຄື່ອງຖວາຍ ແລະ ຖວາຍຫຼາຍສໍ່າໃດ ແລະ ໃຜໄດ້ປະກອບສ່ວນຫຍັງແດ່ໃຫ້ແກ່ເຮືອນຂອງພຣະເຈົ້າ, ໂດຍຕ່າງຝ່າຍຕ່າງມັກຈະຮ້ອງເພງສັນລະເສີນ ແລະ ຍ້ອງຍໍເຊິ່ງກັນແລະກັນ. ໃນຊີວິດຄຣິສຕະຈັກ, ພວກເຂົາມັກຈະເຜີຍແຜ່ສິ່ງເຫຼົ່ານີ້ເພື່ອຮັກສາຂໍ້ຕົກລົງທີ່ພວກເຂົາໄດ້ຕົກລົງກັນໄວ້ກ່ອນໜ້ານີ້ ແລະ ເພື່ອຮັກສາຜົນປະໂຫຍດຮ່ວມກັນຂອງພວກເຂົາ. ຕົວຢ່າງ: ຄົນໃດໜຶ່ງອາດຈະເວົ້າວ່າ, “ຖ້າເຈົ້າເລືອກຕັ້ງຂ້ານ້ອຍເປັນຜູ້ນຳ, ເມື່ອຂ້ານ້ອຍໄດ້ຮັບຕຳແໜ່ງແລ້ວ, ຂ້ານ້ອຍຈະແຕ່ງຕັ້ງເຈົ້າເປັນຫົວໜ້າກຸ່ມ”. ພວກເຂົາທຸກຄົນກຳລັງຊອກຫາຜົນປະໂຫຍດສ່ວນຕົວຢູ່ບໍ່ແມ່ນບໍ? ເພື່ອໃຫ້ໄດ້ຜົນປະໂຫຍດຂອງຕົນ, ພວກເຂົາບໍ່ຈຳເປັນຕ້ອງເວົ້າບາງສິ່ງ ຫຼື ເຮັດບາງຢ່າງບໍ? ດັ່ງນັ້ນ, ພວກເຂົາຈຶ່ງສະແດງອອກໃນລັກສະນະຕ່າງໆໃນລະຫວ່າງການເຕົ້າໂຮມ, ເຊິ່ງທັງໝົດລ້ວນແຕ່ມີຈຸດປະສົງເພື່ອຮັກສາຂໍ້ຕົກລົງທີ່ພວກເຂົາໄດ້ຕົກລົງກັນໄວ້ກ່ອນໜ້ານີ້ ແລະ ຜົນປະໂຫຍດທີ່ກ່ຽວຂ້ອງ. ກ່ອນທີ່ຈະບັນລຸເປົ້າໝາຍຂອງພວກເຂົາ, ສິ່ງທີ່ພວກເຂົາເຮັດສ່ວນໃຫຍ່ແມ່ນຖືກຂັບເຄື່ອນດ້ວຍຜົນປະໂຫຍດ. ແລ້ວເຈດຕະນາ ແລະ ຈຸດປະສົງທີ່ຢູ່ເບື້ອງຫຼັງສິ່ງທີ່ພວກເຂົາເວົ້າ ແລະ ເຮັດນັ້ນ ບໍ່ເໝາະສົມຢ່າງຍິ່ງບໍ? ການພົວພັນທີ່ສ້າງຕັ້ງຂຶ້ນໃນທ່າມກາງພວກເຂົາບໍ່ແມ່ນການພົວພັນທີ່ບໍ່ເໝາະສົມບໍ? ການພົວພັນທີ່ບໍ່ເໝາະສົມດັ່ງກ່າວໃນຄຣິສຕະຈັກບໍ່ຄວນຖືກຈຳກັດບໍ? ບາງຄົນເວົ້າວ່າ, “ພວກເຮົາຈະຈຳກັດມັນໄດ້ແນວໃດ ຖ້າມັນບໍ່ຖືກຄົ້ນພົບ?” ເລື່ອງດັ່ງກ່າວ, ຖ້າບໍ່ໄດ້ເຮັດກໍແລ້ວໄປ, ແຕ່ເມື່ອໃດທີ່ໄດ້ລົງມືເຮັດແລ້ວ, ກໍສາມາດຖືກຄົ້ນພົບ ແລະ ຈະຖືກເປີດໂປງ. ຖ້າຜູ້ຄົນໂອ້ລົມຄວາມຈິງ ແລະ ຄວາມເຂົ້າໃຈ ແລະ ປະສົບການສ່ວນຕົວຂອງພວກເຂົາຢ່າງຖືກຕ້ອງ, ໂດຍບໍ່ມີການປະປົນສິ່ງໃດທີ່ບໍ່ກ່ຽວຂ້ອງກັບຄວາມຈິງ, ທຸກຄົນກໍສາມາດຮັບຮູ້ສິ່ງນີ້ໄດ້. ຖ້າມີການປະປົນ, ຜູ້ຄົນກໍສາມາດແຍກແຍະສິ່ງນີ້ໄດ້ເຊັ່ນກັນ. ສະນັ້ນ, ໃນຄຣິສຕະຈັກ, ການພົວພັນແບບແລກປ່ຽນຜົນປະໂຫຍດທີ່ເກີດຂຶ້ນເພື່ອຮັກສາຜົນປະໂຫຍດຮ່ວມກັນກໍຄວນຖືກຈຳກັດເຊັ່ນກັນ; ຢ່າງໜ້ອຍທີ່ສຸດ, ຜູ້ທີ່ກ່ຽວຂ້ອງຄວນໄດ້ຮັບການຕັກເຕືອນ ແລະ ໂອ້ລົມນຳ, ເພື່ອໃຫ້ພວກເຂົາຮັບຮູ້ບັນຫາຂອງຕົນເອງ ແລະ ເຂົ້າໃຈຜົນສະທ້ອນທີ່ຮ້າຍແຮງຂອງການມີສ່ວນຮ່ວມໃນກິດຈະກຳດັ່ງກ່າວ, ພ້ອມທັງຊ່ວຍໃຫ້ອ້າຍເອື້ອຍນ້ອງສາມາດແຍກແຍະລັກສະນະຂອງເລື່ອງເຫຼົ່ານີ້ໄດ້. ກິດຈະກຳປະເພດນີ້ມີຜົນກະທົບແນວໃດຕໍ່ຄົນສ່ວນໃຫຍ່? ມັນນຳພາໃຫ້ຜູ້ຄົນຄິດວ່າບໍ່ມີຄວາມແຕກຕ່າງຫຼາຍລະຫວ່າງຄຣິສຕະຈັກ ແລະ ສັງຄົມ, ທັງສອງເປັນສະຖານທີ່ທີ່ທຸກຄົນເອົາລັດເອົາປຽບເຊິ່ງກັນແລະກັນ ແລະ ຜູ້ຄົນມີສ່ວນຮ່ວມໃນການແລກປ່ຽນເພື່ອຜົນປະໂຫຍດຂອງຕົນເອງ. ພຶດຕິກຳນີ້ບໍ່ແມ່ນການລົບກວນທຳມະດາ ແຕ່ກໍ່ໃຫ້ເກີດການລົບກວນທີ່ຮ້າຍແຮງຕໍ່ຊີວິດຄຣິສຕະຈັກ. ບອກເຮົາມາເບິ່ງ, ຄົນທີ່ດຶງດູດຜູ້ຄົນເຂົ້າມາຢູ່ສະເໝີເພື່ອໃຫ້ໄດ້ຄະແນນສຽງໃນການເລືອກຕັ້ງ, ໂດຍນຳໃຊ້ວິທີການທີ່ຜິດປົກກະຕິເພື່ອຄວບຄຸມການເລືອກຕັ້ງ ແລະ ໄດ້ມາເຊິ່ງຕຳແໜ່ງຜູ້ນຳເປັນຄົນດີບໍ? ເຫັນໄດ້ຊັດເຈນວ່າຜູ້ນຳທີ່ຖືກເລືອກຕັ້ງດ້ວຍວິທີນີ້ບໍ່ແມ່ນຄົນດີ. ອ້າຍເອື້ອຍນ້ອງທີ່ຕົກຢູ່ໃນກຳມືຂອງພວກເຂົາຈະຄາດຫວັງສິ່ງທີ່ດີໄດ້ບໍ? ຖ້າຄົນໃດໜຶ່ງກາຍເປັນຜູ້ນຳຜ່ານວິທີການທີ່ຜິດປົກກະຕິ, ແທນທີ່ຈະຖືກເລືອກຕັ້ງໂດຍອີງໃສ່ຫຼັກການ, ຜູ້ນຳດັ່ງກ່າວກໍບໍ່ແມ່ນຄົນດີຢ່າງແນ່ນອນ. ຖ້າພວກເຂົາໄດ້ຮັບອະນຸຍາດໃຫ້ນຳພາ, ນັ້ນກໍເທົ່າກັບການມອບອ້າຍເອື້ອຍນ້ອງໃຫ້ກັບຄົນຊົ່ວຊ້າ, ໃຫ້ກັບພວກຕໍ່ຕ້ານພຣະຄຣິດຢ່າງເປີດເຜີຍ, ໂດຍຄົນສ່ວນໃຫຍ່ກໍຖືກສົ່ງມອບເຂົ້າໄປໃນກຳມືຂອງຊາຕານຢ່າງມີປະສິດທິພາບ; ໃນສະຖານະການດັ່ງກ່າວ, ຜົນໄດ້ຮັບຂອງຊີວິດຄຣິສຕະຈັກຂອງພວກເຂົາກໍຈະເປັນທີ່ປະຈັກແຈ້ງໃນຕົວມັນເອງ. ນີ້ຄືການພົວພັນທີ່ບໍ່ເໝາະສົມປະເພດໜຶ່ງທີ່ຕິດພັນກັບຜົນປະໂຫຍດ. ບໍ່ວ່າຈະເປັນລະຫວ່າງກຸ່ມ ຫຼື ບຸກຄົນ, ເມື່ອໃດທີ່ການພົວພັນລະຫວ່າງຜູ້ຄົນກ່ຽວຂ້ອງກັບຜົນປະໂຫຍດ, ພວກເຂົາກໍຈະມີແນວໂນ້ມທີ່ຈະຫັນໄປທາງຜົນປະໂຫຍດສ່ວນຕົວຫຼາຍກວ່າໃນການກະທຳຂອງພວກເຂົາ ແທນທີ່ຈະກະທຳຕາມຫຼັກການເພື່ອຮັກສາຜົນປະໂຫຍດຂອງເຮືອນຂອງພຣະເຈົ້າ. ການພົວພັນດັ່ງກ່າວບໍ່ໄດ້ຕັ້ງຢູ່ບົນພື້ນຖານຂອງຈິດສຳນຶກ ແລະ ເຫດຜົນຂອງຄວາມເປັນມະນຸດປົກກະຕິ ແຕ່ກົງກັນຂ້າມກັບທັງຈິດສຳນຶກ ແລະ ເຫດຜົນ ແລະ ຍິ່ງໄປກວ່ານັ້ນກໍຄືຫຼັກການຄວາມຈິງ. ສິ່ງທີ່ພວກເຂົາເວົ້າ, ເຮັດ ແລະ ສະແດງອອກ, ພ້ອມທັງເຈດຕະນາ, ຈຸດປະສົງ, ແຮງຈູງໃຈ, ຕົ້ນກຳເນີດ ແລະ ອື່ນໆຂອງພວກເຂົາ, ລ້ວນແຕ່ຖືກຂັບເຄື່ອນດ້ວຍຜົນປະໂຫຍດ; ດັ່ງນັ້ນ, ການພົວພັນເຫຼົ່ານີ້ຈຶ່ງອາດຖືກນິຍາມວ່າບໍ່ເໝາະສົມ. ເນື່ອງຈາກການສ້າງຕັ້ງການພົວພັນດັ່ງກ່າວລົບກວນຜູ້ທີ່ພຣະເຈົ້າເລືອກໃນການດຳລົງຊີວິດຄຣິສຕະຈັກ, ເຮັດໃຫ້ຄົນສ່ວນໃຫຍ່ເປັນການຍາກທີ່ຈະອ່ານພຣະທຳຂອງພຣະເຈົ້າ ແລະ ໂອ້ລົມຄວາມຈິງໃນຄວາມສະຫງົບຕໍ່ໜ້າພຣະເຈົ້າ, ການພົວພັນທີ່ບໍ່ເໝາະສົມດັ່ງກ່າວຈຶ່ງຄວນຖືກຈຳກັດໃນຄຣິສຕະຈັກ. ສຳລັບກໍລະນີທີ່ຮ້າຍແຮງ ແລະ ປະກອບເປັນພຶດຕິກຳຂອງຄົນຊົ່ວຊ້າ, ຄວນມີການຕັກເຕືອນ ແລະ ຖ້າຜູ້ທີ່ກ່ຽວຂ້ອງບໍ່ກັບໃຈບໍ່ວ່າຈະເປັນແນວໃດກໍຕາມ, ພວກເຂົາກໍຄວນຖືກກຳຈັດອອກຈາກຄຣິສຕະຈັກ.

D. ຄວາມກຽດຊັງລະຫວ່າງບຸກຄົນ

ການພົວພັນລະຫວ່າງບຸກຄົນທີ່ບໍ່ເໝາະສົມມີການສະແດງອອກທີ່ຫຼາກຫຼາຍ. ການສະແດງອອກອີກຢ່າງໜຶ່ງໃນນັ້ນກໍຄືຄວາມກຽດຊັງສ່ວນຕົວ. ຕົວຢ່າງ: ຄວາມຂັດແຍ່ງ ຫຼື ການຖົກຖຽງອາດຈະເກີດຂຶ້ນພາຍໃນຄອບຄົວລະຫວ່າງແມ່ຍ່າກັບລູກໄພ້, ລະຫວ່າງເອື້ອຍໄພ້-ນ້ອງໄພ້ ຫຼື ລະຫວ່າງອ້າຍນ້ອງ ຫຼື ອາດຈະເກີດຂຶ້ນລະຫວ່າງເພື່ອນບ້ານ. ບາງຄັ້ງສິ່ງນີ້ກໍພັດທະນາໄປເປັນຄວາມກຽດຊັງ ແລະ ຄືກັບຄູ່ອາຄາດ, ຄົນເຫຼົ່ານີ້ກໍບໍ່ສາມາດຮ່ວມມື ຫຼື ເຮັດວຽກຮ່ວມກັນໄດ້, ເຖິງຂັ້ນທີ່ພວກເຂົາບໍ່ສາມາດແມ່ນແຕ່ເບິ່ງໜ້າກັນໄດ້ ແລະ ຖົກຖຽງ ແລະ ຕໍ່ສູ້ກັນເມື່ອໃດກໍຕາມທີ່ພວກເຂົາພົບກັນ. ເມື່ອພວກເຂົາເຫັນໜ້າກັນໃນການເຕົ້າໂຮມ, ຫົວໃຈຂອງພວກເຂົາກໍເຕັມໄປດ້ວຍຄວາມກຽດຊັງເຊັ່ນກັນ ແລະ ພວກເຂົາບໍ່ສາມາດເຮັດໃຫ້ຕົນເອງສະຫງົບຢູ່ຕໍ່ໜ້າພຣະເຈົ້າເພື່ອຊື່ນຊົມພຣະທຳຂອງພຣະເຈົ້າ ແລະ ສຳຫຼວດຕົນເອງ ແລະ ມາຮູ້ຈັກຕົນເອງໄດ້ ແລະ ແນ່ນອນວ່າພວກເຂົາບໍ່ສາມາດປະຖິ້ມອະຄະຕິ ແລະ ຄວາມກຽດຊັງຂອງພວກເຂົາເພື່ອໃຫ້ມີການເຕົ້າໂຮມທີ່ປົກກະຕິໄດ້. ກົງກັນຂ້າມ, ເມື່ອໃດກໍຕາມທີ່ພວກເຂົາພົບກັນ, ພວກເຂົາກໍຈະຜິດຖຽງ ແລະ ປະທະກັນ, ພວກເຂົາເປີດໂປງຂໍ້ບົກຜ່ອງຂອງກັນແລະກັນ ແລະ ໂຈມຕີກັນ ແລະ ແມ່ນແຕ່ປ້ອຍດ່າກັນ, ເຊິ່ງສົ່ງຜົນກະທົບໃນທາງລົບຢ່າງຮ້າຍແຮງຕໍ່ຜູ້ຄົນທີ່ພຣະເຈົ້າເລືອກ. ຄົນດັ່ງກ່າວແມ່ນຜູ້ບໍ່ເຊື່ອ, ພວກເຂົາແມ່ນຄົນທີ່ບໍ່ມີຄວາມເຊື່ອ. ສໍາລັບຜູ້ທີ່ເຊື່ອໃນພຣະເຈົ້າຢ່າງຈິງໃຈ ແລະ ຮັກຄວາມຈິງ, ບໍ່ວ່າຈະເກີດຫຍັງຂຶ້ນ ຫຼື ພວກເຂົາຈະມີຂໍ້ຂັດແຍ່ງກັບໃຜ ຫຼື ມີອະຄະຕິຕໍ່ໃຜ, ພວກເຂົາກໍສາມາດສະແຫວງຫາຄວາມຈິງ, ສຳຫຼວດຕົນເອງ ແລະ ຮູ້ຈັກຕົນເອງ ແລະ ແກ້ໄຂບັນຫາຕາມຫຼັກການຄວາມຈິງ. ຖ້າພວກເຂົາໄດ້ເຮັດສິ່ງທີ່ຜິດ ແລະ ຮູ້ສຶກຜິດຕໍ່ໃຜຜູ້ໜຶ່ງ, ພວກເຂົາກໍສາມາດເປັນຝ່າຍຂໍໂທດ ແລະ ຍອມຮັບຄວາມຜິດພາດຂອງພວກເຂົາກ່ອນ; ພວກເຂົາຈະບໍ່ຫັນໄປໃຊ້ວິທີກໍ່ການໂຕ້ຖຽງ ຫຼື ສ້າງບັນຫາໃນການເຕົ້າໂຮມຢ່າງເດັດຂາດ. ມັນເປັນການປະພຶດຕົວບໍ່ເໝາະສົມກັບສະຖານະຂອງໄພ່ພົນຢ່າງສິ້ນເຊີງທີ່ຈະມີສ່ວນຮ່ວມໃນການໂຕ້ຖຽງ ແລະ ກໍ່ຄວາມວຸ້ນວາຍໃນຄຣິສຕະຈັກ; ພຶດຕິກຳດັ່ງກ່າວເປັນການເຮັດໃຫ້ພຣະເຈົ້າເສື່ອມເສຍກຽດຢ່າງຮ້າຍແຮງ. ຄົນທີ່ປະພຶດຕົວແບບນີ້ຂາດຄວາມເປັນມະນຸດ, ຈິດສຳນຶກ ແລະ ເຫດຜົນຢ່າງຫຼວງຫຼາຍ; ພວກເຂົາບໍ່ແມ່ນຜູ້ທີ່ເຊື່ອໃນພຣະເຈົ້າທີ່ແທ້ຈິງຢ່າງເດັດຂາດ. ບັນຫານີ້ຂ້ອນຂ້າງພົບເຫັນໄດ້ເລື້ອຍໆໃນບັນດາຜູ້ເຊື່ອໃໝ່. ເພາະວ່າຜູ້ເຊື່ອໃໝ່ບໍ່ເຂົ້າໃຈຄວາມຈິງ ແລະ ອຸປະນິໄສທີ່ເສື່ອມຊາມຂອງພວກເຂົາກໍຍັງບໍ່ໄດ້ຮັບການຊໍາລະລ້າງ, ມັນຈຶ່ງເປັນເລື່ອງງ່າຍສໍາລັບພວກເຂົາທີ່ຈະມີສ່ວນຮ່ວມໃນການໂຕ້ຖຽງກັນໃນຫຼາຍໆສິ່ງ ແລະ ແມ່ນແຕ່ປ່ອຍໃຫ້ຄວາມຫົວຮ້ອນຂອງພວກເຂົາລະເບີດອອກມາ ແລະ ເຮັດໃຫ້ພວກເຂົາຕໍ່ສູ້ກັນ. ຖ້າອຸປະນິໄສທີ່ເສື່ອມຊາມເຫຼົ່ານີ້ບໍ່ໄດ້ຮັບການແກ້ໄຂ, ຜູ້ຄົນກໍຈະເກັບຄວາມກຽດຊັງໄວ້ໃນໃຈຂອງພວກເຂົາ ແລະ ແມ່ນແຕ່ເມື່ອດໍາລົງຊີວິດຄຣິສຕະຈັກ, ພວກເຂົາກໍຍັງຈະມີສ່ວນຮ່ວມໃນການໂຕ້ຖຽງທີ່ບໍ່ມີວັນສິ້ນສຸດດ້ວຍຄວາມຫົວຮ້ອນ ແລະ ຄວາມກຽດຊັງນີ້. ສິ່ງນີ້ສົ່ງຜົນກະທົບຕໍ່ຊີວິດຄຣິສຕະຈັກ, ສົ່ງຜົນກະທົບຕໍ່ການກິນ ແລະ ການດື່ມພຣະທຳຂອງພຣະເຈົ້າຂອງຜູ້ຄົນທີ່ພຣະເຈົ້າເລືອກ, ການສັນລະເສີນພຣະເຈົ້າ ແລະ ການແບ່ງປັນຄວາມເຂົ້າໃຈຈາກປະສົບການຂອງພວກເຂົາກ່ຽວກັບພຣະທຳຂອງພຣະເຈົ້າ. ມັນຍັງສົ່ງຜົນກະທົບໂດຍກົງຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ. ຜູ້ເຊື່ອໃໝ່ບາງຄົນຕົກຢູ່ໃນການໂຕ້ຖຽງກັນໄດ້ຢ່າງງ່າຍດາຍຍ້ອນຄວາມບໍ່ເຫັນດີເຫັນພ້ອມໃນເລື່ອງເລັກໆນ້ອຍໆ. ຕົວຢ່າງ: ກ່ອນການເຕົ້າໂຮມຈະເລີ່ມຂຶ້ນ, ບາງຄົນອາດຈະຢາກຮ້ອງເພງສັນລະເສີນບົດໜຶ່ງ ໃນຂະນະທີ່ຄົນອື່ນມັກບົດທີ່ແຕກຕ່າງອອກໄປ, ແມ່ນແຕ່ເລື່ອງເລັກນ້ອຍເຊັ່ນນີ້ກໍສາມາດນໍາໄປສູ່ການໂຕ້ຖຽງກັນໄດ້ຢ່າງງ່າຍດາຍ. ເຊັ່ນດຽວກັນ, ຄວາມຄິດເຫັນທີ່ແຕກຕ່າງກັນໃນເລື່ອງໃດໜຶ່ງບາງຄັ້ງກໍສາມາດກາຍເປັນການໂຕ້ຖຽງກັນຢ່າງວ່ອງໄວ ແລະ ແມ່ນແຕ່ການເຮັດໃຫ້ຄົນອື່ນຂຸ່ນເຄືອງໃຈເນື່ອງຈາກການຂາດຄວາມຄິດໄຕ່ຕອງໃນຄຳເວົ້າກໍສາມາດກໍ່ໃຫ້ເກີດການໂຕ້ຖຽງກັນໄດ້. ເຫດການປະເພດນີ້ແມ່ນພົບເຫັນໄດ້ເລື້ອຍໆໃນບັນດາຜູ້ເຊື່ອໃໝ່. ເມື່ອການໂຕ້ຖຽງເກີດຂຶ້ນໃນລະຫວ່າງການເຕົ້າໂຮມ, ມັນກໍລົບກວນຊີວິດຄຣິສຕະຈັກຢ່າງຫຼີກລ່ຽງບໍ່ໄດ້. ສິ່ງນີ້ບໍ່ໄດ້ລົບກວນຜູ້ຄົນທີ່ພຣະເຈົ້າເລືອກເຊັ່ນກັນບໍ? ຜູ້ທີ່ມີແນວໂນ້ມທີ່ຈະໂຕ້ຖຽງ ແລະ ຖົກຖຽງເລື່ອງຖືກຜິດແມ່ນຜູ້ທີ່ລົບກວນຊີວິດຄຣິສຕະຈັກໄດ້ງ່າຍທີ່ສຸດ. ພວກເຂົາໃສ່ໃຈພຽງແຕ່ການເຮັດໃຫ້ຄວາມທະນົງຕົວ ແລະ ໜ້າຕາຂອງຕົນເອງພໍໃຈ ໂດຍບໍ່ຄຳນຶງເຖິງຜົນປະໂຫຍດຂອງຜູ້ຄົນທີ່ພຣະເຈົ້າເລືອກ. ໂດຍການກະທຳແບບນີ້, ພວກເຂົາບໍ່ໄດ້ກໍ່ໃຫ້ເກີດການລົບກວນຕໍ່ຊີວິດຄຣິສຕະຈັກບໍ? (ແມ່ນແລ້ວ). ຄຣິສຕະຈັກແມ່ນສະຖານທີ່ທີ່ອ້າຍເອື້ອຍນ້ອງເຕົ້າໂຮມກັນເພື່ອກິນ, ດື່ມ ແລະ ຊື່ນຊົມກັບພຣະທຳຂອງພຣະເຈົ້າ; ມັນເປັນສະຖານທີ່ສຳລັບການອ່ອນນ້ອມ ແລະ ການນະມັດສະການພຣະເຈົ້າ. ມັນບໍ່ແມ່ນສະຖານທີ່ສຳລັບການລະບາຍຄວາມຄັບແຄ້ນໃຈສ່ວນຕົວຢ່າງເດັດຂາດ ແລະ ຍິ່ງບໍ່ແມ່ນສະຖານທີ່ສຳລັບການຜິດຖຽງກັນ ຫຼື ການໂຕ້ຖຽງກັນເລື່ອງຖືກຜິດ. ເມື່ອຄົນດັ່ງກ່າວກໍ່ການລົບກວນໃນລັກສະນະນີ້, ມັນຈະນຳໄປສູ່ຜົນສະທ້ອນຫຍັງແດ່? ມັນສົ່ງຜົນໂດຍກົງເຮັດໃຫ້ຂາດຄວາມຊື່ນຊົມໃນລະຫວ່າງການເຕົ້າໂຮມ; ມັນພາໃຫ້ຜູ້ຄົນທີ່ພຣະເຈົ້າເລືອກບໍ່ສາມາດໄດ້ຮັບການເສີມສ້າງ ແລະ ແມ່ນແຕ່ເຮັດໃຫ້ຄົນສ່ວນໃຫຍ່ບໍ່ສາມາດພົບຄວາມສະຫງົບ, ຕ້ອງທົນທຸກທໍລະມານຢ່າງບໍ່ສາມາດບັນລະຍາຍໄດ້. ເມື່ອເວລາຜ່ານໄປ, ບາງຄົນກໍກາຍເປັນຄົນຄິດລົບ ແລະ ອ່ອນແອ, ແມ່ນແຕ່ບໍ່ເຕັມໃຈທີ່ຈະເຂົ້າຮ່ວມການເຕົ້າໂຮມ. ສະຖານະການນີ້ແມ່ນພົບເຫັນໄດ້ທົ່ວໄປໃນຄຣິສຕະຈັກສ່ວນໃຫຍ່ ແລະ ເປັນສິ່ງທີ່ຜູ້ຄົນທີ່ພຣະເຈົ້າເລືອກທຸກຄົນໄດ້ປະສົບມາ. ແລ້ວບັນຫາການຜິດຖຽງ ແລະ ການຕໍ່ສູ້ກັນເລື້ອຍໆໃນການເຕົ້າໂຮມຄວນຖືກແກ້ໄຂແນວໃດ? ຄວນເລືອກພຣະທຳຂອງພຣະເຈົ້າຫຼາຍໆຕອນທີ່ກ່ຽວຂ້ອງກັບບັນຫານັ້ນ ແລະ ອ່ານຮ່ວມກັນຫຼາຍໆຄັ້ງໃນລະຫວ່າງການເຕົ້າໂຮມ; ຈາກນັ້ນ, ທຸກຄົນຄວນໂອ້ລົມກ່ຽວກັບຄວາມຈິງ, ແບ່ງປັນຄວາມເຂົ້າໃຈຂອງຕົນ. ແນວທາງນີ້ສາມາດໃຫ້ຜົນໄດ້ຮັບບາງຢ່າງໄດ້. ບໍ່ພຽງແຕ່ຜູ້ທີ່ມີແນວໂນ້ມທີ່ຈະໂຕ້ຖຽງສາມາດຮັບຮູ້ການຝ່າຝືນຂອງຕົນ ແລະ ຮູ້ສຶກສຳນຶກຜິດ, ແຕ່ແມ່ນແຕ່ຜູ້ສັງເກດການກໍສາມາດສຳຫຼວດໄດ້ວ່າພວກເຂົາໄດ້ເປີດເຜີຍອຸປະນິໄສທີ່ເສື່ອມຊາມຂອງພວກເຂົາໃນສະຖານະການທີ່ຄ້າຍຄືກັນ ຫຼື ບໍ່ ແລະ ພວກເຂົາຈະໂຕ້ຖຽງກັບຄົນອື່ນ ຫຼື ບໍ່, ດ້ວຍວິທີນີ້, ຜູ້ສັງເກດການກໍສາມາດຮູ້ຈັກຕົນເອງໄດ້ເຊັ່ນກັນ. ບໍ່ວ່າຄົນໃດຈະມີສ່ວນຮ່ວມໃນການໂຕ້ຖຽງ ຫຼື ບໍ່ກໍຕາມ, ຫຼັງຈາກທີ່ອ່ານພຣະທຳຂອງພຣະເຈົ້າຫຼາຍໆຕອນຫຼາຍໆຄັ້ງ, ພວກເຂົາກໍສາມາດຮັບຮູ້ອຸປະນິໄສທີ່ເສື່ອມຊາມຂອງຕົນເອງ ແລະ ເຫັນວ່າການດຳລົງຊີວິດຕາມອຸປະນິໄສທີ່ເສື່ອມຊາມນັ້ນໝາຍເຖິງການຂາດຈິດສຳນຶກ ແລະ ເຫດຜົນຢ່າງແທ້ຈິງ ແລະ ບໍ່ມີຄວາມເປັນມະນຸດແມ່ນແຕ່ໜ້ອຍດຽວ. ຜົນຂອງການດຳເນີນຊີວິດຄຣິສຕະຈັກແບບນີ້ກໍດີຢູ່ແມ່ນບໍ່? ເຖິງແມ່ນວ່າອາດຈະມີການໂຕ້ຖຽງກັນໃນຕອນເລີ່ມຕົ້ນຂອງການເຕົ້າໂຮມ, ຖ້າຫາກວ່າຫຼັງຈາກນັ້ນທຸກຄົນສາມາດອ່ານພຣະທຳຂອງພຣະເຈົ້າ, ເຮັດໃຫ້ຕົນເອງສະຫງົບຢູ່ຕໍ່ໜ້າພຣະເຈົ້າເພື່ອສຳຫຼວດຕົນເອງ, ແກ້ໄຂບັນຫາດ້ວຍຄວາມຈິງ ແລະ ກັບໃຈຢ່າງແທ້ຈິງ, ຖ້າສາມາດບັນລຸຜົນໄດ້ຮັບເຫຼົ່ານີ້ໄດ້, ແລ້ວນີ້ກໍຄືຊີວິດຄຣິສຕະຈັກທີ່ປົກກະຕິ. ສະນັ້ນ, ບໍ່ວ່າຈະເກີດຫຍັງຂຶ້ນໃນລະຫວ່າງການເຕົ້າໂຮມກໍບໍ່ຈຳເປັນຕ້ອງເປັນເລື່ອງບໍ່ດີສະເໝີໄປ; ຕາບໃດທີ່ທຸກຄົນມາເຕົ້າໂຮມກັນເປັນນ້ຳໜຶ່ງໃຈດຽວກັນເພື່ອສະແຫວງຫາຄວາມຈິງ ແລະ ອ່ານພຣະທຳຂອງພຣະເຈົ້າທີ່ກ່ຽວຂ້ອງຫຼາຍໆຕອນຮ່ວມກັນສອງສາມຄັ້ງ, ເຖິງແມ່ນວ່າບັນຫາຈະບໍ່ສາມາດຖືກແກ້ໄຂໄດ້ຢ່າງສົມບູນ, ຜູ້ຄົນກໍຈະສາມາດເບິ່ງທະລຸບັນຫາເຫຼົ່ານັ້ນໄດ້ໃນລະດັບໃດໜຶ່ງ ແລະ ມີການແຍກແຍະບາງຢ່າງ, ທຸກຄົນກໍຈະໄດ້ຮັບປະໂຫຍດຈາກສິ່ງນີ້. ພວກເຈົ້າຈະເວົ້າວ່າຊີວິດຄຣິສຕະຈັກດັ່ງກ່າວເປັນສິ່ງທີ່ຫາຍາກບໍ? ນີ້ຄືການປ່ຽນສິ່ງທີ່ບໍ່ດີໃຫ້ກາຍເປັນສິ່ງທີ່ດີ, ມັນເປັນຄືກັບພອນທີ່ແອບແຝງຢູ່. ແນວໃດກໍຕາມ, ສິ່ງນີ້ບໍ່ຄວນນຳພາຜູ້ຄົນໄປສະໜັບສະໜູນແນວຄິດທີ່ວ່າການໂຕ້ຖຽງ ແລະ ການຖົກຖຽງກັນເປັນສິ່ງທີ່ໜ້າປາຖະໜາໃນຊີວິດຄຣິສຕະຈັກ; ສິ່ງນີ້ບໍ່ສາມາດຖືກສະໜັບສະໜູນໄດ້ຢ່າງເດັດຂາດ. ການໂຕ້ຖຽງ ແລະ ການຖົກຖຽງກັນສາມາດນຳໄປສູ່ການລະເບີດຂອງຄວາມຫົວຮ້ອນ ແລະ ຄວາມຂັດແຍ່ງໄດ້ຢ່າງງ່າຍດາຍ, ເຊິ່ງບໍ່ດີຕໍ່ທຸກຄົນ ແລະ ກໍ່ໃຫ້ເກີດຄວາມທຸກໃຈສ່ວນຕົວແກ່ຜູ້ທີ່ກ່ຽວຂ້ອງ. ສະນັ້ນ, ການສະແຫວງຫາຄວາມຈິງເພື່ອແກ້ໄຂບັນຫາຈຶ່ງເປັນແນວທາງທີ່ດີທີ່ສຸດ ແລະ ການເຂົ້າໃຈຄວາມຈິງກໍສາມາດປ້ອງກັນເຫດການທີ່ຄ້າຍຄືກັນໃນອະນາຄົດໄດ້ຢ່າງມີປະສິດທິພາບ. ບຸກຄົນທີ່ສະຫຼາດຄວນຮັບເອົາທັດສະນະຄະຕິທີ່ອົດທົນ ແລະ ໃຈກວ້າງເມື່ອເກີດການກະທົບກະທັ່ງ ແລະ ການປະທະກັນ. ເນື່ອງຈາກພວກເຂົາກໍມີອຸປະນິໄສທີ່ເສື່ອມຊາມເຊັ່ນກັນ ແລະ ສາມາດທຳຮ້າຍຄົນອື່ນໄດ້ຢ່າງງ່າຍດາຍ, ເມື່ອພວກເຂົາເປີດເຜີຍອຸປະນິໄສທີ່ເສື່ອມຊາມຂອງພວກເຂົາ, ພວກເຂົາຄວນອະທິຖານຕໍ່ພຣະເຈົ້າໂດຍທັນທີ ແລະ ສະແຫວງຫາຄວາມຈິງເພື່ອແກ້ໄຂບັນຫາ. ດ້ວຍວິທີນີ້, ເມື່ອເຖິງເວລາເຕົ້າໂຮມ, ຄວາມຄຽດແຄ້ນ ແລະ ຄວາມກຽດຊັງສ່ວນຕົວກໍໄດ້ສະຫຼາຍໄປໝົດ, ນຳໄປສູ່ຄວາມຮູ້ສຶກເປັນອິດສະຫຼະ ແລະ ໄດ້ຮັບການປົດປ່ອຍໃນໃຈຂອງພວກເຂົາ ແລະ ເຮັດໃຫ້ງ່າຍຂຶ້ນທີ່ຈະເຂົ້າກັນໄດ້ຢ່າງເປັນມິດກັບອ້າຍເອື້ອຍນ້ອງ, ດັ່ງນັ້ນຈຶ່ງສົ່ງເສີມໃຫ້ເກີດການຮ່ວມມືທີ່ກົມກຽວກັນ. ເມື່ອໃດກໍຕາມທີ່ໃຜຜູ້ໜຶ່ງເຫັນອ້າຍນ້ອງ ຫຼື ເອື້ອຍນ້ອງເປີດເຜີຍອຸປະນິໄສທີ່ເສື່ອມຊາມຂອງພວກເຂົາ, ພວກເຂົາຄວນໃຫ້ການຊ່ວຍເຫຼືອດ້ວຍຄວາມຮັກ, ບໍ່ແມ່ນຕັດສິນ, ກ່າວໂທດ ຫຼື ປະຕິເສດພວກເຂົາ. ມັນອາດຈະເກີດຂຶ້ນທີ່ບັນຫາບໍ່ໄດ້ຖືກແກ້ໄຂຫຼັງຈາກຄວາມພະຍາຍາມຊ່ວຍເຫຼືອໜຶ່ງ ຫຼື ສອງຄັ້ງ, ແຕ່ຄວາມອົດທົນ ແລະ ຄວາມອົດກັ້ນກໍຍັງເປັນສິ່ງທີ່ຈຳເປັນ. ຕາບໃດທີ່ພວກເຂົາບໍ່ລົບກວນຊີວິດຄຣິສຕະຈັກ ຫຼື ຕັ້ງໃຈກະທຳຄວາມຊົ່ວ, ພວກເຂົາກໍຄວນໄດ້ຮັບການປະຕິບັດດ້ວຍຄວາມອົດທົນ ແລະ ຄວາມອົດກັ້ນຈົນເຖິງທີ່ສຸດ, ຈະມີມື້ໜຶ່ງທີ່ພວກເຂົາຮູ້ສຶກຕົວ. ຖ້າຄົນໃດຄົນໜຶ່ງມີຄວາມເປັນມະນຸດທີ່ຊົ່ວຮ້າຍ ແລະ ປະຕິເສດການຊ່ວຍເຫຼືອໃດໆ, ບໍ່ຍອມຮັບຄວາມຈິງບໍ່ວ່າຈະໂອ້ລົມແນວໃດກໍຕາມ, ແລ້ວພວກເຂົາກໍບໍ່ໄດ້ເຊື່ອໃນພຣະເຈົ້າຢ່າງຈິງໃຈ ແລະ ມັນຈຳເປັນທີ່ຈະຕ້ອງຮັກສາໄລຍະຫ່າງຈາກບຸກຄົນດັ່ງກ່າວ. ຖ້າພວກເຂົາລົບກວນຊີວິດຄຣິສຕະຈັກຊໍ້າແລ້ວຊໍ້າອີກ, ພວກເຂົາກໍຄວນຖືກປະຕິບັດ ແລະ ຖືກຈັດການຕາມຫຼັກການ. ຖ້າພວກເຂົາບໍ່ແມ່ນຄົນຊົ່ວຊ້າ ແຕ່ພຽງແຕ່ເປີດເຜີຍອຸປະນິໄສທີ່ເສື່ອມຊາມຂອງພວກເຂົາເລື້ອຍໆ, ກຽດຊັງຕົນເອງ ແຕ່ຮູ້ສຶກບໍ່ສາມາດຄວບຄຸມຕົນເອງໄດ້ໃນເວລານີ້, ແລ້ວບຸກຄົນດັ່ງກ່າວກໍຄວນໄດ້ຮັບການຊ່ວຍເຫຼືອດ້ວຍຄວາມຮັກ; ຊ່ວຍໃຫ້ພວກເຂົາເຂົ້າໃຈຄວາມຈິງ ແລະ ແຍກແຍະ ແລະ ຮັບຮູ້ການເປີດເຜີຍຄວາມເສື່ອມຊາມຂອງພວກເຂົາ, ດ້ວຍວິທີນີ້, ການເປີດເຜີຍຄວາມເສື່ອມຊາມຂອງພວກເຂົາກໍຈະຄ່ອຍໆຫຼຸດລົງ. ຖ້າອ້າຍເອື້ອຍນ້ອງໄດ້ຮັບຜົນກະທົບຈາກຄົນເຫຼົ່ານີ້ພຽງແຕ່ເປັນບາງຄັ້ງຄາວ, ພວກເຂົາກໍອາດຈະໄດ້ຮັບການໃຫ້ອະໄພ; ຕາບໃດທີ່ບໍ່ມີບັນຫາໃຫຍ່ກັບຄວາມເປັນມະນຸດຂອງພວກເຂົາ ແລະ ພວກເຂົາບໍ່ແມ່ນຄົນເລ່ຫຼ່ຽມ ຫຼື ຄົນຊົ່ວຊ້າ, ແລ້ວພວກເຂົາກໍຄວນໄດ້ຮັບການສະໜັບສະໜູນ ແລະ ຊ່ວຍເຫຼືອຜ່ານການໂອ້ລົມຄວາມຈິງ. ຖ້າພວກເຂົາສາມາດຍອມຮັບຄວາມຈິງໄດ້, ພວກເຂົາກໍຄວນໄດ້ຮັບການປະຕິບັດດ້ວຍຄວາມຮັກ. ແນວໃດກໍຕາມ, ຖ້າພວກເຂົາປະຕິເສດທີ່ຈະກັບໃຈ ແລະ ສົ່ງຜົນກະທົບໃນທາງລົບຕໍ່ຊີວິດຄຣິສຕະຈັກເປັນເວລາດົນນານ, ຜູ້ນໍາຄຣິສຕະຈັກຄວນອອກຄຳເຕືອນ ແລະ ບັງຄັບໃຊ້ຂໍ້ຈຳກັດ. ຖ້າພວກເຂົາປະຕິເສດທີ່ຈະຍອມຮັບຄວາມຈິງຢ່າງຕໍ່ເນື່ອງ, ບຸກຄົນດັ່ງກ່າວກໍແມ່ນຄົນຊົ່ວຊ້າ. ຄົນຊົ່ວຊ້າບໍ່ສາມາດເຂົ້າກັບໃຜໄດ້, ພວກເຂົາຄືປາໂຕດຽວເນົ່າເໝັນໝົດຂ້ອງ ແລະ ເປັນຜີຮ້າຍ. ການເກັບພວກເຂົາໄວ້ໃນຄຣິສຕະຈັກຈະມີແຕ່ກໍ່ໃຫ້ເກີດການຂັດຂວາງ ແລະ ການລົບກວນເທົ່ານັ້ນ. ສະນັ້ນ, ຜູ້ທີ່ປະຕິເສດທີ່ຈະປ່ຽນແປງເຖິງວ່າຈະມີການຕັກເຕືອນຊໍ້າແລ້ວຊໍ້າອີກກໍຄວນຖືກຈັດການໃນຖານະຄົນຊົ່ວຊ້າ ແລະ ຖືກກຳຈັດອອກຈາກຄຣິສຕະຈັກ. ໃຜກໍຕາມທີ່ລົບກວນຊີວິດຄຣິສຕະຈັກ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກເລື້ອຍໆກໍແມ່ນຜູ້ບໍ່ເຊື່ອ ແລະ ເປັນຄົນຊົ່ວຊ້າ ແລະ ພວກເຂົາຕ້ອງຖືກກຳຈັດອອກຈາກຄຣິສຕະຈັກ. ບໍ່ວ່າຄົນຜູ້ນັ້ນຈະເປັນໃຜ ຫຼື ພວກເຂົາໄດ້ປະພຶດຕົວແນວໃດໃນອະດີດ, ຖ້າພວກເຂົາລົບກວນວຽກງານຂອງຄຣິສຕະຈັກ ແລະ ຊີວິດຄຣິສຕະຈັກເລື້ອຍໆ, ປະຕິເສດການຖືກລິຮານ ແລະ ປ້ອງກັນຕົນເອງດ້ວຍເຫດຜົນທີ່ບໍ່ຖືກຕ້ອງຢູ່ສະເໝີ, ພວກເຂົາກໍຕ້ອງຖືກກຳຈັດອອກຈາກຄຣິສຕະຈັກ. ແນວທາງນີ້ແມ່ນເພື່ອຮັກສາຄວາມຄືບໜ້າທີ່ເປັນປົກກະຕິຂອງວຽກງານຄຣິສຕະຈັກ ແລະ ປົກປ້ອງຜົນປະໂຫຍດຂອງຜູ້ຄົນທີ່ພຣະເຈົ້າເລືອກ, ສອດຄ່ອງກັບຫຼັກການຄວາມຈິງ ແລະ ເຈດຕະນາຂອງພຣະເຈົ້າຢ່າງສົມບູນ. ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ ແລະ ວຽກງານຂອງຄຣິສຕະຈັກບໍ່ຄວນໄດ້ຮັບຜົນກະທົບຈາກການໂຕ້ຖຽງ ແລະ ການສ້າງບັນຫາທີ່ບໍ່ມີເຫດຜົນຂອງບຸກຄົນຊົ່ວຊ້າຈຳນວນໜຶ່ງ, ມັນບໍ່ຄຸ້ມຄ່າ ແລະ ຍັງບໍ່ຍຸຕິທຳຕໍ່ຜູ້ຄົນທີ່ພຣະເຈົ້າເລືອກອີກດ້ວຍ.

ຖ້າຄົນຊົ່ວຊ້າມັກຈະກໍ່ການລົບກວນໃນຄຣິສຕະຈັກເລື້ອຍໆ, ເຊິ່ງພາໃຫ້ຊີວິດຄຣິສຕະຈັກບໍ່ມີປະສິດທິພາບ, ວິທີແກ້ໄຂທີ່ດີທີ່ສຸດແມ່ນການຈັດແບ່ງປະເພດຄົນ ແລະ ແບ່ງການເຕົ້າໂຮມອອກເປັນກຸ່ມຕ່າງໆ: ຜູ້ທີ່ຮັກຄວາມຈິງ ແລະ ປະຕິບັດໜ້າທີ່ຂອງຕົນຢ່າງຈິງໃຈກໍເຕົ້າໂຮມນຳກັນ; ຜູ້ທີ່ຢາກສະແຫວງຫາຄວາມຈິງແຕ່ບໍ່ປະຕິບັດໜ້າທີ່ຂອງຕົນກໍເຕົ້າໂຮມນຳກັນ; ແລະ ຜູ້ທີ່ມັກກໍ່ໃຫ້ເກີດການຂັດຂວາງ ແລະ ການລົບກວນ, ນິນທາຄົນອື່ນ ແລະ ຕັດສິນ ແລະ ກ່າວໂທດຄົນອື່ນກໍເຕົ້າໂຮມນຳກັນ. ດ້ວຍວິທີນີ້, ຄົນໃນຄຣິສຕະຈັກກໍຈະຖືກແບ່ງອອກເປັນສາມກຸ່ມຫຼັກໆ, ອາດຈະເວົ້າໄດ້ວ່າເປັນການຈັດແຕ່ລະຄົນຕາມປະເພດຂອງພວກເຂົາ, ດັ່ງນັ້ນຈຶ່ງຮັບປະກັນໄດ້ວ່າກຸ່ມເຫຼົ່ານີ້ຈະບໍ່ລົບກວນເຊິ່ງກັນແລະກັນໃນລະຫວ່າງການເຕົ້າໂຮມ. ຄົນທີ່ມີຄວາມເປັນມະນຸດທີ່ບໍ່ດີ, ບໍ່ວ່າພວກເຂົາຈະກະທຳຜິດຕາມອຳເພີໃຈແນວໃດກໍຕາມ, ກໍຈະບໍ່ສົ່ງຜົນກະທົບຕໍ່ຄົນອື່ນ ແຕ່ຈະທຳຮ້າຍຕົນເອງເທົ່ານັ້ນ. ບາງຄົນມີອຸປະນິໄສທີ່ໂຫດຮ້າຍ. ຖ້າໃຜຜູ້ໜຶ່ງເວົ້າບາງຢ່າງທີ່ທຳຮ້າຍ ຫຼື ເຮັດໃຫ້ພວກເຂົາຂຸ່ນເຄືອງໃຈ, ພວກເຂົາກໍຈະກຽດຊັງຄົນຜູ້ນັ້ນ ແລະ ຄິດຫາວິທີທີ່ຈະໂຈມຕີ ແລະ ແກ້ແຄ້ນພວກເຂົາ. ບໍ່ວ່າຄວາມຈິງໄດ້ຖືກໂອ້ລົມກັບພວກເຂົາແນວໃດ ຫຼື ພວກເຂົາໄດ້ຖືກລິຮານແນວໃດ, ພວກເຂົາກໍບໍ່ຍອມຮັບ. ພວກເຂົາຍອມຕາຍດີກວ່າທີ່ຈະກັບໃຈ ແລະ ຍັງຄົງລົບກວນຊີວິດຄຣິສຕະຈັກຕໍ່ໄປ. ສິ່ງນີ້ພິສູດວ່າພວກເຂົາແມ່ນຄົນຊົ່ວຊ້າ. ພວກເຮົາບໍ່ສາມາດທົນຕໍ່ຄົນຊົ່ວຊ້າປະເພດນີ້ຕໍ່ໄປໄດ້. ພວກເຂົາຄວນຖືກກຳຈັດອອກຈາກຄຣິສຕະຈັກຕາມຫຼັກການຄວາມຈິງ. ນີ້ແມ່ນວິທີດຽວທີ່ຈະແກ້ໄຂບັນຫານີ້ໄດ້ຢ່າງເຖິງຖອງ. ບໍ່ວ່າພວກເຂົາຈະໄດ້ເຮັດຜິດພາດຫຍັງ ຫຼື ເຮັດສິ່ງທີ່ບໍ່ດີຫຍັງກໍຕາມ, ຄົນທີ່ມີອຸປະນິໄສທີ່ໂຫດຮ້າຍເຫຼົ່ານັ້ນຈະບໍ່ອະນຸຍາດໃຫ້ໃຜເປີດໂປງພວກເຂົາ ຫຼື ລິຮານພວກເຂົາ. ຖ້າໃຜຜູ້ໜຶ່ງເປີດໂປງ ແລະ ເຮັດຜິດໃຈພວກເຂົາ, ພວກເຂົາກໍຈະໂກດແຄ້ນ, ແກ້ແຄ້ນ ແລະ ບໍ່ຍອມປ່ອຍວາງເລື່ອງນັ້ນ. ພວກເຂົາບໍ່ມີຄວາມອົດທົນ ແລະ ຄວາມອົດກັ້ນຕໍ່ຄົນອື່ນ ແລະ ບໍ່ສະແດງຄວາມໃຈກວ້າງຕໍ່ພວກເຂົາ. ການປະພຶດຕົນຂອງພວກເຂົາອີງໃສ່ຫຼັກການໃດ? “ຂ້ອຍຍອມທໍລະຍົດ ດີກວ່າຖືກທໍລະຍົດ”. ເວົ້າອີກຢ່າງໜຶ່ງ, ພວກເຂົາບໍ່ທົນຖືກໃຜເຮັດຜິດໃຈ. ນີ້ບໍ່ແມ່ນຮູບແບບການຄິດຂອງຄົນຊົ່ວຊ້າບໍ? ນີ້ຄືຮູບແບບການຄິດຂອງຄົນຊົ່ວຊ້າຢ່າງແທ້ຈິງ. ບໍ່ມີໃຜໄດ້ຮັບອະນຸຍາດເຮັດຜິດໃຈພວກເຂົາ. ສໍາລັບພວກເຂົາແລ້ວ, ມັນເປັນສິ່ງທີ່ຍອມຮັບບໍ່ໄດ້ທີ່ໃຜຈະມາແຕະຕ້ອງພວກເຂົາແມ່ນແຕ່ໜ້ອຍດຽວ ແລະ ພວກເຂົາກໍກຽດຊັງໃຜກໍຕາມທີ່ເຮັດເຊັ່ນນັ້ນ. ພວກເຂົາຈະຕາມລ້າງຕາມຜານຄົນຜູ້ນັ້ນ ແລະ ບໍ່ເຄີຍປ່ອຍວາງເລື່ອງນັ້ນ, ຄົນຊົ່ວຊ້າກໍເປັນແບບນັ້ນ. ເຈົ້າຄວນແຍກອອກໄປ ຫຼື ກຳຈັດຄົນຊົ່ວຊ້າອອກທັນທີທີ່ເຈົ້າຄົ້ນພົບວ່າພວກເຂົາມີແກ່ນແທ້ຂອງຄົນຊົ່ວຊ້າ, ກ່ອນທີ່ພວກເຂົາຈະສາມາດກະທຳຄວາມຊົ່ວຊ້າອັນໃຫຍ່ຫຼວງໄດ້. ສິ່ງນີ້ຈະຫຼຸດຜ່ອນຄວາມເສຍຫາຍທີ່ພວກເຂົາເຮັດໃຫ້ໜ້ອຍທີ່ສຸດ; ມັນເປັນທາງເລືອກທີ່ສະຫຼາດ. ຖ້າຜູ້ນໍາ ແລະ ຜູ້ເຮັດວຽກລໍຖ້າຈົນກວ່າຄົນຊົ່ວຊ້າກໍ່ໃຫ້ເກີດໄພພິບັດບາງຢ່າງເພື່ອຈັດການກັບພວກເຂົາ, ພວກເຂົາກໍກຳລັງເປັນຝ່າຍຕັ້ງຮັບ. ນັ້ນຈະພິສູດວ່າຜູ້ນໍາ ແລະ ຜູ້ເຮັດວຽກນັ້ນໂງ່ຫຼາຍ ແລະ ບໍ່ມີຫຼັກການໃນການກະທຳຂອງພວກເຂົາ. ມີຜູ້ນໍາ ແລະ ຜູ້ເຮັດວຽກບາງຄົນທີ່ໂງ່ ແລະ ບໍ່ຮູ້ເລື່ອງແບບນີ້. ພວກເຂົາຢືນຢັນທີ່ຈະລໍຖ້າຈົນກວ່າພວກເຂົາຈະມີຫຼັກຖານທີ່ຊັດເຈນກ່ອນທີ່ຈະຈັດການກັບຄົນຊົ່ວຊ້າ ເພາະວ່າພວກເຂົາຄິດວ່ານັ້ນເປັນວິທີດຽວທີ່ເຮັດໃຫ້ພວກເຂົາສະບາຍໃຈໄດ້. ແຕ່ຄວາມຈິງແລ້ວ, ເຈົ້າບໍ່ຈຳເປັນຕ້ອງມີຫຼັກຖານທີ່ຊັດເຈນເພື່ອໃຫ້ແນ່ໃຈວ່າຄົນໃດຄົນໜຶ່ງເປັນຄົນຊົ່ວຊ້າ. ເຈົ້າສາມາດເຫັນໄດ້ຈາກຄຳເວົ້າ ແລະ ການກະທຳປະຈຳວັນຂອງພວກເຂົາ. ເມື່ອເຈົ້າແນ່ໃຈແລ້ວວ່າພວກເຂົາເປັນຄົນຊົ່ວຊ້າ, ເຈົ້າສາມາດເລີ່ມຕົ້ນໂດຍການຈຳກັດ ຫຼື ແຍກພວກເຂົາອອກໄປ. ສິ່ງນີ້ຈະຮັບປະກັນວ່າທັງວຽກງານຂອງຄຣິສຕະຈັກ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກຈະບໍ່ໄດ້ຮັບຄວາມເສຍຫາຍ. ຜູ້ນໍາ ແລະ ຜູ້ເຮັດວຽກບາງຄົນບໍ່ສາມາດແຍກແຍະໄດ້ວ່າໃຜເປັນຄົນຊົ່ວຊ້າ, ທັງບໍ່ສາມາດຈັດການກັບຄົນຊົ່ວຊ້າໄດ້ຢ່າງທັນການ. ຜົນກໍຄື, ວຽກງານຂອງຄຣິສຕະຈັກ ແລະ ຊີວິດຄຣິສຕະຈັກໄດ້ຮັບຜົນກະທົບ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກກໍຖືກຂັດຂວາງ. ນີ້ເປັນສິ່ງທີ່ໂງ່ຫຼາຍ. ນີ້ຄືວິທີທີ່ຜູ້ນໍາປອມດຳເນີນວຽກງານ. ດ້ານໜຶ່ງ, ພວກເຂົາຂາດການແຍກແຍະ ແລະ ອີກດ້ານໜຶ່ງ, ພວກເຂົາເປັນຄົນປະຈົບປະແຈງທີ່ຢ້ານການເຮັດຜິດໃຈຄົນອື່ນ. ເມື່ອຮັບໃຊ້ເປັນຜູ້ນໍາ, ປະການທີໜຶ່ງ, ຄົນດັ່ງກ່າວ, ບໍ່ສາມາດເຮັດວຽກຕົວຈິງໄດ້ ແລະ ປະການທີສອງ, ພວກເຂົາທຳຮ້າຍຜູ້ຄົນທີ່ພຣະເຈົ້າເລືອກ. ພວກເຂົາບໍ່ສາມາດແມ່ນແຕ່ຈະແກ້ໄຂບັນຫາການລົບກວນທີ່ເກີດຈາກຄົນຊົ່ວຊ້າໄດ້ຢ່າງທັນການ, ທັງບໍ່ສາມາດປົກປ້ອງອ້າຍເອື້ອຍນ້ອງໄດ້; ຄົນດັ່ງກ່າວບໍ່ເໝາະສົມທີ່ຈະເປັນຜູ້ນໍາ ແລະ ຜູ້ເຮັດວຽກ. ບອກເຮົາມາເບິ່ງ, ຖ້າຄົນໃດຄົນໜຶ່ງຖືກກຳນົດລັກສະນະວ່າເປັນຄົນຊົ່ວຊ້າ, ຍັງມີຄວາມຈຳເປັນທີ່ຈະຕ້ອງໂອ້ລົມຄວາມຈິງເພື່ອຊ່ວຍພວກເຂົາຢູ່ບໍ? (ບໍ່). ບໍ່ຈຳເປັນຕ້ອງໃຫ້ໂອກາດພວກເຂົາ. ບາງຄົນມີ “ຄວາມຮັກ” ຫຼາຍເກີນໄປ, ໃຫ້ໂອກາດຄົນຊົ່ວຊ້າກັບໃຈສະເໝີ, ແຕ່ວິທີນີ້ຈະໄດ້ຜົນບໍ? ມັນສອດຄ່ອງກັບຫຼັກການແຫ່ງພຣະທຳຂອງພຣະເຈົ້າບໍ? ເຈົ້າເຄີຍເຫັນຄົນຊົ່ວຊ້າຄົນໃດທີ່ສາມາດກັບໃຈຢ່າງແທ້ຈິງໄດ້ບໍ? ບໍ່ມີໃຜເຄີຍເຫັນແບບນັ້ນ. ການຫວັງໃຫ້ຄົນຊົ່ວຊ້າກັບໃຈກໍຄືກັບການສົງສານງູພິດ; ມັນຄືການສົງສານສັດຮ້າຍ. ນີ້ກໍເພາະວ່າໂດຍອີງໃສ່ແກ່ນແທ້ຂອງຄົນຊົ່ວຊ້າ, ກໍສາມາດກຳນົດໄດ້ວ່າຄົນຊົ່ວຊ້າຈະບໍ່ມີວັນຮັກສິ່ງທີ່ເປັນບວກ, ຈະບໍ່ມີວັນຍອມຮັບຄວາມຈິງ ແລະ ຈະບໍ່ມີວັນກັບໃຈ. ເຈົ້າຈະບໍ່ພົບຄຳວ່າ “ການກັບໃຈ” ໃນວັດຈະນານຸກົມຂອງພວກເຂົາ. ບໍ່ວ່າເຈົ້າຈະໂອ້ລົມຄວາມຈິງກັບພວກເຂົາແນວໃດກໍຕາມ, ພວກເຂົາກໍຈະບໍ່ປະຖິ້ມເຈດຕະນາ ແລະ ຜົນປະໂຫຍດຂອງຕົນເອງ ແລະ ຈະຊອກຫາເຫດຜົນ ແລະ ຂໍ້ອ້າງຕ່າງໆເພື່ອແກ້ຕົວໃຫ້ຕົນເອງ ແລະ ບໍ່ມີໃຜສາມາດຊັກຈູງພວກເຂົາໄດ້. ຖ້າພວກເຂົາໄດ້ຮັບຄວາມສູນເສຍ, ມັນກໍເປັນສິ່ງທີ່ທົນບໍ່ໄດ້ສຳລັບພວກເຂົາ ແລະ ພວກເຂົາກໍຈະນຳກວນໃຈຄົນອື່ນກ່ຽວກັບເລື່ອງນັ້ນຢ່າງບໍ່ມີວັນສິ້ນສຸດ. ຄົນເຊັ່ນນັ້ນ, ຜູ້ທີ່ບໍ່ເຕັມໃຈທີ່ຈະຮັບຄວາມສູນເສຍໃດໆ, ຈະສາມາດກັບໃຈຢ່າງແທ້ຈິງໄດ້ແນວໃດ? ຄົນທີ່ເຫັນແກ່ຕົວຢ່າງຍິ່ງແມ່ນຜູ້ທີ່ໃຫ້ຄວາມສຳຄັນກັບຜົນປະໂຫຍດຂອງຕົນເອງເໜືອສິ່ງອື່ນໃດ; ພວກເຂົາແມ່ນຄົນຊົ່ວຊ້າ ແລະ ພວກເຂົາຈະບໍ່ມີວັນກັບໃຈ. ຖ້າເຈົ້າໄດ້ຮັບຮູ້ຢ່າງລະອຽດແລ້ວວ່າຄົນເຊັ່ນນັ້ນເປັນຄົນຊົ່ວຊ້າ ແລະ ເຈົ້າຍັງໃຫ້ໂອກາດພວກເຂົາກັບໃຈ, ນັ້ນບໍ່ແມ່ນຄວາມໂງ່ຈ້າບໍ? ສິ່ງນີ້ທຽບເທົ່າກັບການເອົາງູທີ່ແຂງຍ້ອນຄວາມໜາວມາອຸ້ມໄວ້ໃນເອິກເພື່ອໃຫ້ຄວາມອົບອຸ່ນ, ພຽງເພື່ອຈະຖືກມັນກັດໃນພາຍຫຼັງ. ມີພຽງຄົນໂງ່ເທົ່ານັ້ນທີ່ຈະເຮັດສິ່ງທີ່ໂງ່ຈ້າເຊັ່ນນັ້ນ. ໃນຄຣິສຕະຈັກ, ການທີ່ຜູ້ຄົນທີ່ພຣະເຈົ້າເລືອກກຽດຊັງຄົນຊົ່ວຊ້າແມ່ນປະກົດການທີ່ປົກກະຕິ, ເພາະວ່າຄົນຊົ່ວຊ້າຂາດຄວາມເປັນມະນຸດ ແລະ ເຮັດສິ່ງທີ່ຜິດສິນທຳຢູ່ສະເໝີ. ການກຽດຊັງຄົນຊົ່ວຊ້າແມ່ນແນວຄິດທີ່ຖືກຕ້ອງ. ມັນເປັນສ່ວນໜຶ່ງຂອງສິ່ງທີ່ຜູ້ຄົນຄວນມີໃນຄວາມເປັນມະນຸດທີ່ປົກກະຕິຂອງພວກເຂົາ.

ບອກເຮົາມາເບິ່ງ, ຄົນປະເພດໃດທີ່ບໍ່ມີຄວາມຮັກຕໍ່ອ້າຍເອື້ອຍນ້ອງເລີຍ? ເປັນຫຍັງພວກເຂົາຈຶ່ງບໍ່ມີແມ່ນແຕ່ການພົວພັນລະຫວ່າງບຸກຄົນທີ່ປົກກະຕິເລັກນ້ອຍກັບອ້າຍເອື້ອຍນ້ອງ? ຄົນປະເພດນີ້, ບໍ່ວ່າພວກເຂົາຈະພົວພັນກັບໃຜ, ກໍຈະຜູກມັດການພົວພັນເຫຼົ່ານີ້ກັບຜົນປະໂຫຍດ ແລະ ການແລກປ່ຽນເທົ່ານັ້ນ; ຖ້າບໍ່ມີຜົນປະໂຫຍດ ຫຼື ການແລກປ່ຽນມາກ່ຽວຂ້ອງ, ພວກເຂົາກໍຈະບໍ່ສົນໃຈຄົນອື່ນ. ຄົນປະເພດນີ້ບໍ່ແມ່ນຄົນຊົ່ວຊ້າບໍ? ບາງຄົນບໍ່ສະແຫວງຫາຄວາມຈິງ ແລະ ດຳລົງຊີວິດໂດຍອີງໃສ່ພຽງແຕ່ຄວາມຮູ້ສຶກ; ໃຜກໍຕາມທີ່ປະຕິບັດດີຕໍ່ພວກເຂົາ, ພວກເຂົາກໍຈະສະໜິດສະໜົມນຳ ແລະ ໃຜກໍຕາມທີ່ຊ່ວຍເຫຼືອພວກເຂົາ, ພວກເຂົາກໍຄິດວ່າເປັນຄົນດີ. ຄົນດັ່ງກ່າວກໍບໍ່ມີການພົວພັນລະຫວ່າງບຸກຄົນທີ່ປົກກະຕິເຊັ່ນກັນ. ພວກເຂົາດຳລົງຊີວິດໂດຍອີງໃສ່ພຽງແຕ່ຄວາມຮູ້ສຶກ, ແລ້ວພວກເຂົາຈະສາມາດປະຕິບັດຕໍ່ອ້າຍເອື້ອຍນ້ອງຢ່າງຍຸດຕິທຳ ແລະ ເປັນທຳໄດ້ບໍ? ສິ່ງນີ້ແມ່ນບໍ່ສາມາດບັນລຸໄດ້ຢ່າງເດັດຂາດ. ສະນັ້ນ, ໃຜກໍຕາມທີ່ບໍ່ມີການພົວພັນລະຫວ່າງບຸກຄົນທີ່ປົກກະຕິກັບອ້າຍເອື້ອຍນ້ອງ ຫຼື ກັບຜູ້ທີ່ເຊື່ອໃນພຣະເຈົ້າຢ່າງຈິງໃຈ, ກໍແມ່ນຄົນທີ່ບໍ່ມີຈິດສຳນຶກ ແລະ ເຫດຜົນ, ແມ່ນຄົນທີ່ບໍ່ມີຄວາມເປັນມະນຸດທີ່ປົກກະຕິ ແລະ ແນ່ນອນວ່າບໍ່ແມ່ນຄົນທີ່ຮັກຄວາມຈິງ. ບຸກຄົນເຫຼົ່ານີ້ບໍ່ແຕກຕ່າງຈາກພວກຄົນຕ່ຳຊ້າໃນໝູ່ຜູ້ບໍ່ມີຄວາມເຊື່ອ; ພວກເຂົາພົວພັນກັບໃຜກໍຕາມທີ່ເປັນປະໂຫຍດຕໍ່ພວກເຂົາ ແລະ ບໍ່ສົນໃຈຜູ້ທີ່ບໍ່ເປັນປະໂຫຍດ. ຍິ່ງໄປກວ່ານັ້ນ, ເມື່ອພວກເຂົາເຫັນຄົນທີ່ກຳລັງໄລ່ຕາມຄວາມຈິງ ຫຼື ຄົນທີ່ສາມາດແບ່ງປັນຄຳພະຍານຈາກປະສົບການ, ຄົນທີ່ທຸກຄົນຊື່ນຊົມ ແລະ ມັກ, ພວກເຂົາກໍຈະອິດສາ ແລະ ກຽດຊັງ ແລະ ພະຍາຍາມທຸກວິທີທາງເພື່ອຊອກຫາຈັບຜິດພວກເຂົາ. ເພື່ອທີ່ຈະຕັດສິນ ແລະ ກ່າວໂທດຄົນເຫຼົ່ານີ້ທີ່ໄລ່ຕາມຄວາມຈິງ. ນີ້ບໍ່ແມ່ນສິ່ງທີ່ຄົນຊົ່ວຊ້າເຮັດບໍ? ຄົນດັ່ງກ່າວຂາດຈິດສຳນຶກ ແລະ ເຫດຜົນ, ພວກເຂົາຕໍ່າຊ້າກວ່າສັດເດຍລະສານ. ພວກເຂົາບໍ່ສາມາດປະຕິບັດຕໍ່ຜູ້ຄົນຢ່າງຖືກຕ້ອງ, ບໍ່ສາມາດເຂົ້າກັບຄົນອື່ນໄດ້ຕາມປົກກະຕິ, ບໍ່ສາມາດສ້າງການພົວພັນລະຫວ່າງບຸກຄົນທີ່ປົກກະຕິກັບຜູ້ຄົນທີ່ພຣະເຈົ້າເລືອກໄດ້ ແລະ ແມ່ນແຕ່ສາມາດກຽດຊັງຜູ້ທີ່ສະແຫວງຫາຄວາມຈິງ. ຄົນດັ່ງກ່າວຕ້ອງຮູ້ສຶກໂດດດ່ຽວ ແລະ ເປົ່າປ່ຽວຫຼາຍໃນໃຈຂອງພວກເຂົາ, ຈົ່ມວ່າໃຫ້ສະຫວັນ ແລະ ຄົນອື່ນຢູ່ສະເໝີ. ພວກເຂົາມີຄວາມສຸກ ຫຼື ຄວາມໝາຍຫຍັງໃນການດຳລົງຊີວິດ? ຄົນເຫຼົ່ານີ້ມີອຸປະນິໄສທີ່ໂຫດຮ້າຍ ແລະ ບໍ່ວ່າພວກເຂົາຈະພົວພັນກັບໃຜ, ພວກເຂົາກໍສາມາດເກີດຄວາມກຽດຊັງຍ້ອນເລື່ອງເລັກໆນ້ອຍໆ, ກ່າວໂທດ ແລະ ແກ້ແຄ້ນພວກເຂົາ, ນຳເອົາໄພພິບັດມາສູ່ພວກເຂົາ. ບຸກຄົນຊົ່ວຊ້າດັ່ງກ່າວແມ່ນມານຮ້າຍຢ່າງແທ້ຈິງ, ນຳເອົາໄພພິບັດມາສູ່ຄຣິສຕະຈັກໃນແຕ່ລະມື້ທີ່ພວກເຂົາຍັງຄົງຢູ່. ຖ້າພວກເຂົາຢູ່ເປັນເວລາດົນ, ໄພພິບັດກໍຈະບໍ່ມີວັນສິ້ນສຸດ. ມີພຽງແຕ່ການກຳຈັດພວກເຂົາອອກຈາກຄຣິສຕະຈັກເທົ່ານັ້ນຈຶ່ງຈະສາມາດຫຼີກລ່ຽງໄພພິບັດໄດ້. ນອກຈາກນີ້, ຍັງມີຜູ້ທີ່ພາຍນອກເບິ່ງຄືວ່າເປັນຄົນສຸພາບ ແຕ່ມີຄວາມມັກໃນຜົນປະໂຫຍດເປັນພິເສດ. ດັ່ງນັ້ນ, ຄວາມເຊື່ອຂອງພວກເຂົາໃນພຣະເຈົ້າກໍແມ່ນເພື່ອການສະແຫວງຫາຜົນປະໂຫຍດເຊັ່ນກັນ. ຖ້າພວກເຂົາບໍ່ໄດ້ຮັບຜົນປະໂຫຍດມາໄລຍະໜຶ່ງ, ໜ້າຕາຂອງພວກເຂົາກໍຈະມືດມົວໄປດ້ວຍຄວາມເສົ້າໝອງ, ຄືກັບວ່າມີຄົນຕິດໜີ້ພວກເຂົາເປັນເງິນຈຳນວນຫຼາຍ. ໃຜກໍຕາມທີ່ເຫັນໃບໜ້າທີ່ເຕັມໄປດ້ວຍຄວາມຄຽດແຄ້ນ ແລະ ໝົດຫວັງຂອງພວກເຂົາກໍຈະໄດ້ຮັບຜົນກະທົບທາງດ້ານອາລົມທັນທີ. ພວກເຈົ້າຄິດວ່າໃບໜ້າເຊັ່ນນັ້ນຈະນຳເອົາຜົນກະທົບຫຍັງມາ ຖ້າມັນປາກົດໃນຊີວິດຄຣິສຕະຈັກ? ຜູ້ຄົນທີ່ພຣະເຈົ້າເລືອກສ່ວນໃຫຍ່ຈະຮູ້ສຶກບໍ່ສະບາຍໃຈຢ່າງແນ່ນອນທີ່ເຫັນມັນ ແລະ ການອ່ານພຣະທຳຂອງພຣະເຈົ້າ ແລະ ການໂອ້ລົມຄວາມຈິງຂອງພວກເຂົາກໍຈະຖືກລົບກວນ ແລະ ໄດ້ຮັບຜົນກະທົບໃນລະດັບທີ່ແຕກຕ່າງກັນໄປ. ໂດຍສະເພາະສຳລັບຜູ້ທີ່ຍັງບໍ່ໄດ້ຢັ່ງຮາກຕົນເອງໃນຫົນທາງທີ່ແທ້ຈິງ, ການເຫັນໃບໜ້າທີ່ຫົດຫູ່ຢູ່ຕະຫຼອດເວລານີ້ໃນຊີວິດຄຣິສຕະຈັກເລື້ອຍໆກໍຈະສົ່ງຜົນກະທົບຕໍ່ພວກເຂົາໄດ້ງ່າຍເກີນໄປ! ຄຣິສຕະຈັກຄວນມີຄົນທີ່ມີບຸກຄະລິກທີ່ເບີກບານມ່ວນຊື່ນຫຼາຍຂຶ້ນ, ຜູ້ທີ່ເວົ້າຈາຢ່າງບໍລິສຸດ ແລະ ຢ່າງເປີດເຜີຍ ແລະ ມີຄົນທີ່ມີຫົວໃຈເຕັມໄປດ້ວຍຄວາມສະຫງົບສຸກ ແລະ ຄວາມສຸກຫຼາຍຂຶ້ນ ແລະ ຜູ້ທີ່ມີຈິດໃຈ ແລະ ອາລົມເປັນອິດສະຫຼະ ແລະ ໄດ້ຮັບການປົດປ່ອຍ. ສິ່ງນີ້ຈະເຮັດໃຫ້ຊີວິດຄຣິສຕະຈັກໜ້າຊື່ນຊົມ. ຄົນໜ້າບູດບຶ້ງທີ່ຫົດຫູ່ຢູ່ຕະຫຼອດເວລາເຫຼົ່ານັ້ນຄວນອະທິຖານຕໍ່ພຣະເຈົ້າຢູ່ເຮືອນ ແລະ ປັບແນວຄິດຂອງຕົນເອງກ່ອນທີ່ຈະມາທີ່ການເຕົ້າໂຮມ. ດ້ວຍວິທີນີ້, ພວກເຂົາຈະມີອາລົມດີ ແລະ ພວກເຂົາຈະໄດ້ຮັບບາງສິ່ງບາງຢ່າງຈາກການເຕົ້າໂຮມ. ນອກຈາກນີ້, ສິ່ງນີ້ກໍຈະເປັນປະໂຫຍດຕໍ່ຄົນອື່ນເຊັ່ນກັນ; ຢ່າງໜ້ອຍທີ່ສຸດ, ພວກເຂົາກໍຈະບໍ່ຖືກລົບກວນ. ເພື່ອຮັບປະກັນວ່າຜູ້ຄົນທີ່ພຣະເຈົ້າເລືອກສາມາດດຳເນີນຊີວິດຄຣິສຕະຈັກທີ່ປົກກະຕິໄດ້, ຜູ້ນໍາ ແລະ ຜູ້ເຮັດວຽກຄວນຮຽນຮູ້ທີ່ຈະໂອ້ລົມຄວາມຈິງເພື່ອແກ້ໄຂບັນຫາ. ຖ້າໃຜຜູ້ໜຶ່ງມາງານເຕົ້າໂຮມດ້ວຍໃບໜ້າທີ່ຫົດຫູ່, ຜູ້ນໍາ ແລະ ຜູ້ເຮັດວຽກຄວນກ້າວອອກໄປຂ້າງໜ້າ ແລະ ຖາມວ່າ, “ເຈົ້າຕ້ອງການຄວາມຊ່ວຍເຫຼືອບໍ?” ນີ້ເອີ້ນວ່າການເປັນຝ່າຍເລີ່ມກ່ອນໃນການຊ່ວຍເຫຼືອຄົນອື່ນດ້ວຍຄວາມຮັກ. ຖ້າຜູ້ນໍາ ແລະ ຜູ້ເຮັດວຽກເຫັນຄົນທີ່ມີບັນຫາ ແລະ ເມີນເສີຍ, ຫຼີກລ່ຽງ ແລະ ຢູ່ຫ່າງຈາກ “ຄົນໜ້າບູດບຶ້ງ” ເຫຼົ່ານັ້ນໂດຍບໍ່ໂອ້ລົມຄວາມຈິງເພື່ອເຮັດໃຫ້ວັນຂອງພວກເຂົາສົດໃສຂຶ້ນ, ແລ້ວພວກເຂົາກໍບໍ່ໄດ້ເຮັດວຽກຕົວຈິງ. ເພື່ອເຮັດວຽກງານຄຣິສຕະຈັກຢ່າງມີປະສິດທິພາບ, ຜູ້ນໍາ ແລະ ຜູ້ເຮັດວຽກກ່ອນອື່ນໝົດຕ້ອງຮຽນຮູ້ທີ່ຈະເປັນຄູ່ຄິດທີ່ໄວ້ໃຈໄດ້ຂອງຜູ້ຄົນທີ່ພຣະເຈົ້າເລືອກ, ຄືກັບທີ່ຜູ້ບໍ່ມີຄວາມເຊື່ອເອີ້ນວ່າເປັນພະນັກງານລັດທີ່ເບິ່ງແຍງປະຊາຊົນ. ບາງຄົນບໍ່ເຕັມໃຈທີ່ຈະຮັບບົດບາດດັ່ງກ່າວ, ມັກທີ່ຈະເປັນພຽງຜູ້ສັງເກດການຢູ່ສະເໝີ, ພວກເຂົາຈະສາມາດນຳພາຜູ້ຄົນທີ່ພຣະເຈົ້າເລືອກໃຫ້ດຳເນີນຊີວິດຄຣິສຕະຈັກທີ່ດີດ້ວຍວິທີນີ້ໄດ້ແນວໃດ? ຄວາມຈິງແລ້ວ, ບໍ່ວ່າຄົນໃດຄົນໜຶ່ງມີບັນຫາໃນໃຈ ຫຼື ບໍ່ກໍສາມາດເຫັນໄດ້ໃນລະດັບໃດໜຶ່ງຈາກການສະແດງອອກທາງສີໜ້າຂອງພວກເຂົາ. ຖ້າໃບໜ້າຂອງຄົນໃດຄົນໜຶ່ງມືດມົວຢູ່ສະເໝີ, ມັນໝາຍຄວາມວ່າຫົວໃຈຂອງພວກເຂົາດຳມືດໂດຍບໍ່ມີແສງສະຫວ່າງແມ່ນແຕ່ຈຸດດຽວ. ຖ້າພວກເຂົາຈົມຢູ່ກັບການໂຕ້ຖຽງກັນເລື່ອງຖືກຜິດໝົດມື້, ໃບໜ້າຂອງພວກເຂົາຍັງຈະມີຮອຍຍິ້ມໄດ້ຢູ່ບໍ? ໃບໜ້າຂອງຄົນເຫຼົ່ານີ້ຖືກປົກຄຸມໄປດ້ວຍເມກດຳຢູ່ສະເໝີ, ໂດຍບໍ່ມີຊ່ວງເວລາຂອງແສງແດດ ແລະ ສິ່ງນີ້ກໍສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາເຊັ່ນກັນ. ຖ້າຜູ້ນໍາ ແລະ ຜູ້ເຮັດວຽກຊັກຊ້າໃນການຈັດການ ແລະ ແກ້ໄຂບັນຫານີ້, ເຊິ່ງເຮັດໃຫ້ອ້າຍເອື້ອຍນ້ອງຕ້ອງທົນທຸກທໍລະມານຈາກການລົບກວນຢ່າງຕໍ່ເນື່ອງ ແລະ ຄວາມທຸກທໍລະມານທີ່ບໍ່ສາມາດເວົ້າໄດ້, ມັນກໍພິສູດວ່າຜູ້ນໍາ ແລະ ຜູ້ເຮັດວຽກບໍ່ສາມາດປະຕິບັດວຽກງານຕົວຈິງໄດ້, ບໍ່ສາມາດແກ້ໄຂບັນຫາດ້ວຍຄວາມຈິງໄດ້ ແລະ ເປັນຄົນໄຮ້ຄ່າຢ່າງສິ້ນເຊີງ. ຖ້າຜູ້ນໍາ ແລະ ຜູ້ເຮັດວຽກເຂົ້າໃຈຄວາມຈິງ ແລະ ສາມາດລະບຸບັນຫາຂອງອ້າຍເອື້ອຍນ້ອງໄດ້ ແລະ ສາມາດໃຫ້ການສະໜັບສະໜູນ ແລະ ຊ່ວຍເຫຼືອໄດ້ທັນການ, ບໍ່ພຽງແຕ່ສາມາດຊ່ວຍແກ້ໄຂບັນຫາຂອງຜູ້ຄົນ, ແຕ່ຍັງສາມາດຊ່ວຍໃຫ້ຜູ້ຄົນເຂົ້າໃຈຫຼັກການຄວາມຈິງ ແລະ ປະຕິບັດໜ້າທີ່ຂອງພວກເຂົາໄດ້, ແລ້ວການປະຕິບັດໜ້າທີ່ ແລະ ການຈັດການເລື່ອງຕ່າງໆຂອງພວກເຂົາກໍຈະມີປະສິດທິພາບ ແລະ ວຽກງານຄຣິສຕະຈັກກໍຈະບໍ່ໄດ້ຮັບຜົນກະທົບ. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດລະບຸ ແລະ ແກ້ໄຂບັນຫາໄດ້ທັນການ, ສິ່ງນີ້ກໍສົ່ງຜົນກະທົບຕໍ່ວຽກງານຂອງຄຣິສຕະຈັກ. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດລະບຸ ແລະ ຈັດການບັນຫາໄດ້, ເຊິ່ງກໍ່ໃຫ້ເກີດຄວາມເສຍຫາຍຕໍ່ວຽກງານຂອງຄຣິສຕະຈັກ ແລະ ຂັດຂວາງທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ, ພວກເຂົາບໍ່ໄດ້ເຮັດຜິດຕໍ່ພຣະເຈົ້າ ແລະ ຜູ້ຄົນທີ່ພຣະເຈົ້າເລືອກບໍ? ພວກເຂົາບໍ່ຂາດຫຼັກການໃນການຈັດການເລື່ອງຕ່າງໆບໍ? ການຈັດການບັນຫາໂດຍທັນທີ ແລະ ໂດຍບໍ່ລັງເລຫຼັງຈາກທີ່ເບິ່ງທະລຸແກ່ນແທ້ຂອງມັນ, ນີ້ເອີ້ນວ່າການປະຕິບັດຄວາມຮັບຜິດຊອບສຸດຄວາມສາມາດ ແລະ ການເປັນຄົນທີ່ຈົງຮັກພັກດີ ແລະ ນີ້ຄືການປະຕິບັດໜ້າທີ່ຂອງຕົນໃນແບບທີ່ໄດ້ມາດຕະຖານ.

ຫົວຂໍ້ຂອງການໂອ້ລົມໃນມື້ນີ້ແມ່ນປະເດັນທີຫົກ, ການສ້າງການພົວພັນທີ່ບໍ່ເໝາະສົມ. ບັນຫາປະເພດນີ້ທີ່ເກີດຂຶ້ນໃນຊີວິດຄຣິສຕະຈັກໂດຍພື້ນຖານແລ້ວແມ່ນມີດັ່ງນີ້: ການພົວພັນທີ່ບໍ່ເໝາະສົມລະຫວ່າງຍິງ-ຊາຍ, ການພົວພັນແບບເພດດຽວກັນ, ການພົວພັນເພື່ອຮັກສາຜົນປະໂຫຍດສ່ວນຕົນ ແລະ ຄວາມກຽດຊັງລະຫວ່າງບຸກຄົນ. ບໍ່ວ່າຈະເປັນການພົວພັນທີ່ອີງໃສ່ຕັນຫາທາງເນື້ອໜັງ, ຜົນປະໂຫຍດທາງເນື້ອໜັງ ຫຼື ຄວາມຜູກພັນທາງອາລົມທີ່ຊັບຊ້ອນຂອງເນື້ອໜັງ, ພວກມັນລ້ວນແຕ່ຕົກຢູ່ໃນໝວດໝູ່ຂອງການພົວພັນທີ່ບໍ່ເໝາະສົມ ເພາະວ່າພວກມັນເກີນຂອບເຂດຂອງຈິດສຳນຶກ ແລະ ເຫດຜົນຂອງຄວາມເປັນມະນຸດທີ່ປົກກະຕິ. ການມີຢູ່ຂອງການພົວພັນທີ່ບໍ່ເໝາະສົມເຫຼົ່ານີ້ສາມາດລົບກວນຈິດໃຈຂອງຜູ້ຄົນໄດ້ໃນລະດັບໃດໜຶ່ງ. ທີ່ຮ້າຍແຮງໄປກວ່ານັ້ນ, ພວກມັນສາມາດລົບກວນທາງເຂົ້າຂອງຊີວິດຂອງຜູ້ຄົນ, ການສະແຫວງຫາຂອງພວກເຂົາກ່ຽວກັບຄວາມຈິງ ແລະ ການໄລ່ຕາມຂອງພວກເຂົາທີ່ຈະຮູ້ຈັກພຣະເຈົ້າ. ການພົວພັນທີ່ບໍ່ເໝາະສົມປະເພດຕ່າງໆເຫຼົ່ານີ້ບໍ່ໄດ້ເກີດຈາກຈິດສຳນຶກ ຫຼື ເຫດຜົນ ແລະ ພວກມັນກໍຂັດກັບຄວາມເປັນມະນຸດທີ່ປົກກະຕິ. ມັນເປັນເລື່ອງຍາກສຳລັບຜູ້ຄົນທີ່ຈະຍອມຮັບ ແລະ ປະຕິບັດຄວາມຈິງເມື່ອພວກເຂົາດຳລົງຊີວິດຢູ່ພາຍໃນການພົວພັນທີ່ຜິດປົກກະຕິເຫຼົ່ານີ້ ແລະ ສິ່ງນີ້ກໍລົບກວນພວກເຂົາໃນການດຳເນີນຊີວິດຄຣິສຕະຈັກ ແລະ ການໄລ່ຕາມການເຕີບໂຕຂອງຊີວິດ, ທັງຍັງລົບກວນຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກອີກດ້ວຍ. ສິ່ງນີ້ເປັນອັນຕະລາຍຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ ແລະ ຍັງສາມາດສ້າງຄວາມເສຍຫາຍຕໍ່ວຽກງານຂອງຄຣິສຕະຈັກໄດ້ອີກດ້ວຍ. ຍ້ອນສິ່ງທັງໝົດນີ້, ມັນຈຶ່ງເປັນສິ່ງຈຳເປັນຢ່າງຍິ່ງທີ່ຜູ້ນໍາ ແລະ ຜູ້ເຮັດວຽກຈະຕ້ອງລະບຸ ແລະ ຈັດການບັນຫາເຫຼົ່ານີ້ໂດຍທັນທີ.

ກ່ຽວກັບການພົວພັນທີ່ບໍ່ເໝາະສົມ, ພວກເຮົາໄດ້ລະບຸສະຖານະການຕ່າງໆ ແລະ ຈັດແບ່ງປະເພດພວກມັນແລ້ວ. ພວກເຈົ້າສາມາດຍົກຕົວຢ່າງບາງຢ່າງເພື່ອຝຶກຝົນການແຍກແຍະໄດ້ບໍ? ຈຸດປະສົງຂອງການຮຽນຮູ້ການແຍກແຍະແມ່ນຫຍັງ? ມັນແມ່ນເພື່ອເຮັດໃຫ້ພວກເຈົ້າສາມາດແຍກແຍະ ແລະ ກຳນົດແກ່ນແທ້ຂອງຜູ້ຄົນ, ເຫດການ ແລະ ສິ່ງຕ່າງໆໄດ້, ເພື່ອທີ່ຈະຕັດສິນຢ່າງຖືກຕ້ອງ ແລະ ຈາກນັ້ນກໍປະຕິບັດຕໍ່ພວກມັນຕາມຫຼັກການ. ນີ້ຄືຜົນຮັບສຸດທ້າຍ. ມີໃຜເຄີຍເວົ້າບໍວ່າ, “ເຈົ້າເວົ້າຢູ່ໝົດມື້ກ່ຽວກັບເລື່ອງຖືກຜິດເຫຼົ່ານີ້, ເລື່ອງປະຈຳວັນເຫຼົ່ານີ້, ພວກເຮົາບໍ່ເຕັມໃຈທີ່ຈະຟັງມັນອີກຕໍ່ໄປ; ພວກເຮົາເຖິງກັບບໍ່ຢາກມາງານເຕົ້າໂຮມອີກແລ້ວ. ເຈົ້າບໍ່ຄວນໂອ້ລົມກ່ຽວກັບຄວາມຈິງບໍ? ເປັນຫຍັງຈຶ່ງເວົ້າເຖິງສະຖານະການເຫຼົ່ານີ້ຢູ່ສະເໝີ?” ພວກເຈົ້າເຄີຍສັງເກດເຫັນຄົນເຊັ່ນນັ້ນບໍ? ພວກເຂົາແມ່ນຄົນປະເພດໃດ? (ຄົນທີ່ຂາດຄວາມເຂົ້າໃຈຝ່າຍວິນຍານ). ພວກເຮົາໂອ້ລົມດ້ວຍວິທີນີ້, ແຕ່ພວກເຂົາກໍຍັງບໍ່ສາມາດເຂົ້າໃຈຄວາມຈິງໄດ້, ສະຕິປັນຍາຂອງພວກເຂົາບໍ່ຮອດລະດັບຄົນປົກກະຕິ; ຄົນເຊັ່ນນັ້ນແມ່ນເກີນທີ່ຈະແກ້ໄຂໄດ້. ຄົນທີ່ສະຕິປັນຍາບໍ່ຮອດລະດັບຂອງມະນຸດຍັງຈະໃຫ້ລາວມາຟັງຄຳເທດສະໜາຕໍ່ໄປບໍ? ບາງທີພວກເຂົາອາດຈະສະເໜີວ່າ: “ການເຕົ້າໂຮມແມ່ນກ່ຽວກັບການໂອ້ລົມຄວາມຈິງສະເໝີ, ເວົ້າເຖິງເລື່ອງຕ່າງໆເຊັ່ນການປະຕິບັດຄວາມຈິງຢູ່ສະເໝີ, ຂ້ອຍເບື່ອທີ່ຈະຟັງເລື່ອງນີ້ແລ້ວ. ຂ້ອຍບໍ່ເຕັມໃຈທີ່ຈະມາງານເຕົ້າໂຮມອີກຕໍ່ໄປ”. ຖ້າພວກເຂົາມີທັດສະນະແບບນັ້ນແທ້, ແລ້ວພວກເຂົາກໍແມ່ນຜູ້ທີ່ເບື່ອໜ່າຍຄວາມຈິງ. ສຳລັບຄົນເຊັ່ນນັ້ນ, ເຮືອນຂອງພຣະເຈົ້າບໍ່ໄດ້ບັງຄັບໃຫ້ພວກເຂົາເຂົ້າຮ່ວມ; ໃຫ້ຟ້າວປົດພວກເຂົາອອກ. ຖ້າພວກເຂົາເອງບໍ່ເຕັມໃຈທີ່ຈະມາງານເຕົ້າໂຮມ ແລະ ບໍ່ເປີດໃຈຮັບຟັງສິ່ງທີ່ສົນທະນາກັນໃນງານ, ພວກເຮົາກໍບໍ່ໄດ້ບັງຄັບ, ພວກເຮົາບໍ່ໄດ້ຕ້ອງການເຮັດໃຫ້ສິ່ງຕ່າງໆຫຍຸ້ງຍາກສຳລັບພວກເຂົາ. ຄົນແບບນີ້, ເຖິງແມ່ນວ່າພວກເຂົາເຊື່ອໃນພຣະເຈົ້າຕະຫຼອດຊີວິດ, ກໍຈະບໍ່ເຂົ້າໃຈຄວາມຈິງ ແລະ ຈະບໍ່ເຂົ້າສູ່ຄວາມເປັນຈິງ; ມັນເປັນການເສຍຄວາມພະຍາຍາມໄປລ້າໆ. ຖ້າພວກເຂົາມັກຟັງຄວາມຮູ້ທາງເທວະວິທະຍາ, ກໍໃຫ້ພວກເຂົາໄປສຶກສາຄວາມຮູ້ທາງເທວະວິທະຍາ; ມື້ໜຶ່ງ, ເມື່ອພວກເຂົາບໍ່ໄດ້ຮັບຄວາມຈິງເປັນຊີວິດ, ພວກເຂົາກໍຈະເສຍໃຈ.

ວັນທີ 29 ພຶດສະພາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (15)

ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີສາມ)

ຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ

ໃນການເຕົ້າໂຮມຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ: “ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ”. ກ່ຽວກັບຄວາມຮັບຜິດຊອບນີ້, ພວກເຮົາໄດ້ໂອ້ລົມກັນເປັນຫຼັກກ່ຽວກັບບັນຫາຕ່າງໆທີ່ກ່ຽວຂ້ອງກັບຊີວິດຄຣິສຕະຈັກ, ເຊິ່ງພວກເຮົາໄດ້ແບ່ງອອກເປັນສິບເອັດຂໍ້. ໃຫ້ອ່ານເບິ່ງແມ. (ຂໍ້ທີໜຶ່ງ, ມັກຈະເວົ້ານອກເລື່ອງເມື່ອໂອ້ລົມຄວາມຈິງ; ຂໍ້ທີສອງ, ເວົ້າຄຳເວົ້າ ແລະ ຫຼັກຄຳສອນ ເພື່ອນໍາພາຄົນຢ່າງຜິດໆ ແລະ ໄດ້ຮັບຄວາມນັບຖືຈາກພວກເຂົາ; ຂໍ້ທີສາມ, ເວົ້າຈາເລື່ອງຄອບຄົວ, ສ້າງສາຍສຳພັນສ່ວນຕົວ ແລະ ຈັດການເລື່ອງສ່ວນຕົວ; ຂໍ້ທີສີ່, ສ້າງກຸ່ມກ້ອນ; ຂໍ້ທີຫ້າ, ການຍາດແຍ່ງສະຖານະ; ຂໍ້ທີຫົກ, ການພົວພັນທີ່ບໍ່ເໝາະສົມ; ຂໍ້ທີເຈັດ, ການໂຈມຕີເຊິ່ງກັນແລະກັນ ແລະ ການປະທະຄາລົມກັນ; ຂໍ້ທີແປດ, ການເຜີຍແຜ່ແນວຄິດ; ຂໍ້ທີເກົ້າ, ການລະບາຍຄວາມເປັນລົບ; ຂໍ້ທີສິບ, ການເຜີຍແຜ່ຂ່າວລືທີ່ບໍ່ມີມູນຄວາມຈິງ; ແລະ ຂໍ້ທີສິບເອັດ, ການຄວບຄຸມ ແລະ ການຂັດຂວາງການເລືອກຕັ້ງ.) ຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບຂໍ້ທີຫ້າ ເຊິ່ງແມ່ນການຍາດແຍ່ງສະຖານະ ແລະ ຂໍ້ທີຫົກ ເຊິ່ງແມ່ນການມີສ່ວນຮ່ວມໃນການພົວພັນທີ່ບໍ່ເໝາະສົມ. ບັນຫາສອງປະເພດນີ້, ເຊັ່ນດຽວກັບບັນຫາສີ່ຂໍ້ກ່ອນໜ້ານີ້ ກໍກໍ່ໃຫ້ເກີດການລົບກວນ ແລະ ການຂັດຂວາງຕໍ່ຊີວິດຄຣິສຕະຈັກ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກເຊັ່ນກັນ. ເມື່ອເບິ່ງຈາກລັກສະນະຂອງບັນຫາສອງປະເພດນີ້, ຄວາມເສຍຫາຍທີ່ພວກມັນກໍ່ຂຶ້ນຕໍ່ຊີວິດຄຣິສຕະຈັກ ແລະ ຜົນກະທົບຕໍ່ທາງເຂົ້າຂອງຊີວິດຂອງຜູ້ຄົນ, ພວກມັນທັງສອງສາມາດປະກອບເປັນຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໄດ້.

VII. ການໂຈມຕີເຊິ່ງກັນແລະກັນ ແລະ ການປະທະຄາລົມ

ມື້ນີ້, ພວກເຮົາຈະໂອ້ລົມກັນກ່ຽວກັບບັນຫາຂໍ້ທີເຈັດ: ການໂຈມຕີເຊິ່ງກັນແລະກັນ ແລະ ການປະທະຄາລົມ. ບັນຫາດັ່ງກ່າວແມ່ນພົບເຫັນໄດ້ທົ່ວໄປໃນຊີວິດຄຣິສຕະຈັກ ແລະ ເປັນທີ່ປະຈັກແກ່ທຸກຄົນ. ເມື່ອຜູ້ຄົນເຕົ້າໂຮມກັນເພື່ອກິນ ແລະ ດື່ມພຣະທຳຂອງພຣະເຈົ້າ, ໂອ້ລົມກ່ຽວກັບປະສົບການສ່ວນຕົວຂອງພວກເຂົາ ຫຼື ປຶກສາຫາລືກ່ຽວກັບບັນຫາຕົວຈິງບາງຢ່າງ, ທັດສະນະທີ່ແຕກຕ່າງ ຫຼື ການໂຕ້ຖຽງກັນເລື່ອງຖືກຜິດ ກໍມັກຈະນຳໄປສູ່ການຖົກຖຽງ ແລະ ການໂຕ້ແຍ້ງລະຫວ່າງຜູ້ຄົນ. ຖ້າຜູ້ຄົນບໍ່ເຫັນດີນຳກັນ ແລະ ມີທັດສະນະທີ່ຫຼາກຫຼາຍ, ແຕ່ສິ່ງນີ້ບໍ່ໄດ້ລົບກວນຊີວິດຄຣິສຕະຈັກ, ສິ່ງນີ້ກໍຖືວ່າເປັນການໂຈມຕີເຊິ່ງກັນແລະກັນ ແລະ ການປະທະຄາລົມບໍ? ສິ່ງນີ້ບໍ່ບັນລຸຕາມເກນ; ມັນຈັດຢູ່ໃນການໂອ້ລົມທີ່ເປັນປົກກະຕິ. ສະນັ້ນ, ເມື່ອເບິ່ງຜິວເຜີນແລ້ວ ບັນຫາຫຼາຍຢ່າງອາດເບິ່ງຄືວ່າກ່ຽວຂ້ອງກັບບັນຫາຂໍ້ທີເຈັດ, ແຕ່ຄວາມຈິງແລ້ວ, ມີພຽງແຕ່ບັນຫາທີ່ຮຸນແຮງກວ່າໃນດ້ານສະພາບການ ແລະ ລັກສະນະເທົ່ານັ້ນ ແລະ ດັ່ງນັ້ນຈຶ່ງປະກອບເປັນການຂັດຂວາງ ແລະ ການລົບກວນ ທີ່ຈັດຢູ່ໃນບັນຫານີ້. ຕອນນີ້ໃຫ້ພວກເຮົາໂອ້ລົມກັນວ່າ ບັນຫາທີ່ມີລັກສະນະແບບໃດທີ່ເຮັດໃຫ້ພວກມັນບັນລຸຕາມເກນເພື່ອລວມເຂົ້າໃນຂໍ້ນີ້.

ກ່ອນອື່ນໝົດ, ເມື່ອເບິ່ງການສະແດງອອກຂອງການໂຈມຕີເຊິ່ງກັນແລະກັນ, ສິ່ງນີ້ແນ່ນອນວ່າບໍ່ແມ່ນກ່ຽວກັບການໂອ້ລົມຄວາມຈິງ ຫຼື ການສະແຫວງຫາຄວາມຈິງທີ່ເປັນປົກກະຕິ ຫຼື ການມີຄວາມເຂົ້າໃຈ ຫຼື ຄວາມສະຫວ່າງທີ່ແຕກຕ່າງກັນໂດຍອີງໃສ່ການໂອ້ລົມຄວາມຈິງ ຫຼື ການສະແຫວງຫາ, ການໂອ້ລົມ, ການປຶກສາຫາລືຫຼັກການຄວາມຈິງ ແລະ ການສະແຫວງຫາເສັ້ນທາງແຫ່ງການປະຕິບັດກ່ຽວກັບຄວາມຈິງໃດໜຶ່ງ, ແຕ່ມັນແມ່ນກ່ຽວກັບການຖົກຖຽງ ແລະ ການໂຕ້ແຍ້ງກັນເລື່ອງຖືກຜິດ. ໂດຍພື້ນຖານແລ້ວມັນສະແດງອອກມາແບບນີ້. ບັນຫາປະເພດນີ້ເກີດຂຶ້ນໃນຊີວິດຄຣິສຕະຈັກເປັນບາງຄັ້ງຄາວບໍ? (ແມ່ນແລ້ວ.) ພຽງແຕ່ອີງໃສ່ການສະແດງອອກພາຍນອກ, ກໍເຫັນໄດ້ຊັດເຈນວ່າການກະທຳເຊັ່ນການໂຈມຕີເຊິ່ງກັນແລະກັນນັ້ນ ແນ່ນອນວ່າບໍ່ແມ່ນກ່ຽວກັບການສະແຫວງຫາຄວາມຈິງ ຫຼື ກ່ຽວກັບການໂອ້ລົມຄວາມຈິງພາຍໃຕ້ການຊີ້ນໍາຂອງພຣະວິນຍານບໍລິສຸດ ຫຼື ກ່ຽວກັບການຮ່ວມມືກັນຢ່າງປອງດອງ, ແຕ່ແທນທີ່ຈະເປັນແນວນັ້ນ ມັນກັບມີຮາກຖານມາຈາກຄວາມຫົວຮ້ອນ ແລະ ພາສາທີ່ໃຊ້ໃນນັ້ນກໍປະກອບດ້ວຍການຕັດສິນ ແລະ ການກ່າວໂທດ ແລະ ແມ່ນແຕ່ຄຳສາບແຊ່ງ, ການສະແດງອອກປະເພດນີ້ຄືການເປີດເຜີຍອຸປະນິໄສທີ່ເສື່ອມຊາມຂອງຊາຕານຢ່າງແທ້ຈິງ. ເມື່ອຜູ້ຄົນໂຈມຕີກັນ, ບໍ່ວ່າພາສາຂອງພວກເຂົາຈະແຫຼມຄົມ ຫຼື ນຸ້ມນວນກໍຕາມ, ມັນກໍມີທັງຄວາມຫົວຮ້ອນ, ຄວາມມຸ້ງຮ້າຍ ແລະ ຄວາມກຽດຊັງຢູ່ໃນນັ້ນ ແລະ ມັນຂາດຄວາມຮັກ, ຄວາມອົດທົນ ແລະ ຄວາມອົດກັ້ນ ແລະ ແນ່ນອນວ່າ ມັນຍິ່ງຂາດການຮ່ວມມືທີ່ປອງດອງກັນ. ວິທີການທີ່ຜູ້ຄົນໃຊ້ເພື່ອໂຈມຕີກັນນັ້ນມີຫຼາກຫຼາຍ. ຕົວຢ່າງ: ເມື່ອຄົນສອງຄົນກຳລັງປຶກສາຫາລືເລື່ອງໃດໜຶ່ງ, ຄົນ ກ. ເວົ້າກັບຄົນ ຂ. ວ່າ, “ບາງຄົນມີຄວາມເປັນມະນຸດທີ່ບໍ່ດີ ແລະ ມີອຸປະນິໄສທີ່ອວດດີ; ພວກເຂົາໂອ້ອວດເມື່ອໃດກໍຕາມທີ່ພວກເຂົາເຮັດຫຍັງໄດ້ໜ້ອຍໜຶ່ງ ແລະ ພວກເຂົາບໍ່ຟັງໃຜ. ພວກເຂົາກໍຄືກັບທີ່ພຣະທຳຂອງພຣະເຈົ້າກ່າວເຖິງຜູ້ທີ່ປ່າເຖື່ອນ ແລະ ຂາດຄວາມເປັນມະນຸດຄືກັບສັດເດຍລະສານ”. ຫຼັງຈາກທີ່ໄດ້ຍິນແນວນີ້, ຄົນ ຂ. ກໍຄິດວ່າ, “ສິ່ງທີ່ເຈົ້າເວົ້າມາວ່າງກີ້ນີ້ບໍ່ແມ່ນແນໃສ່ຂ້ອຍບໍ? ເຈົ້າເຖິງກັບຍົກເອົາພຣະທຳຂອງພຣະເຈົ້າມາເພື່ອເປີດໂປງຂ້ອຍ! ເມື່ອເຈົ້າເວົ້າເຖິງຂ້ອຍແລ້ວ, ຂ້ອຍກໍຈະບໍ່ເກງໃຈຄືກັນ. ເຈົ້າບໍ່ມີຄວາມເມດຕາຕໍ່ຂ້ອຍ, ຂ້ອຍກໍຈະເຮັດບໍ່ດີຕໍ່ເຈົ້າຄືກັນ!”. ດັ່ງນັ້ນ, ຄົນ ຂ. ຈຶ່ງເວົ້າວ່າ, “ບາງຄົນອາດຈະເບິ່ງຄືວ່າສັດທາຫຼາຍເມື່ອເບິ່ງຈາກພາຍນອກ, ແຕ່ທີ່ຈິງແລ້ວ ເລິກໆລົງໄປ ພວກເຂົາແຝງຊົ່ວກວ່າໃຜທັງໝົດ. ພວກເຂົາເຖິງກັບມີສ່ວນຮ່ວມໃນການພົວພັນທີ່ບໍ່ເໝາະສົມກັບເພດກົງກັນຂ້າມ, ຄືກັນກັບຍິງໂສເພນີ ແລະ ຍິງແມ່ຈ້າງທີ່ກ່າວເຖິງໃນພຣະທຳຂອງພຣະເຈົ້າ, ພຣະເຈົ້າລັງກຽດຄົນປະເພດນີ້ເປັນຢ່າງຍິ່ງ, ພຣະອົງຮູ້ສຶກເບື່ອໜ່າຍພວກເຂົາຢ່າງແຮງ. ການເບິ່ງຄືວ່າສັດທາຈາກພາຍນອກຈະມີປະໂຫຍດຫຍັງ? ນັ້ນເປັນພຽງການແກ້ງເຮັດທັງໝົດ. ພຣະເຈົ້າບໍ່ມັກຄົນແກ້ງເຮັດທີ່ສຸດ; ຄົນແກ້ງເຮັດທັງໝົດແມ່ນພວກຟາຣີຊາຍ!”. ຫຼັງຈາກທີ່ໄດ້ຍິນແນວນີ້, ຄົນ ກ. ກໍຄິດວ່າ, “ນີ້ຄືການຕອບໂຕ້ຂ້ອຍ! ໄດ້, ເຈົ້າບໍ່ມີເມດຕາຕໍ່ຂ້ອຍ, ສະນັ້ນ ຢ່າໂທດຂ້ອຍທີ່ບໍ່ເກງໃຈ!”. ທັງສອງກໍເລີ່ມຕໍ່ສູ້ກັນໄປມາ. ນີ້ແມ່ນການໂອ້ລົມພຣະທຳຂອງພຣະເຈົ້າບໍ? (ບໍ່.) ພວກເຂົາກຳລັງເຮັດຫຍັງ? (ໂຈມຕີກັນ ແລະ ຕໍ່ສູ້ກັນ.) ພວກເຂົາແມ່ນແຕ່ສວຍໃຊ້ເຄື່ອງມືຕໍ່ລອງ ແລະ ຊອກຫາ “ພື້ນຖານ” ສຳລັບການໂຈມຕີຂອງພວກເຂົາ, ໂດຍຍົກເອົາພຣະທຳຂອງພຣະເຈົ້າມາເປັນພື້ນຖານ, ນີ້ຄືການໂຈມຕີເຊິ່ງກັນແລະກັນ ແລະ ໃນເວລາດຽວກັນ, ມັນກໍຄືການປະທະຄາລົມ. ການໂອ້ລົມຮູບແບບນີ້ພົບເຫັນໃນຊີວິດຄຣິສຕະຈັກເປັນບາງຄັ້ງຄາວບໍ? ນີ້ແມ່ນການໂອ້ລົມທີ່ເປັນປົກກະຕິບໍ? ມັນແມ່ນການໂອ້ລົມພາຍໃນຄວາມເປັນມະນຸດທີ່ປົກກະຕິບໍ? (ບໍ່.) ແລ້ວການໂອ້ລົມຮູບແບບນີ້ກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກບໍ? ມັນກໍ່ໃຫ້ເກີດການຂັດຂວາງ ແລະ ການລົບກວນປະເພດໃດ? (ຊີວິດຄຣິສຕະຈັກທີ່ເປັນປົກກະຕິຖືກລົບກວນ, ຜູ້ຄົນຕົກຢູ່ໃນການໂຕ້ຖຽງກັນເລື່ອງຖືກຜິດ ແລະ ດ້ວຍເຫດນັ້ນຈຶ່ງບໍ່ສາມາດໄຕ່ຕອງ ແລະ ໂອ້ລົມພຣະທຳຂອງພຣະເຈົ້າຢ່າງສະຫງົບໄດ້.) ເມື່ອຜູ້ຄົນມີສ່ວນຮ່ວມໃນການຕໍ່ສູ້ກັນ ແລະ ໂຕ້ຖຽງກັນເລື່ອງຖືກຜິດດັ່ງກ່າວ ແລະ ດຳເນີນການໂຈມຕີສ່ວນບຸກຄົນໃນລະຫວ່າງຊີວິດຄຣິສຕະຈັກ, ພຣະວິນຍານບໍລິສຸດຍັງເຮັດວຽກຢູ່ບໍ? ພຣະວິນຍານບໍລິສຸດບໍ່ໄດ້ເຮັດວຽກ; ການໂອ້ລົມປະເພດນີ້ເຮັດໃຫ້ຈິດໃຈຂອງຜູ້ຄົນສັບສົນວຸ້ນວາຍ. ມີບາງຂໍ້ຄວາມໃນຄຳພີໄບເບິນ, ພວກເຈົ້າຈື່ໄດ້ບໍ? (“ເຮົາບອກພວກເຈົ້າອີກວ່າ, ຖ້າພວກເຈົ້າສອງຄົນໃນໂລກນີ້ເຫັນດີນຳກັນໃນສິ່ງໃດກໍຕາມທີ່ພວກເຂົາຈະຂໍ, ພຣະບິດາຂອງເຮົາຜູ້ສະຖິດໃນສະຫວັນກໍຈະກະທຳສິ່ງນັ້ນໃຫ້ພວກເຂົາ. ເພາະບ່ອນໃດທີ່ມີສອງ ຫຼື ສາມຄົນເຕົ້າໂຮມກັນໃນນາມຂອງເຮົາ, ເຮົາກໍຢູ່ທ່າມກາງພວກເຂົາທີ່ນັ້ນ” (ມັດທາຍ 18:19-20).) ພຣະຄຳເຫຼົ່ານີ້ໝາຍຄວາມວ່າແນວໃດ? ເມື່ອຜູ້ຄົນເຕົ້າໂຮມກັນຕໍ່ໜ້າພຣະເຈົ້າ, ພວກເຂົາຕ້ອງເປັນຈິດໜຶ່ງໃຈດຽວກັນ ແລະ ເປັນໜຶ່ງດຽວກັນຕໍ່ໜ້າພຣະເຈົ້າ; ພຣະເຈົ້າຈະປະທານພອນໃຫ້ພວກເຂົາ ແລະ ພຣະວິນຍານບໍລິສຸດຈະຊົງເຮັດວຽກ ກໍຕໍ່ເມື່ອຜູ້ຄົນເປັນຈິດໜຶ່ງໃຈດຽວກັນເທົ່ານັ້ນ. ແຕ່ຄົນສອງຄົນທີ່ກຳລັງໂຕ້ຖຽງກັນທີ່ຂ້ານ້ອຍຫາກໍກ່າວເຖິງນັ້ນເປັນຈິດໜຶ່ງໃຈດຽວກັນບໍ? (ບໍ່.) ພວກເຂົາກຳລັງເຮັດຫຍັງ? ໂຈມຕີເຊິ່ງກັນແລະກັນ, ຕໍ່ສູ້ກັນ ແລະ ແມ່ນແຕ່ຕັດສິນ ແລະ ກ່າວໂທດກັນ. ເຖິງແມ່ນວ່າພວກເຂົາຈະບໍ່ໄດ້ໃຊ້ຄຳເວົ້າຫຍາບຄາຍ ຫຼື ເອີຍຊື່ໃຜເມື່ອເບິ່ງຈາກພາຍນອກ, ແຮງຈູງໃຈທີ່ຢູ່ເບື້ອງຫຼັງຄຳເວົ້າຂອງພວກເຂົາກໍບໍ່ແມ່ນເພື່ອໂອ້ລົມຄວາມຈິງ ຫຼື ສະແຫວງຫາຄວາມຈິງ ແລະ ພວກເຂົາບໍ່ໄດ້ເວົ້າດ້ວຍຄວາມມີສະຕິຮູ້ສຶກຜິດຊອບ ແລະ ເຫດຜົນຂອງຄວາມເປັນມະນຸດທີ່ປົກກະຕິ. ທຸກຄຳເວົ້າທີ່ພວກເຂົາເວົ້າອອກມາແມ່ນຂາດຄວາມຮັບຜິດຊອບ ແລະ ມີທັງຄວາມກ້າວລ້າວ ແລະ ຄວາມມຸ້ງຮ້າຍ; ຄຳເວົ້າແຕ່ລະຄຳບໍ່ສອດຄ່ອງກັບຂໍ້ເທັດຈິງ, ທັງບໍ່ມີພື້ນຖານໃດໆ. ຄຳເວົ້າແຕ່ລະຄຳບໍ່ແມ່ນກ່ຽວກັບການຕັດສິນເລື່ອງໃດໜຶ່ງຕາມພຣະທຳຂອງພຣະເຈົ້າ ແລະ ຂໍ້ກຳນົດຂອງພຣະເຈົ້າ, ມັນແມ່ນການໂຈມຕີ, ການຕັດສິນ ແລະ ການກ່າວໂທດສ່ວນບຸກຄົນໂດຍອີງໃສ່ຄວາມມັກ ແລະ ຄວາມປາຖະໜາຂອງຕົນເອງຕໍ່ຄົນທີ່ພວກເຂົາກຽດຊັງ ແລະ ດູຖູກ. ບໍ່ມີສິ່ງໃດໃນສິ່ງເຫຼົ່ານີ້ເປັນການສະແດງອອກຂອງການເປັນຈິດໜຶ່ງໃຈດຽວກັນ; ແທນທີ່ຈະເປັນແນວນັ້ນ, ສິ່ງເຫຼົ່ານີ້ຄືຄຳເວົ້າ ແລະ ການສະແດງອອກທີ່ມາຈາກຄວາມຫົວຮ້ອນ ແລະ ອຸປະນິໄສທີ່ເສື່ອມຊາມຂອງຊາຕານ ແລະ ພວກມັນບໍ່ເປັນທີ່ພໍພຣະໄທຂອງພຣະເຈົ້າ; ສະນັ້ນ, ຈຶ່ງບໍ່ມີວຽກງານຂອງພຣະວິນຍານບໍລິສຸດຢູ່ທີ່ນັ້ນ. ນີ້ຄືການສະແດງອອກຂອງການໂຈມຕີເຊິ່ງກັນແລະກັນ.

ໃນຊີວິດຄຣິສຕະຈັກ, ຜູ້ຄົນມັກຈະເກີດການໂຕ້ແຍ້ງ ແລະ ມີຄວາມຂັດແຍ້ງຕໍ່ກັນ ຍ້ອນເລື່ອງເລັກໆນ້ອຍໆ ຫຼື ຍ້ອນມີທັດສະນະ ແລະ ຜົນປະໂຫຍດທີ່ບໍ່ລົງລອຍກັນ. ການໂຕ້ແຍ້ງກໍມັກຈະເກີດຂຶ້ນເລື້ອຍໆ ເນື່ອງຈາກບຸກຄະລິກກະພາບ, ຄວາມທະເຍີທະຍານ ແລະ ຄວາມມັກທີ່ເຂົ້າກັນບໍ່ໄດ້. ຄວາມບໍ່ເຫັນດີ ແລະ ຄວາມບໍ່ລົງລອຍກັນປະເພດຕ່າງໆກໍເກີດຂຶ້ນໃນທ່າມກາງບຸກຄົນ ເນື່ອງຈາກຄວາມແຕກຕ່າງທາງດ້ານສະຖານະພາບທາງສັງຄົມ ແລະ ລະດັບການສຶກສາ ຫຼື ຄວາມແຕກຕ່າງທາງດ້ານຄວາມເປັນມະນຸດ ແລະ ທຳມະຊາດຂອງພວກເຂົາ ແລະ ແມ່ນແຕ່ຄວາມແຕກຕ່າງທາງດ້ານວິທີການເວົ້າ ແລະ ການຈັດການເລື່ອງຕ່າງໆ, ໃນບັນດາເຫດຜົນອື່ນໆ. ຖ້າຜູ້ຄົນບໍ່ສະແຫວງຫາທີ່ຈະແກ້ໄຂບັນຫາເຫຼົ່ານີ້ໂດຍການໃຊ້ພຣະທຳຂອງພຣະເຈົ້າ, ຖ້າບໍ່ມີຄວາມເຂົ້າອົກເຂົ້າໃຈກັນ, ຄວາມອົດກັ້ນ, ການສະໜັບສະໜູນກັນ ແລະ ການຊ່ວຍເຫຼືອເຊິ່ງກັນແລະກັນ, ແຕ່ກັບມີອະຄະຕິ ແລະ ຄວາມກຽດຊັງຢູ່ໃນໃຈ ແລະ ປະຕິບັດຕໍ່ກັນດ້ວຍຄວາມຫົວຮ້ອນພາຍໃນອຸປະນິໄສທີ່ເສື່ອມຊາມ, ແລ້ວສິ່ງນີ້ກໍມີແນວໂນ້ມທີ່ຈະນຳໄປສູ່ການໂຈມຕີ ແລະ ການຕັດສິນເຊິ່ງກັນແລະກັນ. ບາງຄົນມີສະຕິຮູ້ສຶກຜິດຊອບ ແລະ ເຫດຜົນຢູ່ແດ່ ແລະ ເມື່ອການໂຕ້ແຍ້ງເກີດຂຶ້ນ, ພວກເຂົາກໍສາມາດໃຊ້ຄວາມອົດທົນ, ກະທຳດ້ວຍເຫດຜົນ ແລະ ຊ່ວຍເຫຼືອອີກຝ່າຍດ້ວຍຄວາມຮັກ. ແນວໃດກໍຕາມ, ບາງຄົນບໍ່ສາມາດບັນລຸສິ່ງນີ້ໄດ້, ພວກເຂົາຂາດແມ່ນແຕ່ຄວາມອົດກັ້ນ, ຄວາມອົດທົນ, ຄວາມເປັນມະນຸດ ແລະ ເຫດຜົນຂັ້ນພື້ນຖານທີ່ສຸດ. ພວກເຂົາມັກຈະເກີດມີອະຄະຕິ, ຄວາມສົງໄສ ແລະ ຄວາມເຂົ້າໃຈຜິດຕ່າງໆຕໍ່ຄົນອື່ນຍ້ອນເລື່ອງເລັກໆນ້ອຍໆທີ່ບໍ່ເປັນເລື່ອງ ຫຼື ຄຳເວົ້າພຽງຄຳດຽວ ຫຼື ສີໜ້າ, ເຊິ່ງນຳໄປສູ່ການທີ່ພວກເຂົາມີຄວາມຄິດ, ຄວາມສົງໄສ, ການຕັດສິນ ແລະ ການກ່າວໂທດປະເພດຕ່າງໆຕໍ່ຄົນອື່ນຢູ່ໃນໃຈ. ປະກົດການເຫຼົ່ານີ້ເກີດຂຶ້ນເລື້ອຍໆພາຍໃນຄຣິສຕະຈັກ ແລະ ມັກຈະສົ່ງຜົນກະທົບຕໍ່ຄວາມສຳພັນທີ່ເປັນປົກກະຕິລະຫວ່າງບຸກຄົນ, ການພົວພັນທີ່ປອງດອງຂອງອ້າຍເອື້ອຍນ້ອງ ແລະ ແມ່ນແຕ່ການໂອ້ລົມຂອງພວກເຂົາກ່ຽວກັບພຣະທຳຂອງພຣະເຈົ້າ. ມັນເປັນເລື່ອງທຳມະດາທີ່ການໂຕ້ແຍ້ງຈະເກີດຂຶ້ນເມື່ອຜູ້ຄົນພົວພັນກັນ, ແຕ່ຖ້າບັນຫາດັ່ງກ່າວເກີດຂຶ້ນເລື້ອຍໆໃນຊີວິດຄຣິສຕະຈັກ, ພວກມັນກໍສາມາດສົ່ງຜົນກະທົບ, ລົບກວນ ແລະ ແມ່ນແຕ່ທຳລາຍຊີວິດຄຣິສຕະຈັກທີ່ເປັນປົກກະຕິໄດ້. ຕົວຢ່າງ: ຖ້າໃຜຜູ້ໜຶ່ງເລີ່ມໂຕ້ຖຽງກັນໃນການເຕົ້າໂຮມ, ແລ້ວການເຕົ້າໂຮມນັ້ນກໍຈະຖືກລົບກວນ, ຊີວິດຄຣິສຕະຈັກກໍຈະບໍ່ເກີດດອກອອກຜົນ ແລະ ຜູ້ທີ່ເຂົ້າຮ່ວມການເຕົ້າໂຮມກໍຈະບໍ່ໄດ້ຮັບຫຍັງເລີຍ, ກໍເທົ່າກັບວ່າເຕົ້າໂຮມໄປແບບໄຮ້ປະໂຫຍດ ແລະ ເສຍເວລາລ້າໆ. ສະນັ້ນ, ບັນຫາເຫຼົ່ານີ້ກໍໄດ້ສົ່ງຜົນກະທົບຕໍ່ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກແລ້ວ.

1. ການສະແດງອອກຫຼາຍປະເພດຂອງການໂຈມຕີເຊິ່ງກັນແລະກັນ ແລະ ການປະທະຄາລົມ

1. ການເປີດໂປງຈຸດອ່ອນຂອງກັນແລະກັນ

ບາງຄົນມັກຈະລົມເລື່ອງຄອບຄົວ ແລະ ຫົວຂໍ້ທີ່ບໍ່ສຳຄັນໃນລະຫວ່າງການເຕົ້າໂຮມ ແລະ ພວກເຂົາກໍລົມກັນກ່ຽວກັບເລື່ອງເລັກໆນ້ອຍໆໃນຄົວເຮືອນ ແລະ ລົມກັນຫຼິ້ນເລື່ອງອື່ນໆກັບອ້າຍເອື້ອຍນ້ອງເມື່ອໃດກໍຕາມທີ່ພວກເຂົາພົບກັນ, ເຊິ່ງເຮັດໃຫ້ອ້າຍເອື້ອຍນ້ອງເຫຼົ່ານັ້ນຮູ້ສຶກໝົດປັນຍາ. ບາງຄົນອາດຈະລຸກຂຶ້ນເພື່ອເວົ້າຂັດຈັງຫວະພວກເຂົາ, ແຕ່ເກີດຫຍັງຂຶ້ນຫຼັງຈາກນັ້ນ? ຖ້າພວກເຂົາຖືກເວົ້າຂັດຈັງຫວະຢູ່ເລື້ອຍໆ, ພວກເຂົາກໍຈະບໍ່ພໍໃຈ ແລະ ການທີ່ພວກເຂົາບໍ່ພໍໃຈກໍໝາຍເຖິງບັນຫາ. ພວກເຂົາຄິດວ່າ: “ເຈົ້າເວົ້າຂັດຈັງຫວະຂ້ອຍຕະຫຼອດ ແລະ ບໍ່ປ່ອຍໃຫ້ຂ້ອຍເວົ້າ. ໄດ້, ຄັນຊັ້ນ. ຂ້ອຍກໍຈະຂັດຈັງຫວະເຈົ້າຄືກັນເມື່ອເຈົ້າເວົ້າ! ເມື່ອເຈົ້າໂອ້ລົມພຣະທຳຂອງພຣະເຈົ້າ, ຂ້ອຍກໍຈະເວົ້າແຊກດ້ວຍພຣະທຳຂອງພຣະເຈົ້າຂໍ້ອື່ນ. ເມື່ອເຈົ້າໂອ້ລົມກ່ຽວກັບການຮູ້ຈັກຕົນເອງ, ຂ້ອຍກໍຈະໂອ້ລົມກ່ຽວກັບພຣະທຳຂອງພຣະເຈົ້າທີ່ພິພາກສາຜູ້ຄົນ. ເມື່ອເຈົ້າໂອ້ລົມກ່ຽວກັບການເຂົ້າໃຈອຸປະນິໄສທີ່ອວດດີຂອງເຈົ້າ, ຂ້ອຍກໍຈະໂອ້ລົມພຣະທຳຂອງພຣະເຈົ້າກ່ຽວກັບການກຳນົດຜົນໄດ້ຮັບ ແລະ ຈຸດໝາຍປາຍທາງຂອງຜູ້ຄົນ. ບໍ່ວ່າເຈົ້າຈະເວົ້າຫຍັງ, ຂ້ອຍກໍຈະເວົ້າສິ່ງທີ່ແຕກຕ່າງ!”. ບໍ່ພຽງແຕ່ເທົ່ານັ້ນ, ຖ້າຄົນອື່ນເຂົ້າຮ່ວມໃນການເວົ້າຂັດຈັງຫວະພວກເຂົາ, ບຸກຄົນຜູ້ນີ້ກໍຈະລຸກຂຶ້ນ ແລະ ໂຈມຕີພວກເຂົາ. ໃນເວລາດຽວກັນ, ເພາະວ່າພວກເຂົາມີຄວາມຄຽດແຄ້ນ ແລະ ຄວາມກຽດຊັງຢູ່ໃນໃຈ, ໃນລະຫວ່າງການເຕົ້າໂຮມ ພວກເຂົາມັກຈະເປີດໂປງຈຸດອ່ອນຂອງຄົນທີ່ເວົ້າຂັດຈັງຫວະພວກເຂົາ, ໂດຍເວົ້າກ່ຽວກັບວ່າຄົນຜູ້ນັ້ນເຄີຍສໍ້ໂກງຄົນອື່ນໃນທຸລະກິດແນວໃດກ່ອນທີ່ພວກເຂົາຈະມາເຊື່ອໃນພຣະເຈົ້າ, ພວກເຂົາຊ່າງເຮັດໂດຍບໍ່ເລືອກວິທີການໃນການພົວພັນກັບຄົນອື່ນ ແລະ ອື່ນໆ, ພວກເຂົາເວົ້າກ່ຽວກັບສິ່ງເຫຼົ່ານີ້ເມື່ອໃດກໍຕາມທີ່ຄົນຜູ້ນັ້ນເວົ້າ. ໃນຕອນທຳອິດ, ຄົນຜູ້ນັ້ນສາມາດໃຊ້ຄວາມອົດທົນໄດ້, ແຕ່ເມື່ອເວລາຜ່ານໄປ, ພວກເຂົາກໍເລີ່ມຄິດວ່າ: “ຂ້ອຍຊ່ວຍເຈົ້າສະເໝີ, ຂ້ອຍສະແດງຄວາມອົດກັ້ນ ແລະ ຄວາມອົດທົນຕໍ່ເຈົ້າສະເໝີ, ແຕ່ເຈົ້າບໍ່ໄດ້ສະແດງຄວາມອົດກັ້ນໃດໆຕໍ່ຂ້ອຍເລີຍ. ຖ້າເຈົ້າປະຕິບັດຕໍ່ຂ້ອຍແບບນີ້, ກໍຢ່າໂທດຂ້ອຍທີ່ບໍ່ເກງໃຈ! ພວກເຮົາອາໄສຢູ່ໃນບ້ານດຽວກັນມາດົນນານ, ພວກເຮົາທັງສອງກໍຮູ້ຈັກກັນດີ. ເຈົ້າໂຈມຕີຂ້ອຍ, ຂ້ອຍກໍຈະໂຈມຕີເຈົ້າ; ເຈົ້າເປີດໂປງຈຸດອ່ອນຂອງຂ້ອຍ, ແຕ່ເຈົ້າເອງກໍມີຈຸດອ່ອນຫຼາຍຢ່າງຄືກັນ”. ດັ່ງນັ້ນ, ພວກເຂົາຈຶ່ງເວົ້າວ່າ, “ເຈົ້າແມ່ນແຕ່ລັກສິ່ງຂອງຕອນທີ່ເຈົ້າຍັງໜຸ່ມ; ການລັກເລັກຂະໂມຍນ້ອຍທີ່ເຈົ້າເຮັດນັ້ນຍິ່ງໜ້າອັບອາຍກວ່າ! ຢ່າງໜ້ອຍສິ່ງທີ່ຂ້ອຍເຮັດກໍເປັນທຸລະກິດ, ທັງໝົດກໍເພື່ອການຫາລ້ຽງຊີບ. ໃຜແດ່ທີ່ບໍ່ເຮັດຜິດພາດຈັກສອງສາມຢ່າງໃນໂລກນີ້? ແລ້ວພຶດຕິກຳຂອງເຈົ້າເດ? ຂອງເຈົ້ານັ້ນແມ່ນພຶດຕິກຳຂອງໂຈນ, ຂອງນັກປຸ້ນ!”. ນີ້ບໍ່ແມ່ນການໂຈມຕີເຊິ່ງກັນແລະກັນບໍ? ວິທີການໂຈມຕີເຫຼົ່ານີ້ແມ່ນຫຍັງ? ມັນຄືການເປີດໂປງຈຸດອ່ອນຂອງກັນແລະກັນ, ແມ່ນບໍ່? (ແມ່ນແລ້ວ.) ພວກເຂົາເຖິງກັບຄິດໃນໃຈວ່າ: “ເຈົ້າເປີດໂປງຈຸດອ່ອນຂອງຂ້ອຍຢູ່ເລື້ອຍໆ, ເຮັດໃຫ້ທຸກຄົນຮູ້ກ່ຽວກັບພວກມັນ ແລະ ກ່ຽວກັບອະດີດທີ່ໄຮ້ກຽດຂອງຂ້ອຍ, ເຮັດໃຫ້ຄົນອື່ນບໍ່ຍົກຍ້ອງຂ້ອຍອີກຕໍ່ໄປ, ຄັນຊັ້ນ, ຂ້ອຍກໍຈະບໍ່ເກງໃຈຄືກັນ. ຂ້ອຍຮູ້ທັງໝົດວ່າເຈົ້າເຄີຍມີຄົນຮັກຈັກຄົນ, ເຄີຍຄົບຫາກັບຄົນຕ່າງເພດຈັກຄົນ; ຈຸດອ່ອນທັງໝົດນີ້ຢູ່ໃນກຳມືຂອງຂ້ອຍແລ້ວ. ຖ້າເຈົ້າເປີດໂປງຈຸດອ່ອນຂອງຂ້ອຍອີກ ແລະ ເຮັດໃຫ້ຂ້ອຍໃຈຮ້າຍ, ຂ້ອຍຈະເປີດເຜີຍການກະທຳຜິດທັງໝົດຂອງເຈົ້າອອກມາ!”. ການເປີດໂປງຈຸດອ່ອນຂອງກັນແລະກັນເປັນບັນຫາທີ່ພົບເຫັນທົ່ວໄປໃນທ່າມກາງຜູ້ທີ່ຄຸ້ນເຄີຍກັນດີ ແລະ ຮູ້ຈັກກັນດີ. ບາງທີອາດເປັນຍ້ອນຄວາມບໍ່ເຫັນດີນຳກັນ ຫຼື ເພາະວ່າມີຄວາມຂັດແຍ້ງ ຫຼື ຄວາມຄັບແຄ້ນໃຈລະຫວ່າງພວກເຂົາ, ຄົນສອງຄົນຈຶ່ງຂຸດຄົ້ນເອົາເລື່ອງເກົ່າໆທີ່ບໍ່ເປັນຕາເວົ້າຂຶ້ນມາເພື່ອໃຊ້ເປັນອາວຸດໂຈມຕີກັນໃນລະຫວ່າງການເຕົ້າໂຮມ. ຄົນສອງຄົນນີ້ເປີດໂປງຈຸດອ່ອນຂອງກັນແລະກັນ ແລະ ໂຈມຕີ ແລະ ກ່າວໂທດກັນ, ເຊິ່ງໃຊ້ເວລາຂອງທຸກຄົນໃນການກິນ ແລະ ດື່ມພຣະທຳຂອງພຣະເຈົ້າ ແລະ ສົ່ງຜົນກະທົບຕໍ່ຊີວິດຄຣິສຕະຈັກທີ່ເປັນປົກກະຕິ. ການເຕົ້າໂຮມດັ່ງກ່າວຈະເກີດດອກອອກຜົນໄດ້ບໍ? ຄົນທີ່ຢູ່ອ້ອມຂ້າງພວກເຂົາຍັງມີອາລົມຢາກເຕົ້າໂຮມຢູ່ບໍ? ອ້າຍເອື້ອຍນ້ອງບາງຄົນເລີ່ມຄິດວ່າ: “ສອງຄົນນີ້ເປັນຕາລຳຄານແທ້ໆ, ການຍົກເອົາເລື່ອງໃນອະດີດເຫຼົ່ານັ້ນຂຶ້ນມາມີປະໂຫຍດຫຍັງ! ຕອນນີ້ພວກເຂົາທັງສອງກໍເຊື່ອໃນພຣະເຈົ້າແລ້ວ, ພວກເຂົາຄວນຈະປ່ອຍວາງເລື່ອງເຫຼົ່ານັ້ນ. ໃຜແດ່ທີ່ບໍ່ມີບັນຫາ? ຕອນນີ້ພວກເຂົາທັງສອງບໍ່ໄດ້ມາຢູ່ຕໍ່ໜ້າພຣະເຈົ້າແລ້ວບໍ? ບັນຫາທັງໝົດເຫຼົ່ານີ້ສາມາດແກ້ໄຂໄດ້ດ້ວຍພຣະທຳຂອງພຣະເຈົ້າ. ການເປີດໂປງຈຸດອ່ອນບໍ່ແມ່ນການປະຕິບັດຄວາມຈິງ, ທັງບໍ່ແມ່ນການຮຽນຮູ້ຈາກຈຸດແຂງຂອງຄົນໜຶ່ງເພື່ອຊົດເຊີຍຈຸດອ່ອນຂອງອີກຄົນໜຶ່ງ; ມັນຄືການໂຈມຕີເຊິ່ງກັນແລະກັນ, ມັນຄືພຶດຕິກຳແບບຊາຕານ”. ການໂຈມຕີເຊິ່ງກັນແລະກັນຂອງພວກເຂົາໄດ້ລົບກວນ ແລະ ທຳລາຍຊີວິດຄຣິສຕະຈັກທີ່ເປັນປົກກະຕິ. ບໍ່ມີໃຜສາມາດຢຸດຢັ້ງພວກເຂົາໄດ້ ແລະ ພວກເຂົາກໍຈະບໍ່ຟັງບໍ່ວ່າໃຜຈະໂອ້ລົມຄວາມຈິງກັບພວກເຂົາກໍຕາມ. ບາງຄົນແນະນຳພວກເຂົາວ່າ: “ຢຸດເປີດໂປງຈຸດອ່ອນຂອງກັນແລະກັນສາ. ທີ່ຈິງແລ້ວ, ເລື່ອງທັງໝົດນີ້ບໍ່ແມ່ນເລື່ອງໃຫຍ່ຫຍັງ; ມັນບໍ່ແມ່ນພຽງແຕ່ການໂຕ້ຖຽງກັນທາງວາຈາສັ້ນໆເທົ່ານັ້ນບໍ? ບໍ່ມີຄວາມກຽດຊັງອັນເລິກເຊິ່ງລະຫວ່າງເຈົ້າທັງສອງ. ຖ້າພວກເຈົ້າທັງສອງສາມາດເປີດໃຈ, ເປີດເຜີຍຕົນເອງ, ປ່ອຍວາງອະຄະຕິ, ຄວາມຄຽດແຄ້ນ ແລະ ຄວາມກຽດຊັງ ເພື່ອອະທິຖານ ແລະ ສະແຫວງຫາຄວາມຈິງຕໍ່ໜ້າພຣະເຈົ້າ, ບັນຫາທັງໝົດເຫຼົ່ານີ້ກໍຈະສາມາດແກ້ໄຂໄດ້”. ແຕ່ຄົນທັງສອງກໍຍັງບໍ່ຍອມລົງໃຫ້ກັນ. ໜຶ່ງໃນນັ້ນເວົ້າວ່າ, “ຖ້າລາວສາມາດຂໍໂທດຂ້ອຍກ່ອນ ແລະ ຖ້າລາວເປີດໃຈ ແລະ ເປີດເຜີຍຕົນເອງກ່ອນ, ແລ້ວຂ້ອຍກໍຈະເຮັດຄືກັນ. ແຕ່ຖ້າລາວຍັງບໍ່ຍອມປ່ອຍວາງເລື່ອງນີ້ຄືແຕ່ກ່ອນ, ແລ້ວຂ້ອຍກໍຈະບໍ່ເກງໃຈລາວ! ເຈົ້າຂໍໃຫ້ຂ້ອຍປະຕິບັດຄວາມຈິງ, ເປັນຫຍັງລາວຈຶ່ງບໍ່ປະຕິບັດມັນ? ເຈົ້າຂໍໃຫ້ຂ້ອຍປ່ອຍວາງ, ເປັນຫຍັງລາວຈຶ່ງບໍ່ປ່ອຍວາງກ່ອນ?”. ນີ້ບໍ່ແມ່ນການບໍ່ມີເຫດຜົນບໍ? (ແມ່ນແລ້ວ.) ພວກເຂົາເລີ່ມເຮັດໂຕບໍ່ມີເຫດຜົນແລ້ວ. ຄຳແນະນຳຂອງໃຜກໍບໍ່ມີຜົນຕໍ່ພວກເຂົາ ແລະ ພວກເຂົາກໍບໍ່ຟັງການໂອ້ລົມຄວາມຈິງ. ທັນທີທີ່ພວກເຂົາເຫັນໜ້າກັນ, ພວກເຂົາກໍໂຕ້ຖຽງກັນ, ພວກເຂົາເປີດໂປງຈຸດອ່ອນຂອງກັນແລະກັນ ແລະ ພວກເຂົາກໍໂຈມຕີກັນ. ນອກເໜືອຈາກການບໍ່ລົງມືຕີກັນແລ້ວ, ກໍມີຄວາມກຽດຊັງໃນທຸກສິ່ງທີ່ພວກເຂົາເຮັດຕໍ່ກັນ ແລະ ທຸກຄຳເວົ້າທີ່ພວກເຂົາເວົ້າກໍແຝງໄປດ້ວຍການໂຈມຕີ ແລະ ການສາບແຊ່ງ. ຖ້າໃນຊີວິດຄຣິສຕະຈັກ, ມີຄົນສອງຄົນແບບນີ້ທີ່ໂຈມຕີ ແລະ ປະທະຄາລົມກັນທັນທີທີ່ພວກເຂົາເຫັນໜ້າກັນ, ຊີວິດຄຣິສຕະຈັກແບບນີ້ຈະເກີດດອກອອກຜົນໄດ້ບໍ? ຜູ້ຄົນຈະໄດ້ຮັບສິ່ງໃດທີ່ເປັນບວກຈາກມັນບໍ? (ບໍ່.) ເມື່ອສະຖານະການດັ່ງກ່າວເກີດຂຶ້ນ, ຄົນສ່ວນຫຼາຍກໍກັງວົນ, ໂດຍເວົ້າວ່າ, “ທຸກຄັ້ງທີ່ພວກເຮົາເຕົ້າໂຮມກັນ, ສອງຄົນນັ້ນກໍຕໍ່ສູ້ກັນຕະຫຼອດ ແລະ ພວກເຂົາກໍບໍ່ຟັງຄຳແນະນຳຂອງໃຜເລີຍ. ພວກເຮົາຄວນເຮັດແນວໃດ?”. ຕາບໃດທີ່ພວກເຂົາຢູ່ທີ່ນັ້ນ, ການເຕົ້າໂຮມກໍບໍ່ສະຫງົບສຸກ ແລະ ທຸກຄົນກໍຖືກພວກເຂົາລົບກວນ. ໃນກໍລະນີດັ່ງກ່າວ, ຜູ້ນໍາຄຣິສຕະຈັກຄວນເຂົ້າມາຈັດການເພື່ອແກ້ໄຂບັນຫານີ້; ພວກເຂົາຕ້ອງບໍ່ອະນຸຍາດໃຫ້ບຸກຄົນດັ່ງກ່າວສືບຕໍ່ລົບກວນຊີວິດຄຣິສຕະຈັກ. ຖ້າຫຼັງຈາກການແນະນຳ, ການໂອ້ລົມ ແລະ ການຊີ້ນໍາໃນທາງບວກຊ້ຳແລ້ວຊ້ຳອີກ ແຕ່ບໍ່ໄດ້ຮັບຜົນໃດໆ ແລະ ທັງສອງຝ່າຍຍັງຄົງຍຶດໝັ້ນກັບອະຄະຕິຂອງຕົນ ແລະ ປະຕິເສດທີ່ຈະໃຫ້ອະໄພເຊິ່ງກັນແລະກັນ ແລະ ສືບຕໍ່ໂຈມຕີກັນ ແລະ ລົບກວນຊີວິດຄຣິສຕະຈັກ, ແລ້ວກໍຈຳເປັນຕ້ອງຈັດການເລື່ອງດັ່ງກ່າວຕາມຫຼັກການ. ຄວນບອກພວກເຂົາວ່າ: “ພວກເຈົ້າທັງສອງຢູ່ໃນສະພາບນີ້ມາດົນແລ້ວ ແລະ ມັນໄດ້ກໍ່ໃຫ້ເກີດການລົບກວນຢ່າງຮ້າຍແຮງຕໍ່ຊີວິດຄຣິສຕະຈັກ ແລະ ຕໍ່ອ້າຍເອື້ອຍນ້ອງທຸກຄົນ. ຄົນສ່ວນຫຼາຍມີຄວາມຄຽດແຄ້ນແຕ່ບໍ່ກ້າເວົ້າຫຍັງອອກມາຕໍ່ພຶດຕິກຳນີ້ຂອງພວກເຈົ້າ. ເມື່ອເບິ່ງຈາກທັດສະນະຄະຕິ ແລະ ການສະແດງອອກໃນປັດຈຸບັນຂອງພວກເຈົ້າ, ຄຣິສຕະຈັກຕ້ອງລະງັບການເຂົ້າຮ່ວມຊີວິດຄຣິສຕະຈັກຂອງພວກເຈົ້າຕາມຫຼັກການ ແລະ ໃຫ້ພວກເຈົ້າແຍກຕົວອອກໄປເພື່ອໄຕ່ຕອງຕົນເອງ. ເມື່ອໃດທີ່ພວກເຈົ້າສາມາດຢູ່ຮ່ວມກັນຢ່າງປອງດອງ, ເຂົ້າຮ່ວມການໂອ້ລົມທີ່ເປັນປົກກະຕິ ແລະ ມີຄວາມສຳພັນລະຫວ່າງບຸກຄົນທີ່ເປັນປົກກະຕິ, ເມື່ອນັ້ນພວກເຈົ້າຈຶ່ງສາມາດກັບຄືນສູ່ຊີວິດຄຣິສຕະຈັກໄດ້”. ບໍ່ວ່າພວກເຂົາຈະເຫັນດີກັບເລື່ອງນີ້ຫຼືບໍ່ກໍຕາມ, ຄຣິສຕະຈັກກໍຄວນຕັດສິນໃຈແບບນີ້; ນີ້ຄືການຈັດການເລື່ອງດັ່ງກ່າວໂດຍອີງໃສ່ຫຼັກການ. ເລື່ອງເຫຼົ່ານີ້ຄວນຖືກຈັດການໃນລັກສະນະດັ່ງກ່າວ. ໃນດ້ານໜຶ່ງ, ສິ່ງນີ້ເປັນປະໂຫຍດຕໍ່ບຸກຄົນທັງສອງ; ມັນສາມາດກະຕຸ້ນໃຫ້ພວກເຂົາໄຕ່ຕອງ ແລະ ຮູ້ຈັກຕົນເອງ. ໃນອີກດ້ານໜຶ່ງ, ມັນເປັນການປົກປ້ອງອ້າຍເອື້ອຍນ້ອງສ່ວນຫຼາຍຈາກການຖືກລົບກວນໂດຍຄົນຊົ່ວຮ້າຍເປັນຫຼັກ. ບາງຄົນເວົ້າວ່າ, “ພວກເຂົາບໍ່ໄດ້ເຮັດຄວາມຊົ່ວໃດໆ; ໃນດ້ານແກ່ນແທ້ຂອງພວກເຂົາ, ພວກເຂົາກໍບໍ່ແມ່ນຄົນຊົ່ວຮ້າຍເຊັ່ນກັນ. ພວກເຂົາພຽງແຕ່ມີຂໍ້ບົກຜ່ອງເລັກນ້ອຍໃນຄວາມເປັນມະນຸດຂອງພວກເຂົາ, ພວກເຂົາພຽງແຕ່ເອົາແຕ່ໃຈ, ມັກຈະໄຮ້ເຫດຜົນ ແລະ ມັກຈະອິດສາ ແລະ ຂັດແຍ້ງ. ເປັນຫຍັງຈຶ່ງແຍກພວກເຂົາອອກໄປພຽງແຕ່ຍ້ອນເລື່ອງນີ້?”. ບໍ່ວ່າຄວາມເປັນມະນຸດຂອງພວກເຂົາຈະເປັນແນວໃດ, ຕາບໃດທີ່ພວກເຂົາປະກອບເປັນການລົບກວນຕໍ່ຊີວິດຄຣິສຕະຈັກ, ຜູ້ນໍາຄຣິສຕະຈັກກໍຄວນເຂົ້າມາຈັດການເພື່ອແກ້ໄຂບັນຫານີ້. ຖ້າບຸກຄົນທັງສອງນີ້ເປັນຄົນຊົ່ວຮ້າຍ, ແລ້ວທັນທີທີ່ສິ່ງນີ້ຖືກແຍກແຍະໄດ້, ການຕອບສະໜອງກໍບໍ່ຄວນແມ່ນພຽງແຕ່ການແຍກພວກເຂົາອອກໄປແບບງ່າຍດາຍ; ຕ້ອງມີການຕັດສິນໃຈທັນທີເພື່ອກຳຈັດພວກເຂົາອອກໂດຍກົງ. ຖ້າການກະທຳຂອງພວກເຂົາຈຳກັດຢູ່ພຽງການໂຈມຕີກັນ ແລະ ການໂຕ້ຖຽງກັນເລື່ອງຖືກຜິດ ໂດຍບໍ່ໄດ້ກໍ່ໃຫ້ເກີດຄວາມເສຍຫາຍຕໍ່ຄົນອື່ນ ຫຼື ກະທຳການທີ່ບໍ່ດີອື່ນໆທີ່ເປັນສາເຫດຂອງການສູນເສຍຕໍ່ຜົນປະໂຫຍດຂອງເຮືອນຂອງພຣະເຈົ້າ ແລະ ພວກເຂົາບໍ່ແມ່ນຄົນຊົ່ວຮ້າຍ, ແລ້ວພວກເຂົາກໍບໍ່ຈຳເປັນຕ້ອງຖືກກຳຈັດອອກ. ແທນທີ່ຈະເປັນແນວນັ້ນ, ຊີວິດຄຣິສຕະຈັກຂອງພວກເຂົາຄວນຖືກລະງັບ ແລະ ພວກເຂົາຄວນຖືກແຍກອອກໄປເພື່ອໄຕ່ຕອງຕົນເອງ. ວິທີການນີ້ແມ່ນເໝາະສົມທີ່ສຸດ. ຈຸດປະສົງຂອງການຈັດການເລື່ອງດັ່ງກ່າວດ້ວຍວິທີນີ້ກໍຄືເພື່ອຮັບປະກັນຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ ແລະ ຮັບປະກັນວ່າວຽກງານຄຣິສຕະຈັກສາມາດດຳເນີນໄປຢ່າງເປັນປົກກະຕິ.

2). ການເປີດໂປງ ແລະ ໂຈມຕີເຊິ່ງກັນແລະກັນ

ບາງຄົນຂາດຄວາມສາມາດໃນການຢັ່ງຮູ້ໃນການກິນ ແລະ ດື່ມພຣະທຳຂອງພຣະເຈົ້າ ແລະ ບໍ່ຮູ້ວິທີໂອ້ລົມຄວາມເຂົ້າໃຈຈາກປະສົບການຂອງພວກເຂົາກ່ຽວກັບພຣະທຳຂອງພຣະເຈົ້າ. ພວກເຂົາຮູ້ພຽງແຕ່ວິທີເຊື່ອມໂຍງພຣະທຳຂອງພຣະເຈົ້າທີ່ເປີດໂປງຜູ້ຄົນໄປໃສ່ກັບຄົນອື່ນ. ດັ່ງນັ້ນ, ເມື່ອໃດກໍຕາມທີ່ພວກເຂົາໂອ້ລົມກ່ຽວກັບຄວາມຈິງໃນພຣະທຳຂອງພຣະເຈົ້າ, ພວກເຂົາກໍມີແຮງຈູງໃຈສ່ວນຕົວຢູ່ສະເໝີ; ພວກເຂົາຢາກສວຍໂອກາດເພື່ອເປີດໂປງ ແລະ ໂຈມຕີຄົນອື່ນຢູ່ສະເໝີ, ເຊິ່ງກໍ່ໃຫ້ເກີດຄວາມບໍ່ສະຫງົບໃນຄຣິສຕະຈັກ. ຖ້າຜູ້ທີ່ຖືກເປີດໂປງສາມາດປະຕິບັດຕໍ່ສະຖານະການເຫຼົ່ານີ້ຢ່າງຖືກຕ້ອງ, ເຂົ້າໃຈວ່າພວກມັນມາຈາກພຣະເຈົ້າ ແລະ ຮຽນຮູ້ການອ່ອນນ້ອມ ແລະ ຄວາມອົດທົນ, ກໍຈະບໍ່ມີການໂຕ້ແຍ້ງໃດໆເກີດຂຶ້ນ. ແນວໃດກໍຕາມ, ມັນເປັນສິ່ງທີ່ຫຼີກລ່ຽງບໍ່ໄດ້ທີ່ບາງຄົນອາດຈະຮູ້ສຶກຕໍ່ຕ້ານ ເມື່ອພວກເຂົາໄດ້ຍິນຄົນອື່ນໂອ້ລົມ ແລະ ເປີດໂປງບັນຫາຂອງພວກເຂົາ. ພວກເຂົາຄິດກັບຕົວເອງວ່າ, “ເປັນຫຍັງພໍເຈົ້າອ່ານພຣະທຳຂອງພຣະເຈົ້າແລ້ວ, ເຈົ້າຈຶ່ງບໍ່ແບ່ງປັນຄວາມເຂົ້າໃຈຈາກປະສົບການຂອງເຈົ້າກ່ຽວກັບພຣະທຳເຫຼົ່ານັ້ນ ຫຼື ເວົ້າກ່ຽວກັບການຮູ້ຈັກຕົນເອງ ແລະ ເຈົ້າຈຶ່ງມາໂຈມຕີ ແລະ ເລັງເປົ້າໝາຍໃສ່ພຽງແຕ່ຂ້ອຍແທນ? ເຈົ້າບໍ່ພໍໃຈຂ້ອຍບໍ? ພຣະທຳຂອງພຣະເຈົ້າໄດ້ກ່າວຢ່າງຊັດເຈນແລ້ວວ່າຂ້ອຍມີອຸປະນິໄສທີ່ເສື່ອມຊາມ, ເຈົ້າຈຳເປັນຕ້ອງເວົ້າແທ້ບໍ? ຂ້ອຍອາດຈະມີອຸປະນິໄສທີ່ເສື່ອມຊາມ, ແຕ່ເຈົ້າກໍມີຄືກັນບໍ່ແມ່ນບໍ? ເຈົ້າຕັ້ງເປົ້າໃສ່ຂ້ອຍຢູ່ສະເໝີ, ເອີ້ນຂ້ອຍວ່າຄົນເລ່ຫຼ່ຽມ, ແຕ່ເຈົ້າເອງກໍມີເລ່ຫຼ່ຽມບໍ່ໜ້ອຍຄືກັນ!”. ດ້ວຍຄວາມຄຽດແຄ້ນ ແລະ ການຕໍ່ຕ້ານທີ່ເຕັມອົກ, ພວກເຂົາອາດຈະໃຊ້ຄວາມອົດທົນຄັ້ງໜຶ່ງ ຫຼື ສອງຄັ້ງ, ແຕ່ເມື່ອເວລາຜ່ານໄປ ແລະ ຄວາມຄັບແຄ້ນໃຈຂອງພວກເຂົາໄດ້ສະສົມຂຶ້ນ, ພວກເຂົາກໍລະເບີດອອກມາ. ແລະ ເມື່ອພວກເຂົາລະເບີດອອກມາແລ້ວ, ມັນກໍຈະຮ້າຍແຮງຫຼາຍ. ພວກເຂົາເວົ້າວ່າ, “ເມື່ອບາງຄົນກະທຳ ແລະ ເວົ້າຈາ, ພວກເຂົາທຳທ່າວ່າຊື່ສັດ ແລະ ເປີດເຜີຍຫຼາຍຢູ່ພາຍນອກ, ແຕ່ຄວາມຈິງແລ້ວ, ພວກເຂົາເຕັມໄປດ້ວຍເລ່ກົນທຸກປະເພດ ແລະ ວາງແຜນຮ້າຍເພື່ອທຳຮ້າຍຄົນອື່ນຢ່າງລັບໆຢູ່ສະເໝີ. ບໍ່ມີໃຜສາມາດຢັ່ງຮູ້ເຖິງຄວາມຄິດ ຫຼື ເຈດຕະນາຂອງພວກເຂົາໄດ້ເມື່ອເວົ້າກັບພວກເຂົາ; ພວກເຂົາເປັນຄົນເລ່ຫຼ່ຽມ. ເມື່ອພວກເຮົາພົບພໍ້ກັບຄົນປະເພດນີ້, ພວກເຮົາບໍ່ສາມາດເວົ້າ ຫຼື ພົວພັນກັບພວກເຂົາໄດ້; ພວກເຂົາເປັນຕາຢ້ານເກີນໄປ. ຖ້າເຈົ້າບໍ່ລະວັງ, ເຈົ້າກໍຈະຕົກຢູ່ໃນກັບດັກຂອງພວກເຂົາ ແລະ ຖືກພວກເຂົາຫຼອກລວງ ແລະ ນຳໃຊ້. ຄົນປະເພດນີ້ແມ່ນຊົ່ວຮ້າຍທີ່ສຸດ, ເປັນປະເພດທີ່ພຣະເຈົ້າກຽດຊັງ ແລະ ລັງກຽດທີ່ສຸດ. ພວກເຂົາຄວນຖືກໂຍນລົງໃນຂຸມເລິກ, ໃນທະເລສາບແຫ່ງໄຟ ແລະ ມາດ!”. ຫຼັງຈາກທີ່ໄດ້ຍິນສິ່ງນີ້, ອີກຄົນໜຶ່ງກໍຄິດວ່າ, “ເຈົ້າມີອຸປະນິໄສທີ່ເສື່ອມຊາມ ແຕ່ເຈົ້າຈະບໍ່ຍອມໃຫ້ຄົນອື່ນເປີດໂປງເຈົ້າບໍ? ເຈົ້າອວດດີ ແລະ ຖືຕົນວ່າຊອບທຳຫຼາຍ, ສະນັ້ນ ຂ້ອຍຈະຊອກຫາພຣະທຳຂອງພຣະເຈົ້າອີກຂໍ້ໜຶ່ງມາເປີດໂປງເຈົ້າ ແລະ ເບິ່ງວ່າເຈົ້າຈະມີຫຍັງເວົ້າອີກ!”. ອີກຄົນໜຶ່ງກໍຍິ່ງໂກດຮ້າຍຂຶ້ນຫຼັງຈາກທີ່ຖືກເປີດໂປງ ແລະ ຄິດວ່າ: “ສະແດງວ່າເຈົ້າຄືຊິບໍ່ຈົບເລື່ອງນີ້ງ່າຍໆແມ່ນບໍ່? ຍັງບໍ່ຍອມຢຸດຕິເລື່ອງນີ້ແມ່ນບໍ່? ເຈົ້າພຽງແຕ່ບໍ່ມັກຂ້ອຍ ແລະ ຄິດວ່າຂ້ອຍມີອຸປະນິໄສທີ່ເສື່ອມຊາມ, ແມ່ນບໍ່? ໄດ້, ຂ້ອຍກໍຈະເປີດໂປງເຈົ້າຄືກັນ!” ແລ້ວພວກເຂົາກໍເວົ້າວ່າ, “ບາງຄົນກໍເປັນພຽງຜູ້ຕໍ່ຕ້ານພຣະຄຣິສ; ພວກເຂົາມັກສະຖານະ ແລະ ການຍ້ອງຍໍຈາກຄົນອື່ນ, ພວກເຂົາມັກສັ່ງສອນຄົນອື່ນ, ໃຊ້ພຣະທຳຂອງພຣະເຈົ້າເພື່ອເປີດໂປງ ແລະ ກ່າວໂທດຄົນອື່ນ, ເຮັດໃຫ້ຄົນອື່ນຄິດວ່າພວກເຂົາເອງບໍ່ມີອຸປະນິໄສທີ່ເສື່ອມຊາມ. ພວກເຂົາລ້ວນອວດດີ ແລະ ຖືຕົວ ແລະ ທັງຍັງຄິດວ່າຕົນເອງບໍລິສຸດແລ້ວ, ແຕ່ພວກເຂົາບໍ່ແມ່ນພຽງແຕ່ຜີຮ້າຍທີ່ສົກກະປົກບໍ? ພວກເຂົາບໍ່ແມ່ນພຽງແຕ່ຊາຕານ ແລະ ວິນຍານຊົ່ວຮ້າຍບໍ? ຜູ້ຕໍ່ຕ້ານພຣະຄຣິສແມ່ນໃຜ? ຜູ້ຕໍ່ຕ້ານພຣະຄຣິສກໍຄືຊາຕານ!”. ພວກເຂົາສູ້ກັນຈັກຮອບແລ້ວ? ມີຜູ້ຊະນະບໍ? (ບໍ່.) ພວກເຂົາໄດ້ເວົ້າຫຍັງທີ່ອາດຈະສ້າງສາຄົນອື່ນບໍ? (ບໍ່.) ແລ້ວຄຳເວົ້າເຫຼົ່ານີ້ແມ່ນຫຍັງ? (ການຕັດສິນ, ການກ່າວໂທດ.) ພວກມັນຄືການຕັດສິນ. ພວກເຂົາກຳລັງເວົ້າແບບຊະຊາຍໂດຍບໍ່ຄຳນຶງເຖິງສະຖານະການຕົວຈິງ ຫຼື ຄວາມຈິງ, ຕັດສິນ ແລະ ກ່າວໂທດຄົນອື່ນຕາມອຳເພີໃຈ, ເຖິງກັບສາບແຊ່ງພວກເຂົາ. ພວກເຂົາມີພື້ນຖານຄວາມຈິງບໍໃນການເອີ້ນຄົນອື່ນວ່າເປັນຜູ້ຕໍ່ຕ້ານພຣະຄຣິສ? ຄົນຜູ້ນັ້ນໄດ້ສະແດງການກະທຳທີ່ຊົ່ວຮ້າຍ ແລະ ການສະແດງອອກຂອງຜູ້ຕໍ່ຕ້ານພຣະຄຣິສອັນໃດແດ່? ອຸປະນິໄສທີ່ເສື່ອມຊາມຂອງພວກເຂົາບັນລຸເຖິງລະດັບແກ່ນແທ້ຂອງຜູ້ຕໍ່ຕ້ານພຣະຄຣິສບໍ? ເມື່ອຜູ້ຄົນທີ່ພຣະເຈົ້າເລືອກໄດ້ຍິນພວກເຂົາເປີດໂປງອີກຄົນໜຶ່ງ, ພວກເຂົາຈະຄິດວ່າມັນເປັນກາງ ແລະ ເປັນຄວາມຈິງບໍ? ມີຄວາມໃຈດີ ຫຼື ເຈດຕະນາດີໃດໆໃນຄຳເວົ້າທີ່ຄົນທັງສອງນີ້ເວົ້າອອກມາບໍ? (ບໍ່ມີ.) ຈຸດປະສົງຂອງພວກເຂົາແມ່ນເພື່ອຊ່ວຍເຫຼືອເຊິ່ງກັນແລະກັນໃຫ້ຮູ້ຈັກຕົນເອງ ແລະ ເພື່ອເຮັດໃຫ້ພວກເຂົາສາມາດຖອດຖິ້ມອຸປະນິໄສທີ່ເສື່ອມຊາມຂອງຕົນ ແລະ ເຂົ້າສູ່ຄວາມຈິງຄວາມເປັນຈິງໂດຍໄວເທົ່າທີ່ຈະໄວໄດ້ບໍ? (ບໍ່). ແລ້ວພວກເຂົາເຮັດສິ່ງນີ້ເພື່ອຫຍັງ? ກໍເພື່ອລະບາຍຄວາມແຄ້ນສ່ວນຕົວ, ເພື່ອໂຈມຕີ ແລະ ແກ້ແຄ້ນອີກຝ່າຍໜຶ່ງ, ສະນັ້ນ ພວກເຂົາຈຶ່ງກ່າວຫາອີກຝ່າຍໜຶ່ງຕາມອຳເພີໃຈ, ເຊິ່ງມັນບໍ່ກົງກັບຄວາມຈິງເລີຍ. ພວກເຂົາບໍ່ໄດ້ປະເມີນ ແລະ ກຳນົດລັກສະນະຂອງກັນແລະກັນຢ່າງຖືກຕ້ອງໂດຍອີງໃສ່ພຣະທຳຂອງພຣະເຈົ້າ ແລະ ການເປີດເຜີຍ ແລະ ແກ່ນແທ້ຂອງອີກຝ່າຍໜຶ່ງ, ແທນທີ່ຈະເປັນແນວນັ້ນ ພວກເຂົາພັດກຳລັງໃຊ້ພຣະທຳຂອງພຣະເຈົ້າເພື່ອໂຈມຕີກັນແລະກັນ, ແກ້ແຄ້ນ ແລະ ລະບາຍຄວາມແຄ້ນສ່ວນຕົວ; ພວກເຂົາບໍ່ໄດ້ກຳລັງໂອ້ລົມຄວາມຈິງແຕ່ຢ່າງໃດ. ນີ້ເປັນບັນຫາທີ່ຮ້າຍແຮງ. ພວກເຂົາຈັບຈຸດອ່ອນຂອງອີກຄົນໜຶ່ງຢູ່ສະເໝີເພື່ອໂຈມຕີ ແລະ ກ່າວໂທດພວກເຂົາວ່າມີອຸປະນິໄສທີ່ອວດດີ, ທັດສະນະຄະຕິນີ້ແມ່ນແຝງຊົ່ວ ແລະ ປະສົງຮ້າຍ ແລະ ນີ້ບໍ່ແມ່ນການເປີດໂປງດ້ວຍເຈດຕະນາດີຢ່າງແນ່ນອນ. ຜົນກໍຄື ມັນນຳໄປສູ່ການເປັນສັດຕູ ແລະ ການກຽດຊັງເຊິ່ງກັນແລະກັນເທົ່ານັ້ນ. ຖ້າການເປີດໂປງຖືກດຳເນີນໄປດ້ວຍທັດສະນະຄະຕິຂອງການຊ່ວຍເຫຼືອຄົນອື່ນດ້ວຍຄວາມຮັກ, ຜູ້ຄົນກໍສາມາດຮັບຮູ້ສິ່ງນີ້ໄດ້ ແລະ ພວກເຂົາກໍສາມາດປະຕິບັດຕໍ່ມັນໄດ້ຢ່າງຖືກຕ້ອງ. ແຕ່ຖ້າຜູ້ໃດຜູ້ໜຶ່ງຈັບຈຸດອ່ອນອຸປະນິໄສທີ່ອວດດີຂອງອີກຄົນໜຶ່ງເພື່ອກ່າວໂທດ ແລະ ໂຈມຕີພວກເຂົາ, ມັນກໍແມ່ນເພື່ອໂຈມຕີ ແລະ ທໍລະມານຄົນຜູ້ນັ້ນເທົ່ານັ້ນ. ທຸກຄົນລ້ວນແຕ່ມີອຸປະນິໄສທີ່ອວດດີ, ສະນັ້ນ ເປັນຫຍັງຈຶ່ງຕັ້ງເປົ້າໃສ່ແຕ່ຄົນຜູ້ດຽວຢູ່ສະເໝີ? ເປັນຫຍັງຈຶ່ງຈັບຕາເບິ່ງແຕ່ຄົນຜູ້ດຽວຢູ່ສະເໝີໂດຍບໍ່ຍອມປ່ອຍ? ເປີດໂປງອຸປະນິໄສທີ່ອວດດີຂອງຄົນຜູ້ນັ້ນຢູ່ສະເໝີ, ຈຸດປະສົງຂອງສິ່ງນີ້ແມ່ນເພື່ອຊ່ວຍໃຫ້ພວກເຂົາຖອດຖິ້ມອຸປະນິໄສນັ້ນແທ້ໆບໍ? (ບໍ່.) ແລ້ວເຫດຜົນຂອງມັນແມ່ນຫຍັງ? ກໍເພາະວ່າພວກເຂົາບໍ່ພໍໃຈອີກຄົນໜຶ່ງ, ສະນັ້ນ ພວກເຂົາຈຶ່ງຊອກຫາໂອກາດທີ່ຈະໂຈມຕີ ແລະ ແກ້ແຄ້ນ, ໂດຍຢາກທໍລະມານພວກເຂົາຢູ່ສະເໝີ. ສະນັ້ນ, ເມື່ອພວກເຂົາເວົ້າວ່າອີກຄົນໜຶ່ງເປັນຜູ້ຕໍ່ຕ້ານພຣະຄຣິສ, ເປັນຊາຕານ, ເປັນມານຮ້າຍ, ເປັນຄົນເລ່ຫຼ່ຽມ ແລະ ແຝງຊົ່ວ, ນັ້ນເປັນຄວາມຈິງບໍ? ມັນອາດຈະມີສ່ວນຈິງຢູ່ໜ້ອຍໜຶ່ງ, ແຕ່ຈຸດປະສົງຂອງພວກເຂົາໃນການເວົ້າສິ່ງເຫຼົ່ານີ້ບໍ່ແມ່ນເພື່ອຊ່ວຍເຫຼືອອີກຝ່າຍໜຶ່ງ ຫຼື ເພື່ອໂອ້ລົມຄວາມຈິງ ແຕ່ເພື່ອລະບາຍຄວາມແຄ້ນສ່ວນຕົວ ແລະ ແກ້ແຄ້ນ. ພວກເຂົາໄດ້ຖືກທໍລະມານ, ສະນັ້ນ ພວກເຂົາຈຶ່ງຢາກຕອບໂຕ້. ພວກເຂົາຕອບໂຕ້ແນວໃດ? ໂດຍການເປີດໂປງອີກຄົນໜຶ່ງ, ກ່າວໂທດພວກເຂົາ, ເອີ້ນພວກເຂົາວ່າເປັນມານຮ້າຍ, ເປັນຊາຕານ, ເປັນວິນຍານຊົ່ວຮ້າຍ, ເປັນຜູ້ຕໍ່ຕ້ານພຣະຄຣິສ, ສິ່ງໃດທີ່ຮ້າຍແຮງທີ່ສຸດກໍຍັດໃຫ້ ແລະ ຂໍ້ກ່າວຫາໃດທີ່ໜັກໜ່ວງທີ່ສຸດກໍຍັດໃຫ້. ນີ້ບໍ່ແມ່ນການຕັດສິນ ແລະ ການກ່າວໂທດຕາມອຳເພີໃຈບໍ? ເຈດຕະນາ, ຈຸດປະສົງ ແລະ ແຮງຈູງໃຈຂອງທັງສອງຝ່າຍໃນການເວົ້າສິ່ງເຫຼົ່ານີ້ບໍ່ແມ່ນເພື່ອຊ່ວຍເຫຼືອອີກຝ່າຍໜຶ່ງໃຫ້ຮູ້ຈັກຕົນເອງ ແລະ ແກ້ໄຂອຸປະນິໄສທີ່ເສື່ອມຊາມຂອງພວກເຂົາ, ຍິ່ງບໍ່ຕ້ອງເວົ້າເຖິງການຊ່ວຍໃຫ້ພວກເຂົາເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ ຫຼື ເຂົ້າໃຈຫຼັກການຄວາມຈິງ. ແທນທີ່ຈະເປັນແນວນັ້ນ, ພວກເຂົາກຳລັງພະຍາຍາມໂຈມຕີ ແລະ ທຳຮ້າຍອີກຄົນໜຶ່ງ, ເປີດໂປງພວກເຂົາເພື່ອໃຫ້ພວກເຂົາສາມາດບັນລຸເປົ້າໝາຍໃນການລະບາຍຄວາມແຄ້ນສ່ວນຕົວ ແລະ ແກ້ແຄ້ນ. ນີ້ຄືການໂຈມຕີເຊິ່ງກັນແລະກັນ ແລະ ການປະທະຄາລົມ. ເຖິງແມ່ນວ່າວິທີການໂຈມຕີຄົນອື່ນແບບນີ້ອາດຈະເບິ່ງຄືວ່າມີພື້ນຖານຫຼາຍກວ່າການເປີດໂປງຈຸດອ່ອນຂອງກັນແລະກັນ ແລະ ມັນເປັນການເຊື່ອມໂຍງພຣະທຳຂອງພຣະເຈົ້າໃສ່ກັບອີກຝ່າຍໜຶ່ງເພື່ອເວົ້າວ່າພວກເຂົາມີອຸປະນິໄສທີ່ເສື່ອມຊາມ ແລະ ວ່າພວກເຂົາເປັນມານຮ້າຍ ແລະ ເປັນຊາຕານ ແລະ ເບິ່ງຜິວເຜີນແລ້ວມັນເບິ່ງຄືວ່າເປັນເລື່ອງຝ່າຍວິນຍານຫຼາຍ, ແຕ່ລັກສະນະຂອງທັງສອງວິທີນີ້ແມ່ນຄືກັນ. ທັງສອງວິທີນີ້ບໍ່ແມ່ນການໂອ້ລົມພຣະທຳຂອງພຣະເຈົ້າ ແລະ ຄວາມຈິງພາຍໃນຄວາມເປັນມະນຸດທີ່ປົກກະຕິ, ແທນທີ່ຈະເປັນແນວນັ້ນ ມັນເປັນການຕັດສິນ, ການກ່າວໂທດ ແລະ ການສາບແຊ່ງອີກຝ່າຍໜຶ່ງຢ່າງບໍ່ຮັບຜິດຊອບ ແລະ ຕາມອຳເພີໃຈໂດຍອີງໃສ່ຄວາມມັກສ່ວນຕົວ ແລະ ເປັນການໂຈມຕີສ່ວນບຸກຄົນ. ການສົນທະນາທີ່ມີລັກສະນະແບບນີ້ກໍກໍ່ໃຫ້ເກີດການຂັດຂວາງ ແລະ ການລົບກວນໃນຊີວິດຄຣິສຕະຈັກເຊັ່ນກັນ ແລະ ພວກມັນກໍແຊກແຊງ ແລະ ສ້າງຄວາມເສຍຫາຍແກ່ທາງເຂົ້າຂອງຊີວິດຂອງຜູ້ທີ່ພຣະເຈົ້າເລືອກ.

ພວກເຈົ້າຄວນເຮັດແນວໃດເມື່ອພວກເຈົ້າພົບພໍ້ກັບຄົນສອງຄົນທີ່ກຳລັງໂຈມຕີກັນແລະກັນໂດຍການເປີດໂປງອຸປະນິໄສທີ່ເສື່ອມຊາມຂອງກັນແລະກັນ? ມັນຈຳເປັນບໍທີ່ຈະຕ້ອງຕົບໂຕະ ແລະ ສັ່ງສອນພວກເຂົາ? ມັນຈຳເປັນບໍທີ່ຈະຕ້ອງເອົານ້ຳເຢັນຖັງໜຶ່ງມາສາດໃສ່ພວກເຂົາເພື່ອໃຫ້ພວກເຂົາໃຈເຢັນລົງ ແລະ ເຮັດໃຫ້ພວກເຂົາຮັບຮູ້ວ່າພວກເຂົາບໍ່ຖືກຕ້ອງ ແລະ ຂໍໂທດເຊິ່ງກັນແລະກັນ? ວິທີການເຫຼົ່ານີ້ສາມາດແກ້ໄຂບັນຫາໄດ້ບໍ? (ບໍ່ໄດ້.) ທັງສອງຄົນນີ້ຕໍ່ສູ້ກັນຢູ່ສະເໝີໃນທຸກໆການເຕົ້າໂຮມ ແລະ ຫຼັງຈາກການເຕົ້າໂຮມແຕ່ລະຄັ້ງສິ້ນສຸດລົງ, ພວກເຂົາກໍກຽມພ້ອມສຳລັບການຕໍ່ສູ້ກັນຄັ້ງຕໍ່ໄປ. ຢູ່ເຮືອນ, ພວກເຂົາຊອກຫາພຣະທຳຂອງພຣະເຈົ້າ ແລະ ພື້ນຖານທີ່ຈະໃຊ້ໃນການໂຈມຕີຂອງພວກເຂົາ, ພວກເຂົາເຖິງກັບຂຽນບົດຮ່າງ ແລະ ຄິດຫາວິທີທີ່ຈະໂຈມຕີອີກຝ່າຍໜຶ່ງ, ຈະໂຈມຕີດ້ານໃດຂອງພວກເຂົາ, ຈະຕັດສິນ ແລະ ກ່າວໂທດພວກເຂົາແນວໃດ, ຈະໃຊ້ນ້ຳສຽງແບບໃດ ແລະ ຈະໃຊ້ພຣະທຳຂໍ້ໃດຂອງພຣະເຈົ້າເພື່ອທຳການໂຈມຕີ ແລະ ກ່າວໂທດທີ່ໜ້າເຊື່ອຖືທີ່ສຸດ. ພວກເຂົາຍັງຊອກຫາຄຳສັບທາງຝ່າຍວິນຍານຕ່າງໆ ແລະ ໃຊ້ວິທີການສະແດງອອກທີ່ແຕກຕ່າງກັນເພື່ອກ່າວໂທດ ແລະ ໂຈມຕີອີກຝ່າຍໜຶ່ງ, ບໍ່ໃຫ້ພວກເຂົາພິກສະຖານະການໄດ້ ແລະ ພວກເຂົາພະຍາຍາມທີ່ຈະເອົາຊະນະອີກຝ່າຍໃຫ້ໄດ້ໃນຮອບຕໍ່ໄປ ແລະ ເຮັດໃຫ້ອີກຝ່າຍບໍ່ສາມາດລຸກຂຶ້ນມາໄດ້ອີກ. ພຶດຕິກຳເຫຼົ່ານີ້ລ້ວນແຕ່ຕົກຢູ່ພາຍໃຕ້ໝວດໝູ່ຂອງການໂຈມຕີເຊິ່ງກັນແລະກັນ ແລະ ການປະທະຄາລົມກັນ. ບັນຫາປະເພດນີ້ແກ້ໄຂງ່າຍບໍ? ຖ້າຫຼັງຈາກທີ່ໄດ້ຮັບຄຳແນະນຳ, ການຊ່ວຍເຫຼືອ ແລະ ການໂອ້ລົມຄວາມຈິງຈາກຄົນສ່ວນໃຫຍ່ແລ້ວ, ພວກເຂົາຍັງບໍ່ກັບໃຈ ຫຼື ປ່ຽນແປງແນວທາງຂອງຕົນ, ນັ້ນກໍຄື ພວກເຂົາຖຽງ ແລະ ສາບແຊ່ງກັນແລະກັນເມື່ອພົບໜ້າ, ບໍ່ຟັງຄຳແນະນຳຂອງໃຜ ແລະ ບໍ່ຍອມຮັບເມື່ອມີໃຜໂອ້ລົມຄວາມຈິງ ຫຼື ລິຮານພວກເຂົາ, ຄວນຈະເຮັດແນວໃດ? ເລື່ອງນີ້ຈັດການໄດ້ງ່າຍ: ພວກເຂົາຄວນຖືກສະລ້າງອອກ. ນັ້ນຈະບໍ່ແກ້ໄຂບັນຫາໄດ້ບໍ? ນັ້ນບໍ່ງ່າຍບໍ? ມັນຈຳເປັນບໍທີ່ຈະຕ້ອງໂອ້ລົມກັບພວກເຂົາຕໍ່ໄປ? ມັນຈຳເປັນບໍທີ່ຈະຕ້ອງຊ່ວຍເຫຼືອພວກເຂົາດ້ວຍຄວາມຮັກອີກຕໍ່ໄປ? ບອກເຮົາມາເບິ່ງດູ, ມັນເໝາະສົມບໍທີ່ຈະສະແດງຄວາມອົດກັ້ນ ແລະ ຄວາມອົດທົນດ້ວຍຄວາມຮັກຕໍ່ຄົນປະເພດນີ້? (ບໍ່ເໝາະສົມ). ເປັນຫຍັງຈຶ່ງບໍ່ເໝາະສົມ? (ພວກເຂົາບໍ່ຍອມຮັບຄວາມຈິງ, ການໂອ້ລົມກັບພວກເຂົາບໍ່ມີປະໂຫຍດ.) ຖືກຕ້ອງ, ພວກເຂົາບໍ່ຍອມຮັບຄວາມຈິງ. ພວກເຂົາເຂົ້າຮ່ວມການເຕົ້າໂຮມພຽງເພື່ອປະທະຄາລົມກັນ. ພວກເຂົາບໍ່ໄດ້ເຊື່ອໃນພຣະເຈົ້າເພື່ອໄລ່ຕາມຄວາມຈິງ ແລະ ພວກເຂົາພຽງແຕ່ມັກການປະທະຄາລົມກັນ. ນີ້ແມ່ນການເປີດເຜີຍ ແລະ ການສະແດງອອກຂອງຄວາມເປັນມະນຸດທີ່ປົກກະຕິບໍ? ພວກເຂົາມີຄຸນສົມບັດສິນທຳທີ່ຄວາມເປັນມະນຸດທີ່ປົກກະຕິຄວນມີບໍ? (ບໍ່.) ພວກເຂົາຂາດຄຸນສົມບັດສິນທຳຂອງຄວາມເປັນມະນຸດທີ່ປົກກະຕິ. ໃນລະຫວ່າງການເຕົ້າໂຮມ, ຄົນປະເພດນີ້ບໍ່ໄດ້ອ່ານພຣະທຳຂອງພຣະເຈົ້າຢ່າງຕັ້ງໃຈ ແລະ ຢ່າງເໝາະສົມເພື່ອໃຫ້ພວກເຂົາສາມາດເຂົ້າໃຈ ແລະ ໄດ້ຮັບຄວາມຈິງຈາກພຣະທຳຂອງພຣະເຈົ້າ ແລະ ດ້ວຍເຫດນັ້ນຈຶ່ງແກ້ໄຂອຸປະນິໄສທີ່ເສື່ອມຊາມ ແລະ ບັນຫາຂອງພວກເຂົາ. ແທນທີ່ຈະເປັນແນວນັ້ນ, ພວກເຂົາພັດຢາກແກ້ໄຂບັນຫາຂອງຄົນອື່ນຢູ່ສະເໝີ. ສາຍຕາຂອງພວກເຂົາຈົດຈໍ່ຢູ່ກັບຄົນອື່ນຢູ່ຕະຫຼອດເວລາ, ຊອກຫາຂໍ້ຜິດພາດໃນຕົວພວກເຂົາ; ພວກເຂົາມຸ່ງໝັ້ນທີ່ຈະຊອກຫາບັນຫາຂອງຄົນອື່ນໃນພຣະທຳຂອງພຣະເຈົ້າຢູ່ສະເໝີ. ພວກເຂົາໃຊ້ໂອກາດໃນການອ່ານ ແລະ ໂອ້ລົມພຣະທຳຂອງພຣະເຈົ້າເພື່ອເປີດໂປງ ແລະ ໂຈມຕີຄົນອື່ນ ແລະ ພວກເຂົາໃຊ້ພຣະທຳຂອງພຣະເຈົ້າເພື່ອຕັດສິນ, ດູຖູກ ແລະ ກ່າວໂທດຄົນອື່ນ. ແຕ່ພວກເຂົາພັດວາງຕົວເອງແຍກອອກຈາກພຣະທຳຂອງພຣະເຈົ້າ. ພວກເຂົາເປັນຄົນປະເພດໃດ? ຄົນເຫຼົ່ານີ້ແມ່ນຜູ້ທີ່ຍອມຮັບຄວາມຈິງບໍ? (ບໍ່.) ພວກເຂົາເກັ່ງ ແລະ ກະຕືລືລົ້ນໃນເລື່ອງໜຶ່ງເປັນພິເສດ: ຫຼັງຈາກທີ່ອ່ານພຣະທຳຂອງພຣະເຈົ້າ, ພວກເຂົາມັກຈະພົບເຫັນບັນຫາ, ສະພາວະ ແລະ ການສະແດງອອກຕ່າງໆທີ່ພຣະທຳຂອງພຣະອົງເປີດໂປງໃນຕົວຄົນອື່ນໄດ້ເລື້ອຍໆ. ຍິ່ງພວກເຂົາລະບຸບັນຫາເຫຼົ່ານີ້ໄດ້ຫຼາຍເທົ່າໃດ, ພວກເຂົາກໍຍິ່ງຮູ້ສຶກວ່າມີຄວາມຮັບຜິດຊອບທີ່ຍິ່ງໃຫຍ່ເທົ່ານັ້ນ ແລະ ເຊື່ອວ່າມີຫຼາຍຢ່າງທີ່ພວກເຂົາສາມາດເຮັດໄດ້, ຄິດວ່າພວກເຂົາຄວນເປີດໂປງບັນຫາເຫຼົ່ານີ້. ໃຜມີບັນຫາເຫຼົ່ານີ້ພວກເຂົາກໍຈະບໍ່ປ່ອຍໄປ. ພວກເຂົາເປັນຄົນປະເພດໃດ? ຄົນປະເພດນີ້ມີເຫດຜົນບໍ? ພວກເຂົາມີຄວາມສາມາດໃນການຢັ່ງຮູ້ຄວາມຈິງບໍ? (ບໍ່ມີ.) ໃນຄຣິສຕະຈັກ, ຖ້າຄົນປະເພດນີ້ບໍ່ເວົ້າອອກມາ ຫຼື ກໍ່ໃຫ້ເກີດການລົບກວນ, ກໍບໍ່ຈຳເປັນຕ້ອງຈັດການກັບພວກເຂົາ. ແນວໃດກໍຕາມ, ຖ້າພວກເຂົາກະທຳໃນລັກສະນະນີ້ຢ່າງສະໝໍ່າສະເໝີ, ໂຈມຕີ, ຕັດສິນ ແລະ ກ່າວໂທດຄົນອື່ນຢູ່ສະເໝີ, ແລ້ວຄຣິສຕະຈັກກໍຄວນດຳເນີນການທີ່ເໝາະສົມເພື່ອຈັດການກັບພວກເຂົາ, ໂດຍການສະລ້າງພວກເຂົາອອກ. ສ່ວນຜູ້ທີ່ຖືກຜູ້ຄົນເປີດໂປງ ແລະ ຈາກນັ້ນກໍໂຈມຕີ, ຕັດສິນ ແລະ ກ່າວໂທດພວກເຂົາໂດຍໃຊ້ວິທີການ ແລະ ເຄື່ອງມືແບບດຽວກັນ, ຖ້າສະຖານະການຮ້າຍແຮງ ແລະ ພວກເຂົາໄດ້ຂັດຂວາງ ແລະ ລົບກວນຊີວິດຄຣິສຕະຈັກ, ພວກເຂົາກໍຄວນຖືກສະລ້າງອອກເຊັ່ນດຽວກັນ ແລະ ແຍກອອກຈາກຜູ້ຄົນທີ່ພຣະເຈົ້າເລືອກ, ບໍ່ຕ້ອງສະແດງຄວາມປານີໃດໆແກ່ພວກເຂົາ.

ການສະແດງອອກອື່ນໃດອີກຂອງການໂຈມຕີເຊິ່ງກັນແລະກັນ ແລະ ການປະທະຄາລົມກັນ ທີ່ມີລັກສະນະເປັນການຂັດຂວາງ ແລະ ການລົບກວນຊີວິດຄຣິສຕະຈັກ? ການເປີດໂປງຈຸດອ່ອນຂອງກັນແລະກັນ ແລະ ການເປີດໂປງອຸປະນິໄສທີ່ເສື່ອມຊາມຂອງກັນແລະກັນເພື່ອລະບາຍຄວາມແຄ້ນສ່ວນຕົວ ແລະ ແກ້ແຄ້ນເຊິ່ງກັນແລະກັນ ແມ່ນການສະແດງອອກທີ່ເຫັນໄດ້ຊັດເຈນຂອງການຂັດຂວາງ ແລະ ການລົບກວນຊີວິດຄຣິສຕະຈັກ. ນອກເໜືອຈາກສອງການສະແດງອອກນີ້, ຍັງມີການທຳທ່າວ່າເປີດໃຈ, ເປີດເຜີຍຕົວເອງ ແລະ ໄຈ້ແຍກຕົວເອງເພື່ອທີ່ຈະເປີດໂປງ ແລະ ໄຈ້ແຍກຄົນອື່ນໂດຍເຈດຕະນາ, ການໂຈມຕີປະເພດນີ້ກໍເປັນການສະແດງອອກຂອງການຂັດຂວາງ ແລະ ການລົບກວນຊີວິດຄຣິສຕະຈັກເຊັ່ນກັນ. ສະນັ້ນ, ສິ່ງທີ່ຄົນຜູ້ໜຶ່ງເວົ້າຈະເປັນການໂຈມຕີບໍ ຕາບໃດທີ່ມັນບໍ່ແມ່ນກ່ຽວກັບບັນຫາຂອງຕົນເອງ ແຕ່ເປັນເລື່ອງຂອງຄົນອື່ນ, ໂດຍບໍ່ຄຳນຶງວ່າມັນຈະເປັນການເວົ້າແບບເຈາະຈົງ ຫຼື ເວົ້າຜ່ານໆທາງອ້ອມ, ເວົ້າແບບນຸ້ມນວນບໍ? (ບໍ່.) ແລ້ວສະຖານະການໃດທີ່ເປັນການໂຈມຕີ? ມັນຂຶ້ນຢູ່ກັບເຈດຕະນາ ແລະ ຈຸດປະສົງທີ່ຢູ່ເບື້ອງຫຼັງສິ່ງທີ່ເວົ້າ. ຖ້າບາງສິ່ງຖືກເວົ້າເພື່ອໂຈມຕີ ແລະ ແກ້ແຄ້ນຜູ້ຄົນ ຫຼື ເພື່ອລະບາຍຄວາມແຄ້ນສ່ວນຕົວ, ນີ້ກໍຄືການໂຈມຕີ. ນີ້ແມ່ນສະຖານະການໜຶ່ງ. ຍິ່ງໄປກວ່ານັ້ນ, ການຈັບເອົາພຽງປະກົດການຜິວເຜີນຂອງບັນຫາມາຂະຫຍາຍຄວາມເປັນເລື່ອງໃຫຍ່ ເພື່ອຕັດສິນ ແລະ ກ່າວໂທດຜູ້ຄົນທີ່ຂັດກັບຄວາມຈິງ ແລະ ສິ່ງທີ່ເປັນຈິງ, ການຮີບຮ້ອນສະຫຼຸບຢ່າງບໍ່ຮັບຜິດຊອບໂດຍບໍ່ໄດ້ເບິ່ງເລີຍວ່າແກ່ນແທ້ຂອງບັນຫາແມ່ນຫຍັງ, ນີ້ກໍເປັນການລະບາຍຄວາມແຄ້ນສ່ວນຕົວ ແລະ ການແກ້ແຄ້ນເຊັ່ນກັນ, ມັນຄືການຕັດສິນ ແລະ ການກ່າວໂທດ ແລະ ສະຖານະການປະເພດນີ້ກໍເປັນການໂຈມຕີເຊັ່ນກັນ. ມີຫຍັງອີກບໍ? (ການສ້າງຂ່າວລືທີ່ບໍ່ມີມູນຄວາມຈິງກ່ຽວກັບຜູ້ຄົນ, ນັ້ນແມ່ນໜຶ່ງໃນນັ້ນບໍ?) ການສ້າງຂ່າວລືທີ່ບໍ່ມີມູນຄວາມຈິງກໍນັບເປັນການໂຈມຕີຢ່າງແນ່ນອນ, ຍິ່ງໄປກວ່ານັ້ນອີກ. ມີຈັກສະຖານະການທີ່ເປັນການໂຈມຕີ? (ສາມ.) ຈົ່ງສະຫຼຸບສະຖານະການເຫຼົ່ານີ້. (ທີໜຶ່ງແມ່ນການໂຈມຕີຄົນອື່ນດ້ວຍຈຸດປະສົງທີ່ສະເພາະ. ທີສອງແມ່ນການຕັດສິນ ແລະ ກ່າວໂທດຄົນອື່ນໃນລັກສະນະທີ່ຂັດກັບຄວາມຈິງ ແລະ ສິ່ງທີ່ເປັນຈິງ, ເຊິ່ງເປັນການກຳນົດລັກສະນະຂອງຄົນອື່ນຕາມອຳເພີໃຈຢ່າງບໍ່ຮັບຜິດຊອບ. ທີສາມແມ່ນການສ້າງຂ່າວລືທີ່ບໍ່ມີມູນຄວາມຈິງກ່ຽວກັບຜູ້ຄົນ.) ລັກສະນະຂອງແຕ່ລະສະຖານະການທັງສາມນີ້ຕົກຢູ່ພາຍໃຕ້ໝວດໝູ່ຂອງການໂຈມຕີສ່ວນບຸກຄົນ. ພວກເຮົາຈະແຍກແຍະໄດ້ແນວໃດວ່າສະຖານະການໃດຕົກຢູ່ພາຍໃຕ້ໝວດໝູ່ຂອງການໂຈມຕີສ່ວນບຸກຄົນ ແລະ ສະຖານະການໃດບໍ່ຕົກຢູ່ພາຍໃຕ້ໝວດໝູ່ດັ່ງກ່າວ? ເມື່ອເວົ້າເຖິງຜູ້ທີ່ກຳລັງເຮັດການໂຈມຕີ, ການກະທຳ ຫຼື ຄຳເວົ້າໃດທີ່ເປັນການໂຈມຕີ? ສົມມຸດວ່າຄຳເວົ້າຂອງຄົນຜູ້ໜຶ່ງມີລັກສະນະທີ່ຊີ້ນຳໜ້ອຍໜຶ່ງ ແລະ ສາມາດນຳພາຄົນອື່ນຢ່າງຜິດໆໄດ້ ແລະ ຍັງມີຄຸນລັກສະນະຂອງການສ້າງຂ່າວລືອີກ. ຄົນຜູ້ນັ້ນກຳລັງສ້າງເລື່ອງຂຶ້ນມາຈາກຄວາມວ່າງເປົ່າ ແລະ ແຕ່ງຂ່າວລື ແລະ ຄຳຕົວະຂຶ້ນມາເພື່ອຫຼອກລວງ ແລະ ນຳພາຜູ້ຄົນຢ່າງຜິດໆ. ເຈດຕະນາ ແລະ ຈຸດປະສົງຂອງພວກເຂົາແມ່ນເພື່ອເຮັດໃຫ້ຄົນຈຳນວນຫຼາຍຂຶ້ນຍອມຮັບ ແລະ ເຊື່ອວ່າສິ່ງທີ່ພວກເຂົາເວົ້າແມ່ນຖືກຕ້ອງ ແລະ ເຫັນດີວ່າສິ່ງທີ່ພວກເຂົາເວົ້າສອດຄ່ອງກັບຄວາມຈິງ. ໃນເວລາດຽວກັນ, ພວກເຂົາຍັງຕ້ອງການແກ້ແຄ້ນຄົນອື່ນ, ເພື່ອເຮັດໃຫ້ພວກເຂົາຄິດລົບ ແລະ ອ່ອນແອ. ພວກເຂົາຄິດໃນໃຈວ່າ, “ເຈົ້າມີລັກສະນະທີ່ຊົ່ວຮ້າຍຫຼາຍ, ຂ້ອຍຕ້ອງເປີດໂປງສະຖານະການຕົວຈິງຂອງເຈົ້າ, ບຳຮາບຄວາມອວດດີຂອງເຈົ້າ, ເບິ່ງວ່າເຈົ້າຍັງຈະອວດອົ່ງ ແລະ ໂອ້ອວດຫຍັງໄດ້ອີກ! ມີເຈົ້າຢູ່ຂ້ອຍຈະເດັ່ນໄດ້ແນວໃດ? ຄວາມກຽດຊັງຂອງຂ້ອຍຈະບໍ່ບັນເທົາລົງຈົນກວ່າຂ້ອຍຈະຜາບແພ້ເຈົ້າໃຫ້ຕົກຢູ່ໃນຄວາມເປັນລົບ ແລະ ລົ້ມເຈົ້າລົງຈຶ່ງຈະສາແກ່ໃຈ. ຂ້ອຍຈະສະແດງໃຫ້ທຸກຄົນເຫັນວ່າເຈົ້າກໍສາມາດຄິດລົບໄດ້ ແລະ ເຈົ້າກໍມີຈຸດອ່ອນຄືກັນ!”. ຖ້ານີ້ຄືຈຸດປະສົງຂອງພວກເຂົາ, ແລ້ວຄຳເວົ້າຂອງພວກເຂົາກໍເປັນການໂຈມຕີ. ແຕ່ສົມມຸດວ່າເຈດຕະນາຂອງພວກເຂົາເປັນພຽງການຊີ້ແຈງຄວາມຈິງ ແລະ ສິ່ງທີ່ເປັນຈິງກ່ຽວກັບເລື່ອງໃດໜຶ່ງ, ຫຼັງຈາກທີ່ໄດ້ຮັບຄວາມເຂົ້າໃຈທີ່ຖືກຕ້ອງກ່ຽວກັບມັນ ແລະ ຄົ້ນພົບແກ່ນແທ້ຂອງບັນຫາຜ່ານປະສົບການໄລຍະໜຶ່ງ, ພວກເຂົາກໍຮູ້ສຶກວ່າມັນຄວນຖືກໂອ້ລົມເພື່ອໃຫ້ຄົນສ່ວນໃຫຍ່ສາມາດເຂົ້າໃຈມັນ ແລະ ຮູ້ວ່າຄວາມເຂົ້າໃຈປະເພດໃດກ່ຽວກັບເລື່ອງນີ້ທີ່ບໍລິສຸດ, ນັ້ນກໍຄື ຈຸດປະສົງຂອງພວກເຂົາແມ່ນເພື່ອແກ້ໄຂທັດສະນະທີ່ບິດເບືອນ ຫຼື ທັດສະນະຝ່າຍດຽວຂອງຄົນຈຳນວນຫຼາຍຂຶ້ນກ່ຽວກັບເລື່ອງນີ້, ນີ້ແມ່ນການໂຈມຕີບໍ? (ບໍ່.) ພວກເຂົາບໍ່ໄດ້ບັງຄັບອີກຝ່າຍໜຶ່ງໃຫ້ຍອມຮັບຄຳຄິດເຫັນສ່ວນຕົວຂອງພວກເຂົາ ແລະ ຍິ່ງບໍ່ຕ້ອງເວົ້າເຖິງການມີເຈດຕະນາໃດໆໃນການແກ້ແຄ້ນສ່ວນຕົວ. ແທນທີ່ຈະເປັນແນວນັ້ນ, ພວກເຂົາພຽງແຕ່ປາຖະໜາທີ່ຈະຊີ້ແຈງຄວາມຈິງຂອງຂໍ້ເທັດຈິງ; ພວກເຂົາກຳລັງໃຊ້ຄວາມຮັກເພື່ອຊ່ວຍອີກຝ່າຍໜຶ່ງໃຫ້ເຂົ້າໃຈ ແລະ ເພື່ອປ້ອງກັນບໍ່ໃຫ້ພວກເຂົາຫຼົງທາງຜິດຜ່ານຄວາມເຂົ້າໃຈນີ້. ໂດຍບໍ່ຄຳນຶງວ່າອີກຝ່າຍໜຶ່ງຈະຍອມຮັບສິ່ງນີ້ ຫຼື ບໍ່, ພວກເຂົາກໍສາມາດເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ. ດັ່ງນັ້ນ ພຶດຕິກຳນີ້, ແນວທາງນີ້, ຈຶ່ງບໍ່ແມ່ນການໂຈມຕີ. ຜ່ານພາສາ, ການເລືອກໃຊ້ຄຳສັບ ແລະ ລັກສະນະ, ນ້ຳສຽງ ແລະ ທ່າທີໃນການເວົ້າໃນສອງການສະແດງອອກທີ່ແຕກຕ່າງກັນນີ້, ຄົນເຮົາກໍສາມາດບອກໄດ້ວ່າເຈດຕະນາ ແລະ ຈຸດປະສົງຂອງຄົນຜູ້ນັ້ນແມ່ນຫຍັງ. ຖ້າຄົນຜູ້ໜຶ່ງຕັ້ງໃຈທີ່ຈະໂຈມຕີອີກຝ່າຍໜຶ່ງ, ຄຳເວົ້າຂອງພວກເຂົາກໍຈະແຫຼມຄົມຢ່າງແນ່ນອນ ແລະ ເຈດຕະນາ ແລະ ຈຸດປະສົງຂອງພວກເຂົາກໍຈະເຫັນໄດ້ຊັດເຈນໃນນ້ຳສຽງ, ສຽງສູງຕ່ຳ, ການເລືອກໃຊ້ຄຳສັບ ແລະ ທ່າທີຂອງພວກເຂົາ. ຖ້າພວກເຂົາບໍ່ໄດ້ກຳລັງບັງຄັບອີກຝ່າຍໜຶ່ງໃຫ້ຍອມຮັບສິ່ງທີ່ພວກເຂົາກຳລັງເວົ້າ ແລະ ພວກເຂົາບໍ່ໄດ້ກຳລັງໂຈມຕີພວກເຂົາຢ່າງແນ່ນອນ, ແລ້ວຄຳເວົ້າຂອງພວກເຂົາກໍຈະສອດຄ່ອງກັບການສະແດງອອກຂອງຈິດສຳນຶກ ແລະ ເຫດຜົນຂອງຄວາມເປັນມະນຸດທີ່ປົກກະຕິຢ່າງແນ່ນອນ. ນອກຈາກນີ້, ທ່າທີ, ນ້ຳສຽງ ແລະ ການເລືອກໃຊ້ຄຳສັບໃນການເວົ້າຂອງພວກເຂົາກໍຈະມີເຫດຜົນຢ່າງແນ່ນອນ, ໂດຍຕົກຢູ່ໃນຂອບເຂດຂອງຄວາມເປັນມະນຸດທີ່ປົກກະຕິ.

ຫຼັງຈາກທີ່ໂອ້ລົມຫຼັກການຂອງການແຍກແຍະສິ່ງທີ່ເປັນການໂຈມຕີສ່ວນບຸກຄົນ ແລະ ສິ່ງທີ່ບໍ່ແມ່ນການໂຈມຕີສ່ວນບຸກຄົນແລ້ວ, ຕອນນີ້ພວກເຈົ້າສາມາດແຍກແຍະສິ່ງນີ້ໄດ້ແລ້ວບໍ? ຖ້າພວກເຈົ້າຍັງບໍ່ສາມາດແຍກແຍະສິ່ງນີ້ໄດ້, ແລ້ວພວກເຈົ້າກໍຈະບໍ່ສາມາດເບິ່ງທະລຸແກ່ນແທ້ຂອງບັນຫາໄດ້. ບໍ່ວ່າການໂອ້ລົມຂອງຜູ້ໃດຜູ້ໜຶ່ງຈະຟັງຄືມ່ວນສໍ່າໃດກໍຕາມ, ຖ້າພວກເຂົາບໍ່ໄດ້ກຳລັງປະຕິບັດຕາມຫຼັກການ, ຖ້າພວກເຂົາບໍ່ໄດ້ກຳລັງຕັ້ງເປົ້າທີ່ຈະຊ່ວຍໃຫ້ຜູ້ຄົນເຂົ້າໃຈຄວາມຈິງ ແລະ ເຮັດໜ້າທີ່ຂອງຕົນຢ່າງເໝາະສົມ, ແຕ່ແທນທີ່ຈະເປັນແນວນັ້ນ ພັດຊອກຫາຈຸດອ່ອນເພື່ອໃຊ້ໂຈມຕີຄົນອື່ນເພື່ອກໍ່ກວນພວກເຂົາບໍ່ຢຸດ, ໂດຍພະຍາຍາມຢ່າງສຸດຄວາມສາມາດເພື່ອຕັດສິນ ແລະ ກ່າວໂທດພວກເຂົາ ແລະ ເຖິງແມ່ນວ່າພວກເຂົາຈະປາກົດຕົວຄືກັບວ່າພວກເຂົາກຳລັງແຍກແຍະຜູ້ຄົນຢູ່ພາຍນອກ, ແຕ່ຄວາມຈິງແລ້ວ ເຈດຕະນາ ແລະ ຈຸດປະສົງຂອງພວກເຂົາແມ່ນເພື່ອກ່າວໂທດ ແລະ ໂຈມຕີຄົນອື່ນ, ແລ້ວສະຖານະການນີ້ກໍກ່ຽວຂ້ອງກັບການໂຈມຕີສ່ວນບຸກຄົນ. ເລື່ອງເລັກໆນ້ອຍໆທີ່ເກີດຂຶ້ນລະຫວ່າງຜູ້ຄົນແມ່ນລຽບງ່າຍ ແລະ ເຂົ້າໃຈໄດ້ງ່າຍ; ຖ້າຫາກມີການໂອ້ລົມຄວາມຈິງກ່ຽວກັບເລື່ອງເຫຼົ່ານີ້, ມັນກໍຈະໃຊ້ເວລາບໍ່ຮອດໜຶ່ງການເຕົ້າໂຮມ. ແລ້ວມັນຈຳເປັນບໍທີ່ຈະຕ້ອງໃຊ້ເວລາຂອງອ້າຍເອື້ອຍນ້ອງໂດຍການເວົ້າຫຼາຍກ່ຽວກັບເລື່ອງເຫຼົ່ານັ້ນໃນທຸກໆການເຕົ້າໂຮມ? ມັນບໍ່ຈຳເປັນ. ຖ້າຜູ້ຄົນກໍ່ກວນຄົນອື່ນບໍ່ຢຸດຢູ່ສະເໝີ, ນັ້ນກໍເປັນການໂຈມຕີຜູ້ຄົນ ແລະ ກໍ່ໃຫ້ເກີດການລົບກວນ. ແມ່ນຫຍັງຄືເຫດຜົນທີ່ຜູ້ຄົນຍຶດຕິດຢູ່ກັບເລື່ອງດຽວ ແລະ ເວົ້າກ່ຽວກັບມັນບໍ່ສິ້ນສຸດ? ກໍຄືບໍ່ມີໃຜເຕັມໃຈທີ່ຈະປະຖິ້ມເຈດຕະນາ ແລະ ຈຸດປະສົງຂອງຕົນເອງ, ບໍ່ມີໃຜພະຍາຍາມທີ່ຈະຮູ້ຈັກຕົນເອງ ແລະ ບໍ່ມີໃຜຍອມຮັບຄວາມຈິງ ຫຼື ຂໍ້ເທັດຈິງ ແລະ ສິ່ງທີ່ເປັນຈິງ ແລະ ດັ່ງນັ້ນ ພວກເຂົາຈຶ່ງກໍ່ກວນຄົນອື່ນບໍ່ຢຸດ. ແມ່ນຫຍັງຄືລັກສະນະຂອງການກໍ່ກວນຄົນອື່ນບໍ່ຢຸດ? ມັນຄືການໂຈມຕີ. ມັນຄືການຊອກຫາຈຸດອ່ອນເພື່ອໃຊ້ໂຈມຕີຄົນອື່ນ, ການຈັບຜິດໃນການເລືອກໃຊ້ຄຳສັບຂອງຄົນອື່ນ ແລະ ການໃຊ້ຈຸດອ່ອນຂອງຄົນອື່ນເພື່ອໂຈມຕີພວກເຂົາ, ໂດຍຍຶດຕິດຢູ່ກັບເລື່ອງດຽວຢ່າງບໍ່ສິ້ນສຸດ ແລະ ຖຽງກັນຈົນໜ້າແດງ. ຖ້າຜູ້ຄົນກຳລັງໂອ້ລົມຈາກພາຍໃນຄວາມເປັນມະນຸດທີ່ປົກກະຕິ, ສະໜັບສະໜູນ ແລະ ຊ່ວຍເຫຼືອເຊິ່ງກັນແລະກັນ, ນັ້ນກໍຄື ການເຮັດໜ້າທີ່ຮັບຜິດຊອບຂອງຕົນໃຫ້ສຳເລັດ, ແລ້ວຄວາມສຳພັນລະຫວ່າງພວກເຂົາກໍຈະດີຂຶ້ນເລື້ອຍໆ. ແຕ່ຖ້າພວກເຂົາກຳລັງໂຈມຕີ ແລະ ຜິດຖຽງກັນແລະກັນ, ເຮັດໃຫ້ຕົນເອງເຂົ້າໄປພົວພັນກັນ ແລະ ກັນເພື່ອຊີ້ແຈງເຫດຜົນຂອງຕົນເອງ, ຢາກໄດ້ປຽບຢູ່ສະເໝີ, ບໍ່ຢາກຍອມຮັບຄວາມພາຍແພ້ ແລະ ບໍ່ປະນີປະນອມ, ບໍ່ປ່ອຍວາງຄວາມຄັບແຄ້ນໃຈສ່ວນຕົວ, ແລ້ວຄວາມສຳພັນລະຫວ່າງຄົນທັງສອງກໍຈະເຄັ່ງຕຶງຂຶ້ນເລື້ອຍໆ ແລະ ຮ້າຍແຮງລົງເລື້ອຍໆໃນທີ່ສຸດ; ມັນຈະບໍ່ແມ່ນຄວາມສຳພັນລະຫວ່າງບຸກຄົນທີ່ປົກກະຕິ ແລະ ມັນເຖິງກັບສາມາດໄປເຖິງຈຸດທີ່ຕາຂອງພວກເຂົາຈະກາຍເປັນສີແດງເມື່ອໃດກໍຕາມທີ່ພົບກັນ. ລອງຄິດເບິ່ງ, ເມື່ອໝາສູ້ກັນ, ຕາຂອງໂຕທີ່ດຸຮ້າຍຈະກາຍເປັນສີແດງ. ເລື່ອງຕາຂອງມັນເປັນສີແດງນັ້ນແມ່ນຫຍັງ? ບໍ່ແມ່ນວ່າມັນເຕັມໄປດ້ວຍຄວາມກຽດຊັງບໍ? ມັນບໍ່ຄືກັນບໍກັບການທີ່ຜູ້ຄົນໂຈມຕີກັນແລະກັນ? ເມື່ອຜູ້ຄົນໂອ້ລົມຄວາມຈິງ, ຖ້າພວກເຂົາບໍ່ໂຈມຕີກັນແລະກັນ, ແຕ່ແທນທີ່ຈະເປັນແນວນັ້ນ ກັບສາມາດຊົດເຊີຍຈຸດອ່ອນຂອງກັນແລະກັນໂດຍການນຳໃຊ້ຈຸດແຂງຂອງກັນແລະກັນ ແລະ ສະໜັບສະໜູນເຊິ່ງກັນແລະກັນ, ມັນຈະເປັນໄປໄດ້ບໍທີ່ຄວາມສຳພັນລະຫວ່າງພວກເຂົາຈະບໍ່ດີ? ຄວາມສຳພັນຂອງພວກເຂົາຈະກາຍເປັນປົກກະຕິຂຶ້ນເລື້ອຍໆຢ່າງແນ່ນອນ. ເມື່ອຄົນສອງຄົນເວົ້າ, ສົນທະນາ, ໂອ້ລົມ ຫຼື ແມ່ນແຕ່ໂຕ້ວາທີກັນພາຍໃນຈິດສຳນຶກ ແລະ ເຫດຜົນຂອງຄວາມເປັນມະນຸດທີ່ປົກກະຕິ, ຄວາມສຳພັນຂອງພວກເຂົາກໍຈະເປັນປົກກະຕິ ແລະ ພວກເຂົາຈະບໍ່ໂກດຮ້າຍ ຫຼື ເລີ່ມສູ້ກັນທັນທີທີ່ພົບກັນ. ຖ້າຄວາມກຽດຊັງ ແລະ ຄວາມໂກດຮ້າຍທີ່ອະທິບາຍບໍ່ໄດ້ເກີດຂຶ້ນໃນຕົວຜູ້ຄົນ ເມື່ອພວກເຂົາຍັງບໍ່ທັນໄດ້ເຫັນໜ້າກັນຊ້ຳ, ພຽງແຕ່ຍ້ອນວ່າອີກຝ່າຍໜຶ່ງຖືກກ່າວເຖິງ, ແລ້ວນັ້ນກໍບໍ່ແມ່ນການສະແດງອອກຂອງການມີເຫດຜົນ ແລະ ຈິດສຳນຶກຂອງຄວາມເປັນມະນຸດທີ່ປົກກະຕິ. ຜູ້ຄົນໂຈມຕີກັນແລະກັນເພາະວ່າພວກເຂົາມີອຸປະນິໄສທີ່ເສື່ອມຊາມ; ມັນບໍ່ກ່ຽວຂ້ອງກັບສະພາບແວດລ້ອມຂອງພວກເຂົາເລີຍ. ທັງໝົດນີ້ກໍເພາະວ່າຜູ້ຄົນບໍ່ຮັກຄວາມຈິງ, ບໍ່ສາມາດຍອມຮັບຄວາມຈິງ ແລະ ບໍ່ປະຕິບັດຄວາມຈິງ ຫຼື ຈັດການເລື່ອງຕ່າງໆໂດຍອີງໃສ່ຫຼັກການເມື່ອມີການຂັດແຍ້ງເກີດຂຶ້ນ ແລະ ດັ່ງນັ້ນ ມັນຈຶ່ງເປັນເລື່ອງທຳມະດາທີ່ກໍລະນີຂອງການເປີດໂປງຈຸດອ່ອນຂອງກັນແລະກັນ, ການຕັດສິນ ແລະ ແມ່ນແຕ່ການໂຈມຕີ ແລະ ການກ່າວໂທດເຊິ່ງກັນແລະກັນຈະເກີດຂຶ້ນໃນຊີວິດຄຣິສຕະຈັກ. ເພາະວ່າຜູ້ຄົນມີອຸປະນິໄສທີ່ເສື່ອມຊາມ ແລະ ພວກເຂົາມັກຈະຢູ່ໃນສະພາວະທີ່ຂາດເຫດຜົນ ແລະ ພວກເຂົາດຳລົງຊີວິດໂດຍອຸປະນິໄສທີ່ເສື່ອມຊາມຂອງພວກເຂົາ ແລະ ເຖິງແມ່ນວ່າພວກເຂົາເຂົ້າໃຈຄວາມຈິງບາງຢ່າງ, ມັນກໍຍາກສຳລັບພວກເຂົາທີ່ຈະປະຕິບັດມັນ, ການຂັດແຍ້ງ ແລະ ການໂຈມຕີປະເພດຕ່າງໆຈຶ່ງເກີດຂຶ້ນລະຫວ່າງພວກເຂົາໄດ້ງ່າຍ. ຖ້າການໂຈມຕີເຫຼົ່ານີ້ເກີດຂຶ້ນເປັນບາງຄັ້ງຄາວ, ພວກມັນກໍມີຜົນກະທົບພຽງຊົ່ວຄາວຕໍ່ຊີວິດຄຣິສຕະຈັກ, ແຕ່ຜູ້ທີ່ມັກຈະໂຈມຕີກັນແລະກັນຢູ່ສະເໝີກໍກໍ່ໃຫ້ເກີດການຂັດຂວາງ ແລະ ການລົບກວນທີ່ຮ້າຍແຮງຕໍ່ຊີວິດຄຣິສຕະຈັກ ແລະ ພວກເຂົາຍັງສົ່ງຜົນກະທົບ ແລະ ແຊກແຊງຢ່າງຮຸນແຮງຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ.

3). ການປະທະຄາລົມ

ໃນຄຣິສຕະຈັກ, ກໍຍັງມີຄົນອີກປະເພດໜຶ່ງ, ຄົນປະເພດນີ້ມັກແກ້ຕົວໃຫ້ຕົນເອງເປັນພິເສດ. ຕົວຢ່າງ: ຖ້າພວກເຂົາເຮັດ ຫຼື ເວົ້າບາງຢ່າງຜິດ, ພວກເຂົາກໍຢ້ານວ່າຄົນອື່ນອາດຈະມີຄວາມຄິດເຫັນທີ່ບໍ່ດີຕໍ່ພວກເຂົາ ແລະ ສິ່ງນີ້ຈະສົ່ງຜົນກະທົບຕໍ່ພາບພົດຂອງພວກເຂົາໃນສາຍຕາຂອງຄົນສ່ວນໃຫຍ່, ສະນັ້ນ ພວກເຂົາຈຶ່ງແກ້ຕົວໃຫ້ຕົນເອງ ແລະ ອະທິບາຍເລື່ອງນັ້ນໃນລະຫວ່າງການເຕົ້າໂຮມ. ຈຸດປະສົງຂອງພວກເຂົາໃນການອະທິບາຍກໍຄືເພື່ອປ້ອງກັນບໍ່ໃຫ້ຜູ້ຄົນມີຄວາມຄິດເຫັນທີ່ບໍ່ດີຕໍ່ພວກເຂົາ, ສະນັ້ນ ພວກເຂົາຈຶ່ງທຸ້ມເທຄວາມພະຍາຍາມ ແລະ ຄວາມຄິດຢ່າງຫຼາຍເຂົ້າໃນເລື່ອງນີ້, ໂດຍໄຕ່ຕອງຕະຫຼອດທັງວັນວ່າ: “ຂ້ອຍຈະຊີ້ແຈງເລື່ອງນີ້ໄດ້ແນວໃດ? ຂ້ອຍຈະອະທິບາຍໃຫ້ຄົນນັ້ນເຂົ້າໃຈຢ່າງແຈ່ມແຈ້ງໄດ້ແນວໃດ? ຂ້ອຍຈະປະຕິເສດຄວາມຄິດເຫັນທີ່ບໍ່ດີທີ່ພວກເຂົາມີຕໍ່ຂ້ອຍໄດ້ແນວໃດ? ການເຕົ້າໂຮມມື້ນີ້ເປັນໂອກາດທີ່ດີທີ່ຈະເວົ້າກ່ຽວກັບເລື່ອງນີ້”. ໃນການເຕົ້າໂຮມ, ພວກເຂົາກໍເວົ້າວ່າ, “ສິ່ງທີ່ຂ້ານ້ອຍໄດ້ເຮັດຄັ້ງທີ່ຜ່ານມາບໍ່ໄດ້ມີເຈດຕະນາທີ່ຈະທຳຮ້າຍ ຫຼື ເປີດໂປງຜູ້ໃດ; ເຈດຕະນາຂອງຂ້ານ້ອຍແມ່ນດີ, ມັນແມ່ນເພື່ອຊ່ວຍເຫຼືອຜູ້ຄົນ. ແຕ່ບາງຄົນກໍເຂົ້າໃຈຂ້ານ້ອຍຜິດຢູ່ສະເໝີ, ຕ້ອງການຕັ້ງເປົ້າໃສ່ຂ້ານ້ອຍຢູ່ສະເໝີ ແລະ ຄິດຢູ່ສະເໝີວ່າຂ້ານ້ອຍເປັນຄົນໂລບມາກ ແລະ ທະເຍີທະຍານ ແລະ ວ່າຄວາມເປັນມະນຸດຂອງຂ້ານ້ອຍບໍ່ດີ. ແຕ່ທີ່ຈິງແລ້ວ ຂ້ານ້ອຍບໍ່ແມ່ນຄົນແບບນັ້ນເລີຍ, ແມ່ນບໍ່? ຂ້ານ້ອຍບໍ່ໄດ້ເຮັດ ຫຼື ເວົ້າສິ່ງຕ່າງໆປະເພດນັ້ນ. ເມື່ອຂ້ານ້ອຍເວົ້າເຖິງຜູ້ໃດຜູ້ໜຶ່ງຕອນທີ່ພວກເຂົາບໍ່ຢູ່, ມັນບໍ່ແມ່ນວ່າຂ້ານ້ອຍຕັ້ງໃຈສ້າງບັນຫາໃຫ້ພວກເຂົາ. ເມື່ອຄົນໄດ້ເຮັດສິ່ງທີ່ບໍ່ດີ, ເປັນຫຍັງພວກເຂົາຈຶ່ງບໍ່ໃຫ້ຄົນອື່ນເວົ້າເຖິງມັນໄດ້?” ພວກເຂົາເວົ້າຫຼາຍຢ່າງ, ທັງແກ້ຕົວ ແລະ ປົກປ້ອງຕົນເອງ, ໃນຂະນະດຽວກັນກໍເປີດໂປງບັນຫາຂອງອີກຝ່າຍໜຶ່ງບໍ່ໜ້ອຍ, ທັງໝົດກໍເພື່ອແຍກຕົວອອກຈາກເລື່ອງນັ້ນ, ເພື່ອເຮັດໃຫ້ທຸກຄົນເຊື່ອວ່າສິ່ງທີ່ພວກເຂົາເປີດເຜີຍອອກມານັ້ນບໍ່ແມ່ນອຸປະນິໄສທີ່ເສື່ອມຊາມ ແລະ ພວກເຂົາບໍ່ໄດ້ມີຄວາມເປັນມະນຸດທີ່ບໍ່ດີ ຫຼື ບໍ່ຮັກຄວາມຈິງ ແລະ ຍິ່ງໄປກວ່ານັ້ນແມ່ນບໍ່ມີເຈດຕະນາທີ່ປະສົງຮ້າຍ ແລະ ແທນທີ່ຈະເປັນແນວນັ້ນ ກັບຄິດວ່າພວກເຂົາກັບມີເຈດຕະນາດີ, ວ່າເຈດຕະນາດີຂອງພວກເຂົາມັກຈະຖືກເຂົ້າໃຈຜິດ ແລະ ພວກເຂົາມັກຈະຖືກກ່າວໂທດຍ້ອນຄວາມເຂົ້າໃຈຜິດຂອງຄົນອື່ນ. ທັງທາງກົງ ແລະ ທາງອ້ອມ, ຄຳເວົ້າຂອງພວກເຂົາເຮັດໃຫ້ຜູ້ຟັງຮູ້ສຶກວ່າພວກເຂົາເປັນຜູ້ບໍລິສຸດ ແລະ ຄົນທີ່ຄິດວ່າພວກເຂົາຜິດ ແລະ ບໍ່ດີນັ້ນຄືຄົນຊົ່ວຮ້າຍ ແລະ ເປັນຜູ້ທີ່ບໍ່ຮັກຄວາມຈິງ. ຫຼັງຈາກທີ່ໄດ້ຍິນເຊັ່ນນີ້, ອີກຝ່າຍໜຶ່ງກໍເຂົ້າໃຈວ່າ: “ຈຸດປະສົງໃນຄຳເວົ້າຂອງເຈົ້າບໍ່ແມ່ນເພື່ອຈະບອກວ່າເຈົ້າບໍ່ມີອຸປະນິໄສທີ່ເສື່ອມຊາມບໍ? ມັນບໍ່ແມ່ນພຽງເພື່ອເຮັດໃຫ້ຕົນເອງເບິ່ງດີບໍ? ນີ້ບໍ່ແມ່ນພຽງການບໍ່ຮູ້ຈັກຕົນເອງ, ບໍ່ຍອມຮັບຄວາມຈິງ, ບໍ່ຍອມຮັບຄວາມເປັນຈິງບໍ? ຖ້າເຈົ້າບໍ່ຍອມຮັບສິ່ງເຫຼົ່ານີ້ກໍແລ້ວໄປ, ແຕ່ເປັນຫຍັງຈຶ່ງຕັ້ງເປົ້າໃສ່ຂ້ານ້ອຍ? ຂ້ານ້ອຍບໍ່ໄດ້ຕັ້ງໃຈທີ່ຈະຕັ້ງເປົ້າໃສ່ເຈົ້າ, ທັງບໍ່ໄດ້ຢາກໂຈມຕີເຈົ້າ. ເຈົ້າຢາກຄິດແນວໃດກໍຄິດໄປ; ມັນກ່ຽວຫຍັງກັບຂ້ານ້ອຍ?” ດັ່ງນັ້ນ ພວກເຂົາຈຶ່ງບໍ່ສາມາດຢັບຢັ້ງຕົນເອງໄດ້ ແລະ ເວົ້າວ່າ, “ເມື່ອບາງຄົນພົບບັນຫາເລັກນ້ອຍ, ທົນທຸກກັບການປະຕິບັດທີ່ບໍ່ຍຸຕິທຳ ຫຼື ຄວາມເຈັບປວດໜ້ອຍໜຶ່ງ, ພວກເຂົາກໍບໍ່ເຕັມໃຈທີ່ຈະຍອມຮັບມັນ ແລະ ຢາກແກ້ຕົວ ແລະ ອະທິບາຍການກະທຳຂອງຕົນເອງແກ່ຄົນອື່ນ; ພວກເຂົາພະຍາຍາມແຍກຕົວອອກຈາກບັນຫາຢູ່ສະເໝີ, ພວກເຂົາຢາກເຮັດໃຫ້ຕົນເອງເບິ່ງດີຢູ່ສະເໝີ, ເພື່ອເສີມແຕ່ງພາບພົດຂອງຕົນເອງ. ພວກເຂົາບໍ່ແມ່ນຄົນປະເພດນັ້ນ, ແລ້ວເປັນຫຍັງພວກເຂົາຈຶ່ງພະຍາຍາມເຮັດໃຫ້ຕົນເອງເບິ່ງດີ, ເພື່ອເຮັດໃຫ້ຕົນເອງເບິ່ງຄືວ່າສົມບູນແບບ? ນອກຈາກນີ້, ຂ້ານ້ອຍໂອ້ລົມຄວາມຈິງ, ຂ້ານ້ອຍບໍ່ໄດ້ຕັ້ງເປົ້າໃສ່ຜູ້ໃດ, ທັງບໍ່ໄດ້ຄິດທີ່ຈະໂຈມຕີ ຫຼື ແກ້ແຄ້ນຜູ້ໃດ. ປ່ອຍໃຫ້ຄົນຄິດໄປຕາມທີ່ພວກເຂົາຕ້ອງການ!” ຄົນທັງສອງນີ້ກຳລັງໂອ້ລົມຄວາມຈິງຢູ່ບໍ? (ບໍ່ແມ່ນ.) ແລ້ວພວກເຂົາກຳລັງເຮັດຫຍັງຢູ່? ຝ່າຍໜຶ່ງເວົ້າວ່າ, “ຂ້ານ້ອຍເຮັດສິ່ງເຫຼົ່ານັ້ນເພື່ອວຽກງານຂອງຄຣິສຕະຈັກ. ຂ້ານ້ອຍບໍ່ສົນໃຈວ່າເຈົ້າຄິດແນວໃດ”. ອີກຝ່າຍໜຶ່ງເວົ້າວ່າ, “ຟ້າເພິ່ນມີຕາ, ສະຫວັນເຝົ້າເບິ່ງເມື່ອມະນຸດລົງມືກະທຳ. ພຣະເຈົ້າຮູ້ຄວາມຄິດຂອງມະນຸດ. ຢ່າຄິດວ່າພຽງເພາະເຈົ້າມີເຈດຕະນາດີ, ມີຄວາມສາມາດ ແລະ ມີພອນສະຫວັນໃນການເວົ້າ ແລະ ເຈົ້າບໍ່ໄດ້ເຮັດສິ່ງທີ່ບໍ່ດີ ແລ້ວພຣະເຈົ້າຈະບໍ່ກວດສອບເຈົ້າ; ຢ່າຄິດວ່າຖ້າເຈົ້າເຊື່ອງຄວາມຄິດຂອງເຈົ້າໄວ້ເລິກແລ້ວພຣະເຈົ້າຈະບໍ່ສາມາດເຫັນໄດ້. ອ້າຍເອື້ອຍນ້ອງທຸກຄົນກໍສາມາດເຫັນໄດ້, ບໍ່ຕ້ອງເວົ້າເຖິງພຣະເຈົ້າ! ເຈົ້າບໍ່ຮູ້ບໍວ່າພຣະເຈົ້າກວດສອບສ່ວນເລິກໃນຈິດໃຈຂອງຜູ້ຄົນ?”. ຄົນທັງສອງກຳລັງຜິດຖຽງກັນເລື່ອງຫຍັງ? ຝ່າຍໜຶ່ງກຳລັງພະຍາຍາມຢ່າງຫຼາຍເພື່ອແກ້ຕົວໃຫ້ຕົນເອງ, ເພື່ອພິສູດຄວາມບໍລິສຸດຂອງຕົນເອງ, ໂດຍບໍ່ຢາກໃຫ້ຄົນອື່ນມີຄວາມປະທັບໃຈທີ່ບໍ່ດີຕໍ່ພວກເຂົາ, ໃນຂະນະທີ່ອີກຝ່າຍໜຶ່ງຢືນຢັນທີ່ຈະບໍ່ປ່ອຍມັນໄປ, ບໍ່ອະນຸຍາດໃຫ້ຄົນນັ້ນເຮັດໃຫ້ຕົນເອງເບິ່ງດີ ແລະ ໃນເວລາດຽວກັນກໍຕັ້ງເປົ້າທີ່ຈະເປີດໂປງ ແລະ ກ່າວໂທດພວກເຂົາຜ່ານການຕຳໜິຕິຕຽນ. ເມື່ອເບິ່ງຈາກພາຍນອກ, ທັງສອງບໍ່ໄດ້ສາບແຊ່ງກັນໂດຍກົງ ຫຼື ເປີດໂປງກັນໂດຍກົງ, ແຕ່ຄຳເວົ້າຂອງພວກເຂົາມີຈຸດປະສົງ: ຝ່າຍໜຶ່ງພະຍາຍາມປ້ອງກັນບໍ່ໃຫ້ອີກຝ່າຍໜຶ່ງເຂົ້າໃຈຜິດ ແລະ ຮຽກຮ້ອງໃຫ້ພວກເຂົາລົບລ້າງມົນທິນໃຫ້, ໃນຂະນະທີ່ອີກຝ່າຍໜຶ່ງປະຕິເສດທີ່ຈະເຮັດເຊັ່ນນັ້ນ ແລະ ແທນທີ່ຈະເປັນແນວນັ້ນ ພັດຢືນຢັນທີ່ຈະໃສ່ຮ້າຍ ແລະ ກ່າວໂທດພວກເຂົາ ໂດຍຮຽກຮ້ອງໃຫ້ອີກຝ່າຍໜຶ່ງຍອມຮັບ. ການສົນທະນານີ້ແມ່ນການໂອ້ລົມຄວາມຈິງທີ່ເປັນປົກກະຕິບໍ? (ບໍ່ແມ່ນ.) ມັນແມ່ນການສົນທະນາທີ່ອີງໃສ່ສະຕິຮູ້ສຶກຜິດຊອບ ແລະ ເຫດຜົນບໍ? (ບໍ່ແມ່ນ). ແລ້ວການສົນທະນາປະເພດນີ້ມີລັກສະນະແນວໃດ? ການສົນທະນາປະເພດນີ້ແມ່ນການໂຈມຕີເຊິ່ງກັນແລະກັນບໍ? (ແມ່ນແລ້ວ.) ຜູ້ທີ່ກຳລັງແກ້ຕົວໃຫ້ຕົນເອງນັ້ນກຳລັງໂອ້ລົມກ່ຽວກັບວິທີທີ່ພວກເຂົາສາມາດຍອມຮັບສິ່ງຕ່າງໆຈາກພຣະເຈົ້າ, ຮູ້ຈັກຕົນເອງ ແລະ ຊອກຫາຫຼັກການທີ່ຄວນປະຕິບັດຢູ່ບໍ? ບໍ່ແມ່ນ, ພວກເຂົາກຳລັງແກ້ຕົວໃຫ້ຕົນເອງຕໍ່ຄົນອື່ນ. ພວກເຂົາຢາກຊີ້ແຈງຄວາມຄິດ, ທັດສະນະ, ເຈດຕະນາ ແລະ ຈຸດປະສົງຂອງພວກເຂົາໃຫ້ຄົນອື່ນ, ເພື່ອອະທິບາຍຕົນເອງໃຫ້ອີກຝ່າຍໜຶ່ງ ແລະ ເພື່ອໃຫ້ອີກຝ່າຍໜຶ່ງລົບລ້າງມົນທິນໃຫ້. ຍິ່ງໄປກວ່ານັ້ນ, ພວກເຂົາຢາກປະຕິເສດການເປີດໂປງ ແລະ ການກ່າວໂທດຂອງອີກຝ່າຍໜຶ່ງທີ່ມີຕໍ່ພວກເຂົາ ແລະ ບໍ່ວ່າສິ່ງທີ່ອີກຝ່າຍໜຶ່ງເວົ້າຈະສອດຄ່ອງກັບຄວາມເປັນຈິງ ຫຼື ຄວາມຈິງ ຫຼື ບໍ່, ຕາບໃດທີ່ພວກເຂົາບໍ່ຮັບຮູ້ມັນ ຫຼື ບໍ່ເຕັມໃຈທີ່ຈະຍອມຮັບມັນ, ແລ້ວພວກເຂົາກໍຖືວ່າສິ່ງທີ່ອີກຝ່າຍໜຶ່ງເວົ້າແມ່ນຜິດ ແລະ ພວກເຂົາກໍຢາກແກ້ໄຂມັນ. ໃນຂະນະທີ່ອີກຝ່າຍໜຶ່ງບໍ່ປາຖະໜາທີ່ຈະລົບລ້າງມົນທິນໃຫ້ ແຕ່ແທນທີ່ຈະເປັນແນວນັ້ນ ພັດເປີດໂປງພວກເຂົາ, ໂດຍບັງຄັບໃຫ້ພວກເຂົາຍອມຮັບການກ່າວໂທດຂອງຕົນ. ຝ່າຍໜຶ່ງບໍ່ເຕັມໃຈທີ່ຈະຍອມຮັບ ແລະ ອີກຝ່າຍໜຶ່ງຢືນຢັນທີ່ຈະບັງຄັບໃຫ້ພວກເຂົາຍອມຮັບ, ເຊິ່ງນຳໄປສູ່ການໂຈມຕີລະຫວ່າງພວກເຂົາ. ລັກສະນະຂອງການສົນທະນາປະເພດນີ້ແມ່ນການໂຈມຕີເຊິ່ງກັນແລະກັນ. ແລ້ວການໂຈມຕີປະເພດນີ້ມີລັກສະນະແນວໃດ? ການສົນທະນານີ້ມີລັກສະນະເປັນການປະຕິເສດເຊິ່ງກັນແລະກັນ, ການຈົ່ມວ່າເຊິ່ງກັນແລະກັນ ແລະ ການກ່າວໂທດເຊິ່ງກັນແລະກັນບໍ? (ແມ່ນແລ້ວ.) ການສົນທະນາຮູບແບບນີ້ເກີດຂຶ້ນໃນຊີວິດຄຣິສຕະຈັກເຊັ່ນກັນບໍ? (ແມ່ນແລ້ວ.) ການສົນທະນາປະເພດນີ້ລ້ວນແຕ່ແມ່ນການປະທະຄາລົມທັງນັ້ນ.

ເປັນຫຍັງການສົນທະນາປະເພດນີ້ຈຶ່ງຖືກເອີ້ນວ່າການປະທະຄາລົມ? (ມັນເປັນເພາະວ່າຄົນທີ່ກ່ຽວຂ້ອງກຳລັງຜິດຖຽງກັນກ່ຽວກັບຄວາມຖືກຜິດ, ບໍ່ມີໃຜພະຍາຍາມທີ່ຈະຮູ້ຈັກຕົນເອງ ແລະ ບໍ່ມີໃຜໄດ້ຮັບຫຍັງເລີຍ; ພວກເຂົາພຽງແຕ່ຈົມຢູ່ກັບເລື່ອງນັ້ນຢ່າງບໍ່ລົດລະ ແລະ ການສົນທະນາກໍບໍ່ມີຄວາມໝາຍ.) ພວກເຂົາພຽງແຕ່ເວົ້າຫຼາຍ ແລະ ເສຍນໍ້າລາຍໄປຫຼາຍໃນການຜິດຖຽງກັນວ່າໃຜຖືກ ຫຼື ຜິດ, ໃຜເໜືອກວ່າ ຫຼື ຕໍ່າຕ້ອຍກວ່າ. ພວກເຂົາຜິດຖຽງກັນບໍ່ຢຸດໂດຍບໍ່ເຄີຍມີຜູ້ຊະນະ ແລະ ຈາກນັ້ນພວກເຂົາກໍສືບຕໍ່ຜິດຖຽງກັນ. ໃນທີ່ສຸດແລ້ວ ພວກເຂົາໄດ້ຮັບຫຍັງຈາກສິ່ງນີ້? ມັນແມ່ນຄວາມເຂົ້າໃຈໃນຄວາມຈິງ, ຄວາມເຂົ້າໃຈໃນເຈດຕະນາຂອງພຣະເຈົ້າບໍ? ມັນແມ່ນຄວາມສາມາດທີ່ຈະກັບໃຈ ແລະ ຍອມຮັບການກວດສອບຂອງພຣະເຈົ້າບໍ? ມັນແມ່ນຄວາມສາມາດທີ່ຈະຍອມຮັບສິ່ງຕ່າງໆຈາກພຣະເຈົ້າ ແລະ ຮູ້ຈັກຕົນເອງຫຼາຍຂຶ້ນບໍ? ພວກເຂົາບໍ່ໄດ້ຮັບສິ່ງໃດໆເຫຼົ່ານີ້ເລີຍ. ການໂຕ້ຖຽງທີ່ບໍ່ມີຄວາມໝາຍເຫຼົ່ານີ້ ແລະ ການສົນທະນາກ່ຽວກັບຄວາມຖືກຜິດເຫຼົ່ານີ້ແມ່ນການປະທະຄາລົມ. ເວົ້າງ່າຍໆ, ການປະທະຄາລົມແມ່ນການສົນທະນາທີ່ບໍ່ມີຄວາມໝາຍຢ່າງສິ້ນເຊີງ, ບ່ອນທີ່ທຸກສິ່ງທີ່ເວົ້າອອກມາແມ່ນເລື່ອງໄຮ້ສາລະ, ບໍ່ມີແມ່ນແຕ່ຄຳດຽວທີ່ເປັນການເສີມສ້າງ ຫຼື ເປັນປະໂຫຍດຕໍ່ຄົນອື່ນ, ແຕ່ແທນທີ່ຈະເປັນແນວນັ້ນ, ຄຳເວົ້າທີ່ເວົ້າອອກມາລ້ວນແຕ່ເປັນການທຳຮ້າຍຈິດໃຈ ແລະ ມີຕົ້ນກຳເນີດມາຈາກເຈດຕະນາຂອງມະນຸດ, ຄວາມຫົວຮ້ອນ, ຈິດໃຈຂອງຜູ້ຄົນ ແລະ ແນ່ນອນ, ຍິ່ງໄປກວ່ານັ້ນກໍແມ່ນມາຈາກອຸປະນິໄສທີ່ເສື່ອມຊາມຂອງຜູ້ຄົນ. ທຸກຄຳເວົ້າທີ່ເວົ້າອອກມາແມ່ນເພື່ອຜົນປະໂຫຍດຂອງຕົນເອງ, ພາບພົດ ແລະ ຊື່ສຽງຂອງຕົນເອງ, ບໍ່ແມ່ນເພື່ອການເສີມສ້າງ ຫຼື ການຊ່ວຍເຫຼືອຄົນອື່ນ, ບໍ່ແມ່ນເພື່ອຄວາມເຂົ້າໃຈຂອງຕົນເອງໃນຄວາມຈິງບາງດ້ານ ຫຼື ເພື່ອຄວາມເຂົ້າໃຈໃນເຈດຕະນາຂອງພຣະເຈົ້າ ແລະ ແນ່ນອນ ບໍ່ແມ່ນເພື່ອການໂອ້ລົມກັນວ່າອຸປະນິໄສທີ່ເສື່ອມຊາມດ້ານໃດຂອງຕົນທີ່ຖືກເປີດໂປງໃນພຣະທຳຂອງພຣະເຈົ້າ, ວ່າອຸປະນິໄສທີ່ເສື່ອມຊາມຂອງພວກເຂົາກົງກັບພຣະທຳຂອງພຣະເຈົ້າ ຫຼື ບໍ່ ຫຼື ວ່າຄວາມເຂົ້າໃຈຂອງຕົນຖືກຕ້ອງ ຫຼື ບໍ່. ບໍ່ວ່າການແກ້ຕົວ ແລະ ການອະທິບາຍທີ່ບໍ່ມີຄວາມໝາຍເຫຼົ່ານີ້ຈະຟັງຄືວ່າໜ້າພໍໃຈ, ຈິງໃຈ ຫຼື ເຄັ່ງສາດສະໜາສໍ່າໃດກໍຕາມ, ພວກມັນລ້ວນແຕ່ແມ່ນການປະທະຄາລົມ ແລະ ການໂຈມຕີ ແລະ ການຕັດສິນເຊິ່ງກັນແລະກັນ, ເຊິ່ງບໍ່ເປັນປະໂຫຍດທັງຕໍ່ຄົນອື່ນ ແລະ ຕົນເອງ. ພວກມັນບໍ່ພຽງແຕ່ທຳຮ້າຍຄົນອື່ນ ແລະ ສົ່ງຜົນກະທົບຕໍ່ຄວາມສຳພັນລະຫວ່າງບຸກຄົນທີ່ເປັນປົກກະຕິ, ພວກມັນຍັງຂັດຂວາງການເຕີບໂຕທາງຊີວິດຂອງຕົນເອງອີກດ້ວຍ. ສະຫຼຸບກໍຄື, ບໍ່ວ່າຈະໃຊ້ຂໍ້ອ້າງ, ເຈດຕະນາ, ທັດສະນະຄະຕິ, ນໍ້າສຽງ ຫຼື ວິທີການ ແລະ ຮູບແບບໃດກໍຕາມ, ຕາບໃດທີ່ກ່ຽວຂ້ອງກັບການຕັດສິນ ແລະ ການກ່າວໂທດຄົນອື່ນຕາມອຳເພີໃຈ, ແລ້ວຄຳເວົ້າ, ວິທີການ ແລະ ອື່ນໆເຫຼົ່ານີ້ກໍລ້ວນແຕ່ຕົກຢູ່ໃນໝວດໝູ່ຂອງການໂຈມຕີຄົນອື່ນ, ພວກມັນລ້ວນແຕ່ແມ່ນການປະທະຄາລົມທັງນັ້ນ. ຂອບເຂດນີ້ກວ້າງບໍ? (ມັນຂ້ອນຂ້າງກວ້າງ.) ສະນັ້ນ, ເມື່ອພວກເຈົ້າພົບພໍ້ກັບການໂຈມຕີ, ການຕັດສິນ ແລະ ການກ່າວໂທດຂອງຜູ້ຄົນ, ພວກເຈົ້າສາມາດລະເວັ້ນຈາກການມີສ່ວນຮ່ວມໃນພຶດຕິກຳການໂຈມຕີ ແລະ ການກ່າວໂທດຄົນອື່ນໄດ້ບໍ? ພວກເຈົ້າຄວນປະຕິບັດແນວໃດເມື່ອພວກເຈົ້າພົບພໍ້ກັບສະຖານະການປະເພດນີ້? (ພວກເຮົາຕ້ອງສະຫງົບຈິດໃຈຢູ່ຕໍ່ໜ້າພຣະເຈົ້າຜ່ານການອະທິຖານ; ແລ້ວຈະບໍ່ມີຄວາມກຽດຊັງໃນໃຈຂອງພວກເຮົາອີກຕໍ່ໄປ). ຕາບໃດທີ່ຄົນເຮົາເປັນຄົນທີ່ເຂົ້າໃຈ ແລະ ມີເຫດຜົນ, ຕາບໃດທີ່ພວກເຂົາສາມາດສະຫງົບຕົນເອງຢູ່ຕໍ່ໜ້າພຣະເຈົ້າ ແລະ ອະທິຖານຕໍ່ພຣະອົງ ແລະ ຍອມຮັບຄວາມຈິງ, ພວກເຂົາກໍສາມາດຄວບຄຸມເຈດຕະນາ ແລະ ຄວາມປາຖະໜາຂອງຕົນໄດ້ ແລະ ຈາກນັ້ນພວກເຂົາກໍສາມາດບັນລຸຈຸດທີ່ພວກເຂົາບໍ່ຕັດສິນ ຫຼື ໂຈມຕີຄົນອື່ນ. ຕາບໃດທີ່ເຈດຕະນາ ແລະ ຈຸດປະສົງຂອງຜູ້ໃດຜູ້ໜຶ່ງບໍ່ແມ່ນເພື່ອລະບາຍຄວາມແຄ້ນສ່ວນຕົວ ຫຼື ສະແຫວງຫາການແກ້ແຄ້ນ ແລະ ແນ່ນອນ ບໍ່ແມ່ນເພື່ອໂຈມຕີອີກຝ່າຍໜຶ່ງ ແລະ ແທນທີ່ຈະເປັນແນວນັ້ນ ພວກເຂົາພັດທຳຮ້າຍອີກຝ່າຍໜຶ່ງໂດຍບໍ່ຕັ້ງໃຈ ເພາະພວກເຂົາບໍ່ເຂົ້າໃຈຄວາມຈິງ ຫຼື ເຂົ້າໃຈມັນແບບຜິວເຜີນເກີນໄປ ແລະ ເພາະພວກເຂົາຂ້ອນຂ້າງໂງ່ຈ້າ ແລະ ບໍ່ຮູ້ ຫຼື ດື້ດ້ານ, ແລ້ວຜ່ານການຊ່ວຍເຫຼືອ, ການສະໜັບສະໜູນ ແລະ ການໂອ້ລົມຈາກຄົນອື່ນ, ຫຼັງຈາກທີ່ເຂົ້າໃຈຄວາມຈິງແລ້ວ, ຄຳເວົ້າຂອງພວກເຂົາກໍຈະຖືກຕ້ອງຫຼາຍຂຶ້ນ, ເຊັ່ນດຽວກັບການປະເມີນ ແລະ ທັດສະນະຂອງພວກເຂົາຕໍ່ຄົນອື່ນ ແລະ ພວກເຂົາຈະສາມາດປະຕິບັດຕໍ່ອຸປະນິໄສທີ່ເສື່ອມຊາມທີ່ຄົນອື່ນເປີດເຜີຍອອກມາ ແລະ ການກະທຳທີ່ບໍ່ຖືກຕ້ອງຂອງພວກເຂົາໄດ້ຢ່າງຖືກຕ້ອງ, ດ້ວຍເຫດນີ້ຈຶ່ງຄ່ອຍໆຫຼຸດຜ່ອນການໂຈມຕີ ແລະ ການຕັດສິນຂອງພວກເຂົາຕໍ່ຄົນອື່ນ. ແນວໃດກໍຕາມ, ຖ້າຜູ້ໃດຜູ້ໜຶ່ງດຳລົງຊີວິດຢູ່ໃນອຸປະນິໄສທີ່ເສື່ອມຊາມຂອງຕົນຢູ່ສະເໝີ, ສະແຫວງຫາໂອກາດທີ່ຈະແກ້ແຄ້ນຜູ້ໃດກໍຕາມທີ່ຂັດຫູຂັດຕາພວກເຂົາ ຫຼື ຜູ້ທີ່ເຄີຍເຮັດໃຫ້ຜິດໃຈ ຫຼື ທຳຮ້າຍພວກເຂົາມາກ່ອນ, ມີເຈດຕະນາດັ່ງກ່າວຢູ່ສະເໝີ ແລະ ບໍ່ສະແຫວງຫາຄວາມຈິງ ຫຼື ອະທິຖານຕໍ່ ຫຼື ເພິ່ງພາພຣະເຈົ້າເລີຍ, ແລ້ວພວກເຂົາກໍສາມາດໂຈມຕີຄົນອື່ນໄດ້ທຸກເວລາ ແລະ ທຸກບ່ອນ ແລະ ສິ່ງນີ້ກໍຍາກທີ່ຈະແກ້ໄຂໄດ້. ການໂຈມຕີຄົນອື່ນໂດຍບໍ່ຕັ້ງໃຈແມ່ນແກ້ໄຂໄດ້ງ່າຍ, ແຕ່ການໂຈມຕີໂດຍເຈດຕະນາ ແລະ ຕັ້ງໃຈນັ້ນແກ້ໄຂໄດ້ຍາກ. ຖ້າຄົນເຮົາໂຈມຕີ ແລະ ຕັດສິນຄົນອື່ນເປັນບາງຄັ້ງຄາວ ແລະ ໂດຍບໍ່ຕັ້ງໃຈ, ຜ່ານການທີ່ຄົນອື່ນໂອ້ລົມຄວາມຈິງເພື່ອສະໜັບສະໜູນ ແລະ ຊ່ວຍເຫຼືອພວກເຂົາ, ພວກເຂົາກໍຈະສາມາດປ່ຽນແປງແນວທາງຂອງຕົນໄດ້ ເມື່ອພວກເຂົາເຂົ້າໃຈຄວາມຈິງ. ແນວໃດກໍຕາມ, ຖ້າຜູ້ໃດຜູ້ໜຶ່ງສະແຫວງຫາທີ່ຈະແກ້ແຄ້ນ ແລະ ລະບາຍຄວາມແຄ້ນສ່ວນຕົວຢູ່ສະເໝີ, ຢາກທໍລະມານ ຫຼື ທຳລາຍຄົນອື່ນຢູ່ສະເໝີ ແລະ ພວກເຂົາໂຈມຕີຄົນອື່ນດ້ວຍເຈດຕະນາດັ່ງກ່າວ, ເຊິ່ງທຸກຄົນສາມາດຮູ້ສຶກ ແລະ ເຫັນໄດ້, ແລ້ວພຶດຕິກຳດັ່ງກ່າວກໍຈະກາຍເປັນການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກ; ມັນປະກອບເປັນການຂັດຂວາງ ແລະ ການລົບກວນໂດຍເຈດຕະນາຢ່າງສົມບູນ. ສະນັ້ນ, ການມີອຸປະນິໄສການໂຈມຕີຄົນອື່ນແບບນີ້ຈຶ່ງປ່ຽນແປງໄດ້ຍາກ.

ຕອນນີ້, ພວກເຈົ້າເຂົ້າໃຈວິທີແກ້ໄຂບັນຫາການໂຈມຕີ ແລະ ການກ່າວໂທດຄົນອື່ນແລ້ວບໍ? ມີພຽງວິທີດຽວເທົ່ານັ້ນ, ຄົນເຮົາຕ້ອງອະທິຖານຕໍ່ ແລະ ເພິ່ງພາພຣະເຈົ້າ ແລະ ຈາກນັ້ນຄວາມກຽດຊັງຂອງພວກເຂົາກໍຈະຄ່ອຍໆຫາຍໄປ. ໂດຍຫຼັກໆແລ້ວ ມີຄົນສອງປະເພດທີ່ສາມາດໂຈມຕີຄົນອື່ນ. ປະເພດໜຶ່ງແມ່ນຜູ້ທີ່ເວົ້າບໍ່ຄິດ, ຜູ້ທີ່ປາກໄວໃຈຊື່, ຜູ້ທີ່ອາດຈະເວົ້າບາງຢ່າງທີ່ທຳຮ້າຍຈິດໃຈ ເມື່ອໃດກໍຕາມທີ່ພວກເຂົາເຫັນວ່າຄົນອື່ນຂັດຫູຂັດຕາພວກເຂົາ. ແນວໃດກໍຕາມ, ສ່ວນຫຼາຍແລ້ວ ພວກເຂົາບໍ່ໄດ້ໂຈມຕີຄົນໂດຍຕັ້ງໃຈ ຫຼື ເຈດຕະນາ, ພວກເຂົາພຽງແຕ່ບໍ່ສາມາດຫ້າມຕົນເອງໄດ້, ນີ້ເປັນພຽງອຸປະນິໄສຂອງພວກເຂົາ ແລະ ພວກເຂົາກໍສ້າງການໂຈມຕີຕໍ່ຄົນອື່ນໂດຍບໍ່ໄດ້ຕັ້ງໃຈ. ຖ້າພວກເຂົາຖືກລິຮານ, ພວກເຂົາກໍສາມາດຍອມຮັບມັນໄດ້ ແລະ ດັ່ງນັ້ນ ຄົນເຫຼົ່ານີ້ຈຶ່ງບໍ່ແມ່ນຄົນຊົ່ວຮ້າຍ ແລະ ບໍ່ຈັດຢູ່ໃນກຸ່ມຄົນທີ່ຈະຖືກສະລ້າງອອກ. ແຕ່ຄົນຊົ່ວຮ້າຍບໍ່ຍອມຮັບການຖືກລິຮານ ແລະ ພວກເຂົາມັກຈະກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກ, ພວກເຂົາໂຈມຕີ, ຕັດສິນ, ທຳຮ້າຍ ແລະ ແກ້ແຄ້ນຄົນອື່ນເລື້ອຍໆ ແລະ ບໍ່ຍອມຮັບຄວາມຈິງແມ່ນແຕ່ໜ້ອຍດຽວ. ພວກເຂົາຄືຄົນຊົ່ວຮ້າຍ ແລະ ພວກເຂົາຄືຜູ້ທີ່ຄຣິສຕະຈັກຕ້ອງຈັດການ ແລະ ສະລ້າງອອກ. ເປັນຫຍັງພວກເຂົາຈຶ່ງຕ້ອງຖືກຈັດການ ແລະ ຖືກສະລ້າງອອກ? ເມື່ອຕັດສິນຈາກທຳມະຊາດ-ແກ່ນແທ້ຂອງພວກເຂົາ, ພຶດຕິກຳການໂຈມຕີຄົນອື່ນຂອງພວກເຂົາບໍ່ແມ່ນການບໍ່ຕັ້ງໃຈ, ແຕ່ເປັນການເຈດຕະນາ. ນີ້ເປັນເພາະວ່າຄົນເຫຼົ່ານີ້ມີຄວາມເປັນມະນຸດທີ່ປະສົງຮ້າຍ, ໃຜຈະມາແຕະຕ້ອງກໍບໍ່ໄດ້ ຫຼື ໃຜຈະມາຕຳໜິຕິຕຽນກໍບໍ່ໄດ້ ແລະ ຖ້າຜູ້ໃດຜູ້ໜຶ່ງເວົ້າບາງຢ່າງທີ່ບັງເອີນທຳຮ້າຍພວກເຂົາໜ້ອຍໜຶ່ງ, ພວກເຂົາກໍຈະຄິດຫາໂອກາດແກ້ແຄ້ນ ແລະ ດັ່ງນັ້ນ ຄົນປະເພດນີ້ຈຶ່ງສາມາດສ້າງການໂຈມຕີຕໍ່ຄົນອື່ນໄດ້. ນີ້ຄືຄົນປະເພດໜຶ່ງທີ່ຄຣິສຕະຈັກຕ້ອງຈັດການ ແລະ ສະລ້າງອອກ. ໃຜກໍຕາມທີ່ມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມ, ບໍ່ວ່າພວກເຂົາຈະເປັນຝ່າຍໃດ, ບໍ່ວ່າພວກເຂົາຈະໂຈມຕີແບບເປັນຝ່າຍເລີ່ມກ່ອນ ຫຼື ເປັນຝ່າຍຕັ້ງຮັບ, ຕາບໃດທີ່ພວກເຂົາມີສ່ວນຮ່ວມໃນການໂຈມຕີປະເພດນີ້, ພວກເຂົາກໍຄືຄົນຊົ່ວຮ້າຍທີ່ມີເຈດຕະນາຮ້າຍແອບແຝງ, ຜູ້ທີ່ຈະທໍລະມານຄົນອື່ນເມື່ອມີຄວາມບໍ່ພໍໃຈແມ່ນແຕ່ໜ້ອຍດຽວ. ຄົນປະເພດນີ້ກໍ່ໃຫ້ເກີດການຂັດຂວາງ ແລະ ການລົບກວນທີ່ຮ້າຍແຮງຕໍ່ຊີວິດຄຣິສຕະຈັກ. ພວກເຂົາຄືຄົນຊົ່ວຮ້າຍປະເພດໜຶ່ງພາຍໃນຄຣິສຕະຈັກ. ກໍລະນີທີ່ຮ້າຍແຮງໜ້ອຍກວ່າແມ່ນສາມາດຈັດການໄດ້ໂດຍການແຍກຄົນຜູ້ນັ້ນອອກເພື່ອການໄຕ່ຕອງ; ໃນກໍລະນີທີ່ຮ້າຍແຮງກວ່ານັ້ນ, ຄົນຜູ້ນັ້ນຕ້ອງຖືກກຳຈັດອອກ ຫຼື ຖືກຂັບໄລ່ອອກ. ນີ້ຄືຫຼັກການທີ່ຜູ້ນໍາ ແລະ ຜູ້ເຮັດວຽກຕ້ອງເຂົ້າໃຈເມື່ອເວົ້າເຖິງການຈັດການເລື່ອງນີ້.

ຜ່ານການໂອ້ລົມນີ້, ຕອນນີ້ພວກເຈົ້າເຂົ້າໃຈຄວາມໝາຍຂອງການໂຈມຕີຄົນອື່ນແລ້ວບໍ? ພວກເຈົ້າສາມາດແຍກແຍະມັນໄດ້ບໍ? ຫຼັງຈາກທີ່ເຮົາໄດ້ນິຍາມວ່າການໂຈມຕີແມ່ນຫຍັງ, ບາງຄົນກໍຄິດວ່າ, “ດ້ວຍຄຳນິຍາມທີ່ກວ້າງຂວາງຂອງການໂຈມຕີຄົນອື່ນແບບນີ້, ໃຜຈະກ້າເວົ້າໃນອະນາຄົດ? ບໍ່ມີມະນຸດຄົນໃດໃນພວກເຮົາທີ່ເຂົ້າໃຈຄວາມຈິງ, ສະນັ້ນ ພຽງແຕ່ເວົ້າອອກປາກກໍຈະສົ່ງຜົນໃຫ້ພວກເຮົາໂຈມຕີຄົນອື່ນ, ເຊິ່ງເປັນເລື່ອງທີ່ໜ້າຢ້ານ! ໃນອະນາຄົດ, ພວກເຮົາຄວນພຽງແຕ່ກິນອາຫານ ແລະ ດື່ມນໍ້າ ແລະ ມິດງຽບ, ປິດຜະນຶກປາກຂອງພວກເຮົາ ແລະ ບໍ່ເວົ້າໂດຍບໍ່ລະວັງຕັ້ງແຕ່ຕອນທີ່ພວກເຮົາຕື່ນນອນໃນຕອນເຊົ້າເພື່ອຫຼີກລ່ຽງການໂຈມຕີຄົນອື່ນ. ນັ້ນຄົງຈະດີຫຼາຍ ແລະ ວັນເວລາຂອງພວກເຮົາກໍຈະສະຫງົບສຸກຫຼາຍຂຶ້ນ”. ການຄິດແບບນີ້ຖືກຕ້ອງບໍ? ການປິດຜະນຶກປາກບໍ່ໄດ້ແກ້ໄຂບັນຫາ; ແກ່ນແທ້ຂອງບັນຫາການໂຈມຕີຄົນອື່ນແມ່ນບັນຫາຂອງຈິດໃຈຂອງຄົນເຮົາ, ມັນເກີດຈາກອຸປະນິໄສທີ່ເສື່ອມຊາມຂອງຄົນເຮົາ ແລະ ມັນບໍ່ແມ່ນບັນຫາກັບປາກຂອງຄົນເຮົາ. ສິ່ງທີ່ຄົນເວົ້າດ້ວຍປາກຂອງພວກເຂົາແມ່ນຖືກຄອບງຳໂດຍອຸປະນິໄສທີ່ເສື່ອມຊາມ ແລະ ຄວາມຄິດຂອງພວກເຂົາ. ຖ້າອຸປະນິໄສທີ່ເສື່ອມຊາມຂອງຄົນເຮົາຖືກແກ້ໄຂ ແລະ ພວກເຂົາເຂົ້າໃຈຄວາມຈິງບາງຢ່າງຢ່າງແທ້ຈິງ ແລະ ຄຳເວົ້າຂອງພວກເຂົາກໍກາຍເປັນສິ່ງທີ່ມີຫຼັກການ ແລະ ຮູ້ຈັກຂອບເຂດ, ແລ້ວບັນຫາການໂຈມຕີຄົນອື່ນຂອງພວກເຂົາກໍຈະຖືກແກ້ໄຂເປັນບາງສ່ວນ. ແນ່ນອນ, ພາຍໃນຊີວິດຄຣິສຕະຈັກ, ເພື່ອໃຫ້ຜູ້ຄົນມີຄວາມສຳພັນລະຫວ່າງບຸກຄົນທີ່ເປັນປົກກະຕິ ແລະ ບໍ່ມີສ່ວນຮ່ວມໃນການໂຈມຕີເຊິ່ງກັນແລະກັນ ຫຼື ການປະທະຄາລົມ, ມັນຈຳເປັນທີ່ພວກເຂົາຕ້ອງມາຢູ່ຕໍ່ໜ້າພຣະເຈົ້າໃນການອະທິຖານເລື້ອຍໆ, ຂໍການຊີ້ນໍາຈາກພຣະເຈົ້າ ແລະ ເພື່ອໃຫ້ພວກເຂົາສະຫງົບຢູ່ຕໍ່ໜ້າພຣະເຈົ້າດ້ວຍຫົວໃຈທີ່ເຄັ່ງສາດສະໜາ ທີ່ຫິວກະຫາຍຄວາມຊອບທຳ. ດ້ວຍວິທີນັ້ນ, ເມື່ອຜູ້ໃດຜູ້ໜຶ່ງເວົ້າບາງຢ່າງທີ່ທຳຮ້າຍເຈົ້າໂດຍບໍ່ໄດ້ຕັ້ງໃຈ, ໃຈຂອງເຈົ້າກໍສາມາດສະຫງົບຢູ່ຕໍ່ໜ້າພຣະເຈົ້າໄດ້, ເຈົ້າຈະບໍ່ຖືສາພວກເຂົາ ແລະ ເຈົ້າຈະບໍ່ຢາກຜິດຖຽງກັບຄົນຜູ້ນັ້ນ, ຍິ່ງບໍ່ຕ້ອງເວົ້າເຖິງການປົກປ້ອງ ແລະ ແກ້ຕົວໃຫ້ຕົນເອງ. ແທນທີ່ຈະເປັນແນວນັ້ນ, ເຈົ້າຈະຍອມຮັບມັນຈາກພຣະເຈົ້າ, ຂອບໃຈພຣະເຈົ້າທີ່ໃຫ້ໂອກາດທີ່ດີແກ່ເຈົ້າໃນການຮູ້ຈັກຕົນເອງ ແລະ ຂອບໃຈພຣະອົງທີ່ອະນຸຍາດໃຫ້ເຈົ້າຮັບຮູ້ວ່າເຈົ້າຍັງມີບັນຫາດັ່ງກ່າວຜ່ານຄຳເວົ້າຂອງຄົນອື່ນ. ນີ້ຄືໂອກາດທີ່ດີສຳລັບເຈົ້າທີ່ຈະຮູ້ຈັກຕົນເອງ, ມັນຄືພຣະຄຸນຂອງພຣະເຈົ້າ ແລະ ເຈົ້າຄວນຍອມຮັບມັນຈາກພຣະເຈົ້າ. ເຈົ້າບໍ່ຄວນມີຄວາມແຄ້ນໃຈຕໍ່ຄົນທີ່ທຳຮ້າຍເຈົ້າ, ທັງບໍ່ຄວນຮູ້ສຶກລັງກຽດ ແລະ ກຽດຊັງຕໍ່ຄົນທີ່ບັງເອີນຍົກເອົາຄວາມຜິດພາດຂອງເຈົ້າຂຶ້ນມາ ຫຼື ເປີດໂປງຂໍ້ບົກຜ່ອງຂອງເຈົ້າ, ທັງການຫຼີກລ່ຽງພວກເຂົາໂດຍຕັ້ງໃຈ ຫຼື ບໍ່ຕັ້ງໃຈ ຫຼື ການໃຊ້ວິທີການຕ່າງໆນາໆເພື່ອແກ້ແຄ້ນພວກເຂົາ. ບໍ່ມີວິທີການໃດໆເຫຼົ່ານີ້ທີ່ເປັນທີ່ພໍພຣະໄທພຣະເຈົ້າ. ຈົ່ງມາຢູ່ຕໍ່ໜ້າພຣະເຈົ້າເພື່ອອະທິຖານເລື້ອຍໆ ແລະ ຫຼັງຈາກທີ່ໃຈຂອງເຈົ້າສະຫງົບລົງແລ້ວ, ເຈົ້າກໍຈະສາມາດປະຕິບັດຕໍ່ມັນໄດ້ຢ່າງຖືກຕ້ອງເມື່ອຄົນອື່ນທຳຮ້າຍເຈົ້າໂດຍບໍ່ຕັ້ງໃຈ, ເຈົ້າຈະສາມາດສະແດງຄວາມອົດກັ້ນ ແລະ ຄວາມອົດທົນຕໍ່ພວກເຂົາ. ຖ້າຜູ້ໃດຜູ້ໜຶ່ງທຳຮ້າຍເຈົ້າໂດຍຕັ້ງໃຈ, ເຈົ້າຄວນເຮັດແນວໃດ? ເຈົ້າຈະຮັບມືກັບມັນແນວໃດ, ເຈົ້າຈະຜິດຖຽງກັບພວກເຂົາດ້ວຍຄວາມຫົວຮ້ອນ ຫຼື ເຈົ້າຈະສະຫງົບຕົນເອງຢູ່ຕໍ່ໜ້າພຣະເຈົ້າ ແລະ ສະແຫວງຫາຄວາມຈິງ? ແນ່ນອນ, ໂດຍບໍ່ຕ້ອງໃຫ້ເຮົາບອກ, ພວກເຈົ້າທຸກຄົນກໍຮູ້ຢ່າງແຈ່ມແຈ້ງວ່າທາງເຂົ້າໃດແມ່ນທາງເລືອກທີ່ຖືກຕ້ອງ.

ມັນເປັນການຍາກຫຼາຍທີ່ຈະຫຼີກລ່ຽງການໂຈມຕີເຊິ່ງກັນແລະກັນ ແລະ ການປະທະຄາລົມໃນຊີວິດຄຣິສຕະຈັກ ໂດຍການເພິ່ງພາກຳລັງຂອງມະນຸດ, ການຄວບຄຸມຕົນເອງຂອງມະນຸດ ແລະ ຄວາມອົດທົນຂອງມະນຸດ. ບໍ່ວ່າຄວາມເປັນມະນຸດຂອງເຈົ້າຈະດີສໍ່າໃດ, ເຈົ້າຈະອ່ອນໂຍນ ແລະ ໃຈດີສໍ່າໃດ ຫຼື ໃຈກວ້າງຂວາງສໍ່າໃດ, ມັນກໍເປັນສິ່ງທີ່ຫຼີກລ່ຽງບໍ່ໄດ້ທີ່ເຈົ້າຈະພົບພໍ້ກັບຄົນ ຫຼື ສິ່ງຕ່າງໆທີ່ທຳຮ້າຍສັກສີ, ຄວາມຊື່ສັດຂອງເຈົ້າ ແລະ ອື່ນໆ. ເຈົ້າຄວນມີຫຼັກການໃນໃຈຂອງເຈົ້າວ່າຈະຈັດການ ແລະ ປະຕິບັດຕໍ່ບັນຫາປະເພດນີ້ແນວໃດ. ຖ້າເຈົ້າຮັບມືກັບບັນຫາເຫຼົ່ານີ້ດ້ວຍຄວາມຫົວຮ້ອນ, ມັນກໍງ່າຍຫຼາຍ: ພວກເຂົາສາບແຊ່ງເຈົ້າ ແລະ ເຈົ້າກໍສາບແຊ່ງພວກເຂົາ, ພວກເຂົາໂຈມຕີເຈົ້າ ແລະ ເຈົ້າກໍໂຈມຕີພວກເຂົາ, ແຂ້ວຕໍ່ແຂ້ວ, ຕາຕໍ່ຕາ, ຕອບໂຕ້ຄືນທຸກຢ່າງທີ່ພວກເຂົາໂຍນໃສ່ເຈົ້າດ້ວຍວິທີການດຽວກັນ ແລະ ເຈົ້າກໍປົກປ້ອງສັກສີ, ຄວາມຊື່ສັດ ແລະ ໜ້າຕາຂອງເຈົ້າ. ສິ່ງນີ້ບັນລຸໄດ້ງ່າຍຫຼາຍ. ແນວໃດກໍຕາມ, ເຈົ້າຄວນຊັ່ງຊາເບິ່ງໃນໃຈຂອງເຈົ້າວ່າວິທີການນີ້ສົມຄວນເຮັດ ຫຼື ບໍ່, ວ່າມັນເປັນປະໂຫຍດທັງຕໍ່ເຈົ້າ ແລະ ຄົນອື່ນ ຫຼື ບໍ່ ແລະ ວ່າມັນເປັນທີ່ພໍພຣະໄທພຣະເຈົ້າ ຫຼື ບໍ່. ເລື້ອຍຄັ້ງ, ເມື່ອຜູ້ຄົນຍັງບໍ່ທັນເຂົ້າໃຈແກ່ນແທ້ຂອງບັນຫານີ້, ຄວາມຄິດທຳອິດຂອງພວກເຂົາກໍຄື, “ລາວບໍ່ສະແດງຄວາມເມດຕາຕໍ່ຂ້ອຍ, ແລ້ວເປັນຫຍັງຂ້ອຍຈຶ່ງຕ້ອງສະແດງຄວາມເມດຕາຕໍ່ລາວ? ລາວບໍ່ສະແດງຄວາມຮັກຕໍ່ຂ້ອຍ, ແລ້ວເປັນຫຍັງຂ້ອຍຈຶ່ງຕ້ອງປະຕິບັດຕໍ່ລາວດ້ວຍຄວາມຮັກ? ລາວບໍ່ມີຄວາມອົດທົນຕໍ່ຂ້ອຍ ແລະ ບໍ່ຊ່ວຍເຫຼືອຂ້ອຍ, ແລ້ວເປັນຫຍັງຂ້ອຍຈຶ່ງຕ້ອງອົດທົນຕໍ່ລາວ ຫຼື ຊ່ວຍເຫຼືອລາວ? ລາວບໍ່ໃຈດີຕໍ່ຂ້ອຍ, ສະນັ້ນ ຂ້ອຍກໍຈະເຮັດບໍ່ດີຕໍ່ລາວ. ເປັນຫຍັງຂ້ອຍຈຶ່ງບໍ່ສາມາດຕອບໂຕ້ແບບແຂ້ວຕໍ່ແຂ້ວ, ຕາຕໍ່ຕາໄດ້?” ສິ່ງເຫຼົ່ານີ້ຄືຄວາມຄິດທຳອິດທີ່ເຂົ້າມາໃນຈິດໃຈຂອງຜູ້ຄົນ. ແຕ່ເມື່ອເຈົ້າກະທຳແບບນັ້ນແທ້ໆ, ເຈົ້າຮູ້ສຶກສະຫງົບພາຍໃນ ຫຼື ບໍ່ສະບາຍໃຈ ແລະ ເຈັບປວດ? ເມື່ອເຈົ້າເລືອກແບບນີ້ແທ້ໆ, ເຈົ້າໄດ້ຮັບຫຍັງ? ເຈົ້າໄດ້ຫຍັງມາ? ຫຼາຍຄົນໄດ້ມີປະສົບການວ່າເມື່ອພວກເຂົາກະທຳແບບນີ້ແທ້ໆ, ພວກເຂົາກໍຮູ້ສຶກບໍ່ສະບາຍໃຈພາຍໃນ. ແນ່ນອນ, ສຳລັບຄົນສ່ວນໃຫຍ່, ມັນບໍ່ແມ່ນເລື່ອງຂອງຄວາມຮູ້ສຶກຜິດໃນໃຈ, ຍິ່ງບໍ່ແມ່ນຄວາມບໍ່ສະບາຍໃຈທີ່ເກີດຈາກຄວາມຮູ້ສຶກວ່າພວກເຂົາເປັນໜີ້ພຣະເຈົ້າ; ຜູ້ຄົນບໍ່ມີຄວາມເຕີບໂຕປະເພດນັ້ນ. ແມ່ນຫຍັງທີ່ເຮັດໃຫ້ເກີດຄວາມບໍ່ສະບາຍໃຈນີ້ໃນພວກເຂົາ? ມັນເກີດຈາກຄວາມກຽດຊັງຂອງຜູ້ຄົນ, ການທ້າທາຍຕໍ່ສັກສີ ແລະ ຄວາມຊື່ສັດຂອງພວກເຂົາເມື່ອພວກເຂົາຖືກດູຖູກ, ພ້ອມທັງຄວາມເຈັບປວດທີ່ພວກເຂົາຮູ້ສຶກ ແລະ ການລະເບີດຄວາມໂກດແຄ້ນ, ຄວາມກຽດຊັງ, ການຕໍ່ຕ້ານ ແລະ ຄວາມຄຽດແຄ້ນທີ່ເກີດຂຶ້ນໃນໃຈຂອງພວກເຂົາຫຼັງຈາກທີ່ຖືກຍຸແຍ່ດ້ວຍຄຳເວົ້າ, ທັງໝົດນີ້ເຮັດໃຫ້ຜູ້ຄົນຮູ້ສຶກບໍ່ສະບາຍໃຈ. ຜົນສະທ້ອນຂອງຄວາມບໍ່ສະບາຍໃຈນີ້ແມ່ນຫຍັງ? ທັນທີຫຼັງຈາກທີ່ຮູ້ສຶກມັນ, ເຈົ້າກໍຈະເລີ່ມໄຕ່ຕອງວ່າຈະໃຊ້ຄຳເວົ້າເພື່ອຈັດການກັບຄົນຜູ້ນັ້ນແນວໃດ, ຈະໃຊ້ວິທີການທີ່ຖືກຕ້ອງຕາມກົດໝາຍ ແລະ ສົມເຫດສົມຜົນເພື່ອທຳລາຍພວກເຂົາແນວໃດ, ເພື່ອສະແດງໃຫ້ພວກເຂົາເຫັນວ່າເຈົ້າມີສັກສີ ແລະ ຄວາມຊື່ສັດ ແລະ ບໍ່ແມ່ນຄົນທີ່ຈະຂົ່ມເຫັງໄດ້ງ່າຍ. ເມື່ອເຈົ້າຮູ້ສຶກບໍ່ສະບາຍໃຈ, ເມື່ອເຈົ້າເກີດຄວາມກຽດຊັງ, ສິ່ງທີ່ເຈົ້າຄິດບໍ່ແມ່ນການສະແດງຄວາມອົດທົນ ແລະ ຄວາມອົດກັ້ນຕໍ່ຄົນຜູ້ນັ້ນ ຫຼື ການປະຕິບັດຕໍ່ພວກເຂົາຢ່າງຖືກຕ້ອງ ຫຼື ສິ່ງທີ່ເປັນບວກອື່ນໆ, ແຕ່ແທນທີ່ຈະເປັນແນວນັ້ນ ພັດແມ່ນສິ່ງທີ່ເປັນລົບທັງໝົດ, ເຊັ່ນ: ຄວາມອິດສາ, ຄວາມລັງກຽດ, ຄວາມກຽດຊັງ, ຄວາມເປັນປໍລະປັກ, ຄວາມບໍ່ມັກຢ່າງແຮງ ແລະ ການກ່າວໂທດ, ຈົນເຖິງຂັ້ນທີ່ເຈົ້າສາບແຊ່ງພວກເຂົານັບຄັ້ງບໍ່ຖ້ວນໃນໃຈຂອງເຈົ້າ ແລະ ບໍ່ວ່າຈະເປັນເວລາໃດ, ແມ່ນແຕ່ໃນຂະນະທີ່ເຈົ້າກຳລັງກິນເຂົ້າ ຫຼື ນອນຫຼັບ, ເຈົ້າກໍຄິດກ່ຽວກັບວິທີແກ້ແຄ້ນພວກເຂົາ, ແລະ ຈິນຕະນາການວ່າເຈົ້າຈະຈັດການກັບພວກເຂົາ ແລະ ຮັບມືກັບສະຖານະການດັ່ງກ່າວແນວໃດ ຖ້າພວກເຂົາໂຈມຕີ ຫຼື ກ່າວໂທດເຈົ້າ ແລະ ອື່ນໆ. ເຈົ້າໃຊ້ເວລາໝົດມື້ໄຕ່ຕອງວ່າຈະໂຄ່ນລົ້ມອີກຝ່າຍໜຶ່ງແນວໃດ, ຈະລະບາຍຄວາມແຄ້ນໃຈ ແລະ ຄວາມກຽດຊັງຂອງເຈົ້າແນວໃດ ແລະ ເຮັດໃຫ້ອີກຝ່າຍໜຶ່ງຍອມຈຳນົນຕໍ່ເຈົ້າ ແລະ ຢ້ານເຈົ້າ ແລະ ບໍ່ກ້າຍຸແຍ່ເຈົ້າອີກ. ເຈົ້າຍັງມັກຄິດກ່ຽວກັບວິທີສອນບົດຮຽນໃຫ້ຄົນອື່ນ, ເພື່ອໃຫ້ພວກເຂົາຮູ້ວ່າເຈົ້າມີອຳນາດສ່ຳໃດ. ເມື່ອຄວາມຄິດດັ່ງກ່າວເກີດຂຶ້ນ ແລະ ເມື່ອສະຖານະການທີ່ຈິນຕະນາການຂຶ້ນມາປາກົດຊໍ້າແລ້ວຊໍ້າອີກໃນໃຈຂອງເຈົ້າ, ການລົບກວນ ແລະ ຜົນສະທ້ອນທີ່ພວກມັນກໍ່ໃຫ້ເກີດຕໍ່ເຈົ້ານັ້ນແມ່ນເກີນກວ່າທີ່ຈະວັດແທກໄດ້. ເມື່ອເຈົ້າຕົກຢູ່ໃນສະພາວະຂອງການມີສ່ວນຮ່ວມໃນການປະທະຄາລົມ ແລະ ການໂຈມຕີເຊິ່ງກັນແລະກັນ, ຜົນສະທ້ອນແມ່ນຫຍັງ? ມັນງ່າຍບໍທີ່ຈະສະຫງົບຢູ່ຕໍ່ໜ້າພຣະເຈົ້າໃນຕອນນັ້ນ? ມັນບໍ່ໄດ້ເປັນການຖ່ວງດຶງທາງເຂົ້າຂອງຊີວິດຂອງເຈົ້າບໍ? (ແມ່ນແລ້ວ.) ນີ້ຄືຜົນກະທົບຕໍ່ຄົນເຮົາຈາກການເລືອກວິທີທີ່ຜິດໃນການຈັດການເລື່ອງຕ່າງໆ. ຖ້າເຈົ້າເລືອກເສັ້ນທາງທີ່ຖືກຕ້ອງ, ເມື່ອຜູ້ໃດຜູ້ໜຶ່ງເວົ້າໃນລັກສະນະທີ່ທຳຮ້າຍພາບພົດ ຫຼື ໜ້າຕາຂອງເຈົ້າ ຫຼື ດູຖູກຄວາມຊື່ສັດ ແລະ ສັກສີຂອງເຈົ້າ, ເຈົ້າກໍສາມາດເລືອກທີ່ຈະອົດກັ້ນ. ເຈົ້າຈະບໍ່ມີສ່ວນຮ່ວມໃນການຜິດຖຽງກັບພວກເຂົາໂດຍໃຊ້ຄຳເວົ້າປະເພດໃດໆ ຫຼື ແກ້ຕົວໃຫ້ຕົນເອງໂດຍເຈດຕະນາ ແລະ ໂຕ້ແຍ້ງ ແລະ ໂຈມຕີອີກຝ່າຍໜຶ່ງ, ເຊິ່ງກໍ່ໃຫ້ເກີດຄວາມກຽດຊັງໃນຕົວເຈົ້າເອງ. ແກ່ນແທ້ ແລະ ຄວາມສຳຄັນຂອງການອົດກັ້ນແມ່ນຫຍັງ? ເຈົ້າເວົ້າວ່າ, “ບາງສິ່ງທີ່ລາວເວົ້າບໍ່ສອດຄ່ອງກັບຄວາມເປັນຈິງ, ແຕ່ທຸກຄົນກໍເປັນແບບນັ້ນກ່ອນທີ່ພວກເຂົາຈະເຂົ້າໃຈຄວາມຈິງ ແລະ ບັນລຸຄວາມລອດພົ້ນ ແລະ ຂ້ອຍກໍເຄີຍເປັນແບບນີ້ຄືກັນ. ຕອນນີ້ຂ້ອຍເຂົ້າໃຈຄວາມຈິງແລ້ວ, ຂ້ອຍບໍ່ໄດ້ເດີນຕາມເສັ້ນທາງຂອງຜູ້ບໍ່ມີຄວາມເຊື່ອໃນການຜິດຖຽງກັນກ່ຽວກັບຄວາມຖືກຜິດ ຫຼື ການມີສ່ວນຮ່ວມໃນປັດຊະຍາຂອງການຕໍ່ສູ້, ຂ້ອຍເລືອກຄວາມອົດກັ້ນ ແລະ ການປະຕິບັດຕໍ່ຄົນອື່ນດ້ວຍຄວາມຮັກ. ບາງສິ່ງທີ່ລາວເວົ້າບໍ່ສອດຄ່ອງກັບຄວາມເປັນຈິງ, ແຕ່ຂ້ອຍບໍ່ໃສ່ໃຈພວກມັນ. ຂ້ອຍຍອມຮັບສິ່ງທີ່ຂ້ອຍສາມາດຮັບຮູ້ ແລະ ຢັ່ງຮູ້ໄດ້. ຂ້ອຍຍອມຮັບມັນຈາກພຣະເຈົ້າ ແລະ ນຳມັນມາຢູ່ຕໍ່ໜ້າພຣະເຈົ້າໃນການອະທິຖານ, ຂໍໃຫ້ພຣະອົງຈັດສະຖານະການທີ່ເປີດເຜີຍອຸປະນິໄສທີ່ເສື່ອມຊາມຂອງຂ້ອຍ, ອະນຸຍາດໃຫ້ຂ້ອຍຮູ້ຈັກແກ່ນແທ້ຂອງອຸປະນິໄສທີ່ເສື່ອມຊາມເຫຼົ່ານີ້ ແລະ ມີໂອກາດທີ່ຈະເລີ່ມຈັດການກັບບັນຫາເຫຼົ່ານີ້, ຄ່ອຍໆເອົາຊະນະພວກມັນ ແລະ ເຂົ້າສູ່ຄວາມຈິງຄວາມເປັນຈິງ. ສ່ວນວ່າໃຜທຳຮ້າຍຂ້ອຍດ້ວຍຄຳເວົ້າຂອງພວກເຂົາ ແລະ ວ່າສິ່ງທີ່ພວກເຂົາເວົ້າຖືກຕ້ອງ ຫຼື ບໍ່ ຫຼື ວ່າເຈດຕະນາຂອງພວກເຂົາແມ່ນຫຍັງ, ໃນດ້ານໜຶ່ງ, ຂ້ອຍກໍປະຕິບັດການແຍກແຍະມັນ ແລະ ໃນອີກດ້ານໜຶ່ງ, ຂ້ອຍກໍອົດທົນຕໍ່ພວກເຂົາ”. ຖ້າຄົນຜູ້ນີ້ເປັນຜູ້ທີ່ຍອມຮັບຄວາມຈິງ, ເຈົ້າກໍສາມາດນັ່ງລົງ ແລະ ໂອ້ລົມກັບພວກເຂົາຢ່າງສະຫງົບ. ຖ້າພວກເຂົາບໍ່ແມ່ນຜູ້ຍອມຮັບຄວາມຈິງ, ຖ້າພວກເຂົາເປັນຄົນຊົ່ວຮ້າຍ, ແລ້ວກໍຢ່າໃສ່ໃຈພວກເຂົາ. ຈົ່ງລໍຖ້າຈົນກວ່າພວກເຂົາຈະສະແດງທາດແທ້ອອກມາຢ່າງພຽງພໍ ແລະ ອ້າຍເອື້ອຍນ້ອງທຸກຄົນກໍແຍກແຍະພວກເຂົາໄດ້ຢ່າງຖີ່ຖ້ວນ ແລະ ເຈົ້າກໍເຊັ່ນກັນ ແລະ ຜູ້ນໍາ ແລະ ຜູ້ເຮັດວຽກກຳລັງຈະກຳຈັດພວກເຂົາອອກ ແລະ ຈັດການກັບພວກເຂົາ, ນັ້ນຄືເວລາທີ່ພຣະເຈົ້າຈະຈັດການກັບພວກເຂົາ ແລະ ແນ່ນອນ, ເຈົ້າກໍຈະຮູ້ສຶກປິຕິຍິນດີເຊັ່ນກັນ. ແນວໃດກໍຕາມ, ເສັ້ນທາງທີ່ເຈົ້າຄວນເລືອກນັ້ນບໍ່ແມ່ນການມີສ່ວນຮ່ວມໃນການປະທະຄາລົມກັບຄົນຊົ່ວຮ້າຍ ຫຼື ຜິດຖຽງກັບພວກເຂົາ ແລະ ພະຍາຍາມແກ້ຕົວໃຫ້ຕົນເອງເລີຍ. ແທນທີ່ຈະເປັນແນວນັ້ນ, ມັນຄືການປະຕິບັດຕາມຫຼັກການຄວາມຈິງ ເມື່ອໃດກໍຕາມທີ່ມີສິ່ງໃດໜຶ່ງເກີດຂຶ້ນ. ບໍ່ວ່າຈະເປັນການຈັດການກັບຄົນທີ່ທຳຮ້າຍເຈົ້າ ຫຼື ຜູ້ທີ່ບໍ່ໄດ້ທຳຮ້າຍ ແລະ ເປັນປະໂຫຍດຕໍ່ເຈົ້າ, ຫຼັກການຂອງການປະຕິບັດກໍຄວນຈະຄືກັນ. ເມື່ອເຈົ້າເລືອກເສັ້ນທາງນີ້, ຈະມີຄວາມກຽດຊັງໃດໆໃນໃຈຂອງເຈົ້າບໍ? ອາດຈະມີຄວາມບໍ່ສະບາຍໃຈເລັກນ້ອຍ. ໃຜຈະບໍ່ຮູ້ສຶກບໍ່ສະບາຍໃຈເມື່ອສັກສີຂອງພວກເຂົາຖືກທຳຮ້າຍ? ຖ້າຜູ້ໃດຜູ້ໜຶ່ງອ້າງວ່າບໍ່ຮູ້ສຶກບໍ່ສະບາຍໃຈ, ນັ້ນກໍຄືຄຳຕົວະ, ມັນຄືການຫຼອກລວງ, ແຕ່ເຈົ້າສາມາດອົດທົນ ແລະ ທົນທຸກກັບຄວາມຍາກລຳບາກນີ້ໄດ້ເພື່ອເຫັນແກ່ການປະຕິບັດຄວາມຈິງ. ເມື່ອເຈົ້າເລືອກເສັ້ນທາງນີ້, ເຈົ້າຈະມີຈິດສຳນຶກທີ່ຊັດເຈນເມື່ອເຈົ້າມາຢູ່ຕໍ່ໜ້າພຣະເຈົ້າອີກຄັ້ງ. ເປັນຫຍັງເຈົ້າຈຶ່ງມີຈິດສຳນຶກທີ່ຊັດເຈນ? ເພາະເຈົ້າຈະຮູ້ຢ່າງແຈ່ມແຈ້ງວ່າຄຳເວົ້າຂອງເຈົ້າບໍ່ໄດ້ເກີດຈາກຄວາມຫົວຮ້ອນ, ວ່າເຈົ້າບໍ່ໄດ້ມີສ່ວນຮ່ວມໃນການຜິດຖຽງກັບຄົນອື່ນຈົນໜ້າແດງເພື່ອເຫັນແກ່ຄວາມປາຖະໜາທີ່ເຫັນແກ່ຕົວຂອງເຈົ້າເອງ ແລະ ວ່າໂດຍອີງໃສ່ພື້ນຖານຂອງການຢັ່ງຮູ້ຄວາມຈິງ, ແທນທີ່ຈະເປັນແນວນັ້ນ ເຈົ້າພັດຕິດຕາມຫົນທາງຂອງພຣະເຈົ້າ ແລະ ເດີນຕາມເສັ້ນທາງຂອງເຈົ້າເອງ. ເຈົ້າຈະແຈ່ມແຈ້ງຢ່າງທີ່ສຸດໃນໃຈຂອງເຈົ້າວ່າເສັ້ນທາງທີ່ເຈົ້າໄດ້ເລືອກນັ້ນຖືກຊີ້ນໍາໂດຍພຣະເຈົ້າ, ຖືກຮຽກຮ້ອງໂດຍພຣະເຈົ້າ ແລະ ດັ່ງນັ້ນ ເຈົ້າຈຶ່ງຈະຮູ້ສຶກສະຫງົບເປັນພິເສດພາຍໃນ. ເມື່ອເຈົ້າມີຄວາມສະຫງົບດັ່ງກ່າວ, ຄວາມກຽດຊັງ ແລະ ຄວາມແຄ້ນສ່ວນຕົວລະຫວ່າງເຈົ້າ ແລະ ຄົນອື່ນຈະລົບກວນເຈົ້າບໍ? (ບໍ່.) ເມື່ອເຈົ້າປ່ອຍວາງຢ່າງແທ້ຈິງ ແລະ ເຕັມໃຈເລືອກເສັ້ນທາງທີ່ເປັນບວກ, ໃຈຂອງເຈົ້າກໍຈະສະຫງົບ ແລະ ຢູ່ເຢັນເປັນສຸກ. ເຈົ້າຈະບໍ່ຖືກລົບກວນໂດຍຄວາມແຄ້ນໃຈ, ຄວາມກຽດຊັງ ແລະ ແນວຄິດ ແລະ ແຜນການແກ້ແຄ້ນທີ່ເກີດຈາກຄວາມກຽດຊັງນັ້ນອີກຕໍ່ໄປ, ໃນທ່າມກາງສິ່ງອື່ນໆທີ່ເປັນຂອງຄວາມຫົວຮ້ອນ. ເສັ້ນທາງທີ່ເຈົ້າໄດ້ເລືອກຈະນຳຄວາມສະຫງົບສຸກ ແລະ ຫົວໃຈທີ່ສະຫງົບມາໃຫ້ເຈົ້າ ແລະ ສິ່ງຕ່າງໆທີ່ເປັນຂອງຄວາມຫົວຮ້ອນກໍຈະບໍ່ສາມາດລົບກວນເຈົ້າໄດ້ອີກຕໍ່ໄປ. ເມື່ອພວກມັນບໍ່ສາມາດລົບກວນເຈົ້າໄດ້ອີກຕໍ່ໄປ, ເຈົ້າຈະຍັງຄິດຫາວິທີໂຈມຕີຜູ້ທີ່ທຳຮ້າຍເຈົ້າດ້ວຍຄຳເວົ້າຂອງພວກເຂົາ ຫຼື ມີສ່ວນຮ່ວມໃນການປະທະຄາລົມກັບພວກເຂົາຢູ່ບໍ? ເຈົ້າຈະບໍ່ຄິດ. ແນ່ນອນ, ບາງຄັ້ງຄາວ ຄວາມຫົວຮ້ອນ, ຄວາມຫຸນຫັນ ແລະ ຄວາມແຄ້ນໃຈຂອງເຈົ້າຈະຖືກກະຕຸ້ນຂຶ້ນມາຍ້ອນຄວາມເຕີບໂຕທີ່ຍັງນ້ອຍຂອງເຈົ້າ ຫຼື ຍ້ອນສະພາບການພິເສດບາງຢ່າງ. ແນວໃດກໍຕາມ, ຄວາມຕັ້ງໃຈ, ຄວາມຕັດສິນໃຈ ແລະ ເຈດຈຳນົງຂອງເຈົ້າທີ່ຈະປະຕິບັດຄວາມຈິງຈະປ້ອງກັນບໍ່ໃຫ້ສິ່ງເຫຼົ່ານີ້ລົບກວນໃຈຂອງເຈົ້າ. ນັ້ນກໍຄື, ສິ່ງເຫຼົ່ານີ້ບໍ່ສາມາດລົບກວນເຈົ້າໄດ້. ເຈົ້າອາດຈະຍັງມີການລະເບີດຂອງຄວາມຫົວຮ້ອນ, ເຊັ່ນ: ການຄິດວ່າ, “ລາວກຳລັງສ້າງຄວາມລຳບາກໃຫ້ຂ້ອຍຢູ່ຕະຫຼອດ. ຂ້ອຍຄວນຈະລົມກັບລາວໃຫ້ມັນຮູ້ເລື່ອງໃນມື້ໃດມື້ໜຶ່ງ ແລະ ຖາມລາວວ່າເປັນຫຍັງລາວຈຶ່ງຕັ້ງເປົ້າໃສ່ຂ້ອຍຢູ່ສະເໝີ ແລະ ສ້າງຄວາມລຳບາກໃຫ້ຂ້ອຍຢູ່ສະເໝີ. ຂ້ອຍຄວນຖາມລາວວ່າເປັນຫຍັງລາວຈຶ່ງດູຖູກຂ້ອຍ ແລະ ໝິ່ນປະໝາດຂ້ອຍຢູ່ສະເໝີ”. ເຈົ້າອາດຈະມີຄວາມຄິດປະເພດນີ້ໃນບາງຄັ້ງ. ແນວໃດກໍຕາມ, ຫຼັງຈາກທີ່ຄິດຕື່ມອີກໜ້ອຍໜຶ່ງ, ເຈົ້າກໍຈະຮູ້ວ່າມັນຜິດ ແລະ ການກະທຳແບບນັ້ນຈະບໍ່ເປັນທີ່ພໍພຣະໄທພຣະເຈົ້າ. ເມື່ອຄວາມຄິດດັ່ງກ່າວເກີດຂຶ້ນ, ເຈົ້າກໍຈະກັບຄືນມາຢູ່ຕໍ່ໜ້າພຣະເຈົ້າຢ່າງໄວວາເພື່ອປ່ຽນແປງສະພາວະນີ້, ສະນັ້ນ ຄວາມຄິດທີ່ຜິດພາດເຫຼົ່ານີ້ຈະບໍ່ຄອບງຳເຈົ້າ. ດ້ວຍເຫດນັ້ນ, ສິ່ງທີ່ເປັນບວກບາງຢ່າງກໍຈະເລີ່ມເກີດຂຶ້ນພາຍໃນຕົວເຈົ້າ, ເຊັ່ນ: ການຮູ້ຈັກຕົນເອງ, ພ້ອມທັງຄວາມຮູ້ແຈ້ງ ແລະ ການໃຫ້ແສງເຍືອງທາງບາງຢ່າງທີ່ພຣະເຈົ້າໃຫ້ແກ່ເຈົ້າ, ເຊິ່ງຈະເຮັດໃຫ້ເຈົ້າສາມາດແຍກແຍະຜູ້ຄົນ ແລະ ເບິ່ງທະລຸເລື່ອງຕ່າງໆໄດ້ ແລະ ສິ່ງທີ່ເປັນບວກເຫຼົ່ານີ້ຈະເຮັດໃຫ້ເຈົ້າເຂົ້າໃຈ ແລະ ເຂົ້າສູ່ຄວາມຈິງຄວາມເປັນຈິງຫຼາຍຂຶ້ນໂດຍທີ່ເຈົ້າບໍ່ຮູ້ຕົວ. ໃນຈຸດນີ້, ຄວາມຕ້ານທານຂອງເຈົ້າ, ນັ້ນກໍຄື “ພູມຕ້ານທານ” ທີ່ປ້ອງກັນຄວາມກຽດຊັງ, ຄວາມປາຖະໜາທີ່ເຫັນແກ່ຕົວ ແລະ ຄວາມຫົວຮ້ອນ, ກໍຈະນັບມື້ນັບເຂັ້ມແຂງຂຶ້ນ ແລະ ຄວາມເຕີບໂຕຂອງເຈົ້າກໍຈະນັບມື້ນັບໃຫຍ່ຂຶ້ນ. ສິ່ງຕ່າງໆທີ່ເປັນຂອງຄວາມຫົວຮ້ອນກໍຈະບໍ່ສາມາດຄວບຄຸມເຈົ້າໄດ້ອີກຕໍ່ໄປ. ເຖິງແມ່ນວ່າເຈົ້າອາດຈະມີຄວາມຄິດ, ແນວຄິດ ແລະ ຄວາມກະຕຸ້ນທີ່ບໍ່ຖືກຕ້ອງເປັນບາງຄັ້ງຄາວ, ສິ່ງເຫຼົ່ານີ້ກໍຈະຫາຍໄປຢ່າງໄວວາ, ພວກມັນຈະຖືກກຳຈັດ ແລະ ລົບລ້າງໂດຍຄວາມຕ້ານທານ ແລະ ຄວາມເຕີບໂຕຂອງເຈົ້າ. ໃນເວລານີ້, ສິ່ງທີ່ເປັນບວກ, ຄວາມເປັນຈິງຂອງຄວາມຈິງ ແລະ ພຣະທຳຂອງພຣະເຈົ້າຈະຄອບງຳພາຍໃນຕົວເຈົ້າ. ເມື່ອສິ່ງທີ່ເປັນບວກເຫຼົ່ານີ້ຄອບງຳ, ເຈົ້າກໍຈະບໍ່ໄດ້ຮັບອິດທິພົນຈາກບຸກຄົນ, ເຫດການ ແລະ ສິ່ງຕ່າງໆພາຍນອກອີກຕໍ່ໄປ. ຄວາມເຕີບໂຕຂອງເຈົ້າຈະໃຫຍ່ຂຶ້ນ, ສະພາວະຂອງເຈົ້າຈະກາຍເປັນປົກກະຕິນັບມື້ນັບຫຼາຍຂຶ້ນ ແລະ ເຈົ້າຈະບໍ່ດຳລົງຊີວິດໂດຍອຸປະນິໄສທີ່ເສື່ອມຊາມ ແລະ ພັດທະນາໄປໃນທິດທາງຂອງວົງຈອນທີ່ຊົ່ວຮ້າຍອີກຕໍ່ໄປ ແລະ ດ້ວຍວິທີນີ້, ຄວາມເຕີບໂຕຂອງເຈົ້າກໍຈະເຕີບໃຫຍ່ຂຶ້ນຢ່າງຕໍ່ເນື່ອງ.

ເມື່ອເຈົ້າຢູ່ໃນຄຣິສຕະຈັກ ຫຼື ທ່າມກາງກຸ່ມຄົນ, ມັນເປັນປະໂຫຍດຖ້າເຈົ້າສາມາດເລືອກທີ່ຈະອົດກັ້ນ ແລະ ອົດທົນ ແລະ ເລືອກເສັ້ນທາງປະຕິບັດທີ່ຖືກຕ້ອງ ເມື່ອເຈົ້າພົບພໍ້ກັບການໂຈມຕີສ່ວນບຸກຄົນທີ່ທຳຮ້າຍສັກສີ ແລະ ຄວາມຊື່ສັດຂອງເຈົ້າ. ເຈົ້າອາດຈະບໍ່ເຫັນຜົນປະໂຫຍດນີ້, ແຕ່ເມື່ອເຈົ້າປະສົບກັບເຫດການປະເພດນີ້, ເຈົ້າຈະຄົ້ນພົບໂດຍບໍ່ຮູ້ຕົວວ່າຂໍ້ກຳນົດຂອງພຣະເຈົ້າສຳລັບມະນຸດ ແລະ ເສັ້ນທາງທີ່ພຣະອົງຈັດຕຽມໃຫ້ພວກເຂົານັ້ນຄືເສັ້ນທາງແຫ່ງຄວາມສະຫວ່າງ ແລະ ເປັນເສັ້ນທາງທີ່ແທ້ຈິງ ແລະ ມີຊີວິດ, ວ່າມັນເຮັດໃຫ້ຜູ້ຄົນສາມາດໄດ້ຮັບຄວາມຈິງ ແລະ ເປັນປະໂຫຍດຕໍ່ຜູ້ຄົນ ແລະ ວ່າມັນຄືເສັ້ນທາງທີ່ມີຄວາມໝາຍທີ່ສຸດ. ເມື່ອເຈົ້າຢູ່ທ່າມກາງກຸ່ມຄົນ, ໂດຍສະເພາະເມື່ອເຈົ້າຢູ່ໃນຊີວິດຄຣິສຕະຈັກ, ເຈົ້າສາມາດເອົາຊະນະການລໍ້ລວງ ແລະ ການຊັກຊວນຕ່າງໆໄດ້. ເມື່ອຜູ້ໃດຜູ້ໜຶ່ງໂຈມຕີ ແລະ ທຳຮ້າຍເຈົ້າຢ່າງປະສົງຮ້າຍ ຫຼື ສະແຫວງຫາການແກ້ແຄ້ນຕໍ່ເຈົ້າໂດຍເຈດຕະນາ ແລະ ລະບາຍຄວາມກຽດຊັງຂອງພວກເຂົາໃສ່ເຈົ້າ, ມັນເປັນສິ່ງສຳຄັນທີ່ສຸດທີ່ເຈົ້າຈະສາມາດຮັບມືກັບສິ່ງນີ້ ແລະ ປະຕິບັດຕາມຫຼັກການຄວາມຈິງ. ເພາະພຣະເຈົ້າກຽດຊັງອຸປະນິໄສທີ່ເສື່ອມຊາມຂອງຜູ້ຄົນ, ພຣະອົງຈຶ່ງບອກຜູ້ຄົນບໍ່ໃຫ້ຮັບມືກັບສິ່ງທີ່ພວກເຂົາພົບພໍ້ດ້ວຍຄວາມຫົວຮ້ອນ, ແຕ່ໃຫ້ສະຫງົບຢູ່ຕໍ່ໜ້າພຣະເຈົ້າ ແລະ ສະແຫວງຫາຄວາມຈິງ ແລະ ເຈດຕະນາຂອງພຣະເຈົ້າ ແລະ ຈາກນັ້ນກໍຈະເຂົ້າໃຈວ່າຂໍ້ກຳນົດຂອງພຣະເຈົ້າສຳລັບຜູ້ຄົນແມ່ນຫຍັງຢ່າງແທ້ຈິງ. ຄວາມອົດທົນຂອງມະນຸດມີຂີດຈຳກັດ, ແຕ່ເມື່ອຄົນເຮົາເຂົ້າໃຈຄວາມຈິງແລ້ວ, ກໍຈະມີຫຼັກການຕໍ່ຄວາມອົດທົນຂອງພວກເຂົາ ແລະ ມັນສາມາດກາຍເປັນກຳລັງຂັບເຄື່ອນ ແລະ ສິ່ງຊ່ວຍເຫຼືອໃຫ້ຄົນຜູ້ນັ້ນປະຕິບັດຄວາມຈິງ. ແນວໃດກໍຕາມ, ຖ້າຄົນໆໜຶ່ງບໍ່ຮັກຄວາມຈິງ, ມັກຜິດຖຽງກັນເລື່ອງຄວາມຖືກ-ຜິດ ແລະ ໂຈມຕີຄົນອື່ນ ແລະ ມີແນວໂນ້ມທີ່ຈະດຳລົງຊີວິດຢູ່ໃນຄວາມຫົວຮ້ອນຂອງຕົນ, ແລ້ວເມື່ອພວກເຂົາຖືກໂຈມຕີ, ພວກເຂົາກໍຈະມີແນວໂນ້ມທີ່ຈະມີສ່ວນຮ່ວມໃນການປະທະຄາລົມ ແລະ ການໂຈມຕີເຊິ່ງກັນແລະກັນ. ສິ່ງນີ້ກໍນຳຄວາມເສຍຫາຍມາສູ່ທຸກຄົນທີ່ກ່ຽວຂ້ອງ, ໂດຍບໍ່ໄດ້ໃຫ້ການເສີມສ້າງ ຫຼື ການຊ່ວຍເຫຼືອໃດໆແກ່ຜູ້ໃດ. ເມື່ອໃດກໍຕາມທີ່ຜູ້ໃດຜູ້ໜຶ່ງມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມ, ຫຼັງຈາກນັ້ນ ພວກເຂົາກໍຈະອິດເມື່ອຍ, ເມື່ອຍຫຼາຍ ແລະ ຕ່າງຝ່າຍຕ່າງໄດ້ຮັບບາດເຈັບ; ພວກເຂົາບໍ່ສາມາດໄດ້ຮັບຄວາມຈິງໃດໆເລີຍ ແລະ ໃນທີ່ສຸດພວກເຂົາກໍບໍ່ໄດ້ຮັບຫຍັງເລີຍ. ສິ່ງທີ່ເຫຼືອຢູ່ກໍມີພຽງແຕ່ຄວາມກຽດຊັງ ແລະ ເຈດຕະນາທີ່ຈະແກ້ແຄ້ນເມື່ອພວກເຂົາມີໂອກາດ. ນີ້ຄືຜົນຮ້າຍທີ່ການປະທະຄາລົມ ແລະ ການໂຈມຕີເຊິ່ງກັນແລະກັນນຳມາສູ່ຜູ້ຄົນໃນທີ່ສຸດ.

ສຳລັບຫົວຂໍ້ການໂຈມຕີເຊິ່ງກັນແລະກັນ ແລະ ການປະທະຄາລົມທີ່ພວກເຮົາຫາກໍໂອ້ລົມກັນໄປ, ຕອນນີ້ພວກເຈົ້າເຂົ້າໃຈຫຼັກການຂອງການແຍກແຍະແລ້ວບໍ? ພວກເຈົ້າສາມາດຈຳແນກໄດ້ບໍວ່າສະຖານະການໃດປະກອບເປັນການໂຈມຕີເຊິ່ງກັນແລະກັນ ແລະ ການປະທະຄາລົມ? ການໂຈມຕີເຊິ່ງກັນແລະກັນ ແລະ ການປະທະຄາລົມເກີດຂຶ້ນເລື້ອຍໆໃນທ່າມກາງກຸ່ມຄົນ ແລະ ພວກມັນກໍສາມາດສັງເກດເຫັນໄດ້ເລື້ອຍໆ. ການໂຈມຕີເຊິ່ງກັນແລະກັນໂດຍຫຼັກໆແລ້ວແມ່ນກ່ຽວຂ້ອງກັບການຕັ້ງເປົ້າໃສ່ບັນຫາຂອງຜູ້ໃດຜູ້ໜຶ່ງໂດຍມີຈຸດປະສົງເພື່ອໂຈມຕີພວກເຂົາເປັນການສ່ວນຕົວ, ຕັດສິນພວກເຂົາ, ກ່າວໂທດພວກເຂົາ ແລະ ແມ່ນແຕ່ສາບແຊ່ງພວກເຂົາ, ໂດຍມີເປົ້າໝາຍເພື່ອແກ້ແຄ້ນ, ຕອບໂຕ້, ລະບາຍຄວາມແຄ້ນສ່ວນຕົວ ແລະ ອື່ນໆ. ບໍ່ວ່າກໍລະນີໃດກໍຕາມ, ການໂຈມຕີເຊິ່ງກັນແລະກັນ ແລະ ການປະທະຄາລົມບໍ່ແມ່ນກ່ຽວກັບການໂອ້ລົມຄວາມຈິງ, ທັງບໍ່ແມ່ນກ່ຽວກັບການປະຕິບັດຄວາມຈິງ ແລະ ແນ່ນອນ ພວກມັນ ບໍ່ແມ່ນການສະແດງອອກຂອງການຮ່ວມມືທີ່ກົມກຽວກັນ. ແທນທີ່ຈະເປັນແນວນັ້ນ, ພວກມັນຄືການສະແດງອອກຂອງການຕອບໂຕ້ ແລະ ການທຳຮ້າຍຕໍ່ຜູ້ຄົນຍ້ອນຄວາມຫົວຮ້ອນ ແລະ ອຸປະນິໄສທີ່ເສື່ອມຊາມຂອງຊາຕານ. ແນ່ນອນວ່າ ຈຸດປະສົງຂອງການໂຈມຕີເຊິ່ງກັນແລະກັນ ແລະ ການປະທະຄາລົມບໍ່ແມ່ນເພື່ອໂອ້ລົມຄວາມຈິງໃຫ້ແຈ່ມແຈ້ງ, ຍິ່ງບໍ່ແມ່ນການຜິດຖຽງກັນເພື່ອທີ່ຈະເຂົ້າໃຈຄວາມຈິງ. ແທນທີ່ຈະເປັນແນວນັ້ນ, ຈຸດປະສົງແມ່ນເພື່ອຕອບສະໜອງອຸປະນິໄສທີ່ເສື່ອມຊາມ, ຄວາມທະເຍີທະຍານ, ຄວາມປາຖະໜາທີ່ເຫັນແກ່ຕົວ ແລະ ຄວາມມັກຂອງເນື້ອໜັງຂອງຕົນເອງ. ເຫັນໄດ້ຊັດເຈນວ່າ, ການໂຈມຕີເຊິ່ງກັນແລະກັນບໍ່ແມ່ນກ່ຽວກັບການໂອ້ລົມຄວາມຈິງ ແລະ ແນ່ນອນວ່າ ພວກມັນບໍ່ແມ່ນກ່ຽວກັບການຊ່ວຍເຫຼືອ ແລະ ການປະຕິບັດຕໍ່ຜູ້ຄົນດ້ວຍຄວາມຮັກ; ແທນທີ່ຈະເປັນແນວນັ້ນ, ພວກມັນຄືໜຶ່ງໃນຍຸດທະສາດ ແລະ ວິທີການຂອງຊາຕານໃນການທໍລະມານ, ຫຼິ້ນສະໜຸກ ແລະ ຫຼອກລວງຜູ້ຄົນ. ຜູ້ຄົນດຳລົງຊີວິດຢູ່ໃນອຸປະນິໄສທີ່ເສື່ອມຊາມ ແລະ ບໍ່ເຂົ້າໃຈຄວາມຈິງ. ຖ້າພວກເຂົາບໍ່ເລືອກທີ່ຈະປະຕິບັດຄວາມຈິງ, ມັນກໍງ່າຍຫຼາຍທີ່ພວກເຂົາຈະຕິດກັບດັກ ແລະ ການລອງໃຈດັ່ງກ່າວ ແລະ ພາຍໃນການຕໍ່ສູ້ຂອງການໂຈມຕີເຊິ່ງກັນແລະກັນ ແລະ ການປະທະຄາລົມ. ພວກເຂົາຜິດຖຽງກັນຈົນໜ້າແດງ ແລະ ເຖິງກັບເວົ້າບໍ່ຢຸດບໍ່ຢ່ອນ, ທັງໝົດກໍພຽງເພື່ອຄຳເວົ້າ, ວະລີ ຫຼື ການຫຼຽວເບິ່ງດຽວ, ຕໍ່ສູ້ກັນເປັນເວລາຫຼາຍປີເພື່ອເອົາຊະນະກັນ, ຈົນເຖິງຈຸດທີ່ຕ່າງຝ່າຍຕ່າງເສຍຫາຍ, ພຽງເພື່ອສິ່ງດຽວ. ທັນທີທີ່ພວກເຂົາພົບກັນ, ພວກເຂົາກໍຜິດຖຽງກັນຢ່າງບໍ່ມີທີ່ສິ້ນສຸດ ແລະ ບາງຄົນກໍເຖິງກັບໂຈມຕີ, ປ້ອຍດ່າ ແລະ ກ່າວໂທດເຊິ່ງກັນແລະກັນໃນກຸ່ມສົນທະນາທາງຄອມພິວເຕີ. ຄວາມກຽດຊັງນີ້ຮ້າຍແຮງສໍ່າໃດ! ພວກເຂົາປ້ອຍດ່າກັນບໍ່ພໍໃນລະຫວ່າງການເຕົ້າໂຮມ, ພວກເຂົາຍັງບໍ່ທັນໄດ້ລະບາຍຄວາມກຽດຊັງຂອງຕົນ, ພວກເຂົາຍັງບໍ່ທັນບັນລຸຈຸດປະສົງຂອງຕົນ ແລະ ຫຼັງຈາກທີ່ພວກເຂົາກັບເມືອເຮືອນ, ຍິ່ງພວກເຂົາຄິດກ່ຽວກັບມັນຫຼາຍເທົ່າໃດ, ພວກເຂົາກໍຍິ່ງໃຈຮ້າຍຫຼາຍຂຶ້ນເທົ່ານັ້ນ ແລະ ຢູ່ທີ່ນັ້ນພວກເຂົາກໍສືບຕໍ່ປ້ອຍດ່າກັນແລະກັນ. ນີ້ແມ່ນຈິດວິນຍານປະເພດໃດ? ມັນຄຸ້ມຄ່າທີ່ຈະສົ່ງເສີມ, ມັນຄຸ້ມຄ່າທີ່ຈະສະໜັບສະໜູນບໍ? (ບໍ່.) ນີ້ແມ່ນ “ຈິດວິນຍານທີ່ອາດຫານ” ປະເພດໃດ? ນີ້ຄືຈິດວິນຍານທີ່ບໍ່ຢ້ານຟ້າບໍ່ຢ້ານດິນ, ມັນຄືຈິດວິນຍານທີ່ບໍ່ຢູ່ໃຕ້ກົດເກນ, ມັນຄືຜົນສະທ້ອນຂອງການທີ່ຊາຕານເຮັດໃຫ້ມະນຸດເສື່ອມຊາມ. ແນ່ນອນ, ພຶດຕິກຳ ແລະ ການກະທຳດັ່ງກ່າວນຳມາເຊິ່ງການລົບກວນ ແລະ ການສູນເສຍອັນໃຫຍ່ຫຼວງຕໍ່ການເຂົ້າສູ່ຊີວິດຂອງບຸກຄົນເຫຼົ່ານີ້ ແລະ ພວກມັນຍັງກໍ່ໃຫ້ເກີດການລົບກວນ ແລະ ການຂັດຂວາງຕໍ່ຊີວິດຄຣິສຕະຈັກອີກດ້ວຍ. ສະນັ້ນ, ເມື່ອປະເຊີນກັບສະຖານະການເຫຼົ່ານີ້, ຖ້າຜູ້ນໍາ ແລະ ຜູ້ເຮັດວຽກພົບວ່າຄົນສອງຄົນກຳລັງໂຈມຕີເຊິ່ງກັນແລະກັນ ແລະ ມີສ່ວນຮ່ວມໃນການປະທະຄາລົມ ແລະ ສາບານວ່າຈະຕໍ່ສູ້ຈົນເຖິງທີ່ສຸດ, ພວກເຂົາຕ້ອງສະລ້າງຄົນເຫຼົ່ານັ້ນອອກໂດຍໄວ ແລະ ພວກເຂົາຕ້ອງບໍ່ອົດກັ້ນຕໍ່ພວກເຂົາ ແລະ ແນ່ນອນ ພວກເຂົາຕ້ອງບໍ່ໃຫ້ທ້າຍພວກເຂົາ. ພວກເຂົາຕ້ອງປົກປ້ອງອ້າຍເອື້ອຍນ້ອງຄົນອື່ນໆ ແລະ ຮັກສາຊີວິດຄຣິສຕະຈັກທີ່ເປັນປົກກະຕິ, ຮັບປະກັນວ່າການເຕົ້າໂຮມແຕ່ລະຄັ້ງບັນລຸຜົນ ແລະ ບໍ່ອະນຸຍາດໃຫ້ບຸກຄົນດັ່ງກ່າວຍຶດຄອງເວລາຂອງອ້າຍເອື້ອຍນ້ອງໃນການອ່ານພຣະທຳຂອງພຣະເຈົ້າ ແລະ ການໂອ້ລົມຄວາມຈິງ, ລົບກວນຊີວິດຄຣິສຕະຈັກທີ່ເປັນປົກກະຕິ. ຖ້າຖືກຄົ້ນພົບໃນລະຫວ່າງການເຕົ້າໂຮມວ່າພວກເຂົາກຳລັງໂຈມຕີເຊິ່ງກັນແລະກັນ ແລະ ມີສ່ວນຮ່ວມໃນການປະທະຄາລົມ, ສິ່ງນີ້ຕ້ອງຖືກຢຸດຢັ້ງ ແລະ ຖືກແກ້ໄຂໂດຍທັນທີ. ຖ້າບໍ່ສາມາດຈຳກັດໄດ້, ຄົນເຫຼົ່ານີ້ຕ້ອງຖືກເປີດໂປງ ແລະ ຖືກໄຈ້ແຍກທັນທີຜ່ານການເຕົ້າໂຮມ ແລະ ພວກເຂົາຄວນຖືກສະລ້າງອອກ. ຄຣິສຕະຈັກຄືສະຖານທີ່ສຳລັບການກິນ ແລະ ດື່ມພຣະທຳຂອງພຣະເຈົ້າ, ສຳລັບການນະມັດສະການພຣະເຈົ້າ; ມັນບໍ່ແມ່ນສະຖານທີ່ສຳລັບການໂຈມຕີເຊິ່ງກັນແລະກັນ ຫຼື ການມີສ່ວນຮ່ວມໃນການປະທະຄາລົມເພື່ອລະບາຍຄວາມແຄ້ນສ່ວນຕົວ. ໃຜກໍຕາມທີ່ລົບກວນຊີວິດຄຣິສຕະຈັກເລື້ອຍໆ, ສົ່ງຜົນກະທົບຕໍ່ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ, ຕ້ອງຖືກສະລ້າງອອກ. ຄຣິສຕະຈັກບໍ່ຕ້ອນຮັບຄົນປະເພດນີ້, ມັນບໍ່ອະນຸຍາດໃຫ້ມີການລົບກວນຈາກມານຮ້າຍ ຫຼື ການມີຢູ່ຂອງຄົນຊົ່ວຮ້າຍ, ຈົ່ງສະລ້າງຄົນເຫຼົ່ານີ້ອອກໄປ ແລະ ບັນຫາກໍຈະຖືກແກ້ໄຂ.

ໃນຄຣິສຕະຈັກ, ຖ້າຖືກຄົ້ນພົບວ່າບາງຄົນກຳລັງມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມ, ແລ້ວບໍ່ວ່າຂໍ້ອ້າງ ແລະ ເຫດຜົນຂອງພວກເຂົາຈະເປັນແນວໃດ ແລະ ບໍ່ວ່າຈຸດສຸມຂອງການສົນທະນາຂອງພວກເຂົາຈະເປັນແນວໃດ, ບໍ່ວ່າມັນຈະເປັນສິ່ງທີ່ທຸກຄົນສົນໃຈ ຫຼື ບໍ່, ຕາບໃດທີ່ການຂັດຂວາງ ແລະ ການລົບກວນກຳລັງຖືກກໍ່ໃຫ້ເກີດຕໍ່ຊີວິດຄຣິສຕະຈັກ, ບັນຫານີ້ກໍຕ້ອງຖືກແກ້ໄຂໂດຍທັນທີ ແລະ ໂດຍບໍ່ລັ່ງເລ. ຖ້າບໍ່ສາມາດຢຸດຢັ້ງ ຫຼື ຈຳກັດຜູ້ທີ່ກ່ຽວຂ້ອງໄດ້, ພວກເຂົາກໍຄວນຖືກສະລ້າງອອກ. ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດເມື່ອປະເຊີນກັບສະຖານະການດັ່ງກ່າວ. ຫຼັກການຫຼັກບໍ່ແມ່ນເພື່ອໃຫ້ເຈົ້າສະໜັບສະໜູນພຶດຕິກຳທີ່ບໍ່ດີຂອງຄົນເຫຼົ່ານີ້ໂດຍການຜ່ອນຜັນຕໍ່ພວກເຂົາ ຫຼື ໃຫ້ທ້າຍພວກເຂົາ, ທັງບໍ່ແມ່ນເພື່ອໃຫ້ເຈົ້າປະຕິບັດຕົນເປັນ “ເຈົ້າໜ້າທີ່ຜູ້ຊອບທຳ” ທີ່ຕັດສິນຄວາມຖືກຜິດໃຫ້ຄົນເຫຼົ່ານີ້, ເບິ່ງວ່າໃຜຖືກ ແລະ ໃຜຜິດ, ໃຜຢູ່ໃນຝ່າຍຖືກ ແລະ ໃຜບໍ່ແມ່ນ, ຈຳແນກຢ່າງຊັດເຈນວ່າໃຜຖືກຈາກໃຜຜິດ ແລະ ຈາກນັ້ນກໍລົງໂທດທັງສອງຝ່າຍເທົ່າກັນ ຫຼື ລົງໂທດຜູ້ທີ່ເຈົ້າຖືວ່າມີຄວາມຜິດ ແລະ ໃຫ້ລາງວັນອີກຝ່າຍໜຶ່ງ, ນີ້ບໍ່ແມ່ນວິທີແກ້ໄຂບັນຫາ. ໃນການຈັດການເລື່ອງນີ້, ເຈົ້າບໍ່ຄວນວັດແທກມັນດ້ວຍກົດໝາຍ, ຍິ່ງບໍ່ຄວນວັດແທກ ແລະ ຕັດສິນມັນດ້ວຍມາດຕະຖານທາງສິນທຳ, ແຕ່ແທນທີ່ຈະເປັນແນວນັ້ນ, ເຈົ້າຄວນວັດແທກ ແລະ ຈັດການມັນຕາມຫຼັກການຂອງວຽກງານຄຣິສຕະຈັກ. ກ່ຽວກັບທັງສອງຝ່າຍທີ່ກ່ຽວຂ້ອງໃນການໂຈມຕີເຊິ່ງກັນແລະກັນ, ຕາບໃດທີ່ພວກເຂົາກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກ, ຜູ້ນໍາ ແລະ ຜູ້ເຮັດວຽກຂອງຄຣິສຕະຈັກກໍຄວນຖືເປັນໜ້າທີ່ທີ່ຫຼີກລ່ຽງບໍ່ໄດ້ຂອງຕົນທີ່ຈະຢຸດຢັ້ງ ແລະ ຈຳກັດພວກເຂົາ ຫຼື ແຍກພວກເຂົາອອກ ຫຼື ກຳຈັດພວກເຂົາອອກ, ແທນທີ່ຈະຮັບຟັງຢ່າງຕັ້ງໃຈໃນສິ່ງທີ່ທັງສອງຝ່າຍເລົ່າຄືນສິ່ງທີ່ເກີດຂຶ້ນ ແລະ ເວົ້າກ່ຽວກັບເຫດຜົນ ແລະ ຂໍ້ອ້າງຂອງແຕ່ລະຄົນ ແລະ ເຈດຕະນາ, ຈຸດປະສົງ ແລະ ສາເຫດທີ່ຢູ່ເບື້ອງຫຼັງການໂຈມຕີອີກຝ່າຍໜຶ່ງ ແລະ ການເຂົ້າຮ່ວມໃນການປະທະຄາລົມ, ບໍ່ແມ່ນໃຫ້ພວກເຂົາເຂົ້າໃຈເລື່ອງລາວທັງໝົດ, ແທນທີ່ຈະເປັນແນວນັ້ນ ພວກເຂົາຄວນແກ້ໄຂບັນຫາ, ກຳຈັດການຂັດຂວາງ ແລະ ການລົບກວນເຫຼົ່ານີ້ຕໍ່ຊີວິດຄຣິສຕະຈັກ ແລະ ຈັດການກັບຜູ້ທີ່ກໍ່ໃຫ້ເກີດບັນຫາ. ສົມມຸດວ່າຜູ້ນໍາ ແລະ ຜູ້ເຮັດວຽກປົກປິດຂໍ້ຂັດແຍ້ງ ແລະ ໃຊ້ແນວທາງ “ສາຍກາງ”, ຮັບເອົານະໂຍບາຍທີ່ປະນີປະນອມຕໍ່ທັງສອງຄົນທີ່ມີສ່ວນຮ່ວມໃນການໂຈມຕີເຊິ່ງກັນແລະກັນ, ອະນຸຍາດໃຫ້ພວກເຂົາກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກຕາມອຳເພີໃຈໂດຍບໍ່ແຊກແຊງ ຫຼື ຈັດການມັນ, ພວກເຂົາກໍສືບຕໍ່ໃຫ້ທ້າຍຄົນເຫຼົ່ານີ້ຕໍ່ໄປ. ພວກເຂົາພຽງແຕ່ຕັກເຕືອນ ແລະ ແນະນຳພວກເຂົາແຕ່ລະຄັ້ງ ແລະ ບໍ່ສາມາດແກ້ໄຂບັນຫາໄດ້ຢ່າງເຖິງຖອງ. ຜູ້ນໍາ ແລະ ຜູ້ເຮັດວຽກດັ່ງກ່າວແມ່ນລະເລີຍໃນໜ້າທີ່ຮັບຜິດຊອບຂອງຕົນ. ຖ້າບັນຫາການມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມເກີດຂຶ້ນໃນຄຣິສຕະຈັກ, ກໍ່ໃຫ້ເກີດການລົບກວນ ແລະ ຄວາມເສຍຫາຍທີ່ຮ້າຍແຮງຕໍ່ຊີວິດຄຣິສຕະຈັກ, ດ້ວຍເຫດນີ້ຈຶ່ງກໍ່ໃຫ້ເກີດຄວາມຄຽດແຄ້ນ ແລະ ຄວາມລັງກຽດໃນຄົນສ່ວນໃຫຍ່, ຜູ້ນໍາ ແລະ ຜູ້ເຮັດວຽກກໍຕ້ອງກະທຳຢ່າງໄວວາ, ແຍກອອກ ຫຼື ກຳຈັດທັງສອງຝ່າຍອອກຕາມການຈັດແຈງວຽກງານຂອງເຮືອນຂອງພຣະເຈົ້າ ແລະ ຫຼັກການໃນການກຳຈັດຂອງຄຣິສຕະຈັກ. ພວກເຂົາບໍ່ຄວນປະຕິບັດຕົນເປັນ “ເຈົ້າໜ້າທີ່ຜູ້ຊອບທຳ” ທີ່ຕັດສິນຄະດີໃຫ້ຜູ້ທີ່ກ່ຽວຂ້ອງ ແລະ ຕັດສິນກ່ຽວກັບການຜິດຖຽງສ່ວນຕົວເຫຼົ່ານີ້, ພວກເຂົາບໍ່ຄວນຮັບຟັງຄົນເຫຼົ່ານີ້ເວົ້າຄຳເວົ້າໄຮ້ສາລະທີ່ເນົ່າເໝັນ ແລະ ຍຶດຍາວເພື່ອເບິ່ງວ່າໃຜຖືກ ແລະ ໃຜຜິດ, ໃຜຢູ່ໃນຝ່າຍຖືກ ແລະ ໃຜຢູ່ຝ່າຍຜິດ ແລະ ຫຼັງຈາກທີ່ຕັດສິນສິ່ງເຫຼົ່ານີ້ແລ້ວ, ກໍໃຫ້ຄົນຈຳນວນຫຼາຍຂຶ້ນດຳເນີນການສົນທະນາ ແລະ ໂອ້ລົມກ່ຽວກັບສິ່ງເຫຼົ່ານີ້, ເຊິ່ງນຳພາໃຫ້ຄົນຈຳນວນຫຼາຍຂຶ້ນມີຄວາມລັງກຽດ ແລະ ຄວາມກຽດຊັງໃນໃຈຂອງພວກເຂົາ. ສິ່ງນີ້ຈະເຮັດໃຫ້ເສຍເວລາທີ່ຜູ້ຄົນຄວນໃຊ້ໃນການກິນ, ດື່ມ ແລະ ໂອ້ລົມພຣະທຳຂອງພຣະເຈົ້າ. ສິ່ງນີ້ຍິ່ງເປັນການລະເລີຍໃນໜ້າທີ່ຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ຫຼັກການຂອງການປະຕິບັດນີ້ກໍບໍ່ຖືກຕ້ອງ. ຖ້າເມື່ອໃດກໍຕາມທີ່ຝ່າຍທີ່ຖືກຈຳກັດກັບໃຈ ແລະ ບໍ່ໃຊ້ເວລາໃນການເຕົ້າໂຮມດ້ວຍການໂຈມຕີເຊິ່ງກັນແລະກັນ ແລະ ການປະທະຄາລົມອີກຕໍ່ໄປ, ແລ້ວການແຍກອອກທີ່ບັງຄັບໃຊ້ກັບພວກເຂົາກໍສາມາດຍົກເລີກໄດ້. ຖ້າພວກເຂົາຖືກກຳຈັດອອກໃນຖານະຄົນຊົ່ວຮ້າຍ ແລະ ມີຄົນອ້າງວ່າພວກເຂົາໄດ້ປ່ຽນແປງໄປໃນທາງທີ່ດີຂຶ້ນ, ມັນກໍຈຳເປັນທີ່ຈະຕ້ອງເບິ່ງວ່າພວກເຂົາສະແດງອອກເຖິງການກັບໃຈທີ່ແທ້ຈິງ ຫຼື ບໍ່ ແລະ ຕ້ອງສະແຫວງຫາຄວາມຄິດເຫັນຂອງຄົນສ່ວນໃຫຍ່ກ່ຽວກັບເລື່ອງນີ້. ເຖິງແມ່ນວ່າພວກເຂົາຈະຖືກຮັບກັບຄືນມາ, ພວກເຂົາກໍຕ້ອງຖືກຕິດຕາມຢ່າງໃກ້ຊິດ ແລະ ເວລາໃນການເວົ້າຂອງພວກເຂົາກໍຕ້ອງຖືກຈຳກັດຢ່າງເຂັ້ມງວດ ແລະ ຕໍ່ມາພວກເຂົາກໍຄວນຖືກຈັດການຕາມຄວາມເໝາະສົມໂດຍອີງໃສ່ການສະແດງອອກຂອງພວກເຂົາ. ສິ່ງເຫຼົ່ານີ້ຄືຫຼັກການທີ່ຜູ້ນໍາ ແລະ ຜູ້ເຮັດວຽກຂອງຄຣິສຕະຈັກຄວນເຂົ້າໃຈ ແລະ ໃສ່ໃຈ. ແນ່ນອນ, ການຈັດການເລື່ອງນີ້ບໍ່ສາມາດອີງໃສ່ການສົມມຸດຕິຖານຕາມການຄາດເດົາສ່ວນຕົວ; ການໂຈມຕີເຊິ່ງກັນແລະກັນຂອງທັງສອງຝ່າຍ ຕ້ອງມີລັກສະນະທີ່ກໍ່ໃຫ້ເກີດການຂັດຂວາງ ແລະ ການລົບກວນ. ບໍ່ຄວນຫ້າມຜູ້ຄົນບໍ່ໃຫ້ເວົ້າ ແລະ ແຍກພວກເຂົາອອກພຽງເພາະວ່າໜຶ່ງໃນພວກເຂົາເວົ້າບາງຢ່າງທີ່ທຳຮ້າຍອີກຝ່າຍໜຶ່ງຄາວໜຶ່ງ ແລະ ຄົນຜູ້ນັ້ນກໍຕອບໂຕ້ດ້ວຍຄຳເຫັນຂອງຕົນເອງ. ການຈັດການກັບຜູ້ຄົນໃນລັກສະນະນັ້ນບໍ່ສອດຄ່ອງກັບຫຼັກການແທ້ໆ! ຜູ້ນໍາ ແລະ ຜູ້ເຮັດວຽກຕ້ອງກຳແໜ້ນຫຼັກການຢ່າງເໝາະສົມ, ຮັບປະກັນວ່າຄົນສ່ວນໃຫຍ່ເຫັນດີວ່າການກະທຳຂອງພວກເຂົາສອດຄ່ອງກັບຫຼັກການ, ແທນທີ່ຈະເຮັດສິ່ງທີ່ບໍ່ດີຕາມອຳເພີໃຈ ຫຼື ເວົ້າເກີນຈິງເຖິງຄວາມຮ້າຍແຮງຂອງບັນຫາໃຫ້ຫຼາຍທີ່ສຸດເທົ່າທີ່ຈະຫຼາຍໄດ້. ເມື່ອເວົ້າເຖິງວຽກງານດ້ານນີ້, ໃນດ້ານໜຶ່ງ, ຄົນສ່ວນໃຫຍ່ຕ້ອງຮຽນຮູ້ທີ່ຈະແຍກແຍະສິ່ງທີ່ປະກອບເປັນການໂຈມຕີ ແລະ ໃນອີກດ້ານໜຶ່ງ, ຜູ້ນໍາ ແລະ ຜູ້ເຮັດວຽກຂອງຄຣິສຕະຈັກກໍຕ້ອງຮູ້ຈັກຫຼັກການທີ່ຄວນກຳແໜ້ນ ແລະ ຄວາມຮັບຜິດຊອບທີ່ຄວນເຮັດໃຫ້ສຳເລັດໃນການປະຕິບັດວຽກງານນີ້.

4). ການກ່າວໂທດຄົນຕາມອຳເພີໃຈ

ການໂຈມຕີເຊິ່ງກັນແລະກັນຍັງມີການສະແດງອອກອີກຢ່າງໜຶ່ງ. ບາງຄົນຮູ້ຄຳສັບຝ່າຍວິນຍານບາງຄຳ ແລະ ພວກເຂົາກໍໃຊ້ຄຳສັບເຫຼົ່ານັ້ນໃນຄຳເວົ້າຂອງພວກເຂົາຢູ່ສະເໝີ, ເຊັ່ນ: “ມານຮ້າຍ”, “ຊາຕານ”, “ບໍ່ປະຕິບັດຄວາມຈິງ”, “ບໍ່ຮັກຄວາມຈິງ”, “ຟາຣີຊາຍ” ແລະ ອື່ນໆ, ພວກເຂົາໃຊ້ຄຳສັບເຫຼົ່ານີ້ເພື່ອຕັດສິນຄົນບາງຄົນຕາມອຳເພີໃຈ. ສິ່ງນີ້ບໍ່ໄດ້ມີລັກສະນະຂອງການໂຈມຕີໜ້ອຍໜຶ່ງບໍ? ກ່ອນໜ້ານີ້, ມີຄົນຜູ້ໜຶ່ງທີ່ຕ້ອງການດ່າທຸກຄົນທີ່ບໍ່ປະຕິບັດຕາມເຈດຈຳນົງສ່ວນຕົວຂອງລາວ ເມື່ອລາວພົວພັນກັບອ້າຍເອື້ອຍນ້ອງ. ແຕ່ລາວຄິດໃນໃຈວ່າ: “ຕອນນີ້ຂ້ອຍເຊື່ອໃນພຣະເຈົ້າແລ້ວ, ການດ່າຄົນເບິ່ງຄືວ່າບໍ່ເໝາະສົມ. ມັນເຮັດໃຫ້ຂ້ອຍເບິ່ງຄືວ່າບໍ່ສົມກັບພຶດຕິກຳຂອງຜູ້ເຊື່ອ. ຂ້ອຍບໍ່ສາມາດດ່າ ຫຼື ໃຊ້ຄຳຫຍາບຄາຍໄດ້, ແຕ່ຖ້າຂ້ອຍບໍ່ດ່າ, ຂ້ອຍກໍຈະຮູ້ສຶກບໍ່ສະບາຍໃຈ, ຂ້ອຍຈະບໍ່ສາມາດລະບາຍຄວາມຄຽດແຄ້ນຂອງຂ້ອຍໄດ້, ຂ້ອຍຕ້ອງການຈະດ່າຄົນຢູ່ສະເໝີ. ແລ້ວຂ້ອຍຄວນດ່າພວກເຂົາແນວໃດດີ?” ດັ່ງນັ້ນ ລາວຈຶ່ງຄິດຄົ້ນຄຳສັບໃໝ່ຂຶ້ນມາ. ໃຜກໍຕາມທີ່ເຮັດໃຫ້ລາວຜິດໃຈ, ເຮັດໃຫ້ລາວເຈັບປວດຜ່ານການກະທຳຂອງພວກເຂົາ ຫຼື ບໍ່ຟັງລາວ, ກໍຈະຖືກລາວດ່າແບບນີ້: “ມານຮ້າຍທີ່ຊົ່ວຮ້າຍ!” “ເຈົ້າຄືມານຮ້າຍທີ່ຊົ່ວຮ້າຍ!” “ຄົນຜູ້ນັ້ນຜູ້ນີ້ກໍຄືມານຮ້າຍທີ່ຊົ່ວຮ້າຍ!”. ລາວໄດ້ຕື່ມຄຳວ່າ “ຊົ່ວຮ້າຍ” ໃສ່ທາງຫຼັງຄຳວ່າ “ມານຮ້າຍ”, ເປັນຄຳເວົ້າທີ່ບໍ່ເຄີຍມີໃຜໄດ້ຍິນມາກ່ອນເລີຍ. ມັນຂ້ອນຂ້າງແປກໃໝ່, ແມ່ນບໍ່? ອ້າຍເອື້ອຍນ້ອງຖືກລາວດ່າວ່າເປັນ “ມານຮ້າຍທີ່ຊົ່ວຮ້າຍ” ແບບບໍ່ຄິດ, ໃຜແດ່ຈະຮູ້ສຶກສະບາຍໃຈທີ່ໄດ້ຍິນແບບນັ້ນ? ຕົວຢ່າງ: ຖ້າລາວຂໍໃຫ້ອ້າຍ ຫຼື ເອື້ອຍຄົນໜຶ່ງຖອກນໍ້າໃຫ້ລາວຈອກໜຶ່ງ ແລະ ຄົນຜູ້ນັ້ນກຳລັງຫຍຸ້ງຢູ່ ແລະ ບອກໃຫ້ລາວໄປເຮັດເອງ, ລາວກໍຈະດ່າລາວວ່າ: “ເຈົ້າມານຮ້າຍທີ່ຊົ່ວຮ້າຍ!”. ຖ້າລາວກັບມາຈາກການເຕົ້າໂຮມ ແລະ ເຫັນວ່າອາຫານຂອງລາວຍັງບໍ່ທັນໄດ້ກຽມໄວ້, ລາວກໍຈະໃຈຮ້າຍ: “ພວກມານຮ້າຍທີ່ຊົ່ວຮ້າຍ, ພວກເຈົ້າທຸກຄົນຂີ້ຄ້ານຫຼາຍ. ຂ້ອຍອອກໄປເຮັດໜ້າທີ່ຂອງຂ້ອຍ ແລະ ເມື່ອກັບມາກໍບໍ່ມີແມ່ນແຕ່ອາຫານທີ່ກຽມພ້ອມໄວ້ໃຫ້ຂ້ອຍ!” ໃຜກໍຕາມທີ່ພົວພັນກັບລາວອາດຈະຖືກດ່າວ່າເປັນ “ມານຮ້າຍທີ່ຊົ່ວຮ້າຍ”. ຄົນປະເພດນີ້ແມ່ນຄົນແບບໃດ? (ຄົນຊົ່ວຮ້າຍ.) ລາວຊົ່ວຊ້າແນວໃດ? ໃນສາຍຕາຂອງລາວ, ໃຜກໍຕາມທີ່ເຮັດໃຫ້ລາວຜິດໃຈ ຫຼື ບໍ່ເຮັດຕາມເຈດຈຳນົງສ່ວນຕົວຂອງລາວ ກໍຄືມານຮ້າຍທີ່ຊົ່ວຮ້າຍ, ຕົວລາວເອງບໍ່ແມ່ນ, ແຕ່ຄົນອື່ນທຸກຄົນແມ່ນ. ລາວມີພື້ນຖານໃດໆບໍ່ໃນການເວົ້າແບບນີ້? ບໍ່ມີເລີຍ; ລາວພຽງແຕ່ເລືອກຄຳສັບໃດໜຶ່ງຕາມອຳເພີໃຈເພື່ອດ່າຜູ້ຄົນ ເຊິ່ງຈະຊ່ວຍໃຫ້ລາວສາມາດລະບາຍຄວາມຄຽດແຄ້ນ ແລະ ອາລົມຂອງລາວໄດ້. ລາວເຊື່ອວ່າຖ້າລາວດ່າຄົນໃດໜຶ່ງແທ້ໆ, ຄົນອື່ນກໍຈະເວົ້າວ່າລາວເບິ່ງຄືວ່າບໍ່ແມ່ນຜູ້ທີ່ເຊື່ອໃນພຣະເຈົ້າ, ແຕ່ລາວຄິດວ່າຖ້າລາວເອີ້ນຄົນໃດໜຶ່ງວ່າມານຮ້າຍ, ນັ້ນກໍບໍ່ແມ່ນການດ່າ ແລະ ມັນຄວນຈະເບິ່ງສົມເຫດສົມຜົນໃນສາຍຕາຄົນອື່ນ, ເປັນການຕອບສະໜອງຄວາມປາຖະໜາຂອງຕົນເອງ ໃນຂະນະທີ່ບໍ່ເຫຼືອຊ່ອງຫວ່າງໃຫ້ຄົນອື່ນຊອກຫາຄວາມຜິດກັບລາວໄດ້. ຄົນໆນີ້ທັງເຈົ້າເລ່ ແລະ ກໍຂ້ອນຂ້າງຊົ່ວຮ້າຍ, ລາວໃຊ້ພາສາທີ່ມຸ່ງຮ້າຍທີ່ສຸດ, ເປັນພາສາທີ່ເຮັດໃຫ້ຄົນບໍ່ມີທາງຕອບໂຕ້ໄດ້, ເພື່ອແກ້ແຄ້ນ ແລະ ກ່າວໂທດພວກເຂົາ ແລະ ເຖິງຢ່າງນັ້ນ ຜູ້ຄົນກໍບໍ່ສາມາດກ່າວຫາລາວວ່າດ່າ ຫຼື ເວົ້າຈາໄຮ້ເຫດຜົນໄດ້. ເມື່ອປະເຊີນໜ້າກັບຄົນປະເພດນີ້, ຄົນສ່ວນໃຫຍ່ຈະຫຼີກລ່ຽງລາວ ຫຼື ເຂົ້າໃກ້ລາວ? (ພວກເຂົາຈະຫຼີກລ່ຽງລາວ). ເປັນຫຍັງ? ພວກເຂົາບໍ່ກ້າໄປຫາເລື່ອງລາວ, ສະນັ້ນພວກເຂົາຈຶ່ງເຮັດໄດ້ແຕ່ຫຼີກລ່ຽງລາວເທົ່ານັ້ນ. ນີ້ຄືສິ່ງທີ່ຄົນສະຫຼາດຈະເຮັດ.

ປະກົດການຂອງການທີ່ຄົນໃດໜຶ່ງຖືກກ່າວໂທດ, ຕິດປ້າຍ ແລະ ຂົ່ມເຫັງຕາມອຳເພີໃຈເກີດຂຶ້ນເລື້ອຍໆໃນທຸກຄຣິສຕະຈັກ. ຕົວຢ່າງ: ບາງຄົນມີອະຄະຕິຕໍ່ຜູ້ນໍາ ຫຼື ຜູ້ເຮັດວຽກຄົນໃດໜຶ່ງ ແລະ ເພື່ອທີ່ຈະແກ້ແຄ້ນ, ພວກເຂົາກໍເວົ້າເຖິງຄົນຜູ້ນັ້ນຢູ່ເບື້ອງຫຼັງ, ໂດຍອ້າງວ່າກຳລັງໂອ້ລົມຄວາມຈິງເພື່ອມາເປີດໂປງ ແລະ ໄຈ້ແຍກພວກເຂົາ. ເຈດຕະນາ ແລະ ຈຸດປະສົງທີ່ຢູ່ເບື້ອງຫຼັງການກະທຳດັ່ງກ່າວແມ່ນຜິດ. ຖ້າຄົນຜູ້ໜຶ່ງກຳລັງໂອ້ລົມຄວາມຈິງຢ່າງແທ້ຈິງເພື່ອເປັນປະຈັກພະຍານໃຫ້ແກ່ພຣະເຈົ້າ ແລະ ເພື່ອເປັນປະໂຫຍດແກ່ຄົນອື່ນ, ພວກເຂົາຄວນໂອ້ລົມກ່ຽວກັບປະສົບການທີ່ແທ້ຈິງຂອງຕົນເອງ ແລະ ນຳເອົາປະໂຫຍດມາໃຫ້ຄົນອື່ນໂດຍການໄຈ້ແຍກ ແລະ ຮູ້ຈັກຕົນເອງ. ການປະຕິບັດດັ່ງກ່າວຈະໃຫ້ຜົນໄດ້ຮັບທີ່ດີກວ່າ ແລະ ຜູ້ຄົນທີ່ພຣະເຈົ້າເລືອກກໍຈະເຫັນດີນຳ. ຖ້າການໂອ້ລົມຂອງຄົນຜູ້ໜຶ່ງເປີດໂປງ, ໂຈມຕີ ແລະ ດູຖູກຄົນອື່ນເພື່ອຄວາມພະຍາຍາມທີ່ຈະໂຈມຕີ ຫຼື ແກ້ແຄ້ນພວກເຂົາ, ແລ້ວເຈດຕະນາຂອງການໂອ້ລົມນັ້ນກໍຜິດມັນບໍ່ຍຸຕິທຳ, ເປັນທີ່ກຽດຊັງຂອງພຣະເຈົ້າ ແລະ ບໍ່ເປັນການເສີມສ້າງອ້າຍເອື້ອຍນ້ອງ. ຖ້າເຈດຕະນາຂອງຄົນໃດໜຶ່ງຄືການກ່າວໂທດຄົນອື່ນ ຫຼື ກັນແກ້ງພວກເຂົາ, ແລ້ວພວກເຂົາກໍຄືຄົນຊົ່ວຮ້າຍ ແລະ ພວກເຂົາກຳລັງເຮັດຄວາມຊົ່ວ. ຜູ້ຄົນທີ່ພຣະເຈົ້າເລືອກທຸກຄົນຄວນມີການແຍກແຍະເມື່ອເວົ້າເຖິງຄົນຊົ່ວຮ້າຍ. ຖ້າຄົນໃດໜຶ່ງຕັ້ງໃຈໂຈມຕີ, ເປີດໂປງ ຫຼື ດູຖູກຄົນອື່ນ, ແລ້ວພວກເຂົາກໍຄວນໄດ້ຮັບການຊ່ວຍເຫຼືອດ້ວຍຄວາມຮັກ, ໂອ້ລົມນຳ ແລະ ຖືກໄຈ້ແຍກ ຫຼື ຖືກລິຮານ. ຖ້າພວກເຂົາບໍ່ສາມາດຍອມຮັບຄວາມຈິງໄດ້ ແລະ ປະຕິເສດທີ່ຈະແກ້ໄຂແນວທາງຂອງຕົນເອງຢ່າງດື້ດ້ານ, ແລ້ວນີ້ກໍເປັນເລື່ອງທີ່ແຕກຕ່າງກັນຢ່າງສິ້ນເຊີງ. ເມື່ອເວົ້າເຖິງຄົນຊົ່ວຮ້າຍທີ່ມັກກ່າວໂທດ, ຕິດປ້າຍ ແລະ ກັນແກ້ງຄົນອື່ນຕາມອຳເພີໃຈ, ພວກເຂົາຄວນຖືກເປີດໂປງຢ່າງເຖິງຖອງ ເພື່ອໃຫ້ທຸກຄົນສາມາດຮຽນຮູ້ທີ່ຈະແຍກແຍະພວກເຂົາໄດ້ ແລະ ຈາກນັ້ນພວກເຂົາກໍຄວນຖືກຈຳກັດ ຫຼື ຂັບໄລ່ອອກຈາກຄຣິສຕະຈັກ. ສິ່ງນີ້ເປັນສິ່ງຈຳເປັນ, ເພາະຄົນປະເພດນີ້ລົບກວນຊີວິດຄຣິສຕະຈັກ ແລະ ວຽກງານຄຣິສຕະຈັກ ແລະ ພວກເຂົາມີແນວໂນ້ມທີ່ຈະນຳພາຜູ້ຄົນຢ່າງຜິດໆ ແລະ ນຳຄວາມສັບສົນວຸ້ນວາຍມາສູ່ຄຣິສຕະຈັກ. ໂດຍສະເພາະແມ່ນ, ຄົນຊົ່ວຮ້າຍບາງຄົນມັກຈະໂຈມຕີ ແລະ ກ່າວໂທດຄົນອື່ນ, ພຽງເພື່ອບັນລຸຈຸດປະສົງຂອງພວກເຂົາໃນການອວດອ້າງຕົນເອງ ແລະ ເຮັດໃຫ້ຄົນອື່ນນັບຖືພວກເຂົາ. ຄົນຊົ່ວຮ້າຍເຫຼົ່ານີ້ມັກຈະໃຊ້ໂອກາດຂອງການໂອ້ລົມຄວາມຈິງໃນການເຕົ້າໂຮມ ເພື່ອເປີດໂປງ, ໄຈ້ແຍກ ແລະ ກົດຂີ່ຄົນອື່ນທາງອ້ອມ. ພວກເຂົາເຖິງກັບໃຫ້ເຫດຜົນແກ່ການກະທຳນີ້ໂດຍການເວົ້າວ່າ ພວກເຂົາກຳລັງເຮັດເພື່ອຊ່ວຍເຫຼືອຜູ້ຄົນ ແລະ ເພື່ອແກ້ໄຂບັນຫາທີ່ມີຢູ່ໃນຄຣິສຕະຈັກ ແລະ ໃຊ້ຂໍ້ອ້າງເຫຼົ່ານີ້ເປັນສາກບັງໜ້າເພື່ອບັນລຸຈຸດປະສົງຂອງພວກເຂົາ. ພວກເຂົາຄືຄົນປະເພດທີ່ໂຈມຕີ ແລະ ກັນແກ້ງຄົນອື່ນ ແລະ ພວກເຂົາທຸກຄົນກໍຄືຄົນຊົ່ວຮ້າຍຢ່າງຊັດເຈນ. ທຸກຄົນທີ່ໂຈມຕີ ແລະ ກ່າວໂທດຄົນທີ່ສະແຫວງຫາຄວາມຈິງແມ່ນໂຫດຮ້າຍທີ່ສຸດ ແລະ ມີພຽງແຕ່ຜູ້ທີ່ເປີດໂປງ ແລະ ໄຈ້ແຍກຄົນຊົ່ວຮ້າຍເພື່ອປົກປ້ອງວຽກງານຂອງເຮືອນຂອງພຣະເຈົ້າເທົ່ານັ້ນທີ່ມີຄວາມຮູ້ສຶກຍຸຕິທຳ ແລະ ເປັນທີ່ຮັບຮອງຈາກພຣະເຈົ້າ. ຄົນຊົ່ວຮ້າຍມັກຈະເຈົ້າເລ້ຫຼາຍໃນການເຮັດຄວາມຊົ່ວຂອງພວກເຂົາ; ພວກເຂົາທຸກຄົນລ້ວນແຕ່ຊຳນານໃນການໃຊ້ຫຼັກຄຳສອນເພື່ອຫາເຫດຜົນໃຫ້ຕົນເອງ ແລະ ບັນລຸຈຸດປະສົງຂອງພວກເຂົາໃນການນຳພາຄົນອື່ນຢ່າງຜິດໆ. ຖ້າຜູ້ຄົນທີ່ພຣະເຈົ້າເລືອກບໍ່ມີການແຍກແຍະຕໍ່ພວກເຂົາ ແລະ ບໍ່ສາມາດຈຳກັດຄົນຊົ່ວຮ້າຍເຫຼົ່ານີ້ໄດ້, ຊີວິດຄຣິສຕະຈັກ ແລະ ວຽກງານຂອງຄຣິສຕະຈັກກໍຈະຕົກຢູ່ໃນສະພາບທີ່ສັບສົນວຸ້ນວາຍຢ່າງສິ້ນເຊີງ ຫຼື ອາດເຖິງຂັ້ນໂກລາຫົນໄດ້. ເມື່ອຄົນຊົ່ວຮ້າຍໂອ້ລົມກ່ຽວກັບບັນຫາ ແລະ ໄຈ້ແຍກພວກມັນ, ພວກເຂົາກໍມີເຈດຕະນາ ແລະ ຈຸດປະສົງຢູ່ສະເໝີ ແລະ ມັນກໍແນໃສ່ຜູ້ໃດຜູ້ໜຶ່ງຢູ່ສະເໝີ. ພວກເຂົາບໍ່ໄດ້ກຳລັງໄຈ້ແຍກ ຫຼື ຮູ້ຈັກຕົນເອງ, ທັງບໍ່ໄດ້ເປີດເຜີຍ ແລະ ເປີດໃຈເພື່ອແກ້ໄຂບັນຫາຂອງຕົນເອງ, ແທນທີ່ຈະເປັນແນວນັ້ນ, ພວກເຂົາກຳລັງສວຍໂອກາດເພື່ອເປີດໂປງ, ໄຈ້ແຍກ ແລະ ໂຈມຕີຄົນອື່ນ. ພວກເຂົາມັກຈະສວຍໃຊ້ການໂອ້ລົມການຮູ້ຈັກຕົນເອງເພື່ອໄຈ້ແຍກ ແລະ ກ່າວໂທດຄົນອື່ນ ແລະ ໂດຍຜ່ານວິທີການໂອ້ລົມພຣະທຳຂອງພຣະເຈົ້າ ແລະ ຄວາມຈິງ, ພວກເຂົາກໍເປີດໂປງ, ດູຖູກ ແລະ ໃສ່ຮ້າຍປ້າຍສີຜູ້ຄົນ. ພວກເຂົາຮູ້ສຶກລັງກຽດຢ່າງຍິ່ງ ແລະ ກຽດຊັງຕໍ່ຜູ້ທີ່ສະແຫວງຫາຄວາມຈິງເປັນພິເສດ, ຜູ້ທີ່ແບກຮັບພາລະສຳລັບວຽກງານຂອງຄຣິສຕະຈັກ ແລະ ຜູ້ທີ່ມັກຈະເຮັດໜ້າທີ່ຂອງພວກເຂົາ. ຄົນຊົ່ວຮ້າຍຈະໃຊ້ເຫດຜົນ ແລະ ຂໍ້ອ້າງທຸກປະເພດເພື່ອໂຈມຕີກຳລັງໃຈຂອງຄົນເຫຼົ່ານີ້ ແລະ ຂັດຂວາງພວກເຂົາຈາກການດຳເນີນວຽກງານຄຣິສຕະຈັກ. ສ່ວນໜຶ່ງຂອງສິ່ງທີ່ພວກເຂົາຮູ້ສຶກຕໍ່ຄົນເຫຼົ່ານັ້ນກໍຄືຄວາມອິດສາ ແລະ ຄວາມກຽດຊັງ; ອີກສ່ວນໜຶ່ງກໍຄືຄວາມຢ້ານກົວວ່າຄົນເຫຼົ່ານີ້, ໂດຍການລຸກຂຶ້ນເຮັດວຽກ, ຈະເປັນໄພຂົ່ມຂູ່ຕໍ່ຊື່ສຽງ, ຜົນປະໂຫຍດ ແລະ ສະຖານະຂອງພວກເຂົາ. ດັ່ງນັ້ນ, ພວກເຂົາຈຶ່ງຮ້ອນໃຈທີ່ຈະພະຍາຍາມທຸກວິທີທາງທີ່ເປັນໄປໄດ້ເພື່ອເຕືອນ, ກົດຂີ່ ແລະ ຈຳກັດພວກເຂົາ, ແມ່ນແຕ່ເຖິງຂັ້ນຊອກຈັບຜິດເພື່ອສ້າງລັກຖານປອມເພື່ອໃສ່ຮ້າຍພວກເຂົາ ແລະ ບິດເບືອນຄວາມຈິງເພື່ອທີ່ຈະກ່າວໂທດພວກເຂົາ. ສິ່ງນີ້ເປີດເຜີຍຢ່າງສົມບູນວ່າ ອຸປະນິໄສຂອງຄົນຊົ່ວຊ້າເຫຼົ່ານີ້ຄືອຸປະນິໄສທີ່ກຽດຊັງຄວາມຈິງ ແລະ ສິ່ງທີ່ເປັນບວກ. ພວກເຂົາມີຄວາມກຽດຊັງເປັນພິເສດຕໍ່ຜູ້ທີ່ສະແຫວງຫາຄວາມຈິງ ແລະ ຮັກສິ່ງທີ່ເປັນບວກ ແລະ ຕໍ່ຜູ້ທີ່ຂ້ອນຂ້າງບໍ່ມີເລ່ຫຼ່ຽມ, ສຸພາບຮຽບຮ້ອຍ ແລະ ຊື່ຕົງ. ພວກເຂົາອາດຈະບໍ່ເວົ້າອອກມາ, ແຕ່ນີ້ຄືສະພາບຈິດໃຈທີ່ພວກເຂົາມີ. ແລ້ວເປັນຫຍັງພວກເຂົາຈຶ່ງຕັ້ງເປົ້າໃສ່ຜູ້ສະແຫວງຫາຄວາມຈິງ ແລະ ຄົນທີ່ສຸພາບ ແລະ ຊື່ຕົງໂດຍສະເພາະ ເພື່ອເປີດໂປງ, ດູຖູກ, ກັນແກ້ງ ແລະ ກີດກັນ? ນີ້ຄືຄວາມພະຍາຍາມຢ່າງຊັດເຈນໃນສ່ວນຂອງພວກເຂົາທີ່ຈະໂຄ່ນລົ້ມ ແລະ ທຳລາຍຄົນດີ ແລະ ຜູ້ທີ່ສະແຫວງຫາຄວາມຈິງ, ເພື່ອຢຽບຢໍ່າພວກເຂົາໄວ້ໃຕ້ຕີນ ເພື່ອທີ່ພວກເຂົາຈະສາມາດຄວບຄຸມຄຣິສຕະຈັກໄດ້. ບາງຄົນບໍ່ເຊື່ອວ່ານີ້ເປັນເຊັ່ນນັ້ນ. ສຳລັບພວກເຂົາ, ເຮົາຂໍຖາມຄຳຖາມໜຶ່ງ: ເມື່ອໂອ້ລົມຄວາມຈິງ, ເປັນຫຍັງຄົນຊົ່ວຊ້າເຫຼົ່ານີ້ຈຶ່ງບໍ່ເປີດໂປງ ຫຼື ໄຈ້ແຍກຕົນເອງ ແລະ ຕັ້ງເປົ້າໃສ່ ແລະ ເປີດໂປງຄົນອື່ນຢູ່ສະເໝີ? ມັນອາດຈະເປັນໄປໄດ້ແທ້ບໍທີ່ພວກເຂົາບໍ່ໄດ້ເປີດເຜີຍຄວາມເສື່ອມຊາມ ຫຼື ວ່າພວກເຂົາບໍ່ມີອຸປະນິໄສທີ່ເສື່ອມຊາມ? ບໍ່ແມ່ນຢ່າງແນ່ນອນ. ແລ້ວເປັນຫຍັງພວກເຂົາຈຶ່ງຍັງຢືນຢັນທີ່ຈະຕັ້ງເປົ້າໃສ່ຄົນອື່ນເພື່ອເປີດໂປງ ແລະ ໄຈ້ແຍກ? ພວກເຂົາກຳລັງພະຍາຍາມບັນລຸສິ່ງໃດກັນແທ້? ຄຳຖາມນີ້ຮຽກຮ້ອງໃຫ້ມີການຄິດຢ່າງເລິກເຊິ່ງ. ຄົນເຮົາກຳລັງເຮັດຕາມທີ່ຄວນເຮັດ ຖ້າພວກເຂົາເປີດໂປງການກະທຳທີ່ຊົ່ວຮ້າຍຂອງຄົນຊົ່ວຮ້າຍທີ່ລົບກວນຄຣິສຕະຈັກ. ແຕ່ແທນທີ່ຈະເປັນແນວນັ້ນ ຄົນເຫຼົ່ານີ້ພັດກຳລັງເປີດໂປງ ແລະ ກັນແກ້ງຄົນດີ, ພາຍໃຕ້ຂໍ້ອ້າງຂອງການໂອ້ລົມຄວາມຈິງ. ເຈດຕະນາ ແລະ ຈຸດປະສົງຂອງພວກເຂົາແມ່ນຫຍັງ? ພວກເຂົາຄຽດແຄ້ນຍ້ອນພວກເຂົາເຫັນວ່າພຣະເຈົ້າຊ່ວຍຄົນດີໃຫ້ລອດພົ້ນບໍ? ນັ້ນຄືສິ່ງທີ່ມັນເປັນແທ້ໆ. ພຣະເຈົ້າບໍ່ໄດ້ຊ່ວຍຄົນຊົ່ວຮ້າຍໃຫ້ລອດພົ້ນ, ສະນັ້ນ ຄົນຊົ່ວຮ້າຍຈຶ່ງກຽດຊັງພຣະເຈົ້າ ແລະ ຄົນດີ, ນີ້ເປັນເລື່ອງທຳມະຊາດທັງໝົດ. ຄົນຊົ່ວຮ້າຍບໍ່ຍອມຮັບ ຫຼື ສະແຫວງຫາຄວາມຈິງ; ພວກເຂົາເອງບໍ່ສາມາດລອດພົ້ນໄດ້, ແຕ່ພວກເຂົາພັດກັນແກ້ງຄົນດີເຫຼົ່ານັ້ນທີ່ສະແຫວງຫາຄວາມຈິງ ແລະ ສາມາດໄດ້ຮັບຄວາມລອດພົ້ນ. ບັນຫາຢູ່ທີ່ນີ້ແມ່ນຫຍັງ? ຖ້າຄົນເຫຼົ່ານີ້ມີການຮູ້ຈັກຕົນເອງ ແລະ ຄວາມຈິງ, ພວກເຂົາກໍສາມາດເປີດເຜີຍ ແລະ ໂອ້ລົມໄດ້, ແຕ່ພວກເຂົາພັດຕັ້ງເປົ້າໃສ່ ແລະ ຫາເລື່ອງເກາະຜິດຄົນອື່ນຢູ່ສະເໝີ, ພວກເຂົາມີແນວໂນ້ມທີ່ຈະໂຈມຕີຄົນອື່ນຢູ່ສະເໝີ ແລະ ພວກເຂົາກໍຕັ້ງຜູ້ທີ່ສະແຫວງຫາຄວາມຈິງເປັນສັດຕູໃນຈິນຕະນາການຂອງພວກເຂົາຢູ່ສະເໝີ. ສິ່ງເຫຼົ່ານີ້ຄືລັກສະນະສະເພາະຂອງຄົນຊົ່ວຮ້າຍ. ຜູ້ທີ່ສາມາດເຮັດຄວາມຊົ່ວດັ່ງກ່າວໄດ້ກໍຄືມານຮ້າຍ ແລະ ຊາຕານທີ່ແທ້ຈິງ, ຄືພວກຕໍ່ຕ້ານພຣະຄຣິສທີ່ແທ້ຈິງ, ຜູ້ທີ່ຄວນຖືກຈຳກັດ ແລະ ຖ້າພວກເຂົາເຮັດຄວາມຊົ່ວຢ່າງຫຼວງຫຼາຍ, ພວກເຂົາກໍຕ້ອງຖືກຈັດການໂດຍທັນທີ, ຂັບໄລ່ພວກເຂົາອອກຈາກຄຣິສຕະຈັກ. ທຸກຄົນທີ່ໂຈມຕີ ແລະ ກີດກັນຄົນດີກໍຄືປາໂຕດຽວເນົ່າໝົດຂ້ອງ. ເປັນຫຍັງເຮົາຈຶ່ງເອີ້ນພວກເຂົາວ່າ ປາໂຕດຽວເນົ່າໝົດຂ້ອງ? ເພາະວ່າພວກເຂົາມີແນວໂນ້ມທີ່ຈະກໍ່ໃຫ້ເກີດການໂຕ້ຖຽງ ແລະ ຄວາມຂັດແຍ້ງທີ່ບໍ່ຈຳເປັນໃນຄຣິສຕະຈັກ, ເຮັດໃຫ້ສະຖານະການຢູ່ທີ່ນັ້ນຮ້າຍແຮງຂຶ້ນເລື້ອຍໆ. ມື້ໜຶ່ງພວກເຂົາຕັ້ງເປົ້າໃສ່ຄົນໜຶ່ງ ແລະ ມື້ຕໍ່ມາພວກເຂົາກໍຕັ້ງເປົ້າໃສ່ອີກຄົນໜຶ່ງ ແລະ ພວກເຂົາກໍແນໃສ່ຄົນອື່ນຢູ່ສະເໝີ, ແນໃສ່ຜູ້ທີ່ຮັກ ແລະ ສະແຫວງຫາຄວາມຈິງ. ສິ່ງນີ້ມີແນວໂນ້ມທີ່ຈະລົບກວນຊີວິດຄຣິສຕະຈັກ ແລະ ສົ່ງຜົນກະທົບຕໍ່ການກິນ ແລະ ດື່ມພຣະທຳຂອງພຣະເຈົ້າຕາມປົກກະຕິຂອງຜູ້ຄົນທີ່ພຣະເຈົ້າເລືອກ, ພ້ອມທັງການໂອ້ລົມຄວາມຈິງຕາມປົກກະຕິຂອງພວກເຂົາ. ຄົນຊົ່ວຮ້າຍເຫຼົ່ານີ້ມັກຈະສວຍໃຊ້ການດຳລົງຊີວິດຄຣິສຕະຈັກເພື່ອໂຈມຕີຄົນອື່ນໃນນາມຂອງການໂອ້ລົມຄວາມຈິງ. ມີຄວາມເປັນສັດຕູກັນໃນທຸກສິ່ງທີ່ພວກເຂົາເວົ້າ; ພວກເຂົາເວົ້າຄຳເວົ້າທີ່ຍຸແຍ່ເພື່ອໂຈມຕີ ແລະ ກ່າວໂທດຜູ້ທີ່ສະແຫວງຫາຄວາມຈິງ ແລະ ຜູ້ທີ່ເສຍສະລະຕົນເອງເພື່ອພຣະເຈົ້າ. ຜົນສະທ້ອນຂອງສິ່ງນີ້ຈະເປັນແນວໃດ? ມັນຈະຂັດຂວາງ ແລະ ລົບກວນຊີວິດຂອງຄຣິສຕະຈັກ ແລະ ເຮັດໃຫ້ຜູ້ຄົນບໍ່ສະບາຍໃຈ ແລະ ບໍ່ສາມາດສະຫງົບຢູ່ຕໍ່ໜ້າພຣະເຈົ້າໄດ້. ໂດຍສະເພາະຢ່າງຍິ່ງ, ສິ່ງທີ່ໄຮ້ສິນທຳທີ່ຄົນຊົ່ວຮ້າຍເຫຼົ່ານີ້ເວົ້າເພື່ອກ່າວໂທດ, ໂຈມຕີ ແລະ ເຮັດໃຫ້ຄົນອື່ນເຈັບປວດກໍສາມາດກໍ່ໃຫ້ເກີດການຕໍ່ຕ້ານ. ສິ່ງນີ້ບໍ່ໄດ້ຊ່ວຍໃນການແກ້ໄຂບັນຫາ; ໃນທາງກົງກັນຂ້າມ, ມັນປຸກປັ່ນຄວາມຢ້ານກົວ ແລະ ຄວາມກັງວົນໃນຄຣິສຕະຈັກ ແລະ ເຮັດໃຫ້ຄວາມສຳພັນລະຫວ່າງຜູ້ຄົນເຄັ່ງຕຶງ, ເຮັດໃຫ້ເກີດຄວາມເຄັ່ງຕຶງລະຫວ່າງພວກເຂົາ ແລະ ເຮັດໃຫ້ພວກເຂົາຂັດແຍ້ງກັນ. ພຶດຕິກຳຂອງຄົນເຫຼົ່ານີ້ບໍ່ພຽງແຕ່ສົ່ງຜົນກະທົບຕໍ່ຊີວິດຄຣິສຕະຈັກ, ແຕ່ຍັງກໍ່ໃຫ້ເກີດຄວາມຂັດແຍ້ງໃນຄຣິສຕະຈັກອີກດ້ວຍ. ມັນແມ່ນແຕ່ສາມາດສົ່ງຜົນກະທົບຕໍ່ວຽກງານຂອງຄຣິສຕະຈັກໂດຍລວມ ແລະ ການເຜີຍແຜ່ພຣະກິດຕິຄຸນ. ສະນັ້ນ, ຜູ້ນໍາ ແລະ ຜູ້ເຮັດວຽກຈຳເປັນຕ້ອງເຕືອນຄົນປະເພດນີ້ ແລະ ພວກເຂົາກໍຈຳເປັນຕ້ອງຈຳກັດ ແລະ ຈັດການກັບພວກເຂົາ. ໃນດ້ານໜຶ່ງ, ອ້າຍເອື້ອຍນ້ອງຕ້ອງວາງຂໍ້ຈຳກັດທີ່ເຂັ້ມງວດຕໍ່ຄົນຊົ່ວຮ້າຍເຫຼົ່ານີ້ທີ່ໂຈມຕີ ແລະ ກ່າວໂທດຄົນອື່ນເລື່ອຍໆ. ໃນອີກດ້ານໜຶ່ງ, ຜູ້ນໍາຄຣິສຕະຈັກຄວນເປີດໂປງ ແລະ ຢຸດຢັ້ງຜູ້ທີ່ໂຈມຕີ ແລະ ກ່າວໂທດຄົນອື່ນຕາມອຳເພີໃຈໂດຍທັນທີ ແລະ ຖ້າພວກເຂົາຍັງຄົງບໍ່ປ່ຽນແປງ, ກໍໃຫ້ກຳຈັດພວກເຂົາອອກຈາກຄຣິສຕະຈັກ. ຕ້ອງປ້ອງກັນບໍ່ໃຫ້ຄົນຊົ່ວຮ້າຍລົບກວນຊີວິດຂອງຄຣິສຕະຈັກໃນການເຕົ້າໂຮມ ແລະ ໃນເວລາດຽວກັນ, ຄົນເບົາປັນຍາກໍຄວນຖືກຈຳກັດບໍ່ໃຫ້ເວົ້າໃນລັກສະນະທີ່ສົ່ງຜົນກະທົບຕໍ່ຊີວິດຄຣິສຕະຈັກ. ຖ້າພົບເຫັນຄົນຊົ່ວຮ້າຍກຳລັງເຮັດຄວາມຊົ່ວ, ພວກເຂົາກໍຕ້ອງຖືກເປີດໂປງ. ພວກເຂົາຕ້ອງບໍ່ໄດ້ຮັບອະນຸຍາດໃຫ້ກະທຳຕາມອຳເພີໃຈ, ເຮັດຄວາມຊົ່ວຕາມທີ່ພວກເຂົາຕ້ອງການຢ່າງເດັດຂາດ. ສິ່ງນີ້ຈຳເປັນເພື່ອຮັກສາຊີວິດຄຣິສຕະຈັກທີ່ເປັນປົກກະຕິ ແລະ ຮັບປະກັນວ່າຜູ້ຄົນທີ່ພຣະເຈົ້າເລືອກສາມາດເຕົ້າໂຮມ, ກິນ ແລະ ດື່ມພຣະທຳຂອງພຣະເຈົ້າ ແລະ ໂອ້ລົມຄວາມຈິງໄດ້ຕາມປົກກະຕິ, ຊ່ວຍໃຫ້ພວກເຂົາສາມາດບັນລຸໜ້າທີ່ຂອງຕົນໄດ້ຕາມປົກກະຕິ. ມີພຽງແຕ່ຕອນນັ້ນເທົ່ານັ້ນທີ່ຄວາມປະສົງຂອງພຣະເຈົ້າຈະສາມາດດຳເນີນໄປໃນຄຣິສຕະຈັກໄດ້ ແລະ ມີພຽງແຕ່ວິທີນີ້ເທົ່ານັ້ນທີ່ຜູ້ຄົນທີ່ພຣະອົງເລືອກຈຶ່ງສາມາດເຂົ້າໃຈຄວາມຈິງ, ເຂົ້າສູ່ຄວາມເປັນຈິງ ແລະ ໄດ້ຮັບພຣະພອນຂອງພຣະເຈົ້າ. ພວກເຈົ້າໄດ້ພົບເຫັນຄົນຊົ່ວຮ້າຍປະເພດນີ້ໃນຄຣິສຕະຈັກບໍ່? ພວກເຂົາມີຄວາມອິດສາກຽດຊັງຄົນດີຢູ່ສະເໝີ ແລະ ພວກເຂົາກໍຕັ້ງເປົ້າໃສ່ຄົນດີຢູ່ສະເໝີ. ມື້ນີ້ພວກເຂົາບໍ່ມັກຄົນດີຄົນໜຶ່ງ, ມື້ອື່ນກໍບໍ່ມັກອີກຄົນໜຶ່ງ; ພວກເຂົາສາມາດວິພາກວິຈານໃຜກໍໄດ້ ແລະ ຊອກຫາຂໍ້ບົກຜ່ອງຫຼາຍຢ່າງໃນຕົວພວກເຂົາ ແລະ ຍິ່ງໄປກວ່ານັ້ນ, ສິ່ງທີ່ພວກເຂົາເວົ້າກໍຟັງຄືວ່າມີພື້ນຖານທີ່ດີ ແລະ ສົມເຫດສົມຜົນ ແລະ ໃນທີ່ສຸດພວກເຂົາກໍກໍ່ໃຫ້ເກີດຄວາມໂກດແຄ້ນຢ່າງກວ້າງຂວາງ, ກາຍເປັນໄພອັນຕະລາຍຕໍ່ກຸ່ມ. ພວກເຂົາລົບກວນຄຣິສຕະຈັກຈົນເຖິງຂັ້ນທີ່ຈິດໃຈຂອງຜູ້ຄົນສັບສົນວຸ້ນວາຍ, ຫຼາຍຄົນກາຍເປັນຄົນຄິດລົບ ແລະ ອ່ອນແອ, ບໍ່ໄດ້ຮັບປະໂຫຍດ ຫຼື ການເສີມສ້າງຈາກການເຕົ້າໂຮມ ແລະ ບາງຄົນກໍເຖິງກັບສູນເສຍຄວາມປາຖະໜາທີ່ຈະເຂົ້າຮ່ວມການເຕົ້າໂຮມ. ຄົນຊົ່ວຮ້າຍດັ່ງກ່າວບໍ່ແມ່ນປາໂຕດຽວເນົ່າໝົດຂ້ອງບໍ? ຖ້າພວກເຂົາຍັງບໍ່ເຖິງລະດັບທີ່ຄວນຖືກກຳຈັດອອກ, ພວກເຂົາກໍຄວນຖືກແຍກອອກ ຫຼື ຖືກຈຳກັດ. ຕົວຢ່າງ: ໃນລະຫວ່າງການເຕົ້າໂຮມ, ໃຫ້ພວກເຂົານັ່ງຢູ່ບ່ອນທີ່ແຍກອອກຕ່າງຫາກເພື່ອປ້ອງກັນບໍ່ໃຫ້ພວກເຂົາສົ່ງອິດທິພົນຕໍ່ຄົນອື່ນ. ຖ້າພວກເຂົາຍັງຢືນຢັນທີ່ຈະຊອກຫາໂອກາດເວົ້າອອກມາ ແລະ ໂຈມຕີຜູ້ຄົນ, ພວກເຂົາກໍຄວນຖືກຈຳກັດ, ຫ້າມບໍ່ໃຫ້ເວົ້າສິ່ງທີ່ໄຮ້ປະໂຫຍດ. ຖ້າມັນເປັນໄປບໍ່ໄດ້ທີ່ຈະຈຳກັດພວກເຂົາ ແລະ ພວກເຂົາກຳລັງຈະລະເບີດອອກມາ ຫຼື ຕໍ່ຕ້ານ, ພວກເຂົາກໍຄວນຖືກກຳຈັດອອກໂດຍທັນທີ. ນັ້ນກໍຄື, ເມື່ອພວກເຂົາບໍ່ເຕັມໃຈທີ່ຈະຖືກຈຳກັດອີກຕໍ່ໄປ ແລະ ເວົ້າວ່າ, “ເຈົ້າມີສິດຫຍັງມາຈຳກັດການເວົ້າຂອງຂ້ອຍ? ເປັນຫຍັງຄົນອື່ນທຸກຄົນຈຶ່ງໄດ້ເວົ້າຫ້ານາທີ ແລະ ຂ້ອຍໄດ້ເວົ້າພຽງແຕ່ນາທີດຽວ?”, ເມື່ອພວກເຂົາຖາມຄຳຖາມເຫຼົ່ານີ້ຢູ່ເລື້ອຍໆ, ນັ້ນໝາຍຄວາມວ່າພວກເຂົາກຳລັງຈະຕໍ່ຕ້ານ. ເມື່ອພວກເຂົາກຳລັງຈະຕໍ່ຕ້ານ, ພວກເຂົາບໍ່ໄດ້ກຳລັງທ້າທາຍບໍ? ພວກເຂົາບໍ່ໄດ້ກຳລັງພະຍາຍາມກໍ່ບັນຫາ, ປຸກປັ່ນຄວາມບໍ່ສະຫງົບບໍ? ພວກເຂົາບໍ່ໄດ້ກຳລັງຈະລົບກວນຊີວິດຄຣິສຕະຈັກບໍ? ພວກເຂົາກຳລັງຈະເປີດເຜີຍວ່າພວກເຂົາເປັນໃຜແທ້; ເວລາທີ່ຈະຈັດການກັບພວກເຂົາໄດ້ມາເຖິງແລ້ວ, ພວກເຂົາຕ້ອງຖືກສະລ້າງອອກຢ່າງໄວວາ. ສິ່ງນີ້ສົມເຫດສົມຜົນບໍ? ແມ່ນແລ້ວ, ສົມເຫດສົມຜົນ. ການຮັບປະກັນວ່າຄົນສ່ວນໃຫຍ່ສາມາດດຳລົງຊີວິດຄຣິສຕະຈັກທີ່ເປັນປົກກະຕິໄດ້ນັ້ນບໍ່ແມ່ນເລື່ອງງ່າຍເລີຍ, ມີຄົນຊົ່ວຊ້າ, ວິນຍານຊົ່ວ, ຜີຮ້າຍທີ່ສົກກະປົກ ແລະ “ຜູ້ມີພອນສະຫວັນພິເສດ” ທຸກປະເພດທີ່ກຳລັງຊອກຫາທາງທຳລາຍສິ່ງຕ່າງໆ. ພວກເຮົາຈະບໍ່ຈຳກັດພວກເຂົາໄດ້ບໍ? “ຜູ້ມີພອນສະຫວັນພິເສດ” ບາງຄົນເລີ່ມດູຖູກ ແລະ ໂຈມຕີຄົນອື່ນທັນທີທີ່ພວກເຂົາອ້າປາກອອກ, ຖ້າເຈົ້າໃສ່ແວ່ນຕາ ຫຼື ຖ້າເຈົ້າບໍ່ມີຜົມຫຼາຍ, ພວກເຂົາກໍໂຈມຕີເຈົ້າ; ຖ້າເຈົ້າແບ່ງປັນຄຳພະຍານຈາກປະສົບການຂອງເຈົ້າໃນລະຫວ່າງການເຕົ້າໂຮມ ຫຼື ຖ້າເຈົ້າມີຄວາມຫ້າວຫັນ ແລະ ຮັບຜິດຊອບໃນການເຮັດໜ້າທີ່ຂອງເຈົ້າ, ພວກເຂົາກໍໂຈມຕີ ແລະ ຕັດສິນເຈົ້າ; ຖ້າເຈົ້າມີຄວາມເຊື່ອໃນພຣະເຈົ້າໃນລະຫວ່າງການທົດສອບ, ຖ້າເຈົ້າອ່ອນແອ ຫຼື ຖ້າເຈົ້າເອົາຊະນະຄວາມຫຍຸ້ງຍາກໃນຄອບຄົວໂດຍໃຊ້ຄວາມເຊື່ອຂອງເຈົ້າໂດຍບໍ່ຈົ່ມວ່າໃຫ້ພຣະເຈົ້າ, ພວກເຂົາກໍໂຈມຕີເຈົ້າ. ການໂຈມຕີໃນທີ່ນີ້ໝາຍຄວາມວ່າແນວໃດ? ມັນໝາຍຄວາມວ່າບໍ່ວ່າຄົນອື່ນຈະເຮັດຫຍັງ, ມັນກໍບໍ່ເຄີຍເຮັດໃຫ້ຄົນເຫຼົ່ານີ້ພໍໃຈ; ພວກເຂົາບໍ່ມັກມັນຢູ່ສະເໝີ, ພວກເຂົາກໍຈະຊອກຈັບຜິດຢູ່ສະເໝີ, ພວກເຂົາຊອກຫາທາງກ່າວຫາຄົນອື່ນຢູ່ສະເໝີ ແລະ ບໍ່ມີສິ່ງໃດທີ່ຄົນອື່ນເຮັດຈະຖືກຕ້ອງໃນສາຍຕາຂອງພວກເຂົາ. ເຖິງແມ່ນວ່າເຈົ້າຈະໂອ້ລົມຄວາມຈິງ ແລະ ແກ້ໄຂບັນຫາຕາມການຈັດແຈງວຽກງານຂອງເຮືອນຂອງພຣະເຈົ້າ, ພວກເຂົາກໍຈະຈັບຜິດ ແລະ ວິຈານ, ຊອກຫາຄວາມຜິດໃນທຸກສິ່ງທີ່ເຈົ້າເຮັດ. ພວກເຂົາຕັ້ງໃຈກໍ່ບັນຫາ ແລະ ທຸກຄົນກໍຕົກເປັນເປົ້າການໂຈມຕີຂອງພວກເຂົາ. ທຸກຄັ້ງທີ່ຄົນແບບນີ້ປາກົດຕົວໃນຄຣິສຕະຈັກ, ເຈົ້າຕ້ອງຈັດການກັບພວກເຂົາ; ຖ້າພວກເຂົາປາກົດຕົວສອງຄົນ, ແລ້ວເຈົ້າກໍຄວນຈັດການກັບພວກເຂົາທັງສອງຄົນ. ນີ້ກໍເພາະວ່າຄວາມເສຍຫາຍທີ່ພວກເຂົາກໍ່ໃຫ້ເກີດຕໍ່ຊີວິດຄຣິສຕະຈັກນັ້ນໃຫຍ່ຫຼວງຫຼາຍ, ພວກເຂົາກໍ່ໃຫ້ເກີດການຂັດຂວາງ ແລະ ການລົບກວນຕໍ່ວຽກງານຂອງຄຣິສຕະຈັກ ແລະ ຜົນສະທ້ອນຂອງສິ່ງນີ້ກໍຮ້າຍແຮງຢ່າງຍິ່ງ.

2. ລັກສະນະຄວາມເປັນມະນຸດຂອງຄົນທີ່ມັກໂຈມຕີຄົນອື່ນເປັນປະຈໍາ

ມື້ນີ້, ພວກເຮົາໄດ້ໂອ້ລົມກັນຫຼາຍດ້ານທີ່ກ່ຽວຂ້ອງກັບບັນຫາການໂຈມຕີເຊິ່ງກັນແລະກັນ ແລະ ການປະທະຄາລົມ. ພວກເຈົ້າໄດ້ເຂົ້າໃຈແກ່ນແທ້ຂອງການສະແດງອອກຂອງບຸກຄົນແຕ່ລະປະເພດໃນແຕ່ລະດ້ານເຫຼົ່ານີ້ແລ້ວບໍ? ໃຫ້ພວກເຮົາເລີ່ມຕົ້ນດ້ວຍຜູ້ທີ່ມີແນວໂນ້ມທີ່ຈະໂຈມຕີຄົນອື່ນ, ພວກເຂົາມີເຫດຜົນຂອງຄວາມເປັນມະນຸດທີ່ປົກກະຕິບໍ? (ບໍ່ມີ.) ການຂາດເຫດຜົນຂອງພວກເຂົາສະແດງອອກແນວໃດ? ທັດສະນະຄະຕິ ແລະ ຫຼັກການຂອງພວກເຂົາຕໍ່ກັບຜູ້ຄົນ, ເຫດການ ແລະ ສິ່ງຕ່າງໆແມ່ນຫຍັງ? ພວກເຂົາເລືອກວິທີການ ແລະ ທັດສະນະຄະຕິໃດເພື່ອຈັດການກັບຜູ້ຄົນ, ເຫດການ ແລະ ສິ່ງຕ່າງໆທີ່ຫຼາກຫຼາຍ? ຕົວຢ່າງ: ການມັກໂຕ້ຖຽງກັນເລື່ອງຖືກຜິດ, ນີ້ບໍ່ແມ່ນໜຶ່ງໃນທັດສະນະຄະຕິທີ່ພວກເຂົາມີຕໍ່ຜູ້ຄົນ, ເຫດການ ແລະ ສິ່ງຕ່າງໆບໍ? (ແມ່ນແລ້ວ.) ການມັກໂຕ້ຖຽງກັນເລື່ອງຖືກຜິດໝາຍເຖິງການພະຍາຍາມຊີ້ແຈງວ່າສິ່ງໃດຖືກ ຫຼື ຜິດໃນທຸກໆເລື່ອງ, ບໍ່ຍອມຢຸດຈົນກວ່າເລື່ອງນັ້ນຈະຖືກຊີ້ແຈງ ແລະ ເຂົ້າໃຈວ່າໃຜຖືກ ແລະ ໃຜຜິດ ແລະ ຍຶດຕິດກັບເລື່ອງໄຮ້ສາລະຢ່າງດື້ດ້ານ. ການກະທຳແບບນີ້ມີຄວາມໝາຍແນວໃດແທ້? ໃນທີ່ສຸດແລ້ວ ການໂຕ້ຖຽງກັນເລື່ອງຖືກຜິດເປັນສິ່ງທີ່ຖືກຕ້ອງບໍ? (ບໍ່.) ມັນຜິດຢູ່ບ່ອນໃດ? ມັນມີຄວາມກ່ຽວຂ້ອງໃດໆກັບການປະຕິບັດຄວາມຈິງບໍ? (ບໍ່ມີຄວາມກ່ຽວຂ້ອງ.) ເປັນຫຍັງເຈົ້າຈຶ່ງເວົ້າວ່າບໍ່ມີຄວາມກ່ຽວຂ້ອງ? ການໂຕ້ຖຽງກັນເລື່ອງຖືກຜິດບໍ່ແມ່ນການຍຶດໝັ້ນຫຼັກການຄວາມຈິງ, ມັນບໍ່ແມ່ນການສົນທະນາ ຫຼື ການໂອ້ລົມຫຼັກການຄວາມຈິງ; ແທນທີ່ຈະເປັນແນວນັ້ນ, ຜູ້ຄົນເວົ້າເຖິງວ່າໃຜຖືກ ແລະ ໃຜຜິດ, ໃຜຖືກຕ້ອງ ແລະ ໃຜຜິດພາດ, ໃຜຢູ່ໃນຝ່າຍຖືກ ແລະ ໃຜບໍ່ແມ່ນ, ໃຜມີເຫດຜົນທີ່ດີ ແລະ ໃຜບໍ່ມີ, ໃຜສະແດງຫຼັກຄຳສອນທີ່ສູງກວ່າຢູ່ສະເໝີ; ນີ້ຄືສິ່ງທີ່ພວກເຂົາເຈາະເລິກ. ເມື່ອພຣະເຈົ້າເຮັດໃຫ້ຜູ້ຄົນຕ້ອງຜ່ານການທົດສອບ, ພວກເຂົາກໍພະຍາຍາມໂຕ້ຖຽງກັບພຣະເຈົ້າຢູ່ສະເໝີ, ພວກເຂົາຈະຍົກເຫດຜົນນັ້ນເຫດຜົນນີ້ຂຶ້ນມາຢູ່ສະເໝີ. ພຣະເຈົ້າໄດ້ສົນທະນາເລື່ອງດັ່ງກ່າວກັບເຈົ້າບໍ? ພຣະເຈົ້າຖາມບໍວ່າສະພາບການເປັນແນວໃດ? ພຣະເຈົ້າຖາມກ່ຽວກັບເຫດຜົນ ແລະ ສາເຫດຂອງເຈົ້າບໍ? ພຣະອົງບໍ່ຖາມ. ພຣະເຈົ້າຖາມວ່າເຈົ້າມີທັດສະນະຄະຕິຂອງການອ່ອນນ້ອມ ຫຼື ການຕໍ່ຕ້ານ ຫຼື ບໍ່ ເມື່ອພຣະອົງທົດສອບເຈົ້າ. ພຣະເຈົ້າຖາມວ່າເຈົ້າເຂົ້າໃຈຄວາມຈິງ ຫຼື ບໍ່, ເຈົ້າອ່ອນນ້ອມ ຫຼື ບໍ່. ນີ້ຄືທັງໝົດທີ່ພຣະເຈົ້າຖາມ, ບໍ່ມີຫຍັງອື່ນ. ພຣະເຈົ້າບໍ່ໄດ້ຖາມເຈົ້າວ່າເຫດຜົນຂອງການບໍ່ອ່ອນນ້ອມຂອງເຈົ້າແມ່ນຫຍັງ, ພຣະອົງບໍ່ໄດ້ເບິ່ງວ່າເຈົ້າມີເຫດຜົນທີ່ດີ ຫຼື ບໍ່, ພຣະອົງບໍ່ໄດ້ພິຈາລະນາເລື່ອງດັ່ງກ່າວຢ່າງເດັດຂາດ. ພຣະເຈົ້າເບິ່ງພຽງແຕ່ວ່າເຈົ້າອ່ອນນ້ອມ ຫຼື ບໍ່. ໂດຍບໍ່ຄຳນຶງເຖິງສະພາບແວດລ້ອມການດຳລົງຊີວິດຂອງເຈົ້າ ແລະ ສະພາບການເປັນແນວໃດ, ພຣະເຈົ້າຈະກວດສອບພຽງແຕ່ວ່າໃນໃຈຂອງເຈົ້າມີການອ່ອນນ້ອມ ຫຼື ບໍ່, ວ່າເຈົ້າມີທັດສະນະຄະຕິຂອງການອ່ອນນ້ອມ ຫຼື ບໍ່. ພຣະເຈົ້າບໍ່ໄດ້ໂຕ້ຖຽງເລື່ອງຖືກຜິດກັບເຈົ້າ; ພຣະເຈົ້າບໍ່ສົນໃຈວ່າເຫດຜົນຂອງເຈົ້າແມ່ນຫຍັງ. ພຣະເຈົ້າສົນໃຈພຽງແຕ່ວ່າເຈົ້າອ່ອນນ້ອມຢ່າງແທ້ຈິງ ຫຼື ບໍ່, ນີ້ຄືທັງໝົດທີ່ພຣະເຈົ້າຖາມເຈົ້າ. ນີ້ບໍ່ແມ່ນຫຼັກການຄວາມຈິງບໍ? ຄົນປະເພດທີ່ມັກໂຕ້ຖຽງກັນເລື່ອງຖືກຜິດ, ຜູ້ທີ່ມັກມີສ່ວນຮ່ວມໃນການປະທະຄາລົມ, ມີຫຼັກການຄວາມຈິງຢູ່ໃນໃຈຂອງພວກເຂົາບໍ? (ບໍ່ມີ.) ເປັນຫຍັງຈຶ່ງບໍ່ມີ? ພວກເຂົາເຄີຍໃສ່ໃຈຫຼັກການຄວາມຈິງຈັກເທື່ອບໍ່? ພວກເຂົາເຄີຍສະແຫວງຫາມັນຈັກເທື່ອບໍ່? ພວກເຂົາເຄີຍຊອກຫາມັນຈັກເທື່ອບໍ່? ພວກເຂົາບໍ່ເຄີຍໃສ່ໃຈ, ສະແຫວງຫາ ຫຼື ຊອກຫາມັນເລີຍ ແລະ ມັນກໍບໍ່ມີຢູ່ໃນໃຈຂອງພວກເຂົາຢ່າງສິ້ນເຊີງ. ຜົນກໍຄື, ພວກເຂົາສາມາດດຳລົງຊີວິດຢູ່ພາຍໃນແນວຄິດຂອງມະນຸດເທົ່ານັ້ນ, ທັງໝົດທີ່ມີຢູ່ໃນໃຈຂອງພວກເຂົາກໍຄືຄວາມຖືກຜິດ, ຖືກຕ້ອງ ແລະ ບໍ່ຖືກຕ້ອງ, ຂໍ້ອ້າງ, ເຫດຜົນ, ການຫຼຸິ້ນຄຳສັບທີ່ມີເລ່ຫຼ່ຽມ ແລະ ການໂຕ້ຖຽງ, ຫຼັງຈາກນັ້ນບໍ່ດົນ ພວກເຂົາກໍໂຈມຕີ, ຕັດສິນ ແລະ ກ່າວໂທດເຊິ່ງກັນແລະກັນ. ອຸປະນິໄສຂອງຄົນແບບນີ້ກໍຄື ພວກເຂົາມັກໂຕ້ຖຽງເລື່ອງຖືກຜິດ ແລະ ຕັດສິນ ແລະ ກ່າວໂທດຜູ້ຄົນ. ຄົນແບບນີ້ບໍ່ມີຄວາມຮັກ ຫຼື ການຍອມຮັບຄວາມຈິງ, ພວກເຂົາມີແນວໂນ້ມທີ່ຈະພະຍາຍາມໂຕ້ຖຽງກັບພຣະເຈົ້າ, ແມ່ນແຕ່ຕັດສິນພຣະເຈົ້າ ແລະ ຕໍ່ຕ້ານພຣະເຈົ້າ. ໃນທີ່ສຸດ, ພວກເຂົາກໍຈະຈົບລົງດ້ວຍການຖືກລົງໂທດ.

ຄົນທີ່ມັກໂຕ້ຖຽງກັນເລື່ອງຖືກຜິດສະແຫວງຫາຄວາມຈິງບໍ? ພວກເຂົາສະແຫວງຫາເຈດຕະນາຂອງພຣະເຈົ້າ, ຂໍ້ກຳນົດຂອງພຣະເຈົ້າ ຫຼື ຫຼັກການຄວາມຈິງທີ່ຄວນປະຕິບັດໃນສະຖານະການເຫຼົ່ານີ້ຜ່ານຜູ້ຄົນ, ເຫດການ ແລະ ສິ່ງຕ່າງໆທີ່ພວກເຂົາພົບພໍ້ໃນນັ້ນບໍ? ພວກເຂົາບໍ່ໄດ້ສະແຫວງຫາ. ເມື່ອປະເຊີນກັບສະຖານະການຕ່າງໆ, ພວກເຂົາມີແນວໂນ້ມທີ່ຈະວິເຄາະເບິ່ງວ່າ “ເຫດການນັ້ນເປັນແນວໃດ” ຫຼື “ຄົນຜູ້ນັ້ນເປັນແນວໃດ”. ພຶດຕິກຳນີ້ແມ່ນຫຍັງ? ນີ້ບໍ່ແມ່ນສິ່ງທີ່ຄົນມັກເອີ້ນວ່າ ການໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງບໍ? ພວກເຂົາໂຕ້ຖຽງກ່ຽວກັບເຫດຜົນຂອງຄົນ ແລະ ລຳດັບຂອງເຫດການ, ພວກເຂົາຢືນຢັນທີ່ຈະຊີ້ແຈງສິ່ງເຫຼົ່ານີ້, ແຕ່ພວກເຂົາບໍ່ໄດ້ກ່າວເຖິງວ່າໃນສ່ວນໃດຂອງຂະບວນການຂອງສະຖານະການທີ່ຊັບຊ້ອນເຫຼົ່ານີ້ທີ່ພວກເຂົາໄດ້ສະແຫວງຫາຄວາມຈິງ, ໄດ້ເຂົ້າໃຈຄວາມຈິງ ຫຼື ໄດ້ຮັບຄວາມຮູ້ແຈ້ງ. ພວກເຂົາຂາດປະສົບການ ແລະ ວິທີການປະຕິບັດເຫຼົ່ານີ້. ພວກເຂົາພຽງແຕ່ສືບຕໍ່ເວົ້າວ່າ: “ເຈົ້າຕັ້ງເປົ້າໃສ່ຂ້ອຍຢ່າງຊັດເຈນກັບເລື່ອງນັ້ນ, ເຈົ້າກຳລັງດູຖູກຂ້ອຍ. ເຈົ້າຄິດວ່າຂ້ອຍໂງ່ຈົນເບິ່ງບໍ່ອອກບໍ? ເປັນຫຍັງເຈົ້າຈຶ່ງດູຖູກຂ້ອຍ? ຂ້ອຍບໍ່ໄດ້ເຮັດຜິດໃຈເຈົ້າ; ເປັນຫຍັງເຈົ້າຈຶ່ງຕັ້ງເປົ້າໃສ່ຂ້ອຍ? ໃນເມື່ອເຈົ້າຕັ້ງເປົ້າໃສ່ຂ້ອຍ, ຂ້ອຍກໍຈະບໍ່ອອມມືໃຫ້ເຈົ້າ! ຂ້ອຍອົດທົນກັບເຈົ້າມາເປັນເວລາດົນນານແລ້ວ, ແຕ່ຄວາມອົດທົນຂອງຂ້ອຍກໍມີຂີດຈຳກັດ. ຢ່າຄິດວ່າຂ້ອຍຂົ່ມເຫັງໄດ້ງ່າຍ; ຂ້ອຍບໍ່ຢ້ານເຈົ້າດອກ!” ໂດຍການຍຶດຕິດກັບບັນຫາເຫຼົ່ານີ້, ພວກເຂົາກໍນຳສະເໜີເຫດຜົນຂອງພວກເຂົາຢ່າງບໍ່ຢຸດຢັ້ງ, ຈົມຢູ່ກັບເລື່ອງຖືກຜິດ ແລະ ຄວາມຖືກຕ້ອງ ແລະ ຄວາມບໍ່ຖືກຕ້ອງຂອງເລື່ອງ, ແຕ່ສິ່ງທີ່ເອີ້ນວ່າເຫດຜົນຂອງພວກເຂົາບໍ່ສອດຄ່ອງກັບຄວາມຈິງເລີຍ ແລະ ບໍ່ມີແມ່ນແຕ່ຄຳດຽວທີ່ສອດຄ່ອງກັບຂໍ້ກຳນົດຂອງພຣະເຈົ້າ. ພວກເຂົາຈົມຢູ່ກັບຜູ້ຄົນ, ເຫດການ ແລະ ສິ່ງຕ່າງໆຈົນເຖິງຂັ້ນທີ່ຄົນອື່ນເບື່ອໜ່າຍຢ່າງສິ້ນເຊີງ ແລະ ບໍ່ມີໃຜເຕັມໃຈທີ່ຈະຟັງພວກເຂົາ, ແຕ່ພວກເຂົາເອງກໍບໍ່ເຄີຍເມື່ອຍທີ່ຈະເວົ້າກ່ຽວກັບສິ່ງເຫຼົ່ານີ້, ພວກເຂົາເວົ້າກ່ຽວກັບສິ່ງເຫຼົ່ານັ້ນຢູ່ທຸກບ່ອນທີ່ພວກເຂົາໄປ, ຄືກັບວ່າພວກເຂົາຖືກຄອບງຳ. ນີ້ເອີ້ນວ່າ ການໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງ ແລະ ພຽງແຕ່ປະຕິເສດທີ່ຈະສະແຫວງຫາຄວາມຈິງ. ລັກສະນະທີສອງຂອງຄົນທີ່ມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມກໍຄື ຄວາມມັກເປັນພິເສດຂອງພວກເຂົາໃນການໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງ. ຄົນທີ່ໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງຮັກຄວາມຈິງບໍ? (ບໍ່.) ພວກເຂົາບໍ່ຮັກຄວາມຈິງ, ນີ້ເປັນສິ່ງທີ່ເຫັນໄດ້ຊັດເຈນ. ແລ້ວບຸກຄົນເຫຼົ່ານີ້ເຂົ້າໃຈຄວາມຈິງບໍ? ພວກເຂົາຮູ້ບໍວ່າຄວາມຈິງທີ່ພຣະເຈົ້າກ່າວເຖິງນັ້ນແມ່ນຫຍັງແທ້? ໂດຍຕັດສິນຈາກພຶດຕິກຳພາຍນອກຂອງພວກເຂົາໃນການໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງ, ພວກເຂົາຮູ້ບໍວ່າຄວາມຈິງແມ່ນຫຍັງແທ້? ເຫັນໄດ້ຊັດເຈນວ່າພວກເຂົາບໍ່ຮູ້. ແນວຄິດທີ່ພວກເຂົານັບຖືແມ່ນຫຍັງ? ມັນຄືແນວຄິດທີ່ວ່າ ໃຜກໍຕາມທີ່ຄຳເວົ້າຂອງລາວມີເຫດຜົນທີ່ສຸດກໍຄືຄົນຖືກ, ໃຜກໍຕາມທີ່ການກະທຳຂອງລາວໂປ່ງໃສ ແລະ ສາມາດເປີດເຜີຍໃຫ້ທຸກຄົນເຫັນໄດ້ກໍຄືຄົນທີ່ຢູ່ໃນຝ່າຍຖືກ ແລະ ໃຜກໍຕາມທີ່ກະທຳສອດຄ່ອງກັບສິນທຳ, ຈັນຍາບັນ ແລະ ວັດທະນະທຳດັ້ງເດີມ, ໂດຍໄດ້ຮັບການຮັບຮອງຈາກຄົນສ່ວນໃຫຍ່, ກໍຄືຄົນທີ່ຢູ່ໃນຝ່າຍຖືກ. ໃນທັດສະນະຂອງພວກເຂົາ, “ຄວາມຖືກຕ້ອງ” ນີ້ເປັນຕົວແທນຂອງຄວາມຈິງ, ດັ່ງນັ້ນ ພວກເຂົາຈຶ່ງສາມາດໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງດ້ວຍຄວາມໄຮ້ຢາງອາຍຢ່າງຍິ່ງ ແລະ ພວກເຂົາກໍບໍ່ເຄີຍຢຸດຈົມຢູ່ກັບເລື່ອງເຫຼົ່ານີ້. ພວກເຂົາເຊື່ອວ່າການມີເຫດຜົນເທົ່າກັບການຄອບຄອງຄວາມຈິງ, ນີ້ບໍ່ແມ່ນເລື່ອງທີ່ເປັນບັນຫາຫຼາຍບໍ? ບາງຄົນເວົ້າວ່າ, “ຂ້ອຍບໍ່ໄດ້ຂັດຂວາງ ຫຼື ລົບກວນວຽກງານຂອງຄຣິສຕະຈັກ, ຂ້ອຍບໍ່ໄດ້ເອົາປຽບຄົນອື່ນ, ຂ້ອຍບໍ່ມັກລັກຂອງຄົນອື່ນ ແລະ ຂ້ອຍກໍບໍ່ແມ່ນຄົນຂົ່ມເຫັງ; ຂ້ອຍບໍ່ແມ່ນຄົນຊົ່ວຮ້າຍ”. ຄວາມໝາຍແຝງຢູ່ນີ້ແມ່ນວ່າເຈົ້າເປັນຄົນທີ່ປະຕິບັດຄວາມຈິງ, ເປັນຄົນທີ່ຄອບຄອງຄວາມຈິງບໍ? ສ່ວນໃຫຍ່ຂອງຜູ້ທີ່ໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງເຊື່ອວ່າຕົນເອງເປັນຄົນທ່ຽງທຳຈຶ່ງບໍ່ຕ້ອງກັງວົນກັບຂ່າວລື ແລະ ຖືວ່າຕົນເອງເປັນຄົນທີ່ຊື່ຕົງ ແລະ ເປັນຄົນມີກຽດເຊິ່ງຈະບໍ່ປະຈົບປະແຈງຄົນອື່ນຈັກເທື່ອ. ສະນັ້ນ, ເມື່ອປະເຊີນກັບສະຖານະການ, ພວກເຂົາມີແນວໂນ້ມທີ່ຈະໂຕ້ຖຽງ ແລະ ໂຕ້ແຍ້ງ ແລະ ຢືນຢັນທີ່ຈະພິສູດວ່າເຫດຜົນຂອງພວກເຂົາຖືກຕ້ອງຜ່ານວິທີການເຫຼົ່ານີ້. ພວກເຂົາເຊື່ອວ່າຖ້າເຫດຜົນຂອງພວກເຂົາໜັກແໜ້ນພໍ ແລະ ສາມາດນຳສະເໜີໄດ້ຢ່າງເປີດເຜີຍ ແລະ ຄົນສ່ວນໃຫຍ່ເຫັນດີນຳ, ແລ້ວພວກເຂົາກໍຄືຄົນທີ່ຄອບຄອງຄວາມຈິງ. “ຄວາມຈິງ” ຂອງພວກເຂົາແມ່ນຫຍັງ? ມັນຖືກວັດແທກໂດຍມາດຕະຖານໃດ? ພວກເຈົ້າຄິດວ່າຄົນປະເພດນີ້ສາມາດເຂົ້າໃຈຄວາມຈິງໄດ້ບໍ? (ບໍ່ໄດ້.) ສະນັ້ນ, ພວກເຂົາຈຶ່ງໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງ ແລະ ຈົມຢູ່ກັບຄົນ ແລະ ສິ່ງເຫຼົ່ານັ້ນຢ່າງດື້ດ້ານຢູ່ສະເໝີ. ຄົນເຫຼົ່ານີ້ບໍ່ເຂົ້າໃຈຄວາມຈິງ, ດັ່ງນັ້ນ ພວກເຂົາຈຶ່ງເວົ້າຢູ່ສະເໝີວ່າ, “ຂ້ອຍບໍ່ໄດ້ເຮັດຜິດໃຈເຈົ້າ ເປັນຫຍັງເຈົ້າຈຶ່ງກຳລັງຕັ້ງເປົ້າໃສ່ຂ້ອຍຢູ່ສະເໝີ? ມັນຜິດທີ່ເຈົ້າຕັ້ງເປົ້າໃສ່ຂ້ອຍ!”. ພວກເຂົາເຊື່ອວ່າ, “ຖ້າຂ້ອຍບໍ່ໄດ້ເຮັດຜິດໃຈເຈົ້າ, ເຈົ້າກໍບໍ່ຄວນປະຕິບັດຕໍ່ຂ້ອຍແບບນີ້. ໃນເມື່ອເຈົ້າປະຕິບັດຕໍ່ຂ້ອຍແບບນີ້, ຂ້ອຍກໍຈະແກ້ແຄ້ນເຈົ້າ, ຂ້ອຍຈະຕອບໂຕ້ ແລະ ການຕອບໂຕ້ຂອງຂ້ອຍກໍຄືການປ້ອງກັນຕົວທີ່ຊອບດ້ວຍກົດໝາຍ, ມັນຖືກຕ້ອງຕາມກົດໝາຍ. ນີ້ຄືຫຼັກການຄວາມຈິງ. ສະນັ້ນ, ສິ່ງທີ່ເຈົ້າກຳລັງເຮັດຢູ່ບໍ່ສອດຄ່ອງກັບຫຼັກການຄວາມຈິງ, ແຕ່ສິ່ງທີ່ຂ້ອຍກຳລັງເຮັດນັ້ນສອດຄ່ອງ. ດັ່ງນັ້ນ ຂ້ອຍຈະໝົກໝຸ້ນຢູ່ກັບເລື່ອງນີ້, ຂ້ອຍຈະຍົກບັນຫານີ້ຂຶ້ນມາເວົ້າຢູ່ສະເໝີ ແລະ ຈະກ່າວເຖິງເຈົ້າຢູ່ສະເໝີ!”. ພວກເຂົາເຊື່ອວ່າການໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງສອດຄ່ອງກັບຫຼັກການຄວາມຈິງ, ແຕ່ນີ້ບໍ່ແມ່ນຄວາມຜິດພາດອັນໃຫຍ່ຫຼວງບໍ? ມັນຄືຄວາມຜິດພາດອັນໃຫຍ່ຫຼວງແທ້ໆ ແລະ ພວກເຂົາກໍກຳລັງຫຼົງທິດ. ການໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງເປັນເລື່ອງທີ່ແຕກຕ່າງຢ່າງສິ້ນເຊີງຈາກການປະຕິບັດຄວາມຈິງ. ນີ້ຄືບັນຫາທີສອງກ່ຽວກັບຄວາມເປັນມະນຸດຂອງຄົນເຫຼົ່ານີ້, ພວກເຂົາໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງ. ບັນຫາຂອງຄວາມເປັນມະນຸດກ່ຽວຂ້ອງກັບຫຍັງ? ບໍ່ແມ່ນມັນກ່ຽວຂ້ອງກັບທຳມະຊາດຂອງຄົນເຮົາບໍ? ຄົນເຫຼົ່ານີ້ເຊື່ອໃນພຣະເຈົ້າມາຫຼາຍປີ, ແຕ່ພວກເຂົາບໍ່ເຂົ້າໃຈຄວາມຈິງ ແລະ ພວກເຂົາຄິດວ່າຄຳສັບທີ່ພວກເຂົາຮູ້, ເຊັ່ນ: ເປີດໃຈ ແລະ ໂປ່ງໃສ, ທ່ຽງທຳ ແລະ ຈິງໃຈ, ຊື່ສັດ ແລະ ເປີດເຜີຍ, ກົງໄປກົງມາ ແລະ ຊື່ກົງ ແລະ ອື່ນໆ ແມ່ນພື້ນຖານຂອງວິທີການປະພຶດຕົນ ແລະ ພວກເຂົາຖືວ່າສິ່ງເຫຼົ່ານີ້ເປັນຫຼັກການຄວາມຈິງ. ນີ້ຄືທັດສະນະທີ່ຜິດຢ່າງຮ້າຍແຮງ.

ຄົນທີ່ມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ຜູ້ທີ່ມີແນວໂນ້ມທີ່ຈະມີສ່ວນຮ່ວມໃນການປະທະຄາລົມມີຄວາມເປັນມະນຸດທີ່ຜິດປົກກະຕິ. ດ້ານທຳອິດຂອງສິ່ງນີ້ກໍຄື ການມັກໂຕ້ຖຽງກັນເລື່ອງຖືກຜິດ; ດ້ານທີສອງກໍຄື ການໝົກໝຸ້ນຢູ່ກັບຄົນ ແລະ ສິ່ງຕ່າງໆຢ່າງບໍ່ຢຸດຢັ້ງ. ແລ້ວດ້ານທີສາມແມ່ນຫຍັງ? ມັນບໍ່ແມ່ນການປະຕິເສດທີ່ຈະຍອມຮັບຄວາມຈິງຢ່າງສົມບູນຂອງພວກເຂົາບໍ? ພວກເຂົາບໍ່ສາມາດຍອມຮັບແມ່ນແຕ່ຄຳເວົ້າທີ່ຖືກຕ້ອງພຽງປະໂຫຍກດຽວ. ພວກເຂົາຄິດວ່າ “ເຖິງແມ່ນວ່າສິ່ງທີ່ເຈົ້າເວົ້າຈະຖືກຕ້ອງ, ເຈົ້າກໍຍັງຕ້ອງໄວ້ໜ້າຂ້ອຍ, ເຈົ້າຕ້ອງເວົ້າແບບອ້ອມຄ້ອມ ແລະ ບໍ່ເຮັດໃຫ້ຂ້ອຍເຈັບປວດ. ຖ້າຄຳເວົ້າຂອງເຈົ້າແຫຼມຄົມ ແລະ ອາດຈະເຮັດໃຫ້ຂ້ອຍເສຍໜ້າ, ເຈົ້າຕ້ອງເວົ້າກັບຂ້ອຍເປັນການສ່ວນຕົວ. ເຈົ້າຕ້ອງບໍ່ເຮັດໃຫ້ຂ້ອຍເຈັບປວດຕໍ່ໜ້າຄົນຈຳນວນຫຼາຍ ໂດຍບໍ່ຄຳນຶງເຖິງໜ້າຕາຂອງຂ້ອຍ ແລະ ບໍ່ໃຫ້ຂ້ອຍມີທາງອອກຈາກສະຖານະການອັນໜ້າອັບອາຍນີ້. ຍິ່ງໄປກວ່ານັ້ນ, ສິ່ງທີ່ເຈົ້າເວົ້າກໍຜິດ, ສະນັ້ນ ຂ້ອຍຕ້ອງຕອບໂຕ້!” ໃນກໍລະນີທີ່ຮ້າຍແຮງກວ່ານັ້ນ, ຄົນປະເພດນີ້ຕໍ່ຕ້ານ: “ບໍ່ວ່າຄຳເວົ້າຂອງເຈົ້າຈະຖືກຕ້ອງສໍ່າໃດ, ຂ້ອຍກໍຈະບໍ່ຍອມຮັບມັນ! ມັນບໍ່ເປັນຫຍັງຖ້າເຈົ້າເວົ້າກ່ຽວກັບຄົນອື່ນ ແຕ່ການຕັ້ງເປົ້າໃສ່ຂ້ອຍນັ້ນແມ່ນຍອມຮັບບໍ່ໄດ້ ເຖິງແມ່ນວ່າເຈົ້າຈະຖືກກໍຕາມ!” ແມ່ນແຕ່ໃນຕອນອ່ານພຣະທຳຂອງພຣະເຈົ້າ, ຖ້າພວກເຂົາຮູ້ສຶກວ່າພຣະທຳຂອງພຣະເຈົ້າກຳລັງຕັ້ງເປົ້າໃສ່ ຫຼື ເປີດໂປງພວກເຂົາ, ພວກເຂົາກໍຈະຮູ້ສຶກເບື່ອໜ່າຍພຣະທຳເຫຼົ່ານັ້ນ ແລະ ບໍ່ເຕັມໃຈທີ່ຈະຟັງພຣະທຳເຫຼົ່ານັ້ນ, ພຽງແຕ່ວ່າ ເນື່ອງຈາກພວກເຂົາປະເຊີນໜ້າກັບພຣະທຳຂອງພຣະເຈົ້າເທົ່ານັ້ນ, ພວກເຂົາຈຶ່ງບໍ່ສາມາດໂຕ້ຖຽງກັບພຣະອົງໄດ້. ຖ້າຄົນໃດໜຶ່ງຊີ້ໃຫ້ເຫັນບັນຫາ ຫຼື ສະພາວະຂອງພວກເຂົາຕໍ່ໜ້າ ຫຼື ກ່າວເຖິງພວກເຂົາໂດຍບໍ່ໄດ້ຕັ້ງໃຈທີ່ຈະຕັ້ງເປົ້າໃສ່ພວກເຂົາ, ພວກເຂົາກໍສາມາດຕອບໂຕ້ ແລະ ເລີ່ມການປະທະຄາລົມໄດ້. ສິ່ງນີ້ບໍ່ໄດ້ໝາຍຄວາມວ່າບຸກຄົນດັ່ງກ່າວປະຕິເສດທີ່ຈະຍອມຮັບຄວາມຈິງຢ່າງສິ້ນເຊີງບໍ? (ແມ່ນແລ້ວ.) ນີ້ຄືແກ່ນແທ້ຄວາມເປັນມະນຸດຂອງພວກເຂົາ, ການປະຕິເສດທີ່ຈະຍອມຮັບຄວາມຈິງຢ່າງເດັດຂາດ. ດັ່ງນັ້ນ, ໂດຍບໍ່ຄຳນຶງເຖິງເນື້ອໃນຂອງການປະທະຄາລົມຂອງພວກເຂົາ ຫຼື ບ່ອນທີ່ການປະທະຄາລົມເຫຼົ່ານັ້ນເກີດຂຶ້ນ, ຄວາມເປັນມະນຸດຂອງຄົນປະເພດນີ້ກໍເຫັນໄດ້ຊັດເຈນ. ພວກເຂົາບໍ່ເຂົ້າໃຈຄວາມຈິງ ແລະ ເຖິງແມ່ນວ່າພວກເຂົາເຂົ້າໃຈສິ່ງທີ່ກຳລັງເວົ້າໃນລະຫວ່າງການເທດສະໜາ, ພວກເຂົາກໍບໍ່ຍອມຮັບຄວາມຈິງ; ພວກເຂົາຍັງຄົງມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ມີສ່ວນຮ່ວມໃນການປະທະຄາລົມຢ່າງຕໍ່ເນື່ອງ ຫຼື ມັກຈະມີແນວໂນ້ມໂຈມຕີຄົນອື່ນ. ໂດຍຕັດສິນຈາກການສະແດງອອກເຫຼົ່ານີ້ຂອງພວກເຂົາ, ພວກເຂົາແມ່ນຄົນປະເພດໃດ? ກ່ອນອື່ນ, ພວກເຂົາແມ່ນຜູ້ທີ່ຮັກຄວາມຈິງບໍ? ພວກເຂົາແມ່ນບຸກຄົນທີ່ສາມາດປະຕິບັດຄວາມຈິງໄດ້ເມື່ອພວກເຂົາເຂົ້າໃຈມັນບໍ? (ບໍ່ແມ່ນ.) ເມື່ອພວກເຂົາຄົ້ນພົບບັນຫາ, ພວກເຂົາສາມາດສະແຫວງຫາຄວາມຈິງເພື່ອແກ້ໄຂມັນໄດ້ບໍ? (ບໍ່ໄດ້.) ເມື່ອພວກເຂົາມີແນວຄິດ ແລະ ອະຄະຕິ ຫຼື ຄວາມຄິດເຫັນສ່ວນຕົວກ່ຽວກັບຄົນອື່ນ, ພວກເຂົາສາມາດລິເລີ່ມທີ່ຈະປະຖິ້ມອະຄະຕິເຫຼົ່ານັ້ນເພື່ອສະແຫວງຫາຄວາມຈິງໄດ້ບໍ? (ບໍ່ໄດ້). ພວກເຂົາບໍ່ສາມາດເຮັດສິ່ງໃດໆເຫຼົ່ານີ້ໄດ້. ເມື່ອເບິ່ງຈາກທຸກສິ່ງທີ່ພວກເຂົາບໍ່ສາມາດເຮັດໄດ້, ເຫັນໄດ້ຊັດເຈນວ່າຄົນທີ່ມັກໂຈມຕີຄົນອື່ນ ແລະ ມີສ່ວນຮ່ວມໃນການປະທະຄາລົມນັ້ນບໍ່ແມ່ນຄົນດີ. ໂດຍຕັດສິນຈາກການສະແດງອອກຕ່າງໆຂອງພວກເຂົາ, ພວກເຂົາບໍ່ຮັກຄວາມຈິງ ແລະ ບໍ່ເຕັມໃຈທີ່ຈະສະແຫວງຫາມັນ. ໃນເລື່ອງທີ່ກ່ຽວຂ້ອງກັບຄວາມຈິງ, ບໍ່ວ່າພວກເຂົາຈະມີອະຄະຕິ ຫຼື ທັດສະນະທີ່ຜິດພາດແນວໃດກໍຕາມ, ພວກເຂົາກໍຍັງຄົງຖືຕົນວ່າຊອບທຳ ແລະ ບໍ່ສະແຫວງຫາຄວາມຈິງເລີຍ ແລະ ເຖິງແມ່ນວ່າຄວາມຈິງຈະຖືກໂອ້ລົມໃຫ້ພວກເຂົາຟັງຢ່າງຊັດເຈນ, ພວກເຂົາກໍປະຕິເສດທີ່ຈະຍອມຮັບມັນ ແລະ ແຮງໄກທີ່ພວກເຂົາຈະເຕັມໃຈທີ່ຈະປະຕິບັດມັນ. ໃນເວລາດຽວກັນ, ບຸກຄົນເຫຼົ່ານີ້ກໍສະແດງອອກເຖິງການສະແດງອອກທີ່ໜ້າລັງກຽດຍິ່ງກວ່ານັ້ນ: ຫຼັງຈາກທີ່ໄດ້ຮັບຄວາມເຂົ້າໃຈກ່ຽວກັບຄຳເວົ້າ ແລະ ຫຼັກຄຳສອນບາງຢ່າງ, ພວກເຂົາກໍໃຊ້ຫຼັກຄຳສອນອັນຍິ່ງໃຫຍ່ເຫຼົ່ານີ້ທີ່ພວກເຂົາເຂົ້າໃຈເພື່ອໂຈມຕີ, ຕັດສິນ ແລະ ກ່າວໂທດຄົນອື່ນຕາມອຳເພີໃຈ ແລະ ແມ່ນແຕ່ເພື່ອຈຳກັດ ແລະ ຄວບຄຸມຄົນອື່ນ. ຖ້າພວກເຂົາບໍ່ສາມາດປາບເຈົ້າໄດ້ດ້ວຍການຕັດສິນ ແລະ ການກ່າວໂທດຂອງພວກເຂົາ, ພວກເຂົາກໍຈະຄິດຫາທຸກວິທີທາງເພື່ອຈຳກັດເຈົ້າດ້ວຍທິດສະດີທີ່ໄຮ້ແກ່ນສານ. ຖ້າເຈົ້າຍັງບໍ່ຍອມ, ພວກເຂົາກໍຈະໃຊ້ວິທີການທີ່ໜ້າລັງກຽດ ແລະ ຊົ່ວຊາມກວ່ານັ້ນເພື່ອໂຈມຕີເຈົ້າຈົນກວ່າເຈົ້າຈະຍອມຕໍ່ພວກເຂົາ, ກາຍເປັນຄົນອ່ອນແອ ແລະ ຄິດລົບ ຫຼື ເລີ່ມນັບຖືພວກເຂົາ ແລະ ຖືກພວກເຂົາບົງການ, ແລ້ວພວກເຂົາກໍຈະຮູ້ສຶກພໍໃຈ. ສະນັ້ນ, ໂດຍອີງໃສ່ພຶດຕິກຳ, ການສະແດງອອກ ແລະ ທັດສະນະຄະຕິຕໍ່ຄວາມຈິງຂອງບຸກຄົນເຫຼົ່ານີ້, ພວກເຂົາແມ່ນຄົນປະເພດໃດ? ພວກເຂົາປະຕິເສດທີ່ຈະຍອມຮັບຄວາມຈິງຢ່າງສິ້ນເຊີງ. ນີ້ຄືທັດສະນະຄະຕິຂອງພວກເຂົາຕໍ່ຄວາມຈິງ. ແລ້ວຄວາມເປັນມະນຸດຂອງພວກເຂົາເດເປັນແນວໃດ? ບຸກຄົນເຫຼົ່ານີ້ສ່ວນໃຫຍ່ແລ້ວແມ່ນຄົນຊົ່ວຮ້າຍ; ຢ່າງຕ່ຳສຸດ ຫຼາຍກວ່າ 90% ຂອງພວກເຂົາແມ່ນຄົນຊົ່ວຮ້າຍ. ຄົນຊົ່ວຮ້າຍມັກຈະຊີ້ແຈງເລື່ອງຖືກຜິດໃນທຸກເລື່ອງ, ບໍ່ດັ່ງນັ້ນ, ພວກເຂົາກໍຈະບໍ່ປ່ອຍມັນໄປ ແລະ ພວກເຂົາກໍມີແນວໂນ້ມແບບນີ້ຢູ່ສະເໝີ. ນອກຈາກນີ້, ເມື່ອປະເຊີນກັບສະຖານະການ, ບຸກຄົນຊົ່ວຮ້າຍກໍວົນວຽນນຳແຕ່ເລື່ອງຄົນ ແລະ ສິ່ງຕ່າງໆ ແລະ ໝົກໝຸ້ນຢູ່ກັບເລື່ອງຄົນ ແລະ ສິ່ງຕ່າງໆຢ່າງບໍ່ຢຸດຢັ້ງ, ມັກຈະນໍາສະເໜີເຫດຜົນຂອງຕົນເອງຢູ່ສະເໝີ, ພະຍາຍາມທີ່ຈະໃຫ້ທຸກຄົນເຫັນດີ ແລະ ສະໜັບສະໜູນພວກເຂົາຢູ່ສະເໝີ ແລະ ເວົ້າວ່າພວກເຂົາຖືກ ແລະ ບໍ່ອະນຸຍາດໃຫ້ໃຜເວົ້າສິ່ງທີ່ບໍ່ດີກ່ຽວກັບພວກເຂົາ. ຍິ່ງໄປກວ່ານັ້ນ, ເມື່ອຄົນຊົ່ວຮ້າຍປະເຊີນກັບສະຖານະການຕ່າງໆ, ພວກເຂົາມັກຈະຊອກຫາໂອກາດທີ່ຈະກັກຂັງ ແລະ ຄວບຄຸມຜູ້ຄົນຢູ່ສະເໝີ. ພວກເຂົາໃຊ້ວິທີການໃດເພື່ອຄວບຄຸມຜູ້ຄົນ? ພວກເຂົາຕັດສິນໂທດທຸກຄົນ, ເຮັດໃຫ້ທຸກຄົນເຊື່ອວ່າພວກເຂົາບໍ່ໄດ້ເລື່ອງ, ວ່າພວກເຂົາມີບັນຫາ ແລະ ຂໍ້ບົກຜ່ອງ ແລະ ວ່າພວກເຂົາດ້ອຍກວ່າຄົນຊົ່ວຮ້າຍເຫຼົ່ານີ້, ຫຼັງຈາກນັ້ນ ຄົນຊົ່ວຮ້າຍກໍຈະຮູ້ສຶກພໍໃຈ ແລະ ມີຄວາມສຸກ. ເມື່ອພວກເຂົາໂຈມຕີທຸກຄົນຈົນລົ້ມລົງໝົດແລ້ວ, ເຫຼືອພຽງແຕ່ຕົວພວກເຂົາເອງທີ່ຢືນຢູ່, ພວກເຂົາບໍ່ໄດ້ນໍາທຸກຄົນມາຢູ່ພາຍໃຕ້ການຄວບຄຸມຂອງພວກເຂົາບໍ? ຈຸດປະສົງທີ່ພວກເຂົາບັນລຸໂດຍການຄວບຄຸມຜູ້ຄົນຄືການກ່າວໂທດ ແລະ ໂຄ່ນລົ້ມທຸກຄົນ, ເຮັດໃຫ້ທຸກຄົນເຊື່ອວ່າພວກເຂົາໄຮ້ຄວາມສາມາດ, ກາຍເປັນຄົນຄິດລົບ ແລະ ອ່ອນແອ, ສູນເສຍຄວາມເຊື່ອໃນພຣະທຳຂອງພຣະເຈົ້າ ແລະ ໃນຄວາມຈິງ ແລະ ສູນເສຍຄວາມເຊື່ອໃນພຣະເຈົ້າ ແລະ ບໍ່ມີເສັ້ນທາງທີ່ຈະຍ່າງຕາມ. ຫຼັງຈາກນີ້ ຄົນຊົ່ວຊ້າເຫຼົ່ານີ້ກໍຮູ້ສຶກມີຄວາມສຸກ ແລະ ພໍໃຈ. ເມື່ອເບິ່ງດ້ານຕ່າງໆເຫຼົ່ານີ້, ມັນບໍ່ຊັດເຈນບໍວ່າຄົນຊົ່ວຮ້າຍປະກອບເປັນສ່ວນໃຫຍ່ຂອງບຸກຄົນປະເພດນີ້? ຈົ່ງເບິ່ງວ່າຄົນປະເພດໃດທີ່ມັກໂຈມຕີຄົນອື່ນຢູ່ສະເໝີເມື່ອຢູ່ໃນກຸ່ມ, ບໍ່ວ່າຈະເປັນຕໍ່ໜ້າ ຫຼື ລັບຫຼັງ, ໂດຍໃຊ້ວິທີການຕ່າງໆເພື່ອໂຈມຕີຄົນອື່ນ, ຄົນແບບນັ້ນແມ່ນຄົນຊົ່ວຮ້າຍ. ບຸກຄົນເຫຼົ່ານີ້ບໍ່ຍອມຮັບຄວາມຈິງເລີຍ, ທັງບໍ່ໂອ້ລົມຄວາມຈິງ ແລະ ພວກເຂົາມັກຈະສວຍໂອກາດຈາກສະຖານະການເພື່ອອວດອ້າງຕົນເອງວ່າເປັນຄົນດີ, ວ່າທຸກສິ່ງທີ່ພວກເຂົາເຮັດນັ້ນມີເຫດຜົນ ແລະ ມີມູນຄວາມຈິງ ແລະ ວ່າພວກເຂົາປະພຶດຕົນໃນລັກສະນະທີ່ຊື່ກົງ ແລະ ເປີດເຜີຍ, ພວກເຂົາມັກອວດອ້າງຕົນເອງຢູ່ສະເໝີວ່າເປັນຄົນດີ ແລະ ມີກຽດ ແລະ ເປັນບຸກຄົນທີ່ກົງໄປກົງມາ ແລະ ທ່ຽງທຳ. ຄົນເຫຼົ່ານີ້ບໍ່ເຄີຍເປັນພະຍານໃຫ້ແກ່ຄວາມຈິງ, ທັງບໍ່ເປັນພະຍານໃຫ້ແກ່ພຣະທຳຂອງພຣະເຈົ້າ, ພວກເຂົາພຽງແຕ່ມັກໝົກໝຸ້ນຢູ່ກັບເລື່ອງຄົນ ແລະ ສິ່ງຕ່າງໆເຫດການຢ່າງບໍ່ຢຸດຢັ້ງ ແລະ ນໍາສະເໜີເຫດຜົນຂອງຕົນເອງ. ເຈດຕະນາ ແລະ ຈຸດປະສົງຂອງພວກເຂົາແມ່ນເພື່ອເຮັດໃຫ້ຜູ້ຄົນເຊື່ອວ່າພວກເຂົາເປັນຄົນດີ ແລະ ວ່າພວກເຂົາເຂົ້າໃຈທຸກຢ່າງ. ກ່ຽວກັບຄົນເຫຼົ່ານັ້ນໃນຄຣິສຕະຈັກທີ່ມັກມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມ, ບໍ່ວ່າຈະເປັນຜູ້ທີ່ເລີ່ມຕົ້ນການໂຈມຕີ ຫຼື ຜູ້ທີ່ຖືກໂຈມຕີ, ຖ້າຊີວິດຄຣິສຕະຈັກຖືກຂັດຂວາງ ແລະ ຖືກລົບກວນ, ຄົນສ່ວນໃຫຍ່ກໍຄວນລຸກຂຶ້ນມາເຕືອນ ແລະ ຈຳກັດພວກເຂົາ. ບໍ່ຄວນໃຫ້ເວລາແກ່ຄົນເຫຼົ່ານີ້ໃນການກະທຳຊົ່ວຕາມໃຈມັກ, ທັງບໍ່ຄວນອະນຸຍາດໃຫ້ພວກເຂົາສົ່ງຜົນກະທົບຕໍ່ຄົນອື່ນ ໂດຍການລະບາຍຄວາມແຄ້ນສ່ວນຕົວ ແລະ ສະແຫວງຫາການແກ້ແຄ້ນ ເນື່ອງຈາກຄວາມຄຽດແຄ້ນສ່ວນຕົວ ແລະ ຄວາມໃຈຮ້າຍຊົ່ວຄາວຂອງພວກເຂົາ. ແນ່ນອນວ່າ ຜູ້ນໍາຄຣິສຕະຈັກກໍຄວນປະຕິບັດຄວາມຮັບຜິດຊອບຂອງຕົນຢ່າງມີຄວາມຮັບຜິດຊອບ, ຈຳກັດຄົນເຫຼົ່ານີ້ຢ່າງມີປະສິດທິຜົນຈາກການຂັດຂວາງ ແລະ ລົບກວນຊີວິດຄຣິສຕະຈັກ ແລະ ປົກປ້ອງຄົນສ່ວນໃຫຍ່ຈາກການຖືກລົບກວນ. ເມື່ອຜູ້ຄົນມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມ, ຜູ້ນໍາຄຣິສຕະຈັກຄວນສາມາດຢຸດຢັ້ງ ແລະ ຈຳກັດພວກເຂົາໄດ້ຢ່າງທັນເວລາ. ຖ້າການພະຍາຍາມຢຸດຢັ້ງ ແລະ ຈຳກັດພວກເຂົາບໍ່ສາມາດແກ້ໄຂບັນຫາໄດ້ ແລະ ພວກເຂົາຍັງສືບຕໍ່ໂຈມຕີກັນແລະກັນ ແລະ ເຂົ້າສູ່ການປະທະຄາລົມ, ລົບກວນຄົນອື່ນ ແລະ ພວກເຂົາຍັງສືບຕໍ່ສ້າງຄວາມເສຍຫາຍແກ່ຊີວິດຄຣິສຕະຈັກ, ບຸກຄົນດັ່ງກ່າວກໍຄວນຖືກກຳຈັດອອກ ຫຼື ຂັບໄລ່ອອກ. ນີ້ຄືຄວາມຮັບຜິດຊອບຂອງຜູ້ນໍາຄຣິສຕະຈັກ.

ພວກເຮົາໄດ້ໂອ້ລົມກັນຂ້ອນຂ້າງຫຼາຍກ່ຽວກັບພຶດຕິກຳ ແລະ ການສະແດງອອກຂອງຜູ້ທີ່ມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມ. ພວກເຮົາຍັງໄດ້ຫາກໍໄຈ້ແຍກ ແລະ ໂອ້ລົມກ່ຽວກັບຄວາມເປັນມະນຸດຂອງພວກເຂົາໂດຍຫຍໍ້ອີກດ້ວຍ, ເຊິ່ງຈະເຮັດໃຫ້ພວກເຈົ້າມີການແຍກແຍະຕໍ່ພວກເຂົາຫຼາຍຂຶ້ນ ແລະ ເຮັດໃຫ້ພວກເຈົ້າສ່ວນໃຫຍ່ສາມາດເບິ່ງອອກວ່າກຳລັງເກີດຫຍັງຂຶ້ນ ແລະ ແຍກແຍະພວກເຂົາໄດ້ຢ່າງທັນການເມື່ອພວກເຂົາເວົ້າ ແລະ ກະທຳ. ຍິ່ງພວກເຈົ້າເຂົ້າໃຈ ແລະ ຮູ້ຈັກແກ່ນແທ້ຂອງຄົນເຫຼົ່ານີ້ຢ່າງເລິກເຊິ່ງຫຼາຍເທົ່າໃດ, ພວກເຈົ້າກໍຍິ່ງສາມາດແຍກແຍະພວກເຂົາໄດ້ໄວຂຶ້ນເທົ່ານັ້ນ ແລະ ຜົນກໍຄື ພວກເຈົ້າກໍຈະຖືກລົບກວນຈາກພວກເຂົານັບມື້ນັບໜ້ອຍລົງ. ພວກເຈົ້າສ່ວນໃຫຍ່ຄວນຈະເຂົ້າໃຈຢ່າງແຈ່ມແຈ້ງກ່ຽວກັບຄວາມເສຍຫາຍທີ່ຜູ້ທີ່ມີສ່ວນຮ່ວມໃນການໂຈມຕີເຊິ່ງກັນແລະກັນ ແລະ ການປະທະຄາລົມກໍ່ໃຫ້ເກີດຕໍ່ຊີວິດຄຣິສຕະຈັກ ແລະ ຕໍ່ຜູ້ຄົນທີ່ພຣະເຈົ້າເລືອກ. ຄົນປະເພດນີ້ຈະບໍ່ໄຕ່ຕອງຕົນເອງ ແລະ ຢຸດການຕໍ່ສູ້ຢ່າງແນ່ນອນ. ຖ້າພວກເຂົາບໍ່ຖືກຈັດການ ແລະ ຖືກກຳຈັດອອກໂດຍທັນທີ, ພວກເຂົາກໍຈະກໍ່ໃຫ້ເກີດການຂັດຂວາງ ແລະ ການລົບກວນຕໍ່ຊີວິດຄຣິສຕະຈັກຢ່າງຕໍ່ເນື່ອງ. ສະນັ້ນ, ການຈັດການ ແລະ ການກຳຈັດຄົນປະເພດນີ້ອອກຈຶ່ງເປັນວຽກງານທີ່ສຳຄັນຢ່າງຍິ່ງຂອງຜູ້ນໍາຄຣິສຕະຈັກ ແລະ ມັນບໍ່ຄວນຖືກເບິ່ງຂ້າມ.

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (16)

ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີສອງ)

ຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ

VIII. ການເຜີຍແຜ່ແນວຄິດ

1. ການສະແດງອອກຂອງການເຜີຍແຜ່ແນວຄິດ

ມື້ນີ້ພວກເຮົາຈະສືບຕໍ່ໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ: “ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ”. ສຳລັບບັນຫາຕ່າງໆຂອງການຂັດຂວາງ ແລະ ການລົບກວນທີ່ເກີດຂຶ້ນໃນຊີວິດຄຣິສຕະຈັກ, ພວກເຮົາໄດ້ລະບຸໄວ້ສິບເອັດຂໍ້. ຄັ້ງທີ່ຜ່ານມາພວກເຮົາໄດ້ໂອ້ລົມກັນກ່ຽວກັບບັນຫາທີເຈັດ: ການໂຈມຕີເຊິ່ງກັນແລະກັນ ແລະ ການປະທະຄາລົມ. ມື້ນີ້, ພວກເຮົາຈະໂອ້ລົມກັນກ່ຽວກັບບັນຫາທີແປດ: ການເຜີຍແຜ່ແນວຄິດ. ການເຜີຍແຜ່ແນວຄິດກໍເກີດຂຶ້ນເລື້ອຍໆໃນຊີວິດຄຣິສຕະຈັກເຊັ່ນກັນ. ບາງຄົນທີ່ບໍ່ຍອມຮັບຄວາມຈິງເລີຍ, ເຊື່ອໃນພຣະເຈົ້າໂດຍອີງໃສ່ແນວຄິດ ແລະ ຈິນຕະນາການຂອງພວກເຂົາ ແລະ ພວກເຂົາມັກຈະເຜີຍແຜ່ແນວຄິດບາງຢ່າງເພື່ອລົບກວນຊີວິດຄຣິສຕະຈັກ. ຄຣິສຕະຈັກຕ້ອງຈຳກັດພຶດຕິກຳນີ້ ແລະ ແກ້ໄຂມັນຜ່ານການໂອ້ລົມຄວາມຈິງໃນຊີວິດຄຣິສຕະຈັກ. ຈາກລັກສະນະຕາມຕົວອັກສອນ, ໃຜກໍສາມາດເຫັນໄດ້ວ່າການເຜີຍແຜ່ແນວຄິດບໍ່ແມ່ນພຶດຕິກຳທີ່ເໝາະສົມ, ວ່າມັນບໍ່ແມ່ນສິ່ງທີ່ເປັນບວກ ແຕ່ເປັນສິ່ງທີ່ເປັນລົບ. ສະນັ້ນ, ມັນຄວນຖືກຢຸດຢັ້ງ ແລະ ຖືກຈຳກັດໃນຊີວິດຄຣິສຕະຈັກ. ບໍ່ວ່າຄົນປະເພດໃດທີ່ເຜີຍແຜ່ແນວຄິດ, ໂດຍບໍ່ຄຳນຶງເຖິງແຮງຈູງໃຈຂອງພວກເຂົາ, ບໍ່ວ່າພວກເຂົາກຳລັງເຜີຍແຜ່ແນວຄິດໂດຍຕັ້ງໃຈ ຫຼື ບໍ່ຕັ້ງໃຈກໍຕາມ, ຕາບໃດທີ່ພວກເຂົາເຜີຍແຜ່ແນວຄິດ, ມັນກໍຈະຂັດຂວາງ ແລະ ລົບກວນຊີວິດຄຣິສຕະຈັກ, ເຊິ່ງກໍ່ໃຫ້ເກີດຜົນກະທົບທີ່ບໍ່ດີ. ສະນັ້ນ, ເລື່ອງນີ້ຕ້ອງຖືກຈຳກັດໜຶ່ງຮ້ອຍເປີເຊັນ. ຈາກທັດສະນະໃດກໍຕາມ, ການເຜີຍແຜ່ແນວຄິດບໍ່ສາມາດມີບົດບາດໃນທາງບວກໃນການສະແຫວງຫາຄວາມຈິງຂອງຜູ້ຄົນ, ການສະແຫວງຫາການຮູ້ຈັກພຣະເຈົ້າ ຫຼື ການເຂົ້າສູ່ຄວາມເປັນຈິງຄວາມຈິງຂອງພວກເຂົາໄດ້ເລີຍ; ມັນມີແຕ່ສົ່ງຜົນໃຫ້ເກີດການລົບກວນ ແລະ ສ້າງຄວາມເສຍຫາຍຕໍ່ສິ່ງເຫຼົ່ານີ້ເທົ່ານັ້ນ. ສະນັ້ນ, ເມື່ອຄົນໃດຄົນໜຶ່ງເຜີຍແຜ່ແນວຄິດໃນຊີວິດຄຣິສຕະຈັກ, ທຸກຄົນ, ທັງຜູ້ນໍາຄຣິສຕະຈັກ ແລະ ອ້າຍເອື້ອຍນ້ອງຄວນແຍກແຍະເລື່ອງນີ້ ແລະ ກ້າວອອກມາຢຸດຢັ້ງ ແລະ ຈຳກັດຄົນຜູ້ນັ້ນໂດຍທັນທີ, ແທນທີ່ຈະຕາມໃຈພວກເຂົາຢ່າງຫຼັບຫູຫຼັບຕາໃນການເຜີຍແຜ່ແນວຄິດເພື່ອເຮັດໃຫ້ຫຼົງຜິດ ແລະ ລົບກວນຄົນອື່ນ. ກ່ອນອື່ນ ໃຫ້ພວກເຮົາໂອ້ລົມກັນກ່ຽວກັບວ່າຄຳເວົ້າປະເພດໃດທີ່ຖືວ່າເປັນການເຜີຍແຜ່ແນວຄິດ. ດ້ວຍການແຍກແຍະນີ້, ຜູ້ຄົນຈະສາມາດໃຫ້ນິຍາມໄດ້ຢ່າງຖືກຕ້ອງວ່າການເຜີຍແຜ່ແນວຄິດແມ່ນຫຍັງ ແລະ ຍັງສາມາດຢຸດຢັ້ງ ແລະ ຈຳກັດມັນໄດ້ຢ່າງຖືກຕ້ອງອີກດ້ວຍ, ແທນທີ່ຈະບໍ່ສົນໃຈມັນ ແລະ ປະຕິບັດຕໍ່ມັນດ້ວຍຄວາມເມີນເສີຍ.

1). ການເຜີຍແຜ່ແນວຄິດກ່ຽວກັບພຣະເຈົ້າ

ແນວຄິດທີ່ຖືກເຜີຍແຜ່ອອກໄປນັ້ນແມ່ນມີເປົ້າໝາຍ. ກ່ອນອື່ນ, ພວກເຮົາຕ້ອງເບິ່ງວ່າພວກມັນແນໃສ່ໃຜ ແລະ ແນວຄິດໃດທີ່ກຳລັງຖືກເຜີຍແຜ່. ການເຂົ້າໃຈສິ່ງເຫຼົ່ານີ້ຈະຊ່ວຍໃຫ້ເຈົ້າຮູ້ວ່າຄຳເວົ້າໃດທີ່ຄົນເວົ້າ ແລະ ມຸມມອງໃດທີ່ຄົນເຜີຍແຜ່ນັ້ນທີ່ຖືວ່າເປັນແນວຄິດ. ການຮູ້ວ່າຄຳເວົ້າໃດເປັນແນວຄິດຂອງຜູ້ຄົນ ແລະ ການກະທຳໃດທີ່ຖືເປັນການເຜີຍແຜ່ແນວຄິດ ຈະຊ່ວຍໃຫ້ຜູ້ຄົນສາມາດຈຳກັດການເຜີຍແຜ່ແນວຄິດໄດ້ຢ່າງຖືກຕ້ອງ ແລະ ຕົງປະເດັນຫຼາຍຂຶ້ນ. ກ່ອນອື່ນໝົດ, ການເຜີຍແຜ່ແນວຄິດທີ່ຮ້າຍແຮງທີ່ສຸດແມ່ນກ່ຽວກັບການເຜີຍແຜ່ຄວາມຄິດ ແລະ ຄວາມເຂົ້າໃຈຜິດຂອງຜູ້ຄົນກ່ຽວກັບພຣະເຈົ້າ. ນີ້ແມ່ນໝວດໃຫຍ່ໝວດໜຶ່ງ. ການເຜີຍແຜ່ມຸມມອງ ແລະ ຄຳເວົ້າທີ່ບໍ່ແມ່ນຂໍ້ເທັດຈິງກ່ຽວກັບຕົວຕົນຂອງພຣະເຈົ້າ, ແກ່ນແທ້ຂອງພຣະເຈົ້າ, ອຸປະນິໄສຂອງພຣະເຈົ້າ, ພຣະທຳຂອງພຣະເຈົ້າ, ພາລະກິດຂອງພຣະເຈົ້າ ແລະ ການມີຢູ່ຈິງຂອງພຣະເຈົ້າ ລ້ວນແຕ່ຖືເປັນການເຜີຍແຜ່ແນວຄິດ. ນີ້ເປັນຄຳກ່າວໂດຍທົ່ວໄປ; ໂດຍສະເພາະແລ້ວ, ຄຳເວົ້າປະເພດໃດທີ່ຖືເປັນການເຜີຍແຜ່ແນວຄິດ? ການເຜີຍແຜ່ຄວາມເຂົ້າໃຈຜິດກ່ຽວກັບພຣະເຈົ້າ, ການຕັດສິນ ແລະ ການກ່າວໂທດພຣະເຈົ້າ ແລະ ແມ່ນແຕ່ການໝິ່ນປະໝາດຕໍ່ພຣະເຈົ້າ ລ້ວນແຕ່ເປັນການເຜີຍແຜ່ແນວຄິດ. ເວົ້າງ່າຍໆກໍຄື, ການເຜີຍແຜ່ຄວາມເຂົ້າໃຈກ່ຽວກັບພຣະເຈົ້າທີ່ບໍ່ສອດຄ່ອງກັບຄວາມເປັນຈິງ ແລະ ຄຳເວົ້າ ແລະ ການຕີຄວາມໝາຍຜິດທີ່ບໍ່ສອດຄ່ອງກັບຕົວຕົນ ແລະ ແກ່ນແທ້ຂອງພຣະເຈົ້າ ລ້ວນຖືເປັນການເຜີຍແຜ່ແນວຄິດ. ຕົວຢ່າງ: ໃນຊີວິດຄຣິສຕະຈັກ, ບາງຄົນມັກເວົ້າກ່ຽວກັບຕົວຕົນຂອງພຣະເຈົ້າ ແລະ ແກ່ນແທ້ຂອງພຣະເຈົ້າ. ພວກເຂົາບໍ່ມີຄວາມເຂົ້າໃຈທີ່ແທ້ຈິງກ່ຽວກັບຕົວຕົນ ແລະ ແກ່ນແທ້ຂອງພຣະເຈົ້າ. ພວກເຂົາມັກຈະສົງໄສ ແລະ ເຂົ້າໃຈພຣະເຈົ້າຜິດໃນໃຈຂອງພວກເຂົາ, ໂດຍບໍ່ສາມາດຍອມອ່ອນນ້ອມຕໍ່ສະພາບແວດລ້ອມການດຳລົງຊີວິດ ແລະ ສະພາບແວດລ້ອມສຳລັບການປະຕິບັດໜ້າທີ່ຂອງຕົນທີ່ພຣະເຈົ້າຈັດແຈງໃຫ້ ແລະ ສິ່ງອື່ນໆອີກດ້ວຍ. ຈາກນັ້ນ ພວກເຂົາກໍເຜີຍແຜ່ຄວາມເຂົ້າໃຈຜິດຂອງພວກເຂົາກ່ຽວກັບພຣະເຈົ້າ ແລະ ຄວາມຄິດຂອງພວກເຂົາກ່ຽວກັບການບໍ່ເຂົ້າໃຈພຣະເຈົ້າ. ສະຫຼຸບສັ້ນໆ, ຄວາມຄິດເຫຼົ່ານີ້ບໍ່ແມ່ນກ່ຽວກັບການຍອມຮັບ ແລະ ການຍອມອ່ອນນ້ອມຕໍ່ອຳນາດສູງສຸດ ແລະ ການຈັດແຈງຂອງພຣະເຈົ້າຈາກທັດສະນະຂອງມະນຸດທີ່ຖືກສ້າງ, ແຕ່ພັດເຕັມໄປດ້ວຍອະຄະຕິສ່ວນຕົວ, ຄວາມເຂົ້າໃຈຜິດ ແລະ ແມ່ນແຕ່ການຕັດສິນ ແລະ ການກ່າວໂທດ. ຫຼັງຈາກທີ່ໄດ້ຍິນສິ່ງເຫຼົ່ານີ້, ຄົນອື່ນກໍເກີດມີຄວາມເຂົ້າໃຈຜິດກ່ຽວກັບພຣະເຈົ້າ ແລະ ລະແວງພຣະອົງ, ດ້ວຍເຫດນີ້ຈຶ່ງສູນເສຍຄວາມເຊື່ອທີ່ແທ້ຈິງຂອງພວກເຂົາໃນພຣະເຈົ້າ, ຍິ່ງບໍ່ຕ້ອງເວົ້າເຖິງວ່າຈະມີການຍອມອ່ອນນ້ອມທີ່ແທ້ຈິງເລີຍ.

ບາງຄົນຄິດວ່າການເຊື່ອໃນພຣະເຈົ້າຄວນນຳມາເຊິ່ງສັນຕິສຸກ ແລະ ຄວາມສຸກ ແລະ ວ່າຖ້າພວກເຂົາພົບພໍ້ກັບສະຖານະການຕ່າງໆ, ພວກເຂົາພຽງແຕ່ຕ້ອງອະທິຖານຕໍ່ພຣະເຈົ້າ ແລະ ພຣະເຈົ້າກໍຈະງ່ຽງຫູຟັງ, ປະທານພຣະຄຸນ ແລະ ພອນໃຫ້ພວກເຂົາ ແລະ ຮັບປະກັນວ່າທຸກຢ່າງຈະດຳເນີນໄປຢ່າງສະຫງົບ ແລະ ໂດຍບໍ່ມີອຸປະສັກສຳລັບພວກເຂົາ. ຈຸດປະສົງຂອງພວກເຂົາໃນການເຊື່ອໃນພຣະເຈົ້າແມ່ນເພື່ອສະແຫວງຫາພຣະຄຸນ, ໄດ້ຮັບພອນ ແລະ ເພີດເພີນກັບສັນຕິສຸກ ແລະ ຄວາມສຸກ. ຍ້ອນມຸມມອງເຫຼົ່ານີ້ເອງທີ່ພວກເຂົາປະຖິ້ມຄອບຄົວຂອງພວກເຂົາ ຫຼື ລາອອກຈາກວຽກເພື່ອເສຍສະລະເພື່ອພຣະເຈົ້າ ແລະ ສາມາດອົດທົນຕໍ່ຄວາມຍາກລຳບາກ ແລະ ຈ່າຍລາຄາໄດ້. ພວກເຂົາເຊື່ອວ່າຕາບໃດທີ່ພວກເຂົາປະຖິ້ມສິ່ງຕ່າງໆ, ເສຍສະລະເພື່ອພຣະເຈົ້າ, ອົດທົນຕໍ່ຄວາມຍາກລຳບາກ ແລະ ເຮັດວຽກຢ່າງພາກພຽນ, ໂດຍສະແດງອອກເຖິງພຶດຕິກຳທີ່ດີເລີດ, ພວກເຂົາກໍຈະໄດ້ຮັບພອນ ແລະ ຄວາມໂປດປານຂອງພຣະເຈົ້າ ແລະ ວ່າບໍ່ວ່າພວກເຂົາພົບພໍ້ກັບຄວາມຫຍຸ້ງຍາກໃດກໍຕາມ, ຕາບໃດທີ່ພວກເຂົາອະທິຖານຕໍ່ພຣະເຈົ້າ, ພຣະອົງກໍຈະແກ້ໄຂຄວາມຫຍຸ້ງຍາກເຫຼົ່ານັ້ນ ແລະ ເປີດເສັ້ນທາງໃຫ້ພວກເຂົາໃນທຸກສິ່ງ. ນີ້ຄືມຸມມອງທີ່ຄົນສ່ວນໃຫຍ່ທີ່ເຊື່ອໃນພຣະເຈົ້າມີ. ຜູ້ຄົນຮູ້ສຶກວ່າມຸມມອງນີ້ຊອບທຳ ແລະ ຖືກຕ້ອງ. ຄວາມສາມາດຂອງຫຼາຍຄົນໃນການຮັກສາຄວາມເຊື່ອຂອງພວກເຂົາໃນພຣະເຈົ້າເປັນເວລາຫຼາຍປີໂດຍບໍ່ປະຖິ້ມຄວາມເຊື່ອຂອງພວກເຂົາ ແມ່ນກ່ຽວຂ້ອງໂດຍກົງກັບມຸມມອງນີ້. ພວກເຂົາຄິດວ່າ, “ຂ້ອຍໄດ້ເສຍສະລະເພື່ອພຣະເຈົ້າຫຼາຍແລ້ວ, ພຶດຕິກຳຂອງຂ້ອຍກໍດີຫຼາຍ ແລະ ຂ້ອຍບໍ່ໄດ້ກະທຳຄວາມຊົ່ວໃດໆ; ພຣະເຈົ້າຈະອວຍພອນຂ້ອຍຢ່າງແນ່ນອນ. ເພາະວ່າຂ້ອຍໄດ້ທົນທຸກຫຼາຍ ແລະ ໄດ້ຈ່າຍລາຄາຢ່າງໃຫຍ່ຫຼວງສຳລັບທຸກໜ້າວຽກ, ເຮັດທຸກຢ່າງຕາມພຣະທຳ ແລະ ຂໍ້ກຳນົດຂອງພຣະເຈົ້າໂດຍບໍ່ມີຂໍ້ຜິດພາດໃດໆ, ພຣະເຈົ້າຄວນອວຍພອນຂ້ອຍ; ພຣະອົງຄວນຮັບປະກັນວ່າທຸກຢ່າງຈະດຳເນີນໄປໂດຍບໍ່ມີອຸປະສັກສຳລັບຂ້ອຍ ແລະ ໃຫ້ຂ້ອຍມີສັນຕິສຸກ ແລະ ຄວາມສຸກໃນໃຈຢູ່ສະເໝີ ແລະ ເພີດເພີນກັບການສະຖິດຢູ່ຂອງພຣະເຈົ້າ”. ນີ້ບໍ່ແມ່ນແນວຄິດ ແລະ ຈິນຕະນາການຂອງມະນຸດບໍ? ຈາກທັດສະນະຂອງມະນຸດ, ຜູ້ຄົນເພີດເພີນກັບພຣະຄຸນຂອງພຣະເຈົ້າ ແລະ ໄດ້ຮັບຜົນປະໂຫຍດ, ສະນັ້ນ ມັນຈຶ່ງສົມເຫດສົມຜົນທີ່ຈະຕ້ອງທົນທຸກໜ້ອຍໜຶ່ງເພື່ອສິ່ງນີ້ ແລະ ມັນກໍຄຸ້ມຄ່າທີ່ຈະແລກປ່ຽນຄວາມທຸກທໍລະມານນີ້ກັບພອນຂອງພຣະເຈົ້າ. ນີ້ຄືສະພາວະຈິດໃຈຂອງການຕໍ່ລອງກັບພຣະເຈົ້າ. ແຕ່ຈາກທັດສະນະຂອງຄວາມຈິງ ແລະ ຈາກທັດສະນະຂອງພຣະເຈົ້າ, ໂດຍພື້ນຖານແລ້ວ ສິ່ງນີ້ບໍ່ສອດຄ່ອງກັບຫຼັກການໃນວຽກງານຂອງພຣະເຈົ້າ ຫຼື ມາດຕະຖານທີ່ພຣະເຈົ້າຮຽກຮ້ອງຈາກຜູ້ຄົນ. ມັນເປັນຄວາມເຊື່ອໂດຍອີງໃສ່ຄວາມປາຖະໜາສ່ວນຕົວທັງໝົດ, ເປັນພຽງແນວຄິດ ແລະ ຈິນຕະນາການຂອງມະນຸດກ່ຽວກັບການເຊື່ອໃນພຣະເຈົ້າ. ບໍ່ວ່າມັນຈະກ່ຽວຂ້ອງກັບການຕໍ່ລອງ ຫຼື ການຮຽກຮ້ອງສິ່ງຕ່າງໆຈາກພຣະເຈົ້າ ຫຼື ມີແນວຄິດ ແລະ ຈິນຕະນາການຂອງມະນຸດ, ບໍ່ວ່າກໍລະນີໃດກໍຕາມ, ບໍ່ມີສິ່ງໃດທີ່ສອດຄ່ອງກັບຂໍ້ກຳນົດຂອງພຣະເຈົ້າ ແລະ ທັງບໍ່ບັນລຸຫຼັກການ ແລະ ມາດຕະຖານຂອງພຣະເຈົ້າໃນການອວຍພອນຜູ້ຄົນ. ໂດຍສະເພາະ, ຄວາມຄິດ ແລະ ມຸມມອງແບບແລກປ່ຽນນີ້ເປັນການລ່ວງເກີນອຸປະນິໄສຂອງພຣະເຈົ້າ, ແຕ່ຜູ້ຄົນບໍ່ໄດ້ຮັບຮູ້ມັນ. ເມື່ອສິ່ງທີ່ພຣະເຈົ້າກະທຳບໍ່ສອດຄ່ອງກັບແນວຄິດຂອງຜູ້ຄົນ, ພວກເຂົາກໍເກີດມີຄຳຈົ່ມວ່າ ແລະ ຄວາມເຂົ້າໃຈຜິດກ່ຽວກັບພຣະອົງໃນໃຈຂອງພວກເຂົາຢ່າງໄວວາ. ພວກເຂົາແມ່ນແຕ່ຮູ້ສຶກຖືກກະທຳ ແລະ ຈາກນັ້ນກໍເລີ່ມຖຽງກັບພຣະເຈົ້າ ແລະ ພວກເຂົາອາດຈະແມ່ນແຕ່ຕັດສິນ ແລະ ກ່າວໂທດພຣະອົງ. ໂດຍບໍ່ຄຳນຶງວ່າຜູ້ຄົນເກີດມີແນວຄິດ ແລະ ຄວາມເຂົ້າໃຈຜິດຫຍັງກໍຕາມ, ຈາກທັດສະນະຂອງພຣະເຈົ້າ, ພຣະອົງບໍ່ເຄີຍກະທຳ ຫຼື ປະຕິບັດຕໍ່ຜູ້ໃດຕາມແນວຄິດ ຫຼື ຄວາມປາຖະໜາຂອງມະນຸດເລີຍ. ພຣະເຈົ້າກະທຳສິ່ງທີ່ພຣະອົງປາຖະໜາທີ່ຈະກະທຳສະເໝີ, ຕາມວິທີທາງຂອງພຣະອົງເອງ ແລະ ໂດຍອີງໃສ່ອຸປະນິໄສ-ແກ່ນແທ້ຂອງພຣະອົງເອງ. ພຣະເຈົ້າມີຫຼັກການໃນວິທີທີ່ພຣະອົງປະຕິບັດຕໍ່ທຸກຄົນ; ບໍ່ມີສິ່ງໃດທີ່ພຣະອົງກະທຳຕໍ່ແຕ່ລະຄົນທີ່ອີງໃສ່ແນວຄິດ, ຈິນຕະນາການ ຫຼື ຄວາມມັກຂອງມະນຸດ, ນີ້ຄືລັກສະນະຂອງວຽກງານຂອງພຣະເຈົ້າທີ່ຂັດກັບແນວຄິດຂອງມະນຸດຫຼາຍທີ່ສຸດ. ເມື່ອພຣະເຈົ້າຈັດສະພາບແວດລ້ອມໃຫ້ຜູ້ຄົນທີ່ຂັດກັບແນວຄິດ ແລະ ຈິນຕະນາການຂອງພວກເຂົາຢ່າງສິ້ນເຊີງ, ພວກເຂົາສ້າງແນວຄິດ, ການຕັດສິນ ແລະ ການກ່າວໂທດຕໍ່ພຣະເຈົ້າໃນໃຈຂອງພວກເຂົາ ແລະ ອາດຈະເຖິງກັບປະຕິເສດພຣະອົງ. ແລ້ວພຣະເຈົ້າຈະສາມາດຕອບສະໜອງຄວາມຕ້ອງການຂອງພວກເຂົາໄດ້ບໍ? ບໍ່ໄດ້ຢ່າງແນ່ນອນ. ພຣະເຈົ້າຈະບໍ່ປ່ຽນແປງວິທີການເຮັດວຽກ ແລະ ຄວາມປາຖະໜາຂອງພຣະອົງຕາມແນວຄິດຂອງມະນຸດເລີຍ. ແລ້ວແມ່ນໃຜທີ່ຕ້ອງປ່ຽນແປງ? ແມ່ນຜູ້ຄົນ. ຜູ້ຄົນຕ້ອງປ່ອຍວາງແນວຄິດຂອງພວກເຂົາ, ຍອມຮັບ, ຍອມອ່ອນນ້ອມຕໍ່ ແລະ ມີປະສົບການກັບສະພາບແວດລ້ອມທີ່ພຣະເຈົ້າຈັດໃຫ້ ແລະ ສະແຫວງຫາຄວາມຈິງເພື່ອແກ້ໄຂແນວຄິດຂອງພວກເຂົາເອງ, ແທນທີ່ຈະວັດແທກສິ່ງທີ່ພຣະເຈົ້າກະທຳກັບແນວຄິດຂອງພວກເຂົາ ເພື່ອເບິ່ງວ່າມັນຖືກຕ້ອງ ຫຼື ບໍ່. ເມື່ອຜູ້ຄົນຢືນຢັນທີ່ຈະຍຶດໝັ້ນກັບແນວຄິດຂອງພວກເຂົາ, ພວກເຂົາກໍເກີດມີການຕໍ່ຕ້ານພຣະເຈົ້າ, ສິ່ງນີ້ເກີດຂຶ້ນຕາມທຳມະຊາດ. ຮາກເຫງົ້າຂອງການຕໍ່ຕ້ານຢູ່ໃສ? ມັນຢູ່ໃນຂໍ້ເທັດຈິງທີ່ວ່າສິ່ງທີ່ຜູ້ຄົນມັກມີຢູ່ໃນໃຈຂອງພວກເຂົາຕາມປົກກະຕິນັ້ນ ບໍ່ຕ້ອງສົງໃສເລີຍວ່າແມ່ນແນວຄິດ ແລະ ຈິນຕະນາການຂອງພວກເຂົາ ແລະ ບໍ່ແມ່ນຄວາມຈິງ. ສະນັ້ນ, ເມື່ອພົບພໍ້ກັບວຽກງານຂອງພຣະເຈົ້າທີ່ບໍ່ສອດຄ່ອງກັບແນວຄິດຂອງມະນຸດ, ຜູ້ຄົນກໍສາມາດຕໍ່ຕ້ານພຣະເຈົ້າ ແລະ ຕັດສິນພຣະອົງ. ສິ່ງນີ້ພິສູດວ່າ ໂດຍພື້ນຖານແລ້ວ ຜູ້ຄົນຂາດຫົວໃຈແຫ່ງການອ່ອນນ້ອມຕໍ່ພຣະເຈົ້າ, ອຸປະນິໄສທີ່ເສື່ອມຊາມຂອງພວກເຂົາຢູ່ຫ່າງໄກຈາກການຖືກຊຳລະລ້າງ ແລະ ໂດຍພື້ນຖານແລ້ວ ພວກເຂົາດຳລົງຊີວິດຕາມອຸປະນິໄສທີ່ເສື່ອມຊາມຂອງພວກເຂົາ. ພວກເຂົາຍັງຢູ່ຫ່າງໄກຈາກການບັນລຸຄວາມລອດພົ້ນຫຼາຍ.

ເມື່ອຜູ້ຄົນເກີດມີແນວຄິດກ່ຽວກັບພຣະເຈົ້າ ແລະ ເກີດການຕໍ່ຕ້ານພຣະອົງໃນໃຈຂອງພວກເຂົາ, ຜູ້ທີ່ມີຈິດສຳນຶກຢູ່ແດ່ກໍຈະຝືນໃຈຍອມຮັບສິ່ງທີ່ພຣະເຈົ້າກະທຳ ແລະ ພະຍາຍາມປັບຕົວເຂົ້າກັບສະພາບແວດລ້ອມທີ່ພຣະເຈົ້າໄດ້ຈັດແຈງໄວ້ ແລະ ຍອມຮັບອຳນາດສູງສຸດຂອງພຣະອົງເໜືອຜູ້ຄົນ. ການທີ່ຜູ້ຄົນຈະສາມາດປ່ອຍວາງແນວຄິດໄດ້ຫຼາຍສໍ່າໃດ ແລະ ໃນລະດັບໃດນັ້ນ ສ່ວນໜຶ່ງແມ່ນຂຶ້ນກັບຄວາມສາມາດຂອງພວກເຂົາ ແລະ ອີກສ່ວນໜຶ່ງແມ່ນຂຶ້ນກັບວ່າພວກເຂົາຍອມຮັບຄວາມຈິງ ແລະ ເປັນຄົນທີ່ຮັກຄວາມຈິງ ຫຼື ບໍ່. ບາງຄົນປະເຊີນໜ້າຢ່າງຫ້າວຫັນກັບສະພາບແວດລ້ອມທີ່ພຣະເຈົ້າຈັດແຈງໄວ້ໂດຍການອ່ານພຣະທຳຂອງພຣະເຈົ້າ, ການສະແຫວງຫາ ແລະ ການໂອ້ລົມກັນ ແລະ ການໄຕ່ຕອງ. ພວກເຂົາຄ່ອຍໆໄດ້ຮັບຄວາມເຂົ້າໃຈບາງຢ່າງກ່ຽວກັບອຳນາດສູງສຸດຂອງພຣະເຈົ້າເໜືອທຸກສິ່ງ ແລະ ດ້ວຍເຫດນີ້ຈຶ່ງເພີ່ມການອ່ອນນ້ອມ ແລະ ຄວາມເຊື່ອຂອງພວກເຂົາ. ເຖິງຢ່າງໃດກໍຕາມ, ໂດຍບໍ່ຄຳນຶງເຖິງສະພາບແວດລ້ອມທີ່ພວກເຂົາພົບພໍ້, ບາງຄົນກໍບໍ່ໄດ້ສະແຫວງຫາຄວາມຈິງ. ແທນທີ່ຈະເປັນແນວນັ້ນ, ພວກເຂົາປະເມີນສະພາບແວດລ້ອມທັງໝົດທີ່ພຣະເຈົ້າຈັດວາງໂດຍອີງໃສ່ແນວຄິດ, ຈິນຕະນາການຂອງພວກເຂົາ ແລະ ວ່າມັນເປັນປະໂຫຍດຕໍ່ພວກເຂົາ ຫຼື ບໍ່. ການພິຈາລະນາຂອງພວກເຂົາແມ່ນໝູນອ້ອມຜົນປະໂຫຍດຂອງຕົນເອງສະເໝີ; ພວກເຂົາສົນໃຈສະເໝີວ່າພວກເຂົາຈະໄດ້ຮັບຜົນປະໂຫຍດຫຼາຍສໍ່າໃດ, ຜົນປະໂຫຍດຂອງພວກເຂົາຈະໄດ້ຮັບການຕອບສະໜອງຫຼາຍສໍ່າໃດໃນດ້ານວັດຖຸສິ່ງຂອງ, ເງິນຄຳ ແລະ ຄວາມສຸກທາງເນື້ອໜັງ; ແລະ ພວກເຂົາຕັດສິນໃຈ ແລະ ປະຕິບັດຕໍ່ທຸກສິ່ງທີ່ພຣະເຈົ້າຈັດແຈງໂດຍອີງໃສ່ປັດໄຈເຫຼົ່ານີ້ສະເໝີ. ແລ້ວໃນທີ່ສຸດ, ຫຼັງຈາກທີ່ໄດ້ໃຊ້ຄວາມຄິດຢ່າງໜັກ, ພວກເຂົາກໍເລືອກທີ່ຈະບໍ່ອ່ອນນ້ອມຕໍ່ສະພາບແວດລ້ອມທີ່ພຣະເຈົ້າຈັດແຈງໄວ້ ແຕ່ເລືອກທີ່ຈະຫຼົບໜີ ແລະ ຫຼີກລ່ຽງມັນ. ຍ້ອນການຕໍ່ຕ້ານ, ການປະຕິເສດ ແລະ ການຫຼີກລ່ຽງຂອງພວກເຂົາ, ພວກເຂົາຈຶ່ງຫ່າງເຫີນຈາກພຣະທຳຂອງພຣະເຈົ້າ, ພາດປະສົບການຊີວິດ ແລະ ໄດ້ຮັບຄວາມເສຍຫາຍ, ເຊິ່ງນຳຄວາມເຈັບປວດ ແລະ ຄວາມທໍລະມານມາສູ່ໃຈຂອງພວກເຂົາ. ຍິ່ງພວກເຂົາຕໍ່ຕ້ານສະພາບແວດລ້ອມດັ່ງກ່າວຫຼາຍເທົ່າໃດ, ຄວາມທຸກທໍລະມານທີ່ພວກເຂົາທົນຢູ່ກໍຍິ່ງຫຼາຍ ແລະ ໃຫຍ່ຂຶ້ນເທົ່ານັ້ນ. ເມື່ອສະຖານະການດັ່ງກ່າວເກີດຂຶ້ນ, ຄວາມເຊື່ອພຽງເລັກນ້ອຍທີ່ພວກເຂົາມີໃນພຣະເຈົ້າກໍຖືກທຳລາຍລົງໃນທີ່ສຸດ. ໃນເວລານີ້, ແນວຄິດທີ່ຄອບງຳຈິດໃຈຂອງພວກເຂົາກໍພຸ່ງຂຶ້ນມາພ້ອມກັນ: “ຂ້ອຍໄດ້ເສຍສະລະເພື່ອພຣະເຈົ້າມາດົນແລ້ວ, ແຕ່ບໍ່ຄາດຄິດວ່າພຣະເຈົ້າຈະປະຕິບັດຕໍ່ຂ້ອຍແບບນີ້. ພຣະເຈົ້າບໍ່ຍຸຕິທຳ, ພຣະອົງບໍ່ຮັກຜູ້ຄົນ! ພຣະເຈົ້າໄດ້ກ່າວວ່າ ຜູ້ທີ່ເສຍສະລະຢ່າງຈິງໃຈເພື່ອພຣະອົງຈະໄດ້ຮັບພອນຢ່າງໃຫຍ່ຫຼວງແນ່ນອນ. ຂ້ອຍໄດ້ເສຍສະລະຢ່າງຈິງໃຈເພື່ອພຣະເຈົ້າ, ຂ້ອຍໄດ້ປະຖິ້ມຄອບຄົວ ແລະ ອາຊີບ, ອົດທົນຕໍ່ຄວາມລຳບາກ ແລະ ເຮັດວຽກໜັກ, ເປັນຫຍັງພຣະເຈົ້າຈຶ່ງບໍ່ໄດ້ອວຍພອນຂ້ອຍຢ່າງໃຫຍ່ຫຼວງ? ພອນຂອງພຣະເຈົ້າຢູ່ໃສ? ເປັນຫຍັງຂ້ອຍຈຶ່ງບໍ່ຮູ້ສຶກ ຫຼື ເຫັນມັນ? ເປັນຫຍັງພຣະເຈົ້າຈຶ່ງປະຕິບັດຕໍ່ຜູ້ຄົນຢ່າງບໍ່ຍຸຕິທຳ? ເປັນຫຍັງພຣະເຈົ້າຈຶ່ງບໍ່ຮັກສາຄຳເວົ້າຂອງພຣະອົງ? ຄົນທັງຫຼາຍເວົ້າວ່າພຣະເຈົ້າຊົງສັດຊື່, ແຕ່ເປັນຫຍັງຂ້ອຍຈຶ່ງບໍ່ຮູ້ສຶກເຖິງມັນ? ບໍ່ເວົ້າເລື່ອງອື່ນ, ພຽງແຕ່ໃນສະພາບແວດລ້ອມນີ້, ຂ້ອຍບໍ່ໄດ້ຮູ້ສຶກວ່າພຣະເຈົ້າຊົງສັດຊື່ເລີຍ!” ຍ້ອນຜູ້ຄົນມີແນວຄິດ, ພວກເຂົາຈຶ່ງຖືກຫຼອກລວງ ແລະ ຖືກນໍາພາຢ່າງຜິດໆໂດຍແນວຄິດເຫຼົ່ານັ້ນໄດ້ຢ່າງງ່າຍດາຍ. ແມ່ນແຕ່ເມື່ອພຣະເຈົ້າຈັດແຈງສະພາບແວດລ້ອມເພື່ອການປ່ຽນແປງອຸປະນິໄສຂອງຜູ້ຄົນ ແລະ ເພື່ອການເຕີບໂຕທາງຊີວິດຂອງພວກເຂົາ, ພວກເຂົາກໍເຫັນວ່າຍອມຮັບໄດ້ຍາກ ແລະ ພວກເຂົາກໍເຂົ້າໃຈພຣະເຈົ້າຜິດ. ພວກເຂົາຄິດວ່ານີ້ບໍ່ແມ່ນພອນຂອງພຣະເຈົ້າ ແລະ ພຣະເຈົ້າບໍ່ມັກພວກເຂົາ. ພວກເຂົາເຊື່ອວ່າພວກເຂົາໄດ້ເສຍສະລະຢ່າງຈິງໃຈເພື່ອພຣະເຈົ້າ, ແຕ່ພຣະເຈົ້າບໍ່ໄດ້ປະຕິບັດຕາມຄຳສັນຍາຂອງພຣະອົງ. ຄົນເຫຼົ່ານີ້, ຜູ້ທີ່ບໍ່ໄລ່ຕາມຄວາມຈິງ, ຈຶ່ງຖືກເປີດເຜີຍຢ່າງງ່າຍດາຍຜ່ານການທົດສອບພຽງຄັ້ງດຽວຂອງສະພາບແວດລ້ອມເລັກນ້ອຍ. ເມື່ອພວກເຂົາຖືກເປີດເຜີຍ, ໃນທີ່ສຸດພວກເຂົາກໍເວົ້າສິ່ງທີ່ພວກເຂົາປາຖະໜາຢາກເວົ້າທີ່ສຸດອອກມາ: “ພຣະເຈົ້າບໍ່ຊອບທຳ. ພຣະເຈົ້າບໍ່ແມ່ນພຣະເຈົ້າທີ່ສັດຊື່. ພຣະທຳຂອງພຣະເຈົ້າບໍ່ຄ່ອຍຈະສຳເລັດ. ພຣະເຈົ້າໄດ້ກ່າວວ່າ, ‘ພຣະເຈົ້າຮັກສາສັດຈະ, ສິ່ງທີ່ພຣະອົງກ່າວຈະຕ້ອງສຳເລັດ ແລະ ສິ່ງທີ່ພຣະອົງກະທຳຈະຄົງຢູ່ຕະຫຼອດໄປ’. ຄຳເວົ້າເຫຼົ່ານີ້ສຳເລັດຢູ່ໃສ? ເປັນຫຍັງຂ້ອຍຈຶ່ງບໍ່ເຫັນ ຫຼື ຮູ້ສຶກເຖິງມັນ? ເບິ່ງແມ ນາງນັ້ນ: ຕັ້ງແຕ່ເຊື່ອໃນພຣະເຈົ້າ, ລາວບໍ່ໄດ້ປະຖິ້ມ ຫຼື ເສຍສະລະເພື່ອພຣະເຈົ້າຫຼາຍເທົ່າຂ້ອຍ ແລະ ທັງບໍ່ໄດ້ຖວາຍຫຼາຍເທົ່າຂ້ອຍ. ແຕ່ລູກຂອງລາວໄດ້ເຂົ້າຮຽນມະຫາວິທະຍາໄລທີ່ມີຊື່ສຽງ, ຜົວຂອງລາວກໍໄດ້ເລື່ອນຕຳແໜ່ງ, ທຸລະກິດຂອງພວກເຂົາກໍຈະເລີນຮຸ່ງເຮືອງ ແລະ ແມ່ນແຕ່ຜົນລະປູກຂອງພວກເຂົາກໍໃຫ້ຜົນຜະລິດຫຼາຍກວ່າຄົນອື່ນ. ແລ້ວຂ້ອຍໄດ້ຫຍັງ? ຂ້ອຍຈະບໍ່ເຊື່ອໃນພຣະເຈົ້າອີກແລ້ວ!” ຄຳເວົ້າເຫຼົ່ານີ້ຄືຄວາມຄິດທີ່ແທ້ຈິງຂອງຄົນເຫຼົ່ານີ້, ເປັນຄະຕິປະຈຳໃຈຂອງພວກເຂົາ. ພວກເຂົາເຕັມໄປດ້ວຍແນວຄິດເຫຼົ່ານີ້, ເຕັມໄປດ້ວຍແນວຄິດ ແລະ ມຸມມອງທີ່ຜິດພ້ຽນເຫຼົ່ານີ້ ແລະ ເຕັມໄປດ້ວຍການຄຳນຶງເຖິງຜົນປະໂຫຍດ ແລະ ການແລກປ່ຽນ. ນີ້ຄືວິທີທີ່ພວກເຂົາເຂົ້າໃຈ ແລະ ຮັບຮູ້ວຽກງານຂອງພຣະເຈົ້າ ແລະ ເຈດຕະນາທີ່ພຽນພະຍາຍາມຂອງພຣະອົງ, ນີ້ຄືວິທີທີ່ພວກເຂົາປະຕິບັດຕໍ່ສິ່ງເຫຼົ່ານີ້. ສະນັ້ນ, ໃນສະພາບແວດລ້ອມທີ່ພຣະເຈົ້າຈັດແຈງຢ່າງພາກພຽນຊ້ຳແລ້ວຊ້ຳເລົ່າ, ພວກເຂົາກໍໃຊ້ແນວຄິດຂອງພວກເຂົາວັດແທກ ແລະ ເຂົ້າໃຈພຣະເຈົ້າຜິດຊ້ຳແລ້ວຊ້ຳເລົ່າ ແລະ ລົ້ມເຫຼວ ແລະ ສະດຸດລົ້ມຢ່າງຕໍ່ເນື່ອງ. ຍິ່ງໄປກວ່ານັ້ນ, ພວກເຂົາພະຍາຍາມພິສູດຢູ່ສະເໝີວ່າແນວຄິດຂອງພວກເຂົາຖືກຕ້ອງ. ເມື່ອພວກເຂົາເຊື່ອວ່າແນວຄິດເຫຼົ່ານີ້ຖືກຢືນຢັນ ແລະ ເປັນຫຼັກຖານພຽງພໍໃຫ້ພວກເຂົາປະເມີນ, ຕັດສິນ ແລະ ກ່າວໂທດພຣະເຈົ້າໄດ້ຕາມອຳເພີໃຈ, ພວກເຂົາກໍເລີ່ມເຜີຍແຜ່ແນວຄິດ, ເພາະວ່າໃຈຂອງພວກເຂົາເຕັມໄປດ້ວຍແນວຄິດກ່ຽວກັບພຣະເຈົ້າ. ມີຫຍັງປະປົນຢູ່ໃນແນວຄິດເຫຼົ່ານີ້? ມັນຄືຄຳຈົ່ມວ່າ, ຄວາມບໍ່ພໍໃຈ ແລະ ຄວາມຄັບແຄ້ນໃຈ. ເມື່ອພວກເຂົາເຕັມໄປດ້ວຍສິ່ງເຫຼົ່ານີ້, ພວກເຂົາກໍຊອກຫາໂອກາດເພື່ອລະບາຍ. ພວກເຂົາຫວັງວ່າຈະພົບກຸ່ມຄົນທີ່ຈະຮັບຟັງ “ຄວາມບໍ່ຍຸຕິທຳ” ທີ່ພວກເຂົາພົບພໍ້; ພວກເຂົາຢາກລະບາຍສິ່ງເຫຼົ່ານີ້ໃຫ້ຄົນເຫຼົ່ານີ້ຟັງ ແລະ ລະບາຍຄວາມຄັບແຄ້ນໃຈແກ່ພວກເຂົາກ່ຽວກັບສິ່ງທີ່ເອີ້ນວ່າການປະຕິບັດທີ່ບໍ່ເປັນທຳທີ່ພວກເຂົາ “ປະສົບ”. ນີ້ຄືວິທີທີ່ແນວຄິດທີ່ຄົນເຫຼົ່ານີ້ເຜີຍແຜ່ເກີດຂຶ້ນໃນຊີວິດຄຣິສຕະຈັກ, ນີ້ຄືທີ່ມາຂອງແນວຄິດດັ່ງກ່າວ. ໃຈຂອງຄົນເຫຼົ່ານີ້ເຕັມໄປດ້ວຍຄວາມຄັບແຄ້ນໃຈ, ການຂັດຂືນ ແລະ ຄວາມບໍ່ພໍໃຈ, ພ້ອມທັງຄວາມເຂົ້າໃຈຜິດ ແລະ ຄຳຈົ່ມວ່າກ່ຽວກັບພຣະເຈົ້າ ແລະ ແມ່ນແຕ່ການຕັດສິນ ແລະ ການກ່າວໂທດພຣະເຈົ້າ, ຈົນໃນທີ່ສຸດກໍເຮັດໃຫ້ໃຈຂອງພວກເຂົາເຕັມໄປດ້ວຍການໝິ່ນປະໝາດ. ພວກເຂົາຢ້ານວ່າຈະບໍ່ໄດ້ຮັບພອນ ແລະ ດັ່ງນັ້ນຈຶ່ງບໍ່ເຕັມໃຈທີ່ຈະຈາກໄປ, ສະນັ້ນ ພວກເຂົາຈຶ່ງເຜີຍແຜ່ຄວາມເຂົ້າໃຈຜິດຂອງພວກເຂົາກ່ຽວກັບພຣະເຈົ້າ ແລະ ຄວາມບໍ່ພໍໃຈຂອງພວກເຂົາຕໍ່ພຣະອົງໃນທ່າມກາງຜູ້ຄົນ ແລະ ຍິ່ງໄປກວ່ານັ້ນ ພວກເຂົາກໍຍັງເຜີຍແຜ່ການຕັດສິນ ແລະ ການກ່າວໂທດພຣະເຈົ້າ ແລະ ການໝິ່ນປະໝາດຂອງພວກເຂົາຕໍ່ພຣະອົງ. ພວກເຂົາໝິ່ນປະໝາດຫຍັງ? ພວກເຂົາໝິ່ນປະໝາດພຣະເຈົ້າ, ໂດຍກ່າວວ່າພຣະອົງບໍ່ຍຸຕິທຳຕໍ່ພວກເຂົາ ແລະ ບໍ່ໄດ້ໃຫ້ຜົນຕອບແທນທີ່ເໝາະສົມ ແລະ ເທົ່າທຽມກັບສິ່ງທີ່ພວກເຂົາໄດ້ເຮັດ. ພວກເຂົາຕັດສິນພຣະເຈົ້າທີ່ບໍ່ໄດ້ປະທານພຣະຄຸນ ແລະ ພອນອັນຍິ່ງໃຫຍ່ໃຫ້ພວກເຂົາ ຫຼັງຈາກການຖວາຍ ແລະ ການເສຍສະລະຂອງພວກເຂົາ. ພວກເຂົາບໍ່ໄດ້ຮັບສິ່ງທີ່ຈຳເປັນທາງເນື້ອໜັງເຫຼົ່ານັ້ນຈາກພຣະເຈົ້າ, ເຊັ່ນ: ວັດຖຸສິ່ງຂອງ, ເງິນຄຳ ແລະ ອື່ນໆ, ເຊິ່ງພວກເຂົາຫວັງວ່າຈະໄດ້ຮັບ, ດັ່ງນັ້ນຈຶ່ງເຮັດໃຫ້ໃຈຂອງພວກເຂົາເຕັມໄປດ້ວຍຄຳຈົ່ມວ່າ ແລະ ຄວາມຄັບແຄ້ນໃຈ. ຈຸດປະສົງຂອງພວກເຂົາໃນການເຜີຍແຜ່ແນວຄິດຄື, ໃນດ້ານໜຶ່ງແມ່ນເພື່ອລະບາຍ ແລະ ເພື່ອແກ້ແຄ້ນ, ດ້ວຍເຫດນີ້ຈຶ່ງບັນລຸຄວາມສົມດຸນທາງຈິດໃຈ; ແລະ ໃນອີກດ້ານໜຶ່ງ, ເພື່ອຍຸຍົງໃຫ້ຄົນຈຳນວນຫຼາຍຂຶ້ນເກີດມີຄວາມເຂົ້າໃຈຜິດ ແລະ ແນວຄິດກ່ຽວກັບພຣະເຈົ້າ, ດ້ວຍເຫດນີ້ຈຶ່ງເຮັດໃຫ້ຄົນເຫຼົ່ານີ້ລະແວງພຣະເຈົ້າຄືກັນກັບພວກເຂົາເຮັດ. ຖ້າຄົນຈຳນວນຫຼາຍຂຶ້ນເວົ້າວ່າ, “ພວກເຮົາຈະບໍ່ເຊື່ອໃນພຣະເຈົ້າອີກແລ້ວ”, ພວກເຂົາກໍຈະຮູ້ສຶກພໍໃຈໃນໃຈ. ນີ້ຄືຈຸດປະສົງ ແລະ ເຫດຜົນທີ່ແທ້ຈິງທີ່ຢູ່ເບື້ອງຫຼັງການເຜີຍແຜ່ແນວຄິດຂອງພວກເຂົາ.

ຄະຕິປະຈຳໃຈຂອງຄົນທີ່ເຜີຍແຜ່ແນວຄິດແມ່ນຫຍັງ? ຄຳເວົ້າທີ່ພວກເຂົາມັກເວົ້າຊ້ຳໆແມ່ນຫຍັງ? ຫຼັງຈາກທີ່ໄດ້ມີປະສົບການກັບບາງສິ່ງ ແລະ ບໍ່ໄດ້ຮັບຜົນປະໂຫຍດທີ່ພວກເຂົາປາຖະໜາ, ພວກເຂົາກໍເວົ້າກັບຕົນເອງຢ່າງບໍ່ຢຸດຢັ້ງວ່າ, “ຂ້ອຍຈະບໍ່ເຊື່ອໃນພຣະເຈົ້າອີກແລ້ວ”. ແມ່ນແຕ່ຫຼັງຈາກທີ່ເວົ້າແບບນີ້, ພວກເຂົາກໍບໍ່ຮູ້ສຶກວ່າໄດ້ບັນເທົາຄວາມກຽດຊັງຂອງຕົນ ຫຼື ບັນລຸເປົ້າໝາຍຂອງພວກເຂົາ. ເມື່ອພວກເຂົາເຂົ້າຮ່ວມການເຕົ້າໂຮມ, ບໍ່ວ່າຄົນອື່ນໂອ້ລົມກັນກ່ຽວກັບຫຍັງກໍຕາມ, ພວກເຂົາກໍຟັງບໍ່ເຂົ້າຫູ. ພວກເຂົາຕ້ອງເວົ້າປະໂຫຍກນີ້ອີກຄັ້ງ, ເວົ້າຊ້ຳຫຼາຍຄັ້ງ, ແມ່ນແຕ່ຫຼາຍກວ່າສິບຄັ້ງ. “ຂ້ອຍຈະບໍ່ເຊື່ອໃນພຣະເຈົ້າອີກແລ້ວ”, ປະໂຫຍກນີ້ບໍ່ເຕັມໄປດ້ວຍຄວາມໝາຍບໍ? ມັນມີເລື່ອງລາວເບື້ອງຫຼັງ. “ຄວາມເຊື່ອ” ຂອງພວກເຂົາແມ່ນຫຍັງ? ກ່ອນໜ້ານີ້ພວກເຂົາເຊື່ອໃນພຣະເຈົ້າບໍ? ຄວາມເຊື່ອໃນເມື່ອກ່ອນຂອງພວກເຂົາແມ່ນຄວາມເຊື່ອທີ່ແທ້ຈິງບໍ? ມັນລວມເຖິງການອ່ອນນ້ອມທີ່ສິ່ງທີ່ຖືກສ້າງຄວນມີບໍ? (ບໍ່.) ບໍ່ມີເລີຍ. ພວກເຂົາເຕັມໄປດ້ວຍແນວຄິດ ແລະ ຈິນຕະນາການກ່ຽວກັບພຣະເຈົ້າ. ສິ່ງທີ່ສຳຄັນກວ່ານັ້ນ, ພວກເຂົາເຕັມໄປດ້ວຍການຮຽກຮ້ອງ ແລະ ການຂໍຈາກພຣະເຈົ້າ, ໂດຍບໍ່ມີການອ່ອນນ້ອມໃດໆເລີຍ. “ຄວາມເຊື່ອ” ຂອງພວກເຂົາໝາຍຄວາມວ່າແນວໃດ? “ຂ້ອຍເຊື່ອວ່າພຣະເຈົ້າຄືຜູ້ທີ່ຊົງອຳນາດສູງສຸດເໜືອສະຫວັນ ແລະ ແຜ່ນດິນໂລກ ແລະ ທຸກສັບພະສິ່ງ. ຂ້ອຍເຊື່ອວ່າພຣະເຈົ້າສາມາດປົກປ້ອງຂ້ອຍຈາກການຖືກຄົນອື່ນຂົ່ມເຫັງ. ຂ້ອຍເຊື່ອວ່າພຣະເຈົ້າສາມາດເຮັດໃຫ້ຂ້ອຍເພີດເພີນກັບຄວາມສະບາຍທາງເນື້ອໜັງ, ດຳລົງຊີວິດທີ່ດີ, ຊີວິດທີ່ຈະເລີນຮຸ່ງເຮືອງ ແລະ ເຮັດໃຫ້ທຸກຢ່າງດຳເນີນໄປຢ່າງສະຫງົບ ແລະ ຢ່າງໜ້າພໍໃຈສຳລັບຂ້ອຍ. ຂ້ອຍເຊື່ອວ່າພຣະເຈົ້າສາມາດເຮັດໃຫ້ຂ້ອຍເຂົ້າສູ່ລາຊະອານາຈັກສະຫວັນ ແລະ ໄດ້ຮັບພອນອັນຍິ່ງໃຫຍ່, ນໍາເອົາຮ້ອຍເທົ່າໃນຊີວິດນີ້ມາໃຫ້ຂ້ອຍ, ຊີວິດນິລັນດອນໃນໂລກທີ່ຈະມາເຖິງ!” ນີ້ແມ່ນຄວາມເຊື່ອບໍ? ບໍ່ມີຮ່ອງຮອຍຂອງການອ່ອນນ້ອມໃນ “ຄວາມເຊື່ອ” ເຫຼົ່ານີ້ ແລະ ບໍ່ມີຂໍ້ໃດທີ່ສອດຄ່ອງກັບຂໍ້ກຳນົດຂອງພຣະເຈົ້າສຳລັບຜູ້ຄົນ. ຄວາມເຊື່ອເຫຼົ່ານີ້ເກີດຂຶ້ນຈາກທັດສະນະຂອງຜົນປະໂຫຍດສ່ວນຕົວລ້ວນໆ. ພຣະເຈົ້າສະແດງອອກເຖິງຄວາມຈິງ ແລະ ເຮັດວຽກໃນຕົວຜູ້ຄົນ. ພຣະເຈົ້າເຄີຍກ່າວຕອນໃດວ່າ ພຣະອົງຈະເຮັດໃຫ້ຜູ້ຄົນດຳລົງຊີວິດທີ່ມີຄວາມສຸກ, ດຳລົງຊີວິດເໜືອຄົນອື່ນ ຫຼື ຈະເລີນຮຸ່ງເຮືອງ ແລະ ປະສົບຜົນສຳເລັດ, ໂດຍມີອະນາຄົດທີ່ບໍ່ມີຂີດຈຳກັດ? (ບໍ່ເຄີຍ.) ສະນັ້ນ ເປັນຫຍັງພວກເຂົາຈຶ່ງຖືວ່າ “ຄວາມເຊື່ອ” ຂອງພວກເຂົາເອງມີຄ່າຫຼາຍ? ພວກເຂົາເຖິງກັບເວົ້າວ່າພວກເຂົາຈະບໍ່ເຊື່ອໃນພຣະເຈົ້າອີກແລ້ວ. ຄວາມເຊື່ອຂອງພວກເຂົາມີຄ່າຫຍັງບໍ? ພຣະເຈົ້າຍອມຮັບມັນບໍ? ພວກເຂົາບໍ່ມີຮ່ອງຮອຍຂອງຄວາມເປັນຈິງຄວາມຈິງ, ບໍ່ມີຮ່ອງຮອຍຂອງການອ່ອນນ້ອມຕໍ່ພຣະເຈົ້າ, ພຽງແຕ່ຕ້ອງການໄດ້ຮັບພອນ, ຜົນປະໂຫຍດ ແລະ ສິ່ງທີ່ດີຈາກພຣະເຈົ້າ ແລະ ພວກເຂົາເອີ້ນສິ່ງນີ້ວ່າການເຊື່ອໃນພຣະເຈົ້າ. ນີ້ບໍ່ແມ່ນການໝິ່ນປະໝາດຕໍ່ພຣະເຈົ້າບໍ? ຄົນປະເພດນີ້ເຕັມໄປດ້ວຍແນວຄິດ ແລະ ຖືກຄອບງຳໂດຍເຈດຕະນາທີ່ຈະໄດ້ຮັບພອນ. ພວກເຂົາບໍ່ໄດ້ມີປະສົບການກັບວຽກງານຂອງພຣະເຈົ້າເລີຍ ແລະ ບໍ່ໄດ້ປະຕິບັດພຣະທຳຂອງພຣະເຈົ້າ. ເປົ້າໝາຍ ແລະ ແຮງຈູງໃຈຂອງທຸກສິ່ງທີ່ພວກເຂົາເຮັດແມ່ນເພື່ອຜົນປະໂຫຍດຂອງເນື້ອໜັງຂອງພວກເຂົາເອງທັງໝົດ. ພວກເຂົາຮູ້ສຶກດີກັບຕົນເອງ ແລະ ຖືວ່າສິ່ງທີ່ເອີ້ນວ່າຄວາມເຊື່ອຂອງພວກເຂົາໃນພຣະເຈົ້ານັ້ນມີຄ່າເປັນພິເສດ. ຖ້າຄວາມເຊື່ອຂອງເຈົ້າໃນພຣະເຈົ້າມີຄ່າ ແລະ ສູງສົ່ງຫຼາຍ, ແລ້ວເປັນຫຍັງເມື່ອພຣະເຈົ້າຈັດສະພາບແວດລ້ອມເລັກນ້ອຍໃຫ້ເຈົ້າ, ເຈົ້າຈຶ່ງບໍ່ສາມາດເຂົ້າໃຈຄວາມຈິງຈາກມັນ ຫຼື ຍຶດໝັ້ນໃນການເປັນພະຍານຂອງຕົນໄດ້? ເກີດຫຍັງຂຶ້ນຢູ່ທີ່ນີ້? ເມື່ອພຣະເຈົ້າທົດສອບຄວາມເຊື່ອຂອງເຈົ້າ, ເຈົ້າມອບສິ່ງໃດຄືນໃຫ້ພຣະເຈົ້າ? ເປັນໄປໄດ້ບໍທີ່ຄວາມເຂົ້າໃຈຜິດ, ຄຳຈົ່ມວ່າ ແລະ ການຕໍ່ຕ້ານທີ່ເຈົ້າມອບຄືນໃຫ້ພຣະເຈົ້ານັ້ນເປັນສິ່ງທີ່ພຣະອົງຕ້ອງການ? ສິ່ງເຫຼົ່ານີ້ສອດຄ່ອງກັບຄວາມຈິງບໍ? ເຫັນໄດ້ຊັດເຈນວ່າບໍ່ແມ່ນ. ສະນັ້ນ, ຄວາມຈິງທີ່ວ່າຄົນເຫຼົ່ານີ້ສາມາດເຜີຍແຜ່ແນວຄິດຢ່າງເປີດເຜີຍໃນຄຣິສຕະຈັກກໍພິສູດໄດ້ສິ່ງໜຶ່ງ: ພວກເຂົາບໍ່ຮູ້ຈັກພຣະເຈົ້າ ແລະ ຍິ່ງໄປກວ່ານັ້ນ ພວກເຂົາບໍ່ເຊື່ອວ່າພຣະເຈົ້າຊົງອຳນາດສູງສຸດເໜືອທຸກສິ່ງ, ພຣະເຈົ້າທີ່ພວກເຂົາເຊື່ອນັ້ນບໍ່ມີຢູ່ຈິງ. ເມື່ອຄົນເຫຼົ່ານີ້ເຜີຍແຜ່ແນວຄິດຢ່າງເປີດເຜີຍເພື່ອເຮັດໃຫ້ຫຼົງຜິດ ແລະ ຊັກຊວນໃຫ້ຄົນຈຳນວນຫຼາຍຂຶ້ນມາຮ່ວມກັບພວກເຂົາໃນການຕໍ່ຕ້ານ, ກ່າວໂທດ ແລະ ໝິ່ນປະໝາດພຣະເຈົ້າ, ພວກເຂົາກໍກຳລັງປະກາດຕໍ່ສາທາລະນະໂດຍບໍ່ຮູ້ສຶກຕົວວ່າ ພວກເຂົາບໍ່ແມ່ນຜູ້ຕິດຕາມຂອງພຣະເຈົ້າອີກຕໍ່ໄປ, ບໍ່ແມ່ນຜູ້ເຊື່ອອີກຕໍ່ໄປ ແລະ ບໍ່ແມ່ນສິ່ງທີ່ຖືກສ້າງພາຍໃຕ້ອຳນາດປົກຄອງຂອງພຣະຜູ້ສ້າງອີກຕໍ່ໄປ. ແນວຄິດທີ່ພວກເຂົາເຜີຍແຜ່ບໍ່ແມ່ນຄວາມຄິດ ຫຼື ຄຳເວົ້າທີ່ທຳມະດາ; ແທນທີ່ຈະເປັນແນວນັ້ນ, ພວກມັນໄດ້ສ້າງກຳແພງທີ່ບໍ່ສາມາດທະລຸຜ່ານໄດ້ຕໍ່ພຣະເຈົ້າໃນໃຈຂອງພວກເຂົາແລ້ວ ແລະ ພວກເຂົາໄດ້ຕັດສິນໃຈແລ້ວວ່າ ການໃຊ້ແນວຄິດ ແລະ ຈິນຕະນາການຂອງມະນຸດເພື່ອປະຕິບັດຕໍ່ພຣະເຈົ້າ, ຈັດການຄວາມສຳພັນຂອງພວກເຂົາກັບພຣະເຈົ້າ ແລະ ປະຕິບັດຕໍ່ພຣະທຳຂອງພຣະເຈົ້າ ແລະ ວຽກງານຂອງພຣະເຈົ້າ ແມ່ນຖືກຕ້ອງ ແລະ ເປັນວິທີທີ່ພວກເຂົາຄວນປະຕິບັດ. ເມື່ອຄົນດັ່ງກ່າວເຜີຍແຜ່ແນວຄິດຢ່າງເປີດເຜີຍໃນຊີວິດຄຣິສຕະຈັກ, ພວກເຂົາຄວນຖືກຈຳກັດບໍ? ຫຼື ໂດຍຄຳນຶງເຖິງຄວາມເຕີບໂຕທີ່ຍັງນ້ອຍ ແລະ ພື້ນຖານທີ່ຕື້ນຂອງພວກເຂົາ, ພວກເຂົາຄວນໄດ້ຮັບອິດສະຫຼະໃນການສະແດງມຸມມອງຂອງພວກເຂົາ ແລະ ມີເວລາ ແລະ ພື້ນທີ່ພຽງພໍເພື່ອໃຫ້ພວກເຂົາກັບໃຈບໍ? ວິທີການໃດທີ່ເໝາະສົມ? (ການຢຸດຢັ້ງ ແລະ ການຈຳກັດພວກເຂົາແມ່ນເໝາະສົມ.) ເປັນຫຍັງການຢຸດຢັ້ງ ແລະ ການຈຳກັດພວກເຂົາຈຶ່ງເໝາະສົມ? ບາງຄົນເວົ້າວ່າ, “ຖ້າເຈົ້າຈຳກັດພວກເຂົາ ແລະ ບໍ່ໃຫ້ພວກເຂົາເວົ້າຢ່າງອິດສະຫຼະ ແລະ ພວກເຂົາເຊົາເຊື່ອ ແລະ ເຊົາເຂົ້າຮ່ວມການເຕົ້າໂຮມ, ນັ້ນຈະບໍ່ເປັນການທຳຮ້າຍພວກເຂົາບໍ? ນັ້ນຈະເປັນສິ່ງທີ່ໜ້າເສຍດາຍ! ພຣະເຈົ້າບໍ່ຢາກຊ່ວຍທຸກຄົນໃຫ້ລອດພົ້ນ ແທນທີ່ຈະໃຫ້ຄົນໃດຄົນໜຶ່ງຕ້ອງພົບກັບຄວາມພິນາດບໍ? ແມ່ນແຕ່ລູກແກະທີ່ເສຍໄປໂຕໜຶ່ງກໍຕ້ອງຕາມຫາກັບຄືນມາ, ຫຼັງຈາກທີ່ພະຍາຍາມທັງໝົດເພື່ອຕາມຫາລູກແກະທີ່ເສຍໄປກັບຄືນມາ, ພຣະອົງຍັງຈະປ່ອຍໃຫ້ມັນເສຍໄປອີກບໍ?” ຄຳເວົ້າເຫຼົ່ານີ້ຖືກຕ້ອງບໍ? (ບໍ່.) ເປັນຫຍັງພວກມັນຈຶ່ງບໍ່ຖືກຕ້ອງ? (ເພາະວ່າຄົນດັ່ງກ່າວບໍ່ໄດ້ເຊື່ອໃນພຣະເຈົ້າຢ່າງແທ້ຈິງ; ພວກເຂົາເຊື່ອໃນພຣະເຈົ້າພຽງແຕ່ຫວັງວ່າຈະໄດ້ຮັບພອນ ແລະ ຄວາມເຊື່ອຂອງພວກເຂົາກໍປະປົນໄປດ້ວຍສິ່ງເຈືອປົນ.) ໃຜແດ່ທີ່ບໍ່ມີສິ່ງເຈືອປົນປະປົນຢູ່ໃນຄວາມເຊື່ອຂອງພວກເຂົາໃນພຣະເຈົ້າ? ເຈົ້າບໍ່ມີບໍ? ນີ້ເປັນເຫດຜົນທີ່ໃຊ້ໄດ້ບໍ? ໃຫ້ພິຈາລະນາຄຳເວົ້າຈາກຄົນດັ່ງກ່າວ: “ຂ້ອຍຈະບໍ່ເຊື່ອໃນພຣະເຈົ້າອີກແລ້ວ”. ຄຳເວົ້າເຫຼົ່ານີ້ແມ່ນຄຳເວົ້າປະເພດໃດ? ມັນມີຄວາມແຕກຕ່າງຫຍັງແດ່ລະຫວ່າງຄຳເວົ້າເຫຼົ່ານີ້ກັບການໝິ່ນປະໝາດຂອງຜູ້ບໍ່ມີຄວາມເຊື່ອ, ມານຮ້າຍ ແລະ ຊາຕານ? (ບໍ່ມີ.) ຄວາມໝາຍທີ່ຢູ່ເບື້ອງຫຼັງຂອງຄຳເວົ້ານີ້ແມ່ນຫຍັງ? “ຂ້ອຍບໍ່ມີຄວາມເຊື່ອໃນພຣະເຈົ້າອີກຕໍ່ໄປ. ໃນອະດີດ, ຂ້ອຍເຊື່ອ ແລະ ຕິດຕາມພຣະເຈົ້າຢ່າງສຸດໃຈ, ແຕ່ພຣະເຈົ້າບໍ່ໄດ້ອວຍພອນຂ້ອຍ. ແທນທີ່ຈະເປັນແນວນັ້ນ, ພຣະອົງໄດ້ຈັດແຈງສະພາບແວດລ້ອມແບບນັ້ນເພື່ອເຮັດໃຫ້ສິ່ງຕ່າງໆຍາກລຳບາກສຳລັບຂ້ອຍ ແລະ ເຮັດໃຫ້ຂ້ອຍສະດຸດລົ້ມ. ສິ່ງທີ່ພຣະເຈົ້າກ່າວບໍ່ສອດຄ່ອງກັບສິ່ງທີ່ພຣະອົງເຮັດເລີຍ, ສະນັ້ນ ຂ້ອຍຈຶ່ງບໍ່ກ້າເຊື່ອໃນພຣະເຈົ້າອີກຕໍ່ໄປ! ກ່ອນໜ້ານີ້ຂ້ອຍໂງ່ຫຼາຍ. ຂ້ອຍໄດ້ປະຖິ້ມ, ເສຍສະລະ ແລະ ອົດທົນຕໍ່ຄວາມຍາກລຳບາກຫຼາຍເພື່ອພຣະເຈົ້າ, ແຕ່ບໍ່ເຫັນການປົກປ້ອງຈາກພຣະເຈົ້າ ເມື່ອຂ້ອຍຖືກຈັບ ແລະ ຖືກຂົ່ມເຫັງໂດຍມັງກອນແດງທີ່ຍິ່ງໃຫຍ່. ທຸລະກິດຂອງຄອບຄົວຂ້ອຍກໍບໍ່ໄດ້ດີເທົ່າຄົນອື່ນ, ຂ້ອຍບໍ່ໄດ້ຫາເງິນໄດ້ຫຼາຍເທົ່າຄົນອື່ນ ແລະ ພໍ່ແມ່ຂອງຂ້ອຍກໍຍັງເຈັບປ່ວຍຢູ່. ຂ້ອຍບໍ່ໄດ້ຫຍັງເລີຍຈາກການເຊື່ອໃນພຣະເຈົ້າເປັນເວລາຫຼາຍປີ. ພຣະເຈົ້າບໍ່ໄດ້ກ່າວບໍວ່າພຣະອົງຈະອວຍພອນຜູ້ຄົນຢ່າງໃຫຍ່ຫຼວງ? ຂ້ອຍໄດ້ຮັບພອນຫຍັງແດ່ຈາກພຣະເຈົ້າ? ພຣະທຳຂອງພຣະເຈົ້າບໍ່ໄດ້ເປັນຈິງເລີຍ, ສະນັ້ນ ຂ້ອຍຈະບໍ່ເຊື່ອໃນພຣະເຈົ້າອີກຕໍ່ໄປ!” ຄຳເວົ້າທີ່ວ່າ “ຂ້ອຍຈະບໍ່ເຊື່ອໃນພຣະເຈົ້າອີກຕໍ່ໄປ!” ປະກອບດ້ວຍຫຼາຍຢ່າງ. ມັນເຕັມໄປດ້ວຍຄຳຈົ່ມວ່າ, ຄວາມບໍ່ພໍໃຈ ແລະ ຄວາມເຂົ້າໃຈຜິດຕໍ່ພຣະເຈົ້າ. ສະຫຼຸບສັ້ນໆ, ຫຼັງຈາກທີ່ພວກເຂົາອົດທົນຕໍ່ຄວາມຍາກລຳບາກ ແລະ ເສຍສະລະດ້ວຍແນວຄິດຕາມຄວາມປາຖະໜາຂອງຕົນເອງ, ພຣະເຈົ້າບໍ່ໄດ້ປະທານພອນໃຫ້ພວກເຂົາຕາມການຮຽກຮ້ອງຂອງພວກເຂົາ ແລະ ທັງບໍ່ໄດ້ຕອບແທນ ຫຼື ໃຫ້ລາງວັນພວກເຂົາຕາມແນວຄິດ ແລະ ຈິນຕະນາການຂອງພວກເຂົາ, ສະນັ້ນ ພວກເຂົາຈຶ່ງບໍ່ພໍໃຈ ແລະ ເຕັມໄປດ້ວຍຄວາມຄຽດແຄ້ນຕໍ່ພຣະເຈົ້າ ແລະ ມັນກໍຢູ່ພາຍໃຕ້ສະຖານະການດັ່ງກ່າວທີ່ພວກເຂົາເວົ້າປະໂຫຍກນີ້ອອກມາ. ປະໂຫຍກນີ້ບໍ່ໄດ້ເກີດຂຶ້ນມາໂດຍບໍ່ມີທີ່ໄປທີ່ມາ; ເມື່ອພວກເຂົາເວົ້າມັນອອກມາ, ພວກເຂົາກໍໄດ້ສະແດງອອກເຖິງພຶດຕິກຳ ແລະ ການສະແດງອອກຫຼາຍຢ່າງແລ້ວ ແລະ ໄດ້ຖືກເປີດເຜີຍແລ້ວ. ແມ່ນຫຍັງຄືບັນຫາໃນຄວາມສຳພັນຂອງຄົນດັ່ງກ່າວກັບພຣະເຈົ້າ? ແມ່ນຫຍັງຄືບັນຫາໃຫຍ່ທີ່ສຸດໃນຄວາມສຳພັນຂອງພວກເຂົາກັບພຣະເຈົ້າ? ມັນຄືການທີ່ພວກເຂົາບໍ່ເຄີຍຖືວ່າຕົນເອງເປັນສິ່ງທີ່ຖືກສ້າງເລີຍ ແລະ ບໍ່ເຄີຍຖືວ່າພຣະເຈົ້າເປັນພຣະຜູ້ສ້າງທີ່ຄວນນະມັດສະການແມ່ນແຕ່ໜ້ອຍດຽວ. ຕັ້ງແຕ່ເລີ່ມຕົ້ນຄວາມເຊື່ອຂອງພວກເຂົາໃນພຣະເຈົ້າ, ພວກເຂົາປະຕິບັດຕໍ່ພຣະເຈົ້າຄືກັບຕົ້ນໄມ້ເງິນ, ໄຫເງິນໄຫຄຳ; ພວກເຂົາຖືວ່າພຣະອົງເປັນພຣະໂພທິສັດເພື່ອປົດປ່ອຍພວກເຂົາຈາກຄວາມທຸກທໍລະມານ ແລະ ໄພພິບັດ ແລະ ຖືວ່າຕົນເອງເປັນຜູ້ຕິດຕາມຂອງພຣະໂພທິສັດອົງນີ້, ຮູບເຄົາລົບນີ້. ພວກເຂົາຄິດວ່າການເຊື່ອໃນພຣະເຈົ້າກໍຄືກັບການເຊື່ອໃນພຣະພຸດທະເຈົ້າ, ບ່ອນທີ່ພຽງແຕ່ກິນເຈ, ສວດມົນ ແລະ ຈູດທູບທຽນ ແລະ ກົ້ມຂາບເລື້ອຍໆ, ພວກເຂົາກໍສາມາດໄດ້ສິ່ງທີ່ພວກເຂົາຕ້ອງການ. ດັ່ງນັ້ນ, ເລື່ອງລາວທັງໝົດທີ່ເກີດຂຶ້ນຫຼັງຈາກທີ່ພວກເຂົາເຊື່ອໃນພຣະເຈົ້າກໍເກີດຂຶ້ນພາຍໃນຂອບເຂດແນວຄິດ ແລະ ຈິນຕະນາການຂອງພວກເຂົາ. ພວກເຂົາບໍ່ມີການສະແດງອອກໃດໆຂອງສິ່ງທີ່ຖືກສ້າງທີ່ຍອມຮັບຄວາມຈິງຈາກພຣະຜູ້ສ້າງ ແລະ ທັງບໍ່ໄດ້ສະແດງອອກເຖິງການອ່ອນນ້ອມໃດໆ ທີ່ສິ່ງທີ່ຖືກສ້າງຄວນມີຕໍ່ພຣະຜູ້ສ້າງ; ມີພຽງແຕ່ການຮຽກຮ້ອງຢ່າງຕໍ່ເນື່ອງ, ການຄິດໄລ່ຢ່າງຕໍ່ເນື່ອງ ແລະ ການຮ້ອງຂໍຢ່າງບໍ່ຢຸດຢັ້ງ. ທັງໝົດນີ້ໃນທີ່ສຸດກໍນຳໄປສູ່ການແຕກຫັກຂອງຄວາມສຳພັນຂອງພວກເຂົາກັບພຣະເຈົ້າ. ຄວາມສຳພັນປະເພດນີ້ເປັນແບບການແລກປ່ຽນກັນ ແລະ ບໍ່ສາມາດຕັ້ງໝັ້ນຄົງຢູ່ໄດ້ເລີຍ; ມັນເປັນພຽງເລື່ອງຂອງເວລາເທົ່ານັ້ນ ກ່ອນທີ່ຄົນດັ່ງກ່າວຈະຖືກເປີດເຜີຍ. ເຖິງແມ່ນວ່າພວກເຂົາເຂົ້າຮ່ວມຊີວິດຄຣິສຕະຈັກ, ບໍ່ເຜີຍແຜ່ແນວຄິດ ແລະ ບາງຄັ້ງຄາວກໍໂອ້ລົມກັນກ່ຽວກັບວ່າພຣະເຈົ້າໄດ້ນຳພາພວກເຂົາແນວໃດ, ພຣະເຈົ້າໄດ້ອວຍພອນພວກເຂົາແນວໃດ, ພວກເຂົາໄດ້ເພີດເພີນກັບຫຍັງ ແລະ ອື່ນໆ, ສິ່ງທີ່ພວກເຂົາເວົ້າສ່ວນໃຫຍ່ກໍກ່ຽວຂ້ອງກັບພຣະຄຸນ, ຄວາມເພີດເພີນ ແລະ ຜົນປະໂຫຍດທາງເນື້ອໜັງທີ່ພວກເຂົາໄດ້ຮັບຈາກພຣະເຈົ້າ. ການສົນທະນາເຫຼົ່ານີ້ບໍ່ກ່ຽວຂ້ອງກັບຄວາມຈິງ ແລະ ການອ່ອນນ້ອມຕໍ່ພຣະເຈົ້າເລີຍ ແລະ ພວກເຂົາຂາດຄວາມເປັນຈິງຄວາມຈິງໂດຍສິ້ນເຊີງ. ເມື່ອສະຖານະການເອື້ອອຳນວຍ, ພວກເຂົາກໍສະແດງອອກເຖິງຄວາມເຊື່ອໃນພຣະເຈົ້າ ແລະ ຄວາມຮັກຕໍ່ພຣະອົງ ແລະ ຄວາມອົດກັ້ນ ແລະ ຄວາມອົດທົນຕໍ່ຄົນອື່ນ, ທັງໝົດກໍເພື່ອບັນລຸເປົ້າໝາຍໜຶ່ງ: ເພື່ອໄດ້ຮັບພອນທັງໝົດຂອງພຣະເຈົ້າ. ເມື່ອພຣະເຈົ້າເອົາພຣະຄຸນ, ຜົນປະໂຫຍດ ແລະ ຜົນຕອບແທນທາງວັດຖຸທີ່ພວກເຂົາເຄີຍເພີດເພີນອອກໄປ, ແນວຄິດຂອງພວກເຂົາກໍຖືກເປີດເຜີຍ. ຄົນເຫຼົ່ານີ້, ທີ່ຖືກຂັບເຄື່ອນດ້ວຍຜົນປະໂຫຍດສ່ວນຕົນ ແລະ ໃຫ້ຄວາມສຳຄັນກັບຜົນປະໂຫຍດສ່ວນຕົວເປັນອັນດັບທຳອິດ, ກໍໃຈຮ້າຍຂຶ້ນມາທັນທີທີ່ພວກເຂົາບໍ່ໄດ້ຮັບສິ່ງທີ່ພວກເຂົາປາຖະໜາ; ພວກເຂົາເລີ່ມເຜີຍແຜ່ແນວຄິດເພື່ອລະບາຍຄວາມບໍ່ພໍໃຈຂອງພວກເຂົາຕໍ່ພຣະເຈົ້າ, ໃນຂະນະດຽວກັນກໍພະຍາຍາມຊັກຊວນໃຫ້ຄົນຈຳນວນຫຼາຍຂຶ້ນມາເຫັນໃຈພວກເຂົາ ແລະ ຍອມຮັບແນວຄິດຂອງພວກເຂົາກ່ຽວກັບພຣະເຈົ້າ. ຄົນດັ່ງກ່າວຄວນຖືກຢຸດຢັ້ງ ແລະ ຖືກຈຳກັດບໍ? (ແມ່ນແລ້ວ.) ຫົວຂໍ້, ແນວຄິດ ແລະ ມຸມມອງທີ່ພວກເຂົາໂອ້ລົມກັນບໍ່ໄດ້ສະທ້ອນເຖິງການຢັ່ງຮູ້ທີ່ບໍລິສຸດກ່ຽວກັບຄວາມຈິງ ແລະ ທັງບໍ່ໄດ້ຊ່ວຍໃຫ້ຜູ້ຄົນອ່ອນນ້ອມຕໍ່ພຣະເຈົ້າ ແລະ ມີຄວາມເຊື່ອທີ່ແທ້ຈິງໃນພຣະອົງ. ແທນທີ່ຈະເປັນແນວນັ້ນ, ພວກມັນນຳພາຜູ້ຄົນອອກຫ່າງຈາກພຣະເຈົ້າ, ເຮັດໃຫ້ເກີດຄວາມເຂົ້າໃຈຜິດ, ຄວາມລະແວງ ແລະ ແມ່ນແຕ່ການປະຕິເສດພຣະເຈົ້າ ແລະ ເຮັດໃຫ້ຜູ້ທີ່ຟັງແນວຄິດທີ່ຄົນເຫຼົ່ານີ້ເຜີຍແຜ່ກໍເຕືອນຕົນເອງຢ່າງງຽບໆວ່າ, “ຂ້ອຍຈະບໍ່ເຊື່ອໃນພຣະເຈົ້າອີກແລ້ວ”, ຄືກັນກັບພວກເຂົາ. ນີ້ຄືການລົບກວນທີ່ແນວຄິດທີ່ຄົນດັ່ງກ່າວເຜີຍແຜ່ກໍ່ໃຫ້ເກີດຂຶ້ນກັບຄົນອື່ນ.

2). ການເຜີຍແຜ່ແນວຄິດກ່ຽວກັບພຣະທຳຂອງພຣະເຈົ້າ ແລະ ພາລະກິດຂອງພຣະອົງ

ຄົນທີ່ເຜີຍແຜ່ແນວຄິດເຫຼົ່ານີ້ ໃຊ້ແນວຄິດຂອງຕົນເອງເພື່ອວັດແທກພຣະທຳຂອງພຣະເຈົ້າ, ວັດແທກພາລະກິດຂອງພຣະເຈົ້າ ແລະ ຍັງວັດແທກແກ່ນແທ້ ແລະ ອຸປະນິໄສຂອງພຣະເຈົ້າອີກດ້ວຍ. ພວກເຂົາເຊື່ອໃນພຣະເຈົ້າພາຍໃນແນວຄິດຂອງພວກເຂົາ, ເບິ່ງພຣະເຈົ້າພາຍໃນແນວຄິດຂອງພວກເຂົາ ແລະ ສັງເກດ ແລະ ກວດສອບທຸກພຣະທຳທີ່ພຣະເຈົ້າກ່າວ, ທຸກລາຍການພາລະກິດທີ່ພຣະເຈົ້າເຮັດ ແລະ ທຸກສະພາບແວດລ້ອມທີ່ພຣະເຈົ້າຈັດແຈງພາຍໃນແນວຄິດຂອງພວກເຂົາ. ເມື່ອສິ່ງທີ່ພຣະເຈົ້າເຮັດສອດຄ່ອງກັບແນວຄິດຂອງພວກເຂົາ, ພວກເຂົາກໍສັນລະເສີນພຣະເຈົ້າຢ່າງສຸດສຽງ, ໂດຍກ່າວວ່າ ພຣະເຈົ້າຊົງຊອບທຳ, ພຣະເຈົ້າຊົງສັດຊື່ ແລະ ພຣະເຈົ້າຊົງບໍລິສຸດ. ເມື່ອສິ່ງທີ່ພຣະເຈົ້າເຮັດບໍ່ສອດຄ່ອງກັບແນວຄິດຂອງພວກເຂົາ ແລະ ຜົນປະໂຫຍດຂອງພວກເຂົາໄດ້ຮັບຄວາມເສຍຫາຍຢ່າງໜັກໜ່ວງ ແລະ ພວກເຂົາທົນທຸກທໍລະມານຢ່າງໃຫຍ່ຫຼວງ, ພວກເຂົາກໍອອກມາປະຕິເສດພຣະທຳທີ່ພຣະເຈົ້າກ່າວ ແລະ ພາລະກິດທີ່ພຣະອົງເຮັດ; ພວກເຂົາເຖິງກັບເຜີຍແຜ່ແນວຄິດເພື່ອຍຸຍົງໃຫ້ຄົນຈຳນວນຫຼາຍຂຶ້ນເຂົ້າໃຈພຣະເຈົ້າຜິດ ແລະ ລະວັງພຣະເຈົ້າ, ໂດຍກ່າວວ່າ, “ຢ່າເຊື່ອພຣະທຳຂອງພຣະເຈົ້າງ່າຍໆ ແລະ ຢ່າປະຕິບັດພຣະທຳຂອງພຣະເຈົ້າງ່າຍໆເຊັ່ນກັນ; ຖ້າບໍ່ດັ່ງນັ້ນ, ຖ້າເຈົ້າຖືກເອົາປຽບ ແລະ ໄດ້ຮັບຄວາມເສຍຫາຍ, ກໍຈະບໍ່ມີໃຜຮັບຜິດຊອບ” ແລະ ອື່ນໆ. ຕົວຢ່າງ, ພຣະເຈົ້າຊົງກ່າວວ່າ: "ໃຜໃນພວກເຈົ້າທີ່ເສຍສະລະເພື່ອເຮົາຢ່າງຈິງໃຈ, ເຮົາຈະອວຍພອນເຈົ້າຢ່າງຫຼວງຫຼາຍແນ່ນອນ". ພຣະທຳເຫຼົ່ານີ້ບໍ່ແມ່ນຄວາມຈິງບໍ? ພຣະທຳເຫຼົ່ານີ້ແມ່ນຄວາມຈິງໜຶ່ງຮ້ອຍເປີເຊັນ. ພວກມັນບໍ່ມີຄວາມມຸທະລຸ ຫຼື ການຫຼອກລວງ. ພວກມັນບໍ່ແມ່ນຄຳຕົວະ ຫຼື ແນວຄິດທີ່ຟັງເບິ່ງຍິ່ງໃຫຍ່, ຍິ່ງໄປກວ່ານັ້ນ ພວກມັນບໍ່ແມ່ນທິດສະດີຝ່າຍວິນຍານບາງປະເພດ, ພວກມັນຄືຄວາມຈິງ. ແກ່ນແທ້ຂອງພຣະທຳແຫ່ງຄວາມຈິງເຫຼົ່ານີ້ແມ່ນຫຍັງ? ມັນຄືການທີ່ເຈົ້າຕ້ອງຈິງໃຈ ເມື່ອເຈົ້າເສຍສະລະເພື່ອພຣະເຈົ້າ. “ຈິງໃຈ” ໝາຍຄວາມວ່າແນວໃດ? ເຕັມໃຈ ແລະ ບໍ່ມີສິ່ງເຈືອປົນ; ບໍ່ໄດ້ຮັບແຮງຈູງໃຈຈາກເງິນ ຫຼື ຊື່ສຽງ ແລະ ແນ່ນອນວ່າບໍ່ແມ່ນເພື່ອເຈດຕະນາ, ຄວາມປາຖະໜາ ແລະ ເປົ້າໝາຍຂອງຕົນເອງ. ເຈົ້າເສຍສະລະບໍ່ແມ່ນຍ້ອນເຈົ້າຖືກບັງຄັບ ຫຼື ຍ້ອນເຈົ້າຖືກຍຸຍົງ, ຖືກຫຼອກລໍ້ ຫຼື ຖືກຊັກຈູງ, ແຕ່ມັນມາຈາກພາຍໃນຂອງເຈົ້າ, ດ້ວຍຄວາມເຕັມໃຈ; ມັນເກີດຈາກສະຕິຮູ້ສຶກຜິດຊອບ ແລະ ເຫດຜົນ. ນີ້ຄືຄວາມໝາຍຂອງການຈິງໃຈ. ໃນດ້ານຄວາມເຕັມໃຈທີ່ຈະເສຍສະລະເພື່ອພຣະເຈົ້າ, ນີ້ຄືຄວາມໝາຍຂອງການຈິງໃຈ. ແລ້ວການຈິງໃຈສະແດງອອກໃນທາງປະຕິບັດແນວໃດ ເມື່ອເຈົ້າເສຍສະລະເພື່ອພຣະເຈົ້າ? ເຈົ້າບໍ່ໄດ້ມີສ່ວນຮ່ວມໃນຄວາມຕົວະ ຫຼື ການສໍ້ໂກງ, ບໍ່ໃຊ້ເລ່ຫຼ່ຽມເພື່ອຫຼີກລ່ຽງວຽກງານ ແລະ ບໍ່ເຮັດສິ່ງຕ່າງໆແບບພໍແລ້ວມືແລ້ວຕີນ; ເຈົ້າທຸ່ມເທສຸດຈິດສຸດໃຈ, ເຮັດທຸກຢ່າງຕາມກຳລັງຄວາມສາມາດຂອງເຈົ້າ ແລະ ອື່ນໆ, ມີລາຍລະອຽດຫຼາຍເກີນກວ່າທີ່ຈະກ່າວເຖິງຢູ່ທີ່ນີ້! ສະຫຼຸບສັ້ນໆ, ການຈິງໃຈລວມເຖິງຫຼັກການຄວາມຈິງ. ມີມາດຕະຖານ ແລະ ຫຼັກການທີ່ຢູ່ເບື້ອງຫຼັງຂໍ້ກຳນົດຂອງພຣະເຈົ້າສຳລັບມະນຸດ. ບາງຄົນເວົ້າວ່າ, “ຖ້າຂ້ອຍຖວາຍຄວາມຈິງໃຈ ແລະ ເງິນເກັບເລັກໆນ້ອຍໆທັງໝົດຂອງຂ້ອຍໃນການເຊື່ອໃນພຣະເຈົ້າ, ຂ້ອຍຈະໄດ້ຮັບຫຼາຍກວ່ານີ້ບໍ? ຖ້າຂ້ອຍສາມາດໄດ້ຮັບຫຼາຍກວ່ານີ້, ມັນກໍຄຸ້ມຄ່າທີ່ຈະຖວາຍທຸກຢ່າງ!” ຫຼັງຈາກທີ່ຖວາຍແລ້ວ, ພວກເຂົາເຫັນວ່າພຣະເຈົ້າບໍ່ໄດ້ອວຍພອນພວກເຂົາ ແລະ ໄຕ່ຕອງກ່ຽວກັບມັນ, ໂດຍຄິດວ່າ: “ບາງທີຂ້ອຍອາດຈະຖວາຍບໍ່ພຽງພໍ, ສະນັ້ນ ຂ້ອຍຈະຖວາຍຕື່ມອີກ. ຂ້ອຍຈະອອກໄປເທດສະໜາພຣະກິດຕິຄຸນ”. ເມື່ອພວກເຂົາພົບຄວາມຫຍຸ້ງຍາກໃນຂະນະທີ່ເທດສະໜາພຣະກິດຕິຄຸນ, ພວກເຂົາກໍອະທິຖານ. ບາງຄັ້ງ, ເມື່ອພວກເຂົາຂາດເຂີນອາຫານ ແລະ ນອນບໍ່ຫຼັບ, ພວກເຂົາກໍຍັງສືບຕໍ່ອະທິຖານ. ພວກເຂົາຄິດວ່າ: “ພຣະເຈົ້າກ່າວວ່າ ຜູ້ທີ່ເສຍສະລະຢ່າງຈິງໃຈເພື່ອພຣະເຈົ້າຈະໄດ້ຮັບພອນຢ່າງຫຼວງຫຼາຍແນ່ນອນ. ບາງທີຄວາມຈິງໃຈຂອງຂ້ອຍອາດຈະຍັງບໍ່ພຽງພໍ, ສະນັ້ນ ຂ້ອຍຈະອະທິຖານຕື່ມອີກ”. ຜ່ານການອະທິຖານ, ພວກເຂົາໄດ້ຮັບຄວາມເຊື່ອ ແລະ ບໍ່ສົນໃຈທີ່ຈະທົນທຸກລຳບາກເລັກນ້ອຍ. ພວກເຂົາເລີ່ມເຫັນຜົນບາງຢ່າງຈາກການເທດສະໜາພຣະກິດຕິຄຸນແທ້ໆ ແລະ ຄິດວ່າ: “ຕອນນີ້ຂ້ອຍມີຄວາມຈິງໃຈແລ້ວ. ຂ້ອຍຈະຟ້າວກັບບ້ານເພື່ອເບິ່ງວ່າຊີວິດຄອບຄົວຂອງຂ້ອຍດີຂຶ້ນ ຫຼື ບໍ່, ອາການປ່ວຍຂອງລູກຂ້ອຍດີຂຶ້ນ ຫຼື ບໍ່ ແລະ ທຸລະກິດຄອບຄົວເປັນໄປຢ່າງລ່ຽນໄຫຼ ຫຼື ບໍ່, ບໍ່ວ່າຈະມີພອນຈາກພຣະເຈົ້າ ຫຼື ບໍ່”. ນີ້ແມ່ນການເສຍສະລະຢ່າງຈິງໃຈເພື່ອພຣະເຈົ້າບໍ? (ບໍ່ແມ່ນ.) ນີ້ແມ່ນຫຍັງ? (ການແລກປ່ຽນ.) ນີ້ຄືການເຮັດຂໍ້ຕົກລົງກັບພຣະເຈົ້າ. ພວກເຂົາກຳລັງໃຊ້ວິທີການຂອງຕົນເອງ ແລະ ສິ່ງທີ່ພວກເຂົາຖືວ່າ “ຄວາມຈິງໃຈ” ໂດຍອີງໃສ່ແນວຄິດຂອງພວກເຂົາ ເພື່ອເຮັດສິ່ງທີ່ພວກເຂົາຕ້ອງການ ແລະ ເພື່ອໄດ້ຮັບສິ່ງທີ່ພວກເຂົາປາຖະໜາຈາກສິ່ງນັ້ນ. ພວກເຂົາໃຊ້ “ຄວາມຈິງໃຈ” ທີ່ພວກເຂົາເຂົ້າໃຈຢ່າງຕໍ່ເນື່ອງ ເພື່ອພິສູດພຣະທຳເຫຼົ່ານີ້ທີ່ພຣະເຈົ້າໄດ້ກ່າວ, ສອດແນມຢູ່ສະເໝີວ່າພຣະເຈົ້າຕັ້ງໃຈຈະເຮັດຫຍັງ, ພຣະອົງໄດ້ເຮັດຫຍັງ ແລະ ພຣະອົງບໍ່ໄດ້ເຮັດຫຍັງ ແລະ ຄາດເດົາຢູ່ສະເໝີວ່າພຣະເຈົ້າຈະອວຍພອນພວກເຂົາ ຫຼື ບໍ່ ແລະ ພຣະອົງຕັ້ງໃຈຈະອວຍພອນພວກເຂົາຢ່າງຫຼວງຫຼາຍ ຫຼື ບໍ່. ພວກເຂົາຄິດໄລ່ຢູ່ສະເໝີວ່າພວກເຂົາໄດ້ຖວາຍຫຍັງ ແລະ ພວກເຂົາຄວນໄດ້ຮັບເທົ່າໃດ, ວ່າພຣະເຈົ້າໄດ້ໃຫ້ສິ່ງນັ້ນແກ່ພວກເຂົາ ຫຼື ບໍ່ ແລະ ວ່າພຣະທຳຂອງພຣະເຈົ້າໄດ້ກາຍເປັນຈິງ ຫຼື ບໍ່. ພວກເຂົາຊອກຫາຂໍ້ເທັດຈິງຢູ່ສະເໝີ ເພື່ອໃຫ້ພວກເຂົາສາມາດທົດສອບຄຳກ່າວຂອງພຣະເຈົ້າ. ໃນຂະນະທີ່ເສຍສະລະຕົນເອງເພື່ອພຣະເຈົ້າ, ພວກເຂົາກໍຢາກພິສູດຢູ່ສະເໝີວ່າພຣະທຳຂອງພຣະເຈົ້າເປັນຄວາມຈິງ ຫຼື ບໍ່. ເປົ້າໝາຍຂອງພວກເຂົາກໍຄື ເພື່ອເບິ່ງວ່າການເສຍສະລະຕົນເອງເພື່ອພຣະເຈົ້າສາມາດເຮັດໃຫ້ພວກເຂົາໄດ້ຮັບພອນຈາກພຣະເຈົ້າໄດ້ ຫຼື ບໍ່. ພວກເຂົາກຳລັງລອງໃຈພຣະເຈົ້າຢູ່ສະເໝີ, ຢາກເຫັນພອນຂອງພຣະເຈົ້າທີ່ມີຕໍ່ພວກເຂົາຢູ່ສະເໝີ ເພື່ອຢືນຢັນພຣະທຳຂອງພຣະອົງ. ເມື່ອພວກເຂົາພົບວ່າພຣະທຳຂອງພຣະເຈົ້າບໍ່ໄດ້ສຳເລັດຜົນງ່າຍໆ ດັ່ງທີ່ພວກເຂົາຈິນຕະນາການໄວ້ ແລະ ມັນຍາກທີ່ຈະຢືນຢັນຄວາມຈິງຂອງພຣະທຳຂອງພຣະເຈົ້າ, ແນວຄິດຂອງພວກເຂົາກ່ຽວກັບພຣະເຈົ້າກໍຍິ່ງຮຸນແຮງຂຶ້ນ. ໃນເວລາດຽວກັນ, ພວກເຂົາກໍເລີ່ມປັກໃຈເຊື່ອວ່າ ບໍ່ແມ່ນທຸກພຣະທຳທີ່ພຣະເຈົ້າກ່າວຈະເປັນຄວາມຈິງສະເໝີໄປ. ດ້ວຍສິ່ງນີ້ທີ່ເຊື່ອງຊ້ອນຢູ່ໃນໃຈຂອງພວກເຂົາ, ພວກເຂົາກໍເລີ່ມສົງໄສ ແລະ ຕັ້ງຄຳຖາມຕໍ່ພຣະເຈົ້າ, ມັກຈະເກີດມີແນວຄິດຕໍ່ພຣະອົງ. ໃນບາງຄັ້ງບາງຄາວ, ຄົນເຫຼົ່ານີ້ທີ່ຫົວໃຈຂອງພວກເຂົາເຕັມໄປດ້ວຍແນວຄິດກໍເປີດເຜີຍແນວຄິດບາງຢ່າງຂອງພວກເຂົາກ່ຽວກັບພຣະເຈົ້າໃນຂະນະທີ່ດຳເນີນຊີວິດຄຣິສຕະຈັກ ແລະ ປະຕິສຳພັນກັບອ້າຍເອື້ອຍນ້ອງ. ພວກເຂົາເກີດມີແນວຄິດຕໍ່ພຣະທຳຂອງພຣະເຈົ້າ ແລະ ຍັງໃຊ້ແນວຄິດຂອງພວກເຂົາເພື່ອວັດແທກພາລະກິດຂອງພຣະເຈົ້າ. ເມື່ອພາລະກິດຂອງພຣະເຈົ້າບໍ່ສອດຄ່ອງກັບແນວຄິດຂອງພວກເຂົາຢູ່ສະເໝີ ແລະ ກົງກັນຂ້າມກັບຄວາມຄາດຫວັງຂອງພວກເຂົາຢ່າງສິ້ນເຊີງ, ພວກເຂົາກໍເຜີຍແຜ່ແນວຄິດຂອງພວກເຂົາເພື່ອລະບາຍຄວາມບໍ່ພໍໃຈທີ່ພວກເຂົາມີຕໍ່ພຣະເຈົ້າ. ຕົວຢ່າງ: ພຣະເຈົ້າກ່າວວ່າ ພາລະກິດຂອງພຣະອົງໃກ້ຈະສິ້ນສຸດລົງແລ້ວ ແລະ ຜູ້ຄົນຄວນປະຖິ້ມທຸກສິ່ງເພື່ອຕິດຕາມພຣະເຈົ້າ ແລະ ເສຍສະລະຕົນເອງເພື່ອພຣະອົງ, ຮ່ວມມືກັບພາລະກິດຂອງພຣະເຈົ້າ ແລະ ບໍ່ສະແຫວງຫາອະນາຄົດທາງໂລກ, ຄອບຄົວທີ່ອົບອຸ່ນ ແລະ ສິ່ງອື່ນໆເຊັ່ນນັ້ນອີກຕໍ່ໄປ. ຫຼັງຈາກທີ່ພຣະເຈົ້າກ່າວພຣະທຳເຫຼົ່ານີ້, ພຣະເຈົ້າກໍຍັງສືບຕໍ່ເຮັດພາລະກິດອີກຫຼາຍຢ່າງ. ສາມ, ຫ້າ, ເຈັດ ຫຼື ແປດປີຜ່ານໄປ ແລະ ບາງຄົນກໍເຫັນວ່າພາລະກິດຂອງພຣະເຈົ້າຍັງຄົງດຳເນີນໄປຢ່າງໝັ້ນຄົງ, ໂດຍບໍ່ມີສັນຍານວ່າພາລະກິດຂອງພຣະອົງກຳລັງຈະສິ້ນສຸດລົງ ຫຼື ວ່າຄວາມຫາຍະນະໃຫຍ່ກຳລັງຈະເກີດຂຶ້ນ ແລະ ຜູ້ເຊື່ອທຸກຄົນກໍໄດ້ເຂົ້າໄປຢູ່ໃນບ່ອນລີ້ໄພແລ້ວ. ຜູ້ທີ່ໃຊ້ແນວຄິດຂອງພວກເຂົາເພື່ອວັດແທກພາລະກິດຂອງພຣະເຈົ້າ ບໍ່ສາມາດລໍຖ້າໃຫ້ພາລະກິດຂອງພຣະເຈົ້າສິ້ນສຸດລົງໂດຍໄວ ເພື່ອໃຫ້ຜູ້ເຊື່ອສາມາດມີສ່ວນຮ່ວມໃນພອນອັນປະເສີດຂອງພຣະເຈົ້າ. ແຕ່ພຣະເຈົ້າບໍ່ໄດ້ກະທຳແບບນີ້; ພຣະອົງບໍ່ໄດ້ເຮັດໃຫ້ເລື່ອງນີ້ສຳເລັດຕາມແນວຄິດ ແລະ ຈິນຕະນາການຂອງມະນຸດ. ຜູ້ທີ່ບໍ່ສາມາດລໍຖ້າໄດ້ກໍເລີ່ມຢູ່ບໍ່ເປັນສຸກ ແລະ ເລີ່ມຄິດໄປຕ່າງໆນາໆ, ໂດຍກ່າວວ່າ: “ພາລະກິດຂອງພຣະເຈົ້າບໍ່ແມ່ນໃກ້ຈະສິ້ນສຸດລົງແລ້ວບໍ? ມັນບໍ່ຄວນຈະສິ້ນສຸດລົງໃນໄວໆນີ້ບໍ? ພຣະເຈົ້າບໍ່ໄດ້ກ່າວບໍວ່າ ຄວາມຫາຍະນະໃຫຍ່ກຳລັງຈະເກີດຂຶ້ນ? ເປັນຫຍັງເຮືອນຂອງພຣະເຈົ້າຈຶ່ງຍັງເຮັດວຽກງານຫຼາຍຢ່າງ? ເມື່ອໃດກັນແທ້ທີ່ພາລະກິດຂອງພຣະເຈົ້າຈະສິ້ນສຸດລົງ? ເມື່ອໃດມັນຈະຈົບລົງ?” ຄົນເຫຼົ່ານີ້ບໍ່ສົນໃຈຄວາມຈິງ ຫຼື ຂໍ້ກຳນົດຂອງພຣະເຈົ້າແມ່ນແຕ່ໜ້ອຍດຽວ. ພວກເຂົາບໍ່ມີຄວາມສົນໃຈໃນການປະຕິບັດຄວາມຈິງ, ການອ່ອນນ້ອມຕໍ່ພຣະເຈົ້າ ຫຼື ການຫຼຸດພົ້ນຈາກອິດທິພົນຂອງຊາຕານເພື່ອບັນລຸຄວາມລອດພົ້ນ. ພວກເຂົາສົນໃຈເປັນພິເສດໃນເລື່ອງຕ່າງໆ ເຊັ່ນ: ເມື່ອໃດພາລະກິດຂອງພຣະເຈົ້າຈະສິ້ນສຸດລົງ, ຜົນສຸດທ້າຍຂອງພວກເຂົາຈະເປັນຊີວິດ ຫຼື ຄວາມຕາຍ, ເມື່ອໃດພວກເຂົາຈະສາມາດເຂົ້າສູ່ລາຊະອານາຈັກເພື່ອຊື່ນຊົມກັບພອນ ແລະ ພາບອັນສວຍງາມຂອງລາຊະອານາຈັກຈະເປັນແນວໃດເທົ່ານັ້ນ. ສິ່ງເຫຼົ່ານີ້ຄືສິ່ງທີ່ພວກເຂົາເປັນຫ່ວງທີ່ສຸດ. ສະນັ້ນ, ຫຼັງຈາກທີ່ອົດທົນມາໄດ້ໄລຍະໜຶ່ງ ແລະ ເຫັນວ່າສະຫວັນ ແລະ ແຜ່ນດິນໂລກຍັງຄົງບໍ່ປ່ຽນແປງ ແລະ ປະເທດຕ່າງໆ ໃນໂລກກໍດຳເນີນໄປຕາມປົກກະຕິ, ພວກເຂົາກໍເວົ້າວ່າ, “ເມື່ອໃດພຣະທຳເຫຼົ່ານີ້ຂອງພຣະເຈົ້າຈະສຳເລັດຜົນ? ຂ້ອຍລໍຖ້າມາຫຼາຍປີແລ້ວ, ເປັນຫຍັງພວກມັນຈຶ່ງຍັງບໍ່ສຳເລັດຜົນ? ພຣະທຳຂອງພຣະເຈົ້າຈະສຳເລັດຜົນໄດ້ແທ້ບໍ? ພຣະເຈົ້າຊົງຮັກສາສັດຈະ ຫຼື ບໍ່?” ດັ່ງນັ້ນຄົນເຫຼົ່ານີ້ຈຶ່ງສູນເສຍຄວາມອົດທົນ, ກາຍເປັນຄົນຢູ່ບໍ່ເປັນສຸກ ແລະ ເລີ່ມຢາກຊອກຫາໂອກາດທີ່ຈະກັບຄືນສູ່ໂລກເພື່ອດຳເນີນຊີວິດຂອງຕົນເອງ.

ພາລະກິດຂອງພຣະເຈົ້າ ແລະ ຄວາມຈິງທີ່ພຣະເຈົ້າສະແດງອອກແມ່ນເກີນກວ່າຈິນຕະນາການຂອງມະນຸດສະເໝີ ແລະ ຢູ່ເໜືອແນວຄິດຂອງມະນຸດສະເໝີ. ບໍ່ວ່າຜູ້ຄົນຈະພະຍາຍາມສໍ່າໃດ, ພວກເຂົາກໍບໍ່ສາມາດຢັ່ງເຖິງ ຫຼື ວັດແທກພວກມັນໄດ້. ພວກເຂົາບໍ່ຮູ້ວ່າວິທີການໃນພາລະກິດຂອງພຣະເຈົ້າແມ່ນຫຍັງແທ້ ຫຼື ມັນຕັ້ງໃຈຈະບັນລຸເປົ້າໝາຍໃດ, ສະນັ້ນ ໃນທີ່ສຸດ, ບາງຄົນກໍເລີ່ມສົງໄສ: “ພຣະເຈົ້າມີຢູ່ຈິງບໍ? ພຣະເຈົ້າຢູ່ໃສກັນແທ້? ພຣະເຈົ້າສືບຕໍ່ສະແດງອອກຄວາມຈິງ, ແຕ່ພຣະອົງບໍ່ໄດ້ສະແດງອອກຫຼາຍເກີນໄປບໍ? ພຣະເຈົ້າບໍ່ໄດ້ກ່າວບໍວ່າ ພຣະອົງຈະນຳພວກເຮົາເຂົ້າສູ່ລາຊະອານາຈັກຂອງພຣະອົງ? ເມື່ອໃດພວກເຮົາຈະສາມາດເຂົ້າສູ່ລາຊະອານາຈັກສະຫວັນໄດ້? ເປັນຫຍັງເລື່ອງເຫຼົ່ານີ້ຈຶ່ງຍັງບໍ່ກາຍເປັນຈິງ ຫຼື ສຳເລັດຜົນ? ມັນຈະໃຊ້ເວລາອີກຈັກປີກັນແທ້? ມີການກ່າວຢູ່ສະເໝີວ່າ ວັນຂອງພຣະເຈົ້າໃກ້ເຂົ້າມາແລ້ວ, ແຕ່ຄຳວ່າ ‘ໃກ້ເຂົ້າມາແລ້ວ’ ນີ້ກໍຖືກກ່າວເຖິງມາຫຼາຍປີແລ້ວ, ເປັນຫຍັງມັນຈຶ່ງຢູ່ຫ່າງໄກ ແລະ ເບິ່ງຄືວ່າບໍ່ມີທີ່ສິ້ນສຸດ?” ພວກເຂົາບໍ່ພຽງແຕ່ຄິດແບບນີ້, ແຕ່ພວກເຂົາຍັງເຜີຍແຜ່ຄວາມສົງໄສເຫຼົ່ານີ້ໄປທົ່ວທຸກບ່ອນ. ສິ່ງນີ້ຊີ້ໃຫ້ເຫັນເຖິງບັນຫາຫຍັງ? ເປັນຫຍັງຫຼັງຈາກທີ່ຟັງຄຳເທດສະໜາຫຼາຍຄັ້ງ, ພວກເຂົາຈຶ່ງຍັງບໍ່ເຂົ້າໃຈຄວາມຈິງເລີຍ? ເປັນຫຍັງພວກເຂົາຈຶ່ງໃຊ້ແນວຄິດ ແລະ ຈິນຕະນາການຂອງມະນຸດເພື່ອກຳນົດຂອບເຂດພາລະກິດຂອງພຣະເຈົ້າຢູ່ສະເໝີ? ເປັນຫຍັງພວກເຂົາຈຶ່ງບໍ່ສາມາດເບິ່ງເລື່ອງເຫຼົ່ານີ້ຕາມພຣະທຳຂອງພຣະເຈົ້າ? ພວກເຂົາສາມາດຢືນຢັນການມີຢູ່ຈິງຂອງພຣະເຈົ້າ ແລະ ພົບເສັ້ນທາງສູ່ຄວາມລອດພົ້ນຜ່ານພຣະທຳຂອງພຣະເຈົ້າໄດ້ບໍ? ພວກເຂົາເຂົ້າໃຈບໍວ່າ ພຣະທຳທັງໝົດທີ່ພຣະເຈົ້າກ່າວ ແລະ ທຸກສິ່ງທີ່ພຣະອົງເຮັດແມ່ນເພື່ອຊ່ວຍຜູ້ຄົນໃຫ້ລອດພົ້ນ? ພວກເຂົາເຂົ້າໃຈບໍວ່າ ມີພຽງແຕ່ການໄດ້ຮັບຄວາມຈິງ ແລະ ການບັນລຸຄວາມລອດພົ້ນເທົ່ານັ້ນ ທີ່ຜູ້ຄົນຈະສາມາດໄດ້ຮັບພອນທັງໝົດທີ່ພຣະເຈົ້າໄດ້ສັນຍາໄວ້ກັບມະນຸດຊາດ? ຈາກສິ່ງທີ່ພວກເຂົາເວົ້າ ແລະ ແນວຄິດທີ່ພວກເຂົາເຜີຍແຜ່, ເຫັນໄດ້ຊັດເຈນວ່າ ໂດຍພື້ນຖານແລ້ວ ພວກເຂົາບໍ່ເຂົ້າໃຈວ່າພຣະເຈົ້າກຳລັງເຮັດຫຍັງ ຫຼື ຈຸດປະສົງຂອງການທີ່ພຣະເຈົ້າເຮັດພາລະກິດທັງໝົດນີ້ ແລະ ກ່າວພຣະທຳທັງໝົດນີ້ແມ່ນຫຍັງ. ພວກເຂົາເປັນພຽງຜູ້ບໍ່ເຊື່ອ! ຫຼັງຈາກທີ່ຟັງຄຳເທດສະໜາມາຫຼາຍປີ ແລະ ໃຊ້ຊີວິດແບບເລື່ອນລອຍໃນເຮືອນຂອງພຣະເຈົ້າມາຫຼາຍປີ, ພວກເຂົາໄດ້ຮັບຫຍັງແດ່? ພວກເຂົາບໍ່ໄດ້ຢືນຢັນແມ່ນແຕ່ວ່າພຣະເຈົ້າມີຢູ່ຈິງ ຫຼື ບໍ່, ພວກເຂົາບໍ່ມີຄຳຕອບທີ່ແນ່ນອນຕໍ່ເລື່ອງນີ້. ພວກເຂົາມີບົດບາດຫຍັງໃນຄຣິສຕະຈັກ? ຫຼັງຈາກທີ່ອອກເຫື່ອແຮງໄດ້ໄລຍະໜຶ່ງໂດຍບໍ່ໄດ້ຮັບພອນ, ພວກເຂົາກໍເຜີຍແຜ່ແນວຄິດຢ່າງບໍ່ເລືອກວິທີ ເພື່ອເຮັດໃຫ້ຫຼົງຜິດ ແລະ ລົບກວນຄົນອື່ນ. ສິ່ງທີ່ພວກເຂົາເວົ້າອອກມາແບບຊະຊາຍກໍຄືການເວົ້າຄັດຄ້ານພຣະເຈົ້າ ແລະ ພາລະກິດຂອງພຣະອົງ. ບາງຄົນໃນພວກເຂົາເວົ້າວ່າ, “ຂ້ອຍເຄີຍຄິດວ່າພາລະກິດຂອງພຣະເຈົ້າຈະສຳເລັດໃນສາມຫາຫ້າປີ; ຂ້ອຍບໍ່ໄດ້ຄາດຄິດວ່າມັນຈະຍັງບໍ່ສຳເລັດໃນຕອນນີ້ທີ່ສິບປີຜ່ານໄປແລ້ວ. ເມື່ອໃດພາລະກິດນີ້ຈະສຳເລັດ? ບົດຄວາມຄຳພະຍານກໍຖືກຂຽນຂຶ້ນຢ່າງຕໍ່ເນື່ອງ; ວິດີໂອການສະແດງເພງສັນລະເສີນ ແລະ ຮູບເງົາກໍຖືກຜະລິດຢ່າງບໍ່ຢຸດຢັ້ງ; ພຣະກິດຕິຄຸນກໍຖືກເທດສະໜາຢ່າງບໍ່ຢຸດຢັ້ງ, ມັນຈະສິ້ນສຸດລົງເມື່ອໃດ?” ພວກເຂົາເຖິງກັບຖາມຄົນອື່ນວ່າ: “ພວກເຈົ້າບໍ່ຄິດຄືກັນບໍ? ບໍ່ວ່າພວກເຈົ້າຈະຄິດແນວໃດກໍຕາມ, ນັ້ນກໍຄືສິ່ງທີ່ຂ້ອຍຄິດ. ຂ້ອຍເປັນຄົນຊື່ສັດ; ຂ້ອຍເວົ້າທຸກຢ່າງທີ່ຢູ່ໃນໃຈ, ບໍ່ຄືກັບບາງຄົນທີ່ບໍ່ເວົ້າສິ່ງທີ່ຢູ່ໃນໃຈຂອງພວກເຂົາ ແລະ ເກັບກົດມັນໄວ້ທັງໝົດ”. ພວກເຂົາຊ່າງ “ຊື່ສັດ” ແທ້, ກ້າເວົ້າທຸກຢ່າງ! ທີ່ຮ້າຍແຮງກວ່ານັ້ນ, ພວກເຂົາເວົ້າວ່າ, “ຖ້າພາລະກິດຂອງພຣະເຈົ້າບໍ່ສິ້ນສຸດລົງໃນໄວໆນີ້, ຂ້ອຍກໍຈະໄປຊອກວຽກເຮັດ, ຫາເງິນ ແລະ ໃຊ້ຊີວິດຂອງຂ້ອຍ. ຕະຫຼອດຫຼາຍປີທີ່ເຊື່ອໃນພຣະເຈົ້າ, ຂ້ອຍໄດ້ພາດອາຫານດີໆຫຼາຍຢ່າງ, ສະຖານທີ່ທີ່ມ່ວນຊື່ນຫຼາຍແຫ່ງ, ຄວາມສຸກທາງວັດຖຸຫຼາຍຢ່າງ! ຖ້າຂ້ອຍບໍ່ເຊື່ອໃນພຣະເຈົ້າ, ຂ້ອຍຄົງຈະໄດ້ຢູ່ໃນເຮືອນຫຼັງໃຫຍ່, ມີລົດເປັນຂອງຕົນເອງ ແລະ ອາດຈະໄດ້ທ່ອງທ່ຽວຮອບໂລກຫຼາຍຄັ້ງແລ້ວໃນຊ່ວງຫຼາຍປີທີ່ຜ່ານມາ. ເມື່ອຄິດຍ້ອນກັບໄປ, ຊີວິດທີ່ບໍ່ໄດ້ເຊື່ອໃນພຣະເຈົ້າກໍດີຫຼາຍ; ຂ້ອຍມີຄວາມສຸກຫຼາຍ. ເຖິງແມ່ນວ່າມັນຈະວ່າງເປົ່າໜ້ອຍໜຶ່ງ, ຂ້ອຍກໍສາມາດມີຄວາມສຸກກັບຄວາມສຳລານທາງເນື້ອໜັງ, ກິນດີດື່ມດີ ແລະ ເຮັດທຸກຢ່າງທີ່ຂ້ອຍຕ້ອງການ, ໂດຍບໍ່ມີຂໍ້ຈຳກັດໃດໆ. ໃນຊ່ວງຫຼາຍປີທີ່ເຊື່ອໃນພຣະເຈົ້າ, ຂ້ອຍໄດ້ທົນທຸກທໍລະມານຫຼາຍ ແລະ ບັງຄັບຕົນເອງຫຼາຍເກີນໄປ! ເຖິງແມ່ນວ່າຂ້ອຍຈະໄດ້ຮັບຄວາມຈິງໜ້ອຍໜຶ່ງ ແລະ ຮູ້ສຶກໝັ້ນຄົງໃນໃຈຫຼາຍຂຶ້ນໜ້ອຍໜຶ່ງ, ຄວາມຈິງເຫຼົ່ານີ້ກໍບໍ່ສາມາດທົດແທນຄວາມສຳລານທາງເນື້ອໜັງເຫຼົ່ານັ້ນໄດ້! ນອກຈາກນີ້, ພາລະກິດຂອງພຣະເຈົ້າບໍ່ເຄີຍສິ້ນສຸດ ແລະ ພຣະເຈົ້າບໍ່ເຄີຍປາກົດຕໍ່ຜູ້ຄົນ, ສະນັ້ນ ຂ້ອຍຈຶ່ງບໍ່ເຄີຍຮູ້ສຶກໝັ້ນຄົງຢ່າງແທ້ຈິງ. ພວກເຂົາເວົ້າວ່າການເຂົ້າໃຈ ແລະ ການໄດ້ຮັບຄວາມຈິງນຳມາເຊິ່ງຄວາມສະຫງົບ ແລະ ຄວາມສຸກ, ແຕ່ການມີຄວາມສະຫງົບ ແລະ ຄວາມສຸກຈະມີປະໂຫຍດຫຍັງ? ຂ້ອຍກໍຍັງບໍ່ມີຄວາມສຸກທາງເນື້ອໜັງ!” ຄວາມຄິດເຫຼົ່ານີ້ໄດ້ແລ່ນຜ່ານໃນຫົວຂອງພວກເຂົານັບຄັ້ງບໍ່ຖ້ວນ ແລະ ພວກເຂົາກໍໄດ້ບອກກັບຕົນເອງນັບຄັ້ງບໍ່ຖ້ວນ. ເມື່ອພວກເຂົາເຊື່ອວ່າແນວຄິດຂອງພວກເຂົາມີເຫດຜົນພຽງພໍທີ່ຈະຢືນຢັດໄດ້ ແລະ ພວກເຂົາຮູ້ສຶກວ່າເວລາສຸກງອມແລ້ວ ແລະ ພວກເຂົາມີຄຸນສົມບັດພຽງພໍທີ່ຈະຈັບຜິດພາລະກິດຂອງພຣະເຈົ້າ, ພວກເຂົາກໍບໍ່ສາມາດອົດກັ້ນທີ່ຈະເຜີຍແຜ່ຄຳເວົ້າ ແລະ ແນວຄິດທີ່ກ່າວມາຂ້າງເທິງ. ພວກເຂົາເຜີຍແຜ່ຄວາມບໍ່ພໍໃຈທີ່ພວກເຂົາມີຕໍ່ພຣະເຈົ້າ ແລະ ແນວຄິດ ແລະ ຄວາມເຂົ້າໃຈຜິດຂອງພວກເຂົາກ່ຽວກັບພາລະກິດຂອງພຣະເຈົ້າ, ໂດຍພະຍາຍາມເຮັດໃຫ້ຫຼົງຜິດຄົນຈຳນວນຫຼາຍຂຶ້ນໃຫ້ເຂົ້າໃຈຜິດພຣະເຈົ້າ ແລະ ພາລະກິດຂອງພຣະອົງ. ແນ່ນອນວ່າ ຍັງມີບາງຄົນທີ່ມີເຈດຕະນາແອບແຝງທີ່ຕ້ອງການຂັດຂວາງຄົນຈຳນວນຫຼາຍຂຶ້ນຈາກການເສຍສະລະຕົນເອງເພື່ອພຣະເຈົ້າ, ໂດຍຕ້ອງການໃຫ້ພວກເຂົາປະຖິ້ມໜ້າທີ່ປັດຈຸບັນຂອງພວກເຂົາ ແລະ ປະຕິເສດພຣະເຈົ້າ; ຖ້າຄຣິສຕະຈັກຖືກຍຸບ, ສຳລັບພວກເຂົາແລ້ວ ມັນກໍຈະເປັນສິ່ງທີ່ດີທີ່ສຸດ. ເປົ້າໝາຍຂອງພວກເຂົາແມ່ນຫຍັງ? “ຖ້າຂ້ອຍບໍ່ສາມາດໄດ້ຮັບພອນ, ພວກເຈົ້າກໍຢ່າຫວັງວ່າຈະໄດ້ຮັບຄືກັນ. ຂ້ອຍຈະຈົງໃຈກໍ່ເລື່ອງໃຫ້ພວກເຈົ້າທຸກຄົນ ເພື່ອບໍ່ໃຫ້ພວກເຈົ້າຄົນໃດສາມາດຫວັງວ່າຈະໄດ້ຮັບຄວາມຈິງ ຫຼື ພອນທີ່ພຣະເຈົ້າສັນຍາໄວ້!” ເມື່ອເຫັນວ່າບໍ່ມີຄວາມຫວັງທີ່ຈະໄດ້ຮັບພອນ, ພວກເຂົາກໍສູນເສຍຄວາມອົດທົນທີ່ຈະລໍຖ້າຕໍ່ໄປ. ພວກເຂົາບໍ່ໄດ້ຮັບພອນດ້ວຍຕົນເອງ ແລະ ພວກເຂົາກໍບໍ່ຕ້ອງການໃຫ້ຄົນອື່ນໄດ້ຮັບເຊັ່ນກັນ. ສະນັ້ນ, ເມື່ອພວກເຂົາເຜີຍແຜ່ແນວຄິດ, ໃນດ້ານໜຶ່ງ ພວກເຂົາກຳລັງລະບາຍຄວາມບໍ່ພໍໃຈຂອງພວກເຂົາ, ຈົ່ມວ່າບໍ່ມີຫຍັງກ່ຽວກັບພາລະກິດຂອງພຣະເຈົ້າທີ່ສອດຄ່ອງກັບແນວຄິດ ແລະ ຈິນຕະນາການຂອງມະນຸດ ແລະ ວິທີການປະຕິບັດພາລະກິດຂອງພຣະເຈົ້າກໍບໍ່ໄດ້ຄຳນຶງເຖິງຄວາມຮູ້ສຶກຂອງຜູ້ຄົນ. ໃນເວລາດຽວກັນ, ພວກເຂົາກໍຕ້ອງການ ເຮັດໃຫ້ຫຼົງຜິດ ແລະ ລໍ້ລວງຄົນຈຳນວນຫຼາຍຂຶ້ນໃຫ້ເຂົ້າໃຈພຣະເຈົ້າຜິດ ແລະ ຈົ່ມວ່າກ່ຽວກັບພຣະເຈົ້າ, ເກີດມີແນວຄິດຕໍ່ພຣະເຈົ້າ ແລະ ສູນເສຍຄວາມເຊື່ອ. ພວກເຂົາຕ້ອງການໃຫ້ຄົນຈຳນວນຫຼາຍຂຶ້ນປະຖິ້ມພຣະເຈົ້າ ຍ້ອນຄວາມເຂົ້າໃຈຜິດ ແລະ ແນວຄິດທີ່ພວກເຂົາມີຕໍ່ພຣະອົງຄືກັນກັບທີ່ພວກເຂົາມີ.

2. ວິທີປະຕິບັດຕໍ່ຄົນທີ່ເຜີຍແຜ່ແນວຄິດ

ຈະເກີດຜົນສະທ້ອນຫຍັງຂຶ້ນ ເມື່ອມີຄົນໃນຄຣິສຕະຈັກເຜີຍແຜ່ແນວຄິດ ແລະ ຄວາມບໍ່ພໍໃຈຕໍ່ພຣະເຈົ້າ? ມັນສົ່ງຜົນກະທົບໂດຍກົງຕໍ່ຜົນຮັບຂອງຊີວິດຄຣິສຕະຈັກບໍ? ມັນລົບກວນຊີວິດຄຣິສຕະຈັກທີ່ເປັນປົກກະຕິ ແລະ ວຽກງານຂອງຄຣິສຕະຈັກບໍ? (ລົບກວນ.) ສິ່ງນີ້ສົ່ງຜົນກະທົບຕໍ່ຄວາມເຊື່ອຂອງຜູ້ຄົນໃນພຣະເຈົ້າ ແລະ ສົ່ງຜົນກະທົບຕໍ່ຄວາມສາມາດຂອງພວກເຂົາໃນການປະຕິບັດໜ້າທີ່ຂອງຕົນຢ່າງເປັນປົກກະຕິ. ສະນັ້ນ, ຜູ້ທີ່ເຜີຍແຜ່ແນວຄິດຕ້ອງຖືກຈຳກັດ. ເຖິງແມ່ນວ່າພວກເຂົາຈະກ່າວເຖິງສິ່ງດັ່ງກ່າວພຽງບາງຄັ້ງຄາວ, ພວກເຂົາກໍຈຳເປັນຕ້ອງຖືກຈຳກັດ ແລະ ຖືກແຍກແຍະ; ໃຫ້ເບິ່ງວ່າພວກເຂົາມີຄວາມເປັນມະນຸດແບບໃດ, ບໍ່ວ່າການເຜີຍແຜ່ແນວຄິດຂອງພວກເຂົາເປັນຍ້ອນຄວາມຄິດລົບ ແລະ ຄວາມອ່ອນແອຊົ່ວຄາວ ຫຼື ມັນເປັນຍ້ອນບັນຫາກ່ຽວກັບທຳມະຊາດ-ແກ່ນແທ້ຂອງພວກເຂົາ, ຖ້າພວກເຂົາບໍ່ໄລ່ຕາມຄວາມຈິງຢ່າງສະໝໍ່າສະເໝີ ແລະ ເຜີຍແຜ່ແນວຄິດໂດຍເຈດຕະນາ ເພື່ອເຮັດໃຫ້ຫຼົງຜິດ ແລະ ລົບກວນຜູ້ຄົນຈຳນວນຫຼາຍຂຶ້ນ ແລະ ທຳລາຍຊີວິດຄຣິສຕະຈັກ. ຖ້າມັນເປັນພຽງຄວາມຄິດລົບ ແລະ ຄວາມອ່ອນແອໃນບາງຄັ້ງຄາວ, ມັນກໍພຽງພໍແລ້ວທີ່ຈະສະໜັບສະໜູນ ແລະ ຊ່ວຍເຫຼືອພວກເຂົາຜ່ານການໂອ້ລົມຄວາມຈິງ. ຖ້າພວກເຂົາບໍ່ຟັງຄຳແນະນຳ ແລະ ສືບຕໍ່ເຜີຍແຜ່ແນວຄິດ ແລະ ລົບກວນຊີວິດຄຣິສຕະຈັກ, ຈົນເຖິງຂັ້ນເຮັດໃຫ້ຄົນອື່ນກາຍເປັນຄົນຄິດລົບ ແລະ ອ່ອນແອ, ສົ່ງຜົນກະທົບຕໍ່ຄວາມສາມາດຂອງພວກເຂົາໃນການປະຕິບັດໜ້າທີ່ຂອງຕົນຢ່າງເປັນປົກກະຕິ, ແລ້ວນັ້ນໝາຍຄວາມວ່າພວກເຂົາເປັນຄົນຮັບໃຊ້ຂອງຊາຕານ ແລະ ຄວນຖືກກຳຈັດອອກຕາມຫຼັກການ. ເປັນຫຍັງຈຶ່ງບໍ່ໃຫ້ໂອກາດພວກເຂົາອີກ? ພວກເຈົ້າຄິດວ່າຄົນປະເພດນີ້ແມ່ນຜູ້ບໍ່ເຊື່ອບໍ? (ແມ່ນແລ້ວ.) ບໍ່ວ່າຄວາມເປັນມະນຸດຂອງພວກເຂົາຈະເປັນແນວໃດ, ຄົນປະເພດນີ້ກໍແມ່ນຜູ້ບໍ່ເຊື່ອ. ຜູ້ບໍ່ເຊື່ອແມ່ນປຽບເໝືອນເຂົ້າລະມາບທີ່ປົນກັບເຂົ້າສາລີ, ພວກເຂົາຄວນຖືກຖອນອອກ. ຖ້າພວກເຂົາພຽງແຕ່ສະແດງອອກເຖິງການສະແດງອອກບາງຢ່າງຂອງຜູ້ບໍ່ເຊື່ອ ແລະ ບໍ່ໄດ້ກໍ່ໃຫ້ເກີດການລົບກວນໃນຊີວິດຄຣິສຕະຈັກ ແລະ ຍັງສາມາດຮັບໃຊ້ເປັນເພື່ອນຂອງຄຣິສຕະຈັກ ແລະ ໃຫ້ການບໍລິການໄດ້, ພວກເຂົາກໍສາມາດຖືກປ່ອຍໄວ້ໄດ້. ແຕ່ຜູ້ທີ່ເຜີຍແຜ່ແນວຄິດຢູ່ຕະຫຼອດເວລານັ້ນ ມັກຈະສະແດງອອກເຖິງທັດສະນະ ແລະ ຄຳເຫັນຂອງຜູ້ບໍ່ເຊື່ອຢູ່ສະເໝີ. ພວກເຂົາບໍ່ໄດ້ເວົ້າສິ່ງຕ່າງໆແບບຊະຊາຍ; ຈຸດປະສົງຂອງພວກເຂົາຄືການປຸກລະດົມ, ເຮັດໃຫ້ຫຼົງຜິດ ແລະ ດຶງດູດຄົນຈຳນວນຫຼາຍຂຶ້ນໃຫ້ຕີຕົວອອກຫ່າງຈາກພຣະເຈົ້າ. ເຈດຕະນາຂອງພວກເຂົາຄື: “ຖ້າຂ້ອຍບໍ່ໄດ້ຮັບພອນ, ຂ້ອຍກໍຈະບໍ່ເຊື່ອອີກຕໍ່ໄປ. ພວກເຈົ້າທັງຫຼາຍກໍຢ່າຫວັງວ່າຈະໄດ້ຮັບພອນ ແລະ ພວກເຈົ້າກໍບໍ່ຄວນເຊື່ອຄືກັນ! ຖ້າພວກເຈົ້າສືບຕໍ່ເຊື່ອ, ຈະເປັນແນວໃດ ຖ້າພວກເຈົ້າຍັງຄົງຢືນຢັດ ແລະ ໃນທີ່ສຸດກໍໄດ້ຮັບພອນໃນມື້ໃດມື້ໜຶ່ງ, ນັ້ນຈະບໍ່ເຮັດໃຫ້ຂ້ອຍຕົກຢູ່ໃນທີ່ນັ່ງລຳບາກບໍ? ແລ້ວໃນໃຈຂອງຂ້ອຍຈະຍອມຮັບໄດ້ແນວໃດ? ແບບນັ້ນບໍ່ໄດ້. ເພື່ອຫຼີກລ່ຽງຄວາມເສຍໃຈໃນອະນາຄົດ, ຂ້ອຍຈະລົບກວນພວກເຈົ້າ ແລະ ເຮັດໃຫ້ຄວາມເຊື່ອຂອງພວກເຈົ້າສັ່ນຄອນ, ເຮັດໃຫ້ພວກເຈົ້າຕີຕົວອອກຫ່າງຈາກພຣະເຈົ້າ, ທໍລະຍົດຕໍ່ພຣະເຈົ້າ ແລະ ອອກຈາກຄຣິສຕະຈັກໄປກັບຂ້ອຍ, ນັ້ນຄືຈະດີທີ່ສຸດ”. ນີ້ຄືຈຸດປະສົງຂອງພວກເຂົາ. ຜູ້ບໍ່ເຊື່ອປະເພດນີ້ບໍ່ຄວນຖືກກຳຈັດອອກບໍ? (ຄວນ.) ພວກເຂົາຄວນຖືກກຳຈັດອອກ. ຖ້າຜູ້ບໍ່ເຊື່ອບາງຄົນເຊົາເຊື່ອ, ຄຣິສຕະຈັກກໍຈະພຽງແຕ່ເອົາໜັງສືພຣະທຳຂອງພຣະເຈົ້າຂອງພວກເຂົາຄືນ ແລະ ລຶບຊື່ອອກ. ຍັງມີຜູ້ບໍ່ເຊື່ອຄົນອື່ນໆທີ່ມີຄວາມຮູ້ສຶກທີ່ດີບາງຢ່າງກ່ຽວກັບການເຊື່ອໃນພຣະເຈົ້າ ແລະ ຕໍ່ຜູ້ເຊື່ອ. ພວກເຂົາບໍ່ໄດ້ມີບົດບາດທີ່ດີໃນຄຣິສຕະຈັກ; ພວກເຂົາພຽງແຕ່ຊ່ວຍເຫຼືອເປັນບາງຄັ້ງຄາວໃນຖານະເພື່ອນຂອງຄຣິສຕະຈັກ. ຄົນປະເພດນີ້, ເຖິງແມ່ນວ່າພວກເຂົາຈະບໍ່ໄລ່ຕາມຄວາມຈິງ ຫຼື ໂອ້ລົມຄວາມຈິງ, ພວກເຂົາກໍບໍ່ໄດ້ເຜີຍແຜ່ແນວຄິດ ຫຼື ລົບກວນຊີວິດຄຣິສຕະຈັກ. ຕາບໃດທີ່ພວກເຂົາສາມາດຮັບໃຊ້ໄດ້ໜ້ອຍໜຶ່ງ, ພວກເຂົາກໍຄວນໄດ້ຮັບອະນຸຍາດໃຫ້ຢູ່ໃນຄຣິສຕະຈັກ ແລະ ບໍ່ຈຳເປັນຕ້ອງຖືກກຳຈັດອອກ. ແຕ່ຢ່າງໃດກໍຕາມ, ສຳລັບຜູ້ບໍ່ເຊື່ອເຫຼົ່ານັ້ນທີ່ເຜີຍແຜ່ແນວຄິດຢູ່ຕະຫຼອດ, ພວກເຂົາບໍ່ຄວນໄດ້ຮັບຄວາມເມດຕາໃດໆ. ພວກເຂົາເຜີຍແຜ່ແນວຄິດ ແລະ ຄວາມເຂົ້າໃຈຜິດຂອງພວກເຂົາກ່ຽວກັບພຣະເຈົ້າ, ລົບກວນຊີວິດຄຣິສຕະຈັກ ແລະ ກໍ່ໃຫ້ເກີດການຂັດຂວາງ ແລະ ການລົບກວນຕໍ່ວຽກງານຂອງຄຣິສຕະຈັກ. ຜູ້ບໍ່ເຊື່ອເຫຼົ່ານີ້ແມ່ນຄົນຮັບໃຊ້ຂອງຊາຕານ. ພວກເຂົາມີແນວຄິດ; ແຕ່ຢ່າງໃດກໍຕາມ, ບໍ່ພຽງແຕ່ພວກເຂົາບໍ່ສະແຫວງຫາຄວາມຈິງເພື່ອແກ້ໄຂແນວຄິດເຫຼົ່ານັ້ນ, ແຕ່ພວກເຂົາຍັງເຜີຍແຜ່ແນວຄິດຂອງພວກເຂົາ ເພື່ອເຮັດໃຫ້ຜູ້ຄົນທີ່ພຣະເຈົ້າເລືອກຫຼົງຜິດ. ພວກເຂົາທໍລະຍົດຕໍ່ພຣະເຈົ້າ ແລະ ຕ້ອງການລາກຄົນອື່ນຈຳນວນໜຶ່ງໃຫ້ພິນາດໄປພ້ອມກັບພວກເຂົາ. ດ້ວຍເຈດຕະນາປະເພດນີ້ເອງທີ່ພວກເຂົາລົບກວນວຽກງານຂອງຄຣິສຕະຈັກ. ພຣະເຈົ້າສາມາດໃຫ້ອະໄພພວກເຂົາໄດ້ບໍ? ບໍ່, ພວກເຂົາບໍ່ຄວນຖືກລະເວັ້ນ. ນີ້ບໍ່ແມ່ນເລື່ອງຂອງການຕ້ອງຈຳກັດ ຫຼື ແຍກພວກເຂົາອອກ; ພວກເຂົາຕ້ອງຖືກສະລ້າງອອກ ແລະ ຖືກລຶບຊື່ອອກຕະຫຼອດໄປ, ໂດຍບໍ່ມີການປານີໃດໆທັງສິ້ນ!

ໃນຄຣິສຕະຈັກ, ມີບາງຄົນບໍ່ເຄີຍໄລ່ຕາມຄວາມຈິງ ແລະ ບໍ່ເຄີຍເຂົ້າໃຈວ່າພຣະເຈົ້າເຮັດວຽກເພື່ອຊ່ວຍຄົນໃຫ້ລອດພົ້ນແນວໃດ. ຫຼັງຈາກທີ່ໄດ້ມີປະສົບການກັບບາງສິ່ງ, ພວກເຂົາກໍເກີດມີຄວາມເຂົ້າໃຈຜິດ, ການຕໍ່ຕ້ານ ແລະ ການຈົ່ມວ່າຕໍ່ພຣະເຈົ້າ; ບາງສິ່ງທີ່ພວກເຂົາເວົ້າ ແລະ ເຮັດກໍເປັນການເຜີຍແຜ່ແນວຄິດ. ແນວຄິດທີ່ພວກເຂົາເຜີຍແຜ່ນັ້ນບໍ່ແມ່ນພຽງແຕ່ການບ່ຽງເບນໃນການຢັ່ງຮູ້ພຣະທຳ ແລະ ວຽກງານຂອງພຣະເຈົ້າ ຫຼື ຄວາມເຂົ້າໃຈຜິດກ່ຽວກັບພຣະເຈົ້າ. ບາງຢ່າງກໍຮ້າຍແຮງກວ່ານັ້ນ, ເປັນການປະຕິເສດໂດຍກົງວ່າພຣະທຳຂອງພຣະເຈົ້າແມ່ນຄວາມຈິງ, ພວກເຂົາເວົ້າຄັດຄ້ານ ແລະ ກ່າວໂທດພຣະເຈົ້າຢ່າງສິ້ນເຊີງ. ແລ້ວແນວຄິດອື່ນໆ ທີ່ພວກເຂົາເຜີຍແຜ່ກໍເຖິງກັບໂຈມຕີ ແລະ ໝິ່ນປະໝາດພຣະເຈົ້າຢ່າງເປີດເຜີຍ. ພວກເຂົາບໍ່ໄດ້ກຳລັງໄຈ້ແຍກ ຫຼື ພະຍາຍາມທີ່ຈະຮູ້ຈັກຄວາມເສື່ອມຊາມ ແລະ ການກະບົດຂອງຕົນເອງ ດ້ວຍຫົວໃຈແຫ່ງການອ່ອນນ້ອມ, ໃນຖານະທີ່ເປັນສິ່ງທີ່ຖືກສ້າງ ຫຼື ຜູ້ຕິດຕາມພຣະເຈົ້າ ແລະ ທັງບໍ່ໄດ້ຍອມຮັບຄວາມຈິງ ແລະ ໂອ້ລົມກ່ຽວກັບຄວາມເຂົ້າໃຈຂອງພວກເຂົາກ່ຽວກັບພາລະກິດຂອງພຣະເຈົ້າ ແລະ ການຢັ່ງຮູ້ຂອງພວກເຂົາກ່ຽວກັບເຈດຕະນາຂອງພຣະອົງ. ແນວຄິດທີ່ພວກເຂົາສະແດງອອກແມ່ນກົງກັນຂ້າມຢ່າງສິ້ນເຊີງກັບຄວາມເຂົ້າໃຈໃນທາງບວກເຫຼົ່ານີ້. ເມື່ອຄົນອື່ນໄດ້ຍິນແນວຄິດຂອງພວກເຂົາ, ພວກເຂົາກໍບໍ່ໄດ້ຮັບຄວາມເຂົ້າໃຈກ່ຽວກັບພຣະເຈົ້າ ແລະ ທັງບໍ່ໄດ້ພັດທະນາຄວາມເຊື່ອທີ່ແທ້ຈິງ ແລະ ແນ່ນອນວ່າຄວາມເຊື່ອຂອງພວກເຂົາໃນພຣະເຈົ້າກໍບໍ່ໄດ້ເຕີບໂຕຂຶ້ນເຊັ່ນກັນ. ແທນທີ່ຈະເປັນແນວນັ້ນ, ຄວາມເຊື່ອຂອງພວກເຂົາໃນພຣະເຈົ້າກໍກາຍເປັນເລື່ອນລອຍ, ຫຼຸດໜ້ອຍຖອຍລົງ ຫຼື ແມ່ນແຕ່ສູນເສຍໄປທັງໝົດ. ໃນເວລາດຽວກັນ, ວິໄສທັດກ່ຽວກັບພາລະກິດຂອງພຣະເຈົ້າກໍກາຍເປັນມົວໝອງສຳລັບພວກເຂົາ. ຍິ່ງຜູ້ຄົນຟັງແນວຄິດທີ່ພວກເຂົາເຜີຍແຜ່ຫຼາຍເທົ່າໃດ, ຫົວໃຈຂອງພວກເຂົາກໍຍິ່ງສັບສົນຫຼາຍເທົ່ານັ້ນ, ຈົນເຖິງຂັ້ນທີ່ພວກເຂົາຮູ້ສຶກບໍ່ແນ່ໃຈວ່າເປັນຫຍັງພວກເຂົາຈຶ່ງຄວນເຊື່ອໃນພຣະເຈົ້າ ແລະ ພວກເຂົາກໍເລີ່ມສົງໄສວ່າມີພຣະເຈົ້າຢູ່ຈິງ ຫຼື ບໍ່. ບໍ່ວ່າພຣະທຳຂອງພຣະເຈົ້າຈະແມ່ນຄວາມຈິງ ຫຼື ບໍ່, ບໍ່ວ່າພຣະທຳ ແລະ ພາລະກິດຂອງພຣະເຈົ້າຈະສາມາດເຮັດໃຫ້ບໍລິສຸດ ແລະ ຊ່ວຍຄົນໃຫ້ລອດພົ້ນໄດ້ ຫຼື ບໍ່ ແລະ ເລື່ອງອື່ນໆ ເຊັ່ນນັ້ນ, ທັງໝົດນີ້ກໍກາຍເປັນສິ່ງທີ່ມົວໝອງ ແລະ ໜ້າສົງໄສສຳລັບພວກເຂົາ. ເມື່ອຜູ້ຄົນໄດ້ຍິນແນວຄິດ ແລະ ຄວາມເຂົ້າໃຈຜິດທີ່ເຜີຍແຜ່ໂດຍບຸກຄົນປະເພດນີ້, ພວກເຂົາກໍເລີ່ມສົງໄສ ແລະ ລະວັງຕົວຕໍ່ພຣະເຈົ້າ; ພວກເຂົາເລີ່ມກຳນົດຂອບເຂດພຣະເຈົ້າໃນຫົວໃຈຂອງພວກເຂົາ, ເກີດມີຄວາມເຂົ້າໃຈຜິດ ແລະ ການຈົ່ມວ່າຕໍ່ພຣະເຈົ້າ ແລະ ເຖິງກັບຕີຕົວອອກຫ່າງຈາກພຣະເຈົ້າພາຍໃນໃຈ. ສິ່ງນີ້ເປັນບັນຫາຫຼາຍ. ເມື່ອພວກເຂົາມີຄວາມຄິດ, ທັດສະນະ, ແຜນການ ແລະ ແບບແຜນທີ່ເປັນລົບເຫຼົ່ານີ້, ມັນກໍຈະກາຍເປັນທີ່ຊັດເຈນວ່າ ຂໍ້ມູນ ແລະ ຄຳເຫັນທີ່ພວກເຂົາໄດ້ຮັບເອົານັ້ນບໍ່ສອດຄ່ອງກັບຄວາມຕ້ອງການຂອງຄວາມເປັນມະນຸດທີ່ປົກກະຕິ, ຍິ່ງບໍ່ຕ້ອງເວົ້າເຖິງຄວາມຈິງ, ເປັນທີ່ແນ່ນອນໜຶ່ງຮ້ອຍເປີເຊັນວ່າມັນມາຈາກຊາຕານ. ໂດຍບໍ່ຄຳນຶງເຖິງເຈດຕະນາ ຫຼື ແຮງຈູງໃຈຂອງຜູ້ທີ່ເຜີຍແຜ່ແນວຄິດ, ບໍ່ວ່າພວກເຂົາຈະເຜີຍແຜ່ຄວາມເຊື່ອຜິດໆ ແລະ ຂ່າວລືທີ່ບໍ່ມີມູນຄວາມຈິງໂດຍເຈດຕະນາ ຫຼື ບໍ່ເຈດຕະນາກໍຕາມ, ຕາບໃດທີ່ພວກເຂົາກໍ່ໃຫ້ເກີດຜົນກະທົບທີ່ເສຍຫາຍໃນຄຣິສຕະຈັກ, ພວກເຂົາກໍຄວນຖືກຈຳກັດ. ແນ່ນອນວ່າ ຖ້າຄົນປະເພດນີ້ຖືກຄົ້ນພົບ ແລະ ຖືກແຍກແຍະຢູ່ນອກຊີວິດຄຣິສຕະຈັກ, ພວກເຂົາກໍຄວນຖືກຢຸດຢັ້ງ ແລະ ຖືກຈຳກັດໂດຍທັນທີເຊັ່ນກັນ. ຖ້າຄົນໃດໜຶ່ງທີ່ເຂົ້າໃຈຄວາມຈິງສາມາດໃຊ້ພຣະທຳຂອງພຣະເຈົ້າ ຫຼື ຄວາມເຂົ້າໃຈຂອງຕົນເອງ ເພື່ອໂຕ້ແຍ້ງ ແລະ ເປີດໂປງຜູ້ທີ່ເຜີຍແຜ່ສິ່ງດັ່ງກ່າວ, ຊ່ວຍເຫຼືອອ້າຍເອື້ອຍນ້ອງໃຫ້ແຍກແຍະພວກເຂົາ, ສິ່ງນີ້ກໍຍິ່ງດີກວ່າ. ນີ້ຄືການຕໍ່ສູ້ກັບຊາຕານ. ຖ້າເຈົ້າຂາດຄວາມເຕີບໂຕ, ເຈົ້າກໍຄວນຮຽນຮູ້ທີ່ຈະແຍກແຍະ ແລະ ຢູ່ຫ່າງຈາກພວກເຂົາ. ຖ້າເຈົ້າມີຄວາມເຕີບໂຕ, ເຈົ້າກໍຄວນເປີດໂປງພວກເຂົາ. ພວກເຈົ້າກ້າເຮັດສິ່ງນີ້ບໍ? ພວກເຈົ້າຮູ້ວິທີເຮັດສິ່ງນີ້ບໍ? ສິ່ງນີ້ເປີດເຜີຍໃຫ້ເຫັນໄດ້ດີທີ່ສຸດວ່າ ຄົນໃດໜຶ່ງມີຄວາມຈິງຄວາມເປັນຈິງ ຫຼື ບໍ່. ເມື່ອຜູ້ເຊື່ອໃໝ່ບາງຄົນໄດ້ຍິນແນວຄິດ ແລະ ຄວາມເຂົ້າໃຈຜິດທີ່ຄົນປະເພດນີ້ເຜີຍແຜ່ກ່ຽວກັບພຣະເຈົ້າ, ພວກເຂົາກໍຕົກໃຈ ແລະ ເວົ້າວ່າ, “ຄົນທີ່ເຊື່ອໃນພຣະເຈົ້າຈະເວົ້າແບບນີ້ໄດ້ແນວໃດ?” ຖ້າຜູ້ຄົນທີ່ບໍ່ມີພື້ນຖານໄດ້ຍິນແນວຄິດ ແລະ ຄຳເວົ້າທີ່ຫຼອກລວງເຫຼົ່ານີ້, ພວກເຂົາຈະກາຍເປັນຄົນຄິດລົບ ແລະ ອ່ອນແອບໍ? ພວກເຂົາຈະຍອມຮັບຄຳເວົ້າທີ່ຫຼອກລວງເຫຼົ່ານີ້ບໍ? ພວກເຂົາຈະຖືກເຮັດໃຫ້ຫຼົງຜິດ ແລະ ອອກຈາກຄຣິສຕະຈັກບໍ? ສິ່ງເຫຼົ່ານີ້ລ້ວນແຕ່ເປັນໄປໄດ້. ເມື່ອຄົນທີ່ເຜີຍແຜ່ແນວຄິດເວົ້າວ່າ, “ຂ້ອຍຈະບໍ່ເຊື່ອໃນພຣະເຈົ້າອີກຕໍ່ໄປ”, ໂດຍບໍ່ຄຳນຶງວ່າພວກເຂົາຢູ່ໃນສະພາວະແບບໃດ ເມື່ອພວກເຂົາເວົ້າສິ່ງນີ້, ມັນກໍຊີ້ໃຫ້ເຫັນວ່າພວກເຂົາໄດ້ສູນເສຍຄວາມເຊື່ອໃນພຣະເຈົ້າຢ່າງສິ້ນເຊີງ ແລະ ເປັນຜູ້ບໍ່ເຊື່ອ. ໂດຍບໍ່ຄຳນຶງເຖິງຈຸດປະສົງຂອງພວກເຂົາໃນການເຜີຍແຜ່ຄຳເວົ້າດັ່ງກ່າວ, ເຈົ້າສາມາດໄດ້ຮັບການເສີມສ້າງໃດໆຈາກການໄດ້ຍິນຄຳເວົ້າເຫຼົ່ານັ້ນບໍ? (ບໍ່.) ເມື່ອເຈົ້າອ່ອນແອ ແລະ ໄດ້ຍິນຄຳເວົ້າເຫຼົ່ານີ້, ເຈົ້າອາດຈະຮູ້ສຶກວ່າ, “ຄົນຜູ້ນີ້ມີຄວາມທຸກຄືກັນກັບຂ້ອຍ; ເມື່ອພວກເຂົາເວົ້າກ່ຽວກັບແນວຄິດຂອງພວກເຂົາ, ມັນກໍຄືກັບວ່າພວກເຂົາກຳລັງເວົ້າແທນຄວາມຄິດໃນໃຈຂອງຂ້ອຍ”. ແຕ່ຢ່າງໃດກໍຕາມ, ຖ້າຄົນທີ່ມີຄວາມເຊື່ອໄດ້ຍິນຄຳເວົ້າເຫຼົ່ານີ້, ພວກເຂົາກໍຈະຄິດວ່າ, “ນີ້ມັນເປັນການກະບົດທີ່ອຸກອາດແທ້ໆ! ຄຳເວົ້າແບບນີ້ຈະເວົ້າອອກມາໄດ້ແນວໃດ? ນີ້ບໍ່ແມ່ນການໝິ່ນປະໝາດພຣະເຈົ້າບໍ? ຂ້ອຍບໍ່ກ້າເວົ້າສິ່ງດັ່ງກ່າວ, ເພາະມັນລ່ວງເກີນອຸປະນິໄສຂອງພຣະເຈົ້າ!” ຄວາມຈິງທີ່ວ່າພວກເຂົາສາມາດເຜີຍແຜ່ແນວຄິດເຫຼົ່ານີ້ໄດ້ຊີ້ໃຫ້ເຫັນວ່າແນວຄິດເຫຼົ່ານີ້ໄດ້ເກີດຂຶ້ນມາດົນແລ້ວ ແລະ ໄດ້ຝັງຮາກຢູ່ໃນຫົວໃຈຂອງພວກເຂົາແລ້ວ. ຖ້າແນວຄິດດັ່ງກ່າວຫາກໍເລີ່ມກໍ່ຕົວຂຶ້ນ ແລະ ຍັງຢູ່ໃນໄລຍະກຳລັງແຕກໜໍ່ ແລະ ພວກມັນຍັງບໍ່ທັນພັດທະນາເປັນແນວຄິດຢ່າງເຕັມທີ່, ຕາບໃດທີ່ຄົນໃດໜຶ່ງບໍ່ເວົ້າພວກມັນອອກມາ ແລະ ຍັງບໍ່ທັນໄດ້ເຮັດໃຫ້ຫຼົງຜິດ ຫຼື ລົບກວນຄົນອື່ນ, ສິ່ງນີ້ກໍສະແດງໃຫ້ເຫັນວ່າພວກເຂົາມີເຫດຜົນຢູ່ໜ້ອຍໜຶ່ງ; ພວກເຂົາສາມາດລະວັງຄຳເວົ້າຂອງຕົນ ແລະ ດັ່ງນັ້ນຈຶ່ງຫຼີກລ່ຽງຜົນສະທ້ອນທີ່ຈະຖືກກຳຈັດອອກ. ແຕ່ຖ້າພວກເຂົາເວົ້າມັນອອກມາ ແລະ ລົບກວນຊີວິດຄຣິສຕະຈັກ, ແລ້ວພວກເຂົາກໍບໍ່ສາມາດໄດ້ຮັບການປະຕິບັດຢ່າງສຸພາບອີກຕໍ່ໄປ; ພວກເຂົາຄວນຖືກເປີດໂປງ ແລະ ຖືກກຳຈັດອອກ. ຄົນທີ່ບໍ່ຮັກຄວາມຈິງ ແລະ ຂາດຄວາມສາມາດໃນການຢັ່ງຮູ້ຄວາມຈິງ ມັກຈະເກີດມີແນວຄິດຢູ່ເລື້ອຍໆ. ແຕ່ຢ່າງໃດກໍຕາມ, ຜູ້ທີ່ອ່ານພຣະທຳຂອງພຣະເຈົ້າເລື້ອຍໆ ແລະ ມີຄວາມສາມາດໃນການຢັ່ງຮູ້ ກໍຈະສະແຫວງຫາຄວາມຈິງເພື່ອແກ້ໄຂແນວຄິດຂອງພວກເຂົາ, ເຖິງແມ່ນວ່າພວກມັນຈະເກີດຂຶ້ນກໍຕາມ. ຜູ້ທີ່ເຜີຍແຜ່ແນວຄິດຢູ່ເລື້ອຍໆແມ່ນຖືກເປີດເຜີຍ ແລະ ຖືກກຳຈັດໂດຍພາລະກິດຂອງພຣະເຈົ້າ; ພວກເຂົາແມ່ນຄົນທີ່ບໍ່ຮັກຄວາມຈິງເລີຍ ແລະ ເປັນຜູ້ທີ່ບໍ່ສາມາດຍອມຮັບຄວາມຈິງໄດ້, ພວກເຂົາລ້ວນແຕ່ເບື່ອໜ່າຍຄວາມຈິງ ແລະ ກຽດຊັງຄວາມຈິງ. ສິ່ງນີ້ແມ່ນບໍ່ຕ້ອງສົງໄສເລີຍ.

ໃນຊີວິດຄຣິສຕະຈັກໃນຫຼາຍປະເທດ ແລະ ສະຖານທີ່ຕ່າງໆ, ການເຜີຍແຜ່ແນວຄິດເປັນເລື່ອງທີ່ມີຢູ່ຢ່າງແນ່ນອນ ເພາະວ່າຄົນທີ່ບໍ່ຮັກຄວາມຈິງມີຢູ່ທົ່ວທຸກແຫ່ງ. ຜູ້ທີ່ບໍ່ໄລ່ຕາມຄວາມຈິງ, ຜູ້ທີ່ເບື່ອໜ່າຍຄວາມຈິງ, ຜູ້ທີ່ສະແຫວງຫາຄວາມສຸກທາງເນື້ອໜັງ, ພ້ອມທັງຜູ້ບໍ່ເຊື່ອ, ຄົນຊົ່ວຮ້າຍ ແລະ ຄົນອື່ນໆ, ຍ້ອນວ່າພວກເຂົາບໍ່ໄລ່ຕາມຄວາມຈິງ, ຈຶ່ງມີແນວຄິດຕໍ່ພຣະທຳຂອງພຣະເຈົ້າ ແລະ ຕໍ່ພຣະເຈົ້າຜູ້ບັງເກີດເປັນເນື້ອໜັງຢູ່ສະເໝີ. ຫົວໃຈຂອງພວກເຂົາເຕັມໄປດ້ວຍແນວຄິດ, ເຕັມໄປດ້ວຍຈິນຕະນາການກ່ຽວກັບພຣະເຈົ້າ ແລະ ຂໍ້ຮຽກຮ້ອງຕໍ່ພຣະອົງ ແລະ ພວກເຂົາບໍ່ສາມາດຢັ່ງຮູ້ ແລະ ເຂົ້າໃຈພຣະທຳທຸກຂໍ້ທີ່ພຣະເຈົ້າກ່າວໄດ້ຢ່າງບໍລິສຸດ; ພວກເຂົາພຽງແຕ່ເຂົ້າໃຈພຣະທຳເຫຼົ່ານັ້ນໂດຍອີງໃສ່ແນວຄິດ, ຄວາມມັກຂອງຕົນເອງ ແລະ ແມ່ນແຕ່ສິ່ງທີ່ໄດ້ຮັບ ແລະ ການສູນເສຍສ່ວນຕົວຂອງພວກເຂົາ. ຫົວໃຈຂອງພວກເຂົາເຕັມໄປດ້ວຍແນວຄິດ, ຈິນຕະນາການ ແລະ ຂໍ້ຮຽກຮ້ອງທີ່ບໍ່ມີເຫດຜົນຕ່າງໆຕໍ່ພຣະເຈົ້າ, ພ້ອມທັງຄວາມເຂົ້າໃຈຜິດ ແລະ ການຕັດສິນຕ່າງໆ ກ່ຽວກັບພຣະເຈົ້າ ແລະ ອື່ນໆ. ສະນັ້ນ, ມັນຈຶ່ງເປັນເລື່ອງທຳມະຊາດທີ່ຄົນເຫຼົ່ານີ້ຈະເຜີຍແຜ່ແນວຄິດ, ນີ້ບໍ່ແມ່ນເລື່ອງໃໝ່. ຕາບໃດທີ່ຄົນປະເພດນີ້ຍັງມີຢູ່, ການເຜີຍແຜ່ແນວຄິດກໍຈະເກີດຂຶ້ນເປັນບາງຄັ້ງຄາວ ແລະ ສາມາດເກີດຂຶ້ນໄດ້ທຸກເວລາ. ເມື່ອສິ່ງທີ່ພຣະເຈົ້າກ່າວ ຫຼື ກະທຳບໍ່ສອດຄ່ອງກັບແນວຄິດ ແລະ ຄວາມປາຖະໜາຂອງພວກເຂົາ ແລະ ເມື່ອມັນສົ່ງຜົນເສຍຕໍ່ຜົນປະໂຫຍດຂອງພວກເຂົາ, ພວກເຂົາກໍຈະໂກດແຄ້ນຂຶ້ນມາ ແລະ ເລີ່ມເວົ້າອອກມາເພື່ອຜົນປະໂຫຍດຂອງຕົນເອງ ແລະ ຂັດສູ້ກັບພຣະເຈົ້າ ແລະ ວຽກງານຂອງພຣະອົງ. ຄົນເຫຼົ່ານີ້ຢືນຢູ່ຝ່າຍກົງກັນຂ້າມກັບຄວາມຈິງ ແລະ ພຣະເຈົ້າຢູ່ສະເໝີ, ວິເຄາະ ແລະ ກວດສອບພຣະທຳຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພາລະກິດຂອງພຣະເຈົ້າ. ພວກເຂົາສືບຕໍ່ກວດສອບ ແລະ ກວດເບິ່ງຄວາມຖືກຕ້ອງຂອງພຣະທຳ ແລະ ວຽກງານຂອງພຣະເຈົ້າຢູ່ສະເໝີ ແລະ ພວກເຂົາຍັງຕ້ອງການຢັ້ງຢືນວ່າເນື້ອໜັງທີ່ພຣະເຈົ້າບັງເກີດເປັນນັ້ນ ສອດຄ່ອງກັບຕົວຕົນ ແລະ ສະຖານະຂອງພຣະເຈົ້າ ຫຼື ບໍ່. ໃນລະຫວ່າງຂະບວນການພິສູດຢືນຢັນຂອງພວກເຂົາ, ພວກເຂົາເຫັນວ່າມັນຍາກຫຼາຍທີ່ຈະໄດ້ຮັບຄຳຕອບທີ່ຖືກຕ້ອງ; ໃນສາຍຕາຂອງພວກເຂົາ, ມັນຍິ່ງຍາກຫຼາຍທີ່ພຣະທຳຂອງພຣະເຈົ້າຈະສຳເລັດຜົນ ແລະ ເປັນຈິງຂຶ້ນມາ. ສະນັ້ນ, ພວກເຂົາຈຶ່ງມີຫຼາຍເລື່ອງທີ່ຈະເວົ້າເມື່ອເຜີຍແຜ່ແນວຄິດ. ພວກເຂົາເຜີຍແຜ່ແນວຄິດຂອງພວກເຂົາໂດຍບໍ່ຄຳນຶງເຖິງເວລາ, ສະຖານທີ່ ຫຼື ບໍລິບົດ. ເມື່ອໃດກໍຕາມທີ່ພວກເຂົາຮູ້ສຶກບໍ່ພໍໃຈຕໍ່ພຣະເຈົ້າໃນທາງໃດທາງໜຶ່ງ, ພວກເຂົາກໍຈະວັດແທກສິ່ງຕ່າງໆ ໂດຍໃຊ້ແນວຄິດຂອງພວກເຂົາ. ຖ້າພຣະທຳ ແລະ ວຽກງານຂອງພຣະເຈົ້າບໍ່ສອດຄ່ອງກັບແນວຄິດຂອງພວກເຂົາ, ພວກເຂົາກໍຈະສະແດງແນວຄິດຂອງພວກເຂົາອອກມາຢ່າງໄວວາ. ພວກເຮົາກຳນົດລັກສະນະການສະແດງອອກປະເພດນີ້ວ່າເປັນການເຜີຍແຜ່. ເປັນຫຍັງຈຶ່ງເອີ້ນວ່າ “ການເຜີຍແຜ່”? ເພາະວ່າສິ່ງທີ່ພວກເຂົາສະແດງອອກບໍ່ໄດ້ສົ່ງຜົນດີຕໍ່ຜູ້ຄົນທີ່ພຣະເຈົ້າເລືອກ, ຊີວິດຄຣິສຕະຈັກ ຫຼື ວຽກງານຂອງເຮືອນຂອງພຣະເຈົ້າ. ແທນທີ່ຈະເປັນແນວນັ້ນ, ພວກມັນພຽງແຕ່ກໍ່ໃຫ້ເກີດການລົບກວນ, ການຂັດຂວາງ ແລະ ຄວາມເສຍຫາຍ. ສະນັ້ນ, ມັນຈຶ່ງຖືກຕ້ອງທີ່ຈະເວົ້າວ່າການກ່າວຄຳເຫັນດັ່ງກ່າວແມ່ນ “ການເຜີຍແຜ່”.

ຫຼັງຈາກທີ່ເຈົ້າໄດ້ຮັບຄວາມສາມາດໃນການແຍກແຍະຂັ້ນພື້ນຖານບາງຢ່າງກ່ຽວກັບການເຜີຍແຜ່ແນວຄິດ, ເຈົ້າຄວນໄຈ້ແຍກ ແລະ ແຍກແຍະແນວຄິດ ແລະ ຄຳເວົ້າທີ່ຜິດພາດຕ່າງໆຂອງຜູ້ຄົນໂດຍອີງໃສ່ຄວາມຈິງ ແລະ ຈາກນັ້ນກໍຈັດການ ແລະ ແກ້ໄຂພວກມັນຕາມກົດລະບຽບຂອງເຮືອນຂອງພຣະເຈົ້າ. ແນ່ນອນວ່າຜູ້ນໍາ ແລະ ຜູ້ເຮັດວຽກມີຄວາມຮັບຜິດຊອບທີ່ບໍ່ສາມາດຫຼີກລ່ຽງໄດ້ໃນການແກ້ໄຂບັນຫາດັ່ງກ່າວ. ໃນເວລາດຽວກັນ, ຜູ້ຄົນທີ່ພຣະເຈົ້າເລືອກທຸກຄົນ, ຫຼັງຈາກທີ່ໄດ້ຟັງການໂອ້ລົມນີ້ ກໍມີພັນທະ ແລະ ຄວາມຮັບຜິດຊອບທີ່ຈະເປີດໂປງ ແລະ ໄຈ້ແຍກຄົນທີ່ເຜີຍແຜ່ແນວຄິດ ແລະ ຄຳເວົ້າ ແລະ ພຶດຕິກຳຂອງພວກເຂົາ. ຖ້າເຈົ້າບໍ່ມີຄວາມກ້າຫານທີ່ຈະຢຸດຢັ້ງ ຫຼື ຈຳກັດພວກເຂົາ, ເຈົ້າກໍສາມາດໂອ້ລົມ ແລະ ໂຕ້ວາທີກັບພວກເຂົາໂດຍອີງໃສ່ພຣະທຳຂອງພຣະເຈົ້າ ແລະ ຄວາມຈິງທີ່ເຈົ້າເຂົ້າໃຈ. ຈຸດປະສົງຂອງການໂຕ້ວາທີດັ່ງກ່າວແມ່ນຫຍັງ? ມັນຄືການເຮັດໃຫ້ຜູ້ທີ່ມີຄວາມເຕີບໂຕຍັງນ້ອຍ ແລະ ບໍ່ມີຄວາມເຂົ້າໃຈໃນຄວາມຈິງສາມາດຮັບຮູ້ໄດ້ວ່າຄຳເວົ້າຂອງໃຜສອດຄ່ອງກັບຄວາມຈິງ ຫຼັງຈາກທີ່ພວກເຂົາໄດ້ຟັງການໂຕ້ວາທີ, ແທນທີ່ຈະຖືກເຮັດໃຫ້ຫຼົງຜິດໄປແບບສັບສົນໂດຍແນວຄິດ ແລະ ຄວາມເຊື່ອຜິດໆທີ່ເຜີຍແຜ່ໂດຍຄົນບາງຄົນ. ສິ່ງນີ້ເປັນປະໂຫຍດຕໍ່ຜູ້ຄົນທີ່ພຣະເຈົ້າເລືອກ ແລະ ຕໍ່ຊີວິດຄຣິສຕະຈັກ. ເມື່ອພົບວ່າຄົນໃດໜຶ່ງກຳລັງເວົ້າຄຳເວົ້າທີ່ບໍ່ສອດຄ່ອງກັບຄວາມຈິງ, ບໍ່ວ່າຈະເປັນແນວຄິດຂອງມະນຸດ ຫຼື ຄວາມເຊື່ອຜິດໆ, ກໍຄວນມີການໂຕ້ວາທີ. ການໂຕ້ວາທີດັ່ງກ່າວສ້າງສາຜູ້ຄົນ. ຢ່າງໜ້ອຍທີ່ສຸດ, ຫຼັງຈາກທີ່ໄດ້ຟັງການໂຕ້ວາທີເຫຼົ່ານີ້, ຜູ້ສັງເກດການກໍສາມາດເຫັນໄດ້ຢ່າງຊັດເຈນວ່າ ຄຳເວົ້າຂອງຜູ້ທີ່ເຜີຍແຜ່ແນວຄິດແມ່ນແນວຄິດແທ້ໆ ແລະ ພວກເຂົາກໍສາມາດເຂົ້າໃຈໄດ້ວ່າດ້ານໃດຂອງແນວຄິດເຫຼົ່ານີ້ທີ່ບໍ່ສອດຄ່ອງກັບຄວາມຈິງ, ແກ່ນແທ້ຂອງແນວຄິດແມ່ນຫຍັງ, ເປັນຫຍັງພວກມັນຈຶ່ງບໍ່ສອດຄ່ອງກັບຄວາມຈິງ, ເປັນຫຍັງພວກມັນຈຶ່ງຖືກກຳນົດລັກສະນະວ່າເປັນແນວຄິດ, ເປັນຫຍັງຄົນທີ່ເຜີຍແຜ່ພວກມັນຈຶ່ງຄວນຖືກຈຳກັດ ແລະ ອື່ນໆ, ພວກເຂົາສາມາດມີການຢັ່ງຮູ້ທີ່ຖືກຕ້ອງກ່ຽວກັບເລື່ອງເຫຼົ່ານີ້, ແທນທີ່ຈະຖືກເຮັດໃຫ້ຫຼົງຜິດ ແລະ ຖືກປັ່ນຫົວຢ່າງສັບສົນ. ເຖິງແມ່ນວ່າແນວຄິດທີ່ເຜີຍແຜ່ໂດຍຜູ້ຄົນສາມາດກໍ່ໃຫ້ເກີດການລົບກວນ ແລະ ຄວາມເສຍຫາຍບາງຢ່າງຕໍ່ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ ແລະ ຕໍ່ຊີວິດຄຣິສຕະຈັກ, ການມີປະສົບການກັບສິ່ງເຫຼົ່ານີ້ກໍບໍ່ແມ່ນສິ່ງທີ່ບໍ່ດີແທ້ໆສຳລັບຜູ້ຄົນ. ຢ່າງໜ້ອຍທີ່ສຸດ, ມັນກໍຊ່ວຍເຮັດໃຫ້ພວກເຂົາເຕີບໂຕໃນການແຍກແຍະ, ເຫັນວ່າໂສມໜ້າທີ່ແທ້ຈິງຂອງຜູ້ທີ່ເຜີຍແຜ່ແນວຄິດເປັນແນວໃດ, ເຫັນວ່າພວກເຂົາເປີດເຜີຍອຸປະນິໄສຫຍັງ ເມື່ອເຜີຍແຜ່ແນວຄິດ ແລະ ເຫັນຄວາມແຕກຕ່າງລະຫວ່າງແນວຄິດທີ່ພວກເຂົາເຜີຍແຜ່ ແລະ ຄວາມຈິງ. ໃນດ້ານໜຶ່ງ, ຜູ້ຄົນຈະສາມາດແຍກແຍະຄຳເວົ້າເຫຼົ່ານີ້ ແລະ ມີພູມຄຸ້ມກັນຕໍ່ພວກມັນ. ໃນອີກດ້ານໜຶ່ງ, ພວກເຂົາກໍຈະມີການແຍກແຍະບາງຢ່າງກ່ຽວກັບຄົນປະເພດນີ້ ແລະ ຮູ້ວ່າຄຳເວົ້າປະເພດໃດທີ່ຖືກເວົ້າໂດຍຜູ້ບໍ່ເຊື່ອ, ໂດຍຜູ້ທີ່ບໍ່ມີຄວາມຈິງໃດໆເລີຍ ແລະ ມັກມີແນວຄິດຕໍ່ພຣະເຈົ້າ ແລະ ຮູ້ວ່າຄວາມເຊື່ອຂອງພວກເຂົາບໍ່ແມ່ນຄວາມເຊື່ອທີ່ແທ້ຈິງ, ຢ່າງໜ້ອຍທີ່ສຸດ, ຜູ້ຄົນກໍສາມາດໄດ້ຮັບການແຍກແຍະປະເພດນີ້. ແນ່ນອນວ່າ, ຖ້າເຈົ້າຍັງບໍ່ທັນໄດ້ພົບພໍ້ກັບບັນຫາເຫຼົ່ານີ້, ກໍຢ່າອະທິຖານຢ່າງມຸທະລຸ ໂດຍກ່າວວ່າ, “ໂອ້ ພຣະເຈົ້າ, ກະລຸນາຈັດສະພາບແວດລ້ອມໃຫ້ຂ້ານ້ອຍ ເພື່ອໃຫ້ຂ້ານ້ອຍສາມາດເຫັນໄດ້ວ່າ ‘ແນວຄິດທີ່ຜູ້ຄົນເຜີຍແຜ່’ ໝາຍຄວາມວ່າແນວໃດ”. ການເຫັນການເຜີຍແຜ່ແນວຄິດບໍ່ແມ່ນເລື່ອງຫຼິ້ນ ແລະ ສາມາດເຮັດໃຫ້ເຈົ້າຖືກເຮັດໃຫ້ຫຼົງຜິດໄດ້ຢ່າງງ່າຍດາຍ. ແລ້ວເມື່ອສິ່ງເຫຼົ່ານີ້ເກີດຂຶ້ນ, ເຈົ້າກໍຄວນຈັດການກັບພວກມັນຢ່າງຖືກຕ້ອງ. ຢ່າປ່ອຍໃຫ້ພວກມັນຜ່ານໄປ ຫຼື ຫຼີກລ່ຽງພວກມັນ; ຈົ່ງປະເຊີນໜ້າກັບພວກມັນຢ່າງຖືກຕ້ອງ ແລະ ປະຕິບັດຕໍ່ທຸກສະພາບແວດລ້ອມທີ່ພຣະເຈົ້າໄດ້ຈັດຕຽມໄວ້ໃຫ້ເຈົ້າ ດ້ວຍທັດສະນະຄະຕິທີ່ຈິງຈັງ ແລະ ເຂັ້ມງວດ. ນີ້ຄືທັດສະນະຄະຕິທີ່ຄົນທີ່ໄລ່ຕາມຄວາມຈິງຄວນມີ ເພື່ອທີ່ຈະໄດ້ຮັບຄວາມຈິງ. ເມື່ອເຈົ້າພົບຄົນທີ່ກຳລັງເຜີຍແຜ່ແນວຄິດ, ເຈົ້າຄວນຮຽນຮູ້ທີ່ຈະອະທິຖານຕໍ່ພຣະເຈົ້າວ່າ: “ໂອ້ ພຣະເຈົ້າ, ກະລຸນາຢູ່ກັບຂ້ານ້ອຍ, ຈົ່ງໃຫ້ຄວາມຮູ້ແຈ້ງແກ່ຂ້ານ້ອຍ ແລະ ຊີ້ນຳຂ້ານ້ອຍ, ເພື່ອໃຫ້ຂ້ານ້ອຍສາມາດແຍກແຍະຄຳເວົ້າເຫຼົ່ານີ້ ແລະ ຄົນປະເພດນີ້ໄດ້ ແລະ ຂໍຊ່ວຍໃຫ້ຂ້ານ້ອຍຮັບຮູ້ໄດ້ວ່າ ຂ້ານ້ອຍມີແນວຄິດຂອງຄົນເຫຼົ່ານີ້ຢູ່ໃນຕົວຂ້ານ້ອຍ ຫຼື ບໍ່”. ຫຼັງຈາກອະທິຖານກໍໄປປະສົບກັບເລື່ອງນີ້ດ້ວຍຕົນເອງ. ແນ່ນອນວ່າ, ນີ້ກໍຈະເປັນເວລາທີ່ເຈົ້າຖືກທົດສອບກ່ຽວກັບວ່າເຈົ້າເຂົ້າໃຈຄວາມຈິງຫຼາຍສໍ່າໃດແທ້ ແລະ ຄວາມເຕີບໂຕຂອງເຈົ້າໃຫຍ່ສໍ່າໃດ. ເມື່ອຄົນໃດໜຶ່ງກຳລັງເຜີຍແຜ່ແນວຄິດ, ຖ້າເຈົ້າໄດ້ຍິນພວກເຂົາ ແລະ ບໍ່ມີປະຕິກິລິຍາພາຍໃນ ຫຼື ມີຄວາມຄິດໃດໆ ແລະ ກົງກັນຂ້າມເປັນພຽງຄືກັບວິທະຍຸ, ຍອມຮັບທຸກແນວຄິດທີ່ພວກເຂົາສະແດງອອກ ແລະ ເຜີຍແຜ່ ໂດຍບໍ່ມີການຕໍ່ຕ້ານ ຫຼື ຄວາມສາມາດທີ່ຈະປະຕິເສດພວກມັນ ແລະ ຍິ່ງໄປກວ່ານັ້ນກໍບໍ່ມີຄວາມສາມາດທີ່ຈະແຍກແຍະພວກມັນໄດ້, ນີ້ບໍ່ແມ່ນເລື່ອງທີ່ເປັນບັນຫາຫຼາຍບໍ? ບາງຄົນ, ເມື່ອພວກເຂົາໄດ້ຍິນຄົນໃດໜຶ່ງສະແດງແນວຄິດ, ກໍຮູ້ສຶກໃນໃຈວ່າສິ່ງທີ່ກຳລັງເວົ້າຢູ່ນັ້ນຜິດ ແລະ ພວກເຂົາຢາກໂອ້ລົມ ແລະ ໂຕ້ວາທີກັບຄົນນັ້ນ, ແຕ່ພວກເຂົາບໍ່ຮູ້ວ່າຈະສະແດງອອກຢ່າງເໝາະສົມໄດ້ແນວໃດ ຫຼື ພວກເຂົາຄວນເປີດໂປງ ແລະ ໄຈ້ແຍກຄົນນັ້ນແນວໃດ. ພວກເຂົາຍັງຢ້ານອີກວ່າ ຖ້າພວກເຂົາໂຕ້ແຍ້ງຄືນບໍ່ໄດ້ຢ່າງມີປະສິດທິຜົນ, ພວກເຂົາຈະໜ້າແດງ ແລະ ເມື່ອພວກເຂົາປະລາໄຊໃນທີ່ສຸດ ພວກເຂົາກໍຈະເສຍໜ້າ ແລະ ຕົກຢູ່ໃນສະຖານະການທີ່ໜ້າອຶດອັດ. ແຕ່ຢ່າງໃດກໍຕາມ, ພວກເຂົາຍັງຮູ້ສຶກບໍ່ເຕັມໃຈທີ່ຈະປ່ອຍມັນໄປໂດຍບໍ່ໂຕ້ວາທີອີກດ້ວຍ, ໂດຍຄິດວ່າ: “ຂ້ອຍໄດ້ຟັງຄຳເທດສະໜາຫຼາຍແລ້ວ ແລະ ກໍເຂົ້າໃຈຫຼາຍພໍສົມຄວນ, ແລ້ວເປັນຫຍັງຂ້ອຍຈຶ່ງຂາດຄຳເວົ້າທີ່ຈະໂຕ້ແຍ້ງພວກເຂົາ? ຂ້ອຍບໍ່ມີແນວຄິດຕໍ່ພຣະເຈົ້າ ແລະ ຂ້ອຍມີຄວາມເຊື່ອທີ່ແທ້ຈິງໃນພຣະເຈົ້າ, ແລ້ວເປັນຫຍັງຂ້ອຍຈຶ່ງບໍ່ສາມາດອະທິບາຍສິ່ງຕ່າງໆໄດ້ຢ່າງຊັດເຈນ ໃນຕອນນີ້ທີ່ເຖິງເວລາໂຕ້ແຍ້ງຄວາມເຊື່ອຜິດໆຂອງພວກເຂົາ?” ພວກເຂົາເບິ່ງຄົນທີ່ກຳລັງເຜີຍແຜ່ແນວຄິດເວົ້າຫຼາຍຂຶ້ນເລື້ອຍໆ, ໂດຍຄຳເວົ້າຂອງພວກເຂົາກາຍເປັນສິ່ງທີ່ເຫຼວໄຫຼ ແລະ ໜ້າລັງກຽດຫຼາຍຂຶ້ນເລື້ອຍໆ, ແຕ່ພວກເຂົາກໍບໍ່ສາມາດໂຕ້ແຍ້ງ ຫຼື ໄຈ້ແຍກພວກເຂົາໄດ້ ແລະ ພວກເຂົາບໍ່ສາມາດລຸກຂຶ້ນ ແລະ ເປີດໂປງພວກເຂົາ, ຍິ່ງບໍ່ຕ້ອງເວົ້າເຖິງການຢຸດຢັ້ງພວກເຂົາ, ເຊິ່ງເຮັດໃຫ້ພວກເຂົາຮູ້ສຶກກະວົນກະວາຍ ແລະ ກັງວົນໃຈຢ່າງຍິ່ງຢູ່ພາຍໃນ. ໃນເວລານີ້ເອງທີ່ພວກເຂົາຮັບຮູ້ວ່າຄວາມເຕີບໂຕຂອງພວກເຂົານ້ອຍເກີນໄປ ແລະ ເຫັນວ່າຄວາມເຂົ້າໃຈຂອງພວກເຂົາກ່ຽວກັບຄວາມຈິງຍັງບໍ່ທັນກາຍເປັນທັດສະນະທີ່ສົມບູນ ແລະ ຖືກຕ້ອງ, ວ່າມັນເປັນພຽງແຕ່ວະລີທີ່ບໍ່ຕໍ່ເນື່ອງ, ແສງສະຫວ່າງ ແລະ ແນວຄິດທີ່ກະຈັດກະຈາຍ ແລະ ບໍ່ແມ່ນຄວາມຮູ້ທີ່ແທ້ຈິງກ່ຽວກັບຄວາມຈິງເລີຍ. ພວກເຂົາຮູ້ດີວ່າຄົນຜູ້ນີ້ກຳລັງເຜີຍແຜ່ແນວຄິດ ແລະ ເຮັດໃຫ້ຄົນອື່ນຫຼົງຜິດ ແລະ ພວກເຂົາເປັນຜູ້ບໍ່ເຊື່ອ ແລະ ພວກເຂົາຢາກເປີດໂປງຄົນເຫຼົ່ານັ້ນ ແລະ ໂຕ້ແຍ້ງທັດສະນະຂອງພວກເຂົາ, ພຽງແຕ່ວ່າພວກເຂົາຂາດຄຳເວົ້າທີ່ເໝາະສົມ ແລະ ມີພະລັງທີ່ຈະເຮັດເຊັ່ນນັ້ນ. ພວກເຂົາເຮັດໄດ້ພຽງແຕ່ເວົ້າວ່າ “ທຸກສິ່ງທີ່ພຣະເຈົ້າເຮັດແມ່ນດີ; ເຈົ້າຕ້ອງຍອມຮັບມັນ. ພຣະເຈົ້າຊົງບໍລິສຸດ ແລະ ສົມບູນແບບ; ພຣະອົງບໍ່ໄດ້ເປັນຄືເຈົ້າເວົ້າເລີຍ. ພຣະເຈົ້າຊົງອຳນາດສູງສຸດເໜືອທຸກສິ່ງ ແລະ ຜູ້ຄົນແມ່ນສິ່ງທີ່ຖືກສ້າງ. ພວກເຂົາຄວນອ່ອນນ້ອມຕໍ່ພຣະເຈົ້າ. ຜູ້ຄົນບໍ່ໄດ້ເສຍປຽບຫຍັງເລີຍຈາກການອ່ອນນ້ອມຕໍ່ພຣະເຈົ້າ”. ພວກເຂົາສາມາດເວົ້າໄດ້ພຽງແຕ່ທິດສະດີພຽງຜິວເຜີນເຫຼົ່ານີ້ທີ່ບໍ່ໄດ້ຕົງປະເດັນເລີຍ. ຫຼັງຈາກທີ່ໄດ້ມີປະສົບການກັບເຫດການພິເສດນີ້, ພວກເຂົາກໍຮັບຮູ້ວ່າຄວາມເຕີບໂຕຂອງພວກເຂົານ້ອຍເກີນໄປ ແລະ ຄິດວ່າ, “ເປັນຫຍັງຂ້ອຍຈຶ່ງໄຮ້ຄວາມສາມາດແທ້? ໂດຍປົກກະຕິແລ້ວ, ຂ້ອຍສາມາດເວົ້າຫຼັກຄຳສອນທີ່ຍິ່ງໃຫຍ່ໄດ້ຢ່າງຕໍ່ເນື່ອງ, ເວົ້າໄດ້ຢ່າງຄ່ອງແຄ້ວ; ຂ້ອຍສາມາດເວົ້າໄດ້ໜຶ່ງຊົ່ວໂມງໃນການເຕົ້າໂຮມໂດຍບໍ່ມີບັນຫາ ແລະ ຂຽນບັນທຶກຄຳເທດສະໜາສາມຫາຫ້າໜ້າໄດ້ຢ່າງສະບາຍ, ຮູ້ສຶກໝັ້ນໃຈຫຼາຍໃນດ້ານນີ້. ແຕ່ເມື່ອປະເຊີນໜ້າກັບຄົນທີ່ເຜີຍແຜ່ແນວຄິດແບບນີ້, ຕັດສິນ ແລະ ໝິ່ນປະໝາດພຣະເຈົ້າແບບນີ້, ເປັນຫຍັງຂ້ອຍຈຶ່ງບໍ່ມີຄວາມຕື່ນຕົວ, ບໍ່ມີການຕອບສະໜອງ? ເປັນຫຍັງຂ້ອຍຈຶ່ງບໍ່ສາມາດເປີດໂປງ ແລະ ໂຕ້ແຍ້ງຢ່າງມີພະລັງໄດ້?” ພວກເຂົາຄົ້ນພົບຫຍັງຈາກສິ່ງນີ້? ມັນບໍ່ແມ່ນວ່າພວກເຂົາຮັບຮູ້ວ່າພວກເຂົາບໍ່ເຂົ້າໃຈຄວາມຈິງບໍ? ການຮັບຮູ້ນີ້ເປັນສິ່ງທີ່ດີ ຫຼື ບໍ່ດີ? (ສິ່ງທີ່ດີ.) ໃນທີ່ສຸດ, ພວກເຂົາກໍຄົ້ນພົບຄວາມເຕີບໂຕຕົວຈິງຂອງພວກເຂົາ. ຖ້າພວກເຂົາບໍ່ໄດ້ພົບພໍ້ກັບຄົນທີ່ເຜີຍແຜ່ແນວຄິດ, ພວກເຂົາອາດຈະຍັງຄິດວ່າພວກເຂົາມີຄວາມເຕີບໂຕ, ເຂົ້າໃຈຄວາມຈິງ, ມີການແຍກແຍະ, ສາມາດເບິ່ງທະລຸທຸກສິ່ງ, ສາມາດເທດສະໜາຫຼັກຄຳສອນຕ່າງໆຝ່າຍວິນຍານ ແລະ ສາມາດໂອ້ລົມກ່ຽວກັບທຸກຄວາມຈິງໄດ້ໜ້ອຍໜຶ່ງດ້ວຍຄວາມຄຸ້ນເຄີຍຢ່າງຍິ່ງ. ແຕ່ຢ່າງໃດກໍຕາມ, ເມື່ອປະເຊີນໜ້າກັບຄົນທີ່ເຜີຍແຜ່ແນວຄິດ, ເຖິງແມ່ນວ່າພວກເຂົາຈະຮູ້ວ່າມັນຜິດ, ພວກເຂົາກໍພົບວ່າຕົນເອງໝົດປັນຍາ, ບໍ່ສາມາດເຮັດຫຍັງໄດ້ ແລະ ໃນທີ່ສຸດກໍປະລາໄຊ. ສິ່ງນີ້ໜ້າອັບອາຍບໍ? ມັນເປັນເລື່ອງທີ່ມີກຽດບໍ? (ບໍ່.) ແລ້ວຈະແກ້ໄຂບັນຫານີ້ໄດ້ແນວໃດ? ຖ້າເຈົ້າບໍ່ມີຄຳເວົ້າທີ່ເໝາະສົມທີ່ຈະໂຕ້ແຍ້ງກັບລາວ ແລະ ເຈົ້າຍັງຕ້ອງການຫຼີກລ່ຽງຄວາມໜ້າອັບອາຍ ແລະ ຍຶດໝັ້ນໃນການເປັນພະຍານຂອງຕົນ ເພື່ອເຮັດໃຫ້ຊາຕານອັບອາຍ ແລະ ປະລາໄຊຢ່າງສິ້ນເຊີງ, ເຈົ້າຄວນເຮັດແນວໃດ? ເຮົາຈະບອກວິທີທີ່ມີປະສິດທິຜົນໃຫ້ພວກເຈົ້າ: ຖ້າເຈົ້າເຫັນລາວເຜີຍແຜ່ແນວຄິດຢ່າງບໍ່ຢຸດຢັ້ງ ແລະ ຄົນສ່ວນໃຫຍ່ຂາດການແຍກແຍະ ແລະ ໄດ້ຮັບອິດທິພົນຈາກລາວ, ແຕ່ເຈົ້າບໍ່ສາມາດໂຕ້ແຍ້ງລາວໄດ້, ກໍເຖິງເວລາທີ່ຕ້ອງໃຊ້ຄວາມເດັດຂາດ; ໃຫ້ຕົບໂຕະ ແລະ ເວົ້າວ່າ, “ມິດປາກ! ເຈົ້າກຳລັງເວົ້າຫຍັງຢູ່? ຂ້ອຍອາດຈະໂຕ້ແຍ້ງເຈົ້າບໍ່ໄດ້, ແຕ່ຂ້ອຍຮູ້ວ່າເຈົ້າເປັນຜູ້ບໍ່ເຊື່ອ! ເບິ່ງແມວ່າເຈົ້າກຳລັງເວົ້າຫຍັງ; ມີຄຳໃດແດ່ທີ່ສອດຄ່ອງກັບຄວາມຈິງ? ເຈົ້າໄດ້ຮັບພຣະຄຸນຂອງພຣະເຈົ້າມາຫຼາຍປີແລ້ວ, ເຈົ້າເຄີຍເວົ້າຄຳສັນລະເສີນ ຫຼື ເປັນພະຍານເພື່ອພຣະເຈົ້າຈັກຄຳແດ່ບໍ? ເຈົ້າມີຄວາມຄັບແຄ້ນໃຈຕໍ່ພຣະເຈົ້າ; ຖ້າເຈົ້າເກັ່ງແທ້, ກໍຈົ່ງຂຶ້ນໄປສະຫວັນຊັ້ນສາມໂດຍກົງ ແລະ ເວົ້າກັບພຣະເຈົ້າໂດຍກົງ. ຢຸດກໍ່ໃຫ້ເກີດການລົບກວນຢູ່ບ່ອນນີ້. ຕອນນີ້ຂ້ອຍຂໍສັ່ງເຈົ້າຢ່າງເປັນທາງການ, ໄສຫົວອອກໄປ!” ພວກເຈົ້າກ້າເວົ້າແບບນີ້ບໍ? ນີ້ແມ່ນຄວາມຫົວຮ້ອນບໍ? (ບໍ່, ບໍ່ແມ່ນ.) ນີ້ຄືການປະກາດຕໍ່ຊາຕານ. ຈົ່ງເຮັດແບບນີ້. ບອກພວກເຂົາວ່າ, “ໄສຫົວໄປ, ເຈົ້າຜູ້ບໍ່ເຊື່ອ! ເຈົ້າໄດ້ຮັບພຣະຄຸນຂອງພຣະເຈົ້າຫຼາຍຢ່າງລ້າໆ, ເຈົ້າຄົນຊົ່ວຊາມທີ່ໄຮ້ສະຕິຮູ້ສຶກຜິດຊອບ; ເຈົ້າບໍ່ສົມຄວນທີ່ຈະເປັນມະນຸດ!” ພຽງສອງຄຳ: “ອອກໄປ!” ຟັງເບິ່ງເປັນແນວໃດ? ມັນມີພະລັງ, ແຕ່ບໍ່ສາມາດໃຊ້ຊະຊາຍໄດ້. ເຈົ້າບໍ່ຄວນເວົ້າແບບນີ້ກັບອ້າຍເອື້ອຍນ້ອງໃໝ່ໃນຄວາມເຊື່ອທີ່ຍັງບໍ່ທັນເຂົ້າໃຈຄວາມຈິງ, ແຕ່ໃຫ້ເວົ້າກັບຜູ້ບໍ່ເຊື່ອ ແລະ ຄົນຮັບໃຊ້ຂອງຊາຕານ, ເຈົ້າສາມາດອອກຄຳສັ່ງດັ່ງກ່າວໄດ້ຢ່າງໄຮ້ປານີວ່າ: “ນີ້ຄືເຮືອນຂອງພຣະເຈົ້າ, ເປັນບ້ານຂອງອ້າຍເອື້ອຍນ້ອງທີ່ແທ້ຈິງ, ເປັນບ້ານຂອງຜູ້ທີ່ຕິດຕາມພຣະເຈົ້າ. ນີ້ບໍ່ແມ່ນບ້ານຂອງມານຮ້າຍ ແລະ ຊາຕານ. ມານຮ້າຍ ແລະ ຊາຕານບໍ່ເປັນທີ່ຕ້ອງການຢູ່ບ່ອນນີ້. ເຈົ້າເປັນຊາຕານ ແລະ ເປັນມານຮ້າຍ, ສະນັ້ນ ໄສຫົວໄປ!” ສິ່ງນີ້ເໝາະສົມບໍ? (ເໝາະສົມ.) ນີ້ບໍ່ແມ່ນວິທີທີ່ດີທີ່ສຸດ; ມັນເປັນພຽງເພາະວ່າຄວາມເຕີບໂຕຂອງພວກເຈົ້າຍັງນ້ອຍ, ເພາະວ່າພວກເຈົ້າບໍ່ມີຄວາມເຕີບໂຕພຽງພໍທີ່ຈະຕໍ່ສູ້ກັບຊາຕານ, ເຮົາກຳລັງສອນວິທີນີ້ໃຫ້ພວກເຈົ້າ. ທີ່ຈິງແລ້ວ, ມັນບໍ່ແມ່ນວິທີທີ່ດີເລີດ. ວິທີທີ່ດີເລີດກໍຄື, ຖ້າພວກເຈົ້າເຂົ້າໃຈຄວາມຈິງຫຼາຍຢ່າງ ແລະ ມີຄວາມເຊື່ອທີ່ແທ້ຈິງ ແລະ ຄວາມຮູ້ທີ່ແທ້ຈິງກ່ຽວກັບພຣະເຈົ້າ, ເຈົ້າກໍສາມາດໂຕ້ແຍ້ງພວກເຂົາໄດ້ ແລະ ເຈົ້າກໍໂຕ້ແຍ້ງພວກເຂົາຢ່າງລະອຽດຖີ່ຖ້ວນຈົນພວກເຂົາອັບອາຍຂາຍໜ້າຢ່າງສິ້ນເຊີງ, ຈົນໃນທີ່ສຸດພວກເຂົາກໍເວົ້າກັບທຸກຄົນວ່າ: “ຂ້ອຍບໍ່ສາມາດຮັກສາຄວາມເຊື່ອຂອງຂ້ອຍໄດ້; ຂ້ອຍອັບອາຍເກີນກວ່າທີ່ຈະປະເຊີນໜ້າກັບພວກເຈົ້າ. ຂ້ອຍເປັນມານຮ້າຍ ແລະ ຊາຕານ; ຂ້ອຍຈະອອກຈາກຄຣິສຕະຈັກເອງ”. ເນື່ອງຈາກວ່າຕອນນີ້ພວກເຈົ້າບໍ່ມີຄວາມສາມາດນີ້, ພວກເຈົ້າກໍຄວນປະຕິບັດຕໍ່ຜູ້ທີ່ເຜີຍແຜ່ແນວຄິດຢູ່ເລື້ອຍໆ ຕາມວິທີທີ່ເຮົາໄດ້ສອນພວກເຈົ້າ.

ຕອນນີ້ພວກເຈົ້າຮູ້ວິທີຈັດການກັບຜູ້ທີ່ເຜີຍແຜ່ແນວຄິດໃນຄຣິສຕະຈັກຢູ່ເລື້ອຍໆແລ້ວບໍ? ຕອນນີ້ພວກເຈົ້າສາມາດແຍກແຍະຜູ້ທີ່ເຜີຍແຜ່ແນວຄິດເພື່ອເຮັດໃຫ້ຜູ້ຄົນຫຼົງຜິດໄດ້ແລ້ວບໍ? (ແມ່ນແລ້ວ.) ຄຳເວົ້າປະເພດຫຼັກໆ ທີ່ເຜີຍແຜ່ແນວຄິດແມ່ນຫຍັງ? ປະເພດໜຶ່ງແມ່ນແນໃສ່ພຣະທຳຂອງພຣະເຈົ້າ, ອີກປະເພດໜຶ່ງແມ່ນແນໃສ່ພາລະກິດຂອງພຣະເຈົ້າ ແລະ ອີກປະເພດໜຶ່ງແມ່ນແນໃສ່ອຸປະນິໄສ ແລະ ແກ່ນແທ້ຂອງພຣະເຈົ້າ. ຄຳເວົ້າປະເພດເຫຼົ່ານີ້ມີຕັ້ງແຕ່ລະດັບເບົາບາງ, ເຊັ່ນ: ຈິນຕະນາການ ແລະ ການຕີຄວາມໝາຍຜິດກ່ຽວກັບພຣະເຈົ້າ, ໄປຈົນເຖິງລະດັບທີ່ຮ້າຍແຮງ, ເຊັ່ນ: ການຕັດສິນ, ການກ່າວໂທດ ແລະ ການໝິ່ນປະໝາດພຣະເຈົ້າ. ນອກເໜືອຈາກສິ່ງເຫຼົ່ານີ້, ຍັງມີຄຳເວົ້າທີ່ເປັນລົບ ແລະ ຕໍ່ຕ້ານຂອງຜູ້ຄົນ, ເຊິ່ງສະແດງອອກເຖິງສິ່ງຕ່າງໆ ເຊັ່ນ: ການຈົ່ມວ່າ, ການຂັດຂືນ ແລະ ຄວາມບໍ່ພໍໃຈຕໍ່ພຣະເຈົ້າ. ສະຫຼຸບແລ້ວ, ຄຳເວົ້າທີ່ເຜີຍແຜ່ແນວຄິດລ້ວນແຕ່ມີລັກສະນະເປັນການຕໍ່ຕ້ານ, ການຕັດສິນ, ການກ່າວໂທດ ແລະ ການໝິ່ນປະໝາດພຣະເຈົ້າ ແລະ ຜົນສະທ້ອນທີ່ມັນກໍ່ໃຫ້ເກີດກໍຄື ເຮັດໃຫ້ຜູ້ຄົນສົງໄສ ແລະ ລະວັງຕົວຕໍ່ພຣະເຈົ້າ, ເຂົ້າໃຈຜິດ ແລະ ຕີຕົວອອກຫ່າງຈາກພຣະອົງ ແລະ ແມ່ນແຕ່ປະຕິເສດພຣະອົງ. ສິ່ງເຫຼົ່ານີ້ຄວນຈະແຍກແຍະໄດ້ງ່າຍ.

3. ຫຼັກການ ແລະ ແນວທາງໃນການແກ້ໄຂແນວຄິດ

ຍັງມີບາງສິ່ງກ່ຽວກັບການເຜີຍແຜ່ແນວຄິດທີ່ຈຳເປັນຕ້ອງໄດ້ໂອ້ລົມກັນ. ບາງຄົນເວົ້າວ່າ: “ພວກເຮົາຕ້ອງປະຕິບັດການເປີດໂປງ ແລະ ການໄຈ້ແຍກໃນລະຫວ່າງຊີວິດຄຣິສຕະຈັກ ເມື່ອເວົ້າເຖິງການເຜີຍແຜ່ແນວຄິດ ແລະ ຈຳກັດມັນ. ແຕ່ຢ່າງໃດກໍຕາມ, ໃນລະຫວ່າງການເຊື່ອໃນພຣະເຈົ້າ, ພວກເຮົາມີແນວໂນ້ມທີ່ຈະເກີດມີແນວຄິດຕ່າງໆ; ນີ້ແມ່ນສິ່ງທີ່ນອກເໜືອການຄວບຄຸມຂອງພວກເຮົາ. ສະນັ້ນ, ເມື່ອເວົ້າເຖິງແນວຄິດ, ພວກເຮົາຄວນປະຕິບັດຕາມແນວທາງການປະຕິບັດແບບໃດ ເພື່ອໃຫ້ພວກເຮົາສາມາດປະຕິບັດໄດ້ຢ່າງຖືກຕ້ອງ ແລະ ບໍ່ກໍ່ໃຫ້ເກີດການລົບກວນ ແລະ ການຂັດຂວາງໃນລະຫວ່າງຊີວິດຄຣິສຕະຈັກ, ສົ່ງຜົນກະທົບທີ່ບໍ່ດີຕໍ່ຄົນອື່ນ ຫຼື ກໍ່ໃຫ້ເກີດຄວາມສູນເສຍຕໍ່ຊີວິດຂອງຄົນອື່ນ? ແມ່ນຫຍັງຄືວິທີການປະຕິບັດທີ່ເໝາະສົມ?” ການທີ່ຄົນເຮົາມີແນວຄິດບໍ່ແມ່ນຄວາມຈິງບໍ? ມັນຫຼີກລ່ຽງບໍ່ໄດ້ແມ່ນບໍ່? (ແມ່ນແລ້ວ.) ບາງຄົນເວົ້າວ່າ, “ມີພຽງແຕ່ຜູ້ທີ່ບໍ່ໄລ່ຕາມຄວາມຈິງເທົ່ານັ້ນທີ່ຈະເກີດມີແນວຄິດ”. ຄຳເວົ້ານີ້ຖືກຕ້ອງບໍ? ມັນຖືກຕ້ອງພຽງສ່ວນໜຶ່ງ. ຜູ້ທີ່ໄລ່ຕາມຄວາມຈິງກໍອາດຈະເກີດມີແນວຄິດກ່ຽວກັບພຣະເຈົ້າເປັນບາງຄັ້ງຄາວເຊັ່ນກັນ ເມື່ອພວກເຂົາພົບພໍ້ກັບສະຖານະການພິເສດ ເພາະກ່ອນທີ່ຜູ້ຄົນຈະເຂົ້າໃຈຄວາມຈິງ ແລະ ເຈດຕະນາຂອງພຣະເຈົ້າ ແລະ ກ່ອນທີ່ພວກເຂົາຈະມີຄວາມຮູ້ກ່ຽວກັບພຣະເຈົ້າ, ພວກເຂົາຈະເກີດມີແນວຄິດບາງຢ່າງກ່ຽວກັບພຣະທຳ ແລະ ພາລະກິດຂອງພຣະເຈົ້າ. ແນວຄິດເຫຼົ່ານີ້ແມ່ນຄວາມຄິດທີ່ຜິດບາງຢ່າງຂອງມະນຸດທີ່ບໍ່ສອດຄ່ອງກັບຄວາມຈິງ. ແນວຄິດບາງຢ່າງອາດຈະສອດຄ່ອງກັບສິນລະທຳ, ປັດຊະຍາ, ວັດທະນະທຳດັ້ງເດີມ, ທິດສະດີຈັນຍາບັນ ແລະ ອື່ນໆ ແລະ ໃນທາງຜິວເຜີນ, ແນວຄິດເຫຼົ່ານີ້ອາດຈະເບິ່ງຄືວ່າຖືກຕ້ອງ. ແຕ່ຢ່າງໃດກໍຕາມ, ພວກມັນພຽງແຕ່ບໍ່ສອດຄ່ອງກັບຄວາມຈິງ ແລະ ຂັດແຍ້ງກັບຄວາມຈິງ. ນີ້ຄືຂໍ້ເທັດຈິງ. ຜູ້ຄົນຄວນປະເຊີນໜ້າກັບແນວຄິດເຫຼົ່ານີ້ແນວໃດ? ກ່ອນທີ່ຜູ້ຄົນຈະໄລ່ຕາມຄວາມຈິງ, ພວກເຂົາກໍມີແນວຄິດຫຼາຍຢ່າງຕິດໂຕມາຢູ່ແລ້ວ; ສິ່ງເຫຼົ່ານີ້ຄືແນວຄິດທີ່ມີມາແຕ່ເກີດ. ໃນລະຫວ່າງຂະບວນການທີ່ຜູ້ຄົນໄລ່ຕາມຄວາມຈິງ, ແນວຄິດໃໝ່ໆ ຈຳນວນບໍ່ໜ້ອຍກໍຈະເກີດຂຶ້ນໃນຕົວພວກເຂົາ ເນື່ອງຈາກສະພາບແວດລ້ອມທີ່ປ່ຽນແປງ ແລະ ບໍລິບົດຕ່າງໆ; ສິ່ງເຫຼົ່ານີ້ຄືແນວຄິດທີ່ເກີດຂຶ້ນຫຼັງເກີດ. ແນວຄິດທັງສອງປະເພດແມ່ນສິ່ງທີ່ຜູ້ຄົນຈຳເປັນຕ້ອງປະເຊີນໃນການເດີນທາງແຫ່ງການເຊື່ອໃນພຣະເຈົ້າຂອງພວກເຂົາ. ແລ້ວມີວິທີແກ້ໄຂສຳລັບການແກ້ໄຂແນວຄິດບໍ? ມີແນວທາງແຫ່ງການປະຕິບັດບໍ? ບາງຄົນເວົ້າວ່າ, “ເລື່ອງນີ້ຈັດການໄດ້ງ່າຍ. ພວກເຮົາສາມາດກະບົດຕໍ່ແນວຄິດທີ່ມີມາແຕ່ເກີດຂອງພວກເຮົາ; ບໍ່ຈຳເປັນທີ່ພວກເຮົາຈະຕ້ອງໃສ່ໃຈພວກມັນ. ພວກເຮົາແນ່ໃຈວ່າໃນຂະບວນການໄລ່ຕາມຄວາມຈິງ, ແນວຄິດເຫຼົ່ານີ້ຈະຄ່ອຍໆຖືກແກ້ໄຂ ແລະ ຖືກກຳຈັດອອກໄປ ເມື່ອພວກເຮົາເຂົ້າໃຈຄວາມຈິງ. ສ່ວນແນວຄິດທີ່ເກີດຂຶ້ນຫຼັງເກີດ, ພວກເຮົາເພິ່ງພາພຣະເຈົ້າເພື່ອແກ້ໄຂພວກມັນ ແລະ ພວກເຮົາກໍບໍ່ຖືກຈຳກັດໂດຍພວກມັນເຊັ່ນກັນ. ສະນັ້ນ, ມາຮອດປັດຈຸບັນ, ພວກເຮົາບໍ່ໄດ້ສ້າງແນວຄິດໃນຫົວໃຈຂອງພວກເຮົາທີ່ອາດຈະນໍາໄປສູ່ສິ່ງຕ່າງໆ ເຊັ່ນ: ການຕໍ່ຕ້ານ, ການກ່າວໂທດ ຫຼື ການໝິ່ນປະໝາດຕໍ່ພຣະເຈົ້າ”. ວິທີການປະຕິບັດນີ້, ວິທີການປະເຊີນໜ້າ ແລະ ການຈັດການກັບແນວຄິດນີ້ເປັນແນວໃດ? ມັນສາມາດແກ້ໄຂແນວຄິດໄດ້ບໍ? ມັນມີຂໍ້ເສຍບໍ? ທັດສະນະຄະຕິຕໍ່ແນວຄິດນີ້ເປັນການກະທຳທີ່ຫ້າວຫັນ ແລະ ເປັນບວກບໍ? (ບໍ່.) ທັດສະນະຄະຕິນີ້ມີຜົນດີໃດໆ ຕໍ່ຜູ້ຄົນບໍ? ຖ້າພວກເຈົ້າໃຊ້ວິທີການທີ່ເສີຍຊາ ໂດຍການບໍ່ສົນໃຈແນວຄິດເຫຼົ່ານີ້, ໂດຍເກັບພວກມັນໄວ້ໃນສ່ວນທີ່ລັບທີ່ສຸດຂອງຫົວໃຈເຈົ້າ, ລະງັບພວກມັນໄວ້ ແລະ ອະທິຖານທຸກຄັ້ງທີ່ພວກມັນປາກົດອອກມາ ແລ້ວກໍຖືວ່າພວກມັນຖືກແກ້ໄຂແລ້ວ, ຈັດການກັບພວກມັນດ້ວຍວິທີດຽວກັນທຸກຄັ້ງທີ່ພວກມັນປາກົດຂຶ້ນໃໝ່ ແລະ ບໍ່ຄິດເຖິງພວກມັນພາຍຫຼັງ ແລະ ທຳທ່າວ່າພວກມັນບໍ່ແມ່ນບັນຫາ, ໂດຍເຊື່ອວ່າ “ສະຫຼຸບແລ້ວ, ພຣະເຈົ້າທີ່ຂ້ອຍເຊື່ອກໍຍັງຄົງເປັນພຣະເຈົ້າຂອງຂ້ອຍ, ຂ້ອຍຍັງຄົງເປັນສິ່ງທີ່ຖືກສ້າງຂອງພຣະເຈົ້າ ແລະ ພຣະເຈົ້າກໍຍັງຄົງເປັນພຣະຜູ້ສ້າງຂອງຂ້ອຍ; ສິ່ງນີ້ບໍ່ໄດ້ປ່ຽນແປງ”, ນີ້ແມ່ນວິທີທີ່ມີປະສິດທິພາບທີ່ສຸດໃນການແກ້ໄຂແນວຄິດບໍ? ສິ່ງນີ້ບັນລຸຜົນທີ່ເປັນບວກບໍ? ການປະຕິບັດແບບນີ້ແກ້ໄຂແນວຄິດຈາກຮາກເຫງົ້າຢ່າງເຖິງຖອງບໍ? ເຫັນໄດ້ຊັດວ່າບໍ່ແມ່ນ. ບໍ່ວ່າແນວຄິດເຫຼົ່ານີ້ຈະໃຫຍ່ ຫຼື ນ້ອຍ, ຫຼາຍ ຫຼື ໜ້ອຍສໍ່າໃດກໍຕາມ, ຕາບໃດທີ່ພວກມັນຍັງຄົງຢູ່ໃນຫົວໃຈຂອງຜູ້ຄົນ, ພວກມັນກໍຈະມີຜົນກະທົບໃນທາງລົບບາງຢ່າງຕໍ່ການເຂົ້າສູ່ຊີວິດ ແລະ ຄວາມສຳພັນຂອງພວກເຂົາກັບພຣະເຈົ້າ, ເຊິ່ງກໍ່ໃຫ້ເກີດການລົບກວນ. ໂດຍສະເພາະເມື່ອຜູ້ຄົນອ່ອນແອ; ເມື່ອພວກເຂົາພົບພໍ້ກັບສະພາບແວດລ້ອມທີ່ພວກເຂົາບໍ່ສາມາດເອົາຊະນະໄດ້; ເມື່ອພວກເຂົາບໍ່ເຂົ້າໃຈເຈດຕະນາຂອງພຣະເຈົ້າ, ບໍ່ມີເສັ້ນທາງແຫ່ງການປະຕິບັດ ແລະ ບໍ່ຮູ້ວິທີທີ່ຈະເຮັດໃຫ້ພຣະເຈົ້າພໍພຣະໄທ ແລະ ເມື່ອພວກເຂົາຮູ້ສຶກວ່າພວກເຂົາບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ, ແນວຄິດເຫຼົ່ານີ້ກໍຈະປາກົດຂຶ້ນຢ່າງໄວວາພາຍໃນຕົວພວກເຂົາ, ຄອບງຳຄວາມຄິດຂອງພວກເຂົາ, ຄອບຄອງຫົວໃຈຂອງພວກເຂົາ ແລະ ອາດຈະສົ່ງຜົນກະທົບຕໍ່ການຢູ່ຕໍ່ ຫຼື ການຈາກໄປຂອງພວກເຂົາ ແລະ ມີອິດທິພົນຕໍ່ເສັ້ນທາງທີ່ພວກເຂົາເລືອກ. ມັນອາດຈະເປັນແນວຄິດທີ່ເຈົ້າບໍ່ເຄີຍໃສ່ໃຈ ແລະ ບໍ່ເຄີຍສົ່ງຜົນກະທົບ ຫຼື ໂຄ້ນລົ້ມເຈົ້າ, ເຈົ້າເຊື່ອສະເໝີວ່າເຈົ້າເປັນນາຍຂອງມັນ, ວ່າເຈົ້າສາມາດຄວບຄຸມມັນໄດ້, ແຕ່ຫຼັງຈາກທີ່ປະສົບກັບຄວາມລົ້ມເຫຼວບາງຢ່າງ, ການຖືກໄລ່ອອກ ຫຼື ການຖືກກຳຈັດ ຫຼື ການລົງວິໄນ ແລະ ການຕີສອນທີ່ຮຸນແຮງຈາກພຣະເຈົ້າ ຫຼື ແມ່ນແຕ່ເມື່ອເຈົ້າຮູ້ສຶກຄືກັບວ່າເຈົ້າໄດ້ຕົກລົງໄປໃນຂຸມເລິກ, ໃນເວລານັ້ນ, ແນວຄິດນັ້ນກໍບໍ່ໄດ້ເປັນພຽງສ່ວນເສີມຂອງເຈົ້າອີກຕໍ່ໄປ. ເຖິງແມ່ນວ່າເຈົ້າຈະບໍ່ສົນໃຈມັນ, ມັນກໍສາມາດລົບກວນ ແລະ ເຮັດໃຫ້ຄວາມຄິດຂອງເຈົ້າຫຼົງຜິດໄດ້, ແມ່ນແຕ່ຄອບງຳຄວາມຄິດ ແລະ ມຸມມອງຂອງເຈົ້າ, ທັດສະນະຄະຕິຂອງເຈົ້າຕໍ່ພຣະເຈົ້າ ແລະ ຄວາມເຊື່ອຂອງເຈົ້າໃນພຣະເຈົ້າ. ຖ້າເຈົ້າບໍ່ມີວິທີການ ຫຼື ຫຼັກການປະຕິບັດທີ່ເໝາະສົມເພື່ອຈັດການກັບແນວຄິດເຫຼົ່ານີ້ ຫຼື ຖ້າເຈົ້າບໍ່ມີຄວາມເຂົ້າໃຈທີ່ຊັດເຈນກ່ຽວກັບພວກມັນ, ແນວຄິດເຫຼົ່ານີ້ກໍຈະສົ່ງຜົນກະທົບຕໍ່ການເຂົ້າສູ່ຊີວິດ ຫຼື ການເລືອກໃນທັນທີຂອງເຈົ້າເປັນໄລຍະໆ. ພວກມັນອາດຈະມີອິດທິພົນຕໍ່ຄວາມສຳພັນຂອງເຈົ້າກັບພຣະເຈົ້າ ແລະ ທັດສະນະຄະຕິຂອງເຈົ້າຕໍ່ພຣະເຈົ້າ. ສະນັ້ນ, ເມື່ອປະເຊີນໜ້າກັບແນວຄິດຕ່າງໆ ທີ່ເກີດຂຶ້ນໃນບໍລິບົດໃດກໍຕາມ, ຜູ້ຄົນຄວນຮັບເອົາທັດສະນະຄະຕິ ແລະ ວິທີການແບບໃດເພື່ອປະເຊີນໜ້າ ແລະ ຈັດການກັບພວກມັນ ເພື່ອຫຼີກລ່ຽງຄວາມເສຍຫາຍ ແລະ ບັນລຸຜົນຮັບທີ່ເປັນບວກ? ນີ້ຄືຄຳຖາມທີ່ຄວນໂອ້ລົມກັນຢ່າງແຈ່ມແຈ້ງ.

ຄົນທີ່ດຳລົງຊີວິດຢູ່ໃນເນື້ອໜັງມີເຈດຈຳນົງເສລີ ແລະ ຄວາມຄິດທີ່ເສລີ. ໂດຍບໍ່ຄຳນຶງວ່າພວກເຂົາຈະມີການສຶກສາ ຫຼື ບໍ່, ຄວາມສາມາດຂອງພວກເຂົາເປັນແນວໃດ ຫຼື ເພດຂອງພວກເຂົາແມ່ນຫຍັງ, ຕາບໃດທີ່ຜູ້ຄົນມີຄວາມຄິດ, ພວກເຂົາກໍຈະສ້າງແນວຄິດຂຶ້ນມາ. ຖ້າແນວຄິດໃດໜຶ່ງຄອບງຳອຸປະນິໄສທີ່ເສື່ອມຊາມຂອງເຈົ້າ, ເຈົ້າກໍຈະຕໍ່ຕ້ານພຣະເຈົ້າຍ້ອນແນວຄິດນີ້. ສະນັ້ນ, ບັນຫາທີ່ຄົນເຮົາມີແນວຄິດນີ້ຕ້ອງໄດ້ຮັບການແກ້ໄຂ. ບໍ່ແມ່ນພຽງແຕ່ຜູ້ທີ່ເຜີຍແຜ່ແນວຄິດເທົ່ານັ້ນທີ່ສ້າງແນວຄິດຂຶ້ນມາ; ມັນເປັນພຽງແຕ່ວ່າພວກເຂົາເຜີຍແຜ່ແນວຄິດຂອງພວກເຂົາ, ຢືນຢູ່ຝ່າຍກົງກັນຂ້າມກັບພຣະເຈົ້າໂດຍບໍ່ຄຳນຶງເຖິງຜົນທີ່ຈະຕາມມາ ແລະ ເຜີຍແຜ່ມຸມມອງ ແລະ ການຕັດສິນຕ່າງໆກ່ຽວກັບພຣະອົງ. ແຕ່ເປັນໄປໄດ້ບໍວ່າຜູ້ທີ່ບໍ່ເຜີຍແຜ່ແນວຄິດບໍ່ມີແນວຄິດເລີຍ? ທຸກຄົນມີແນວຄິດ; ນີ້ຄືຂໍ້ເທັດຈິງ. ຄວາມແຕກຕ່າງກໍຄື ຜູ້ທີ່ເຜີຍແຜ່ແນວຄິດໂດຍເຈດຕະນາມີແກ່ນແທ້ທຳມະຊາດທີ່ເບື່ອໜ່າຍຄວາມຈິງໂດຍກຳເນີດ. ເພາະວ່າພວກເຂົາບໍ່ຍອມຮັບຄວາມຈິງ ແລະ ແມ່ນແຕ່ເຊື່ອວ່າແນວຄິດຂອງພວກເຂົາຖືກຕ້ອງ ແລະ ສອດຄ່ອງຢ່າງສິ້ນເຊີງກັບຄວາມຈິງ, ຖ້າແນວຄິດຂອງພວກເຂົາຂັດແຍ້ງກັບຄວາມຈິງ, ພວກເຂົາກໍເລືອກທີ່ຈະຍອມຮັບແນວຄິດຂອງພວກເຂົາແທນທີ່ຈະຍອມຮັບຄວາມຈິງ. ນີ້ຄືຈຸດທີ່ພວກເຂົາລົ້ມເຫຼວ ແລະ ເປັນເຫດຜົນທີ່ພວກເຂົາຖືກຈຳກັດ ແລະ ຖືກກ່າວໂທດ. ແລ້ວເປັນຫຍັງຄົນທຳມະດາ, ຄົນປົກກະຕິຈຶ່ງບໍ່ຖືກກ່າວໂທດ ເມື່ອພວກເຂົາສ້າງແນວຄິດຂຶ້ນມາ? ນີ້ກໍເພາະວ່າພວກເຂົາສ່ວນໃຫຍ່ເວົ້າ ແລະ ກະທຳດ້ວຍຄວາມມີເຫດຜົນ ແລະ ຮູ້ໃນໃຈວ່າແນວຄິດຂອງມະນຸດບໍ່ສອດຄ່ອງກັບຄວາມຈິງ ແລະ ບໍ່ຖືກຕ້ອງ; ເຖິງແມ່ນວ່າພວກເຂົາບໍ່ສາມາດແກ້ໄຂແນວຄິດຂອງພວກເຂົາໄດ້ໃນທັນທີ, ພວກເຂົາກໍເຕັມໃຈທີ່ຈະປະຖິ້ມພວກມັນ. ເມື່ອພວກເຂົາເລືອກທີ່ຈະຍອມຮັບຄວາມຈິງ, ແນວຄິດພາຍໃນຂອງພວກເຂົາກໍຖືກແທນທີ່ ແລະ ຖືກແກ້ໄຂໂດຍຄວາມຈິງ; ພວກເຂົາປະຖິ້ມແນວຄິດຂອງພວກເຂົາ ແລະ ບໍ່ໄດ້ຮັບອິດທິພົນ, ຖືກຈຳກັດ ຫຼື ຖືກຄອບງຳໂດຍພວກມັນອີກຕໍ່ໄປ. ສະນັ້ນ, ຄົນເຫຼົ່ານີ້, ເຖິງແມ່ນວ່າພວກເຂົາຈະມີແນວຄິດ, ພວກເຂົາກໍບໍ່ໄດ້ເຜີຍແຜ່ພວກມັນ. ພວກເຂົາຍັງສາມາດປະຕິບັດໜ້າທີ່ຂອງຕົນໄດ້ຕາມປົກກະຕິ, ຕິດຕາມພຣະເຈົ້າຕາມປົກກະຕິ, ຍອມຮັບພຣະທຳຂອງພຣະເຈົ້າ ແລະ ພາລະກິດຂອງພຣະເຈົ້າ, ອ່ອນນ້ອມຕໍ່ອຳນາດສູງສຸດ ແລະ ການຈັດແຈງຂອງພຣະເຈົ້າ ແລະ ອ່ອນນ້ອມຕໍ່ຄວາມລອດພົ້ນຂອງພຣະເຈົ້າ. ພວກເຂົາຍອມຮັບສະເໝີວ່າພວກເຂົາເປັນສິ່ງທີ່ຖືກສ້າງ ແລະ ພຣະເຈົ້າຄືພຣະຜູ້ສ້າງ. ໂດຍບໍ່ຄຳນຶງເຖິງແນວຄິດທີ່ພວກເຂົາມີຢູ່ໃນໃຈ, ພວກເຂົາສາມາດຮັກສາຄວາມສຳພັນທີ່ປົກກະຕິກັບພຣະເຈົ້າ, ຮັກສາຄວາມສຳພັນລະຫວ່າງສິ່ງທີ່ຖືກສ້າງ ແລະ ພຣະຜູ້ສ້າງ, ລະເວັ້ນຈາກການປະຖິ້ມໜ້າທີ່ຂອງພວກເຂົາ, ລະເວັ້ນຈາກການປະຖິ້ມພຣະນາມຂອງພຣະເຈົ້າ ແລະ ຄວາມເຊື່ອຂອງພວກເຂົາໃນພຣະເຈົ້າກໍຍັງຄົງບໍ່ປ່ຽນແປງ. ເຖິງແມ່ນວ່າຈະເປັນເຊັ່ນນີ້, ຖ້າແນວຄິດບໍ່ເຄີຍຖືກແກ້ໄຂ, ພວກມັນກໍຍັງສາມາດທຳລາຍຜູ້ຄົນ ແລະ ນຳພວກເຂົາໄປສູ່ຄວາມພິນາດໄດ້. ສະນັ້ນ, ພວກເຮົາຈຶ່ງຍັງຈຳເປັນຕ້ອງໂອ້ລົມກັນກ່ຽວກັບວິທີທີ່ດີທີ່ສຸດໃນການປະເຊີນໜ້າ ແລະ ແກ້ໄຂແນວຄິດ.

ພວກເຈົ້າຄິດວ່າອັນໃດແກ້ໄຂງ່າຍກວ່າກັນ: ແນວຄິດທີ່ມີມາແຕ່ເກີດທີ່ຜູ້ຄົນມີກ່ອນທີ່ຈະເຊື່ອໃນພຣະເຈົ້າ ຫຼື ແນວຄິດທີ່ຜູ້ຄົນສ້າງຂຶ້ນໃນສະພາບແວດລ້ອມ ແລະ ບໍລິບົດພິເສດຫຼັງຈາກທີ່ພວກເຂົາມາເຊື່ອໃນພຣະເຈົ້າ? (ແນວຄິດທີ່ມີມາແຕ່ເກີດແກ້ໄຂງ່າຍກວ່າ.) ຈິນຕະນາການ ແລະ ແນວຄິດຕ່າງໆ ທີ່ຜູ້ຄົນມີກ່ຽວກັບພຣະເຈົ້າ ເມື່ອພວກເຂົາເລີ່ມເຊື່ອໃນພຣະອົງທຳອິດແມ່ນແກ້ໄຂງ່າຍກວ່າ, ໃນຂະນະທີ່ແນວຄິດທີ່ພວກເຂົາສ້າງຂຶ້ນໃນຂະນະທີ່ພວກເຂົາປະສົບກັບພາລະກິດຂອງພຣະເຈົ້າຫຼັງຈາກທີ່ມາເຊື່ອໃນພຣະອົງແມ່ນບໍ່ໄດ້ແກ້ໄຂງ່າຍປານນັ້ນ, ນີ້ແມ່ນຄຳເວົ້າທາງທິດສະດີ, ແຕ່ໃນທີ່ສຸດມັນກໍບໍ່ສອດຄ່ອງກັບຂໍ້ເທັດຈິງ. “ທາງທິດສະດີ” ໝາຍຄວາມວ່າແນວໃດ? ມັນໝາຍຄວາມວ່າ ຂໍ້ສະຫຼຸບປະເພດນີ້ແມ່ນໄດ້ມາຈາກການອ້າງເຫດຜົນຂອງຜູ້ຄົນໂດຍອີງໃສ່ປັດຊະຍາ ແລະ ຫຼັກເຫດຜົນ. ຫຼັງຈາກທີ່ຜູ້ຄົນເລີ່ມເຊື່ອໃນພຣະເຈົ້າທຳອິດ ແລະ ເຂົ້າໃຈຄວາມຈິງກ່ຽວກັບວິໄສທັດ, ແນວຄິດບາງຢ່າງຂອງພວກເຂົາກໍຖືກປະຖິ້ມ ແລະ ແກ້ໄຂ. ໃນຄວາມເປັນຈິງແລ້ວ, ການແກ້ໄຂນີ້ແມ່ນບັນລຸໄດ້ພຽງແຕ່ໃນລະດັບຫຼັກຄຳສອນເທົ່ານັ້ນ; ມັນເບິ່ງຄືວ່າແນວຄິດເຫຼົ່ານີ້ໄດ້ຖືກແກ້ໄຂແລ້ວ, ແຕ່ແນວຄິດຫຼາຍຢ່າງທີ່ຜູ້ຄົນສ້າງຂຶ້ນໃນຂະນະທີ່ຕິດຕາມພຣະເຈົ້າແມ່ນກ່ຽວຂ້ອງກັບແນວຄິດທີ່ມີມາແຕ່ເກີດຂອງພວກເຂົາ. ທາງທິດສະດີແລ້ວ, ໃນບັນດາແນວຄິດສອງປະເພດນີ້, ແນວຄິດທີ່ມີມາແຕ່ເກີດແມ່ນແກ້ໄຂງ່າຍກວ່າ, ແຕ່ໃນຄວາມເປັນຈິງແລ້ວ, ຕາບໃດທີ່ຜູ້ຄົນສາມາດຍອມຮັບຄວາມຈິງ ແລະ ຮັກສິ່ງທີ່ເປັນບວກ, ຕາບໃດທີ່ພວກເຂົາບັນລຸຄວາມເຂົ້າໃຈໃນຄວາມຈິງ, ແນວຄິດທັງສອງປະເພດກໍແກ້ໄຂໄດ້ງ່າຍ. ຕົວຢ່າງ: ພວກເຈົ້າບາງຄົນເວົ້າວ່າແນວຄິດທີ່ມີມາແຕ່ເກີດແກ້ໄຂໄດ້ງ່າຍກວ່າ, ແຕ່ພວກເຈົ້າອາດຈະພົບພໍ້ກັບບາງຄົນທີ່ມີຄວາມເຂົ້າໃຈທີ່ບິດເບືອນ ເຊິ່ງເປັນຄົນດື້ດ້ານຫຼາຍ ແລະ ຍຶດຕິດໃນລາຍລະອຽດທີ່ບໍ່ສຳຄັນ, ຜູ້ທີ່ຄົ້ນຄວ້າພຣະຄຳພີແບບຈຸກຈິກ, ປຶ້ມຄລາສສິກຝ່າຍວິນຍານ ແລະ ການຕີຄວາມໝາຍຂອງຜູ້ອະທິບາຍພຣະຄຳພີ; ຄົນເຫຼົ່ານີ້ເວົ້າຊ້ຳສິ່ງທີ່ພວກເຂົາພົບເຫັນໃຫ້ເຈົ້າຟັງ ແລະ ບໍ່ວ່າເຈົ້າຈະໂອ້ລົມກ່ຽວກັບຄວາມຈິງແນວໃດກໍຕາມ, ພວກເຂົາກໍບໍ່ຍອມຮັບມັນ. ພວກເຂົາບໍ່ສາມາດຍອມຮັບຄຳເທດສະໜາທີ່ບໍລິສຸດ, ຄວາມຈິງ ຫຼື ຄຳເວົ້າທີ່ຖືກຕ້ອງ; ເມື່ອພວກເຂົາຟັງ, ພວກເຂົາກໍບໍ່ຍອມຮັບສິ່ງເຫຼົ່ານັ້ນ. ເຫດຜົນໜຶ່ງກໍຄື, ມີບັນຫາກັບຄວາມສາມາດໃນການຢັ່ງຮູ້ຂອງພວກເຂົາ; ອີກເຫດຜົນໜຶ່ງກໍຄື, ພວກເຂົາບໍ່ຮັກສິ່ງທີ່ເປັນບວກ ຫຼື ຄວາມຈິງ, ແທນທີ່ຈະເປັນແນວນັ້ນ ພວກເຂົາພັດມັກທີ່ຈະດື້ດ້ານ ແລະ ຍຶດຕິດໃນລາຍລະອຽດທີ່ບໍ່ສຳຄັນ ແລະ ຫຼິ້ນສຳນວນ ແລະ ພວກເຂົາມັກທິດສະດີ ແລະ ເທວະສາດ. ຄົນປະເພດນີ້ສາມາດປະຖິ້ມແນວຄິດຂອງພວກເຂົາໄດ້ບໍ? (ບໍ່ໄດ້.) ເມື່ອຕັດສິນຈາກຂໍ້ເທັດຈິງ, ຈາກອຸປະນິໄສ ແລະ ຄວາມມັກຂອງຄົນປະເພດນີ້, ພວກເຂົາບໍ່ສາມາດຍອມຮັບຄວາມຈິງໄດ້. ແນວຄິດເບື້ອງຕົ້ນຂອງຜູ້ຄົນທີ່ຈິງແລ້ວແມ່ນຕື້ນ ແລະ ຜິວເຜີນຫຼາຍ, ພວກມັນແກ້ໄຂໄດ້ງ່າຍຫຼາຍ. ຖ້າຄົນໃດໜຶ່ງມີຄວາມຄິດທີ່ປົກກະຕິ ແລະ ຄວາມສາມາດໃນການຢັ່ງຮູ້ທີ່ປົກກະຕິ, ເມື່ອເຈົ້າໂອ້ລົມກັບພວກເຂົາກ່ຽວກັບຄວາມຈິງທີ່ກ່ຽວຂ້ອງກັບວິໄສທັດ, ຕາບໃດທີ່ພວກເຂົາເຂົ້າໃຈມັນ, ພວກເຂົາກໍສາມາດປະຖິ້ມແນວຄິດຂອງພວກເຂົາໄດ້ຢ່າງງ່າຍດາຍ. ແຕ່ມີຄົນປະເພດໜຶ່ງທີ່ບໍ່ມີຄວາມຄິດທີ່ປົກກະຕິ, ບໍ່ສາມາດຢັ່ງຮູ້ຄວາມຈິງ ແລະ ບໍ່ຍອມຮັບຄວາມຈິງ. ຄົນປະເພດນີ້ສາມາດປະຖິ້ມແນວຄິດຂອງພວກເຂົາໄດ້ບໍ? (ບໍ່ໄດ້.) ສະນັ້ນ, ແນວຄິດຂອງຄົນປະເພດນີ້ຈຶ່ງແກ້ໄຂໄດ້ຍາກ. ຖ້າຄົນໃດໜຶ່ງມີເຫດຜົນປົກກະຕິ ແລະ ສາມາດຍອມຮັບຄວາມຈິງໄດ້, ແລ້ວບໍ່ວ່າພວກເຂົາຈະເກີດມີແນວຄິດໃດກ່ຽວກັບພຣະເຈົ້າຫຼັງຈາກທີ່ເຊື່ອໃນພຣະເຈົ້າ ແລະ ບໍ່ວ່າແນວຄິດເຫຼົ່ານີ້ຈະເກີດຂຶ້ນໃນສະພາບແວດລ້ອມ ຫຼື ບໍລິບົດໃດກໍຕາມ, ພວກເຂົາກໍບໍ່ໂຕ້ຖຽງກັບພຣະເຈົ້າ. ພວກເຂົາເວົ້າວ່າ, “ຂ້ອຍເປັນມະນຸດ, ຂ້ອຍມີອຸປະນິໄສທີ່ເສື່ອມຊາມ, ຄວາມຄິດ ແລະ ການກະທຳຂອງຂ້ອຍສາມາດຜິດພາດໄດ້. ພຣະເຈົ້າຄືຄວາມຈິງ, ພຣະເຈົ້າບໍ່ເຄີຍຜິດພາດ. ບໍ່ວ່າຄວາມຄິດຂອງຂ້ອຍຈະສົມເຫດສົມຜົນສໍ່າໃດກໍຕາມ, ພວກມັນກໍຍັງຄົງເປັນຄວາມຄິດຂອງມະນຸດ, ພວກມັນມາຈາກມະນຸດ ແລະ ບໍ່ແມ່ນຄວາມຈິງ. ຖ້າພວກມັນຂັດແຍ້ງກັບພຣະທຳຂອງພຣະເຈົ້າ ຫຼື ຄວາມຈິງ, ແລ້ວບໍ່ວ່າຄວາມຄິດເຫຼົ່ານີ້ຈະສົມເຫດສົມຜົນສໍ່າໃດກໍຕາມ, ກໍລ້ວນແຕ່ຜິດ”. ພວກເຂົາອາດຈະບໍ່ຮູ້ແນ່ນອນວ່າແນວຄິດເຫຼົ່ານີ້ຜິດບ່ອນໃດໃນຕອນນີ້, ແລ້ວພວກເຂົາຈະປະຕິບັດແນວໃດ? ພວກເຂົາປະຕິບັດການອ່ອນນ້ອມ, ບໍ່ດື້ດ້ານ ແລະ ບໍ່ຍຶດຕິດກັບລາຍລະອຽດໃດໜຶ່ງ ແລະ ປ່ອຍວາງເລື່ອງນັ້ນ, ໂດຍເຊື່ອວ່າໃນມື້ໜຶ່ງພຣະເຈົ້າຈະເປີດເຜີຍມັນ. ບາງຄົນຖາມພວກເຂົາວ່າ, “ຖ້າພຣະເຈົ້າບໍ່ເປີດເຜີຍມັນເດ?” ພວກເຂົາຕອບວ່າ, “ແລ້ວຂ້ອຍກໍຈະອ່ອນນ້ອມຕະຫຼອດໄປ. ພຣະເຈົ້າບໍ່ເຄີຍຜິດພາດ ແລະ ສິ່ງທີ່ພຣະເຈົ້າກະທຳກໍບໍ່ເຄີຍຜິດພາດ. ຖ້າສິ່ງທີ່ພຣະເຈົ້າກະທຳບໍ່ສອດຄ່ອງກັບແນວຄິດຂອງມະນຸດ, ມັນບໍ່ໄດ້ໝາຍຄວາມວ່າພຣະເຈົ້າຜິດ, ແຕ່ແມ່ນມະນຸດທີ່ບໍ່ສາມາດຢັ່ງຮູ້ ຫຼື ເຂົ້າໃຈມັນໄດ້. ສະນັ້ນ, ສິ່ງທີ່ຜູ້ຄົນຄວນເຮັດທີ່ສຸດກໍຄື ບໍ່ແມ່ນການກວດສອບ, ບໍ່ແມ່ນການຍຶດຕິດຢູ່ກັບແນວຄິດຂອງພວກເຂົາ ແລະ ບໍ່ແມ່ນການໃຊ້ແນວຄິດຂອງພວກເຂົາເພື່ອຈັບຜິດພຣະເຈົ້າ ໂດຍໃຊ້ແນວຄິດຂອງພວກເຂົາເປັນເຫດຜົນ ແລະ ຂໍ້ອ້າງທີ່ຈະບໍ່ອ່ອນນ້ອມຕໍ່ພຣະເຈົ້າ ແລະ ທີ່ຈະຕໍ່ຕ້ານພຣະອົງ”. ນີ້ຄືວິທີທີ່ພວກເຂົາປະຕິບັດຕໍ່ແນວຄິດຂອງພວກເຂົາ. ການປະຕິບັດແບບນີ້ແມ່ນການປະຕິບັດຄວາມຈິງບໍ? ນີ້ຄືການປະຕິບັດຄວາມຈິງຢ່າງແທ້ຈິງ. ເມື່ອພວກເຂົາເກີດມີແນວຄິດ, ພວກເຂົາບໍ່ໄດ້ປຽບທຽບພຣະເຈົ້າກັບແນວຄິດນັ້ນ ຫຼື ໃຊ້ແນວຄິດນັ້ນເພື່ອກວດສອບພຣະເຈົ້າ, ເພື່ອພິສູດວ່າພຣະເຈົ້າເປັນຈິງ ຫຼື ພຣະອົງມີຢູ່ຈິງ ຫຼືບໍ່. ແທນທີ່ຈະເປັນແນວນັ້ນ, ພວກເຂົາກັບປະຖິ້ມແນວຄິດຂອງພວກເຂົາ ແລະ ພະຍາຍາມທີ່ຈະຍອມຮັບຄວາມຈິງ ແລະ ຮູ້ຈັກພຣະເຈົ້າ. ແຕ່ເຖິງແມ່ນວ່າພວກເຂົາພະຍາຍາມສຸດຄວາມສາມາດເພື່ອທີ່ຈະຮູ້ຈັກພຣະເຈົ້າ, ພວກເຂົາກໍຍັງບໍ່ສາມາດຮູ້ຈັກພຣະອົງໄດ້. ແລ້ວພວກເຂົາຈະເຮັດແນວໃດ? ພວກເຂົາກໍຍັງຄົງອ່ອນນ້ອມ. ພວກເຂົາເວົ້າວ່າ, “ພຣະເຈົ້າບໍ່ເຄີຍຜິດພາດ. ພຣະເຈົ້າເປັນພຣະເຈົ້າສະເໝີ. ພຣະເຈົ້າຄືຜູ້ທີ່ສະແດງອອກເຖິງຄວາມຈິງ. ພຣະເຈົ້າຄືແຫຼ່ງກຳເນີດຂອງຄວາມຈິງ”. ກ່ອນອື່ນ ພວກເຂົາວາງພຣະເຈົ້າໄວ້ໃນຕຳແໜ່ງຂອງພຣະເຈົ້າ ແລະ ວາງຕົນເອງໄວ້ໃນຕຳແໜ່ງຂອງສິ່ງທີ່ຖືກສ້າງ ເມື່ອຈັດການກັບແນວຄິດເຫຼົ່ານີ້. ສະນັ້ນ, ເຖິງແມ່ນວ່າພວກເຂົາຈະຍັງບໍ່ໄດ້ປະຖິ້ມແນວຄິດ ຫຼື ແກ້ໄຂພວກມັນ, ທັດສະນະຄະຕິແຫ່ງການອ່ອນນ້ອມຕໍ່ພຣະເຈົ້າຂອງພວກເຂົາກໍບໍ່ປ່ຽນແປງ. ທັດສະນະຄະຕິນີ້ປົກປ້ອງພວກເຂົາ, ເຮັດໃຫ້ພວກເຂົາຍັງຄົງເປັນທີ່ຍອມຮັບຂອງພຣະເຈົ້າໃນຖານະສິ່ງທີ່ຖືກສ້າງຕໍ່ໜ້າພຣະອົງ. ດັ່ງນັ້ນ, ແນວຄິດຂອງຄົນປະເພດນີ້ແກ້ໄຂໄດ້ງ່າຍບໍ? (ງ່າຍ.) ສິ່ງນີ້ບັນລຸໄດ້ແນວໃດ? ສົມມຸດວ່າພວກເຂົາເວົ້າແບບນີ້ເມື່ອພົບພໍ້ກັບສະຖານະການໃດໜຶ່ງ: “ການເວົ້າວ່າທຸກສິ່ງທີ່ພະເຈົ້າເຮັດຄືຄວາມຈິງ ແລະ ຖືກຕ້ອງ, ວ່າພະເຈົ້າອົງຊົງລິດທານຸພາບສູງສຸດ ແລະ ບໍ່ສາມາດເຮັດຜິດພາດໄດ້, ນັ້ນບໍ່ແມ່ນສິ່ງທີ່ບໍ່ຖືກຕ້ອງບໍ? ເຖິງແມ່ນວ່າຈະມີຄົນເວົ້າວ່າພະເຈົ້າບໍ່ສາມາດເຮັດຜິດພາດໄດ້, ນີ້ກໍເປັນພຽງຄຳເວົ້າທາງທິດສະດີ. ໃນຄວາມເປັນຈິງແລ້ວ, ມີບາງສິ່ງທີ່ພະເຈົ້າເຮັດທີ່ບໍ່ຄຳນຶງເຖິງຄົນອື່ນ ແລະ ບໍ່ສອດຄ່ອງກັບຄວາມຮູ້ສຶກຂອງມະນຸດ. ຂ້ອຍຄິດວ່າເລື່ອງນີ້ບໍ່ຖືກຕ້ອງປານໃດ. ສຳລັບສິ່ງທີ່ບໍ່ຖືກຕ້ອງປານໃດ, ຂ້ອຍບໍ່ຈຳເປັນຕ້ອງອ່ອນນ້ອມ ຫຼື ຍອມຮັບພວກມັນ, ແມ່ນບໍ່? ເຖິງແມ່ນວ່າຂ້ອຍຈະບໍ່ປະຕິເສດພຣະນາມຂອງພະເຈົ້າ ຫຼື ຕົວຕົນຂອງລາວ, ແນວຄິດທີ່ຂ້ອຍສ້າງຂຶ້ນໃນຕອນນີ້ກໍໄດ້ເຮັດໃຫ້ຂ້ອຍມີຄວາມເຂົ້າໃຈເລິກເຊິ່ງຂຶ້ນ ແລະ ເຂົ້າໃຈພະເຈົ້າດີຂຶ້ນ, ພະເຈົ້າກໍເຮັດບາງສິ່ງຜິດພາດ ແລະ ມີບາງຄັ້ງທີ່ລາວເຮັດຜິດພາດເຊັ່ນກັນ. ສະນັ້ນ, ນັບແຕ່ນີ້ໄປ, ຂ້ອຍຈະບໍ່ເຊື່ອ ເມື່ອມີຄົນເວົ້າວ່າພະເຈົ້າຊອບທຳ, ສົມບູນແບບ ແລະ ບໍລິສຸດ. ຂ້ອຍຈະຕ້ອງໃສ່ເຄື່ອງໝາຍຄຳຖາມໄວ້ກັບຄຳເວົ້າເຫຼົ່ານີ້. ເຖິງແມ່ນວ່າພຣະເຈົ້າຈະເປັນພຣະຜູ້ສ້າງ ແລະ ຂ້ອຍສາມາດຍອມຮັບອຳນາດສູງສຸດຂອງພຣະອົງໄດ້, ໃນອະນາຄົດ ຂ້ອຍກໍຈຳເປັນຕ້ອງຍອມຮັບແບບເລືອກເຟັ້ນ ແລະ ບໍ່ສາມາດອ່ອນນ້ອມແບບຫຼັບຫູຫຼັບຕາໂດຍບໍ່ຮູ້ອີໂນອີເນໄດ້. ຖ້າຂ້ອຍອ່ອນນ້ອມຜິດເດ? ຂ້ອຍຈະບໍ່ເສຍປຽບບໍ? ຂ້ອຍບໍ່ສາມາດເປັນຄົນທີ່ອ່ອນນ້ອມຢ່າງໂງ່ຈ້າໄດ້”. ຖ້າພວກເຂົາປະຕິບັດຕໍ່ແນວຄິດ ແລະ ພຣະເຈົ້າດ້ວຍທັດສະນະຄະຕິນີ້, ພວກເຂົາຈະສາມາດປະຖິ້ມແນວຄິດຂອງພວກເຂົາໄດ້ຢ່າງງ່າຍດາຍບໍ? ການປະຕິບັດແບບນີ້ແມ່ນການປະຕິບັດຄວາມຈິງບໍ? (ບໍ່ແມ່ນ.) ຄວາມສຳພັນລະຫວ່າງພວກເຂົາກັບພຣະເຈົ້າບໍ່ໄດ້ກາຍເປັນບັນຫາບໍ? ພວກເຂົາບໍ່ໄດ້ກວດສອບພຣະເຈົ້າຢູ່ຕະຫຼອດເວລາບໍ? ພຣະເຈົ້າໄດ້ກາຍເປັນເປົ້າໝາຍໃນການກວດສອບຂອງພວກເຂົາ ແທນທີ່ຈະເປັນຜູ້ຊົງອຳນາດສູງສຸດທີ່ປົກຄອງຊະຕາກຳຂອງພວກເຂົາ. ເຖິງແມ່ນວ່າພວກເຂົາຈະຍອມຮັບຮູ້ວ່າພວກເຂົາເປັນສິ່ງທີ່ຖືກສ້າງພາຍໃຕ້ອຳນາດປົກຄອງຂອງພຣະຜູ້ສ້າງ, ສິ່ງທີ່ພວກເຂົາກຳລັງເຮັດບໍ່ແມ່ນການປະຕິບັດໜ້າທີ່ ແລະ ພັນທະຂອງສິ່ງທີ່ຖືກສ້າງ. ພວກເຂົາບໍ່ໄດ້ປະຕິບັດຕໍ່ພຣະຜູ້ສ້າງຈາກຈຸດຢືນດັ້ງເດີມຂອງພວກເຂົາໃນຖານະສິ່ງທີ່ຖືກສ້າງ ແຕ່ແທນທີ່ຈະເປັນແນວນັ້ນ ພວກເຂົາພັດຢືນຢູ່ຝ່າຍກົງກັນຂ້າມກັບພຣະຜູ້ສ້າງ, ກວດສອບພຣະຜູ້ສ້າງ ແລະ ໄຈ້ແຍກການກະທຳ ແລະ ພຶດຕິກຳຂອງພຣະຜູ້ສ້າງ, ເລືອກວ່າຈະອ່ອນນ້ອມ ແລະ ຍອມຮັບ ຫຼື ບໍ່ ໂດຍອີງໃສ່ການຕັດສິນໃຈຂອງຕົນເອງ. ທັດສະນະຄະຕິ ແລະ ວິທີການປະຕິບັດນີ້ແມ່ນການສະແດງອອກທີ່ຄົນທີ່ຍອມຮັບຄວາມຈິງຄວນມີບໍ? ແນວຄິດຂອງພວກເຂົາສາມາດແກ້ໄຂໄດ້ບໍ? (ບໍ່, ພວກມັນບໍ່ສາມາດແກ້ໄຂໄດ້.) ພວກມັນບໍ່ມີທາງແກ້ໄຂໄດ້ເລີຍ. ນີ້ກໍເພາະວ່າຄວາມສຳພັນຂອງພວກເຂົາກັບພຣະເຈົ້າໄດ້ຖືກບິດເບືອນ; ມັນບໍ່ແມ່ນຄວາມສຳພັນທີ່ປົກກະຕິ, ມັນບໍ່ແມ່ນຄວາມສຳພັນລະຫວ່າງສິ່ງທີ່ຖືກສ້າງ ແລະ ພຣະຜູ້ສ້າງ. ພວກເຂົາປະຕິບັດຕໍ່ພຣະເຈົ້າຄືກັບເປັນເປົ້າໝາຍໃນການກວດສອບ, ກວດສອບພຣະອົງຢູ່ຕະຫຼອດເວລາ. ພວກເຂົາຍອມຮັບສິ່ງທີ່ພວກເຂົາຄິດວ່າຖືກຕ້ອງ ແລະ ດີ, ແຕ່ພວກເຂົາຕໍ່ຕ້ານພາຍໃນ ແລະ ຂັດສູ້ກັບພຣະເຈົ້າກ່ຽວກັບສິ່ງທີ່ບໍ່ສອດຄ່ອງກັບແນວຄິດ ແລະ ຈິນຕະນາການຂອງມະນຸດ ຫຼື ຄວາມມັກຂອງມະນຸດ ແລະ ກາຍເປັນຄົນຫ່າງເຫີນຈາກພຣະເຈົ້າ. ຄົນປະເພດນີ້ແມ່ນຄົນທີ່ຍອມຮັບຄວາມຈິງບໍ? ໃນທາງຜິວເຜີນ, ໃນເວລາທີ່ບໍ່ມີເຫດການໃດໆ ແລະ ບໍ່ມີແນວຄິດໃດໆກ່ຽວກັບພຣະເຈົ້າ, ພວກເຂົາສາມາດອ່ອນນ້ອມຕໍ່ພຣະທຳທີ່ພຣະເຈົ້າກ່າວ. ແຕ່ທັນທີທີ່ພວກເຂົາໄດ້ສ້າງແນວຄິດຂຶ້ນມາ, ການອ່ອນນ້ອມຂອງພວກເຂົາກໍຫາຍໄປ; ບໍ່ເຫັນຮ່ອງຮອຍ ແລະ ບໍ່ສາມາດນຳໄປປະຕິບັດໄດ້. ເກີດຫຍັງຂຶ້ນຢູ່ທີ່ນີ້? ເຫັນໄດ້ຊັດເຈນວ່າພວກເຂົາບໍ່ແມ່ນຄົນທີ່ປະຕິບັດຄວາມຈິງ. ພວກເຂົາບໍ່ຍອມຮັບພຣະເຈົ້າໃນຖານະແຫຼ່ງກຳເນີດຂອງຄວາມຈິງ ຫຼື ໃນຖານະຄວາມຈິງນັ້ນເອງ. ມັນເປັນເລື່ອງຍາກສຳລັບຄົນທີ່ບໍ່ຍອມຮັບຄວາມຈິງທີ່ຈະປະຖິ້ມ ຫຼື ແກ້ໄຂແນວຄິດຂອງພວກເຂົາ, ໂດຍບໍ່ຄຳນຶງວ່າແນວຄິດເຫຼົ່ານັ້ນຈະເກີດຂຶ້ນເມື່ອໃດ.

ເມື່ອເບິ່ງຈາກເນື້ອໃນຂອງການໂອ້ລົມຂ້າງເທິງ, ພວກເຈົ້າຄິດວ່າແນວຄິດປະເພດໃດແກ້ໄຂງ່າຍກວ່າກັນ? ມັນຂຶ້ນກັບສະຖານະການ. ສຳລັບຜູ້ທີ່ສາມາດຍອມຮັບຄວາມຈິງ, ຜູ້ທີ່ມີເຫດຜົນ ແລະ ເປັນຄົນທີ່ຖືກຕ້ອງ, ແນວຄິດຂອງພວກເຂົາແມ່ນແກ້ໄຂໄດ້ງ່າຍ ບໍ່ວ່າພວກມັນຈະເກີດຂຶ້ນເມື່ອໃດກໍຕາມ. ສຳລັບຜູ້ທີ່ບໍ່ສາມາດຍອມຮັບຄວາມຈິງ, ແນວຄິດຂອງພວກເຂົາແມ່ນແກ້ໄຂໄດ້ຍາກ ບໍ່ວ່າມັນຈະເກີດຂຶ້ນເມື່ອໃດກໍຕາມ. ບາງຄົນໄດ້ເຊື່ອໃນພຣະເຈົ້າມາເປັນເວລາຊາວ ຫຼື ສາມສິບປີແລ້ວ ແລະ ແມ່ນແຕ່ຕອນນີ້ ກໍບໍ່ມີສິ່ງໃດທີ່ພວກເຂົາເວົ້າສອດຄ່ອງກັບຄວາມຈິງ; ມັນລ້ວນເປັນພຽງແຕ່ຄຳເວົ້າ ແລະ ຫຼັກຄຳສອນ ແລະ ແນວຄິດຂອງມະນຸດ. ພວກເຂົາບໍ່ເຂົ້າໃຈຄວາມຈິງໃດໆເລີຍ, ພວກເຂົາສາມາດປະຖິ້ມແນວຄິດຂອງພວກເຂົາໄດ້ບໍ ເມື່ອພວກມັນເກີດຂຶ້ນ? ເລື່ອງນີ້ເວົ້າໄດ້ຍາກ. ຖ້າພວກເຂົາບໍ່ຍອມຮັບຄວາມຈິງ, ພວກເຂົາກໍຈະບໍ່ສາມາດປະຖິ້ມແນວຄິດຂອງພວກເຂົາໄດ້. ມັນເປັນສິ່ງທີ່ຫຼີກລ່ຽງບໍ່ໄດ້ທີ່ຜູ້ຄົນຈະມີແນວຄິດ. ຈິດໃຈຂອງທຸກຄົນສາມາດສ້າງແນວຄິດຕ່າງໆໄດ້ທຸກເວລາ, ບໍ່ວ່າພວກມັນຈະມີມາແຕ່ເກີດ ຫຼື ເກີດຂຶ້ນຫຼັງເກີດ. ມີແນວຄິດຢູ່ໃນຫົວໃຈຂອງທຸກຄົນ, ໂດຍບໍ່ຄຳນຶງວ່າພວກເຂົາໄດ້ເຊື່ອໃນພຣະເຈົ້າມາຈັກປີແລ້ວ. ແລ້ວຄວນເຮັດແນວໃດ? ບັນຫານີ້ແກ້ໄຂບໍ່ໄດ້ເລີຍບໍ? ມັນສາມາດແກ້ໄຂໄດ້; ມີຫຼັກການສອງສາມຂໍ້ທີ່ຕ້ອງຈື່ໄວ້. ຫຼັກການເຫຼົ່ານີ້ສຳຄັນຫຼາຍ. ເມື່ອເຈົ້າພົບພໍ້ກັບສະຖານະການດັ່ງກ່າວ, ໃຫ້ປະຕິບັດຕາມຫຼັກການເຫຼົ່ານີ້. ຫຼັງຈາກທີ່ປະຕິບັດໄດ້ໄລຍະໜຶ່ງ, ເຈົ້າຈະເຫັນຜົນ ແລະ ເຈົ້າກໍຈະເຂົ້າສູ່ຄວາມຈິງຄວາມເປັນຈິງ. ເມື່ອແນວຄິດເກີດຂຶ້ນ, ບໍ່ວ່າຈະເປັນແນວຄິດໃດກໍຕາມ, ກ່ອນອື່ນ ໃຫ້ໄຕ່ຕອງ ແລະ ວິເຄາະໃນໃຈຂອງເຈົ້າວ່າຄວາມຄິດນີ້ຖືກຕ້ອງ ຫຼື ບໍ່. ຖ້າເຈົ້າຮູ້ສຶກຢ່າງຊັດເຈນວ່າຄວາມຄິດນີ້ບໍ່ຖືກຕ້ອງ ແລະ ບິດເບືອນ ແລະ ມັນໝິ່ນປະໝາດພຣະເຈົ້າ, ແລ້ວໃຫ້ອະທິຖານທັນທີ, ຂໍໃຫ້ພຣະເຈົ້າໃຫ້ຄວາມສະຫວ່າງ ແລະ ນຳພາເຈົ້າໃຫ້ຮັບຮູ້ແກ່ນແທ້ຂອງບັນຫານີ້ ແລະ ຫຼັງຈາກນັ້ນ, ໃຫ້ສົນທະນາຄວາມເຂົ້າໃຈຂອງເຈົ້າໃນລະຫວ່າງການເຕົ້າໂຮມ. ໃນຂະນະທີ່ໄດ້ຮັບຄວາມເຂົ້າໃຈ ແລະ ປະສົບກັບສິ່ງຕ່າງໆ, ໃຫ້ໃສ່ໃຈການແກ້ໄຂແນວຄິດຂອງເຈົ້າ. ຖ້າການປະຕິບັດດ້ວຍວິທີນີ້ບໍ່ບັນລຸຜົນທີ່ເຫັນໄດ້ຊັດເຈນ, ເຈົ້າກໍຄວນໂອ້ລົມກ່ຽວກັບຄວາມຈິງດ້ານນີ້ກັບຄົນທີ່ເຂົ້າໃຈຄວາມຈິງ, ພະຍາຍາມຂໍຄວາມຊ່ວຍເຫຼືອຈາກຄົນອື່ນ ແລະ ວິທີແກ້ໄຂຈາກພຣະທຳຂອງພຣະເຈົ້າ. ຜ່ານພຣະທຳຂອງພຣະເຈົ້າ ແລະ ປະສົບການຂອງເຈົ້າ, ເຈົ້າຈະຄ່ອຍໆ ພິສູດໄດ້ວ່າພຣະທຳຂອງພຣະເຈົ້າຖືກຕ້ອງ ແລະ ເຈົ້າຈະບັນລຸຜົນຮັບທີ່ຍິ່ງໃຫຍ່ກ່ຽວກັບບັນຫາການແກ້ໄຂແນວຄິດຂອງເຈົ້າເອງ. ໂດຍການຍອມຮັບ ແລະ ການປະສົບກັບພຣະທຳ ແລະ ວຽກງານດັ່ງກ່າວຈາກພຣະເຈົ້າ, ໃນທີ່ສຸດ ເຈົ້າກໍຈະເຂົ້າໃຈເຈດຕະນາຂອງພຣະເຈົ້າ ແລະ ມີຄວາມຮູ້ບາງຢ່າງກ່ຽວກັບອຸປະນິໄສຂອງພຣະເຈົ້າ ເຊິ່ງເຮັດໃຫ້ເຈົ້າສາມາດປະຖິ້ມ ແລະ ແກ້ໄຂແນວຄິດຂອງເຈົ້າໄດ້. ເຈົ້າຈະບໍ່ເຂົ້າໃຈຜິດ ຫຼື ລະວັງຕົວຕໍ່ພຣະເຈົ້າອີກຕໍ່ໄປ ແລະ ທັງຈະບໍ່ຮຽກຮ້ອງສິ່ງທີ່ບໍ່ສົມເຫດສົມຜົນ. ນີ້ແມ່ນສຳລັບແນວຄິດທີ່ສາມາດແກ້ໄຂໄດ້ງ່າຍ. ແຕ່ມີແນວຄິດອີກປະເພດໜຶ່ງທີ່ຍາກສຳລັບຜູ້ຄົນທີ່ຈະເຂົ້າໃຈ ແລະ ແກ້ໄຂໄດ້. ສຳລັບແນວຄິດທີ່ແກ້ໄຂໄດ້ຍາກ, ມີຫຼັກການໜຶ່ງທີ່ເຈົ້າຈຳເປັນຕ້ອງຍຶດໝັ້ນ: ຢ່າສະແດງອອກ ຫຼື ເຜີຍແຜ່ພວກມັນ ເພາະການສະແດງອອກແນວຄິດດັ່ງກ່າວບໍ່ໄດ້ເຮັດໃຫ້ເກີດຜົນດີຕໍ່ຄົນອື່ນ; ມັນຄືຂໍ້ເທັດຈິງຂອງການຕໍ່ຕ້ານພຣະເຈົ້າ. ຖ້າເຈົ້າເຂົ້າໃຈທຳມະຊາດ ແລະ ຜົນທີ່ຈະຕາມມາຂອງການເຜີຍແຜ່ແນວຄິດ, ເຈົ້າກໍຄວນປະເມີນມັນຢ່າງຊັດເຈນດ້ວຍຕົນເອງ ແລະ ລະເວັ້ນຈາກການເວົ້າຢ່າງບໍ່ລະມັດລະວັງ. ຖ້າເຈົ້າເວົ້າວ່າ “ການທີ່ບໍ່ໄດ້ເວົ້າໃນຄຣິສຕະຈັກເຮັດໃຫ້ຂ້ອຍອຶດອັດໃຈຫຼາຍ, ຂ້ອຍຮູ້ສຶກຄືກັບວ່າຈະລະເບີດອອກມາ”, ເຈົ້າຍັງຄວນພິຈາລະນາວ່າ ການເຜີຍແຜ່ແນວຄິດເຫຼົ່ານີ້ເປັນປະໂຫຍດຕໍ່ຜູ້ຄົນທີ່ພຣະເຈົ້າເລືອກຢ່າງແທ້ຈິງ ຫຼື ບໍ່. ຖ້າມັນບໍ່ເປັນປະໂຫຍດ ແລະ ສາມາດເຮັດໃຫ້ຄົນອື່ນມີແນວຄິດຕໍ່ພຣະເຈົ້າ ຫຼື ແມ່ນແຕ່ຕໍ່ຕ້ານ ແລະ ຕັດສິນພຣະເຈົ້າ, ເຈົ້າບໍ່ໄດ້ກຳລັງທຳຮ້າຍຜູ້ຄົນທີ່ພຣະເຈົ້າເລືອກບໍ? ເຈົ້າກຳລັງທຳຮ້າຍຜູ້ຄົນ; ມັນບໍ່ຕ່າງຫຍັງກັບການແຜ່ລະບາດຂອງພະຍາດລະບາດ. ຖ້າເຈົ້າມີເຫດຜົນຢ່າງແທ້ຈິງ, ເຈົ້າກໍຍອມທົນທຸກກັບຄວາມເຈັບປວດດ້ວຍຕົນເອງດີກວ່າທີ່ຈະເຜີຍແຜ່ແນວຄິດ ແລະ ທຳຮ້າຍຄົນອື່ນ. ແຕ່ຢ່າງໃດກໍຕາມ, ຖ້າເຈົ້າເຫັນວ່າມັນທໍລະມານທີ່ຈະອົດກັ້ນຄຳເວົ້າຂອງເຈົ້າໄວ້, ເຈົ້າກໍຄວນອະທິຖານຕໍ່ພຣະເຈົ້າ. ຖ້າບັນຫາໄດ້ຮັບການແກ້ໄຂ, ນັ້ນບໍ່ແມ່ນສິ່ງທີ່ດີບໍ? ຖ້າເຈົ້າຕັດສິນ ແລະ ເຂົ້າໃຈພຣະເຈົ້າຜິດດ້ວຍແນວຄິດຂອງເຈົ້າ ແມ່ນແຕ່ເມື່ອເຈົ້າອະທິຖານຕໍ່ພຣະອົງ, ເຈົ້າກໍພຽງຫາເລື່ອງໃສ່ຕົວເອງເທົ່ານັ້ນ. ເຈົ້າຄວນອະທິຖານຕໍ່ພຣະເຈົ້າແບບນີ້: “ຂ້າແດ່ພຣະເຈົ້າ, ຂ້ານ້ອຍມີຄວາມຄິດເຫຼົ່ານີ້ ແລະ ຂ້ານ້ອຍຢາກປະຖິ້ມພວກມັນ ແຕ່ຂ້ານ້ອຍເຮັດບໍ່ໄດ້. ກະລຸນາລົງວິໄນຂ້ານ້ອຍ, ເປີດເຜີຍຂ້ານ້ອຍຜ່ານສະພາບແວດລ້ອມຕ່າງໆ ແລະ ໃຫ້ຂ້ານ້ອຍຮັບຮູ້ວ່າແນວຄິດຂອງຂ້ານ້ອຍຜິດ. ບໍ່ວ່າພຣະອົງຈະລົງວິໄນຂ້ານ້ອຍແນວໃດ, ຂ້ານ້ອຍກໍເຕັມໃຈທີ່ຈະຍອມຮັບມັນ”. ແນວຄວາມຄິດນີ້ຖືກຕ້ອງ. ເມື່ອອະທິຖານຕໍ່ພຣະເຈົ້າດ້ວຍກອບຄວາມຄິດແບບນີ້ແລ້ວ, ເຈົ້າຈະບໍ່ຮູ້ສຶກອຶດອັດໜ້ອຍລົງບໍ? ຖ້າເຈົ້າສືບຕໍ່ອະທິຖານ ແລະ ສະແຫວງຫາ, ໄດ້ຮັບຄວາມຮູ້ແຈ້ງ ແລະ ແສງເຍືອງທາງຈາກພຣະເຈົ້າ, ເຈົ້າກໍຈະເຂົ້າໃຈເຈດຕະນາຂອງພຣະເຈົ້າ ແລະ ຫົວໃຈຂອງເຈົ້າກໍຈະກະຈ່າງແຈ້ງ, ເຈົ້າກໍຈະບໍ່ຮູ້ສຶກອຶດອັດອີກຕໍ່ໄປ. ແລ້ວບັນຫາຈະບໍ່ໄດ້ຮັບການແກ້ໄຂບໍ? ແນວຄິດ, ການຕໍ່ຕ້ານ ແລະ ຄວາມກະບົດຂອງເຈົ້າຕໍ່ພຣະເຈົ້າຈະຫາຍໄປເກືອບໝົດ; ຢ່າງໜ້ອຍທີ່ສຸດ, ເຈົ້າຈະບໍ່ຮູ້ສຶກວ່າຈຳເປັນຕ້ອງສະແດງພວກມັນອອກມາ. ຖ້າຍັງບໍ່ໄດ້ຜົນ ແລະ ບັນຫາຍັງບໍ່ໄດ້ຮັບການແກ້ໄຂຢ່າງສົມບູນ, ໃຫ້ຊອກຫາຄົນທີ່ມີປະສົບການເພື່ອຊ່ວຍເຈົ້າແກ້ໄຂແນວຄິດຂອງເຈົ້າ. ໃຫ້ພວກເຂົາຊອກຫາພຣະທຳຂອງພຣະເຈົ້າສອງສາມວັກທີ່ກ່ຽວຂ້ອງກັບການແກ້ໄຂແນວຄິດທີ່ເຈົ້າມີ ແລະ ອ່ານພຣະທຳເຫຼົ່ານັ້ນຫຼາຍສິບ ຫຼື ຫຼາຍຮ້ອຍເທື່ອ; ບາງເທື່ອແນວຄິດຂອງເຈົ້າຈະຖືກແກ້ໄຂຢ່າງເຖິງຖອງ. ບາງຄົນອາດຈະເວົ້າວ່າ “ຖ້າຂ້ອຍສະແດງອອກແນວຄິດໃນລະຫວ່າງການເຕົ້າໂຮມກັບອ້າຍເອື້ອຍນ້ອງ, ນັ້ນກໍຈະເປັນການເຜີຍແຜ່ແນວຄິດ, ສະນັ້ນ ຂ້ອຍເຮັດບໍ່ໄດ້. ແຕ່ການອົດກັ້ນມັນໄວ້ກໍເຮັດໃຫ້ຮູ້ສຶກອຶດອັດໃຈຫຼາຍ. ຂ້ອຍສາມາດເວົ້າເລື່ອງນີ້ກັບຄອບຄົວຂອງຂ້ອຍໄດ້ບໍ?” ຖ້າສະມາຊິກຄອບຄົວຂອງເຈົ້າເປັນອ້າຍເອື້ອຍນ້ອງໃນຄວາມເຊື່ອເຊັ່ນກັນ, ການສະແດງອອກແນວຄິດເຫຼົ່ານີ້ຕໍ່ພວກເຂົາກໍຈະເປັນການລົບກວນພວກເຂົາເຊັ່ນກັນ. ການເຮັດແບບນີ້ເໝາະສົມບໍ? (ບໍ່.) ຖ້າສິ່ງທີ່ເຈົ້າເວົ້າຈະມີຜົນກະທົບທີ່ເປັນຜົນຮ້າຍຕໍ່ຄົນອື່ນ, ເປັນການທຳຮ້າຍ ແລະ ນຳພາພວກເຂົາຢ່າງຜິດໆ, ເຈົ້າກໍຕ້ອງບໍ່ເວົ້າມັນຢ່າງເດັດຂາດ. ແທນທີ່ຈະເປັນແນວນັ້ນ, ໃຫ້ອະທິຖານຕໍ່ພຣະເຈົ້າເພື່ອແກ້ໄຂບັນຫາ. ຕາບໃດທີ່ເຈົ້າອະທິຖານ ແລະ ກິນ ແລະ ດື່ມພຣະທຳຂອງພຣະເຈົ້າດ້ວຍຫົວໃຈທີ່ເຄົາລົບຢຳເກງ, ດ້ວຍຫົວໃຈທີ່ຫິວໂຫຍ ແລະ ກະຫາຍຄວາມຊອບທຳ, ແນວຄິດຂອງເຈົ້າກໍສາມາດແກ້ໄຂໄດ້. ພຣະທຳຂອງພຣະເຈົ້າບັນຈຸຄວາມຈິງທີ່ຄົບຖ້ວນ; ພວກມັນສາມາດແກ້ໄຂບັນຫາໃດກໍໄດ້. ມັນຂຶ້ນກັບວ່າເຈົ້າສາມາດຍອມຮັບຄວາມຈິງ ແລະ ເຕັມໃຈທີ່ຈະປະຕິບັດພຣະທຳຂອງພຣະເຈົ້າ ຫຼື ບໍ່ ແລະ ເຈົ້າສາມາດປະຖິ້ມແນວຄິດຂອງຕົນເອງໄດ້ ຫຼື ບໍ່. ຖ້າເຈົ້າເຊື່ອວ່າພຣະທຳຂອງພຣະເຈົ້າບັນຈຸຄວາມຈິງທີ່ຄົບຖ້ວນ, ເຈົ້າກໍຄວນອະທິຖານຕໍ່ພຣະເຈົ້າ ແລະ ສະແຫວງຫາຄວາມຈິງເພື່ອແກ້ໄຂບັນຫາເມື່ອພວກມັນເກີດຂຶ້ນ. ຖ້າຫຼັງຈາກທີ່ອະທິຖານໄດ້ໄລຍະໜຶ່ງ, ເຈົ້າຍັງບໍ່ຮູ້ສຶກວ່າໄດ້ຮັບຄວາມສະຫວ່າງຈາກພຣະເຈົ້າ ແລະ ບໍ່ໄດ້ຮັບພຣະທຳທີ່ຊັດເຈນຈາກພຣະເຈົ້າກ່ຽວກັບສິ່ງທີ່ຕ້ອງເຮັດ ແຕ່ໂດຍບໍ່ຮູ້ຕົວ, ແນວຄິດຂອງເຈົ້າກໍບໍ່ໄດ້ສົ່ງຜົນກະທົບຕໍ່ຈິດໃຈຂອງເຈົ້າອີກຕໍ່ໄປ, ບໍ່ໄດ້ລົບກວນຊີວິດຂອງເຈົ້າ, ຄ່ອຍໆຈາງຫາຍໄປ, ບໍ່ໄດ້ສົ່ງຜົນກະທົບຕໍ່ຄວາມສຳພັນທີ່ປົກກະຕິຂອງເຈົ້າກັບພຣະເຈົ້າ ແລະ ແນ່ນອນວ່າບໍ່ໄດ້ສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ, ໂດຍພື້ນຖານແລ້ວ ແນວຄິດນີ້ ບໍ່ໄດ້ຖືກແກ້ໄຂແລ້ວບໍ? (ແມ່ນແລ້ວ.) ນີ້ຄືແນວທາງແຫ່ງການປະຕິບັດ.

ຜູ້ທີ່ບໍ່ເຂົ້າໃຈຄວາມຈິງ ກ່ອນອື່ນໝົດຕ້ອງຈື່ໄວ້ວ່າ ເມື່ອພວກເຂົາມີແນວຄິດ, ພວກເຂົາຄວນສະແຫວງຫາຄວາມຈິງເພື່ອແກ້ໄຂແນວຄິດເຫຼົ່ານັ້ນ. ພວກເຂົາຕ້ອງບໍ່ເຜີຍແຜ່ແນວຄິດເຫຼົ່ານັ້ນ ຫຼື ເວົ້າຈາແບບຊະຊາຍເດັດຂາດ, ໂດຍກ່າວວ່າ, “ຂ້ອຍມີສິດເສລີພາບໃນການປາກເວົ້າ. ປາກກໍແມ່ນຂອງຂ້ອຍເອງ; ຂ້ອຍຢາກເວົ້າຫຍັງກໍໄດ້, ຢາກເວົ້າກັບໃຜກໍໄດ້ ແລະ ຢາກເວົ້າໃນສະຖານະການໃດກໍໄດ້”. ການເວົ້າແບບນີ້ແມ່ນຜິດ. ຄຳເວົ້າທີ່ດີ ຫຼື ຖືກຕ້ອງບາງຄຳອາດຈະບໍ່ເປັນປະໂຫຍດຕໍ່ຄົນອື່ນສະເໝີໄປເມື່ອເວົ້າອອກມາ, ແຕ່ຄຳເວົ້າທີ່ເປັນແນວຄິດ ຫຼື ເປັນການລອງໃຈຂອງຊາຕານສາມາດສົ່ງຜົນສະທ້ອນທີ່ປະເມີນບໍ່ໄດ້ເມື່ອເວົ້າອອກມາ. ໂດຍອີງໃສ່ຜົນສະທ້ອນເຫຼົ່ານີ້, ຖ້າເຈົ້າມີແນວຄິດທີ່ເຈົ້າຍັງຢືນຢັນທີ່ຈະສະແດງອອກ ແລະ ເຈົ້າຮູ້ສຶກວ່າການເຮັດເຊັ່ນນັ້ນຮູ້ສຶກດີ ແລະ ເຮັດໃຫ້ເຈົ້າມີຄວາມສຸກ, ການກະທຳຂອງເຈົ້າກໍຈະຕ້ອງຖືກກຳນົດລັກສະນະວ່າເປັນການກະທຳທີ່ຊົ່ວຮ້າຍ ແລະ ພຣະເຈົ້າຈະບັນທຶກການກະທຳນັ້ນໄວ້ວ່າເປັນຄວາມຜິດຂອງເຈົ້າ. ເປັນຫຍັງມັນຈຶ່ງຖືກບັນທຶກໄວ້ວ່າເປັນຄວາມຜິດຂອງເຈົ້າ? ເຈົ້າໄດ້ຖືກບອກກ່ຽວກັບວິທີການ, ເສັ້ນທາງ ແລະ ຫຼັກການປະຕິບັດໃນທາງບວກຫຼາຍຢ່າງ, ແຕ່ເຈົ້າກໍບໍ່ເລືອກພວກມັນ; ແທນທີ່ຈະເປັນແນວນັ້ນ, ເຈົ້າພັດເລືອກເສັ້ນທາງທີ່ນຳຄວາມເສຍຫາຍມາສູ່ຜູ້ຄົນ, ນີ້ເປັນການເຈດຕະນາ, ບໍ່ແມ່ນບໍ? ແລ້ວມັນຈະເກີນໄປບໍ ທີ່ຈະເອີ້ນການກະທຳຂອງເຈົ້າວ່າເປັນການກະທຳທີ່ຊົ່ວຮ້າຍ? (ບໍ່ເກີນໄປ). ເຈົ້າສາມາດເລືອກໄດ້ຢ່າງສົມບູນທີ່ຈະແກ້ໄຂບັນຫານີ້ດ້ວຍຕົວເຈົ້າເອງ ຜ່ານປະສົບການ ແລະ ຜ່ານການອະທິຖານຕໍ່ພຣະເຈົ້າ ແລະ ການສະແຫວງຫາ, ແທນທີ່ຈະນຳເອົາແນວຄິດຂອງເຈົ້າອອກມາລົບກວນ ແລະ ເຮັດໃຫ້ຄົນອື່ນຫຼົງຜິດ. ນີ້ຄືເສັ້ນທາງທີ່ຄົນທີ່ມີສະຕິຮູ້ສຶກຜິດຊອບ ແລະ ມີເຫດຜົນຄວນເລືອກ. ແລ້ວເປັນຫຍັງເຈົ້າຈຶ່ງບໍ່ເລືອກເສັ້ນທາງນີ້? ເປັນຫຍັງຈຶ່ງເລືອກເສັ້ນທາງທີ່ທຳຮ້າຍ ແລະ ສ້າງຄວາມເຈັບປວດໃຫ້ຄົນອື່ນ? ນີ້ບໍ່ແມ່ນສິ່ງທີ່ຊາຕານຈະເຮັດບໍ? ຄົນຊົ່ວຮ້າຍເຮັດສິ່ງທີ່ທຳຮ້າຍຄົນອື່ນ ແລະ ຕົນເອງ. ຖ້າເຈົ້າກໍເຮັດສິ່ງດັ່ງກ່າວເຊັ່ນກັນ, ພຣະເຈົ້າກຽດຊັງມັນບໍ? (ແມ່ນແລ້ວ.) ເຖິງແມ່ນວ່າພຣະເຈົ້າຈະບໍ່ກ່າວໂທດແນວຄິດຂອງເຈົ້າ, ເຈົ້າກໍຕ້ອງສະແຫວງຫາຄວາມຈິງດ້ວຍຕົນເອງເພື່ອແກ້ໄຂແນວຄິດຂອງເຈົ້າ ແລະ ເຈົ້າຕ້ອງມີເສັ້ນທາງໃນການປະຕິບັດຄວາມຈິງ. ຖ້າວິທີການຮັບມືກັບແນວຄິດຂອງເຈົ້າຄືການເຜີຍແຜ່ພວກມັນເພື່ອເຈດຕະນາເຮັດໃຫ້ຫຼົງຜິດ ແລະ ທຳຮ້າຍຄົນອື່ນ, ລົບກວນຊີວິດຄຣິສຕະຈັກ ແລະ ການເຂົ້າສູ່ຊີວິດ ແລະ ສະພາວະປົກກະຕິຂອງອ້າຍເອື້ອຍນ້ອງ, ແລ້ວການກະທຳຂອງເຈົ້າກໍຄືການກະທຳທີ່ຊົ່ວຮ້າຍ. ເມື່ອພົບພໍ້ກັບສະຖານະການດັ່ງກ່າວ, ຄົນເຮົາຄວນເລືອກທາງໃດ? ຄົນທີ່ມີຄວາມເປັນມະນຸດທີ່ໄລ່ຕາມຄວາມຈິງຈະບໍ່ເລືອກເສັ້ນທາງທີ່ເຮັດໃຫ້ຫຼົງຜິດ ແລະ ທຳຮ້າຍຄົນອື່ນ; ພວກເຂົາຈະເລືອກທີ່ຈະປະຕິບັດ ແລະ ຍຶດໝັ້ນຫຼັກການທີ່ຕັ້ງໜ້າ ແລະ ເປັນບວກ, ມາຕໍ່ໜ້າພຣະເຈົ້າເພື່ອອະທິຖານ ແລະ ສະແຫວງຫາຄວາມຈິງ ແລະ ຂໍໃຫ້ພຣະເຈົ້າຊ່ວຍແກ້ໄຂບັນຫາ. ບາງຄົນເວົ້າວ່າ, “ເມື່ອຂ້ອຍຂໍໃຫ້ພຣະເຈົ້າຊ່ວຍ, ຂ້ອຍຮູ້ສຶກສະເໝີວ່າການຊ່ວຍເຫຼືອຂອງພຣະອົງເປັນສິ່ງທີ່ຈັບຕ້ອງບໍ່ໄດ້ ແລະ ເບິ່ງບໍ່ເຫັນ. ຂ້ອຍສາມາດເລືອກຂໍຄວາມຊ່ວຍເຫຼືອຈາກຄົນອື່ນແທນໄດ້ບໍ?” ໄດ້, ເຈົ້າສາມາດເລືອກຄົນທີ່ເຂົ້າໃຈຄວາມຈິງຫຼາຍກວ່າ ແລະ ມີຄວາມເຕີບໂຕຫຼາຍກວ່າເຈົ້າ, ຄົນທີ່ເຈົ້າເຊື່ອວ່າສາມາດແກ້ໄຂບັນຫາຂອງເຈົ້າໄດ້ ໂດຍບໍ່ຖືກລົບກວນ ແລະ ໄດ້ຮັບອິດທິພົນຈາກແນວຄິດຂອງເຈົ້າຈົນກາຍເປັນຄົນອ່ອນແອ, ຄົນທີ່ມີປະສົບການກັບບັນຫາທີ່ຄ້າຍຄືກັນ ແລະ ສາມາດບອກເຈົ້າໄດ້ວ່າຈະແກ້ໄຂບັນຫາເຫຼົ່ານັ້ນແນວໃດ, ເສັ້ນທາງນີ້ກໍເໝາະສົມເຊັ່ນກັນ. ຖ້າເຈົ້າເລືອກຄົນທີ່ປົກກະຕິແລ້ວເບົາປັນຍາ ແລະ ບໍ່ສາມາດເບິ່ງທະລຸສິ່ງໃດໄດ້ ແລະ ເມື່ອໄດ້ຍິນກ່ຽວກັບເລື່ອງນີ້, ພວກເຂົາກໍກໍ່ໃຫ້ເກີດຄວາມວຸ້ນວາຍຂຶ້ນທັນທີ, ຕ້ອງການເຜີຍແຜ່ແນວຄິດໄປທົ່ວທຸກບ່ອນ ແລະ ກໍ່ການລົບກວນ ແລະ ຢາກຢຸດເຊື່ອ, ແລ້ວການກະທຳຂອງເຈົ້າກໍຈະເປັນການລົບກວນຊີວິດຄຣິສຕະຈັກໂດຍບໍ່ໄດ້ຕັ້ງໃຈ. ແລ້ວການກະທຳຂອງເຈົ້າຈະບໍ່ຖືກກຳນົດລັກສະນະວ່າເປັນການກະທຳທີ່ຊົ່ວຮ້າຍບໍ? (ແມ່ນແລ້ວ). ສະນັ້ນ, ເມື່ອເວົ້າເຖິງວິທີທີ່ເຈົ້າຄວນຮັບມືກັບແນວຄິດ, ເຈົ້າຕ້ອງລະມັດລະວັງ ແລະ ຮອບຄອບ, ເຈົ້າຕ້ອງບໍ່ກະທຳແບບເບົາປັນຍາ ຫຼື ຫຸນຫັນ ແລະ ເຈົ້າຕ້ອງບໍ່ຖືເອົາແນວຄິດເປັນຄວາມຈິງຢ່າງເດັດຂາດ, ບໍ່ວ່າຄວາມຄິດຂອງມະນຸດຈະຖືກຕ້ອງສໍ່າໃດ, ມັນກໍບໍ່ແມ່ນຄວາມຈິງ. ດ້ວຍວິທີນີ້, ເຈົ້າຈະຮູ້ສຶກສະຫງົບຂຶ້ນຫຼາຍ ແລະ ແນວຄິດຂອງເຈົ້າກໍຈະບໍ່ສາມາດສ້າງບັນຫາໃດໆໄດ້. ການມີແນວຄິດບໍ່ແມ່ນສິ່ງທີ່ໜ້າຢ້ານ, ຕາບໃດທີ່ເຈົ້າສະແຫວງຫາຄວາມຈິງ, ໃນທີ່ສຸດພວກມັນກໍຈະຖືກແກ້ໄຂ. ບາງຄົນເວົ້າວ່າ, “ແຕ່ແນວຄິດແກ້ໄຂບໍ່ງ່າຍ”. ແນວຄິດບາງຢ່າງກໍແກ້ໄຂຍາກແທ້, ແລ້ວຄວນເຮັດແນວໃດ? ມັນກໍງ່າຍດາຍ. ແນວຄິດບາງຢ່າງບໍ່ເຄີຍຖືກແກ້ໄຂໃນຄວາມຄິດ ແລະ ຈິດໃຈຂອງບາງຄົນ. ນີ້ກໍເປັນຂໍ້ເທັດຈິງຢູ່ແລ້ວ, ແຕ່ບໍ່ວ່າແນວຄິດໃດໜຶ່ງຈະແກ້ໄຂຍາກສໍ່າໃດກໍຕາມ, ມັນກໍຍັງບໍ່ແມ່ນຄວາມຈິງ. ຕາບໃດທີ່ເຈົ້າເຂົ້າໃຈຈຸດນີ້, ບັນຫາກໍຈັດການໄດ້ງ່າຍ. ມີຂໍ້ເທັດຈິງໜຶ່ງຢູ່ບ່ອນນີ້ທີ່ເຮົາຕ້ອງບອກພວກເຈົ້າ: ພຣະເຈົ້າບໍ່ໄດ້ຮຽກຮ້ອງໃຫ້ທຸກຄົນເຂົ້າໃຈຢ່າງຄົບຖ້ວນ ຫຼື ກຳແໜ້ນທຸກສິ່ງທີ່ພຣະອົງກະທຳຢ່າງແຈ່ມແຈ້ງ; ພຣະອົງບໍ່ໄດ້ຮຽກຮ້ອງໃຫ້ທຸກຄົນຮູ້ຄວາມຈິງທີ່ຢູ່ໃນນັ້ນ ຫຼື ເປັນຫຍັງພຣະອົງຈຶ່ງກະທຳໃນລັກສະນະໃດໜຶ່ງ. ນີ້ບໍ່ແມ່ນສິ່ງທີ່ພຣະເຈົ້າປາຖະໜາ; ພຣະອົງບໍ່ໄດ້ຮຽກຮ້ອງມາດຕະຖານເຫຼົ່ານີ້ຈາກຜູ້ຄົນ. ຖ້າຄວາມສາມາດຂອງເຈົ້າດີພໍ, ລະດັບຄວາມເຂົ້າໃຈໃດກໍຕາມທີ່ເຈົ້າບັນລຸໄດ້ກໍຖືວ່າດີແລ້ວ, ພຽງແຕ່ເຮັດໃຫ້ດີທີ່ສຸດ. ຖ້າເຈົ້າບໍ່ສາມາດເຂົ້າໃຈ, ເມື່ອເຈົ້າອາຍຸສູງຂຶ້ນ, ປະສົບການຂອງເຈົ້າກໍສືບຕໍ່ເລິກເຊິ່ງຂຶ້ນເລື້ອຍໆ ແລະ ເຈົ້າກໍສະສົມປະສົບການຫຼາຍຂຶ້ນ, ຄວາມເຂົ້າໃຈຂອງເຈົ້າກ່ຽວກັບຄວາມຈິງກໍຈະເລິກເຊິ່ງຂຶ້ນເທື່ອລະກ້າວ ແລະ ແນວຄິດຂອງເຈົ້າກໍຈະຫຼຸດໜ້ອຍລົງ. ເຖິງຢ່າງໃດກໍຕາມ, ຄົນສ່ວນໃຫຍ່ບໍ່ສາມາດຢັ່ງຮູ້ເລື່ອງພິເສດບາງຢ່າງໄດ້ ແລະ ບໍ່ເຄີຍເຂົ້າໃຈພວກມັນເລີຍ. ພຣະເຈົ້າບັງຄັບໃຫ້ພວກເຂົາເຂົ້າໃຈເລື່ອງເຫຼົ່ານີ້ບໍ? ພຣະອົງບໍ່ໄດ້ບັງຄັບ; ພຣະເຈົ້າບໍ່ໄດ້ບັງຄັບໃຫ້ພວກເຂົາເຂົ້າໃຈ. ຕົວຢ່າງ: ມີຄວາມເລິກລັບຫຼາຍຢ່າງໃນທ່າມກາງສັບພະສິ່ງທັງປວງທີ່ພຣະເຈົ້າສ້າງຂຶ້ນ ເຊິ່ງຜູ້ຄົນຢາກຮູ້ແຕ່ກໍບໍ່ສາມາດຮູ້ໄດ້. ເຖິງຢ່າງໃດກໍຕາມ, ໃນພຣະທຳ ແລະ ພາລະກິດຂອງພຣະເຈົ້າ, ພຣະອົງພຽງແຕ່ສຸມໃສ່ການສະແດງອອກຄວາມຈິງເພື່ອເຮັດໃຫ້ບໍລິສຸດ ແລະ ຊ່ວຍຜູ້ຄົນໃຫ້ລອດພົ້ນ. ພຣະອົງບໍ່ຄ່ອຍກ່າວເຖິງເລື່ອງອື່ນໆ ແລະ ແມ່ນແຕ່ເມື່ອພຣະອົງກ່າວເຖິງໃນບາງຄັ້ງຄາວ, ມັນກໍເປັນພຽງການກ່າວໂດຍຫຍໍ້ເທົ່ານັ້ນ; ພຣະເຈົ້າບໍ່ເຄີຍອະທິບາຍເລື່ອງເຫຼົ່ານີ້ໃຫ້ຜູ້ຄົນຟັງຢ່າງລະອຽດຖີ່ຖ້ວນ. ເປັນຫຍັງຈຶ່ງບໍ່? ເພາະວ່າຜູ້ຄົນບໍ່ຈຳເປັນຕ້ອງເຂົ້າໃຈສິ່ງເຫຼົ່ານີ້. ໃນພາລະກິດທີ່ພຣະເຈົ້າກະທຳຕໍ່ຜູ້ຄົນ, ໃນດ້ານໜຶ່ງ, ພຣະອົງເປີດເຜີຍອຸປະນິໄສ-ແກ່ນແທ້ຂອງພຣະອົງ; ໃນອີກດ້ານໜຶ່ງ, ພຣະເຈົ້າມີພຣະດຳລິຂອງພຣະອົງ, ແຜນການຂອງພຣະອົງ, ແຫຼ່ງທີ່ມາ ແລະ ເປົ້າໝາຍສຳລັບສິ່ງທີ່ພຣະອົງກະທຳ, ແນວທາງ ແລະ ວິທີການທີ່ພຣະອົງໃຊ້ໃນການເຮັດວຽກກັບຄົນຕ່າງໆ, ແນວທາງ ແລະ ວິທີການວ່າພຣະອົງມີອຳນາດສູງສຸດເໜືອສັບພະສິ່ງທັງປວງແນວໃດ ແລະ ອື່ນໆ. ພຣະເຈົ້າບໍ່ເຄີຍກ່າວວ່າ ຜູ້ຄົນຕ້ອງເຂົ້າໃຈ ແລະ ເຂົ້າສູ່ຄວາມຈິງທັງໝົດ ເພື່ອທີ່ພວກເຂົາຈະຖືກຖືວ່າໄດ້ຮັບຄວາມລອດພົ້ນ. ນີ້ກໍເພາະວ່າພຣະເຈົ້າມີລິດທານຸພາບສູງສຸດຫຼາຍ! ແນວທາງການກະທຳ, ການກ່າວ, ການເຮັດວຽກ ແລະ ການມີອຳນາດສູງສຸດເໜືອສັບພະສິ່ງທັງປວງຂອງພຣະອົງ ໄດ້ເປີດເຜີຍອຸປະນິໄສ, ແກ່ນແທ້, ຕົວຕົນ ແລະ ອື່ນໆ ຂອງພຣະອົງອອກມາຢ່າງເປັນທຳມະຊາດ. ເຖິງແມ່ນວ່າພຣະເຈົ້າເປີດເຜີຍສິ່ງເຫຼົ່ານີ້ທີ່ພຣະອົງມີ ແລະ ເປັນອອກມາຢ່າງເປັນທຳມະຊາດ, ພຣະອົງກໍບໍ່ໄດ້ຮຽກຮ້ອງໃຫ້ຜູ້ຄົນເຂົ້າໃຈ ຫຼື ຢັ່ງຮູ້ສິ່ງເຫຼົ່ານັ້ນທັງໝົດ. ນີ້ກໍເພາະວ່າພຣະເຈົ້າຈະເປັນພຣະເຈົ້າສະເໝີ ແລະ ພຣະອົງກໍມີລິດທານຸພາບສູງສຸດ, ໃນຂະນະທີ່ມະນຸດຊາດທີ່ຖືກສ້າງນັ້ນຊ່າງຕໍ່າຕ້ອຍຫຼາຍ ແລະ ຂາດກຳລັງຢ່າງສິ້ນເຊີງ; ຄວາມແຕກຕ່າງລະຫວ່າງມະນຸດ ແລະ ພຣະເຈົ້າກໍຕ່າງກັນຄືຟ້າກັບເຫວ! ສະນັ້ນ, ມັນຈຶ່ງເປັນເລື່ອງປົກກະຕິຫຼາຍທີ່ຜູ້ຄົນຈະເກີດມີແນວຄິດ ແລະ ຈິນຕະນາການບາງຢ່າງກ່ຽວກັບພຣະເຈົ້າ. ພຣະເຈົ້າບໍ່ໄດ້ເອົາເລື່ອງນີ້ມາໃສ່ໃຈ, ແຕ່ເຈົ້າພັດຖືເປັນເລື່ອງຈິງຈັງ ແລະ ຍຶດຕິດກັບມັນຢ່າງດື້ດ້ານຢູ່ສະເໝີ. ວິທີການນີ້ຈະບໍ່ໄດ້ຜົນ. ຖ້າເຈົ້າເປັນຄົນທີ່ໄລ່ຕາມຄວາມຈິງ ແລະ ມີຄວາມສາມາດສູງ, ຕາບໃດທີ່ເຈົ້າເຂົ້າໃຈຄວາມຈິງ ແລະ ມີຄວາມຮູ້ທີ່ແທ້ຈິງກ່ຽວກັບພຣະເຈົ້າ, ແນວຄິດ ແລະ ຈິນຕະນາການເຫຼົ່ານີ້ກໍຈະຖືກແກ້ໄຂໄປເອງຕາມທຳມະຊາດ. ຖ້າເຈົ້າບໍ່ໄລ່ຕາມຄວາມຈິງ ແລະ ບໍ່ວ່າໃຜຈະໂອ້ລົມຄວາມຈິງກັບເຈົ້າ, ເຈົ້າກໍບໍ່ຍອມຮັບມັນ ແລະ ຍຶດໝັ້ນກັບແນວຄິດຂອງເຈົ້າຢູ່ສະເໝີ, ຜົນທີ່ຈະຕາມມາຂອງເລື່ອງນີ້ຄືຫຍັງ? ຜົນທີ່ຈະຕາມມາກໍຄື ເຖິງແມ່ນວ່າເຈົ້າຈະໄປເຖິງຈຸດສຸດທ້າຍຂອງຊີວິດ ຫຼື ຈຸດທີ່ພາລະກິດຂອງພຣະເຈົ້າສິ້ນສຸດລົງຢ່າງສົມບູນ, ເຈົ້າກໍຈະບໍ່ໄດ້ຮັບຄວາມຈິງ ແຕ່ຈະຖືກນຳພາໄປສູ່ຄວາມຕາຍໂດຍແນວຄິດ ແລະ ຈິນຕະນາການຂອງເຈົ້າ. ເຖິງແມ່ນວ່າເຈົ້າຈະເຫັນພຣະກາຍວິນຍານຂອງພຣະເຈົ້າປາກົດຂຶ້ນ, ເຈົ້າກໍຍັງບໍ່ສາມາດແກ້ໄຂແນວຄິດ ແລະ ຈິນຕະນາການຂອງເຈົ້າກ່ຽວກັບພຣະເຈົ້າໄດ້. ພຣະເຈົ້າຈະບອກຂໍ້ເທັດຈິງທັງໝົດ ແລະ ສິ່ງທີ່ເປັນຄວາມຈິງແກ່ເຈົ້າ ພຽງເພາະວ່າເຈົ້າບໍ່ສາມາດແກ້ໄຂແນວຄິດເຫຼົ່ານີ້ໄດ້ບໍ? ໃນດ້ານໜຶ່ງ, ມັນບໍ່ຈຳເປັນທີ່ພຣະອົງຈະຕ້ອງເຮັດແນວນັ້ນ; ໃນອີກດ້ານໜຶ່ງ, ມີຂໍ້ເທັດຈິງໜຶ່ງ, ນັ້ນກໍຄື ສະໝອງ ແລະ ຈິດໃຈຂອງມະນຸດບໍ່ມີຄວາມຈຸອັນມະຫາສານທີ່ຈຳເປັນໃນການຮັບເອົາສິ່ງເຫຼົ່ານີ້. ພາລະກິດທີ່ພຣະເຈົ້າກະທຳນັ້ນ ເກີນກວ່າຈິນຕະນາການຂອງມະນຸດ ແລະ ເກີນກວ່າສັບພະສິ່ງທັງປວງ. ເມື່ອທຽບກັບສັບພະສິ່ງທັງປວງ, ມະນຸດກໍປຽບເໝືອນເມັດຊາຍເມັດໜຶ່ງເທິງຫາດຊາຍ. ຄຳອະທິບາຍນີ້ໃກ້ຄຽງກັບຂໍ້ເທັດຈິງ ແລະ ສາມາດຖືວ່າເໝາະສົມ. ເຖິງແມ່ນວ່າພຣະເຈົ້າຢາກຈະບອກທຸກຢ່າງແກ່ເຈົ້າ, ເຈົ້າມີຄວາມຈຸພຽງພໍທີ່ຈະຮັບເອົາທັງໝົດນັ້ນໄດ້ບໍ? ບາງຄົນເວົ້າວ່າ, “ເປັນຫຍັງຂ້ອຍຈຶ່ງຮັບເອົາທັງໝົດບໍ່ໄດ້? ຖ້າພຣະເຈົ້າກ່າວຫຼາຍກວ່ານີ້, ຂ້ອຍກໍຈະເຂົ້າໃຈຫຼາຍຂຶ້ນ ແລະ ໄດ້ຮັບຫຼາຍຂຶ້ນ. ໃນກໍລະນີນັ້ນ, ຂ້ອຍກໍຈະເປັນທີ່ໂປດປານ!” ນັ້ນເປັນການເພີ້ຝັນ; ເຈົ້າປະເມີນຄວາມຈຸຂອງຕົນເອງສູງເກີນໄປ. ຄວາມຈິງບໍ່ແມ່ນແບບນັ້ນ. ໃນສາຍພຣະເນດຂອງພຣະເຈົ້າ, ສິ່ງທີ່ພຣະອົງບອກເຈົ້ານັ້ນລ້ວນແຕ່ເປັນເລື່ອງທີ່ງ່າຍດາຍ ແລະ ເຫັນໄດ້ຊັດເຈນ; ມັນແມ່ນສິ່ງທີ່ຜູ້ຄົນສາມາດເຂົ້າໃຈໄດ້. ທີ່ຈິງແລ້ວ, ມີຫຼາຍສິ່ງທີ່ພຣະເຈົ້າບໍ່ໄດ້ກ່າວເຖິງ ເພາະວ່າຜູ້ຄົນບໍ່ສາມາດຢັ່ງຮູ້ໄດ້. ສະນັ້ນ, ມັນຈຶ່ງເປັນເລື່ອງປົກກະຕິຫຼາຍທີ່ແນວຄິດບາງຢ່າງຂອງເຈົ້າບໍ່ສາມາດຖືກແກ້ໄຂໄດ້ໃນທີ່ສຸດ. ສິ່ງທີ່ພຣະເຈົ້າຕ້ອງການໃຫ້ເຈົ້າເຂົ້າໃຈ ແລະ ຢາກບອກເຈົ້າ ຫຼື ສິ່ງທີ່ເຈົ້າສາມາດແບກຮັບ ແລະ ຢັ່ງຮູ້ໄດ້, ເຈົ້າກໍຈະເຂົ້າໃຈ. ສ່ວນສິ່ງທີ່ເຈົ້າບໍ່ສາມາດແບກຮັບ ຫຼື ຢັ່ງຮູ້ໄດ້, ສິ່ງທີ່ຕາເນື້ອໜັງຂອງເຈົ້າບໍ່ສາມາດເບິ່ງທະລຸໄດ້, ເຖິງແມ່ນວ່າພຣະເຈົ້າຈະບອກເຈົ້າ, ມັນກໍຈະໄຮ້ປະໂຫຍດ ແລະ ເສຍແຮງໄປລ້າໆ. ດ້ວຍເຫດນີ້, ພຣະເຈົ້າຈຶ່ງບໍ່ບອກສິ່ງເຫຼົ່ານີ້ແກ່ເຈົ້າ. ກ່ຽວກັບແນວຄິດປະເພດດັ່ງກ່າວ, ເຖິງແມ່ນວ່າເມື່ອເຖິງເວລາທີ່ເຈົ້າຕາຍໄປ ຫຼື ເມື່ອເຖິງເວລາທີ່ພາລະກິດຂອງພຣະເຈົ້າສິ້ນສຸດລົງ ເຈົ້າກໍຍັງບໍ່ເຂົ້າໃຈ, ສິ່ງນີ້ຈະສົ່ງຜົນກະທົບຫຍັງ? ມັນສົ່ງຜົນກະທົບຕໍ່ການອ່ອນນ້ອມຂອງເຈົ້າຕໍ່ພຣະເຈົ້າບໍ? ມັນສົ່ງຜົນກະທົບຕໍ່ການຍອມຮັບບົດບາດຂອງສິ່ງທີ່ຖືກສ້າງຂອງເຈົ້າບໍ? ມັນສົ່ງຜົນກະທົບຕໍ່ການຮູ້ຈັກຕົວຕົນ ແລະ ແກ່ນແທ້ຂອງພຣະເຈົ້າຂອງເຈົ້າບໍ? ຖ້າເຈົ້າບໍ່ໄດ້ຮັບຜົນກະທົບໃນທາງໃດທາງໜຶ່ງເຫຼົ່ານີ້, ແລ້ວເຈົ້າກໍຈະໄດ້ຮັບຄວາມລອດພົ້ນ. ແລ້ວແນວຄິດປະເພດນີ້ຍັງຈຳເປັນຕ້ອງຖືກແກ້ໄຂຢູ່ບໍ? ບໍ່ຈຳເປັນ. ນີ້ຄືແນວຄິດປະເພດສຸດທ້າຍ, ປະເພດທີ່ບໍ່ສາມາດແກ້ໄຂໄດ້ ແມ່ນແຕ່ໃນເວລາທີ່ກຳລັງຈະຕາຍ. ບາງຄົນເວົ້າວ່າ, “ໂອ້ ພຣະເຈົ້າ, ຂ້ານ້ອຍຍັງບໍ່ເຂົ້າໃຈພາລະກິດນີ້ທີ່ພຣະອົງໄດ້ກະທຳ, ພຣະທຳເຫຼົ່ານີ້ທີ່ພຣະອົງໄດ້ກ່າວ ແລະ ສະພາບແວດລ້ອມນີ້ທີ່ພຣະອົງໄດ້ຈັດໄວ້ໃຫ້. ພຣະອົງຊ່ວຍບອກຂ້ານ້ອຍກ່ອນທີ່ຂ້ານ້ອຍຈະຕາຍໄດ້ບໍ ເພື່ອໃຫ້ຂ້ານ້ອຍຕາຍຕາຫຼັບ?” ພຣະເຈົ້າບໍ່ໃສ່ໃຈຄຳຂໍເຊັ່ນນັ້ນ. ຂໍໃຫ້ເຈົ້າໄປຢ່າງສະຫງົບເຖີດ; ເຈົ້າຈະເຂົ້າໃຈທຸກຢ່າງໃນໂລກຝ່າຍວິນຍານ.

ພຣະເຈົ້າມີມາດຕະຖານຂອງພຣະອົງເອງໃນການຊ່ວຍຜູ້ຄົນໃຫ້ລອດພົ້ນ; ມັນບໍ່ໄດ້ອີງໃສ່ວ່າເຈົ້າໄດ້ແກ້ໄຂແນວຄິດຂອງເຈົ້າໄດ້ດີສໍ່າໃດ ຫຼື ເຈົ້າໄດ້ປະຖິ້ມມັນໄປຫຼາຍສໍ່າໃດ. ແທນທີ່ຈະເປັນແນວນັ້ນ, ມັນອີງໃສ່ລະດັບຄວາມຢຳເກງທີ່ເຈົ້າມີຕໍ່ພຣະເຈົ້າ ແລະ ລະດັບການອ່ອນນ້ອມທີ່ເຈົ້າມີຕໍ່ພຣະອົງ, ບໍ່ວ່າເຈົ້າຈະຢຳເກງ ແລະ ອ່ອນນ້ອມຕໍ່ພຣະອົງຢ່າງແທ້ຈິງ ຫຼື ບໍ່. ມີຄວາມໝາຍໃນທຸກສິ່ງທີ່ພຣະເຈົ້າກະທຳ ແລະ ບໍ່ວ່າມັນຈະເປັນສິ່ງທີ່ງ່າຍສຳລັບເຈົ້າທີ່ຈະຍອມຮັບ ຫຼື ຍາກສຳລັບເຈົ້າທີ່ຈະຍອມຮັບໄດ້ ແລະ ອາດຈະກໍ່ໃຫ້ເກີດແນວຄິດໃນຕົວເຈົ້າ, ໃນກໍລະນີໃດກໍຕາມ, ຕົວຕົນຂອງພຣະເຈົ້າກໍບໍ່ປ່ຽນແປງຍ້ອນເຫດນັ້ນ; ພຣະອົງຈະເປັນພຣະຜູ້ສ້າງສະເໝີ ແລະ ເຈົ້າກໍຈະເປັນສິ່ງທີ່ຖືກສ້າງສະເໝີ. ຖ້າເຈົ້າສາມາດບໍ່ຖືກຈຳກັດໂດຍແນວຄິດໃດໆ ແລະ ຍັງຄົງຮັກສາຄວາມສຳພັນຂອງສິ່ງທີ່ຖືກສ້າງ ແລະ ພຣະຜູ້ສ້າງໄວ້ກັບພຣະເຈົ້າ, ແລ້ວເຈົ້າກໍເປັນສິ່ງທີ່ຖືກສ້າງທີ່ແທ້ຈິງຂອງພຣະເຈົ້າ. ຖ້າເຈົ້າບໍ່ໄດ້ຮັບອິດທິພົນ ຫຼື ຖືກລົບກວນໂດຍແນວຄິດໃດໆ ແລະ ສາມາດອ່ອນນ້ອມຕໍ່ພຣະເຈົ້າໄດ້ຢ່າງແທ້ຈິງຈາກສ່ວນເລິກຂອງຫົວໃຈ ແລະ ໂດຍບໍ່ຄຳນຶງວ່າຄວາມເຂົ້າໃຈຂອງເຈົ້າກ່ຽວກັບຄວາມຈິງຈະເລິກເຊິ່ງ ຫຼື ຕື້ນເຂີນ, ຖ້າເຈົ້າສາມາດປະຖິ້ມແນວຄິດ ແລະ ບໍ່ຖືກບີບຄັ້ນໂດຍແນວຄິດເຫຼົ່ານັ້ນ, ໂດຍເຊື່ອພຽງແຕ່ວ່າພຣະເຈົ້າຄືຄວາມຈິງ, ຫົນທາງ ແລະ ຊີວິດ, ວ່າພຣະເຈົ້າຈະເປັນພຣະເຈົ້າຕະຫຼອດໄປ ແລະ ສິ່ງທີ່ພຣະເຈົ້າກະທຳບໍ່ເຄີຍຜິດ, ແລ້ວເຈົ້າກໍຈະສາມາດໄດ້ຮັບຄວາມລອດພົ້ນ. ທີ່ຈິງແລ້ວ, ສະຖານະຂອງທຸກຄົນແມ່ນມີຈຳກັດ. ສະໝອງຂອງຜູ້ຄົນສາມາດບັນຈຸສິ່ງຕ່າງໆ ໄດ້ຫຼາຍສໍ່າໃດ? ພວກເຂົາສາມາດຢັ່ງເຖິງພຣະເຈົ້າໄດ້ບໍ? ນັ້ນເປັນຄວາມຄິດເພີ້ຝັນ! ຢ່າລືມວ່າ: ຜູ້ຄົນຈະເປັນເດັກນ້ອຍຕໍ່ໜ້າພຣະເຈົ້າສະເໝີ. ຖ້າເຈົ້າຄິດວ່າຕົນເອງສະຫຼາດ, ຖ້າເຈົ້າທຳທ່າອວດສະຫຼາດຢູ່ສະເໝີ ແລະ ພະຍາຍາມຊອກຮູ້ໃຫ້ໄດ້ທຸກເລື່ອງ, ໂດຍຄິດວ່າ, “ຖ້າຂ້ອຍບໍ່ສາມາດເຂົ້າໃຈມັນໄດ້, ແລ້ວຂ້ອຍກໍບໍ່ສາມາດຮັບຮູ້ວ່າພຣະອົງເປັນພຣະເຈົ້າຂອງຂ້ອຍ, ຂ້ອຍບໍ່ສາມາດຍອມຮັບວ່າພຣະອົງເປັນພຣະເຈົ້າຂອງຂ້ອຍ, ຂ້ອຍບໍ່ສາມາດຮັບຮູ້ໄດ້ວ່າພຣະອົງເປັນພຣະຜູ້ສ້າງ. ຖ້າພຣະອົງບໍ່ແກ້ໄຂແນວຄິດຂອງຂ້ອຍ, ກໍຢ່າຫວັງເລີຍວ່າຂ້ອຍຈະຮັບຮູ້ວ່າພຣະອົງເປັນພຣະເຈົ້າ, ວ່າຂ້ອຍຈະຍອມຮັບອຳນາດສູງສຸດຂອງພຣະອົງ ແລະ ວ່າຂ້ອຍຈະອ່ອນນ້ອມຕໍ່ພຣະອົງ”, ແລ້ວນີ້ກໍເປັນບັນຫາ. ເປັນຫຍັງຈຶ່ງເປັນເຊັ່ນນັ້ນ? ພຣະເຈົ້າບໍ່ໂຕ້ຖຽງເລື່ອງເຊັ່ນນັ້ນກັບເຈົ້າ. ຕໍ່ມະນຸດ ພຣະອົງຈະເປັນດັ່ງນີ້ສະເໝີ: ຖ້າເຈົ້າບໍ່ຍອມຮັບວ່າພຣະເຈົ້າເປັນພຣະເຈົ້າຂອງເຈົ້າ, ພຣະອົງກໍຈະບໍ່ຍອມຮັບວ່າເຈົ້າເປັນໜຶ່ງໃນສິ່ງທີ່ຖືກສ້າງຂອງພຣະອົງ. ເມື່ອພຣະເຈົ້າບໍ່ຍອມຮັບວ່າເຈົ້າເປັນໜຶ່ງໃນສິ່ງທີ່ຖືກສ້າງຂອງພຣະອົງ, ຍ້ອນທັດສະນະຄະຕິຂອງເຈົ້າທີ່ມີຕໍ່ພຣະອົງ, ຄວາມສຳພັນລະຫວ່າງເຈົ້າກັບພຣະເຈົ້າຈຶ່ງປ່ຽນແປງໄປ. ຖ້າເຈົ້າບໍ່ສາມາດອ່ອນນ້ອມຕໍ່ພຣະເຈົ້າ ແລະ ຍອມຮັບຕົວຕົນ ແລະ ແກ່ນແທ້ຂອງພຣະເຈົ້າ ແລະ ທຸກສິ່ງທີ່ພຣະເຈົ້າກະທຳ, ຕົວຕົນຂອງເຈົ້າກໍຈະປ່ຽນແປງໄປ. ເຈົ້າຍັງເປັນສິ່ງທີ່ຖືກສ້າງຢູ່ບໍ? ພຣະເຈົ້າບໍ່ຮັບຮູ້ເຈົ້າ; ການໂຕ້ຖຽງກໍບໍ່ມີປະໂຫຍດ. ແລ້ວຖ້າເຈົ້າບໍ່ແມ່ນສິ່ງທີ່ຖືກສ້າງ ແລະ ພຣະເຈົ້າບໍ່ຕ້ອງການເຈົ້າ, ເຈົ້າຍັງມີຄວາມຫວັງທີ່ຈະໄດ້ຮັບຄວາມລອດພົ້ນຢູ່ບໍ? (ບໍ່ມີ.) ເປັນຫຍັງພຣະເຈົ້າຈຶ່ງບໍ່ຖືວ່າເຈົ້າເປັນສິ່ງທີ່ຖືກສ້າງ? ເຈົ້າບໍ່ສາມາດປະຕິບັດຄວາມຮັບຜິດຊອບ ແລະ ໜ້າທີ່ທີ່ສິ່ງທີ່ຖືກສ້າງຄວນເຮັດໄດ້ ແລະ ເຈົ້າບໍ່ໄດ້ປະຕິບັດຕໍ່ພຣະຜູ້ສ້າງຈາກຈຸດຢືນຂອງສິ່ງທີ່ຖືກສ້າງ. ແລ້ວພຣະເຈົ້າຈະປະຕິບັດຕໍ່ເຈົ້າແນວໃດ? ພຣະອົງຈະເບິ່ງເຈົ້າແນວໃດ? ພຣະເຈົ້າຈະບໍ່ເບິ່ງເຈົ້າວ່າເປັນສິ່ງທີ່ຖືກສ້າງທີ່ໄດ້ມາດຕະຖານ, ແຕ່ຈະເບິ່ງວ່າເປັນຄົນເສື່ອມຊາມ, ເປັນມານຮ້າຍ ແລະ ເປັນຊາຕານ. ເຈົ້າບໍ່ໄດ້ຄິດວ່າຕົນເອງສະຫຼາດບໍ? ເປັນແນວໃດເຈົ້າຈຶ່ງເຮັດໃຫ້ຕົນເອງກາຍເປັນມານຮ້າຍ ແລະ ເປັນຊາຕານ? ນີ້ບໍ່ແມ່ນຄວາມສະຫຼາດ, ມັນຄືຄວາມໂງ່ຈ້າ. ພຣະທຳເຫຼົ່ານີ້ຊ່ວຍໃຫ້ຜູ້ຄົນເຂົ້າໃຈຫຍັງ? ນັ້ນກໍຄື ຜູ້ຄົນຕ້ອງຢູ່ໃນຂອບເຂດຂອງຕົນຕໍ່ໜ້າພຣະເຈົ້າ. ເຖິງແມ່ນວ່າເຈົ້າຈະມີເຫດຜົນສຳລັບແນວຄິດຂອງເຈົ້າ, ກໍຢ່າຄິດວ່າເຈົ້າມີຄວາມຈິງ ແລະ ມີຕົ້ນທຶນເພື່ອທີ່ຈະຮ້ອງທ້າທາຍພຣະເຈົ້າ ແລະ ກຳນົດຂອບເຂດພຣະອົງ. ບໍ່ວ່າເຈົ້າຈະເຮັດຫຍັງກໍຕາມ, ຢ່າເປັນແບບນັ້ນ. ທັນທີທີ່ເຈົ້າສູນເສຍຕົວຕົນຂອງການເປັນສິ່ງທີ່ຖືກສ້າງ, ເຈົ້າກໍຈະຖືກທຳລາຍ, ນີ້ບໍ່ແມ່ນເລື່ອງຕະຫຼົກ. ມັນເປັນເພາະວ່າ ເມື່ອຜູ້ຄົນມີແນວຄິດ, ພວກເຂົາໃຊ້ແນວທາງທີ່ແຕກຕ່າງກັນ ແລະ ນຳໃຊ້ວິທີການແກ້ໄຂທີ່ແຕກຕ່າງກັນ, ຜົນທີ່ໄດ້ຮັບຈຶ່ງແຕກຕ່າງກັນຢ່າງສິ້ນເຊີງ.

ພວກເຈົ້າມີຫຼັກການໃນການປະຕິບັດກ່ຽວກັບແນວຄິດບໍ? ຫຼັກການເຫຼົ່ານີ້ປົກປ້ອງພວກເຈົ້າ ເພື່ອໃຫ້ພວກເຈົ້າສາມາດປະພຶດຕົນໃນຖານະສິ່ງທີ່ຖືກສ້າງໄດ້ຢ່າງເໝາະສົມບໍ? ເສັ້ນທາງນີ້ດີບໍ? (ດີ). ແລ້ວກໍສະຫຼຸບມາເບິ່ງ. (ຖ້າເປັນແນວຄິດທີ່ແກ້ໄຂໄດ້ຂ້ອນຂ້າງງ່າຍ, ພວກເຮົາຕ້ອງອະທິຖານ ແລະ ສະແຫວງຫາ, ຊອກຫາຄວາມຈິງທີ່ໄຈ້ແຍກແນວຄິດປະເພດນີ້ຈາກພຣະທຳຂອງພຣະເຈົ້າ ແລະ ພວກເຮົາຍັງສາມາດໂອ້ລົມກັບອ້າຍເອື້ອຍນ້ອງທີ່ເຂົ້າໃຈຄວາມຈິງ; ດ້ວຍວິທີນີ້, ພວກເຮົາຈະສາມາດເບິ່ງທະລຸດ້ານທີ່ຫຼອກລວງຂອງແນວຄິດໄດ້, ດ້ວຍເຫດນີ້ຈຶ່ງແກ້ໄຂມັນໄດ້. ຍັງມີແນວຄິດບາງຢ່າງທີ່ບໍ່ແມ່ນເລື່ອງງ່າຍທີ່ຈະແກ້ໄຂ, ແຕ່ພວກເຮົາຕ້ອງບໍ່ຍຶດຕິດກັບແນວຄິດເຫຼົ່ານັ້ນ. ພວກເຮົາຈຳເປັນຕ້ອງມີທັດສະນະຄະຕິໃນການຍອມຮັບຄວາມຈິງ ແລະ ອ່ອນນ້ອມຕໍ່ພຣະເຈົ້າ, ໂດຍຮູ້ວ່າພວກເຮົາເປັນສິ່ງທີ່ຖືກສ້າງ ແລະ ສິ່ງທີ່ພຣະເຈົ້າກະທຳແມ່ນຖືກຕ້ອງຢ່າງແນ່ນອນ ແລະ ມັນເປັນພຽງແຕ່ວ່າພວກເຮົາບໍ່ທັນໄດ້ຮັບຮູ້ສິ່ງນີ້. ບໍ່ວ່າພວກເຮົາຈະເຂົ້າໃຈ ຫຼື ບໍ່, ພວກເຮົາຕ້ອງບໍ່ເຜີຍແຜ່ແນວຄິດດັ່ງກ່າວ. ພວກເຮົາຄວນຮຽນຮູ້ທີ່ຈະອະທິຖານຕໍ່ພຣະເຈົ້າ ແລະ ສະແຫວງຫາເລື້ອຍໆ ແລະ ແນວຄິດເຫຼົ່ານີ້ກໍຈະສາມາດຖືກແກ້ໄຂໄດ້ເທື່ອລະກ້າວອີກດ້ວຍ. ສະຖານະການທີສາມກໍຄື ແນວຄິດບາງຢ່າງອາດຈະຍັງຄົງບໍ່ຖືກແກ້ໄຂໃນທີ່ສຸດ. ໃນກໍລະນີດັ່ງກ່າວ, ຕາບໃດທີ່ພວກເຮົາບໍ່ຖືກບີບຄັ້ນໂດຍແນວຄິດເຫຼົ່ານີ້ ແລະ ບໍ່ເຜີຍແຜ່ພວກມັນ, ມັນກໍບໍ່ເປັນຫຍັງ. ເຖິງແມ່ນວ່າແນວຄິດເຫຼົ່ານີ້ຈະບໍ່ຖືກແກ້ໄຂໃນທີ່ສຸດ, ຕາບໃດທີ່ພວກເຮົາບໍ່ຍຶດຕິດກັບພວກມັນ ແລະ ບໍ່ກະທຳຄວາມຊົ່ວຮ້າຍຍ້ອນພວກມັນ, ພຣະເຈົ້າກໍຈະບໍ່ກ່າວໂທດພວກເຮົາ ແລະ ມັນຈະບໍ່ສົ່ງຜົນກະທົບຕໍ່ຄວາມລອດພົ້ນຂອງພວກເຮົາ.) ທັງໝົດມີຈັກຫຼັກການ? (ສາມ.) ມີທັງໝົດສາມຫຼັກການ. ພວກເຈົ້າໄດ້ຈົດບັນທຶກໄວ້ໝົດແລ້ວແມ່ນບໍ່? ເມື່ອພວກເຈົ້າເຂົ້າໃຈຄວາມຈິງ ແລະ ກຳແໜ້ນຫຼັກການ, ແນວຄິດຂອງພວກເຈົ້າກໍຈະຖືກແກ້ໄຂໄປເອງຕາມທຳມະຊາດ. ພວກເຈົ້າຢ່າໄດ້ປ່ອຍໃຫ້ແນວຄິດມາຂັດຂວາງ ຫຼື ເຮັດໃຫ້ພວກເຈົ້າສະດຸດ; ຈົ່ງແກ້ໄຂແນວຄິດທີ່ສາມາດແກ້ໄຂໄດ້ໃຫ້ດີທີ່ສຸດເທົ່າທີ່ຈະເຮັດໄດ້ ແລະ ສຳລັບແນວຄິດທີ່ຍັງບໍ່ສາມາດແກ້ໄຂໄດ້ຊົ່ວຄາວ, ຢ່າງໜ້ອຍກໍຢ່າປ່ອຍໃຫ້ພວກມັນສົ່ງຜົນກະທົບຕໍ່ພວກເຈົ້າ. ມັນບໍ່ຄວນກີດຂວາງການປະຕິບັດໜ້າທີ່ຂອງເຈົ້າ ແລະ ທັງບໍ່ຄວນສົ່ງຜົນກະທົບຕໍ່ຄວາມສຳພັນຂອງເຈົ້າກັບພຣະເຈົ້າ. ຂໍ້ກຳນົດຂັ້ນຕ່ຳສຸດຂອງເຈົ້າຄື ຢ່າງໜ້ອຍທີ່ສຸດຕ້ອງບໍ່ເຜີຍແຜ່ແນວຄິດ, ບໍ່ກະທຳຄວາມຊົ່ວຮ້າຍ, ບໍ່ກໍ່ໃຫ້ເກີດການຂັດຂວາງ ຫຼື ການລົບກວນ ແລະ ບໍ່ເຮັດໜ້າທີ່ເປັນຄົນຮັບໃຊ້ຂອງຊາຕານ ຫຼື ເປັນຊ່ອງທາງໃຫ້ຊາຕານ. ບໍ່ວ່າເຈົ້າຈະພະຍາຍາມຫຼາຍສໍ່າໃດ, ຖ້າແນວຄິດບາງຢ່າງສາມາດແກ້ໄຂໄດ້ພຽງຜິວເຜີນ ແລະ ບໍ່ສາມາດແກ້ໄຂໄດ້ຢ່າງຄົບຖ້ວນ, ແລ້ວກໍພຽງແຕ່ບໍ່ໃສ່ໃຈມັນ. ຢ່າປ່ອຍໃຫ້ແນວຄິດສົ່ງຜົນກະທົບຕໍ່ການໄລ່ຕາມຄວາມຈິງ ຫຼື ການເຂົ້າສູ່ຊີວິດຂອງເຈົ້າ. ຈົ່ງກຳແໜ້ນຫຼັກການເຫຼົ່ານີ້ ແລະ ພາຍໃຕ້ສະຖານະການປົກກະຕິ, ເຈົ້າກໍຈະໄດ້ຮັບການປົກປ້ອງ. ຖ້າເຈົ້າເປັນຄົນທີ່ຍອມຮັບຄວາມຈິງ, ມັກສິ່ງທີ່ເປັນບວກ, ບໍ່ແມ່ນຄົນຊົ່ວຮ້າຍ, ບໍ່ຢາກກໍ່ໃຫ້ເກີດການຂັດຂວາງ ຫຼື ການລົບກວນ ແລະ ບໍ່ເຈດຕະນາກໍ່ໃຫ້ເກີດການຂັດຂວາງ ແລະ ການລົບກວນ, ແລ້ວເມື່ອເຈົ້າພົບພໍ້ກັບບັນຫາທີ່ກໍ່ໃຫ້ເກີດແນວຄິດໂດຍທົ່ວໄປ, ໂດຍປົກກະຕິແລ້ວ ເຈົ້າກໍຈະໄດ້ຮັບການປົກປ້ອງ. ຫຼັກການປະຕິບັດຂັ້ນພື້ນຖານທີ່ສຸດກໍຄື: ຖ້າມີແນວຄິດເກີດຂຶ້ນທີ່ແກ້ໄຂໄດ້ຍາກ, ຢ່າຟ້າວຟັ່ງກະທຳຕາມແນວຄິດນັ້ນ. ກ່ອນອື່ນ, ຈົ່ງລໍຖ້າ ແລະ ສະແຫວງຫາຄວາມຈິງເພື່ອແກ້ໄຂມັນ, ໂດຍເຊື່ອວ່າສິ່ງທີ່ພຣະເຈົ້າກະທຳບໍ່ມີທາງຜິດ. ຈົ່ງຈື່ຫຼັກການນີ້ໄວ້. ນອກຈາກນີ້, ຢ່າປະຖິ້ມໜ້າທີ່ຂອງເຈົ້າ ຫຼື ປ່ອຍໃຫ້ແນວຄິດສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ. ຖ້າເຈົ້າມີແນວຄິດ ແລະ ຄິດວ່າ, “ຂ້ອຍຈະເຮັດໜ້າທີ່ນີ້ແບບພໍແລ້ວມືແລ້ວຕີນກໍພໍ; ຂ້ອຍອາລົມບໍ່ດີ, ສະນັ້ນ ຂ້ອຍຈະບໍ່ເຮັດວຽກໃຫ້ດີເພື່ອພຣະອົງດອກ!” ແບບນີ້ບໍ່ດີ. ໃນເມື່ອທັດສະນະຄະຕິຂອງເຈົ້າປ່ຽນເປັນລົບ ແລະ ເຮັດພໍແລ້ວມືແລ້ວຕີນ, ມັນກໍຈະກາຍເປັນບັນຫາ; ນີ້ຄືແນວຄິດກຳລັງສ້າງຄວາມວຸ້ນວາຍຢູ່ພາຍໃນຕົວເຈົ້າ. ເມື່ອແນວຄິດສ້າງຄວາມວຸ້ນວາຍຢູ່ພາຍໃນຕົວເຈົ້າ ແລະ ສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ, ນັ້ນໝາຍຄວາມວ່າ ເມື່ອເຖິງຈຸດນີ້ ຄວາມສຳພັນຂອງເຈົ້າກັບພຣະເຈົ້າກໍໄດ້ປ່ຽນແປງໄປແລ້ວ. ແນວຄິດບາງຢ່າງສາມາດສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ, ເຊິ່ງເປັນບັນຫາທີ່ຮ້າຍແຮງ ແລະ ມັນຕ້ອງຖືກແກ້ໄຂໂດຍທັນທີ. ແນວຄິດອື່ນໆ ບໍ່ສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ ຫຼື ຄວາມສຳພັນຂອງເຈົ້າກັບພຣະເຈົ້າ, ສະນັ້ນ ມັນຈຶ່ງບໍ່ແມ່ນບັນຫາໃຫຍ່. ຖ້າແນວຄິດທີ່ເຈົ້າເກີດມີ ສາມາດສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ, ເຮັດໃຫ້ເຈົ້າສົງໄສພຣະເຈົ້າ, ບໍ່ເຮັດໜ້າທີ່ຂອງເຈົ້າຢ່າງດຸໝັ່ນ ແລະ ເຖິງກັບຮູ້ສຶກວ່າຈະບໍ່ມີຜົນສະທ້ອນໃດໆຈາກການບໍ່ເຮັດໜ້າທີ່ຂອງເຈົ້າ ແລະ ບໍ່ມີຄວາມຢ້ານກົວ ແລະ ບໍ່ມີຫົວໃຈທີ່ຢຳເກງພຣະເຈົ້າ, ນີ້ກໍເປັນອັນຕະລາຍ. ນີ້ໝາຍຄວາມວ່າ ເຈົ້າຈະຕົກຢູ່ໃນການລອງໃຈ ແລະ ຖືກຊາຕານຫຼອກລວງ ແລະ ຈັບຕົວໄປ. ທັດສະນະຄະຕິຂອງເຈົ້າຕໍ່ແນວຄິດຂອງເຈົ້າ ແລະ ທາງເລືອກທີ່ເຈົ້າເລືອກນັ້ນສຳຄັນຢ່າງຍິ່ງ; ໂດຍບໍ່ຄຳນຶງວ່າແນວຄິດຈະສາມາດຖືກແກ້ໄຂໄດ້ ຫຼື ບໍ່ ແລະ ໂດຍບໍ່ສົນໃຈລະດັບທີ່ມັນສາມາດຖືກແກ້ໄຂໄດ້, ຄວາມສຳພັນທີ່ປົກກະຕິລະຫວ່າງເຈົ້າກັບພຣະເຈົ້າຕ້ອງບໍ່ປ່ຽນແປງ. ໃນດ້ານໜຶ່ງ, ເຈົ້າຄວນຈະສາມາດອ່ອນນ້ອມຕໍ່ທຸກສະພາບແວດລ້ອມທີ່ພຣະເຈົ້າໄດ້ຈັດວາງໄວ້ ແລະ ຢືນຢັນວ່າທຸກສິ່ງທີ່ພຣະເຈົ້າກະທຳແມ່ນຖືກຕ້ອງ ແລະ ມີຄວາມໝາຍ ແລະ ຄວາມຮູ້ ແລະ ຄວາມຈິງດ້ານນີ້ບໍ່ຄວນປ່ຽນແປງສຳລັບເຈົ້າເລີຍ. ໃນອີກດ້ານໜຶ່ງ, ເຈົ້າຕ້ອງບໍ່ປະຖິ້ມໜ້າທີ່ທີ່ພຣະເຈົ້າໄດ້ມອບໝາຍໃຫ້ແກ່ເຈົ້າ, ເຈົ້າຕ້ອງບໍ່ປົດພາລະນີ້ອອກຈາກຕົວເອງ. ຖ້າຫາກວ່າ ທັງພາຍໃນ ແລະ ພາຍນອກ, ເຈົ້າບໍ່ມີການຕໍ່ຕ້ານ, ການຄັດຄ້ານ ຫຼື ຄວາມກະບົດຕໍ່ພຣະເຈົ້າ, ພຣະເຈົ້າຈະເຫັນພຽງແຕ່ການອ່ອນນ້ອມຂອງເຈົ້າ ແລະ ການທີ່ເຈົ້າກຳລັງລໍຖ້າ. ເຈົ້າອາດຈະຍັງມີແນວຄິດຢູ່, ແຕ່ພຣະເຈົ້າບໍ່ເຫັນຄວາມກະບົດຂອງເຈົ້າ. ເນື່ອງຈາກບໍ່ມີຄວາມກະບົດ ແລະ ການຕໍ່ຕ້ານໃນຕົວເຈົ້າ, ພຣະເຈົ້າຍັງຄົງຖືວ່າເຈົ້າເປັນໜຶ່ງໃນສິ່ງທີ່ຖືກສ້າງຂອງພຣະອົງ. ໃນທາງກົງກັນຂ້າມ, ຖ້າຫົວໃຈຂອງເຈົ້າເຕັມໄປດ້ວຍການຈົ່ມວ່າ ແລະ ການຕໍ່ຕ້ານ, ເຈົ້າກຳລັງຊອກຫາໂອກາດທີ່ຈະແກ້ແຄ້ນ ແລະ ບໍ່ປາຖະໜາທີ່ຈະເຮັດໜ້າທີ່ຂອງເຈົ້າ, ແທນທີ່ຈະເປັນແນວນັ້ນ ພັດປາຖະໜາທີ່ຈະປົດພາລະອອກຈາກຕົວເອງ, ຈົນເຖິງຂັ້ນທີ່ວ່າ ໃນຫົວໃຈຂອງເຈົ້າມີການຈົ່ມວ່າທຸກປະເພດຕໍ່ພຣະເຈົ້າ ແລະ ການສະແດງອອກເຖິງການຕໍ່ຕ້ານ ແລະ ຄວາມຂຸ່ນເຄືອງບາງຢ່າງກໍຖືກເປີດເຜີຍອອກມາໃນຂະນະທີ່ເຮັດໜ້າທີ່ຂອງເຈົ້າ, ແລ້ວໃນເວລານີ້, ຄວາມສຳພັນຂອງເຈົ້າກັບພຣະເຈົ້າກໍໄດ້ປ່ຽນແປງໄປຢ່າງໃຫຍ່ຫຼວງແລ້ວ. ເຈົ້າໄດ້ປ່ຽນຂ້າງຈາກຈຸດຢືນຂອງການເປັນສິ່ງທີ່ຖືກສ້າງແລ້ວ; ເຈົ້າບໍ່ແມ່ນສິ່ງທີ່ຖືກສ້າງອີກຕໍ່ໄປ, ແຕ່ໄດ້ກາຍເປັນຊ່ອງທາງໃຫ້ມານຮ້າຍ ແລະ ຊາຕານ, ສະນັ້ນ ພຣະເຈົ້າຈະບໍ່ສະແດງຄວາມເມດຕາໃດໆແກ່ເຈົ້າ. ເມື່ອຄົນໃດຄົນໜຶ່ງໄປເຖິງຈຸດນີ້, ພວກເຂົາກໍກຳລັງເຂົ້າໃກ້ເຂດແດນອັນຕະລາຍ. ເຖິງແມ່ນວ່າພຣະເຈົ້າຈະບໍ່ກະທຳສິ່ງໃດ, ພວກເຂົາກໍຈະບໍ່ສາມາດຢືນຢັດໃນຄຣິສຕະຈັກໄດ້. ສະນັ້ນ, ໃນທຸກສິ່ງທີ່ພວກເຂົາເຮັດ, ໂດຍສະເພາະເມື່ອມັນກ່ຽວຂ້ອງກັບບັນຫາຕ່າງໆ ເຊັ່ນ: ການແກ້ໄຂແນວຄິດ, ຜູ້ຄົນຕ້ອງລະມັດລະວັງເພື່ອຫຼີກລ່ຽງການເຮັດສິ່ງທີ່ລ່ວງເກີນພຣະເຈົ້າ ຫຼື ສິ່ງທີ່ຖືກກ່າວໂທດໂດຍພຣະເຈົ້າ ຫຼື ສິ່ງທີ່ທຳຮ້າຍ ຫຼື ສ້າງຄວາມເສຍຫາຍໃຫ້ຄົນອື່ນ. ນີ້ຄືຫຼັກການ.

ບັນຫາການທີ່ຜູ້ຄົນມີແນວຄິດຕໍ່ພຣະເຈົ້າບໍ່ແມ່ນເລື່ອງເລັກນ້ອຍ! ມັນສຳຄັນຫຼາຍທີ່ຜູ້ຄົນຈະຮັກສາຄວາມສຳພັນທີ່ປົກກະຕິໄວ້ກັບພຣະເຈົ້າ, ແຕ່ສິ່ງທີ່ສົ່ງຜົນກະທົບຕໍ່ຄວາມສຳພັນນີ້ຫຼາຍທີ່ສຸດກໍຄືແນວຄິດຂອງຜູ້ຄົນ. ມີພຽງແຕ່ເມື່ອແນວຄິດຂອງຜູ້ຄົນທີ່ມີຕໍ່ພຣະເຈົ້າຖືກແກ້ໄຂເທົ່ານັ້ນ ຈຶ່ງຈະສາມາດຮັກສາຄວາມສຳພັນທີ່ປົກກະຕິໄວ້ກັບພຣະເຈົ້າໄດ້. ປັດຈຸບັນນີ້, ຫຼາຍຄົນມີບັນຫາທີ່ຮ້າຍແຮງ. ໂດຍບໍ່ຄຳນຶງວ່າພວກເຂົາໄດ້ເຊື່ອໃນພຣະເຈົ້າມາຈັກປີແລ້ວ, ເຖິງແມ່ນວ່າພວກເຂົາອາດຈະສາມາດທົນຕໍ່ຄວາມທຸກທໍລະມານ ແລະ ຈ່າຍລາຄາໃນການປະຕິບັດໜ້າທີ່ຂອງພວກເຂົາ, ແຕ່ຕະຫຼອດມາ, ແນວຄິດຂອງພວກເຂົາກໍບໍ່ສາມາດຖືກແກ້ໄຂໄດ້ຢ່າງສົມບູນ. ສິ່ງນີ້ສົ່ງຜົນກະທົບຢ່າງຮ້າຍແຮງຕໍ່ຄວາມສຳພັນຂອງພວກເຂົາກັບພຣະເຈົ້າ ແລະ ສົ່ງຜົນກະທົບໂດຍກົງຕໍ່ຄວາມຮັກທີ່ພວກເຂົາມີຕໍ່ພຣະເຈົ້າ ແລະ ການອ່ອນນ້ອມຂອງພວກເຂົາຕໍ່ພຣະອົງ. ສະນັ້ນ, ບໍ່ວ່າຜູ້ຄົນຈະເກີດມີແນວຄິດຫຍັງກໍຕາມຕໍ່ພຣະເຈົ້າ, ມັນກໍເປັນເລື່ອງທີ່ຮ້າຍແຮງທີ່ຢ່າໄດ້ເມີນເສີຍ. ແນວຄິດກໍປຽບເໝືອນກຳແພງ; ມັນຕັດຂາດຄວາມສຳພັນຂອງຜູ້ຄົນກັບພຣະເຈົ້າ, ເຮັດໃຫ້ພວກເຂົາບໍ່ກ່ຽວຂ້ອງກັບພາລະກິດແຫ່ງການລອດພົ້ນຂອງພຣະເຈົ້າ. ດັ່ງນັ້ນ, ການທີ່ຜູ້ຄົນມີແນວຄິດຕໍ່ພຣະເຈົ້າຈຶ່ງເປັນບັນຫາທີ່ຮ້າຍແຮງຫຼາຍທີ່ຢ່າໄດ້ເມີນເສີຍ! ຖ້າຜູ້ຄົນມີແນວຄິດ ແລະ ບໍ່ສາມາດສະແຫວງຫາຄວາມຈິງ ແລະ ແກ້ໄຂມັນໄດ້ໂດຍທັນທີ, ສິ່ງນີ້ກໍສາມາດກໍ່ໃຫ້ເກີດຄວາມຄິດລົບ, ການຕໍ່ຕ້ານພຣະເຈົ້າ ແລະ ແມ່ນແຕ່ຄວາມບໍ່ເປັນມິດຕໍ່ພຣະອົງໄດ້ຢ່າງງ່າຍດາຍ. ແລ້ວພວກເຂົາຍັງຈະສາມາດຍອມຮັບຄວາມຈິງໄດ້ຢູ່ບໍ? ການເຂົ້າສູ່ຊີວິດຂອງພວກເຂົາຈະຢຸດສະງັກ. ເສັ້ນທາງແຫ່ງການປະສົບກັບພາລະກິດຂອງພຣະເຈົ້າແມ່ນເປັນທາງທີ່ບໍ່ຮາບພຽງ ແລະ ຂຸຂະ. ເພາະວ່າຜູ້ຄົນມີອຸປະນິໄສທີ່ເສື່ອມຊາມ, ພວກເຂົາສາມາດເດີນຜິດທາງຫຼາຍຄັ້ງ ແລະ ພວກເຂົາອາດຈະລົງເອີຍໂດຍການເກີດມີແນວຄິດຂຶ້ນໃນສະຖານະການໃດກໍຕາມ. ຖ້າແນວຄິດເຫຼົ່ານີ້ບໍ່ຖືກແກ້ໄຂໂດຍການສະແຫວງຫາຄວາມຈິງ, ຜູ້ຄົນກໍສາມາດກະບົດຕໍ່ພຣະເຈົ້າ ແລະ ຕໍ່ຕ້ານພຣະອົງ, ໂດຍເດີນຕາມເສັ້ນທາງແຫ່ງຄວາມບໍ່ເປັນມິດຕໍ່ພຣະອົງ. ເມື່ອຜູ້ຄົນເດີນຕາມເສັ້ນທາງຂອງພວກຕໍ່ຕ້ານພຣະຄຣິສ, ພວກເຈົ້າຄິດວ່າຍັງມີໂອກາດທີ່ຈະໄດ້ຮັບຄວາມລອດພົ້ນເຫຼືອຢູ່ສຳລັບພວກເຂົາບໍ? ເມື່ອເຖິງຈຸດນັ້ນມັນກໍບໍ່ແມ່ນເລື່ອງງ່າຍທີ່ຈະຈັດການໄດ້ ແລະ ຈະບໍ່ມີໂອກາດເຫຼືອຢູ່ອີກ. ສະນັ້ນ, ກ່ອນທີ່ພຣະເຈົ້າຈະປະຕິເສດເຈົ້າໃນຖານະສິ່ງທີ່ຖືກສ້າງຂອງພຣະອົງ, ເຈົ້າຄວນຮຽນຮູ້ວິທີການເປັນສິ່ງທີ່ຖືກສ້າງຂອງພຣະເຈົ້າ. ຢ່າພະຍາຍາມກວດສອບພຣະຜູ້ສ້າງ ຫຼື ພະຍາຍາມຊອກຫາວິທີພິສູດ ແລະ ຢັ້ງຢືນວ່າ ພຣະເຈົ້າທີ່ເຈົ້າເຊື່ອນັ້ນຄືພຣະຜູ້ສ້າງ. ນີ້ບໍ່ແມ່ນພັນທະ ຫຼື ຄວາມຮັບຜິດຊອບຂອງເຈົ້າ. ສິ່ງທີ່ເຈົ້າຄວນຄິດ ແລະ ໄຕ່ຕອງໃນໃຈຂອງເຈົ້າທຸກມື້ກໍຄື ວິທີບັນລຸໜ້າທີ່ຂອງຕົນ ແລະ ກາຍເປັນສິ່ງທີ່ຖືກສ້າງທີ່ໄດ້ມາດຕະຖານ, ແທນທີ່ຈະເປັນວິທີພິສູດວ່າພຣະເຈົ້າເປັນພຣະຜູ້ສ້າງ ຫຼື ບໍ່, ວ່າພຣະອົງເປັນພຣະເຈົ້າແທ້ ຫຼື ບໍ່ ຫຼື ກວດສອບສິ່ງທີ່ພຣະເຈົ້າໄດ້ກະທຳ ແລະ ວ່າການກະທຳຂອງພຣະອົງຖືກຕ້ອງ ຫຼື ບໍ່. ສິ່ງເຫຼົ່ານີ້ບໍ່ແມ່ນສິ່ງທີ່ເຈົ້າຄວນກວດສອບ.

ວັນທີ 19 ມິຖຸນາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (17)

ຂໍ້ທີສິບສອງ: ລະບຸຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີຫ້າ)

ບັນດາບຸກຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ

IX. ການລະບາຍຄວາມເປັນລົບ

ມື້ນີ້, ພວກເຮົາສືບຕໍ່ການໂອ້ລົມຂອງພວກເຮົາກ່ຽວກັບຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ: “ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ”. ກ່ຽວກັບການຂັດຂວາງ ແລະ ການລົບກວນຕ່າງໆທີ່ເກີດຂຶ້ນໃນຊີວິດຄຣິສຕະຈັກ, ຄັ້ງກ່ອນພວກເຮົາໄດ້ໂອ້ລົມກັນກ່ຽວກັບບັນຫາທີແປດ ນັ້ນກໍຄື ການເຜີຍແຜ່ແນວຄິດ ແລະ ມື້ນີ້ພວກເຮົາຈະໂອ້ລົມກັນກ່ຽວກັບບັນຫາທີເກົ້າ ນັ້ນກໍຄື ການລະບາຍຄວາມເປັນລົບ. ການລະບາຍຄວາມເປັນລົບກໍເປັນສິ່ງທີ່ໄດ້ຍິນເລື້ອຍໆໃນຊີວິດປະຈຳວັນເຊັ່ນກັນ. ໃນທຳນອງດຽວກັນ, ການກະທຳ ຫຼື ຄຳເວົ້າໃນການລະບາຍຄວາມເປັນລົບ ກໍຄວນຖືກຈຳກັດ ແລະ ຢຸດຢັ້ງເຊັ່ນກັນ ເມື່ອພວກມັນປາກົດຂຶ້ນໃນຊີວິດຄຣິສຕະຈັກ, ເພາະວ່າການລະບາຍຄວາມເປັນລົບບໍ່ແມ່ນສິ່ງທີ່ເສີມສ້າງຜູ້ໃດເລີຍ; ແຕ່ກົງກັນຂ້າມ, ມັນສົ່ງຜົນກະທົບ, ລົບກວນ ແລະ ກໍ່ໃຫ້ເກີດານສູນເສຍຕໍ່ຜູ້ຄົນ. ສະນັ້ນ, ການລະບາຍຄວາມເປັນລົບຈຶ່ງເປັນສິ່ງທີ່ເປັນລົບ, ເຊິ່ງມີລັກສະນະຄ້າຍຄືກັນກັບພຶດຕິກຳ, ການກະທຳ ແລະ ຄຳເວົ້າອື່ນໆທີ່ລົບກວນຊີວິດຄຣິສຕະຈັກ; ມັນຍັງສາມາດລົບກວນຜູ້ຄົນ ແລະ ສົ່ງຜົນກະທົບໃນທາງລົບໄດ້. ບໍ່ມີໃຜສາມາດເສີມສ້າງຄົນອື່ນ ຫຼື ນໍາຜົນປະໂຫຍດມາສູ່ພວກເຂົາໄດ້ໂດຍການລະບາຍຄວາມເປັນລົບ; ມັນນໍາມາພຽງແຕ່ຜົນກະທົບທີ່ເປັນອັນຕະລາຍ ແລະ ຍັງສາມາດສົ່ງຜົນກະທົບຕໍ່ການປະຕິບັດໜ້າທີ່ຕາມປົກກະຕິຂອງຜູ້ຄົນໄດ້ອີກດ້ວຍ. ດັ່ງນັ້ນ, ເມື່ອການລະບາຍຄວາມເປັນລົບເກີດຂຶ້ນໃນຄຣິສຕະຈັກ, ມັນກໍຄວນຖືກຢຸດຢັ້ງ ແລະ ຖືກຈຳກັດເຊັ່ນດຽວກັນ, ບໍ່ແມ່ນປ່ອຍປະລະເລີຍ ຫຼື ສົ່ງເສີມ.

1. ການລະບາຍຄວາມເປັນລົບແມ່ນຫຍັງ

ກ່ອນອື່ນ ໃຫ້ພວກເຮົາມາເບິ່ງວ່າ ການລະບາຍຄວາມເປັນລົບຄວນຖືກເຂົ້າໃຈ ແລະ ຖືກແຍກແຍະແນວໃດ. ຄວນແຍກແຍະການລະບາຍຄວາມເປັນລົບແນວໃດ? ຄຳເວົ້າແບບໃດ ແລະ ການສະແດງອອກແບບໃດຂອງຜູ້ຄົນ ຈຶ່ງແມ່ນການລະບາຍຄວາມເປັນລົບ? ເໜືອສິ່ງອື່ນໃດ, ຄວາມເປັນລົບທີ່ຜູ້ຄົນລະບາຍອອກມານັ້ນບໍ່ແມ່ນສິ່ງທີ່ເປັນບວກ, ແຕ່ແມ່ນສິ່ງທີ່ເປັນລົບ ເຊິ່ງຂັດແຍ້ງກັບຄວາມຈິງ ແລະ ມັນແມ່ນສິ່ງທີ່ເກີດມາຈາກອຸປະນິໄສທີ່ເສື່ອມຊາມຂອງພວກເຂົາ. ການມີອຸປະນິໄສທີ່ເສື່ອມຊາມນຳໄປສູ່ຄວາມຫຍຸ້ງຍາກໃນການປະຕິບັດຄວາມຈິງ ແລະ ການອ່ອນນ້ອມຕໍ່ພຣະເຈົ້າ. ຍ້ອນຄວາມຫຍຸ້ງຍາກເຫຼົ່ານີ້, ຄວາມຄິດທີ່ເປັນລົບ ແລະ ສິ່ງທີ່ເປັນລົບອື່ນໆ ຈຶ່ງຖືກເປີດເຜີຍອອກມາໃນຕົວຜູ້ຄົນ. ສິ່ງເຫຼົ່ານີ້ເກີດຂຶ້ນໃນສະພາບການທີ່ພວກເຂົາພະຍາຍາມປະຕິບັດຄວາມຈິງ; ສິ່ງເຫຼົ່ານີ້ແມ່ນຄວາມຄິດ ແລະ ມຸມມອງທີ່ສົ່ງຜົນກະທົບ ແລະ ຂັດຂວາງຜູ້ຄົນ ເມື່ອພວກເຂົາພະຍາຍາມປະຕິບັດຄວາມຈິງ ແລະ ເປັນສິ່ງທີ່ເປັນລົບຢ່າງສິ້ນເຊີງ. ບໍ່ວ່າຄວາມຄິດ ແລະ ມຸມມອງທີ່ເປັນລົບເຫຼົ່ານີ້ຈະຟັງເບິ່ງສອດຄ່ອງກັບແນວຄິດຂອງມະນຸດ ແລະ ມີເຫດຜົນສໍ່າໃດກໍຕາມ, ພວກມັນກໍບໍ່ໄດ້ມາຈາກຄວາມເຂົ້າໃຈພຣະທຳຂອງພຣະເຈົ້າ ແລະ ຍິ່ງບໍ່ຕ້ອງເວົ້າເຖິງຄວາມຮູ້ຈາກປະສົບການກ່ຽວກັບພຣະທຳຂອງພຣະເຈົ້າ. ແຕ່ກົງກັນຂ້າມ, ພວກມັນເກີດມາຈາກຈິດໃຈຂອງມະນຸດ ແລະ ບໍ່ສອດຄ່ອງກັບຄວາມຈິງເລີຍ. ສະນັ້ນ, ພວກມັນຈຶ່ງເປັນດ້ານຕ່າງໆຂອງຄວາມເປັນລົບ, ເປັນສິ່ງທີ່ເປັນລົບ. ເຈດຕະນາຂອງຜູ້ທີ່ລະບາຍຄວາມເປັນລົບແມ່ນເພື່ອຊອກຫາເຫດຜົນທາງພາວະວິໄສຫຼາຍຢ່າງສຳລັບຄວາມລົ້ມເຫຼວຂອງພວກເຂົາໃນການປະຕິບັດຄວາມຈິງ, ເພື່ອໃຫ້ໄດ້ຮັບຄວາມເຫັນໃຈ ແລະ ຄວາມເຂົ້າໃຈຈາກຄົນອື່ນ. ຄຳເວົ້າທີ່ເປັນລົບເຫຼົ່ານີ້ສົ່ງຜົນກະທົບ ແລະ ບັ່ນທອນຄວາມລິເລີ່ມຂອງຜູ້ຄົນໃນການປະຕິບັດຄວາມຈິງໃນລະດັບທີ່ແຕກຕ່າງກັນ ແລະ ແມ່ນແຕ່ສາມາດຢຸດຢັ້ງຫຼາຍຄົນຈາກການປະຕິບັດຄວາມຈິງໄດ້. ຜົນສະທ້ອນ ແລະ ຜົນກະທົບທາງລົບເຫຼົ່ານີ້ ເຮັດໃຫ້ສິ່ງເຫຼົ່ານີ້ສົມຄວນຍິ່ງຂຶ້ນທີ່ຈະຖືກກຳນົດລັກສະນະວ່າເປັນສິ່ງທີ່ເປັນລົບ, ເປັນການຕໍ່ຕ້ານພຣະເຈົ້າ ແລະ ເປັນປໍລະປັກຕໍ່ຄວາມຈິງຢ່າງສິ້ນເຊີງ. ບາງຄົນບໍ່ສາມາດເບິ່ງທະລຸເຖິງແກ່ນແທ້ຂອງຄວາມເປັນລົບ ແລະ ຄິດວ່າການເປັນລົບເລື້ອຍໆນັ້ນເປັນເລື່ອງປົກກະຕິ ແລະ ມັນບໍ່ມີຜົນກະທົບຫຍັງຫຼາຍຕໍ່ການໄລ່ຕາມຄວາມຈິງຂອງຜູ້ຄົນ. ຄວາມຄິດແບບນີ້ແມ່ນຜິດ; ໃນຄວາມເປັນຈິງແລ້ວ, ມັນມີຜົນກະທົບຢ່າງຫຼວງຫຼາຍ ແລະ ຖ້າຄວາມເປັນລົບຂອງຄົນໃດໜຶ່ງມີຫຼາຍເກີນກວ່າທີ່ພວກເຂົາຈະແບກຮັບໄດ້, ມັນກໍສາມາດນຳໄປສູ່ການທໍລະຍົດໄດ້ຢ່າງງ່າຍດາຍ. ຜົນສະທ້ອນທີ່ຮ້າຍແຮງນີ້ເກີດມາຈາກຄວາມເປັນລົບນັ້ນເອງ. ສະນັ້ນ, ການລະບາຍຄວາມເປັນລົບຄວນຖືກແຍກແຍະ ແລະ ຖືກເຂົ້າໃຈແນວໃດ? ເວົ້າງ່າຍໆກໍຄື ການລະບາຍຄວາມເປັນລົບແມ່ນການນໍາພາຜູ້ຄົນຢ່າງຜິດໆ ແລະ ຢຸດຢັ້ງພວກເຂົາຈາກການປະຕິບັດຄວາມຈິງ; ມັນຄືການໃຊ້ກົນອຸບາຍທີ່ແນບນຽນ, ໃຊ້ວິທີການທີ່ເບິ່ງຄືວ່າປົກກະຕິ ເພື່ອນໍາພາຜູ້ຄົນຢ່າງຜິດໆ ແລະ ເຮັດໃຫ້ພວກເຂົາສະດຸດລົ້ມ. ນີ້ແມ່ນການທຳຮ້າຍພວກເຂົາບໍ? ທີ່ຈິງແລ້ວ ມັນທຳຮ້າຍພວກເຂົາຢ່າງໜັກແທ້ໆ. ດັ່ງນັ້ນ, ການລະບາຍຄວາມເປັນລົບຈຶ່ງເປັນສິ່ງທີ່ເປັນລົບ, ມັນຖືກພຣະເຈົ້າກ່າວໂທດ. ນີ້ຄືການຕີຄວາມໝາຍທີ່ງ່າຍດາຍທີ່ສຸດຂອງການລະບາຍຄວາມເປັນລົບ. ສະນັ້ນ ອົງປະກອບທີ່ເປັນລົບຂອງການລະບາຍຄວາມເປັນລົບແມ່ນຫຍັງແທ້? ສິ່ງໃດແດ່ທີ່ເປັນລົບ ແລະ ມີແນວໂນ້ມທີ່ຈະສົ່ງຜົນກະທົບທາງລົບຕໍ່ຜູ້ຄົນ ແລະ ກໍ່ໃຫ້ເກີດການລົບກວນ ແລະ ຄວາມເສຍຫາຍຕໍ່ຊີວິດຄຣິສຕະຈັກ? ຄວາມເປັນລົບລວມມີຫຍັງແດ່? ຖ້າຜູ້ຄົນມີການຢັ່ງຮູ້ພຣະທຳຂອງພຣເຈົ້າຢ່າງບໍລິສຸດ, ຄຳເວົ້າທີ່ພວກເຂົາໂອ້ລົມຈະມີສ່ວນປະກອບຂອງຄວາມເປັນລົບບໍ? ຖ້າຜູ້ຄົນມີທັດສະນະຄະຕິແຫ່ງການອ່ອນນ້ອມທີ່ແທ້ຈິງຕໍ່ສະຖານະການທີ່ພຣະເຈົ້າຈັດແຈງໃຫ້ພວກເຂົາ, ແລ້ວຄວາມຮູ້ຂອງພວກເຂົາກ່ຽວກັບສະຖານະການເຫຼົ່ານີ້ຈະມີສ່ວນປະກອບຂອງຄວາມເປັນລົບບໍ? ເມື່ອພວກເຂົາແບ່ງປັນຄວາມຮູ້ຈາກປະສົບການຂອງພວກເຂົາໃຫ້ກັບທຸກຄົນ, ມັນຈະມີສ່ວນປະກອບຂອງຄວາມເປັນລົບບໍ? ແນ່ນອນວ່າບໍ່ມີ. ກ່ຽວກັບທຸກສິ່ງທີ່ເກີດຂຶ້ນໃນຄຣິສຕະຈັກ ຫຼື ອ້ອມຮອບພວກເຂົາ, ຖ້າຜູ້ຄົນສາມາດຍອມຮັບສິ່ງນັ້ນຈາກພຣະເຈົ້າ, ມີວິທີການທີ່ຖືກຕ້ອງ ແລະ ສາມາດມີທັດສະນະຄະຕິແຫ່ງການສະແຫວງຫາ ແລະ ການອ່ອນນ້ອມ, ແລ້ວຄວາມຮູ້, ຄວາມເຂົ້າໃຈ ແລະ ປະສົບການຂອງພວກເຂົາກ່ຽວກັບສິ່ງທີ່ເກີດຂຶ້ນນັ້ນ ຈະມີສ່ວນປະກອບຂອງຄວາມເປັນລົບບໍ? (ບໍ່.) ມັນຈະບໍ່ມີຢ່າງແນ່ນອນ. ສະນັ້ນ ເມື່ອເບິ່ງຈາກດ້ານເຫຼົ່ານີ້, ຄວາມເປັນລົບແມ່ນຫຍັງແທ້? ມັນສາມາດຖືກເຂົ້າໃຈໄດ້ແນວໃດ? ຄວາມເປັນລົບບໍ່ໄດ້ປະກອບດ້ວຍສິ່ງທີ່ມີລັກສະນະແບບນີ້ບໍ ນັ້ນກໍຄື: ຄວາມບໍ່ເຊື່ອຟັງ, ຄວາມບໍ່ພໍໃຈ, ການຈົ່ມວ່າ ແລະ ຄວາມຂຸ່ນເຄືອງໃຈຂອງຜູ້ຄົນ? ກໍລະນີຂອງຄວາມເປັນລົບທີ່ຮ້າຍແຮງກວ່ານັ້ນຍັງລວມມີການຕໍ່ຕ້ານ, ການຂັດຂືນ ແລະ ແມ່ນແຕ່ການຮ້ອງໂວຍວາຍທ້າທາຍ. ການເວົ້າຄຳເວົ້າທີ່ປະກອບດ້ວຍອົງປະກອບເຫຼົ່ານີ້ສາມາດຖືກກຳນົດລັກສະນະວ່າເປັນການລະບາຍຄວາມເປັນລົບ. ສະນັ້ນ ເມື່ອພິຈາລະນາຈາກການສະແດງອອກເຫຼົ່ານີ້, ເມື່ອຄົນໃດໜຶ່ງລະບາຍຄວາມເປັນລົບ, ມີການອ່ອນນ້ອມໃດໆຕໍ່ພຣະເຈົ້າຢູ່ໃນໃຈຂອງພວກເຂົາບໍ? ແນ່ນອນວ່າບໍ່ມີ. ມີຄວາມເຕັມໃຈທີ່ຈະກະບົດຕໍ່ເນື້ອໜັງ ແລະ ແກ້ໄຂຄວາມເປັນລົບຂອງພວກເຂົາບໍ? ບໍ່, ມັນບໍ່ມີຫຍັງເລີຍນອກຈາກການຕໍ່ຕ້ານ, ຄວາມກະບົດ ແລະ ການຂັດຂືນ. ຖ້າຫົວໃຈຂອງຜູ້ຄົນເຕັມໄປດ້ວຍສິ່ງເຫຼົ່ານີ້, ຖ້າຫົວໃຈຂອງພວກເຂົາຖືກຄອບງຳໂດຍສິ່ງທີ່ເປັນລົບເຫຼົ່ານີ້, ແລ້ວສິ່ງນີ້ກໍຈະກໍ່ໃຫ້ເກີດການຕໍ່ຕ້ານ, ຄວາມກະບົດ ແລະ ການຂັດຂືນຕໍ່ພຣະເຈົ້າ. ແລ້ວຖ້າເປັນເຊັ່ນນີ້, ພວກເຂົາຍັງຈະສາມາດປະຕິບັດຄວາມຈິງ ແລະ ອ່ອນນ້ອມຕໍ່ພຣະເຈົ້າໄດ້ບໍ? ພວກເຂົາຈະບໍ່ສາມາດເຮັດໄດ້; ສິ່ງທີ່ຈະເກີດຂຶ້ນກໍຄືພວກເຂົາຈະຫ່າງເຫີນຈາກພຣະເຈົ້າ ແລະ ເປັນລົບຫຼາຍຂຶ້ນ ແລະ ອາດຈະເຖິງຂັ້ນສົງໄສ, ປະຕິເສດ ແລະ ທໍລະຍົດພຣະເຈົ້າ. ສິ່ງນີ້ບໍ່ອັນຕະລາຍບໍ? ຜູ້ໃດກໍຕາມທີ່ເປັນລົບເລື້ອຍໆກໍສາມາດລະບາຍຄວາມເປັນລົບໄດ້ ແລະ ການລະບາຍຄວາມເປັນລົບກໍຄືການຕໍ່ຕ້ານ ແລະ ປະຕິເສດພຣະເຈົ້າ; ດ້ວຍເຫດນີ້, ຄົນທີ່ລະບາຍຄວາມເປັນລົບເລື້ອຍໆຈຶ່ງມີແນວໂນ້ມທີ່ຈະທໍລະຍົດພຣະເຈົ້າ ແລະ ຈາກພຣະອົງໄປໄດ້ທຸກເວລາ ຫຼື ທຸກບ່ອນ.

ເມື່ອຕັດສິນຈາກຄວາມໝາຍຂອງຄຳວ່າ “ຄວາມເປັນລົບ”, ເມື່ອຄົນໃດໜຶ່ງກາຍເປັນຄົນຄິດລົບ, ອາລົມຂອງພວກເຂົາກໍຈະຕົກເຂົ້າສູ່ສະພາວະທີ່ຕໍ່າຫຼາຍ ແລະ ພວກເຂົາກໍຈະເຂົ້າສູ່ສະພາບຈິດໃຈທີ່ບໍ່ດີ. ອາລົມຂອງພວກເຂົາເຕັມໄປດ້ວຍອົງປະກອບທີ່ເປັນລົບ, ພວກເຂົາຂາດທັດສະນະຄະຕິໃນການສ້າງຄວາມກ້າວໜ້າຢ່າງຫ້າວຫັນ ແລະ ພະຍາຍາມກ້າວໄປຂ້າງໜ້າ ແລະ ພວກເຂົາຂາດການຮ່ວມມື ແລະ ການສະແຫວງຫາທີ່ເປັນບວກ ແລະ ຫ້າວຫັນ; ຍິ່ງໄປກວ່ານັ້ນ, ພວກເຂົາບໍ່ສະແດງໃຫ້ເຫັນເຖິງຄວາມເຕັມໃຈທີ່ຈະອ່ອນນ້ອມ, ແຕ່ກັບສະແດງອາລົມທີ່ໝົດຫວັງຢ່າງທີ່ສຸດ. ອາລົມທີ່ໝົດຫວັງສະແດງເຖິງຫຍັງ? ມັນສະແດງເຖິງດ້ານບວກຂອງຄວາມເປັນມະນຸດບໍ? ມັນສະແດງເຖິງການມີມະໂນທຳ ແລະ ເຫດຜົນບໍ? ມັນສະແດງເຖິງການດຳລົງຊີວິດດ້ວຍກຽດສັກສີ, ການດຳລົງຊີວິດພາຍໃນກຽດສັກສີຂອງຄວາມເປັນມະນຸດບໍ? (ບໍ່.) ຖ້າມັນບໍ່ໄດ້ສະແດງເຖິງສິ່ງທີ່ເປັນບວກເຫຼົ່ານີ້, ແລ້ວມັນສະແດງເຖິງຫຍັງ? ມັນສາມາດສະແດງເຖິງການຂາດຄວາມເຊື່ອທີ່ແທ້ຈິງໃນພຣະເຈົ້າ, ພ້ອມທັງການຂາດຄວາມຕັ້ງໃຈ ແລະ ຄວາມເດັດດ່ຽວໃນການໄລ່ຕາມຄວາມຈິງ ແລະ ການສ້າງຄວາມກ້າວໜ້າໃນທາງບວກໄດ້ບໍ? ມັນສາມາດສະແດງເຖິງຄວາມບໍ່ພໍໃຈຢ່າງຮຸນແຮງຕໍ່ສະຖານະການ ແລະ ຄວາມຫຍຸ້ງຍາກໃນປັດຈຸບັນຂອງຄົນໃດໜຶ່ງ ແລະ ຄວາມລຳບາກໃນການເຂົ້າໃຈສິ່ງເຫຼົ່ານັ້ນ, ພ້ອມທັງຄວາມບໍ່ເຕັມໃຈທີ່ຈະຍອມຮັບຄວາມເປັນຈິງໃນປັດຈຸບັນໄດ້ບໍ? ມັນສາມາດສະແດງເຖິງສະຖານະການທີ່ຫົວໃຈຂອງຄົນໃດໜຶ່ງເຕັມໄປດ້ວຍຄວາມບໍ່ເຊື່ອຟັງ, ຄວາມປາຖະໜາທີ່ຈະທ້າທາຍ ແລະ ຄວາມປາຖະໜາທີ່ຈະຫຼົບໜີ ແລະ ປ່ຽນແປງສະຖານະການໃນປັດຈຸບັນໄດ້ບໍ? (ໄດ້.) ສິ່ງເຫຼົ່ານີ້ຄືສະພາວະທີ່ຜູ້ຄົນສະແດງອອກ ເມື່ອພວກເຂົາຜະເຊີນກັບສະຖານະການໃນປັດຈຸບັນດ້ວຍຄວາມເປັນລົບ. ໂດຍສັງເຂບ, ບໍ່ວ່າຈະເປັນແນວໃດກໍຕາມ, ເມື່ອຜູ້ຄົນຄິດລົບ, ຄວາມບໍ່ພໍໃຈຂອງພວກເຂົາຕໍ່ສະຖານະການໃນປັດຈຸບັນ ແລະ ຕໍ່ສິ່ງທີ່ພຣະເຈົ້າໄດ້ຈັດແຈງນັ້ນ ບໍ່ໄດ້ທຽບເທົ່າກັບສິ່ງທີ່ງ່າຍດາຍຄືກັບການທີ່ພວກເຂົາພຽງແຕ່ມີຄວາມເຂົ້າໃຈຜິດ, ບໍ່ເຂົ້າໃຈ, ບໍ່ຢັ່ງຮູ້ ຫຼື ບໍ່ສາມາດມີປະສົບການໄດ້. ການບໍ່ຢັ່ງຮູ້ອາດຈະເປັນເລື່ອງຂອງຄວາມສາມາດ ຫຼື ເວລາ, ເຊິ່ງເປັນການສະແດງອອກປົກກະຕິຂອງຄວາມເປັນມະນຸດ. ການບໍ່ສາມາດມີປະສົບການກໍອາດຈະເປັນຍ້ອນເຫດຜົນທາງພາວະວິໄສບາງຢ່າງ, ແຕ່ສິ່ງເຫຼົ່ານີ້ບໍ່ໄດ້ຖືກພິຈາລະນາວ່າເປັນສິ່ງທີ່ເປັນລົບ. ບາງຄົນກໍບໍ່ສາມາດມີປະສົບການເຊັ່ນກັນ, ແຕ່ເມື່ອຜະເຊີນກັບສິ່ງທີ່ພວກເຂົາບໍ່ເຂົ້າໃຈ ຫຼື ເບິ່ງບໍ່ທະລຸ ຫຼື ສິ່ງທີ່ພວກເຂົາບໍ່ສາມາດຢັ່ງຮູ້ ຫຼື ມີປະສົບການໄດ້, ພວກເຂົາຈະອະທິຖານຕໍ່ພຣະເຈົ້າ ແລະ ສະແຫວງຫາຄວາມປາດຖະໜາຂອງພຣະອົງ, ລໍຖ້າຄວາມສະຫວ່າງ ແລະ ການສ່ອງແສງຈາກພຣະເຈົ້າ ແລະ ສະແຫວງຫາຈາກຄົນອື່ນ ແລະ ໂອ້ລົມກັບຄົນອື່ນຢ່າງຫ້າວຫັນ. ຢ່າງໃດກໍຕາມ, ບາງຄົນກໍແຕກຕ່າງກັນ; ພວກເຂົາບໍ່ມີເສັ້ນທາງແຫ່ງການປະຕິບັດເຫຼົ່ານີ້, ທັງບໍ່ມີທັດສະນະຄະຕິດັ່ງກ່າວ. ແທນທີ່ຈະລໍຖ້າ, ສະແຫວງຫາ ຫຼື ຊອກຫາບາງຄົນເພື່ອໂອ້ລົມນຳ, ພວກເຂົາກັບພັດທະນາຄວາມເຂົ້າໃຈຜິດໃນໃຈຂອງພວກເຂົາ ໂດຍຮູ້ສຶກວ່າເຫດການ ແລະ ສະພາບການທີ່ພວກເຂົາພົບພໍ້ນັ້ນບໍ່ສອດຄ່ອງກັບຄວາມປາຖະໜາ, ຄວາມມັກ ຫຼື ຈິນຕະນາການຂອງພວກເຂົາ, ດ້ວຍເຫດນີ້ຈຶ່ງນຳໄປສູ່ຄວາມບໍ່ເຊື່ອຟັງ, ຄວາມບໍ່ພໍໃຈ, ການຕໍ່ຕ້ານ, ການຈົ່ມວ່າ, ການຂັດຂືນ, ການຮ້ອງໂວຍວາຍທ້າທາຍ ແລະ ສິ່ງທີ່ເປັນລົບອື່ນໆ. ຫຼັງຈາກທີ່ໄດ້ສ້າງສິ່ງທີ່ເປັນລົບເຫຼົ່ານີ້ຂຶ້ນມາ, ພວກເຂົາກໍບໍ່ໄດ້ຄິດຫຍັງຫຼາຍກ່ຽວກັບພວກມັນ, ທັງບໍ່ໄດ້ມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ທົບທວນ ເພື່ອໃຫ້ໄດ້ຮັບຄວາມຮູ້ກ່ຽວກັບສະພາວະ ແລະ ຄວາມເສື່ອມຊາມຂອງຕົນເອງ. ພວກເຂົາບໍ່ອ່ານພຣະທຳຂອງພຣະເຈົ້າເພື່ອສະແຫວງຫາຄວາມປາດຖະໜາຂອງພຣະເຈົ້າ ຫຼື ໃຊ້ພຣະທຳຂອງພຣະເຈົ້າເພື່ອແກ້ໄຂບັນຫາ ແຮງໄກທີ່ຈະສະແຫວງຫາຈາກຄົນອື່ນ ແລະ ໂອ້ລົມກັບຄົນອື່ນ. ແຕ່ກົງກັນຂ້າມ, ພວກເຂົາຍືນຍັນວ່າສິ່ງທີ່ພວກເຂົາເຊື່ອນັ້ນຖືກຕ້ອງ ແລະ ແມ່ນຍໍາ, ໂດຍເກັບຄວາມບໍ່ເຊື່ອຟັງ ແລະ ຄວາມບໍ່ພໍໃຈໄວ້ໃນໃຈຂອງພວກເຂົາ ແລະ ຍັງຄົງຕິດຢູ່ໃນອາລົມທີ່ເປັນລົບ. ເມື່ອຕິດຢູ່ໃນອາລົມເຫຼົ່ານີ້, ພວກເຂົາອາດຈະສາມາດເກັບພວກມັນໄວ້ ແລະ ທົນກັບພວກມັນໄດ້ເປັນເວລາໜຶ່ງ ຫຼື ສອງມື້, ແຕ່ເມື່ອເວລາຜ່ານໄປດົນນານ, ຫຼາຍສິ່ງຫຼາຍຢ່າງກໍເກີດຂຶ້ນໃນຄວາມຄິດຂອງພວກເຂົາ, ລວມທັງແນວຄິດ ແລະ ຈິນຕະນາການຂອງມະນຸດ, ຈັນຍາບັນ ແລະ ສິນທຳຂອງມະນຸດ, ວັດທະນະທຳ, ປະເພນີ ແລະ ຄວາມຮູ້ຂອງມະນຸດ ແລະ ອື່ນໆ. ພວກເຂົາໃຊ້ສິ່ງເຫຼົ່ານີ້ເພື່ອວັດແທກ, ຄິດໄລ່ ແລະ ເຂົ້າໃຈບັນຫາທີ່ພວກເຂົາຜະເຊີນ, ໂດຍຕິດຢູ່ໃນກັບດັກຂອງຊາຕານຢ່າງສົມບູນ, ດ້ວຍເຫດນີ້ຈຶ່ງກໍ່ໃຫ້ເກີດສະພາວະຕ່າງໆຂອງຄວາມບໍ່ພໍໃຈ ແລະ ຄວາມບໍ່ເຊື່ອຟັງ. ຈາກສະພາວະທີ່ເສື່ອມຊາມເຫຼົ່ານີ້, ຄວາມຄິດ ແລະ ມຸມມອງທີ່ຜິດພາດຕ່າງໆກໍປາກົດຂຶ້ນ ແລະ ໃນໃຈຂອງພວກເຂົາ ສິ່ງທີ່ເປັນລົບເຫຼົ່ານີ້ກໍບໍ່ສາມາດຄວບຄຸມໄດ້ອີກຕໍ່ໄປ. ຈາກນັ້ນ ພວກເຂົາກໍຊອກຫາໂອກາດເພື່ອເທ ແລະ ລະບາຍສິ່ງເຫຼົ່ານີ້ອອກມາ. ເມື່ອຫົວໃຈຂອງພວກເຂົາເຕັມໄປດ້ວຍຄວາມເປັນລົບ, ພວກເຂົາເວົ້າບໍວ່າ “ຂ້ອຍເຕັມໄປດ້ວຍສິ່ງທີ່ເປັນລົບຢູ່ຂ້າງໃນ; ຂ້ອຍບໍ່ຄວນເວົ້າຢ່າງບໍ່ຍັບຍັ້ງຊັ່ງໃຈ ເພື່ອຫຼີກເວັ້ນການທຳຮ້າຍຄົນອື່ນ. ຖ້າຂ້ອຍຮູ້ສຶກຢາກເວົ້າ ແລະ ບໍ່ສາມາດເກັບມັນໄວ້ໄດ້, ຂ້ອຍຈະເວົ້າກັບຝາ ຫຼື ເວົ້າກັບສິ່ງທີ່ບໍ່ເຂົ້າໃຈພາສາມະນຸດ”? ພວກເຂົາໃຈດີພໍທີ່ຈະເຮັດແບບນີ້ບໍ? (ບໍ່.) ແລ້ວພວກເຂົາເຮັດຫຍັງ? ພວກເຂົາຊອກຫາໂອກາດທີ່ຈະມີຜູ້ຟັງເພື່ອຮັບເອົາມຸມມອງ, ຄຳເວົ້າ ແລະ ອາລົມທີ່ເປັນລົບຂອງພວກເຂົາ, ໂດຍໃຊ້ສິ່ງນີ້ເພື່ອເທຄວາມຮູ້ສຶກທີ່ເປັນລົບຕ່າງໆຂອງພວກເຂົາອອກມາ ເຊັ່ນ: ຄວາມບໍ່ພໍໃຈ, ຄວາມບໍ່ເຊື່ອຟັງ ແລະ ຄວາມຂຸ່ນເຄືອງຈາກໃຈຂອງພວກເຂົາ. ພວກເຂົາເຊື່ອວ່າ ໃນລະຫວ່າງຊີວິດຄຣິສຕະຈັກແມ່ນເວລາທີ່ດີທີ່ສຸດທີ່ຈະລະບາຍ ແລະ ເປັນໂອກາດທີ່ດີທີ່ຈະເທຄວາມເປັນລົບ, ຄວາມບໍ່ພໍໃຈ ແລະ ຄວາມບໍ່ເຊື່ອຟັງຂອງພວກເຂົາອອກມາ ເພາະວ່າມີຜູ້ຟັງຈຳນວນຫຼາຍ ແລະ ຄຳເວົ້າຂອງພວກເຂົາສາມາດຊັກຈູງຄົນອື່ນໃຫ້ກາຍເປັນຄົນຄິດລົບ ແລະ ນໍາຜົນສະທ້ອນທີ່ເປັນອັນຕະລາຍມາສູ່ວຽກງານຂອງຄຣິສຕະຈັກ. ແນ່ນອນວ່າ ຜູ້ທີ່ລະບາຍຄວາມເປັນລົບບໍ່ສາມາດອົດກັ້ນໄດ້ແມ່ນແຕ່ຢູ່ລັບຫຼັງ; ພວກເຂົາເທຄຳເວົ້າທີ່ເປັນລົບຂອງພວກເຂົາອອກມາສະເໝີ. ເມື່ອບໍ່ມີຄົນຈຳນວນຫຼາຍມາຟັງພວກເຂົາລະບາຍ, ພວກເຂົາກໍເຫັນວ່າມັນບໍ່ໜ້າຕື່ນເຕັ້ນ, ແຕ່ເມື່ອທຸກຄົນມາເຕົ້າໂຮມກັນ, ພວກເຂົາກໍມີພະລັງຫຼາຍຂຶ້ນ. ເມື່ອຕັດສິນຈາກອາລົມ, ສະພາວະ ແລະ ດ້ານອື່ນໆຂອງຜູ້ທີ່ລະບາຍຄວາມເປັນລົບ, ຈຸດປະສົງຂອງພວກເຂົາບໍ່ແມ່ນເພື່ອຊ່ວຍໃຫ້ຜູ້ຄົນເຂົ້າໃຈຄວາມຈິງ, ເບິ່ງທະລຸສິ່ງທີ່ເປັນຄວາມຈິງ, ລົບລ້າງຄວາມເຂົ້າໃຈຜິດ ຫຼື ຂໍ້ສົງໄສກ່ຽວກັບພຣະເຈົ້າ, ຮູ້ຈັກຕົນເອງ ແລະ ແກ່ນແທ້ທີ່ເສື່ອມຊາມຂອງຕົນເອງ ຫຼື ແກ້ໄຂບັນຫາເລື່ອງຄວາມກະບົດ ແລະ ຄວາມເສື່ອມຊາມຂອງພວກເຂົາ ເພື່ອວ່າພວກເຂົາຈະບໍ່ກະບົດຕໍ່ພຣເຈົ້າ ຫຼື ຕໍ່ຕ້ານພຣະອົງ ແຕ່ອ່ອນນ້ອມຕໍ່ພຣະອົງແທນ. ຈຸດປະສົງຂອງພວກເຂົາມີສອງຢ່າງຫຼັກໆຄື: ໃນດ້ານໜຶ່ງ, ພວກເຂົາລະບາຍຄວາມເປັນລົບເພື່ອເທອາລົມຂອງຕົນເອງອອກມາ; ໃນອີກດ້ານໜຶ່ງ, ພວກເຂົາມີຈຸດປະສົງທີ່ຈະດຶງຄົນຈຳນວນຫຼາຍຂຶ້ນໃຫ້ເຂົ້າສູ່ຄວາມເປັນລົບ ແລະ ເຂົ້າສູ່ກັບດັກຂອງການຕໍ່ຕ້ານ ແລະ ການຮ້ອງໂວຍວາຍທ້າທາຍຕໍ່ພຣະເຈົ້າຮ່ວມກັບພວກເຂົາ. ດັ່ງນັ້ນ, ການກະທຳໃນການລະບາຍຄວາມເປັນລົບຈຶ່ງຄວນຖືກຢຸດຢັ້ງຢ່າງສິ້ນເຊີງພາຍໃນຊີວິດຄຣິສຕະຈັກ.

2. ສະພາວະ ແລະ ການສະແດງອອກຕ່າງໆຂອງຄົນທີ່ລະບາຍຄວາມເປັນລົບ

1). ການລະບາຍຄວາມເປັນລົບເມື່ອຮູ້ສຶກບໍ່ພໍໃຈກ່ຽວກັບການຖືກປົດອອກ

ອາລົມ ແລະ ການສະແດງອອກຂອງຄວາມເປັນລົບໂດຍພື້ນຖານແລ້ວແມ່ນມີດັ່ງນີ້: ຫຼັງຈາກທີ່ເຮົາໄດ້ໂອ້ລົມກ່ຽວກັບສິ່ງເຫຼົ່ານີ້ແລ້ວ, ຜູ້ຄົນຄວນປຽບທຽບຕົນເອງກັບສິ່ງເຫຼົ່ານັ້ນ ແລະ ເບິ່ງວ່າພຶດຕິກຳ, ຄຳເວົ້າ ແລະ ວິທີການໃດຂອງພວກເຂົາໃນຊີວິດຈິງທີ່ເປັນການລະບາຍຄວາມເປັນລົບ ແລະ ສະຖານະການໃດທີ່ເຮັດໃຫ້ພວກເຂົາຕົກຢູ່ໃນຄວາມເປັນລົບ, ດ້ວຍເຫດນີ້ຈຶ່ງນຳໄປສູ່ການລະບາຍຄວາມເປັນລົບ. ບອກເຮົາມາເບິ່ງ, ພາຍໃຕ້ສະຖານະການທົ່ວໄປ, ສະຖານະການໃດແດ່ທີ່ເຮັດໃຫ້ຜູ້ຄົນຄິດລົບ? ຮູບແບບທົ່ວໄປຂອງຄວາມເປັນລົບມີຫຍັງແດ່? (ເມື່ອບາງຄົນຖືກປົດອອກ ຫຼື ເມື່ອພວກເຂົາຖືກລິຮານ, ພວກເຂົາອາດຈະພັດທະນາຄວາມເປັນລົບບາງຢ່າງໃນໃຈຂອງພວກເຂົາ.) ການຖືກປົດອອກແມ່ນສະຖານະການໜຶ່ງ, ການຖືກລິຮານກໍແມ່ນອີກສະຖານະການໜຶ່ງ. ເປັນຫຍັງການຖືກປົດອອກຈຶ່ງນໍາໄປສູ່ຄວາມເປັນລົບ? (ບາງຄົນ ຫຼັງຈາກທີ່ຖືກປົດອອກ ກໍບໍ່ມີຄວາມຮູ້ກ່ຽວກັບຕົນເອງ ແລະ ຄິດວ່າມັນແມ່ນສະຖານະຂອງພວກເຂົາທີ່ນໍາໄປສູ່ຄວາມພິນາດຂອງພວກເຂົາ. ຈາກນັ້ນ ພວກເຂົາກໍເວົ້າວ່າ, “ຍິ່ງປີນຂຶ້ນສູງເທົ່າໃດ, ກໍຍິ່ງຕົກລົງມາເຈັບຫຼາຍເທົ່ານັ້ນ”, ໂດຍການເວົ້າເຖິງມຸມມອງທີ່ເປັນລົບບາງຢ່າງ. ພວກເຂົາບໍ່ມີການຢັ່ງຮູ້ຢ່າງບໍລິສຸດກ່ຽວກັບການຖືກປົດອອກ; ພວກເຂົາບໍ່ເຊື່ອຟັງໃນໃຈຂອງພວກເຂົາ.) ຢູ່ພາຍໃນຕົວພວກເຂົາ, ມີຄວາມບໍ່ເຊື່ອຟັງ ແລະ ຄວາມບໍ່ພໍໃຈ, ເຊິ່ງເປັນອາລົມທີ່ເປັນລົບ. ພວກເຂົາຈົ່ມວ່າບໍ? (ແມ່ນແລ້ວ. ພວກເຂົາຮູ້ສຶກວ່າພວກເຂົາໄດ້ອົດທົນຕໍ່ຄວາມລຳບາກ ແລະ ຈ່າຍລາຄາ, ໂດຍໄດ້ເຮັດວຽກຢ່າງໜັກໜ່ວງສະເໝີມາ ໂດຍບໍ່ໄດ້ຮັບສິ່ງດີໆເປັນການຕອບແທນ, ແຕ່ກໍຍັງຖືກປົດອອກ. ດັ່ງນັ້ນ ພວກເຂົາຈຶ່ງເວົ້າວ່າ, “ການເປັນຜູ້ນໍານັ້ນຍາກ; ໃຜກໍຕາມທີ່ເປັນຜູ້ນໍາກໍໂຊກຮ້າຍ. ໃນທີ່ສຸດ ທຸກຄົນກໍຈະຖືກປົດອອກ”.) ການເຜີຍແຜ່ຄຳເວົ້າເຫຼົ່ານີ້ຄືການລະບາຍຄວາມເປັນລົບ. ຖ້າພວກເຂົາພຽງແຕ່ບໍ່ເຊື່ອຟັງ ແລະ ບໍ່ພໍໃຈ ແຕ່ບໍ່ໄດ້ເຜີຍແຜ່ມັນ, ນັ້ນກໍຍັງບໍ່ຖືວ່າເປັນການລະບາຍຄວາມເປັນລົບ. ຖ້າຈາກຄວາມບໍ່ເຊື່ອຟັງ ແລະ ຄວາມບໍ່ພໍໃຈ ຄ່ອຍໆກໍ່ໃຫ້ເກີດອາລົມແຫ່ງການຈົ່ມວ່າ ແລະ ພວກເຂົາບໍ່ຍອມຮັບຄວາມຈິງທີ່ວ່າພວກເຂົາມີຄວາມສາມາດຕໍ່າ ແລະ ບໍ່ສາມາດເຮັດວຽກໄດ້ ແລະ ຈາກນັ້ນພວກເຂົາກໍເລີ່ມໂຕ້ຖຽງດ້ວຍເຫດຜົນທີ່ບິດເບືອນຂອງພວກເຂົາ, ສ້າງຄຳເວົ້າ, ມຸມມອງ, ຂໍ້ແກ້ຕົວ, ເຫດຜົນ, ຄຳອະທິບາຍ, ຂໍ້ກ່າວອ້າງ ແລະ ອື່ນໆທຸກປະເພດ ໃນຂະນະທີ່ໂຕ້ຖຽງ, ແລ້ວການເວົ້າຄຳເວົ້າປະເພດເຫຼົ່ານີ້ກໍເທົ່າກັບການລະບາຍຄວາມເປັນລົບ. ຜູ້ນໍາປອມບາງຄົນ ທີ່ຖືກປົດອອກຍ້ອນບໍ່ໄດ້ເຮັດວຽກງານຕົວຈິງ, ເກັບຄວາມບໍ່ເຊື່ອຟັງ ແລະ ຄວາມບໍ່ພໍໃຈໄວ້ໃນໃຈຂອງພວກເຂົາ ໂດຍບໍ່ມີການອ່ອນນ້ອມເລີຍ; ພວກເຂົາຄິດສະເໝີວ່າ, “ມາເບິ່ງກັນວ່າໃຜຈະສາມາດແທນທີ່ຂ້ອຍໃນຖານະຜູ້ນໍາໄດ້. ຄົນອື່ນກໍບໍ່ໄດ້ດີໄປກວ່າຂ້ອຍ; ຖ້າຂ້ອຍເຮັດວຽກບໍ່ໄດ້, ພວກເຂົາກໍເຮັດບໍ່ໄດ້ເຊັ່ນກັນ!” ສິ່ງໃດທີ່ເຮັດໃຫ້ພວກເຂົາບໍ່ເຊື່ອຟັງ? ພວກເຂົາຄິດວ່າຄວາມສາມາດຂອງພວກເຂົາບໍ່ໄດ້ຕໍ່າ ແລະ ພວກເຂົາໄດ້ເຮັດວຽກງານຫຼາຍຢ່າງແລ້ວ, ແລ້ວເປັນຫຍັງພວກເຂົາຈຶ່ງຖືກປົດອອກ? ສິ່ງເຫຼົ່ານີ້ຄືຄວາມຄິດພາຍໃນຂອງຜູ້ນໍາປອມ. ພວກເຂົາບໍ່ໄດ້ສຳຫຼວດເພື່ອຮູ້ຈັກຕົນເອງ ແລະ ເບິ່ງວ່າພວກເຂົາໄດ້ເຮັດວຽກງານຕົວຈິງແທ້ຫຼືບໍ່, ພວກເຂົາໄດ້ແກ້ໄຂບັນຫາຕົວຈິງຈັກຢ່າງ ຫຼື ມັນເປັນຄວາມຈິງຫຼືບໍ່ ທີ່ພວກເຂົາເຮັດໃຫ້ວຽກງານຂອງຄຣິສຕະຈັກເປັນອຳມະພາດ. ພວກເຂົາບໍ່ຄ່ອຍພິຈາລະນາສິ່ງເຫຼົ່ານີ້. ພວກເຂົາບໍ່ຄິດວ່າບັນຫາແມ່ນການທີ່ພວກເຂົາຂາດຄວາມຈິງຄວາມເປັນຈິງ ແລະ ບໍ່ສາມາດເບິ່ງທະລຸສິ່ງຕ່າງໆໄດ້. ແຕ່ກົງກັນຂ້າມ ພວກເຂົາເຊື່ອວ່າ ເມື່ອໄດ້ເຮັດວຽກງານຫຼາຍຢ່າງແລ້ວ, ພວກເຂົາກໍບໍ່ຄວນຖືກກຳນົດລັກສະນະວ່າເປັນຜູ້ນໍາປອມ. ນີ້ຄືເຫດຜົນຫຼັກສຳລັບຄວາມບໍ່ເຊື່ອຟັງ ແລະ ຄວາມບໍ່ພໍໃຈຂອງພວກເຂົາ. ພວກເຂົາຄິດສະເໝີວ່າ: “ຂ້ອຍໄດ້ປະຕິບັດໜ້າທີ່ຂອງຕົນມາເປັນເວລາຫຼາຍປີ, ຕື່ນເດິກລຸກເຊົ້າທຸກມື້ແມ່ນເພື່ອໃຜ? ຫຼັງຈາກທີ່ເຊື່ອໃນພຣະເຈົ້າ, ຂ້ອຍກໍປະຖິ້ມຄອບຄົວໄວ້ຂ້າງຫຼັງ, ປະຖິ້ມອາຊີບການງານ ແລະ ເຖິງຂັ້ນສ່ຽງຕໍ່ການຖືກຈັບກຸມ ແລະ ຖືກຂັງຄຸກເພື່ອປະຕິບັດໜ້າທີ່ຂອງຕົນ. ຂ້ອຍໄດ້ອົດທົນຕໍ່ຄວາມລຳບາກຫຼາຍສໍ່າໃດ! ແລ້ວຕອນນີ້ ພວກເຂົາເວົ້າວ່າຂ້ອຍບໍ່ໄດ້ເຮັດວຽກງານຕົວຈິງ ແລະ ພຽງແຕ່ປົດຂ້ອຍອອກ, ມັນຊ່າງບໍ່ຍຸຕິທຳຫຼາຍ! ເຖິງແມ່ນວ່າຂ້ອຍບໍ່ມີຜົນງານຫຍັງເລີຍ, ຂ້ອຍກໍຍັງໄດ້ອົດທົນຕໍ່ຄວາມລຳບາກ; ຖ້າບໍ່ແມ່ນຄວາມລຳບາກ ກໍແມ່ນຄວາມເມື່ອຍລ້າ! ດ້ວຍຄວາມສາມາດຂອງຂ້ອຍ ແລະ ຄວາມສາມາດໃນການຈ່າຍລາຄາໃນວຽກງານຂອງຂ້ອຍ, ຖ້າແມ່ນແຕ່ຂ້ອຍຍັງຖືກພິຈາລະນາວ່າບໍ່ໄດ້ມາດຕະຖານ ແລະ ຖືກປົດອອກ, ຂ້ອຍຄິດວ່າ ກໍຄົງຈະບໍ່ມີຜູ້ນໍາຄົນໃດທີ່ໄດ້ມາດຕະຖານເລີຍ!” ພວກເຂົາກຳລັງລະບາຍຄວາມເປັນລົບໂດຍການເວົ້າຄຳເວົ້າເຫຼົ່ານີ້ບໍ? ໃນຄຳເວົ້າເຫຼົ່ານັ້ນ ມີປະໂຫຍກດຽວບໍທີ່ສື່ເຖິງການອ່ອນນ້ອມ? ມີແມ່ນແຕ່ສັນຍານຂອງການຢາກສະແຫວງຫາຄວາມຈິງບໍ? ມີການສຳຫຼວດຕົນເອງບໍ ເຊັ່ນ: “ພວກເຂົາເວົ້າວ່າວຽກງານຂອງຂ້ອຍບໍ່ໄດ້ມາດຕະຖານ, ແລ້ວຂ້ອຍຂາດເຂີນບ່ອນໃດແທ້? ວຽກງານຕົວຈິງອັນໃດທີ່ຂ້ອຍບໍ່ໄດ້ເຮັດ? ຂ້ອຍສະແດງອອກເຖິງການສະແດງອອກໃດຂອງຜູ້ນໍາປອມ?” ພວກເຂົາໄດ້ສຳຫຼວດຕົນເອງແບບນີ້ບໍ? (ບໍ່.) ສະນັ້ນ, ລັກສະນະຂອງຄຳເວົ້າທີ່ພວກເຂົາເວົ້ານັ້ນແມ່ນຫຍັງ? ພວກເຂົາກຳລັງຈົ່ມວ່າບໍ? ພວກເຂົາກຳລັງແກ້ຕົວໃຫ້ກັບຕົນເອງບໍ? ຈຸດປະສົງຂອງພວກເຂົາໃນການແກ້ຕົວໃຫ້ກັບຕົນເອງແມ່ນຫຍັງ? ມັນບໍ່ແມ່ນເພື່ອໃຫ້ໄດ້ຮັບຄວາມເຫັນໃຈ ແລະ ຄວາມເຂົ້າໃຈຈາກຜູ້ຄົນບໍ? ພວກເຂົາບໍ່ຢາກໃຫ້ຄົນຈຳນວນຫຼາຍຂຶ້ນອອກມາປົກປ້ອງພວກເຂົາ, ມາໂອດຄວນກ່ຽວກັບຄວາມບໍ່ຍຸຕິທຳທີ່ພວກເຂົາໄດ້ຮັບບໍ? (ແມ່ນແລ້ວ.) ແລ້ວພວກເຂົາກຳລັງໂຕ້ຖຽງ ແລະ ຮ້ອງໂວຍວາຍທ້າທາຍຕໍ່ໃຜ? ພວກເຂົາບໍ່ໄດ້ກຳລັງໂຕ້ຖຽງກັບພຣະເຈົ້າ ແລະ ຮ້ອງໂວຍວາຍທ້າທາຍຕໍ່ພຣະອົງບໍ? (ແມ່ນແລ້ວ.) ຄຳເວົ້າຂອງພວກເຂົາແມ່ນການຈົ່ມວ່າຕໍ່ພຣະເຈົ້າ, ເປັນການຕໍ່ຕ້ານພຣະເຈົ້າ. ຫົວໃຈຂອງພວກເຂົາເຕັມໄປດ້ວຍການຈົ່ມວ່າ, ການຕໍ່ຕ້ານ ແລະ ຄວາມກະບົດ. ບໍ່ພຽງແຕ່ເທົ່ານັ້ນ, ແຕ່ໂດຍການລະບາຍຄວາມເປັນລົບ, ພວກເຂົາມີຈຸດປະສົງທີ່ຈະເຮັດໃຫ້ຄົນຈຳນວນຫຼາຍຂຶ້ນເຂົ້າໃຈພວກເຂົາ, ເຫັນໃຈພວກເຂົາ ແລະ ເຮັດໃຫ້ຄົນຈຳນວນຫຼາຍຂຶ້ນພັດທະນາຄວາມເປັນລົບຄືກັບພວກເຂົາ, ເພື່ອເຮັດໃຫ້ຄົນຈຳນວນຫຼາຍຂຶ້ນມີການຈົ່ມວ່າ, ການຕໍ່ຕ້ານ ແລະ ການຂັດຂືນຕໍ່ພຣະເຈົ້າ ຫຼື ຮ້ອງໂວຍວາຍທ້າທາຍຕໍ່ພຣະອົງຄືກັບພວກເຂົາ. ພວກເຂົາບໍ່ໄດ້ລະບາຍຄວາມເປັນລົບເພື່ອບັນລຸຈຸດປະສົງນີ້ບໍ? ຈຸດປະສົງຂອງພວກເຂົາເປັນພຽງແຕ່ການໃຫ້ຄົນຈຳນວນຫຼາຍຂຶ້ນຮູ້ສິ່ງທີ່ເອີ້ນວ່າຄວາມຈິງຂອງເລື່ອງດັ່ງກ່າວ ແລະ ເຮັດໃຫ້ຄົນອື່ນເຊື່ອວ່າພວກເຂົາຖືກປັກປຳ, ສິ່ງທີ່ພວກເຂົາເຮັດນັ້ນຖືກຕ້ອງ, ພວກເຂົາບໍ່ຄວນຖືກປົດອອກ ແລະ ການປົດພວກເຂົາອອກນັ້ນເປັນຄວາມຜິດພາດ; ພວກເຂົາຢາກໃຫ້ຄົນຈຳນວນຫຼາຍຂຶ້ນອອກມາປົກປ້ອງພວກເຂົາ. ຜ່ານສິ່ງນີ້, ພວກເຂົາຫວັງທີ່ຈະກອບກູ້ໜ້າຕາ, ສະຖານະ ແລະ ຊື່ສຽງຂອງພວກເຂົາຄືນມາ. ຜູ້ນໍາປອມ ແລະ ຜູ້ຕໍ່ຕ້ານພຣະຄຣິສທຸກຄົນ, ຫຼັງຈາກທີ່ຖືກປົດອອກ, ກໍລະບາຍຄວາມເປັນລົບແບບນີ້ເພື່ອໃຫ້ໄດ້ຮັບຄວາມເຫັນໃຈຂອງຜູ້ຄົນ. ບໍ່ມີຜູ້ໃດໃນພວກເຂົາທີ່ສາມາດສຳຫຼວດ ແລະ ມາຮູ້ຈັກຕົນເອງ, ຍອມຮັບຄວາມຜິດພາດຂອງຕົນ ຫຼື ສະແດງຄວາມສຳນຶກຜິດ ແລະ ການກັບໃຈທີ່ແທ້ຈິງ. ຄວາມຈິງນີ້ພິສູດວ່າຜູ້ນໍາປອມ ແລະ ຜູ້ຕໍ່ຕ້ານພຣະຄຣິສລ້ວນແລ້ວແຕ່ເປັນຄົນທີ່ບໍ່ຮັກຄວາມຈິງ ແລະ ບໍ່ຍອມຮັບມັນເລີຍ. ດັ່ງນັ້ນ, ຫຼັງຈາກທີ່ຖືກເປີດເຜີຍ ແລະ ຖືກກຳຈັດ, ພວກເຂົາຈຶ່ງບໍ່ສາມາດມາຮູ້ຈັກຕົນເອງຜ່ານຄວາມຈິງ ແລະ ພຣະທຳຂອງພຣະເຈົ້າ. ບໍ່ມີໃຜເຫັນພວກເຂົາສະແດງຄວາມສຳນຶກຜິດ ຫຼື ມີຄວາມຮູ້ທີ່ແທ້ຈິງກ່ຽວກັບຕົນເອງ, ທັງບໍ່ມີໃຜເຫັນພວກເຂົາສະແດງການກັບໃຈທີ່ແທ້ຈິງ. ເບິ່ງຄືວ່າພວກເຂົາບໍ່ເຄີຍໄດ້ຮັບຄວາມຮູ້ກ່ຽວກັບຕົນເອງ ຫຼື ຍອມຮັບຄວາມຜິດພາດຂອງພວກເຂົາເລີຍ. ເມື່ອພິຈາລະນາຈາກຄວາມຈິງນີ້, ການປົດຜູ້ນໍາປອມ ແລະ ຜູ້ຕໍ່ຕ້ານພຣະຄຣິສອອກແມ່ນເໝາະສົມຢ່າງສິ້ນເຊີງ ແລະ ບໍ່ແມ່ນເລື່ອງທີ່ບໍ່ຍຸຕິທຳເລີຍ. ອີງຕາມການທີ່ພວກເຂົາຂາດການສຳຫຼວດ ແລະ ຄວາມຮູ້ກ່ຽວກັບຕົນເອງຢ່າງສິ້ນເຊີງ, ພ້ອມທັງການທີ່ພວກເຂົາປາສະຈາກຄວາມສຳນຶກຜິດທັງປວງ, ມັນຈຶ່ງເຫັນໄດ້ຢ່າງຊັດເຈນວ່າອຸປະນິໄສແບບຜູ້ຕໍ່ຕ້ານພຣະຄຣິສຂອງພວກເຂົານັ້ນຮຸນແຮງ ແລະ ພວກເຂົາບໍ່ຮັກຄວາມຈິງເລີຍ.

ຜູ້ນໍາປອມບາງຄົນ, ຫຼັງຈາກທີ່ຖືກໄລ່ອອກ, ກໍບໍ່ຍອມຮັບຮູ້ຄວາມຜິດພາດຂອງຕົນເລີຍ, ທັງບໍ່ສະແຫວງຫາຄວາມຈິງ ຫຼື ສຳຫຼວດ ແລະ ຮູ້ຈັກຕົນເອງ. ພວກເຂົາບໍ່ມີຫົວໃຈ ຫຼື ທັດສະນະຄະຕິແຫ່ງການອ່ອນນ້ອມແມ່ນແຕ່ໜ້ອຍດຽວ. ແຕ່ກົງກັນຂ້າມ, ພວກເຂົາເຂົ້າໃຈພຣະເຈົ້າຜິດ ແລະ ຈົ່ມວ່າ ວ່າພຣະເຈົ້າປະຕິບັດຕໍ່ພວກເຂົາຢ່າງບໍ່ຍຸຕິທຳ, ໂດຍຄຸ້ນຄິດຫາທຸກວິທີທາງເພື່ອຊອກຫາຂໍ້ແກ້ຕົວ ແລະ ເຫດຜົນຕ່າງໆເພື່ອແກ້ຕ່າງ ແລະ ປົກປ້ອງຕົນເອງ. ບາງຄົນເຖິງຂັ້ນເວົ້າວ່າ, “ແຕ່ກ່ອນ ຂ້ອຍບໍ່ເຄີຍຢາກເປັນຜູ້ນໍາເລີຍ ເພາະຂ້ອຍຮູ້ວ່າມັນເປັນວຽກທີ່ຫຍຸ້ງຍາກ. ຖ້າເຈົ້າເຮັດໄດ້ດີ, ເຈົ້າກໍບໍ່ໄດ້ຮັບລາງວັນ ແລະ ຖ້າເຈົ້າເຮັດບໍ່ໄດ້ດີ, ເຈົ້າກໍຖືກໄລ່ອອກ ແລະ ກາຍເປັນຄົນທີ່ມີຊື່ສຽງບໍ່ດີ, ຖືກອ້າຍເອື້ອຍນ້ອງ ປະຕິເສດ ແລະ ບໍ່ມີໜ້າຕາຫຍັງເລີຍ. ຄົນໆໜຶ່ງຈະສາມາດສູ້ໜ້າຄົນອື່ນຫຼັງຈາກນັ້ນໄດ້ແນວໃດ? ຕອນນີ້ຂ້ອຍຖືກໄລ່ອອກແລ້ວ, ຂ້ອຍຍິ່ງໝັ້ນໃຈວ່າ ການເປັນຜູ້ນໍາ ຫຼື ຜູ້ເຮັດວຽກນັ້ນບໍ່ແມ່ນເລື່ອງງ່າຍ; ມັນເປັນວຽກທີ່ໜັກໜ່ວງ ແລະ ວຽກທີ່ໜັກໜ່ວງແຕ່ບໍ່ໄດ້ດີ!” ຄຳເວົ້າທີ່ວ່າ “ການເປັນຜູ້ນໍາ ຫຼື ຜູ້ເຮັດວຽກເປັນວຽກທີ່ໜັກໜ່ວງ ແລະ ວຽກທີ່ໜັກໜ່ວງແຕ່ບໍ່ໄດ້ດີ” ໝາຍຄວາມວ່າແນວໃດ? ມີເຈດຕະນາທີ່ຈະສະແຫວງຫາຄວາມຈິງທີ່ຖືກຖ່າຍທອດອອກມາຢູ່ທີ່ນີ້ບໍ? ມັນບໍ່ແມ່ນກໍລະນີທີ່ວ່າພວກເຂົາເລີ່ມກຽດຊັງຄວາມຈິງທີ່ວ່າເຮືອນຂອງພຣະເຈົ້າຈັດແຈງໃຫ້ພວກເຂົາເປັນຜູ້ນໍາ ຫຼື ຜູ້ເຮັດວຽກ ແລະ ຕອນນີ້ພວກເຂົາກຳລັງໃຊ້ຄຳເວົ້າແບບນີ້ື່ເພື່ອນໍາພາຄົນອື່ນຢ່າງຜິດໆບໍ? (ແມ່ນແລ້ວ.) ຜົນສະທ້ອນທີ່ຄຳເວົ້ານີ້ສາມາດນໍາມາສູ່ມີຫຍັງແດ່? ຈິດໃຈ, ຄວາມຄິດ ແລະ ຄວາມການຢັ່ງຮູ້ ແລະ ການຄວາມເຂົ້າໃຈຂອງຄົນສ່ວນໃຫຍ່ກ່ຽວກັບເລື່ອງດັ່ງກ່າວ ຈະໄດ້ຮັບອິດທິພົນ ແລະ ຖືກລົບກວນໂດຍຄຳເວົ້າເຫຼົ່ານີ້. ນີ້ຄືຜົນສະທ້ອນທີ່ການລະບາຍຄວາມເປັນລົບນໍາມາສູ່ຜູ້ຄົນ. ຕົວຢ່າງ: ຖ້າເຈົ້າບໍ່ແມ່ນຜູ້ນໍາ ແລະ ເຈົ້າໄດ້ຍິນສິ່ງນີ້, ເຈົ້າກໍຈະຕົກໃຈ ໂດຍຄິດວ່າ, “ນັ້ນບໍ່ແມ່ນເລື່ອງຈິງບໍ! ຂ້ອຍຕ້ອງບໍ່ຖືກເລືອກໃຫ້ເປັນຜູ້ນໍາ. ຖ້າຂ້ອຍຖືກເລືອກ, ຂ້ອຍຈະຕ້ອງຟ້າວຊອກຫາເຫດຜົນ ແລະ ຂໍ້ແກ້ຕົວທຸກຢ່າງເພື່ອປະຕິເສດ. ຂ້ອຍຈະເວົ້າວ່າຂ້ອຍຂາດຄວາມສາມາດ ແລະ ບໍ່ສາມາດເຮັດວຽກໄດ້”. ບາງຄົນທີ່ເປັນຜູ້ນໍາກໍໄດ້ຮັບຜົນກະທົບຈາກຄຳເວົ້ານີ້ເຊັ່ນກັນ ໂດຍຄິດວ່າ, “ມັນຊ່າງໜ້າຢ້ານກົວຫຼາຍ! ຂ້ອຍຈະຕ້ອງຜະເຊີນກັບຜົນໄດ້ຮັບດຽວກັນກັບພວກເຂົາໃນອະນາຄົດບໍ? ຖ້າສິ່ງຕ່າງໆຈະເປັນແບບນັ້ນ, ຂ້ອຍຂໍປະຕິເສດຢ່າງເດັດຂາດທີ່ຈະເປັນຜູ້ນໍາ”. ອາລົມທີ່ເປັນລົບ ແລະ ຄຳເວົ້າທີ່ເປັນລົບນີ້ລົບກວນຜູ້ຄົນບໍ? ພວກມັນກໍ່ໃຫ້ເກີດການລົບກວນຢ່າງຊັດເຈນ. ບໍ່ວ່າຈະເປັນຄົນໃດກໍຕາມ, ບໍ່ວ່າພວກເຂົາຈະມີຄວາມສາມາດທີ່ດີ ຫຼື ຄວາມສາມາດທີ່ຕໍ່າ, ເມື່ອພວກເຂົາໄດ້ຍິນຄຳເວົ້າເຫຼົ່ານີ້, ພວກເຂົາຈະຮັບເອົາມັນເຂົ້າມາກ່ອນໂດຍບໍ່ຮູ້ຕົວ ແລະ ຄຳເວົ້າເຫຼົ່ານີ້ຈະຄອບງຳຈິດໃຈຂອງພວກເຂົາ ແລະ ສົ່ງຜົນກະທົບຕໍ່ພວກເຂົາໃນລະດັບທີ່ແຕກຕ່າງກັນ. ຜົນສະທ້ອນຂອງການໄດ້ຮັບຜົນກະທົບແມ່ນຫຍັງ? ຄົນສ່ວນໃຫຍ່ຈະບໍ່ສາມາດປະຕິບັດຕໍ່ເລື່ອງຂອງການເປັນຜູ້ນໍາ ແລະ ການຖືກໄລ່ອອກຈາກການເປັນຜູ້ນໍາຢ່າງຖືກຕ້ອງ ແລະ ພວກເຂົາຈະບໍ່ມີທັດສະນະຄະຕິແຫ່ງການອ່ອນນ້ອມ. ແຕ່ກົງກັນຂ້າມ, ພວກເຂົາຈະມີໃຈທີ່ເຂົ້າໃຈຜິດ ແລະ ລະວັງພຣະເຈົ້າຢູ່ສະເໝີ, ພວກເຂົາຈະພັດທະນາອາລົມທີ່ເປັນລົບກ່ຽວກັບບັນຫານີ້ ແລະ ພວກເຂົາຈະອ່ອນໄຫວ ແລະ ຢ້ານກົວເປັນພິເສດ ເມື່ອບັນຫານີ້ຖືກກ່າວເຖິງ. ເມື່ອຜູ້ຄົນສະແດງພຶດຕິກຳເຫຼົ່ານີ້ອອກມາ, ພວກເຂົາບໍ່ໄດ້ຕົກຢູ່ໃນການລໍ້ລວງ ແລະ ການນໍາພາຢ່າງຜິດໆຂອງຊາຕານບໍ? ມັນຊັດເຈນວ່າ ພວກເຂົາຖືກນໍາພາຢ່າງຜິດໆ ແລະ ຖືກລົບກວນໂດຍຄົນທີ່ລະບາຍຄວາມເປັນລົບ. ເພາະວ່າສິ່ງທີ່ຖືກລະບາຍອອກມາໂດຍຄົນທີ່ລະບາຍຄວາມເປັນລົບນັ້ນເກີດມາຈາກອຸປະນິໄສທີ່ເສື່ອມຊາມຂອງຜູ້ຄົນ ແລະ ຈາກຊາຕານ ແລະ ເພາະວ່າພວກມັນບໍ່ແມ່ນຄວາມເຂົ້າໃຈກ່ຽວກັບຄວາມຈິງ ຫຼື ຄວາມເຂົ້າໃຈຈາກປະສົບການທີ່ໄດ້ຮັບຈາກການອ່ອນນ້ອມຕໍ່ສະພາບແວດລ້ອມທີ່ພຣະເຈົ້າຈັດແຈງຂຶ້ນ, ຜູ້ທີ່ໄດ້ຍິນສິ່ງເຫຼົ່ານັ້ນຈຶ່ງຖືກລົບກວນໃນລະດັບທີ່ແຕກຕ່າງກັນ. ຄວາມເປັນລົບທີ່ຜູ້ຄົນລະບາຍອອກມານັ້ນ ກໍ່ໃຫ້ເກີດຜົນກະທົບທີ່ເປັນອັນຕະລາຍ ແລະ ເຮັດໃຫ້ກັງວົນໃຈຕໍ່ທຸກຄົນ. ບາງຄົນທີ່ສະແຫວງຫາຄວາມຈິງຢ່າງຫ້າວຫັນ ກໍຈະໄດ້ຮັບອັນຕະລາຍໜ້ອຍກວ່າ. ສ່ວນຄົນອື່ນໆ ທີ່ບໍ່ມີການຕໍ່ຕ້ານເລີຍ ກໍອົດບໍ່ໄດ້ທີ່ຈະຖືກເຮັດໃຫ້ກັງວົນໃຈ ແລະ ໄດ້ຮັບອັນຕະລາຍຢ່າງເລິກເຊິ່ງ, ເຖິງແມ່ນວ່າພວກເຂົາຮູ້ວ່າຄຳເວົ້າເຫຼົ່ານັ້ນຜິດກໍຕາມ. ບໍ່ວ່າພຣະເຈົ້າຈະກ່າວຫຍັງ, ບໍ່ວ່າພຣະອົງຈະໂອ້ລົມກ່ຽວກັບເລື່ອງດັ່ງກ່າວແນວໃດ ຫຼື ພຣະອົງມີຂໍ້ກຳນົດຫຍັງກໍຕາມ, ພວກເຂົາກໍເມີນເສີຍຕໍ່ສິ່ງທັງໝົດນີ້ ແລະ ແທນທີ່ຈະເປັນແນວນັ້ນ ພວກເຂົາກັບຈົດຈຳຄຳເວົ້າຂອງຜູ້ທີ່ລະບາຍຄວາມເປັນລົບ, ໂດຍເຕືອນຕົນເອງສະເໝີວ່າຢ່າຫຼຸດຜ່ອນຄວາມລະມັດລະວັງຂອງພວກເຂົາລົງ, ຄືກັບວ່າຄຳເວົ້າທີ່ເປັນລົບເຫຼົ່ານີ້ແມ່ນຮົ່ມທີ່ປົກປ້ອງພວກເຂົາ, ເປັນໂລ່ຂອງພວກເຂົາ. ບໍ່ວ່າພຣະເຈົ້າຈະກ່າວຫຍັງກໍຕາມ, ພວກເຂົາກໍບໍ່ສາມາດປ່ອຍວາງຄວາມລະວັງຕົວ ແລະ ຄວາມເຂົ້າໃຈຜິດຂອງພວກເຂົາໄດ້. ຄົນເຫຼົ່ານີ້, ຜູ້ທີ່ບໍ່ມີທາງເຂົ້າສູ່ຄວາມຈິງ ຫຼື ພຣະທຳຂອງພຣະເຈົ້າ ແລະ ຜູ້ທີ່ບໍ່ເຂົ້າໃຈຄວາມຈິງຄວາມເປັນຈິງ, ບໍ່ມີການແຍກແຍະຄຳເວົ້າທີ່ເປັນລົບເຫຼົ່ານີ້ ແລະ ບໍ່ມີການຕໍ່ຕ້ານຕໍ່ສິ່ງເຫຼົ່ານັ້ນ. ໃນທີ່ສຸດ ພວກເຂົາກໍຖືກລະງັບ ແລະ ຖືກຜູກມັດໂດຍຄຳເວົ້າທີ່ເປັນລົບເຫຼົ່ານີ້ ແລະ ບໍ່ສາມາດຍອມຮັບພຣະທຳຂອງພຣະເຈົ້າໄດ້ອີກຕໍ່ໄປ. ພວກເຂົາບໍ່ໄດ້ຮັບອັນຕະລາຍຈາກສິ່ງນີ້ບໍ? ພວກເຂົາໄດ້ຮັບອັນຕະລາຍໃນລະດັບໃດ? ພວກເຂົາບໍ່ສາມາດຮັບເອົາ ຫຼື ເຂົ້າໃຈພຣະທຳຂອງພຣະເຈົ້າໄດ້ ແຕ່ກັບຖືວ່າຄຳເວົ້າທີ່ເປັນລົບ, ຄຳເວົ້າແຫ່ງຄວາມບໍ່ພໍໃຈ, ຄວາມບໍ່ເຊື່ອຟັງ ແລະ ການຈົ່ມວ່າທີ່ຜູ້ຄົນເວົ້າອອກມານັ້ນ ເປັນສິ່ງທີ່ເປັນບວກ, ໂດຍຖືວ່າສິ່ງເຫຼົ່ານັ້ນເປັນຄະຕິປະຈຳໃຈສ່ວນຕົວຂອງພວກເຂົາທີ່ຈະເກັບຮັກສາໄວ້ໃກ້ຫົວໃຈ ແລະ ໃຊ້ສິ່ງເຫຼົ່ານັ້ນເພື່ອຊີ້ນໍາຊີວິດຂອງພວກເຂົາ, ເພື່ອຕໍ່ຕ້ານພຣະເຈົ້າ ແລະ ຂັດຂືນພຣະທຳຂອງພຣະອົງ. ພວກເຂົາບໍ່ໄດ້ຕົກເຂົ້າສູ່ກັບດັກຂອງຊາຕານບໍ? (ແມ່ນແລ້ວ.) ຄົນເຫຼົ່ານີ້ຕົກເຂົ້າສູ່ກັບດັກຂອງຊາຕານໂດຍບໍ່ເຕັມໃຈ ແລະ ພວກເຂົາຖືກຊາຕານຈັບຕົວໄປ. ຄຳເວົ້າທີ່ເປັນລົບທີ່ຄົນເຫຼົ່ານີ້ເວົ້າອອກມາກ່ຽວກັບເລື່ອງທີ່ງ່າຍດາຍເຊັ່ນ: ການຖືກໄລ່ອອກຈາກຕຳແໜ່ງ ກໍຍັງມີຜົນກະທົບຢ່າງມຫາສານຕໍ່ຄົນອື່ນ. ມີຕົ້ນເຫດສຳລັບສິ່ງນີ້: ຜູ້ທີ່ຍອມຮັບຄຳເວົ້າທີ່ເປັນລົບເຫຼົ່ານີ້ ລ້ວນແລ້ວແຕ່ເຕັມໄປດ້ວຍແນວຄິດ ແລະ ຈິນຕະນາການ ແລະ ແມ່ນແຕ່ຄວາມເຂົ້າໃຈຜິດ ແລະ ຄວາມລະວັງຕົວບາງຢ່າງກ່ຽວກັບການເປັນຜູ້ນໍາຢູ່ແລ້ວ. ເຖິງແມ່ນວ່າຄວາມເຂົ້າໃຈຜິດ ແລະ ຄວາມລະວັງຕົວເຫຼົ່ານີ້ຍັງບໍ່ທັນຖືກສ້າງຂຶ້ນຢ່າງສົມບູນໃນຄວາມຄິດຂອງພວກເຂົາ, ຫຼັງຈາກທີ່ໄດ້ຍິນຄຳເວົ້າທີ່ເປັນລົບເຫຼົ່ານີ້, ພວກເຂົາກໍຍິ່ງໝັ້ນໃຈວ່າຄວາມລະວັງຕົວ ແລະ ຄວາມເຂົ້າໃຈຜິດຂອງພວກເຂົານັ້ນຖືກຕ້ອງ; ພວກເຂົາຮູ້ສຶກວ່າພວກເຂົາຍິ່ງມີເຫດຜົນຫຼາຍຂຶ້ນທີ່ຈະເຊື່ອວ່າ ການເປັນຜູ້ນໍານໍາມາເຊິ່ງຄວາມໂຊກຮ້າຍຢ່າງຫຼວງຫຼາຍ ແລະ ສິ່ງທີ່ດີມີໜ້ອຍ ແລະ ພວກເຂົາຄວນປະຕິເສດຢ່າງເດັດຂາດທີ່ຈະເປັນຜູ້ນໍາ ຫຼື ຜູ້ເຮັດວຽກ ເພື່ອຫຼີກເວັ້ນການຖືກໄລ່ອອກ ແລະ ຖືກປະຕິເສດຍ້ອນການເຮັດຜິດ. ພວກເຂົາບໍ່ໄດ້ຖືກນໍາພາຢ່າງຜິດໆ ແລະ ໄດ້ຮັບອິດທິພົນຢ່າງສິ້ນເຊີງຈາກຜູ້ທີ່ລະບາຍຄວາມເປັນລົບບໍ? ພຽງແຕ່ຄຳເວົ້າທີ່ເປັນລົບທີ່ເວົ້າອອກມາໂດຍຄົນທີ່ຖືກໄລ່ອອກ, ພ້ອມທັງຄວາມຮູ້ສຶກແຫ່ງຄວາມບໍ່ເຊື່ອຟັງ ແລະ ຄວາມບໍ່ພໍໃຈຂອງພວກເຂົາ ກໍສາມາດກໍ່ໃຫ້ເກີດຜົນກະທົບ ແລະ ຄວາມເສຍຫາຍທີ່ສຳຄັນດັ່ງກ່າວຕໍ່ຜູ້ຄົນໄດ້. ພວກເຈົ້າຄິດວ່າແນວໃດ ມັນເປັນບັນຫາທີ່ຮ້າຍແຮງບໍ ທີ່ອາລົມທີ່ເປັນລົບທີ່ຜູ້ຄົນລະບາຍອອກມານັ້ນເຕັມໄປດ້ວຍບັນຍາກາດແຫ່ງຄວາມຕາຍ? (ແມ່ນແລ້ວ, ມັນຮ້າຍແຮງ.) ສິ່ງໃດທີ່ເຮັດໃຫ້ມັນຮ້າຍແຮງສໍານັ້ນ? ມັນແມ່ນການທີ່ມັນຕອບສະໜອງຢ່າງສົມບູນຕໍ່ຄວາມລະວັງຕົວ ແລະ ຄວາມເຂົ້າໃຈຜິດທີ່ຝັງເລິກຂອງຜູ້ຄົນທີ່ມີຕໍ່ພຣະເຈົ້າ, ໃນຂະນະດຽວກັນກໍສະທ້ອນໃຫ້ເຫັນເຖິງສະພາວະຂອງການເຂົ້າໃຈຜິດ ແລະ ການສົງໄສພຣະເຈົ້າຂອງຜູ້ຄົນ, ພ້ອມທັງທັດສະນະຄະຕິພາຍໃນທີ່ພວກເຂົາມີຕໍ່ພຣະອົງ. ດັ່ງນັ້ນ, ຄຳເວົ້າທີ່ຖືກເຜີຍແຜ່ໂດຍຜູ້ທີ່ລະບາຍຄວາມເປັນລົບ ຈຶ່ງໂຈມຕີຈຸດສຳຄັນຂອງຜູ້ຄົນໂດຍກົງ ແລະ ຜູ້ຄົນກໍຍອມຮັບສິ່ງເຫຼົ່ານັ້ນຢ່າງເຕັມທີ, ໂດຍຕົກເຂົ້າສູ່ກັບດັກຂອງຊາຕານຢ່າງສົມບູນ ຈົນພວກເຂົາບໍ່ສາມາດປົດປ່ອຍຕົນເອງໄດ້. ສິ່ງນີ້ເປັນສິ່ງທີ່ດີ ຫຼື ສິ່ງທີ່ບໍ່ດີ? (ສິ່ງທີ່ບໍ່ດີ.) ຜົນສະທ້ອນຂອງສິ່ງນີ້ແມ່ນຫຍັງ? (ມັນເຮັດໃຫ້ຜູ້ຄົນທໍລະຍົດພຣະເຈົ້າ.) (ມັນເຮັດໃຫ້ຜູ້ຄົນລະວັງຕົວ ແລະ ເຂົ້າໃຈພຣະເຈົ້າຜິດ, ຫ່າງເຫີນຈາກພຣະເຈົ້າໃນໃຈຂອງພວກເຂົາ, ປະຕິບັດໜ້າທີ່ຂອງພວກເຂົາຢ່າງຄິດລົບ ແລະ ຢ້ານກົວທີ່ຈະຍອມຮັບການຝາກຝັງທີ່ສຳຄັນ. ພວກເຂົາກາຍເປັນຄົນທີ່ພໍໃຈກັບການເຮັດໜ້າທີ່ທຳມະດາ ແລະ ດ້ວຍເຫດນີ້ຈຶ່ງພາດໂອກາດຫຼາຍຢ່າງທີ່ຈະຖືກເຮັດໃຫ້ສົມບູນ.) ຄົນດັ່ງກ່າວສາມາດໄດ້ຮັບຄວາມລອດພົ້ນໄດ້ບໍ? (ບໍ່.)

ໂປໂລໄດ້ສະເໜີມຸມມອງຫຼາຍຢ່າງ ແລະ ຂຽນຈົດໝາຍຫຼາຍສະບັບເມື່ອສອງພັນປີກ່ອນ. ໃນຈົດໝາຍເຫຼົ່ານັ້ນ, ລາວໄດ້ເວົ້າຄວາມເຊື່ອຜິດໆຫຼາຍຢ່າງ. ເນື່ອງຈາກວ່າຜູ້ຄົນຂາດການແຍກແຍະ, ຜູ້ທີ່ອ່ານພຣະຄຳພີຕະຫຼອດສອງພັນປີທີ່ຜ່ານມາ ຈຶ່ງຍອມຮັບຄວາມຄິດ ແລະ ມຸມມອງຂອງໂປໂລເປັນສ່ວນໃຫຍ່ ໃນຂະນະທີ່ເມີນເສີຍຕໍ່ພຣະທຳຂອງອົງພຣະເຢຊູເຈົ້າ, ໂດຍບໍ່ຍອມຮັບຄວາມຈິງຈາກພຣະເຈົ້າ. ຜູ້ທີ່ຍອມຮັບຄວາມຄິດ ແລະ ມຸມມອງຂອງໂປໂລ ສາມາດມາຢູ່ຕໍ່ໜ້າພຣະເຈົ້າໄດ້ບໍ? ພວກເຂົາສາມາດຍອມຮັບພຣະທຳຂອງພຣະອົງໄດ້ບໍ? (ບໍ່.) ຖ້າພວກເຂົາບໍ່ສາມາດຍອມຮັບພຣະທຳຂອງພຣະເຈົ້າໄດ້, ພວກເຂົາສາມາດປະຕິບັດຕໍ່ພຣະເຈົ້າໃນຖານະພຣະເຈົ້າໄດ້ບໍ? (ບໍ່ໄດ້.) ເມື່ອພຣະເຈົ້າສະເດັດມາ ແລະ ຢືນຢູ່ຕໍ່ໜ້າພວກເຂົາ, ພວກເຂົາສາມາດຮູ້ຈັກພຣະເຈົ້າໄດ້ບໍ? ພວກເຂົາສາມາດຍອມຮັບພຣະອົງເປັນພຣະເຈົ້າ ແລະ ພຣະຜູ້ເປັນເຈົ້າຂອງພວກເຂົາໄດ້ບໍ? (ບໍ່.) ເປັນຫຍັງພວກເຂົາຈຶ່ງຍອມຮັບບໍ່ໄດ້? ຄວາມຄິດ ແລະ ມຸມມອງທີ່ຫຼອກລວງຂອງໂປໂລໄດ້ເຕັມຢູ່ໃນໃຈຂອງຜູ້ຄົນ, ໂດຍກໍ່ໃຫ້ເກີດທິດສະດີ ແລະ ຄຳເວົ້າທຸກປະເພດ. ເມື່ອຜູ້ຄົນໃຊ້ສິ່ງເຫຼົ່ານີ້ເພື່ອວັດແທກພຣະເຈົ້າ, ວຽກງານຂອງພຣະອົງ, ພຣະທຳຂອງພຣະອົງ, ອຸປະນິໄສຂອງພຣະອົງ ແລະ ທັດສະນະຄະຕິຂອງພຣະອົງທີ່ມີຕໍ່ຜູ້ຄົນ, ພວກເຂົາກໍບໍ່ແມ່ນມະນຸດທີ່ເສື່ອມຊາມປະເພດທຳມະດາ ແລະ ຮຽບງ່າຍອີກຕໍ່ໄປ, ແຕ່ພວກເຂົາຢືນຢູ່ຝ່າຍກົງກັນຂ້າມກັບພຣະເຈົ້າ, ກວດສອບ ແລະ ວິເຄາະພຣະອົງ ແລະ ກາຍເປັນປໍລະປັກຕໍ່ພຣະອົງ. ພຣະເຈົ້າສາມາດຊ່ວຍຄົນດັ່ງກ່າວໃຫ້ລອດພົ້ນໄດ້ບໍ? (ບໍ່.) ຖ້າພຣະເຈົ້າບໍ່ຊ່ວຍພວກເຂົາໃຫ້ລອດພົ້ນ, ພວກເຂົາຈະຍັງມີໂອກາດທີ່ຈະໄດ້ຮັບຄວາມລອດພົ້ນບໍ? ການກໍານົດລ່ວງໜ້າ ແລະ ການເລືອກສັນຂອງພຣະເຈົ້າໄດ້ມອບໂອກາດໃຫ້ແກ່ຜູ້ຄົນ, ແຕ່ຖ້າຫຼັງຈາກການກໍານົດລ່ວງໜ້າ ແລະ ການເລືອກສັນຂອງພຣະເຈົ້າແລ້ວ ເສັ້ນທາງທີ່ຜູ້ຄົນເລືອກແມ່ນເສັ້ນທາງທີ່ຕິດຕາມໂປໂລ, ໂອກາດສຳລັບຄວາມລອດພົ້ນນີ້ຍັງຈະມີຢູ່ບໍ? ບາງຄົນເວົ້າວ່າ, “ຂ້ອຍຖືກກໍານົດລ່ວງໜ້າ ແລະ ຖືກເລືອກໂດຍພຣະເຈົ້າ, ສະນັ້ນ ຂ້ອຍຈຶ່ງຢູ່ໃນເຂດປອດໄພແລ້ວ. ຂ້ອຍຈະໄດ້ຮັບຄວາມລອດພົ້ນຢ່າງແນ່ນອນ”. ຄຳເວົ້າເຫຼົ່ານີ້ຖືກຕ້ອງບໍ? ການຖືກກໍານົດລ່ວງໜ້າ ແລະ ຖືກເລືອກໂດຍພຣະເຈົ້າໝາຍຄວາມວ່າແນວໃດ? ມັນໝາຍຄວາມວ່າເຈົ້າໄດ້ກາຍເປັນຜູ້ສະໝັກສຳລັບຄວາມລອດພົ້ນ, ແຕ່ວ່າເຈົ້າຈະໄດ້ຮັບຄວາມລອດພົ້ນຫຼືບໍ່ນັ້ນ ແມ່ນຂຶ້ນກັບວ່າເຈົ້າໄລ່ຕາມໄດ້ດີສໍ່າໃດ ແລະ ເຈົ້າໄດ້ເລືອກເສັ້ນທາງທີ່ຖືກຕ້ອງຫຼືບໍ່. ມັນໝາຍຄວາມວ່າຜູ້ສະໝັກທຸກຄົນຈະຖືກເລືອກ ແລະ ໄດ້ຮັບຄວາມລອດພົ້ນໃນທີ່ສຸດບໍ? ບໍ່. ໃນທຳນອງດຽວກັນ, ຖ້າຜູ້ຄົນຍອມຮັບຄວາມຮູ້ສຶກ ເຊັ່ນ: ຄວາມບໍ່ເຊື່ອຟັງ, ຄວາມບໍ່ພໍໃຈ ແລະ ການຈົ່ມວ່າ ຫຼື ຄຳເວົ້າ, ຄວາມຄິດ ແລະ ມຸມມອງທີ່ສະແດງອອກໂດຍຜູ້ທີ່ລະບາຍຄວາມເປັນລົບ ແລະ ຫົວໃຈຂອງພວກເຂົາເຕັມໄປດ້ວຍ ແລະ ຖືກຄອບງຳໂດຍສິ່ງທີ່ເປັນລົບເຫຼົ່ານີ້, ສິ່ງນີ້ບໍ່ໄດ້ຊີ້ບອກວ່າພວກເຂົາພຽງແຕ່ເຫັນດີນຳເລັກນ້ອຍ, ມັນໝາຍຄວາມວ່າພວກເຂົາຍອມຮັບສິ່ງເຫຼົ່ານັ້ນຢ່າງເຕັມທີ ແລະ ຢາກດຳລົງຊີວິດຕາມສິ່ງເຫຼົ່ານີ້. ເມື່ອຜູ້ຄົນດຳລົງຊີວິດຕາມສິ່ງທີ່ເປັນລົບເຫຼົ່ານີ້, ຄວາມສຳພັນຂອງພວກເຂົາກັບພຣະເຈົ້າກາຍເປັນແນວໃດ? ມັນກາຍເປັນຄວາມສຳພັນທີ່ເປັນປໍລະປັກ. ມັນບໍ່ແມ່ນຄວາມສຳພັນລະຫວ່າງພຣະຜູ້ສ້າງ ແລະ ສິ່ງທີ່ຖືກສ້າງ, ທັງບໍ່ແມ່ນຄວາມສຳພັນລະຫວ່າງພຣະເຈົ້າ ແລະ ມະນຸດຊາດທີ່ເສື່ອມຊາມ ແລະ ແນ່ນອນວ່າບໍ່ແມ່ນຄວາມສຳພັນລະຫວ່າງພຣະເຈົ້າ ແລະ ຜູ້ທີ່ໄດ້ຮັບຄວາມລອດພົ້ນ. ແຕ່ກົງກັນຂ້າມ, ມັນກາຍເປັນຄວາມສຳພັນລະຫວ່າງພຣະເຈົ້າ ແລະ ຊາຕານ, ລະຫວ່າງພຣະເຈົ້າ ແລະ ສັດຕູຂອງພຣະອົງ. ດັ່ງນັ້ນ, ເລື່ອງທີ່ວ່າຜູ້ຄົນຈະສາມາດໄດ້ຮັບຄວາມລອດພົ້ນຫຼືບໍ່ນັ້ນ ຈຶ່ງກາຍເປັນເຄື່ອງໝາຍຄຳຖາມ, ເປັນສິ່ງທີ່ບໍ່ຮູ້ຈັກ. ຄຳເວົ້າທີ່ເປັນລົບເຊິ່ງເວົ້າໂດຍຜູ້ທີ່ຖືກໄລ່ອອກນັ້ນ ເຕັມໄປດ້ວຍການຈົ່ມວ່າ, ຄວາມເຂົ້າໃຈຜິດ, ການແກ້ຕ່າງ ແລະ ການປົກປ້ອງຕົນເອງ; ພວກເຂົາເຖິງຂັ້ນເວົ້າບາງສິ່ງທີ່ນໍາພາຢ່າງຜິດໆ ແລະ ດຶງດູດຜູ້ຄົນໃຫ້ເຂົ້າຫາພວກເຂົາ. ຫຼັງຈາກທີ່ໄດ້ຍິນຄຳເວົ້າເຫຼົ່ານີ້, ຜູ້ຄົນກໍພັດທະນາຄວາມເຂົ້າໃຈຜິດ ແລະ ຄວາມລະວັງຕົວຕໍ່ພຣະເຈົ້າ ແລະ ເຖິງຂັ້ນຕີຕົວອອກຫ່າງ ແລະ ປະຕິເສດພຣະອົງໃນໃຈຂອງພວກເຂົາ. ສະນັ້ນ, ເມື່ອຄົນດັ່ງກ່າວກຳລັງລະບາຍຄວາມເປັນລົບ, ພວກເຂົາຄວນຖືກຈຳກັດ ແລະ ຖືກຢຸດຢັ້ງໂດຍທັນທີ. ການທີ່ພວກເຂົາບໍ່ສາມາດຍອມຮັບສະຖານະການທີ່ພວກເຂົາປະສົບຈາກພຣະເຈົ້າ, ສະແຫວງຫາຄວາມຈິງ ແລະ ອ່ອນນ້ອມຕໍ່ພຣະເຈົ້ານັ້ນ ແມ່ນບັນຫາຂອງພວກເຂົາເອງ ແລະ ບໍ່ຄວນອະນຸຍາດໃຫ້ພວກເຂົາສົ່ງຜົນກະທົບຕໍ່ຄົນອື່ນ. ຖ້າພວກເຂົາບໍ່ສາມາດຍອມຮັບມັນໄດ້, ກໍປ່ອຍໃຫ້ພວກເຂົາທຳຄວາມເຂົ້າໃຈ ແລະ ແກ້ໄຂມັນເທື່ອລະເລັກລະນ້ອຍ. ແຕ່ຖ້າພວກເຂົາລະບາຍຄວາມເປັນລົບ ແລະ ສົ່ງຜົນກະທົບ ແລະ ລົບກວນທາງເຂົ້າປົກກະຕິຂອງຄົນອື່ນ, ພວກເຂົາຕ້ອງຖືກຢຸດຢັ້ງ ແລະ ຖືກຈຳກັດຢ່າງທັນເວລາ. ຖ້າພວກເຂົາບໍ່ສາມາດຖືກຈຳກັດໄດ້ ແລະ ພວກເຂົາສືບຕໍ່ລະບາຍຄວາມເປັນລົບເພື່ອນໍາພາຢ່າງຜິດໆ ແລະ ດຶງດູດຜູ້ຄົນມາຢູ່ຝ່າຍພວກເຂົາ, ແລ້ວພວກເຂົາກໍຄວນຖືກກຳຈັດອອກໂດຍທັນທີ. ບໍ່ຄວນອະນຸຍາດໃຫ້ພວກເຂົາສືບຕໍ່ລົບກວນຊີວິດຄຣິສຕະຈັກ.

2). ການລະບາຍຄວາມເປັນລົບເມື່ອປະຕິເສດທີ່ຈະຮັບເອົາການລິຮານ

ຍັງມີອີກສະຖານະການໜຶ່ງທີ່ຄົນມັກຈະລະບາຍຄວາມເປັນລົບ: ເມື່ອພວກເຂົາປະເຊີນກັບການຖືກລິຮານ ແລະ ບໍ່ສາມາດຍອມຮັບບາງຖ້ອຍຄຳແຫ່ງການລິຮານ, ພວກເຂົາຈະເກັບຄວາມບໍ່ເຊື່ອຟັງ, ຄວາມບໍ່ພໍໃຈ ແລະ ຄວາມຂ້ອງໃຈໄວ້ໃນໃຈ ແລະ ບາງຄັ້ງກໍເຖິງກັບຮູ້ສຶກວ່າບໍ່ໄດ້ຮັບຄວາມເປັນທຳ. ພວກເຂົາເຊື່ອວ່າມີຄວາມບໍ່ຍຸຕິທຳເກີດຂຶ້ນ: “ເປັນຫຍັງຂ້ອຍຈຶ່ງບໍ່ໄດ້ຮັບອະນຸຍາດໃຫ້ອະທິບາຍ ຫຼື ຊີ້ແຈງກ່ຽວກັບຕົນເອງ? ເປັນຫຍັງຂ້ອຍຈຶ່ງຖືກລິຮານຢູ່ຕະຫຼອດ?” ຄົນເຫຼົ່ານີ້ມັກຈະລະບາຍຄວາມເປັນລົບແບບໃດ? ພວກເຂົາຍັງຊອກຫາເຫດຜົນເພື່ອແກ້ຕົວ ແລະ ແກ້ຕ່າງໃຫ້ຕົນເອງ. ແທນທີ່ຈະໄຈ້ແຍກ, ຊົດເຊີຍ ຫຼື ແກ້ໄຂຄວາມຜິດພາດຂອງພວກເຂົາ, ພວກເຂົາກັບອ້າງເຫດຜົນຂອງຕົນ, ໂດຍເວົ້າສິ່ງຕ່າງໆ ເຊັ່ນວ່າ: ເປັນຫຍັງພວກເຂົາຈຶ່ງເຮັດບາງຢ່າງບໍ່ໄດ້ດີ, ສາເຫດທີ່ຢູ່ເບື້ອງຫຼັງສິ່ງນັ້ນແມ່ນຫຍັງ, ປັດໄຈ ແລະ ເງື່ອນໄຂພາວະວິໄສແມ່ນຫຍັງ ແລະ ພວກເຂົາບໍ່ໄດ້ຕັ້ງໃຈເຮັດແນວນັ້ນ; ພວກເຂົາໃຊ້ຂໍ້ອ້າງເຫຼົ່ານີ້ເພື່ອແກ້ຕົວ ແລະ ແກ້ຕ່າງໃຫ້ຕົນເອງ ເພື່ອບັນລຸເປົ້າໝາຍໃນການປະຕິເສດການລິຮານ. ຄົນເຫຼົ່ານີ້ບໍ່ຍອມຮັບວ່າການລິຮານນັ້ນຖືກຕ້ອງ ແລະ ພວກເຂົາວິເຄາະເຫດການການລິຮານກັບຄົນອື່ນໆຫຼາຍຄົນ, ໂດຍພະຍາຍາມອະທິບາຍເລື່ອງດັ່ງກ່າວໃຫ້ຊັດເຈນຕໍ່ໜ້າທຸກຄົນ. ພວກເຂົາເຖິງກັບເຜີຍແຜ່ແນວຄິດທີ່ວ່າ: “ການລິຮານແບບນີ້ຈະເຮັດໃຫ້ຜູ້ຄົນທໍ້ຖອຍໃຈຈາກການເຮັດໜ້າທີ່ຂອງພວກເຂົາ. ຈະບໍ່ມີໃຜເຕັມໃຈເຮັດໜ້າທີ່ຂອງພວກເຂົາອີກຕໍ່ໄປ. ຜູ້ຄົນຈະບໍ່ຮູ້ວ່າຈະດຳເນີນການຕໍ່ໄປແນວໃດ ແລະ ຈະບໍ່ມີເສັ້ນທາງແຫ່ງການປະຕິບັດ”. ຍັງມີບາງຄົນທີ່ພາຍນອກແມ່ນໂອ້ລົມກ່ຽວກັບວິທີທີ່ພວກເຂົາຍອມຮັບການຖືກລິຮານ, ແຕ່ໃນຄວາມເປັນຈິງແລ້ວ, ພວກເຂົາກຳລັງໃຊ້ການໂອ້ລົມເພື່ອແກ້ຕົວ ແລະ ແກ້ຕ່າງໃຫ້ຕົນເອງ, ເຮັດໃຫ້ຄົນຈຳນວນຫຼາຍຂຶ້ນເຊື່ອວ່າ ເຮືອນຂອງພຣະເຈົ້າບໍ່ຄຳນຶງເຖິງຄວາມຮູ້ສຶກຂອງຜູ້ຄົນເລີຍໃນວິທີທີ່ປະຕິບັດຕໍ່ພວກເຂົາ ແລະ ເຊື່ອວ່າ ຄວາມຜິດພາດພຽງເລັກນ້ອຍກໍສາມາດສົ່ງຜົນໃຫ້ຖືກລິຮານໄດ້. ຜູ້ທີ່ມີແນວໂນ້ມທີ່ຈະລະບາຍຄວາມເປັນລົບນັ້ນ ບໍ່ເຄີຍສຳຫຼວດຕົນເອງເລີຍ. ແມ່ນແຕ່ເມື່ອປະເຊີນກັບການຖືກລິຮານ, ພວກເຂົາກໍບໍ່ສຳຫຼວດລັກສະນະຂອງຄວາມຜິດພາດຂອງພວກເຂົາ ຫຼື ສິ່ງທີ່ກໍ່ໃຫ້ເກີດຄວາມຜິດພາດເຫຼົ່ານັ້ນ. ພວກເຂົາບໍ່ໄຈ້ແຍກບັນຫາເຫຼົ່ານີ້ ແຕ່ກັບອ້າງເຫດຜົນ, ແກ້ຕົວ ແລະ ແກ້ຕ່າງໃຫ້ຕົນເອງຢູ່ສະເໝີ. ບາງຄົນເຖິງກັບເວົ້າວ່າ: “ກ່ອນທີ່ຂ້ອຍຖືກລິຮານ, ຂ້ອຍຮູ້ສຶກວ່າມີເສັ້ນທາງໃຫ້ຍ່າງຕາມ. ແຕ່ເມື່ອຂ້ອຍໄດ້ຖືກລິຮານ, ຂ້ອຍກໍມຶນງົງ. ຂ້ອຍບໍ່ຮູ້ວ່າຈະປະຕິບັດແນວໃດ ຫຼື ຈະເຊື່ອໃນພຣະເຈົ້າແນວໃດອີກຕໍ່ໄປ ແລະ ຂ້ອຍກໍເບິ່ງບໍ່ເຫັນຫົນທາງຂ້າງໜ້າເລີຍ”. ພວກເຂົາຍັງບອກຄົນອື່ນວ່າ: “ພວກເຈົ້າຕ້ອງລະມັດລະວັງໃຫ້ຫຼາຍເພື່ອບໍ່ໃຫ້ຖືກລິຮານ; ມັນເຈັບປວດຫຼາຍ, ຄືກັບການລອກໜັງອອກຊັ້ນໜຶ່ງ. ຢ່າໄດ້ຍ່າງຕາມເສັ້ນທາງເກົ່າຂອງຂ້ອຍ. ເບິ່ງສິ່ງທີ່ເກີດຂຶ້ນກັບຂ້ອຍຫຼັງຈາກຖືກລິຮານແມ. ຂ້ອຍຕິດຂັດ, ໄປໜ້າກໍບໍ່ໄດ້ ຫຼື ຖອຍຫຼັງກໍບໍ່ໄດ້; ບໍ່ມີຫຍັງທີ່ຂ້ອຍເຮັດແລ້ວຖືກຕ້ອງເລີຍ!” ຄຳເວົ້າເຫຼົ່ານີ້ຖືກຕ້ອງບໍ? ມີບັນຫາຫຍັງກັບຄຳເວົ້າເຫຼົ່ານີ້ບໍ? (ມີ. ພວກເຂົາກຳລັງແກ້ຕົວໃຫ້ຕົນເອງ ແລະ ໂຕ້ຖຽງ ໂດຍເວົ້າວ່າພວກເຂົາບໍ່ໄດ້ເຮັດຫຍັງຜິດ.) ຂໍ້ຄວາມໃດທີ່ຖືກຖ່າຍທອດຜ່ານການແກ້ຕົວ ແລະ ການໂຕ້ຖຽງນີ້? (ພວກເຂົາກຳລັງເວົ້າວ່າ ເຮືອນຂອງພຣະເຈົ້າເຮັດຜິດທີ່ລິຮານຜູ້ຄົນ.) ບາງຄົນເວົ້າວ່າ: “ກ່ອນທີ່ຈະຖືກລິຮານ, ຂ້ອຍຮູ້ສຶກວ່າຂ້ອຍມີເສັ້ນທາງໃຫ້ຍ່າງຕາມ, ແຕ່ຫຼັງຈາກຖືກລິຮານ, ຂ້ອຍບໍ່ຮູ້ວ່າຈະເຮັດແນວໃດ”. ເປັນຫຍັງພວກເຂົາຈຶ່ງບໍ່ຮູ້ວ່າຈະເຮັດແນວໃດຫຼັງຈາກຖືກລິຮານ? ເຫດຜົນສຳລັບສິ່ງນີ້ແມ່ນຫຍັງ? (ເມື່ອປະເຊີນກັບການລິຮານ, ພວກເຂົາບໍ່ຍອມຮັບຄວາມຈິງ ຫຼື ພະຍາຍາມທີ່ຈະຮູ້ຈັກຕົນເອງ. ພວກເຂົາເກັບແນວຄິດບາງຢ່າງໄວ້ ແລະ ບໍ່ສະແຫວງຫາຄວາມຈິງເພື່ອແກ້ໄຂແນວຄິດເຫຼົ່ານັ້ນ. ສິ່ງນີ້ເຮັດໃຫ້ພວກເຂົາບໍ່ມີເສັ້ນທາງ. ແທນທີ່ຈະຊອກຫາສາເຫດພາຍໃນຕົນເອງ, ພວກເຂົາກັບອ້າງໃນທາງກົງກັນຂ້າມ ວ່າການຖືກລິຮານນັ້ນແຫຼະທີ່ເຮັດໃຫ້ພວກເຂົາຫຼົງທາງ.) ນີ້ບໍ່ແມ່ນການໂຍນຄວາມຜິດໃສ່ຄືນບໍ? ມັນຄືກັບການເວົ້າວ່າ: “ສິ່ງທີ່ຂ້ອຍເຮັດນັ້ນສອດຄ່ອງກັບຫຼັກການຢູ່ແລ້ວ, ແຕ່ການທີ່ເຈົ້າລິຮານຂ້ອຍ ກໍເຮັດໃຫ້ເຫັນຊັດເຈນວ່າ ເຈົ້າບໍ່ໄດ້ປ່ອຍໃຫ້ຂ້ອຍຈັດການສິ່ງຕ່າງໆຕາມຫຼັກການ. ແລ້ວຂ້ອຍຈະປະຕິບັດໃນອະນາຄົດໄດ້ແນວໃດ?” ນີ້ຄືສິ່ງທີ່ຄົນທີ່ເວົ້າແບບນັ້ນຫມາຍຄວາມເຖິງ. ພວກເຂົາຍອມຮັບການຖືກລິຮານບໍ? ພວກເຂົາຍອມຮັບຄວາມຈິງທີ່ວ່າພວກເຂົາເຮັດຜິດບໍ? (ບໍ່.) ຄຳເວົ້ານີ້ບໍ່ໄດ້ໝາຍຄວາມວ່າ ພວກເຂົາຮູ້ວິທີທີ່ຈະເຮັດການຊົ່ວແບບຕາມອຳເພີໃຈ, ແຕ່ເມື່ອຖືກລິຮານ ແລະ ຖືກຂໍໃຫ້ປະຕິບັດຕາມຫຼັກການ, ພວກເຂົາກັບບໍ່ຮູ້ວ່າຈະເຮັດແນວໃດ ແລະ ເກີດຄວາມມຶນງົງບໍ? (ແມ່ນ.) ແລ້ວກ່ອນໜ້ານັ້ນພວກເຂົາເຮັດສິ່ງຕ່າງໆແນວໃດ? ເມື່ອຄົນໃດໜຶ່ງປະເຊີນກັບການຖືກລິຮານ, ມັນບໍ່ແມ່ນຍ້ອນວ່າພວກເຂົາບໍ່ໄດ້ປະຕິບັດຕາມຫຼັກການບໍ? (ແມ່ນ.) ພວກເຂົາເຮັດການຊົ່ວແບບຕາມອຳເພີໃຈ, ບໍ່ສະແຫວງຫາຄວາມຈິງ ແລະ ບໍ່ເຮັດສິ່ງຕ່າງໆຕາມຫຼັກການ ຫຼື ກົດລະບຽບຂອງເຮືອນຂອງພຣະເຈົ້າ, ດັ່ງນັ້ນ ພວກເຂົາຈຶ່ງໄດ້ຮັບການລິຮານ. ຈຸດປະສົງຂອງການລິຮານແມ່ນເພື່ອເຮັດໃຫ້ຜູ້ຄົນສາມາດສະແຫວງຫາຄວາມຈິງ ແລະ ປະຕິບັດຕາມຫຼັກການ, ເພື່ອປ້ອງກັນບໍ່ໃຫ້ພວກເຂົາເຮັດການຊົ່ວແບບຕາມອຳເພີໃຈອີກ. ເຖິງຢ່າງໃດກໍຕາມ, ເມື່ອປະເຊີນກັບການຖືກລິຮານ, ຄົນເຫຼົ່ານັ້ນເວົ້າວ່າພວກເຂົາບໍ່ຮູ້ວ່າຈະປະພຶດ ຫຼື ຈະປະຕິບັດແນວໃດອີກຕໍ່ໄປ, ຄຳເວົ້າເຫຼົ່ານີ້ມີອົງປະກອບຂອງການຮູ້ຈັກຕົນເອງບໍ? (ບໍ່.) ພວກເຂົາບໍ່ມີເຈດຕະນາທີ່ຈະຮູ້ຈັກຕົນເອງ ຫຼື ສະແຫວງຫາຄວາມຈິງ. ກົງກັນຂ້າມ, ພວກເຂົາໝາຍຄວາມວ່າ: “ຂ້ອຍເຄີຍປະຕິບັດໜ້າທີ່ຂອງຂ້ອຍໄດ້ດີຫຼາຍ, ແຕ່ຕັ້ງແຕ່ເຈົ້າລິຮານຂ້ອຍ, ເຈົ້າໄດ້ເຮັດໃຫ້ຄວາມຄິດຂອງຂ້ອຍວຸ້ນວາຍ ແລະ ເຮັດໃຫ້ວິທີການປະຕິບັດໜ້າທີ່ຂອງຂ້ອຍສັບສົນ. ຕອນນີ້ຄວາມຄິດຂອງຂ້ອຍບໍ່ປົກກະຕິ ແລະ ຂ້ອຍກໍບໍ່ຕັດສິນໃຈໄດ້ເດັດຂາດ ຫຼື ກ້າຫານຄືແຕ່ກອນ, ຂ້ອຍບໍ່ກ້າຫານຄືເກົ່າ ແລະ ທັງໝົດນີ້ກໍຍ້ອນການຖືກລິຮານ. ຕັ້ງແຕ່ຂ້ອຍຖືກລິຮານ, ຫົວໃຈຂອງຂ້ອຍກໍບາດເຈັບສາຫັດ. ດັ່ງນັ້ນ, ຂ້ອຍຕ້ອງບອກຄົນອື່ນໃຫ້ລະມັດລະວັງຫຼາຍເວລາປະຕິບັດໜ້າທີ່ຂອງພວກເຂົາ. ພວກເຂົາຕ້ອງບໍ່ເປີດເຜີຍຂໍ້ບົກຜ່ອງຂອງພວກເຂົາ ຫຼື ເຮັດຜິດພາດ; ຖ້າພວກເຂົາເຮັດຜິດພາດ, ພວກເຂົາກໍຈະຖືກລິຮານ ແລະ ຈາກນັ້ນພວກເຂົາກໍຈະກາຍເປັນຄົນຂີ້ຢ້ານຕາຂາວ ແລະ ສູນເສຍແຮງຊຸກດັນທີ່ພວກເຂົາເຄີຍມີ. ຈິດໃຈທີ່ກ້າຫານຂອງພວກເຂົາຈະຫຼຸດໜ້ອຍຖອຍລົງລົງຢ່າງຫຼວງຫຼາຍ ແລະ ຄວາມກ້າຫານແບບໄວໜຸ່ມ ແລະ ຄວາມປາດຖະໜາທີ່ຈະທຸ່ມເທທຸກຢ່າງກໍຈະຫາຍໄປ, ເຮັດໃຫ້ພວກເຂົາອ່ອນແອ ແລະ ຂີ້ຢ້ານ, ຢ້ານໜ້າຢ້ານຫຼັງ ແລະ ຮູ້ສຶກວ່າບໍ່ມີຫຍັງທີ່ພວກເຂົາເຮັດແລ້ວຖືກຕ້ອງ. ພວກເຂົາຈະບໍ່ຮູ້ສຶກເຖິງການສະຖິດຢູ່ຂອງພຣະເຈົ້າໃນໃຈຂອງພວກເຂົາອີກຕໍ່ໄປ ແລະ ຈະຮູ້ສຶກຫ່າງເຫີນຈາກພຣະອົງຫຼາຍຂຶ້ນເລື້ອຍໆ. ແມ່ນແຕ່ການອະທິຖານ ແລະ ຮ້ອງທູນຕໍ່ພຣະເຈົ້າກໍເບິ່ງຄືວ່າຈະບໍ່ໄດ້ຮັບຄຳຕອບ. ພວກເຂົາຈະຮູ້ສຶກວ່າພວກເຂົາບໍ່ມີຊີວິດຊີວາ, ຄວາມກະຕືລືລົ້ນ ແລະ ຄວາມໜ້າຮັກຄືເກົ່າ ແລະ ຈະເຖິງກັບເລີ່ມດູຖູກຕົນເອງ”. ຄຳເວົ້າເຫຼົ່ານີ້ແມ່ນຄຳເວົ້າຈາກໃຈຈິງທີ່ໂອ້ລົມໂດຍຄົນທີ່ມີປະສົບການບໍ? ພວກມັນເປັນຈິງບໍ? ພວກມັນເສີມສ້າງ ຫຼື ເປັນປະໂຫຍດຕໍ່ຜູ້ຄົນບໍ? ນີ້ບໍ່ແມ່ນພຽງແຕ່ການບິດເບືອນຄວາມຈິງບໍ? (ແມ່ນ, ຄຳເວົ້າເຫຼົ່ານີ້ຂ້ອນຂ້າງໄຮ້ສາລະ.) ພວກເຂົາເວົ້າວ່າ: “ຢ່າໄດ້ຍ່າງຕາມຮອຍຂອງຂ້ອຍ ຫຼື ຍ່າງຕາມເສັ້ນທາງເກົ່າຂອງຂ້ອຍ! ພວກເຈົ້າເຫັນວ່າຕອນນີ້ຂ້ອຍປະພຶດຕົວດີພໍສົມຄວນ, ແຕ່ຄວາມຈິງແລ້ວ ຂ້ອຍພຽງແຕ່ຢ້ານຫຼັງຈາກການລິຮານນັ້ນ ແລະ ບໍ່ໄດ້ມີອິດສະລະ ແລະ ປົດປ່ອຍຄືແຕ່ກອນ”. ຄຳເວົ້າເຫຼົ່ານີ້ມີຜົນກະທົບແນວໃດຕໍ່ຜູ້ຟັງ? (ມັນເຮັດໃຫ້ຜູ້ຄົນລະວັງຕົວຕໍ່ພຣະເຈົ້າຫຼາຍຂຶ້ນ, ເຮັດໃຫ້ພວກເຂົາປະຕິບັດຢ່າງລະມັດລະວັງ ຍ້ອນຢ້ານວ່າຈະຖືກລິຮານ.) ພວກມັນມີຜົນກະທົບດ້ານລົບແບບນີ້. ຫຼັງຈາກໄດ້ຍິນສິ່ງນີ້, ຜູ້ຄົນກໍຈະຄິດວ່າ: “ເວົ້າອີກກໍຖືກອີກ! ພຽງແຕ່ເຜີເຮັດຜິດເລັກນ້ອຍ ແລະ ເຈົ້າກໍຈົບລົງດ້ວຍການຖືກລິຮານ, ເຈົ້າບໍ່ສາມາດເຮັດຫຍັງເພື່ອປ້ອງກັນມັນໄດ້! ເປັນຫຍັງການເຮັດໜ້າທີ່ໃນເຮືອນຂອງພຣະເຈົ້າຈຶ່ງຍາກແທ້? ເວົ້າເຖິງແຕ່ຫຼັກການຄວາມຈິງຢູ່ຕະຫຼອດ, ມັນຮຽກຮ້ອງສູງແທ້ໆ! ພຽງແຕ່ດຳເນີນຊີວິດທີ່ລຽບງ່າຍ ແລະ ໝັ້ນຄົງບໍ່ໄດ້ບໍ? ນັ້ນບໍ່ແມ່ນຂໍ້ຮຽກຮ້ອງທີ່ສູງ ຫຼື ຄວາມຫວັງທີ່ຟຸ່ມເຟືອຍ, ແຕ່ເປັນຫຍັງມັນຈຶ່ງບັນລຸໄດ້ຍາກແທ້? ຂ້ອຍຫວັງວ່າຂ້ອຍຈະບໍ່ຖືກລິຮານແທ້ໆ. ຂ້ອຍເປັນຄົນຂີ້ຢ້ານຕາຂາວຫຼາຍ; ປົກກະຕິແລ້ວ, ເມື່ອມີຄົນຈ້ອງເບິ່ງຂ້ອຍ ແລະ ເວົ້າສຽງດັງ, ຫົວໃຈຂອງຂ້ອຍກໍເລີ່ມເຕັ້ນແຮງ. ຖ້າຂ້ອຍປະເຊີນກັບການລິຮານແທ້ໆ ແລະ ຄຳເວົ້າຮຸນແຮງແບບນັ້ນ, ໄຈ້ແຍກຄວາມຈິງຂອງຂໍ້ເທັດຈິງແບບນັ້ນ, ຂ້ອຍຈະຮັບມືກັບມັນໄດ້ແນວໃດ? ມັນຈະບໍ່ເຮັດໃຫ້ຂ້ອຍຝັນຮ້າຍບໍ? ທຸກຄົນເວົ້າວ່າການລິຮານນັ້ນດີ, ແຕ່ຂ້ອຍບໍ່ເຫັນວ່າມັນຈະເປັນແນວນັ້ນ. ຄົນນັ້ນບໍ່ໄດ້ຢ້ານຍ້ອນມັນບໍ? ຖ້າຂ້ອຍຖືກລິຮານ, ຂ້ອຍກໍຄົງຈະຢ້ານຄືກັນ”. ນີ້ບໍ່ແມ່ນຜົນກະທົບທີ່ເກີດຈາກຄຳເວົ້າຂອງຜູ້ທີ່ລະບາຍຄວາມເປັນລົບບໍ? ຜົນກະທົບນີ້ເປັນທາງບວກ ຫຼື ທາງລົບ? (ທາງລົບ.) ຖ້ອຍຄຳທີ່ເປັນລົບເຫຼົ່ານີ້ສາມາດກໍ່ໃຫ້ເກີດອັນຕະລາຍຢ່າງໃຫຍ່ຫຼວງຕໍ່ຜູ້ທີ່ເຕັມໃຈໄລ່ຕາມຄວາມຈິງ! ດັ່ງນັ້ນ, ບອກເຮົາມາເບິ່ງ, ຜູ້ທີ່ລະບາຍຄວາມເປັນລົບ ແລະ ເຜີຍແຜ່ຄວາມຕາຍເລື້ອຍໆນັ້ນ ແມ່ນຄົນຮັບໃຊ້ຂອງຊາຕານບໍ? ພວກເຂົາແມ່ນຄົນທີ່ລົບກວນວຽກງານຂອງຄຣິສຕະຈັກບໍ? (ແມ່ນ.)

ມີບາງຄົນເຮັດຕາມຄວາມຄິດຂອງຕົນເອງ ແລະ ເຮັດຂັດກັບຫຼັກການ. ຫຼັງຈາກຖືກລິຮານ, ພວກເຂົາຮູ້ສຶກວ່າເຖິງແມ່ນວ່າຈະເຮັດວຽກຢ່າງໜັກ ແລະ ຈ່າຍລາຄາຫຼາຍສໍ່າໃດກໍຕາມ, ພວກເຂົາກໍຍັງຖືກລິຮານຢູ່, ດັ່ງນັ້ນ ຫົວໃຈຂອງພວກເຂົາຈຶ່ງເຕັມໄປດ້ວຍຄວາມບໍ່ເຊື່ອຟັງ ແລະ ພວກເຂົາບໍ່ຍອມຮັບການເປີດໂປງ ຫຼື ການໄຈ້ແຍກ. ພວກເຂົາເຊື່ອວ່າພຣະເຈົ້າບໍ່ຊອບທຳ ແລະ ເຮືອນຂອງພຣະເຈົ້າບໍ່ຍຸຕິທຳຕໍ່ພວກເຂົາ, ໂດຍທີ່ວ່າຄົນທີ່ມີຄວາມສາມາດພິເສດທີ່ມີປະໂຫຍດຄືກັບພວກເຂົາ, ຜູ້ທີ່ທົນທຸກຫຼາຍ ແລະ ຈ່າຍລາຄາສູງທີ່ສູງຫຼາຍ ກັບບໍ່ໄດ້ຮັບການຍ້ອງຍໍຈາກເຮືອນຂອງພຣະເຈົ້າ ແລະ ຊໍ້າພັດຍັງຖືກລິຮານ. ຈາກຄວາມບໍ່ເຊື່ອຟັງຂອງພວກເຂົາ ກໍເກີດມີຄວາມຂ້ອງໃຈ ແລະ ພວກເຂົາກໍຈະລະບາຍຄວາມເປັນລົບວ່າ: “ຕາມທີ່ຂ້ອຍເຫັນ, ບໍ່ມີຫຍັງຍາກໄປກວ່າການເຊື່ອໃນພຣະເຈົ້າ; ມັນຍາກແທ້ໆທີ່ຈະໄດ້ຮັບພຣະພອນ ແລະ ເພີດເພີນກັບພຣະຄຸນເລັກນ້ອຍ. ຂ້ອຍໄດ້ຈ່າຍລາຄາສູງສໍ່າໃດ, ແຕ່ຂ້ອຍກັບຖືກລິຮານຍ້ອນເຮັດສິ່ງດຽວບໍ່ດີ. ຖ້າຄົນແບບຂ້ອຍຍັງບໍ່ເໝາະກັບໜ້າທີ່, ແລ້ວໃຜຈະເໝາະສົມ? ພຣະເຈົ້າບໍ່ຊອບທຳບໍ? ເປັນຫຍັງຂ້ອຍຈຶ່ງບໍ່ສາມາດຮັບຮູ້ຄວາມຊອບທຳຂອງພຣະອົງ? ເປັນຫຍັງຄວາມຊອບທຳຂອງພຣະເຈົ້າຈຶ່ງຂັດກັບແນວຄິດຂອງຜູ້ຄົນແທ້?” ພວກເຂົາບໍ່ໄຈ້ແຍກສິ່ງທີ່ພວກເຂົາເຮັດລົງໄປເຊິ່ງຂັດກັບຫຼັກການ ຫຼື ອຸປະນິໄສທີ່ເສື່ອມຊາມທີ່ພວກເຂົາເປີດເຜີຍອອກມາ. ພວກເຂົາບໍ່ພຽງແຕ່ຂາດຄວາມສຳນຶກຜິດ ຫຼື ການອ່ອນນ້ອມແມ້ແຕ່ເລັກນ້ອຍ, ແຕ່ພວກເຂົາເຖິງກັບຕັດສິນ ແລະ ຕໍ່ຕ້ານຢ່າງເປີດເຜີຍ. ຫຼັງຈາກໄດ້ຍິນພວກເຂົາເວົ້າຖ້ອຍຄຳດັ່ງກ່າວ, ຄົນສ່ວນໃຫຍ່ກໍເລີ່ມເຫັນໃຈພວກເຂົາບາງສ່ວນ ແລະ ຖືກພວກເຂົາຊັກຈູງ: “ມັນແມ່ນຄວາມຈິງ, ແມ່ນບໍ? ພວກເຂົາເຊື່ອໃນພຣະເຈົ້າມາຊາວປີແລ້ວ ແລະ ຍັງປະເຊີນກັບການຖືກລິຮານແບບນີ້. ຖ້າຄົນທີ່ເຊື່ອມາຊາວປີອາດຈະບໍ່ໄດ້ຮັບຄວາມລອດພົ້ນຢ່າງແນ່ນອນ, ແລ້ວຄົນແບບພວກເຮົາກໍຍິ່ງມີຄວາມຫວັງໜ້ອຍລົງ”. ພວກເຂົາບໍ່ໄດ້ຖືກພິດບໍ? ເມື່ອຄວາມເປັນລົບຖືກລະບາຍອອກມາ, ພິດກໍຖືກຫວ່ານລົງ, ຄືກັບເມັດພືດທີ່ປູກລົງໃນຫົວໃຈຂອງຜູ້ຄົນ, ຢັ່ງຮາກ, ແຕກໜໍ່, ອອກດອກ ແລະ ອອກຜົນໃນຄວາມຄິດຂອງພວກເຂົາ. ໂດຍທີ່ຜູ້ຄົນບໍ່ທັນຮູ້ຕົວ, ພວກເຂົາກໍຖືກພິດ ແລະ ການຕໍ່ຕ້ານ ແລະ ການຈົ່ມວ່າຕໍ່ພຣະເຈົ້າກໍເກີດຂຶ້ນໃນຕົວພວກເຂົາ. ເມື່ອຄົນເຫຼົ່ານັ້ນຖືກລິຮານ, ພວກເຂົາກໍກາຍເປັນຄົນບໍ່ເຊື່ອຟັງຕໍ່ພຣະເຈົ້າ ແລະ ບໍ່ພໍໃຈກັບວິທີທີ່ເຮືອນຂອງພຣະເຈົ້າຈັດການກັບພວກເຂົາ. ແທນທີ່ຈະມີທ່າທີແຫ່ງການກັບໃຈ ແລະ ການສາລະພາບ, ພວກເຂົາກັບໂຕ້ຖຽງ, ແກ້ຕົວ ແລະ ແກ້ຕ່າງໃຫ້ຕົນເອງ. ພວກເຂົາປະກາດໃຫ້ຮູ້ໄປທົ່ວວ່າພວກເຂົາທົນທຸກກັບຄວາມຍາກລຳບາກຫຼາຍສໍ່າໃດ, ໄດ້ເຮັດວຽກຫຍັງແດ່ ແລະ ໄດ້ປະຕິບັດໜ້າທີ່ຫຍັງແດ່ຕະຫຼອດຫຼາຍປີແຫ່ງຄວາມເຊື່ອຂອງພວກເຂົາ ແລະ ແທນທີ່ຈະໄດ້ຮັບລາງວັນໃນຕອນນີ້, ພວກເຂົາກັບປະເຊີນກັບການຖືກລິຮານ. ພວກເຂົາບໍ່ພຽງແຕ່ລົ້ມເຫຼວທີ່ຈະຮັບຮູ້ຄວາມເສື່ອມຊາມຂອງຕົນເອງ ແລະ ຄວາມຜິດພາດທີ່ພວກເຂົາເຮັດຈາກການຖືກລິຮານເທົ່ານັ້ນ, ແຕ່ພວກເຂົາຍັງເຜີຍແຜ່ແນວຄິດທີ່ວ່າ ວິທີທີ່ເຮືອນຂອງພຣະເຈົ້າປະຕິບັດຕໍ່ພວກເຂົານັ້ນບໍ່ຍຸຕິທຳ ແລະ ບໍ່ສົມເຫດສົມຜົນເລີຍ, ວ່າພວກເຂົາບໍ່ຄວນຖືກປະຕິບັດແບບນັ້ນ ແລະ ຖ້າພວກເຂົາຖືກປະຕິບັດແບບນັ້ນ, ແລ້ວພຣະເຈົ້າກໍບໍ່ຊອບທຳ. ເຫດຜົນທີ່ພວກເຂົາລະບາຍຄວາມເປັນລົບນີ້ກໍຄື ພວກເຂົາບໍ່ສາມາດຍອມຮັບການລິຮານ ຫຼື ຄວາມຈິງທີ່ວ່າພວກເຂົາເຮັດຜິດ, ແຮງບໍ່ຕ້ອງເວົ້າເຖິງເລື່ອງຍອມຮັບ ຫຼື ຮັບຮູ້ຄວາມຈິງທີ່ວ່າ ພວກເຂົາກໍ່ໃຫ້ເກີດຄວາມເສຍຫາຍຕໍ່ທາງເຂົ້າຂອງຊີວິດຂອງອ້າຍເອື້ອຍນ້ອງທັງຫຼາຍ ແລະ ຕໍ່ວຽກງານຂອງຄຣິສຕະຈັກ. ພວກເຂົາເຊື່ອວ່າພວກເຂົາປະຕິບັດຖືກຕ້ອງແລ້ວ ແລະ ເຮືອນຂອງພຣະເຈົ້າຕ່າງຫາກທີ່ຜິດທີ່ລິຮານພວກເຂົາ. ໂດຍການລະບາຍຄວາມເປັນລົບ, ພວກເຂົາໝາຍທີ່ຈະບອກຜູ້ຄົນວ່າ ເຮືອນຂອງພຣະເຈົ້າບໍ່ຍຸຕິທຳໃນວິທີທີ່ປະຕິບັດຕໍ່ຜູ້ຄົນ: ເມື່ອໃດທີ່ຄົນໃດໜຶ່ງເຮັດຜິດ, ເຮືອນຂອງພຣະເຈົ້າກໍຈະໃຊ້ມັນເປັນອາວຸດມາໂຈມຕີພວກເຂົາ, ໂດຍຈັບເອົາປະເດັນນີ້ ແລະ ລິຮານພວກເຂົາຢ່າງໄຮ້ປານີ, ຈົນເຖິງຂັ້ນທີ່ພວກເຂົາກາຍເປັນຄົນຍອມຈຳນົນ ແລະ ຄິດວ່າພວກເຂົາບໍ່ໄດ້ສ້າງຜົນງານໃດໆ, ເຊິ່ງບໍ່ມີໃຜເຫຼື້ອມໃສສັດທາພວກເຂົາອີກຕໍ່ໄປ, ບໍ່ຊື່ນຊົມຕົນເອງອີກຕໍ່ໄປ ແລະ ບໍ່ກ້າຂໍລາງວັນຈາກພຣະເຈົ້າອີກຕໍ່ໄປ, ເມື່ອນັ້ນແຫຼະ ເຮືອນຂອງພຣະເຈົ້າຈຶ່ງຈະບັນລຸຈຸດປະສົງ. ເປົ້າໝາຍຂອງພວກເຂົາໃນການລະບາຍຄວາມເປັນລົບນີ້ ແມ່ນເພື່ອເຮັດໃຫ້ຄົນຈຳນວນຫຼາຍຂຶ້ນມາອອກໜ້າແກ້ຕ່າງໃຫ້ພວກເຂົາ, ເພື່ອໃຫ້ຄົນຈຳນວນຫຼາຍຂຶ້ນເຂົ້າໃຈ “ຄວາມຈິງຂອງເລື່ອງ” ແລະ ເຫັນວ່າພວກເຂົາທົນທຸກຫຼາຍສໍ່າໃດຕະຫຼອດຫຼາຍປີແຫ່ງການເຊື່ອໃນພຣະເຈົ້າ, ຜົນງານຂອງພວກເຂົາສຳຄັນສໍ່າໃດ ແລະ ພວກເຂົາມີຄຸນສົມບັດຫຼາຍສໍ່າໃດ ແລະ ພວກເຂົາເປັນຜູ້ເຊື່ອທີ່ອາວຸໂສສໍ່າໃດ. ດ້ວຍສິ່ງນີ້, ພວກເຂົາຕ້ອງການໃຫ້ຄົນອື່ນມາຢືນຢູ່ຝ່າຍດຽວກັບພວກເຂົາ ໃນການຮ່ວມມືກັນຕໍ່ຕ້ານກົດລະບຽບຂອງເຮືອນຂອງພຣະເຈົ້າ ແລະ ການລິຮານທີ່ເຮືອນຂອງພຣະເຈົ້າກະທຳຕໍ່ພວກເຂົາ. ໂດຍທຳມະຊາດແລ້ວ ນີ້ບໍ່ແມ່ນການດຶງດູດຄົນມາຢູ່ຝ່າຍພວກເຂົາບໍ? (ແມ່ນ.) ເປົ້າໝາຍຂອງພວກເຂົາໃນການລະບາຍຄວາມເປັນລົບໃນລັກສະນະນີ້ ແມ່ນເພື່ອດຶງດູດຄົນມາຢູ່ຝ່າຍພວກເຂົາ ແລະ ນໍາພາພວກເຂົາຢ່າງຜິດໆ ແລະ ພວກເຂົາລົບກວນວຽກງານຂອງຄຣິສຕະຈັກ ເພື່ອລະບາຍຄວາມຄຽດແຄ້ນຂອງພວກເຂົາອອກມາ. ບໍ່ວ່າຜົນກະທົບທີ່ມັນມີຕໍ່ຜູ້ຄົນໃນທີ່ສຸດຈະເປັນແນວໃດ ຫຼັງຈາກທີ່ພວກເຂົາໄດ້ລະບາຍຄວາມເປັນລົບຂອງພວກເຂົາອອກມາ, ຜົນກະທົບ ແລະ ຜົນສະທ້ອນກໍຄື ຜູ້ຄົນຖືກນໍາພາຢ່າງຜິດໆ ແລະ ຖືກລົບກວນ, ພວກເຂົາຖືກທຳຮ້າຍ. ມັນບໍ່ແມ່ນການເສີມສ້າງ. ມັນເປັນຜົນກະທົບທາງລົບ.

ເມື່ອຜູ້ຄົນປະເຊີນກັບການຖືກລິຮານ, ໂດຍພື້ນຖານແລ້ວ ສິ່ງເຫຼົ່ານີ້ຄືປະເພດຂອງຄວາມເປັນລົບທີ່ພວກເຂົາລະບາຍອອກມາ. ພວກເຂົາບໍ່ສາມາດຍອມຮັບການຖືກລິຮານ ແລະ ມີຄວາມບໍ່ພໍໃຈ ແລະ ບໍ່ເຊື່ອຟັງໃນໃຈພວກເຂົາ, ບໍ່ສາມາດຮັບເອົາສິ່ງນັ້ນຈາກພຣະເຈົ້າ. ການໂຕ້ຕອບທຳອິດຂອງພວກເຂົາບໍ່ແມ່ນການສະແຫວງຫາຄວາມຈິງກ່ຽວກັບການລິຮານ ແລະ ສຳຫຼວດ, ຮູ້ຈັກ ແລະ ໄຈ້ແຍກຕົນເອງ, ເພື່ອເບິ່ງວ່າພວກເຂົາເຮັດຫຍັງຜິດແທ້ໆ, ການກະທຳຂອງພວກເຂົາສອດຄ່ອງກັບຫຼັກການ ຫຼື ບໍ່, ເປັນຫຍັງເຮືອນຂອງພຣະເຈົ້າຈຶ່ງລິຮານພວກເຂົາ ແລະ ການທີ່ພວກເຂົາຖືກປະຕິບັດແບບນີ້ແມ່ນຍ້ອນຄວາມຄຽດແຄ້ນສ່ວນຕົວ ຫຼື ເປັນສິ່ງທີ່ຍຸຕິທຳ ແລະ ສົມເຫດສົມຜົນ. ການໂຕ້ຕອບທຳອິດຂອງພວກເຂົາບໍ່ແມ່ນການສະແຫວງຫາສິ່ງເຫຼົ່ານີ້, ແຕ່ການໂຕ້ຕອບທຳອິດຂອງພວກເຂົາແມ່ນການອີງໃສ່ຄຸນສົມບັດ, ຄວາມທົນທຸກ ແລະ ການເສຍສະລະຂອງພວກເຂົາເພື່ອຕໍ່ຕ້ານການລິຮານ. ໃນການເຮັດແບບນັ້ນ, ທຸກສິ່ງທີ່ເກີດຂຶ້ນພາຍໃນໃຈຂອງພວກເຂົາລ້ວນມີແນວໂນ້ມທີ່ຈະເປັນລົບ, ໂດຍບໍ່ມີສິ່ງທີ່ເປັນບວກເລີຍ. ດັ່ງນັ້ນ, ເມື່ອພວກເຂົາໂອ້ລົມກ່ຽວກັບຄວາມຮູ້ສຶກ ແລະ ຄວາມເຂົ້າໃຈຂອງພວກເຂົາຫຼັງຈາກຖືກລິຮານ, ພວກເຂົາກໍກຳລັງລະບາຍຄວາມເປັນລົບ ແລະ ເຜີຍແຜ່ແນວຄິດຢ່າງແນ່ນອນ. ການລະບາຍຄວາມເປັນລົບ ແລະ ການເຜີຍແຜ່ແນວຄິດຄວນຖືກຢຸດຢັ້ງ ແລະ ຖືກຈຳກັດໂດຍທັນທີ, ບໍ່ແມ່ນຕາມໃຈ ແລະ ເມີນເສີຍ. ສິ່ງທີ່ເປັນລົບເຫຼົ່ານີ້ຈະຂັດຂວາງ, ລົບກວນ ແລະ ສ້າງຄວາມເສຍຫາຍຕໍ່ທາງເຂົ້າຂອງຊີວິດຂອງແຕ່ລະຄົນ ແລະ ພວກມັນບໍ່ສາມາດມີບົດບາດທາງບວກໄດ້, ແຮງບໍ່ຕ້ອງເວົ້າເຖິງເລື່ອງທີ່ພວກມັນຈະກະຕຸ້ນຄວາມຈົງຮັກພັກດີຂອງຜູ້ຄົນທີ່ມີຕໍ່ພຣະເຈົ້າ ຫຼື ການປະຕິບັດໜ້າທີ່ຂອງພວກເຂົາຢ່າງຈົງຮັກພັກດີ. ສະນັ້ນ, ເມື່ອຄົນດັ່ງກ່າວລະບາຍຄວາມເປັນລົບ, ພວກເຂົາກໍກຳລັງລົບກວນຊີວິດຄຣິສຕະຈັກ ແລະ ຄວນຖືກຈຳກັດ.

3). ການລະບາຍຄວາມເປັນລົບເມື່ອຊື່ສຽງ, ສະຖານະ ແລະ ຜົນປະໂຫຍດຂອງຕົນຖືກທຳລາຍ

ນອກຈາກການລະບາຍຄວາມເປັນລົບຫຼັງຈາກຖືກໄລ່ອອກ ຫຼື ຖືກລິຮານແລ້ວ, ຍັງມີສະຖານະການໃດອີກແດ່ທີ່ຜູ້ຄົນລະບາຍຄວາມເປັນລົບ? (ເມື່ອຜົນປະໂຫຍດຂອງຜູ້ຄົນເສຍຫາຍ ແລະ ພວກເຂົາຮູ້ສຶກວ່າພວກເຂົາໄດ້ສູນເສຍ.) (ບາງຄົນໄດ້ປະຕິບັດໜ້າທີ່ຂອງຕົນມາຫຼາຍປີ, ແຕ່ເມື່ອພວກເຂົາເຈັບປ່ວຍ ຫຼື ໄພພິບັດເກີດຂຶ້ນກັບຄອບຄົວຂອງພວກເຂົາ, ພວກເຂົາກໍເວົ້າວ່າ: “ຂ້ອຍໄດ້ຮັບຫຍັງແດ່ຈາກການເຊື່ອໃນພຣະເຈົ້າມາຫຼາຍປີ?”.) “ຄຳເວົ້າຕິດປາກ” ທົ່ວໄປຂອງພວກທີ່ມັກລະບາຍຄວາມເປັນລົບກໍຄື “ຂ້ອຍໄດ້ຮັບຫຍັງແດ່?” ຍັງມີສະຖານະການໃດອີກ? (ບາງຄົນບໍ່ພຽງແຕ່ລົ້ມເຫຼວທີ່ຈະບັນລຸຜົນໃນໜ້າທີ່ຂອງພວກເຂົາເທົ່ານັ້ນ, ແຕ່ພວກເຂົາຍັງເຮັດຜິດພາດເລື້ອຍໆ, ດັ່ງນັ້ນ ພວກເຂົາຈຶ່ງເວົ້າວ່າ: “ເປັນຫຍັງພຣະເຈົ້າຈຶ່ງໃຫ້ຄວາມສະຫວ່າງແກ່ຄົນອື່ນ ແຕ່ບໍ່ໃຫ້ຂ້ອຍ? ເປັນຫຍັງພຣະເຈົ້າຈຶ່ງໃຫ້ຄວາມສາມາດທີ່ດີແກ່ພວກເຂົາ ໃນຂະນະທີ່ຄວາມສາມາດຂອງຂ້ອຍຕ່ຳຫຼາຍ?” ແທນທີ່ຈະກວດສອບບັນຫາຂອງຕົນເອງ, ພວກເຂົາກັບໂຍນຄວາມຮັບຜິດຊອບໃຫ້ພຣະເຈົ້າ, ໂດຍເວົ້າວ່າ ພຣະເຈົ້າບໍ່ໄດ້ໃຫ້ຄວາມສະຫວ່າງ ຫຼື ຊີ້ນໍາພວກເຂົາ ແລ້ວພວກເຂົາກໍຈົ່ມວ່າໃຫ້ພຣະເຈົ້າຢູ່ຕະຫຼອດ.) ພວກເຂົາອ້າງວ່າພຣະເຈົ້າບໍ່ຍຸຕິທຳ, ໂດຍຖາມວ່າເປັນຫຍັງພຣະອົງຈຶ່ງໃຫ້ຄວາມສະຫວ່າງ ແລະ ປະທານພຣະຄຸນແກ່ຄົນອື່ນ ແຕ່ບໍ່ແມ່ນພວກເຂົາ, ຈົ່ມວ່າເປັນຫຍັງພວກເຂົາຈຶ່ງບໍ່ບັນລຸຜົນໃນໜ້າທີ່ຂອງຕົນ, ພວກເຂົາກຳລັງຈົ່ມວ່າ. ຕົວຢ່າງທີ່ພວກເຈົ້າຍົກມານັ້ນດີ. ມີອີກບໍ? (ບາງຄົນເຕັມໄປດ້ວຍຄວາມຄຽດແຄ້ນເມື່ອການມອບໝາຍໜ້າທີ່ຂອງພວກເຂົາຖືກປັບປ່ຽນ, ໂດຍຕັ້ງຄຳຖາມວ່າເປັນຫຍັງສິ່ງນີ້ຈຶ່ງເກີດຂຶ້ນ ແລະ ສົງໄສວ່າຜູ້ນຳ ແລະ ຜູ້ເຮັດວຽກກຳລັງຕັ້ງເປົ້າພວກເຂົາ ແລະ ເຮັດໃຫ້ສິ່ງຕ່າງໆຍາກສຳລັບພວກເຂົາ.) ພວກເຂົາຮູ້ສຶກວ່າເຮືອນຂອງພຣະເຈົ້າດູຖູກພວກເຂົາບໍ? (ແມ່ນ.) ບາງຄົນທີ່ບໍ່ເຮັດວຽກງານຕົວຈິງຖືກໄລ່ອອກ ແລະ ຖືກກຳຈັດ ແລະ ພວກເຂົາຮູ້ສຶກວ່າຊື່ສຽງ ແລະ ສະຖານະຂອງພວກເຂົາໄດ້ຮັບຄວາມເສຍຫາຍ. ເພື່ອລະບາຍຄວາມບໍ່ພໍໃຈຂອງພວກເຂົາ, ພວກເຂົາມັກຈະຈົ່ມລັບຫຼັງສະເໝີວ່າ: “ຂ້ອຍເຊື່ອໃນພຣະເຈົ້າມາໄດ້ໄລຍະສັ້ນໆ, ຄວາມສາມາດໃນການຢັ່ງຮູ້ຂອງຂ້ອຍກໍບໍ່ດີ ແລະ ຂ້ອຍກໍມີຄວາມສາມາດຕ່ຳ. ຂ້ອຍທຽບກັບຄົນອື່ນບໍ່ໄດ້. ຖ້າພວກເຂົາເວົ້າວ່າຂ້ອຍບໍ່ມີຄວາມສາມາດ, ຂ້ອຍກໍຄົງຈະບໍ່ມີ!” ທາງພາຍນອກ, ພວກເຂົາຮັບຮູ້ຂໍ້ບົກຜ່ອງຂອງຕົນ, ແຕ່ໃນຄວາມເປັນຈິງແລ້ວ, ພວກເຂົາກຳລັງພະຍາຍາມກູ້ເອົາຜົນປະໂຫຍດທີ່ພວກເຂົາສູນເສຍໄປກັບຄືນມາ, ຈົ່ມຢູ່ບໍ່ເຊົາ ແລະ ເວົ້າສິ່ງຕ່າງໆເພື່ອໃຫ້ໄດ້ຮັບຄວາມເຫັນໃຈຈາກຜູ້ຄົນ ແລະ ເຮັດໃຫ້ພວກເຂົາຮູ້ສຶກວ່າເຮືອນຂອງພຣະເຈົ້າບໍ່ຍຸຕິທຳ. ທັນທີທີ່ຜົນປະໂຫຍດຂອງພວກເຂົາເສຍຫາຍ, ພວກເຂົາກໍກາຍເປັນຄົນຕໍ່ຕ້ານ ແລະ ຫວັງທີ່ຈະໄດ້ສິ່ງທີ່ເສຍໄປຄືນມາ ແລະ ໄດ້ຮັບການຊົດເຊີຍສະເໝີ. ຖ້າພວກເຂົາບໍ່ໄດ້, ພວກເຂົາກໍສູນເສຍຄວາມເຊື່ອໃນພຣະເຈົ້າ ແລະ ບໍ່ຮູ້ວິທີທີ່ຈະເຊື່ອໃນພຣະອົງອີກຕໍ່ໄປ, ໂດຍເວົ້າສິ່ງຕ່າງໆ ເຊັ່ນວ່າ: “ຂ້ອຍເຄີຍຄິດວ່າການເຊື່ອໃນພຣະເຈົ້ານັ້ນດີຫຼາຍ ແລະ ການເຮັດໜ້າທີ່ເປັນຜູ້ນຳ ຫຼື ຜູ້ເຮັດວຽກໃນຄຣິສຕະຈັກຈະນໍາພຣະພອນອັນຍິ່ງໃຫຍ່ມາໃຫ້ຢ່າງແນ່ນອນ. ຂ້ອຍບໍ່ເຄີຍຄາດຄິດເລີຍວ່າຈະຖືກໄລ່ອອກ ແລະ ຖືກກຳຈັດ ແລະ ຖືກຄົນອື່ນປະຕິເສດ. ບໍ່ຄິດເລີຍວ່າຈະມີເລື່ອງແບບນີ້ເກີດຂຶ້ນໃນເຮືອນຂອງພຣະເຈົ້າ! ບໍ່ແມ່ນທຸກຄົນທີ່ເຊື່ອໃນພຣະເຈົ້າຈະເປັນຄົນດີສະເໝີໄປ ແລະ ບໍ່ແມ່ນທຸກສິ່ງທີ່ເຮືອນຂອງພຣະເຈົ້າເຮັດຈະເປັນຕົວແທນຂອງພຣະເຈົ້າ ຫຼື ຄວາມຍຸຕິທຳ”. ທຳມະຊາດຂອງຄຳເວົ້າແບບນີ້ແມ່ນຫຍັງ? ຄຳເວົ້າຂອງພວກເຂົາ, ທັງທາງກົງ ແລະ ທາງອ້ອມ, ສື່ເຖິງການໂຈມຕີ. ພວກມັນສື່ເຖິງການຕັດສິນ ແລະ ການຕໍ່ຕ້ານ. ທາງພາຍນອກ, ພວກເຂົາເບິ່ງຄືວ່າຈະຕັ້ງເປົ້າໃສ່ຜູ້ນຳຄົນໃດໜຶ່ງ ຫຼື ຄຣິສຕະຈັກ, ແຕ່ສິ່ງທີ່ພວກເຂົາຕັ້ງເປົ້າໃສ່ດ້ວຍຄຳເວົ້າເຫຼົ່ານີ້ໃນໃຈຂອງພວກເຂົາແທ້ໆກໍຄືພຣະເຈົ້າ, ພຣະທຳຂອງພຣະອົງ ແລະ ພຣະດໍາລັດ ແລະ ກົດລະບຽບຂອງເຮືອນຂອງພຣະອົງ. ພວກເຂົາພຽງແຕ່ລະບາຍຄວາມຄຽດແຄ້ນຂອງພວກເຂົາເທົ່ານັ້ນ. ເປັນຫຍັງພວກເຂົາຈຶ່ງລະບາຍຄວາມຄຽດແຄ້ນຂອງພວກເຂົາ? ພວກເຂົາຮູ້ສຶກວ່າພວກເຂົາໄດ້ສູນເສຍ; ໃນໃຈຂອງພວກເຂົາ, ພວກເຂົາຮູ້ສຶກເຖິງຄວາມບໍ່ຍຸຕິທຳ ແລະ ຄວາມບໍ່ພໍໃຈ ແລະ ພວກເຂົາຕ້ອງການຮຽກຮ້ອງສິ່ງຕ່າງໆ ແລະ ໄດ້ຮັບການຊົດເຊີຍ. ໃນຂະນະທີ່ຄວາມເປັນລົບທີ່ຖືກລະບາຍໂດຍຄົນດັ່ງກ່າວ ບໍ່ໄດ້ເປັນໄພຂົ່ມຂູ່ທີ່ສຳຄັນຕໍ່ຄົນສ່ວນໃຫຍ່, ແຕ່ຄຳເວົ້າທີ່ເໝັນເນົ່າເຫຼົ່ານີ້ກໍປຽບເໝືອນແມງວັນ ຫຼື ຕົວເຮືອດທີ່ໜ້າລຳຄານ ເຊິ່ງກໍ່ໃຫ້ເກີດການລົບກວນຈິດໃຈຂອງຜູ້ຄົນໃນລະດັບປານກາງ. ຄົນສ່ວນໃຫຍ່ຮູ້ສຶກລັງກຽດ ແລະ ເບື່ອໜ່າຍເມື່ອໄດ້ຍິນຄຳເວົ້າເຫຼົ່ານີ້, ແຕ່ກໍຫຼີກລ່ຽງບໍ່ໄດ້ທີ່ຈະມີຄົນປະເພດດຽວກັນກັບຄົນດັ່ງກ່າວ, ຜູ້ທີ່ມີອຸປະນິໄສ, ແກ່ນແທ້ ແລະ ຄວາມມັກແບບດຽວກັນ, ເຊິ່ງເປັນນົກໃນຝູງເນົ່າໆຄືກັນກັບຄົນເຫຼົ່ານັ້ນ ແລະ ຜູ້ທີ່ຖືກຊັກຈູງ ແລະ ລົບກວນໂດຍພວກເຂົາ. ມັນເປັນສິ່ງທີ່ຫຼີກລ່ຽງບໍ່ໄດ້. ຍິ່ງໄປກວ່ານັ້ນ, ບາງຄົນທີ່ມີຄວາມເຕີບໂຕຍັງນ້ອຍເຊິ່ງຂາດການແຍກແຍະ ກໍສາມາດຖືກລົບກວນໂດຍຄຳເວົ້າທາງລົບເຫຼົ່ານີ້ ແລະ ຄວາມເຊື່ອຂອງພວກເຂົາໃນພຣະເຈົ້າກໍສາມາດໄດ້ຮັບອິດທິພົນ. ຄົນເຫຼົ່ານີ້ບໍ່ຮູ້ແຕ່ທຳອິດແລ້ວວ່າ ການເຊື່ອໃນພຣະເຈົ້າແມ່ນເພື່ອຫຍັງແທ້ ແລະ ພວກເຂົາບໍ່ຊັດເຈນກ່ຽວກັບຄວາມຈິງຂອງວິໄສທັດ ແລະ ຄວາມສາມາດໃນການຢັ່ງຮູ້ຄວາມຈິງຂອງພວກເຂົາກໍບໍ່ດີເຊັ່ນກັນ. ເມື່ອພວກເຂົາໄດ້ຍິນຖ້ອຍຄຳທີ່ເປັນລົບເຫຼົ່ານີ້, ພວກເຂົາມີແນວໂນ້ມສູງທີ່ຈະຮັບເອົາສິ່ງເຫຼົ່ານັ້ນເຂົ້າມາໂດຍບໍ່ຮູ້ຕົວ ແລະ ດັ່ງນັ້ນ ຈຶ່ງໄດ້ຮັບອິດທິພົນຈາກສິ່ງເຫຼົ່ານັ້ນ. ຄຳເວົ້າເຫຼົ່ານີ້ແມ່ນຢາພິດ. ພວກມັນສາມາດຖືກປູກຝັງລົງໃນໃຈຂອງຜູ້ຄົນໄດ້ຢ່າງງ່າຍດາຍ. ທັນທີທີ່ຄົນໃດໜຶ່ງຍອມຮັບຄຳເວົ້າທີ່ເປັນລົບເຫຼົ່ານີ້, ເມື່ອເຮືອນຂອງພຣະເຈົ້າຂໍໃຫ້ພວກເຂົາປະຕິບັດໜ້າທີ່, ພວກເຂົາກໍໂຕ້ຕອບດ້ວຍຄວາມເມີນເສີຍ. ເມື່ອເຮືອນຂອງພຣະເຈົ້າຂໍຄວາມຮ່ວມມືຈາກພວກເຂົາໃນບາງວຽກງານ, ພວກເຂົາກໍບໍ່ຮ້ອນບໍ່ໜາວ. ພວກເຂົາຈະເຮັດກໍຕໍ່ເມື່ອພວກເຂົາຢາກເຮັດ; ຖ້າບໍ່ດັ່ງນັ້ນ, ພວກເຂົາກໍຈະບໍ່ເຮັດ, ໂດຍມີເຫດຜົນ ແລະ ຂໍ້ແກ້ຕົວທຸກຮູບແບບສະເໝີ. ກ່ອນທີ່ພວກເຂົາຈະໄດ້ຍິນຄຳເວົ້າທີ່ເປັນລົບເຫຼົ່ານັ້ນ, ພວກເຂົາມີຄວາມຈິງໃຈເລັກນ້ອຍໃນການເຊື່ອໃນພຣະເຈົ້າ ແລະ ພວກເຂົາມີທັດສະນະຄະຕິທີ່ເປັນບວກ ແລະ ຫ້າວຫັນໃນລະດັບໜຶ່ງ ເມື່ອປະຕິບັດໜ້າທີ່ຂອງພວກເຂົາ. ແຕ່ຫຼັງຈາກໄດ້ຍິນຄຳເວົ້າທີ່ເປັນລົບເຫຼົ່ານັ້ນ, ພວກເຂົາກໍກາຍເປັນຄົນເມີນເສີຍ ແລະ ພວກເຂົາກໍເຢັນຊາຕໍ່ອ້າຍເອື້ອຍນ້ອງທັງຫຼາຍຂອງພວກເຂົາເຊັ່ນກັນ. ພວກເຂົາລະວັງຕົວຕໍ່ຄົນເຫຼົ່ານັ້ນ. ເມື່ອຄຣິສຕະຈັກຈັດແຈງໃຫ້ພວກເຂົາປະຕິບັດໜ້າທີ່, ພວກເຂົາກໍຫຼົບຫຼີກ ແລະ ຍູ້ໜ້າທີ່ນັ້ນອອກໄປຊໍ້າແລ້ວຊໍ້າເລົ່າ, ໂດຍສະແດງຄວາມບໍ່ຫ້າວຫັນຢ່າງຍິ່ງ. ກ່ອນໜ້ານີ້, ພວກເຂົາເຂົ້າຮ່ວມການເຕົ້າໂຮມຢ່າງຖືກເວລາ, ແຕ່ຫຼັງຈາກໄດ້ຍິນຄຳເວົ້າເຫຼົ່ານັ້ນ, ການເຂົ້າຮ່ວມຂອງພວກເຂົາກໍກາຍເປັນແບບມາແດ່ ບໍ່ມາແດ່, ພວກເຂົາມາເມື່ອພວກເຂົາອາລົມດີ, ແຕ່ບໍ່ມາເມື່ອພວກເຂົາອາລົມບໍ່ດີ. ຖ້າມີເລື່ອງບໍ່ເພິ່ງປະສົງເກີດຂຶ້ນຢູ່ເຮືອນ, ພວກເຂົາກໍກັງວົນວ່າອາດຈະມີໄພພິບັດເກີດຂຶ້ນ, ດັ່ງນັ້ນ ພວກເຂົາຈຶ່ງເຂົ້າຮ່ວມການເຕົ້າໂຮມຫຼາຍຂຶ້ນ ແລະ ອ່ານພຣະທຳຂອງພຣະເຈົ້າຫຼາຍຂຶ້ນ. ຖ້າພວກເຂົາຕື່ນເຕັ້ນ, ດີໃຈ ແລະ ປະທັບໃຈຫຼັງຈາກອ່ານພຣະທຳຂອງພຣະເຈົ້າ, ພວກເຂົາກໍເຖິງກັບຖວາຍເງິນຈຳນວນໜຶ່ງ. ແຕ່ເມື່ອສະຖານະການຢູ່ເຮືອນສະຫງົບລົງ, ພວກເຂົາກໍຢຸດເຂົ້າຮ່ວມການເຕົ້າໂຮມອີກຄັ້ງ. ເມື່ອອ້າຍເອື້ອຍນ້ອງທັງຫຼາຍພະຍາຍາມໂອ້ລົມກັບພວກເຂົາ ໂດຍຫວັງທີ່ຈະຊ່ວຍເຫຼືອພວກເຂົາ, ພວກເຂົາກໍຊອກຫາຂໍ້ແກ້ຕົວເພື່ອປະຕິເສດ ແລະ ເມື່ອອ້າຍເອື້ອຍນ້ອງທັງຫຼາຍໄປທີ່ເຮືອນຂອງພວກເຂົາ, ພວກເຂົາກໍບໍ່ຍອມເປີດປະຕູ, ເຖິງແມ່ນວ່າພວກເຂົາຈະຢູ່ເຮືອນຢ່າງຊັດເຈນກໍຕາມ. ມີຫຍັງເກີດຂຶ້ນຢູ່ນີ້? ພວກເຂົາໄດ້ຮັບອິດທິພົນຈາກຄຳເວົ້າທີ່ເປັນລົບເຫຼົ່ານັ້ນ, ພວກເຂົາຖືກພິດ ແລະ ເຊື່ອວ່າຜູ້ທີ່ເຊື່ອໃນພຣະເຈົ້ານັ້ນບໍ່ໜ້າເຊື່ອຖື. ໃນຕອນທຳອິດ, ພວກເຂົາໄວ້ໃຈຄົນເຫຼົ່ານີ້ຫຼາຍສົມຄວນ ແລະ ເມື່ອພວກເຂົາອ່ານພຣະທຳຂອງພຣະເຈົ້າ ພວກເຂົາກໍຄິດວ່າ: “ເຫຼົ່ານີ້ແມ່ນພຣະທຳຂອງພຣະເຈົ້າ, ຄົນເຫຼົ່ານີ້ແມ່ນອ້າຍເອື້ອຍນ້ອງທັງຫຼາຍຂອງຂ້ອຍ, ນີ້ແມ່ນເຮືອນຂອງພຣະເຈົ້າ, ຊ່າງປະເສີດແທ້ໆ!” ແຕ່ຫຼັງຈາກທີ່ພວກເຂົາໄດ້ຍິນຄຳເວົ້າທີ່ເປັນລົບ ເຊິ່ງຖືກເຜີຍແຜ່ໂດຍຄົນບາງຄົນ, ພວກເຂົາກໍປ່ຽນໄປ. ພວກເຂົາບໍ່ໄດ້ຮັບອິດທິພົນບໍ? ທາງເຂົ້າຂອງຊີວິດຂອງພວກເຂົາບໍ່ໄດ້ຮັບຄວາມເສຍຫາຍບໍ? (ແມ່ນ.) ແມ່ນໃຜທີ່ມີອິດທິພົນຕໍ່ພວກເຂົາ? ແມ່ນຄົນທີ່ລະບາຍຄວາມເປັນລົບ, ຜູ້ທີ່ເວົ້າຄຳເວົ້າເຫຼົ່ານັ້ນແຫຼະ. ຖ້າຄົນໃດໜຶ່ງຍັງບໍ່ທັນວາງຮາກຖານທີ່ໜັກແໜ້ນໃນຫົນທາງທີ່ແທ້ຈິງ ຫຼື ກິນ ແລະ ດື່ມພຣະທຳຂອງພຣະເຈົ້າຈົນເຖິງຂັ້ນທີ່ພວກເຂົາເຂົ້າໃຈຄວາມຈິງ, ພວກເຂົາກໍສາມາດໄດ້ຮັບອິດທິພົນຈາກສິ່ງທີ່ເປັນລົບໄດ້ຢ່າງງ່າຍດາຍ. ໂດຍສະເພາະຢ່າງຍິ່ງ, ຜູ້ທີ່ບໍ່ມີຄວາມສາມາດໃນການຢັ່ງຮູ້ຄວາມຈິງ, ແຕ່ພຽງແຕ່ເບິ່ງກະແສ, ສັງເກດສະຖານະການ ແລະ ເບິ່ງປະກົດການທີ່ຜິວເຜີນ, ພວກເຂົາຍິ່ງຖືກຊັກຈູງໄດ້ຢ່າງງ່າຍດາຍກວ່າໂດຍຄຳເວົ້າທີ່ເປັນລົບ. ໂດຍສະເພາະເມື່ອພວກເຂົາໄດ້ຍິນຄົນເວົ້າເຖິງຄວາມເຊື່ອຜິດໆ ເຊັ່ນວ່າ: “ເຮືອນຂອງພຣະເຈົ້າບໍ່ຈຳເປັນຕ້ອງຍຸຕິທຳສະເໝີໄປ ແລະ ບໍ່ແມ່ນທຸກສິ່ງທີ່ເຮືອນຂອງພຣະເຈົ້າເຮັດຈະເປັນບວກ”, ຄວາມລະວັງຕົວຂອງພວກເຂົາກໍຍິ່ງເພີ່ມຂຶ້ນ. ຖ້ອຍຄຳທີ່ສອດຄ່ອງກັບຄວາມຈິງນັ້ນ ບໍ່ແມ່ນຈະຖືກຍອມຮັບໄດ້ງ່າຍສະເໝີໄປ, ແຕ່ຖ້ອຍຄຳທີ່ເປັນລົບ, ຖ້ອຍຄຳທີ່ໄຮ້ສາລະ, ຖ້ອຍຄຳທີ່ຂັດກັບຄວາມຈິງ, ສິ່ງເຫຼົ່ານີ້ສາມາດຢັ່ງຮາກລົງໃນໃຈຂອງຜູ້ຄົນໄດ້ງ່າຍເກີນໄປ ແລະ ການກຳຈັດພວກມັນອອກກໍບໍ່ແມ່ນເລື່ອງງ່າຍ. ມັນຍາກຫຼາຍສຳລັບຜູ້ຄົນທີ່ຈະຍອມຮັບຄວາມຈິງ ແລະ ງ່າຍຫຼາຍສຳລັບພວກເຂົາທີ່ຈະຍອມຮັບຄວາມເຊື່ອຜິດໆ!

ມີບາງຄົນທີ່ມີຄວາມເປັນມະນຸດທີ່ບໍ່ດີ ເຊິ່ງໃຫ້ຄວາມສຳຄັນຫຼາຍຕໍ່ກຽດຕິຍົດ, ຊື່ສຽງ, ການເສບສຸກທາງເນື້ອໜັງ ແລະ ຊັບສິນ ແລະ ຜົນປະໂຫຍດສ່ວນຕົວຂອງພວກເຂົາ. ເມື່ອຊື່ສຽງ, ສະຖານະ ແລະ ຜົນປະໂຫຍດໂດຍກົງຂອງພວກເຂົາເສຍຫາຍ, ພວກເຂົາບໍ່ຍອມຮັບສິ່ງນີ້ຈາກພຣະເຈົ້າ ຫຼື ຍອມຮັບສະພາບແວດລ້ອມທີ່ພຣະເຈົ້າຈັດວາງໄວ້ໃຫ້ພວກເຂົາ ແລະ ພວກເຂົາບໍ່ສາມາດປ່ອຍວາງສິ່ງເຫຼົ່ານີ້ ແລະ ບໍ່ສາມາດເມີນເສີຍຕໍ່ຜົນປະໂຫຍດ ແລະ ຜົນເສຍສ່ວນຕົວຂອງພວກເຂົາ. ແຕ່ກົງກັນຂ້າມ ພວກເຂົາກັບໃຊ້ໂອກາດຕ່າງໆ ເພື່ອລະບາຍຄວາມບໍ່ພໍໃຈ ແລະ ຄວາມບໍ່ເຊື່ອຟັງຂອງພວກເຂົາ ແລະ ລະບາຍອາລົມທາງລົບ, ເຮັດໃຫ້ບາງຄົນໄດ້ຮັບຄວາມທຸກທໍລະມານຢ່າງໃຫຍ່ຫຼວງຍ້ອນຜົນຂອງສິ່ງນັ້ນ. ສະນັ້ນ, ເມື່ອຄົນດັ່ງກ່າວລະບາຍຄວາມເປັນລົບ, ຜູ້ນຳຄຣິສຕະຈັກຕ້ອງກຳສະຖານະການໃຫ້ໄດ້ກ່ອນໂດຍທັນທີ ແລະ ຢຸດຢັ້ງ ແລະ ຈຳກັດຄົນເຫຼົ່ານັ້ນຢ່າງທັນການ. ແນ່ນອນ, ຜູ້ນຳຄຣິສຕະຈັກຄວນເປີດໂປງຄົນເຫຼົ່ານັ້ນຢ່າງຫ້າວຫັນເຊັ່ນກັນ ແລະ ໂອ້ລົມກັບອ້າຍເອື້ອຍນ້ອງທັງຫຼາຍກ່ຽວກັບວິທີແຍກແຍະພວກເຂົາ ແລະ ເຫດຜົນວ່າເປັນຫຍັງພວກເຂົາຈຶ່ງເວົ້າສິ່ງທີ່ເປັນລົບ ແລະ ໄຮ້ສາລະເຫຼົ່ານີ້, ພ້ອມທັງວິທີປະຕິບັດຕໍ່ ແລະ ແຍກແຍະຄຳເວົ້າເຫຼົ່ານີ້ ເພື່ອປ້ອງກັນບໍ່ໃຫ້ຕົນເອງຖືກນໍາພາຢ່າງຜິດໆ ແລະ ຖືກທຳຮ້າຍຢ່າງສາຫັດໂດຍຄຳເວົ້າເຫຼົ່ານັ້ນ. ມັນຈຳເປັນຕ້ອງສາມາດແຍກແຍະ ແລະ ໄຈ້ແຍກຄົນດັ່ງກ່າວ ແລະ ດ້ວຍເຫດນັ້ນ ຈຶ່ງຫຼີກລ່ຽງ ແລະ ປະຕິເສດພວກເຂົາ ແລະ ບໍ່ຖືກພວກເຂົານໍາພາຢ່າງຜິດໆອີກຕໍ່ໄປ. ນີ້ຄືວຽກງານທີ່ຜູ້ນຳຄຣິສຕະຈັກຄວນເຮັດ. ແນ່ນອນ, ຖ້າອ້າຍເອື້ອຍນ້ອງທຳມະດາທັງຫຼາຍພົບເຫັນຄົນດັ່ງກ່າວ ແລະ ແຍກແຍະແກ່ນແທ້ຄວາມເປັນມະນຸດຂອງພວກເຂົາ, ພວກເຂົາກໍຄວນຢູ່ຫ່າງຈາກຄົນເຫຼົ່ານັ້ນເຊັ່ນກັນ. ຖ້າເຈົ້າບໍ່ມີຄວາມສາມາດພຽງພໍທີ່ຈະຕ້ານທານ ຫຼື ບໍ່ມີຄວາມເຕີບໂຕທີ່ຈະຄ້ຳຊູ, ຊ່ວຍເຫຼືອ ແລະ ປ່ຽນແປງພວກເຂົາ ແລະ ເຈົ້າຮູ້ສຶກວ່າເຈົ້າບໍ່ສາມາດທົນຕໍ່ຄຳເວົ້າທີ່ເປັນລົບ ແລະ ຄຳເວົ້າແຫ່ງຄວາມບໍ່ພໍໃຈ ແລະ ຄວາມບໍ່ເຊື່ອຟັງຂອງພວກເຂົາ, ວິທີທີ່ດີທີ່ສຸດກໍຄືການຢູ່ຫ່າງໆ. ຖ້າເຈົ້າຮູ້ສຶກວ່າເຈົ້າເຂັ້ມແຂງຫຼາຍ, ມີຄວາມເຕີບໂຕໃນລະດັບໜຶ່ງ ແລະ ສາມາດໃຊ້ການແຍກແຍະ ແລະ ບໍ່ໄດ້ຮັບຜົນກະທົບບໍ່ວ່າໃຜຈະເວົ້າຫຍັງກໍຕາມ, ວ່າບໍ່ວ່າຄວາມເປັນລົບທີ່ພວກເຂົາລະບາຍອອກມານັ້ນຈະຮຸນແຮງສໍ່າໃດ, ມັນຈະບໍ່ປ່ຽນແປງຄວາມເຊື່ອຂອງເຈົ້າທີ່ມີຕໍ່ພຣະເຈົ້າ, ວ່າເຈົ້າສາມາດແຍກແຍະຄົນດັ່ງກ່າວ ແລະ ວ່າເຈົ້າຍັງສາມາດເປີດໂປງ ແລະ ຢຸດຢັ້ງພວກເຂົາ ເມື່ອພວກເຂົາລະບາຍຄວາມເປັນລົບອອກມາ, ຖ້າດັ່ງນັ້ນ ເຈົ້າກໍບໍ່ຈຳເປັນຕ້ອງຫຼີກລ່ຽງ ຫຼື ລະວັງຕົວຕໍ່ຄົນດັ່ງກ່າວ. ແຕ່ຖ້າເຈົ້າຮູ້ສຶກວ່າເຈົ້າບໍ່ມີຄວາມເຕີບໂຕແບບນັ້ນ, ວິທີ ແລະ ຫຼັກການໃນການຈັດການກັບຄົນດັ່ງກ່າວ ກໍຄືການຢູ່ຫ່າງຈາກພວກເຂົາ. ສິ່ງນີ້ບັນລຸໄດ້ງ່າຍບໍ? (ງ່າຍ.) ບາງຄົນເວົ້າວ່າ: “ຂ້ອຍສາມາດອົດທົນຕໍ່ພວກເຂົາ, ອົດກັ້ນຕໍ່ພວກເຂົາ ແລະ ໃຫ້ອະໄພພວກເຂົາໄດ້ບໍ?” ນັ້ນກໍໄດ້ເຊັ່ນກັນ ແລະ ມັນກໍບໍ່ຜິດ, ແຕ່ມັນບໍ່ແມ່ນສິ່ງສຳຄັນທີ່ສຸດ ຫຼື ການປະຕິບັດທີ່ດີທີ່ສຸດ. ສົມມຸດວ່າເຈົ້າອົດກັ້ນ, ອົດທົນ ແລະ ຕາມໃຈພວກເຂົາ ແລະ ໃນທີ່ສຸດ, ເຈົ້າກໍຖືກພວກເຂົານໍາພາຢ່າງຜິດໆ ແລະ ຖືກດຶງດູດໄປຢູ່ຝ່າຍພວກເຂົາ. ແລ້ວສົມມຸດວ່າ ບໍ່ວ່າເຮືອນຂອງພຣະເຈົ້າຈະສະໜອງ ແລະ ຄໍ້າຊູເຈົ້າແນວໃດກໍຕາມ, ເຈົ້າກໍບໍ່ຮູ້ສຶກເຖິງມັນ; ຫຼື ວ່າເມື່ອເຈົ້າອ່ານພຣະທຳຂອງພຣະເຈົ້າ, ເຈົ້າກໍມັກຈະຖືກຊັກຈູງໂດຍຄວາມຄິດ ແລະ ຄຳເວົ້າຂອງພວກເຂົາ ແລະ ທັນທີທີ່ເຈົ້າຄິດເຖິງສິ່ງທີ່ພວກເຂົາເວົ້າ, ຈິດໃຈຂອງເຈົ້າກໍໄດ້ຮັບຜົນກະທົບ ແລະ ເຈົ້າກໍບໍ່ສາມາດອ່ານຕໍ່ໄປໄດ້. ແລ້ວເມື່ອອ້າຍເອື້ອຍນ້ອງທັງຫຼາຍໂອ້ລົມກ່ຽວກັບຄວາມເຂົ້າໃຈຂອງພວກເຂົາຕໍ່ຄວາມຈິງ, ໂດຍສະເພາະເມື່ອພວກເຂົາໂອ້ລົມກ່ຽວກັບການແຍກແຍະຄຳເວົ້າຂອງຄົນດັ່ງກ່າວ, ເຈົ້າກໍຖືກຊັກຈູງ ແລະ ໄດ້ຮັບຜົນກະທົບຈາກຄຳເວົ້າຂອງພວກເຂົາອີກຄັ້ງ, ເຮັດໃຫ້ຈິດໃຈຂອງເຈົ້າສັບສົນວຸ້ນວາຍ. ຖ້າເປັນກໍລະນີນີ້, ເຈົ້າກໍຄວນຢູ່ຫ່າງຈາກຄົນດັ່ງກ່າວ. ການອົດທົນ ແລະ ການອົດກັ້ນຂອງເຈົ້າຈະບໍ່ໄດ້ຜົນ ແລະ ບໍ່ແມ່ນວິທີທີ່ດີທີ່ສຸດໃນການປ້ອງກັນຄົນດັ່ງກ່າວ. ສົມມຸດວ່າການອົດທົນ ແລະ ການອົດກັ້ນຂອງເຈົ້າບໍ່ແມ່ນພຶດຕິກຳພາຍນອກທີ່ເສແສງ, ແຕ່ເຈົ້າມີຄວາມເຕີບໂຕພຽງພໍທີ່ຈະປະເຊີນໜ້າກັບຄົນດັ່ງກ່າວແທ້ໆ. ບໍ່ວ່າພວກເຂົາຈະເວົ້າຫຍັງກໍຕາມ, ເຖິງແມ່ນວ່າເຈົ້າບໍ່ເວົ້າຫຍັງ, ເຈົ້າກໍຍັງສາມາດແຍກແຍະພວກເຂົາໄດ້ໃນໃຈຂອງເຈົ້າ; ເຈົ້າສາມາດໃຊ້ຄວາມອົດກັ້ນຕໍ່ພວກເຂົາ ແລະ ເມີນເສີຍຕໍ່ພວກເຂົາ, ແຕ່ຄຳເວົ້າທີ່ເປັນລົບ ຫຼື ຄຳເວົ້າແຫ່ງຄວາມເຂົ້າໃຈຜິດ ແລະ ການຈົ່ມວ່າກ່ຽວກັບພຣະເຈົ້າທີ່ພວກເຂົາເວົ້ານັ້ນ ຈະບໍ່ສົ່ງຜົນກະທົບຕໍ່ຄວາມເຊື່ອຂອງເຈົ້າທີ່ມີຕໍ່ພຣະເຈົ້າແມ່ນແຕ່ໜ້ອຍດຽວ, ທັງຈະບໍ່ສົ່ງຜົນກະທົບຕໍ່ຄວາມຈົງຮັກພັກດີໃນການປະຕິບັດໜ້າທີ່ຂອງເຈົ້າ ຫຼື ການອ່ອນນ້ອມຂອງເຈົ້າຕໍ່ພຣະເຈົ້າ. ໃນກໍລະນີນັ້ນ, ເຈົ້າສາມາດອົດທົນ ແລະ ອົດກັ້ນຕໍ່ພວກເຂົາໄດ້. ຫຼັກການຂອງການປະຕິບັດຄວາມອົດທົນ ແລະ ຄວາມອົດກັ້ນແມ່ນຫຍັງ? ການບໍ່ຖືກທຳຮ້າຍ. ເມີນເສີຍຕໍ່ພວກເຂົາ, ປ່ອຍໃຫ້ພວກເຂົາເວົ້າທຸກຢ່າງທີ່ພວກເຂົາຢາກເວົ້າ, ເຖິງຢ່າງໃດກໍຕາມ, ຄົນດັ່ງກ່າວເປັນພຽງພວກກໍ່ກວນທີ່ບໍ່ມີເຫດຜົນ ແລະ ພວກເຂົາກໍຫົວແຂງແບບໜ້າດ້ານ. ບໍ່ວ່າເຈົ້າຈະໂອ້ລົມຄວາມຈິງກັບພວກເຂົາແນວໃດກໍຕາມ, ພວກເຂົາກໍຈະບໍ່ຍອມຮັບມັນ; ພວກເຂົາເປັນຂອງມານຮ້າຍ ແລະ ຊາຕານ ແລະ ມັນບໍ່ມີປະໂຫຍດທີ່ຈະໂອ້ລົມກັບພວກເຂົາ. ສະນັ້ນ, ກ່ອນທີ່ເຮືອນຂອງພຣະເຈົ້າຈະກຳຈັດ ແລະ ຈັດການກັບພວກເຂົາ, ຖ້າເຈົ້າມີຄວາມເຕີບໂຕທີ່ຈະອົດທົນ ແລະ ອົດກັ້ນຕໍ່ພວກເຂົາໂດຍບໍ່ຖືກທຳຮ້າຍ, ນັ້ນດີທີ່ສຸດ. ປົກກະຕິແລ້ວ ພວກເຈົ້ານໍາໃຊ້ຫຼັກການແຫ່ງຄວາມອົດທົນ ແລະ ຄວາມອົດກັ້ນນີ້ບໍ? ພວກເຈົ້າອົດທົນກັບຄົນທຸກປະເພດ, ແຕ່ບາງຄັ້ງພວກເຈົ້າກໍບໍ່ລະວັງ ແລະ ຖືກນໍາພາຢ່າງຜິດໆເລັກນ້ອຍ; ຫຼັງຈາກນັ້ນ ພວກເຈົ້າກໍຮູ້ຕົວ, ຮູ້ສຶກຜິດຕໍ່ພຣະເຈົ້າ, ອະທິຖານສອງສາມມື້ ແລະ ຫັນປ່ຽນສະພາວະຂອງຕົນ ແລະ ພວກເຈົ້າກໍເຂົ້າໃກ້ພຣະເຈົ້າຫຼາຍຂຶ້ນ. ສ່ວນຫຼາຍແລ້ວ, ພວກເຈົ້າສາມາດເຫັນໄດ້ຢ່າງຊັດເຈນວ່າຄົນດັ່ງກ່າວບໍ່ດີ ແລະ ວ່າພວກເຂົາເປັນຂອງມານຮ້າຍ. ເຖິງແມ່ນວ່າເຈົ້າສາມາດພົວພັນກັບພວກເຂົາໄດ້ຕາມປົກກະຕິ, ແຕ່ພາຍໃນໃຈແລ້ວ ເຈົ້າຫ່າງເຫີນ ແລະ ລັງກຽດພວກເຂົາ. ບໍ່ວ່າພວກເຂົາຈະເວົ້າຫຍັງ ຫຼື ພວກເຂົາສະແດງຄວາມຄິດເຫັນ ແລະ ທັດສະນະທີ່ເປັນລົບແບບໃດກໍຕາມ, ເຈົ້າກໍເຮັດຫູທວນລົມ, ເມີນເສີຍຕໍ່ສິ່ງນັ້ນ ແລະ ຄິດວ່າ: “ເວົ້າທຸກຢ່າງທີ່ເຈົ້າຢາກເວົ້າໂລດ. ຂ້ອຍສາມາດແຍກແຍະເຈົ້າໄດ້. ຂ້ອຍພຽງແຕ່ບໍ່ຄົບຫາກັບຄົນແບບເຈົ້າ”. ນີ້ແມ່ນຫຼັກການທີ່ພວກເຈົ້າປະຕິບັດຕາມສ່ວນຫຼາຍ ເມື່ອຈັດການກັບເລື່ອງດັ່ງກ່າວບໍ? ການບັນລຸສິ່ງນີ້ກໍບໍ່ແມ່ນບໍ່ດີ; ມັນບໍ່ງ່າຍ ແລະ ຕ້ອງເຂົ້າໃຈຄວາມຈິງບາງຢ່າງ ແລະ ມີຄວາມເຕີບໂຕໃນລະດັບໃດໜຶ່ງ. ຖ້າເຈົ້າບໍ່ມີແມ່ນແຕ່ຄວາມເຕີບໂຕໃນລະດັບນີ້, ເຈົ້າກໍຈະບໍ່ສາມາດຢືນຢັດໄດ້ ແລະ ເຈົ້າຈະບໍ່ປະຕິບັດໜ້າທີ່ຂອງເຈົ້າໄດ້ດີ.

4). ການລະບາຍຄວາມເປັນລົບເມື່ອຄວາມປາຖະໜາທີ່ຈະໄດ້ຮັບພອນຖືກທຳລາຍ

ການລະບາຍຄວາມເປັນລົບຍັງມີການສະແດງອອກອີກດ້ານໜຶ່ງ. ບາງຄົນເວົ້າວ່າ: “ຂ້ອຍເຊື່ອໃນພຣະເຈົ້າມາຫຼາຍປີຂະໜາດນີ້ແລ້ວ ແລະ ຂ້ອຍໄດ້ຮັບຫຍັງແດ່?” ເມື່ອຄົນປະເພດນີ້ລະບາຍຄວາມເປັນລົບ, ສິ່ງຫຼັກໆທີ່ພວກເຂົາເວົ້າກໍຄື “ຂ້ອຍໄດ້ຮັບຫຍັງແດ່?” ເຊິ່ງໝາຍຄວາມວ່າ ພວກເຂົາບໍ່ໄດ້ຮັບຫຍັງເລີຍ. ພວກເຂົາເຊື່ອວ່າ ມັນຍາກເປັນພິເສດທີ່ຈະໄດ້ຮັບຜົນປະໂຫຍດ ຫຼື ພອນບາງຢ່າງຈາກເຮືອນຂອງພຣະເຈົ້າ ຫຼື ຈາກພຣະເຈົ້າ ໃນຂະນະທີ່ເຊື່ອໃນພຣະອົງ ແລະ ເຊື່ອວ່າ ຜູ້ຄົນຕ້ອງຖວາຍຄວາມຮັກອັນມະຫາສານ ແລະ ມີຄວາມອົດທົນຢ່າງໃຫຍ່ຫຼວງ ແລະ ບໍ່ໃຈຮ້ອນເພື່ອໃຫ້ໄດ້ຜົນສຳເລັດທີ່ວ່ອງໄວ. ສ່ວນພຣະທຳຂອງພຣະເຈົ້າທີ່ເປີດໂປງຜູ້ຄົນ, ລິຮານຜູ້ຄົນ, ຫຼໍ່ຫຼອມຜູ້ຄົນ ແລະ ຊໍາລະລ້າງຄວາມເສື່ອມຊາມຂອງມະນຸດນັ້ນ, ພວກເຂົາເຊື່ອວ່າ ສິ່ງນີ້ເປັນພຽງຄຳເວົ້າທີ່ຜິວເຜີນ ແລະ ຟັງດູດີ ເຊິ່ງບໍ່ສາມາດເຊື່ອຖືໄດ້ຢ່າງແນ່ນອນ; ພວກເຂົາຄິດວ່າ ຖ້າພວກເຂົາປະຕິບັດຕາມພຣະທຳຂອງພຣະເຈົ້າ, ພວກເຂົາຈະເສຍປຽບຢ່າງໃຫຍ່ຫຼວງແທ້ໆ. ພວກເຂົາຄິດວ່າ ການໄດ້ຮັບຜົນປະໂຫຍດ ແລະ ຂໍ້ໄດ້ປຽບ ພ້ອມທັງການເຮັດໃຫ້ຄວາມມຸ່ງຫວັງ ແລະ ຄວາມປາດຖະໜາຂອງພວກເຂົາກາຍເປັນຄວາມຈິງນັ້ນ ເປັນສິ່ງທີ່ສຳຄັນທີ່ສຸດຕະຫຼອດເວລາ ແລະ ບໍ່ວ່າພວກເຂົາຈະປະຕິບັດຄວາມຈິງ ຫຼື ບໍ່ກໍບໍ່ແມ່ນເລື່ອງສຳຄັນເລີຍ. ພວກເຂົາເຊື່ອວ່າ ຕາບໃດທີ່ພວກເຂົາບໍ່ເຮັດຄວາມຊົ່ວ, ນັ້ນກໍພຽງພໍແລ້ວ ແລະ ພວກເຂົາຈະບໍ່ຖືກກຳຈັດໂດຍຄຣິສຕະຈັກ. ຄົນສ່ວນໃຫຍ່ຮູ້ສຶກແນວໃດ ຫຼັງຈາກທີ່ໄດ້ຍິນຄຳເວົ້າທີ່ເປັນລົບເຫຼົ່ານີ້? ພວກເຂົາເຫັນດີເຫັນພ້ອມ ແລະ ຍອມຮັບຄຳເວົ້າເຫຼົ່ານີ້ຈາກພາຍໃນຈິດໃຈບໍ ຫຼື ພວກເຂົາຮູ້ສຶກລັງກຽດຕໍ່ຄຳເວົ້າເຫຼົ່ານີ້ ແລະ ຄິດວ່າຄົນເຫຼົ່ານີ້ເຫັນແກ່ຕົວ, ໜ້າລັງກຽດ, ຊົ່ວຮ້າຍ ແລະ ຕ່ຳຊ້າ ແລະ ສາມາດແຍກແຍະ, ເປີດໂປງ ແລະ ຈຳກັດພວກເຂົາ, ຢຸດຢັ້ງພວກເຂົາຈາກການສືບຕໍ່ເຜີຍແຜ່ຄວາມເປັນລົບ ແລະ ຄວາມຕາຍບໍ? ຄົນສ່ວນໃຫຍ່ຮູ້ສຶກລັງກຽດ ແລະ ຕັດສິນໂທດຄຳເວົ້າທີ່ເປັນລົບດັ່ງກ່າວ ຫຼື ພວກເຂົາສາມາດຖືກນໍາພາຢ່າງຜິດໆໂດຍຄຳເວົ້າເຫຼົ່ານັ້ນ ແລະ ກາຍເປັນຄົນຄິດລົບໄດ້ບໍ? ບາງຄົນ, ຫຼັງຈາກທີ່ໄດ້ຍິນຄຳເວົ້າເຫຼົ່ານີ້ ແລະ ເຫັນວ່າຕົນເອງມີແຕ່ມືເປົ່າ, ກໍຄິດວ່າ: “ນັ້ນບໍ່ແມ່ນຄວາມຈິງບໍ! ຂ້ອຍກໍບໍ່ໄດ້ຮັບຫຍັງຄືກັນ. ໃນເຮືອນຂອງພຣະເຈົ້າ, ຂ້ອຍພຽງແຕ່ໄດ້ກິນເຂົ້າສາມຄາບຕໍ່ມື້, ຂ້ອຍຫຍຸ້ງຢູ່ຕະຫຼອດເວລາ ແລະ ຂ້ອຍບໍ່ໄດ້ຮັບຫຍັງອີກເລີຍແທ້ໆ”. ພວກເຈົ້າມີຄວາມຄິດແບບນີ້ບໍ? ພວກເຈົ້າຮູ້ສຶກແບບດຽວກັນບໍ? ຜູ້ທີ່ເຂົ້າໃຈຄວາມຈິງຈະເວົ້າວ່າ: “ເຈົ້າໝາຍຄວາມວ່າແນວໃດ ທີ່ວ່າເຈົ້າບໍ່ໄດ້ຮັບຫຍັງເລີຍ? ພວກເຮົາໄດ້ຮັບຈາກພຣະເຈົ້າຢ່າງຫຼວງຫຼາຍ! ພວກເຮົາໄດ້ເຂົ້າໃຈຄວາມຈິງຫຼາຍຢ່າງ!” ແຕ່ບາງຄົນອາດຈະບໍ່ເຫັນດີນຳພວກເຂົາ ໂດຍເວົ້າວ່າ: “ມັນເບິ່ງຄືວ່າບໍ່ຄ່ອຍສອດຄ່ອງກັບຄວາມເປັນຈິງປານໃດທີ່ຈະເວົ້າວ່າ ພວກເຮົາໄດ້ຮັບ ‘ຢ່າງຫຼວງຫຼາຍ’. ພວກເຮົາພຽງແຕ່ໄດ້ຮັບພຣະຄຸນເລັກນ້ອຍ, ໄດ້ຮັບໂອກາດບາງຢ່າງໃນການປະຕິບັດໜ້າທີ່ຂອງພວກເຮົາ, ເຂົ້າໃຈຫຼັກຄຳສອນບາງຢ່າງກ່ຽວກັບວິທີການປະພຶດຕົນ, ໄດ້ພົບ ແລະ ຮູ້ຈັກກັບອ້າຍເອື້ອຍນ້ອງທັງຫຼາຍຫຼາຍຄົນຈາກສະຖານທີ່ຕ່າງໆ ແລະ ໄດ້ເປີດຫູເປີດຕາຢ່າງຫຼວງຫຼາຍ. ສິ່ງນີ້ຖືວ່າເປັນການໄດ້ຮັບພຽງເລັກນ້ອຍເທົ່ານັ້ນ”. ພວກເຈົ້າຈັດຢູ່ໃນປະເພດໃດໃນບັນດາປະເພດເຫຼົ່ານີ້? ມີຄົນຢູ່ໃນທຸກປະເພດເຫຼົ່ານີ້ ແມ່ນບໍ? (ແມ່ນ.) ພວກເຮົາຈະສົນທະນາກ່ຽວກັບເລື່ອງນີ້ຈາກສອງມຸມມອງ. ກ່ອນອື່ນ, ໃຫ້ພວກເຮົາເວົ້າກ່ຽວກັບສິ່ງທີ່ເກີດຂຶ້ນກັບຜູ້ທີ່ເຊື່ອໃນພຣະເຈົ້າເພື່ອເຫັນແກ່ການໄດ້ຮັບພຣະຄຸນສະເໝີ, ພວກເຂົາເຊື່ອໃນພຣະເຈົ້າເພື່ອໄລ່ຕາມການໄດ້ຮັບຄວາມຈິງ ເພື່ອວ່າພວກເຂົາຈະສາມາດບັນລຸຄວາມລອດພົ້ນບໍ? (ບໍ່, ພວກເຂົາເຊື່ອເພື່ອເຫັນແກ່ການໄດ້ຮັບພອນ.) ຄັນຊັ້ນ, ພຣະເຈົ້າໄດ້ມອບພຣະຄຸນ, ການປົກປ້ອງ, ຄວາມເມດຕາ, ຄວາມສະຫວ່າງ ແລະ ການໃຫ້ແສງເຍື່ອງທາງແກ່ພວກເຂົາພຽງເລັກນ້ອຍບໍ? (ພຣະເຈົ້າໄດ້ມອບສິ່ງເຫຼົ່ານີ້ໃຫ້ພວກເຂົາຢ່າງຫຼວງຫຼາຍ.) ສາມາດເວົ້າໄດ້ວ່າ ທຸກຄົນທີ່ເຊື່ອໃນພຣະເຈົ້າລ້ວນແລ້ວແຕ່ໄດ້ຮັບການປົກປ້ອງຈາກພຣະເຈົ້າ. ການປົກປ້ອງຂອງພຣະເຈົ້າເປັນຮູບປະທຳບໍ? ມີຕົວຢ່າງໃນຊີວິດຈິງກ່ຽວກັບເລື່ອງນີ້ບໍ? ຜູ້ຄົນໄດ້ຮັບການປົກປ້ອງປະເພດໃດແດ່? (ປະເພດທີ່ຂ້ອນຂ້າງຈະແຈ້ງກໍຄື ຫຼັງຈາກທີ່ເຊື່ອໃນພຣະເຈົ້າ, ພວກເຮົາກໍບໍ່ໄດ້ຮັບອິດທິພົນຈາກກະແສທີ່ຊົ່ວຮ້າຍຂອງໂລກອີກຕໍ່ໄປ. ພວກເຮົາບໍ່ຕົກຢູ່ໃນຄວາມເສື່ອມໂຊມ ຫຼື ໄລ່ຕາມສິ່ງທີ່ຊົ່ວຮ້າຍເຫຼົ່ານັ້ນ ເຊັ່ນ: ການໄປພັບກາງຄືນ, ການສູບຢາ, ການດື່ມເຫຼົ້າ ແລະ ອື່ນໆ. ຢ່າງໜ້ອຍທີ່ສຸດ, ພວກເຮົາກໍບໍ່ໄດ້ເຂົ້າໄປພົວພັນກັບສິ່ງເຫຼົ່ານີ້ ແລະ ຂ້ອຍເຊື່ອວ່າ ພວກເຮົາໄດ້ຮັບການປົກປ້ອງພໍສົມຄວນໃນເລື່ອງນີ້.) ນີ້ຄືດ້ານທີ່ເຫັນໄດ້ຢ່າງຊັດເຈນຫຼາຍ ເຊິ່ງຜູ້ຄົນສາມາດເຫັນ ແລະ ສຳຜັດໄດ້ດ້ວຍຕົນເອງ. ການບໍ່ໄດ້ຮັບອິດທິພົນ ແລະ ຖືກນໍາພາຢ່າງຜິດໆໂດຍກະແສທີ່ຊົ່ວຮ້າຍຂອງໂລກ, ການດຳລົງຊີວິດຄືກັບມະນຸດ ແລະ ການດຳລົງຊີວິດພາຍໃນຄວາມເປັນມະນຸດທີ່ປົກກະຕິທີ່ມີຄວາມເໝືອນມະນຸດ, ນີ້ຄືຕົວຢ່າງ ແລະ ຫຼັກຖານທີ່ແທ້ຈິງຂອງການປົກປ້ອງຂອງພຣະເຈົ້າ. ມີອີກບໍ? (ການບໍ່ຖືກລົບກວນໂດຍວິນຍານຊົ່ວຮ້າຍ ແລະ ການສາມາດດຳລົງຊີວິດພາຍໃຕ້ການປົກປ້ອງຂອງພຣະເຈົ້າ.) ນີ້ກໍເປັນຕົວຢ່າງທີ່ແທ້ຈິງເຊັ່ນກັນ. ຄົນສ່ວນໃຫຍ່ເຄີຍມີປະສົບການນີ້ບໍ? ພວກເຈົ້າສາມາດເຂົ້າໃຈຄວາມໝາຍພາຍໃນສິ່ງນີ້ໄດ້ບໍ? ບາງຄົນເວົ້າວ່າ: “ຜູ້ບໍ່ມີຄວາມເຊື່ອກໍບໍ່ຖືກລົບກວນໂດຍວິນຍານຊົ່ວຮ້າຍເຊັ່ນກັນ. ມີຜູ້ບໍ່ມີຄວາມເຊື່ອຈັກຄົນທີ່ຖືກລົບກວນໂດຍວິນຍານຊົ່ວຮ້າຍ?” ຄຳເວົ້ານີ້ຖືກຕ້ອງບໍ? ພວກເຈົ້າຮູ້ສຶກວ່າຄຳເວົ້ານີ້ສອດຄ່ອງກັບຄວາມເປັນຈິງບໍ? (ໝູ່ຮ່ວມຫ້ອງຮຽນຂອງຂ້ອຍຈຳນວນບໍ່ໜ້ອຍເຄີຍຖືກລົບກວນໂດຍວິນຍານຊົ່ວຮ້າຍ. ບາງຄົນປະສົບກັບອາການຖືກຜີອຳ ແລະ ຄົນອື່ນໆກໍໄດ້ຍິນສຽງ. ພວກເຂົາບໍ່ເຊື່ອໃນພຣະເຈົ້າ ແລະ ບໍ່ຮູ້ວ່າກຳລັງເກີດຫຍັງຂຶ້ນ. ພວກເຂົາຊອກຫາການປິ່ນປົວຢູ່ທຸກບ່ອນ ແຕ່ກໍບໍ່ສາມາດປິ່ນປົວສິ່ງນີ້ໄດ້, ພວກເຂົາດຳລົງຊີວິດດ້ວຍຄວາມຢ້ານກົວ ແລະ ຄວາມຫວາດຜວາ; ມັນທຸກທໍລະມານຫຼາຍ. ເຖິງຢ່າງໃດກໍຕາມ, ຍ້ອນວ່າຂ້ອຍເຊື່ອໃນພຣະເຈົ້າມາຕັ້ງແຕ່ຍັງນ້ອຍ, ຂ້ອຍຈຶ່ງບໍ່ເຄີຍຖືກລົບກວນ ຫຼື ທົນທຸກໃນລັກສະນະນີ້. ສ່ວນຫຼາຍແລ້ວ, ໃຈຂອງຂ້ອຍຮູ້ສຶກຂ້ອນຂ້າງໝັ້ນຄົງ ແລະ ສະຫງົບສຸກ.) ຜູ້ທີ່ເຊື່ອໃນພຣະເຈົ້າຢ່າງແທ້ຈິງບໍ່ມີຄວາມກັງວົນນີ້. ພວກເຮົາບໍ່ກັງວົນກ່ຽວກັບການເຈັບປ່ວຍດ້ວຍໂລກປະສາດ ຫຼື ກ່ຽວກັບການຖືກລົບກວນ ຫຼື ຖືກເຂົ້າສິງໂດຍວິນຍານຊົ່ວຮ້າຍ; ພວກເຮົາບໍ່ຢ້ານກົວ ເພາະພວກເຮົາມີພຣະເຈົ້າ. ນອກຈາກນີ້, ໃນຊີວິດຈິງ, ຜູ້ບໍ່ມີຄວາມເຊື່ອມັກຈະເວົ້າກ່ຽວກັບການເບິ່ງໂຫງວເຮັ້ງ, ຮວງຈຸ້ຍ ແລະ ການດູດວງ, ເຊິ່ງໃນຕາເວັນຕົກ ກໍມີແມ່ນແຕ່ການເບິ່ງດວງດາວ. ບາງຄົນບູຊາຮູບປັ້ນພຣະພຸດທະຮູບທີ່ມີຊື່ສຽງ, ວິນຍານຊົ່ວຮ້າຍ ແລະ ຮູບເຄົາລົບ ແລະ ບາງຄົນກໍບໍ່ບູຊາ, ແຕ່ບໍ່ວ່າພວກເຂົາຈະບູຊາ ຫຼື ບໍ່ກໍຕາມ, ພວກເຂົາລ້ວນແລ້ວແຕ່ໄດ້ຮັບອິດທິພົນ ແລະ ຖືກຈຳກັດໂດຍສິ່ງເຫຼົ່ານີ້ໃນລະດັບໃດໜຶ່ງ. ຕົວຢ່າງ: ກ່ອນອອກຈາກເຮືອນ, ພວກເຂົາຕ້ອງທໍານາຍເບິ່ງວ່າທິດທາງໃດເປັນສິລິມຸງຄຸນ ແລະ ທິດທາງໃດບໍ່ເປັນສິລິມຸງຄຸນ. ເມື່ອເປີດຮ້ານ, ພວກເຂົາກໍກຳນົດວ່າຕຳແໜ່ງໃດສຳລັບໂຕະເກັບເງິນທີ່ຈະນໍາເງິນເຂົ້າມາ ແລະ ຕຳແໜ່ງໃດຈະບໍ່ນໍາເງິນເຂົ້າມາ, ຄວນວາງສິ່ງໃດໃນຮ້ານ ແລະ ຄວນບູຊາຮູບເຄົາລົບອົງໃດເພື່ອດຶງດູດຄວາມຮັ່ງມີ ແລະ ຄວນວາງສິ່ງຂອງບາງຢ່າງໄວ້ບ່ອນໃດເພື່ອຫຼີກເວັ້ນການຂັດຂວາງຮວງຈຸ້ຍ. ເມື່ອເຄື່ອນຍ້າຍ, ພວກເຂົາຕ້ອງກຳນົດເວລາທີ່ເປັນມຸງຄຸນໃນການຍ້າຍ ເພື່ອຮັບປະກັນຄວາມຮຸ່ງເຮືອງໃນອະນາຄົດຂອງຄອບຄົວ ແລະ ຫຼີກເວັ້ນເຫດຮ້າຍ ແລະ ກຳນົດວ່າເວລາໃດບໍ່ເປັນມຸງຄຸນ. ແມ່ນແຕ່ນັກຮຽນກໍຍັງໄດ້ຮັບອິດທິພົນຈາກຄວາມເຊື່ອເຫຼົ່ານີ້ ເມື່ອພວກເຂົາສອບເສັງເຂົ້າຮຽນ. ໃນມື້ສອບເສັງ, ພວກເຂົາຫຼີກເວັ້ນການເວົ້າຄຳທີ່ມີຄວາມໝາຍວ່າລົ້ມເຫຼວ ແລະ ຕ້ອງເວົ້າຄຳວ່າ “ຍອດຍ້ຽມ” ແລະ “ປະສົບຄວາມສຳເລັດ” ແທນ. ທຸກໆດ້ານຂອງຊີວິດ ຕັ້ງແຕ່ລູກໄປໂຮງຮຽນ ຈົນເຖິງພໍ່ແມ່ທີ່ດຳລົງຊີວິດປະຈຳວັນ, ການຫາເງິນ, ການຍ້າຍເຮືອນ, ການຊອກວຽກເຮັດ, ພ້ອມທັງການແຕ່ງງານຂອງລູກ ແລະ ອື່ນໆ ລ້ວນແລ້ວແຕ່ໄດ້ຮັບອິດທິພົນຈາກສິ່ງທີ່ເອີ້ນວ່າ ຮວງຈຸ້ຍ ແລະ ໂຊກລາບ ລວມທັງແນວຄວາມຄິດອື່ນໆ. ສະນັ້ນ, ເມື່ອຜູ້ຄົນໄດ້ຮັບອິດທິພົນຈາກສິ່ງເຫຼົ່ານີ້, ພວກເຂົາກຳລັງຖືກຈຳກັດໂດຍສິ່ງໃດ? ພວກເຂົາກຳລັງຖືກຈຳກັດໂດຍວິນຍານຊົ່ວຮ້າຍ; ທຸກສິ່ງເຫຼົ່ານີ້ຖືກຄວບຄຸມໂດຍວິນຍານຊົ່ວຮ້າຍ. ຄັນຊັ້ນ ເປັນຫຍັງຜູ້ຄົນຈຶ່ງບູຊາວິນຍານຊົ່ວຮ້າຍເຫຼົ່ານັ້ນ? ເປັນຫຍັງພວກເຂົາຈຶ່ງໄດ້ຮັບອິດທິພົນຈາກສິ່ງເຫຼົ່ານີ້? ສຳລັບເລື່ອງງ່າຍໆ ເຊັ່ນ: ການຍົກຍ້າຍ, ເປັນຫຍັງຜູ້ຄົນຈຶ່ງຕ້ອງຄິດໄຕ່ຕອງຢູ່ສະເໝີວ່າ ເວລາໃດເປັນມຸງຄຸນທີ່ຈະຍ້າຍ ແລະ ເວລາໃດບໍ່ເປັນມຸງຄຸນ, ສິ່ງໃດທີ່ເປັນມຸງຄຸນທີ່ຈະຍ້າຍກ່ອນ ແລະ ສິ່ງໃດທີ່ເປັນມຸງຄຸນທີ່ຈະບໍ່ຍ້າຍ? ເປັນຫຍັງພວກເຂົາຈຶ່ງຕ້ອງພິຈາລະນາກ່ຽວກັບສິ່ງເຫຼົ່ານີ້ຢູ່ສະເໝີ? ພວກເຂົາຕ້ອງພິຈາລະນາສິ່ງເຫຼົ່ານີ້ ເພາະຖ້າພວກເຂົາບໍ່ເຮັດແນວນັ້ນ, ວິນຍານຊົ່ວຮ້າຍຈະລົງມືກະທໍາ, ກັ່ນແກ້ງ ແລະ ທໍລະມານພວກເຂົາ. ພວກເຈົ້າເຫັນຫຍັງຈາກເລື່ອງເຫຼົ່ານີ້? ມະນຸດຊາດທັງປວງດຳລົງຊີວິດພາຍໃຕ້ການຄວບຄຸມຂອງຜູ້ຊົ່ວຮ້າຍ. ຜູ້ຊົ່ວຮ້າຍແມ່ນໃຜ? ຜູ້ຊົ່ວຮ້າຍທີ່ຍິ່ງໃຫຍ່ກວ່າຄື ຊາຕານ ແລະ ມານຮ້າຍ ແລະ ຜູ້ຊົ່ວຮ້າຍທີ່ນ້ອຍກວ່າຄື ວິນຍານຊົ່ວຮ້າຍໃນສະຖານທີ່ຕ່າງໆ ຜູ້ຄວບຄຸມເຊື້ອຊາດທີ່ແຕກຕ່າງກັນຂອງຜູ້ຄົນ. ທຸກໆດ້ານຂອງຊີວິດມະນຸດຖືກຈຳກັດ ແລະ ຖືກຄວບຄຸມໂດຍວິນຍານຊົ່ວຮ້າຍເຫຼົ່ານີ້. ແມ່ນແຕ່ເມື່ອກໍ່ສ້າງເຮືອນ, ໃນລະຫວ່າງການຕິດຕັ້ງຂື່ຫຼັກ, ຜູ້ຄົນກໍແຂວນຜ້າແດງ ແລະ ຈູດກະໂພກເພື່ອຄວາມໂຊກດີເລັກນ້ອຍ ແລະ ກຳມະກອນກໍ່ສ້າງລ້ວນແລ້ວແຕ່ນຸ່ງເສື້ອແດງ ເພື່ອນໍາຄວາມຮຸ່ງເຮືອງທາງດ້ານການເງິນມາໃຫ້ ແລະ ເພື່ອຫຼີກເວັ້ນອຸປະຕິເຫດ. ມີຂໍ້ກຳນົດ ແລະ ຄະຕິພົດທີ່ເຈາະຈົງບາງຢ່າງກ່ຽວກັບສິ່ງທັງໝົດເຫຼົ່ານີ້, ພ້ອມທັງຂໍ້ຫ້າມ ແລະ ພວກເຂົາຕ້ອງຫຼີກເວັ້ນຂໍ້ຫ້າມ ແລະ ປະຕິບັດຕາມຄະຕິພົດເຫຼົ່ານີ້. ຕົວຢ່າງ: ບາງຄົນມັກຈະຜະເຊີນກັບຄວາມຍາກລຳບາກ ແລະ ສິ່ງຕ່າງໆກໍບໍ່ລ່ຽນໄຫຼສຳລັບພວກເຂົາ; ພວກເຂົາຕົກວຽກ, ເມຍໜີປະ ແລະ ພວກເຂົາບໍ່ເຫຼືອຫຍັງຢູ່ເຮືອນເລີຍ. ພວກເຂົາບໍ່ສາມາດຈ່າຍໜີ້ຈຳນອງເຮືອນໄດ້ຊໍ້າ ແລະ ເບິ່ງຄືວ່າບໍ່ມີຫຍັງເປັນໄປດ້ວຍດີ. ພວກເຂົາບໍ່ໄດ້ເຮັດຫຍັງບໍ່ດີ, ແລ້ວເປັນຫຍັງສິ່ງເຫຼົ່ານີ້ຈຶ່ງເກີດຂຶ້ນກັບພວກເຂົາ? ໂດຍບໍ່ມີທາງເລືອກອື່ນ, ພວກເຂົາຈຶ່ງຫັນໄປບູຊາພຣະເຈົ້າປອມ ແລະ ວິນຍານຊົ່ວຮ້າຍ ຫຼື ຮີບຮ້ອນຊອກຫາຄົນມາເບິ່ງຮວງຈຸ້ຍເພື່ອປ່ຽນໂຊກຊະຕາຂອງພວກເຂົາ ແລະ ຫຼັງຈາກທີ່ເຮັດແນວນັ້ນ, ສິ່ງຕ່າງໆກໍເລີ່ມດີຂຶ້ນເທື່ອລະເລັກເທື່ອລະນ້ອຍສຳລັບພວກເຂົາ. ພວກເຂົາບໍ່ເຊື່ອໃນສິ່ງເຫຼົ່ານີ້ມາກ່ອນ, ແຕ່ຕອນນີ້ ເມື່ອບັນຫາເກີດຂຶ້ນ, ພວກເຂົາກໍບູຊາພຣະເຈົ້າປອມ ແລະ ວິນຍານຊົ່ວຮ້າຍດ້ວຍຄວາມຈິງໃຈ ແລະ ກ່ອນທີ່ພວກເຂົາຈະເຮັດຫຍັງກໍຕາມ ພວກເຂົາຕ້ອງປຶກສາການທໍານາຍ ຫຼື ການດູດວງ. ການດຳລົງຊີວິດແບບນີ້ເມື່ອຍ ຫຼື ບໍ່? (ເມື້ອຍ.) ມັນເມື່ອຍຫຼາຍແທ້ໆ! ເຖິງແມ່ນວ່າພວກເຂົາຢາກເຮັດ, ພວກເຂົາກໍບໍ່ສາມາດດຳລົງຊີວິດຢ່າງອິດສະລະ ແລະ ສະບາຍໃຈໄດ້ ຫຼື ຫຼຸດພົ້ນຈາກຂໍ້ຈຳກັດຂອງຄວາມເຊື່ອ ແລະ ກົດລະບຽບເຫຼົ່ານີ້ໄດ້. ຖ້າພວກເຂົາຝ່າຝືນກົດລະບຽບເຫຼົ່ານີ້, ວິນຍານຊົ່ວຮ້າຍກໍລົງມືກະທໍາ ແລະ ລົບກວນພວກເຂົາ ແລະ ພວກເຂົາຖືກວິນຍານຊົ່ວຮ້າຍເຫຼົ່ານັ້ນບັງຄັບປາບປາມ ແລະ ຕ້ອງບູຊາພວກມັນທຸກມື້ ເພື່ອໃຫ້ຊີວິດຂອງພວກເຂົາດຳເນີນໄປຢ່າງລ່ຽນໄຫຼ. ເຖິງຢ່າງໃດກໍຕາມ, ຜູ້ທີ່ເຊື່ອໃນພຣະເຈົ້າບໍ່ໄດ້ຖືກຈຳກັດໂດຍຄວາມເຊື່ອງົມງາຍທີ່ຫຼ້າສະໄໝເຫຼົ່ານີ້ ຫຼື ການກະທຳຂອງວິນຍານຊົ່ວຮ້າຍ. ພວກເຂົາສາມາດຍ້າຍເຮືອນ ຫຼື ໄປໄດ້ຕາມໃຈມັກ ໂດຍບໍ່ຕ້ອງຫຼີກເວັ້ນຂໍ້ຫ້າມໃດໆ. ໃນປະເທດຈີນແຜ່ນດິນໃຫຍ່, ພັກກອມມູນິດມັກຈະກົດຂີ່ ແລະ ຂົ່ມເຫັງຄວາມເຊື່ອທາງສາສະໜາຢູ່ສະເໝີ. ຖ້າຜູ້ເຊື່ອບໍ່ສາມາດອາໄສຢູ່ໃນສະຖານທີ່ໃດໜຶ່ງໄດ້ອີກຕໍ່ໄປ, ພວກເຂົາກໍຕ້ອງຍ້າຍອອກໂດຍໄວ. ພວກເຂົາຈຳເປັນຕ້ອງເບິ່ງມື້ ຫຼື ເວລາທີ່ເປັນມຸງຄຸນສຳລັບສິ່ງນີ້ ຫຼື ບູຊາສິ່ງໃດໜຶ່ງບໍ? ບໍ່ຈຳເປັນ. ພວກເຂົາອະທິຖານຫາພຣະເຈົ້າ ແລະ ພຣະເຈົ້າກໍປົກປ້ອງພວກເຂົາ. ທຸກສິ່ງຢູ່ໃນມືຂອງພຣະເຈົ້າ; ພວກເຂົາບໍ່ໄດ້ຖືກຜູກມັດໂດຍສິ່ງເຫຼົ່ານີ້. ເມື່ອໃດກໍຕາມທີ່ພວກເຂົາຢາກກິນຫຍັງ ຫຼື ອອກຈາກເຮືອນ, ພວກເຂົາຈຳເປັນຕ້ອງເບິ່ງມື້ເບິ່ງຍາມ ຫຼື ເບິ່ງວ່າມັນລະເມີດຂໍ້ຫ້າມໃດໆບໍ? ບໍ່, ພວກເຂົາອະທິຖານຫາພຣະເຈົ້າ ແລະ ທຸກສິ່ງກໍຢູ່ໃນກຳມືຂອງພຣະເຈົ້າ. ເມື່ອຜູ້ຄົນດຳລົງຊີວິດພາຍໃຕ້ອຳນາດປົກຄອງ ແລະ ອຳນາດສູງສຸດຂອງພຣະເຈົ້າ, ໂດຍມີການປົກປ້ອງ ແລະ ການນໍາພາຂອງພຣະເຈົ້າ, ວິນຍານຊົ່ວຮ້າຍ ແລະ ຜີຮ້າຍໂສໂຄກ ທັງໃຫຍ່ ແລະ ນ້ອຍກໍຕ້ອງຫຼີກທາງໃຫ້; ພວກມັນບໍ່ກ້າລົງມືກະທໍາຕໍ່ຜູ້ທີ່ເຊື່ອໃນພຣະເຈົ້າ. ຄົນເຫຼົ່ານີ້ບໍ່ໄດ້ຮັບການປົກປ້ອງບໍ? ພວກເຂົາບໍ່ໄດ້ດຳລົງຊີວິດຢ່າງອິດສະລະ ແລະ ສະບາຍໃຈບໍ? (ແມ່ນ.) ພຣະຄຸນນີ້ຍິ່ງໃຫຍ່ບໍ? (ແມ່ນ.) ບໍ່ວ່າເຈົ້າຈະໄດ້ຮັບຄວາມຈິງແລ້ວ ຫຼື ຍັງ, ຕາບໃດທີ່ເຈົ້າເປັນຄົນທີ່ເຊື່ອໃນພຣະເຈົ້າຢ່າງຈິງໃຈ, ເຈົ້າກໍເປັນຜູ້ທີ່ພຣະເຈົ້າກຳນົດໄວ້ລ່ວງໜ້າ ແລະ ຄັດເລືອກ ແລະ ເມື່ອເຈົ້າມາຢູ່ຕໍ່ໜ້າພຣະເຈົ້າ, ພຣະອົງກໍປົກປ້ອງເຈົ້າແບບນີ້, ໃຫ້ເຈົ້າໄດ້ເພີດເພີນກັບພຣະຄຸນດັ່ງກ່າວ. ນີ້ເປັນພຣະຄຸນທີ່ຍິ່ງໃຫຍ່ແທ້ໆ! ຄວາມປອດໄພສ່ວນຕົວຂອງເຈົ້າ ແລະ ການໄປມາທັງໝົດຂອງເຈົ້າຖືກຮັກສາໃຫ້ປອດໄພ ແລະ ໝັ້ນຄົງ, ພຣະເຈົ້າຮັບຜິດຊອບສິ່ງເຫຼົ່ານີ້ ແລະ ປົກປ້ອງສິ່ງເຫຼົ່ານີ້, ດັ່ງນັ້ນ ເຈົ້າຈຶ່ງບໍ່ຈຳເປັນຕ້ອງກັງວົນ. ສ່ວນຫຼາຍແລ້ວ, ຜູ້ຄົນບໍ່ໄດ້ອະທິຖານຊໍ້າ ຫຼື ຄິດຢ່າງມີສະຕິກັບຕົນເອງວ່າ: “ຂ້ອຍຈະອະທິຖານຫາພຣະເຈົ້າ ແລະ ຂໍໃຫ້ພຣະເຈົ້າປົກປ້ອງຂ້ອຍ. ຂ້ອຍຫວັງວ່າທຸກຢ່າງຈະຮຽບຮ້ອຍດີ ແລະ ບໍ່ມີເລື່ອງຮ້າຍເກີດຂຶ້ນ”. ເຈົ້າບໍ່ຈຳເປັນຕ້ອງອະທິຖານຊໍ້າ. ຕາບໃດທີ່ເຈົ້າມີຄວາມເຊື່ອໝັ້ນທີ່ຮຽບງ່າຍໃນໃຈຂອງເຈົ້າວ່າ: “ຂ້ອຍເຊື່ອໃນພຣະເຈົ້າ; ທຸກສິ່ງຢູ່ໃນກຳມືຂອງພຣະເຈົ້າ”, ພຣະເຈົ້າກໍຈະລົງມືກະທໍາ. ຜູ້ຄົນເພີດເພີນກັບພຣະຄຸນອັນຍິ່ງໃຫຍ່ດັ່ງກ່າວຈາກພຣະເຈົ້າ, ນີ້ແມ່ນການໄດ້ຮັບພຽງເລັກນ້ອຍບໍ? (ມັນຄືການໄດ້ຮັບທີ່ຫຼາຍພໍສົມຄວນ.) ພຣະເຈົ້າຄືຜູ້ຊົງອຳນາດສູງສຸດອົງດຽວເທົ່ານັ້ນໃນໂລກ. ຊີວິດຂອງເຈົ້າ ແລະ ທຸກສິ່ງທີ່ເຈົ້າເປັນເຈົ້າຂອງລ້ວນແລ້ວແຕ່ຢູ່ໃນກຳມືຂອງພຣະເຈົ້າ, ຢູ່ໃນກຳມືຂອງຜູ້ຊົງອຳນາດສູງສຸດອົງນີ້, ໃຈຂອງເຈົ້າຮູ້ສຶກສະຫງົບສຸກ, ໝັ້ນຄົງ ແລະ ປອດໂປ່ງ ແລະ ເຈົ້າບໍ່ຈຳເປັນຕ້ອງກັງວົນກ່ຽວກັບສິ່ງໃດເລີຍ. ບໍ່ວ່າເຈົ້າຈະມີຄວາມຮູ້ກ່ຽວກັບພຣະເຈົ້າຫຼາຍສ່ຳໃດ ຫຼື ເຈົ້າເຂົ້າໃຈຄວາມຈິງຫຼາຍສໍ່າໃດກໍຕາມ, ເຈົ້າກໍສາມາດໝັ້ນໃຈໃນສິ່ງນີ້ຢ່າງແນ່ນອນໃນໃຈຂອງເຈົ້າ. ທຸກສິ່ງຢູ່ໃນກຳມືຂອງພຣະເຈົ້າ. ຖ້າຜູ້ທີ່ເຊື່ອໃນພຣະເຈົ້າມີພື້ນທີ່ໃຫ້ພຣະອົງຢູ່ໃນໃຈຂອງພວກເຂົາ ແລະ ເຂົ້າໃຈຄວາມຈິງ, ວິນຍານຊົ່ວຮ້າຍກໍຈະບໍ່ກ້າລົບກວນ, ທຳລາຍ ຫຼື ເຂົ້າໃກ້ພວກເຂົາ. ຜົນກໍຄື, ຜູ້ເຊື່ອບໍ່ຈຳເປັນຕ້ອງຫຍຸ້ງຍາກກັບຂັ້ນຕອນທີ່ບໍ່ຈຳເປັນເຫຼົ່ານັ້ນ. ນີ້ຄືພຣະຄຸນທີ່ຍິ່ງໃຫຍ່ສໍ່າໃດ ເຈົ້າຍັງສາມາດເວົ້າໄດ້ແນວໃດວ່າເຈົ້າບໍ່ໄດ້ຮັບຫຍັງເລີຍຈາກການເຊື່ອໃນພຣະເຈົ້າ? ເຈົ້າບໍ່ແມ່ນຄົນບໍ່ມີຈຶດສຳນຶກບໍ? ໂດຍບໍ່ຕ້ອງເບິ່ງສິ່ງອື່ນ, ພຽງແຕ່ອ້າງວ່າບໍ່ໄດ້ຮັບຫຍັງເລີຍກໍພິສູດໃຫ້ເຫັນເຖິງການຂາດຈິດສຳນຶກຢ່າງສິ້ນເຊີງຂອງຄົນໆໜຶ່ງແລ້ວ ແລະ ມັນພິສູດໃຫ້ເຫັນວ່າ ຈິດສຳນຶກຂອງຄົນໆໜຶ່ງຊົ່ວຮ້າຍທີ່ສຸດ; ບໍ່ຈຳເປັນຕ້ອງເວົ້າຫຍັງອີກກ່ຽວກັບສ່ວນທີ່ເຫຼືອ.

ພຣະເຈົ້າປະທານຄວາມຈິງ ແລະ ຊີວິດໃຫ້ແກ່ຜູ້ຄົນໂດຍບໍ່ເສຍຄ່າ, ໂດຍສະໜອງພຣະທຳຂອງພຣະອົງໃຫ້ແກ່ຜູ້ຄົນໂດຍບໍ່ຮຽກຮ້ອງສິ່ງຕອບແທນໃດໆ. ເຖິງແມ່ນວ່າຜູ້ຄົນອາດຈະຮູ້ສຶກວ່າຄວາມເຕີບໂຕຂອງພວກເຂົາຍັງອ່ອນນ້ອຍ, ວ່າພວກເຂົາຍັງບໍ່ເຂົ້າໃຈຄວາມຈິງຫຼາຍປານໃດ ແລະ ພວກເຂົາບໍ່ສາມາດອະທິບາຍສິ່ງເລັກນ້ອຍທີ່ພວກເຂົາເຂົ້າໃຈໄດ້ຢ່າງຈະແຈ້ງ, ແຕ່ພຽງແຕ່ສິ່ງທີ່ພຣະເຈົ້າໄດ້ມອບໃຫ້ພວກເຂົາ, ຄວາມມັກຮັກ ແລະ ຄວາມຮັກນີ້ ນີ້ເປັນພຣະຄຸນທີ່ຍິ່ງໃຫຍ່ສໍ່າໃດ! ພຣະເຈົ້າໄດ້ມອບສິ່ງທີ່ລໍ້າຄ່າທີ່ສຸດໃຫ້ແກ່ຜູ້ຄົນ; ຜູ້ຄົນໄດ້ຮັບສິ່ງທີ່ມີຄຸນຄ່າທີ່ສຸດໃນໂລກຈາກພຣະເຈົ້າ. ບໍ່ວ່າເຈົ້າຈະຮູ້ສຶກເຖິງມັນ ຫຼື ບໍ່ກໍຕາມ, ພຣະເຈົ້າໄດ້ມອບສິ່ງເຫຼົ່ານີ້ໃຫ້ມະນຸດແລ້ວ. ຜູ້ຄົນຍັງມີຫຍັງໃຫ້ຈົ່ມອີກ? ພວກເຂົາສົມຄວນໄດ້ຮັບສິ່ງເຫຼົ່ານີ້ບໍ? ຜູ້ທີ່ຖືກພຣະເຈົ້າຄັດເລືອກຄືຄົນທີ່ມີຄວາມສຸກທີ່ສຸດໃນໂລກ. ເຈົ້າໄດ້ຖືກພຣະເຈົ້າຄັດເລືອກ ແລະ ເລືອກ; ເຈົ້າຄືໜຶ່ງໃນຄົນທີ່ມີຄວາມສຸກ ແລະ ໂຊກດີທີ່ສຸດໃນໂລກ. ເຈົ້າເວົ້າໄດ້ແນວໃດວ່າເຈົ້າບໍ່ໄດ້ຮັບຫຍັງເລີຍ? ເຈົ້າໄດ້ກາຍເປັນໜຶ່ງໃນຄົນທີ່ມີຄວາມສຸກ ແລະ ໂຊກດີທີ່ສຸດ ຍ້ອນວ່າພຣະເຈົ້າໄດ້ຄັດເລືອກ ແລະ ເລືອກເຈົ້າ ແລະ ດ້ວຍເຫດນັ້ນ, ວິນຍານຊົ່ວຮ້າຍ ແລະ ຜີຮ້າຍໂສໂຄກຈຶ່ງບໍ່ກ້າເຂົ້າໃກ້ເຈົ້າ. ບາງຄົນຖາມວ່າ: “ນັ້ນໝາຍຄວາມວ່າສະຖານະ ແລະ ຕົວຕົນຂອງຂ້ອຍມີກຽດແລ້ວບໍ?” ສາມາດເວົ້າແບບນີ້ໄດ້ບໍ? ບໍ່ສາມາດເວົ້າໄດ້, ເພາະສິ່ງນີ້ລ້ວນແລ້ວແຕ່ເກີດຈາກຄວາມຮັກຂອງພຣະເຈົ້າ ແລະ ການກະທຳຂອງພຣະເຈົ້າ. ຜູ້ຄົນໄດ້ຮັບຢ່າງຫຼວງຫຼາຍ! ພຽງແຕ່ໃນຊີວິດນີ້ຊີວິດດຽວ, ຜູ້ຄົນກໍໄດ້ຮັບຢ່າງຫຼວງຫຼາຍແລ້ວ; ຜູ້ຄົນມີຄຸນສົມບັດທີ່ຈະໄດ້ຮັບສິ່ງທັງໝົດນີ້ໄດ້ແນວໃດ? ບາງຄົນທີ່ເຊື່ອໃນພຣະເຈົ້າບໍ່ໄດ້ໄລ່ຕາມໄຄວາມຈິງເລີຍ ແລະ ຍັງຄົງເວົ້າວ່າ: “ຂ້ອຍໄດ້ຮັບຫຍັງຈາກການເຊື່ອໃນພຣະເຈົ້າເປັນເວລາຫຼາຍປີ?” ເຈົ້າຄິດໄລ່ດ້ວຍຕົນເອງບໍ່ໄດ້ບໍ? ເຈົ້າຮູ້ຢູ່ໃນໃຈຂອງເຈົ້າວ່າເຈົ້າເຂົ້າໃຈຄວາມຈິງ ຫຼື ບໍ່, ເຈົ້າເຮັດຄວາມຊົ່ວໜ້ອຍລົງສໍ່າໃດ ແລະ ຍິ່ງໄປກວ່ານັ້ນ, ເຈົ້າຮູ້ຢູ່ໃນໃຈຂອງເຈົ້າວ່າເຈົ້າໄດ້ເພີດເພີນກັບພຣະຄຸນຫຼາຍສ່ຳໃດ. ຖ້າເຈົ້າຮູ້ແຈ້ງກ່ຽວກັບຈຸດເຫຼົ່ານີ້ຢູ່ໃນໃຈຂອງເຈົ້າ, ເຈົ້າກໍຈະບໍ່ເວົ້າສິ່ງທີ່ຂາດຈິດສຳນຶກເຊັ່ນນັ້ນ. ບາງຄົນຍັງເວົ້າວ່າ: “ເຮືອນຂອງພຣະເຈົ້າກໍຈັດຫາອາຫານ, ເຄື່ອງນຸ່ງຫົ່ມ ແລະ ທີ່ພັກອາໄສໃຫ້ຂ້ອຍເຊັ່ນກັນ”. ສິ່ງນີ້ບໍ່ແມ່ນເລື່ອງເລັກນ້ອຍຫຼາຍບໍ ເມື່ອທຽບກັບພຣະຄຸນ ແລະ ການປົກປ້ອງຂອງພຣະເຈົ້າ? ສິ່ງນີ້ບໍ່ແມ່ນເລື່ອງທີ່ບໍ່ມີຄ່າພໍທີ່ຈະເວົ້າເຖິງຊໍ້າບໍ? ເຖິງຢ່າງໃດກໍຕາມ, ຜູ້ທີ່ມີຈິດສຳນຶກຮູ້ສຶກວ່າ ເຖິງແມ່ນວ່າມັນຈະບໍ່ມີຄ່າພໍທີ່ຈະເວົ້າເຖິງ, ມັນກໍຍັງເປັນສ່ວນໜຶ່ງຂອງພຣະຄຸນຂອງພຣະເຈົ້າ. ພຣະຄຸນຂອງພຣະເຈົ້ານັ້ນປະເມີນຄ່າບໍ່ໄດ້; ພຣະເຈົ້າໄດ້ມອບໃຫ້ແກ່ຜູ້ຄົນຢ່າງຫຼວງຫຼາຍ! ສ່ວນສິ່ງທີ່ເປັນວັດຖຸເຫຼົ່ານັ້ນ, ໃນມຸມມອງຂອງພຣະເຈົ້າ, ພຣະອົງບໍ່ໄດ້ນັບພວກມັນຊໍ້າ.

ດ້ານໜຶ່ງຂອງການກະທຳຂອງພຣະເຈົ້າແມ່ນການປົກປ້ອງມະນຸດ ແລະ ອີກດ້ານໜຶ່ງແມ່ນການນໍາພາພວກເຂົາໄປສູ່ເສັ້ນທາງແຫ່ງຄວາມລອດພົ້ນ ເພື່ອໃຫ້ພວກເຂົາໄດ້ຮັບຄວາມລອດພົ້ນ. ຜູ້ຄົນໄດ້ເພີດເພີນກັບເຈດຕະນານີ້ຂອງພຣະເຈົ້າ ແລະ ຄວາມຮັກຂອງພຣະອົງທີ່ມີຕໍ່ພວກເຂົາ ແລະ ພຣະເຈົ້າໄດ້ປະທານພຣະຄຸນຢ່າງຫຼວງຫຼາຍໃຫ້ແກ່ພວກເຂົາ! ນອກຈາກນີ້, ຍັງມີສິ່ງໜຶ່ງທີ່ສຳຄັນທີ່ສຸດ: ຄວາມຈິງທີ່ພຣະເຈົ້າໄດ້ປະທານໃຫ້ແກ່ມະນຸດ, ນັ້ນກໍຄື ພຣະທຳທີ່ບໍ່ມີໃຜໃນປະຫວັດສາດຂອງມະນຸດ, ໃນຍຸກໃດກໍຕາມເຄີຍໄດ້ຍິນ ຫຼື ໄດ້ຮັບມາກ່ອນ. ບໍ່ວ່າພຣະເຈົ້າຈະສ້າງມະນຸດມາຈັກເທື່ອກໍຕາມ, ພຣະອົງກໍບໍ່ເຄີຍເຮັດວຽກງານນີ້ ຫຼື ເວົ້າພຣະທຳເຫຼົ່ານີ້. ຂໍ້ລຶກລັບທັງໝົດທີ່ກ່ຽວຂ້ອງກັບມະນຸດ, ສິ່ງທີ່ມະນຸດສາມາດແບກຮັບໄດ້, ເຂົ້າເຖິງ ແລະ ເຂົ້າໃຈ, ພຣະເຈົ້າໄດ້ບອກພວກເຈົ້າທັງໝົດແລ້ວ. ຂໍ້ລຶກລັບເຫຼົ່ານີ້, ຄວາມຈິງເຫຼົ່ານີ້, ສາມາດວັດແທກດ້ວຍຈຳນວນໃດໜຶ່ງໄດ້ບໍ? ພວກມັນບໍ່ສາມາດວັດແທກໄດ້; ຜູ້ຄົນບໍ່ສາມາດເພີດເພີນກັບສິ່ງເຫຼົ່ານີ້ໄດ້ໝົດສິ້ນຕະຫຼອດຫຼາຍຊົ່ວຊີວິດ. ເປັນຫຍັງເຮົາຈຶ່ງເວົ້າແນວນີ້? ຍ້ອນວ່າພຣະທຳເຫຼົ່ານີ້ຈາກພຣະເຈົ້າຄືພື້ນຖານສຳລັບການມີຊີວິດຢູ່ຂອງມະນຸດ ແລະ ພວກມັນສາມາດດຳລົງຢູ່ໄດ້ຕະຫຼອດໄປ. ຖ້າເຈົ້າໂຊກດີພໍທີ່ຈະເຫຼືອລອດ ແລະ ມີຊີວິດຢູ່ຕະຫຼອດໄປແທ້ໆ, ພຣະທຳ ແລະ ຄວາມຈິງເຫຼົ່ານີ້ຈາກພຣະເຈົ້າກໍສາມາດສະໜອງໃຫ້ແກ່ເຈົ້າໄດ້ຕະຫຼອດໄປ. ຄວາມໝາຍຂອງຄຳວ່າຕະຫຼອດໄປແມ່ນຫຍັງ? ມັນໝາຍເຖິງການບໍ່ຖືກຈຳກັດດ້ວຍເວລາ, ມັນໝາຍເຖິງການບໍ່ມີຂອບເຂດ. ຖ້າພວກເຮົາຕີຄວາມໝາຍຕາມຕົວອັກສອນ, ມັນໝາຍເຖິງການບໍ່ມີຈຸດຈົບ ນັ້ນກໍຄືການມີຊີວິດຢູ່ຕະຫຼອດໄປ, ຄືກັບພຣະເຈົ້າເອງ. ພຣະທຳ ແລະ ຄວາມຈິງເຫຼົ່ານີ້ຈາກພຣະເຈົ້າສາມາດດຳລົງຢູ່ໄດ້ຈົນເຖິງເວລານັ້ນ. “ເວລານັ້ນ” ແມ່ນແນວຄວາມຄິດ ແລະ ຄຳນິຍາມຂອງເວລາທີ່ສະແດງອອກໃນພາສາຂອງມະນຸດ, ແຕ່ມັນໝາຍເຖິງຢ່າງບໍ່ມີກຳນົດແທ້ໆ. ບອກເຮົາມາເບິ່ງ, ຄຸນຄ່າຂອງພຣະທຳເຫຼົ່ານີ້ຈາກພຣະເຈົ້າຍິ່ງໃຫຍ່ ຫຼື ບໍ່? ມັນຍິ່ງໃຫຍ່ຢ່າງມະຫາສານ! ຖ້າເຈົ້າບໍ່ໄລ່ຕາມສິ່ງເຫຼົ່ານີ້, ມັນກໍເປັນການສູນເສຍຂອງເຈົ້າ; ມັນຄືການທີ່ເຈົ້າໂງ່ຈ້າ. ແຕ່ຖ້າເຈົ້າໄລ່ຕາມສິ່ງເຫຼົ່ານີ້, ພຣະທຳເຫຼົ່ານີ້ກໍມີຄຸນຄ່າສຳລັບເຈົ້າ ເຊິ່ງໄປໄກກວ່າພຽງແຕ່ຊີວິດນີ້; ມັນຍືດຍາວໄປຈົນເຖິງຕະຫຼອດການ. ພວກມັນຈະມີຜົນ ແລະ ມີປະໂຫຍດສຳລັບເຈົ້າສະເໝີ ແລະ ພວກມັນຈະມີຄຸນຄ່າ ແລະ ຄວາມໝາຍຕະຫຼອດໄປ ແລະ ຈະສະໜອງໃຫ້ແກ່ເຈົ້າຕະຫຼອດໄປ. ຖ້າເຈົ້າເຂົ້າໃຈພຣະທຳເຫຼົ່ານີ້, ໄດ້ຮັບພວກມັນ ແລະ ດຳລົງຊີວິດຕາມພຣະທຳເຫຼົ່ານີ້, ເຈົ້າກໍຈະສາມາດມີຊີວິດຢູ່ໄດ້ຕະຫຼອດໄປ. ເວົ້າແບບພາສາຊາວບ້ານກໍຄື, ເຈົ້າຈະມີຊີວິດຢູ່ຕະຫຼອດໄປໂດຍບໍ່ໄດ້ລິ້ມລົດຊາດແຫ່ງຄວາມຕາຍ. ນີ້ບໍ່ແມ່ນສິ່ງທີ່ຜູ້ຄົນໃຝ່ຝັນຫາບໍ? ຍຸກສະໄໝນັບບໍ່ຖ້ວນຈະຜ່ານໄປ, ຜູ້ຄົນນັບບໍ່ຖ້ວນຈະຕາຍໄປ, ແຕ່ເຈົ້າຈະຍັງຄົງມີຊີວິດຢູ່. ເຈົ້າຈະຍັງຄົງມີຊີວິດຢູ່ດ້ວຍວິທີໃດ? ມັນແມ່ນຜ່ານທາງພຣະທຳຂອງພຣະເຈົ້າ, ຜ່ານທາງຄວາມຈິງ ທີ່ເຈົ້າຈະມີຄຸນສົມບັດທີ່ຈະມີຊີວິດຢູ່ຕໍ່ໄປແບບນີ້. ເຈົ້າຈະເຮັດຫຍັງກັບຊີວິດທີ່ຕໍ່ເນື່ອງນີ້? ເຈົ້າມີການຝາກຝັງຂອງພຣະເຈົ້າ, ການນໍາພາຂອງພຣະເຈົ້າ ແລະ ເຈົ້າຍັງມີພາລະກິດອີກດ້ວຍ. ພາລະກິດຂອງເຈົ້າແມ່ນຫຍັງ? ໂດຍການທີ່ເຈົ້າມີຊີວິດຕາມພຣະທຳຂອງພຣະອົງ, ພຣະເຈົ້າຕ້ອງການໃຫ້ເຈົ້າຖວາຍກຽດແດ່ພຣະອົງ ແລະ ເປັນພະຍານຂອງພຣະອົງ. ນີ້ຄືຄຸນຄ່າຂອງພຣະທຳຂອງພຣະເຈົ້າ. ຄຸນຄ່າ ແລະ ຄວາມໝາຍຂອງຄວາມຈິງ ແລະ ພຣະທຳທີ່ຜູ້ຄົນໄດ້ຍິນ, ໄດ້ສຳຜັດ ແລະ ປະສົບການໃນຍຸກນີ້ຈະດຳລົງຢູ່ຕະຫຼອດໄປ. ເປັນຫຍັງພວກມັນຈຶ່ງຈະດຳລົງຢູ່ຕະຫຼອດໄປ? ພຣະທຳເຫຼົ່ານີ້ຂອງພຣະເຈົ້າບໍ່ແມ່ນສາດສະໜາສາດ, ທິດສະດີ, ຄຳຂວັນ ຫຼື ຄວາມຮູ້ປະເພດໜຶ່ງ, ແຕ່ແມ່ນພຣະທຳແຫ່ງຊີວິດ. ຕາບໃດທີ່ເຈົ້າໄດ້ຮັບພຣະທຳເຫຼົ່ານີ້, ດຳລົງຊີວິດຕາມພຣະທຳເຫຼົ່ານີ້ ແລະ ຢູ່ລອດດ້ວຍພຣະທຳເຫຼົ່ານີ້, ພຣະເຈົ້າກໍຈະອະນຸຍາດໃຫ້ເຈົ້າມີຊີວິດຢູ່ຕໍ່ໄປ ແລະ ບໍ່ປ່ອຍໃຫ້ເຈົ້າຕາຍ. ນັ້ນກໍຄື, ພຣະອົງຈະບໍ່ທຳລາຍເຈົ້າ ຫຼື ເອົາຊີວິດຂອງເຈົ້າໄປ, ພຣະອົງຈະໃຫ້ເຈົ້າມີຊີວິດຢູ່ຕໍ່ໄປ. ນີ້ບໍ່ແມ່ນພອນທີ່ຍິ່ງໃຫຍ່ບໍ? (ແມ່ນ, ມັນຍິ່ງໃຫຍ່.) ຜ່ານທາງພຣະທຳເຫຼົ່ານີ້, ພຣະເຈົ້າຕ້ອງການໃຫ້ເຈົ້າໄດ້ຊິມລົດຊາດຂອງພອນນີ້ລ່ວງໜ້າໃນຊີວິດນີ້ ແລະ ໄດ້ຮັບມັນໃນໂລກທີ່ຈະມາເຖິງ. ນີ້ຄືຄຳສັນຍາຂອງພຣະເຈົ້າ. ເມື່ອພິຈາລະນາເຖິງຄຳສັນຍາອັນມະຫາສານທີ່ພຣະເຈົ້າໄດ້ມອບໃຫ້ແກ່ມະນຸດ, ຜູ້ຄົນໄດ້ຮັບຫຼາຍບໍ? (ແມ່ນ.) ພຣະເຈົ້າໄດ້ໃຫ້ຄຳສັນຍາທີ່ຍິ່ງໃຫຍ່ດັ່ງກ່າວແກ່ມະນຸດ, ໂດຍເຮັດໃຫ້ທຸກຄົນໄດ້ຮູ້ຈັກ. ພຣະອົງໄດ້ບອກເຈົ້າກ່ຽວກັບມັນ, ອະນຸຍາດໃຫ້ເຈົ້າມາຮັບເອົາມັນໄດ້ລ້າໆ. ເຈົ້າບໍ່ຈຳເປັນຕ້ອງເສຍສະລະຊີວິດຂອງເຈົ້າ ຫຼື ມອບຊັບສິນທັງໝົດຂອງເຈົ້າ; ເຈົ້າພຽງແຕ່ຕ້ອງຟັງພຣະທຳຂອງພຣະເຈົ້າ ແລະ ປະຕິບັດຕາມຂໍ້ກຳນົດຂອງພຣະເຈົ້າ ແລະ ຄວາມປະສົງຂອງພຣະອົງ ແລະ ເຈົ້າກໍສາມາດໄດ້ຮັບຄຳສັນຍານີ້ຈາກພຣະເຈົ້າ. ພຣະເຈົ້າໄດ້ມອບໃຫ້ແກ່ມະນຸດຢ່າງຫຼວງຫຼາຍແລ້ວບໍ່ແມ່ນບໍ? ຕອນນີ້ ເຈົ້າກຳລັງຢູ່ໃນເສັ້ນທາງທີ່ຈະໄດ້ຮັບຄຳສັນຍານີ້: ເຖິງແມ່ນວ່າເຈົ້າຍັງບໍ່ທັນໄດ້ຮັບມັນຢ່າງຄົບຖ້ວນເທື່ອ, ແຕ່ເຈົ້າກໍໄດ້ຮັບເລັກນ້ອຍແມ່ນບໍ? ເມື່ອເບິ່ງຄຳສັນຍາທີ່ພຣະເຈົ້າໄດ້ປະທານໃຫ້ແກ່ມະນຸດ, ຜູ້ຄົນໄດ້ຮັບຂ້ອນຂ້າງຫຼາຍແລ້ວ. ພວກເຂົາໄດ້ປຽບຢ່າງຫຼວງຫຼາຍ; ພວກເຂົາບໍ່ໄດ້ເສຍປຽບ ຫຼື ເສຍຫາຍຫຍັງເລີຍ. ພວກເຂົາພຽງແຕ່ສະຫຼະເວລາເລັກນ້ອຍ ແລະ ເນື້ອໜັງຂອງພວກເຂົາອາດຈະທົນທຸກກັບຄວາມເມື່ອຍລ້າບາງຢ່າງ. ພວກເຂົາອາດຈະເສຍສະລະຄວາມສຸກໃນຄອບຄົວສ່ວນຕົວ, ຄວາມມັກ ແລະ ຄວາມປາຖະໜາທາງເນື້ອໜັງສ່ວນຕົວ, ຍອມປະຖິ້ມຄວາມໄຝ່ຝັນ, ຄວາມສົນໃຈ ແລະ ຄວາມມຸ່ງຫວັງຂອງຕົນເອງບາງຢ່າງ ແລະ ອື່ນໆ. ເຖິງຢ່າງໃດກໍຕາມ, ເມື່ອທຽບກັບການເຂົ້າໃຈຄວາມຈິງ, ການບັນລຸຄວາມລອດພົ້ນ ແລະ ການໄດ້ຮັບຄຳສັນຍາຂອງພຣະເຈົ້າ, ຄວາມຄາດຫວັງ, ເປົ້າໝາຍ ແລະ ຄວາມໄຝ່ຝັນສ່ວນຕົວທັງໝົດນັ້ນລ້ວນແລ້ວແຕ່ບໍ່ມີຄ່າພໍທີ່ຈະເວົ້າເຖິງ, ເພາະສິ່ງເຫຼົ່ານັ້ນສາມາດນໍາພາເຈົ້າໄປສູ່ນະຮົກເທົ່ານັ້ນ ແລະ ພຣະເຈົ້າຈະບໍ່ປະທານຄຳສັນຍາຂອງພຣະອົງໃຫ້ແກ່ເຈົ້າສຳລັບສິ່ງເຫຼົ່ານັ້ນ. ໃນທາງກົງກັນຂ້າມ, ເມື່ອຜູ້ຄົນສະຫຼະເວລາໃນຈຳນວນທີ່ຈຳກັດ ເຊິ່ງເປັນລາຄາທີ່ພວກເຂົາເຕັມໃຈ ແລະ ສາມາດຈ່າຍໄດ້, ໃນທີ່ສຸດ ພວກເຂົາກໍໄດ້ເຂົ້າໃຈຄວາມຈິງ ແລະ ເຂົ້າໃຈຂໍ້ລຶກລັບບາງຢ່າງ, ຫຼັກການສຳລັບການປະພຶດຕົນ, ແກ່ນແທ້ ແລະ ຕົ້ນຕໍສາເຫດບາງຢ່າງຂອງເຫດການ ແລະ ສິ່ງຕ່າງໆທັງປວງ ແລະ ອື່ນໆ, ເຊິ່ງມະນຸດບໍ່ເຄີຍເຂົ້າໃຈມາກ່ອນ ນັບຕັ້ງແຕ່ພຣະເຈົ້າສ້າງໂລກ. ສິ່ງທີ່ສຳຄັນຍິ່ງກວ່ານັ້ນກໍຄື ພວກເຂົາໄດ້ຮັບຄວາມຮູ້ບາງຢ່າງກ່ຽວກັບພຣະເຈົ້າ ແລະ ສາມາດຢຳເກງພຣະອົງ. ເມື່ອໄດ້ຮັບສິ່ງທັງໝົດນີ້ແລ້ວ, ມັນບໍ່ຄຸ້ມຄ່າບໍທີ່ຈະຈ່າຍລາຄາດັ່ງກ່າວບໍ? ຜູ້ຄົນມີເລື່ອງຫຍັງໃຫ້ຕ້ອງນ້ອຍໃຈ? ເປັນຫຍັງພວກເຂົາຈຶ່ງເວົ້າວ່າພວກເຂົາບໍ່ໄດ້ຮັບຫຍັງເລີຍຈາກການເຊື່ອໃນພຣະເຈົ້າ? ຈິດສຳນຶກຂອງພວກເຂົາບໍ່ໄດ້ເສື່ອມໂຊມລົງຢ່າງສິ້ນເຊີງແລ້ວບໍ? ເຈົ້າໄດ້ຮັບຢ່າງຫຼວງຫຼາຍ ແລະ ເຈົ້າກໍຍັງບໍ່ພໍໃຈ. ເຈົ້າຍັງຕ້ອງການຫຍັງອີກ? ເຈົ້າຈະພໍໃຈບໍ ຖ້າເຈົ້າໄດ້ເປັນປະທານາທິບໍດີ ຫຼື ເສດຖີພັນລ້ານ? ຖ້າພຣະເຈົ້າຈະມອບສິ່ງເຫຼົ່ານັ້ນໃຫ້ແກ່ເຈົ້າ, ເຈົ້າກໍຈະບໍ່ແມ່ນຜູ້ທີ່ຖືກພຣະເຈົ້າເລືອກໄວ້. ພຣະເຈົ້າບໍ່ຕ້ອງການໄດ້ຮັບຄົນແບບນີ້.

ຜູ້ຄົນມັກຈະເວົ້າຢູ່ສະເໝີວ່າ ພວກເຂົາບໍ່ໄດ້ຮັບຫຍັງເລີຍຈາກການເຊື່ອໃນພຣະເຈົ້າ, ເຊິ່ງສະແດງໃຫ້ເຫັນວ່າພວກເຂົາບໍ່ມີຈິດສຳນຶກ, ຂາດຄວາມສາມາດທີ່ຈະຢັ່ງຮູ້ຄວາມຈິງ, ບໍ່ໄດ້ໄລ່ຕາມຄວາມຈິງ ແລະ ມີລັກສະນະທີ່ຕ່ຳຊ້າເປັນພິເສດ. ຄົນປະເພດນີ້ບໍ່ມີການຢັ່ງຮູ້ທີ່ບໍລິສຸດກ່ຽວກັບສິ່ງທີ່ພຣະເຈົ້າເຮັດ, ສິ່ງທີ່ພຣະເຈົ້າຮຽກຮ້ອງຈາກຜູ້ຄົນ ແລະ ສິ່ງທີ່ພຣະເຈົ້າໄດ້ປະທານໃຫ້ແກ່ຜູ້ຄົນ ລວມທັງສິ່ງອື່ນໆ. ໃນທີ່ສຸດ, ເມື່ອມີເຫດການເກີດຂຶ້ນ ເຊິ່ງເຮັດໃຫ້ພວກເຂົາບໍ່ພໍໃຈພຽງເລັກນ້ອຍ, ຄວາມໂກດແຄ້ນຢ່າງຫຼວງຫຼາຍທີ່ພວກເຂົາເກັບກົດໄວ້ກໍລະເບີດອອກມາໃນທັນທີວ່າ: “ຂ້ອຍໄດ້ຮັບຫຍັງຈາກການເຊື່ອໃນພຣະເຈົ້າ? ເນື້ອໜັງຂອງຂ້ອຍທົນທຸກຫຼາຍ. ຂ້ອຍໄດ້ເຮັດໜ້າທີ່ໃດກໍຕາມທີ່ຄຣິສຕະຈັກມອບໝາຍໃຫ້ຂ້ອຍ. ບໍ່ວ່າຈະຍາກລຳບາກ ຫຼື ເມື່ອຍຫຼາຍສໍ່າໃດກໍຕາມ, ຂ້ອຍກໍບໍ່ເຄີຍຈົ່ມ; ບໍ່ວ່າຄວາມຫຍຸ້ງຍາກຈະໃຫຍ່ຫຼວງສໍ່າໃດ, ຂ້ອຍກໍບໍ່ເຄີຍເວົ້າຫຍັງເລີຍ. ຂ້ອຍບໍ່ເຄີຍຮຽກຮ້ອງສິ່ງໃດຈາກເຮືອນຂອງພຣະເຈົ້າ. ດ້ວຍຄວາມຮັກອັນຍິ່ງໃຫຍ່ ແລະ ຄວາມຈົງຮັກພັກດີອັນຍິ່ງໃຫຍ່ຂອງຂ້ອຍ, ຂ້ອຍໄດ້ຮັບຫຍັງແດ່? ຖ້າແມ່ນແຕ່ຂ້ອຍກໍຍັງບໍ່ໄດ້ຮັບຫຍັງເລີຍ, ຄົນອື່ນກໍຍິ່ງມີຄວາມຫວັງໜ້ອຍລົງທີ່ຈະໄດ້ຮັບສິ່ງໃດສິ່ງໜຶ່ງ!” ຄວາມໝາຍໂດຍໄນກໍຄື: “ພວກເຈົ້າບໍ່ໄດ້ຖວາຍຫຼາຍເທົ່າທີ່ຂ້ອຍຖວາຍ, ພວກເຈົ້າບໍ່ໄດ້ຈ່າຍລາຄາເທົ່າທີ່ຂ້ອຍຈ່າຍ; ຖ້າແມ່ນແຕ່ຂ້ອຍກໍຍັງບໍ່ໄດ້ຮັບຫຍັງເລີຍ, ພວກເຈົ້າຈະໄດ້ຮັບຫຍັງ? ພວກເຈົ້າທຸກຄົນຕ້ອງລະມັດລະວັງ; ຢ່າໂງ່ຈ້າ!” ຄົນແບບນີ້ບໍ່ໄດ້ຂາດຈິກສຳນຶກບໍ? ຄົນທີ່ບໍ່ມີຈິດສຳນຶກມັກຈະເວົ້າຄຳເວົ້າທີ່ໂງ່ຈ້າ ແລະ ຫົວແຂງຢູ່ສະເໝີ. ພວກເຂົາບໍ່ສາມາດຢັ່ງຮູ້ຄວາມຈິງແມ່ນແຕ່ຂໍ້ດຽວ ໃນບັນດາຄວາມຈິງຢ່າງຫຼວງຫຼາຍທີ່ພຣະເຈົ້າໄດ້ກ່າວ, ຫຼື ໃນບັນດາສິ່ງທີ່ເປັນບວກ ແລະ ບໍລິສຸດ ແລະ ຖ້ອຍຄຳຢ່າງຫຼວງຫຼາຍ, ແຕ່ພວກເຂົາກັບຍຶດຕິດກັບມຸມມອງຂອງຕົນເອງຢ່າງດື້ດ້ານວ່າ: “ຂ້ອຍອົດທົນຕໍ່ຄວາມຍາກລຳບາກ ແລະ ຈ່າຍລາຄາເພື່ອພຣະເຈົ້າ, ສະນັ້ນ ພຣະເຈົ້າຕ້ອງອວຍພອນຂ້ອຍ ແລະ ຕ້ອງອະນຸຍາດໃຫ້ຂ້ອຍໄດ້ຮັບຫຼາຍກວ່າຄົນອື່ນ. ຖ້າບໍ່ດັ່ງນັ້ນ, ຂ້ອຍຈະລະບາຍ, ຂ້ອຍຈະລະເບີດອອກມາ, ຂ້ອຍຈະປ້ອຍດ່າ! ສິ່ງໃດກໍຕາມທີ່ຂ້ອຍຕ້ອງການ, ພຣະເຈົ້າຕ້ອງປະທານໃຫ້ແກ່ຂ້ອຍ ແລະ ຖ້າຂ້ອຍບໍ່ໄດ້ຮັບມັນ, ພຣະເຈົ້າກໍບໍ່ຊອບທຳ ແລະ ຂ້ອຍຈະເວົ້າວ່າຂ້ອຍບໍ່ໄດ້ຮັບຫຍັງເລີຍ, ນີ້ຄືການເວົ້າຄວາມຈິງຢ່າງເປີດເຜີຍ!” ພວກເຂົາບໍ່ໄດ້ຂາດຄວາມເປັນມະນຸດບໍ? ຄຳເວົ້າຂອງຄົນທີ່ຂາດຄວາມເປັນມະນຸດແນ່ນອນວ່າຟັງບໍ່ຂຶ້ນ, ແຮງບໍ່ຕ້ອງເວົ້າເຖິງການສອດຄ່ອງກັບຄວາມຈິງເລີຍ; ສິ່ງນີ້ເປັນຂໍ້ຮຽກຮ້ອງທີ່ສູງເກີນໄປໜ້ອຍໜຶ່ງສຳລັບພວກເຂົາ. ຄຳເວົ້າທີ່ຄົນໃດໜຶ່ງເວົ້າຕ້ອງເປັນຄຳຮ້ອງຂໍທີ່ສົມເຫດສົມຜົນ, ເປັນຖ້ອຍຄຳທີ່ສົມເຫດສົມຜົນ, ບໍ່ແມ່ນຂໍ້ໂຕ້ແຍ້ງທີ່ບິດເບືອນ; ພວກມັນຕ້ອງຢືນຢັດຢ່າງໝັ້ນຄົງ, ບໍ່ວ່າໃຜຈະຟັງ ຫຼື ໃຜຈະປະເມີນຄ່າພວກມັນ. ເຖິງຢ່າງໃດກໍຕາມ, ຄຳເວົ້າ ແລະ ການກະທຳຂອງຄົນທີ່ມີຄວາມເປັນມະນຸດທີ່ບໍ່ດີບໍ່ສາມາດຢືນຢັດຢ່າງໝັ້ນຄົງໄດ້. ເມື່ອພວກເຂົາອາລະວາດ ແລະ ລະບາຍຄວາມຂັດຂ້ອງໝອງໃຈຂອງພວກເຂົາ, ບາງຄົນກໍຄິດວ່າ: “ເປັນຫຍັງພວກເຂົາຈຶ່ງເວົ້າວ່າພວກເຂົາບໍ່ໄດ້ຮັບຫຍັງເລີຍ? ເປັນໄປໄດ້ບໍວ່າເຮືອນຂອງພຣະເຈົ້າໄດ້ເຮັດຜິດຕໍ່ພວກເຂົາໃນທາງໃດທາງໜຶ່ງ? ເປັນໄປໄດ້ບໍວ່າການກະທຳບາງຢ່າງຂອງເຮືອນຂອງພຣະເຈົ້າບໍ່ສອດຄ່ອງກັບຫຼັກການ ແລະ ບໍ່ສາມາດນໍາມາເປີດເຜີຍໄດ້? ຄົນນັ້ນເບິ່ງຄືວ່າຂ້ອນຂ້າງສາມາດອົດທົນຕໍ່ຄວາມຍາກລຳບາກ ແລະ ຈ່າຍລາຄາໄດ້ຕາມປົກກະຕິ, ແຕ່ມື້ນີ້ ພວກເຂົາລະເບີດອາລົມອອກມາຢ່າງຮຸນແຮງຂະໜາດນີ້ ໂດຍເວົ້າວ່າພວກເຂົາບໍ່ໄດ້ຮັບຫຍັງເລີຍ; ເບິ່ງຄືວ່າພວກເຂົາບໍ່ໄດ້ຮັບຫຍັງເລີຍແທ້ໆ. ນີ້ບໍ່ແມ່ນການກະຕຸ້ນໃຫ້ຄົນທີ່ປະພຶດຕົວດີຕ້ອງໃຈຮ້າຍບໍ? ຄັນຊັ້ນ ຂ້ອຍຄວນລະມັດລະວັງໄວ້ດີກວ່າ; ຂ້ອຍບໍ່ຄວນອົດທົນຕໍ່ຄວາມຍາກລຳບາກດັ່ງກ່າວ ຫຼື ຈ່າຍລາຄາດັ່ງກ່າວຄືກັບທີ່ຂ້ອຍເຄີຍເຮັດມາກ່ອນ ເມື່ອປະຕິບັດໜ້າທີ່ຂອງຂ້ອຍ!” ນີ້ຄືວິທີທີ່ຄົນທີ່ເບົາປັນຍາບາງຄົນ ເຊິ່ງຂາດການແຍກແຍະ ໄດ້ຮັບອິດທິພົນ.

ສຳລັບຜູ້ທີ່ມັກຈະລະບາຍຄວາມເປັນລົບ, ຖ້າພວກເຂົາມີມຸມມອງ ຫຼື ແນວຄວາມຄິດທີ່ຈະສະແດງອອກແທ້ໆ, ກໍປ່ອຍໃຫ້ພວກເຂົາເວົ້າກ່ອນ ແລະ ເປີດໂປງມຸມມອງຂອງພວກເຂົາ. ຫຼັງຈາກທີ່ພວກເຂົາເວົ້າແລ້ວ, ທຸກຄົນກໍຈະເຂົ້າໃຈວ່າ: “ພວກເຂົາຮູ້ສຶກວ່າລາຄາທີ່ພວກເຂົາຈ່າຍໄປນັ້ນບໍ່ຄຸ້ມຄ່າກັບສິ່ງທີ່ພວກເຂົາໄດ້ຮັບ. ພວກເຂົາຮູ້ສຶກວ່າພວກເຂົາບໍ່ໄດ້ຮັບຜົນປະໂຫຍດໃດໆ ແລະ ພວກເຂົາໄດ້ສູນເສຍ, ສະນັ້ນ ພວກເຂົາຈຶ່ງເລີ່ມບໍ່ເຕັມໃຈ. ພວກເຂົາກຳລັງຈົ່ມກ່ຽວກັບພຣະເຈົ້າ, ໂດຍຫວັງທີ່ຈະຕໍ່ລອງກັບພຣະເຈົ້າ, ຮຽກຮ້ອງເອົາພຣະຄຸນ ແລະ ຜົນປະໂຫຍດ!” ຄົນທົ່ວໄປສາມາດແຍກແຍະຄົນແບບນີ້ໄດ້ບໍ ຫຼັງຈາກທີ່ໄດ້ຍິນພວກເຂົາເວົ້າ? ຫຼັງຈາກທີ່ທຸກຄົນສາມາດແຍກແຍະພວກເຂົາໄດ້ແລ້ວ, ໃຫ້ເວົ້າກັບຄົນນັ້ນວ່າ: “ເຈົ້າເວົ້າຈົບແລ້ວບໍ? ຖ້າເຈົ້າບໍ່ມີຫຍັງຈະເວົ້າອີກແລ້ວ, ຄັນຊັ້ນກໍຫຸບປາກ, ບໍ່ດັ່ງນັ້ນ ເຈົ້າຈະຂາຍໜ້າຕົວເອງ. ຖ້າທໍາມະຊາດທີ່ຊົ່ວຊ້າຂອງເຈົ້າຖືກເປີດໂປງຕໍ່ໜ້າທຸກຄົນ ແລະ ບໍ່ຖືກຄວບຄຸມໂດຍທັນທີ, ມັນຈະກະຕຸ້ນໃຫ້ເກີດຄວາມໂມໂຫໃນສາທາລະນະ. ເມື່ອທຸກຄົນເປີດໂປງ ແລະ ປະຕິເສດເຈົ້າ, ມັນກໍຈະຊ້າເກີນໄປທີ່ຈະເສຍໃຈ”. ໃຫ້ເຕືອນພວກເຂົາດ້ວຍວິທີນີ້ ແລະ ໂດຍການເຮັດແນວນັ້ນ, ເຈົ້າກໍຈະໄດ້ຈຳກັດພວກເຂົາ. ຫຼື ເຈົ້າຍັງສາມາດເວົ້າໄດ້ວ່າ: “ຖ້າເຈົ້າຮູ້ສຶກວ່າເຈົ້າເສຍປຽບ, ເຈົ້າກໍບໍ່ຈຳເປັນຕ້ອງເຊື່ອໃນພຣະເຈົ້າ. ເຈົ້າຮູ້ສຶກວ່າເຈົ້າບໍ່ໄດ້ຮັບຫຍັງເລີຍ, ຄັນຊັ້ນ ສິ່ງທີ່ເຈົ້າຕ້ອງການໄດ້ຮັບແມ່ນຫຍັງກັນແທ້? ຖ້າມັນແມ່ນການສ້າງຄວາມຮັ່ງມີ ແລະ ກາຍເປັນເສດຖີ ຫຼື ການດຳລົງຕຳແໜ່ງສູງ, ຄັນຊັ້ນ ຂ້ອຍກໍຂໍໂທດນໍາ, ແຕ່ສິ່ງເຫຼົ່ານີ້ບໍ່ແມ່ນສິ່ງທີ່ຄົນເຮົາສາມາດໄດ້ຮັບພຽງເພາະພວກເຂົາຕ້ອງການ; ສິ່ງເຫຼົ່ານີ້ແມ່ນເລື່ອງທີ່ພຣະເຈົ້າກໍານົດໄວ້. ການປາກົດຂອງພຣະເຈົ້າ ແລະ ພາລະກິດແຫ່ງການຊ່ວຍມະນຸດໃຫ້ລອດພົ້ນຂອງພຣະອົງບໍ່ແມ່ນກ່ຽວກັບການມອບສິ່ງເຫຼົ່ານີ້ໃຫ້ແກ່ຜູ້ຄົນ. ຈົ່ງໄປບ່ອນໃດກໍໄດ້ທີ່ເຈົ້າສາມາດໄດ້ຮັບສິ່ງເຫຼົ່ານີ້; ເຮືອນຂອງພຣະເຈົ້າບໍ່ແມ່ນໂລກ, ມັນບໍ່ສາມາດຕອບສະໜອງຄວາມຕ້ອງການຂອງມານຮ້າຍ ແລະ ຊາຕານໄດ້. ທາງທີ່ດີ ເຈົ້າບໍ່ຄວນຮຽກຮ້ອງສິ່ງດັ່ງກ່າວຈາກເຮືອນຂອງພຣະເຈົ້າ, ຫຼື ຈາກອ້າຍເອື້ອຍນ້ອງທັງຫຼາຍ; ຖ້າເຈົ້າກ້າຂໍສິ່ງເຫຼົ່ານີ້ຈາກພຣະເຈົ້າ, ເຈົ້າກໍຈະລ່ວງເກີນອຸປະນິໄສຂອງພຣະອົງ ແລະ ກະຕຸ້ນຄວາມໂກດຮ້າຍຂອງພຣະອົງ. ນີ້ເປັນຍ້ອນວ່າພຣະເຈົ້າໄດ້ປະທານພຣະຄຸນຢ່າງຫຼວງຫຼາຍໃຫ້ແກ່ຜູ້ຄົນ ແລະ ພຣະອົງໄດ້ປະທານຄວາມຈິງໃຫ້ແກ່ຜູ້ຄົນຫຼາຍຍິ່ງຂຶ້ນ ເພື່ອເປັນຊີວິດຂອງພວກເຂົາ. ການທີ່ເຈົ້າບໍ່ເຫັນວ່າການໄດ້ຮັບຄວາມຈິງເປັນສິ່ງລໍ້າຄ່າ ກໍຄືການທີ່ເຈົ້າໂງ່ຈ້າ ແລະ ບໍ່ມີຄວາມຮູ້”. ທຸກຄົນຕໍານິ ແລະ ລິຮານພວກເຂົາແບບນີ້. ເຈົ້າຄິດແນວໃດກັບການປະຕິບັດນີ້? ຫຼື ເຈົ້າສາມາດເວົ້າວ່າ: “ເຮືອນຂອງພຣະເຈົ້າບໍ່ໄດ້ຕິດໜີ້ຫຍັງເຈົ້າ. ການເສຍສະລະຂອງເຈົ້າເພື່ອພຣະເຈົ້າ ແລະ ການປະຕິບັດໜ້າທີ່ຂອງເຈົ້າລ້ວນແລ້ວແຕ່ເປັນຄວາມສະໝັກໃຈ. ເຈົ້າຮູ້ບໍວ່າເຈົ້າໄດ້ເພີດເພີນກັບພຣະຄຸນຈາກພຣະເຈົ້າຫຼາຍສ່ຳໃດ ນັບຕັ້ງແຕ່ເຈົ້າເລີ່ມເຊື່ອໃນພຣະອົງ ແລະ ປະຕິບັດໜ້າທີ່? ຖ້າເຈົ້າມີຈິດສຳນຶກໜ້ອຍໜຶ່ງ, ເຈົ້າກໍບໍ່ຄວນບອກພຣະເຈົ້າວ່າເຈົ້າບໍ່ໄດ້ຮັບຫຍັງເລີຍ; ເຈົ້າຄວນມາຢູ່ຕໍ່ໜ້າພຣະເຈົ້າ ແລະ ຮັບຮູ້ບັນຫາຂອງເຈົ້າເອງ. ຖ້າເຈົ້າເຊື່ອຢ່າງແທ້ຈິງວ່າພຣະເຈົ້າຄືຄວາມຈິງ, ທຸກສິ່ງທີ່ພຣະເຈົ້າເຮັດຄືຄວາມຈິງ ແລະ ພຣະທຳຂອງພຣະອົງຄືຄວາມຈິງ, ຄັນຊັ້ນ ເຈົ້າກໍບໍ່ຄວນເວົ້າແບບນັ້ນ; ເຈົ້າບໍ່ຄວນຈົ່ມວ່າ. ທັດສະນະຄະຕິໃນປັດຈຸບັນຂອງເຈົ້າບໍ່ແມ່ນທັດສະນະຄະຕິທີ່ຄົນເຊື່ອໃນພຣະເຈົ້າຄວນມີ, ທັງບໍ່ແມ່ນທັດສະນະຄະຕິທີ່ຄົນສະແຫວງຫາຄວາມຈິງຄວນມີ. ເຈົ້າກຳລັງພະຍາຍາມກໍ່ກະບົດ, ພະຍາຍາມຂຸດເອົາບັນຫາເກົ່າຂອງເຈົ້າກັບພຣະເຈົ້າ! ເຈົ້າກຳລັງພະຍາຍາມແຍກທາງກັບພຣະເຈົ້າ, ພະຍາຍາມຄິດໄລ່ບັນຊີຄັ້ງສຸດທ້າຍ! ແຕ່ພຣະເຈົ້າບໍ່ໄດ້ຕິດໜີ້ຫຍັງເຈົ້າ ແລະ ເຮືອນຂອງພຣະເຈົ້າກໍບໍ່ໄດ້ຕິດໜີ້ເຊັ່ນກັນ. ຖ້າເຈົ້າຈະຄິດໄລ່ບັນຊີກັບເຮືອນຂອງພຣະເຈົ້າ, ຄັນຊັ້ນ ກໍຮີບອອກຈາກເຮືອນຂອງພຣະອົງໄປ. ຢ່າວົນວາຍກັບເຮືອນຂອງພຣະເຈົ້າ, ບໍ່ດັ່ງນັ້ນ ເຈົ້າຈະກະຕຸ້ນຄວາມໂກດຮ້າຍຂອງພຣະອົງ ແລະ ພຣະອົງຈະທຳລາຍເຈົ້າ. ນັ້ນຈະບໍ່ແມ່ນຜົນສະທ້ອນທີ່ດີເລີຍ. ຖ້າເຈົ້າມີຈິດສຳນຶກ ຫຼື ເຫດຜົນຢູ່ແດ່, ເຈົ້າຄວນໃຈເຢັນລົງເພື່ອອະທິຖານ ແລະ ສະແຫວງຫາ, ເພື່ອເບິ່ງວ່າມີສິ່ງໃດຜິດພາດກັບມຸມມອງທີ່ຢູ່ເບື້ອງຫຼັງຂອງການໄລ່ຕາມຂອງເຈົ້າໃນຄວາມເຊື່ອຂອງເຈົ້າທີ່ມີຕໍ່ພຣະເຈົ້າ ແລະ ເສັ້ນທາງທີ່ເຈົ້າກຳລັງຍ່າງຢູ່ນັ້ນ ແມ່ນເສັ້ນທາງທີ່ພຣະເຈົ້າຮຽກຮ້ອງໃຫ້ເຈົ້າຍ່າງ ຫຼື ບໍ່. ເຈົ້າມີຄຳຮ້ອງຂໍທີ່ບໍ່ສົມເຫດສົມຜົນຫຼາຍຢ່າງຕໍ່ພຣະເຈົ້າ, ມີຄວາມຄຽດແຄ້ນຫຼາຍ; ສິ່ງນີ້ຊີ້ໃຫ້ເຫັນວ່າ ມີບາງຢ່າງຜິດພາດກັບການໄລ່ຕາມຂອງເຈົ້າ. ເຈົ້າບໍ່ໄດ້ສ້າງຄວາມຄຽດແຄ້ນທີ່ເລິກເຊິ່ງດັ່ງກ່າວພາຍໃນມື້ດຽວ ຫຼື ສອງມື້; ມັນໄດ້ຖືກສ້າງຂຶ້ນມາເປັນເວລາດົນນານແລ້ວ. ຫຼື ບາງທີ ເຈົ້າອາດຈະມາຢູ່ຕໍ່ໜ້າພຣະເຈົ້າດ້ວຍມຸມມອງທີ່ຜິດຢູ່ໃນໃຈ ນັບຕັ້ງແຕ່ເຈົ້າເລີ່ມເຊື່ອໃນພຣະອົງ ແລະ ບໍ່ວ່າພຣະອົງຈະກ່າວສິ່ງໃດກໍຕາມ, ເຈົ້າກໍດ້ານຊາ ແລະ ຜົນກໍຄື ເຈົ້າບໍ່ຮູ້ສຶກສຳນຶກຜິດ ຫຼື ເປັນໜີ້ບຸນຄຸນຫຍັງເລີຍ. ບາງທີ ນັ້ນອາດຈະເປັນສິ່ງທີ່ນໍາໄປສູ່ສະຖານະການໃນມື້ນີ້. ທາງທີ່ດີ ເຈົ້າຄວນຮີບສາລະພາບ ແລະ ກັບໃຈ; ຍັງມີເວລາທີ່ຈະກັບໃຈ. ຖ້າເຈົ້າບໍ່ກັບໃຈ ແລະ ສືບຕໍ່ເຮັດຄວາມຊົ່ວ ແລະ ລະບາຍຄວາມເປັນລົບ, ແລ້ວເຈົ້າກໍຈະກາຍເປັນມານຮ້າຍ, ເປັນຜູ້ຕໍ່ຕ້ານພຣະຄຣິສ. ເມື່ອເຮືອນຂອງພຣະເຈົ້າກຳຈັດເຈົ້າອອກ, ເຈົ້າກໍຈະບໍ່ມີໂອກາດທີ່ຈະໄດ້ຮັບຄວາມລອດພົ້ນອີກຕໍ່ໄປ, ສິ່ງທີ່ຖືກຕັດສິນໂທດໂດຍເຮືອນຂອງພຣະເຈົ້າ ກໍຖືກຕັດສິນໂທດໂດຍພຣະເຈົ້າເຊັ່ນກັນ. ພວກເຮົາກຳລັງມອບຄຳເຕືອນນີ້ໃຫ້ແກ່ເຈົ້າ ໂດຍພິຈາລະນາເຖິງຄວາມສາມາດຂອງເຈົ້າໃນການອົດທົນຕໍ່ຄວາມຍາກລຳບາກ ແລະ ຈ່າຍລາຄາຕະຫຼອດຫຼາຍປີທີ່ເຈົ້າເຊື່ອໃນພຣະເຈົ້າ. ພວກເຮົາກຳລັງມອບໂອກາດໃຫ້ແກ່ເຈົ້າ. ຖ້າເຈົ້າຍືນຍັນທີ່ຈະເຮັດຕາມທາງຂອງເຈົ້າເອງ ແລະ ປະຕິເສດທີ່ຈະຮັບຟັງຄຳແນະນໍາ ແລະ ເຮືອນຂອງພຣະເຈົ້າຕັດສິນໃຈກຳຈັດເຈົ້າອອກ, ເຈົ້າກໍຈະບໍ່ແມ່ນອ້າຍ ຫຼື ເອື້ອຍນ້ອງອີກຕໍ່ໄປ. ຄວາມຫວັງຂອງເຈົ້າທີ່ຈະໄດ້ຮັບຄວາມລອດພົ້ນກໍຈະເທົ່າກັບສູນ. ເມື່ອເວລານັ້ນມາເຖິງ, ເຈົ້າຈະບໍ່ໄດ້ຮັບຫຍັງເລີຍແທ້ໆ. ຢ່າເສຍໃຈໃນຕອນນັ້ນ. ສິ່ງທີ່ສຳຄັນທີ່ສຸດສຳລັບເຈົ້າໃນຕອນນີ້ຄືການຫັນປ່ຽນຄວາມຄິດ, ມຸມມອງ ແລະ ທິດທາງຂອງການໄລ່ຕາມຂອງເຈົ້າ. ຢ່າພະຍາຍາມສະແຫວງຫາເພື່ອໃຫ້ໄດ້ຮັບບາງສິ່ງບາງຢ່າງຢູ່ສະເໝີອີກຕໍ່ໄປ. ຈົ່ງຟັງພຣະທຳຂອງພຣະເຈົ້າ; ຈົ່ງເບິ່ງວ່າເຈົ້າສາມາດໄຕ່ຕອງ ແລະ ຮູ້ຈັກຕົນເອງໄດ້ຫຼາຍປານໃດ ຈາກສິ່ງທີ່ພຣະເຈົ້າເປີດໂປງກ່ຽວກັບອຸປະນິໄສທີ່ເສື່ອມຊາມຂອງຜູ້ຄົນ. ເຈົ້າໄດ້ແກ້ໄຂບັນຫາທີ່ເຈົ້າສາມາດລະບຸໄດ້ໃນຕົວເຈົ້າເອງ, ບັນຫາທີ່ເຈົ້າສາມາດເຫັນໄດ້ຢ່າງຊັດເຈນແລ້ວບໍ? ເຈົ້າໄດ້ຮັບຮູ້ການກະບົດຂອງເຈົ້າທີ່ມີຕໍ່ພຣະເຈົ້າແລ້ວບໍ? ເຈົ້າໄດ້ແກ້ໄຂມັນແລ້ວບໍ? ບັນຫາໃຫຍ່ທີ່ສຸດທີ່ເຈົ້າປະເຊີນຢູ່ໃນຕອນນີ້ຄືການຢາກຄິດໄລ່ບັນຊີກັບພຣະເຈົ້າຢູ່ສະເໝີ, ບັນຫານີ້ແມ່ນຫຍັງ? ນີ້ບໍ່ແມ່ນບັນຫາທີ່ຕ້ອງໄດ້ຮັບການແກ້ໄຂບໍ? ເຈົ້າເຊື່ອໃນພຣະເຈົ້າໂດຍມີເຈດຕະນາບາງຢ່າງຢູ່ສະເໝີ, ໂດຍມີທຸລະກຳແລກປ່ຽນຢູ່ໃນໃຈ; ເຈົ້າກະຕືລືລົ້ນທີ່ຈະໄດ້ຮັບພອນຢູ່ສະເໝີ, ໂດຍຫວັງທີ່ຈະແລກປ່ຽນຄວາມພະຍາຍາມ, ການເສຍສະລະ ແລະ ຄວາມທຸກທໍລະມານທາງເນື້ອໜັງ ກັບພອນແຫ່ງອານາຈັກສະຫວັນ, ນີ້ບໍ່ແມ່ນເຫດຜົນຂອງໂຈນບໍ? ເປັນຫຍັງເຈົ້າຈຶ່ງບໍ່ເບິ່ງວ່າພຣະເຈົ້າປະທານພອນໃຫ້ແກ່ຄົນປະເພດໃດ, ຂໍ້ກຳນົດຂອງພຣະເຈົ້າສຳລັບຜູ້ຄົນແມ່ນຫຍັງ, ພຣະເຈົ້າໄດ້ກ່າວຫຍັງກັບຜູ້ຄົນ ແລະ ຜູ້ຄົນຕ້ອງບັນລຸສິ່ງໃດເພື່ອຈະໄດ້ຮັບຄຳສັນຍາຂອງພຣະເຈົ້າ? ຖ້າເຈົ້າເຊື່ອໃນພຣະເຈົ້າຢ່າງແທ້ຈິງ ແລະ ຕ້ອງການໄດ້ຮັບຄວາມລອດພົ້ນຢ່າງແທ້ຈິງ, ຄັນຊັ້ນ ກໍຢ່າພະຍາຍາມທີ່ຈະໄດ້ຮັບບາງສິ່ງບາງຢ່າງຈາກພຣະເຈົ້າຢູ່ສະເໝີ. ເຈົ້າຕ້ອງເບິ່ງວ່າເຈົ້າໄດ້ນໍາພຣະທຳຂອງພຣະເຈົ້າໄປປະຕິບັດຫຼາຍສ່ຳໃດ, ເບິ່ງວ່າເຈົ້າເປັນຄົນທີ່ປະຕິບັດຕາມພຣະທຳຂອງພຣະເຈົ້າ ຫຼື ບໍ່. ການປະຕິບັດຕາມພຣະທຳຂອງພຣະເຈົ້າຄືການປະຕິບັດ ແລະ ດຳລົງຊີວິດຕາມຂໍ້ກຳນົດຂອງພຣະເຈົ້າ ແລະ ຫຼັກການຄວາມຈິງ, ບໍ່ແມ່ນພຽງແຕ່ການທົນທຸກທາງຮ່າງກາຍເລັກນ້ອຍ ແລະ ຈ່າຍລາຄາເລັກນ້ອຍເທົ່ານັ້ນ. ອຸປະນິໄສທີ່ເສື່ອມຊາມຂອງເຈົ້າຍັງບໍ່ໄດ້ຮັບການແກ້ໄຂ ແລະ ມີເຈດຕະນາໃນລາຄາທັງໝົດທີ່ເຈົ້າຈ່າຍ ແລະ ຄວາມຍາກລຳບາກທັງໝົດທີ່ເຈົ້າຜ່ານຜ່າ. ພຣະເຈົ້າບໍ່ຮັບຮອງສິ່ງນີ້; ພຣະອົງບໍ່ຕ້ອງການລາຄາແບບນີ້. ຖ້າເຈົ້າຍືນຍັນທີ່ຈະຄິດໄລ່ບັນຊີກັບພຣະເຈົ້າ, ຖ້າເຈົ້າຢືນຢັນນທີ່ຈະໂຕ້ຖຽງ ແລະ ຕໍ່ສູ້ກັບພຣະເຈົ້າ, ແລ້ວເຈົ້າກໍກຳລັງລ່ວງເກີນອຸປະນິໄສຂອງພຣະອົງ ແລະ ພຣະອົງຈະເຮັດໃຫ້ເຈົ້າສົມຫວັງ ໂດຍການສົ່ງເຈົ້າລົງໄປສູ່ນະຮົກເພື່ອຮັບການລົງໂທດ. ນີ້ຄືຜົນກຳຂອງການເຮັດຄວາມຊົ່ວ. ເຈົ້າໄດ້ເພີດເພີນກັບພອນ ແລະ ພຣະຄຸນຢ່າງຫຼວງຫຼາຍຈາກພຣະເຈົ້າ ແລະ ພຣະອົງໄດ້ມອບການປະຕິບັດທາງດ້ານວັດຖຸທີ່ພິເສດບາງຢ່າງໃຫ້ແກ່ເຈົ້າ. ເຈົ້າໄດ້ຮັບສິ່ງທີ່ເຈົ້າຄວນຈະໄດ້ຮັບແລ້ວ, ເຈົ້າຍັງຕ້ອງການຫຍັງອີກຈາກພຣະເຈົ້າ?” ຖ້າເຈົ້າໂອ້ລົມຄຳເວົ້າເຫຼົ່ານີ້, ອາລົມແຫ່ງການຈົ່ມວ່າຂອງຄົນທີ່ມີຈິດສຳນຶກ ແລະ ເຫດຜົນຈັກໜ້ອຍໜຶ່ງຈະບໍ່ຫຼຸດລົງບໍ ເມື່ອໄດ້ຍິນຄຳເວົ້າເຫຼົ່ານີ້? ຄຳເວົ້າເຫຼົ່ານີ້ເປັນການຢັ່ງຮູ້ທີ່ບໍລິສຸດ ເຊິ່ງສອດຄ່ອງກັບຄວາມຈິງບໍ? (ແມ່ນ.) ຖ້າຄົນໃດໜຶ່ງມີຄວາມເປັນມະນຸດ ແລະ ເຫດຜົນ, ພວກເຂົາກໍສາມາດເຂົ້າໃຈ ແລະ ຍອມຮັບຄຳເວົ້າເຫຼົ່ານີ້ໄດ້. ມີພຽງແຕ່ຜູ້ທີ່ບໍ່ມີຄວາມເປັນມະນຸດ, ຜູ້ທີ່ບໍ່ມີຈິດສຳນຶກ ແລະ ເຫດຜົນເທົ່ານັ້ນທີ່ຈະຄິດວ່າ ຄຳເວົ້າເຫຼົ່ານີ້ກຳລັງພະຍາຍາມຫຼອກລວງພວກເຂົາ, ພວກມັນເປັນຄຳເວົ້າທີ່ຟັງດູດີແຕ່ເປົ່າຫວ່າງ, ບໍ່ເປັນຕາເຊື່ອ ແລະ ພວກມັນບໍ່ມີປະໂຫຍດທີ່ຈັບຕ້ອງໄດ້ຄືກັບພຣະຄຸນທີ່ເບິ່ງເຫັນໄດ້ ຫຼື ພອນທາງວັດຖຸ. ສະນັ້ນ, ກ່ອນທີ່ພວກເຂົາຈະເຫັນຜົນປະໂຫຍດທີ່ຈັບຕ້ອງໄດ້ເຫຼົ່ານັ້ນ, ບໍ່ວ່າເຈົ້າຈະເວົ້າຫຍັງກໍຕາມ ມັນກໍໄຮ້ປະໂຫຍດ; ພວກເຂົາຈະບໍ່ຍອມຮັບມັນ. ພວກເຂົາອາດຈະບໍ່ຕໍ່ຕ້ານມັນຕໍ່ໜ້າເຈົ້າ, ແຕ່ຢູ່ລັບຫຼັງເຈົ້າ, ພວກເຂົາຈະຍັງຄົງຕໍ່ຕ້ານຢູ່ໃນໃຈ, ລະບາຍຄວາມເປັນລົບເປັນບາງຄັ້ງຄາວ, ອວດອ້າງຜົນງານຂອງພວກເຂົາເອງ, ນັບຄວາມຍາກລຳບາກທີ່ພວກເຂົາໄດ້ອົດທົນ, ພ້ອມທັງວິທີທີ່ເຮືອນຂອງພຣະເຈົ້າປະຕິບັດຕໍ່ພວກເຂົາ, ວິທີທີ່ພວກເຂົາອົດທົນຕໍ່ເຮືອນຂອງພຣະເຈົ້າ, ພວກເຂົາເກັບສິ່ງເຫຼົ່ານີ້ໄວ້ໃນໃຈຂອງພວກເຂົາຢູ່ສະເໝີ. ບໍ່ວ່າຈະເກີດຫຍັງຂຶ້ນກັບພວກເຂົາ, ຕາບໃດທີ່ພວກເຂົາບໍ່ໄດ້ຮັບສິ່ງທີ່ພວກເຂົາປາຖະໜາ, ຄວາມເປັນສັດຮ້າຍຂອງພວກເຂົາກໍລະເບີດອອກມາ, ພວກເຂົາລະເບີດຄວາມໂມໂຫອອກມາ, ເປີດໂປງພຶດຕິກຳທີ່ໜ້າອັບອາຍຂອງພວກເຂົາ ແລະ ພວກເຂົາກໍລະບາຍຄວາມເປັນລົບອອກມາ. ເຈົ້າຍັງຄວນພະຍາຍາມໂນ້ມນ້າວຄົນແບບນີ້ອີກບໍ? ຖ້າຫຼັງຈາກທີ່ມີການກະຕຸ້ນເຕືອນງ່າຍໆ, ພວກເຂົາຍັງສະແດງລັກສະນະດຽວກັນ, ບັນຫາເກົ່າຂອງພວກເຂົາກັບຄືນມາ ແລະ ຄວາມເປັນມານຮ້າຍຂອງພວກເຂົາລະເບີດຂຶ້ນອີກຄັ້ງ, ຄວນເຮັດແນວໃດ? ເມື່ອນັ້ນກໍເຖິງເວລາທີ່ຈະກຳນົດຂໍ້ຈຳກັດ. ບໍ່ຈຳເປັນຕ້ອງໃຫ້ໂອກາດພວກເຂົາກັບໃຈອີກ. ພວກເຂົາເປັນຄືກັບຄົນທີ່ເຫຼືອຂໍ; ພວກເຂົາເປັນຄົນຊົ່ວຊ້າທີ່ໂງ່ຈ້າ ແລະ ດື້ດ້ານ. ໃນແງ່ໃດທີ່ພວກເຂົາເປັນ “ຄົນຊົ່ວຊ້າທີ່ໂງ່ຈ້າ ແລະ ດື້ດ້ານ”? ໃນແງ່ທີ່ວ່າພວກເຂົາບໍ່ຍອມຮັບຫົນທາງທີ່ບໍລິສຸດ ແລະ ບໍ່ຍອມຮັບສິ່ງທີ່ເປັນບວກ. ແຕ່ພວກເຂົາກັບໂອບກອດຂໍ້ໂຕ້ແຍ້ງທີ່ບິດເບືອນ, ຄວາມເຊື່ອນອກຮີດ ແລະ ຄວາມເຊື່ອຜິດໆ, ໂດຍຍຶດໝັ້ນກັບມຸມມອງຂອງຕົນເອງໃນການໄດ້ຮັບຜົນປະໂຫຍດທີ່ຈັບຕ້ອງໄດ້, ການໄດ້ປຽບ ແລະ ການບໍ່ສູນເສຍ. ບໍ່ວ່າເຮືອນຂອງພຣະເຈົ້າຈະໂອ້ລົມຄວາມຈິງແນວໃດກໍຕາມ, ພວກເຂົາມັກຈະເວົ້າສະເໝີວ່າ: “ນັ້ນລ້ວນແລ້ວແຕ່ເປັນຄຳເວົ້າທີ່ຟັງດູດີ. ໃຜແດ່ທີ່ຈະເວົ້າສິ່ງທີ່ຟັງດູດີບໍ່ໄດ້? ຖ້າເຈົ້າເສຍປຽບ, ເຈົ້າກໍຈະບໍ່ເວົ້າແບບນັ້ນ”. ພວກເຂົາຍຶດຕິດກັບມຸມມອງດັ່ງກ່າວຢ່າງດື້ດ້ານ ແລະ ເມື່ອມີສິ່ງທີ່ບໍ່ພໍໃຈເກີດຂຶ້ນ ຫຼື ພວກເຂົາເສຍປຽບ, ພວກເຂົາກໍຮູ້ສຶກວ່າພວກເຂົາບໍ່ໄດ້ຮັບຫຍັງເລີຍຈາກການເຊື່ອໃນພຣະເຈົ້າ ແລະ ພວກເຂົາກໍຈະລະບາຍຄວາມເປັນລົບອີກຄັ້ງ. ພວກເຂົາຍັງຄວນໄດ້ຮັບໂອກາດອີກບໍ? ບໍ່ມີໂອກາດອີກແລ້ວ. ຖ້າພວກເຂົາບໍ່ປະຕິບັດໜ້າທີ່ຂອງພວກເຂົາໃຫ້ດີ, ແຕ່ກັບລົບກວນຄົນອື່ນ, ໃຫ້ຢຸດຢັ້ງ ແລະ ຈຳກັດພວກເຂົາໃນທັນທີ. ຢ່າອະນຸຍາດໃຫ້ພວກເຂົາເວົ້າຢ່າງອິດສະລະ. ຖ້າພວກເຂົາສືບຕໍ່ເຜີຍແຜ່ຄວາມເປັນລົບ ແລະ ລົບກວນຄົນອື່ນ, ບໍ່ຕ້ອງເກງໃຈພວກເຂົາອີກ. ຈົ່ງສະລ້າງພວກເຂົາອອກໄປຢ່າງຮີບດ່ວນ. ນີ້ບໍ່ແມ່ນການບໍ່ມີຄວາມຮັກ, ແມ່ນບໍ? (ບໍ່.) ຄວາມຈິງໄດ້ຖືກອະທິບາຍແບບແຍກແຍະຢ່າງລະອຽດໃນການໂອ້ລົມ, ແຕ່ພວກເຂົາບໍ່ສາມາດຮັບເອົາມັນໄດ້ ບໍ່ວ່າຈະໂອ້ລົມແນວໃດກໍຕາມ, ສິ່ງນີ້ຊີ້ບອກເຖິງຫຍັງ? ພາຍນອກແລ້ວ, ຄົນນີ້ເບິ່ງຄືວ່າເປັນຜູ້ບໍ່ເຊື່ອ, ແຕ່ໂດຍແກ່ນແທ້ແລ້ວ ພວກເຂົາຄືມານຮ້າຍ. ພວກເຂົາມາເຮືອນຂອງພຣະເຈົ້າເພື່ອຂໍພຣະຄຸນ ແລະ ພອນຈາກພຣະເຈົ້າ, ເພື່ອໃຫ້ໄດ້ຮັບຜົນປະໂຫຍດ ແລະ ພວກເຂົາຈະບໍ່ຢຸດພັກຈົນກວ່າພວກເຂົາຈະໄດ້ຮັບສິ່ງເຫຼົ່ານັ້ນ. ຖ້າພວກເຂົາບໍ່ໄດ້ຮັບຜົນປະໂຫຍດໃດໆ ຫຼັງຈາກທີ່ເຊື່ອມາໄລຍະໜຶ່ງ, ອຸປະນິໄສແບບຊາຕານຂອງພວກເຂົາກໍຈະລະເບີດອອກມາ; ພວກເຂົາຈະລະບາຍຄວາມບໍ່ພໍໃຈຂອງພວກເຂົາທີ່ມີຕໍ່ພຣະເຈົ້າ, ເຮັດຄວາມຊົ່ວ ແລະ ກໍ່ໃຫ້ເກີດການລົບກວນ. ນີ້ຄືມານຮ້າຍ. ຄວາມທຸກທໍລະມານ ແລະ ການເສຍສະລະເລັກນ້ອຍທີ່ພວກເຂົາໄດ້ເຮັດນັ້ນ ໂດຍພື້ນຖານແລ້ວ ບໍ່ແມ່ນການປະຕິບັດຕາມພຣະທຳຂອງພຣະເຈົ້າ. ພວກມັນລ້ວນແລ້ວແຕ່ເປັນການຕົກລົງແລກປ່ຽນ, ເປັນການໄດ້ຮັບຜົນປະໂຫຍດ ແລະ ພອນສຳລັບຕົວພວກເຂົາເອງ. ເມື່ອມີສິ່ງຕ່າງໆເກີດຂຶ້ນກັບຜູ້ທີ່ຢາກໄດ້ຮັບບາງສິ່ງບາງຢ່າງຈາກຄວາມເຊື່ອຂອງພວກເຂົາທີ່ມີຕໍ່ພຣະເຈົ້າຢູ່ສະເໝີ ແລະ ພວກເຂົາຄິດລົບ ແລະ ອ່ອນແອ, ພວກເຂົາມັກຈະເວົ້າສະເໝີວ່າ: “ຂ້ອຍບໍ່ໄດ້ຮັບຫຍັງເລີຍຈາກການເຊື່ອໃນພຣະເຈົ້າ”. ຈາກນັ້ນ ພວກເຂົາກໍປ່ອຍຕົວໄປຕາມຍະຖາກຳ ແລະ ເລີ່ມປະພຶດຕົນຕາມອຳເພີໃຈ, ສະແຫວງຫາທີ່ຈະແກ້ແຄ້ນ ແລະ ມັກຈະລະບາຍຄວາມເປັນລົບເພື່ອລະບາຍອາລົມແຫ່ງຄວາມບໍ່ພໍໃຈຂອງພວກເຂົາ. ພວກເຮົາໄດ້ໂອ້ລົມກັນແລ້ວກ່ຽວກັບວິທີການປະຕິບັດຕໍ່ຄົນປະເພດນີ້: ພວກເຂົາຄວນຖືກຈັດການຕາມຫຼັກການ. ຖ້າພວກເຂົາສາມາດຍອມຮັບຄວາມຈິງ ແລະ ຮັບປະກັນວ່າພວກເຂົາຈະບໍ່ກໍ່ໃຫ້ເກີດການລົບກວນອີກໃນອະນາຄົດ, ພວກເຂົາກໍສາມາດໄດ້ຮັບໂອກາດອີກຄັ້ງທີ່ຈະຢູ່ໃນຄຣິສຕະຈັກຕໍ່ໄປ. ຖ້າພວກເຂົາຕັ້ງໃຈທີ່ຈະລົບກວນ ແລະ ທຳລາຍວຽກງານ ແລະ ຊີວິດຂອງຄຣິສຕະຈັກຢູ່ສະເໝີ, ຄັນຊັ້ນ ກໍຈົ່ງສະລ້າງພວກເຂົາອອກໄປ. ນີ້ແມ່ນເພື່ອປົກປ້ອງວຽກງານຂອງຄຣິສຕະຈັກ ແລະ ຮັບປະກັນວ່າຜູ້ຄົນທີ່ພຣະເຈົ້າເລືອກຈະສາມາດດຳລົງຊີວິດຄຣິສຕະຈັກໄດ້ໂດຍບໍ່ຖືກລົບກວນ. ການຕັດສິນໃຈນີ້ຖືກກຳນົດຂຶ້ນ ແລະ ວິທີການນີ້ຖືກນໍາໃຊ້ໂດຍອີງໃສ່ຫຼັກການນີ້. ມັນເໝາະສົມແລ້ວ.

ໃນຊີວິດຄຣິສຕະຈັກ, ຍັງມີໃຜອີກແດ່ທີ່ມັກລະບາຍຄວາມເປັນລົບ? ບາງຄົນປະຕິບັດໜ້າທີ່ຂອງຕົນໂດຍບໍ່ມີຜົນໄດ້ຮັບ, ມັກເກີດຄວາມຜິດພາດຢູ່ສະເໝີ, ພວກເຂົາບໍ່ທົບທວນຕົນເອງ ແຕ່ຮູ້ສຶກຢູ່ສະເໝີວ່າພຣະເຈົ້າບໍ່ຊອບທຳ ຫຼື ບໍ່ຍຸຕິທຳ, ວ່າພຣະເຈົ້າປະຕິບັດຕໍ່ຄົນອື່ນດ້ວຍຄວາມກະລຸນາຢູ່ສະເໝີ ແລະ ບໍ່ແມ່ນຕໍ່ພວກເຂົາ, ວ່າພຣະເຈົ້າດູຖູກພວກເຂົາ ແລະ ບໍ່ເຄີຍໃຫ້ຄວາມສະຫວ່າງແກ່ພວກເຂົາຈັກເທື່ອ ແລະ ນັ້ນຄືສາເຫດທີ່ບໍ່ເຄີຍມີຜົນໄດ້ຮັບໃດໆມາຈາກການປະຕິບັດໜ້າທີ່ຂອງພວກເຂົາ ແລະ ພວກເຂົາບໍ່ສາມາດບັນລຸເປົ້າໝາຍໃນການໂດດເດັ່ນ ແລະ ໄດ້ຮັບການນັບຖື. ພວກເຂົາເລີ່ມເກັບຄຳຈົ່ມວ່າກ່ຽວກັບພຣະເຈົ້າໄວ້ໃນໃຈ ແລະ ເມື່ອພວກເຂົາເຮັດແບບນັ້ນ, ຄວາມອິດສາ, ຄວາມລັງກຽດ ແລະ ຄວາມກຽດຊັງ ກໍເກີດຂຶ້ນໃນຕົວພວກເຂົາຕໍ່ຄົນເຫຼົ່ານັ້ນທີ່ປະຕິບັດໜ້າທີ່ຂອງຕົນຢ່າງຈົງຮັກພັກດີ. ຄົນປະເພດນີ້ມີຄວາມເປັນມະນຸດແບບໃດ? ພວກເຂົາບໍ່ແມ່ນຄົນໃຈແຄບບໍ? ນອກຈາກນັ້ນ, ພວກເຂົາບໍ່ເຂົ້າໃຈວິທີໄລ່ຕາມຄວາມຈິງໃນຄວາມເຊື່ອຂອງພວກເຂົາທີ່ມີຕໍ່ພຣະເຈົ້າແມ່ນບໍ? ພວກເຂົາບໍ່ເຂົ້າໃຈວ່າການເຊື່ອໃນພຣະເຈົ້າແມ່ນຫຍັງ. ພວກເຂົາຄິດວ່າການເຊື່ອໃນພຣະເຈົ້າ ແລະ ການປະຕິບັດໜ້າທີ່ ເປັນຄືກັບການສອບເສັງເຂົ້າວິທະຍາໄລໃນຖານະນັກຮຽນ, ທີ່ຈຳເປັນຕ້ອງປຽບທຽບຄະແນນ ແລະ ການຈັດອັນດັບຢູ່ສະເໝີ. ສະນັ້ນ, ພວກເຂົາຈຶ່ງໃຫ້ຄວາມສຳຄັນຢ່າງຍິ່ງຕໍ່ສິ່ງເຫຼົ່ານີ້. ນັ້ນບໍ່ແມ່ນສະພາວະຂອງພວກເຂົາບໍ? ກ່ອນອື່ນໝົດ, ຈາກມຸມມອງຂອງການຢັ່ງຮູ້ຄວາມຈິງ, ຄົນປະເພດນີ້ມີຄວາມເຂົ້າໃຈຝ່າຍວິນຍານບໍ? ພວກເຂົາບໍ່ມີ ແລະ ພວກເຂົາບໍ່ເຂົ້າໃຈວ່າການເຊື່ອໃນພຣະເຈົ້າ ແລະ ໄລ່ຕາມຄວາມຈິງແມ່ນຫຍັງ. ຢ່າງໜຶ່ງກໍຄື, ພວກເຂົາໃຫ້ຄວາມສຳຄັນຢ່າງຍິ່ງຕໍ່ການຈັດອັນດັບຂອງຕົນໃນທ່າມກາງຄົນອື່ນ, ອີກຢ່າງໜຶ່ງກໍຄື, ພວກເຂົາມັກຈະໃຊ້ວິທີການໃຫ້ຄະແນນຢູ່ສະເໝີ ເພື່ອປະເມີນວ່າຄົນອື່ນປະຕິບັດໜ້າທີ່ຂອງຕົນໄດ້ດີສໍ່າໃດ ແລະ ພວກເຂົາເອງເຮັດໄດ້ດີສໍ່າໃດ, ຄືກັບວ່າພວກເຂົາກຳລັງປະເມີນນັກຮຽນໃນໂຮງຮຽນ ໂດຍວັດແທກຄວາມເຊື່ອຂອງຜູ້ຄົນໃນພຣະເຈົ້າ ແລະ ການປະຕິບັດໜ້າທີ່ຂອງພວກເຂົາດ້ວຍວິທີການນີ້. ມີບາງຢ່າງຜິດປົກກະຕິກ່ຽວກັບສິ່ງນີ້ແມ່ນບໍ? ນອກຈາກນີ້, ວິທີການທີ່ພວກເຂົາໃຊ້ຄວາມພະຍາຍາມໃນການປະຕິບັດໜ້າທີ່ຂອງພວກເຂົານັ້ນຜິດແມ່ນບໍ? ພວກເຂົາບໍ່ໄດ້ປະຕິບັດໜ້າທີ່ດ້ວຍຄວາມພະຍາຍາມຂອງການຮຽນ ແລະ ການສອບເສັງບໍ? (ແມ່ນແລ້ວ.) ເປັນຫຍັງພວກເຮົາຈຶ່ງເວົ້າແນວນັ້ນ? ຄົນປະເພດນີ້ເຂົ້າໃຈວິທີສະແຫວງຫາຫຼັກການ ເມື່ອເຊື່ອໃນພຣະເຈົ້າ ແລະ ປະຕິບັດໜ້າທີ່ຂອງພວກເຂົາບໍ? ພວກເຂົາສາມາດສະແຫວງຫາຫຼັກການໄດ້ບໍ? ໃນດ້ານໜຶ່ງ, ພວກເຂົາບໍ່ຮູ້ວິທີສະແຫວງຫາຫຼັກການ. ວິທີທີ່ຜູ້ຄົນຄວນອ່ານພຣະທຳຂອງພຣະເຈົ້າ, ວິທີໂອ້ລົມຄວາມຈິງ ແລະ ວິທີປະຕິບັດໜ້າທີ່ຂອງຕົນຢ່າງເໝາະສົມ, ພວກເຂົາບໍ່ເຂົ້າໃຈເລື່ອງເຫຼົ່ານີ້ ແລະ ບໍ່ສົນໃຈກ່ຽວກັບພວກມັນເລີຍ. ພວກເຂົາພຽງແຕ່ຮູ້ວ່າຕ້ອງຊອກຫາຫຼັກການ ແລະ ກະທຳຕາມຫຼັກການເຫຼົ່ານັ້ນ, ແຕ່ກ່ຽວກັບສິ່ງທີ່ຫຼັກການກຳນົດໄວ້, ສິ່ງທີ່ພຣະເຈົ້າຮຽກຮ້ອງ ຫຼື ວິທີທີ່ຄົນອື່ນກະທຳຕາມຫຼັກການນັ້ນ, ພວກເຂົາຂາດຄວາມເຂົ້າໃຈ. ພວກເຂົາບໍ່ເຂົ້າໃຈມັນເລີຍ. ແລ້ວໃນອີກດ້ານໜຶ່ງ, ພວກເຂົາສາມາດປະເມີນການປະຕິບັດໜ້າທີ່ ໂດຍອີງໃສ່ມາດຕະຖານຂອງພຣະເຈົ້າສຳລັບການວັດແທກວ່າ ການປະຕິບັດໜ້າທີ່ຂອງຜູ້ຄົນໄດ້ມາດຕະຖານ ຫຼື ບໍ່ ແລະ ຫຼັກການທີ່ພຣະອົງຮຽກຮ້ອງຈາກຜູ້ຄົນໃນການປະຕິບັດໜ້າທີ່ຂອງພວກເຂົາໄດ້ ຫຼື ບໍ່? ພວກເຂົາສາມາດເຂົ້າໃຈເລື່ອງເຫຼົ່ານີ້ຈາກພຣະທຳຂອງພຣະເຈົ້າ ແລະ ການໂອ້ລົມຂອງອ້າຍເອື້ອຍນ້ອງທັງຫຼາຍໄດ້ບໍ? ກ່ອນອື່ນໝົດ, ພວກເຂົາບໍ່ເຂົ້າໃຈພຣະທຳຂອງພຣະເຈົ້າ ແລະ ພວກເຂົາກໍບໍ່ເຂົ້າໃຈເລື່ອງຂອງການປະຕິບັດໜ້າທີ່. ຫຼັງຈາກທີ່ພວກເຂົາເລີ່ມເຊື່ອໃນພຣະເຈົ້າ ແລະ ປະຕິບັດໜ້າທີ່, ພວກເຂົາກໍໄຕ່ຕອງວ່າ: “ຕອນທີ່ຂ້ອຍຮຽນຢູ່ໂຮງຮຽນ, ຂ້ອຍໄດ້ຄົ້ນພົບກົດເກນຢ່າງໜຶ່ງຄື: ຕາບໃດທີ່ເຈົ້າຍິນດີທີ່ຈະເຮັດວຽກໜັກ ແລະ ຮຽນໃຫ້ຫຼາຍຂຶ້ນ, ເຈົ້າກໍສາມາດໄດ້ຄະແນນສູງ. ສະນັ້ນ, ຂ້ອຍກໍຈະເຮັດແບບດຽວກັນໃນຄວາມເຊື່ອຂອງຂ້ອຍທີ່ມີຕໍ່ພຣະເຈົ້າ. ຂ້ອຍຈະອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ ແລະ ອະທິຖານໃຫ້ຫຼາຍຂຶ້ນ. ໃນຂະນະທີ່ຄົນອື່ນກຳລັງລົມກັນ ຫຼື ກິນເຂົ້າ, ຂ້ອຍຈະຮຽນເພງສັນລະເສີນ ແລະ ທ່ອງຈຳພຣະທຳຂອງພຣະເຈົ້າ. ດ້ວຍຄວາມພະຍາຍາມດັ່ງກ່າວ, ພຣະເຈົ້າຈະອວຍພອນຂ້ອຍຢ່າງແນ່ນອນ, ໂດຍເຫັນແກ່ການເຮັດວຽກໜັກ, ຄວາມດຸໝັ່ນ ແລະ ຄວາມຂະຫຍັນຂອງຂ້ອຍ ແລະ ການປະຕິບັດໜ້າທີ່ຂອງຂ້ອຍກໍຈະເກີດຜົນຢ່າງແນ່ນອນ. ຂ້ອຍໝັ້ນໃຈວ່າຈະໄດ້ຄະແນນສູງໃນທ່າມກາງຄົນອື່ນ ແລະ ຂ້ອຍຈະໄດ້ຮັບການໃຫ້ຄຸນຄ່າ ແລະ ໄດ້ຮັບການເລື່ອນຕຳແໜ່ງ”. ແຕ່ເຖິງແມ່ນວ່າຈະເຮັດແບບນັ້ນ, ພວກເຂົາກໍຍັງບໍ່ສາມາດບັນລຸຄວາມປາຖະໜາຂອງພວກເຂົາໄດ້: “ເປັນຫຍັງຂ້ອຍຈຶ່ງຍັງມີປະສິດທິຜົນໜ້ອຍກວ່າຄົນອື່ນໃນການປະຕິບັດໜ້າທີ່? ຂ້ອຍຈະໄດ້ຮັບການເລື່ອນຕຳແໜ່ງ ຫຼື ຖືກນໍາໃຊ້ສຳລັບວຽກງານທີ່ສຳຄັນໄດ້ແນວໃດ? ສິ່ງນີ້ບໍ່ໄດ້ໝາຍຄວາມວ່າບໍ່ມີຄວາມຫວັງດອກບໍ? ຂ້ອຍເກີດມາເປັນຄົນມັກແຂ່ງຂັນ, ບໍ່ເຕັມໃຈທີ່ຈະຫຼ້າຫຼັງຄົນອື່ນ. ນັ້ນຄືສິ່ງທີ່ຂ້ອຍເປັນຕອນຢູ່ໃນໂຮງຮຽນ ແລະ ນັ້ນຄືສິ່ງທີ່ຂ້ອຍຍັງເປັນຢູ່ໃນຕອນນີ້ໃນຄວາມເຊື່ອຂອງຂ້ອຍທີ່ມີຕໍ່ພຣະເຈົ້າ. ໃຜກໍຕາມທີ່ເກັ່ງກວ່າຂ້ອຍ, ຂ້ອຍຕັດສິນໃຈແລ້ວວ່າຈະເອົາຊະນະພວກເຂົາໃຫ້ໄດ້. ຂ້ອຍຈະບໍ່ພັກຜ່ອນຈົນກວ່າຂ້ອຍຈະເຮັດໄດ້!” ພວກເຂົາເຊື່ອວ່າດ້ວຍວິທີການ ແລະ ແນວທາງທີ່ຖືກຕ້ອງ ພຽງແຕ່ທຸ່ມເທຄວາມພະຍາຍາມຂອງການຮຽນໜັກເຂົ້າໃນການອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ ແລະ ຮຽນຮູ້ເພງສັນລະເສີນໃຫ້ຫຼາຍຂຶ້ນ, ບໍ່ເຂົ້າຮ່ວມການລົມກັນທີ່ໄຮ້ສາລະ, ບໍ່ເນັ້ນການແຕ່ງຕົວ, ນອນໃຫ້ໜ້ອຍລົງ ແລະ ມ່ວນຊື່ນກັບຕົນເອງໃຫ້ໜ້ອຍລົງ, ເອົາຊະນະຕົນເອງ ແລະ ບໍ່ເພີດເພີນກັບຄວາມສະບາຍທາງເນື້ອໜັງ ແລ້ວພວກເຂົາກໍຈະສາມາດໄດ້ຮັບພຣະພອນຂອງພຣະເຈົ້າ ແລະ ພວກເຂົາໝັ້ນໃຈທີ່ຈະບັນລຸຜົນໄດ້ຮັບໃນການປະຕິບັດໜ້າທີ່ຂອງພວກເຂົາ. ແຕ່ຜົນສຸດທ້າຍກໍມັກຈະແຕກຕ່າງຈາກສິ່ງທີ່ພວກເຂົາຄາດຫວັງໄວ້ຢູ່ສະເໝີ: “ເປັນຫຍັງຂ້ອຍປະຕິບັດໜ້າທີ່ແລ້ວຈຶ່ງຍັງຜິດພາດຢູ່ສະເໝີ ແລະ ເປັນຫຍັງຂ້ອຍຈຶ່ງຍັງເຮັດບໍ່ໄດ້ດີເທົ່າຄົນອື່ນ? ຄົນອື່ນເຮັດສິ່ງຕ່າງໆໄດ້ໄວ ແລະ ດີ ແລະ ຜູ້ນໍາມັກຈະຍ້ອງຍໍ ແລະ ໃຫ້ຄຸນຄ່າແກ່ພວກເຂົາຢູ່ສະເໝີ. ຂ້ອຍໄດ້ອົດທົນຕໍ່ຄວາມທຸກທໍລະມານ ແລະ ຄວາມຍາກລຳບາກມາຫຼາຍແລ້ວ. ເປັນຫຍັງຂ້ອຍຈຶ່ງຍັງບໍ່ໄດ້ຮັບຜົນຫຍັງເລີຍ?” ໃນຂະນະທີ່ພວກເຂົາໄຕ່ຕອງກ່ຽວກັບເລື່ອງນີ້, ໃນທີ່ສຸດ ພວກເຂົາກໍຄົ້ນພົບສິ່ງສຳຄັນຢ່າງໜຶ່ງ: “ປະກົດວ່າພຣະເຈົ້າບໍ່ຊອບທຳ. ຂ້ອຍເຊື່ອໃນພຣະເຈົ້າມາດົນນານແລ້ວ ແລະ ຕອນນີ້ຂ້ອຍຈຶ່ງເຫັນມັນ! ພຣະເຈົ້າມີພຣະຄຸນຕໍ່ຜູ້ໃດກໍຕາມທີ່ພຣະອົງຕ້ອງການຈະມີພຣະຄຸນນໍາ. ສະນັ້ນ, ເປັນຫຍັງພຣະອົງຈຶ່ງບໍ່ຕ້ອງການມີພຣະຄຸນຕໍ່ຂ້ອຍ? ຍ້ອນວ່າຂ້ອຍໂງ່, ຍ້ອນວ່າຂ້ອຍບໍ່ເກັ່ງໃນການປະຈົບປະແຈງ ແລະ ການເວົ້າຈາທີ່ຄ່ອງແຄ້ວ, ຍ້ອນວ່າຂ້ອຍບໍ່ສະຫຼາດຫຼັກແຫຼມບໍ? ຫຼື ຍ້ອນວ່າຂ້ອຍເບິ່ງທຳມະດາໂພດ ແລະ ຂ້ອຍບໍ່ມີການສຶກສາສູງບໍ? ນີ້ບໍ່ແມ່ນພຣະເຈົ້າກຳລັງເປີດເຜີຍຂ້ອຍບໍ? ຂ້ອຍໄດ້ອ່ານພຣະທຳຂອງພຣະເຈົ້າຫຼາຍແລ້ວ ເປັນຫຍັງພຣະເຈົ້າຈຶ່ງບໍ່ມີພຣະຄຸນຕໍ່ຂ້ອຍ ແຕ່ພັດມາເປີດເຜີຍຂ້ອຍແທນ?” ໃນຂະນະທີ່ພວກເຂົາຄິດກ່ຽວກັບມັນ, ພວກເຂົາກໍກາຍເປັນຄົນຄິດລົບ: “ຂ້ອຍບໍ່ຢາກປະຕິບັດໜ້າທີ່ຂອງຂ້ອຍອີກຕໍ່ໄປ. ຂ້ອຍບໍ່ໄດ້ຮັບການອວຍພອນຈາກພຣະເຈົ້າໃນຂະນະທີ່ປະຕິບັດໜ້າທີ່ຂອງຂ້ອຍ ແລະ ຂ້ອຍໄດ້ອ່ານພຣະທຳຂອງພຣະເຈົ້າຫຼາຍຂຶ້ນ ແຕ່ພຣະອົງກໍບໍ່ໄດ້ໃຫ້ຄວາມສະຫວ່າງແກ່ຂ້ອຍ. ມີກ່າວໄວ້ໃນພຣະທຳຂອງພຣະເຈົ້າວ່າ ພຣະເຈົ້າມີພຣະຄຸນຕໍ່ຜູ້ໃດກໍຕາມທີ່ພຣະອົງຕ້ອງການຈະມີພຣະຄຸນນໍາ ແລະ ສະແດງຄວາມເມດຕາຕໍ່ຜູ້ໃດກໍຕາມທີ່ພຣະອົງປະສົງ. ຂ້ອຍບໍ່ແມ່ນຄົນທີ່ພຣະເຈົ້າສະແດງຄວາມເມດຕາ ຫຼື ມີພຣະຄຸນນໍາ. ເປັນຫຍັງຂ້ອຍຈຶ່ງຕ້ອງທົນທຸກທໍລະມານແບບນີ້?” ຍິ່ງພວກເຂົາຄິດຫຼາຍເທົ່າໃດ, ພວກເຂົາກໍຍິ່ງຄິດລົບຫຼາຍຂຶ້ນເທົ່ານັ້ນ ແລະ ພວກເຂົາຍິ່ງຮູ້ສຶກວ່າບໍ່ມີຫົນທາງທີ່ຈະກ້າວໄປໜ້າ. ພວກເຂົາຮູ້ສຶກອຶດອັດໃຈກັບຄວາມຂຸ່ນເຄືອງໃຈຂອງພວກເຂົາ ແລະ ພວກເຂົາບໍ່ຢາກປະຕິບັດໜ້າທີ່ອີກຕໍ່ໄປ, ເມື່ອປະຕິບັດໜ້າທີ່, ພວກເຂົາກໍພຽງແຕ່ເຮັດພໍແລ້ວມືແລ້ວຕີນ. ບໍ່ວ່າຄົນອື່ນຈະໂອ້ລົມກ່ຽວກັບຫຼັກການແນວໃດກໍຕາມ, ມັນກໍບໍ່ເຂົ້າຫົວພວກເຂົາ. ບໍ່ມີການຕອບສະໜອງໃດໆຢູ່ພາຍໃນຕົວພວກເຂົາ. ເມື່ອພວກເຂົາຢູ່ໃນສະພາວະແບບນີ້, ພວກເຂົາມີທາງເຂົ້າຂອງຊີວິດບໍ? ພວກເຂົາມີຄວາມຈົງຮັກພັກດີໃນການປະຕິບັດໜ້າທີ່ບໍ? ບໍ່ມີອີກແລ້ວ ແລະ ຄວາມພະຍາຍາມ ແລະ ຄວາມດຸໝັ່ນພຽງເລັກນ້ອຍທີ່ພວກເຂົາເຄີຍມີກໍຫາຍໄປເຊັ່ນກັນ. ສະນັ້ນ, ມີຫຍັງເຫຼືອຢູ່ໃນໃຈຂອງພວກເຂົາ? “ຂ້ອຍຈະຄ່ອຍໆວາງແຜນໄປເທື່ອລະບາດກ້າວ ແລະ ປ່ອຍໃຫ້ເປັນໄປຕາມສະຖານະການ. ພຣະເຈົ້າອາດຈະເປີດເຜີຍ ແລະ ກຳຈັດຂ້ອຍອອກໃນມື້ໃດມື້ໜຶ່ງ, ໂດຍການປະຖິ້ມຂ້ອຍ. ເມື່ອມື້ນັ້ນມາເຖິງ ເມື່ອຂ້ອຍບໍ່ໄດ້ຮັບອະນຸຍາດໃຫ້ປະຕິບັດໜ້າທີ່ຂອງຂ້ອຍ, ຂ້ອຍກໍຈະບໍ່ເຮັດ. ຂ້ອຍຮູ້ວ່າຂ້ອຍບໍ່ດີພໍ. ພຣະເຈົ້າອາດຈະຍັງບໍ່ທັນກຳຈັດຂ້ອຍເທື່ອ, ແຕ່ຂ້ອຍຮູ້ວ່າພຣະອົງບໍ່ມັກຂ້ອຍ. ມັນເປັນພຽງເລື່ອງຂອງເວລາເທົ່ານັ້ນຈົນກວ່າຂ້ອຍຈະຖືກກຳຈັດ”. ຄວາມຄິດ ແລະ ມຸມມອງເຫຼົ່ານີ້ເກີດຂຶ້ນໃນໃຈຂອງພວກເຂົາ ແລະ ເມື່ອພວກເຂົາພົວພັນກັບຄົນອື່ນ, ຄຳເວົ້າດັ່ງກ່າວກໍຫຼຸດອອກມາເປັນບາງຄັ້ງຄາວ: “ພວກເຈົ້າທຸກຄົນ ຈົ່ງເຊື່ອຢ່າງຈິງໃຈຕໍ່ໄປເຖີດ. ຄວາມເຊື່ອ ແລະ ການປະຕິບັດໜ້າທີ່ຂອງພວກເຈົ້າຈະໄດ້ຮັບການອວຍພອນຈາກພຣະເຈົ້າຢ່າງແນ່ນອນ. ຂ້ອຍໝົດຫວັງແລ້ວ. ຂ້ອຍມາຮອດທາງຕັນແລ້ວ. ບໍ່ວ່າຂ້ອຍຈະດຸໝັ່ນ ຫຼື ເຮັດວຽກໜັກສໍ່າໃດກໍຕາມ, ມັນກໍບໍ່ມີປະໂຫຍດ. ຖ້າພຣະເຈົ້າບໍ່ມັກໃຜຜູ້ໜຶ່ງ, ບໍ່ວ່າພວກເຂົາຈະທຸ່ມເທຄວາມພະຍາຍາມຫຼາຍສໍ່າໃດກໍຕາມ ມັນກໍບໍ່ມີປະໂຫຍດຫຍັງ. ຂ້ອຍປະຕິບັດໜ້າທີ່ໂດຍການທຸ່ມເທຄວາມພະຍາຍາມເທົ່າທີ່ຂ້ອຍສາມາດເຮັດໄດ້, ຖ້າຄວາມພະຍາຍາມຂອງຂ້ອຍບໍ່ມີບ່ອນໄປ, ມັນກໍຊ່ວຍບໍ່ໄດ້. ພຣະເຈົ້າຈະຝືນໃຈຄົນໃຫ້ເຮັດສິ່ງທີ່ເກີນຄວາມສາມາດຂອງພວກເຂົາໄດ້ບໍ? ພຣະເຈົ້າບໍ່ສາມາດບັງຄັບປາໃຫ້ອາໄສຢູ່ເທິງບົກໄດ້!” ກຳລັງເວົ້າຫຍັງຢູ່ນີ້? ຄວາມໝາຍໂດຍໄນກໍຄື: “ຂ້ອຍກໍເປັນແບບນີ້ແຫຼະ. ບໍ່ວ່າພຣະເຈົ້າຈະປະຕິບັດຕໍ່ຂ້ອຍແນວໃດກໍຕາມ, ນີ້ກໍຈະເປັນທັດສະນະຄະຕິຂອງຂ້ອຍ”. ບອກເຮົາມາເບິ່ງ, ເປັນຫຍັງຄົນທີ່ມີທັດສະນະຄະຕິ ແລະ ເຈດຕະນາແບບນັ້ນຈຶ່ງຍັງຕ້ອງການໄດ້ຮັບພຣະພອນຂອງພຣະເຈົ້າ? ສະພາວະ ແລະ ທັດສະນະຄະຕິທີ່ພວກເຂົາພັດທະນາຂຶ້ນມານີ້ສາມາດສົ່ງອິດທິພົນຕໍ່ຄົນອື່ນໄດ້ບໍ? ພວກເຂົາສາມາດສົ່ງອິດທິພົນທາງລົບ ແລະ ເສຍຫາຍໄດ້ຢ່າງງ່າຍດາຍ, ເຊິ່ງນໍາພາຄົນອື່ນໄປສູ່ຄວາມເປັນລົບ ແລະ ຄວາມອ່ອນແອ. ນີ້ບໍ່ແມ່ນການນໍາພາຢ່າງຜິດໆ ແລະ ທຳຮ້າຍຄົນອື່ນບໍ? ຄົນທີ່ມີຄວາມເປັນລົບໃນລະດັບດັ່ງກ່າວແມ່ນມານຮ້າຍບໍ່ແມ່ນບໍ? ມານຮ້າຍບໍ່ເຄີຍຮັກຄວາມຈິງ.

ບາງຄົນບໍ່ໄດ້ລະບາຍຄວາມເປັນລົບຂອງຕົນດ້ວຍການປາໄສທີ່ຍືດຍາວ; ພວກເຂົາພຽງແຕ່ເວົ້າວະລີສັ້ນໆສອງສາມຄຳ: “ພວກເຈົ້າລ້ວນແຕ່ດີກວ່າຂ້ອຍ. ພວກເຈົ້າລ້ວນແຕ່ໄດ້ຮັບພຣະພອນຢ່າງຫຼວງຫຼາຍ. ຂ້ອຍໝົດຫວັງແລ້ວ. ບໍ່ວ່າຂ້ອຍຈະພະຍາຍາມໜັກສໍ່າໃດກໍຕາມ, ມັນກໍບໍ່ມີປະໂຫຍດ. ຂ້ອຍບໍ່ມີຄວາມຫວັງທີ່ຈະໄດ້ຮັບພຣະພອນຂອງພຣະເຈົ້າ”. ເຖິງແມ່ນວ່າຄຳເວົ້າຈະລຽບງ່າຍ ແລະ ເບິ່ງຄືວ່າບໍ່ມີບັນຫາ, ເຊິ່ງຟັງຄືກັບວ່າພວກເຂົາກຳລັງກວດສອບຕົນເອງ, ໄຈ້ແຍກຕົນເອງ ແລະ ຍອມຮັບຄວາມຈິງ ເຊັ່ນ: ຄວາມສາມາດຕ່ຳ ແລະ ຂໍ້ບົກຜ່ອງຂອງພວກເຂົາເອງ, ແຕ່ໃນຄວາມເປັນຈິງແລ້ວ, ພວກເຂົາກຳລັງລະບາຍຄວາມເປັນລົບທີ່ເບິ່ງບໍ່ເຫັນຊະນິດໜຶ່ງ. ຄຳເວົ້າເຫຼົ່ານີ້ແຝງດ້ວຍການສຽດສີ ແລະ ການເຢາະເຍີ້ຍ, ພ້ອມທັງການຕໍ່ຕ້ານ ແລະ ແນ່ນອນວ່າ ຍິ່ງໄປກວ່ານັ້ນ ພວກມັນແຝງດ້ວຍຄວາມບໍ່ພໍໃຈຕໍ່ພຣະເຈົ້າ, ພ້ອມກັບອາລົມທີ່ເປັນລົບ ແລະ ຫົດຫູ່. ຄຳເວົ້າທີ່ເປັນລົບເຫຼົ່ານີ້ອາດຈະມີໜ້ອຍ, ແຕ່ອາລົມນີ້ ເປັນດັ່ງພະຍາດຕິດຕໍ່ ທີ່ສາມາດສົ່ງຜົນກະທົບຕໍ່ຄົນອື່ນໄດ້. ເຖິງແມ່ນວ່າພວກເຂົາບໍ່ໄດ້ເວົ້າຢ່າງຊັດເຈນວ່າ: “ຂ້ອຍບໍ່ປະສົງຈະປະຕິບັດໜ້າທີ່ຂອງຂ້ອຍອີກຕໍ່ໄປ, ຂ້ອຍບໍ່ມີຄວາມຫວັງໃນຄວາມລອດພົ້ນ ແລະ ພວກເຈົ້າທຸກຄົນກໍຕົກຢູ່ໃນອັນຕະລາຍເຊັ່ນກັນ”, ແຕ່ພວກເຂົາສົ່ງສັນຍານທີ່ເຮັດໃຫ້ຜູ້ຄົນຮູ້ສຶກວ່າ ຖ້າບຸກຄົນນີ້ບໍ່ມີຄວາມຫວັງໃນຄວາມລອດພົ້ນ ເຖິງແມ່ນວ່າຈະມີຄວາມພະຍາຍາມກໍຕາມ, ແລ້ວຜູ້ທີ່ບໍ່ພະຍາຍາມກໍຍິ່ງມີໂອກາດໜ້ອຍທີ່ຈະມີຄວາມຫວັງ. ໂດຍການສົ່ງຕໍ່ສັນຍານນີ້, ພວກເຂົາກຳລັງບອກທຸກຄົນວ່າ: “ຄວາມຫວັງແມ່ນສິ່ງສຳຄັນ. ຖ້າພຣະເຈົ້າບໍ່ໃຫ້ຄວາມຫວັງແກ່ເຈົ້າ, ຖ້າພຣະເຈົ້າບໍ່ອວຍພອນເຈົ້າ, ແລ້ວບໍ່ວ່າເຈົ້າຈະທຸ່ມເທຄວາມພະຍາຍາມຫຼາຍສໍ່າໃດກໍຕາມ, ມັນກໍສູນເປົ່າ”. ຫຼັງຈາກທີ່ຄົນສ່ວນໃຫຍ່ຍອມຮັບສັນຍານນີ້, ຄວາມເຊື່ອຂອງພວກເຂົາທີ່ມີຕໍ່ພຣະເຈົ້າທີ່ຢູ່ເລິກໆທາງໃນ ກໍອົດບໍ່ໄດ້ທີ່ຈະເຊື່ອມຖ້ອຍລົງ ແລະ ຄວາມຈົງຮັກພັກດີ ແລະ ຄວາມຈິງໃຈທີ່ພວກເຂົາຄວນສະແດງອອກເມື່ອປະຕິບັດໜ້າທີ່ຂອງຕົນກໍຈະຫຼຸດລົງຢ່າງຫຼວງຫຼາຍ. ເຖິງແມ່ນວ່າພວກເຂົາລະບາຍຄວາມເປັນລົບນີ້ ໂດຍບໍ່ມີເຈດຕະນາທີ່ຊັດເຈນທີ່ຈະນໍາພາຄົນອື່ນຢ່າງຜິດໆ ຫຼື ດຶງຄົນອື່ນມາຢູ່ຝ່າຍຂອງພວກເຂົາ, ແຕ່ອາລົມທີ່ເປັນລົບນີ້ສົ່ງຜົນກະທົບຕໍ່ຄົນອື່ນຢ່າງໄວວາ, ເຮັດໃຫ້ພວກເຂົາຮູ້ສຶກເຖິງວິກິດ, ຮູ້ສຶກວ່າຄວາມພະຍາຍາມຂອງພວກເຂົາເສຍໄປລ້າໆຢ່າງງ່າຍດາຍ; ມັນເຮັດໃຫ້ຜູ້ຄົນດຳລົງຊີວິດຢູ່ພາຍໃນຄວາມຮູ້ສຶກຂອງພວກເຂົາ, ໂດຍໃຊ້ຄວາມຮູ້ສຶກເພື່ອຄາດເດົາກ່ຽວກັບພຣະເຈົ້າ, ວິເຄາະ ແລະ ກວດສອບທັດສະນະຄະຕິ ແລະ ຄວາມຈິງໃຈຂອງພຣະເຈົ້າທີ່ມີຕໍ່ມະນຸດ ໂດຍອີງໃສ່ຮູບລັກສະນະພາຍນອກ. ເມື່ອອາລົມທີ່ເປັນລົບນີ້ຖືກສົ່ງຕໍ່ໄປຫາຄົນອື່ນ, ພວກເຂົາກໍອົດບໍ່ໄດ້ທີ່ຈະຕີຕົວອອກຫ່າງຈາກພຣະເຈົ້າ, ເຂົ້າໃຈຜິດ ແລະ ສົງໄສໃນສິ່ງທີ່ພຣະເຈົ້າໄດ້ກ່າວ, ໂດຍບໍ່ເຊື່ອໃນພຣະທຳຂອງພຣະອົງອີກຕໍ່ໄປ. ໃນເວລາດຽວກັນ, ພວກເຂົາບໍ່ມີຄວາມຈິງໃຈຕໍ່ໜ້າທີ່ຂອງພວກເຂົາອີກຕໍ່ໄປ; ພວກເຂົາບໍ່ເຕັມໃຈທີ່ຈະຈ່າຍລາຄາ ແລະ ບໍ່ເຕັມໃຈທີ່ຈະມີຄວາມຈົງຮັກພັກດີໃດໆ. ນີ້ຄືຜົນກະທົບຂອງຄຳເວົ້າທີ່ເປັນລົບເຫຼົ່ານີ້ຕໍ່ຜູ້ຄົນ. ຜົນສະທ້ອນຂອງຜົນກະທົບນີ້ແມ່ນຫຍັງ? ຫຼັງຈາກທີ່ໄດ້ຍິນຄຳເວົ້າເຫຼົ່ານີ້, ຜູ້ຄົນບໍ່ໄດ້ຮັບການເສີມສ້າງ, ຍິ່ງບໍ່ຕ້ອງເວົ້າເຖິງການທີ່ພວກເຂົາຈະບັນລຸຄວາມຮູ້ກ່ຽວກັບຕົນເອງ, ຄົ້ນພົບຂໍ້ບົກຜ່ອງຂອງພວກເຂົາ ຫຼື ສາມາດປະຕິບັດຄວາມຈິງ ແລະ ປະຕິບັດໜ້າທີ່ຂອງພວກເຂົາຕາມຫຼັກການ, ພວກເຂົາບໍ່ໄດ້ຮັບຜົນໄດ້ຮັບທີ່ເປັນບວກເຫຼົ່ານີ້ເລີຍ. ກົງກັນຂ້າມ, ຜົນກະທົບນີ້ເຮັດໃຫ້ຜູ້ຄົນຄິດລົບຫຼາຍຂຶ້ນ, ຄິດກ່ຽວກັບການລົ້ມເລີກການໄລ່ຕາມຄວາມຈິງ ແລະ ບໍ່ມີຄວາມເດັດດ່ຽວໃນໜ້າທີ່ຂອງພວກເຂົາອີກຕໍ່ໄປ. ເປັນຫຍັງພວກເຂົາຈຶ່ງສູນເສຍຄວາມເຊື່ອ? (ພວກເຂົາຮູ້ສຶກວ່າພວກເຂົາບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ.) ຖືກແລ້ວ, ເຈົ້າຍອມຮັບຂໍ້ຄວາມນີ້ ແລະ ຮູ້ສຶກວ່າເຈົ້າບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ, ສະນັ້ນ ເຈົ້າຈຶ່ງບໍ່ເຕັມໃຈທີ່ຈະທຸ່ມເທຄວາມພະຍາຍາມເພື່ອປະຕິບັດໜ້າທີ່ຂອງເຈົ້າ. ພຶດຕິກຳນີ້ສະແດງໃຫ້ເຫັນວ່າ ເຈົ້າບໍ່ໄດ້ໄລ່ຕາມຄວາມຈິງຢ່າງຈິງໃຈ ແຕ່ຕັດສິນສະເໝີວ່າພຣະເຈົ້າພໍໃຈໃນຕົວເຈົ້າ ຫຼື ບໍ່, ວ່າເຈົ້າມີຄວາມຫວັງທີ່ຈະໄດ້ຮັບຄວາມລອດພົ້ນ ຫຼື ບໍ່ ແລະ ວ່າພຣະເຈົ້າຮັບຮອງການປະຕິບັດໜ້າທີ່ຂອງເຈົ້າ ຫຼື ບໍ່ ໂດຍອີງໃສ່ຄວາມຮູ້ສຶກ, ອາລົມ ແລະ ການຄາດເດົາ. ເມື່ອຜູ້ຄົນຕັດສິນສິ່ງເຫຼົ່ານີ້ໂດຍອີງໃສ່ການຄາດເດົາ, ພວກເຂົາກໍບໍ່ມີແຮງຈູງໃຈຫຼາຍປານໃດທີ່ຈະປະຕິບັດຄວາມຈິງ. ເປັນຫຍັງຈຶ່ງເປັນແນວນີ້? ຜູ້ຄົນສາມາດຕັດສິນພຣະເຈົ້າໄດ້ຢ່າງຖືກຕ້ອງ ເມື່ອພວກເຂົາຕັດສິນພຣະອົງໂດຍອີງໃສ່ການຄາດເດົາໄດ້ບໍ? ຜູ້ຄົນສາມາດຄາດເດົາກ່ຽວກັບທຸກຄວາມຄິດ ແລະ ແນວຄິດທີ່ພຣະເຈົ້າມີໄດ້ຢ່າງຖືກຕ້ອງບໍ? (ບໍ່.) ຈິດໃຈຂອງຜູ້ຄົນເຕັມໄປດ້ວຍຄວາມຫຼອກລວງ, ການແລກປ່ຽນ, ປັດຊະຍາສຳລັບການກະທຳທາງໂລກ, ຕັກກະຂອງຊາຕານ ແລະ ອື່ນໆ. ຜົນສະທ້ອນຂອງການທີ່ຜູ້ຄົນຄາດເດົາກ່ຽວກັບພຣະເຈົ້າໂດຍອີງໃສ່ສິ່ງເຫຼົ່ານີ້ແມ່ນຫຍັງ? ມັນນໍາໄປສູ່ການສົງໄສໃນພຣະເຈົ້າ, ການຕີຕົວອອກຫ່າງຈາກພຣະເຈົ້າ ແລະ ແມ່ນແຕ່ການສູນເສຍຄວາມເຊື່ອໃນພຣະເຈົ້າຢ່າງສິ້ນເຊີງ. ເມື່ອຄົນຜູ້ໜຶ່ງສູນເສຍຄວາມເຊື່ອໃນພຣະເຈົ້າຢ່າງສິ້ນເຊີງ, ເຄື່ອງໝາຍຖາມຂະໜາດໃຫຍ່ກໍຈະຖືກວາງໄວ້ໃນໃຈຂອງພວກເຂົາຢ່າງຫຼີກລ່ຽງບໍ່ໄດ້ວ່າພຣະເຈົ້າມີຢູ່ຈິງ ຫຼື ບໍ່. ໃນເວລານັ້ນ, ຊ່ວງເວລາຂອງພວກເຂົາໃນຖານະຜູ້ເຊື່ອໃນພຣະເຈົ້າກໍຈະສິ້ນສຸດລົງ, ພວກເຂົາຖືກທຳລາຍຢ່າງສິ້ນເຊີງ. ນອກຈາກນີ້, ມັນຖືກຕ້ອງບໍທີ່ຜູ້ຄົນຈະຄາດເດົາກ່ຽວກັບພຣະເຈົ້າ? ນີ້ແມ່ນທັດສະນະຄະຕິທີ່ສິ່ງທີ່ຖືກສ້າງຄວນມີຕໍ່ພຣະຜູ້ສ້າງບໍ? ເຫັນໄດ້ຢ່າງຊັດເຈນວ່າ ບໍ່ແມ່ນ. ຜູ້ຄົນບໍ່ຄວນຄາດເດົາກ່ຽວກັບພຣະເຈົ້າ ແລະ ພວກເຂົາບໍ່ຄວນຄາດເດົາກ່ຽວກັບການຄິດຂອງພຣະເຈົ້າ ຫຼື ຄວາມຄິດຂອງພຣະອົງກ່ຽວກັບມະນຸດ. ສິ່ງນີ້ ແມ່ນຜິດໃນຕົວມັນເອງ; ຜູ້ຄົນໄດ້ສົມມຸດມຸມມອງ ແລະ ຈຸດຢືນທີ່ບໍ່ຖືກຕ້ອງ.

ຜູ້ຄົນບໍ່ຄວນປະຕິບັດຕໍ່ພຣະເຈົ້າດ້ວຍການຄາດເດົາ, ການຄາດຄະເນ, ຄວາມສົງໄສ ຫຼື ຄວາມລະແວງ ທັງພວກເຂົາບໍ່ຄວນຕັດສິນພຣະອົງໂດຍອີງໃສ່ຄວາມຄິດ ແລະ ມຸມມອງຂອງມະນຸດ, ປັດຊະຍາສຳລັບການກະທຳທາງໂລກ ຫຼື ຄວາມຮູ້ທາງວິຊາການ. ສະນັ້ນ, ຜູ້ຄົນຄວນປະຕິບັດຕໍ່ພຣະເຈົ້າແນວໃດ? ກ່ອນອື່ນ, ຜູ້ຄົນຄວນເຊື່ອວ່າພຣະເຈົ້າຄືຄວາມຈິງ. ຂໍ້ກຳນົດຂອງພຣະເຈົ້າສຳລັບຜູ້ຄົນ, ເຈດຕະນາຂອງພຣະອົງທີ່ມີຕໍ່ພວກເຂົາ, ຄວາມຮັກ ແລະ ຄວາມກຽດຊັງຂອງພຣະອົງທີ່ມີຕໍ່ຜູ້ຄົນ ແລະ ການຈັດແຈງ, ຄວາມຄິດ ແລະ ແນວຄວາມຄິດຂອງພຣະອົງສຳລັບຄົນປະເພດຕ່າງໆ ແລະ ອື່ນໆ, ບໍ່ຕ້ອງການການຄາດເດົາຂອງເຈົ້າ; ເລື່ອງເຫຼົ່ານີ້ມີຄຳອະທິບາຍທີ່ຊັດເຈນ ແລະ ຄວາມໝາຍທີ່ຊັດເຈນຢູ່ໃນພຣະທຳຂອງພຣະເຈົ້າ. ເຈົ້າພຽງແຕ່ຕ້ອງການເຊື່ອ, ສະແຫວງຫາ ແລະ ຈາກນັ້ນກໍປະຕິບັດຕາມພຣະທຳຂອງພຣະເຈົ້າ, ມັນງ່າຍດາຍສໍ່ານັ້ນ. ພຣະເຈົ້າບໍ່ໄດ້ຂໍໃຫ້ເຈົ້າຕັດສິນສິ່ງທີ່ພຣະອົງຕັ້ງໃຈຈະເຮັດກັບເຈົ້າ ຫຼື ວິທີທີ່ພຣະອົງເບິ່ງເຈົ້າ ໂດຍອີງໃສ່ຄວາມຮູ້ສຶກ. ສະນັ້ນ, ເຈົ້າຈຶ່ງຄິດວ່າເຈົ້າບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ, ນີ້ແມ່ນຄວາມຮູ້ສຶກ ຫຼື ຄວາມຈິງ? ພຣະທຳຂອງພຣະເຈົ້າໄດ້ກ່າວແນວນັ້ນບໍ? (ບໍ່.) ແລ້ວພຣະທຳຂອງພຣະເຈົ້າກ່າວວ່າແນວໃດ? ພຣະເຈົ້າບອກຜູ້ຄົນເຖິງວິທີສະແຫວງຫາຄວາມຈິງເພື່ອຫາທາງແກ້ໄຂ ແລະ ຊອກຫາເສັ້ນທາງໃນການປະຕິບັດຄວາມຈິງ ເມື່ອໃດກໍຕາມທີ່ພວກເຂົາປະເຊີນກັບບັນຫາໃດໜຶ່ງ ຫຼື ເປີດເຜີຍອຸປະນິໄສທີ່ເສື່ອມຊາມ. ສິ່ງນີ້ຢັ້ງຢືນສິ່ງໜຶ່ງຄື: ມັນເປັນຄວາມຈິງທີ່ວ່າພຣະເຈົ້າຕ້ອງການຊ່ວຍຜູ້ຄົນໃຫ້ລອດພົ້ນ ແລະ ປ່ຽນແປງອຸປະນິໄສທີ່ເສື່ອມຊາມຂອງພວກເຂົາ; ພຣະເຈົ້າບໍ່ໄດ້ກຳລັງຫຼອກລວງເຈົ້າ ແລະ ນີ້ບໍ່ແມ່ນຄຳເວົ້າທີ່ຫວ່າງເປົ່າ. ເຈົ້າຄິດວ່າເຈົ້າບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ, ແຕ່ນັ້ນເປັນພຽງອາລົມຊົ່ວຄາວ, ເປັນຄວາມຮູ້ສຶກທີ່ເກີດຂຶ້ນພາຍໃຕ້ສະພາບແວດລ້ອມໃດໜຶ່ງ. ຄວາມຮູ້ສຶກຂອງເຈົ້າບໍ່ໄດ້ເປັນຕົວແທນໃຫ້ແກ່ຄວາມປາຖະໜາ ຫຼື ເຈດຕະນາຂອງພຣະເຈົ້າ, ແຮງໄກທີ່ຈະເປັນຕົວແທນໃຫ້ແກ່ຄວາມຄິດຂອງພຣະອົງ ແລະ ພວກມັນກໍບໍ່ໄດ້ເປັນຕົວແທນໃຫ້ແກ່ຄວາມຈິງເຊັ່ນກັນ. ສະນັ້ນ, ຖ້າເຈົ້າດຳລົງຊີວິດຕາມຄວາມຮູ້ສຶກນີ້, ຖ້າເຈົ້າຄາດເດົາກ່ຽວກັບພຣະເຈົ້າໂດຍອີງໃສ່ຄວາມຮູ້ສຶກນີ້ ໂດຍການໃຊ້ຄວາມຮູ້ສຶກຂອງເຈົ້າເພື່ອແທນທີ່ຄວາມປາຖະໜາຂອງພຣະເຈົ້າ, ແລ້ວເຈົ້າກໍໄດ້ເຮັດຜິດຢ່າງຮ້າຍແຮງ ແລະ ໄດ້ຕົກຢູ່ໃນກັບດັກຂອງຊາຕານ. ຄົນເຮົາຄວນເຮັດແນວໃດໃນສະຖານະການນີ້? ຢ່າອີງໃສ່ຄວາມຮູ້ສຶກ. ບາງຄົນເວົ້າວ່າ: “ຖ້າພວກເຮົາບໍ່ຄວນອີງໃສ່ຄວາມຮູ້ສຶກ, ແລ້ວພວກເຮົາຄວນອີງໃສ່ຫຍັງ?” ການອີງໃສ່ສິ່ງໃດໜຶ່ງຂອງເຈົ້າແມ່ນບໍ່ມີປະໂຫຍດ; ຄວາມຮູ້ສຶກຂອງມະນຸດບໍ່ໄດ້ເປັນຕົວແທນໃຫ້ແກ່ຄວາມຈິງ. ໃຜຈະຮູ້ວ່າຄວາມຮູ້ສຶກຂອງເຈົ້າເກີດຂຶ້ນໄດ້ແນວໃດ, ມັນມາຈາກໃສແທ້, ຖ້າມັນເກີດຂຶ້ນຍ້ອນການຖືກຊາຕານນຳພາຢ່າງຜິດໆ, ມັນກໍເປັນເລື່ອງຫຍຸ້ງຍາກ. ໃນກໍລະນີໃດກໍຕາມ, ບໍ່ວ່າຄວາມຮູ້ສຶກຈະເກີດຂຶ້ນໄດ້ແນວໃດກໍຕາມ, ມັນບໍ່ໄດ້ເປັນຕົວແທນໃຫ້ແກ່ຄວາມຈິງ. ຍິ່ງຄວາມຮູ້ສຶກ ແລະ ສັນຊາດຕະຍານຂອງຄົນໃດໜຶ່ງຮຸນແຮງຫຼາຍສໍ່າໃດ, ພວກເຂົາກໍຍິ່ງຕ້ອງການສະແຫວງຫາຄວາມຈິງ, ມາຢູ່ຕໍ່ໜ້າພຣະເຈົ້າ ແລະ ສຳຫຼວດຕົນເອງຫຼາຍສໍ່ານັ້ນ. ຄວາມຮູ້ສຶກຂອງມະນຸດ ແລະ ຂໍ້ເທັດຈິງ ແລະ ຄວາມຈິງ ແມ່ນສອງສິ່ງທີ່ແຕກຕ່າງກັນ. ຄວາມຮູ້ສຶກສາມາດສະໜອງຄວາມຈິງໃຫ້ແກ່ເຈົ້າໄດ້ບໍ? ພວກມັນສາມາດນໍາພາເຈົ້າໄປສູ່ເສັ້ນທາງແຫ່ງການປະຕິບັດໄດ້ບໍ? ພວກມັນບໍ່ສາມາດເຮັດໄດ້. ມີພຽງແຕ່ພຣະທຳຂອງພຣະເຈົ້າ, ມີພຽງແຕ່ຄວາມຈິງເທົ່ານັ້ນ ທີ່ສາມາດນໍາພາເຈົ້າໄປສູ່ເສັ້ນທາງແຫ່ງການປະຕິບັດ, ສາມາດນໍາພາເຈົ້າໄປສູ່ຈຸດປ່ຽນ ແລະ ເປີດທາງອອກໃຫ້ເຈົ້າໄດ້. ສະນັ້ນ, ສິ່ງທີ່ເຈົ້າຄວນປະຕິບັດ ບໍ່ແມ່ນການຊອກຫາຄວາມຮູ້ສຶກຂອງຕົນເອງ, ຄວາມຮູ້ສຶກຂອງເຈົ້າບໍ່ສຳຄັນ. ສິ່ງທີ່ເຈົ້າຄວນເຮັດກໍຄື ມາຢູ່ຕໍ່ໜ້າພຣະເຈົ້າເພື່ອສະແຫວງຫາຄວາມຈິງ, ເພື່ອເຂົ້າໃຈເຈດຕະນາຂອງພຣະເຈົ້າຜ່ານພຣະທຳຂອງພຣະອົງ. ຍິ່ງເຈົ້າອີງໃສ່ຄວາມຮູ້ສຶກຫຼາຍສໍ່າໃດ, ເຈົ້າກໍຍິ່ງພົບວ່າຕົນເອງບໍ່ມີຫົນທາງທີ່ຈະກ້າວໄປຂ້າງໜ້າ, ເຈົ້າຍິ່ງຕົກຢູ່ໃນຄວາມເປັນລົບເລິກລົງຫຼາຍສໍ່ານັ້ນ ແລະ ເຈົ້າຍິ່ງເຊື່ອວ່າພຣະເຈົ້າບໍ່ຍຸຕິທຳ, ວ່າພຣະເຈົ້າບໍ່ໄດ້ອວຍພອນເຈົ້າ. ກົງກັນຂ້າມ, ຖ້າເຈົ້າວາງຄວາມຮູ້ສຶກເຫຼົ່ານີ້ໄວ້ທາງຂ້າງ ເພື່ອສະແຫວງຫາຫຼັກການຄວາມຈິງ, ເພື່ອເບິ່ງວ່າການກະທຳໃດໃນຂະບວນການປະຕິບັດໜ້າທີ່ຂອງເຈົ້າໄດ້ລະເມີດຫຼັກການຄວາມຈິງ, ການກະທຳໃດທີ່ເຮັດໄປຕາມຄວາມຕັ້ງໃຈຂອງເຈົ້າເອງ ແລະ ບໍ່ກ່ຽວຂ້ອງກັບຫຼັກການຄວາມຈິງເລີຍ, ແລ້ວໃນຂະບວນການສະແຫວງຫາ ເຈົ້າຈະຄົ້ນພົບວ່າເຈົ້າມີຄວາມຕັ້ງໃຈຂອງຕົນເອງຫຼາຍເກີນໄປ, ມີຈິນຕະນາການຫຼາຍເກີນໄປ. ພຽງແຕ່ໃຊ້ຄວາມຈິງຈັງເລັກນ້ອຍນີ້, ເຈົ້າກໍຈະຄົ້ນພົບບັນຫາຫຼາຍຢ່າງ: “ຂ້ອຍກະບົດຫຼາຍເກີນໄປ, ຫົວແຂງຫຼາຍເກີນໄປ, ອວດດີຫຼາຍເກີນໄປ! ມັນບໍ່ແມ່ນວ່າຂ້ອຍບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ; ຄວາມຮູ້ສຶກຂອງຂ້ອຍບໍ່ຖືກຕ້ອງ. ມັນແມ່ນຍ້ອນຂ້ອຍບໍ່ໄດ້ເອົາໃຈໃສ່ພຣະທຳຂອງພຣະເຈົ້າຢ່າງຈິງຈັງ ແລະ ຂ້ອຍບໍ່ໄດ້ປະຕິບັດຕາມຫຼັກການຄວາມຈິງ. ຂ້ອຍມັກຈົ່ມວ່າພຣະເຈົ້າບໍ່ອວຍພອນຂ້ອຍ, ບໍ່ນໍາພາຂ້ອຍ ແລະ ລຳອຽງ, ແຕ່ຄວາມຈິງແລ້ວ ຂ້ອຍບໍ່ຮັບຮູ້ວ່າຂ້ອຍເຮັດພໍແລ້ວມືແລ້ວຕີນ, ຫົວແຂງ ແລະ ມັກງ່າຍໃນການປະຕິບັດໜ້າທີ່ຂອງຂ້ອຍ, ນີ້ແມ່ນຄວາມຜິດຂອງຂ້ອຍ. ຕອນນີ້ຂ້ອຍຮູ້ແລ້ວ, ພຣະເຈົ້າບໍ່ສະແດງຄວາມລຳອຽງ. ເມື່ອຜູ້ຄົນບໍ່ສະແຫວງຫາຄວາມຈິງ ຫຼື ບໍ່ມາຢູ່ຕໍ່ໜ້າພຣະເຈົ້າ, ພຣະເຈົ້າກໍດີຕໍ່ພວກເຂົາແລ້ວ ໂດຍການບໍ່ເພີກຖອນຄຸນສົມບັດຂອງພວກເຂົາໃນການປະຕິບັດໜ້າທີ່; ພຣະເຈົ້າຜ່ອນຜັນຫຼາຍແລ້ວໃນເລື່ອງນີ້. ແຕ່ຂ້ອຍຍັງຮູ້ສຶກເຕັມໄປດ້ວຍຄວາມເຄືອງໃຈ, ເຖິງກັບໂຕ້ຖຽງ ແລະ ຜິດຖຽງກັນກັບພຣະເຈົ້າ. ກ່ອນໜ້ານີ້, ຂ້ອຍຄິດວ່າຂ້ອຍດີພໍສົມຄວນ, ແຕ່ຕອນນີ້ຂ້ອຍເຫັນແລ້ວວ່ານັ້ນບໍ່ແມ່ນຄວາມຈິງເລີຍ. ສິ່ງໃດກໍຕາມທີ່ຂ້ອຍເຮັດແມ່ນບໍ່ໄດ້ອີງໃສ່ຫຼັກການ; ການທີ່ພຣະເຈົ້າບໍ່ໄດ້ລົງວິໄນຂ້ອຍ ກໍແມ່ນພຣະຄຸນຂອງພຣະອົງ, ພຣະອົງຮັບຮູ້ຄວາມເຕີບໂຕທີ່ຍັງນ້ອຍຂອງຂ້ອຍ!” ຜ່ານການສະແຫວງຫາແບບນັ້ນ, ເຈົ້າຈະເຂົ້າໃຈຄວາມຈິງບາງຢ່າງ ແລະ ສາມາດລິເລີ່ມທີ່ຈະປະຕິບັດຢ່າງຫ້າວຫັນຕາມຫຼັກການຄວາມຈິງ. ເຈົ້າຈະຮູ້ສຶກວ່າເຈົ້າມີຫຼັກການບາງຢ່າງໃນການປະພຶດຕົນ ແລະ ໃນການປະຕິບັດໜ້າທີ່ຂອງເຈົ້າຂຶ້ນເທື່ອລະເລັກເທື່ອລະນ້ອຍ. ໃນເວລານີ້, ເຈົ້າຈະບໍ່ຮູ້ສຶກສະຫງົບສຸກໃນຈິດໃຈຂອງເຈົ້າຫຼາຍຂຶ້ນບໍ? “ກ່ອນໜ້ານີ້, ຂ້ອຍຮູ້ສຶກວ່າຂ້ອຍບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ, ແຕ່ຕອນນີ້ເປັນຫຍັງຄວາມຮູ້ສຶກນີ້, ການຮັບຮູ້ນີ້ຈຶ່ງຈືດຈາງລົງເລື້ອຍໆ? ສະພາວະນີ້ປ່ຽນໄປໄດ້ແນວໃດ? ກ່ອນໜ້ານີ້, ຂ້ອຍຄິດວ່າຂ້ອຍບໍ່ມີຄວາມຫວັງ; ນັ້ນບໍ່ແມ່ນພຽງແຕ່ຄວາມເປັນລົບ, ການຕໍ່ຕ້ານ ແລະ ການຕໍ່ສູ້ກັບພຣະເຈົ້າບໍ? ຂ້ອຍກະບົດຫຼາຍເກີນໄປ!” ຫຼັງຈາກທີ່ຍອມອ່ອນນ້ອມ, ໃນຂະບວນການປະຕິບັດໜ້າທີ່ຂອງເຈົ້າ, ເຈົ້າຈະເລີ່ມເຂົ້າໃຈຫຼັກການບາງຢ່າງ ແລະ ເຈົ້າຈະບໍ່ປຽບທຽບຕົນເອງກັບຄົນອື່ນອີກຕໍ່ໄປໂດຍບໍ່ຮູ້ຕົວ, ເຈົ້າຈະພຽງແຕ່ໃສ່ໃຈກັບວິທີຫຼີກລ່ຽງການເຮັດພໍແລ້ວມືແລ້ວຕີນ ແລະ ວິທີປະຕິບັດໜ້າທີ່ຂອງເຈົ້າຕາມຫຼັກການ. ໂດຍບໍ່ຮູ້ສຶກຕົວ, ເຈົ້າຈະບໍ່ຮູ້ສຶກວ່າເຈົ້າບໍ່ສາມາດໄດ້ຮັບຄວາມລອດພົ້ນອີກຕໍ່ໄປ ແລະ ເຈົ້າຈະບໍ່ຕົກຢູ່ໃນສະພາວະທີ່ເປັນລົບນັ້ນອີກຕໍ່ໄປ, ເຈົ້າຈະປະຕິບັດໜ້າທີ່ຂອງເຈົ້າຕາມຫຼັກການ ແລະ ຮູ້ສຶກວ່າຄວາມສຳພັນຂອງເຈົ້າກັບພຣະເຈົ້າໄດ້ກາຍເປັນປົກກະຕິ. ເມື່ອເຈົ້າມີຄວາມຮູ້ສຶກນີ້, ເຈົ້າຈະຄິດວ່າ: “ພຣະເຈົ້າບໍ່ໄດ້ປະຖິ້ມຂ້ອຍ; ຂ້ອຍສາມາດຮູ້ສຶກເຖິງການສະຖິດຢູ່ຂອງພຣະເຈົ້າ ແລະ ຂ້ອຍສາມາດຮູ້ສຶກເຖິງການນໍາພາ ແລະ ພຣະພອນຂອງພຣະເຈົ້າ ເມື່ອຂ້ອຍສະແຫວງຫາພຣະເຈົ້າໃນຂະນະທີ່ປະຕິບັດໜ້າທີ່ຂອງຂ້ອຍ. ໃນທີ່ສຸດ ຂ້ອຍກໍຮູ້ສຶກວ່າ ພຣະເຈົ້າອວຍພອນຄົນອື່ນ ແລະ ອວຍພອນຂ້ອຍເຊັ່ນກັນ ແລະ ພຣະເຈົ້າບໍ່ສະແດງຄວາມລຳອຽງ, ເບິ່ງຄືວ່າຂ້ອຍຍັງມີຄວາມຫວັງໃນຄວາມລອດພົ້ນ. ປະກົດວ່າເສັ້ນທາງທີ່ຂ້ອຍຍ່າງກ່ອນໜ້ານີ້ແມ່ນຜິດ, ຂ້ອຍມັກເຮັດພໍແລ້ວມືແລ້ວຕີນ ແລະ ເຮັດຜິດຕາມໃຈມັກໃນການປະຕິບັດໜ້າທີ່ຂອງຂ້ອຍສະເໝີ ແລະ ຂ້ອຍເຖິງກັບຄິດວ່າຕົນເອງດີແລ້ວ, ໂດຍອາໄສຢູ່ໃນໂລກນ້ອຍໆຂອງຂ້ອຍເອງ ແລະ ຊົມເຊີຍຕົນເອງ. ຕອນນີ້ຂ້ອຍເຫັນແລ້ວວ່າ ການເຮັດແບບນັ້ນແມ່ນຄວາມຜິດພາດອັນໃຫຍ່ຫຼວງ! ການດຳລົງຊີວິດຢູ່ໃນສະພາວະທີ່ທ້າທາຍ ແລະ ຕໍ່ຕ້ານພຣະເຈົ້າຢ່າງສິ້ນເຊີງ, ບໍ່ໜ້າແປກໃຈເລີຍທີ່ຂ້ອຍບໍ່ໄດ້ຮັບຄວາມສະຫວ່າງຈາກພຣະເຈົ້າ. ຂ້ອຍຈະໄດ້ຮັບຄວາມສະຫວ່າງຈາກພຣະເຈົ້າໄດ້ແນວໃດ ຖ້າຂ້ອຍບໍ່ກະທຳຕາມຫຼັກການ?” ເຈົ້າເຫັນບໍ່, ສອງວິທີການປະຕິບັດທີ່ແຕກຕ່າງກັນຢ່າງສິ້ນເຊີງ, ສອງວິທີການທີ່ແຕກຕ່າງກັນຢ່າງສິ້ນເຊີງໃນການຈັດການກັບຄວາມຄິດຂອງຕົນເອງ, ໃນທີ່ສຸດກໍນໍາໄປສູ່ຜົນໄດ້ຮັບທີ່ແຕກຕ່າງກັນ.

ຜູ້ຄົນບໍ່ສາມາດດຳລົງຊີວິດຕາມຄວາມຮູ້ສຶກໃນຄວາມເຊື່ອຂອງພວກເຂົາທີ່ມີຕໍ່ພຣະເຈົ້າ. ຄວາມຮູ້ສຶກຂອງຜູ້ຄົນເປັນພຽງອາລົມຊົ່ວຄາວ, ພວກມັນມີສ່ວນກ່ຽວຂ້ອງກັບຜົນໄດ້ຮັບຂອງພວກເຂົາບໍ? ກັບຂໍ້ເທັດຈິງບໍ? (ບໍ່.) ເມື່ອຜູ້ຄົນຫຼົງທາງໄປໄກຈາກພຣະເຈົ້າ, ເມື່ອພວກເຂົາດຳລົງຊີວິດຢູ່ໃນສະພາວະຂອງຈິດໃຈທີ່ພວກເຂົາເຂົ້າໃຈຜິດກ່ຽວກັບພຣະເຈົ້າ ຫຼື ຕໍ່ຕ້ານ, ຕໍ່ສູ້ກັບ ແລະ ທ້າທາຍພຣະເຈົ້າ, ແລ້ວພວກເຂົາກໍໄດ້ຈາກການດູແລ ແລະ ການປົກປ້ອງຂອງພຣະເຈົ້າໄປຢ່າງສິ້ນເຊີງ ແລະ ບໍ່ມີບ່ອນສຳລັບພຣະເຈົ້າຢູ່ໃນໃຈຂອງພວກເຂົາອີກຕໍ່ໄປ. ເມື່ອຜູ້ຄົນດຳລົງຊີວິດຢູ່ໃນສະພາວະເຊັ່ນນີ້, ພວກເຂົາກໍອົດບໍ່ໄດ້ທີ່ຈະດຳລົງຊີວິດຕາມຄວາມຮູ້ສຶກຂອງຕົນເອງ. ຄວາມຄິດເລັກນ້ອຍບາງຢ່າງສາມາດເຮັດໃຫ້ພວກເຂົາຫງຸດຫງິດໃຈຈົນກິນບໍ່ໄດ້ນອນບໍ່ຫຼັບ, ຄຳເວົ້າທີ່ບໍ່ລະມັດລະວັງຈາກບາງຄົນສາມາດເຮັດໃຫ້ພວກເຂົາຕົກຢູ່ໃນການຄາດເດົາ ແລະ ຄວາມສັບສົນ ແລະ ແມ່ນແຕ່ຝັນຮ້າຍຄັ້ງດຽວກໍສາມາດເຮັດໃຫ້ພວກເຂົາຄິດລົບ ແລະ ເຮັດໃຫ້ພວກເຂົາເຂົ້າໃຈຜິດພຣະເຈົ້າ. ເມື່ອວົງຈອນອຸບາດນີ້ກໍ່ຕົວຂຶ້ນ, ຜູ້ຄົນກໍຈະຕັດສິນວ່າມັນຈົບລົງແລ້ວສຳລັບພວກເຂົາ, ວ່າພວກເຂົາໄດ້ສູນເສຍຄວາມຫວັງທັງໝົດທີ່ຈະໄດ້ຮັບຄວາມລອດພົ້ນ, ວ່າພວກເຂົາໄດ້ຖືກພຣະເຈົ້າປະຖິ້ມ ແລະ ວ່າພຣະເຈົ້າຈະບໍ່ຊ່ວຍພວກເຂົາໃຫ້ລອດພົ້ນ. ຍິ່ງພວກເຂົາຄິດໃນທາງນີ້ຫຼາຍສ່ຳໃດ ແລະ ຍິ່ງພວກເຂົາມີຄວາມຮູ້ສຶກດັ່ງກ່າວຫຼາຍສ່ຳໃດ, ພວກເຂົາກໍຍິ່ງຕົກຢູ່ໃນຄວາມເປັນລົບຫຼາຍສ່ຳນັ້ນ. ເຫດຜົນທີ່ແທ້ຈິງທີ່ຜູ້ຄົນມີຄວາມຮູ້ສຶກເຫຼົ່ານີ້ ກໍຍ້ອນວ່າພວກເຂົາບໍ່ສະແຫວງຫາຄວາມຈິງ ຫຼື ປະຕິບັດຕາມຫຼັກການຄວາມຈິງ. ເມື່ອມີບາງຢ່າງເກີດຂຶ້ນກັບພວກເຂົາ, ຜູ້ຄົນບໍ່ສະແຫວງຫາຄວາມຈິງ, ບໍ່ປະຕິບັດຄວາມຈິງ ແລະ ມັກຈະໄປຕາມທາງຂອງຕົນເອງຢູ່ສະເໝີ, ໂດຍດຳລົງຊີວິດຢູ່ທ່າມກາງຄວາມສະຫຼາດເລັກໆນ້ອຍໆຂອງຕົນເອງ. ພວກເຂົາໃຊ້ເວລາໃນແຕ່ລະມື້ເພື່ອປຽບທຽບຕົນເອງກັບຄົນອື່ນ ແລະ ແຂ່ງຂັນກັບພວກເຂົາ, ອິດສາ ແລະ ກຽດຊັງໃຜກໍຕາມທີ່ພວກເຂົາຄິດວ່າດີກວ່າພວກເຂົາ ແລະ ເຢາະເຍີ້ຍ ແລະ ສຽດສີໃຜກໍຕາມທີ່ພວກເຂົາຄິດວ່າດ້ອຍກວ່າພວກເຂົາ, ດຳລົງຊີວິດຢູ່ໃນອຸປະນິໄສຂອງຊາຕານ, ບໍ່ເຮັດສິ່ງຕ່າງໆຕາມຫຼັກການຄວາມຈິງ ແລະ ປະຕິເສດທີ່ຈະຍອມຮັບຄຳແນະນໍາຂອງຜູ້ໃດກໍຕາມ. ໃນທີ່ສຸດ ສິ່ງນີ້ກໍນໍາພວກເຂົາໄປສູ່ການພັດທະນາຄວາມຫຼົງຜິດ, ການຄາດເດົາ ແລະ ການຕັດສິນທຸກປະເພດ ແລະ ພວກເຂົາເຮັດໃຫ້ຕົນເອງກັງວົນໃຈຢູ່ຕະຫຼອດເວລາ. ແລ້ວພວກເຂົາສົມຄວນໄດ້ຮັບສິ່ງນີ້ບໍ່ແມ່ນບໍ? ໝາກຜົນທີ່ຂົມຂື່ນດັ່ງກ່າວ ສາມາດແບກຮັບໄດ້ໂດຍຕົນເອງເທົ່ານັ້ນ ແລະ ພວກເຂົາສົມຄວນໄດ້ຮັບມັນຢ່າງແທ້ຈິງ. ສິ່ງທີ່ເຮັດໃຫ້ເກີດທັງໝົດນີ້ແມ່ນຫຍັງ? ມັນເປັນຍ້ອນວ່າຜູ້ຄົນບໍ່ສະແຫວງຫາຄວາມຈິງ, ອວດດີ ແລະ ຖືຕົນວ່າຊອບທຳເກີນໄປ, ພວກເຂົາມັກຈະກະທຳຕາມຄວາມຄິດຂອງຕົນເອງສະເໝີ, ພວກເຂົາມັກຈະອວດອ້າງ ແລະ ປຽບທຽບຕົນເອງກັບຄົນອື່ນສະເໝີ, ພວກເຂົາມັກຈະພະຍາຍາມເຮັດໃຫ້ຕົນເອງໂດດເດັ່ນສະເໝີ, ພວກເຂົາມັກຈະຮຽກຮ້ອງສິ່ງທີ່ບໍ່ສົມເຫດສົມຜົນຈາກພຣະເຈົ້າຢູ່ສະເໝີ ແລະ ອື່ນໆ, ສິ່ງທັງໝົດນີ້ເຮັດໃຫ້ຜູ້ຄົນຄ່ອຍໆຫຼົງທາງຈາກພຣະເຈົ້າ, ຕໍ່ຕ້ານພຣະເຈົ້າ ແລະ ລະເມີດຄວາມຈິງເທື່ອແລ້ວເທື່ອເລົ່າ. ໃນທີ່ສຸດ, ພວກເຂົາກໍພາຕົນເອງຕົກຢູ່ໃນຄວາມມືດ ແລະ ຄວາມເປັນລົບ. ແລ້ວໃນຊ່ວງເວລາດັ່ງກ່າວ, ຜູ້ຄົນບໍ່ມີຄວາມເຂົ້າໃຈທີ່ແທ້ຈິງກ່ຽວກັບການກະບົດ ແລະ ການຕໍ່ຕ້ານຂອງຕົນເອງ, ຍິ່ງບໍ່ຕ້ອງເວົ້າເຖິງຄວາມເປັນໄປໄດ້ທີ່ພວກເຂົາຈະເຂົ້າຫາສິ່ງເຫຼົ່ານີ້ດ້ວຍທັດສະນະຄະຕິທີ່ຖືກຕ້ອງ. ກົງກັນຂ້າມ, ພວກເຂົາຈົ່ມກ່ຽວກັບພຣະເຈົ້າ, ເຂົ້າໃຈຜິດພຣະເຈົ້າ ແລະ ຄາດເດົາກ່ຽວກັບພຣະອົງ. ເມື່ອສິ່ງນີ້ເກີດຂຶ້ນ, ໃນທີ່ສຸດ ຜູ້ຄົນກໍຮັບຮູ້ວ່າຄວາມເສື່ອມຊາມຂອງພວກເຂົາເລິກເຊິ່ງຫຼາຍ ແລະ ພວກເຂົາມີບັນຫາຫຼາຍເກີນໄປ, ສະນັ້ນ ພວກເຂົາຈຶ່ງຕັດສິນວ່າພວກເຂົາເປັນປະເພດທີ່ຕໍ່ຕ້ານພຣະເຈົ້າ ແລະ ພວກເຂົາກໍອົດບໍ່ໄດ້ທີ່ຈະຕົກຢູ່ໃນຄວາມເປັນລົບ, ບໍ່ສາມາດດຶງຕົນເອງອອກມາໄດ້. ສິ່ງທີ່ພວກເຂົາເຊື່ອກໍຄື: “ພຣະເຈົ້າປະຕິເສດຂ້ອຍດ້ວຍຄວາມດູຖູກ, ພຣະເຈົ້າບໍ່ຕ້ອງການຂ້ອຍ. ຂ້ອຍກະບົດຫຼາຍເກີນໄປ, ຂ້ອຍສົມຄວນໄດ້ຮັບມັນ, ພຣະເຈົ້າຈະບໍ່ຊ່ວຍຂ້ອຍໃຫ້ລອດພົ້ນອີກຕໍ່ໄປຢ່າງແນ່ນອນ”. ພວກເຂົາເຊື່ອວ່າສິ່ງເຫຼົ່ານີ້ລ້ວນແລ້ວແຕ່ເປັນຂໍ້ເທັດຈິງ. ພວກເຂົາຕັດສິນວ່າການຄາດເດົາໃນໃຈຂອງພວກເຂົາເປັນຄວາມຈິງ. ບໍ່ວ່າໃຜຈະໂອ້ລົມກ່ຽວກັບຄວາມຈິງກັບພວກເຂົາ, ມັນກໍບໍ່ມີປະໂຫຍດ, ພວກເຂົາບໍ່ຍອມຮັບມັນ. ພວກເຂົາຄິດວ່າ: “ພຣະເຈົ້າຈະບໍ່ອວຍພອນຂ້ອຍ, ພຣະອົງຈະບໍ່ຊ່ວຍຂ້ອຍໃຫ້ລອດພົ້ນ, ສະນັ້ນ ການເຊື່ອໃນພຣະເຈົ້າມີປະໂຫຍດຫຍັງ?” ເມື່ອເສັ້ນທາງແຫ່ງຄວາມເຊື່ອຂອງພວກເຂົາທີ່ມີຕໍ່ພຣະເຈົ້າມາຮອດຈຸດນີ້, ຜູ້ຄົນຍັງສາມາດເຊື່ອໄດ້ບໍ? ບໍ່ໄດ້. ເປັນຫຍັງພວກເຂົາຈຶ່ງບໍ່ສາມາດເຊື່ອຕໍ່ໄປໄດ້ອີກ? ມີຂໍ້ເທັດຈິງຢູ່ນີ້. ເມື່ອຄວາມເປັນລົບຂອງຜູ້ຄົນບັນລຸເຖິງຈຸດໃດໜຶ່ງ ທີ່ໃຈຂອງພວກເຂົາເຕັມໄປດ້ວຍການຕໍ່ຕ້ານ ແລະ ຄຳຈົ່ມວ່າ ແລະ ພວກເຂົາປາຖະໜາທີ່ຈະຕັດຂາດຄວາມສຳພັນກັບພຣະເຈົ້າຢ່າງສິ້ນເຊີງ, ແລ້ວມັນກໍບໍ່ແມ່ນເລື່ອງງ່າຍດາຍອີກຕໍ່ໄປ ເຊັ່ນ: ການທີ່ພວກເຂົາບໍ່ຢໍາເກງພຣະເຈົ້າ, ບໍ່ອ່ອນນ້ອມຕໍ່ພຣະເຈົ້າ, ບໍ່ຮັກຄວາມຈິງ ແລະ ບໍ່ຍອມຮັບຄວາມຈິງ. ແລ້ວມັນແມ່ນຫຍັງ? ຢູ່ໃນໃຈຂອງພວກເຂົາ, ພວກເຂົາຕັ້ງໃຈເລືອກທີ່ຈະລົ້ມເລີກຄວາມເຊື່ອຂອງພວກເຂົາທີ່ມີຕໍ່ພຣະເຈົ້າ. ພວກເຂົາຄິດວ່າມັນເປັນເລື່ອງໜ້າອັບອາຍທີ່ຈະລໍຖ້າຖືກກຳຈັດອອກຊື່ໆ ແລະ ຄິດວ່າມີກຽດສັກສີຫຼາຍກວ່າທີ່ຈະເລືອກລົ້ມເລີກ, ສະນັ້ນ ພວກເຂົາຈຶ່ງເປັນຝ່າຍລິເລີ່ມທີ່ຈະສະລະໂອກາດຂອງຕົນ, ໂດຍການເຮັດໃຫ້ສິ່ງຕ່າງໆຈົບລົງດ້ວຍຕົນເອງ. ພວກເຂົາກ່າວໂທດວ່າການເຊື່ອໃນພຣະເຈົ້າເປັນສິ່ງບໍ່ດີ, ພວກເຂົາກ່າວໂທດວ່າຄວາມຈິງບໍ່ສາມາດປ່ຽນແປງຜູ້ຄົນໄດ້ ແລະ ພວກເຂົາກ່າວໂທດວ່າພຣະເຈົ້າບໍ່ຊອບທຳ, ໂດຍການຈົ່ມວ່າພຣະອົງບໍ່ຊ່ວຍພວກເຂົາໃຫ້ລອດພົ້ນ: “ຂ້ອຍດຸໝັ່ນຫຼາຍ, ຂ້ອຍທົນທຸກຕໍ່ຄວາມຍາກລຳບາກຫຼາຍກວ່າຄົນອື່ນ ແລະ ຈ່າຍລາຄາຫຼາຍກວ່າທຸກຄົນ, ຂ້ອຍປະຕິບັດໜ້າທີ່ດ້ວຍຄວາມຈິງໃຈ ແຕ່ພຣະເຈົ້າກໍຍັງບໍ່ອວຍພອນຂ້ອຍ. ຕອນນີ້ຂ້ອຍເຫັນຢ່າງຊັດເຈນແລ້ວວ່າພຣະເຈົ້າບໍ່ມັກຂ້ອຍ, ວ່າພຣະເຈົ້າປະຕິບັດຕໍ່ຜູ້ຄົນຢ່າງບໍ່ເທົ່າທຽມກັນ”. ພວກເຂົາກ້າທີ່ຈະປ່ຽນຄວາມສົງໄສຂອງຕົນທີ່ມີຕໍ່ພຣະເຈົ້າ ໃຫ້ກາຍເປັນການກ່າວໂທດພຣະເຈົ້າ ແລະ ການໝິ່ນປະໝາດພຣະອົງ. ເມື່ອຂໍ້ເທັດຈິງຂໍ້ນີ້ກໍ່ຕົວຂຶ້ນ, ພວກເຂົາຈະສາມາດສືບຕໍ່ໃນເສັ້ນທາງແຫ່ງຄວາມເຊື່ອທີ່ມີຕໍ່ພຣະເຈົ້າໄດ້ບໍ? ຍ້ອນວ່າພວກເຂົາກະບົດຕໍ່ພຣະເຈົ້າ ແລະ ຕໍ່ຕ້ານພຣະເຈົ້າ ແລະ ບໍ່ຍອມຮັບຄວາມຈິງ ຫຼື ສຳຫຼວດຕົນເອງເລີຍ, ພວກເຂົາຈຶ່ງຖືກທຳລາຍ. ມັນເປັນເລື່ອງທີ່ບໍ່ສົມເຫດສົມຜົນບໍ່ແມ່ນບໍ ສຳລັບຄົນທີ່ປະຖິ້ມພຣະເຈົ້າດ້ວຍຕົນເອງ ແລ້ວມາຈົ່ມວ່າພຣະເຈົ້າບໍ່ອວຍພອນພວກເຂົາ ຫຼື ບໍ່ສະແດງພຣະຄຸນຕໍ່ພວກເຂົາ? ທຸກຄົນເລືອກເສັ້ນທາງຂອງຕົນເອງ ແລະ ຍ່າງດ້ວຍຕົນເອງ; ບໍ່ມີໃຜສາມາດເຮັດແທນພວກເຂົາໄດ້. ແມ່ນເຈົ້າເອງທີ່ເລືອກທາງຕັນ, ແມ່ນເຈົ້າເອງທີ່ປະຖິ້ມພຣະເຈົ້າ ແລະ ປະຕິເສດພຣະອົງ. ຕັ້ງແຕ່ຕົ້ນຈົນຈົບ, ພຣະເຈົ້າບໍ່ເຄີຍກ່າວວ່າພຣະອົງບໍ່ຕ້ອງການເຈົ້າ ຫຼື ວ່າພຣະອົງໄດ້ປະຖິ້ມເຈົ້າ, ຫຼື ວ່າພຣະອົງປະຕິເສດທີ່ຈະຊ່ວຍເຈົ້າໃຫ້ລອດພົ້ນ; ແມ່ນເຈົ້າເອງທີ່ກໍານົດຂອບເຂດພຣະເຈົ້າໂດຍອີງໃສ່ການຄາດເດົາຂອງເຈົ້າ. ຖ້າເຈົ້າເຊື່ອໃນພຣະເຈົ້າຢ່າງແທ້ຈິງ ແລະ ເຈົ້າຍັງຈະເຊື່ອໃນພຣະເຈົ້າເຖິງແມ່ນວ່າພຣະອົງບໍ່ຕ້ອງການເຈົ້າ ແລະ ເຈົ້າຍັງຈະເຊື່ອໃນພຣະເຈົ້າ ແລະ ສືບຕໍ່ອ່ານພຣະທຳຂອງພຣະອົງ ແລະ ຍັງຍອມຮັບຄວາມຈິງ ແລະ ປະຕິບັດໜ້າທີ່ຂອງເຈົ້າຕາມປົກກະຕິ ເຖິງແມ່ນວ່າພຣະອົງລັງກຽດເຈົ້າ, ແລ້ວໃຜຈະສາມາດຈຳກັດ ຫຼື ຢຸດຢັ້ງເຈົ້າໄດ້? ທັງໝົດນີ້ບໍ່ແມ່ນກ່ຽວກັບການເລືອກ ແລະ ການໄລ່ຕາມຂອງເຈົ້າເອງບໍ? ຕົວເຈົ້າເອງຂາດຄວາມເຊື່ອ ແຕ່ພັດຫັນມາຈົ່ມໃຫ້ພຣະເຈົ້າ, ນີ້ແມ່ນການບໍ່ມີເຫດຜົນ. ເຈົ້າບໍ່ຮັກສາຄວາມສຳພັນຂອງເຈົ້າກັບພຣະເຈົ້າ ແລະ ດື້ດຶງທີ່ຈະທຳລາຍມັນ; ເມື່ອເກີດມີຮອຍແຕກແລ້ວ, ມັນຈະສາມາດຟື້ນຟູຄືນໄດ້ບໍ? ແວ່ນທີ່ແຕກແລ້ວຍາກທີ່ຈະປະກອບຄືນໃໝ່ ແລະ ເຖິງແມ່ນວ່າມັນຈະຖືກປະກອບຄືນໃໝ່, ຮອຍແຕກກໍຈະຍັງຢູ່ທີ່ນັ້ນ. ຕອນນີ້ເມື່ອຄວາມສຳພັນໄດ້ພັງທະລາຍລົງແລ້ວ, ມັນກໍບໍ່ສາມາດຟື້ນຟູຄືນສູ່ສະພາບເດີມໄດ້ເລີຍ. ດ້ວຍເຫດນັ້ນ, ບໍ່ວ່າພວກເຂົາຈະພົບພໍ້ກັບສະພາບແວດລ້ອມແບບໃດກໍຕາມໃນເສັ້ນທາງແຫ່ງການເຊື່ອໃນພຣະເຈົ້າ, ຜູ້ຄົນຄວນຮຽນຮູ້ທີ່ຈະອ່ອນນ້ອມ ແລະ ພວກເຂົາຄວນສະແຫວງຫາຄວາມຈິງ, ມີພຽງແຕ່ຕອນນັ້ນເທົ່ານັ້ນ ພວກເຂົາຈຶ່ງຈະສາມາດຢືນຢັດໄດ້. ຖ້າເຈົ້າຕ້ອງການຕິດຕາມພຣະເຈົ້າຈົນເຖິງຈຸດສຸດທ້າຍຂອງເສັ້ນທາງ, ມັນເປັນສິ່ງສຳຄັນທີ່ຈະໄລ່ຕາມຄວາມຈິງ; ບໍ່ວ່າຈະເປັນໃນການປະຕິບັດໜ້າທີ່ຂອງເຈົ້າ ຫຼື ການເຮັດສິ່ງອື່ນໃດກໍຕາມ, ການເຂົ້າໃຈຫຼັກການຄວາມຈິງ ແລະ ການປະຕິບັດ ແລະ ການນໍາພວກມັນໄປໃຊ້ແມ່ນຈຳເປັນ, ຍ້ອນວ່າຜ່ານຂະບວນການເຂົ້າໃຈຄວາມຈິງ ແລະ ການປະຕິບັດຕາມຫຼັກການຄວາມຈິງນັ້ນ ເຈົ້າຈຶ່ງຈະຮູ້ຈັກພຣະເຈົ້າ, ເຂົ້າໃຈພຣະເຈົ້າ, ຢັ່ງຮູ້ພຣະເຈົ້າ ແລະ ກຳແໜ້ນເຈດຕະນາຂອງພຣະເຈົ້າ, ເຊິ່ງເຮັດໃຫ້ເຈົ້າເຂົ້າກັບພຣະອົງໄດ້ ແລະ ໄດ້ຮັບການຢັ່ງຮູ້ ແລະ ການຍອມຮັບແກ່ນແທ້ຂອງພຣະອົງ. ຖ້າເຈົ້າບໍ່ນໍາຫຼັກການຄວາມຈິງໄປປະຕິບັດ ແລະ ພຽງແຕ່ກະທຳ ຫຼື ປະຕິບັດໜ້າທີ່ຂອງເຈົ້າຕາມຄວາມຕັ້ງໃຈຂອງເຈົ້າເອງ, ເຈົ້າຈະບໍ່ມີທາງສຳຜັດກັບຄວາມຈິງໄດ້ເລີຍ. ການທີ່ບໍ່ມີທາງສຳຜັດກັບຄວາມຈິງໝາຍຄວາມວ່າແນວໃດ? ມັນໝາຍຄວາມວ່າເຈົ້າຈະບໍ່ມີທາງສຳຜັດກັບທັດສະນະຄະຕິຂອງພຣະເຈົ້າທີ່ມີຕໍ່ທຸກສິ່ງ, ຂໍ້ກຳນົດຂອງພຣະອົງ ຫຼື ຄວາມຄິດຂອງພຣະອົງ; ແລະ ຍິ່ງເປັນໄປໄດ້ຍາກທີ່ເຈົ້າຈະສຳຜັດກັບອຸປະນິໄສ ແລະ ແກ່ນແທ້ຂອງພຣະເຈົ້າ ຕາມທີ່ຖືກເປີດເຜີຍໃນພາລະກິດຂອງພຣະອົງ. ຖ້າເຈົ້າບໍ່ສາມາດສຳຜັດກັບຂໍ້ເທັດຈິງເຫຼົ່ານີ້ແຫ່ງພາລະກິດຂອງພຣະເຈົ້າ, ການຢັ່ງຮູ້ຂອງເຈົ້າກ່ຽວກັບພຣະເຈົ້າກໍຈະຖືກຈຳກັດຢູ່ພຽງແຕ່ໃນຈິນຕະນາການ ແລະ ແນວຄິດຂອງມະນຸດຕະຫຼອດໄປ. ມັນຈະຍັງຄົງຢູ່ໃນຂອບເຂດຂອງຈິນຕະນາການ ແລະ ແນວຄິດ ແລະ ຈະບໍ່ມີທາງສອດຄ່ອງກັບແກ່ນແທ້ ແລະ ອຸປະນິໄສທີ່ແທ້ຈິງຂອງພຣະເຈົ້າ. ດ້ວຍວິທີນີ້, ເຈົ້າຈະບໍ່ສາມາດບັນລຸການຢັ່ງຮູ້ທີ່ແທ້ຈິງກ່ຽວກັບພຣະເຈົ້າໄດ້.

ໃນຂະບວນການປະຕິບັດໜ້າທີ່ຂອງພວກເຂົາ, ຜູ້ຄົນມັກຈະປະສົບກັບສະພາວະທີ່ຄິດລົບ ແລະ ກະບົດ. ຖ້າພວກເຂົາສາມາດສະແຫວງຫາຄວາມຈິງ ແລະ ນໍາໃຊ້ຫຼັກການຄວາມຈິງ ເພື່ອຈັດການ ແລະ ແກ້ໄຂບັນຫາເຫຼົ່ານີ້, ອາລົມທາງລົບຂອງພວກເຂົາກໍຈະບໍ່ກາຍເປັນການຈົ່ມວ່າ, ການຕໍ່ຕ້ານ, ການຂັດຂືນ, ການຮ້ອງໂວຍວາຍ ຫຼື ແມ່ນແຕ່ການໝິ່ນປະໝາດ. ຢ່າງໃດກໍຕາມ, ຖ້າຜູ້ຄົນຈັດການກັບສິ່ງເຫຼົ່ານີ້ ໂດຍອາໄສພຽງແຕ່ຄວາມສະຫຼາດແກມໂກງຂອງຕົນເອງ, ອາໄສການຂົ່ມໃຈແບບມະນຸດ, ຄວາມພະຍາຍາມແບບມະນຸດ, ຄວາມດຸໝັ່ນ, ການລົງວິໃນຮ່າງກາຍຕົນເອງ ແລະ ວິທີການອື່ນໆໃນທຳນອງນີ້, ບໍ່ຊ້າກໍໄວ ຈິນຕະນາການ, ການຕັດສິນ ແລະ ການຄາດເດົາແບບມະນຸດເຫຼົ່ານີ້ ກໍຈະກາຍເປັນການຈົ່ມວ່າ, ການຂັດຂືນ, ການຕໍ່ຕ້ານ, ການຮ້ອງໂວຍວາຍ ແລະ ແມ່ນແຕ່ການໝິ່ນປະໝາດພຣະເຈົ້າ. ເມື່ອຜູ້ຄົນຕົກຢູ່ໃນອາລົມທາງລົບດັ່ງກ່າວ, ພວກເຂົາມັກຈະເກີດຄວາມບໍ່ເຊື່ອຟັງ, ຄວາມບໍ່ພໍໃຈ ແລະ ການຈົ່ມວ່າຕໍ່ພຣະເຈົ້າ ລວມເຖິງຄວາມຮູ້ສຶກ ຫຼື ຄວາມຄິດອື່ນໆໃນທຳນອງນີ້. ເມື່ອຄວາມຄິດເຫຼົ່ານີ້ສະສົມຢູ່ໃນຕົວຄົນເມື່ອເວລາຜ່ານໄປ ແລະ ພວກເຂົາຍັງບໍ່ສະແຫວງຫາຄວາມຈິງ ຫຼື ບໍ່ໃຊ້ຄວາມຈິງເພື່ອແກ້ໄຂພວກມັນ, ຄວາມບໍ່ເຊື່ອຟັງ, ຄວາມບໍ່ພໍໃຈ ແລະ ການຈົ່ມວ່າຂອງພວກເຂົາກໍຈະກາຍເປັນການຂັດຂືນ; ພວກເຂົາຈະມີພຶດຕິກຳທີ່ກະບົດ ເຊັ່ນ: ການປະຕິບັດໜ້າທີ່ແບບເຮັດພໍແລ້ວມືແລ້ວຕີນ ຫຼື ການລົບກວນ ແລະ ທຳລາຍວຽກງານຂອງຄຣິສຕະຈັກໂດຍເຈດຕະນາ ລວມເຖິງພຶດຕິກຳທາງລົບອື່ນໆ ເພື່ອສະແດງອອກເຖິງຄວາມບໍ່ເຊື່ອຟັງ ແລະ ຄວາມບໍ່ພໍໃຈຂອງພວກເຂົາ ແລະ ດ້ວຍເຫດນີ້ຈຶ່ງບັນລຸເປົ້າໝາຍຂອງພວກເຂົາໃນການຂັດຂືນພຣະເຈົ້າ. ບາງຄົນທຳລາຍ ແລະ ລົບກວນການປະຕິບັດໜ້າທີ່ຂອງຄົນອື່ນ. ຄວາມໝາຍທີ່ຢູ່ເບື້ອງຫຼັງການກະທຳຂອງພວກເຂົາກໍຄື: “ຖ້າຂ້ອຍບໍ່ສາມາດປະຕິບັດໜ້າທີ່ໄດ້ ຫຼື ຖ້າພຣະເຈົ້າບໍ່ອວຍພອນຂ້ອຍໃນໜ້າທີ່ຂອງຂ້ອຍ, ຂ້ອຍກໍຈະເຮັດໃຫ້ພວກເຈົ້າທຸກຄົນບໍ່ສາມາດປະຕິບັດໜ້າທີ່ໄດ້ດີເຊັ່ນກັນ!” ແລ້ວຈາກນັ້ນ ພວກເຂົາກໍເລີ່ມກໍ່ໃຫ້ເກີດການລົບກວນ. ບາງຄົນເຮັດສິ່ງນີ້ຜ່ານຄຳເວົ້າ, ໃນຂະນະທີ່ຄົນອື່ນໃຊ້ການກະທຳບາງຢ່າງ. ຜູ້ທີ່ລົບກວນຄົນອື່ນດ້ວຍການກະທຳອາດຈະເຮັດຫຍັງແດ່? ຕົວຢ່າງ: ພວກເຂົາອາດຈົງໃຈຈະລຶບໄຟລ໌ອອກຈາກຄອມພິວເຕີຂອງຄົນອື່ນ ເພື່ອສົ່ງຜົນກະທົບຕໍ່ຜົນໄດ້ຮັບໃນໜ້າທີ່ຂອງຄົນນັ້ນ ຫຼື ພວກເຂົາອາດຈະຈົງໃຈລົບກວນການເຕົ້າໂຮມທາງອິນເຕີເນັດ. ນີ້ຄືມານຮ້າຍ ແລະ ຊາຕານທີ່ລົບກວນຜູ້ຄົນ. ຜູ້ຄົນບໍ່ເຂົ້າໃຈວ່າ: “ຄົນທີ່ອາຍຸປານນີ້ຈະເຮັດສິ່ງທີ່ຊົ່ວຊ້າແບບນັ້ນໄດ້ແນວໃດ? ພວກເຂົາບໍ່ແມ່ນເດັກນ້ອຍໄວລຸ້ນ, ພວກເຂົາຍັງຈະເຮັດການກັ່ນແກ້ງແບບນັ້ນໄດ້ແນວໃດ?” ໃນຄວາມເປັນຈິງແລ້ວ, ຄົນໃນໄວສາມສິບ, ສີ່ສິບ, ຫ້າສິບ ຫຼື ຫົກສິບປີ ກໍສາມາດເຮັດສິ່ງເຫຼົ່ານີ້ໄດ້ເຊັ່ນກັນ. ພຶດຕິກຳຕ່າງໆເຫຼົ່ານີ້ເປັນສິ່ງທີ່ເຫຼືອເຊື່ອ; ສິ່ງເຫຼົ່ານີ້ບໍ່ແມ່ນການກະທຳຂອງຄົນທີ່ມີຈິດສຳນຶກ ແລະ ເຫດຜົນ ແຕ່ເປັນການກະທຳຂອງມານຮ້າຍ ແລະ ຊາຕານ. ເມື່ອເຫັນວ່າຄົນອື່ນບໍ່ໄດ້ຮັບຜົນກະທົບ ແລະ ເປົ້າໝາຍຂອງພວກເຂົາບໍ່ບັນລຸຜົນ, ຄົນດັ່ງກ່າວກໍຈະລະບາຍຄວາມເປັນລົບ ແລະ ກໍ່ໃຫ້ເກີດການລົບກວນໃນຊ່ວງເວລາທີ່ມີຄົນຈຳນວນຫຼາຍຢູ່ ຫຼື ໃນລະຫວ່າງການເຕົ້າໂຮມ. ເມື່ອພວກເຂົາເລີ່ມລະບາຍຄວາມບໍ່ພໍໃຈຜ່ານການກະທຳ, ມັນກໍຍາກທີ່ຈະຄວບຄຸມສະຖານະການແລ້ວ; ມັນຍາກຫຼາຍທີ່ຈະຢັບຢັ້ງພວກເຂົາ ແລະ ຖ້າສະຖານະການຍັງສືບຕໍ່ດຳເນີນໄປ ມັນກໍຈະມີແຕ່ຮຸນແຮງຂຶ້ນ ແລະ ມີລັກສະນະທີ່ຮ້າຍແຮງຂຶ້ນເລື້ອຍໆ. ພວກເຂົາບໍ່ພຽງແຕ່ກໍ່ໃຫ້ເກີດການລົບກວນດ້ວຍການກະທຳເທົ່ານັ້ນ ແຕ່ຍັງໃຊ້ອຸບາຍ ແລະ ວິທີການຕ່າງໆ, ໂດຍໃຊ້ຄຳເວົ້າທີ່ໂຈມຕີ ແລະ ຕັດສິນ ເພື່ອລົບກວນຄົນອື່ນໃນຂະນະທີ່ພວກເຂົາປະຕິບັດໜ້າທີ່. ບໍ່ວ່າພວກເຂົາຈະບັນລຸເປົ້າໝາຍຫຼືບໍ່, ຈາກນັ້ນພວກເຂົາກໍຕໍ່ຕ້ານພຣະເຈົ້າໃນໃຈ; ພວກເຂົາບໍ່ອ່ານພຣະທຳຂອງພຣະເຈົ້າ ຫຼື ຮຽນຮ້ອງເພງສັນລະເສີນ ແລະ ພວກເຂົາປະຕິເສດທີ່ຈະອ່ານປຶ້ມຫົວໃດກໍຕາມທີ່ກ່ຽວຂ້ອງກັບພຣະທຳຂອງພຣະເຈົ້າ ຫຼື ຄວາມຈິງ. ພວກເຂົາເຮັດຫຍັງຢູ່ເຮືອນ? ພວກເຂົາອ່ານນິຍາຍ, ເບິ່ງລະຄອນ, ຮຽນວິທີປຸງແຕ່ງອາຫານ, ຮຽນແຕ່ງໜ້າ ແລະ ເຮັດຜົມ... ໃນລະຫວ່າງການເຕົ້າໂຮມ, ພວກເຂົາບໍ່ໂອ້ລົມຄວາມເຂົ້າໃຈຂອງພວກເຂົາກ່ຽວກັບພຣະທຳຂອງພຣະເຈົ້າ ແລະ ພວກເຂົາບໍ່ໂອ້ລົມວິທີແກ້ໄຂອຸປະນິໄສທີ່ເສື່ອມຊາມ ແລະ ການເປີດໂປງຄວາມເສື່ອມຊາມ. ເມື່ອຄົນອື່ນໂອ້ລົມກັນ, ພວກເຂົາກໍຈົງໃຈແຊກແຊງການສົນທະນາດັ່ງກ່າວ, ຂັດຈັງຫວະຜູ້ທີ່ກຳລັງເວົ້າ, ປ່ຽນຫົວຂໍ້ຢ່າງຕັ້ງໃຈ ແລະ ອື່ນໆ, ໂດຍມັກຈະເວົ້າສິ່ງທີ່ທຳລາຍ ແລະ ລົບກວນຢູ່ສະເໝີ. ເປັນຫຍັງພວກເຂົາຈຶ່ງເຮັດແບບນີ້? ເຫດຜົນກໍຄື ພວກເຂົາເຊື່ອວ່າພວກເຂົາບໍ່ມີຄວາມຫວັງໃນຄວາມລອດພົ້ນແລ້ວ ເຊິ່ງເຮັດໃຫ້ພວກເຂົາຖອດໃຈ ແລະ ເລີ່ມປະພຶດຕົນຢ່າງຂາດສະຕິ; ພວກເຂົາຊອກຫາໝູ່ຄູ່ສອງສາມຄົນ ກ່ອນທີ່ພວກເຂົາຈະຖືກກຳຈັດອອກ ຫຼື ຖືກຂັບໄລ່ອອກຈາກຄຣິສຕະຈັກ ເຊິ່ງຖ້າພວກເຂົາບໍ່ສາມາດໄດ້ຮັບພຣະພອນ, ພວກເຂົາກໍຈະເຮັດໃຫ້ຄົນອື່ນບໍ່ໄດ້ຮັບເຊັ່ນກັນ. ເປັນຫຍັງພວກເຂົາຈຶ່ງຄິດແບບນີ້? ພວກເຂົາເຊື່ອວ່າພຣະເຈົ້າທີ່ພວກເຂົາເຊື່ອນັ້ນ ບໍ່ຄືກັບພຣະເຈົ້າທີ່ພວກເຂົາຈິນຕະນາການໄວ້ໃນຕອນທຳອິດ; ພຣະອົງບໍ່ຮັກຜູ້ຄົນຫຼາຍເທົ່າທີ່ພວກເຂົາຈິນຕະນາການ ແລະ ກໍບໍ່ຊອບທຳເຊັ່ນກັນ ແລະ ພຣະອົງບໍ່ມີຄວາມມັກຮັກທີ່ແທ້ຈິງຕໍ່ຜູ້ຄົນຢ່າງຈິງໃຈເທົ່າທີ່ພວກເຂົາຈິນຕະນາການໄວ້ຢ່າງແນ່ນອນ. ພຣະເຈົ້າຮັກຄົນອື່ນ ແຕ່ບໍ່ຮັກພວກເຂົາ; ພຣະເຈົ້າຊ່ວຍຄົນອື່ນໃຫ້ລອດພົ້ນ ແຕ່ບໍ່ຊ່ວຍພວກເຂົາ. ໃນເມື່ອພວກເຂົາເຫັນວ່າບໍ່ມີຄວາມຫວັງສຳລັບຕົນເອງ ແລະ ຮູ້ສຶກວ່າພວກເຂົາບໍ່ສາມາດໄດ້ຮັບຄວາມລອດພົ້ນ, ພວກເຂົາກໍຖອດໃຈ ແລະ ເລີ່ມປະພຶດຕົນຢ່າງຂາດສະຕິ. ແຕ່ນັ້ນຍັງບໍ່ໝົດ; ພວກເຂົາຍັງຕ້ອງການໃຫ້ຄົນອື່ນເຫັນວ່າ ໃນເມື່ອບໍ່ມີຄວາມຫວັງສຳລັບພວກເຂົາ, ກໍບໍ່ມີຄວາມຫວັງສຳລັບຄົນອື່ນເຊັ່ນກັນ ແລະ ພວກເຂົາຈະພໍໃຈກໍຕໍ່ເມື່ອພວກເຂົາເຮັດໃຫ້ທຸກຄົນຖອດໃຈຈາກຄວາມເຊື່ອໃນພຣະເຈົ້າ ແລະ ຖອນຕົວອອກຈາກຄວາມເຊື່ອຂອງພວກເຂົາ. ເປົ້າໝາຍຂອງພວກເຂົາໃນການເຮັດແບບນີ້ກໍຄື: “ຖ້າຂ້ອຍບໍ່ສາມາດໄດ້ຮັບພຣະພອນແຫ່ງອານາຈັກສະຫວັນ, ພວກເຈົ້າກໍຢ່າຫວັງເລີຍວ່າຈະໄດ້ຮັບມັນເຊັ່ນກັນ!” ຄົນປະເພດນີ້ແມ່ນໂຕຫຍັງກັນແທ້? ພວກເຂົາບໍ່ແມ່ນມານຮ້າຍບໍ? ພວກເຂົາຄືມານຮ້າຍ ທີ່ຈະມຸ່ງໜ້າໄປສູ່ນະຮົກ ເຊິ່ງຍັງຫ້າມບໍ່ໃຫ້ຄົນອື່ນເຊື່ອໃນພຣະເຈົ້າ ແລະ ເຂົ້າສູ່ອານາຈັກສະຫວັນ; ພວກເຂົາກຳລັງມຸ່ງໜ້າໄປສູ່ທາງຕັນ! ຜູ້ໃດກໍຕາມທີ່ມີຈິດສຳນຶກພຽງເລັກນ້ອຍ ແລະ ມີຫົວໃຈທີ່ຢຳເກງພຣະເຈົ້າພຽງເລັກນ້ອຍ ກໍບໍ່ຄວນປະພຶດແບບນີ້; ຖ້າພວກເຂົາເຮັດການຊົ່ວຮ້າຍໃຫຍ່ແທ້ໆ ແລະ ຖືກເປີດເຜີຍ ເຊິ່ງເຮັດໃຫ້ພວກເຂົາຮູ້ສຶກວ່າຕົນເອງບໍ່ມີຄວາມຫວັງອີກຕໍ່ໄປ, ພວກເຂົາກໍຍັງຈະຕັ້ງໃຈຊ່ວຍເຫຼືອໃຫ້ຄົນອື່ນປະສົບຜົນສຳເລັດ ໂດຍປ່ອຍໃຫ້ຄົນອື່ນເຊື່ອໃນພຣະເຈົ້າຢ່າງຈິງໃຈ ແລະ ບໍ່ໃຫ້ເຮັດຕາມແບບຢ່າງຂອງພວກເຂົາ. ພວກເຂົາອາດຈະເວົ້າວ່າ: “ຂ້ອຍອ່ອນແອເກີນໄປ, ຄວາມປາຖະໜາທາງເນື້ອໜັງຂອງຂ້ອຍຮຸນແຮງ ແລະ ຂ້ອຍຫຼົງໄຫຼກັບໂລກຫຼາຍເກີນໄປ. ນີ້ແມ່ນຄວາມຜິດຂອງຂ້ອຍເອງ; ຂ້ອຍສົມຄວນໄດ້ຮັບມັນແລ້ວ! ພວກເຈົ້າຈົ່ງເປັນຜູ້ເຊື່ອທີ່ຈິງໃຈຕໍ່ໄປເຖີດ; ຢ່າໄດ້ຮັບອິດທິພົນຈາກຂ້ອຍ. ໃນລະຫວ່າງການເຕົ້າໂຮມ, ຂ້ອຍຈະເບິ່ງຕົ້ນທາງໃຫ້ ແລະ ຖ້າຕຳຫຼວດຂອງມັງກອນແດງທີ່ຍິ່ງໃຫຍ່ເຂົ້າມາໃນບ້ານ, ຂ້ອຍຈະແຈ້ງເຕືອນພວກເຈົ້າ”. ຜູ້ໃດກໍຕາມທີ່ມີຄວາມເປັນມະນຸດພຽງເລັກນ້ອຍ ຢ່າງໜ້ອຍກໍຄວນເຮັດສິ່ງນີ້ ແລະ ພວກເຂົາບໍ່ຄວນລົບກວນການໄລ່ຕາມຄວາມຈິງຂອງຄົນອື່ນ. ແຕ່ຜູ້ທີ່ບໍ່ມີຄວາມເປັນມະນຸດ, ເມື່ອສິ່ງຕ່າງໆບໍ່ເປັນໄປຕາມທີ່ພວກເຂົາຕ້ອງການ ຫຼື ເມື່ອພວກເຂົາເຫັນອ້າຍເອື້ອຍນ້ອງທັງຫຼາຍດູຖູກພວກເຂົາ ແລະ ຕີຕົວອອກຫ່າງ, ພວກເຂົາກໍຮູ້ສຶກວ່າພຣະເຈົ້າໄດ້ເປີດເຜີຍ ແລະ ກຳຈັດພວກເຂົາແລ້ວ, ຮູ້ສຶກວ່າພວກເຂົາບໍ່ມີຄວາມຫວັງໃນຄວາມລອດພົ້ນ. ເມື່ອພວກເຂົາມີແນວຄິດ ແລະ ຄວາມຄິດດັ່ງກ່າວ, ພວກເຂົາກໍຖອດໃຈ ແລະ ເລີ່ມປະພຶດຕົນຢ່າງຂາດສະຕິ, ລະບາຍຄວາມເປັນລົບ ແລະ ລົບກວນຊີວິດຄຣິສຕະຈັກໂດຍບໍ່ມີຄວາມລະອາຍໃຈ. ຄົນປະເພດໃດທີ່ເຮັດແບບນີ້? ພວກເຂົາບໍ່ແມ່ນມານຮ້າຍບໍ? (ແມ່ນ.) ຄວນສະແດງຄວາມສຸພາບຕໍ່ຄົນທີ່ເປັນມານຮ້າຍບໍ? (ບໍ່.) ແລ້ວຄວນຈັດການກັບເລື່ອງນີ້ແນວໃດ? ໃຫ້ເຈົ້າເວົ້າວ່າ: “ເຈົ້າມາການເຕົ້າໂຮມ ແຕ່ບໍ່ອ່ານພຣະທຳຂອງພຣະເຈົ້າ ແລະ ບໍ່ຍອມຮັບຄວາມຈິງ. ຄັນຊັ້ນ ເຈົ້າມາທີ່ນີ້ເພື່ອຫຍັງ? ເພື່ອກໍ່ໃຫ້ເກີດການລົບກວນແມ່ນບໍ? ເຈົ້າຄິດວ່າເຈົ້າບໍ່ມີຄວາມຫວັງໃນຄວາມລອດພົ້ນ; ທີ່ຈິງແລ້ວ ພວກເຮົາກໍບໍ່ຮູ້ສຶກວ່າພວກເຮົາມີຄວາມຫວັງຫຼາຍປານໃດເຊັ່ນກັນ ແຕ່ພວກເຮົາພະຍາຍາມ. ພວກເຮົາເຊື່ອວ່າພຣະເຈົ້າບໍ່ລຳອຽງ, ເຊື່ອວ່າພຣະອົງເຊື່ອຖືໄດ້, ເຊື່ອວ່າຫົວໃຈຂອງພຣະອົງໃນການຊ່ວຍຜູ້ຄົນໃຫ້ລອດພົ້ນນັ້ນຈິງໃຈ ແລະ ເຊື່ອວ່າຫົວໃຈຂອງພຣະອົງບໍ່ປ່ຽນແປງ. ຕາບໃດທີ່ຍັງມີຄວາມຫວັງພຽງເລັກນ້ອຍ, ພວກເຮົາກໍຈະບໍ່ຖອດໃຈ. ພວກເຮົາຈະບໍ່ຄິດລົບ ແລະ ເຂົ້າໃຈພຣະເຈົ້າຜິດຕະຫຼອດເວລາຄືກັບເຈົ້າ. ເຈົ້າກຳລັງຝັນໄປ ຖ້າເຈົ້າຄິດວ່າເຈົ້າສາມາດລົບກວນພວກເຮົາ ຫຼື ຖ່ວງດຶງພວກເຮົາໄດ້! ຖ້າເຈົ້າຍັງດື້ດ້ານ, ສືບຕໍ່ເຊື່ອແບບນີ້ ແລະ ຍັງມີເຈດຕະນາຮ້າຍທີ່ຈະລົບກວນພວກເຮົາ, ຄັນຊັ້ນ ກໍຢ່າໂທດພວກເຮົາທີ່ຫຍາບຄາຍຕໍ່ເຈົ້າ. ນັບຕັ້ງແຕ່ມື້ນີ້ເປັນຕົ້ນໄປ, ເຈົ້າຖືກກຳຈັດອອກ; ບໍ່ມີບ່ອນສຳລັບເຈົ້າໃນຄຣິສຕະຈັກອີກຕໍ່ໄປ. ດຽວນີ້ ຮີບອອກໄປ!” ດ້ວຍວິທີນີ້, ບັນຫາຖືກຈັດການແລ້ວແມ່ນບໍ? ມັນງ່າຍດາຍ, ພຽງແຕ່ຄຳເວົ້າສອງສາມຄຳ ແລະ ພວກເຂົາກໍຖືກຊຳລະລ້າງອອກໄປ. ມັນເປັນສິ່ງທີ່ເຮັດໄດ້ງ່າຍດາຍຫຼາຍ! ເປັນຫຍັງຈຶ່ງຈັດການດ້ວຍວິທີນີ້? ຍ້ອນວ່າທຳມະຊາດ-ແກ່ນແທ້ຂອງຄົນດັ່ງກ່າວບໍ່ສາມາດປ່ຽນແປງໄດ້; ພວກເຂົາຈະບໍ່ຍອມຮັບຄວາມຈິງ. ພວກເຂົາຄິດວ່າພວກເຂົາບໍ່ມີຄວາມຫວັງໃນຄວາມລອດພົ້ນ; ພຣະເຈົ້າບໍ່ໄດ້ກ່າວສິ່ງນີ້ ແລະ ອ້າຍເອື້ອຍນ້ອງທັງຫຼາຍກໍບໍ່ໄດ້ກ່າວເຊັ່ນກັນ, ແຕ່ພວກເຂົາກໍຍັງເຮັດການຊົ່ວ ແລະ ກໍ່ໃຫ້ເກີດການລົບກວນໃນລັກສະນະນີ້. ພວກເຂົາຈະເຮັດແນວໃດ ຖ້າມື້ໜຶ່ງພວກເຂົາຖືກຂັບໄລ່ອອກຢ່າງແທ້ຈິງ ຍ້ອນການເຮັດການຊົ່ວ ແລະ ລົບກວນວຽກງານຂອງຄຣິສຕະຈັກ ຫຼື ຖ້າພຣະເຈົ້າລົງວິໄນພວກເຂົາ ຍ້ອນພວກເຂົາບໍ່ ໄລ່ຕາມຄວາມຈິງ? ພວກເຂົາອາດຈະກາຍເປັນສັດຕູກັບພຣະເຈົ້າ ແລະ ສະແຫວງຫາການແກ້ແຄ້ນໄດ້ບໍ? ມັນເປັນໄປໄດ້ສູງ! ມັນເປັນເລື່ອງດີທີ່ຄົນດັ່ງກ່າວຖືກເປີດເຜີຍ ກ່ອນທີ່ພວກເຂົາຈະທັນໄດ້ເຮັດການກະທຳຜິດໃດໆ ຫຼື ເຮັດການຊົ່ວຮ້າຍໃຫຍ່ໃດໆ. ນີ້ແມ່ນການກະທຳຂອງພຣະເຈົ້າ; ພຣະເຈົ້າໄດ້ເປີດເຜີຍພວກເຂົາ. ຕອນນີ້ ການຊຳລະລ້າງພວກເຂົາອອກໄປນັ້ນຖືກຕ້ອງແລ້ວ; ຄົນອື່ນຍັງບໍ່ທັນໄດ້ຮັບຄວາມເສຍຫາຍໃດໆ. ການຈັດການດ້ວຍວິທີນີ້ແມ່ນທັນເວລາ ແລະ ເໝາະສົມ; ທຸກຄົນໄດ້ຮັບການແຍກແຍະ ແລະ ຄົນຊົ່ວຮ້າຍກໍຖືກຈັດການ. ພວກເຂົາເຮັດບົດບາດເປັນຕົວເສີມໄດ້ຢ່າງເໝາະສົມແລ້ວ.

ໂດຍພື້ນຖານແລ້ວ, ສິ່ງເຫຼົ່ານີ້ຄືສະພາວະ ແລະ ການສະແດງອອກຕ່າງໆຂອງຄົນທີ່ລະບາຍຄວາມເປັນລົບ. ເມື່ອຄວາມປາຖະໜາທີ່ຈະໄລ່ຕາມສະຖານະ, ຊື່ສຽງ ແລະ ຜົນປະໂຫຍດຂອງພວກເຂົາບໍ່ໄດ້ຮັບການຕອບສະໜອງ, ເມື່ອພຣະເຈົ້າເຮັດສິ່ງທີ່ຂັດກັບແນວຄິດ ແລະ ຈິນຕະນາການຂອງພວກເຂົາ, ສິ່ງທີ່ກະທົບຕໍ່ຜົນປະໂຫຍດຂອງພວກເຂົາ, ພວກເຂົາກໍຕົກຢູ່ໃນຄວາມຮູ້ສຶກຂອງການບໍ່ເຊື່ອຟັງ ແລະ ຄວາມບໍ່ພໍໃຈ. ເມື່ອພວກເຂົາມີຄວາມຮູ້ສຶກເຫຼົ່ານີ້, ຈິດໃຈຂອງພວກເຂົາກໍເລີ່ມສ້າງຂໍ້ແກ້ຕົວ, ຂໍ້ອ້າງ, ເຫດຜົນ, ຂໍ້ໂຕ້ແຍ້ງ ແລະ ຄວາມຄິດອື່ນໆຂອງການຈົ່ມວ່າ. ໃນເວລານີ້, ພວກເຂົາບໍ່ສັນລະເສີນພຣະເຈົ້າ ຫຼື ອ່ອນນ້ອມຕໍ່ພຣະອົງ ແລະ ຍິ່ງໄປກວ່ານັ້ນ ພວກເຂົາບໍ່ສະແຫວງຫາຄວາມຈິງເພື່ອຮູ້ຈັກຕົນເອງ; ແຕ່ພວກເຂົາກັບຕໍ່ສູ້ກັບພຣະເຈົ້າ ໂດຍໃຊ້ແນວຄິດ, ຈິນຕະນາການ, ຄວາມຄິດ ແລະ ມຸມມອງ ຫຼື ອາລົມວູ່ວາມຂອງພວກເຂົາ. ແລ້ວພວກເຂົາຕໍ່ສູ້ກັບພຣະເຈົ້າແນວໃດ? ພວກເຂົາເຜີຍແຜ່ຄວາມຮູ້ສຶກຂອງການບໍ່ເຊື່ອຟັງ ແລະ ຄວາມບໍ່ພໍໃຈຂອງພວກເຂົາ ໂດຍໃຊ້ສິ່ງນີ້ເພື່ອເຮັດໃຫ້ຄວາມຄິດ ແລະ ມຸມມອງຂອງພວກເຂົາຊັດເຈນຕໍ່ພຣະເຈົ້າ, ພະຍາຍາມເຮັດໃຫ້ພຣະເຈົ້າປະຕິບັດຕາມຄວາມຕ້ອງການ ແລະ ຂໍ້ຮຽກຮ້ອງຂອງພວກເຂົາ ເພື່ອຕອບສະໜອງຄວາມປາຖະໜາຂອງພວກເຂົາ; ມີພຽງແຕ່ຕອນນັ້ນ ຄວາມຮູ້ສຶກຂອງພວກເຂົາຈຶ່ງຈະສະຫງົບລົງ. ໂດຍສະເພາະ ພຣະເຈົ້າສະແດງຄວາມຈິງຫຼາຍຢ່າງເພື່ອພິພາກສາ ແລະ ລົງທັນຜູ້ຄົນ, ເພື່ອຊຳລະລ້າງອຸປະນິໄສທີ່ເສື່ອມຊາມຂອງພວກເຂົາ, ເພື່ອຊ່ວຍຜູ້ຄົນໃຫ້ລອດພົ້ນຈາກອິດທິພົນຂອງຊາຕານ ແລະ ໃຜຈະຮູ້ວ່າຄວາມຝັນທີ່ຈະໄດ້ຮັບພຣະພອນຂອງຜູ້ຄົນຈຳນວນເທົ່າໃດທີ່ຖືກທຳລາຍໂດຍຄວາມຈິງເຫຼົ່ານີ້ ເຊິ່ງທຳລາຍຄວາມຝັນເພີ້ຝັນທີ່ຈະຖືກຍົກຂຶ້ນສູ່ອານາຈັກສະຫວັນ ທີ່ພວກເຂົາຫວັງໄວ້ທັງເວັນ ແລະ ຄືນ. ພວກເຂົາຕ້ອງການເຮັດທຸກຢ່າງທີ່ເຮັດໄດ້ເພື່ອພິກສະຖານະການ ແຕ່ພວກເຂົາກໍບໍ່ມີອຳນາດ, ພວກເຂົາໄດ້ແຕ່ຈົມຢູ່ໃນໄພພິບັດພ້ອມກັບຄວາມຄິດລົບ ແລະ ຄວາມຄຽດແຄ້ນ. ພວກເຂົາບໍ່ເຊື່ອຟັງທຸກສິ່ງທີ່ພຣະເຈົ້າໄດ້ຈັດແຈງໄວ້ ຍ້ອນວ່າສິ່ງທີ່ພຣະເຈົ້າເຮັດນັ້ນຂັດກັບແນວຄິດ, ຜົນປະໂຫຍດ ແລະ ຄວາມຄິດຂອງພວກເຂົາ. ໂດຍສະເພາະເມື່ອຄຣິສຕະຈັກເຮັດວຽກງານການຊຳລະລ້າງ ແລະ ກຳຈັດຜູ້ຄົນຈຳນວນຫຼາຍ, ຄົນເຫຼົ່ານີ້ຄິດວ່າພຣະເຈົ້າບໍ່ຊ່ວຍພວກເຂົາໃຫ້ລອດພົ້ນ, ຄິດວ່າພຣະອົງໄດ້ປະຕິເສດດ້ວຍການດູຖູກພວກເຂົາ, ຄິດວ່າພວກເຂົາຖືກປະຕິບັດຢ່າງບໍ່ຍຸຕິທຳ ແລະ ດັ່ງນັ້ນ ພວກເຂົາຈຶ່ງຮວມຕົວກັນເພື່ອຂັດຂືນພຣະເຈົ້າ; ພວກເຂົາຍັງຈະປະຕິເສດວ່າພຣະເຈົ້າຄືຄວາມຈິງ, ປະຕິເສດຕົວຕົນ ແລະ ແກ່ນແທ້ຂອງພຣະເຈົ້າ ແລະ ປະຕິເສດອຸປະນິໄສທີ່ຊອບທຳຂອງພຣະເຈົ້າ. ແນ່ນອນວ່າ ພວກເຂົາຈະປະຕິເສດຄວາມຈິງແຫ່ງອຳນາດສູງສຸດຂອງພຣະເຈົ້າເໜືອທຸກສິ່ງເຊັ່ນກັນ. ແລ້ວພວກເຂົາປະຕິເສດທັງໝົດນີ້ດ້ວຍວິທີໃດ? ຜ່ານການຂັດຂືນ ແລະ ການຕໍ່ຕ້ານ. ຄວາມໝາຍໂດຍໄນກໍຄື “ສິ່ງທີ່ພຣະເຈົ້າເຮັດນັ້ນຂັດກັບແນວຄິດຂອງຂ້ອຍ ແລະ ດັ່ງນັ້ນ ຂ້ອຍຈຶ່ງບໍ່ອ່ອນນ້ອມ, ຂ້ອຍບໍ່ເຊື່ອວ່າພຣະອົງຄືຄວາມຈິງ. ຂ້ອຍຈະຮ້ອງໂວຍວາຍຕໍ່ຕ້ານພຣະອົງ ແລະ ຈະເຜີຍແຜ່ສິ່ງເຫຼົ່ານີ້ໃນຄຣິສຕະຈັກ ແລະ ໃນໝູ່ຜູ້ຄົນ! ຂ້ອຍຈະເວົ້າທຸກຢ່າງທີ່ຂ້ອຍຢາກເວົ້າ ແລະ ຂ້ອຍບໍ່ສົນວ່າຜົນສະທ້ອນຈະເປັນແນວໃດ. ຂ້ອຍມີເສລີພາບໃນການເວົ້າ; ພຣະອົງບໍ່ສາມາດປິດປາກຂ້ອຍໄດ້ ຂ້ອຍຈະເວົ້າໃນສິ່ງທີ່ຂ້ອຍຢາກເວົ້າ. ພຣະອົງຈະເຮັດຫຍັງໄດ້?” ເມື່ອຄົນເຫຼົ່ານີ້ຢືນຢັນທີ່ຈະປ່າວປະກາດຄວາມຄິດ ແລະ ມຸມມອງທີ່ຜິດພາດຂອງພວກເຂົາ, ພວກເຂົາກຳລັງເວົ້າກ່ຽວກັບຄວາມເຂົ້າໃຈຂອງພວກເຂົາເອງບໍ? ພວກເຂົາກຳລັງໂອ້ລົມກ່ຽວກັບຄວາມຈິງບໍ? ບໍ່ແມ່ນຢ່າງແນ່ນອນ. ພວກເຂົາກຳລັງເຜີຍແຜ່ຄວາມຄິດລົບ; ພວກເຂົາກຳລັງປ່າວປະກາດຄຳສອນນອກຮີດ ແລະ ຄວາມເຊື່ອຜິດໆ. ພວກເຂົາບໍ່ໄດ້ພະຍາຍາມຮູ້ຈັກຄວາມເສື່ອມຊາມຂອງຕົນເອງ ຫຼື ເປີດໂປງມັນ; ພວກເຂົາບໍ່ໄດ້ເປີດໂປງສິ່ງທີ່ພວກເຂົາເຮັດ ເຊິ່ງຂັດກັບຄວາມຈິງ, ທັງບໍ່ໄດ້ເປີດໂປງຄວາມຜິດພາດທີ່ພວກເຂົາໄດ້ເຮັດ. ແຕ່ພວກເຂົາກັບກຳລັງເຮັດສຸດຄວາມສາມາດ ເພື່ອຫາເຫດຜົນເຂົ້າຂ້າງຕົນເອງ ແລະ ປົກປ້ອງຄວາມຜິດພາດຂອງພວກເຂົາ ເພື່ອພິສູດວ່າພວກເຂົາຖືກຕ້ອງ ແລະ ໃນເວລາດຽວກັນ ພວກເຂົາກໍກຳລັງສ້າງຂໍ້ສະຫຼຸບທີ່ໄຮ້ເຫດຜົນ ແລະ ປ່າວປະກາດມຸມມອງທາງລົບ ແລະ ບິດເບືອນ ລວມເຖິງຂໍ້ໂຕ້ແຍ້ງທີ່ບິດເບືອນ ແລະ ຄຳສອນນອກຮີດ. ຜົນກະທົບຕໍ່ຜູ້ຄົນທີ່ພຣະເຈົ້າເລືອກໃນຄຣິສຕະຈັກກໍຄື ການນໍາພາພວກເຂົາຢ່າງຜິດໆ ແລະ ລົບກວນພວກເຂົາ; ມັນສາມາດເຖິງກັບເຮັດໃຫ້ບາງຄົນຕົກຢູ່ໃນສະພາວະທີ່ຄິດລົບ ແລະ ສັບສົນ. ສິ່ງເຫຼົ່ານີ້ລ້ວນແລ້ວແຕ່ເປັນຜົນກະທົບທາງລົບ ແລະ ການລົບກວນທີ່ເກີດຈາກການທີ່ຜູ້ຄົນລະບາຍຄວາມເປັນລົບ. ດັ່ງນັ້ນ, ຜູ້ທີ່ລະບາຍຄວາມເປັນລົບຄວນຖືກຈຳກັດ, ລວມທັງຄຳເວົ້າ ແລະ ພຶດຕິກຳຂອງພວກເຂົາ, ພວກເຂົາບໍ່ຄວນຖືກຕາມໃຈ ຫຼື ຖືກອະນຸຍາດ. ຄຣິສຕະຈັກຄວນມີວິທີການ ແລະ ຫຼັກການທີ່ເໝາະສົມເພື່ອຈັດການກັບຄົນເຫຼົ່ານີ້. ປະການໜຶ່ງ, ອ້າຍເອື້ອຍນ້ອງທັງຫຼາຍຄວນແຍກແຍະຄົນເຫຼົ່ານີ້ ແລະ ຄຳເວົ້າທາງລົບຂອງພວກເຂົາ. ອີກປະການໜຶ່ງ, ເມື່ອຜູ້ຄົນທີ່ພຣະເຈົ້າເລືອກມີການແຍກແຍະ, ຄຣິສຕະຈັກຄວນກຳຈັດ ຫຼື ຂັບໄລ່ບຸກຄົນເຫຼົ່ານີ້ອອກໂດຍທັນທີຕາມຫຼັກການຄວາມຈິງ, ເພື່ອປ້ອງກັນບໍ່ໃຫ້ຜູ້ຄົນຈຳນວນຫຼາຍໄດ້ຮັບອິດທິພົນ ແລະ ຖືກລົບກວນ. ການໂອ້ລົມຂອງພວກເຮົາກ່ຽວກັບແງ່ມຸມຕ່າງໆຂອງການລະບາຍຄວາມເປັນລົບກໍຈົບລົງພຽງເທົ່ານີ້.

3. ຫຼັກການ ແລະ ແນວທາງໃນການແກ້ໄຂຄວາມເປັນລົບ

ຜູ້ຄົນມີທຳມະຊາດຂອງຊາຕານ; ເມື່ອດຳລົງຊີວິດດ້ວຍອຸບປະນິດໄສແບບຊາຕານ, ມັນກໍຍາກທີ່ຈະຫຼີກລ່ຽງສະພາວະທີ່ຄິດລົບ. ໂດຍສະເພາະເມື່ອຄົນໃດໜຶ່ງບໍ່ເຂົ້າໃຈຄວາມຈິງ, ຄວາມເປັນລົບກໍກາຍເປັນເລື່ອງທຳມະດາ. ທຸກຄົນລ້ວນມີຊ່ວງເວລາທີ່ຄິດລົບ; ບາງຄົນມີຫຼາຍກວ່າ, ບາງຄົນມີໜ້ອຍກວ່າ, ບາງຄົນເປັນເວລາດົນກວ່າ ແລະ ບາງຄົນເປັນເວລາສັ້ນກວ່າ. ຄວາມເຕີບໂຕຂອງຜູ້ຄົນນັ້ນແຕກຕ່າງກັນ ແລະ ສະພາວະແຫ່ງຄວາມເປັນລົບຂອງພວກເຂົາກໍຕ່າງກັນເຊັ່ນກັນ. ຜູ້ທີ່ມີຄວາມເຕີບໂຕຫຼາຍກວ່າ ຈະຄິດລົບພຽງເລັກນ້ອຍເມື່ອປະເຊີນກັບການລອງໃຈ, ໃນຂະນະທີ່ຜູ້ທີ່ມີຄວາມເຕີບໂຕໜ້ອຍກວ່າ, ເຊິ່ງຍັງບໍ່ເຂົ້າໃຈຄວາມຈິງ, ຈະບໍ່ສາມາດແຍກແຍະໄດ້ ເມື່ອຄົນອື່ນເຜີຍແຜ່ແນວຄິດບາງຢ່າງ ຫຼື ເວົ້າສິ່ງທີ່ໄຮ້ເຫດຜົນ; ພວກເຂົາສາມາດຖືກລົບກວນ, ໄດ້ຮັບອິດທິພົນ ແລະ ກາຍເປັນຄົນຄິດລົບ. ບັນຫາໃດກໍຕາມທີ່ເກີດຂຶ້ນສາມາດນໍາພາພວກເຂົາໄປສູ່ຄວາມເປັນລົບ, ແມ່ນແຕ່ເລື່ອງເລັກໆນ້ອຍໆທີ່ບໍ່ຄວນຄ່າແກ່ການເວົ້າເຖິງ. ບັນຫາຂອງການຄິດລົບເລື້ອຍໆນີ້ຄວນໄດ້ຮັບການແກ້ໄຂແນວໃດ? ຖ້າຄົນໃດໜຶ່ງບໍ່ຮູ້ຈັກວິທີສະແຫວງຫາຄວາມຈິງ, ບໍ່ຮູ້ຈັກວິທີກິນ ແລະ ດື່ມພຣະທຳຂອງພຣະເຈົ້າ ຫຼື ອະທິຖານຕໍ່ພຣະເຈົ້າ, ມັນກໍຈະກາຍເປັນບັນຫາຫຼາຍ; ພວກເຂົາເຮັດໄດ້ພຽງແຕ່ເພິ່ງພາການສະໜັບສະໜູນ ແລະ ການຊ່ວຍເຫຼືອຂອງອ້າຍເອື້ອຍນ້ອງທັງຫຼາຍເທົ່ານັ້ນ. ຖ້າບໍ່ມີໃຜສາມາດຊ່ວຍໄດ້ ຫຼື ຖ້າພວກເຂົາບໍ່ຍອມຮັບການຊ່ວຍເຫຼືອ, ພວກເຂົາອາດຈະຍັງຄົງຄິດລົບຫຼາຍ ຈົນພວກເຂົາບໍ່ສາມາດຟື້ນຕົວໄດ້ ແລະ ອາດຈະເຖິງກັບເຊົາເຊື່ອເລີຍ. ເບິ່ງແມ, ມັນອັນຕະລາຍຫຼາຍສຳລັບຄົນທີ່ມັກມີແນວຄິດ ແລະ ກາຍເປັນຄົນຄິດລົບໄດ້ງ່າຍຢູ່ສະເໝີ. ບໍ່ວ່າຄົນອື່ນຈະໂອ້ລົມຄວາມຈິງກັບຄົນດັ່ງກ່າວແນວໃດກໍຕາມ, ພວກເຂົາກໍບໍ່ຍອມຮັບມັນ, ໂດຍຢືນຢັນຢູ່ສະເໝີວ່າແນວຄິດ ແລະ ຈິນຕະນາການຂອງຕົນເອງນັ້ນຖືກຕ້ອງ; ພວກເຂົາເປັນຄົນທີ່ສ້າງບັນຫາຢ່າງສຸດຂີດ. ບໍ່ວ່າເຈົ້າຈະຄິດລົບຫຼາຍສໍ່າໃດກໍຕາມ, ເຈົ້າຄວນເຂົ້າໃຈໃນໃຈຂອງເຈົ້າວ່າ ການມີແນວຄິດບໍ່ໄດ້ໝາຍຄວາມວ່າສິ່ງນັ້ນສອດຄ່ອງກັບຄວາມຈິງ; ມັນໝາຍຄວາມວ່າມີບັນຫາໃນການຢັ່ງຮູ້ຂອງເຈົ້າ. ຖ້າເຈົ້າມີເຫດຜົນຢູ່ແດ່, ເຈົ້າກໍບໍ່ຄວນເຜີຍແຜ່ແນວຄິດເຫຼົ່ານີ້; ຢ່າງໜ້ອຍທີ່ສຸດ ນີ້ແມ່ນສິ່ງທີ່ຜູ້ຄົນຄວນຍຶດຖື. ຖ້າເຈົ້າມີຫົວໃຈທີ່ຢຳເກງພຣະເຈົ້າພຽງເລັກນ້ອຍ ແລະ ສາມາດຍອມຮັບວ່າເຈົ້າເປັນຜູ້ຕິດຕາມພຣະເຈົ້າ, ເຈົ້າກໍຄວນສະແຫວງຫາຄວາມຈິງເພື່ອແກ້ໄຂແນວຄິດຂອງເຈົ້າ, ອ່ອນນ້ອມຕໍ່ຄວາມຈິງ ແລະ ຫຼີກລ່ຽງການກໍ່ໃຫ້ເກີດການຂັດຂວາງ ແລະ ການລົບກວນ. ຖ້າເຈົ້າບໍ່ສາມາດເຮັດສິ່ງນີ້ໄດ້ ແລະ ຢືນຢັນໃນການເຜີຍແຜ່ແນວຄິດ, ເຈົ້າກໍສູນເສຍເຫດຜົນຂອງເຈົ້າໄປແລ້ວ; ເຈົ້າຜິດປົກກະຕິທາງຈິດ, ຖືກຜີຮ້າຍສິງ ແລະ ບໍ່ສາມາດຄວບຄຸມຕົນເອງໄດ້. ເມື່ອຖືກຄອບງຳໂດຍຜີຮ້າຍ, ເຈົ້າກໍເວົ້າອອກມາ ແລະ ເຜີຍແຜ່ແນວຄິດເຫຼົ່ານີ້ບໍ່ວ່າຈະເກີດຫຍັງຂຶ້ນກໍຕາມ, ມັນຊ່ວຍບໍ່ໄດ້, ນີ້ຄືການກະທຳຂອງວິນຍານຊົ່ວຮ້າຍ. ຖ້າເຈົ້າມີຈິດສຳນຶກ ແລະ ເຫດຜົນຢູ່ແດ່, ເຈົ້າຄວນສາມາດເຮັດສິ່ງນີ້ໄດ້: ບໍ່ເຜີຍແຜ່ແນວຄິດ ແລະ ບໍ່ລົບກວນອ້າຍເອື້ອຍນ້ອງທັງຫຼາຍ. ເຖິງແມ່ນວ່າເຈົ້າຈະກາຍເປັນຄົນຄິດລົບ, ເຈົ້າກໍບໍ່ຄວນເຮັດສິ່ງທີ່ທຳຮ້າຍອ້າຍເອື້ອຍນ້ອງທັງຫຼາຍ; ເຈົ້າຄວນພຽງແຕ່ປະຕິບັດໜ້າທີ່ຂອງເຈົ້າໃຫ້ດີ, ເຮັດໃນສິ່ງທີ່ເຈົ້າຄວນເຮັດຢ່າງຖືກຕ້ອງ ແລະ ຮັບປະກັນວ່າເຈົ້າບໍ່ມີຂໍ້ຕຳນິ, ນີ້ຄືມາດຕະຖານຂັ້ນຕ່ຳສຳລັບການປະພຶດຕົນ. ເຖິງແມ່ນວ່າບາງຄັ້ງເຈົ້າຈະຄິດລົບ ແຕ່ບໍ່ໄດ້ເຮັດຫຍັງທີ່ກ້າວກ່າຍຂອບເຂດ, ພຣະເຈົ້າກໍຈະບໍ່ຖືສາຄວາມເປັນລົບຂອງເຈົ້າ. ຕາບໃດທີ່ເຈົ້າມີຈິດສຳນຶກ ແລະ ເຫດຜົນ, ສາມາດອະທິຖານ ແລະ ເພິ່ງພາພຣະເຈົ້າ ແລະ ສະແຫວງຫາຄວາມຈິງ, ໃນທີ່ສຸດ ເຈົ້າກໍຈະເຂົ້າໃຈຄວາມຈິງ ແລະ ປ່ຽນແປງຕົນເອງໄດ້. ຖ້າເຈົ້າປະເຊີນກັບເຫດການໃຫຍ່ ຕົວຢ່າງເຊັ່ນ: ການຖືກໄລ່ອອກ ແລະ ຖືກກຳຈັດ ຍ້ອນບໍ່ເຮັດວຽກງານຕົວຈິງໃນຖານະຜູ້ນໍາ ແລະ ເຈົ້າຮູ້ສຶກວ່າບໍ່ມີຄວາມຫວັງໃນຄວາມລອດພົ້ນ ແລະ ກາຍເປັນຄົນຄິດລົບ, ຄິດລົບຫຼາຍເກີນໄປຈົນເຈົ້າບໍ່ສາມາດຟື້ນຕົວໄດ້, ຮູ້ສຶກຄືກັບວ່າເຈົ້າຖືກຕັດສິນລົງໂທດ ແລະ ຖືກສາບແຊ່ງ ແລະ ເຈົ້າເກີດຄວາມເຂົ້າໃຈຜິດ ແລະ ການຈົ່ມວ່າຕໍ່ພຣະເຈົ້າ, ເຈົ້າຄວນເຮັດແນວໃດ? ນີ້ເປັນສິ່ງທີ່ຈັດການໄດ້ງ່າຍຫຼາຍ: ຈົ່ງຊອກຫາບາງຄົນທີ່ເຂົ້າໃຈຄວາມຈິງ ເພື່ອໂອ້ລົມ ແລະ ສະແຫວງຫານຳ ແລະ ເວົ້າຄວາມໃນໃຈຂອງເຈົ້າອອກມາກັບຄົນເຫຼົ່ານີ້. ທີ່ສຳຄັນກວ່ານັ້ນ, ຈົ່ງມາຢູ່ຕໍ່ໜ້າພຣະເຈົ້າເພື່ອອະທິຖານຢ່າງຊື່ສັດກ່ຽວກັບຄວາມເປັນລົບ ແລະ ຄວາມອ່ອນແອຂອງເຈົ້າ ລວມເຖິງບາງສິ່ງທີ່ເຈົ້າບໍ່ເຂົ້າໃຈ ແລະ ບໍ່ສາມາດເອົາຊະນະໄດ້ເທື່ອລະຢ່າງ, ຈົ່ງໂອ້ລົມກັບພຣະເຈົ້າ, ຢ່າປິດບັງຫຍັງເລີຍ. ຖ້າມີສິ່ງທີ່ບໍ່ສາມາດເວົ້າເຖິງ ເຊິ່ງເຈົ້າບໍ່ສາມາດເວົ້າໃຫ້ຄົນອື່ນຟັງ, ມັນກໍຍິ່ງຈຳເປັນທີ່ເຈົ້າຕ້ອງມາຢູ່ຕໍ່ໜ້າພຣະເຈົ້າເພື່ອອະທິຖານ. ບາງຄົນຖາມວ່າ: “ການເວົ້າກັບພຣະເຈົ້າກ່ຽວກັບເລື່ອງນີ້ຈະບໍ່ນໍາໄປສູ່ການຕັດສິນລົງໂທດບໍ?” ເຈົ້າກໍເຮັດຫຼາຍສິ່ງທີ່ຕໍ່ຕ້ານພຣະເຈົ້າ ແລະ ສົມຄວນໄດ້ຮັບການຕັດສິນລົງໂທດຂອງພຣະອົງ ບໍ່ແມ່ນບໍ? ເປັນຫຍັງຕ້ອງກັງວົນກັບສິ່ງເພີ່ມເຕີມນີ້? ເຈົ້າຄິດວ່າຖ້າເຈົ້າບໍ່ເວົ້າກ່ຽວກັບມັນ, ພຣະເຈົ້າຈະບໍ່ຮູ້ບໍ? ພຣະເຈົ້າຮູ້ທຸກຢ່າງທີ່ເຈົ້າຄິດ. ເຈົ້າຄວນໂອ້ລົມກັບພຣະເຈົ້າຢ່າງເປີດເຜີຍ, ເວົ້າຄວາມໃນໃຈຂອງເຈົ້າອອກມາ, ນໍາສະເໜີບັນຫາ ແລະ ສະພາວະຂອງເຈົ້າຕໍ່ພຣະອົງຢ່າງຊື່ສັດ. ຄວາມອ່ອນແອ, ຄວາມກະບົດ ແລະ ແມ່ນແຕ່ການຈົ່ມວ່າຂອງເຈົ້າ ລ້ວນແລ້ວແຕ່ສາມາດເວົ້າກັບພຣະເຈົ້າໄດ້; ເຖິງແມ່ນວ່າເຈົ້າຢາກລະບາຍ, ນັ້ນກໍບໍ່ເປັນຫຍັງ; ພຣະເຈົ້າຈະບໍ່ຕັດສິນລົງໂທດສິ່ງນີ້. ເປັນຫຍັງພຣະເຈົ້າຈຶ່ງບໍ່ຕັດສິນລົງໂທດສິ່ງນີ້? ພຣະເຈົ້າຮູ້ຈັກຄວາມເຕີບໂຕຂອງມະນຸດ; ເຖິງແມ່ນວ່າເຈົ້າບໍ່ເວົ້າກັບພຣະອົງ, ພຣະອົງກໍຍັງຮູ້ຈັກຄວາມເຕີບໂຕຂອງເຈົ້າ. ໂດຍການເວົ້າກັບພຣະເຈົ້າ, ໃນດ້ານໜຶ່ງ ນີ້ແມ່ນໂອກາດຂອງເຈົ້າທີ່ຈະເປີດໃຈຢ່າງບໍ່ປິດບັງຕໍ່ພຣະເຈົ້າ. ໃນອີກດ້ານໜຶ່ງ, ມັນຍັງສະແດງໃຫ້ເຫັນທັດສະນະຄະຕິແຫ່ງການອ່ອນນ້ອມຂອງເຈົ້າຕໍ່ພຣະເຈົ້າ; ຢ່າງໜ້ອຍທີ່ສຸດ ເຈົ້າກໍກຳລັງໃຫ້ພຣະເຈົ້າເຫັນວ່າ ຫົວໃຈຂອງເຈົ້າບໍ່ໄດ້ປິດກັ້ນຕໍ່ພຣະອົງ, ເຈົ້າພຽງແຕ່ອ່ອນແອ, ບໍ່ມີຄວາມເຕີບໂຕພຽງພໍທີ່ຈະເອົາຊະນະເລື່ອງນີ້ໄດ້, ກໍເທົ່ານັ້ນເອງ. ເຈົ້າບໍ່ໄດ້ຕັ້ງໃຈທີ່ຈະຂັດຂືນ; ທັດສະນະຄະຕິຂອງເຈົ້າຄືການອ່ອນນ້ອມ, ພຽງແຕ່ຄວາມເຕີບໂຕຂອງເຈົ້ານັ້ນຍັງຕໍ່າ ແລະ ເຈົ້າບໍ່ສາມາດແບກຮັບເລື່ອງນີ້ໄດ້. ເມື່ອເຈົ້າເປີດໃຈຢ່າງເຕັມທີ່ຕໍ່ພຣະເຈົ້າ ແລະ ສາມາດແບ່ງປັນຄວາມຄິດທີ່ເລິກເຊິ່ງທີ່ສຸດຂອງເຈົ້າກັບພຣະອົງ, ເຖິງແມ່ນວ່າສິ່ງທີ່ເຈົ້າເວົ້າອາດມີຄວາມອ່ອນແອ ແລະ ການຈົ່ມວ່າ ແລະ ໂດຍສະເພາະແມ່ນສິ່ງທີ່ເປັນລົບຫຼາຍຢ່າງ ແຕ່ກໍມີສິ່ງໜຶ່ງທີ່ຖືກຕ້ອງໃນເລື່ອງນີ້: ເຈົ້າຍອມຮັບວ່າເຈົ້າມີອຸປະນິໄສທີ່ເສື່ອມຊາມ, ເຈົ້າຍອມຮັບວ່າເຈົ້າເປັນສິ່ງທີ່ຖືກສ້າງ, ເຈົ້າບໍ່ໄດ້ປະຕິເສດຕົວຕົນຂອງພຣະເຈົ້າໃນຖານະພຣະຜູ້ສ້າງ ແລະ ເຈົ້າກໍບໍ່ໄດ້ປະຕິເສດຄວາມສຳພັນລະຫວ່າງເຈົ້າກັບພຣະເຈົ້າ ວ່າມັນຄືຄວາມສຳພັນຂອງສິ່ງທີ່ຖືກສ້າງ ແລະ ພຣະຜູ້ສ້າງ. ເຈົ້າຝາກຝັງສິ່ງທີ່ເຈົ້າເຫັນວ່າຍາກທີ່ສຸດທີ່ຈະເອົາຊະນະ, ສິ່ງທີ່ເຮັດໃຫ້ເຈົ້າອ່ອນແອທີ່ສຸດໄວ້ກັບພຣະເຈົ້າ ແລະ ເຈົ້າບອກພຣະເຈົ້າກ່ຽວກັບຄວາມຮູ້ສຶກສ່ວນເລິກທັງໝົດຂອງເຈົ້າ, ສິ່ງນີ້ສະແດງໃຫ້ເຫັນທັດສະນະຄະຕິຂອງເຈົ້າ. ບາງຄົນເວົ້າວ່າ: “ຂ້ອຍໄດ້ອະທິຖານຕໍ່ພຣະເຈົ້າເທື່ອໜຶ່ງແລ້ວ ແລະ ມັນບໍ່ໄດ້ແກ້ໄຂຄວາມເປັນລົບຂອງຂ້ອຍ. ຂ້ອຍຍັງບໍ່ສາມາດເອົາຊະນະມັນໄດ້”. ບໍ່ເປັນຫຍັງ; ເຈົ້າພຽງແຕ່ຕ້ອງສະແຫວງຫາຄວາມຈິງຢ່າງຈິງໃຈ. ບໍ່ວ່າເຈົ້າຈະເຂົ້າໃຈຫຼາຍປານໃດກໍຕາມ, ພຣະເຈົ້າຈະຄ່ອຍໆເສີມກຳລັງໃຫ້ເຈົ້າ ແລະ ເຈົ້າຈະບໍ່ອ່ອນແອຄືກັບຕອນທຳອິດອີກຕໍ່ໄປ. ບໍ່ວ່າເຈົ້າຈະມີຄວາມອ່ອນແອ ແລະ ຄວາມເປັນລົບຫຼາຍປານໃດ ຫຼື ມີການຈົ່ມວ່າ ແລະ ອາລົມທາງລົບຫຼາຍປານໃດ, ຈົ່ງເວົ້າກັບພຣະເຈົ້າ; ຢ່າປະຕິບັດຕໍ່ພຣະເຈົ້າຄືເປັນຄົນນອກ. ບໍ່ວ່າເຈົ້າຈະປິດບັງສິ່ງຕ່າງໆຈາກໃຜກໍຕາມ, ຢ່າປິດບັງຫຍັງຈາກພຣະເຈົ້າ, ເພາະພຣະເຈົ້າຄືທີ່ເພິ່ງດຽວຂອງເຈົ້າ ແລະ ຍັງເປັນຄວາມລອດພົ້ນດຽວຂອງເຈົ້າ. ມີພຽງແຕ່ການມາຢູ່ຕໍ່ໜ້າພຣະເຈົ້າເທົ່ານັ້ນ ບັນຫາເຫຼົ່ານີ້ຈຶ່ງຈະໄດ້ຮັບການແກ້ໄຂ; ການເພິ່ງພາຄົນນັ້ນໄຮ້ປະໂຫຍດ. ດັ່ງນັ້ນ, ເມື່ອປະເຊີນກັບຄວາມເປັນລົບ ແລະ ຄວາມອ່ອນແອ, ຜູ້ທີ່ມາຢູ່ຕໍ່ໜ້າພຣະເຈົ້າ ແລະ ເພິ່ງພາພຣະອົງຄືຜູ້ທີ່ສະຫຼາດທີ່ສຸດ. ມີພຽງແຕ່ຄົນໂງ່ຈ້າ ແລະ ດື້ດ້ານເທົ່ານັ້ນ, ເມື່ອປະເຊີນກັບເຫດການສຳຄັນ ແລະ ວິກິດ ແລະ ຈຳເປັນຕ້ອງລະບາຍຄວາມໃນໃຈຕໍ່ພຣະເຈົ້າ, ກັບຍິ່ງຖອຍຫ່າງ ແລະ ຫຼີກລ່ຽງພຣະເຈົ້າ, ໂດຍວາງແຜນຢູ່ໃນໃຈຂອງຕົນເອງ. ແລ້ວຜົນຂອງການວາງແຜນທັງໝົດນີ້ແມ່ນຫຍັງ? ຄວາມເປັນລົບ ແລະ ການຈົ່ມວ່າຂອງພວກເຂົາກາຍເປັນການຂັດຂືນ ແລະ ການຂັດຂືນກາຍເປັນການຕໍ່ຕ້ານ ແລະ ການຮ້ອງໂວຍວາຍຕໍ່ພຣະເຈົ້າ; ຄົນເຫຼົ່ານີ້ກາຍເປັນຄົນທີ່ບໍ່ສາມາດຄືນດີກັບພຣະເຈົ້າຢ່າງສິ້ນເຊີງ ແລະ ຄວາມສຳພັນຂອງພວກເຂົາກັບພຣະເຈົ້າກໍແຕກຫັກຢ່າງສົມບູນ. ຢ່າງໃດກໍຕາມ, ເມື່ອເຈົ້າປະເຊີນກັບຄວາມເປັນລົບ ແລະ ຄວາມອ່ອນແອແບບນັ້ນ, ຖ້າເຈົ້າສາມາດເລືອກທີ່ຈະຍັງມາຢູ່ຕໍ່ໜ້າພຣະເຈົ້າເພື່ອສະແຫວງຫາຄວາມຈິງ ແລະ ເລືອກທີ່ຈະອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ ແລະ ເຈົ້າມີທັດສະນະຄະຕິທີ່ອ່ອນນ້ອມຢ່າງແທ້ຈິງ, ຄັນຊັ້ນ ເມື່ອເຫັນວ່າເຈົ້າຍັງຕ້ອງການອ່ອນນ້ອມຕໍ່ພຣະອົງຢ່າງຈິງໃຈ ແມ່ນແຕ່ເມື່ອເຈົ້າຈະຄິດລົບ ແລະ ອ່ອນແອ, ພຣະເຈົ້າກໍຈະຮູ້ວິທີຊີ້ນໍາເຈົ້າ, ນໍາພາເຈົ້າອອກຈາກຄວາມເປັນລົບ ແລະ ຄວາມອ່ອນແອຂອງເຈົ້າ. ຫຼັງຈາກມີປະສົບການເຫຼົ່ານີ້, ເຈົ້າຈະພັດທະນາຄວາມເຊື່ອທີ່ແທ້ຈິງໃນພຣະເຈົ້າ. ເຈົ້າຈະຮູ້ສຶກວ່າ ບໍ່ວ່າເຈົ້າຈະປະເຊີນກັບຄວາມຫຍຸ້ງຍາກຫຍັງກໍຕາມ, ຕາບໃດທີ່ເຈົ້າສະແຫວງຫາພຣະເຈົ້າ ແລະ ລໍຖ້າພຣະອົງ, ພຣະອົງຈະຈັດແຈງທາງອອກໃຫ້ເຈົ້າໂດຍທີ່ເຈົ້າບໍ່ຮູ້ຕົວ, ເຮັດໃຫ້ເຈົ້າເຫັນວ່າ ສະຖານະການຕ່າງໆໄດ້ປ່ຽນແປງໄປໂດຍທີ່ເຈົ້າບໍ່ທັນຮູ້ສຶກຕົວດ້ວຍຊໍ້າ, ເຮັດໃຫ້ເຈົ້າບໍ່ອ່ອນແອອີກຕໍ່ໄປ ແຕ່ເຂັ້ມແຂງ ແລະ ເພີ່ມພູນຄວາມເຊື່ອຂອງເຈົ້າໃນພຣະເຈົ້າ. ເມື່ອເຈົ້າໄຕ່ຕອງເຫດການເຫຼົ່ານີ້, ເຈົ້າຈະຮູ້ສຶກວ່າຄວາມອ່ອນແອຂອງເຈົ້າໃນເວລານັ້ນຊ່າງເປັນເດັກນ້ອຍສໍ່າໃດ. ໃນຄວາມເປັນຈິງແລ້ວ, ຜູ້ຄົນກໍເປັນເດັກນ້ອຍແບບນັ້ນ ແລະ ຖ້າປາສະຈາກການສະໜັບສະໜູນຂອງພຣະເຈົ້າ, ພວກເຂົາກໍຈະບໍ່ມີວັນເຕີບໃຫຍ່ຈາກຄວາມເປັນເດັກນ້ອຍ ແລະ ຄວາມບໍ່ຮູ້ຂອງພວກເຂົາ. ມີພຽງແຕ່ການຄ່ອຍໆຍອມຮັບ ແລະ ອ່ອນນ້ອມຕໍ່ອຳນາດສູງສຸດຂອງພຣະເຈົ້າ ໃນຂະບວນການມີປະສົບການກັບສິ່ງເຫຼົ່ານີ້, ປະເຊີນໜ້າກັບຄວາມເປັນຈິງເຫຼົ່ານີ້ຢ່າງເປັນບວກ ແລະ ຫ້າວຫັນ, ສະແຫວງຫາຫຼັກການ, ສະແຫວງຫາເຈດຕະນາຂອງພຣະເຈົ້າ, ບໍ່ຫຼີກລ່ຽງ ຫຼື ຕີຕົວອອກຫ່າງຈາກພຣະເຈົ້າອີກຕໍ່ໄປ ແລະ ບໍ່ກະບົດຕໍ່ພຣະເຈົ້າ ແຕ່ກາຍເປັນຜູ້ທີ່ອ່ອນນ້ອມຫຼາຍຂຶ້ນເລື້ອຍໆ, ໂດຍມີການກະບົດໜ້ອຍລົງເລື້ອຍໆ, ກາຍເປັນຜູ້ທີ່ໃກ້ຊິດກັບພຣະເຈົ້າຫຼາຍຂຶ້ນເລື້ອຍໆ ແລະ ສາມາດອ່ອນນ້ອມຕໍ່ພຣະເຈົ້າຫຼາຍຂຶ້ນເລື້ອຍໆ; ມີພຽງແຕ່ການມີປະສົບການໃນລັກສະນະນີ້ເທົ່ານັ້ນ ຊີວິດຂອງຄົນເຮົາຈຶ່ງຈະຄ່ອຍໆເຕີບໃຫຍ່ ແລະ ເປັນຜູ້ໃຫຍ່, ເຕີບໃຫຍ່ເປັນຜູ້ໃຫຍ່ຢ່າງເຕັມຕົວ.

ຄົນເຮົາຄວນປະຕິບັດ ແລະ ແກ້ໄຂສະພາວະທີ່ຄິດລົບແນວໃດ? ຄວາມເປັນລົບບໍ່ແມ່ນສິ່ງທີ່ໜ້າຢ້ານກົວ; ກຸນແຈສຳຄັນຄືການມີເຫດຜົນ. ມັນບໍ່ງ່າຍບໍທີ່ຈະເຮັດໂຕໂງ່ຈ້າ ເມື່ອພວກເຂົາຄິດລົບຢູ່ຕະຫຼອດເວລາ? ເມື່ອຄົນໃດໜຶ່ງຄິດລົບ, ພວກເຂົາຈະເຮັດພຽງແຕ່ຈົ່ມວ່າ ຫຼື ບໍ່ກໍຖອດໃຈຈາກຕົນເອງ ແລະ ເວົ້າຈາ ແລະ ກະທຳໂດຍປາສະຈາກເຫດຜົນໃດໆເລີຍ, ສິ່ງນີ້ບໍ່ໄດ້ສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາບໍ? ຖ້າຄົນໃດໜຶ່ງສາມາດຍອມຈຳນົນຕໍ່ຄວາມສິ້ນຫວັງ ແລະ ລະເລີຍຕໍ່ໜ້າທີ່ໃນຄວາມເປັນລົບ, ນີ້ບໍ່ແມ່ນການທໍລະຍົດຕໍ່ພຣະເຈົ້າບໍ? ຄວາມເປັນລົບທີ່ຮຸນແຮງກໍຄືກັບການມີອາການປ່ວຍທາງຈິດ, ມັນຂ້ອນຂ້າງຄ້າຍຄືກັນກັບການຖືກຜີຮ້າຍສິງ; ມັນຄືການຂາດເຫດຜົນ. ການບໍ່ສະແຫວງຫາຄວາມຈິງເພື່ອຫາທາງແກ້ໄຂນັ້ນເປັນອັນຕະລາຍຢ່າງແທ້ຈິງ. ເມື່ອຜູ້ຄົນຄິດລົບ, ຖ້າພວກເຂົາຂາດຫົວໃຈທີ່ຢຳເກງພຣະເຈົ້າຢ່າງສິ້ນເຊີງ, ພວກເຂົາກໍຈະສູນເສຍເຫດຜົນໄດ້ງ່າຍ; ພວກເຂົາຈະທ່ຽວເຜີຍແຜ່ຄວາມເປັນລົບ, ຄວາມບໍ່ພໍໃຈ ແລະ ແນວຄິດຂອງຕົນໄປທົ່ວ. ນີ້ຄືການຕັ້ງໃຈຕໍ່ຕ້ານພຣະເຈົ້າ ແລະ ສາມາດຂັດຂວາງ ແລະ ລົບກວນວຽກງານຂອງຄຣິສຕະຈັກໄດ້ງ່າຍໂພດ, ເຊິ່ງເປັນຜົນສະທ້ອນທີ່ໜ້າຢ້ານກົວເກີນກວ່າທີ່ຈະຈິນຕະນາການໄດ້ ແລະ ພວກເຂົາອາດຈະຖືກພຣະເຈົ້າປະຕິເສດດ້ວຍຄວາມດູຖູກກໍເປັນໄດ້. ຢ່າງໃດກໍຕາມ, ຖ້າຄົນໃດໜຶ່ງໃນຄວາມເປັນລົບຂອງພວກເຂົາ ສາມາດສະແຫວງຫາຄວາມຈິງ, ຮັກສາຫົວໃຈທີ່ຢຳເກງພຣະເຈົ້າໄວ້, ບໍ່ເວົ້າໃນທາງລົບ, ບໍ່ເຜີຍແຜ່ຄວາມເປັນລົບ ແລະ ແນວຄິດຂອງຕົນເອງ ແລະ ຮັກສາຄວາມເຊື່ອຂອງພວກເຂົາໃນພຣະເຈົ້າ ແລະ ທັດສະນະຄະຕິທີ່ອ່ອນນ້ອມຕໍ່ພຣອົງ, ຄົນດັ່ງກ່າວຈະສາມາດຫຼຸດພົ້ນຈາກຄວາມເປັນລົບໄດ້ງ່າຍ. ທຸກຄົນລ້ວນມີຊ່ວງເວລາທີ່ຄິດລົບ; ພວກເຂົາພຽງແຕ່ແຕກຕ່າງກັນໃນລະດັບຄວາມຮຸນແຮງ, ໄລຍະເວລາ ແລະ ເຫດຜົນ. ບາງຄົນໂດຍທົ່ວໄປແລ້ວບໍ່ຄິດລົບ ແຕ່ກາຍເປັນແບບນັ້ນເມື່ອພວກເຂົາປະເຊີນກັບຄວາມລົ້ມເຫຼວ ຫຼື ສະດຸດລົ້ມໃນບາງສິ່ງ; ຄົນອື່ນສາມາດເປັນຄົນຄິດລົບຍ້ອນເລື່ອງເລັກໆນ້ອຍໆ, ເຖິງແມ່ນວ່າຈະເປັນພຽງຄຳເວົ້າຂອງໃຜຜູ້ໜຶ່ງທີ່ເຮັດໃຫ້ພວກເຂົາເສຍໜ້າກໍຕາມ. ບາງຄົນກໍຄິດລົບຍ້ອນສະຖານະການທີ່ບໍ່ເອື້ອອຳນວຍພຽງເລັກນ້ອຍ. ຄົນດັ່ງກ່າວເຂົ້າໃຈວິທີການດຳລົງຊີວິດບໍ? ພວກເຂົາມີຄວາມເຂົ້າໃຈເລິກເຊິ່ງບໍ? ພວກເຂົາມີຈິດໃຈທີ່ກວ້າງຂວາງ ແລະ ຄວາມໃຈກວ້າງຂອງຄົນປົກກະຕິບໍ? ບໍ່ມີ. ບໍ່ວ່າສະຖານະການຈະເປັນແນວໃດກໍຕາມ, ຕາບໃດທີ່ຄົນໃດໜຶ່ງດຳລົງຊີວິດຢູ່ພາຍໃນອຸປະນິໄສທີ່ເສື່ອມຊາມຂອງພວກເຂົາ, ພວກເຂົາກໍຈະຕົກຢູ່ໃນສະພາວະທີ່ຄິດລົບຢູ່ເລື້ອຍໆ. ແນ່ນອນວ່າ ຖ້າຄົນໃດໜຶ່ງເຂົ້າໃຈຄວາມຈິງ ແລະ ສາມາດເບິ່ງທະລຸສິ່ງຕ່າງໆ, ສະພາວະທີ່ຄິດລົບຂອງພວກເຂົາກໍຈະຄ່ອຍໆຫາຍາກຂຶ້ນ ແລະ ຄວາມເປັນລົບຂອງພວກເຂົາກໍຈະຄ່ອຍໆຫາຍໄປ ໃນຂະນະທີ່ຄວາມເຕີບໂຕຂອງພວກເຂົາເພີ່ມຂຶ້ນ, ຈົນໃນທີ່ສຸດກໍຫາຍໄປຢ່າງສົມບູນ. ຜູ້ທີ່ບໍ່ຮັກຄວາມຈິງ, ຜູ້ທີ່ບໍ່ຍອມຮັບຄວາມຈິງເລີຍ ຈະມີອາລົມທາງລົບ, ສະພາວະທີ່ຄິດລົບ ແລະ ຄວາມຄິດ ແລະ ທັດສະນະຄະຕິທີ່ຄິດລົບເພີ່ມຂຶ້ນເລື້ອຍໆ, ເຊິ່ງຈະຮ້າຍແຮງຂຶ້ນເມື່ອມັນສະສົມຫຼາຍຂຶ້ນ ແລະ ເມື່ອສິ່ງເຫຼົ່ານີ້ໜັກເກີນກວ່າທີ່ພວກເຂົາຈະຮັບໄດ້, ພວກເຂົາກໍຈະບໍ່ສາມາດຟື້ນຕົວໄດ້ ເຊິ່ງເປັນອັນຕະລາຍຫຼາຍ. ດັ່ງນັ້ນ, ການແກ້ໄຂຄວາມເປັນລົບຢ່າງທັນການຈຶ່ງສຳຄັນຫຼາຍ. ເພື່ອແກ້ໄຂຄວາມເປັນລົບ, ຄົນເຮົາຕ້ອງສະແຫວງຫາຄວາມຈິງຢ່າງຫ້າວຫັນ; ອ່ານ ແລະ ໄຕ່ຕອງພຣະທຳຂອງພຣະເຈົ້າ ໃນຂະນະທີ່ຮັກສາສະພາວະທີ່ສະຫງົບງຽບຕໍ່ໜ້າພຣະອົງ ຈະນໍາໄປສູ່ການໄດ້ຮັບຄວາມສະຫວ່າງ ແລະ ການໃຫ້ແສງເຍື່ອງທາງ, ເຮັດໃຫ້ຄົນເຮົາເຂົ້າໃຈຄວາມຈິງ ແລະ ເບິ່ງທະລຸແກ່ນແທ້ຂອງຄວາມເປັນລົບ, ດ້ວຍເຫດນີ້ຈຶ່ງແກ້ໄຂບັນຫາຄວາມເປັນລົບໄດ້. ຖ້າເຈົ້າຍັງຍຶດຕິດກັບແນວຄິດ ແລະ ເຫດຜົນຂອງຕົນເອງ, ຄັນຊັ້ນ ເຈົ້າກໍໂງ່ຈ້າຢ່າງສຸດຂີດ ແລະ ເຈົ້າຈະຕາຍຍ້ອນຄວາມໂງ່ຈ້າ ແລະ ຄວາມບໍ່ຮູ້ຂອງເຈົ້າ. ບໍ່ວ່າແນວໃດກໍຕາມ, ການແກ້ໄຂຄວາມເປັນລົບຄວນເປັນແບບຫ້າວຫັນ, ບໍ່ແມ່ນແບບຕັ້ງຮັບ. ບາງຄົນຄິດວ່າເມື່ອຄວາມເປັນລົບເກີດຂຶ້ນ, ພວກເຂົາຄວນເມີນເສີຍຕໍ່ມັນ; ເມື່ອພວກເຂົາຮູ້ສຶກມີຄວາມສຸກອີກຄັ້ງ, ຄວາມເປັນລົບຂອງພວກເຂົາກໍຈະປ່ຽນເປັນຄວາມປິຕິຍິນດີໂດຍທຳມະຊາດ. ນີ້ຄືຄວາມເພີ້ຝັນ; ຖ້າປາສະຈາກການສະແຫວງຫາ ຫຼື ການຍອມຮັບຄວາມຈິງ, ຄວາມເປັນລົບຈະບໍ່ຫາຍໄປເອງໂດຍອັດຕະໂນມັດ. ເຖິງແມ່ນວ່າເຈົ້າຈະລືມມັນ ແລະ ບໍ່ຮູ້ສຶກຫຍັງໃນໃຈຂອງເຈົ້າ, ມັນກໍບໍ່ໄດ້ໝາຍຄວາມວ່າຕົ້ນເຫດຂອງຄວາມເປັນລົບຂອງເຈົ້າໄດ້ຮັບການແກ້ໄຂແລ້ວ. ເມື່ອສະຖານະການທີ່ເໝາະສົມເກີດຂຶ້ນ, ມັນກໍຈະກຳເລີບຂຶ້ນມາອີກ, ເຊິ່ງເປັນເລື່ອງທີ່ເກີດຂຶ້ນເປັນປະຈຳ. ຖ້າຄົນໃດໜຶ່ງສະຫຼາດ ແລະ ມີເຫດຜົນ, ພວກເຂົາຄວນສະແຫວງຫາຄວາມຈິງທັນທີ ເມື່ອຄວາມເປັນລົບເກີດຂຶ້ນ ແລະ ໃຊ້ວິທີການຍອມຮັບຄວາມຈິງເພື່ອແກ້ໄຂມັນ, ດ້ວຍເຫດນີ້ຈຶ່ງແກ້ໄຂບັນຫາຄວາມເປັນລົບຈາກຮາກເຫງົ້າຂອງມັນ. ທຸກຄົນທີ່ຄິດລົບເລື້ອຍໆກໍຍ້ອນວ່າພວກເຂົາບໍ່ສາມາດຍອມຮັບຄວາມຈິງ. ຖ້າເຈົ້າບໍ່ຍອມຮັບຄວາມຈິງ, ຄວາມເປັນລົບຈະເກາະຕິດເຈົ້າຄືກັບມານຮ້າຍ, ເຮັດໃຫ້ເຈົ້າຄິດລົບຕະຫຼອດເວລາ, ເຮັດໃຫ້ເຈົ້າເກີດຄວາມຮູ້ສຶກບໍ່ເຊື່ອຟັງ, ຄວາມບໍ່ພໍໃຈ ແລະ ການຈົ່ມວ່າຕໍ່ພຣະເຈົ້າ, ຈົນກວ່າເຈົ້າຈະພົບວ່າຕົນເອງກຳລັງຂັດຂືນ, ຕໍ່ສູ້ ແລະ ຮ້ອງໂວຍວາຍຕໍ່ຕ້ານພຣະເຈົ້າ; ນັ້ນຄືຕອນທີ່ເຈົ້າຈະໄປເຖິງຈຸດຈົບ ແລະ ໂສມໜ້າທີ່ຂີ້ຮ້າຍຂອງເຈົ້າຈະຖືກເປີດໂປງ. ຜູ້ຄົນເລີ່ມເປີດໂປງເຈົ້າ, ໄຈ້ແຍກເຈົ້າ ແລະ ກຳນົດທາດແທ້ຂອງເຈົ້າ ແລະ ມີພຽງຕອນນີ້ເທົ່ານັ້ນ, ເມື່ອປະເຊີນກັບຄວາມເປັນຈິງທີ່ໂຫດຮ້າຍ, ນໍ້າຕາຂອງເຈົ້າຈຶ່ງເລີ່ມໄຫຼ; ນີ້ຄືຕອນທີ່ເຈົ້າລົ້ມຟຸບລົງ ແລະ ເລີ່ມຕີເອິກດ້ວຍຄວາມສິ້ນຫວັງ, ເຈົ້າກໍຖ້າຮັບການລົງໂທດຂອງພຣະເຈົ້າໂລດ! ຄວາມເປັນລົບບໍ່ພຽງແຕ່ເຮັດໃຫ້ຜູ້ຄົນອ່ອນແອລົງເທົ່ານັ້ນ, ແຕ່ມັນຍັງເຮັດໃຫ້ພວກເຂົາຈົ່ມວ່າກ່ຽວກັບພຣະເຈົ້າ, ຕັດສິນພຣະເຈົ້າ, ປະຕິເສດພຣະເຈົ້າ ແລະ ແມ່ນແຕ່ຕໍ່ສູ້ ແລະ ຮ້ອງໂວຍວາຍຕໍ່ຕ້ານພຣະເຈົ້າໂດຍກົງ. ດັ່ງນັ້ນ, ຖ້າການແກ້ໄຂຄວາມເປັນລົບຂອງໃຜຜູ້ໜຶ່ງຊັກຊ້າ, ເມື່ອພວກເຂົາເປີດເຜີຍຄຳເວົ້າທີ່ໝິ່ນປະໝາດ ແລະ ລ່ວງເກີນອຸປະນິໄສຂອງພຣະເຈົ້າ, ຜົນສະທ້ອນນັ້ນຮ້າຍແຮງຫຼາຍ. ຖ້າເຈົ້າຕົກຢູ່ໃນຄວາມເປັນລົບ ແລະ ເກັບຄວາມຈົ່ມວ່າໄວ້ ຍ້ອນເຫດການດຽວ, ປະໂຫຍກດຽວ ຫຼື ຄວາມຄິດ ຫຼື ມຸມມອງດຽວ, ສິ່ງນີ້ສະແດງໃຫ້ເຫັນວ່າຄວາມເຂົ້າໃຈຂອງເຈົ້າກ່ຽວກັບເລື່ອງນີ້ບິດເບືອນ ແລະ ເຈົ້າມີແນວຄິດ ແລະ ຈິນຕະນາການກ່ຽວກັບມັນ; ມຸມມອງຂອງເຈົ້າກ່ຽວກັບເລື່ອງນີ້ບໍ່ສອດຄ່ອງກັບຄວາມຈິງຢ່າງແນ່ນອນ. ໃນຈຸດນີ້, ເຈົ້າຈຳເປັນຕ້ອງສະແຫວງຫາຄວາມຈິງ ແລະ ປະເຊີນໜ້າກັບມັນຢ່າງຖືກຕ້ອງ, ພະຍາຍາມແກ້ໄຂແນວຄິດ ແລະ ຄວາມຄິດທີ່ຜິດພາດເຫຼົ່ານີ້ຢ່າງໄວວາເທົ່າທີ່ຈະໄວໄດ້, ບໍ່ປ່ອຍໃຫ້ຕົນເອງຖືກຜູກມັດ ແລະ ຊີ້ນໍາຢ່າງຜິດໆໂດຍແນວຄິດເຫຼົ່ານີ້ ເຂົ້າສູ່ສະພາວະຂອງຄວາມບໍ່ເຊື່ອຟັງ, ຄວາມບໍ່ພໍໃຈ ແລະ ການຈົ່ມວ່າຕໍ່ພຣະເຈົ້າ. ການແກ້ໄຂຄວາມເປັນລົບຢ່າງທັນການນັ້ນສຳຄັນຫຼາຍ ແລະ ການແກ້ໄຂມັນຢ່າງສົມບູນກໍສຳຄັນຫຼາຍເຊັ່ນກັນ. ແນ່ນອນວ່າ ວິທີທີ່ດີທີ່ສຸດໃນການແກ້ໄຂຄວາມເປັນລົບແມ່ນການສະແຫວງຫາຄວາມຈິງ, ອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ ແລະ ມາຢູ່ຕໍ່ໜ້າພຣະເຈົ້າເພື່ອສະແຫວງຫາຄວາມສະຫວ່າງຂອງພຣະອົງ. ບາງຄັ້ງ, ເຈົ້າອາດຈະບໍ່ສາມາດຫັນປ່ຽນຄວາມຄິດ ແລະ ມຸມມອງຂອງເຈົ້າໄດ້ຊົ່ວຄາວ ແຕ່ຢ່າງໜ້ອຍທີ່ສຸດ, ເຈົ້າຄວນຮູ້ວ່າເຈົ້າຜິດ ແລະ ວ່າຄວາມຄິດເຫຼົ່ານີ້ຂອງເຈົ້ານັ້ນບິດເບືອນ. ດ້ວຍວິທີນີ້, ຜົນໄດ້ຮັບຂັ້ນຕ່ຳກໍຄື ຄວາມຄິດ ແລະ ມຸມມອງທີ່ຜິດພາດເຫຼົ່ານີ້ຈະບໍ່ສົ່ງຜົນກະທົບຕໍ່ຄວາມຈົງຮັກພັກດີຂອງເຈົ້າໃນການປະຕິບັດໜ້າທີ່ຂອງເຈົ້າ, ຈະບໍ່ສົ່ງຜົນກະທົບຕໍ່ຄວາມສຳພັນຂອງເຈົ້າກັບພຣະເຈົ້າ ແລະ ຈະບໍ່ສົ່ງຜົນກະທົບຕໍ່ການມາຢູ່ຕໍ່ໜ້າພຣະເຈົ້າຂອງເຈົ້າ ເພື່ອເປີດໃຈ ແລະ ອະທິຖານ; ຢ່າງໜ້ອຍທີ່ສຸດ, ນີ້ຄືຜົນໄດ້ຮັບທີ່ຕ້ອງບັນລຸ. ເມື່ອເຈົ້າຈົມຢູ່ໃນຄວາມເປັນລົບ ແລະ ບໍ່ເຊື່ອຟັງ ແລະ ບໍ່ພໍໃຈ ແລະ ເຈົ້າເກັບຄວາມຈົ່ມວ່າຕໍ່ພຣະເຈົ້າໄວ້ ແຕ່ບໍ່ຢາກສະແຫວງຫາຄວາມຈິງເພື່ອແກ້ໄຂ ໂດຍຄິດວ່າຄວາມສຳພັນຂອງເຈົ້າກັບພຣະເຈົ້ານັ້ນປົກກະຕິ ໃນຂະນະທີ່ຄວາມຈິງແລ້ວ ຫົວໃຈຂອງເຈົ້ານັ້ນຫ່າງໄກຈາກພຣະເຈົ້າ ແລະ ເຈົ້າບໍ່ປາຖະໜາທີ່ຈະອ່ານພຣະທຳຂອງພຣະອົງ ຫຼື ອະທິຖານອີກຕໍ່ໄປ, ບັນຫາບໍ່ໄດ້ຮ້າຍແຮງຂຶ້ນແລ້ວບໍ? ເຈົ້າເວົ້າວ່າ: “ບໍ່ວ່າຂ້ອຍຈະຄິດລົບສໍ່າໃດກໍຕາມ, ການປະຕິບັດໜ້າທີ່ຂອງຂ້ອຍກໍບໍ່ໄດ້ຖືກຂັດຂວາງ ແລະ ຂ້ອຍກໍບໍ່ໄດ້ປະຖິ້ມວຽກງານຂອງຂ້ອຍ. ຂ້ອຍມີຄວາມຈົງຮັກພັກດີ!” ຄຳເວົ້າເຫຼົ່ານີ້ມີເຫດຜົນບໍ? ຖ້າເຈົ້າຄິດລົບເລື້ອຍໆ, ມັນບໍ່ແມ່ນບັນຫາຂອງອຸປະນິໄສທີ່ເສື່ອມຊາມ; ແຕ່ມີບັນຫາທີ່ຮ້າຍແຮງກວ່ານັ້ນ: ເຈົ້າມີແນວຄິດກ່ຽວກັບພຣະເຈົ້າ, ເຂົ້າໃຈພຣະອົງຜິດ ແລະ ໄດ້ສ້າງອຸປະສັກລະຫວ່າງຕົວເຈົ້າເອງກັບພຣະເຈົ້າ. ຖ້າເຈົ້າບໍ່ສະແຫວງຫາຄວາມຈິງເພື່ອແກ້ໄຂສິ່ງນີ້, ມັນກໍອັນຕະລາຍຫຼາຍ. ຄົນເຮົາຈະຮັບປະກັນໄດ້ແນວໃດວ່າພວກເຂົາປະຕິບັດໜ້າທີ່ຂອງຕົນຢ່າງຈົງຮັກພັກດີຈົນເຖິງທີ່ສຸດ ແລະ ໂດຍປາສະຈາກການເຮັດພໍແລ້ວມືແລ້ວຕີນ ຖ້າພວກເຂົາຄິດລົບເລື້ອຍໆ? ຄວາມເປັນລົບຈະໄປໄກໆ ຫຼື ສູນຫາຍໄປເອງໄດ້ບໍ ຖ້າມັນບໍ່ໄດ້ຮັບການແກ້ໄຂ? ຖ້າຄົນໃດໜຶ່ງບໍ່ສະແຫວງຫາຄວາມຈິງສຳລັບທາງແກ້ໄຂຢ່າງທັນການ, ຄວາມເປັນລົບກໍຈະສືບຕໍ່ພັດທະນາ ແລະ ມີແຕ່ຈະຮ້າຍແຮງຂຶ້ນເທົ່ານັ້ນ. ຜົນສະທ້ອນທີ່ມັນກໍ່ຂຶ້ນຈະມີແຕ່ເສຍຫາຍຫຼາຍຂຶ້ນເທົ່ານັ້ນ. ພວກມັນຈະບໍ່ພັດທະນາໄປໃນທິດທາງທີ່ເປັນບວກຢ່າງແນ່ນອນ, ມີແຕ່ຈະເຕີບໃຫຍ່ໄປໃນທິດທາງທີ່ຮ້າຍແຮງເທົ່ານັ້ນ. ດັ່ງນັ້ນ, ເມື່ອຄວາມເປັນລົບເກີດຂຶ້ນ, ເຈົ້າຕ້ອງຮີບຮ້ອນສະແຫວງຫາຄວາມຈິງເພື່ອແກ້ໄຂມັນ; ມີພຽງສິ່ງນີ້ເທົ່ານັ້ນທີ່ຮັບປະກັນວ່າເຈົ້າສາມາດປະຕິບັດໜ້າທີ່ຂອງເຈົ້າໄດ້ດີ. ການແກ້ໄຂຄວາມເປັນລົບນັ້ນສຳຄັນຫຼາຍ ແລະ ມັນບໍ່ສາມາດລໍຊ້າໄດ້!

ວັນທີ 26 ມິຖຸນາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (18)

ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ແມ່ນຍຳ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີຫົກ)

ຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນຊີວິດຄຣິສຕະຈັກ

X. ການເຜີຍແຜ່ຂ່າວລືທີ່ບໍ່ມີຄວາມຈິງ

ໃນການເຕົ້າໂຮມຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ: “ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ແມ່ນຍຳ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ”. ກ່ຽວກັບບັນດາບຸກຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກທີ່ປາກົດຂຶ້ນໃນຊີວິດຄຣິສຕະຈັກ, ພວກເຮົາໄດ້ແບ່ງອອກເປັນສິບເອັດບັນຫາ. ໃຫ້ອ່ານພວກມັນຄືນອີກເທື່ອໜຶ່ງ. (ຂໍ້ທີໜຶ່ງ, ການມັກນອກເລື່ອງໃນເວລາໂອ້ລົມຄວາມຈິງເປັນປະຈໍາ; ຂໍ້ທີສອງ, ການເວົ້າຄຳເວົ້າ ແລະ ຫຼັກຄຳສອນເພື່ອເຮັດໃຫ້ຄົນຫຼົງຜິດ ແລະ ເພື່ອໃຫ້ຄົນອື່ນນັບຖືຕົນ; ຂໍ້ທີສາມ, ການເວົ້າຈາເລື່ອງຄອບຄົວ, ການສ້າງສາຍສຳພັນສ່ວນຕົວ ແລະ ການຈັດການເລື່ອງສ່ວນຕົວ; ຂໍ້ທີສີ່, ການສ້າງຕັ້ງກຸ່ມກ້ອນ; ຂໍ້ທີຫ້າ, ການຍາດແຍ່ງສະຖານະ; ຂໍ້ທີຫົກ, ການພົວພັນທີ່ບໍ່ເໝາະສົມ; ຂໍ້ທີເຈັດ, ການໂຈມຕີເຊິ່ງກັນແລະກັນ ແລະ ການປະທະຄາລົມ; ຂໍ້ທີແປດ, ການເຜີຍແຜ່ແນວຄິດ; ຂໍ້ທີເກົ້າ, ການລະບາຍຄວາມເປັນລົບ; ຂໍ້ທີສິບ, ການເຜີຍແຜ່ຂ່າວລືທີ່ບໍ່ມີຄວາມຈິງ ແລະ ຂໍ້ທີສິບເອັດ, ການຄວບຄຸມ ແລະ ການຂັດຂວາງການເລືອກຕັ້ງ). ຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບບັນຫາທີເກົ້າແລ້ວ. ມື້ນີ້, ພວກເຮົາຈະໂອ້ລົມກັນກ່ຽວກັບຂໍ້ທີສິບ, ນັ້ນກໍຄື ການເຜີຍແຜ່ຂ່າວລືທີ່ບໍ່ມີຄວາມຈິງ.

1. ການສະແດງອອກຂອງການເຜີຍແຜ່ຂ່າວລືທີ່ບໍ່ມີມູນຄວາມຈິງ

ເຫດການເຜີຍແຜ່ຂ່າວລືທີ່ບໍ່ມີຄວາມຈິງໄດ້ເກີດຂຶ້ນໃນຄຣິສຕະຈັກ. ມີບາງຄົນບໍ່ຮັກຄວາມຈິງ ແລະ ບໍ່ໃສ່ໃຈການປະຕິບັດຄວາມຈິງໃນການປະຕິບັດໜ້າທີ່ຂອງພວກເຂົາ; ບໍ່ວ່າຈະເປັນເລື່ອງທີ່ກ່ຽວຂ້ອງກັບຫຼັກການຄວາມຈິງ ຫຼື ໃນການສະແຫວງຫາສ່ວນຕົວຂອງພວກເຂົາ, ພວກເຂົາກໍບໍ່ໃສ່ໃຈການສະແຫວງຫາຄວາມຈິງ, ຄວາມໃສ່ໃຈເຫຼົ່ານີ້ບໍ່ມີພື້ນທີ່ໃນຫົວໃຈຂອງພວກເຂົາເລີຍ. ໃນຄວາມເຊື່ອທີ່ພວກເຂົາມີຕໍ່ພຣະເຈົ້າ, ພວກເຂົາພຽງແຕ່ມັກສອບຖາມກ່ຽວກັບຂ່າວນິນທາ ແລະ ຂໍ້ມູນສ່ວນຕົວ ແລະ ເກັບກຳເລື່ອງແປກໆ ແລະ ບໍ່ທຳມະດາ. ແນ່ນອນວ່າສິ່ງທີ່ພວກເຂົາກະຕືລືລົ້ນຫຼາຍກວ່ານັ້ນກໍຄືການສອດແນມເລື່ອງທີ່ກ່ຽວຂ້ອງກັບພຣະເຈົ້າ ແລະ ພາລະກິດຂອງພຣະເຈົ້າ, ພ້ອມທັງເລື່ອງທີ່ກ່ຽວຂ້ອງກັບເຮືອນຂອງພຣະເຈົ້າ ແລະ ຜູ້ນໍາ ແລະ ຜູ້ເຮັດວຽກຂອງຄຣິສຕະຈັກ. ໃນເວລາດຽວກັນ, ພວກເຂົາມັກເຜີຍແຜ່ຂ່າວນິນທາທີ່ບໍ່ມີມູນຄວາມຈິງ, ເຜີຍແຜ່ສິ່ງທີ່ພວກເຂົາໄດ້ຍິນ ຫຼື ຈິນຕະນາການຂຶ້ນ ເຊິ່ງບໍ່ແມ່ນຄວາມຈິງເລີຍ. ຄົນປະເພດນີ້ບໍ່ມັກອ່ານພຣະທຳຂອງພຣະເຈົ້າ, ພວກເຂົາບໍ່ຄ່ອຍອະທິຖານ ແລະ ໃນລະຫວ່າງການເຕົ້າໂຮມ ພວກເຂົາບໍ່ຄ່ອຍໂອ້ລົມຄວາມຈິງ ແລະ ບໍ່ຄ່ອຍເວົ້າກ່ຽວກັບສະພາວະຂອງພວກເຂົາເອງ, ການສະແຫວງຫາ ແລະ ທາງເຂົ້າທີ່ເປັນສ່ວນຕົວ ຫຼື ຄວາມເຂົ້າໃຈຂອງພວກເຂົາກ່ຽວກັບພາລະກິດຂອງພຣະເຈົ້າ ແລະ ອື່ນໆ. ແນ່ນອນວ່າພວກເຂົາບໍ່ສົນໃຈຄົນທີ່ໂອ້ລົມຄວາມຈິງ ຫຼື ໂອ້ລົມກ່ຽວກັບຄຳພະຍານຈາກປະສົບການຂອງພວກເຂົາ ແລະ ທັງບໍ່ສົນໃຈເລື່ອງເຫຼົ່ານີ້. ເຖິງຢ່າງໃດກໍຕາມ, ທັນທີທີ່ພວກເຂົາໄດ້ຍິນຄົນເວົ້າກ່ຽວກັບວ່າ ພາລະກິດຂອງພຣະເຈົ້າໄດ້ດຳເນີນໄປຮອດຈຸດໃດແລ້ວ ຫຼື ເຫັນເນື້ອໃນໃນພຣະທຳຂອງພຣະເຈົ້າກ່ຽວກັບໄພພິບັດ, ຈຸດໝາຍປາຍທາງຂອງຜູ້ຄົນ, ການທີ່ພຣະເຈົ້າປ່ຽນຮູບຮ່າງຂອງພຣະອົງ ແລະ ອື່ນໆອີກ, ຕາຂອງພວກເຂົາກໍເປັນປະກາຍຂຶ້ນທັນທີ ແລະ ພວກເຂົາເລີ່ມໃສ່ໃຈເປັນພິເສດ. ທັນທີທີ່ພວກເຂົາອ່ານ ຫຼື ໄດ້ຍິນຄຳເວົ້າເຫຼົ່ານີ້, ຄວາມສົນໃຈຂອງພວກເຂົາກໍຖືກປຸກຂຶ້ນທັນທີ. ເມື່ອພິຈາລະນາການສະແດງອອກຂອງຄົນເຫຼົ່ານີ້, ເຫັນໄດ້ຊັດເຈນວ່າ ພວກເຂົາບໍ່ໄດ້ເຊື່ອໃນພຣະເຈົ້າ ເພື່ອສະແຫວງຫາຄວາມຈິງ ຫຼື ເພື່ອເຮັດໜ້າທີ່ຂອງພວກເຂົາ ແລະ ຕິດຕາມພຣະເຈົ້າ ແລະ ແນ່ນອນວ່າບໍ່ແມ່ນເພື່ອຍອມອ່ອນນ້ອມ ແລະ ນະມັດສະການພຣະເຈົ້າ. ພວກເຂົາມາທີ່ເຮືອນຂອງພຣະເຈົ້າ ແລະ ບໍ່ໄດ້ຄິດທີ່ຈະເຮັດໜ້າທີ່ໃດໆ ເລີຍ. ພວກເຂົາພຽງແຕ່ຕ້ອງການສອດແນມ ແລະ ເກັບກຳຂ່າວນິນທາບາງຢ່າງ ຫຼື ເຜີຍແຜ່ຂ່າວລືບາງຢ່າງ. ພວກເຂົາຖືເອົາກິດຈະກຳເຫຼົ່ານີ້ເປັນຄວາມສຸກ ແລະ ບໍ່ມີຄວາມສົນໃຈໃດເລີຍໃນຄຳພະຍານຈາກປະສົບການ, ເພງສັນລະເສີນ ຫຼື ຮູບເງົາຂອງເຮືອນພຣະເຈົ້າ. ພວກເຂົາມັກພຽງແຕ່ເປີດອອນລາຍເພື່ອເກັບກຳຄຳເວົ້າ ແລະ ການປະເມີນທີ່ກອງກຳລັງພວກຕໍ່ຕ້ານພຣະຄຣິສໃນໂລກສາສະໜາເວົ້າກ່ຽວກັບເຮືອນຂອງພຣະເຈົ້າ, ວຽກງານຂອງຄຣິສຕະຈັກ ແລະ ພຣະເຈົ້າຜູ້ບັງເກີດເປັນເນື້ອໜັງ. ເຖິງວ່າ ພວກເຂົາຈະເບິ່ງວິດີໂອຈາກເຮືອນຂອງພຣະເຈົ້າໃນບາງຄັ້ງບາງຄາວ ແຕ່ມັນກໍບໍ່ແມ່ນຍ້ອນຄວາມປາຖະໜາພາຍໃນທີ່ຈະສະແຫວງຫາຄວາມຈິງ ເພື່ອແກ້ໄຂບັນຫາຂອງພວກເຂົາເອງ. ແລ້ວພວກເຂົາເບິ່ງຫຍັງ? ພວກເຂົາເບິ່ງຄຳຄິດເຫັນທີ່ຢູ່ກ້ອງວິດີໂອ ແລະ ພວກເຂົາເລືອກເຟັ້ນສິ່ງທີ່ພວກເຂົາອ່ານ. ພວກເຂົາຂ້າມຄຳຄິດເຫັນຈາກອ້າຍເອື້ອຍນ້ອງຂອງຄຣິສຕະຈັກ ແຕ່ສົນໃຈເປັນພິເສດຕໍ່ຄຳຄິດເຫັນຈາກໂລກສາສະໜາ ແລະ ຜູ້ບໍ່ມີຄວາມເຊື່ອ. ພວກເຂົາເຖິງກັບເບິ່ງສະເພາະຄຳຄິດເຫັນ ແລະ ຄຳເວົ້າຈາກມັງກອນແດງທີ່ຍິ່ງໃຫຍ່ ໂດຍພະຍາຍາມຄົ້ນຫາບາງສິ່ງຈາກຄຳເວົ້າເຫຼົ່ານັ້ນ. ເມື່ອພວກເຂົາເຫັນການໂຄສະນາຊວນເຊື່ອລົບໆ, ຄຳເວົ້າ ແລະ ຂ່າວລືເຫຼົ່ານີ້ທີ່ປັ້ນແຕ່ງຂຶ້ນ, ພວກເຂົາບໍ່ໄດ້ສະແຫວງຫາຄວາມຈິງ ແລະ ແຍກແຍະພວກມັນ; ໃນທາງກົງກັນຂ້າມ, ພວກເຂົາເຖິງກັບສາມາດຍອມຮັບຂໍ້ຄິດເຫັນ ແລະ ຄຳເວົ້າລົບໆບາງຢ່າງເຫຼົ່ານີ້ ແລະ ຖືວ່າພວກມັນເປັນຄວາມຈິງ. ບໍ່ວ່າຈະມີຄຳຄິດເຫັນທີ່ດີຫຼາຍສໍ່າໃດກໍຕາມ, ພວກເຂົາບໍ່ເຕັມໃຈທີ່ຈະອ່ານພວກມັນ ແລະ ບໍ່ເຊື່ອວ່າພວກມັນແມ່ນຄວາມຈິງ; ມີພຽງແຕ່ຄຳຄິດເຫັນລົບໆ ຫຼື ຂ່າວລືເຫຼົ່ານັ້ນທີ່ດຶງດູດຄວາມສົນໃຈຂອງພວກເຂົາ ແລະ ກະຕຸ້ນຄວາມຢາກຂອງພວກເຂົາ. ທຸກຄັ້ງທີ່ພວກເຂົາເຫັນຄຳຄິດເຫັນທີ່ລົບໆເຫຼົ່ານີ້, ພວກເຂົາຮູ້ສຶກພໍໃຈຫຼາຍ ແລະ ສະບາຍໃຈຢູ່ພາຍໃນ. ພວກເຂົາສົນໃຈເປັນພິເສດຕໍ່ຂ່າວລື ແລະ ການຕັດສິນທີ່ບໍ່ເປັນຄວາມຈິງທັງສິ້ນ ແລະ ແມ່ນແຕ່ການໂຈມຕີ ແລະ ການໃສ່ຮ້າຍປ້າຍສີພຣະເຈົ້າ ທີ່ກຳລັງແຜ່ລາມໃນໂລກ, ໃນໂລກສາສະໜາ ຫຼື ໃນທາງອອນລາຍ ແລະ ພວກເຂົາສຶກສາ ແລະ ເກັບກຳສິ່ງເຫຼົ່ານີ້ຢ່າງພາກພຽນຢູ່ສະເໝີ. ໃນທາງກົງກັນຂ້າມ, ພວກເຂົາບໍ່ມີຄວາມສົນໃຈເລີຍຕໍ່ພຣະທຳຂອງພຣະເຈົ້າ, ການເທດສະໜາ ແລະ ການໂອ້ລົມ, ຄຳພະຍານຈາກປະສົບການຂອງອ້າຍເອື້ອຍນ້ອງ ແລະ ສິ່ງອື່ນໆເຊັ່ນນັ້ນ. ສະນັ້ນ, ເມື່ອຄົນອື່ນອ່ານພຣະທຳຂອງພຣະເຈົ້າ, ໂອ້ລົມຄວາມຈິງ ແລະ ແບ່ງປັນຄຳພະຍານຈາກປະສົບການໃນລະຫວ່າງການເຕົ້າໂຮມ, ພວກເຂົາກໍຮູ້ສຶກລັງກຽດ ແລະ ເຫັນວ່າສິ່ງເຫຼົ່ານີ້ເປັນຕາລຳຄານ ແລະ ເປັນສ່ວນເກີນ. ໃນຫົວໃຈຂອງພວກເຂົາ, ພວກເຂົາລັງກຽດເປັນພິເສດຕໍ່ການໂອ້ລົມຄວາມຈິງ ແລະ ການເວົ້າເຖິງການຮູ້ຈັກຕົນເອງ. ແລ້ວພວກເຂົາຢາກຟັງຫຍັງ? ພວກເຂົາພຽງແຕ່ຢາກຟັງເລື່ອງແປກປະຫຼາດ ແລະ ພິລຶກ, ບໍ່ວ່າຈະເປັນຄວາມເລິກລັບຈາກໂລກຝ່າຍວິນຍານ ຫຼື ຂ່າວລື ແລະ ຂ່າວນິນທາທີ່ແຜ່ລາມໂດຍໂລກສາສະໜາ, ພວກເຂົາພຽງແຕ່ເຕັມໃຈທີ່ຈະຟັງສິ່ງເຫຼົ່ານີ້. ຫົວໃຈຂອງພວກເຂົາເຕັມໄປດ້ວຍ ແລະ ຖືກຄອບງຳໂດຍສິ່ງບໍ່ດີເຫຼົ່ານີ້ ແລະ ບໍ່ມີໃຜສາມາດເອົາສິ່ງບໍ່ດີເຫຼົ່ານີ້ອອກຈາກພວກເຂົາ ຫຼື ຍາດເອົາສິ່ງບໍ່ດີເຫຼົ່ານີ້ໄປຈາກພວກເຂົາໄດ້. ເປັນຫຍັງຈຶ່ງເປັນເຊັ່ນນີ້? ມັນກໍເພາະວ່າພວກເຂົາສົນໃຈ ແລະ ມັກສິ່ງເຫຼົ່ານີ້ຫຼາຍເກີນໄປ! ສະນັ້ນ, ເມື່ອພວກເຂົາຢູ່ທ່າມກາງອ້າຍເອື້ອຍນ້ອງ, ໂດຍສະເພາະໃນລະຫວ່າງການເຕົ້າໂຮມ, ພວກເຂົາມັກເວົ້າກ່ຽວກັບຂ່າວນິນທາບາງຢ່າງບໍ່ມີມູນຄວາມຈິງ ແລະ ເຖິງກັບເຜີຍແຜ່ຄຳຄິດເຫັນທີ່ບໍ່ດີບາງຢ່າງກ່ຽວກັບເຮືອນຂອງພຣະເຈົ້າ ແລະ ຄຣິສຕະຈັກທີ່ພວກເຂົາພົບເຫັນຈາກອອນລາຍ. ຄົນເຫຼົ່ານີ້ສົນໃຈຂ່າວລືເຫຼົ່ານີ້ເປັນຢ່າງຍິ່ງ. ເຖິງແມ່ນວ່າພວກເຂົາຈະຮູ້ຢ່າງຊັດເຈນວ່າ ການເຜີຍແຜ່ສິ່ງເຫຼົ່ານີ້ບໍ່ເປັນປະໂຫຍດຕໍ່ຄົນອື່ນ, ພວກເຂົາບໍ່ສາມາດຄວບຄຸມຕົນເອງໄດ້ ແລະ ຢືນຢັນທີ່ຈະເຜີຍແຜ່ພວກມັນ. ເຖິງແມ່ນວ່າພວກເຂົາຈະຕ້ອງຊອກຫາໂອກາດເພື່ອເຜີຍແຜ່ຂ່າວລື ແລະ ການໂຄສະນາຊວນເຊື່ອທີ່ບໍ່ດີເຫຼົ່ານີ້ ຫຼື ພວກເຂົາຈຳເປັນຕ້ອງໃຊ້ເວລາເກັບກຳສິ່ງດັ່ງກ່າວ ຫຼື ໃຊ້ສະໝອງຂອງພວກເຂົາ ເພື່ອປັ້ນແຕ່ງສິ່ງດັ່ງກ່າວຂຶ້ນມາ, ພວກເຂົາກໍຍັງກະຕືລືລົ້ນກ່ຽວກັບເລື່ອງນີ້ຢ່າງບໍ່ຮູ້ອິດເມື່ອຍ. ຖ້າໃນຄຣິສຕະຈັກໃດໜຶ່ງ, ຜູ້ນໍາຄຣິສຕະຈັກມີຄວາມສາມາດຕໍ່າ ແລະ ບໍ່ສາມາດເຮັດວຽກງານຕົວຈິງ ຫຼື ແຍກແຍະຜູ້ຄົນໄດ້, ແລ້ວທັນທີທີ່ມີຄົນເຜີຍແຜ່ຂ່າວລື ແລະ ຄຳເວົ້າຫຼອກລວງ, ຊີວິດຄຣິສຕະຈັກກໍຈະຖືກລົບກວນ ແລະ ໄດ້ຮັບຜົນກະທົບ ແລະ ບາງຄົນກໍຈະຖືກນໍາພາຢ່າງຜິດໆ ແລະ ຖືກຄວບຄຸມໂດຍບຸກຄົນເຫຼົ່ານີ້. ເປັນຫຍັງຫຼາຍຄົນຈຶ່ງມັກຖືກລົບກວນ ແລະ ນໍາພາຢ່າງຜິດໆໂດຍຄົນອື່ນ? ເຫດຜົນໜຶ່ງກໍຄື ພວກເຂົາບໍ່ເຂົ້າໃຈຄວາມຈິງ ແລະ ບໍ່ມີການແຍກແຍະກ່ຽວກັບຂ່າວລືທີ່ໃສ່ຮ້າຍປ້າຍສີເຮືອນຂອງພຣະເຈົ້າ. ອີກເຫດຜົນໜຶ່ງກໍຄື ອ້າຍເອື້ອຍນ້ອງບາງຄົນທີ່ເຊື່ອໄດ້ພຽງໄລຍະສັ້ນໆ ມີວຸດທິພາວະທີ່ຍັງອ່ອນນ້ອຍ, ພວກເຂົາບໍ່ເຂົ້າໃຈຄວາມຈິງແຫ່ງນິມິດ ແລະ ພວກເຂົາກໍຍັງຄຸມເຄືອກ່ຽວກັບການບັງເກີດເປັນເນື້ອໜັງຂອງພຣະເຈົ້າ, ພາລະກິດແຫ່ງການພິພາກສາຂອງພຣະເຈົ້າໃນຍຸກສຸດທ້າຍ ແລະ ເຈດຕະນາຂອງພຣະເຈົ້າທີ່ຈະຊ່ວຍຜູ້ຄົນໃຫ້ລອດພົ້ນ, ພວກເຂົາບໍ່ສາມາດເຫັນສິ່ງເຫຼົ່ານີ້ໄດ້ຢ່າງແຈ່ມແຈ້ງ ແລະ ພວກເຂົາບໍ່ແນ່ໃຈວ່າວຽກງານຂັ້ນຕອນນີ້ແມ່ນການປາກົດ ແລະ ພາລະກິດຂອງພຣະເຈົ້າ ຫຼື ບໍ່. ດ້ວຍເຫດນັ້ນ, ພວກເຂົາຈຶ່ງບໍ່ມີຄວາມເຊື່ອທີ່ແທ້ຈິງ ແລະ ບໍ່ຮູ້ແມ່ນແຕ່ວ່າພວກເຂົາຈະສາມາດຕິດຕາມພຣະເຈົ້າໄດ້ດົນສໍ່າໃດ. ໂດຍທຳມະຊາດແລ້ວ, ພວກເຂົາຈຶ່ງຖືກນໍາພາຢ່າງຜິດໆ, ຖືກຊັກຈູງ ແລະ ຖືກຄວບຄຸມໂດຍຜູ້ທີ່ເຜີຍແຜ່ຂ່າວລືໄດ້ຢ່າງງ່າຍດາຍ.

2. ແກ່ນແທ້ຂອງການເຜີຍແຜ່ຂ່າວລືທີ່ບໍ່ມີມູນຄວາມຈິງແມ່ນການກະທຳຕົນເປັນຄົນຮັບໃຊ້ຊາຕານ

ຄົນເຫຼົ່ານີ້ທີ່ເຜີຍແຜ່ຂ່າວລືທີ່ບໍ່ມີຄວາມຈິງ ບໍ່ພຽງແຕ່ບໍ່ເຊື່ອໃນຄວາມຈິງ ແລະ ພຣະທຳຂອງພຣະເຈົ້າ, ແຕ່ພວກເຂົາຍັງບໍ່ສາມາດແຍກແຍະສິ່ງທີ່ຖືກຈາກສິ່ງທີ່ຜິດໄດ້. ພວກເຂົາສົງໄສສິ່ງທີ່ເປັນບວກຢູ່ສະເໝີ ແລະ ຖືກຊັກຊວນໂດຍຂ່າວລື ແລະ ຄຳເວົ້າຊົ່ວຊ້າໄດ້ຢ່າງງ່າຍດາຍ. ຄົນເຫຼົ່ານີ້ອ້າງວ່າເຊື່ອໃນພຣະເຈົ້າ ແລະ ຕິດຕາມພຣະເຈົ້າ, ແຕ່ພວກເຂົາກໍຍັງເຜີຍແຜ່ຂ່າວລືທີ່ໃສ່ຮ້າຍປ້າຍສີພຣະເຈົ້າ ແລະ ຄຣິສຕະຈັກ ແລະ ພວກເຂົາເຜີຍແຜ່ຂ່າວລືຕ່າງໆ ທີ່ພວກເຂົາໄດ້ຮວບຮວມມາໃຫ້ອ້າຍເອື້ອຍນ້ອງ, ແມ່ນແຕ່ເຜີຍແຜ່ຕາມອຳເພີໃຈ ແລະ ຊ້ຳແລ້ວຊ້ຳເລົ່າ ແລະ ປະກາດພວກມັນໄປທົ່ວທຸກບ່ອນ. ຈາກສິ່ງນີ້ເຫັນໄດ້ຊັດເຈນວ່າ ຄົນເຫຼົ່ານີ້ບໍ່ຮັກຄວາມຈິງ ແລະ ເຊື່ອແຕ່ຄຳເວົ້າຊົ່ວຊ້າຂອງພວກຜູ້ບໍ່ມີຄວາມເຊື່ອ. ຖ້າຈະເວົ້າຢ່າງເຂັ້ມງວດແລ້ວ, ພວກເຂົາບໍ່ແມ່ນຜູ້ທີ່ຖືກເລືອກຂອງພຣະເຈົ້າເລີຍ ແລະ ພວກເຂົາບໍ່ແມ່ນສະມາຊິກໃນເຮືອນຂອງພຣະເຈົ້າ. ແລ້ວພວກເຂົາແມ່ນຫຍັງ? ຖ້າຈະເວົ້າໃຫ້ຊັດເຈນ, ຄົນເຫຼົ່ານີ້ແມ່ນຜູ້ບໍ່ເຊື່ອ, ພວກເຂົາແມ່ນຄົນຮັບໃຊ້ຊາຕານ. ບາງຄົນເວົ້າວ່າ, “ຄົນຮັບໃຊ້ຊາຕານແມ່ນນັກສືບທີ່ພັກກອມມູນິດຈີນສົ່ງມາບໍ? ພວກເຂົາແມ່ນຕົວແທນທີ່ແຊກຊຶມເຂົ້າມາໃນເຮືອນຂອງພຣະເຈົ້າບໍ?” ບໍ່ຈຳເປັນສະເໝີໄປ. ຕົວແທນ ແລະ ນັກສືບເຫຼົ່ານັ້ນແຍກແຍະໄດ້ງ່າຍ, ແຕ່ຄົນເຫຼົ່ານີ້ທີ່ເຜີຍແຜ່ຂ່າວລື ພາຍນອກເບິ່ງຄືວ່າເປັນຜູ້ເຊື່ອທີ່ແທ້ຈິງ. ແຕ່ຢ່າງໃດກໍຕາມ, ພວກເຂົາບໍ່ສະແຫວງຫາຄວາມຈິງ ແລະ ມັກເຮັດໜ້າທີ່ເປັນກະບອກສຽງໃຫ້ຊາຕານ ແລະ ພວກເຂົາເຜີຍແຜ່ຄຳເວົ້າທີ່ໃສ່ຮ້າຍປ້າຍສີ ແລະ ໂຈມຕີພຣະເຈົ້າ ແທນຊາຕານ ແລະ ເຜີຍແຜ່ຂ່າວລືທີ່ມັນປັ້ນແຕ່ງຂຶ້ນກ່ຽວກັບຄຣິສຕະຈັກ ແລະ ເຮືອນຂອງພຣະເຈົ້າ. ເມື່ອຕັດສິນຈາກສິ່ງນີ້, ໂດຍບໍ່ຄຳນຶງວ່າໃຜສົ່ງພວກເຂົາມາ, ຄົນເຫຼົ່ານີ້ບໍ່ແມ່ນຄົນຮັບໃຊ້ຊາຕານບໍ? (ແມ່ນແລ້ວ). ບໍ່ວ່າຂ່າວລືເຫຼົ່ານີ້ຈະຖືກຮວບຮວມມາໂດຍພວກເຂົາເອງຢ່າງຫ້າວຫັນ ຫຼື ໄດ້ຍິນມາຈາກຄົນອື່ນ, ຄົນເຫຼົ່ານີ້ກໍບໍ່ຄິດທີ່ຈະສະແຫວງຫາຄວາມຈິງ ແລະ ແຍກແຍະພວກມັນ, ແຕ່ພັດເຊື່ອວ່າພວກມັນເປັນຄວາມຈິງ. ພວກເຂົາເຖິງກັບສາມາດເຜີຍແຜ່ ແລະ ແຈກຢາຍແບບຂາດສິນທຳ ແລະ ແບບຂາດການຢັບຢັ້ງໃຈໃນທ່າມກາງຜູ້ຄົນ ແລະ ບໍ່ແມ່ນພຽງແຕ່ໃນສະຖານທີ່ດຽວ ຫຼື ໃນໂອກາດປະເພດດຽວ. ຈຸດປະສົງຂອງພວກເຂົາໃນການເຜີຍແຜ່ຂ່າວລືເຫຼົ່ານີ້ກໍຄືເພື່ອເຮັດໃຫ້ຄົນຮູ້ຈັກຂ່າວລືເຫຼົ່ານີ້ຫຼາຍຂຶ້ນ, ເພື່ອເຮັດໃຫ້ຄົນທີ່ອ່ອນແອຍິ່ງອ່ອນແອລົງ ແລະ ເພື່ອເຮັດໃຫ້ຜູ້ທີ່ເຂັ້ມແຂງ ແລະ ມີຄວາມເຊື່ອໃນພຣະເຈົ້າເກີດຄວາມສົງໄສໃນພຣະອົງ ແລະ ວຽກງານຂອງພຣະອົງຍ້ອນຂ່າວລື, ມັນຄືການເຮັດໃຫ້ທຸກຄົນບໍ່ສົນໃຈຄວາມຈິງ, ໃນພຣະທຳຂອງພຣະເຈົ້າ, ໃນພາລະກິດຂອງພຣະເຈົ້າ ແລະ ໃນການຮັບຄວາມລອດພົ້ນ ແລະ ແທນທີ່ຈະເປັນແນວນັ້ນ ກໍເຮັດໃຫ້ພວກເຂົາສົນໃຈຂ່າວລືຕ່າງໆ ແລະ ການໂຄສະນາຊວນເຊື່ອລົບໆ, ຄືກັບພວກເຂົາເອງ, ເພື່ອວ່າເມື່ອໃດກໍຕາມທີ່ຜູ້ຄົນເຕົ້າໂຮມກັນ, ພວກເຂົາກໍຈະເວົ້າກ່ຽວກັບສິ່ງລົບໆ ເຫຼົ່ານີ້. ຄົນປົກກະຕິ ແລະ ຄົນທີ່ມີຄວາມເປັນມະນຸດ ແລະ ເຫດຜົນຈະເຮັດສິ່ງດັ່ງກ່າວບໍ? ເມື່ອຄົນສ່ວນໃຫຍ່ໄດ້ຍິນຂ່າວລື ຫຼື ການໂຄສະນາຊວນເຊື່ອລົບຕ່າງໆ, ເຖິງແມ່ນວ່າພວກເຂົາຈະບໍ່ຮູ້ວ່າຂ່າວລືນັ້ນຈິງ ຫຼື ປອມ, ຍ້ອນຄວາມເຊື່ອຂອງພວກເຂົາໃນພຣະເຈົ້າ ແລະ ຫົວໃຈທີ່ຢຳເກງພຣະເຈົ້າໜ້ອຍໜຶ່ງທີ່ພວກເຂົາມີ, ພວກເຂົາກໍຈະມາຕໍ່ໜ້າພຣະເຈົ້າເພື່ອອະທິຖານ ແລະ ສະແຫວງຫາຄວາມຈິງ. ເຖິງແມ່ນວ່າພວກເຂົາຈະໄດ້ຮັບອິດທິພົນຈາກຂ່າວລື ແລະ ຮູ້ສຶກອ່ອນແອ ແລະ ສົງໄສໜ້ອຍໜຶ່ງ, ມັນກໍຈະບໍ່ສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາ ຫຼື ການຕິດຕາມພຣະເຈົ້າຂອງພວກເຂົາ. ພວກເຂົາເຖິງກັບຈະເຕືອນຕົນເອງໃຫ້ລະວັງລີ້ນຂອງຕົນ ແລະ ຫຼີກລ່ຽງການເຮັດສິ່ງທີ່ຕໍ່ຕ້ານ ຫຼື ເຮັດຜິດຕໍ່ພຣະເຈົ້າ. ການປະຕິບັດແບບນີ້ຄືສິ່ງທີ່ອ້າຍເອື້ອຍນ້ອງສ່ວນໃຫຍ່ສາມາດເຮັດໄດ້. ຕາບໃດທີ່ຜູ້ຄົນມີຄວາມເປັນມະນຸດຈຳນວນໜຶ່ງ, ມີຄວາມເຊື່ອທີ່ແທ້ຈິງໜ້ອຍໜຶ່ງ ແລະ ມີຫົວໃຈທີ່ຢຳເກງພຣະເຈົ້າໜ້ອຍໜຶ່ງ, ພວກເຂົາກໍສາມາດເຮັດສິ່ງນີ້ໄດ້. ເນື່ອງຈາກຜູ້ຄົນເຊື່ອວ່າພຣະເຈົ້າມີຢູ່ຈິງ, ພວກເຂົາກໍຄວນເຊື່ອວ່າ ທຸກສິ່ງທີ່ພຣະເຈົ້າເຮັດແມ່ນຖືກຕ້ອງ. ເນື່ອງຈາກພຣະເຈົ້າເປັນຜູ້ກະທຳ, ຜູ້ຄົນບໍ່ຄວນປະເມີນຫຍັງກ່ຽວກັບສິ່ງນັ້ນ. ພວກເຂົາຄວນແນ່ໃຈວ່າ: “ບໍ່ວ່າຂ່າວລືຈາກພາຍນອກຄຣິສຕະຈັກຈະເວົ້າຫຍັງກໍຕາມ, ຂ້ານ້ອຍກໍບໍ່ສາມາດເຊື່ອພວກມັນໄດ້ ແລະ ແນ່ນອນ ຂ້ານ້ອຍບໍ່ສາມາດເຜີຍແຜ່ພວກມັນໄດ້. ເຖິງແມ່ນວ່າຂ້ານ້ອຍຈະຮູ້ສຶກອ່ອນແອ ແລະ ສັ່ນຄອນໃນຫົວໃຈຂອງຂ້ານ້ອຍໜ້ອຍໜຶ່ງ, ຂ້ານ້ອຍກໍຕ້ອງບໍ່ປະຕິເສດການມີຢູ່ຈິງຂອງພຣະເຈົ້າ!” ຖ້າຄົນໃດຄົນໜຶ່ງເຊື່ອໃນການມີຢູ່ຈິງຂອງພຣະເຈົ້າ, ພວກເຂົາກໍຄວນເຊື່ອວ່າທຸກສິ່ງທີ່ພຣະເຈົ້າກະທຳແມ່ນຖືກຕ້ອງ; ຖ້າພວກເຂົາເຊື່ອໃນການມີຢູ່ຈິງຂອງພຣະເຈົ້າ, ພວກເຂົາກໍຄວນມີຫົວໃຈທີ່ຢ້ານກົວ ແລະ ຢຳເກງພຣະເຈົ້າ, ນີ້ຄືສິ່ງທີ່ຖືກຕ້ອງຢ່າງແທ້ຈິງ. ເພາະວ່າພວກເຂົາມີຫົວໃຈທີ່ຢຳເກງພຣະເຈົ້າ, ບໍ່ວ່າພວກເຂົາຈະໄດ້ຍິນຂ່າວລືຫຍັງກໍຕາມ, ພວກເຂົາກໍຈະລະວັງລີ້ນຂອງພວກເຂົາ, ບໍ່ກາຍເປັນຜູ້ເຜີຍແຜ່ຂ່າວລື, ບໍ່ຕົກລົງໃນກົນອຸບາຍຂອງຊາຕານ ແລະ ບໍ່ຕົກເປັນເຫຍື່ອແຜນການຂອງຊາຕານ. ນີ້ບໍ່ແມ່ນສິ່ງທີ່ຄົນສ່ວນໃຫຍ່ສາມາດເຮັດໄດ້ຢ່າງງ່າຍດາຍບໍ? (ແມ່ນແລ້ວ). ເຈົ້າມີຄວາມຄິດ ແລະ ເຫດຜົນທີ່ປົກກະຕິ, ສະນັ້ນ ເມື່ອເຈົ້າໄດ້ຍິນຂ່າວລື, ຫຼັງຈາກນັ້ນ ບໍ່ວ່າເຈົ້າຈະເຜີຍແຜ່ພວກມັນ ຫຼື ບໍ່ ແມ່ນຂຶ້ນກັບເຈົ້າໂດຍສິ້ນເຊີງ. ມີໃຜຄວບຄຸມເຈົ້າຢູ່ບໍ? (ບໍ່ມີ). ສະນັ້ນ, ຫຼັງຈາກທີ່ໄດ້ຍິນຂ່າວລືເຫຼົ່ານີ້, ຜູ້ຄົນບໍ່ຄວນເຂົ້າໃຈຢ່າງແຈ່ມແຈ້ງບໍວ່າ ພວກເຂົາຄວນຈັດການກັບພວກມັນແນວໃດ ແລະ ພວກເຂົາຄວນຮັບມື ແລະ ປະຕິບັດແນວໃດ ເພື່ອໃຫ້ສອດຄ່ອງກັບຫຼັກການ ແລະ ຄວາມເປັນມະນຸດ ແລະ ເຫດຜົນ? ທຸກຄົນຄວນມີດຸນພິນິດເລັກນ້ອຍນີ້ ແລະ ຄວນເຂົ້າໃຈວິທີການ ແລະ ເສັ້ນທາງແຫ່ງການປະຕິບັດນີ້ ໂດຍບໍ່ຈຳເປັນຕ້ອງໃຫ້ຄົນອື່ນສອນພວກເຂົາ. ແມ່ນແຕ່ເດັກນ້ອຍກໍຮູ້ວ່າບໍ່ຄວນເຜີຍແຜ່ຂ່າວນິນທາ ແລະ ມັນເປັນການບໍ່ໃຫ້ກຽດ, ຂາດສິນທຳ ແລະ ສ້າງຄວາມແຕກແຍກ ແລະ ຄົນໃດຄົນໜຶ່ງບໍ່ຄວນເປັນຄົນປະເພດນີ້; ສິ່ງເຫຼົ່ານີ້ຄືຄວາມຄິດ ແລະ ພຶດຕິກຳທີ່ຄົນມີເຫດຜົນປົກກະຕິຄວນມີ. ເຖິງຢ່າງໃດກໍຕາມ, ມີຄົນປະເພດໜຶ່ງທີ່ຂາດເຫດຜົນດັ່ງກ່າວ ແລະ ຍິ່ງໄປກວ່ານັ້ນ, ກໍຂາດຄວາມເປັນມະນຸດດັ່ງກ່າວ. ສິ່ງນີ້ເຮັດໃຫ້ພວກເຂົາຢາກເຜີຍແຜ່ຂ່າວລື ແລະ ການໂຄສະນາຊວນເຊື່ອລົບໆ ໃຫ້ຄົນໃກ້ຊິດພວກເຂົາໄວເທົ່າທີ່ເປັນໄປໄດ້ ຫຼັງຈາກທີ່ໄດ້ຍິນສິ່ງເຫຼົ່ານີ້, ເພື່ອໃຫ້ທຸກຄົນສາມາດວິເຄາະ, ຕັດສິນ ແລະ ປັບແຕ່ງພວກມັນນຳກັນ ແລະ ຈາກນັ້ນກໍເຜີຍແຜ່ຂ່າວລືເຫຼົ່ານີ້ໄປສູ່ກຸ່ມຄົນທີ່ກວ້າງຂວາງຂຶ້ນ. ພວກເຂົາຄິດວ່າ, “ແບບນີ້ບໍ່ດີບໍ? ແບບນີ້ບໍ່ຄຶກຄື້ນບໍ? ຖ້າຊີວິດຄຣິສຕະຈັກເຕັມໄປດ້ວຍເນື້ອຫານີ້, ມັນຈະອຸດົມສົມບູນສໍ່າໃດ! ຜູ້ຄົນຈະໄດ້ຮັບຄວາມຮູ້ຫຼາຍສໍ່າໃດ!” ແມ່ນຫຍັງຄືຄວາມຄິດ ແລະ ມຸມມອງເຫຼົ່ານີ້? ສິ່ງເຫຼົ່ານີ້ບໍ່ແມ່ນຄວາມຄິດ ແລະ ມຸມມອງຂອງຄົນບໍ່ດີບໍ? ນີ້ແມ່ນເຫດຜົນປະເພດໃດ? ພວກເຂົາບໍ່ແມ່ນຄົນທີ່ຢາກໃຫ້ເກີດຄວາມວຸ້ນວາຍບໍ? ມັນບໍ່ແມ່ນວ່າ ພວກເຂົາທົນເຫັນຄົນອື່ນໄດ້ດີບໍ່ໄດ້ບໍ? ໃນຫົວໃຈຂອງພວກເຂົາ, ພວກເຂົາເຖິງກັບເຍາະເຍີ້ຍອ້າຍເອື້ອຍນ້ອງວ່າ: “ພວກເຈົ້າຄົນໂງ່ເອີຍ, ຂ່າວລືກຳລັງແຜ່ລາມໄປທົ່ວທຸກບ່ອນນອກຄຣິສຕະຈັກ; ການປະເມີນໃນທາງລົບ, ການໂຈມຕີ ແລະ ການໃສ່ຮ້າຍປ້າຍສີຕໍ່ເຮືອນຂອງພຣະເຈົ້າ, ໂດຍສະເພາະຕໍ່ພຣະຄຣິສ ແລະ ພາລະກິດຂອງພຣະເຈົ້າ, ມີຢູ່ທົ່ວທຸກບ່ອນ. ໃນຄຣິສຕະຈັກຂອງໂລກສາສະໜາ, ເອກະສານໂຄສະນາຊວນເຊື່ອໃນທາງລົບທຸກປະເພດກໍຖືກຫ້ອຍໄວ້. ທັນທີທີ່ຄົນຢູ່ບ່ອນນັ້ນໄດ້ຍິນ ‘ຟ້າແມບເຫຼື້ອມທາງທິດຕາເວັນອອກ’, ພວກເຂົາກໍເລີ່ມໂຍນຄຳປະນາມ ແລະ ແຍກຕົນເອງອອກຫ່າງ. ທຸກຄົນກຳລັງຕຳໜິ ແລະ ປະນາມພວກເຈົ້າ, ແຕ່ພວກເຈົ້າຄົນໂງ່ກໍຍັງຢູ່ບ່ອນນີ້ ເຊື່ອໃນເທບພະເຈົ້າ ແລະ ສະແຫວງຫາຄວາມຈິງ!” ການເຫັນຄົນເຫຼົ່ານີ້ຕິດຕາມພຣະເຈົ້າດ້ວຍຄວາມເຊື່ອທີ່ໜັກແໜ້ນເຊັ່ນນີ້ ເຮັດໃຫ້ພວກເຂົາບໍ່ສະບາຍໃຈ ແລະ ຍັງລັງກຽດຫຼາຍ. ໂດຍສະເພາະ, ເມື່ອພວກເຂົາເຫັນວ່າການໂອ້ລົມກ່ຽວກັບຄວາມຈິງຂອງຄົນໃດຄົນໜຶ່ງສະແດງໃຫ້ເຫັນເຖິງຄວາມເຂົ້າໃຈທີ່ແທ້ຈິງ ແລະ ການປ່ຽນແປງໃນອຸປະນິໄສ ແລະ ທຸກຄົນຊື່ນຊົມພວກເຂົາ, ພວກເຂົາກໍກຽດຊັງຄົນນັ້ນ. ຖ້າພວກເຂົາເຫັນຄົນໃດຄົນໜຶ່ງຍຶດໝັ້ນຫຼັກການ, ໄດ້ຮັບຜົນ ແລະ ສະແດງຄວາມຈົງຮັກພັກດີໃນການປະຕິບັດໜ້າທີ່ຂອງພວກເຂົາໃນເຮືອນຂອງພຣະເຈົ້າ, ພວກເຂົາກໍຈະໃຈຮ້າຍ ແລະ ເວົ້າຂຶ້ນວ່າ, “ເປັນຫຍັງເຈົ້າຈຶ່ງບໍ່ຟັງຂ່າວລື ຫຼື ການໂຄສະນາຊວນເຊື່ອຈາກພາຍນອກຄຣິສຕະຈັກ? ເປັນຫຍັງເຈົ້າຈຶ່ງໂງ່ ແລະ ຈິງໃຈແທ້? ເບິ່ງແມວ່າຂ້ານ້ອຍສະຫຼາດສໍ່າໃດ, ຂ້ານ້ອຍຢຽບເຮືອສອງແຄມ. ຂ້ານ້ອຍເຂົ້າຮ່ວມຊີວິດຄຣິສຕະຈັກໃນເຮືອນຂອງພຣະເຈົ້າ ແລະ ຂ້ານ້ອຍບໍ່ໄດ້ເວົ້າວ່າຂ້ານ້ອຍບໍ່ເຊື່ອໃນເທບພະເຈົ້າ ແລະ ຖ້າຂ້ານ້ອຍບໍ່ໄດ້ຮັບອະນຸຍາດໃຫ້ເຮັດໜ້າທີ່, ຂ້ານ້ອຍກໍຈະບໍ່ຍິນຍອມ, ແຕ່ຂ້ານ້ອຍກໍຍັງສອດແນມຂ່າວສານຈາກພາຍນອກຄຣິສຕະຈັກ. ຂ້ານ້ອຍສືບຕໍ່ໃສ່ໃຈການໂຄສະນາຊວນເຊື່ອ ແລະ ຄຳຄິດເຫັນລົບໆ ຈາກໂລກສາສະໜາ, ໂລກທີ່ບໍ່ເຊື່ອ ແລະ ອິນເຕີເນັດ”. ພວກເຂົາມີມຸມມອງທີ່ບໍ່ເໝາະສົມຢູ່ສະເໝີ. ການເຫັນອ້າຍເອື້ອຍນ້ອງສະແຫວງຫາຄວາມຈິງ ແລະ ເຮັດໜ້າທີ່ຂອງພວກເຂົາ ເຮັດໃຫ້ພວກເຂົາຮູ້ສຶກບໍ່ພໍໃຈຢູ່ພາຍໃນ. ພວກເຂົາຢາກນໍາພາຢ່າງຜິດໆ ແລະ ລໍ້ລວງຄົນເຫຼົ່ານັ້ນໜຶ່ງ ຫຼື ສອງຄົນຢູ່ສະເໝີ ແລະ ເຖິງກັບຢາກລົບກວນ ແລະ ສ້າງອິດທິພົນຕໍ່ບາງຄົນຢູ່ຕະຫຼອດເວລາ. ພວກເຂົາຍັງປາຖະໜາຢູ່ຕະຫຼອດເວລາທີ່ຈະ “ປຸກ” ບາງຄົນໃຫ້ຕື່ນໂດຍການເຜີຍແຜ່ຂ່າວລື, ເພື່ອໃຫ້ພວກເຂົາເຊື່ອໃນຂ່າວລື ແລະ ຖືກນໍາພາຢ່າງຜິດໆ. ບອກເຮົາເບິ່ງວ່າ ນີ້ແມ່ນຄົນແບບໃດກັນແທ້? ມັນເໝາະສົມບໍທີ່ຈະຖືວ່າ ຄົນດັ່ງກ່າວເປັນສ່ວນໜຶ່ງໃນເຮືອນຂອງພຣະເຈົ້າ ແລະ ເປັນອ້າຍເອື້ອຍນ້ອງ? (ບໍ່ເໝາະສົມ). ແລ້ວແມ່ນຫຍັງຄືວິທີທີ່ເໝາະສົມທີ່ສຸດໃນການພິຈາລະນາພວກເຂົາ? ມັນເໝາະສົມທີ່ສຸດທີ່ຈະຖືວ່າພວກເຂົາເປັນຜູ້ບໍ່ເຊື່ອ, ເປັນຄົນຮັບໃຊ້ຊາຕານ. ນີ້ບໍ່ແມ່ນການປະນາມທີ່ບໍ່ມີຫຼັກຖານ ຫຼື ການເຮັດຜິດຕໍ່ພວກເຂົາ; ມັນຄືຂໍ້ແທ້ຈິງ.

ແມ່ນຫຍັງຄືສິ່ງທີ່ໜ້າລັງກຽດກ່ຽວກັບຄົນເຫຼົ່ານີ້ທີ່ເຜີຍແຜ່ຂ່າວລືທີ່ບໍ່ມີຄວາມຈິງ? ໂດຍບໍ່ຄຳນຶງວ່າພວກເຂົາໄດ້ຍິນການໂຄສະນາຊວນເຊື່ອລົບໆ ຈາກຊ່ອງທາງໃດ, ແມ່ນແຕ່ເມື່ອພວກເຂົາຮູ້ຢ່າງແຈ່ມແຈ້ງວ່າມັນເປັນຂ່າວລື ແລະ ຄຳເວົ້າຊົ່ວຊ້າທີ່ບໍ່ມີພື້ນຖານຄວາມຈິງໃດໆ, ພວກເຂົາກໍຍັງເຜີຍແຜ່ໃຫ້ຄົນອື່ນຢ່າງກະຕືລືລົ້ນໂດຍບໍ່ຮູ້ອິດເມື່ອຍ. ທຳມະຊາດຂອງສິ່ງນີ້ແມ່ນຫຍັງ? ຄົນທີ່ມີຫົວໃຈທີ່ຢຳເກງພຣະເຈົ້າຈະຮູ້ສຶກລັງກຽດ ເມື່ອພວກເຂົາໄດ້ຍິນຂ່າວລື. ໂດຍສະເພາະເມື່ອເວົ້າເຖິງຄຳເວົ້າທີ່ໂຈມຕີ ແລະ ໝິ່ນປະໝາດພຣະເຈົ້າ, ພວກເຂົາຈະບໍ່ກ່າວເຖິງມັນເລີຍ ເພື່ອຫຼີກລ່ຽງການເຮັດໃຫ້ປາກຂອງພວກເຂົາເປັນມົນທິນ, ເຊິ່ງພິສູດວ່າພວກເຂົາມີຫົວໃຈທີ່ຢຳເກງພຣະເຈົ້າ. ພວກເຂົາເວົ້າວ່າ “ການທີ່ຄົນອື່ນຕັດສິນ ແລະ ໃສ່ຮ້າຍປ້າຍສີພຣະເຈົ້າ ແລະ ໂຈມຕີ ແລະ ເຮັດໃຫ້ຄຣິສຕະຈັກໃຫ້ເສື່ອມເສຍຊື່ສຽງ, ນັ້ນກໍເປັນເລື່ອງຂອງພວກເຂົາ. ຂ້ານ້ອຍບໍ່ຄວນມີສ່ວນຮ່ວມໃນຄວາມຜິດບາບຂອງພວກເຂົາ. ການທີ່ພວກເຂົາໃສ່ຮ້າຍປ້າຍສີພຣະເຈົ້າຄືການກະບົດທີ່ຮ້າຍແຮງ ແລະ ຄວາມຜິດບາບທີ່ໂຫດຮ້າຍຢູ່ແລ້ວ, ຂ້ານ້ອຍບໍ່ສາມາດກ່າວຄຳເວົ້າເຫຼົ່ານີ້ດ້ວຍປາກຂອງຂ້ານ້ອຍເອງ. ຂ້ານ້ອຍຕ້ອງບໍ່ເວົ້າສິ່ງດຽວກັນກັບພວກເຂົາ. ຂ້ານ້ອຍຈະບໍ່ເຮັດສິ່ງນີ້ຢ່າງເດັດຂາດ!” ເຖິງຢ່າງໃດກໍຕາມ, ຜູ້ທີ່ເປັນຄົນຮັບໃຊ້ຊາຕານສາມາດເລົ່າຄືນການໂຄສະນາຊວນເຊື່ອລົບໆ ແລະ ຂ່າວລືທີ່ພວກເຂົາໄດ້ຍິນຄຳຕໍ່ຄຳ ແລະ ພວກເຂົາເຮັດເຊັ່ນນັ້ນຊ້ຳແລ້ວຊ້ຳເລົ່າ ແລະ ໂດຍບໍ່ມີຄວາມລັງເລໃຈເລີຍ, ເຖິງກັບເຜີຍແຜ່ພວກມັນໄປທົ່ວທຸກບ່ອນ. ຄົນເຫຼົ່ານີ້ມີຫົວໃຈທີ່ຢຳເກງພຣະເຈົ້າແມ່ນແຕ່ໜ້ອຍດຽວບໍ? ພວກເຂົາຢ້ານກົວພຣະເຈົ້າບໍ? ບໍ່, ພວກເຂົາບໍ່ຢ້ານ. ໃນທາງຜິວເຜີນ, ພວກເຂົາຍັງເຊື່ອໃນການມີຢູ່ຈິງຂອງພຣະເຈົ້າເຊັ່ນກັນ, ແຕ່ການເຊື່ອບໍ່ເທົ່າກັບການຍອມຮັບວ່າ ພຣະເຈົ້າຄືພຣະຜູ້ສ້າງທີ່ມີອຳນາດສູງສຸດເໜືອທຸກສິ່ງ. ຊາຕານກໍເຊື່ອເຊັ່ນກັນວ່າມີພຣະເຈົ້າໃນໂລກ ແລະ ໃນຈັກກະວານ ແລະ ທ່າມກາງທຸກສິ່ງ, ແຕ່ມັນປະຕິບັດຕໍ່ພຣະເຈົ້າແນວໃດ ເມື່ອພຣະອົງກ່າວກັບມັນ? ມັນສົນທະນາກັບພຣະເຈົ້າແນວໃດ? ມັນມີຫົວໃຈທີ່ຢຳເກງພຣະເຈົ້າບໍ? ມັນປະຕິບັດຕໍ່ພຣະເຈົ້າຄືກັບເປັນພຣະເຈົ້າບໍ? ບໍ່. ມັນໃຊ້ວິທີໃດເພື່ອສົນທະນາກັບພຣະເຈົ້າ? ມັນທົດສອບ, ຫຼອກລວງ ແລະ ເຍາະເຍີ້ຍພຣະອົງ, ຄືກັບເວົ້າຢອກ. ພຣະເຈົ້າກ່າວກັບຊາຕານວ່າ “ເຈົ້າມາຈາກບ່ອນໃດ?” ຊາຕານຕອບວ່າແນວໃດ? (“ໄປໆມາໆ ແລະ ຍ່າງຂຶ້ນໆ ລົງໆ ເທິງແຜ່ນດິນໂລກ.” (ໂຢບ 1:7)). ຄຳເວົ້າເຫຼົ່ານີ້ແມ່ນຄຳເວົ້າຂອງມະນຸດບໍ? (ບໍ່ແມ່ນ). ແລ້ວຄຳເວົ້າເຫຼົ່ານີ້ໝາຍຄວາມວ່າແນວໃດ? ເປັນຫຍັງຊາຕານຈຶ່ງເວົ້າແບບນີ້? ທັດສະນະຄະຕິແບບໃດທີ່ກໍ່ໃຫ້ເກີດຄຳເວົ້າເຊັ່ນນີ້? ມັນບໍ່ແມ່ນໜຶ່ງໃນການເຍາະເຍີ້ຍບໍ? (ແມ່ນແລ້ວ). ການເຍາະເຍີ້ຍໝາຍຄວາມວ່າແນວໃດ? ມັນຄືການລໍ້ຫຼິ້ນກັບຄົນໃດຄົນໜຶ່ງ, ແມ່ນບໍ່? “ຂ້ອຍຈະບໍ່ບອກເຈົ້າວ່າຂ້ອຍມາຈາກໃສ. ເຈົ້າຈະເຮັດຫຍັງຂ້ອຍໄດ້?” ຄຳເວົ້າຖືກກ່າວຕໍ່ເຈົ້າ, ແຕ່ມັນບໍ່ໄດ້ມີຈຸດປະສົງເພື່ອໃຫ້ເຈົ້າຮູ້ວ່າເກີດຫຍັງຂຶ້ນແທ້, ຜູ້ເວົ້າປະຕິເສດທີ່ຈະບອກເຈົ້າ ແລະ ພຽງແຕ່ລໍ້ຫຼິ້ນກັບເຈົ້າແທນ. ນີ້ຄືການເຍາະເຍີ້ຍ. ທັດສະນະຄະຕິນີ້ສະແດງໃຫ້ເຫັນເຖິງການສຳນຶກໃນການປະຕິບັດຕໍ່ພຣະເຈົ້າຄືກັບເປັນພຣະເຈົ້າບໍ? ມີການສຳນຶກຫຍັງໃນການເຄົາລົບ ຫຼື ຢຳເກງພຣະເຈົ້າໃນນັ້ນບໍ? ບໍ່ມີເລີຍ, ນີ້ຄືໃບໜ້າຂອງຊາຕານ. ຜູ້ທີ່ເຜີຍແຜ່ຂ່າວລືສາມາດແຈກຢາຍພວກມັນໃນທ່າມກາງອ້າຍເອື້ອຍນ້ອງໄດ້ຢ່າງຊະຊາຍ. ພວກເຂົາຮູ້ດີວ່າຂ່າວລືເຫຼົ່ານີ້ບໍ່ແມ່ນຄວາມຈິງ, ແຕ່ພວກເຂົາກໍພະຍາຍາມສຸດຄວາມສາມາດເພື່ອເຜີຍແຜ່ມັນ, ຊອກຫາທຸກໂອກາດ ແລະ ທຸກສະຖານະການເພື່ອເຮັດເຊັ່ນນັ້ນ. ນີ້ບໍ່ແມ່ນພຶດຕິກຳ ແລະ ວິທີການຂອງຊາຕານບໍ? ນີ້ຄືວິທີທີ່ຊາຕານກະທຳ. ມັນຍອມຮັບການມີຢູ່ຈິງຂອງພຣະເຈົ້າ ແລະ ຮູ້ວ່າພຣະເຈົ້າຊົງອຳນາດສູງສຸດເໜືອທຸກສິ່ງ, ແຕ່ມັນບໍ່ມີຄວາມຢຳເກງພຣະອົງແມ່ນແຕ່ໜ້ອຍດຽວ. ນີ້ຄືໃບໜ້າຂອງຊາຕານ, ມັນຄືທຳມະຊາດ-ແກ່ນແທ້ຂອງຊາຕານ. ອ້າຍເອື້ອຍນ້ອງບາງຄົນອາດຈະເວົ້າວ່າ, “ເຖິງແມ່ນວ່າຄົນຜູ້ນີ້ບໍ່ສະແຫວງຫາຄວາມຈິງ, ຄວາມເຊື່ອຂອງລາວໃນພຣະເຈົ້າກໍຈິງໃຈ. ເມື່ອລາວໄດ້ຍິນວ່າຄຣິສຕະຈັກຈະແຍກລາວອອກ ຫຼື ກຳຈັດລາວອອກ, ລາວກໍກັງວົນຫຼາຍຈົນຮ້ອງໄຫ້ ແລະ ເປັນກັງວົນຫຼາຍ; ລາວເຖິງກັບມີຮອຍບາດໃນປາກ! ລາວບໍ່ເຕັມໃຈທີ່ຈະອອກຈາກເຮືອນຂອງພຣະເຈົ້າ; ລາວເຊື່ອໃນການມີຢູ່ຈິງຂອງພຣະເຈົ້າ. ສະນັ້ນ, ບໍ່ວ່າລາວຈະເຮັດຫຍັງກໍຕາມ, ພວກເຮົາຄວນປະຕິບັດຕໍ່ລາວຄືກັບອ້າຍນ້ອງ ແລະ ໃຫ້ຄວາມຮັກ ແລະ ອົດທົນ ແລະ ແມ່ນແຕ່ເມື່ອລາວເຜີຍແຜ່ຂ່າວລື, ພວກເຮົາກໍຄວນປະຕິບັດຕໍ່ລາວດ້ວຍຄວາມຮັກເພື່ອຊ່ວຍເຫຼືອ ແລະ ສະໜັບສະໜູນລາວ”. ຄຳເວົ້າເຫຼົ່ານີ້ຖືກຕ້ອງບໍ? ພວກມັນແມ່ນຄວາມຈິງບໍ? (ບໍ່ແມ່ນ). ພຣະເຈົ້າໄດ້ກ່າວພຣະທຳຫຼາຍຢ່າງ, ແຕ່ຄົນເຫຼົ່ານີ້ກໍຍັງບໍ່ເຊື່ອພວກມັນ. ແຕ່ເຖິງຢ່າງໃດກໍຕາມ, ບໍ່ວ່າມານຮ້າຍ ແລະ ຊາຕານຈະເວົ້າຂ່າວລືຫຼາຍສໍ່າໃດກໍຕາມ, ຄົນເຫຼົ່ານີ້ກໍເຊື່ອທັງໝົດ ແລະ ເຖິງກັບເຜີຍແຜ່ຂ່າວລືເຫຼົ່ານີ້ຢ່າງບໍ່ລະອາຍເພື່ອໂຈມຕີ ແລະ ໃສ່ຮ້າຍປ້າຍສີພຣະເຈົ້າ. ພຽງແຕ່ອີງໃສ່ສິ່ງນີ້, ພວກເຂົາກໍບໍ່ສົມຄວນຖືກເອີ້ນວ່າອ້າຍເອື້ອຍນ້ອງ. ສິ່ງນີ້ຖືກຕ້ອງບໍ? (ແມ່ນແລ້ວ). ເພາະວ່າພວກເຂົາສາມາດເຜີຍແຜ່ຂ່າວລືຢ່າງບໍ່ລະອາຍ, ໃສ່ຮ້າຍປ້າຍສີພຣະເຈົ້າ, ໂຈມຕີພຣະເຈົ້າ ແລະ ໃສ່ຮ້າຍປ້າຍສີເຮືອນຂອງພຣະເຈົ້າ ແລະ ຄຣິສຕະຈັກ, ພວກເຮົາຈຶ່ງມີເຫດຜົນພຽງພໍທີ່ຈະຖືວ່າພວກເຂົາເປັນຄົນຮັບໃຊ້ຊາຕານ, ເປັນເໝືອນຊາຕານ. ພວກເຂົາເປັນສັດຕູຂອງພຣະເຈົ້າ ແລະ ເປັນສັດຕູຂອງຜູ້ທີ່ຖືກເລືອກທຸກຄົນຂອງພຣະເຈົ້າ. ສະນັ້ນ, ພວກເຮົາຄວນປະຕິບັດຕໍ່ສັດຕູຂອງພວກເຮົາແນວໃດ? (ປະຕິເສດພວກເຂົາ). ຖືກຕ້ອງແລ້ວ, ພວກເຮົາຄວນປະຕິເສດພວກເຂົາ.

ມີບາງຄົນບໍ່ຮັກຄວາມຈິງ. ຫຼັງຈາກທີ່ໄດ້ຍິນຂ່າວລື, ເຖິງແມ່ນວ່າພວກເຂົາຈະບໍ່ເຜີຍແຜ່ພວກມັນໃນຄຣິສຕະຈັກຢ່າງເປີດເຜີຍ, ພວກເຂົາກໍເຜີຍແຜ່ພວກມັນຢູ່ເບື້ອງຫຼັງໃຫ້ຄົນໃກ້ຊິດຂອງພວກເຂົາ. ຄົນທີ່ບໍ່ມີການແຍກແຍະບາງຄົນກໍກາຍເປັນຄົນຄິດລົບ ແລະ ອ່ອນແອ ເມື່ອໄດ້ຍິນຂ່າວລືເຫຼົ່ານີ້; ບາງຄົນກໍເຊົາເຂົ້າຮ່ວມການເຕົ້າໂຮມ ແລະ ບາງຄົນກໍຖອນຕົວອອກຈາກຄຣິສຕະຈັກ, ແຕ່ຜູ້ເຜີຍແຜ່ຂ່າວລືກໍຍັງບໍ່ຍອມຮັບວ່າ ມັນເປັນຍ້ອນການເຜີຍແຜ່ຂ່າວລືຂອງພວກເຂົາທີ່ກໍ່ໃຫ້ເກີດສິ່ງນີ້. ເຖິງວ່າຈະມີການຕັກເຕືອນ ແລະ ການໂອ້ລົມຊ້ຳແລ້ວຊ້ຳເລົ່າ, ພວກເຂົາກໍຍັງຄົງເຮັດແບບນີ້ຕໍ່ໄປ ເມື່ອພົບພໍ້ກັບເລື່ອງດັ່ງກ່າວ, ພຽງແຕ່ລະເວັ້ນຈາກການເຜີຍແຜ່ຂ່າວລືຢ່າງເປີດເຜີຍ ແລະ ອອກໜ້າອອກຕາ ໃນລະຫວ່າງການເຕົ້າໂຮມ ຫຼື ໃນທີ່ສາທາລະນະ ຍ້ອນຢ້ານວ່າຈະເປີດໂປງຕົນເອງ, ຖືກປະຕິເສດໂດຍອ້າຍເອື້ອຍນ້ອງ ຫຼື ຖືກກຳຈັດອອກໂດຍຄຣິສຕະຈັກ, ເລືອກເຜີຍແຜ່ຂ່າວລືບາງຢ່າງຢ່າງລັບໆ ແທນ ໂດຍການສົ່ງຂໍ້ຄວາມໃຫ້ຄົນອື່ນ ຫຼື ຜ່ານການຕິດຕໍ່ກັບຜູ້ຄົນ. ແລ້ວຄົນປະເພດນີ້ບໍ່ແມ່ນຄົນຊົ່ວຊ້າບໍ? ທີ່ຈິງແລ້ວ, ພວກເຂົາຍິ່ງເຈົ້າເລ່ກວ່ານັ້ນອີກ. ບໍ່ວ່າພວກເຂົາຈະກະທຳຢ່າງລັບໆ ສໍ່າໃດ, ແຮງຈູງໃຈ ແລະ ທຳມະຊາດການກະທຳຂອງພວກເຂົາກໍຄືກັນກັບຂອງຄົນຮັບໃຊ້ຊາຕານ. ຈຸດປະສົງຂອງພວກເຂົາໃນການເຜີຍແຜ່ຂ່າວລືກໍຄື ເພື່ອລົບກວນການປະຕິບັດໜ້າທີ່ຂອງຜູ້ຄົນ, ເພື່ອເຮັດໃຫ້ຄົນຄິດລົບ ແລະ ອ່ອນແອ, ເພື່ອເຮັດໃຫ້ຄົນປະຕິເສດພຣະເຈົ້າ, ແຍກຕົນເອງອອກຫ່າງຈາກພຣະເຈົ້າ ແລະ ປະຖິ້ມໜ້າທີ່ຂອງພວກເຂົາ. ເຄີຍມີໃຜເວົ້າບໍວ່າ, “ຈຸດປະສົງຂອງຂ້ານ້ອຍໃນການເຜີຍແຜ່ຂ່າວລືບໍ່ແມ່ນເພື່ອລົບກວນການປະຕິບັດໜ້າທີ່ຂອງຜູ້ຄົນ ຫຼື ເພື່ອທຳລາຍຄວາມຄິດລິເລີ່ມຂອງພວກເຂົາ, ແຕ່ເພື່ອຊ່ວຍໃຫ້ພວກເຂົາພັດທະນາການແຍກແຍະ ແລະ ເພີ່ມພູມຄຸ້ມກັນຂອງພວກເຂົາ, ເພື່ອວ່າເມື່ອພວກເຂົາໄດ້ຍິນຂ່າວລື, ພວກເຂົາຈະມີພູມຄຸ້ມກັນຕໍ່ຂ່າວລືເຫຼົ່ານັ້ນ, ຈະບໍ່ເຊື່ອພວກມັນ, ສາມາດສະແຫວງຫາຄວາມຈິງຢ່າງເໝາະສົມ ແລະ ສາມາດເຮັດໜ້າທີ່ຂອງພວກເຂົາຢ່າງສະຫງົບ”? ເຄີຍມີໃຜເຄີຍເຜີຍແຜ່ຂ່າວລືດ້ວຍເຈດຕະນານີ້ບໍ? (ບໍ່ເຄີຍ). ຄຳອ້າງນີ້ໃຊ້ໄດ້ບໍ? ທີ່ຈິງແລ້ວ, ມັນໃຊ້ບໍ່ໄດ້. ຕາບໃດທີ່ພວກເຂົາສາມາດເຜີຍແຜ່ຂ່າວລື, ໂດຍສະເພາະຂ່າວລືທີ່ໂຈມຕີ, ໃສ່ຮ້າຍປ້າຍສີ ແລະ ໝິ່ນປະໝາດພຣະເຈົ້າ, ໂດຍເວົ້າອອກມາທົ່ວທີບທຸກຄັ້ງທີ່ພວກເຂົາອ້າປາກ ແລະ ເຜີຍແຜ່ໄປທົ່ວທຸກບ່ອນຢ່າງບໍ່ລະອາຍ, ໂດຍບໍ່ຄຳນຶງວ່າພວກເຂົາເຜີຍແຜ່ຂ່າວລືຫຼາຍສໍ່າໃດ, ບໍ່ວ່າຂ່າວລືຈະຖືກເຜີຍແຜ່ຢ່າງເປີດເຜີຍ ຫຼື ຢູ່ເບື້ອງຫຼັງ ແລະ ໂດຍບໍ່ຄຳນຶງເຖິງຜົນກະທົບຕໍ່ຜູ້ຄົນ, ສະຫຼຸບສັ້ນໆ, ຈຸດປະສົງຂອງພວກເຂົາໃນການເຜີຍແຜ່ຂ່າວລືບໍ່ແມ່ນເພື່ອຊ່ວຍໃຫ້ຜູ້ຄົນເຂົ້າໃຈຄວາມຈິງ ແລະ ພັດທະນາການແຍກແຍະ, ແຕ່ເພື່ອລົບກວນ ແລະ ນໍາພາຢ່າງຜິດໆ ແລະ ເຮັດໃຫ້ພວກເຂົາສົງໄສ ແລະ ແຍກຕົວອອກຫ່າງຈາກພຣະເຈົ້າ, ສິ່ງທີ່ພວກເຂົາກຳລັງເຮັດຄືການລົບກວນ ແລະ ມ້າງທຳລາຍວຽກງານຂອງຄຣິສຕະຈັກ. ຈາກທັດສະນະນີ້, ໂດຍບໍ່ຄຳນຶງເຖິງເຫດຜົນ ຫຼື ບໍລິບົດທີ່ຂ່າວລືຖືກເຜີຍແຜ່, ແກ່ນແທ້ຂອງຄົນທີ່ເຜີຍແຜ່ຂ່າວລືກໍເປັນຄົນຮັບໃຊ້ຊາຕານໂດຍບໍ່ຕ້ອງສົງໄສ. ໃຜກໍຕາມທີ່ເວົ້າຂ່າວລືທີ່ໃສ່ຮ້າຍປ້າຍສີ, ໂຈມຕີ ແລະ ໝິ່ນປະໝາດພຣະເຈົ້າ ກໍຄືຜູ້ທີ່ຕໍ່ຕ້ານພຣະເຈົ້າ ແລະ ເປັນສັດຕູຂອງພຣະເຈົ້າ. ສິ່ງນີ້ຖືກຕ້ອງບໍ? (ແມ່ນແລ້ວ). ເຖິງແມ່ນວ່າເຈົ້າບໍ່ແມ່ນຜູ້ລິເລີ່ມຂ່າວລື, ແຕ່ຄວາມຈິງທີ່ວ່າເຈົ້າສາມາດເຜີຍແຜ່ມັນໄດ້ກໍພິສູດວ່າ ເຈົ້າເຊື່ອວ່າຂ່າວລືນັ້ນເປັນຄວາມຈິງ ຫຼື ຢູ່ພາຍໃນ ເຈົ້າເຕັມໃຈທີ່ຈະເຊື່ອພວກມັນຫຼາຍ. “ຖ້າຫາກວ່າຂ່າວລືເປັນຄວາມຈິງ, ແລ້ວຂ້ານ້ອຍກໍບໍ່ຈຳເປັນຕ້ອງເຊື່ອໃນພຣະເຈົ້າ, ເທບພະເຈົ້າກໍຈະບໍ່ແມ່ນເທບພະເຈົ້າ ແລະ ຄວາມຈິງຂອງການບັງເກີດເປັນເນື້ອໜັງຂອງພຣະເຈົ້າກໍຈະບໍ່ມີຢູ່. ລາວກໍຈະເປັນພຽງມະນຸດຄົນໜຶ່ງ ແລະ ຂ້ານ້ອຍກໍຈະສາມາດສ້າງຂ່າວລືກ່ຽວກັບລາວ, ໝິ່ນປະໝາດລາວ ແລະ ໂຈມຕີ ແລະ ໃສ່ຮ້າຍປ້າຍສີລາວໄດ້ຢ່າງອິດສະຫຼະ”. ນັ້ນບໍ່ແມ່ນເປົ້າໝາຍບໍ? ຖ້າເຈົ້າເຊື່ອໃນພຣະເຈົ້າ ແຕ່ຍັງຢາກເວົ້າ ແລະ ກະທຳຕາມອຳເພີໃຈຢູ່ສະເໝີ, ນີ້ບໍ່ແມ່ນການຢາກເປັນປໍລະປັກຕໍ່ພຣະເຈົ້າບໍ? (ແມ່ນແລ້ວ). ບາງຄົນເວົ້າວ່າ, “ນີ້ແມ່ນການກະບົດຕໍ່ພຣະເຈົ້າບໍ? ນີ້ແມ່ນການບໍ່ມີຄວາມເຊື່ອໃນພຣະເຈົ້າບໍ?” ທຳມະຊາດຂອງສິ່ງນີ້ແມ່ນຮ້າຍແຮງກວ່ານັ້ນຫຼາຍ. ນີ້ຄືການເປັນປໍລະປັກຕໍ່ພຣະເຈົ້າ ແລະ ການຂັດແຍ້ງກັບພຣະເຈົ້າ. ມີພຽງສັດຕູຂອງພຣະເຈົ້າເທົ່ານັ້ນທີ່ຕໍ່ຕ້ານ ແລະ ເປັນປໍລະປັກຕໍ່ພຣະເຈົ້າໃນລັກສະນະນີ້. ມະນຸດຊາດທີ່ເສື່ອມຊາມ, ຍ້ອນມີອຸປະນິໄສທີ່ເສື່ອມຊາມຂອງຊາຕານ ແລະ ຂາດຄວາມເຂົ້າໃຈໃນຄວາມຈິງ ແລະ ຄວາມຮູ້ກ່ຽວກັບພຣະເຈົ້າ, ຈຶ່ງສາມາດກະບົດຕໍ່ພຣະເຈົ້າໄດ້. ແຕ່ຢ່າງໃດກໍຕາມ, ຊາຕານເຮັດຫຼາຍກວ່າການກະບົດຕໍ່ພຣະເຈົ້າ; ມັນທໍລະຍົດຕໍ່ພຣະເຈົ້າ, ຕໍ່ຕ້ານພຣະເຈົ້າ ແລະ ເປັນປໍລະປັກຕໍ່ພຣະເຈົ້າ. ສິ່ງນີ້ເຮັດໃຫ້ມັນເປັນສັດຕູຂອງພຣະເຈົ້າ. ຄວາມສຳພັນລະຫວ່າງສັດຕູຂອງພຣະເຈົ້າ ແລະ ພຣະເຈົ້າແມ່ນສາຍສຳພັນແບບການເປັນປໍລະປັກ. ການເປັນປໍລະປັກໝາຍຄວາມວ່າແນວໃດ? ມັນໝາຍເຖິງການບໍ່ສາມາດປະນີປະນອມກັນໄດ້. ໂດຍບໍ່ຄຳນຶງເຖິງສະຖານະການ ຫຼື ສະພາບແວດລ້ອມ, ການເປັນປໍລະປັກຂອງຊາຕານຕໍ່ພຣະເຈົ້າບໍ່ປ່ຽນແປງໄປຕາມເວລາ ຫຼື ພູມສາດ. ແກ່ນແທ້ຂອງຊາຕານຄືການເປັນປໍລະປັກຕໍ່ພຣະເຈົ້າ ແລະ ສິ່ງນີ້ບໍ່ປ່ຽນແປງ; ຊາຕານກໍຄືສັດຕູຂອງພຣະເຈົ້າ. ການທີ່ຊາຕານຕໍ່ຕ້ານພຣະເຈົ້າ ແລະ ການທີ່ມັນບໍ່ສາມາດປະນີປະນອມກັບພຣະອົງບໍ່ໄດ້ດຳເນີນໄປພຽງມື້ດຽວ ຫຼື ພຽງສອງສາມປີ ຫຼື ທົດສະວັດເທົ່ານັ້ນ; ມັນເລີ່ມເປັນປໍລະປັກຕໍ່ພຣະເຈົ້ ານັບຕັ້ງແຕ່ມັນໄດ້ທໍລະຍົດຕໍ່ພຣະອົງ. ແລ້ວການເປັນປໍລະປັກນີ້ຈະສິ້ນສຸດລົງເມື່ອໃດ? ຊາຕານຈະໄດ້ຮັບຄວາມສະເທືອນໃຈ ແລະ ການປ່ຽນແປງໂດຍພຣະເຈົ້າບໍ? ການເປັນປໍລະປັກຂອງມັນຕໍ່ພຣະເຈົ້າຈະຄ່ອຍໆ ຫຼຸດລົງຕາມການເວລາບໍ? ບໍ່. ມັນຈະສືບຕໍ່ເປັນປໍລະປັກຕໍ່ພຣະເຈົ້າ. ການເປັນປໍລະປັກນີ້ຈະຢຸດລົງເມື່ອໃດ? ເມື່ອວຽກງານຂອງພຣະເຈົ້າສິ້ນສຸດລົງ ແລະ ຊາຕານໄດ້ໃຫ້ບໍລິການຈົນສຳເລັດ ແລະ ບໍ່ມີປະໂຫຍດອີກຕໍ່ໄປ ແລະ ພຣະເຈົ້າໄດ້ທຳລາຍມັນແລ້ວ, ນັ້ນຄືເວລາທີ່ການເປັນປໍລະປັກຈະຢຸດລົງ. ແລ້ວຜູ້ທີ່ເປັນຄົນຮັບໃຊ້ຊາຕານເດ? ຕາບໃດທີ່ພວກເຂົາຍັງຢູ່ໃນຄຣິສຕະຈັກ, ພວກເຂົາກໍຈະສືບຕໍ່ເປັນປໍລະປັກຕໍ່ຄຣິສຕະຈັກ, ເຮືອນຂອງພຣະເຈົ້າ ແລະ ພຣະເຈົ້າ. ບາງຄົນເວົ້າວ່າ, “ພວກເຂົາເຊື່ອໃນພຣະເຈົ້າ, ບາງຄັ້ງກໍຖວາຍເຄື່ອງບູຊາ, ໃຫ້ທານ ແລະ ແມ້ແຕ່ຕ້ອນຮັບອ້າຍເອື້ອຍນ້ອງ. ພວກເຂົາເປັນປໍລະປັກຕໍ່ພຣະເຈົ້າໄດ້ແນວໃດ? ພວກເຂົາບໍ່ໄດ້ເປັນປໍລະປັກຕໍ່ພຣະອົງ; ພວກເຂົາເຖິງກັບເຮັດຄວາມດີບາງຢ່າງ”. ຄຳເວົ້າເຫຼົ່ານີ້ຖືກຕ້ອງບໍ? ການຕ້ອນຮັບອ້າຍເອື້ອຍນ້ອງ ແລະ ການໃຫ້ເງິນເລັກນ້ອຍແກ່ອ້າຍເອື້ອຍນ້ອງທີ່ທຸກຍາກ ສາມາດລົບລ້າງການເປັນປໍລະປັກຕໍ່ພຣະເຈົ້າຂອງພວກເຂົາໄດ້ບໍ? ມັນສາມາດພິສູດໄດ້ບໍວ່າ ພວກເຂົາເຂົ້າກັນໄດ້ກັບພຣະເຈົ້າ? (ບໍ່ໄດ້). ແລ້ວການເປັນປໍລະປັກນີ້ເກີດຂຶ້ນໄດ້ແນວໃດ? (ມັນຖືກກຳນົດໂດຍທຳມະຊາດ-ແກ່ນແທ້ຂອງພວກເຂົາ). ຖືກຕ້ອງແລ້ວ, ທຳມະຊາດ-ແກ່ນແທ້ຂອງພວກເຂົາຄືການຕໍ່ຕ້ານ ແລະ ເປັນປໍລະປັກຕໍ່ພຣະເຈົ້າ. ສຳລັບຄົນປະເພດນີ້, ພວກເຈົ້າຈຳເປັນຕ້ອງແຍກແຍະພວກເຂົາ ໂດຍອີງໃສ່ພຣະທຳຂອງພຣະເຈົ້າ: ໃຫ້ເບິ່ງວ່າໃຜມັກຮວບຮວມການໂຄສະນາຊວນເຊື່ອລົບໆ ຫຼື ຂ່າວລືທີ່ໂຈມຕີ ແລະ ໃສ່ຮ້າຍປ້າຍສີເຮືອນຂອງພຣະເຈົ້າ ແລະ ຄຣິສຕະຈັກຈາກຊ່ອງທາງຕ່າງໆ ແລະ ໃຜສົນໃຈສິ່ງລົບໆ ເຫຼົ່ານີ້ ແລະ ເຕັມໃຈທີ່ຈະເຊື່ອຂ່າວລື ແລະ ຄຳເວົ້າຊົ່ວຊ້າເຫຼົ່ານີ້. ສິ່ງນີ້ຈະຊ່ວຍໃຫ້ພວກເຈົ້າເຫັນໃບໜ້າທີ່ແທ້ຈິງຂອງຜູ້ບໍ່ເຊື່ອເຫຼົ່ານີ້. ໂດຍປົກກະຕິແລ້ວ ຄົນເຫຼົ່ານີ້ບໍ່ອ່ານພຣະທຳຂອງພຣະເຈົ້າ, ບໍ່ກະຕືລືລົ້ນເມື່ອຟັງອ້າຍເອື້ອຍນ້ອງໂອ້ລົມຄວາມຈິງ ແລະ ບໍ່ເຢັນບໍ່ຮ້ອນໃນການເຮັດໜ້າທີ່ຂອງພວກເຂົາ. ພວກເຂົາຮູ້ສຶກຢູ່ສະເໝີວ່າ ການເຊື່ອໃນພຣະເຈົ້າບໍ່ໜ້າສົນໃຈ. ພວກເຂົາຈົດຈໍ່ກັບຫຍັງເມື່ອເບິ່ງວິດີໂອ ແລະ ລາຍການຕ່າງໆ ໃນຂອງເຮືອນຂອງພຣະເຈົ້າ? ເມື່ອພວກເຂົາເຫັນຄຳຄິດເຫັນໃນທາງບວກທີ່ຄົນໃນສາສະໜາຂຽນໄວ້, ພວກເຂົາກໍຮູ້ສຶກບໍ່ສະບາຍໃຈ ແລະ ຂ້າມພວກມັນໄປ. ແຕ່ເມື່ອພວກເຂົາເຫັນຄົນໃນສາສະໜາ ແລະ ຜູ້ບໍ່ມີຄວາມເຊື່ອທີ່ຢືນຢູ່ຂ້າງດຽວກັບມັງກອນແດງທີ່ຍິ່ງໃຫຍ່, ດູຖູກຄຣິສຕະຈັກ, ດູຖູກເຮືອນຂອງພຣະເຈົ້າ ແລະ ດູຖູກອ້າຍເອື້ອຍນ້ອງດ້ວຍຄຳເວົ້າຊົ່ວຊ້າຂອງພວກເຂົາ, ພວກເຂົາກໍຮູ້ສຶກດີໃຈ ແລະ ຕື່ນເຕັ້ນເປັນພິເສດ. ເມື່ອໃດກໍຕາມທີ່ພວກເຂົາໄດ້ຍິນການໂຄສະນາຊວນເຊື່ອລົບໆ ແລະ ຂ່າວລືເຫຼົ່ານີ້, ພວກເຂົາກໍຕື່ນເຕັ້ນຄືກັບວ່າ ພວກເຂົາຖືກສີດຢາກະຕຸ້ນຫົວໃຈ, ຍ່າງໄປມາດ້ວຍຄວາມກະຕືລືລົ້ນ ແລະ ແມ່ນແຕ່ຕື່ນຈາກນອນດ້ວຍຄວາມດີໃຈ. ນີ້ບໍ່ແມ່ນສິ່ງທີ່ຊົ່ວຮ້າຍບໍ? ຈົ່ງສັງເກດຄົນທີ່ຢູ່ອ້ອມຂ້າງພວກເຈົ້າ ເພື່ອເບິ່ງວ່າໃຜຢູ່ໃນກຸ່ມຄົນປະເພດນີ້; ໃຫ້ເບິ່ງວ່າພວກເຂົາມີອຸປະນິໄສທີ່ກຽດຊັງຄວາມຈິງ ແລະ ກຽດຊັງພຣະເຈົ້າ ຫຼື ບໍ່. ຖ້າພວກເຈົ້າພົບຄົນປະເພດນີ້ແທ້ໆ, ພວກເຈົ້າຄວນລະມັດລະວັງເປັນພິເສດ ແລະ ແຍກແຍະພວກເຂົາ; ໃຫ້ສັງເກດຄຳເວົ້າ, ການກະທຳ ແລະ ທ່າທີຂອງພວກເຂົາ. ທັນທີທີ່ພວກເຈົ້າຢືນຢັນວ່າພວກເຂົາເປັນຄົນຊົ່ວຊ້າ, ເປັນຄົນຮັບໃຊ້ຊາຕານ, ພວກເຈົ້າຄວນປະຕິເສດພວກເຂົາ ແລະ ບໍ່ປະຕິບັດຕໍ່ພວກເຂົາຄືກັບອ້າຍເອື້ອຍນ້ອງ. ຄົນປະເພດນີ້ຄວນຖືກກຳຈັດອອກຈາກຄຣິສຕະຈັກໃຫ້ໄວເທົ່າທີ່ຈະໄວໄດ້. ບາງຄົນເວົ້າວ່າ, “ເປັນຫຍັງພວກເຮົາຄວນກຳຈັດຄົນເຫຼົ່ານີ້ອອກ? ໃນເຮືອນຂອງພຣະເຈົ້າ, ການມີຄົນເພີ່ມຂຶ້ນໜຶ່ງຄົນກໍໝາຍເຖິງການມີກຳລັງເພີ່ມຂຶ້ນໜຶ່ງແຮງໃນການເຮັດວຽກ; ການມີຄົນເພີ່ມຂຶ້ນໜຶ່ງຄົນກໍເຮັດໃຫ້ມັນຄຶກຄື້ນຂຶ້ນໜ້ອຍໜຶ່ງເຊັ່ນກັນ. ພວກເຂົາໄດ້ເຊື່ອໃນພຣະເຈົ້າມາຫຼາຍປີແລ້ວ ແລະ ເຖິງແມ່ນວ່າພວກເຂົາຈະບໍ່ຮັກ ຫຼື ປະຕິບັດຄວາມຈິງ, ພວກເຂົາກໍເຊື່ອໃນການມີຢູ່ຈິງຂອງພຣະເຈົ້າມາຕັ້ງແຕ່ເດັກນ້ອຍ, ເຊື່ອວ່າມີຜູ້ເຖົ້າທີ່ຢູ່ເທິງທ້ອງຟ້າ. ພວກເຂົາຍັງເຊື່ອວ່າມີເທບພະເຈົ້າທີ່ຢູ່ເໜືອພວກເຂົາສາມຟຸດ ແລະ ຍິ່ງໄປກວ່ານັ້ນ ພວກເຂົາກໍເຊື່ອວ່າການເຮັດດີ ແລະ ເຮັດຊົ່ວມີຜົນຕາມມາ. ໂດຍທົ່ວໄປແລ້ວ ພວກເຂົາບໍ່ກ້າກະທຳຄວາມຊົ່ວທີ່ເຫັນໄດ້ຊັດເຈນ ແລະ ເຕັມໃຈທີ່ຈະຊ່ວຍເຫຼືອຄົນອື່ນ. ມັນເປັນພຽງແຕ່ວ່າພວກເຂົາມີນິໄສເລັກນ້ອຍນີ້; ພວກເຂົາມັກເຜີຍແຜ່ຂ່າວລື ແລະ ຂ່າວນິນທາ. ໂດຍສະເພາະ, ພວກເຂົາເຜີຍແຜ່ຂ່າວລືຈາກມັງກອນແດງທີ່ຍິ່ງໃຫຍ່ທີ່ໃສ່ຮ້າຍປ້າຍສີພຣະເຈົ້າ, ເວົ້າເລື່ອງເຫຼົ່ານີ້ຊ້ຳແລ້ວຊ້ຳເລົ່າ ໂດຍບໍ່ໄດ້ຄິດຫຍັງຫຼາຍ, ອາດຈະເປັນຍ້ອນວ່າພວກເຂົາໂງ່ຈ້າ ແລະ ບໍ່ມີຄວາມຮູ້”. ຢູ່ໃນຜິວເຜີນ, ພວກເຂົາເບິ່ງຄືວ່າບໍ່ແມ່ນຄົນຊົ່ວຊ້າ ແລະ ບໍ່ໄດ້ຂັດຂວາງ ຫຼື ລົບກວນວຽກງານຂອງຄຣິສຕະຈັກ, ແຕ່ພວກເຂົາມີຄວາມຫ້າວຫັນເປັນພິເສດໃນການເຜີຍແຜ່ຂ່າວລື ແລະ ຢາກເປັນຄົນທຳອິດທີ່ເຜີຍແຜ່ມັນຢູ່ສະເໝີ. ຜູ້ຄົນບໍ່ຄວນລະວັງຕົວຕໍ່ບຸກຄົນປະເພດນີ້ບໍ? ພວກເຂົາບໍ່ແມ່ນຄົນຮັບໃຊ້ຊາຕານບໍ? ແກ່ນແທ້ຂອງຄົນປະເພດດັ່ງກ່າວແມ່ນເຫັນໄດ້ຊັດເຈນເກີນໄປ! ພວກເຂົາບໍ່ເຄີຍສົນໃຈໃນພຣະທຳຂອງພຣະເຈົ້າ ຫຼື ຄວາມຈິງເລີຍ ແລະ ພວກເຂົາບໍ່ເຄີຍສະແຫວງຫາຫຼັກການຄວາມຈິງ ເມື່ອເຮັດໜ້າທີ່ຂອງພວກເຂົາ. ໃນທຸກສິ່ງທີ່ພວກເຂົາເຮັດ, ພວກເຂົາບໍ່ສະແດງຄວາມຈິງຈັງ, ບໍ່ໄດ້ໃສ່ໃຈ ແລະ ບໍ່ເຕັມໃຈທີ່ຈະອົດທົນກັບຄວາມລຳບາກ. ພວກເຂົາພຽງແຕ່ເຮັດພໍເປັນພິທີ ແລະ ເຮັດພໍແລ້ວມືແລ້ວຕີນ, ເວົ້າຢອກຢູ່ຕະຫຼອດເວລາ. ໃນຄຳເວົ້າ ແລະ ການກະທຳຂອງພວກເຂົາ, ພວກເຂົາບໍ່ເຮັດຜິດໃຈຜູ້ໃດ ແລະ ສາມາດເຂົ້າກັບທຸກຄົນໄດ້, ເບິ່ງຄືວ່າເປັນມິດຕໍ່ຄົນອື່ນ, ມັນເປັນພຽງແຕ່ວ່າພວກເຂົາມັກເກັບກຳ ແລະ ເຜີຍແຜ່ຂ່າວລື. ຈາກການກະທຳເຫຼົ່ານີ້, ພວກເຮົາສາມາດຈັດລັກສະນະຄົນເຫຼົ່ານີ້ວ່າເປັນຄົນຮັບໃຊ້ຊາຕານໄດ້ບໍ? (ໄດ້). ເປັນຫຍັງພວກເຮົາຈຶ່ງສາມາດເຮັດໄດ້? ນີ້ແມ່ນການເຮັດເລື່ອງນ້ອຍໃຫ້ເປັນເລື່ອງໃຫຍ່ບໍ? (ບໍ່ແມ່ນ). ພວກເຂົາບໍ່ມີຄວາມສົນໃຈຫຍັງເລີຍໃນການສະແຫວງຫາຄວາມຈິງ. ທັນທີທີ່ພວກເຂົາຟັງຄຳເທດສະໜາ, ພວກເຂົາກໍງ່ວງນອນ; ທັນທີທີ່ໂອ້ລົມພຣະທຳຂອງພຣະເຈົ້າ, ພວກເຂົາກໍຮູ້ສຶກລັງກຽດ ແລະ ກະວົນກະວາຍ, ລຸກໄປດື່ມນ້ຳ ຫຼື ໄປຫ້ອງນ້ຳຢູ່ຕະຫຼອດ, ຮູ້ສຶກບໍ່ສະຫງົບພາຍໃນໃຈຢູ່ສະເໝີ, ການຟັງການໂອ້ລົມເບິ່ງຄືວ່າເປັນສິ່ງທີ່ຍາກລຳບາກຢ່າງບໍ່ໜ້າເຊື່ອສຳລັບພວກເຂົາ ຄືກັບການຖືກທໍລະມານ. ເຖິງຢ່າງໃດກໍຕາມ, ທັນທີທີ່ພວກເຂົາໄດ້ຍິນຂ່າວລືຂອງຊາຕານ ຫຼື ຄຳເວົ້າຊົ່ວຊ້າຂອງພວກຜູ້ບໍ່ມີຄວາມເຊື່ອ, ຄວາມສົນໃຈຂອງພວກເຂົາກໍຖືກປຸກໃຫ້ຕື່ນຂຶ້ນ, ພວກເຂົາກໍມີຊີວິດຊີວາຂຶ້ນມາ ແລະ ພວກເຂົາກໍເລີ່ມເຜີຍແຜ່ຂ່າວລື ແລະ ຄຳເວົ້າຊົ່ວຊ້າເຫຼົ່ານີ້ດ້ວຍຄວາມກະຕືລືລົ້ນຢ່າງຍິ່ງ. ຄົນປະເພດນີ້ແມ່ນອ້າຍເອື້ອຍນ້ອງບໍ? ບໍ່ແມ່ນ. ພວກເຂົາລັງກຽດຄວາມຈິງ ແລະ ດູຖູກຄວາມຈິງຈົນເຂົ້າໄຂກະດູກ. ກ່ຽວກັບເລື່ອງທີ່ກ່ຽວຂ້ອງກັບພຣະເຈົ້າ ແລະ ພາລະກິດຂອງພຣະອົງ, ບໍ່ວ່າຈະເປັນຕົວຕົນ ແລະ ແກ່ນແທ້ຂອງພຣະເຈົ້າ, ສະຖານະຂອງພຣະເຈົ້າ, ກຽດສັກສີຂອງພຣະເຈົ້າ ຫຼື ເນື້ອໜັງທີ່ພຣະເຈົ້າບັງເກີດເປັນ, ພວກເຂົາກໍດູຖູກສິ່ງເຫຼົ່ານີ້ໃນຫົວໃຈຂອງພວກເຂົາ. ພວກເຂົາປາສະຈາກຫົວໃຈທີ່ຢຳເກງພຣະເຈົ້າໂດຍສິ້ນເຊີງ. ສະນັ້ນ, ພວກເຂົາຈຶ່ງມີແນວຄິດກ່ຽວກັບພຣະເຈົ້າ ແລະ ພາລະກິດຂອງພຣະອົງຢູ່ສະເໝີ. ພວກເຂົາສາມາດເວົ້າຊ້ຳຂ່າວລື ແລະ ຄຳເວົ້າຊົ່ວຊ້າທຸກປະເພດຂອງຊາຕານໄດ້ຢ່າງງ່າຍດາຍ, ດ້ວຍເຫດນີ້ຈຶ່ງບັນລຸເປົ້າໝາຍໃນການເຜີຍແຜ່ພວກມັນໄດ້, ໂດຍບໍ່ມີຄວາມສຳນຶກແມ່ນແຕ່ໜ້ອຍດຽວ. ນີ້ແມ່ນຄົນສາມານແນວໃດກັນແທ້? ພວກເຂົາແມ່ນຜູ້ເຊື່ອໃນພຣະເຈົ້າບໍ? (ບໍ່ແມ່ນ). ສິ່ງເຫຼົ່ານີ້ຄືການກະທຳຂອງຜູ້ທີ່ຍອມຮັບພຣະເຈົ້າດ້ວຍປາກ ແລະ ອ້າງວ່າຕິດຕາມພຣະເຈົ້າ, ຜູ້ທີ່ເຊື່ອວ່າມີຜູ້ເຖົ້າທີ່ຢູ່ເທິງທ້ອງຟ້າ, ເຊື່ອວ່າມີເທບພະເຈົ້າທີ່ຢູ່ເໜືອພວກເຂົາສາມຟູດ ແລະ ເຊື່ອວ່າການເຮັດດີ ແລະ ເຮັດຊົ່ວຈະມີຜົນຕາມມາ. ນີ້ຄືທັດສະນະຂອງພວກເຂົາຕໍ່ພຣະເຈົ້າ. ຖ້າຄົນໃດຄົນໜຶ່ງໝິ່ນປະໝາດພໍ່ແມ່ຂອງພວກເຂົາ ຫຼື ປັ້ນແຕ່ງຂ່າວລືກ່ຽວກັບພໍ່ແມ່ຂອງພວກເຂົາຢູ່ເບື້ອງຫຼັງ, ພວກເຂົາກໍຈະສູ້ຈົນຕາຍຢ່າງແນ່ນອນ. ເຖິງຢ່າງໃດກໍຕາມ, ເມື່ອຄົນໃດຄົນໜຶ່ງໝິ່ນປະໝາດພຣະເຈົ້າ, ໂຈມຕີພຣະເຈົ້າ ຫຼື ໃສ່ຮ້າຍປ້າຍສີພຣະເຈົ້າ, ພວກເຂົາບໍ່ພຽງແຕ່ບໍ່ໄດ້ເສຍໃຈ, ແຕ່ພວກເຂົາສາມາດເຮັດຊໍ້າຄືກັບເປັນເລື່ອງຕະຫຼົກ ແລະ ເຖິງກັບເຜີຍແຜ່ໄປທົ່ວທຸກບ່ອນ. ນີ້ແມ່ນສິ່ງທີ່ຜູ້ຕິດຕາມພຣະເຈົ້າຄວນເຮັດບໍ? (ບໍ່ແມ່ນ). ສະນັ້ນ, ມັນຈຶ່ງເໝາະສົມບໍ ທີ່ຫຼາຍຄົນຈະປະຕິບັດຕໍ່ຜູ້ບໍ່ເຊື່ອເຫຼົ່ານີ້ຄືກັບອ້າຍເອື້ອຍນ້ອງ? (ບໍ່). ສະນັ້ນ, ເມື່ອຄົນດັ່ງກ່າວຖືກສົງໄສວ່າເປັນຄົນຮັບໃຊ້ຊາຕານ, ຄົນອື່ນຄວນລະວັງຕົວ. ຜູ້ນໍາ ແລະ ຜູ້ເຮັດວຽກຕ້ອງແຈ້ງໃຫ້ອ້າຍເອື້ອຍນ້ອງຮັບຊາບໂດຍທັນທີ ເພື່ອໃຫ້ລະວັງຄົນເຫຼົ່ານີ້, ເພື່ອວ່າທຸກຄົນຈະສາມາດແຍກແຍະພວກເຂົາໄດ້. ທັນທີທີ່ພວກເຂົາຖືກຢືນຢັນວ່າເປັນຄົນຮັບໃຊ້ຊາຕານ, ເປັນພວກມານຮ້າຍ, ທຸກຄົນຄວນຮ່ວມກັນປະຕິເສດພວກເຂົາ ແລະ ກຳຈັດພວກເຂົາອອກຈາກຄຣິສຕະຈັກ. ສິ່ງນີ້ສອດຄ່ອງກັບຫຼັກການບໍ? (ແມ່ນແລ້ວ). ແລ້ວນີ້ຄືສິ່ງທີ່ຄວນເຮັດ.

3. ວິທີປະຕິບັດຕໍ່ຂ່າວລືທີ່ບໍ່ມີມູນຄວາມຈິງຂອງລັດຖະບານພັກກອມມູນິດຈີນ ແລະ ໂລກສາສະໜາທີ່ໃສ່ຮ້າຍປ້າຍສີ ແລະ ໂຈມຕີພຣະເຈົ້າ

ລັດຖະບານຄອມມູນິດຈີນ ແລະ ໂລກສາສະໜາໄດ້ສ້າງຂ່າວລືທີ່ບໍ່ມີຄວາມຈິງຫຼາຍຢ່າງກ່ຽວກັບເຮືອນຂອງພຣະເຈົ້າ, ກ່າວຫາຢ່າງຜິດໆວ່າ ອ້າຍເອື້ອຍນ້ອງບັງຄັບໃຫ້ຜູ້ຄົນຮັບເອົາຂ່າວປະເສີດ ແລະ ອື່ນໆ. ພວກເຈົ້າຮູ້ສຶກແນວໃດຫຼັງຈາກໄດ້ຍິນຂ່າວລືເຫຼົ່ານີ້? (ໃຈຮ້າຍ, ຄຽດແຄ້ນ.) ສິ່ງເຫຼົ່ານີ້ແມ່ນຂ່າວລືກ່ຽວກັບພວກເຈົ້າ ແລະ ພວກເຈົ້າກໍຮູ້ສຶກຄຽດແຄ້ນ. ພວກເຈົ້າຄຽດແຄ້ນເຖິງລະດັບໃດ? ພວກເຈົ້າຢາກຊອກຫາຄົນທີ່ສ້າງຂ່າວລື ແລະ ໂຕ້ຖຽງກັບພວກເຂົາ, ແມ່ນແຕ່ສັ່ງສອນບົດຮຽນໃຫ້ພວກເຂົາບໍ? (ແມ່ນແລ້ວ.) ຂ່າວລືເຫຼົ່ານີ້ເບິ່ງຜິວເຜີນແລ້ວແມ່ນແນໃສ່ຄຣິສຕະຈັກ, ແຕ່ຄວາມຈິງແລ້ວ, ພວກມັນກ່ຽວຂ້ອງກັບສະມາຊິກທຸກຄົນຂອງຄຣິສຕະຈັກ ແລະ ຊື່ສຽງ ແລະ ຄວາມຊື່ສັດຂອງສະມາຊິກແຕ່ລະຄົນ. ຫຼັງຈາກໄດ້ຍິນຂ່າວລືເຫຼົ່ານັ້ນ ພວກເຈົ້າກໍຮູ້ສຶກຄຽດແຄ້ນ, ໂດຍເວົ້າວ່າ: “ພວກເຮົາບໍ່ໄດ້ເຮັດແບບນັ້ນ! ພວກເຮົາປະກາດຂ່າວປະເສີດຕາມຫຼັກການຄວາມຈິງ. ສຳລັບຜູ້ທີ່ບໍ່ຢາກເຊື່ອໃນພຣະເຈົ້າ, ພວກເຮົາບໍ່ເຄີຍບັງຄັບພວກເຂົາ. ຄວາມເຊື່ອເປັນໄປໂດຍຄວາມສະໝັກໃຈ. ພວກເຮົາບໍ່ເຄີຍບີບບັງຄັບຜູ້ໃດ, ແຮງໄກທີ່ພວກເຮົາຈະທຳຮ້າຍ ຫຼື ແກ້ແຄ້ນຜູ້ຄົນ. ໃນທາງກົງກັນຂ້າມ, ພວກເຮົາທີ່ປະກາດຂ່າວປະເສີດໄດ້ຖືກຄົນທາງສາສະໜາທຸບຕີຢ່າງປ່າເຖື່ອນ ແລະ ຖືກພວກເຂົາແຈ້ງຕຳຫຼວດຈັບ, ຖືກມອບໃຫ້ມັງກອນແດງທີ່ຍິ່ງໃຫຍ່ທໍລະມານ; ຫຼາຍຄົນໃນພວກເຮົາຖືກຕິດຄຸກ ແລະ ຈຳນວນຫຼາຍກໍຖືກຄົນທາງສາສະໜາຈັບໄປຂັງໃນຄຸກສ່ວນຕົວ. ພວກເຮົາເປັນຝ່າຍທີ່ຖືກກະທຳຜິດໃສ່!” ຫຼັງຈາກໄດ້ຍິນຂ່າວລືເຫຼົ່ານີ້, ພວກເຈົ້າກໍຮູ້ສຶກຄຽດແຄ້ນ ແລະ ຢາກໂຕ້ຖຽງກັບພວກເຂົາຢູ່ສະເໝີ. ພວກເຈົ້າມີປະຕິກິລິຍານີ້ ເພາະວ່າຂ່າວລືເຫຼົ່ານີ້ໂຈມຕີ ແລະ ໃສ່ຮ້າຍປ້າຍສີຄຣິສຕະຈັກ ແລະ ຜູ້ທີ່ຖືກເລືອກຂອງພຣະເຈົ້າໂດຍກົງ. ພວກເຈົ້າຮູ້ສຶກແນວໃດເມື່ອໄດ້ຍິນຂ່າວລືທີ່ໃສ່ຮ້າຍປ້າຍສີ ແລະ ຕັດສິນພຣະເຈົ້າ? ສິ່ງເຫຼົ່ານີ້ບໍ່ໄດ້ກ່ຽວຂ້ອງກັບຜົນປະໂຫຍດສ່ວນຕົວ ຫຼື ຄວາມຊື່ສັດ ແລະ ກຽດສັກສີຂອງພວກເຈົ້າ; ພວກມັນແມ່ນຂ່າວລືທີ່ກ່ຽວຂ້ອງກັບພຣະເຈົ້າ. ຕົວຢ່າງ: ເມື່ອຕອນທີ່ເຈົ້າເຊື່ອໃນພຣະເຢຊູກ່ອນໜ້ານີ້, ບາງຄົນເວົ້າວ່າພຣະເຢຊູເກີດຈາກຍິງບໍລິສຸດ ແລະ ບໍ່ມີພໍ່. ເຈົ້າຮູ້ສຶກແນວໃດເມື່ອໄດ້ຍິນແບບນັ້ນ? ເຈົ້າຢາກໂຕ້ຖຽງກັບພວກເຂົາບໍ? “ຜູ້ທີ່ພວກເຮົາເຊື່ອແມ່ນພຣະເຈົ້າ!” ແລ້ວເຈົ້າກໍຄິດໄຕ່ຕອງວ່າ: “ນາງມາຣີເປັນຍິງບໍລິສຸດ ແລະ ພຣະເຢຊູກໍເກີດຈາກຍິງບໍລິສຸດ ເຊິ່ງປະຕິສົນທິໂດຍພຣະວິນຍານບໍລິສຸດ. ນີ້ຄືຂໍ້ແທ້ຈິງ, ແຕ່ຄົນທີ່ບໍ່ເຊື່ອກັບເວົ້າເຖິງເລື່ອງນີ້ຢ່າງຫຍາບຄາຍ ແລະ ຂ້ານ້ອຍກໍບໍ່ມັກຟັງ!” ຢ່າງຫຼາຍທີ່ສຸດ ເຈົ້າອາດຈະມີຄວາມຮູ້ສຶກເຊັ່ນນັ້ນ, ແຕ່ໃນຫົວໃຈຂອງເຈົ້າ, ເຈົ້າກໍຍັງຮູ້ສຶກວ່າການປະຕິສົນທິໂດຍພຣະວິນຍານບໍລິສຸດນັ້ນຂັດກັບແນວຄິດຂອງມະນຸດຢ່າງຮຸນແຮງ. ເຈົ້າບໍ່ສາມາດເຊື່ອໃນເລື່ອງນີ້ໄດ້ເພາະວ່າເຈົ້າເຊື່ອໃນວິທະຍາສາດ; ເຈົ້າບໍ່ໄດ້ເຊື່ອໃນຄວາມຊົງລິດທານຸພາບອັນສູງສຸດຂອງພຣະເຈົ້າຈາກຫົວໃຈຂອງເຈົ້າ, ທັງບໍ່ເຊື່ອວ່າທຸກສິ່ງທີ່ພຣະເຈົ້າກ່າວ ແລະ ກະທຳນັ້ນເປັນຄວາມຈິງ ແລະ ຈາກນັ້ນເຈົ້າກໍຈະບໍ່ໄປໂຕ້ແຍ້ງຄຳເວົ້າຊົ່ວຊ້າຂອງພວກຜູ້ບໍ່ເຊື່ອ. ເພາະວ່າເຈົ້າບໍ່ມີຄວາມຈິງ ແລະ ບໍ່ເຂົ້າໃຈຄວາມຈິງ, ຢ່າງຫຼາຍທີ່ສຸດ, ເຈົ້າພຽງແຕ່ເຫັນວ່າຂ່າວລືທີ່ຜູ້ຄົນເວົ້າກັນນັ້ນຟັງແລ້ວບໍ່ມ່ວນຫູ ແລະ ຄິດວ່າຜູ້ຄົນບໍ່ຄວນເວົ້າແບບນັ້ນ ເພາະຂ່າວລືເຫຼົ່ານີ້ກ່ຽວຂ້ອງກັບຊື່ສຽງຂອງເຈົ້າ; ເຈົ້າຄິດວ່າ, “ຄົນທີ່ບໍ່ເຊື່ອນີ້ຊ່າງເປັນຕາໜ້າລັງກຽດ ແລະ ຕໍ່າຊ້າແທ້ໆ! ພວກເຂົາກ້າໃຊ້ຄຳເວົ້າທີ່ສົກກະປົກແບບໃດກໍໄດ້; ພວກເຂົາເປັນຜູ້ບໍ່ເຊື່ອຢ່າງແທ້ຈິງ! ພວກເຂົາເປັນມານຮ້າຍຢ່າງແທ້ຈິງ!” ມັນກໍມີພຽງເທົ່ານັ້ນ ແລະ ນັ້ນກໍຄືສິ່ງສູງສຸດທີ່ເຈົ້າສາມາດເຮັດໄດ້. ເປັນຫຍັງເຈົ້າຈຶ່ງຮູ້ສຶກຖືກກະຕຸ້ນ ແລະ ເຫັນວ່າຄົນທີ່ບໍ່ເຊື່ອເປັນຄົນຕ່ຳຊ້າ ແລະ ເປັນຕາໜ້າລັງກຽດ ຫຼັງຈາກໄດ້ຍິນພວກເຂົາເວົ້າຂ່າວລືແບບນັ້ນ? ເພາະວ່າມັນກ່ຽວຂ້ອງກັບຊື່ສຽງຂອງເຈົ້າ; ຂ່າວລືເຫຼົ່ານີ້ໄດ້ກະຕຸ້ນຫົວໃຈຂອງເຈົ້າ, ເຮັດໃຫ້ເຈົ້າຮູ້ສຶກເສຍໜ້າ, ສະນັ້ນ ມັນຈຶ່ງປຸກຄວາມໃຈຮ້າຍຂອງເຈົ້າຂຶ້ນມາ ແລະ ເຈົ້າກໍລຸກຂຶ້ນກ່າວຄຳເວົ້າໃນທາງບວກບາງຢ່າງເພື່ອໂຕ້ແຍ້ງ. ການໂຕ້ແຍ້ງເຊັ່ນນັ້ນແມ່ນການຢືນຢູ່ຂ້າງພຣະເຈົ້າທັງໝົດບໍ? ມັນແມ່ນເພື່ອປົກປ້ອງຄຳພະຍານຂອງພຣະເຈົ້າບໍ? ບໍ່ແມ່ນ, ມັນແມ່ນເພື່ອປົກປ້ອງໜ້າຕາ ແລະ ກຽດສັກສີຂອງເຈົ້າເອງທັງໝົດ. ເປັນຫຍັງຈຶ່ງເວົ້າແບບນີ້? ເພາະວ່າເຈົ້າຍັງບໍ່ເຫັນທະລຸເຖິງແກ່ນແທ້ຂອງບັນຫາ; ຍິ່ງໄປກວ່ານັ້ນ, ເຈົ້າບໍ່ເຂົ້າໃຈເຈດຕະນາຂອງພຣະເຈົ້າ ຫຼື ສິ່ງທີ່ພຣະເຈົ້າຮຽກຮ້ອງຈາກເຈົ້າ. ສິ່ງທີ່ເຈົ້າເຂົ້າໃຈ ແລະ ຮູ້ສຶກນັ້ນບໍ່ສອດຄ່ອງກັບເຈດຕະນາຂອງພຣະເຈົ້າ; ມັນເປັນພຽງຄວາມຫົວຮ້ອນຂອງມະນຸດ ແລະ ພຶດຕິກຳທີ່ດີຂອງມະນຸດ. ພຶດຕິກຳທີ່ດີຂອງມະນຸດບໍ່ໄດ້ເປັນຕົວແທນຂອງການເປັນປະຈັກພະຍານທີ່ເຈົ້າມີສຳລັບພຣະເຈົ້າ. ເຈົ້າບໍ່ໄດ້ຍຶດໝັ້ນໃນຄຳພະຍານຂອງເຈົ້າ; ເຈົ້າພຽງແຕ່ກຳລັງປົກປ້ອງໜ້າຕາ ແລະ ກຽດສັກສີຂອງເຈົ້າ, ເຈົ້າກຳລັງໂຕ້ແຍ້ງຂ່າວລືເພື່ອໃຫ້ຈິດສຳນຶກຂອງຕົນສະຫງົບລົງແດ່ໜ້ອຍໜຶ່ງ, ເຈົ້າບໍ່ໄດ້ຢືນຢູ່ຂ້າງພຣະເຈົ້າເພື່ອເວົ້າແທນພຣະອົງ, ທັງບໍ່ໄດ້ໃຊ້ຄວາມຈິງ ຫຼື ຂໍ້ແທ້ຈິງເພື່ອໂຕ້ແຍ້ງຂ່າວລື ແລະ ເປັນພະຍານເພື່ອພຣະເຈົ້າ. ເຈົ້າບໍ່ໄດ້ເວົ້າແທນພຣະເຈົ້າ ແລະ ສິ່ງທີ່ເຈົ້າເວົ້າກໍແນ່ນອນວ່າບໍ່ສອດຄ່ອງກັບຄວາມຈິງ; ມັນສອດຄ່ອງກັບຜົນປະໂຫຍດທາງເນື້ອໜັງຂອງເຈົ້າເທົ່ານັ້ນ, ມັນພຽງແຕ່ເພື່ອເຮັດໃຫ້ຫົວໃຈຂອງເຈົ້າຮູ້ສຶກທຸກໃຈໜ້ອຍລົງ ແລະ ເພື່ອບໍ່ໃຫ້ເຈົ້າຮູ້ສຶກວ່າການເຊື່ອໃນອົງພຣະເຢຊູເຈົ້າເປັນເລື່ອງທີ່ໜ້າອັບອາຍ. ກໍມີພຽງເທົ່ານັ້ນ. ສະນັ້ນ, ເມື່ອພວກເຈົ້າໄດ້ຍິນຄົນໂຈມຕີ ແລະ ກ່າວໂທດພຣະເຈົ້າ, ໃສ່ຮ້າຍ ແລະ ຕັດສິນຄຣິສຕະຈັກຂອງພຣະເຈົ້າ ຫຼື ແມ່ນແຕ່ປະນາມພວກເຈົ້າ, ພວກເຈົ້າກໍຮູ້ສຶກຄຽດແຄ້ນເປັນພິເສດ ແລະ ຢາກໂຕ້ຖຽງ ແລະ ຖົກຖຽງກັບພວກເຂົາ ເພື່ອກອບກູ້ຊື່ສຽງຂອງພວກເຈົ້າ ແລະ ເພື່ອຊີ້ແຈງເລື່ອງເຫຼົ່ານີ້. ແຕ່ນັ້ນໝາຍຄວາມວ່າພວກເຈົ້າໄດ້ຍຶດໝັ້ນໃນຄຳພະຍານຂອງພວກເຈົ້າແລ້ວບໍ? ມັນຍັງບໍ່ພຽງພໍ; ຖ້າບໍ່ເຂົ້າໃຈຄວາມຈິງ, ແລ້ວກໍບໍ່ມີຄຳພະຍານ!

ເມື່ອພວກເຈົ້າໄດ້ຍິນຂ່າວລືທີ່ຖືກເຜີຍແຜ່ໃນໂລກພາຍນອກທີ່ໃສ່ຮ້າຍ ແລະ ໂຈມຕີພຣະເຈົ້າ, ບໍ່ວ່າຈະເປັນການໂຈມຕີພຣະເຈົ້າເທິງສະຫວັນ ຫຼື ພຣະເຈົ້າຜູ້ບັງເກີດເປັນເນື້ອໜັງເທິງແຜ່ນດິນໂລກ, ພວກເຈົ້າຮູ້ສຶກແນວໃດ? ພວກເຈົ້າເມີຍເສີຍ ຫຼື ພວກເຈົ້າຮູ້ສຶກເຈັບປວດໜ້ອຍໜຶ່ງແດ່ບໍ? ພວກເຈົ້າທົນບໍ່ໄດ້ ແລະ ບໍ່ຍອມຮັບມັນ ຫຼື ພວກເຈົ້າບໍ່ສາມາດເຮັດຫຍັງໄດ້? ບາງຄົນ, ຫຼັງຈາກໄດ້ຍິນຂ່າວລືເຫຼົ່ານີ້, ກໍຄິດວ່າ, “ພຣະເຈົ້າຊົງບໍລິສຸດ; ພຣະເຈົ້າບໍ່ໄດ້ເຮັດສິ່ງເຫຼົ່ານີ້. ເປັນຫຍັງພຣະອົງຈຶ່ງຖືກໂຈມຕີ ແລະ ໃສ່ຮ້າຍຈາກໂລກ ແລະ ໂລກສາສະໜາແບບນີ້? ພວກເຮົາຕ້ອງອຸທິດຕົນຢ່າງພາກພຽນ ແລະ ເຮັດໜ້າທີ່ຂອງພວກເຮົາ ແລະ ປົກປ້ອງພຣະນາມຂອງພຣະເຈົ້າ. ເມື່ອພາລະກິດອັນຍິ່ງໃຫຍ່ຂອງພຣະເຈົ້າສຳເລັດລົງ, ຄວາມຈິງຂອງທຸກສິ່ງກໍຈະຖືກເປີດເຜີຍ ແລະ ປະຊາຊົນທັງໝົດໃນໂລກກໍຈະເຫັນວ່າ ພຣະເຈົ້າຜູ້ບັງເກີດເປັນເນື້ອໜັງທີ່ພວກເຮົາເຊື່ອນັ້ນຄືພຣະເຈົ້າທີ່ແທ້ຈິງອົງດຽວ, ຄືພຣະເຈົ້າເທິງສະຫວັນ ແລະ ສິ່ງນີ້ກໍບໍ່ຜິດເລີຍ!” ຄົນອື່ນຄິດວ່າ, “ພຣະເຈົ້າໄດ້ສະແດງອອກຄວາມຈິງຫຼາຍຢ່າງ ແລະ ຄົນຊົ່ວຊ້າ ແລະ ມານຮ້າຍທີ່ບໍ່ເຊື່ອເຫຼົ່ານີ້ກໍຮູ້ດີວ່າພຣະທຳຂອງພຣະເຈົ້າເປັນຄວາມຈິງ, ແຕ່ພວກເຂົາກໍຍັງໃສ່ຮ້າຍ ແລະ ໂຈມຕີພຣະເຈົ້າ. ພຣະເຈົ້າຕ້ອງທົນທຸກທໍລະມານອີກດົນປານໃດ?” ສ່ວນຄົນອື່ນກໍເວົ້າວ່າ, “ຄົນເຮົາຢາກເວົ້າຫຍັງກໍເວົ້າໄປ; ພວກເຮົາບໍ່ໃສ່ໃຈພວກເຂົາ. ພຣະເຈົ້າບໍ່ເຄີຍໂຕ້ແຍ້ງຂ່າວລືທີ່ໃສ່ຮ້າຍພຣະອົງ; ພຣະອົງບໍ່ໄດ້ຕອບໂຕ້ພວກມັນ. ແລ້ວພວກເຮົາທີ່ເປັນພຽງມະນຸດນ້ອຍໆຈະເຮັດຫຍັງໄດ້? ບໍ່ແມ່ນວ່າພຣະເຈົ້າຖືກມະນຸດເຂົ້າໃຈຜິດ, ຖືກໂຈມຕີ ແລະ ໝິ່ນປະໝາດ ແລະ ຖືກປະຕິເສດແບບນີ້ມາຕະຫຼອດບໍ? ພຣະເຈົ້າບໍ່ມີຄຳຈົ່ມວ່າໃດໆເລີຍ ແລະ ພຣະອົງກໍຍັງຊ່ວຍໃຫ້ຜູ້ຄົນລອດພົ້ນ. ໃຫ້ເວລາເປັນເຄື່ອງພິສູດທຸກຢ່າງ; ພຣະເຈົ້າຈະເປັນປະຈັກພະຍານຂອງພຣະອົງເອງ!” ມຸມມອງຂອງພວກເຈົ້າແມ່ນຫຍັງ? ເຮົາຫາກໍກ່າວເຖິງຄວາມບໍ່ຍອມແພ້, ຄວາມຄຽດແຄ້ນ, ຄວາມບໍ່ຍອມຮັບ, ຄວາມບໍ່ສາມາດເຮັດຫຍັງໄດ້, ພວກເຈົ້າຮູ້ສຶກແບບໃດ? ຄວາມຮູ້ສຶກໃດຖືກຕ້ອງທີ່ສຸດ? ຄວນປະຕິບັດຕໍ່ເລື່ອງເຫຼົ່ານີ້ແນວໃດຈຶ່ງຈະສອດຄ່ອງກັບຫຼັກການຄວາມຈິງ? ພວກເຈົ້າຮູ້ສຶກແນວໃດເມື່ອໄດ້ຍິນຂ່າວລືເຫຼົ່ານີ້? (ຄຽດແຄ້ນ.) ຄຽດແຄ້ນ, ແລ້ວພວກເຈົ້າກໍຢາກຂຽນຄຳປະນາມ ເພື່ອຕຳໜິຕິຕຽນພວກທີ່ສ້າງຂ່າວລືເຫຼົ່ານີ້, ພວກຫຼອກລວງ ແລະ ຄົນຊົ່ວຊ້າທາງສາສະໜາ. ພວກເຈົ້າມີຄວາມຄິດເຊັ່ນນັ້ນບໍ? ເຈົ້າຈະບໍ່ຮູ້ສຶກວ່າ ມັນພຽງພໍທີ່ຈະກຳກຳປັ້ນແໜ້ນດ້ວຍຄວາມໃຈຮ້າຍ, ແມ່ນບໍ່? ພວກເຈົ້າຮູ້ສຶກມີແຮງກະຕຸ້ນຢາກເຮັດຫຍັງບາງຢ່າງກ່ຽວກັບເລື່ອງນີ້ບໍ? ຫຼື ມັນເປັນພຽງຄວາມຄຽດແຄ້ນທີ່ວ່າງເປົ່າ? (ຍັງມີຄວາມກຽດຊັງ ແລະ ການປະຕິເສດ.) ຄວາມຄຽດແຄ້ນ, ຄວາມກຽດຊັງ, ການປະຕິເສດ, ສິ່ງເຫຼົ່ານີ້ແມ່ນອາລົມທີ່ເກີດຂຶ້ນຈາກການເຄື່ອນໄຫວທາງຈິດໃຈ, ໂດຍບໍ່ມີຄຳເວົ້າ, ພຶດຕິກຳ ຫຼື ການກະທຳທີ່ຊັດເຈນ; ມັນເປັນພຽງອາລົມ ແລະ ແນ່ນອນວ່າມັນກໍເປັນຕົວແທນຂອງທັດສະນະຄະຕິບາງຢ່າງ. (ນອກຈາກຄວາມຄຽດແຄ້ນແລ້ວ, ບາງຄັ້ງພວກເຮົາກໍຂຽນບົດຄວາມ ຫຼື ສ້າງລາຍການເພື່ອຊີ້ແຈງຄວາມຈິງ ແລະ ເປີດໂປງວ່າ ແກ່ນແທ້ຂອງການກະທຳຂອງພວກເຂົາຄືຄວາມກຽດຊັງຕໍ່ຄວາມຈິງ ແລະ ຕໍ່ພຣະເຈົ້າ, ເພື່ອໃຫ້ຜູ້ຄົນໄດ້ເຫັນຂໍ້ແທ້ຈິງ.) ຜູ້ຄົນເຫຼົ່ານັ້ນຈະຍອມຮັບບໍ ຫຼັງຈາກໄດ້ເຫັນຄວາມຈິງທີ່ແທ້ຈິງ? ເຖິງແມ່ນພວກເຂົາຍອມຮັບວ່າ ສິ່ງທີ່ພວກເຈົ້າເວົ້ານັ້ນຖືກຕ້ອງ ແລ້ວໃຫ້ຄຳຄິດເຫັນທີ່ເປັນທຳ, ໂດຍເວົ້າວ່າ, “ຄວາມເຊື່ອຂອງພວກເຈົ້າຖືກຕ້ອງແລ້ວ; ຈົ່ງເຊື່ອຕໍ່ໄປ, ພວກເຮົາສະໜັບສະໜູນ!” ແລະ ພວກຫຼອກລວງທາງສາສະໜາກໍຮູ້ສຶກລະອາຍໃຈ ແລະ ເວົ້າວ່າ, “ຂໍໂທດ, ພວກເຮົາຜິດໄປແລ້ວ, ສິ່ງທີ່ພວກເຮົາເວົ້ານັ້ນບໍ່ແມ່ນຄວາມຈິງ; ນັບແຕ່ນີ້ໄປ, ພວກເຈົ້າກໍເຊື່ອຕາມທາງຂອງພວກເຈົ້າ ແລະ ພວກເຮົາກໍຈະເຊື່ອຕາມທາງຂອງພວກເຮົາ”, ສິ່ງນັ້ນຈະເຮັດໃຫ້ພວກເຈົ້າສະບາຍໃຈບໍ? ນີ້ແມ່ນເປົ້າໝາຍດຽວທີ່ພວກເຈົ້າກຳລັງແນໃສ່ບໍ? (ພວກເຮົາຍັງຕ້ອງການເປັນພະຍານຕໍ່ພຣະເຈົ້າ ເພື່ອໃຫ້ຜູ້ທີ່ກຳລັງສືບຄົ້ນຫົນທາງທີ່ແທ້ຈິງ ແລະ ຜູ້ທີ່ກະຫາຍຄວາມຈິງສາມາດແຍກແຍະຜິດຖືກໄດ້ຢ່າງຊັດເຈນ ແລະ ຮັບເອົາຫົນທາງທີ່ແທ້ຈິງ.) ນີ້ຄືເສັ້ນທາງໜຶ່ງ; ນີ້ຄືວິທີການປະຕິບັດທີ່ເປັນບວກ. ການພຽງແຕ່ໃຈຮ້າຍ ແລະ ກຽດຊັງນັ້ນມີປະໂຫຍດບໍ? ແມ່ນຫຍັງຄືເຫດຜົນສຳລັບຄວາມໃຈຮ້າຍ ແລະ ຄວາມກຽດຊັງຂອງພວກເຈົ້າ? ເປັນຫຍັງຈຶ່ງໃຈຮ້າຍ ແລະ ກຽດຊັງ? (ພຣະເຈົ້າໄດ້ບັງເກີດເປັນເນື້ອໜັງເພື່ອຊ່ວຍໃຫ້ຜູ້ຄົນລອດພົ້ນ, ເຊິ່ງເປັນສິ່ງທີ່ເປັນທຳທີ່ສຸດ, ແຕ່ພວກເຂົາພັດເຜີຍແຜ່ຂ່າວລືເພື່ອຕັດສີນ ແລະ ໃສ່ຮ້າຍປ້າຍສີພຣະເຈົ້າ. ພວກເຮົາຮູ້ສຶກຄຽດແຄ້ນຫຼາຍ, ໂດຍຄິດວ່າພວກເຂົາກຳລັງປີ້ນຂາວເປັນດຳ ແລະ ເວົ້າສິ່ງທີ່ໄຮ້ສາລະແທ້ໆ.) ພວກເຈົ້າຄິດວ່າການທີ່ມະນຸດຊາດ ແລະ ໂລກປະຕິເສດພຣະເຈົ້າ ແລະ ທັດສະນະຄະຕິຂອງພວກເຂົາຕໍ່ພຣະເຈົ້ານັ້ນ ເປັນພຽງແບບນີ້ໃນຊ່ວງເວລາຂອງການບັງເກີດເປັນເນື້ອໜັງຂອງພຣະເຈົ້າຄັ້ງນີ້ເທົ່ານັ້ນບໍ? ທັດສະນະຄະຕິຂອງມະນຸດຊາດ ແລະ ຂອງໂລກຕໍ່ພຣະເຈົ້າແມ່ນຄືເກົ່າສະເໝີມາແຕ່ຕົ້ນຈົນຈົບ, ຄືການປະນາມ, ໃສ່ຮ້າຍ, ໂຈມຕີ ແລະ ໝິ່ນປະໝາດສະເໝີ. ນັບຕັ້ງແຕ່ພຣະເຈົ້າເລີ່ມຕົ້ນພາລະກິດຂອງພຣະອົງຈົນເຖິງປັດຈຸບັນ, ທັດສະນະຄະຕິຂອງມະນຸດຊາດຕໍ່ທຸກສິ່ງທີ່ພຣະເຈົ້າໄດ້ກະທຳ ແລະ ຕໍ່ພຣະເຈົ້າຜູ້ບັງເກີດເປັນເນື້ອໜັງນັ້ນບໍ່ໄດ້ປ່ຽນແປງ. ບໍ່ແມ່ນວ່າຫຼັງຈາກການບັງເກີດເປັນເນື້ອໜັງຄັ້ງທຳອິດຂອງພຣະເຈົ້າເທົ່ານັ້ນ ມະນຸດຊາດຈຶ່ງເລີ່ມໂຈມຕີ ແລະ ໝິ່ນປະໝາດພຣະເຈົ້າ ແລະ ສ້າງຂ່າວລືຕ່າງໆ ກ່ຽວກັບພຣະເຈົ້າຜູ້ບັງເກີດເປັນເນື້ອໜັງ, ສິ່ງທັງໝົດນີ້ໄດ້ເກີດຂຶ້ນນັບຕັ້ງແຕ່ພຣະເຈົ້າເລີ່ມຕົ້ນພາລະກິດຂອງພຣະອົງ ແລະ ນັບຕັ້ງແຕ່ມະນຸດຊາດໄດ້ສຳຜັດກັບພຣະເຈົ້າ ແລະ ພາລະກິດຂອງພຣະອົງເປັນຄັ້ງທຳອິດ ແລະ ໄດ້ສືບຕໍ່ມາຈົນເຖິງປັດຈຸບັນ. ແລ້ວຜູ້ທີ່ຕິດຕາມພຣະເຈົ້າກໍຕ້ອງອົດທົນຕໍ່ການໃສ່ຮ້າຍປ້າຍສີ, ການໂຈມຕີ, ການຕັດສິນ, ການໝິ່ນປະໝາດ, ຂ່າວລືຕ່າງໆ ແລະ ອື່ນໆ ອີກຈາກລະບອບຂອງຊາຕານ ແລະ ກອງກຳລັງຜູ້ຕໍ່ຕ້ານພຣະຄຣິສໃນໂລກສາສະໜາ ທີ່ຕໍ່ຕ້ານພຣະເຈົ້າ ແລະ ຄຣິສຕະຈັກຢູ່ສະເໝີ. ມັນເປັນໄປໄດ້ບໍວ່າ ຜູ້ຕິດຕາມພຣະເຈົ້າຕ້ອງອົດກັ້ນກັບສິ່ງເຫຼົ່ານີ້? ບາງຄົນເວົ້າວ່າ, “ພວກເຮົາລັງກຽດຂ່າວລືເຫຼົ່ານີ້ຫຼາຍ ເພາະວ່າພວກມັນບິດເບືອນຂໍ້ແທ້ຈິງ ແລະ ປີ້ນຂາວເປັນດຳຢ່າງສິ້ນເຊີງ. ພວກເຮົາຮູ້ສຶກຄຽດແຄ້ນທັນທີທີ່ໄດ້ຍິນ ແລະ ໃນສ່ວນເລິກຂອງໃຈ ພວກເຮົາກໍກຽດຊັງຜູ້ທີ່ສ້າງ ແລະ ເຜີຍແຜ່ຂ່າວລື. ບໍ່ວ່າຂ່າວລືເຫຼົ່ານີ້ຈະມາຈາກໂລກສາສະໜາ ຫຼື ຈາກລັດຖະບານພັກກອມມູນິດຈີນທີ່ເປັນມານຮ້າຍ, ພວກເຮົາກໍມີພຽງທັດສະນະຄະຕິດຽວ, ນັ້ນກໍຄືຄວາມກຽດຊັງ ແລະ ຄວາມໃຈຮ້າຍ; ແລະ ຈາກນັ້ນພວກເຮົາກໍຢາກໂຕ້ແຍ້ງ ແລະ ຊີ້ແຈງທຸກຢ່າງ”. ບາງຄົນເຖິງກັບເວົ້າວ່າ, “ພວກເຮົາຢາກໂຕ້ວາທີກັບພວກມານຮ້າຍ, ພວກຕໍ່ຕ້ານພຣະຄຣິສເຫຼົ່ານີ້, ເພື່ອພວກເຮົາຈະສາມາດເຮັດໃຫ້ຊາຕານອັບອາຍ ແລະ ເຮັດໃຫ້ມັນອັບອາຍ!” ນີ້ແມ່ນມຸມມອງຂອງຄົນສ່ວນຫຼາຍບໍ? ມຸມມອງນີ້ຖືກຕ້ອງບໍ? ຖ້າເບິ່ງຈາກມຸມມອງຂອງຄວາມເປັນມະນຸດປົກກະຕິ, ມັນກໍສົມເຫດສົມຜົນ. ຄົນເຮົາຄວນມີຄວາມຊື່ສັດ ແລະ ມີອາລົມຄວາມຮູ້ສຶກທີ່ປົກກະຕິ; ພວກເຂົາຄວນຮັກ ແລະ ກຽດຊັງຢ່າງຊັດເຈນ, ຮັກໃນສິ່ງທີ່ຄວນຮັກ ແລະ ກຽດຊັງໃນສິ່ງທີ່ຄວນກຽດຊັງ. ຄົນທີ່ມີຄວາມເປັນມະນຸດປົກກະຕິຄວນມີຄຸນສົມບັດເຫຼົ່ານີ້. ແຕ່ການຢືນຢູ່ພຽງແຕ່ຈາກມຸມມອງຂອງຄວາມເປັນມະນຸດປົກກະຕິເທົ່ານັ້ນ ພຽງພໍທີ່ຈະສອດຄ່ອງກັບຫຼັກການຄວາມຈິງບໍ? ຖ້າຈະເວົ້າໃຫ້ຊັດເຈນກວ່ານີ້, ວິທີການນີ້ສອດຄ່ອງກັບເຈດຕະນາຂອງພຣະເຈົ້າບໍ? ຫຼື ເວົ້າອີກຢ່າງໜຶ່ງ, ນີ້ແມ່ນທັດສະນະຄະຕິ ແລະ ວິທີການທີ່ພຣະເຈົ້າຊົງພໍພຣະໄທບໍ? ເມື່ອເຮົາເວົ້າແບບນີ້, ຄົນສ່ວນຫຼາຍອາດຈະເຂົ້າໃຈບາງຢ່າງ, ໂດຍຄິດວ່າ “ພຣະອົງກ່າວວ່ານີ້ເປັນພຽງການເບິ່ງສິ່ງຕ່າງໆ ຈາກມຸມມອງຂອງຄວາມເປັນມະນຸດປົກກະຕິ. ໂດຍຕັດສິນຈາກຄວາມໝາຍໂດຍໄນຂອງສິ່ງທີ່ພຣະອົງກ່າວ, ເຫັນໄດ້ຊັດວ່າວິທີການນີ້ເປັນຄວາມຫົວຮ້ອນ, ບໍ່ສອດຄ່ອງກັບຫຼັກການຄວາມຈິງ ແລະ ບໍ່ສອດຄ່ອງກັບເຈດຕະນາຂອງພຣະເຈົ້າ”. ການບໍ່ສອດຄ່ອງກັບເຈດຕະນາຂອງພຣະເຈົ້າໝາຍຄວາມວ່າແນວໃດ? ມັນໝາຍຄວາມວ່າພຣະເຈົ້າບໍ່ປາຖະໜາໃຫ້ຜູ້ຄົນກະທຳແບບນີ້; ຄວາມປາຖະໜາຂອງພຣະເຈົ້າ ແລະ ມາດຕະຖານທີ່ພຣະອົງຮຽກຮ້ອງຈາກຜູ້ຄົນບໍ່ແມ່ນແບບນີ້. ຖ້າເຈົ້າກະທຳແບບນີ້, ເຖິງແມ່ນວ່າພຣະເຈົ້າຈະບໍ່ປະນາມ, ແຕ່ຈາກທັດສະນະຂອງພຣະອົງ, ມັນບໍ່ໄດ້ໝາຍຄວາມວ່າເຈົ້າກຳລັງປະຕິບັດຕາມຄວາມປະສົງຂອງພຣະອົງ ແລະ ພຣະອົງກໍບໍ່ໄດ້ຊົງເຫັນຊອບມັນ. ເບິ່ງຜິວເຜີນແລ້ວ, ມັນເບິ່ງຄືວ່າເຈົ້າກຳລັງກະທຳດ້ວຍເຫດຜົນໃນການເຮັດສິ່ງເຫຼົ່ານີ້, ມີທັງຄວາມກຽດຊັງ ແລະ ຄວາມຮັກ, ຕ້ອງການຊີ້ແຈງຄວາມຈິງເຫຼົ່ານີ້ເພື່ອພຣະເຈົ້າ ເພື່ອໃຫ້ທົ່ວໂລກຮູ້ວ່າພຣະເຈົ້າຄືພຣະເຈົ້າ, ພຣະເຈົ້າຄືພຣະເຈົ້າຂອງມະນຸດຊາດທັງໝົດ ແລະ ທຸກຄົນຄວນນະມັດສະການພຣະເຈົ້າ ແລະ ຮັບເອົາຄວາມລອດພົ້ນຂອງພຣະເຈົ້າ. ເບິ່ງຜິວເຜີນແລ້ວ, ມັນເບິ່ງຄືວ່າສິ່ງທີ່ເຈົ້າກຳລັງເຮັດນັ້ນສົມບູນແບບ, ສົມເຫດສົມຜົນ, ສອດຄ່ອງກັບກົດໝາຍ, ມີຄວາມເປັນມະນຸດ, ມີສິນທຳ ແລະ ຍິ່ງໄປກວ່ານັ້ນ, ເປັນທີ່ພໍໃຈຂອງທຸກຄົນ. ແຕ່ເຈົ້າໄດ້ຖາມພຣະເຈົ້າກ່ຽວກັບເລື່ອງນີ້ແລ້ວບໍ? ເຈົ້າໄດ້ສະແຫວງຫາພຣະເຈົ້າແລ້ວບໍ? ເຈົ້າໄດ້ພົບເຫັນຫຼັກການຂອງການກະທຳທີ່ພຣະເຈົ້າຮຽກຮ້ອງຈາກຜູ້ຄົນໃນພຣະທຳຂອງພຣະອົງແລ້ວບໍ? ເຈດຕະນາຂອງພຣະເຈົ້າແມ່ນຫຍັງແທ້? ບາງຄົນເວົ້າວ່າ, “ພຣະທຳຂອງພຣະເຈົ້າມີຫຼາຍ; ມັນບໍ່ງ່າຍທີ່ຈະຊອກຫາຂໍ້ກຳນົດສະເພາະຂອງພຣະເຈົ້າສຳລັບຜູ້ຄົນໃນທຸກເລື່ອງ”. ເນື່ອງຈາກພວກເຈົ້າບໍ່ໄດ້ພົບພຣະທຳທີ່ຊັດເຈນຂອງພຣະເຈົ້າ, ພວກເຈົ້າກໍສາມາດຄອຍສັງເກດເບິ່ງແນວທາງໄດ້ຈາກທັດສະນະຄະຕິຂອງພຣະເຈົ້າຕໍ່ຂ່າວລືປະເພດນີ້. ຈາກນັ້ນ, ໂດຍອີງໃສ່ທັດສະນະຄະຕິຂອງພຣະເຈົ້າ, ມັນກໍສາມາດກຳນົດໄດ້ບໍ່ແມ່ນບໍວ່າທັດສະນະຄະຕິຂອງຜູ້ຄົນຕໍ່ເລື່ອງນີ້ຄວນເປັນແນວໃດ ແລະ ຫຼັກການທີ່ພວກເຂົາຄວນປະຕິບັດແມ່ນຫຍັງ? (ແມ່ນແລ້ວ.) ສະນັ້ນ, ພວກເຮົາມາເບິ່ງກັນເທາະວ່າ ທັດສະນະຄະຕິຂອງພຣະເຈົ້າຕໍ່ເລື່ອງນີ້ແມ່ນຫຍັງແທ້.

ນັບຕັ້ງແຕ່ເລີ່ມຕົ້ນທີ່ມະນຸດຊາດໄດ້ພົບພໍ້ພາລະກິດຂອງພຣະເຈົ້າ, ຜູ້ຄົນກໍຈົ່ມຕໍ່ວ່າ ແລະ ບໍ່ພໍໃຈຕໍ່ພຣະເຈົ້າ, ເຖິງກັບເວົ້າລັບໆ ດ້ວຍຖ້ອຍຄຳທີ່ໜ້າລັງກຽດຫຼາຍຢ່າງດ້ວຍຄວາມສົງໄສ, ຄວາມບໍ່ແນ່ໃຈ ແລະ ການປະຕິເສດ ແລະ ອື່ນໆ ຕໍ່ພຣະເຈົ້າ. ຍັງມີຂ່າວລືຕ່າງໆ ຈາກພັກຝ່າຍປົກຄອງ ແລະ ໂລກສາສະໜາ, ເຊິ່ງບໍ່ສອດຄ່ອງກັບຂໍ້ແທ້ຈິງຢ່າງສິ້ນເຊີງ ແລະ ທັງບໍ່ສອດຄ່ອງກັບຄວາມຈິງ. ຖ້ອຍຄຳເຫຼົ່ານີ້ແມ່ນຫຍັງສຳລັບພຣະເຈົ້າ? ບໍ່ວ່າພວກມັນຈະເປັນຄວາມສົງໄສ, ຄວາມເຂົ້າໃຈຜິດ ຫຼື ຄຳຈົ່ມວ່າ, ພວກມັນກໍເຕັມໄປດ້ວຍການໂຈມຕີ, ການໃສ່ຮ້າຍປ້າຍສີ ແລະ ການໝິ່ນປະໝາດຕໍ່ພຣະເຈົ້າ ແລະ ມັນບໍ່ໄດ້ສະທ້ອນເຖິງຈິດໃຈທີ່ຢຳເກງພຣະເຈົ້າແມ່ນແຕ່ໜ້ອຍດຽວ; ມັນເປັນແບບນີ້ມາຕັ້ງແຕ່ຕົ້ນ. ໃນຄຣິສຕະຈັກມີບາງຄົນທີ່ບໍ່ຮັກຄວາມຈິງຢູ່ສະເໝີ. ຄົນເຫຼົ່ານີ້ຄືພວກຜູ້ບໍ່ເຊື່ອ, ຜູ້ທີ່ສົງໄສພຣະທຳຂອງພຣະເຈົ້າ ແລະ ຄວາມຈິງ, ໂດຍສະແດງທັດສະນະຄະຕິເຊັ່ນນັ້ນຕໍ່ພຣະເຈົ້າ. ຍິ່ງໄປກວ່ານັ້ນ ສຳລັບຄົນທີ່ບໍ່ເຊື່ອ ແລະ ພັກຝ່າຍປົກຄອງທີ່ບໍ່ເຊື່ອໃນພຣະເຈົ້າ, ມະນຸດເຫຼົ່ານັ້ນທີ່ເບື່ອໜ່າຍຄວາມຈິງ, ທັດສະນະຄະຕິຂອງພວກເຂົາຕໍ່ພຣະເຈົ້າກໍບໍ່ຈຳເປັນຕ້ອງອະທິບາຍ; ພວກເຂົາໂຈມຕີ ແລະ ຕັດສິນໂດຍບໍ່ມີຫຼັກສິນທຳ, ເວົ້າແມ່ນຫຍັງກໍຕາມທີ່ພວກເຂົາຕ້ອງການ. ໂດຍສະເພາະແລ້ວ, ພວກຟາຣີຊາຍໃນໂລກສາສະໜາຍິ່ງສວຍໂອກາດຕັດສິນ ແລະ ກ່າວໂທດຕາມອຳເພີໃຈ. ຄຳຄິດເຫັນທັງໝົດນີ້ບໍ່ແມ່ນໃນທາງບວກ ແລະ ແນ່ນອນວ່າມັນບໍ່ໄດ້ຕັ້ງຢູ່ບົນພື້ນຖານຄວາມຈິງ ແລະ ຄວາມຖືກຕ້ອງ. ແລ້ວແກ່ນແທ້ຂອງຄຳຄິດເຫັນເຫຼົ່ານີ້ແມ່ນຫຍັງ? ສຳລັບພຣະເຈົ້າ, ຖ້ອຍຄຳເຫຼົ່ານີ້ບໍ່ແມ່ນພຽງແຕ່ຄຳເວົ້າ ຫຼື ມຸມມອງ, ແຕ່ເປັນການໃສ່ຮ້າຍປ້າຍສີ, ການໂຈມຕີ, ການໃສ່ຮ້າຍ ແລະ ການໝິ່ນປະໝາດພຣະອົງ. ເປັນຫຍັງເຮົາຈຶ່ງເວົ້າວ່າ “ສຳລັບພຣະເຈົ້າ”? ເພາະວ່າພຣະເຈົ້າຊົງປະເມີນທັງໝົດນີ້ໄດ້ຢ່າງຖືກຕ້ອງທີ່ສຸດ, ພວກເຮົາຈຶ່ງພຽງແຕ່ສາມາດໝາຍເຫດໄວ້ກ່ອນໄດ້. ຕະຫຼອດປະຫວັດສາດ, ທັດສະນະຄະຕິຂອງມະນຸດຊາດຕໍ່ພຣະເຈົ້າກໍເປັນແບບນີ້; ຖ້ອຍຄຳຂອງຜູ້ຄົນທີ່ໂຈມຕີ ແລະ ດູຖູກພຣະເຈົ້າມີຫຼາຍເກີນໄປ, ໂດຍບໍ່ມີຄຳໃດທີ່ມີເຈດຕະນາດີເລີຍ. ຈົນເຖິງທຸກມື້ນີ້, ສິ່ງທີ່ຫູຂອງພວກເຈົ້າໄດ້ຍິນ ແລະ ຕາຂອງພວກເຈົ້າໄດ້ເຫັນກໍຍັງຄືເກົ່າ. ຕັ້ງແຕ່ຕົ້ນ, ທັດສະນະຄະຕິທັງໝົດຂອງມະນຸດຊາດຕໍ່ພຣະເຈົ້າບໍ່ໄດ້ປ່ຽນແປງ. ພຣະເຈົ້າຈັດການກັບເລື່ອງເຫຼົ່ານີ້ແນວໃດ? ພຣະເຈົ້າມີເງື່ອນໄຂ ຫຼື ຄວາມສາມາດທີ່ຈະຈັດກອງປະຊຸມສາສະໜາລະດັບໂລກເພື່ອປ້ອງກັນຕົນເອງ, ເພື່ອຊີ້ແຈງຂໍ້ແທ້ຈິງກ່ຽວກັບພາລະກິດຂອງພຣະອົງ, ເພື່ອແກ້ຕົວຕໍ່ມະນຸດຊາດບໍ? ພຣະເຈົ້າໄດ້ເຮັດສິ່ງນີ້ບໍ? ບໍ່, ພຣະເຈົ້າຊົງງຽບຢູ່, ພຣະອົງບໍ່ໄດ້ຊີ້ແຈງສະຖານະການທັງໝົດ, ທັງບໍ່ເຄີຍປ້ອງກັນ ຫຼື ແກ້ຕົວ. ເຖິງແນວໃດກໍຕາມ, ສຳລັບຜູ້ທີ່ໂຈມຕີພຣະເຈົ້າໃນລັກສະນະທີ່ຊົ່ວຊ້າເປັນພິເສດ, ພຣະເຈົ້າໄດ້ລົງໂທດບາງຢ່າງ, ປ່ອຍໃຫ້ຂໍ້ແທ້ຈິງບາງຢ່າງເກີດຂຶ້ນກັບພວກເຂົາ. ສຳລັບການໂຈມຕີ, ການໃສ່ຮ້າຍປ້າຍສີ ແລະ ການໝິ່ນປະໝາດຂອງສາທາລະນະຊົນ, ທັດສະນະຄະຕິຂອງພຣະເຈົ້າເປັນແນວໃດ? ພຣະເຈົ້າຈັດການກັບເລື່ອງນີ້ແນວໃດ? ພຣະອົງບໍ່ສົນໃຈມັນ; ພຣະອົງເຮັດໃນສິ່ງທີ່ຕ້ອງເຮັດ, ພຣະອົງເຮັດໃນວິທີການທີ່ຄວນຈະເຮັດ, ເລືອກຜູ້ທີ່ພຣະອົງຄວນເລືອກ, ນຳພາຜູ້ທີ່ພຣະອົງຄວນນຳພາ. ທົ່ວທັງໂລກຢູ່ໃນພຣະຫັດຂອງພຣະເຈົ້າຢ່າງເປັນລະບຽບຮຽບຮ້ອຍ; ພຣະອົງບໍ່ເຄີຍຂັດຂວາງ ຫຼື ປ່ຽນແປງແຜນການຂອງພຣະອົງຍ້ອນການໂຈມຕີ, ການໃສ່ຮ້າຍປ້າຍສີ ຫຼື ການໝິ່ນປະໝາດຂອງມະນຸດ. ເມື່ອກອງກຳລັງທີ່ຊົ່ວຮ້າຍຂອງຊາຕານກົດຂີ່ຂົ່ມເຫັງ ແລະ ຈັບກຸມຜູ້ຄົນທີ່ພຣະເຈົ້າເລືອກ, ບໍ່ວ່າມັນຈະບ້າຄັ່ງສໍ່າໃດ, ພຣະເຈົ້າກໍບໍ່ເຄີຍປ່ຽນແປງແຜນການ ຫຼື ຄວາມຄິດຂອງພຣະອົງ. ຄວາມຄິດ ແລະ ແນວຄິດຂອງພຣະອົງຍັງຄົງບໍ່ປ່ຽນແປງທັງໝົດ; ພຣະອົງພຽງແຕ່ສືບຕໍ່ດຳເນີນພາລະກິດທີ່ພຣະອົງຕັ້ງໃຈຈະເຮັດຢ່າງສະໝໍ່າສະເໝີ, ຄຸ້ມຄອງມະນຸດຊາດຂອງພຣະອົງຕໍ່ໄປ. ສຳລັບພຣະເຈົ້າ, ການໂຈມຕີ, ການໃສ່ຮ້າຍປ້າຍສີ ແລະ ການລົບລູ່ເຫຼົ່ານີ້ບໍ່ເຄີຍເປັນການແຊກແຊງຫຍັງເລີຍ; ພຣະເຈົ້າບໍ່ໃສ່ໃຈພວກມັນ. ເປັນຫຍັງພຣະເຈົ້າຈຶ່ງບໍ່ແກ້ຕົວ ຫຼື ປ້ອງກັນຕົນເອງ? ສຳລັບພຣະເຈົ້າ, ສິ່ງເຫຼົ່ານີ້ເປັນເລື່ອງປົກກະຕິໂດຍສິ້ນເຊີງ. ມະນຸດກໍຄືມະນຸດ ແລະ ຊາຕານກໍຄືຊາຕານ. ມັນເປັນເລື່ອງປົກກະຕິຫຼາຍສຳລັບມະນຸດ, ຜູ້ທີ່ບໍ່ເຂົ້າໃຈຄວາມຈິງ ຫຼື ຄວາມເປັນຈິງ, ທີ່ຈະເຮັດສິ່ງເຊັ່ນນັ້ນ. ສິ່ງນີ້ສົ່ງຜົນກະທົບຕໍ່ຂັ້ນຕອນໃນພາລະກິດຂອງພຣະເຈົ້າບໍ? ມັນບໍ່ໄດ້ສົ່ງຜົນກະທົບ. ພຣະເຈົ້າຊົງມີລິດອຳນາດຍິ່ງໃຫຍ່; ພຣະອົງຊົງມີອຳນາດສູງສຸດເໜືອທຸກສິ່ງ. ທຸກສິ່ງ ແລະ ທຸກຢ່າງດຳເນີນໄປຢ່າງເປັນລະບົບພາຍໃນພຣະທຳຂອງພຣະເຈົ້າ, ພາຍໃນຄວາມຄິດຂອງພຣະເຈົ້າ ແລະ ພາຍໃຕ້ອຳນາດສູງສຸດຂອງພຣະເຈົ້າ; ບໍ່ວ່າມະນຸດຊາດຈະເວົ້າ ຫຼື ເຮັດຫຍັງ, ມັນກໍບໍ່ສາມາດສົ່ງຜົນກະທົບຕໍ່ພາລະກິດຂອງພຣະເຈົ້າໄດ້ໃນລັກສະນະໃດໜຶ່ງ, ນີ້ຄືສິ່ງທີ່ພຣະເຈົ້າຜູ້ຊົງມີແກ່ນແທ້ແຫ່ງພະເຈົ້າສາມາດກະທຳໄດ້. ພຣະເຈົ້າກະທຳເມື່ອຮອດເວລາ, ເຮັດໃຫ້ແຜນການຂອງພຣະອົງສຳເລັດໂດຍບໍ່ມີການຂາດຕົກບົກຜ່ອງແມ່ນແຕ່ໜ້ອຍດຽວ ແລະ ບໍ່ມີໃຜສາມາດປ່ຽນແປງສິ່ງໃດໄດ້. ຄຳເວົ້າຂອງມະນຸດ ແລະ ການໂຈມຕີ ຫຼື ການໃສ່ຮ້າຍປ້າຍສີພຣະເຈົ້າຈາກມະນຸດ, ບໍ່ວ່າຈະເປັນຄວາມພະຍາຍາມໂດຍເຈດຕະນາທີ່ຈະຂັດຂວາງ ແລະ ທຳລາຍພາລະກິດຂອງພຣະເຈົ້າ ຫຼື ການລົບກວນ ແລະ ການທຳລາຍພາລະກິດຂອງພຣະເຈົ້າໂດຍບໍ່ເຈດຕະນາ, ກໍບໍ່ເຄີຍບັນລຸເປົ້າໝາຍທີ່ພວກເຂົາຕັ້ງໄວ້. ເປັນຫຍັງ? ນີ້ຄືສິດອຳນາດຂອງພຣະເຈົ້າ; ສິ່ງນີ້ຢືນຢັນວ່າສິດອຳນາດຂອງພຣະເຈົ້າບໍ່ຄືຜູ້ໃດ, ບໍ່ສາມາດທົດແທນໄດ້ດ້ວຍກອງກຳລັງໃດໜຶ່ງ ແລະ ບໍ່ມີກອງກຳລັງໃດສາມາດເກີນໄດ້. ນີ້ຄືຂໍ້ແທ້ຈິງ. ພຣະເຈົ້າມີສິດອຳນາດ ແລະ ລິດອຳນາດນີ້, ພຣະເຈົ້າມີຕົວຕົນທີ່ແທ້ຈິງຂອງພຣະອົງ ແລະ ບໍ່ມີອຳນາດໃດສາມາດປ່ຽນແປງສິ່ງໃດໄດ້, ສະນັ້ນ ເປັນຫຍັງພຣະເຈົ້າຈຶ່ງຕ້ອງໃສ່ໃຈກັບການໂຈມຕີ ແລະ ການໃສ່ຮ້າຍປ້າຍສີເລັກໆ ນ້ອຍໆ ຂອງຜູ້ຄົນ? ສຳລັບພຣະເຈົ້າ, ບໍ່ວ່າຈະມີບຸກຄົນສຳຄັນຫຼາຍສໍ່າໃດ ຫຼື ກຸ່ມອຳນາດທີ່ຍິ່ງໃຫຍ່ສໍ່າໃດໃນທ່າມກາງມະນຸດຊາດທີ່ພະຍາຍາມແຊກແຊງ, ໃສ່ຮ້າຍ, ໂຈມຕີ ຫຼື ໝິ່ນປະໝາດພຣະອົງ, ມັນກໍບໍ່ສາມາດລົບກວນພາລະກິດຂອງພຣະເຈົ້າໄດ້ແມ່ນແຕ່ໜ້ອຍດຽວ. ໃນທາງກົງກັນຂ້າມ, ການກະທຳເຫຼົ່ານີ້ພັດຍິ່ງເຮັດໃຫ້ເຫັນເຖິງອຸປະນິໄສອັນຊອບທຳ ແລະ ຄວາມຊົງລິດທານຸພາບສູງສຸດຂອງພຣະເຈົ້າ. ການລົບກວນໂດຍກອງກຳລັງຊົ່ວຮ້າຍຂອງຊາຕານເປັນພຽງເຫດການເລັກນ້ອຍໃນເສັ້ນທາງຂອງປະຫວັດສາດມະນຸດ. ສິ່ງທີ່ສາມາດມີອຳນາດສູງສຸດເໜືອມະນຸດຊາດທັງໝົດ, ສົ່ງອິດທິພົນຕໍ່ມະນຸດຊາດທັງໝົດ ແລະ ປ່ຽນແປງມະນຸດຊາດທັງໝົດໄດ້ກໍຄື ພາລະກິດຂອງພຣະເຈົ້າ, ແຜນການຂອງພຣະເຈົ້າ ແລະ ລິດອຳນາດ ແລະ ສິດອຳນາດທີ່ຍິ່ງໃຫຍ່ຂອງພຣະເຈົ້າ. ນີ້ຄືຂໍ້ແທ້ຈິງ. ໃນທາງກົງກັນຂ້າມ, ພຣະເຈົ້າຈຳເປັນຕ້ອງໃສ່ໃຈກັບການໃສ່ຮ້າຍປ້າຍສີ, ການໂຈມຕີ, ການໃສ່ຮ້າຍ ແລະ ການໝິ່ນປະໝາດຂອງຜູ້ຄົນຕໍ່ພຣະອົງບໍ? ບໍ່. ເພາະວ່າພຣະເຈົ້າມີສິດອຳນາດ, ສຳລັບພຣະເຈົ້າ, ຖ້ອຍຄຳຂອງພຣະອົງທີ່ວ່າ “ເຮົາຈິງຈັງໃນສິ່ງທີ່ເຮົາເວົ້າ, ສິ່ງທີ່ເຮົາເວົ້າຈະຖືກເຮັດສໍາເລັດ ແລະ ສິ່ງທີ່ເຮົາເຮັດຈະມີຢູ່ຕະຫຼອດໄປ”, ຈະກາຍເປັນຈິງຢູ່ສະເໝີ; ມັນກຳລັງເປັນຈິງ ແລະ ສຳເລັດໃນທຸກມື້. ນີ້ຄືສິດອຳນາດຂອງພຣະເຈົ້າ. ບາງຄົນຖາມວ່າ, “ນີ້ແມ່ນຄວາມໝັ້ນໃຈຂອງພຣະເຈົ້າ, ຄວາມເຊື່ອຂອງພຣະອົງບໍ?” ພວກເຈົ້າເຂົ້າໃຈຜິດແລ້ວ! ມະນຸດມີຄວາມໝັ້ນໃຈ, ມະນຸດຕ້ອງການຄວາມເຊື່ອ, ແຕ່ພຣະເຈົ້າບໍ່ຕ້ອງການ. ເປັນຫຍັງ? ເພາະວ່າພຣະເຈົ້າມີສິດອຳນາດ ແລະ ລິດອຳນາດ ແລະ ບໍ່ວ່າມະນຸດຊາດຈະໃສ່ຮ້າຍ ຫຼື ປະນາມພຣະອົງແນວໃດກໍຕາມ, ບໍ່ວ່າກອງກຳລັງທີ່ບໍ່ເປັນມິດຂອງຊາຕານຈະລົບກວນ ແລະ ທຳລາຍແນວໃດກໍຕາມ, ບໍ່ມີສິ່ງໃດຈະປ່ຽນແປງ. ສະນັ້ນ, ພຣະເຈົ້າບໍ່ຈຳເປັນຕ້ອງກຳຈັດກອງກຳລັງທີ່ບໍ່ເປັນມິດໃນທ່າມກາງມະນຸດຊາດທີ່ເສື່ອມຊາມ ທີ່ໂຈມຕີ, ໃສ່ຮ້າຍ ແລະ ໝິ່ນປະໝາດພຣະອົງ ກ່ອນທີ່ຈະດຳເນີນພາລະກິດຂອງພຣະອົງ. ພຣະເຈົ້າເຮັດວຽກພາຍໃຕ້ສະຖານະການໃດ? ພຣະອົງໄດ້ຮັບໄຊຊະນະພາຍໃຕ້ສະຖານະການໃດ? ພຣະອົງເຮັດໃຫ້ພາລະກິດຂອງພຣະອົງສຳເລັດພາຍໃຕ້ສະຖານະການໃດ? ມັນສຳເລັດທ່າມກາງສຽງດັງສະໜັ່ນຂອງການໂຈມຕີ, ການໃສ່ຮ້າຍປ້າຍສີ ແລະ ການໝິ່ນປະໝາດຂອງມະນຸດຊາດທັງປວງ ແລະ ກອງກຳລັງທີ່ບໍ່ເປັນມິດທັງໝົດ; ພຣະອົງເຮັດໃຫ້ພາລະກິດຂອງພຣະອົງສຳເລັດໃນສະພາບແວດລ້ອມ ແລະ ພື້ນຖານດັ່ງກ່າວ. ນີ້ບໍ່ແມ່ນການສຳແດງອອກເຖິງລິດອຳນາດອັນຍິ່ງໃຫຍ່ຂອງພຣະເຈົ້າບໍ? ນີ້ບໍ່ແມ່ນສິດອຳນາດຂອງພຣະເຈົ້າບໍ? (ແມ່ນແລ້ວ.) ໃຜຈະສາມາດປະຕິເສດຄວາມຈິງນີ້ໄດ້? ເຈົ້າກ້າທີ່ຈະບໍ່ຍອມຮັບບໍວ່າສິ່ງນີ້ຄືຂໍ້ແທ້ຈິງ?

ຕະຫຼອດປະຫວັດສາດ, ມະນຸດຊາດໄດ້ໃສ່ຮ້າຍປ້າຍສີ ແລະ ໝິ່ນປະໝາດພຣະເຈົ້າຢ່າງຕໍ່ເນື່ອງ ແລະ ໃນຍຸກສຸດທ້າຍ, ກອງກຳລັງໃນທ່າມກາງມະນຸດຊາດທັງໝົດທີ່ຕໍ່ຕ້ານພຣະເຈົ້າກໍຍິ່ງເຂັ້ມແຂງຂຶ້ນ, ມີສຽງຫຼາຍຂຶ້ນໃນການໃສ່ຮ້າຍປ້າຍສີ ແລະ ປະນາມພຣະເຈົ້າ. ມະນຸດຊາດນຳໃຊ້ວິທີການຕ່າງໆ, ຜ່ານໜັງສືພິມ, ໂທລະພາບ, ອິນເຕີເນັດ ແລະ ສື່ອື່ນໆ ເພື່ອໃສ່ຮ້າຍປ້າຍສີ ແລະ ໂຈມຕີພຣະເຈົ້າ. ແຕ່ພວກເຮົາເຄີຍໄຈ້ແຍກຂ່າວລືເຫຼົ່ານີ້ໃນການເຕົ້າໂຮມທັງໝົດຂອງພວກເຮົາບໍ? (ບໍ່.) ເປັນຫຍັງຈຶ່ງບໍ່? ບາງຄົນເວົ້າວ່າ “ເປັນຍ້ອນວ່າຜູ້ບໍລິສຸດກໍຍັງຄົງເປັນຜູ້ບໍລິສຸດ ແລະ ຂ່າວລືກໍຈະຕາຍໄປ ເມື່ອພວກມັນໄປຮອດຜູ້ມີປັນຍາບໍ?” ເປັນຍ້ອນແນວນັ້ນບໍ? (ຂ່າວລືເຫຼົ່ານີ້ໂດຍພື້ນຖານແລ້ວບໍ່ສາມາດສົ່ງຜົນກະທົບຕໍ່ພາລະກິດຂອງພຣະເຈົ້າໄດ້. ບໍ່ວ່າຊາຕານຈະລົບກວນແນວໃດກໍຕາມ, ມັນກໍບໍ່ສາມາດທຳລາຍ ຫຼື ຂັດຂວາງຄວາມຄືບໜ້າຂອງພາລະກິດ ແລະ ແຜນການຂອງພຣະເຈົ້າໄດ້.) ຊາຕານກໍເປັນພຽງແບບນັ້ນ; ຕາບໃດທີ່ພຣະເຈົ້າກະທຳ, ຕາບໃດທີ່ພຣະເຈົ້າເຮັດພາລະກິດ, ມັນກໍຈະມາລົບກວນ. ນີ້ຄືບົດບາດທີ່ມັນສະແດງຢ່າງແທ້ຈິງ. ເຈົ້າຄິດວ່າມັນຈະໄດ້ບໍທີ່ຈະຫ້າມມັນບໍ່ໃຫ້ສະແດງ? ເຈົ້າຕ້ອງໃຫ້ພື້ນທີ່ພຽງພໍ, ເວທີພຽງພໍ, ໂອກາດພຽງພໍເພື່ອສະແດງ. ເມື່ອມັນສະແດງພຽງພໍແລ້ວ, ເມື່ອຍຈາກຄວາມວຸ້ນວາຍຂອງມັນ ແລະ ເຮັດຄວາມຊົ່ວພຽງພໍແລ້ວ, ວັນເວລາຂອງມັນກໍສິ້ນສຸດລົງ. ພວກເຮົາບໍ່ຈຳເປັນຕ້ອງເສຍເວລາອັນມີຄ່າໄປໄຈ້ແຍກ ແລະ ວິເຄາະຂ່າວລື ແລະ ການກະທຳຊົ່ວຊ້າຕ່າງໆ ຂອງມັນເພື່ອໂຕ້ແຍ້ງຂ່າວລືເຫຼົ່ານີ້; ການເຮັດເຊັ່ນນັ້ນບໍ່ມີປະໂຫຍດ ແລະ ໄຮ້ຄ່າ. ການໄຈ້ແຍກສິ່ງເຫຼົ່ານັ້ນມີປະໂຫຍດຫຍັງ? ມັນສາມາດເປັນຕົວແທນໃຫ້ຜູ້ຄົນເຂົ້າໃຈຄວາມຈິງໄດ້ບໍ? ມີຄວາມຈິງຫຼາຍເກີນໄປທີ່ຜູ້ຄົນຄວນເຂົ້າໃຈ; ພວກເຂົາບໍ່ສາມາດແມ່ນແຕ່ຟັງຄວາມຈິງທັງໝົດນີ້ໄດ້, ຍິ່ງບໍ່ຕ້ອງເວົ້າເຖິງການໄປໂຕ້ແຍ້ງຂ່າວລືເຫຼົ່ານັ້ນເລີຍ. ຜູ້ຄົນມີເວລາວ່າງຂະໜາດນັ້ນບໍ? ເວົ້າຕາມຄວາມຈິງ, ເຮົາບໍ່ສົນໃຈເລື່ອງເຫຼົ່ານັ້ນເລີຍ, ທັງບໍ່ເຕັມໃຈທີ່ຈະກ່າວເຖິງພວກມັນ ຫຼື ໃສ່ໃຈພວກມັນ. ບາງຄົນເວົ້າວ່າ, “ໃນປີເຫຼົ່ານີ້, ມັນເປັນໄປໄດ້ບໍວ່າພຣະອົງບໍ່ກ້າໄປໃສ? ມັນເປັນໄປໄດ້ບໍວ່າ ມີຂ່າວລືແຜ່ລາມຫຼາຍຈົນພຣະອົງກັງວົນ ແລະ ຢ້ານກົວຢູ່ສະເໝີ ບໍ່ວ່າຈະໄປໃສກໍຕາມ?” ເຮົາເວົ້າວ່າເຮົາບໍ່ຮູ້ສຶກຫຍັງເລີຍ. ບາງຄົນເວົ້າວ່າ, “ພຣະອົງບໍ່ຢາກປ້ອງກັນຕົນເອງຕໍ່ສິ່ງທີ່ພຣະອົງບໍ່ໄດ້ເຮັດບໍ?” ມີຫຍັງໃຫ້ປ້ອງກັນ? ແມ່ນແຕ່ງານທີ່ເໝາະສົມຂອງເຮົາເອງກໍຍັງເຮັດບໍ່ທັນແລ້ວ! ເຮົາສົນທະນາກັບຜູ້ຄົນ, ກັບສິ່ງທີ່ຖືກສ້າງ, ບໍ່ແມ່ນກັບມານຮ້າຍ. ບາງຄົນຖາມວ່າ, “ການໄດ້ຍິນຂ່າວລືເຫຼົ່ານີ້ບໍ່ເຮັດໃຫ້ພຣະອົງໃຈຮ້າຍບໍ?” ເຮົາເວົ້າວ່າເຮົາບໍ່ຮູ້ສຶກຫຍັງຕໍ່ພວກມັນ, ພວກມັນບໍ່ໄດ້ເຮັດໃຫ້ເຮົາຮູ້ສຶກຫຍັງ; ເຮົາບໍ່ໃສ່ໃຈກັບເລື່ອງເຫຼົ່ານີ້. ບາງຄົນຖາມວ່າ, “ພຣະອົງບໍ່ຮູ້ສຶກບໍ່ໄດ້ຮັບຄວາມເປັນທຳບໍ?” ເຮົາເວົ້າວ່າເຮົາບໍ່ຮູ້ສຶກບໍ່ໄດ້ຮັບຄວາມເປັນທຳ, ມີຫຍັງໃຫ້ຮູ້ສຶກບໍ່ໄດ້ຮັບຄວາມເປັນທຳ? ເຮັດໃນສິ່ງທີ່ເຮົາສາມາດເຮັດໄດ້, ເຮັດໃນສິ່ງທີ່ເຮົາຄວນເຮັດ, ເຮັດໃຫ້ດີໃນສິ່ງທີ່ເຮົາສາມາດ ແລະ ຄວນເຮັດ, ປະຕິບັດຄວາມຮັບຜິດຊອບຂອງເຮົາໃຫ້ສຳເລັດ, ນັ້ນຄືສິ່ງທີ່ດີທີ່ສຸດ, ນັ້ນຄືສິ່ງທີ່ມີຄວາມໝາຍ. ເຮົາຈະບໍ່ຖືກລົບກວນ ຫຼື ເສຍເວລາກັບສິ່ງທີ່ບໍ່ມີຄວາມໝາຍ, ໄຮ້ຄ່າເຫຼົ່ານັ້ນ. ເຮົາບໍ່ມີເວລາທີ່ຈະໃສ່ໃຈກັບເລື່ອງເຫຼົ່ານັ້ນ. ບາງຄົນເວົ້າວ່າ, “ແລ້ວເມື່ອພຣະອົງມີເວລາວ່າງ, ພຣະອົງຈະໃສ່ໃຈກັບພວກມັນບໍ?” ບໍ່, ແມ່ນແຕ່ເມື່ອເຮົາມີເວລາວ່າງ. ເຮົາຍອມລົມກັບໝາຂອງເຮົາດີກວ່າສົນທະນາກັບມານຮ້າຍ. ຖ້າເຈົ້າຮູ້ຢ່າງຊັດເຈນວ່າ ມັນເປັນມານຮ້າຍກຳລັງເວົ້າຄຳເວົ້າຊົ່ວຊ້າຂອງມັນ, ເປັນຫຍັງຈຶ່ງຕ້ອງໃສ່ໃຈກັບມັນ? ເຈົ້າບໍ່ຄວນໃສ່ໃຈເລີຍ; ການປ່ອຍໃຫ້ມານຮ້າຍຖືກເຮັດໃຫ້ອັບອາຍຢ່າງສິ້ນເຊີງ ຄືສິ່ງທີ່ຖືກຕ້ອງທີ່ຄວນເຮັດ. ສະຫຼຸບສັ້ນໆ, ທັດສະນະຄະຕິຂອງພຣະເຈົ້າຕໍ່ຂ່າວລືເຫຼົ່ານີ້ມີດັ່ງນີ້: ໃນການເຮັດສິ່ງໃດກໍຕາມ ຫຼື ການກ່າວແຕ່ລະປະໂຫຍກ, ພຣະເຈົ້າບໍ່ໄດ້ສະແດງຄວາມບໍລິສຸດ, ບໍ່ໄດ້ພິສູດຕົນເອງຕໍ່ມະນຸດຊາດ ແລະ ບໍ່ໄດ້ສະແດງຄວາມບໍລິສຸດຕໍ່ຊາຕານ, ສັດຕູຂອງພຣະອົງຢ່າງແນ່ນອນ ໂດຍກ່າວວ່າພຣະອົງບໍລິສຸດ ແລະ ໄຮ້ດຽງສາ ແລະ ບໍ່ມີຄວາມຜິດ. ທຸກສິ່ງທີ່ພຣະເຈົ້າເຮັດແມ່ນເພື່ອການຄຸ້ມຄອງຂອງພຣະອົງ, ເພື່ອຊ່ວຍໃຫ້ມະນຸດທີ່ພຣະອົງຕັ້ງໃຈຈະຊ່ວຍໃຫ້ລອດພົ້ນ. ພຣະອົງປະຕິບັດຕາມແຜນການຄຸ້ມຄອງຂອງພຣະອົງເທື່ອລະຂັ້ນຕອນ; ພຣະອົງບໍ່ໄດ້ເຮັດມັນເພື່ອສະແດງສິ່ງໃດໃຫ້ຄົນໃດຄົນໜຶ່ງ, ທັງບໍ່ແມ່ນເພື່ອຢືນຢັນຕົວຕົນຂອງພຣະອົງ. ຖ້າເວົ້າໃນພາສາຂອງມະນຸດ, ທຸກສິ່ງທີ່ພຣະເຈົ້າເຮັດແມ່ນເຮັດອອກມາຈາກທຳມະຊາດຂອງພຣະອົງ ໂດຍບໍ່ມີຄວາມບໍ່ຈິງໃຈ ຫຼື ການບໍ່ຕອບໂຕ້ຫຍັງ. ການດຳເນີນໜ້າທີ່ທັງໝົດເຫຼົ່ານີ້ອອກມາຈາກທຳມະຊາດຂອງພຣະອົງ ເປັນການຢືນຢັນຕົວຕົນ ແລະ ແກ່ນແທ້ຂອງພຣະອົງ. ມະນຸດຊາດບໍ່ສາມາດປ່ຽນແປງແຜນການຂອງພຣະເຈົ້າໄດ້, ທັງບໍ່ສາມາດລື່ນເກີນສິດອຳນາດ ແລະ ລິດອຳນາດຂອງພຣະເຈົ້າໄດ້; ນີ້ຄືຂໍ້ແທ້ຈິງ. ສະນັ້ນ, ພຣະເຈົ້າຈຶ່ງບໍ່ໃສ່ໃຈຂ່າວລື ແລະ ຄຳເວົ້າຊົ່ວຊ້າທີ່ໂຈມຕີ ແລະ ໃສ່ຮ້າຍປ້າຍສີພຣະອົງຈາກຝ່າຍໃດກໍຕາມໃນທ່າມກາງມະນຸດຊາດ. ລອງບອກເຮົາເບິ່ງວ່າ ມັນຈະບໍ່ງ່າຍເກີນໄປບໍ ຖ້າຫາກພຣະເຈົ້າຈະກ່າວພຣະທຳບົດໜຶ່ງ ຫຼື ຂຽນບົດປະນາມເພື່ອຕຳນິຢ່າງຮຸນແຮງຕໍ່ການໂຈມຕີ ແລະ ການຕໍ່ຕ້ານພຣະເຈົ້າ ຈາກພັກຝ່າຍປົກຄອງທີ່ບໍ່ເຊື່ອໃນພຣະເຈົ້າໃນໂລກ ແລະ ໂລກສາສະໜາ? ແຕ່ພຣະເຈົ້າຈະບໍ່ກະທຳແບບນີ້ຕໍ່ຊາຕານ. ພຣະເຈົ້າຊົງດຳເນີນງານຕາມຫຼັກການ; ເມື່ອເວົ້າເຖິງການທີ່ພຣະເຈົ້າທຳລາຍກຸ່ມອຳນາດຊົ່ວຮ້າຍຂອງຊາຕານ, ພຣະອົງກໍມີເວລາຂອງພຣະອົງ. ສຳລັບພຣະເຈົ້າ, ການກະທຳນັ້ນງ່າຍເກີນໄປ. ພຣະເຈົ້າສາມາດສຳແດງການອັດສະຈັນບາງຢ່າງໃນສະຫວັນ ແລະ ທັນໃດນັ້ນ ທ້ອງຟ້າກໍຈະແຍກອອກ ໂດຍມີສຽງກ່າວວ່າ, “ເຮົາຄືພຣະເຈົ້າທີ່ແທ້ຈິງອົງດຽວທີ່ພວກເຈົ້າໃສ່ຮ້າຍ, ໂຈມຕີ ແລະ ໝິ່ນປະໝາດ; ເຮົາຄືອົງຊົງລິດທານຸພາບສູງສຸດທີ່ພວກເຈົ້າກຳລັງໃສ່ຮ້າຍ ແລະ ໝິ່ນປະໝາດໃນຂະນະນີ້!” ເມື່ອໄດ້ຍິນເຊັ່ນນີ້, ມະນຸດຊາດກໍຈະຕົກຕະລຶງໃນທັນທີ ແລະ ບໍ່ຮູ້ຈະເຮັດແນວໃດ, ເຮັດໄດ້ພຽງແຕ່ກົ້ມຂາບລົງກັບພື້ນດິນ, ຮ້ອງໄຫ້ ແລະ ກັດແຂ້ວຂອງພວກເຂົາ. ປະໂຫຍກດຽວນີ້ຈະແກ້ໄຂທຸກຢ່າງ, ພິສູດທຸກຢ່າງ; ແລ້ວຈະມີໃຜກ້າດູຖູກພຣະເຈົ້າອີກບໍ? ພວກມານຮ້າຍໃນໂລກສາສະໜາຈະບໍ່ຢ້ານຈົນຫາຍໄປໂດຍບໍ່ເຫຼືອຮ່ອງຮອຍບໍ? ຊາຕານປັ້ນແຕ່ງຂ່າວລືກ່ຽວກັບພຣະເຈົ້າ, ມັນໃສ່ຮ້າຍ ແລະ ໂຈມຕີພຣະເຈົ້າ, ເຮັດໃຫ້ຜູ້ທີ່ເຊື່ອໃນພຣະເຈົ້າໃຈຮ້າຍ ແລະ ກຽດຊັງ, ບໍ່ສາມາດກິນ ຫຼື ນອນຫຼັບ, ຢາກຂຽນບົດຄວາມ ແລະ ສ້າງລາຍການເພື່ອໂຕ້ແຍ້ງມັນ, ໃນຂະນະທີ່ພຣະເຈົ້າກະທຳຢ່າງງ່າຍດາຍ, ພຣະອົງພຽງແຕ່ກ່າວສອງສາມປະໂຫຍກ ແລ້ວມະນຸດຊາດທັງໝົດກໍຈະຍອມຈຳນົນຢ່າງສິ້ນເຊີງ, ບໍ່ກ້າໂຈມຕີ ຫຼື ໝິ່ນປະໝາດພຣະອົງອີກຕໍ່ໄປ. ໂປໂລຖືກເຮັດໃຫ້ເຊື່ອຟັງໄດ້ແນວໃດ? (ພຣະເຈົ້າໄດ້ປາກົດຕໍ່ລາວເທິງເສັ້ນທາງໄປເມືອງດາມັສກັດ.) ພຣະເຈົ້າໄດ້ປາກົດຕໍ່ລາວ. ຄວາມຈິງແລ້ວ ໂປໂລບໍ່ໄດ້ເຫັນຫຍັງ; ມີພຽງແຕ່ແສງສະຫວ່າງທີ່ເຮັດໃຫ້ໂປໂລຢ້ານຫຼາຍຈົນລາວກົ້ມຂາບລົງກັບພື້ນດິນ ແລະ ລາວບໍ່ກ້າຂົ່ມເຫັງພຣະເຢຊູອີກຕໍ່ໄປ. ການຈັດການກັບຊາຕານກໍງ່າຍດາຍພຽງເທົ່ານັ້ນ; ຄວາມຈິງແລ້ວ, ມັນງ່າຍເກີນໄປສຳລັບພຣະເຈົ້າ. ພຣະເຈົ້າສາມາດແກ້ໄຂມັນໄດ້ດ້ວຍພຣະທຳພຽງຄຳດຽວ. ການເຮັດເຊັ່ນນີ້ຈະງ່າຍກວ່າການໃຊ້ເວລາຫຼາຍສິບປີລົມກັບພວກເຈົ້າ ແລະ ໃຊ້ຄວາມພະຍາຍາມທັງໝົດນີ້ໃສ່ພວກເຈົ້າຫຼາຍ, ແຕ່ພຣະເຈົ້າບໍ່ໄດ້ກະທຳແບບນີ້. ເປັນຫຍັງ? ມີຄວາມລັບໜຶ່ງຢ່າງທີ່ເຮົາຕ້ອງບອກພວກເຈົ້າ: ຜູ້ທີ່ພຣະເຈົ້າຊ່ວຍໃຫ້ລອດພົ້ນຄືມະນຸດ ນັ້ນກໍຄື ຜູ້ຄົນເຫຼົ່ານັ້ນທີ່ພຣະເຈົ້າໄດ້ເລືອກໄວ້; ສ່ວນທີ່ເຫຼືອ, ຜູ້ທີ່ພຣະເຈົ້າບໍ່ໄດ້ເລືອກ ແມ່ນບໍ່ໄດ້ຖືກຖືວ່າເປັນມະນຸດ ແຕ່ເປັນສັດຮ້າຍ, ມານຮ້າຍ, ບໍ່ສົມຄວນທີ່ຈະໄດ້ຍິນພຣະສຽງຂອງພຣະເຈົ້າ, ເຫັນພຣະພັກຂອງພຣະເຈົ້າ ຫຼື ຍິ່ງໄປກວ່ານັ້ນ ບໍ່ສົມຄວນທີ່ຈະຮູ້ຂໍ້ມູນໃດໆ ກ່ຽວກັບພຣະເຈົ້າ. ສະນັ້ນ, ພຣະເຈົ້າຈຶ່ງບໍ່ກະທຳແບບນີ້. ຕົວຕົນຂອງພຣະເຈົ້ານັ້ນມີກຽດ; ບໍ່ແມ່ນໃຜກໍຕາມທີ່ປາຖະໜາຈະເຫັນພຣະອົງກໍຈະສາມາດເຫັນໄດ້ ແລະ ພຣະອົງຈະບໍ່ປາກົດຕໍ່ຜູ້ໃດຜູ້ໜຶ່ງພຽງເພາະວ່າພວກເຂົາເງີຍໜ້າເບິ່ງທ້ອງຟ້າບ່ອນໃດບ່ອນໜຶ່ງຢ່າງຕັ້ງໃຈ, ກະຕືລືລົ້ນ ແລະ ສຸດໃຈຢູ່ສະເໝີ. ເຈົ້າຄິດວ່າໃຜກໍຕາມທີ່ຢາກເຫັນພຣະເຈົ້າກໍຈະສາມາດເຫັນພຣະອົງໄດ້ບໍ? ພຣະເຈົ້າມີກຽດສັກສີ; ພຣະເຈົ້າປາກົດຕໍ່ຜູ້ທີ່ຢຳເກງພຣະອົງ ແລະ ຫຼີກລ່ຽງສິ່ງຊົ່ວຮ້າຍ, ພຣະອົງປາກົດໃນສະຖານທີ່ສັກສິດ ແລະ ລີ້ຈາກສະຖານທີ່ທີ່ສົກກະປົກ. ບໍ່ຈຳເປັນຕ້ອງຖົກຖຽງກັນວ່າ ມະນຸດຊາດທັງໝົດນັ້ນສົກກະປົກ ຫຼື ສັກສິດ. ມະນຸດຊາດນີ້ບໍ່ສົມຄວນທີ່ຈະເຫັນພຣະເຈົ້າ; ພວກເຂົາບໍ່ຍອມຮັບວ່າມີພຣະເຈົ້າ, ສະນັ້ນ ເປັນຫຍັງພຣະເຈົ້າຈຶ່ງຈະປາກົດຕໍ່ພວກເຂົາ? ພວກເຂົາບໍ່ສົມຄວນ! ພຣະເຈົ້າຊົງສາມາດກະທຳສິ່ງຕ່າງໆ ໄດ້ ແຕ່ບໍ່ໄດ້ກະທຳ; ສິ່ງນີ້ຢືນຢັນເຖິງຄວາມຖ່ອມຕົວ ແລະ ຄວາມລີ້ລັບຂອງພຣະເຈົ້າ ແລະ ຄວາມສູງສົ່ງແຫ່ງຕົວຕົນຂອງພຣະອົງ. ບອກເຮົາເບິ່ງວ່າ ຖ້າຊາຕານສາມາດເຮັດສິ່ງເຫຼົ່ານັ້ນໄດ້, ມັນຈະເຮັດຈັກຄັ້ງຕໍ່ມື້, ມັນຈະໂອ້ອວດຂະໜາດໃດ? ເມື່ອມະນຸດທີ່ຖືກຊາຕານເຮັດໃຫ້ເສື່ອມຊາມໄດ້ຮັບຕຳແໜ່ງເລັກນ້ອຍ ແລະ ມີອຳນາດໜ້ອຍໜຶ່ງ, ໃຜຈະຮູ້ໄດ້ວ່າພວກເຂົາຈະໂອ້ອວດລິດອຳນາດນີ້ສໍ່າໃດ, ບໍ່ຕ້ອງເວົ້າເຖິງຊາຕານ, ຜູ້ທີ່ຈະໃຊ້ອຳນາດໃນທາງທີ່ຜິດ ແລະ ໂອ້ອວດອຳນາດໃດກໍຕາມທີ່ມັນມີໃນແບບທີ່ຄາດບໍ່ເຖິງ. ພຣະເຈົ້າບໍ່ໄດ້ກະທຳແບບນັ້ນ; ຢ່າເອົາເຫດຜົນຂອງຊາຕານມາຕັດສິນພຣະເຈົ້າ, ນັ້ນຈະເປັນຄວາມຜິດພາດອັນໃຫຍ່ຫຼວງ. ສຳລັບສິ່ງທີ່ພຣະເຈົ້າສາມາດກະທຳໄດ້, ມັນຂຶ້ນຢູ່ກັບພຣະເຈົ້າວ່າພຣະອົງປາຖະໜາທີ່ຈະເຮັດມັນຫຼືບໍ່; ຖ້າພຣະເຈົ້າປາຖະໜາ, ມັນກໍສາມາດສຳເລັດໄດ້ໃນຊົ່ວເວລາໜຶ່ງ ແລະ ຖ້າພຣະອົງບໍ່ປາຖະໜາ, ກໍບໍ່ມີໃຜສາມາດບັງຄັບພຣະອົງໄດ້. ທັດສະນະຄະຕິຂອງພຣະເຈົ້າຕໍ່ຂ່າວລືກໍເປັນແບບນີ້ ນັ້ນກໍຄື ພຣະອົງບໍ່ໃສ່ໃຈພວກມັນ. ພຣະເຈົ້າຍັງຄົງເຮັດໃນສິ່ງທີ່ພຣະອົງຄວນເຮັດ, ສິ່ງທີ່ພຣະອົງຕັ້ງໃຈຈະເຮັດ; ບໍ່ມີບຸກຄົນໃດ, ບໍ່ມີອຳນາດໃດສາມາດລົບກວນ ຫຼື ປ່ຽນແປງແຜນການຂອງພຣະອົງໄດ້. ຂ່າວລືເຫຼົ່ານີ້ທີ່ໂຈມຕີ, ໃສ່ຮ້າຍ ແລະ ປ້າຍສີພຣະເຈົ້າບໍ່ໄດ້ປ່ຽນແປງຫຍັງເລີຍ. ຂ່າວລືກໍເປັນພຽງຂ່າວລືຢູ່ເລື້ອຍໆ ແລະ ບໍ່ມີທາງກາຍເປັນຂໍ້ແທ້ຈິງໄດ້. ເຖິງແມ່ນວ່າມັນຈະສອດຄ່ອງກັບປັດຊະຍາຂອງມະນຸດ, ວິທະຍາສາດ, ສິນທຳ, ທິດສະດີຂອງມະນຸດ ແລະ ອື່ນໆ, ເຖິງແມ່ນວ່າມະນຸດຊາດທັງໝົດຈະລຸກຂຶ້ນໂຈມຕີພຣະເຈົ້າ, ຄວາມຈິງກໍຈະບໍ່ຢືນຢູ່ຂ້າງມະນຸດຊາດ, ທັງມະນຸດຊາດກໍຈະບໍ່ກາຍເປັນຜູ້ຄອບຄອງຄວາມຈິງ. ພຣະເຈົ້າຊົງເປັນພຣະເຈົ້າຕະຫຼອດໄປ; ຕົວຕົນ ແລະ ສະຖານະຂອງພຣະອົງບໍ່ເຄີຍປ່ຽນແປງ. ດັ່ງນັ້ນ, ບໍ່ວ່າຊາຕານຈະລົບກວນແນວໃດ, ພາລະກິດຂອງພຣະເຈົ້າກໍຍັງຄົງດຳເນີນໄປຢ່າງເປັນລະບຽບ, ເພາະວ່ານີ້ຄືພາລະກິດຂອງພຣະເຈົ້າ. ຖ້າມັນເປັນວຽກງານຂອງມະນຸດ, ເມື່ອຖືກລະບອບຂອງຊາຕານລົບກວນ ແລະ ຖືກກອງກຳລັງຕ່າງໆ ໃນສັງຄົມໂຈມຕີ ແລະ ໃສ່ຮ້າຍປ້າຍສີ, ມັນກໍຄົງຈະລົ້ມເຫຼວ ແລະ ຖືກທຳລາຍໄປແລ້ວ. ມີພຽງແຕ່ເມື່ອພຣະເຈົ້າກ່າວ ແລະ ເຮັດວຽກ, ມີພຽງແຕ່ເມື່ອພຣະວິນຍານບໍລິສຸດເຮັດວຽກ, ຄຣິສຕະຈັກຈຶ່ງຈະເລີນຮຸ່ງເຮືອງຂຶ້ນເລື້ອຍໆ. ນີ້ບໍແມ່ນຂໍ້ແທ້ຈິງບໍ? ພວກເຈົ້າໄດ້ເຫັນຂໍ້ແທ້ຈິງນີ້ແລ້ວບໍ? (ແມ່ນແລ້ວ, ພວກເຮົາເຫັນແລ້ວ.) ພວກເຈົ້າໄດ້ເຫັນຫຍັງ? (ພຣະກິດຕິຄຸນຂອງອານາຈັກໄດ້ເຜີຍແຜ່ໄປເຖິງຫຼາຍສິບປະເທດແລ້ວ ແລະ ຂ່າວລືເຫຼົ່ານັ້ນທີ່ຊາຕານສ້າງຂຶ້ນ ແລະ ເຜີຍແຜ່ອອກໄປກໍບໍ່ໄດ້ຢຸດຢັ້ງຜູ້ທີ່ຮັກຄວາມຈິງຈາກການຫັນມາຫາພຣະເຈົ້າເລີຍ.) ນີ້ຄືການກະທຳຂອງພຣະເຈົ້າ; ພາລະກິດຂອງພຣະເຈົ້າສາມາດບັນລຸຜົນສຳເລັດນີ້ໄດ້, ພຣະທຳຂອງພຣະເຈົ້າສາມາດບັນລຸຜົນສຳເລັດນີ້ໄດ້, ນີ້ເປັນສິ່ງທີ່ຊາຕານຄາດບໍ່ເຖິງ. ພຣະທຳຂອງພຣະເຈົ້າມີລິດອຳນາດອັນຍິ່ງໃຫຍ່; ການເຜີຍແຜ່ພຣະກິດຕິຄຸນກຳລັງຄືບໜ້າໄປດ້ວຍດີ ແລະ ທຸກສິ່ງກຳລັງດຳເນີນໄປຢ່າງເປັນລະບຽບຕາມແຜນການຂອງພຣະເຈົ້າ, ໂດຍບໍ່ມີການຂາດຕົກບົກຜ່ອງ. ພາລະກິດຂອງພຣະເຈົ້າ ແລະ ພຣະທຳຂອງພຣະເຈົ້າກຳລັງເຜີຍແຜ່ໃນທ່າມກາງຜູ້ຄົນທີ່ພຣະເຈົ້າເລືອກ, ດັ່ງທີ່ໄດ້ຖືກກຳນົດໄວ້ລ່ວງໜ້າແລ້ວ. ຈຳນວນຄົນທີ່ໄດ້ຮັບຈາກການປະກາດພຣະກິດຕິຄຸນ ແລະ ຈຳນວນຄົນທີ່ກວດສອບຫົນທາງທີ່ແທ້ຈິງກຳລັງເພີ່ມຂຶ້ນທຸກເດືອນ. ສິ່ງນີ້ບໍ່ໄດ້ສະແດງໃຫ້ເຫັນບໍວ່າວຽກງານພຣະກິດຕິຄຸນໄດ້ເຜີຍແຜ່ອອກໄປແນວໃດ? ຖ້າມັນບໍ່ແມ່ນພາລະກິດຂອງພຣະເຈົ້າ, ບໍ່ວ່າຈະມີຈັກຄົນທີ່ຍອມຈ່າຍລາຄາທີ່ຍິ່ງໃຫຍ່ສໍ່າໃດ, ພວກເຂົາກໍບໍ່ສາມາດບັນລຸຜົນສຳເລັດນີ້ໄດ້. ນີ້ຄືລິດເດດຂອງພຣະເຈົ້າ, ຄືຜົນສຳເລັດທີ່ບັນລຸໄດ້ໂດຍອານຸພາບແຫ່ງພຣະທຳຂອງພຣະເຈົ້າ.

ພວກເຮົາມາເວົ້າກ່ຽວກັບວິທີການທີ່ຜູ້ຄົນປະຕິບັດຕໍ່ຂ່າວລືຕ່າງໆ ກັນເທາະ. ຜູ້ຄົນບໍ່ສາມາດມີທັດສະນະຄະຕິແບບດຽວກັນກັບພຣະເຈົ້າຕໍ່ຂ່າວລືຕ່າງໆ ໄດ້. ພວກເຂົາບໍ່ເຂົ້າໃຈເຈດຕະນາຂອງພຣະເຈົ້າ ແລະ ເມື່ອໄດ້ຍິນຂ່າວລື, ພວກເຂົາກໍຮູ້ສຶກສະເໝີວ່າ: “ຖ້າຂ້ານ້ອຍບໍ່ເຮັດຫຍັງຈັກຢ່າງ, ຂ້ານ້ອຍກໍຈະຮູ້ສຶກຜິດຕໍ່ຈິດສຳນຶກຂອງຂ້ານ້ອຍ. ຖ້າຄົນທີ່ປັ້ນແຕ່ງຂ່າວລືຊະນະ, ຂ້ານ້ອຍຈະຮູ້ສຶກບໍ່ສະບາຍໃຈ, ບໍ່ພໍໃຈ ແລະ ຄຽດແຄ້ນ, ຮູ້ສຶກບໍ່ສົມດຸນ, ສະນັ້ນ ຂ້ານ້ອຍຕ້ອງຫາຫຼັກຖານມາຫັກລ້າງພວກເຂົາ. ຂ້ານ້ອຍຕ້ອງສ້າງວິດີໂອ ຫຼື ຂຽນບົດຄວາມເພື່ອຊີ້ແຈງຂ່າວລື”. ມັນຄຸ້ມຄ່າແກ່ການຄິດໄຕ່ຕອງວ່າ ການກະທຳສິ່ງຕ່າງໆ ພາຍໃຕ້ແນວຄິດເຊັ່ນນັ້ນ ສອດຄ່ອງກັບເຈດຕະນາຂອງພຣະເຈົ້າ ຫຼື ບໍ່, ມັນສອດຄ່ອງກັບຫຼັກການຄວາມຈິງ ຫຼື ບໍ່. ຖ້າຈຸດປະສົງ ແລະ ແຮງຈູງໃຈຂອງພວກເຈົ້າໃນການເຮັດວຽກງານຄຣິສຕະຈັກ ແລະ ໜ້າທີ່ຂອງພວກເຈົ້າ ເປັນພຽງເພື່ອຊີ້ແຈງຂ່າວລື ແລະ ເພື່ອອະທິບາຍຢ່າງຊັດເຈນວ່າ ພຣະເຈົ້າທີ່ພວກເຈົ້າເຊື່ອນັ້ນຄືພຣະເຈົ້າອົງທ່ຽງແທ້, ພວກເຈົ້າກຳລັງຢູ່ໃນເສັ້ນທາງທີ່ຖືກຕ້ອງຂອງຊີວິດ ແລະ ທຸກສິ່ງທີ່ພວກເຈົ້າໄດ້ເຮັດເພື່ອປະກາດຂ່າວປະເສີດ ແລະ ເປັນພະຍານໃຫ້ພຣະເຈົ້ານັ້ນເປັນສິ່ງທີ່ຊອບທຳ ແລະ ມັນເປັນພຽງເພາະວ່າໂລກບໍ່ຮູ້ ຫຼື ບໍ່ເຂົ້າໃຈຄວາມຈິງໃນຂໍ້ແທ້ຈິງທັງໝົດເຫຼົ່ານີ້ ພວກເຂົາຈຶ່ງໄດ້ຕັ້ງຂໍ້ກ່າວຫາທີ່ບໍ່ມີມູນຄວາມຈິງຫຼາຍຢ່າງຕໍ່ພວກເຈົ້າ ແລະ ດ້ວຍເຫດນີ້ ພວກເຈົ້າຈຶ່ງຫວັງວ່າ ເມື່ອທຸກສິ່ງທຸກຢ່າງຖືກຊີ້ແຈງ, ໂລກຈະຮັບຮູ້ວ່າພວກເຈົ້າເປັນຜູ້ບໍລິສຸດ, ທຸກຝ່າຍໃນໂລກຈະຍອມຮັບທົ່ວກັນວ່າ “ພຣະເຈົ້າທີ່ພວກເຈົ້າເຊື່ອນັ້ນຄືພຣະເຈົ້າອົງທ່ຽງແທ້, ພວກເຈົ້າກຳລັງເດີນໃນເສັ້ນທາງທີ່ຖືກຕ້ອງຂອງຊີວິດ ແລະ ທຸກສິ່ງທີ່ພຣະເຈົ້າໄດ້ຂໍໃຫ້ພວກເຈົ້າເຮັດນັ້ນຖືກຕ້ອງ ແລະ ເປັນພາລະກິດທີ່ຊອບທຳ”, ແລ້ວຈະເປັນແນວໃດຕໍ່? ແລ້ວພວກເຈົ້າຈະຮູ້ສຶກສະບາຍໃຈ ແລະ ມີເຫດຜົນໃນຄວາມເຊື່ອຂອງພວກເຈົ້າບໍ? ພວກເຈົ້າຈະໄດ້ເລີ່ມເດີນໃນເສັ້ນທາງທີ່ຖືກຕ້ອງໃນການເຊື່ອໃນພຣະເຈົ້າບໍ? ພວກເຈົ້າຈະໄດ້ເລີ່ມຍ່າງໃນເສັ້ນທາງແຫ່ງຄວາມລອດພົ້ນ ໂດຍບໍ່ມີການແຊກແຊງຈາກພາຍນອກເລີຍບໍ? ພວກເຈົ້າຈະໄດ້ພັດທະນາຫົວໃຈທີ່ຢຳເກງພຣະເຈົ້າບໍ? ແລ້ວພວກເຈົ້າຈະສາມາດບັນລຸການຍອມອ່ອນນ້ອມຕໍ່ພຣະເຈົ້າໄດ້ບໍ? ແລ້ວພວກເຈົ້າຈະສາມາດໄດ້ຮັບການຮັບຮອງຈາກພຣະເຈົ້າໄດ້ບໍ? (ບໍ່ໄດ້.) ມັນເປັນໄປໄດ້ບໍທີ່ຜູ້ຄົນຈະບໍ່ມີຄວາມເຂົ້າໃຈຜິດກ່ຽວກັບເຈົ້າ ແລະ ມີແຕ່ສັນລະເສີນ ແລະ ເຄົາລົບນັບຖືເຈົ້າ, ຫຼັງຈາກນັ້ນ ເຈົ້າຈຶ່ງສາມາດເຊື່ອໃນພຣະເຈົ້າດ້ວຍຈິດສຳນຶກທີ່ສະອາດໄດ້? ບໍ່ມີທາງຢ່າງເດັດຂາດ! ແນ່ນອນວ່າ ຜູ້ຄົນບໍ່ສາມາດມີທັດສະນະຄະຕິຕໍ່ຂ່າວລືແບບດຽວກັນກັບພຣະເຈົ້າໄດ້ ແຕ່ຄົນເຮົາຄວນມີທັດສະນະທີ່ຖືກຕ້ອງ, ມີທັດສະນະຄະຕິ ແລະ ຈຸດຢືນທີ່ຖືກຕ້ອງ, ໂດຍກ່າວວ່າ: “ຂ່າວລືເຫຼົ່ານີ້ເປັນຕາຊັງ ແລະ ໜ້າລັງກຽດແທ້ໆ. ຈາກຂ່າວລືເຫຼົ່ານີ້, ມັນສາມາດເຫັນໄດ້ວ່າມະນຸດຊາດທີ່ເສື່ອມຊາມນີ້ເປັນສັດຕູຂອງພຣະເຈົ້າຢ່າງແທ້ຈິງ; ນີ້ແມ່ນຖືກຕ້ອງຢ່າງແນ່ນອນ! ຂ້ານ້ອຍຈະບໍ່ຕັດສິນວ່າ ພາລະກິດຂອງພຣະເຈົ້າເປັນຈິງ ຫຼື ປອມ ໂດຍອີງໃສ່ຂ່າວລືຂອງຊາຕານ. ຜ່ານການອ່ານພຣະທຳຂອງພຣະເຈົ້າ ແລະ ຜ່ານປະສົບການໃນການປະຕິບັດໜ້າທີ່ຂອງຂ້ານ້ອຍ, ຂ້ານ້ອຍຢັ້ງຢືນວ່າ ພຣະທຳທັງໝົດຂອງພຣະເຈົ້າຄືຄວາມຈິງ ແລະ ທຸກສິ່ງທີ່ພຣະອົງກະທຳນັ້ນ ເຮັດໃຫ້ຜູ້ຄົນສາມາດໄດ້ຮັບຄວາມລອດພົ້ນ. ໃນມື້ນີ້ທີ່ໄດ້ມາຢູ່ຕໍ່ໜ້າພຣະເຈົ້າເພື່ອຮັບເອົາຄວາມລອດພົ້ນຂອງພຣະອົງ, ຂ້ານ້ອຍຄວນປະຕິບັດໜ້າທີ່ຂອງຂ້ານ້ອຍ ແລະ ປະຕິບັດພັນທະ ແລະ ຄວາມຮັບຜິດຊອບຂອງຂ້ານ້ອຍໃຫ້ຄົບຖ້ວນ ເພື່ອເຜີຍແຜ່ພຣະທຳຂອງພຣະເຈົ້າ, ປະກາດພຣະນາມຂອງພຣະອົງ ແລະ ເປັນພະຍານເຖິງພາລະກິດຂອງພຣະເຈົ້າ ແລະ ເຈດຕະນາຂອງພຣະອົງ, ເພື່ອໃຫ້ຜູ້ທີ່ພຣະເຈົ້າເລືອກໄດ້ກັບຄືນສູ່ເຮືອນຂອງພຣະເຈົ້າ, ໄດ້ຍິນພຣະສຸລະສຽງຂອງພຣະອົງ ແລະ ໄດ້ຮັບການສະໜອງພຣະທຳ ແລະ ຊີວິດຈາກພຣະອົງ ໂດຍໄວເທົ່າທີ່ຈະໄວໄດ້. ນີ້ຄືພັນທະຂອງຂ້ານ້ອຍ, ຄວາມຮັບຜິດຊອບຂອງຂ້ານ້ອຍ. ຂ້ານ້ອຍກຳລັງຮ່ວມມືກັບພາລະກິດຂອງພຣະເຈົ້າ, ແຕ່ບໍ່ແມ່ນເພື່ອພິສູດໃຫ້ເຫັນວ່າເສັ້ນທາງທີ່ຂ້ານ້ອຍເດີນນັ້ນຖືກຕ້ອງ ຫຼື ພາລະກິດທີ່ຂ້ານ້ອຍເຮັດນັ້ນຊອບທຳ, ບໍ່ແມ່ນເພື່ອສິ່ງເຫຼົ່ານີ້. ຂ້ານ້ອຍບໍ່ໄດ້ປະຕິບັດໜ້າທີ່ຂອງຂ້ານ້ອຍ ເພື່ອຕອບໂຕ້ການໂຈມຕີ ແລະ ການໃສ່ຮ້າຍປ້າຍສີຂອງຊາຕານຕໍ່ພຣະເຈົ້າ. ໃນທາງກົງກັນຂ້າມ, ຂ້ານ້ອຍກຳລັງປະຕິບັດພັນທະ ແລະ ຄວາມຮັບຜິດຊອບຂອງຂ້ານ້ອຍເອງໃຫ້ຄົບຖ້ວນ ແລະ ແນ່ນອນ, ຄວາມຈົງຮັກພັກດີຂອງຂ້ານ້ອຍເອງ, ເພື່ອຕອບແທນຄວາມຮັກຂອງພຣະເຈົ້າ, ເພື່ອຍອມຮັບເອົາການຝາກຝັງຂອງພຣະເຈົ້າ ແລະ ຮ່ວມມືກັບພາລະກິດຂອງພຣະເຈົ້າ”. ນີ້ແມ່ນທັດສະນະທີ່ຖືກຕ້ອງບໍ? ນີ້ແມ່ນທັດສະນະທີ່ຜູ້ຄົນຄວນມີບໍ? (ແມ່ນແລ້ວ.) ຈາກມຸມມອງນີ້, ເມື່ອສ້າງລາຍການຕ່າງໆ, ບໍ່ວ່າຈະເປັນການຮ້ອງເພງສັນລະເສີນ, ການເຕັ້ນ, ການສ້າງຮູບເງົາ ຫຼື ການຜະລິດລະຄອນເວທີກ່ຽວກັບຄຳພະຍານຈາກປະສົບການ, ຈຸດຢືນຂອງຜູ້ຄົນ, ມຸມມອງທີ່ພວກເຂົາຢືນຢູ່ ແລະ ຄຳເວົ້າທີ່ສະເພາະເຈາະຈົງບາງຢ່າງທີ່ພວກເຂົາເວົ້າ ບໍ່ຄວນຈະມີການປ່ຽນແປງແດ່ບໍ? (ແມ່ນແລ້ວ.) ເຖິງແນວໃດກໍຕາມ, ຄົນສ່ວນໃຫຍ່, ໃນຂະນະທີ່ປະຕິບັດໜ້າວຽກທັງໝົດເຫຼົ່ານີ້, ໄດ້ເຮັດເຊັ່ນນັ້ນດ້ວຍຄວາມຫົວຮ້ອນ ແລະ ຄວາມກຽດຊັງ ແລະ ປະປົນໄປດ້ວຍອາລົມຂອງມະນຸດ. ສະນັ້ນ, ພວກເຂົາຈຶ່ງໄດ້ເປີດໂປງຫຼາຍເກີນໄປກ່ຽວກັບການກະທຳ ແລະ ພຶດຕິກຳຂອງຜູ້ບໍ່ມີຄວາມເຊື່ອ, ພັກກຳອຳນາດ ແລະ ໂລກສາສະໜາ ແລະ ຄຳເວົ້າຂອງພວກເຂົາກໍຮຸນແຮງເກີນໄປ, ເຮັດໃຫ້ເກີດຜົນກະທົບທີ່ຂ້ອນຂ້າງລົບຕໍ່ຄົນອື່ນ ຫຼັງຈາກທີ່ພວກເຂົາໄດ້ເບິ່ງລາຍການດັ່ງກ່າວ. ເຫດຜົນກໍງ່າຍດາຍ: ຜູ້ຄົນເຮັດກິດຈະກຳທັງໝົດເຫຼົ່ານີ້ດ້ວຍອາລົມບາງຢ່າງ, ຈາກມຸມມອງທີ່ບໍ່ຖືກຕ້ອງປານໃດ. ແລະ ຜູ້ຄົນກໍຍັງຮູ້ສຶກວ່າສິ່ງນີ້ຂ້ອນຂ້າງຊອບທຳ, ໂດຍກ່າວວ່າ: “ພວກເຂົາໂຈມຕີ, ໝິ່ນປະໝາດ ແລະ ປັ້ນແຕ່ງຂ່າວລືກ່ຽວກັບພວກເຮົາ; ສິ່ງທີ່ຜິດໃນການເປີດໂປງພວກເຂົາ? ນີ້ຄືການປ້ອງກັນຕົນເອງທີ່ຊອບທຳ! ການປ້ອງກັນຕົນເອງຢ່າງຊອບທຳບໍ່ແມ່ນສິ່ງຜິດກົດໝາຍ, ທັງພວກເຮົາບໍ່ໄດ້ສ້າງເລື່ອງຂຶ້ນມາເອງ; ພວກເຮົາລ້ວນແຕ່ໄຈ້ແຍກສິ່ງຕ່າງໆ ໂດຍອີງໃສ່ຂໍ້ແທ້ຈິງ. ພວກເຂົາສ້າງຂ່າວລືກ່ຽວກັບພວກເຮົາໂດຍບໍ່ມີມູນຄວາມຈິງ; ມັນຜິດບໍທີ່ພວກເຮົາຈະເປີດໂປງ ແລະ ໄຈ້ແຍກພວກເຂົາ? ພວກເຮົາຕອບໂຕ້ບໍ່ໄດ້ບໍ?” ການຕອບໂຕ້ມີປະໂຫຍດຫຍັງ? ມານຮ້າຍເຕັມໄປດ້ວຍຄຳຕົວະ ແລະ ບໍ່ເຄີຍເວົ້າຄຳຈິງແມ່ນແຕ່ຄຳດຽວ; ການໄຈ້ແຍກຄຳຕົວະຂອງພວກເຂົາຢູ່ຕະຫຼອດ ເພື່ອເຮັດໃຫ້ພວກເຂົາຮັບຮູ້ວ່າສິ່ງທີ່ພວກເຂົາເວົ້ານັ້ນເປັນຄຳຕົວະ ແລະ ເພື່ອວ່າຫຼັງຈາກທີ່ພວກເຂົາຍອມຮັບວ່າຕົວະແລ້ວ ພວກເຂົາຈະບໍ່ຕົວະອີກ, ສິ່ງນັ້ນມີຄຸນຄ່າບໍ? ພວກເຂົາສາມາດບັນລຸສິ່ງນີ້ໄດ້ບໍ? (ບໍ່ໄດ້.) ວິທີການນັ້ນບໍ່ແມ່ນຄວາມໂງ່ ແລະ ຄວາມບໍ່ຮູ້ບໍ? ເຮົາໄດ້ກ່າວມາດົນແລ້ວວ່າ ໜ້າວຽກຫຼັກຂອງພວກເຮົາແມ່ນການເປັນພະຍານເຖິງພາລະກິດຂອງພຣະເຈົ້າ, ໝາກຜົນທີ່ບັນລຸໄດ້ໂດຍພາລະກິດຂອງພຣະອົງ, ພຣະທຳຂອງພຣະອົງ ແລະ ໝາກຜົນຂອງພຣະທຳຂອງພຣະອົງທີ່ມີຕໍ່ຜູ້ຄົນ ແລະ ກ່ຽວກັບການກົດຂີ່ຂົ່ມເຫັງໂດຍພັກກຳອຳນາດ ແລະ ການຕໍ່ຕ້ານ ແລະ ການປະນາມໂດຍໂລກສາສະໜານັ້ນ, ມັນພຽງພໍແລ້ວທີ່ຈະກ່າວເຖິງພື້ນຖານຄວາມເປັນມາບາງຢ່າງໂດຍຫຍໍ້. ແຕ່ຜູ້ຄົນບໍ່ສາມາດເຂົ້າໃຈໄດ້ ບໍ່ວ່າພວກເຂົາຈະໄດ້ຍິນແນວໃດກໍຕາມ. ພວກເຂົາປະຕິບັດຕໍ່ບັນຫາເຫຼົ່ານີ້ດ້ວຍຄວາມຫົວຮ້ອນຢູ່ສະເໝີ ແລະ ຕ້ອງການໂຕ້ຖຽງ. ແລ້ວຜົນເປັນແນວໃດ? ມັນບໍ່ເກີດຜົນຫຍັງເລີຍ, ເພາະກອງກຳລັງທີ່ຊົ່ວຮ້າຍຂອງຊາຕານນັ້ນເປັນສິ່ງທີ່ໄຮ້ເຫດຜົນ. ນີ້ບໍ່ແມ່ນຄວາມໂງ່ ແລະ ຄວາມບໍ່ຮູ້ຂອງຜູ້ຄົນບໍ?

ບາງຄົນປະກາດຂ່າວປະເສີດ, ຮຽນຮູ້ວິຊາຊີບດ້ານເຕັກນິກບາງຢ່າງ ຫຼື ປະຕິບັດໜ້າທີ່ບາງປະເພດ, ດ້ວຍແຮງຈູງໃຈພຽງຢ່າງດຽວຄືການຊີ້ແຈງຂ່າວລື ແລະ ອະທິບາຍຄວາມຈິງໃຫ້ຜູ້ຄົນຟັງ, ປະກາດສົງຄາມກັບໂລກແຫ່ງຄວາມມືດ ແລະ ມະນຸດທີ່ຊົ່ວຮ້າຍຜູ້ທີ່ຕໍ່ຕ້ານພຣະເຈົ້າ. ນີ້ແມ່ນການກະທຳທີ່ຊອບທຳບໍ? ບໍ່ວ່າເຈົ້າຈະຖືກ ຫຼື ຜິດໃນການເຮັດສິ່ງນີ້, ເຈົ້າຕ້ອງເຂົ້າໃຈວ່າ: ພຣະເຈົ້າສາມາດຊ່ວຍຄົນຊົ່ວຮ້າຍເຫຼົ່ານັ້ນທີ່ເປັນປໍລະປັກຕໍ່ພຣະອົງໃຫ້ລອດພົ້ນໄດ້ບໍ? ການທີ່ເຈົ້າເຮັດສິ່ງນີ້ມີຄຸນຄ່າບໍ? ຖ້າເຈົ້າບໍ່ເຂົ້າໃຈວ່າມະນຸດປະເພດໃດທີ່ພຣະເຈົ້າຊ່ວຍໃຫ້ລອດພົ້ນ ແລະ ສະແດງອອກເຖິງທັດສະນະບາງຢ່າງທີ່ເບິ່ງຄືວ່າຖືກຕ້ອງ ແຕ່ທີ່ຈິງແລ້ວຜິດຢູ່ສະເໝີ, ນີ້ບໍ່ແມ່ນການຂັດຂວາງຄວາມລອດພົ້ນຂອງເຈົ້າເອງບໍ? ບາງຄົນປະຕິບັດໜ້າທີ່ຂອງຕົນພຽງເພື່ອຕໍ່ສູ້ກັບກອງກຳລັງຊົ່ວຮ້າຍທີ່ຕໍ່ຕ້ານພຣະເຈົ້າ ແລະ ເພື່ອຕໍ່ຕ້ານກະແສທາງໂລກ. “ພວກເຂົາເວົ້າວ່າພວກເຮົາລະເລີຍຄອບຄົວຂອງພວກເຮົາ ແລະ ບໍ່ດຳລົງຊີວິດແບບປົກກະຕິ, ສະນັ້ນ ຂ້ອຍຈຶ່ງຕ້ອງການພິສູດຕົນເອງ ໂດຍການເຮັດໜ້າທີ່ຂອງຂ້ອຍໃຫ້ດີ. ໃນອະນາຄົດ, ເມື່ອຂ້ອຍຂຶ້ນສະຫວັນ ແລະ ເຂົ້າສູ່ລາຊະອານາຈັກ ແລະ ພວກເຂົາຖືກພິພາກສາ, ພວກເຂົາຈະເຫັນວ່າຂ້ອຍຖືກຕ້ອງ!” ການພິສູດຕົນເອງແບບນັ້ນມີປະໂຫຍດຫຍັງ? ເຖິງແມ່ນວ່າເຈົ້າຈະພິສູດຕົນເອງໄດ້ແລ້ວ, ມັນຈະເກີດຜົນດີຫຍັງ? ມັນສະແດງເຖິງຫຍັງ? ຄຸນຄ່າຂອງສິ່ງນັ້ນແມ່ນຫຍັງ? ຖ້າມັນສາມາດເຮັດໃຫ້ເຈົ້າເຂົ້າສູ່ລາຊະອານາຈັກ ແລະ ໄດ້ຮັບການຮັບຮອງຈາກພຣະເຈົ້າໄດ້ຢ່າງແທ້ຈິງ, ແລ້ວມັນກໍຄຸ້ມຄ່າ ແລະ ເສັ້ນທາງຂອງເຈົ້າກໍຖືກຕ້ອງ. ແຕ່ໜ້າເສຍດາຍ, ເສັ້ນທາງນີ້ເປັນໄປບໍ່ໄດ້. ນີ້ບໍ່ແມ່ນເສັ້ນທາງທີ່ພຣະເຈົ້າໄດ້ກຳນົດໄວ້ລ່ວງໜ້າສຳລັບຜູ້ຄົນ ແລະ ພຣະເຈົ້າບໍ່ໄດ້ຮຽກຮ້ອງໃຫ້ຜູ້ຄົນກະທຳໃນລັກສະນະນີ້. ຜູ້ຄົນໂງ່ຈ້າຢູ່ສະເໝີ, ໂດຍຄິດວ່າເພາະພວກເຂົາຢືນຢູ່ຂ້າງຄວາມຈິງ ແລະ ມີຄວາມຈິງ, ພວກເຂົາຈຶ່ງຕ້ອງດຳເນີນພາລະກິດທີ່ຊອບທຳ, ປະກາດສົງຄາມກັບໂລກທີ່ຊົ່ວຮ້າຍນີ້ ແລະ ທຸກຄົນທີ່ປັ້ນແຕ່ງຂ່າວລື: “ພວກເຮົາເຊື່ອໃນພຣະເຈົ້າ ແລະ ຕິດຕາມພຣະເຈົ້າ, ພວກເຮົາເຮັດໜ້າທີ່ຂອງພວກເຮົາ, ພວກເຮົາຈະສະແດງໃຫ້ພວກເຈົ້າເຫັນວ່າໃຜກັນແທ້ທີ່ຢູ່ໃນເສັ້ນທາງທີ່ຖືກຕ້ອງ!” ນີ້ບໍ່ແມ່ນຄວາມຫົວຮ້ອນບໍ? ການໂຕ້ຖຽງກັນກ່ຽວກັບເລື່ອງເຫຼົ່ານີ້ມີປະໂຫຍດບໍ? ມັນບໍ່ມີຄຸນຄ່າຫຍັງເລີຍ. ຖ້າເຈົ້າມີເວລາ ແລະ ກຳລັງແທ້ໆ, ມັນຈະດີກວ່າທີ່ຈະຮຽນຮູ້ເພີ່ມເຕີມກ່ຽວກັບວິຊາຊີບ, ສຶກສາຄວາມຮູ້ເພີ່ມເຕີມ ແລະ ຄວາມຮູ້ທົ່ວໄປທີ່ກ່ຽວຂ້ອງກັບວິຊາຊີບໃຫ້ຫຼາຍຂຶ້ນ. ສິ່ງນີ້ເປັນປະໂຫຍດ ແລະ ຊ່ວຍສະໜັບສະໜູນການປະຕິບັດໜ້າທີ່ຂອງເຈົ້າ. ເປັນຫຍັງເຈົ້າຈຶ່ງປະເຊີນໜ້າກັບກອງກຳລັງຊົ່ວຮ້າຍຂອງໂລກຢູ່ສະເໝີ? ເປັນຫຍັງຈຶ່ງປະເຊີນໜ້າກັບຂ່າວລືຢູ່ສະເໝີ? ນີ້ບໍ່ແມ່ນການເສຍແຮງງານໄປລ້າໆ ບໍ? ບໍ່ວ່າຄົນອື່ນຈະໂຈມຕີເຈົ້າແນວໃດກໍຕາມ, ບໍ່ຈຳເປັນຕ້ອງໃສ່ໃຈກັບພວກເຂົາ. ພວກເຂົາມີທຳມະຊາດຂອງມານຮ້າຍ ແລະ ເປັນສັດຮ້າຍ, ພວກເຂົາກໍເປັນພຽງສິ່ງເຫຼົ່ານັ້ນ; ພຣະເຈົ້າບໍ່ໄດ້ຊ່ວຍພວກເຂົາໃຫ້ລອດພົ້ນ, ບໍ່ໄດ້ປ່ຽນແປງພວກເຂົາ ແລະ ບໍ່ໄດ້ກ່າວຫຍັງກັບພວກເຂົາ. ພຣະເຈົ້າບໍ່ສົນໃຈພວກເຂົາ, ແລ້ວເຈົ້າຈຳເປັນຕ້ອງໃສ່ໃຈພວກເຂົາບໍ? ຖ້າຜູ້ຄົນຍັງດື້ດ້ານທີ່ຈະເຮັດໃນສິ່ງທີ່ພຣະເຈົ້າບໍ່ໄດ້ເຮັດ, ນີ້ບໍ່ແມ່ນຄວາມໂງ່ຈ້າໜ້ອຍໜຶ່ງ ແລະ ຂາດສະຕິປັນຍາບໍ? ຢ່າງໜ້ອຍທີ່ສຸດ, ເຈົ້າກໍເປັນຄົນທີ່ບໍ່ມີຫົວໃຈແຫ່ງການຍອມອ່ອນນ້ອມຕໍ່ພຣະເຈົ້າ ແລະ ເຈົ້າບໍ່ໄດ້ຮັກໃນສິ່ງທີ່ພຣະເຈົ້າຮັກ ຫຼື ກຽດຊັງໃນສິ່ງທີ່ພຣະເຈົ້າກຽດຊັງ. ເຈົ້າບໍ່ເຫັນວ່າທັດສະນະຄະຕິຂອງພຣະເຈົ້າຕໍ່ສິ່ງເຫຼົ່ານີ້ເປັນແນວໃດ ນັ້ນກໍຄື ພຣະເຈົ້າບໍ່ໃສ່ໃຈພວກມັນ; ເຈົ້າບໍ່ຮູ້ແມ່ນແຕ່ເຫດຜົນວ່າເປັນຫຍັງຈຶ່ງເປັນເຊັ່ນນັ້ນ. ໃນແຕ່ລະຂັ້ນຕອນຂອງພາລະກິດສາມຂັ້ນຕອນຂອງພຣະເຈົ້າ, ພຣະເຈົ້າໄດ້ກ່າວພຣະທຳຫຼາຍຢ່າງ. ມີການສົນທະນາຫຼາຍຢ່າງລະຫວ່າງພຣະເຈົ້າ ແລະ ມະນຸດຊາດ ແລະ ຈາກການສົນທະນາເຫຼົ່ານີ້, ຄົນເຮົາສາມາດເຫັນເຈດຕະນາຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ແກ່ນແທ້. ເຖິງແນວໃດກໍຕາມ, ພຣະເຈົ້າບໍ່ເຄີຍກ່າວເຖິງວິທີທີ່ພຣະອົງສົນທະນາກັບຊາຕານໃນເລື່ອງທີ່ສະເພາະເຈາະຈົງບາງຢ່າງ ແລະ ສະນັ້ນຈຶ່ງເປີດໂປງຊາຕານ, ເຮັດໃຫ້ມະນຸດຊາດເຫັນໃບໜ້າທີ່ແທ້ຈິງຂອງຊາຕານຢ່າງຊັດເຈນ ແລະ ເຫັນຢ່າງຊັດເຈນວ່າຊາຕານປະຕິບັດຕໍ່ພຣະເຈົ້າແນວໃດ. ມີເລື່ອງເຊັ່ນນີ້ຫຼາຍຢ່າງ, ແຕ່ພຣະເຈົ້າບໍ່ໄດ້ກ່າວເຖິງພວກມັນ. ເປັນຫຍັງພຣະເຈົ້າຈຶ່ງບໍ່ກ່າວເຖິງພວກມັນ? ເພາະວ່າການເວົ້າເຖິງສິ່ງເຫຼົ່ານັ້ນບໍ່ມີປະໂຫຍດຕໍ່ເຈົ້າ. ສິ່ງທີ່ມີປະໂຫຍດທີ່ສຸດຕໍ່ເຈົ້າກໍຄືພຣະທຳແຫ່ງຊີວິດຂອງພຣະເຈົ້າ; ພຣະທຳເຫຼົ່ານີ້ທີ່ສາມາດເຮັດໃຫ້ເຈົ້າມາຢູ່ເບື້ອງພຣະພັກຂອງພຣະເຈົ້າ ແລະ ກາຍເປັນຄົນທີ່ຍອມອ່ອນນ້ອມຕໍ່ພຣະເຈົ້າ ແລະ ເປັນຜູ້ທີ່ຢຳເກງພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍນັ້ນ ມີປະໂຫຍດທີ່ສຸດຕໍ່ເຈົ້າ. ພຣະເຈົ້າບອກເຈົ້າວ່າຈະດຳລົງຊີວິດແນວໃດ ແລະ ຈະເວົ້າແນວໃດ ແລະ ຍັງບອກອີກວ່າຈະແຍກແຍະຜູ້ຄົນ ແລະ ເລື່ອງຕ່າງໆ ແລະ ຮຽນຮູ້ທີ່ຈະປະຕິບັດຄວາມຈິງ ແລະ ມີສະຕິປັນຍາໃນສະພາບແວດລ້ອມ ແລະ ສະຖານະການຕ່າງໆແນວໃດ, ສິ່ງເຫຼົ່ານີ້ລ້ວນແຕ່ເປັນປະໂຫຍດຕໍ່ເຈົ້າ. ພຣະເຈົ້າກ່າວ ແລະ ກະທຳສິ່ງໃດກໍຕາມທີ່ເປັນປະໂຫຍດຕໍ່ເຈົ້າ. ພຣະເຈົ້າບໍ່ໄດ້ກ່າວພຣະທຳແມ່ນແຕ່ຄຳດຽວທີ່ບໍ່ມີປະໂຫຍດຕໍ່ເຈົ້າ. ມັນຈະບໍ່ງ່າຍເກີນໄປບໍທີ່ພຣະເຈົ້າຈະກ່າວພຣະທຳເຫຼົ່ານັ້ນ? ແລ້ວເປັນຫຍັງພຣະອົງຈຶ່ງບໍ່ກ່າວພວກມັນ? ເພາະວ່າມະນຸດຊາດທີ່ເສື່ອມຊາມບໍ່ຕ້ອງການພຣະທຳເຫຼົ່ານັ້ນ. ຂ່າວລືເຫຼົ່ານີ້ທຽບເທົ່າກັບຄຳເວົ້າຂອງມານຮ້າຍ ແລະ ຊາຕານ ແລະ ພຣະເຈົ້າກໍບໍ່ໃສ່ໃຈພວກມັນ, ສະນັ້ນ ເຈົ້າກໍບໍ່ຄວນໂຕ້ຖຽງກັບພວກເຂົາເຊັ່ນກັນ. ເຂົ້າໃຈບໍ? (ເຂົ້າໃຈແລ້ວ.) ຫຼັງຈາກທີ່ເຈົ້າເຂົ້າໃຈແລ້ວ, ເຈົ້າກໍຮູ້ວິທີປະຕິບັດ, ແມ່ນບໍ່? ຢ່າໃຊ້ຄວາມພະຍາຍາມໃນການໄຈ້ແຍກຂ່າວລື, ໂຕ້ຖຽງຂ່າວລື, ຊອກຫາແຫຼ່ງທີ່ມາຂອງຂ່າວລື ແລະ ອື່ນໆ ອີກ. ຖ້າເຈົ້າມີຫົວໃຈທີ່ຈະເປັນພະຍານເພື່ອພຣະເຈົ້າຢ່າງແທ້ຈິງ ແລະ ຕ້ອງການຢືນຢັດໃນຄຳພະຍານຂອງເຈົ້າ ແລະ ຮັບການຮັບຮອງຈາກພຣະເຈົ້າ, ມີຄຳເວົ້າຫຼາຍຢ່າງທີ່ເຈົ້າສາມາດເວົ້າໄດ້ ແລະ ມີຫຼາຍສິ່ງທີ່ເຈົ້າສາມາດເຮັດໄດ້. ພຣະທຳ ແລະ ຄວາມຈິງທີ່ພຣະເຈົ້າສະໜອງໃຫ້ຜູ້ຄົນນັ້ນ ຮຽກຮ້ອງໃຫ້ເຈົ້າຄິດໄຕ່ຕອງ ແລະ ມີປະສົບການ, ເພື່ອໃຫ້ສິ່ງເຫຼົ່ານັ້ນກາຍເປັນຫຼັກການ ແລະ ເສັ້ນທາງແຫ່ງການປະຕິບັດຂອງເຈົ້າເອງ, ໃນທີ່ສຸດກໍກາຍເປັນຊີວິດຂອງເຈົ້າເອງ. ມັນຈຳເປັນທີ່ເຈົ້າຈະຕ້ອງໃຊ້ເວລາ ແລະ ກຳລັງເພື່ອຈັດຕັ້ງປະຕິບັດສິ່ງນີ້. ຖ້າເຈົ້າໂງ່ ແລະ ຈ້າ, ໃຊ້ຄວາມພະຍາຍາມກັບຂ່າວລືຢູ່ສະເໝີ, ຕ້ອງການຊີ້ແຈງຊື່ສຽງຂອງຕົນເອງ ແລະ ອະທິບາຍຕົນເອງຕໍ່ໂລກຢູ່ສະເໝີ, ແລ້ວນັ້ນກໍຈະສ້າງບັນຫາ; ເຈົ້າຈະບໍ່ໄດ້ຮັບຄວາມຈິງ ແລະ ເຈົ້າຈະຖືກຜູກມັດ ແລະ ເມື່ອຍລ້າໂດຍສິ້ນເຊີງຈາກຂ່າວລືທາງໂລກເຫຼົ່ານີ້. ໃນທີ່ສຸດແລ້ວ, ເຈົ້າກໍຈະບໍ່ສາມາດອະທິບາຍສິ່ງຕ່າງໆ ໄດ້ຢ່າງຊັດເຈນ. ເປັນຫຍັງເຈົ້າຈຶ່ງບໍ່ສາມາດອະທິບາຍພວກມັນໄດ້ຢ່າງຊັດເຈນ? ເພາະວ່າເຈົ້າກຳລັງປະເຊີນໜ້າກັບມານຮ້າຍ ແລະ ມັນເວົ້າຕົວະຢ່າງໜ້າດ້ານໆ. ຕອນນີ້ມານຮ້າຍເວົ້າຫຍັງ? ມັງກອນແດງທີ່ຍິ່ງໃຫຍ່ກ່າວວ່າ “ຈີນເປັນຜູ້ປົກປ້ອງລະບຽບຂອງໂລກ, ເປັນຜູ້ປົກປ້ອງສັນຕິພາບຂອງໂລກ ແລະ ບົດບາດຂອງຕົນໃນການຮັກສາສັນຕິພາບ ແລະ ລະບຽບຂອງໂລກນັ້ນສຳຄັນຢ່າງຍິ່ງ”. ຄຳເວົ້າໃດທີ່ມັນເວົ້າແລ້ວເປັນຂໍ້ແທ້ຈິງ? ຄຳເວົ້າເຫຼົ່ານີ້ເປັນຂໍ້ແທ້ຈິງບໍ? ເມື່ອເຈົ້າໄດ້ຍິນຄຳເວົ້າເຫຼົ່ານີ້, ເຈົ້າບໍ່ຮູ້ສຶກໃຈຮ້າຍບໍ? ຫຼັງຈາກທີ່ໄດ້ຍິນສິ່ງນີ້, ເຈົ້າກໍຄິດວ່າຊາຕານຊ່າງໜ້າບໍ່ອາຍສໍ່າໃດທີ່ກ້າເວົ້າສິ່ງດັ່ງກ່າວ. ເປັນຫຍັງເຈົ້າຈຶ່ງຈະໂຕ້ຖຽງກັບມັນ? ເຈົ້າບໍ່ໄດ້ກຳລັງໂງ່ຈ້າຢູ່ບໍ? ນີ້ກໍເປັນພຽງສິ່ງປະເພດທີ່ມັນເປັນ, ພຣະເຈົ້າພຽງແຕ່ນຳໃຊ້ມັນເພື່ອຮັບໃຊ້ພາລະກິດຂອງພຣະອົງ, ພຣະອົງບໍ່ໄດ້ຕັ້ງໃຈທີ່ຈະຊ່ວຍໃຫ້ລອດພົ້ນ ຫຼື ປ່ຽນແປງມັນຢ່າງເດັດຂາດ. ການໂຕ້ຖຽງກັບມັນບໍ່ແມ່ນຄວາມໂງ່ຈ້າບໍ? ຢ່າເຮັດສິ່ງທີ່ໂງ່ຈ້າເຊັ່ນນັ້ນ. ຄົນສະຫຼາດບໍ່ຟັງຂ່າວລືເຫຼົ່ານີ້, ທັງບໍ່ຖືກຄວບຄຸມໂດຍພວກມັນ. ບາງຄົນເວົ້າວ່າ: “ຫຼັງຈາກທີ່ໄດ້ຍິນຂ່າວລື, ຂ້ານ້ອຍກໍຖືກມັນລົບກວນ!” ແລ້ວເຈົ້າກໍຄວນອະທິຖານໃນໃຈຂອງເຈົ້າ, ໃຊ້ຄວາມຈິງເພື່ອແຍກແຍະ ແລະ ຈາກນັ້ນກໍສາບແຊ່ງມານຮ້າຍ ແລະ ຊາຕານເຫຼົ່ານັ້ນ ແລະ ຂ່າວລືເຫຼົ່ານີ້ກໍຈະບໍ່ມີຜົນຕໍ່ຫົວໃຈຂອງເຈົ້າອີກຕໍ່ໄປ. ຍັງມີອີກວິທີໜຶ່ງ: ເຈົ້າຕ້ອງເບິ່ງທະລຸເຖິງແກ່ນແທ້. ເຈົ້າເວົ້າວ່າ: “ເຖິງແມ່ນວ່າການກະທຳຂອງພຣະເຈົ້າຈະບໍ່ສອດຄ່ອງກັບແນວຄິດຂອງຂ້ານ້ອຍ ແລະ ຖືກປະນາມ ແລະ ປະຕິເສດໂດຍມະນຸດຊາດທີ່ເສື່ອມຊາມ, ຂ້ານ້ອຍກໍເຫັນວ່າພຣະອົງຄືຄວາມຈິງ ແລະ ມານຮ້າຍ ແລະ ຊາຕານບໍ່ມີຄວາມຈິງ. ຂ້ານ້ອຍຕັ້ງໃຈທີ່ຈະເຊື່ອໃນພຣະເຈົ້າ! ມີພຽງແຕ່ພຣະເຈົ້າເທົ່ານັ້ນທີ່ສາມາດຊ່ວຍຂ້ານ້ອຍໃຫ້ລອດພົ້ນໄດ້. ພຣະອົງມີແກ່ນແທ້ຂອງພຣະເຈົ້າ, ພຣະອົງຄືພຣະເຈົ້າ ແລະ ແກ່ນແທ້ຂອງພຣະອົງບໍ່ເຄີຍປ່ຽນແປງ. ບໍ່ວ່າມານຮ້າຍ ແລະ ຊາຕານຈະຕໍ່ຕ້ານພຣະເຈົ້າຫຼາຍສໍ່າໃດກໍຕາມ, ພວກເຂົາກໍບໍ່ມີຄວາມຈິງ ແລະ ຂ້ານ້ອຍບໍ່ເຊື່ອຄຳເວົ້າຂອງມານຮ້າຍ ແລະ ຊາຕານ!” ເຈົ້າມີຄວາມເຊື່ອນີ້ບໍ? (ມີ.) ຖ້າເຈົ້າມີຄວາມເຊື່ອນີ້, ເຈົ້າກໍບໍ່ຄວນຖືກລົບກວນໂດຍຜູ້ຄົນ, ເຫດການ ຫຼື ສິ່ງຕ່າງໆ ແລະ ຍິ່ງໄປກວ່ານັ້ນ ເຈົ້າກໍບໍ່ຄວນຖືກນຳພາຢ່າງຜິດໆ ຫຼື ຖືກໂຈມຕີໂດຍຊາຕານ. ແລ້ວເຈົ້າຄວນເຮັດແນວໃດ? ບໍ່ຕ້ອງສົນໃຈມັນ; ຈົ່ງຈົດຈໍ່ໃນການສະແຫວງຫາຄວາມຈິງ ແລະ ຢືນຢັດໃນຄຳພະຍານຂອງເຈົ້າ ແລະ ຊາຕານກໍຈະໄດ້ຮັບຄວາມອັບອາຍ.

ເມື່ອກີ້, ພວກເຮົາໄດ້ໂອ້ລົມກັນກ່ຽວກັບບັນຫາບາງຢ່າງທີ່ກ່ຽວຂ້ອງກັບການເຜີຍແຜ່ຂ່າວລືພາຍໃນຄຣິສຕະຈັກ. ຄົນສ່ວນໃຫຍ່ໄດ້ຍິນຂ່າວລືບາງຢ່າງຈາກລັດຖະບານຄອມມູນິດຈີນ ແລະ ໂລກສາສະໜາ; ເມື່ອກີ້ ພວກເຮົາກໍໄດ້ໂອ້ລົມກັນກ່ຽວກັບວິທີປະຕິບັດ ແລະ ຈັດການຕໍ່ຂ່າວລືເຫຼົ່ານີ້. ເມື່ອຜູ້ຄົນເຂົ້າໃຈຫຼັກການຄວາມຈິງແລ້ວ, ພວກເຂົາກໍຈະບໍ່ຖືກນຳພາຢ່າງຜິດໆ ຫຼື ຖືກລົບກວນໂດຍຂ່າວລືອີກຕໍ່ໄປ. ເມື່ອມີຄົນປະກົດຕົວໃນຄຣິສຕະຈັກທີ່ເຜີຍແຜ່ຂ່າວລື, ບໍ່ວ່າພວກເຂົາຈະເຜີຍແຜ່ຂ່າວລືປະເພດໃດກໍຕາມດ້ວຍທ່າທີ ຫຼື ນໍ້າສຽງແບບໃດ, ພວກເຮົາຄວນປະຕິບັດຕໍ່ກັບມັນແນວໃດ? ພວກເຮົາຄວນປ່ອຍໃຫ້ມັນເກີດຂຶ້ນໂດຍບໍ່ແຊກແຊງ ຫຼື ເປີດໂປງ, ໄຈ້ແຍກ ແລະ ຈັດການກັບຄົນນັ້ນ? ວິທີການໃດສອດຄ່ອງກັບຫຼັກການ? ມີບາງຄົນທີ່ເວົ້າວ່າ “ບໍ່ແມ່ນວ່າມີເສລີພາບໃນການປາກເວົ້າບໍ? ເປັນຫຍັງຈຶ່ງບໍ່ໃຫ້ຄົນຜູ້ນັ້ນເວົ້າ? ກໍພຽງແຕ່ປ່ອຍໃຫ້ພວກເຂົາເວົ້າ. ຫຼັງຈາກທີ່ໄດ້ຟັງຂ່າວລື, ເມື່ອທຸກຄົນສາມາດແຍກແຍະໄດ້ວ່າພວກມັນເປັນແນວໃດ, ພວກເຂົາກໍຈະບໍ່ເຊື່ອຄຳເວົ້າຊົ່ວຊ້າເຫຼົ່ານີ້ອີກຕໍ່ໄປ ແລະ ຂ່າວລືກໍຈະສູນສິ້ນໄປເອງໂດຍທຳມະຊາດ”. ຄົນອື່ນກໍເວົ້າວ່າ “ມັນເປັນສິ່ງທີ່ຍອມຮັບບໍ່ໄດ້ທີ່ພວກເຂົາຈະເຜີຍແຜ່ຂ່າວລື ແລະ ໃສ່ຮ້າຍປ້າຍສີພຣະເຈົ້າ. ພວກເຮົາບໍ່ສາມາດປ່ອຍໃຫ້ພວກເຂົາເຮັດສິ່ງທີ່ໃສ່ຮ້າຍປ້າຍສີພຣະເຈົ້າໄດ້. ພວກເຮົາຄວນສັ່ງສອນບົດຮຽນໃຫ້ພວກເຂົາ ເພື່ອໃຫ້ພວກເຂົາຕື່ນຕົວ. ພຣະເຈົ້າໄດ້ອົດທົນຕໍ່ຄວາມທຸກທໍລະມານຫຼາຍພຽງໃດເພື່ອທີ່ຈະກ່າວ ແລະ ເຮັດພາລະກິດເພື່ອຊ່ວຍພວກເຮົາໃຫ້ລອດພົ້ນ, ແຕ່ພວກເຂົາກຳລັງເຜີຍແຜ່ຂ່າວລື. ພວກເຂົາບໍ່ມີຈິດສຳນຶກ! ມີພຽງແຕ່ການສາບແຊ່ງພວກເຂົາເທົ່ານັ້ນທີ່ພວກເຮົາຈະສາມາດລະບາຍຄວາມກຽດຊັງຂອງພວກເຮົາໄດ້; ຖ້າພວກເຮົາບໍ່ຈັດການກັບພວກເຂົາ, ພວກເຮົາກໍຈະເຮັດໃຫ້ພຣະເຈົ້າຜິດຫວັງ”. ວິທີໃດດີ? ວິທີການເຫຼົ່ານີ້ລ້ວນແຕ່ບໍ່ດີ. ດັ່ງທີ່ພວກເຮົາໄດ້ໂອ້ລົມກັນກ່ອນໜ້ານີ້, ຜູ້ທີ່ເຜີຍແຜ່ຂ່າວລືບໍ່ແມ່ນຄົນດີຢ່າງແນ່ນອນ ແລະ ບຸກຄົນເຊັ່ນນັ້ນຈຳເປັນຕ້ອງຖືກແຍກແຍະ. ຖ້າພວກເຂົາພຽງແຕ່ເຜີຍແຜ່ຂ່າວລືເປັນບາງຄັ້ງຄາວ, ພວກເຂົາກໍຄວນຖືກຕັກເຕືອນ. ຖ້າພວກເຂົາເຜີຍແຜ່ຂ່າວລືຢ່າງສະໝໍ່າສະເໝີ, ພວກເຂົາກໍຕ້ອງຖືກເປີດໂປງ, ໄຈ້ແຍກ ແລະ ຈາກນັ້ນກໍກຳຈັດອອກຈາກຄຣິສຕະຈັກ, ເພື່ອໃຫ້ພວກເຂົາບໍ່ສາມາດນຳພາຢ່າງຜິດໆ ຫຼື ທຳຮ້າຍຜູ້ຄົນໄດ້ອີກຕໍ່ໄປ. ການຈັດການກັບເລື່ອງນີ້ງ່າຍບໍ? ພວກເຈົ້າຈະຈັດການກັບມັນແບບນີ້ ຫຼື ພວກເຈົ້າຈະລໍຖ້າໃຫ້ຜູ້ນຳຄຣິສຕະຈັກອອກຄຳສັ່ງ? ເມື່ອໃດທີ່ພົບວ່າຄົນໃດໜຶ່ງກຳລັງເຜີຍແຜ່ຂ່າວລືຢ່າງສະໝໍ່າສະເໝີ ແລະ ທຸກຄັ້ງທີ່ພວກເຂົາມາເຕົ້າໂຮມ ພວກເຂົາກໍເວົ້າເຖິງເລື່ອງເຫຼົ່ານີ້, ບໍ່ເຄີຍອ່ານພຣະທຳຂອງພຣະເຈົ້າ, ບໍ່ເຄີຍອະທິຖານ, ບໍ່ຮຽນຮູ້ເພງສັນລະເສີນ ແລະ ຍິ່ງໄປກວ່ານັ້ນ, ພວກເຂົາບໍ່ໄດ້ແບ່ງປັນຄວາມເຂົ້າໃຈຈາກປະສົບການຂອງພວກເຂົາກ່ຽວກັບພຣະທຳຂອງພຣະເຈົ້າ ແລະ ເມື່ອໃດກໍຕາມທີ່ມີຄົນໂອ້ລົມກ່ຽວກັບພຣະທຳຂອງພຣະເຈົ້າ ແລະ ແບ່ງປັນຄຳພະຍານຈາກປະສົບການ, ພວກເຂົາກໍຮູ້ສຶກລັງກຽດ ແລະ ເບື່ອໜ່າຍ, ແຕ່ບໍ່ຮູ້ສຶກເບື່ອໜ່າຍຕໍ່ຂ່າວລືຂອງຜູ້ບໍ່ເຊື່ອ ແລະ ກໍຕື່ນເຕັ້ນຫຼາຍກັບຂ່າວລືເຫຼົ່ານັ້ນ, ຫຼັງຈາກທີ່ພົບເຫັນທັງໝົດນີ້ແລ້ວ, ເປັນຫຍັງຈຶ່ງຕ້ອງເກງໃຈຄົນແບບນັ້ນອີກ? ເຫັນໄດ້ຊັດເຈນວ່າ ພວກເຂົາເປັນຄົນຮັບໃຊ້ຊາຕານທີ່ໄດ້ແຊກຊຶມເຂົ້າມາໃນຄຣິສຕະຈັກ ເພື່ອລົບກວນຜູ້ທີ່ຖືກເລືອກຂອງພຣະເຈົ້າຈາກການຕິດຕາມພຣະເຈົ້າ. ເຈົ້າເຫັນດີໃຫ້ພວກເຂົາລົບກວນບໍ? (ບໍ່.) ຖ້າເຈົ້າບໍ່ເຫັນດີ, ແລ້ວກໍຈົ່ງລຸກຂຶ້ນ ແລະ ເວົ້າວ່າ “ທ້າວນັ້ນ/ນາງນີ້ມາຄຣິສຕະຈັກ ແລະ ເຜີຍແຜ່ຂ່າວລືຢູ່ສະເໝີ, ບໍ່ໄດ້ອ່ານພຣະທຳຂອງພຣະເຈົ້າ ແລະ ບໍ່ໄດ້ແບ່ງປັນຄວາມເຂົ້າໃຈຈາກປະສົບການຂອງພວກເຂົາກ່ຽວກັບພຣະທຳຂອງພຣະເຈົ້າ. ພວກເຂົາເປັນຜູ້ບໍ່ເຊື່ອ ແລະ ຄວນຖືກກຳຈັດອອກຈາກຄຣິສຕະຈັກ. ມີໃຜຄັດຄ້ານບໍ?” ຖ້າທຸກຄົນເວົ້າວ່າພວກເຂົາບໍ່ມີການຄັດຄ້ານ ແລະ ຍົກມືຂຶ້ນເຫັນດີ, ແລ້ວຄົນຜູ້ນັ້ນກໍຄວນຖືກກຳຈັດອອກໄປ. ການຈັດການກັບຜູ້ເຜີຍແຜ່ຂ່າວລືແບບນີ້ເປັນຕາພໍໃຈບໍ? (ແມ່ນແລ້ວ.) ນີ້ຄືວິທີທີ່ຄວນຈັດການກັບຄົນເຊັ່ນນັ້ນ.

4. ການແຍກແຍະຂ່າວລືທີ່ບໍ່ມີມູນຄວາມຈິງຫຼາຍປະເພດທີ່ຕີຄວາມໝາຍພຣະທຳຂອງພຣະເຈົ້າຜິດ ແລະ ຕັດສິນພາລະກິດຂອງພຣະເຈົ້າ

ຂ່າວລືປະເພດທີ່ພວກເຮົາຫາກໍໂອ້ລົມກັນນັ້ນມາຈາກໃສ? ພວກມັນມາຈາກມັງກອນແດງທີ່ຍິ່ງໃຫຍ່, ຈາກໂລກສາສະໜາ ແລະ ຈາກຜູ້ບໍ່ເຊື່ອ. ນອກຈາກຂ່າວລືຈາກໂລກພາຍນອກແລ້ວ, ຍັງມີຄຳເວົ້າ ແລະ ຄຳນິນທາບາງຢ່າງກ່ຽວກັບພາຍໃນຄຣິສຕະຈັກ. ແມ່ນແຕ່ມີຂໍ້ກ່າວຫາທີ່ບໍ່ມີຄວາມຈິງຢ່າງສິ້ນເຊີງກ່ຽວກັບພຣະເຈົ້າ, ພາລະກິດຂອງພຣະເຈົ້າ, ວັນເວລາຂອງພຣະເຈົ້າ ແລະ ພຣະທຳບາງຂໍ້ຂອງພຣະເຈົ້າ, ພ້ອມທັງຄວາມລຶກລັບບາງຢ່າງທີ່ກ່ຽວຂ້ອງກັບພຣະເຈົ້າ ແລະ ພາລະກິດຂອງພຣະອົງ, ເຊິ່ງຜູ້ຄົນສ້າງຂຶ້ນໂດຍອີງໃສ່ຈິນຕະນາການ ແລະ ແນວຄິດຂອງພວກເຂົາ ຫຼື ໂດຍອີງໃສ່ການສົ່ງຕໍ່ຂໍ້ມູນທີ່ຜິດພາດຢ່າງຕໍ່ເນື່ອງ ແລະ ການຄາດເດົາທີ່ບໍ່ມີມູນຄວາມຈິງ. ເພາະວ່າຜູ້ຄົນໄດ້ເສີມແຕ່ງຄຳເວົ້າ, ຄໍານິນທາ ແລະ ຂໍ້ກ່າວຫາເຫຼົ່ານັ້ນ, ຂ່າວລືເຫຼົ່ານີ້ຈຶ່ງຖືກສ້າງຂຶ້ນ. ເມື່ອຂ່າວລືຖືກສ້າງຂຶ້ນ, ບາງຄົນທີ່ມັກຂ່າວລືກໍເກີດຄວາມກະຕືລືລົ້ນໃນການເຜີຍແຜ່ພວກມັນ, ໂດຍຖືວ່າຂ່າວລືເປັນເລື່ອງຈິງ ແລະ ເຜີຍແຜ່ພວກມັນໄປທົ່ວທຸກບ່ອນ, ໂດຍພັນລະນາພວກມັນເປັນຕຸເປັນຕະ ແລະ ລະອຽດຖີ່ຖ້ວນ ຈົນບາງຄົນທີ່ບໍ່ຮູ້ສະພາບຄວາມຈິງ ແລະ ບໍ່ເຂົ້າໃຈຄວາມຈິງ ທັງຍັງໂງ່ຈ້າ ແລະ ບໍ່ຮູ້ຄວາມ, ກໍຖືກນໍາພາຢ່າງຜິດໆໂດຍຂ່າວລືເຫຼົ່ານີ້ຢ່າງແທ້ຈິງ. ເມື່ອຖືກນໍາພາຢ່າງຜິດໆແລ້ວ, ພວກເຂົາກໍໄດ້ຮັບຜົນກະທົບ ແລະ ຖືກລົບກວນແມ່ນບໍ່? (ແມ່ນແລ້ວ). ສິ່ງເຫຼົ່ານີ້ກໍເປັນບັນຫາທົ່ວໄປທີ່ເກີດຂຶ້ນໃນຄຣິສຕະຈັກ. ເຖິງແມ່ນວ່າຂ່າວລືເຫຼົ່ານີ້ຈະທຽບບໍ່ຕິດເລີຍກັບຂ່າວລືທີ່ໝິ່ນປະໝາດ ແລະ ໂຈມຕີພຣະເຈົ້າ ແລະ ເຮືອນຂອງພຣະເຈົ້າ, ພວກມັນບໍ່ໄດ້ໝິ່ນປະໝາດ ຫຼື ລົບລູ່ພຣະເຈົ້າ ແລະ ເຖິງແມ່ນວ່າພວກມັນຈະບໍ່ກໍ່ໃຫ້ເກີດການລົບກວນ ຫຼື ຄວາມເສຍຫາຍໃດໆຕໍ່ພາລະກິດຂອງພຣະເຈົ້າ, ແຕ່ພວກມັນກໍຍັງສົ່ງຜົນກະທົບຕໍ່ທາງເຂົ້າຂອງຊີວິດຂອງບາງຄົນ ແລະ ຄວນຖືກຢຸດຢັ້ງ. ຕົວຢ່າງ: ເມື່ອບາງຄົນໄດ້ຍິນຄຳເວົ້າທີ່ຄ້າຍຄືຄວາມຈິງ, ພວກເຂົາກໍເຊື່ອໃນໃຈ ແລະ ຟ້າວເຜີຍແຜ່ພວກມັນໃຫ້ຄົນໃກ້ຊິດທີ່ຢູ່ອ້ອມຂ້າງ. ໃນຂະນະທີ່ຂ່າວລືແຜ່ລາມອອກໄປ, ລາຍລະອຽດກໍຍິ່ງເພີ່ມຂຶ້ນ ແລະ ຄົບຖ້ວນຫຼາຍຂຶ້ນ ແລະ ໃນທີ່ສຸດ, ຂ່າວລືກໍເລີ່ມຄືກັບເຫດການຈິງ. ອົງປະກອບຕ່າງໆ ເຊັ່ນ: ເວລາ, ສະຖານທີ່ ແລະ ຕົວລະຄອນ ລ້ວນແລ້ວແຕ່ຄົບຖ້ວນ, ຂ່າວລືດັ່ງກ່າວບັນລຸເງື່ອນໄຂທີ່ຈະສາມາດເຜີຍແຜ່ຕໍ່ສາທາລະນະໄດ້, ແມ່ນບໍ່? ຂໍ້ມູນໃດທີ່ກຳລັງຖືກເຜີຍແຜ່? ຜູ້ປ່ອຍຂ່າວລືເວົ້າວ່າ “ມີບາງສິ່ງທີ່ສຳຄັນທີ່ຂ້ອຍຕ້ອງບອກເຈົ້າໃນມື້ນີ້. ຂ້ອຍຈະຮູ້ສຶກບໍ່ສະບາຍໃຈຢູ່ພາຍໃນຖ້າຂ້ອຍບໍ່ບອກ; ຂ້ອຍຈະບໍ່ສາມາດຕັ້ງໃຈອ່ານພຣະທຳຂອງພຣະເຈົ້າໄດ້ເລີຍ. ຂ້ອຍຕື່ນເຕັ້ນຫຼາຍກ່ຽວກັບເລື່ອງນີ້. ໃນທີ່ສຸດ, ຕອນນີ້ພວກເຮົາທີ່ເຊື່ອໃນພຣະເຈົ້າກໍມີຄວາມຫວັງແລ້ວ!” ເມື່ອທຸກຄົນໄດ້ຍິນວ່າມີຄວາມຫວັງ, ພວກເຂົາກໍສົນໃຈ ແລະ ກະຕືລືລົ້ນ; ຫົວຂໍ້ນີ້ໜ້າດຶງດູດໃຈຫຼາຍ. ພວກເຂົາເວົ້າວ່າ “ພາລະກິດຂອງພຣະເຈົ້າກຳລັງຈະສຳເລັດໃນໄວໆນີ້. ສັນຍານຫຼາຍຢ່າງທີ່ພຣະເຈົ້າໄດ້ພະຍາກອນໄວ້ກ່ອນໜ້ານີ້ກ່ຽວກັບການສິ້ນສຸດພາລະກິດຂອງພຣະອົງໄດ້ປາກົດຂຶ້ນແລ້ວ. ຕົວຢ່າງ: ສະພາບຂອງດວງຈັນ ແລະ ດວງອາທິດ, ສະຖານະການໃນພາກຕາເວັນອອກ ແລະ ພາກຕາເວັນຕົກ, ຈຳນວນຜູ້ຄົນທີ່ພຣະເຈົ້າເລືອກໃນແຕ່ລະປະເທດ, ມີຈັກຄົນທີ່ສາມາດປະຕິບັດໜ້າທີ່ຂອງພວກເຂົາໄດ້ ແລະ ອື່ນໆ, ສັນຍານເຫຼົ່ານີ້ຂອງການສິ້ນສຸດພາລະກິດຂອງພຣະເຈົ້າຕອນນີ້ກຳລັງຢູ່ຕໍ່ໜ້າພວກເຮົາແລ້ວ. ພວກເຮົາຕ້ອງຟ້າວກະກຽມ!” ບາງຄົນຖາມວ່າ “ພວກເຮົາຄວນກະກຽມຫຍັງ?” ຜູ້ປ່ອຍຂ່າວລືເວົ້າວ່າ “ພວກເຮົາຄວນກຽມການກະທຳທີ່ດີ ແລະ ກະກຽມອາຫານ ແລະ ຟ້າວເອົາເງິນຝາກທັງໝົດຂອງພວກເຮົາຖວາຍແກ່ພຣະເຈົ້າ, ແລ້ວພວກເຮົາກໍຈະສາມາດຮັບປະກັນເອົາຈຸດໝາຍປາຍທາງທີ່ດີໄດ້”. ພວກເຂົາຍັງເວົ້າອີກວ່າ “ໃນປີ ແລະ ເດືອນນັ້ນໆ, ໃນວັນທີນັ້ນໆ ແລະ ໃນເວລານັ້ນໆ, ພວກເຮົາຕ້ອງເຕົ້າໂຮມກັນຢູ່ບ່ອນສະເພາະບ່ອນໜຶ່ງ ບ່ອນທີ່ພຣະເຈົ້າຈະລໍຖ້າພວກເຮົາເພື່ອພາພວກເຮົາໄປ. ພຣະເຈົ້າກ່າວວ່າ ‘ຖ້າເຈົ້າບໍ່ປະຖິ້ມທຸກສິ່ງ, ເຈົ້າກໍບໍ່ສົມຄວນທີ່ຈະເປັນສາວົກຂອງເຮົາ ແລະ ບໍ່ສົມຄວນທີ່ຈະເປັນຜູ້ຕິດຕາມຂອງເຮົາ’. ຕອນນີ້ວັນເວລາຂອງພຣະເຈົ້າໄດ້ມາເຖິງແລ້ວ ແລະ ພຣະທຳຂອງພຣະເຈົ້າໄດ້ກາຍເປັນຈິງແລ້ວ. ພວກເຮົາຕ້ອງປະຖິ້ມສິ່ງທາງໂລກທັງໝົດ, ບໍ່ພຽງແຕ່ອະນາຄົດ ແລະ ອາຊີບຂອງພວກເຮົາເທົ່ານັ້ນ ແຕ່ຍັງລວມເຖິງຄອບຄົວ, ຍາດພີ່ນ້ອງ ແລະ ຄວາມສຳພັນທາງເນື້ອໜັງຂອງພວກເຮົາອີກດ້ວຍ. ພວກເຮົາຕ້ອງປະຖິ້ມສິ່ງຜູກມັດທາງໂລກທັງໝົດ; ພວກເຮົາກຳລັງຈະພົບກັບພຣະເຈົ້າ!” ຄົນສ່ວນໃຫຍ່ຖາມວ່າ “ນີ້ແມ່ນຄວາມຈິງບໍ?” ຜູ້ປ່ອຍຂ່າວລືເວົ້າວ່າ “ແມ່ນແລ້ວ, ຂ້ອຍໄດ້ຂາຍເຮືອນ ແລະ ລົດຂອງຂ້ອຍ ແລະ ໄດ້ຖອນເງິນຝາກຂອງຂ້ອຍອອກມາແລ້ວ. ຖ້າເຈົ້າບໍ່ເຊື່ອຂ້ອຍ, ລອງເບິ່ງພຣະທຳຂອງພຣະເຈົ້າ. ໃນບົດໜຶ່ງ, ການຖອດລະຫັດປະໂຫຍກໃດໜຶ່ງຈະເປີດເຜີຍທີ່ຢູ່ ແລະ ໃນອີກບົດໜຶ່ງ, ການຖອດລະຫັດຂໍ້ຄວາມໃດໜຶ່ງຈະເປີດເຜີຍປີ ແລະ ເດືອນ...”. ເມື່ອໄດ້ຍິນດັ່ງນີ້, ມີໃຜແດ່ທີ່ບໍ່ຖືກປຸກອາລົມ? ມີໃຜແດ່ທີ່ສາມາດແຍກແຍະຄຳເວົ້າເຫຼົ່ານີ້ໄດ້? ສິ່ງເຫຼົ່ານີ້ບໍ່ແມ່ນສິ່ງທີ່ຜູ້ຄົນກັງວົນຫຼາຍບໍ? ສິ່ງເຫຼົ່ານີ້ບໍ່ແມ່ນສິ່ງທີ່ຜູ້ຄົນໄດ້ລໍຄອຍມາດົນນານແລ້ວບໍ? ບາງຄົນ, ຫຼັງຈາກທີ່ໄດ້ຍິນສິ່ງນີ້ ແລະ ຈາກນັ້ນກໍເບິ່ງພຣະທຳຂອງພຣະເຈົ້າ ແລະ ຄິດວ່າມັນກົງກັນແທ້ໆ, ກໍເລີ່ມພິຈາລະນາແຜນສຳຮອງ. ເຖິງແມ່ນວ່າບາງຄົນຈະສົງໄສໃນໃຈ, ພວກເຂົາກໍຍັງຫວັງວ່າມັນເປັນຄວາມຈິງ, ໂດຍຄິດວ່າ “ເຖິງແມ່ນວ່າປີ ແລະ ວັນທີ່ກຳນົດໄວ້ຍັງອີກດົນ, ແຕ່ຢ່າງໜ້ອຍກໍມີວັນທີ ແລະ ເວລາທີ່ແນ່ນອນ, ສະນັ້ນພວກເຮົາຈຶ່ງມີຄວາມຫວັງ”. ເຖິງແມ່ນວ່າພວກເຂົາບໍ່ເຊື່ອມັນແທ້ໆ, ພວກເຂົາກໍຍັງໃຫ້ຄວາມສົນໃຈໃນລະດັບໜຶ່ງ. ຄວາມສົນໃຈນີ້ສະແດງເຖິງຫຍັງ? ມັນສະແດງໃຫ້ເຫັນວ່າຜູ້ຄົນໄດ້ຮັບອິດທິພົນ ແລະ ຖືກລົບກວນຈາກສິ່ງເຫຼົ່ານີ້ໄດ້ຢ່າງງ່າຍດາຍ. ເມື່ອຂ່າວລືປະເພດນີ້ເລີ່ມແຜ່ລາມອອກໄປຢ່າງກວ້າງຂວາງໃນຄຣິສຕະຈັກ, 80 ຫາ 90 ເປີເຊັນຂອງຜູ້ຄົນຈະຕື່ນເຕັ້ນຢ່າງຍິ່ງ ແລະ ອາລົມຄວາມຮູ້ສຶກກໍຄຶກຄື້ນຂຶ້ນມາ, ໂດຍຄິດວ່າ “ວັນທີ່ພວກເຮົາລໍຄອຍມາດົນນານກຳລັງຈະມາເຖິງແລ້ວ! ພຣະເຈົ້າໄດ້ຍິນຄຳອະທິຖານຂອງພວກເຮົາແລ້ວ! ພຣະເຈົ້າຮັກພວກເຮົາ ແລະ ບໍ່ໄດ້ປະຖິ້ມພວກເຮົາ!” ແມ່ນຫຍັງຄືຜົນສະທ້ອນຂອງການເຜີຍແຜ່ຫົວຂໍ້ດັ່ງກ່າວໃນລະຫວ່າງການເຕົ້າໂຮມ? ມັນຈະສົ່ງຜົນກະທົບຕໍ່ອາລົມຂອງທຸກຄົນແມ່ນບໍ່? ຜູ້ຄົນຈະບໍ່ສາມາດປະຕິເສດໄດ້, ເຖິງແມ່ນວ່າພວກເຂົາຢາກປະຕິເສດ; ທຸກປະໂຫຍກຂອງຂ່າວລືຈະແທງເຂົ້າໄປໃນໃຈຂອງພວກເຂົາ, ເຮັດໃຫ້ເປັນໄປບໍ່ໄດ້ທີ່ຈະບໍ່ເຊື່ອ. ຜູ້ຄົນມີແນວໂນ້ມສູງທີ່ສຸດທີ່ຈະເຊື່ອຄຳເວົ້າເຫຼົ່ານີ້; ເຖິງແມ່ນວ່າພວກເຂົາຈະບໍ່ແນ່ໃຈຮ້ອຍເປີເຊັນ, ພວກເຂົາກໍຍັງປາດຖະໜາໃຫ້ມັນເປັນຄວາມຈິງ, ໂດຍຄິດວ່າ “ໄຕ່ຕອງເຖິງຄວາມທຸກລຳບາກຫຼາຍຢ່າງທີ່ພວກເຮົາໄດ້ອົດທົນໃນການຕິດຕາມພຣະເຈົ້າ, ຖືກໂລກປະຖິ້ມ, ຖືກລັດຖະບານໄລ່ລ່າ, ຖືກໂລກສາສະໜາຂົ່ມເຫັງ, ແມ່ນແຕ່ຫາຍໃຈຍັງຍາກ, ໃຊ້ຊີວິດແບບຫວາດລະແວງຢູ່ສະເໝີ, ວັນເວລາເຫຼົ່ານີ້ຈະສິ້ນສຸດລົງເມື່ອໃດ? ຕອນນີ້, ໃນທີ່ສຸດວັນເວລາຂອງພຣະເຈົ້າໄດ້ມາເຖິງແລ້ວ!” ຄວາມຄິດເຫຼົ່ານີ້ເຮັດໃຫ້ໃຈຂອງເຈົ້າເດືອດພລ່ານ: “ພວກເຮົາໄດ້ເສຍສະລະຕົນເອງເພື່ອພຣະເຈົ້າຫຼາຍແລ້ວ, ຄວາມເຊື່ອໃນການຕິດຕາມພຣະເຈົ້າຂອງພວກເຮົາໜັກແໜ້ນຫຼາຍ; ສິ່ງທີ່ພວກເຮົາກຳລັງໄດ້ຍິນນີ້ຕ້ອງເປັນຄວາມຈິງ. ພວກເຮົາບໍ່ຄວນເລ່ລ້ອນ ແລະ ທົນທຸກໃນໂລກນີ້ອີກຕໍ່ໄປ, ພວກເຮົາສົມຄວນບໍ່ໄດ້ຮັບສິ່ງນັ້ນ!” ເມື່ອເຈົ້າມີຄວາມຄິດນີ້, ແລະ ເຈົ້າໝັ້ນໃຈ ແລະ ກະຕືລືລົ້ນຕໍ່ຂ່າວລືນີ້ຫຼາຍ, ເຈົ້າຍັງຢາກອ່ານພຣະທຳຂອງພຣະເຈົ້າຢູ່ບໍ? ໃນຈຸດນີ້, ການອ່ານພຣະທຳຂອງພຣະເຈົ້າຕອນໃດກໍຕາມບໍ່ເບິ່ງຄືວ່າເກີນຄວາມຈຳເປັນແມ່ນບໍ່? ເຈົ້າຮູ້ສຶກວ່າ: “ເປັນຫຍັງການແບ່ງປັນຄວາມເຂົ້າໃຈຈາກປະສົບການກ່ຽວກັບພຣະທຳຂອງພຣະເຈົ້າຈຶ່ງເບິ່ງຄືວ່າບໍ່ຈຳເປັນເລີຍໃນຕອນນີ້? ບໍ່ຈຳເປັນຕ້ອງອະທິຖານຫາພຣະເຈົ້າອີກແລ້ວ, ແມ່ນບໍ່? ວັນເວລາຂອງພຣະເຈົ້າໄດ້ມາເຖິງແລ້ວ ແລະ ພວກເຮົາຈະພົບກັບພຣະເຈົ້າຕໍ່ໜ້າໄວໆນີ້, ສະນັ້ນການອະທິຖານຫາພຣະເຈົ້າຕອນນີ້ໝາຍຄວາມວ່າພວກເຮົາບໍ່ເຄົາລົບພຣະເຈົ້າແມ່ນບໍ່? ເມື່ອດຳລົງຊີວິດໃນເນື້ອໜັງ, ຫ່າງໄກຈາກພຣະເຈົ້າ, ພວກເຮົາຈຳເປັນຕ້ອງອ່ານພຣະທຳຂອງພຣະເຈົ້າເພື່ອບັນເທົາຄວາມໂຫຍຫາຂອງພວກເຮົາ. ຕອນນີ້, ພວກເຮົາກຳລັງຈະກ້າວຂ້າມໂລກນີ້ ແລະ ຈະພົບກັບພຣະເຈົ້າດ້ວຍຕົນເອງໃນໄວໆນີ້, ສະນັ້ນບໍ່ຈຳເປັນຕ້ອງອ່ານພຣະທຳຂອງພຣະເຈົ້າ. ສິ່ງທີ່ພວກເຮົາເຮັດໃນຕອນນີ້ບໍ່ມີຫຍັງທີ່ເປັນຮູບປະທຳເທົ່າກັບການພົບກັບພຣະເຈົ້າໃນປີ, ເດືອນ, ວັນທີ ແລະ ເວລາທີ່ສະເພາະເຈາະຈົງນັ້ນ. ມັນຈະເປັນສິ່ງທີ່ປະເສີດສໍ່າໃດ! ເມື່ອທຽບກັບການພົບກັບພຣະເຈົ້າໃນວັນນັ້ນຢູ່ບ່ອນນັ້ນ, ການອ່ານພຣະທຳຂອງພຣະເຈົ້າເບິ່ງຄືວ່າບໍ່ສຳຄັນເລີຍ”. ພວກເຈົ້າບໍ່ສາມາດຕັ້ງໃຈອ່ານພຣະທຳຂອງພຣະເຈົ້າໄດ້ອີກຕໍ່ໄປ. ໃຈຂອງເຈົ້າບໍ່ສະຫງົບ, ປາດຖະໜາໃຫ້ວັນນັ້ນມາເຖິງໄວໆ! ອາລົມນີ້ຍາກທີ່ຈະສະແດງອອກແມ່ນບໍ່? ຂ່າວລືດັ່ງກ່າວຖືກໃຈຄົນສ່ວນໃຫຍ່ ແລະ ສາມາດແຜ່ລາມໄດ້ງ່າຍຫຼາຍໃນຄຣິສຕະຈັກ. ຄົນໜຶ່ງບອກສອງ, ສອງບອກສິບ ແລະ ຂ່າວລືກໍແຜ່ລາມຫຼາຍຂຶ້ນເລື້ອຍໆ, ຈາກຄຣິສຕະຈັກໜຶ່ງໄປສອງຄຣິສຕະຈັກ, ຈາກສອງຄຣິສຕະຈັກໄປຫ້າ, ແຜ່ລາມອອກໄປຢ່າງກວ້າງຂວາງຂຶ້ນເລື້ອຍໆ. ຜົນສະທ້ອນແມ່ນຫຍັງ? ຂ່າວລືເຫຼົ່ານີ້ເຮັດໃຫ້ຜູ້ຄົນສົງໄສພຣະເຈົ້າ, ຫ່າງໄກຕົນເອງຈາກພຣະເຈົ້າ, ລືມຄວາມຮັກທີ່ແທ້ຈິງຂອງພຣະເຈົ້າໃນການຊ່ວຍມະນຸດໃຫ້ລອດພົ້ນ, ລືມໜ້າທີ່ທີ່ພວກເຂົາຄວນປະຕິບັດ ແລະ ລືມເສັ້ນທາງທີ່ພວກເຂົາຄວນຕິດຕາມ. ກົງກັນຂ້າມ, ພວກເຂົາຕັ້ງໃຈສະແຫວງຫາຢ່າງດຽວທີ່ຈະເຫັນວັນເວລາຂອງພຣະເຈົ້າມາເຖິງ ແລະ ເຫັນວ່າພວກເຂົາຈະໄດ້ຮັບພອນ ຫຼື ບໍ່. ເມື່ອວັນນັ້ນມາເຖິງແທ້ໆ ແລະ ບໍ່ມີຫຍັງເກີດຂຶ້ນ, ຕອນນັ້ນຜູ້ຄົນຈຶ່ງຮັບຮູ້ວ່າການເຊື່ອໃນຂ່າວລືໄດ້ເຮັດໃຫ້ຊີວິດຂອງພວກເຂົາໄດ້ຮັບຄວາມເສຍຫາຍ. ຕອນນັ້ນພວກເຈົ້າສາມາດກັບຄືນສູ່ສະພາບເດີມ, ປະພຶດຕົນຢ່າງເໝາະສົມ, ຍຶດໝັ້ນໜ້າທີ່ຂອງເຈົ້າ, ສະແຫວງຫາຄວາມຈິງຢ່າງຕິດດິນ, ສະແຫວງຫາຫຼັກການຄວາມຈິງໃນທຸກສິ່ງ ແລະ ປະພຶດຕົນ ແລະ ປະຕິບັດໜ້າທີ່ຂອງເຈົ້າຕາມພຣະທຳຂອງພຣະເຈົ້າໄດ້ບໍ? ເວລາຈະຜ່ານໄປແລ້ວ ແລະ ບໍ່ສາມາດເອົາຄືນໄດ້. ນີ້ແມ່ນຄວາມຜິດຂອງໃຜ? ໂທດຕົນເອງທີ່ບໍ່ເຄີຍເປັນຄົນທີ່ສະແຫວງຫາຄວາມຈິງເລີຍ. ເຈົ້າຄິດຝັນເຟື້ອງ ແລະ ດ້ວຍເຫດນັ້ນຈຶ່ງໄດ້ຕົກເປັນເຫຍື່ອຂອງຂ່າວລື.

ສຳລັບຜູ້ທີ່ເຊື່ອໃນພຣະເຈົ້າ ແຕ່ບໍ່ເຂົ້າໃຈຄວາມຈິງ, ຂ່າວລືພຽງຂໍ້ດຽວກໍສາມາດນໍາພາພວກເຂົາເຂົ້າສູ່ເຫວເລິກ ແລະ ທຳລາຍພວກເຂົາໄດ້. ເຫວເລິກໝາຍເຖິງຫຍັງ? ໂດຍພື້ນຖານແລ້ວ, ເຈົ້າມີຄວາມເຊື່ອໃນພຣະເຈົ້າທີ່ປົກກະຕິ ແລະ ມີຄວາມຫວັງທີ່ຈະໄດ້ຮັບຄວາມລອດພົ້ນ, ແຕ່ຂ່າວລືພຽງຂໍ້ດຽວໄດ້ນໍາພາເຈົ້າໄປໃນທາງທີ່ຜິດ. ໂດຍບໍ່ຮູ້ຕົວ, ເຈົ້າຖືກຊາຕານນໍາພາຢ່າງຜິດໆ, ເຈົ້າເຊື່ອຄຳເວົ້າຊົ່ວຊ້າທີ່ຊາຕານເວົ້າ ແລະ ເຈົ້າໄດ້ຕິດຕາມຊາຕານ. ເຈົ້າເດີນຕາມ ແລະ ສະແຫວງຫາຕາມເສັ້ນທາງທີ່ຊາຕານໄດ້ວາງໄວ້ໃຫ້ເຈົ້າ ແລະ ຍິ່ງເຈົ້າໄປໄກເທົ່າໃດ, ໃຈຂອງເຈົ້າກໍຍິ່ງມືດມົນລົງເທົ່ານັ້ນ ແລະ ເຈົ້າຍິ່ງຫ່າງໄກຈາກພຣະເຈົ້າຫຼາຍຂຶ້ນເທົ່ານັ້ນ. ເມື່ອເຈົ້າໄດ້ປະຖິ້ມ ແລະ ປະຕິເສດພຣະເຈົ້າຢ່າງສິ້ນເຊີງ, ເຈົ້າບໍ່ພຽງແຕ່ມີຄວາມສົງໄສຕໍ່ພຣະເຈົ້າໃນໃຈຂອງເຈົ້າເທົ່ານັ້ນ, ແຕ່ທີ່ຮ້າຍແຮງກວ່ານັ້ນ, ເຈົ້າກໍເກີດຄວາມຈົ່ມວ່າຕໍ່ພຣະເຈົ້າ ແລະ ການປະຕິເສດພຣະເຈົ້າ. ເມື່ອເຈົ້າມາເຖິງຈຸດນີ້, ມັນບໍ່ແມ່ນຈຸດຈົບຂອງເສັ້ນທາງສຳລັບເຈົ້າແລ້ວບໍ່? ນີ້ບໍ່ແມ່ນເຫວເລິກແມ່ນບໍ່? ນີ້ແມ່ນສິ່ງທີ່ເຈົ້າຢາກເຫັນແມ່ນບໍ່? ເມື່ອເຈົ້າມາເຖິງຈຸດນີ້, ເຈົ້າຍັງສາມາດໄດ້ຮັບຄວາມລອດພົ້ນໄດ້ບໍ? ບໍ່ໄດ້ ແລະ ມັນຍາກຫຼາຍທີ່ຈະຫັນຫຼັງກັບ. ເປັນຫຍັງ? ເພາະວ່າພຣະເຈົ້າໄດ້ຢຸດເຮັດວຽກແລ້ວ, ພຣະວິນຍານບໍລິສຸດໄດ້ຢຸດເຮັດວຽກແລ້ວ ແລະ ເຈົ້າກໍເຕັມໄປດ້ວຍຄວາມມືດມົນ. ກຳແພງສູງໄດ້ຖືກສ້າງຂຶ້ນລະຫວ່າງເຈົ້າກັບພຣະເຈົ້າ. ກຳແພງນີ້ແມ່ນຫຍັງ? ມັນຄືແນວຄິດ, ຈິນຕະນາການ ແລະ ຂ່າວລືທີ່ຊາຕານໄດ້ປູກຝັງໃສ່ເຈົ້າ ແລະ ຄວາມປາຖະໜາສ່ວນຕົວ. ຄວາມຮູ້ຂອງເຈົ້າກ່ຽວກັບສິ່ງທີ່ເປັນບວກ ເຊັ່ນ: ຕົວຕົນຂອງພຣະເຈົ້າ, ແກ່ນແທ້, ສະຖານະ ແລະ ອື່ນໆ, ກໍກາຍເປັນມົວຢ່າງກະທັນຫັນ ແລະ ແມ່ນແຕ່ຄ່ອຍໆຫາຍໄປ. ນີ້ເປັນສິ່ງທີ່ໜ້າຢ້ານກົວຫຼາຍ. ນີ້ບໍ່ແມ່ນການຕົກລົງສູ່ເຫວເລິກແມ່ນບໍ່? (ແມ່ນແລ້ວ.) ເມື່ອເຈົ້າຕົກຢູ່ໃນສະຖານະການນີ້, ເຈົ້າຍັງສາມາດອົດທົນຕໍ່ຄວາມລຳບາກ ແລະ ຈ່າຍລາຄາເພື່ອປະຕິບັດໜ້າທີ່ຂອງເຈົ້າໄດ້ບໍ? ເຈົ້າຍັງສາມາດຍ່າງຕາມເສັ້ນທາງແຫ່ງການສະແຫວງຫາຄວາມຈິງເພື່ອໄດ້ຮັບຄວາມລອດພົ້ນໄດ້ບໍ? ຂ້ອຍບອກເຈົ້າວ່າ, ມັນຍາກຫຼາຍທີ່ຈະຫັນຫຼັງກັບ. ນີ້ຄືການຖືກນໍາພາໄປໃນທາງທີ່ຜິດ! ຂ່າວລືພຽງຂໍ້ດຽວ, ຖ້າເຈົ້າບໍ່ລະມັດລະວັງຊົ່ວຄາວ ແລະ ຖືກນໍາພາຢ່າງຜິດໆ, ກໍສາມາດມີຜົນທີ່ຄາດບໍ່ເຖິງ. ສະນັ້ນ, ເມື່ອຂ່າວລືດັ່ງກ່າວກ່ຽວກັບພາລະກິດຂອງພຣະເຈົ້າປາກົດຂຶ້ນໃນຄຣິສຕະຈັກ, ພວກມັນຄວນຖືກຢຸດຢັ້ງ ແລະ ຈຳກັດໂດຍທັນທີ. ຄົນເຮົາຕ້ອງບໍ່ສ້າງເລື່ອງຂຶ້ນມາຈາກຄວາມຫວ່າງເປົ່າ ແລະ ຄົນເຮົາຕ້ອງບໍ່ສ້າງຄຳຕົວະທຸກປະເພດທີ່ຜູ້ຄົນມັກຟັງ, ເພື່ອນໍາພາພວກເຂົາຢ່າງຜິດໆ ແລະ ລໍ້ລວງພວກເຂົາໃຫ້ອອກຈາກເສັ້ນທາງທີ່ຖືກຕ້ອງ. ເຖິງແມ່ນວ່າຜູ້ຄົນຈະມັກຫົວຂໍ້ເຫຼົ່ານີ້, ມັນຈະມີປະໂຫຍດຫຍັງແດ່ສຳລັບຄົນເຮົາທີ່ຈະເອົາໃຈໃສ່ພວກມັນໃນໃຈ ແລະ ເຜີຍແຜ່ພວກມັນ? ຈະໄດ້ຮັບຜົນປະໂຫຍດຫຍັງແດ່? ບາງຄົນເວົ້າວ່າ “ຄົນຜູ້ນັ້ນຢາກເວົ້າຫຍັງກໍເວົ້າໄດ້, ເພາະມັນເປັນປາກຂອງພວກເຂົາ. ສະນັ້ນ, ໃຫ້ພວກເຂົາເວົ້າຕາມທີ່ພວກເຂົາປາດຖະໜາ”. ນັ້ນຂຶ້ນຢູ່ກັບວ່າກຳລັງເວົ້າຫຍັງ. ຖ້າມັນເປັນສິ່ງທີ່ສ້າງສາຜູ້ຄົນ, ມັນກໍສາມາດເວົ້າໄດ້ ແລະ ສາມາດເຜີແຜ່ໄດ້, ມັນສາມາດເຜີຍແຜ່ໄດ້ໃນທຸກວິທີທາງ. ແຕ່ຂ່າວລືເຫຼົ່ານີ້ບໍ່ໄດ້ສ້າງສາຜູ້ຄົນແມ່ນແຕ່ໜ້ອຍດຽວ; ພວກມັນພຽງແຕ່ນໍາພາຜູ້ຄົນຢ່າງຜິດໆ ແລະ ປ່ຽນຄວາມສົນໃຈຂອງພວກເຂົາ, ລົບກວນການສະແຫວງຫາຂອງພວກເຂົາ ແລະ ເຮັດໃຫ້ພວກເຂົາອອກຈາກເສັ້ນທາງທີ່ຖືກຕ້ອງ, ສົ່ງຜົນກະທົບຕໍ່ຄວາມສຳພັນຂອງພວກເຂົາກັບພຣະເຈົ້າ, ສົ່ງຜົນກະທົບຕໍ່ການປະຕິບັດໜ້າທີ່ປົກກະຕິຂອງພວກເຂົາ ແລະ ສົ່ງຜົນກະທົບຕໍ່ຄວາມເປັນລະບຽບຮຽບຮ້ອຍປົກກະຕິຂອງພາລະກິດຂອງຄຣິສຕະຈັກ. ເມື່ອຜູ້ຄົນຍອມຮັບຂ່າວລືເຫຼົ່ານີ້, ມັນກໍຄືກັບການຖືກຕິດຢູ່ໃນວົງກົດທີ່ພວກເຂົາບໍ່ສາມາດໜີອອກມາໄດ້. ສະນັ້ນ, ເມື່ອເຈົ້າໄດ້ຍິນຂ່າວລືເຫຼົ່ານີ້, ຖ້າມີຄົນບອກເຈົ້າຜູ້ດຽວ, ເຈົ້າຄວນປະຕິເສດພວກມັນ. ຖ້າລາວເວົ້າພວກມັນໃນທ່າມກາງຄົນອື່ນ, ເຈົ້າຄວນບໍ່ພຽງແຕ່ປະຕິເສດພວກມັນເທົ່ານັ້ນ ແຕ່ຍັງຕ້ອງເປີດໂປງ ແລະ ໄຈ້ແຍກພວກມັນ, ຢ່າໃຫ້ຄົນຈຳນວນຫຼາຍຖືກນໍາພາຢ່າງຜິດໆ. ໂດຍສະເພາະໃນກໍລະນີຂອງຜູ້ທີ່ຫາກໍເຊື່ອໄດ້ພຽງໜຶ່ງ ຫຼື ສອງປີ ຫຼື ສອງ ຫຼື ສາມປີ, ພວກເຂົາຍັງບໍ່ສາມາດເບິ່ງທະລຸເລື່ອງຈຸດໝາຍປາຍທາງ, ການພົບກັບພຣະເຈົ້າ ແລະ ການຖືກຮັບຂຶ້ນໄປໄດ້, ພວກເຂົາຍັງບໍ່ທັນເກີດຄວາມສົນໃຈໃນຄວາມຈິງ ແລະ ບໍ່ມີເສັ້ນທາງສຳລັບການສະແຫວງຫາຄວາມຈິງ ແລະ ການສະແຫວງຫາການປ່ຽນແປງອຸປະນິໄສໃນຄວາມເຊື່ອຂອງພວກເຂົາ. ໃນສະຖານະການດັ່ງກ່າວ, ພວກເຂົາແມ່ນຜູ້ທີ່ຖືກນໍາພາຢ່າງຜິດໆ ແລະ ໄດ້ຮັບອິດທິພົນຈາກຂ່າວລືເຫຼົ່ານີ້ໄດ້ງ່າຍທີ່ສຸດ ແລະ ເມື່ອພວກເຂົາຖືກຫຼອກລວງ, ຜົນສະທ້ອນກໍຄາດບໍ່ເຖິງ. ມັນຄືກັບການກິນຢາພິດ; ເຖິງແມ່ນວ່າມີຢາແກ້ພິດ, ຄວາມເສຍຫາຍຕໍ່ຮ່າງກາຍຂອງເຈົ້າກໍຍັງເກີດຂຶ້ນແມ່ນບໍ່? ເຖິງແມ່ນວ່າເຈົ້າຈະລອດຊີວິດ, ຄວາມທຸກທໍລະມານ ແລະ ຄວາມເສຍຫາຍຕໍ່ຮ່າງກາຍຂອງເຈົ້າສາມາດຖືກລະເລີຍໄດ້ບໍ? ສະນັ້ນ, ເມື່ອປະເຊີນກັບຂ່າວລືເຫຼົ່ານີ້, ເຈົ້າຕ້ອງແຍກແຍະ ແລະ ປະຕິເສດພວກມັນ, ບໍ່ຄວນຖືພວກມັນເປັນເລື່ອງເລົ່າ ຫຼື ເປັນເຫດການຈິງ. ບາງຄົນສົນໃຈຂ່າວລືເຫຼົ່ານີ້ເປັນພິເສດ ແລະ ເຜີຍແຜ່ພວກມັນໄປທົ່ວທຸກບ່ອນ, ແບ່ງປັນໃຫ້ຄົນອື່ນຄືກັບວ່າພວກມັນເປັນຄວາມຈິງ. ລັກສະນະຂອງສິ່ງນີ້ແມ່ນຫຍັງ? ນີ້ບໍ່ແມ່ນການເຮັດໜ້າທີ່ເປັນຄົນຮັບໃຊ້ຊາຕານແມ່ນບໍ່? ຄົນເຊັ່ນນີ້ຄວນຖືກລິຮານ ແລະ ຕັກເຕືອນ. ຖ້າພວກເຂົາບໍ່ກັບໃຈ, ພວກເຂົາຄວນຖືກກຳຈັດອອກ. ຖ້າເຖິງຈຸດໜຶ່ງ, ພວກເຂົາກັບໃຈ ແລະ ເວົ້າວ່າ “ການເຜີຍແຜ່ຂ່າວລືເປັນສິ່ງທີ່ຜິດ; ຂ້ອຍໄດ້ເຮັດໜ້າທີ່ເປັນຄົນຮັບໃຊ້ຊາຕານ ແລະ ຂ້ອຍຈະບໍ່ເຜີຍແຜ່ພວກມັນອີກຕໍ່ໄປ”, ແລ້ວພວກເຂົາກໍສາມາດຖືກສັງເກດການ: ຖ້າພວກເຂົາກັບໃຈ ແລະ ສະແດງພຶດຕິກຳທີ່ດີ, ພວກເຂົາກໍສາມາດຖືກຍອມຮັບເຂົ້າຄຣິສຕະຈັກຊົ່ວຄາວ. ຖ້າພວກເຂົາກັບໄປເຮັດຜິດອີກ, ພວກເຂົາກໍຄວນຖືກສະລ້າງອອກ.

ຂ່າວລືກ່ຽວກັບພາລະກິດຂອງພຣະເຈົ້າບໍ່ໄດ້ຈຳກັດຢູ່ພຽງເທົ່ານີ້. ຜູ້ຄົນໃຊ້ຈິນຕະນາການ ແລະ ແນວຄິດຂອງພວກເຂົາ, ພ້ອມທັງຈິດໃຈຂອງພວກເຂົາ, ເພື່ອວິເຄາະ ແລະ ກວດສອບຢ່າງລະອຽດ; ພວກເຂົາກວດສອບພຣະທຳຂອງພຣະເຈົ້າ ແລະ ຄຳພະຍາກອນຕ່າງໆຢ່າງລະອຽດ, ພ້ອມທັງໄພພິບັດຕ່າງໆ, ສັນຍານ ແລະ ເຫດການຕ່າງໆ ໃນສັງຄົມ ແລະ ໂລກ, ແມ່ນແຕ່ອີງໃສ່ຄວາມຝັນຂອງພວກເຂົາ ເພື່ອສະແດງຄວາມຄິດເຫັນຢ່າງເສລີກ່ຽວກັບພາລະກິດຂອງພຣະເຈົ້າ, ພວກເຂົາສ້າງຂ່າວລືຫຼາຍຢ່າງ. ຜູ້ຄົນຈຳນວນຫຼາຍບໍ່ໄດ້ອ່ານພຣະທຳຂອງພຣະເຈົ້າເປັນປະຈຳ ຫຼື ບໍ່ໄດ້ໃສ່ໃຈໃນຄວາມຈິງເປັນປະຈຳ, ຍິ່ງໄປກວ່ານັ້ນ ພວກເຂົາບໍ່ໄດ້ໃສ່ໃຈໃນການສະແຫວງຫາຫຼັກການໃນການປະຕິບັດໜ້າທີ່ຂອງພວກເຂົາເປັນປະຈຳ. ກົງກັນຂ້າມ, ພວກເຂົາຄິດໄຕ່ຕອງຄຳຖາມເຊັ່ນວ່າ “ການປາກົດ ແລະ ພາລະກິດຂອງພຣະເຈົ້າເລີ່ມຕົ້ນແນວໃດ? ໃຜເປັນຜູ້ເລີ່ມຕົ້ນທັງໝົດ? ຜູ້ຄົນມີບົດບາດຫຍັງ? ເຫດການໃດແດ່ທີ່ເກີດຂຶ້ນ?” ພວກເຂົາກວດສອບປະກົດການພາຍນອກເຫຼົ່ານີ້ ແລະ ໂຄງສ້າງການບໍລິຫານຂອງຄຣິສຕະຈັກ, ບຸກຄະລາກອນ ແລະ ອື່ນໆ. ຫຼັງຈາກການກວດສອບທັງໝົດນີ້, ພວກເຂົາກໍສະຫຼຸບທັງໝົດ ແລະ ຄິດຫາສິ່ງທີ່ເອີ້ນວ່າກົດລະບຽບ ຫຼື ປະກົດການບາງຢ່າງ ແລະ ເຜີຍແຜ່ພວກມັນໃນຄຣິສຕະຈັກຄືກັບວ່າພວກມັນເປັນຄວາມຈິງ. ເມື່ອເຜີຍແຜ່ພວກມັນ, ພວກເຂົາພັນລະນາພວກມັນ ເປັນຕຸເປັນຕະ ແລະ ລະອຽດຖີ່ຖ້ວນ ແລະ ຜູ້ທີ່ບໍ່ມີການແຍກແຍະອາດຈະຄິດວ່າພວກເຂົາກຳລັງສົນທະນາກ່ຽວກັບພາລະກິດຂອງພຣະເຈົ້າ. ແນວໃດກໍຕາມ, ຜູ້ທີ່ມີການແຍກແຍະຄິດວ່າ “ເຈົ້າບໍ່ໄດ້ເວົ້າໄຮ້ສາລະ ແລະ ເຜີຍແຜ່ຄຳສອນນອກຮີດ ແລະ ຄຳເວົ້າຜິດໆແມ່ນບໍ່? ເຈົ້າບໍ່ໄດ້ຕັດສິນພາລະກິດຂອງພຣະເຈົ້າແມ່ນບໍ່? ນີ້ບໍ່ແມ່ນການແບ່ງປັນຄວາມເຂົ້າໃຈ ແລະ ປະສົບການ, ມັນບໍ່ກ່ຽວຂ້ອງກັບຄວາມຈິງ. ນີ້ຄືການສ້າງຂ່າວລື ແລະ ຕ້ອງຖືກຢຸດຢັ້ງໂດຍທັນທີ; ຖ້າບໍ່ດັ່ງນັ້ນ, ບາງຄົນກໍຈະຖືກນໍາພາຢ່າງຜິດໆ!” ຄຳເວົ້າຜິດໆ ແລະ ຄຳສອນນອກຮີດເຫຼົ່ານີ້, ເຊິ່ງຈັດວ່າເປັນຂ່າວລື, ບໍ່ສອດຄ່ອງກັບຄວາມຈິງ ແລະ ລົບກວນຄວາມເຂົ້າໃຈຄວາມຈິງຂອງຜູ້ຄົນ. ເມື່ອການກະທຳຂອງການເຜີຍແຜ່ຂ່າວລືປາກົດຂຶ້ນໃນຄຣິສຕະຈັກ, ມັນຄວນຖືກຢຸດຢັ້ງໂດຍທັນທີ.

ຍັງມີຂ່າວລືບາງຢ່າງທີ່ເປັນຄຳເວົ້າຊົ່ວຊ້າທີ່ຕັດສິນພາລະກິດຂອງພຣະເຈົ້າ. ຕົວຢ່າງ: ກ່ຽວກັບວ່າພຣະເຈົ້າຮັກໃຜ, ພຣະອົງຊ່ວຍໃຜໃຫ້ລອດພົ້ນ ແລະ ພຣະອົງເຮັດໃຫ້ໃຜສົມບູນ, ບາງຄົນ, ໂດຍໃຊ້ຄວາມສະຫຼາດເລັກໆນ້ອຍໆຂອງຕົນເອງ, ສັງເກດ ແລະ ສະຫຼຸບ, ໂດຍເວົ້າວ່າ “ຄົນໃນໂລກທີ່ມີຄວາມສາມາດ ແລະ ຜູ້ທີ່ເຄີຍເປັນເຈົ້າໜ້າທີ່ ແລະ ຜູ້ທີ່ເຄີຍເປັນຫົວໜ້າພະແນກ ຫຼື ຜູ້ບໍລິຫານໃນວິສາຫະກິດ, ເມື່ອພວກເຂົາມາເຮືອນຂອງພຣະເຈົ້າ, ພວກເຂົາກໍກາຍເປັນຜູ້ນໍາໂດຍກົງ ຫຼື ຮັບຜິດຊອບວຽກງານທົ່ວໄປ ແລະ ການເງິນໂດຍທັນທີ. ຄົນເຫຼົ່ານີ້ແມ່ນຜູ້ທີ່ພຣະເຈົ້າເຮັດໃຫ້ສົມບູນ”. ນີ້ບໍ່ແມ່ນການສ້າງຂ່າວລືແມ່ນບໍ່? ນີ້ແມ່ນການສ້າງຂ່າວລືແທ້ໆ. ຂ່າວລືແມ່ນຫຍັງ? ມັນຄືການເວົ້າຢ່າງບໍ່ຮັບຜິດຊອບ, ການຕັດສິນຢ່າງໜ້າມືດຕາມົວ ແລະ ການສະຫຼຸບທີ່ບໍ່ມີມູນຄວາມຈິງ, ໃນລັກສະນະທີ່ບໍ່ສອດຄ່ອງກັບຄວາມຈິງ; ຄຳເວົ້າເຫຼົ່ານີ້ລ້ວນແລ້ວແຕ່ເປັນຂ່າວລື. ຄົນອື່ນເວົ້າວ່າ “ຜູ້ນັ້ນໄດ້ຖວາຍເງິນຫຼາຍສິບພັນຢວນ. ຄວາມເຊື່ອຂອງພວກເຂົາໃຫຍ່ຫຼວງ, ພວກເຂົາສາມາດເຂົ້າສູ່ລາຊະອານາຈັກໄດ້”. ສິ່ງນີ້ເຮັດໃຫ້ຜູ້ທີ່ບໍ່ມີເງິນກາຍເປັນຄິດລົບ ແລະ ຮູ້ສຶກເປັນທຸກ; ພວກເຂົາເວົ້າວ່າ “ເຖິງແມ່ນວ່າຂ້ອຍກໍໄດ້ຖວາຍຫຼາຍສົມຄວນ, ແຕ່ມັນກໍບໍ່ເທົ່າກັບສິ່ງທີ່ພວກເຂົາຖວາຍໃນຄັ້ງດຽວ. ນີ້ໝາຍຄວາມວ່າຂ້ອຍບໍ່ສາມາດໄດ້ຮັບຄວາມລອດພົ້ນ ແລະ ຖືກເຮັດໃຫ້ສົມບູນແມ່ນບໍ່? ພຣະເຈົ້າບໍ່ຕ້ອງການຄົນແບບຂ້ອຍແມ່ນບໍ່?” ຄົນອື່ນທີ່ສ້າງຂ່າວລືກໍເວົ້າວ່າ “ຄົນຮັ່ງມີບໍ່ສາມາດເຂົ້າສູ່ລາຊະອານາຈັກໄດ້; ພຣະເຈົ້າຕ້ອງການຄົນທຸກຍາກ”. ຄົນທຸກຍາກເຫຼົ່ານັ້ນກໍດີໃຈວ່າ: “ເຖິງແມ່ນວ່າຂ້ອຍບໍ່ໄດ້ຖວາຍເງິນຫຼາຍ, ຂ້ອຍກໍຍັງສາມາດເຂົ້າສູ່ລາຊະອານາຈັກໄດ້, ໃນຂະນະທີ່ຄົນຮັ່ງມີຖືກປະໄວ້ທາງນອກ”. ບໍ່ວ່າຜູ້ທີ່ສ້າງຂ່າວລືຈະເວົ້າຫຍັງ, ມັນກໍສົ່ງຜົນກະທົບຕໍ່ຄົນທຸກຍາກບໍ່ທາງໃດກໍທາງໜຶ່ງ; ພວກເຂົາບໍ່ສາມາດເບິ່ງທະລຸຄວາມຈິງທີ່ວ່າມັນເປັນພຽງຂ່າວລື ແລະ ຄຳເວົ້າຊົ່ວຊ້າ. ເປັນຫຍັງຈຶ່ງເປັນແນວນີ້? ມັນເປັນເພາະວ່າພວກເຂົາບໍ່ເຂົ້າໃຈຄວາມຈິງ ແລະ ຂາດການແຍກແຍະ, ສະນັ້ນພວກເຂົາຈຶ່ງຖືກນໍາພາຢ່າງຜິດໆຢູ່ສະເໝີ. ທັງຜູ້ທີ່ສ້າງຂ່າວລື ແລະ ຜູ້ທີ່ເຜີຍແຜ່ພວກມັນລ້ວນແລ້ວແຕ່ເປັນມານຮ້າຍ. ບໍ່ວ່າພວກເຂົາຈະເວົ້າຫຼາຍສໍ່າໃດກໍຕາມ, ເຈົ້າບໍ່ຮູ້ວ່າຄຳເວົ້າໃດເປັນຄວາມຈິງ ແລະ ຄຳເວົ້າໃດເປັນຄວາມຕົວະ, ຄຳເວົ້າເຫຼົ່ານີ້ມາຈາກໃສແທ້, ເຈດຕະນາຂອງພວກເຂົາໃນການເຜີແຜ່ຄຳເວົ້າເຫຼົ່ານີ້ແມ່ນຫຍັງແທ້ ແລະ ພວກເຂົາຫວັງວ່າຈະບັນລຸເປົ້າໝາຍຫຍັງ. ຖ້າຄົນໃດໜຶ່ງບໍ່ສາມາດເບິ່ງທະລຸສິ່ງເຫຼົ່ານີ້ໄດ້ ແລະ ຍອມຮັບ ແລະ ເຜີຍແຜ່ຂ່າວລືຢ່າງຫຼັບຫູຫຼັບຕາ, ນັ້ນບໍ່ໄດ້ເຮັດໃຫ້ພວກເຂົາເປັນຄົນໂງ່ແມ່ນບໍ່? ຄົນໂງ່ບໍ່ຖືກເອີ້ນວ່າຄົນບໍ່ດີແມ່ນບໍ່? ເຖິງແມ່ນວ່າຄຳເວົ້ານີ້ບໍ່ສຸພາບ, ແຕ່ຂ້ອຍຄິດວ່າມັນເໝາະສົມຫຼາຍ. ເປັນຫຍັງຈຶ່ງເໝາະສົມ? ເພາະວ່າຄົນດັ່ງກ່າວເວົ້າຢ່າງບໍ່ຮັບຜິດຊອບ. ພວກເຂົາເຜີຍແຜ່ຂ່າວລືຢ່າງຊະຊາຍ, ຕັດສິນຢ່າງຊະຊາຍ ແລະ ສ້າງຂ່າວລືໂດຍອີງໃສ່ປະກົດການບາງຢ່າງ ແລະ ຈາກນັ້ນກໍເຜີຍແຜ່ຂ່າວລືເຫຼົ່ານີ້ຢ່າງຊະຊາຍ ແລະ ພັນລະນາພວກມັນຢ່າງໜ້າເຊື່ອຖືຄືກັບວ່າເປັນເຫດການຈິງ, ດ້ວຍເຫດນັ້ນມັນຈຶ່ງສົ່ງຜົນກະທົບ ແລະ ລົບກວນບາງຄົນ. ພວກເຂົາບໍ່ໄດ້ອ່ານພຣະທຳຂອງພຣະເຈົ້າ ຫຼື ເຂົ້າໃຈຄວາມຈິງ; ພວກເຂົາໃຊ້ເວລາໃນແຕ່ລະວັນເພື່ອເຜີຍແຜ່ຂ່າວລື ແລະ ເວົ້າເລື່ອງໄຮ້ສາລະໃນຄຣິສຕະຈັກ. ມື້ນີ້, ພວກເຂົາເຫັນຄົນໃດໜຶ່ງຖວາຍຫຼາຍ ແລະ ເວົ້າວ່າຄົນຜູ້ນັ້ນສາມາດໄດ້ຮັບຄວາມລອດພົ້ນ. ມື້ອື່ນ, ພວກເຂົາເຫັນຄົນໃດໜຶ່ງທີ່ຖືກຈຳຄຸກ ແລະ ບໍ່ໄດ້ກາຍເປັນຢູດາ ແລະ ພວກເຂົາເວົ້າວ່າ “ຄົນຜູ້ນັ້ນມີໃຈດຽວກັບພຣະເຈົ້າ. ພວກເຂົາສາມາດເຂົ້າສູ່ລາຊະອານາຈັກ ແລະ ມີຈຸດໝາຍປາຍທາງທີ່ດີ. ໃນອະນາຄົດ, ພວກເຂົາຈະປົກຄອງຊາວເມືອງໃນເຮືອນຂອງພຣະເຈົ້າ; ພວກເຮົາທີ່ເປັນພຽງທະຫານນ້ອຍໆບໍ່ສາມາດທຽບເທົ່າກັບພວກເຂົາໄດ້”. ນີ້ບໍ່ແມ່ນການເວົ້າຊົ່ວຊ້າແມ່ນບໍ່? ນີ້ບໍ່ແມ່ນຂ່າວລືແມ່ນບໍ່? (ແມ່ນແລ້ວ.) ໂດຍບໍ່ຄຳນຶງເຖິງເຈດຕະນາ ແລະ ເປົ້າໝາຍຂອງຜູ້ຄົນທີ່ເວົ້າຄຳເວົ້າເຫຼົ່ານີ້, ຄຳເວົ້າດັ່ງກ່າວຈະບໍ່ສົ່ງຜົນກະທົບ ແລະ ລົບກວນບາງຄົນແມ່ນບໍ່? ບາງຄົນມີຄວາມເຊື່ອໜ້ອຍ ແລະ ເມື່ອພວກເຂົາໄດ້ຍິນຂ່າວລື ແລະ ຄຳເວົ້າຊົ່ວຊ້າເຫຼົ່ານີ້, ພວກເຂົາກໍເລີ່ມຄິດໄຕ່ຕອງວ່າ: “ຂ້ອຍສາມາດໄດ້ຮັບຄວາມລອດພົ້ນໄດ້ບໍ? ພຣະເຈົ້າພໍໃຈໃນຕົວຂ້ອຍແມ່ນບໍ່?” ໃນໃຈຂອງພວກເຂົາ, ພວກເຂົາຄິດກ່ຽວກັບສິ່ງເຫຼົ່ານີ້ຕະຫຼອດມື້, ລັງເລ ແລະ ກັງວົນກ່ຽວກັບພວກມັນ. ເນື່ອງຈາກຄຳເວົ້າໄຮ້ສາລະທີ່ບໍ່ມີມູນຄວາມຈິງຂອງຜູ້ທີ່ສ້າງຂ່າວລື, ພວກເຂົາຮູ້ສຶກວ່າພວກເຂົາບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ, ສະນັ້ນພວກເຂົາຈຶ່ງມາຕໍ່ໜ້າພຣະເຈົ້າ ແລະ ອະທິຖານວ່າ: “ພຣະເຈົ້າ, ພຣະອົງບໍ່ໄດ້ຮັກຂ້ານ້ອຍແມ່ນບໍ່? ຂ້ານ້ອຍໄດ້ປະຖິ້ມຫຼາຍສິ່ງເພື່ອພຣະອົງ. ຂ້ານ້ອຍຈະສາມາດເຮັດໃຫ້ພຣະອົງພໍໃຈໄດ້ເມື່ອໃດ?” ພວກເຂົາເຕັມໄປດ້ວຍຄວາມຄັບແຄ້ນໃຈ. ບໍ່ມີຫຍັງເກີດຂຶ້ນ, ແລ້ວຄວາມຄັບຂ້ອງໃຈເຫຼົ່ານີ້ມາຈາກໃສ? ພວກມັນເກີດຈາກຂ່າວລືເຫຼົ່ານັ້ນ, ບຸກຄົນເຫຼົ່ານີ້ໄດ້ຮັບພິດ ແລະ ລົ້ມລົງ. ພວກເຂົາບໍ່ຮູ້ສຶກເສຍໃຈ ຫຼື ຮູ້ສຶກຜິດບາບຕໍ່ອຸປະນິໄສທີ່ເສື່ອມຊາມໃດໆ ທີ່ພວກເຂົາເປີດເຜີຍ ຫຼື ການລະເມີດໃດໆ ທີ່ພວກເຂົາໄດ້ກະທຳ, ບໍ່ເຄີຍຮ້ອງໄຫ້ຍ້ອນສິ່ງນີ້, ແມ່ນແຕ່ນໍ້າຕາຢອດດຽວກໍບໍ່ໄຫຼ, ແຕ່ເມື່ອພວກເຂົາໄດ້ຍິນຜູ້ທີ່ສ້າງຂ່າວລືເວົ້າວ່າຄົນແບບພວກເຂົາບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ, ພວກເຂົາກໍຮູ້ສຶກເປັນທຸກທັນທີ. ພວກເຂົາບໍ່ໄດ້ຮັບຜົນກະທົບແມ່ນບໍ່? ພວກເຂົາໄດ້ຮັບຜົນກະທົບ ແລະ ຖືກລົບກວນ. ຄົນເຫຼົ່ານີ້ມີຄວາມເຕີບໂຕທາງວິນຍານທີ່ຍັງອ່ອນນ້ອຍ, ບໍ່ເຂົ້າໃຈຄວາມຈິງ ແລະ ໂງ່ເຂົາຫຼາຍ. ຜູ້ທີ່ສ້າງຂ່າວລືເຫັນວ່າຄົນແບບນີ້ຫຼິ້ນນຳໄດ້ງ່າຍ ແລະ ດັ່ງນັ້ນຈຶ່ງສ້າງຂ່າວລືບາງຢ່າງເພື່ອຫຼອກລວງພວກເຂົາ. ມື້ນີ້, ພວກເຂົາເວົ້າວ່າເຈົ້າມີຄວາມຫວັງທີ່ຈະໄດ້ຮັບຄວາມລອດພົ້ນ ແລະ ເຈົ້າກໍດີໃຈ; ມື້ອື່ນ, ພວກເຂົາເວົ້າວ່າເຈົ້າບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ ແລະ ເຈົ້າກໍຮ້ອງໄຫ້ ແລະ ຮູ້ສຶກເປັນທຸກ. ເປັນຫຍັງເຈົ້າຈຶ່ງຟັງພວກເຂົາ? ເປັນຫຍັງເຈົ້າຈຶ່ງຖືກພວກເຂົາລະງັບຢູ່ສະເໝີ? ພວກເຂົາເປັນຜູ້ຕັດສິນໃຈສຸດທ້າຍແມ່ນບໍ່? ຢ່າງຫຼາຍທີ່ສຸດ, ພວກເຂົາກໍເປັນພຽງຕົວຕະຫຼົກເທົ່ານັ້ນ. ແມ່ນແຕ່ຊະຕາກຳຂອງພວກເຂົາກໍຢູ່ໃນມືຂອງພຣະເຈົ້າ, ສະນັ້ນພວກເຂົາມີຄຸນສົມບັດຫຍັງທີ່ຈະປະເມີນຄົນອື່ນ? ພວກເຂົາມີຄຸນສົມບັດຫຍັງທີ່ຈະເວົ້າວ່າໃຜສາມາດ ແລະ ໃຜບໍ່ສາມາດໄດ້ຮັບຄວາມລອດພົ້ນ ຫຼື ຄົນປະເພດໃດສາມາດ ແລະ ຄົນປະເພດໃດບໍ່ສາມາດຖືກເຮັດໃຫ້ສົມບູນ? ພວກເຂົາເຂົ້າໃຈຄວາມຈິງແມ່ນບໍ່? ຄຳເວົ້າໃດຂອງພວກເຂົາທີ່ສອດຄ່ອງກັບເຈດຕະນາຂອງພຣະເຈົ້າ ແລະ ພຣະທຳຂອງພຣະເຈົ້າ? ບໍ່ມີຄຳເວົ້າໃດຂອງພວກເຂົາທີ່ສອດຄ່ອງກັບພຣະທຳຂອງພຣະເຈົ້າ, ສະນັ້ນເປັນຫຍັງເຈົ້າຈຶ່ງເຊື່ອພວກເຂົາ? ເປັນຫຍັງເຈົ້າຈຶ່ງຖືກພວກເຂົາລົບກວນ? ນີ້ບໍ່ແມ່ນເກີດຈາກຄວາມໂງ່ເຂົາແມ່ນບໍ່? (ແມ່ນແລ້ວ.) ບໍ່ວ່າຈະເປັນຍ້ອນຄວາມໂງ່ເຂົາ ແລະ ຄວາມບໍ່ຮູ້ ຫຼື ເພາະວ່າຄວາມເຕີບໂຕຂອງເຈົ້າຍັງນ້ອຍເກີນໄປ ແລະ ເຈົ້າບໍ່ເຂົ້າໃຈຄວາມຈິງ, ໃນກໍລະນີໃດກໍຕາມ, ຜູ້ທີ່ເຜີຍແຜ່ຂ່າວລືໃນຄຣິສຕະຈັກແມ່ນໜ້າລັງກຽດທີ່ສຸດ. ພວກເຂົາຄວນຖືກແຍກແຍະ, ເປີດໂປງ ແລະ ຈາກນັ້ນກໍຖືກຈຳກັດ ຫຼື ກຳຈັດອອກ.

ບາງຄົນເວົ້າວ່າ “ເບິ່ງຜູ້ນັ້ນແມ້, ດ້ວຍຮູບຮ່າງໜ້າຕາທີ່ສົມສ່ວນຂອງລາວ; ລາວຖືກເລືອກໃຫ້ເປັນຜູ້ນໍາຄຣິສຕະຈັກ. ຜູ້ນັ້ນຈະເລີນຮຸ່ງເຮືອງໃນສັງຄົມ, ທຸກຄົນທີ່ເຫັນລາວກໍມັກລາວ; ຫຼັງຈາກທີ່ລາວໄດ້ມາເຊື່ອໃນພຣະເຈົ້າ, ອ້າຍເອື້ອຍນ້ອງກໍມັກລາວ ແລະ ພຣະເຈົ້າກໍມັກລາວເຊັ່ນກັນ”. ມີຄຳເວົ້າໃດທີ່ຖືກຕ້ອງໃນຄຳເວົ້າເຫຼົ່ານີ້ແມ່ນບໍ່? (ບໍ່ມີ.) ເປັນຫຍັງ? (ພວກມັນບໍ່ສອດຄ່ອງກັບຄວາມຈິງ.) ຖືກຕ້ອງ, ຄຳເວົ້າເຫຼົ່ານີ້ບໍ່ສອດຄ່ອງກັບຄວາມຈິງ, ພວກມັນລ້ວນແລ້ວແຕ່ເປັນການເວົ້າຊົ່ວຊ້າ. ບາງຄົນເວົ້າວ່າ “ຄອບຄົວຂອງຜູ້ນັ້ນຮັ່ງມີ, ມີສະພາບຊີວິດທີ່ດີ ແລະ ລາວມີຄວາມຮູ້. ສະນັ້ນ, ໃນເຮືອນຂອງພຣະເຈົ້າ, ພວກເຂົາຈັດການການເງິນ ແລະ ວຽກງານທົ່ວໄປ. ພວກເຂົາມີປະໂຫຍດ ແລະ ສາມາດປະຕິບັດໜ້າທີ່ນີ້ໄດ້. ນີ້ຄືການແຕ່ງຕັ້ງຂອງພຣະເຈົ້າ”. ການເພີ່ມຄຳວ່າ “ການແຕ່ງຕັ້ງຂອງພຣະເຈົ້າ” ເຮັດໃຫ້ຄຳເວົ້ານີ້ສອດຄ່ອງກັບຄວາມຈິງແມ່ນບໍ່? ນີ້ບໍ່ແມ່ນການເວົ້າຊົ່ວຊ້າແມ່ນບໍ່? ການເວົ້າຊົ່ວຊ້າດັ່ງກ່າວຖືກເອີ້ນລວມກັນວ່າຂ່າວລື. ຄຳເວົ້າທີ່ບໍ່ຮັບຜິດຊອບໃດໆ ທີ່ບໍ່ສອດຄ່ອງກັບຄວາມຈິງ, ທີ່ຂັດກັບຄວາມຈິງທີ່ພຣະເຈົ້າໄດ້ແຕ່ງຕັ້ງໄວ້, ລ້ວນແລ້ວແຕ່ເປັນຄຳເວົ້າຊະຊາຍ ແລະ ການສະຫຼຸບແບບຊະຊາຍ; ຄຳເວົ້າດັ່ງກ່າວລ້ວນແລ້ວແຕ່ເປັນຂ່າວລື. ເປັນຫຍັງຈຶ່ງກຳນົດລັກສະນະພວກມັນວ່າເປັນຂ່າວລື? ເພາະວ່າຄຳເວົ້າເຫຼົ່ານີ້, ເມື່ອຖືກເຜີຍແຜ່ອອກໄປ, ຈະລົບກວນ ແລະ ທຳລາຍແນວຄິດປົກກະຕິ ແລະ ເປົ້າໝາຍການສະແຫວງຫາຂອງບາງຄົນ, ພວກມັນຈຶ່ງຖືກກຳນົດລັກສະນະວ່າເປັນຂ່າວລື. ອີງຕາມພຣະທຳຂອງພຣະເຈົ້າ, ພຣະເຈົ້າພຽງແຕ່ກ່າວວ່າສະຖານທີ່ເກີດຂອງຜູ້ຄົນ, ພື້ນຖານຄອບຄົວ, ຮູບຮ່າງໜ້າຕາ, ລະດັບການສຶກສາ ແລະ ອື່ນໆ ລ້ວນແລ້ວແຕ່ຖືກແຕ່ງຕັ້ງໂດຍພຣະເຈົ້າ; ພຣະອົງບໍ່ເຄີຍບອກຜູ້ຄົນວ່າຮູບຮ່າງໜ້າຕາ, ພື້ນຖານສັງຄົມ ຫຼື ເງື່ອນໄຂໂດຍກຳເນີດຂອງຄົນປະເພດໃດໜຶ່ງແມ່ນເງື່ອນໄຂສຳລັບການໄດ້ຮັບພອນ. ມາດຕະຖານດຽວທີ່ພຣະເຈົ້າຮຽກຮ້ອງຈາກຜູ້ຄົນແມ່ນການທີ່ພວກເຂົາສາມາດສະແຫວງຫາຄວາມຈິງ ແລະ ບັນລຸການເຊື່ອຟັງຕໍ່ພຣະເຈົ້າ. ນີ້ແມ່ນສິ່ງທີ່ສຳຄັນທີ່ສຸດ. ຖ້າພຣະທຳຂອງພຣະເຈົ້າບໍ່ໄດ້ກ່າວສິ່ງໃດໄວ້ຢ່າງຊັດເຈນ ແລະ ມັນເປັນພຽງຜົນຜະລິດຂອງຈິນຕະນາການສ່ວນຕົວຂອງຜູ້ຄົນ ຫຼື ການຄາດເດົາຂອງພວກເຂົາ, ຄຳເວົ້າດັ່ງກ່າວກໍຖືກຖືວ່າເປັນຂ່າວລື. ຜູ້ຄົນມັກຈະຕ້ອງການຕັດສິນວ່າໃຜສາມາດໄດ້ຮັບພອນໂດຍຜ່ານການສັງເກດ ແລະ ຄວາມເຂົ້າໃຈຂອງພວກເຂົາ ແລະ ນອກຈາກນັ້ນໂດຍອີງໃສ່ແນວຄິດ ແລະ ຈິນຕະນາການຂອງຕົນເອງ. ຈາກນັ້ນ, ພວກເຂົາກໍເຜີຍແຜ່ຄໍາເວົ້າຜິດໆເຫຼົ່ານີ້ເພື່ອສົ່ງຜົນກະທົບຕໍ່ການສະແຫວງຫາຄວາມຈິງຂອງຄົນອື່ນ, ໂດຍຕັດສິນຢ່າງຫຼັບຫູຫຼັບຕາວ່າໃຜສາມາດໄດ້ຮັບຄວາມລອດພົ້ນ ແລະ ໃຜບໍ່ສາມາດ, ໃຜຄືປະຊາຊົນຂອງພຣະເຈົ້າ ແລະ ໃຜຄືຜູ້ອອກເຫື່ອແຮງ. ສິ່ງເຫຼົ່ານີ້ລ້ວນແລ້ວແຕ່ເປັນຂ່າວລື. ກ່ຽວກັບຂ່າວລື, ພວກເຮົາກໍສາມາດເອີ້ນພວກມັນວ່າຄຳເວົ້າຊົ່ວຊ້າ. ບໍ່ວ່າຂ່າວລື ຫຼື ຄຳເວົ້າຊົ່ວຊ້າປະເພດໃດຈະປາກົດຂຶ້ນ, ຜູ້ນໍາຄຣິສຕະຈັກຄວນອອກມາຢຸດຢັ້ງ ແລະ ຈຳກັດພວກມັນໂດຍທັນທີ; ແນ່ນອນ, ຖ້າອ້າຍເອື້ອຍນ້ອງຄົນໃດມີການແຍກແຍະ, ພວກເຂົາກໍຄວນກ້າວອອກມາໄຈ້ແຍກ ແລະ ແຍກແຍະວ່າຂ່າວລືເຫຼົ່ານັ້ນມາຈາກໃສ ແລະ ລັກສະນະຂອງພວກມັນແມ່ນຫຍັງ. ເມື່ອອ້າຍເອື້ອຍນ້ອງເຫຼົ່ານີ້ເຂົ້າໃຈສິ່ງເຫຼົ່ານີ້ແລ້ວ, ພວກເຂົາກໍສາມາດຢືນຂຶ້ນເພື່ອໂຕ້ຖຽງ ແລະ ໂຕ້ວາທີຂ່າວລືເຫຼົ່ານີ້ ແລະ ຍັງຈຳກັດຜູ້ທີ່ເຜີຍແຜ່ຂ່າວລື, ໂດຍຮ່ວມກັນກ່າວປະນາມພວກເຂົາ. ພວກເຂົາຄວນເຮັດແນວໃດ? ໂດຍການຕຳໜິຕິຕຽນຄົນເຫຼົ່ານັ້ນຕໍ່ໜ້າທຸກຄົນວ່າ: “ສິ່ງທີ່ເຈົ້າກຳລັງເວົ້າຢູ່ນັ້ນລ້ວນແລ້ວແຕ່ເປັນຂ່າວລື ແລະ ການເວົ້າຊົ່ວຊ້າ, ມັນບໍ່ສອດຄ່ອງກັບພຣະທຳຂອງພຣະເຈົ້າ, ທັງບໍ່ສອດຄ່ອງກັບຄວາມຕ້ອງການຂອງພວກເຮົາ. ຖ້າເຈົ້າສືບຕໍ່ເຜີຍແຜ່ຂ່າວລືເຖິງແມ່ນວ່າຈະຖືກຕັກເຕືອນ, ພວກເຮົາກໍຈະກຳຈັດເຈົ້າອອກ, ເຮັດໃຫ້ເຈົ້າບໍ່ມີໂອກາດທີ່ຈະສ້າງຂ່າວລື ແລະ ກໍ່ຄວາມລົບກວນໃນຄຣິສຕະຈັກອີກຕໍ່ໄປ!” ການປະຕິບັດແບບນີ້ເປັນແນວໃດ? (ດີ.) ການເຮັດແບບນີ້ສອດຄ່ອງກັບຫຼັກການຄວາມຈິງ. ຖ້າເຈົ້າໂອ້ລົມຄວາມເຂົ້າໃຈຈາກປະສົບການສ່ວນຕົວຂອງເຈົ້າ, ໂດຍເວົ້າສິ່ງທີ່ສ້າງສາຜູ້ຄົນ, ແລ້ວເຈົ້າຈະເວົ້າແນວໃດກໍໄດ້. ເຈົ້າສາມາດໃຊ້ຄຳເວົ້າໃດກໍໄດ້ຕາມທີ່ເຈົ້າຕ້ອງການ, ບໍ່ວ່າຈະເປັນພາສາທາງການ ຫຼື ພາສາປາກເວົ້າ; ລ້ວນແລ້ວແຕ່ໄດ້ຮັບອະນຸຍາດ. ສິ່ງດຽວທີ່ເຈົ້າບໍ່ສາມາດເຮັດໄດ້ຄືການເຜີຍແຜ່ຂ່າວລື.

5. ຜົນຮ້າຍຂອງຂ່າວລືທີ່ບໍ່ມີມູນຄວາມຈິງ

ຂ່າວລືທີ່ຖືກເຜີຍແຜ່ໃນຄຣິສຕະຈັກບໍ່ແມ່ນພຽງແຕ່ກ່ຽວກັບການປະຕິເສດພຣະເຈົ້າ ຫຼື ການຕັດສິນພາລະກິດຂອງພຣະເຈົ້າ; ຍັງມີຂ່າວລືປະເພດອື່ນໆອີກ. ຂ່າວລືເຫຼົ່ານີ້ຕ້ອງໄດ້ຮັບການແຍກແຍະ ແລະ ໄຈ້ແຍກ, ພ້ອມທັງຕ້ອງຖືກຢຸດຢັ້ງ ແລະ ຈຳກັດ. ສະຫຼຸບກໍຄື, ຂ່າວລືບໍ່ແມ່ນສິ່ງທີ່ດີຢ່າງແນ່ນອນ; ມັນບໍ່ໄດ້ໃຫ້ປະໂຫຍດໃດໆແກ່ຜູ້ຄົນເລີຍ. ບາງຄົນເວົ້າວ່າ “ຂ້ານ້ອຍຢາກຟັງຂ່າວລື ເພື່ອຈະໄດ້ຮູ້ວ່າມັນເວົ້າກ່ຽວກັບຫຍັງແທ້, ເພື່ອຮັບການແຍກແຍະ ແລະ ປັນຍາຈາກມັນ”. ຖ້າເຈົ້າມີຄວາມສາມາດໃນການແຍກແຍະຢ່າງແທ້ຈິງ ແລະ ບໍ່ຢ້ານຖືກລົບກວນໂດຍຂ່າວລື, ເຈົ້າກໍສາມາດຟັງໄດ້, ແຕ່ຜົນສະທ້ອນຈະເປັນແນວໃດ? ຖ້າເຈົ້າເກີດມຶນງົງ ແລະ ເລີ່ມສົງໄສພຣະເຈົ້າ ແລະ ພາລະກິດຂອງພຣະເຈົ້າ, ແລ້ວນັ້ນກໍອັນຕະລາຍ; ມັນໝາຍຄວາມວ່າເຈົ້າຖືກນໍາພາຢ່າງຜິດໆ ແລ້ວ. ຖ້າເຈົ້າບໍ່ສາມາດແຍກແຍະໄດ້ ແຕ່ກັບຖືກນໍາພາຢ່າງຜິດໆ, ນັ້ນບໍ່ແມ່ນເລື່ອງທີ່ສ້າງຄວາມລຳບາກບໍ? ເຈົ້າມີຄວາມເຕີບໂຕຂະໜາດນັ້ນແລ້ວບໍ? ເຈົ້າຄິດວ່າເຈົ້າມີຄວາມເຊື່ອ, ແຕ່ເຈົ້າເຂົ້າໃຈຄວາມຈິງບໍ? ຖ້າເຈົ້າບໍ່ເຂົ້າໃຈຄວາມຈິງ, ຄວາມເຊື່ອຂອງເຈົ້າກໍບໍ່ແມ່ນຂອງແທ້ ແລະ ເຈົ້າກໍຈະຍັງຄົງຖືກນໍາພາຢ່າງຜິດໆ. ຖ້າເຈົ້າເຂົ້າໃຈຄວາມຈິງບາງຢ່າງ, ມີຄວາມຮູ້ທີ່ແທ້ຈິງກ່ຽວກັບພຣະເຈົ້າ ແລະ ສາມາດແຍກແຍະ ແລະ ຕໍ່ຕ້ານຂ່າວລືເຫຼົ່ານີ້ໄດ້, ແລ້ວເຈົ້າກໍສາມາດໄດ້ຮັບປັນຍາຈາກການຟັງພວກມັນ. ຖ້າເຈົ້າຄິດວ່າເຈົ້າມີພຽງແຕ່ຄວາມເຊື່ອ, ແຕ່ທີ່ຈິງແລ້ວ, ຄວາມເຊື່ອນີ້ຍັງບໍ່ແມ່ນຄວາມເຕີບໂຕທີ່ແທ້ຈິງ ແລະ ເຈົ້າຍັງບໍ່ເຂົ້າໃຈຄວາມຈິງ, ແລ້ວເຮົາຂໍບອກວ່າ ມັນຈະຍາກຫຼາຍສຳລັບເຈົ້າທີ່ຈະໄດ້ຮັບການແຍກແຍະ ແລະ ປັນຍາຈາກຂ່າວລືຢ່າງແທ້ຈິງ. ຂ່າວລືມາຈາກໃສ? ພວກມັນມາຈາກຊາຕານ. ຊາຕານສວຍໃຊ້ທຸກຊ່ອງຫວ່າງ ແລະ ສວຍທຸກໂອກາດເພື່ອຈັບຜິດຄຳເວົ້າໃນພຣະທຳຂອງພຣະເຈົ້າ ແລະ ຊອກຫາສິ່ງທີ່ຈະໃຊ້ເປັນປະໂຫຍດໃນພຣະທຳຂອງພຣະເຈົ້າ, ໂດຍການເອົາພຣະທຳຂອງພຣະເຈົ້າອອກຈາກບໍລິບົດ. ມັນເບິ່ງຄືວ່າມີພື້ນຖານ, ແຕ່ທີ່ຈິງແລ້ວ, ມັນເປັນການເອົາອອກຈາກບໍລິບົດເພື່ອນໍາພາຜູ້ຄົນຢ່າງຜິດໆ. ຫຼັງຈາກໄດ້ຍິນຂ່າວລືເຫຼົ່ານີ້, ຜູ້ທີ່ບໍ່ເຂົ້າໃຈຄວາມຈິງກໍຄິດໃນໃຈວ່າ: “ສິ່ງທີ່ພວກເຂົາເວົ້າມີພື້ນຖານໃນພຣະທຳຂອງພຣະເຈົ້າ. ມັນຄວນຈະຖືກຕ້ອງ. ມັນບໍ່ສາມາດເປັນຂ່າວລືໄດ້, ແມ່ນບໍ່?”. ຜົນກໍຄື, ພວກເຂົາກໍຖືກນໍາພາຢ່າງຜິດໆ. ຂ່າວລືບາງຢ່າງກໍເຫັນໄດ້ຊັດເຈນ ແລະ ງ່າຍຕໍ່ການແຍກແຍະ. ແນວໃດກໍຕາມ, ຂ່າວລືບາງຢ່າງກໍຍາກທີ່ຈະແຍກແຍະ; ເມື່ອເບິ່ງຜິວເຜີນ, ພວກມັນເບິ່ງຄືວ່າສອດຄ່ອງກັບຄວາມຈິງ, ແຕ່ແກ່ນແທ້ຂອງມັນບໍ່ແມ່ນແບບນັ້ນ. ຢ່າຄິດວ່າພຽງເພາະວ່າຂ່າວລືເຫຼົ່ານີ້ສອດຄ່ອງກັບຄວາມໝາຍຕາມຕົວອັກສອນໃນພຣະທຳຂອງພຣະເຈົ້າແບບຜິວເຜີນ, ພວກມັນຈຶ່ງຖືກຕ້ອງ. ທີ່ຈິງແລ້ວ, ຄຳເວົ້າເຫຼົ່ານີ້ຫຼາຍຢ່າງເປັນທິດສະດີທີ່ໄຮ້ແກ່ນສານ, ພວກມັນເປັນກັບດັກ ແລະ ພວກມັນບໍ່ໄດ້ນຳການສ້າງສາ ຫຼື ປະໂຫຍດໃດໆມາໃຫ້ຜູ້ຄົນ. ຄຳເວົ້າເຫຼົ່ານີ້ທັງໝົດຄວນຖືກປະຕິເສດ. ເພາະວ່າຂອບເຂດທີ່ຜູ້ຄົນເຂົ້າໃຈພຣະທຳຂອງພຣະເຈົ້າແຕກຕ່າງກັນ ແລະ ບໍລິບົດທີ່ພຣະເຈົ້າກ່າວກໍແຕກຕ່າງກັນເຊັ່ນກັນ, ການນຳໃຊ້ ແລະ ຕີຄວາມໝາຍພຣະທຳຂອງພຣະເຈົ້າຢ່າງຫຼັບຫູຫຼັບຕາແມ່ນສິ່ງທີ່ມັກຈະເຮັດໃຫ້ເກີດຄວາມຜິດພາດຫຼາຍທີ່ສຸດ. ຊາຕານມັກຈະນໍາພາຜູ້ຄົນຢ່າງຜິດໆ ໂດຍການເອົາພຣະທຳຂອງພຣະເຈົ້າອອກຈາກບໍລິບົດ ແລະ ຕີຄວາມໝາຍຜິດ. ການປະນາມພາລະກິດຂອງພຣະເຈົ້າໃດໆກໍຕາມທີ່ອີງໃສ່ພຣະຄຳພີ ຫຼື ພຣະທຳຂອງພຣະເຈົ້າແມ່ນເລ່ລ່ຽມຂອງຊາຕານ, ເປັນວິທີການນໍາພາຜູ້ຄົນຢ່າງຜິດໆ ຂອງມັນ; ພວກມັນເປັນກັບດັກ ແລະ ຄຳເວົ້າດັ່ງກ່າວທັງໝົດຄວນຖືກປະຕິເສດ. ເມື່ອເບິ່ງຜິວເຜີນ, ຂ່າວລືເປັນພຽງຄຳເວົ້າໜຶ່ງ ຫຼື ສອງຄຳ ຫຼື ສອງສາມຄຳ; ມັນບໍ່ພຽງພໍທີ່ຈະເຮັດໃຫ້ຢ້ານ ແລະ ບໍ່ມີຫຍັງທີ່ຕ້ອງຢ້ານ. ສິ່ງທີ່ໜ້າຢ້ານກໍຄື ຂ່າວລືທີ່ສະຫຼຸບໂດຍອີງໃສ່ພຣະຄຳພີ ຫຼື ຄວາມຈິງທີ່ເອົາອອກຈາກບໍລິບົດ. ນີ້ຄືສິ່ງທີ່ສາມາດນໍາພາຜູ້ຄົນຢ່າງຜິດໆ ໄດ້ຫຼາຍທີ່ສຸດ; ມັນເປັນສິ່ງທີ່ລົບກວນຈິດໃຈຂອງຜູ້ຄົນຫຼາຍທີ່ສຸດ. ມັນຈະເຮັດໃຫ້ຄົນທີ່ບໍ່ມີການແຍກແຍະສະດຸດລົ້ມ. ມີພຽງແຕ່ຜູ້ທີ່ເຂົ້າໃຈຄວາມຈິງເທົ່ານັ້ນທີ່ສາມາດແຍກແຍະຄຳເວົ້າມານຮ້າຍທີ່ນໍາພາຢ່າງຜິດໆ ເຊັ່ນນັ້ນໄດ້. ຕົວຢ່າງ: ບາງຄົນຊອກຫາພຣະທຳບາງຂໍ້ຂອງພຣະເຈົ້າ ເພື່ອໃຊ້ເປັນພື້ນຖານໃນການກ່າວວ່າ ພຣະເຈົ້າຮັກຄົນປະເພດນີ້ ແລະ ບໍ່ຮັກຄົນປະເພດນັ້ນ, ພຣະເຈົ້າຊ່ວຍຄົນປະເພດນີ້ໃຫ້ລອດພົ້ນ ແລະ ບໍ່ຊ່ວຍຄົນປະເພດນັ້ນ, ຄົນປະເພດນີ້ຖືກພຣະເຈົ້າກຳຈັດອອກ ແລະ ຄົນປະເພດນັ້ນບໍ່ມີຄວາມໝາຍຫຍັງຕໍ່ພຣະເຈົ້າ ແລະ ອື່ນໆອີກ. ຄຳເວົ້າເຫຼົ່ານີ້ບໍ່ແມ່ນການສະຫຼຸບບໍ? ການສະຫຼຸບເຫຼົ່ານີ້ທີ່ຈິງແລ້ວບໍ່ສອດຄ່ອງກັບພຣະທຳຂອງພຣະເຈົ້າ. ພື້ນຖານທີ່ພວກເຂົາຊອກຫາມານັ້ນ ທີ່ຈິງແລ້ວແມ່ນການເອົາອອກຈາກບໍລິບົດ; ມັນເປັນຂອງບໍລິບົດທີ່ແຕກຕ່າງກັນ ແລະ ເປັນຄຳເວົ້າທີ່ແຕກຕ່າງກັນ, ເປັນການຕີຄວາມໝາຍທີ່ຜິດພາດຢ່າງສິ້ນເຊີງ. ພວກເຂົາເບິ່ງບໍ່ເຫັນແກ່ນແທ້ ແລະ ພວກເຂົາກໍນຳໃຊ້ລະບຽບການຕາມອຳເພີໃຈ. ແຕ່ຜູ້ທີ່ບໍ່ມີການແຍກແຍະກໍໄດ້ຮັບພິດ ແລະ ຖືກນໍາພາຢ່າງຜິດໆ ຫຼັງຈາກທີ່ໄດ້ຍິນຄຳເວົ້າທີ່ຜິດພາດເຫຼົ່ານີ້, ກາຍເປັນຄົນຄິດລົບໃນໃຈ, ໂດຍຄິດວ່າ ເນື່ອງຈາກສິ່ງທີ່ກ່າວມານັ້ນອີງໃສ່ພຣະທຳຂອງພຣະເຈົ້າ, ມັນກໍຕ້ອງຖືກຕ້ອງ. ພວກເຂົາກໍບໍ່ໄດ້ອ່ານພຣະທຳຂອງພຣະເຈົ້າຢ່າງລະອຽດ ເພື່ອຊອກຫາຂໍ້ບົກຜ່ອງໃນຄຳເວົ້າທີ່ຜິດພາດເຫຼົ່ານີ້, ແຕ່ກັບເຊື່ອຢ່າງສຸດໃຈວ່າມັນເປັນຄວາມຈິງ. ພວກເຂົາບໍ່ໄດ້ຖືກນໍາພາຢ່າງຜິດໆ ບໍ? ຖ້າບໍ່ມີຜູ້ທີ່ເຂົ້າໃຈຄວາມຈິງມາໂອ້ລົມກັບພວກເຂົາ, ມັນກໍອັນຕະລາຍຫຼາຍ. ຢ່າງໜ້ອຍທີ່ສຸດ, ຄົນເຫຼົ່ານີ້ອາດຈະກາຍເປັນຄົນຄິດລົບເປັນເວລາຫົກເດືອນຫາໜຶ່ງປີ; ມັນບໍ່ພຽງແຕ່ເຮັດໃຫ້ທາງເຂົ້າຂອງຊີວິດຂອງພວກເຂົາຊັກຊ້າ, ແຕ່ຖ້າພວກເຂົາຖອຍອອກໄປ ແລະ ເຊົາເຊື່ອ, ພວກເຂົາກໍຈະຖືກທຳລາຍຢ່າງສິ້ນເຊີງ ແລະ ສູນເສຍຄວາມລອດພົ້ນຂອງພຣະເຈົ້າໄປທັງໝົດ. ສະນັ້ນ, ຄົນທີ່ມີຄວາມເຕີບໂຕນ້ອຍທີ່ບໍ່ເຂົ້າໃຈຄວາມຈິງ ຈຶ່ງຕົກຢູ່ໃນຄວາມສ່ຽງຫຼາຍທີ່ຈະຖືກຊາຕານນໍາພາຢ່າງຜິດໆ! ມີພຽງແຕ່ຜູ້ທີ່ເຂົ້າໃຈຄວາມຈິງເທົ່ານັ້ນທີ່ປອດໄພ ແລະ ໝັ້ນຄົງ. ຖ້າມື້ໃດມື້ໜຶ່ງເຈົ້າພົບພໍ້ກັບຄົນທີ່ເຜີຍແຜ່ຂ່າວລືເພື່ອນໍາພາຜູ້ຄົນຢ່າງຜິດໆ ຢ່າງແທ້ຈິງ, ວິທີທີ່ມີປະສິດທິພາບທີ່ສຸດກໍຄືການຮີບຮ້ອນຊອກຫາຄົນທີ່ເຂົ້າໃຈຄວາມຈິງເພື່ອໂອ້ລົມ; ມີພຽງແຕ່ວິທີນັ້ນເທົ່ານັ້ນທີ່ເຈົ້າຈະສາມາດຖືກຊ່ວຍໃຫ້ພົ້ນຈາກສະຖານະການນີ້ໄດ້. ການສະແຫວງຫາຄວາມຊ່ວຍເຫຼືອຈາກຜູ້ທີ່ບໍ່ມີຄວາມເຂົ້າໃຈຝ່າຍວິນຍານ ແລະ ມັກນຳໃຊ້ກົດລະບຽບຢ່າງຕາບອດ ບໍ່ພຽງແຕ່ຈະບໍ່ສາມາດແກ້ໄຂບັນຫາໄດ້, ແຕ່ຍັງຈະເຮັດໃຫ້ເຈົ້າຖືກນໍາພາຢ່າງຜິດໆ ຫຼາຍຂຶ້ນອີກ. ສະນັ້ນ, ການຖືກຫຼອກລວງບໍ່ແມ່ນສິ່ງທີ່ເກີດຂຶ້ນສະເພາະໃນສາສະໜາເທົ່ານັ້ນ, ເຖິງແມ່ນວ່າເຈົ້າຈະເຊື່ອໃນພຣະເຈົ້າ ແລະ ດຳລົງຊີວິດໃນຄຣິສຕະຈັກ, ຖ້າພວກເຈົ້າບໍ່ສະແຫວງຫາຄວາມຈິງ, ພວກເຈົ້າກໍຍັງສາມາດຖືກນໍາພາຢ່າງຜິດໆ ໄດ້ງ່າຍ. ເຖິງແມ່ນວ່າເຈົ້າຈະເຊື່ອມາເປັນເວລາສາມຫາຫ້າປີ ຫຼື ເຈັດຫາແປດປີ, ຖ້າພວກເຈົ້າບໍ່ໄດ້ຮັບຄວາມຈິງ, ແລ້ວພວກເຈົ້າກໍຍັງມີຄວາມສ່ຽງທີ່ຈະຖືກນໍາພາຢ່າງຜິດໆ; ໂດຍສະເພາະ, ຜູ້ທີ່ມັກມີແນວຄິດ ແລະ ມັກຄິດລົບ ແມ່ນມີແນວໂນ້ມທີ່ຈະຖືກຫຼອກລວງຫຼາຍທີ່ສຸດ ແລະ ສາມາດທໍລະຍົດຕໍ່ພຣະເຈົ້າໄດ້ທຸກເວລາ. ເພາະຊາຕານທຽວໄປທົ່ວໂລກດັ່ງສິງໂຕທີ່ກຳລັງຮ້ອງຄຳຮາມ, ສະແຫວງຫາຜູ້ຄົນທີ່ຈະກືນກິນ; ນີ້ຄືຄວາມຈິງ. ຊາຕານນີ້ແມ່ນໃຜ? ພວກເຂົາຄືທຸກຄົນທີ່ເບື່ອໜ່າຍຄວາມຈິງ ແລະ ກຽດຊັງຄວາມຈິງ, ລວມທັງພວກຕໍ່ຕ້ານພຣະຄຣິສ, ຜູ້ນໍາປອມ, ຄົນທີ່ເປັນເຊື້ອສາຍແຫ່ງຄວາມຜິດພາດ ແລະ ຜູ້ທີ່ນໍາພາຄົນອື່ນຢ່າງຜິດໆ, ພວກເຂົາທັງໝົດແມ່ນຊາຕານ. ຄົນເຫຼົ່ານີ້ທຽວໄປທຸກຫົນທຸກແຫ່ງ, ຫຼອກລວງ ແລະ ລົບກວນຜູ້ທີ່ຖືກເລືອກຂອງພຣະເຈົ້າບໍ່ວ່າພວກເຂົາຈະໄປໃສກໍຕາມ, ສະນັ້ນ ພວກເຂົາທັງໝົດຈຶ່ງເປັນມານຮ້າຍທີ່ຕໍ່ຕ້ານພຣະເຈົ້າ. ຜູ້ທີ່ຖືກເລືອກຂອງພຣະເຈົ້າຄວນລະມັດລະວັງເປັນພິເສດ ເພື່ອຮັບປະກັນວ່າພວກເຂົາຈະບໍ່ຖືກຫຼອກລວງ ແລະ ສາມາດຢືນຢັດໄດ້.

ເປັນສິ່ງທີ່ປະຕິເສດບໍ່ໄດ້ວ່າ ໃນຄຣິສຕະຈັກ ຜູ້ເຊື່ອໃໝ່ບາງຄົນ ຫຼື ຜູ້ທີ່ມີຄວາມສາມາດຕໍ່າຫຼາຍ ທີ່ບໍ່ມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ, ມັກຈະຖືກນໍາພາຢ່າງຜິດໆ, ໄດ້ຮັບອິດທິພົນ ແລະ ຖືກລົບກວນໂດຍຂ່າວລືຕ່າງໆ. ຜູ້ທີ່ສ້າງຂ່າວລືສາມາດໂຄ່ນລົ້ມຄົນກຸ່ມໜຶ່ງໄດ້ງ່າຍໆ ດ້ວຍການສະຫຼຸບແບບຊະຊາຍ. ຄຳເວົ້າ ແລະ ຖ້ອຍຄຳທີ່ພວກເຂົາເວົ້າອອກມາແບບຊະຊາຍ ສາມາດເຮັດໃຫ້ບາງຄົນຄິດລົບ, ອ່ອນແອ ແລະ ບໍ່ເຕັມໃຈທີ່ຈະປະຕິບັດໜ້າທີ່ຂອງພວກເຂົາ. ເມື່ອເຮືອນຂອງພຣະເຈົ້າຮຽກຮ້ອງ, ຄົນເຫຼົ່ານີ້ກໍຢ້ານໜ້າຢ້ານຫຼັງ, ຊອກຫາເຫດຜົນ ແລະ ຂໍ້ອ້າງຕ່າງໆ ເພື່ອປະຕິເສດ ແລະ ຫຼີກລ່ຽງ. ເຫັນໄດ້ຊັດເຈນວ່າ ຜູ້ທີ່ສ້າງຂ່າວລືມີບົດບາດຫຍັງໃນຄຣິສຕະຈັກ? ພວກເຂົາເຮັດໜ້າທີ່ເປັນຄົນຮັບໃຊ້ຊາຕານ, ໂດຍບໍ່ຕ້ອງສົງໄສເລີຍ. ຕົວຢ່າງ: ບາງຄົນເວົ້າວ່າ “ເຈົ້າຕ້ອງມີແຜນສຳຮອງໄວ້ ເມື່ອປະຕິບັດໜ້າທີ່ຂອງເຈົ້າ. ເຮືອນຂອງພຣະເຈົ້າຮຽກຮ້ອງໃຫ້ເຈົ້າປະຕິບັດໜ້າທີ່ ແລະ ຖ້າເຈົ້າເຮັດບໍ່ດີ, ເຮືອນຂອງພຣະເຈົ້າກໍຈະເຊົາໃຊ້ເຈົ້າໄດ້ຕະຫຼອດເວລາ. ຖ້າເຈົ້າກັບບ້ານ, ເຈົ້າກໍຈະລຳບາກ. ຈະບໍ່ມີໃຜຊ່ວຍເຫຼືອເຈົ້າດອກ!” ຄຳເວົ້ານີ້ຟັງແລ້ວ “ອົບອຸ່ນໃຈ” ບໍ? ມັນສອດຄ່ອງກັບຄວາມຮູ້ສຶກຂອງມະນຸດ ແລະ ຟັງແລ້ວເບິ່ງຄືວ່າມີຄວາມຮັກ ແລະ ເປັນຫ່ວງເປັນໃຍ, ແຕ່ເຈົ້າເຫັນວ່າມີການໃສ່ໃຈຕໍ່ນ້ຳພຣະໄທຂອງພຣະເຈົ້າໃນຄຳເວົ້າເຫຼົ່ານີ້ບໍ? ພວກເຂົາໃຫ້ການສະໜັບສະໜູນ, ການສະໜອງລ້ຽງດູ, ການຊ່ວຍເຫຼືອ ຫຼື ການໃຫ້ກຳລັງໃຈແກ່ຜູ້ຄົນບໍ? (ບໍ່.) ການບອກໃຫ້ຜູ້ຄົນກະກຽມແຜນສຳຮອງ, ນີ້ບໍ່ແມ່ນການດຶງພວກເຂົາໄວ້ບໍ? ພວກເຂົາໝາຍຄວາມວ່າແນວໃດ? “ເຈົ້າຕ້ອງລະວັງຕົວ; ພຣະເຈົ້າອາດຈະຫັນຫຼັງໃຫ້ເຈົ້າ!” ນີ້ຄືພິດທີ່ພວກເຂົາປູກຝັງໄວ້ໃນຕົວຄົນ. ຫຼັງຈາກໄດ້ຍິນດັ່ງນີ້, ຜູ້ຄົນກໍຄິດວ່າ “ແມ່ນແລ້ວ, ຂ້ອຍຊ່າງໂງ່ແທ້ໆ? ຂ້ອຍເກືອບຂາຍເຮືອນແລ້ວ, ຖ້າຂ້ອຍປະຕິບັດໜ້າທີ່ບໍ່ດີ ແລະ ຖືກປົດອອກ, ຂ້ອຍກໍຈະບໍ່ມີແມ່ນແຕ່ບ້ານທີ່ຈະກັບໄປ. ໂຊກດີທີ່ພວກເຂົາເຕືອນ, ບໍ່ດັ່ງນັ້ນຂ້ອຍຄົງເຮັດສິ່ງທີ່ໂງ່ໆໄປແລ້ວ”. ເປັນຄຳເຕືອນທີ່ “ໃຈດີ” ສໍ່າໃດ, ແຕ່ມັນມີພິດຢູ່ຫຼາຍພໍສົມຄວນ ແລະ ມັນກໍຝັງຢູ່ເລິກລົງໄປ! ພວກເຈົ້າເຄີຍໄດ້ຍິນຂ່າວລືເຊັ່ນນີ້ບໍ? ມັນຟັງຄືວ່າພວກເຂົາກຳລັງເຮັດດີຕໍ່ຜູ້ຄົນ, ເປັນຫ່ວງເປັນໃຍ, ດ້ວຍ “ຄວາມຮັກ” ທີ່ຍິ່ງໃຫຍ່. ຄົນເຫຼົ່ານີ້ບໍ່ແມ່ນຍາດພີ່ນ້ອງ ຫຼື ໝູ່ເພື່ອນກັບຄົນທີ່ພວກເຂົາລົມນຳ, ບໍ່ມີຄວາມກ່ຽວຂ້ອງທາງສາຍເລືອດໃດໆ ລະຫວ່າງພວກເຂົາ, ພຽງແຕ່ຍ້ອນວ່າພວກເຂົາທັງໝົດເຊື່ອໃນພຣະເຈົ້າ ຄົນເຫຼົ່ານີ້ຈຶ່ງສາມາດມີ “ຄວາມຮັກ” ທີ່ຍິ່ງໃຫຍ່ເຊັ່ນນີ້ຕໍ່ຄົນທີ່ພວກເຂົາລົມນຳ. ຜູ້ຄົນຄິດວ່າ “ນີ້ຄືການປົກປ້ອງຂອງພຣະເຈົ້າແທ້ໆ! ຂ້ອຍຄວນຄິດໄຕ່ຕອງໃຫ້ດີກ່ອນ. ຖ້າຂ້ອຍເຮັດພໍແລ້ວມືແລ້ວຕີນຢູ່ສະເໝີ ເມື່ອຂ້ອຍໄປປະຕິບັດໜ້າທີ່ຂອງຂ້ອຍ, ຂ້ອຍຈະເຮັດແນວໃດຖ້າຂ້ອຍຖືກສົ່ງກັບ? ສະນັ້ນ, ເມື່ອຂ້ອຍປະຕິບັດໜ້າທີ່, ຂ້ອຍຕ້ອງລະມັດລະວັງ; ຂ້ອຍຄວນເຮັດວຽກທີ່ເຮັດໃຫ້ຂ້ອຍເບິ່ງຄືດີ, ຫຼີກລ່ຽງການເຮັດຜິດ ແລະ ເຖິງແມ່ນວ່າຂ້ອຍຈະເຮັດຜິດ, ຂ້ອຍກໍບໍ່ສາມາດໃຫ້ຄົນອື່ນຮູ້ໄດ້. ແບບນັ້ນ, ຂ້ອຍກໍຈະບໍ່ຖືກສົ່ງກັບ, ແມ່ນບໍ່? ເຖິງແມ່ນວ່າຂ້ອຍຈະຖືກສົ່ງກັບ, ມັນກໍບໍ່ເປັນຫຍັງ; ຂ້ອຍມີແຜນສຳຮອງ, ຂ້ອຍມີເງິນເກັບ ແລະ ເຮືອນຂອງຂ້ອຍກໍຍັງຢູ່. ມັນບໍ່ແມ່ນພຽງແຕ່ວ່າພຣະເຈົ້າບໍ່ໄດ້ຄຳນຶງເຖິງຄວາມຮູ້ສຶກຂອງຜູ້ຄົນ ແລະ ບໍ່ໄດ້ປະຕິບັດຕາມຄວາມຮູ້ສຶກຂອງເນື້ອໜັງບໍ? ບໍ່ວ່າຈະເປັນແນວໃດກໍຕາມ, ມີຫຍັງທີ່ຕ້ອງຢ້ານ? ຄົນເຮົາປະຕິບັດຕາມຄວາມຮູ້ສຶກຂອງພວກເຂົາ, ມີຄວາມຮັກຢູ່ທົ່ວທຸກແຫ່ງໃນໂລກມະນຸດ!” ຄຳເວົ້າທີ່ “ອົບອຸ່ນໃຈ” ປະໂຫຍກດຽວນີ້ ສ້າງ “ມິດຕະພາບ” ຂຶ້ນໃນທ່າມກາງຜູ້ຄົນ, ແຕ່ມັນເອົາພຣະເຈົ້າໄປໄວ້ໃສ? ມັນເຮັດໃຫ້ພຣະເຈົ້າເປັນສິ່ງສຳຄັນອັນດັບສາມ ຫຼື ສີ່, ມັນເຮັດໃຫ້ພຣະອົງເປັນຄົນນອກ, ຄືກັບວ່າພຣະເຈົ້າບໍ່ໜ້າໄວ້ວາງໃຈ ແລະ ມີພຽງແຕ່ມະນຸດເທົ່ານັ້ນທີ່ຄວນໄວ້ວາງໃຈ, ມີພຽງແຕ່ມະນຸດເທົ່ານັ້ນທີ່ເປັນຫ່ວງເປັນໃຍຄົນອື່ນ. ຄຳເວົ້າປະໂຫຍກດຽວນີ້ສ້າງຜົນກະທົບທີ່ສຳຄັນເຊັ່ນນີ້, ມັນຊ່າງ “ທັນເວລາ” ແທ້ໆ! ພວກເຈົ້າມັກຟັງຄຳເວົ້າແບບນີ້ບໍ? ເຖິງແມ່ນວ່າເຈົ້າຈະຮູ້ວ່າມີເຈດຕະນາຮ້າຍເຊື່ອງຊ້ອນຢູ່ໃນຄຳເວົ້າຂອງພວກເຂົາ, ເຈົ້າກໍຍັງຫວັງວ່າຈະມີໃຜຜູ້ໜຶ່ງມາບອກບາງຢ່າງ, ມາຊ່ວຍເຈົ້າ, ມາເຕືອນເຈົ້າຈາກປະສົບການຂອງຄົນທີ່ເຄີຍຜ່ານມັນມາກ່ອນ ເມື່ອເຈົ້າບໍ່ຮູ້ວ່າອະນາຄົດຈະເປັນແນວໃດ, ມາເວົ້າຄຳເວົ້າທີ່ຈິງໃຈກັບເຈົ້າ. ຄຳເວົ້າປະໂຫຍກນີ້ຊ່າງ “ສຳຄັນ”, ຊ່າງ “ຈຳເປັນ” ແທ້ໆ! ນີ້ບໍ່ແມ່ນການຍອມຮັບຄຳເວົ້າຂອງພວກເຂົາຢ່າງສົມບູນບໍ? ຄຳເວົ້າທີ່ເບິ່ງຄືວ່າ “ບໍ່ໄດ້ຕັ້ງໃຈ” ຂອງຜູ້ສ້າງຂ່າວລືຄົນນີ້ ໄດ້ຊື້ໃຈຜູ້ຄົນ ແລະ ຫັກຫຼັງພຣະເຈົ້າ. ການກະທຳນີ້ເປັນແນວໃດ? ມັນເໝາະສົມບໍ? (ບໍ່.) ພວກເຈົ້າຈະເວົ້າວ່າຄົນຜູ້ນີ້ເປັນຄົນປະເພດໃດ? ໃນສາຍຕາຂອງຜູ້ຄົນ, ພວກເຂົາເປັນຄົນດີ, ເປັນຄົນໃຈດີ, ແຕ່ໃນສາຍຕາຂອງຜູ້ທີ່ເຂົ້າໃຈຄວາມຈິງ, ຄົນຜູ້ນີ້ເປັນຄົນເບົາປັນຍາ. ເມື່ອພິຈາລະນາຈາກການກະທຳ ແລະ ພຶດຕິກຳຂອງພວກເຂົາ, ພວກເຂົາເຮັດໜ້າທີ່ເປັນຄົນຮັບໃຊ້ຊາຕານຢ່າງສົມບູນ, ພວກເຂົາເປັນມານຮ້າຍຢ່າງແທ້ຈິງ! ການເວົ້າແບບນີ້ຖືກຕ້ອງບໍ? (ແມ່ນແລ້ວ.) ມັນຖືກຕ້ອງຫຼາຍ! ບໍ່ຜິດແມ່ນແຕ່ໜ້ອຍດຽວ. ພວກເຂົາຊັກຊວນທຸກຄົນໃຫ້ລະວັງພຣະເຈົ້າ, ຕໍ່ຕ້ານພຣະເຈົ້າ ແລະ ພວກເຂົາບໍ່ເວົ້າແມ່ນແຕ່ຄຳດຽວທີ່ສາມາດສ້າງສາຜູ້ຄົນໄດ້. ເປັນຫຍັງພວກເຂົາຈຶ່ງບໍ່ເວົ້າ? ເພາະວ່າຫົວໃຈຂອງພວກເຂົາເຕັມໄປດ້ວຍຄວາມບໍ່ເປັນມິດ ແລະ ຄວາມກຽດຊັງຕໍ່ພຣະເຈົ້າ, ທຳມະຊາດ-ແກ່ນແທ້ຂອງພວກເຂົາຄືຊາຕານ ແລະ ໂດຍທຳມະຊາດແລ້ວ ພວກເຂົາກໍຕໍ່ຕ້ານພຣະເຈົ້າ ແລະ ຢືນຢູ່ຝ່າຍກົງກັນຂ້າມກັບພຣະອົງ. ບາງຄົນເວົ້າວ່າ “ໂດຍທຳມະຊາດແລ້ວ ພວກເຂົາຢືນຢູ່ຝ່າຍກົງກັນຂ້າມກັບພຣະເຈົ້າ, ແລ້ວເປັນຫຍັງພວກເຂົາຈຶ່ງຍັງຕິດຕາມພຣະເຈົ້າ?” ເພື່ອຈະໄດ້ຮັບພອນ! ພວກເຂົາຕ້ອງການໂກງຜົນໄດ້ຮັບເປັນພອນຈາກເຮືອນຂອງພຣະເຈົ້າ, ແຕ່ພວກເຂົາບໍ່ຢາກຈ່າຍລາຄາໃດໆ ຫຼື ສະແຫວງຫາຄວາມຈິງ. ພວກເຂົາຍັງຢາກທຳລາຍພາລະກິດຂອງພຣະເຈົ້າ, ລົບກວນຜູ້ຄົນທີ່ພຣະເຈົ້າເລືອກ ແລະ ເຮັດໃຫ້ພວກເຂົາອອກຫ່າງຈາກພຣະເຈົ້າ ແລະ ທໍລະຍົດຕໍ່ພຣະເຈົ້າ. ຄົນເຊັ່ນນີ້ເປັນມານຮ້າຍຢ່າງແທ້ຈິງໂດຍບໍ່ຕ້ອງສົງໄສ. ແຕ່ຄົນໂງ່ບາງຄົນກໍບໍ່ສາມາດເບິ່ງທະລຸ ແລະ ຮັບຮູ້ໃບໜ້າທີ່ເປັນມານຮ້າຍຂອງຄົນເຊັ່ນນີ້ໄດ້. ພວກເຂົາສາມາດຍອມຮັບຄຳເວົ້າຊົ່ວຊ້າທັງໝົດທີ່ສອດຄ່ອງກັບແນວຄິດຂອງມະນຸດ ແລະ ຄວາມຕ້ອງການຂອງຄວາມຮູ້ສຶກຂອງເນື້ອໜັງທີ່ຄົນເຫຼົ່ານີ້ເວົ້າ. ພາຍໃຕ້ການນໍາພາຢ່າງຜິດໆ ຂອງຄົນເຫຼົ່ານີ້, ພວກເຂົາອາດຈະທໍລະຍົດ ແລະ ປະຕິເສດພຣະເຈົ້າໄດ້ທຸກເວລາ, ທີ່ແມ່ນແຕ່ການບໍ່ຢາກປະຕິເສດພຣະອົງກໍເປັນສິ່ງທີ່ເກີນກຳລັງຂອງພວກເຂົາ. ຊາຕານ, ມານຮ້າຍ ແລະ ຄົນຮັບໃຊ້ຊາຕານທີ່ແຝງຊົ່ວ ແລະ ເລ່ຫຼ່ຽມຫຼາຍ! ພວກເຂົາເອງກໍຕໍ່ຕ້ານພຣະເຈົ້າ ແລະ ຢືນຢູ່ຝ່າຍກົງກັນຂ້າມກັບພຣະອົງ, ພວກເຂົາລັງກຽດຄວາມຈິງ ແລະ ບໍ່ຍອມຮັບມັນ, ແລະ ພວກເຂົາຍັງຢາກຂັດຂວາງບໍ່ໃຫ້ຄົນອື່ນຕິດຕາມພຣະເຈົ້າ ແລະ ສະແຫວງຫາຄວາມຈິງ. ໃນເຮືອນຂອງພຣະເຈົ້າ, ຄົນເຫຼົ່ານີ້ມີບົດບາດເປັນຊ່ອງທາງໃຫ້ຊາຕານ, ເວົ້າ ແລະ ກະທຳເພື່ອຊາຕານ. ພວກເຂົາຮັບໃຊ້ເປັນຕົວສົມທຽບ, ຖືກນຳໃຊ້ເປັນພິເສດເພື່ອໃຫ້ຜູ້ຄົນເຕີບໂຕໃນການແຍກແຍະ. ສະນັ້ນ, ຫຼາຍສິ່ງທີ່ພວກເຂົາເວົ້າອາດຈະເບິ່ງຄືວ່າບໍ່ມີບັນຫາຫຼາຍເມື່ອເບິ່ງຜິວເຜີນ. ພວກເຂົາຍັງມັກອ້າງອີງພຣະທຳຂອງພຣະເຈົ້າ, ຊອກຫາຫຼັກຖານ ແລະ ຄຳເວົ້າບາງຢ່າງໃນພຣະທຳຂອງພຣະເຈົ້າ ແລະ ຈາກນັ້ນກໍເພີ່ມຄຳເວົ້າຕົບແຕ່ງບາງຢ່າງ, ເຮັດໃຫ້ເບິ່ງຄືວ່າສິ່ງທີ່ພວກເຂົາເວົ້ານັ້ນສອດຄ່ອງກັບພຣະທຳຂອງພຣະເຈົ້າຫຼາຍ. ແຕ່ມີສິ່ງໜຶ່ງທີ່ແນ່ນອນຄື: ສິ່ງທີ່ພວກເຂົາເວົ້ານັ້ນຂັດກັບຄວາມຈິງ. ເມື່ອເຈົ້າໄດ້ຍິນສິ່ງທີ່ພວກເຂົາເວົ້າ, ມັນອາດຈະເບິ່ງຄືວ່າຖືກຕ້ອງ, ແຕ່ຖ້າເຈົ້າປຽບທຽບຢ່າງລະອຽດກັບພຣະທຳຂອງພຣະເຈົ້າ, ເຈົ້າກໍຈະສາມາດແຍກແຍະໄດ້ວ່າມັນບໍ່ສອດຄ່ອງກັບຄວາມຈິງໂດຍພື້ນຖານ. ຄຳເວົ້າທີ່ເບິ່ງຄືຖືກຕ້ອງທັງໝົດທີ່ພວກເຂົາເວົ້ານັ້ນມາຈາກຊາຕານ. ພວກເຂົາກຳລັງທົດສອບພຣະເຈົ້າ, ພະຍາຍາມຊອກຫາເຄື່ອງມືໂຈມຕີຈາກພຣະທຳຂອງພຣະເຈົ້າ, ຕີຄວາມໝາຍພຣະທຳຂອງພຣະເຈົ້າຜິດ ເພື່ອປະນາມພຣະເຈົ້າ ແລະ ນໍາພາຜູ້ຄົນທີ່ພຣະເຈົ້າເລືອກຢ່າງຜິດໆ, ເຮັດໃຫ້ພວກເຂົາຄາດເດົາກ່ຽວກັບ, ເຂົ້າໃຈຜິດ, ທໍລະຍົດ ແລະ ປະຕິເສດພຣະເຈົ້າ ແລະ ອື່ນໆ. ສະນັ້ນ, ນອກເໜືອຈາກພວກຕໍ່ຕ້ານພຣະຄຣິສ ແລະ ຄົນຊົ່ວຊ້າແລ້ວ, ຜູ້ທີ່ສ້າງຂ່າວລືເພື່ອຫຼອກລວງຄົນອື່ນກໍເປັນຄົນອີກໝວດໝູ່ໜຶ່ງໃນຄຣິສຕະຈັກທີ່ຄວນຖືກແຍກແຍະ, ລະວັງ ແລະ ກຳຈັດອອກ.

6. ການແຍກແຍະຄົນທີ່ເຜີຍແຜ່ຂ່າວລືທີ່ບໍ່ມີມູນຄວາມຈິງ ແລະ ຫຼັກການໃນການຈັດການກັບພວກເຂົາ

ພວກເຮົາຄວນແຍກແຍະຜູ້ທີ່ສ້າງຂ່າວລືເພື່ອຫຼອກລວງຄົນອື່ນໃນຄຣິສຕະຈັກແນວໃດ? ກ່ອນອື່ນໝົດ, ຜູ້ທີ່ສ້າງຂ່າວລືບໍ່ໄດ້ສະແຫວງຫາຄວາມຈິງຢ່າງແນ່ນອນ; ພວກເຂົາເບື່ອໜ່າຍມັນ. ນອກຈາກນີ້, ພວກເຂົາມັກຈະສ້າງຄຳເວົ້າຊົ່ວຊ້າ ແລະ ຄຳເວົ້າໄຮ້ສາລະທຸກປະເພດ ແລະ ໃຊ້ມັນເພື່ອນໍາພາຢ່າງຜິດໆ ແລະ ຊັກຊວນອ້າຍເອື້ອຍນ້ອງບາງຄົນທີ່ມີຄວາມເຕີບໂຕນ້ອຍ, ມີພື້ນຖານທີ່ຕື້ນເຂີນ ແລະ ບໍ່ເຂົ້າໃຈຄວາມຈິງ. ຜົນທີ່ພວກເຂົາໄດ້ຮັບກໍຄືການລົບກວນ ແລະ ທຳລາຍຄວາມເປັນລະບຽບຮຽບຮ້ອຍປົກກະຕິຂອງຊີວິດໃນຄຣິສຕະຈັກ, ລົບກວນການສະແຫວງຫາທີ່ເປັນປົກກະຕິຂອງຜູ້ຄົນ ແລະ ເຮັດໃຫ້ພວກເຂົາຫຼົງອອກຈາກເສັ້ນທາງທີ່ຖືກຕ້ອງ, ເຮັດໃຫ້ຜູ້ຄົນຄິດລົບ ແລະ ອ່ອນແອ ແລະ ເຖິງຂັ້ນເຮັດໃຫ້ພວກເຂົາປະຖິ້ມໜ້າທີ່ຂອງພວກເຂົາ ແລະ ເຊົາເຊື່ອໃນພຣະເຈົ້າ, ສິ່ງນີ້ຍິ່ງເຮັດໃຫ້ພວກເຂົາມີຄວາມສຸກຫຼາຍຂຶ້ນ. ສະນັ້ນ, ການເອີ້ນຜູ້ທີ່ສ້າງຂ່າວລືວ່າເປັນຄົນຮັບໃຊ້ຊາຕານຈຶ່ງເປັນຄຳອະທິບາຍທີ່ຖືກຕ້ອງທີ່ສຸດ; ນີ້ຄືໃບໜ້າທີ່ແທ້ຈິງ ແລະ ແກ່ນແທ້ຂອງຄົນເຊັ່ນນີ້ ແລະ ມັນກໍງ່າຍທີ່ຈະແຍກແຍະ. ບາງຄົນກໍມີເຫດຜົນຢູ່ແດ່; ເຖິງແມ່ນວ່າພວກເຂົາຈະບໍ່ຮັກຄວາມຈິງ, ພວກເຂົາກໍບໍ່ໄດ້ສະແດງຄວາມຄິດເຫັນ ຫຼື ແທກແຊງວິທີການສະແຫວງຫາຄວາມຈິງຂອງຄົນອື່ນ. ບໍ່ຈຳເປັນຕ້ອງໃສ່ໃຈຄົນເຫຼົ່ານີ້. ແຕ່ບາງຄົນກໍອິດສາລິດສະຫຍາ ແລະ ກຽດຊັງຜູ້ທີ່ສະແຫວງຫາຄວາມຈິງ; ພວກເຂົາມັກຈະຕັດສິນ ແລະ ໂຈມຕີພວກເຂົາ ໃນຂະນະທີ່ປິດບັງເຈດຕະນາບາງຢ່າງ ແລະ ເຖິງຂັ້ນຊອກຫາຈຸດອ່ອນເພື່ອປະນາມພວກເຂົາ. ຄົນເຊັ່ນນີ້ຄວນລະວັງໃຫ້ດີ. ເຖິງແມ່ນວ່າສິ່ງທີ່ຄົນເຫຼົ່ານີ້ເວົ້າອາດຈະຟັງຄືວ່າຖືກຕ້ອງ, ມີເຫດຜົນ ແລະ ສອດຄ່ອງກັບຄວາມໝາຍຕາມຕົວອັກສອນໃນພຣະທຳຂອງພຣະເຈົ້າ, ແຕ່ເມື່ອແຍກແຍະຢ່າງລະອຽດ, ມັນກໍສ່ວນຫຼາຍເປັນຄຳຕົວະ ແລະ ຂ່າວລື, ເປັນການເວົ້າຈາເຫຼວໄຫຼຢ່າງສິ້ນເຊີງ. ຂ່າວລື ແລະ ຄຳເວົ້າທີ່ເບິ່ງຄືຖືກຕ້ອງເຫຼົ່ານີ້ຄວນຖືກແຍກແຍະ. ບາງຄົນເວົ້າວ່າ “ຂ້ານ້ອຍຫາກໍເຊື່ອໃນພຣະເຈົ້າໄດ້ບໍ່ດົນ, ອ່ານພຣະທຳຂອງພຣະເຈົ້າໜ້ອຍ ແລະ ບໍ່ເຂົ້າໃຈຄວາມຈິງ. ຂ້ານ້ອຍຈະແຍກແຍະຂ່າວລື ແລະ ຄຳຕົວະໄດ້ແນວໃດ?” ວິທີດຽວກໍຄື, ນັບແຕ່ນີ້ເປັນຕົ້ນໄປ, ໃຫ້ໃສ່ໃຈໃນການອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ ແລະ ສະແຫວງຫາຄວາມຈິງໃນພຣະທຳຂອງພຣະເຈົ້າໃຫ້ຫຼາຍຂຶ້ນ, ໃຫ້ພຣະທຳຂອງພຣະເຈົ້າຝັງຮາກຢູ່ໃນໃຈຂອງເຈົ້າ. ດ້ວຍການຊີ້ນໍາຂອງພຣະທຳຂອງພຣະເຈົ້າ ແລະ ການເບິ່ງບັນຫາຕ່າງໆຕາມຄວາມຈິງ, ເຈົ້າກໍຈະມີການແຍກແຍະ. ຂ່າວລືທີ່ຄົນເຫຼົ່ານີ້ເຜີຍແຜ່ຈະບໍ່ມີຜົນຕໍ່ເຈົ້າ ແລະ ຈະບໍ່ລົບກວນການສະແຫວງຫາທີ່ເປັນປົກກະຕິຂອງເຈົ້າ. ບໍ່ວ່າພວກເຂົາຈະສົນທະນາຂ່າວລືຫຍັງ ຫຼື ເວົ້າເລື່ອງໄຮ້ສາລະຫຍັງ, ເຈົ້າກໍຈະບໍ່ຫວັ່ນໄຫວຫຼັງຈາກທີ່ໄດ້ຍິນມັນ, ທັງຈະບໍ່ກາຍເປັນຄົນຄິດລົບ ແລະ ອ່ອນແອ ຫຼື ຍິ່ງໄປກວ່ານັ້ນກໍຄືຈະບໍ່ມີຄວາມເຂົ້າໃຈຜິດໃດໆກ່ຽວກັບພຣະເຈົ້າ; ເຈົ້າຈະພຽງແຕ່ໃສ່ໃຈໃນການສະແຫວງຫາໃນທິດທາງທີ່ຖືກຕ້ອງ. ນີ້ໝາຍຄວາມວ່າເຈົ້າມີການຕໍ່ຕ້ານ, ຄົນຮັບໃຊ້ຊາຕານເຊັ່ນນີ້ຈະບໍ່ສົ່ງກະທົບໃດໆໃນຄຣິສຕະຈັກອີກຕໍ່ໄປ. ບໍ່ມີທາງລັດໃນການຮຽນຮູ້ວິທີແຍກແຍະຂ່າວລື. ວິທີດຽວກໍຄືການຟັງຄຳເທດສະໜາໃຫ້ຫຼາຍຂຶ້ນ, ອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ ແລະ ໂອ້ລົມຄວາມຈິງໃຫ້ຫຼາຍຂຶ້ນ. ເມື່ອເຈົ້າບັນລຸຄວາມເຂົ້າໃຈກ່ຽວກັບຄວາມຈິງ, ເຈົ້າກໍຈະມີການແຍກແຍະໂດຍທຳມະຊາດ. ຈຸດປະສົງຂອງການອ່ານພຣະທຳຂອງພຣະເຈົ້າ ແລະ ການໂອ້ລົມຄວາມຈິງແມ່ນຫຍັງ? ມັນຄືການເຂົ້າໃຈຄວາມຈິງ ແລະ ແຍກແຍະຂ່າວລື ແລະ ຄຳເວົ້າທີ່ຜິດພາດເຫຼົ່ານັ້ນຜ່ານການອ່ານພຣະທຳຂອງພຣະເຈົ້າ. ຖ້າເຈົ້າເຫັນວ່າຂ່າວລືເຫຼົ່ານັ້ນຂັດແຍ້ງ ແລະ ຕໍ່ຕ້ານພຣະທຳຂອງພຣະເຈົ້າ, ເປັນສິ່ງທີ່ກົງກັນຂ້າມກັບຄວາມຈິງຢ່າງສິ້ນເຊີງ, ຂ່າວລືເຫຼົ່ານັ້ນກໍຈະສະຫຼາຍໄປເອງ. ແນ່ນອນ, ບາງຄົນເວົ້າວ່າ “ຂ້ານ້ອຍບໍ່ໄດ້ພະຍາຍາມອ່ານພຣະທຳຂອງພຣະເຈົ້າ ແລະ ບໍ່ເຂົ້າໃຈວ່າຄວາມຈິງໃນພຣະທຳຂອງພຣະເຈົ້າແມ່ນຫຍັງແທ້. ຂ້ານ້ອຍຈື່ໄດ້ພຽງຢ່າງດຽວຄື: ໃນການປະພຶດຕົນ, ຂ້ານ້ອຍຕ້ອງເຮັດຕາມຄົນສ່ວນໃຫຍ່. ສິ່ງໃດທີ່ຄົນສ່ວນໃຫຍ່ປະຕິເສດ, ຂ້ານ້ອຍກໍປະຕິເສດເຊັ່ນກັນ; ສິ່ງໃດທີ່ຄົນສ່ວນໃຫຍ່ຍອມຮັບ, ຂ້ານ້ອຍກໍຍອມຮັບເຊັ່ນກັນ. ຂ້ານ້ອຍພຽງແຕ່ເຮັດຕາມຄົນສ່ວນໃຫຍ່”. ຄຳເວົ້ານີ້ຖືກຕ້ອງບໍ? (ບໍ່.) ບາງຄັ້ງຄົນສ່ວນໃຫຍ່ກໍຜິດພາດເຊັ່ນກັນ ແລະ ການເຮັດຕາມຄົນສ່ວນໃຫຍ່ກໍໝາຍເຖິງການເຮັດຜິດພາດໄປກັບພວກເຂົາ. ເຈົ້າຕ້ອງຮຽນຮູ້ທີ່ຈະຕິດຕາມຜູ້ທີ່ເຂົ້າໃຈຄວາມຈິງ; ມີພຽງແຕ່ວິທີນີ້ເທົ່ານັ້ນທີ່ເປັນວິທີທີ່ດີ.

ການເຜີຍແຜ່ຂ່າວລືທີ່ບໍ່ມີຄວາມຈິງເປັນສິ່ງທີ່ມັກຈະເກີດຂຶ້ນໃນຄຣິສຕະຈັກ. ເຖິງແມ່ນວ່າບັນຫານີ້ຈະບໍ່ແມ່ນບັນຫາໃຫຍ່, ແຕ່ມັນໄດ້ລົບກວນ ແລະ ສົ່ງຜົນຮ້າຍຕໍ່ຜູ້ທີ່ຖືກເລືອກຂອງພຣະເຈົ້າບໍ່ແມ່ນໜ້ອຍ. ຢ່າງໜ້ອຍທີ່ສຸດ, ມັນສາມາດເຮັດໃຫ້ຜູ້ຄົນຄິດລົບ ແລະ ອ່ອນແອ; ຢ່າງຮ້າຍແຮງທີ່ສຸດ, ມັນສາມາດເຮັດໃຫ້ຜູ້ຄົນອອກຫ່າງຈາກພຣະເຈົ້າ ແລະ ເຖິງຂັ້ນທໍລະຍົດຕໍ່ພຣະອົງ. ສະນັ້ນ, ການເຜີຍແຜ່ຂ່າວລືຈຶ່ງເປັນສິ່ງທີ່ເມີນເສີຍບໍ່ໄດ້. ເມື່ອມັນເກີດຂຶ້ນໃນຄຣິສຕະຈັກ, ມັນຄວນຖືກຢຸດຢັ້ງ ແລະ ຈຳກັດໂດຍທັນທີ. ຖ້າຜູ້ນໍາຄຣິສຕະຈັກມຶນຊາ ແລະ ໂງ່ຈ້າ, ບໍ່ສາມາດເຮັດວຽກງານຕົວຈິງໄດ້ ແລະ ບໍ່ສາມາດກວດພົບບັນຫານີ້, ແຕ່ບາງຄົນທີ່ມີຄຸນສົມບັດດີ ທີ່ສະແຫວງຫາ ແລະ ເຂົ້າໃຈຄວາມຈິງກວດພົບມັນ, ແລ້ວກຸ່ມຄົນຫຼັງຈາກນີ້ຄວນກ້າວອອກມາເພື່ອແກ້ໄຂບັນຫານີ້. ຜ່ານການສະແຫວງຫາ ແລະ ການໂອ້ລົມກັບຫຼາຍຄົນເພື່ອບັນລຸຄວາມເຫັນດີເຫັນພ້ອມ ແລະ ໄດ້ຮັບການຢືນຢັນ, ເມື່ອຕັດສິນໄດ້ແລ້ວວ່າກຳລັງມີການເຜີຍແຜ່ຂ່າວລື, ຜູ້ຄົນຄວນສະແຫວງຫາຄວາມຈິງເພື່ອແກ້ໄຂບັນຫາ. ຖ້າບໍ່ຊັດເຈນວ່າຄຳເວົ້າໃດໜຶ່ງເປັນຄຳເວົ້າທີ່ຜິດພາດ, ຢ່າກຳນົດລັກສະນະຂອງມັນຢ່າງຕາບອດ. ສຳລັບຄຳເວົ້າທີ່ເຫັນໄດ້ຊັດເຈນ ແລະ ບໍ່ສາມາດເຂົ້າໃຈຜິດໄດ້, ທີ່ສາມາດແຍກແຍະໄດ້ງ່າຍວ່າເປັນຂ່າວລື ແລະ ຄຳເວົ້າທີ່ຜິດພາດ, ພວກມັນຄວນຖືກເປີດໂປງ ແລະ ໄຈ້ແຍກໂດຍທັນທີ ເພື່ອໃຫ້ທຸກຄົນສາມາດແຍກແຍະໄດ້. ຖ້າເຈົ້າບໍ່ສາມາດແຍກແຍະໄດ້ວ່າສິ່ງທີ່ຄົນໃດໜຶ່ງເວົ້າເປັນຂ່າວລື ຫຼື ຄຳເວົ້າທີ່ຜິດພາດ ຫຼັງຈາກທີ່ໄດ້ຍິນພວກເຂົາເວົ້າໜຶ່ງ ຫຼື ສອງປະໂຫຍກ, ເຈົ້າຄວນຈັດການກັບມັນຢ່າງລະມັດລະວັງ ແລະ ບໍ່ຄວນສະຫຼຸບຢ່າງຫຼັບຫູຫຼັບຕາ. ລໍຖ້າຈົນກວ່າພວກເຂົາຈະເວົ້າຈົບ ເພື່ອແຍກແຍະໃຫ້ຊັດເຈນ. ເມື່ອຢືນຢັນໄດ້ແລ້ວວ່າເປັນຂ່າວລື ຫຼື ຄຳເວົ້າທີ່ຜິດພາດ, ຄົນຜູ້ນີ້ຄວນຖືກຢຸດຢັ້ງ ແລະ ຈຳກັດໂດຍທັນທີ. ຖ້າການຕັກເຕືອນ ແລະ ການຈຳກັດຊ້ຳແລ້ວຊ້ຳອີກບໍ່ສາມາດຈຳກັດພວກເຂົາໄດ້ ແລະ ພວກເຂົາຍັງຄົງເຜີຍແຜ່ຂ່າວລືຢ່າງຕໍ່ເນື່ອງ, ພວກເຂົາຄວນຖືກກຳຈັດອອກຈາກຄຣິສຕະຈັກ. ຫຼັກການ ແລະ ແນວທາງປະຕິບັດ ເມື່ອພົບເຫັນຄົນທີ່ເຜີຍແຜ່ຂ່າວລືໃນຄຣິສຕະຈັກ ຊັດເຈນແລ້ວບໍ? (ຊັດເຈນແລ້ວ.)

ເນື້ອໃນຂອງຂ່າວລືບໍ່ພຽງແຕ່ກ່ຽວຂ້ອງກັບບັນຫາໃຫຍ່ທີ່ເຮົາໄດ້ກ່າວເຖິງ; ຍັງມີຂ່າວລືບາງຢ່າງທີ່ເປັນພຽງເລື່ອງເລັກໆນ້ອຍໆ ເຊັ່ນ: ຄຳເວົ້າກ່ຽວກັບການລິຮານ ຫຼື ກ່ຽວກັບວ່າເຮືອນຂອງພຣະເຈົ້າໃຊ້ໃຜ ແລະ ກຳຈັດໃຜອອກ ແລະ ຖ້ອຍຄຳທີ່ບໍ່ເປັນຄວາມຈິງອື່ນໆ. ກ່ອນທີ່ຄຣິສຕະຈັກຈະຖືກຊຳລະລ້າງຢ່າງຄົບຖ້ວນ, ກໍມີຜູ້ນໍາປອມ, ພວກຕໍ່ຕ້ານພຣະຄຣິສ, ຄົນຊົ່ວຊ້າຕ່າງໆ, ຄົນເບົາສະໝອງ, ຄົນສະໝອງຕຶບທີ່ບໍ່ມີຄວາມເຂົ້າໃຈຝ່າຍວິນຍານ, ມີຄົນທຸກປະເພດຢູ່ໃນນັ້ນ. ຄົນຂີ້ຕົວະ ແລະ ຜູ້ສ້າງຂ່າວລືເປັນສິ່ງທີ່ເຫັນໄດ້ທົ່ວໄປ ແລະ ມີຂ່າວລື ແລະ ຄຳເວົ້າຊົ່ວຊ້າທຸກປະເພດໃນທ່າມກາງຜູ້ຄົນ. ກ່ຽວກັບຂ່າວລືເຫຼົ່ານີ້, ໃນດ້ານໜຶ່ງ, ຜູ້ຄົນຕ້ອງມີເຫດຜົນທີ່ເປັນປົກກະຕິເພື່ອຕັດສິນພວກມັນ; ໃນອີກດ້ານໜຶ່ງ, ສຳລັບຂ່າວລືທີ່ຮ້າຍແຮງກວ່າທີ່ກ່ຽວຂ້ອງກັບພາລະກິດຂອງພຣະເຈົ້າ, ແຜນການຄຸ້ມຄອງຂອງພຣະເຈົ້າ, ຕົວຂອງພຣະເຈົ້າເອງ ແລະ ແມ່ນແຕ່ພຣະດຳລັດຂອງເຮືອນຂອງພຣະເຈົ້າ ແລະ ເລື່ອງອື່ນໆ, ຜູ້ຄົນຕ້ອງມີຄວາມຈິງເພື່ອແຍກແຍະສິ່ງເຫຼົ່ານີ້. ສຳລັບເລື່ອງພາຍນອກ, ຜູ້ຄົນຕ້ອງມີເຫດຜົນຂອງຄວາມເປັນມະນຸດທີ່ເປັນປົກກະຕິເພື່ອຕັດສິນພວກມັນ. ສຳລັບເລື່ອງທີ່ກ່ຽວຂ້ອງກັບພາລະກິດຂອງພຣະເຈົ້າ ແລະ ຄວາມຈິງ, ຜູ້ຄົນຕ້ອງມີຄວາມຈິງຄວາມເປັນຈິງ ແລະ ຄວາມເຕີບໂຕເພື່ອແຍກແຍະພວກມັນ. ສະຫຼຸບກໍຄື, ບໍ່ວ່າຈະເປັນຂ່າວລືປະເພດໃດກໍຕາມ, ຜູ້ຄົນຄວນແຍກແຍະ ແລະ ປະຕິເສດພວກມັນ, ບໍ່ແມ່ນຍອມຮັບພວກມັນ. ແນ່ນອນ, ບາງຄົນບໍ່ໄດ້ສະແຫວງຫາຄວາມຈິງ ແລະ ດຳລົງຊີວິດຢູ່ກັບຂ່າວລືເຫຼົ່ານີ້. ມື້ນີ້, ມີຄົນເຜີຍແຜ່ຄຳເວົ້າໃດໜຶ່ງ ແລະ ເກີດມີກະແສລົມພັດໄປທາງໜຶ່ງ ແລະ ຄົນເຫຼົ່ານີ້ກໍເນີ້ງໄປຕາມ. ມື້ອື່ນ, ມີຄຳເວົ້າອື່ນມາສ້າງກະແສໄປອີກທາງໜຶ່ງ ແລະ ພວກເຂົາກໍເຮັດຕາມ. ຕົວຢ່າງ: ຜູ້ນໍາ ຫຼື ຜູ້ເຮັດວຽກບາງຄົນເວົ້າວ່າ ຜູ້ທີ່ສາມາດຂຽນບົດຄວາມຄຳພະຍານໄດ້ ສາມາດຖືກເຮັດໃຫ້ສົມບູນໄດ້, ດັ່ງນັ້ນ ພວກເຂົາຈຶ່ງຝຶກຂຽນບົດຄວາມ, ຮຽນການຂຽນ ແລະ ຊອກຫາຂໍ້ມູນ. ມື້ຕໍ່ມາ, ຜູ້ນໍາ ຫຼື ຜູ້ເຮັດວຽກຄົນອື່ນເວົ້າວ່າ ຜູ້ທີ່ປະຕິບັດໜ້າທີ່ຂອງພວກເຂົາສາມາດລອດພົ້ນໄດ້, ດັ່ງນັ້ນ ພວກເຂົາຈຶ່ງເລີ່ມເຮັດໃຫ້ຕົນເອງຫຍຸ້ງຢູ່ກັບການປະຕິບັດໜ້າທີ່. ແຕ່ບໍ່ວ່າພວກເຂົາຈະຫຍຸ້ງສໍ່າໃດ, ພວກເຂົາກໍບໍ່ເຄີຍກະວົນກະວາຍ ຫຼື ສົນໃຈໃນເລື່ອງທີ່ສຳຄັນທີ່ສຸດຄື: ການສະແຫວງຫາຄວາມຈິງ ແລະ ທາງເຂົ້າຂອງຊີວິດ. ແນວໂນ້ມທີ່ຊົ່ວຮ້າຍຕ່າງໆທີ່ເກີດຂຶ້ນໃນທ່າມກາງກຸ່ມຕ່າງໆໃນຄຣິສຕະຈັກ ມັກຈະພັດພາເອົາບາງຄົນໄປ. ຂ່າວລືຕ່າງໆທີ່ເກີດຂຶ້ນໃນທ່າມກາງສະມາຊິກຄຣິສຕະຈັກ ມັກຈະນໍາພາຢ່າງຜິດໆ ແລະ ສົ່ງອິດທິພົນຕໍ່ບາງຄົນ. ແນວໃດກໍຕາມ, ກໍມີບາງຄົນທີ່ຍັງຄົງບໍ່ສົນໃຈ ແລະ ບໍ່ໃສ່ໃຈຂ່າວລືເຫຼົ່ານີ້ທີ່ພວກເຂົາໄດ້ຍິນ. ພວກເຂົາບໍ່ສົນໃຈວ່າເຮືອນຂອງພຣະເຈົ້າກຳລັງເຮັດວຽກງານຫຍັງ; ພວກເຂົາບໍ່ສົນໃຈໃນການເຊື່ອໃນພຣະເຈົ້າ ແລະ ບໍ່ແມ່ນຜູ້ເຊື່ອທີ່ແທ້ຈິງ. ຄົນເຫຼົ່ານີ້ເປັນພຽງຜູ້ເຊື່ອໃນນາມ. ມີຄົນອີກກຸ່ມໜຶ່ງທີ່ດີກວ່າໜ້ອຍໜຶ່ງ; ພວກເຂົາສາມາດສະແຫວງຫາຄວາມຈິງ ແລະ ຍອມຮັບຄວາມຈິງ, ດັ່ງນັ້ນ ພວກເຂົາຈຶ່ງບໍ່ໄດ້ຮັບຜົນກະທົບຈາກສິ່ງທີ່ເປັນລົບ ແລະ ຄົນທີ່ເປັນລົບເຫຼົ່ານີ້. ມີພຽງແຕ່ຜູ້ທີ່ມີຄວາມເຕີບໂຕນ້ອຍ, ບໍ່ມີພື້ນຖານ ແລະ ບໍ່ໄດ້ສະແຫວງຫາຄວາມຈິງເລີຍ ທີ່ມັກຈະໄດ້ຮັບອິດທິພົນຈາກຄຳເວົ້າ ແລະ ຖ້ອຍຄຳທີ່ແຕກຕ່າງກັນ. ເພາະວ່າຄົນເຫຼົ່ານີ້ມັກຈະເຮັດຕາມ, ຈຶ່ງມີບາງຄົນທີ່ສ້າງຂ່າວລືຕ່າງໆເພື່ອປຸກປັ່ນຢູ່ສະເໝີ. ພວກເຂົາຮູ້ສຶກວ່າ ມີພຽງແຕ່ສິ່ງນີ້ເທົ່ານັ້ນທີ່ເຮັດໃຫ້ການເຊື່ອໃນພຣະເຈົ້າມີຊີວິດຊີວາ ແລະ ໜ້າຕື່ນເຕັ້ນ ແລະ ບໍ່ໜ້າເບື່ອ ແລະ ມັນເປັນວິທີດຽວທີ່ເຮັດໃຫ້ພວກເຂົາຮູ້ສຶກສຳຄັນ. ສິ່ງເຫຼົ່ານີ້ມັກຈະເກີດຂຶ້ນໃນທ່າມກາງຜູ້ເຊື່ອໃໝ່. ຖ້າຄຣິສຕະຈັກໃດໜຶ່ງເຕັມໄປດ້ວຍການເຜີຍແຜ່ຂ່າວລື ແລະ ຜູ້ຄົນຖືກຫຼອກລວງ, ມັນກໍໝາຍຄວາມວ່າ ມີຄົນທີ່ເຂົ້າໃຈຄວາມຈິງໜ້ອຍເກີນໄປໃນຄຣິສຕະຈັກນັ້ນຢ່າງແນ່ນອນ. ໃນຄຣິສຕະຈັກ, ຄົນທີ່ກ່າວມາຂ້າງເທິງນັ້ນເຮັດຕາມຂ່າວລືໃດໆກໍຕາມ ແລະ ການປຸກປັ່ນໃດໆກໍຕາມທີ່ຜູ້ທີ່ມີເຈດຕະນາບໍ່ດີສ້າງຂຶ້ນ, ເຊິ່ງເປັນເລື່ອງທີ່ສ້າງຄວາມລຳບາກຫຼາຍ. ສ່ວນໜຶ່ງນີ້ເປັນຍ້ອນຄວາມສາມາດທີ່ຕໍ່າ ແລະ ຍັງເປັນການສະແດງອອກທີ່ແທ້ຈິງຂອງການບໍ່ເຂົ້າໃຈຄວາມຈິງ. ສ່ວນໃຫຍ່ຂອງສິ່ງທີ່ຄົນທີ່ບໍ່ເຂົ້າໃຈຄວາມຈິງເວົ້ານັ້ນບໍ່ສາມາດເປັນຈິງໄດ້ ແລະ ມີສິ່ງທີ່ບໍ່ບໍລິສຸດປົນຢູ່; ເວົ້າຢ່າງເຂັ້ມງວດ, ມັນກໍເປັນຄຳຕົວະທັງໝົດ. ຖ້າມັນມີແຮງຈູງໃຈ ແລະ ຈຸດປະສົງ, ແລ້ວມັນກໍບໍ່ແມ່ນພຽງແຕ່ຄຳຕົວະ ແຕ່ຍິ່ງໄປກວ່ານັ້ນກໍຄືແຜນການຂອງຊາຕານ ແລະ ການສົມຮູ້ຮ່ວມຄິດຂອງຄົນຊົ່ວຊ້າ. ສະນັ້ນ, ສ່ວນໃຫຍ່ຂອງສິ່ງທີ່ຄົນທີ່ບໍ່ມີຄວາມຈິງເວົ້ານັ້ນເປັນການເວົ້າຊົ່ວຊ້າ ແລະ ບໍ່ໜ້າເຊື່ອຖື.

ການໂອ້ລົມກ່ຽວກັບການເຜີຍແຜ່ຂ່າວລືທີ່ບໍ່ມີຄວາມຈິງກໍຈົບລົງພຽງເທົ່ານີ້. ເລື່ອງການເຜີຍແຜ່ຂ່າວລືນີ້ເປັນສິ່ງທີ່ເປີດເຜີຍຜູ້ຄົນຫຼາຍທີ່ສຸດ ແລະ ມັນກໍເຮັດໃຫ້ເຫັນພຶດຕິກຳຂອງຄົນຕ່າງໆໄດ້ຢ່າງຊັດເຈນ. ຕອນນີ້ພວກເຈົ້າຄວນເຂົ້າໃຈແລ້ວວ່າຄວນມີທັດສະນະຄະຕິແນວໃດຕໍ່ຂ່າວລື ແລະ ຜູ້ທີ່ເຜີຍແຜ່ຂ່າວລື ແລະ ຄວນໃຊ້ວິທີໃດໃນການຈັດການກັບພວກເຂົາ ແລ້ວແມ່ນບໍ່? (ແມ່ນແລ້ວ.) ເມື່ອພວກເຈົ້າເຂົ້າໃຈແລ້ວ, ເມື່ອພວກເຈົ້າພົບພໍ້ກັບເລື່ອງເຊັ່ນນີ້ອີກ, ພວກເຈົ້າຄວນປຽບທຽບກັບການໂອ້ລົມຂອງພວກເຮົາ ແລະ ໃຊ້ວິທີທີ່ຖືກຕ້ອງທີ່ສຸດໃນການແກ້ໄຂບັນຫາເຫຼົ່ານີ້. ນີ້ຄືສິ່ງທີ່ສອດຄອງກັບຫຼັກການ.

ວັນທີ 17 ກໍລະກົດ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (19)

ຂໍ້ທີສິບສອງ: ຊອກຫາຄົນ, ເຫດການ ແລະ ສິ່ງຕ່າງໆ ທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍທີ່ປົກກະຕິຂອງຄຣິສຕະຈັກໃນທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ທີ່ຖືກເລືອກຂອງພຣະເຈົ້າພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີເຈັດ)

ບັນດາບຸກຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນຊີວິດຄຣິສຕະຈັກ

ຫຼັກການໃນການຮັບມືກັບຜູ້ທີ່ມີຄວາມສຳພັນບໍ່ເໝາະສົມ

ກ່ຽວກັບບັນດາຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍທີ່ປົກກະຕິຂອງຄຣິສຕະຈັກ, ພວກເຮົາໄດ້ແບ່ງພວກມັນອອກເປັນທັງໝົດສິບເອັດບັນຫາ. ກ່ອນໜ້ານີ້, ພວກເຮົາໄດ້ໂອ້ລົມກັນກ່ຽວກັບບັນຫາທີຫົກ ນັ້ນກໍຄື ການມີຄວາມສຳພັນທີ່ບໍ່ເໝາະສົມ. ໂດຍຫຼັກໆ ແລ້ວສິ່ງນີ້ໝາຍເຖິງຫຍັງ? ການລໍ້ລວງຄົນອື່ນໂດຍບໍ່ເລືອກໜ້າ ແລະ ການມີສ່ວນຮ່ວມກັບຄວາມສຳພັນແຫ່ງຄວາມປາຖະໜາທີ່ເຕັມໄປດ້ວຍຕັນຫາ. ມີການໂອ້ລົມຫຍັງແດ່ກ່ຽວກັບດ້ານນີ້? ເມື່ອຄົນດັ່ງກ່າວປາກົດຕົວໃນຄຣິສຕະຈັກ, ຄວນຮັບມືກັບພວກເຂົາແນວໃດ? ມີວິທີແກ້ໄຂຫຍັງແດ່? ພວກເຮົາຄວນເຮັດບໍ່ຮູ້ບໍ່ເຫັນ ແລະ ປ່ອຍມັນໄປໂດຍບໍ່ມີການກວດສອບ ຫຼື ພວກເຮົາຄວນແກ້ໄຂບັນຫາຕາມຫຼັກການຄວາມຈິງ? ພວກເຮົາຄວນຫຼີກລ່ຽງມັນ ຫຼື ໃຊ້ຄວາມຮັກເພື່ອສ້າງອິດທິພົນຕໍ່ຜູ້ທີ່ກ່ຽວຂ້ອງ? ພວກເຮົາຄວນໂອ້ລົມກ່ຽວກັບຄວາມຈິງກັບພວກເຂົາ ຫຼື ເຕືອນ ແລະ ກຳຈັດພວກເຂົາອອກ? ວິທີໃດເໝາະສົມທີ່ສຸດໃນການຮັບມືກັບມັນ? (ເຕືອນ ແລະ ຈຳກັດຜູ້ທີ່ກ່ຽວຂ້ອງ. ຖ້າບໍ່ສາມາດຈຳກັດພວກເຂົາໄດ້, ໃຫ້ກຳຈັດພວກເຂົາອອກ). ຄວນຈຳກັດພວກເຂົາແນວໃດ? ສິ່ງນີ້ເຮັດງ່າຍບໍ? ໂດຍທົ່ວໄປແລ້ວ ເມື່ອເລື່ອງດັ່ງກ່າວເກີດຂຶ້ນ, ມັນບໍ່ງ່າຍປານໃດທີ່ຈະຈຳກັດຜູ້ທີ່ກ່ຽວຂ້ອງ. ບາງຄົນສັງເກດເຫັນສະຖານະການດັ່ງກ່າວ ແລະ ຮູ້ສຶກວ່າມັນບໍ່ເໝາະສົມ, ແຕ່ພວກເຂົາກໍອາຍທີ່ຈະເວົ້າອອກມາ. ບາງຄົນອາດຈະບອກໄບ້ມັນທາງອ້ອມ, ແຕ່ຜູ້ທີ່ກ່ຽວຂ້ອງກໍບໍ່ຈຳເປັນຕ້ອງຟັງ. ຄວາມເປັນມະນຸດຂອງທຸກຄົນທີ່ສາມາດລໍ້ລວງຄົນອື່ນໂດຍບໍ່ເລືອກໜ້າເປັນແນວໃດ? ພວກເຂົາເປັນຄົນທີ່ມີກຽດສັກສີ ແລະ ຊື່ກົງບໍ? ພວກເຂົາເປັນຄົນທີ່ມີມາລະຍາດຂອງໄພ່ພົນບໍ? ພວກເຂົາເປັນຄົນທີ່ມີກຽດສັກສີ ແລະ ຮູ້ຈັກຄວາມລະອາຍບໍ? (ບໍ່). ຖ້າຄົນໃດຄົນໜຶ່ງພຽງແຕ່ເຕືອນພວກເຂົາດ້ວຍຄຳເວົ້າ ຫຼື ໂອ້ລົມກ່ຽວກັບຄວາມຈິງກັບພວກເຂົາໂດຍປົກກະຕິ, ມັນຈະສາມາດແກ້ໄຂບັນຫາໄດ້ບໍ? ບໍ່ສາມາດແກ້ໄຂໄດ້. ເມື່ອເລື່ອງດັ່ງກ່າວເກີດຂຶ້ນ, ມັນໝາຍຄວາມວ່າມັນໄດ້ຖືກບົ່ມຢູ່ໃນຫົວໃຈຂອງພວກເຂົາມາເປັນເວລາດົນນານແລ້ວແທ້ໆ. ເມື່ອຮອດຈຸດນັ້ນ, ມັນຍັງຄວບຄຸມງ່າຍຢູ່ບໍ? ການຊ່ວຍເຫຼືອ ແລະ ຄວາມພະຍາຍາມທີ່ຈະໃຊ້ຄວາມຮັກ ເພື່ອສ້າງອິດທິພົນຕໍ່ພວກເຂົາຈະສາມາດແກ້ໄຂບັນຫາໄດ້ບໍ? (ບໍ່ໄດ້). ສະນັ້ນ, ວິທີແກ້ໄຂທີ່ດີທີ່ສຸດແມ່ນຫຍັງ? ມັນແມ່ນເພື່ອກຳຈັດຄົນດັ່ງກ່າວອອກ, ເພື່ອແຍກພວກເຂົາອອກຈາກຜູ້ທີ່ເຊື່ອໃນພຣະເຈົ້າຢ່າງຈິງໃຈ ແລະ ເຮັດໜ້າທີ່ຂອງພວກເຂົາ ແລະ ບໍ່ໃຫ້ພວກເຂົາສືບຕໍ່ລົບກວນ ແລະ ທຳຮ້າຍຄົນອື່ນ.

ປັດຈຸບັນນີ້, ໃນຄຣິສຕະຈັກບາງແຫ່ງ, ເຫດການທີ່ຜູ້ຊາຍ ແລະ ຜູ້ຍິງລໍ້ລວງກັນເກີດຂຶ້ນຢ່າງບໍ່ຢຸດຢັ້ງ. ຕາບໃດທີ່ພວກເຂົາມີໂອກາດ, ຄົນເຫຼົ່ານີ້ກໍລໍ້ລວງກັນ, ປະພຶດຕົນຕາມອຳເພີໃຈເປັນພິເສດ ແລະ ບໍ່ມີຄວາມຮູ້ສຶກລະອາຍໃດໆ. ຂ້ານ້ອຍໄດ້ຍິນກ່ຽວກັບຜູ້ຊາຍຄົນໜຶ່ງທີ່ລໍ້ລວງຜູ້ຍິງຫຼາຍຄົນ; ລາວບໍ່ໄດ້ຄົບຫາຢ່າງຈິງຈັງ ແຕ່ພຽງແຕ່ລໍ້ລວງ ແລະ ຕິດພັນກັບຜູ້ຍິງຄົນໃດກໍຕາມທີ່ລາວພົບໂດຍບໍ່ເລືອກໜ້າ. ບາງຄົນເວົ້າວ່າ “ລາວພຽງແຕ່ມີປະຕິສຳພັນແບບປົກກະຕິ; ນັ້ນເປັນພຽງວິທີການສ້າງປະຕິສຳພັນຂອງລາວ”. ຄົນສ່ວນໃຫຍ່ເຫັນວ່າ ວິທີການມີປະຕິສຳພັນແບບນັ້ນຂາດສິນທຳ, ໜ້າລັງກຽດ ແລະ ເປັນຕາຂີ້ດຽດ. ນີ້ບໍ່ແມ່ນບັນຫາບໍ? ສິ່ງນີ້ສາມາດພິສູດໄດ້ບໍວ່າ ຄວາມສຳພັນດັ່ງກ່າວບໍ່ເໝາະສົມ? ຖ້າຄົນສອງຄົນຄົບຫາກັນບໍ່ພຽງແຕ່ສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາເອງ ແຕ່ຍັງສົ່ງຜົນກະທົບຕໍ່ການປະຕິບັດໜ້າທີ່ຂອງຄົນອື່ນ, ພວກເຂົາກໍຄວນຖືກຈຳກັດ. ພວກເຂົາຈະບໍ່ໄດ້ຮັບອະນຸຍາດໃຫ້ຄົບຫາກັນພາຍໃນຊີວິດຄຣິສຕະຈັກ, ໂດຍສະເພາະຄືບໍ່ແມ່ນໃນຄຣິສຕະຈັກທີ່ເຮັດໜ້າທີ່ເຕັມເວລາ, ເພາະສິ່ງນີ້ຈະສົ່ງຜົນກະທົບຕໍ່ການປະຕິບັດໜ້າທີ່ຂອງຄົນອື່ນ ແລະ ເປັນອັນຕະລາຍຕໍ່ວຽກງານຂອງຄຣິສຕະຈັກ. ເມື່ອພວກເຂົາສາມາດຈົດຈໍ່ກັບໜ້າທີ່ຂອງພວກເຂົາໄດ້, ພວກເຂົາຈຶ່ງສາມາດກັບຄືນສູ່ຄຣິສຕະຈັກທີ່ເຮັດໜ້າທີ່ເຕັມເວລາ ເພື່ອເຮັດໜ້າທີ່ຂອງພວກເຂົາ. ບາງຄົນບໍ່ໄດ້ຄົບຫາກັນຢ່າງຈິງຈັງ ແຕ່ພັດລໍ້ລວງ ແລະ ຕິດພັນກັບຄົນອື່ນຢ່າງບໍ່ເລືອກໜ້າ, ຫຼິ້ນກັບຄວາມປາຖະໜາທີ່ເຕັມໄປດ້ວຍຕັນຫາ, ລົບກວນຊີວິດຄຣິສຕະຈັກ, ສົ່ງຜົນກະທົບຕໍ່ອາລົມຂອງຜູ້ຄົນ ແລະ ລົບກວນຄົນອື່ນ. ສະຖານະການນີ້ກໍໃຫ້ເກີດການລົບກວນວຽກງານຂອງຄຣິສຕະຈັກ ແລະ ຄວນຖືກແກ້ໄຂ ແລະ ຈັດການຕາມຫຼັກການ; ຄົນເຫຼົ່ານີ້ຄວນຖືກແຍກອອກ ແລະ ກຳຈັດອອກໃຫ້ທັນການ. ບັນຫານີ້ຈັດການງ່າຍບໍ? ບໍ່ຄວນອະນຸຍາດໃຫ້ຜູ້ໃດລົບກວນ ແລະ ຂັດຂວາງຊີວິດຄຣິສຕະຈັກ ແລະ ວຽກງານຂອງຄຣິສຕະຈັກ ແລະ ບັນຫາດັ່ງກ່າວຄວນຖືກຈັດການຕາມຫຼັກການ. ບາງຄົນເວົ້າວ່າ “ໃນສະຖານະການທີ່ບໍ່ມີຜູ້ໃດມາຮັບໜ້າທີ່ຂອງພວກເຂົາ ຖ້າພວກເຂົາຖືກຈັດການ, ກໍບໍ່ສາມາດຈັດການກັບພວກເຂົາໄດ້; ຄວນປ່ອຍໃຫ້ພວກເຂົາດຳເນີນຕໍ່ໄປ ແລະ ລໍ້ລວງຄົນອື່ນຕາມທີ່ພວກເຂົາຕ້ອງການ. ບໍ່ວ່າພວກເຂົາຈະລໍ້ລວງຄົນອື່ນແນວໃດກໍຕາມ, ມັນຄວນໄດ້ຮັບການອະນຸຍາດ”. ເຮືອນຂອງພຣະເຈົ້າມີກົດລະບຽບດັ່ງກ່າວບໍ? ໃນການໂອ້ລົມຂອງການເຕົ້າໂຮມຄັ້ງສຸດທ້າຍກ່ຽວກັບວິທີຈັດການກັບຄົນດັ່ງກ່າວ ມີຫຼັກການເຊັ່ນນີ້ບໍ? (ບໍ່ມີ). ເມື່ອພົບພໍ້ກັບສະຖານະການດັ່ງກ່າວ, ຜູ້ນຳຄຣິສຕະຈັກ ແລະ ຜູ້ຄຸມງານເລີ່ມສັບສົນ ແລະ ບໍ່ຮູ້ວ່າຈະຈັດການກັບພວກເຂົາແນວໃດ, ໂດຍປ່ອຍໃຫ້ຄົນເຫຼົ່ານີ້ລໍ້ລວງຄົນອື່ນຢ່າງບໍ່ເລືອກໜ້າໃນຄຣິສຕະຈັກ ເຊິ່ງເຮັດໃຫ້ຄົນສ່ວນໃຫຍ່ຮູ້ສຶກບໍ່ສະບາຍໃຈ ແລະ ເຮັດໃຫ້ພວກເຂົາຂາດສິນທຳ, ທັງຍັງຖືກລັງກຽດໃນຫົວໃຈຂອງພວກເຂົາ ແຕ່ບໍ່ກ້າເວົ້າອອກມາ ແລະ ຕ້ອງອົດທົນກັບມັນ. ຜູ້ນຳ ແລະ ຜູ້ຄຸມງານເຊື່ອວ່າ ວຽກງານຂອງຄຣິສຕະຈັກ ແລະ ເຮືອນຂອງພຣະເຈົ້າຂາດຄົນເຫຼົ່ານີ້ບໍ່ໄດ້, ຖ້າຜູ້ລໍ້ລວງທີ່ບໍ່ເລືອກໜ້າເຫຼົ່ານີ້ຖືກສົ່ງອອກໄປ, ກໍຈະມີຄົນເຮັດວຽກໜ້ອຍລົງ. ຕັກກະສາດນີ້ຖືກຕ້ອງບໍ? (ບໍ່). ມັນບໍ່ຖືກຕ້ອງແນວໃດ? (ຄົນເຫຼົ່ານີ້ບໍ່ສາມາດເຮັດວຽກໄດ້; ພວກເຂົາບໍ່ໄດ້ໃສ່ໃຈກັບມັນ). ນັ້ນເວົ້າໄດ້ຖືກຈຸດແລ້ວ. ພວກເຈົ້າຄິດວ່າຄົນປະເພດໃດທີ່ສາມາດລໍ້ລວງຄົນອື່ນໂດຍບໍ່ເລືອກໜ້າ? ພວກເຂົາບໍ່ມີການຢັບຢັ້ງຊັ່ງໃຈເລີຍ; ພວກເຂົາເປັນຜູ້ບໍ່ເຊື່ອ, ເປັນຜູ້ທີ່ບໍ່ເຊື່ອ. ມັນບໍ່ແມ່ນຍ້ອນວ່າພວກເຂົາບໍ່ຮັກຄວາມຈິງ, ເບື່ອໜ່າຍຄວາມຈິງ, ມີຄວາມເຊື່ອໜ້ອຍ, ເປັນໄວໜຸ່ມ ແລະ ມີພື້ນຖານທີ່ຕື້ນເຂີນເທົ່ານັ້ນ, ນັ້ນບໍ່ແມ່ນທັງໝົດ. ຄົນທີ່ບໍ່ເຊື່ອທຸກຄົນທີ່ບໍ່ເຊື່ອໃນພຣະເຈົ້າ ສາມາດລໍ້ລວງຄົນອື່ນໂດຍບໍ່ເລືອກໜ້າບໍ? ພວກເຂົາທຸກຄົນສາມາດມີສ່ວນຮ່ວມໃນກິດຈະກຳທີ່ຜິດສິນທຳທາງເພດໄດ້ບໍ? ມີພຽງສ່ວນໜຶ່ງຂອງພວກເຂົາ; ສ່ວນໜ້ອຍຍັງໃຫ້ຄຸນຄ່າຄວາມຊື່ສັດ ແລະ ກຽດສັກສີ, ໃສ່ໃຈຊື່ສຽງຂອງພວກເຂົາ ແລະ ມີບັນທັດຖານສຳລັບການປະພຶດຕົນ. ຄົນທີ່ເອີ້ນວ່າຜູ້ເຊື່ອໃນພຣະເຈົ້າເຫຼົ່ານີ້ບໍ່ໄດ້ດີໄປກວ່າຄົນທີ່ບໍ່ເຊື່ອ, ແລ້ວ ມັນຈະເກີນໄປບໍທີ່ຈະເອີ້ນພວກເຂົາວ່າຜູ້ທີ່ບໍ່ເຊື່ອ ແລະ ຜູ້ບໍ່ເຊື່ອ? (ບໍ່). ເຖິງແມ່ນວ່າຄົນເຫຼົ່ານີ້ສາມາດອອກແຮງງານບາງຢ່າງໃນເຮືອນຂອງພຣະເຈົ້າ, ໃນແງ່ຂອງທຳມະຊາດຂອງພວກເຂົາ, ພວກເຂົາກໍເປັນຜູ້ບໍ່ເຊື່ອ ແລະ ເປັນຜູ້ທີ່ບໍ່ເຊື່ອ. ພວກເຂົາບໍ່ມີຫຼັກການໃນທຸກສິ່ງທີ່ພວກເຂົາເຮັດ ແລະ ປະພຶດຕົນໂດຍບໍ່ມີບັນທັດຖານ, ບໍ່ມີກຽດສັກສີ ແລະ ບໍ່ມີຄວາມຮູ້ສຶກລະອາຍ. ຜູ້ທີ່ບໍ່ເຊື່ອເຖິງກັບຮັບເອົາແນວຄິດທີ່ວ່າ “ຜູ້ຄົນຕ້ອງການຄວາມພາກພູມໃຈ ຄືກັບຕົ້ນໄມ້ທີ່ຕ້ອງການເປືອກ”; ແຕ່ຄົນເຫຼົ່ານີ້ບໍ່ຕ້ອງການແມ່ນແຕ່ຈະຮັກສາຄວາມພາກພູມໃຈຂອງພວກເຂົາ, ສະນັ້ນພວກເຂົາຈະຕ້ອງການຄວາມຈິງໄດ້ບໍ? ພວກເຂົາຈະສາມາດເສຍສະລະເພື່ອພຣະເຈົ້າຢ່າງຈິງໃຈໄດ້ບໍ? ພວກເຂົາຈະສາມາດເຮັດຕາມຫຼັກການໃນໜ້າທີ່ຂອງພວກເຂົາໄດ້ບໍ? ບໍ່ໄດ້ຢ່າງແນ່ນອນ! ພວກເຂົາພຽງແຕ່ອອກເຫື່ອແຮງເທົ່ານັ້ນ. ຄົນທີ່ອອກເຫື່ອແຮງບໍ່ມີຄວາມຈິງໃດໆ; ການອອກເຫື່ອແຮງຂອງພວກເຂົາຂັດຂວາງ ແລະ ລົບກວນ ແລະ ບໍ່ໄດ້ມາດຕະຖານຂອງການປະຕິບັດໜ້າທີ່. ເຖິງແມ່ນວ່າພາຍນອກພວກເຂົາເບິ່ງຄືວ່າກຳລັງປະຕິບັດໜ້າທີ່ຂອງພວກເຂົາ, ບໍ່ວ່າເຈົ້າຈະໂອ້ລົມຫຼັກການກັບພວກເຂົາແນວໃດ, ພວກເຂົາກໍບໍ່ຟັງແທ້ໆ. ພວກເຂົາເຮັດຕາມທີ່ພວກເຂົາຕ້ອງການ, ບໍ່ປະຕິບັດຕາມຫຼັກການ. ເມື່ອຄົນເຫຼົ່ານີ້ຟັງຄຳເທດສະໜາ, ທ່າທີ ແລະ ການສະແດງອອກຂອງພວກເຂົາກໍເປີດເຜີຍເຖິງແກ່ນແທ້ຂອງພວກເຂົາໃນຖານະຜູ້ບໍ່ເຊື່ອ. ຄົນອື່ນນັ່ງຕົວຊື່, ຟັງຢ່າງຈິງຈັງ ແລະ ຕັ້ງໃຈ, ແຕ່ຄົນເຫຼົ່ານີ້ຟັງແນວໃດ? ບາງຄົນເອນໃສ່ໂຕະ, ບິດຕົວ ແລະ ຫາວນອນຢູ່ເລື້ອຍໆ, ນັ່ງຢ່າງບໍ່ເໝາະສົມ, ເບິ່ງບໍ່ຄືມະນຸດເລີຍ. ຄົນປະເພດໃດທີ່ເບິ່ງບໍ່ຄືມະນຸດເລີຍ? ພວກເຂົາບໍ່ແມ່ນມະນຸດເລີຍ; ພວກເຂົາພຽງແຕ່ສວມໃສ່ເປືອກນອກຂອງມະນຸດ. ພວກເຈົ້າຮູ້ສຶກແນວໃດເມື່ອພວກເຈົ້າເຫັນ “ພວກສັດເລືອຄານ” ກຸ່ມນີ້ເຂົ້າມາຟັງຄຳເທດສະໜາ? ມັນບໍ່ເຮັດໃຫ້ພວກເຈົ້າອຶດອັດບໍ? (ແມ່ນ). ຄົນກຸ່ມນີ້ເບິ່ງເປັນຕາຂີ້ດຽດ ແລະ ການເຫັນພວກເຂົາກໍເຮັດໃຫ້ເຮົາບໍ່ຢາກເວົ້າ. ເຮົາເວົ້າກັບມະນຸດ, ບໍ່ແມ່ນເວົ້າກັບ “ພວກສັດເລືອຄານ”. ສະພາວະຂອງຄົນທີ່ຟັງຄຳເທດສະໜາແບບນີ້ຈະສາມາດດີຂຶ້ນໄດ້ບໍ ເມື່ອພວກເຂົາປະຕິບັດໜ້າທີ່ຂອງພວກເຂົາ? ຄວາມເຊື່ອຂອງພວກເຂົາໃນພຣະເຈົ້າຈະສາມາດເຕີບໂຕຂຶ້ນ ແລະ ພວກເຂົາຈະສາມາດເຂົ້າໃຈຄວາມຈິງໄດ້ຢ່າງແຈ່ມແຈ້ງຂຶ້ນບໍ ເມື່ອພວກເຂົາປະຕິບັດໜ້າທີ່ຫຼາຍຂຶ້ນ? ບໍ່ໄດ້ຢ່າງແນ່ນອນ! ບໍ່ວ່າພວກເຂົາຈະປະຕິບັດໜ້າທີ່ແນວໃດ, ຄວາມເຕີບໂຕ ແລະ ຄວາມເຊື່ອຂອງພວກເຂົາກໍບໍ່ເຕີບໂຕຂຶ້ນ. ພວກເຂົາເຮັດທຸກຢ່າງຕາມອຳເພີໃຈ ແລະ ປາສະຈາກການຢັບຢັ້ງຊັ່ງໃຈ, ດຳລົງຊີວິດຢູ່ພາຍໃນຕັນຫາຂອງເນື້ອໜັງ ແລະ ອຸປະນິໄສທີ່ເສື່ອມຊາມໂດຍປາສະຈາກຄວາມສຳນຶກ, ການຕຳນິຕົນເອງ ຫຼື ການລົງວິໄນໃດໆ, ພວກເຂົາບໍ່ແມ່ນມະນຸດ! ສຳລັບຄົນດັ່ງກ່າວ, ໂດຍບໍ່ຕ້ອງຄຳນຶງເຖິງສິ່ງຊົ່ວຮ້າຍອື່ນໆ ທີ່ພວກເຂົາໄດ້ເຮັດ ຫຼື ການກະທຳຂອງພວກເຂົາທີ່ໄດ້ລະເມີດຫຼັກການ ແລະ ທຳຮ້າຍຜົນປະໂຫຍດຂອງເຮືອນຂອງພຣະເຈົ້າ, ພຽງແຕ່ການມີສ່ວນຮ່ວມໃນຄວາມສຳພັນທີ່ບໍ່ເໝາະສົມກໍພຽງພໍແລ້ວທີ່ພວກເຂົາຈະຖືກກຳຈັດອອກ. ນີ້ເປັນເລື່ອງທີ່ງ່າຍດາຍຫຼາຍ, ແຕ່ຜູ້ນຳຄຣິສຕະຈັກ ແລະ ຜູ້ຄຸມງານພັດໄດ້ແຕ່ເກົາຫົວ, ບໍ່ຮູ້ວ່າຈະຈັດການກັບມັນແນວໃດ. ເລື່ອງນີ້ຈັດການງ່າຍຫຼາຍ; ມັນໄດ້ຖືກໂອ້ລົມກັນມາກ່ອນແລ້ວ. ມັນຄວນຖືກຈັດການຕາມຫຼັກການ ແລະ ຜູ້ທີ່ຄວນຖືກກຳຈັດອອກກໍຄວນຖືກກຳຈັດອອກ. ຢ່າຄິດຫຼາຍເກີນໄປ; ວຽກງານຂອງເຮືອນຂອງພຣະເຈົ້າຈະດຳເນີນຕໍ່ໄປໄດ້ເປັນຢ່າງດີໂດຍບໍ່ມີພວກເຂົາ. ບອກເຮົາມາເບິ່ງວ່າ ຄົນເຮົາຄວນເຮັດແນວໃດຖ້າພົບເຫັນຂີ້ໝາ ຫຼື ອາຈົມຢູ່ບ່ອນໃດບ່ອນໜຶ່ງ? ພວກເຂົາຄວນທຳຄວາມສະອາດມັນໃນທັນທີ; ຖ້າບໍ່ທຳຄວາມສະອາດໃຫ້ທັນເວລາ, ແມງວັນ ແລະ ຍຸງກໍຈະມາທັນທີ ແລະ ຜູ້ຄົນກໍບໍ່ສາມາດມີຄວາມສະຫງົບໃນສະຖານທີ່ດັ່ງກ່າວໄດ້. ທັງໝົດນີ້ເຮົາໝາຍຄວາມວ່າແນວໃດ? (ເພື່ອແກ້ໄຂບັນຫາການມີຄວາມສຳພັນທີ່ບໍ່ເໝາະສົມໃນຄຣິສຕະຈັກ, ຂັ້ນຕອນທຳອິດແມ່ນການຊໍາລະລ້າງຜູ້ບໍ່ເຊື່ອທີ່ຊົ່ວຊ້າເຫຼົ່ານັ້ນອອກໄປ). ແມ່ນແລ້ວ, ນັ້ນຄືສິ່ງທີ່ເຮົາໝາຍເຖິງແທ້ໆ. ຖ້າມີຄົນປະເພດ “ຂີ້ໝາເໝັນ” ຢູ່ໃນຄຣິສຕະຈັກ, ພວກເຂົາກໍຈະດຶງດູດ “ແມງວັນເໝັນ” ບາງໂຕມາຢ່າງແນ່ນອນ. ໂດຍການຊໍາລະລ້າງຂີ້ໝາເໝັນອອກໄປ, ແມງວັນເຫຼົ່ານີ້ກໍຈະຫາຍໄປໂດຍທຳມະຊາດ. ນີ້ບໍ່ແມ່ນວິທີແກ້ໄຂບໍ? ວິທີແກ້ໄຂນີ້ສົມເຫດສົມຜົນບໍ? (ແມ່ນ). ເມື່ອຈັດການກັບບັນຫາດັ່ງກ່າວ, ຜູ້ນຳຄຣິສຕະຈັກບາງຄົນກໍມີຄວາມກັງວົນຢູ່ສະເໝີ, ໂດຍກ່າວວ່າ “ຖ້າພວກເຮົາຊໍາລະລ້າງຜູ້ທີ່ລໍ້ລວງຄົນອື່ນໂດຍບໍ່ເລືອກໜ້າອອກໄປ, ຈະບໍ່ມີຄົນເຮັດວຽກໜ້ອຍລົງບໍ?” ນີ້ເປັນບັນຫາບໍ? (ບໍ່). ເປັນຫຍັງຈຶ່ງບໍ່ແມ່ນ? ຄວາມກັງວົນນີ້ຄວນຖືກແກ້ໄຂແນວໃດ? ເຖິງແມ່ນວ່າຄວາມກັງວົນຂອງພວກເຂົາຈະມີເຫດຜົນ, ໂດຍຄິດວ່າຖ້າຄວາມຕ້ອງການຕໍ່ຜູ້ຄົນເຂັ້ມງວດເກີນໄປ ແລະ ຜູ້ທີ່ສາມາດເຮັດວຽກໄດ້ຖືກຊໍາລະລ້າງອອກໄປ, ກໍຈະບໍ່ມີຜູ້ໃດເຮັດວຽກສ່ວນນີ້, ມັນຈະບໍ່ງ່າຍບໍທີ່ຈະຊອກຫາຄົນທີ່ມີຄວາມສາມາດຄົນອື່ນມາແທນທີ່ພວກເຂົາ? (ງ່າຍ). ແລະ ເຖິງແມ່ນວ່າຈະບໍ່ສາມາດຊອກຫາຄົນມາແທນທີ່ໄດ້ທັນທີ, ວຽກງານກໍສາມາດເຮັດໄດ້ໃນພາຍຫຼັງເມື່ອພົບຄົນທີ່ເໝາະສົມ ໂດຍບໍ່ສົ່ງຜົນກະທົບຕໍ່ວຽກງານຂອງເຮືອນຂອງພຣະເຈົ້າ. ເຮືອນຂອງພຣະເຈົ້າບໍ່ສະໜັບສະໜູນຄົນເຫຼົ່ານີ້ທີ່ບໍ່ເຮັດວຽກທີ່ເໝາະສົມ. ຖ້າພວກເຂົາສາມາດກັບໃຈ ແລະ ເອົາໃຈໃສ່ໜ້າວຽກທີ່ເໝາະສົມ, ພວກເຂົາກໍສາມາດສືບຕໍ່ເຮັດວຽກໄດ້, ແຕ່ຖ້າພວກເຂົາບໍ່ກັບໃຈ, ພວກເຂົາກໍຄວນຖືກຕັດສິດຈາກການປະຕິບັດໜ້າທີ່ຂອງພວກເຂົາ. ນີ້ບໍ່ແມ່ນສິ່ງທີ່ຍຸຕິທຳ ແລະ ສົມເຫດສົມຜົນບໍ? ເຮືອນຂອງພຣະເຈົ້າຈະຍອມສະໜັບສະໜູນຜູ້ອອກເຫື່ອແຮງດີກວ່າສະໜັບສະໜູນຜູ້ບໍ່ເຊື່ອ ແລະ ຜູ້ທີ່ບໍ່ເຊື່ອ. ຫຼັກການນີ້ຖືກຕ້ອງບໍ? (ຖືກຕ້ອງ). ມັນຖືກຕ້ອງໃນລັກສະນະໃດ? ເຖິງແມ່ນວ່າຜູ້ອອກເຫື່ອແຮງຈະບໍ່ສະແຫວງຫາຄວາມຈິງ, ພວກເຂົາກໍຍັງເຕັມໃຈທີ່ຈະອອກເຫື່ອແຮງ ແລະ ພວກເຂົາສາມາດອອກແຮງງານໃນລັກສະນະທີ່ດີ ແລະ ເຊື່ອຟັງໃນເຮືອນຂອງພຣະເຈົ້າ. ເຖິງແມ່ນວ່າພວກເຂົາພຽງແຕ່ອອກແຮງ, ພວກເຂົາກໍມີຄວາມຈົງຮັກພັກດີ ແລະ ຢ່າງໜ້ອຍທີ່ສຸດພວກເຂົາກໍບໍ່ແມ່ນຄົນບໍ່ດີ. ຄົນປະເພດນີ້ຄືຄົນປະເພດທີ່ເຮືອນຂອງພຣະເຈົ້າຮັກສາໄວ້. ຖ້າຄົນໃດຄົນໜຶ່ງເປັນຄົນບໍ່ດີ ແລະ ຊົ່ວຊ້າ, ມີສ່ວນຮ່ວມໃນການປະຕິບັດທີ່ຄົດໂກງ ແລະ ຊົ່ວຮ້າຍຢູ່ສະເໝີ ແລະ ຖ້າພວກເຂົາບໍ່ສາມາດແມ່ນແຕ່ອອກເຫື່ອແຮງໄດ້ດີ ແລະ ບໍ່ໄດ້ມາດຕະຖານໃນຖານະຜູ້ອອກເຫື່ອແຮງ, ແລ້ວຄົນດັ່ງກ່າວກໍເປັນຜູ້ທີ່ບໍ່ເຊື່ອ ແລະ ເຮືອນຂອງພຣະເຈົ້າຈະບໍ່ຮັກສາພວກເຂົາໄວ້. ສະນັ້ນ, ມັນບໍ່ແມ່ນຍ້ອນວ່າພວກເຂົາເປັນຜູ້ອອກເຫື່ອແຮງທີ່ເຮືອນຂອງພຣະເຈົ້າບໍ່ຮັກສາພວກເຂົາໄວ້, ແຕ່ຍ້ອນວ່າການອອກເຫື່ອແຮງຂອງພວກເຂົາບໍ່ໄດ້ມາດຕະຖານ, ຍ້ອນວ່າແມ່ນແຕ່ການອອກເຫື່ອແຮງຂອງພວກເຂົາກໍເປັນການແລກປ່ຽນ. ມັນເປັນຍ້ອນວ່າພວກເຂົາຕ້ອງການເຮັດຄວາມຊົ່ວຮ້າຍ ແລະ ກໍ່ໃຫ້ເກີດການລົບກວນຢູ່ສະເໝີ, ພະຍາຍາມມີສ່ວນຮ່ວມໃນການປະຕິບັດທີ່ຄົດໂກງ ແລະ ຊົ່ວຮ້າຍໃນຄຣິສຕະຈັກຢູ່ສະເໝີ, ກໍ່ກວນຄວາມເປັນລະບຽບຮຽບຮ້ອຍຂອງວຽກງານຄຣິສຕະຈັກ ແລະ ສົ່ງຜົນກະທົບຕໍ່ການປະຕິບັດໜ້າທີ່ຂອງຄົນສ່ວນໃຫຍ່. ພວກເຂົາເຮັດໃຫ້ບັນຍາກາດຂອງຄຣິສຕະຈັກເສື່ອມຊາມ ແລະ ເຮັດໃຫ້ພຣະນາມຂອງພຣະເຈົ້າໄດ້ຮັບຄວາມອັບອາຍ ນັ້ນກໍຄື ບໍ່ມີຫຍັງຈະເໝາະສົມໄປກວ່າການຊໍາລະລ້າງພວກເຂົາອອກໄປ. ບ່ອນໃດກໍຕາມທີ່ມີຄົນປະເພດ “ຂີ້ໝາເໝັນ”, ພວກເຂົາກໍຄວນຖືກຊໍາລະລ້າງອອກໄປທັນທີ. ເຂົ້າໃຈແລ້ວບໍ? (ເຂົ້າໃຈແລ້ວ).

XI. ການບົ່ງການ ແລະ ການຂັດຂວາງການເລືອກຕັ້ງ

ມື້ນີ້, ພວກເຮົາຈະໂອ້ລົມກັນຕໍ່ກ່ຽວກັບຄວາມຮັບຜິດຊອບທີສິບສອງຂອງຜູ້ນຳ ແລະ ຜູ້ເຮັດວຽກ: “ຊອກຫາຄົນ, ເຫດການ ແລະ ສິ່ງຕ່າງໆ ທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍທີ່ປົກກະຕິຂອງຄຣິສຕະຈັກໃນທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ທີ່ຖືກເລືອກຂອງພຣະເຈົ້າພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ”. ບັນຫາທີສິບເອັດຂອງຄວາມຮັບຜິດຊອບທີສິບສອງນີ້ແມ່ນຫຍັງ? (ການບົ່ງການ ແລະ ການຂັດຂວາງການເລືອກຕັ້ງ). ພວກເຮົາເຄີຍໄດ້ໂອ້ລົມກັນພໍສົມຄວນກ່ຽວກັບການບົ່ງການ ແລະ ການຂັດຂວາງການເລືອກຕັ້ງມາກ່ອນແລ້ວ ເມື່ອໂອ້ລົມກັນ ແລະ ເປີດໂປງການສະແດງອອກຕ່າງໆ ຂອງພວກຜູ້ຕໍ່ຕ້ານພຣະຄຣິສ, ແມ່ນບໍ່? (ແມ່ນ). ການຈັດແຈງວຽກງານຂອງເຮືອນຂອງພຣະເຈົ້າລວມມີກົດລະບຽບສຳລັບການເລືອກຕັ້ງຂອງຄຣິສຕະຈັກ. ການເລືອກຕັ້ງສາມາດຈັດຂຶ້ນປີລະຄັ້ງ ແລະ ຍັງສາມາດມີການເລືອກຕັ້ງທີ່ຈັດຂຶ້ນພາຍໃຕ້ສະຖານະການພິເສດບາງຢ່າງ. ຄຣິສຕະຈັກທຸກແຫ່ງຄວນເລືອກຜູ້ນຳ ແລະ ຜູ້ເຮັດວຽກໃນທຸກລະດັບຕາມຫຼັກການທີ່ກຳນົດໂດຍເຮືອນຂອງພຣະເຈົ້າ. ກົດລະບຽບສຳລັບການເລືອກຕັ້ງລວມມີຫຼັກການການເລືອກຕັ້ງ, ຫຼັກເກນໃນການເລືອກຄົນ, ວິທີການ ແລະ ແນວທາງຂອງການເລືອກຕັ້ງ ແລະ ຂໍ້ຄວນໃສ່ໃຈຕ່າງໆ ທີ່ອ້າຍເອື້ອຍນ້ອງຕ້ອງຮັບຊາບໃນລະຫວ່າງການເລືອກຕັ້ງ. ແນ່ນອນວ່າ, ກ່ອນການເລືອກຕັ້ງແຕ່ລະຄັ້ງ, ຜູ້ນຳ ແລະ ຜູ້ເຮັດວຽກໃນທຸກລະດັບຄວນໂອ້ລົມກັນກ່ຽວກັບທຸກດ້ານຂອງຫຼັກການການເລືອກຕັ້ງ ເພື່ອຮັບປະກັນວ່າຜູ້ທີ່ຖືກເລືອກຂອງພຣະເຈົ້າສາມາດເຂົ້າໃຈຫຼັກການເຫຼົ່ານັ້ນຢ່າງແຈ່ມແຈ້ງ. ດ້ວຍວິທີນີ້, ຜົນການເລືອກຕັ້ງຈະດີຂຶ້ນ. ມື້ນີ້ພວກເຮົາຈະບໍ່ໂອ້ລົມກັນກ່ຽວກັບລາຍລະອຽດຂອງການເລືອກຕັ້ງ; ຫົວຂໍ້ຫຼັກຂອງການໂອ້ລົມໃນມື້ນີ້ແມ່ນການສະແດງອອກບາງຢ່າງເຖິງການບົ່ງການ ແລະ ການຂັດຂວາງການເລືອກຕັ້ງ.

ກ. ການສະແດງອອກເຖິງການບົ່ງການ ແລະ ການຂັດຂວາງການເລືອກຕັ້ງ

ການເລືອກຕັ້ງຂອງຄຣິສຕະຈັກຕ້ອງປະຕິບັດຕາມຫຼັກການການເລືອກຕັ້ງທີ່ກຳນົດໂດຍເຮືອນຂອງພຣະເຈົ້າຢ່າງເຂັ້ມງວດ ເພື່ອເລືອກຜູ້ສະໝັກທີ່ເໝາະສົມທີ່ສຸດໃນການເປັນຜູ້ນຳ ແລະ ຜູ້ເຮັດວຽກ. ຖ້າຫຼັກການການເລືອກຕັ້ງຖືກລະເມີດ ແລະ ນຳໃຊ້ວິທີການເລືອກຕັ້ງອື່ນໆ, ນີ້ຄືການກະທຳຂອງຜູ້ນຳປອມ ແລະ ພວກຜູ້ຕໍ່ຕ້ານພຣະຄຣິສ. ເຮືອນຂອງພຣະເຈົ້າຕ້ອງຫ້າມການລະເມີດດັ່ງກ່າວ ແລະ ຕ້ອງສືບສວນ ແລະ ຮັບມືກັບບຸກຄົນຫຼັກທີ່ບົ່ງການການເລືອກຕັ້ງ. ໃນລະຫວ່າງການເລືອກຕັ້ງຂອງຄຣິສຕະຈັກ, ຫຼາກຫຼາຍຄົນຈະຖືກເປີດເຜີຍ ແລະ ແນວຄິດຈິດໃຈທີ່ຫຼາກຫຼາຍຂອງຜູ້ຄົນກໍຈະຖືກເປີດໂປງ. ບາງຄົນໃຊ້ເລ່ຫຼ່ຽມທີ່ບໍ່ຊື່ສັດຫຼາຍຢ່າງຢູ່ເບື້ອງຫຼັງ ເພື່ອໃຫ້ຕົນເອງຖືກເລືອກເປັນຜູ້ນຳ ຫຼື ເພື່ອໃຫ້ຄົນທີ່ເປັນປະໂຫຍດຕໍ່ພວກເຂົາຖືກເລືອກຕັ້ງ. ຕົວຢ່າງ: ບາງຄົນຢ້ານວ່າຜູ້ທີ່ສະແຫວງຫາຄວາມຈິງຈະຖືກເລືອກເປັນຜູ້ນຳ ແລະ ເປັນໄພຂົ່ມຂູ່ຕໍ່ສະຖານະຂອງພວກເຂົາ ແລະ ດັ່ງນັ້ນ ພວກເຂົາຈຶ່ງພະຍາຍາມທຸກວິທີທາງເພື່ອຕັດສິນຄົນເຫຼົ່ານີ້ຢູ່ເບື້ອງຫຼັງ ກ່ຽວກັບຈຸດອ່ອນທີ່ພວກເຂົາໄດ້ສະແດງອອກ ແລະ ຂໍ້ຜິດພາດທີ່ພວກເຂົາໄດ້ເຮັດ, ກ່າວໂທດພວກເຂົາວ່າເປັນຄົນອວດດີ ແລະ ຖືຕົນວ່າຊອບທຳ ໂດຍມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແລະ ອື່ນໆ ອີກ, ທັງໝົດນີ້ກໍເພື່ອພະຍາຍາມເຮັດໃຫ້ພວກເຂົາບໍ່ໄດ້ຮັບການເລືອກຕັ້ງ. ເພື່ອທີ່ຈະໄດ້ຮັບການເລືອກຕັ້ງເປັນຜູ້ນຳ, ຄົນອື່ນຊື້ຂອງດີໆ ເພື່ອຕິດສິນບົນຜູ້ຄົນໃນລະຫວ່າງໄລຍະເວລາການເລືອກຕັ້ງ ຫຼື ໃຫ້ຄຳສັນຍາດ້ວຍຄຳເວົ້າທີ່ຟັງມ່ວນຫູ ແລະ ຍັງໃຊ້ວິທີການທີ່ຫຼາກຫຼາຍ ເພື່ອກະຕຸ້ນ ແລະ ປຸກປັ່ນຄົນອື່ນວ່າຄວນລົງຄະແນນສຽງໃຫ້ໃຜ ຫຼື ບໍ່ໃຫ້ໃຜ. ບໍ່ວ່າພວກເຂົາຈະໃຊ້ວິທີການ ແລະ ແນວທາງໃດກໍຕາມ, ທັງໝົດກໍເພື່ອຈຸດປະສົງໃນການບົ່ງການການເລືອກຕັ້ງ ແລະ ຊັກຈູງຜົນການເລືອກຕັ້ງ. ເຖິງແມ່ນວ່າຄຣິສຕະຈັກຈະໂອ້ລົມກ່ຽວກັບຫຼັກການຂອງການເລືອກຕັ້ງຊ້ຳແລ້ວຊ້ຳອີກ ເຊັ່ນ: ການເລືອກຜູ້ທີ່ມີຄວາມເປັນມະນຸດທີ່ດີ, ຜູ້ທີ່ສະແຫວງຫາຄວາມຈິງ ແລະ ຜູ້ທີ່ສາມາດນຳພາອ້າຍເອື້ອຍນ້ອງໃຫ້ປະຕິບັດໜ້າທີ່ຂອງພວກເຂົາເປັນປົກກະຕິ, ອ່ານພຣະທຳຂອງພຣະເຈົ້າເປັນປົກກະຕິ, ເຂົ້າສູ່ຄວາມຈິງ-ຄວາມເປັນຈິງ ແລະ ຫຼັກການອື່ນໆ ເຊັ່ນນັ້ນ, ຄົນເຫຼົ່ານີ້ກໍບໍ່ຟັງ ແລະ ຕ້ອງການໃຊ້ກົນອຸບາຍທີ່ບໍ່ຊື່ສັດ. ການໃຊ້ກົນອຸບາຍທີ່ບໍ່ຊື່ສັດໝາຍຄວາມວ່າແນວໃດ? ມັນໝາຍຄວາມວ່າພວກເຂົາຕ້ອງການສໍ້ໂກງຢູ່ສະເໝີ. ພວກເຂົາບໍ່ເຄີຍປະເມີນຢ່າງເປີດເຜີຍວ່າໃຜດີ ແລະ ໃຜບໍ່ດີ, ຕ້ອງການໃຊ້ວິທີການທີ່ບໍ່ຊື່ສັດ ແລະ ມີສ່ວນຮ່ວມໃນແຜນການທີ່ມີເລ່ຫຼ່ຽມ ແລະ ກົນອຸບາຍຢູ່ເບື້ອງຫຼັງຢູ່ສະເໝີ. ພວກເຂົາເຖິງກັບສົມຮູ້ຮ່ວມຄິດຢູ່ເບື້ອງຫຼັງວ່າຄວນເລືອກໃຜ ແລະ ບໍ່ຄວນເລືອກໃຜ, ໂດຍພະຍາຍາມເຮັດໃຫ້ທຸກຄົນມີຄວາມເປັນເອກະສັນກັນ. ສິ່ງເຫຼົ່ານີ້ບໍ່ແມ່ນກົນອຸບາຍທີ່ບໍ່ຊື່ສັດບໍ? ນີ້ບໍ່ແມ່ນການສໍ້ໂກງບໍ? (ແມ່ນ). ນີ້ແມ່ນການປົກປ້ອງການເລືອກຕັ້ງຢ່າງເປີດເຜີຍ ແລະ ຊື່ກົງຕາມຫຼັກການຄວາມຈິງບໍ? ບໍ່ແມ່ນ, ພວກເຂົາກຳລັງໃຊ້ແຜນການ ແລະ ວິທີການຂອງມະນຸດ ເພື່ອພະຍາຍາມທີ່ບົ່ງການການເລືອກຕັ້ງຢ່າງໜ້າດ້ານ. ຈຸດປະສົງຂອງພວກເຂົາໃນການບົ່ງການການເລືອກຕັ້ງແມ່ນຫຍັງ? ພວກເຂົາຕ້ອງການຄວບຄຸມຜົນການເລືອກຕັ້ງ, ພວກເຂົາຕ້ອງການໃຫ້ຕົນເອງຖືກເລືອກ ແລະ ຖ້າພວກເຂົາບໍ່ສາມາດຖືກເລືອກໄດ້, ພວກເຂົາກໍຕ້ອງການຕັດສິນໃຈວ່າໃຜຈະຖືກເລືອກ, ດັ່ງນັ້ນ ພວກເຂົາຈຶ່ງໃຊ້ກົນອຸບາຍທີ່ບໍ່ຊື່ສັດຢູ່ເບື້ອງຫຼັງ. ພວກເຂົາບໍ່ໄດ້ຄຳນຶງເຖິງວຽກງານຂອງຄຣິສຕະຈັກ ຫຼື ທາງເຂົ້າຂອງຊີວິດຂອງອ້າຍເອື້ອຍນ້ອງ. ພວກເຂົາບໍ່ໄດ້ຄິດເຖິງຜົນປະໂຫຍດຂອງເຮືອນຂອງພຣະເຈົ້າ ຫຼື ຂອງອ້າຍເອື້ອຍນ້ອງ; ພວກເຂົາຄຳນຶງເຖິງພຽງແຕ່ຜົນປະໂຫຍດສ່ວນຕົວຂອງພວກເຂົາ. ເມື່ອມີການເລືອກຕັ້ງ, ເຈດຕະນາ ແລະ ຄວາມປາຖະໜາຂອງພວກເຂົາເອງກໍເປັນບູລິມະສິດສູງສຸດຂອງພວກເຂົາ. ແລ້ວເປັນຫຍັງພວກເຂົາຈຶ່ງຕ້ອງການບົ່ງການການເລືອກຕັ້ງ? ຖ້າຄົນໃດຄົນໜຶ່ງຕ້ອງການນຳພາອ້າຍເອື້ອຍນ້ອງໃຫ້ມາຢູ່ຕໍ່ໜ້າພຣະເຈົ້າ ແລະ ເຂົ້າສູ່ຄວາມຈິງ-ຄວາມເປັນຈິງຢ່າງແທ້ຈິງ, ພວກເຂົາຈະກະທຳແບບນີ້ບໍ? ພວກເຂົາຈະມີຄວາມທະເຍີທະຍານເຊັ່ນນີ້ບໍ? ພວກເຂົາຈະສະແດງພຶດຕິກຳເຊັ່ນນີ້ບໍ? ບໍ່, ພວກເຂົາຈະບໍ່ເຮັດ. ມີພຽງແຕ່ຜູ້ທີ່ມີແຮງຈູງໃຈແອບແຝງ, ມີຄວາມທະເຍີທະຍານ ແລະ ຄວາມປາຖະໜາ ທີ່ຕ້ອງການບົ່ງການການເລືອກຕັ້ງຂອງຄຣິສຕະຈັກເທົ່ານັ້ນທີ່ຈະກະທຳແບບນີ້. ພາຍໃນຄຣິສຕະຈັກ, ພວກເຂົາດຶງດູດຄົນບາງຄົນທີ່ເຂົ້າກັນໄດ້ດີກັບພວກເຂົາ, ຜູ້ທີ່ມີມຸມມອງຄືກັນ ແລະ ຜູ້ທີ່ມີແຮງຈູງໃຈ ແລະ ເປົ້າໝາຍດຽວກັນ ແລະ ຍັງຫຼອກລວງເອົາຄົນບາງຄົນທີ່ອ່ອນແອເປັນປົກກະຕິ, ບໍ່ສະແຫວງຫາຄວາມຈິງຫຼາຍ ແລະ ເປັນຄົນມຶນງົງ, ໂງ່ຈ້າ ແລະ ຖືກຊັກຈູງ ແລະ ບົ່ງການໄດ້ງ່າຍ, ສ້າງຕັ້ງກຳລັງເພື່ອລົບກວນວຽກງານການເລືອກຕັ້ງຂອງຄຣິສຕະຈັກ. ຈຸດປະສົງຂອງພວກເຂົາໃນການຕໍ່ຕ້ານຄຣິສຕະຈັກກໍຄືເພື່ອໃຫ້ຕົນເອງຖືກເລືອກຕັ້ງ, ເພື່ອໃຫ້ຕົນເອງມີສິດເດັດຂາດໃນຜົນການເລືອກຕັ້ງ. ພວກເຂົາຕ້ອງການເລືອກຕັ້ງຄົນທີ່ພວກເຂົາກຳນົດໄວ້ລ່ວງໜ້າ, ຜູ້ທີ່ເປັນປະໂຫຍດຕໍ່ພວກເຂົາ. ຖ້າຄົນເຫຼົ່ານີ້ຖືກເລືອກຕັ້ງ, ແຜນການຂອງພວກເຂົາກໍສຳເລັດ. ຜົນການເລືອກຕັ້ງດັ່ງກ່າວຈະຖືກຕ້ອງ ຫຼື ບໍ່ຖືກຕ້ອງ? (ບໍ່ຖືກຕ້ອງ). ມັນຈະບໍ່ຖືກຕ້ອງຢ່າງແນ່ນອນ. ຜູ້ທີ່ຖືກເລືອກຕັ້ງຜ່ານການເລືອກຕັ້ງທີ່ຖືກຄວບຄຸມໂດຍຄົນຊົ່ວຊ້າ ກໍຈະເປັນປະໂຫຍດຕໍ່ຄົນຊົ່ວຊ້າຢ່າງແນ່ນອນ. ເປັນຫຍັງພວກເຂົາຈຶ່ງເປັນປະໂຫຍດຕໍ່ຄົນຊົ່ວຊ້າເຫຼົ່ານີ້? ເພາະວ່າຄົນຊົ່ວຊ້າຈະສາມາດເຮັດຕາມອຳເພີໃຈ ແລະ ໂດຍບໍ່ຄຳນຶງເຖິງຜົນຕາມມາ ແລະ ປະພຶດຕົນຢ່າງບ້າປ່ວງໃນຄຣິສຕະຈັກ ໂດຍບໍ່ມີໃຜກ້າເປີດໂປງ ຫຼື ຈຳກັດພວກເຂົາ. ພວກເຂົາຈະບໍ່ຖືກກຳຈັດອອກ, ໃນຂະນະທີ່ຜູ້ທີ່ສະແຫວງຫາຄວາມຈິງຈະຖືກກີດກັນ ແລະ ກົດຂີ່ຂົ່ມເຫັງໂດຍພວກເຂົາ ແລະ ຄຣິສຕະຈັກກໍຈະກາຍເປັນອານາເຂດຂອງຄົນຊົ່ວຊ້າ. ເຫັນໄດ້ຊັດວ່າ ຜົນສຸດທ້າຍຂອງການເລືອກຕັ້ງທີ່ຖືກບົ່ງການໂດຍຄົນຊົ່ວຊ້າແມ່ນບໍ່ຖືກຕ້ອງຢ່າງແນ່ນອນ; ມັນຂັດກັບຄວາມຄິດເຫັນຂອງຄົນສ່ວນໃຫຍ່ ແລະ ລະເມີດຫຼັກການຢ່າງແນ່ນອນ. ຜູ້ນຳຄຣິສຕະຈັກ ແລະ ອ້າຍເອື້ອຍນ້ອງຄວນຮັບຮູ້ ແລະ ເຝົ້າລະວັງພຶດຕິກຳ ແລະ ການກະທຳທັງໝົດຂອງຄົນເຫຼົ່ານີ້ໃນລະຫວ່າງການເລືອກຕັ້ງ. ພວກເຂົາບໍ່ຄວນມຶນງົງກ່ຽວກັບເລື່ອງນີ້. ຫຼັງຈາກທີ່ພົບເຫັນສັນຍານຂອງການບົ່ງການ ແລະ ການຂັດຂວາງການເລືອກຕັ້ງ, ຄວນໃຊ້ມາດຕະການໃນທັນທີ ເພື່ອຈຳກັດຜູ້ທີ່ກ່ຽວຂ້ອງ ແລະ ຖ້າຄົນເຫຼົ່ານີ້ບໍ່ສາມາດຖືກຈຳກັດໄດ້, ພວກເຂົາກໍຄວນຖືກແຍກອອກ. ຄົນເຫຼົ່ານີ້ໜ້າດ້ານເປັນພິເສດ, ບໍ່ມີການຄວບຄຸມ ແລະ ຄວບຄຸມໄດ້ຍາກ. ເພື່ອຂັດຂວາງການເລືອກຕັ້ງ ແລະ ບົ່ງການຜົນການເລືອກຕັ້ງ, ພວກເຂົາຈະໃຊ້ກົນອຸບາຍທີ່ບໍ່ຊື່ສັດຢູ່ເບື້ອງຫຼັງຢ່າງແນ່ນອນ, ໂດຍການເວົ້າ ແລະ ເຮັດຫຼາຍສິ່ງຫຼາຍຢ່າງ. ຄວນເຮັດແນວໃດກ່ຽວກັບເລື່ອງນີ້? ເລື່ອງນີ້ຈັດການໄດ້ງ່າຍ. ຖ້າຜູ້ນຳຄຣິສຕະຈັກພົບເຫັນບັນຫາ, ພວກເຂົາຄວນເປີດໂປງມັນ ແລະ ເຮັດໃຫ້ມັນເປັນທີ່ຮັບຮູ້ໂດຍທົ່ວໄປ, ໂດຍໃຫ້ອ້າຍເອື້ອຍນ້ອງໂອ້ລົມກັນກ່ຽວກັບຄວາມຮ້າຍແຮງ ແລະ ຜົນສະທ້ອນຂອງເລື່ອງນີ້ ແລະ ກ່ຽວກັບວ່າທຳມະຊາດຂອງການກະທຳດັ່ງກ່າວແມ່ນຫຍັງກັນແທ້. ສຸດທ້າຍ, ພວກເຂົາຄວນໃຊ້ມາດຕະການບາງຢ່າງ. ຄວນໃຊ້ມາດຕະການຫຍັງ? ຜູ້ໃດກໍຕາມທີ່ໃຊ້ກົນອຸບາຍທີ່ບໍ່ຊື່ສັດຢູ່ເບື້ອງຫຼັງຢູ່ສະເໝີ ແລະ ພະຍາຍາມບົ່ງການ ແລະ ຂັດຂວາງການເລືອກຕັ້ງກໍຄວນຖືກຈັດການຢ່າງເດັດຂາດ ແລະ ຖືກຫ້າມບໍ່ໃຫ້ມີສ່ວນຮ່ວມໃນການເລືອກຕັ້ງ. ນີ້ໝາຍຄວາມວ່າແນວໃດ? ມັນໝາຍຄວາມວ່າຄະແນນສຽງຂອງພວກເຂົາຈະບໍ່ຖືກນັບ. ບໍ່ວ່າຈະມີຈັກຄົນທີ່ກ່ຽວຂ້ອງໃນການບົ່ງການ ແລະ ຂັດຂວາງການເລືອກຕັ້ງ, ຄະແນນສຽງຂອງພວກເຂົາທັງໝົດກໍຄວນຖືກເຮັດໃຫ້ເປັນໂມຄະ ແລະ ພວກເຂົາບໍ່ຄວນໄດ້ຮັບອະນຸຍາດໃຫ້ມີສ່ວນຮ່ວມໃນການເລືອກຕັ້ງ. ບໍ່ວ່າຈະເປັນຜູ້ໃດທີ່ຖືກນຳພາຢ່າງຜິດໆ ແລະ ຖືກລົບກວນ, ຕາບໃດທີ່ພວກເຂົາໄດ້ເຮັດຕາມວິທີທາງຂອງຜູ້ທີ່ບົ່ງການການເລືອກຕັ້ງ ແລະ ສົມຮູ້ຮ່ວມຄິດກັບຄົນຊົ່ວຊ້າ ເພື່ອທຳລາຍການເລືອກຕັ້ງໂດຍເຈດຕະນາ, ຜູ້ທີ່ຖືກເລືອກຂອງພຣະເຈົ້າກໍຄວນຢືນຂຶ້ນເພື່ອເປີດໂປງພວກເຂົາ ແລະ ຍົກເລີກສິດຂອງພວກເຂົາໃນການມີສ່ວນຮ່ວມໃນການເລືອກຕັ້ງ. ນີ້ເປັນແນວທາງທີ່ດີບໍ? (ແມ່ນ). ສິ່ງນີ້ຖືກເຮັດເພື່ອປົກປ້ອງວຽກງານຂອງຄຣິສຕະຈັກຢ່າງສິ້ນເຊີງ. ເຈົ້າບໍ່ປະຕິເສດທີ່ຈະຍອມຮັບການຈຳກັດບໍ? ເຈົ້າບໍ່ປະຕິເສດທີ່ຈະຍອມຮັບຫຼັກການການເລືອກຕັ້ງຂອງເຮືອນຂອງພຣະເຈົ້າບໍ? ເຈົ້າບໍ່ຢາກມີສິດເດັດຂາດບໍ? ຖ້າເຈົ້າມີສິດເດັດຂາດ, ມັນກໍແມ່ນຊາຕານທີ່ກຳລັງມີສິດເດັດຂາດ. ເຮືອນຂອງພຣະເຈົ້າ ແລະ ຄຣິສຕະຈັກເປັນສະຖານທີ່ທີ່ຄວາມຈິງປົກຄອງ; ບໍ່ສາມາດອະນຸຍາດໃຫ້ຊາຕານເປັນຜູ້ຕັດສິນໄດ້. ເນື່ອງຈາກເຈົ້າຕ້ອງການໃຊ້ກົນອຸບາຍທີ່ບໍ່ຊື່ສັດ ແລະ ຕັ້ງໃຈບົ່ງການ ແລະ ຂັດຂວາງການເລືອກຕັ້ງນີ້, ມັນກໍເປັນເລື່ອງງ່າຍ ນັ້ນກໍຄື ຄະແນນສຽງຂອງເຈົ້າຖືກເຮັດໃຫ້ເປັນໂມຄະ. ບໍ່ວ່າເຈົ້າຈະລົງຄະແນນສຽງໃຫ້ໃຜ, ມັນກໍບໍ່ມີປະໂຫຍດ; ບໍ່ມີຄວາມຄິດເຫັນໃດໆ ຂອງເຈົ້າທີ່ໃຊ້ໄດ້ ແລະ ເຖິງແມ່ນວ່າເຈົ້າຈະຢືນຢັນທີ່ຈະລົງສະໝັກໃນການເລືອກຕັ້ງ, ມັນກໍຈະບໍ່ເກີດຜົນ. ເຮືອນຂອງພຣະເຈົ້າມີພຣະດໍາລັດ ແລະ ລະບຽບການ ແລະ ສິດຂອງເຈົ້າໃນການມີສ່ວນຮ່ວມໃນການເລືອກຕັ້ງຄັ້ງນີ້ກໍຖືກຖອດຖອນ ແລະ ຍົກເລີກແລ້ວ. ຖ້າເຈົ້າຍັງລົບກວນການເລືອກຕັ້ງຄັ້ງຕໍ່ໄປ, ສິດຂອງເຈົ້າໃນການມີສ່ວນຮ່ວມໃນການເລືອກຕັ້ງກໍຈະຖືກຍົກເລີກຢ່າງສິ້ນເຊີງ ແລະ ເຈົ້າຈະບໍ່ໄດ້ຮັບອະນຸຍາດໃຫ້ມີສ່ວນຮ່ວມອີກຕໍ່ໄປຢ່າງແນ່ນອນ. ນີ້ຄືວິທີທີ່ຄວນຈັດການກັບຜູ້ທີ່ໃຊ້ກົນອຸບາຍທີ່ບໍ່ຊື່ສັດຢູ່ສະເໝີ ເພື່ອບົ່ງການ ແລະ ຂັດຂວາງການເລືອກຕັ້ງ.

ເມື່ອໃດກໍຕາມທີ່ມີການເລືອກຕັ້ງຂອງຄຣິສຕະຈັກ, ກໍມີຄົນຊົ່ວຊ້າບາງຄົນທີ່ເລີ່ມກະວົນກະວາຍຢູ່ສະເໝີ: ບາງຄົນໃຊ້ກົນອຸບາຍທີ່ບໍ່ຊື່ສັດຢູ່ເບື້ອງຫຼັງ ເພື່ອພະຍາຍາມບົ່ງການ ແລະ ຂັດຂວາງການເລືອກຕັ້ງ, ໃນຂະນະທີ່ບາງຄົນມີຄວາມກະຕືລືລົ້ນທີ່ຈະແຂ່ງຂັນຢ່າງເປີດເຜີຍກັບຄົນອື່ນເພື່ອຕຳແໜ່ງຜູ້ນຳ, ໂດຍໂຕ້ຖຽງກັນຈົນໜ້າແດງ, ເຖິງກັບເກືອບຈະເຮັດບາງຢ່າງດ້ວຍຄວາມຫົວຮ້ອນ, ໃຊ້ຄວາມຮຸນແຮງ ແລະ ຕໍ່ສູ້ກັນ, ເຮັດໃຫ້ອ້າຍເອື້ອຍນ້ອງບໍ່ແນ່ໃຈວ່າຈະຟັງໃຜ ຫຼື ເລືອກໃຜ. ໃນລະຫວ່າງການເລືອກຕັ້ງ, ພວກເຂົາບໍ່ໄດ້ໂອ້ລົມກ່ຽວກັບຄວາມຈິງ, ທັງບໍ່ໄດ້ສົນທະນາວ່າພວກເຂົາຈະດຳເນີນວຽກງານຂອງຄຣິສຕະຈັກແນວໃດ, ຈະມີເສັ້ນທາງໃດແດ່ໃນການເຮັດວຽກ ຫຼື ພວກເຂົາຈະສະເໜີແນວຄິດ ແລະ ແຜນການວຽກງານຫຍັງແດ່ ຖ້າຖືກເລືອກເປັນຜູ້ນຳ. ແທນທີ່ຈະເປັນເຊັ່ນນັ້ນ, ພວກເຂົາພັດເປີດໂປງຈຸດອ່ອນຂອງຜູ້ສະໝັກຄົນອື່ນ ແລະ ໂຈມຕີພວກເຂົາ, ໃນຂະນະດຽວກັນກໍດຶງດູດຄົນກຸ່ມໜຶ່ງມາຕໍ່ຕ້ານກັບອີກກຸ່ມໜຶ່ງ, ສ້າງສະຖານະການທີ່ແບ່ງແຍກໃນຄຣິສຕະຈັກ. ການເລືອກຕັ້ງດັ່ງກ່າວກາຍເປັນຫຍັງ? ມັນກາຍເປັນສິ່ງທີ່ແບ່ງແຍກຄຣິສຕະຈັກ. ກ່ອນທີ່ຜົນການເລືອກຕັ້ງຈະອອກມາ, ຄຣິສຕະຈັກກໍຖືກແບ່ງແຍກແລ້ວ. ນີ້ແມ່ນປາກົດການທີ່ຄວນເກີດຂຶ້ນໃນລະຫວ່າງການເລືອກຕັ້ງຂອງຄຣິສຕະຈັກບໍ? ມັນເປັນປາກົດການທີ່ປົກກະຕິບໍ? ບໍ່, ບໍ່ແມ່ນ. ຖ້າເຈົ້າຕ້ອງການເປັນຜູ້ນຳ ແລະ ເຊື່ອວ່າເຈົ້າມີຄວາມສາມາດບາງຢ່າງ ແລະ ມີຄວາມຮູ້ສຶກເຖິງພາລະ ແລະ ມີຄຸນສົມບັດສຳລັບວຽກງານນີ້, ເຈົ້າກໍສາມາດມີສ່ວນຮ່ວມໃນການເລືອກຕັ້ງຕາມຫຼັກການຂອງເຮືອນຂອງພຣະເຈົ້າ. ແນ່ນອນ, ເຈົ້າຍັງສາມາດບອກຈຸດແຂງ ແລະ ຄຸນງາມຄວາມດີຂອງເຈົ້າ ແລະ ໂອ້ລົມກ່ຽວກັບຄວາມເຂົ້າໃຈ ແລະ ປະສົບການຂອງເຈົ້າ, ເພື່ອໃຫ້ອ້າຍເອື້ອຍນ້ອງສາມາດເຊື່ອໝັ້ນ ແລະ ໄວ້ວາງໃຈເຈົ້າໃຫ້ຮັບຜິດຊອບວຽກງານການນຳພາຄຣິສຕະຈັກ. ເຖິງແນວໃດກໍຕາມ, ເຈົ້າບໍ່ຄວນບັນລຸເປົ້າໝາຍຂອງເຈົ້າໃນການຖືກເລືອກຕັ້ງ ໂດຍການໂຈມຕີຄົນອື່ນ, ເພາະສິ່ງນີ້ສາມາດນຳພາຄົນອື່ນຢ່າງຜິດໆ ໄດ້ງ່າຍ ແລະ ນຳມາເຊິ່ງຜົນສະທ້ອນໃນທາງລົບ. ອ້າຍເອື້ອຍນ້ອງທີ່ມີການເຕີບໂຕໜ້ອຍ ແລະ ບໍ່ມີການແຍກແຍະກໍສາມາດຖືກນຳພາຢ່າງຜິດໆ ໂດຍເຈົ້າໄດ້ງ່າຍ ແລະ ບໍ່ຮູ້ວ່າຈະເລືອກໃຜ ແລະ ຄຣິສຕະຈັກກໍສາມາດຕົກຢູ່ໃນຄວາມວຸ້ນວາຍ ແລະ ເຕັມໄປດ້ວຍການແບ່ງແຍກ. ນັ້ນຈະບໍ່ເປັນການເປີດຊ່ອງໃຫ້ຊາຕານສະແຫວງຫາປະໂຫຍດບໍ? ສະຫຼຸບກໍຄື ການມີສ່ວນຮ່ວມໃນການເລືອກຕັ້ງໂດຍບໍ່ປະຕິບັດຕາມຫຼັກການ ແລະ ການມີຄວາມທະເຍີທະຍານ ແລະ ຄວາມປາຖະໜາຢູ່ສະເໝີ ແລະ ການໃຊ້ວິທີການທີ່ຊົ່ວຊ້າເພື່ອບັນລຸເປົ້າໝາຍຂອງຕົນໃນການຖືກເລືອກຕັ້ງ ລ້ວນແລ້ວແຕ່ເປັນທຳມະຊາດຂອງການບົ່ງການ ແລະ ການຂັດຂວາງການເລືອກຕັ້ງ ແລະ ເປັນພຶດຕິກຳການເລືອກຕັ້ງທີ່ບໍ່ເໝາະສົມ. ແນ່ນອນ, ບາງຄົນມີພຶດຕິກຳທີ່ເໝາະສົມ ເຊິ່ງຄວນຖືກແຍກອອກຈາກສິ່ງນີ້. ຕົວຢ່າງ: ຖ້າຜູ້ສະໝັກໂອ້ລົມກ່ຽວກັບວິທີການເຮັດວຽກງານຕ່າງໆ ຂອງຄຣິສຕະຈັກໃຫ້ດີ, ເຊັ່ນ: ວຽກງານພຣະກິດຕິຄຸນ, ວຽກງານຂໍ້ຄວາມ ແລະ ວຽກງານທົ່ວໄປ ຫຼື ວິທີການເຮັດໃຫ້ຊີວິດຄຣິສຕະຈັກດີຂຶ້ນ, ແກ້ໄຂຄວາມຫຍຸ້ງຍາກຂອງຜູ້ທີ່ຖືກເລືອກຂອງພຣະເຈົ້າໃນທາງເຂົ້າຂອງຊີວິດຂອງພວກເຂົາ ແລະ ອື່ນໆ ອີກ, ທັງໝົດນີ້ກໍເປັນສິ່ງທີ່ເໝາະສົມ. ການສະແດງມຸມມອງ ແລະ ຄວາມເຂົ້າໃຈຂອງຕົນຢ່າງເໝາະສົມ, ການແບ່ງປັນແນວຄິດ ແລະ ແຜນການຂອງຕົນກ່ຽວກັບວຽກງານຄຣິສຕະຈັກ ແລະ ອື່ນໆ ອີກ, ທັງໝົດນີ້ລ້ວນແລ້ວແຕ່ເປັນສ່ວນໜຶ່ງຂອງຄຳເວົ້າ ແລະ ພຶດຕິກຳທີ່ປົກກະຕິ ແລະ ພວກມັນສອດຄ່ອງກັບຫຼັກການການເລືອກຕັ້ງທີ່ກຳນົດໂດຍຄຣິສຕະຈັກ. ນອກເໜືອຈາກສິ່ງເຫຼົ່ານີ້, ພຶດຕິກຳທີ່ບໍ່ເໝາະສົມໃດກໍຕາມທີ່ສະແດງອອກໃນລະຫວ່າງໄລຍະເວລາການເລືອກຕັ້ງທີ່ເຫັນໄດ້ຊັດເຈນເປັນພິເສດ ກໍຄວນດຶງດູດຄວາມສົນໃຈຂອງຜູ້ຄົນ. ຜູ້ຄົນຕ້ອງເຝົ້າລະວັງສິ່ງເຫຼົ່ານີ້ ແລະ ແຍກແຍະພວກມັນ, ຢ່າປະໝາດ.

ບາງຄົນມັກຈະອ້າງວ່າຕົນຫຍຸ້ງກັບວຽກ, ມີບັນຫາຫຼາຍຢ່າງກັບຄອບຄົວຂອງພວກເຂົາ ຫຼື ສະພາບແວດລ້ອມທີ່ບໍ່ເໝາະສົມ ເພື່ອເປັນຂໍ້ອ້າງໃນການບໍ່ປະຕິບັດໜ້າທີ່ຂອງພວກເຂົາ ແລະ ບໍ່ເຂົ້າຮ່ວມຊີວິດຄຣິສຕະຈັກ. ແນວໃດກໍຕາມ, ເມື່ອຮອດເວລາເລືອກຕັ້ງຜູ້ນໍາຄຣິສຕະຈັກ, ຄວາມຫຍຸ້ງຍາກເຫຼົ່ານີ້ກໍຢຸດເຊົາໄປຢ່າງກະທັນຫັນ ແລະ ພວກເຂົາກໍແຕ່ງຕົວຢ່າງພິຖີພິຖັນເພື່ອໂອກາດນີ້ ແລະ ມາເຂົ້າຮ່ວມການເລືອກຕັ້ງ. ພວກເຂົາບໍ່ໄດ້ປາກົດຕົວມາເປັນເວລາດົນນານ, ແຕ່ເມື່ອໄດ້ຍິນຂ່າວດີເລື່ອງການເລືອກຕັ້ງຂອງຄຣິສຕະຈັກ, ພວກເຂົາກໍຟ້າວມາຢ່າງກະຕືລືລົ້ນ. ພວກເຂົາມາເພື່ອຫຍັງ? ພວກເຂົາມາເພື່ອການເລືອກຕັ້ງ, ເພື່ອຕຳແໜ່ງຜູ້ນໍາຄຣິສຕະຈັກ, ເພື່ອ “ຕຳແໜ່ງທາງການ” ນີ້. ຄົນດັ່ງກ່າວມີຄວາມສະຫຼາດຫຼັກແຫຼມຫຼາຍເປັນພິເສດໃນການກະທຳຂອງພວກເຂົາ. ຍ້ອນຢ້ານວ່າຄົນອື່ນຈະສົງໄສວ່າ ພວກເຂົາຕ້ອງການເປັນຜູ້ນໍາຄຣິສຕະຈັກ, ພວກເຂົາຈຶ່ງຫຼີກລ່ຽງການກ່າວເຖິງການເລືອກຕັ້ງ ແລະ ພຽງແຕ່ຈົດຈໍ່ກັບການໂອ້ລົມຄວາມເຂົ້າໃຈ ແລະ ປະສົບການຂອງພວກເຂົາ ເພື່ອໃຫ້ໄດ້ຮັບຄວາມຊື່ນຊົມຈາກຜູ້ຄົນ. ພວກເຂົາຍັງກິນ ແລະ ດື່ມພຣະທຳຂອງພຣະເຈົ້າຢູ່ໃນບ່ອນສາທາລະນະ, ນໍາພາທຸກຄົນໃຫ້ໂອ້ລົມກ່ຽວກັບພຣະທຳຂອງພຣະເຈົ້າ ແລະ ແບ່ງປັນຄຳພະຍານຈາກປະສົບການຂອງພວກເຂົາເອງ. ໃນຄວາມເປັນຈິງແລ້ວ, ໂດຍທົ່ວໄປແລ້ວ ພວກເຂົາບໍ່ຄ່ອຍໄດ້ເຂົ້າຮ່ວມຊີວິດຄຣິສຕະຈັກ ແລະ ບໍ່ຄ່ອຍໄດ້ໂອ້ລົມຄວາມຈິງ, ທັງບໍ່ສາມາດເວົ້າກ່ຽວກັບຄວາມເຂົ້າໃຈຈາກປະສົບການໃດໆໄດ້. ແນວໃດກໍຕາມ, ເມື່ອການເລືອກຕັ້ງໃກ້ເຂົ້າມາ, ພວກເຂົາກໍປ່ຽນໄປຫຼາຍ. ພວກເຂົາເຂົ້າຮ່ວມຊີວິດຄຣິສຕະຈັກຢ່າງຫ້າວຫັນ ແລະ ກະຕືລືລົ້ນທີ່ຈະອະທິຖານ, ຮ້ອງເພງສັນລະເສີນ ແລະ ໂອ້ລົມ, ເບິ່ງຄືວ່າມີຄວາມກະຕືລືລົ້ນ ແລະ ຫ້າວຫັນເປັນພິເສດ ແລະ ຢືນໂດດເດັ່ນຢ່າງເຫັນໄດ້ຊັດ. ຫຼັງຈາກການເຕົ້າໂຮມ, ພວກເຂົາຊອກຫາໂອກາດທີ່ຈະໂອ້ລົມເລື່ອງຄອບຄົວກັບອ້າຍເອື້ອຍນ້ອງ ແລະ ສ້າງສາຍສຳພັນ. ເມື່ອພວກເຂົາເຫັນຜູ້ນໍາຄຣິສຕະຈັກ, ພວກເຂົາກໍເວົ້າວ່າ “ຊ່ວງນີ້ເຈົ້າເບິ່ງຄືວ່າສຸຂະພາບບໍ່ຄ່ອຍດີ. ຂ້ອຍມີໝາກອິນທະຜາລຳຢູ່ເຮືອນ; ຂ້ອຍຈະເອົາບາງສ່ວນມາໃຫ້ເຈົ້າເດີ”. ເມື່ອພວກເຂົາເຫັນເອື້ອຍນ້ອງຄົນໜຶ່ງ, ພວກເຂົາກໍເວົ້າວ່າ “ຂ້ອຍໄດ້ຍິນວ່າຄອບຄົວຂອງເຈົ້າມີຄວາມຫຍຸ້ງຍາກທາງດ້ານການເງິນ. ເຈົ້າຕ້ອງການຄວາມຊ່ວຍເຫຼືອບໍ? ຂ້ອຍສາມາດເອົາເສື້ອຜ້າໃຫ້ເຈົ້າໄດ້”. ພວກເຂົາມີຄວາມຫ້າວຫັນເປັນພິເສດໃນທຸກການເຕົ້າໂຮມ, ແຕກຕ່າງຈາກເມື່ອກ່ອນຫຼາຍ. ໃນອະດີດ, ບາງຄັ້ງພວກເຂົາຈະມາປາກົດຕົວພຽງເພື່ອສະແດງຕົວ ແລະ ບໍ່ວ່າໃຜເອີ້ນພວກເຂົາມາເຕົ້າໂຮມ, ພວກເຂົາກໍຈະອ້າງວ່າພວກເຂົາຫຍຸ້ງວຽກ. ແຕ່ໃນລະຫວ່າງຊ່ວງເວລາການເລືອກຕັ້ງ, ພວກເຂົາກໍປາກົດຕົວຂຶ້ນຢ່າງກະທັນຫັນ ແລະ ເຂົ້າຮ່ວມທຸກການເຕົ້າໂຮມໂດຍບໍ່ຂາດຈັກຄັ້ງ. ໃນແຕ່ລະການເຕົ້າໂຮມ, ອ້າຍເອື້ອຍນ້ອງຈະໂອ້ລົມກັນກ່ຽວກັບເລື່ອງຕ່າງໆ ແລະ ຫຼັກການທີ່ກ່ຽວຂ້ອງກັບການເລືອກຕັ້ງ ແລະ ແນ່ນອນວ່າ ພວກເຂົາກໍເຂົ້າຮ່ວມນຳ. ໃນລະຫວ່າງຊ່ວງເວລານີ້, ພວກເຂົາພະຍາຍາມທຸກວິທີທາງ ເພື່ອສ້າງສາຍສຳພັນທີ່ດີກັບອ້າຍເອື້ອຍນ້ອງ, ພະຍາຍາມດຶງດູດພວກເຂົາສ່ວນໜຶ່ງ. ພວກເຂົາເຖິງກັບຖວາຍເຄື່ອງຖວາຍຫຼາຍຄັ້ງຕໍ່ໜ້າອ້າຍເອື້ອຍນ້ອງ, ເຮັດໃຫ້ຄົນສ່ວນໃຫຍ່ຮູ້ສຶກປະຫຼາດໃຈ, ໂດຍຄິດວ່າ “ພວກເຂົາເຊື່ອໃນພຣະເຈົ້າມາເປັນເວລາດົນນານແລ້ວ, ແຕ່ພວກເຮົາບໍ່ເຄີຍເຫັນພວກເຂົາຖວາຍເຄື່ອງຖວາຍມາກ່ອນ. ເປັນຫຍັງຄັ້ງນີ້ພວກເຂົາຈຶ່ງໃຈກວ້າງແທ້? ພວກເຂົາປ່ຽນແປງໄປໃນທາງທີ່ດີຂຶ້ນ ແລະ ກັບຕົວແລ້ວແທ້ໆ ບໍ?” ບາງຄົນທີ່ໂງ່ຈ້າ ແລະ ບໍ່ຮູ້ຄວາມ ເຊິ່ງບໍ່ສາມາດປະເມີນເລື່ອງຕ່າງໆໄດ້ ກໍຄິດວ່າຄົນນີ້ໄດ້ປ່ຽນແປງໄປໃນທາງທີ່ດີຂຶ້ນແທ້ໆ, ພວກເຂົາໄດ້ຕັດສິນຄົນນີ້ຜິດໄປກ່ອນໜ້ານີ້ ແລະ ພວກເຂົາກໍເກີດຄວາມປະທັບໃຈທີ່ດີຕໍ່ຄົນນັ້ນໃນຫົວໃຈຂອງພວກເຂົາໂດຍບໍ່ຮູ້ຕົວ, ໂດຍຄິດວ່າ “ຄອບຄົວຂອງຄົນນີ້ມີຖານະດີ; ພວກເຂົາມີເສັ້ນສາຍ ແລະ ມີຊ່ອງທາງໃນການເຮັດສິ່ງຕ່າງໆໃຫ້ສຳເລັດ. ຖ້າພວກເຂົາກາຍເປັນຜູ້ນໍາຄຣິສຕະຈັກ, ພວກເຂົາກໍສາມາດເຮັດຫຼາຍສິ່ງຫຼາຍຢ່າງໃຫ້ກັບຄຣິສຕະຈັກໄດ້. ສິ່ງນີ້ຈະບໍ່ເປັນການຊ່ວຍເຫຼືອຄຣິສຕະຈັກຂອງພວກເຮົາໃນການປະກາດພຣະກິດຕິຄຸນ ແລະ ຕ້ອນຮັບອ້າຍເອື້ອຍນ້ອງບາງຄົນທີ່ກຳລັງຖືກຕາມລ່າ ແລະ ມີຄວາມຫຍຸ້ງຍາກບໍ? ຖ້າພວກເຂົາສາມາດຮັກສາຄວາມຫ້າວຫັນແບບນີ້ໄວ້ໄດ້, ມັນກໍຈະດີຫຼາຍ, ແຕ່ຂ້ອຍບໍ່ແນ່ໃຈວ່າພວກເຂົາຈະສາມາດເຮັດຕໍ່ໄປໄດ້ ຫຼື ບໍ່ ຫຼື ພວກເຂົາຈະເຕັມໃຈເປັນຜູ້ນໍາຄຣິສຕະຈັກຂອງພວກເຮົາ ຫຼື ບໍ່”. ມີບາງຄົນທີ່ຖືກນໍາພາຢ່າງຜິດໆ ແລະ ຖືກຫຼອກລວງແລ້ວ ບໍ່ແມ່ນບໍ? ທຸກສິ່ງທີ່ຄົນຜູ້ນີ້ກຳລັງເຮັດກຳລັງເລີ່ມເກີດດອກອອກຜົນ, ບໍ່ແມ່ນບໍ? ທຸກຢ່າງກຳລັງເຂົ້າທີ່ເຂົ້າທາງ ແລະ ຜົນຮັບກໍໃກ້ຈະມາເຖິງແລ້ວ. ນີ້ບໍ່ແມ່ນສິ່ງທີ່ພວກເຂົາຕ້ອງການບໍ? (ແມ່ນແລ້ວ). ນອກຈາກນີ້, ພວກເຂົາກໍໃຫ້ເສື້ອຜ້າສອງໂຕແກ່ຄົນໜຶ່ງ, ໃຫ້ຜັກໜຶ່ງກະຕ່າແກ່ອີກຄົນໜຶ່ງ ແລະ ໃຫ້ຜະລິດຕະພັນບຳລຸງສຸຂະພາບບາງຢ່າງແກ່ອີກຄົນໜຶ່ງ, ເພື່ອໃຫ້ແນ່ໃຈວ່າທຸກຄົນໄດ້ຮັບການເບິ່ງແຍງ. ສິ່ງນີ້ເຮັດໃຫ້ຜູ້ຄົນຄິດວ່າ “ຖ້າຄົນຜູ້ນີ້ກາຍເປັນຜູ້ນໍາຄຣິສຕະຈັກ, ພວກເຂົາຈະບໍ່ແມ່ນຜູ້ລ້ຽງແກະທີ່ດີບໍ? ພວກເຂົາບໍ່ແມ່ນຄົນທີ່ຄົນສ່ວນໃຫຍ່ຢາກເພິ່ງພາອາໄສບໍ?” ມັນບໍ່ແມ່ນເວລາທີ່ເໝາະສົມໄດ້ມາຮອດແລ້ວບໍ? ອ້າຍເອື້ອຍນ້ອງຈະບໍ່ເລືອກຄົນແບບນີ້ງ່າຍໆເລີຍບໍ? ຄົນນີ້ເປັນຄົນມີການສຶກສາ, ເວົ້າເກັ່ງ ແລະ ມີຖານະໃນສັງຄົມ. ຖ້າຄຣິສຕະຈັກຜະເຊີນກັບການຈັບກຸມ, ພວກເຂົາສາມາດປົກປ້ອງອ້າຍເອື້ອຍນ້ອງໄດ້. ຖ້າຄອບຄົວຂອງອ້າຍເອື້ອຍນ້ອງຄົນໃດມີຄວາມຫຍຸ້ງຍາກ, ພວກເຂົາກໍສາມາດຍື່ນມືເຂົ້າຊ່ວຍເຫຼືອ ແລະ ພວກເຂົາກໍຍັງສາມາດຊ່ວຍເຫຼືອວຽກງານຄຣິສຕະຈັກໄດ້ ເມື່ອຕ້ອງການຄົນເພີ່ມ. ແນວໃດກໍຕາມ, ມີສິ່ງໜຶ່ງທີ່ຄົນສ່ວນໃຫຍ່ບໍ່ແນ່ໃຈຄື: “ເມື່ອກ່ອນພວກເຂົາບໍ່ໄດ້ສະແຫວງຫາຄວາມຈິງ ແລະ ບໍ່ຄ່ອຍໄດ້ເຂົ້າຮ່ວມການເຕົ້າໂຮມເປັນເວລາດົນນານ. ແຕ່ຕອນນີ້, ເມື່ອເຖິງເວລາເລືອກຕັ້ງ, ພວກເຂົາກໍຟ້າວເຂົ້າຮ່ວມການເຕົ້າໂຮມສອງສາມຄັ້ງ. ຖ້າພວກເຂົາຖືກເລືອກໃຫ້ເປັນຜູ້ນໍາ, ພວກເຂົາຈະເຂົ້າໃຈຄວາມຈິງບໍ? ຖ້າພວກເຂົາບໍ່ເຂົ້າໃຈຄວາມຈິງ ແລະ ສາມາດປົກປ້ອງຄົນເຫຼົ່ານີ້ ຫຼື ໃຫ້ຜົນປະໂຫຍດບາງຢ່າງແກ່ພວກເຂົາເທົ່ານັ້ນ, ພວກເຂົາຈະສາມາດຊ່ວຍໃຫ້ຜູ້ຄົນເຂົ້າໃຈຄວາມຈິງໄດ້ບໍ? ພວກເຂົາຈະສາມາດນຳພາຜູ້ຄົນມາຢູ່ຕໍ່ໜ້າພຣະເຈົ້າໄດ້ບໍ? ເລື່ອງນີ້ໜ້າສົງໄສ”. ບາງຄົນມີຄວາມສົງໄສໃນຫົວໃຈຂອງພວກເຂົາ, ໃນຂະນະທີ່ຄົນອື່ນໄດ້ຮັບອິດທິພົນ ແລະ ຖືກຊື້ໃຈໄປແລ້ວດ້ວຍຜົນປະໂຫຍດຂອງຄົນນີ້. ສະຖານະການນີ້ອັນຕະລາຍຫຼາຍ ບໍ່ແມ່ນບໍ? ພຽງແຕ່ຄະແນນສຽງດຽວກໍສາມາດຕັດສິນຜົນໄດ້ແລ້ວ. ບໍ່ວ່າຜົນການເລືອກຕັ້ງສຸດທ້າຍຈະເປັນແນວໃດ, ການກະທຳ ແລະ ພຶດຕິກຳຂອງຄົນດັ່ງກ່າວເໝາະສົມບໍ? (ບໍ່). ໃນຊ່ວງເວລາທີ່ສຳຄັນທີ່ສຸດ, ພວກເຂົາໃຫ້ທານ, ໃຫ້ເຄື່ອງຖວາຍ ແລະ ຊ່ວຍເຫຼືອອ້າຍເອື້ອຍນ້ອງໃນການແກ້ໄຂຄວາມຫຍຸ້ງຍາກທີ່ແທ້ຈິງບາງຢ່າງ. ເມື່ອອ້າຍເອື້ອຍນ້ອງບາງຄົນຍ້າຍເຮືອນ, ພວກເຂົາກໍຈັດຫາລົດຂົນສົ່ງໃຫ້ ແລະ ເມື່ອຄອບຄົວຂອງອ້າຍເອື້ອຍນ້ອງບາງຄົນຂາດເຂີນເລື່ອງເງິນ, ພວກເຂົາກໍໃຫ້ຢືມ. ເມື່ອບາງຄົນຂາດໂທລະສັບ, ພວກເຂົາກໍຊື້ໃຫ້ ແລະ ເມື່ອບາງຄົນບໍ່ມີຄອມພິວເຕີ, ພວກເຂົາກໍເອົາຂອງຕົນເອງໃຫ້... ພວກເຂົາເຮັດສິ່ງເຫຼົ່ານີ້ໃນຊ່ວງເວລາທີ່ສຳຄັນທີ່ສຸດ, ໃນຈຸດເວລາທີ່ສຳຄັນທີ່ສຸດ. ນີ້ແມ່ນພຶດຕິກຳປະເພດໃດ? ການເຮັດສິ່ງເຫຼົ່ານີ້ດ້ວຍເຈດຕະນາທີ່ຈະແຂ່ງຂັນເພື່ອຕຳແໜ່ງຜູ້ນໍາ, ດ້ວຍຄວາມລັບ ແລະ ຈຸດປະສົງທີ່ບໍ່ສາມາດບອກໃຜໄດ້, ບໍ່ແມ່ນການບົ່ງການ ແລະ ຂັດຂວາງການເລືອກຕັ້ງບໍ? (ແມ່ນແລ້ວ). ພວກເຂົາບໍ່ໄດ້ມາໄວ ຫຼື ຊ້າກວ່ານີ້, ແຕ່ກັບປາກົດຕົວໃນເວລາຂອງການເລືອກຕັ້ງຜູ້ນໍາຢ່າງແນ່ນອນ. ພວກເຂົາບໍ່ໄດ້ມີຄວາມລັບທີ່ບໍ່ສາມາດບອກໃຜໄດ້ແມ່ນບໍ? ມັນເປັນສິ່ງຊັດເຈນທີ່ສຸດແລ້ວ; ພວກເຂົາຕ້ອງກຳລັງມີຄວາມລັບທີ່ບໍ່ສາມາດບອກໃຜໄດ້ແມ່ນບໍ. ມັນບໍ່ແມ່ນວ່າພວກເຂົາບັງເອີນສຳນຶກຜິດຂຶ້ນມາ ແລະ ຢາກເຮັດຄວາມດີບາງຢ່າງ; ເປົ້າໝາຍຂອງພວກເຂົາຄືການລົງສະໝັກຮັບເລືອກຕັ້ງເປັນຜູ້ນໍາຄຣິສຕະຈັກ, ເພື່ອກາຍເປັນຜູ້ຮັບຜິດຊອບຄຣິສຕະຈັກ, ເພື່ອບົ່ງການຄຣິສຕະຈັກ ແລະ ຜູ້ຄົນທີ່ພຣະເຈົ້າເລືອກ. ພວກເຂົາຕ້ອງການບົ່ງການຄົນເຫຼົ່ານີ້ ເພື່ອທີ່ພວກເຂົາຈະສາມາດເຮັດສິ່ງຕ່າງໆ ໃຫ້ພວກເຂົາໄດ້ຢ່າງແທ້ຈິງບໍ? (ບໍ່). ແລ້ວພວກເຂົາຢາກເຮັດຫຍັງ? ພວກເຂົາຢາກຄວບຄຸມຜູ້ຄົນທີ່ພຣະເຈົ້າເລືອກ, ຄວບຄຸມຄຣິສຕະຈັກ ແລະ ສ້າງຕຳແໜ່ງໃນຄຣິສຕະຈັກທີ່ພວກເຂົາສາມາດເຮັດຕົວເປັນເຈົ້າໜ້າທີ່ ແລະ ເປັນຜູ້ຕັດສິນຊີ້ຂາດ. ວິທີການ ແລະ ການປະຕິບັດທີ່ຜິດປົກກະຕິເຫຼົ່ານີ້ບໍ່ນັບວ່າເປັນການບົ່ງການ ແລະ ການຂັດຂວາງການເລືອກຕັ້ງບໍ? (ແມ່ນແລ້ວ).

ໃນລະຫວ່າງການເລືອກຕັ້ງຂອງຄຣິສຕະຈັກ, ບາງຄົນທີ່ຢ້ານວ່າພວກເຂົາຈະບໍ່ໄດ້ຄະແນນສຽງພຽງພໍ ກໍລົງຄະແນນສຽງໃຫ້ຕົນເອງ. ສິ່ງນີ້ຟັງແລ້ວບໍ່ໜ້າຕະຫຼົກ ແລະ ແປກປະຫຼາດບໍ? ແມ່ນຫຍັງຄືທຳມະຊາດຂອງຄົນທີ່ລົງຄະແນນສຽງໃຫ້ຕົນເອງ? ມັນເປັນການສະແດງອອກເຖິງການຂາດຄວາມໝັ້ນໃຈ, ຄວາມບໍ່ມີຢາງອາຍ ຫຼື ຄວາມທະເຍີທະຍານທີ່ເກີນຂອບເຂດບໍ? ມັນຄືທຸກສິ່ງເຫຼົ່ານີ້. ພວກເຂົາຢ້ານວ່າຈະບໍ່ຖືກເລືອກຕັ້ງ, ສະນັ້ນ ພວກເຂົາຈຶ່ງບໍ່ມີທາງເລືອກອື່ນ ນອກຈາກລົງຄະແນນສຽງໃຫ້ຕົນເອງ, ນີ້ຄືການຂາດຄວາມໝັ້ນໃຈ. ພວກເຂົາບໍ່ມີຄຸນສົມບັດພຽງພໍ ແຕ່ກໍຍັງຢາກເປັນຜູ້ນໍາ; ຍ້ອນຢ້ານວ່າຄົນອື່ນຈະບໍ່ລົງຄະແນນສຽງໃຫ້, ພວກເຂົາຈຶ່ງລົງຄະແນນສຽງໃຫ້ຕົນເອງ. ນີ້ບໍ່ແມ່ນຄວາມບໍ່ມີຢາງອາຍບໍ? ຍິ່ງໄປກວ່ານັ້ນ, ຄວາມທະເຍີທະຍານທີ່ເກີນຂອບເຂດຂອງພວກເຂົາກໍເຮັດໃຫ້ການຕັດສິນໃຈຂອງພວກເຂົາມືດມົວ ຈົນເຖິງຂັ້ນທີ່ພວກເຂົາໂຍນສັກສີຖິ້ມອອກປ່ອງຢ້ຽມ ແລະ ກາຍເປັນຄົນປາສະຈາກຄວາມຊື່ສັດ ແລະ ກຽດສັກສີ: “ຖ້າທ່ານບໍ່ລົງຄະແນນສຽງໃຫ້ຂ້ານ້ອຍ, ຂ້ານ້ອຍຈະບໍ່ຍອມ; ຂ້ານ້ອຍຕ້ອງເປັນຜູ້ນໍາຄຣິສຕະຈັກ. ຖ້າຂ້ານ້ອຍບໍ່ສາມາດກາຍເປັນຜູ້ນໍາໄດ້, ຂ້ານ້ອຍຈະບໍ່ເຊື່ອໃນພຣະເຈົ້າອີກຕໍ່ໄປ!” ພວກເຂົາຢືນຢັນທີ່ຈະເປັນຜູ້ນໍາ, ເຮັດຕົວເປັນເຈົ້າໜ້າທີ່, ຮູ້ສຶກສະບາຍໃຈ ແລະ ພໍໃຈໃນຊີວິດ ເມື່ອພວກເຂົາມີສະຖານະ, ພວກເຂົາມີຄວາມທະເຍີທະຍານ ແລະ ຄວາມປາຖະໜາທີ່ໃຫຍ່ຫຼວງສໍ່າໃດ! ພວກເຂົາຫວງແຫນຕຳແໜ່ງຫຼາຍເກີນໄປ, ເຊື່ອໃນພຣະເຈົ້າພຽງເພື່ອທີ່ຈະໄດ້ເປັນຜູ້ນໍາ. ການເປັນຜູ້ນໍາມັນດີແນວໃດ? ຖ້າເຈົ້າບໍ່ໄດ້ໃຫ້ຄຸນຄ່າແກ່ຜົນປະໂຫຍດຂອງສະຖານະ ແລະ ບໍ່ໄດ້ເພີດເພີນກັບການປະຕິບັດແບບພິເສດທັງໝົດທີ່ມັນນໍາມາໃຫ້, ເຈົ້າຈະຍັງຢາກໄດ້ຕຳແໜ່ງນີ້ຢູ່ບໍ? ເຈົ້າຈະຍັງລົງຄະແນນສຽງໃຫ້ຕົນເອງຢູ່ບໍ? ຄວາມທະເຍີທະຍານ ແລະ ຄວາມປາຖະໜາຂອງເຈົ້າຈະຍັງມີຫຼາຍຢູ່ບໍ? ເຈົ້າຈະຍັງຫວງແຫນສະຖານະຫຼາຍຢູ່ບໍ? ບໍ່, ເຈົ້າຈະບໍ່ເປັນເຊັ່ນນັ້ນ. ຄົນດັ່ງກ່າວຕ້ອງການແຊກແຊງ ແລະ ທຸ້ມເທຄວາມພະຍາຍາມເຂົ້າໃນການເລືອກຕັ້ງຢູ່ສະເໝີ, ໂດຍໃຊ້ວິທີການລັບໆ ທຸກຢ່າງ. ເຖິງແມ່ນວ່າພວກເຂົາເອງຈະຮູ້ສຶກວ່າ ການກະທຳເຊັ່ນນັ້ນເປັນສິ່ງທີ່ໜ້າອັບອາຍ, ບໍ່ເປີດເຜີຍ ຫຼື ກົງໄປກົງມາ ແລະ ເປັນການຫຼຸດກຽດຕົນເອງກໍຕາມ, ຫຼັງຈາກທີ່ພິຈາລະນາແລ້ວ, ພວກເຂົາກໍຄິດວ່າ “ຊ່າງມັນເທາະ, ສິ່ງທີ່ສຳຄັນຄືການໄດ້ຮັບເລືອກຕັ້ງເປັນຜູ້ນໍາ!” ນີ້ຄືຄວາມບໍ່ມີຢາງອາຍ. ພວກເຂົາເຖິງກັບຢາກຮຽນແບບວິທີການໂຕ້ວາທີທີ່ໃຊ້ໃນການເລືອກຕັ້ງຂອງປະເທດປະຊາທິປະໄຕ ເຊິ່ງຜູ້ສະໝັກເປີດເຜີຍຂໍ້ບົກຜ່ອງຂອງກັນເອງ, ຕັດສິນ ແລະ ໂຈມຕີກັນ ແລະ ໂຕ້ຖຽງກັນ, ນຳກົນອຸບາຍເຫຼົ່ານີ້ມາໃຊ້ໃນການເລືອກຕັ້ງຂອງຄຣິສຕະຈັກ, ນີ້ບໍ່ແມ່ນຄວາມຜິດພາດທີ່ຮ້າຍແຮງບໍ? ນີ້ບໍ່ແມ່ນການໃຊ້ກົນອຸບາຍຜິດບ່ອນບໍ? ຖ້າເຈົ້າມາຄຣິສຕະຈັກເພື່ອພົວພັນກັບການກະທຳທີ່ຄົດໂກງ ແລະ ຊົ່ວຮ້າຍເຫຼົ່ານີ້ ແລະ ພະຍາຍາມບົ່ງການ ແລະ ຂັດຂວາງການເລືອກຕັ້ງ, ເຮົາບອກເຈົ້າເລີຍວ່າ, ເຈົ້າເລືອກເຮັດຜິດບ່ອນແລ້ວ! ນີ້ຄືເຮືອນຂອງພຣະເຈົ້າ, ບໍ່ແມ່ນສັງຄົມ; ທຸກຄົນທີ່ບົ່ງການ ແລະ ຂັດຂວາງການເລືອກຕັ້ງຈະຖືກກ່າວໂທດ, ບໍ່ມີຍົກເວັ້ນຈັກຄົນ. ໃນຄຣິສຕະຈັກ, ບໍ່ວ່າຈະໃຊ້ເຫດຜົນ, ຂໍ້ອ້າງ ຫຼື ວິທີການໃດກໍຕາມໃນຄວາມພະຍາຍາມທີ່ຈະບົ່ງການ ແລະ ຂັດຂວາງການເລືອກຕັ້ງ, ສິ່ງເຫຼົ່ານັ້ນປ້ອງກັນບໍ່ໄດ້ ແລະ ສິ່ງນີ້ກໍປະກອບເປັນການກະທຳທີ່ຊົ່ວຊ້າ ນັ້ນກໍຄື ມັນເປັນການກະທຳທີ່ຊົ່ວຊ້າຕະຫຼອດໄປ! ທຸກຄົນທີ່ພະຍາຍາມບົ່ງການ ແລະ ຂັດຂວາງການເລືອກຕັ້ງຈະຖືກກ່າວໂທດ. ຄົນດັ່ງກ່າວບໍ່ໄດ້ຖືກຮັບຮູ້ວ່າເປັນສະມາຊິກຂອງເຮືອນຂອງພຣະເຈົ້າ ຫຼື ເປັນອ້າຍເອື້ອຍນ້ອງ ແລະ ແທນທີ່ຈະຖືກກຳນົດລັກສະນະວ່າເປັນຄົນຮັບໃຊ້ຂອງຊາຕານ. ຄົນຮັບໃຊ້ຂອງຊາຕານເຮັດສິ່ງໃດແດ່? ພວກເຂົາຊ່ຽວຊານໃນການເຮັດທຸກສິ່ງທຸກຢ່າງທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ. ຜູ້ທີ່ບົ່ງການ ແລະ ຂັດຂວາງການເລືອກຕັ້ງກຳລັງຮັບບົດບາດລົບໆ ເຫຼົ່ານີ້, ເຮັດໃນສິ່ງທີ່ຄົນຮັບໃຊ້ຂອງຊາຕານເຮັດ. ບໍ່ວ່າຄຣິສຕະຈັກຈະດຳເນີນວຽກງານໃດກໍຕາມ, ຄົນເຫຼົ່ານີ້ກໍຈະລຸກຂຶ້ນມາຂັດຂວາງ ແລະ ທຳລາຍມັນ, ໂດຍບໍ່ສົນໃຈການຈັດແຈງວຽກງານ ແລະ ລະບຽບການຂອງເຮືອນຂອງພຣະເຈົ້າ, ບໍ່ສົນໃຈພຣະດຳລັດຂອງພຣະເຈົ້າ ແລະ ຍິ່ງໄປກວ່ານັ້ນກໍຄືບໍ່ສົນໃຈພຣະເຈົ້າ. ພວກເຂົາພະຍາຍາມເຮັດທຸກຢ່າງທີ່ພວກເຂົາຕ້ອງການໃນເຮືອນຂອງພຣະເຈົ້າ, ບົ່ງການກິດຈະການຕ່າງໆ ຂອງຄຣິສຕະຈັກ ແລະ ຍິ່ງໄປກວ່ານັ້ນກໍຄືການບົ່ງການສະມາຊິກຄຣິສຕະຈັກ, ຈົນເຖິງຂັ້ນບົ່ງການ ແລະ ຂັດຂວາງການເລືອກຕັ້ງຂອງຄຣິສຕະຈັກ. ພວກເຂົາພະຍາຍາມບົ່ງການບຸກຄະລາກອນຂອງຄຣິສຕະຈັກຜ່ານວິທີການໃດ? ພວກເຂົາຊອກຫາໂອກາດທີ່ຈະບົ່ງການ ແລະ ຂັດຂວາງການເລືອກຕັ້ງຂອງຄຣິສຕະຈັກ. ເມື່ອການເລືອກຕັ້ງຖືກບົ່ງການ ແລະ ຂັດຂວາງໂດຍຄົນຮັບໃຊ້ເຫຼົ່ານີ້ຂອງຊາຕານ, ການເລືອກຕັ້ງກໍລົ້ມເຫຼວ. ຖ້າຄົນຮັບໃຊ້ເຫຼົ່ານີ້ຂອງຊາຕານເຮັດສຳເລັດຕາມວິທີຂອງພວກເຂົາ ແລະ ກາຍເປັນຜູ້ນໍາຄຣິສຕະຈັກ, ຜົນການເລືອກຕັ້ງນັ້ນຖືກຕ້ອງ ຫຼື ບໍ່ຖືກຕ້ອງ? ແນ່ນອນວ່າມັນບໍ່ຖືກຕ້ອງ. ຄວນຈັດການເລືອກຕັ້ງຄືນໃໝ່ ໂດຍຜ່ານການໂອ້ລົມຄວາມຈິງ ແລະ ສະຫຼຸບບົດຮຽນທີ່ໄດ້ຮຽນຮູ້.

B. ຫຼັກການໃນການຈັດການກັບຄົນຊົ່ວຊ້າທີ່ຄວບຄຸມການເລືອກຕັ້ງຂອງຄຣິສຕະຈັກ

ເມື່ອເກີດສະຖານະການທີ່ຄົນຊົ່ວຊ້າບົ່ງການການເລືອກຕັ້ງ, ມັນຈຳເປັນຕ້ອງຈັດການເລືອກຕັ້ງຄືນໃໝ່. ສິ່ງນີ້ຄວນປະຕິບັດແນວໃດ? (ຄວນລົບລ້າງຜົນການເລືອກຕັ້ງ ແລະ ຈັດການເລືອກຕັ້ງຄັ້ງໃໝ່.) ນີ້ແມ່ນວິທີໜຶ່ງ. ຂໍ້ມູນພາຍໃນກ່ຽວກັບວ່າການເລືອກຕັ້ງຄັ້ງນີ້ຖືກບົ່ງການໂດຍຄົນຊົ່ວຊ້າແນວໃດນັ້ນ ຄວນຖືກເປີດເຜີຍ ແລະ ເຜີຍແຜ່ຕໍ່ສາທາລະນະ ເພື່ອໃຫ້ທຸກຄົນຮູ້ວ່າຂະບວນການເລືອກຕັ້ງເປັນແນວໃດ ແລະ ຜົນຮັບອອກມາເປັນແນວໃດ. ຫຼັງຈາກທີ່ຂໍ້ມູນພາຍໃນນີ້ເປັນທີ່ຮູ້ຈັກແລ້ວ, ຜົນການເລືອກຕັ້ງກໍຄວນຖືກປະຕິເສດ ແລະ ຄວນຈັດການເລືອກຕັ້ງຄືນໃໝ່. ການເລືອກຕັ້ງດັ່ງກ່າວຈະຕ້ອງບໍ່ໄດ້ຮັບການຮັບຮອງຈາກຜູ້ຄົນສ່ວນໃຫຍ່ທີ່ພຣະເຈົ້າເລືອກ; ແລະ ມັນບໍ່ສຳຄັນວ່າໃຜຈະຖືກເລືອກ ນັ້ນກໍຄື ບໍ່ສາມາດຍອມຮັບຜົນຮັບໄດ້. ພາຍໃຕ້ສະຖານະການປົກກະຕິ, ໂດຍຜ່ານການໂອ້ລົມກ່ຽວກັບຄວາມຈິງ ແລະ ການເປີດໂປງເລື່ອງພາຍໃນ, ຜົນການເລືອກຕັ້ງກໍສາມາດຖືກປະຕິເສດ ແລະ ສາມາດຈັດການເລືອກຕັ້ງຄືນໃໝ່ໄດ້. ແຕ່ບາງຄັ້ງ, ໃນສະຖານະການພິເສດບາງຢ່າງ, ເຖິງແມ່ນວ່າຄົນສ່ວນໜ້ອຍຈະຮູ້ວ່າຜົນການເລືອກຕັ້ງຖືກບົ່ງການໂດຍຄົນຮັບໃຊ້ຂອງຊາຕານ ແລະ ຜູ້ທີ່ຖືກເລືອກຕັ້ງບໍ່ສາມາດເຮັດວຽກໄດ້ຢ່າງແທ້ຈິງ ແລະ ເປັນພຽງຫຸ່ນແທນກໍຕາມ, ເພາະຄົນສ່ວນໃຫຍ່ໃນຄຣິສຕະຈັກຖືກນໍາພາຢ່າງຜິດໆ ໂດຍຄົນຊົ່ວຊ້າ ແລະ ຍັງຄົງຢືນຢູ່ຂ້າງຄົນຮັບໃຊ້ຂອງຊາຕານ ໃນຂະນະທີ່ມີພຽງຄົນສ່ວນໜ້ອຍທີ່ມີການແຍກແຍະ ແລະ ຮູ້ຂໍ້ມູນພາຍໃນ ແລະ ບໍ່ມີໃຜເຊື່ອຄົນສ່ວນໜ້ອຍກຸ່ມນີ້ ຫຼື ຟັງພວກເຂົາເມື່ອພວກເຂົາເວົ້າອອກມາ, ພວກເຂົາຢູ່ຢ່າງໂດດດ່ຽວ ແລະ ບໍ່ມີກຳລັງ ແລະ ໂດຍພື້ນຖານແລ້ວຂາດກຳລັງທີ່ຈະພິກສະຖານະການ. ໃນສະຖານະການດັ່ງກ່າວ, ພວກເຈົ້າອາດຈະຢາກເປີດເຜີຍເລື່ອງພາຍໃນກ່ຽວກັບການບົ່ງການການເລືອກຕັ້ງ, ແຕ່ມັນບໍ່ງ່າຍທີ່ຈະເຂົ້າໃຈສະຖານະການຢ່າງຊັດເຈນ. ໃນກໍລະນີນັ້ນ, ນອກຈາກການລາຍງານຕໍ່ຜູ້ນໍາ ແລະ ຜູ້ເຮັດວຽກລະດັບເທິງແລ້ວ, ພວກເຈົ້າຍັງສາມາດເຮັດຫຍັງໄດ້ອີກ? ຖ້າພວກເຈົ້າສືບຕໍ່ດຳລົງຊີວິດຄຣິສຕະຈັກ, ພວກເຈົ້າຈະຖືກກີດກັນ. ການເຂົ້າຮ່ວມການເຕົ້າໂຮມຢູ່ຄຣິສຕະຈັກອື່ນເບິ່ງຄືວ່າບໍ່ເໝາະສົມ, ເພາະຄົນຢູ່ທີ່ນັ້ນບໍ່ສາມາດຕ້ອນຮັບຄົນແປກໜ້າຕາມອຳເພີໃຈ. ສິ່ງນີ້ເຮັດໃຫ້ເຈົ້າຕົກຢູ່ໃນສະຖານະການທີ່ກືນບໍ່ເຂົ້າຄາຍບໍ່ອອກແທ້ໆ! ເຈົ້າເຫັນວ່າຜູ້ນໍາຄຣິສຕະຈັກທີ່ຖືກເລືອກຕັ້ງມີຄວາມເປັນມະນຸດທີ່ບໍ່ດີ, ເປັນມານຮ້າຍ ແລະ ບໍ່ແມ່ນຄົນທີ່ຄວນຈະຖືກເລືອກຕັ້ງ, ສະນັ້ນ ເຈົ້າຈຶ່ງໃຈຮ້າຍພຽງແຕ່ເມື່ອໄດ້ເຫັນພວກເຂົາ. ການເຂົ້າຮ່ວມການເຕົ້າໂຮມເຮັດໃຫ້ເຈົ້າຮູ້ສຶກບໍ່ສະບາຍໃຈ, ແຕ່ການບໍ່ໄປກໍບໍ່ແມ່ນທາງເລືອກ. ຖ້າເຈົ້າບໍ່ໄປ ແລະ ຕັດຄວາມສຳພັນຂອງເຈົ້າກັບຄຣິສຕະຈັກ, ເຈົ້າກໍຈະສູນເສຍຊີວິດຄຣິສຕະຈັກຂອງເຈົ້າ ເຊິ່ງບໍ່ແມ່ນສິ່ງທີ່ເຈົ້າສາມາດເຮັດໄດ້. ແລ້ວມີວິທີແກ້ໄຂທີ່ດີຕໍ່ບັນຫານີ້ບໍ? ສິ່ງນີ້ຈຳເປັນຕ້ອງມີສະຕິປັນຍາ. ຈະເກີດຜົນຫຍັງຕາມມາ ຖ້າເຈົ້າເປີດໂປງພວກເຂົາຢ່າງຟ້າວຟັ່ງ? ຄົນເຫຼົ່ານັ້ນອາດຈະຮ່ວມຫົວກັນເພື່ອປາບປາມເຈົ້າ, ຂັບໄລ່ເຈົ້າ ຫຼື ຖ້າສະຖານະການບໍ່ດີແທ້ໆ, ພວກເຂົາອາດຈະກຳຈັດເຈົ້າອອກໄປເລີຍ, ເຮັດໃຫ້ເຈົ້າກາຍເປັນຜູ້ເຄາະຮ້າຍຈາກຄວາມບໍ່ຍຸຕິທຳ. ນີ້ຄືຜົນທີ່ຈະຕາມມາທີ່ເປັນໄປໄດ້ຫຼາຍທີ່ສຸດ. ແລ້ວວິທີແກ້ໄຂທີ່ດີທີ່ສຸດແມ່ນຫຍັງ? (ຮ່ວມກຳລັງກັບອ້າຍເອື້ອຍນ້ອງບາງຄົນທີ່ມີການແຍກແຍະ ແລະ ຮວບຮວມຫຼັກຖານທັງໝົດກ່ຽວກັບການກະທຳທີ່ຊົ່ວຊ້າຂອງຄົນເຫຼົ່ານີ້ໃນການບົ່ງການການເລືອກຕັ້ງຢ່າງລັບໆ. ລາຍງານຕໍ່ຜູ້ນໍາ ແລະ ຜູ້ເຮັດວຽກລະດັບເທິງ ແລະ ໂອ້ລົມຄວາມຈິງກັບອ້າຍເອື້ອຍນ້ອງທີ່ຖືກນໍາພາຢ່າງຜິດໆ ໂດຍໄວ ເພື່ອນໍາພວກເຂົາກັບຄືນມາ.) ນີ້ຖືວ່າເປັນວິທີແກ້ໄຂທີ່ດີບໍ? ການເຮັດສິ່ງດັ່ງກ່າວຢ່າງຮີບຮ້ອນເປັນສິ່ງທີ່ຖືກຕ້ອງບໍ? ຜົນທີ່ຕາມມາຂອງການຮີບຮ້ອນແມ່ນຫຍັງ? (ມັນງ່າຍທີ່ຈະເຮັດໃຫ້ສັດຕູຮູ້ຕົວໂດຍບໍ່ຕັ້ງໃຈ.) ເມື່ອພວກເຈົ້າພົບພໍ້ກັບເລື່ອງແບບນີ້, ພວກເຈົ້າຢ້ານ ຫຼື ກະວົນກະວາຍບໍ? ພວກເຈົ້າຄວນຢ້ານ ຫຼື ກະວົນກະວາຍບໍ? (ບໍ່.) ຕາມຫຼັກການແລ້ວ, ພວກເຈົ້າບໍ່ຄວນຢ້ານ, ນີ້ຄືສິ່ງທີ່ເຫດຜົນຂອງພວກເຈົ້າບອກພວກເຈົ້າ. ແຕ່ໃນຄວາມເປັນຈິງແລ້ວ ມັນເປັນແນວໃດສຳລັບຜູ້ຄົນ? ສິ່ງທີ່ສຳຄັນທີ່ສຸດຄື ຜູ້ຄົນເຂົ້າໃຈຄວາມຈິງ ຫຼື ບໍ່. ຖ້າຜູ້ຄົນບໍ່ເຂົ້າໃຈຄວາມຈິງ ແລະ ມີພຽງແຕ່ຄວາມຕັ້ງໃຈຂອງພວກເຂົາ, ພວກເຂົາກໍຈະຍັງຄົງຢ້ານຢູ່ໃນໃຈ. ເມື່ອເຈົ້າຢ້ານ, ມັນງ່າຍບໍທີ່ຈະບັນລຸຜົນສຳເລັດ ບໍ່ວ່າພວກເຈົ້າຈະເຮັດຫຍັງ ຫຼື ເຮັດແນວໃດກໍຕາມ? (ບໍ່ງ່າຍ.) ເມື່ອເຈົ້າຢ້ານ, ພວກເຈົ້າຢູ່ໃນສະພາວະແບບໃດ? ເຈົ້າຢ້ານອຳນາດຂອງຄົນເຫຼົ່ານີ້, ຢ້ານພວກເຂົາຈະຮູ້ວ່າ ພວກເຈົ້າໄດ້ແຍກແຍະພວກເຂົາ ແລະ ລະວັງຕົວຕໍ່ພວກເຂົາ ແລະ ຢ້ານວ່າພວກເຂົາຈະປາບປາມ ແລະ ກີດກັນເຈົ້າ ເມື່ອພວກເຂົາເຫັນວ່າ ເຈົ້າບໍ່ໄດ້ຢູ່ຂ້າງພວກເຂົາ, ຈົນໃນທີ່ສຸດກໍກຳຈັດເຈົ້າອອກຈາກຄຣິສຕະຈັກ. ພວກເຈົ້າຈະມີຄວາມກັງວົນເຫຼົ່ານີ້ຢູ່ໃນຫົວໃຈຂອງເຈົ້າ. ເມື່ອເຈົ້າມີຄວາມກັງວົນດັ່ງກ່າວ, ເຈົ້າຈະສາມາດມີສະຕິປັນຍາ, ຄວາມກ້າຫານ ແລະ ວິທີການທີ່ຈະພົວພັນກັບຄົນເຫຼົ່ານີ້, ແກ້ໄຂບັນຫາທີ່ພວກເຂົາກໍ່ຂຶ້ນ ຫຼື ເປີດໜ້າກາກການກະທຳທີ່ຊົ່ວຊ້າຂອງພວກເຂົາ ເພື່ອໃຫ້ອ້າຍເອື້ອຍນ້ອງມີການແຍກແຍະ ແລະ ບໍ່ຖືກນໍາພາຢ່າງຜິດໆ ໄດ້ບໍ? ວິທີການກະທຳທີ່ເໝາະສົມທີ່ສຸດແມ່ນຫຍັງ? ເມື່ອເຈົ້າຢ້ານ, ເຈົ້າບໍ່ໄດ້ຢູ່ໃນສະພາວະທີ່ອ່ອນແອບໍ? ກ່ອນອື່ນໝົດ, ເຈົ້າອ່ອນແອ ແລະ ຢູ່ຊື່ໆ. ໃນດ້ານໜຶ່ງ, ເຈົ້າຂາດຄວາມເຊື່ອທີ່ເຂັ້ມແຂງໃນພຣະເຈົ້າ ແລະ ໃນອີກດ້ານໜຶ່ງ, ເຈົ້າຄິດວ່າ “ຄົນຊົ່ວຊ້າເຫຼົ່ານີ້ປະສົບຜົນສຳເລັດແລ້ວ. ເປັນຫຍັງຕອນນີ້ມີພຽງແຕ່ຂ້ານ້ອຍຄົນດຽວທີ່ແຍກແຍະເລື່ອງນີ້ໄດ້? ຄົນອື່ນມີການແຍກແຍະແດ່ບໍ? ຖ້າຂ້ານ້ອຍບອກຄົນອື່ນກ່ຽວກັບສະຖານະການທີ່ແທ້ຈິງ, ພວກເຂົາຈະເຊື່ອຂ້ານ້ອຍບໍ? ຖ້າພວກເຂົາບໍ່ເຊື່ອຂ້ານ້ອຍ, ພວກເຂົາຈະເປີດໂປງຂ້ານ້ອຍບໍ? ຖ້າພວກເຂົາທຸກຄົນຮ່ວມຫົວກັນເພື່ອຈັດການກັບຂ້ານ້ອຍ ແລະ ຂ້ານ້ອຍຢູ່ຄົນດຽວ ແລະ ບໍ່ມີກຳລັງ, ຄົນຊົ່ວຊ້າເຫຼົ່ານັ້ນຈະຊອກຫາຂໍ້ອ້າງທຸກປະເພດ ເພື່ອທີ່ຈະກຳຈັດຂ້ານ້ອຍອອກໄປບໍ?” ພວກເຈົ້າຈະບໍ່ມີຄວາມກັງວົນດັ່ງກ່າວບໍ? ເມື່ອເຈົ້າມີຄວາມກັງວົນເຫຼົ່ານີ້, ເຈົ້າຈະສາມາດຈັດການກັບຄົນເຫຼົ່ານັ້ນໄດ້ແນວໃດ? ເຈົ້າຈະສາມາດພົວພັນກັບພວກເຂົາໃນວິທີທີ່ເໝາະສົມ ແລະ ສະຫຼາດທີ່ສຸດໄດ້ແນວໃດ? ໃນເວລານີ້, ເຈົ້າບໍ່ມີທິດທາງ ຫຼື ເສັ້ນທາງທີ່ຈະເດີນຕາມເລີຍແມ່ນບໍ່? ເວົ້າໃຫ້ຊັດເຈນກໍຄື ເມື່ອເຈົ້າຢ້ານ ແລະ ອ່ອນແອທີ່ສຸດ, ເຈົ້າກໍພຽງແຕ່ບໍ່ສາມາດຕໍ່ສູ້ກັບພວກເຂົາ ຫຼື ຮັບມືກັບພວກເຂົາ ແລະ ຈັດການກັບບັນຫາທີ່ພວກເຂົາກໍ່ຂຶ້ນ. ແລ້ວວິທີການທີ່ດີທີ່ສຸດສຳລັບເຈົ້າໃນເວລານີ້ແມ່ນຫຍັງ? ມັນຄືການເລີ່ມລົງມືກ່ອນ ແລະ ໂຈມຕີກ່ອນ, ຜະເຊີນໜ້າກັບພວກເຂົາ ແລະ ເປີດໂປງການກະທຳທີ່ຊົ່ວຊ້າຂອງພວກເຂົາ ເພື່ອປົກປ້ອງຕົນເອງບໍ? ວິທີການນີ້ເໝາະສົມບໍ? (ບໍ່ເໝາະສົມ.) ເປັນຫຍັງມັນຈຶ່ງບໍ່ເໝາະສົມ? ເພາະເຈົ້າບໍ່ທັນໄດ້ຄິດຢ່າງຖີ່ຖ້ວນວ່າຈະເຮັດແນວໃດ, ເຈົ້າບໍ່ສາມາດເບິ່ງທະລຸແກ່ນແທ້ຂອງພວກເຂົາ ແລະ ເຈົ້າບໍ່ຮູ້ວ່າຈະເປີດໂປງພວກເຂົາແນວໃດ, ຍິ່ງໄປກວ່ານັ້ນກໍຄືບໍ່ຮູ້ວ່າຜູ້ທີ່ຖືກນໍາພາຢ່າງຜິດໆ ຈະສາມາດຍອມຮັບຄວາມຈິງ ແລະ ຫັນກັບຄືນມາໄດ້ ຫຼື ບໍ່. ພວກເຈົ້າບໍ່ຮູ້ເລື່ອງຕ່າງໆ ເຫຼົ່ານີ້ເລີຍ ແລະ ພວກເຈົ້າກໍບໍ່ຊັດເຈນວ່າທາງອອກໃດທີ່ເປັນປະໂຫຍດ ແລະ ມີປະສິດທິພາບທີ່ສຸດສຳລັບເຈົ້າ. ເຖິງແມ່ນວ່າເຈົ້າຈະຍັງບໍ່ທັນຕົກຢູ່ໃນສະພາວະຄິດລົບໃນລະດັບໃດໜຶ່ງ, ສະພາວະປັດຈຸບັນຂອງເຈົ້າມີຄວາມອ່ອນແອ ແລະ ຄວາມຢ້ານກົວເປັນຢ່າງໜ້ອຍ ແລະ ພາຍໃນແລ້ວ ເຈົ້າມີຄວາມກັງວົນຫຼາຍຢ່າງ. ບໍ່ວ່າຄວາມກັງວົນເຫຼົ່ານີ້ຈະສົມເຫດສົມຜົນ ຫຼື ເກີດຈາກຄວາມອ່ອນແອ ແລະ ຄວາມຢ້ານກົວຂອງເຈົ້າກໍຕາມ, ສະຫຼຸບສັ້ນໆ ສິ່ງເຫຼົ່ານີ້ຄືຂໍ້ແທ້ຈິງ. ເມື່ອຂໍ້ແທ້ຈິງເຫຼົ່ານີ້ເກີດຂຶ້ນ, ວິທີແກ້ໄຂທີ່ດີທີ່ສຸດຄືການຮຽນຮູ້ທີ່ຈະລໍຄອຍ ແລະ ບໍ່ຕ້ອງເຮັດຫຍັງ. ການບໍ່ເຮັດຫຍັງໝາຍຄວາມວ່າແນວໃດ? ມັນໝາຍເຖິງການບໍ່ຟ້າວຟັ່ງທີ່ຈະເປີດໂປງສະຖານະການທີ່ແທ້ຈິງກ່ຽວກັບການເລືອກຕັ້ງຕໍ່ຜູ້ທີ່ຖືກຫຼອກລວງ ແລະ ບໍ່ຟ້າວຟັ່ງທີ່ຈະຕໍ່ຕ້ານຜູ້ນໍາຄຣິສຕະຈັກທີ່ຖືກເລືອກຕັ້ງໃໝ່ ຫຼື ກຸ່ມຄົນທີ່ບົ່ງການ ແລະ ຂັດຂວາງການເລືອກຕັ້ງ. ຢ່າເປີດໂປງພວກເຂົາ; ໃນເວລານີ້, ເຈົ້າຕ້ອງຮຽນຮູ້ທີ່ຈະລໍຖ້າ. ບາງຄົນເວົ້າວ່າ “ການລໍຖ້າເປັນການຢູ່ຊື່ໆ; ຂ້ານ້ອຍຕ້ອງລໍຖ້າດົນສໍ່າໃດ?” ມັນບໍ່ຈຳເປັນຕ້ອງລໍຖ້າດົນເກີນໄປ. ໃນຂະນະທີ່ພວກເຈົ້າລໍຖ້າ, ໃຫ້ມາຢູ່ຕໍ່ໜ້າພຣະເຈົ້າເພື່ອອະທິຖານ, ອ່ານພຣະທຳຂອງພຣະເຈົ້າ ແລະ ສະແຫວງຫາຄວາມຈິງ. ໃນສະຖານະການດັ່ງກ່າວ, ເມື່ອເຈົ້າຢ້ານທີ່ສຸດ ແລະ ອ່ອນແອທີ່ສຸດ, ຄຳອະທິຖານຂອງເຈົ້າກໍເປັນຈິງ ແລະ ຈິງໃຈທີ່ສຸດ. ເຈົ້າຕ້ອງການໃຫ້ພຣະເຈົ້າຊີ້ນໍາ ແລະ ປົກປ້ອງພວກເຈົ້າ; ເຈົ້າຕ້ອງການເພິ່ງພາພຣະເຈົ້າ. ໃນຂະນະທີ່ເຈົ້າອະທິຖານ, ຄວາມຢ້ານຂອງເຈົ້າຈະຫຼຸດລົງເທື່ອລະໜ້ອຍຈົນກວ່າມັນຈະໝົດໄປ. ເມື່ອຄວາມຢ້ານຂອງເຈົ້າໝົດໄປ, ເຈົ້າຈະບໍ່ອ່ອນແອໜ້ອຍລົງເຊັ່ນກັນບໍ? (ແມ່ນແລ້ວ.) ເຈົ້າກໍຈະມີຄວາມກັງວົນໜ້ອຍລົງເທື່ອລະໜ້ອຍ. ຄວາມຢ້ານກົວ, ຄວາມອ່ອນແອ ແລະ ຄວາມກັງວົນເຫຼົ່ານີ້ບໍ່ໄດ້ຫາຍໄປລ້າໆ; ໃນທາງກົງກັນຂ້າມ, ໃນລະຫວ່າງຂະບວນການປ່ຽນແປງນີ້, ເຈົ້າກໍຈະຄ່ອຍໆ ເຂົ້າໃຈບາງເລື່ອງ. ເຈົ້າຈະເຂົ້າໃຈເລື່ອງໃດແດ່? ໃນດ້ານໜຶ່ງ, ເຈົ້າຈະຮູ້ວິທີຮັບມືກັບຄົນເຫຼົ່ານີ້, ຈະເປີດໂປງໃຜກ່ອນ ແລະ ຈະເວົ້າ ແລະ ກະທຳແນວໃດໃນທາງທີ່ເປັນປະໂຫຍດຕໍ່ວຽກງານຂອງເຮືອນຂອງພຣະເຈົ້າ. ນອກຈາກນີ້, ເຈົ້າຈະຮູ້ລັກສະນະພຶດຕິກຳຂອງຄົນເຫຼົ່ານີ້. ເຈົ້າເລີ່ມເຂົ້າໃຈສິ່ງເຫຼົ່ານີ້ໄດ້ແນວໃດ? ມັນແມ່ນໂດຍການສະແຫວງຫາຄວາມຈິງໃນລະຫວ່າງຂະບວນການລໍຖ້າຂອງເຈົ້າທີ່ເຈົ້າຄ່ອຍໆ ເຂົ້າໃຈພວກມັນ. ເມື່ອເຈົ້າເຫັນສິ່ງນີ້ຢ່າງຊັດເຈນ, ເຈົ້າກໍຈະໄຕ່ຕອງໂດຍທຳມະຊາດວ່າ ເຈົ້າຄວນໃຊ້ສະຕິປັນຍາແນວໃດ, ຄວນລົມກັບໃຜຈຶ່ງຈະເໝາະສົມ ແລະ ຈະເວົ້າແນວໃດໃນລັກສະນະທີ່ຈະເຮັດໃຫ້ພວກເຂົາຊາບຊຶ້ງໃຈ, ເຮັດໃຫ້ພວກເຂົາຮູ້ຄວາມຈິງກ່ຽວກັບຄົນຊົ່ວຊ້າທີ່ບົ່ງການການເລືອກຕັ້ງ ແລະ ເຮັດໃຫ້ພວກເຂົາສາມາດຫັນກັບຄືນມາ, ແຍກແຍະໃບໜ້າທີ່ແທ້ຈິງຂອງຜູ້ທີ່ບົ່ງການ ແລະ ຂັດຂວາງການເລືອກຕັ້ງ ແລະ ແຍກແຍະວ່າຄົນທີ່ເອີ້ນວ່າຜູ້ນໍາທີ່ຖືກເລືອກຕັ້ງນັ້ນເປັນຄົນປະເພດໃດກັນແທ້. ເຈົ້າຈະມີສະຕິປັນຍາປະເພດນີ້ ແລະ ການກະທຳຂອງເຈົ້າກໍຈະເປັນໄປຕາມຂັ້ນຕອນເຊັ່ນກັນ. ແລ້ວຜົນປະໂຫຍດທີ່ເປັນບວກເຫຼົ່ານີ້ມາຈາກໃສ? ພວກມັນທັງໝົດຖືກມອບໃຫ້ແກ່ເຈົ້າໂດຍພຣະເຈົ້າ ໃນລະຫວ່າງຂະບວນການລໍຖ້າຂອງເຈົ້າ. ບາງຢ່າງກໍເກີດຂຶ້ນຍ້ອນວຽກງານ ແລະ ຄວາມສະຫວ່າງຂອງພຣະວິນຍານບໍລິສຸດ ແລະ ບາງຢ່າງກໍແມ່ນສິ່ງທີ່ພຣະເຈົ້າໃຫ້ເຈົ້າເຫັນ ແລະ ເຂົ້າໃຈໃນພຣະທຳຂອງພຣະອົງ. ພຣະທຳຂອງພຣະເຈົ້າກ່າວວ່າ ຢ່າສູ້ຮົບໂດຍບໍ່ມີການກຽມຕົວ. ສິ່ງນີ້ໝາຍຄວາມວ່າແນວໃດ? ມັນໝາຍຄວາມວ່າ ບໍ່ວ່າເຈົ້າຈະຕໍ່ສູ້ກັບຊາຕານ ຫຼື ເປີດໂປງການກະທຳທີ່ຊົ່ວຊ້າຂອງຄົນຮັບໃຊ້ຂອງຊາຕານກໍຕາມ, ບໍ່ວ່າເຈົ້າຈະສູ້ຮົບກັບຊາຕານແນວໃດກໍຕາມ, ເຈົ້າເອງກໍຕ້ອງເຂັ້ມແຂງ, ເຂົ້າໃຈຫຼັກການຄວາມຈິງ ແລະ ສາມາດເບິ່ງທະລຸເຖິງແກ່ນແທ້ ແລະ ການກະທຳທີ່ຊົ່ວຊ້າຂອງຊາຕານ ແລະ ຄົນຊົ່ວຊ້າ ແລ້ວຈຶ່ງເປີດໂປງພວກເຂົາ. ມີພຽງແຕ່ການເຮັດເຊັ່ນນັ້ນເທົ່ານັ້ນທີ່ເຈົ້າຈະບັນລຸຜົນດີໃນທີ່ສຸດ. ເມື່ອເຈົ້າເຂົ້າໃຈເລື່ອງເຫຼົ່ານີ້ແລ້ວ, ຄວາມຢ້ານກົວ, ຄວາມອ່ອນແອ ແລະ ຄວາມກັງວົນຂອງເຈົ້າຈະບໍ່ຮຸນແຮງໜ້ອຍ ແລະ ຊັດເຈນໜ້ອຍລົງບໍ? ພວກເຈົ້າຈະບໍ່ຮູ້ສຶກຢ້ານສໍ່ານັ້ນອີກຕໍ່ໄປ. ສິ່ງເຫຼົ່ານີ້ທີ່ເຈົ້າຮູ້ສຶກເຫຼົ່ານີ້ຈະຄ່ອຍໆ ປ່ຽນແປງ; ເຈົ້າຈະພົບວ່າຕົນເອງບໍ່ໄດ້ອ່ອນແອຄືກັບຕອນທີ່ສະຖານະການຫາກໍເກີດຂຶ້ນ. ໃນທາງກົງກັນຂ້າມ, ເຈົ້າຈະຮູ້ສຶກເຂັ້ມແຂງຂຶ້ນ ແລະ ໝັ້ນໃຈໃນຕົນເອງຫຼາຍຂຶ້ນກວ່າແຕ່ກ່ອນ ແລະ ເຈົ້າຈະຮູ້ວ່າຕ້ອງເຮັດຫຍັງ. ໃນຈຸດນີ້, ໃຫ້ອະທິຖານຫາພຣະເຈົ້າອີກຄັ້ງ ແລະ ຂໍໃຫ້ພຣະອົງກຽມໂອກາດທີ່ເໝາະສົມ ແລ້ວຈຶ່ງລົງມືກະທຳ. ຈົ່ງລາຍງານສະຖານະການຕໍ່ຜູ້ນໍາ ແລະ ຜູ້ເຮັດວຽກລະດັບເທິງ ໃນຂະນະທີ່ໂອ້ລົມກັບຜູ້ທີ່ມີຄວາມເປັນມະນຸດທີ່ດີ ແລະ ເຊື່ອໃນພຣະເຈົ້າຢ່າງຈິງໃຈ ແຕ່ຖືກຫຼອກລວງ ແລະ ນໍາພາຢ່າງຜິດໆ ເພາະພວກເຂົາບໍ່ເຂົ້າໃຈຄວາມຈິງ, ໂດຍເປີດເຜີຍຂໍ້ມູນພາຍໃນກ່ຽວກັບຄົນຊົ່ວຊ້າທີ່ບົ່ງການການເລືອກຕັ້ງຕໍ່ພວກເຂົາ. ເມື່ອເຈົ້າຊະນະໃຈຄົນເຫຼົ່ານີ້ໄດ້ໜຶ່ງ ຫຼື ສອງຄົນ, ຄວາມຢ້ານກົວຂອງເຈົ້າກໍຈະຫາຍໄປໂດຍພື້ນຖານ. ເຈົ້າຈະຮັບຮູ້ວ່າທັງໝົດນີ້ບໍ່ສາມາດເຮັດໄດ້ ໂດຍເພິ່ງພາກຳລັງຂອງມະນຸດ, ຍິ່ງໄປກວ່ານັ້ນກໍຄືບໍ່ສາມາດເພິ່ງພາອາໄສຄວາມຫົວຮ້ອນ; ເຈົ້າບໍ່ສາມາດເພິ່ງພາອາລົມຊົ່ວຄາວ ຫຼື ຄວາມໃຈຮ້າຍ ຫຼື ສິ່ງຊົ່ວຄາວທີ່ເອີ້ນວ່າຄວາມຮູ້ສຶກຍຸຕິທຳ, ສິ່ງເຫຼົ່ານີ້ລ້ວນແລ້ວແຕ່ໄຮ້ປະໂຫຍດ. ພຣະເຈົ້າຈະກຽມເວລາທີ່ເໝາະສົມໃຫ້ແກ່ເຈົ້າ ແລະ ຈະໃຫ້ຄວາມສະຫວ່າງແກ່ເຈົ້າກ່ຽວກັບສິ່ງທີ່ຄວນເວົ້າ ແລະ ໂດຍອີງໃສ່ສິ່ງທີ່ເຈົ້າເຂົ້າໃຈ, ພຣະອົງຈະຊີ້ນໍາເຈົ້າເທື່ອລະກ້າວ, ໃຫ້ເສັ້ນທາງແກ່ເຈົ້າເພື່ອເດີນຕາມ. ຈາກການທີ່ອ່ອນແອ ແລະ ຢ້ານກົວໃນຕອນທຳອິດ ໄປສູ່ການສະແຫວງຫາ ແລະ ເຂົ້າໃຈຫຼັກການ ແລະ ເສັ້ນທາງ, ໃນຊ່ວງເວລານີ້ ເຈົ້າຍັງສາມາດພົວພັນກັບຄົນຊົ່ວຊ້າເຫຼົ່ານີ້ໂດຍປົກກະຕິ. ໃນລະຫວ່າງການພົວພັນແບບປົກກະຕິ, ສະໝອງຂອງຜູ້ຄົນບໍ່ໄດ້ຫວ່າງເປົ່າ; ພວກເຂົາມີຄວາມຄິດຂອງພວກເຂົາເອງ. ໃນຂະນະທີ່ເຈົ້າກຳລັງສະແຫວງຫາ ແລະ ອະທິຖານ, ເຈົ້າກໍສັງເກດຄົນເຫຼົ່ານີ້. ເຈົ້າສັງເກດເຫັນຫຍັງ? ເຈົ້າເບິ່ງວ່າພວກເຂົາກຳລັງເດີນຕາມເສັ້ນທາງປະເພດໃດ ແລະ ແກ່ນແທ້ຂອງພວກເຂົາແມ່ນຫຍັງກັນແທ້. ຖ້າສິ່ງທີ່ພວກເຂົາເວົ້າຖືກຕ້ອງ ແລະ ສອດຄ່ອງກັບຫຼັກການຂອງວຽກງານຄຣິສຕະຈັກ, ເຈົ້າກໍສາມາດຟັງພວກເຂົາໄດ້; ຖ້າສິ່ງທີ່ພວກເຂົາເວົ້າຂັດຂວາງ ແລະ ລົບກວນວຽກງານຂອງຄຣິສຕະຈັກ, ເຈົ້າກໍສາມາດຊອກຫາຂໍ້ອ້າງທີ່ຈະບໍ່ຟັງ ຫຼື ຖ່ວງເວລາ, ໂດຍໃຊ້ວິທີທີ່ສະຫຼາດໃນການພົວພັນກັບພວກເຂົາຢ່າງ “ເປັນມິດ” ໂດຍບໍ່ໃຫ້ພວກເຂົາຮູ້ຕົວ. ໃນຂະນະທີ່ພົວພັນກັບພວກເຂົາຢ່າງ “ເປັນມິດ”, ພວກເຈົ້າກໍຮວບຮວມຫຼັກຖານການກະທຳທີ່ຊົ່ວຊ້າຂອງພວກເຂົາ, ແຍກແຍະພວກເຂົາໂດຍອີງໃສ່ການກະທຳຕ່າງໆ ແລະ ຄຳເວົ້າຜິດໆ ຂອງພວກເຂົາທີ່ລະເມີດຫຼັກການຄວາມຈິງ ແລະ ຢືນຢັນຕື່ມອີກວ່າ ຄົນເຫຼົ່ານີ້ແມ່ນຄົນຮັບໃຊ້ຂອງຊາຕານ. ການປະຕິບັດດ້ວຍວິທີນີ້ຈະເຮັດໃຫ້ເຈົ້າບໍ່ຖືກຈຳກັດໂດຍພວກເຂົາ ໃນຂະນະທີ່ຍັງປະຕິບັດຄວາມຮັບຜິດຊອບ ແລະ ໜ້າທີ່ຂອງເຈົ້າ, ນີ້ຄືສິ່ງທີ່ຄົນມີສະຕິປັນຍາເຮັດ. ມີພຽງແຕ່ຄົນທີ່ມີຄວາມເປັນມະນຸດ, ສະຕິປັນຍາ ແລະ ຄວາມຮັກຕໍ່ຄວາມຈິງເທົ່ານັ້ນ ຈຶ່ງສາມາດເດີນໃນເສັ້ນທາງທີ່ຖືກຕ້ອງໄດ້. ສຳລັບຄົນທີ່ບໍ່ມີສະຕິປັນຍາທີ່ກະທຳແບບບໍ່ຮອບຄອບ ແລະ ຫຍາບຄາຍ, ອາໄສຄວາມຫົວຮ້ອນ ແລະ ອາລົມຊົ່ວຄາວຢູ່ສະເໝີ ບໍ່ວ່າພວກເຂົາຈະເຮັດຫຍັງ ຫຼື ບໍ່ວ່າພວກເຂົາຈະຜະເຊີນໜ້າກັບສະຖານະການໃດກໍຕາມ, ການກະທຳຂອງພວກເຂົາມັກຈະນໍາໄປສູ່ຜົນຮັບທີ່ບໍ່ດີ. ຄົນດັ່ງກ່າວບໍ່ພຽງແຕ່ຂັດຂວາງ ແລະ ລົບກວນວຽກງານຂອງຄຣິສຕະຈັກ ແຕ່ຍັງນໍາບັນຫາ ແລະ ຄວາມທຸກໃຈຫຼາຍຢ່າງທີ່ບໍ່ຈຳເປັນມາສູ່ຕົນເອງ. ໃນຂະນະດຽວກັນ, ຄົນມີສະຕິປັນຍາແມ່ນແຕກຕ່າງອອກໄປ. ໃນແມ່ນຫຍັງກໍຕາມທີ່ພວກເຂົາເຮັດ, ພວກເຂົາລໍຖ້າ, ສັງເກດ ແລະ ສະແຫວງຫາ, ລໍຖ້າເວລາທີ່ເໝາະສົມ, ລໍຖ້າການຈັດແຈງ ແລະ ການປັ້ນແຕ່ງຂອງພຣະເຈົ້າ. ໃນລະຫວ່າງຊ່ວງເວລາລໍຖ້າ, ພວກເຂົາສາມາດສະແຫວງຫາເຈດຕະນາຂອງພຣະເຈົ້າ, ກິນ ແລະ ດື່ມພຣະທຳຂອງພຣະເຈົ້າດ້ວຍຈຸດປະສົງ, ກຳແໜ້ນຫຼັກການຂອງຄວາມຈິງໄດ້ຢ່າງຖືກຕ້ອງຫຼາຍຂຶ້ນ ແລະ ກະທຳຕາມເຈດຕະນາຂອງພຣະເຈົ້າ. ພວກເຂົາໃຊ້ພຣະທຳຂອງພຣະເຈົ້າ ແລະ ຄວາມຈິງເພື່ອຕໍ່ສູ້ໃຫ້ດີ ແລະ ເປັນພະຍານໃຫ້ພຣະເຈົ້າ, ແທນທີ່ຈະຕໍ່ສູ້ກັບຜູ້ຄົນ ຫຼື ໂຕ້ຖຽງກັນດ້ວຍຄວາມຫົວຮ້ອນ.

ເມື່ອເວົ້າເຖິງເລື່ອງທີ່ຄົນຊົ່ວຊ້າບົ່ງການ ແລະ ລົບກວນການເລືອກຕັ້ງ, ສິ່ງທີ່ສຳຄັນທີ່ສຸດບໍ່ແມ່ນວ່າເຈົ້າຈະສາມາດເບິ່ງຄົນເຫຼົ່ານີ້ອອກ ຫຼື ບໍ່ ຫຼື ເຈົ້າວາງແຜນຈະເປີດໂປງພວກເຂົາແນວໃດ; ມັນຄືການລາຍງານສະຖານະການໃຫ້ເບື້ອງເທິງຮັບຊາບທັນເວລາ. ເຈົ້າຄວນໃຊ້ສະຕິປັນຍາເພື່ອຕໍ່ສູ້ກັບພວກເຂົາ, ລໍຖ້າເວລາຂອງພຣະເຈົ້າ, ສະແຫວງຫາເຈດຕະນາຂອງພຣະເຈົ້າ ແລະ ສະແຫວງຫາຫຼັກການຄວາມຈິງ, ໃນຂະນະທີ່ບໍ່ເຮັດໃຫ້ໜ້າທີ່ຂອງຕົນເອງຊັກຊ້າ. ຜົນສຸດທ້າຍຂອງການເຮັດແບບນີ້ແມ່ນຫຍັງ? ເຈົ້າໄດ້ເຮັດໃຫ້ຄວາມຮັບຜິດຊອບ ແລະ ໜ້າທີ່ຂອງເຈົ້າສຳເລັດລົງ. ໂດຍການລາຍງານສະຖານະການໃຫ້ເບື້ອງເທິງ ແລະ ການສະແຫວງຫາວິທີແກ້ໄຂ, ບໍ່ພຽງແຕ່ຈະແກ້ໄຂບັນຫາ, ແຕ່ເຈົ້າຍັງໄດ້ຮັບຄວາມເຂົ້າໃຈ, ເພີ່ມການແຍກແຍະ ແລະ ສະຕິປັນຍາຂອງເຈົ້າ, ເຕີບໃຫຍ່ຂຶ້ນ ແລະ ເສີມສ້າງຄວາມເຊື່ອຂອງເຈົ້າໃນພຣະເຈົ້າ. ຜູ້ຄົນໄດ້ຮັບຫຼາຍສິ່ງຫຼາຍຢ່າງຈາກການມີປະສົບການ ເມື່ອຜະເຊີນໜ້າກັບຊາຕານ ແລະ ມັນເປັນປະໂຫຍດຢ່າງຍິ່ງຕໍ່ພວກເຂົາ. ໃນທາງກົງກັນຂ້າມ, ສົມມຸດວ່າເຈົ້າກະທຳເນື່ອງດ້ວຍຄວາມຫົວຮ້ອນ ແລະ ອາລົມຊົ່ວຄາວ ໂດຍຕໍ່ສູ້ຢ່າງຮຸນແຮງກັບຄົນເຫຼົ່ານີ້ ແລະ ໂຕ້ຖຽງກັບພວກເຂົາຕໍ່ໜ້າ ໂດຍກ່າວວ່າ “ພວກເຈົ້າກຳລັງບົ່ງການ ແລະ ລົບກວນການເລືອກຕັ້ງ. ເຖິງແມ່ນວ່າພວກເຈົ້າຈະມີອຳນາດຫຼາຍ, ຂ້ານ້ອຍຈະບໍ່ຍອມຈຳນົນຕໍ່ພວກເຈົ້າ ແລະ ຂ້ານ້ອຍບໍ່ຢ້ານພວກເຈົ້າ!”. ຜົນຂອງວິທີການນີ້ກໍຄືການຖືກໄລ່ອອກຈາກຄຣິສຕະຈັກ, ເຮັດໃຫ້ເຈົ້າຕ້ອງຮ້ອງໄຫ້ ແລະ ທົນທຸກຢູ່ເຮືອນເປັນເວລາຫຼາຍເດືອນ; ແຕ່ເຈົ້າກໍຍັງບໍ່ເຂົ້າໃຈເຈດຕະນາຂອງພຣະເຈົ້າ: “ເປັນຫຍັງຂ້ານ້ອຍຈຶ່ງຕົກຢູ່ໃນສະພາບແບບນີ້? ພຣະອົງບໍ່ຕ້ອງການຂ້ານ້ອຍແລ້ວບໍ, ພຣະເຈົ້າ? ພຣະອົງບໍ່ສົນໃຈຂ້ານ້ອຍແລ້ວບໍ?”. ເປັນເວລາຫຼາຍເດືອນ, ເຈົ້າພາດຄຳເທດສະໜາ ແລະ ເພງສັນລະເສີນໃໝ່ໆ, ບໍ່ຮູ້ວ່າຄຣິສຕະຈັກກຳລັງເຮັດວຽກງານຫຍັງ, ບໍ່ສາມາດເຮັດໜ້າທີ່ຂອງເຈົ້າໄດ້ ແລະ ກາຍເປັນຄົນທີ່ຖືກໂດດດ່ຽວໂດຍສິ້ນເຊີງ, ຕົກຢູ່ໃນຄວາມມືດຢ່າງສົມບູນ. ທຸກມື້, ນອກຈາກການຮ້ອງໄຫ້, ສິ່ງດຽວທີ່ເຈົ້າເຮັດກໍຄືກັງວົນ. ເຈົ້າບໍ່ໄດ້ຮຽນຮູ້ທີ່ຈະອະທິຖານຕໍ່ພຣະເຈົ້າ ຫຼື ກິນ ແລະ ດື່ມພຣະທຳທີ່ກ່ຽວຂ້ອງຂອງພຣະອົງໃນສະພາບແວດລ້ອມນີ້, ແຮງໄກທີ່ເຈົ້າຈະຮຽນຮູ້ສະແຫວງຫາຫຼັກການຄວາມຈິງໃນສະຖານະການທີ່ຊັບຊ້ອນ; ເຈົ້າບໍ່ໄດ້ເຕີບໂຕທາງດ້ານສະຕິປັນຍາເລີຍ. ຫຼັງຈາກທີ່ຮ້ອງໄຫ້ມາເປັນເວລາສອງສາມເດືອນ, ໃນທີ່ສຸດ ມື້ໜຶ່ງ ມີຄົນພາເຈົ້າກັບມາທີ່ຄຣິສຕະຈັກ ແລະ ຂໍໃຫ້ເຈົ້າແບ່ງປັນປະສົບການຂອງເຈົ້າໃນລະຫວ່າງຊ່ວງເວລານີ້, ແຕ່ເຈົ້າພຽງແຕ່ຈົ່ມວ່າພ້ອມດ້ວຍນ້ຳຕາວ່າ: “ຂ້ານ້ອຍຖືກໃສ່ຮ້າຍແທ້ໆ! ຂ້ານ້ອຍບໍ່ໄດ້ລົບກວນຄຣິສຕະຈັກ. ຂ້ານ້ອຍບໍ່ແມ່ນຄົນຊົ່ວຊ້າ; ຂ້ານ້ອຍຖືກຄົນຊົ່ວຊ້າໃສ່ຮ້າຍ”. ເມື່ອຖືກຖາມວ່າ “ເຈົ້າໄດ້ຮຽນຮູ້ບົດຮຽນຫຍັງແດ່ໃນລະຫວ່າງເວລານີ້? ເຈົ້າໄດ້ຮັບຫຍັງແດ່?”, ເຈົ້າຕອບວ່າ “ຂ້ານ້ອຍຈະໄດ້ຮັບຫຍັງໄດ້? ພວກເຂົາໂດດດ່ຽວຂ້ານ້ອຍ, ເອົາໜັງສືພຣະທຳຂອງພຣະເຈົ້າ ແລະ ໜັງສືເພງສັນລະເສີນໄປ ແລະ ຂ້ານ້ອຍບໍ່ສາມາດຟັງຄຳເທດສະໜາໃດໆ ໄດ້. ສິ່ງດຽວທີ່ຂ້ານ້ອຍສາມາດເຮັດໄດ້ກໍຄືເວົ້າກ່ຽວກັບຄວາມເຊື່ອ ແລະ ບາງຄັ້ງກໍຮ້ອງເພງສັນລະເສີນສອງສາມເພງທີ່ຂ້ານ້ອຍຈື່ໄດ້. ຂ້ານ້ອຍບໍ່ໄດ້ຮັບຫຍັງເລີຍ. ໂຊກດີທີ່ພຣະເຈົ້າໄດ້ກະກຽມເວລາທີ່ຈະພາຂ້ານ້ອຍກັບຄືນມາ; ຖ້າບໍ່ດັ່ງນັ້ນ, ຂ້ານ້ອຍກໍກຳລັງວາງແຜນທີ່ຈະອອກໄປເຮັດທຸລະກິດເພື່ອຫາເງິນ, ເນື່ອງຈາກບໍ່ມີຄວາມຫວັງສຳລັບຄວາມລອດພົ້ນອີກແລ້ວ. ພຣະເຈົ້າບໍ່ຕ້ອງການຂ້ານ້ອຍອີກຕໍ່ໄປ ແລະ ຂ້ານ້ອຍບໍ່ສາມາດເຊື່ອຕໍ່ໄປໄດ້. ຫົວໃຈຂອງຂ້ານ້ອຍມືດມົວຢ່າງສິ້ນເຊີງ”. ໃນທີ່ສຸດ, ເຈົ້າກໍກ່າວຕື່ມວ່າ “ແກະຂອງພຣະເຈົ້າຈະບໍ່ມີວັນຖືກພຣະເຈົ້າປະຖິ້ມເດັດຂາດ” ເພື່ອສະຫຼຸບແບບນີ້. ການມີປະສົບການກັບເຫດການທີ່ສຳຄັນ ແລະ ພິເສດເຊັ່ນນີ້ ແລະ ໄດ້ຮັບໜ້ອຍຫຼາຍ, ນີ້ບໍ່ແມ່ນເລື່ອງທີ່ເປັນຕາສົມເພດໜ້ອຍໜຶ່ງບໍ? ມັນບໍ່ເໝາະສົມບໍ? ເມື່ອຜະເຊີນກັບສະຖານະການທີ່ສຳຄັນເຊັ່ນນີ້, ເຈົ້າບໍ່ໄດ້ຮຽນຮູ້ບົດຮຽນໃດໆ ແລະ ບໍ່ໄດ້ເພີ່ມສະຕິປັນຍາ ຫຼື ຄວາມເຊື່ອຂອງເຈົ້າ; ເຖິງແມ່ນວ່າເຈົ້າຍັງເຊື່ອໃນພຣະເຈົ້າໃນຫົວໃຈຂອງເຈົ້າ, ເຈົ້າກໍຖືກທໍລະມານໂດຍຊາຕານ, ມານຮ້າຍ ແລະ ພວກຜູ້ຕໍ່ຕ້ານພຣະຄຣິສຈົນເກືອບຈະເຊົາເຊື່ອ. ເຈົ້າຍັງສາມາດເປັນພະຍານໃຫ້ພຣະເຈົ້າໄດ້ບໍ? ເຈົ້າບໍ່ແມ່ນຄົນຂີ້ຢ້ານທີ່ໄຮ້ປະໂຫຍດບໍ? ການຮ້ອງໄຫ້ຢູ່ເຮືອນມີປະໂຫຍດຫຍັງ? ເຖິງແມ່ນວ່າເຈົ້າຈະຮ້ອງໄຫ້ຈົນຕາບອດ, ມັນຈະຊ່ວຍໄດ້ບໍ? ມັນສາມາດແກ້ໄຂບັນຫາກັບພວກຜູ້ຕໍ່ຕ້ານພຣະຄຣິສໄດ້ບໍ? ຄົນຊົ່ວຊ້າໄດ້ປະສົບຜົນສຳເລັດ ແລະ ໃນທີ່ສຸດແລ້ວ ສິ່ງດຽວທີ່ເຈົ້າມີກໍຄືຄຳເວົ້າທີ່ວ່າ “ແກະຂອງພຣະເຈົ້າຈະບໍ່ມີວັນຖືກພຣະເຈົ້າປະຖິ້ມເດັດຂາດ”, ໂດຍບໍ່ໄດ້ຮັບຫຍັງອີກ. ເຈົ້າບໍ່ມີສະຕິປັນຍາ, ເຈົ້າບໍ່ມີແນວທາງໃນການກະທຳ ແລະ ເຈົ້າບໍ່ຮູ້ຈັກສະແຫວງຫາພຣະເຈົ້າຕາມເສັ້ນທາງທີ່ພຣະເຈົ້າໄດ້ປະທານໃຫ້, ທີ່ຈະມາຢູ່ຕໍ່ໜ້າພຣະເຈົ້າເພື່ອນຳໃຊ້ພຣະທຳຂອງພຣະເຈົ້າ ແລະ ຄວາມຈິງເພື່ອຕໍ່ສູ້ກັບຊາຕານ. ຫຼັກຄຳສອນເລັກນ້ອຍທີ່ເຈົ້າມັກເວົ້າເປັນປະຈຳນັ້ນບໍ່ມີປະໂຫຍດຫຍັງເລີຍ; ເມື່ອເວົ້າເຖິງການປະເຊີນໜ້າກັບເລື່ອງດັ່ງກ່າວ, ນອກຈາກການຮ້ອງໄຫ້, ສິ່ງດຽວທີ່ເຈົ້າເຮັດກໍຄືການຮູ້ສຶກຖືກໃສ່ຮ້າຍ ແລະ ຈົ່ມຕໍ່ວ່າ, ນີ້ຄືຄົນຂີ້ຢ້ານທີ່ໄຮ້ປະໂຫຍດ. ຄົນຂີ້ຢ້ານທີ່ໄຮ້ປະໂຫຍດມັກຈະມີການສະແດງອອກຫຼາຍຢ່າງ ເຊິ່ງເປັນລັກສະນະເດັ່ນຂອງພວກເຂົາເຊັ່ນກັນ. ຢ່າງທຳອິດ, ພວກເຂົາຮ້ອງໄຫ້. ຢ່າງທີສອງ, ພວກເຂົາຮູ້ສຶກຖືກໃສ່ຮ້າຍ. ຢ່າງທີສາມ, ພວກເຂົາຈົ່ມຕໍ່ວ່າໃນຫົວໃຈຂອງພວກເຂົາ. ໃນຫົວໃຈຂອງພວກເຂົາ, ພວກເຂົາຍັງເວົ້າວ່າ “ພຣະເຈົ້າ, ພຣະອົງຢູ່ໃສ? ເປັນຫຍັງພຣະອົງຈຶ່ງບໍ່ສົນໃຈຂ້ານ້ອຍ? ຂ້ານ້ອຍຖືກຊາຕານທຳຮ້າຍຢ່າງໜັກ, ຂ້ານ້ອຍບໍ່ສາມາດມີຊີວິດຕໍ່ໄປໄດ້. ກະລຸນາຊ່ວຍຂ້ານ້ອຍໂດຍໄວ!”. ພຣະເຈົ້າກ່າວວ່າ “ເຈົ້າເປັນຄົນຂີ້ຢ້ານທີ່ໄຮ້ປະໂຫຍດ, ເປັນພຽງສິ່ງເສດເຫຼືອທີ່ຫໍ່ຫຸ້ມດ້ວຍໜັງມະນຸດ. ຖ້າເຈົ້າເຊື່ອໃນພຣະເຈົ້າ, ເຈົ້າຢ້ານຫຍັງ? ມີຫຍັງທີ່ຕ້ອງຢ້ານກ່ຽວກັບຊາຕານ?”. ບໍ່ວ່າຊາຕານຈະໃຊ້ກົນອຸບາຍ ແລະ ແຜນການໃດກໍຕາມເມື່ອມັນກະທຳ, ພວກເຮົາກໍບໍ່ຢ້ານ. ພວກເຮົາມີພຣະເຈົ້າ, ພວກເຮົາມີຄວາມຈິງ. ພຣະເຈົ້າຈະປະທານສະຕິປັນຍາໃຫ້ພວກເຮົາ. ພຣະເຈົ້າເປັນຜູ້ຊົງອຳນາດສູງສຸດເໜືອທຸກສິ່ງ; ທຸກສິ່ງຢູ່ພາຍໃຕ້ການປັ້ນແຕ່ງຂອງພຣະເຈົ້າ. ເຈົ້າຢ້ານຫຍັງ? ການຮ້ອງໄຫ້ພຽງແຕ່ສະແດງໃຫ້ເຫັນວ່າເຈົ້າເປັນຄົນຂີ້ຢ້ານ ແລະ ບໍ່ມີຄວາມສາມາດ; ເຈົ້າເປັນພຽງເສດຂີ້ເຫຍື້ອ, ເສຍອາກາດຫາຍໃຈຊື່ໆ! ການຮ້ອງໄຫ້ໝາຍຄວາມວ່າເຈົ້າກຳລັງປະນີປະນອມກັບຊາຕານ ແລະ ອ້ອນວອນຂໍຄວາມເມດຕາຈາກຊາຕານ. ພຣະເຈົ້າຊົງມັກຄົນຂີ້ຢ້ານທີ່ໄຮ້ປະໂຫຍດແບບນີ້ບໍ? (ບໍ່.) ພຣະເຈົ້າເຫັນວ່າເຈົ້າເປັນຄົນຂີ້ຢ້ານທີ່ໄຮ້ປະໂຫຍດ, ເປັນຄົນໂງ່, ເປັນເສດຂີ້ເຫຍື້ອ, ໂດຍບໍ່ມີຄຳພະຍານ ແລະ ບໍ່ມີສະຕິປັນຍາຫຍັງເລີຍ. ຄວາມຈິງທີ່ເຈົ້າເຂົ້າໃຈນັ້ນໄປໃສແລ້ວ? ເຈົ້າບໍ່ໄດ້ຍິນພຽງພໍແລ້ວບໍກ່ຽວກັບການສະແດງອອກຂອງພວກຜູ້ຕໍ່ຕ້ານພຣະຄຣິສ ແລະ ຊາຕານທີ່ພຣະເຈົ້າເປີດໂປງ? ເຈົ້າບໍ່ເຂົ້າໃຈ ຫຼື ເບິ່ງສິ່ງເຫຼົ່ານີ້ບໍ່ອອກບໍ? ເຈົ້າບໍ່ຮູ້ບໍວ່າພວກເຂົາເປັນຊາຕານ? ຖ້າເຈົ້າຮູ້ວ່າພວກເຂົາເປັນຊາຕານ, ເຈົ້າຢ້ານຫຍັງ? ເປັນຫຍັງເຈົ້າຈຶ່ງບໍ່ຢຳເກງ ແລະ ຢ້ານກົວພຣະເຈົ້າ? ເຈົ້າບໍ່ຢ້ານທີ່ຈະເຮັດໃຫ້ພຣະເຈົ້າຜິດໃຈ ໂດຍການຢ້ານຊາຕານບໍ? ນັ້ນບໍ່ແມ່ນການກະທຳທີ່ຊົ່ວຮ້າຍບໍ? ເມື່ອສະຖານະການດັ່ງກ່າວເກີດຂຶ້ນ, ເຈົ້າກໍຢ້ານ ແລະ ບໍ່ມີທາງອອກ, ບໍ່ມີສະຕິປັນຍາ ຫຼື ມາດຕະການຕອບໂຕ້ໃດໆ ເລີຍ. ເຈົ້າໄດ້ຮັບຫຍັງແດ່ຈາກການຟັງຄຳເທດສະໜາຕະຫຼອດຫຼາຍປີທີ່ຜ່ານມາ? ທັງໝົດນັ້ນສູນເປົ່າບໍ? ຄົນຂີ້ຢ້ານທີ່ໄຮ້ປະໂຫຍດແບບນີ້ສາມາດຍຶດໝັ້ນໃນຄຳພະຍານຂອງພວກເຂົາບໍ? (ບໍ່ໄດ້.) ເມື່ອເວົ້າເຖິງສະຖານະການທີ່ຊາຕານ ແລະ ຄົນຊົ່ວຊ້າບົ່ງການ ແລະ ລົບກວນການເລືອກຕັ້ງ, ບໍ່ວ່າເຈົ້າຈະໂດດດ່ຽວ ແລະ ບໍ່ມີກຳລັງ ຫຼື ມີອ້າຍເອື້ອຍນ້ອງສອງສາມຄົນທີ່ມີຈິດໃຈດຽວກັນກັບເຈົ້າກໍຕາມ, ຢ່າຟ້າວລົງມືກະທຳ. ຢ່າງທຳອິດ, ຮຽນຮູ້ທີ່ຈະລໍຄອຍ. ຢ່າງທີສອງ, ຮຽນຮູ້ທີ່ຈະສະແຫວງຫາ. ໃນລະຫວ່າງຊ່ວງເວລາຂອງການລໍຄອຍ ແລະ ການສະແຫວງຫາ, ຢ່າປະຖິ້ມໜ້າທີ່ຂອງເຈົ້າ. ການລໍຄອຍໝາຍຄວາມວ່າແນວໃດ? ມັນໝາຍເຖິງການລໍຖ້າໃຫ້ພຣະເຈົ້າກະກຽມເວລາ ແລະ ໂອກາດທີ່ເໝາະສົມ. ແລ້ວເຈົ້າຄວນສະແຫວງຫາຫຍັງ? ສະແຫວງຫາຫຼັກການ ແລະ ເສັ້ນທາງທີ່ເຈົ້າຄວນປະຕິບັດໃນການເຊື່ອ ແລະ ການຕິດຕາມພຣະເຈົ້າ; ສະແຫວງຫາວິທີການກະທຳ ເພື່ອໃຫ້ສອດຄ່ອງກັບເຈດຕະນາຂອງພຣະເຈົ້າ ແລະ ວິທີການກະທຳເພື່ອຕໍ່ສູ້ກັບຊາຕານ ແລະ ກອງກຳລັງຂອງພວກຜູ້ຕໍ່ຕ້ານພຣະຄຣິສ, ໃນທີ່ສຸດກໍເອົາຊະນະກຳລັງຂອງຊາຕານ ເພື່ອກາຍເປັນຜູ້ທີ່ເອົາຊະນະໄດ້. ຖ້າເຈົ້າໂດດດ່ຽວ, ເຈົ້າຕ້ອງອະທິຖານຫາພຣະເຈົ້າໃຫ້ຫຼາຍຂຶ້ນ, ລໍຄອຍ ແລະ ສະແຫວງຫາ. ຖ້າມີຄົນອື່ນສອງ ຫຼື ສາມຄົນທີ່ມີຈິດໃຈດຽວກັນກັບເຈົ້າ, ພວກເຈົ້າສາມາດສົນທະນາ, ອະທິຖານ, ລໍຖ້າ ແລະ ສະແຫວງຫາຮ່ວມກັນ. ເມື່ອພຣະເຈົ້າໄດ້ກະກຽມເວລາທີ່ເໝາະສົມ, ຈົ່ງຂໍກຳລັງ ແລະ ສະຕິປັນຍາຈາກພຣະເຈົ້າ, ເພື່ອໃຫ້ທຸກສິ່ງທີ່ເຈົ້າເຮັດ ແລະ ທຸກຄຳທີ່ເຈົ້າເວົ້ານັ້ນເໝາະສົມ. ໃນການເຮັດເຊັ່ນນັ້ນ, ໃນດ້ານໜຶ່ງ ເຈົ້າໄດ້ເຮັດສຳເລັດໜ້າທີ່ຂອງເຈົ້າໃນຖານະສິ່ງທີ່ຖືກສ້າງ ແລະ ໃນອີກດ້ານໜຶ່ງ ເຈົ້າຍັງສາມາດເປີດໂປງຊາຕານຢ່າງໜັກແໜ້ນ ແລະ ມີປະສິດທິພາບ, ເປີດໂປງໂດຍສິ້ນເຊີງ ແລະ ເຮັດໃຫ້ກົນອຸບາຍຂອງຄົນຮັບໃຊ້ຂອງຊາຕານ ແລະ ພວກຜູ້ຕໍ່ຕ້ານພຣະຄຣິສລົ້ມເຫຼວ. ນີ້ຄືສິ່ງທີ່ເໝາະສົມບໍ? ວິທີການ, ແນວທາງ, ເສັ້ນທາງ ແລະ ຫຼັກການເຫຼົ່ານີ້ໄດ້ຖືກບອກແກ່ພວກເຈົ້າແລ້ວ, ສະນັ້ນ ວິທີທີ່ພວກເຈົ້າຈະນຳໃຊ້ມັນກໍຂຶ້ນຢູ່ກັບພວກເຈົ້າ. ເສັ້ນທາງນີ້ຊັດເຈນພຽງພໍແລ້ວບໍ? (ແມ່ນ.) ແລ້ວເມື່ອພວກເຈົ້າພົບພໍ້ກັບເລື່ອງດັ່ງກ່າວ, ຈົ່ງປະຕິບັດຕາມຫຼັກການນີ້. ສິ່ງນີ້ງ່າຍທີ່ຈະບັນລຸໄດ້.

ໃນລະຫວ່າງການເລືອກຕັ້ງຂອງຄຣິສຕະຈັກແຕ່ລະຄັ້ງ, ທັງຜູ້ນໍາ ແລະ ຜູ້ເຮັດວຽກ, ພ້ອມທັງຜູ້ຄົນທີ່ພຣະເຈົ້າເລືອກ, ລ້ວນແຕ່ມີຄວາມຮັບຜິດຊອບ ແລະ ພັນທະທີ່ຈະປົກປ້ອງວຽກງານການເລືອກຕັ້ງ. ຜູ້ນໍາ ແລະ ຜູ້ເຮັດວຽກຕ້ອງຮັບຜິດຊອບວຽກງານໃນການສົນທະນາຄວາມຈິງ ແລະ ຫຼັກການການເລືອກຕັ້ງ; ຜູ້ຄົນທີ່ພຣະເຈົ້າເລືອກຄວນຍົກບັນຫາໃດກໍຕາມທີ່ພວກເຂົາມີຂຶ້ນມາ ແລະ ຈາກນັ້ນກໍຄວນມີການສົນທະນາຄວາມຈິງເພື່ອແກ້ໄຂບັນຫາເຫຼົ່ານີ້. ມີພຽງແຕ່ວິທີນີ້ເທົ່ານັ້ນຈຶ່ງຈະສາມາດຮັບປະກັນໄດ້ວ່າ ການເລືອກຕັ້ງຈະດຳເນີນໄປດ້ວຍດີ. ໃນດ້ານໜຶ່ງ, ຜູ້ນໍາ ແລະ ຜູ້ເຮັດວຽກຄວນຍຶດໝັ້ນຢ່າງເຂັ້ມງວດຕໍ່ຫຼັກການການເລືອກຕັ້ງຂອງເຮືອນຂອງພຣະເຈົ້າ ແລະ ດຳເນີນວຽກງານຂອງການເລືອກຕັ້ງແຕ່ລະຄັ້ງໃນເຮືອນຂອງພຣະເຈົ້າໂດຍອີງໃສ່ຫຼັກການເຫຼົ່ານີ້. ໃນອີກດ້ານໜຶ່ງ, ພວກເຂົາກໍຕ້ອງປ້ອງກັນຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສທີ່ບົ່ງການ ແລະ ລົບກວນການເລືອກຕັ້ງ. ບຸກຄົນເຫຼົ່ານີ້ເປັນຄົນຮັບໃຊ້ຂອງຊາຕານ, ພວກເຂົາເປັນພັກພວກຂອງຊາຕານ. ຜູ້ນໍາ ແລະ ຜູ້ເຮັດວຽກຕ້ອງປ້ອງກັນຈາກພວກເຂົາຢ່າງເຂັ້ມງວດ ແລະ ໃຫ້ລະມັດລະວັງກັບພວກເຂົາ, ໂດຍຍັງຄົງຕື່ນຕົວຕໍ່ຄວາມພະຍາຍາມຂອງພວກເຂົາໃນລະຫວ່າງການເລືອກຕັ້ງທີ່ຈະບົ່ງການສິ່ງຕ່າງໆ ຢູ່ເບື້ອງຫຼັງ ແລະ ມີສ່ວນຮ່ວມໃນການກະທຳທີ່ໜ້າສົງໄສ ແລະ ຫຼັບຫຼັງບາງຢ່າງ ເພື່ອຄວບຄຸມຂະບວນການຢ່າງລັບໆ. ຖ້າຫາກວ່າການເລືອກຕັ້ງຖືກບົ່ງການໂດຍຄົນຊົ່ວຊ້າແທ້ໆ, ເຊິ່ງສົ່ງຜົນໃຫ້ກີດກັນຜູ້ທີ່ສົມຄວນຖືກເລືອກຢ່າງແທ້ຈິງ ແລະ ຄົນສ່ວນໃຫຍ່ຖືກນຳພາຢ່າງຜິດໆ ຈົນເຮັດໃຫ້ບຸກຄົນທີ່ບໍ່ຖືກຕ້ອງ ນັ້ນກໍຄື ຄົນທີ່ບໍ່ເໝາະສົມກັບຕຳແໜ່ງ ໄດ້ຖືກເລືອກເປັນຜູ້ນໍາ, ຖ້າສະຖານະການດັ່ງກ່າວເກີດຂຶ້ນ, ກໍຍັງມີທາງອອກ. ສະຖານະການທີ່ແທ້ຈິງຂອງຜູ້ທີ່ຖືກເລືອກຕັ້ງຄວນຖືກເປີດໂປງ. ຖ້າຄົນສ່ວນໃຫຍ່ເຫັນດີ, ກໍສາມາດຈັດການເລືອກຕັ້ງຄືນໃໝ່ໄດ້. ການເລືອກຕັ້ງທີ່ຖືກບົ່ງການໂດຍຊາຕານ ແລະ ຄົນຊົ່ວຊ້າບໍ່ແມ່ນຜົນຂອງການເລືອກຕັ້ງທີ່ດຳເນີນໄປຢ່າງປົກກະຕິໂດຍຄຣິສຕະຈັກ ໂດຍອີງໃສ່ຫຼັກການຄວາມຈິງ. ນີ້ບໍ່ແມ່ນສິ່ງທີ່ເປັນບວກ ແລະ ບໍ່ຊ້າກໍໄວ ມັນຈະຖືກເປີດເຜີຍ, ເປີດໂປງ ແລະ ເຮັດໃຫ້ເປັນໂມຄະ. ໂດຍເຊື່ອໃນສິ່ງນີ້, ຖ້າເຈົ້າພົບພໍ້ກັບສະຖານະການດັ່ງກ່າວ, ເຈົ້າຄວນກະທຳແນວໃດ? ເຈົ້າຄວນກຽມພ້ອມຢູ່ຕະຫຼອດເວລາ ແລະ ທຸກສະຖານທີ່ ເພື່ອຕໍ່ສູ້ກັບຊາຕານ, ບໍ່ແມ່ນຢືນເບິ່ງຢູ່ເສີຍໆ. ຖ້າເຈົ້າເປັນຄົນຂີ້ຢ້ານ, ເປັນຄົນມຶນງົງ ຫຼື ເປັນຄົນຂີ້ຢ້ານທີ່ໄຮ້ປະໂຫຍດ, ເຈົ້າອາດຈະປະນີປະນອມກັບພວກເຂົາ ແລະ ສົມຮູ້ຮ່ວມຄິດກັບພວກເຂົາ ຫຼື ຖືກພວກເຂົາເຮັດໃຫ້ທໍ້ຖອຍຈົນເຈົ້າກາຍເປັນຄົນຄິດລົບ ແລະ ບໍ່ສາມາດຟື້ນຕົວໄດ້. ບາງຄົນພຽງແຕ່ຢືນເບິ່ງຢູ່ເສີຍໆ, ໂດຍກ່າວວ່າ “ຢ່າງໃດກໍຕາມ ຂ້ານ້ອຍບໍ່ສາມາດກາຍເປັນຜູ້ນໍາຄຣິສຕະຈັກໄດ້. ໃຜຈະຮັບໃຊ້ກໍຄືກັນ. ໃຜມີຄວາມສາມາດກໍຮັບໃຊ້ໄປ! ຖ້າຜູ້ຕໍ່ຕ້ານພຣະຄຣິສຢາກຮັບໃຊ້, ມັນກໍບໍ່ກ່ຽວຫຍັງກັບຂ້ານ້ອຍ ແລະ ຕາບໃດທີ່ພວກເຂົາບໍ່ກຳຈັດຂ້ານ້ອຍອອກ, ມັນກໍບໍ່ເປັນຫຍັງ”. ຜູ້ທີ່ເວົ້າແບບນີ້ກໍບໍ່ແມ່ນຄົນດີ. ພວກເຂົາບໍ່ສາມາດຈິນຕະນາການໄດ້ວ່າ ຜົນສະທ້ອນຈະເປັນແນວໃດ ຖ້າຜູ້ຕໍ່ຕ້ານພຣະຄຣິສຮັບໃຊ້ເປັນຜູ້ນໍາ, ທັງຜົນກະທົບທີ່ມັນຈະມີຕໍ່ຄວາມເຊື່ອຂອງພວກເຂົາໃນພຣະເຈົ້າ ແລະ ຄວາມລອດພົ້ນຂອງພວກເຂົາ. ມີພຽງແຕ່ຜູ້ທີ່ເຂົ້າໃຈຄວາມຈິງເທົ່ານັ້ນຈຶ່ງສາມາດເບິ່ງສິ່ງນີ້ອອກໄດ້. ພວກເຂົາຈະເວົ້າວ່າ: “ຖ້າຜູ້ຕໍ່ຕ້ານພຣະຄຣິສກາຍເປັນຜູ້ນໍາຄຣິສຕະຈັກ, ຜູ້ຄົນທີ່ພຣະເຈົ້າເລືອກກໍຄືຜູ້ທີ່ຈະທົນທຸກ. ໂດຍສະເພາະແລ້ວ ຜູ້ທີ່ສະແຫວງຫາຄວາມຈິງ, ຜູ້ທີ່ມີຄວາມຮູ້ສຶກຍຸຕິທຳ ແລະ ຜູ້ທີ່ເຮັດໜ້າທີ່ຂອງຕົນຢ່າງເຕັມໃຈ ລ້ວນແຕ່ຈະຖືກກົດຂີ່ ແລະ ຖືກກີດກັນ. ມີພຽງແຕ່ຄົນມຶນງົງ ແລະ ຄົນປະຈົບປະແຈງເທົ່ານັ້ນທີ່ຈະໄດ້ຮັບຄວາມໂປດປານ ແລະ ພວກເຂົາຈະຖືກກັກຂັງ ແລະ ຕົກຢູ່ພາຍໃຕ້ການຄວບຄຸມໂດຍອຳນາດຂອງຜູ້ຕໍ່ຕ້ານພຣະຄຣິສ”. ແຕ່ຜູ້ທີ່ບໍ່ສະແຫວງຫາຄວາມຈິງບໍ່ເຄີຍພິຈາລະນາສິ່ງເຫຼົ່ານີ້. ພວກເຂົາຄິດວ່າ: “ຄົນໃດຄົນໜຶ່ງເຊື່ອໃນພຣະເຈົ້າເພື່ອທີ່ຈະໄດ້ຮັບຄວາມລອດພົ້ນ. ທຸກຄົນເດີນຕາມເສັ້ນທາງຂອງພວກເຂົາເອງ. ເຖິງແມ່ນວ່າຜູ້ຕໍ່ຕ້ານພຣະຄຣິສຈະກາຍເປັນຜູ້ນໍາ, ມັນກໍຈະບໍ່ມີຜົນກະທົບຕໍ່ຂ້ານ້ອຍ. ຕາບໃດທີ່ຂ້ານ້ອຍບໍ່ເຮັດສິ່ງທີ່ບໍ່ດີ, ພວກເຂົາກໍບໍ່ສາມາດກົດຂີ່ຂ້ານ້ອຍ ຫຼື ກີດກັນຂ້ານ້ອຍ ຫຼື ກຳຈັດຂ້ານ້ອຍອອກຈາກຄຣິສຕະຈັກໄດ້”. ມຸມມອງນີ້ຖືກຕ້ອງບໍ? (ບໍ່.) ຖ້າຜູ້ຄົນທີ່ພຣະເຈົ້າເລືອກບໍ່ມີຄົນໃດສົນໃຈກ່ຽວກັບການເລືອກຕັ້ງຂອງຄຣິສຕະຈັກ, ເມື່ອພວກເຂົາອະນຸຍາດໃຫ້ຜູ້ຕໍ່ຕ້ານພຣະຄຣິສຍຶດອຳນາດ, ຜົນສະທ້ອນຈະເປັນແນວໃດ? ມັນຈະເປັນເລື່ອງງ່າຍຕາມທີ່ຜູ້ຄົນຈິນຕະນາການແທ້ໆ ບໍ? ຊີວິດຄຣິສຕະຈັກຈະມີການປ່ຽນແປງແບບໃດ? ສິ່ງນີ້ກ່ຽວຂ້ອງໂດຍກົງກັບທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກ. ຖ້າຜູ້ຕໍ່ຕ້ານພຣະຄຣິສຍຶດອຳນາດໃນຄຣິສຕະຈັກ, ຈະເກີດຫຍັງຂຶ້ນ? ຄວາມຈິງຈະບໍ່ມີອຳນາດໃນຄຣິສຕະຈັກແຫ່ງນັ້ນອີກຕໍ່ໄປ ແລະ ພຣະທຳຂອງພຣະເຈົ້າກໍເຊັ່ນກັນ, ໃນທາງກົງກັນຂ້າມ ຜູ້ບໍ່ເຊື່ອ ແລະ ຊາຕານຈະເປັນຜູ້ຍຶດອຳນາດຢູ່ບ່ອນນັ້ນ. ເຖິງແມ່ນວ່າພຣະທຳຂອງພຣະເຈົ້າອາດຈະຍັງຖືກອ່ານໃນການເຕົ້າໂຮມ, ຜູ້ຕໍ່ຕ້ານພຣະຄຣິສກໍຄວບຄຸມສິດໃນການເວົ້າ. ພວກຜູ້ຕໍ່ຕ້ານພຣະຄຣິສສາມາດສົນທະນາກ່ຽວກັບຄວາມຈິງໄດ້ຢ່າງຊັດເຈນບໍ? ຜູ້ຕໍ່ຕ້ານພຣະຄຣິສສາມາດອະນຸຍາດໃຫ້ຜູ້ຄົນທີ່ພຣະເຈົ້າເລືອກສົນທະນາກ່ຽວກັບຄວາມຈິງຢ່າງເສລີ ແລະ ບໍ່ມີການຢັບຢັ້ງບໍ? ນັ້ນເປັນໄປບໍ່ໄດ້. ຫຼັງຈາກທີ່ຜູ້ຕໍ່ຕ້ານພຣະຄຣິສຍຶດອຳນາດ, ກໍຈະມີການຂັດຂວາງ ແລະ ການລົບກວນນັບມື້ນັບຫຼາຍຂຶ້ນ, ຜົນຮັບຈາກຊີວິດຄຣິສຕະຈັກກໍຈະນັບມື້ນັບຫຼຸດໜ້ອຍຢູ່ເລື້ອຍໆ ແລະ ຜູ້ຄົນທີ່ພຣະເຈົ້າເລືອກກໍຈະບໍ່ໄດ້ຮັບການເກັບກ່ຽວຫຼາຍ ເມື່ອພວກເຂົາເຕົ້າໂຮມກັນ ເຊິ່ງຈະເຮັດໃຫ້ທາງເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກນັ້ນເປັນເລື່ອງຍາກ. ບັນຫາຂອງຜູ້ຄົນທີ່ພຣະເຈົ້າເລືອກກໍຈະເພີ່ມທະວີຄູນຂຶ້ນ ແລະ ບໍ່ໄດ້ຮັບການແກ້ໄຂເຊັ່ນກັນ ແລະ ບາງຄົນທີ່ສາມາດປະຕິບັດຄວາມຈິງກໍຈະບໍ່ສະບາຍໃຈເຊັ່ນກັນ; ບັນຍາກາດຂອງຊີວິດຄຣິສຕະຈັກຈະປ່ຽນໄປໂດຍສິ້ນເຊີງ, ຄືກັບວ່າເມກດຳເຂົ້າມາປົກຄຸມດວງຕາເວັນ. ແລ້ວຈະຍັງມີຄວາມສຸກໃນຊີວິດຄຣິສຕະຈັກອີກບໍ? ມັນຈະຖືກທຳລາຍຢ່າງຫຼວງຫຼາຍແນ່ນອນ. ໃນຄຣິສຕະຈັກ, ຜູ້ທີ່ສະແຫວງຫາຄວາມຈິງເປັນຄົນສ່ວນໜ້ອຍ. ຖ້າຄົນສ່ວນໜ້ອຍນີ້ຖືກກົດຂີ່ ແລະ ກີດກັນ, ມັນກໍສາມາດເວົ້າໄດ້ວ່າຈະບໍ່ມີຊີວິດຄຣິສຕະຈັກອີກຕໍ່ໄປ. ຖ້າຜູ້ຄົນບໍ່ສາມາດເບິ່ງທະລຸຜົນສະທ້ອນນີ້ໄດ້, ພວກເຂົາກໍຈະບໍ່ໃສ່ໃຈ ຫຼື ສົນໃຈກ່ຽວກັບການເລືອກຕັ້ງ. ຖ້າຄົນສ່ວນໃຫຍ່ບໍ່ຖືການເລືອກຕັ້ງເປັນເລື່ອງຈິງຈັງ, ບໍ່ຍຶດໝັ້ນໃນຫຼັກການ, ປະຕິບັດຕໍ່ການເລືອກຕັ້ງໃນທາງລົບ ແລະ ປະຕິບັດຕາມການຊີ້ນຳຂອງຜູ້ນໍາປອມ ແລະ ພວກຜູ້ຕໍ່ຕ້ານພຣະຄຣິສ, ຫຼັງຈາກທີ່ຄົນຊົ່ວຊ້າ ຫຼື ຄົນທີ່ບໍ່ຮັກຄວາມຈິງກາຍເປັນຜູ້ນໍາຄຣິສຕະຈັກ, ຄົນສ່ວນໃຫຍ່ຂອງຜູ້ຄົນທີ່ພຣະເຈົ້າເລືອກກໍຈະສູນເສຍທາງເຂົ້າຂອງຊີວິດຂອງພວກເຂົາ. ສະນັ້ນ, ຜົນການເລືອກຕັ້ງຂອງຄຣິສຕະຈັກຈຶ່ງສົ່ງຜົນກະທົບໂດຍກົງຕໍ່ການເຕີບໂຕຂອງຊີວິດຂອງຜູ້ຄົນທີ່ພຣະເຈົ້າເລືອກ ແລະ ອະນາຄົດຂອງຄຣິສຕະຈັກ. ຜູ້ຄົນທີ່ພຣະເຈົ້າເລືອກຄວນຮັບຮູ້ສິ່ງນີ້ຢ່າງຊັດເຈນ ແລະ ຕ້ອງບໍ່ມີທັດສະນະຄະຕິທີ່ເປັນລົບຢ່າງເດັດຂາດ. ຄົນທີ່ມຶນງົງບາງຄົນບໍ່ສາມາດເບິ່ງທະລຸເລື່ອງນີ້ໄດ້; ພວກເຂົາອາໄສຈິນຕະນາການຂອງພວກເຂົາເອງຢູ່ສະເໝີ, ໂດຍຄິດວ່າ “ທຸກຄົນໃນຄຣິສຕະຈັກເປັນຜູ້ເຊື່ອທີ່ຈິງໃຈ, ສະນັ້ນ ໃຜກໍສາມາດຖືກເລືອກຕັ້ງໄດ້; ຕາບໃດທີ່ພວກເຂົາເປັນອ້າຍນ້ອງ ຫຼື ເອື້ອຍນ້ອງ, ໃຜກໍສາມາດເປັນຜູ້ນໍາໄດ້”. ພວກເຂົາເບິ່ງການເລືອກຕັ້ງຂອງຄຣິສຕະຈັກງ່າຍເກີນໄປ ເຊິ່ງນໍາໄປສູ່ແນວຄິດ ແລະ ມຸມມອງລົບໆ ແລະ ຜິດພາດຫຼາຍຢ່າງ. ຖ້າຜູ້ນໍາປອມ ແລະ ພວກຜູ້ຕໍ່ຕ້ານພຣະຄຣິສຖືກເລືອກຕັ້ງເປັນຜູ້ນໍາ ແລະ ຜູ້ເຮັດວຽກແທ້ໆ, ວຽກງານຂອງຄຣິສຕະຈັກກໍຈະໄດ້ຮັບຄວາມເສຍຫາຍ ແລະ ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກກໍຈະໄດ້ຮັບຄວາມເສຍຫາຍຢ່າງຫຼີກລ່ຽງບໍ່ໄດ້. ໃນເວລານັ້ນ, ຜູ້ຄົນກໍຈະຮັບຮູ້ວ່າການຈັດການເລືອກຕັ້ງຕາມຫຼັກການນັ້ນສຳຄັນສໍ່າໃດ.

ມີມີຄົນປະຈົບປະແຈງບາງຄົນຢູ່ໃນຄຣິສຕະຈັກທຸກແຫ່ງ. ຄົນປະຈົບປະແຈງເຫຼົ່ານີ້ບໍ່ມີການແຍກແຍະກ່ຽວກັບຄົນຊົ່ວຊ້າທີ່ບົ່ງການ ແລະ ລົບກວນການເລືອກຕັ້ງ. ເຖິງແມ່ນວ່າພວກເຂົາຈະມີການແຍກແຍະເລັກໜ້ອຍ, ພວກເຂົາກໍບໍ່ສົນໃຈມັນ. ທັດສະນະຄະຕິຂອງພວກເຂົາຕໍ່ບັນຫາໃດກໍຕາມທີ່ເກີດຂຶ້ນໃນການເລືອກຕັ້ງຂອງຄຣິສຕະຈັກແມ່ນ “ປ່ອຍໃຫ້ສິ່ງຕ່າງໆ ເປັນໄປໂດຍບໍ່ມີການຄວບຄຸມ ຖ້າມັນບໍ່ໄດ້ສົ່ງຜົນກະທົບຕໍ່ຕົນເອງ”. ພວກເຂົາຄິດວ່າ ມັນບໍ່ສຳຄັນວ່າໃຜຈະກາຍເປັນຜູ້ນໍາ, ມັນບໍ່ມີຫຍັງກ່ຽວຂ້ອງກັບພວກເຂົາ. ຕາບໃດທີ່ພວກເຂົາສາມາດໃຊ້ຊີວິດປະຈຳວັນຂອງພວກເຂົາຢ່າງມີຄວາມສຸກ, ພວກເຂົາກໍພໍໃຈແລ້ວ. ພວກເຈົ້າຄິດແນວໃດກັບຄົນແບບນີ້? ພວກເຂົາເປັນຄົນທີ່ຮັກຄວາມຈິງບໍ? (ບໍ່.) ພວກເຂົາເປັນຄົນປະເພດໃດ? ຄົນເຫຼົ່ານີ້ຄືຄົນປະຈົບປະແຈງ ແລະ ພວກເຂົາຍັງສາມາດຖືກເອີ້ນວ່າເປັນຜູ້ບໍ່ເຊື່ອໄດ້. ຄົນເຫຼົ່ານີ້ບໍ່ສະແຫວງຫາຄວາມຈິງ; ພວກເຂົາພຽງແຕ່ສະແຫວງຫາທີ່ຈະໃຊ້ຊີວິດຢ່າງສະດວກສະບາຍ, ເພີດເພີນກັບຄວາມສະບາຍທາງເນື້ອໜັງ. ພວກເຂົາເຫັນແກ່ຕົວເກີນໄປ ແລະ ມີເລ່ຫຼ່ຽມເກີນໄປ. ໃນສັງຄົມມີຄົນແບບນີ້ຫຼາຍບໍ? ບໍ່ວ່າພັກການເມືອງໃດຈະມີອຳນາດ, ບໍ່ວ່າໃຜຈະຢູ່ໃນຕຳແໜ່ງ, ພວກເຂົາກໍເປັນທີ່ຮັກມັກ, ພວກເຂົາສາມາດຈັດການກັບຄວາມສຳພັນທາງສັງຄົມຂອງພວກເຂົາຈົນສຳເລັດຜົນຫຼາຍ ແລະ ພວກເຂົາໃຊ້ຊີວິດຢ່າງສະດວກສະບາຍ; ບໍ່ວ່າຈະມີການເຄື່ອນໄຫວທາງການເມືອງໃດເກີດຂຶ້ນ, ພວກເຂົາກໍບໍ່ໄດ້ມີສ່ວນກ່ຽວຂ້ອງ. ຄົນປະເພດນີ້ແມ່ນຫຍັງ? ເຫຼົ່ານີ້ຄືຄົນທີ່ຫຼອກລວງທີ່ສຸດ ແລະ ມີເລ່ຫຼ່ຽມຫຼາຍທີ່ສຸດ ເຊິ່ງຮູ້ຈັກກັນວ່າເປັນ “ປາໄຫຼ” ແລະ “ງູເຖົ້າ”. ພວກເຂົາດຳລົງຊີວິດຕາມປັດຊະຍາຂອງຊາຕານ, ໂດຍບໍ່ມີຫຼັກການແມ່ນແຕ່ໜ້ອຍດຽວ. ບໍ່ວ່າໃຜຈະມີອຳນາດ, ພວກເຂົາກໍເອົາໃຈຄົນເຫຼົ່ານັ້ນ, ຍົກຍ້ອງພວກເຂົາ ແລະ ສັນລະເສີນຄຸນງາມຄວາມດີຂອງພວກເຂົາ. ພວກເຂົາບໍ່ເຮັດຫຍັງເລີຍນອກຈາກປົກປ້ອງຜູ້ບັງຄັບບັນຊາຂອງພວກເຂົາ ແລະ ບໍ່ເຄີຍເຮັດໃຫ້ພວກເຂົາຜິດໃຈ. ບໍ່ວ່າຜູ້ບັງຄັບບັນຊາຂອງພວກເຂົາຈະເຮັດຄວາມຊົ່ວຫຼາຍສໍ່າໃດ, ພວກເຂົາກໍບໍ່ຕໍ່ຕ້ານ ຫຼື ສະໜັບສະໜູນ, ແຕ່ເກັບຄວາມຄິດຂອງພວກເຂົາໄວ້ເລິກໆ ຢູ່ພາຍໃນ. ພວກເຂົາເປັນທີ່ຮັກມັກ ບໍ່ວ່າໃຜຈະມີອຳນາດ. ຊາຕານ ແລະ ກະສັດມານຮ້າຍມັກຄົນປະເພດນີ້. ເປັນຫຍັງກະສັດມານຮ້າຍຈຶ່ງມັກຄົນປະເພດນີ້? ເພາະວ່າພວກເຂົາບໍ່ໄດ້ທຳລາຍວຽກງານຂອງກະສັດມານຮ້າຍ ແລະ ບໍ່ໄດ້ເປັນໄພຂົ່ມຂູ່ໃດໆ ຕໍ່ພວກເຂົາ. ຄົນປະເພດນີ້ບໍ່ມີຫຼັກການ ແລະ ບໍ່ມີມາດຕະຖານສຳລັບການປະພຶດຕົນຂອງພວກເຂົາ ແລະ ຂາດຄວາມຊື່ສັດ ແລະ ກຽດສັກສີ; ພວກເຂົາພຽງແຕ່ເຮັດຕາມກະແສຂອງສັງຄົມ ແລະ ກົ້ມຫົວຕໍ່ໜ້າກະສັດມານຮ້າຍ, ປັບຕົວເຂົ້າກັບຄວາມມັກຂອງພວກມັນ. ໃນຄຣິສຕະຈັກກໍມີຄົນແບບນີ້ ບໍ່ແມ່ນບໍ? ຄົນແບບນີ້ສາມາດເປັນຜູ້ທີ່ເອົາຊະນະໄດ້ບໍ? ພວກເຂົາເປັນທະຫານທີ່ດີຂອງພຣະຄຣິສບໍ? ພວກເຂົາເປັນພະຍານໃຫ້ພຣະເຈົ້າບໍ? ເມື່ອຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສປາກົດຕົວ ແລະ ລົບກວນວຽກງານຂອງຄຣິສຕະຈັກ, ຄົນແບບນີ້ສາມາດຢືນຂຶ້ນ ແລະ ສ້າງສົງຄາມກັບພວກເຂົາ, ເປີດໂປງ, ແຍກແຍະ ແລະ ປະຕິເສດພວກເຂົາ, ຢຸດຢັ້ງການກະທຳທີ່ຊົ່ວຊ້າຂອງພວກເຂົາ ແລະ ເປັນພະຍານໃຫ້ພຣະເຈົ້າໄດ້ບໍ? ພວກເຂົາບໍ່ສາມາດເຮັດໄດ້ຢ່າງແນ່ນອນ. ປາໄຫຼເຫຼົ່ານີ້ບໍ່ແມ່ນຜູ້ທີ່ພຣະເຈົ້າຈະເຮັດໃຫ້ສົມບູນ ຫຼື ຜູ້ທີ່ພຣະອົງຈະຊ່ວຍໃຫ້ລອດພົ້ນ. ພວກເຂົາບໍ່ເຄີຍເປັນພະຍານໃຫ້ພຣະເຈົ້າ ຫຼື ຍົກຊູຜົນປະໂຫຍດຂອງເຮືອນຂອງພຣະອົງ. ດັ່ງທີ່ພຣະເຈົ້າເຫັນພວກເຂົາ, ຄົນເຫຼົ່ານີ້ບໍ່ແມ່ນຜູ້ທີ່ຕິດຕາມ ຫຼື ອ່ອນນ້ອມຕໍ່ພຣະອົງ, ແຕ່ເປັນຜູ້ທີ່ກໍ່ຄວາມວຸ້ນວາຍຢ່າງຫຼັບຫູຫຼັບຕາ, ເປັນສະມາຊິກຂອງກຸ່ມຊາຕານ, ພວກເຂົາເປັນຄົນທີ່ພຣະອົງຈະກຳຈັດອອກ ເມື່ອພາລະກິດຂອງພຣະອົງສິ້ນສຸດລົງ. ພຣະເຈົ້າບໍ່ໄດ້ເຫັນຄຸນຄ່າຄົນໜ້າເວດທະນາເຫຼົ່ານີ້. ພວກເຂົາບໍ່ມີທັງຄວາມຈິງ ແລະ ຊີວິດ; ພວກເຂົາເປັນສັດຮ້າຍ ແລະ ຜີຮ້າຍ; ພວກເຂົາບໍ່ສົມຄວນໄດ້ຮັບຄວາມລອດພົ້ນຂອງພຣະເຈົ້າ ແລະ ບໍ່ສົມຄວນທີ່ຈະໄດ້ຮັບຄວາມຮັກຂອງພຣະອົງ. ສະນັ້ນ, ພຣະເຈົ້າຈຶ່ງປະຖິ້ມ ແລະ ກຳຈັດຄົນແບບນີ້ອອກຢ່າງງ່າຍດາຍ ແລະ ຄຣິສຕະຈັກກໍຄວນກຳຈັດພວກເຂົາອອກໂດຍທັນທີໃນຖານະຜູ້ບໍ່ເຊື່ອ. ພວກເຂົາບໍ່ມີຫົວໃຈທີ່ແທ້ຈິງສຳລັບພຣະເຈົ້າ, ສະນັ້ນ ພຣະເຈົ້າຈະໃຫ້ການບຳລຸງລ້ຽງທີ່ແທ້ຈິງແກ່ພວກເຂົາບໍ? ພຣະອົງຈະໃຫ້ຄວາມສະຫວ່າງ ແລະ ຊ່ວຍເຫຼືອພວກເຂົາບໍ? ພຣະອົງຈະບໍ່ເຮັດ. ເມື່ອມີການແຊກແຊງ ແລະ ການລົບກວນເກີດຂຶ້ນໃນລະຫວ່າງການເລືອກຕັ້ງຂອງຄຣິສຕະຈັກ ແລະ ຄົນຊົ່ວຊ້າຄວບຄຸມ ແລະ ມີອິດທິພົນຕໍ່ຜົນການເລືອກຕັ້ງ, ຄົນເຫຼົ່ານີ້ຈະບໍ່ຢູ່ຂ້າງພຣະເຈົ້າ ເພື່ອປົກປ້ອງຜົນປະໂຫຍດຂອງເຮືອນຂອງພຣະເຈົ້າຢ່າງເດັດຂາດ. ພວກເຂົາຈະບໍ່ມີວັນຍຶດໝັ້ນໃນຫຼັກການຄວາມຈິງ ເພື່ອຕໍ່ສູ້ກັບຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສ ແລະ ເພື່ອຕໍ່ສູ້ກັບກອງກຳລັງຂອງຊາຕານຈົນເຖິງທີ່ສຸດຢ່າງເດັດຂາດ. ພວກເຂົາຈະບໍ່ມີວັນເຮັດສິ່ງນີ້ຢ່າງເດັດຂາດ, ພວກເຂົາຂາດຄວາມກ້າຫານ. ສະນັ້ນ, ຄົນທີ່ສາມາດເປັນພະຍານໃຫ້ພຣະເຈົ້າໄດ້ ຄວນແຍກແຍະຄົນເຫຼົ່ານີ້ ແລະ ບໍ່ຄວນສົນທະນາຄວາມຈິງທີ່ພວກເຂົາເຂົ້າໃຈ ຫຼື ການທີ່ພວກເຂົາແຍກແຍະຊາຕານກັບຄົນເຫຼົ່ານີ້. ເຖິງແມ່ນວ່າ ເຈົ້າສົນທະນາສິ່ງເຫຼົ່ານີ້ກັບພວກເຂົາ, ມັນກໍຈະໄຮ້ປະໂຫຍດ; ພວກເຂົາຈະບໍ່ຢືນຢູ່ຂ້າງຄວາມຈິງ. ເມື່ອເລືອກຜູ້ຮ່ວມງານ ແລະ ຄູ່ຮ່ວມງານ, ເຈົ້າຄວນກີດກັນຄົນແບບນີ້ ແລະ ບໍ່ເລືອກພວກເຂົາ. ເປັນຫຍັງເຈົ້າຈຶ່ງບໍ່ຄວນເລືອກພວກເຂົາ? ເພາະວ່າພວກເຂົາເປັນປາໄຫຼ; ພວກເຂົາຈະບໍ່ຢືນຢູ່ຂ້າງພຣະເຈົ້າ, ຈະບໍ່ຢືນຢູ່ຂ້າງຄວາມຈິງ ແລະ ຈະບໍ່ສາມັກຄີກັບເຈົ້າໃນຫົວໃຈ ແລະ ຈິດໃຈຂອງເຈົ້າ ເພື່ອຕໍ່ສູ້ກັບຊາຕານ. ຖ້າເຈົ້າແບ່ງປັນຄວາມຄິດທີ່ຈິງຈັງຂອງເຈົ້າໃຫ້ພວກເຂົາຟັງ, ເຈົ້າກໍເປັນຄົນໂງ່ຈ້າ ແລະ ຈະກາຍເປັນທີ່ຕົວຕະລົກຂອງຊາຕານ. ຢ່າສົນທະນາຄວາມຈິງ ຫຼື ຕັກເຕືອນຄົນແບບນີ້ ແລະ ຢ່າຫວັງຫຍັງໃນຕົວພວກເຂົາ, ເພາະວ່າພຣະເຈົ້າບໍ່ໄດ້ຊ່ວຍໃຫ້ຄົນເຫຼົ່ານີ້ລອດພົ້ນເລີຍ. ພວກເຂົາບໍ່ແມ່ນຄົນທີ່ມີຫົວໃຈ ແລະ ຈິດໃຈດຽວກັນກັບພຣະເຈົ້າ; ພວກເຂົາເປັນຜູ້ຊົມທີ່ເບິ່ງການສູ້ຮົບຈາກໄລຍະໄກ; ພວກເຂົາເປັນປາໄຫຼ. ຄົນປະເພດເຫຼົ່ານີ້ແຊກຊຶມເຂົ້າໄປໃນເຮືອນຂອງພຣະເຈົ້າພຽງແຕ່ເພື່ອເບິ່ງຄວາມຕື່ນເຕັ້ນ ແລະ ກໍ່ຄວາມວຸ້ນວາຍຢ່າງຫຼັບຫູຫຼັບຕາ. ພວກເຂົາບໍ່ມີຄວາມຮູ້ສຶກຍຸຕິທຳ ແລະ ບໍ່ມີຄວາມຮູ້ສຶກຮັບຜິດຊອບ; ພວກເຂົາເຖິງກັບບໍ່ມີຄວາມເຫັນອົກເຫັນໃຈຕໍ່ຄົນດີໆ ທີ່ຖືກທຳຮ້າຍໂດຍຄົນຊົ່ວຊ້າ. ການເອີ້ນຄົນແບບນີ້ວ່າເປັນມານຮ້າຍ ແລະ ຊາຕານນັ້ນເໝາະສົມທີ່ສຸດແລ້ວ. ຖ້າຄົນທີ່ມີຄວາມຮູ້ສຶກຍຸຕິທຳເປີດໂປງຄົນຊົ່ວຊ້າ, ພວກເຂົາຈະບໍ່ແມ່ນແຕ່ໃຫ້ກຳລັງໃຈ ຫຼື ສະໜັບສະໜູນຄົນເຫຼົ່ານັ້ນ. ສະນັ້ນ, ຢ່າໄວ້ວາງໃຈຄົນເຫຼົ່ານີ້ເດັດຂາດ; ພວກເຂົາເປັນປາໄຫຼ, ເປັນກະປອມປ່ຽນສີ, ເປັນງູເຖົ້າ. ພວກເຂົາບໍ່ແມ່ນຜູ້ເຊື່ອທີ່ຈິງໃຈໃນພຣະເຈົ້າ ແຕ່ເປັນຄົນຮັບໃຊ້ຂອງຊາຕານ. ຄົນເຫຼົ່ານີ້ບໍ່ສາມາດໄດ້ຮັບຄວາມລອດພົ້ນໄດ້ເລີຍ ແລະ ພຣະເຈົ້າບໍ່ຕ້ອງການພວກເຂົາ; ນີ້ຄືຄວາມປາຖະໜາທີ່ຊັດເຈນຂອງພຣະເຈົ້າ. ຄຣິສຕະຈັກສ່ວນໃຫຍ່ອາດຈະມີຄົນແບບນີ້. ຈົ່ງເບິ່ງໃຫ້ທົ່ວຄຣິສຕະຈັກຂອງເຈົ້າ ເພື່ອເບິ່ງວ່າພວກເຂົາແມ່ນໃຜ. ເມື່ອສິ່ງຕ່າງໆ ເກີດຂຶ້ນ, ຢ່າສົນທະນາຄວາມຈິງກັບພວກເຂົາເດັດຂາດ ແລະ ຢ່າໃຫ້ພວກເຂົາຮູ້ວ່າເກີດຫຍັງຂຶ້ນກັບເຈົ້າແທ້ໆ. ຈົ່ງລະວັງຄົນແບບນີ້ ແລະ ຢ່າໄປຫຍຸ້ງກ່ຽວກັບພວກເຂົາ. ຈົ່ງຊອກຫາຜູ້ທີ່ເຊື່ອໃນພຣະເຈົ້າຢ່າງແທ້ຈິງ ແລະ ມີຄວາມຮູ້ສຶກຍຸຕິທຳ, ເມື່ອພວກເຂົາເຫັນຜົນປະໂຫຍດຂອງເຮືອນຂອງພຣະເຈົ້າຖືກທຳຮ້າຍ, ວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກຖືກລົບກວນ ຫຼື ຖືກບົ່ງການ, ພວກເຂົາກໍຈະກັງວົນ ແລະ ໃຈຮ້າຍ; ພວກເຂົາກຽດຊັງຄົນຊົ່ວຊ້າເຫຼົ່ານີ້ທີ່ລົບກວນຄຣິສຕະຈັກຢ່າງເລິກເຊິ່ງ; ພວກເຂົາຢາກຢືນຂຶ້ນ ແລະ ເປີດໂປງຄົນຊົ່ວຊ້າ ແລະ ກະຕືລືລົ້ນທີ່ຈະຊອກຫາຜູ້ທີ່ເຂົ້າໃຈຄວາມຈິງເພື່ອສາມັກຄີ ແລະ ຕໍ່ສູ້ກັບມານຮ້າຍທີ່ຊົ່ວຮ້າຍ. ຈົ່ງສົນທະນາກັບຄົນແບບນີ້ ແລະ ຈັບມືກັບພວກເຂົາເພື່ອຕໍ່ສູ້ກັບຊາຕານ. ຄົນເຫຼົ່ານີ້ຄືຜູ້ທີ່ເອົາຊະນະ, ເປັນທະຫານທີ່ດີຂອງພຣະຄຣິສ; ມີພຽງແຕ່ຄົນເຫຼົ່ານີ້ເທົ່ານັ້ນທີ່ມີສ່ວນໃນລາຊະອານາຈັກຂອງພຣະຄຣິສ. ຄົນປະຈົບປະແຈງ, ງູເຖົ້າ, ກະປອມປ່ຽນສີ ແລະ ຄົນທີ່ມຶນຊາ ແລະ ໂງ່ຈ້າເຫຼົ່ານັ້ນ ລ້ວນແຕ່ຖືກເປີດເຜີຍແລ້ວ; ພວກເຂົາເປັນເປົ້າໝາຍທີ່ຈະຖືກກຳຈັດອອກ. ພວກເຂົາບໍ່ແມ່ນອ້າຍເອື້ອຍນ້ອງ, ບໍ່ແມ່ນຄົນຂອງເຮືອນຂອງພຣະເຈົ້າ, ແຕ່ເປັນຜູ້ບໍ່ເຊື່ອ ແລະ ເປັນຜູ້ສວຍໂອກາດທີ່ບໍ່ສົມຄວນໄດ້ຮັບຄວາມໄວ້ວາງໃຈ. ນີ້ຄືວິທີການຈັດການກັບຄົນເຫຼົ່ານີ້: ຖ້າພວກເຂົາສາມາດເຮັດຄວາມຊົ່ວຮ້າຍໄດ້, ໃຫ້ຊໍາລະລ້າງພວກເຂົາອອກ; ຖ້າພວກເຂົາບໍ່ແມ່ນຄົນຊົ່ວຊ້າ ແລະ ບໍ່ຕິດຕາມຄົນຊົ່ວຊ້າ ໃນການລົບກວນຄຣິສຕະຈັກ, ພວກເຂົາສາມາດຢູ່ໃນຄຣິສຕະຈັກຊົ່ວຄາວ ໃນຂະນະທີ່ທ່ານລໍຖ້າການກັບໃຈຂອງພວກເຂົາ. ໃນດ້ານໜຶ່ງ, ໃຫ້ສັງເກດ ແລະ ກຳແໜ້ນອຸປະນິໄສຂອງຄົນເຫຼົ່ານີ້, ຄວາມເປັນມະນຸດ ແລະ ມຸມມອງ ແລະ ທັດສະນະຄະຕິຂອງພວກເຂົາຕໍ່ເລື່ອງຕ່າງໆ ແລະ ໃຊ້ການແຍກແຍະ, ຊອກຫາແກ່ນແທ້ຂອງຄົນເຫຼົ່ານີ້. ໃນເວລາດຽວກັນ, ເມື່ອຄົນຊົ່ວຊ້າບົ່ງການ ແລະ ລົບກວນການເລືອກຕັ້ງ, ໃຫ້ເຝົ້າລະວັງຄົນປະຈົບປະແຈງເຫຼົ່ານີ້ທີ່ຢືນຢູ່ຂ້າງຄົນຊົ່ວຊ້າ, ເຮັດໜ້າທີ່ເປັນລູກນ້ອງ ແລະ ຜູ້ສົມຮູ້ຮ່ວມຄິດຂອງພວກເຂົາ. ສະຫຼຸບກໍຄື ສຳລັບພຶດຕິກຳທັງໝົດທີ່ບໍ່ເໝາະສົມຂອງຄົນຊົ່ວຊ້າທີ່ບົ່ງການ ແລະ ລົບກວນການເລືອກຕັ້ງ, ມັນຈຳເປັນຕ້ອງໃຊ້ການແຍກແຍະຕາມພຣະທຳຂອງພຣະເຈົ້າ; ເມື່ອເຈົ້າເຫັນແກ່ນແທ້ຂອງພວກເຂົາຢ່າງຊັດເຈນ, ເຈົ້າກໍຈະຮູ້ວິທີຈັດການກັບພວກເຂົາຢ່າງເໝາະສົມຕາມຫຼັກການ.

ມື້ກີ້ນີ້, ພວກເຮົາໄດ້ສົນທະນາກ່ຽວກັບປາກົດການບາງຢ່າງຂອງການບົ່ງການ ແລະ ລົບກວນການເລືອກຕັ້ງ ແລະ ການກະທຳຂອງຄົນບາງຄົນ. ເຖິງແມ່ນວ່າຈະບໍ່ໄດ້ກວມເອົາທຸກດ້ານ, ຫຼັກການໃນການແກ້ໄຂບັນຫາເຫຼົ່ານີ້ກໍໄດ້ຖືກສົນທະນາໂດຍພື້ນຖານແລ້ວ. ຫຼັງຈາກທີ່ພວກເຈົ້າພົບເຫັນຄົນທີ່ບົ່ງການ ແລະ ລົບກວນການເລືອກຕັ້ງພາຍໃນຄຣິສຕະຈັກ, ພວກເຈົ້າຄວນລຸກຂຶ້ນ ແລະ ຈຳກັດພວກເຂົາ. ຢ່າເປັນຄົນທີ່ຍອມຕາມ ຫຼື ເຮັດຄືກັບຄົນປະຈົບປະແຈງ. ຖ້າຄົນໃດກໍຕາມທີ່ພະຍາຍາມບົ່ງການ ແລະ ລົບກວນການເລືອກຕັ້ງຢູ່ສະເໝີ, ທັນທີທີ່ແນວໂນ້ມນີ້ປາກົດຂຶ້ນ, ອ້າຍເອື້ອຍນ້ອງຄວນຮ່ວມກັນລຸກຂຶ້ນເພື່ອຢຸດຢັ້ງ ແລະ ເປີດໂປງພວກເຂົາ. ຖ້າພວກເຂົາກຳລັງເຮັດມັນດ້ວຍຄວາມສັບສົນ, ໂດຍບໍ່ຮູ້ວ່າສິ່ງນີ້ຖືເປັນການບົ່ງການ ແລະ ລົບກວນການເລືອກຕັ້ງ, ພວກເຈົ້າສາມາດອະທິບາຍໃຫ້ພວກເຂົາຟັງວ່າ: “ສິ່ງທີ່ເຈົ້າກຳລັງເຮັດຢູ່ແມ່ນການບົ່ງການ ແລະ ລົບກວນການເລືອກຕັ້ງ. ຢ່າຮັບບົດບາດເປັນຄົນຮັບໃຊ້ຂອງຊາຕານ. ນີ້ຄືການເລືອກຕັ້ງຜູ້ນໍາຄຣິສຕະຈັກ, ບໍ່ແມ່ນການເລືອກຕັ້ງເຈົ້າຄອງນະຄອນ ຫຼື ຫົວໜ້າຕາແສງ. ເຮືອນຂອງພຣະເຈົ້າມີລະບຽບຂອງຕົນເອງ ແລະ ມີຫຼັກການຂອງຕົນເອງໃນການເຮັດວຽກງານນີ້. ເຈດຕະນາຂອງມະນຸດບໍ່ຄວນປະປົນໃສ່; ພວກເຮົາຄວນປະຕິບັດຕາມຫຼັກການຄວາມຈິງຢ່າງເຂັ້ມງວດສຳລັບວຽກງານນີ້. ຖ້າຄວາມສາມາດຂອງເຈົ້າຕໍ່າ ແລະ ເຈົ້າບໍ່ສາມາດເຂົ້າໃຈຫຼັກການຄວາມຈິງໄດ້ ຫຼື ຖ້າເຈົ້າເຖົ້າແລ້ວ ແລະ ມຶນງົງ, ຂາດສະຕິປັນຍາທີ່ຈຳເປັນໃນການເຂົ້າຮ່ວມການເລືອກຕັ້ງ, ແລ້ວເຈົ້າກໍສາມາດງົດອອກສຽງ ແລະ ພຽງແຕ່ລໍຖ້າຜົນໄດ້, ແຕ່ເຖິງຢ່າງໃດກໍຕາມ ເຈົ້າບໍ່ຄວນບົ່ງການ ຫຼື ລົບກວນການເລືອກຕັ້ງ ຫຼື ແຊກແຊງ ແລະ ກໍ່ໃຫ້ເກີດການລົບກວນ; ສິ່ງເຫຼົ່ານີ້ເປັນການກະທຳທີ່ຊົ່ວຊ້າ ແລະ ພຣະເຈົ້າກໍຊົງລັງກຽດມັນ. ການກະທຳທີ່ຊົ່ວຊ້າດັ່ງກ່າວຖືກປະນາມຕະຫຼອດໄປ; ຢ່າເປັນຄົນແບບນັ້ນ ຫຼື ຕິດຕາມເສັ້ນທາງນີ້ເດັດຂາດ. ຖ້າເຈົ້າເປັນມະນຸດແທ້ໆ, ຢ່າເຂົ້າຮ່ວມໃນການບົ່ງການ ແລະ ລົບກວນການເລືອກຕັ້ງ, ເພາະວ່າເມື່ອໃດທີ່ມັນກາຍເປັນຂໍ້ແທ້ຈິງ, ເຈົ້າຈະຖືກຈັດລັກສະນະວ່າເປັນຄົນຮັບໃຊ້ຂອງຊາຕານ ແລະ ຈະຖືກກຳຈັດອອກຈາກຄຣິສຕະຈັກ”. ຖ້າພົບເຫັນຄົນທີ່ບົ່ງການ ແລະ ລົບກວນການເລືອກຕັ້ງ, ຜູ້ທີ່ຢູ່ໃນກຸ່ມນັ້ນທີ່ມີຄວາມສາມາດຕໍ່າ ເຊິ່ງບໍ່ເຂົ້າໃຈສິ່ງທີ່ເກີດຂຶ້ນແທ້ໆ ກໍສາມາດຖືກສົນທະນາດ້ວຍຄວາມຮັກ, ການສະໜັບສະໜູນ, ການຈັດສັນ ແລະ ການຊ່ວຍເຫຼືອ. ແຕ່ເຖິງແມ່ນວ່າຈະຮູ້ຫຼັກການຄວາມຈິງຢ່າງຄົບຖ້ວນ ຈະວ່າແນວໃດກັບຜູ້ທີ່ຍັງບົ່ງການ ແລະ ລົບກວນການເລືອກຕັ້ງໂດຍເຈດຕະນາ, ເຖິງກັບບໍ່ສົນໃຈຄຳຕັກເຕືອນຕໍ່ສິ່ງນີ້? ມີວິທີແກ້ໄຂສຳລັບພວກເຂົາເຊັ່ນກັນ: ພວກເຂົາບໍ່ໄດ້ຮັບອະນຸຍາດໃຫ້ເຂົ້າຮ່ວມການເລືອກຕັ້ງອີກຕໍ່ໄປ; ໃຫ້ຖອດຖອນສິດໃນການເລືອກຕັ້ງຂອງພວກເຂົາ. ສະຫຼຸບກໍຄື ການກະທຳທັງໝົດຂອງການບົ່ງການ ແລະ ລົບກວນການເລືອກຕັ້ງຕ້ອງຖືກແຍກແຍະ, ຢຸດຢັ້ງ ແລະ ຈຳກັດຢ່າງເປັນເອກະພາບ ເພື່ອພິກສະຖານະການ. ພຶດຕິກຳ ແລະ ການກະທຳດັ່ງກ່າວຕ້ອງບໍ່ໄດ້ຮັບອະນຸຍາດໃຫ້ມີຢູ່ໃນຄຣິສຕະຈັກ, ເພື່ອປ້ອງກັນຜົນການເລືອກຕັ້ງທີ່ຜິດພາດ ແລະ ບໍ່ໃຫ້ວຽກງານຂອງຄຣິສຕະຈັກຖືກລົບກວນ ແລະ ເສຍຫາຍ.

ບົດສະຫຼຸບກ່ຽວກັບບັນດາບຸກຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນ

ຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກແມ່ນກ່ຽວຂ້ອງກັບບັນດາຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ. ພວກເຮົາໄດ້ແບ່ງສິ່ງເຫຼົ່ານີ້ອອກເປັນສິບເອັດບັນຫາສຳລັບການສົນທະນາ. ບັນຫາ ຫຼື ເຫດການຂອງການຂັດຂວາງ ແລະ ການລົບກວນທີ່ລະບຸໄວ້ໃນແຕ່ລະບັນຫາແມ່ນກ່ຽວຂ້ອງກັບການປະຕິບັດໜ້າທີ່ຂອງຜູ້ຄົນ ແລະ ຄວາມເຊື່ອທີ່ແທ້ຈິງຂອງພວກເຂົາໃນພຣະເຈົ້າ. ເປັນຫຍັງຈຶ່ງແບ່ງພວກມັນອອກຢ່າງລະອຽດເຊັ່ນນັ້ນ? ເປັນຫຍັງເຮົາຈຶ່ງຍົກແຕ່ລະບັນຫາຂຶ້ນມາເພື່ອສົນທະນາ ແລະ ໄຈ້ແຍກ? ໂດຍຕັດສິນຈາກຫົວຂໍ້ຂອງແຕ່ລະບັນຫາ, ຄວາມເປັນມະນຸດຂອງຄົນທີ່ເຮັດສິ່ງເຫຼົ່ານີ້ແມ່ນບໍ່ດີ. ຍົກເວັ້ນບັນຫາທຳອິດ ນັ້ນກໍຄື ການອອກນອກເລື່ອງຢູ່ເລື້ອຍໆ ເມື່ອສົນທະນາຄວາມຈິງ ເຊິ່ງບໍ່ໄດ້ຖືວ່າຮ້າຍແຮງ, ບັນຫາອື່ນທັງໝົດມີລັກສະນະທີ່ຂ້ອນຂ້າງຮ້າຍແຮງ. ການສະແດງອອກເຫຼົ່ານີ້ລ້ວນແຕ່ມີລັກສະນະຂອງການກໍ່ໃຫ້ເກີດການຂັດຂວາງ ແລະ ການລົບກວນ ແລະ ພວກມັນທັງໝົດກໍປະກອບເປັນການຂັດຂວາງ ແລະ ການລົບກວນຕໍ່ວຽກງານຂອງຄຣິສຕະຈັກ, ນັ້ນຄືເຫດຜົນທີ່ພວກເຮົາໄດ້ຍົກພວກມັນຂຶ້ນມາເພື່ອສົນທະນາ ແລະ ໄຈ້ແຍກເທື່ອລະຂໍ້. ເມື່ອບັນຫາເຫຼົ່ານີ້ເກີດຂຶ້ນໃນຊີວິດຄຣິສຕະຈັກ ຫຼື ໃນຂະບວນການເຮັດໜ້າທີ່ຂອງຄົນໃດຄົນໜຶ່ງ, ຜູ້ຄົນຄວນລະມັດລະວັງເປັນພິເສດ ແລະ ແຍກແຍະ ແລະ ເບິ່ງພວກມັນໃຫ້ອອກ. ເມື່ອຜູ້ຄົນເຫັນເຫດການດັ່ງກ່າວເກີດຂຶ້ນ ເຊິ່ງກໍ່ໃຫ້ເກີດການຂັດຂວາງ ແລະ ການລົບກວນ, ພວກເຂົາຄວນລຸກຂຶ້ນເພື່ອຢຸດຢັ້ງ ແລະ ຈຳກັດພວກມັນ. ກ່ຽວກັບບັນຫາທຳອິດ “ການອອກນອກເລື່ອງຢູ່ເລື້ອຍໆ ເມື່ອສົນທະນາກ່ຽວກັບຄວາມຈິງ”, ບາງຄັ້ງຜູ້ຄົນກໍເຮັດສິ່ງນີ້ໂດຍບໍ່ໄດ້ຕັ້ງໃຈ ແລະ ສະຖານະການທີ່ກ່ຽວຂ້ອງ ແລະ ລັກສະນະຂອງມັນກໍບໍ່ໄດ້ຮ້າຍແຮງເກີນໄປ; ແຕ່ຖ້າພວກເຂົາອອກນອກເລື່ອງຢູ່ເລື້ອຍໆ ແລະ ເວົ້າຈົນສັບສົນ, ເຮັດໃຫ້ຜູ້ຟັງລຳຄານ ແລະ ບໍ່ເກີດຜົນດີໃນຊີວິດຄຣິສຕະຈັກໃນເວລາຕໍ່ມາ, ແລ້ວສິ່ງນີ້ກໍຈະນຳໄປສູ່ຜົນສະທ້ອນຂອງການຂັດຂວາງ ແລະ ການລົບກວນວຽກງານຂອງຄຣິສຕະຈັກ. ສ່ວນບັນຫາທີ່ເຫຼືອກໍບໍ່ຈຳເປັນຕ້ອງກ່າວເຖິງ; ບັນຫາຂໍ້ໃດຂໍ້ໜຶ່ງກໍພຽງພໍທີ່ຈະປະກອບເປັນການຂັດຂວາງ ແລະ ການລົບກວນຕໍ່ວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກ. ສະນັ້ນ, ມັນຈຶ່ງຈຳເປັນທີ່ຈະຕ້ອງສົນທະນາ, ວິເຄາະ ແລະ ໄຈ້ແຍກແຕ່ລະບັນຫາເຫຼົ່ານີ້ຢ່າງລະອຽດ. ເມື່ອເກີດເຫດການທີ່ຊົ່ວຮ້າຍ, ຖ້າເຈົ້າມີການແຍກແຍະ ແລະ ຄວາມຮູ້ກ່ຽວກັບການກະທຳຊົ່ວຊ້າທີ່ລົບກວນຄຣິສຕະຈັກ, ພວກເຈົ້າຄວນລຸກຂຶ້ນເພື່ອຢຸດຢັ້ງ ແລະ ຈຳກັດພວກມັນ. ໃນຄວາມໝາຍທີ່ກວ້າງຂຶ້ນ, ນີ້ຄືການເຮັດໜ້າທີ່ຂອງສິ່ງທີ່ຖືກສ້າງ; ໃນຄວາມໝາຍທີ່ແຄບລົງ ຢ່າງໜ້ອຍທີ່ສຸດ, ມັນກໍຄືການເຮັດໜ້າທີ່ ແລະ ຄວາມຮັບຜິດຊອບຂອງສະມາຊິກຄົນໜຶ່ງຂອງຄຣິສຕະຈັກໃຫ້ສຳເລັດ. ນີ້ບໍ່ແມ່ນສິ່ງທີ່ເຈົ້າຄວນຈະສາມາດເຮັດໄດ້ບໍ? (ແມ່ນ.) ຖ້າເຈົ້າບໍ່ສາມາດເຮັດສິ່ງນີ້ໄດ້, ຜົນສະທ້ອນຈະເປັນແນວໃດ? ພວກເຮົາຄວນຈັດລັກສະນະການທີ່ເຈົ້າບໍ່ສາມາດເຮັດສິ່ງນີ້ໄດ້ວ່າແນວໃດ? ຢ່າງໜ້ອຍທີ່ສຸດ, ມັນໝາຍຄວາມວ່າພວກເຈົ້າເປັນຄົນເບົາປັນຍາ; ຍິ່ງໄປກວ່ານັ້ນ, ພວກເຈົ້າເປັນຄົນຂີ້ຢ້ານທີ່ໄຮ້ປະໂຫຍດ, ຢ້ານຊາຕານ. ນອກຈາກນີ້, ເມື່ອຊາຕານ ແລະ ຜີຮ້າຍປາກົດຕົວເພື່ອລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ, ພວກເຈົ້າຍັງຄົງເມີນເສີຍ ແລະ ບໍ່ມີກຳລັງ, ບໍ່ສະແດງການຕອບໂຕ້ໃດໆ ແລະ ຂາດຄວາມເຊື່ອ ແລະ ຄວາມກ້າຫານທີ່ຈະລຸກຂຶ້ນຕໍ່ສູ້ກັບຊາຕານ ແລະ ເປັນພະຍານໃຫ້ແກ່ພຣະເຈົ້າ. ໃນກໍລະນີນັ້ນ, ພວກເຈົ້າເປັນຄົນໄຮ້ປະໂຫຍດ, ບໍ່ສົມຄວນທີ່ຈະເປັນຜູ້ຕິດຕາມຂອງພຣະເຈົ້າ.

ຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກໄດ້ລະບຸເຫດການປະເພດຕ່າງໆ ໃນຄຣິສຕະຈັກທີ່ຂັດຂວາງ ແລະ ລົບກວນວຽກງານຂອງພຣະເຈົ້າ. ແຕ່ລະເຫດການກ່ຽວຂ້ອງກັບທັດສະນະຄະຕິຂອງຜູ້ນໍາ ແລະ ຜູ້ເຮັດວຽກ, ພ້ອມທັງອ້າຍເອື້ອຍນ້ອງທຳມະດາ ທີ່ມີຕໍ່ພຣະເຈົ້າ. ມັນຍັງກ່ຽວຂ້ອງກັບທັດສະນະຄະຕິຂອງແຕ່ລະຄົນຕໍ່ໜ້າທີ່ ແລະ ຄວາມຮັບຜິດຊອບຂອງພວກເຂົາ, ພ້ອມທັງທ່າທີ່ ແລະ ມຸມມອງຂອງພວກເຂົາຕໍ່ເຫດການ ແລະ ສິ່ງລົບໆ ເຫຼົ່ານີ້ທີ່ລົບກວນວຽກງານໃນເຮືອນຂອງພຣະເຈົ້າ. ແນ່ນອນ, ມັນຍັງກ່ຽວຂ້ອງກັບວ່າບຸກຄົນໜຶ່ງທີ່ເຊື່ອໃນພຣະເຈົ້າ ແລະ ໄດ້ຟັງຄຳເທດສະໜາເປັນເວລາຫຼາຍປີ ມີຄວາມເຕີບໂຕ ແລະ ຄວາມເຊື່ອພຽງພໍທີ່ຈະຕໍ່ສູ້ກັບຊາຕານ ແລະ ເປັນພະຍານໃຫ້ແກ່ພຣະເຈົ້າ ເມື່ອເຫດການ ແລະ ສິ່ງໆ ເຫຼົ່ານີ້ເກີດຂຶ້ນ ຫຼື ບໍ່. ສິ່ງນີ້ກ່ຽວຂ້ອງກັບບັນຫາສຳຄັນບໍ? ມັນກ່ຽວຂ້ອງກັບທ່າທີ່ຂອງບຸກຄົນ ແລະ ເສັ້ນທາງທີ່ພວກເຂົາຍ່າງ, ພ້ອມທັງທັດສະນະຄະຕິຂອງພວກເຂົາຕໍ່ພຣະເຈົ້າ, ຕໍ່ຄວາມຈິງ ແລະ ຕໍ່ໜ້າທີ່ຂອງພວກເຂົາ. ສະນັ້ນ, ຫຼັງຈາກທີ່ໄດ້ຟັງຄຳເວົ້າເຫຼົ່ານີ້, ພວກເຈົ້າຄວນເຂົ້າໃຈວ່າ ສິ່ງເຫຼົ່ານີ້ແມ່ນຂໍ້ກຳນົດຂອງພຣະເຈົ້າສຳລັບມະນຸດ. ຢ່າປະຕິບັດຄືກັບວ່າພວກມັນເປັນຫຼັກຄຳສອນ, ກົດລະບຽບ ຫຼື ຂໍ້ບັງຄັບທີ່ຈະຕ້ອງປະຕິບັດ ແລະ ຈັດຕັ້ງປະຕິບັດ, ແຕ່ໃນທາງກົງກັນຂ້າມ ໃຫ້ໄຕ່ຕອງພວກມັນຫຼາຍຂຶ້ນ ເພື່ອທີ່ຈະເຂົ້າໃຈຄວາມຈິງ ແລະ ຈາກນັ້ນກໍປະຕິບັດ ແລະ ເຂົ້າສູ່ພວກມັນ, ດັ່ງນັ້ນຈຶ່ງບັນລຸຂໍ້ກຳນົດຂອງພຣະເຈົ້າ. ເມື່ອຄົນຊົ່ວຊ້າຂັດຂວາງ ແລະ ລົບກວນວຽກງານຂອງຄຣິສຕະຈັກ, ຢ່າຢູ່ຊື່ໆ, ຢ່າລະເລີຍຄວາມຮັບຜິດຊອບຂອງພວກເຈົ້າດ້ວຍຂໍ້ອ້າງຕ່າງໆ, ໂດຍເວົ້າວ່າພວກເຈົ້າໄດ້ເຊື່ອໃນພຣະເຈົ້າເປັນເວລາສັ້ນໆ ເທົ່ານັ້ນ, ມີການເຕີບໂຕເລັກນ້ອຍ ຫຼື ຍັງໜຸ່ມຢູ່ ແລະ ອື່ນໆ. ເມື່ອພຣະເຈົ້າກວດສອບວຽກງານ, ເມື່ອພຣະອົງຈັດສະພາບແວດລ້ອມເພື່ອເບິ່ງທັດສະນະຄະຕິຂອງເຈົ້າ, ພຣະອົງບໍ່ໄດ້ເບິ່ງອາຍຸຂອງເຈົ້າ, ບໍ່ໄດ້ເບິ່ງວ່າເຈົ້າເຊື່ອໃນພຣະອົງຈັກປີແລ້ວ ຫຼື ຄັ້ງໜຶ່ງເຈົ້າເຄີຍຈ່າຍລາຄາຫຍັງ ແລະ ເຈົ້າເຮັດຄຸນງາມຄວາມດີຫຍັງ; ພຣະເຈົ້າຕ້ອງການທັດສະນະຄະຕິຂອງເຈົ້າໃນຊ່ວງເວລານັ້ນ. ຖ້າໂດຍປົກກະຕິແລ້ວເຈົ້າບໍ່ເຄີຍໄຕ່ຕອງ ຫຼື ສະແຫວງຫາກ່ຽວກັບເລື່ອງເຫຼົ່ານີ້ ແລະ ເຈົ້າຜ່ານຜ່າທຸກເລື່ອງໃນສະພາວະທີ່ສັບສົນ ໂດຍບໍ່ຈົດຈໍາສິ່ງໃດໄວ້, ບໍ່ສະແຫວງຫາຄວາມຈິງ, ບໍ່ຮຽນຮູ້ບົດຮຽນຂອງເຈົ້າ ຫຼື ຈິງຈັງກັບສະພາບແວດລ້ອມຕ່າງໆ ທີ່ພຣະເຈົ້າໄດ້ສ້າງຕັ້ງຂຶ້ນໄວ້, ຖ້າເຈົ້າຫຼົບໜີເມື່ອເຈົ້າເຫັນຄົນຊົ່ວຊ້າເຮັດໃຫ້ເກີດການລົບກວນ ແລະ ການຂັດຂວາງ ແລະ ບໍ່ເຄີຍລາຍງານເລື່ອງນີ້ຕໍ່ເຮືອນຂອງພຣະເຈົ້າ ຫຼື ສະແດງທັດສະນະຄະຕິຂອງເຈົ້າ, ແລ້ວເຖິງແມ່ນວ່າເຈົ້າບໍ່ໄດ້ມີສ່ວນຮ່ວມໃນການກະທຳຊົ່ວ, ພຶດຕິກຳຂອງເຈົ້າໃນເລື່ອງນີ້ກໍໄດ້ເປີດເຜີຍທ່າທີ່ ແລະ ມຸມມອງຂອງເຈົ້າແລ້ວ ນັ້ນກໍຄື ເຈົ້າເປັນຜູ້ຢືນເບິ່ງ, ລຸກຂຶ້ນສະໜັບສະໜູນຊາຕານ. ພຣະເຈົ້າກວດສອບທຸກສິ່ງ ແລະ ເຈົ້າບໍ່ສາມາດຫຼອກລວງພຣະອົງໄດ້. ສະນັ້ນ, ເມື່ອເລື່ອງລົບໆ ເຫຼົ່ານີ້ເກີດຂຶ້ນ, ເມື່ອເຈົ້າຄົ້ນພົບຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ, ມັນກໍເປີດເຜີຍທັດສະນະຄະຕິຂອງເຈົ້າຕໍ່ພຣະເຈົ້າຢ່າງຊັດເຈນ. ມັນອາດເປັນໄປໄດ້ວ່າ ເຈົ້າເຊື່ອໃນພຣະເຈົ້າເປັນເວລາສັ້ນໆ, ເຈົ້າຍັງໜຸ່ມ ແລະ ຄວາມເຕີບໂຕຂອງເຈົ້າກໍນ້ອຍ, ແຕ່ຖ້າເມື່ອສິ່ງເຫຼົ່ານີ້ເກີດຂຶ້ນ ເຈົ້າເຮັດຕາມຫຼັກການ ແລະ ເຈົ້າພະຍາຍາມຢຸດຢັ້ງ, ຈຳກັດ ຫຼື ແມ່ນແຕ່ເປີດໂປງຄົນຊົ່ວຊ້າ, ສ່ຽງໄພ ແລະ ບໍ່ສົນໃຈຄວາມປອດໄພຂອງຕົນເອງ ເພື່ອຢືນຂຶ້ນ ແລະ ປົກປ້ອງຜົນປະໂຫຍດຂອງເຮືອນຂອງພຣະເຈົ້າ, ຖ້າເຈົ້າມີຫົວໃຈແບບນີ້, ແລ້ວທັດສະນະຄະຕິຂອງເຈົ້າຕໍ່ພຣະເຈົ້າ, ພ້ອມທັງຄວາມຕັ້ງໃຈຂອງເຈົ້າທີ່ຈະເປັນພະຍານໃຫ້ພຣະເຈົ້າ ແລະ ຕໍ່ສູ້ກັບຊາຕານ, ກໍຈະກາຍເປັນຄຳພະຍານທີ່ຜູ້ຄົນ ແລະ ພຣະເຈົ້າເຫັນໄດ້. ການກະທຳທີ່ຊົ່ວຊ້າຂອງມະນຸດ, ການທີ່ພວກເຂົາພະຍາຍາມຫຼອກລວງ ແລະ ປິດບັງຈາກພຣະເຈົ້າ, ການລະເລີຍຄວາມຮັບຜິດຊອບຂອງພວກເຂົາ, ການທີ່ພວກເຂົາຍອມຈຳນົນ ແລະ ປະນີປະນອມກັບຊາຕານເມື່ອມັນກະທຳຊົ່ວ, ພຣະເຈົ້າຈະເຫັນທຸກສິ່ງເຫຼົ່ານີ້ ແລະ ການກະທຳທີ່ຊົ່ວຊ້າເຫຼົ່ານີ້ຈະຖືກຈັດການມື້ໜຶ່ງ ແລະ ໄດ້ຮັບຄຳພິພາກສາ. ແຕ່ໃນທຳນອງດຽວກັນ, ເມື່ອຜູ້ຄົນຢືນຂຶ້ນຕໍ່ຕ້ານການຂັດຂວາງ ແລະ ການລົບກວນຂອງຊາຕານ ເພື່ອເວົ້າແທນເຮືອນຂອງພຣະເຈົ້າ ແລະ ເພື່ອອ້າຍເອື້ອຍນ້ອງ ແລະ ຕໍ່ສູ້ກັບຊາຕານເພື່ອປົກປ້ອງຜົນປະໂຫຍດຂອງເຮືອນຂອງພຣະເຈົ້າ, ສະແຫວງຫາຄວາມຈິງດ້ວຍຄວາມຕັ້ງໃຈທີ່ຈະເປັນພະຍານໃຫ້ພຣະເຈົ້າ, ເຖິງແມ່ນວ່າບາງຄັ້ງພວກເຂົາຈະຮູ້ສຶກວ່າບໍ່ມີກຳລັງ ແລະ ໂດດດ່ຽວ, ຂາດສະຕິປັນຍາ, ມີພຽງແຕ່ຄວາມເຂົ້າໃຈຕື້ນໆ ກ່ຽວກັບຄວາມຈິງ ຫຼື ຕ້ອງການໂອ້ລົມກ່ຽວກັບຄວາມຈິງ ແຕ່ບໍ່ສາມາດສະແດງອອກຢ່າງຊັດເຈນ, ເຮັດໃຫ້ບາງຄົນເຍາະເຍີ້ຍ ແລະ ດູຖູກພວກເຂົາ, ໃນສາຍພຣະເນດຂອງພຣະເຈົ້າ ພຣະອົງເຫັນຄວາມຈິງໃຈຂອງພວກເຂົາ ແລະ ພຣະອົງຖືວ່າການກະທຳ ແລະ ພຶດຕິກຳເຫຼົ່ານີ້ເປັນການກະທຳທີ່ດີ. ການກະທຳທີ່ຊົ່ວຊ້າຈະໄດ້ຮັບຄຳພິພາກສາໃນມື້ໜຶ່ງ ແລະ ມີບົດສະຫຼຸບຂອງພວກມັນຕໍ່ໜ້າພຣະເຈົ້າ ແລະ ການກະທຳທີ່ດີກໍເຊັ່ນກັນ, ແຕ່ບົດສະຫຼຸບສຸດທ້າຍສຳລັບແຕ່ລະພຶດຕິກຳສອງປະເພດເຫຼົ່ານີ້ຈະແຕກຕ່າງກັນຢ່າງສິ້ນເຊີງ. ການກະທຳທີ່ຊົ່ວຊ້າຈະໄດ້ຮັບກຳສະໜອງຕາມສົມຄວນ ແລະ ການກະທຳທີ່ດີຈະໄດ້ຮັບການຕອບແທນດ້ວຍການປະຕິບັດທີ່ດີ. ພຣະເຈົ້າໄດ້ກຳນົດສິ່ງນີ້ໄວ້ແຕ່ດົນສຳລັບທຸກຄົນແລ້ວ, ພຽງແຕ່ລໍຖ້າໃຫ້ການສະແດງອອກຕ່າງໆ ຂອງມະນຸດໃນລະຫວ່າງຊ່ວງເວລາພາລະກິດຂອງພຣະເຈົ້າ ກາຍເປັນຄວາມຈິງທີ່ຖືກສ້າງຕັ້ງຂຶ້ນ ກ່ອນທີ່ຈະໃຫ້ລາງວັນຄົນດີ ແລະ ລົງໂທດຄົນຊົ່ວ.

ຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກໄດ້ກ່າວເຖິງສິບເອັດບັນຫາກ່ຽວກັບຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ. ສິບເອັດບັນຫາເຫຼົ່ານີ້ສຳຄັນບໍ? ພວກມັນເປີດເຜີຍຜູ້ຄົນຢ່າງຊັດເຈນບໍ? ເມື່ອພວກເຈົ້າໂອ້ລົມກັນກ່ຽວກັບແຕ່ລະບັນຫາ, ພວກເຈົ້າຄວນພະຍາຍາມຫຼາຍຂຶ້ນ ເພື່ອທີ່ຈະເຂົ້າໃຈຄວາມຈິງຢ່າງຊັດເຈນ. ສິ່ງນີ້ກ່ຽວຂ້ອງກັບວິທີທີ່ຜູ້ຄົນຮັກສາຄວາມຍຸຕິທຳ ແລະ ສິ່ງທີ່ເປັນບວກ ແລະ ວິທີທີ່ພວກເຂົາຮັກສາຄຳພະຍານຂອງພຣະເຈົ້າ; ມັນຍັງກ່ຽວຂ້ອງກັບວິທີທີ່ຜູ້ຄົນຢືນຂຶ້ນເພື່ອຕໍ່ສູ້ກັບຊາຕານ, ເປີດໂປງ ແລະ ເປີດເຜີຍໃບໜ້າຂອງຊາຕານ ແລະ ຢຸດ ແລະ ຈຳກັດການກະທຳທີ່ຊົ່ວຊ້າຂອງຊາຕານ, ສິ່ງເຫຼົ່ານີ້ແມ່ນສອງດ້ານທີ່ກ່ຽວຂ້ອງ. ເມື່ອຊາຕານຂັດຂວາງ ແລະ ລົບກວນວຽກງານຂອງຄຣິສຕະຈັກ, ເຈົ້າມີບົດບາດບໍ? ເຈົ້າມີບົດບາດຫຍັງ? ເຈົ້າໄດ້ເຮັດສິ່ງທີ່ພຣະເຈົ້າຮຽກຮ້ອງຈາກເຈົ້າບໍ? ເຈົ້າໄດ້ປະຕິບັດພັນທະ ແລະ ຄວາມຮັບຜິດຊອບທີ່ຜູ້ຕິດຕາມຂອງພຣະເຈົ້າຄວນປະຕິບັດໃຫ້ສຳເລັດບໍ? ເມື່ອບັນຫາເຫຼົ່ານີ້ເກີດຂຶ້ນ, ເຈົ້າປະນີປະນອມ, ເຮັດເລື່ອງໃຫ້ມັນຈົບໆ ໄປ ແລະ ຍຶດແນວທາງສາຍກາງໃນຖານະຄົນປະຈົບປະແຈງ ຫຼື ເຈົ້າຢືນຂຶ້ນເພື່ອຢຸດຢັ້ງ ແລະ ຈຳກັດການກະທຳທີ່ຊົ່ວຊ້າຂອງຊາຕານ, ເຮັດວຽກເປັນນໍ້າໜຶ່ງໃຈດຽວກັນກັບອ້າຍເອື້ອຍນ້ອງທີ່ແທ້ຈິງຫຼາຍຂຶ້ນ ເພື່ອປົກປ້ອງຜົນປະໂຫຍດຂອງເຮືອນຂອງພຣະເຈົ້າບໍ? ເຈົ້າປົກປ້ອງຫຍັງ? ເຈົ້າປົກປ້ອງຜົນປະໂຫຍດຂອງຄົນຊົ່ວຊ້າ, ຜົນປະໂຫຍດຂອງຊາຕານ ຫຼື ເຈົ້າປົກປ້ອງຜົນປະໂຫຍດຂອງເຮືອນຂອງພຣະເຈົ້າ? ຖ້າມີສິ່ງໃດກໍຕາມທີ່ຂັດຂວາງ ຫຼື ລົບກວນວຽກງານຂອງຄຣິສຕະຈັກເກີດຂຶ້ນ ແລະ ເຈົ້າບໍ່ເຮັດຫຍັງເລີຍ, ພຽງແຕ່ເຮັດຕົວເປັນຄົນປະຈົບປະແຈງ ແລະ ປົກປ້ອງຕົນເອງ, ຮັບປະກັນວ່າເຈົ້າສາມາດຈັດການຄວາມສຳພັນລະຫວ່າງບຸກຄົນໄດ້ຢ່າງປະສົບຄວາມສຳເລັດ ແລະ ບໍ່ໄດ້ຮັບຄວາມເສຍຫາຍ, ໂດຍບໍ່ເຄີຍຮູ້ສຶກເປັນຫ່ວງ ຫຼື ກະວົນກະວາຍກ່ຽວກັບວຽກງານຂອງຄຣິສຕະຈັກທີ່ຖືກລົບກວນ, ໂດຍບໍ່ມີຄວາມກຽດຊັງ ຫຼື ຄວາມໂກດແຄ້ນຕໍ່ການກະທຳທີ່ຊົ່ວຊ້າຂອງຄົນຊົ່ວຊ້າ, ໂດຍບໍ່ມີພາລະໃດໆ ຕໍ່ຜົນປະໂຫຍດຂອງເຮືອນຂອງພຣະເຈົ້າ ແລະ ອ້າຍເອື້ອຍນ້ອງທຸກຄົນ, ໂດຍບໍ່ມີຄວາມຮູ້ສຶກເປັນໜີ້ບຸນຄຸນຕໍ່ພຣະເຈົ້າ ແລະ ໂດຍບໍ່ຮູ້ສຶກຕຳນິຕົນເອງ, ແລ້ວເຈົ້າກໍຕົກຢູ່ໃນອັນຕະລາຍ. ຖ້າໃນສາຍພຣະເນດຂອງພຣະເຈົ້າ, ເຈົ້າເປັນຄົນປະຈົບປະແຈງໂດຍສິ້ນເຊີງ, ຢູ່ຊື່ໆ ເພື່ອສັງເກດແມ່ນຫຍັງກໍຕາມທີ່ເກີດຂຶ້ນ ພ້ອມທັງເອົາແຂນໄຂວ່ກັນ ແລະ ຫຼີກລ່ຽງມັນ ແລະ ບໍ່ປະຕິບັດຄວາມຮັບຜິດຊອບ ຫຼື ພັນທະໃດໆ ຂອງເຈົ້າເລີຍ, ແລ້ວເຈົ້າກໍຕົກຢູ່ໃນອັນຕະລາຍຢ່າງແທ້ຈິງ ແລະ ມີແນວໂນ້ມທີ່ຈະຖືກກຳຈັດອອກໂດຍພຣະເຈົ້າ. ຖ້າພຣະເຈົ້າມີຄວາມຄິດທີ່ບໍ່ຕ້ອງການໃຫ້ເຈົ້າອອກເຫື່ອແຮງອີກຕໍ່ໄປ ແລະ ພຣະອົງເມື່ອຍລ້າກັບເຈົ້າ, ແລ້ວໃນຈຸດນີ້ ເຈົ້າກໍຖືກກຳນົດໃຫ້ຖືກກຳຈັດອອກ ເຊິ່ງເປັນອັນຕະລາຍຢ່າງບໍ່ໜ້າເຊື່ອ! ເມື່ອພຣະເຈົ້າກ່າວວ່າ ພຣະອົງບໍ່ຕ້ອງການເຫັນຄົນແບບເຈົ້າອີກຕໍ່ໄປ ແລະ ພຣະອົງບໍ່ໃຫ້ຄຸນຄ່າຄົນແບບເຈົ້າທີ່ເຮັດໜ້າທີ່ໃດໆ ຫຼື ອອກເຫື່ອແຮງໃນເຮືອນຂອງພຣະເຈົ້າ, ແລ້ວເຈົ້າອາດຈະຖືກກຳຈັດອອກໂດຍຄຣິສຕະຈັກໃນມື້ໃດມື້ໜຶ່ງ, ໃນຊ່ວງເວລາໃດໜຶ່ງໃນອະນາຄົດອັນໃກ້ນີ້ ເຊິ່ງຈະປ່ຽນແປງໂຊກຊະຕາຂອງເຈົ້າ. ນັ້ນກໍເພາະວ່າຄວາມສຳພັນຂອງເຈົ້າກັບພຣະເຈົ້າບໍ່ປົກກະຕິອີກຕໍ່ໄປ ຫຼື ເຈົ້າໄດ້ເຮັດໃຫ້ຕົວເອງຫ່າງເຫີນຈາກພຣະເຈົ້າ ແລະ ທໍລະຍົດຕໍ່ພຣະອົງ ແລະ ສິ່ງນີ້ໄດ້ນຳໄປສູ່ຜົນຮັບ. ເຈົ້າສາມາດເຫັນຂໍ້ແທ້ຈິງນີ້ໄດ້ບໍ? ເມື່ອເຈົ້າຮັບຮູ້ຂໍ້ແທ້ຈິງນີ້, ບໍ່ວ່າເຈົ້າຈະສາມາດຍອມຮັບມັນໄດ້ ຫຼື ບໍ່, ຄວາມຫວັງທີ່ສວຍງາມທັງໝົດໃນຫົວໃຈຂອງເຈົ້າກໍຈະຫາຍໄປໃນທັນທີ.

ເມື່ອຜູ້ຄົນເລີ່ມເຊື່ອໃນພຣະເຈົ້າໃໝ່ໆ, ພວກເຂົາທຸກຄົນມີຫົວໃຈທີ່ກະຕືລືລົ້ນ. ເຖິງແມ່ນວ່າພວກເຂົາຈະບໍ່ສາມາດເຫັນຈຸດໝາຍປາຍທາງ ຫຼື ຄວາມຄາດຫວັງໃນອະນາຄົດຂອງພວກເຂົາ, ພວກເຂົາຮູ້ສຶກວ່າຕ້ອງເພິ່ງພາອາໄສພຣະເຈົ້າຢູ່ສະເໝີ. ພວກເຂົາປາຖະໜາສິ່ງທີ່ສວຍງາມ ແລະ ສິ່ງທີ່ເປັນບວກຢູ່ສະເໝີ. ກຳລັງນີ້ມາຈາກໃສ? ຜູ້ຄົນບໍ່ຮູ້; ພວກເຂົາຄິດບໍ່ອອກ: “ຜູ້ຄົນຄືກັນໝົດ, ທຸກຄົນຕ່າງກໍອາໄສຢູ່ໃນອາກາດດຽວກັນ ແລະ ຢູ່ໃຕ້ແສງຕາເວັນອັນດຽວກັນ. ແລ້ວເປັນຫຍັງຜູ້ທີ່ບໍ່ເຊື່ອຈຶ່ງຂາດສິ່ງເຫຼົ່ານີ້ໃນຫົວໃຈຂອງພວກເຂົາ ໃນຂະນະທີ່ພວກເຮົາມີ?” ນີ້ບໍ່ແມ່ນຄວາມເລິກລັບບໍ? ກຳລັງນີ້ມາຈາກພຣະເຈົ້າ. ມັນເປັນສິ່ງທີ່ລ້ຳຄ່າຢ່າງຍິ່ງ; ມັນບໍ່ແມ່ນສິ່ງທີ່ຜູ້ຄົນມີມາແຕ່ເກີດ. ຖ້າທຸກຄົນມີມັນມາຕັ້ງແຕ່ເກີດ, ພວກເຂົາກໍຈະຄືກັນໝົດ; ໃນທ່າມກາງມະນຸດຊາດກໍຈະບໍ່ມີການຈຳແນກສູງ ຫຼື ຕໍ່າ, ສູງສົ່ງ ຫຼື ຕໍ່າຕ້ອຍ ແລະ ຈະບໍ່ມີຄວາມແຕກຕ່າງລະຫວ່າງຜູ້ທີ່ເຊື່ອໃນພຣະເຈົ້າ ແລະ ຜູ້ທີ່ບໍ່ເຊື່ອ. ສິ່ງທີ່ພວກເຂົາບໍ່ມີ, ເຈົ້າສາມາດມີໄດ້; ເຈົ້າສາມາດມີສິ່ງລໍ້າຄ່າທີ່ສຸດທີ່ມີຢູ່ຢູ່ທ່າມກາງມະນຸດຊາດ. ເປັນຫຍັງມັນຈຶ່ງຖືກເອີ້ນວ່າ ສິ່ງທີ່ລ້ຳຄ່າທີ່ສຸດ? ເປັນຍ້ອນຄວາມຫວັງ ແລະ ການຄາດຫວັງນີ້ຢ່າງແນ່ນອນ, ເຈົ້າຈຶ່ງສາມາດຈົດຈໍ່ປະຕິບັດໜ້າທີ່ຂອງຕົນໃນເຮືອນຂອງພຣະເຈົ້າໄດ້. ນີ້ແມ່ນເງື່ອນໄຂພື້ນຖານທີ່ສຸດ ເພື່ອໃຫ້ຄົນເຮົາສາມາດໄດ້ຮັບຄວາມລອດພົ້ນ. ມັນເປັນຍ້ອນການຄາດຫວັງນີ້ ເຈົ້າຈຶ່ງມີໂອກາດ ແລະ ມີຄວາມຕັ້ງໃຈເລັກນ້ອຍທີ່ຈະເສຍສະລະເພື່ອພຣະເຈົ້າ, ທີ່ຈະປະຕິບັດໜ້າທີ່ຂອງເຈົ້າໃນຖານະສິ່ງທີ່ຖືກສ້າງ ແລະ ເພື່ອເປັນຄົນດີ, ເປັນຄົນທີ່ໄດ້ຮັບຄວາມລອດພົ້ນ. ຜົນປະໂຫຍດທີ່ສິ່ງນີ້ນຳມາໃຫ້ແມ່ນຍິ່ງໃຫຍ່ຫຼາຍແທ້ໆ. ແລ້ວສິ່ງນີ້ມາຈາກໃສ? ມັນມາຈາກພຣະເຈົ້າ; ມັນຖືກມອບໃຫ້ໂດຍພຣະເຈົ້າ. ເຖິງແນວໃດກໍຕາມ, ເມື່ອພຣະເຈົ້າບໍ່ຕ້ອງການຄົນໃດຄົນໜຶ່ງອີກຕໍ່ໄປ, ສິ່ງນີ້ກໍຈະຖືກເອົາໄປ. ພວກເຂົາຈະບໍ່ປາຖະໜາ ຫຼື ຄາດຫວັງສິ່ງສວຍງາມອີກຕໍ່ໄປ; ພວກເຂົາຈະບໍ່ຝາກຄວາມຫວັງຂອງພວກເຂົາໄວ້ກັບສິ່ງເຫຼົ່ານັ້ນອີກ. ຫົວໃຈຂອງພວກເຂົາຈະມືດມົວ ແລະ ເລີ່ມຕົກຕໍ່າລົງ. ພວກເຂົາຈະສູນເສຍຄວາມກະຕືລືລົ້ນທີ່ຈະສະແຫວງຫາສິ່ງທີ່ສວຍງາມ ຫຼື ສິ່ງທີ່ເປັນບວກ, ພ້ອມທັງຄຳສັນຍາຂອງພຣະເຈົ້າ. ພວກເຂົາກໍກາຍເປັນຄືກັບຜູ້ທີ່ບໍ່ເຊື່ອແທ້ໆ. ຫຼັງຈາກທີ່ສູນເສຍສິ່ງນີ້ໄປ, ພວກເຂົາຈະສາມາດຢູ່ໃນເຮືອນຂອງພຣະເຈົ້າ ແລະ ສືບຕໍ່ເຊື່ອໃນພຣະເຈົ້າ ແລະ ຕິດຕາມພຣະອົງໄດ້ບໍ? ເສັ້ນທາງແຫ່ງຄວາມເຊື່ອໃນພຣະເຈົ້າຂອງພວກເຂົາບໍ່ໄດ້ສິ້ນສຸດລົງແລ້ວບໍ? ເມື່ອເຈົ້າສູນເສຍເງື່ອນໄຂເບື້ອງຕົ້ນນີ້ ຂອງການມີຄວາມຕັ້ງໃຈທີ່ຈະສະແຫວງຫາ, ເຈົ້າກໍກາຍເປັນສົບຄົນຕາຍຍ່າງໄດ້. ການເປັນ “ສົບຄົນຕາຍຍ່າງໄດ້” ໝາຍຄວາມວ່າແນວໃດ? ມັນໝາຍຄວາມວ່າ ເຈົ້າບໍ່ສາມາດເຂົ້າໃຈພຣະທຳຂອງພຣະເຈົ້າໄດ້ອີກຕໍ່ໄປ. ເມື່ອເຈົ້າມີເງື່ອນໄຂເບື້ອງຕົ້ນນີ້, ເຈົ້າສາມາດເຂົ້າໃຈພຣະທຳຂອງພຣະເຈົ້າ, ມີຄວາມຫວັງ, ຄວາມເຊື່ອຂອງເຈົ້າສາມາດຖືກກະຕຸ້ນ ແລະ ເງື່ອນໄຂເບື້ອງຕົ້ນນີ້ສາມາດໃຫ້ແຮງຈູງໃຈແກ່ເຈົ້າ ໃນການສະແຫວງຫາຄວາມຈິງ. ເຖິງແນວໃດກໍຕາມ, ເມື່ອເຈົ້າສູນເສຍເງື່ອນໄຂພື້ນຖານເບື້ອງຕົ້ນນີ້, ແຮງຈູງໃຈນີ້ກໍຈະຫາຍໄປ. ເຈົ້າຈະບໍ່ມີຄວາມກະຕືລືລົ້ນ ຫຼື ຄວາມສົນໃຈໃນການຟັງພຣະທຳຂອງພຣະເຈົ້າ. ຄຳສັນຍາ ແລະ ການຄາດຫວັງຈະບໍ່ເປັນທີ່ສົນໃຈ ຫຼື ສ້າງແຮງຈູງໃຈໃຫ້ເຈົ້າອີກຕໍ່ໄປ. ສຳລັບເຈົ້າແລ້ວ, ພຣະທຳຂອງພຣະເຈົ້າໄດ້ກາຍເປັນທິດສະດີລະດັບສູງ. ເຈົ້າບໍ່ພະຍາຍາມສະແຫວງຫາພວກມັນ ແລະ ພຣະເຈົ້າກໍບໍ່ໃຫ້ຄວາມສະຫວ່າງແກ່ເຈົ້າອີກຕໍ່ໄປ. ເຈົ້າບໍ່ສາມາດໄດ້ຮັບຄວາມຈິງໃດໆ ຈາກພຣະທຳຂອງພຣະເຈົ້າ. ເສັ້ນທາງແຫ່ງຄວາມເຊື່ອໃນພຣະເຈົ້ານີ້ ບໍ່ໄດ້ສິ້ນສຸດລົງສຳລັບເຈົ້າແລ້ວບໍ? ເມື່ອມັນມາຮອດຈຸດນີ້, ພຣະເຈົ້າໄດ້ລັງກຽດ-ປະຕິເສດເຈົ້າແລ້ວ; ເຈົ້າຍັງສາມາດເຮັດໃຫ້ພຣະເຈົ້າປ່ຽນໃຈໄດ້ບໍ? ມັນຈະບໍ່ງ່າຍ. ເມື່ອພຣະເຈົ້າໄດ້ຕັດສິນໃຈວ່າ ພຣະອົງບໍ່ຕ້ອງການຄົນໃດຄົນໜຶ່ງອີກຕໍ່ໄປ, ນີ້ຄືສິ່ງທີ່ພວກເຂົາຮູ້ສຶກພາຍໃນ. ເມື່ອສິ່ງນີ້ຖືກຖອດຖອນອອກໄປ, ທັດສະນະຄະຕິຂອງເຈົ້າຕໍ່ເລື່ອງຕ່າງໆ ເຊັ່ນ: ການເຊື່ອໃນພຣະເຈົ້າ, ການເຮັດໜ້າທີ່ຂອງເຈົ້າ ແລະ ການໄດ້ຮັບຄວາມລອດພົ້ນຈະແຕກຕ່າງຈາກເມື່ອກ່ອນຢ່າງສິ້ນເຊີງ. ເມື່ອໄຕ່ຕອງກ່ຽວກັບການສະແຫວງຫາທີ່ເຄີຍກະຕືລືລົ້ນຄັ້ງໜຶ່ງຂອງເຈົ້າ, ເຈົ້າຈະເຫັນວ່າມັນເປັນສິ່ງທີ່ອະທິບາຍບໍ່ໄດ້, ເຂົ້າໃຈບໍ່ໄດ້ ແລະ ບໍ່ໜ້າເຊື່ອ. ເມື່ອເຈົ້າເຫັນວ່າມັນບໍ່ໜ້າເຊື່ອ, ໂດຍປຽບທຽບຕົວເຈົ້າໃນຕອນນີ້ກັບຕົວເຈົ້າໃນເມື່ອກ່ອນ, ສະພາວະພາຍໃນຂອງເຈົ້າຈະໄດ້ຮັບການປ່ຽນແປງທາງດ້ານຄຸນນະພາບ; ເຈົ້າຈະເປັນຄົນແຕກຕ່າງກັນຢ່າງສິ້ນເຊີງ, ເຈົ້າຈະບໍ່ແມ່ນຄົນເກົ່າຄືທີ່ເຈົ້າເຄີຍເປັນ. ເປັນຫຍັງສິ່ງນີ້ຈຶ່ງເກີດຂຶ້ນ? ມັນບໍ່ແມ່ນຍ້ອນສະພາບແວດລ້ອມທີ່ປ່ຽນໄປ; ມັນບໍ່ແມ່ນຍ້ອນເຈົ້າເຖົ້າລົງ ແລະ ມີເລ່ຫຼ່ຽມຫຼາຍຂຶ້ນ; ມັນບໍ່ແມ່ນຍ້ອນເຈົ້າໄດ້ຮັບປະສົບການ ແລະ ຄວາມເຂົ້າໃຈຫຼາຍຂຶ້ນກ່ຽວກັບຊີວິດ ເຊິ່ງປ່ຽນແປງຄວາມຄິດ ແລະ ມຸມມອງຂອງເຈົ້າ. ໃນທາງກົງກັນຂ້າມ, ມັນເປັນຍ້ອນວ່າພຣະເຈົ້າໄດ້ປ່ຽນໃຈ, ຄວາມຄິດຂອງພຣະອົງໄດ້ປ່ຽນໄປ ແລະ ທັດສະນະຄະຕິ ແລະ ຄວາມຄາດຫວັງຂອງພຣະອົງຕໍ່ເຈົ້າໄດ້ປ່ຽນໄປ. ດັ່ງນັ້ນ, ເຈົ້າຈຶ່ງກາຍເປັນຄົນທີ່ແຕກຕ່າງໄປ ໂດຍທີ່ບໍ່ສາມາດຄວບຄຸມຕົນເອງໄດ້. ເມື່ອເບິ່ງໃນຕອນນີ້, ຖ້າຄົນໃດຄົນໜຶ່ງສູນເສຍສິ່ງທີ່ພຣະເຈົ້າມອບໃຫ້ ແຕ່ພວກເຂົາຖືວ່າມັນເປັນສິ່ງທີ່ນ້ອຍທີ່ສຸດ, ບໍ່ສຳຄັນທີ່ສຸດ, ໃນຈຸດນີ້ ຄົນນັ້ນຈະຕົກຢູ່ໃນຄວາມທຸກທໍລະມານ ໂດຍບໍ່ມີຄວາມສຸກເລີຍ. ສະນັ້ນ, ຢ່າໄປຮອດຈຸດນັ້ນເລີຍ. ຖ້າເຈົ້າໄປຮອດຈຸດນັ້ນ, ເຈົ້າອາດຈະຮູ້ສຶກຄືກັບວ່າໄດ້ຍົກຂອງໜັກອອກຈາກບ່າຂອງເຈົ້າ, ເປັນອິດສະຫຼະ, ຜ່ອນຄາຍ, ເຈົ້າບໍ່ຈຳເປັນຕ້ອງເຊື່ອໃນພຣະເຈົ້າ ຫຼື ເຮັດໜ້າທີ່ຂອງເຈົ້າອີກຕໍ່ໄປ ແລະ ເຈົ້າສາມາດໃຊ້ຊີວິດຢ່າງອິດສະຫຼະ ແລະ ເສເພຄືກັບຜູ້ທີ່ບໍ່ເຊື່ອ, ຄືກັບນົກທີ່ອອກຈາກກົງ. ແຕ່ນັ້ນເປັນພຽງຄວາມສະບາຍໃຈ, ຄວາມສຸກ ແລະ ຄວາມເພີດເພີນໃນຕົວເອງແບບຊົ່ວຄາວເທົ່ານັ້ນ. ເມື່ອເຈົ້າເດີນຕໍ່ໄປ, ໃຫ້ເບິ່ງເສັ້ນທາງຂ້າງໜ້າ, ເຈົ້າຈະຍັງມີຄວາມສຸກແບບນີ້ຢູ່ບໍ? ບໍ່, ເຈົ້າຈະບໍ່ມີ. ຊ່ວງເວລາທີ່ລຳບາກລໍຖ້າເຈົ້າຢູ່ຂ້າງໜ້າ! ເມື່ອເຈົ້າອາໄສຢູ່ພາຍໃຕ້ອຳນາດຂອງພຣະຜູ້ສ້າງ, ບໍ່ວ່າພຣະຜູ້ສ້າງຈະປັ້ນແຕ່ງສິ່ງຕ່າງໆ ໃຫ້ເຈົ້າແນວໃດ, ພຣະອົງຈະເຮັດຫຍັງກັບເຈົ້າ ແລະ ເຮັດແນວໃດ, ພຣະອົງຈະນຳການທົດລອງ ແລະ ຄວາມທຸກລຳບາກມາໃຫ້ຫຼາຍສໍ່າໃດ, ເຈົ້າຈະທົນທຸກທໍລະມານຫຼາຍສໍ່າໃດ ຫຼື ແມ່ນແຕ່ມີຄວາມບໍ່ເຂົ້າໃຈ, ຄວາມເຂົ້າໃຈຜິດ ແລະ ສິ່ງອື່ນໆ ເກີດຂຶ້ນ, ຢ່າງໜ້ອຍທີ່ສຸດ, ເຈົ້າກໍຈະຮູ້ສຶກວ່າ ເຈົ້າຢູ່ໃນພຣະຫັດຂອງພຣະເຈົ້າ, ພຣະເຈົ້າຄືທີ່ເພິ່ງອາໄສຂອງເຈົ້າ ແລະ ຫົວໃຈຂອງເຈົ້າກໍສະຫງົບ. ແຕ່ເມື່ອພຣະເຈົ້າບໍ່ຕ້ອງການເຈົ້າອີກຕໍ່ໄປ ແລະ ເຈົ້າບໍ່ສາມາດຮັບຮູ້ໄດ້ວ່າ ພຣະເຈົ້າປະຕິບັດຕໍ່ເຈົ້າແນວໃດອີກຕໍ່ໄປ ແລະ ເຈົ້າສູນເສຍທີ່ເພິ່ງອາໄສນີ້, ມັນກໍຄືກັບວ່າໂລກທັງໃບພັງທະລາຍລົງມາອ້ອມຕົວເຈົ້າ. ມັນຄືກັບຕອນທີ່ເຈົ້າຍັງນ້ອຍ ແລະ ເຈົ້າຄິດພຽງແຕ່ວ່າ “ແມ່ເປັນຄົນທີ່ໜ້າຮັກທີ່ສຸດ, ແມ່ເປັນຫ່ວງ ແລະ ຮັກຂ້ອຍທີ່ສຸດ, ແມ່ຕາຍບໍ່ໄດ້”. ເຈົ້າທົນບໍ່ໄດ້ ເມື່ອໄດ້ຍິນວ່າແມ່ຂອງເຈົ້າເຈັບປ່ວຍ. ເຈົ້າຄິດວ່າ ຖ້າແມ່ຂອງເຈົ້າຕາຍໄປແທ້ໆ, ທ້ອງຟ້າກໍຈະພັງທະລາຍລົງມາ ແລະ ເຈົ້າກໍຈະບໍ່ມີທາງທີ່ຈະມີຊີວິດຢູ່ຕໍ່ໄປ. ເຫດຜົນດຽວກັນນີ້ກໍໃຊ້ກັບການເຊື່ອໃນພຣະເຈົ້າ. ຄວາມສະຫງົບສຸກ ແລະ ຄວາມປິຕິຍິນດີທີ່ຍິ່ງໃຫຍ່ທີ່ສຸດໃນຄວາມເຊື່ອທີ່ຄົນໆ ໜຶ່ງມີໃນພຣະເຈົ້າ ມາຈາກການເພິ່ງພາອາໄສພຣະເຈົ້າ, ການເຊື່ອວ່າໂຊກຊະຕາຂອງຄົນເຮົາຢູ່ໃນພຣະຫັດຂອງພຣະຜູ້ສ້າງ. ຄວາມຮູ້ສຶກໝັ້ນຄົງຂອງຄົນໆ ໜຶ່ງມາຈາກການມີຄວາມໄວ້ວາງໃຈ ແລະ ການເພິ່ງພາອາໄສທີ່ແທ້ຈິງນີ້. ເມື່ອເຈົ້າຮູ້ສຶກວ່າຄວາມໄວ້ວາງໃຈ ແລະ ການເພິ່ງພາອາໄສນີ້ໝົດໄປ ແລະ ຫົວໃຈຂອງເຈົ້າຮູ້ສຶກຫວ່າງເປົ່າ, ຄືກັບຂຸມທີ່ຖືກຂຸດໃໝ່, ທ້ອງຟ້າຂອງເຈົ້າບໍ່ໄດ້ພັງທະລາຍລົງມາແລ້ວບໍ? ເຈົ້າມີກຳລັງທີ່ຈະມີຊີວິດຢູ່ຕໍ່ໄປບໍ ເມື່ອເຈົ້າສູນເສຍທີ່ເພິ່ງອາໄສຂອງເຈົ້າ? ຄົນປະເພດນີ້ກໍຄືກັບສົບຄົນຕາຍຍ່າງໄດ້, ພຽງແຕ່ກິນຢ່າງພາໂລ ເພື່ອລໍຖ້າຈຸດຈົບຂອງພວກເຂົາ.

ຕອນນີ້, ບາງຄົນສະແດງພຶດຕິກຳທີ່ບໍ່ດີຢ່າງສະໝໍ່າສະເໝີ ແລະ ເຮັດຄວາມຊົ່ວຢ່າງຕໍ່ເນື່ອງ ແລະ ຂັດຂວາງ, ລົບກວນ ແລະ ທຳລາຍວຽກງານຂອງຄຣິສຕະຈັກ ໃນຂະນະທີ່ປະຕິບັດໜ້າທີ່ຂອງພວກເຂົາ, ແມ່ນແຕ່ເຖິງຂັ້ນທີ່ກໍ່ໃຫ້ເກີດຄວາມເສຍຫາຍຢ່າງໃຫຍ່ຫຼວງ ຕໍ່ຜົນປະໂຫຍດຂອງເຮືອນຂອງພຣະເຈົ້າ. ພວກເຂົາບໍ່ເຄີຍສະແດງຄວາມຈິງໃຈ ຫຼື ຄວາມຈົງຮັກພັກດີຕໍ່ພຣະເຈົ້າ, ຍິ່ງບໍ່ຕ້ອງເວົ້າເຖິງການອ່ອນນ້ອມໃດໆ. ດັ່ງນັ້ນ, ພຣະເຈົ້າບໍ່ເຄີຍຍອມຮັບພວກເຂົາຈັກເທື່ອ. ພວກເຂົາເປັນຄົນຊົ່ວຊ້າທີ່ແຊກຊຶມເຂົ້າມາໃນເຮືອນຂອງພຣະເຈົ້າ ດ້ວຍຄວາມຕັ້ງໃຈເພື່ອຮັບພອນ. ພຣະເຈົ້າອະນຸຍາດໃຫ້ພວກເຂົາເຂົ້າມາເພື່ອໃຫ້ຜູ້ຄົນທີ່ພຣະເຈົ້າເລືອກສາມາດຮຽນຮູ້ບົດຮຽນ ແລະ ເຕີບໂຕໃນການແຍກແຍະ. ເຖິງແມ່ນວ່າພວກເຂົາຈະຢູ່ໃນກຸ່ມຜູ້ທີ່ຖືກເອີ້ນ, ພວກເຂົາກໍບໍ່ໄດ້ຖືກເລືອກຍ້ອນພຶດຕິກຳທີ່ພວກເຂົາສະແດງອອກຢ່າງສະໝໍ່າສະເໝີ. ສະພາບຂອງພວກເຂົາເປັນແນວໃດ? ພວກເຈົ້າສາມາດສອບຖາມໄດ້; ຊີວິດຂອງພວກເຂົາບໍ່ມີໃຜດີເລີຍ. ຄຸນນະພາບຊີວິດຂອງຜູ້ທີ່ເພິ່ງພາອາໄສພຣະເຈົ້າ ແລະ ຮັບການສະໜອງຂອງພຣະອົງທຸກເວລາ, ທຸກສະຖານທີ່ ແມ່ນແຕກຕ່າງຢ່າງສິ້ນເຊີງຈາກຜູ້ທີ່ບໍ່ໄດ້ຮັບການສະໜອງ ແລະ ການຊ່ວຍເຫຼືອຂອງພຣະເຈົ້າ ແລະ ຕົກຢູ່ໃນຂຸມເລິກຢູ່ສະເໝີ ເມື່ອພວກເຂົາຜະເຊີນໜ້າກັບສະຖານະການຕ່າງໆ. ຜູ້ທີ່ບໍ່ໄດ້ຮັບການສະໜອງຂອງພຣະເຈົ້າ ກໍບໍ່ມີຄວາມສະຫງົບສຸກ ຫຼື ຄວາມປິຕິຍິນດີ, ຕະຫຼອດທັງວັນພວກເຂົາປະສົບກັບຄວາມຢ້ານກົວ, ຄວາມບໍ່ສະບາຍໃຈ, ຄວາມກະວົນກະວາຍ ແລະ ຄວາມກັງວົນ. ພວກເຂົາໃຊ້ຊີວິດແບບໃດ? ການໃຊ້ຊີວິດໜຶ່ງວັນໃນຂຸມເລິກມັນງ່າຍບໍ? ບໍ່, ມັນບໍ່ງ່າຍ. ບໍ່ຕ້ອງເວົ້າເຖິງຂຸມເລິກນີ້, ແມ່ນແຕ່ຖ້າເຈົ້າໃຊ້ເວລາສອງສາມມື້ຕິດຕໍ່ກັນໃນຄວາມຄິດລົບ, ເຈົ້າກໍຈະທົນທຸກທໍລະມານຢ່າງມະຫາສານ. ສະນັ້ນ, ຈົ່ງທະນຸຖະໜອມເວລາໃນປັດຈຸບັນ ແລະ ຢ່າພາດໂອກາດທີ່ດີນີ້. ມັນເປັນກຽດທີ່ຈະໄດ້ປະຕິບັດໜ້າທີ່ຂອງເຈົ້າ ໃນພາລະກິດຄຸ້ມຄອງຫົກພັນປີຂອງພຣະເຈົ້າ. ນີ້ເປັນກຽດສຳລັບທຸກຄົນ. ມັນບໍ່ແມ່ນເລື່ອງທີ່ໜ້າອັບອາຍ; ສິ່ງສຳຄັນແມ່ນວິທີທີ່ເຈົ້າປະຕິບັດ ແລະ ຕອບແທນກຽດນີ້ທີ່ເຈົ້າໄດ້ຮັບຈາກພຣະເຈົ້າ. ພຣະເຈົ້າໄດ້ຍົກເຈົ້າຂຶ້ນ; ຢ່າລະເລີຍທີ່ສຳນຶກເຖິງຄວາມເມດຕາຂອງພຣະອົງ. ເຈົ້າຄວນຮູ້ຕອບແທນພຣະຄຸນຂອງພຣະເຈົ້າ. ເຈົ້າຄວນຕອບແທນມັນແນວໃດ? ພຣະເຈົ້າບໍ່ຕ້ອງການເງິນ ຫຼື ຊີວິດຂອງເຈົ້າ ແລະ ພຣະອົງບໍ່ປາຖະໜາສົມບັດທີ່ສືບທອດກັນມາຜ່ານຄອບຄົວຂອງເຈົ້າ. ພຣະເຈົ້າຕ້ອງການຫຍັງ? ພຣະເຈົ້າປາຖະໜາຄວາມຈິງໃຈ ແລະ ຄວາມຈົງຮັກພັກດີຂອງເຈົ້າ. ຄວາມຈິງໃຈ ແລະ ຄວາມຈົງຮັກພັກດີນີ້ສະແດງອອກແນວໃດ? ວິທີທີ່ມັນສະແດງອອກກໍຄື ບໍ່ວ່າພຣະເຈົ້າຈະກ່າວຫຍັງ, ເຈົ້າຄວນພະຍາຍາມສຸດຄວາມສາມາດ ເພື່ອສະແດງຫົວໃຈທີ່ຈິງໃຈ ແລະ ເຮັດຕາມພຣະທຳຂອງພຣະເຈົ້າ. ພຣະທຳຂອງພຣະເຈົ້າແມ່ນຫຍັງ? ພວກມັນຄືຄວາມຈິງ. ເມື່ອເຈົ້າຮັບຮູ້ ແລະ ຍອມຮັບເອົາຄວາມຈິງແລ້ວ, ເຈົ້າຄວນນຳໃຊ້ມັນແນວໃດ? ເຈົ້າຄວນປະຕິບັດຕາມຫຼັກການຄວາມຈິງ. ຈົ່ງເຮັດຕາມທີ່ພຣະເຈົ້າກ່າວຢ່າງເຂັ້ມງວດ. ຢ່າເວົ້າພຽງແຕ່ປາກເປົ່າວ່າຈະປະຕິບັດຄວາມຈິງ ແລ້ວກໍກະທຳຕາມຄວາມປະສົງຂອງເຈົ້າເອງ ເມື່ອຜະເຊີນໜ້າກັບສະຖານະການ, ຕໍ່ມາກໍຫາຂໍ້ອ້າງ ແລະ ເວົ້າຄຳທີ່ປອມແປງ ແລະ ຫຼອກລວງ, ນີ້ຄືການຂາດຄວາມຈິງໃຈ ແລະ ຄວາມຈົງຮັກພັກດີ ແລະ ພຣະເຈົ້າບໍ່ປາຖະໜາທີ່ຈະເຫັນສິ່ງນີ້. ສິ່ງທີ່ລ້ຳຄ່າທີ່ສຸດໃນຄົນໃດຄົນໜຶ່ງຄືຄວາມຈິງໃຈ. ຄົນທີ່ມີຄວາມຈິງໃຈຄວນປະພຶດຕົນແນວໃດ? ເຈົ້າຄວນເຮັດຕາມທີ່ພຣະເຈົ້າຮຽກຮ້ອງທຸກປະການ, ປະຕິບັດຕາມພຣະທຳຂອງພຣະເຈົ້າຢູ່ເລື້ອຍໄປ. ເຖິງແມ່ນວ່າເຈົ້າຈະເຮັດເກີນໄປ ແລະ ກະທຳຄືກັບວ່າເຈົ້າກຳລັງປະຕິບັດຕາມລະບຽບການ, ໂດຍທີ່ຄົນອື່ນເຫັນວ່າເຈົ້າໂງ່ຈ້າເມື່ອພວກເຂົາເຫັນສິ່ງນີ້, ເຈົ້າກໍຍັງບໍ່ສົນໃຈ ແລະ ສືບຕໍ່ກະທຳຕາມພຣະທຳຂອງພຣະເຈົ້າ, ນີ້ຄືຄວາມຈິງໃຈທີ່ພຣະເຈົ້າຕ້ອງການຈາກຜູ້ຄົນ. ຖ້າເຈົ້າໃຊ້ເລ່ຫຼ່ຽມ ແລະ ເຈົ້າເລ່ຢູ່ສະເໝີ ແລະ ບໍ່ເຄີຍເຕັມໃຈທີ່ຈະຖືກເບິ່ງວ່າເປັນຄົນໂງ່ໃນສາຍຕາຂອງຄົນອື່ນ, ທີ່ຈະທົນທຸກກັບການສູນເສຍຜົນປະໂຫຍດຂອງຕົນເອງແມ່ນແຕ່ໜ້ອຍດຽວ, ແລ້ວເຈົ້າກໍບໍ່ສາມາດປະຕິບັດຄວາມຈິງໄດ້ ເພາະເຈົ້າຂາດຄວາມຈິງໃຈ. ຄົນທີ່ຂາດຄວາມຈິງໃຈ ແລະ ຍັງພະຍາຍາມໃຊ້ກົນອຸບາຍທີ່ຫຼອກລວງແມ່ນສະຫຼາດເກີນໄປ ແລະ ພຣະເຈົ້າບໍ່ມັກພວກເຂົາ. ເມື່ອພວກເຂົາປະຕິບັດພຣະທຳຂອງພຣະເຈົ້າ, ພວກເຂົາເລືອກ, ປະຕິບັດພຽງແຕ່ສິ່ງທີ່ເປັນປະໂຫຍດຕໍ່ພວກເຂົາ ແລະ ຫຼີກລ່ຽງສິ່ງທີ່ບໍ່ເປັນປະໂຫຍດ. ໂດຍປົກກະຕິແລ້ວ ພວກເຂົາເວົ້າຈາອ່ອນຫວານ, ເວົ້າແຕ່ແນວຄິດທີ່ຟັງດູດີ, ແຕ່ເມື່ອມີບັນຫາເກີດຂຶ້ນ, ພວກເຂົາກໍລີ້, ຫາຍໄປໂດຍບໍ່ມີຮ່ອງຮອຍ ແລະ ກັບມາປາກົດຕົວອີກຄັ້ງ ຫຼັງຈາກທີ່ຄົນອື່ນແກ້ໄຂບັນຫາແລ້ວ. ຄົນໜ້າເວດທະນາແບບນີ້ເປັນຄົນແບບໃດກັນ? ເມື່ອມີສິ່ງໃດທີ່ເປັນປະໂຫຍດຕໍ່ພວກເຂົາ, ພວກເຂົາກໍລິເລີ່ມ ແລະ ກ້າວອອກມາ, ພວກເຂົາມີຄວາມຫ້າວຫັນຫຼາຍກວ່າຄົນອື່ນ. ເຖິງແນວໃດກໍຕາມ, ເມື່ອຜົນປະໂຫຍດສ່ວນຕົວຂອງພວກເຂົາຕົກຢູ່ໃນຄວາມສ່ຽງ, ພວກເຂົາກໍຖອຍຫຼັງ ແລະ ກາຍເປັນຄົນຄິດລົບ. ພວກເຂົາສູນເສຍຄຳເວົ້າທີ່ຟັງດູດີ, ທ່າທີ່ ແລະ ມຸມມອງຂອງພວກເຂົາທັງໝົດ. ພຣະເຈົ້າບໍ່ມັກຄົນປະເພດນີ້. ພຣະອົງຍອມມີຄົນທີ່ເບິ່ງຄືວ່າໂງ່ຈ້າໃນສາຍຕາຂອງຄົນອື່ນ ດີກວ່າທີ່ຈະມີຄົນເຈົ້າເລ່ແບບນີ້.

XII. ການສົນທະນາເລື່ອງການເມືອງ

ພວກເຮົາໄດ້ໂອ້ລົມກັນແລ້ວກ່ຽວກັບບັນຫາສິບເອັດຢ່າງທີ່ຢູ່ໃນຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ. ນອກເໜືອໄປຈາກບັນຫາສິບເອັດຢ່າງນັ້ນ, ໃຫ້ພວກເຮົາເພີ່ມອີກໜຶ່ງຢ່າງ. ເຖິງແມ່ນວ່າມັນຈະບໍ່ຄ່ອຍເຫັນໃນຊີວິດຄຣິສຕະຈັກ, ມັນຈຳເປັນຕ້ອງໄດ້ຍົກຂຶ້ນມາກ່າວເຖິງໃນບ່ອນນີ້, ເຊິ່ງເຮັດໃຫ້ມັນກາຍເປັນບັນຫາທີສິບສອງ ນັ້ນກໍຄື ການສົນທະນາເລື່ອງການເມືອງ. ການສົນທະນາຫົວຂໍ້ທາງການເມືອງໃນຊີວິດຄຣິສຕະຈັກເປັນສິ່ງທີ່ເໝາະສົມບໍ? (ບໍ່.) ຊີວິດຄຣິສຕະຈັກແມ່ນສຳລັບການອ່ານພຣະທຳຂອງພຣະເຈົ້າ, ການນະມັດສະການພຣະເຈົ້າ ແລະ ການແບ່ງປັນຄວາມເຂົ້າໃຈກ່ຽວກັບພຣະເຈົ້າ ແລະ ຄວາມຮູ້ຈາກປະສົບການກ່ຽວກັບພຣະທຳຂອງພຣະເຈົ້າ. ເຖິງແນວໃດກໍຕາມ, ໃນລະຫວ່າງເວລານີ້, ບາງຄົນກໍຍົກເອົາເລື່ອງການເມືອງມາເວົ້າຢ່າງບໍ່ຂາດປາກ, ເຊັ່ນ: ສະຖານະການທາງການເມືອງ, ບຸກຄົນສຳຄັນທາງການເມືອງ, ພາບລວມທາງການເມືອງ, ມຸມມອງທາງການເມືອງ ແລະ ທ່າທີ່ທາງການເມືອງ. ສິ່ງນີ້ເໝາະສົມບໍ? ເມື່ອສົນທະນາຫົວຂໍ້ກ່ຽວກັບການທີ່ພຣະເຈົ້າຊົງມີອຳນາດສູງສຸດເໜືອທຸກສິ່ງ ແລະ ມະນຸດຊາດ, ບາງຄົນກໍນຳໃຊ້ແນວຄິດແບບຕາຍຕົວວ່າ ບຸກຄົນສຳຄັນທາງການເມືອງກໍຢູ່ໃນພຣະຫັດຂອງພຣະເຈົ້າເຊັ່ນກັນ, ໂດຍກ່າວວ່າບຸກຄົນສຳຄັນທາງການເມືອງບາງຄົນກໍເຊື່ອ ແລະ ຕິດຕາມພຣະເຈົ້າ ແລະ ແມ່ນແຕ່ຂຽນບັນທຶກຝ່າຍວິນຍານ ແລະ ອື່ນໆ ອີກທີ່ຄ້າຍຄືກັນ. ສິ່ງນີ້ບໍ່ແມ່ນການເຮັດໃຫ້ຄົນອື່ນສັບສົນບໍ? ເຖິງກັບມີບາງຄົນທີ່ກ່າວວ່າ “ພວກເຮົາຊາວຄຣິສຕຽນຄວນສະໜັບສະໜູນນັກການເມືອງຄົນນີ້ ເພາະພວກເຂົາບໍ່ພຽງແຕ່ເປັນຜູ້ເຊື່ອ, ແຕ່ຍັງປົກປ້ອງຜົນປະໂຫຍດຂອງພວກເຮົາຜູ້ເຊື່ອອີກດ້ວຍ. ພວກເຂົາມີຈຸດຢືນດຽວກັນກັບພວກເຮົາ ແລະ ພວກເຮົາຄວນສະໜັບສະໜູນ ແລະ ເລືອກຕັ້ງພວກເຂົາ”. ໃນຊີວິດຄຣິສຕະຈັກ, ພວກເຂົາເຖິງກັບສົ່ງເສີມບຸກຄົນສຳຄັນທາງການເມືອງຄົນນີ້ຢ່າງກວ້າງຂວາງ. ສິ່ງນີ້ເໝາະສົມບໍ? ຊາວຄຣິສຕຽນມີສ່ວນຮ່ວມໃນການເມືອງບໍ? (ບໍ່.) ເຈົ້າສາມາດເຮັດຫຍັງໄດ້ແດ່ ເພື່ອຫຼີກລ່ຽງການມີສ່ວນຮ່ວມ? ກ່ອນອື່ນ, ບໍ່ວ່າເຈົ້າຈະສະໜັບສະໜູນພັກການເມືອງໃດ ຫຼື ມຸມມອງທາງການເມືອງຂອງເຈົ້າຈະເປັນແນວໃດ, ຢ່ານຳເອົາພວກມັນເຂົ້າມາສົນທະນາໃນຊີວິດຄຣິສຕະຈັກ. ແນ່ນອນ, ສິ່ງທີ່ສຳຄັນຍິ່ງກວ່ານັ້ນກໍຄື ການໂຕ້ຖຽງລະຫວ່າງຜູ້ທີ່ມີມຸມມອງທາງການເມືອງທີ່ແຕກຕ່າງກັນ ກໍບໍ່ຄວນເກີດຂຶ້ນໃນຊີວິດຄຣິສຕະຈັກເຊັ່ນກັນ. ຕົວຢ່າງ: ຖ້າເຈົ້າ ແລະ ຄົນອື່ນມີມຸມມອງທີ່ແຕກຕ່າງກັນ ແລະ ສະໜັບສະໜູນບຸກຄົນສຳຄັນທາງການເມືອງທີ່ແຕກຕ່າງກັນ, ພວກເຈົ້າອາດຈະຢາກສົນທະນາກັນເມື່ອພວກເຈົ້າພົບກັນ; ສິ່ງນີ້ແມ່ນອະນຸຍາດໃຫ້ເຮັດໄດ້, ແຕ່ເຈົ້າບໍ່ສາມາດເຮັດໄດ້ເດັດຂາດໃນການເຕົ້າໂຮມ. ເຈົ້າທັງສອງສາມາດສົ່ງຂໍ້ຄວາມສ່ວນຕົວ, ເຈົ້າສາມາດນັດພົບ ແລະ ເວົ້າລົມກັນ ຫຼື ເຈົ້າເຖິງກັບສາມາດຖຽງກັນຈົນໜ້າແດງກໍໄດ້ ແລະ ຈະບໍ່ມີໃຜແຊກແຊງ; ນີ້ແມ່ນສິດທິຂອງພົນລະເມືອງພາຍໃຕ້ລະບົບປະຊາທິປະໄຕ. ແຕ່ໃນຊ່ວງເວລາຂອງຊີວິດຄຣິສຕະຈັກ, ເຈົ້າບໍ່ພຽງແຕ່ເປັນພົນລະເມືອງຂອງປະເທດໃດໜຶ່ງ; ສິ່ງທີ່ສຳຄັນກວ່ານັ້ນ, ເຈົ້າເປັນສະມາຊິກຂອງຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດ. ໃນສະພາບການນີ້, ນັ້ນຄືຕົວຕົນຂອງເຈົ້າ. ຢ່ານຳເອົາຫົວຂໍ້ທາງການເມືອງ ຫຼື ຫົວຂໍ້ທີ່ກ່ຽວຂ້ອງກັບບຸກຄົນສຳຄັນທາງການເມືອງເຂົ້າມາໃນຄຣິສຕະຈັກ. ສິ່ງທີ່ເຈົ້າສົນທະນາເປັນພຽງຕົວແທນຂອງທ່າທີ່ ແລະ ມຸມມອງສ່ວນຕົວຂອງເຈົ້າ, ບໍ່ແມ່ນຂອງຄຣິສຕະຈັກ. ຄຣິສຕະຈັກບໍ່ສົນໃຈເລື່ອງການເມືອງ, ທັງບໍ່ສົນໃຈລະບົບການເມືອງ, ບຸກຄົນສຳຄັນ, ຜູ້ນຳ ຫຼື ກຸ່ມການເມືອງໃດໆ, ເພາະເລື່ອງເຫຼົ່ານີ້ບໍ່ກ່ຽວຂ້ອງກັບຄວາມຈິງ ແລະ ບໍ່ກ່ຽວຂ້ອງກັບການເຊື່ອໃນພຣະເຈົ້າ. ຫົວຂໍ້ໃດກໍຕາມທີ່ກ່ຽວຂ້ອງກັບການເມືອງບໍ່ຄວນຖືກນຳມາສົນທະນາກັນໃນຊີວິດຄຣິສຕະຈັກ. ບາງຄົນກ່າວວ່າ “ແລ້ວມັນຈະເປັນຫຍັງບໍ ຖ້າທຸກຄົນນັດພົບກັນ ແລະ ສົນທະນາເລື່ອງນີ້ຢູ່ນອກຊີວິດຄຣິສຕະຈັກ?” ທາງທີ່ດີທີ່ສຸດແມ່ນບໍ່ຄວນເຮັດ. ຖ້າເຈົ້າຕ້ອງການເຂົ້າຮ່ວມການສົນທະນາທ່າມກາງກຸ່ມຜູ້ທີ່ບໍ່ເຊື່ອທີ່ມີມຸມມອງທາງການເມືອງແຕກຕ່າງກັນ, ນັ້ນກໍແລ້ວແຕ່ເຈົ້າ; ນັ້ນແມ່ນເສລີພາບຂອງເຈົ້າ ແລະ ເຮືອນຂອງພຣະເຈົ້າຈະບໍ່ແຊກແຊງ. ແຕ່ຕາບໃດທີ່ສະມາຊິກຄຣິສຕະຈັກມາເຕົ້າໂຮມກັນ ຫຼື ໃນລະຫວ່າງເວລາການເຕົ້າໂຮມທີ່ເປັນທາງການ, ຢ່ານຳເອົາມຸມມອງ ຫຼື ການໂຕ້ຖຽງທາງການເມືອງເຫຼົ່ານີ້ມາເປັນຫົວຂໍ້ຫຼັກ ແລະ ຢ່າທຳທ່າວ່າມຸມມອງທາງການເມືອງຂອງເຈົ້າມີຄວາມກ່ຽວຂ້ອງໃດໆ ກັບພຣະທຳຂອງພຣະເຈົ້າ, ຄວາມຈິງ ຫຼື ອຳນາດສູງສຸດຂອງພຣະເຈົ້າ. ມຸມມອງທາງການເມືອງຂອງເຈົ້າບໍ່ມີຄວາມກ່ຽວຂ້ອງກັບຄວາມຈິງໂດຍສິ້ນເຊີງ, ພວກມັນບໍ່ໄດ້ໃກ້ຄຽງກັນເລີຍແມ່ນແຕ່ໜ້ອຍດຽວ, ສະນັ້ນ ຢ່າທຳທ່າ!

ບາງຄົນຕ້ອງການເວົ້າເລື່ອງການເມືອງ ແຕ່ບໍ່ມີໃຜສົນທະນາຫົວຂໍ້ນີ້ກັບພວກເຂົາຢູ່ເຮືອນ, ສະນັ້ນ ການສົນທະນາຈຶ່ງບໍ່ສາມາດເກີດຂຶ້ນໄດ້. ເມື່ອເຫັນວ່າອ້າຍເອື້ອຍນ້ອງລ້ວນແຕ່ເປັນຜູ້ໃຫຍ່, ພວກເຂົາກໍເຊື່ອວ່າພວກເຂົາໄດ້ພົບຊ່ອງທາງໃນການສົນທະນາເລື່ອງການເມືອງ ແລະ ລະບາຍມຸມມອງທາງການເມືອງຂອງພວກເຂົາ. ພວກເຂົາຕື່ນເຕັ້ນທີ່ໄດ້ພົບໂອກາດທີ່ດີນີ້, ຕ້ອງການເວົ້າກ່ຽວກັບມຸມມອງທາງການເມືອງ, ເຫດການປັດຈຸບັນ ແລະ ສະຖານະການລະຫວ່າງປະເທດ. ເມື່ອສົນທະນາເລື່ອງເຫຼົ່ານີ້, ພວກເຂົາກໍເລີ່ມຕົ້ນດ້ວຍ “ທັງໝົດນີ້ຢູ່ພາຍໃຕ້ອຳນາດສູງສຸດຂອງພຣະເຈົ້າ. ການເມືອງຂອງມະນຸດຊາດ ແລະ ນັກການເມືອງເຫຼົ່ານີ້ກໍຢູ່ພາຍໃຕ້ອຳນາດສູງສຸດຂອງພຣະເຈົ້າເຊັ່ນກັນ. ພວກເຂົາຖືກກຳນົດໂດຍພຣະເຈົ້າ”. ຫຼັງຈາກອະລຳພະບົດນີ້, ພວກເຂົາກໍເລີ່ມສົນທະນາເລື່ອງການເມືອງ ແລະ ເຫດການປັດຈຸບັນຢ່າງບໍ່ຂາດປາກ ແລະ ສະຫຼຸບດ້ວຍ “ການເມືອງບໍ່ສາມາດຫຼີກໜີຈາກອຳນາດສູງສຸດຂອງພຣະເຈົ້າໄດ້; ທັງໝົດລ້ວນແຕ່ມີເຈດຕະນາດີຂອງພຣະເຈົ້າ”. ຖ້າຜູ້ຄົນເບິ່ງເລື່ອງເຫຼົ່ານີ້ບໍ່ອອກ, ພວກເຂົາກໍບໍ່ຄວນເວົ້າກ່ຽວກັບມັນຢ່າງເລິນເລີ້. ການໂອ້ລົມຄວາມຈິງກໍຄືການໂອ້ລົມຄວາມຈິງ; ຢ່າສົນທະນາເລື່ອງການເມືອງ ຫຼື ບຸກຄົນສຳຄັນທາງການເມືອງ. ການສົນທະນາເລື່ອງການເມືອງບໍ່ແມ່ນການໂອ້ລົມຄວາມຈິງ, ມັນເປັນການນໍາພາຜູ້ຄົນຢ່າງຜິດໆ. ຖ້າເຈົ້າຕ້ອງການເວົ້າເລື່ອງການເມືອງ, ໃຫ້ຊອກຫາກຸ່ມຄົນທີ່ຮັກການເມືອງ ແລະ ໄປເວົ້າກັບພວກເຂົາເອງ; ເຈົ້າຈະສາມາດເວົ້າໄດ້ຈົນພໍໃຈ. ເຈົ້າຕັ້ງໃຈເຮັດຫຍັງ ໂດຍການເວົ້າກ່ຽວກັບຫົວຂໍ້ເຫຼົ່ານີ້ ໃນຄຣິສຕະຈັກຢູ່ສະເໝີ? ເຈົ້າຕັ້ງໃຈເຮັດໃຫ້ຄົນອື່ນຊົມເຊີຍເຈົ້າ ແລະ ເລືອກເຈົ້າເປັນຜູ້ນໍາບໍ? ນີ້ຄືການມີເຈດຕະນາແອບແຝງ! ຄົນທີ່ມັກເວົ້າເລື່ອງການເມືອງແມ່ນຄົນທີ່ບໍ່ໄດ້ເຮັດໜ້າທີ່ທີ່ເໝາະສົມຂອງພວກເຂົາ ແລະ ແນ່ນອນວ່າບໍ່ແມ່ນຜູ້ທີ່ສະແຫວງຫາຄວາມຈິງ. ຢ່າສົນທະນາຫົວຂໍ້ທາງການເມືອງໃນການເຕົ້າໂຮມຂອງຄຣິສຕະຈັກເດັດຂາດ. ບາງຄົນກ່າວວ່າ “ຖ້າພວກເຮົາບໍ່ສາມາດເວົ້າກ່ຽວກັບການເລືອກຕັ້ງແບບປະຊາທິປະໄຕ, ລະບົບການເມືອງ ແລະ ນະໂຍບາຍຂອງປະເທດເສລີ, ແລ້ວເລື່ອງການເມືອງ ແລະ ຂ່າວນິນທາກ່ຽວກັບເຈົ້າໜ້າທີ່ລະດັບສູງໃນປະເທດຂອງມັງກອນແດງທີ່ຍິ່ງໃຫຍ່ ເຊັ່ນ: ເຈົ້າໜ້າທີ່ສໍ້ລາດບັງຫຼວງໄດ້ຮັບຄຳຫຼາຍສໍ່າໃດ ແລະ ລາວມີເມຍນ້ອຍຈັກຄົນ ເດ? ພວກເຮົາສາມາດສົນທະນາເລື່ອງເຫຼົ່ານີ້ໄດ້ບໍ?” ຫົວຂໍ້ເຫຼົ່ານີ້ບໍ່ໄດ້ເຮັດໃຫ້ເຈົ້າລັງກຽດບໍ? ເປັນຫຍັງເຈົ້າຈຶ່ງສົນໃຈເລື່ອງທີ່ໜ້າລັງກຽດເຫຼົ່ານີ້ຫຼາຍແທ້? ເປັນຫຍັງເຮົາຈຶ່ງຮູ້ສຶກວ່າການສົນໃຈ ແລະ ການອ່ານກ່ຽວກັບເລື່ອງເຫຼົ່ານີ້ຈຶ່ງໜ້າລັງກຽດ? ບາງຄົນສົນໃຈເລື່ອງເຫຼົ່ານີ້ເປັນພິເສດ, ບໍ່ເຫັນວ່າມັນໜ້າລັງກຽດເລີຍ. ພວກເຂົາເຕັມໃຈທີ່ຈະອ່ານກ່ຽວກັບເລື່ອງເຫຼົ່ານີ້ໃນອອນລາຍ, ເຮັດແບບນັ້ນເມື່ອໃດກໍຕາມທີ່ພວກເຂົາມີເວລາ. ຫົວໃຈຂອງພວກເຂົາຮູ້ສຶກສະບາຍ, ປອດໄພ ແລະ ເຕັມອີ່ມເມື່ອພວກເຂົາອ່ານກ່ຽວກັບເລື່ອງເຫຼົ່ານີ້. ເປັນຫຍັງພວກເຂົາຈຶ່ງບໍ່ຮູ້ສຶກເຕັມອີ່ມແບບນີ້ເມື່ອອ່ານພຣະທຳຂອງພຣະເຈົ້າ? ນີ້ບໍ່ແມ່ນສິ່ງທີ່ຕ່ຳຊ້າໜ້ອຍໜຶ່ງບໍ? ນີ້ບໍ່ແມ່ນການລະເລີຍໜ້າທີ່ທີ່ເໝາະສົມບໍ? ໃນລະຫວ່າງເວລາທີ່ດີແບບນີ້, ແມ່ນແຕ່ການຍ່າງຫຼິ້ນໃນເດີ່ນ, ການສູບຫາຍໃຈເອົາອາກາດບໍລິສຸດ ແລະ ການຊົມວິວ ກໍຈະເຮັດໃຫ້ອາລົມຂອງເຈົ້າດີຂຶ້ນ. ແຕ່ບາງຄົນປະຕິເສດທີ່ຈະເຮັດສິ່ງເຫຼົ່ານີ້; ໃນທາງກົງກັນຂ້າມ, ເມື່ອໃດກໍຕາມທີ່ພວກເຂົາມີເວລາຫວ່າງ ພວກເຂົາກໍພຽງແຕ່ຈ້ອງເບິ່ງຄອມພິວເຕີ, ກວດເບິ່ງຂ່າວ, ຮວບຮວມເລື່ອງນິນທາ ນັ້ນກໍຄື ເຈົ້າໜ້າທີ່ສໍ້ລາດບັງຫຼວງຄົນໃດຖືກພົບວ່າມີເມຍນ້ອຍຈັກຄົນ, ຊັບສິນຂອງເຈົ້າໜ້າທີ່ສໍ້ລາດບັງຫຼວງຄົນໃດຖືກຍຶດຈາກເຮືອນຂອງພວກເຂົາຫຼາຍສໍ່າໃດ, ຜູ້ມີອຳນາດລະດັບສູງຂອງມັງກອນແດງທີ່ຍິ່ງໃຫຍ່ຄົນໃດໂຄ່ນລົ້ມໃຜ ຫຼື ໃຜລອບສັງຫານໃຜ. ສິ່ງເຫຼົ່ານີ້ຄືສິ່ງທີ່ພວກເຂົາມັກສົນໃຈ. ພວກເຂົາຮູ້ສຶກເຕັມໄປດ້ວຍຄວາມຮູ້ຫຼັງຈາກທີ່ຮວບຮວມຂໍ້ມູນນີ້ ເຊິ່ງພວກເຂົາກໍຈະນຳມາເຜີຍແຜ່ໃຫ້ທຸກຄົນໃນການເຕົ້າໂຮມ. ນີ້ບໍ່ແມ່ນການເຜີຍແຜ່ຢາພິດບໍ? ມັນບໍ່ແມ່ນເລື່ອງທີ່ຄາດການໄດ້ໂດຍສິ້ນເຊີງບໍ ທີ່ມານຮ້າຍຊົ່ວຊ້າເຫຼົ່ານັ້ນຈະກະທຳຄວາມຜິດ? ບາງຄົນກ່າວວ່າ “ມັນເປັນເລື່ອງປົກກະຕິທີ່ພວກເຂົາຈະກະທຳຄວາມຜິດ, ແຕ່ເຈົ້າຄົງຈະບໍ່ສາມາດຈິນຕະນາການເຖິງສິ່ງຊົ່ວຮ້າຍບາງຢ່າງທີ່ພວກເຂົາເຮັດໄດ້”. ການໃຊ້ຈິນຕະນາການຄິດຫາພວກມັນມີປະໂຫຍດຫຍັງ? ເຈົ້າໄດ້ຮັບສະໝອງເພື່ອໃຫ້ເຈົ້າສາມາດຈິນຕະນາການເຖິງສິ່ງຊົ່ວຮ້າຍທີ່ພວກເຂົາເຮັດບໍ? ນີ້ບໍ່ແມ່ນການລະເລີຍໜ້າທີ່ທີ່ເໝາະສົມຂອງເຈົ້າບໍ? ເຈົ້າຄິດວ່າການຮູ້ຈັກຄວາມຊົ່ວຮ້າຍບາງຢ່າງທີ່ບໍ່ສາມາດຈິນຕະນາການໄດ້ ເຮັດໃຫ້ເຈົ້າຢູ່ເໜືອກວ່າບໍ? ເຈົ້າສາມາດໄດ້ຮັບຫຍັງຈາກສິ່ງນີ້? ມັນຈະບໍ່ພຽງແຕ່ເຮັດໃຫ້ເຈົ້າຮູ້ສຶກລັງກຽດຫຼາຍຂຶ້ນບໍ? ຄົນເຫຼົ່ານີ້ທີ່ລະເລີຍໜ້າທີ່ທີ່ເໝາະສົມຂອງພວກເຂົາມັກສົນໃຈເລື່ອງທີ່ຊົ່ວຊາມ ແລະ ຕ່ຳຊ້າເຫຼົ່ານີ້ຂອງວົງການການເມືອງຢູ່ສະເໝີ. ພວກເຂົາບໍ່ແມ່ນຄົນດ້ອຍປັນຍາບໍ? ເປັນຫຍັງຈຶ່ງຕ້ອງກັງວົນເລື່ອງຂອງພວກເຂົາຢູ່ສະເໝີ ແທນທີ່ຈະໃຊ້ຊີວິດຂອງເຈົ້າເອງ? ນີ້ບໍ່ແມ່ນຄວາມໂງ່ຈ້າບໍ? ນີ້ບໍ່ແມ່ນການເຮັດໃນສິ່ງທີ່ໄຮ້ປະໂຫຍດບໍ? ບາງຄົນກ່າວວ່າ “ຜູ້ເຊື່ອຖືກຂົ່ມເຫັງໂດຍມັງກອນແດງທີ່ຍິ່ງໃຫຍ່. ພວກເຂົາຕ້ອງກຽດຊັງມັງກອນແດງທີ່ຍິ່ງໃຫຍ່. ແນ່ນອນວ່າຜູ້ເຊື່ອຈະສົນໃຈເລື່ອງນິນທາ, ການສໍ້ລາດບັງຫຼວງ, ການລະເມີດ ແລະ ຄວາມແພດສະຫຍາຂອງເຈົ້າໜ້າທີ່ລະດັບສູງຂອງມັງກອນແດງທີ່ຍິ່ງໃຫຍ່ ພ້ອມທັງເລື່ອງມືດມົວທີ່ພວກເຂົາເຮັດ. ຜູ້ເຊື່ອບໍ່ຄວນຕົບມືຂອງພວກເຂົາບໍ ເມື່ອເລື່ອງນິນທາເຫຼົ່ານີ້ຖືກເປີດໂປງ?” ເຈົ້າເຊື່ອ ແລະ ຕິດຕາມພຣະເຈົ້າເພື່ອໃຫ້ໄດ້ຮັບສິ່ງເຫຼົ່ານີ້ບໍ? ການເວົ້າເຖິງເລື່ອງການເມືອງໃນຄຣິສຕະຈັກ, ໂດຍສະເພາະເລື່ອງນິນທາທີ່ຖືກເປີດໂປງຂອງເຈົ້າໜ້າທີ່ລະດັບສູງຂອງມັງກອນແດງທີ່ຍິ່ງໃຫຍ່, ແມ່ນໜ້າລັງກຽດທີ່ສຸດ. ເຈົ້າຢ່າສົນທະນາມັນເດັດຂາດ! ແລະ ຢ່າເວົ້າກັບເຮົາກ່ຽວກັບມັນເຊັ່ນກັນ; ມັນເຮັດໃຫ້ເຮົາລັງກຽດ! ເຮົາບອກເຈົ້າວ່າ ຢ່າເວົ້າກ່ຽວກັບມັນ ແລະ ຢ່າແມ່ນແຕ່ອ່ານກ່ຽວກັບມັນ ຫຼື ຖ້າບໍ່ດັ່ງນັ້ນ ບໍ່ຊ້າກໍໄວຈະມີມື້ໜຶ່ງທີ່ເຈົ້າຈະເສຍໃຈທີ່ໄດ້ອ່ານສິ່ງເຫຼົ່ານັ້ນ. ເມື່ອເຈົ້າເສຍໃຈ, ເຈົ້າຈະຮູ້ວ່າມັນຮູ້ສຶກແນວໃດ; ມັນບໍ່ມີທີ່ສິ້ນສຸດວ່າສິ່ງເຫຼົ່ານີ້ຈະໜ້າລັງກຽດສໍ່າໃດ. ການໄດ້ຍິນ ແລະ ການອ່ານກ່ຽວກັບສິ່ງເຫຼົ່ານີ້ຫຼາຍເກີນໄປບໍ່ໄດ້ນຳມາເຊິ່ງປະໂຫຍດໃດໆ. ເປັນຫຍັງເຮົາຈຶ່ງກ່າວວ່າມັນບໍ່ໄດ້ນຳມາເຊິ່ງປະໂຫຍດໃດໆ? ເພາະການເຮັດໃຫ້ຈິດໃຈຂອງເຈົ້າເຕັມໄປດ້ວຍດ້ວຍເລື່ອງທີ່ໜ້າລັງກຽດເຫຼົ່ານີ້ ຈະເຮັດໃຫ້ເຈົ້າບໍ່ມີຄວາມປາຖະໜາທີ່ຈະຟັງພຣະທຳຂອງພຣະເຈົ້າ. ເຖິງແມ່ນວ່າຫົວຂໍ້ເຫຼົ່ານີ້ຈະກ່ຽວຂ້ອງກັບການເມືອງ, ແຕ່ເລື່ອງເຫຼົ່ານັ້ນຍິ່ງໜ້າລັງກຽດຂຶ້ນໄປອີກ. ຖ້າເຈົ້າຢາກເວົ້າກ່ຽວກັບສິ່ງເຫຼົ່ານີ້, ຈົ່ງໄປລະບາຍຄວາມໃນໃຈຂອງເຈົ້າກັບຜູ້ທີ່ບໍ່ເຊື່ອ, ເວົ້າສິ່ງແມ່ນຫຍັງກໍຕາມທີ່ເຈົ້າຕ້ອງການກັບພວກເຂົາ, ແຕ່ບໍ່ວ່າຈະເປັນແນວໃດກໍຕາມ ຢ່າເວົ້າກ່ຽວກັບພວກມັນໃນຊີວິດຄຣິສຕະຈັກ ຫຼື ໃນທ່າມກາງອ້າຍເອື້ອຍນ້ອງ. ບາງຄົນກ່າວວ່າ “ການເວົ້າກ່ຽວກັບການກະທຳທີ່ສົກກະປົກ ແລະ ຊົ່ວຮ້າຍຂອງເຈົ້າໜ້າທີ່ລະດັບສູງຂອງມັງກອນແດງທີ່ຍິ່ງໃຫຍ່ຊ່ວຍໃຫ້ອ້າຍເອື້ອຍນ້ອງເຕີບໂຕໃນການແຍກແຍະ ແລະ ໃຫ້ພວກເຂົາລະບາຍຄວາມໂກດແຄ້ນຂອງພວກເຂົາ”. ການລະບາຍມີປະໂຫຍດຫຍັງ? ການລະບາຍແມ່ນການເປັນພະຍານບໍ? ມັນເປັນພັນທະ ຫຼື ໜ້າທີ່ຂອງເຈົ້າບໍ? ການເວົ້າກ່ຽວກັບສິ່ງເຫຼົ່ານັ້ນແມ່ນໄຮ້ປະໂຫຍດ, ບໍ່ມີຄຸນຄ່າເລີຍ. ບໍ່ວ່າເຈົ້າຈະເປີດໂປງການກະທຳທີ່ຊົ່ວຮ້າຍຂອງມັງກອນແດງທີ່ຍິ່ງໃຫຍ່ຫຼາຍສໍ່າໃດກໍຕາມ, ພຣະເຈົ້າກໍຈະບໍ່ຈົດຈຳມັນ. ໃນທາງກົງກັນຂ້າມ, ຖ້າເຈົ້າເວົ້າກ່ຽວກັບວິທີທີ່ເຈົ້າປະສົບກັບການຂົ່ມເຫັງຂອງມັງກອນແດງທີ່ຍິ່ງໃຫຍ່, ວິທີທີ່ເຈົ້າຫຼຸດພົ້ນອອກ ແລະ ເອົາຊະນະການຂົ່ມຂູ່ ແລະ ການຄຸກຄາມຂອງມັນ ແລະ ວິທີທີ່ເຈົ້າເພິ່ງພາອາໄສພຣະເຈົ້າ ແລະ ຍຶດໝັ້ນໃນຄຳພະຍານຂອງເຈົ້າໃນສະພາບແວດລ້ອມເຊັ່ນນັ້ນ, ພຣະເຈົ້າຍອມຮັບສິ່ງນີ້. ແຕ່ການເວົ້າກ່ຽວກັບການເມືອງບໍ່ມີຫຍັງກ່ຽວຂ້ອງກັບທາງເຂົ້າຂອງຊີວິດ ແລະ ພຣະເຈົ້າບໍ່ຍອມຮັບມັນ. ບາງຄົນກ່າວວ່າ “ຂ້ານ້ອຍເປີດໂປງການສໍ້ລາດບັງຫຼວງຂອງເຈົ້າໜ້າທີ່ຂອງມັງກອນແດງທີ່ຍິ່ງໃຫຍ່, ວິທີທີ່ພວກເຂົາໃຊ້ເງິນຫຼາຍສິບພັນຢວນໃນອາຫານຄາບດຽວ ຫຼື ພວກເຂົາໃຊ້ເງິນຫຼາຍສໍ່າໃດໃນໂຮງແຮມຫຼູຫຼາ; ສິ່ງນີ້ເຮັດໄດ້ບໍ?” ສິ່ງເຫຼົ່ານັ້ນມີຫຍັງກ່ຽວຂ້ອງກັບເຈົ້າ? ໂລກນີ້ ແລະ ສັງຄົມນີ້ບໍ່ແມ່ນແບບນີ້ບໍ? ເຈົ້າກຳລັງຢືນຂຶ້ນເພື່ອໃຜ? ນີ້ບໍ່ແມ່ນການເປັນພະຍານເພື່ອພຣະເຈົ້າ, ທັງບໍ່ແມ່ນການເປີດໂປງທາດແທ້ຂອງມັງກອນແດງທີ່ຍິ່ງໃຫຍ່, ທັງບໍ່ແມ່ນການສະແດງອອກເຖິງການກະບົດຕໍ່ມັງກອນແດງທີ່ຍິ່ງໃຫຍ່. ຢ່າເຮັດໃຫ້ຄົນສັບສົນ ຫຼື ເປັນຄົນໜ້າຊື່ໃຈຄົດ; ບໍ່ມີສິ່ງໃດໃນນີ້ທີ່ເປັນການປະຕິບັດຄວາມຈິງ. ການສໍ້ລາດບັງຫຼວງຂອງເຈົ້າໜ້າທີ່ທີ່ເສື່ອມຊາມ ແລະ ນັກການເມືອງບໍ່ກ່ຽວຂ້ອງກັບພວກເຮົາ, ທັງບໍ່ແມ່ນສິ່ງທີ່ພວກເຮົາຕ້ອງເປີດໂປງ. ຢ່າສົນໃຈເລື່ອງເຫຼົ່ານີ້. ສິ່ງເຫຼົ່ານີ້ມີຢູ່ໃນລະບອບຂອງຊາຕານຕະຫຼອດປະຫວັດສາດ ແລະ ສິ່ງທີ່ພວກເຂົາເຮັດບໍ່ມີຫຍັງກ່ຽວຂ້ອງກັບການທີ່ພວກເຮົາປະສົບກັບວຽກງານຂອງພຣະເຈົ້າ ຫຼື ການເປັນພະຍານເພື່ອພຣະເຈົ້າເລີຍ. ສະນັ້ນ, ບໍ່ວ່າຈະເປັນແນວໃດກໍຕາມ, ຢ່າປະປົນຫົວຂໍ້ເຫຼົ່ານັ້ນເຂົ້າກັບຫົວຂໍ້ຂອງ “ການກະບົດຕໍ່ມັງກອນແດງທີ່ຍິ່ງໃຫຍ່ ແລະ ການເປີດໂປງມັນເພື່ອເປັນພະຍານໃຫ້ພຣະເຈົ້າ” ແລະ ຢ່ານຳເອົາເລື່ອງທີ່ແປກປອມ, ໜ້າລັງກຽດ ແລະ ຊົ່ວຮ້າຍເຫຼົ່ານີ້ເຂົ້າມາໃນຊີວິດຄຣິສຕະຈັກ ຫຼື ໃນທ່າມກາງອ້າຍເອື້ອຍນ້ອງເພື່ອສົນທະນາ. ຖ້າເຈົ້າຢາກສົນທະນາເລື່ອງການເມືອງແທ້ໆ, ຈົ່ງເຮັດເຊັ່ນນັ້ນກັບຜູ້ທີ່ບໍ່ເຊື່ອ. ບໍ່ວ່າເຈົ້າຈະສົນທະນາມັນເປັນສ່ວນຕົວກັບຜູ້ທີ່ມີຄວາມມັກ ແລະ ຄວາມສົນໃຈແບບນັ້ນແນວໃດກໍຕາມ ກໍບໍ່ເປັນຫຍັງ. ນັ້ນຄືຄວາມມັກ ແລະ ຄວາມສົນໃຈສ່ວນຕົວຂອງເຈົ້າ; ມັນເປັນເສລີພາບ ແລະ ສິດທິຂອງເຈົ້າ ແລະ ບໍ່ມີໃຜແຊກແຊງ. ແຕ່ໃນຊ່ວງເວລາການເຕົ້າໂຮມ ແລະ ຕໍ່ໜ້າອ້າຍເອື້ອຍນ້ອງ, ຢ່າສົນທະນາເລື່ອງເຫຼົ່ານີ້. ເຖິງແມ່ນວ່າຈະມີຄົນເຕັມໃຈຟັງ ຢ່າເວົ້າກ່ຽວກັບພວກມັນ, ເພາະມັນສົ່ງຜົນກະທົບຕໍ່ຊີວິດຄຣິສຕະຈັກ ແລະ ສົ່ງຜົນກະທົບຕໍ່ຄວາມເຂົ້າໃຈກ່ຽວກັບຄວາມຈິງຂອງຜູ້ຄົນທີ່ພຣະເຈົ້າເລືອກ.

ບໍ່ວ່າຈະເປັນເລື່ອງທີ່ກ່ຽວຂ້ອງກັບການເມືອງ ຫຼື ເລື່ອງນິນທາໃນຊີວິດສ່ວນຕົວຂອງນັກການເມືອງ, ຢ່ານຳເອົາຫົວຂໍ້ເຫຼົ່ານີ້ເຂົ້າມາສົນທະນາໃນຊີວິດຄຣິສຕະຈັກ. ຖ້າຄົນໃດຄົນໜຶ່ງບໍ່ສົນໃຈເນື້ອໃນຂອງການເຕົ້າໂຮມໃນຊີວິດຄຣິສຕະຈັກ ແລະ ມັກສົນທະນາເລື່ອງເຫຼົ່ານີ້ຢູ່ສະເໝີ, ເວົ້າກ່ຽວກັບພວກມັນໃນທຸກການເຕົ້າໂຮມ, ອ້າຍເອື້ອຍນ້ອງຄວນເຮັດແນວໃດ? ພວກເຂົາຄວນຈຳກັດຄົນປະເພດນັ້ນ, ໂດຍກ່າວວ່າ “ນີ້ແມ່ນເວລາການເຕົ້າໂຮມ, ຢ່າເວົ້າເລື່ອງຂີ້ເຫຍື້ອເຫຼົ່ານັ້ນ. ຖ້າເຈົ້າຢາກເວົ້າກ່ຽວກັບພວກມັນ, ຈົ່ງກັບໄປເວົ້າຢູ່ເຮືອນ!” ຈະເປັນແນວໃດຖ້າພວກເຂົາບໍ່ສາມາດຖືກຈຳກັດໄດ້ ແລະ ຍັງຄົງເວົ້າກ່ຽວກັບພວກມັນຢູ່? ໃຫ້ໂຍນພວກເຂົາອອກໄປ ແລະ ບອກໃຫ້ພວກເຂົາກັບມາເມື່ອພວກເຂົາເຊົາເວົ້າ. ຍັງມີອີກວິທີໜຶ່ງທີ່ມີປະສິດທິພາບຍິ່ງກວ່ານັ້ນ: ທັນທີທີ່ພວກເຂົາອ້າປາກເວົ້າເລື່ອງການເມືອງ, ອ້າຍເອື້ອຍນ້ອງກໍລຸກຂຶ້ນ ແລະ ໄປຫ້ອງອື່ນ, ປະໃຫ້ພວກເຂົາເວົ້າຢູ່ຄົນດຽວ. ສະຫຼຸບກໍຄື ຄົນທີ່ມັກເວົ້າເລື່ອງການເມືອງມີຢູ່ແນ່ນອນ. ຄົນປະເພດນີ້ລະເລີຍໜ້າທີ່ທີ່ເໝາະສົມ, ບໍ່ສະແຫວງຫາຄວາມຈິງ, ບໍ່ໄຕ່ຕອງວ່າຈະປະຕິບັດໜ້າທີ່ຂອງພວກເຂົາໃຫ້ດີໄດ້ແນວໃດ, ບໍ່ໄຕ່ຕອງວ່າວຽກງານຂອງຄຣິສຕະຈັກມີຄວາມຫຍຸ້ງຍາກຫຍັງແດ່ ຫຼື ອ້າຍເອື້ອຍນ້ອງຜະເຊີນກັບຄວາມຫຍຸ້ງຍາກຫຍັງແດ່ ແລະ ບໍ່ໄຕ່ຕອງວ່າບັນຫາທີ່ແທ້ຈິງຂອງຕົນເອງທີ່ຕ້ອງແກ້ໄຂແມ່ນຫຍັງ, ພວກເຂົາບໍ່ໄຕ່ຕອງເລື່ອງທີ່ເໝາະສົມເຫຼົ່ານີ້. ໃນທາງກົງກັນຂ້າມ, ພວກເຂົາໄຕ່ຕອງພຽງແຕ່ເລື່ອງທີ່ຕ່ຳຊ້າ ແລະ ຄົດໂກງເຫຼົ່ານັ້ນ ແລະ ມີຄວາມກະຕືລືລົ້ນເປັນພິເສດກ່ຽວກັບພວກມັນ. ໂດຍສະເພາະຕອນນີ້, ດ້ວຍຂໍ້ມູນຂ່າວສານທີ່ແຜ່ຫຼາຍ ແລະ ສາມາດເຂົ້າເຖິງໄດ້ຈາກທຸກຊ່ອງທາງ, ສິ່ງນີ້ຊ່ວຍໃຫ້ຄົນເຫຼົ່ານີ້ສາມາດຕອບສະໜອງຄວາມມັກ ແລະ ຄວາມສົນໃຈຂອງພວກເຂົາໄດ້. ພວກເຮົາບໍ່ແຊກແຊງຄວາມມັກ ແລະ ຄວາມສົນໃຈຂອງພວກເຂົາ, ແຕ່ເຮືອນຂອງພຣະເຈົ້າມີລະບຽບການວ່າ ການສົນທະນາຫົວຂໍ້ທາງການເມືອງໃນການເຕົ້າໂຮມຖືກຈັດຢູ່ໃນບັນຫາຂອງການຂັດຂວາງ ແລະ ລົບກວນວຽກງານຂອງຄຣິສຕະຈັກ. ດັ່ງນັ້ນ, ຫົວຂໍ້ເຫຼົ່ານີ້ຖືກສັ່ງຫ້າມຢ່າງເດັດຂາດໃນລະຫວ່າງຊີວິດຄຣິສຕະຈັກ ແລະ ເມື່ອອ້າຍເອື້ອຍນ້ອງມາເຕົ້າໂຮມກັນ. ບາງຄົນກ່າວວ່າ “ຫົວຂໍ້ເຫຼົ່ານີ້ຖືກສັ່ງຫ້າມ, ແຕ່ທັດສະນະທາງການເມືອງຕ່າງໆ ຂອງພວກເຮົາ, ພັກການເມືອງທີ່ພວກເຮົາມັກ ຫຼື ບໍ່ມັກ, ຄົນທີ່ພວກເຮົາລົງຄະແນນສຽງໃຫ້ ຫຼື ບໍ່ລົງຄະແນນສຽງໃຫ້ເດ, ຄຣິສຕະຈັກແຊກແຊງເລື່ອງເຫຼົ່ານີ້ບໍ?” ມາເວົ້າໃຫ້ຊັດເຈນກັນເທາະ: ລົງຄະແນນສຽງໃຫ້ໃຜກໍຕາມທີ່ເຈົ້າຕ້ອງການ, ມັກໃຜກໍຕາມທີ່ເຈົ້າຕ້ອງການ, ຄຣິສຕະຈັກບໍ່ແຊກແຊງເລື່ອງເຫຼົ່ານີ້, ມັນຄືເສລີພາບຂອງເຈົ້າ. ການບໍ່ແຊກແຊງນີ້ບໍ່ແມ່ນການໂອນອ່ອນຫຼາຍແລ້ວບໍ? ເຈົ້າເພີດເພີນຢ່າງເຕັມທີ່ກັບພັນທະ ແລະ ສິດທິມະນຸດຊົນຂອງເຈົ້າໃນຖານະພົນລະເມືອງ; ນັ້ນບໍ່ແມ່ນການເຄົາລົບທີ່ພຽງພໍແລ້ວບໍ? ນີ້ກໍດີພໍແລ້ວ; ແຕ່ເຈົ້າຍັງຕ້ອງການເວົ້າຢ່າງເສລີ ແລະ ຈົນເຈົ້າພໍໃຈໃນຄຣິສຕະຈັກອີກບໍ? ສິ່ງນັ້ນຂັດກັບກົດລະບຽບ. ຖ້າເຈົ້າພົບຄົນປະເພດນີ້, ໃຫ້ຊອກຫາວິທີຈຳກັດພວກເຂົາ. ກ່ອນອື່ນ, ໃຫ້ໂອ້ລົມກັບພວກເຂົາຢ່າງຊັດເຈນ, ໂດຍກ່າວວ່າ “ເຈົ້າເປັນຜູ້ເຊື່ອໃໝ່ບໍ? ນີ້ເປັນຄັ້ງທຳອິດຂອງເຈົ້າໃນການເຕົ້າໂຮມ ແລະ ເຈົ້າບໍ່ຮູ້ກົດລະບຽບຂອງເຮືອນຂອງພຣະເຈົ້າບໍ? ແລ້ວຂ້ານ້ອຍຕ້ອງບອກເຈົ້າວ່າ: ສະຖານທີ່ນີ້ແມ່ນສະຖານທີ່ການເຕົ້າໂຮມ ແລະ ເວລານີ້ແມ່ນເວລາສຳລັບການເຕົ້າໂຮມ. ບໍ່ວ່າເຈົ້າຈະມີມຸມມອງ ຫຼື ແນວຄິດທາງການເມືອງໃດກໍຕາມ, ເຈົ້າຕ້ອງບໍ່ເຜີຍແຜ່ພວກມັນໃນຄຣິສຕະຈັກເດັດຂາດ ແລະ ຢ່າສົນທະນາພວກມັນໃນການເຕົ້າໂຮມ. ພວກເຮົາບໍ່ຕ້ອງການຟັງມັນ, ທັງບໍ່ມີພັນທະທີ່ຈະຟັງເຈົ້າເວົ້າກ່ຽວກັບສິ່ງເຫຼົ່ານີ້. ເຈົ້າເລືອກສະຖານທີ່ຜິດແລ້ວ. ຫຼັງຈາກການເຕົ້າໂຮມ, ເມື່ອເຈົ້າອອກຈາກສະຖານທີ່ນີ້, ເຈົ້າສາມາດເວົ້າສິ່ງທີ່ເຈົ້າຕ້ອງການໄດ້; ບໍ່ມີໃຜແຊກແຊງ. ນັ້ນແມ່ນເສລີພາບຂອງເຈົ້າ”. ຖ້າພວກເຂົາເຂົ້າໃຈ ແລະ ຈືສິ່ງທີ່ເຈົ້າເວົ້າ ແລະ ບໍ່ເວົ້າກ່ຽວກັບມັນໃນຄັ້ງຕໍ່ໄປ, ນັ້ນກໍບໍ່ເປັນຫຍັງ ແລະ ພວກເຂົາກໍໄດ້ສະແດງໃຫ້ເຫັນວ່າພວກເຂົາມີເຫດຜົນພໍສົມຄວນ. ແຕ່ຖ້າຫຼັງຈາກທີ່ໂອ້ລົມແລ້ວ ພວກເຂົາຍັງຄົງເວົ້າແບບນີ້, ແບ່ງປັນມຸມມອງທາງການເມືອງໃນທຸກການເຕົ້າໂຮມຢູ່ສະເໝີ, ພວກເຂົາຄວນຖືກຈຳກັດບໍ່ໃຫ້ເວົ້າບໍ? (ແມ່ນແລ້ວ.) ບໍ່ວ່າພວກເຂົາຈະມີສ່ວນຮ່ວມໃນການເມືອງ ຫຼື ບໍ່, ຕາບໃດທີ່ຄົນໃດຄົນໜຶ່ງເວົ້າກ່ຽວກັບຫົວຂໍ້ທາງການເມືອງ, ສິ່ງນີ້ຄວນຖືກຈັດປະເພດຢູ່ກັບການສ້າງພັກພວກ, ການແຂ່ງຂັນເພື່ອຕຳແໜ່ງ, ການລະບາຍຄວາມຄິດລົບ ແລະ ພຶດຕິກຳອື່ນໆ ເຊັ່ນນັ້ນ ວ່າເປັນຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງເຮືອນຂອງພຣະເຈົ້າ. ບໍ່ຈຳເປັນຕ້ອງສະແດງມາລະຍາດຕຕໍ່ຄົນປະເພດນີ້; ພວກເຂົາຕ້ອງຖືກຢຸດຢັ້ງ ແລະ ຈຳກັດ. ແນ່ນອນ, ຄົນທີ່ເວົ້າເລື່ອງການເມືອງບໍ່ຈຳເປັນຕ້ອງເປັນຄົນຊົ່ວຊ້າ ຫຼື ຄົນດີ; ພວກເຂົາອາດພຽງແຕ່ມັກບັນຫາ ແລະ ຫົວຂໍ້ເຫຼົ່ານີ້. ແຕ່ພວກເຮົາສາມາດແນ່ໃຈໄດ້ວ່າ ຄົນເຫຼົ່ານີ້ບໍ່ໄດ້ສະແຫວງຫາຄວາມຈິງແທ້ໆ. ສະຫຼຸບກໍຄື ຫຼັກການໃນການຈັດການກັບຄົນເຫຼົ່ານີ້ໄດ້ຖືກໂອ້ລົມກັນຢ່າງຊັດເຈນແລ້ວ: ຈົ່ງບອກພວກເຂົາກ່ຽວກັບລະບຽບການຂອງເຮືອນຂອງພຣະເຈົ້າ. ຖ້າຫຼັງຈາກທີ່ອະທິບາຍໃຫ້ພວກເຂົາຟັງຢ່າງຊັດເຈນແລ້ວ ພວກເຂົາຍັງຄົງເວົ້າກ່ຽວກັບຫົວຂໍ້ທາງການເມືອງ ແລະ ບໍ່ຟັງຄຳເຕືອນ, ແລ້ວໃຫ້ແຍກພວກເຂົາອອກໄປ. ພວກເຂົາສາມາດສືບຕໍ່ໃຊ້ຊີວິດຄຣິສຕະຈັກໄດ້ ຫຼັງຈາກທີ່ພວກເຂົາກັບໃຈແລ້ວເທົ່ານັ້ນ. ຖ້າພວກເຂົາບໍ່ເຄີຍກັບໃຈ, ແລ້ວກໍຢ່າໃຫ້ພວກເຂົາມາຮ່ວມການເຕົ້າໂຮມ. ການຈັດການກັບເລື່ອງນີ້ຄວນຈະງ່າຍດາຍແບບນັ້ນ. ຢ່າເຮັດໃຫ້ເລື່ອງງ່າຍໆ ກາຍເປັນເລື່ອງຊັບຊ້ອນ, ສິ່ງນີ້ບໍ່ເປັນປະໂຫຍດຕໍ່ໃຜ.

ວັນທີ 24 ກໍລະກົດ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (20)

ຂໍ້ທີສິບສອງ: ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນພາລະກິດຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ (ພາກທີແປດ)

ໃນການເຕົ້າໂຮມຄັ້ງທີ່ຜ່ານມາ ພວກເຮົາໄດ້ໂອ້ລົມກ່ຽວກັບຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກຈົບແລ້ວ. ພວກເຈົ້າໄດ້ເອົາຕົນເອງໄປປຽບທຽບໃສ່ກັບເນື້ອໃນຂອງການໂອ້ລົມນີ້ແລ້ວບໍ? ປົກກະຕິພວກເຈົ້າໄດ້ໄຕ່ຕອງກ່ຽວກັບການໂອ້ລົມນີ້ເລື້ອຍໆບໍ? ເມື່ອພວກເຂົາໄດ້ຟັງການໂອ້ລົມຂອງເຮົາແລ້ວ, ຜູ້ທີ່ຮັກຄວາມຈິງ ແລະ ຜູ້ທີ່ມີຄວາມຮູ້ສຶກຍຸຕິທຳ ແລະ ມີຄວາມເປັນມະນຸດຢູ່ບາງສ່ວນກໍສາມາດປະຕິບັດຄວາມຈິງບາງຢ່າງໄດ້ ຫຼັງຈາກທີ່ພວກເຂົາເຂົ້າໃຈມັນ. ກ່ອນອື່ນ, ພວກເຂົາສາມາດນຳເອົາຄວາມຈິງທີ່ພວກເຂົາເຂົ້າໃຈມາສ່ອງເບິ່ງສະຖານະການຂອງພວກເຂົາ, ກວດສອບຕົນເອງໂດຍອີງໃສ່ຄວາມຈິງ, ຊອກຫາບັນຫາຂອງຕົນເອງ ແລະ ຈາກນັ້ນກໍນຳໃຊ້ບາງເລື່ອງລາວ ແລະ ສະພາບແວດລ້ອມບາງຢ່າງໃນຊີວິດຈິງ ແລະ ໃນການປະຕິບັດໜ້າທີ່ ເພື່ອແກ້ໄຂບັນຫາເຫຼົ່ານີ້. ເທື່ອລະກ້າວ, ກ່ຽວກັບຄວາມຈິງທີ່ພວກເຂົາເຂົ້າໃຈ, ພວກເຂົາກໍກຳແໜ້ນຫຼັກການທີ່ຜູ້ຄົນຄວນປະຕິບັດ ແລະ ຍຶດໝັ້ນ. ໃນດ້ານໜຶ່ງ, ພວກເຂົາໄດ້ຮັບຄວາມເຂົ້າໃຈ ແລະ ຄວາມຮູ້ກ່ຽວກັບຕົນເອງຢ່າງເລິກເຊິ່ງຍິ່ງຂຶ້ນ ແລະ ໃນອີກດ້ານໜຶ່ງ, ພວກເຂົາກໍເຂົ້າໃຈຢ່າງເປັນຮູບປະທຳ ແລະ ຖືກຕ້ອງຫຼາຍຂຶ້ນວ່າ ຄວາມຈິງນັ້ນກ່າວເຖິງ ແລະ ມີເນື້ອໃນຫຍັງແທ້. ເຖິງຢ່າງໃດກໍຕາມ ຜູ້ທີ່ບໍ່ຮັກຄວາມຈິງ ແຕ່ກຽດຊັງມັນ ແມ່ນບໍ່ມີຈິດສຳນຶກ ແລະ ບໍ່ມີການປ່ຽນແປງໃນພວກເຂົາເລີຍ, ບໍ່ວ່າພວກເຂົາຈະໄດ້ຍິນຄວາມຈິງຫຼາຍສໍ່າໃດກໍຕາມ. ສະພາວະ, ທັດສະນະຄະຕິໃນເວລາປະຕິບັດໜ້າທີ່, ເປົ້າໝາຍທີ່ສະແຫວງຫາ, ຮູບແບບການດຳລົງຊີວິດ ແລະ ຫຼັກການໃນການປະພຶດຕົນຂອງພວກເຂົາກໍບໍ່ປ່ຽນແປງເລີຍ. ພວກເຂົາຍັງຄົງກະທຳຕາມທີ່ພວກເຂົາຕ້ອງການ ແລະ ດຳລົງຊີວິດຕາມທີ່ພວກເຂົາພໍໃຈ; ຄວາມຈິງເຫຼົ່ານີ້ບໍ່ມີຜົນຫຍັງຕໍ່ພວກເຂົາເລີຍ ແລະ ທັງບໍ່ສາມາດເຮັດໃຫ້ພວກເຂົາໄຕ່ຕອງ ແລະ ຮູ້ຈັກຕົນເອງຈົນເຖິງຂັ້ນກຽດຊັງຕົນເອງໄດ້. ຖ້າພວກເຂົາບໍ່ສາມາດໄປເຖິງຂັ້ນກຽດຊັງຕົນເອງໄດ້, ພວກເຂົາກໍບໍ່ສາມາດບັນລຸການກັບໃຈຢ່າງແທ້ຈິງໄດ້ຢ່າງແນ່ນອນ. ຖ້າປາສະຈາກການກັບໃຈຢ່າງແທ້ຈິງ, ກໍບໍ່ມີທາງເຂົ້າທີ່ແທ້ຈິງ; ປາສະຈາກທາງເຂົ້າທີ່ແທ້ຈິງ, ກໍບໍ່ມີການປ່ຽນແປງທາງດ້ານອຸປະນິໄສຢ່າງແນ່ນອນ. ສະນັ້ນ, ຫຼາຍຄົນທີ່ໄດ້ເຊື່ອໃນພຣະເຈົ້າມາຫຼາຍປີ, ເຖິງແມ່ນວ່າພວກເຂົາຈະເຕົ້າໂຮມ, ປະຕິບັດໜ້າທີ່, ໄດ້ຟັງການເທດສະໜາມາຫຼາຍປີ ແລະ ພົວພັນກັບອ້າຍເອື້ອຍນ້ອງຢູ່ເລື້ອຍໆ, ແຕ່ພວກເຂົາກໍບໍ່ມີຄວາມເຂົ້າໃຈໃດໆ ກ່ຽວກັບຕົນເອງ, ບໍ່ສະແດງໃຫ້ເຫັນການປ່ຽນແປງໃດໆ ແລະ ຄວາມເຊື່ອຂອງພວກເຂົາໃນພຣະເຈົ້າກໍບໍ່ໄດ້ເພີ່ມຂຶ້ນເລີຍ. ພວກເຂົາຕິດຕາມພຣະເຈົ້າດ້ວຍແນວຄິດ ແລະ ຈິນຕະນາການເບື້ອງຕົ້ນຂອງພວກເຂົາ ແລະ ດ້ວຍເຈດຕະນາ ແລະ ຄວາມປາຖະໜາທີ່ຈະໄດ້ຮັບພອນ. ບໍ່ວ່າພວກເຂົາຈະເຊື່ອໃນພຣະເຈົ້າມາຈັກປີກໍຕາມ, ທັດສະນະຂອງພວກເຂົາກ່ຽວກັບການເຊື່ອໃນພຣະເຈົ້າ, ມຸມມອງຂອງພວກເຂົາຕໍ່ສິ່ງຕ່າງໆ, ວິທີການໄລ່ຕາມຂອງພວກເຂົາ ແລະ ເປົ້າໝາຍທີ່ພວກເຂົາສະແຫວງຫາ ແລະ ທັດສະນະຄະຕິຂອງພວກເຂົາ ໃນເວລາປະຕິບັດໜ້າທີ່ຂອງພວກເຂົາກໍບໍ່ໄດ້ປ່ຽນແປງເລີຍ. ສິ່ງທີ່ຖືກເປີດໂປງອອກມາໃນປັດຈຸບັນຂອງພວກເຂົາ ແລະ ການສະແດງອອກທີ່ພວກເຂົາດຳລົງຊີວິດຢູ່ນັ້ນເປັນຜົນມາຈາກການບໍ່ໄລ່ຕາມຄວາມຈິງ. ພວກເຮົາໄດ້ໂອ້ລົມຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄປສິບສອງຂໍ້ແລ້ວ, ແຕ່ພຶດຕິກຳຂອງຜູ້ນໍາ ແລະ ຜູ້ເຮັດວຽກບາງຄົນກໍບໍ່ໄດ້ປ່ຽນແປງເລີຍ. ທັດສະນະຄະຕິຂອງພວກເຂົາໃນເວລາປະຕິບັດໜ້າທີ່ຂອງພວກເຂົາ ແລະ ຕໍ່ຂໍ້ກຳນົດຂອງພຣະເຈົ້າກໍບໍ່ໄດ້ປ່ຽນແປງເລີຍ. ເນື້ອໃນທີ່ໄດ້ໂອ້ລົມກັນໄປນັ້ນໄດ້ເປັນການເຕືອນສະຕິ, ກວດກາ ແລະ ການຊຸກຍູ້ຜູ້ທີ່ຂ້ອນຂ້າງສະແຫວງຫາຄວາມຈິງ ແລະ ຜູ້ທີ່ມີຄວາມເປັນມະນຸດຢູ່ບາງສ່ວນ ແລະ ຜູ້ທີ່ມີຄວາມສຳນຶກຢູ່ໜ້ອຍໜຶ່ງ. ເຖິງຢ່າງໃດກໍຕາມ, ມັນບໍ່ມີຜົນຫຍັງເລີຍຕໍ່ບາງຄົນທີ່ຂ້ອນຂ້າງຫົວແຂງ, ມີເລ່ຫຼ່ຽມຫຼາຍ ແລະ ບໍ່ຍອມຮັບຄວາມຈິງເລີຍ. ເປັນຫຍັງຈຶ່ງເປັນເຊັ່ນນີ້? ເພາະວ່າທັດສະນະຄະຕິຂອງຄົນເຫຼົ່ານີ້ຕໍ່ຄວາມຈິງຄືການຕໍ່ຕ້ານ ແລະ ການລັງກຽດ. ບໍ່ວ່າຈະມີການໂອ້ລົມຄວາມຈິງຫຼາຍສໍ່າໃດກໍຕາມ, ທັດສະນະຄະຕິຂອງພວກເຂົາກໍຍັງຄືເກົ່າ: “ຢ່າງໃດກໍຕາມ, ຂ້ອຍກໍກຳລັງປະຕິບັດໜ້າທີ່ຂອງຂ້ອຍ ແລະ ຕິດຕາມພຣະເຈົ້າ; ຂ້ອຍກຳລັງເສຍສະລະຕົນເອງເພື່ອພຣະເຈົ້າຢ່າງແທ້ຈິງ. ບໍ່ວ່າຂ້ອຍຈະປະພຶດຕົນແນວໃດ, ຕາບໃດທີ່ຂ້ອຍຍຶດໝັ້ນຈົນເຖິງທີ່ສຸດ, ຂ້ອຍກໍສາມາດໄດ້ຮັບພອນ!” ແນວຄິດປະເພດນີ້ມີເຫດຜົນຢູ່ບໍ? ພວກເຂົາເປັນຄົນທີ່ແກ້ໄຂບໍ່ໄດ້ ແລະ ໄຮ້ຢາງອາຍຢ່າງສິ້ນເຊີງ, ບໍ່ແມ່ນບໍ? ນີ້ບໍ່ແມ່ນການຫົວແຂງ ແລະ ປະຕິເສດທີ່ຈະກັບໃຈບໍ່ວ່າຈະເປັນແນວໃດບໍ? (ແມ່ນແລ້ວ.)

ຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກແມ່ນ: “ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນພາລະກິດຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ”. ກ່ອນໜ້ານີ້, ພວກເຮົາໄດ້ແບ່ງການໂອ້ລົມຂອງພວກເຮົາກ່ຽວກັບຄວາມຮັບຜິດຊອບນີ້ອອກເປັນສິບສອງບັນຫາ. ເນື້ອໃນຂອງສິບສອງບັນຫານີ້ສ່ວນໃຫຍ່ແມ່ນກ່າວເຖິງວິທີການທີ່ຜູ້ນໍາ ແລະ ຜູ້ເຮັດວຽກຄວນຈັດການ ແລະ ແກ້ໄຂບັນຫາເຫຼົ່ານີ້ ເມື່ອມີຜູ້ຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນປາກົດຂຶ້ນໃນຄຣິສຕະຈັກ ເພື່ອບັນລຸຜົນຂອງການປົກປ້ອງວຽກງານຂອງເຮືອນຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ, ດ້ວຍເຫດນີ້ຈຶ່ງເປັນການປະຕິບັດບົດບາດທີ່ຜູ້ນໍາ ແລະ ຜູ້ເຮັດວຽກຄວນສະແດງອອກ ແລະ ຄວາມຮັບຜິດຊອບທີ່ພວກເຂົາຄວນປະຕິບັດ. ພວກເຮົາໄດ້ໂອ້ລົມກັນໃນແຕ່ລະບັນຫາພາຍໃນຄວາມຮັບຜິດຊອບນີ້ຂອງຜູ້ນໍາ ແລະ ຜູ້ເຮັດວຽກຢ່າງລະອຽດ, ໂດຍໂອ້ລົມກ່ຽວກັບການສະແດງອອກທີ່ສະເພາະເຈາະຈົງບາງຢ່າງຂອງແຕ່ລະບັນຫາ ແລະ ໄດ້ຍົກຕົວຢ່າງທີ່ສະເພາະເຈາະຈົງບາງຢ່າງ. ໃນດ້ານຫຼັກການ, ເນື້ອໃນທີ່ໄດ້ໂອ້ລົມກັນໄປນັ້ນແມ່ນຂ້ອນຂ້າງເປັນພາກປະຕິບັດ. ເຖິງແມ່ນວ່າຕົວຢ່າງທີ່ຍົກມາອາດຈະບໍ່ກວມເອົາທຸກຢ່າງ, ແຕ່ບັນຫາທີ່ເປັນແກ່ນແທ້ຂອງຜູ້ຄົນ, ເຫດການ ແລະ ສິ່ງຕ່າງໆ ກໍໄດ້ຮັບການໂອ້ລົມກັນຢ່າງແຈ່ມແຈ້ງແລ້ວ. ໂດຍສະເພາະຢ່າງຍິ່ງ, ພວກເຈົ້າໃນຖານະຜູ້ນໍາ ແລະ ຜູ້ເຮັດວຽກຄວນເຂົ້າໃຈຄວາມຈິງດ້ານນີ້ ເພື່ອແກ້ໄຂບັນຫາຕ່າງໆ ທີ່ເກີດຂຶ້ນໃນຄຣິສຕະຈັກ. ກ່ອນອື່ນ, ພວກເຈົ້າຕ້ອງຊອກຫາຄຳເວົ້າທີ່ໄຈ້ແຍກແກ່ນແທ້ຂອງບັນຫາຈາກເນື້ອໃນທີ່ໄດ້ໂອ້ລົມກັນໄປ ແລະ ເອົາມາປຽບທຽບໃສ່ກັບບັນຫາ. ການເຂົ້າໃຈແກ່ນແທ້ຂອງບັນຫາເຮັດໃຫ້ມັນງ່າຍຂຶ້ນ ໃນການຊອກຫາວິທີແກ້ໄຂທີ່ສອດຄ້ອງກັນ ແລະ ແກ້ໄຂບັນຫາຕາມຫຼັກການຄວາມຈິງ. ການເຂົ້າໃຈແກ່ນແທ້ຂອງບັນຫາເປັນສິ່ງສຳຄັນຢ່າງຍິ່ງ ກ່ອນທີ່ຈະແກ້ໄຂມັນ. ເມື່ອເຈົ້າເຂົ້າໃຈແກ່ນແທ້ຂອງບັນຫາແລ້ວ, ເຈົ້າກໍຄວນເຂົ້າໃຈ ແລະ ກຳແໜ້ນຫຼັກການໃນການຈັດການບັນຫານີ້ເຊັ່ນກັນ. ທັງສອງດ້ານນີ້ແມ່ນຂາດກັນບໍ່ໄດ້: ດ້ານໜຶ່ງແມ່ນແກ່ນແທ້ຂອງບັນຫາ ແລະ ອີກດ້ານໜຶ່ງແມ່ນຫຼັກການໃນການແກ້ໄຂບັນຫາດັ່ງກ່າວ. ສິ່ງເຫຼົ່ານີ້ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນເຂົ້າໃຈຢ່າງແຈ່ມແຈ້ງ. ໂດຍການການກຳແໜ້ນສອງຫຼັກການເຫຼົ່ານີ້ເທົ່ານັ້ນ ພວກເຈົ້າຈຶ່ງຈະສາມາດແກ້ໄຂທຸກບັນຫາໄດ້ຢ່າງຖືກຕ້ອງ ແລະ ຈັດການຜູ້ຄົນ, ເຫດການ ແລະ ສິ່ງຕ່າງໆ ທີ່ກ່ຽວຂ້ອງໃນບັນຫາຕ່າງໆ ໄດ້ຢ່າງເໝາະສົມ, ແທນທີ່ຈະນຳໃຊ້ລະບຽບ ແລະ ຂະຫຍາຍບັນຫາໃຫ້ໃຫຍ່ເກີນຄວາມເປັນຈິງ. ໃນປັດຈຸບັນ, ເມື່ອຜູ້ນໍາ ແລະ ຜູ້ເຮັດວຽກບາງຄົນຈັດການບັນຫາບາງຢ່າງ, ສ່ວນໜຶ່ງ ພວກເຂົາພຽງແຕ່ປະຕິບັດຕາມລະບຽບ ແລະ ອີກສ່ວນໜຶ່ງ ພວກເຂົາກໍບໍ່ສາມາດກຳແໜ້ນແກ່ນແທ້ຂອງບັນຫາໄດ້, ຈຶ່ງຕັດສິນຄົນອື່ນຜິດພາດໄດ້ງ່າຍ ແລະ ເຮັດໃຫ້ເກີດຄວາມບ່ຽງເບນ. ສິ່ງນີ້ຮຽກຮ້ອງໃຫ້ມີຄວາມເຂົ້າໃຈຢ່າງແຈ່ມແຈ້ງກ່ຽວກັບລາຍລະອຽດ, ຂໍ້ມູນສະເພາະເຈາະຈົງ ແລະ ບໍລິບົດຂອງບັນຫາ. ນອກຈາກນີ້, ມັນເປັນສິ່ງສຳຄັນທີ່ຈະຕ້ອງເບິ່ງພຶດຕິກຳທີ່ສະໝໍ່າສະເໝີຂອງບຸກຄົນ ເພື່ອກຳນົດວ່າພວກເຂົາຢູ່ໃນໝວດໝູ່ໃດແທ້. ໂດຍການຊໍານານໃນດ້ານເຫຼົ່ານີ້ເທົ່ານັ້ນ ຈຶ່ງຈະສາມາດຈັດການບັນຫາຕ່າງໆ ຕາມຫຼັກການໄດ້. ຜູ້ນໍາ ແລະ ຜູ້ເຮັດວຽກບາງຄົນ, ເມື່ອເຮັດວຽກຂອງພວກເຂົາ, ພຽງແຕ່ນຳໃຊ້ລະບຽບໃສ່ກັບບັນຫາ ແລະ ຂະຫຍາຍບັນຫາໃຫ້ໃຫຍ່ເກີນຄວາມເປັນຈິງ, ໃນຂະນະທີ່ພວກເຂົາບໍ່ສາມາດເບິ່ງທະລຸແກ່ນແທ້ຕົວຈິງຂອງຜູ້ຄົນທີ່ກ່ຽວຂ້ອງໄດ້, ບໍ່ວ່າພວກເຂົາຈະເປັນຄົນດີ ຫຼື ຄົນຊົ່ວ, ບໍ່ວ່າພຶດຕິກຳຂອງພວກເຂົາຈະເປັນພຽງນິໄສ ຫຼື ເປັນພຽງການຝ່າຝືນເປັນບາງຄັ້ງບາງຄາວ. ພວກເຂົາບໍ່ສາມາດແຍກແຍະດ້ານເຫຼົ່ານີ້ໄດ້, ສະນັ້ນພວກເຂົາຈຶ່ງມັກຈະເຮັດຜິດພາດໄດ້ງ່າຍ. ໃນກໍລະນີດັ່ງກ່າວ, ຖ້າຄຣິສຕະຈັກສາມາດລົງຄະແນນສຽງໄດ້, ມັນກໍຈະສາມາດຫຼີກລ່ຽງຂໍ້ຜິດພາດບາງຢ່າງໄດ້ຢ່າງມີປະສິດທິພາບ. ການມີຢູ່ຂອງການບ່ຽງເບນ ແລະ ຂໍ້ຜິດພາດເຫຼົ່ານີ້ໃນວຽກງານຂອງຜູ້ນໍາ ແລະ ຜູ້ເຮັດວຽກສາມາດເປີດເຜີຍໄດ້ຢ່າງຊັດເຈນທີ່ສຸດວ່າ ພວກເຂົາມີການແຍກແຍະ ແລະ ຈັດການເລື່ອງຕ່າງໆ ຕາມຫຼັກການ ຫຼື ບໍ່. ມັນຍັງເປີດເຜີຍວ່າຜູ້ນໍາ ແລະ ຜູ້ເຮັດວຽກມີຄວາມຈິງຄວາມເປັນຈິງ ຫຼື ບໍ່. ຖ້າຜູ້ນໍາ ຫຼື ຜູ້ເຮັດວຽກທີ່ໄດ້ເຊື່ອໃນພຣະເຈົ້າມາຫຼາຍປີ ບໍ່ສາມາດຈັດການບັນຫາທີ່ແທ້ຈິງເຫຼົ່ານີ້ໄດ້, ມັນກໍພຽງພໍແລ້ວທີ່ຈະພິສູດວ່າ ຜູ້ນໍາ ຫຼື ຜູ້ເຮັດວຽກຄົນນີ້ບໍ່ແມ່ນຜູ້ທີ່ໄລ່ຕາມຄວາມຈິງ.

ຫຼັງຈາກທີ່ເຂົ້າໃຈຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນປະຕິບັດ, ຫຼັກການທີ່ພວກເຂົາຄວນປະຕິບັດຕາມ ແລະ ຂອບເຂດວຽກງານຂອງພວກເຂົາແລ້ວ, ພວກເຮົາຄວນກັບຄືນສູ່ຫົວຂໍ້ຂອງການໂອ້ລົມໃນໄລຍະນີ້: ການເປີດໂປງຜູ້ນໍາປອມ. ນີ້ຄືຫົວຂໍ້ຫຼັກ. ກ່ຽວກັບຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ, ຫົວຂໍ້ທີ່ພວກເຮົາຈະໂອ້ລົມກັນໃນມື້ນີ້ ແມ່ນດ້ານທີ່ຜູ້ນໍາປອມລະເລີຍໃນຄວາມຮັບຜິດຊອບຂອງພວກເຂົາ ແລະ ການສະແດງອອກຂອງພວກເຂົາໃນການບໍ່ເຮັດວຽກງານຕົວຈິງ. ກ່ອນອື່ນ, ໃຫ້ພວກເຮົາອ່ານເນື້ອໃນຂອງຄວາມຮັບຜິດຊອບຂໍ້ທີສິບສອງ. (ຂໍ້ທີສິບສອງ: ລະບຸຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ທີ່ຖືກເລືອກຂອງພຣະເຈົ້າພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ.) ຄວາມຮັບຜິດຊອບຂໍ້ທີສິບສອງໄດ້ກ່າວເຖິງວຽກງານສາມດ້ານຢ່າງຊັດເຈນທີ່ຜູ້ນໍາ ແລະ ຜູ້ເຮັດວຽກຄວນເຂົ້າໃຈ. ສິ່ງນີ້ກ່ຽວຂ້ອງກັບການເປີດໂປງຜູ້ນໍາປອມແນວໃດ? (ກ່ອນອື່ນ, ພວກເຮົາຕ້ອງເຂົ້າໃຈຄວາມຮັບຜິດຊອບຫຼາຍຂໍ້ຂອງຜູ້ນໍາ ແລະ ຜູ້ເຮັດວຽກໃນວຽກງານນີ້. ຈາກນັ້ນ, ພວກເຮົາກໍປຽບທຽບເພື່ອເບິ່ງວ່າຜູ້ນໍາປອມໄດ້ເຮັດສໍາເລັດຄວາມຮັບຜິດຊອບເຫຼົ່ານີ້ ຫຼື ບໍ່ ແລະ ການສະແດງອອກຂອງຜູ້ນໍາປອມເປັນແນວໃດ; ການປະເມີນພວກເຂົາຕາມມາດຕະຖານນີ້ແມ່ນຂ້ອນຂ້າງຖືກຕ້ອງ.) ຖືກຕ້ອງ. ການແຍກແຍະວ່າບຸກຄົນໃດໜຶ່ງເປັນຜູ້ນໍາປອມ ຫຼື ບໍ່ ແມ່ນເຮັດໄດ້ໂດຍການໃຊ້ສາຍຕາຂອງພວກເຈົ້າເບິ່ງໃບໜ້າຂອງພວກເຂົາ ແລະ ເບິ່ງວ່າລັກສະນະໜ້າຕາຂອງພວກເຂົາດີ ຫຼື ຊົ່ວ ແລະ ມັນບໍ່ໄດ້ເຮັດ ໂດຍເບິ່ງວ່າ ພວກເຂົາມີລັກສະນະທົນທຸກລຳບາກພາຍນອກຫຼາຍສໍ່າໃດ ຫຼື ພວກເຂົາໄດ້ແລ່ນວຸ້ນວາຍຫຼາຍສໍ່າໃດ. ໃນທາງກົງກັນຂ້າມ, ພວກເຈົ້າຕ້ອງເບິ່ງວ່າພວກເຂົາເຮັດສໍາເລັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ຫຼື ບໍ່ ແລະ ພວກເຂົາສາມາດໃຊ້ຄວາມຈິງເພື່ອແກ້ໄຂບັນຫາທີ່ແທ້ຈິງໄດ້ ຫຼື ບໍ່. ນີ້ຄືມາດຕະຖານທີ່ຖືກຕ້ອງພຽງໜຶ່ງດຽວທີ່ຈະໃຊ້ປະເມີນພວກເຂົາ. ນີ້ຄືຫຼັກການຂອງການໄຈ້ແຍກ, ການແຍກແຍະ ແລະ ການກຳນົດວ່າບຸກຄົນໃດໜຶ່ງເປັນຜູ້ນໍາປອມ ຫຼື ບໍ່. ມີພຽງວິທີນີ້ເທົ່ານັ້ນ ການປະເມີນຈຶ່ງຈະສາມາດຍຸຕິທຳ, ສອດຄ່ອງກັບຫຼັກການ, ສອດຄ່ອງກັບຄວາມຈິງ ແລະ ເປັນທຳຕໍ່ທຸກຄົນ. ການກຳນົດລັກສະນະຂອງຄົນໃດຄົນໜຶ່ງເປັນຜູ້ນໍາປອມ ຫຼື ຜູ້ເຮັດວຽກປອມຕ້ອງອີງໃສ່ຂໍ້ເທັດຈິງທີ່ພຽງພໍ. ມັນຕ້ອງບໍ່ອີງໃສ່ເຫດການ ຫຼື ການຝ່າຝືນພຽງໜຶ່ງ ຫຼື ສອງຄັ້ງ, ຍິ່ງໄປກວ່ານັ້ນແຮງບໍ່ສາມາດໃຊ້ການເປີດເຜີຍຊົ່ວຄາວເຖິງຄວາມເສື່ອມຊາມ ເພື່ອເປັນພື້ນຖານໄດ້. ມາດຕະຖານທີ່ຖືກຕ້ອງພຽງໜຶ່ງດຽວທີ່ຈະໃຊ້ກຳນົດລັກສະນະຂອງຄົນໃດຄົນໜຶ່ງແມ່ນ ພວກເຂົາສາມາດເຮັດວຽກງານແທ້ຈິງ ແລະ ໃຊ້ຄວາມຈິງເພື່ອແກ້ໄຂບັນຫາໄດ້ ຫຼື ບໍ່, ພ້ອມທັງພວກເຂົາເປັນຄົນທີ່ຖືກຕ້ອງ ຫຼື ບໍ່, ພວກເຂົາເປັນຄົນທີ່ຮັກຄວາມຈິງ ແລະ ສາມາດອ່ອນນ້ອມຕໍ່ພຣະເຈົ້າໄດ້ ຫຼື ບໍ່ ແລະ ພວກເຂົາມີວຽກງານ ແລະ ຄວາມສະຫວ່າງຂອງພຣະວິນຍານບໍລິສຸດ ຫຼື ບໍ່. ບາງຄົນສາມາດຖືກກຳນົດລັກສະນະຢ່າງຖືກຕ້ອງວ່າເປັນຜູ້ນໍາປອມ ຫຼື ຜູ້ເຮັດວຽກປອມໄດ້ ອີງໃສ່ປັດໄຈເຫຼົ່ານີ້ເທົ່ານັ້ນ. ປັດໄຈເຫຼົ່ານີ້ຄືມາດຕະຖານ ແລະ ຫຼັກການສຳລັບການປະເມີນ ແລະ ການກຳນົດວ່າຄົນໃດຄົນໜຶ່ງເປັນຜູ້ນໍາປອມ ຫຼື ຜູ້ເຮັດວຽກປອມ.

ວຽກງານສາມຢ່າງທີ່ຜູ້ນໍາ ແລະ ຜູ້ເຮັດວຽກຄວນປະຕິບັດພາຍໃນຄວາມຮັບຜິດຊອບຂໍ້ທີສິບສອງ

I. ການລະບຸຜູ້ຄົນ, ເຫດການ ແລະ ສິ່ງຕ່າງໆທີ່ກໍ່ໃຫ້ເກີດການຂັດຂວາງ ແລະ ການລົບກວນໂດຍທັນທີ ແລະ ຢ່າງຖືກຕ້ອງ

ຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກລວມມີວຽກງານສາມຢ່າງ ຫຼື ສາມຂັ້ນຕອນ. ໂດຍການປະຕິບັດຕາມສາມຂັ້ນຕອນເຫຼົ່ານີ້ ເພື່ອເຮັດວຽກງານນີ້ໃຫ້ສໍາເລັດ, ຫຼັກການຂອງວຽກງານນີ້ກໍຈະຖືກຮັກສາໄວ້ ແລະ ຄວາມຮັບຜິດຊອບຂອງວຽກງານນີ້ກໍຈະຖືກເຮັດໃຫ້ສໍາເລັດ. ວຽກງານສາມຢ່າງນີ້ມີຫຍັງແດ່? (ກ່ອນອື່ນ, ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງ; ສອງ, ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ສາມ, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ.) ວຽກງານສາມຢ່າງເຫຼົ່ານີ້ແມ່ນຂໍ້ກຳນົດສຳລັບຜູ້ນໍາ ແລະ ຜູ້ເຮັດວຽກໃນຄວາມຮັບຜິດຊອບຂໍ້ທີສິບສອງ. ກ່ອນອື່ນໝົດ, ຂໍ້ກຳນົດທຳອິດສຳລັບຜູ້ນໍາ ແລະ ຜູ້ເຮັດວຽກແມ່ນການລະບຸຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຊີວິດຄຣິສຕະຈັກໂດຍທັນທີ ແລະ ຢ່າງຖືກຕ້ອງ. ມັນຄືການລະບຸໂດຍທັນທີ ແລະ ຢ່າງຖືກຕ້ອງ, ບໍ່ແມ່ນການຕອບສະໜອງຢ່າງຊັກຊ້າ ແລະ ເສີຍເມີຍ, ທັງບໍ່ແມ່ນການກຳນົດລັກສະນະຢ່າງຫຼັບຫູຫຼັບຕາ ແລະ ຢ່າງປະໝາດ, ການກຳນົດລັກສະນະທີ່ບໍ່ຮອບຄອບແມ່ນຮັບບໍ່ໄດ້. ຜູ້ນໍາ ແລະ ຜູ້ເຮັດວຽກບາງຄົນ, ເນື່ອງຈາກຄວາມສາມາດຕໍ່າ ແລະ ຄວາມສັບສົນມຶນງົງຂອງພວກເຂົາ, ຈຶ່ງລິຮານ ແລະ ສັ່ງສອນຄົນແບບບໍ່ຄິດໃຫ້ດີໃນເລື່ອງເລັກນ້ອຍ, ໂດຍກຳນົດລັກສະນະຕາມອຳເພີໃຈ ແລະ ກໍານົດສິ່ງຕ່າງໆ ຢ່າງຫຼັບຫູຫຼັບຕາ ໂດຍບໍ່ຍຶດໝັ້ນກັບຫຼັກການ. ການເຮັດວຽກໃນລັກສະນະນີ້ແມ່ນລະເມີດຫຼັກການຄວາມຈິງ. ສະນັ້ນ, ຜູ້ນໍາ ແລະ ຜູ້ເຮັດວຽກໃນເຮືອນຂອງພຣະເຈົ້າຢ່າງໜ້ອຍທີ່ສຸດຕ້ອງສາມາດແຍກແຍະຜູ້ຄົນ, ເຫດການ ແລະ ສິ່ງຕ່າງໆໄດ້. ມີພຽງການແຍກແຍະເທົ່ານັ້ນທີ່ພວກເຂົາຈະສາມາດລະບຸບັນຫາຕ່າງໆທີ່ເກີດຂຶ້ນໃນຄຣິສຕະຈັກໂດຍທັນທີ ແລະ ຢ່າງຖືກຕ້ອງ. ເພື່ອບັນລຸຄວາມສາມາດໃນການແຍກແຍະຜູ້ຄົນ, ເຫດການ ແລະ ສິ່ງຕ່າງໆ, ຂໍ້ກຳນົດທຳອິດແມ່ນຫຍັງ? ກ່ອນອື່ນ, ມັນຈຳເປັນຕ້ອງເຂົ້າໃຈຂໍ້ກຳນົດຂອງພຣະເຈົ້າສຳລັບຄົນປະເພດຕ່າງໆ, ພ້ອມທັງວິທີການທີ່ພຣະເຈົ້າກຳນົດຄົນຕ່າງໆ ແລະ ສະພາວະທີ່ແຕກຕ່າງກັນທີ່ພວກເຂົາເກີດຂຶ້ນ. ນອກຈາກນີ້, ມັນເປັນສິ່ງສຳຄັນທີ່ຈະຕ້ອງໄຈ້ແຍກວ່າ ສະພາວະທີ່ເປັນລົບຕ່າງໆ ເກີດຂຶ້ນໄດ້ແນວໃດ ແລະ ຮາກເຫງົ້າຂອງພວກມັນແມ່ນຫຍັງ. ຍິ່ງໄປກວ່ານັ້ນ, ຄົນເຮົາຕ້ອງເຂົ້າໃຈຜົນກະທົບຂອງຜູ້ຄົນ, ເຫດການ ແລະ ສິ່ງຕ່າງໆ ຕໍ່ວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກ. ພື້ນຖານໃນການບັນລຸເງື່ອນໄຂເຫຼົ່ານີ້ແມ່ນຫຍັງ? ກ່ອນອື່ນໝົດ ຜູ້ນໍາ ແລະ ຜູ້ເຮັດວຽກຄວນປະຕິບັດວຽກງານໃດ? ຖ້າຜູ້ນໍາ ແລະ ຜູ້ເຮັດວຽກຢູ່ສູງສົ່ງຈາກຄົນປົກກະຕິຢູ່ສະເໝີ, ປະພຶດຕົນເປັນລັດຖະກອນ ແລະ ບໍ່ພົວພັນກັບອ້າຍເອື້ອຍນ້ອງ, ບໍ່ເຂົ້າໃຈຢ່າງເລິກເຊິ່ງເຖິງສະພາວະຕ່າງໆ ຂອງອ້າຍເອື້ອຍນ້ອງ, ບໍ່ມີການຕິດຕໍ່ຢ່າງໃກ້ຊິດກັບຄົນປະເພດຕ່າງໆ ແລະ ຂາດການສັງເກດຢ່າງລະອຽດ ແລະ ຄວາມເຂົ້າໃຈຢ່າງເລິກເຊິ່ງກ່ຽວກັບພວກເຂົາ, ສິ່ງນີ້ເປັນທີ່ຍອມຮັບໄດ້ບໍ? ສິ່ງນີ້ແມ່ນຮັບບໍ່ໄດ້ຢ່າງແນ່ນອນ. ຜູ້ນໍາ ແລະ ຜູ້ເຮັດວຽກບາງຄົນມັກຈະເຊື່ອງຕົວຢູ່ໃນຫ້ອງຂອງພວກເຂົາ, ໂດຍໃຊ້ການເຂົ້າເຝົ້າຝ່າຍວິນຍານ ແລະ ການຂຽນບົດຄວາມຄຳພະຍານຈາກປະສົບການເປັນຂໍ້ອ້າງທີ່ຈະບໍ່ສົນໃຈ ແລະ ບໍ່ກຳແໜ້ນວຽກງານຂອງຄຣິສຕະຈັກ. ເບິ່ງພາຍນອກແລ້ວ, ມັນເບິ່ງຄືວ່າພວກເຂົາກຳລັງເຮັດວຽກກ່ຽວກັບເລື່ອງຂອງຄຣິສຕະຈັກ ໃນຂະນະທີ່ເຊື່ອງຕົວຢູ່ໃນຫ້ອງຂອງພວກເຂົາ, ແຕ່ຄວາມຈິງແລ້ວ ພວກເຂົາໄດ້ແຍກຕົວອອກຈາກວຽກງານຂອງຄຣິສຕະຈັກ ແລະ ຈາກຜູ້ຄົນທີ່ພຣະເຈົ້າເລືອກແລ້ວ. ວິທີການເຮັດວຽກແບບນີ້ສາມາດແກ້ໄຂບັນຫາທີ່ມີຢູ່ໃນລາຍການຕ່າງໆ ຂອງວຽກງານຄຣິສຕະຈັກໄດ້ບໍ? ມັນສາມາດຊ່ວຍຜູ້ຄົນທີ່ພຣະເຈົ້າເລືອກໃຫ້ປະຕິບັດໜ້າທີ່ຂອງພວກເຂົາໄດ້ດີບໍ? ເມື່ອພວກເຂົາເຊື່ອງຕົວຢູ່ໃນຫ້ອງຂອງພວກເຂົາ ເພື່ອຂຽນບົດຄວາມຄຳພະຍານ, ພວກເຂົາກຳລັງມີປະສົບການກັບວຽກງານຂອງພຣະເຈົ້າບໍ? ສະນັ້ນ, ວິທີການນີ້ຈຶ່ງບໍ່ເໝາະສົມ. ອີງຕາມຄວາມຮັບຜິດຊອບຂໍ້ທີສິບສອງ, ວຽກງານທຳອິດຂອງຜູ້ນໍາ ແລະ ຜູ້ເຮັດວຽກແມ່ນການລະບຸຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກໂດຍທັນທີ ໂດຍອີງໃສ່ພຣະທຳຂອງພຣະເຈົ້າ ແລະ ຫຼັກການຄວາມຈິງ. ບາງຄົນຖາມວ່າ “ການໃຫ້ຜູ້ນໍາ ແລະ ຜູ້ເຮັດວຽກມີສ່ວນຮ່ວມຢ່າງເລິກເຊິ່ງໃນຊີວິດຄຣິສຕະຈັກ ແມ່ນເພື່ອໃຫ້ພວກເຂົາສາມາດລະບຸຜູ້ຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນໂດຍທັນທີ ແລະ ຢ່າງຖືກຕ້ອງເທົ່ານັ້ນບໍ?” ຄວາມເຂົ້າໃຈນີ້ຖືກຕ້ອງບໍ? (ບໍ່.) ນີ້ຄືຄວາມເຂົ້າໃຈທີ່ບິດເບືອນ. ຜູ້ນໍາ ແລະ ຜູ້ເຮັດວຽກຕ້ອງມີທັດສະນະຄະຕິ ແລະ ວິທີການທີ່ຖືກຕ້ອງຕໍ່ວຽກງານຂອງພວກເຂົາ ແລະ ຕ້ອງລົງເລິກເຖິງຂັ້ນຮາກຖານນຳອີກ. ມີພຽງວິທີນີ້ເທົ່ານັ້ນ ພວກເຂົາຈຶ່ງຈະສາມາດລະບຸ ແລະ ແກ້ໄຂບັນຫາໂດຍທັນທີ ແລະ ຢ່າງຖືກຕ້ອງ. ຖ້າພວກເຂົາບໍ່ເອົາຕົນເອງເຂົ້າໄປຈົດຈໍ່ຢູ່ໃນຂັ້ນຮາກຖານ ແລະ ດຳລົງຊີວິດຢູ່ກັບຜູ້ຄົນທີ່ພຣະເຈົ້າເລືອກ, ມັນກໍຈະເປັນການຍາກຫຼາຍທີ່ຈະລະບຸບັນຫາທັງໝົດໃນວຽກງານຂອງຄຣິສຕະຈັກ. ຖ້າພວກເຂົາສາມາດແກ້ໄຂບັນຫາໄດ້ພຽງສອງສາມຂໍ້ ຫຼັງຈາກທີ່ຜູ້ຄົນໄດ້ລາຍງານ ແລະ ສະແຫວງຫາວິທີແກ້ໄຂແລ້ວ, ຜົນຂອງວຽກງານນີ້ກໍຈະມີຢ່າງຈຳກັດຫຼາຍ. ວິທີການເຮັດວຽກທີ່ຜິດພາດທີ່ສຸດສຳລັບຜູ້ນໍາ ແລະ ຜູ້ເຮັດວຽກແມ່ນການປິດກັ້ນຕົນເອງ ແລະ ເຮັດວຽກແບບປິດປະຕູຕາຍ, ຄືກັບນັກວິຊາການສະໄໝບູຮານທີ່ອຸທິດຕົນທັງໝົດໃຫ້ກັບການສຶກສາໜັງສືຂອງນັກປາດ ແລະ ບໍ່ສົນໃຈເລື່ອງພາຍນອກ. ທັດສະນະຄະຕິ ແລະ ຮູບແບບການດຳລົງຊີວິດນີ້ແມ່ນຮັບບໍ່ໄດ້ສຳລັບຜູ້ນໍາ ແລະ ຜູ້ເຮັດວຽກ. ເຈົ້າຢູ່ຄົນດຽວໃນຫ້ອງຂອງເຈົ້າ, ຟັງຄຳເທດສະໜາ, ອ່ານພຣະທຳຂອງພຣະເຈົ້າ, ຂຽນບັນທຶກການເຂົ້າເຝົ້າຝ່າຍວິນຍານ ແລະ ຂຽນຄຳເທດສະໜາ, ແຕ່ການໄດ້ມາເຊິ່ງຫຼັກຄຳສອນ ແລະ ຄຳເວົ້າບາງຢ່າງໝາຍຄວາມວ່າເຈົ້າເຂົ້າໃຈຄວາມຈິງແລ້ວບໍ? ມັນໝາຍຄວາມວ່າເຈົ້າເຂົ້າໃຈສະຖານະການຕົວຈິງ ແລະ ສະພາວະທີ່ແທ້ຈິງຂອງຜູ້ຄົນທີ່ຖືກເປີດໂປງໂດຍຄວາມຈິງແລ້ວບໍ? (ບໍ່.) ສະນັ້ນ, ເຖິງແມ່ນວ່າຊີວິດແຫ່ງການເຂົ້າເຝົ້າຝ່າຍວິນຍານຈະເປັນສິ່ງຈຳເປັນໃນວຽກງານຂອງຜູ້ນໍາ ແລະ ຜູ້ເຮັດວຽກ, ແຕ່ສິ່ງທີ່ສຳຄັນທີ່ສຸດແມ່ນການມີວິທີການເຮັດວຽກ ແລະ ຮູບແບບການດຳລົງຊີວິດທີ່ຖືກຕ້ອງ.

II. ການຢຸດຢັ້ງ ແລະ ການຈຳກັດຄົນຊົ່ວຮ້າຍຢ່າງທັນເວລາ

ຂໍ້ກຳນົດທີສອງສຳລັບຜູ້ນໍາ ແລະ ຜູ້ເຮັດວຽກທີ່ໄດ້ລະບຸໄວ້ໃນຄວາມຮັບຜິດຊອບຂໍ້ທີສິບສອງແມ່ນ ເມື່ອພວກເຂົາລະບຸຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ, ພວກເຂົາຕ້ອງສາມາດຕັດສິນໂດຍທັນທີ ແລະ ຢ່າງຖືກຕ້ອງ. ພວກເຂົາຕ້ອງແຍກແຍະແກ່ນແທ້ຂອງຄົນ ແລະ ເຫດການຕ່າງໆ ຢ່າງແຈ່ມແຈ້ງ ແລະ ເຂົ້າໃຈວ່າພວກມັນສົ່ງຜົນກະທົບຕໍ່ຊີວິດຄຣິສຕະຈັກແນວໃດ, ບໍ່ວ່າພວກມັນຈະເປັນໄພຂົ່ມຂູ່, ລົບກວນ ຫຼື ທຳລາຍສະພາວະ, ການເຂົ້າສູ່ຊີວິດ ແລະ ການປະຕິບັດໜ້າທີ່ຂອງຜູ້ຄົນທີ່ພຣະເຈົ້າເລືອກ ແລະ ບໍ່ວ່າພວກມັນຈະສົ່ງຜົນກະທົບຕໍ່ຜົນຂອງການປະຕິບັດໜ້າທີ່ຂອງຕົນຂອງຜູ້ຄົນ ຫຼື ບໍ່ ນັ້ນກໍຄື ຜູ້ນໍາ ແລະ ຜູ້ເຮັດວຽກຕ້ອງຕັດສິນ ແລະ ປະເມີນເລື່ອງເຫຼົ່ານີ້ໂດຍທັນທີ ແລະ ຢ່າງຖືກຕ້ອງ. ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຖ້າພວກເຂົາຂາດສະໝອງສຳລັບເລື່ອງນີ້ ແລະ ພວກເຂົາບໍ່ມີຄວາມສາມາດທີ່ເໝາະສົມ, ພວກເຂົາກໍຈະບໍ່ສາມາດເຮັດວຽກງານຂອງຄຣິສຕະຈັກໄດ້. ນອກຈາກນີ້, ຜູ້ນໍາ ແລະ ຜູ້ເຮັດວຽກຕ້ອງມີການຕອບໂຕ້ ແລະ ການແຍກແຍະທີ່ແຫຼມຄົມຕໍ່ຜູ້ຄົນ, ເຫດການ ແລະ ສິ່ງຕ່າງໆ. ຕົວຢ່າງ: ເມື່ອມີຂໍ້ຂັດແຍ່ງເກີດຂຶ້ນໃນຄຣິສຕະຈັກ ແລະ ມີການຂັດຂວາງ ແລະ ການລົບກວນຕ່າງໆ ເກີດຂຶ້ນ, ເຈົ້າບໍ່ສາມາດລະບຸບັນຫາໄດ້ ແລະ ຄິດວ່າມັນບໍ່ສຳຄັນ, ເຊິ່ງສົ່ງຜົນໃຫ້ຫຼາຍຄົນໄດ້ຮັບຜົນກະທົບ ແລະ ບໍ່ໄດ້ປະຕິບັດໜ້າທີ່ຂອງພວກເຂົາໄດ້ດີ. ຜູ້ນໍາ ຫຼື ຜູ້ເຮັດວຽກດັ່ງກ່າວບໍ່ແມ່ນຄົນມຶນຊາ ແລະ ຕາບອດບໍ? (ແມ່ນແລ້ວ.) ນີ້ຄືບັນຫາຂອງຜູ້ນໍາ ແລະ ຜູ້ເຮັດວຽກ. ເຈົ້າຄວນເຮັດແນວໃດ ເມື່ອເຈົ້າຄົ້ນພົບວ່າບາງຄົນກຳລັງຂັດຂວາງ ແລະ ລົບກວນວຽກງານຂອງຄຣິສຕະຈັກ? ກ່ອນອື່ນ, ເຈົ້າຕ້ອງເຂົ້າໃຈໃນຄວາມຮ້າຍແຮງຂອງບັນຫາ ແລະ ປະເມີນ ແລະ ຕັດສິນແກ່ນແທ້ຂອງຄົນດັ່ງກ່າວ ແລະ ຜົນກະທົບ ແລະ ຜົນສະທ້ອນຂອງສິ່ງດັ່ງກ່າວຕໍ່ວຽກງານຂອງຄຣິສຕະຈັກ ແລະ ຊີວິດຄຣິສຕະຈັກ. ພື້ນຖານສຳລັບການຕັດສິນດັ່ງກ່າວຄວນເປັນຫຍັງ? ມັນຄວນອີງໃສ່ພຣະທຳຂອງພຣະເຈົ້າ ແລະ ຄວາມຈິງ. ບາງຄົນເວົ້າວ່າ “ເຈົ້າອີງໃສ່ພຣະທຳຂອງພຣະເຈົ້າແນວໃດ? ຂ້ອຍເຫັນວ່ານີ້ເປັນການໂອ້ລົມທີ່ວ່າງເປົ່າ”. ທີ່ຈິງແລ້ວ, ມັນບໍ່ແມ່ນການໂອ້ລົມທີ່ວ່າງເປົ່າ. ເປັນຫຍັງເຮົາຈຶ່ງເວົ້າແນວນີ້? ເມື່ອເຈົ້າພົບບັນຫາດັ່ງກ່າວ ຫຼື ເຫັນ ຫຼື ໄດ້ຍິນກ່ຽວກັບພວກມັນ, ເຈົ້າພຽງແຕ່ຕ້ອງປຽບທຽບພວກມັນກັບບັນຫາທີ່ຖືກເປີດໂປງໂດຍພຣະທຳຂອງພຣະເຈົ້າ. ຈົ່ງເບິ່ງວ່າພຣະທຳຂອງພຣະເຈົ້າເປີດໂປງ ແລະ ໄຈ້ແຍກຄົນ ແລະ ເລື່ອງລາວດັ່ງກ່າວແນວໃດ ແລະ ພຣະອົງກຳນົດລັກສະນະປະເດັນເຫຼົ່ານີ້ແນວໃດ, ເຊັ່ນ: ວິທີການທີ່ພຣະອົງເປີດໂປງຜູ້ນໍາປອມ ແລະ ພວກຜູ້ຕໍ່ຕ້ານພຣະຄຣິສ ຫຼື ວິທີການທີ່ພຣະອົງເປີດໂປງອຸປະນິໄສທີ່ເສື່ອມຊາມຕ່າງໆ ຂອງຜູ້ຄົນ ແລະ ອື່ນໆ ອີກ. ຈາກນັ້ນ, ເຈົ້າກໍປຽບທຽບ ແລະ ໄຈ້ແຍກເລື່ອງລາວເຫຼົ່ານີ້ຕາມຄຳເວົ້າເຫຼົ່ານັ້ນ ແລະ ຜ່ານການໂອ້ລົມກັບອ້າຍເອື້ອຍນ້ອງ ແລະ ການສັງເກດຂອງເຈົ້າເອງ, ໃນທີ່ສຸດ ເຈົ້າກໍສາມາດປະເມີນ ແລະ ກຳນົດລັກສະນະຂອງຜູ້ຄົນ, ເຫດການ ແລະ ສິ່ງຕ່າງໆ ທີ່ເຈົ້າເຫັນໄດ້ຢ່າງຖືກຕ້ອງ ແລະ ວາງແຜນວິທີແກ້ໄຂທີ່ສອດຄ້ອງກັນ. ຜູ້ທີ່ຖືກກຳນົດວ່າຢູ່ໃນຄົນປະເພດຕ່າງໆ ທີ່ຂັດຂວາງ ແລະ ລົບກວນຄວນຖືກຈັດການແນວໃດ? ບໍ່ພຽງແຕ່ພວກເຂົາຄວນຖືກເປີດໂປງ ແລະ ໄຈ້ແຍກເພື່ອຊ່ວຍໃຫ້ຜູ້ຄົນແຍກແຍະພວກເຂົາ, ແຕ່ພວກເຂົາຕ້ອງຖືກຢຸດຢັ້ງ ແລະ ຈຳກັດນຳອີກ ແລະ ຜູ້ທີ່ຍັງຄົງແກ້ໄຂບໍ່ໄດ້ເຖິງວ່າຈະມີການຕັກເຕືອນຊໍ້າແລ້ວຊໍ້າອີກກໍຄວນຖືກກຳຈັດອອກ. ວິທີການ ແລະ ແນວທາງທີ່ສະເພາະເຈາະຈົງໃນການຢຸດຢັ້ງ ແລະ ຈຳກັດພວກເຂົາມີຫຍັງແດ່? (ລິຮານ ແລະ ເຕືອນພວກເຂົາ.) ການລິຮານເປັນວິທີທີ່ດີບໍ? (ແມ່ນແລ້ວ.) ການເປີດໂປງການກະທຳຂອງພວກເຂົາ, ການຊີ້ໃຫ້ເຫັນບັນຫາທີ່ຮ້າຍແຮງທີ່ສຸດຂອງພວກເຂົາ, ການໄຈ້ແຍກແກ່ນແທ້ຂອງພວກເຂົາ ແລະ ການໃຫ້ຄຳເຕືອນ, ສິ່ງເຫຼົ່ານີ້ບໍ່ແມ່ນວິທີການທີ່ເປັນໄປໄດ້ທັງໝົດບໍ? ແນ່ນອນ, ສິ່ງທີ່ສຳຄັນທີ່ສຸດແມ່ນການອ່ານພຣະທຳຂອງພຣະເຈົ້າໃຫ້ພວກເຂົາຟັງ ແລະ ໃຊ້ພຣະທຳຂອງພຣະເຈົ້າເປັນພື້ນຖານ ເພື່ອຕັກເຕືອນ ແລະ ໄຈ້ແຍກພວກເຂົາ. ຖ້າພວກເຂົາບໍ່ຍອມຮັບຄວາມຈິງ ແລະ ປະຕິເສດຢ່າງໜັກແໜ້ນທີ່ຈະຍອມຮັບຄວາມຜິດພາດຂອງພວກເຂົາ, ແລ້ວກໍຈຳເປັນຕ້ອງມີມາດຕະການທີ່ຮຸນແຮງຍິ່ງຂຶ້ນ. ກ່ອນອື່ນ, ໃຫ້ຄຳເຕືອນແກ່ພວກເຂົາ, ຈາກນັ້ນກໍໃຊ້ພຣະດໍາລັດຂອງເຮືອນຂອງພຣະເຈົ້າເພື່ອຈຳກັດພວກເຂົາ, ບໍ່ອະນຸຍາດໃຫ້ພວກເຂົາກະທຳການທີ່ບໍ່ດີຢ່າງຊະຊາຍ ແລະ ລົບກວນອ້າຍເອື້ອຍນ້ອງ. ພວກເຂົາຄວນຖືກລິຮານ ແລະ ຈາກນັ້ນກໍຖືກຕິດຕາມກວດການຳອີກ. ວິທີການເຫຼົ່ານີ້ຄືສິ່ງທີ່ຈຳເປັນ, ທັງໝົດກໍເພື່ອຮັບປະກັນວ່າ ວຽກງານຂອງຄຣິສຕະຈັກຈະຖືກເຮັດເປັນຢ່າງດີ ແລະ ເພື່ອຊ່ວຍໃຫ້ຜູ້ຄົນລອດພົ້ນ, ຊີ້ນໍາພວກເຂົາໄປສູ່ເສັ້ນທາງທີ່ຖືກຕ້ອງ. ການໃຊ້ວິທີການເຫຼົ່ານີ້ຈະບັນລຸຜົນດີຢ່າງແນ່ນອນ. ຢ່າງໜ້ອຍທີ່ສຸດ, ສິ່ງທີ່ຄົນເຮົາສາມາດເຮັດໄດ້ກໍຄືໃຊ້ຄວາມຈິງທີ່ຜູ້ຄົນເຂົ້າໃຈ ເພື່ອຕັກເຕືອນ ແລະ ເປີດໂປງພວກເຂົາ, ໄຈ້ແຍກອຸປະນິໄສ ແລະ ແກ່ນແທ້ຂອງພວກເຂົາ, ເປີດໂປງລັກສະນະຂອງການກະທຳຂອງພວກເຂົາ ແລະ ຜົນສະທ້ອນທີ່ຮ້າຍແຮງທີ່ເກີດຈາກການກະທຳເຫຼົ່ານັ້ນ. ນີ້ຄືຂັ້ນຕໍ່າທີ່ຜູ້ຄົນສາມາດເຮັດໄດ້. ຂັ້ນຕອນທີ່ສູງຂຶ້ນໄປແມ່ນການໄຈ້ແຍກ ແລະ ແຍກແຍະພວກເຂົາໂດຍອີງໃສ່ພຣະທຳຂອງພຣະເຈົ້າ ແລະ ກຳນົດລັກສະນະຂອງພວກເຂົາຕາມນັ້ນ. ຖ້າພວກເຂົາເຊື່ອຟັງຄຳແນະນຳ, ຍອມຮັບມັນ ແລະ ກັບໃຈ, ແນ່ນອນວ່ານັ້ນຈະດີທີ່ສຸດ ເຖິງຢ່າງໃດກໍຕາມ, ຖ້າພວກເຂົາບໍ່ຍອມຮັບ ແລະ ຍັງຄົງລົບກວນວຽກງານຂອງຄຣິສຕະຈັກຕໍ່ໄປ, ແລ້ວຄວນເຮັດແນວໃດ? ໃນກໍລະນີນັ້ນ, ກໍບໍ່ຈຳເປັນຕ້ອງສຸພາບ. ເຮືອນຂອງພຣະເຈົ້າມີພຣະດໍາລັດ ແລະ ໃນຈຸດນີ້ ບຸກຄົນນັ້ນຄວນຖືກຢຸດຢັ້ງ ແລະ ຈຳກັດຕາມພຣະດໍາລັດຂອງເຮືອນຂອງພຣະເຈົ້າ. ຖ້າບຸກຄົນນັ້ນເປັນຜູ້ເຊື່ອໃໝ່ທີ່ມີຄວາມເຕີບໂຕໜ້ອຍ ເຊິ່ງເປັນຜູ້ທີ່ບໍ່ເຂົ້າໃຈຄວາມຈິງ, ພວກເຂົາກໍສາມາດໄດ້ຮັບການຊ່ວຍເຫຼືອດ້ວຍຄວາມຮັກ; ເຈົ້າສາມາດໂອ້ລົມຄວາມຈິງເພື່ອຊ່ວຍໃຫ້ພວກເຂົາຮູ້ຈັກຕົນເອງ. ສຳລັບຜູ້ທີ່ສາມາດຍອມຮັບຄວາມຈິງ ແລະ ກັບໃຈໄດ້, ກໍບໍ່ຈຳເປັນຕ້ອງຢຸດຢັ້ງ, ຈຳກັດ ຫຼື ລິຮານພວກເຂົາ. ຖ້າພວກເຂົາບໍ່ຍອມຮັບຄວາມຈິງ, ມັນກໍບໍ່ແມ່ນເລື່ອງຂອງການມີພື້ນຖານທີ່ຕື້ນ ຫຼື ຄວາມເຕີບໂຕໜ້ອຍ ແລະ ບໍ່ເຂົ້າໃຈຄວາມຈິງ; ມັນເປັນບັນຫາກ່ຽວກັບຄວາມເປັນມະນຸດຂອງພວກເຂົາ. ສຳລັບຄົນດັ່ງກ່າວ, ຄວນໃຊ້ການຈັດການ ແລະ ການລົງໂທດທາງດ້ານການບໍລິຫານເພື່ອຢຸດຢັ້ງ ແລະ ຈຳກັດພວກເຂົາ. ຜົນສຸດທ້າຍທີ່ບັນລຸໄດ້ແມ່ນການປົກປ້ອງວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ, ເຮັດໃຫ້ຊີວິດຄຣິສຕະຈັກດຳເນີນໄປຢ່າງເປັນລະບຽບ. ສິ່ງນີ້ເອີ້ນວ່າການພິກສະຖານະການ ແລະ ນີ້ຄືຜົນທີ່ຜູ້ນໍາ ແລະ ຜູ້ເຮັດວຽກຄວນບັນລຸໃນວຽກງານຂອງພວກເຂົາ. ມີພຽງການບັນລຸຜົນນີ້ເທົ່ານັ້ນ ພວກເຂົາຈຶ່ງຈະເຮັດສໍາເລັດຄວາມຮັບຜິດຊອບຂອງພວກເຂົາ. ຖ້າຜູ້ນໍາ ແລະ ຜູ້ເຮັດວຽກບໍ່ສົນໃຈບັນຫາໃດໜຶ່ງທີ່ເກີດຂຶ້ນ, ພຽງແຕ່ຕອບສະໜອງແບບເຮັດພໍແລ້ວມືແລ້ວຕີນດ້ວຍຄຳເວົ້າ ແລະ ຫຼັກຄຳສອນບາງຢ່າງ ຫຼື ຕຳໜິ ແລະ ລິຮານຜູ້ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກຢ່າງງ່າຍດາຍ ດ້ວຍຄຳເວົ້າພຽງສອງສາມຄຳ, ສິ່ງນີ້ຈະສາມາດແກ້ໄຂບັນຫາໄດ້ບໍ? ບໍ່ພຽງແຕ່ສິ່ງນີ້ຈະບໍ່ສາມາດແກ້ໄຂບັນຫາໄດ້, ແຕ່ມັນຍັງນຳໄປສູ່ຄວາມວຸ່ນວາຍທີ່ໃຫຍ່ຂຶ້ນໃນຄຣິສຕະຈັກ ນັ້ນກໍຄື ຄົນສ່ວນໃຫຍ່ໝົດກຳລັງໃຈໃນການປະຕິບັດໜ້າທີ່ຂອງພວກເຂົາ ແລະ ຖືກລົບກວນໃນລະດັບຕ່າງໆ ເຊິ່ງສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາ. ຜູ້ນໍາ ແລະ ຜູ້ເຮັດວຽກດັ່ງກ່າວໄດ້ເຮັດສໍາເລັດຄວາມຮັບຜິດຊອບຂອງພວກເຂົາແລ້ວບໍ? (ບໍ່.) ສິ່ງນີ້ສະແດງໃຫ້ເຫັນວ່າ ຜູ້ນໍາ ແລະ ຜູ້ເຮັດວຽກເຫຼົ່ານີ້ບໍ່ມີຄວາມສາມາດໃນວຽກງານຂອງພວກເຂົາ.

III. ການເປີດໂປງການກະທຳທີ່ຊົ່ວຮ້າຍຂອງຄົນຊົ່ວຮ້າຍ ເພື່ອໃຫ້ຜູ້ຄົນທີ່ພຣະເຈົ້າເລືອກເຕີບໂຕໃນການແຍກແຍະ ແລະ ຮຽນຮູ້ບົດຮຽນ

ຂໍ້ກຳນົດທີສາມໃນຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ ກໍຄື ເມື່ອຈັດການກັບການຂັດຂວາງ ແລະ ການລົບກວນທີ່ເກີດຈາກຄົນຊົ່ວຮ້າຍ, ຜູ້ນໍາ ແລະ ຜູ້ເຮັດວຽກຄວນກິນ ແລະ ດື່ມພຣະທຳຂອງພຣະເຈົ້າຮ່ວມກັບຜູ້ຄົນທີ່ພຣະເຈົ້າເລືອກ ເພື່ອໄຕ່ຕອງ ແລະ ຮູ້ຈັກຕົນເອງ ແລະ ມີການຫັນປ່ຽນຢ່າງແທ້ຈິງ. ພວກເຂົາຄວນຈະສາມາດນໍາພາຜູ້ຄົນທີ່ພຣະເຈົ້າເລືອກໃຫ້ເຂົ້າສູ່ຄວາມຈິງຄວາມເປັນຈິງ, ຖອດຖິ້ມອຸປະນິໄສທີ່ເສື່ອມຊາມຂອງພວກເຂົາ ແລະ ບັນລຸການຕິດຕາມພຣະເຈົ້າ, ການອ່ອນນ້ອມຕໍ່ພຣະເຈົ້າ ແລະ ການເປັນພະຍານໃຫ້ແກ່ພຣະເຈົ້າ. ມີພຽງວຽກງານປະເພດນີ້ເທົ່ານັ້ນທີ່ສອດຄ່ອງກັບເຈດຕະນາຂອງພຣະເຈົ້າ. ໃນດ້ານໜຶ່ງ, ຜູ້ນໍາ ແລະ ຜູ້ເຮັດວຽກທີ່ເຮັດວຽກໃນລັກສະນະນີ້ ແມ່ນສາມາດແກ້ໄຂບັນຫາ ແລະ ປະກອບຕົນເອງດ້ວຍຄວາມຈິງ ໃນຂະນະທີ່ເຮັດວຽກ. ນອກຈາກນີ້, ຜ່ານການໂອ້ລົມຄວາມຈິງເພື່ອແກ້ໄຂບັນຫາ, ພວກເຂົາຊ່ວຍໃຫ້ອ້າຍເອື້ອຍນ້ອງເຂົ້າໃຈຄວາມຈິງ, ຮູ້ຈັກວິທີການກວດສອບ ແລະ ຮູ້ຈັກຕົນເອງ, ຖອດຖິ້ມອຸປະນິໄສທີ່ເສື່ອມຊາມຂອງພວກເຂົາ, ເຮັດໜ້າທີ່ຂອງພວກເຂົາໄດ້ດີ, ຮູ້ວິທີແຍກແຍະ ແລະ ປະຕິບັດຕໍ່ຜູ້ຄົນ, ບັນລຸການຕິດຕາມພຣະເຈົ້າ ແລະ ການອ່ອນນ້ອມຕໍ່ພຣະເຈົ້າ, ບໍ່ຖືກຄົນອື່ນຈຳກັດ ແລະ ສາມາດຍຶດໝັ້ນໃນການເປັນພະຍານຂອງພວກເຂົາ. ນີ້ຄືການບັນລຸໜ້າທີ່ຂອງຜູ້ນໍາ ແລະ ຜູ້ເຮັດວຽກ; ນີ້ຄືຫຼັກການທີ່ຜູ້ນໍາ ແລະ ຜູ້ເຮັດວຽກຄວນປະຕິບັດ ເພື່ອແກ້ໄຂບັນຫາ ໃນຂະນະທີ່ດໍາເນີນວຽກງານຂອງຄຣິສຕະຈັກ. ບໍ່ວ່າຈະເກີດບັນຫາໃດຂຶ້ນໃນຄຣິສຕະຈັກ, ກ່ອນອື່ນໝົດ ຜູ້ນໍາ ແລະ ຜູ້ເຮັດວຽກຄວນສະແຫວງຫາຄວາມຈິງ, ກຳແໜ້ນເຈດຕະນາຂອງພຣະເຈົ້າ ແລະ ສະແຫວງຫາການນໍາພາຂອງພຣະເຈົ້າຮ່ວມກັນ. ຈາກນັ້ນ ພວກເຂົາຄວນຊອກຫາພຣະທຳທີ່ກ່ຽວຂ້ອງຂອງພຣະເຈົ້າ ເພື່ອແກ້ໄຂບັນຫາຕ່າງໆ ທີ່ມີຢູ່. ໃນຂະບວນການແກ້ໄຂບັນຫາ, ຜູ້ນໍາ ແລະ ຜູ້ເຮັດວຽກຄວນໂອ້ລົມເພີ່ມເຕີມ ກ່ຽວກັບພຣະທຳທີ່ກ່ຽວຂ້ອງຂອງພຣະເຈົ້າກັບອ້າຍເອື້ອຍນ້ອງ ແລະ ເຂົ້າໃຈແກ່ນແທ້ຂອງບັນຫາ ໂດຍອີງໃສ່ພຣະທຳຂອງພຣະເຈົ້າ. ນອກຈາກນັ້ນ, ພວກເຂົາຄວນໃຫ້ຜູ້ຄົນທີ່ພຣະເຈົ້າເລືອກ ໄດ້ໂອ້ລົມຄວາມເຂົ້າໃຈຂອງພວກເຂົາເອງ ເພື່ອແຍກແຍະບັນຫາເຫຼົ່ານີ້. ເມື່ອຄົນສ່ວນໃຫຍ່ສາມາດມີຄວາມເຂົ້າໃຈແບບດຽວກັນ ແລະ ບັນລຸຄວາມເຫັນດີເຫັນພ້ອມ, ບັນຫາກໍຈະແກ້ໄຂໄດ້ງ່າຍຂຶ້ນ. ໃນການແກ້ໄຂບັນຫາ, ຢ່າເລົ່າເຫດການຊໍ້າໄປຊໍ້າມາ ຫຼື ຊອກຫາລາຍລະອຽດເລັກໆ ນ້ອຍໆ ຫຼື ຕໍານິບຸກຄົນທີ່ກ່ຽວຂ້ອງກັບບັນຫາຢູ່ສະເໝີ. ກ່ອນອື່ນ, ຢ່າຈົດຈໍ່ກັບບັນຫາເລັກນ້ອຍ; ໃນທາງກົງກັນຂ້າມ ໃຫ້ໂອ້ລົມຄວາມຈິງຢ່າງແຈ່ມແຈ້ງ, ເພາະສິ່ງນີ້ຈະເປີດເຜີຍທຳມະຊາດຂອງບັນຫາ. ມີພຽງວິທີການນີ້ເທົ່ານັ້ນທີ່ຊ່ວຍໃຫ້ຜູ້ຄົນທີ່ພຣະເຈົ້າເລືອກ ຮຽນຮູ້ທີ່ຈະແຍກແຍະບັນຫາຕ່າງໆ ໂດຍອີງໃສ່ພຣະທຳຂອງພຣະເຈົ້າ, ຮັບການແຍກແຍະຈາກຜູ້ຄົນ, ເຫດການ ແລະ ສິ່ງຕ່າງໆ ທີ່ເກີດຂຶ້ນ ແລະ ຮຽນຮູ້ບົດຮຽນຕົວຈິງຈາກສິ່ງເຫຼົ່ານັ້ນ. ມັນຍັງຊ່ວຍໃຫ້ພວກເຂົາສາມາດປຽບທຽບຄຳເວົ້າ ແລະ ຫຼັກຄຳສອນທີ່ພວກເຂົາເຂົ້າໃຈເປັນປົກກະຕິ ເຂົ້າໃນຊີວິດຈິງ, ເຮັດໃຫ້ພວກເຂົາສາມາດເຂົ້າໃຈຄວາມຈິງໄດ້ຢ່າງແທ້ຈິງ. ນີ້ບໍ່ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນເຮັດບໍ? ໂດຍຫຼັກແລ້ວ ການນໍາພາຜູ້ຄົນທີ່ພຣະເຈົ້າເລືອກໃຫ້ເຂົ້າສູ່ຄວາມຈິງຄວາມເປັນຈິງ ແມ່ນກ່ຽວຂ້ອງກັບການໃຊ້ຄວາມຈິງ ເພື່ອແກ້ໄຂແນວຄິດ ແລະ ຈິນຕະນາການຂອງຜູ້ຄົນທີ່ພຣະເຈົ້າເລືອກ ແລະ ອຸປະນິໄສທີ່ເສື່ອມຊາມຂອງພວກເຂົາ. ວິທີການນີ້ໃຫ້ຜົນຮັບດີທີ່ສຸດ. ຍິ່ງຜູ້ນໍາ ແລະ ຜູ້ເຮັດວຽກສາມາດໃຊ້ຄວາມຈິງ ເພື່ອແກ້ໄຂບັນຫາໄດ້ຫຼາຍເທົ່າໃດ, ຜູ້ຄົນທີ່ພຣະເຈົ້າເລືອກກໍຍິ່ງສາມາດເຂົ້າໃຈຄວາມຈິງໄດ້ງ່າຍຂຶ້ນເທົ່ານັ້ນ. ດ້ວຍວິທີນີ້, ພວກເຂົາຈະຮູ້ຈັກວິທີການປະຕິບັດ ແລະ ນໍາໃຊ້ພຣະທຳຂອງພຣະເຈົ້າໃນຊີວິດຈິງ. ຖ້າຜູ້ນໍາ ແລະ ຜູ້ເຮັດວຽກມັກນໍາພາຜູ້ຄົນທີ່ພຣະເຈົ້າເລືອກ ໃຫ້ແກ້ໄຂບັນຫາຕົວຈິງຢູ່ເລື້ອຍໆ, ພວກເຂົາກໍຈະສາມາດນໍາພາຜູ້ຄົນທີ່ພຣະເຈົ້າເລືອກ ໃຫ້ເຂົ້າສູ່ຄວາມຈິງຄວາມເປັນຈິງ ແລະ ຍັງສາມາດປະສານພຣະທຳຂອງພຣະເຈົ້າ ເຂົ້າກັບຊີວິດປະຈຳວັນຂອງພວກເຂົາເອງໄດ້. ບາງຄົນເວົ້າວ່າ: “ຂໍ້ກຳນົດນີ້ສຳລັບຜູ້ນໍາ ແລະ ຜູ້ເຮັດວຽກບໍ່ໄດ້ເຂັ້ມງວດເກີນໄປບໍ? ພວກເຮົາຈະມີຄວາມເຂົ້າໃຈຫຼາຍຂະໜາດນັ້ນໄດ້ແນວໃດ?” ເຈົ້າອາດຈະບໍ່ເຄີຍມີມັນມາກ່ອນ, ແຕ່ເຈົ້າບໍ່ສາມາດຮຽນຮູ້ ແລະ ປະຕິບັດເພື່ອບັນລຸຜົນຮັບນີ້ບໍ? ນີ້ຄືວິທີການທີ່ພາລະກິດຂອງພຣະເຈົ້າຝຶກຝົນຜູ້ນໍາ ແລະ ຜູ້ເຮັດວຽກ ແລະ ຜູ້ຄົນທີ່ພຣະເຈົ້າເລືອກໃຫ້ເຂົ້າສູ່ຄວາມເປັນຈິງແຫ່ງຄວາມຈິງ. ຖ້າເຈົ້າບໍ່ຮູ້ວິທີ, ເຈົ້າກໍສາມາດຮຽນຮູ້ ແລະ ປະຕິບັດໄດ້. ບໍ່ວ່າຈະເກີດບັນຫາໃດຂຶ້ນ, ເຈົ້າຕ້ອງຮຽນຮູ້ທີ່ຈະໄຕ່ຕອງຕົນເອງ ແລະ ຮູ້ຈັກຕົນເອງ ໂດຍອີງໃສ່ພຣະທຳຂອງພຣະເຈົ້າ; ນີ້ຄືຂະບວນການຂອງການປະຕິບັດ. ຫຼັງຈາກປະຕິບັດສອງສາມຄັ້ງ ແລະ ບັນລຸຜົນຮັບ, ເຈົ້າກໍຈະມີເສັ້ນທາງ ແລະ ຮູ້ຈັກວິທີການປະຕິບັດຄວາມຈິງ. ເມື່ອພຣະເຈົ້າມາເຮັດພາລະກິດ, ນີ້ຄືວິທີທາງທີ່ພຣະອົງນໍາພາຜູ້ຄົນ ໃຫ້ຮຽນຮູ້ທີ່ຈະເຂົ້າສູ່ຄວາມຈິງຄວາມເປັນຈິງ. ຜູ້ນໍາ ແລະ ຜູ້ເຮັດວຽກຄວນໂອ້ລົມກັບອ້າຍເອື້ອຍນ້ອງຢູ່ເລື້ອຍໆ, ປະເຊີນໜ້າກັບບັນຫາຮ່ວມກັນ, ແກ້ໄຂບັນຫາຮ່ວມກັນ ແລະ ເຮັດວຽກງານຂອງຄຣິສຕະຈັກໃຫ້ດີ. ຜູ້ນໍາຄຣິສຕະຈັກຄວນນໍາພາຜູ້ຄົນທີ່ພຣະເຈົ້າເລືອກແນວໃດ? ວິທີການຫຼັກກໍຄືການນໍາພາຜູ້ຄົນທີ່ພຣະເຈົ້າເລືອກໃຫ້ລະບຸ ແລະ ແກ້ໄຂບັນຫາໃນຊີວິດຈິງ, ປະຕິບັດ ແລະ ມີປະສົບການກັບພຣະທຳຂອງພຣະເຈົ້າໃນຊີວິດຈິງ, ເພື່ອວ່າຜູ້ຄົນທີ່ພຣະເຈົ້າເລືອກບໍ່ພຽງແຕ່ຈະສາມາດປະຕິບັດຄວາມຈິງໄດ້, ແຕ່ຍັງສາມາດແຍກແຍະສິ່ງທີ່ເປັນລົບ ແລະ ຄົນທີ່ເປັນລົບໄດ້ ເຊັ່ນ: ຜູ້ນໍາປອມ, ຜູ້ເຮັດວຽກປອມ, ຄົນຊົ່ວຮ້າຍ, ຜູ້ບໍ່ເຊື່ອ ແລະ ພວກຜູ້ຕໍ່ຕ້ານພຣະຄຣິສ. ຈຸດປະສົງຂອງການແຍກແຍະຄົນຕ່າງໆ ກໍເພື່ອແກ້ໄຂບັນຫາ. ມີພຽງການແກ້ໄຂການລົບກວນທີ່ເກີດຈາກຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສຢ່າງຖີ່ຖ້ວນເທົ່ານັ້ນ ວຽກງານຂອງຄຣິສຕະຈັກຈຶ່ງຈະສາມາດດໍາເນີນໄປຢ່າງບໍ່ມີອຸປະສັກ ແລະ ຄວາມປະສົງຂອງພຣະເຈົ້າຈຶ່ງຈະສາມາດດຳເນີນໄປໄດ້ໃນຄຣິສຕະຈັກ. ໃນເວລາດຽວກັນ, ການຈັດການກັບຄົນຊົ່ວຮ້າຍກໍຍັງເປັນການຕັກເຕືອນ ເພື່ອຫຼີກລ່ຽງການເຮັດຜິດພາດ ຫຼື ການເຮັດຄວາມຊົ່ວ, ເຮັດໃຫ້ຕົນເອງສາມາດບັນລຸການຢໍາເກງພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍໄດ້. ດ້ວຍວິທີນີ້, ເຈົ້າບໍ່ພຽງແຕ່ບັນລຸໜ້າທີ່ຂອງເຈົ້າ ແລະ ຮັບການເຂົ້າສູ່ຊີວິດ, ແຕ່ເຈົ້າຍັງເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງອີກດ້ວຍ. ນີ້ບໍ່ແມ່ນການຍິງປືນລູກດຽວໄດ້ນົກສອງໂຕບໍ? ເມື່ອເຈົ້າເຂົ້າໃຈຄວາມຈິງ ແລະ ສາມາດແກ້ໄຂບັນຫາໄດ້, ສິ່ງນີ້ກໍພິສູດວ່າເຈົ້າມີຄວາມສາມາດທີ່ຈະເປັນຜູ້ນໍາ ຫຼື ຜູ້ເຮັດວຽກ ແລະ ບັນລຸຂໍ້ກຳນົດສຳລັບການຖືກເພາະປູກໃນເຮືອນຂອງພຣະເຈົ້າ; ດັ່ງນັ້ນ, ເຈົ້າຄວນເປັນຜູ້ນໍາພາ ແລະ ນໍາພາອ້າຍເອື້ອຍນ້ອງໃນການຮຽນຮູ້ທີ່ຈະແຍກແຍະຜູ້ຄົນ, ເຫດການ ແລະ ສິ່ງຕ່າງໆ ໃນຊີວິດຈິງ; ບັນລຸຄວາມເຂົ້າໃຈກ່ຽວກັບຄວາມຈິງ; ຮູ້ຈັກວິທີການປະຕິບັດຕໍ່ຄົນທຸກປະເພດທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ; ຮູ້ຈັກວິທີການປະຕິບັດຄວາມຈິງ, ປະຕິບັດຕໍ່ຄົນຕ່າງໆ ຕາມຫຼັກການ ແລະ ໂອ້ລົມຄວາມຈິງເພື່ອແກ້ໄຂບັນຫາ. ນີ້ຄືຄວາມຮັບຜິດຊອບຂອງເຈົ້າ. ໂດຍການປະຕິບັດໃນລັກສະນະນີ້, ເຈົ້າຈຶ່ງຈະເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ. ເຈົ້າຈະຮຽນຮູ້ບົດຮຽນ, ໄດ້ຮັບການແຍກແຍະ ແລະ ເຂົ້າໃຈເຈດຕະນາຂອງພຣະເຈົ້າໃນທຸກເລື່ອງທີ່ເຂົ້າມາໃນຊີວິດຈິງຂອງເຈົ້າ, ມີຫຼັກການປະຕິບັດໃນວິທີການທີ່ເຈົ້າຈັດການເລື່ອງຕ່າງໆ, ປະຕິບັດຕໍ່ຜູ້ຄົນ ແລະ ເຮັດໜ້າທີ່ຂອງເຈົ້າ. ດ້ວຍວິທີນີ້, ເຈົ້າຈຶ່ງຈະສາມາດປະຕິບັດຄວາມຈິງໄດ້. ຂໍ້ກຳນົດຂອງພຣະເຈົ້າສຳລັບຜູ້ຄົນກໍຄືການບັນລຸຜົນຮັບດັ່ງກ່າວ. ສະນັ້ນ, ບໍ່ວ່າຈະເກີດເລື່ອງໃດຂຶ້ນ, ເຈົ້າຕ້ອງຮຽນຮູ້ບົດຮຽນຂອງເຈົ້າ ແລະ ພັດທະນາການແຍກແຍະຢູ່ສະເໝີ; ເຈົ້າບໍ່ສາມາດປ່ອຍໃຫ້ມັນຫຼຸດລອຍໄປ, ທັງບໍ່ສາມາດພາດໂອກາດໃດໆ ທີ່ຈະຮຽນຮູ້ບົດຮຽນຂອງເຈົ້າ ແລະ ພັດທະນາການແຍກແຍະ. ເນື່ອງຈາກວ່າມີບາງສິ່ງເກີດຂຶ້ນ, ພວກເຮົາຕ້ອງບໍ່ປະເຊີນໜ້າກັບມັນດ້ວຍທັດສະນະຄະຕິທີ່ເປັນລົບ ແລະ ຈົ່ມຕໍ່ວ່າ; ໃນທາງກົງກັນຂ້າມ ພວກເຮົາຄວນປະເຊີນໜ້າກັບມັນດ້ວຍທັດສະນະຄະຕິທີ່ເປັນບວກ. ຈະເຮັດແນວນັ້ນໄດ້ແນວໃດ? ໂດຍການສະແຫວງຫາຄວາມຈິງ ເພື່ອແກ້ໄຂບັນຫາ. ຄົນທຸກຄົນມີອຸປະນິໄສທີ່ເສື່ອມຊາມ ແລະ ຄວາມເປັນມະນຸດຂອງພວກເຂົາກໍມີທັງດີ ແລະ ຊົ່ວ, ສະນັ້ນ ເມື່ອຜູ້ຄົນມາເຕົ້າໂຮມກັນ, ບັນຫາຈະບໍ່ເກີດຂຶ້ນໄດ້ແນວໃດ? ເນື່ອງຈາກພຣະເຈົ້າໄດ້ຈັດຕັ້ງສະພາບແວດລ້ອມແບບນີ້ໄວ້ໃຫ້ເຈົ້າ ເມື່ອພຣະອົງໄດ້ໃຫ້ເຈົ້າເຫັນຜູ້ຄົນ, ເຫດການ ແລະ ສິ່ງຕ່າງໆ ດັ່ງກ່າວເກີດຂຶ້ນຢູ່ອ້ອມຂ້າງເຈົ້າ, ທັດສະນະຄະຕິຂອງເຈົ້າຄວນເປັນແນວໃດ? ຈົ່ງຂອບພຣະຄຸນພຣະເຈົ້າທີ່ວາງບັນຫາຕ່າງໆ ເຫຼົ່ານີ້ໄວ້ຕໍ່ໜ້າເຈົ້າ. ພຣະອົງກຳລັງໃຫ້ໂອກາດເຈົ້າໄດ້ຝຶກຝົນ ແລະ ຮຽນຮູ້ບົດຮຽນ ແລະ ເຂົ້າສູ່ຄວາມເປັນຈິງແຫ່ງຄວາມຈິງ. ໃນຖານະຜູ້ນໍາ ຫຼື ຜູ້ເຮັດວຽກ, ເຈົ້າກໍຄວນຂອບພຣະຄຸນພຣະເຈົ້າເຊັ່ນກັນ ທີ່ໃຫ້ໂອກາດດັ່ງກ່າວແກ່ເຈົ້າ. ບໍ່ວ່າເຈົ້າຈະພົບບັນຫາໃດກໍຕາມ, ເຈົ້າຕ້ອງນໍາພາອ້າຍເອື້ອຍນ້ອງໃຫ້ຮຽນຮູ້ທີ່ຈະແຍກແຍະ, ຖອດຖອນບົດຮຽນ ແລະ ໄດ້ຮັບຄວາມເຂົ້າໃຈຢ່າງເລິກເຊິ່ງໄປພ້ອມກັບເຈົ້າ. ນອກຈາກນີ້, ເຈົ້າຕ້ອງນໍາພາພວກເຂົາໄປພ້ອມກັບເຈົ້າ ເພື່ອໄຕ່ຕອງ ແລະ ຮັບຮູ້ວ່າຜູ້ຄົນມີແນວຄິດ ແລະ ຈິນຕະນາການຫຍັງກ່ຽວກັບບັນຫານັ້ນ, ມີທັດສະນະໃດແດ່ທີ່ບິດເບືອນ, ໄດ້ຮຽນຮູ້ບົດຮຽນຫຍັງແດ່ຈາກການພົບພໍ້ກັບເລື່ອງນີ້, ແນວຄິດ ແລະ ມຸມມອງທີ່ຜິດພາດໃດແດ່ ໄດ້ຮັບການແກ້ໄຂ ແລະ ທ້າຍທີ່ສຸດແມ່ນເຂົ້າໃຈຄວາມຈິງຫຍັງແດ່. ນີ້ຄືວິທີການທີ່ຄົນໃດຄົນໜຶ່ງຄວນມີປະສົບການກັບພາລະກິດຂອງພຣະເຈົ້າ, ໂດຍບໍ່ໃຫ້ພາດແມ່ນແຕ່ເລື່ອງດຽວ. ຖ້າເຈົ້າໄດ້ມີປະສົບການກັບພາລະກິດຂອງພຣະເຈົ້າເປັນເວລາຫຼາຍປີ ແລະ ໄດ້ແກ້ໄຂບັນຫາຫຼາຍຢ່າງ, ເຈົ້າຈະເຫັນວ່າພຣະທຳຂອງພຣະເຈົ້າລ້ວນແຕ່ເປັນຄວາມຈິງ ແລະ ສາມາດຊໍາລະລ້າງຜູ້ຄົນ ແລະ ຊ່ວຍພວກເຂົາໃຫ້ລອດພົ້ນຈາກອິດທິພົນຂອງຊາຕານໄດ້ຢ່າງສົມບູນ. ເມື່ອຜູ້ຄົນເຂົ້າໃຈ ແລະ ໄດ້ຮັບຄວາມຈິງ, ພວກເຂົາຈະເຫັນວ່າ ພຣະທຳຂອງພຣະເຈົ້າຖືກເຮັດໃຫ້ສຳເລັດ ແລະ ບັນລຸຜົນຢ່າງສົມບູນ. ເມື່ອຜູ້ຄົນທີ່ພຣະເຈົ້າເລືອກສາມາດປະຕິບັດ ແລະ ມີປະສົບການກັບພຣະທຳຂອງພຣະເຈົ້າ, ພວກເຂົາກໍຈະສາມາດປະສານພຣະທຳຂອງພຣະເຈົ້າ ເຂົ້າໃນຊີວິດຈິງຂອງພວກເຂົາ, ໃຊ້ພຣະທຳຂອງພຣະເຈົ້າຢ່າງຖືກຕ້ອງ ເພື່ອເບິ່ງຜູ້ຄົນ ແລະ ເລື່ອງຕ່າງໆ ແລະ ປະເມີນຜູ້ຄົນ ແລະ ທຸກສິ່ງທີ່ພວກເຂົາເຮັດໂດຍພຣະທຳຂອງພຣະເຈົ້າ, ແທນທີ່ຈະອີງໃສ່ສິ່ງທີ່ພວກເຂົາເຫັນ ຫຼື ຄວາມຮູ້ສຶກຂອງພວກເຂົາ ແລະ ບໍ່ແມ່ນອີງໃສ່ແນວຄິດ ແລະ ຈິນຕະນາການຢ່າງແນ່ນອນ. ຫຼັງຈາກທີ່ພວກເຂົາໄດ້ຮຽນຮູ້ບົດຮຽນເຫຼົ່ານີ້ແລ້ວ, ມັນກໍຈະງ່າຍຂຶ້ນສຳລັບພວກເຂົາທີ່ຈະດຳລົງຊີວິດຕາມພຣະທຳຂອງພຣະເຈົ້າ ແລະ ພວກເຂົາກໍສາມາດດຳລົງຊີວິດຕໍ່ໜ້າພຣະເຈົ້າຢູ່ເລື້ອຍໆ. ດ້ວຍວິທີນີ້, ຜູ້ນໍາ ແລະ ຜູ້ເຮັດວຽກກໍຈະໄດ້ມາດຕະຖານຢ່າງສົມບູນໃນວຽກງານຂອງພວກເຂົາ ແລະ ຄວາມຮັບຜິດຊອບຂອງພວກເຂົາກໍຖືກເຮັດໃຫ້ສຳເລັດ. ມີພຽງແຕ່ເມື່ອຜູ້ນໍາ ແລະ ຜູ້ເຮັດວຽກ ໄດ້ເຮັດວຽກຂອງພວກເຂົາຢ່າງຖີ່ຖ້ວນເທົ່ານັ້ນ ຜູ້ຄົນທີ່ພຣະເຈົ້າເລືອກຈຶ່ງຈະສາມາດບັນລຸຜົນຮັບເຫຼົ່ານີ້. ຖ້າໃນຫຼາຍສະຖານະການທີ່ເຈົ້າພົບພໍ້, ເຈົ້າບໍ່ຮູ້ວິທີນໍາພາອ້າຍເອື້ອຍນ້ອງໃຫ້ຮຽນຮູ້ບົດຮຽນ ແລະ ເຈົ້າບໍ່ສາມາດແຍກແຍະຜູ້ຄົນ, ເຫດການ ແລະ ສິ່ງຕ່າງໆ ໄດ້, ແລ້ວເຈົ້າກໍຄືຄົນຕາບອດ, ເປັນຄົນດ້ານຊາ ແລະ ສະໝອງທື້ ແລະ ເປັນຄົນເບົາປັນຍາ. ເມື່ອປະເຊີນໜ້າກັບສະຖານະການດັ່ງກ່າວ, ບໍ່ພຽງແຕ່ເຈົ້າຈະຮູ້ສຶກວຸ້ນວາຍເກີນໄປ, ບໍ່ຮູ້ວິທີຈັດການພວກມັນ ແລະ ບໍ່ມີຄວາມສາມາດພຽງພໍສຳລັບວຽກງານນີ້, ແຕ່ມັນຍັງຈະສົ່ງຜົນກະທົບຕໍ່ປະສົບການຂອງອ້າຍເອື້ອຍນ້ອງຕໍ່ກັບຜູ້ຄົນ, ເຫດການ ແລະ ສິ່ງຕ່າງໆ ເຫຼົ່ານີ້ອີກດ້ວຍ. ຖ້າເຈົ້າຈັດການເລື່ອງຕ່າງໆ ຢ່າງບໍ່ເໝາະສົມ, ບໍ່ເຮັດວຽກງານໃດໆ, ບໍ່ເວົ້າແມ່ນແຕ່ຄຳດຽວເພື່ອໂອ້ລົມຄວາມຈິງທີ່ເຈົ້າຄວນຈະເວົ້າ ແລະ ບໍ່ສາມາດເວົ້າສິ່ງໃດທີ່ເປັນປະໂຫຍດ ຫຼື ອົບຮົມສັ່ງສອນໃຫ້ຄົນອື່ນໄດ້, ແລ້ວເມື່ອຫຼາຍຄົນປະເຊີນໜ້າກັບຜູ້ຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນເຫຼົ່ານີ້, ພວກເຂົາບໍ່ພຽງແຕ່ຈະລົ້ມເຫຼວໃນການຮັບເອົາເລື່ອງເຫຼົ່ານີ້ຈາກພຣະເຈົ້າ, ປະຕິບັດຕໍ່ພວກມັນໃນທາງບວກ ແລະ ຢ່າງຫ້າວຫັນ ແລະ ຮຽນຮູ້ບົດຮຽນຈາກພວກມັນ, ແຕ່ແນວຄິດ ແລະ ຄວາມລະມັດລະວັງຂອງພວກເຂົາຕໍ່ພຣະເຈົ້າ ກໍຈະນັບມື້ນັບຮຸນແຮງຂຶ້ນ, ເຊັ່ນດຽວກັບຄວາມບໍ່ໄວ້ວາງໃຈ ແລະ ຄວາມສົງໄສຂອງພວກເຂົາຕໍ່ພຣະອົງ. ນີ້ບໍ່ແມ່ນຜົນສະທ້ອນຂອງການທີ່ຜູ້ນໍາ ແລະ ຜູ້ເຮັດວຽກທີ່ຂາດຄວາມເປັນຈິງແຫ່ງຄວາມຈິງ ແລະ ບໍ່ສາມາດໃຊ້ຄວາມຈິງເພື່ອແກ້ໄຂບັນຫາບໍ? ນີ້ບໍ່ແມ່ນສັນຍານວ່າຜູ້ນໍາ ແລະ ຜູ້ເຮັດວຽກບໍ່ສາມາດເຮັດວຽກຕົວຈິງໄດ້ບໍ? ເຈົ້າບໍ່ໄດ້ເຮັດວຽກງານຂອງຄຣິສຕະຈັກຢ່າງຖືກຕ້ອງ, ບໍ່ໄດ້ສຳເລັດການຝາກຝັງທີ່ພຣະເຈົ້າໄດ້ມອບໃຫ້ເຈົ້າ, ບໍ່ໄດ້ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ບໍ່ໄດ້ນໍາພາອ້າຍເອື້ອຍນ້ອງໃຫ້ອອກຈາກອຳນາດຂອງຊາຕານ. ພວກເຂົາຍັງຄົງດຳລົງຊີວິດຢູ່ໃນອຸປະນິໄສທີ່ເສື່ອມຊາມ ແລະ ການລໍ້ລວງຂອງຊາຕານ. ເຈົ້າບໍ່ໄດ້ກຳລັງເຮັດໃຫ້ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ ຊັກຊ້າຢູ່ບໍ? ເຈົ້າກຳລັງທຳຮ້າຍຜູ້ຄົນຢ່າງຮ້າຍແຮງ! ໃນຖານະຜູ້ນໍາ ຫຼື ຜູ້ເຮັດວຽກ, ເຈົ້າຄວນຍອມຮັບເອົາການຝາກຝັງຂອງພຣະເຈົ້າ, ເພື່ອນໍາພາອ້າຍເອື້ອຍນ້ອງໃຫ້ມາຢູ່ຕໍ່ໜ້າພຣະເຈົ້າ, ເພື່ອໃຫ້ຜູ້ຄົນທີ່ພຣະເຈົ້າເລືອກໄດ້ກິນ ແລະ ດື່ມພຣະທຳຂອງພຣະເຈົ້າ ເພື່ອບັນລຸຄວາມເຂົ້າໃຈກ່ຽວກັບຄວາມຈິງ ແລະ ເພື່ອເຮັດໜ້າທີ່ຂອງພວກເຂົາດ້ວຍຫຼັກການ, ດ້ວຍເຫດນີ້ຈຶ່ງເພີ່ມຄວາມເຊື່ອຂອງພວກເຂົາໃນພຣະເຈົ້າ. ບໍ່ພຽງແຕ່ເຈົ້າລົ້ມເຫຼວໃນການປະຕິບັດດ້ວຍວິທີນີ້, ແຕ່ເຈົ້າຍັງບໍ່ໄດ້ຈຳກັດ ຫຼື ແກ້ໄຂການລົບກວນທີ່ເກີດຈາກຄົນຊົ່ວຮ້າຍ, ກໍ່ໃຫ້ເກີດຄວາມເສຍຫາຍຕໍ່ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ. ຫຼັງຈາກທີ່ເຊື່ອໃນພຣະເຈົ້າເປັນເວລາຫຼາຍປີ, ບໍ່ພຽງແຕ່ພວກເຂົາບໍ່ມີຄວາມກ້າວໜ້າ ແລະ ບໍ່ເຂົ້າໃຈຄວາມຈິງ ຫຼື ໄດ້ຮັບຄວາມຮູ້ກ່ຽວກັບພຣະເຈົ້າ, ແຕ່ພວກເຂົາຍັງໄດ້ພັດທະນາແນວຄິດ ແລະ ຄວາມເຂົ້າໃຈຜິດຫຼາຍຢ່າງກ່ຽວກັບພຣະເຈົ້າ, ໂດຍບໍ່ມີການອ່ອນນ້ອມທີ່ແທ້ຈິງໃດໆ ເລີຍ. ແລ້ວທຸກສິ່ງທີ່ເຈົ້າໄດ້ເຮັດນັ້ນ ບໍ່ແມ່ນການຂັດຂວາງ ແລະ ລົບກວນວຽກງານຂອງພຣະເຈົ້າບໍ? ບໍ່ພຽງແຕ່ເຈົ້າບໍ່ໄດ້ນໍາພາຜູ້ຄົນທີ່ພຣະເຈົ້າເລືອກ ໃຫ້ເຂົ້າສູ່ຄວາມເປັນຈິງແຫ່ງຄວາມຈິງ ຫຼື ປົກປ້ອງພວກເຂົາ, ແຕ່ພັດປ່ອຍໃຫ້ພວກເຂົາຖືກລົບກວນໂດຍຄົນຊົ່ວຮ້າຍ ແລະ ຖືກນໍາພາຢ່າງຜິດໆ ແລະ ຄວບຄຸມໂດຍພວກຜູ້ຕໍ່ຕ້ານພຣະຄຣິສ. ເຈົ້າບໍ່ໄດ້ເຮັດສິ່ງທີ່ທຳຮ້າຍຄົນຂອງເຈົ້າເອງ ແລະ ເຮັດໃຫ້ສັດຕູຂອງເຈົ້າພໍໃຈບໍ? ເຈົ້າບໍ່ໄດ້ຊ່ວຍເຫຼືອ ແລະ ສົ່ງເສີມຄວາມຊົ່ວຮ້າຍບໍ? ເຈົ້າໄດ້ເຮັດວຽກມາເປັນເວລາດົນນານ; ເຖິງຢ່າງໃດກໍຕາມ, ບໍ່ພຽງແຕ່ເຈົ້າລົ້ມເຫຼວໃນການບັນລຸຜົນຮັບທີ່ດີ, ແຕ່ເຈົ້າຍັງໄດ້ເຮັດໃຫ້ໄລຍະຫ່າງລະຫວ່າງອ້າຍເອື້ອຍນ້ອງ ແລະ ພຣະເຈົ້ານັບມື້ນັບໄກອອກໄປ ແລະ ເຮັດໃຫ້ຜູ້ຄົນທີ່ພຣະເຈົ້າເລືອກ ເຊື່ອໃນພຣະເຈົ້າເປັນເວລາຫຼາຍປີ ໂດຍບໍ່ເຂົ້າໃຈຄວາມຈິງ ຫຼື ຮູ້ຈັກວິທີການແຍກແຍະການຂັດຂວາງ ແລະ ການລົບກວນຂອງຄົນຊົ່ວຮ້າຍ, ສົ່ງຜົນກະທົບຢ່າງຮ້າຍແຮງຕໍ່ການເຂົ້າສູ່ຊີວິດຂອງພວກເຂົາ. ບັນຫາຢູ່ທີ່ບ່ອນນີ້ແມ່ນຫຍັງ? ນີ້ບໍ່ແມ່ນການເຮັດຄວາມຊົ່ວຫຼາຍຢ່າງບໍ? ບໍ່ວ່າຜູ້ນໍາ ແລະ ຜູ້ເຮັດວຽກຈະເຮັດວຽກງານໃດກໍຕາມ, ຖ້າພວກເຂົາບໍ່ສາມາດກະທຳຕາມຂໍ້ກຳນົດຂອງພຣະເຈົ້າ ແລະ ຈັດການເລື່ອງຕ່າງໆ ແລະ ແກ້ໄຂບັນຫາຕາມຫຼັກການຄວາມຈິງ, ຜົນກະທົບຂອງພວກເຂົາກໍຈະຂະຫຍາຍອອກໄປນອກເໜືອຈາກຕົວພວກເຂົາເອງ ຫຼື ພຽງແຕ່ສອງສາມຄົນເທົ່ານັ້ນ; ມັນຈະສົ່ງຜົນກະທົບຕໍ່ວຽກງານຂອງຄຣິສຕະຈັກ, ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກທຸກຄົນໃນຄຣິສຕະຈັກ, ຜົນຂອງການປະຕິບັດໜ້າທີ່ຂອງຜູ້ຄົນທີ່ພຣະເຈົ້າເລືອກ, ຜົນຂອງການເຜີຍແຜ່ພຣະກິດຕິຄຸນແຫ່ງລາຊະອານາຈັກ ແລະ ແມ່ນແຕ່ຜູ້ຄົນທີ່ພຣະເຈົ້າເລືອກຈະສາມາດໄດ້ຮັບຄວາມລອດພົ້ນ ແລະ ຖືກນໍາເຂົ້າສູ່ລາຊະອານາຈັກຂອງພຣະເຈົ້າໄດ້ ຫຼື ບໍ່, ສິ່ງເຫຼົ່ານີ້ລ້ວນແລ້ວແຕ່ເປັນຂົງເຂດທີ່ມັນອາດຈະສົ່ງຜົນກະທົບໄດ້. ບາງຄົນເຊື່ອໃນພຣະເຈົ້າແຕ່ຕິດຕາມຜູ້ນໍາປອມ ແລະ ພວກຜູ້ຕໍ່ຕ້ານພຣະຄຣິສ, ສົ່ງຜົນໃຫ້ພວກເຂົາຕົກຢູ່ໃນຄວາມພິນາດ. ມັນກໍຄືກັນກັບຄົນໃນວົງການສາສະໜາທີ່ຖືກນໍາພາຢ່າງຜິດໆ ແລະ ຄວບຄຸມໂດຍສິດຍາພິບານ ແລະ ຜູ້ອາວຸໂສ, ຜົນກໍຄືພວກເຂົາລົ້ມເຫຼວໃນການຕ້ອນຮັບພຣະເຈົ້າ ເມື່ອພຣະອົງກັບຄືນມາ ແລະ ແທນທີ່ຈະຕົກຢູ່ໃນໄພພິບັດ. ສິ່ງທັງໝົດນີ້ເປັນຄວາມຈິງທີ່ພິສູດໄດ້. ສະນັ້ນ, ການທີ່ສາມາດແຍກແຍະຜູ້ນໍາປອມ ແລະ ພວກຜູ້ຕໍ່ຕ້ານພຣະຄຣິສໄດ້ນັ້ນ ເປັນປະໂຫຍດຢ່າງຍິ່ງຕໍ່ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ!

ຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກຮຽກຮ້ອງໃຫ້ພວກເຂົາປະຕິບັດໜ້າວຽກທີ່ສຳຄັນທີ່ສຸດສາມຢ່າງ: ຢ່າງທຳອິດ, ພວກເຂົາຕ້ອງລະບຸຜູ້ຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນໃນວຽກງານຂອງຄຣິສຕະຈັກ. ຢ່າງທີສອງ, ຫຼັງຈາກທີ່ແຍກແຍະ ແລະ ກຳນົດລັກສະນະຂອງພວກເຂົາແລ້ວ, ພວກເຂົາຕ້ອງຢຸດຢັ້ງ ແລະ ຈຳກັດຄົນຊົ່ວຮ້າຍໂດຍທັນທີ; ນີ້ຄືຂັ້ນຕອນທີສອງ. ຢ່າງທີສາມ, ໃນຂະນະທີ່ຢຸດ ແລະ ຈຳກັດຄົນຊົ່ວຮ້າຍ ແລະ ພິກສະຖານະການ, ພວກເຂົາຕ້ອງໂອ້ລົມພຣະທຳຂອງພຣະເຈົ້າກັບອ້າຍເອື້ອຍນ້ອງຢູ່ເລື້ອຍໆ ເພື່ອເປີດໂປງການກະທຳທີ່ຊົ່ວຮ້າຍຂອງຄົນຊົ່ວຮ້າຍ ແລະ ຕິດຕາມປະຕິກິລິຍາ ແລະ ຄວາມເຂົ້າໃຈຂອງອ້າຍເອື້ອຍນ້ອງກ່ຽວກັບເລື່ອງນີ້ຢ່າງໃກ້ຊິດ, ພ້ອມທັງແກ້ໄຂມຸມມອງທີ່ບໍ່ຖືກຕ້ອງໃດໆທີ່ພວກເຂົາມີ ໃນທັນທີ. ແນ່ນອນ, ຖ້າອ້າຍເອື້ອຍນ້ອງບາງຄົນທີ່ໄລ່ຕາມຄວາມຈິງມີຄວາມເຂົ້າໃຈ, ພວກເຂົາຄວນໄດ້ຮັບການສົ່ງເສີມໃຫ້ໂອ້ລົມຫຼາຍຂຶ້ນ. ນອກຈາກນີ້, ຜູ້ນໍາ ແລະ ຜູ້ເຮັດວຽກກໍຄວນຊ່ວຍເຫຼືອຜູ້ທີ່ອ່ອນແອ ຫຼື ມີຄວາມເຕີບໂຕໜ້ອຍ ແລະ ສົ່ງເສີມໃຫ້ພວກເຂົາເວົ້າຫຼາຍຂຶ້ນ. ຜົນຮັບທີ່ຕັ້ງໃຈໄວ້ກໍຄືການຊ່ວຍໃຫ້ອ້າຍເອື້ອຍນ້ອງໄດ້ຮັບການແຍກແຍະ ແລະ ຮຽນຮູ້ບົດຮຽນຈາກເຫດການທີ່ເກີດຂຶ້ນ, ຮຽນຮູ້ທີ່ຈະແຍກແຍະຜູ້ຄົນ ແລະ ເລື່ອງຕ່າງໆ. ຈຸດປະສົງຂອງການແຍກແຍະຜູ້ຄົນ ແລະ ເລື່ອງຕ່າງໆ ກໍຄືການເຮັດໃຫ້ພວກເຂົາສາມາດເຂົ້າໃຈຄົນປະເພດຕ່າງໆ ໄດ້ຢ່າງຖືກຕ້ອງ ແລະ ປະຕິບັດຕໍ່ພວກເຂົາດ້ວຍວິທີການທີ່ຖືກຕ້ອງ ຕາມຫຼັກການຄວາມຈິງ, ໃນຂະນະທີ່ຮຽນຮູ້ບົດຮຽນດ້ວຍຕົນເອງເຊັ່ນກັນ. ພວກເຂົາຄວນຮຽນຮູ້ບົດຮຽນຫຍັງແດ່? ພວກເຂົາຄວນສັງເກດເບິ່ງວ່າ ທັດສະນະຄະຕິຂອງພຣະເຈົ້າຕໍ່ຄົນເຫຼົ່ານີ້ເປັນແນວໃດ ເມື່ອພຣະອົງໄຈ້ແຍກ ແລະ ເປີດໂປງສະພາວະຂອງພວກເຂົາ, ການຮູ້ຈັກທັດສະນະຄະຕິຂອງພຣະເຈົ້າຕໍ່ຄົນເຫຼົ່ານີ້ ເຮັດໃຫ້ຮູ້ແຈ້ງຂຶ້ນວ່າ ຄົນເຮົາຄວນເປັນຄົນແບບໃດ ແລະ ຄວນເດີນໄປໃນເສັ້ນທາງໃດ, ບໍ່ແມ່ນບໍ? (ແມ່ນແລ້ວ.) ສະຫຼຸບແລ້ວ, ຜົນຮັບສຸດທ້າຍທີ່ຕ້ອງບັນລຸແມ່ນເພື່ອໃຫ້ຜູ້ຄົນທີ່ພຣະເຈົ້າເລືອກເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງ ໃນສະພາບແວດລ້ອມຂອງຊີວິດຈິງ, ເພື່ອຈະສາມາດປະຕິບັດໜ້າທີ່ຂອງພວກເຂົາຢ່າງປົກກະຕິ ແລະ ຍອມອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ. ດ້ວຍວິທີນີ້, ການປະຕິບັດວຽກງານຂອງຄຣິສຕະຈັກຂອງຜູ້ນໍາ ແລະ ຜູ້ເຮັດວຽກກໍຈະສອດຄ່ອງກັບເຈດຕະນາຂອງພຣະເຈົ້າ. ເມື່ອພິຈາລະນາຈາກສາມຂັ້ນຕອນຂອງການປະຕິບັດວຽກງານນີ້, ມັນຍາກບໍສໍາລັບຜູ້ນໍາ ແລະ ຜູ້ເຮັດວຽກທີ່ຈະເຮັດວຽກນີ້ໃຫ້ດີ? (ບໍ່.) ຖ້າອີງໃສ່ຄວາມເມດຕາ ແລະ ຄວາມສາມາດຂອງມະນຸດ, ມັນອາດເປັນສິ່ງໜັກໜ່ວງທີ່ຈະເຮັດວຽກນີ້ໃຫ້ດີ, ເພາະເຈົ້າຈະບໍ່ບັນລຸຜົນຮັບທີ່ພຣະເຈົ້າກຳນົດ ແລະ ຈະບໍ່ບັນລຸຄວາມຮັບຜິດຊອບທີ່ແທ້ຈິງຂອງຜູ້ນໍາ ແລະ ຜູ້ເຮັດວຽກ. ເຈົ້າສາມາດເຮັດວຽກນີ້ໄດ້ດີບໍ ຖ້າອີງໃສ່ອຸປະນິໄສທີ່ເສື່ອມຊາມຂອງມະນຸດ? (ບໍ່.) ເວົ້າໃຫ້ຊັດເຈນກໍຄື ການອີງໃສ່ອຸປະນິໄສທີ່ເສື່ອມຊາມເພື່ອເຮັດວຽກນີ້ ໝາຍເຖິງການກະທຳຕາມແນວຄິດຂອງເຈົ້າເອງ. ສິ່ງນີ້ຈະສົ່ງຜົນໃຫ້ເກີດຫຍັງຂຶ້ນ? (ມັນຈະກໍ່ໃຫ້ເກີດຄວາມວຸ້ນວາຍໃນຄຣິສຕະຈັກ.) ນີ້ຄືຜົນສະທ້ອນຢ່າງໜຶ່ງ: ຍິ່ງເຈົ້າເຮັດວຽກຫຼາຍເທົ່າໃດ, ສິ່ງຕ່າງໆ ກໍຍິ່ງວຸ້ນວາຍຫຼາຍຂຶ້ນເທົ່ານັ້ນ. ຄວາມວຸ້ນວາຍແມ່ນຫຍັງ? ສະພາວະທີ່ສະເພາະເຈາະຈົງຂອງຄວາມວຸ້ນວາຍແມ່ນຫຍັງ? ມັນຄື ໃນລະຫວ່າງການເຕົ້າໂຮມ, ຜູ້ຄົນບໍ່ສາມາດກິນ ແລະ ດື່ມພຣະທຳຂອງພຣະເຈົ້າ ຫຼື ໂອ້ລົມຄວາມຈິງໄດ້ຢ່າງປົກກະຕິ. ມີຄົນຊົ່ວຮ້າຍ ແລະ ຜູ້ບໍ່ເຊື່ອທີ່ກໍ່ໃຫ້ເກີດການລົບກວນຢູ່ສະເໝີ ຫຼື ມີການຂັດແຍ້ງກັນຢູ່ຕະຫຼອດ, ໂດຍທີ່ທຸກຄົນຍຶດໝັ້ນໃນມຸມມອງຂອງພວກເຂົາເອງ ແລະ ສ້າງຕັ້ງກຸ່ມກ້ອນ ແລະ ພັກພວກ; ອ້າຍເອື້ອຍນ້ອງຂາດການແຍກແຍະ ແລະ ບໍ່ຮູ້ຈະເຮັດແນວໃດ, ຜູ້ທີ່ມີຄວາມເຂົ້າໃຈຝ່າຍວິນຍານ ແລະ ຜູ້ທີ່ຮັກຄວາມຈິງກໍຖືກລົບກວນເຊັ່ນກັນ ແລະ ຊີວິດຂອງພວກເຂົາກໍບໍ່ເຕີບໂຕ. ໃນຄຣິສຕະຈັກເຊັ່ນນັ້ນ, ຄົນຊົ່ວຮ້າຍ ແລະ ຜູ້ບໍ່ເຊື່ອຈະກຳອຳນາດຢ່າງສົມບູນ ແລະ ພຣະວິນຍານບໍລິສຸດຈະບໍ່ເຮັດພາລະກິດ. ໃນຄຣິສຕະຈັກເຊັ່ນນັ້ນ, ບໍ່ວ່າຈະເກີດຫຍັງຂຶ້ນ, ຜູ້ຄົນກໍຕ່າງຄົນຕ່າງເວົ້າກັນໄປຕ່າງໆ ນາງໆ, ສະແດງມຸມມອງທຸກປະເພດ, ເກືອບບໍ່ກ່າວເຖິງມຸມມອງທີ່ຖືກຕ້ອງໃດໆ ເລີຍ. ຄຣິສຕະຈັກຈະແຕກແຍກອອກເປັນຫຼາຍກຸ່ມກ້ອນຢ່າງໄວວາ, ບໍ່ມີຄວາມສາມັກຄີໃນຜູ້ຄົນ ແລະ ບໍ່ມີສັນຍານຂອງພາລະກິດ ຫຼື ການນໍາພາຂອງພຣະວິນຍານບໍລິສຸດ. ຜູ້ຄົນຕ່າງລະແວດລະວັງ ແລະ ສົງໄສກັນ; ສອງ ຫຼື ສາມກຸ່ມແຍ່ງຊິງອຳນາດ ແລະ ຜົນປະໂຫຍດ; ທຸກຄົນຕ່າງສະແຫວງຫາຜູ້ສະໜັບສະໜູນຂອງພວກເຂົາເອງ ແລະ ໂຈມຕີ ແລະ ກີດກັນຜູ້ເຫັນຕ່າງ; ແລະ ອາດຈະມີການກະທຳຊົ່ວທຸກຮູບແບບ. ນີ້ຄືພາບຂອງຄວາມວຸ້ນວາຍ. ສະຖານະການນີ້ເກີດຂຶ້ນໄດ້ແນວໃດ? ບໍ່ແມ່ນຍ້ອນວ່າຜູ້ນໍາ ແລະ ຜູ້ເຮັດວຽກບໍ່ສາມາດເຮັດວຽກຂອງພວກເຂົາໄດ້ບໍ? (ແມ່ນແລ້ວ.) ການທີ່ຜູ້ນໍາ ແລະ ຜູ້ເຮັດວຽກ ເຮັດວຽກຕາມແນວຄິດຂອງຕົນເອງນັ້ນ ນຳມາເຊິ່ງຜົນສະທ້ອນເຫຼົ່ານີ້. ການເຮັດວຽກຕາມແນວຄິດຂອງຕົນເອງໝາຍຄວາມວ່າແນວໃດ? ມັນໝາຍເຖິງການບໍ່ເຂົ້າໃຈຄວາມຈິງ, ຂາດຫຼັກການ ແລະ ກະທຳຢ່າງຫຼັບຫູຫຼັບຕາ ໂດຍອີງໃສ່ອຸປະນິໄສທີ່ເສື່ອມຊາມ ແລະ ແນວຄິດ ແລະ ຈິນຕະນາການຂອງມະນຸດ, ນໍາໄປສູ່ສະພາວະທີ່ວຸ້ນວາຍຫຼາຍຂຶ້ນໃນຄຣິສຕະຈັກ. ບາງຄົນອາດເວົ້າວ່າ: “ເປັນໄປໄດ້ແນວໃດທີ່ຈະມີຄົນຊົ່ວຮ້າຍມາກໍ່ກວນໃນຄຣິສຕະຈັກ? ຂ້ອຍບໍ່ຮູ້ວ່າໃຜຖືກໃຜຜິດ ຫຼື ຄວນຢູ່ຝ່າຍໃດ”. ຄົນອື່ນອາດເວົ້າວ່າ: “ຄຣິສຕະຈັກແບ່ງອອກເປັນຫຼາຍກຸ່ມກ້ອນ. ພວກເຮົາຈະດຳລົງຊີວິດໃນຄຣິສຕະຈັກໄດ້ແນວໃດ? ການເຕົ້າໂຮມທຸກຄັ້ງບໍ່ເກີດຜົນ ແລະ ເສຍເວລາ. ການເຊື່ອຕໍ່ໄປແບບນີ້ຈະບໍ່ເກີດຜົນຫຍັງເລີຍ”. ເມື່ອຄຣິສຕະຈັກວຸ້ນວາຍຈົນຜູ້ຄົນທີ່ພຣະເຈົ້າເລືອກບໍ່ສາມາດດຳລົງຊີວິດໃນຄຣິສຕະຈັກໄດ້, ມັນກໍຈະຖືກພຣະເຈົ້າລັງກຽດປະຕິເສດຢ່າງສິ້ນເຊີງ. ສິ່ງນີ້ສະແດງໃຫ້ເຫັນຢ່າງແຈ່ມແຈ້ງວ່າ ຕາບໃດທີ່ຄົນຊົ່ວຮ້າຍ ແລະ ຜູ້ບໍ່ເຊື່ອຍັງກຳອຳນາດ, ພວກເຂົາກໍຈະທຳລາຍຄຣິສຕະຈັກ. ຄຣິສຕະຈັກບໍ່ສາມາດດຳເນີນໄປໄດ້ ຖ້າປາດສະຈາກຄົນດີ ແລະ ຜູ້ທີ່ປະຕິບັດຄວາມຈິງ ໃນຖານະຜູ້ນໍາ ແລະ ຜູ້ເຮັດວຽກ ນັ້ນກໍຄື ຖ້າປາດສະຈາກພວກເຂົາ, ມັນຈະເປັນໄປບໍ່ໄດ້ທີ່ຈະຄວບຄຸມສິ່ງຕ່າງໆ ໄວ້ໄດ້! ຖ້າຄົນຊົ່ວຮ້າຍ ແລະ ຜູ້ບໍ່ເຊື່ອບໍ່ຖືກຄວບຄຸມ, ກໍຈະບໍ່ມີຊີວິດໃນຄຣິສຕະຈັກ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກກໍຈະຖືກເຮັດໃຫ້ສັບສົນໂດຍສິ້ນເຊີງ, ກາຍເປັນຄວາມວຸ້ນວາຍ. ນີ້ຄືຜົນຮັບເມື່ອຜູ້ນໍາ ແລະ ຜູ້ເຮັດວຽກ ບໍ່ໄດ້ເຮັດວຽກຂອງພວກເຂົາເປັນຢ່າງດີ. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດຍອມຮັບຄວາມຈິງ, ຄຳນຶງເຖິງເຈດຕະນາຂອງພຣະເຈົ້າ ຫຼື ເພິ່ງພາພຣະເຈົ້າໄດ້, ພວກເຂົາກໍຈະບໍ່ສາມາດເຮັດວຽກງານຂອງຄຣິສຕະຈັກໄດ້ດີ. ພວກເຂົາຈະບໍ່ສາມາດແກ້ໄຂບັນຫາໃດໆ ທີ່ເກີດຂຶ້ນໃນຄຣິສຕະຈັກ ຫຼື ແກ້ໄຂຄວາມຍາກລຳບາກໃດໆ ທີ່ຜູ້ຄົນທີ່ພຣະເຈົ້າເລືອກຕ້ອງປະເຊີນໄດ້. ຜູ້ນໍາ ແລະ ຜູ້ເຮັດວຽກເຊັ່ນນີ້ຈະສາມາດສ້າງຜົນດີໄດ້ບໍ ຖ້າພວກເຂົາກຳອຳນາດ? ພວກເຂົາສາມາດນຳຄວາມວຸ້ນວາຍເຂົ້າສູ່ຄຣິສຕະຈັກເທົ່ານັ້ນ ນັ້ນກໍຄື ໃນທີ່ສຸດແລ້ວ ນີ້ຄືສະຖານະການປະເພດທີ່ຈະເກີດຂຶ້ນ. ຈາກນັ້ນຄຣິສຕະຈັກແຫ່ງນີ້ກໍຈະກາຍເປັນທີ່ຮ້າງເປົ່າ, ເປັນສະຖານທີ່ທີ່ຊາຕານກຳອຳນາດ; ມັນເສື່ອມສະພາບກາຍເປັນສິ່ງອື່ນ. ພຣະເຈົ້າຈະບໍ່ຮັບຮູ້ຄຣິສຕະຈັກນີ້ ແລະ ພຣະວິນຍານບໍລິສຸດຈະບໍ່ເຮັດພາລະກິດໃນຄຣິສຕະຈັກແຫ່ງນີ້. ຄຣິສຕະຈັກເຊັ່ນນີ້ເປັນພຽງແຕ່ຊື່ເທົ່ານັ້ນ ແລະ ຄວນປິດໂຕລົງ.

ການໄຈ້ແຍກການສະແດງອອກຂອງຜູ້ນໍາປອມກ່ຽວກັບຄວາມຮັບຜິດຊອບຂໍ້ທີສິບສອງ

I. ຜູ້ນໍາປອມມີຄວາມສາມາດຕໍ່າ ແລະ ບໍ່ສາມາດລະບຸບັນຫາຂອງການຂັດຂວາງ ແລະ ການລົບກວນ

ສິ່ງເຫຼົ່ານີ້ແມ່ນໜ້າວຽກທີ່ຜູ້ນໍາ ແລະ ຜູ້ເຮັດວຽກຕ້ອງເຮັດຕາມທີ່ໄດ້ລະບຸໄວ້ໃນຄວາມຮັບຜິດຊອບຂໍ້ທີສິບສອງ; ຕອນນີ້ພວກເຮົາຈະບໍ່ໂອ້ລົມກ່ຽວກັບຕົວຢ່າງທີ່ສະເພາະເຈາະຈົງເພີ່ມເຕີມອີກ. ຫົວຂໍ້ຫຼັກຂອງການໂອ້ລົມໃນມື້ນີ້ແມ່ນເພື່ອເປີດໂປງການສຳແດງອອກທີ່ສະເພາະເຈາະຈົງຂອງຜູ້ນໍາປອມ ໃນຂະນະທີ່ພວກເຂົາປະຕິບັດໜ້າວຽກເຫຼົ່ານີ້ ແລະ ເພື່ອລະບຸວ່າພຶດຕິກຳໃດສະທ້ອນເຖິງແກ່ນແທ້ຂອງຜູ້ນໍາປອມ ແລະ ສາມາດໃຊ້ເພື່ອກຳນົດລັກສະນະຂອງບຸກຄົນໃດໜຶ່ງວ່າເປັນຜູ້ນໍາປອມ. ນີ້ຄືຫົວຂໍ້ຫຼັກຂອງການໂອ້ລົມໃນມື້ນີ້. ກ່ອນອື່ນໝົດ, ຂໍ້ກຳນົດສຳລັບຜູ້ນໍາ ແລະ ຜູ້ເຮັດວຽກໃນວຽກງານນີ້ແມ່ນເພື່ອລະບຸຜູ້ຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນຕໍ່ພາລະກິດຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ. ການຈຳແນກໂດຍທັນທີແມ່ນມາດຕະຖານທີ່ກຳນົດໄວ້ສຳລັບຜູ້ນໍາ ແລະ ຜູ້ເຮັດວຽກ. ເມື່ອໃດກໍຕາມທີ່ມີບາງສິ່ງເກີດຂຶ້ນ, ທັນທີທີ່ມີສັນຍານພຽງໜ້ອຍໜຶ່ງທີ່ສຸດຂອງສິ່ງທີ່ຜິດປົກກະຕິ, ເຊັ່ນ: ສັນຍານຂອງຄົນຊົ່ວຮ້າຍທີ່ເລີ່ມເຄື່ອນໄຫວ ຫຼື ບາງຄົນທີ່ສະແດງອາການຂອງການກໍ່ບັນຫາ, ຜູ້ນໍາ ແລະ ຜູ້ເຮັດວຽກຄວນຮູ້ສຶກໄດ້ ແລະ ຕື່ນຕົວ. ຖ້າພວກເຂົາໄຮ້ຄວາມຮູ້ສຶກ ແລະ ສະໝອງທຶບ, ມັນກໍຈະເປັນບັນຫາ. ໂດຍສະເພາະໃນສະຖານະການທີ່ມີຄົນຊົ່ວຮ້າຍກໍ່ການລົບກວນ, ທັນທີທີ່ບັນຫານີ້ເລີ່ມປາກົດ ແລະ ມັນບໍ່ແຈ່ມແຈ້ງວ່າຄົນເຫຼົ່ານີ້ຕັ້ງໃຈຈະເຮັດຫຍັງແທ້ ຫຼື ສະຖານະການຈະພັດທະນາໄປແນວໃດ ນັ້ນກໍຄື ເມື່ອຜູ້ນໍາ ແລະ ຜູ້ເຮັດວຽກຍັງບໍ່ສາມາດເບິ່ງທະລຸເລື່ອງນີ້ໄດ້, ພວກເຂົາບໍ່ຄວນກະທຳຢ່າງຫຼັບຫູຫຼັບຕາ ຫຼື ເຮັດໃຫ້ຄົນເຫຼົ່ານີ້ແຕກຕື່ນກ່ອນເວລາອັນຄວນ ເພື່ອຫຼີກລ່ຽງການຕັດສິນທີ່ຜິດພາດ. ເຖິງຢ່າງໃດກໍຕາມ, ນີ້ບໍ່ໄດ້ໝາຍຄວາມວ່າບໍ່ໃຫ້ສັງເກດ ແລະ ບໍ່ຮັບຮູ້ສະຖານະການ. ແຕ່ມັນໝາຍເຖິງການລໍຖ້າ ແລະ ສັງເກດເບິ່ງ ເພື່ອເບິ່ງວ່າສິ່ງຕ່າງໆ ຈະພັດທະນາໄປແນວໃດ ແລະ ເຈດຕະນາ, ເປົ້າໝາຍ ແລະ ແຮງຈູງໃຈຂອງຄົນເຫຼົ່ານີ້ແມ່ນຫຍັງ. ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ. ເມື່ອສະຖານະການພັດທະນາໄປເຖິງລະດັບໃດໜຶ່ງ ແລະ ຄົນເຫຼົ່ານີ້ເລີ່ມລະບາຍຄວາມເປັນລົບ ແລະ ເຜີຍແຜ່ຄຳເວົ້າຜິດໆ ເຊິ່ງກໍ່ໃຫ້ເກີດການລົບກວນຕໍ່ຜູ້ຄົນທີ່ພຣະເຈົ້າເລືອກ, ຜູ້ນໍາ ແລະ ຜູ້ເຮັດວຽກກໍຄວນລົງມືໂດຍທັນທີ. ພວກເຂົາຄວນຢືນຂຶ້ນໂດຍບໍ່ລັງເລ ເພື່ອເປີດໂປງ, ໄຈ້ແຍກ ແລະ ຈຳກັດການກະທຳທີ່ຊົ່ວຮ້າຍຂອງບຸກຄົນເຫຼົ່ານີ້, ຊ່ວຍໃຫ້ຄົນອື່ນຮຽນຮູ້ບົດຮຽນ ແລະ ແຍກແຍະ ແລະ ເບິ່ງທະລຸຄົນຊົ່ວຮ້າຍ. ນີ້ຄືຂະບວນການຂອງການລະບຸຜູ້ຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນໂດຍທັນທີ ແລະ ຢ່າງຖືກຕ້ອງ. ນີ້ຄືຄວາມໝາຍຂອງການທີ່ຜູ້ນໍາ ແລະ ຜູ້ເຮັດວຽກກຳລັງເຮັດວຽກງານນີ້. ເປົ້າໝາຍຫຼັກຂອງວຽກງານນີ້ແມ່ນເພື່ອລະບຸຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ ແລະ ຈາກນັ້ນກໍແກ້ໄຂພວກມັນໂດຍທັນທີ. ນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກສາມາດບັນລຸໄດ້. ແລ້ວການສະແດງອອກຂອງຜູ້ນໍາປອມໃນວຽກງານນີ້ມີຫຍັງແດ່? ພວກເຮົາຈະສາມາດໄຈ້ແຍກ ແລະ ແຍກແຍະຜູ້ນໍາປອມໄດ້ແນວໃດ? ເຫັນໄດ້ຊັດເຈນວ່າ ຜູ້ນໍາປອມບໍ່ສາມາດຈໍາແນກການລົບກວນທີ່ເກີດຈາກຄົນຊົ່ວຮ້າຍຕໍ່ວຽກງານຂອງຄຣິສຕະຈັກໂດຍທັນທີ ແລະ ຢ່າງຖືກຕ້ອງໄດ້. ນີ້ຄືບັນຫາທີ່ເຫັນໄດ້ຊັດເຈນທີ່ສຸດໃນການປະຕິບັດວຽກງານຂອງຄຣິສຕະຈັກຂອງຜູ້ນໍາປອມ ນັ້ນກໍຄື ພວກເຂົາບໍ່ມີການແຍກແຍະກ່ຽວກັບການລົບກວນທີ່ເກີດຈາກຄົນຊົ່ວຮ້າຍຕໍ່ວຽກງານຂອງຄຣິສຕະຈັກ. ເປັນຫຍັງຈຶ່ງເວົ້າວ່າຜູ້ນໍາປອມບໍ່ສາມາດຈໍາແນກບັນຫາ ຫຼື ເບິ່ງທະລຸເຖິງແກ່ນແທ້ຂອງບັນຫາໄດ້? ການກະທຳຂອງບາງຄົນເປັນການຂັດຂວາງ ແລະ ການລົບກວນວຽກງານຂອງຄຣິສຕະຈັກຢ່າງຊັດເຈນ ແຕ່ຜູ້ນໍາປອມບໍ່ສາມາດແຍກແຍະ ຫຼື ຮັບຮູ້ບັນຫາໄດ້; ພວກເຂົາຕາບອດ. ບາງຄົນລະບາຍຄວາມເປັນລົບ, ນໍາພາຢ່າງຜິດໆ ແລະ ລົບກວນຄົນອື່ນໃນຄຣິສຕະຈັກ. ຄົນອື່ນກໍສ້າງພັກພວກ, ມີສ່ວນຮ່ວມໃນການກະທຳທີ່ບໍ່ໂປ່ງໃສຢ່າງລັບໆ, ມັກຈະຕັດສິນບາງຄົນຫຼັບຫຼັງພວກເຂົາ. ຍັງມີຄົນອື່ນທີ່ລໍ້ລວງ ແລະ ຈີບກັນຢ່າງບໍ່ລະວັງ. ຜູ້ນໍາປອມທຳທ່າວ່າບໍ່ເຫັນສິ່ງເຫຼົ່ານີ້; ພວກເຂົາບໍ່ຮູ້ເລີຍເຖິງຄວາມຮ້າຍແຮງຂອງບັນຫາເຫຼົ່ານີ້ ແລະ ບໍ່ຮູ້ວ່າການໄລ່ຕາມຄວາມຈິງ ແລະ ການປະຕິບັດໜ້າທີ່ຂອງຜູ້ຄົນຈຳນວນເທົ່າໃດຈະໄດ້ຮັບຜົນກະທົບ ຖ້າບັນຫາເຫຼົ່ານີ້ບໍ່ໄດ້ຮັບການແກ້ໄຂ, ພ້ອມທັງຜົນສະທ້ອນທີ່ພວກມັນຈະນຳມາ, ສະນັ້ນ ພວກເຂົາຈຶ່ງບໍ່ສົນໃຈພວກມັນ. ເມື່ອບາງຄົນສັງເກດເຫັນບັນຫາ ແລະ ລາຍງານພວກມັນຕໍ່ຜູ້ນໍາປອມ, ຜູ້ນໍາປອມອາດຈະເວົ້າວ່າ “ພວກເຂົາລ້ວນແຕ່ເປັນອ້າຍເອື້ອຍນ້ອງ, ມີໃຜແດ່ທີ່ບໍ່ເປີດເຜີຍຄວາມເສື່ອມຊາມ? ມີໃຜແດ່ທີ່ບໍ່ມີອາລົມ ແລະ ຄວາມປາຖະໜາ? ຢ່າຕັດສິນ ຫຼື ກ່າວໂທດຄົນອື່ນຢ່າງງ່າຍດາຍ!” ບໍ່ວ່າສິ່ງໃດໃນຄຣິສຕະຈັກຈະໄຮ້ສາລະ, ຊົ່ວຮ້າຍ ຫຼື ຂັດກັບຄວາມຈິງສໍ່າໃດ, ຜູ້ນໍາປອມກໍພຽງແຕ່ບໍ່ເຫັນມັນ. ໃນລະຫວ່າງການເຕົ້າໂຮມ, ບາງຄົນເວົ້າໃນທາງລົບຢູ່ສະເໝີ ໂດຍເວົ້າສິ່ງຕ່າງໆ ເຊັ່ນ: “ພວກເຂົາເວົ້າຢູ່ເລື້ອຍໆ ວ່າ ວັນຂອງພຣະເຈົ້າໃກ້ເຂົ້າມາແລ້ວ, ມັນຈະມາເຖິງເມື່ອໃດກັນແທ້?” ອ້າຍເອື້ອຍນ້ອງບາງຄົນກໍໄດ້ຮັບຜົນກະທົບຈາກສິ່ງນີ້ໂດຍບໍ່ຮູ້ຕົວ ແຕ່ການຕອບກັບຂອງຜູ້ນໍາປອມແມ່ນຫຍັງ? ພວກເຂົາຖືວ່າມັນເປັນຄວາມອ່ອນແອທີ່ປົກກະຕິ ແລະ ບໍ່ເຫັນວ່າມັນເປັນການລະບາຍຄວາມເປັນລົບ, ການນໍາພາຢ່າງຜິດໆ ແລະ ການລົບກວນຄົນອື່ນ. ອ້າຍເອື້ອຍນ້ອງບາງຄົນໄດ້ຮັບຜົນກະທົບຢ່າງຊັດເຈນໃນການປະຕິບັດໜ້າທີ່ຂອງພວກເຂົາ. ພວກເຂົາບໍ່ຢາກເທດສະໜາພຣະກິດຕິຄຸນອີກຕໍ່ໄປ ແລະ ບໍ່ເຂົ້າຮ່ວມການເຕົ້າໂຮມຢ່າງຕັ້ງໜ້າ ຫຼື ຢ່າງຫ້າວຫັນອີກຕໍ່ໄປ. ທຸກຄັ້ງທີ່ມີການເຕົ້າໂຮມ, ຕ້ອງໄດ້ມີການເອີ້ນພວກເຂົາໃຫ້ເຂົ້າຮ່ວມ. ເຖິງຢ່າງໃດກໍຕາມ, ຜູ້ນໍາປອມກໍບໍ່ເຫັນວ່ານີ້ເປັນບັນຫາ. ພວກເຂົາບໍ່ສັງເກດເຫັນວ່າ ມີການປ່ຽນແປງໃດແດ່ເກີດຂຶ້ນທ່າມກາງທຸກຄົນໃນຄຣິສຕະຈັກ ເມື່ອບັນຫານີ້ເກີດຂຶ້ນ. ພວກເຂົາພຽງແຕ່ຈັດການເຕົ້າໂຮມຕາມທຳນຽມຄືກັບເຄື່ອງຈັກ, ໂດຍບໍ່ຮູ້ວ່າເກີດຫຍັງຂຶ້ນຢູ່ເບື້ອງຫຼັງ, ການປ່ຽນແປງໃນສະພາວະຂອງຜູ້ຄົນ, ບັນຫາທີ່ຜູ້ຄົນມີ, ໃຜເປັນຜູ້ກໍ່ໃຫ້ເກີດ, ໃຜເປັນຜູ້ກະທຳຜິດຫຼັກ, ບັນຫາມີຕົ້ນກຳເນີດມາຈາກໃຜ ແລະ ບັນຫາໃດແດ່ທີ່ຕ້ອງໄດ້ຮັບການແກ້ໄຂ, ພວກເຂົາບໍ່ສາມາດຮັບຮູ້ສິ່ງໃດເຫຼົ່ານີ້ໄດ້ເລີຍ. ມັນເປັນຍ້ອນວ່າພວກເຂົາຂາດຄວາມສາມາດໃນການເບິ່ງເຫັນບໍ ທີ່ພວກເຂົາບໍ່ສາມາດຮັບຮູ້ສິ່ງເຫຼົ່ານີ້ໄດ້? (ບໍ່.) ເນື່ອງຈາກວ່າພວກເຂົາບໍ່ໄດ້ຂາດຄວາມສາມາດໃນການເບິ່ງເຫັນ, ເປັນຫຍັງເມື່ອມີການຂັດຂວາງ, ການລົບກວນທີ່ຮ້າຍແຮງ ແລະ ຄຳເວົ້າຜິດໆ ທີ່ຊັດເຈນປາກົດຂຶ້ນໃນຄຣິສຕະຈັກ, ພວກເຂົາຈຶ່ງບໍ່ເຫັນ ຫຼື ລະບຸພວກມັນ? ເຫັນໄດ້ຊັດເຈນວ່າ ຜູ້ນໍາຄົນນີ້ຕາບອດ ແລະ ຂາດຄວາມເຂົ້າໃຈຝ່າຍວິນຍານ. ບາງຄົນເວົ້າວ່າ “ເຖິງແມ່ນວ່າພວກເຂົາບໍ່ສາມາດລະບຸບັນຫາເຫຼົ່ານີ້ໄດ້, ພວກເຂົາກໍສາມາດອ່ານພຣະທຳຂອງພຣະເຈົ້າໃຫ້ຜູ້ຄົນຟັງ ໃນລະຫວ່າງການເຕົ້າໂຮມ. ໂດຍບໍ່ຄຳນຶງເຖິງຄວາມເຂົ້າໃຈຂອງຜູ້ຄົນໃນການອ່ານຂອງພວກເຂົາ ຫຼື ມັນຈະເກີດຜົນຮັບໃດໆ ຫຼື ບໍ່, ພວກເຂົາກໍຍັງອ່ານພຣະທຳຂອງພຣະເຈົ້າຢ່າງບໍ່ລົດລະ. ສຳລັບເຫດຜົນນີ້ພຽງຢ່າງດຽວ, ພວກເຂົາກໍສາມາດຖືວ່າເປັນຜູ້ນໍາທີ່ດີໄດ້”. ພວກເຂົາຈົດຈໍ່ພຽງແຕ່ການອ່ານພຣະທຳຂອງພຣະເຈົ້າ ນັ້ນກໍຄື ຖ້າສິ່ງນີ້ບໍ່ນຳໄປສູ່ຜົນຮັບໃດໆ, ນີ້ບໍ່ແມ່ນພຽງແຕ່ການເຮັດພໍແລ້ວມືແລ້ວຕີນບໍ? ຖ້າພວກເຂົາບໍ່ສາມາດແກ້ໄຂບັນຫາໄດ້, ຜູ້ຄົນຈະໄດ້ຮັບປະໂຫຍດຫຍັງຈາກການເຕົ້າໂຮມ? ແລ້ວຜູ້ນໍາຄົນນີ້ເປັນຜູ້ນໍາປອມບໍ? (ແມ່ນແລ້ວ.) ການສະແດງອອກຢ່າງໜຶ່ງຂອງຜູ້ນໍາປອມ ເມື່ອປະຕິບັດວຽກງານນີ້ກໍຄືຄວາມຕາບອດ. ພວກເຂົາຕາບອດ. ບໍ່ວ່າບັນຫາຈະຊັດເຈນສໍ່າໃດຢູ່ຕໍ່ໜ້າພວກເຂົາ ຫຼື ເກີດຂຶ້ນອ້ອມຂ້າງພວກເຂົາ, ພວກເຂົາກໍບໍ່ສາມາດເຫັນ ຫຼື ລະບຸມັນໄດ້. ທາງພາຍນອກ, ພວກເຂົາອາດຈະເບິ່ງຄືວ່າເຊີດຊູພຣະທຳຂອງພຣະເຈົ້າຫຼາຍກວ່າຄົນທົ່ວໄປ ແຕ່ພວກເຂົາບໍ່ເຂົ້າໃຈວ່າພຣະທຳຂອງພຣະເຈົ້າກ່ຽວກັບຫຍັງ, ພວກມັນໝາຍເຖິງໃຜ ຫຼື ສະຖານະການໃດ ນັ້ນກໍຄືພວກເຂົາບໍ່ສາມາດເຊື່ອມໂຍງພຣະທຳຂອງພຣະເຈົ້າກັບຊີວິດຈິງໄດ້. ແລ້ວຄວາມເຂົ້າໃຈທີ່ພວກເຂົາໂອ້ລົມນັ້ນແມ່ນຫຍັງ? ພວກມັນສອດຄ່ອງກັບຄວາມຈິງບໍ? ພວກເຂົາສາມາດແກ້ໄຂບັນຫາຕົວຈິງໄດ້ບໍ? (ບໍ່ໄດ້.) ເມື່ອພວກເຂົາເທດສະໜາ, ພວກເຂົາກໍເວົ້າສຳນວນທີ່ບໍ່ມີສາລະ, ຄືກັບວ່າພວກເຂົາມີຄວາມເຂົ້າໃຈຄວາມຈິງຢ່າງເລິກເຊິ່ງ ແຕ່ພວກເຂົາບໍ່ສາມາດລະບຸການລົບກວນທີ່ຊັດເຈນທີ່ເກີດຈາກຄົນຊົ່ວຮ້າຍໃນຄຣິສຕະຈັກໄດ້ ແຕ່ເຮັດຄືກັບວ່າບໍ່ມີຫຍັງເກີດຂຶ້ນ. ສິ່ງນີ້ສະແດງໃຫ້ເຫັນວ່າ ພວກເຂົາເຂົ້າໃຈຄວາມຈິງ ແລະ ມີການແຍກແຍະບໍ? ພວກເຂົາມີຄວາມເຂົ້າໃຈຢ່າງແທ້ຈິງກ່ຽວກັບພຣະທຳຂອງພຣະເຈົ້າບໍ? (ບໍ່ມີ.) ຖ້າພວກເຂົາສາມາດອ່ານພຣະທຳຂອງພຣະເຈົ້າໄດ້ຢ່າງປົກກະຕິ, ເປັນຫຍັງພວກເຂົາຈຶ່ງບໍ່ສາມາດໃຊ້ພຣະທຳເພື່ອເບິ່ງ ແລະ ແກ້ໄຂບັນຫາໄດ້? ເປັນຫຍັງຈິດໃຈຂອງພວກເຂົາຈຶ່ງບໍ່ເຄີຍເປີດແຈ້ງ ເມື່ອພວກເຂົາອ່ານພຣະທຳຂອງພຣະເຈົ້າ? ເປັນຫຍັງພວກເຂົາຈຶ່ງບໍ່ມີຈິດໃຈທີ່ແຫຼມຄົມເມື່ອອ່ານພຣະທຳຂອງພຣະເຈົ້າ? ຮາກເຫງົ້າຂອງບັນຫານີ້ແມ່ນຫຍັງ? ເປັນຫຍັງພວກເຂົາຈຶ່ງຕາບອດ? ສາເຫດຂອງຄວາມຕາບອດຂອງພວກເຂົາແມ່ນຫຍັງ? (ມັນເປັນຍ້ອນວ່າພວກເຂົາຂາດຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ ແລະ ມີຄວາມສາມາດທີ່ຕໍ່າຢ່າງສຸດຂີດ.) ຖືກຕ້ອງ. ບໍ່ແມ່ນວ່າຕາຂອງພວກເຂົາບອດ ແຕ່ແມ່ນໃຈຂອງພວກເຂົາທີ່ບອດ. ການມີຫົວໃຈບອດໝາຍຄວາມວ່າແນວໃດ? ມັນໝາຍເຖິງການມີຄວາມສາມາດຕໍ່າຢ່າງສຸດຂີດ ແລະ ຂາດຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ. ບໍ່ວ່າພວກເຂົາຈະອ່ານພຣະທຳຂອງພຣະເຈົ້າຫຼາຍສໍ່າໃດກໍຕາມ, ພວກເຂົາກໍເຂົ້າໃຈມັນພຽງແຕ່ໃນລະດັບຜິວເຜີນເທົ່ານັ້ນ. ພວກເຂົາບໍ່ສາມາດເຊື່ອມໂຍງມັນກັບຜູ້ຄົນ, ເຫດການ, ສິ່ງຕ່າງໆ ແລະ ສະຖານະການຕ່າງໆ ທີ່ປາກົດໃນຄຣິສຕະຈັກ, ທັງບໍ່ສາມາດປະຕິບັດ, ຈັດການ ແລະ ແກ້ໄຂບັນຫາຕ່າງໆຕາມຫຼັກການຄວາມຈິງໄດ້. ນີ້ຄືຮາກເຫງົ້າຂອງຄວາມຕາບອດຂອງພວກເຂົາ. ພວກເຂົາມີຄວາມສາມາດຕໍ່າ ແລະ ບໍ່ມີຄວາມສາມາດພຽງພໍສຳລັບວຽກງານນີ້. ສະນັ້ນ, ບໍ່ວ່າພວກເຂົາຈະສຶກສາຢ່າງພາກພຽນ ແລະ ຝຶກຝົນຢ່າງເຂັ້ມງວດຫຼາຍສໍ່າໃດກໍຕາມ ແລະ ບໍ່ວ່າພວກເຂົາຈະເຮັດວຽກໜັກສໍ່າໃດເພື່ອຊົດເຊີຍການຂາດຄວາມສາມາດຂອງພວກເຂົາ, ພວກເຂົາສາມາດບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້ບໍ? ພວກເຂົາບໍ່ສາມາດເຮັດໄດ້. ຄົນເຫຼົ່ານີ້ຂ້ອນຂ້າງເປັນຕາອີຕົນ. ບໍ່ວ່າພວກເຂົາຈະປະກອບຕົນເອງດ້ວຍຄຳເວົ້າ ແລະ ຫຼັກຄຳສອນຫຼາຍສໍ່າໃດກໍຕາມ, ພວກເຂົາກໍບໍ່ສາມາດບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ຫຼື ດຳເນີນວຽກງານນີ້ໄດ້.

ເມື່ອບໍ່ດົນມານີ້, ພວກເຮົາໄດ້ໂອ້ລົມກັນກ່ຽວກັບການສະແດງອອກໜຶ່ງຂອງຜູ້ນໍາປອມເຫຼົ່ານີ້ ນັ້ນກໍຄື ພວກເຂົາບໍ່ສາມາດເຫັນວ່າການກະທຳຂອງຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສກໍ່ໃຫ້ເກີດການລົບກວນຕໍ່ຄຣິສຕະຈັກ ແລະ ພວກເຂົາກໍບໍ່ສາມາດເບິ່ງທະລຸແກ່ນແທ້ຂອງຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສໄດ້. ເມື່ອພົບພໍ້ກັບເລື່ອງທີ່ຄົນຊົ່ວຮ້າຍກໍ່ການຂັດຂວາງ ແລະ ການລົບກວນ, ບາງຄັ້ງພວກເຂົາອາດຈະສັງເກດເຫັນຄຳບອກໄບ້ເລັກນ້ອຍ ຫຼື ບໍ່ວ່າຈະຜ່ານປະສົບການ, ຄວາມຮູ້ສຶກ ຫຼື ສັນຊາດຕະຍານຂອງພວກເຂົາ, ພວກເຂົາອາດຈະພຽງແຕ່ຮູ້ສຶກວ່າບາງຢ່າງບໍ່ຄ່ອຍຖືກຕ້ອງ, ສີໜ້າ, ສາຍຕາ ແລະ ຄຳເວົ້າຂອງຄົນຜູ້ນີ້ຂ້ອນຂ້າງຜິດປົກກະຕິ. ພວກເຂົາອາດຈະມີຄວາມຮູ້ສຶກເລັກນ້ອຍ, ແຕ່ພວກເຂົາເບິ່ງບໍ່ທະລຸຫຼາຍສິ່ງຫຼາຍຢ່າງ ແລະ ພວກເຂົາກໍບໍ່ສາມາດລະບຸບັນຫາສ່ວນໃຫຍ່ໄດ້. ແມ່ນຫຍັງຄືສາເຫດທີ່ພວກເຂົາເບິ່ງບໍ່ທະລຸແກ່ນແທ້ຂອງບັນຫາ? ສິ່ງນີ້ກ່ຽວຂ້ອງກັບບັນຫາອີກຢ່າງໜຶ່ງ. ພວກເຂົາດຸໝັ່ນຫຼາຍ, ພວກເຂົາຂັງໂຕເອງຢູ່ໃນຫ້ອງໝົດມື້ ເພື່ອຂຽນບົດເທດສະໜາ, ຂຽນບັນທຶກກ່ຽວກັບການເຂົ້າເຝົ້າພຣະເຈົ້າ, ຂຽນຄວາມເຂົ້າໃຈ ແລະ ປະສົບການຂອງພວກເຂົາກ່ຽວກັບພຣະທຳຂອງພຣະເຈົ້າ, ຮຽນເພງສັນລະເສີນ, ທັງຍັງຕັ້ງເປົ້າໝາຍວ່າຈະຕ້ອງອະທິຖານຈັກຄັ້ງ, ອ່ານພຣະທຳຂອງພຣະເຈົ້າຫຼາຍສໍ່າໃດ ແລະ ຟັງເທດສະໜາຈັກບົດໃນແຕ່ລະມື້ ແລະ ຈະໃຊ້ເວລາຫຼາຍສໍ່າໃດໃນການຂຽນບົດຄວາມຄຳພະຍານຈາກປະສົບການ, ພວກເຂົາເຮັດໜ້າວຽກທັງໝົດນີ້ສຳເລັດ, ແລ້ວເປັນຫຍັງພວກເຂົາຈຶ່ງຍັງເບິ່ງບໍ່ທະລຸສິ່ງຕ່າງໆ ເມື່ອພວກມັນເກີດຂຶ້ນ? ຍ້ອນວ່າພວກເຂົາບໍ່ເຂົ້າໃຈຄວາມຈິງ. ພວກເຂົາກ່າວໄດ້ພຽງແຕ່ຄຳເວົ້າ ແລະ ຫຼັກຄຳສອນ ແລະ ພວກເຂົາບໍ່ສາມາດແກ້ໄຂບັນຫາຕົວຈິງໄດ້. ບາງຄົນກ່າວຄຳເວົ້າ ແລະ ຫຼັກຄຳສອນ ເພື່ອນໍາພາຄົນອື່ນຢ່າງຜິດໆ ຢູ່ສະເໝີ ແລະ ຜູ້ນໍາປອມກໍເບິ່ງບໍ່ທະລຸເລື່ອງນີ້. ເຖິງແມ່ນວ່າບາງຄັ້ງພວກເຂົາຈະຮູ້ສຶກວ່າ ມີບາງຢ່າງຜິດປົກກະຕິ, ອາດຈະມີບັນຫາ, ແຕ່ເມື່ອເຫັນວ່າຄົນເຫຼົ່ານັ້ນເບິ່ງຄືວ່າບໍ່ແມ່ນຄົນຊົ່ວຮ້າຍ, ພວກເຂົາກໍພຽງແຕ່ປ່ອຍໃຫ້ບັນຫານັ້ນຜ່ານໄປຢ່າງມຶນງົງ. ພວກເຂົາບໍ່ສາມາດສະແຫວງຫາຫຼັກການຄວາມຈິງ ເພື່ອແຍກແຍະບັນຫາດັ່ງກ່າວໄດ້ ແລະ ເຖິງແມ່ນວ່າພວກເຂົາໄດ້ອ່ານພຣະທຳຂອງພຣະເຈົ້າທີ່ເປີດໂປງສະພາວະ ແລະ ແກ່ນແທ້ຂອງຄົນດັ່ງກ່າວ, ພວກເຂົາກໍບໍ່ຮູ້ວ່າຈະເຊື່ອມໂຍງພຣະທຳເຂົ້າກັບສະຖານະການເຫຼົ່ານີ້ໄດ້ແນວໃດ. ຈິດໃຈຂອງພວກເຂົາແມ່ນມືດມົວ ແລະ ພວກເຂົາເບິ່ງບໍ່ທະລຸສິ່ງເຫຼົ່ານີ້. ເມື່ອພວກເຂົາຕ້ອງການສະແຫວງຫາ, ພວກເຂົາກໍບໍ່ຮູ້ວ່າຈະອະທິບາຍແນວໃດ. ພວກເຂົາເວົ້າເປັນເວລາດົນ ໂດຍບໍ່ໄດ້ອະທິບາຍແກ່ນແທ້ຂອງບັນຫາ ແລະ ບໍ່ສາມາດອະທິບາຍຢ່າງແຈ່ມແຈ້ງໄດ້ວ່າ ການສະແດງອອກໂດຍລວມຂອງຄົນປະເພດນັ້ນເປັນແນວໃດ, ຄວາມເປັນມະນຸດຂອງພວກເຂົາ, ການໄລ່ຕາມ, ການປະຕິບັດໜ້າທີ່ຂອງພວກເຂົາ ແລະ ຄວາມຕັ້ງໃຈທີ່ຈະເສຍສະລະຕົນເອງ ເພື່ອພຣະເຈົ້າຂອງພວກເຂົາເປັນແນວໃດ ຫຼື ທັດສະນະຄະຕິຂອງພວກເຂົາຕໍ່ຄວາມຈິງເປັນແນວໃດ ແລະ ພວກເຂົາແມ່ນຄົນທີ່ຍອມຮັບຄວາມຈິງ ຫຼື ບໍ່. ຜູ້ນໍາປອມເຫຼົ່ານີ້ບໍ່ສາມາດເບິ່ງທະລຸ ຫຼື ອະທິບາຍເລື່ອງເຫຼົ່ານີ້ໄດ້ຢ່າງແຈ່ມແຈ້ງ. ເຖິງແມ່ນພວກເຂົາຮູ້ສຶກວ່າມີບັນຫາ, ພວກເຂົາກໍເວົ້າຈາບໍ່ເປັນເລື່ອງເປັນລາວ, ເວົ້າຫຼາຍຢ່າງ, ແຕ່ບໍ່ສາມາດອະທິບາຍປະເດັນຂອງພວກເຂົາໃຫ້ຈະແຈ້ງໄດ້. ຜູ້ຟັງຂອງພວກເຂົາຈຳເປັນຕ້ອງສາມາດແຍກແຍະ, ສະກັດເອົາຈຸດສຳຄັນ ແລະ ວິເຄາະຄຳເວົ້າຂອງພວກເຂົາ ເພື່ອທີ່ຈະຮູ້ຄຳຖາມທີ່ພວກເຂົາກຳລັງຖາມ, ສະພາວະໂດຍລວມຂອງຄົນທີ່ພວກເຂົາກຳລັງອະທິບາຍ ແລະ ໃນທີ່ສຸດກໍກຳນົດລັກສະນະແກ່ນແທ້ຂອງຄົນຜູ້ນັ້ນໄດ້, ບໍ່ວ່າພວກເຂົາຈະຊົ່ວຮ້າຍ ຫຼື ດີ, ບໍ່ວ່າພວກເຂົາຈະເປັນຄົນທີ່ໄລ່ຕາມຄວາມຈິງ ຫຼື ເປັນພຽງຜູ້ອອກເຫື່ອແຮງ. ເມື່ອເຈົ້າຂໍໃຫ້ຜູ້ນໍາປອມບັນຍາຍບັນຫາ ຫຼື ຍົກຄຳຖາມຂຶ້ນມາ, ພວກເຂົາບໍ່ເຄີຍທີ່ຈະສາມາດບັນຍາຍເຖິງຮາກເຫງົ້າ ແລະ ແກ່ນແທ້ຂອງບັນຫາ ຫຼື ຈຸດໃຈກາງຂອງມັນໄດ້ຢ່າງແຈ່ມແຈ້ງ. ສະຫຼຸບສັ້ນໆກໍຄື ຜູ້ນໍາປອມບໍ່ມີທັດສະນະຄະຕິທີ່ເຈາະຈົງໃດໆ ຕໍ່ບັນຫາທີ່ພວກເຂົາບໍ່ສາມາດເບິ່ງທະລຸໄດ້ ແລະ ສຳລັບເລື່ອງທີ່ພວກເຂົາສາມາດສັງເກດເຫັນປົມບາງຢ່າງໄດ້, ພວກເຂົາກໍຍັງເບິ່ງບໍ່ທະລຸແກ່ນແທ້ຂອງບັນຫາເຫຼົ່ານີ້. ແມ່ນແຕ່ເມື່ອບາງຄົນລະບາຍຄວາມເປັນລົບ ແລະ ເຜີຍແຜ່ແນວຄິດ ເຊິ່ງກໍ່ໃຫ້ເກີດຜົນກະທົບທີ່ບໍ່ດີຕໍ່ຊີວິດຄຣິສຕະຈັກ, ພວກເຂົາກໍບໍ່ສາມາດເບິ່ງທະລຸເລື່ອງນີ້ໄດ້. ພວກເຂົາບໍ່ສາມາດເບິ່ງທະລຸ ຫຼື ກຳນົດລັກສະນະແກ່ນແທ້ຂອງບັນຫາຈາກພື້ນຜິວຂອງມັນ ຫຼື ຈາກໄລຍະເລີ່ມຕົ້ນຂອງມັນ. ແນ່ນອນວ່າ, ການເບິ່ງທະລຸແກ່ນແທ້ຂອງບັນຫາບໍ່ແມ່ນເລື່ອງງ່າຍ. ສິ່ງທີ່ສຳຄັນທີ່ສຸດໃນວຽກງານຄຣິສຕະຈັກກໍຄືການເບິ່ງທະລຸແກ່ນແທ້ຂອງຄົນປະເພດຕ່າງໆ ໂດຍອີງໃສ່ພຣະທຳຂອງພຣະເຈົ້າ. ຜູ້ທີ່ເຂົ້າໃຈຄວາມຈິງສາມາດບັນລຸສິ່ງນີ້ໄດ້, ແຕ່ຜູ້ນໍາປອມ ແລະ ຜູ້ເຮັດວຽກປອມບໍ່ສາມາດເຮັດໄດ້. ເມື່ອພວກເຂົາເຫັນພວກຕໍ່ຕ້ານພຣະຄຣິສລົບກວນວຽກງານຂອງຄຣິສຕະຈັກ, ພວກເຂົາກໍບໍ່ສາມາດເບິ່ງທະລຸແກ່ນແທ້ຂອງບັນຫາ ແລະ ຍັງປົກປ້ອງພວກຕໍ່ຕ້ານພຣະຄຣິສໂດຍກ່າວວ່າ “ພວກເຂົາພຽງແຕ່ເປີດເຜີຍອຸປະນິໄສທີ່ເສື່ອມຊາມບາງຢ່າງ ແລະ ເປັນຄົນອວດດີ, ເອົາແຕ່ໃຈ ແລະ ເຮັດຕາມອຳເພີໃຈໜ້ອຍໜຶ່ງ. ພວກເຂົາກໍຍັງສາມາດອົດທົນຕໍ່ຄວາມຍາກລຳບາກໄດ້ ໃນຂະນະທີ່ປະຕິບັດໜ້າທີ່ຂອງພວກເຂົາ. ສະນັ້ນ ພວກເຮົາບໍ່ຄວນຕັດສິນ ແລະ ກ່າວໂທດພວກເຂົາ; ພວກເຮົາບໍ່ຄວນເຮັດໃຫ້ເປັນເລື່ອງໃຫຍ່”. ຄົນອື່ນຖາມວ່າ “ຖ້າພວກເຂົາສາມາດອົດທົນຕໍ່ຄວາມຍາກລຳບາກ ໃນຂະນະທີ່ປະຕິບັດໜ້າທີ່ຂອງພວກເຂົາໄດ້, ແລ້ວພວກເຂົາແມ່ນຄົນທີ່ໄລ່ຕາມຄວາມຈິງບໍ? ພວກເຂົາໄດ້ຍຸຍົງ, ນໍາພາຢ່າງຜິດໆ ຫຼື ຊັກຊວນຄົນອື່ນຢູ່ເບື້ອງຫຼັງບໍ? ພວກເຂົາໄດ້ຍົກສູງ ແລະ ເປັນພະຍານໃຫ້ຕົນເອງບໍ?” ຜູ້ນໍາປອມບໍ່ສາມາດເບິ່ງທະລຸເລື່ອງເຫຼົ່ານີ້ໄດ້. ເຖິງກັບມີບາງຄົນທີ່ອ້າງຊື່ຂອງການເປັນພະຍານໃຫ້ພຣະເຈົ້າ, ຕັ້ງໃຈໃສ່ຮ້າຍປ້າຍສີ ແລະ ໝິ່ນປະໝາດພຣະເຈົ້າ ແລະ ຕັ້ງໃຈເຜີຍແຜ່ຂ່າວລືທີ່ບໍ່ມີມູນຄວາມຈິງ ໃນຂະນະທີ່ໄຈ້ແຍກ ແລະ ເວົ້າກ່ຽວກັບການຮູ້ຈັກແນວຄິດຂອງພວກເຂົາເອງກ່ຽວກັບພຣະອົງ. ຫຼັງຈາກໄດ້ຍິນພວກເຂົາເຮັດເຊັ່ນນີ້, ຜູ້ນໍາປອມອາດຈະຮູ້ສຶກວ່າ ສິ່ງທີ່ພວກເຂົາເວົ້ານັ້ນຟັງເບິ່ງບໍ່ເຂົ້າທ່າໜ້ອຍໜຶ່ງ, ແຕ່ພວກເຂົາກໍເບິ່ງບໍ່ທະລຸຄວາມຮ້າຍແຮງຂອງບັນຫາ, ຍິ່ງໄປກວ່ານັ້ນ ພວກເຂົາບໍ່ສາມາດເຫັນຜົນກະທົບທາງລົບ ແລະ ຜົນສະທ້ອນທີ່ຮ້າຍແຮງທີ່ມາຈາກຄຳເວົ້າເຫຼົ່ານີ້. ສະນັ້ນ, ການຂັດຂວາງ ແລະ ການລົບກວນຕ່າງໆ ທີ່ເກີດຂຶ້ນຢູ່ຕໍ່ໜ້າຕໍ່ຕາຂອງຜູ້ນໍາປອມນັ້ນ ຈະບໍ່ຖືກສັງເກດເຫັນໂດຍພວກເຂົາເລີຍ ຫຼື ຖ້າພວກເຂົາສັງເກດເຫັນ, ພວກເຂົາກໍບໍ່ຮູ້ວ່າຈະກຳນົດລັກສະນະຂອງພວກມັນແນວໃດ ຫຼື ຈະເຊື່ອມໂຍງພຣະທຳຂອງພຣະເຈົ້າເຂົ້າກັບສະຖານະການເຫຼົ່ານີ້ໄດ້ແນວໃດ. ເລື່ອງທີ່ແຈ່ມແຈ້ງເຫຼົ່ານີ້ກາຍເປັນເລື່ອງທີ່ສັບສົນວຸ້ນວາຍສຳລັບພວກເຂົາ. ຜູ້ນໍາປອມແມ່ນຄົນເບົາປັນຍາ. ໃນຄຣິສຕະຈັກ, ພວກເຂົາບໍ່ສາມາດແຍກແຍະໄດ້ວ່າຄົນໃດກຳລັງໄລ່ຕາມຄວາມຈິງ ແລະ ຄົນໃດເປັນຜູ້ເຊື່ອທີ່ແທ້ຈິງທີ່ສາມາດຍອມຮັບຄວາມຈິງໄດ້. ພວກເຂົາບໍ່ສາມາດແຍກແຍະໄດ້ວ່າ ຄົນໃດບໍ່ໄດ້ສະແຫວງຫາຄວາມຈິງ ແຕ່ຍັງສາມາດອອກເຫື່ອແຮງໄດ້ ແລະ ສ່ວນຫຼາຍເຕັມໃຈທີ່ຈະຈ່າຍລາຄາ ແລະ ປະຕິບັດຕາມຫຼັກການ ແລະ ຂ້ອນຂ້າງເຊື່ອຟັງ ແລະ ອ່ອນນ້ອມ, ເຖິງແມ່ນວ່າບາງຄັ້ງຈະກ່າວບາງຄຳເວົ້າລົບໆ ກໍຕາມ. ພວກເຂົາຍັງບໍ່ສາມາດແຍກແຍະໄດ້ວ່າ ຄົນໃດຮັບບົດບາດລົບໆ ພຽງຢ່າງດຽວ, ລະບາຍຄວາມຄິດລົບ ແລະ ຕັດສິນຄົນອື່ນ ແລະ ມີແນວຄິດຕໍ່ການຈັດແຈງວຽກງານທັງໝົດໃນເຮືອນຂອງພຣະເຈົ້າ ແລະ ຕໍ່ກົດລະບຽບ ແລະ ຂໍ້ກຳນົດກ່ຽວກັບວຽກງານທຸກຢ່າງໃນເຮືອນຂອງພຣະເຈົ້າຢູ່ສະເໝີ, ໂດຍມີທັດສະນະຄະຕິຂອງການຕໍ່ຕ້ານແທນທີ່ຈະເປັນການຍອມຮັບ ແລະ ບໍ່ເຄົາລົບນັບຖືສິ່ງເຫຼົ່ານີ້ເປັນພິເສດ, ຈົນເຖິງຂັ້ນຕັດສິນພວກມັນ. ສະຫຼຸບສັ້ນໆກໍຄື ຜູ້ນໍາປອມບໍ່ສາມາດເບິ່ງທະລຸຄົນປະເພດໃດເລີຍ. ຍິ່ງໄປກວ່ານັ້ນ, ໃນຄຣິສຕະຈັກ ມີບາງຄົນທີ່ເຜີຍແຜ່ແນວຄິດ, ລະບາຍຄວາມຄິດລົບຢູ່ເລື້ອຍໆ ແລະ ເຖິງກັບບໍ່ອ່ານພຣະທຳຂອງພຣະເຈົ້າໃນລະຫວ່າງການເຕົ້າໂຮມ. ພວກເຂົາສ້າງພັກສ້າງພວກ, ມີສ່ວນຮ່ວມໃນການອິດສາ ແລະ ການຂັດແຍ່ງກັນຢູ່ສະເໝີ. ບາງຄົນຢາກເປັນຜູ້ນໍາຢູ່ສະເໝີ, ຢາກອາໄສຄຣິສຕະຈັກລ້ຽງຊີບຢູ່ສະເໝີ ແລະ ຢາກຍຶດຊັບສິນຂອງເຮືອນຂອງພຣະເຈົ້າຢູ່ສະເໝີ. ຍັງມີບາງຄົນທີ່ເບິ່ງພາຍນອກຄືວ່າມີພຶດຕິກຳທີ່ດີບາງຢ່າງ ແຕ່ກໍບໍ່ໄດ້ມີບົດບາດທາງບວກໃດໆ ໃນໜ້າທີ່ຂອງພວກເຂົາ. ຜູ້ນໍາປອມບໍ່ສາມາດເບິ່ງທະລຸບຸກຄົນທາງລົບເຫຼົ່ານີ້ ແລະ ບໍ່ສາມາດຈັດປະເພດພວກເຂົາໄດ້. ພວກເຂົາບໍ່ສາມາດເບິ່ງທະລຸວ່າ ຄົນເຫຼົ່ານີ້ກຳລັງເດີນຕາມເສັ້ນທາງໃດ, ແກ່ນແທ້ຂອງພວກເຂົາແມ່ນຫຍັງ ແລະ ພວກເຂົາແມ່ນຄົນທີ່ຍອມຮັບຄວາມຈິງ ຫຼື ບໍ່. ນີ້ບໍ່ແມ່ນບັນຫາກ່ຽວກັບຄວາມສາມາດຂອງຜູ້ນໍາປອມບໍ? ຜູ້ນໍາປອມເຫຼົ່ານີ້ມີຄວາມສາມາດຕໍ່າທີ່ສຸດ. ວຽກງານໃດກໍຕາມທີ່ພວກເຂົາເຮັດກໍຈະສັບສົນວຸ້ນວາຍ ແລະ ວຽກງານໃດກໍຕາມທີ່ພວກເຂົາຮັບຜິດຊອບກໍຈະຈົບລົງດ້ວຍຄວາມບໍ່ເປັນລະບຽບຢ່າງສິ້ນເຊີງ.

ບາງຄົນໃຊ້ຈ່າຍເຄື່ອງຖວາຍໂດຍບໍ່ມີຫຼັກການ ເມື່ອພວກເຂົາຊື້ສິ່ງຂອງໃຫ້ເຮືອນຂອງພຣະເຈົ້າ, ໂດຍຊື້ສິ່ງຂອງຕາມອຳເພີໃຈ ຢ່າງບໍ່ໄດ້ຮັບອະນຸຍາດ. ເມື່ອຜູ້ນໍາປອມເຫັນເຊັ່ນນີ້, ພວກເຂົາກໍຍັງເວົ້າວ່າ “ເຖິງແມ່ນວ່າພວກເຂົາຈະໃຊ້ເງິນຫຼາຍກວ່າເກົ່າໜ້ອຍໜຶ່ງ, ແຕ່ເຈດຕະນາຂອງພວກເຂົາກໍດີ. ເມື່ອຊື້ສິ່ງຂອງໃຫ້ເຮືອນຂອງພຣະເຈົ້າ, ພວກເຮົາຄວນຊື້ຂອງທີ່ດີທີ່ສຸດ; ນີ້ບໍ່ແມ່ນການສິ້ນເປືອງເງິນ. ເຄື່ອງຖວາຍບໍ່ຄວນຖືກໃຊ້ແບບນີ້ບໍ?” ຄຳເວົ້າຂອງພວກເຂົາມີຫຼັກການບໍ? (ບໍ່.) ແລ້ວຄຳເວົ້າເຫຼົ່ານີ້ແມ່ນຄຳເວົ້າປະເພດໃດ? ມັນບໍ່ແມ່ນຄຳເວົ້າທີ່ໄຮ້ສາລະບໍ? ຄຳເວົ້າທີ່ບໍ່ມີຫຼັກການແມ່ນຄຳເວົ້າທີ່ໄຮ້ສາລະ ແລະ ຄຳເວົ້າທີ່ບໍ່ມີມູນຄວາມຈິງກໍແມ່ນຄຳເວົ້າທີ່ໄຮ້ສາລະເຊັ່ນກັນ. ບາງຄົນມັກກ່າວຄຳເວົ້າ ແລະ ຫຼັກຄຳສອນຢູ່ເລື້ອຍໆ ໃນລະຫວ່າງຊີວິດຄຣິສຕະຈັກ; ພວກເຂົາເວົ້າເກັ່ງເປັນພິເສດ ແລະ ເວົ້າແບບມີໂຄງສ້າງທີ່ຟັງເບິ່ງເປັນລະບຽບດີ ແລະ ພວກເຂົາມີທັກສະການເວົ້າທີ່ດີເລີດ. ຜູ້ນໍາປອມເວົ້າແນວໃດກ່ຽວກັບຄົນປະເພດນີ້? “ຊີວິດຄຣິສຕະຈັກຂອງພວກເຮົາເພິ່ງພາຄົນນັ້ນຄົນນີ້ຢ່າງສິ້ນເຊີງ. ພວກເຂົາເປັນຄົນທີ່ເວົ້າໄດ້ແຈ່ມແຈ້ງທີ່ສຸດ ແລະ ພວກເຂົາມີຄວາມເຂົ້າໃຈກ່ຽວກັບພຣະທຳຂອງພຣະເຈົ້າຫຼາຍທີ່ສຸດ. ຖ້າບໍ່ມີພວກເຂົາ, ຊີວິດຄຣິສຕະຈັກຂອງພວກເຮົາກໍຈະແຫ້ງແລ້ງຢ່າງບໍ່ໜ້າເຊື່ອ ແລະ ບໍ່ໜ້າສົນໃຈ”. ພວກເຂົາບໍ່ຮູ້ເລີຍວ່າຄົນເຫຼົ່ານີ້ກຳລັງກ່າວພຽງແຕ່ຄຳເວົ້າ ແລະ ຫຼັກຄຳສອນ. ບໍ່ວ່າຄົນຜູ້ໜຶ່ງຈະຟັງພວກເຂົາຫຼາຍສໍ່າໃດກໍຕາມ, ພວກເຂົາກໍຈະບໍ່ໄດ້ຮັບການເສີມສ້າງໃດໆ, ພວກເຂົາຈະບໍ່ເຂົ້າໃຈຄວາມຈິງ ຫຼື ບໍ່ຮູ້ວ່າຈະເຊື່ອມໂຍງຄວາມຈິງເຂົ້າກັບຕົນເອງ ເພື່ອເຂົ້າໃຈສະພາວະຂອງພວກເຂົາເອງ ແລະ ແກ້ໄຂບັນຫາຂອງພວກເຂົາໄດ້ແນວໃດ. ພາຍໃຕ້ການຍ້ອງຍໍ ແລະ ການຍຸຍົງຂອງຜູ້ນໍາປອມ, ຄົນທີ່ກ່າວຄຳເວົ້າ ແລະ ຫຼັກຄຳສອນ, ຄົນທີ່ມັກເປັນຈຸດສົນໃຈ ແລະ ແມ່ນແຕ່ຄົນທີ່ມັກເວົ້ານອກເລື່ອງໃນຄຳປາໄສຂອງພວກເຂົາ, ເວົ້າໄປທົ່ວທີບໃນການເຕົ້າໂຮມແຕ່ລະຄັ້ງ ກ່ຽວກັບຫົວຂໍ້ໃຫຍ່ໂຕທີ່ບໍ່ມີສາລະ ແລະ ແກ່ນສານ, ແມ່ນລ້ວນແຕ່ໄດ້ຮັບໂອກາດໃນການສະແດງອອກ. ຜູ້ນໍາປອມບໍ່ສາມາດແຍກແຍະພວກເຂົາໄດ້ ແລະ ຍັງຖືວ່າພວກເຂົາເປັນຄົນທີ່ມີພອນສະຫວັນ, ໂດຍຍ້ອງຍໍພວກເຂົາວ່າ “ພວກເຈົ້າເວົ້າເກັ່ງຫຼາຍ; ເປັນຫຍັງພວກເຈົ້າບໍ່ຂຽນບົດຄວາມຄຳພະຍານຈາກປະສົບການ? ໜ້າເສຍດາຍແທ້!” ໃນຄຣິສຕະຈັກ, ບັນດານັກສຶກສາມະຫາວິທະຍາໄລ, ສາດສະດາຈານ ແລະ ປັນຍາຊົນເຫຼົ່ານັ້ນແມ່ນຖືວ່າເປັນຊັບສົມບັດລໍ້າຄ່າໂດຍຜູ້ນໍາປອມ. ພວກເຂົາເວົ້າວ່າ “ປັນຍາຊົນ ແລະ ສາດສະດາຈານເຫຼົ່ານີ້ແມ່ນບຸກຄົນທີ່ມີພອນສະຫວັນ. ພວກເຂົາມີປະສົບການທີ່ກວ້າງຂວາງ ແລະ ມີຊື່ສຽງໃນສັງຄົມ. ຖ້າພວກເຂົາກາຍເປັນຜູ້ນໍາ ແລະ ຜູ້ເຮັດວຽກໃນຄຣິສຕະຈັກ, ວຽກງານກໍຈະສຳເລັດຫຼາຍຂຶ້ນ ແລະ ຜູ້ທີ່ຖືກເລືອກຂອງພຣະເຈົ້າກໍຈະສາມາດໄດ້ຮັບຜົນປະໂຫຍດ ແລະ ຮັບຫຼາຍຂຶ້ນ. ໃນອະນາຄົດ, ວຽກງານຂອງຄຣິສຕະຈັກຈະເພິ່ງພາພວກເຂົາໂດຍສິ້ນເຊີງ. ດ້ວຍປັນຍາຊົນເຫຼົ່ານີ້ນໍາພາພວກເຮົາ, ຄວາມເຊື່ອຂອງພວກເຮົາໃນພຣະເຈົ້າຈະນຳມາເຊິ່ງພອນຢ່າງແນ່ນອນ”. ສະນັ້ນ, ໃນຄຣິສຕະຈັກທີ່ມີຜູ້ນໍາປອມຢູ່, ຜູ້ທີ່ມີສະຖານະໃນສັງຄົມ, ຜູ້ທີ່ມີຄວາມຮູ້, ຜູ້ທີ່ເວົ້າເກັ່ງ, ຜູ້ທີ່ເວົ້າໄປໂດຍບໍ່ມີແກ່ນສານກ່ຽວກັບຄຳເວົ້າ ແລະ ຫຼັກຄຳສອນ, ຜູ້ທີ່ມີຊື່ສຽງ ແລະ ອື່ນໆ, ຄົນທັງໝົດເຫຼົ່ານີ້ທີ່ບໍ່ມີຄວາມຈິງຄວາມເປັນຈິງເລີຍ ກໍຈະຄອບຄອງຕຳແໜ່ງສຳຄັນໃນຄຣິສຕະຈັກ ແລະ ຖືກຜູ້ນໍາປອມປະຕິບັດຄືກັບເປັນກຳລັງຫຼັກ ແລະ ເຖິງກັບຖືກເອີ້ນວ່າເປັນເສົາຄ້ຳຂອງຄຣິສຕະຈັກ. ເມື່ອມີຫຍັງເກີດຂຶ້ນໃນຄຣິສຕະຈັກ, ຜູ້ນໍາປອມກໍເວົ້າວ່າ “ໄປຖາມຄົນນັ້ນຄົນນີ້; ລາວເຄີຍເປັນ CEO ຂອງບໍລິສັດ” ຫຼື “ໄປຖາມຄົນນັ້ນຄົນນີ້; ລາວເຄີຍເປັນສາດສະດາຈານຢູ່ມະຫາວິທະຍາໄລນັ້ນນີ້”, ຫຼື “ໄປຖາມຄົນນັ້ນຄົນນີ້; ລາວເຄີຍເປັນທະນາຍຄວາມຊັ້ນນໍາຢູ່ບໍລິສັດກົດໝາຍ”. ຜູ້ນໍາປອມປະຕິບັດຕໍ່ຄົນເຫຼົ່ານີ້ຄືກັບເສົາຄ້ຳ ແລະ ກຳລັງຫຼັກຂອງຄຣິສຕະຈັກ. ຊີວິດຄຣິສຕະຈັກຈະດີໄດ້ບໍ ພາຍໃຕ້ສະຖານະການເຊັ່ນນີ້? (ບໍ່.) ແລ້ວຜົນທີ່ຕາມມາແມ່ນຫຍັງ? ກຳລັງຫຼັກ ແລະ ເສົາຄ້ຳທີ່ເອີ້ນກັນເຫຼົ່ານີ້ຈະຍາດຊີງສະຖານະ ແລະ ສ້າງພັກສ້າງພວກຢ່າງລັບໆ ຫຼື ແມ່ນແຕ່ຢ່າງເປີດເຜີຍ ແລະ ມັກຈະເຜີຍແຜ່ແນວຄິດ ແລະ ເຜີຍແຜ່ຂ່າວລືທີ່ບໍ່ມີມູນຄວາມຈິງຢູ່ເລື້ອຍໆ. ອ້າຍເອື້ອຍນ້ອງໃນຄຣິສຕະຈັກທີ່ເປັນຜູ້ເຊື່ອທີ່ແທ້ຈິງ, ຮັກຄວາມຈິງ, ສາມາດຍອມຮັບຄວາມຈິງໄດ້ ແລະ ມີການຢັ່ງຮູ້ທີ່ບໍລິສຸດກ່ຽວກັບຄວາມຈິງ ກໍມັກຈະຖືກກີດກັນ ແລະ ກົດດັນໂດຍພວກເຂົາ. ບຸກຄົນທີ່ໂດດເດັ່ນໃນສັງຄົມທີ່ເອີ້ນກັນເຫຼົ່ານີ້, ບໍ່ວ່າຈະໃນການປະຕິບັດໜ້າທີ່ຂອງພວກເຂົາ ຫຼື ການຮັບຜິດຊອບວຽກງານໃດໜຶ່ງ, ກໍບໍ່ມີຄວາມຈົງຮັກພັກດີ ແລະ ບໍ່ເຄີຍປະຕິບັດຕາມຫຼັກການຄວາມຈິງເລີຍ ນັ້ນກໍຄື ພວກເຂົາເຮັດຕາມວິທີທາງຂອງສັງຄົມທີ່ບໍ່ເຊື່ອທັງໝົດໂດຍສິ້ນເຊີງ. ສະນັ້ນ, ໃນຄຣິສຕະຈັກເຊັ່ນນີ້ ຜູ້ທີ່ໄລ່ຕາມຄວາມຈິງຢ່າງແທ້ຈິງ, ຜູ້ທີ່ມີຄວາມເຂົ້າໃຈທີ່ບໍລິສຸດ ແລະ ຜູ້ທີ່ມີຄວາມເປັນມະນຸດ ແລະ ມີຄວາມຮູ້ສຶກຍຸຕິທຳ, ກໍຈະບໍ່ມີພື້ນທີ່ໃຫ້ເວົ້າ, ບໍ່ມີສິດທີ່ຈະເວົ້າ ແລະ ແນ່ນອນວ່າບໍ່ມີສິດທີ່ຈະຕັດສິນໃຈ. ບໍ່ວ່າຈະເກີດຫຍັງຂຶ້ນໃນຄຣິສຕະຈັກ, ຜູ້ຕັດສິນໃຈຂັ້ນສຸດທ້າຍກໍແມ່ນກຸ່ມຄົນທີ່ເອີ້ນວ່າສະມາຊິກຫຼັກກຸ່ມນີ້ສະເໝີ. ຜູ້ນໍາປອມບູຊາ ແລະ ເຊື່ອຄົນເຫຼົ່ານີ້ແບບຫຼັບຫູຫຼັບຕາ, ສະນັ້ນ ໃນທີ່ສຸດພວກເຂົາຈຶ່ງເພິ່ງພາພວກເຂົາ ເພື່ອຫາທາງອອກທຸກຄັ້ງທີ່ມີຫຍັງເກີດຂຶ້ນ. ຖ້າຄົນເຫຼົ່ານີ້ໄລ່ຕາມຄວາມຈິງ ແລະ ປະຕິບັດຕາມຫຼັກການຄວາມຈິງ, ນີ້ກໍຈະເປັນສິ່ງທີ່ດີ. ເຖິງແນວໃດກໍຕາມ, ຄົນເຫຼົ່ານີ້ສ່ວນຫຼາຍບໍ່ໄດ້ສະແຫວງຫາຄວາມຈິງ. ພວກເຂົາມີຄວາມຮູ້ ແລະ ການສຶກສາ, ມີສະຖານະທາງສັງຄົມ ແລະ ຍິ່ງໄປກວ່ານັ້ນ ພວກເຂົາຍັງມີຄວາມເປັນມະນຸດທີ່ເລ່ຫຼ່ຽມ ແລະ ເລິກແລບ, ທັງຍັງເວົ້າຈາຄ່ອງແຄ້ວ ແລະ ຊ່ຽວຊານໃນການນໍາພາຄົນອື່ນຢ່າງຜິດໆ. ນີ້ຄືທຳມະຊາດ-ແກ່ນແທ້ຂອງພວກຜູ້ຕໍ່ຕ້ານພຣະຄຣິສຢ່າງແນ່ນອນ. ຜົນທີ່ຕາມມາຂອງການທີ່ຜູ້ນໍາປອມເພິ່ງພາຄົນເຫຼົ່ານີ້ແມ່ນຫຍັງ? ພວກເຂົາເຮັດໃຫ້ວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກສັບສົນວຸ້ນວາຍຢ່າງສິ້ນເຊີງ ແລະ ພວກເຂົາທຳລາຍທາງເຂົ້າຂອງຊີວິດຂອງຜູ້ທີ່ຖືກເລືອກຂອງພຣະເຈົ້າ, ເຮັດໃຫ້ຄຣິສຕະຈັກສູນເສຍການເປັນພະຍານຂອງຕົນຢ່າງສິ້ນເຊີງ. ຜູ້ນໍາປອມບາງຄົນຫວັງວ່າຈະມີຄົນໃຫຍ່ຄົນໂຕໃນຄຣິສຕະຈັກທີ່ເຂົ້າໃຈການເມືອງ ແລະ ເຫດການປັດຈຸບັນ, ໂດຍຄິດວ່າ “ຖ້າມີຄົນແບບນີ້ມາຂະຫຍາຍຂະໜາດຂອງຄຣິສຕະຈັກ, ເສີມສ້າງອິດທິພົນ ແລະ ຍົກສູງຊື່ສຽງຂອງຄຣິສຕະຈັກ, ວຽກງານເຜີຍແຜ່ພຣະກິດຕິຄຸນກໍຈະມີຄວາມຫວັງ. ນັ້ນຈະເປັນເລື່ອງທີ່ໜ້າສະເຫຼີມສະຫຼອງຢ່າງແທ້ຈິງ!” ໃນຄຣິສຕະຈັກທີ່ຖືກຄວບຄຸມໂດຍຜູ້ນໍາປອມ, ໃນລະຫວ່າງຊີວິດຄຣິສຕະຈັກ ບາງຄົນກໍເວົ້າຢ່າງກວ້າງຂວາງກ່ຽວກັບການເມືອງ, ເຫດການປັດຈຸບັນ, ສະຖານະການລະຫວ່າງປະເທດ ແລະ ກິດຈະການພາຍໃນປະເທດ; ພວກເຂົາສົນທະນາກ່ຽວກັບຊີວິດສ່ວນຕົວຂອງບຸກຄົນສຳຄັນທາງການເມືອງລະດັບສູງ ແລະ ເຖິງກັບວິເຄາະແຜນການລັບ ແລະ ແຜນການເປີດເຜີຍຂອງບຸກຄົນສຳຄັນທາງການເມືອງເຫຼົ່ານີ້ຢ່າງຈະແຈ້ງ ແລະ ມີເຫດຜົນ. ດ້ວຍຄວາມອິດສາເປັນຢ່າງຍິ່ງ ຜູ້ນໍາປອມເວົ້າວ່າ “ໃນທີ່ສຸດ, ຄຣິສຕະຈັກຂອງພວກເຮົາກໍມີຄົນໃຫຍ່ຄົນໂຕມາໄວ້ເປັນໜ້າເປັນຕາ! ຂ້ອຍເຄີຍຮູ້ສຶກທໍ້ຖອຍ, ຜິດຫວັງ ແລະ ຮູ້ສຶກວ່າຂ້ອຍເງີຍໜ້າຂຶ້ນບໍ່ໄດ້, ເພາະວ່າຄຣິສຕະຈັກຂອງພວກເຮົາຂາດຄົນໃຫຍ່ຄົນໂຕແບບນີ້. ແຕ່ຕອນນີ້ພວກເຮົາກໍມີຄົນແບບນີ້ໃນຄຣິສຕະຈັກຂອງພວກເຮົາແລ້ວ. ສະນັ້ນ, ພວກເຮົາຄວນປ່ອຍໃຫ້ຄົນຜູ້ນີ້ເຮັດຫຍັງກໍໄດ້ຕາມທີ່ພວກເຂົາຕ້ອງການ ແລະ ເວົ້າຫຍັງກໍໄດ້ຕາມທີ່ພວກເຂົາຕ້ອງການ ແລະ ໃຫ້ອິດສະຫຼະແກ່ພວກເຂົາ. ເຮືອນຂອງພຣະເຈົ້າບໍ່ໄດ້ປະຕິບັດເສລີພາບ ແລະ ສິດທິມະນຸດບໍ? ຍຸກແຫ່ງລາຊະອານາຈັກບໍ່ໄດ້ເນັ້ນໜັກໃສ່ສິດທິມະນຸດບໍ?” ຜູ້ນໍາປອມປະຕິບັດຕໍ່ຜູ້ທີ່ມັກເວົ້າເລື່ອງການເມືອງ ແລະ ວິຈານຄົນດັງ, ຜູ້ທີ່ມັກເວົ້າຈາໄຮ້ສາລະກ່ຽວກັບແນວຄິດທີ່ສູງສົ່ງແຕ່ບໍ່ມີເນື້ອໃນໃນທ່າມກາງຜູ້ຄົນ, ຄືກັບເປັນຊັບສົມບັດລ້ຳຄ່າທີ່ຫາຍາກ ແລະ ຕ້ອງການບົ່ມເພາະພວກເຂົາໃຫ້ກາຍເປັນເສົາຄ້ຳ ແລະ ເສົາຫຼັກຂອງຄຣິສຕະຈັກ. ດັ່ງນັ້ນ, ພວກເຂົາຈຶ່ງຊຸກຍູ້ ແລະ ຍ້ອງຍໍພວກເຂົາຢູ່ເລື້ອຍໆ, ໂດຍຢ້ານວ່າມັນຈະສົ່ງຜົນກະທົບຕໍ່ວຽກງານຂອງຄຣິສຕະຈັກ ຖ້າພວກເຂົາກາຍເປັນຄົນຄິດລົບ. ສະຫຼຸບສັ້ນໆກໍຄື ຜູ້ນໍາປອມເຫຼົ່ານີ້ມຶນຊາ ແລະ ຕາບອດ. ພວກເຂົາບໍ່ສາມາດລະບຸຄົນຕ່າງໆ ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກໄດ້ທັນທີ. ເຖິງແມ່ນວ່າພວກເຂົາໄດ້ລະບຸຄົນເຫຼົ່ານັ້ນ, ພວກເຂົາກໍບໍ່ສາມາດເບິ່ງທະລຸແກ່ນແທ້ຂອງຄົນຊົ່ວຮ້າຍໄດ້. ພວກເຂົາບໍ່ສາມາດເບິ່ງທະລຸແມ່ນແຕ່ຄົນຊົ່ວຮ້າຍທີ່ເຫັນໄດ້ຊັດເຈນທີ່ຢູ່ໃນໝວດໝູ່ຂອງພວກຜູ້ຕໍ່ຕ້ານພຣະຄຣິສ, ເຊັ່ນ: ຜູ້ທີ່ສ້າງພັກສ້າງພວກ ແລະ ສ້າງຕັ້ງອານາຈັກອິດສະຫຼະ. ເມື່ອພວກເຂົາເຫັນພວກຕໍ່ຕ້ານພຣະຄຣິສສ້າງພັກສ້າງພວກ, ໂອ້ອວດຄວາມສາມາດຂອງພວກເຂົາ ແລະ ເຮັດຕາມອຳເພີໃຈດ້ວຍອຳນາດອັນມະຫາສານທີ່ພວກເຂົາມີ, ຜູ້ນໍາປອມຈະປະເມີນພວກເຂົາແນວໃດ? “ຄົນຜູ້ນີ້ບໍ່ທຳມະດາ, ພວກເຂົາເປັນຕາໜ້າອັດສະຈັນແທ້ໆ! ຂ້ອຍບໍ່ເຄີຍສັງເກດເຫັນພອນສະຫວັນນີ້ມາກ່ອນ; ພວກເຂົາເກັ່ງກວ່າຂ້ອຍຫຼາຍ, ພວກເຂົາເຮັດໃຫ້ຂ້ອຍອັບອາຍແທ້ໆ. ເບິ່ງຄວາມສາມາດຂອງພວກເຂົາແມ, ພວກເຂົາມີຄວາມສາມາດໃນການຕັດສິນໃຈ ແລະ ກ້າຮັບຜິດຊອບ, ເວົ້າຈາມີລະດັບ ແລະ ຮັກສາຄຳເວົ້າຂອງພວກເຂົາ. ໃນອີກດ້ານໜຶ່ງ, ຂ້ອຍບໍ່ມີຫຍັງດີ; ຂ້ອຍເປັນຄືກັບເດັກຍິງໂຕນ້ອຍໆ ທີ່ຂີ້ອາຍ”. ພວກເຂົາຊື່ນຊົມພວກຕໍ່ຕ້ານພຣະຄຣິສຢ່າງຍິ່ງ, ກົ້ມຫົວໃຫ້ພວກເຂົາ ແລະ ເຕັມໃຈກາຍເປັນຜູ້ຕິດຕາມຂອງພວກເຂົາ. ລັກສະນະຢ່າງໜຶ່ງຂອງການສະແດງອອກນີ້ຂອງຜູ້ນໍາປອມແມ່ນຄວາມຕາບອດ ແລະ ອີກລັກສະນະໜຶ່ງແມ່ນຄວາມມຶນຊາ. ໂດຍລວມແລ້ວ, ແກ່ນແທ້ຂອງບັນຫານີ້ຂອງຜູ້ນໍາປອມກໍຄືຄວາມສາມາດຕໍ່າ.

ຄົນເຮົາມີຕາເພື່ອໃຫ້ພວກເຂົາສາມາດເຫັນສິ່ງຕ່າງໆ ໄດ້. ຫຼັງຈາກທີ່ຄົນຜູ້ໜຶ່ງເຫັນບາງຢ່າງ, ຈິດໃຈຂອງພວກເຂົາຈະມີປະຕິກິລິຍາ ແລະ ຕັດສິນ ແລະ ຫຼັງຈາກທີ່ພວກເຂົາຕັດສິນແລ້ວ, ພວກເຂົາກໍຈະພັດທະນາມຸມມອງ ແລະ ໄດ້ຮັບເສັ້ນທາງແຫ່ງການປະຕິບັດ. ສິ່ງນີ້ພິສູດວ່າພວກເຂົາບໍ່ໄດ້ຕາບອດ, ບໍ່ວ່າພວກເຂົາຈະເຫັນຫຍັງກໍຕາມ, ພວກເຂົາກໍມີປະຕິກິລິຍາທີ່ປົກກະຕິ ແລະ ຮູ້ວ່າຈະປະເຊີນໜ້າ ແລະ ຈັດການກັບມັນແນວໃດ. ນີ້ຄືຄົນທີ່ມີແນວຄິດທີ່ປົກກະຕິ. ຄົນເຮົາມີຂະບວນການສ້າງປະຕິກິລິຍາຕໍ່ສິ່ງທີ່ພວກເຂົາເຫັນ; ພວກເຂົາຈະໄຕ່ຕອງ ແລະ ຄິດກ່ຽວກັບມັນບໍ່ຫຼາຍກໍໜ້ອຍ. ເມື່ອຄວາມຄິດຂອງພວກເຂົາເປີດເຜີຍອອກ, ພາບຂອງສິ່ງນັ້ນກໍຈະຄ່ອຍໆ ສ້າງຂຶ້ນໃນຈິດໃຈຂອງພວກເຂົາ ແລະ ພວກເຂົາກໍຈະພັດທະນາມຸມມອງ, ທັດສະນະຄະຕິ ແລະ ວິທີການຂອງພວກເຂົາເອງ. ແລ້ວເງື່ອນໄຂເບື້ອງຕົ້ນສຳລັບການສ້າງສິ່ງເຫຼົ່ານີ້ແມ່ນຫຍັງ? ຕາຂອງຄົນຜູ້ໜຶ່ງຕ້ອງສາມາດເຫັນສິ່ງຕ່າງໆ ໄດ້, ຈາກນັ້ນກໍສົ່ງຂໍ້ມູນທີ່ເກັບກຳໄດ້ໄປຍັງສະໝອງ ແລະ ຈິດໃຈຂອງພວກເຂົາເພື່ອຕຶກຕອງ. ຖ້າຄົນຜູ້ໜຶ່ງສາມາດເຫັນສິ່ງຕ່າງໆ ດ້ວຍຕາຂອງພວກເຂົາ, ແລ້ວພວກເຂົາກໍບໍ່ໄດ້ຕາບອດ ແລະ ຈາກນັ້ນພວກເຂົາກໍສາມາດຄິດ ແລະ ໄຕ່ຕອງ, ມີຄວາມຮັບຮູ້, ມີທັດສະນະຄະຕິ ແລະ ມີມຸມມອງ ແລະ ໃນທີ່ສຸດກໍສະຫຼຸບໄດ້ຢ່າງຖືກຕ້ອງ. ແນ່ນອນວ່າ ການທີ່ຈະສະຫຼຸບໄດ້ເຊັ່ນນີ້ກໍຕ້ອງໃຊ້ເວລາພໍສົມຄວນ. ການມີຄວາມຮັບຮູ້, ມີມຸມມອງ ແລະ ມີທັດສະນະຄະຕິກ່ອນທີ່ຈະສະຫຼຸບໄດ້ນັ້ນໝາຍຄວາມວ່າແນວໃດ? ມັນໝາຍຄວາມວ່າຈິດໃຈຂອງຄົນຜູ້ນັ້ນຫ້າວຫັນ, ບໍ່ໄດ້ມຶນຊາ, ເຊິ່ງພິສູດໃຫ້ເຫັນວ່າ ຄົນຜູ້ນີ້ມີຊີວິດຢູ່, ບໍ່ໄດ້ຕາຍ. ຜູ້ນໍາປອມມີຄວາມສາມາດຕໍ່າ. ມັນຕໍ່າໃນດ້ານໃດແດ່? ຜູ້ນໍາປອມຂາດຄຸນສົມບັດທັງສອງຢ່າງເຫຼົ່ານີ້. ຕາຂອງພວກເຂົາເປີດຢູ່ ແຕ່ພວກເຂົາບໍ່ສາມາດເຫັນສິ່ງຕ່າງໆ ທີ່ກຳລັງເກີດຂຶ້ນ ຫຼື ກຳລັງດຳເນີນໄປ, ນັ້ນຄືຄວາມຕາບອດ. ນອກຈາກນີ້, ເມື່ອພວກເຂົາເຫັນສິ່ງຕ່າງໆ, ຈິດໃຈຂອງພວກເຂົາກໍບໍ່ມີປະຕິກິລິຍາ, ພວກເຂົາບໍ່ໄດ້ສ້າງມຸມມອງ ຫຼື ຄວາມຄິດໃດໆ ແລະ ພວກເຂົາບໍ່ມີວິທີການ ຫຼື ແນວທາງທີ່ຖືກຕ້ອງໃນການຕັດສິນ ແລະ ດັ່ງນັ້ນຈຶ່ງບໍ່ສາມາດສະຫຼຸບໄດ້. ນີ້ຄືຄວາມມຶນຊາໃນຈິດວິນຍານ. ຄົນທີ່ມຶນຊາໃນຈິດວິນຍານບໍ່ສາມາດແຍກແຍະຫຍັງໄດ້, ພວກເຂົາບໍ່ມີການປະເມີນທີ່ຖືກຕ້ອງ ຫຼື ການຕັດສິນທີ່ຖືກຕ້ອງ ແລະ ໃນທີ່ສຸດ ພວກເຂົາກໍບໍ່ສາມາດສະຫຼຸບໄດ້ຢ່າງຖືກຕ້ອງ ແລະ ບໍ່ຮູ້ວ່າຈະເຂົ້າຫາ, ຈັດການ ຫຼື ແກ້ໄຂເລື່ອງຕ່າງໆ ທີ່ຢູ່ຕໍ່ໜ້າໄດ້ແນວໃດ. ນີ້ຄືຄວາມມຶນຊາ ແລະ ສະໝອງທຶບ. ເມື່ອຄົນຜູ້ໜຶ່ງມຶນຊາ ແລະ ໂງ່ຈ້າໃນຈິດວິນຍານຂອງພວກເຂົາຈົນເຖິງຂັ້ນທີ່ພວກເຂົາບໍ່ມີປະຕິກິລິຍາໃດໆ ເລີຍເມື່ອມີຫຍັງເກີດຂຶ້ນ, ນີ້ຄືການຕາຍ ນັ້ນກໍຄື ນີ້ຄືການອະທິບາຍເລື່ອງນີ້ຢ່າງເຖິງແກ່ນ. ຕອນນີ້ໃຫ້ເຮົາປະໄວ້ກ່ອນວ່າຜູ້ນໍາປອມຕາຍແທ້ ຫຼື ບໍ່ ແລະ ພຽງແຕ່ເວົ້າວ່າພວກເຂົາມີຄວາມສາມາດທີ່ຕໍ່າ. ມັນຕໍ່າສໍ່າໃດກັນແທ້? ບໍ່ວ່າຈະເກີດເຫດການທີ່ສຳຄັນສໍ່າໃດ, ພວກເຂົາກໍບໍ່ສາມາດເຫັນມັນໄດ້ ແລະ ເຖິງແມ່ນວ່າພວກເຂົາເຫັນມັນ, ພວກເຂົາກໍບໍ່ສາມາດເບິ່ງທະລຸມັນໄດ້. ຕົວຢ່າງ: ບໍ່ວ່າຜູ້ນໍາປອມຈະເຮັດວຽກດົນສໍ່າໃດ, ພວກເຂົາກໍບໍ່ສາມາດສະຫຼຸບໄດ້ວ່າແກ່ນແທ້ຂອງເລື່ອງໃດໜຶ່ງແມ່ນຫຍັງ, ຈະຈັດປະເພດມັນແນວໃດ, ຈະກຳນົດລັກສະນະມັນແນວໃດ ຫຼື ພື້ນຖານສຳລັບການກຳນົດລັກສະນະແມ່ນຫຍັງ; ພວກເຂົາບໍ່ຮູ້ວ່າຈະປະເມີນສິ່ງເຫຼົ່ານີ້ແນວໃດ ແລະ ບໍ່ມີມາດຕະຖານ ຫຼື ຫຼັກການໃນການປະເມີນພວກມັນ. ພວກເຂົາແມ່ນຄົນເບົາປັນຍາທີ່ຂາດຄວາມເຂົ້າໃຈທາງວິນຍານ. ນີ້ຄືການສະແດງອອກຫຼັກຂອງຜູ້ນໍາປອມໃນໜ້າວຽກທຳອິດ. ພວກເຂົາຕາບອດ, ໂງ່, ໂງ່ເຂົາ ແລະ ມຶນຊາ, ແຕ່ພວກເຂົາກໍຍັງຢາກເປັນຜູ້ນໍາ. ນີ້ບໍ່ແມ່ນການເຮັດໃຫ້ວຽກງານຊັກຊ້າບໍ? ນີ້ບໍ່ແມ່ນເລື່ອງທີ່ຫຍຸ້ງຍາກຫຼາຍບໍ? ຖ້າຄົນໃດຄົນໜຶ່ງບໍ່ເຄີຍຮັບໃຊ້ເປັນຜູ້ນໍາມາກ່ອນ ແລະ ຖ້າພວກເຂົາຫາກໍພົບພໍ້ກັບບາງຢ່າງເປັນຄັ້ງທຳອິດ ແລະ ເລື່ອງນີ້ບໍ່ໄດ້ຖືກກ່າວເຖິງໃນພຣະທຳຂອງພຣະເຈົ້າ ແລະ ບໍ່ເຄີຍໄດ້ຍິນໃນທ່າມກາງຜູ້ຄົນ ນັ້ນກໍຄື ຖ້າພວກເຂົາບໍ່ມີປະສົບການ ຫຼື ຄວາມຮູ້ກ່ຽວກັບເລື່ອງນີ້, ພາຍໃຕ້ສະຖານະການເຊັ່ນນີ້ ມັນກໍຈະຕ້ອງໃຊ້ເວລາເພື່ອໃຫ້ຄົນຜູ້ນັ້ນພັດທະນາຄວາມເຂົ້າໃຈ, ທັດສະນະຄະຕິ ແລະ ມຸມມອງທີ່ຖືກຕ້ອງ. ແຕ່ເປັນຫຍັງຜູ້ນໍາປອມຈຶ່ງຖືກກ່າວວ່າເປັນຄົນທີ່ມຶນຊາ ແລະ ຕາບອດ? ມັນເປັນເພາະວ່າເຮົາໄດ້ກ່າວຄຳເວົ້າຫຼາຍຢ່າງ, ແຕ່ບໍ່ວ່າເຮົາຈະເປີດໂປງ ແລະ ໄຈ້ແຍກສິ່ງຕ່າງໆ ຫຼາຍສໍ່າໃດ ຫຼື ຍົກຕົວຢ່າງຫຼາຍສໍ່າໃດ, ຜູ້ນໍາປອມກໍພຽງແຕ່ຮູ້ກ່ຽວກັບເລື່ອງຕ່າງໆ ໄດ້ດ້ວຍຕົນເອງ ຫຼັງຈາກໄດ້ຍິນຄຳເວົ້າຂອງເຮົາ, ແຕ່ບໍ່ໄດ້ເຂົ້າໃຈຫຼັກການຄວາມຈິງຈາກຄຳເວົ້າເຫຼົ່ານັ້ນ. ນອກຈາກນີ້, ຍິ່ງເຮົາເວົ້າຫຼາຍເທົ່າໃດ, ພວກເຂົາກໍຍິ່ງສັບສົນຫຼາຍຂຶ້ນເທົ່ານັ້ນ. ພວກເຂົາເວົ້າວ່າ “ມີເລື່ອງຕັ້ງຫຼາຍຢ່າງ, ຄຳເວົ້າຕັ້ງຫຼາຍຄຳ, ເລື່ອງລາວຕັ້ງຫຼາຍຢ່າງ, ໃຜຈະໄປຈື່ໄດ້ໝົດ ແລະ ເຊື່ອມໂຍງເຂົ້າກັບຊີວິດຈິງໄດ້? ຢ່າເວົ້າຫຼາຍເກີນໄປ, ຂ້ອຍມີບັນຫາໜ້ອຍໜຶ່ງໃນການຮັບມັນທັງໝົດ ແລະ ບໍ່ຄ່ອຍເຂົ້າໃຈ. ພຽງແຕ່ບອກຂ້ອຍມາວ່າຈະຈັດການກັບຄົນຜູ້ນີ້ແນວໃດ: ຄວນໄລ່ອອກ ຫຼື ເກັບໄວ້?” ນີ້ບໍ່ແມ່ນຄວາມມຶນຊາບໍ? ມັນຄືຄວາມມຶນຊາທີ່ສຸດ! ທີ່ຈິງແລ້ວ, ການເວົ້າວ່າພວກເຂົາມຶນຊາແມ່ນການໃຫ້ທາງລົງບາງຢ່າງແກ່ພວກເຂົາ, ເພາະຄົນຜູ້ນີ້ອາດຈະຍັງໜຸ່ມ ຫຼື ບາງທີອາດຈະບໍ່ໄດ້ຮັບການສຶກສາ ຫຼື ບາງທີພວກເຂົາອາດຈະເຖົ້າຫຼາຍ ແລະ ມຶນງົງໜ້ອຍໜຶ່ງ, ການເວົ້າແບບນີ້ແມ່ນເພື່ອຮັກສາຄວາມທະນົງຕົວຂອງພວກເຂົາ. ແຕ່ທີ່ຈິງແລ້ວ, ມັນຄືຄວາມສາມາດທີ່ຕໍ່າ ແລະ ການຂາດຄວາມສາມາດໃນການຢັ່ງຮູ້ຄວາມຈິງ. ຄຳອະທິບາຍນີ້ເຮັດໃຫ້ມັນຊັດເຈນ.

ຖ້າການຂັດຂວາງ ແລະ ການລົບກວນທີ່ຮ້າຍແຮງເກີດຂຶ້ນໃນຄຣິສຕະຈັກ ແລະ ຜູ້ນໍາປອມບໍ່ສາມາດເບິ່ງທະລຸແກ່ນແທ້ຂອງບັນຫາເຫຼົ່ານີ້ໄດ້, ພວກເຂົາມີຄວາມສາມາດໃນວຽກງານຜູ້ນໍາບໍ? ອ້າຍເອື້ອຍນ້ອງຈະສາມາດໄດ້ຮັບການປົກປ້ອງພາຍໃຕ້ການນໍາພາຂອງພວກເຂົາບໍ? ວຽກງານຂອງຄຣິສຕະຈັກ, ສະພາບແວດລ້ອມທີ່ອ້າຍເອື້ອຍນ້ອງປະຕິບັດໜ້າທີ່ຂອງຕົນ ແລະ ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກຈະໄດ້ຮັບການປົກປ້ອງ ແລະ ຮັກສາໄວ້ໄດ້ບໍ? ສິ່ງເຫຼົ່ານີ້ແມ່ນສິ່ງພື້ນຖານທີ່ສຸດທີ່ຜູ້ນໍາ ແລະ ຜູ້ເຮັດວຽກຄວນບັນລຸ. ຜູ້ນໍາປອມສາມາດບັນລຸສິ່ງເຫຼົ່ານີ້ໄດ້ບໍ? ບໍ່, ພວກເຂົາບໍ່ສາມາດເຮັດໄດ້. ພວກເຂົາບໍ່ສາມາດແມ່ນແຕ່ລະບຸ ຫຼື ເບິ່ງທະລຸຜູ້ຄົນ, ເຫດການ ແລະ ສິ່ງຕ່າງໆ ທີ່ກໍ່ໃຫ້ເກີດການຂັດຂວາງ ແລະ ການລົບກວນ, ແລ້ວພວກເຂົາຈະດຳເນີນຂັ້ນຕອນຕໍ່ໄປຂອງວຽກງານຂອງພວກເຂົາໄດ້ແນວໃດ? ພວກເຂົາບໍ່ສາມາດແມ່ນແຕ່ແຍກແຍະສິ່ງພື້ນຖານທີ່ສຸດໄດ້, ເຊັ່ນ: ຄົນດີແມ່ນຫຍັງ, ຄົນບໍ່ດີແມ່ນຫຍັງ, ຄົນເລ່ຫຼ່ຽມແມ່ນຫຍັງ ຫຼື ຄົນໜ້າຊື່ໃຈຄົດແມ່ນຫຍັງ ນັ້ນກໍຄື ແລ້ວພວກເຂົາຈະຈັດການວຽກງານຄຣິສຕະຈັກໄດ້ແນວໃດ? ພວກເຂົາບໍ່ມີຄວາມສາມາດໃນເລື່ອງນີ້. ມັນບໍ່ແມ່ນວ່າພວກເຂົາຕັ້ງໃຈບໍ່ເຮັດວຽກຕົວຈິງ ຫຼື ພວກເຂົາຂີ້ຄ້ານ ແລະ ຈົດຈໍ່ຢູ່ກັບຜົນປະໂຫຍດຈາກສະຖານະ; ມັນເປັນພຽງແຕ່ວ່າພວກເຂົາມີຄວາມສາມາດທີ່ຕໍ່າ ແລະ ບໍ່ມີຄວາມສາມາດໃນການເຮັດວຽກຂອງພວກເຂົາ. ນີ້ຄືແກ່ນແທ້ຂອງບັນຫາ. ຄົນທີ່ມີຄວາມສາມາດທີ່ຕໍ່າຫຼາຍສາມາດເວົ້າໄດ້ພຽງແຕ່ຄຳເວົ້າ ແລະ ຫຼັກຄຳສອນ ແລະ ຍຶດໝັ້ນກັບລະບຽບການ; ໃນລະຫວ່າງການເຕົ້າໂຮມ, ພວກເຂົາສາມາດພຽງແຕ່ປອບໂຍນ ແລະ ຊັກຊວນຄົນອື່ນ, ໂດຍເວົ້າສິ່ງຕ່າງໆ ເຊັ່ນ: “ຈົ່ງເຊື່ອໃນພຣະເຈົ້າຢ່າງຖືກຕ້ອງ! ເຈົ້າຍັງສາມາດຈົດຈໍ່ຢູ່ກັບຄວາມສະບາຍຝ່າຍເນື້ອໜັງໃນເວລາເຊັ່ນນີ້ໄດ້ແນວໃດ? ເຈົ້າຍັງຈະໂລບຢາກໄດ້ເງິນ ແລະ ສິ່ງຂອງທາງໂລກຢູ່ໄດ້ແນວໃດ? ພຣະເຈົ້າຄົງຈະໂສກເສົ້າໃຈຫຼາຍ!” ພວກເຂົາສາມາດເທດສະໜາໄດ້ພຽງແຕ່ປະເພດນີ້. ເມື່ອການກະທຳທີ່ຊົ່ວຮ້າຍຕ່າງໆ ເຊັ່ນ: ການຂັດຂວາງ, ການລົບກວນ ແລະ ການລະບາຍຄວາມເປັນລົບເກີດຂຶ້ນ, ພວກເຂົາກໍບໍ່ສາມາດເຫັນ ຫຼື ລະບຸພວກມັນໄດ້. ອ້າຍເອື້ອຍນ້ອງຢາກດຳລົງຊີວິດຄຣິສຕະຈັກທີ່ປົກກະຕິ ແຕ່ກໍບໍ່ສາມາດເຮັດໄດ້ ແລະ ພວກເຂົາຢາກມີສະພາບແວດລ້ອມທີ່ເໝາະສົມ ເພື່ອປະຕິບັດໜ້າທີ່ຂອງພວກເຂົາ ແຕ່ກໍບໍ່ສາມາດເຮັດໄດ້. ຜູ້ນໍາປອມບໍ່ສາມາດແກ້ໄຂບັນຫາເຫຼົ່ານີ້ໄດ້, ແລ້ວພວກເຂົາຈະມີປະໂຫຍດຫຍັງ? ອ້າຍເອື້ອຍນ້ອງຢາກດຳລົງຊີວິດຄຣິສຕະຈັກ, ເພື່ອເຂົ້າໃຈຄວາມຈິງ ແລະ ແກ້ໄຂຄວາມຫຍຸ້ງຍາກ ແລະ ສະພາວະທາງລົບຂອງພວກເຂົາ. ພວກເຂົາຫວັງຢ່າງຍິ່ງວ່າຜູ້ນໍາ ແລະ ຜູ້ເຮັດວຽກຈະສາມາດໂອ້ລົມຄວາມຈິງຢ່າງແຈ່ມແຈ້ງ ແລະ ຢ່າງຖີ່ຖ້ວນ ເພື່ອແກ້ໄຂບັນຫາຕົວຈິງເຫຼົ່ານີ້. ຖ້າຄຣິສຕະຈັກໃດໜຶ່ງເປັນຄຣິສຕະຈັກທີ່ຜູ້ນໍາປອມມີອຳນາດ, ບັນຫາຕົວຈິງເຫຼົ່ານີ້ຈະສາມາດແກ້ໄຂໄດ້ບໍ? ຜູ້ນໍາປອມບໍ່ເຂົ້າໃຈຈິດໃຈຂອງຜູ້ທີ່ຖືກເລືອກຂອງພຣະເຈົ້າ ແລະ ພວກເຂົາກໍບໍ່ສາມາດເຫັນຄວາມຫຍຸ້ງຍາກຂອງພວກເຂົາ. ແທນທີ່ຈະເປັນແນວນັ້ນ, ພວກເຂົາສືບຕໍ່ກ່າວຄຳເວົ້າ ແລະ ຫຼັກຄຳສອນ ແລະ ເວົ້າໄປເລື້ອຍໆ ກ່ຽວກັບແນວຄິດທີ່ສູງສົ່ງແຕ່ໄຮ້ສາລະ, ເຊິ່ງເຮັດໃຫ້ຜູ້ທີ່ຖືກເລືອກຂອງພຣະເຈົ້າຜິດຫວັງຄັ້ງໃຫຍ່. ໃຜຈະຍັງຢາກເຂົ້າຮ່ວມການເຕົ້າໂຮມເປັນປະຈຳອີກ? ຜູ້ນໍາປອມສາມາດຄຳນຶງເຖິງເຈດຕະນາຂອງພຣະເຈົ້າ ແລະ ກຳຈັດຄົນຊົ່ວຮ້າຍ, ຜູ້ບໍ່ເຊື່ອ, ຜູ້ສວຍໂອກາດ ແລະ ຄົນທີ່ມັກການຜິດປະເວນີທີ່ເປັນຄົນຊົ່ວຮ້າຍ ແລະ ມັກຮັກທາງໂລກອອກຈາກຄຣິສຕະຈັກຕາມພຣະທຳ ແລະ ຂໍ້ກຳນົດຂອງພຣະເຈົ້າ, ປ້ອງກັນບໍ່ໃຫ້ພວກເຂົາແຊກແຊງ ແລະ ລົບກວນຜູ້ທີ່ຖືກເລືອກຂອງພຣະເຈົ້າ ແລະ ເຮັດໃຫ້ຜູ້ທີ່ຖືກເລືອກຂອງພຣະເຈົ້າສາມາດດຳລົງຊີວິດຄຣິສຕະຈັກທີ່ປົກກະຕິໄດ້ບໍ? ຜູ້ນໍາປອມສາມາດບັນລຸສິ່ງນີ້ໄດ້ບໍ? ພວກເຂົາບໍ່ສາມາດເຮັດໄດ້. ເມື່ອຄົນໃດໜຶ່ງຮ້ອງຂໍເຊັ່ນນັ້ນ, ຜູ້ນໍາປອມຈະເວົ້າແນວໃດ? “ເຈົ້າເອົາໃຈຍາກແທ້! ເຈົ້າຄິດວ່າເຈົ້າເປັນຄົນດຽວທີ່ຮັກພຣະເຈົ້າ ແລະ ຢາກຈົງຮັກພັກດີໃນການປະຕິບັດໜ້າທີ່ບໍ? ໃຜແດ່ທີ່ບໍ່ຢາກເຮັດ? ພວກເຂົາຍັງເຊື່ອໃນພຣະເຈົ້າ ແລະ ຖືກເລືອກໂດຍພຣະເຈົ້າເຊັ່ນກັນ. ເຖິງແມ່ນວ່າພວກເຂົາຈະມີບັນຫາບາງຢ່າງ, ພວກເຮົາກໍຄວນປະຕິບັດຕໍ່ພວກເຂົາຢ່າງຖືກຕ້ອງ. ຢ່າຊອກຫາຂໍ້ຜິດພາດຂອງຄົນອື່ນຢູ່ສະເໝີ. ຈົ່ງໃຊ້ໂອກາດນີ້ໄຕ່ຕອງ ແລະ ຮູ້ຈັກຕົນເອງໃຫ້ຫຼາຍຂຶ້ນ; ເຈົ້າຕ້ອງຮຽນຮູ້ທີ່ຈະມີໃຈກວ້າງ ແລະ ອົດທົນ”. ຜູ້ນໍາປອມມຶນງົງ ແລະ ຕາບອດ ແລະ ພວກເຂົາບໍ່ມີຫຼັກການໃນການປະຕິບັດຕໍ່ຄົນປະເພດຕ່າງໆ. ພວກເຂົາບໍ່ສາມາດເບິ່ງທະລຸຜູ້ທີ່ຄວນຖືກຈຳກັດ ຫຼື ກຳຈັດອອກໄປ, ແທນທີ່ຈະເປັນແນວນັ້ນ ພວກເຂົາກັບປ່ອຍປະລະເລີຍໃຫ້ຄົນເຫຼົ່ານີ້ເຮັດຕາມອຳເພີໃຈ ແລະ ປະພຶດຕົນຄືກັບຜູ້ກົດຂີ່ໃນຄຣິສຕະຈັກ, ໂດຍໃຫ້ພວກເຂົາມີພື້ນທີ່ຫຼາຍໃນການດຳເນີນການ, ເຊິ່ງເຮັດໃຫ້ຄຣິສຕະຈັກສັບສົນວຸ້ນວາຍ, ຈົນເຖິງຂັ້ນທີ່ລະດັບຄວາມຫຼາກຫຼາຍໃນຄຣິສຕະຈັກບາງແຫ່ງສາມາດອະທິບາຍໄດ້ດ້ວຍປະໂຫຍກດຽວຄື: ພວກມັນກາຍເປັນບ່ອນທີ່ຄົນດີຄົນຊົ່ວປະປົນກັນຢ່າງແທ້ຈິງ. ຄົນຊົ່ວຮ້າຍ, ຜູ້ບໍ່ເຊື່ອ, ຜູ້ທີ່ມັກການຜິດປະເວນີ, ຜູ້ກົດຂີ່ໃນທ້ອງຖິ່ນ ແລະ ແມ່ນແຕ່ບາງຄົນທີ່ຈະຫັກຫຼັງຄຣິສຕະຈັກ ແລະ ອ້າຍເອື້ອຍນ້ອງເມື່ອພົບພໍ້ກັບອັນຕະລາຍພຽງເລັກນ້ອຍ, ກໍລ້ວນແລ້ວແຕ່ປະປົນກັນຢູ່ໃນຄຣິສຕະຈັກເຫຼົ່ານີ້. ຜູ້ນໍາປອມບໍ່ສາມາດເບິ່ງທະລຸຄົນເຫຼົ່ານີ້ ແລະ ພວກເຂົາບໍ່ໄດ້ຈັດການ ຫຼື ແກ້ໄຂພວກເຂົາ. ສະນັ້ນ, ພາຍໃຕ້ການນໍາພາຂອງຜູ້ນໍາປອມທີ່ຕາບອດ ແລະ ມຶນຊາເຊັ່ນນີ້, ຜູ້ທີ່ຖືກເລືອກຂອງພຣະເຈົ້າຈຶ່ງບໍ່ສາມາດໄດ້ຮັບການປົກປ້ອງ ແລະ ວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກກໍບໍ່ສາມາດຮັກສາໄວ້ໄດ້ຢ່າງແນ່ນອນ. ຜູ້ທີ່ຮັກຄວາມຈິງ ແລະ ເຕັມໃຈທີ່ຈະຍອມຮັບຄວາມຈິງຈະສາມາດເຂົ້າໃຈ ແລະ ໄດ້ຮັບຄວາມຈິງໃນຊີວິດຄຣິສຕະຈັກທີ່ປະປົນກັນເຊັ່ນນີ້ໄດ້ແນວໃດ? ຄົນເຫຼົ່ານັ້ນຈະບໍ່ຮູ້ສຶກເຈັບປວດໃນຫົວໃຈຂອງພວກເຂົາບໍ? ຖ້າຜູ້ນໍາຄຣິສຕະຈັກບໍ່ສາມາດຮັກສາວຽກງານຂອງຄຣິສຕະຈັກ, ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ ຫຼື ສະພາບແວດລ້ອມສຳລັບອ້າຍເອື້ອຍນ້ອງໃນການປະຕິບັດໜ້າທີ່ຂອງພວກເຂົາຢ່າງຖືກຕ້ອງ ຫຼື ຮັບປະກັນຄວາມປອດໄພຂອງສິ່ງເຫຼົ່ານີ້ໄດ້, ແລ້ວຜູ້ນໍາຜູ້ນີ້ກໍເປັນຜູ້ນໍາປອມໂດຍບໍ່ຕ້ອງສົງໄສ. ເປັນຫຍັງພວກເຂົາຈຶ່ງໄດ້ຮັບຕຳແໜ່ງເປັນຜູ້ນໍາປອມ? ມັນເປັນເພາະວ່າພວກເຂົາຕາບອດ ແລະ ມຶນຊາ, ເຊິ່ງນຳໄປສູ່ເຫດການທີ່ເກີດຂຶ້ນຊໍ້າແລ້ວຊໍ້າອີກທີ່ຄົນຊົ່ວຮ້າຍຂັດຂວາງ ແລະ ລົບກວນວຽກງານຂອງຄຣິສຕະຈັກ; ຍິ່ງໄປກວ່ານັ້ນ, ແມ່ນແຕ່ເມື່ອສິ່ງນີ້ໄດ້ສົ່ງຜົນສະທ້ອນແລ້ວ, ພວກເຂົາກໍຍັງບໍ່ສາມາດຈັດການ ແລະ ແກ້ໄຂບັນຫາໄດ້ທັນທີ ແລະ ຢ່າງຖືກຕ້ອງ ແລະ ພວກເຂົາກໍບໍ່ສາມາດຮັກສາວຽກງານຂອງຄຣິສຕະຈັກ ແລະ ຊີວິດຄຣິສຕະຈັກຂອງອ້າຍເອື້ອຍນ້ອງຢ່າງຖືກຕ້ອງໄດ້. ເວົ້າແບບອ່ອນໂຍນກໍຄື ຜູ້ນໍາເຊັ່ນນີ້ບໍ່ມີຄວາມສາມາດໃນວຽກງານຂອງພວກເຂົາ; ເວົ້າໃຫ້ຖືກຕ້ອງກໍຄື ພວກເຂົາລົ້ມເຫຼວໃນຄວາມຮັບຜິດຊອບຂອງພວກເຂົາຢ່າງຮ້າຍແຮງ. ເຖິງແມ່ນວ່າພວກເຂົາຈະຮັບໃຊ້ເປັນຜູ້ນໍາ, ພວກເຂົາກໍປົກປ້ອງຜົນປະໂຫຍດຂອງຄົນຊົ່ວຮ້າຍ ແລະ ຜົນປະໂຫຍດຂອງຄົນຮັບໃຊ້ຂອງຊາຕານ, ໃນຂະນະທີ່ບໍ່ໃສ່ໃຈວຽກງານຂອງຄຣິສຕະຈັກ ແລະ ການເຂົ້າສູ່ຊີວິດຂອງຜູ້ທີ່ຖືກເລືອກຂອງພຣະເຈົ້າ. ພວກເຂົາປົກປ້ອງ ແລະ ປ່ອຍປະລະເລີຍຄົນຊົ່ວຮ້າຍເຫຼົ່ານັ້ນທີ່ຂັດຂວາງ ແລະ ລົບກວນຊີວິດຄຣິສຕະຈັກ ໂດຍແລກກັບການທຳຮ້າຍອ້າຍເອື້ອຍນ້ອງ. ເຖິງແມ່ນວ່າ, ເມື່ອຕັດສິນຈາກຄວາມສາມາດ ແລະ ການສະແດງອອກຂອງພວກເຂົາ, ພວກເຂົາພຽງແຕ່ມີຄວາມສາມາດທີ່ຕໍ່າ ແລະ ບໍ່ສາມາດເຮັດວຽກຂອງພວກເຂົາໄດ້ ແລະ ບໍ່ສາມາດຖືກກຳນົດລັກສະນະວ່າເປັນພວກຜູ້ຕໍ່ຕ້ານພຣະຄຣິສໄດ້, ແຕ່ຜົນສະທ້ອນຈາກການກະທຳຂອງພວກເຂົາຕໍ່ວຽກງານຂອງຄຣິສຕະຈັກເປັນສິ່ງທີ່ຮ້າຍແຮງ. ລັກສະນະການກະທຳຂອງພວກເຂົາກໍຄືກັນກັບຂອງພວກຜູ້ຕໍ່ຕ້ານພຣະຄຣິສທີ່ສ້າງຕັ້ງອານາຈັກອິດສະຫຼະ ແລະ ກົດດັນອ້າຍເອື້ອຍນ້ອງ. ທັງສອງຝ່າຍຕ່າງກໍປົກປ້ອງ ແລະ ປ່ອຍປະລະເລີຍຄົນຊົ່ວຮ້າຍ ແລະ ປ່ອຍປະລະເລີຍໃຫ້ຄົນຮັບໃຊ້ຂອງຊາຕານ ເຮັດຕາມອຳເພີໃຈໃນຄຣິສຕະຈັກ. ມັນເປັນພຽງແຕ່ວ່າຜູ້ນໍາປອມບໍ່ໄດ້ເຮັດຄວາມຊົ່ວ ແລະ ລົບກວນວຽກງານຂອງຄຣິສຕະຈັກຢ່າງເປີດເຜີຍ ແລະ ຢ່າງໜ້າດ້ານຄືກັບທີ່ພວກຜູ້ຕໍ່ຕ້ານພຣະຄຣິສເຮັດ. ພວກເຂົາບໍ່ໄດ້ເຈດຕະນາດຶງດູດຄົນມາຫາພວກເຂົາເອງ ແລະ ເຮັດໃຫ້ຄົນເຫຼົ່ານັ້ນເຊື່ອຟັງພວກເຂົາ, ແຕ່ຜົນສຸດທ້າຍກໍຄືກັນກັບຂອງພວກຜູ້ຕໍ່ຕ້ານພຣະຄຣິສທີ່ສ້າງຕັ້ງອານາຈັກອິດສະຫຼະ. ທັງສອງຝ່າຍຕ່າງກໍສົ່ງຜົນໃຫ້ອ້າຍເອື້ອຍນ້ອງທີ່ຮັກຄວາມຈິງ ແລະ ປະຕິບັດໜ້າທີ່ຂອງຕົນຢ່າງຈິງໃຈຖືກທຳຮ້າຍ ແລະ ທຳລາຍ ແລະ ບໍ່ມີທາງທີ່ຈະມີຊີວິດຢູ່ຕໍ່ໄປ. ໃນສະພາບແວດລ້ອມ ແລະ ຊີວິດຄຣິສຕະຈັກເຊັ່ນນີ້, ມັນເປັນການຍາກຫຼາຍສຳລັບອ້າຍເອື້ອຍນ້ອງທີ່ປະຕິບັດໜ້າທີ່ຂອງພວກເຂົາຢ່າງຈິງໃຈ ເພື່ອໃຫ້ມີຄວາມກ້າວໜ້າໃນຊີວິດ ແລະ ມັນກໍເປັນການຍາກຫຼາຍສຳລັບພວກເຂົາທີ່ຈະປະຕິບັດໜ້າທີ່ຂອງພວກເຂົາຢ່າງປົກກະຕິ. ແນ່ນອນວ່າ ວຽກງານເຜີຍແຜ່ພຣະກິດຕິຄຸນ ແລະ ວຽກງານຕ່າງໆ ຂອງຄຣິສຕະຈັກກໍຖືກຂັດຂວາງຫຼາຍ ແລະ ບໍ່ສາມາດພັດທະນາຢ່າງປົກກະຕິໄດ້. ນີ້ຄືການສະແດງອອກທຳອິດຂອງຜູ້ນໍາປອມທີ່ພວກເຮົາກຳລັງໄຈ້ແຍກກ່ຽວກັບຄວາມຮັບຜິດຊອບຂໍ້ທີສິບສອງ, ນັ້ນກໍຄື ການບໍ່ສັງເກດເຫັນ ແລະ ບໍ່ສາມາດເບິ່ງທະລຸຜູ້ຄົນ, ເຫດການ ແລະ ສິ່ງຕ່າງໆ ທີ່ເກີດຂຶ້ນອ້ອມຕົວພວກເຂົາ. ການສະແດງອອກນີ້ພຽງພໍແລ້ວທີ່ຈະກຳນົດລັກສະນະຄົນປະເພດນີ້ວ່າເປັນຜູ້ນໍາປອມ.

II. ຜູ້ນໍາປອມບໍ່ຈັດການກັບຄົນທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກຕາມຫຼັກການ

ກ່ຽວກັບໜ້າວຽກທີສອງທີ່ໄດ້ກ່າວໄວ້ໃນຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກ, ພວກເຮົາຈະເປີດໂປງ ແລະ ໄຈ້ແຍກການສຳແດງອອກຂອງຜູ້ນໍາປອມ. ໜ້າວຽກທີສອງກໍຄື ຜູ້ນໍາ ແລະ ຜູ້ເຮັດວຽກຄວນໃຊ້ຫຼັກການຄວາມຈິງ ເພື່ອແກ້ໄຂບັນຫາໂດຍທັນທີ ເມື່ອພົບເຫັນພວກມັນ. ເຖິງຢ່າງໃດກໍຕາມ, ຜູ້ນໍາປອມກໍບໍ່ມີຄວາມສາມາດໃນໜ້າວຽກນີ້ເຊັ່ນກັນ. ສະນັ້ນ, ການສະແດງອອກຢ່າງທີສອງຂອງຜູ້ນໍາປອມທີ່ພວກເຮົາຈະໄຈ້ແຍກກໍຄື ພວກເຂົາບໍ່ຮູ້ຈັກຫຼັກການໃນການຈັດການກັບບັນດາຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ. ເມື່ອຜູ້ນໍາປອມເຂົ້າຮ່ວມໃນຊີວິດຄຣິສຕະຈັກ, ພວກເຂົາກິນ ແລະ ດື່ມພຣະທຳຂອງພຣະເຈົ້າ ແລະ ອ່ານພ້ອມອະທິຖານພຣະທຳຂອງພຣະເຈົ້າ, ແຕ່ພວກເຂົາບໍ່ເຄີຍເຂົ້າໃຈຄວາມໝາຍຂອງພຣະທຳຂອງພຣະເຈົ້າ, ບໍ່ເຄີຍກຳແໜ້ນຫຼັກການຂອງທຸກສິ່ງທີ່ພຣະເຈົ້າກ່າວ ແລະ ບໍ່ຮູ້ຈັກຫຼັກການ ແລະ ມາດຕະຖານທີ່ພຣະເຈົ້າຮຽກຮ້ອງສຳລັບເລື່ອງຕ່າງໆ. ສິ່ງນີ້ຍິ່ງພິສູດໃຫ້ເຫັນວ່າ ຜູ້ນໍາປອມຂາດຄວາມສາມາດໃນການຢັ່ງຮູ້ຄວາມຈິງ ແລະ ມີຄວາມສາມາດທີ່ຕໍ່າຫຼາຍ. ບາງຄົນເວົ້າວ່າ “ເຈົ້າຈະເວົ້າໄດ້ແນວໃດວ່າຄວາມສາມາດຂອງພວກເຂົາຕໍ່າ? ພວກເຂົາເຮັດອາຫານເກັ່ງຫຼາຍ, ແຕ່ງຕົວແບບມີສະໄຕລ໌ ແລະ ເວົ້າຈາຢ່າງມ່ວນຫູ ເມື່ອພົວພັນກັບຄົນອື່ນ; ທຸກຄົນມັກຟັງພວກເຂົາ”. ຮູບຮ່າງພາຍນອກຂອງຄົນເຮົາສາມາດເປັນຕົວແທນເຖິງແກ່ນແທ້ຂອງພວກເຂົາໄດ້ບໍ? ການທີ່ສາມາດເຮັດສິ່ງພາຍນອກບາງຢ່າງໄດ້ດີໝາຍຄວາມວ່າ ພວກເຂົາມີຄວາມສາມາດທີ່ດີບໍ? ເພື່ອປະເມີນ, ວັດແທກ ແລະ ກຳນົດລັກສະນະຂອງສິ່ງໃດກໍຕາມ, ຈະຕ້ອງມີມາດຕະຖານທີ່ຖືກຕ້ອງຢູ່ສະເໝີ. ເພື່ອວັດແທກຄວາມສາມາດຂອງຜູ້ຄົນ, ມາດຕະຖານກໍຄືວ່າການຢັ່ງຮູ້ຂອງພວກເຂົາຕໍ່ພຣະທຳຂອງພຣະເຈົ້ານັ້ນບໍລິສຸດ ຫຼື ບໍ່. ການກ່າວວ່າຄົນເຫຼົ່ານີ້ມີຄວາມສາມາດຕໍ່າ ແມ່ນໝາຍເຖິງການຂາດຄວາມສາມາດໃນການຢັ່ງຮູ້ຄວາມຈິງຂອງພວກເຂົາເປັນຫຼັກ. ພວກເຮົາວັດແທກຄວາມສາມາດຂອງບຸກຄົນໃດໜຶ່ງ ໂດຍອີງໃສ່ຄວາມສາມາດໃນການຢັ່ງຮູ້ພຣະທຳຂອງພຣະເຈົ້າຂອງພວກເຂົາ. ສິ່ງນີ້ບໍ່ແມ່ນພາວະວິໄສ ແລະ ເປັນທຳຫຼາຍບໍ? (ແມ່ນແລ້ວ.) ໃນຖານະທີ່ເປັນສິ່ງທີ່ຖືກສ້າງ, ຖ້າເຈົ້າບໍ່ສາມາດເຂົ້າໃຈພຣະທຳຂອງພຣະຜູ້ສ້າງໄດ້, ເຈົ້າມີຄວາມສາມາດແບບໃດກັນ? ເຈົ້າມີຈິດໃຈທີ່ໃຊ້ງານໄດ້ຈິງບໍ? ຄົນເຊັ່ນນັ້ນຂາດຄວາມສາມາດຂອງມະນຸດ; ຄວາມສາມາດຂອງພວກເຂົາຕໍ່າຫຼາຍຈົນເຖິງຂັ້ນທີ່ພວກເຂົາບໍ່ສາມາດເຂົ້າໃຈ ແມ່ນແຕ່ພຣະທຳຂອງພຣະເຈົ້າ, ຄົນເຊັ່ນນັ້ນຈະສາມາດໄດ້ຮັບຄວາມຈິງ ໃນຖານະຜູ້ທີ່ເຊື່ອໃນພຣະເຈົ້າໄດ້ບໍ?

ຕອນນີ້ ພວກເຮົາຈະໂອ້ລົມ ແລະ ໄຈ້ແຍກການສະແດງອອກຢ່າງທີສອງຂອງຜູ້ນໍາປອມ. ຜູ້ນໍາປອມບໍ່ຮູ້ວິທີຈັດການກັບຜູ້ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ ແລະ ບໍ່ສາມາດແຍກແຍະຜູ້ຄົນ, ເຫດການ ແລະ ສິ່ງຕ່າງໆ ໄດ້. ສິ່ງນີ້ພຽງພໍທີ່ຈະສະແດງໃຫ້ເຫັນວ່າ ຜູ້ນໍາປອມມີຄວາມສາມາດຕໍ່າ, ຂາດຄວາມສາມາດໃນການຢັ່ງຮູ້ຄວາມຈິງ ແລະ ບໍ່ມີຄວາມສາມາດໃນການຢັ່ງຮູ້ພຣະທຳຂອງພຣະເຈົ້າ. ຕົວຢ່າງ: ມີຄົນໜຶ່ງທີ່ດື້ດ້ານຕໍ່ຕ້ານຜູ້ນໍາຢູ່ສະເໝີ ບໍ່ວ່າຜູ້ນໍານັ້ນຈະເປັນໃຜກໍຕາມ. ຜູ້ນໍາປອມກໍສາມາດສັງເກດເຫັນໄດ້ວ່າຄົນຜູ້ນີ້ມີບັນຫາ ແລະ ຮູ້ສຶກວ່າພວກເຂົາເບິ່ງຄືກັບຄົນຊົ່ວຮ້າຍ ແລະ ເປັນຜູ້ຕໍ່ຕ້ານພຣະຄຣິສ. ພວກເຂົາສາມາດກວດພົບຕົວຊີ້ບອກບາງຢ່າງກ່ຽວກັບສິ່ງຕ່າງໆ ເຊິ່ງກໍບໍ່ແມ່ນເລື່ອງທີ່ບໍ່ດີປານໃດ. ແຕ່ຖ້າເຈົ້າຖາມພວກເຂົາວ່າ “ແມ່ນຫຍັງທີ່ເຮັດໃຫ້ເຈົ້າເວົ້າວ່າ ພວກເຂົາເບິ່ງຄືກັບຜູ້ຕໍ່ຕ້ານພຣະຄຣິສ ແລະ ຄົນຊົ່ວຮ້າຍ? ມີການສະແດງອອກທີ່ສະເພາະເຈາະຈົງເປັນຫຼັກຖານບໍ? ເຈົ້າສາມາດກຳນົດໄດ້ບໍວ່າ ພວກເຂົາເປັນຜູ້ຕໍ່ຕ້ານພຣະຄຣິສ ແລະ ຄົນຊົ່ວຮ້າຍ ພຽງແຕ່ຍ້ອນວ່າພວກເຂົາດື້ດ້ານຕໍ່ຕ້ານຜູ້ນໍາຢູ່ສະເໝີ ບໍ່ວ່າຜູ້ນໍານັ້ນຈະເປັນໃຜກໍຕາມ? ພຽງເທົ່ານັ້ນມັນບໍ່ພຽງພໍທີ່ຈະກຳນົດລັກສະນະຂອງພວກເຂົາແບບນັ້ນ; ມັນເປັນພຽງເລື່ອງຂອງອຸປະນິໄສ, ເປັນບັນຫາຂອງຄວາມອວດດີ ແລະ ຄວາມຖືຕົນວ່າຊອບທຳ. ພວກເຂົາມີທຳມະຊາດຂອງຜູ້ຕໍ່ຕ້ານພຣະຄຣິສບໍ? ພວກເຂົາເປັນຄົນທີ່ເບື່ອໜ່າຍຄວາມຈິງ ແລະ ກຽດຊັງຄວາມຈິງບໍ? ພວກເຂົາໄດ້ລົບກວນວຽກງານຂອງຄຣິສຕະຈັກບໍ? ພວກເຂົາໄດ້ກ່າວໂທດຜູ້ນໍາ ແລະ ຜູ້ເຮັດວຽກທັງໝົດວ່າເປັນຜູ້ນໍາປອມ ແລະ ເປັນຜູ້ຕໍ່ຕ້ານພຣະຄຣິສບໍ? ພວກເຂົາໄດ້ເຮັດສິ່ງເຫຼົ່ານີ້ແລ້ວບໍ?” ພວກເຂົາຕອບວ່າ “ເບິ່ງຄືວ່າພວກເຂົາໄດ້ເຮັດແລ້ວ”. ຖ້າເຈົ້າຖາມຕໍ່ໄປວ່າ “ແລ້ວພວກເຮົາຄວນກຳນົດລັກສະນະ ແລະ ຈັດການກັບພວກເຂົາແນວໃດ?” ພວກເຂົາກໍຕອບວ່າ ພວກເຂົາບໍ່ຮູ້. ຖ້າເຈົ້າຖາມວ່າ “ສຳລັບຄົນປະເພດນີ້, ພວກເຮົາຄວນຕັກເຕືອນພວກເຂົາ ແລະ ເປີດໂປງພວກເຂົາ ເພື່ອຊ່ວຍໃຫ້ອ້າຍເອື້ອຍນ້ອງພັດທະນາຄວາມສາມາດແຍກແຍະ?” ພວກເຂົາກໍຍັງບໍ່ຮູ້. ນີ້ຄືກໍລະນີຂອງການບໍ່ຮູ້ເລື່ອງຫຍັງເລີຍ ແລະ ບໍ່ສາມາດເບິ່ງທະລຸສິ່ງໃດໄດ້. ພວກເຂົາສາມາດສັງເກດເຫັນຕົວຊີ້ບອກບາງຢ່າງໄດ້ ແຕ່ບໍ່ຮູ້ວິທີກຳນົດລັກສະນະ ຫຼື ຈັດການກັບຄົນເຊັ່ນນັ້ນຕາມຫຼັກການ. ພວກເຂົາສາມາດແກ້ໄຂບັນຫາທີ່ແທ້ຈິງໄດ້ບໍ? ພວກເຂົາສາມາດຊ່ວຍໃຫ້ຜູ້ຄົນທີ່ພຣະເຈົ້າເລືອກຮຽນຮູ້ບົດຮຽນໄດ້ບໍ? ເນື່ອງຈາກບຸກຄົນດັ່ງກ່າວເປັນຄົນຊົ່ວຮ້າຍ ແລະ ເປັນຜູ້ຕໍ່ຕ້ານພຣະຄຣິສ, ບໍ່ຊ້າກໍໄວພວກເຂົາກໍຈະຖືກຂັບໄລ່ອອກໄປ. ແນວໃດກໍຕາມ, ຖ້າເຈົ້າກຳຈັດພວກເຂົາອອກ ຫຼື ແຍກພວກເຂົາອອກໄປກ່ອນທີ່ພວກເຂົາຈະກະທຳຄວາມຊົ່ວຮ້າຍບາງຢ່າງ, ພວກເຂົາກໍຈະສະແດງການຕໍ່ຕ້ານ ແລະ ອ້າຍເອື້ອຍນ້ອງກໍຈະບໍ່ສາມາດເຂົ້າໃຈໄດ້ວ່າ ເປັນຫຍັງເຈົ້າຈຶ່ງເຮັດແບບນັ້ນ. ສະນັ້ນ, ມັນຈຶ່ງຈຳເປັນຕ້ອງປ່ອຍໃຫ້ພວກເຂົາສະແດງຝີມືເປັນໄລຍະເວລາໜຶ່ງ. ເມື່ອການກະທຳທີ່ຊົ່ວຮ້າຍຂອງພວກເຂົານັບມື້ນັບປາກົດຊັດເຈນຂຶ້ນ ແລະ ພວກເຂົາເລີ່ມເຜີຍແຜ່ຄຳເວົ້າຜິດໆ ແລະ ຂ່າວລືທີ່ບໍ່ມີຄວາມຈິງ, ນໍາພາຢ່າງຜິດໆ ແລະ ພະຍາຍາມຊັກຊວນອ້າຍເອື້ອຍນ້ອງ, ແຂ່ງຂັນຍາດຊີງອຳນາດ ແລະ ອິດທິພົນ, ສ້າງຕັ້ງອານາຈັກອິດສະຫຼະ ແລະ ພະຍາຍາມທຳລາຍວຽກງານຂອງຄຣິສຕະຈັກ, ຄົນສ່ວນໃຫຍ່ກໍຈະສາມາດເຫັນທຳມະຊາດ-ແກ່ນແທ້ຂອງພວກເຂົາໄດ້ຢ່າງຊັດເຈນ ແລະ ໂດຍທຳມະຊາດແລ້ວ ພວກເຂົາກໍຈະສາມາດຢືນຂຶ້ນເພື່ອເປີດໂປງ, ແຍກແຍະ ແລະ ປະຕິເສດພວກເຂົາ. ຈາກນັ້ນ, ເຈົ້າກໍສາມາດກຳຈັດພວກເຂົາອອກ ແລະ ຈັດການກັບພວກເຂົາຕາມຫຼັກການຄວາມຈິງ. ມີພຽງການເຮັດວຽກແບບນີ້ເທົ່ານັ້ນ ຈຶ່ງຈະຊ່ວຍໃຫ້ອ້າຍເອື້ອຍນ້ອງພັດທະນາການແຍກແຍະໄດ້. ຜູ້ນໍາປອມສາມາດຈັດການ ແລະ ແກ້ໄຂບັນຫາດ້ວຍວິທີນີ້ໄດ້ບໍ? ຜູ້ນໍາປອມຂາດຄວາມສາມາດ ແລະ ສະຕິປັນຍານີ້. ເຈົ້າເຫັນຜູ້ນໍາປອມຄົນໃດທີ່ສາມາດຈັດການກັບຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສໂດຍທັນທີໄດ້ບໍ? ບໍ່ມີຈັກຄົນ. ສະນັ້ນ, ຜູ້ນໍາປອມຈະບໍ່ປົກປ້ອງອ້າຍເອື້ອຍນ້ອງຈາກການລົບກວນຂອງຄົນຊົ່ວຮ້າຍ ແລະ ການນໍາພາຢ່າງຜິດໆ ຂອງຜູ້ຕໍ່ຕ້ານພຣະຄຣິສຢ່າງເດັດຂາດ. ຜູ້ນໍາປອມສ່ວນໃຫຍ່ບໍ່ພຽງແຕ່ບໍ່ຮູ້ຈັກຕົນເອງຫຼັງຈາກຖືກໄລ່ອອກ, ແຕ່ພວກເຂົາຍັງຈົ່ມວ່າຫຼາຍ, ໂດຍຈົ່ມວ່າເຮືອນຂອງພຣະເຈົ້າບໍ່ຍຸຕິທຳຕໍ່ພວກເຂົາ, ໂດຍກ່າວວ່າມັນຄືກັບ “ການຂ້າລາຫຼັງຈາກທີ່ໃຊ້ບັນທຸກໝາກຫີນແລ້ວ”, ໂດຍອ້າງວ່າພວກເຂົາໄດ້ອອກແຮງ ແຕ່ບໍ່ໄດ້ຮັບຄວາມຂອບໃຈ ແລະ ຖືກໃສ່ຮ້າຍ. ຖ້າເຈົ້າເປີດໂປງພວກເຂົາວ່າເປັນຜູ້ນໍາປອມ, ພວກເຂົາກໍຍັງຄົງດື້ດ້ານ, ໂດຍຄິດວ່າ: “ຂ້າພະເຈົ້າຮັບໃຊ້ເປັນຜູ້ນໍາຫຼາຍປີ; ເຖິງແມ່ນວ່າຂ້າພະເຈົ້າບໍ່ມີຜົນງານ, ຢ່າງໜ້ອຍຂ້າພະເຈົ້າກໍໄດ້ອົດທົນຜ່ານຄວາມຍາກລຳບາກ. ເປັນຫຍັງຂ້າພະເຈົ້າຈຶ່ງຖືກໄລ່ອອກ? ນີ້ຄືການຂ້າລາຫຼັງຈາກທີ່ໃຊ້ບັນທຸກໝາກຫີນແລ້ວ!” ບໍ່ວ່າເຈົ້າຈະເປີດໂປງພວກເຂົາແນວໃດ, ພວກເຂົາກໍຍັງຄົງດື້ດ້ານ. ພວກເຂົາເຖິງກັບເວົ້າວ່າ “ເມື່ອຂ້ອຍພົບເຫັນຜູ້ຕໍ່ຕ້ານພຣະຄຣິສ, ຂ້ອຍຈະກະວົນກະວາຍຫຼາຍຈົນຂ້ອຍມັກຈະເປັນຕຸ່ມພອງໃນປາກ ແລະ ນອນບໍ່ຫຼັບ. ຂ້ອຍຈະມີພາລະເຊັ່ນນີ້ໄດ້ແນວໃດ ຖ້າຂ້ອຍເປັນຜູ້ນໍາປອມ?” ພວກເຂົາບໍ່ໄດ້ເຮັດວຽກທີ່ຈຳເປັນໃດໆເລີຍ, ບໍ່ມີຄວາມສາມາດທີ່ຈະເຮັດວຽກໃດໆ ໄດ້ ແລະ ບໍ່ຮູ້ແມ່ນແຕ່ສິ່ງທີ່ຕ້ອງເຮັດ, ແຕ່ພວກເຂົາກໍຍັງຊົມເຊີຍຕົນເອງໄດ້. ສິ່ງນີ້ບໍ່ແມ່ນບັນຫາບໍ? ມັນຊ່າງໜ້າລັງກຽດສໍ່າໃດ!

ກ່ຽວກັບບັນຫາຕ່າງໆ ທີ່ເກີດຂຶ້ນໃນຄຣິສຕະຈັກ, ຜູ້ນໍາປອມຮູ້ຢ່າງແຈ່ມແຈ້ງວ່າ ພວກມັນມີລັກສະນະເປັນການກໍ່ໃຫ້ເກີດການຂັດຂວາງ ແລະ ການລົບກວນຕໍ່ວຽກງານຂອງຄຣິສຕະຈັກ, ແຕ່ພວກເຂົາກໍບໍ່ໃສ່ໃຈ. ເມື່ອພວກເຂົາເຫັນບັນຫາທີ່ຊັດເຈນ, ພວກເຂົາພຽງແຕ່ເຮັດແບບພໍເປັນພິທີ ແລະ ບໍ່ກ້າເປີດໂປງບັນຫາທີ່ສຳຄັນ, ເປັນແກ່ນແທ້. ພວກເຂົາພຽງແຕ່ເວົ້າອ້ອມຄ້ອມ ແລະ ໃຫ້ຄຳຕັກເຕືອນບາງຢ່າງ ໂດຍເທດສະໜາຫຼັກຄຳສອນໂດຍບໍ່ໄດ້ແກ້ໄຂບັນຫາຢ່າງເປັນຈິງ ແລະ ມັນມີພຽງເທົ່ານັ້ນ. ເມື່ອພົບພໍ້ກັບຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ, ພວກເຂົາກໍຈົນປັນຍາ, ໂດຍມີທ່າທີບໍ່ສົນໃຈຄືກັບວ່າມັນບໍ່ກ່ຽວຂ້ອງກັບພວກເຂົາ. ພວກເຂົາບໍ່ຮູ້ວິທີທີ່ເໝາະສົມທີ່ສຸດ ໃນການຈັດການກັບບັນຫາເຫຼົ່ານີ້, ບໍ່ຮູ້ວ່າຈະເວົ້າຫຍັງກໍຕາມເພື່ອແກ້ໄຂບັນຫາ, ບໍ່ຮູ້ວິທີປົກປ້ອງອ້າຍເອື້ອຍນ້ອງ ແລະ ບໍ່ມີພາລະໃດໆ. ທັງໝົດທີ່ພວກເຂົາມີກໍຄືເຈດຕະນາດີເລັກນ້ອຍ: “ຂ້ອຍຮູ້ວ່າເຈົ້າເປັນຄົນຊົ່ວຮ້າຍ. ຂ້ອຍຈະບໍ່ໃຫ້ເຈົ້າລົບກວນ ແລະ ທຳຮ້າຍອ້າຍເອື້ອຍນ້ອງ. ຕາບໃດທີ່ຂ້ອຍຢູ່ໃນຕຳແໜ່ງນີ້, ຂ້ອຍຕ້ອງປົກປ້ອງອ້າຍເອື້ອຍນ້ອງ ແລະ ເຮັດໜ້າທີ່ຮັບຜິດຊອບຂອງຂ້ອຍຈົນເຖິງທີ່ສຸດ”. ສິ່ງນີ້ມີປະໂຫຍດຫຍັງ? ເຈົ້າໄດ້ແກ້ໄຂບັນຫາແລ້ວບໍ? ໃນຂະນະທີ່ເຈົ້າກຳລັງຫຍຸ້ງຢູ່ກັບຄວາມກະວົນກະວາຍ, ຜູ້ຕໍ່ຕ້ານພຣະຄຣິສຈະຢູ່ຊື່ໆ ບໍ? ພວກເຂົາຈະຢຸດລົບກວນວຽກງານຂອງຄຣິສຕະຈັກບໍ? ເມື່ອພວກເຂົາເຫັນວ່າ ເຈົ້າເປັນຜູ້ນໍາທີ່ໄຮ້ປະໂຫຍດ ແລະ ຂີ້ຢ້ານ, ເປັນຄົນບໍ່ໄດ້ເລື່ອງທີ່ບໍ່ມີສະຕິປັນຍາ ແລະ ແນ່ນອນວ່າບໍ່ມີຄວາມສາມາດໃນການເຮັດວຽກ, ພວກເຂົາຈະບໍ່ຈິງຈັງກັບເຈົ້າເລີຍ. ຜູ້ຕໍ່ຕ້ານພຣະຄຣິສ ແລະ ຄົນຊົ່ວຮ້າຍສ່ວນໃຫຍ່ມີເລ່ຫຼ່ຽມ ແລະ ແຝງຊົ່ວເປັນພິເສດ. ພວກເຂົານໍາພາຢ່າງຜິດໆ ແລະ ລົບກວນອ້າຍເອື້ອຍນ້ອງ ແລະ ເຈົ້າບໍ່ມີທາງທີ່ຈະຢຸດຢັ້ງ ຫຼື ຈຳກັດພວກເຂົາໄດ້. ທັງເຈົ້າບໍ່ຮູ້ວ່າຈະຂໍຄວາມຊ່ວຍເຫຼືອຈາກໃຜ ເພື່ອແກ້ໄຂບັນຫາ; ເຈົ້າເປັນພຽງແຕ່ຄົນທີ່ກະວົນກະວາຍ ແລະ ຮ້ອນໃຈ, ຮ້ອງໄຫ້ໃນຂະນະທີ່ເຈົ້າອະທິຖານ. ເຈົ້າເບິ່ງຄືໜ້າເວດທະນາ; ມັນເບິ່ງຄືວ່າ ເຈົ້າຄຳນຶງເຖິງເຈດຕະນາຂອງພຣະເຈົ້າ ແລະ ເປັນຫ່ວງເປັນໄຍອ້າຍເອື້ອຍນ້ອງຫຼາຍ. ແມ່ນແຕ່ກັບຄົນຊົ່ວຮ້າຍທີ່ເຫັນໄດ້ຊັດເຈນເຊັ່ນພວກຕໍ່ຕ້ານພຣະຄຣິສ, ເຈົ້າກໍບໍ່ສາມາດຈັດການກັບພວກເຂົາໄດ້. ເຈົ້າບໍ່ສາມາດໄຈ້ແຍກການກະທຳ ແລະ ພຶດຕິກຳຂອງພວກຕໍ່ຕ້ານພຣະຄຣິສຕາມຄວາມຈິງໄດ້, ທັງບໍ່ສາມາດເປີດໂປງເຈດຕະນາ, ແຮງຈູງໃຈ ແລະ ພຶດຕິກຳຂອງພວກຕໍ່ຕ້ານພຣະຄຣິສຕໍ່ສາທາລະນະ ເພື່ອຊ່ວຍໃຫ້ອ້າຍເອື້ອຍນ້ອງພັດທະນາການແຍກແຍະໄດ້. ເຈົ້າບໍ່ສາມາດເຮັດສິ່ງເຫຼົ່ານີ້ໄດ້ເລີຍ. ຜູ້ນໍາປອມບາງຄົນເຖິງກັບເວົ້າວ່າ “ບໍ່ມີໃຜຄວນເປີດໂປງພວກຕໍ່ຕ້ານພຣະຄຣິສ. ຖ້າອ້າຍເອື້ອຍນ້ອງຮູ້ວ່າ ພວກເຂົາເປັນຜູ້ຕໍ່ຕ້ານພຣະຄຣິສ ແລະ ຫຼີກລ່ຽງພວກເຂົາ, ພວກຕໍ່ຕ້ານພຣະຄຣິສກໍຈະສະແຫວງຫາການແກ້ແຄ້ນ”. ນີ້ບໍ່ແມ່ນການເປັນຄົນຂີ້ຂາດໄຮ້ປະໂຫຍດບໍ? ຄົນເຊັ່ນນີ້ສາມາດຈັດການວຽກງານຄຣິສຕະຈັກໄດ້ບໍ? ພວກເຂົາສາມາດປົກປ້ອງອ້າຍເອື້ອຍນ້ອງ ເພື່ອໃຫ້ພວກເຂົາສາມາດດຳລົງຊີວິດຄຣິສຕະຈັກທີ່ເປັນປົກກະຕິໄດ້ບໍ? ນີ້ແມ່ນວິທີການແກ້ໄຂບັນຫາປະເພດໃດກັນ? ເມື່ອບໍ່ມີຫຍັງເກີດຂຶ້ນ, ພວກເຂົາສາມາດເທດສະໜາຫຼັກຄຳສອນຢູ່ບໍ່ຢຸດ, ແຕ່ເມື່ອມີບາງຢ່າງເກີດຂຶ້ນ, ພວກເຂົາກໍສັບສົນ ແລະ ມຶນງົງ, ເຮັດໄດ້ພຽງແຕ່ຮ້ອງໄຫ້. ພວກເຂົາບໍ່ແມ່ນຄົນຂີ້ຢ້ານທີ່ໄຮ້ປະໂຫຍດບໍ? ເມື່ອເຫັນອ້າຍເອື້ອຍນ້ອງຖືກນໍາພາຢ່າງຜິດໆ ໂດຍພວກຕໍ່ຕ້ານພຣະຄຣິສ ແລະ ຖືກລົບກວນໂດຍຄົນຊົ່ວຮ້າຍ, ພວກເຂົາກໍຈົນປັນຍາ ໂດຍບໍ່ມີທາງຕອບໂຕ້. ພວກເຂົາບໍ່ຮູ້ແມ່ນແຕ່ສິ່ງທີ່ເປັນພື້ນຖານທີ່ສຸດໃນການສາມັກຄີກັບອ້າຍເອື້ອຍນ້ອງໃນຄຣິສຕະຈັກ ຜູ້ທີ່ຂ້ອນຂ້າງມີຄວາມຮູ້ສຶກຍຸຕິທຳ, ມີຄວາມເປັນມະນຸດ ແລະ ສາມາດຍອມຮັບຄວາມຈິງໄດ້ ເພື່ອໂອ້ລົມກັນ, ໃຊ້ພຣະທຳຂອງພຣະເຈົ້າເພື່ອແກ້ໄຂບັນຫາເຫຼົ່ານີ້ ແລະ ເປີດໂປງ ແລະ ແຍກແຍະພວກຕໍ່ຕ້ານພຣະຄຣິສ. ຄົນເຊັ່ນນັ້ນບໍ່ແມ່ນຄົນໄຮ້ປະໂຫຍດບໍ? (ແມ່ນແລ້ວ.) ຜູ້ນໍາປອມບາງຄົນລະມັດລະວັງເກີນໄປ, ຂີ້ຢ້ານ ແລະ ໄຮ້ປະໂຫຍດ. ພວກເຂົາຂີ້ຢ້ານ ແລະ ໄຮ້ປະໂຫຍດເຖິງລະດັບໃດ? ເມື່ອຄົນຊົ່ວຮ້າຍອອກມາຂັດຂວາງ ແລະ ລົບກວນວຽກງານຂອງຄຣິສຕະຈັກ, ເວົ້າຢ່າງຮຸນແຮງ ແລະ ໂອຫັງເປັນພິເສດ, ພວກເຂົາກໍຢ້ານຫຼາຍຈົນພວກເຂົາສັ່ນ, ໂດຍຄິດວ່າ “ຂ້ອຍບໍ່ກ້າຈັດການກັບພວກເຂົາ. ພວກເຂົາອັນຕະລາຍ; ພວກເຂົາເປັນຄົນຊົ່ວຮ້າຍໃນໂລກ. ຖ້າຂ້ອຍເປີດໂປງພວກເຂົາ ເພື່ອປົກປ້ອງອ້າຍເອື້ອຍນ້ອງ, ພວກເຂົາຈະຊອກຫາບາງຢ່າງເພື່ອຕໍ່ຕ້ານຂ້ອຍ ແລະ ແກ້ແຄ້ນຢ່າງແນ່ນອນ. ແລ້ວຂ້ອຍຈະສາມາດສືບຕໍ່ເປັນຜູ້ນໍາໄດ້ແນວໃດ? ພວກເຂົາຮູ້ວ່າຂ້ອຍອາໄສຢູ່ໃສ. ພວກເຂົາຈະທຳຮ້າຍຄອບຄົວຂອງຂ້ອຍບໍ? ພວກເຂົາຈະລາຍງານຂ້ອຍທີ່ເຊື່ອໃນພຣະເຈົ້າບໍ?” ຜູ້ນໍາປອມເຊັ່ນນີ້ບໍ່ສາມາດຮັບຜິດຊອບວຽກງານຄຣິສຕະຈັກໄດ້. ຄວາມຢ້ານກົວທີ່ເກີນຂອບເຂດຂອງພວກເຂົາເຮັດໃຫ້ພວກເຂົາຈົມຢູ່ກັບການບໍ່ລົງມືເຮັດຫຍັງ; ໂດຍທຳມະຊາດແລ້ວ, ພວກເຂົາບໍ່ສາມາດເຂົ້າໃຈຫຼັກການໃນການຈັດການກັບບັນຫາ ແລະ ຄົນເຊັ່ນນີ້ໄດ້ເລີຍ. ຜູ້ໃດກໍຕາມທີ່ຖືກກຳນົດລັກສະນະວ່າເປັນຜູ້ຂັດຂວາງ ແລະ ຜູ້ລົບກວນວຽກງານຂອງຄຣິສຕະຈັກບໍ່ແມ່ນຄົນທີ່ພຽງແຕ່ເຮັດຜິດພາດເປັນບາງຄັ້ງບາງຄາວ. ໃນທາງກົງກັນຂ້າມ, ຄວາມເປັນມະນຸດຂອງພວກເຂົາຊົ່ວຮ້າຍຫຼາຍ ຈົນພວກເຂົາມັກຈະກະທຳການຕາມອຳເພີໃຈ ແລະ ກະທຳຄວາມຊົ່ວຮ້າຍຫຼາຍຢ່າງຢູ່ສະເໝີ. ບຸກຄົນດັ່ງກ່າວມີແກ່ນແທ້ຂອງຄົນຊົ່ວຮ້າຍຢ່າງບໍ່ຕ້ອງສົງໄສ. ການຈັດການກັບຄົນຊົ່ວຮ້າຍກໍຕ້ອງໃຊ້ວິທີການບາງຢ່າງທີ່ສະຫຼາດ. ເຈົ້າຕ້ອງພິຈາລະນາເຖິງເບື້ອງຫຼັງ ແລະ ສະພາບແວດລ້ອມ ແລະ ການກະທຳທີ່ຄົນຊົ່ວຮ້າຍອາດຈະເຮັດຫຼັງຈາກຖືກຈັດການ ແລະ ບໍ່ວ່າສິ່ງນີ້ອາດຈະນຳບັນຫາມາສູ່ຄຣິສຕະຈັກ ຫຼື ບໍ່. ມີພຽງການພິຈາລະນາດ້ານເຫຼົ່ານີ້ຢ່າງຮອບຄອບເທົ່ານັ້ນ ເຈົ້າຈຶ່ງຈະສາມາດຈັດການເລື່ອງນີ້ໄດ້ຢ່າງເໝາະສົມ, ໃນທາງທີ່ສອດຄ່ອງກັບຫຼັກການຄວາມຈິງ ແລະ ໃຊ້ສະຕິປັນຍາ. ຜູ້ທີ່ເຂົ້າໃຈຄວາມຈິງຈະກຳແໜ້ນຫຼັກການ ໂດຍບໍ່ຮູ້ຕົວໃນຂະນະທີ່ຈັດການກັບບັນຫາດັ່ງກ່າວ. ໃນຂະນະທີ່ພວກເຂົາເຮັດວຽກງານນີ້, ພວກເຂົາຈະຄ່ອຍໆ ເຂົ້າໃຈວິທີການປະຕິບັດຕໍ່ຄົນຕ່າງໆ, ພັດທະນາແນວທາງ ແລະ ວິທີ ແລະ ມີສະຕິປັນຍາໃນຫົວໃຈຂອງພວກເຂົາ. ແຕ່ຜູ້ນໍາປອມຂາດແນວທາງ, ວິທີການ ແລະ ສະຕິປັນຍາເຫຼົ່ານີ້ຢ່າງສິ້ນເຊີງ. ນີ້ກໍເພາະວ່າພວກເຂົາບໍ່ໄດ້ຄຳນຶງເຖິງເຈດຕະນາຂອງພຣະເຈົ້າ; ພວກເຂົາບໍ່ໄດ້ພິຈາລະນາວ່າວຽກງານໃນເຮືອນຂອງພຣະເຈົ້າຈະໄດ້ຮັບຜົນກະທົບ ຫຼື ບໍ່ ຫຼື ຜູ້ນໍາ ແລະ ຜູ້ເຮັດວຽກຈະປະເຊີນກັບອັນຕະລາຍ ຫຼື ບໍ່. ເນື່ອງຈາກພວກເຂົາບໍ່ໄດ້ພິຈາລະນາສິ່ງເຫຼົ່ານີ້, ພວກເຂົາຈຶ່ງຈັດການເລື່ອງຕ່າງໆ ໂດຍບໍ່ມີຫຼັກການ ແລະ ຍິ່ງໄປກວ່ານັ້ນກໍຄືບໍ່ມີສະຕິປັນຍາ. ຜູ້ນໍາປອມບໍ່ສາມາດຈັດການກັບບັນຫາເຫຼົ່ານີ້ໄດ້ ແລະ ບໍ່ໄດ້ຮຽນຮູ້ບົດຮຽນຈາກບັນຫາເຫຼົ່ານັ້ນ, ເຊິ່ງພິສູດໃຫ້ເຫັນວ່າພວກເຂົາບໍ່ເຕັມໃຈທີ່ຈະຮຽນຮູ້, ບໍ່ມີຄວາມສາມາດ, ລະເລີຍໜ້າທີ່ທີ່ເໝາະສົມ ແລະ ບໍ່ສາມາດເຮັດວຽກໃດໆ ໄດ້. ເມື່ອພວກເຂົາເຫັນຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສກະທຳຄວາມຊົ່ວ ແລະ ກໍ່ໃຫ້ເກີດການລົບກວນ, ພວກເຂົາກໍບໍ່ເປີດໂປງຄົນເຫຼົ່ານີ້ ຫຼື ແກ້ໄຂບັນຫາ. ພວກເຂົາພິຈາລະນາພຽງແຕ່ການປົກປ້ອງຜົນປະໂຫຍດຂອງພວກເຂົາເອງ, ໂດຍບໍ່ມີການຄຳນຶງເຖິງວຽກງານຂອງຄຣິສຕະຈັກ ຫຼື ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກເລີຍ. ຜູ້ນໍາປອມບາງຄົນຂົ່ມເຫັງຄົນອ່ອນແອ ພ້ອມທັງຢ້ານກົວຜູ້ທີ່ມີອຳນາດກວ່າພວກເຂົາ; ພວກເຂົາຂົ່ມເຫັງ ແລະ ອວດອຳນາດໃສ່ຜູ້ທີ່ຂ້ອນຂ້າງອ່ອນນ້ອມຢ່າງບໍ່ຢຸດຢັ້ງ, ແຕ່ເມື່ອພວກເຂົາພົບພໍ້ກັບຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ ພວກເຂົາກໍລ້ວນແລ້ວແຕ່ຍິ້ມແຍ້ມແຈ່ມໃສ ແລະ ປະຈົບປະແຈງ. ພຣະເຈົ້າຈະມັກຜູ້ນໍາປອມ ແລະ ຜູ້ເຮັດວຽກປອມທີ່ບໍ່ມີຫຼັກການເຊັ່ນນີ້ໄດ້ບໍ? ບໍ່ໄດ້ຢ່າງເດັດຂາດ. ເຮືອນຂອງພຣະເຈົ້າຈະເພາະປູກຄົນທີ່ຂົ່ມເຫັງຄົນອ່ອນແອ ແລະ ຢ້ານກົວຄົນເຂັ້ມແຂງ ແລະ ບໍ່ມີຄວາມຮູ້ສຶກຍຸຕິທຳ ໃຫ້ເປັນຜູ້ນໍາ ແລະ ຜູ້ເຮັດວຽກໄດ້ບໍ? ບໍ່ໄດ້ຢ່າງເດັດຂາດ! ຄົນເຫຼົ່ານີ້ລ້ວນແຕ່ເປັນຜູ້ບໍ່ເຊື່ອ ແລະ ຜູ້ບໍ່ມີຄວາມເຊື່ອ ທີ່ບໍ່ມີຈິດສຳນຶກ ຫຼື ເຫດຜົນ ແລະ ບໍ່ຍອມຮັບຄວາມຈິງເລີຍ ແລະ ເຮືອນຂອງພຣະເຈົ້າບໍ່ຕ້ອງການພວກເຂົາ.

ເມື່ອເກີດບັນຫາໃນວຽກງານຂອງຜູ້ນໍາປອມ, ການຕອບໂຕ້ຂອງພວກເຂົາກໍຄືການປັດຄວາມຮັບຜິດຊອບຢູ່ສະເໝີ. ຄຳເວົ້າທີ່ພົບເລື້ອຍທີ່ສຸດຂອງພວກເຂົາກໍຄື “ຂ້ອຍໄດ້ໂອ້ລົມກັບພວກເຂົາແລ້ວ”. ຄວາມໝາຍທີ່ຊ້ອນຢູ່ນີ້ກໍຄື “ຂ້ອຍໄດ້ເວົ້າທຸກຢ່າງທີ່ຂ້ອຍຈຳເປັນຕ້ອງເວົ້າແລ້ວ, ສະນັ້ນ ມັນຈຶ່ງເປັນຄວາມຮັບຜິດຊອບຂອງພວກເຂົາ ເມື່ອມີບາງຢ່າງຜິດພາດ. ຂ້ອຍບໍ່ມີສ່ວນກ່ຽວຂ້ອງຫຍັງ”. ນີ້ຄືເຫດຜົນທີ່ປະໂຫຍກວ່າ “ຂ້ອຍໄດ້ໂອ້ລົມກັບພວກເຂົາແລ້ວ” ເປັນເຄື່ອງລາງຂອງຂັງ ແລະ ຄະຕິປະຈຳໃຈຂອງຜູ້ນໍາປອມ. ຖ້າຜູ້ນໍາປອມເຫັນຜູ້ຕໍ່ຕ້ານພຣະຄຣິສເປັນກົດໝາຍໃຫ້ພວກເຂົາເອງ, ກະທຳການຕາມອຳເພີໃຈ ແລະ ກໍ່ໃຫ້ເກີດການລົບກວນໃນຄຣິສຕະຈັກ, ພວກເຂົາກໍໃຊ້ວິທີການໂອ້ລົມ ແລະ ຊ່ວຍເຫຼືອເຊັ່ນກັນ. ຫຼັງຈາກກ່າວການຕັກເຕືອນ ແລະ ຄຳແນະນຳສອງສາມຄຳ, ພວກເຂົາກໍຄິດໄປເອງວ່າ ຜູ້ຕໍ່ຕ້ານພຣະຄຣິສຈະເຊື່ອຟັງ ແລະ ອ່ອນນ້ອມ ແລະ ຈະບໍ່ນໍາພາຜູ້ຄົນຢ່າງຜິດໆ ຫຼື ລົບກວນຊີວິດຄຣິສຕະຈັກອີກຕໍ່ໄປ. ນີ້ບໍ່ແມ່ນການສົມມຸດຖານທີ່ໂງ່ຈ້າບໍ? ການໃຊ້ວິທີການທີ່ໂງ່ຈ້າເຊັ່ນນີ້ ເພື່ອຈຳກັດການລົບກວນຂອງພວກຕໍ່ຕ້ານພຣະຄຣິສ ຄືວິທີການເຮັດວຽກຂອງຜູ້ນໍາປອມ ແລະ ມັນໂງ່ຈ້າຢ່າງທີ່ສຸດແທ້ໆ! ຜູ້ນໍາປອມບໍ່ໄດ້ເຮັດຫຍັງເລີຍ ນອກຈາກເຮັດວຽກຫຍຸ້ງຢ່າງຫຼັບຫູຫຼັບຕາ. ພວກເຂົາພຽງແຕ່ເຮັດໃຫ້ຕົນເອງຫຍຸ້ງຢູ່ກັບວຽກງານທົ່ວໄປ ໃນຂະນະທີ່ບໍ່ສາມາດປະຕິບັດວຽກງານທີ່ເປັນພື້ນຖານໄດ້. ພວກເຂົາບໍ່ໄດ້ຫົດນໍ້າຜູ້ທີ່ສາມາດຍອມຮັບຄວາມຈິງໄດ້, ພວກເຂົາບໍ່ໄດ້ຈຳກັດຜູ້ທີ່ຂັດຂວາງ ແລະ ລົບກວນ ແລະ ພວກເຂົາບໍ່ໄດ້ກຳຈັດຜູ້ທີ່ກະທຳການຕາມອຳເພີໃຈ ແລະ ປະຕິເສດທີ່ຈະປ່ຽນແປງ ເຖິງແມ່ນວ່າຈະຖືກຕັກເຕືອນຊໍ້າແລ້ວຊໍ້າອີກ. ໂດຍສະເພາະຢ່າງຍິ່ງ ພວກເຂົາບໍ່ໄດ້ໃສ່ໃຈວ່າພວກຕໍ່ຕ້ານພຣະຄຣິສກະທຳຄວາມຊົ່ວ ແລະ ກໍ່ໃຫ້ເກີດການລົບກວນແນວໃດ. ພວກເຂົາບໍ່ໄດ້ເປີດໂປງ ຫຼື ແຍກແຍະພວກເຂົາ, ທັງບໍ່ໄດ້ກຳຈັດພວກເຂົາອອກ ຫຼື ຂັບໄລ່ພວກເຂົາ, ໂດຍປ່ອຍໃຫ້ພວກຕໍ່ຕ້ານພຣະຄຣິສກະທຳຄວາມຊົ່ວ ແລະ ລົບກວນວຽກງານຂອງຄຣິສຕະຈັກ. ພວກເຂົາບໍ່ສົນໃຈເລີຍ ແລະ ຄິດວ່າການກະທຳທີ່ຊົ່ວຮ້າຍຂອງພວກຕໍ່ຕ້ານພຣະຄຣິສບໍ່ກ່ຽວຂ້ອງກັບພວກເຂົາ. ໃນວຽກງານຂອງພວກເຂົາ, ຜູ້ນໍາປອມເຮັດໄດ້ພຽງແຕ່ເຮັດແບບພໍເປັນພິທີ; ພວກເຂົາເຮັດວຽກງານທົ່ວໄປເລັກນ້ອຍ ແລ້ວກໍຄິດວ່າພວກເຂົາໄດ້ເຮັດວຽກງານຕົວຈິງແລ້ວ ແລະ ພວກເຂົາເຮັດຮອດມາດຕະຖານຂອງການເປັນຜູ້ນໍາ ແລະ ຜູ້ເຮັດວຽກ. ບໍ່ວ່າໃຜຈະຂັດຂວາງ ແລະ ລົບກວນວຽກງານຂອງຄຣິສຕະຈັກ, ພວກເຂົາພຽງແຕ່ເວົ້າຫຼັກຄຳສອນບາງຢ່າງໃຫ້ພວກເຂົາຟັງລົວໆ, ໃຫ້ການຕັກເຕືອນ ແລະ ເຕືອນສະຕິສອງສາມຂໍ້ ແລະ ຄິດວ່າບັນຫາໄດ້ຖືກແກ້ໄຂແລ້ວ. ພວກເຂົາເຮັດໃຫ້ຕົນເອງຫຍຸ້ງຢູ່ໝົດມື້, ຈັດການທັງເລື່ອງໃຫຍ່ ແລະ ເລື່ອງນ້ອຍ ແລະ ຖືວ່າຕົນເອງກຳລັງເຮັດວຽກໄດ້ດີ. ພວກເຂົາເຖິງກັບໂອ້ອວດ, ໂດຍກ່າວວ່າ “ເບິ່ງຄຣິສຕະຈັກຂອງພວກເຮົາ. ທຸກຄົນຖືກໃຊ້ຈົນໃຫ້ເກີດປະໂຫຍດເປັນຢ່າງດີ: ຜູ້ທີ່ສາມາດເທດສະໜາພຣະກິດຕິຄຸນກໍກຳລັງເທດສະໜາພຣະກິດຕິຄຸນ, ຜູ້ທີ່ສາມາດສ້າງວິດີໂອໄດ້ກໍກຳລັງສ້າງວິດີໂອ, ຜູ້ທີ່ສາມາດຮ້ອງເພງໄດ້ກໍກຳລັງບັນທຶກສຽງເພງສັນລະເສີນ ນັ້ນກໍຄື ຊີວິດຄຣິສຕະຈັກຂອງພວກເຮົາກຳລັງຈະເລີນຮຸ່ງເຮືອງ!” ແນວໃດກໍຕາມ, ພວກເຂົາບໍ່ເຫັນບັນຫາຫຼາຍຢ່າງທີ່ເຊື່ອງຊ້ອນໃນຄຣິສຕະຈັກເລີຍ. ພວກເຂົາບໍ່ກ້າຈັດການກັບຄົນຊົ່ວຮ້າຍ ແລະ ຜູ້ບໍ່ເຊື່ອເຫຼົ່ານັ້ນທີ່ຂັດຂວາງ ແລະ ລົບກວນຊີວິດຄຣິສຕະຈັກຢ່າງສະໝໍ່າສະເໝີ, ສະນັ້ນ ພວກເຂົາຈຶ່ງບໍ່ໃສ່ໃຈ. ພວກເຂົາຫຼັບຫູຫຼັບຕາຕໍ່ພວກຕໍ່ຕ້ານພຣະຄຣິສທີ່ເຮັດຕາມວິທີທາງຂອງຕົນເອງ, ໂດຍແຕ່ລະຄົນພະຍາຍາມລໍ້ລວງຜູ້ຄົນ ແລະ ສ້າງກຸ່ມນ້ອຍໆ ຂອງພວກເຂົາເອງ. ພວກເຂົາບໍ່ສາມາດຕອບຄຳຖາມຫຼາຍຢ່າງທີ່ຜູ້ເຊື່ອໃໝ່ຫິວໂຫຍ ແລະ ກະຫາຍຫາຄວາມຊອບທຳຍົກຂຶ້ນມາ. ແທນທີ່ຈະຊອກຫາວິທີແກ້ໄຂບັນຫາຕົວຈິງເຫຼົ່ານີ້, ຜູ້ນໍາປອມກໍພະຍາຍາມຫຼີກລ່ຽງຢູ່ສະເໝີ, ໃນຂະນະທີ່ຍັງຄົງອ້າງວ່າ “ຊີວິດຄຣິສຕະຈັກກຳລັງຈະເລີນຮຸ່ງເຮືອງ”. ນີ້ບໍ່ແມ່ນການທຳທ່າ ແລະ ສໍ້ໂກງບໍ? ຜູ້ນໍາປອມປະຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສເຫຼົ່ານີ້ໄວ້ໃນຄຣິສຕະຈັກ ໂດຍບໍ່ໄດ້ກຳຈັດພວກເຂົາອອກ ຫຼື ຈັດການກັບພວກເຂົາ, ເຮັດໃຫ້ພວກເຂົາກະທຳການຢ່າງປະໝາດ ແລະ ເຮັດໃຫ້ຊີວິດຄຣິສຕະຈັກສັບສົນວຸ້ນວາຍຢ່າງສິ້ນເຊີງ, ທັງໝົດນີ້ໃນຂະນະທີ່ທຳທ່າວ່າບໍ່ເຫັນ. ຜູ້ນໍາປອມເຊັ່ນນີ້ຕາບອດທີ່ສຸດ! ພວກເຂົາເຮັດໜ້າທີ່ເປັນຮົ່ມເງົາປົກປ້ອງໃຫ້ກັບຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ ແລະ ເຖິງກັບຮູ້ສຶກພາກພູມໃຈຈາກສິ່ງນີ້, ໂດຍຄິດວ່າການບໍ່ກຳຈັດຄົນເສື່ອມຊາມເຫຼົ່ານີ້ອອກໄປຄືການມີຄວາມຮັກ ແລະ ການປົກປ້ອງຜູ້ຄົນທີ່ພຣະເຈົ້າເລືອກ. ນີ້ບໍ່ແມ່ນການຂັດຂວາງ ແລະ ລົບກວນວຽກງານຂອງຄຣິສຕະຈັກບໍ? ນີ້ບໍ່ແມ່ນການຕໍ່ຕ້ານພຣະເຈົ້າ ແລະ ຕໍ່ສູ້ກັບພຣະອົງໂດຍເຈດຕະນາບໍ? ແຕ່ຜູ້ນໍາປອມບໍ່ຮູ້ເລື່ອງນີ້ເລີຍ. ຖ້າເຈົ້າຖາມພວກເຂົາວ່າ ບັນຫາຕົວຈິງເຫຼົ່ານີ້ໄດ້ຮັບການແກ້ໄຂແລ້ວ ຫຼື ບໍ່, ພວກເຂົາຈະເວົ້າວ່າ “ຂ້າພະເຈົ້າໄດ້ລິຮານພວກເຂົາແລ້ວ; ຂ້ອຍໄດ້ໂອ້ລົມກັບພວກເຂົາແລ້ວ”, ໂດຍໝາຍຄວາມວ່າບັນຫາໄດ້ຖືກແກ້ໄຂແລ້ວ ແລະ ບໍ່ກ່ຽວຂ້ອງກັບພວກເຂົາອີກຕໍ່ໄປ. ນີ້ບໍ່ແມ່ນການປັດຄວາມຮັບຜິດຊອບບໍ? ສຳລັບຜູ້ນໍາປອມ, ເມື່ອໃດກໍຕາມທີ່ມີຄົນກະທຳຜິດ, ຕາບໃດທີ່ພວກເຂົາລິຮານຜູ້ກະທຳຜິດແບບພໍແລ້ວມືແລ້ວຕີນ ແລະ ໃຫ້ຄຳເຕືອນສະຕິ ແລະ ການຕັກເຕືອນບາງຢ່າງ, ວຽກງານຂອງພວກເຂົາກໍຖືວ່າສຳເລັດແລ້ວ ແລະ ມັນກໍປຽບເໝືອນວ່າພວກເຂົາໄດ້ແກ້ໄຂບັນຫາແລ້ວ. ນີ້ບໍ່ແມ່ນການຫຼອກລວງບໍ? ຜູ້ນໍາປອມລົ້ມເຫຼວຢ່າງເຫັນໄດ້ຢ່າງຊັດເຈນໃນການກຳຈັດຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສອອກໂດຍທັນທີ ແລະ ຈາກນັ້ນພວກເຂົາກໍຍົກຂໍ້ອ້າງທີ່ຟັງເບິ່ງຄືດີຂຶ້ນມາ, ໂດຍກ່າວວ່າ “ຂ້ອຍໄດ້ໂອ້ລົມພຣະທຳຂອງພຣະເຈົ້າກັບພວກເຂົາ, ພວກເຂົາທຸກຄົນຮັບຮູ້ສິ່ງທີ່ພວກເຂົາໄດ້ເຮັດ ແລະ ຮູ້ສຶກສຳນຶກຜິດ ແລະ ພວກເຂົາທຸກຄົນກໍຮ້ອງໄຫ້ ແລະ ເວົ້າວ່າພວກເຂົາຈະກັບໃຈຢ່າງແນ່ນອນ ແລະ ຈະບໍ່ພະຍາຍາມສ້າງຕັ້ງອານາຈັກອິດສະຫຼະຂອງພວກເຂົາເອງອີກຕໍ່ໄປ”. ຜູ້ນໍາປອມເຫຼົ່ານີ້ບໍ່ແມ່ນກຳລັງຫຼອກລວງຕົນເອງຄືກັບເດັກນ້ອຍຫຼິ້ນຂາຍເຄື່ອງບໍ? ຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສເຫຼົ່ານີ້ລ້ວນແຕ່ເປັນຄົນທີ່ເບື່ອໜ່າຍຄວາມຈິງ. ບໍ່ມີໃຜໃນພວກເຂົາທີ່ຍອມຮັບຄວາມຈິງເລີຍ ແລະ ພວກເຂົາບໍ່ແມ່ນເປົ້າໝາຍແຫ່ງຄວາມລອດພົ້ນຂອງພຣະເຈົ້າ; ໃນທາງກົງກັນຂ້າມ, ພວກເຂົາຄືເປົ້າໝາຍແຫ່ງຄວາມລັງກຽດ ແລະ ຄວາມກຽດຊັງຂອງພຣະເຈົ້າ. ແຕ່ຜູ້ນໍາປອມປະຕິບັດຕໍ່ຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສເຫຼົ່ານີ້ຄືກັບອ້າຍເອື້ອຍນ້ອງ ແລະ ຊ່ວຍເຫຼືອພວກເຂົາດ້ວຍຄວາມຮັກ. ລັກສະນະຂອງບັນຫາໃນບ່ອນນີ້ແມ່ນຫຍັງ? ມັນແມ່ນຄວາມໂງ່ຈ້າ ແລະ ຄວາມບໍ່ຮູ້ທີ່ກີດກັນບໍ່ໃຫ້ພວກເຂົາເຫັນຄົນເຫຼົ່ານີ້ຢ່າງແຈ່ມແຈ້ງ ຫຼື ພວກເຂົາກຳລັງພະຍາຍາມເອົາໃຈພວກເຂົາ ຍ້ອນຢ້ານວ່າຈະເຮັດໃຫ້ພວກເຂົາຜິດໃຈ? ບໍ່ວ່າເຫດຜົນໃດກໍຕາມ, ສິ່ງທີ່ສຳຄັນທີ່ສຸດກໍຄື ຜູ້ນໍາປອມບໍ່ໄດ້ເຮັດວຽກງານຕົວຈິງ ແລະ ພວກເຂົາບໍ່ຍອມຮັບຄວາມຈິງ ຫຼື ຍອມຮັບຄວາມຜິດພາດຂອງພວກເຂົາ ເມື່ອພວກເຂົາຖືກລິຮານ. ສິ່ງນີ້ພຽງພໍທີ່ຈະສະແດງໃຫ້ເຫັນວ່າ ຜູ້ນໍາປອມບໍ່ມີຄວາມຈິງຄວາມເປັນຈິງເລີຍ. ພວກເຂົາບໍ່ໄດ້ເຮັດວຽກຕາມການຈັດແຈງວຽກງານຂອງເຮືອນຂອງພຣະເຈົ້າ ແລະ ໂດຍສະເພາະຢ່າງຍິ່ງເມື່ອເວົ້າເຖິງວຽກງານການສະລ້າງຄຣິສຕະຈັກ, ພວກເຂົາກໍກະທຳໃນລັກສະນະທີ່ເປັນການເຮັດພໍແລ້ວມືແລ້ວຕີນ. ພວກເຂົາພຽງແຕ່ເຮັດແບບພໍເປັນພິທີໂດຍການສະລ້າງຄົນຊົ່ວຮ້າຍທີ່ເຫັນໄດ້ຊັດເຈນຈຳນວນໜຶ່ງອອກໄປ. ເມື່ອຖືກເປີດໂປງ ແລະ ຖືກລິຮານ, ພວກເຂົາເຖິງກັບຊອກຫາເຫດຜົນ ແລະ ຂໍ້ອ້າງຕ່າງໆ ເພື່ອປັດຄວາມຮັບຜິດຊອບ ແລະ ໂຕ້ຖຽງເພື່ອຕົນເອງ. ສະນັ້ນ, ຜູ້ນໍາປອມທີ່ບໍ່ເຮັດວຽກງານຕົວຈິງຈຶ່ງເປັນກ້ອນຫີນທີ່ເຮັດໃຫ້ສະດຸດ ເຊິ່ງຂັດຂວາງບໍ່ໃຫ້ຄວາມປະສົງຂອງພຣະເຈົ້າຖືກດຳເນີນໄປ. ຜູ້ນໍາປອມຈັດການພຽງແຕ່ວຽກງານທົ່ວໄປທີ່ຜິວເຜີນເລັກນ້ອຍ ເຊິ່ງບໍ່ມີຄຸນຄ່າໃດໆເລີຍ. ພວກເຂົາບໍ່ເຄີຍແກ້ໄຂບັນຫາຕ່າງໆ ທີ່ເກີດຂຶ້ນໃນຄຣິສຕະຈັກ; ພວກເຂົາພຽງແຕ່ຫຼີກລ່ຽງບັນຫາເຫຼົ່ານັ້ນ. ສິ່ງນີ້ບໍ່ພຽງແຕ່ເຮັດໃຫ້ຄວາມຄືບໜ້າປົກກະຕິຂອງວຽກງານຄຣິສຕະຈັກຊັກຊ້າ, ແຕ່ຍັງສົ່ງຜົນກະທົບຕໍ່ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກອີກດ້ວຍ. ສາມາດເວົ້າໄດ້ຢ່າງຊັດເຈນວ່າ ຜູ້ນໍາປອມຂັດຂວາງ ແລະ ລົບກວນວຽກງານຂອງຄຣິສຕະຈັກ ແລະ ເຮັດໜ້າທີ່ເປັນຮົ່ມເງົາປົກປ້ອງໃຫ້ກັບຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ. ໃນຊ່ວງເວລາທີ່ສຳຄັນຂອງສົງຄາມຝ່າຍວິນຍານ, ພວກເຂົາຍືນຢູ່ຂ້າງຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ ເພື່ອຕໍ່ຕ້ານ ແລະ ຫຼອກລວງພຣະເຈົ້າ. ນີ້ບໍ່ແມ່ນການສະແດງອອກເຖິງການທໍລະຍົດຕໍ່ພຣະເຈົ້າບໍ? ໂດຍຕັດສິນຈາກມຸມມອງ ແລະ ພຶດຕິກຳຂອງຜູ້ນໍາປອມ, ມັນເຫັນໄດ້ຊັດເຈນວ່າ ພວກເຂົາບໍ່ແມ່ນຄົນທີ່ໄລ່ຕາມຄວາມຈິງ, ພວກເຂົາບໍ່ເຂົ້າໃຈຄວາມຈິງເລີຍ ແລະ ພວກເຂົາກໍບໍ່ສາມາດເຮັດວຽກງານຜູ້ນໍາໄດ້ໂດຍສິ້ນເຊີງ.

ຜູ້ນໍາປອມບໍ່ໄດ້ປະຕິບັດຕໍ່ຜູ້ຄົນ ໂດຍອີງໃສ່ພຣະທຳຂອງພຣະເຈົ້າ ແຕ່ອີງຕາມຄວາມມັກຂອງພວກເຂົາເອງ. ພວກເຂົາກະທຳໂດຍບໍ່ມີຫຼັກການໃດໆ, ເຮັດທຸກຢ່າງທີ່ພວກເຂົາຕ້ອງການ. ເມື່ອພວກເຂົາເຫັນພວກຕໍ່ຕ້ານພຣະຄຣິສລົບກວນຄຣິສຕະຈັກ, ຜູ້ນໍາປອມກໍບໍ່ໄດ້ກຽດຊັງພວກເຂົາ. ພວກເຂົາເຊື່ອວ່າການອ່ານພຣະທຳຂອງພຣະເຈົ້າບາງຂໍ້ໃຫ້ພວກຕໍ່ຕ້ານພຣະຄຣິສຟັງສາມາດຈຳກັດການຂັດຂວາງ ແລະ ການລົບກວນຂອງພວກເຂົາໄດ້. ພວກຕໍ່ຕ້ານພຣະຄຣິສແມ່ນຄົນປະເພດໃດ? ພວກເຂົາຄືມານຮ້າຍ, ພວກເຂົາຄືຊາຕານ! ບໍ່ວ່າພວກເຂົາຈະເຊື່ອໃນພຣະເຈົ້າມາຈັກປີກໍຕາມ, ພວກຕໍ່ຕ້ານພຣະຄຣິສກໍບໍ່ຍອມຮັບຄວາມຈິງເລີຍ ແລະ ສາມາດຂັດຂວາງ ແລະ ລົບກວນວຽກງານຂອງຄຣິສຕະຈັກ ແລະ ລົບກວນການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ. ພວກເຂົາຄືມານຮ້າຍ ແລະ ຊາຕານໃນຊີວິດຈິງ. ຜູ້ນໍາປອມຫວັງວ່າຈະເຮັດໃຫ້ພວກຕໍ່ຕ້ານພຣະຄຣິສຮູ້ສຶກສຳນຶກຜິດ ແລະ ປ່ຽນໃຈໂດຍການອ່ານພຣະທຳຂອງພຣະເຈົ້າສອງສາມຕອນໃຫ້ພວກເຂົາຟັງ. ນີ້ບໍ່ແມ່ນສິ່ງໂງ່ຈ້າທີ່ສຸດບໍ? ຄົນເຊັ່ນພວກຕໍ່ຕ້ານພຣະຄຣິສບໍ່ຍອມຮັບຄວາມຈິງເລີຍ. ບໍ່ວ່າພວກເຂົາຈະເຮັດການກະທຳທີ່ຊົ່ວຮ້າຍຫຼາຍສໍ່າໃດ, ພວກເຂົາກໍຈະບໍ່ໄຕ່ຕອງ ຫຼື ຮູ້ຈັກຕົນເອງ ແລະ ບໍ່ວ່າພວກເຂົາຈະເຮັດຜິດພາດຫຼາຍສໍ່າໃດ, ພວກເຂົາກໍຈະບໍ່ຍອມຮັບຄວາມຜິດພາດຂອງພວກເຂົາ. ພວກເຂົາຄືຄົນຊົ່ວຊ້າທີ່ຖືກກຳນົດໃຫ້ລົງນະຮົກ, ແຕ່ເຈົ້າຄິດວ່າການອ່ານພຣະທຳຂອງພຣະເຈົ້າສອງສາມຕອນ ແລະ ກ່າວຄຳຕັກເຕືອນບາງຄຳສາມາດປ່ຽນແປງພວກເຂົາໄດ້, ນີ້ບໍ່ແມ່ນຄວາມຄິດທີ່ເພີ້ຝັນບໍ? ຖ້າມະນຸດຊາດທີ່ເສື່ອມຊາມສາມາດຍອມຮັບຄວາມຈິງໄດ້ງ່າຍດາຍປານນັ້ນ, ພຣະເຈົ້າກໍບໍ່ຈຳເປັນຕ້ອງດຳເນີນພາລະກິດແຫ່ງການພິພາກສາ ແລະ ການລົງໂທດ. ເປັນຫຍັງພຣະເຈົ້າຈຶ່ງກ່າວພຣະທຳຫຼາຍຢ່າງ ແລະ ສະແດງອອກເຖິງຄວາມຈິງຫຼາຍຢ່າງໃນພາລະກິດຂອງພຣະອົງ? ມັນແມ່ນເພາະວ່າການຊ່ວຍຜູ້ຄົນໃຫ້ລອດພົ້ນບໍ່ແມ່ນເລື່ອງງ່າຍ, ເພາະຄວາມຫຍຸ້ງຍາກຂອງຜູ້ຄົນມີຫຼາຍເກີນໄປ ແລະ ການກະບົດຂອງພວກເຂົາກໍໃຫຍ່ຫຼວງເກີນໄປ! ມີພຽງຜູ້ທີ່ສາມາດຍອມຮັບຄວາມຈິງໄດ້ເທົ່ານັ້ນຈຶ່ງຈະສາມາດໄດ້ຮັບຄວາມລອດພົ້ນ. ຜູ້ທີ່ເບື່ອໜ່າຍ ແລະ ກຽດຊັງຄວາມຈິງບໍ່ສາມາດໄດ້ຮັບຄວາມລອດພົ້ນ. ແນວໃດກໍຕາມ, ຜູ້ນໍາປອມເຊື່ອວ່າ ຖ້າພວກເຂົາກ່າວຄຳເວົ້າທີ່ຮຸນແຮງບາງຄຳຕໍ່ຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ, ບຸກຄົນເຫຼົ່ານີ້ກໍຈະຮູ້ສຶກສຳນຶກຜິດ ແລະ ເລີ່ມຮູ້ຈັກຕົນເອງ ແລະ ຖ້າພວກເຂົາກ່າວຄຳຕັກເຕືອນ ແລະ ຄຳປອບໃຈບາງຄຳໃຫ້ພວກເຂົາ, ພວກເຂົາກໍຈະກັບໃຈ, ເຮັດໃຫ້ພວກເຂົາສາມາດຕັ້ງໃຈເຮັດໜ້າທີ່ຂອງພວກເຂົາ, ກາຍເປັນຄົນຈົງຮັກພັກດີ ແລະ ຜ່ານການປ່ຽນແປງໃນອຸປະນິໄສ, ປ່ຽນຜູ້ຕໍ່ຕ້ານພຣະຄຣິສໃຫ້ກາຍເປັນແກະທີ່ເຊື່ອຟັງ. ນີ້ບໍ່ແມ່ນຄວາມຄິດທີ່ໂງ່ຈ້າບໍ? ຄວາມຄິດນີ້ໂງ່ຈ້າທີ່ສຸດ! ນີ້ຄືກັບຄຳເວົ້າທີ່ເພີ້ຝັນຂອງຄົນບ້າ, ເລື່ອງຕ່າງໆ ຈະງ່າຍດາຍປານນັ້ນໄດ້ແນວໃດ! ພຣະເຈົ້າໄດ້ດຳເນີນພາລະກິດແຫ່ງການພິພາກສາມາເປັນເວລາຫຼາຍກວ່າສາມສິບປີແລ້ວ ແລະ ຜູ້ຄົນໄດ້ບັນລຸຄວາມຮູ້ກ່ຽວກັບຕົນເອງ ແລະ ການປ່ຽນແປງຫຼາຍສໍ່າໃດ? ມີພຽງຄົນສ່ວນໜ້ອຍເທົ່ານັ້ນທີ່ໄດ້ບັນລຸຜົນບາງຢ່າງ. ຜູ້ທີ່ບໍ່ຮັກຄວາມຈິງ, ບໍ່ວ່າພວກເຂົາຈະຟັງຄຳເທດສະໜາຫຼາຍສໍ່າໃດ, ຢ່າງຫຼາຍທີ່ສຸດກໍເຂົ້າໃຈຫຼັກຄຳສອນບາງຢ່າງ. ອຸປະນິໄສຊີວິດຂອງພວກເຂົາບໍ່ໄດ້ປ່ຽນແປງເລີຍ ແລະ ແມ່ນແຕ່ພຶດຕິກຳທີ່ດີ ແລະ ການກະທຳທີ່ດີກໍບໍ່ຄ່ອຍເຫັນຈາກພວກເຂົາ. ຄົນເຫຼົ່ານີ້ແມ່ນຄົນປະເພດໃດ? ພວກເຂົາຄືຄົນທີ່ກິນເຂົ້າຈີ່ຈົນອີ່ມ, ພວກເຂົາບໍ່ຍອມຮັບຄວາມຈິງເລີຍ. ພວກເຂົາສຸມໃສ່ພຽງແຕ່ການຊື່ນຊົມກັບພຣະຄຸນຂອງພຣະເຈົ້າ ແລະ ໄລ່ຕາມພຽງແຕ່ພອນ; ພວກເຂົາເປັນໄດ້ພຽງແຕ່ສັດເດຍລະສານໃນຮ່າງມະນຸດ! ຜູ້ຄົນໄດ້ຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ; ພວກເຂົາເຕັມໄປດ້ວຍອຸປະນິໄສທີ່ເສື່ອມຊາມ ແລະ ກະດູກ ແລະ ເລືອດຂອງພວກເຂົາກໍເຕັມໄປດ້ວຍພິດຂອງຊາຕານ. ຖ້າພວກເຂົາບໍ່ສາມາດຍອມຮັບຄວາມຈິງ ຫຼື ການພິພາກສາ ແລະ ການລົງໂທດຂອງພຣະເຈົ້າ, ພວກເຂົາຈະສາມາດອ່ອນນ້ອມຕໍ່ພຣະເຈົ້າຢ່າງແທ້ຈິງໄດ້ແນວໃດ? ພວກເຂົາຈະສາມາດປະຕິບັດໜ້າທີ່ຂອງພວກເຂົາຢ່າງຈົງຮັກພັກດີໄດ້ແນວໃດ? ພວກເຂົາຈະສາມາດຢຳເກງພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍໄດ້ແນວໃດ? ການບັນລຸຄວາມລອດພົ້ນຈະງ່າຍດາຍຄືກັບທີ່ຜູ້ຄົນຈິນຕະນາການໄດ້ບໍ? ຊາຕານໄດ້ເຮັດໃຫ້ຜູ້ຄົນເສື່ອມຊາມມາເປັນເວລາຫຼາຍພັນປີ, ຈົນເຖິງຂັ້ນທີ່ພວກເຂົາໄດ້ກາຍເປັນມານຮ້າຍ. ຕອນນີ້ ພຣະເຈົ້າໄດ້ສະເດັດມາເພື່ອຊ່ວຍພວກເຂົາໃຫ້ລອດພົ້ນ ແລະ ບໍ່ວ່າພຣະອົງຈະກ່າວພຣະທຳຫຼາຍສໍ່າໃດ, ການປ່ຽນຜູ້ຄົນທີ່ໄດ້ກາຍເປັນມານຮ້າຍ ໃຫ້ກາຍເປັນມະນຸດທີ່ແທ້ຈິງກໍເປັນໜ້າທີ່ທີ່ຍາກລຳບາກຢ່າງບໍ່ໜ້າເຊື່ອ. ບໍ່ພຽງແຕ່ພຣະເຈົ້າຕ້ອງສະແດງອອກເຖິງຄວາມຈິງຫຼາຍຢ່າງ, ແຕ່ຜູ້ຄົນກໍຍັງຕ້ອງເຮັດສຸດຄວາມສາມາດຂອງພວກເຂົາ ເພື່ອຮ່ວມມືໂດຍການໄລ່ຕາມ, ຍອມຮັບ ແລະ ປະຕິບັດຄວາມຈິງ, ມີພຽງແຕ່ຕອນນັ້ນເທົ່ານັ້ນທີ່ພວກເຂົາຈະສາມາດຫຼຸດພົ້ນຈາກອິດທິພົນຂອງຊາຕານ ແລະ ບັນລຸຄວາມລອດພົ້ນຂອງພຣະເຈົ້າ. ພຣະເຈົ້າເຄີຍກ່າວໄວ້ວ່າ “ຫຼາຍຄົນຖືກເອີ້ນ, ແຕ່ໜ້ອຍຄົນທີ່ຖືກເລືອກ”. ເຖິງແມ່ນວ່າຫຼາຍຄົນເຊື່ອໃນພຣະເຈົ້າ, ມີພຽງຜູ້ທີ່ປະສົບກັບການພິພາກສາ ແລະ ການລົງໂທດຂອງພຣະເຈົ້າຢ່າງແທ້ຈິງ ແລະ ອ່ອນນ້ອມຕໍ່ພາລະກິດຂອງພຣະອົງຢ່າງຄົບຖ້ວນເທົ່ານັ້ນ ທີ່ສາມາດຖືກຊຳລະລ້າງ ແລະ ເຮັດໃຫ້ສົມບູນໄດ້. ຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສເຫຼົ່ານັ້ນທີ່ບໍ່ຍອມຮັບຄວາມຈິງແມ່ນແຕ່ໜ້ອຍດຽວ ກໍເບື່ອໜ່າຍຄວາມຈິງໃນຫົວໃຈຂອງພວກເຂົາ; ພວກເຂົາຈະບໍ່ມີວັນບັນລຸຄວາມລອດພົ້ນຂອງພຣະເຈົ້າ ແລະ ພວກເຂົາສາມາດຖືກເປີດເຜີຍ ແລະ ກຳຈັດໂດຍພາລະກິດຂອງພຣະເຈົ້າເທົ່ານັ້ນ. ຜູ້ນໍາປອມບໍ່ມີຄວາມເຂົ້າໃຈກ່ຽວກັບພາລະກິດຂອງພຣະເຈົ້າ. ພວກເຂົາຄິດເຖິງພາລະກິດແຫ່ງການຊ່ວຍຜູ້ຄົນໃຫ້ລອດພົ້ນຂອງພຣະເຈົ້າ ເປັນສິ່ງທີ່ງ່າຍດາຍເຊັ່ນນັ້ນ, ໂດຍເຊື່ອວ່າໂດຍການອ່ານພຣະທຳຂອງພຣະເຈົ້າບາງຂໍ້ໃຫ້ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສຟັງ ແລະ ກ່າວຄຳເວົ້າລິຮານທີ່ຮຸນແຮງບາງຢ່າງ, ພວກເຂົາກໍຈະກັບໃຈ ແລະ ປ່ຽນແປງ ແລະ ກາຍເປັນຄົນຈົງຮັກພັກດີໃນການເຮັດໜ້າທີ່ຂອງຕົນ. ບັນຫາໃນບ່ອນນີ້ແມ່ນຫຍັງ? ນອກຈາກການບໍ່ໄລ່ຕາມຄວາມຈິງ ແລະ ບໍ່ເຂົ້າໃຈຄວາມຈິງແລ້ວ, ມັນກໍຍັງເປັນເພາະວ່າຜູ້ນໍາປອມມີຄວາມສາມາດຕໍ່າຫຼາຍ; ສະນັ້ນ, ພວກເຂົາຈຶ່ງບໍ່ມີຄວາມເຂົ້າໃຈເລີຍ ເມື່ອເວົ້າເຖິງພາລະກິດຂອງພຣະເຈົ້າ ແລະ ວິທີການທີ່ພຣະເຈົ້າຊ່ວຍໃຫ້ຜູ້ຄົນລອດພົ້ນ. ເພື່ອເບິ່ງວ່າແກ່ນແທ້ຂອງຄົນຜູ້ໜຶ່ງແມ່ນຫຍັງ, ບໍ່ວ່າພວກເຂົາຈະມີຄວາມຈິງຄວາມເປັນຈິງ ຫຼື ບໍ່ ແລະ ຄວນປະຕິບັດຕໍ່ພວກເຂົາແນວໃດ, ມັນຈຳເປັນຕ້ອງພິຈາລະນາຄວາມສາມາດຂອງພວກເຂົາ ແລະ ທັດສະນະຄະຕິຂອງພວກເຂົາຕໍ່ຄວາມຈິງ ນັ້ນກໍຄື ເຈົ້າຕ້ອງສັງເກດເບິ່ງວ່າການຢັ່ງຮູ້ຂອງພວກເຂົາຕໍ່ຄວາມຈິງເປັນແນວໃດ ແລະ ພວກເຂົາຈະສາມາດຍອມຮັບຄວາມຈິງໄດ້ ຫຼື ບໍ່. ສະນັ້ນ, ພື້ນຖານໃນການວັດແທກວ່າຄົນຜູ້ໜຶ່ງສາມາດຢັ່ງຮູ້ຄວາມຈິງໄດ້ ຫຼື ບໍ່ ແມ່ນຫຍັງ? ມັນຂຶ້ນຢູ່ກັບຄຸນນະພາບຄວາມສາມາດຂອງພວກເຂົາເປັນຫຼັກ ແລະ ການຢັ່ງຮູ້ຂອງພວກເຂົາຕໍ່ພຣະທຳຂອງພຣະເຈົ້າຈະບໍລິສຸດ ຫຼື ບໍ່. ບາງຄົນມີຊີວິດຢູ່ຈົນເຖິງອາຍຸຫ້າສິບ ຫຼື ຫົກສິບປີ ແລະ ຍັງບໍ່ສາມາດເບິ່ງທະລຸແກ່ນແທ້ ແລະ ຄວາມເປັນຈິງຂອງຄວາມເສື່ອມຊາມຂອງມະນຸດຊາດໄດ້. ພວກເຂົາຍັງຄົງຈິນຕະນາການວ່າ ສັງຄົມມະນຸດສວຍງາມ ແລະ ຕ້ອງການດຳລົງຊີວິດຢ່າງສັນຕິ ແລະ ກົມກຽວກັບຄົນອື່ນ. ນີ້ບໍ່ແມ່ນສິ່ງທີ່ໂງ່ຈ້າ ແລະ ໄຮ້ດຽງສາທີ່ສຸດບໍ? ຖ້າການເຊື່ອໃນພຣະເຈົ້າສາມາດປ່ຽນທຸກຄົນໃຫ້ກາຍເປັນຄົນດີໄດ້, ຈະມີຄວາມຈຳເປັນໃຫ້ພຣະເຈົ້າດຳເນີນພາລະກິດແຫ່ງການພິພາກສາ ແລະ ການລົງໂທດເພື່ອຊ່ວຍໃຫ້ຜູ້ຄົນລອດພົ້ນບໍ? ຜູ້ນໍາປອມບໍ່ໄດ້ກຳນົດລັກສະນະຂອງຄົນຕ່າງໆ ໂດຍອີງໃສ່ພຣະທຳຂອງພຣະເຈົ້າ ແຕ່ອີງໃສ່ພຽງແຕ່ພຶດຕິກຳພາຍນອກ ແລະ ຄວາມປະທັບໃຈສ່ວນຕົວເທົ່ານັ້ນ. ວຽກງານທີ່ພວກເຂົາເຮັດກໍຜິວເຜີນຫຼາຍ, ຄືກັບເດັກນ້ອຍຫຼິ້ນຂາຍເຄື່ອງ. ພວກເຂົາຄິດວ່າບາງຄັ້ງພວກເຂົາສາມາດຊອກຫາພຣະທຳຂອງພຣະເຈົ້າທີ່ຖືກຕ້ອງ ເພື່ອໃຊ້ໃນສະຖານະການໃດໜຶ່ງໄດ້ ແລະ ພຽງແຕ່ການອ່ານພຣະທຳຂອງພຣະເຈົ້າບາງຂໍ້ໃຫ້ຜູ້ຄົນຟັງກໍຈະປ່ຽນແປງພວກເຂົາໄດ້: “ເບິ່ງແມ, ພາຍໃຕ້ການນໍາພາ ແລະ ການຕັກເຕືອນຂອງຂ້ອຍ, ດ້ວຍຄວາມຊ່ວຍເຫຼືອທີ່ມີຄວາມຮັກຂອງຂ້ອຍ, ພຣະທຳຂອງພຣະເຈົ້າໄດ້ສົ່ງຜົນຕໍ່ຜູ້ຄົນ. ພວກເຂົາບໍ່ຕ້ອງການເປັນຜູ້ຕໍ່ຕ້ານພຣະຄຣິສອີກຕໍ່ໄປ ແລະ ພວກເຂົາເຕັມໃຈທີ່ຈະປ່ຽນມຸມມອງຂອງຕົນໃນການເຊື່ອໃນພຣະເຈົ້າ. ພວກເຂົາຈະບໍ່ແຂ່ງຂັນກັນເພື່ອອຳນາດ ແລະ ຜົນປະໂຫຍດອີກຕໍ່ໄປ, ທັງຈະບໍ່ສ້າງຕັ້ງອານາຈັກອິດສະຫຼະ; ພວກເຂົາຈະບໍ່ຂັດຂວາງ ແລະ ລົບກວນວຽກງານຂອງຄຣິສຕະຈັກອີກຕໍ່ໄປ ແລະ ພວກເຂົາຈະບໍ່ນໍາພາຢ່າງຜິດໆ ຫຼື ຊັກຈູງອ້າຍເອື້ອຍນ້ອງອີກຕໍ່ໄປ!” ເຈົ້າສາມາດຈຳກັດພວກເຂົາໄດ້ບໍ? ເຈົ້າບໍ່ມີວັນຈຳກັດຄົນຊົ່ວຮ້າຍທີ່ແທ້ຈິງເຫຼົ່ານັ້ນ ທີ່ກໍ່ໃຫ້ເກີດການຂັດຂວາງ ແລະ ການລົບກວນໄດ້. ເພາະພວກເຂົາມີແກ່ນແທ້ຂອງຄົນຊົ່ວຮ້າຍ, ພວກເຂົາຈຶ່ງກະທຳຄວາມຊົ່ວຮ້າຍທຸກເວລາ ບໍ່ວ່າກາງເວັນ ຫຼື ກາງຄືນ; ເມື່ອໃດກໍຕາມທີ່ພວກເຂົາມີໂອກາດ, ພວກເຂົາກໍຈະກະທຳຄວາມຊົ່ວ. ມັນຈະໃຊ້ໄດ້ບໍ ທີ່ຈະບໍ່ກຳຈັດພວກເຂົາອອກຈາກຄຣິສຕະຈັກ? ພວກເຂົາຈະຢຸດການກະທຳທີ່ຊົ່ວຮ້າຍຂອງພວກເຂົາໂດຍສະໝັກໃຈບໍ? ພວກເຂົາບໍ່ແມ່ນມະນຸດ; ພວກເຂົາຄືມານຮ້າຍ ແລະ ຊາຕານ! ມານຮ້າຍ ແລະ ຊາຕານໄດ້ຕໍ່ຕ້ານພຣະເຈົ້າມາຈັກປີແລ້ວ? ພວກເຂົາຍັງຄົງຕໍ່ຕ້ານພຣະເຈົ້າຈົນເຖິງທຸກມື້ນີ້. ຜູ້ຕໍ່ຕ້ານພຣະຄຣິສ ແລະ ຄົນຊົ່ວຮ້າຍທຸກປະເພດທີ່ຂັດຂວາງ ແລະ ລົບກວນວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກຄືມານຮ້າຍ ແລະ ຊາຕານໃນຊີວິດຈິງ; ພວກເຂົາຄືສັດຕູໃນຊີວິດຈິງ. ພວກເຂົາຈະສາມາດປ່ຽນແປງແກ່ນແທ້ຂອງພວກເຂົາໄດ້ຍ້ອນຄຳເວົ້າສອງສາມຄຳຈາກເຈົ້າ ຫຼື ຍ້ອນຫົວໃຈທີ່ມີພຽງຄວາມຮັກຂອງເຈົ້າໄດ້ບໍ? ເຈົ້າຊ່າງໂງ່ຈ້າແທ້ໆ! ເຈົ້າຄິດວ່າ ເຈົ້າສາມາດຊ່ວຍໃຫ້ຜູ້ຄົນລອດພົ້ນຈາກບາບໄດ້ ພຽງເພາະວ່າເຈົ້າເຂົ້າໃຈຫຼັກຄຳສອນເລັກນ້ອຍບໍ? ເຈົ້າສາມາດຊ່ວຍພວກເຂົາໃຫ້ລອດພົ້ນໄດ້ບໍ? ພວກເຂົາຖືກກຳນົດໃຫ້ລົງນະຮົກ ແລະ ເຈົ້າຄິດວ່າຄຳເວົ້າທີ່ດີສອງສາມຄຳຈະສາມາດປ່ຽນແປງພວກເຂົາໄດ້. ມັນງ່າຍປານນັ້ນບໍ? ຖ້າການຊ່ວຍຄົນໃຫ້ລອດພົ້ນງ່າຍປານນັ້ນ, ພຣະເຈົ້າກໍບໍ່ຈຳເປັນຕ້ອງກ່າວພຣະທຳຫຼາຍຢ່າງ ຫຼື ດຳເນີນພາລະກິດແຫ່ງການພິພາກສາ ແລະ ການລົງໂທດ. ພຣະອົງຈະຈຳເປັນຕ້ອງໃຊ້ເວລາຫຼາຍ ແລະ ເລືອດຂອງຫົວໃຈຂອງພຣະອົງຫຼາຍ ເພື່ອຊ່ວຍໃຫ້ຜູ້ຄົນລອດພົ້ນບໍ?

ຕອນນີ້, ໃນຄຣິສຕະຈັກ ຜູ້ຄົນຕ່າງໆ ໄດ້ຖືກເປີດເຜີຍ ແລະ ຈັດຕາມແຕ່ລະປະເພດຂອງພວກເຂົາແລ້ວ. ທຸກຄົນຄວນຖືກຈັດປະເພດຕາມປະເພດຂອງພວກເຂົາ ແລະ ມີຫຼັກການ ແລະ ພຣະດໍາລັດໃນເຮືອນຂອງພຣະເຈົ້າທີ່ຄຸ້ມຄອງວິທີປະຕິບັດ ແລະ ຈັດການກັບຄົນປະເພດຕ່າງໆ. ພຣະເຈົ້າມີຄວາມອົດກັ້ນ ແລະ ຄວາມຜ່ອນຜັນ, ຄວາມເມດຕາ ແລະ ຄວາມຮັກກະລຸນາ ແລະ ອຸປະນິໄສທີ່ຊອບທຳ, ແຕ່ຢ່າລືມວ່າພຣະເຈົ້າຍັງມີຄວາມໂກດຮ້າຍ ແລະ ເດຊານຸພາບອີກດ້ວຍ. ບາງຄົນເວົ້າວ່າ “ພຣະເຈົ້າຕ້ອງການໃຫ້ທຸກຄົນຖືກຊ່ວຍໃຫ້ລອດພົ້ນ ແລະ ບໍ່ຕ້ອງການໃຫ້ຜູ້ໃດທົນທຸກຕໍ່ຄວາມຫາຍະນະ”. ນີ້ແມ່ນຄວາມຈິງ, ແຕ່ພຣະເຈົ້າປາດຖະໜາໃຫ້ “ທຸກຄົນ” ໄດ້ຮັບຄວາມລອດພົ້ນ, ບໍ່ແມ່ນທຸກສິ່ງ ຫຼື ມານຮ້າຍທຸກຕົນ. ເມື່ອຜູ້ຄົນທົນທຸກຕໍ່ຄວາມຫາຍະນະ, ພຣະເຈົ້າຮູ້ສຶກໂສກເສົ້າ ແລະ ທຸກໃຈ. ເມື່ອມານຮ້າຍທົນທຸກຕໍ່ຄວາມຫາຍະນະ, ມັນຄືຈຸດຈົບທີ່ສົມຄວນ ແລະ ການລົງໂທດທີ່ສົມຄວນໄດ້ຮັບ; ພຣະເຈົ້າບໍ່ໄດ້ໂສກເສົ້າເພື່ອພວກມັນ. ນີ້ຄືອຸປະນິໄສຂອງພຣະເຈົ້າ ແລະ ຫຼັກການຂອງພຣະອົງໃນການຈັດການກັບຜູ້ຄົນ. ຜູ້ຄົນຕ້ອງການຂັດແຍ້ງກັບພຣະເຈົ້າຢູ່ສະເໝີ, ໂດຍຄິດວ່າຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສເຫຼົ່ານັ້ນກໍເປັນມະນຸດເຊັ່ນກັນ. ພວກເຂົາເຊື່ອວ່າຜູ້ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກຢ່າງສະໝໍ່າສະເໝີກໍເປັນມະນຸດ, ຜູ້ທີ່ແຂ່ງຂັນຍາດຊີງເພື່ອສະຖານະ ແລະ ສ້າງຕັ້ງອານາຈັກອິດສະຫຼະກໍເປັນມະນຸດ ແລະ ຜູ້ທີ່ມົ້ວສຸມທາງເພດຢ່າງສະໝໍ່າສະເໝີກໍເປັນມະນຸດ. ພວກເຂົາຈັດລາຍຊື່ທຸກຄົນເຫຼົ່ານີ້ ທີ່ເປັນປະເພດດຽວກັນກັບມານຮ້າຍຢູ່ທ່າມກາງຜູ້ຄົນທີ່ພຣະເຈົ້າເລືອກ. ນີ້ບໍ່ແມ່ນເລື່ອງໄຮ້ສາລະບໍ? ສິ່ງນີ້ບໍ່ໄດ້ຂັດກັບສິ່ງທີ່ພຣະເຈົ້າປາຖະໜາບໍ? ເພາະມຸມມອງຂອງພວກເຂົາໃນເລື່ອງຕ່າງໆ ຂັດແຍ້ງກັບພຣະທຳຂອງພຣະເຈົ້າ ແລະ ຄວາມຈິງຢ່າງສິ້ນເຊີງ, ຄວາມຄິດເຫັນຂອງພວກເຂົາກ່ຽວກັບບຸກຄົນໃນທາງລົບ, ມານຮ້າຍ ແລະ ຊາຕານຈຶ່ງກົງກັນຂ້າມກັບພຣະທຳຂອງພຣະເຈົ້າໂດຍສິ້ນເຊີງ ເຊິ່ງແຕກຕ່າງກັນຫຼາຍ. ພຣະເຈົ້າບໍ່ເຄີຍປະຕິບັດຕໍ່ມານຮ້າຍທີ່ຕິດຕາມຊາຕານຄືກັບມະນຸດ. ພຣະເຈົ້າກຳນົດລັກສະນະຂອງຄົນເຫຼົ່ານີ້ວ່າແນວໃດ? ພວກເຂົາຄືຄົນຮັບໃຊ້ຂອງມານຮ້າຍຊາຕານ; ພວກເຂົາຄືສັດເດຍລະສານ. ຜູ້ນໍາປອມ, ຍ້ອນເຈດຕະນາດີ ແລະ ຄວາມຮັກທີ່ສັບສົນຂອງພວກເຂົາ ແລະ ຖືກຜັກດັນໂດຍຄວາມຄິດທີ່ເພີ້ຝັນຂອງພວກເຂົາເອງ, ປະຕິບັດຕໍ່ຜູ້ບໍ່ເຊື່ອ, ມານຮ້າຍ ແລະ ຄົນຮັບໃຊ້ຂອງຊາຕານເຫຼົ່ານີ້ຄືກັບອ້າຍເອື້ອຍນ້ອງ. ສະນັ້ນ, ພວກເຂົາຈຶ່ງສະແດງຄວາມຮັກ ແລະ ຄວາມມີນ້ຳໃຈອັນຍິ່ງໃຫຍ່ຕໍ່ພວກເຂົາ, ຊ່ວຍເຫຼືອ ແລະ ສະໜັບສະໜູນພວກເຂົາຢູ່ສະເໝີ. ຜົນກໍຄື ເພາະຜູ້ນໍາປອມໄດ້ຂະຫຍາຍການສະໜັບສະໜູນ, ການຊ່ວຍເຫຼືອ ແລະ ການນໍາພາຂອງພວກເຂົາໄປສູ່ຄົນເຫຼົ່ານັ້ນ, ອ້າຍເອື້ອຍນ້ອງທີ່ແທ້ຈິງ, ຜູ້ທີ່ພຣະເຈົ້າຕ້ອງການຊ່ວຍໃຫ້ລອດພົ້ນ, ຈຶ່ງຖືກລົບກວນຢ່າງໜັກ; ຊີວິດຄຣິສຕະຈັກບໍ່ສາມາດດຳເນີນໄປໃນເສັ້ນທາງທີ່ຖືກຕ້ອງໄດ້ເລີຍ ແລະ ອ້າຍເອື້ອຍນ້ອງກໍບໍ່ສາມາດກິນ ແລະ ດື່ມພຣະທຳຂອງພຣະເຈົ້າ ແລະ ໂອ້ລົມຄວາມຈິງໄດ້ຢ່າງປົກກະຕິ ໂດຍບໍ່ມີການລົບກວນຈາກຄົນຊົ່ວຮ້າຍ. ນີ້ບໍ່ແມ່ນ “ຜົນງານ” ຂອງຜູ້ນໍາປອມບໍ? “ຜົນງານ” ຂອງພວກເຂົາຂ້ອນຂ້າງໂດດເດັ່ນຫຼາຍ: ບໍ່ພຽງແຕ່ພວກເຂົາລົ້ມເຫຼວໃນການປົກປ້ອງອ້າຍເອື້ອຍນ້ອງ, ແຕ່ພວກເຂົາຍັງໃຫ້ຄວາມເຄົາລົບ ແລະ ການປົກປ້ອງທີ່ບໍ່ສົມຄວນໄດ້ຮັບແກ່ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສເຫຼົ່ານັ້ນ. ນີ້ບໍ່ແມ່ນການຂັດຂວາງວຽກງານຂອງຄຣິສຕະຈັກບໍ? ລັກສະນະຂອງຜູ້ນໍາປອມທີ່ເຮັດສິ່ງນີ້ຄືການຂັດຂວາງ, ແຕ່ພວກເຂົາຄິດວ່າພວກເຂົາກຳລັງຮັກສາວຽກງານຂອງຄຣິສຕະຈັກ ແລະ ຊ່ວຍເຫຼືອ ແລະ ສະໜັບສະໜູນຜູ້ທີ່ຖືກເລືອກຂອງພຣະເຈົ້າ. ພຣະເຈົ້າເບິ່ງການກະທຳເຫຼົ່ານີ້ຂອງຜູ້ນໍາປອມແນວໃດ? ພຣະເຈົ້າລັງກຽດພວກເຂົາ, ພຣະອົງລັງກຽດພວກເຂົາເປັນພິເສດ! ຜູ້ນໍາປອມບໍ່ໄດ້ເຮັດວຽກງານຕົວຈິງ ແຕ່ສຸມໃສ່ການປົກປ້ອງຄົນຊົ່ວຮ້າຍ, ໂດຍເຮັດໜ້າທີ່ເປັນຄົນຮັບໃຊ້ຂອງຊາຕານ. ສິ່ງນີ້ເຮັດໃຫ້ຜູ້ຄົນທີ່ພຣະເຈົ້າເລືອກ ນັ້ນກໍຄື ຜູ້ທີ່ຮັກຄວາມຈິງ ບໍ່ສາມາດໄດ້ຮັບການສະໜັບສະໜູນ ແລະ ການລ້ຽງດູຂອງຄຣິສຕະຈັກ ເຖິງແມ່ນວ່າຈະດຳລົງຊີວິດຄຣິສຕະຈັກກໍຕາມ ແລະ ຕ້ອງການເຮັດໜ້າທີ່ຂອງພວກເຂົາ ແຕ່ກໍບໍ່ສາມາດຮັບປະກັນຄວາມປອດໄພຂອງພວກເຂົາໄດ້. ຜູ້ນໍາປອມບໍ່ຮັບຮູ້ເລື່ອງເຫຼົ່ານີ້ເລີຍ ແລະ ຄິດວ່າ “ຂ້ອຍປະຕິບັດຕໍ່ທຸກຄົນຢ່າງເທົ່າທຽມກັນ, ແລ້ວເປັນຫຍັງພວກເຈົ້າຈຶ່ງຈົ່ມວ່າ? ຂ້ອຍຕ້ອງເຮັດຫຍັງແທ້ຈຶ່ງຈະເຮັດໃຫ້ພວກເຈົ້າພໍໃຈ? ນີ້ຄືຄວາມໝາຍຂອງການປະຕິບັດຕໍ່ຜູ້ຄົນຢ່າງຍຸຕິທຳ. ພວກເຈົ້າເປັນພຽງຄົນຊ່າງຕິ ແລະ ເອົາໃຈຍາກ! ແນວໃດກໍຕາມ, ຂ້ອຍກໍຮັບຜິດຊອບຕໍ່ພຣະເຈົ້າ; ຂ້ອຍກຳລັງເຮັດທຸກຢ່າງຕໍ່ໜ້າພຣະເຈົ້າ!” ການທີ່ພວກເຂົາສາມາດເວົ້າຄຳເວົ້າແບບນັ້ນອອກມາໄດ້ ບໍ່ແມ່ນວ່າພວກເຂົາເປັນຄົນທີ່ບໍ່ຍອມຮັບຟັງເຫດຜົນບໍ? ພວກເຂົາບໍ່ໄດ້ໂງ່ຈ້າຈົນເຖິງທີ່ສຸດບໍ? ພວກເຂົາເປັນຄົນທີ່ບໍ່ຍອມຮັບຟັງເຫດຜົນ ແລະ ໂງ່ຈ້າທີ່ສຸດແທ້ໆ. ເຮືອນຂອງພຣະເຈົ້າໂອ້ລົມທຸກມື້ກ່ຽວກັບວິທີທີ່ພຣະເຈົ້າຊ່ວຍໃຫ້ມະນຸດຊາດລອດພົ້ນ, ແຕ່ຜູ້ນໍາປອມບໍ່ເຄີຍເຂົ້າໃຈພຣະທຳຂອງພຣະເຈົ້າ. ພວກເຂົາຄິດວ່າບໍ່ວ່າຄົນຜູ້ນັ້ນຈະເປັນໃຜ, ບໍ່ວ່າແກ່ນແທ້ຂອງພວກເຂົາຈະເປັນແນວໃດ, ບໍ່ວ່າສິ່ງທີ່ພວກເຂົາເຮັດຈະຊົ່ວຮ້າຍສໍ່າໃດ ແລະ ບໍ່ວ່າຄວາມເປັນມະນຸດຂອງພວກເຂົາຈະປະສົງຮ້າຍສໍ່າໃດ, ພາຍໃຕ້ການຊີ້ນໍາຂອງພຣະທຳຂອງພຣະເຈົ້າ ແລະ ດ້ວຍການຊ່ວຍເຫຼືອສະໜັບສະໜູນດ້ວຍຄວາມຮັກຂອງຜູ້ຄົນ, ໃນທີ່ສຸດ ພວກເຂົາກໍຈະກັບໃຈ ແລະ ຫັນຫຼັງກັບ. ມຸມມອງນີ້ບໍ່ຜິດຢ່າງສິ້ນເຊີງບໍ? (ແມ່ນແລ້ວ.) ນອກຈາກຈະມີການຢັ່ງຮູ້ທີ່ຫຼອກລວງຢ່າງຮ້າຍແຮງຕໍ່ພຣະທຳຂອງພຣະເຈົ້າແລ້ວ, ຜູ້ນໍາປອມຍັງທຳທ່າວ່າເຂົ້າໃຈເຈດຕະນາຂອງພຣະເຈົ້າ ແລະ ໂດຍຄິດໃນທາງດຽວ ແລະ ດຳເນີນການຕາມຄວາມປາຖະໜາທີ່ເຫັນແກ່ຕົວຂອງພວກເຂົາເອງ, ພວກເຂົາກໍສະແດງຄວາມມີນ້ຳໃຈ ແລະ ຄວາມຮັກຕໍ່ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ. ແລ້ວຜົນເປັນແນວໃດ? ໃນທີ່ສຸດພວກເຂົາກໍປົກປ້ອງຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ, ກາຍເປັນຜູ້ສົມຮູ້ຮ່ວມຄິດຂອງພວກເຂົາ, ໃຫ້ໂອກາດ ແລະ ເປັນບໍ່ເກີດໃຫ້ພວກເຂົາຂັດຂວາງ ແລະ ລົບກວນວຽກງານຂອງຄຣິສຕະຈັກ ແລະ ຊີວິດຄຣິສຕະຈັກ. ໃນຂະນະດຽວກັນ, ອ້າຍເອື້ອຍນ້ອງທີ່ຕ້ອງການການປົກປ້ອງຢ່າງແທ້ຈິງກໍຖືກຜູ້ນໍາປອມບໍ່ໃສ່ໃຈ, ຜູ້ທີ່ບໍ່ເຄີຍຖາມພວກເຂົາວ່າ “ພວກເຈົ້າຮູ້ສຶກແນວໃດກ່ຽວກັບການມີຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສເຫຼົ່ານີ້ຢູ່ໃນຄຣິສຕະຈັກ ແລະ ຜູ້ທີ່ລະບາຍຄວາມເປັນລົບ ແລະ ເຜີຍແຜ່ແນວຄິດ? ພວກເຈົ້າເຫັນດີນຳການໃຫ້ພວກເຂົາຢູ່ໃນຄຣິສຕະຈັກບໍ? ພວກເຈົ້າເຕັມໃຈທີ່ຈະເຮັດໜ້າທີ່ຂອງພວກເຈົ້າ ແລະ ດຳລົງຊີວິດຄຣິສຕະຈັກຮ່ວມກັບພວກເຂົາບໍ?” ພວກເຂົາບໍ່ເຄີຍຖາມວ່າ ອ້າຍເອື້ອຍນ້ອງຮູ້ສຶກແນວໃດກ່ຽວກັບເລື່ອງນີ້. ພວກເຈົ້າຄິດວ່າແນວໃດ ນັ້ນກໍຄື ຜູ້ນໍາ ແລະ ຜູ້ເຮັດວຽກເຊັ່ນນີ້ບໍ່ໜ້າລັງກຽດຫຼາຍບໍ? ພວກເຂົາດຳເນີນການພາຍໃຕ້ຮົ່ມທຸງຂອງການເປັນຜູ້ນໍາ ແລະ ຜູ້ເຮັດວຽກ, ໂດຍມີຕຳແໜ່ງເຊັ່ນນັ້ນ, ແຕ່ທີ່ຈິງແລ້ວພວກເຂົາກຳລັງເຮັດວຽກງານປົກປ້ອງຊາຕານ ແລະ ຄົນຮັບໃຊ້ຂອງຊາຕານ. ມັນໜ້າເສົ້າໃຈແທ້ໆ! ຖ້າເຈົ້າເວົ້າວ່າຜູ້ນໍາ ແລະ ຜູ້ເຮັດວຽກເຊັ່ນນີ້ມີຄວາມສາມາດຕໍ່າ ແລະ ບໍ່ໄດ້ເຮັດວຽກງານຕົວຈິງ, ພວກເຂົາອາດຈະບໍ່ຍອມຮັບ. ພວກເຂົາຈະຮູ້ສຶກວ່າໄດ້ຮັບຄວາມບໍ່ເປັນທຳ, ໂດຍຄິດວ່າພວກເຂົາຫຍຸ້ງຢູ່ທຸກມື້ ແລະ ບໍ່ໄດ້ຢູ່ຊື່ໆ, ສະນັ້ນ ມັນຈະເປັນໄປໄດ້ແນວໃດທີ່ພວກເຂົາບໍ່ໄດ້ເຮັດວຽກງານຕົວຈິງ? ແຕ່ໂດຍອີງໃສ່ການສະແດງອອກຂອງພວກເຂົາ, ການທີ່ຮູ້ສຶກວ່າຄົນທັງສອງກຸ່ມມີຄວາມສຳຄັນ, ຄິດວ່າທັງສອງກຸ່ມຕ້ອງໄດ້ຮັບການປະຕິບັດຢ່າງເທົ່າທຽມກັນ, ໃຊ້ການປະຕິບັດທີ່ຍຸຕິທຳເປັນຂໍ້ອ້າງເພື່ອປ່ອຍໃຫ້ຄົນຊົ່ວຮ້າຍ ແລະ ຜູ້ທີ່ຂັດຂວາງ ແລະ ລົບກວນມາຂົ່ມເຫັງໃນຄຣິສຕະຈັກ ແລະ ປ່ອຍໃຫ້ການກະທຳທີ່ຊົ່ວຮ້າຍຕ່າງໆ ຄົງຢູ່ໃນຄຣິສຕະຈັກຕໍ່ໄປ ນັ້ນກໍຄື ຜູ້ນໍາ ແລະ ຜູ້ເຮັດວຽກເຫຼົ່ານີ້ແມ່ນຫຍັງ? ໂດຍອີງໃສ່ການສະແດງອອກຂອງພວກເຂົາ, ວິທີທາງ ແລະ ຫຼັກການໃນການເຮັດວຽກຂອງພວກເຂົາ ແລະ ແຮງຈູງໃຈໃນການເຮັດວຽກຂອງພວກເຂົາ, ພວກເຂົາຄືຜູ້ນໍາປອມ ແລະ ຄົນເບົາປັນຍາຢ່າງບໍ່ຕ້ອງສົງໄສ. ການເວົ້າແບບນີ້ຖືກຕ້ອງບໍ? (ແມ່ນແລ້ວ.)

ໃນສັງຄົມ, ບໍ່ວ່າຈະເປັນກຸ່ມຄົນ ຫຼື ຊົນຊັ້ນໃດກໍຕາມ, ພວກເຂົາບໍ່ໄດ້ແຍກແຍະລະຫວ່າງຄົນຊົ່ວຮ້າຍ ແລະ ຄົນດີ, ຍິ່ງໄປກວ່ານັ້ນ ພວກເຂົາບໍ່ໄດ້ໂອ້ລົມກັນວ່າຊາຕານເຮັດໃຫ້ຜູ້ຄົນເສື່ອມເສຍແນວໃດ ຫຼື ແກ່ນແທ້ຂອງມະນຸດຊາດທີ່ເສື່ອມຊາມແມ່ນຫຍັງ; ພວກເຂົາເຖິງກັບບໍ່ໄດ້ແຍກແຍະລະຫວ່າງຄວາມດີ ແລະ ຄວາມຊົ່ວ. ແຕ່ໃນເຮືອນຂອງພຣະເຈົ້າ, ທຸກສິ່ງທຸກຢ່າງແມ່ນອີງໃສ່ພຣະທຳຂອງພຣະເຈົ້າ; ຄວາມຈິງບໍ່ເຄີຍປ່ຽນແປງ ແລະ ພຣະທຳຂອງພຣະເຈົ້າກໍເຮັດໃຫ້ທຸກສິ່ງສຳເລັດ. ໃນຄຣິສຕະຈັກ, ຄົນທຸກປະເພດຖືກເປີດເຜີຍໂດຍພຣະທຳຂອງພຣະເຈົ້າ ແລະ ໂດຍທຳມະຊາດແລ້ວ ພວກເຂົາກໍຖືກຈັດຕາມແຕ່ລະປະເພດຂອງພວກເຂົາ. ຄົນທຸກປະເພດຄວນຖືກນຳໃຊ້ໃຫ້ເກີດປະໂຫຍດສູງສຸດ ໂດຍອີງໃສ່ຄວາມເປັນມະນຸດ, ການສະແຫວງຫາ ແລະ ແກ່ນແທ້ຂອງພວກເຂົາ. ນີ້ແມ່ນການຈັດແບ່ງຄົນຕາມລະດັບບໍ? ມັນບໍ່ແມ່ນການຈັດແບ່ງຄົນຕາມລະດັບ, ແຕ່ເປັນການຈັດແບ່ງປະເພດພວກເຂົາ. ແຕ່ລະຄົນຄວນຖືກຈັດຕາມແຕ່ລະປະເພດຂອງພວກເຂົາ, ພວກເຂົາຄວນຖືກຈັດວາງໃນບ່ອນທີ່ພວກເຂົາຄວນຢູ່. ການປະປົນກັນແມ່ນເປັນສິ່ງທີ່ຍອມຮັບບໍ່ໄດ້; ການປະປົນກັນເປັນພຽງຊົ່ວຄາວ ແລະ ມີໄລຍະເວລາກຳນົດ. ຕົວຢ່າງ: ເມື່ອຕົ້ນເຂົ້າລະມານ ແລະ ຕົ້ນເຂົ້າສາລີປະປົນກັນຢູ່, ຖ້າການຖອນຕົ້ນເຂົ້າລະມານສົ່ງຜົນກະທົບຕໍ່ຕົ້ນເຂົ້າສາລີ ແລະ ອາດຈະເຮັດໃຫ້ຕົ້ນເຂົ້າສາລີຕາຍ, ແລ້ວຕົ້ນເຂົ້າລະມານກໍຈະຍັງບໍ່ທັນຖືກຖອນ. ແຕ່ການບໍ່ຖອນພວກມັນອອກກໍບໍ່ໄດ້ໝາຍຄວາມວ່າ ພວກມັນບໍ່ໄດ້ຖືກຈັດປະເພດ, ແລ້ວຄວນຖອນພວກມັນອອກເມື່ອໃດ? ໃນເວລາທີ່ເໝາະສົມ; ພຣະເຈົ້າຈະຈັດຕຽມເວລານັ້ນ. ຕອນນີ້ແມ່ນເວລາທີ່ແຕ່ລະຄົນຈະຖືກຈັດຕາມແຕ່ລະປະເພດຂອງພວກເຂົາ; ຄົນທຸກປະເພດຕ້ອງຖືກຈັດແບ່ງປະເພດ. ນີ້ຄືສິ່ງທີ່ຈຳເປັນ. ເປັນຫຍັງຈຶ່ງຕ້ອງເຮັດວຽກງານນີ້? ຈາກທັດສະນະທາງທິດສະດີ, ມັນມີພຣະທຳຂອງພຣະເຈົ້າເປັນພື້ນຖານ; ຈາກທັດສະນະຂອງສະຖານະການຕົວຈິງ, ມັນຈຳເປັນຕ້ອງເຮັດສິ່ງນີ້, ມັນມີຄຸນຄ່າທາງພາກປະຕິບັດ ແລະ ມັນເປັນສິ່ງສຳຄັນທີ່ຕ້ອງເຮັດເຊັ່ນນັ້ນ. ເມື່ອການຖອນຕົ້ນເຂົ້າລະມານບໍ່ສົ່ງຜົນກະທົບຕໍ່ຕົ້ນເຂົ້າສາລີ, ຕົ້ນເຂົ້າລະມານກໍຕ້ອງຖືກຖອນອອກ ແລະ ແຍກອອກຈາກຕົ້ນເຂົ້າສາລີ. ຖ້າຜູ້ບໍ່ເຊື່ອ ແລະ ຄົນຊົ່ວຮ້າຍ ນັ້ນກໍຄື ຜູ້ທີ່ເປັນຕົ້ນເຂົ້າລະມານ ຖືກປະຕິບັດຕໍ່ຄືກັບອ້າຍເອື້ອຍນ້ອງ, ມັນກໍບໍ່ຍຸຕິທຳຢ່າງຍິ່ງຕໍ່ອ້າຍເອື້ອຍນ້ອງທຸກຄົນທີ່ເສຍສະລະຕົນເອງເພື່ອພຣະເຈົ້າຢ່າງຈິງໃຈ. ໃນດ້ານໜຶ່ງ, ຄົນເຫຼົ່ານີ້ມັກຈະຖືກລົບກວນ, ໄດ້ຮັບອິດທິພົນ ແລະ ຖືກທຳຮ້າຍໂດຍຄົນຊົ່ວຮ້າຍທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ. ໃນອີກດ້ານໜຶ່ງ, ບາງຄົນທີ່ມີຄວາມເຕີບໂຕໜ້ອຍກໍບໍ່ເຂົ້າໃຈຄວາມຈິງ ແລະ ຈະຖືກລະງັບ, ກາຍເປັນຄົນຄິດລົບ ແລະ ອ່ອນແອ ຫຼື ແມ່ນແຕ່ສະດຸດລົ້ມ ເມື່ອພວກເຂົາໄດ້ພົວພັນກັບຄົນຊົ່ວຮ້າຍທີ່ຂັດຂວາງ ແລະ ລົບກວນ. ຍິ່ງໄປກວ່ານັ້ນ, ທຸກສິ່ງທີ່ຜູ້ທີ່ຂັດຂວາງ ແລະ ລົບກວນເຮັດ ແລະ ທຸກຄຳທີ່ພວກເຂົາເວົ້າກໍນຳມາເຊິ່ງຄວາມວຸ້ນວາຍ, ຄວາມສັບສົນ ແລະ ສະຖານະການທີ່ບໍ່ເປັນລະບຽບ. ສະຖານະການທີ່ເປັນຈິງທີ່ສຸດກໍຄື ເມື່ອພວກເຂົາເຮັດໜ້າທີ່ ຫຼື ເຮັດວຽກງານບາງຢ່າງ, ພວກເຂົາກໍເຮັດຊົ່ວຕາມອຳເພີໃຈ ແລະ ບໍ່ປະຕິບັດຕາມຫຼັກການ, ຈົນເຮັດໃຫ້ເກີດການສິ້ນເປືອງກຳລັງຄົນ, ຊັບພະຍາກອນວັດຖຸ ແລະ ຊັບພະຍາກອນທາງການເງິນຢ່າງຫຼວງຫຼາຍ ໂດຍບໍ່ໄດ້ຮັບຜົນສຳເລັດໃດໆ. ໃນທີ່ສຸດ, ຈະເກີດຫຍັງຂຶ້ນ? ເມື່ອພວກເຂົາຖືກໄລ່ອອກ, ທຸກຄົນກໍຕ້ອງຊົດໃຊ້ຕໍ່ການກະທຳທີ່ຊົ່ວຮ້າຍຂອງພວກເຂົາ. ວຽກງານກໍຕ້ອງໄດ້ເຮັດໃໝ່ ແລະ ກຳລັງຄົນ, ຊັບພະຍາກອນວັດຖຸ, ເວລາ ແລະ ເຫື່ອແຮງອັນລ້ຳຄ່າທີ່ສຸດຂອງທຸກຄົນທີ່ໄດ້ໃຊ້ຈ່າຍໄປ ກ່ອນທີ່ບຸກຄົນເຫຼົ່ານັ້ນຈະຖືກໄລ່ອອກ ກໍສິ້ນເປືອງໄປ ຍ້ອນການກະທຳການຕາມອຳເພີໃຈຂອງພວກເຂົາ ແລະ ບໍ່ສາມາດຊົດເຊີຍໄດ້. ຜົນກະທົບໃນທາງລົບທີ່ພວກເຂົານຳມາສູ່ວຽກງານນີ້ແມ່ນໃຫຍ່ຫຼວງເກີນໄປ! ບໍ່ມີໃຜສາມາດແບກຮັບຄວາມຮັບຜິດຊອບນີ້ໄດ້. ເຖິງແມ່ນວ່າຈະເຮັດວຽກງານໄດ້ດີໃນພາຍຫຼັງ, ບໍ່ມີໃຜສາມາດຊົດເຊີຍຄວາມເສຍຫາຍທີ່ຜ່ານມາໄດ້. ບາງຄົນເວົ້າວ່າໃຫ້ພວກເຂົາຊົດໃຊ້ເປັນເງິນ; ສິ່ງນີ້ກໍຄວນຈະເຮັດເຊັ່ນກັນ, ແຕ່ເງິນຊື້ເວລາໄດ້ບໍ? ເງິນຊື້ເວລາ ແລະ ເຫື່ອແຮງຂອງອ້າຍເອື້ອຍນ້ອງໄດ້ບໍ ຫຼື ລາຄາຈິງໃຈທີ່ພວກເຂົາໄດ້ຈ່າຍໄປແລ້ວ? ບໍ່, ບໍ່ສາມາດຊື້ໄດ້, ສິ່ງເຫຼົ່ານັ້ນປະເມີນຄ່າບໍ່ໄດ້! ບໍ່ວ່າຈະມີຈັກຄົນທີ່ກໍ່ການຂັດຂວາງ ແລະ ການລົບກວນໃນຄຣິສຕະຈັກ, ຜົນສະທ້ອນກໍບໍ່ສາມາດປະເມີນໄດ້. ການເຂົ້າສູ່ຊີວິດຂອງອ້າຍເອື້ອຍນ້ອງຈຳນວນຫຼວງຫຼາຍຈະໄດ້ຮັບຜົນກະທົບ. ຄວາມເສຍຫາຍນັ້ນໃຫຍ່ຫຼວງ ແລະ ບໍ່ສາມາດຊົດເຊີຍໄດ້. ຄວາມເສຍຫາຍຕໍ່ຊີວິດຂອງອ້າຍເອື້ອຍນ້ອງສາມາດຊົດເຊີຍໄດ້ບໍ? ໃຜຈະເປັນຜູ້ຊົດໃຊ້ຕໍ່ຄວາມເສຍຫາຍນີ້? ສະນັ້ນ, ຄົນຊົ່ວຮ້າຍເຫຼົ່ານີ້ຕ້ອງຖືກສະລ້າງອອກໄປ. ພວກເຂົາບໍ່ແມ່ນຄົນປະເພດດຽວກັນກັບອ້າຍເອື້ອຍນ້ອງທີ່ສະແຫວງຫາຄວາມຈິງ. ພວກເຂົາເປັນພັກພວກຂອງມານຮ້າຍ ແລະ ຊາຕານ ທີ່ເຂົ້າມາໃນເຮືອນຂອງພຣະເຈົ້າເພື່ອລົບກວນ ແລະ ທຳລາຍ. ຖ້າຄົນຊົ່ວຮ້າຍເຫຼົ່ານີ້ບໍ່ຖືກກຳຈັດອອກຈາກຄຣິສຕະຈັກ, ວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຊີວິດໃນຄຣິສຕະຈັກກໍຈະບໍ່ມີທາງໄດ້ຮັບປະກັນເລີຍ. ບໍ່ວ່າກຸ່ມໃດໜຶ່ງຈະປະກອບດ້ວຍຄົນຈັກຄົນກໍຕາມ, ຕາບໃດທີ່ມີພຽງຄົນດຽວໃນທ່າມກາງພວກເຂົາທີ່ກຳລັງຂັດຂວາງ ແລະ ລົບກວນ, ເຊິ່ງເປັນຄົນທີ່ເຮັດຊົ່ວຕາມອຳເພີໃຈ, ບໍ່ເຄີຍຈັດການເລື່ອງຕ່າງໆ ຕາມຫຼັກການ, ບໍ່ເຄີຍຍອມຮັບສິ່ງທີ່ເປັນບວກ ຫຼື ຄວາມຈິງ, ບໍ່ຟັງຄວາມໃຜ, ກະທຳການຕາມອຳເພີໃຈ ໂດຍບໍ່ສົນວ່າຕົນເອງຈະມີສະຖານະ ຫຼື ອຳນາດ ຫຼື ບໍ່ ແລະ ເປັນຊາຕານທີ່ມີຊີວິດ ໂດຍແກ່ນແທ້, ຕາບໃດທີ່ພວກເຂົາຍັງຢູ່ໃນຄຣິສຕະຈັກ, ບໍ່ຊ້າກໍໄວ ຄົນເຊັ່ນນັ້ນກໍຈະນຳການລົບກວນ ແລະ ການທຳລາຍອັນໃຫຍ່ຫຼວງມາສູ່ວຽກງານຂອງຄຣິສຕະຈັກ. ເມື່ອເຖິງມື້ທີ່ຕ້ອງກຳຈັດພວກເຂົາອອກ ແລະ ຈັດການກັບພວກເຂົາ, ຈະຕ້ອງໃຊ້ຄົນຈັກຄົນເພື່ອມາສະສາງຜົນສະທ້ອນທີ່ບໍ່ດີ ແລະ ສະຖານະການທີ່ບໍ່ເປັນລະບຽບທີ່ພວກເຂົາໄດ້ກໍ່ຂຶ້ນ! ສະນັ້ນ, ການກຳຈັດອອກ ຫຼື ຂັບໄລ່ຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສເຫຼົ່ານີ້ແມ່ນໜ້າວຽກສຳຄັນທີ່ຜູ້ນໍາ ແລະ ຜູ້ເຮັດວຽກຄວນຮັບເອົາເປັນໜ້າທີ່ ແລະ ຕ້ອງບໍ່ໂລເລເດັດຂາດ. ແນວໃດກໍຕາມ, ຜູ້ນໍາປອມສະແດງຄວາມມີນ້ຳໃຈ ແລະ ຄວາມຮັກຕໍ່ຜູ້ທີ່ຄວນຖືກກຳຈັດອອກ ຫຼື ຂັບໄລ່, ຫຼັບຫູຫຼັບຕາຕໍ່ການກະທຳທີ່ຊົ່ວຮ້າຍຂອງພວກເຂົາ, ອົດທົນ ແລະ ຍອມຮັບພວກເຂົາໃນຖານະອ້າຍເອື້ອຍນ້ອງ ແລະ ເຖິງກັບຖືວ່າຜູ້ທີ່ມີປະໂຫຍດຕໍ່ພວກເຂົາເປັນຄົນທີ່ມີຄວາມສາມາດພິເສດ ແລະ ເພາະປູກ ແລະ ນຳໃຊ້ພວກເຂົາ. ບໍ່ວ່າພວກເຂົາຈະເຮັດຫຍັງກໍຕາມທີ່ບໍ່ດີ, ຜູ້ນໍາປອມກໍຊອກຫາຂໍ້ອ້າງເພື່ອແກ້ຕ່າງໃຫ້ພວກເຂົາ ແລະ ເຖິງກັບໃຫ້ການຊ່ວຍເຫຼືອ ແລະ ສະໜັບສະໜູນດ້ວຍຄວາມຮັກແກ່ພວກເຂົາ. ໃນລະດັບໃດໜຶ່ງ, ນີ້ບໍ່ແມ່ນການຂັດຂວາງຢ່າງຕັ້ງໃຈບໍ? (ແມ່ນແລ້ວ.) ຜູ້ນໍາປອມກະທຳຕາມແນວຄິດຂອງຕົນເອງ ແລະ ຄວາມມີນ້ຳໃຈ ແລະ ຄວາມກະຕືລືລົ້ນຂອງຕົນເອງ, ໃນທີ່ສຸດກໍກໍ່ໃຫ້ເກີດບັນຫາອັນໃຫຍ່ຫຼວງແກ່ຄຣິສຕະຈັກ ແລະ ຜູ້ຄົນທີ່ພຣະເຈົ້າເລືອກ! ຖ້າຄົນຊົ່ວຮ້າຍເຫຼົ່ານີ້ມີອຳນາດ, ໄພພິບັດ ແລະ ຜົນສະທ້ອນທີ່ພວກເຂົານຳມາສູ່ຄຣິສຕະຈັກກໍບໍ່ສາມາດປະເມີນໄດ້.

ປັດຈຸບັນນີ້ມີລະບຽບການໃນເຮືອນຂອງພຣະເຈົ້າວ່າ ບໍ່ວ່າໃຜຈະກະທຳຄວາມຊົ່ວ, ຕາບໃດທີ່ມັນກໍ່ໃຫ້ເກີດຄວາມເສຍຫາຍແກ່ເຮືອນຂອງພຣະເຈົ້າ, ພວກເຂົາກໍຕ້ອງຊົດເຊີຍຕໍ່ສິ່ງນັ້ນ. ຖ້າຄວາມເສຍຫາຍໃຫຍ່ຫຼວງເກີນໄປ ແລະ ຜົນສະທ້ອນຮ້າຍແຮງ, ບັນຫາຈະສາມາດແກ້ໄຂໄດ້ພຽງແຕ່ການຊົດເຊີຍດ້ວຍເງິນບໍ? ຄວາມເສຍຫາຍບາງຢ່າງບໍ່ສາມາດທົດແທນໄດ້ດ້ວຍການຊົດເຊີຍທາງການເງິນໄດ້ ບໍ່ວ່າຈະເທົ່າໃດກໍຕາມ; ພວກມັນບໍ່ສາມາດແກ້ໄຂໄດ້ ແລະ ບໍ່ສາມາດເອົາຄືນໄດ້. ແຕ່ລະມື້ແມ່ນລ້ຳຄ່າ ແລະ ສຳຄັນຫຼາຍໃນຕອນນີ້. ເມື່ອມື້ໜຶ່ງຜ່ານໄປແລ້ວ, ເວລານັ້ນຈະສາມາດເອົາຄືນມາໄດ້ບໍ? ນັ້ນກໍບໍ່ສາມາດເອົາຄືນໄດ້ເຊັ່ນກັນ. ເປັນຫຍັງພວກເຮົາຈຶ່ງເວົ້າວ່າການພາດໂອກາດໃນບາງສິ່ງເປັນຄວາມເສຍໃຈໄປຕະຫຼອດຊີວິດ? ກໍແມ່ນຍ້ອນວ່າເວລາບໍ່ສາມາດຫວນຄືນໄດ້ຢ່າງແນ່ນອນ. ເຮົາເວົ້າເຊັ່ນນີ້ໝາຍຄວາມວ່າແນວໃດ? ມັນເປັນການດີທີ່ສຸດທີ່ຈະປ້ອງກັນບັນຫາກ່ອນທີ່ມັນຈະເກີດຂຶ້ນ, ແທນທີ່ຈະໃຊ້ເງິນເພື່ອແກ້ໄຂບັນຫາຫຼັງຈາກທີ່ພວກມັນເກີດຂຶ້ນແລ້ວ; ນີ້ຄືວິທີທີ່ດີທີ່ສຸດໃນການແກ້ໄຂບັນຫາ. “ລັອກປະຕູຄອກມ້າ ຫຼັງຈາກທີ່ມ້າແລ່ນໜີໄປແລ້ວ” ແມ່ນທາງເລືອກສຸດທ້າຍ. ມັນເປັນການດີທີ່ສຸດທີ່ຈະເຮັດວຽກງານປ້ອງກັນ ກ່ອນທີ່ສິ່ງຕ່າງໆ ຈະເກີດຂຶ້ນ. ນີ້ໝາຍຄວາມວ່າ ກ່ອນທີ່ຈະເກີດການຂັດຂວາງ ຫຼື ການລົບກວນໃດໆ, ຜູ້ນໍາ ແລະ ຜູ້ເຮັດວຽກຕ້ອງມີການແຍກແຍະທີ່ຊັດເຈນ ແລະ ຄວາມເຂົ້າໃຈຢ່າງຖີ່ຖ້ວນກ່ຽວກັບຄົນປະເພດຕ່າງໆ ໃນຄຣິສຕະຈັກ ແລະ ສັງເກດຢ່າງລະມັດລະວັງ ແລະ ກຳແໜ້ນສະພາວະ, ອຸປະນິໄສ ແລະ ການສະແຫວງຫາຂອງຄົນປະເພດຕ່າງໆ ໂດຍທັນທີ, ຕະຫຼອດຈົນທັດສະນະຄະຕິ ແລະ ມຸມມອງຂອງພວກເຂົາໃນຂະນະທີ່ປະຕິບັດໜ້າທີ່, ເພື່ອຮັບປະກັນວ່າອ້າຍເອື້ອຍນ້ອງທຸກຄົນມີຊີວິດຄຣິສຕະຈັກທີ່ເປັນປົກກະຕິ ແລະ ມີສະພາບແວດລ້ອມສຳລັບການປະຕິບັດໜ້າທີ່ຂອງພວກເຂົາ. ດ້ວຍວິທີນີ້, ວຽກງານຂອງຄຣິສຕະຈັກກໍຈະສາມາດດຳເນີນໄປຢ່າງເປັນລະບຽບ. ສິ່ງເຫຼົ່ານີ້ແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ແນ່ນອນວ່າ ຜູ້ນໍາປອມບໍ່ມີຄວາມສາມາດພໍທີ່ຈະເຮັດວຽກງານນີ້ໄດ້; ພວກເຂົາເປັນຄົນເບົາປັນຍາ ແລະ ເປັນຄົນໄຮ້ປະໂຫຍດ. ຕອນນີ້ ພວກເຂົາມີແນວຄິດທີ່ສະຫຼາດວ່າ: “ຜູ້ໃດທີ່ບໍ່ປະຕິບັດຕາມຫຼັກການ ແລະ ເຮັດວຽກງານຜິດພາດຈະຖືກປັບໃໝ! ຖ້າພວກຜູ້ຕໍ່ຕ້ານພຣະຄຣິສເຮັດຫຍັງຜິດ, ພວກເຂົາກໍຈະຖືກປັບໃໝ!” ພວກເຂົາຄິດວ່າການອອກຄຳສັ່ງປັບໃໝແມ່ນທາງອອກທີ່ດີທີ່ສຸດ ແລະ ເປັນຫຼັກການຂອງການປະຕິບັດທີ່ດີທີ່ສຸດ. ຖ້າທຸກບັນຫາສາມາດແກ້ໄຂໄດ້ດ້ວຍການອອກຄຳສັ່ງປັບໃໝ, ການໄລ່ຕາມຄວາມຈິງຈະມີປະໂຫຍດຫຍັງ? ເປັນຫຍັງຜູ້ນໍາປອມຈຶ່ງຖືກເອີ້ນວ່າ ປອມ? ກໍຍ້ອນວ່າພວກເຂົາບໍ່ເຂົ້າໃຈຄວາມຈິງ ແລະ ພວກເຂົາຖືວ່າການປະຕິບັດຕາມລະບຽບເປັນການປະຕິບັດຄວາມຈິງ ແລະ ຖືວ່າຄຳເວົ້າ ແລະ ຫຼັກຄຳສອນທີ່ພວກເຂົາເຂົ້າໃຈເປັນຄວາມຈິງ ແລະ ເມື່ອມີເຫດການເກີດຂຶ້ນ, ພວກເຂົາກໍບໍ່ສາມາດຊອກຫາຫຼັກການ ຫຼື ທິດທາງທີ່ຖືກຕ້ອງໂດຍເດັດຂາດ ແລະ ບໍ່ສາມາດແກ້ໄຂບັນຫາຈາກຮາກເຫງົ້າໄດ້. ພວກເຂົາບໍ່ເຂົ້າໃຈພຣະທຳຂອງພຣະເຈົ້າ ແລະ ບໍ່ສາມາດຮູ້ສຶກເຖິງສິ່ງທີ່ພຣະເຈົ້າໝາຍເຖິງໄດ້ເລີຍ ແຕ່ກໍຍັງຢາກເຮັດວຽກ ແລະ ເປັນຜູ້ນໍາ ຫຼື ຜູ້ເຮັດວຽກ, ຊ່າງໂງ່ຈ້າແທ້ໆ! ໃນດ້ານນີ້, ການສະແດງອອກຫຼັກຂອງຜູ້ນໍາປອມແມ່ນຫຍັງ? ພວກເຂົາບໍ່ສາມາດເບິ່ງທະລຸແກ່ນແທ້ຂອງຄົນປະເພດຕ່າງໆ ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ, ບໍ່ສາມາດຈັດແບ່ງປະເພດພວກເຂົາ ແລະ ແນ່ນອນວ່າບໍ່ສາມາດປະຕິບັດຕໍ່ ແລະ ຈັດການກັບພວກເຂົາຕາມຫຼັກການໄດ້. ໃນຈິດໃຈຂອງຜູ້ນໍາປອມ, ສິ່ງທັງໝົດນີ້ແມ່ນຄວາມສັບສົນວຸ້ນວາຍ. ພວກເຂົາຄາດເດົາກ່ຽວກັບພຣະທຳຂອງພຣະເຈົ້າ ແລະ ສິ່ງທີ່ພຣະອົງໝາຍເຖິງ ໂດຍອີງໃສ່ຄວາມກະຕືລືລົ້ນ ແລະ ແນວຄິດ ແລະ ຈິນຕະນາການຂອງພວກເຂົາເອງ. ໃນເວລາດຽວກັນ, ພວກເຂົາກໍບັງຄັບຄວາມມີນ້ຳໃຈ, ຄວາມກະຕືລືລົ້ນ ແລະ ຈິນຕະນາການ ແລະ ແນວຄິດສ່ວນຕົວຂອງພວກເຂົາໃສ່ພຣະເຈົ້າ, ໂດຍເຊື່ອວ່າສິ່ງເຫຼົ່ານີ້ສອດຄ່ອງກັບຄວາມຈິງ, ສອດຄ່ອງກັບເຈດຕະນາຂອງພຣະເຈົ້າ ແລະ ສາມາດເປັນຕົວແທນຂອງສິ່ງທີ່ພຣະເຈົ້າປາຖະໜາ. ດັ່ງນັ້ນ, ພວກເຂົາຈຶ່ງເພິ່ງພາສິ່ງເຫຼົ່ານີ້ເພື່ອເຮັດວຽກ ແລະ ນໍາພາຜູ້ຄົນທີ່ພຣະເຈົ້າເລືອກ. ນີ້ຄືການສະແດງອອກຫຼັກຂອງຜູ້ນໍາປອມ. ພວກເຮົາຈະຈົບການໂອ້ລົມຂອງພວກເຮົາກ່ຽວກັບການສະແດງອອກທີສອງຂອງຜູ້ນໍາປອມໄວ້ພຽງເທົ່ານີ້.

III. ຜູ້ນໍາປອມບໍ່ເປີດໂປງ ແລະ ບໍ່ຢຸດຢັ້ງຄົນຊົ່ວຮ້າຍ

ຕໍ່ໄປ, ພວກເຮົາຈະສົນທະນາກັນກ່ຽວກັບການສະແດງອອກຢ່າງທີສາມຂອງຜູ້ນໍາປອມ, ນັ້ນກໍຄືການເມີນເສີຍ ແລະ ບໍ່ສອບຖາມກ່ຽວກັບຜູ້ຄົນທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ, ເຖິງແມ່ນເມື່ອພວກເຂົາຄົ້ນພົບວ່າຄົນຊົ່ວຮ້າຍ ແລະ ພວກຕໍ່ຕ້ານພຣະຄຣິສກຳລັງລົບກວນວຽກງານຂອງຄຣິສຕະຈັກ, ພວກເຂົາກໍບໍ່ໃສ່ໃຈມັນ. ສິ່ງນີ້ມີທຳມະຊາດທີ່ຮ້າຍແຮງກວ່າການສະແດງອອກສອງລັກສະນະທຳອິດ. ເປັນຫຍັງຈຶ່ງເວົ້າວ່າມັນຮ້າຍແຮງກວ່າ? ການສະແດງອອກສອງຢ່າງທຳອິດກ່ຽວຂ້ອງກັບຄວາມສາມາດຂອງຜູ້ນໍາປອມ, ແຕ່ການສະແດງອອກນີ້ກ່ຽວຂ້ອງກັບຄວາມເປັນມະນຸດຂອງຜູ້ນໍາປອມ. ຜູ້ນໍາປອມບາງຄົນມີຄວາມສາມາດທີ່ຕໍ່າຫຼາຍ ຈົນບໍ່ສາມາດເບິ່ງທະລຸທຳມະຊາດຂອງການຂັດຂວາງ ແລະ ການລົບກວນວຽກງານຂອງຄຣິສຕະຈັກໄດ້. ເຖິງແມ່ນວ່າພວກເຂົາຈະສາມາດຄົ້ນພົບບັນຫາຂອງການຂັດຂວາງ ແລະ ການລົບກວນວຽກງານຂອງຄຣິສຕະຈັກ, ໜ້າເສຍດາຍ ຜູ້ນໍາປອມບາງຄົນ ບໍ່ເຂົ້າໃຈຄວາມຈິງ ແລະ ບໍ່ສາມາດຈັດການ ແລະ ແກ້ໄຂບັນຫາເຫຼົ່ານີ້ໄດ້. ພວກເຂົາກະທຳຕາມແນວຄິດ ແລະ ຄວາມກະຕືລືລົ້ນຂອງພວກເຂົາເອງຢູ່ສະເໝີ, ເຮັດໃນສິ່ງທີ່ພວກເຂົາມັກເຮັດ, ໂດຍຄິດໃນໃຈວ່າ “ຕາບໃດທີ່ຂ້ອຍເຮັດວຽກງານຂອງຄຣິສຕະຈັກ, ມັນກໍດີແລ້ວ; ສ່ວນວ່າໃຜຂັດຂວາງ ແລະ ລົບກວນ, ນັ້ນເປັນເລື່ອງສ່ວນຕົວຂອງພວກເຂົາ ແລະ ບໍ່ກ່ຽວຫຍັງກັບຂ້ອຍ”. ຍັງມີຜູ້ນໍາປອມບາງຄົນທີ່ມີຄວາມສາມາດໜ້ອຍໜຶ່ງ ແລະ ສາມາດເຮັດວຽກໄດ້ໜ້ອຍໜຶ່ງ ແລະ ຜູ້ທີ່ຮູ້ຈັກຫຼັກການໜ້ອຍໜຶ່ງສຳລັບການຈັດການກັບຄົນແຕ່ລະປະເພດ. ແນວໃດກໍຕາມ, ພວກເຂົາຢ້ານທີ່ຈະເຮັດໃຫ້ຄົນອື່ນບໍ່ພໍໃຈ, ສະນັ້ນ ເມື່ອພວກເຂົາຄົ້ນພົບຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສທີ່ກໍ່ການຂັດຂວາງ ແລະ ການລົບກວນ, ພວກເຂົາກໍບໍ່ກ້າທີ່ຈະເປີດໂປງ, ຢຸດຢັ້ງ ຫຼື ຈຳກັດພວກເຂົາ. ພວກເຂົາດຳລົງຊີວິດຕາມປັດຊະຍາແບບຊາຕານ ແລະ ພວກເຂົາກໍຫຼັບຫູຫຼັບຕາຕໍ່ເລື່ອງທີ່ພວກເຂົາຮູ້ສຶກວ່າບໍ່ກ່ຽວຂ້ອງກັບພວກເຂົາ. ພວກເຂົາບໍ່ສົນໃຈເລີຍວ່າຜົນຂອງວຽກງານຂອງຄຣິສຕະຈັກເປັນແນວໃດ ຫຼື ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກໄດ້ຮັບຜົນກະທົບຫຼາຍສໍ່າໃດ; ພວກເຂົາຄິດວ່າສິ່ງດັ່ງກ່າວບໍ່ກ່ຽວຂ້ອງກັບພວກເຂົາ. ສະນັ້ນ, ໃນລະຫວ່າງການດຳລົງຕຳແໜ່ງຂອງຜູ້ນໍາປອມນັ້ນ, ຄວາມເປັນລະບຽບຮຽບຮ້ອຍປົກກະຕິຂອງຊີວິດໃນຄຣິສຕະຈັກຈຶ່ງບໍ່ໄດ້ຖືກຮັກສາ ແລະ ໜ້າທີ່ ແລະ ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກກໍບໍ່ໄດ້ຮັບການປົກປ້ອງ. ທຳມະຊາດຂອງບັນຫານີ້ແມ່ນຫຍັງ? ມັນບໍ່ແມ່ນກໍລະນີທີ່ຜູ້ນໍາປອມເຫຼົ່ານີ້ບໍ່ສາມາດເຮັດວຽກໄດ້ຍ້ອນຄວາມສາມາດຂອງພວກເຂົາຕໍ່າ; ມັນເປັນຍ້ອນຄວາມເປັນມະນຸດຂອງພວກເຂົາບໍ່ດີ ແລະ ພວກເຂົາຂາດຈິດສຳນຶກ ແລະ ເຫດຜົນ, ຈຶ່ງເຮັດໃຫ້ພວກເຂົາບໍ່ເຮັດວຽກງານຕົວຈິງ. ຜູ້ນໍາປອມນັ້ນປອມໃນດ້ານໃດ? ພວກເຂົາຂາດຈິດສຳນຶກ ແລະ ເຫດຜົນຂອງຄວາມເປັນມະນຸດ; ສະນັ້ນ, ໃນລະຫວ່າງເວລາທີ່ພວກເຂົາເຮັດວຽກເປັນຜູ້ນໍາ, ບັນຫາຂອງຄົນຊົ່ວຮ້າຍ ແລະ ພວກຕໍ່ຕ້ານພຣະຄຣິສທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກຈຶ່ງບໍ່ໄດ້ຮັບການແກ້ໄຂເລີຍ. ອ້າຍເອື້ອຍນ້ອງບາງຄົນຖືກທຳຮ້າຍຢ່າງໃຫຍ່ຫຼວງ ແລະ ວຽກງານຂອງຄຣິສຕະຈັກກໍໄດ້ຮັບຄວາມສູນເສຍຢ່າງມະຫາສານເຊັ່ນກັນ. ເມື່ອຜູ້ນໍາປອມປະເພດນີ້ສັງເກດເຫັນບັນຫາ, ເມື່ອພວກເຂົາເຫັນຄົນຊົ່ວຮ້າຍ ຫຼື ພວກຜູ້ຕໍ່ຕ້ານພຣະຄຣິສກໍ່ການຂັດຂວາງ ຫຼື ການລົບກວນ, ພວກເຂົາຮູ້ວ່າຄວາມຮັບຜິດຊອບຂອງພວກເຂົາແມ່ນຫຍັງ, ພວກເຂົາຄວນເຮັດຫຍັງ ແລະ ພວກເຂົາຄວນເຮັດແນວໃດ, ແຕ່ພວກເຂົາກໍບໍ່ເຮັດຫຍັງເລີຍ ແລະ ພວກເຂົາເຖິງກັບທຳທ່າເຮັດເປັນບໍ່ຮູ້ບໍ່ເຫັນຢ່າງສິ້ນເຊີງ ແລະ ບໍ່ລາຍງານເລື່ອງດັ່ງກ່າວຕໍ່ຜູ້ຮັບຜິດຊອບຂອງພວກເຂົາ. ພວກເຂົາທຳທ່າວ່າພວກເຂົາບໍ່ຮູ້ຫຍັງ ແລະ ບໍ່ເຫັນຫຍັງ, ປ່ອຍໃຫ້ຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສຂັດຂວາງ ແລະ ລົບກວນວຽກງານຂອງຄຣິສຕະຈັກ. ຄວາມເປັນມະນຸດຂອງພວກເຂົາບໍ່ມີບັນຫາບໍ? ພວກເຂົາບໍ່ໄດ້ຢູ່ໃນພວກດຽວກັນກັບຄົນຊົ່ວຮ້າຍ ແລະ ພວກຕໍ່ຕ້ານພຣະຄຣິສບໍ? ພວກເຂົາຍຶດຖືຫຼັກການໃດໃນຖານະຜູ້ນໍາ? “ຂ້ອຍບໍ່ກໍ່ການຂັດຂວາງ ຫຼື ການລົບກວນ, ແຕ່ຂ້ອຍຈະບໍ່ເຮັດສິ່ງໃດທີ່ເຮັດໃຫ້ຄົນອື່ນບໍ່ພໍໃຈ ຫຼື ສິ່ງໃດທີ່ທຳລາຍໜ້າຕາຂອງຄົນອື່ນ. ກຳນົດລັກສະນະຂ້ອຍໃຫ້ເປັນຜູ້ນໍາປອມເລີຍ ແລະ ຂ້ອຍຍັງຈະບໍ່ເຮັດສິ່ງໃດທີ່ເຮັດໃຫ້ຄົນອື່ນບໍ່ພໍໃຈ. ຂ້ອຍຕ້ອງເຫຼືອທາງອອກໄວ້ໃຫ້ຕົນເອງ”. ນີ້ແມ່ນການໃຊ້ເຫດຜົນແບບໃດ? ມັນແມ່ນການໃຊ້ເຫດຜົນຂອງຊາຕານ. ແລ້ວນີ້ແມ່ນອຸປະນິໄສແບບໃດ? ມັນບໍ່ແມ່ນສິ່ງທີ່ເຈົ້າເລ່ ແລະ ມີເລ່ຫຼ່ຽມຫຼາຍບໍ? ຄົນເຊັ່ນນັ້ນບໍ່ມີຄວາມຈິງໃຈແມ່ນແຕ່ໜ້ອຍດຽວ ໃນການປະຕິບັດຕໍ່ການຝາກຝັງຂອງພຣະເຈົ້າ; ພວກເຂົາເຈົ້າເລ່ ແລະ ຫຼົບຫຼີກຢູ່ສະເໝີໃນການປະຕິບັດໜ້າທີ່ຂອງພວກເຂົາ, ດ້ວຍການຄິດໄລ່ທີ່ຊົ່ວຮ້າຍຫຼາຍຢ່າງ, ຄິດຫາຕົນເອງໃນທຸກສິ່ງ. ພວກເຂົາບໍ່ໄດ້ຄິດເຖິງວຽກງານຂອງຄຣິສຕະຈັກແມ່ນແຕ່ໜ້ອຍດຽວ ແລະ ບໍ່ມີຈິດສຳນຶກ ຫຼື ເຫດຜົນເລີຍ. ໂດຍພື້ນຖານແລ້ວ ພວກເຂົາບໍ່ສົມຄວນທີ່ຈະຮັບໃຊ້ເປັນຜູ້ນໍາຄຣິສຕະຈັກ. ຄົນເຊັ່ນນັ້ນບໍ່ມີພາລະແມ່ນແຕ່ໜ້ອຍດຽວສຳລັບວຽກງານຂອງຄຣິສຕະຈັກ ຫຼື ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ. ພວກເຂົາສົນໃຈພຽງແຕ່ຜົນປະໂຫຍດ ແລະ ຄວາມສຸກຂອງພວກເຂົາເອງ; ພວກເຂົາຈົດຈໍ່ແຕ່ກັບການເພີດເພີນໃນຜົນປະໂຫຍດຈາກສະຖານະ, ໂດຍບໍ່ມີຄວາມກັງວົນໃດເລີຍວ່າຜູ້ຄົນທີ່ພຣະເຈົ້າເລືອກຢູ່ໃນສະພາວະໃດ. ນີ້ບໍ່ແມ່ນຄົນທີ່ເຫັນແກ່ຕົວ ແລະ ຊົ່ວຊ້າທີ່ສຸດບໍ? ແມ່ນແຕ່ເມື່ອພວກເຂົາຄົ້ນພົບຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສທີ່ກຳລັງລົບກວນວຽກງານຂອງຄຣິສຕະຈັກ, ພວກເຂົາກໍບໍ່ໃສ່ໃຈມັນ, ຄືກັບວ່າເລື່ອງເຫຼົ່ານີ້ບໍ່ກ່ຽວຂ້ອງກັບພວກເຂົາ. ມັນຄືກັບຄົນລ້ຽງແກະທີ່ເຫັນໝາປ່າກິນແກະ ແຕ່ບໍ່ເຮັດຫຍັງ, ສົນໃຈພຽງແຕ່ການຮັກສາຊີວິດຂອງພວກເຂົາເອງ. ຄົນເຊັ່ນນັ້ນບໍ່ມີຄຸນສົມບັດທີ່ຈະເປັນຄົນລ້ຽງແກະ. ທຸກສິ່ງທີ່ຜູ້ນໍາປອມປະເພດນີ້ເຮັດກໍເພື່ອປົກປ້ອງຊື່ສຽງ, ສະຖານະ, ອຳນາດ ແລະ ຜົນປະໂຫຍດຕ່າງໆ ທີ່ພວກເຂົາກຳລັງໄດ້ຮັບຢູ່ໃນປັດຈຸບັນໃຫ້ໄດ້ຫຼາຍທີ່ສຸດ. ພວກເຂົາບໍ່ມີພາລະໃນຫົວໃຈຂອງພວກເຂົາສຳລັບການຝາກຝັງຂອງພຣະເຈົ້າ, ວຽກງານຂອງຄຣິສຕະຈັກ ຫຼື ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ, ເຊິ່ງເປັນໜ້າທີ່ ແລະ ຄວາມຮັບຜິດຊອບຂອງພວກເຂົາ; ພວກເຂົາບໍ່ເຄີຍຄຳນຶງເຖິງສິ່ງເຫຼົ່ານີ້. ພວກເຂົາຄິດວ່າ “ເປັນຫຍັງຜູ້ນໍາຈຶ່ງຕ້ອງເຮັດໜ້າວຽກເຫຼົ່ານີ້? ເປັນຫຍັງການບໍ່ເຮັດໜ້າວຽກເຫຼົ່ານີ້ຈຶ່ງສົ່ງຜົນໃຫ້ຖືກລິຮານ ແລະ ຕັດສິນລົງໂທດ ແລະ ຖືກປະຕິເສດໂດຍອ້າຍເອື້ອຍນ້ອງ?” ພວກເຂົາບໍ່ເຂົ້າໃຈ ແລະ ເມີນເສີຍຢ່າງສິ້ນເຊີງ. ໃນຫົວໃຈຂອງເຮົາ, ບໍ່ວ່າຄົນປະເພດນີ້ຈະເບິ່ງຄືວ່າມີພຶດຕິກຳດີສໍ່າໃດ ຫຼື ປະຕິບັດຕາມກົດລະບຽບ ຫຼື ມິດງຽບ ຫຼື ເຮັດວຽກໜັກ ແລະ ມີຄວາມສາມາດສໍ່າໃດກໍຕາມ, ຄວາມຈິງທີ່ວ່າພວກເຂົາກະທຳໂດຍບໍ່ມີຫຼັກການ ແລະ ບໍ່ຮັບຜິດຊອບຕໍ່ວຽກງານຂອງຄຣິສຕະຈັກ ກໍບັງຄັບໃຫ້ເຮົາຕ້ອງເບິ່ງພວກເຂົາໃນມຸມມອງໃໝ່. ໃນທີ່ສຸດ, ເຮົາໄດ້ກຳນົດລັກສະນະຄົນປະເພດນີ້ໄວ້ດັ່ງນີ້: ພວກເຂົາອາດຈະບໍ່ໄດ້ເຮັດຜິດພາດໃຫຍ່ຫຼວງ, ແຕ່ພວກເຂົາເຈົ້າເລ່ ແລະ ມີເລ່ຫຼ່ຽມຫຼາຍ; ພວກເຂົາບໍ່ຮັບຜິດຊອບຫຍັງເລີຍ, ທັງບໍ່ປົກປ້ອງວຽກງານຂອງຄຣິສຕະຈັກເລີຍ, ພວກເຂົາບໍ່ມີຄວາມເປັນມະນຸດ. ເຮົາຮູ້ສຶກວ່າພວກເຂົາຄ້າຍຄືກັບສັດຊະນິດໜຶ່ງ, ພວກເຂົາມີຄວາມເຈົ້າເລ່ຄ້າຍຄືກັບໝາຈອກ. ຜູ້ຄົນເວົ້າວ່າໝາຈອກເຈົ້າເລ່, ແຕ່ຄວາມຈິງແລ້ວ, ຄົນເຫຼົ່ານີ້ຍິ່ງເຈົ້າເລ່ກວ່າໝາຈອກ. ໃນພາຍນອກ, ມັນເບິ່ງຄືວ່າພວກເຂົາບໍ່ໄດ້ເຮັດຄວາມຊົ່ວໃດໆ, ແຕ່ຄວາມຈິງແລ້ວ, ທຸກສິ່ງທີ່ພວກເຂົາເວົ້າ ແລະ ເຮັດກໍເພື່ອຊື່ສຽງ, ຜົນປະໂຫຍດ ແລະ ສະຖານະຂອງພວກເຂົາເອງ. ທຸກສິ່ງທີ່ພວກເຂົາເຮັດກໍເພື່ອຈຸດປະສົງໃນການເພີດເພີນກັບຜົນປະໂຫຍດຈາກສະຖານະຂອງພວກເຂົາ ແລະ ພວກເຂົາບໍ່ໄດ້ຄຳນຶງເຖິງເຈດຕະນາຂອງພຣະເຈົ້າເລີຍ. ພວກເຂົາບໍ່ໄດ້ແກ້ໄຂບັນຫາທີ່ເກີດຂຶ້ນໃນວຽກງານຂອງຄຣິສຕະຈັກແມ່ນແຕ່ໜ້ອຍດຽວ, ທັງບໍ່ໄດ້ແກ້ໄຂບັນຫາຕົວຈິງທີ່ກ່ຽວຂ້ອງກັບການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ. ຜູ້ນໍາປອມເຫຼົ່ານີ້ບໍ່ໄດ້ເຮັດວຽກງານໃດໆ ເພື່ອນໍາພາຜູ້ຄົນທີ່ພຣະເຈົ້າເລືອກເຂົ້າສູ່ຄວາມຈິງຄວາມເປັນຈິງ. ຈຸດປະສົງຂອງທຸກສິ່ງທີ່ພວກເຂົາເຮັດແມ່ນຫຍັງກັນແທ້? ມັນບໍ່ແມ່ນພຽງເພື່ອເຮັດໃຫ້ຄົນພໍໃຈ ແລະ ເຮັດໃຫ້ຄົນອື່ນຍົກຍ້ອງພວກເຂົາບໍ? ພວກເຂົາພະຍາຍາມເຮັດໃຫ້ທຸກຄົນຄິດດີກັບພວກເຂົາໂດຍບໍ່ເຮັດໃຫ້ໃຜບໍ່ພໍໃຈ, ດັ່ງນັ້ນຈຶ່ງໄດ້ເພີດເພີນກັບຊື່ສຽງ ແລະ ຜົນປະໂຫຍດຈາກສະຖານະຂອງພວກເຂົາ. ສິ່ງທີ່ໜ້າກຽດຊັງທີ່ສຸດກ່ຽວກັບພວກເຂົາກໍຄື ການກະທຳທັງໝົດຂອງພວກເຂົາບໍ່ໄດ້ນຳຜົນປະໂຫຍດໃດໆ ມາສູ່ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ; ແທນທີ່ຈະເປັນເຊັ່ນນັ້ນ, ພວກເຂົາກັບນໍາພາຜູ້ຄົນຢ່າງຜິດໆ, ເຮັດໃຫ້ຄົນອື່ນຊື່ນຊົມ ແລະ ບູຊາພວກເຂົາ. ຄົນເຫຼົ່ານີ້ບໍ່ໄດ້ເຈົ້າເລ່ ແລະ ມີເລ່ຫຼ່ຽມຍິ່ງກວ່າໝາຈອກບໍ? ພວກເຂົາຄືຕົວຢ່າງທີ່ແທ້ຈິງ, ເປັນຜູ້ນໍາປອມຢ່າງແທ້ຈິງ. ພວກເຂົາມີສະຖານະເປັນຜູ້ນໍາ ແລະ ດຳລົງຕຳແໜ່ງນີ້ ແຕ່ບໍ່ໄດ້ເຮັດວຽກງານຕົວຈິງໃດໆ, ພຽງແຕ່ເບິ່ງແຍງວຽກງານທົ່ວໄປທີ່ເຫັນໄດ້ຊັດເຈນ, ຜິວເຜີນບາງຢ່າງ ຫຼື ພວກເຂົາເຮັດວຽກງານໜ້ອຍໜຶ່ງຢ່າງບໍ່ເຕັມໃຈ ເຊິ່ງເປັນວຽກທີ່ເບື້ອງເທິງມອບໝາຍເປັນພິເສດ. ຖ້າບໍ່ມີການມອບໝາຍພິເສດຈາກເບື້ອງເທິງ, ພວກເຂົາກໍບໍ່ໄດ້ເຮັດວຽກງານທີ່ເປັນແກນຫຼັກໃດໆ ຂອງຄຣິສຕະຈັກ. ກ່ຽວກັບເລື່ອງທີ່ກ່ຽວຂ້ອງກັບການຮັກສາວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຊີວິດໃນຄຣິສຕະຈັກ, ພວກເຂົາຢ້ານທີ່ຈະເຮັດໃຫ້ຄົນອື່ນບໍ່ພໍໃຈ ແລະ ບໍ່ກ້າຍຶດໝັ້ນຫຼັກການ. ພວກເຂົາບໍ່ໄດ້ແກ້ໄຂບັນຫາທີ່ສະສົມໃດໆ ໃນວຽກງານຂອງຄຣິສຕະຈັກ ແລະ ແມ່ນແຕ່ເມື່ອພວກເຂົາເຫັນຊັບສິນຂອງເຮືອນຂອງພຣະເຈົ້າຖືກໃຊ້ຈ່າຍຢ່າງຟຸມເຟືອຍ ໂດຍພວກຜູ້ຕໍ່ຕ້ານພຣະຄຣິສ ແລະ ຄົນຊົ່ວຮ້າຍ, ພວກເຂົາກໍບໍ່ໄດ້ເຮັດຫຍັງເພື່ອຢຸດຢັ້ງ ຫຼື ຈຳກັດມັນ. ໃນຫົວໃຈຂອງພວກເຂົາ, ພວກເຂົາຮູ້ຢ່າງຊັດເຈນວ່າຄົນເຫຼົ່ານີ້ກຳລັງເຮັດຄວາມຊົ່ວ ແລະ ທຳຮ້າຍຜົນປະໂຫຍດຂອງເຮືອນຂອງພຣະເຈົ້າ, ແຕ່ພວກເຂົາກໍທຳທ່າເຮັດເປັນບໍ່ຮູ້ບໍ່ເຫັນ, ບໍ່ເວົ້າຫຍັງຈັກຄຳ. ຄົນເຫຼົ່ານີ້ຄືຄົນທີ່ເຈົ້າເລ່ ແລະ ມີເລ່ຫຼ່ຽມ. ຄົນເຫຼົ່ານີ້ບໍ່ໄດ້ເຈົ້າເລ່ກວ່າໝາຈອກບໍ? ພວກເຂົາເປັນມິດກັບທຸກຄົນພາຍນອກ ແລະ ບໍ່ໄດ້ເຮັດສິ່ງໃດເພື່ອທຳຮ້າຍໃຜ, ແຕ່ພວກເຂົາເຮັດໃຫ້ເລື່ອງສຳຄັນຂອງການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ, ວຽກງານຂອງຄຣິສຕະຈັກ ແລະ ວຽກງານເຜີຍແຜ່ພຣະກິດຕິຄຸນນັ້ນຊັກຊ້າ. ຄົນເຊັ່ນນັ້ນສົມຄວນທີ່ຈະເປັນຜູ້ນໍາ ແລະ ຜູ້ເຮັດວຽກບໍ? ພວກເຂົາບໍ່ແມ່ນຄົນຮັບໃຊ້ຂອງຊາຕານບໍ? ພວກເຂົາບໍ່ແມ່ນຜູ້ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກບໍ? ເຖິງແມ່ນວ່າເບິ່ງພາຍນອກພວກເຂົາບໍ່ໄດ້ກະທຳຄວາມຊົ່ວທີ່ເຫັນໄດ້ຊັດເຈນ, ແຕ່ຜົນສະທ້ອນຂອງການເຮັດວຽກຂອງພວກເຂົາແບບນີ້ຍິ່ງຮ້າຍແຮງກວ່າການກະທຳຄວາມຊົ່ວ. ພວກເຂົາຂັດຂວາງການປະຕິບັດຕາມຄວາມປະສົງຂອງພຣະເຈົ້າ, ຕໍ່ຕ້ານພຣະເຈົ້າ ແລະ ຂັດຂວາງ ແລະ ລົບກວນວຽກງານຂອງຄຣິສຕະຈັກ. ພວກເຂົາທຳຮ້າຍຜູ້ຄົນທີ່ພຣະເຈົ້າເລືອກ ແລະ ສາມາດທຳລາຍຄວາມຫວັງຂອງຜູ້ຄົນທີ່ພຣະເຈົ້າເລືອກ ໃນການໄດ້ຮັບຄວາມລອດພົ້ນ. ຈົ່ງບອກເຮົາມາເບິ່ງວ່າ ນີ້ບໍ່ແມ່ນການກະທຳຄວາມຊົ່ວບໍ? ນີ້ຄືສິ່ງທີ່ຄົນປະຈົບປະແຈງທີ່ບໍ່ຍຶດໝັ້ນຫຼັກການໃດໆ ໄດ້ເຮັດຢ່າງແທ້ຈິງ. ຄົນທີ່ບໍ່ເຂົ້າໃຈຄວາມຈິງບໍ່ສາມາດຮັບຮູ້ຢ່າງຖີ່ຖ້ວນເຖິງຜົນສະທ້ອນທີ່ໜ້າຢ້ານຂອງຜູ້ນໍາປອມທີ່ເຮັດວຽກໃນລັກສະນະນີ້, ທັງບໍ່ສາມາດຮູ້ສຶກໄດ້ວ່າເຈດຕະນາ, ແຮງຈູງໃຈ ແລະ ຈຸດປະສົງຂອງພວກເຂົາແມ່ນຫຍັງ. ເຈົ້າຈະບໍ່ມີທາງເຂົ້າໃຈສິ່ງທີ່ພວກເຂົາຕ້ອງການເຮັດແທ້ໆ ໃນຫົວໃຈຂອງພວກເຂົາ, ຄົນເຊັ່ນນັ້ນເຈົ້າເລ່ເກີນໄປ! ເວົ້າໂດຍການປຽບທຽບ, ພວກເຂົາຄືໝາຈອກທີ່ເຈົ້າເລ່; ເວົ້າຢ່າງຖືກຕ້ອງ, ພວກເຂົາຄືມານຮ້າຍທີ່ມີຊີວິດ, ມານຮ້າຍທີ່ມີຊີວິດໃນທ່າມກາງຜູ້ຄົນ!

ເມື່ອເວົ້າເຖິງວ່າຜູ້ນໍາປອມເຫຼົ່ານີ້ຄວນຖືກຈັດລັກສະນະແນວໃດ, ໂດຍອີງໃສ່ອຸປະນິໄສ-ແກ່ນແທ້ຂອງພວກເຂົາ, ພວກເຂົາບໍ່ສາມາດຖືກຈັດເຂົ້າໃນໝວດໝູ່ຂອງຄົນຊົ່ວຮ້າຍ, ພວກຕໍ່ຕ້ານພຣະຄຣິສ, ຄົນໜ້າຊື່ໃຈຄົດ ແລະ ອື່ນໆ ຕາມອຳເພີໃຈໄດ້. ແນວໃດກໍຕາມ, ໂດຍຕັດສິນຈາກສິ່ງທີ່ພວກເຂົາສະແດງອອກ, ເຊັ່ນ: ການສະແດງອອກຂອງຄວາມເປັນມະນຸດ ແລະ ທັດສະນະຄະຕິຂອງພວກເຂົາຕໍ່ວຽກງານຂອງຄຣິສຕະຈັກ, ຕະຫຼອດຈົນການທີ່ພວກເຂົາບໍ່ແກ້ໄຂບັນຫາທີ່ພວກເຂົາຄົ້ນພົບ, ພວກເຂົາຄືຜູ້ນໍາປອມປະເພດທີ່ເສື່ອມຊາມທີ່ສຸດ. ໂດຍຕັດສິນຈາກການສະແດງອອກຕ່າງໆ ຂອງພວກເຂົາ, ເຖິງແມ່ນວ່າພວກເຂົາຈະບໍ່ໄດ້ສ້າງພັກພວກ ຫຼື ສ້າງຕັ້ງອານາຈັກເອກະລາດຂອງພວກເຂົາເອງຢ່າງຕັ້ງໜ້າຕັ້ງຕາ ແລະ ບໍ່ຄ່ອຍເປັນພະຍານເຖິງຕົນເອງ ແລະ ເຖິງແມ່ນວ່າພວກເຂົາຈະສາມາດເຂົ້າກັນໄດ້ດີກັບອ້າຍເອື້ອຍນ້ອງ, ອົດທົນຕໍ່ຄວາມຍາກລຳບາກ, ຈ່າຍລາຄາ, ລະເວັ້ນຈາກການລັກເຄື່ອງຖວາຍ ແລະ ແມ່ນແຕ່ຫ້າມຕົນເອງຢ່າງເຂັ້ມງວດຈາກການສະແຫວງຫາສິດທິພິເສດ, ແຕ່ເຖິງຢ່າງໃດກໍຕາມ, ເມື່ອພວກເຂົາປະເຊີນໜ້າກັບຜູ້ຄົນ, ເຫດການ ແລະ ສິ່ງຕ່າງໆ ທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ ຫຼື ຜູ້ຄົນຕ່າງໆ ທີ່ໃຊ້ຈ່າຍເຄື່ອງຖວາຍຢ່າງຟຸມເຟືອຍ ແລະ ທຳລາຍຊັບສິນຂອງເຮືອນຂອງພຣະເຈົ້າ, ພວກເຂົາກໍບໍ່ຢຸດຢັ້ງ ຫຼື ຈັດການກັບພວກເຂົາ, ພວກເຂົາບໍ່ເວົ້າຫຍັງ ຫຼື ເຮັດວຽກງານໃດໆ. ຄົນເຊັ່ນນັ້ນໜ້າຢ້ານ! ພວກເຂົາເປັນຜູ້ນໍາປອມປະເພດທີ່ຊົ່ວຊ້າທີ່ສຸດ; ພວກເຂົາບໍ່ສາມາດຮັບຄວາມລອດພົ້ນໄດ້! ເປັນຫຍັງເຮົາຈຶ່ງເວົ້າວ່າພວກເຂົາບໍ່ສາມາດຮັບຄວາມລອດພົ້ນໄດ້? ມັນບໍ່ແມ່ນກໍລະນີທີ່ພວກເຂົາມີຄວາມສາມາດຕໍ່າ ຫຼື ພວກເຂົາບໍ່ສາມາດຢັ່ງຮູ້ພຣະທຳຂອງພຣະເຈົ້າໄດ້ ນັ້ນກໍຄື ພວກເຂົາມີຄວາມສາມາດໃນການຢັ່ງຮູ້ ແລະ ຄວາມສາມາດໃນການເຮັດວຽກໃນລະດັບໃດໜຶ່ງ, ແຕ່ເມື່ອພວກເຂົາຄົ້ນພົບຄົນທີ່ກຳລັງຂັດຂວາງ ແລະ ລົບກວນວຽກງານຂອງຄຣິສຕະຈັກ, ພວກເຂົາກໍບໍ່ຈັດການ ຫຼື ແກ້ໄຂມັນ. ພວກເຂົາພຽງແຕ່ເຮັດວຽກງານນີ້ໜ້ອຍໜຶ່ງໂດຍບໍ່ເຕັມໃຈ ເມື່ອພວກເຂົາພົບກັບການຊີ້ນຳທີ່ເຂັ້ມງວດ ແລະ ການສອບຖາມເລື້ອຍໆ ຈາກຜູ້ນໍາທີ່ສູງກວ່າຂອງພວກເຂົາ ຫຼື ເມື່ອພວກເຂົາຖືກລິຮານ. ບໍ່ວ່າພວກເຂົາຈະເຮັດວຽກງານນີ້ ຫຼື ບໍ່ ຫຼື ເຮັດແນວໃດກໍຕາມ, ການປົກປ້ອງຕົນເອງກໍເປັນສິ່ງສຳຄັນອັນດັບໜຶ່ງຂອງພວກເຂົາ. ພວກເຂົາບໍ່ໄດ້ປະຕິບັດຕາມຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກເລີຍ. ນອກຈາກການປົກປ້ອງຕົນເອງ ແລະ ຮັກສາຜົນປະໂຫຍດຂອງພວກເຂົາເອງແລ້ວ, ພວກເຂົາບໍ່ໄດ້ເຮັດວຽກງານທີ່ເປັນແກນຫຼັກໃດໆ ແລະ ພວກເຂົາພຽງແຕ່ປະຕິບັດວຽກງານຜິວເຜີນໜ້ອຍໜຶ່ງທີ່ພວກເຂົາບໍ່ມີທາງເລືອກນອກຈາກຕ້ອງໄດ້ເຮັດ. ນອກຈາກການປົກປ້ອງຕົນເອງແລ້ວ, ພວກເຂົາກໍບໍ່ສົນໃຈສິ່ງອື່ນໃດ. ພວກເຂົາບໍ່ໄດ້ເຈົ້າເລ່ ແລະ ມີເລ່ຫຼ່ຽມຍິ່ງກວ່າໝາຈອກບໍ? ບາງຄົນເວົ້າວ່າ “ມັນເປັນສັນຊາດຕະຍານຂອງໝາຈອກທີ່ຈະກິນສັດນ້ອຍ, ສະນັ້ນ ມັນບໍ່ແມ່ນສັນຊາດຕະຍານຂອງຜູ້ນໍາປອມທີ່ຈະປົກປ້ອງຕົນເອງເຊັ່ນກັນບໍ?” ນີ້ແມ່ນສັນຊາດຕະຍານບໍ? ນີ້ຄືທຳມະຊາດຂອງພວກເຂົາ! ຜູ້ນໍາປອມເຫຼົ່ານີ້ປົກປ້ອງສະຖານະ, ຊື່ສຽງ ແລະ ໜ້າຕາຂອງພວກເຂົາເອງ, ຮັກສາຄວາມສຳພັນກັບຜູ້ຄົນ ແລະ ຫຼີກລ່ຽງການເຮັດໃຫ້ໃຜບໍ່ພໍໃຈ, ໂດຍຕ້ອງແລກກັບການທຳຮ້າຍຜົນປະໂຫຍດຂອງເຮືອນຂອງພຣະເຈົ້າ ແລະ ທຳລາຍວຽກງານຂອງຄຣິສຕະຈັກ. ພວກເຂົາເຖິງກັບບໍ່ໄດ້ຈັດການໄລ່ອອກ ຫຼື ປັບການມອບໝາຍບຸກຄະລາກອນດ້ວຍຕົນເອງ, ແທນທີ່ຈະເປັນເຊັ່ນນັ້ນ ພວກເຂົາກັບມອບໝາຍໃຫ້ຄົນອື່ນເຮັດແທນ. ພວກເຂົາຄິດວ່າ “ຖ້າຄົນນັ້ນຕ້ອງການແກ້ແຄ້ນ, ພວກເຂົາຈະບໍ່ມາຕາມລ່າຂ້ອຍ. ຂ້ອຍຕ້ອງປົກປ້ອງຕົນເອງກ່ອນໃນທຸກສະຖານະການທີ່ຂ້ອຍພົບພໍ້”. ຄົນເຫຼົ່ານີ້ເຈົ້າເລ່ເກີນໄປ! ໃນຖານະຜູ້ນໍາ, ເຈົ້າບໍ່ສາມາດແມ່ນແຕ່ຮັບຜິດຊອບສິ່ງນີ້ໄດ້, ແລ້ວເຈົ້າສົມຄວນທີ່ຈະເປັນຜູ້ນໍາບໍ? ເຈົ້າເປັນພຽງຄົນຂີ້ຂາດທີ່ໄຮ້ປະໂຫຍດ! ຖ້າບໍ່ມີຄວາມກ້າຫານໜ້ອຍໜຶ່ງນີ້, ເຈົ້າຍັງເປັນຜູ້ທີ່ເຊື່ອໃນພຣະເຈົ້າຢູ່ບໍ? ຄົນທີ່ໃຊ້ເລ່ກົນເພື່ອຫຼົບຫຼີກຄວາມຮັບຜິດຊອບຂອງຕົນໃນການປະຕິບັດໜ້າທີ່ຂອງພວກເຂົາເປັນຜູ້ຕິດຕາມພຣະເຈົ້າບໍ? ພຣະເຈົ້າບໍ່ຕ້ອງການຄົນເຊັ່ນນັ້ນ. ຜູ້ນໍາປອມເຫຼົ່ານີ້ເຈົ້າເລ່ ແລະ ມີເລ່ຫຼ່ຽມຄືກັບໝາຈອກ. ເມື່ອພວກເຂົາເຫັນຄົນກໍ່ການຂັດຂວາງ ຫຼື ການລົບກວນ, ພວກເຂົາກໍບໍ່ຈັດການ ຫຼື ແກ້ໄຂມັນ, ພວກເຂົາພຽງແຕ່ບໍ່ເຮັດວຽກງານຕົວຈິງ. ບໍ່ວ່າພວກເຂົາຈະຖືກເປີດໂປງ ແລະ ຖືກລິຮານແນວໃດ, ພວກເຂົາກໍບໍ່ກະທຳ. ຍ້ອນເຈົ້າບໍ່ເຮັດສຳເລັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ເປັນຫຍັງເຈົ້າຈຶ່ງຍັງຄອບຄອງຕຳແໜ່ງນັ້ນຢູ່? ມັນແມ່ນເພື່ອໃຫ້ເຈົ້າເປັນສ່ວນໜຶ່ງຂອງເຄື່ອງປະດັບບໍ? ມັນແມ່ນເພື່ອໃຫ້ເຈົ້າເພີດເພີນກັບຜົນປະໂຫຍດຈາກສະຖານະບໍ? ເຈົ້າບໍ່ມີຄຸນສົມບັດສຳລັບສິ່ງນັ້ນ! ບໍ່ໄດ້ເຮັດວຽກງານຕົວຈິງ ແຕ່ຍັງຕ້ອງການໃຫ້ອ້າຍເອື້ອຍນ້ອງເທີດທູນ ແລະ ບູຊາເຈົ້າ, ນີ້ບໍ່ແມ່ນແນວຄິດຂອງມານຮ້າຍບໍ? ມັນຊ່າງໄຮ້ຢາງອາຍແທ້ໆ! ບາງຄົນເວົ້າວ່າພວກເຂົາບໍ່ຢາກເປັນຜູ້ນໍາເລີຍ. ແລ້ວເປັນຫຍັງເຈົ້າຈຶ່ງຮັກສາຊື່ສຽງ ແລະ ສະຖານະຂອງເຈົ້າ? ຈຸດປະສົງຂອງເຈົ້າໃນການນໍາພາຜູ້ຄົນຢ່າງຜິດໆ ແມ່ນຫຍັງ? ຖ້າເຈົ້າບໍ່ຢາກເປັນຜູ້ນໍາ, ເຈົ້າສາມາດສະເໜີຕົວລາອອກໄດ້. ເປັນຫຍັງເຈົ້າຈຶ່ງບໍ່ລາອອກ? ເປັນຫຍັງເຈົ້າຈຶ່ງຄອບຄອງຕຳແໜ່ງນັ້ນ ແລະ ບໍ່ລົງຈາກຕຳແໜ່ງ? ຖ້າເຈົ້າບໍ່ຢາກລາອອກ, ແລ້ວເຈົ້າກໍຕ້ອງເຮັດວຽກງານຕົວຈິງບາງຢ່າງດ້ວຍໜ້າທີ່. ບໍ່ມີທາງເລືອກອື່ນ, ນີ້ຄືຄວາມຮັບຜິດຊອບຂອງເຈົ້າ. ຖ້າເຈົ້າບໍ່ສາມາດເຮັດວຽກງານຕົວຈິງໄດ້, ມັນຈະເປັນການດີທີ່ສຸດສຳລັບເຈົ້າທີ່ຈະຮັບຜິດຊອບ ແລະ ລາອອກ; ເຈົ້າບໍ່ຄວນເຮັດໃຫ້ວຽກງານຂອງຄຣິສຕະຈັກຊັກຊ້າ ຫຼື ທຳຮ້າຍຜູ້ຄົນທີ່ພຣະເຈົ້າເລືອກ. ຖ້າເຈົ້າຂາດແມ່ນແຕ່ຈິດສຳນຶກ ແລະ ເຫດຜົນໜ້ອຍໜຶ່ງນີ້, ເຈົ້າຍັງມີຄວາມເປັນມະນຸດຢູ່ບໍ? ເຈົ້າບໍ່ສົມຄວນຖືກເອີ້ນວ່າເປັນມະນຸດ! ບໍ່ວ່າພວກເຂົາຈະສາມາດເປັນຜູ້ນໍາ ຫຼື ຜູ້ເຮັດວຽກໄດ້ ຫຼື ບໍ່, ຄົນທີ່ເຊື່ອໃນພຣະເຈົ້າ ສົມຄວນຖືກເອີ້ນວ່າເປັນມະນຸດ ພຽງແຕ່ຖ້າພວກເຂົາມີຈິດສຳນຶກ ແລະ ເຫດຜົນໜ້ອຍໜຶ່ງ.

ການທີ່ຈະເປັນຜູ້ນໍາ ຫຼື ຜູ້ເຮັດວຽກ, ຄົນເຮົາຕ້ອງມີຄວາມສາມາດໃນລະດັບໃດໜຶ່ງ. ຄວາມສາມາດຂອງບຸກຄົນເປັນຕົວກຳນົດຄວາມສາມາດໃນການເຮັດວຽກຂອງພວກເຂົາ ແລະ ລະດັບທີ່ພວກເຂົາເຂົ້າໃຈຫຼັກການຄວາມຈິງ. ຖ້າຄວາມສາມາດຂອງເຈົ້າຂາດໄປບາງສ່ວນ ແລະ ເຈົ້າບໍ່ມີການຢັ່ງຮູ້ທີ່ເລິກເຊິ່ງພໍກ່ຽວກັບຄວາມຈິງ, ແຕ່ເຈົ້າສາມາດປະຕິບັດໄດ້ຫຼາຍເທົ່າທີ່ເຈົ້າເຂົ້າໃຈ ແລະ ສາມາດນຳເອົາສິ່ງທີ່ເຈົ້າເຂົ້າໃຈໄປປະຕິບັດໄດ້ ແລະ ໃນຫົວໃຈຂອງເຈົ້າ ເຈົ້າກໍບໍລິສຸດ ແລະ ຊື່ສັດ ແລະ ບໍ່ວາງແຜນເພື່ອສິ່ງໃດໃນນາມຂອງຕົນເອງ ຫຼື ບໍ່ໄລ່ຕາມຊື່ສຽງ, ຜົນປະໂຫຍດ ແລະ ສະຖານະ ແລະ ເຈົ້າສາມາດຍອມຮັບການກວດສອບຂອງພຣະເຈົ້າ, ແລ້ວເຈົ້າກໍເປັນຄົນທີ່ຖືກຕ້ອງ. ແນວໃດກໍຕາມ, ຜູ້ນໍາປອມບໍ່ມີຄຸນສົມບັດເຫຼົ່ານີ້. ພວກເຂົາບໍ່ສົນໃຈບັນຫາຕ່າງໆ ໃນການຂັດຂວາງ ແລະ ການລົບກວນທີ່ເກີດຂຶ້ນໃນຄຣິສຕະຈັກ; ເຖິງແມ່ນວ່າພວກເຂົາສັງເກດເຫັນບັນຫາເຫຼົ່ານີ້, ພວກເຂົາກໍບໍ່ໃສ່ໃຈ. ຖ້າຖືກຖາມວ່າພວກເຂົາຮູ້ສະຖານະການ ຫຼື ບໍ່, ພວກເຂົາກໍເວົ້າວ່າ “ຂ້ອຍຄິດວ່າຂ້ອຍຮູ້ກ່ຽວກັບມັນໜ້ອຍໜຶ່ງ, ແຕ່ບໍ່ແມ່ນທັງໝົດ”. ສິ່ງນີ້ເກີດຂຶ້ນຕໍ່ໜ້າຕໍ່ຕາຂອງເຈົ້າ, ເປັນຫຍັງເຈົ້າຈຶ່ງເວົ້າວ່າເຈົ້າບໍ່ຮູ້ກ່ຽວກັບມັນ? ເຈົ້າກຳລັງພະຍາຍາມຫຼອກລວງຜູ້ຄົນຢູ່ບໍ? ເມື່ອເຈົ້າຮູ້ກ່ຽວກັບມັນແລ້ວ, ເຈົ້າໄດ້ຄິດກ່ຽວກັບວິທີຈັດການກັບມັນບໍ? ເຈົ້າໄດ້ເຮັດວຽກງານໃດໆ ແດ່ບໍ? ເຈົ້າໄດ້ພະຍາຍາມຊອກຫາທາງອອກໃດໆ ແດ່ບໍ? ພວກເຂົາຕອບວ່າ “ຄວາມສາມາດຂອງຄົນນັ້ນດີກວ່າຂອງຂ້ອຍ ແລະ ພວກເຂົາກໍເວົ້າຈາຄ່ອງແຄ້ວ ແລະ ເວົ້າເກັ່ງ; ຂ້ອຍບໍ່ກ້າແຊກແຊງພວກເຂົາ. ຈະເປັນແນວໃດຖ້າຂ້ອຍແກ້ໄຂບາງສິ່ງທີ່ບໍ່ແມ່ນບັນຫາແທ້ໆ ແລະ ເຮັດໃຫ້ພວກເຂົາບໍ່ພໍໃຈ? ນັ້ນຈະເຮັດໃຫ້ວຽກງານຂອງຂ້ອຍຍາກລຳບາກໃນພາຍຫຼັງ!” ຍ້ອນເຈົ້າບໍ່ກ້າ, ເຈົ້າກໍເປັນຄົນຂີ້ຢ້ານທີ່ໄຮ້ປະໂຫຍດ ແລະ ລະເລີຍໃນໜ້າທີ່ຂອງເຈົ້າ ແລະ ເຈົ້າກໍບໍ່ສົມຄວນທີ່ຈະເປັນຜູ້ນໍາ! ເມື່ອເຈົ້າພົບກັບສະຖານະການແບບນີ້, ເຈົ້າຮູ້ວິທີຈັດການກັບມັນບໍ? ພວກເຂົາເວົ້າວ່າ “ເຖິງແມ່ນວ່າຂ້ອຍຈະຮູ້ວິທີຈັດການກັບມັນ, ຂ້ອຍກໍບໍ່ກ້າ. ນັ້ນບໍ່ແມ່ນສິ່ງທີ່ເບື້ອງເທິງມີໄວ້ເພື່ອສິ່ງນັ້ນບໍ? ແລະ ຍັງມີກຸ່ມຕັດສິນໃຈອີກດ້ວຍ. ໜ້າວຽກນີ້ຈະຕົກມາເຖິງຂ້ອຍໄດ້ແນວໃດ?” ເມື່ອເຈົ້າເຫັນມັນ ແລະ ຮູ້ກ່ຽວກັບມັນ, ເຈົ້າກໍຄວນຈັດການກັບສະຖານະການນີ້. ຖ້າຄວາມເຕີບໂຕຂອງເຈົ້າໜ້ອຍເກີນໄປ ແລະ ເຈົ້າບໍ່ສາມາດຈັດການກັບບັນຫານີ້ໄດ້, ເຈົ້າໄດ້ບອກຜູ້ບັງຄັບບັນຊາຂອງເຈົ້າກ່ຽວກັບບັນຫານີ້ບໍ? ເຈົ້າໄດ້ລາຍງານມັນບໍ? ເຈົ້າໄດ້ເຮັດສິ່ງທີ່ຢູ່ໃນຂອບເຂດຄວາມຮັບຜິດຊອບຂອງເຈົ້າ ແລະ ວຽກງານທີ່ຕົກເປັນຂອງເຈົ້າບໍ? ເຈົ້າໄດ້ປະຕິບັດຕາມຄວາມຮັບຜິດຊອບໃດໆ ຂອງເຈົ້າເລີຍບໍ? ບໍ່ເລີຍ! ໃນຫົວໃຈຂອງພວກເຂົາ, ພວກເຂົາຮູ້ດີວ່າ: “ຂ້ອຍຮູ້ກ່ຽວກັບບັນຫານີ້, ແຕ່ຂ້ອຍບໍ່ໄດ້ກະທຳ. ຂ້ອຍຮູ້ສຶກຜິດ! ຂ້ອຍຄວນຈະລາຍງານເລື່ອງນັ້ນ ແຕ່ກໍບໍ່ໄດ້ເຮັດ. ແຕ່ຄົນອື່ນກໍບໍ່ໄດ້ເຮັດຄືກັນ, ມັນກ່ຽວຫຍັງກັບຂ້ອຍ?” ຄົນອື່ນເປັນຜູ້ນໍາຄືກັນບໍ? ບໍ່ວ່າຄົນອື່ນຈະເຮັດ ຫຼື ບໍ່ກໍເປັນເລື່ອງຂອງຄົນເຫຼົ່ານັ້ນ, ເປັນຫຍັງເຈົ້າຈຶ່ງບໍ່ໄດ້ເຮັດ? ຖ້າຄົນອື່ນບໍ່ເຮັດ, ນັ້ນໝາຍຄວາມວ່າເຈົ້າບໍ່ຕ້ອງເຮັດບໍ? ນີ້ແມ່ນຄວາມຈິງບໍ? ເຖິງແມ່ນວ່າຄົນອື່ນໄດ້ເຮັດມັນ, ສິ່ງນັ້ນຈະສາມາດທົດແທນການເຮັດຂອງເຈົ້າໄດ້ບໍ? ສິ່ງທີ່ເຈົ້າເຮັດກໍເປັນເລື່ອງຂອງເຈົ້າ. ເຈົ້າໄດ້ປະຕິບັດຕາມຄວາມຮັບຜິດຊອບ ແລະ ພັນທະຂອງເຈົ້າບໍ? ຖ້າເຈົ້າບໍ່ໄດ້ເຮັດ, ແລ້ວເຈົ້າກໍລະເລີຍໃນໜ້າທີ່ຂອງເຈົ້າ, ບໍ່ມີຄຸນສົມບັດທີ່ຈະເປັນຜູ້ນໍາ ແລະ ເຈົ້າກໍຄວນຮັບຜິດຊອບ ແລະ ລາອອກ. ເຈົ້າບໍ່ເຫັນຄຸນຄ່າທີ່ເຈົ້າໄດ້ຖືກຍົກຂຶ້ນ, ເຈົ້າບໍ່ສົມຄວນກັບຄວາມໄວ້ວາງໃຈຂອງອ້າຍເອື້ອຍນ້ອງ, ເຈົ້າບໍ່ສົມຄວນກັບຄວາມໄວ້ວາງໃຈຂອງເຮືອນຂອງພຣະເຈົ້າ ແລະ ເຈົ້າຍິ່ງບໍ່ສົມຄວນກັບການຍົກຊູຂອງພຣະເຈົ້າ. ເຈົ້າເປັນສິ່ງທີ່ບໍ່ມີຫົວໃຈ. ຜູ້ນໍາປອມປະເພດທີສາມມີບັນຫາກັບລັກສະນະຂອງພວກເຂົາ. ບໍ່ວ່າການສະແຫວງຫາສ່ວນຕົວ ແລະ ການເຂົ້າສູ່ຊີວິດຂອງພວກເຂົາຈະເປັນແນວໃດ, ພຽງແຕ່ຕັດສິນຈາກຄວາມຈິງທີ່ວ່າໃນລະຫວ່າງການດຳລົງຕຳແໜ່ງຂອງພວກເຂົາ ພວກເຂົາບໍ່ໄດ້ເຮັດວຽກງານຕົວຈິງ, ບໍ່ໄດ້ກອບກູ້ຄວາມສູນເສຍໃດໆ ໃຫ້ແກ່ຄຣິສຕະຈັກ ແລະ ແນ່ນອນວ່າບໍ່ສາມາດຢຸດຢັ້ງ ຫຼື ຈັດການການກະທຳທີ່ຊົ່ວຮ້າຍຂອງຄົນຊົ່ວຮ້າຍໄດ້ໂດຍທັນທີ, ຄົນປະເພດນີ້ບໍ່ພຽງແຕ່ມີບັນຫາກັບຄວາມສາມາດທີ່ຕໍ່າ ແລະ ບັນຫາກັບການບໍ່ເຮັດວຽກງານຕົວຈິງ, ແຕ່ສິ່ງທີ່ສຳຄັນທີ່ສຸດກໍຄື ພວກເຂົາບໍ່ມີຄວາມເປັນມະນຸດ. ຈິດສຳນຶກຂອງພວກເຂົາເນົ່າເໝັນໂດຍສິ້ນເຊີງ ແລະ ພວກເຂົາບໍ່ມີເຫດຜົນໃດໆ ເລີຍ. ໃນຄຳເວົ້າທົ່ວໄປ, ພວກເຂົາລົ້ມລະລາຍທາງສິນທຳ; ພວກເຂົາເຫັນແກ່ຕົວ ແລະ ຊົ່ວຊ້າເຖິງທີ່ສຸດ ແລະ ພວກເຂົາບໍ່ໜ້າເຊື່ອຖື. ໃນທ່າມກາງຄົນສາມປະເພດທີ່ພວກເຮົາໄດ້ໄຈ້ແຍກ, ຄວາມເປັນມະນຸດຂອງຄົນປະເພດນີ້ແມ່ນຮ້າຍແຮງທີ່ສຸດ. ຄົນສອງປະເພດທຳອິດມີຄວາມສາມາດຕໍ່າ, ພວກເຂົາບໍ່ສາມາດເຮັດວຽກໄດ້ ແລະ ພວກເຂົາບໍ່ບັນລຸຫຼັກການ ແລະ ມາດຕະຖານຂອງເຮືອນຂອງພຣະເຈົ້າສຳລັບການເພາະປູກ ແລະ ສົ່ງເສີມຄົນ, ສະນັ້ນ ພວກເຂົາຈຶ່ງບໍ່ສາມາດຖືກເພາະປູກ ຫຼື ນຳໃຊ້ໄດ້. ຄວາມສາມາດຂອງພວກເຂົາຕໍ່າທີ່ສຸດ, ພວກເຂົາຕາບອດ ແລະ ດ້ານຊາ ແລະ ພວກເຂົາກໍເປັນຄືກັບຄົນຕາຍ, ພວກເຂົາບໍ່ຄຸ້ມຄ່າທີ່ຈະເປີດໂປງ ແລະ ໄຈ້ແຍກ. ຄົນປະເພດທີສາມແມ່ນຊົ່ວຊ້າທີ່ສຸດ. ພວກເຂົາໜ້າລັງກຽດທີ່ສຸດໃນດ້ານຄວາມເປັນມະນຸດຂອງພວກເຂົາ ແລະ ພວກເຮົາກຳນົດລັກສະນະຄົນປະເພດນີ້ວ່າເປັນຄົນເຈົ້າເລ່ ແລະ ມີເລ່ຫຼ່ຽມ. ຄົນເຫຼົ່ານີ້ຍິ່ງເຈົ້າເລ່ກວ່າໝາຈອກ. ພວກເຂົາບໍ່ໄດ້ເຮັດວຽກງານຕົວຈິງ ແຕ່ກໍມີຂໍ້ອ້າງຫຼາຍຢ່າງ ແລະ ຮູ້ສຶກສະບາຍໃຈຢ່າງສິ້ນເຊີງ. ບໍ່ວ່າຄົນຊົ່ວຮ້າຍ ແລະ ພວກຜູ້ຕໍ່ຕ້ານພຣະຄຣິສຈະລົບກວນວຽກງານຂອງຄຣິສຕະຈັກແນວໃດ, ພວກເຂົາກໍບໍ່ກະວົນກະວາຍ ຫຼື ເປັນຫ່ວງກ່ຽວກັບມັນເລີຍ ແລະ ຍັງຄົງຕ້ອງການທີ່ຈະເປັນຜູ້ນໍາຢ່າງຕໍ່ເນື່ອງ. ເປັນຫຍັງພວກເຂົາຈຶ່ງຕິດອຳນາດຫຼາຍແທ້? ຜູ້ນໍາເຫຼົ່ານີ້ເວົ້າວ່າ “ຄົນດິ້ນຮົນຂຶ້ນສູງ; ນ້ຳໄຫຼລົງຕ່ຳ. ທຸກຄົນຮັກອຳນາດ!” ພວກເຂົາບໍ່ຢາກເຮັດວຽກງານຕົວຈິງໃດໆ ແຕ່ພວກເຂົາກໍຍັງປາຖະໜາທີ່ຈະຍຶດຕິດກັບຕຳແໜ່ງຂອງພວກເຂົາ ແລະ ເພີດເພີນກັບຜົນປະໂຫຍດຈາກສະຖານະຂອງພວກເຂົາ. ນີ້ແມ່ນສິ່ງທີ່ຊົ່ວຊ້າປະເພດໃດ? ພວກເຂົາເປັນລູກຫຼານຂອງຊາຕານຢ່າງແທ້ຈິງ, ພວກເຂົາບໍ່ແມ່ນສິ່ງທີ່ດີຢ່າງແນ່ນອນ.

ມື້ນີ້ ພວກເຮົາໄດ້ສົນທະນາກັນສາມຈຸດກ່ຽວກັບຄວາມຮັບຜິດຊອບທີສິບສອງຂອງຜູ້ນໍາ ແລະ ຜູ້ເຮັດວຽກ. ຜູ້ນໍາປອມທີ່ພວກເຮົາໄດ້ໄຈ້ແຍກໃນຄວາມຮັບຜິດຊອບທີສິບສອງ ໂດຍພື້ນຖານແລ້ວ ແມ່ນຄືກັນກັບຜູ້ນໍາປອມທີ່ພວກເຮົາໄດ້ເປີດໂປງກ່ອນໜ້ານີ້. ເຖິງແມ່ນວ່າພວກເຮົາຈະໄຈ້ແຍກສາມຈຸດ, ແຕ່ພວກມັນສ່ວນໃຫຍ່ກວມເອົາສອງບັນຫາ: ໜຶ່ງຄື ພວກເຂົາມີຄວາມສາມາດຕໍ່າ ແລະ ບໍ່ສາມາດເຮັດວຽກງານຕົວຈິງໄດ້; ອີກຢ່າງໜຶ່ງຄື ຄວາມເປັນມະນຸດຂອງພວກເຂົາແມ່ນຊົ່ວຊ້າ, ເຈົ້າເລ່ ແລະ ມີເລ່ຫຼ່ຽມ ແລະ ພວກເຂົາບໍ່ໄດ້ເຮັດວຽກງານຕົວຈິງ. ສິ່ງເຫຼົ່ານີ້ແມ່ນບັນຫາພື້ນຖານທີ່ເປັນແກນຫຼັກຂອງຜູ້ນໍາປອມ. ຕາບໃດທີ່ຄົນໃດໜຶ່ງມີໜຶ່ງໃນສອງບັນຫານີ້, ພວກເຂົາກໍເປັນຜູ້ນໍາປອມ. ສິ່ງນີ້ແມ່ນບໍ່ຕ້ອງສົງໄສເລີຍ.

ວັນທີ 4 ກັນຍາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (21)

ວິທີແຍກແຍະພວກຜູ້ຕໍ່ຕ້ານພຣະຄຣິສອອກຈາກຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ

ການແຍກແຍະພວກເຂົາ ໂດຍອີງໃສ່ທັດສະນະຄະຕິຂອງພວກເຂົາຕໍ່ຄວາມຈິງ

ມື້ນີ້ ພວກເຮົາຈະສືບຕໍ່ສົນທະນາກັນກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ກ່ອນທີ່ຈະເລີ່ມຕົ້ນການໂອ້ລົມຢ່າງເປັນທາງການ, ໃຫ້ພວກເຮົາທົບທວນໜຶ່ງໃນຫົວຂໍ້ທີ່ກ່ຽວຂ້ອງກັບພວກຜູ້ຕໍ່ຕ້ານພຣະຄຣິສ ທີ່ໄດ້ໂອ້ລົມກັນໄປກ່ອນໜ້ານີ້: ວິທີແຍກແຍະຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສອອກຈາກຄົນທີ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສ ແລະ ຄວາມແຕກຕ່າງລະຫວ່າງຄົນສອງປະເພດເຫຼົ່ານີ້ແມ່ນຫຍັງ. ກ່ອນອື່ນ, ພວກເຮົາຈະໂອ້ລົມກັນກ່ຽວກັບວິທີແຍກແຍະພວກຜູ້ຕໍ່ຕ້ານພຣະຄຣິສ; ນີ້ບໍ່ແມ່ນເລື່ອງຍາກຫຼາຍ. ກ່ອນອື່ນໝົດ, ເຈົ້າຄວນເຫັນໃຫ້ຊັດເຈນວ່າ ແມ່ນຫຍັງຄືການສະແດງອອກທີ່ເປັນລັກສະນະຊັດເຈນ ທີ່ຜູ້ຕໍ່ຕ້ານພຣະຄຣິສສະແດງອອກ ເພື່ອວ່າເຈົ້າຈະສາມາດລະບຸຕົວຕົນຂອງຜູ້ຕໍ່ຕ້ານພຣະຄຣິສທີ່ແທ້ຈິງໄດ້ໃນເວລາສັ້ນໆ ໂດຍກຳນົດວ່າພວກເຂົາບໍ່ແມ່ນຄົນທີ່ມີພຽງອຸປະນິໄສຂອງພວກຜູ້ຕໍ່ຕ້ານພຣະຄຣິສ ຫຼື ຄົນທີ່ກຳລັງເດີນໃນເສັ້ນທາງຂອງພວກຜູ້ຕໍ່ຕ້ານພຣະຄຣິສຢ່າງແນ່ນອນ. ດ້ວຍວິທີນີ້, ເຈົ້າກໍຈະມີການແຍກແຍະກ່ຽວກັບພວກຜູ້ຕໍ່ຕ້ານພຣະຄຣິສ ແລະ ຈະບໍ່ຖືກນໍາພາຢ່າງຜິດໆ, ຕິດຢູ່ໃນກັບດັກ ແລະ ຖືກຄວບຄຸມໂດຍພວກເຂົາອີກຕໍ່ໄປ. ຕອນນີ້ ສິ່ງທີ່ສຳຄັນທີ່ສຸດກໍຄື ຄວາມສາມາດໃນການແຍກແຍະຄວາມແຕກຕ່າງທີ່ເຫັນໄດ້ຊັດເຈນ ລະຫວ່າງຄົນທີ່ມີທຳມະຊາດ-ແກ່ນແທ້ຂອງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ. ເພື່ອແຍກແຍະຄົນສອງປະເພດເຫຼົ່ານີ້, ກ່ອນອື່ນ ເຈົ້າຕ້ອງເຂົ້າໃຈລັກສະນະຫຼັກຂອງພວກເຂົາ. ບາງຄົນເຂົ້າໃຈພຽງແຕ່ການເປີດເຜີຍຄວາມເສື່ອມຊາມຂອງພວກຜູ້ຕໍ່ຕ້ານພຣະຄຣິສໃນຊີວິດປະຈຳວັນ ເຊັ່ນ: ແນວໂນ້ມຂອງພວກເຂົາໃນການຢືນຢັນສະຖານະຂອງພວກເຂົາ ແລະ ການສັ່ງສອນຄົນອື່ນ, ແຕ່ບໍ່ສາມາດແຍກແຍະທຳມະຊາດ-ແກ່ນແທ້ຂອງພວກຜູ້ຕໍ່ຕ້ານພຣະຄຣິສໄດ້. ແບບນີ້ໄດ້ບໍ? (ບໍ່ໄດ້.) ຍັງມີຄົນທີ່ເວົ້າວ່າການສະແດງອອກທີ່ເດັ່ນທີ່ສຸດຂອງພວກຜູ້ຕໍ່ຕ້ານພຣະຄຣິສແມ່ນຄວາມອວດດີ ແລະ ຄວາມທະນົງໂຕຂອງພວກເຂົາ ແລະ ພວກເຂົາກໍຈັດລັກສະນະຂອງຄົນທີ່ອວດດີ ແລະ ທະນົງໂຕທຸກຄົນວ່າເປັນພວກຜູ້ຕໍ່ຕ້ານພຣະຄຣິສ. ແບບນີ້ຖືກຕ້ອງບໍ? (ບໍ່ຖືກຕ້ອງ.) ເປັນຫຍັງຈຶ່ງບໍ່ຖືກຕ້ອງ? ເພາະວ່າຄວາມອວດດີ ແລະ ຄວາມທະນົງໂຕບໍ່ແມ່ນການສະແດງອອກທີ່ເດັ່ນທີ່ສຸດຂອງພວກຜູ້ຕໍ່ຕ້ານພຣະຄຣິສ; ພວກມັນເປັນອຸປະນິໄສທີ່ເສື່ອມຊາມທີ່ມີຮ່ວມກັນ ໃນມະນຸດທີ່ເສື່ອມຊາມທຸກຄົນ. ທຸກຄົນມີອຸປະນິໄສທີ່ອວດດີ ແລະ ທະນົງໂຕ, ສະນັ້ນ ການຈັດລັກສະນະຂອງຄົນທີ່ອວດດີ ແລະ ທະນົງໂຕທຸກຄົນວ່າເປັນພວກຜູ້ຕໍ່ຕ້ານພຣະຄຣິສຈຶ່ງເປັນຄວາມຜິດພາດຢ່າງຮ້າຍແຮງ. ແລ້ວແມ່ນຫຍັງຄືການສະແດງອອກທີ່ເປັນແກ່ນແທ້ຂອງພວກຜູ້ຕໍ່ຕ້ານພຣະຄຣິສ ເຊິ່ງສາມາດເຮັດໃຫ້ເຫັນຄວາມແຕກຕ່າງທາງແກ່ນແທ້ລະຫວ່າງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສໄດ້ຢ່າງຊັດເຈນໃນທັນທີ ແລະ ເຮັດໃຫ້ຄົນໃດຄົນໜຶ່ງສາມາດແຍກແຍະໄດ້ວ່າ ແກ່ນແທ້ຂອງຄົນສອງປະເພດເຫຼົ່ານີ້ແຕກຕ່າງກັນ ແລະ ຄວນປະຕິບັດຕໍ່ຄົນດັ່ງກ່າວແຕກຕ່າງກັນ? ໃນບາງດ້ານ ເຊັ່ນ: ການກະທຳ, ພຶດຕິກຳ ແລະ ອຸປະນິໄສ, ຄົນສອງປະເພດເຫຼົ່ານີ້ມີຄວາມຄ້າຍຄືກັນ ແລະ ຄວາມເໝືອນກັນບໍ? (ແມ່ນແລ້ວ.) ຖ້າເຈົ້າບໍ່ສັງເກດຢ່າງລະມັດລະວັງ, ບໍ່ແຍກແຍະຢ່າງຈິງຈັງ ຫຼື ບໍ່ມີຄວາມເຂົ້າໃຈ ແລະ ການແຍກແຍະທີ່ຖືກຕ້ອງກ່ຽວກັບອຸປະນິໄສ ແລະ ແກ່ນແທ້ຂອງຄົນສອງປະເພດເຫຼົ່ານີ້ໃນຫົວໃຈຂອງເຈົ້າ, ມັນກໍງ່າຍຫຼາຍທີ່ຈະປະຕິບັດຕໍ່ພວກເຂົາຄືກັບວ່າພວກເຂົາເປັນຄົນປະເພດດຽວກັນ. ເຈົ້າອາດຈະເຂົ້າໃຈຜິດວ່າຜູ້ຕໍ່ຕ້ານພຣະຄຣິສເປັນຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແລະ ໃນທາງກັບກັນ ນັ້ນກໍຄື ຕັດສິນຜິດພາດແບບນີ້ໄດ້ງ່າຍ. ສະນັ້ນ, ແມ່ນຫຍັງຄືລັກສະນະຫຼັກ ແລະ ຄວາມແຕກຕ່າງລະຫວ່າງຄົນສອງປະເພດເຫຼົ່ານີ້ ທີ່ສາມາດເຮັດໃຫ້ຄົນເຮົາແຍກແຍະດ້ວຍຫຼັກຖານທີ່ໜັກແໜ້ນໄດ້ວ່າ ໃຜເປັນຜູ້ຕໍ່ຕ້ານພຣະຄຣິສ ແລະ ໃຜເປັນຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ? ພວກເຈົ້າຄົງຈະຄຸ້ນເຄີຍກັບຫົວຂໍ້ນີ້ດີ, ສະນັ້ນ ໃຫ້ພວກເຮົາຟັງຄວາມຄິດເຫັນຂອງພວກເຈົ້າເບິ່ງ. (ດ້ານໜຶ່ງທີ່ໃຊ້ເພື່ອແຍກແຍະລະຫວ່າງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສແມ່ນຜ່ານທັດສະນະຄະຕິຂອງພວກເຂົາຕໍ່ຄວາມຈິງ; ອີກດ້ານໜຶ່ງແມ່ນຜ່ານຄວາມເປັນມະນຸດຂອງພວກເຂົາ. ໃນທັດສະນະຄະຕິຂອງພວກເຂົາຕໍ່ຄວາມຈິງ, ພວກຜູ້ຕໍ່ຕ້ານພຣະຄຣິສກຽດຊັງຄວາມຈິງ ແລະ ບໍ່ຍອມຮັບເອົາມັນເລີຍ. ບໍ່ວ່າພວກເຂົາຈະກະທຳຄວາມຊົ່ວທີ່ກໍ່ໃຫ້ເກີດການຂັດຂວາງ ແລະ ການລົບກວນຫຼາຍສໍ່າໃດ ແລະ ບໍ່ວ່າເຈົ້າຈະໂອ້ລົມກັບພວກເຂົາ ຫຼື ລິຮານພວກເຂົາແນວໃດ, ພວກເຂົາກໍບໍ່ຍອມຮັບ ແລະ ແຂງກະດ້າງບໍ່ຍອມກັບໃຈ. ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສກໍອາດຈະເຮັດຜິດໄດ້ເຊັ່ນກັນ ເມື່ອພວກເຂົາບໍ່ເຂົ້າໃຈຄວາມຈິງ ຫຼື ບໍ່ເຂົ້າໃຈຫຼັກການ, ແຕ່ເມື່ອພວກເຂົາຖືກລິຮານ, ພວກເຂົາສາມາດຍອມຮັບເອົາຄວາມຈິງ, ໄຕ່ຕອງ ແລະ ຮູ້ຈັກຕົນເອງ ແລະ ສາມາດຮູ້ສຶກສຳນຶກຜິດ ແລະ ກັບໃຈໄດ້. ຈາກມຸມມອງຂອງທັດສະນະຄະຕິຂອງພວກເຂົາຕໍ່ຄວາມຈິງ, ແກ່ນແທ້ຂອງພວກຜູ້ຕໍ່ຕ້ານພຣະຄຣິສກໍຄືພວກເຂົາກຽດຊັງຄວາມຈິງ, ໃນຂະນະທີ່ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສສາມາດຍອມຮັບເອົາຄວາມຈິງໄດ້. ຈາກມຸມມອງຄວາມເປັນມະນຸດຂອງພວກເຂົາ, ພວກຜູ້ຕໍ່ຕ້ານພຣະຄຣິສເປັນຄົນຊົ່ວຊ້າທີ່ບໍ່ມີຄວາມສຳນຶກຜິດຊອບ ຫຼື ຄວາມສຳນຶກລະອາຍໃຈ, ໃນຂະນະທີ່ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສມີຄວາມສຳນຶກຜິດຊອບ ແລະ ຄວາມສຳນຶກລະອາຍໃຈ.) ເຈົ້າໄດ້ກ່າວເຖິງສອງລັກສະນະ; ເນື້ອຫານີ້ເຄີຍໂອ້ລົມກັນມາກ່ອນບໍ? ສິ່ງເຫຼົ່ານີ້ຖືວ່າເປັນລັກສະນະທີ່ເຫັນໄດ້ຊັດເຈນບໍ? (ແມ່ນແລ້ວ.) ທັດສະນະຄະຕິຂອງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສຕໍ່ຄວາມຈິງແມ່ນແຕກຕ່າງກັນຢ່າງສິ້ນເຊີງ. ນີ້ເປັນຈຸດທີ່ສຳຄັນຫຼາຍ ແລະ ເປັນການສະແດງອອກທີ່ມີລັກສະນະເດັ່ນຊັດ. ພວກຜູ້ຕໍ່ຕ້ານພຣະຄຣິສເບື່ອໜ່າຍຄວາມຈິງ ແລະ ບໍ່ຍອມຮັບເອົາມັນເລີຍ. ພວກເຂົາຍອມຕາຍດີກວ່າທີ່ຈະຍອມຮັບວ່າພຣະທຳຂອງພຣະເຈົ້າຄືຄວາມຈິງ. ບໍ່ວ່າເຈົ້າຈະໂອ້ລົມກ່ຽວກັບຄວາມຈິງແນວໃດກໍຕາມ, ພວກເຂົາຈະຕໍ່ຕ້ານພາຍໃນ ແລະ ເບື່ອໜ່າຍຕໍ່ມັນ. ພວກເຂົາອາດຈະສາບແຊ່ງເຈົ້າ, ເຍາະເຍີ້ຍເຈົ້າ ແລະ ດູຖູກເຈົ້າໃນໃຈ, ໂດຍປະຕິບັດຕໍ່ເຈົ້າດ້ວຍຄວາມດູໝິ່ນ. ພວກຜູ້ຕໍ່ຕ້ານພຣະຄຣິສເປັນປໍລະປັກຕໍ່ຄວາມຈິງ; ນີ້ຄືລັກສະນະທີ່ເຫັນໄດ້ຊັດເຈນ. ແລ້ວລັກສະນະຂອງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສແມ່ນຫຍັງ? ເພື່ອໃຫ້ຖືກຕ້ອງ ແລະ ເປັນກາງ, ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແຕ່ມີຈິດສຳນຶກ ແລະ ເຫດຜົນພໍສົມຄວນ ສາມາດປ່ຽນແນວຄິດຂອງພວກເຂົາ ແລະ ຮັບເອົາຄວາມຈິງໄດ້ຜ່ານການທີ່ຄົນອື່ນໂອ້ລົມຄວາມຈິງກັບພວກເຂົາ. ຖ້າພວກເຂົາຖືກລິຮານ, ພວກເຂົາກໍສາມາດອ່ອນນ້ອມໄດ້ເຊັ່ນກັນ. ນັ້ນກໍຄື ຕາບໃດທີ່ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສເຊື່ອໃນພຣະເຈົ້າຢ່າງຈິງໃຈ, ສ່ວນໃຫຍ່ຂອງພວກເຂົາກໍສາມາດຍອມຮັບເອົາຄວາມຈິງໄດ້ໃນລະດັບທີ່ແຕກຕ່າງກັນ. ສະຫຼຸບແລ້ວກໍຄື ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສສາມາດຮັບເອົາຄວາມຈິງ ແລະ ອ່ອນນ້ອມໄດ້ຜ່ານວິທີຕ່າງໆ ເຊັ່ນ: ການອ່ານພຣະທຳຂອງພຣະເຈົ້າດ້ວຍຕົນເອງ, ການຍອມຮັບເອົາການລົງວິໄນ ແລະ ຄວາມສະຫວ່າງຂອງພຣະເຈົ້າ ຫຼື ການລິຮານ, ການຊ່ວຍເຫຼືອ ແລະ ການສະໜັບສະໜູນຂອງອ້າຍເອື້ອຍນ້ອງ. ນີ້ຄືລັກສະນະທີ່ເຫັນໄດ້ຊັດເຈນ. ແນວໃດກໍຕາມ, ພວກຜູ້ຕໍ່ຕ້ານພຣະຄຣິສແມ່ນແຕກຕ່າງ. ບໍ່ວ່າໃຜຈະໂອ້ລົມຄວາມຈິງ, ພວກເຂົາກໍບໍ່ຟັງ ຫຼື ອ່ອນນ້ອມ. ພວກເຂົາມີພຽງທັດສະນະຄະຕິດຽວ: ພວກເຂົາຍອມຕາຍດີກວ່າທີ່ຈະຍອມຮັບເອົາຄວາມຈິງ. ບໍ່ວ່າເຈົ້າຈະລິຮານພວກເຂົາແນວໃດ, ມັນກໍໄຮ້ປະໂຫຍດ. ເຖິງແມ່ນວ່າເຈົ້າຈະໂອ້ລົມຄວາມຈິງຢ່າງຊັດເຈນທີ່ສຸດເທົ່າທີ່ຈະເປັນໄປໄດ້, ພວກເຂົາກໍບໍ່ຍອມຮັບເອົາ; ພວກເຂົາເຖິງກັບຕໍ່ຕ້ານພາຍໃນ ແລະ ຮູ້ສຶກເບື່ອໜ່າຍມັນ. ຄົນທີ່ມີອຸປະນິໄສທີ່ກຽດຊັງຄວາມຈິງແບບນີ້ຈະສາມາດອ່ອນນ້ອມຕໍ່ພຣະເຈົ້າໄດ້ບໍ? ບໍ່ໄດ້ຢ່າງແນ່ນອນ. ສະນັ້ນ, ພວກຜູ້ຕໍ່ຕ້ານພຣະຄຣິສຄືສັດຕູຂອງພຣະເຈົ້າ ແລະ ພວກເຂົາກໍເປັນຄົນທີ່ບໍ່ສາມາດໄຖ່ໄດ້.

ການແຍກແຍະພວກເຂົາ ໂດຍອີງໃສ່ຄວາມເປັນມະນຸດຂອງພວກເຂົາ

ເມື່ອກີ້ນີ້, ພວກເຈົ້າກໍໄດ້ກ່າວເຖິງອີກລັກສະນະໜຶ່ງໃນການແຍກແຍະພວກຜູ້ຕໍ່ຕ້ານພຣະຄຣິສອອກຈາກຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ເຊິ່ງກໍຄືຈາກມຸມມອງຂອງຄວາມເປັນມະນຸດ. ມີໃຜຢາກຈະໂອ້ລົມເພີ່ມເຕີມກ່ຽວກັບລັກສະນະນີ້ບໍ? (ພວກຜູ້ຕໍ່ຕ້ານພຣະຄຣິສມີຄວາມເປັນມະນຸດທີ່ປະສົງຮ້າຍໂດຍສະເພາະ; ພວກເຂົາສາມາດກົດຂີ່ ແລະ ທໍລະມານຜູ້ຄົນ ແລະ ບໍ່ວ່າພວກເຂົາຈະກະທຳຄວາມຊົ່ວຫຼາຍສໍ່າໃດ, ພວກເຂົາກໍບໍ່ຮູ້ຈັກກັບໃຈ.) ຖືກຕ້ອງແລ້ວ, ລັກສະນະຫຼັກຂອງພວກຜູ້ຕໍ່ຕ້ານພຣະຄຣິສກໍຄືຄວາມເປັນມະນຸດທີ່ປະສົງຮ້າຍຂອງພວກເຂົາ, ຄວາມບໍ່ມີຢາງອາຍຂອງພວກເຂົາ ແລະ ການຂາດຈິດສຳນຶກ ແລະ ເຫດຜົນຂອງພວກເຂົາ. ບໍ່ວ່າພວກເຂົາຈະກະທຳຄວາມຊົ່ວຫຼາຍສໍ່າໃດກໍຕາມໃນຄຣິສຕະຈັກ ຫຼື ສ້າງຄວາມເສຍຫາຍຫຼາຍສໍ່າໃດຕໍ່ວຽກງານຂອງຄຣິສຕະຈັກ, ພວກເຂົາກໍບໍ່ຄິດວ່າມັນເປັນເລື່ອງໜ້າອັບອາຍ ແລະ ທັງບໍ່ເຫັນວ່າຕົນເອງເປັນຄົນບາບ. ບໍ່ວ່າເຮືອນຂອງພຣະເຈົ້າຈະເປີດໂປງພວກເຂົາ ຫຼື ອ້າຍເອື້ອຍນ້ອງຈະລິຮານພວກເຂົາ, ພວກເຂົາກໍຍັງຄົງບໍ່ສະທົກສະທ້ານ ແລະ ບໍ່ຮູ້ສຶກຖືກຕຳໜິ ຫຼື ເສຍໃຈ. ນີ້ຄືການສະແດງອອກຂອງພວກຜູ້ຕໍ່ຕ້ານພຣະຄຣິສໃນເລື່ອງຄວາມເປັນມະນຸດ. ລັກສະນະຫຼັກຂອງພວກເຂົາກໍຄືການຂາດຈິດສຳນຶກ ແລະ ເຫດຜົນ, ການຂາດຄວາມລະອາຍ ແລະ ອຸປະນິໄສທີ່ໂຫດຮ້າຍທີ່ສຸດ. ໃຜກໍຕາມທີ່ແຕະຕ້ອງຜົນປະໂຫຍດຂອງພວກເຂົາກໍຈະຖືກພວກເຂົາພິພາກສາ ແລະ ທໍລະມານໂດຍພວກເຂົາ ແລະ ພວກເຂົາກໍມີຄວາມປາຖະໜາທີ່ຈະແກ້ແຄ້ນຢ່າງຮຸນແຮງເປັນພິເສດ ໂດຍບໍ່ປ່ອຍໃຫ້ຜູ້ໃດໄປ, ແມ່ນແຕ່ຍາດພີ່ນ້ອງຂອງພວກເຂົາເອງ. ນີ້ຄືຄວາມໂຫດຮ້າຍຂອງພວກຜູ້ຕໍ່ຕ້ານພຣະຄຣິສ. ໃນທາງກົງກັນຂ້າມ, ບໍ່ວ່າພວກເຂົາຈະເປີດເຜີຍຄວາມເສື່ອມຊາມຫຼາຍສໍ່າໃດ, ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ກໍບໍ່ຈຳເປັນຕ້ອງເປັນຄົນຊົ່ວຊ້າສະເໝີໄປ. ບໍ່ວ່າພວກເຂົາຈະມີຂໍ້ບົກຜ່ອງ ຫຼື ຄວາມຂາດເຂີນຫຍັງໃນຄວາມເປັນມະນຸດຂອງພວກເຂົາ, ພວກເຂົາສາມາດເຮັດຜິດພາດຫຍັງໄດ້ ຫຼື ພວກເຂົາສາມາດລົ້ມເຫຼວ ແລະ ສະດຸດໃນດ້ານໃດ, ພວກເຂົາກໍສາມາດໄຕ່ຕອງຕົນເອງ ແລະ ຮຽນຮູ້ບົດຮຽນໄດ້ໃນພາຍຫຼັງ. ເມື່ອພວກເຂົາຜະເຊີນໜ້າກັບການຖືກລິຮານ, ພວກເຂົາກໍສາມາດຍອມຮັບຄວາມຜິດພາດຂອງພວກເຂົາ ແລະ ຮູ້ສຶກສຳນຶກຜິດ; ແລ້ວເມື່ອອ້າຍເອື້ອຍນ້ອງຕຳໜິ ຫຼື ເປີດໂປງພວກເຂົາ ນັ້ນກໍຄື ເຖິງແມ່ນວ່າພວກເຂົາອາດຈະພະຍາຍາມປົກປ້ອງຕົນເອງເລັກນ້ອຍ ແລະ ບໍ່ເຕັມໃຈທີ່ຈະຮັບຮູ້ໃນເວລານັ້ນ, ທີ່ຈິງແລ້ວ ພວກເຂົາກໍໄດ້ຍອມຮັບຄວາມຜິດພາດຂອງພວກເຂົາໃນຫົວໃຈ ແລະ ໄດ້ອ່ອນນ້ອມແລ້ວ. ສິ່ງນີ້ພິສູດວ່າພວກເຂົາຍັງສາມາດຍອມຮັບເອົາຄວາມຈິງ ແລະ ສາມາດຖືກປ່ຽນແປງໄດ້. ເມື່ອພວກເຂົາເຮັດຜິດພາດ ຫຼື ປະສົບບັນຫາໃດໆ, ຈິດສຳນຶກ ແລະ ເຫດຜົນຂອງພວກເຂົາກໍຍັງສາມາດເຮັດວຽກໄດ້; ພວກເຂົາບໍ່ຮັບຮູ້, ບໍ່ແມ່ນຄົນມຶນຊາ ແລະ ບໍ່ມີຄວາມຮູ້ສຶກ ຫຼື ຫົວແຂງ ແລະ ປະຕິເສດທີ່ຈະຍອມຮັບຄວາມຈິງ. ນອກຈາກນີ້, ເຖິງແມ່ນວ່າຄົນປະເພດນີ້ຈະມີອຸປະນິໄສຂອງພວກຜູ້ຕໍ່ຕ້ານພຣະຄຣິສ, ພວກເຂົາກໍຂ້ອນຂ້າງເຂົ້າອົກເຂົ້າໃຈ ແລະ ມີເມດຕາຫຼາຍຂຶ້ນພໍສົມຄວນ. ເມື່ອພວກເຂົາປະສົບກັບເລື່ອງຕ່າງໆ, ລັກສະນະທີ່ພວກເຂົາສະແດງອອກໃນເລື່ອງຄວາມເປັນມະນຸດ ແມ່ນສາມາດອະທິບາຍໄດ້ ໃນລັກສະນະທີ່ສະຫຼາດ ແລະ ເຂົ້າໃຈງ່າຍທີ່ສຸດ ວ່າສົມເຫດສົມຜົນພໍສົມຄວນ. ຖ້າຖືກລິຮານຢ່າງຮຸນແຮງ, ຢ່າງຫຼາຍທີ່ສຸດ ພວກເຂົາອາດຈະຮູ້ສຶກຄຽດແຄ້ນໃນຫົວໃຈຂອງພວກເຂົາເລັກນ້ອຍ, ແຕ່ເມື່ອເບິ່ງຈາກການສະແດງອອກຈາກຄວາມເປັນມະນຸດຂອງພວກເຂົາ, ມັນສາມາດເຫັນໄດ້ວ່າພວກເຂົາຍັງຮູ້ຈັກຄວາມລະອາຍ, ຈິດສຳນຶກຂອງພວກເຂົາສາມາດກ່າວໂທດພວກເຂົາໄດ້ ແລະ ເຫດຜົນຂອງພວກເຂົາກໍສາມາດມີຜົນໃນການຢັບຢັ້ງໄດ້ໃນລະດັບໜຶ່ງ. ຖ້າພວກເຂົາສ້າງຄວາມສູນເສຍຕໍ່ຜົນປະໂຫຍດຂອງເຮືອນຂອງພຣະເຈົ້າ ຫຼື ສ້າງຄວາມເສຍຫາຍຕໍ່ອ້າຍເອື້ອຍນ້ອງຄົນໃດຄົນໜຶ່ງ, ພວກເຂົາກໍຈະຮູ້ສຶກບໍ່ສະບາຍໃຈຢູ່ສະເໝີ ແລະ ຮູ້ສຶກວ່າພວກເຂົາໄດ້ເຮັດໃຫ້ພຣະເຈົ້າຜິດຫວັງ. ການສະແດງອອກເຫຼົ່ານີ້ຖືກເປີດເຜີຍໃນລະດັບທີ່ແຕກຕ່າງກັນ ໂດຍຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ. ເຖິງແມ່ນວ່າພວກເຂົາຈະບໍ່ໄດ້ແກ້ໄຂທັນທີ ຫຼື ເລືອກ ແລະ ປະຕິບັດຢ່າງຖືກຕ້ອງ ຫຼັງຈາກທີ່ເຫດການເກີດຂຶ້ນ, ຄົນເຫຼົ່ານີ້ກໍຍັງມີຄວາມສຳນຶກຮັບຮູ້ໃນຫົວໃຈຂອງພວກເຂົາ. ຈິດສຳນຶກຂອງພວກເຂົາກ່າວໂທດພວກເຂົາ; ພວກເຂົາຮູ້ວ່າພວກເຂົາໄດ້ເຮັດຜິດ ແລະ ບໍ່ຄວນກະທຳແບບນັ້ນອີກ ແລະ ພວກເຂົາກໍຮູ້ສຶກວ່າພວກເຂົາບໍ່ແມ່ນຄົນດີ ນັ້ນກໍຄື ພວກເຂົາທຸກຄົນສາມາດມີຄວາມຮູ້ສຶກເຫຼົ່ານີ້ຢູ່ໃນສ່ວນເລິກ. ຍິ່ງໄປກວ່ານັ້ນ, ເມື່ອເວລາຜ່ານໄປ, ສະພາວະຂອງພວກເຂົາກໍຈະປ່ຽນແປງໄປ ແລະ ພວກເຂົາກໍຈະມີການກັບໃຈຢ່າງແທ້ຈິງ. ພວກເຂົາຈະຮູ້ສຶກເສຍໃຈຢ່າງເລິກເຊິ່ງ, ເສຍດາຍທີ່ໃນຕອນທຳອິດພວກເຂົາບໍ່ໄດ້ເລືອກ ຫຼື ປະຕິບັດຢ່າງຖືກຕ້ອງ. ການສະແດງອອກເຫຼົ່ານີ້ຄືການສະແດງອອກທີ່ທຳມະດາ ແລະ ສາມັນທີ່ສຸດຂອງມະນຸດທີ່ເສື່ອມຊາມຢ່າງແທ້ຈິງ. ແນວໃດກໍຕາມ, ຄົນທີ່ເປັນພວກຜູ້ຕໍ່ຕ້ານພຣະຄຣິສນັ້ນພິເສດ; ພວກເຂົາບໍ່ແມ່ນມະນຸດ ແຕ່ເປັນມານຮ້າຍ. ບໍ່ວ່າເວລາຈະຜ່ານໄປດົນສໍ່າໃດ ຫຼັງຈາກທີ່ພວກເຂົາກະທຳຄວາມຊົ່ວ ຫຼື ຄວາມບາບ, ພວກເຂົາກໍບໍ່ມີຄວາມສຳນຶກຜິດເລີຍ; ພວກເຂົາຍັງຄົງດື້ດ້ານ ແລະ ດຶງດັນຈົນເຖິງທີ່ສຸດ. ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສສາມາດອ່ອນນ້ອມໄດ້ ເມື່ອພວກເຂົາປະສົບກັບການລິຮານທີ່ສາມັນ. ເມື່ອຜະເຊີນໜ້າກັບການລິຮານຢ່າງຮຸນແຮງ, ພວກເຂົາອາດຈະໂຕ້ຖຽງກໍລະນີຂອງພວກເຂົາ, ປະຕິເສດສິ່ງຕ່າງໆ ແລະ ປະຕິເສດທີ່ຈະຍອມຮັບໃນເວລານັ້ນ, ແຕ່ພາຍຫຼັງ ພວກເຂົາກໍສາມາດໄຕ່ຕອງ ແລະ ຮູ້ຈັກຕົນເອງ ແລະ ຮູ້ສຶກສຳນຶກຜິດ ແລະ ກັບໃຈໄດ້. ເຖິງແມ່ນວ່າຈະມີຄົນເຍາະເຍີ້ຍພວກເຂົາ ແລະ ພິພາກສາພວກເຂົາວ່າບໍ່ມີຄວາມເປັນມະນຸດ, ພວກເຂົາອາດຈະຮູ້ສຶກເຈັບປວດໃນຫົວໃຈຂອງພວກເຂົາ ແຕ່ກໍຈະບໍ່ຕໍ່ສູ້ກັບ ຫຼື ປະຕິບັດຕໍ່ຄົນຜູ້ນັ້ນຄືກັບສັດຕູ. ພວກເຂົາຍັງສາມາດເຂົ້າໃຈຄົນອື່ນໄດ້ ໂດຍຄິດວ່າ “ຂ້ອຍຕ້ອງໂທດຕົນເອງທີ່ເຮັດຜິດພາດແບບນັ້ນ; ບໍ່ວ່າຄົນອື່ນຈະປະຕິບັດຕໍ່ຂ້ອຍແນວໃດກໍຕາມ ຂ້ອຍກໍສົມຄວນໄດ້ຮັບ”. ການສະແດງອອກເຫຼົ່ານີ້ເປີດເຜີຍຕົນເອງໃນລະດັບທີ່ແຕກຕ່າງກັນ ໃນຄົນທີ່ແຕກຕ່າງກັນ. ສະຫຼຸບແລ້ວ, ການເປີດເຜີຍເຫຼົ່ານີ້ຄືການສະແດງອອກທີ່ເປັນປົກກະຕິ ແລະ ເປັນທຳມະຊາດຂອງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ, ຄົນທີ່ມີອຸປະນິໄສທີ່ເສື່ອມຊາມ ແລະ ນີ້ຄືບ່ອນທີ່ພວກເຂົາແຕກຕ່າງຈາກພວກຜູ້ຕໍ່ຕ້ານພຣະຄຣິສຢ່າງຊັດເຈນ. ຜ່ານການສະແດງອອກທີ່ແຕກຕ່າງກັນຂອງສອງສະພາວະເຫຼົ່ານີ້, ມັນກໍເລີ່ມຊັດເຈນໃນທັນທີວ່າ ບຸກຄົນໃດແທ້ທີ່ເປັນຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສ ແລະ ບຸກຄົນໃດທີ່ເປັນພຽງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແຕ່ບໍ່ແມ່ນຄົນຊົ່ວຊ້າ.

ການແຍກແຍະພວກເຂົາ ໂດຍອີງໃສ່ວ່າພວກເຂົາກັບໃຈຢ່າງແທ້ຈິງ ຫຼື ບໍ່

ເມື່ອກີ້ນີ້ໄດ້ກ່າວເຖິງຄວາມແຕກຕ່າງສອງດ້ານລະຫວ່າງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ: ດ້ານທຳອິດແມ່ນທັດສະນະຄະຕິຂອງພວກເຂົາຕໍ່ຄວາມຈິງ; ທັດສະນະຄະຕິຂອງຄົນເຮົາຕໍ່ຄວາມຈິງກໍຄືທັດສະນະຄະຕິຂອງພວກເຂົາຕໍ່ພຣະເຈົ້າ. ໃນດ້ານນີ້, ມີຄວາມແຕກຕ່າງທີ່ຊັດເຈນລະຫວ່າງຄົນສອງປະເພດເຫຼົ່ານີ້. ຢ່າງທີສອງ, ໃນເລື່ອງຄວາມເປັນມະນຸດ, ຄົນສອງປະເພດເຫຼົ່ານີ້ກໍມີຄວາມແຕກຕ່າງທີ່ເປັນແກ່ນແທ້ຢ່າງຊັດເຈນເຊັ່ນກັນ. ສອງລັກສະນະເຫຼົ່ານີ້ເຫັນໄດ້ຊັດເຈນຫຼາຍ; ພວກມັນຄືປະເພດທີ່ແຕກຕ່າງກັນຢ່າງສິ້ນເຊີງຂອງຜູ້ຄົນ. ນອກເໜືອຈາກສອງຄວາມແຕກຕ່າງເຫຼົ່ານີ້, ອີກດ້ານໜຶ່ງກໍຄືວ່າມີການສະແດງອອກເຖິງການກັບໃຈ ຫຼັງຈາກກະທຳຄວາມຊົ່ວ ຫຼື ບໍ່. ໃນກໍລະນີຂອງພວກຜູ້ຕໍ່ຕ້ານພຣະຄຣິສ, ບໍ່ວ່າພວກເຂົາຈະກະທຳຄວາມຊົ່ວອັນໃດກໍຕາມ, ບໍ່ວ່າພວກເຂົາຈະທໍລະມານຜູ້ຄົນ, ສ້າງຕັ້ງອານາຈັກອິດສະຫຼະ, ຍາດຊີງກັບພຣະເຈົ້າເພື່ອສະຖານະພາບ, ລັກເຄື່ອງຖວາຍ ຫຼື ສິ່ງອື່ນໃດກໍຕາມ, ເຖິງແມ່ນວ່າພວກເຂົາຈະຖືກເປີດໂປງໂດຍກົງ, ພວກເຂົາກໍບໍ່ຍອມຮັບການກະທຳເຫຼົ່ານີ້. ຖ້າພວກເຂົາບໍ່ຍອມຮັບພວກມັນ, ພວກເຂົາຈະສາມາດກັບໃຈໄດ້ບໍ? ພວກເຂົາຍອມຕາຍດີກວ່າທີ່ຈະກັບໃຈ. ພວກເຂົາບໍ່ຍອມຮັບຄວາມຂໍ້ແທ້ຈິງໃນການກະທຳທີ່ຊົ່ວຮ້າຍຂອງພວກເຂົາ. ເຖິງແມ່ນວ່າພວກເຂົາຈະຮັບຮູ້ວ່າການເປີດໂປງນັ້ນຖືກຕ້ອງທັງໝົດ, ພວກເຂົາກໍຍັງຕໍ່ຕ້ານ ແລະ ຄັດຄ້ານມັນ. ພວກເຂົາຈະບໍ່ໄຕ່ຕອງຢ່າງເດັດຂາດວ່າ ພວກເຂົາກຳລັງເດີນໃນເສັ້ນທາງທີ່ຜິດ ຫຼື ເວົ້າວ່າ “ຂ້ອຍຖືກຈັດລັກສະນະວ່າເປັນຜູ້ຕໍ່ຕ້ານພຣະຄຣິສ. ສິ່ງນີ້ອັນຕະລາຍຫຼາຍ ແລະ ຂ້ອຍຈຳເປັນຕ້ອງກັບໃຈ” ຫຼື ບໍ່. ພວກເຂົາບໍ່ມີຄວາມຄິດແບບນີ້ໃນຈິດໃຈຂອງພວກເຂົາຢ່າງເດັດຂາດ. ຄວາມເປັນມະນຸດຂອງພວກເຂົາບໍ່ມີຄຸນສົມບັດເຫຼົ່ານີ້. ສະນັ້ນ, ພວກຜູ້ຕໍ່ຕ້ານພຣະຄຣິສຈຶ່ງມີລັກສະນະທີ່ເຫັນໄດ້ຊັດເຈນ: ບໍ່ວ່າພວກເຂົາຈະເຊື່ອໃນພຣະເຈົ້າຈັກປີ, ພວກເຂົາກໍບໍ່ຍອມຮັບເອົາຄວາມຈິງເລີຍ ແລະ ບໍ່ສະແດງໃຫ້ເຫັນການປ່ຽນແປງທີ່ແທ້ຈິງໃດໆ. ເມື່ອພວກເຂົາເລີ່ມເຊື່ອໃນພຣະເຈົ້າຄັ້ງທຳອິດ, ພວກເຂົາມັກທີ່ຈະເຮັດຕົວໂດດເດັ່ນທ່າມກາງຝູງຊົນ, ຍາດຊີງອຳນາດ ແລະ ຜົນປະໂຫຍດ, ທໍລະມານຜູ້ຄົນ ແລະ ສ້າງພັກພວກ ແລະ ແບ່ງແຍກຄຣິສຕະຈັກ. ຈຸດປະສົງຂອງພວກເຂົາໃນການພະຍາຍາມຍຶດອຳນາດກໍຄືການເກາະຄຣິສຕະຈັກກິນ ແລະ ສ້າງຕັ້ງອານາຈັກອິດສະຫຼະ. ຫຼັງຈາກທີ່ເຊື່ອໄດ້ສາມຫາຫ້າປີ, ເມື່ອເຈົ້າເຫັນພວກເຂົາອີກຄັ້ງ, ພວກເຂົາກໍຍັງຄົງມີການສະແດງອອກ ແລະ ລັກສະນະເດີມເຫຼົ່ານີ້ ໂດຍບໍ່ມີການປ່ຽນແປງໃດໆ. ແມ່ນແຕ່ຫຼັງຈາກແປດ ຫຼື ສິບປີ, ພວກເຂົາກໍຍັງຄືເກົ່າ. ບາງຄົນເວົ້າວ່າ “ບາງທີພວກເຂົາອາດຈະປ່ຽນແປງຫຼັງຈາກທີ່ເຊື່ອໄດ້ 20 ປີ!” ພວກເຂົາຈະປ່ຽນແປງໄດ້ບໍ? (ບໍ່ໄດ້.) ພວກເຂົາຈະບໍ່ປ່ຽນແປງ. ພວກເຂົາມີການສະແດງອອກເດີມເຫຼົ່ານີ້ ບໍ່ວ່າພວກເຂົາຈະພົວພັນກັບສອງສາມຄົນ ຫຼື ກັບຄົນສ່ວນໃຫຍ່, ບໍ່ວ່າຈະເປັນການປະຕິບັດໜ້າທີ່ທຳມະດາ ຫຼື ການເຮັດໜ້າທີ່ເປັນຜູ້ນຳ ຫຼື ຜູ້ເຮັດວຽກ. ພວກເຂົາບໍ່ເຄີຍກັບໃຈ ຫຼື ຫັນຫຼັງກັບ, ໂດຍຍຶດໝັ້ນໃນເສັ້ນທາງດຽວກັນຈົນເຖິງທີ່ສຸດ. ພວກເຂົາຈະບໍ່ກັບໃຈຢ່າງເດັດຂາດ. ນີ້ຄືສິ່ງທີ່ພວກຜູ້ຕໍ່ຕ້ານພຣະຄຣິສເປັນ. ສ່ວນຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ, ເຖິງແມ່ນວ່າບາງຄົນຈະບໍ່ແມ່ນຄົນຊົ່ວຊ້າ, ພວກເຂົາກໍມີອຸປະນິໄສທີ່ເສື່ອມຊາມເຊັ່ນກັນ. ພວກເຂົາເປີດເຜີຍຄວາມອວດດີ, ຄວາມທະນົງຕົວ, ຄວາມເຫັນແກ່ຕົວ, ຄວາມຕໍ່າຊ້າ ແລະ ການເສື່ອມຊາມປະເພດອື່ນໆ. ພວກເຂົາຍັງສະແດງອອກເຖິງຄວາມເປັນມະນຸດທີ່ບໍ່ດີ. ເມື່ອພວກເຂົາເລີ່ມເຊື່ອໃນພຣະເຈົ້າຄັ້ງທຳອິດ, ພວກເຂົາກໍຕ້ອງການຍາດຊີງຊື່ສຽງ ແລະ ຜົນປະໂຫຍດ, ເຮັດຕົວໂດດເດັ່ນເພື່ອໃຫ້ຄົນອື່ນນັບຖື ແລະ ມີຄວາມທະເຍີທະຍານ ແລະ ຄວາມປາຖະໜາທີ່ຈະເປັນຜູ້ນຳ ແລະ ມີອຳນາດ. ການສະແດງອອກເຫຼົ່ານີ້ມີຢູ່ໃນລະດັບທີ່ແຕກຕ່າງກັນ ໃນມະນຸດທີ່ເສື່ອມຊາມ ແລະ ບໍ່ໄດ້ແຕກຕ່າງຈາກພວກຜູ້ຕໍ່ຕ້ານພຣະຄຣິສຫຼາຍ. ແນວໃດກໍຕາມ, ໃນຂະບວນການເຊື່ອໃນພຣະເຈົ້າ, ພວກເຂົາກໍເຂົ້າໃຈຄວາມຈິງບາງຢ່າງຜ່ານການມີປະສົບການກັບການພິພາກສາ ແລະ ການເປີດໂປງຂອງພຣະທຳຂອງພຣະເຈົ້າ ແລະ ພວກເຂົາກໍເປີດເຜີຍອຸປະນິໄສທີ່ເສື່ອມຊາມເຫຼົ່ານີ້ນ້ອຍລົງເລື້ອຍໆ. ເປັນຫຍັງອຸປະນິໄສທີ່ເສື່ອມຊາມເຫຼົ່ານີ້ຈຶ່ງຖືກເປີດເຜີຍໜ້ອຍລົງເລື້ອຍໆ? ມັນເປັນເພາະວ່າຫຼັງຈາກທີ່ເຂົ້າໃຈຄວາມຈິງ, ພວກເຂົາກໍຮັບຮູ້ວ່າພຶດຕິກຳ ແລະ ການສະແດງອອກເຫຼົ່ານີ້ຄືການເປີດເຜີຍເຖິງອຸປະນິໄສທີ່ເສື່ອມຊາມ. ມີພຽງແຕ່ໃນຈຸດນີ້ເທົ່ານັ້ນທີ່ຈິດສຳນຶກຂອງພວກເຂົາຈຶ່ງເລີ່ມຮັບຮູ້ ແລະ ພວກເຂົາກໍເຫັນວ່າພວກເຂົາເສື່ອມຊາມຢ່າງເລິກເຊິ່ງ ແລະ ຂາດລັກສະນະຂອງມະນຸດຢ່າງແທ້ຈິງ. ຈາກນັ້ນພວກເຂົາກໍເຕັມໃຈທີ່ຈະສະແຫວງຫາຄວາມຈິງ ແລະ ຄິດກ່ຽວກັບວິທີທີ່ຈະຖອດຖິ້ມອຸປະນິໄສທີ່ເສື່ອມຊາມເຫຼົ່ານີ້ ແລະ ວິທີທີ່ພວກເຂົາຈະສາມາດຫຼຸດພົ້ນຈາກພັນທະນາການຂອງພວກມັນ ແລະ ກາຍເປັນຄົນທີ່ສະແຫວງຫາ ແລະ ປະຕິບັດຄວາມຈິງ. ການສະແດງອອກນີ້ແມ່ນຫຍັງ? ນີ້ບໍ່ແມ່ນການຄ່ອຍໆ ກັບໃຈບໍ? (ແມ່ນແລ້ວ.) ໃນຂະບວນການມີປະສົບການກັບພາລະກິດຂອງພຣະເຈົ້າ, ພວກເຂົາຄົ້ນພົບບັນຫາຂອງພວກເຂົາເອງ, ຮັບຮູ້ອຸປະນິໄສທີ່ເສື່ອມຊາມຂອງພວກເຂົາ ແລະ ເຂົ້າໃຈສະພາວະຕ່າງໆ ຂອງພວກເຂົາ. ພວກເຂົາຍັງໄດ້ຮູ້ຈັກແກ່ນແທ້ຂອງຄວາມເປັນມະນຸດຂອງພວກເຂົາ ແລະ ຈິດສຳນຶກຂອງພວກເຂົາກໍນັບມື້ນັບມີຄວາມຮັບຮູ້ຫຼາຍຂຶ້ນ; ພວກເຂົານັບມື້ນັບຮູ້ສຶກວ່າ ພວກເຂົາເສື່ອມຊາມຢ່າງເລິກເຊິ່ງ ແລະ ບໍ່ເໝາະສົມທີ່ຈະໃຫ້ພຣະເຈົ້ານໍາໃຊ້ ແລະ ພວກເຂົາໄດ້ເຮັດໃຫ້ພຣະເຈົ້າລັງກຽດ ແລະ ພວກເຂົາກໍກຽດຊັງຕົນເອງຢູ່ພາຍໃນ. ໂດຍບໍ່ຮູ້ຕົວ, ພວກເຂົາຄ່ອຍໆ ກັບໃຈໃນສ່ວນເລິກຂອງຫົວໃຈຂອງພວກເຂົາ ແລະ ດ້ວຍການກັບໃຈນີ້ ກໍເກີດມີການປ່ຽນແປງເລັກນ້ອຍບາງຢ່າງ, ການປ່ຽນແປງເລັກນ້ອຍທີ່ສາມາດເຫັນໄດ້ໃນພຶດຕິກຳຂອງພວກເຂົາ. ຕົວຢ່າງ: ໃນຕອນທຳອິດ, ເມື່ອມີຄົນເປີດໂປງບັນຫາຂອງພວກເຂົາ, ພວກເຂົາຈະຮູ້ສຶກຄຽດແຄ້ນ, ໂມໂຫຂຶ້ນຢ່າງໜ້າອາຍ ແລະ ພະຍາຍາມອະທິບາຍ ແລະ ແກ້ຕົວ, ພະຍາຍາມສຸດຄວາມສາມາດເພື່ອຊອກຫາຂໍ້ອ້າງ ແລະ ເຫດຜົນຕ່າງໆ ມາປົກປ້ອງຕົນເອງ. ແນວໃດກໍຕາມ, ຜ່ານການມີປະສົບການຢ່າງຕໍ່ເນື່ອງ, ພວກເຂົາກໍຮັບຮູ້ວ່າພຶດຕິກຳນີ້ຜິດ ແລະ ເລີ່ມແກ້ໄຂສະພາວະ ແລະ ພຶດຕິກຳນີ້, ໂດຍພະຍາຍາມຢ່າງໜັກເພື່ອຮັບເອົາມຸມມອງທີ່ຖືກຕ້ອງ, ດີ້ນຮົນເພື່ອການຮ່ວມມືທີ່ກົມກຽວກັບຄົນອື່ນ. ເມື່ອມີເລື່ອງຕ່າງໆເກີດຂຶ້ນກັບພວກເຂົາ, ພວກເຂົາກໍຮຽນຮູ້ທີ່ຈະສະແຫວງຫາ ແລະ ສົນທະນາກັບຄົນອື່ນ ແລະ ຮຽນຮູ້ທີ່ຈະໂອ້ລົມກັນຢ່າງເປີດໃຈ ແລະ ຢູ່ຮ່ວມກັນຢ່າງເປັນມິດກັບຄົນອື່ນ. ສິ່ງເຫຼົ່ານີ້ແມ່ນການສະແດງອອກເຖິງການກັບໃຈບໍ? (ແມ່ນແລ້ວ.) ຫຼັງຈາກທີ່ເຊື່ອໃນພຣະເຈົ້າ, ພວກເຂົາກໍຄ່ອຍໆ ໄດ້ຮັບຄວາມເຂົ້າໃຈທີ່ແທ້ຈິງກ່ຽວກັບອຸປະນິໄສ, ພຶດຕິກຳ ແລະ ການສະແດງອອກບາງຢ່າງຂອງພວກຜູ້ຕໍ່ຕ້ານພຣະຄຣິສທີ່ພວກເຂົາເປີດເຜີຍ. ຈາກນັ້ນ ພວກເຂົາກໍຄ່ອຍໆ ຖອດຖິ້ມອຸປະນິໄສທີ່ເສື່ອມຊາມຂອງພວກເຂົາ ແລະ ສາມາດປະຖິ້ມວິຖີຊີວິດທີ່ຜິດພາດໃນອະດີດຂອງພວກເຂົາ ແລະ ລົ້ມເລີກການສະແຫວງຫາຊື່ສຽງ ແລະ ສະຖານະພາບ ແລະ ສາມາດກະທຳ, ປະພຶດຕົນ ແລະ ປະຕິບັດໜ້າທີ່ຂອງພວກເຂົາຕາມຫຼັກການຄວາມຈິງ. ການປ່ຽນແປງດັ່ງກ່າວບັນລຸໄດ້ແນວໃດ? ມັນບັນລຸໄດ້ຜ່ານການຍອມຮັບເອົາຄວາມຈິງ ແລະ ການຫັນປ່ຽນຕົນເອງ ແລະ ການກັບໃຈຢ່າງຕໍ່ເນື່ອງບໍ? (ແມ່ນແລ້ວ.) ສິ່ງເຫຼົ່ານີ້ລ້ວນແຕ່ບັນລຸໄດ້ໃນຂະບວນການຂອງການກັບໃຈຢ່າງຕໍ່ເນື່ອງ. ຕໍ່ຈາກນັ້ນ, ສະພາວະຂອງພວກເຂົາກໍດີຂຶ້ນຢ່າງແນ່ນອນ, ການເຕີບໃຫຍ່ຂອງພວກເຂົາກໍເພີ່ມຂຶ້ນເຊັ່ນກັນ ເມື່ອປະສົບການຂອງພວກເຂົາເລິກເຊິ່ງຂຶ້ນ ແລະ ເມື່ອມີສິ່ງຕ່າງໆ ເກີດຂຶ້ນກັບພວກເຂົາ, ພວກເຂົາກໍສາມາດໄຕ່ຕອງຕົນເອງໄດ້. ບໍ່ວ່າພວກເຂົາຈະປະສົບກັບອຸປະສັກ ຫຼື ຄວາມລົ້ມເຫຼວ ຫຼື ພວກເຂົາຈະຖືກລິຮານ, ພວກເຂົາກໍນຳເລື່ອງເຫຼົ່ານີ້ມາຕໍ່ໜ້າພຣະພັກຂອງພຣະເຈົ້າ ແລະ ອະທິຖານຕໍ່ພຣະອົງ ແລະ ຍັງສາມາດເຊື່ອມໂຍງ, ໄຈ້ແຍກ ແລະ ເຂົ້າໃຈສະພາວະທີ່ເສື່ອມຊາມຂອງພວກເຂົາ ໃນຂະນະທີ່ອ່ານພຣະທຳຂອງພຣະເຈົ້າ. ເຖິງແມ່ນວ່າພວກເຂົາອາດຈະຍັງຄົງເປີດເຜີຍຄວາມເສື່ອມຊາມ ແລະ ເກີດມີຄວາມຄິດທີ່ຜິດພາດເມື່ອມີສິ່ງຕ່າງໆ ເກີດຂຶ້ນກັບພວກເຂົາ, ພວກເຂົາກໍສາມາດໄຕ່ຕອງ ແລະ ປະຕິເສດເນື້ອໜັງຂອງຕົນເອງໄດ້. ຕາບໃດທີ່ພວກເຂົາຮັບຮູ້ບັນຫາເຫຼົ່ານີ້, ພວກເຂົາກໍສາມາດສະແຫວງຫາຄວາມຈິງຢ່າງຕໍ່ເນື່ອງ ເພື່ອແກ້ໄຂບັນຫາເຫຼົ່ານັ້ນ ແລະ ປະຕິບັດການກັບໃຈ. ເຖິງແມ່ນວ່າຄວາມຄືບໜ້ານີ້ຈະຊ້າຫຼາຍ ແລະ ຜົນໄດ້ຮັບກໍມີໜ້ອຍທີ່ສຸດ, ພວກເຂົາກໍກຳລັງປ່ຽນແປງຢ່າງຕໍ່ເນື່ອງໃນສ່ວນເລິກຫົວໃຈຂອງພວກເຂົາ. ຄົນປະເພດນີ້ຮັກສາທັດສະນະຄະຕິທີ່ເລີ່ມລົງມືເຮັດ, ຄິດບວກ ແລະ ສ້າງແຮງຜັກດັນໃຫ້ຕົນເອງ ແລະ ສະພາວະທີ່ຕັ້ງໜ້າຫັນປ່ຽນຕົນເອງ ແລະ ກັບໃຈຢູ່ສະເໝີ. ເຖິງແມ່ນວ່າບາງຄັ້ງພວກເຂົາຈະຍາດຊີງກັບຄົນອື່ນເພື່ອຊື່ສຽງ ແລະ ສະຖານະພາບ ແລະ ເປີດເຜີຍການສະແດງອອກ ແລະ ການກະທຳບາງຢ່າງຂອງພວກຜູ້ຕໍ່ຕ້ານພຣະຄຣິສໃນລະດັບທີ່ແຕກຕ່າງກັນ, ຫຼັງຈາກທີ່ໄດ້ມີປະສົບການກັບການລິຮານ, ການພິພາກສາ ແລະ ການລົງໂທດ ຫຼື ການລົງວິໄນຂອງພຣະເຈົ້າ, ອຸປະນິໄສທີ່ເສື່ອມຊາມເຫຼົ່ານີ້ກໍຈະຖືກຖອດຖິ້ມ ແລະ ປ່ຽນແປງໄປໃນລະດັບທີ່ແຕກຕ່າງກັນ. ສາເຫດຫຼັກຂອງການບັນລຸຜົນເຫຼົ່ານີ້ກໍຄືຄົນປະເພດນີ້ສາມາດໄຕ່ຕອງ ແລະ ເຂົ້າໃຈອຸປະນິໄສທີ່ເສື່ອມຊາມຂອງພວກເຂົາ ແລະ ເສັ້ນທາງທີ່ຜິດທີ່ພວກເຂົາໄດ້ເດີນໄປ ໃນສ່ວນເລິກຂອງໃຈ ແລະ ສາມາດຫັນປ່ຽນຕົນເອງໄດ້. ເຖິງແມ່ນວ່າການປ່ຽນແປງ, ການເຕີບໂຕ ແລະ ສິ່ງທີ່ໄດ້ຮັບຈາກການຫັນປ່ຽນຂອງພວກເຂົາຈະນ້ອຍຫຼາຍ ແລະ ຄວາມຄືບໜ້າຊ້າຫຼາຍ ຈົນເຖິງຂັ້ນທີ່ພວກເຂົາເອງອາດຈະບໍ່ສັງເກດເຫັນ, ຫຼັງຈາກທີ່ໄດ້ມີປະສົບການດັ່ງກ່າວເປັນເວລາສາມຫາຫ້າປີ, ພວກເຂົາກໍສາມາດຮູ້ສຶກເຖິງການປ່ຽນແປງບາງຢ່າງໃນຕົນເອງ ແລະ ຄົນທີ່ຢູ່ອ້ອມຂ້າງພວກເຂົາກໍສາມາດເຫັນໄດ້ເຊັ່ນກັນ. ໃນກໍລະນີໃດກໍຕາມ, ມີຄວາມແຕກຕ່າງລະຫວ່າງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແລະ ພວກຜູ້ຕໍ່ຕ້ານພຣະຄຣິສ. ລັກສະນະຫຼັກໃນດ້ານນີ້ແມ່ນຫຍັງ? (ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສສາມາດກັບໃຈໄດ້.) ເມື່ອພວກເຂົາເຮັດຜິດ, ກະທຳການລະເມີດ ຫຼື ປະສົບກັບການລິຮານ, ການພິພາກສາ ແລະ ການລົງໂທດ, ການລົງໂທດ ຫຼື ການລົງວິໄນ, ພວກເຂົາກໍສາມາດກັບໃຈໄດ້. ເຖິງແມ່ນວ່າເມື່ອພວກເຂົາຮັບຮູ້ວ່າພວກເຂົາໄດ້ເຮັດຜິດ ຫຼື ເຮັດພາດ, ພວກເຂົາກໍສາມາດໄຕ່ຕອງຕົນເອງ ແລະ ມີທັດສະນະຄະຕິໃນການຫັນປ່ຽນຕົນເອງ ແລະ ການກັບໃຈຢູ່ພາຍໃນຫົວໃຈຂອງພວກເຂົາ. ນີ້ຄືຄວາມແຕກຕ່າງທາງລັກສະນະທີ່ເຮັດໃຫ້ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສແຕກຕ່າງຢ່າງສິ້ນເຊີງຈາກພວກຜູ້ຕໍ່ຕ້ານພຣະຄຣິສ.

ບົດສະຫຼຸບກ່ຽວກັບຄວາມແຕກຕ່າງລະຫວ່າງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ

ພວກທີ່ເປັນພວກຜູ້ຕໍ່ຕ້ານພຣະຄຣິສກໍຄືຊາຕານທີ່ມີຊີວິດຢູ່. ມັນສາມາດເວົ້າໄດ້ວ່າ ພວກເຂົາມີຊີວິດເປັນຊາຕານ. ພວກເຂົາຄືມານຮ້າຍ ແລະ ຊາຕານທີ່ຜູ້ຄົນສາມາດເບິ່ງເຫັນໄດ້. ສະນັ້ນ, ໃຫ້ພວກເຮົາສະຫຼຸບຄວາມແຕກຕ່າງທີ່ເປັນດ້ານແກ່ນແທ້ ລະຫວ່າງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ. ດ້ານໜຶ່ງກໍຄືທັດສະນະຄະຕິຂອງພວກເຂົາຕໍ່ຄວາມຈິງ. ພວກຜູ້ຕໍ່ຕ້ານພຣະຄຣິສບໍ່ຍອມຮັບຄວາມຈິງຢ່າງເດັດຂາດ. ເຖິງແມ່ນພວກເຂົາສາມາດຮັບຮູ້ດ້ວຍຄຳເວົ້າວ່າ ພຣະທຳຂອງພຣະເຈົ້າຄືຄວາມຈິງ, ຄືສິ່ງທີ່ເປັນບວກ, ເປັນພຣະທຳທີ່ເປັນປະໂຫຍດຕໍ່ຜູ້ຄົນ, ເປັນບັນທັດຖານສຳລັບທຸກສິ່ງທີ່ເປັນບວກ ແລະ ຜູ້ຄົນຄວນຍອມຮັບ, ອ່ອນນ້ອມ ແລະ ປະຕິບັດຕາມ ນັ້ນກໍຄື ເຖິງແມ່ນວ່າພວກເຂົາສາມາດເວົ້າທັງໝົດນີ້ໄດ້, ພວກເຂົາກໍບໍ່ສາມາດນຳເອົາພຣະທຳຂອງພຣະເຈົ້າໄປປະຕິບັດໄດ້ຢ່າງເດັດຂາດ. ເປັນຫຍັງພວກເຂົາຈຶ່ງບໍ່ປະຕິບັດ? ເພາະວ່າພວກເຂົາບໍ່ຍອມຮັບຄວາມຈິງໃນຫົວໃຈຂອງພວກເຂົາ. ພວກເຂົາເວົ້າດ້ວຍປາກວ່າ ພຣະທຳຂອງພຣະເຈົ້າຄືຄວາມຈິງ, ແຕ່ກໍເພື່ອແຮງຈູງໃຈທີ່ແຕກຕ່າງກັນຢ່າງສິ້ນເຊີງ. ພວກເຂົາເວົ້າແບບນີ້ເພື່ອປົກປິດຂໍ້ແທ້ຈິງທີ່ວ່າ ພວກເຂົາບໍ່ຍອມຮັບຄວາມຈິງ ແລະ ເພື່ອເຮັດໃຫ້ຜູ້ຄົນຫຼົງຜິດ. ພຽງເພາະວ່າພວກຜູ້ຕໍ່ຕ້ານພຣະຄຣິສສາມາດກ່າວຄຳເວົ້າ ແລະ ຫຼັກຄຳສອນໄດ້, ມັນບໍ່ໄດ້ໝາຍຄວາມວ່າພວກເຂົາຮັບຮູ້ໃນຫົວໃຈຂອງພວກເຂົາວ່າ ພຣະທຳຂອງພຣະເຈົ້າຄືຄວາມຈິງ. ພວກເຂົາບໍ່ສາມາດນຳເອົາຄວາມຈິງໄປປະຕິບັດໄດ້ ເພາະໂດຍພື້ນຖານແລ້ວ ພວກເຂົາບໍ່ຍອມຮັບຄວາມຈິງແຫ່ງພຣະທຳຂອງພຣະເຈົ້າໃນຫົວໃຈຂອງພວກເຂົາ; ພວກເຂົາບໍ່ເຕັມໃຈທີ່ຈະຍອມຮັບຄວາມຈິງ ແລະ ປະຕິບັດຄວາມຈິງ ເພື່ອເຂົ້າສູ່ຄວາມເປັນຈິງແຫ່ງຄວາມຈິງ. ໃນອີກດ້ານໜຶ່ງ, ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສບໍ່ຈຳເປັນຕ້ອງເປັນພວກຜູ້ຕໍ່ຕ້ານພຣະຄຣິສສະເໝີໄປ. ບາງຄົນໃນນັ້ນສາມາດຍອມຮັບ ແລະ ອ່ອນນ້ອມຕໍ່ຄວາມຈິງ, ຕໍ່ສິ່ງທີ່ເປັນບວກ ແລະ ຕໍ່ຄຳເວົ້າທີ່ຖືກຕ້ອງ ໃນລະດັບທີ່ແຕກຕ່າງກັນ, ນີ້ຄືຄວາມແຕກຕ່າງໜຶ່ງຢ່າງ. ຄົນທີ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສຈະເປັນປໍລະປັກຕໍ່ຄວາມຈິງ ແລະ ຫັນຫຼັງໃຫ້ກັບມັນ, ແຕ່ບາງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສສາມາດຍອມຮັບ ແລະ ປະຕິບັດຄວາມຈິງໄດ້. ຜ່ານການອ່ານພຣະທຳຂອງພຣະເຈົ້າ ແລະ ຜ່ານການມີປະສົບການກັບພາລະກິດຂອງພຣະເຈົ້າເປັນເວລາຫຼາຍປີ, ທັດສະນະຄະຕິຂອງພວກເຂົາຕໍ່ຄວາມຈິງກໍຂ້ອນຂ້າງສາມາດປ່ຽນແປງໄດ້. ພວກເຂົາຮູ້ສຶກໃນສ່ວນເລິກຂອງຫົວໃຈຂອງພວກເຂົາວ່າ ເຖິງແມ່ນພວກເຂົາຈະບໍ່ສາມາດນຳເອົາມັນໄປປະຕິບັດໄດ້, ຄວາມຈິງກໍເປັນສິ່ງທີ່ດີ ແລະ ຖືກຕ້ອງ. ມັນເປັນພຽງແຕ່ວ່າພວກເຂົາບໍ່ໄດ້ຮັກຄວາມຈິງ ຫຼື ບໍ່ໄດ້ສົນໃຈມັນຂະໜາດນັ້ນ, ສະນັ້ນ ການປະຕິບັດມັນຈຶ່ງຕ້ອງໃຊ້ຄວາມພະຍາຍາມ ແລະ ການຕໍ່ສູ້ບາງຢ່າງ. ສະນັ້ນ, ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແຕ່ມີຈິດສຳນຶກ ແລະ ເຫດຜົນພໍສົມຄວນ ກໍສາມາດຍອມຮັບຄວາມຈິງໄດ້ໃນລະດັບທີ່ແຕກຕ່າງກັນ. ຢ່າງໜ້ອຍທີ່ສຸດ ໃນສ່ວນເລິກຂອງໃຈ ພວກເຂົາກໍບໍ່ໄດ້ຕໍ່ຕ້ານ ຫຼື ລັງກຽດຄວາມຈິງ ແລະ ພວກເຂົາກໍບໍ່ໄດ້ເບື່ອໜ່າຍຄວາມຈິງ. ຄົນສ່ວນໃຫຍ່ແມ່ນຢູ່ໃນສະພາວະແບບນີ້ ແລະ ສະແດງອອກແບບນີ້ຕໍ່ຄວາມຈິງ. ການພັນລະນາເຖິງຄົນດັ່ງກ່າວໃນລັກສະນະນີ້ແມ່ນບໍ່ໄດ້ເສີມແຕ່ງໃຫ້ພວກເຂົາງາມ ຫຼື ເຮັດໃຫ້ເສຍຫາຍ. ມັນຂ້ອນຂ້າງຖືກຕ້ອງຕາມຄວາມເປັນຈິງ, ບໍ່ແມ່ນບໍ? (ແມ່ນແລ້ວ.) ອີກດ້ານໜຶ່ງກໍຄືການແຍກແຍະພວກເຂົາຈາກມຸມມອງຂອງຄວາມເປັນມະນຸດ, ນັ້ນກໍຄື ການແຍກແຍະໂດຍອີງໃສ່ຈິດສຳນຶກ, ເຫດຜົນ ແລະ ຄວາມດີ ຫຼື ຄວາມຊົ່ວຂອງຄວາມເປັນມະນຸດຂອງພວກເຂົາ. ໃຜກໍຕາມທີ່ມີຄວາມເປັນມະນຸດທີ່ຊົ່ວຮ້າຍ, ບໍ່ຍອມຮັບຄວາມຈິງ ແລະ ເບື່ອໜ່າຍຄວາມຈິງເປັນພິເສດ ກໍເປັນຜູ້ບໍ່ເຊື່ອ ຫຼື ເປັນຜູ້ຕໍ່ຕ້ານພຣະຄຣິສຢ່າງແນ່ນອນ. ບາງຄົນບໍ່ໄດ້ຮັກຄວາມຈິງໂດຍສະເພາະ ແລະ ບໍ່ໄດ້ສົນໃຈມັນ. ເມື່ອຄົນອື່ນສົນທະນາກ່ຽວກັບຄວາມຈິງ, ພວກເຂົາກໍຈະຢາກນອນ ແລະ ບໍ່ມີຊີວິດຊີວາ. ແນວໃດກໍຕາມ, ຄົນປະເພດນີ້ບໍ່ໄດ້ມີຄວາມເປັນມະນຸດທີ່ຊົ່ວຮ້າຍ ແລະ ບໍ່ໄດ້ທໍລະມານຄົນອື່ນ. ຖ້າເຈົ້າໂອ້ລົມກ່ຽວກັບເຈດຕະນາຂອງພຣະເຈົ້າ, ຫຼັກການຄວາມຈິງ ຫຼື ລະບຽບຂອງເຮືອນຂອງພຣະເຈົ້າ, ພວກເຂົາກໍສາມາດຮັບຟັງ ແລະ ເຕັມໃຈທີ່ຈະຍອມຮັບຄວາມຈິງ ແລະ ດີ້ນຮົນເພື່ອມັນ, ແຕ່ພວກເຂົາອາດບໍ່ຈຳເປັນທີ່ຈະຕ້ອງສາມາດນຳເອົາຄວາມຈິງໄປປະຕິບັດ. ຖ້າພວກເຂົາກາຍເປັນຜູ້ນຳ, ພວກເຂົາອາດຈະບໍ່ສາມາດນຳພາເຈົ້າໃຫ້ເຂົ້າໃຈຄວາມຈິງ ຫຼື ນຳພາເຈົ້າມາຢູ່ຕໍ່ໜ້າພຣະເຈົ້າໄດ້, ແຕ່ພວກເຂົາຈະບໍ່ທໍລະມານເຈົ້າຢ່າງເດັດຂາດ. ນີ້ຄືຄວາມເປັນມະນຸດຂອງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ. ໃນກໍລະນີໃດກໍຕາມ, ຄວາມເປັນມະນຸດຂອງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສບໍ່ໄດ້ຊົ່ວຮ້າຍປານນັ້ນ; ພວກເຂົາສາມາດຍອມຮັບຄວາມຈິງໄດ້ໃນລະດັບທີ່ແຕກຕ່າງກັນ. ໃນທາງກົງກັນຂ້າມ, ພວກຜູ້ຕໍ່ຕ້ານພຣະຄຣິສບໍ່ພຽງແຕ່ຂາດຈິດສຳນຶກ ແລະ ເຫດຜົນເທົ່ານັ້ນ ແຕ່ຍັງມີຄວາມເປັນມະນຸດທີ່ໂຫດຮ້າຍຢ່າງຍິ່ງອີກດ້ວຍ. ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສມີຈິດສຳນຶກ ແລະ ເຫດຜົນພໍສົມຄວນ ແລະ ພວກເຂົາສາມາດຈັດການກັບບາງເລື່ອງໄດ້ຢ່າງມີເຫດຜົນ. ຕົວຢ່າງ: ໃນເລື່ອງການເລືອກ ແລະ ການເຂົ້າຂ້າງເພື່ອຈັດການກັບຂໍ້ກຳນົດຂອງເຮືອນຂອງພຣະເຈົ້າ, ໃນການຈັດການກັບຜູ້ຄົນຕ່າງໆ ໃນຄຣິສຕະຈັກ ແລະ ໃນການຈັດການກັບສິ່ງທີ່ເປັນບວກ ແລະ ເປັນລົບ, ພວກເຂົາສາມາດແຍກແຍະສິ່ງເຫຼົ່ານີ້ ແລະ ເລື່ອງອື່ນໆ ໄດ້ ແລະ ໃນທີ່ສຸດ ພວກເຂົາກໍສາມາດຕັດສິນໃຈເລືອກຢ່າງຖືກຕ້ອງ ໂດຍອີງໃສ່ຈິດສຳນຶກຂອງພວກເຂົາ. ຄົນປະເພດນີ້ບໍ່ໄດ້ມີຄວາມເປັນມະນຸດທີ່ຊົ່ວຮ້າຍປານນັ້ນ ແລະ ມີຈິດໃຈດີພໍສົມຄວນ. ຍັງມີຄວາມແຕກຕ່າງອີກຢ່າງໜຶ່ງ ເຊິ່ງເປັນສິ່ງທີ່ພວກເຮົາຫາກໍສົນທະນາກັນໄປ ນັ້ນກໍຄື ມີບາງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສສາມາດຍອມຮັບຄວາມຈິງໄດ້ ແລະ ເມື່ອພວກເຂົາເຮັດຜິດ, ພວກເຂົາກໍສາມາດໄຕ່ຕອງກ່ຽວກັບມັນ ແລະ ມີຫົວໃຈທີ່ສາມາດກັບໃຈໄດ້. ໃນທາງກົງກັນຂ້າມ, ພວກຜູ້ຕໍ່ຕ້ານພຣະຄຣິສບໍ່ໄດ້ມີການສະແດງອອກສອງຢ່າງນີ້ຢ່າງເດັດຂາດ. ພວກເຂົາດື້ດ້ານ ແລະ ບໍ່ປ່ຽນແປງ ເພາະພວກເຂົາເບື່ອໜ່າຍຄວາມຈິງ, ບໍ່ຍອມຮັບຄວາມຈິງ ແລະ ມີຄວາມເປັນມະນຸດທີ່ໂຫດຮ້າຍທີ່ສຸດ. ມັນເປັນໄປບໍ່ໄດ້ທີ່ຄົນປະເພດນີ້ຈະຫັນປ່ຽນຕົນເອງ ແລະ ບັນລຸການກັບໃຈ. ການທີ່ຄົນໃດໜຶ່ງຈະສາມາດກັບໃຈຢ່າງແທ້ຈິງໄດ້ ຫຼື ບໍ່ນັ້ນ ສ່ວນໃຫຍ່ແມ່ນຂຶ້ນກັບວ່າພວກເຂົາມີຈິດສຳນຶກ ແລະ ເຫດຜົນ ຫຼື ບໍ່ ແລະ ຂຶ້ນກັບທັດສະນະຄະຕິຂອງພວກເຂົາຕໍ່ຄວາມຈິງ. ເພາະວ່າພວກເຂົາບໍ່ໄດ້ມີຄວາມເປັນມະນຸດທີ່ຊົ່ວຮ້າຍ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສຈຶ່ງມີຈິດສຳນຶກ ແລະ ເຫດຜົນຢູ່ແດ່ ແລະ ສາມາດຍອມຮັບຄວາມຈິງບາງຢ່າງໄດ້ໃນລະດັບທີ່ແຕກຕ່າງກັນ, ມີໂອກາດທີ່ຈະຫັນປ່ຽນຕົນເອງ. ເມື່ອພວກເຂົາເຮັດຜິດພາດ ຫຼື ລ່ວງລະເມີດ, ພວກເຂົາກໍສາມາດກັບໃຈໄດ້ ຫຼັງຈາກທີ່ຖືກລິຮານ. ສິ່ງນີ້ກຳນົດວ່າຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສມີຄວາມຫວັງທີ່ຈະໄດ້ຮັບຄວາມລອດພົ້ນ, ໃນຂະນະທີ່ພວກຜູ້ຕໍ່ຕ້ານພຣະຄຣິສແມ່ນບໍ່ສາມາດຊ່ວຍໃຫ້ລອດໄດ້; ພວກເຂົາເປັນເຊື້ອສາຍຂອງມານຮ້າຍ ແລະ ຊາຕານ. ຄວາມແຕກຕ່າງທີ່ເປັນແກ່ນແທ້ລະຫວ່າງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສກໍຄືຄຸນລັກສະນະຫຼາຍຢ່າງເຫຼົ່ານີ້. ບົດສະຫຼຸບນີ້ຂ້ອນຂ້າງຖືກຕ້ອງຕາມຄວາມເປັນຈິງບໍ? (ແມ່ນແລ້ວ.) ກ່ຽວກັບຄຸນລັກສະນະຫຼາຍຢ່າງເຫຼົ່ານີ້ຂອງພວກຜູ້ຕໍ່ຕ້ານພຣະຄຣິສ, ການສະແດງອອກຢ່າງລະອຽດທີ່ພວກເຮົາໄດ້ສົນທະນາກັນນັ້ນ ແມ່ນຖືກຕ້ອງຕາມຄວາມເປັນຈິງ ແລະ ສອດຄ່ອງກັບຂໍ້ເທັດຈິງ, ໂດຍບໍ່ມີອົງປະກອບທີ່ເຮັດໃຫ້ເສຍຫາຍແຕ່ຢ່າງໃດ. ຜູ້ທີ່ຖືກເລືອກຂອງພຣະເຈົ້າລ້ວນແລ້ວແຕ່ເຄີຍພົບພໍ້ ແລະ ເຫັນສິ່ງນີ້; ນີ້ຄືສິ່ງທີ່ພວກຜູ້ຕໍ່ຕ້ານພຣະຄຣິສເປັນ. ສ່ວນຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ, ພວກເຮົາກໍໄດ້ເປີດໂປງການສະແດງອອກຕ່າງໆ ເຊັ່ນກັນ ເຊິ່ງທັງໝົດລ້ວນແຕ່ເປັນສິ່ງທີ່ຜູ້ຄົນສາມາດເຫັນໄດ້ ແລະ ສອດຄ່ອງກັບຂໍ້ເທັດຈິງ, ໂດຍບໍ່ມີການຕົບແຕ່ງໃດໆ.

ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສມີຂໍ້ບົກພ່ອງ ແລະ ຂໍ້ຜິດພາດຫຼາຍຢ່າງໃນຄວາມເປັນມະນຸດຂອງພວກເຂົາ ແລະ ພວກເຂົາຍັງເປີດເຜີຍອຸປະນິໄສທີ່ເສື່ອມຊາມຕ່າງໆ ໃນລະດັບທີ່ແຕກຕ່າງກັນ. ອຸປະນິໄສທີ່ເສື່ອມຊາມເຫຼົ່ານີ້ມີການສະແດງອອກທີ່ເປັນລັກສະນະຊັດເຈນບາງຢ່າງໃນທຸກຄົນ. ຕົວຢ່າງ: ບາງຄົນອວດດີເປັນພິເສດ, ບາງຄົນກໍເຈົ້າຄິດເຈົ້າແຄ້ນ ແລະ ມີເລ່ຫຼ່ຽມຫຼາຍເປັນພິເສດ, ບາງຄົນຫົວແຂງເປັນພິເສດ, ບາງຄົນຂີ້ຄ້ານເປັນພິເສດ ແລະ ອື່ນໆ ອີກ. ການສະແດງອອກເຫຼົ່ານີ້ຄືການສະແດງອອກຂອງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແລະ ພວກມັນກໍເປັນຄຸນລັກສະນະຂອງຄວາມເປັນມະນຸດຂອງຄົນດັ່ງກ່າວ. ເຖິງແມ່ນວ່າຄົນເຫຼົ່ານີ້ຈະມີຄວາມເມດຕາຢູ່ແດ່ໃນຫົວໃຈຂອງພວກເຂົາ ເວົ້າງ່າຍໆກໍຄື ພວກເຂົາຂ້ອນຂ້າງມີຈິດໃຈດີ, ແຕ່ເມື່ອຜະເຊີນກັບບັນຫາ, ພວກເຂົາເຫັນຢ່າງຊັດເຈນວ່າ ຜົນປະໂຫຍດຂອງເຮືອນຂອງພຣະເຈົ້າກຳລັງໄດ້ຮັບຄວາມເສຍຫາຍ, ແຕ່ຍ້ອນພວກເຂົາຢ້ານທີ່ຈະເຮັດຜິດໃຈຄົນອື່ນ, ພວກເຂົາຈຶ່ງຫົດຫົວລີ້ຢູ່ໃນກະດອງຄືກັບເຕົ່າ, ດຳລົງຊີວິດຕາມປັດຊະຍາຂອງຊາຕານ ແລະ ບໍ່ເຕັມໃຈທີ່ຈະຍຶດໝັ້ນຫຼັກການຄວາມຈິງ. ເຖິງແມ່ນວ່າໃນສ່ວນເລິກຂອງໃຈ ພວກເຂົາຈະຮູ້ສຶກວ່າພວກເຂົາບໍ່ຄວນກະທຳແບບນີ້ ແລະ ພວກເຂົາກຳລັງເຮັດຜິດຕໍ່ພຣະເຈົ້າໂດຍການກະທຳແບບນີ້, ພວກເຂົາກໍຍັງບໍ່ສາມາດຫຼີກລ່ຽງທີ່ຈະເລືອກເປັນຄົນທີ່ບໍ່ຢາກຜິດໃຈໃຜ. ເປັນຫຍັງຈຶ່ງເປັນແບບນີ້? ເພາະພວກເຂົາເຊື່ອວ່າເພື່ອຈະດຳລົງຊີວິດ ແລະ ຢູ່ລອດໄດ້, ພວກເຂົາຕ້ອງເພິ່ງພາປັດຊະຍາຂອງຊາຕານ ແລະ ມີພຽງແຕ່ວິທີນີ້ເທົ່ານັ້ນທີ່ພວກເຂົາຈະສາມາດປົກປ້ອງຕົນເອງໄດ້. ສະນັ້ນ, ພວກເຂົາຈຶ່ງເລືອກທີ່ຈະເປັນຄົນປະຈົບປະແຈງ ແລະ ບໍ່ປະຕິບັດຄວາມຈິງ. ໃນຫົວໃຈຂອງພວກເຂົາ, ພວກເຂົາຮູ້ສຶກວ່າໂດຍການກະທຳແບບນີ້ ພວກເຂົາເປັນຄົນໄຮ້ຈິດສຳນຶກ ແລະ ປາສະຈາກຄວາມເປັນມະນຸດ; ພວກເຂົາບໍ່ແມ່ນມະນຸດ ແລະ ຮ້າຍແຮງກວ່າໝາເຝົ້າເຮືອນ. ແນວໃດກໍຕາມ, ຫຼັງຈາກທີ່ຕຳໜິຕົນເອງແລ້ວ, ເມື່ອປະເຊີນກັບສະຖານະການອື່ນ ພວກເຂົາກໍຍັງບໍ່ກັບໃຈ ແລະ ຍັງຄົງກະທຳແບບເດີມ. ພວກເຂົາອ່ອນແອຢູ່ສະເໝີ ແລະ ຮູ້ສຶກຜິດຢູ່ສະເໝີ. ສິ່ງນີ້ພິສູດໃຫ້ເຫັນຫຍັງ? ມັນພິສູດໃຫ້ເຫັນວ່າ ເຖິງແມ່ນວ່າຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສຈະບໍ່ແມ່ນພວກຜູ້ຕໍ່ຕ້ານພຣະຄຣິສ, ແຕ່ຄວາມເປັນມະນຸດຂອງພວກເຂົາກໍມີບັນຫາ ແລະ ຂໍ້ບົກພ່ອງຢ່າງແທ້ຈິງ, ສະນັ້ນ ພວກເຂົາຈຶ່ງເປີດເຜີຍຄວາມເສື່ອມຊາມຫຼາຍຢ່າງຢ່າງແນ່ນອນ. ເມື່ອເບິ່ງການສະແດງອອກໂດຍລວມຂອງຄົນດັ່ງກ່າວ, ພວກເຂົາກໍບໍ່ໄດ້ປ່ຽນໄປຈາກຄົນທີ່ຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງໂດຍສິ້ນເຊີງ; ພວກເຂົາຄືສິ່ງທີ່ພຣະເຈົ້າກ່າວເຖິງວ່າ ເປັນລູກຫຼານຂອງຊາຕານຢ່າງແທ້ຈິງ. ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສດີກວ່າພວກຜູ້ຕໍ່ຕ້ານພຣະຄຣິສແນວໃດ? ເວົ້າໃຫ້ຊັດເຈນກໍຄື ເຖິງແມ່ນວ່າຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແຕ່ບໍ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສ ຈະເປີດເຜີຍອຸປະນິໄສທີ່ເສື່ອມຊາມຕ່າງໆ ຂອງຊາຕານ, ພວກເຂົາກໍບໍ່ແມ່ນຄົນຊົ່ວຢ່າງແນ່ນອນ. ສະຖານະການຂອງພວກເຂົາແມ່ນຄືກັບທີ່ຄົນທົ່ວໄປເວົ້າກັນວ່າ ບໍ່ແມ່ນຄົນຄິດຄົດ ແລະ ຊົ່ວຊ້າ ແຕ່ກໍບໍ່ແມ່ນຄົນດີ; ມັນເປັນພຽງແຕ່ວ່າພວກເຂົາເຊື່ອໃນພຣະເຈົ້າຢ່າງຈິງໃຈ, ເຕັມໃຈທີ່ຈະກັບໃຈ ແລະ ສາມາດຍອມຮັບຄວາມຈິງໄດ້ຫຼັງຈາກທີ່ຖືກລິຮານ ໂດຍມີການອ່ອນນ້ອມຢູ່ແດ່. ເຖິງແມ່ນວ່າພວກເຂົາຈະບໍ່ແມ່ນຄົນຊົ່ວ ແລະ ຍັງມີຄວາມຫວັງທີ່ຈະໄດ້ຮັບຄວາມລອດພົ້ນຈາກພຣະເຈົ້າ, ພວກເຂົາກໍຍັງຫ່າງໄກຫຼາຍຈາກມາດຕະຖານຂອງການຢຳເກງພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍທີ່ພຣະເຈົ້າກ່າວເຖິງ! ບາງຄົນເຊື່ອໃນພຣະເຈົ້າເປັນເວລາສາມຫາຫ້າປີ ແລະ ມີການປ່ຽນແປງ ແລະ ຄວາມຄືບໜ້າຢູ່ແດ່. ບາງຄົນເຊື່ອໃນພຣະເຈົ້າເປັນເວລາແປດຫາສິບປີ ແລະ ບໍ່ມີຄວາມຄືບໜ້າເລີຍ. ບາງຄົນເຖິງກັບເຊື່ອໃນພຣະເຈົ້າເປັນເວລາ 20 ປີ ໂດຍບໍ່ມີການປ່ຽນແປງທີ່ສຳຄັນໃດໆ; ພວກເຂົາກໍຍັງຄືເກົ່າກັບທີ່ພວກເຂົາເຄີຍເປັນ. ພວກເຂົາຍຶດໝັ້ນກັບແນວຄິດຂອງພວກເຂົາຢ່າງດື້ດ້ານ. ມັນເປັນພຽງແຕ່ວ່າ ເນື່ອງຈາກພວກເຂົາໄດ້ຍິນພຣະທຳຂອງພຣະເຈົ້າ ແລະ ຖືກຄວບຄຸມໂດຍລະບຽບ ແລະ ຂໍ້ກຳນົດຕ່າງໆ ໃນເຮືອນຂອງພຣະເຈົ້າ, ພວກເຂົາຈຶ່ງບໍ່ໄດ້ເຮັດຜິດພາດທີ່ຮ້າຍແຮງ, ບໍ່ໄດ້ກະທຳການຊົ່ວທີ່ກໍ່ໃຫ້ເກີດຄວາມສູນເສຍຢ່າງໜັກຕໍ່ເຮືອນຂອງພຣະເຈົ້າ ແລະ ບໍ່ໄດ້ກໍ່ໃຫ້ເກີດໄພພິບັດທີ່ໃຫຍ່ຫຼວງ. ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສບໍ່ແມ່ນທຸກຄົນທີ່ຈະສາມາດໄດ້ຮັບຄວາມລອດພົ້ນຈາກພຣະເຈົ້າໃນທີ່ສຸດຢ່າງແນ່ນອນ. ພວກເຂົາສ່ວນໃຫຍ່ອາດຈະເປັນຜູ້ອອກເຫື່ອແຮງ ແລະ ບາງຄົນໃນນັ້ນກໍຈະຖືກກຳຈັດອອກຢ່າງແນ່ນອນ. ໃນກໍລະນີໃດກໍຕາມ, ເຖິງແມ່ນວ່າພວກເຂົາຈະບໍ່ແມ່ນຄົນຊົ່ວ, ພວກເຂົາກໍເປັນຄົນທີ່ມີຄວາມເປັນມະນຸດທີ່ບໍ່ດີ. ຜົນໄດ້ຮັບ ແລະ ຈຸດໝາຍປາຍທາງຂອງພວກເຂົາຈະບໍ່ຄືກັນຢ່າງແນ່ນອນ. ມັນລ້ວນແລ້ວແຕ່ຂຶ້ນຢູ່ກັບວ່າ ພວກເຂົາສາມາດຍອມຮັບຄວາມຈິງໄດ້ ຫຼື ບໍ່ ແລະ ພວກເຂົາເລືອກເສັ້ນທາງຂອງຕົນເອງແນວໃດ. ບາງຄົນເວົ້າວ່າ “ຄຳເວົ້າຂອງເຈົ້າຂັດແຍ່ງກັນ. ເຈົ້າບໍ່ໄດ້ເວົ້າບໍວ່າ ຄົນເຫຼົ່ານີ້ສາມາດຫັນປ່ຽນຕົນເອງ ແລະ ກັບໃຈໄດ້?” ສິ່ງທີ່ເຮົາໝາຍເຖິງກໍຄື ໃນບໍລິບົດບາງຢ່າງ ແລະ ໃນສະພາບແວດລ້ອມທີ່ແຕກຕ່າງກັນ ຄົນເຫຼົ່ານີ້ສາມາດຍອມຮັບຄວາມຈິງໄດ້ ໃນລະດັບທີ່ແຕກຕ່າງກັນ. “ລະດັບທີ່ແຕກຕ່າງກັນ” ໝາຍຄວາມວ່າແນວໃດ? ມັນໝາຍຄວາມວ່າ ບາງຄົນມີການປ່ຽນແປງເລັກນ້ອຍຫຼັງຈາກທີ່ເຊື່ອໃນພຣະເຈົ້າເປັນເວລາສາມຫາຫ້າປີ ແລະ ມີການປ່ຽນແປງທີ່ສຳຄັນຫຼັງຈາກ 10 ຫາ 20 ປີ. ບາງຄົນເຊື່ອໃນພຣະເຈົ້າເປັນເວລາ 10 ຫາ 20 ປີ ແລະ ກໍຍັງຄືເກົ່າກັບຕອນທີ່ພວກເຂົາເລີ່ມເຊື່ອໃໝ່ໆ, ໂດຍຮ້ອງຕະໂກນຢູ່ສະເໝີວ່າ “ຂ້ອຍຕ້ອງກັບໃຈ, ຂ້ອຍຕ້ອງຕອບແທນຄວາມຮັກຂອງພຣະເຈົ້າ!” ແຕ່ໃນຄວາມເປັນຈິງແລ້ວແມ່ນບໍ່ມີການປ່ຽນແປງໃດໆ. ມັນເປັນພຽງເພາະວ່າພວກເຂົາມີຈິດສຳນຶກ ພວກເຂົາຈຶ່ງມີຄວາມປາຖະໜານີ້ຢູ່ໃນຫົວໃຈຂອງພວກເຂົາ ແລະ ເຕັມໃຈທີ່ຈະຫັນປ່ຽນຕົນເອງ ແລະ ກັບໃຈ. ແນວໃດກໍຕາມ, ຄວາມເຕັມໃຈບໍ່ໄດ້ເທົ່າກັບການທີ່ສາມາດປະຕິບັດຄວາມຈິງໄດ້ ແລະ ທັງບໍ່ໄດ້ເທົ່າກັບການເຂົ້າສູ່ຄວາມເປັນຈິງ. ຄວາມເຕັມໃຈເປັນພຽງການບໍ່ຕໍ່ຕ້ານຄວາມຈິງ, ບໍ່ເບື່ອໜ່າຍຄວາມຈິງ, ບໍ່ໝິ່ນປະໝາດຄວາມຈິງຢ່າງເປີດເຜີຍ, ບໍ່ພິພາກສາ, ກ່າວໂທດ ຫຼື ໝິ່ນປະໝາດພຣະເຈົ້າຢ່າງເປີດເຜີຍ, ມັນເປັນພຽງການສະແດງອອກເຫຼົ່ານີ້ເທົ່ານັ້ນ. ແຕ່ມັນບໍ່ໄດ້ໝາຍຄວາມວ່າຈະສາມາດອ່ອນນ້ອມ ແລະ ຍອມຮັບ ແລະ ປະຕິບັດຄວາມຈິງໄດ້ຢ່າງແທ້ຈິງ ແລະ ທັງບໍ່ໄດ້ໝາຍຄວາມວ່າຈະສາມາດກະບົດຕໍ່ເນື້ອໜັງ ແລະ ຄວາມປາຖະໜາຂອງຕົນເອງໄດ້. ນີ້ແມ່ນຂໍ້ເທັດຈິງທີ່ຖືກຕ້ອງຕາມຄວາມເປັນຈິງບໍ? (ແມ່ນແລ້ວ.) ມັນກໍເປັນແບບນີ້ຢ່າງແທ້ຈິງ. ການມີຈິດສຳນຶກ ແລະ ເຫດຜົນຢູ່ແດ່ ແລະ ມີຫົວໃຈທີ່ສາມາດກັບໃຈເລັກນ້ອຍໃນຄວາມເປັນມະນຸດຂອງຄົນຜູ້ໜຶ່ງ ບໍ່ໄດ້ໝາຍຄວາມວ່າຄົນຜູ້ນັ້ນບໍ່ມີອຸປະນິໄສທີ່ເສື່ອມຊາມ. ຄົນທີ່ມີອຸປະນິໄສຂອງພວກຕໍ່ຕ້ານພຣະຄຣິສມີຄວາມແຕກຕ່າງທີ່ເປັນແກ່ນແທ້ຈາກພວກຜູ້ຕໍ່ຕ້ານພຣະຄຣິສ, ແຕ່ນີ້ບໍ່ໄດ້ໝາຍຄວາມວ່າພວກເຂົາເປັນຄົນທີ່ສາມາດຍອມຮັບ ແລະ ອ່ອນນ້ອມຕໍ່ຄວາມຈິງໄດ້. ມັນບໍ່ໄດ້ໝາຍຄວາມວ່າພວກເຂົາເປັນຄົນທີ່ມີຄວາມເປັນຈິງແຫ່ງຄວາມຈິງ ຫຼື ພວກເຂົາເປັນຄົນທີ່ພຣະເຈົ້າຮັກ. ມີຄວາມແຕກຕ່າງທີ່ເປັນແກ່ນແທ້ລະຫວ່າງສອງດ້ານນີ້; ພວກມັນແຕກຕ່າງກັນຢ່າງສິ້ນເຊີງ. ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສແນ່ນອນວ່າດີກວ່າຫຼາຍໃນເລື່ອງຄວາມເປັນມະນຸດ, ທັດສະນະຄະຕິຂອງພວກເຂົາຕໍ່ຄວາມຈິງ ແລະ ລະດັບການກັບໃຈຂອງພວກເຂົາ ເມື່ອທຽບກັບພວກຜູ້ຕໍ່ຕ້ານພຣະຄຣິສ. ແນວໃດກໍຕາມ, ມາດຕະຖານທີ່ພຣະເຈົ້າໃຊ້ວັດແທກຜູ້ຄົນບໍ່ໄດ້ອີງໃສ່ວ່າ ພວກເຂົາແຕກຕ່າງຈາກພວກຜູ້ຕໍ່ຕ້ານພຣະຄຣິສແນວໃດ; ນີ້ບໍ່ແມ່ນມາດຕະຖານ. ພຣະເຈົ້າວັດແທກຄວາມເປັນມະນຸດຂອງຄົນຜູ້ໜຶ່ງ, ບໍ່ວ່າພວກເຂົາຈະມີຈິດສຳນຶກ ແລະ ເຫດຜົນ ຫຼື ບໍ່, ບໍ່ວ່າພວກເຂົາຈະຮັກ ແລະ ຍອມຮັບຄວາມຈິງ ຫຼື ບໍ່, ບໍ່ວ່າພວກເຂົາຈະປະຕິບັດໜ້າທີ່ຂອງຕົນດ້ວຍຄວາມຈົງຮັກພັກດີ ຫຼື ບໍ່, ບໍ່ວ່າພວກເຂົາຈະອ່ອນນ້ອມຕໍ່ພຣະເຈົ້າ ຫຼື ບໍ່ ແລະ ບໍ່ວ່າພວກເຂົາຈະສາມາດຮັບຄວາມຈິງ ແລະ ບັນລຸຄວາມລອດພົ້ນໄດ້ ຫຼື ບໍ່. ສິ່ງເຫຼົ່ານີ້ຄືມາດຕະຖານທີ່ພຣະເຈົ້າໃຊ້ວັດແທກຜູ້ຄົນ. ພຣະເຈົ້າໄດ້ວາງຂໍ້ກຳນົດຕ່າງໆ ສຳລັບຜູ້ທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ. ພຣະເຈົ້າໃຊ້ຂໍ້ກຳນົດເຫຼົ່ານີ້ເພື່ອວັດແທກຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ດ້ວຍຈຸດປະສົງເພື່ອຊ່ວຍພວກເຂົາໃຫ້ລອດພົ້ນ. ເມື່ອໄດ້ຍິນແບບນີ້ແລ້ວ, ພວກເຈົ້າເຂົ້າໃຈແລ້ວ ແມ່ນບໍ? ກ່ອນອື່ນ, ເຈົ້າຕ້ອງເຂົ້າໃຈໃຫ້ຊັດເຈນວ່າ ບໍ່ວ່າເຈົ້າຈະມີອຸປະນິໄສຂອງພວກຜູ້ຕໍ່ຕ້ານພຣະຄຣິສຫຼາຍສໍ່າໃດກໍຕາມ, ຕາບໃດທີ່ເຈົ້າສາມາດຍອມຮັບຄວາມຈິງໄດ້, ເຈົ້າກໍບໍ່ແມ່ນພວກຜູ້ຕໍ່ຕ້ານພຣະຄຣິສ. ເຖິງແມ່ນວ່າເຈົ້າຈະບໍ່ແມ່ນພວກຜູ້ຕໍ່ຕ້ານພຣະຄຣິສ, ມັນກໍບໍ່ໄດ້ໝາຍຄວາມວ່າເຈົ້າເປັນຄົນທີ່ອ່ອນນ້ອມຕໍ່ພຣະເຈົ້າ. ການບໍ່ລັງກຽດຄວາມຈິງ ຫຼື ການບໍ່ເບື່ອໜ່າຍຄວາມຈິງ ບໍ່ໄດ້ໝາຍຄວາມວ່າເຈົ້າເປັນຄົນທີ່ປະຕິບັດ ແລະ ອ່ອນນ້ອມຕໍ່ຄວາມຈິງ. ການມີຈິດສຳນຶກ ແລະ ເຫດຜົນຢູ່ແດ່, ການມີຈິດໃຈດີພໍສົມຄວນ ແລະ ການມີຄວາມເປັນມະນຸດທີ່ດີກວ່າພວກຜູ້ຕໍ່ຕ້ານພຣະຄຣິສ ບໍ່ໄດ້ໝາຍຄວາມວ່າເຈົ້າເປັນຄົນດີສະເໝີໄປ. ມາດຕະຖານໃນການວັດແທກວ່າຄົນຜູ້ໜຶ່ງດີ ຫຼື ຊົ່ວ ບໍ່ໄດ້ອີງໃສ່ຄວາມເປັນມະນຸດຂອງພວກຜູ້ຕໍ່ຕ້ານພຣະຄຣິສ. ບໍ່ວ່າພວກຜູ້ຕໍ່ຕ້ານພຣະຄຣິສຈະເຮັດສິ່ງທີ່ຊົ່ວຮ້າຍຫຼາຍສໍ່າໃດ, ພວກເຂົາກໍບໍ່ເຄີຍຍອມຮັບ ຫຼື ກັບໃຈ, ແຕ່ຍັງຄົງກະທຳແບບເດີມຕໍ່ໄປ; ພວກເຂົາບໍ່ເຄີຍຫັນຫຼັງກັບ ແລະ ພວກເຂົາກໍຕໍ່ຕ້ານພຣະເຈົ້າຈົນເຖິງທີ່ສຸດ. ເຖິງແມ່ນວ່າຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສບາງຄົນຈະຕ້ອງການຫັນປ່ຽນຕົນເອງ ແລະ ກັບໃຈຢ່າງຈິງໃຈ, ການຫັນປ່ຽນຕົນເອງເລັກນ້ອຍບໍ່ໄດ້ໝາຍຄວາມວ່າພວກເຂົາມີການກັບໃຈທີ່ແທ້ຈິງ. ການມີຄວາມຕັ້ງໃຈທີ່ຈະກັບໃຈບໍ່ໄດ້ໝາຍຄວາມວ່າຈະສາມາດເຂົ້າໃຈຄວາມຈິງ, ຮັບຄວາມຈິງ ແລະ ຮັບຊີວິດໄດ້.

ບາງຄົນເວົ້າວ່າ “ຂ້ອຍບໍ່ແມ່ນພວກຜູ້ຕໍ່ຕ້ານພຣະຄຣິສ, ສະນັ້ນ ຂ້ອຍຈຶ່ງດີກວ່າພວກຜູ້ຕໍ່ຕ້ານພຣະຄຣິສ ແລະ ເສື່ອມຊາມໜ້ອຍກວ່າພວກຜູ້ຕໍ່ຕ້ານພຣະຄຣິສ”. ຄຳເວົ້າເຫຼົ່ານີ້ຖືກຕ້ອງບໍ? ນີ້ແມ່ນຄວາມເຂົ້າໃຈທີ່ບິດເບືອນບໍ? (ແມ່ນແລ້ວ, ມັນເປັນແບບນັ້ນ.) ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສແມ່ນຄືກັນກັບພວກຜູ້ຕໍ່ຕ້ານພຣະຄຣິສໃນອຸປະນິໄສທີ່ເສື່ອມຊາມຂອງພວກເຂົາ, ແຕ່ທຳມະຊາດ-ແກ່ນແທ້ຂອງພວກເຂົາແຕກຕ່າງກັນ. ລອງຄິດເບິ່ງ, ຄຳເວົ້ານີ້ຖືກຕ້ອງບໍ? (ແມ່ນແລ້ວ.) ແລ້ວອະທິບາຍເບິ່ງ. (ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສມີອຸປະນິໄສທີ່ເສື່ອມຊາມຄືກັນກັບພວກຜູ້ຕໍ່ຕ້ານພຣະຄຣິສ. ພວກເຂົາທັງສອງມີອຸປະນິໄສທີ່ອວດດີ ແລະ ຊົ່ວຮ້າຍ ແລະ ພວກເຂົາທັງສອງກໍສະແຫວງຫາສະຖານະພາບ. ແນວໃດກໍຕາມ, ແກ່ນແທ້ຄວາມເປັນມະນຸດຂອງພວກເຂົາແຕກຕ່າງກັນ. ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສມີຈິດສຳນຶກຢູ່ແດ່ ແລະ ສາມາດຍອມຮັບຄວາມຈິງໄດ້ໃນລະດັບທີ່ແຕກຕ່າງກັນ. ພວກເຂົາບໍ່ໄດ້ເບື່ອໜ່າຍຄວາມຈິງ ແລະ ບໍ່ໄດ້ກຽດຊັງຄວາມຈິງ. ໃນທາງກົງກັນຂ້າມ, ຄົນທີ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສມີແກ່ນແທ້ຄວາມເປັນມະນຸດທີ່ປະສົງຮ້າຍ. ພວກເຂົາບໍ່ມີຈິດສຳນຶກ ແລະ ເບື່ອໜ່າຍຄວາມຈິງ ແລະ ກຽດຊັງຄວາມຈິງ. ພວກເຂົາຈະບໍ່ກັບໃຈ.) ພວກເຂົາທຸກຄົນມີອຸປະນິໄສທີ່ເສື່ອມຊາມ, ສະນັ້ນ ເປັນຫຍັງພຣະເຈົ້າຈຶ່ງກຳນົດວ່າຄົນທີ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສເປັນພວກຜູ້ຕໍ່ຕ້ານພຣະຄຣິສ ແລະ ເປັນສັດຕູຂອງພຣະອົງ? (ສ່ວນໃຫຍ່ ມັນອີງໃສ່ທັດສະນະຄະຕິຂອງພວກເຂົາຕໍ່ຄວາມຈິງ. ພວກຜູ້ຕໍ່ຕ້ານພຣະຄຣິສເບື່ອໜ່າຍຄວາມຈິງ ແລະ ກຽດຊັງຄວາມຈິງ ແລະ ການກຽດຊັງຄວາມຈິງກໍຄືການກຽດຊັງພຣະເຈົ້າຢ່າງແທ້ຈິງ.) ມີຫຍັງອີກບໍ? (ແກ່ນແທ້ຂອງພວກຜູ້ຕໍ່ຕ້ານພຣະຄຣິສແມ່ນແກ່ນແທ້ຂອງມານຮ້າຍ.) ຄົນທີ່ມີແກ່ນແທ້ຂອງມານຮ້າຍມີຄວາມຫວັງທີ່ຈະໄດ້ຮັບຄວາມລອດພົ້ນບໍ? (ບໍ່.) ຄົນເຫຼົ່ານີ້ບໍ່ຍອມຮັບຄວາມຈິງເລີຍ ແລະ ບໍ່ສາມາດໄດ້ຮັບຄວາມລອດພົ້ນ. ເມື່ອເບິ່ງວ່າຄົນທັງສອງປະເພດມີອຸປະນິໄສທີ່ເສື່ອມຊາມ, ແມ່ນຫຍັງຄືຄວາມແຕກຕ່າງລະຫວ່າງຜູ້ທີ່ສາມາດໄດ້ຮັບຄວາມລອດພົ້ນ ແລະ ຜູ້ທີ່ບໍ່ສາມາດໄດ້ຮັບຄວາມລອດພົ້ນ? ພຽງແຕ່ໃນເລື່ອງອຸປະນິໄສທີ່ເສື່ອມຊາມຂອງພວກເຂົາ, ຄົນສອງປະເພດນີ້ແມ່ນຄືກັນ, ສະນັ້ນ ເປັນຫຍັງພວກຜູ້ຕໍ່ຕ້ານພຣະຄຣິສຈຶ່ງບໍ່ສາມາດໄດ້ຮັບຄວາມລອດພົ້ນ, ໃນຂະນະທີ່ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແຕ່ບໍ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສຈຶ່ງມີຄວາມຫວັງພຽງໜ້ອຍດຽວທີ່ຈະໄດ້ຮັບຄວາມລອດພົ້ນ? (ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສບໍ່ຄືກັບພວກຜູ້ຕໍ່ຕ້ານພຣະຄຣິສ, ຜູ້ທີ່ເປັນປໍລະປັກຕໍ່ຄວາມຈິງ ແລະ ສິ່ງທີ່ເປັນບວກຫຼາຍ. ເຖິງແມ່ນວ່າພວກເຂົາຈະບໍ່ໄດ້ຮັກຄວາມຈິງເປັນພິເສດ, ພວກເຂົາກໍບໍ່ໄດ້ລັງກຽດຄວາມຈິງ ແລະ ສາມາດຍອມຮັບມັນໄດ້ໃນລະດັບທີ່ແຕກຕ່າງກັນ, ໂດຍປ່ຽນແປງເທື່ອລະໜ້ອຍ. ຍິ່ງໄປກວ່ານັ້ນ, ຄວາມເປັນມະນຸດຂອງພວກເຂົາມີຈິດສຳນຶກຢູ່ແດ່, ບໍ່ຄືກັບພວກຜູ້ຕໍ່ຕ້ານພຣະຄຣິສທີ່ບໍ່ມີຄວາມລະອາຍໃຈ.) ຄວາມຫວັງທີ່ຈະໄດ້ຮັບຄວາມລອດພົ້ນແມ່ນຢູ່ບ່ອນນີ້. ນີ້ຄືຄວາມແຕກຕ່າງທາງດ້ານແກ່ນແທ້. ເມື່ອພິຈາລະນາຈາກແກ່ນແທ້ຂອງພວກຜູ້ຕໍ່ຕ້ານພຣະຄຣິສ, ຄົນປະເພດນີ້ແມ່ນບໍ່ສາມາດໄຖ່ໄດ້ ແລະ ບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ. ເຖິງແມ່ນວ່າເຈົ້າຈະຕ້ອງການຊ່ວຍລາວໃຫ້ລອດ, ເຈົ້າກໍບໍ່ສາມາດເຮັດໄດ້; ພວກເຂົາບໍ່ສາມາດປ່ຽນແປງໄດ້. ພວກເຂົາບໍ່ແມ່ນຄົນປະເພດທຳມະດາທີ່ມີອຸປະນິໄສເສື່ອມຊາມຂອງຊາຕານ, ແຕ່ເປັນຄົນປະເພດທີ່ມີແກ່ນແທ້ແຫ່ງຊີວິດຂອງມານຮ້າຍ ແລະ ຊາຕານ. ຄົນປະເພດນີ້ບໍ່ສາມາດໄດ້ຮັບຄວາມລອດພົ້ນຢ່າງເດັດຂາດ. ໃນທາງກົງກັນຂ້າມ, ແມ່ນຫຍັງຄືແກ່ນແທ້ຂອງຄົນທຳມະດາທີ່ມີອຸປະນິໄສເສື່ອມຊາມ? ພວກເຂົາພຽງແຕ່ມີອຸປະນິໄສທີ່ເສື່ອມຊາມ; ແນວໃດກໍຕາມ, ພວກເຂົາມີຈິດສຳນຶກ ແລະ ເຫດຜົນໃນລະດັບໃດໜຶ່ງ ແລະ ສາມາດຍອມຮັບຄວາມຈິງບາງຢ່າງໄດ້. ນີ້ໝາຍຄວາມວ່າຄວາມຈິງສາມາດມີຜົນບາງຢ່າງຕໍ່ຄົນເຫຼົ່ານີ້, ເຮັດໃຫ້ພວກເຂົາມີຄວາມຫວັງທີ່ຈະໄດ້ຮັບຄວາມລອດພົ້ນ. ມັນແມ່ນຄົນປະເພດນີ້ທີ່ພຣະເຈົ້າຊ່ວຍໃຫ້ລອດພົ້ນ. ພວກຜູ້ຕໍ່ຕ້ານພຣະຄຣິສບໍ່ສາມາດໄດ້ຮັບຄວາມລອດພົ້ນຢ່າງເດັດຂາດ, ແຕ່ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສສາມາດໄດ້ຮັບຄວາມລອດພົ້ນບໍ? (ໄດ້.) ຖ້າພວກເຮົາເວົ້າວ່າ ພວກເຂົາສາມາດໄດ້ຮັບຄວາມລອດພົ້ນ, ຄຳເວົ້ານີ້ກໍບໍ່ຖືກຕ້ອງຕາມຄວາມເປັນຈິງ. ພວກເຮົາສາມາດເວົ້າໄດ້ພຽງແຕ່ວ່າພວກເຂົາມີຄວາມຫວັງທີ່ຈະໄດ້ຮັບຄວາມລອດພົ້ນ, ຄຳເວົ້ານີ້ຈຶ່ງຂ້ອນຂ້າງຖືກຕ້ອງຕາມຄວາມເປັນຈິງ. ໃນທີ່ສຸດແລ້ວ, ການທີ່ຄົນຜູ້ໜຶ່ງຈະສາມາດໄດ້ຮັບຄວາມລອດພົ້ນໄດ້ ຫຼື ບໍ່ນັ້ນແມ່ນຂຶ້ນຢູ່ກັບບຸກຄົນ. ມັນຂຶ້ນຢູ່ກັບວ່າພວກເຂົາສາມາດຍອມຮັບຄວາມຈິງ, ປະຕິບັດຄວາມຈິງ ແລະ ອ່ອນນ້ອມຕໍ່ຄວາມຈິງໄດ້ຢ່າງແທ້ຈິງ ຫຼື ບໍ່. ສະນັ້ນ, ມັນຈຶ່ງສາມາດເວົ້າໄດ້ພຽງແຕ່ວ່າ ຄົນປະເພດນີ້ມີຄວາມຫວັງທີ່ຈະໄດ້ຮັບຄວາມລອດພົ້ນ. ແລ້ວເປັນຫຍັງພວກຜູ້ຕໍ່ຕ້ານພຣະຄຣິສຈຶ່ງບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ? ເພາະວ່າພວກເຂົາເປັນພວກຜູ້ຕໍ່ຕ້ານພຣະຄຣິສ; ທຳມະຊາດຂອງພວກເຂົາເປັນຂອງຊາຕານ. ພວກເຂົາເປັນປໍລະປັກຕໍ່ຄວາມຈິງ, ກຽດຊັງພຣະເຈົ້າ ແລະ ບໍ່ຍອມຮັບຄວາມຈິງເລີຍ. ພຣະເຈົ້າຍັງສາມາດຊ່ວຍພວກເຂົາໃຫ້ລອດໄດ້ບໍ? (ບໍ່.) ພຣະເຈົ້າຊ່ວຍມະນຸດທີ່ເສື່ອມຊາມໃຫ້ລອດພົ້ນ, ບໍ່ແມ່ນຊາຕານ ແລະ ມານຮ້າຍ. ພຣະເຈົ້າຊ່ວຍຜູ້ທີ່ຍອມຮັບຄວາມຈິງໃຫ້ລອດ, ບໍ່ແມ່ນຄົນເສດເຫຼືອທີ່ກຽດຊັງຄວາມຈິງ. ແບບນີ້ເຂົ້າໃຈແຈ່ມແຈ້ງແລ້ວບໍ? (ເຂົ້າໃຈແລ້ວ.) ພວກເຮົາໂອ້ລົມກັນແບບນີ້ ເພື່ອຫຼີກລ່ຽງບໍ່ໃຫ້ບາງຄົນມີຄວາມເຂົ້າໃຈທີ່ບິດເບືອນ. ຫຼັງຈາກທີ່ໄດ້ແຍກແຍະລະຫວ່າງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສແລ້ວ, ບາງຄົນຄິດວ່າ ພວກເຂົາບໍ່ແມ່ນພວກຜູ້ຕໍ່ຕ້ານພຣະຄຣິສ ແລະ ນັ້ນໝາຍຄວາມວ່າພວກເຂົາຢູ່ໃນພື້ນທີ່ປອດໄພແລ້ວ, ພວກເຂົາໄດ້ພົບບ່ອນຫຼົບໄພແລ້ວຢ່າງແທ້ຈິງ ແລະ ຈະບໍ່ຖືກກຳຈັດອອກ, ຂັບໄລ່ອອກ ຫຼື ຖືກຄັດອອກໃນອະນາຄົດຢ່າງແນ່ນອນ. ນີ້ແມ່ນຄວາມເຂົ້າໃຈທີ່ບິດເບືອນບໍ? ການມີຄວາມຫວັງທີ່ຈະໄດ້ຮັບຄວາມລອດພົ້ນບໍ່ໄດ້ໝາຍຄວາມວ່າຄົນໃດຄົນໜຶ່ງຈະໄດ້ຮັບຄວາມລອດພົ້ນ. ຄວາມຫວັງນີ້ຍັງຮຽກຮ້ອງໃຫ້ຜູ້ຄົນອອກໄປ ແລະ ຕ້ອງຮູ້ຈັກໄຂວ່ຄວ້າເອົາໄວ້. ທັດສະນະຄະຕິຂອງເຈົ້າຕໍ່ຄວາມຈິງແມ່ນແຕກຕ່າງຈາກຂອງພວກຜູ້ຕໍ່ຕ້ານພຣະຄຣິສ. ເຈົ້າບໍ່ໄດ້ເບື່ອໜ່າຍຄວາມຈິງ ຫຼື ຄວາມເປັນມະນຸດຂອງເຈົ້າອາດຈະດີກວ່າຂອງພວກຜູ້ຕໍ່ຕ້ານພຣະຄຣິສເລັກນ້ອຍ; ເຈົ້າມີຈິດສຳນຶກຢູ່ແດ່, ມີຈິດໃຈດີພໍສົມຄວນ, ບໍ່ທຳຮ້າຍຄົນອື່ນ, ຮູ້ຈັກກັບໃຈເມື່ອເຮັດຜິດບາງຢ່າງ ແລະ ສາມາດຫັນປ່ຽນຕົນເອງໄດ້. ການມີຄຸນສົມບັດພຽງບໍ່ເທົ່າໃດຢ່າງນີ້ໝາຍຄວາມວ່າເຈົ້າມີເງື່ອນໄຂພື້ນຖານທີ່ຈະຍອມຮັບຄວາມຈິງ, ປະຕິບັດຄວາມຈິງ ແລະ ບັນລຸການໄດ້ຮັບຄວາມລອດພົ້ນ. ແຕ່ການບໍ່ເປັນພວກຜູ້ຕໍ່ຕ້ານພຣະຄຣິສບໍ່ໄດ້ໝາຍຄວາມວ່າເຈົ້າຈະໄດ້ຮັບຄວາມລອດພົ້ນ. ເຈົ້າບໍ່ແມ່ນພວກຜູ້ຕໍ່ຕ້ານພຣະຄຣິສ, ແຕ່ເຈົ້າກໍຍັງເປັນມະນຸດທີ່ເສື່ອມຊາມ. ມະນຸດທີ່ເສື່ອມຊາມທຸກຄົນສາມາດໄດ້ຮັບຄວາມລອດພົ້ນບໍ? ບໍ່ຈຳເປັນ. ເຖິງແມ່ນວ່າຄົນຜູ້ໜຶ່ງຈະບໍ່ແມ່ນພວກຜູ້ຕໍ່ຕ້ານພຣະຄຣິສ ຫຼື ຄົນຊົ່ວ, ຕາບໃດທີ່ພວກເຂົາບໍ່ສະແຫວງຫາຄວາມຈິງ, ພວກເຂົາກໍຍັງບໍ່ສາມາດໄດ້ຮັບຄວາມລອດພົ້ນ. ຄວາມລອດພົ້ນຂອງພຣະເຈົ້າຕໍ່ຜູ້ຄົນແມ່ນບັນລຸໄດ້ຜ່ານການທີ່ພວກເຂົາຍອມຮັບ ແລະ ການສະແຫວງຫາຄວາມຈິງ. ອຸປະນິໄສທີ່ເສື່ອມຊາມຂອງຜູ້ຄົນເປັນສັດຕູຕໍ່ພຣະເຈົ້າ. ຕາບໃດທີ່ອຸປະນິໄສທີ່ເສື່ອມຊາມຍັງມີຢູ່ໃນຄົນຜູ້ໜຶ່ງ, ພວກເຂົາກໍຍັງສາມາດກະບົດຕໍ່ພຣະເຈົ້າ, ຕໍ່ຕ້ານພຣະເຈົ້າ, ທໍລະຍົດຕໍ່ພຣະເຈົ້າ ແລະ ອື່ນໆ ອີກ. ສະນັ້ນ, ພວກເຂົາຈຶ່ງຕ້ອງຍອມຮັບການພິພາກສາ, ການລົງໂທດ, ການທົດລອງ ແລະ ການຊຳລະລ້າງແຫ່ງພຣະທຳຂອງພຣະເຈົ້າ; ພວກເຂົາຕ້ອງການການຈັດສັນ ແລະ ການຊີ້ນຳຈາກພຣະທຳຂອງພຣະເຈົ້າ, ການລິຮານ, ການລົງວິໄນ ແລະ ການລົງໂທດຂອງພຣະເຈົ້າ ແລະ ອື່ນໆ ອີກ, ບໍ່ມີພາລະກິດໃດທີ່ພຣະເຈົ້າເຮັດ ແລ້ວສາມາດຂາດໄດ້. ສະນັ້ນ, ເພື່ອບັນລຸການໄດ້ຮັບຄວາມລອດພົ້ນ, ໃນດ້ານໜຶ່ງ ພາລະກິດຂອງພຣະເຈົ້າແມ່ນຈຳເປັນ ແລະ ນອກຈາກນັ້ນ ຜູ້ຄົນກໍຕ້ອງມີຄວາມຕັ້ງໃຈທີ່ຈະຮ່ວມມື. ພວກເຂົາຕ້ອງສາມາດອົດທົນຕໍ່ຄວາມຍາກລຳບາກ ແລະ ຈ່າຍລາຄາ, ເພື່ອເຂົ້າສູ່ຄວາມເປັນຈິງແຫ່ງຄວາມຈິງ ຫຼັງຈາກທີ່ເຂົ້າໃຈຄວາມຈິງແລ້ວ ແລະ ອື່ນໆ ອີກ. ນີ້ຄືວິທີດຽວທີ່ຈະບັນລຸຄວາມລອດພົ້ນຂອງພຣະເຈົ້າໃນຍຸກສຸດທ້າຍ ແລະ ໄດ້ຮັບພອນທີ່ຫາຍາກທີ່ສຸດໃນການຖືກເຮັດໃຫ້ສົມບູນໂດຍພຣະເຈົ້າຜູ້ບັເກີດເປັນເນື້ອໜັງ, ບົນພື້ນຖານຂອງການເຂົ້າໃຈຄວາມຈິງ. ມັນງ່າຍດາຍແບບນັ້ນ. ເອົາລະ, ພວກເຮົາສິ້ນສຸດການໂອ້ລົມກ່ຽວກັບຫົວຂໍ້ນີ້ພຽງເທົ່ານີ້ກັນເທາະ.

ຂໍ້ທີສິບສາມ: ປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຖືກລົບກວນ, ນໍາພາຢ່າງຜິດໆ, ຄວບຄຸມ ແລະ ທຳຮ້າຍຢ່າງສາຫັດໂດຍພວກຕໍ່ຕ້ານພຣະຄຣິສ ແລະ ເຮັດໃຫ້ພວກເຂົາສາມາດແຍກແຍະພວກຕໍ່ຕ້ານພຣະຄຣິສ ແລະ ປະຖິ້ມພວກເຂົາຈາກໃຈ

ວຽກງານຫຼາຍຢ່າງທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ ເມື່ອກວດພົບວ່າພວກຜູ້ຕໍ່ຕ້ານພຣະຄຣິສກຳລັງລົບກວນຄຣິສຕະຈັກ

ຕໍ່ໄປ, ພວກເຮົາຈະໂອ້ລົມກັນໃນຫົວຂໍ້ຫຼັກ. ການໂອ້ລົມຂອງພວກເຮົາກ່ຽວກັບຄວາມຮັບຜິດຊອບຂໍ້ທີສິບສອງຂອງຜູ້ນໍາ ແລະ ຜູ້ເຮັດວຽກແມ່ນຈົບແລ້ວ. ສຳລັບການໂອ້ລົມນີ້, ພວກເຮົາຈະໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບສາມ: “ປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຖືກລົບກວນ, ນໍາພາຢ່າງຜິດໆ, ຄວບຄຸມ ແລະ ທຳຮ້າຍຢ່າງສາຫັດໂດຍພວກຕໍ່ຕ້ານພຣະຄຣິສ ແລະ ເຮັດໃຫ້ພວກເຂົາສາມາດແຍກແຍະພວກຕໍ່ຕ້ານພຣະຄຣິສ ແລະ ປະຖິ້ມພວກເຂົາຈາກໃຈ”. ຄວາມຮັບຜິດຊອບຂໍ້ທີສິບສາມແມ່ນກ່ຽວຂ້ອງກັບຫົວຂໍ້ທີ່ວ່າຜູ້ນໍາ ແລະ ຜູ້ເຮັດວຽກຄວນປະຕິບັດຕໍ່ພວກຜູ້ຕໍ່ຕ້ານພຣະຄຣິສແນວໃດ. ຜູ້ນໍາ ແລະ ຜູ້ເຮັດວຽກຄວນເຮັດວຽກງານຫຍັງ ເມື່ອພວກຜູ້ຕໍ່ຕ້ານພຣະຄຣິສປາກົດຕົວໃນຄຣິສຕະຈັກ? ກ່ອນອື່ນໝົດ, ຄວາມຮັບຜິດຊອບຂໍ້ນີ້ລະບຸວ່າ ເມື່ອແກ້ໄຂບັນຫາດັ່ງກ່າວ ຜູ້ນໍາ ແລະ ຜູ້ເຮັດວຽກຈຳເປັນຕ້ອງກ້າວອອກມາຂ້າງໜ້າ ເພື່ອປົກປ້ອງອ້າຍເອື້ອຍນ້ອງຈາກການລົບກວນ, ການນໍາພາຢ່າງຜິດໆ, ການຄວບຄຸມ ແລະ ການທຳຮ້າຍຢ່າງສາຫັດຂອງພວກຜູ້ຕໍ່ຕ້ານພຣະຄຣິສ. ນີ້ຄືໜ້າວຽກທຳອິດທີ່ພວກເຂົາຄວນເຮັດ. ສ່ວນວ່າພວກຜູ້ຕໍ່ຕ້ານພຣະຄຣິສລົບກວນ, ນໍາພາຢ່າງຜິດໆ, ຄວບຄຸມ ແລະ ທຳຮ້າຍຜູ້ທີ່ຖືກເລືອກຂອງພຣະເຈົ້າຢ່າງສາຫັດແນວໃດນັ້ນ, ກໍໄດ້ມີການໂອ້ລົມກັນຫຼາຍແລ້ວກ່ຽວກັບເລື່ອງນີ້ກ່ອນໜ້ານີ້, ສະນັ້ນ ເນື້ອຫານີ້ຈະບໍ່ແມ່ນຫົວຂໍ້ຫຼັກຂອງການໂອ້ລົມໃນມື້ນີ້. ມື້ນີ້, ພວກເຮົາຈະເນັ້ນໃສ່ຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດໃຫ້ສຳເລັດ ແລະ ວຽກງານທີ່ພວກເຂົາຕ້ອງເຮັດ ເມື່ອຜະເຊີນໜ້າກັບພຶດຕິກຳ ແລະ ການກະທຳເຫຼົ່ານີ້ຂອງພວກຜູ້ຕໍ່ຕ້ານພຣະຄຣິສ ເພື່ອປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຖືກທຳຮ້າຍ. ກ່ອນອື່ນໝົດ, ຜູ້ນໍາ ແລະ ຜູ້ເຮັດວຽກຕ້ອງປົກປ້ອງຜູ້ທີ່ຖືກເລືອກຂອງພຣະເຈົ້າຈາກການລົບກວນ, ການນໍາພາຢ່າງຜິດໆ, ການຄວບຄຸມ ແລະ ການທຳຮ້າຍຢ່າງສາຫັດຂອງພວກຜູ້ຕໍ່ຕ້ານພຣະຄຣິສ, ນີ້ຄືໜຶ່ງໃນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຄຳວ່າ “ໜຶ່ງໃນຄວາມຮັບຜິດຊອບ” ໝາຍຄວາມວ່າແນວໃດ? ມັນໝາຍຄວາມວ່າ ໃນບັນດາໜ້າວຽກຫຼາຍຢ່າງທີ່ຜູ້ນໍາ ແລະ ຜູ້ເຮັດວຽກປະຕິບັດ, ການປົກປ້ອງຜູ້ທີ່ຖືກເລືອກຂອງພຣະເຈົ້າ ເພື່ອໃຫ້ພວກເຂົາສາມາດດຳເນີນຊີວິດຄຣິສຕະຈັກທີ່ເປັນປົກກະຕິໄດ້ ໂດຍປາດສະຈາກການລົບກວນ ແລະ ການທຳຮ້າຍຢ່າງສາຫັດຂອງພວກຜູ້ຕໍ່ຕ້ານພຣະຄຣິສນັ້ນເປັນໜ້າວຽກທີ່ສຳຄັນ. ມັນຍັງເປັນໜ້າວຽກທີ່ຫຼີກລ່ຽງບໍ່ໄດ້ ເຊິ່ງພວກເຂົາບໍ່ສາມາດຫຼົບຫຼີກຄວາມຮັບຜິດຊອບຂອງພວກເຂົາໄດ້. ຜູ້ນໍາ ແລະ ຜູ້ເຮັດວຽກຄວນໃຫ້ຄວາມສຳຄັນກັບເລື່ອງນີ້ ແລະ ບໍ່ຄວນລະເລີຍ. ການຮັກສາການດຳເນີນງານທີ່ເປັນປົກກະຕິຂອງຊີວິດຄຣິສຕະຈັກເປັນໜ້າວຽກທີ່ສຳຄັນຫຼາຍ ແລະ ເປັນໜ້າວຽກສຳຄັນທີ່ສຸດໃນບັນດາວຽກງານທັງໝົດຂອງຄຣິສຕະຈັກ. ນີ້ກໍເປັນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກເຊັ່ນກັນ. ວຽກງານພື້ນຖານຂອງຜູ້ນໍາ ແລະ ຜູ້ເຮັດວຽກແມ່ນການນໍາພາຜູ້ທີ່ຖືກເລືອກຂອງພຣະເຈົ້າເຂົ້າສູ່ຄວາມເປັນຈິງແຫ່ງຄວາມຈິງ. ເມື່ອພວກຊາຕານ, ພວກຜູ້ຕໍ່ຕ້ານພຣະຄຣິສ, ມາລົບກວນ ແລະ ນໍາພາຜູ້ຄົນຢ່າງຜິດໆ ແລະ ແຂ່ງຂັນກັບພຣະເຈົ້າເພື່ອຍາດເອົາຜູ້ທີ່ຖືກເລືອກຂອງພຣະອົງ, ຜູ້ນໍາ ແລະ ຜູ້ເຮັດວຽກຄວນຢືນຂຶ້ນ ເພື່ອເປີດໂປງພວກຜູ້ຕໍ່ຕ້ານພຣະຄຣິສ ເພື່ອໃຫ້ຜູ້ທີ່ຖືກເລືອກຂອງພຣະເຈົ້າສາມາດແຍກແຍະພວກເຂົາໄດ້, ເຮັດໃຫ້ພວກຜູ້ຕໍ່ຕ້ານພຣະຄຣິສເປີດເຜີຍທາດແທ້ຂອງພວກເຂົາອອກມາ ແລະ ຈາກນັ້ນກໍກຳຈັດພວກເຂົາອອກຈາກຄຣິສຕະຈັກ. ທັງນີ້ກໍເພື່ອປ້ອງກັນບໍ່ໃຫ້ຜູ້ທີ່ຖືກເລືອກຂອງພຣະເຈົ້າຖືກຄວບຄຸມ ແລະ ທຳຮ້າຍຢ່າງສາຫັດໂດຍພວກຜູ້ຕໍ່ຕ້ານພຣະຄຣິສ. ນີ້ຄືຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນປະຕິບັດໃຫ້ສຳເລັດ ເມື່ອເຮັດວຽກງານຄຣິສຕະຈັກ. ແລ້ວການປ້ອງກັນສິ່ງເຫຼົ່ານີ້ໝາຍຄວາມວ່າແນວໃດ? ຄວນປ້ອງກັນພວກມັນແນວໃດ? ຕາມຕົວອັກສອນແລ້ວ ຄຳວ່າ “ປ້ອງກັນ” ໝາຍເຖິງການຢຸດຢັ້ງບໍ່ໃຫ້ບາງສິ່ງເກີດຂຶ້ນຫຼາຍເທົ່າທີ່ເປັນໄປໄດ້. ຈຸດສຳຄັນຢູ່ບ່ອນນີ້ແມ່ນຫຍັງ? ການຢຸດຢັ້ງເຫດການບໍ່ໃຫ້ເກີດຂຶ້ນກໍຈະບັນລຸການປ້ອງກັນໄດ້. ໃນການຈັດການກັບເຫດການຂອງພວກຜູ້ຕໍ່ຕ້ານພຣະຄຣິສ, ວຽກງານຫຼັກຂອງຜູ້ນໍາ ແລະ ຜູ້ເຮັດວຽກແມ່ນການຢຸດຢັ້ງພວກຕໍ່ຕ້ານພຣະຄຣິສຈາກການລົບກວນ, ການນໍາພາຢ່າງຜິດໆ, ການຄວບຄຸມ ແລະ ການທຳຮ້າຍຜູ້ທີ່ຖືກເລືອກຂອງພຣະເຈົ້າຢ່າງສາຫັດໃຫ້ໄດ້ຫຼາຍທີ່ສຸດເທົ່າທີ່ຈະຫຼາຍໄດ້. ພວກເຂົາຕ້ອງປົກປ້ອງຜູ້ທີ່ຖືກເລືອກຂອງພຣະເຈົ້າຈາກການທຳຮ້າຍຂອງພວກຜູ້ຕໍ່ຕ້ານພຣະຄຣິສໃຫ້ຫຼາຍທີ່ສຸດເທົ່າທີ່ຈະຫຼາຍໄດ້. ນີ້ຄືວຽກງານຫຼັກທີ່ຜູ້ນໍາ ແລະ ຜູ້ເຮັດວຽກຈຳເປັນຕ້ອງເຮັດ ແລະ ນີ້ຄືສິ່ງທີ່ພວກເຮົາຈຳເປັນຕ້ອງໂອ້ລົມກັນໃຫ້ເຂົ້າໃຈຢ່າງແຈ່ມແຈ້ງ ກ່ຽວກັບຄວາມຮັບຜິດຊອບຂໍ້ທີສິບສາມ. ແລ້ວຈະສາມາດປົກປ້ອງຜູ້ທີ່ຖືກເລືອກຂອງພຣະເຈົ້າໄດ້ແນວໃດ? ໂດຍການຢຸດຢັ້ງການກະທຳທີ່ຊົ່ວຮ້າຍເຫຼົ່ານີ້ທີ່ພວກຜູ້ຕໍ່ຕ້ານພຣະຄຣິສເຮັດບໍ່ໃຫ້ເກີດຂຶ້ນ. ມີຫຼາຍວິທີທາງ ແລະ ວິທີການທີ່ຈະຢຸດຢັ້ງພວກເຂົາ ເຊັ່ນ: ການເປີດໂປງ, ການລິຮານ, ການໄຈ້ແຍກ ແລະ ການຈຳກັດ. ມີຫຍັງອີກແດ່? (ການຂັບໄລ່ອອກ.) ນັ້ນຄືຂັ້ນຕອນສຸດທ້າຍ. ເມື່ອອ້າຍເອື້ອຍນ້ອງຍັງຂາດການແຍກແຍະ ແລະ ບໍ່ຮູ້ວ່າຄົນໃດໜຶ່ງເປັນຜູ້ຕໍ່ຕ້ານພຣະຄຣິສ, ແຕ່ຜູ້ນໍາ ແລະ ຜູ້ເຮັດວຽກໄດ້ລະບຸຕົວພວກເຂົາແລ້ວ, ຖ້າພວກເຂົາຂັບໄລ່ຄົນເຫຼົ່ານັ້ນອອກໂດຍກົງ, ຜູ້ທີ່ຂາດການແຍກແຍະອາດຈະເກີດມີແນວຄິດ ແລະ ການຕັດສິນ ແລະ ບາງຄົນອາດຈະສະດຸດ. ໃນກໍລະນີດັ່ງກ່າວ, ຜູ້ນໍາ ແລະ ຜູ້ເຮັດວຽກຄວນເຮັດວຽກງານຫຍັງ? ເຮົາໄດ້ກ່າວເຖິງຫຍັງແດ່? (ການເປີດໂປງ, ການລິຮານ, ການໄຈ້ແຍກ ແລະ ການຈຳກັດ.) ພວກເຈົ້າມີວິທີການໃດດີໆ ບໍທີ່ຈະຢຸດຢັ້ງພວກຕໍ່ຕ້ານພຣະຄຣິສຈາກການເຮັດຄວາມຊົ່ວ? ການຕິດຕາມພວກເຂົາເປັນວິທີການທີ່ດີບໍ? ມັນນັບເປັນວິທີທາງ ແລະ ວິທີການທີ່ມີປະສິດທິພາບທີ່ສອດຄ່ອງກັບຫຼັກການບໍ? (ແມ່ນແລ້ວ.) ວິທີການທີ່ເໝາະສົມໃນການປະຕິບັດຕໍ່ພວກຜູ້ຕໍ່ຕ້ານພຣະຄຣິສແມ່ນຫຍັງ? ການພິພາກສາ, ການລົງໂທດ, ການທົດລອງ ແລະ ການຊຳລະລ້າງສາມາດໃຊ້ໄດ້ຜົນກັບພວກຕໍ່ຕ້ານພຣະຄຣິສບໍ? (ບໍ່.) ເປັນຫຍັງຈຶ່ງບໍ່ໄດ້? (ພວກຜູ້ຕໍ່ຕ້ານພຣະຄຣິສບໍ່ຍອມຮັບຄວາມຈິງ; ພວກເຂົາກຽດຊັງມັນ.) ພວກຜູ້ຕໍ່ຕ້ານພຣະຄຣິສກຽດຊັງຄວາມຈິງ ແລະ ບໍ່ຍອມຮັບມັນ, ສະນັ້ນ ການໃຊ້ການທົດລອງ, ການຊຳລະລ້າງ, ການພິພາກສາ ແລະ ການລົງໂທດເພື່ອຈັດການກັບພວກຕໍ່ຕ້ານພຣະຄຣິສຈຶ່ງບໍ່ເໝາະສົມ. ຍິ່ງໄປກວ່ານັ້ນ, ພຣະເຈົ້າບໍ່ໄດ້ປະຕິບັດວຽກງານນີ້ໃສ່ພວກເຂົາ. ແນວຄິດນີ້ບໍ່ເໝາະສົມ, ສະນັ້ນ ວິທີການນີ້ຈະບໍ່ໄດ້ຜົນຢ່າງແນ່ນອນ. ແລ້ວວິທີການໃດກັນແທ້ທີ່ເໝາະສົມ? ຫຼາຍຄົນທີ່ໄດ້ຮັບຄວາມທຸກທໍລະມານຢ່າງໃຫຍ່ຫຼວງຈາກການທຳຮ້າຍຂອງພວກຜູ້ຕໍ່ຕ້ານພຣະຄຣິສກໍກຽດຊັງພວກເຂົາຢ່າງເລິກເຊິ່ງ ແລະ ເຊື່ອວ່າພວກຜູ້ຕໍ່ຕ້ານພຣະຄຣິສຄວນຖືກພິພາກສາ, ຕັດສິນລົງໂທດ ແລະ ເປີດໂປງຕໍ່ສາທາລະນະ. ພວກເຂົາຄິດວ່າພວກຜູ້ຕໍ່ຕ້ານພຣະຄຣິສຄວນຖືກບັງຄັບໃຫ້ຍອມຮັບຄວາມຜິດພາດຂອງຕົນ ແລະ ສາລະພາບບາບຂອງພວກເຂົາຢ່າງເປີດເຜີຍໃນຄຣິສຕະຈັກ ແລະ ຖືກເຮັດໃຫ້ອັບອາຍຢ່າງເຖິງທີ່ສຸດ. ພວກເຈົ້າຄິດວ່າການນຳໃຊ້ວິທີການເຫຼົ່ານີ້ຈະເໝາະສົມບໍ? (ບໍ່.) ຖ້າພວກເຮົາພິຈາລະນາເຖິງແກ່ນແທ້ຂອງພວກຕໍ່ຕ້ານພຣະຄຣິສ, ທີ່ຈິງແລ້ວ ການກະທຳດັ່ງກ່າວກໍບໍ່ແມ່ນເລື່ອງເກີນໄປ ນັ້ນກໍຄື ຈະປະຕິບັດຕໍ່ມານຮ້າຍແນວໃດກໍໄດ້; ມັນສາມາດເຮັດໄດ້ແບບງ່າຍໆ ຄືກັບການບີບແມງໄມ້ໂຕໜຶ່ງໃຫ້ລະອຽດ. ສະນັ້ນ ຈຸດປະສົງຂອງຜູ້ນໍາ ແລະ ຜູ້ເຮັດວຽກທີ່ເຮັດແບບນີ້ ເບິ່ງຄືວ່າຖືກຕ້ອງ ແລະ ສົມເຫດສົມຜົນຫຼາຍ, ແຕ່ມີບັນຫາກັບວິທີການເຫຼົ່ານີ້ບໍ? ວຽກງານນີ້ຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກບໍ? ການເຮັດແບບນີ້ສອດຄ່ອງກັບຫຼັກການ ຫຼື ບໍ່? (ບໍ່.) ເຫັນໄດ້ຊັດເຈນວ່າ ມັນບໍ່ສອດຄ່ອງກັບຫຼັກການ. ຫຼັກການມາຈາກໃສ? (ມາຈາກພຣະທຳຂອງພຣະເຈົ້າ.) ຖືກຕ້ອງແລ້ວ. ເຖິງແມ່ນວ່າເປົ້າໝາຍຂອງການກະທຳດັ່ງກ່າວແມ່ນພວກຜູ້ຕໍ່ຕ້ານພຣະຄຣິສ ນັ້ນກໍຄື ມານຮ້າຍ, ວິທີການກໍຄວນສອດຄ່ອງກັບຫຼັກການ ແລະ ຂໍ້ກຳນົດຂອງພຣະເຈົ້າເຊັ່ນກັນ ເພາະໃນການເຮັດວຽກງານນີ້ ຜູ້ນໍາ ແລະ ຜູ້ເຮັດວຽກກຳລັງປະຕິບັດຄວາມຮັບຜິດຊອບຂອງພວກເຂົາ, ບໍ່ແມ່ນການຈັດການເລື່ອງຄອບຄົວ ຫຼື ເລື່ອງສ່ວນຕົວ.

I. ການເປີດໂປງ

ການຈັດການກັບພວກຕໍ່ຕ້ານພຣະຄຣິສ ແລະ ການຢຸດຢັ້ງພວກເຂົາຈາກການເຮັດຄວາມຊົ່ວ ແລະ ການນໍາພາຢ່າງຜິດໆ ແລະ ການທຳຮ້າຍຜູ້ທີ່ຖືກເລືອກຂອງພຣະເຈົ້າແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຈຸດປະສົງກໍຄືເພື່ອປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຖືກທຳຮ້າຍ, ບໍ່ແມ່ນເພື່ອທໍລະມານຜູ້ໃດ ຫຼື ສວຍໂອກາດເພື່ອແກ້ແຄ້ນຜູ້ໃດ ແລະ ແນ່ນອນວ່າບໍ່ແມ່ນເພື່ອດຳເນີນການໂຄສະນາຕໍ່ຕ້ານຜູ້ໃດ. ສະນັ້ນ, ໜ້າວຽກທີ່ຜູ້ນໍາ ແລະ ຜູ້ເຮັດວຽກຈຳເປັນຕ້ອງປະຕິບັດເພື່ອຢຸດຢັ້ງພວກຜູ້ຕໍ່ຕ້ານພຣະຄຣິສຈາກການເຮັດຄວາມຊົ່ວໃຫ້ໄດ້ຫຼາຍທີ່ສຸດເທົ່າທີ່ຈະຫຼາຍໄດ້ນັ້ນມີຫຍັງແດ່? ຢ່າງທຳອິດກໍຄືການເປີດໂປງພວກເຂົາ. ຈຸດປະສົງຂອງການເປີດໂປງແມ່ນຫຍັງ? (ເພື່ອຊ່ວຍໃຫ້ຜູ້ຄົນພັດທະນາການແຍກແຍະ.) ຖືກຕ້ອງແລ້ວ. ມັນແມ່ນເພື່ອຊ່ວຍໃຫ້ຜູ້ທີ່ຖືກເລືອກຂອງພຣະເຈົ້າແຍກແຍະແກ່ນແທ້ຂອງພວກຜູ້ຕໍ່ຕ້ານພຣະຄຣິສ, ເພື່ອເຮັດໃຫ້ພວກເຂົາສາມາດເຮັດຕົວອອກຫ່າງຈາກພວກຜູ້ຕໍ່ຕ້ານພຣະຄຣິສຢູ່ພາຍໃນ ແລະ ບໍ່ຖືກພວກເຂົານໍາພາຢ່າງຜິດໆ ແລະ ເພື່ອວ່າ ເມື່ອພວກຕໍ່ຕ້ານພຣະຄຣິສພະຍາຍາມນໍາພາຢ່າງຜິດໆ ແລະ ຄວບຄຸມພວກເຂົາ, ພວກເຂົາກໍຈະສາມາດປະຕິເສດພວກຜູ້ຕໍ່ຕ້ານພຣະຄຣິສຢ່າງຫ້າວຫັນໄດ້ ແທນທີ່ຈະປ່ອຍໃຫ້ພວກຜູ້ຕໍ່ຕ້ານພຣະຄຣິສຄວບຄຸມ ແລະ ປັ່ນຫົວພວກເຂົາ. ສະນັ້ນ, ການເປີດໂປງພວກເຂົາສຳຄັນບໍ? (ສຳຄັນ.) ການເປີດໂປງພວກເຂົາສຳຄັນຫຼາຍ, ແຕ່ເຈົ້າຕ້ອງເປີດໂປງພວກເຂົາຢ່າງຖືກຕ້ອງ. ແລ້ວເຈົ້າຄວນເປີດໂປງພວກເຂົາແນວໃດ? ພື້ນຖານໃນການເປີດໂປງຂອງເຈົ້າຄວນແມ່ນຫຍັງ? ມັນເໝາະສົມບໍທີ່ຈະຈັດປະເພດພວກເຂົາຕາມອຳເພີໃຈ? ມັນເໝາະສົມບໍທີ່ຈະຕັດສິນລົງໂທດພວກເຂົາຢ່າງບໍ່ໄຕ່ຕອງ ໂດຍບໍ່ມີພື້ນຖານ? (ບໍ່.) ສະນັ້ນ ເຈົ້າຄວນເປີດໂປງພວກເຂົາແນວໃດໃຫ້ຖືກຕ້ອງ ເພື່ອບັນລຸເປົ້າໝາຍໃນການປົກປ້ອງຜູ້ທີ່ຖືກເລືອກຂອງພຣະເຈົ້າ? (ໃນດ້ານໜຶ່ງ, ພວກເຮົາຕ້ອງເປີດໂປງພວກເຂົາໂດຍບໍ່ລຳອຽງ ແລະ ຕາມຄວາມຈິງ ອີງໃສ່ຂໍ້ເທັດຈິງຂອງການກະທຳທີ່ຊົ່ວຮ້າຍຂອງພວກເຂົາ. ນອກຈາກນີ້, ພວກເຮົາຕ້ອງແຍກແຍະ ແລະ ໄຈ້ແຍກພວກເຂົາຕາມພຣະທຳຂອງພຣະເຈົ້າ.) ສອງປະໂຫຍກເຫຼົ່ານີ້ເວົ້າໄດ້ຖືກຈຸດ; ທັງສອງດ້ານແມ່ນຂາດກັນບໍ່ໄດ້. ໃນດ້ານໜຶ່ງ, ຕ້ອງມີຫຼັກຖານທີ່ເປັນຂໍ້ເທັດຈິງ. ເຈົ້າຕ້ອງຕັດສິນ ແລະ ກຳນົດລັກສະນະແກ່ນແທ້ຂອງພວກເຂົາ ອີງໃສ່ຄຳເວົ້າທີ່ຜິດພາດ, ການກະທຳ ແລະ ແນວຄິດ ແລະ ມຸມມອງທີ່ໄຮ້ສາລະທີ່ຖືກເປີດເຜີຍໂດຍພວກຜູ້ຕໍ່ຕ້ານພຣະຄຣິສ. ແນວໃດກໍຕາມ, ສິ່ງທີ່ສຳຄັນທີ່ສຸດແມ່ນການແຍກແຍະ ແລະ ໄຈ້ແຍກພວກເຂົາຕາມພຣະທຳຂອງພຣະເຈົ້າ. ເຈົ້າຄວນອ້າງອີງໃສ່ພຣະທຳຂໍ້ໃດຂອງພຣະເຈົ້າ? ພຣະທຳຂໍ້ໃດກົງໄປກົງມາ ແລະ ແຫຼມຄົມທີ່ສຸດ? (ພຣະທຳທີ່ເປີດໂປງພວກຜູ້ຕໍ່ຕ້ານພຣະຄຣິສ.) ຖືກຕ້ອງແລ້ວ; ເຈົ້າຕ້ອງຊອກຫາພຣະທຳບາງຂໍ້ທີ່ເປີດໜ້າກາກພວກຜູ້ຕໍ່ຕ້ານພຣະຄຣິສ ເພື່ອເປີດໂປງພວກເຂົາ ແລະ ປຽບທຽບຢ່າງເໝາະສົມ ແລະ ຍຸຕິທຳ, ຮັບປະກັນຄວາມແມ່ນຍຳທີ່ສຸດ. ຫຼັງຈາກທີ່ໄດ້ຍິນ ອ້າຍເອື້ອຍນ້ອງຈະເຂົ້າໃຈສິ່ງນີ້; ພວກເຂົາຈະມີການແຍກແຍະຕໍ່ບຸກຄົນທີ່ກ່ຽວຂ້ອງໃນທັນທີ ແລະ ລະວັງພວກເຂົາ. ເມື່ອມີການແຍກແຍະໃນຫົວໃຈຂອງພວກເຂົາ, ພວກເຂົາຈະຮູ້ສຶກລັງກຽດບຸກຄົນຜູ້ນີ້: “ສະແດງວ່າ ລາວເປັນຜູ້ຕໍ່ຕ້ານພຣະຄຣິສແທ້ໆ! ພວກເຂົາເຄີຍຊ່ວຍເຫຼືອຂ້ອຍມາກ່ອນ ແລະ ຍັງເຮັດດີນຳຂ້ອຍອີກ. ຂ້ອຍຄິດວ່າ ລາວເປັນຄົນດີ. ຜ່ານການໄຈ້ແຍກ ແລະ ການໂອ້ລົມນີ້, ຄວາມໜ້າຊື່ໃຈຄົດຂອງລາວ ແລະ ການສະແດງອອກທີ່ເປັນແກ່ນແທ້ຂອງການເປັນຜູ້ຕໍ່ຕ້ານພຣະຄຣິສຂອງພວກເຂົາກໍຖືກເປີດໂປງ, ຊ່ວຍໃຫ້ທຸກຄົນເຫັນວ່າບຸກຄົນນີ້ອັນຕະລາຍ. ພຣະທຳຂອງພຣະເຈົ້າໄດ້ເປີດໂປງພວກເຂົາຢ່າງຖືກຕ້ອງແທ້ໆ! ພວກເຂົາບໍ່ແມ່ນຄົນດີ. ພວກເຂົາເວົ້າແຕ່ສິ່ງດີໆ ແລະ ເບິ່ງຄືວ່າບໍ່ມີບັນຫາໃນການກະທຳຂອງພວກເຂົາ, ແຕ່ໂດຍການເປີດໂປງແກ່ນແທ້ຂອງພວກເຂົາ, ຕອນນີ້ ມັນເຫັນໄດ້ຊັດເຈນວ່າພວກເຂົາເປັນຜູ້ຕໍ່ຕ້ານພຣະຄຣິສແທ້ໆ”. ເມື່ອຕັດສິນຈາກການປ່ຽນແປງແນວຄິດຂອງຜູ້ຄົນ, ເມື່ອຜູ້ນໍາ ແລະ ຜູ້ເຮັດວຽກກຳລັງເຮັດວຽກງານເປີດໂປງພວກຜູ້ຕໍ່ຕ້ານພຣະຄຣິສ, ພວກເຂົາກໍກຳລັງຢຸດຢັ້ງພວກຜູ້ຕໍ່ຕ້ານພຣະຄຣິສຈາກການນໍາພາຢ່າງຜິດໆ ແລະ ການລົບກວນຜູ້ທີ່ຖືກເລືອກຂອງພຣະເຈົ້າໃຫ້ໄດ້ຫຼາຍທີ່ສຸດເທົ່າທີ່ຈະຫຼາຍໄດ້. ແນ່ນອນວ່າ ພວກເຂົາກຳລັງປະຕິບັດຄວາມຮັບຜິດຊອບໃນການປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຄວບຄຸມ ແລະ ການທຳຮ້າຍຢ່າງສາຫັດຂອງພວກຕໍ່ຕ້ານພຣະຄຣິສເຊັ່ນກັນ. ພວກເຂົາກຳລັງເຮັດໜຶ່ງໃນໜ້າວຽກຂອງພວກເຂົາ ໃນພາກປະຕິບັດ. ໜ້າວຽກນີ້ແມ່ນຫຍັງ? ການເປີດໂປງພວກຜູ້ຕໍ່ຕ້ານພຣະຄຣິສ. ວຽກງານການເປີດໂປງພວກຜູ້ຕໍ່ຕ້ານພຣະຄຣິສແມ່ນໜຶ່ງໃນໜ້າວຽກທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ ເພື່ອປົກປ້ອງຜູ້ທີ່ຖືກເລືອກຂອງພຣະເຈົ້າ. ສ່ວນໜ້າວຽກຕ່າງໆ ທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ, ພວກເຮົາຈະບໍ່ຈັດລຳດັບຕາມຂະໜາດຂອງພວກເຂົາ ຫຼື ຜົນຮັບທີ່ພວກເຂົາສຳເລັດ; ກ່ອນອື່ນ ໃຫ້ພວກເຮົາໂອ້ລົມກັນກ່ຽວກັບວຽກງານ “ການເປີດໂປງ”. ການເປີດໂປງທຳມະຊາດ-ແກ່ນແທ້ຂອງພວກຜູ້ຕໍ່ຕ້ານພຣະຄຣິສລວມມີການເປີດໂປງເຈດຕະນາ, ຈຸດປະສົງ ແລະ ຜົນສະທ້ອນຂອງການກະທຳທີ່ຊົ່ວຮ້າຍຢ່າງຕໍ່ເນື່ອງຂອງພວກເຂົາທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ; ການເປີດໂປງວ່າພວກຕໍ່ຕ້ານພຣະຄຣິສບໍ່ໄດ້ເຮັດວຽກງານຄຣິສຕະຈັກທີ່ແທ້ຈິງເລີຍ ແລະ ບໍ່ໃສ່ໃຈທາງເຂົ້າຊີວິດຂອງຜູ້ທີ່ຖືກເລືອກຂອງພຣະເຈົ້າເລີຍ ໃນຂະນະທີ່ຮັບໃຊ້ເປັນຜູ້ນໍາ ແລະ ຜູ້ເຮັດວຽກ; ການເປີດໂປງໃບໜ້າທີ່ຂີ້ຮ້າຍຂອງພວກຕໍ່ຕ້ານພຣະຄຣິສ ໃນຖານະທີ່ເປັນຄົນທີ່ບໍ່ຮູ້ຈັກພວກເຂົາເອງເລີຍ, ບໍ່ເຄີຍປະຕິບັດຄວາມຈິງ ແລະ ກ່າວພຽງແຕ່ຄຳເວົ້າ ແລະ ຫຼັກຄຳສອນເພື່ອນໍາພາຜູ້ຄົນຢ່າງຜິດໆ; ແລະ ການເປີດໂປງຄຳເວົ້າ ແລະ ການກະທຳທີ່ແຕກຕ່າງກັນຂອງພວກເຂົາທັງຕໍ່ໜ້າຄົນ ແລະ ລັບຫຼັງພວກເຂົາ. ການເປີດໂປງດ້ານເຫຼົ່ານີ້ຢ່າງລະອຽດຈະສະແດງໃຫ້ເຫັນທາດແທ້ຂອງພວກຜູ້ຕໍ່ຕ້ານພຣະຄຣິສວ່າເປັນພວກຊາຕານ ແລະ ມານຮ້າຍ. ນີ້ຄືໜ້າວຽກທີ່ສຳຄັນທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ. ສະນັ້ນ, ຜູ້ນໍາ ແລະ ຜູ້ເຮັດວຽກຈຳເປັນຕ້ອງມີຫຍັງແດ່ເພື່ອປະຕິບັດໜ້າວຽກນີ້? ກ່ອນອື່ນໝົດ, ພວກເຂົາຈຳເປັນຕ້ອງມີຈິດສຳນຶກຄວາມຮັບຜິດຊອບໃນພາລະໃນລະດັບໜຶ່ງ, ແມ່ນບໍ່? (ແມ່ນແລ້ວ.) ເມື່ອຜູ້ນໍາ ແລະ ຜູ້ເຮັດວຽກແບກຮັບຄວາມຮັບຜິດຊອບນີ້, ພວກເຂົາມັກຈະຄິດວ່າ “ບຸກຄົນນັ້ນເປັນຜູ້ຕໍ່ຕ້ານພຣະຄຣິສ. ອ້າຍເອື້ອຍນ້ອງບາງຄົນມັກຈະໄປຖາມພວກເຂົາ, ເຂົ້າໃກ້ພວກເຂົາຢູ່ສະເໝີ ແລະ ມີສາຍສຳພັນທີ່ດີກັບພວກເຂົາ. ເມື່ອຖືກບຸກຄົນນີ້ນໍາພາຢ່າງຜິດໆ, ຫຼາຍຄົນກໍເຄົາລົບນັບຖືລາວເປັນພິເສດ. ຄວນເຮັດແນວໃດກັບເລື່ອງນີ້?” ພວກເຂົາມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ມັກຈະສະແຫວງຫາພຣະທຳຂອງພຣະເຈົ້າທີ່ເປີດໂປງພວກຕໍ່ຕ້ານພຣະຄຣິສ ຢ່າງມີສະຕິ, ກຽມຕົນເອງໃຫ້ພ້ອມດ້ວຍຄວາມຈິງໃນດ້ານນີ້. ຈາກນັ້ນ ພວກເຂົາກໍຂໍໃຫ້ພຣະເຈົ້າກຽມເວລາທີ່ເໝາະສົມ ຫຼື ພວກເຂົາກໍຊອກຫາເວລາ ແລະ ໂອກາດທີ່ເໝາະສົມດ້ວຍຕົນເອງ ເພື່ອໂອ້ລົມກັບອ້າຍເອື້ອຍນ້ອງກ່ຽວກັບເລື່ອງນີ້. ພວກເຂົາຖືວ່າສິ່ງນີ້ເປັນພາລະຂອງພວກເຂົາ ແລະ ເປັນໜ້າວຽກສຳຄັນທີ່ພວກເຂົາຈຳເປັນຕ້ອງປະຕິບັດຕໍ່ໄປ. ພວກເຂົາກຽມພ້ອມ, ສະແຫວງຫາ ແລະ ອະທິຖານຕໍ່ພຣະເຈົ້າເພື່ອຂໍການຊີ້ນໍາຢູ່ສະເໝີ; ພວກເຂົາຢູ່ໃນສະພາບຈິດໃຈ ແລະ ສະພາວະແບບນີ້ຢູ່ສະເໝີ. ນີ້ຄືສິ່ງທີ່ໝາຍເຖິງການມີຈິດສຳນຶກຄວາມຮັບຜິດຊອບໃນພາລະ. ຫຼັງຈາກທີ່ໄດ້ກຽມຕົວດ້ວຍພາລະດັ່ງກ່າວເປັນເວລາໄລຍະໜຶ່ງ, ພວກເຂົາຕ້ອງລໍຖ້າຈົນກວ່າສະຖານະການຈະເອື້ອອຳນວຍ. ຢ່າງໜ້ອຍທີ່ສຸດ, ພວກເຂົາຕ້ອງລໍຖ້າຈົນກວ່າຈະມີສອງ ຫຼື ສາມຄົນທີ່ມີການແຍກແຍະທີ່ແທ້ຈິງຕໍ່ຜູ້ຕໍ່ຕ້ານພຣະຄຣິສກ່ອນທີ່ພວກເຂົາຈະສາມາດເລີ່ມເປີດໂປງພວກເຂົາໄດ້. ຖ້າພວກເຂົາຕັດສິນວ່າຄົນໃດຄົນໜຶ່ງເບິ່ງຄືວ່າເປັນຜູ້ຕໍ່ຕ້ານພຣະຄຣິສ ໂດຍອີງໃສ່ຄວາມຮູ້ສຶກຂອງພວກເຂົາພຽງຢ່າງດຽວ, ແຕ່ພວກເຂົາບໍ່ສາມາດເບິ່ງທະລຸໄດ້ວ່າຄົນຜູ້ນັ້ນເປັນຜູ້ຕໍ່ຕ້ານພຣະຄຣິສແທ້ ຫຼື ບໍ່, ແລ້ວພວກເຂົາກໍຕ້ອງບໍ່ກະທຳການຢ່າງຫົວຮ້ອນ ສະຫຼຸບແລ້ວ, ເມື່ອປະຕິບັດວຽກງານນີ້ ພວກເຂົາຈະໄດ້ຮັບການໃຫ້ຄວາມກະຈ່າງແຈ້ງ ແລະ ການຊີ້ນໍາຈາກພຣະເຈົ້າຢ່າງແນ່ນອນ. ນີ້ຄືສິ່ງທີ່ໝາຍເຖິງການເຮັດວຽກງານຕົວຈິງ ແລະ ການປະຕິບັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ.

II. ການລິຮານ

ຫຼັງຈາກທີ່ໄດ້ດຳເນີນວຽກງານເປີດໂປງພວກຜູ້ຕໍ່ຕ້ານພຣະຄຣິສແລ້ວ, ເຖິງແມ່ນວ່າອ້າຍເອື້ອຍນ້ອງຈະໄດ້ຮັບການແຍກແຍະບາງຢ່າງ, ແຕ່ກ່ອນທີ່ພວກຜູ້ຕໍ່ຕ້ານພຣະຄຣິສຈະຖືກເປີດເຜີຍຢ່າງສົມບູນ, ພວກເຂົາກໍຈະເຮັດອີກຫຼາຍສິ່ງຢ່າງຫຼີກລ່ຽງບໍ່ໄດ້ ເພື່ອທີ່ຈະນໍາພາຢ່າງຜິດໆ ແລະ ລົບກວນອ້າຍເອື້ອຍນ້ອງ, ເຮັດໃຫ້ຫຼາຍຄົນເຄົາລົບນັບຖື, ຊື່ນຊົມ ແລະ ຕິດຕາມພວກເຂົາ. ສິ່ງນີ້ເຮັດໃຫ້ຜູ້ທີ່ຖືກເລືອກຂອງພຣະເຈົ້າເຂົ້າສູ່ເສັ້ນທາງທີ່ຖືກຕ້ອງຂອງການເຊື່ອໃນພຣະເຈົ້າຊັກຊ້າຫຼາຍ, ຂັດຂວາງທາງເຂົ້າຊີວິດຂອງພວກເຂົາ ແລະ ກໍ່ໃຫ້ເກີດຄວາມເສຍຫາຍຢ່າງໃຫຍ່ຫຼວງ. ສະນັ້ນ, ໜ້າວຽກທີສອງທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດກໍຄື ເມື່ອພວກຜູ້ຕໍ່ຕ້ານພຣະຄຣິສນໍາພາຢ່າງຜິດໆ ແລະ ລົບກວນອ້າຍເອື້ອຍນ້ອງ ຫຼື ເມື່ອຄຳເວົ້າ ແລະ ການກະທຳຂອງພວກເຂົາລະເມີດຫຼັກການຄວາມຈິງຢ່າງຊັດເຈນ, ຜູ້ນໍາ ແລະ ຜູ້ເຮັດວຽກຕ້ອງຍຶດເອົາຫຼັກຖານ ແລະ ກ້າວອອກມາຂ້າງໜ້າໂດຍທັນທີ ເພື່ອລິຮານພວກເຂົາ ແລະ ເປີດໂປງການກະທຳທີ່ຊົ່ວຮ້າຍຂອງພວກເຂົາຕາມພຣະທຳຂອງພຣະເຈົ້າ ເພື່ອໃຫ້ອ້າຍເອື້ອຍນ້ອງສາມາດແຍກແຍະ ແລະ ເບິ່ງທະລຸທາດແທ້ຂອງພວກຜູ້ຕໍ່ຕ້ານພຣະຄຣິສໄດ້. ນີ້ຄືຄວາມຮັບຜິດຊອບທີ່ບໍ່ສາມາດຫຼົບຫຼີກໄດ້ໃນການປົກປ້ອງຜູ້ທີ່ຖືກເລືອກຂອງພຣະເຈົ້າ ແລະ ການປ້ອງກັນວຽກງານໃນເຮືອນຂອງພຣະເຈົ້າ. ຜູ້ນໍາ ແລະ ຜູ້ເຮັດວຽກບໍ່ຄວນນັ່ງຢູ່ຊື່ໆ ແລະ ເມີນເສີຍ ຫຼື ຫຼັບຫູຫຼັບຕາ; ພວກເຂົາຄວນສວຍໂອກາດໂດຍທັນທີ, ຊີ້ໃຫ້ເຫັນເຫດການຢ່າງຊັດເຈນ ແລະ ກ້າວອອກມາຂ້າງໜ້າ ເພື່ອລິຮານພວກຜູ້ຕໍ່ຕ້ານພຣະຄຣິສ, ເປີດໂປງການກະທຳ, ຄວາມທະເຍີທະຍານ, ຄວາມປາຖະໜາ ແລະ ແກ່ນແທ້ຂອງພວກເຂົາຢ່າງຖືກຕ້ອງ. ແນ່ນອນວ່າ ມັນຍັງຈຳເປັນທີ່ຈະຕ້ອງກຳນົດລັກສະນະຂອງພວກຜູ້ຕໍ່ຕ້ານພຣະຄຣິສໃຫ້ຖືກຕ້ອງຫຼາຍຂຶ້ນວ່າ ພວກເຂົາເປັນຄົນປະເພດໃດ ເພື່ອໃຫ້ອ້າຍເອື້ອຍນ້ອງສາມາດເຫັນສິ່ງນີ້ໄດ້ຢ່າງຊັດເຈນ, ເພື່ອໃຫ້ພວກຜູ້ຕໍ່ຕ້ານພຣະຄຣິສເອງຮູ້ຈັກຕົນເອງ ແລະ ເພື່ອໃຫ້ພວກຜູ້ຕໍ່ຕ້ານພຣະຄຣິສຮັບຮູ້ວ່າ ບໍ່ແມ່ນທຸກຄົນທີ່ບໍ່ມີການແຍກແຍະຕໍ່ພວກເຂົາ ແລະ ສາມາດຖືກຫຼອກລວງໂດຍພວກເຂົາໄດ້ ນັ້ນກໍຄື ຢ່າງໜ້ອຍກໍມີບາງຄົນທີ່ສາມາດເບິ່ງທະລຸການກະທຳ ແລະ ພຶດຕິກຳຂອງພວກເຂົາ ແລະ ເບິ່ງທະລຸຄວາມທະເຍີທະຍານ ແລະ ຄວາມປາຖະໜາທີ່ແອບແຝງຂອງພວກເຂົາ ພ້ອມທັງແກ່ນແທ້ຂອງພວກເຂົາ. ແນ່ນອນວ່າ ຈຸດປະສົງຂອງການລິຮານພວກຜູ້ຕໍ່ຕ້ານພຣະຄຣິສບໍ່ແມ່ນພຽງແຕ່ການເປີດໂປງແກ່ນແທ້ຂອງພວກເຂົາຜ່ານຄຳເວົ້າເທົ່ານັ້ນ. ສິ່ງທີ່ສຳຄັນກວ່ານັ້ນແມ່ນຫຍັງ? (ໃນດ້ານໜຶ່ງ, ມັນແມ່ນເພື່ອຊ່ວຍໃຫ້ອ້າຍເອື້ອຍນ້ອງພັດທະນາການແຍກແຍະ ແລະ ຍັງເພື່ອຈຳກັດການກະທຳທີ່ຊົ່ວຮ້າຍຂອງພວກຜູ້ຕໍ່ຕ້ານພຣະຄຣິສ.) ຖືກຕ້ອງ. ມັນແມ່ນເພື່ອຈຳກັດພວກເຂົາ ເພື່ອວ່າເມື່ອພວກເຂົາເຮັດສິ່ງທີ່ນໍາພາຢ່າງຜິດໆ ແລະ ລົບກວນຜູ້ຄົນ, ພວກເຂົາຈະມີຄວາມລັງເລໃຈ ແລະ ຮູ້ສຶກຢ້ານກົວພໍສົມຄວນ; ເພື່ອເຮັດໃຫ້ພວກເຂົາຕົກຢູ່ພາຍໃຕ້ຂໍ້ຈຳກັດ, ມີຂໍ້ຫ້າມບາງຢ່າງ ແລະ ບໍ່ກ້າດຳເນີນການຢ່າງປະໝາດ; ເພື່ອໃຫ້ພວກເຂົາຮູ້ວ່າເຮືອນຂອງພຣະເຈົ້າບໍ່ພຽງແຕ່ມີຄວາມຈິງ ໂດຍມີຄວາມຈິງຄອງອຳນາດ ແຕ່ຍັງມີພຣະບັນຍັດບໍລິຫານ ແລະ ມັນເປັນໄປບໍ່ໄດ້ທີ່ຈະດຳເນີນການຢ່າງກ້ຽວກາດ ແລະ ຢ່າງປະໝາດເລິນເລີ້ໃນເຮືອນຂອງພຣະເຈົ້າ, ທຳລາຍຜົນປະໂຫຍດໃນເຮືອນຂອງພຣະເຈົ້າ ແລະ ທຳຮ້າຍຜູ້ທີ່ຖືກເລືອກຂອງພຣະເຈົ້າ; ແລະ ຍັງເພື່ອໃຫ້ພວກເຂົາຮູ້ວ່າພວກເຂົາຈະຕ້ອງຮັບຜິດຊອບຕໍ່ການກະທຳຜິດຢ່າງປະໝາດ ທີ່ລົບກວນວຽກງານຂອງຄຣິສຕະຈັກ ແລະ ທຳຮ້າຍທາງເຂົ້າຊີວິດຂອງຜູ້ທີ່ຖືກເລືອກຂອງພຣະເຈົ້າ. ໃນຂະນະທີ່ລິຮານພວກຜູ້ຕໍ່ຕ້ານພຣະຄຣິສໂດຍທັນທີ, ຜູ້ນໍາ ແລະ ຜູ້ເຮັດວຽກຕ້ອງຢືນຂຶ້ນເພື່ອເປີດໂປງພວກເຂົາ, ຊ່ວຍໃຫ້ຜູ້ຄົນພັດທະນາການແຍກແຍະ ແລະ ເບິ່ງທະລຸຄວາມທະເຍີທະຍານ, ຄວາມປາຖະໜາ, ເຈດຕະນາ ແລະ ຈຸດປະສົງຂອງພວກຜູ້ຕໍ່ຕ້ານພຣະຄຣິສ. ແນ່ນອນວ່າ ນີ້ກໍແມ່ນເພື່ອປົກປ້ອງຜູ້ທີ່ຖືກເລືອກຂອງພຣະເຈົ້າ ແລະ ປົກປ້ອງຜົນປະໂຫຍດຂອງເຮືອນຂອງພຣະເຈົ້າເຊັ່ນກັນ. ສິ່ງເຫຼົ່ານີ້ລ້ວນແຕ່ເປັນຂໍ້ພິຈາລະນາທີ່ຜູ້ນໍາ ແລະ ຜູ້ເຮັດວຽກຕ້ອງຄຳນຶງເຖິງ ແລະ ມັນກໍຢູ່ພາຍໃນຂອບເຂດຄວາມຮັບຜິດຊອບຂອງພວກເຂົາທີ່ຈະດຳເນີນວຽກງານນີ້; ພວກເຂົາບໍ່ສາມາດລະເລີຍ ຫຼື ເຮັດແບບປະໝາດໄດ້. ຖ້າຜູ້ນໍາ ແລະ ຜູ້ເຮັດວຽກຄົ້ນພົບພວກຜູ້ຕໍ່ຕ້ານພຣະຄຣິສໃນຄຣິສຕະຈັກ, ພວກເຂົາຄວນລະມັດລະວັງກ່ຽວກັບຄຳເວົ້າ ແລະ ການກະທຳຂອງພວກເຂົາ ແລະ ຄຳເວົ້າທີ່ຫຼອກລວງທີ່ພວກເຂົາເຜີຍແຜ່ລັບຫຼັງຢູ່ສະເໝີ ແລະ ພວກເຂົາຕ້ອງປະຕິບັດການລິຮານ ແລະ ເປີດໂປງພວກເຂົາ. ນີ້ຄືໜຶ່ງໃນໜ້າວຽກສຳລັບຜູ້ນໍາ ແລະ ຜູ້ເຮັດວຽກເພື່ອປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຖືກລົບກວນ ແລະ ທຳຮ້າຍໂດຍພວກຜູ້ຕໍ່ຕ້ານພຣະຄຣິສ.

III. ການໄຈ້ແຍກ

ໜ້າວຽກຕໍ່ໄປສຳລັບຜູ້ນໍາ ແລະ ຜູ້ເຮັດວຽກແມ່ນຫຍັງ? ການໄຈ້ແຍກ. ການໄຈ້ແຍກແມ່ນເກືອບຄືກັນກັບການເປີດໂປງ, ແຕ່ມີຄວາມແຕກຕ່າງໃນລະດັບ. ເມື່ອເວົ້າເຖິງການໄຈ້ແຍກ, ມັນບໍ່ແມ່ນພຽງແຕ່ການເປີດໂປງຂໍ້ເທັດຈິງ, ສະຖານະການຈິງ ຫຼື ພູມຫຼັງເທົ່ານັ້ນ; ມັນກ່ຽວຂ້ອງກັບບັນຫາການກຳນົດລັກສະນະ ນັ້ນກໍຄື ມັນກ່ຽວຂ້ອງກັບອຸປະນິໄສຂອງພວກຜູ້ຕໍ່ຕ້ານພຣະຄຣິສ, ເຊິ່ງເປັນບັນຫາທີ່ເປັນແກ່ນແທ້ ແລະ ເປັນຮາກເຫງົ້າ. ຈົ່ງໄຈ້ແຍກທັດສະນະຄະຕິຂອງພວກເຂົາຕໍ່ພຣະເຈົ້າ, ຕໍ່ຄວາມຈິງ, ຕໍ່ໜ້າທີ່ຂອງພວກເຂົາ ແລະ ຕໍ່ວຽກງານຂອງເຮືອນຂອງພຣະເຈົ້າ, ພ້ອມທັງແຮງຈູງໃຈ, ເຈດຕະນາ ແລະ ຈຸດປະສົງທີ່ຢູ່ເບື້ອງຫຼັງການເຜີຍແຜ່ຄຳເວົ້າທີ່ຫຼອກລວງຂອງພວກເຂົາ ນັ້ນກໍຄື ເຫດຜົນທີ່ວ່າເປັນຫຍັງພວກເຂົາຈຶ່ງເຮັດແບບນີ້ ແລະ ແຍກແຍະໃຫ້ເຫັນວ່າແກ່ນແທ້ຂອງພວກເຂົາແມ່ນຫຍັງກັນແທ້ ຜ່ານທາງແນວຄິດ, ມຸມມອງ, ຄຳເວົ້າ, ການກະທຳ ແລະ ອຸປະນິໄສ ແລະ ການສຳແດງອອກທີ່ພວກເຂົາເປີດເຜີຍ. ຄວນປຽບທຽບສິ່ງເຫຼົ່ານີ້ໃສ່ພຣະທຳຂອງພຣະເຈົ້າ ແລະ ອະທິບາຍ ເພື່ອໃຫ້ອ້າຍເອື້ອຍນ້ອງສາມາດເຂົ້າໃຈພວກຜູ້ຕໍ່ຕ້ານພຣະຄຣິສໄດ້ຢ່າງເລິກເຊິ່ງຍິ່ງຂຶ້ນ ແລະ ເຫັນໄດ້ຢ່າງຊັດເຈນຈາກທັດສະນະຄະຕິທີ່ເປັນພາກປະຕິບັດວ່າ ເປັນຫຍັງພວກຜູ້ຕໍ່ຕ້ານພຣະຄຣິສທີ່ຢູ່ຕໍ່ໜ້າພວກເຂົາຈຶ່ງເວົ້າ ແລະ ເຮັດສິ່ງເຫຼົ່ານີ້, ທັດສະນະຄະຕິຂອງພຣະເຈົ້າຕໍ່ຄົນປະເພດນີ້ແມ່ນຫຍັງ ແລະ ພຣະອົງກຳນົດລັກສະນະຂອງພວກເຂົາແນວໃດ. ແນ່ນອນວ່າ ຜູ້ນໍາ ແລະ ຜູ້ເຮັດວຽກກໍຄວນບອກອ້າຍເອື້ອຍນ້ອງໃຫ້ແຍກຕົວອອກຫ່າງ ແລະ ປະຕິເສດພວກຜູ້ຕໍ່ຕ້ານພຣະຄຣິສ ແລະ ຍັງໃຫ້ລະມັດລະວັງຕໍ່ການຖືກນໍາພາຢ່າງຜິດໆ ໂດຍການກະທຳ, ພຶດຕິກຳ, ຄຳເວົ້າ ແລະ ທັດສະນະຂອງພວກຕໍ່ຕ້ານພຣະຄຣິສ ເພື່ອຫຼີກລ່ຽງການເຂົ້າໃຈພຣະເຈົ້າຜິດ, ການລະແວງພຣະເຈົ້າ, ການແຍກຕົວອອກຫ່າງຈາກພຣະເຈົ້າ, ການປະຕິເສດພຣະເຈົ້າ ແລະ ແມ່ນແຕ່ການຕັດສິນ ແລະ ກ່າວໂທດພຣະເຈົ້າໃນໃຈຄືກັບທີ່ພວກຜູ້ຕໍ່ຕ້ານພຣະຄຣິສເຮັດ. ຈຸດປະສົງຂອງການໄຈ້ແຍກ, ເຊັ່ນດຽວກັບໜ້າວຽກອື່ນໆ ເຊັ່ນ: ການເປີດໂປງ ແລະ ການລິຮານ, ແມ່ນເພື່ອຢຸດຢັ້ງພວກຜູ້ຕໍ່ຕ້ານພຣະຄຣິສຈາກການນໍາພາຢ່າງຜິດໆ, ການລົບກວນ ແລະ ການທຳຮ້າຍຜູ້ທີ່ຖືກເລືອກຂອງພຣະເຈົ້າ. ມັນແມ່ນເພື່ອປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຖືກທຳຮ້າຍຢ່າງສາຫັດໂດຍພວກຜູ້ຕໍ່ຕ້ານພຣະຄຣິສ ແລະ ຈາກການຫັນອອກນອກເສັ້ນທາງທີ່ຖືກຕ້ອງຂອງການເຊື່ອໃນພຣະເຈົ້າ. ເມື່ອຜູ້ທີ່ຖືກເລືອກຂອງພຣະເຈົ້າເຫັນຂໍ້ເທັດຈິງ ແລະ ສະຖານະການຈິງຢ່າງຊັດເຈນ ກ່ຽວກັບວິທີທີ່ພວກຜູ້ຕໍ່ຕ້ານພຣະຄຣິສລົບກວນຄຣິສຕະຈັກ ແລະ ເຫັນແກ່ນແທ້ຂອງພວກຕໍ່ຕ້ານພຣະຄຣິສຢ່າງຊັດເຈນ, ພວກເຂົາກໍຈະບໍ່ຖືກນໍາພາຢ່າງຜິດໆ ແລະ ຄວບຄຸມໂດຍພວກເຂົາອີກຕໍ່ໄປ. ເຖິງແມ່ນວ່າຄົນສັບສົນ ແລະ ຄົນໂງ່ຈ້າບາງຄົນຍັງຄົງຊື່ນຊົມ ແລະ ເຄົາລົບນັບຖືພວກເຂົາຢູ່ພາຍໃນ ແລະ ພົວພັນ ແລະ ເຂົ້າໃກ້ພວກເຂົາ, ພວກຜູ້ຕໍ່ຕ້ານພຣະຄຣິສກໍບໍ່ສາມາດສ້າງຄວາມວຸ້ນວາຍໃຫຍ່ໄດ້ອີກຕໍ່ໄປ. ພວກເຂົາຈະເຮັດບາງສິ່ງກັບຄົນໂງ່ເທົ່ານັ້ນ ໂດຍບໍ່ສົ່ງຜົນກະທົບຕໍ່ທາງເຂົ້າຊີວິດຂອງຜູ້ທີ່ເຊື່ອໃນພຣະເຈົ້າຢ່າງຈິງໃຈເລີຍ ແລະ ດ້ວຍເຫດນັ້ນ ພວກເຂົາຈຶ່ງບໍ່ສາມາດລົບກວນ ແລະ ຂັດຂວາງວຽກງານຂອງຄຣິສຕະຈັກໄດ້. ການບັນລຸຮອດລະດັບນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກຄວນທີ່ຈະສາມາດເຮັດໄດ້. ນັ້ນກໍຄື ພວກເຂົາຕ້ອງຮັບປະກັນວ່າ ຜູ້ທີ່ເຊື່ອໃນພຣະເຈົ້າຢ່າງຈິງໃຈ ແລະ ເຕັມໃຈເຮັດໜ້າທີ່ຂອງຕົນ ແລະ ຜູ້ທີ່ຮັກຄວາມຈິງສາມາດດຳເນີນຊີວິດຄຣິສຕະຈັກທີ່ເປັນປົກກະຕິ ແລະ ປະຕິບັດໜ້າທີ່ຂອງພວກເຂົາໃຫ້ສຳເລັດໄດ້. ໃນເວລາດຽວກັນ, ພວກເຂົາກໍຕ້ອງສາມາດຮັບປະກັນໄດ້ວ່າ ຄົນເຫຼົ່ານີ້ສາມາດປ້ອງກັນຈາກການນໍາພາຢ່າງຜິດໆ ແລະ ການລົບກວນຂອງພວກຜູ້ຕໍ່ຕ້ານພຣະຄຣິສ ແລະ ປະຕິເສດພວກຜູ້ຕໍ່ຕ້ານພຣະຄຣິສໄດ້. ນີ້ຄືການຢຸດຢັ້ງການກະທຳທີ່ຊົ່ວຮ້າຍ ແລະ ການລົບກວນຂອງພວກຜູ້ຕໍ່ຕ້ານພຣະຄຣິສໃຫ້ຫຼາຍເທົ່າທີ່ເປັນໄປໄດ້, ບັນລຸຜົນການປົກປ້ອງຜູ້ທີ່ຖືກເລືອກຂອງພຣະເຈົ້າຢ່າງສົມບູນ. ແນ່ນອນວ່າ ບໍ່ວ່າເຈົ້າຈະເຮັດວຽກຂອງເຈົ້າໄດ້ຢ່າງມີປະສິດທິພາບສໍ່າໃດ ແລະ ເວົ້າໄດ້ຢ່າງລະອຽດສໍ່າໃດ, ກໍຍັງຈະມີຄົນໂງ່, ຄົນທີ່ມີຄວາມສາມາດຕໍ່າ ແລະ ຄົນສັບສົນທີ່ບໍ່ສາມາດປະຕິເສດພວກຜູ້ຕໍ່ຕ້ານພຣະຄຣິສຢ່າງຫຼີກລ່ຽງບໍ່ໄດ້ ແລະ ຍັງຄົງຊື່ນຊົມ ແລະ ເຄົາລົບພວກເຂົາຢູ່ໃນຫົວໃຈ. ແນວໃດກໍຕາມ, ຄົນສ່ວນໃຫຍ່ຈະໄປຮອດຈຸດທີ່ພວກເຂົາສາມາດປະຕິເສດພວກຕໍ່ຕ້ານພຣະຄຣິສໄດ້. ຖ້າຜູ້ນໍາ ແລະ ຜູ້ເຮັດວຽກສາມາດບັນລຸສິ່ງນີ້ໄດ້, ພວກເຂົາກໍໄດ້ປົກປ້ອງຜູ້ທີ່ຖືກເລືອກຂອງພຣະເຈົ້າ ຫຼາຍເທົ່າທີ່ເປັນໄປໄດ້, ບັນລຸຜົນທີ່ຕ້ອງການຢ່າງສົມບູນ. ສຳລັບຄົນໂງ່ຈ້າເຫຼົ່ານັ້ນທີ່ບໍ່ສາມາດເຂົ້າໃຈຄວາມຈິງໄດ້ ບໍ່ວ່າຈະໂອ້ລົມແນວໃດກໍຕາມ, ຖ້າພວກເຂົາຍັງສາມາດອອກແຮງງານໄດ້ໜ້ອຍໜຶ່ງ, ພວກເຂົາກໍຄວນໄດ້ຮັບການດູແລ ແລະ ຊ່ວຍເຫຼືອ, ພ້ອມທັງຄວາມຮັກ, ຄວາມອົດທົນ ແລະ ຄວາມອົດກັ້ນຫຼາຍຂຶ້ນ. ນີ້ຄືການເຮັດທຸກສິ່ງທີ່ຄົນໃດຄົນໜຶ່ງຄວນເຮັດ ແລະ ການເຮັດວຽກໃນລັກສະນະນີ້ກໍມີຫຼັກການ. ມີຜູ້ນໍາ ແລະ ຜູ້ເຮັດວຽກຫຼາຍຄົນບໍທີ່ສາມາດບັນລຸມາດຕະຖານນີ້ໄດ້? (ບໍ່ຫຼາຍ.) ສະນັ້ນ, ຕ້ອງພະຍາຍາມຢ່າງສຸດຄວາມສາມາດ; ເຈົ້າຕ້ອງປົກປ້ອງຜູ້ທີ່ຖືກເລືອກຂອງພຣະເຈົ້າຢ່າງບໍ່ອິດເມື່ອຍ ແລະ ໃຫ້ຫຼາຍເທົ່າທີ່ເປັນໄປໄດ້. ຄຳວ່າ “ໃຫ້ຫຼາຍເທົ່າທີ່ເປັນໄປໄດ້” ໝາຍຄວາມວ່າແນວໃດ? ມັນໝາຍເຖິງການເຮັດທຸກສິ່ງທີ່ເປັນໄປໄດ້ ເພື່ອໂອ້ລົມຫຼັກການຄວາມຈິງທີ່ເຈົ້າເຂົ້າໃຈ, ນຳສະເໜີຫຼັກຖານທີ່ໄດ້ມາແລ້ວ ນັ້ນກໍຄື ການສະແດງອອກຕ່າງໆ ຂອງການກະທຳທີ່ຊົ່ວຮ້າຍຂອງພວກຜູ້ຕໍ່ຕ້ານພຣະຄຣິສ, ເຊື່ອມໂຍງສິ່ງເຫຼົ່ານັ້ນເຂົ້າກັບພຣະທຳຂອງພຣະເຈົ້າ ທີ່ເປີດໂປງພວກຜູ້ຕໍ່ຕ້ານພຣະຄຣິສ ແລະ ໂອ້ລົມ ແລະ ໄຈ້ແຍກພວກເຂົາ. ນີ້ກໍເພື່ອໃຫ້ອ້າຍເອື້ອຍນ້ອງສາມາດເຫັນສະຖານະການທີ່ເປັນຮູບປະທຳ ແລະ ເປັນຈິງ, ແຍກແຍະ ແລະ ເບິ່ງທະລຸແກ່ນແທ້ຂອງພວກຜູ້ຕໍ່ຕ້ານພຣະຄຣິສ ແລະ ຮູ້ຈັກທັດສະນະຄະຕິຂອງພຣະເຈົ້າຕໍ່ພວກຜູ້ຕໍ່ຕ້ານພຣະຄຣິສ. ນີ້ຄືໜ້າວຽກສຳຄັນທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ.

IV. ການຈຳກັດ

ໜ້າວຽກຕໍ່ໄປທີ່ຜູ້ນໍາ ແລະ ຜູ້ເຮັດວຽກຕ້ອງເຮັດແມ່ນຫຍັງ? ມັນຄືການຈຳກັດ. ວຽກງານ “ການຈຳກັດ” ນີ້ແມ່ນປະຕິບັດໄດ້ງ່າຍ; ມັນກ່ຽວຂ້ອງກັບການນຳໃຊ້ມາດຕະການພິເສດບາງຢ່າງ ເພື່ອບັນລຸຜົນຂອງການຈຳກັດ. ຕົວຢ່າງ: ພວກຜູ້ຕໍ່ຕ້ານພຣະຄຣິສກ່າວຄຳເວົ້າ ແລະ ຫຼັກຄຳສອນຢູ່ສະເໝີ, ຍົກຍ້ອງຕົນເອງຢູ່ສະເໝີ, ບາງຄັ້ງກໍດູຖູກຄົນອື່ນ, ມັກເປັນພະຍານກ່ຽວກັບວ່າພວກເຂົາໄດ້ທົນທຸກທໍລະມານຫຼາຍສໍ່າໃດ ແລະ ໄດ້ປະກອບສ່ວນຫຍັງແດ່ໃນເຮືອນຂອງພຣະເຈົ້າ ໃນລະຫວ່າງການເຕົ້າໂຮມ ແລະ ເປັນພະຍານໃຫ້ຕົນເອງໂດຍບໍ່ມີຢາງອາຍ, ເວົ້າກ່ຽວກັບວ່າຄົນອື່ນຊື່ນຊົມພວກເຂົາແນວໃດ, ພວກເຂົາດີກວ່າຄົນອື່ນແນວໃດ, ພວກເຂົາເປັນເອກະລັກແນວໃດ ແລະ ອື່ນໆ ອີກ. ຜູ້ນໍາ ແລະ ຜູ້ເຮັດວຽກຄວນເຮັດສຸດຄວາມສາມາດຂອງພວກເຂົາ ເພື່ອຈຳກັດການກະທຳທີ່ຊົ່ວຮ້າຍຕ່າງໆ ຂອງພວກຜູ້ຕໍ່ຕ້ານພຣະຄຣິສທີ່ນໍາພາຢ່າງຜິດໆ ແລະ ຄວບຄຸມຜູ້ທີ່ຖືກເລືອກຂອງພຣະເຈົ້າ ແທນທີ່ຈະໃຫ້ພວກເຂົາເຮັດຕາມອຳເພີໃຈຢ່າງຕໍ່ເນື່ອງ. ພວກເຂົາຄວນຈຳກັດເວລາເວົ້າຂອງພວກເຂົາ ແລະ ຫົວຂໍ້ທີ່ພວກເຂົາໂອ້ລົມກັນ. ນອກຈາກນີ້, ກ່ຽວກັບການກະທຳຂອງພວກຜູ້ຕໍ່ຕ້ານພຣະຄຣິສ ທັງຕໍ່ສາທາລະນະ ແລະ ເປັນສ່ວນຕົວ ເຊັ່ນ: ການຊ່ວຍເຫຼືອເລັກນ້ອຍ ເພື່ອດຶງດູດຄົນໃຫ້ມາຢູ່ຂອງພວກເຂົາ, ການຫວ່ານຄວາມແຕກແຍກ, ການເຜີຍແຜ່ແນວຄິດ ແລະ ຄຳເວົ້າທີ່ເປັນລົບ ແລະ ອື່ນໆ ອີກ, ຜູ້ນໍາ ແລະ ຜູ້ເຮັດວຽກບໍ່ຄວນເຮັດຄືກັບວ່າພວກເຂົາໜູໜວກ ຫຼື ຕາບອດ. ພວກເຂົາຄວນຕິດຕາມການກະທຳຂອງພວກຜູ້ຕໍ່ຕ້ານພຣະຄຣິສໂດຍທັນທີ; ຫຼັງຈາກທີ່ພວກເຂົາໄດ້ຄົ້ນພົບພຶດຕິກຳທີ່ນໍາພາຢ່າງຜິດໆ ແລະ ລົບກວນຄົນອື່ນ, ພວກເຂົາຄວນເປີດໂປງ ແລະ ໄຈ້ແຍກພຶດຕິກຳເຫຼົ່ານີ້ໂດຍທັນທີ ແລະ ກຳນົດຂໍ້ຈຳກັດຕໍ່ພວກຜູ້ຕໍ່ຕ້ານພຣະຄຣິສ, ບໍ່ອະນຸຍາດໃຫ້ພວກເຂົາເລາະໄປທົ່ວ ເພື່ອນໍາພາຜູ້ຄົນຢ່າງຜິດໆ ແລະ ລົບກວນວຽກງານຂອງຄຣິສຕະຈັກ. ນີ້ແມ່ນໜຶ່ງໃນໜ້າວຽກສຳຄັນທີ່ຜູ້ນໍາ ແລະ ຜູ້ເຮັດວຽກຈຳເປັນຕ້ອງເຮັດບໍ? (ແມ່ນ.) ເຈົ້າສາມາດຈຳກັດການກະທຳທີ່ຊົ່ວຮ້າຍຂອງພວກຜູ້ຕໍ່ຕ້ານພຣະຄຣິສໄດ້ ໂດຍການລິຮານ, ເປີດໂປງ ແລະ ໄຈ້ແຍກພວກເຂົາເທົ່ານັ້ນບໍ? (ບໍ່.) ເຈົ້າບໍ່ສາມາດຈຳກັດພວກເຂົາດ້ວຍວິທີນີ້ໄດ້ ເພາະພວກເຂົາເປັນພວກຊາຕານ ແລະ ມານຮ້າຍ. ຕາບໃດທີ່ມື ແລະ ຕີນຂອງພວກເຂົາບໍ່ຖືກມັດ ແລະ ປາກຂອງພວກເຂົາບໍ່ຖືກປິດ, ພວກເຂົາກໍຈະເຜີຍແຜ່ຄຳເວົ້າທີ່ຫຼອກລວງ ແລະ ກ່າວຄຳໂຫດຫ້ຽມທີ່ລົບກວນຜູ້ຄົນ. ຜູ້ນໍາ ແລະ ຜູ້ເຮັດວຽກຕ້ອງດຳເນີນການໂດຍທັນທີ ເພື່ອຈຳກັດພວກເຂົາ; ໂດຍສະເພາະເມື່ອພວກເຂົາເຜີຍແຜ່ຄຳເວົ້າທີ່ຫຼອກລວງເພື່ອນໍາພາຢ່າງຜິດໆ ແລະ ລົບກວນຜູ້ຄົນ, ຜູ້ນໍາ ແລະ ຜູ້ເຮັດວຽກຕ້ອງຂັດຈັງຫວະ ແລະ ຢຸດຢັ້ງພວກເຂົາໃຫ້ທັນເວລາ. ພວກເຂົາຍັງຕ້ອງເຮັດໃຫ້ຜູ້ທີ່ຖືກເລືອກຂອງພຣະເຈົ້າສາມາດມີການແຍກແຍະ ແລະ ເຫັນໃບໜ້າແທ້ຈິງຂອງພວກຜູ້ຕໍ່ຕ້ານພຣະຄຣິສໄດ້ຢ່າງຊັດເຈນ. ນີ້ຄືວຽກງານຕົວຈິງທີ່ຜູ້ນໍາ ແລະ ຜູ້ເຮັດວຽກຄວນເຮັດ.

V. ການຕິດຕາມ

ຫຼັງຈາກຈຳກັດພວກຜູ້ຕໍ່ຕ້ານພຣະຄຣິສແລ້ວ, ສິ່ງທີ່ຕາມມາກໍຄືການຕິດຕາມພວກເຂົາ. ໃຫ້ເບິ່ງວ່າ ພວກຜູ້ຕໍ່ຕ້ານພຣະຄຣິສໄດ້ນໍາພາໃຜໄປໃນທາງທີ່ຜິດ ແລະ ພວກເຂົາໄດ້ເຜີຍແຜ່ຄຳເວົ້າທີ່ຫຼອກລວງ ແລະ ໂຫດຫ້ຽມຫຍັງແດ່ຢູ່ເບື້ອງຫຼັງ, ກວດເບິ່ງວ່າພວກເຂົາກຳລັງເຂົ້າຂ້າງມັງກອນແດງທີ່ຍິ່ງໃຫຍ່ ແລະ ປະຕິບັດການຮ່ວມກັບມັນ ຫຼື ບໍ່, ພວກເຂົາໄດ້ເປັນພັນທະມິດກັບໂລກສາສະໜາ ຫຼື ບໍ່, ພວກເຂົາກຳລັງມີກົນອຸບາຍກັບສະມາຊິກພັກພວກຂອງພວກເຂົາຢ່າງລັບໆ ຫຼື ບໍ່, ຖ້າພວກເຂົາອາດຈະທໍລະຍົດຂໍ້ມູນທີ່ສຳຄັນບາງຢ່າງ ກ່ຽວກັບເຮືອນຂອງພຣະເຈົ້າ ແລະ ອື່ນໆ ອີກ. ນີ້ກໍເປັນຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນປະຕິບັດໃຫ້ສຳເລັດເຊັ່ນກັນ. ກ່ອນທີ່ການກະທຳຂອງພວກຕໍ່ຕ້ານພຣະຄຣິສຈະຖືກເປີດໂປງ, ຜູ້ນໍາ ແລະ ຜູ້ເຮັດວຽກບໍ່ຄວນ “ອຸທິດຕົນເອງເຂົ້າໃນການສຶກສາໜັງສືຂອງນັກປາດ ແລະ ບໍ່ສົນໃຈເລື່ອງພາຍນອກ”, ແຕ່ຄວນສະຫຼາດຄືກັບງູ. ເມື່ອຜູ້ນໍາ ແລະ ຜູ້ເຮັດວຽກຄົ້ນພົບວ່າ ຄົນໃດຄົນໜຶ່ງເປັນຜູ້ຕໍ່ຕ້ານພຣະຄຣິສ, ຖ້າເວລາຍັງບໍ່ທັນເໝາະສົມທີ່ຈະສະລ້າງ ຫຼື ຂັບໄລ່ຄົນນັ້ນອອກໄປ, ພວກເຂົາຕ້ອງຕິດຕາມພວກເຂົາຢ່າງໃກ້ຊິດ ເພື່ອປ້ອງກັນບໍ່ໃຫ້ພວກເຂົາສືບຕໍ່ເຮັດຄວາມຊົ່ວ, ຮັບປະກັນວ່າຄຳເວົ້າ ແລະ ການກະທຳຂອງພວກເຂົາຖືກຕິດຕາມ ໂດຍຜູ້ທີ່ຖືກເລືອກຂອງພຣະເຈົ້າ. ເພາະວ່າພວກຜູ້ຕໍ່ຕ້ານພຣະຄຣິສຮັກອຳນາດ ແລະ ການສ້າງສາຍສຳພັນກັບຜູ້ມີອຳນາດ, ຜູ້ນໍາ ແລະ ຜູ້ເຮັດວຽກຄວນເຝົ້າລະວັງຢ່າງໃກ້ຊິດວ່າ ພວກຕໍ່ຕ້ານພຣະຄຣິສພົວພັນກັບໃຜຢູ່ເບື້ອງຫຼັງຢູ່ສະເໝີ ແລະ ພວກເຂົາຕິດຕໍ່ກັບຄົນທີ່ເຄັ່ງສາສະໜາ ຫຼື ບໍ່. ພວກຕໍ່ຕ້ານພຣະຄຣິສບາງຄົນມັກຈະພົວພັນກັບສິດຍາພິບານ ແລະ ຜູ້ອາວຸໂສທາງເຄັ່ງສາສະໜາ ແລະ ບາງຄົນກໍເຖິງກັບພົວພັນກັບຄົນຈາກກົມກິດຈະການແນວໂຮມ. ເມື່ອເຫດການດັ່ງກ່າວເກີດຂຶ້ນ, ຜູ້ນໍາ ແລະ ຜູ້ເຮັດວຽກບໍ່ຄວນຫຼັບຫູຫຼັບຕາຕໍ່ສິ່ງນີ້, ແຕ່ຄວນລະມັດລະວັງຕໍ່ພວກຜູ້ຕໍ່ຕ້ານພຣະຄຣິສ ແລະ ເຝົ້າລະວັງຕົວ. ຖ້າຜູ້ຕໍ່ຕ້ານພຣະຄຣິສເຫັນວ່າ ວິທີການນໍາພາຢ່າງຜິດໆ ແລະ ການດຶງດູດຄົນມາຢູ່ຂ້າງພວກເຂົາ ໃຊ້ບໍ່ໄດ້ໃນເຮືອນຂອງພຣະເຈົ້າ ແລະ ການກະທຳທີ່ຊົ່ວຮ້າຍຂອງພວກເຂົາຖືກເປີດໂປງ ແລະ ພວກເຂົາຮູ້ວ່າພວກເຂົາຈະບໍ່ພົບຈຸດຈົບທີ່ດີ, ເຈົ້າກໍບໍ່ສາມາດຄາດເດົາໄດ້ວ່າ ພວກເຂົາອາດຈະເຮັດຫຍັງ ຫຼື ຄວາມຊົ່ວຮ້າຍຂອງພວກເຂົາອາດໄປໄກເຖິງລະດັບໃດ. ສະນັ້ນ, ຫຼັງຈາກທີ່ເຈົ້າແນ່ໃຈໃນຫົວໃຈຂອງເຈົ້າແລ້ວວ່າ ຄົນໃດຄົນໜຶ່ງເປັນຜູ້ຕໍ່ຕ້ານພຣະຄຣິສ, ເຈົ້າຕ້ອງຕິດຕາມ ແລະ ເຝົ້າລະວັງພວກເຂົາຢ່າງໃກ້ຊິດ ໂດຍບໍ່ລົດລະ. ນີ້ຄືຄວາມຮັບຜິດຊອບຂອງເຈົ້າ. ຈຸດປະສົງຂອງການເຮັດສິ່ງນີ້ແມ່ນຫຍັງ? ມັນແມ່ນເພື່ອປົກປ້ອງຜູ້ທີ່ຖືກເລືອກຂອງພຣະເຈົ້າ ແລະ ເພື່ອຢຸດຢັ້ງພວກຜູ້ຕໍ່ຕ້ານພຣະຄຣິສຈາກການກະທຳທີ່ບໍ່ຖືກຕ້ອງຕໍ່ຄຣິສຕະຈັກ ແລະ ອ້າຍເອື້ອຍນ້ອງ ເພື່ອທຳຮ້າຍອ້າຍເອື້ອຍນ້ອງ ໃຫ້ຫຼາຍເທົ່າທີ່ເປັນໄປໄດ້. ພວກຜູ້ຕໍ່ຕ້ານພຣະຄຣິສບາງຄົນມັກຈະສອບຖາມ ກ່ຽວກັບເຄື່ອງຖວາຍຢູ່ສະເໝີ: “ໃຜຄຸ້ມຄອງເງິນຂອງເຮືອນຂອງພຣະເຈົ້າ? ໃຜຮັກສາບັນຊີ? ບັນຊີຖືກຮັກສາຢ່າງຖືກຕ້ອງບໍ? ມັນເປັນໄປໄດ້ບໍວ່າມີການຍັກຍອກເງິນເກີດຂຶ້ນ? ເງິນຂອງຄຣິສຕະຈັກຖືກເກັບໄວ້ຢູ່ໃສ? ສິ່ງເຫຼົ່ານີ້ບໍ່ຄວນຖືກເປີດເຜີຍຕໍ່ສາທາລະນະບໍ ເພື່ອໃຫ້ທຸກຄົນມີສິດທີ່ຈະຮູ້ກ່ຽວກັບພວກມັນ? ເຮືອນຂອງພຣະເຈົ້າມີຊັບສິນຫຼາຍສໍ່າໃດ? ໃຜຖວາຍເຄື່ອງຖວາຍຫຼາຍທີ່ສຸດ? ເປັນຫຍັງຂ້ອຍຈຶ່ງບໍ່ຮູ້ເລື່ອງເຫຼົ່ານີ້?” ຄຳເວົ້າຂອງພວກເຂົາເຮັດໃຫ້ເບິ່ງຄືວ່າ ພວກເຂົາເປັນຫ່ວງກ່ຽວກັບເລື່ອງການເງິນຂອງເຮືອນຂອງພຣະເຈົ້າ, ແຕ່ທີ່ຈິງແລ້ວ ພວກເຂົາມີແຮງຈູງໃຈອື່ນ. ບໍ່ມີຜູ້ຕໍ່ຕ້ານພຣະຄຣິສຄົນໃດທີ່ບໍ່ລະໂມບຢາກໄດ້ເງິນ. ສະນັ້ນ ຜູ້ນໍາ ແລະ ຜູ້ເຮັດວຽກຄວນເຮັດແນວໃດໃນກໍລະນີດັ່ງກ່າວ? ກ່ອນອື່ນໝົດ, ເຈົ້າຄວນຄຸ້ມຄອງເຄື່ອງຖວາຍຢ່າງເໝາະສົມ, ມອບໝາຍໃຫ້ຄົນທີ່ເຊື່ອຖືໄດ້ ໃນການປົກປັກຮັກສາ ແລະ ເຈົ້າຕ້ອງບໍ່ປ່ອຍໃຫ້ພວກຜູ້ຕໍ່ຕ້ານພຣະຄຣິສບັນລຸເປົ້າໝາຍຂອງພວກເຂົາໄດ້ຢ່າງເດັດຂາດ ນັ້ນກໍຄື ເຈົ້າຕ້ອງບໍ່ມຶນງົງກ່ຽວກັບປະເດັນນີ້. ທັນທີທີ່ສະຖານະການແບບນີ້ເກີດຂຶ້ນ, ເຈົ້າຄວນຮັບຮູ້ວ່າ: “ມີບາງຢ່າງຜິດປົກກະຕິ. ຜູ້ຕໍ່ຕ້ານພຣະຄຣິສກຳລັງຈະເຮັດບາງຢ່າງ. ເງິນຂອງຄຣິສຕະຈັກກຳລັງຕົກເປັນເປົ້າໝາຍຂອງພວກເຂົາ. ພວກເຂົາອາດກຳລັງວາງແຜນການທີ່ຈະເປັນພັນທະມິດກັບມັງກອນແດງທີ່ຍິ່ງໃຫຍ່ ເພື່ອຄິດວາງແຜນ ແລະ ຍຶດເອົາເງິນຂອງຄຣິສຕະຈັກ. ພວກເຮົາຕ້ອງຍ້າຍມັນອອກໄປທັນທີ!” ໃນຜດ້ານໜຶ່ງ, ເຈົ້າບໍ່ສາມາດປ່ອຍໃຫ້ພວກຜູ້ຕໍ່ຕ້ານພຣະຄຣິສຮູ້ວ່າ ໃຜຄຸ້ມຄອງການເງິນຂອງເຮືອນຂອງພຣະເຈົ້າ. ຍິ່ງໄປກວ່ານັ້ນ, ຖ້າຄົນທີ່ຄຸ້ມຄອງເງິນຮູ້ສຶກວ່າມີຄວາມສ່ຽງດ້ານຄວາມປອດໄພ, ທັງເງິນ ແລະ ຄົນທີ່ຄຸ້ມຄອງມັນກໍຕ້ອງຖືກຍ້າຍອອກໄປໃຫ້ໄວ. ນີ້ບໍ່ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນໃສ່ໃຈ ແລະ ເປັນວຽກງານທີ່ພວກເຂົາຄວນປະຕິບັດບໍ? (ແມ່ນ.) ໃນທາງກົງກັນຂ້າມ ຜູ້ນໍາທີ່ໂງ່ຈ້າໄດ້ຍິນພວກຜູ້ຕໍ່ຕ້ານພຣະຄຣິສເວົ້າສິ່ງເຫຼົ່ານີ້ ແຕ່ພວກເຂົາພັດຄິດວ່າ “ບຸກຄົນນີ້ມີພາລະ ແລະ ຮູ້ຈັກສະແດງຄວາມເປັນຫ່ວງຕໍ່ເງິນຂອງເຮືອນຂອງພຣະເຈົ້າ, ສະນັ້ນ ໃຫ້ພວກເຮົາມອບຄວາມຮັບຜິດຊອບບາງຢ່າງໃຫ້ພວກເຂົາ ແລະ ໃຫ້ພວກເຂົາຊ່ວຍເຮັດບັນຊີ”. ໃນການເຮັດແບບນີ້, ພວກເຂົາບໍ່ໄດ້ກາຍເປັນຢູດາບໍ? (ແມ່ນ.) ພວກເຂົາບໍ່ພຽງແຕ່ລົ້ມເຫຼວໃນການປົກປ້ອງເຄື່ອງຖວາຍ, ແຕ່ພວກເຂົາຍັງໄດ້ຂາຍເຄື່ອງຖວາຍໃຫ້ກັບພວກຜູ້ຕໍ່ຕ້ານພຣະຄຣິສ, ກາຍມາເປັນຢູດາແທ້ໆ. ເຈົ້າຄິດແນວໃດກັບຜູ້ນໍາ ແລະ ຜູ້ເຮັດວຽກເຫຼົ່ານີ້? ພວກເຂົາບໍ່ແມ່ນຄົນຊົ່ວຊ້າບໍ? ພວກເຂົາບໍ່ແມ່ນມານຮ້າຍບໍ? ພວກເຂົາບໍ່ພຽງແຕ່ລົ້ມເຫຼວໃນການປະຕິບັດຄວາມຮັບຜິດຊອບຂອງພວກເຂົາ, ແຕ່ພວກເຂົາຍັງໄດ້ມອບເຄື່ອງຖວາຍຂອງພຣະເຈົ້າ ແລະ ອ້າຍເອື້ອຍນ້ອງໃຫ້ກັບພວກຜູ້ຕໍ່ຕ້ານພຣະຄຣິສ. ສະນັ້ນ, ໃນສະຖານທີ່ທີ່ມີພວກຜູ້ຕໍ່ຕ້ານພຣະຄຣິສ, ຫຼັງຈາກທີ່ຜູ້ນໍາ ແລະ ຜູ້ເຮັດວຽກຄົ້ນພົບຮ່ອງຮອຍໃດໆ ກ່ຽວກັບເລື່ອງນີ້, ພວກເຂົາຕ້ອງເລີ່ມການສືບສວນ ແລະ ເຮັດວຽກງານສະເພາະບາງຢ່າງ, ເຊິ່ງໃນນັ້ນ ວຽກງານ “ການຕິດຕາມ” ແມ່ນຂາດບໍ່ໄດ້.

ວຽກງານຕິດຕາມທີ່ດຳເນີນໂດຍຜູ້ນໍາ ແລະ ຜູ້ເຮັດວຽກບໍ່ແມ່ນກ່ຽວກັບການດຳເນີນການສອດແນມ ຫຼື ກິດຈະກຳສາຍລັບໃດໆ; ມັນພຽງແຕ່ກ່ຽວກັບການປະຕິບັດຄວາມຮັບຜິດຊອບຂອງເຈົ້າ, ການເປັນຫ່ວງຫຼາຍຂຶ້ນ, ການສັງເກດຢ່າງລະມັດລະວັງຫຼາຍຂຶ້ນ ແລະ ການຮັບຊາບວ່າພວກຜູ້ຕໍ່ຕ້ານພຣະຄຣິສກຳລັງເຮັດຫຍັງ ແລະ ພວກເຂົາຕັ້ງໃຈຈະເຮັດຫຍັງ. ຖ້າເຈົ້າຄົ້ນພົບສັນຍານໃດໆ ທີ່ພວກເຂົາກຳລັງກະທຳຄວາມຊົ່ວ ແລະ ລົບກວນຄຣິສຕະຈັກ, ເຈົ້າຕ້ອງໃຊ້ມາດຕະການຕອບໂຕ້ໃຫ້ໄວເທົ່າທີ່ຈະໄວໄດ້; ເຈົ້າຕ້ອງບໍ່ອະນຸຍາດໃຫ້ພວກເຂົາປະສົບຜົນສຳເລັດຢ່າງເດັດຂາດ. ນີ້ຄືການຢຸດຢັ້ງເຫດການທີ່ລົບກວນວຽກງານຂອງຄຣິສຕະຈັກໂດຍພວກຜູ້ຕໍ່ຕ້ານພຣະຄຣິສບໍ່ໃຫ້ເກີດຂຶ້ນຫຼາຍເທົ່າທີ່ເປັນໄປໄດ້. ໂດຍທຳມະຊາດແລ້ວ, ນີ້ກໍເປັນການປົກປັກຮັກສາວຽກງານຂອງຄຣິສຕະຈັກ ແລະ ປົກປ້ອງຜູ້ທີ່ຖືກເລືອກຂອງພຣະເຈົ້າໃຫ້ດີທີ່ສຸດເຊັ່ນກັນ. ນີ້ຄືການສະແດງອອກຂອງຜູ້ນໍາ ແລະ ຜູ້ເຮັດວຽກທີ່ກຳລັງປະຕິບັດຄວາມຮັບຜິດຊອບຂອງພວກເຂົາ. ການຕິດຕາມບໍ່ໄດ້ໝາຍເຖິງການຈັດແຈງໃຫ້ຄົນຈຳນວນໜຶ່ງເຮັດໜ້າທີ່ເປັນເຈົ້າໜ້າທີ່ລັບ ແລະ ໃຫ້ພວກເຂົາຕິດຕາມ, ສະກົດຮອຍ ແລະ ເຝົ້າລະວັງຜູ້ຄົນຄືກັບສາຍລັບ ຫຼື ການຄົ້ນເຮືອນຂອງພວກເຂົາ ແລະ ການໃຊ້ວິທີສືບສວນທີ່ເຂັ້ມງວດ. ເຮືອນຂອງພຣະເຈົ້າບໍ່ໄດ້ມີສ່ວນຮ່ວມໃນກິດຈະກຳດັ່ງກ່າວ. ແນວໃດກໍຕາມ, ເຈົ້າຕ້ອງເຂົ້າໃຈສະຖານະການຂອງພວກຜູ້ຕໍ່ຕ້ານພຣະຄຣິສໂດຍທັນທີ. ເຈົ້າສາມາດສອບຖາມກ່ຽວກັບສະຖານະການຫຼ້າສຸດຂອງພວກເຂົາ ໂດຍການໂອ້ລົມກັບສະມາຊິກຄອບຄົວຂອງພວກເຂົາ ຫຼື ອ້າຍເອື້ອຍນ້ອງທີ່ສາມາດແຍກແຍະພວກເຂົາໄດ້ ຫຼື ຄຸ້ນເຄີຍກັບພວກເຂົາ. ສິ່ງເຫຼົ່ານີ້ບໍ່ແມ່ນວິທີການ ແລະ ແນວທາງທັງໝົດສຳລັບການເຮັດວຽກງານນີ້ບໍ? ຖ້າຜູ້ນໍາ ແລະ ຜູ້ເຮັດວຽກປະຕິບັດໜ້າວຽກທີ່ຢູ່ໃນຂອບເຂດຄວາມຮັບຜິດຊອບຂອງພວກເຂົາ ແລະ ສອດຄ່ອງກັບຫຼັກການທີ່ພຣະເຈົ້າກຳນົດ, ພວກເຂົາກໍກຳລັງປະຕິບັດຄວາມຮັບຜິດຊອບຂອງພວກເຂົາ. ຈຸດປະສົງຂອງການທີ່ຜູ້ນໍາ ແລະ ຜູ້ເຮັດວຽກທີ່ປະຕິບັດຄວາມຮັບຜິດຊອບຂອງພວກເຂົາແມ່ນຫຍັງ? ມັນແມ່ນເພື່ອໃຫ້ເຈົ້າເຮັດທຸກສິ່ງທີ່ເຈົ້າສາມາດເຮັດໄດ້ ເພື່ອຢຸດຢັ້ງພວກຜູ້ຕໍ່ຕ້ານພຣະຄຣິສຈາກການກໍ່ໃຫ້ເກີດການຂັດຂວາງ ແລະ ການລົບກວນໃຫ້ຫຼາຍເທົ່າທີ່ເປັນໄປໄດ້, ດ້ວຍເຫດນີ້ຈຶ່ງເປັນການປ້ອງກັນບໍ່ໃຫ້ພວກຜູ້ຕໍ່ຕ້ານພຣະຄຣິສທຳຮ້າຍຜູ້ທີ່ຖືກເລືອກຂອງພຣະເຈົ້າ ແລະ ຂາຍຜົນປະໂຫຍດຂອງເຮືອນຂອງພຣະເຈົ້າ. ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ສິ່ງນີ້ບໍ່ໄດ້ຫ້າມໃຫ້ເຫດການຂອງຜູ້ຕໍ່ຕ້ານພຣະຄຣິສເກີດຂຶ້ນ ຫຼາຍເທົ່າທີ່ເປັນໄປໄດ້ບໍ? ຜູ້ນໍາ ແລະ ຜູ້ເຮັດວຽກທີ່ດຳເນີນການ ບໍ່ໄດ້ກຳລັງເຮັດທຸກສິ່ງທີ່ມະນຸດສາມາດເຮັດໄດ້ບໍ? (ແມ່ນ.) ການເຮັດສິ່ງນີ້ຍາກບໍ? (ບໍ່.) ມັນບໍ່ຍາກ; ນີ້ຄືສິ່ງທີ່ຜູ້ທີ່ເຂົ້າໃຈຄວາມຈິງສາມາດບັນລຸໄດ້. ສິ່ງທີ່ຜູ້ຄົນສາມາດບັນລຸໄດ້, ພວກເຂົາຄວນເຮັດສຸດຄວາມສາມາດຂອງພວກເຂົາ ເພື່ອເຮັດໃຫ້ສຳເລັດ; ສ່ວນທີ່ເຫຼືອແມ່ນຂຶ້ນກັບພຣະເຈົ້າທີ່ຈະເຮັດ, ທີ່ຈະໃຊ້ອຳນາດສູງສຸດຂອງພຣະອົງ ແລະ ປັ້ນແຕ່ງ ແລະ ຊີ້ນໍາ. ນີ້ຄືສິ່ງທີ່ພວກເຮົາກັງວົນໜ້ອຍທີ່ສຸດ. ພວກເຮົາມີພຣະເຈົ້າຢູ່ເບື້ອງຫຼັງ. ບໍ່ພຽງແຕ່ພວກເຮົາມີພຣະເຈົ້າຢູ່ໃນຫົວໃຈຂອງພວກເຮົາ, ແຕ່ພວກເຮົາຍັງມີຄວາມເຊື່ອທີ່ແທ້ຈິງ. ນີ້ບໍ່ແມ່ນການຊ່ວຍເຫຼືອທາງດ້ານຈິດວິນຍານ; ທີ່ຈິງແລ້ວ ພຣະເຈົ້າຊົງຢູ່ໃນສ່ວນລັບໆ ແລະ ພຣະອົງຊົງຢູ່ຄຽງຂ້າງຜູ້ຄົນ, ຢູ່ກັບພວກເຂົາສະເໝີ. ເມື່ອໃດກໍຕາມທີ່ຜູ້ຄົນເຮັດສິ່ງໃດ ຫຼື ເຮັດໜ້າທີ່ໃດໜຶ່ງ, ພຣະອົງກໍກຳລັງເຝົ້າເບິ່ງຢູ່; ພຣະອົງຊົງຢູ່ທີ່ນັ້ນເພື່ອຊ່ວຍເຈົ້າທຸກເວລາ ແລະ ທຸກສະຖານທີ່, ຮັກສາ ແລະ ປົກປ້ອງເຈົ້າ. ສິ່ງທີ່ຜູ້ຄົນຄວນເຮັດກໍຄືເຮັດສຸດຄວາມສາມາດຂອງພວກເຂົາ ເພື່ອເຮັດໃຫ້ສຳເລັດໃນສິ່ງທີ່ພວກເຂົາຄວນເຮັດ. ຕາບໃດທີ່ເຈົ້າຮັບຮູ້, ຮູ້ສຶກໃນຫົວໃຈຂອງເຈົ້າ, ເຫັນໃນພຣະທຳຂອງພຣະເຈົ້າ, ໄດ້ຮັບການເຕືອນຈາກຄົນອ້ອມຂ້າງເຈົ້າ ຫຼື ໄດ້ຮັບສັນຍານ ຫຼື ລາງບອກເຫດໃດໆ ຈາກພຣະເຈົ້າທີ່ໃຫ້ຂໍ້ມູນແກ່ເຈົ້າ, ນີ້ຄືສິ່ງທີ່ເຈົ້າຄວນເຮັດ, ນີ້ຄືການມອບໝາຍຂອງພຣະເຈົ້າແກ່ເຈົ້າ, ແລ້ວເຈົ້າກໍຄວນປະຕິບັດຄວາມຮັບຜິດຊອບຂອງເຈົ້າ ແລະ ບໍ່ນັ່ງຢູ່ລ້າໆ ຫຼື ເຝົ້າເບິ່ງໂດຍບໍ່ເຂົ້າໄປກ່ຽວຂ້ອງ. ເຈົ້າບໍ່ແມ່ນຫຸ່ນຍົນ; ເຈົ້າມີຈິດໃຈ ແລະ ຄວາມຄິດ. ເມື່ອມີບາງຢ່າງເກີດຂຶ້ນ, ເຈົ້າຮູ້ຢ່າງແນ່ນອນວ່າເຈົ້າຄວນເຮັດຫຍັງ ແລະ ເຈົ້າມີຄວາມຮູ້ສຶກ ແລະ ການຮັບຮູ້ຢ່າງແນ່ນອນ. ສະນັ້ນ ຈົ່ງນຳໃຊ້ຄວາມຮູ້ສຶກ ແລະ ການຮັບຮູ້ເຫຼົ່ານີ້ເຂົ້າໃນສະຖານະການຕົວຈິງ, ດຳເນີນຊີວິດຕາມສິ່ງເຫຼົ່ານັ້ນ ແລະ ປ່ຽນພວກມັນໃຫ້ເປັນການກະທຳຂອງເຈົ້າ ແລະ ດ້ວຍວິທີນີ້, ເຈົ້າກໍຈະໄດ້ປະຕິບັດຄວາມຮັບຜິດຊອບຂອງເຈົ້າສຳເລັດ. ສຳລັບສິ່ງທີ່ເຈົ້າສາມາດຮັບຮູ້ໄດ້, ເຈົ້າຄວນປະຕິບັດຕາມຫຼັກການຄວາມຈິງທີ່ເຈົ້າເຂົ້າໃຈ. ດ້ວຍວິທີນີ້, ເຈົ້າກຳລັງເຮັດສຸດຄວາມສາມາດຂອງເຈົ້າ ແລະ ພະຍາຍາມສຸດຄວາມສາມາດຂອງເຈົ້າເພື່ອເຮັດໜ້າທີ່ຂອງເຈົ້າ. ໃນຖານະທີ່ເປັນຜູ້ນໍາ ຫຼື ຜູ້ເຮັດວຽກ, ເມື່ອເຈົ້າພະຍາຍາມສຸດຄວາມສາມາດຂອງເຈົ້າ ນັ້ນກໍຄື ເມື່ອເຈົ້າຢຸດຢັ້ງການກະທຳທີ່ຊົ່ວຮ້າຍຂອງພວກຜູ້ຕໍ່ຕ້ານພຣະຄຣິສບໍ່ໃຫ້ເກີດຂຶ້ນຫຼາຍເທົ່າທີ່ເປັນໄປໄດ້, ພຣະເຈົ້າກໍຈະພໍພຣະໄທທີ່ເຈົ້າສາມາດປະຕິບັດໃນລັກສະນະນີ້ໄດ້. ເປັນຫຍັງພຣະເຈົ້າຈຶ່ງຈະພໍພຣະໄທ? ພຣະເຈົ້າຈະຕັດສິນກ່ຽວກັບຜູ້ນໍາ ແລະ ຜູ້ເຮັດວຽກດັ່ງກ່າວວ່າ: ພວກເຂົາກຳລັງປະຕິບັດຄວາມຮັບຜິດຊອບຂອງພວກເຂົາ ແລະ ພະຍາຍາມສຸດຄວາມສາມາດຂອງພວກເຂົາ ເພື່ອປະຕິບັດວຽກງານທີ່ຢູ່ໃນບົດບາດຂອງພວກເຂົາ. ນີ້ຄືການຮັບຮອງຂອງພຣະເຈົ້າບໍ? (ແມ່ນ.)

VI. ການຂັບໄລ່ອອກ

ຄວາມຮັບຜິດຊອບຂໍ້ທີສິບສາມຂອງຜູ້ນໍາ ແລະ ຜູ້ເຮັດວຽກແມ່ນລວມມີໜ້າວຽກສະເພາະທີ່ພວກເຂົາຕ້ອງປະຕິບັດ ເຊິ່ງພວກເຮົາໄດ້ຂຽນອອກມາຫຼາຍຂໍ້ແລ້ວ: ພວກເຂົາຕ້ອງປະຕິບັດການເປີດໂປງ, ການລິຮານ, ການໄຈ້ແຍກ, ການຈຳກັດ ແລະ ການກວດກາຜູ້ຕໍ່ຕ້ານພຣະຄຣິສ. ການໂອ້ລົມກ່ຽວກັບຫຼັກການພື້ນຖານເຫຼົ່ານີ້ໄດ້ຈົບລົງແລ້ວ. ບໍ່ວ່າຜູ້ນໍາ ແລະ ຜູ້ເຮັດວຽກຈະມີການກະທຳສະເພາະໃດກໍຕາມໃນສະຖານະການພິເສດ, ຫຼັກການໃນການຈັດການກັບຜູ້ຕໍ່ຕ້ານພຣະຄຣິສກໍຍັງຄົງບໍ່ປ່ຽນແປງ. ນອກຈາກນີ້, ຈຸດປະສົງຫຼັກຂອງໜ້າວຽກເຫຼົ່ານີ້ກໍແມ່ນເພື່ອປົກປ້ອງຜູ້ຄົນທີ່ພຣະເຈົ້າເລືອກ. ສົມມຸດວ່າຜູ້ຄົນທີ່ພຣະເຈົ້າເລືອກໄດ້ຮັບຮູ້ຢ່າງເປັນເອກະພາບແລ້ວວ່າ ຄົນໃດຄົນໜຶ່ງເປັນຜູ້ຕໍ່ຕ້ານພຣະຄຣິສ ແລະ ໄດ້ແຍກແຍະ ແລະ ເຂົ້າໃຈຢ່າງຖີ່ຖ້ວນແລ້ວວ່າ ຜູ້ຕໍ່ຕ້ານພຣະຄຣິສພະຍາຍາມນໍາພາຢ່າງຜິດໆ ແລະ ຄວບຄຸມຜູ້ຄົນຢູ່ສະເໝີ; ພວກເຂົາຮູ້ວ່າເມື່ອມີຜູ້ຕໍ່ຕ້ານພຣະຄຣິສຢູ່, ກໍຈະບໍ່ມີວັນທີ່ດີ ຫຼື ຊີວິດຄຣິສຕະຈັກທີ່ດີໄດ້ ແລະ ທຸກຄົນກໍຮຽກຮ້ອງຢ່າງເປັນເອກະພາບໃຫ້ກຳຈັດຜູ້ຕໍ່ຕ້ານພຣະຄຣິສອອກຈາກຄຣິສຕະຈັກ. ພາຍໃຕ້ສະຖານະການເຫຼົ່ານີ້, ຜູ້ນໍາ ແລະ ຜູ້ເຮັດວຽກບາງຄົນຍັງສະໜັບສະໜູນໃຫ້ປະຜູ້ຕໍ່ຕ້ານພຣະຄຣິສໄວ້ ເພື່ອໃຊ້ເປັນການຝຶກຝົນສຳລັບການປະຕິບັດການເປີດໂປງ, ການລິຮານ, ການໄຈ້ແຍກ, ການຈຳກັດ ແລະ ການກວດກາພວກຜູ້ຕໍ່ຕ້ານພຣະຄຣິສ. ມັນຍັງຈຳເປັນຕ້ອງຜ່ານຂະບວນການເຫຼົ່ານີ້ຢູ່ບໍ? ຜູ້ນໍາ ແລະ ຜູ້ເຮັດວຽກບາງຄົນອາດຈະເວົ້າວ່າ “ຖ້າພວກເຮົາບໍ່ຜ່ານຂະບວນການເຫຼົ່ານີ້, ຂ້ານ້ອຍກໍຈະບໍ່ໄດ້ລະເລີຍຄວາມຮັບຜິດຊອບຂອງຂ້ານ້ອຍບໍ? ມີພຽງການຜ່ານຂະບວນການເຫຼົ່ານີ້ເທົ່ານັ້ນຈຶ່ງຈະເນັ້ນໃຫ້ເຫັນບົດບາດຂອງຂ້ານ້ອຍໃນຖານະຜູ້ນໍາ. ຂ້ານ້ອຍຕ້ອງປະຕິບັດວຽກງານນີ້. ບໍ່ວ່າອ້າຍເອື້ອຍນ້ອງຈະເຫັນດີ ຫຼື ບໍ່ກໍຕາມ, ກ່ອນອື່ນ ຂ້ານ້ອຍຕ້ອງປະໃຫ້ຜູ້ຕໍ່ຕ້ານພຣະຄຣິສຢູ່ຕໍ່ໄປ. ຂ້ານ້ອຍຈະເປີດໂປງພວກເຂົາກ່ອນ ແລະ ຈາກນັ້ນກໍລິຮານ ແລະ ໄຈ້ແຍກພວກເຂົາ ແລະ ໃຫ້ອ້າຍເອື້ອຍນ້ອງຢືນຢັນຕື່ມອີກວ່າພວກເຂົາເປັນຜູ້ຕໍ່ຕ້ານພຣະຄຣິສ. ຫຼັງຈາກທີ່ເຫັນດີເປັນເອກະພາບກັນແລ້ວ, ພວກເຮົາຈຶ່ງຈະກຳຈັດພວກເຂົາອອກ ຫຼື ຂັບໄລ່ພວກເຂົາອອກ. ແບບນີ້ຈະບໍ່ມີປະສິດທິຜົນຫຼາຍກວ່າບໍ?” ຜົນກໍຄື ໃນຊ່ວງເວລານີ້ ຜູ້ຕໍ່ຕ້ານພຣະຄຣິສເລີ່ມເຜີຍແຜ່ແນວຄິດ ເພື່ອນໍາພາຢ່າງຜິດໆ ແລະ ລົບກວນວຽກງານຂອງຄຣິສຕະຈັກອີກຄັ້ງ ເຊິ່ງກໍ່ໃຫ້ເກີດຄວາມຕື່ນຕົກໃຈໃນທ່າມກາງທຸກຄົນ ໂດຍບາງຄົນເຖິງກັບປະຕິເສດທີ່ຈະເຂົ້າຮ່ວມການເຕົ້າໂຮມ. ເພື່ອສະແດງຄວາມຕັ້ງໃຈຂອງພວກເຂົາ ແລະ ເພື່ອພິສູດວ່າພວກເຂົາບໍ່ໄດ້ລະເລີຍຄວາມຮັບຜິດຊອບຂອງພວກເຂົາ, ຜູ້ນໍາ ແລະ ຜູ້ເຮັດວຽກເຫຼົ່ານີ້ກໍເຮັດແບບພໍເປັນພິທີຢ່າງຜິວເຜີນ ແລະ ດຶງວຽກງານໃຫ້ຊັກຊ້າ. ຜົນກໍຄື ພວກເຂົາເຮັດຫຼາຍຢ່າງອ້ອມໆໂດຍບໍ່ຈຳເປັນ, ລົບກວນຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກ ແລະ ເຮັດໃຫ້ເວລາອັນມີຄ່າຂອງຜູ້ຄົນທີ່ພຣະເຈົ້າເລືອກໃນການໄລ່ຕາມຄວາມຈິງຕ້ອງສູນເສຍໄປ, ແລ້ວຈຶ່ງກຳຈັດຜູ້ຕໍ່ຕ້ານພຣະຄຣິສອອກໃນພາຍຫຼັງ. ວິທີການນີ້ເປັນທີ່ຍອມຮັບໄດ້ບໍ? (ບໍ່ໄດ້.) ມັນຜິດບ່ອນໃດ? (ມັນເປັນພຽງການປະຕິບັດຕາມລະບຽບ ແລະ ການເຮັດແບບພໍເປັນພິທີ.) ຈຸດປະສົງຂອງຜູ້ນໍາ ແລະ ຜູ້ເຮັດວຽກໃນການເຮັດໜ້າວຽກເຫຼົ່ານີ້ແມ່ນຫຍັງ? (ເພື່ອປົກປ້ອງຜູ້ຄົນທີ່ພຣະເຈົ້າເລືອກ.) ສະນັ້ນ, ຖ້າບາງຄົນຍັງບໍ່ທັນໄດ້ແຍກແຍະຜູ້ຕໍ່ຕ້ານພຣະຄຣິສ ແລະ ຍັງຄົງຕິດພັນກັບພວກເຂົາຫຼາຍ ແລະ ເມື່ອຜູ້ນໍາ ແລະ ຜູ້ເຮັດວຽກຕັດສິນໃຈຂັບໄລ່ຜູ້ຕໍ່ຕ້ານພຣະຄຣິສອອກຈາກຄຣິສຕະຈັກ, ບາງຄົນກໍເຄືອງໃຈໂດຍກ່າວວ່າ ເຮືອນຂອງພຣະເຈົ້າບໍ່ມີຄວາມຮັກ ຫຼື ບໍ່ຍຸຕິທຳຕໍ່ຜູ້ຄົນ, ຂາດຫຼັກການໃນການເຮັດສິ່ງຕ່າງໆ ແລະ ອື່ນໆອີກ ແລະ ແມ່ນແຕ່ຄົນເບົາປັນຍາບາງຄົນກໍຖືກນໍາພາຢ່າງຜິດໆ ແລະ ໄດ້ຮັບອິດທິພົນຈາກຜູ້ຕໍ່ຕ້ານພຣະຄຣິສ ແລະ ຢາກຕິດຕາມພວກເຂົາອອກຈາກຄຣິສຕະຈັກ, ຄວນເຮັດແນວໃດໃນສະຖານະການນີ້? ໃນເວລານີ້, ຜູ້ນໍາ ແລະ ຜູ້ເຮັດວຽກຈຳເປັນຕ້ອງເຮັດວຽກງານທີ່ສຳຄັນບາງຢ່າງ, ເຊັ່ນ: ການປະຕິບັດການລິຮານຜູ້ຕໍ່ຕ້ານພຣະຄຣິສ ແລະ ການໃຊ້ພຣະທຳຂອງພຣະເຈົ້າເພື່ອເປີດໂປງ ແລະ ໄຈ້ແຍກພວກເຂົາ ເພື່ອໃຫ້ອ້າຍເອື້ອຍນ້ອງສາມາດຮຽນຮູ້ບົດຮຽນໃນພາກປະຕິບັດ ແລະ ໃນທີ່ສຸດກໍແຍກແຍະຜູ້ຕໍ່ຕ້ານພຣະຄຣິສໄດ້. ມື້ໜຶ່ງ, ພວກເຂົາກ່າວວ່າ “ຄົນຜູ້ນີ້ຈັ່ງແມ່ນເປັນຕາລັງກຽດຫຼາຍ. ພວກເຂົາເປັນຄົນຊົ່ວຊ້າ ແລະ ເປັນຜູ້ຕໍ່ຕ້ານພຣະຄຣິສຢ່າງແທ້ຈິງ. ໃຫ້ພວກເຮົາສະລ້າງພວກເຂົາອອກໄປໄວໆ!” ນີ້ບໍ່ແມ່ນສຽງຂອງຄົນພຽງຄົນດຽວ ແຕ່ເປັນສຽງຂອງອ້າຍເອື້ອຍນ້ອງຫຼາຍຄົນ. ໃນກໍລະນີນີ້, ຍັງມີຄວາມຈຳເປັນຕ້ອງເຮັດວຽກງານຈຳກັດ ແລະ ຕິດຕາມຜູ້ຕໍ່ຕ້ານພຣະຄຣິສຢູ່ບໍ? ບໍ່, ພຽງແຕ່ຂັບໄລ່ພວກເຂົາອອກໂດຍກົງ. ຜູ້ນໍາ ແລະ ຜູ້ເຮັດວຽກທີ່ຮອດລະດັບນີ້ໃນວຽກງານຂອງພວກເຂົາກໍໄດ້ບັນລຸຜົນໃນການປົກປ້ອງຜູ້ຄົນທີ່ພຣະເຈົ້າເລືອກຈາກການທຳຮ້າຍຂອງພວກຜູ້ຕໍ່ຕ້ານພຣະຄຣິສແລ້ວ. ສິ່ງນີ້ພິສູດຫຍັງ? ໃນດ້ານໜຶ່ງ, ມັນພິສູດວ່າອ້າຍເອື້ອຍນ້ອງຂອງຄຣິສຕະຈັກແຫ່ງນີ້ມີການແຍກແຍະ, ມີຄວາມສາມາດ ແລະ ມີຄວາມຮູ້ສຶກຍຸຕິທຳ. ໃນອີກດ້ານໜຶ່ງ, ມັນອາດຈະເປັນຍ້ອນວ່າຜູ້ນໍາ ແລະ ຜູ້ເຮັດວຽກສາມາດເຮັດວຽກງານຕົວຈິງໄດ້ ຫຼື ການກະທຳຂອງຜູ້ຕໍ່ຕ້ານພຣະຄຣິສຄົນນີ້ຈະແຈ້ງເກີນໄປ, ຄວາມເປັນມະນຸດຂອງພວກເຂົາບໍ່ດີ ແລະ ຊົ່ວຊ້າເກີນໄປ ເຊິ່ງກໍ່ໃຫ້ເກີດຄວາມເຄືອງໃຈຈາກມວນຊົນ ແລະ ພວກເຂົາເອງໄດ້ຕັດເສັ້ນທາງຂອງພວກເຂົາເອງກ່ອນກຳນົດ, ເຮັດໃຫ້ຜູ້ນໍາ ແລະ ຜູ້ເຮັດວຽກບໍ່ຕ້ອງເສຍເວລາຫຼາຍ ໃນຂະບວນການຈັດການກັບພວກເຂົາ. ສິ່ງນີ້ບໍ່ໄດ້ເຮັດໃຫ້ບໍ່ຕ້ອງພະຍາຍາມຫຼາຍບໍ? ໃນສະຖານະການດັ່ງກ່າວ, ການກຳຈັດພວກເຂົາອອກ ຫຼື ການຂັບໄລ່ພວກເຂົາອອກກໍເປັນສິ່ງທີ່ດີ, ບໍ່ແມ່ນບໍ? ຍິ່ງໄປກວ່ານັ້ນ, ວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງເຮັດກໍມີຫຼາຍຢ່າງ ແລະ ບໍ່ໄດ້ຈຳກັດຢູ່ແຕ່ໜ້າວຽກນີ້ພຽງຢ່າງດຽວ. ເຈົ້າຄິດວ່າການຂັບໄລ່ຜູ້ຕໍ່ຕ້ານພຣະຄຣິສອອກໄປຈະເຮັດໃຫ້ມັນສິ້ນສຸດບໍ? ພວກເຈົ້າໄດ້ເຮັດໃຫ້ທຸກສິ່ງສຳເລັດຢ່າງສົມບູນແລ້ວບໍ? ຍັງອີກໄກ! ເຈົ້າຍັງມີວຽກງານອື່ນທີ່ຕ້ອງເຮັດ. ນອກຈາກການຈັດການກັບພວກຜູ້ຕໍ່ຕ້ານພຣະຄຣິສ ແລະ ການປົກປ້ອງຜູ້ຄົນທີ່ພຣະເຈົ້າເລືອກຈາກການທຳຮ້າຍຂອງພວກເຂົາແລ້ວ, ຜູ້ນໍາ ແລະ ຜູ້ເຮັດວຽກກໍຍັງມີຄວາມຮັບຜິດຊອບໃນການນໍາພາຜູ້ຄົນທີ່ພຣະເຈົ້າເລືອກເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ, ນໍາພາພວກເຂົາໃຫ້ແກ້ໄຂອຸປະນິໄສທີ່ເສື່ອມຊາມຂອງພວກເຂົາ ແລະ ນໍາພາພວກເຂົາໃຫ້ແກ້ໄຂອຸປະນິໄສແບບຜູ້ຕໍ່ຕ້ານພຣະຄຣິສຂອງພວກເຂົາ ທ່າມກາງໜ້າວຽກທີ່ສຳຄັນອື່ນໆອີກຫຼາຍຢ່າງ. ຢ່າງໃດກໍຕາມ, ຖ້າຜູ້ຕໍ່ຕ້ານພຣະຄຣິສປາກົດຕົວຂຶ້ນໃນຂະນະທີ່ກຳລັງເຮັດໜ້າວຽກເຫຼົ່ານີ້, ແລ້ວການຈັດການກັບຜູ້ຕໍ່ຕ້ານພຣະຄຣິສກໍຈະກາຍເປັນບູລິມະສິດອັນດັບຕົ້ນໆ. ພວກເຂົາຕ້ອງເປີດໂປງ ແລະ ແກ້ໄຂຜູ້ຕໍ່ຕ້ານພຣະຄຣິສກ່ອນ ແລະ ພ້ອມທັງໂອ້ລົມກ່ຽວກັບຄວາມຈິງດ້ານອື່ນໆ. ຖ້າການລົບກວນຂອງຜູ້ຕໍ່ຕ້ານພຣະຄຣິສປາກົດຂຶ້ນ ແລະ ເຮັດໃຫ້ວຽກງານອື່ນດຳເນີນໄປໄດ້ຍາກຫຼາຍ ໂດຍວຽກງານນັ້ນຕ້ອງຜະເຊີນກັບອຸປະສັກ ແລະ ການແຊກແຊງ ແລະ ຜູ້ຕໍ່ຕ້ານພຣະຄຣິສສົ່ງຜົນກະທົບຢ່າງຮ້າຍແຮງຕໍ່ການເຕີບໃຫຍ່ໃນຊີວິດຂອງອ້າຍເອື້ອຍນ້ອງ, ຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກ ແລະ ສະພາບແວດລ້ອມໃນການປະຕິບັດໜ້າທີ່, ແລ້ວແນ່ນອນວ່າມັນຈຳເປັນຕ້ອງແກ້ໄຂໄພອັນຕະລາຍທີ່ໃຫຍ່ທີ່ສຸດ ແລະ ຕົ້ນຕໍຂອງໄພຮ້າຍນີ້ກ່ອນ. ມີພຽງແຕ່ຫຼັງຈາກທີ່ຜູ້ຕໍ່ຕ້ານພຣະຄຣິສຖືກກຳຈັດອອກ ແລະ ຈັດການແລ້ວເທົ່ານັ້ນ ວຽກງານອື່ນຈຶ່ງຈະສາມາດດຳເນີນໄປຢ່າງປົກກະຕິ ແລະ ເປັນລະບຽບໄດ້. ສະນັ້ນ, ຖ້າຜູ້ຕໍ່ຕ້ານພຣະຄຣິສປາກົດຕົວຂຶ້ນໃນຄຣິສຕະຈັກ ແລະ ອ້າຍເອື້ອຍນ້ອງແຍກແຍະພວກເຂົາໄດ້ຢ່າງວ່ອງໄວພາຍໃນໄລຍະເວລາສັ້ນໆ ແລະ ເວົ້າເປັນສຽງດຽວກັນວ່າ “ອອກໄປ, ເຈົ້າຜູ້ຕໍ່ຕ້ານພຣະຄຣິສ!” ສິ່ງນີ້ຈະບໍ່ປະຢັດເຫື່ອແຮງຂອງຜູ້ນໍາ ແລະ ຜູ້ເຮັດວຽກໄດ້ຫຼາຍບໍ? ເຈົ້າບໍ່ຄວນດີໃຈຢ່າງລັບໆບໍ? ເຈົ້າອາດຈະເວົ້າວ່າ “ຂ້ານ້ອຍກັງວົນວ່າ ຂ້ານ້ອຍບໍ່ສາມາດຈຳກັດຜູ້ຕໍ່ຕ້ານພຣະຄຣິສຄົນນີ້, ມານຮ້າຍຕົນນີ້ໄດ້. ຂ້ານ້ອຍຍັງກັງວົນວ່າ ອ້າຍເອື້ອຍນ້ອງບາງຄົນຈະຖືກນໍາພາຢ່າງຜິດໆ ແລະ ຖືກທຳຮ້າຍຢ່າງສາຫັດໂດຍພວກເຂົາ ແລະ ການເຕີບໃຫຍ່ຂອງຂ້ານ້ອຍເອງກໍຍັງນ້ອຍເກີນໄປທີ່ຈະເປີດໂປງແກ່ນແທ້ຂອງຜູ້ຕໍ່ຕ້ານພຣະຄຣິສ, ໄຈ້ແຍກເລື່ອງເຫຼົ່ານີ້ຢ່າງຖີ່ຖ້ວນ ແລະ ແກ້ໄຂບັນຫານີ້”. ຕອນນີ້, ບໍ່ຈຳເປັນຕ້ອງກັງວົນແລ້ວ. ດ້ວຍຄຳເວົ້າພຽງປະໂຫຍກດຽວຈາກອ້າຍເອື້ອຍນ້ອງ, ບັນຫາກໍຖືກແກ້ໄຂ ແລະ “ພາລະ” ຂອງຜູ້ນໍາ ແລະ ຜູ້ເຮັດວຽກກໍຖືກຍົກອອກໄປ. ສິ່ງນີ້ຈັ່ງແມ່ນວິເສດຫຼາຍ! ເຈົ້າຄວນຂອບໃຈພຣະເຈົ້າ; ນີ້ຄືພຣະຄຸນຂອງພຣະເຈົ້າ! ເລື່ອງແບບນີ້ອາດຈະເກີດຂຶ້ນໃນຄຣິສຕະຈັກ ເພາະໄດ້ມີການໂອ້ລົມກັນຫຼາຍ ກ່ຽວກັບຫົວຂໍ້ການເປີດໂປງຜູ້ຕໍ່ຕ້ານພຣະຄຣິສ ແລະ ເພາະອ້າຍເອື້ອຍນ້ອງບໍ່ໄດ້ດ້ອຍກວ່າຜູ້ນໍາ ແລະ ຜູ້ເຮັດວຽກຫຼາຍດັ່ງທີ່ເຈົ້າອາດຈະຄິດ. ພາຍໃຕ້ການຊີ້ນໍາຈາກພຣະທຳຂອງພຣະເຈົ້າ, ພວກເຂົາຍັງມີຄວາມສາມາດບາງຢ່າງໃນການທຳຄວາມເຂົ້າໃຈຄວາມຈິງ ແລະ ແກ້ໄຂບັນຫາດ້ວຍຕົນເອງ. ເມື່ອພວກເຂົາຮ່ວມໃຈກັນລົງຄະແນນສຽງ ແລະ ຂັບໄລ່ຜູ້ຕໍ່ຕ້ານພຣະຄຣິສອອກໄປ, ມັນເປັນສິ່ງທີ່ດີ, ເປັນປະກົດການທີ່ດີ! ຜູ້ນໍາ ແລະ ຜູ້ເຮັດວຽກບໍ່ຈຳເປັນຕ້ອງຮູ້ສຶກໂສກເສົ້າ, ຜິດຫວັງ ຫຼື ຄິດລົບກ່ຽວກັບເລື່ອງນີ້. ຫຼັງຈາກທີ່ກຳຈັດອຸປະສັກເຫຼົ່ານີ້ ເຊິ່ງນັ້ນກໍຄືພວກຜູ້ຕໍ່ຕ້ານພຣະຄຣິສ ອອກໄປແລ້ວ, ທຸກຂັ້ນຕອນຂອງວຽກງານທີ່ຈະຕາມມາກໍຍັງຄົງເປັນການທົດສອບທີ່ຮ້າຍແຮງສຳລັບຜູ້ນໍາ ແລະ ຜູ້ເຮັດວຽກ. ທຸກໜ້າວຽກທີ່ພວກເຂົາຕ້ອງຮັບຜິດຊອບກ່ຽວຂ້ອງກັບຄວາມຮັບຜິດຊອບຂອງພວກເຂົາ ແລະ ບັນຫາຕ່າງໆ ທີ່ກ່ຽວຂ້ອງກັບຄວາມສາມາດ ແລະ ສັກກະຍາພາບໃນການເຮັດວຽກຂອງພວກເຂົາ.

ການສະແດງອອກທີ່ຜູ້ນໍາປອມສະແດງອອກ ເມື່ອພວກຜູ້ຕໍ່ຕ້ານພຣະຄຣິສກໍ່ຄວາມລົບກວນ

ພວກເຮົາໄດ້ໂອ້ລົມກັນຈົບແລ້ວກ່ຽວກັບຄວາມຮັບຜິດຊອບຂໍ້ທີສິບສາມຂອງຜູ້ນໍາ ແລະ ຜູ້ເຮັດວຽກ: “ປົກປ້ອງຜູ້ຄົນທີ່ພຣະເຈົ້າເລືອກຈາກການຖືກລົບກວນ, ນໍາພາຢ່າງຜິດໆ, ຄວບຄຸມ ແລະ ທຳຮ້າຍຢ່າງສາຫັດໂດຍພວກຜູ້ຕໍ່ຕ້ານພຣະຄຣິສ ແລະ ເຮັດໃຫ້ພວກເຂົາສາມາດແຍກແຍະພວກຜູ້ຕໍ່ຕ້ານພຣະຄຣິສ ແລະ ປະຖິ້ມພວກເຂົາຈາກຫົວໃຈຂອງພວກເຂົາ”. ຕໍ່ໄປ, ພວກເຮົາຈະໄຈ້ແຍກ ແລະ ເປີດໂປງການສະແດງອອກຂອງຄົນປະເພດທີ່ບໍ່ສາມາດປະຕິບັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ນັ້ນກໍຄື ຜູ້ນໍາປອມ ໂດຍປຽບທຽບພວກມັນໃສ່ວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດໃຫ້ສຳເລັດ. ໃນການເຮັດວຽກງານນີ້, ມີຫຼາຍໜ້າວຽກທີ່ຜູ້ນໍາ ແລະ ຜູ້ເຮັດວຽກຕ້ອງຮັບຜິດຊອບ, ເຊິ່ງຮຽກຮ້ອງໃຫ້ພວກເຂົາມີຄວາມສາມາດໃນລະດັບໜຶ່ງ, ເອົາໃຈໃສ່, ລະອຽດຮອບຄອບ, ຈິງຈັງ, ມີຄວາມຮັບຜິດຊອບ, ຄຳນຶງເຖິງພາລະຂອງພຣະເຈົ້າ, ມີຄວາມຮັກໃນການປົກປ້ອງຜູ້ຄົນທີ່ພຣະເຈົ້າເລືອກ ແລະ ອື່ນໆ ອີກ. ມີພຽງແຕ່ການມີຄຸນສົມບັດເຫຼົ່ານີ້ເທົ່ານັ້ນ ພວກເຂົາຈຶ່ງຈະສາມາດປະຕິບັດຄວາມຮັບຜິດຊອບ ແລະ ພັນທະຂອງພວກເຂົາໄດ້. ຢ່າງໃດກໍຕາມ, ຜູ້ນໍາປອມແມ່ນກົງກັນຂ້າມກັບສິ່ງນີ້ຢ່າງສິ້ນເຊີງ; ພວກເຂົາຂາດຄຸນສົມບັດເຫຼົ່ານີ້ໃນຄວາມເປັນມະນຸດຂອງພວກເຂົາ. ພວກເຂົາອາດຈະມີຄວາມສາມາດໃນລະດັບໜຶ່ງ, ພ້ອມດ້ວຍຄວາມສາມາດໃນການຢັ່ງຮູ້ຄວາມຈິງ ແລະ ແຍກແຍະພວກຜູ້ຕໍ່ຕ້ານພຣະຄຣິສ ຫຼື ພວກເຂົາອາດຈະມີຄວາມສາມາດຕໍ່າກວ່າເລັກໜ້ອຍ, ສາມາດແຍກແຍະຢ່າງໜ້ອຍພວກຜູ້ຕໍ່ຕ້ານພຣະຄຣິສທີ່ເຫັນໄດ້ຊັດເຈນບາງຄົນທີ່ກະທຳການຊົ່ວຊ້າຫຼາຍຢ່າງ ເຖິງແມ່ນວ່າພວກເຂົາບໍ່ສາມາດແຍກແຍະທຳມະຊາດ-ແກ່ນແທ້ຂອງພວກຜູ້ຕໍ່ຕ້ານພຣະຄຣິສໄດ້ທັງໝົດກໍຕາມ; ຫຼື ຄວາມສາມາດຂອງພວກເຂົາອາດຈະຕໍ່າຫຼາຍຈົນວ່າ ພວກເຂົາບໍ່ສາມາດແຍກແຍະ ຫຼື ເບິ່ງທະລຸຄວາມແຕກຕ່າງລະຫວ່າງຜູ້ທີ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສ ແລະ ຜູ້ທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ. ບໍ່ວ່າຈະເປັນກໍລະນີໃດກໍຕາມ, ຜູ້ນໍາປອມກໍສະແດງອອກສອງຢ່າງນີ້: ຢ່າງໜຶ່ງກໍຄື ພວກເຂົາບໍ່ໄດ້ເຮັດວຽກງານຕົວຈິງ; ອີກຢ່າງໜຶ່ງກໍຄື ພວກເຂົາເຮັດແຕ່ວຽກງານທີ່ຜິວເຜີນ, ວຽກທຸລະການທົ່ວໄປເທົ່ານັ້ນ, ໃນຂະນະທີ່ບໍ່ສາມາດແກ້ໄຂບັນຫາທີ່ແທ້ຈິງ ຫຼື ເຮັດວຽກງານຕົວຈິງໄດ້ເລີຍ. ໃນວຽກງານທີ່ກ່ຽວຂ້ອງກັບຄວາມຮັບຜິດຊອບຂໍ້ທີສິບສາມ, ການສະແດງອອກທີ່ເປັນລັກສະນະສະເພາະສອງຢ່າງນີ້ຂອງຜູ້ນໍາປອມກໍຍັງຄົງໂດດເດັ່ນ. ຕໍ່ໄປ, ພວກເຮົາຈະມາໂອ້ລົມກັນເຖິງການສະແດງອອກທີ່ສະເພາະເຈາະຈົງທີ່ພວກເຂົາມີ.

I. ການບໍ່ເປີດໂປງ ແລະ ຈັດການກັບພວກຜູ້ຕໍ່ຕ້ານພຣະຄຣິສຍ້ອນຢ້ານວ່າຈະເຮັດຜິດໃຈພວກເຂົາ

ເມື່ອພວກຜູ້ຕໍ່ຕ້ານພຣະຄຣິສລົບກວນ, ນໍາພາຢ່າງຜິດໆ, ຄວບຄຸມ ຫຼື ທຳຮ້າຍຢ່າງສາຫັດຜູ້ຄົນທີ່ພຣະເຈົ້າເລືອກ, ການສະແດງອອກທຳອິດຂອງຜູ້ນໍາປອມກໍຄືການບໍ່ລົງມືເຮັດ. ການບໍ່ເຮັດຫຍັງໝາຍຄວາມວ່າແນວໃດ? ມັນໝາຍເຖິງການບໍ່ເຮັດວຽກງານຕົວຈິງ. ມີເຫດຜົນຢູ່ເບື້ອງຫຼັງການບໍ່ເຮັດວຽກງານຕົວຈິງ, ໂດຍຫຼັກໆ ແລ້ວກໍຄືຄວາມຢ້ານທີ່ຈະເຮັດຜິດໃຈຄົນອື່ນ ແລະ ການຂາດຄວາມກ້າຫານທີ່ຈະຍຶດໝັ້ນຫຼັກການ. ຫຼັງຈາກທີ່ໄດ້ເປັນຜູ້ນໍາ, ຄົນເຫຼົ່ານີ້ກໍເລີ່ມອວດອຳນາດຂອງພວກເຂົາ, ໂດຍຄິດວ່າ “ຕອນນີ້ ຂ້ານ້ອຍມີສະຖານະແລ້ວ ແລະ ຂ້ານ້ອຍກໍເປັນເຈົ້າໜ້າທີ່ຂອງຄຣິສຕະຈັກ. ຂ້ານ້ອຍຕ້ອງຈັດການເລື່ອງອາຫານ, ເຄື່ອງນຸ່ງຫົ່ມ, ທີ່ຢູ່ອາໄສ ແລະ ການເດີນທາງຂອງອ້າຍເອື້ອຍນ້ອງ; ຂ້ານ້ອຍຕ້ອງແຍກແຍະວ່າ ສິ່ງທີ່ອ້າຍເອື້ອຍນ້ອງເວົ້ານັ້ນສອດຄ່ອງກັບຄວາມຈິງ ແລະ ສອດຄ່ອງກັບສົມບັດຜູ້ດີຂອງຄວາມເປັນໄພ່ພົນ ຫຼື ບໍ່. ຂ້ານ້ອຍຕ້ອງເບິ່ງວ່າພວກເຂົາຈິງໃຈຕໍ່ພຣະເຈົ້າ ຫຼື ບໍ່, ຊີວິດຝ່າຍວິນຍານຂອງພວກເຂົາເປັນປົກກະຕິ ຫຼື ບໍ່, ພວກເຂົາອະທິຖານຕອນເຊົ້າ ແລະ ຕອນແລງ ຫຼື ບໍ່, ການເຕົ້າໂຮມເປັນປະຈຳຂອງພວກເຂົາເປັນປົກກະຕິ ຫຼື ບໍ່, ຂ້ານ້ອຍຕ້ອງຈັດການທັງໝົດນີ້”. ຜູ້ນໍາປອມສົນໃຈແຕ່ບັນຫາເຫຼົ່ານີ້. ໃນເລື່ອງພິທີການ, ພວກເຂົາເບິ່ງຄືວ່າປະຕິບັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ແຕ່ເມື່ອບັນຫາສຳຄັນໃນດ້ານຫຼັກການເກີດຂຶ້ນ ຫຼື ແມ່ນແຕ່ເມື່ອພວກຜູ້ຕໍ່ຕ້ານພຣະຄຣິສປາກົດຕົວ, ຜູ້ນໍາປອມກໍລີ້ຢູ່ໃນເງົາມືດ ໂດຍບໍ່ແອບເບິ່ງເລີຍ ເຊິ່ງເປັນບ່ອນທີ່ພວກເຂົາມິດງຽບ ແລະ ເຮັດທຳທ່າບໍ່ຮູ້ ແລະ ບໍ່ສາມາດສັງເກດຫຍັງ. ບໍ່ວ່າພວກຜູ້ຕໍ່ຕ້ານພຣະຄຣິສຈະເຜີຍແຜ່ຄຳເວົ້າທີ່ຫຼອກລວງອັນໃດກໍຕາມ, ພວກເຂົາກໍເຮັດຄືບໍ່ໄດ້ຍິນ. ເມື່ອພວກຜູ້ຕໍ່ຕ້ານພຣະຄຣິສລົບກວນ, ນໍາພາຢ່າງຜິດໆ ແລະ ຄວບຄຸມຜູ້ຄົນທີ່ພຣະເຈົ້າເລືອກ, ພວກເຂົາກໍເຮັດທຳທ່າບໍ່ຮູ້, ຄືກັບວ່າຂໍ້ມູນທັງໝົດນີ້ຫາຍໄປ ເມື່ອມັນມາຮອດພວກເຂົາ. ພວກເຂົາເຮັດຄືບໍ່ສາມາດແຍກແຍະພວກຜູ້ຕໍ່ຕ້ານພຣະຄຣິສທີ່ແມ່ນແຕ່ອ້າຍເອື້ອຍນ້ອງທຳມະດາກໍສາມາດແຍກແຍະໄດ້, ໂດຍກ່າວວ່າ “ຂ້ານ້ອຍເບິ່ງພວກເຂົາບໍ່ອອກ. ຈະເປັນແນວໃດຖ້າຂ້ານ້ອຍຂັບໄລ່ຄົນຜິດອອກໄປ? ຈະເປັນແນວໃດຖ້າຂ້ານ້ອຍເຂົ້າໃຈອ້າຍເອື້ອຍນ້ອງຜິດ? ນອກຈາກນີ້, ເຮືອນຂອງພຣະເຈົ້າກໍຍັງຕ້ອງການຄົນມາໃຫ້ບໍລິການ!” ໂດຍໃຊ້ຂໍ້ອ້າງທຸກປະເພດ ເພື່ອປັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ພວກເຂົາຫຼີກລ່ຽງການຈັດການກັບພວກຜູ້ຕໍ່ຕ້ານພຣະຄຣິສ ແລະ ບໍ່ປົກປ້ອງອ້າຍເອື້ອຍນ້ອງຈາກການທຳຮ້າຍຂອງພວກຜູ້ຕໍ່ຕ້ານພຣະຄຣິສ. ຜູ້ນໍາປອມບາງຄົນເຖິງກັບເວົ້າວ່າ “ຖ້າຂ້ານ້ອຍເປີດໂປງພວກຜູ້ຕໍ່ຕ້ານພຣະຄຣິສຢູ່ສະເໝີ, ຈະເປັນແນວໃດຖ້າພວກເຂົາຍຸຍົງອ້າຍເອື້ອຍນ້ອງໃຫ້ມາໂຈມຕີຂ້ານ້ອຍ? ແລ້ວຈະບໍ່ມີໃຜລົງຄະແນນສຽງໃຫ້ຂ້ານ້ອຍໃນການເລືອກຕັ້ງຄັ້ງຕໍ່ໄປ ແລະ ຂ້ານ້ອຍກໍຈະບໍ່ສາມາດເປັນຜູ້ນໍາໄດ້ອີກຕໍ່ໄປ. ອິດທິພົນຂອງຂ້ານ້ອຍບໍ່ເຂັ້ມແຂງເທົ່າກັບພວກເຂົາ!” ເພື່ອປົກປ້ອງສະຖານະ ແລະ ຄວາມປອດໄພສ່ວນຕົວຂອງພວກເຂົາ, ຜູ້ນໍາປອມບໍ່ໄດ້ປະຕິບັດຄວາມຮັບຜິດຊອບຂອງພວກເຂົາ ໃນການປົກປ້ອງຜູ້ຄົນທີ່ພຣະເຈົ້າເລືອກເລີຍ ແລະ ພວກເຂົາກໍບໍ່ໄດ້ຢຸດຢັ້ງພວກຜູ້ຕໍ່ຕ້ານພຣະຄຣິສຈາກການທຳຮ້າຍອ້າຍເອື້ອຍນ້ອງໃຫ້ໄດ້ຫຼາຍທີ່ສຸດເທົ່າທີ່ຈະເປັນໄປໄດ້. ພວກເຂົາທັງເປັນຄົນປະຈົບປະແຈງ ແລະ ເປັນເຕົ່າທີ່ລີ້ຢູ່ໃນກະດອງ, ໃນຂະນະດຽວກັນກໍເປັນຄົນທີ່ເຫັນແກ່ຕົວ ແລະ ຊົ່ວຊ້າ. ພວກເຂົາບໍ່ໄດ້ປົກປ້ອງອ້າຍເອື້ອຍນ້ອງ ແຕ່ກໍຄິດຢ່າງຮອບຄອບຫຼາຍໃນການປົກປ້ອງຕົນເອງ. ເມື່ອເວົ້າເຖິງການຈັດການກັບພວກຜູ້ຕໍ່ຕ້ານພຣະຄຣິສ ຫຼື ການລິຮານ ແລະ ເປີດໂປງພວກເຂົາ ເພື່ອໃຫ້ອ້າຍເອື້ອຍນ້ອງໄດ້ຮັບການແຍກແຍະ, ພວກເຂົາກໍຢ້ານຕາຍ, ເປັນກັງວົນວ່າຈະສູນເສຍສະຖານະຂອງພວກເຂົາ ແລະ ຮູ້ສຶກວ່າການເຮັດເຊັ່ນນັ້ນເປັນຜົນເສຍຕໍ່ຕົນເອງ. ພວກເຂົາບໍ່ສົນໃຈຜົນປະໂຫຍດຂອງຜູ້ຄົນທີ່ພຣະເຈົ້າເລືອກເລີຍ, ໂດຍຄຳນຶງເຖິງແຕ່ຜົນປະໂຫຍດ, ຊື່ສຽງ, ຄວາມປອດໄພສ່ວນຕົວຂອງພວກເຂົາເອງ ແລະ ຄວາມປອດໄພຂອງຄອບຄົວຂອງພວກເຂົາ, ໂດຍຢ້ານວ່າການເຮັດໃຫ້ພວກຜູ້ຕໍ່ຕ້ານພຣະຄຣິສຜິດໃຈໂດຍບັງເອີນອາດຈະເຮັດໃຫ້ພວກເຂົາຫັນມາເປັນປໍລະປັກຢ່າງບໍ່ມີຄວາມປານີ ແລະ ກໍ່ໃຫ້ເກີດການແກ້ແຄ້ນ. ຜູ້ນໍາປອມປະເພດນີ້ທີ່ຈິງແລ້ວກໍມີຄວາມສາມາດບາງຢ່າງ. ດ້ວຍຄວາມສາມາດ ແລະ ຄວາມເຂົ້າໃຈຂອງພວກເຂົາ, ພວກເຂົາຮູ້ດີວ່າໃຜຄືພວກຜູ້ຕໍ່ຕ້ານພຣະຄຣິສ, ແຕ່ບັນຫາກໍຄືຄວາມຢ້ານຂອງພວກເຂົາທີ່ຈະເຮັດຜິດໃຈພວກຜູ້ຕໍ່ຕ້ານພຣະຄຣິສ. ການໄດ້ເຫັນອຸປະນິໄສທີ່ໂຫດຮ້າຍຂອງພວກຜູ້ຕໍ່ຕ້ານພຣະຄຣິສ, ພວກເຂົາກໍບໍ່ກ້າເຮັດຜິດໃຈພວກເຂົາ. ຢ່າງໃດກໍຕາມ, ເພື່ອປົກປ້ອງຕົນເອງ, ພວກເຂົາບໍ່ໄດ້ລັງເລໃຈທີ່ຈະເສຍສະລະຜົນປະໂຫຍດຂອງເຮືອນຂອງພຣະເຈົ້າ ແລະ ຜູ້ຄົນທີ່ພຣະເຈົ້າເລືອກ; ພວກເຂົາໄດ້ແຕ່ເບິ່ງໃນຂະນະທີ່ອ້າຍເອື້ອຍນ້ອງຖືກມອບໃຫ້ຢູ່ໃນກຳມືຂອງພວກຜູ້ຕໍ່ຕ້ານພຣະຄຣິສ, ໂດຍປ່ອຍໃຫ້ພວກຜູ້ຕໍ່ຕ້ານພຣະຄຣິສນໍາພາຢ່າງຜິດໆ, ຄວບຄຸມ ແລະ ທຳຮ້າຍຢ່າງສາຫັດຕາມອຳເພີໃຈ. ໃນບາງຄັ້ງບາງຄາວ ຜູ້ນໍາປອມພຽງແຕ່ເວົ້າລັບຫຼັງກັບຄົນທີ່ຂ້ອນຂ້າງບໍ່ມີເລ່ຫຼ່ຽມ ເຊິ່ງມີຄວາມເປັນມະນຸດທີ່ດີ ແລະ ບໍ່ເປັນໄພຕໍ່ພວກເຂົາ ວ່າ “ຄົນນັ້ນເປັນຜູ້ຕໍ່ຕ້ານພຣະຄຣິສ. ພວກເຂົານໍາພາຄົນອື່ນຢ່າງຜິດໆ. ພວກເຂົາບໍ່ແມ່ນຄົນດີ”. ຢ່າງໃດກໍຕາມ, ຕໍ່ໜ້າອ້າຍເອື້ອຍນ້ອງທຸກຄົນ ແລະ ຕໍ່ໜ້າພວກຜູ້ຕໍ່ຕ້ານພຣະຄຣິສ, ພວກເຂົາບໍ່ເຄີຍກ້າເວົ້າຄຳວ່າ “ບໍ່” ແມ່ນແຕ່ຄຳດຽວກັບພວກຜູ້ຕໍ່ຕ້ານພຣະຄຣິສ. ພວກເຂົາບໍ່ເຄີຍມີຄວາມກ້າຫານທີ່ຈະເປີດໂປງການກະທຳທີ່ຊົ່ວຊ້າ ຫຼື ແກ່ນແທ້ຂອງພວກຜູ້ຕໍ່ຕ້ານພຣະຄຣິສ. ເຖິງແມ່ນໃນລະຫວ່າງການເຕົ້າໂຮມ, ເມື່ອພວກຜູ້ຕໍ່ຕ້ານພຣະຄຣິສຄວບຄຸມເວທີພຽງຜູ້ດຽວ ແລະ ເວົ້າເປັນເວລາໜຶ່ງ ຫຼື ສອງຊົ່ວໂມງ, ພວກເຂົາກໍບໍ່ກ້າສົ່ງສຽງຫຍັງ. ຖ້າພວກຜູ້ຕໍ່ຕ້ານພຣະຄຣິສຕົບໂຕະ ແລະ ຈ້ອງເບິ່ງຜູ້ຄົນ, ພວກເຂົາກໍເຖິງບໍ່ກ້າຫາຍໃຈສຽງດັງ. ພາຍໃນຂອບເຂດວຽກງານຂອງພວກເຂົາ, ຜູ້ທີ່ມີຄວາມສາມາດໜ້ອຍ, ຜູ້ທີ່ມີຄວາມເປັນມະນຸດທີ່ຂີ້ຢ້ານ ແລະ ຜູ້ທີ່ຢາກສະແຫວງຫາຄວາມຈິງ ແຕ່ຍັງບໍ່ທັນໄດ້ຮັບການແຍກແຍະກໍຮູ້ສຶກທຸກໃຈ ເພາະບໍ່ມີຜູ້ນໍາ ຫຼື ຜູ້ເຮັດວຽກທີ່ສາມາດອອກໜ້າ ເພື່ອເປີດໂປງ ແລະ ແຍກແຍະການກະທຳທີ່ຊົ່ວຊ້າຂອງພວກຜູ້ຕໍ່ຕ້ານພຣະຄຣິສ. ພວກເຂົາໄດ້ແຕ່ເບິ່ງຢ່າງສິ້ນຫວັງ ໃນຂະນະທີ່ພວກຜູ້ຕໍ່ຕ້ານພຣະຄຣິສກົດຂີ່ຂົ່ມເຫັງໃນຄຣິສຕະຈັກ, ເຮັດຢ່າງປະໝາດຕາມອຳເພີໃຈ ແລະ ລົບກວນຊີວິດຄຣິສຕະຈັກ, ໂດຍບໍ່ມີວິທີໃດທີ່ຈະຮັບມືກັບພວກເຂົາໄດ້. ໃນຂະນະດຽວກັນ, ຜູ້ນໍາປອມກໍບໍ່ໄດ້ເຮັດວຽກງານຕົວຈິງໃດໆ ແລະ ບໍ່ໄດ້ແກ້ໄຂບັນຫາທີ່ແທ້ຈິງໃຫ້ກັບຜູ້ຄົນທີ່ພຣະເຈົ້າເລືອກ. ເມື່ອອ້າຍເອື້ອຍນ້ອງຕົກຢູ່ໃນຄວາມຫຍຸ້ງຍາກ, ຜູ້ນໍາປອມບໍ່ພຽງແຕ່ບໍ່ເປີດໂປງ ແລະ ຈຳກັດການກະທຳທີ່ຊົ່ວຊ້າຂອງພວກຜູ້ຕໍ່ຕ້ານພຣະຄຣິສ, ແຕ່ພວກເຂົາເຖິງກັບບໍ່ກ້າເວົ້າຄຳເວົ້າທີ່ຍຸຕິທຳແມ່ນແຕ່ຄຳດຽວ. ເຖິງແມ່ນວ່າຈິດສຳນຶກຂອງພວກເຂົາຈະຮູ້ສຶກບາງຢ່າງ ແລະ ກ່າວໂທດພວກເຂົາເລັກໜ້ອຍ ແລະ ພວກເຂົາຫຼັ່ງນໍ້າຕາສອງສາມຢົດໃນການອະທິຖານຕໍ່ພຣະເຈົ້າຢູ່ລັບຫຼັງ, ແຕ່ໃນມື້ຕໍ່ມາໃນລະຫວ່າງການເຕົ້າໂຮມ ເມື່ອພວກເຂົາເຫັນພວກຜູ້ຕໍ່ຕ້ານພຣະຄຣິສຕິຕຽນວຽກງານຂອງເຮືອນຂອງພຣະເຈົ້າຢ່າງບໍ່ມີຄວາມຮັບຜິດຊອບ ແລະ ຕັດສິນຕາມອຳເພີໃຈ, ເຖິງຂັ້ນຕັດສິນພຣະເຈົ້າທາງອ້ອມ ແລະ ເຜີຍແຜ່ແນວຄິດກ່ຽວກັບພຣະເຈົ້າ, ພວກເຂົາກໍບໍ່ເຮັດຫຍັງເລີຍ ເຖິງແມ່ນວ່າຈະຮູ້ວ່າມັນຜິດກໍຕາມ. ເຖິງແມ່ນວ່າເມື່ອພວກເຂົາເຫັນພວກຜູ້ຕໍ່ຕ້ານພຣະຄຣິສໃຊ້ຈ່າຍເຄື່ອງຖວາຍຢ່າງຟຸມເຟືອຍ, ພວກເຂົາກໍເຮັດທ່າທີ່ບໍ່ສົນໃຈ. ພວກເຂົາບໍ່ໄດ້ເປີດໂປງ ຫຼື ຈຳກັດພວກຜູ້ຕໍ່ຕ້ານພຣະຄຣິສເລີຍ ແລະ ພວກເຂົາກໍບໍ່ມີຄວາມຮູ້ສຶກຕຳໜິໃນຫົວໃຈຂອງພວກເຂົາແມ່ນແຕ່ໜ້ອຍດຽວ, ນີ້ຄືການຂາດຄວາມຮັບຜິດຊອບຢ່າງຮ້າຍແຮງ! ເຖິງແມ່ນວ່າຈະຮູ້ສຶກວ່າກຳລັງຂອງຕົນເອງອ່ອນແອເກີນໄປ, ໃຜກໍຕາມທີ່ມີຈິດສຳນຶກຢູ່ແດ່ກໍຄວນຮ່ວມມືກັບອ້າຍເອື້ອຍນ້ອງທີ່ມີຄວາມສາມາດ ແລະ ການແຍກແຍະຢູ່ແດ່ ເພື່ອໂອ້ລົມກ່ຽວກັບເລື່ອງນີ້ ແລະ ປຶກສາຫາລືກັນວ່າຈະຈັດການກັບພວກຜູ້ຕໍ່ຕ້ານພຣະຄຣິສແນວໃດ. ແຕ່ຜູ້ນໍາປອມຂາດຄວາມຕັ້ງໃຈ ແລະ ຄວາມກ້າຫານດັ່ງກ່າວ ແລະ ຍິ່ງໄປກວ່ານັ້ນ ພວກເຂົາຂາດຄວາມຮູ້ສຶກຮັບຜິດຊອບດັ່ງກ່າວ. ພວກເຂົາເຖິງກັບບອກອ້າຍເອື້ອຍນ້ອງວ່າ “ພວກຜູ້ຕໍ່ຕ້ານພຣະຄຣິສໂຫດຮ້າຍເກີນໄປ. ຖ້າພວກເຮົາເຮັດຜິດໃຈພວກເຂົາ, ພວກເຂົາຈະລາຍງານພວກເຮົາຕໍ່ລັດຖະບານ ແລະ ແລ້ວພວກເຮົາກໍຈະບໍ່ມີໃຜສາມາດເຊື່ອໃນພຣະເຈົ້າໄດ້. ພວກຜູ້ຕໍ່ຕ້ານພຣະຄຣິສຮູ້ສະຖານທີ່ເຕົ້າໂຮມຂອງຄຣິສຕະຈັກ, ສະນັ້ນ ພວກເຮົາບໍ່ສາມາດເຮັດໃຫ້ພວກເຂົາໃຈຮ້າຍໄດ້”. ນີ້ແມ່ນພຶດຕິກຳທີ່ໜ້າລັງກຽດຢ່າງສິ້ນເຊີງ ໃນການວາງອາວຸດ ແລະ ຍອມຈຳນົນຕໍ່ພວກຜູ້ຕໍ່ຕ້ານພຣະຄຣິສ, ໃນການປະນີປະນອມກັບຊາຕານ ແລະ ການອ້ອນວອນຂໍຄວາມເມດຕາຈາກມັນ.

ນອກຈາກການປົກປ້ອງຕົນເອງແລ້ວ, ຜູ້ນໍາປອມບໍ່ໄດ້ເຮັດວຽກງານໃດໆ ທີ່ຜູ້ນໍາ ແລະ ຜູ້ເຮັດວຽກຄວນເຮັດ ເຊັ່ນ: ການປົກປ້ອງຜູ້ຄົນທີ່ພຣະເຈົ້າເລືອກ ແລະ ຊ່ວຍໃຫ້ພວກເຂົາໄດ້ຮັບການແຍກແຍະຕໍ່ພວກຜູ້ຕໍ່ຕ້ານພຣະຄຣິສ ແລະ ພວກເຂົາບໍ່ໄດ້ປະຕິບັດຄວາມຮັບຜິດຊອບໃດໆ ເລີຍ, ແຕ່ພວກເຂົາກໍຍັງຄົງຢາກໃຫ້ອ້າຍເອື້ອຍນ້ອງເລືອກພວກເຂົາເປັນຜູ້ນໍາຢູ່ສະເໝີ. ຫຼັງຈາກທີ່ພວກເຂົາເຮັດໜ້າທີ່ຄົບໜຶ່ງສະໄໝແລ້ວ, ພວກເຂົາກໍຢາກຖືກເລືອກຕັ້ງໃນສະໄໝຕໍ່ໄປ. ນີ້ບໍ່ແມ່ນການກະທຳທີ່ໜ້າບໍ່ອາຍ ແລະ ເກີນກວ່າຈະແກ້ໄຂໄດ້ບໍ? ຄົນແບບນີ້ສົມຄວນເປັນຜູ້ນໍາບໍ? (ບໍ່.) ເຮືອນຂອງພຣະເຈົ້າໄດ້ມອບຝູງແກະໄວ້ກັບເຈົ້າ, ແຕ່ເມື່ອສັດຮ້າຍເຂົ້າມາ ໃນຊ່ວງເວລາທີ່ສຳຄັນ, ເຈົ້າພັດປົກປ້ອງແຕ່ຕົນເອງ ແລະ ມອບຝູງແກະໃຫ້ກັບສັດຮ້າຍ. ເຈົ້າປະພຶດຕົນຄືເຕົ່າຫົດຫົວຢູ່ໃນກະດອງ, ຊອກຫາບ່ອນລີ້ໄພ, ສະຖານທີ່ທີ່ປອດໄພ, ເພື່ອລີ້. ແລ້ວຜົນໄດ້ຮັບກໍຄື ຝູງແກະຕົກຢູ່ໃນອັນຕະລາຍ, ແກະບາງໂຕຖືກກັດຕາຍ ແລະ ບາງໂຕກໍເສຍໄປ. ສົມມຸດວ່າຜູ້ນໍາຄົນໜຶ່ງເຫັນພວກຜູ້ຕໍ່ຕ້ານພຣະຄຣິສລົບກວນວຽກງານຂອງຄຣິສຕະໂດຍບໍ່ມີຢາງອາຍ ແລະ ນໍາພາຢ່າງຜິດໆ ແລະ ຄວບຄຸມຜູ້ຄົນທີ່ພຣະເຈົ້າເລືອກ, ແຕ່ພວກເຂົາພັດມີທ່າທີບໍ່ໃສ່ໃຈ ເພື່ອປົກປ້ອງໜ້າຕາ, ສະຖານະ ແລະ ບ່ອນທຳມາຫາກິນຂອງຕົນເອງ ແລະ ເພື່ອຮັບປະກັນຄວາມປອດໄພຂອງພວກເຂົາເອງ. ຜົນກໍຄື ຜູ້ຄົນທີ່ພຣະເຈົ້າເລືອກສ່ວນໃຫຍ່ຖືກນໍາພາຢ່າງຜິດໆ, ຮູ້ສຶກສິ້ນຫວັງ ແລະ ກາຍເປັນຄົນຄິດລົບ ແລະ ອ່ອນແອ; ບາງຄົນກໍເຖິງກັບຖືກພວກຜູ້ຕໍ່ຕ້ານພຣະຄຣິສເອົາຕົວໄປ ແລະ ບາງຄົນກໍບໍ່ເຕັມໃຈທີ່ຈະປະຕິບັດໜ້າທີ່ຂອງພວກເຂົາ. ແຕ່ຜູ້ນໍາຄົນນີ້ພັດບໍ່ຮູ້ສຶກຫຍັງເລີຍ ເມື່ອພວກເຂົາເຫັນການລົບກວນທີ່ເກີດຈາກພວກຜູ້ຕໍ່ຕ້ານພຣະຄຣິສ; ຈິດສຳນຶກຂອງພວກເຂົາບໍ່ມີຄວາມຮູ້ສຶກຕຳໜິຕົນເອງ. ຜູ້ນໍາ ຫຼື ຜູ້ເຮັດວຽກແບບນີ້ມີຄວາມເປັນມະນຸດຢູ່ບໍ? ເພື່ອບັນລຸເປົ້າໝາຍໃນການປົກປ້ອງຕົນເອງ, ພວກເຂົາບໍ່ລັງເລທີ່ຈະມອບຜູ້ຄົນທີ່ພຣະເຈົ້າເລືອກໃຫ້ກັບພວກຜູ້ຕໍ່ຕ້ານພຣະຄຣິສ ແລະ ປ່ອຍໃຫ້ພວກຜູ້ຕໍ່ຕ້ານພຣະຄຣິສນໍາພາຢ່າງຜິດໆ, ທຳຮ້າຍຢ່າງສາຫັດ ແລະ ທຳລາຍລ້າງພວກເຂົາ. ນີ້ແມ່ນຜູ້ນໍາປະເພດໃດ? (ຜູ້ນໍາປອມ.) ນີ້ບໍ່ແມ່ນຜູ້ສົມຮູ້ຮ່ວມຄິດຂອງຊາຕານບໍ? ພວກເຂົາຢູ່ຝ່າຍໃດກັນແທ້? ເຖິງແມ່ນວ່າພວກເຂົາຈະຖືກກຳນົດລັກສະນະວ່າເປັນຜູ້ນໍາປອມ, ແຕ່ແກ່ນແທ້ຂອງບັນຫານີ້ອາດຈະຮ້າຍແຮງກວ່າການເປັນຜູ້ນໍາປອມ. ມັນມີລັກສະນະຂອງການຂາຍອ້າຍເອື້ອຍນ້ອງໃນນັ້ນ, ຄືກັນກັບຄົນເຫຼົ່ານັ້ນທີ່ຖືກຈັບກຸມ ແລະ ທໍລະມານ ແລະ ກາຍເປັນຢູດາ, ມອບອ້າຍເອື້ອຍນ້ອງໃຫ້ກັບມັງກອນແດງທີ່ຍິ່ງໃຫຍ່ ເພື່ອໃຫ້ຖືກທຳຮ້າຍຢ່າງສາຫັດ. ສະນັ້ນ, ການທີ່ຜູ້ນໍາປອມມອບຜູ້ຄົນທີ່ພຣະເຈົ້າເລືອກໃຫ້ກັບພວກຜູ້ຕໍ່ຕ້ານພຣະຄຣິສນັ້ນມີລັກສະນະເປັນແນວໃດ? ຜູ້ນໍາປອມແບບນີ້ບໍ່ຊົ່ວຊ້າທີ່ສຸດບໍ? ເມື່ອປຽບທຽບກັບພວກຜູ້ຕໍ່ຕ້ານພຣະຄຣິສ, ຜູ້ນໍາປອມເຫຼົ່ານີ້ເບິ່ງພາຍນອກຄືວ່າບໍ່ມີເຈດຕະນາທີ່ຈະຕໍ່ຕ້ານຄວາມຈິງ. ພວກເຂົາເບິ່ງຄືວ່າສາມາດໂອ້ລົມຄວາມຈິງບາງຢ່າງໄດ້, ມີຄວາມສາມາດໃນການຢັ່ງຮູ້ບາງຢ່າງ ແລະ ສາມາດປະຕິບັດຄວາມຈິງໄດ້ເລັກໜ້ອຍ ແລະ ບາງຄົນໃນພວກເຂົາກໍເຖິງກັບສາມາດທົນທຸກລຳບາກ ແລະ ຈ່າຍລາຄາໄດ້. ແຕ່ເມື່ອເຮືອນຂອງພຣະເຈົ້າໄດ້ມອບຝູງແກະຂອງພຣະເຈົ້າໄວ້ກັບພວກເຂົາ ແລະ ເມື່ອຄົນຊົ່ວຊ້າ ແລະ ມານຮ້າຍປາກົດຕົວ, ພວກເຂົາບໍ່ໃຊ້ຊີວິດຂອງພວກເຂົາເອງ ເພື່ອເຮັດທຸກຢ່າງທີ່ພວກເຂົາສາມາດເຮັດໄດ້ ເພື່ອປົກປ້ອງຜູ້ຄົນທີ່ພຣະເຈົ້າເລືອກ. ໃນທາງກົງກັນຂ້າມ ພວກເຂົາພັດເຮັດທຸກຢ່າງທີ່ພວກເຂົາສາມາດເຮັດໄດ້ເພື່ອປົກປ້ອງຕົນເອງ, ໂດຍຍູ້ອ້າຍເອື້ອຍນ້ອງອອກໄປເປັນກຳແພງປ້ອງກັນ ເພື່ອຮັບປະກັນຄວາມປອດໄພ ແລະ ຜົນປະໂຫຍດຂອງພວກເຂົາເອງ. ຄົນເຫຼົ່ານີ້ຊ່າງຊົ່ວຊ້າ ແລະ ເຫັນແກ່ຕົວສໍ່າໃດ! ເບິ່ງຜິວເຜີນ, ຄວາມເປັນມະນຸດຂອງພວກເຂົາເບິ່ງຄືວ່າບໍ່ມີບັນຫາໃຫຍ່. ພວກເຂົາມີຄວາມຮັກຕໍ່ຜູ້ຄົນ, ພວກເຂົາສາມາດຊ່ວຍເຫຼືອຄົນອື່ນ, ພວກເຂົາເຕັມໃຈທີ່ຈະຈ່າຍລາຄາ ແລະ ສາມາດທົນທຸກກັບຄວາມລຳບາກໄດ້ ໃນຂະນະທີ່ປະຕິບັດໜ້າທີ່ຂອງພວກເຂົາ. ຢ່າງໃດກໍຕາມ, ເມື່ອພວກຜູ້ຕໍ່ຕ້ານພຣະຄຣິສປາກົດຕົວ, ພວກເຂົາພັດເຮັດສິ່ງທີ່ບໍ່ຄາດຄິດ ແລະ ບໍ່ສາມາດເຂົ້າໃຈໄດ້: ບໍ່ວ່າພວກຜູ້ຕໍ່ຕ້ານພຣະຄຣິສຈະນໍາພາຜູ້ຄົນທີ່ພຣະເຈົ້າເລືອກຢ່າງຜິດໆ ຫຼື ລົບກວນຊີວິດຄຣິສຕະຈັກແນວໃດກໍຕາມ, ພວກເຂົາກໍບໍ່ເຮັດຫຍັງເລີຍ ແລະ ບໍ່ວ່າຈະມີຄົນຖືກໂຈມຕີ, ກີດກັນ ຫຼື ທຳຮ້າຍໂດຍພວກຜູ້ຕໍ່ຕ້ານພຣະຄຣິສຫຼາຍສໍ່າໃດ, ພວກເຂົາກໍບໍ່ສົນໃຈ. ໃນການເຮັດເຊັ່ນນີ້, ຜູ້ນໍາເຫຼົ່ານີ້ກຳລັງມອບຜູ້ຄົນທີ່ພຣະເຈົ້າເລືອກໃຫ້ຢູ່ໃນການຄວບຄຸມຂອງພວກຜູ້ຕໍ່ຕ້ານພຣະຄຣິສຢ່າງສົມບູນ, ໂດຍປ່ອຍໃຫ້ພວກຜູ້ຕໍ່ຕ້ານພຣະຄຣິສນໍາພາຢ່າງຜິດໆ ແລະ ທຳຮ້າຍຢ່າງສາຫັດຕາມອຳເພີໃຈ, ໃນຂະນະທີ່ຜູ້ນໍາເຫຼົ່ານີ້ເອງບໍ່ໄດ້ເຮັດວຽກຫຍັງເລີຍ. ເມື່ອພວກຜູ້ຕໍ່ຕ້ານພຣະຄຣິສຖືກສະລ້າງອອກໄປ ແລະ ບັນຫາຖືກແກ້ໄຂແລ້ວ, ຜູ້ນໍາເຫຼົ່ານີ້ຈຶ່ງອອກມາໂອ້ລົມກ່ຽວກັບຄວາມຮູ້ກ່ຽວກັບຕົນເອງ, ກ່ຽວກັບວ່າພວກເຂົາອ່ອນແອ, ຂີ້ຢ້ານ, ຢ້ານກົວ, ເຫັນແກ່ຕົວ ແລະ ມີເລ່ຫຼ່ຽມສໍ່າໃດ ແລະ ພວກເຂົາບໍ່ໄດ້ຈົງຮັກພັກດີ, ບໍ່ໄດ້ປົກປ້ອງຜູ້ຄົນທີ່ພຣະເຈົ້າເລືອກໄດ້ດີ ແລະ ເຮັດໃຫ້ພຣະເຈົ້າ ແລະ ອ້າຍເອື້ອຍນ້ອງຜິດຫວັງ. ພວກເຂົາເບິ່ງຄືວ່າເສຍໃຈຢ່າງຍິ່ງ; ພວກເຂົາເບິ່ງຄືວ່າໄດ້ກັບຕົວ ແລະ ສາມາດກັບໃຈໄດ້. ຢ່າງໃດກໍຕາມ, ເມື່ອພວກຜູ້ຕໍ່ຕ້ານພຣະຄຣິສປາກົດຕົວຂຶ້ນອີກຄັ້ງ, ພວກເຂົາກໍຍູ້ອ້າຍເອື້ອຍນ້ອງໄປຫາພວກຜູ້ຕໍ່ຕ້ານພຣະຄຣິສຄືກັນກັບທີ່ພວກເຂົາໄດ້ເຮັດຄັ້ງກ່ອນ ແລະ ຊອກຫາສະຖານທີ່ທີ່ປອດໄພເພື່ອໃຫ້ພວກເຂົາໄດ້ລີ້. ເຖິງແມ່ນວ່າພວກເຂົາຈະບໍ່ໄດ້ຖືກນໍາພາຢ່າງຜິດໆ ຫຼື ຖືກທຳຮ້າຍໂດຍພວກຜູ້ຕໍ່ຕ້ານພຣະຄຣິສ, ພວກເຂົາກໍໄດ້ລະເລີຍໃນຄວາມຮັບຜິດຊອບຂອງພວກເຂົາ ແລະ ພວກເຂົາໄດ້ທໍລະຍົດຕໍ່ການຝາກຝັງຂອງພຣະເຈົ້າ ແລະ ທ່າທີຂອງພວກເຂົາຕໍ່ໜ້າທີ່, ທ່າທີຂອງພວກເຂົາຕໍ່ຜູ້ຄົນທີ່ພຣະເຈົ້າເລືອກ ແລະ ທາດແທ້ຂອງພວກເຂົາກໍຖືກເປີດໂປງຢ່າງສົມບູນ. ທຸກຄັ້ງທີ່ພວກຜູ້ຕໍ່ຕ້ານພຣະຄຣິສປາກົດຕົວ, ພວກເຂົາບໍ່ໄດ້ເລືອກທີ່ຈະຢືນຢູ່ຂ້າງພຣະເຈົ້າ ແລະ ຕໍ່ສູ້ກັບພວກຜູ້ຕໍ່ຕ້ານພຣະຄຣິສຈົນເຖິງທີ່ສຸດ, ພວກເຂົາບໍ່ໄດ້ເວົ້າສິ່ງທີ່ຄວນເວົ້າ ຫຼື ເຮັດວຽກງານທີ່ຄວນເຮັດແມ່ນແຕ່ໜ້ອຍດຽວ ເພື່ອປົກປ້ອງຜູ້ຄົນທີ່ພຣະເຈົ້າເລືອກ ເພື່ອໃຫ້ຈິດສຳນຶກຂອງພວກເຂົາສະຫງົບ ແລະ ຍິ່ງໄປກວ່ານັ້ນ ພວກເຂົາບໍ່ໄດ້ປະຕິບັດຄວາມຮັບຜິດຊອບຂອງຜູ້ນໍາ ເພື່ອເຮັດສອດຄ່ອງຕາມເຈດຕະນາຂອງພຣະເຈົ້າ. ການເລືອກ ແລະ ການກະທຳທັງໝົດຂອງຜູ້ນໍາປອມເຫຼົ່ານີ້ແມ່ນເພື່ອປົກປ້ອງສະຖານະຂອງພວກເຂົາເອງຈາກການຖືກທຳຮ້າຍໂດຍສິ້ນເຊີງ. ພວກເຂົາບໍ່ຫົວຊາຄວາມເປັນ ຫຼື ຄວາມຕາຍຂອງຜູ້ຄົນທີ່ພຣະເຈົ້າເລືອກ. ສຳລັບພວກເຂົາແລ້ວ ທຸກຢ່າງຈະດີ ຕາບໃດທີ່ຊື່ສຽງ, ຜົນປະໂຫຍດ ແລະ ສະຖານະຂອງພວກເຂົາບໍ່ໄດ້ຮັບຄວາມເສຍຫາຍ. ໃຜຈະເປີດໂປງພວກຜູ້ຕໍ່ຕ້ານພຣະຄຣິສ, ໃຜຈະຂັບໄລ່ພວກຜູ້ຕໍ່ຕ້ານພຣະຄຣິສ, ຄວນຈັດການກັບພວກຜູ້ຕໍ່ຕ້ານພຣະຄຣິສແນວໃດ, ມັນຄືກັບວ່າເລື່ອງເຫຼົ່ານີ້ບໍ່ກ່ຽວຂ້ອງກັບພວກເຂົາ; ພວກເຂົາທັງບໍ່ສົນໃຈ ແລະ ບໍ່ແຊກແຊງ. ເມື່ອພວກຜູ້ຕໍ່ຕ້ານພຣະຄຣິສລົບກວນຊີວິດຄຣິສຕະຈັກ, ທຳຮ້າຍຜູ້ຄົນທີ່ພຣະເຈົ້າເລືອກ ແລະ ໃສ່ຮ້າຍປ້າຍສີ ແລະ ທໍລະມານຜູ້ທີ່ສະແຫວງຫາຄວາມຈິງ, ພວກເຂົາກໍບໍ່ສົນໃຈ. ເລື່ອງເຫຼົ່ານີ້ບໍ່ສຳຄັນສຳລັບພວກເຂົາ; ທຸກຢ່າງຈະດີສຳລັບພວກເຂົາ ຕາບໃດທີ່ສະຖານະຂອງພວກເຂົາບໍ່ໄດ້ຮັບອັນຕະລາຍ. ພວກເຈົ້າຄິດແນວໃດກັບຄົນປະເພດເຫຼົ່ານີ້? ໂດຍປົກກະຕິແລ້ວ, ຄວາມເປັນມະນຸດຂອງພວກເຂົາເບິ່ງຄືວ່າບໍ່ໄດ້ຊົ່ວຮ້າຍ ແລະ ພວກເຂົາເບິ່ງຄືວ່າສາມາດເຮັດວຽກງານບາງຢ່າງໄດ້. ເມື່ອພວກເຂົາຜະເຊີນກັບການລິຮານ, ພວກເຂົາເບິ່ງຄືວ່າສາມາດຮູ້ຈັກຕົນເອງ ແລະ ມີຫົວໃຈທີ່ສຳນຶກຜິດໜ້ອຍໜຶ່ງ. ຢ່າງໃດກໍຕາມ, ເມື່ອພວກເຂົາພົບພໍ້ກັບພວກຜູ້ຕໍ່ຕ້ານພຣະຄຣິສທີ່ລົບກວນຄຣິສຕະຈັກ, ພວກເຂົາກໍສູນເສຍເຫດຜົນຂອງພວກເຂົາຢ່າງສິ້ນເຊີງ, ພວກເຂົາບໍ່ມີຄວາມຮູ້ສຶກຍຸຕິທຳ ແລະ ພວກເຂົາຂາດແມ່ນແຕ່ຄວາມກ້າຫານທີ່ຈະຕໍ່ສູ້ກັບພວກຜູ້ຕໍ່ຕ້ານພຣະຄຣິສ. ເມື່ອພວກເຂົາເຫັນມານຮ້າຍ ແລະ ຊາຕານ, ພວກເຂົາກໍປະນີປະນອມ; ເມື່ອພວກເຂົາເຫັນຄົນຊົ່ວຊ້າກໍ່ຄວາມລົບກວນ, ພວກເຂົາກໍຫຼີກລ່ຽງພວກເຂົາ. ໂດຍຕັດສິນຈາກທ່າທີຂອງພວກເຂົາຕໍ່ຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສ, ພວກເຂົາກຳລັງເດີນຕາມເສັ້ນທາງໃດກັນແທ້? ສິ່ງນີ້ບໍ່ໄດ້ສະແດງໃຫ້ເຫັນເຖິງບັນຫາຂອງພວກເຂົາຢ່າງຊັດເຈນບໍ? (ແມ່ນ.) ຄົນປະເພດນີ້ອາດຈະບໍ່ປາກົດວ່າເປັນຜູ້ຕໍ່ຕ້ານພຣະຄຣິສຢູ່ພາຍນອກ, ແຕ່ທ່າທີທີ່ພວກເຂົາສະແດງອອກຕໍ່ການກະທຳ ແລະ ພຶດຕິກຳຂອງຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສກໍຄືອຸປະນິໄສຂອງຜູ້ຕໍ່ຕ້ານພຣະຄຣິສ ແລະ ທຳມະຊາດຂອງສິ່ງນີ້ກໍຮ້າຍແຮງ. ມັນສາມາດເວົ້າໄດ້ວ່າ ມັນຄືທຳມະຊາດຂອງການລົ້ມເລີກຄວາມຮັບຜິດຊອບຂອງພວກເຂົາ ແລະ ການຂາຍຜູ້ຄົນທີ່ພຣະເຈົ້າເລືອກ. ທຳມະຊາດນີ້ບໍ່ຮ້າຍແຮງຫຼາຍບໍ? ພວກເຂົາສະແດງຄວາມຈົງຮັກພັກດີຕໍ່ວຽກງານຂອງຄຣິສຕະຈັກ ແລະ ການຝາກຝັງຂອງພຣະເຈົ້າແດ່ບໍ? ພວກເຂົາມີທ່າທີຂອງຄວາມຮັບຜິດຊອບແມ່ນແຕ່ໜ້ອຍດຽວບໍ? ບໍ່ວ່າເມື່ອໃດທີ່ພວກເຂົາໄດ້ຮັບການຝາກຝັງ ຫຼື ໜ້າວຽກ, ຫຼັກການຂອງພວກເຂົາກໍຄືການຫຼີກລ່ຽງບໍ່ເຮັດຜິດໃຈຄົນອື່ນ ແລະ ການປົກປ້ອງຕົນເອງ. ນີ້ຄືມາດຕະຖານສູງສຸດຂອງພວກເຂົາໃນການປະພຶດຕົນ ແລະ ຫຼັກການໃນການເຮັດສິ່ງຕ່າງໆ ຂອງພວກເຂົາ ແລະ ສິ່ງນີ້ຈະບໍ່ປ່ຽນແປງຈັກເທື່ອ. ໃຫ້ເຮົາພັກເລື່ອງທີ່ວ່າຄົນແບບນີ້ຈະສາມາດໄດ້ຮັບຄວາມລອດພົ້ນ ຫຼື ບໍ່ ໄວ້ກ່ອນ, ພຽງແຕ່ຕັດສິນໃນເລື່ອງວຽກງານການຈັດການກັບພວກຜູ້ຕໍ່ຕ້ານພຣະຄຣິສ, ຜູ້ນໍາປອມເຫຼົ່ານີ້ສົມຄວນທີ່ຈະຮັບເອົາການຝາກຝັງຂອງພຣະເຈົ້າບໍ? ພວກເຂົາສົມຄວນທີ່ຈະເປັນຜູ້ນໍາ ແລະ ຜູ້ເຮັດວຽກບໍ? (ບໍ່.) ຄົນເຫຼົ່ານີ້ບໍ່ສົມຄວນທີ່ຈະເປັນຜູ້ນໍາ ແລະ ຜູ້ເຮັດວຽກ. ນີ້ກໍເພາະວ່າພວກເຂົາຂາດຈິດສຳນຶກ ແລະ ເຫດຜົນ ແລະ ພວກເຂົາບໍ່ສົມຄວນທີ່ຈະຮັບຜິດຊອບວຽກງານການນໍາພາຄຣິສຕະຈັກ; ພວກເຂົາບໍ່ໄດ້ຢຸດຢັ້ງພວກຜູ້ຕໍ່ຕ້ານພຣະຄຣິສ ຈາກການທຳຮ້າຍຜູ້ຄົນທີ່ພຣະເຈົ້າເລືອກ ໃຫ້ໄດ້ຫຼາຍທີ່ສຸດເທົ່າທີ່ຈະຫຼາຍໄດ້ ແລະ ພວກເຂົາກໍບໍ່ໄດ້ເຮັດສຸດຄວາມສາມາດເພື່ອປະຕິບັດຄວາມຮັບຜິດຊອບນີ້ ຫຼື ເຮັດວຽກງານນີ້ໃຫ້ດີ ເພື່ອປົກປ້ອງຜູ້ຄົນທີ່ພຣະເຈົ້າເລືອກ, ມັນບໍ່ແມ່ນວ່າພວກເຂົາມີຄວາມສາມາດຕໍ່າ ແລະ ບໍ່ສາມາດເຮັດສິ່ງນີ້ໄດ້, ແຕ່ທີ່ຈິງແລ້ວ ພວກເຂົາພຽງແຕ່ບໍ່ເຮັດມັນເລີຍ. ສະນັ້ນ, ເມື່ອເບິ່ງຈາກທັດສະນະນີ້, ຄົນທີ່ຢ້ານເຮັດຜິດໃຈຄົນອື່ນແມ່ນບໍ່ສົມຄວນທີ່ຈະເປັນຜູ້ນໍາ ແລະ ຜູ້ເຮັດວຽກຢ່າງເດັດຂາດ. ຜູ້ນໍາ ແລະ ຜູ້ເຮັດວຽກເຫຼົ່ານີ້ມີຈຳນວນບໍ່ໜ້ອຍ, ແມ່ນບໍ່? (ແມ່ນ.) ເມື່ອບໍ່ມີຫຍັງເກີດຂຶ້ນ, ພວກເຂົາກໍແລ່ນວຸ້ນວາຍຢ່າງກະຕືລືລົ້ນກວ່າໃຜ; ພວກເຂົາຫຍຸ້ງຫຼາຍຈົນບໍ່ໄດ້ຫວີຜົມ ຫຼື ລ້າງໜ້າ, ເບິ່ງຄືວ່າບັນລຸລະດັບທາງວິນຍານທີ່ສູງຫຼາຍ. ແຕ່ເມື່ອພວກຜູ້ຕໍ່ຕ້ານພຣະຄຣິສປາກົດຕົວ, ພວກເຂົາກໍຫາຍຕົວໄປ; ພວກເຂົາຊອກຫາຂໍ້ອ້າງທຸກປະເພດເພື່ອຫຼົບຫຼີກ ແລະ ພຽງແຕ່ບໍ່ຈັດການກັບພວກຜູ້ຕໍ່ຕ້ານພຣະຄຣິສ. ແມ່ນຫຍັງຄືທຳມະຊາດຂອງພຶດຕິກຳນີ້? ມັນຄືການຂາດຄວາມຈົງຮັກພັກດີໃນການປະຕິບັດໜ້າທີ່ຂອງພວກເຂົາ ແລະ ເປັນຄົນທີ່ບໍ່ໜ້າໄວ້ວາງໃຈ. ໃນຊ່ວງເວລາທີ່ສຳຄັນ, ພວກເຂົາເຖິງກັບສາມາດທໍລະຍົດພຣະເຈົ້າ ແລະ ຢືນຢູ່ຂ້າງຊາຕານ, ເບິ່ງຢູ່ເສີຍໆ ໃນຂະນະທີ່ວຽກງານຂອງຄຣິສຕະຈັກຖືກລົບກວນ ແລະ ທຳລາຍໂດຍຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສ. ພວກເຂົາເຖິງກັບບໍ່ມີປະໂຫຍດເທົ່າໝາເຝົ້າບ້ານໂຕໜຶ່ງຊໍ້າ. ນີ້ຄືຜູ້ນໍາປອມປະເພດໜຶ່ງ.

II. ການບໍ່ສາມາດແຍກແຍະພວກຜູ້ຕໍ່ຕ້ານພຣະຄຣິສ

ຍັງມີຜູ້ນໍາປອມອີກປະເພດໜຶ່ງ: ເມື່ອພວກຜູ້ຕໍ່ຕ້ານພຣະຄຣິສປາກົດຕົວ, ພວກເຂົາບໍ່ສາມາດແຍກແຍະໄດ້ວ່າ ພວກເຂົາມີອຸປະນິໄສ ແລະ ແກ່ນແທ້ຫຍັງແດ່, ພວກເຂົາສະແດງອອກ ແລະ ເປີດເຜີຍຫຍັງແດ່, ການລົບກວນປະເພດໃດທີ່ພວກເຂົາກໍ່ຂຶ້ນຕໍ່ອ້າຍເອື້ອຍນ້ອງ, ຄຳເວົ້າ, ຄວາມຄິດ, ມຸມມອງ ແລະ ພຶດຕິກຳໃດທີ່ສາມາດນໍາພາຢ່າງຜິດໆ ແລະ ລົບກວນອ້າຍເອື້ອຍນ້ອງ, ວິທີການທີ່ພວກຜູ້ຕໍ່ຕ້ານພຣະຄຣິສໃຊ້ເພື່ອຄວບຄຸມຜູ້ຄົນ, ພາຍໃຕ້ສະຖານະການໃດທີ່ອ້າຍເອື້ອຍນ້ອງສາມາດຖືກນໍາພາຢ່າງຜິດໆ, ຖືກຄວບຄຸມ ແລະ ຖືກທຳຮ້າຍຢ່າງສາຫັດໂດຍພວກຜູ້ຕໍ່ຕ້ານພຣະຄຣິສ ແລະ ອື່ນໆອີກ, ຜູ້ນໍາປອມບໍ່ສາມາດແຍກແຍະບັນຫາທັງໝົດເຫຼົ່ານີ້ໄດ້. ພວກຜູ້ຕໍ່ຕ້ານພຣະຄຣິສນໍາພາອ້າຍເອື້ອຍນ້ອງຢ່າງຜິດໆ; ພວກເຂົາ ແລະ ອ້າຍເອື້ອຍນ້ອງທີ່ຖືກນໍາພາຢ່າງຜິດໆ ໄດ້ແຍກຕົວອອກຈາກຄຣິສຕະຈັກ ເພື່ອຈັດການເຕົ້າໂຮມຂອງພວກເຂົາເອງ ແລະ ສ້າງຕັ້ງອານາຈັກທີ່ເປັນເອກະລາດ. ພວກເຂົາບໍ່ຍອມຮັບການນໍາພາຂອງເຮືອນຂອງພຣະເຈົ້າ, ບໍ່ຍອມຮັບການຈັດແຈງວຽກງານຂອງເຮືອນຂອງພຣະເຈົ້າ ແລະ ບໍ່ອ່ອນນ້ອມຕໍ່ການຈັດແຈງ ຫຼື ການຊີ້ນໍາໃດໆ ຈາກເຮືອນຂອງພຣະເຈົ້າ, ຍິ່ງບໍ່ຕ້ອງເວົ້າເຖິງການອ່ອນນ້ອມຕໍ່ຂໍ້ກຳນົດໃດໆ ຂອງພຣະເຈົ້າສຳລັບຜູ້້ຄົນເລີຍ. ແຕ່ການກະທຳທັງໝົດດັ່ງກ່າວໂດຍພວກຜູ້ຕໍ່ຕ້ານພຣະຄຣິສ ເພື່ອນໍາພາຜູ້ຄົນທີ່ພຣະເຈົ້າເລືອກຢ່າງຜິດໆນັ້ນ ບໍ່ໄດ້ຖືກຜູ້ນໍາປອມຖືວ່າເປັນບັນຫາ. ພວກເຂົາບໍ່ສາມາດເຫັນໄດ້ວ່າສິ່ງໃດຜິດປົກກະຕິໃນສະຖານະການເຫຼົ່ານີ້, ຍິ່ງບໍ່ຕ້ອງເວົ້າເຖິງການທີ່ພວກເຂົາສາມາດເຫັນໄດ້ວ່າ ຄຳເວົ້າ, ການກະທຳ, ຄວາມຄິດ ແລະ ມຸມມອງຂອງພວກຜູ້ຕໍ່ຕ້ານພຣະຄຣິສລົບກວນ, ນໍາພາຢ່າງຜິດໆ ແລະ ທຳຮ້າຍຜູ້ຄົນແນວໃດ. ພວກເຂົາບໍ່ສາມາດເຫັນຜົນກະທົບໃນທາງລົບເຫຼົ່ານີ້ ແລະ ບໍ່ຮູ້ວິທີແຍກແຍະພວກມັນ. ອ້າຍເອື້ອຍນ້ອງທຳມະດາບາງຄົນ, ເນື່ອງຈາກໄດ້ເຫັນ ແລະ ໄດ້ຍິນຫຼາຍ ກໍສາມາດມີການແຍກແຍະ, ການຮັບຮູ້ ແລະ ຄວາມຕື່ນຕົວໄດ້ໜ້ອຍໜຶ່ງ, ແຕ່ຜູ້ນໍາປອມບໍ່ສາມາດເບິ່ງທະລຸສິ່ງເຫຼົ່ານີ້ໄດ້. ແມ່ນແຕ່ເມື່ອມີຄົນຊີ້ບອກວ່າ ຄົນນັ້ນຄົນນີ້ກຳລັງເຮັດບາງຢ່າງ ເພື່ອນໍາພາຜູ້ຄົນຢ່າງຜິດໆ ແລະ ສ້າງຕັ້ງກຸ່ມກ້ອນຢູ່ເບື້ອງຫຼັງ, ຜູ້ນໍາປອມກໍຍັງຂັດຂວາງ ໂດຍກ່າວວ່າ “ພວກເຮົາບໍ່ສາມາດເຜີຍແຜ່ຄຳເວົ້າເຫຼົ່ານີ້ໄດ້. ຢ່າກໍ່ໃຫ້ເກີດການລົບກວນ. ພວກເຂົາມີຄວາມສຳພັນທີ່ດີ, ມັນຜິດບ່ອນໃດທີ່ພວກເຂົາໂອ້ລົມນຳກັນ? ພວກເຮົາຕ້ອງໃຫ້ອິດສະຫຼະແກ່ຜູ້ຄົນ!” ພວກເຂົາຍັງບໍ່ສາມາດເບິ່ງທະລຸສິ່ງນີ້ໄດ້. ຖ້າພວກເຂົາບໍ່ສາມາດເບິ່ງທະລຸສິ່ງຕ່າງໆ, ພວກເຂົາກໍສາມາດສັງເກດ ແລະ ສະແຫວງຫາ ແລະ ໂອ້ລົມກັບອ້າຍເອື້ອຍນ້ອງທີ່ເຂົ້າໃຈຄວາມຈິງ ແລະ ມີການແຍກແຍະບາງຢ່າງ. ແນວໃດກໍຕາມ, ຜູ້ນໍາປອມແມ່ນຂ້ອນຂ້າງຖືຕົນວ່າຊອບທຳ. ເມື່ອອ້າຍເອື້ອຍນ້ອງເຕືອນຄວາມຈຳພວກເຂົາ, ພວກເຂົາກໍບໍ່ຍອມຮັບ ໂດຍຄິດວ່າ “ເຈົ້າເປັນຜູ້ນໍາ ຫຼື ຂ້ອຍເປັນຜູ້ນໍາ? ເນື່ອງຈາກຂ້ອຍຖືກເລືອກໃຫ້ເປັນຜູ້ນໍາ, ຂ້ອຍຕ້ອງເຂົ້າໃຈຄວາມຈິງດີກວ່າຄົນທົ່ວໄປ. ຖ້າບໍ່ດັ່ງນັ້ນ, ເປັນຫຍັງຈຶ່ງເລືອກຂ້ອຍແທນທີ່ຈະເປັນຄົນອື່ນ? ສິ່ງນີ້ພິສູດວ່າຂ້ອຍດີກວ່າພວກເຈົ້າທຸກຄົນ. ໂດຍບໍ່ຄຳນຶງວ່າຂ້ອຍຈະເຖົ້າກວ່າ ຫຼື ໜຸ່ມກວ່າພວກເຈົ້າ, ຄວາມສາມາດຂອງຂ້ອຍກໍດີກວ່າຂອງພວກເຈົ້າຢ່າງແນ່ນອນ. ເມື່ອຜູ້ຕໍ່ຕ້ານພຣະຄຣິສປາກົດຕົວ, ຂ້ອຍຄວນເປັນຜູ້ທີ່ລະບຸພວກເຂົາໄດ້ກ່ອນ. ຖ້າພວກເຈົ້າລະບຸພວກເຂົາໄດ້ກ່ອນ, ຂ້ອຍຈະບໍ່ເຫັນດີກັບການປະເມີນຂອງພວກເຈົ້າ. ພວກເຮົາຈະລໍຖ້າຈົນກວ່າຂ້ອຍຈະລະບຸພວກເຂົາໄດ້ ກ່ອນທີ່ຈະເຮັດຫຍັງ!”. ຜົນກໍຄື ຜູ້ຕໍ່ຕ້ານພຣະຄຣິສໄດ້ເຜີຍແຜ່ຄຳສອນນອກຮີດ ແລະ ຄວາມເຊື່ອທີ່ຜິດໆຫຼາຍຢ່າງໃນທ່າມກາງອ້າຍເອື້ອຍນ້ອງ, ຕໍ່ຕ້ານການຈັດແຈງວຽກງານຂອງເຮືອນຂອງພຣະເຈົ້າຢ່າງເປີດເຜີຍ ແລະ ໂວຍວາຍ ແລະ ຕໍ່ຕ້ານຄຣິສຕະຈັກ, ເຮືອນຂອງພຣະເຈົ້າ ແລະ ການຈັດແຈງວຽກງານຈາກເບື້ອງເທິງຢ່າງເປີດເຜີຍ. ຜູ້ຕໍ່ຕ້ານພຣະຄຣິສເຖິງກັບດຶງດູດອ້າຍເອື້ອຍນ້ອງມາຢູ່ຂ້າງພວກເຂົາຢ່າງເປີດເຜີຍ ເພື່ອເຂົ້າຮ່ວມການເຕົ້າໂຮມສະເພາະກຸ່ມ ເຊິ່ງຜູ້ເຂົ້າຮ່ວມຈະຟັງແຕ່ຜູ້ຕໍ່ຕ້ານພຣະຄຣິສເທດສະໜາເອງ ແລະ ຍອມຮັບການນໍາພາຂອງພວກເຂົາ. ແມ່ນແຕ່ຜູ້ທີ່ມີຄວາມສາມາດຕໍ່າທີ່ສຸດໃນຄຣິສຕະຈັກກໍສາມາດເຫັນໄດ້ວ່າ ຄົນຜູ້ນີ້ເປັນຜູ້ຕໍ່ຕ້ານພຣະຄຣິສ. ມີພຽງແຕ່ໃນສະຖານະການເຊັ່ນນີ້ເທົ່ານັ້ນ ຜູ້ນໍາປອມຈຶ່ງຍອມຮັບວ່າ: “ຕາຍແລ້ວ, ພວກເຂົາເປັນຜູ້ຕໍ່ຕ້ານພຣະຄຣິສ! ເປັນໄປໄດ້ແນວໃດທີ່ຂ້ອຍຫາກໍຮູ້ເລື່ອງນີ້? ບໍ່ແມ່ນ, ທີ່ຈິງແລ້ວຂ້ອຍຮູ້ມາກ່ອນແລ້ວ, ແຕ່ຂ້ອຍບໍ່ໄດ້ເວົ້າຫຍັງອອກໄປ ເພາະຂ້ອຍຢ້ານວ່າອ້າຍເອື້ອຍນ້ອງຍັງມີການເຕີບໂຕນ້ອຍ ແລະ ຂາດການແຍກແຍະ”. ພວກເຂົາເຖິງກັບສ້າງເລື່ອງຕົວະທີ່ສວຍງາມຂຶ້ນມາສຳລັບຕົນເອງ. ມັນເປັນທີ່ແຈ່ມແຈ້ງແລ້ວວ່າ ພວກເຂົາເອງມຶນຊາ, ສະໝອງທືບ, ມີຄວາມສາມາດຕໍ່າ ແລະ ບໍ່ສາມາດແຍກແຍະຜູ້ຕໍ່ຕ້ານພຣະຄຣິສໄດ້ ພວກເຂົາຈຶ່ງປ່ອຍໃຫ້ອ້າຍເອື້ອຍນ້ອງໄດ້ຮັບຄວາມໄດ້ຮັບຄວາມເສຍຫາຍຫຼາຍຈາກພວກເຂົາ. ແທນທີ່ຈະຮູ້ສຶກຜິດ, ພວກເຂົາພັດໂທດອ້າຍເອື້ອຍນ້ອງວ່າເວົ້າຈາໄຮ້ສາລະ, ເຜີຍແຜ່ຂ່າວລືທີ່ບໍ່ມີມູນຄວາມຈິງ, ເຂົ້າໃຈຜູ້ຄົນຜິດ ແລະ ອື່ນໆ ອີກ. ນີ້ແມ່ນຜູ້ນໍາປະເພດໃດ? ນີ້ບໍ່ແມ່ນການເປັນຄົນເບົາປັນຍາທີ່ສຸດບໍ? ຜູ້ນໍາດັ່ງກ່າວໂດຍພື້ນຖານແລ້ວບໍ່ສາມາດແບກຮັບວຽກງານຂອງຄຣິສຕະຈັກໄດ້. ທາງພາຍນອກ, ພວກເຂົາມັກຈະກິນ ແລະ ດື່ມພຣະທຳຂອງພຣະເຈົ້າ, ອະທິຖານ, ເຂົ້າຮ່ວມການເຕົ້າໂຮມ, ຟັງຄຳເທດສະໜາ, ຂຽນບັນທຶກຝ່າຍວິນຍານ ແລະ ຂຽນບົດຄວາມຄຳພະຍານ, ເບິ່ງຄືວ່າຈະພະຍາຍາມຢ່າງໜັກ, ແຕ່ເມື່ອບັນຫາເກີດຂຶ້ນ, ພວກເຂົາບໍ່ສາມາດແກ້ໄຂພວກມັນໄດ້, ບໍ່ສາມາດສະແຫວງຫາຄວາມຈິງຕາມພຣະທຳຂອງພຣະເຈົ້າໄດ້ ແລະ ແນ່ນອນວ່າບໍ່ສາມາດແຍກແຍະພວກຜູ້ຕໍ່ຕ້ານພຣະຄຣິສ ອີງຕາມພຣະທຳຂອງພຣະເຈົ້າໄດ້. ໂດຍທົ່ວໄປແລ້ວ ຜູ້ນໍາປອມສາມາດເທດສະໜາໄດ້ໜຶ່ງ ຫຼື ສອງຊົ່ວໂມງ ແລະ ເມື່ອໂອ້ລົມກ່ຽວກັບພຣະທຳຂອງພຣະເຈົ້າ ແລະ ປະສົບການຂອງພວກເຂົາເອງ, ພວກເຂົາສາມາດເວົ້າໄປເລື້ອຍ ໂດຍບໍ່ຢຸດເຊົາ, ແຕ່ເມື່ອພວກຜູ້ຕໍ່ຕ້ານພຣະຄຣິສເຜີຍແຜ່ຄຳສອນນອກຮີດ ແລະ ຄວາມເຊື່ອທີ່ຜິດໆ, ນໍາພາອ້າຍເອື້ອຍນ້ອງຢ່າງຜິດໆ ແລະ ລົບກວນວຽກງານຂອງຄຣິສຕະຈັກ, ພວກເຂົາພັດເວົ້າຫຍັງບໍ່ອອກ ແລະ ບໍ່ເຮັດວຽກງານໃດເລີຍ. ພວກເຂົາບໍ່ພຽງແຕ່ລົ້ມເຫຼວໃນການວາງມາດຕະການປ້ອງກັນໃດໆ ຫຼື ນໍາພາອ້າຍເອື້ອຍນ້ອງໃຫ້ແຍກແຍະຄຳສອນນອກຮີດ ແລະ ຄວາມເຊື່ອທີ່ຜິດໆຂອງພວກຜູ້ຕໍ່ຕ້ານພຣະຄຣິສ, ແມ່ນແຕ່ເມື່ອພວກເຂົາເຫັນການຂັດຂວາງ ແລະ ການລົບກວນທີ່ເກີດຈາກພວກຜູ້ຕໍ່ຕ້ານພຣະຄຣິສ, ພວກເຂົາກໍບໍ່ເປີດໂປງ ຫຼື ໄຈ້ແຍກພວກເຂົາ, ທັງພວກເຂົາບໍ່ໄດ້ລິຮານພວກຜູ້ຕໍ່ຕ້ານພຣະຄຣິສ; ພວກເຂົາບໍ່ເຮັດວຽກງານໃດເລີຍ. ມີບັນຫາຫຍັງກັບຄົນດັ່ງກ່າວ? (ຄວາມສາມາດຂອງພວກເຂົາຕໍ່າເກີນໄປ.) ເຖິງວ່າຄວາມສາມາດຂອງພວກເຂົາຈະຕໍ່າ, ພວກເຂົາກໍຍັງອວດອ້າງວ່າ ພວກເຂົາເປັນຄົນຝ່າຍວິນຍານ, ເປັນຜູ້ນໍາທີ່ດີ ແລະ ເປັນຜູ້ທີ່ໄລ່ຕາມຄວາມຈິງ ແລະ ຮັກພຣະທຳຂອງພຣະເຈົ້າ ແລະ ພວກເຂົາກໍອ້າງຢ່າງບໍ່ມີຄວາມລະອາຍວ່າ ພວກເຂົາໄດ້ສະຫຼະຄວາມສຸກທາງຄອບຄົວ ແລະ ທາງເນື້ອໜັງ ເພື່ອເຮັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໃຫ້ສຳເລັດ. ໃນຄວາມເປັນຈິງແລ້ວ, ພວກເຂົາຄືຜູ້ນໍາປອມທີ່ແທ້ຈິງທີ່ຂາດຄວາມຮັບຜິດຊອບ, ປາສະຈາກຈິດສຳນຶກ ແລະ ເຫດຜົນ, ມຶນຊາ ແລະ ສະໝອງທືບໃນລະດັບສູງ ນັ້ນກໍຄື ພວກເຂົາແມ່ນພວກຟາຣີຊາຍທີ່ໜ້າຊື່ໃຈຄົດຢ່າງແທ້ຈິງ. ພວກເຂົາຮູ້ພຽງແຕ່ວິທີເທດສະໜາຫຼັກຄຳສອນ ແລະ ຮ້ອງຄຳຂວັນ. ເມື່ອມີຄົນຕັ້ງຄຳຖາມກັບພວກເຂົາ, ພວກເຂົາສາມາດເວົ້າທິດສະດີຕ່າງໆອອກມາຢ່າງບໍ່ຢຸດເຊົາ ເພື່ອນໍາພາພວກເຂົາຢ່າງຜິດໆ, ແຕ່ໃນຄວາມເປັນຈິງແລ້ວ, ພວກເຂົາບໍ່ສາມາດອະທິບາຍຫຼັກການຄວາມຈິງໄດ້ຢ່າງຊັດເຈນເລີຍ. ເຖິງຢ່າງນັ້ນ, ພວກເຂົາກໍຍັງຖືວ່າຕົນເອງມີຄວາມສາມາດໃນການຢັ່ງຮູ້ ແລະ ມີຄວາມເຂົ້າໃຈໃນຄວາມຈິງ. ໃນຫົວໃຈຂອງພວກເຂົາ, ພວກເຂົາຮູ້ຢ່າງແຈ່ມແຈ້ງວ່າ ເມື່ອມີຄົນມາສະແຫວງຫາວິທີແກ້ໄຂບັນຫາຈາກພວກເຂົາ, ພວກເຂົາບໍ່ສາມາດໃຫ້ຄຳຕອບທີ່ສອດຄ່ອງກັບຄວາມຈິງໄດ້, ແຕ່ພວກເຂົາກໍຍັງທຳທ່າວ່າເປັນຜູ້ນໍາທີ່ດີ ແລະ ເປັນຄົນຝ່າຍວິນຍານ. ນີ້ບໍ່ແມ່ນການຂາດຄວາມອາຍພໍສົມຄວນບໍ? (ແມ່ນແລ້ວ.) ຜູ້ນໍາປອມສ່ວນໃຫຍ່ມີລັກສະນະທີ່ຄ້າຍຄືກັນ ແລະ ບັນຫາທີ່ຄ້າຍຄືກັນ: ການຂາດຄວາມອາຍ. ພວກເຂົາຄິດວ່າການມີສະຖານະ ແລະ ຕຳແໜ່ງເປັນຜູ້ນໍາ ແລະ ການທີ່ສາມາດເວົ້າກ່ຽວກັບທິດສະດີຝ່າຍວິນຍານໄດ້ ເຮັດໃຫ້ພວກເຂົາເປັນຄົນຝ່າຍວິນຍານ. ພວກເຂົາໃຊ້ເວລາຫຼາຍກວ່າຄົນອື່ນໃນການກິນ ແລະ ດື່ມພຣະທຳຂອງພຣະເຈົ້າ, ຟັງຄຳເທດສະໜາ ແລະ ເບິ່ງວິດີໂອຈາກເຮືອນຂອງພຣະເຈົ້າ ແລະ ໂອ້ລົມກັບຄົນອື່ນກ່ຽວກັບພຣະທຳຂອງພຣະເຈົ້າຫຼາຍຂຶ້ນ, ດັ່ງນັ້ນ ພວກເຂົາຈຶ່ງເຊື່ອວ່າ ພວກເຂົາສາມາດເຮັດວຽກງານຂອງຜູ້ນໍາ ແລະ ຜູ້ເຮັດວຽກ ແລະ ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກໄດ້. ແຕ່ຄວາມຈິງກໍຄື ເມື່ອບັນຫາໃຫຍ່ຂອງການທີ່ພວກຜູ້ຕໍ່ຕ້ານພຣະຄຣິສນໍາພາຢ່າງຜິດໆ ແລະ ລົບກວນຜູ້ຄົນທີ່ພຣະເຈົ້າເລືອກຂອງພຣະເຈົ້າຢ່າງໄຮ້ຢາງອາຍເກີດຂຶ້ນ, ພວກເຂົາພຽງແຕ່ເບິ່ງຢູ່ ແຕ່ບໍ່ມີອຳນາດທີ່ຈະເຮັດຫຍັງໄດ້ ແລະ ພວກເຂົາບໍ່ຮູ້ວ່າຈະໃຊ້ພຣະທຳຂອງພຣະເຈົ້າສ່ວນໃດມາເຊື່ອມໂຍງ ແລະ ໄຈ້ແຍກພວກຜູ້ຕໍ່ຕ້ານພຣະຄຣິສ ເພື່ອໃຫ້ອ້າຍເອື້ອຍນ້ອງໄດ້ຮັບການແຍກແຍະ, ປະຕິເສດພວກຜູ້ຕໍ່ຕ້ານພຣະຄຣິສຈາກຫົວໃຈຂອງພວກເຂົາ ແລະ ຫຼີກລ່ຽງການຖືກນໍາພາຢ່າງຜິດໆ ແລະ ຖືກພວກເຂົາຄວບຄຸມ. ເຖິງແມ່ນວ່າບາງຄັ້ງພວກເຂົາຈະຮູ້ສຶກຕົກໃຈໜ້ອຍໜຶ່ງຢູ່ພາຍໃນ, ພວກເຂົາກໍຍັງຄິດວ່າ ພວກເຂົາໄດ້ເຊື່ອໃນພຣະເຈົ້າມາເປັນເວລາດົນນານ ແລະ ຮັບຟັງຄຳເທດສະໜາຫຼາຍຄັ້ງ ແລະ ພວກເຂົາເຂົ້າໃຈຄວາມຈິງດີກວ່າຄົນທົ່ວໄປ ແລະ ສາມາດເວົ້າໄດ້ຢ່າງຄ່ອງແຄ້ວ. ພວກເຂົາມັກຈະອວດອ້າງວ່າ: “ຂ້ອຍເປັນຄົນຝ່າຍວິນຍານ. ຂ້ອຍສາມາດເທດສະໜາໄດ້. ເຖິງແມ່ນວ່າຂ້ອຍບໍ່ສາມາດແກ້ໄຂບັນຫາຂອງການທີ່ພວກຜູ້ຕໍ່ຕ້ານພຣະຄຣິສນໍາພາຢ່າງຜິດໆ ແລະ ລົບກວນຜູ້ຄົນທີ່ພຣະເຈົ້າເລືອກໄດ້ ແລະ ຂ້ອຍບໍ່ສາມາດເຊື່ອມໂຍງພຣະທຳຂອງພຣະເຈົ້າໃສ່ພວກຜູ້ຕໍ່ຕ້ານພຣະຄຣິສ ແລະ ແຍກແຍະພວກເຂົາໄດ້, ຂ້ອຍກໍໄດ້ເຮັດວຽກງານທີ່ຂ້ອຍຄວນເຮັດ ແລະ ໄດ້ເວົ້າສິ່ງທີ່ຂ້ອຍຄວນເວົ້າແລ້ວ. ຕາບໃດທີ່ອ້າຍເອື້ອຍນ້ອງສາມາດເຂົ້າໃຈໄດ້, ນັ້ນກໍພໍແລ້ວ!”. ສ່ວນວ່າຜົນສຸດທ້າຍຈະເປັນແນວໃດ, ບໍ່ວ່າຜູ້ທີ່ຖືກເລືອກຂອງພຣະເຈົ້າຈະໄດ້ຮັບການປົກປ້ອງ ຫຼື ບໍ່, ພວກເຂົາກໍບໍ່ແນ່ໃຈໃນຫົວໃຈຂອງພວກເຂົາ. ພວກເຂົາຍັງຄິດອີກວ່າພວກເຂົາສະຫຼາດ ແລະ ທຳທ່າວ່າແກ້ໄຂບັນຫາ, ແຕ່ໃນທີ່ສຸດແລ້ວ ພວກເຂົາພຽງແຕ່ກ່າວຄຳເວົ້າ ແລະ ຫຼັກຄຳສອນຫຼາຍຢ່າງ ໂດຍບໍ່ໄດ້ແກ້ໄຂບັນຫາຕົວຈິງແທ້ໆ. ພວກເຂົາບໍ່ສາມາດໂອ້ລົມຄວາມຈິງ ເພື່ອເປີດໂປງ ແລະ ໄຈ້ແຍກພວກຜູ້ຕໍ່ຕ້ານພຣະຄຣິສໄດ້. ໃນທາງກົງກັນຂ້າມ, ພວກເຂົາພຽງແຕ່ກ່າວຄຳເວົ້າ ແລະ ຫຼັກຄຳສອນເພື່ອແກ້ຕົວ ແລະ ປົກປ້ອງຕົນເອງ, ເວົ້າເປັນເວລາໜຶ່ງ ຫຼື ສອງຊົ່ວໂມງ ແລະ ເຮັດໃຫ້ຜູ້ຄົນສັບສົນທີ່ສຸດ ແລະ ມຶນງົງແມ່ນແຕ່ສິ່ງທີ່ພວກເຂົາເຄີຍເຂົ້າໃຈໃນຕອນຕົ້ນ. ພວກເຂົາລົ້ມເຫຼວໃນການຊ່ວຍກູ້ອ້າຍເອື້ອຍນ້ອງຈາກການນໍາພາຢ່າງຜິດໆຂອງພວກຜູ້ຕໍ່ຕ້ານພຣະຄຣິສ ແລະ ພວກເຂົາຍັງລົ້ມເຫຼວໃນການເຮັດໃຫ້ອ້າຍເອື້ອຍນ້ອງສາມາດແຍກແຍະພວກຜູ້ຕໍ່ຕ້ານພຣະຄຣິສ ແລະ ປະຕິເສດພວກເຂົາຈາກຫົວໃຈ ນັ້ນກໍຄື ພວກເຂົາບໍ່ເຄີຍບັນລຸຜົນຂອງການປົກປ້ອງອ້າຍເອື້ອຍນ້ອງເລີຍ. ເຖິງແມ່ນວ່າພວກເຂົາຈະສາມາດເຫັນຜົນສະທ້ອນນີ້, ພວກເຂົາກໍຍັງອ້າງຕົວຕົນຂອງຜູ້ນໍາ ແລະ ບໍ່ຖ່ອມຕົວລົງ ເພື່ອສະແຫວງຫາຄວາມຈິງກັບຄົນອື່ນ ຫຼື ລາຍງານບັນຫາຂຶ້ນເບື້ອງເທິງ ເພື່ອຊອກຫາວິທີແກ້ໄຂບັນຫາ. ຄົນດັ່ງກ່າວບໍ່ແມ່ນຄົນພານບໍ? ເຈົ້າບໍ່ມີດີຫຍັງເລີຍ, ແຕ່ກໍຍັງທຳທ່າຢູ່. ເຈົ້າກຳລັງທຳທ່າໄປເພື່ອຫຍັງ? ເນື່ອງຈາກເຈົ້າບໍ່ສາມາດເປັນຜູ້ນໍາໄດ້, ເຈົ້າກໍຄວນລາອອກ ແລະ ໄປທຳທ່າຢູ່ບ່ອນອື່ນ. ເຈົ້າຕ້ອງບໍ່ທຳຮ້າຍຜູ້ຄົນທີ່ພຣະເຈົ້າເລືອກ! ໃນຂະນະທີ່ເຈົ້າກຳລັງທຳທ່າ, ພວກຜູ້ຕໍ່ຕ້ານພຣະຄຣິສກໍສວຍໂອກາດເຮັດສິ່ງຊົ່ວຊ້າຫຼາຍຢ່າງທີ່ລົບກວນ ແລະ ຄວບຄຸມຜູ້ຄົນ, ນໍາພາຢ່າງຜິດໆ ແລະ ທຳຮ້າຍຫຼາຍຄົນ! ໃຜຈະຮັບຜິດຊອບເລື່ອງນີ້? ເຮືອນຂອງພຣະເຈົ້າຈະຊອກຫາວ່າຜູ້ໃດຮັບຜິດຊອບ!

ຜູ້ນໍາ ແລະ ຜູ້ເຮັດວຽກບາງຄົນບໍ່ໄດ້ເຮັດວຽກງານຕົວຈິງໃດໆ ເມື່ອຈັດການກັບເຫດການຂອງຜູ້ຕໍ່ຕ້ານພຣະຄຣິສ ແລະ ຍັງບໍ່ສາມາດແຍກແຍະພວກຜູ້ຕໍ່ຕ້ານພຣະຄຣິສໄດ້. ໃນລະຫວ່າງໄລຍະເວລາທີ່ພວກຜູ້ຕໍ່ຕ້ານພຣະຄຣິສນໍາພາຢ່າງຜິດໆ ແລະ ຄວບຄຸມອ້າຍເອື້ອຍນ້ອງ, ພວກເຂົາບໍ່ເຄີຍເປີດໂປງການກະທຳທີ່ຊົ່ວຊ້າ ແລະ ແກ່ນແທ້ຂອງພວກຜູ້ຕໍ່ຕ້ານພຣະຄຣິສຢ່າງແທ້ຈິງ ແລະ ພວກເຂົາກໍບໍ່ສາມາດອະທິບາຍສິ່ງເຫຼົ່ານັ້ນໄດ້ຢ່າງຊັດເຈນ. ຕໍ່ມາ, ຜູ້ຄົນທີ່ພຣະເຈົ້າເລືອກບາງຄົນທີ່ມີການແຍກແຍະໄດ້ເປີດໂປງ ແລະ ຂັບໄລ່ພວກຜູ້ຕໍ່ຕ້ານພຣະຄຣິສ ແລະ ຜູ້ນໍາປອມເຫຼົ່ານີ້ກໍຮູ້ສຶກວ່າມັນເປັນຄວາມສຳເລັດຂອງຕົນເອງ. ຫຼັງຈາກທີ່ພວກຜູ້ຕໍ່ຕ້ານພຣະຄຣິສຖືກຂັບໄລ່, ພວກເຂົາກໍສະຫຼຸບ ແລະ ເວົ້າຫຼັກຄຳສອນບາງຢ່າງວ່າ: “ເບິ່ງແມ, ເມື່ອພວກຜູ້ຕໍ່ຕ້ານພຣະຄຣິສເວົ້າ ແລະ ກະທຳ, ຊີວິດຄຣິສຕະຈັກກໍເລີ່ມຜິດປົກກະຕິ, ຜູ້ຄົນຖືກລົບກວນ ແລະ ພວກເຂົາທົນທຸກກັບການສູນເສຍໃນຊີວິດຂອງພວກເຂົາ. ເພື່ອຫຼີກລ່ຽງຄວາມເສຍຫາຍຈາກພວກຜູ້ຕໍ່ຕ້ານພຣະຄຣິສ, ພວກເຮົາຕ້ອງແຍກແຍະການກະທຳ, ຄຳເວົ້າ, ຄວາມເປັນມະນຸດ, ແກ່ນແທ້ ແລະ ອື່ນໆ ຂອງພວກຜູ້ຕໍ່ຕ້ານພຣະຄຣິສ ນັ້ນກໍຄື ພວກເຮົາຄວນເຂົ້າໃຈສິ່ງທັງໝົດເຫຼົ່ານີ້. ພຣະເຈົ້າອະນຸຍາດໃຫ້ມີການປາກົດຕົວຂອງພວກຜູ້ຕໍ່ຕ້ານພຣະຄຣິສໃນຄຣິສຕະຈັກ, ເຮັດໃຫ້ພວກເຂົາສາມາດເຮັດສິ່ງຕ່າງໆ ແລະ ເປີດເຜີຍຄວາມໜ້າກຽດຂອງພວກເຂົາເອງ, ເປີດເຜີຍພວກຜູ້ຕໍ່ຕ້ານພຣະຄຣິສ ເພື່ອໃຫ້ພວກເຮົາສາມາດປະກອບຕົນເອງດ້ວຍຄວາມຈິງ, ເຕີບໃຫຍ່ໃນການແຍກແຍະ ແລະ ເພີ່ມຄວາມສາມາດຂອງພວກເຮົາໃຫ້ໄວທີ່ສຸດເທົ່າທີ່ຈະໄວໄດ້, ເຈດຕະນາຂອງພຣະເຈົ້າແມ່ນຢູ່ໃນສິ່ງນີ້! ຕອນນີ້ພວກເຮົາໄດ້ແຍກແຍະພວກຜູ້ຕໍ່ຕ້ານພຣະຄຣິສແລ້ວ ແລະ ບໍ່ໄດ້ຖືກຈຳກັດໂດຍພວກເຂົາອີກຕໍ່ໄປ; ທຸກຄົນສາມາດປະຕິເສດພວກເຂົາໄດ້. ນີ້ເປັນເລື່ອງທີ່ສົມຄວນແກ່ການສະເຫຼີມສະຫຼອງ!”. ໃນທີ່ສຸດ, ຜູ້ນໍາປອມກໍໃຊ້ສຽງແບບເຈົ້າໜ້າທີ່ ແລະ ສະເໜີບົດສະຫຼຸບຂອງພວກເຂົາ, ເວົ້າຄືກັບວ່າພວກເຂົາໄດ້ເຮັດວຽກງານຕົວຈິງຫຼາຍຢ່າງ, ໄດ້ຈ່າຍລາຄາຢ່າງໃຫຍ່ຫຼວງ ແລະ ມີບົດບາດສຳຄັນໃນການຂັບໄລ່ພວກຜູ້ຕໍ່ຕ້ານພຣະຄຣິສ. ນີ້ບໍ່ແມ່ນຄວາມໄຮ້ຢາງອາຍໜ້ອຍໜຶ່ງບໍ? ເປັນທີ່ແຈ່ມແຈ້ງແລ້ວວ່າ ຕັ້ງແຕ່ຕົ້ນຈົນຈົບ, ພວກເຂົາບໍ່ສາມາດແຍກແຍະໄດ້ວ່າຜູ້ຕໍ່ຕ້ານພຣະຄຣິສແມ່ນຫຍັງ; ພວກເຂົາບໍ່ເຂົ້າໃຈວ່າພວກຜູ້ຕໍ່ຕ້ານພຣະຄຣິສນໍາພາຄົນຢ່າງຜິດໆ ແນວໃດ, ພວກຜູ້ຕໍ່ຕ້ານພຣະຄຣິສເຮັດຫຍັງກັບຜູ້ຄົນທີ່ພຣະເຈົ້າເລືອກ ຫຼື ອຸປະນິໄສ-ແກ່ນແທ້ຂອງພວກຜູ້ຕໍ່ຕ້ານພຣະຄຣິສແມ່ນຫຍັງ, ແຕ່ພວກເຂົາກໍທຳທ່າຄືກັບວ່າພວກເຂົາໄດ້ເຮັດວຽກງານຫຼາຍຢ່າງ. ມັນເຫັນໄດ້ຊັດວ່າ ເປັນອ້າຍເອື້ອຍນ້ອງທີ່ໄດ້ແຍກແຍະພວກຜູ້ຕໍ່ຕ້ານພຣະຄຣິສ ແລະ ຂັບໄລ່ພວກເຂົາອອກຈາກຄຣິສຕະຈັກ; ມັນຊັດເຈນວ່າ ຜູ້ນໍາປອມບໍ່ໄດ້ເຮັດບົດບາດຜູ້ນໍາ ແລະ ຜູ້ເຮັດວຽກຄວນເຮັດ ຫຼື ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ແຕ່ພວກເຂົາກໍຍັງສະຫຼຸບ ແລະ ຍົກຄວາມດີຄວາມຊອບໃຫ້ຕົນເອງ, ຄືກັບວ່າພວກເຂົາໄດ້ວາງແຜນທຸກຢ່າງໄວ້ລ່ວງໜ້າແລ້ວ ແລະ ຕອນນີ້ກໍກຳລັງບອກອ້າຍເອື້ອຍນ້ອງວ່າ ການກະທຳຂອງພວກເຂົາໄດ້ເກີດຜົນ ແລະ ເປັນຄວາມສຳເລັດອັນຍິ່ງໃຫຍ່. ນີ້ບໍ່ແມ່ນຄວາມໄຮ້ຢາງອາຍບໍ? ເປັນຫຍັງເຈົ້າຈຶ່ງເວົ້າດ້ວຍບັນຍາກາດທີ່ເປັນທາງການ? ເຈົ້າບໍ່ໄດ້ເຮັດວຽກງານຕົວຈິງ ແຕ່ກໍຍັງເວົ້າຄືກັບເຈົ້າໜ້າທີ່. ເຈົ້າເປັນເຈົ້າໜ້າທີ່ຂອງມັງກອນແດງທີ່ຍິ່ງໃຫຍ່ບໍ? ຄົນດັ່ງກ່າວບໍ່ແມ່ນພວກຟາຣີຊາຍບໍ? (ແມ່ນແລ້ວ.) ພວກເຂົາຮູ້ພຽງແຕ່ວິທີຮ້ອງຄຳຂວັນ ແລະ ເທດສະໜາຫຼັກຄຳສອນ. ເມື່ອສິ່ງຕ່າງໆ ເກີດຂຶ້ນ, ພວກເຂົາບໍ່ພຽງແຕ່ລົ້ມເຫຼວໃນການປະຕິບັດຕໍ່ສິ່ງເຫຼົ່ານັ້ນຢ່າງຖືກຕ້ອງ, ແຕ່ພວກເຂົາຍັງບໍ່ມີເສັ້ນທາງແຫ່ງການປະຕິບັດ. ພວກເຂົາພຽງແຕ່ເປັ່ງຄຳເວົ້າໄຮ້ສາລະ ແລະ ນໍາໃຊ້ລະບຽບການຢ່າງຫຼັບຫູຫຼັບຕາ; ໂດຍພື້ນຖານແລ້ວ ພວກເຂົາບໍ່ສາມາດແກ້ໄຂບັນຫາໃດໆ ໄດ້. ຫຼັງຈາກທີ່ສິ່ງຕ່າງໆ ຜ່ານໄປ, ພວກເຂົາກໍເຮັດຄືກັບວ່າບໍ່ມີຫຍັງເກີດຂຶ້ນ, ທຳທ່າວ່າເປັນຄົນດີ ແລະ ຍົກຄວາມດີຄວາມຊອບໃຫ້ຕົນເອງແບບໜ້າດ້ານ. ຄົນເຫຼົ່ານີ້ຄືພວກຟາຣີຊາຍທີ່ຢູ່ໃນຕຳລາ. ພວກເຂົາສາມາດເທດສະໜາໄດ້ພຽງແຕ່ຫຼັກຄຳສອນ, ຮ້ອງຄຳຂວັນ, ອອກແຮງໜ້ອຍໜຶ່ງ ແລະ ອົດທົນຕໍ່ຄວາມຍາກລຳບາກບາງຢ່າງ ແລະ ພວກເຂົາບໍ່ສາມາດເຮັດວຽກງານຕົວຈິງໃດໆ ໄດ້, ແຕ່ພວກເຂົາກໍຍັງທຳທ່າວ່າເປັນຄົນເຄັ່ງຄັດຝ່າຍວິນຍານ. ພວກເຂົາຄືພວກຟາຣີຊາຍ. ນັ້ນຄືແກ່ນແທ້ຂອງຜູ້ນໍາປອມປະເພດນີ້. ພວກເຂົາສາມາດເທດສະໜາຫຼັກຄຳສອນຫຼາຍຢ່າງຕໍ່ໜ້າທຸກຄົນ, ແລ້ວເປັນຫຍັງພວກເຂົາຈຶ່ງບໍ່ສາມາດເປີດໂປງ ແລະ ຈັດການກັບພວກຜູ້ຕໍ່ຕ້ານພຣະຄຣິສໄດ້? ພວກເຂົາສາມາດເທດສະໜາໄດ້ຫຼາຍຊົ່ວໂມງຕິດຕໍ່ກັນ ແລະ ມີຄວາມສາມາດໃນການເວົ້າຄ່ອງແຄ້ວທີ່ດີເລີດ, ແລ້ວເປັນຫຍັງເມື່ອຜະເຊີນກັບບັນຫາຕົວຈິງ, ໂດຍສະເພາະເມື່ອຜະເຊີນກັບການກະທຳທີ່ຊົ່ວຊ້າຂອງພວກຜູ້ຕໍ່ຕ້ານພຣະຄຣິສ, ພວກເຂົາຈຶ່ງບໍ່ສາມາດຈັດການກັບບັນຫາເຫຼົ່ານັ້ນໄດ້, ຕະລຶງຈົນເວົ້າຫຍັງບໍ່ອອກ? ແມ່ນຫຍັງຄືເຫດຜົນສຳລັບສິ່ງນີ້? ມັນເປັນເພາະວ່າຄວາມສາມາດຂອງພວກເຂົາຕໍ່າເກີນໄປ. ຕໍ່າສໍ່າໃດແທ້ໆ? ພວກເຂົາບໍ່ມີຄວາມເຂົ້າໃຈຝ່າຍວິນຍານ. ພວກເຂົາມີການສຶກສາ ແລະ ສະຫຼາດ, ຂ້ອນຂ້າງມີໄຫວພິບໃນການຈັດການກັບເລື່ອງພາຍນອກ ແລະ ມີຄວາມເຂົ້າໃຈກ່ຽວກັບກົດໝາຍບາງຢ່າງ. ແນວໃດກໍຕາມ, ເມື່ອເວົ້າເຖິງເລື່ອງການເຊື່ອໃນພຣະເຈົ້າ, ເລື່ອງຝ່າຍວິນຍານ ແລະ ບັນຫາຕ່າງໆ ທີ່ເປັນແກ່ນແທ້, ພວກເຂົາບໍ່ສາມາດແຍກແຍະ ແລະ ບໍ່ສາມາດເບິ່ງທະລຸສິ່ງໃດໄດ້, ທັງບໍ່ສາມາດຊອກຫາຫຼັກການຄວາມຈິງໃດໆ ໄດ້. ເມື່ອບໍ່ພົບເຫັນບັນຫາ, ພວກເຂົາກໍນັ່ງສະຫງົບຄືກັບຊາວປະມົງທີ່ກຳລັງລໍຖ້າໃຫ້ປາກິນເບັດ, ແຕ່ເມື່ອມີບັນຫາເກີດຂຶ້ນ, ພວກເຂົາກໍປະພຶດຕົວຄືກັບຕົວຕະຫຼົກ, ຄືກັບມົດທີ່ຢູ່ເທິງກະທະຮ້ອນ, ເປີດເຜີຍທາດແທ້ທີ່ໜ້າສົງສານອອກມາ. ບາງຄັ້ງພວກເຂົາກໍເຮັດຕົວຈິງຈັງ ແລະ ເຄັ່ງຂຶມທີ່ສຸດ. ເມື່ອພວກເຂົາບໍ່ເຄັ່ງຂຶມ, ພວກເຂົາກໍເບິ່ງຄືປົກກະຕິ, ແຕ່ເມື່ອພວກເຂົາເຄັ່ງຂຶມ, ມັນກໍເຮັດໃຫ້ຄົນຫົວຂວັນແທ້ໆ. ນີ້ກໍເພາະວ່າເມື່ອພວກເຂົາເຄັ່ງຂຶມ, ພວກເຂົາບໍ່ໄດ້ເວົ້າຫຍັງນອກຈາກສິ່ງທີ່ບໍ່ຖືກຕ້ອງ ແລະ ຄຳເວົ້າທີ່ຂາດຄວາມເຂົ້າໃຈຝ່າຍວິນຍານ, ເຊິ່ງທັງໝົດເປັນຄຳເວົ້າສະໝັກຫຼິ້ນ. ແຕ່ພວກເຂົາກໍຍັງຮັກສາຄວາມເຄັ່ງຂຶມດ້ວຍໃບໜ້າທີ່ຈິງຈັງ, ນີ້ບໍ່ແມ່ນເລື່ອງທີ່ໜ້າຫົວຂວັນບໍ? ຖ້າຄົນໃດໜຶ່ງຍົກຄຳຖາມທີ່ສຳຄັນບາງຢ່າງໃຫ້ພວກເຂົາຕອບ, ພວກເຂົາກໍຈະສັບສົນ ແລະ ເວົ້າບໍ່ອອກ, ເບິ່ງຄືວ່າອັບອາຍເປັນພິເສດ. ມີຜູ້ນໍາປອມແບບນັ້ນຫຼາຍຄົນ. ການສະແດງອອກຫຼັກຂອງພວກເຂົາຄືຄວາມສາມາດທີ່ຕໍ່າ ແລະ ການຂາດຄວາມເຂົ້າໃຈຝ່າຍວິນຍານ; ພວກເຂົາເປັນຄົນທີ່ສັບສົນ. ການຂາດຄວາມເຂົ້າໃຈຝ່າຍວິນຍານໝາຍຄວາມວ່າແນວໃດ? ເມື່ອເວົ້າເຖິງເລື່ອງຝ່າຍວິນຍານ ແລະ ເລື່ອງທີ່ກ່ຽວຂ້ອງກັບຄວາມຈິງ, ມັນຄືກັບວ່າພວກເຂົາກຳລັງພະຍາຍາມແປພາສາເກຣັກບູຮານ ນັ້ນກໍຄື ພວກເຂົາບໍ່ເຂົ້າໃຈຫຍັງເລີຍ. ເຖິງຢ່າງນັ້ນ, ພວກເຂົາກໍຍັງທຳທ່າ ໂດຍກ່າວວ່າ “ຂ້ອຍເປັນຄົນເຄັ່ງຄັດຝ່າຍວິນຍານ. ຂ້ອຍໄດ້ເຊື່ອໃນພຣະເຈົ້າມາເປັນເວລາດົນນານ. ຂ້ອຍເຂົ້າໃຈຄວາມຈິງຫຼາຍຢ່າງ. ພວກເຈົ້າເປັນຜູ້ເຊື່ອໃໝ່, ພວກເຈົ້າຫາກໍເລີ່ມເຊື່ອໃນພຣະເຈົ້າ ແລະ ບໍ່ເຂົ້າໃຈຄວາມຈິງ. ພວກເຈົ້າໄວ້ໃຈບໍ່ໄດ້”. ພວກເຂົາຖືວ່າຕົນເອງໄດ້ເຊື່ອໃນພຣະເຈົ້າມາເປັນເວລາດົນນານ ແລະ ເຂົ້າໃຈຄວາມຈິງຢູ່ສະເໝີ. ຄົນດັ່ງກ່າວທັງເປັນຕາຊັງ ແລະ ເປັນຕາຫົວ. ການໂອ້ລົມກ່ຽວກັບການສະແດງອອກຂອງຜູ້ນໍາປອມປະເພດນີ້ກໍຈົບລົງພຽງເທົ່ານີ້.

III. ການເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ

ຍັງມີຜູ້ນໍາປອມອີກປະເພດໜຶ່ງທີ່ເປັນຕາຊັງຫຼາຍກວ່ານັ້ນ. ພວກເຂົາບໍ່ພຽງແຕ່ລົ້ມເຫຼວໃນການເປີດໂປງພວກຜູ້ຕໍ່ຕ້ານພຣະຄຣິສ, ແຕ່ພວກເຂົາຍັງເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ, ໂດຍໃຊ້ການຊ່ວຍເຫຼືອທີ່ມີຄວາມຮັກເປັນຂໍ້ອ້າງ ເພື່ອປ່ອຍໃຫ້ພວກຜູ້ຕໍ່ຕ້ານພຣະຄຣິສກະທຳຊົ່ວຕາມອຳເພີໃຈ ເຊິ່ງລົບກວນວຽກງານຂອງຄຣິສຕະຈັກ. ບໍ່ວ່າພວກຜູ້ຕໍ່ຕ້ານພຣະຄຣິສຈະເຜີຍແຜ່ຄວາມເຊື່ອທີ່ຜິດໆ ຫຼາຍສໍ່າໃດ ເພື່ອເຮັດໃຫ້ຄົນຫຼົງຜິດ, ຜູ້ນໍາປອມເຫຼົ່ານີ້ບໍ່ພຽງແຕ່ບໍ່ຫັກລ້າງ ຫຼື ເປີດໂປງພວກເຂົາ, ແຕ່ຍັງໃຫ້ໂອກາດແກ່ພວກຜູ້ຕໍ່ຕ້ານພຣະຄຣິສເພື່ອສະແດງມຸມມອງ ແລະ ເວົ້າອອກມາຢ່າງອິດສະຫຼະ. ບໍ່ວ່າຜູ້ຄົນທີ່ພຣະເຈົ້າເລືອກຈະທົນທຸກກັບການລົບກວນ, ການນໍາພາຢ່າງຜິດໆ ຫຼື ຄວາມເສຍຫາຍປະເພດໃດກໍຕາມ, ພວກເຂົາກໍຍັງຄົງເມີນເສີຍ. ແມ່ນແຕ່ເມື່ອມີຄົນຊີ້ບອກວ່າ: “ບຸກຄົນເຫຼົ່ານີ້ເປັນພວກຜູ້ຕໍ່ຕ້ານພຣະຄຣິສ. ພວກເຂົາເປັນຜູ້ທີ່ຄວນຖືກຈຳກັດໂດຍເຮືອນຂອງພຣະເຈົ້າ; ພວກເຂົາບໍ່ຄວນຖືກສົ່ງເສີມ ຫຼື ບົ່ມເພາະ ແລະ ແນ່ນອນວ່າພວກເຂົາບໍ່ຄວນຖືກປົກປ້ອງ. ພວກເຂົາໄດ້ທຳຮ້າຍອ້າຍເອື້ອຍນ້ອງຫຼາຍພໍແລ້ວ. ມັນຮອດເວລາແລ້ວທີ່ຈະຕ້ອງຄິດໄລ່ຄວາມຜິດຂອງພວກເຂົາ ແລະ ເປີດໂປງ ແລະ ຈັດການກັບພວກເຂົາຢ່າງເດັດຂາດ”, ຜູ້ນໍາປອມກໍອອກໜ້າມາເວົ້າແທນພວກຜູ້ຕໍ່ຕ້ານພຣະຄຣິສ. ໂດຍພິຈາລະນາປັດໄຈຕ່າງໆ ເຊັ່ນ: ອາຍຸຂອງພວກຜູ້ຕໍ່ຕ້ານພຣະຄຣິສ, ຈຳນວນປີທີ່ເຊື່ອໃນພຣະເຈົ້າ ແລະ ການອຸທິດຕົນໃນອະດີດ, ພວກເຂົາກໍໃຊ້ຂໍ້ອ້າງຕ່າງໆ ເພື່ອເວົ້າແທນ ແລະ ປົກປ້ອງພວກເຂົາ. ເມື່ອຜູ້ນໍາລະດັບສູງໄປກວດກາວຽກງານ ຫຼື ຈັດການກັບພວກຜູ້ຕໍ່ຕ້ານພຣະຄຣິສ, ຜູ້ນໍາປອມກໍຂັດຂວາງບໍ່ໃຫ້ອ້າຍເອື້ອຍນ້ອງລາຍງານຂໍ້ແທ້ຈິງກ່ຽວກັບການກະທຳທີ່ຊົ່ວຊ້າຂອງພວກຜູ້ຕໍ່ຕ້ານພຣະຄຣິສຂຶ້ນເບື້ອງເທິງ. ພວກເຂົາເຖິງກັບໃຊ້ວິທີການປິດບັງຂໍ້ມູນພາຍໃນຄຣິສຕະຈັກ ເພື່ອບໍ່ໃຫ້ຜູ້ນໍາລະດັບສູງຮັບຮູ້ວ່າພວກຜູ້ຕໍ່ຕ້ານພຣະຄຣິສກຳລັງລົບກວນຄຣິສຕະຈັກ ແລະ ພວກເຂົາຍັງຂັດຂວາງອ້າຍເອື້ອຍນ້ອງທີ່ມີການແຍກແຍະ ບໍ່ໃຫ້ເປີດໂປງພວກຜູ້ຕໍ່ຕ້ານພຣະຄຣິສ. ບໍ່ວ່າຜູ້ນໍາປອມຈະໃຊ້ຂໍ້ອ້າງຫຍັງ ຫຼື ມີຈຸດປະສົງຫຍັງໃນການເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ, ໃນການເຮັດເຊັ່ນນັ້ນ ໃນທີ່ສຸດແລ້ວ ພວກເຂົາກໍກຳລັງປົກປ້ອງຜົນປະໂຫຍດຂອງພວກຜູ້ຕໍ່ຕ້ານພຣະຄຣິສ ໃນຂະນະທີ່ທໍລະຍົດຜົນປະໂຫຍດຂອງຄຣິສຕະຈັກ ແລະ ຜູ້ຄົນທີ່ພຣະເຈົ້າເລືອກ. ພວກເຂົາໃຊ້ຂໍ້ອ້າງຕ່າງໆ ເພື່ອປົກປ້ອງພວກຜູ້ຕໍ່ຕ້ານພຣະຄຣິສ ເຊັ່ນ: “ພວກຜູ້ຕໍ່ຕ້ານພຣະຄຣິສຍັງເຊື່ອໃນພຣະເຈົ້າ ແລະ ມີສິດທີ່ຈະເວົ້າໃນເຮືອນຂອງພຣະເຈົ້າ” ແລະ “ພວກເຂົາເຄີຍເຮັດໜ້າທີ່ທີ່ອັນຕະລາຍມາກ່ອນ; ເຮືອນຂອງພຣະເຈົ້າຄວນພິຈາລະນາການປະກອບສ່ວນໃນອະດີດຂອງພວກເຂົາ”. ພວກເຂົາປ້ອງກັນບໍ່ໃຫ້ອ້າຍເອື້ອຍນ້ອງແຍກແຍະພວກຜູ້ຕໍ່ຕ້ານພຣະຄຣິສ ແລະ ບໍ່ອະນຸຍາດໃຫ້ຜູ້ນໍາລະດັບສູງໄດ້ຮຽນຮູ້ກ່ຽວກັບການກະທຳທີ່ຊົ່ວຊ້າຕ່າງໆ ຂອງພວກເຂົາ, ໃນຂະນະດຽວກັນ ພວກເຂົາເອງກໍບໍ່ເປີດໂປງ ແລະ ບໍ່ລິຮານພວກຜູ້ຕໍ່ຕ້ານພຣະຄຣິສຢ່າງແນ່ນອນ. ພວກຜູ້ຕໍ່ຕ້ານພຣະຄຣິສເຫຼົ່ານີ້ອາດຈະເປັນສະມາຊິກໃນຄອບຄົວຂອງພວກເຂົາ, ເພື່ອນສະໜິດ ຫຼື ທີ່ເປັນໄປໄດ້ຍິ່ງກວ່ານັ້ນກໍຄື ເປັນຄົນທີ່ພວກເຂົາເຄົາລົບບູຊາ ແລະ ຄິດວ່າມັນເປັນເລື່ອງຍາກທາງດ້ານອາລົມທີ່ຈະປ່ອຍໄປໄດ້. ບໍ່ວ່າສະຖານະການຈະເປັນແນວໃດ, ຕາບໃດທີ່ພວກເຂົາຮູ້ວ່າຄົນເຫຼົ່ານີ້ເປັນພວກຜູ້ຕໍ່ຕ້ານພຣະຄຣິສ ແລະ ຍັງຄົງປົກປ້ອງການກະທຳທີ່ຊົ່ວຊ້າຂອງພວກເຂົາ, ບອກໃຫ້ຄົນອື່ນປະຕິບັດຕໍ່ພວກເຂົາດ້ວຍຄວາມຮັກ ແລະ ເຖິງກັບໃຊ້ວິທີການຕ່າງໆ ເພື່ອໃຫ້ໂອກາດແກ່ພວກຜູ້ຕໍ່ຕ້ານພຣະຄຣິສໃນການເຜີຍແຜ່ຄວາມເຊື່ອທີ່ຜິດໆ ເພື່ອນໍາພາຢ່າງຜິດໆ ແລະ ລົບກວນຜູ້ຄົນທີ່ພຣະເຈົ້າເລືອກ, ການສະແດງອອກເຫຼົ່ານີ້ກໍສະແດງໃຫ້ເຫັນວ່າ ພວກເຂົາກຳລັງເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ. ຜູ້ນໍາປອມບາງຄົນອາດຈະໄດ້ເຮັດວຽກງານຕົວຈິງເລັກນ້ອຍໃນຂົງເຂດອື່ນໆ, ແຕ່ເມື່ອເວົ້າເຖິງການຈັດການກັບພວກຜູ້ຕໍ່ຕ້ານພຣະຄຣິສ, ພວກເຂົາບໍ່ໄດ້ຈັດການກັບພວກເຂົາຕາມຂໍ້ກຳນົດຂອງເຮືອນຂອງພຣະເຈົ້າ. ຍິ່ງໄປກວ່ານັ້ນ, ພວກເຂົາບໍ່ໄດ້ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກຕາມທີ່ເຮືອນຂອງພຣະເຈົ້າກຳນົດ ນັ້ນກໍຄື ພວກເຂົາບໍ່ໄດ້ພະຍາຍາມຢ່າງສຸດຄວາມສາມາດ ເພື່ອຢຸດຢັ້ງພວກຜູ້ຕໍ່ຕ້ານພຣະຄຣິສຈາກການເຜີຍແຜ່ແນວຄິດ, ອາລົມໃນທາງລົບ, ຄຳສອນນອກຮີດ ແລະ ຄວາມເຊື່ອທີ່ຜິດໆ ເພື່ອນໍາພາຄົນໃນຄຣິສຕະຈັກຢ່າງຜິດໆ. ກົງກັນຂ້າມ, ພວກເຂົາມັກຈະຍຶດຖືເອົາຫຼັກຄຳສອນແບບກຳກວມທີ່ພວກຜູ້ຕໍ່ຕ້ານພຣະຄຣິສໄດ້ເວົ້າ, ພ້ອມທັງຄຳເວົ້າ ແລະ ຄຳກ່າວຂອງພວກເຂົາທີ່ອີງໃສ່ຄວາມຮູ້ ຫຼື ປັດຊະຍາຂອງຊາຕານ ວ່າເປັນສິ່ງທີ່ດີ. ສິ່ງເຫຼົ່ານີ້ລ້ວນແຕ່ເປັນການສະແດງອອກຂອງການທີ່ພວກເຂົາເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ. ແນ່ນອນ, ຍັງມີຜູ້ນໍາປອມບາງຄົນທີ່ບໍ່ຈັດການກັບພວກຜູ້ຕໍ່ຕ້ານພຣະຄຣິສ ເພາະພວກເຂົາໃຫ້ຄຸນຄ່າກັບອິດທິພົນຂອງພວກເຂົາໃນສັງຄົມ. ພວກເຂົາເວົ້າວ່າ “ອ້າຍເອື້ອຍນ້ອງສ່ວນໃຫຍ່ແມ່ນມາຈາກຊົນຊັ້ນລຸ່ມຂອງສັງຄົມ ແລະ ບໍ່ມີອິດທິພົນ. ເຖິງແມ່ນວ່າຄົນຜູ້ນີ້ຈະເປັນຜູ້ຕໍ່ຕ້ານພຣະຄຣິສທີ່ມີຄວາມເປັນມະນຸດທີ່ຊົ່ວຊ້າ, ພວກເຂົາກໍມີອຳນາດ ແລະ ອິດທິພົນໃນໂລກ ແລະ ເປັນຄົນທີ່ມີຄວາມສາມາດ. ເມື່ອອ້າຍເອື້ອຍນ້ອງ ຫຼື ຄຣິສຕະຈັກຜະເຊີນກັບອັນຕະລາຍ, ພວກເຮົາບໍ່ຕ້ອງການໃຫ້ຄົນທີ່ໜ້າເກງຂາມອອກໜ້າ ແລະ ປົກປ້ອງພວກເຮົາບໍ? ສະນັ້ນ, ໃຫ້ພວກເຮົາຫຼັບຫູຫຼັບຕາຕໍ່ການກະທຳຜິດຂອງພວກເຂົາ ແລະ ຢ່າຈິງຈັງກັບມັນຫຼາຍ”. ຜູ້ນໍາປອມຍິນດີທີ່ຈະເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ ເພື່ອໃຫ້ພວກຜູ້ຕໍ່ຕ້ານພຣະຄຣິສລຸກຂຶ້ນ ແລະ ສະໜັບສະໜູນພວກເຂົາ, ຜູ້ນໍາປອມບໍ່ລັງເລໃຈທີ່ຈະເຮັດສິ່ງນີ້. ຍັງມີຜູ້ນໍາປອມບາງຄົນທີ່ຍຶດຖືມຸມມອງທີ່ຜິດພາດ. ພວກເຂົາເວົ້າວ່າ “ພວກຜູ້ຕໍ່ຕ້ານພຣະຄຣິສບາງຄົນມີສະຖານະ ແລະ ອິດທິພົນໃນສັງຄົມ; ພວກເຂົາມີກຽດຕິຍົດ. ຄຣິສຕະຈັກຂອງພວກເຮົາມີບຸກຄົນດັ່ງກ່າວສອງຄົນ. ເຖິງແມ່ນວ່າພວກເຂົາຈະເປັນພວກຜູ້ຕໍ່ຕ້ານພຣະຄຣິສ, ຖ້າພວກເຮົາກຳຈັດພວກເຂົາອອກ, ຜູ້ຄົນກໍຈະຄິດວ່າຄຣິສຕະຈັກຂອງພວກເຮົາບໍ່ມີຄົນທີ່ມີຄວາມສາມາດ ແລະ ຄົນໃນວົງການສາສະໜາກໍຈະດູຖູກພວກເຮົາ. ພວກເຮົາຈຳເປັນຕ້ອງຮັກສາພວກເຂົາໄວ້ສຳລັບພາບລັກ. ສະນັ້ນ, ຄົນສອງຄົນນີ້ຈຶ່ງເປັນຊັບສົມບັດຂອງຄຣິສຕະຈັກຂອງພວກເຮົາ; ບໍ່ມີໃຜສາມາດແຍກແຍະ ຫຼື ກຳຈັດພວກເຂົາອອກໄດ້. ພວກເຂົາຕ້ອງໄດ້ຮັບການປົກປ້ອງ”. ນີ້ແມ່ນເຫດຜົນປະເພດໃດ? ພວກເຂົາຖືວ່າພວກຜູ້ຕໍ່ຕ້ານພຣະຄຣິສເປັນຄົນມີພອນສະຫວັນ, ດັ່ງນັ້ນ ພວກເຂົາຈຶ່ງປົກປ້ອງພວກເຂົາ. ຜູ້ນໍາປອມເຫຼົ່ານີ້ບໍ່ແມ່ນຄົນພານບໍ? (ແມ່ນແລ້ວ.) ບໍ່ວ່າສະຖານະການຈະເປັນແນວໃດ, ຕາບໃດທີ່ຜູ້ນໍາ ແລະ ຜູ້ເຮັດວຽກອະນຸຍາດໃຫ້ພວກຜູ້ຕໍ່ຕ້ານພຣະຄຣິສເຮັດຕາມທີ່ພວກເຂົາຕ້ອງການໃນຄຣິສຕະຈັກ ແລະ ລົບກວນວຽກງານຂອງຄຣິສຕະຈັກ, ພວກເຂົາກໍຄືຜູ້ນໍາ ແລະ ຜູ້ເຮັດວຽກປອມ. ບໍ່ວ່າພວກຜູ້ຕໍ່ຕ້ານພຣະຄຣິສ ແລະ ຄົນຊົ່ວຊ້າຈະເຜີຍແຜ່ຄວາມເຊື່ອທີ່ຜິດໆ ແນວໃດ, ມີຈັກຄົນທີ່ຖືກນໍາພາຢ່າງຜິດໆ, ພວກເຂົາໂຈມຕີ ແລະ ກີດກັນຄົນທີ່ຄິດລົບແນວໃດ ແລະ ພວກເຂົາທຳຮ້າຍຜູ້ທີ່ຖືກເລືອກຂອງພຣະເຈົ້າຈັກຄົນ, ຜູ້ນໍາປອມກໍບໍ່ໃສ່ໃຈ ແລະ ເຮັດຫູທວນລົມ, ຕາບໃດທີ່ພວກເຂົາສາມາດປົກປ້ອງຕົນເອງໄດ້, ນັ້ນກໍພຽງພໍແລ້ວສຳລັບພວກເຂົາ. ສິ່ງເຫຼົ່ານີ້ຄືການສະແດງອອກຫຼັກຂອງຜູ້ນໍາປອມ. ບໍ່ວ່າພວກຜູ້ຕໍ່ຕ້ານພຣະຄຣິສຈະເວົ້າ ຫຼື ເຮັດຫຍັງ, ຜູ້ນໍາປອມກໍບໍ່ເປີດໂປງ, ໄຈ້ແຍກ ຫຼື ຈຳກັດພວກເຂົາ ເພື່ອໃຫ້ອ້າຍເອື້ອຍນ້ອງສາມາດແຍກແຍະ ແລະ ປະຕິເສດພວກເຂົາໄດ້. ກົງກັນຂ້າມ, ພວກເຂົາລ້ຽງດູພວກຜູ້ຕໍ່ຕ້ານພຣະຄຣິສຄືກັບສັດລ້ຽງ, ຮັບໃຊ້ ແລະ ປົກປ້ອງພວກເຂົາຄືກັບຜູ້ຊົງກຽດ, ເປີດທາງສະດວກໃຫ້ພວກເຂົາ ແລະ ສ້າງໂອກາດຕ່າງໆ ໃຫ້ພວກເຂົາໄດ້ສະແດງ. ຜົນປະໂຫຍດຂອງໃຜຈະເສຍຫາຍ ໃນຂະນະທີ່ພວກເຂົາປ່ອຍໃຫ້ພວກຜູ້ຕໍ່ຕ້ານພຣະຄຣິສເພີດເພີນກັບອິດສະຫຼະຂອງພວກເຂົາຢ່າງເຕັມທີ່? (ຜົນປະໂຫຍດຂອງຜູ້ຄົນທີ່ພຣະເຈົ້າເລືອກ.) ບໍ່ພຽງແຕ່ຜູ້ນໍາປອມລົ້ມເຫຼວໃນການປົກປ້ອງຜູ້ຄົນທີ່ພຣະເຈົ້າເລືອກ, ແຕ່ພວກເຂົາຍັງອະນຸຍາດໃຫ້ພວກຜູ້ຕໍ່ຕ້ານພຣະຄຣິສຮັບຜິດຊອບໃນຄຣິສຕະຈັກ, ເຮັດໃຫ້ອ້າຍເອື້ອຍນ້ອງຮັບໃຊ້ພວກຜູ້ຕໍ່ຕ້ານພຣະຄຣິສຄືງົວ ແລະ ມ້າ, ຄືກັບຂ້າທາດ, ເຮັດໃຫ້ພວກເຂົາເຮັດຕາມຄຳສັ່ງຂອງພວກຜູ້ຕໍ່ຕ້ານພຣະຄຣິສ, ຍອມຮັບຄຳເວົ້າ ແລະ ຄວາມຄິດ ແລະ ມຸມມອງທີ່ຜິດໆ ຂອງພວກເຂົາ, ຍອມຮັບການຄວບຄຸມຂອງພວກເຂົາ ແລະ ເຖິງກັບຍອມຮັບອັນຕະລາຍຮຸນແຮງທີ່ພວກເຂົາເຮັດ ແລະ ອື່ນໆ ອີກ. ນີ້ຄືວຽກງານທີ່ຜູ້ນໍາປອມເຮັດ. ພວກເຂົາກຳລັງຢຸດຢັ້ງພວກຜູ້ຕໍ່ຕ້ານພຣະຄຣິສຈາກການທຳຮ້າຍຜູ້ຄົນທີ່ພຣະເຈົ້າເລືອກຢ່າງສາຫັດເຖິງທີ່ສຸດບໍ? ພວກເຂົາໄດ້ບັນລຸຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກບໍ? ພວກເຂົາໄດ້ເຮັດວຽກງານປົກປ້ອງຜູ້ຄົນທີ່ພຣະເຈົ້າເລືອກບໍ? (ບໍ່.) ສະຫຼຸບກໍຄື ບໍ່ວ່າເຫດຜົນຈະເປັນແນວໃດ, ຜູ້ນໍາຄົນໃດກໍຕາມທີ່ໃຫ້ໄຟຂຽວແກ່ພວກຜູ້ຕໍ່ຕ້ານພຣະຄຣິສເພື່ອເຮັດຕາມອຳເພີໃຈ ໂດຍບໍ່ເຮັດວຽກງານໃດໆ ກໍຄືຜູ້ນໍາປອມ. ເປັນຫຍັງເຮົາຈຶ່ງເວົ້າວ່າພວກເຂົາເປັນຜູ້ນໍາປອມ? ເພາະເມື່ອພວກຜູ້ຕໍ່ຕ້ານພຣະຄຣິສນໍາພາຢ່າງຜິດໆ ແລະ ຄວບຄຸມຜູ້ຄົນທີ່ພຣະເຈົ້າເລືອກ, ພວກເຂົາກໍປ່ອຍໃຫ້ອ້າຍເອື້ອຍນ້ອງໄດ້ຮັບຄວາມທຸກທໍລະມານຕ່າງໆ ຈາກພວກຜູ້ຕໍ່ຕ້ານພຣະຄຣິສ, ລົ້ມເຫຼວຕໍ່ການມອບໝາຍທີ່ພຣະເຈົ້າໄດ້ມອບໃຫ້ພວກເຂົາ. ເຮືອນຂອງພຣະເຈົ້າໄດ້ຝາກຝັງແກະຂອງພຣະເຈົ້າ, ຜູ້ຄົນທີ່ພຣະເຈົ້າເລືອກໄວ້ກັບເຈົ້າ ແລະ ເຈົ້າບໍ່ໄດ້ບັນລຸຄວາມຮັບຜິດຊອບຂອງເຈົ້າ. ເຈົ້າບໍ່ສົມຄວນທີ່ຈະແບກຮັບການມອບໝາຍຂອງພຣະເຈົ້າ! ບໍ່ວ່າເຫດຜົນຈະເປັນແນວໃດ ຫຼື ເຈົ້າຈະມີຂໍ້ອ້າງຫຍັງກໍຕາມ, ຖ້າໃນລະຫວ່າງການດຳລົງຕຳແໜ່ງເປັນຜູ້ນໍາຂອງເຈົ້າ ເຈົ້າເຮັດໜ້າທີ່ເປັນຄັ່ນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ, ເຮັດໃຫ້ອ້າຍເອື້ອຍນ້ອງທົນທຸກຢ່າງຫຼວງຫຼາຍຈາກການລົບກວນ, ການນໍາພາຢ່າງຜິດໆ, ການຄວບຄຸມ ແລະ ການທຳຮ້າຍຢ່າງສາຫັດຂອງພວກຜູ້ຕໍ່ຕ້ານພຣະຄຣິສ, ແລ້ວເຈົ້າກໍຄືຄົນບາບສຳລັບທຸກຮຸ່ນຄົນ. ເຫດຜົນສິ່ງເລື່ອງນີ້ກໍຄື ມັນບໍ່ແມ່ນວ່າເຈົ້າບໍ່ສາມາດແຍກແຍະພວກຜູ້ຕໍ່ຕ້ານພຣະຄຣິສ ຫຼື ເບິ່ງທະລຸແກ່ນແທ້ຂອງພວກເຂົາໄດ້, ເຈົ້າຮູ້ໃນຫົວໃຈຂອງເຈົ້າຢ່າງຊັດເຈນວ່າ ພວກຜູ້ຕໍ່ຕ້ານພຣະຄຣິສຄືຊາຕານ ແລະ ມານຮ້າຍ, ແຕ່ເຈົ້າກໍບໍ່ອະນຸຍາດໃຫ້ຜູ້ທີ່ຖືກເລືອກຂອງພຣະເຈົ້າເປີດໂປງ ແລະ ແຍກແຍະພວກເຂົາ. ກົງກັນຂ້າມ, ເຈົ້າປ່ອຍໃຫ້ອ້າຍເອື້ອຍນ້ອງຮັບຟັງ, ຍອມຮັບ ແລະ ເຊື່ອຟັງພວກເຂົາ. ສິ່ງນີ້ກົງກັນຂ້າມກັບຄວາມຈິງຢ່າງສິ້ນເຊີງ. ສິ່ງນີ້ບໍ່ໄດ້ເຮັດໃຫ້ເຈົ້າກາຍເປັນຄົນບາບສຳລັບທຸກຮຸ່ນຄົນບໍ? (ແມ່ນແລ້ວ.) ເຈົ້າບໍ່ພຽງແຕ່ລົ້ມເຫຼວໃນການປົກປ້ອງຜູ້ທີ່ປະຕິບັດໜ້າທີ່ຂອງພວກເຂົາ ແລະ ສະແຫວງຫາຄວາມຈິງຢ່າງຈິງໃຈ, ແຕ່ເຈົ້າຍັງສົ່ງເສີມພວກຜູ້ຕໍ່ຕ້ານພຣະຄຣິສໃຫ້ຢູ່ໃນຕຳແໜ່ງຜູ້ນໍາ ແລະ ຜູ້ເຮັດວຽກ, ລ້ຽງດູພວກເຂົາຄືກັບສັດລ້ຽງ ແລະ ເຮັດໃຫ້ອ້າຍເອື້ອຍນ້ອງເຊື່ອຟັງຄຳສັ່ງຂອງພວກເຂົາ. ເຮືອນຂອງພຣະເຈົ້າໄດ້ຝາກຝັງຜູ້ຄົນທີ່ພຣະເຈົ້າເລືອກໄວ້ກັບເຈົ້າ ບໍ່ແມ່ນເພື່ອໃຫ້ພວກເຂົາຮັບໃຊ້ເປັນຂ້າທາດຂອງພວກຜູ້ຕໍ່ຕ້ານພຣະຄຣິສ ຫຼື ເປັນຂ້າທາດຂອງເຈົ້າ, ແຕ່ເພື່ອໃຫ້ເຈົ້ານໍາພາຜູ້ຄົນທີ່ພຣະເຈົ້າເລືອກໃຫ້ຕໍ່ສູ້ກັບຊາຕານ ແລະ ພວກຜູ້ຕໍ່ຕ້ານພຣະຄຣິສ ແລະ ແຍກແຍະ ແລະ ປະຕິເສດພວກຜູ້ຕໍ່ຕ້ານພຣະຄຣິສ ແລະ ເພື່ອເຮັດໃຫ້ຜູ້ຄົນທີ່ພຣະເຈົ້າເລືອກສາມາດດຳລົງຊີວິດຄຣິສຕະຈັກທີ່ເປັນປົກກະຕິ, ປະຕິບັດໜ້າທີ່ຂອງຕົນຢ່າງເປັນປົກກະຕິ, ເຂົ້າສູ່ຄວາມເປັນຈິງແຫ່ງຄວາມຈິງ ແລະ ອ່ອນນ້ອມ ແລະ ເປັນພະຍານເຖິງພຣະເຈົ້າພາຍໃຕ້ການຊີ້ນໍາຂອງພຣະເຈົ້າ. ຖ້າເຈົ້າບໍ່ສາມາດປະຕິບັດແມ່ນແຕ່ຄວາມຮັບຜິດຊອບນີ້ໃຫ້ສຳເລັດ, ເຈົ້າສົມຄວນຖືກເອີ້ນວ່າເປັນມະນຸດບໍ? ແຕ່ເຈົ້າກໍຍັງຕ້ອງການປົກປ້ອງພວກຜູ້ຕໍ່ຕ້ານພຣະຄຣິສ. ພວກຜູ້ຕໍ່ຕ້ານພຣະຄຣິສເປັນບັນພະບຸລຸດຂອງເຈົ້າ ຫຼື ເປັນຮູບເຄົາລົບຂອງເຈົ້າບໍ? ເຖິງແມ່ນວ່າເຈົ້າຈະມີສາຍສຳພັນທາງສາຍເລືອດກັບພວກເຂົາ, ເຈົ້າກໍຄວນຍຶດໝັ້ນໃນຫຼັກການຄວາມຈິງ ແລະ ຍຶດຖືຄວາມຍຸຕິທຳເໜືອກວ່າຄອບຄົວ. ເຈົ້າຄວນຮູ້ສຶກວ່າມີພັນທະທີ່ຈະຕ້ອງປະຕິບັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ເປີດໂປງ, ແຍກແຍະ ແລະ ປະຕິເສດພວກຜູ້ຕໍ່ຕ້ານພຣະຄຣິສ ແລະ ເຮັດສຸດຄວາມສາມາດຂອງເຈົ້າ ເພື່ອປົກປ້ອງອ້າຍເອື້ອຍນ້ອງໃຫ້ໄດ້ຫຼາຍທີ່ສຸດ, ເພື່ອປ້ອງກັນບໍ່ໃຫ້ພວກເຂົາຖືກທຳຮ້າຍໂດຍພວກຜູ້ຕໍ່ຕ້ານພຣະຄຣິສ. ນີ້ຄືການປະຕິບັດໜ້າທີ່ຂອງເຈົ້າຢ່າງຈົງຮັກພັກດີ ແລະ ການເຮັດການມອບໝາຍຂອງພຣະເຈົ້າໃຫ້ສຳເລັດ; ມີພຽງແຕ່ການເຮັດເຊັ່ນນີ້ເທົ່ານັ້ນ ເຈົ້າຈຶ່ງຈະສາມາດຖືກເອີ້ນວ່າເປັນຜູ້ນໍາ ຫຼື ຜູ້ເຮັດວຽກທີ່ໄດ້ມາດຕະຖານ. ຖ້າເຈົ້າລົ້ມເຫຼວໃນການປະຕິບັດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ຍິນດີເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສ, ເຈົ້າຈະເປັນຫຍັງໄດ້ອີກນອກຈາກເປັນຄົນບາບສຳລັບທຸກຮຸ່ນຄົນ? ການໂອ້ລົມກ່ຽວກັບຜູ້ນໍາປອມທີ່ເຮັດໜ້າທີ່ເປັນຄັນຮົ່ມປົກປ້ອງພວກຜູ້ຕໍ່ຕ້ານພຣະຄຣິສຈົບລົງພຽງເທົ່ານີ້. ເຫັນໄດ້ຢ່າງຊັດເຈນວ່າ ການຈັດວາງຄົນດັ່ງກ່າວໄວ້ໃນກຸ່ມຜູ້ນໍາປອມນັ້ນສົມຄວນທີ່ສຸດແລ້ວ; ນີ້ຄືໜຶ່ງໃນການສະແດງອອກຂອງຜູ້ນໍາປອມຢ່າງແທ້ຈິງ.

IV. ການບໍ່ສົນໃຈ ຫຼື ການຖາມກ່ຽວກັບຄົນທີ່ຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ

ມີການສະແດງອອກອີກຢ່າງໜຶ່ງຂອງຜູ້ນຳປອມ ເຊິ່ງເປັນຕາໃຈຮ້າຍຫຼາຍກວ່າເກົ່າ. ຜູ້ນຳປອມບາງຄົນສາມາດແຍກແຍະພວກຜູ້ຕໍ່ຕ້ານພຣະຄຣິສໄດ້ໃນລະດັບໃດໜຶ່ງ ໃນລະຫວ່າງການພົວພັນຂອງພວກເຂົາ ແຕ່ກໍລົ້ມເຫຼວໃນການຈັດການກັບພວກເຂົາໂດຍທັນທີ. ພວກເຂົາຍັງລົ້ມເຫຼວໃນການເປີດໂປງ ແລະ ໄຈ້ແຍກການກະທຳທີ່ຊົ່ວຊ້າ ແລະ ແກ່ນແທ້ຂອງພວກຜູ້ຕໍ່ຕ້ານພຣະຄຣິສໂດຍທັນທີ ຜ່ານພຶດຕິກຳຕ່າງໆ ຂອງພວກເຂົາ, ເພື່ອເຮັດໃຫ້ອ້າຍເອື້ອຍນ້ອງສາມາດແຍກແຍະ ແລະ ປະຕິເສດພວກຜູ້ຕໍ່ຕ້ານພຣະຄຣິສໄດ້. ສິ່ງນີ້ແມ່ນຖືວ່າ ເປັນການບໍ່ປະຕິບັດຄວາມຮັບຜິດຊອບຂອງຜູ້ນຳ ແລະ ຜູ້ເຮັດວຽກ. ເມື່ອອ້າຍເອື້ອຍນ້ອງບາງຄົນຖືກນຳພາຢ່າງຜິດໆ ແລະ ຕິດຕາມພວກຜູ້ຕໍ່ຕ້ານພຣະຄຣິສ, ຜູ້ນຳປອມເຫຼົ່ານີ້ກໍຍັງຄົງເສີຍເມີຍ, ຄືກັບວ່າມັນບໍ່ກ່ຽວຂ້ອງຫຍັງກັບພວກເຂົາ. ຍິ່ງໄປກວ່ານັ້ນ, ພວກເຂົາບໍ່ຮູ້ສຶກຕຳໜິຕົນເອງ ຫຼື ກ່າວໂທດຕົນເອງໃນຫົວໃຈຂອງພວກເຂົາເລີຍ. ພວກເຂົາບໍ່ຮູ້ສຶກວ່າ ພວກເຂົາໄດ້ເຮັດໃຫ້ພຣະເຈົ້າ ຫຼື ອ້າຍເອື້ອຍນ້ອງຜິດຫວັງ. ກົງກັນຂ້າມ, ພວກເຂົາມັກຈະເວົ້າປະໂຫຍກ “ປົກກະຕິ” ນີ້ວ່າ: “ຄົນເຫຼົ່ານີ້ຖືກພວກຜູ້ຕໍ່ຕ້ານພຣະຄຣິສນຳພາຢ່າງຜິດໆ. ພວກເຂົາສົມຄວນໄດ້ຮັບມັນ! ມັນເປັນຄວາມຜິດຂອງພວກເຂົາເອງທີ່ຂາດການແຍກແຍະ. ເຖິງແມ່ນວ່າພວກເຂົາຈະບໍ່ໄດ້ຕິດຕາມພວກຜູ້ຕໍ່ຕ້ານພຣະຄຣິສ, ພວກເຂົາກໍຍັງຄົງເປັນເປົ້າໝາຍທີ່ຈະຖືກກຳຈັດອອກໂດຍເຮືອນຂອງພຣະເຈົ້າຢູ່ດີ”. ຜູ້ນຳປອມເຫຼົ່ານີ້ບໍ່ພຽງແຕ່ບໍ່ຮູ້ສຶກຕຳໜິຕົນເອງ ຫຼື ຮູ້ສຶກຜິດຫຼັງຈາກທີ່ອ້າຍເອື້ອຍນ້ອງຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ, ແຕ່ຍິ່ງໄປກວ່ານັ້ນ ພວກເຂົາບໍ່ໄດ້ໄຕ່ຕອງ ຫຼື ກັບໃຈ. ກົງກັນຂ້າມ, ພວກເຂົາເວົ້າສິ່ງທີ່ໄຮ້ຄວາມເປັນມະນຸດເຊັ່ນນີ້, ໂດຍອ້າງວ່າອ້າຍເອື້ອຍນ້ອງເຫຼົ່ານີ້ສົມຄວນທີ່ຈະຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ. ສາມາດເຫັນຫຍັງໄດ້ຈາກຄຳເວົ້າເຫຼົ່ານີ້? ຄົນເຫຼົ່ານີ້ມີຄວາມເປັນມະນຸດແດ່ບໍ່? (ບໍ່ມີ.) ການຂາດຄວາມເປັນມະນຸດຂອງພວກເຂົາຄືສິ່ງທີ່ແນ່ນອນ. ແລ້ວເປັນຫຍັງພວກເຂົາຈຶ່ງເວົ້າສິ່ງເຫຼົ່ານີ້? (ເພື່ອປັດຄວາມຮັບຜິດຊອບ.) ຢ່າງທຳອິດ, ມັນແມ່ນເພື່ອປັດຄວາມຮັບຜິດຊອບ, ເພື່ອນຳພາຢ່າງຜິດໆ ແລະ ເຮັດໃຫ້ຄົນມຶນຊາ. ພວກເຂົາເຊື່ອວ່າ: “ຄົນເຫຼົ່ານັ້ນຖືກພວກຜູ້ຕໍ່ຕ້ານພຣະຄຣິສນຳພາຢ່າງຜິດໆ ເພາະພວກເຂົາຂາດການແຍກແຍະ, ເຊິ່ງບໍ່ກ່ຽວຂ້ອງຫຍັງກັບຂ້ອຍ. ພວກເຂົາບໍ່ໄດ້ສະແຫວງຫາຄວາມຈິງ, ສະນັ້ນ ພວກເຂົາຈຶ່ງສົມຄວນທີ່ຈະຖືກນຳພາຢ່າງຜິດໆ!”. ຄຳວ່າ “ສົມຄວນ” ໝາຍຄວາມວ່າແນວໃດ? ມັນໝາຍຄວາມວ່າຄົນເຫຼົ່ານີ້ຄວນຖືກນຳພາຢ່າງຜິດໆ ແລະ ຄວບຄຸມໂດຍພວກຜູ້ຕໍ່ຕ້ານພຣະຄຣິສ ແລະ ຄວນຖືກທຳຮ້າຍຢ່າງສາຫັດໂດຍພວກຜູ້ຕໍ່ຕ້ານພຣະຄຣິສ, ບໍ່ວ່າພວກເຂົາຈະໄດ້ຮັບການປະຕິບັດແບບໃດຈາກພວກຜູ້ຕໍ່ຕ້ານພຣະຄຣິສ, ພວກເຂົາກໍສົມຄວນໄດ້ຮັບມັນ; ພວກເຂົາສົມຄວນທີ່ຈະຕິດຕາມພວກຜູ້ຕໍ່ຕ້ານພຣະຄຣິສ. ຄວາມໝາຍທີ່ແອບແຝງຢູ່ກໍຄື ຄົນເຫຼົ່ານີ້ບໍ່ຄວນຕິດຕາມພຣະເຈົ້າ ແຕ່ຄວນຕິດຕາມພວກຜູ້ຕໍ່ຕ້ານພຣະຄຣິສ, ການທີ່ພວກເຂົາຕິດຕາມພຣະເຈົ້າເປັນຄວາມຜິດພາດສຳລັບພວກເຂົາ ແລະ ການທີ່ພຣະເຈົ້າເລືອກພວກເຂົາກໍເປັນຄວາມຜິດພາດເຊັ່ນກັນ ແລະ ເຖິງແມ່ນວ່າພວກເຂົາຈະໄດ້ເຂົ້າມາໃນເຮືອນຂອງພຣະເຈົ້າແລ້ວ, ການທີ່ພວກເຂົາຖືກນຳພາໄປໂດຍພວກຜູ້ຕໍ່ຕ້ານພຣະຄຣິສກໍເປັນສິ່ງທີ່ຫຼີກລ່ຽງບໍ່ໄດ້. ນີ້ບໍ່ແມ່ນສິ່ງທີ່ຜູ້ນຳປອມໝາຍເຖິງບໍ? ພວກເຂົາບໍ່ພຽງແຕ່ໃສ່ຮ້າຍປ້າຍສີອ້າຍເອື້ອຍນ້ອງ, ແຕ່ພວກເຂົາຍັງໝິ່ນປະໝາດພຣະເຈົ້າອີກ. ຄົນເຊັ່ນນີ້ໜ້າກຽດຊັງບໍ່? (ແມ່ນແລ້ວ.) ພວກເຂົາໜ້າກຽດຊັງທີ່ສຸດ! ນອກຈາກການປັດຄວາມຮັບຜິດຊອບ ແລະ ປົກປິດຂໍ້ເທັດຈິງ ແລະ ຄວາມຈິງທີ່ວ່າພວກເຂົາບໍ່ໄດ້ປົກປ້ອງອ້າຍເອື້ອຍນ້ອງແລ້ວ, ພວກເຂົາຍັງຫັນກັບມາໂຈມຕີອ້າຍເອື້ອຍນ້ອງ, ໂດຍກ່າວວ່າຄົນເຫຼົ່ານີ້ສົມຄວນທີ່ຈະຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ ແລະ ພວກເຂົາບໍ່ສົມຄວນທີ່ຈະເຊື່ອໃນພຣະເຈົ້າ ແລະ ໄດ້ຮັບຄວາມລອດພົ້ນຂອງພຣະເຈົ້າ. ຄຳເວົ້າປະໂຫຍກດຽວນີ້ເປີດເຜີຍໃຫ້ເຫັນວ່າລັກສະນະຂອງພວກເຂົາຕໍ່າຊ້າສໍ່າໃດ! ເຖິງແມ່ນວ່າພວກເຂົາຈະບໍ່ໄດ້ລົບກວນ, ນຳພາຢ່າງຜິດໆ ຫຼື ກົດຂີ່ຂົ່ມເຫັງອ້າຍເອື້ອຍນ້ອງໂດຍກົງຄືກັບພວກຜູ້ຕໍ່ຕ້ານພຣະຄຣິສ, ທັດສະນະຄະຕິຂອງພວກເຂົາຕໍ່ອ້າຍເອື້ອຍນ້ອງ, ຕໍ່ການມອບໝາຍຂອງພຣະເຈົ້າ ແລະ ຕໍ່ຝູງແກະທີ່ເຮືອນຂອງພຣະເຈົ້າມອບໝາຍໃຫ້ພວກເຂົາ ກໍສະແດງໃຫ້ເຫັນວ່າພວກເຂົາໃຈດຳ ແລະ ເລືອດເຢັນຢ່າງແທ້ຈິງສໍ່າໃດ! ບໍ່ມີໃຜທີ່ຍອມຮັບພາລະກິດຂອງພຣະເຈົ້າໄດ້ຢ່າງງ່າຍດາຍ; ມັນກ່ຽວຂ້ອງກັບການເສຍສະລະ ແລະ ການຮ່ວມມືຂອງຜູ້ທີ່ເທດສະໜາພຣະກິດຕິຄຸນ. ສິ່ງນີ້ຕ້ອງໃຊ້ກຳລັງຄົນ ແລະ ຊັບພະຍາກອນຢ່າງຫຼວງຫຼາຍ ແລະ ຍິ່ງໄປກວ່ານັ້ນ ເລືອດຫົວໃຈຂອງພຣະເຈົ້າກໍລວມຢູ່ໃນນັ້ນ. ພຣະເຈົ້າເປັນຜູ້ທີ່ຈັດຕັ້ງຄົນ, ເຫດການ, ສິ່ງຕ່າງໆ ແລະ ສະພາບແວດລ້ອມຕ່າງໆ ເພື່ອນຳຄົນມາຢູ່ຕໍ່ໜ້າພຣະອົງ. ຜູ້ນຳປອມບໍ່ໄດ້ໃສ່ໃຈສິ່ງໃດເລີຍໃນເລື່ອງນີ້. ບໍ່ວ່າໃຜຈະຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ, ພວກເຂົາກໍປັດມັນຖິ້ມດ້ວຍປະໂຫຍກດຽວຄື: “ພວກເຂົາສົມຄວນໄດ້ຮັບມັນ!”. ໃນການເຮັດເຊັ່ນນັ້ນ, ພວກເຂົາປ່ອຍໃຫ້ການເຮັດວຽກໜັກຂອງທຸກຄົນທີ່ກ່ຽວຂ້ອງ ແລະ ເລືອດຫົວໃຈຂອງພຣະເຈົ້າກາຍເປັນສິ່ງໄຮ້ຄ່າໄປ, ຫຼຸດມັນລົງຈົນບໍ່ເຫຼືອຫຍັງ. ຄຳວ່າ “ພວກເຂົາສົມຄວນໄດ້ຮັບ” ໝາຍຄວາມວ່າແນວໃດ? ມັນໝາຍຄວາມວ່າ, “ໃຜບອກໃຫ້ພວກເຈົ້າໄປເທດສະໜາພຣະກິດຕິຄຸນໃຫ້ພວກເຂົາ? ພວກເຂົາບໍ່ສົມຄວນທີ່ຈະເຊື່ອໃນພຣະເຈົ້າ. ການເທດສະໜາພຣະກິດຕິຄຸນໃຫ້ພວກເຂົາເປັນຄວາມຜິດພາດ. ໃຜບອກໃຫ້ພວກເຂົາຕິດຕາມພວກຜູ້ຕໍ່ຕ້ານພຣະຄຣິສ? ເຖິງແມ່ນວ່າຂ້ອຍຈະບໍ່ໄດ້ເຮັດວຽກງານຕົວຈິງເລີຍ, ຂ້ອຍກໍບໍ່ໄດ້ບັງຄັບໃຫ້ພວກເຂົາຕິດຕາມພວກຜູ້ຕໍ່ຕ້ານພຣະຄຣິສ. ພວກເຂົາຍືນຍັນດ້ວຍຕົນເອງ; ພວກເຂົາສົມຄວນທີ່ຈະຕິດຕາມພວກຜູ້ຕໍ່ຕ້ານພຣະຄຣິສ!”. ຄົນແບບນີ້ມີຄວາມເປັນມະນຸດປະເພດໃດ? ພວກເຂົາມີຫົວໃຈຢູ່ບໍ? ພວກເຂົາເປັນສັດເລືອດເຢັນ, ຮ້າຍແຮງກວ່າໝາເຝົ້າຍາມ, ແຕ່ພວກເຂົາຍັງເປັນຜູ້ນຳອີກບໍ? ພວກເຂົາບໍ່ສົມຄວນ! ພວກເຈົ້າຕ້ອງມີການແຍກແຍະ: ເມື່ອເຫັນວ່າຄົນເຊັ່ນນີ້ຂາດຈິດສຳນຶກ ແລະ ເຫດຜົນ ແລະ ເລືອດເຢັນຫຼາຍ, ພວກເຈົ້າຈະຕ້ອງບໍ່ເລືອກພວກເຂົາເປັນຜູ້ນຳ. ຢ່າມຶນງົງ! ພວກເຂົາບໍ່ພຽງແຕ່ລົ້ມເຫຼວໃນການເຮັດທຸກສິ່ງທີ່ເປັນໄປໄດ້ ເພື່ອຊົດເຊີຍໃຫ້ຄວາມເສຍຫາຍ ແລະ ກອບກູ້ຜູ້ທີ່ຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ, ແຕ່ພວກເຂົາຍັງເວົ້າສິ່ງທີ່ໂຫດຮ້າຍເຊັ່ນນີ້ອີກ, ພວກເຂົາຊ່າງພະຍາບາດແທ້ໆ! ບັນຫາຂອງຄົນປະເພດນີ້ມີລັກສະນະຮ້າຍແຮງກວ່າຜູ້ນຳປອມທົ່ວໄປ. ເຖິງແມ່ນວ່າພວກເຂົາຈະບໍ່ສາມາດຖືກຖືວ່າເປັນພວກຜູ້ຕໍ່ຕ້ານພຣະຄຣິສ, ໂດຍອີງໃສ່ການສະແດງອອກຂອງພວກເຂົາ, ມັນກໍຊັດເຈນວ່າ ພວກເຂົາບໍ່ມີຄວາມເປັນມະນຸດ ແລະ ບໍ່ສົມຄວນທີ່ຈະເປັນຜູ້ນຳ ຫຼື ຜູ້ເຮັດວຽກ. ພວກເຂົາບໍ່ມີຄ່າຫຍັງເລີຍ ນອກຈາກຄົນທໍລະຍົດທີ່ຂີ້ຮ້າຍ ແລະ ອະກະຕັນຍູ! ພວກເຂົາບໍ່ຮູ້ວ່າການມອບໝາຍຂອງພຣະເຈົ້າແມ່ນຫຍັງ, ທັງບໍ່ມີຄວາມສຳນຶກເລີຍວ່າ ພວກເຂົາຄວນເຮັດວຽກງານຫຍັງ. ພວກເຂົາບໍ່ໄດ້ປະຕິບັດຕໍ່ມັນດ້ວຍຈິດສຳນຶກ ແລະ ເຫດຜົນ; ພວກເຂົາບໍ່ສົມຄວນທີ່ຈະເປັນຜູ້ນຳຂອງຜູ້ຄົນທີ່ພຣະເຈົ້າເລືອກ ແລະ ບໍ່ສົມຄວນທີ່ຈະຍອມຮັບການມອບໝາຍຂອງພຣະເຈົ້າ. ໂດຍສະເພາະຢ່າງຍິ່ງ, ຜູ້ນຳປອມບໍ່ມີຄວາມຮັກຕໍ່ຜູ້ຄົນທີ່ພຣະເຈົ້າເລືອກ. ເມື່ອອ້າຍເອື້ອຍນ້ອງຖືກນຳພາຢ່າງຜິດໆ, ພວກເຂົາກໍເຖິງກັບເຕະພວກເຂົາ ເມື່ອພວກເຂົາລົ້ມລົງ, ໂດຍເວົ້າສິ່ງຕ່າງໆ ເຊັ່ນ: “ພວກເຂົາສົມຄວນໄດ້ຮັບມັນ”, ໂດຍບໍ່ສະແດງຄວາມເຫັນອົກເຫັນໃຈໃດໆ ເລີຍ. ຖ້າພວກເຂົາເຫັນຄົນໃດໜຶ່ງປະສົບກັບໂຊກຮ້າຍ ຫຼື ຄວາມຫຍຸ້ງຍາກ, ຄົນເຊັ່ນນີ້ກໍຈະບໍ່ຊ່ວຍເຫຼືອ ແຕ່ກົງກັນຂ້າມ ຈະເຕະພວກເຂົາ ໃນຂະນະທີ່ພວກເຂົາລົ້ມລົງ ຈິດສຳນຶກຂອງພວກເຂົາຈະບໍ່ຮູ້ສຶກຕຳໜິຕົນເອງເລີຍ ແລະ ພວກເຂົາຈະສືບຕໍ່ເປັນຜູ້ນຳໃນລັກສະນະທີ່ພວກເຂົາເຄີຍເປັນມາຢູ່ສະເໝີ. ນີ້ບໍ່ແມ່ນຄວາມໄຮ້ຢາງອາຍບໍ? (ແມ່ນແລ້ວ.) ບໍ່ຕ້ອງເວົ້າເຖິງອ້າຍເອື້ອຍນ້ອງ, ເຖິງແມ່ນວ່າຜູ້ບໍ່ມີຄວາມເຊື່ອທີ່ດີຄົນໜຶ່ງຖືກທຳຮ້າຍຢ່າງສາຫັດໂດຍພວກມານຮ້າຍ, ໃນຖານະຜູ້ທີ່ເຊື່ອໃນພຣະເຈົ້າ ແລະ ໃນຖານະສິ່ງທີ່ຖືກສ້າງ, ໃຜກໍຕາມທີ່ມີຄວາມເປັນມະນຸດປົກກະຕິກໍຈະຮູ້ສຶກເຫັນອົກເຫັນໃຈ; ຫົວໃຈຂອງພວກເຂົາຄວນຈະຮູ້ສຶກເຈັບປວດຫຼາຍກວ່ານັ້ນອີກສໍ່າໃດ ເມື່ອເປັນອ້າຍເອື້ອຍນ້ອງ ນັ້ນກໍຄື ຜູ້ທີ່ເຊື່ອໃນພຣະເຈົ້າຢ່າງຈິງໃຈ, ທີ່ຖືກນຳພາຢ່າງຜິດໆ ແລະ ທຳຮ້າຍໂດຍພວກຜູ້ຕໍ່ຕ້ານພຣະຄຣິສ. ຜູ້ນຳປອມເຫຼົ່ານີ້ບໍ່ໄດ້ເຮັດວຽກງານຕົວຈິງໃນລະຫວ່າງເວລາທີ່ພວກຜູ້ຕໍ່ຕ້ານພຣະຄຣິສກະທຳຄວາມຊົ່ວ ແລະ ທຳຮ້າຍຜູ້ຄົນທີ່ພຣະເຈົ້າເລືອກ. ພວກເຂົາບໍ່ໄດ້ເປີດໂປງ ຫຼື ໄຈ້ແຍກການກະທຳທີ່ຊົ່ວຊ້າ ແລະ ແກ່ນແທ້ຂອງພວກຜູ້ຕໍ່ຕ້ານພຣະຄຣິສ, ຍິ່ງໄປກວ່ານັ້ນ ພວກເຂົາບໍ່ມີຄວາມສຳນຶກເຖິງພາລະທີ່ຈະຊ່ວຍໃຫ້ອ້າຍເອື້ອຍນ້ອງໄດ້ຮັບການແຍກແຍະຕໍ່ພວກຜູ້ຕໍ່ຕ້ານພຣະຄຣິສ ແລະ ປະຕິເສດພວກເຂົາຈາກຫົວໃຈ. ພວກເຂົາບໍ່ຮູ້ສຶກເຖິງຄວາມສຳນຶກຮັບຜິດຊອບໃດໆ ສຳລັບເລື່ອງນີ້. ແມ່ນແຕ່ເມື່ອບາງຄົນຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ, ພວກເຂົາກໍພຽງແຕ່ກ່າວຄຳເວົ້າທີ່ເຢັນຊາ ແລະ ໄຮ້ຫົວໃຈອອກມາວ່າ “ພວກເຂົາສົມຄວນໄດ້ຮັບມັນ”. ມັນເປັນຕາໃຈຮ້າຍແທ້ໆ! ເພື່ອປັດຄວາມຮັບຜິດຊອບ, ເພື່ອປົກປ້ອງຕົນເອງ, ເພື່ອນຳພາຢ່າງຜິດໆ ແລະ ເຮັດໃຫ້ອີກຫຼາຍຄົນມຶນຊາ ແລະ ເພື່ອຫຼີກລ່ຽງການຖືກພຣະເຈົ້າຕັດສິນລົງໂທດ, ພວກເຂົາຈຶ່ງເວົ້າສິ່ງທີ່ໄຮ້ຄວາມເປັນມະນຸດເຊັ່ນນີ້. ນີ້ບໍ່ແມ່ນສິ່ງທີ່ໜ້າກຽດຊັງບໍ? (ແມ່ນແລ້ວ.) ບໍ່ວ່າເຈົ້າຈະເວົ້າຫຍັງກໍຕາມ, ເຈົ້າກໍບໍ່ໄດ້ປະຕິບັດຄວາມຮັບຜິດຊອບຂອງເຈົ້າ ແລະ ເຈົ້າກໍບໍ່ໄດ້ເຮັດວຽກຂອງຕົນຢ່າງເໝາະສົມ, ສິ່ງເຫຼົ່ານີ້ແມ່ນການສະແດງອອກຂອງຜູ້ນຳປອມ; ເຈົ້າບໍ່ສາມາດປະຕິເສດສິ່ງເຫຼົ່ານີ້ໄດ້ ບໍ່ວ່າເຈົ້າຈະພະຍາຍາມຫຼາຍສໍ່າໃດກໍຕາມ. ເຈົ້າຄືຜູ້ນຳປອມ.

ຜູ້ນຳປອມບາງຄົນບໍ່ພຽງແຕ່ປະຕິບັດຢ່າງໃຈດຳ, ໄຮ້ຫົວໃຈ ແລະ ຂາດຄວາມຮັບຜິດຊອບ ຫຼັງຈາກທີ່ອ້າຍເອື້ອຍນ້ອງບາງຄົນຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ, ໂດຍກ່າວວ່າຄົນເຫຼົ່ານີ້ສົມຄວນທີ່ຈະຖືກນຳພາຢ່າງຜິດໆ, ແມ່ນແຕ່ເມື່ອການຈັດແຈງວຽກງານຂອງເຮືອນຂອງພຣະເຈົ້າຮຽກຮ້ອງໃຫ້ພວກເຂົາປະຕິບັດຄວາມຮັບຜິດຊອບຂອງພວກເຂົາ ເພື່ອກອບກູ້ຜູ້ທີ່ມີຄວາມເປັນມະນຸດທີ່ຂ້ອນຂ້າງດີ ແລະ ມີຄວາມຫວັງທີ່ຈະຖືກກອບກູ້ໄດ້ໃນທ່າມກາງພວກເຂົາ ໃຫ້ໄດ້ຫຼາຍທີ່ສຸດເທົ່າທີ່ຈະຫຼາຍໄດ້, ຜູ້ນຳປອມເຫຼົ່ານີ້ກໍຍັງຄົງບໍ່ໄດ້ເຮັດວຽກງານຕົວຈິງເລີຍ. ແມ່ນແຕ່ເມື່ອຄົນບາງຄົນຮ້ອງຂໍທີ່ຈະກັບຄືນມາທີ່ຄຣິສຕະຈັກ, ພວກເຂົາກໍຍັງຄົງເສີຍເມີຍ ແລະ ບໍ່ໃສ່ໃຈ, ບໍ່ໄດ້ຖືວ່າຊີວິດຂອງຜູ້ຄົນເປັນສິ່ງທີ່ລ້ຳຄ່າທີ່ສຸດທີ່ຄວນທະນຸຖະໜອມ. ພວກເຂົາລົ້ມເຫຼວໃນການກອບກູ້ອ້າຍເອື້ອຍນ້ອງທີ່ຖືກນຳພາຢ່າງຜິດໆ ເຫຼົ່ານັ້ນ ໃຫ້ໄດ້ຫຼາຍທີ່ສຸດເທົ່າທີ່ຈະຫຼາຍໄດ້. ພວກເຂົາບໍ່ສາມາດປະຕິບັດຄວາມຮັບຜິດຊອບນີ້ໄດ້ ແລະ ພວກເຂົາກໍບໍ່ໄດ້ພະຍາຍາມເຮັດມັນເລີຍ. ເຖິງແມ່ນວ່າການຈັດແຈງວຽກງານຂອງເຮືອນຂອງພຣະເຈົ້າຈະຮຽກຮ້ອງຊ້ຳແລ້ວຊ້ຳອີກໃຫ້ເຮັດວຽກງານນີ້ໃຫ້ດີ, ຜູ້ນຳປອມກໍຍັງຄົງບໍ່ຫວັ່ນໄຫວ, ບໍ່ລົງມືເຮັດຫຍັງ ແລະ ບໍ່ໄດ້ເຮັດວຽກງານໃດໆ. ຜົນໄດ້ຮັບກໍຄື ບາງຄົນທີ່ເຄີຍຖືກນຳພາຢ່າງຜິດໆ ໂດຍພວກຜູ້ຕໍ່ຕ້ານພຣະຄຣິສ ແລະ ຖືກແຍກສັນໂດດ ຫຼື ກຳຈັດອອກ ກໍຍັງຄົງບໍ່ສາມາດກັບຄືນມາທີ່ເຮືອນຂອງພຣະເຈົ້າໄດ້ ແລະ ບໍ່ໄດ້ສືບຕໍ່ມີຊີວິດຄຣິສຕະຈັກທີ່ເປັນປົກກະຕິ. ແນ່ນອນວ່າ, ບາງຄົນກໍບໍ່ໄດ້ບັນລຸເງື່ອນໄຂສຳລັບການກອບກູ້ໂດຍເຮືອນຂອງພຣະເຈົ້າໃນດ້ານຕ່າງໆ ຢ່າງແທ້ຈິງ, ແຕ່ກໍຍັງມີຄົນອື່ນທີ່ສາມາດກອບກູ້ໄດ້. ຖ້າຫາກວ່າຜ່ານການຊ່ວຍເຫຼືອດ້ວຍຄວາມຮັກ ແລະ ການສະໜັບສະໜູນຢ່າງອົດທົນ, ພວກເຂົາສາມາດເຂົ້າໃຈຄວາມຈິງ, ແຍກແຍະ ແລະ ປະຕິເສດພວກຜູ້ຕໍ່ຕ້ານພຣະຄຣິສໄດ້, ພວກເຂົາກໍສາມາດຖືກກອບກູ້ໄດ້. ຢ່າງໃດກໍຕາມ, ຍ້ອນວ່າຜູ້ນຳ ແລະ ຜູ້ເຮັດວຽກບໍ່ໄດ້ເຮັດວຽກງານຕົວຈິງ, ບໍ່ໄດ້ຈັດຕັ້ງປະຕິບັດການຈັດແຈງວຽກງານຂອງເຮືອນຂອງພຣະເຈົ້າ ແລະ ບໍ່ໄດ້ຖືວ່າຊີວິດຂອງຄົນເຫຼົ່ານີ້ເປັນສິ່ງສຳຄັນ, ບາງຄົນຈຶ່ງຍັງຄົງຖືກປະໃຫ້ພະເນຈອນຢູ່ຂ້າງນອກ. ຜູ້ນຳ ແລະ ຜູ້ເຮັດວຽກເຫຼົ່ານີ້ບໍ່ສົນໃຈການຈັດແຈງວຽກງານຂອງເຮືອນຂອງພຣະເຈົ້າ ໂດຍໃຊ້ຂໍ້ອ້າງຕ່າງໆ. ພວກເຂົາເຖິງກັບບໍ່ສົນໃຈອ້າຍເອື້ອຍນ້ອງເຫຼົ່ານັ້ນ ທີ່ຕ້ອງການກັບຄືນມາທີ່ຄຣິສຕະຈັກ ແລະ ບັນລຸເງື່ອນໄຂຂອງຄຣິສຕະຈັກໃນການຍອມຮັບເອົາ. ພວກເຂົາຫາຂໍ້ອ້າງທຸກປະເພດ ໂດຍກ່າວວ່າຄົນເຫຼົ່ານີ້ມີຄວາມເປັນມະນຸດທີ່ບໍ່ດີ, ອາດຈະສ້າງບັນຫາດ້ານຄວາມປອດໄພ, ມັກແຕ່ງຕົວ, ເພີດເພີນກັບຄວາມສຸກທາງເນື້ອໜັງ, ມັກສະຖານະ ແລະ ອື່ນໆ ອີກ. ໂດຍໃຊ້ຂໍ້ອ້າງ ແລະ ເຫດຜົນເຫຼົ່ານີ້ທີ່ປັ້ນແຕ່ງຂຶ້ນມາ, ພວກເຂົາຈຶ່ງປະຕິເສດບໍ່ໃຫ້ຄົນເຫຼົ່ານັ້ນກັບຄືນມາທີ່ຄຣິສຕະຈັກ. ຄົນເຫຼົ່ານີ້ໄດ້ຖືກນຳພາຢ່າງຜິດໆ ແລະ ຖືກຄວບຄຸມໂດຍພວກຜູ້ຕໍ່ຕ້ານພຣະຄຣິສ, ແຕ່ການທີ່ພວກເຂົາຫຼົງຫາຍໄປກໍບໍ່ແມ່ນເລື່ອງທີ່ຜູ້ນຳປອມກັງວົນ. ພວກເຂົາບໍ່ມີຄວາມຮູ້ສຶກຮັບຜິດຊອບ ຫຼື ບໍ່ມີຈິດສຳນຶກໃດໆ ເລີຍ. ບາງທີພວກເຂົາອາດຈະຄິດວ່າການກອບກູ້ຄົນເຫຼົ່ານີ້ເປັນເລື່ອງຍາກ ຫຼື ອັນຕະລາຍ ຫຼື ບາງທີພວກເຂົາອາດຈະບໍ່ເຕັມໃຈ ແລະ ບໍ່ເຫັນດີໃນສ່ວນເລິກ. ໃນກໍລະນີໃດກໍຕາມ, ຍ້ອນເຫດຜົນຕ່າງໆ ພວກເຂົາບໍ່ໄດ້ຈັດຕັ້ງປະຕິບັດການຈັດແຈງວຽກງານທີ່ກ່າວມາຂ້າງເທິງຂອງເຮືອນຂອງພຣະເຈົ້າເລີຍ. ສິ່ງເຫຼົ່ານີ້ແມ່ນການສະແດງອອກຂອງຜູ້ນຳປອມເຊັ່ນນີ້. ບໍ່ພຽງແຕ່ພວກເຂົາລົ້ມເຫຼວໃນການຮ່ວມມືຢ່າງຫ້າວຫັນ ແລະ ປະຕິບັດຄວາມຮັບຜິດຊອບຂອງພວກເຂົາກ່ຽວກັບໜ້າວຽກໃດໜຶ່ງທີ່ພຣະເຈົ້າ ຫຼື ເຮືອນຂອງພຣະເຈົ້າມອບໝາຍໃຫ້, ແຕ່ເມື່ອມີຄົນເປີດໂປງການລະເລີຍຄວາມຮັບຜິດຊອບຂອງພວກເຂົາ, ພວກເຂົາກໍປົກປ້ອງຕົນເອງ, ໂດຍກ່າວສິ່ງຕ່າງໆ ທີ່ປັດຄວາມຮັບຜິດຊອບຂອງພວກເຂົາ ແລະ ຫາຂໍ້ອ້າງໃຫ້ແກ່ຕົນເອງ ເພື່ອປົກປິດຄວາມຈິງຂອງການລະເລີຍຂອງພວກເຂົາ. ຜູ້ນຳປອມເຊັ່ນນີ້ບໍ່ເປັນຕາຊັງຫຼາຍຂຶ້ນອີກບໍ? (ແມ່ນແລ້ວ.) ສະຫຼຸບແລ້ວ, ຜູ້ນຳປອມເຫຼົ່ານີ້ຍັງລະເລີຍໃນການຈັດການກັບການທີ່ພວກຜູ້ຕໍ່ຕ້ານພຣະຄຣິສທຳຮ້າຍຜູ້ທີ່ຖືກເລືອກຂອງພຣະເຈົ້າຢ່າງສາຫັດ, ໂດຍບໍ່ໄດ້ເຮັດວຽກງານຕົວຈິງໃດເລີຍ. ພວກເຂົາບໍ່ສົນໃຈທຸກລາຍລະອຽດຂອງວຽກງານນີ້ທີ່ເຮືອນຂອງພຣະເຈົ້າຮຽກຮ້ອງ. ພວກເຂົາບໍ່ເຕັມໃຈທີ່ຈະອົດທົນກັບຄວາມຍາກລຳບາກ ຫຼື ຈ່າຍລາຄາ, ມັກເຮັດຕາມໃຈຕົນເອງ ແລະ ປະຕິບັດຕາມທີ່ພວກເຂົາຕ້ອງການ, ເຮັດໜ້ອຍໜຶ່ງຖ້າພວກເຂົາຮູ້ສຶກຢາກເຮັດ ແລະ ບໍ່ເຮັດຫຍັງເລີຍຖ້າພວກເຂົາບໍ່ຢາກເຮັດ. ພວກເຂົາບໍ່ສົນໃຈການຈັດແຈງວຽກງານຂອງເຮືອນຂອງພຣະເຈົ້າຢ່າງສິ້ນເຊີງ, ພວກເຂົາບໍ່ສົນໃຈໜ້າທີ່ ແລະ ຄວາມຮັບຜິດຊອບທີ່ເຮືອນຂອງພຣະເຈົ້າມອບໝາຍໃຫ້ພວກເຂົາ ແລະ ໂດຍສະເພາະຢ່າງຍິ່ງ ພວກເຂົາບໍ່ສົນໃຈເຈດຕະນາ ແລະ ຂໍ້ກຳນົດຂອງພຣະເຈົ້າ. ຄົນເຫຼົ່ານີ້ບໍ່ມີຄວາມເປັນມະນຸດ ແລະ ບໍ່ມີຈິດສຳນຶກ; ພວກເຂົາຄືສົບທີ່ຍ່າງໄດ້. ພວກເຈົ້າຈະກ້າຝາກຝັງເລື່ອງທີ່ສຳຄັນໃນຊີວິດຂອງພວກເຈົ້າກ່ຽວກັບການສະແຫວງຫາຄວາມລອດພົ້ນໃນການເຊື່ອໃນພຣະເຈົ້າ ໄວ້ກັບຄົນທີ່ບໍ່ມີຄວາມເປັນມະນຸດບໍ? (ບໍ່ກ້າ.) ເຖິງແມ່ນວ່າພວກເຂົາຈະບໍ່ມອບເຈົ້າໃຫ້ກັບພວກຜູ້ຕໍ່ຕ້ານພຣະຄຣິສ, ພວກເຂົາຈະເຮັດສຸດຄວາມສາມາດ ເພື່ອຕໍ່ສູ້ກັບພວກຜູ້ຕໍ່ຕ້ານພຣະຄຣິສບໍ ເມື່ອພວກເຂົານຳພາຢ່າງຜິດໆ ແລະ ທຳຮ້າຍຜູ້ຄົນທີ່ພຣະເຈົ້າເລືອກຢ່າງສາຫັດ? ບໍ່, ພວກເຂົາຈະບໍ່ເຮັດ, ເພາະວ່າຄົນເຊັ່ນນີ້ເປັນສັດເລືອດເຢັນທີ່ບໍ່ມີຄວາມສຳນຶກຮັບຜິດຊອບ. ພວກເຂົາຮັບໃຊ້ເປັນຜູ້ນຳ ພຽງເພື່ອສະແຫວງຫາຜົນປະໂຫຍດໃຫ້ກັບຕົນເອງ.

ຜູ້ນຳປອມບາງຄັ້ງກໍສະແດງຄວາມເປັນຫ່ວງຕໍ່ອ້າຍເອື້ອຍນ້ອງ; ພວກເຂົາຖາມວ່າ ອ້າຍເອື້ອຍນ້ອງຂາດເຂີນຫຍັງບໍ່, ເລື່ອງຢູ່ເລື່ອງກິນເປັນແນວໃດ ແລະ ອື່ນໆ ອີກ. ພວກເຂົາຂ້ອນຂ້າງເອົາໃຈໃສ່ ເມື່ອເປັນເລື່ອງທີ່ກ່ຽວຂ້ອງກັບຊີວິດປະຈຳວັນ, ແຕ່ເມື່ອເປັນເລື່ອງທີ່ກ່ຽວຂ້ອງກັບການມອບໝາຍຂອງພຣະເຈົ້າ, ຊີວິດ ແລະ ຄວາມຕາຍຂອງອ້າຍເອື້ອຍນ້ອງ ແລະ ຫຼັກການຄວາມຈິງ, ພວກເຂົາກໍຍັງຄົງເສີຍເມີຍ ແລະ ບໍ່ເຮັດຫຍັງເລີຍ ບໍ່ວ່າໃຜຈະຂໍຮ້ອງກໍຕາມ. ພວກເຂົາສົນໃຈພຽງແຕ່ຄວາມສຸກທາງເນື້ອໜັງຂອງຜູ້ຄົນ, ອາຫານ, ເຄື່ອງນຸ່ງຫົ່ມ, ທີ່ຢູ່ອາໄສ, ການເດີນທາງ ຫຼື ຜົນປະໂຫຍດທາງວັດຖຸ ແລະ ພວກເຂົາຈັດການແຕ່ເລື່ອງເຊັ່ນນີ້ເທົ່ານັ້ນ. ບາງຄົນເວົ້າວ່າ “ຄຳເວົ້າຂອງພຣະອົງຂັດແຍ້ງກັນ. ພຣະອົງບໍ່ໄດ້ເວົ້າບໍວ່າ ພວກເຂົາເປັນຄົນເລືອດເຢັນ? ຄົນເລືອດເຢັນຈະເຕັມໃຈເຮັດສິ່ງເຫຼົ່ານີ້ສຳລັບຄົນອື່ນບໍ?” ຄົນເລືອດເຢັນຈະໃຈດີປານນັ້ນເພື່ອເຮັດສິ່ງເຫຼົ່ານີ້ໃຫ້ທຸກຄົນບໍ? (ບໍ່.) ທີ່ຈິງແລ້ວ, ຄົນເລືອດເຢັນບາງຄົນກໍເຮັດສິ່ງເຫຼົ່ານີ້ແທ້ ແລະ ມີສອງເຫດຜົນສຳລັບເລື່ອງນີ້. ເຫດຜົນໜຶ່ງກໍຄື ໃນຂະນະທີ່ພວກເຂົາເຮັດສິ່ງຕ່າງໆ ໃຫ້ທຸກຄົນ, ພວກເຂົາກໍກຳລັງເຮັດເພື່ອຕົນເອງເຊັ່ນກັນ ແລະ ພວກເຂົາກໍໄດ້ຮັບຜົນປະໂຫຍດຈາກສິ່ງນີ້. ຖ້າພວກເຂົາບໍ່ສາມາດໄດ້ຮັບຜົນປະໂຫຍດໃດໆ ຈາກການເຮັດບາງສິ່ງ, ໃຫ້ເບິ່ງວ່າພວກເຂົາຍັງຈະເຮັດມັນຢູ່ບໍ, ພວກເຂົາຈະປ່ຽນທ່າທີຂອງພວກເຂົາທັນທີ ແລະ ຢຸດເຮັດ. ຍິ່ງໄປກວ່ານັ້ນ, ພວກເຂົາໃຊ້ເງິນຂອງໃຜເພື່ອເຮັດສິ່ງເຫຼົ່ານີ້ ແລະ ສະແຫວງຫາຜົນປະໂຫຍດໃຫ້ທຸກຄົນ? ມັນຄືເຮືອນຂອງພຣະເຈົ້າທີ່ເປັນຜູ້ຈ່າຍ. ການເອົາຊັບພະຍາກອນຂອງເຮືອນຂອງພຣະເຈົ້າມາແບ່ງປັນແບບຄົນໃຈກວ້າງຄືຄວາມຖະໜັດຂອງຄົນເຫຼົ່ານີ້. ພວກເຂົາຈະບໍ່ເຮັດສິ່ງເຫຼົ່ານີ້ໄດ້ແນວໃດ ເມື່ອພວກເຂົາໄດ້ຮັບຜົນປະໂຫຍດສ່ວນຕົວ? ໃນຂະນະທີ່ພວກເຂົາກຳລັງສະແຫວງຫາຜົນປະໂຫຍດໃຫ້ທຸກຄົນ, ທີ່ຈິງແລ້ວພວກເຂົາກຳລັງເຮັດເພື່ອຕົນເອງ. ພວກເຂົາບໍ່ໄດ້ໃຈດີປານນັ້ນທີ່ຈະສະແຫວງຫາຜົນປະໂຫຍດເພື່ອຄົນອື່ນດອກ! ຖ້າພວກເຂົາສະແຫວງຫາຜົນປະໂຫຍດໃຫ້ທຸກຄົນຢ່າງແທ້ຈິງ, ພວກເຂົາກໍບໍ່ຄວນມີແຮງຈູງໃຈທີ່ເຫັນແກ່ຕົວໃດໆ ແລະ ພວກເຂົາກໍຄວນຈັດການເລື່ອງຕ່າງໆ ຕາມຫຼັກການຂອງເຮືອນຂອງພຣະເຈົ້າ. ຢ່າງໃດກໍຕາມ, ກົງກັນຂ້າມ ພວກເຂົາກຳລັງສະແຫວງຫາຜົນປະໂຫຍດໃຫ້ຕົນເອງຢູ່ສະເໝີ ແລະ ພວກເຂົາກໍບໍ່ໄດ້ຄິດເຖິງທາງເຂົ້າຊີວິດຂອງຜູ້ຄົນທີ່ພຣະເຈົ້າເລືອກເລີຍ. ນອກຈາກນີ້, ພວກເຂົາເຮັດສິ່ງຕ່າງໆ ໃຫ້ທຸກຄົນ ເພື່ອໃຫ້ຄົນນັບຖືພວກເຂົາ ແລະ ເວົ້າວ່າ “ຄົນຜູ້ນີ້ສະແຫວງຫາຜົນປະໂຫຍດໃຫ້ພວກເຮົາ ແລະ ພະຍາຍາມປົກປ້ອງຜົນປະໂຫຍດຂອງພວກເຮົາ. ຖ້າພວກເຮົາຂາດເຂີນຫຍັງ, ພວກເຮົາຄວນຂໍໃຫ້ພວກເຂົາຈັດການໃຫ້. ເມື່ອມີພວກເຂົາຢູ່, ພວກເຮົາຈະບໍ່ໄດ້ຮັບການປະຕິບັດທີ່ບໍ່ເປັນທຳ”. ພວກເຂົາເຮັດສິ່ງເຫຼົ່ານີ້ເພື່ອໃຫ້ທຸກຄົນຂອບໃຈພວກເຂົາ. ໂດຍການກະທຳເຊັ່ນນີ້, ພວກເຂົາໄດ້ທັງຊື່ສຽງ ແລະ ຜົນປະໂຫຍດ, ສະນັ້ນ ເປັນຫຍັງພວກເຂົາຈຶ່ງຈະບໍ່ເຮັດສິ່ງເຫຼົ່ານີ້? ຖ້າພວກເຂົາສະແຫວງຫາຜົນປະໂຫຍດສຳລັບທຸກຄົນ, ແຕ່ບໍ່ມີໃຜຮູ້ວ່າມັນເປັນຜົນງານຂອງພວກເຂົາ ແລະ ທຸກຄົນຂອບໃຈພຣະເຈົ້າ ແລະ ບໍ່ເຄີຍມີໃຜຮູ້ສຶກຮູ້ບຸນຄຸນຕໍ່ພວກເຂົາເລີຍ, ພວກເຂົາຍັງຈະເຮັດມັນຢູ່ບໍ? ພວກເຂົາຈະບໍ່ມີອາລົມເຮັດຢ່າງແນ່ນອນ; ທາດແທ້ຂອງພວກເຂົາກໍຈະຖືກເປີດໂປງ. ເມື່ອຄົນແບບນີ້ເຮັດຫຍັງກໍຕາມ, ທຳມະຊາດ-ແກ່ນແທ້ຂອງພວກເຂົາກໍຈະຖືກເປີດໂປງຢ່າງສົມບູນ. ສະນັ້ນ, ເມື່ອພວກຜູ້ຕໍ່ຕ້ານພຣະຄຣິສລົບກວນຄຣິສຕະຈັກ, ພວກເຂົາຈະບໍ່ມີທາງເຮັດວຽກງານຕົວຈິງໃດໜຶ່ງຢ່າງເດັດຂາດ ເພື່ອປົກປ້ອງຜູ້ທີ່ຖືກເລືອກຂອງພຣະເຈົ້າ.

ເມື່ອກີ້ນີ້ ເຮົາໄດ້ໂອ້ລົມກັນວ່າ ຫຼັງຈາກທີ່ຜູ້ທີ່ຖືກເລືອກຂອງພຣະເຈົ້າໄດ້ທົນທຸກກັບການນຳພາຢ່າງຜິດໆ, ການຄວບຄຸມ ແລະ ການທຳຮ້າຍຂອງພວກຜູ້ຕໍ່ຕ້ານພຣະຄຣິສ, ຜູ້ນຳປອມກໍຍັງຄົງຫຼັບຫູຫຼັບຕາ. ພວກເຂົາບໍ່ຄິດຫາວິທີໃດໆ ເພື່ອກອບກູ້ຜູ້ຄົນທີ່ພຣະເຈົ້າເລືອກ, ທັງບໍ່ໄດ້ປະຕິບັດພັນທະ ແລະ ຄວາມຮັບຜິດຊອບຂອງພວກເຂົາ. ພວກເຂົາຄຳນຶງເຖິງພຽງແຕ່ຄວາມຮູ້ສຶກ, ອາລົມ ແລະ ຜົນປະໂຫຍດຂອງພວກເຂົາເອງ. ພວກເຂົາບໍ່ປະຕິບັດຄວາມຮັບຜິດຊອບຂອງພວກເຂົາ ແລະ ພວກເຂົາບໍ່ມີຄວາມຮັບຜິດຊອບ; ກົງກັນຂ້າມ, ພວກເຂົາປັດຄວາມຮັບຜິດຊອບ ແລະ ຫຼີກລ່ຽງພວກມັນ. ແລ້ວພວກເຂົາເຖິງກັບຕັດສິນຜູ້ຄົນທີ່ພຣະເຈົ້າເລືອກ ຫຼັງຈາກທີ່ພວກເຂົາຖືກນຳພາຢ່າງຜິດໆ ແລະ ຄວບຄຸມໂດຍພວກຜູ້ຕໍ່ຕ້ານພຣະຄຣິສ, ໂດຍກ່າວວ່າພວກເຂົາບໍ່ໄດ້ເຊື່ອໃນພຣະເຈົ້າຢ່າງຈິງໃຈ, ເພື່ອປັດຄວາມຮັບຜິດຊອບຂອງພວກເຂົາເອງ, ໂດຍໄດ້ຮູ້ສຶກວ່າມີຈິດສຳນຶກເລີຍ. ຜູ້ນຳປອມເຫຼົ່ານີ້ໜ້າກຽດຊັງທີ່ສຸດ. ການສະແດງອອກປະເພດຕ່າງໆ ຂອງຜູ້ນຳປອມທີ່ເຮົາໄດ້ໂອ້ລົມກັນນັ້ນ ລ້ວນແຕ່ເປັນຕາຂີ້ດຽດພໍສົມຄວນ, ແຕ່ຄົນປະເພດສຸດທ້າຍນີ້ພຽງແຕ່ບໍ່ມີຄວາມເປັນມະນຸດເລີຍ. ຄົນປະເພດນີ້ເປັນສັດເລືອດເຢັນ, ເປັນສັດເດຍລະສານທີ່ນຸ່ງໜັງຄົນ; ພວກເຂົາບໍ່ສາມາດຖືກຖືວ່າເປັນສ່ວນໜຶ່ງຂອງມະນຸດຊາດ, ແຕ່ຄວນຖືກຈັດຢູ່ໃນໝວດໝູ່ຂອງສັດເດຍລະສານ. ເປັນຫຍັງພວກເຂົາຈຶ່ງບໍ່ປະຕິບັດຄວາມຮັບຜິດຊອບຂອງພວກເຂົາ? ຍ້ອນວ່າພວກເຂົາບໍ່ມີຄວາມເປັນມະນຸດ, ບໍ່ມີຈິດສຳນຶກ ຫຼື ເຫດຜົນ. ຄວາມຮັບຜິດຊອບ, ພັນທະ, ຄວາມຮັກ, ຄວາມອົດທົນ, ຄວາມເຫັນອົກເຫັນໃຈ, ການປົກປ້ອງອ້າຍເອື້ອຍນ້ອງ, ບໍ່ມີສິ່ງໃດໃນສິ່ງເຫຼົ່ານີ້ຢູ່ໃນຫົວໃຈຂອງພວກເຂົາ; ພວກເຂົາບໍ່ມີຄຸນສົມບັດເຫຼົ່ານີ້. ການບໍ່ມີຄຸນສົມບັດເຫຼົ່ານີ້ໃນຄວາມເປັນມະນຸດຂອງພວກເຂົາກໍເທົ່າກັບການບໍ່ມີຄວາມເປັນມະນຸດ. ສິ່ງເຫຼົ່ານີ້ແມ່ນການສະແດງອອກຂອງຜູ້ນຳປອມປະເພດທີສີ່.

ສິ່ງເຫຼົ່ານີ້ໂດຍພື້ນຖານແລ້ວກໍແມ່ນການສະແດງອອກສີ່ປະເພດຂອງຜູ້ນຳປອມທີ່ຕ້ອງຖືກເປີດໂປງພາຍໃນຄວາມຮັບຜິດຊອບຂໍ້ທີສິບສາມຂອງຜູ້ນຳ ແລະ ຜູ້ເຮັດວຽກ. ແນ່ນອນ, ຍັງມີການສະແດງອອກອື່ນທີ່ຄ້າຍຄືກັນ, ແຕ່ສີ່ປະເພດນີ້ໂດຍພື້ນຖານແລ້ວກໍສາມາດເປັນຕົວແທນຂອງການສະແດງອອກຕ່າງໆ ຂອງຜູ້ນຳປອມໃນການປະຕິບັດວຽກງານນີ້, ພ້ອມທັງແກ່ນແທ້ຄວາມເປັນມະນຸດຂອງພວກເຂົາໄດ້. ບໍ່ວ່າເຮົາຈະແບ່ງການສະແດງອອກຂອງພວກເຂົາອອກເປັນຈັກປະເພດກໍຕາມ, ເຖິງຢ່າງໃດກໍຕາມ ການສະແດງອອກທີ່ໂດດເດັ່ນສອງຢ່າງຂອງຜູ້ນຳປອມກໍຍັງຄົງສາມາດພົບເຫັນໄດ້ໃນສີ່ປະເພດນີ້: ຢ່າງໜຶ່ງກໍຄື ບໍ່ໄດ້ເຮັດວຽກງານຕົວຈິງ ແລະ ອີກຢ່າງໜຶ່ງກໍຄື ບໍ່ສາມາດເຮັດວຽກງານຕົວຈິງໄດ້. ສິ່ງເຫຼົ່ານີ້ແມ່ນການສະແດງອອກທີ່ໂດດເດັ່ນທີ່ສຸດສອງຢ່າງຂອງຜູ້ນຳປອມ. ບໍ່ວ່າຄວາມເປັນມະນຸດ ແລະ ຄວາມສາມາດຂອງຜູ້ນຳປອມຈະເປັນແນວໃດກໍຕາມ ແລະ ບໍ່ວ່າພວກເຂົາຈະປະຕິບັດຕໍ່ຄວາມຈິງແນວໃດກໍຕາມ, ເຖິງຢ່າງໃດກໍຕາມ ການສະແດງອອກສອງຢ່າງນີ້ກໍລ້ວນແຕ່ສະທ້ອນໃຫ້ເຫັນໃນສີ່ປະເພດນີ້. ນີ້ຄືຕອນຈົບຂອງເນື້ອຫາກ່ຽວກັບການເປີດໂປງຜູ້ນໍາປອມໃນການໂອ້ລົມຂອງພວກເຮົາໃນມື້ນີ້ ໃນຄວາມຮັບຜິດຊອບຂໍ້ທີສິບສາມຂອງຜູ້ນໍາ ແລະ ຜູ້ເຮັດວຽກ.

ເອກະສານປະກອບ: ການຕອບຄຳຖາມ

ພວກເຈົ້າມີຄຳຖາມຫຍັງບໍ? (ພຣະເຈົ້າ, ຂ້ານ້ອຍຕ້ອງການຖາມໜຶ່ງຂໍ້. ໃນຕອນເລີ່ມຕົ້ນຂອງການເຕົ້າໂຮມ, ພຣະເຈົ້າໄດ້ຖາມພວກເຮົາວ່າ ຄວາມແຕກຕ່າງລະຫວ່າງຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສ ແລະ ພວກຜູ້ຕໍ່ຕ້ານພຣະຄຣິສຕົວຈິງແມ່ນຫຍັງ ແລະ ລັກສະນະທົ່ວໄປຂອງແກ່ນແທ້ຂອງພວກຜູ້ຕໍ່ຕ້ານພຣະຄຣິສແມ່ນຫຍັງ. ໃນເວລານັ້ນ, ພວກເຮົາຮູ້ສຶກວ່າສະໝອງຂອງພວກເຮົາວ່າງເປົ່າ ແລະ ຫຼັງຈາກທີ່ໄດ້ໄຕ່ຕອງຢູ່ໄລຍະໜຶ່ງ ພວກເຮົາກໍຄິດໄດ້ພຽງແຕ່ຄຳເວົ້າ ແລະ ຫຼັກຄຳສອນທີ່ງ່າຍດາຍບາງຢ່າງ. ພຣະເຈົ້າໄດ້ໂອ້ລົມຄວາມຈິງກ່ຽວກັບການເປີດໂປງພວກຜູ້ຕໍ່ຕ້ານພຣະຄຣິສມາດົນກວ່າໜຶ່ງປີແລ້ວຕອນນີ້, ແຕ່ພວກເຮົາສາມາດເຂົ້າໃຈ ແລະ ປະຕິບັດໄດ້ພຽງສ່ວນໜ້ອຍໜຶ່ງເທົ່ານັ້ນ. ເຫດຜົນໜຶ່ງກໍຄື ພວກເຮົາບໍ່ໄດ້ພະຍາຍາມຢ່າງເຕັມທີ່ກັບຄວາມຈິງເຫຼົ່ານີ້ ແລະ ອີກເຫດຜົນໜຶ່ງກໍຄື ພວກເຮົາໄດ້ພົບພໍ້ກັບພວກຜູ້ຕໍ່ຕ້ານພຣະຄຣິສຂ້ອນຂ້າງໜ້ອຍ ແລະ ບໍ່ທັນເຂົ້າໃຈຄວາມຈິງເຫຼົ່ານີ້ ໂດຍການສັງເກດເບິ່ງຄວາມເຊື່ອມໂຍງໃນສະຖານະການຕົວຈິງ. ສະນັ້ນ, ຈົນເຖິງປັດຈຸບັນ ພວກເຮົາກໍຍັງບໍ່ມີທາງເຂົ້າສູ່ຄວາມຈິງເຫຼົ່ານີ້ຢ່າງແທ້ຈິງ, ພວກເຮົາບໍ່ມີການແຍກແຍະພວກຜູ້ຕໍ່ຕ້ານພຣະຄຣິສຫຼາຍ ແລະ ມີການສະແດງອອກຫຼາຍຢ່າງຂອງອຸປະນິໄສຂອງຜູ້ຕໍ່ຕ້ານພຣະຄຣິສໃນຕົວພວກເຮົາເອງທີ່ພວກເຮົາຍັງບໍ່ທັນໄດ້ຮັບຮູ້ເທື່ອ. ພວກເຮົາຢາກຖາມວ່າຈະແກ້ໄຂບັນຫານີ້ແນວໃດ.) ສຳລັບຄວາມຈິງດ້ານໃດກໍຕາມ, ພວກເຈົ້າຕ້ອງມີປະສົບການ ແລະ ຄວາມຮູ້ທີ່ແທ້ຈິງບາງຢ່າງ ແລະ ບັນລຸຄວາມເຂົ້າໃຈທີ່ແທ້ຈິງ ເພື່ອໃຫ້ພຣະທຳແຫ່ງຄວາມຈິງຖືກສະຫຼັກໄວ້ໃນຫົວໃຈຂອງພວກເຈົ້າ. ຂະບວນການຂອງການໄດ້ຮັບຄວາມຈິງກໍເປັນແບບນີ້ສະເໝີ. ສິ່ງທີ່ພວກເຈົ້າສາມາດຈື່ໄດ້ແມ່ນສິ່ງທີ່ພວກເຈົ້າໄດ້ຮັບຜ່ານປະສົບການຂອງພວກເຈົ້າ; ພວກມັນຄືຄວາມປະທັບໃຈທີ່ເລິກເຊິ່ງທີ່ສຸດ. ສະນັ້ນ, ໃນຂະນະທີ່ເຮົາກຳລັງໂອ້ລົມກັນໃນຫົວຂໍ້ກ່ຽວກັບພວກຜູ້ຕໍ່ຕ້ານພຣະຄຣິສໃນມື້ນີ້, ເຮົາຈຶ່ງໃຫ້ພວກເຈົ້າທົບທວນເນື້ອໃນນີ້ກ່ອນ. ພວກເຈົ້າສາມາດຈື່ບາງສ່ວນຂອງມັນໄດ້. ໃນບັນດາສິ່ງທີ່ພວກເຈົ້າສາມາດຈື່ໄດ້, ບາງສ່ວນກໍເປັນທິດສະດີສຳລັບພວກເຈົ້າ, ແຕ່ໂດຍທຳມະຊາດແລ້ວ ກໍມີການສະແດງອອກບາງຢ່າງຂອງພວກຜູ້ຕໍ່ຕ້ານພຣະຄຣິສທີ່ພວກເຈົ້າສາມາດເອົາມາປຽບທຽບໃສ່ກັບຊີວິດຈິງໄດ້ບໍ່ຫຼາຍກໍໜ້ອຍ, ທຸກຄົນຕ້ອງປະສົບກັບມັນໃນລັກສະນະນີ້. ສະຖານະການປົກກະຕິສຳລັບຄົນກໍຄື ບໍ່ວ່າພວກເຂົາຈະເບິ່ງຄືວ່າເຂົ້າໃຈດີສໍ່າໃດ ໃນຂະນະທີ່ຟັງຄຳເທດສະໜາ, ພວກເຂົາກໍພຽງແຕ່ເຂົ້າໃຈທາງທິດສະດີ ແລະ ໃນແງ່ຂອງຫຼັກຄຳສອນເທົ່ານັ້ນ ແລະ ພວກເຂົາບໍ່ມີຄວາມຮູ້ກ່ຽວກັບຄວາມຈິງ. ເມື່ອໃດທີ່ຄົນໃດຄົນໜຶ່ງຈະສາມາດເຂົ້າໃຈຄວາມຈິງໄດ້? ມັນແມ່ນເມື່ອຄົນເຮົາໄດ້ປະສົບກັບສິ່ງເຫຼົ່ານີ້ເທົ່ານັ້ນ ພວກເຂົາຈຶ່ງຈະສາມາດມີຄວາມຮູ້ພາກປະຕິບັດບາງຢ່າງໄດ້. ຖ້າບໍ່ມີການປະສົບກັບສະຖານະການຕົວຈິງ, ບໍ່ມີໃຜສາມາດໄດ້ຮັບຄວາມຮູ້ໄດ້. ດັ່ງນັ້ນ, ໃນຂະນະທີ່ເຮົາກຳລັງໂອ້ລົມກັນໃນຫົວຂໍ້ກ່ຽວກັບພວກຜູ້ຕໍ່ຕ້ານພຣະຄຣິສໃນມື້ນີ້, ມັນຈຶ່ງຈຳເປັນທີ່ຈະຕ້ອງທົບທວນຢ່າງໄວວາ ແລະ ໃຫ້ຄຳເຕືອນທີ່ງ່າຍດາຍແກ່ພວກເຈົ້າ. ຫຼັງຈາກນີ້, ບໍ່ວ່າເຮົາຈະໂອ້ລົມກັນກ່ຽວກັບຄວາມຮັບຜິດຊອບຂອງຜູ້ນຳ ແລະ ຜູ້ເຮັດວຽກ ຫຼື ການສະແດງອອກຕ່າງໆ ຂອງຜູ້ນຳປອມ, ຢ່າງໜ້ອຍ ມັນກໍຈະບໍ່ເປັນການວ່າງເປົ່າເກີນໄປສຳລັບພວກເຈົ້າ, ມັນມີພຽງສໍ່ານັ້ນ. ຢ່າງໃດກໍຕາມ, ພວກເຈົ້າຍັງຄົງຕ້ອງໄດ້ສຳຜັດກັບການສະແດງອອກຕ່າງໆ ຂອງພວກຜູ້ຕໍ່ຕ້ານພຣະຄຣິສ. ບາງຄົນເວົ້າວ່າ “ຖ້າພຣະເຈົ້າບໍ່ໄດ້ສ້າງຄົນ, ເຫດການ ແລະ ສິ່ງຕ່າງໆ ທີ່ເປັນຈິງຂຶ້ນມາ, ພວກເຮົາຈະໄປສຳຜັດໄດ້ຈາກໃສ? ພວກເຮົາບໍ່ສາມາດໄປຊອກຫາພວກຜູ້ຕໍ່ຕ້ານພຣະຄຣິສດ້ວຍຕົນເອງໄດ້, ແມ່ນບໍ?” ເຈົ້າບໍ່ຈຳເປັນຕ້ອງໄປຊອກຫາພວກເຂົາ. ວິທີແກ້ໄຂທີ່ງ່າຍດາຍທີ່ສຸດກໍຄື ເມື່ອເຈົ້າພົບພໍ້ກັບພວກຜູ້ຕໍ່ຕ້ານພຣະຄຣິສ, ໃຫ້ພະຍາຍາມສຸດຄວາມສາມາດ ເພື່ອເອົາພວກເຂົາມາປຽບທຽບໃສ່ກັບພຣະທຳຂອງພຣະເຈົ້າ. ໃຫ້ປຽບທຽບການເປີດເຜີຍພາຍນອກ, ຄຳເວົ້າ, ການກະທຳ ແລະ ອຸປະນິໄສຂອງພວກເຂົາ, ພ້ອມທັງຄວາມຄິດ ແລະ ມຸມມອງຂອງພວກເຂົາ ແລະ ແມ່ນແຕ່ວິທີການປະພຶດຕົນ ແລະ ການພົວພັນກັບໂລກ, ວິຖີຊີວິດຂອງພວກເຂົາ ແລະ ອື່ນໆ ອີກ ນັ້ນກໍຄື ໃຫ້ປຽບທຽບພວກເຂົາໃສ່ກັບການສະແດງອອກສິບຫ້າຢ່າງຂອງພວກຜູ້ຕໍ່ຕ້ານພຣະຄຣິສທີ່ເຮົາໄດ້ໂອ້ລົມກັນ. ປຽບທຽບໃຫ້ໄດ້ຫຼາຍເທົ່າທີ່ຈະຫຼາຍໄດ້. ຄວາມເຂົ້າໃຈຂອງຄົນກໍເປັນແບບນີ້: ພວກເຂົາບໍ່ສາມາດຈື່ຈຳຈາກຄວາມຊົງຈຳໄດ້ຫຼາຍ ເພາະຄວາມຊົງຈຳຂອງມະນຸດມີຈຳກັດ. ຄົນເຮົາສາມາດເວົ້າໄດ້ຢ່າງສົມບູນແບບກ່ຽວກັບສິ່ງທີ່ພວກເຂົາໄດ້ຮັບຢ່າງແທ້ຈິງ ຜ່ານປະສົບການໂດຍກົງ. ບໍ່ວ່າພວກເຂົາຈະເວົ້າຫຼາຍສໍ່າໃດ, ມັນກໍບໍ່ໄດ້ອີງໃສ່ຄວາມຊົງຈຳ ແຕ່ອີງໃສ່ປະສົບການ ແລະ ສິ່ງທີ່ພວກເຂົາໄດ້ຜ່ານມາ. ສິ່ງເຫຼົ່ານີ້ທີ່ພວກເຂົາໄດ້ຮັບ ແມ່ນໃກ້ຄຽງກັບຄວາມຈິງ ແລະ ຄວາມເປັນຈິງທີ່ສຸດ, ສິ່ງເຫຼົ່ານີ້ແມ່ນສິ່ງທີ່ຄົນເຮົາໄດ້ຮັບຜ່ານປະສົບການ. ນອກເໜືອຈາກສິ່ງເຫຼົ່ານັ້ນ, ສິ່ງທີ່ສອດຄ່ອງກັບແນວຄິດ ແລະ ຈິນຕະນາການຂອງມະນຸດ ແລະ ສິ່ງທີ່ອີງໃສ່ຄວາມຮູ້ກໍບໍ່ສອດຄ່ອງກັບຄວາມຈິງ, ບໍ່ວ່າພວກມັນຈະຄອບງຳຈິດໃຈຂອງເຈົ້າເປັນເວລາເທົ່າໃດປີ ຫຼັງຈາກທີ່ມັນໄດ້ເຂົ້າມາກ່ອນ. ເມື່ອເຈົ້າເຂົ້າໃຈຄວາມຈິງຢ່າງແທ້ຈິງ, ສິ່ງເຫຼົ່ານີ້ກໍຈະຖືກກຳຈັດອອກ ແລະ ປະຖິ້ມ. ຢ່າງໃດກໍຕາມ, ສິ່ງເຫຼົ່ານັ້ນທີ່ໃກ້ຄຽງກັບຄວາມຈິງ ແລະ ສອດຄ່ອງກັບຄວາມຈິງ ເຊິ່ງເຈົ້າໄດ້ຮັບຜ່ານປະສົບການ, ແມ່ນສິ່ງທີ່ມີຄຸນຄ່າ. ບໍ່ວ່າພວກເຈົ້າຈະເຂົ້າໃຈຄຳຖາມທີ່ເຮົາໄດ້ຖາມໃນມື້ນີ້ຢ່າງຄົບຖ້ວນ ຫຼື ບໍ່ກໍຕາມ, ແນ່ນອນວ່າຍັງມີສ່ວນໜຶ່ງຂອງຫົວຂໍ້ການແຍກແຍະພວກຜູ້ຕໍ່ຕ້ານພຣະຄຣິສທີ່ພວກເຈົ້າສາມາດເຂົ້າໃຈໄດ້, ເພາະວພວກເຈົ້າທຸກຄົນໄດ້ປະສົບກັບການນຳພາຢ່າງຜິດໆ ແລະ ການລົບກວນບາງຢ່າງຈາກພວກຜູ້ຕໍ່ຕ້ານພຣະຄຣິສ. ສິ່ງນີ້ໄດ້ເຮັດໃຫ້ພວກເຈົ້າມີການແຍກແຍະໜ້ອຍໜຶ່ງ ແລະ ເມື່ອພວກເຈົ້າພົບພໍ້ກັບພວກຜູ້ຕໍ່ຕ້ານພຣະຄຣິສທີ່ກະທຳຄວາມຊົ່ວ ແລະ ລົບກວນວຽກງານຂອງຄຣິສຕະຈັກ, ຄວາມຈິງເຫຼົ່ານີ້ກໍສາມາດເກີດຜົນສຳລັບພວກເຈົ້າໄດ້. ຄຳເວົ້າເຫຼົ່ານີ້ຈະເກີດປະໂຫຍດກໍຕໍ່ເມື່ອພວກເຈົ້າພົບພໍ້ກັບສະພາບແວດລ້ອມຕົວຈິງ. ຖ້າພວກເຈົ້າບໍ່ເຄີຍປະສົບກັບການນຳພາຢ່າງຜິດໆຂອງພວກຜູ້ຕໍ່ຕ້ານພຣະຄຣິສ ແລະ ພຽງແຕ່ຈິນຕະນາການການກະທຳຂອງພວກເຂົາດ້ວຍຈິດໃຈຂອງພວກເຈົ້າ, ສິ່ງນີ້ກໍໄຮ້ປະໂຫຍດ. ບໍ່ວ່າຈິນຕະນາການຂອງພວກເຈົ້າຈະດີສໍ່າໃດ, ມັນກໍບໍ່ໄດ້ໝາຍຄວາມວ່າພວກເຈົ້າຈະສາມາດແຍກແຍະພວກເຂົາໄດ້. ມັນແມ່ນເມື່ອຜະເຊີນກັບສະພາບແວດລ້ອມຕົວຈິງເທົ່ານັ້ນ ຄົນເຮົາຈຶ່ງຈະມີປະຕິກິລິຍາໂດຍສັນຊາດຕະຍານ, ໂດຍໃຊ້ຄວາມຄິດ ແລະ ມຸມມອງຂອງພວກເຂົາເອງ, ທິດສະດີບາງຢ່າງທີ່ພວກເຂົາໄດ້ສຳຜັດ ແລະ ຫຼັກຄຳສອນ, ວິທີການ ແລະ ແນວທາງບາງຢ່າງທີ່ພວກເຂົາໄດ້ຮຽນຮູ້, ເພື່ອຜະເຊີນໜ້າ ແລະ ຈັດການກັບເລື່ອງເຫຼົ່ານີ້, ຈົນໃນທີ່ສຸດກໍເລືອກທາງເລືອກຕ່າງໆ. ແຕ່ກ່ອນທີ່ຄົນເຮົາຈະພົບພໍ້ກັບສະຖານະການເຫຼົ່ານີ້, ມັນກໍຖືວ່າດີພໍສົມຄວນແລ້ວ ຖ້າພວກເຂົາມີຄວາມຢັ່ງຮູ້ ແລະ ຄວາມປະທັບໃຈທີ່ບໍລິສຸດຕໍ່ທິດສະດີຕ່າງໆ. ບາງຄົນເວົ້າວ່າ “ການທີ່ພຣະອົງກ່າວຫຼາຍຢ່າງກ່ອນທີ່ພວກເຮົາຈະພົບພໍ້ກັບພວກຜູ້ຕໍ່ຕ້ານພຣະຄຣິສນັ້ນມີປະໂຫຍດຫຍັງ?” ມັນມີປະໂຫຍດ. ພຣະທຳທີ່ເປີດໂປງພວກຜູ້ຕໍ່ຕ້ານພຣະຄຣິສໄດ້ຖືກພິມໄວ້ໃນໜັງສື ບໍ່ແມ່ນບໍ? ພຣະທຳເຫຼົ່ານັ້ນແມ່ນສິ່ງທີ່ພວກເຈົ້າສາມາດມີປະສົບການ ແລະ ເບິ່ງທະລຸຢ່າງສົມບູນໄດ້ໃນມື້ໜຶ່ງ ຫຼື ສອງມື້ບໍ? ບໍ່ແມ່ນ. ຈຸດປະສົງຂອງການພິມພຣະທຳເຫຼົ່ານັ້ນໄວ້ໃນໜັງສືກໍເພື່ອຊ່ວຍໃຫ້ພວກເຈົ້າລອດພົ້ນ ແລະ ເພື່ອໃຫ້ພວກເຈົ້າສາມາດອ່ານພຣະທຳເຫຼົ່ານີ້ໄດ້ເລື້ອຍໆ ແລະ ເຂົ້າໃຈຄວາມຈິງເຫຼົ່ານີ້, ພ້ອມທັງເພື່ອອ່ານພຣະທຳຂອງພຣະເຈົ້າ ແລະ ຮັບການສະໜອງຊີວິດ ເມື່ອພວກເຈົ້າພົບພໍ້ກັບສະຖານະການຕ່າງໆ ໃນອະນາຄົດ, ບໍ່ວ່າຈະເປັນເຫດການກ່ຽວກັບຜູ້ຕໍ່ຕ້ານພຣະຄຣິສ, ຄວາມຫຍຸ້ງຍາກໃນການປ່ຽນແປງອຸປະນິໄສຂອງພວກເຈົ້າເອງ ຫຼື ສິ່ງອື່ນໃດ. ພຣະທຳຂອງພຣະເຈົ້າໃນໜັງສືເຫຼັ້ມນີ້ແມ່ນແຫຼ່ງທີ່ມາເພື່ອໃຫ້ເຈົ້າໄດ້ປະສົບ ແລະ ຈັດການກັບເລື່ອງເຫຼົ່ານີ້ ແລະ ເພື່ອເຂົ້າສູ່ຄວາມຈິງດ້ານເຫຼົ່ານີ້. ການທີ່ເຈົ້າສາມາດເຂົ້າໃຈໄດ້ຫຼາຍສໍ່າໃດກໍຕາມ ເມື່ອຮັບຟັງຄຳເທດສະໜາ ບໍ່ໄດ້ເປັນຕົວແທນວ່າເຈົ້າມີຄວາມເປັນຈິງຫຼາຍສໍ່າໃດ. ຖ້າເຈົ້າບໍ່ສາມາດຄິດອອກ ຫຼື ຈື່ບາງສິ່ງໄດ້ໃນຄັ້ງໜຶ່ງ, ມັນກໍບໍ່ໄດ້ໝາຍຄວາມວ່າ ເຈົ້າຈະບໍ່ມີວັນປະສົບກັບມັນ ຫຼື ບໍ່ມີວັນເຂົ້າໃຈມັນໃນອະນາຄົດ. ສະຫຼຸບແລ້ວ, ພວກເຈົ້າຕ້ອງເຂົ້າໃຈວ່າ ສິ່ງດຽວທີ່ຄົນເຮົາໄດ້ຮັບຜ່ານປະສົບການ ແລະ ເລີ່ມຮູ້ຈັກໂດຍອີງໃສ່ພຣະທຳຂອງພຣະເຈົ້າ ແມ່ນກ່ຽວຂ້ອງກັບຄວາມຈິງ. ສິ່ງທີ່ຄົນເຮົາຈື່ ແລະ ສິ່ງທີ່ພວກເຂົາເຂົ້າໃຈໃນຈິດໃຈຂອງພວກເຂົາ ສ່ວນຫຼາຍແລ້ວບໍ່ກ່ຽວຂ້ອງກັບຄວາມຈິງ; ພວກມັນເປັນພຽງຫຼັກຄຳສອນ. ສິ່ງທີ່ສຳຄັນທີ່ສຸດເມື່ອເວົ້າເຖິງຄວາມຈິງແມ່ນຫຍັງ? ສິ່ງທີ່ສຳຄັນທີ່ສຸດແມ່ນປະສົບການ ແລະ ການເຂົ້າສູ່. ສຳລັບຄວາມຈິງດ້ານໃດກໍຕາມ, ເມື່ອຄົນເຮົາປະສົບກັບມັນຢ່າງແທ້ຈິງ, ຜົນເກັບກ່ຽວສຸດທ້າຍຂອງພວກເຂົາກໍຄືໝາກຜົນຂອງຄວາມຈິງ ແລະ ເສັ້ນທາງສຳລັບການເອົາຕົວລອດຂອງພວກເຂົາ. ສະນັ້ນ, ການຈື່ບໍ່ໄດ້ຈຶ່ງບໍ່ແມ່ນບັນຫາ.

ຖ້າເຮົາເລີ່ມຕົ້ນໂອ້ລົມຫົວຂໍ້ຫຼັກໂດຍກົງຕັ້ງແຕ່ເລີ່ມການເຕົ້າໂຮມ, ພວກເຈົ້າຄົງຈະຕອບສະໜອງບໍ່ທັນແມ່ນບໍ່? ສະນັ້ນ, ເຮົາຈຶ່ງຈຳເປັນຕ້ອງໃຊ້ວິທີການບາງຢ່າງ ແລະ ຖາມພວກເຈົ້າກ່ອນວ່າ “ພວກເຈົ້າຈື່ຄວາມແຕກຕ່າງລະຫວ່າງຄົນທີ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສ ແລະ ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສໄດ້ບໍ?” ຈຸດປະສົງຂອງເຮົາໃນການຕັ້ງຄຳຖາມນີ້ກ່ອນ ບໍ່ແມ່ນເພື່ອເຮັດໃຫ້ພວກເຈົ້າເວົ້າຫຍັງບໍ່ອອກ ຫຼື ເພື່ອເປີດໂປງພວກເຈົ້າ, ແຕ່ເພື່ອເປັນການເຕືອນສະຕິພວກເຈົ້າ. ຈາກນັ້ນ, ເຮົາກໍໄດ້ທົບທວນຄືນ ແລະ ບາງຄົນກໍຄ່ອຍໆ ຈື່ໄດ້ວ່າ: “ພວກເຮົາເຄີຍໂອ້ລົມກັນມາກ່ອນແລ້ວກ່ຽວກັບວ່າ ພວກຜູ້ຕໍ່ຕ້ານພຣະຄຣິສປະຕິບັດຕໍ່ຄວາມຈິງແນວໃດ ແລະ ຄວາມເປັນມະນຸດຂອງພວກຜູ້ຕໍ່ຕ້ານພຣະຄຣິສເປັນແນວໃດ”. ເນື້ອໃນບາງສ່ວນກ່ຽວກັບພວກຜູ້ຕໍ່ຕ້ານພຣະຄຣິສໄດ້ປະທັບຢູ່ໃນພວກເຈົ້າຢ່າງເລິກເຊິ່ງແລ້ວ; ເນື້ອໃນນີ້ກຳລັງລໍຖ້າໃຫ້ເຈົ້າເອົາມາໃຊ້ ເມື່ອພວກເຈົ້າປະສົບກັບເລື່ອງເຊັ່ນນີ້, ເພື່ອເປັນແນວທາງ ແລະ ທິດທາງສຳລັບການປະຕິບັດຂອງເຈົ້າ. ແຕ່ກໍຍັງມີເນື້ອໃນອີກຫຼາຍທີ່ພວກເຈົ້າບໍ່ມີຄວາມປະທັບໃຈເລີຍ ຫຼັງຈາກທີ່ພວກເຈົ້າໄດ້ຍິນມັນຄັ້ງທຳອິດ. ເນື້ອໃນນີ້ກໍຈຳເປັນຕ້ອງມີປະສົບການເຊັ່ນກັນ. ເມື່ອເຈົ້າຜ່ານປະສົບການເຫຼົ່ານີ້ ແລ້ວກິນ ແລະ ດື່ມ ແລະ ອະທິຖານ-ອ່ານພຣະທຳເຫຼົ່ານີ້, ພວກເຈົ້າກໍຈະໄດ້ຮັບຫຼາຍຍິ່ງຂຶ້ນ. ບໍ່ວ່າມັນຈະເປັນເນື້ອໃນທີ່ເຈົ້າມີຄວາມປະທັບໃຈ ຫຼື ບໍ່ກໍຕາມ, ຫຼັງຈາກທີ່ພວກເຈົ້າຜ່ານສິ່ງເຫຼົ່ານີ້, ມັນຈະປະສົມປະສານເຂົ້າກັນທັງໝົດ. ຫຼັກຄຳສອນທີ່ເຈົ້າຈື່ໄດ້ກໍຈະກາຍເປັນຄວາມເຂົ້າໃຈພາກປະຕິບັດຂອງເຈົ້າ ແລະ ສິ່ງທີ່ເຈົ້າໄດ້ຮັບ ຫຼັງຈາກທີ່ເຈົ້າໄດ້ປະສົບກັບພວກມັນ. ສ່ວນເນື້ອໃນທີ່ເຈົ້າບໍ່ມີຄວາມປະທັບໃຈ, ຫຼັງຈາກທີ່ໄດ້ປະສົບກັບມັນຄັ້ງໜຶ່ງ, ເຈົ້າອາດຈະມີຄວາມປະທັບໃຈບາງຢ່າງ, ແຕ່ມັນຈະເປັນພຽງຄວາມຮູ້ທາງຄວາມຮູ້ສຶກເລັກນ້ອຍ. ຄວາມຮູ້ທາງຄວາມຮູ້ສຶກນີ້ສາມາດຄົງຢູ່ໄດ້ພຽງໃນລະດັບຂອງຫຼັກຄຳສອນເທົ່ານັ້ນ. ມັນຍັງຄົງລໍຖ້າໃຫ້ເຈົ້າໄດ້ປະສົບກັບສິ່ງທີ່ຄ້າຍຄືກັນອີກຄັ້ງ ເຊິ່ງໃນເວລານັ້ນ ມັນກໍຈະຊີ້ນຳເຈົ້າ, ໃຫ້ທິດທາງແກ່ເຈົ້າ ແລະ ໃຫ້ເສັ້ນທາງສຳລັບການປະຕິບັດແກ່ເຈົ້າ. ການປະສົບກັບພຣະທຳຂອງພຣະເຈົ້າ ແລະ ການປະສົບກັບຄວາມຈິງກໍແມ່ນຂະບວນການແບບນີ້. ການທີ່ເຈົ້າບໍ່ຮູ້ວ່າຈະຕອບຄຳຖາມທີ່ເຮົາຖາມນັ້ນ ເປັນຕາອັບອາຍບໍ? ບໍ່ເປັນຕາອັບອາຍ. ຖ້າເຈົ້າຖາມຄຳຖາມເຮົາຢ່າງກະທັນຫັນ, ເຮົາກໍຈຳເປັນຕ້ອງໄດ້ຄິດໄຕ່ຕອງມັນໃນຕອນນັ້ນເຊັ່ນກັນ, ໂດຍພິຈາລະນາວ່າ ຄຳຖາມນັ້ນໝາຍຄວາມແນວໃດ ແລະ ມັນກ່ຽວຂ້ອງກັບຄວາມຈິງດ້ານໃດ. ສະໝອງ ແລະ ຈິດໃຈຂອງມະນຸດກໍເຮັດວຽກແບບນີ້, ພວກເຂົາຕ້ອງການເວລາເພື່ອຕອບກັບ. ເຖິງແມ່ນວ່າມັນຈະເປັນສິ່ງທີ່ເຈົ້າຄຸ້ນເຄີຍຫຼາຍ, ຖ້າເຈົ້າບໍ່ໄດ້ພົບພໍ້ມັນມາຫຼາຍປີ, ເຈົ້າກໍຍັງຄົງຕ້ອງການເວລາ ເພື່ອຕອບກັບ ເມື່ອເຈົ້າພົບພໍ້ມັນອີກຄັ້ງຢ່າງກະທັນຫັນ. ບໍ່ວ່າເຈົ້າຈະໄດ້ປະສົບກັບບາງສິ່ງຢ່າງເລິກເຊິ່ງສໍ່າໃດ, ຖ້າເຈົ້າພົບພໍ້ມັນອີກຄັ້ງຫຼັງຈາກຜ່ານໄປຫຼາຍມື້ ຫຼື ຫຼາຍປີ, ເຈົ້າກໍຍັງຄົງຕ້ອງການເວລາເພື່ອຕອບກັບ, ບໍ່ຕ້ອງເວົ້າເຖິງວ່າ ຄວາມເຂົ້າໃຈຂອງເຈົ້າກ່ຽວກັບຫົວຂໍ້ຂອງພວກຜູ້ຕໍ່ຕ້ານພຣະຄຣິສແມ່ນຢູ່ໃນລະດັບຂອງຄຳເວົ້າ ແລະ ຫຼັກຄຳສອນເທົ່ານັ້ນ, ເຈົ້າຍັງບໍ່ທັນສາມາດເອົາມັນມາທຽບໃສ່ກັບພວກຜູ້ຕໍ່ຕ້ານພຣະຄຣິສທີ່ເຈົ້າພົບພໍ້ໃນຊີວິດຈິງໄດ້ ແລະ ສາມາດເວົ້າໄດ້ວ່າ ໂດຍພື້ນຖານແລ້ວ ເຈົ້າຍັງຄົງບໍ່ສາມາດແຍກແຍະພວກຜູ້ຕໍ່ຕ້ານພຣະຄຣິສໄດ້. ສະນັ້ນ, ຄວາມຈິງເຫຼົ່ານີ້ກຳລັງລໍຖ້າໃຫ້ພວກເຈົ້າໄດ້ປະສົບກັບພວກມັນໃນພາກປະຕິບັດ, ເມື່ອນັ້ນ ພວກເຈົ້າຈຶ່ງຈະສາມາດພິສູດຢືນຢັນຄວາມຈິງແທ້ ແລະ ຄວາມຖືກຕ້ອງຂອງພຣະທຳຂອງພຣະເຈົ້າໄດ້. ຕົວຢ່າງ: ກ່ອນໜ້ານີ້ພວກເຮົາໄດ້ໂອ້ລົມກັນວ່າ ພວກຜູ້ຕໍ່ຕ້ານພຣະຄຣິສບໍ່ມີວັນກັບໃຈ. ສົມມຸດວ່າເຈົ້າຈື່ສິ່ງນີ້ ແລະ ເຈົ້າເວົ້າວ່າ “ພຣະເຈົ້າໄດ້ກ່າວວ່າ ພວກຜູ້ຕໍ່ຕ້ານພຣະຄຣິສບໍ່ມີວັນກັບໃຈ. ພວກເຂົາຈະຕໍ່ຕ້ານພຣະເຈົ້າ ແລະ ເປັນປໍລະປັກຕໍ່ພຣະອົງຈົນເຖິງທີ່ສຸດ. ພວກເຂົາບໍ່ຍອມຮັບຄວາມຈິງ ແລະ ພວກເຂົາຈະບໍ່ມີວັນຍອມຮັບວ່າພຣະທຳຂອງພຣະເຈົ້າເປັນຄວາມຈິງ, ບໍ່ວ່າຈະເປັນແນວໃດກໍຕາມ. ພວກເຂົາເບື່ອໜ່າຍຄວາມຈິງ”. ມັນເປັນພຽງທາງຫຼັກຄຳສອນທີ່ເຈົ້າເຂົ້າໃຈ, ຍອມຮັບ ຫຼື ມີຄວາມປະທັບໃຈຕໍ່ຄຳເວົ້າປະໂຫຍກນີ້; ມັນເປັນພຽງຄວາມຮູ້ທາງຄວາມຮູ້ສຶກເລັກນ້ອຍ. ໃນຈິດໃຕ້ສຳນຶກຂອງເຈົ້າ, ເຈົ້າຮູ້ສຶກວ່າຄຳເວົ້າປະໂຫຍກນີ້ຖືກຕ້ອງ, ແຕ່ຄຳເວົ້າສະເພາະໃດແດ່ທີ່ພວກຜູ້ຕໍ່ຕ້ານພຣະຄຣິສເວົ້າ, ອຸປະນິໄສທີ່ເສື່ອມຊາມໃດແດ່ທີ່ພວກເຂົາເປີດເຜີຍ ແລະ ທຳມະຊາດໃດທີ່ຂັບເຄື່ອນພວກເຂົາ ແລະ ອື່ນໆ ອີກ, ທີ່ສອດຄ່ອງ ແລະ ກົງກັນກັບພຣະທຳຂອງພຣະເຈົ້າທີ່ເປີດໂປງພວກຜູ້ຕໍ່ຕ້ານພຣະຄຣິສ? ອັນໃດໃນສິ່ງເຫຼົ່ານັ້ນທີ່ສາມາດສະແດງໃຫ້ເຫັນວ່າ ການເປີດໂປງຂອງພຣະເຈົ້າເປັນຄວາມຈິງ? ສິ່ງນີ້ຮຽກຮ້ອງໃຫ້ເຈົ້າຕ້ອງໄດ້ພົບພໍ້ກັບຜູ້ຕໍ່ຕ້ານພຣະຄຣິສດ້ວຍຕົນເອງ ຫຼື ໄດ້ຍິນຈາກຜູ້ສັງເກດການກ່ຽວກັບການກະທຳ ແລະ ຄຳເວົ້າຂອງຜູ້ຕໍ່ຕ້ານພຣະຄຣິສ ແລະ ໃນທີ່ສຸດ ເຈົ້າກໍຮັບຮູ້ວ່າ “ພຣະທໍາຂອງພຣະເຈົ້າປະຕິບັດໄດ້ແທ້, ພວກມັນຖືກຕ້ອງຢ່າງສົມບູນ. ຄົນຜູ້ນີ້ໄດ້ຖືກກຳນົດລັກສະນະວ່າເປັນຜູ້ຕໍ່ຕ້ານພຣະຄຣິສ ແລະ ຖືກປົດອອກຫຼາຍຄັ້ງແລ້ວ. ເຖິງແມ່ນວ່າພວກເຂົາຈະຍັງບໍ່ທັນໄດ້ຖືກຂັບໄລ່ອອກ ຫຼື ກຳຈັດອອກ, ການສະແດງອອກ ແລະ ການເປີດເຜີຍຂອງພວກເຂົາກໍສະແດງໃຫ້ເຫັນວ່າ ພວກເຂົາບໍ່ຍອມຮັບຄວາມຈິງເລີຍ, ບໍ່ມີວັນກັບໃຈ ແລະ ບໍ່ພຽງແຕ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສເທົ່ານັ້ນ ແຕ່ຍັງມີທຳມະຊາດ-ແກ່ນແທ້ຂອງພວກຜູ້ຕໍ່ຕ້ານພຣະຄຣິສອີກດ້ວຍ, ພວກເຂົາເປັນຜູ້ຕໍ່ຕ້ານພຣະຄຣິສແບບເຕັມຕົວຢ່າງແທ້ຈິງ”. ແລະ ມື້ໜຶ່ງ ເມື່ອຄົນຜູ້ນີ້ຖືກຂັບໄລ່ອອກ, ເຈົ້າກໍຢືນຢັນໃນໃຈຂອງເຈົ້າວ່າ: “ພຣະທໍາຂອງພຣະເຈົ້າຊ່າງແມ່ນຍຳແທ້! ຄົນທີ່ມີອຸປະນິໄສຂອງພວກຜູ້ຕໍ່ຕ້ານພຣະຄຣິສສາມາດປ່ຽນແປງໄດ້, ແຕ່ຜູ້ທີ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສຈະບໍ່ປ່ຽນແປງ”. ພຣະທຳເຫຼົ່ານີ້ກໍຢັ່ງຮາກລົງໃນຫົວໃຈຂອງເຈົ້າ. ມັນບໍ່ແມ່ນພຽງແຕ່ຄວາມຊົງຈຳ ຫຼື ຄວາມປະທັບໃຈເລັກນ້ອຍ, ທັງບໍ່ແມ່ນພຽງແຕ່ຄວາມຮູ້ທາງຄວາມຮູ້ສຶກປະເພດໜຶ່ງ. ກົງກັນຂ້າມ, ເຈົ້າເຂົ້າໃຈ ແລະ ຍອມຮັບພຣະທຳຂອງພຣະເຈົ້າຢ່າງເລິກເຊິ່ງວ່າ: “ຜູ້ຕໍ່ຕ້ານພຣະຄຣິສຈະບໍ່ປ່ຽນແປງ; ພວກເຂົາຈະຕໍ່ຕ້ານພຣະເຈົ້າຈົນເຖິງທີ່ສຸດ. ບໍ່ແປກໃຈເລີຍທີ່ພຣະເຈົ້າບໍ່ຊ່ວຍໃຫ້ພວກເຂົາລອດພົ້ນ; ບໍ່ແປກໃຈເລີຍທີ່ພຣະເຈົ້າບໍ່ໄດ້ເຮັດພາລະກິດໃນຄົນເຊັ່ນນີ້. ບໍ່ແປກໃຈເລີຍທີ່ພວກເຂົາບໍ່ເຄີຍມີຄວາມສະຫວ່າງ ຫຼື ແສງສະຫວ່າງ ເມື່ອປະຕິບັດໜ້າທີ່ຂອງພວກເຂົາ ແລະ ບໍ່ສະແດງໃຫ້ເຫັນການເຕີບໂຕໃດໆ ເລີຍ, ພວກເຂົາຕັ້ງໃຈທີ່ຈະເດີນຕາມທາງຂອງພວກເຂົາເອງ. ນີ້ຄືຜູ້ຕໍ່ຕ້ານພຣະຄຣິສຢ່າງແທ້ຈິງ!” ເມື່ອເຈົ້າພິສູດຢືນຢັນຄວາມຖືກຕ້ອງຂອງພຣະທຳຂອງພຣະເຈົ້າ, ພວກເຈົ້າກໍຄິດກັບຕົນເອງວ່າ: “ພຣະທຳຂອງພຣະເຈົ້າເປັນຄວາມຈິງຢ່າງແທ້ຈິງ. ພຣະທຳເຫຼົ່ານີ້ຖືກຕ້ອງ. ອາແມນ!”. ການທີ່ເຈົ້າເວົ້າວ່າ ອາແມນ ໝາຍຄວາມວ່າແນວໃດ? ມັນໝາຍຄວາມວ່າ ຜ່ານປະສົບການຂອງເຈົ້າ, ເຈົ້າໄດ້ເຂົ້າໃຈວ່າ ພຣະທຳຂອງພຣະເຈົ້າຄືບັນທັດຖານສຳລັບການວັດແທກທຸກສິ່ງ, ພຣະທຳຂອງພຣະເຈົ້າຄືຄວາມຈິງ ແລະ ເຖິງແມ່ນວ່າຍຸກນີ້ ແລະ ມະນຸດຊາດນີ້ຜ່ານພົ້ນໄປ, ພຣະທຳຂອງພຣະເຈົ້າຈະບໍ່ຜ່ານພົ້ນໄປ. ເປັນຫຍັງຈຶ່ງບໍ່ຜ່ານພົ້ນໄປ? ເພາະບໍ່ວ່າເມື່ອໃດກໍຕາມ, ແກ່ນແທ້ຂອງພວກຜູ້ຕໍ່ຕ້ານພຣະຄຣິສຈະບໍ່ມີວັນປ່ຽນແປງ ແລະ ພຣະທຳຂອງພຣະເຈົ້າທີ່ເປີດໂປງແກ່ນແທ້ຂອງພວກຜູ້ຕໍ່ຕ້ານພຣະຄຣິສກໍຈະບໍ່ມີວັນປ່ຽນແປງ. ເຖິງແມ່ນວ່າຍຸກນີ້ຈະຜ່ານພົ້ນໄປ, ເຖິງແມ່ນວ່າມະນຸດຊາດທີ່ເສື່ອມຊາມນີ້ຈະຜ່ານພົ້ນໄປ, ພຣະທຳຂອງພຣະເຈົ້າເຫຼົ່ານີ້ກໍຈະຍັງຄົງເປັນຄວາມຈິງຂອງຂໍ້ເທັດຈິງສະເໝີ, ບໍ່ມີໃຜສາມາດປະຕິເສດສິ່ງນີ້ໄດ້. ນີ້ຄືພຣະທຳຂອງພຣະເຈົ້າ! ເມື່ອເຈົ້າຮູ້ສຶກວ່າພຣະທຳຂອງພຣະເຈົ້າສອດຄ່ອງ ແລະ ກົງກັນກັບຂໍ້ເທັດຈິງທີ່ເຈົ້າເຫັນ ແລະ ພົບພໍ້ ແລະ ຫົວໃຈຂອງເຈົ້າໄດ້ຮັບການຢືນຢັນ ແລະ ມັນບໍ່ແມ່ນພຽງແຕ່ຄວາມຮູ້ສຶກວ່າພຣະທຳຂອງພຣະເຈົ້າຕ້ອງຖືກຕ້ອງ ຫຼື ພຣະທຳຂອງພຣະເຈົ້າບໍ່ຜິດ, ແຕ່ກົງກັນຂ້າມ ເຈົ້າໄດ້ເຫັນ ແລະ ປະສົບກັບມັນດ້ວຍຕົນເອງ, ເຈົ້າກໍຈະເວົ້າວ່າ ອາແມນ ຕໍ່ພຣະທຳຂອງພຣະເຈົ້າໂດຍທຳມະຊາດ. ໃນເວລານັ້ນ, ຖ້າເຮົາຖາມອີກຄັ້ງວ່າ “ການສະແດງອອກຂອງຄົນທີ່ມີແກ່ນແທ້ຂອງພວກຜູ້ຕໍ່ຕ້ານພຣະຄຣິສແມ່ນຫຍັງ?” ຄວາມເຂົ້າໃຈພາຍໃນຂອງເຈົ້າກໍຈະອອກມາທັນທີ. ເຈົ້າຈະບໍ່ມີພຽງແຕ່ຄວາມປະທັບໃຈ, ວະລີທີ່ຈື່ໄດ້ ຫຼື ຄວາມຮັບຮູ້ ຫຼື ຄວາມຮູ້ທາງຄວາມຮູ້ສຶກປະເພດໜຶ່ງ. ເຈົ້າຈະເວົ້າທັນທີວ່າ “ພວກຜູ້ຕໍ່ຕ້ານພຣະຄຣິສບໍ່ຍອມຮັບຄວາມຈິງຢ່າງເດັດຂາດ ແລະ ບໍ່ມີວັນກັບໃຈ!”. ເຖິງແມ່ນວ່າຄຳເວົ້າປະໂຫຍກນີ້ອາດຈະບໍ່ມີໂຄງສ້າງທາງເຫດຜົນຫຼາຍ, ເຖິງແມ່ນວ່າມັນຈະຖືກເວົ້າອອກມາຢ່າງກະທັນຫັນ ແລະ ຄົນອື່ນຈະບໍ່ເຂົ້າໃຈໃນຕອນທຳອິດ, ເຈົ້າກໍຮູ້ວ່າມັນໝາຍຄວາມວ່າແນວໃດ ເພາະເຈົ້າມີປະສົບການກັບມັນ ແລະ ເຫັນມັນດ້ວຍຕາຂອງເຈົ້າເອງ. ພວກຜູ້ຕໍ່ຕ້ານພຣະຄຣິສແມ່ນສິ່ງທີ່ໜ້າລັງກຽດເຊັ່ນນີ້ຢ່າງແນ່ນອນ, ພວກເຂົາຈະບໍ່ມີວັນກັບໃຈ. ພຣະທຳເຫຼົ່ານີ້ຈຳເປັນຕ້ອງຜ່ານການປະສົບຈິງ; ໃຜກໍຕາມທີ່ບໍ່ປະສົບກັບມັນກໍຈະບໍ່ໄດ້ຮັບຫຍັງເລີຍ.

ວັນທີ 2 ຕຸລາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (22)

ຄັ້ງທີ່ຜ່ານມາ, ພວກເຮົາໄດ້ໂອ້ລົມກ່ຽວກັບຄວາມຮັບຜິດຊອບຂໍ້ທີສິບສາມຂອງຜູ້ນໍາ ແລະ ຜູ້ເຮັດວຽກຄື: “ປົກປ້ອງຜູ້ທີ່ຖືກເລືອກຂອງພຣະເຈົ້າຈາກການຖືກລົບກວນ, ນໍາພາຢ່າງຜິດໆ, ຄວບຄຸມ ແລະ ທຳຮ້າຍຢ່າງສາຫັດໂດຍພວກຕໍ່ຕ້ານພຣະຄຣິສ ແລະ ເຮັດໃຫ້ພວກເຂົາສາມາດແຍກແຍະພວກຕໍ່ຕ້ານພຣະຄຣິສ ແລະ ປະຖິ້ມພວກເຂົາຈາກໃຈ”. ຕອນນີ້, ໃຫ້ມາທົບທວນຄືນເບິ່ງວ່າ: ກ່ຽວກັບເນື້ອໃນລະອຽດຂອງຄວາມຮັບຜິດຊອບຂໍ້ທີສິບສາມຂອງຜູ້ນໍາ ແລະ ຜູ້ເຮັດວຽກນັ້ນ, ພວກເຮົາໄດ້ໂອ້ລົມກັນກ່ຽວກັບຫົວຂໍ້ສະເພາະໃດແດ່? (ພວກເຮົາໄດ້ໂອ້ລົມກັນຫ້າຂໍ້ຄື: ການເປີດໂປງ, ການລິຮານ, ການໄຈ້ແຍກ, ການຈຳກັດ ແລະ ການຕິດຕາມກວດກາ). ຫ້າຂໍ້ເຫຼົ່ານີ້ແມ່ນໜ້າວຽກສະເພາະທີ່ກ່ຽວຂ້ອງໃນຄວາມຮັບຜິດຊອບນີ້ຂອງຜູ້ນໍາ ແລະ ຜູ້ເຮັດວຽກ; ສິ່ງເຫຼົ່ານີ້ແມ່ນໜ້າວຽກສະເພາະທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດກ່ຽວກັບພວກຕໍ່ຕ້ານພຣະຄຣິສ. ແລ້ວ, ຜູ້ນໍາປອມມີການສະແດງອອກແນວໃດກ່ຽວກັບໜ້າວຽກເຫຼົ່ານີ້? ຄັ້ງທີ່ຜ່ານມາພວກເຮົາໄດ້ໂອ້ລົມກັນກ່ຽວກັບລາຍລະອຽດບາງຢ່າງແລ້ວແມ່ນບໍ່? (ແມ່ນແລ້ວ). ການສະແດງອອກຂອງຜູ້ນໍາປອມມີດັ່ງນີ້: ຂໍ້ທີໜຶ່ງແມ່ນ ພວກເຂົາຢ້ານວ່າຈະເຮັດໃຫ້ຄົນອື່ນຜິດໃຈ ແລະ ບໍ່ກ້າທີ່ຈະກຳຈັດອອກ ຫຼື ຂັບໄລ່ພວກຕໍ່ຕ້ານພຣະຄຣິສ. ຂໍ້ທີສອງແມ່ນພວກເຂົາບໍ່ສາມາດແຍກແຍະພວກຕໍ່ຕ້ານພຣະຄຣິສໄດ້. ຂໍ້ທີສາມແມ່ນພວກເຂົາເຮັດໜ້າທີ່ເປັນຮົ່ມກັນໄພໃຫ້ກັບພວກຕໍ່ຕ້ານພຣະຄຣິສ. ຂໍ້ທີສີ່ແມ່ນພວກເຂົາຂາດຄວາມຮັບຜິດຊອບຕໍ່ຜູ້ທີ່ຖືກເລືອກຂອງພຣະເຈົ້າ. ການຂາດຄວາມຮັບຜິດຊອບເປັນແນວໃດ? ເມື່ອປະເຊີນກັບການລົບກວນ ແລະ ການເຮັດໃຫ້ຫຼົງຜິດຈາກພວກຕໍ່ຕ້ານພຣະຄຣິສ, ຜູ້ນໍາປອມບໍ່ສາມາດປົກປ້ອງອ້າຍເອື້ອຍນ້ອງໄດ້, ບໍ່ສາມາດເປີດໂປງການກະທຳທີ່ຊົ່ວຊ້າຂອງພວກຕໍ່ຕ້ານພຣະຄຣິສໄດ້, ບໍ່ສາມາດເປີດໂປງແຜນອຸບາຍຂອງຊາຕານໄດ້ ແລະ ບໍ່ສາມາດໂອ້ລົມກ່ຽວກັບຄວາມຈິງເພື່ອຊ່ວຍໃຫ້ອ້າຍເອື້ອຍນ້ອງແຍກແຍະພວກຕໍ່ຕ້ານພຣະຄຣິສໄດ້. ພວກເຂົາບໍ່ໄດ້ເຮັດວຽກງານເຊັ່ນນັ້ນ. ນອກຈາກນີ້, ສຳລັບຜູ້ທີ່ມີຄວາມເຕີບໃຫຍ່ໜ້ອຍ ແລະ ຂາດການແຍກແຍະ ທີ່ຖືກເຮັດໃຫ້ຫຼົງຜິດໂດຍພວກຕໍ່ຕ້ານພຣະຄຣິສ, ພວກເຂົາບໍ່ພຽງແຕ່ລົ້ມເຫຼວໃນການເຮັດວຽກງານກອບກູ້ໃດໆ ແຕ່ຍັງເວົ້າສິ່ງທີ່ໄຮ້ຄວາມເປັນມະນຸດເຊັ່ນ “ພວກເຂົາສົມຄວນແລ້ວ”. ນີ້ແມ່ນການສະແດງອອກທີ່ສະເພາະເຈາະຈົງຂອງການຂາດຄວາມຮັບຜິດຊອບ ເຊິ່ງສະແດງໃຫ້ເຫັນວ່າ ຜູ້ນໍາປອມບໍ່ມີຄວາມຮູ້ສຶກຕໍ່ພາລະສໍາລັບວຽກງານຂອງຄຣິສຕະຈັກ. ການສະແດງອອກເຫຼົ່ານີ້ແມ່ນການກະທຳ ແລະ ແນວທາງທີ່ສະເພາະເຈາະຈົງຂອງຜູ້ນໍາປອມ ເມື່ອພວກຕໍ່ຕ້ານພຣະຄຣິສເຮັດໃຫ້ຫຼົງຜິດ ແລະ ລົບກວນຜູ້ທີ່ຖືກເລືອກຂອງພຣະເຈົ້າ. ທັດສະນະຄະຕິທີ່ສະເພາະເຈາະຈົງຂອງພວກເຂົາຕໍ່ກັບວຽກງານນີ້ແມ່ນການຂາດຄວາມຮັບຜິດຊອບ ແລະ ການບໍ່ຈົງຮັກພັກດີ. ພວກເຂົາອ້າງຂໍ້ອ້າງຕ່າງໆ ແລະ ນໍາໃຊ້ວິທີການຕ່າງໆເພື່ອອຳນວຍຄວາມສະດວກໃຫ້ພວກຕໍ່ຕ້ານພຣະຄຣິສ, ເຮັດໜ້າທີ່ເປັນຮົ່ມກັນໄພໃຫ້ກັບພວກເຂົາ ໃນຂະນະທີ່ບໍ່ໄດ້ປົກປ້ອງວຽກງານຂອງຄຣິສຕະຈັກ ແລະ ສິດ ແລະ ຜົນປະໂຫຍດຂອງຜູ້ທີ່ຖືກເລືອກຂອງພຣະເຈົ້າ. ຖ້າຜູ້ນໍາປອມສາມາດແກ້ໄຂບັນຫາຕ່າງໆໄດ້ໂດຍທັນທີ ເຊັ່ນ: ການທີ່ພວກຕໍ່ຕ້ານພຣະຄຣິສລົບກວນ, ການເຮັດໃຫ້ຫຼົງຜິດ, ຄວບຄຸມ ແລະ ທຳຮ້າຍຜູ້ທີ່ຖືກເລືອກຂອງພຣະເຈົ້າຢ່າງສາຫັດ ແລະ ຈາກນັ້ນກໍຈຳກັດ, ແຍກອອກ ແລະ ກຳຈັດອອກ ຫຼື ຂັບໄລ່ພວກຕໍ່ຕ້ານພຣະຄຣິສ, ຜູ້ທີ່ຖືກເລືອກຂອງພຣະເຈົ້າກໍຈະໄດ້ຮັບການປົກປ້ອງສູງສຸດ. ຢ່າງໃດກໍຕາມ, ໃນຖານະທີ່ເປັນຜູ້ນໍາ, ພວກເຂົາບໍ່ມີຄວາມສາມາດພຽງພໍສຳລັບວຽກງານນີ້. ຈາກມຸມມອງໃດໜຶ່ງ, ສາມາດເວົ້າໄດ້ວ່າ ພວກເຂົາກຳລັງປົກປ້ອງພວກຕໍ່ຕ້ານພຣະຄຣິສໃນທາງອ້ອມ ແລະ ປູທາງໃຫ້ແກ່ພວກເຂົາ, ເຮັດໃຫ້ພວກເຂົາສາມາດສືບຕໍ່ເຮັດໃຫ້ຫຼົງຜິດ, ຄວບຄຸມ ແລະ ທຳຮ້າຍຜູ້ທີ່ຖືກເລືອກຂອງພຣະເຈົ້າຢ່າງສາຫັດ ແລະ ລົບກວນຊີວິດຄຣິສຕະຈັກທີ່ເປັນປົກກະຕິ ແລະ ການປະຕິບັດໜ້າທີ່ຂອງຜູ້ທີ່ຖືກເລືອກຂອງພຣະເຈົ້າ. ສິ່ງເຫຼົ່ານີ້ແມ່ນການສະແດງອອກຕ່າງໆຂອງຜູ້ນໍາປອມ.

ຂໍ້ທີສິບສີ່: ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສທຸກປະເພດໂດຍທັນທີ (ພາກທີໜຶ່ງ)

ຫຼັງຈາກທີ່ໂອ້ລົມກ່ຽວກັບຄວາມຮັບຜິດຊອບຂໍ້ທີສິບສາມຂອງຜູ້ນໍາ ແລະ ຜູ້ເຮັດວຽກຈົບແລ້ວ, ມື້ນີ້ພວກເຮົາຈະໂອ້ລົມກັນກ່ຽວກັບຂໍ້ທີສິບສີ່. ເນື້ອໃນຂອງຄວາມຮັບຜິດຊອບຂໍ້ທີສິບສີ່ມີຄວາມຄ້າຍຄືກັນໃນບາງດ້ານກັບຂໍ້ທີສິບສາມ. ວຽກງານສະເພາະທີ່ຜູ້ນໍາ ແລະ ຜູ້ເຮັດວຽກຕ້ອງເຮັດໃນຄວາມຮັບຜິດຊອບຂໍ້ທີສິບສີ່ບໍ່ພຽງແຕ່ກ່ຽວຂ້ອງກັບພວກຕໍ່ຕ້ານພຣະຄຣິສເທົ່ານັ້ນ ແຕ່ຍັງລວມເຖິງຄົນຊົ່ວຊ້າຕ່າງໆ ເຊິ່ງເຮັດໃຫ້ຂອບເຂດຂອງມັນກວ້າງກວ່າຄວາມຮັບຜິດຊອບຂໍ້ທີສິບສາມ. ກ່ອນທີ່ຈະໂອ້ລົມກ່ຽວກັບຄວາມຮັບຜິດຊອບຂໍ້ທີສິບສີ່, ໃຫ້ພວກເຮົາອ່ານເນື້ອໃນຂອງມັນກ່ອນ. (ຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກ: “ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສທຸກປະເພດໂດຍທັນທີ”). ປະໂຫຍກນີ້ບໍ່ຍາວ ແຕ່ເມື່ອເວົ້າເຖິງວຽກງານສະເພາະທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ, ມັນບໍ່ໄດ້ງ່າຍດາຍຄືກັບທີ່ເຫັນຢູ່ພາຍນອກ. ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກທີ່ກ່າວເຖິງໃນປະໂຫຍກນີ້ແມ່ນຫຍັງແທ້? ໃຜຄືເປົ້າໝາຍຂອງວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ? (ຄົນຊົ່ວຊ້າຕ່າງໆ ແລະ ພວກຕໍ່ຕ້ານພຣະຄຣິສ). ວຽກງານສະເພາະທີ່ຕ້ອງເຮັດແມ່ນຫຍັງ? (ໃຫ້ແຍກແຍະພວກເຂົາໂດຍທັນທີ. ເມື່ອແຍກແຍະໄດ້ແລ້ວ, ໃຫ້ກຳຈັດພວກເຂົາອອກ ຫຼື ຂັບໄລ່ພວກເຂົາ). ການແຍກແຍະໂດຍທັນທີ ໂດຍບໍ່ຊັກຊ້າ; ເມື່ອກວດພົບສັນຍານ, ຕ້ອງມີການຕັດສິນ ແລະ ການກຳນົດລັກສະນະທີ່ຖືກຕ້ອງ, ຕາມມາດ້ວຍການຈັດການກັບບຸກຄົນທີ່ກ່ຽວຂ້ອງໂດຍການກຳຈັດພວກເຂົາອອກ. ທີ່ຈິງແລ້ວ, ວຽກງານສະເພາະທີ່ຜູ້ນໍາ ແລະ ຜູ້ເຮັດວຽກຕ້ອງເຮັດປະກອບດ້ວຍສອງຢ່າງຄື: ການແຍກແຍະຜູ້ຄົນ ແລະ ການແກ້ໄຂບັນຫາ. ທາງພາຍນອກ, ມັນເບິ່ງຄືວ່າງ່າຍດາຍແບບນີ້: ກ່ອນອື່ນໃຫ້ແຍກແຍະ, ຈາກນັ້ນກໍໃຫ້ກຳນົດວິທີແກ້ໄຂ ແລະ ມາດຕະການໂດຍທັນທີ ໂດຍມີເປົ້າໝາຍແມ່ນຄົນຊົ່ວຊ້າ ແລະ ພວກຕໍ່ຕ້ານພຣະຄຣິສຕ່າງໆທີ່ເຮືອນຂອງພຣະເຈົ້າກຳນົດໃຫ້ຕ້ອງຖືກກຳຈັດອອກ ຫຼື ຂັບໄລ່. ຈາກມຸມມອງນີ້, ມັນຈຶ່ງເບິ່ງຄືວ່າງ່າຍສຳລັບຜູ້ນໍາ ແລະ ຜູ້ເຮັດວຽກທີ່ຈະເຮັດວຽກງານນີ້ໃຫ້ດີ ແລະ ບັນລຸຄວາມຮັບຜິດຊອບນີ້ ໂດຍບໍ່ມີຄວາມຫຍຸ້ງຍາກຫຼາຍ ເພາະວ່າກ່ອນໜ້ານີ້ ເຮືອນຂອງພຣະເຈົ້າໄດ້ມີການໂອ້ລົມໃນວົງກວ້າງກ່ຽວກັບລາຍລະອຽດຂອງການແຍກແຍະ ແລະ ການກຳຈັດຄົນຕ່າງໆອອກ ໂດຍມີການກ່າວເຖິງເລື່ອງນີ້ຫຼາຍພໍສົມຄວນ. ທາງພາຍນອກ, ວຽກງານທີ່ກ່ຽວຂ້ອງໃນຄວາມຮັບຜິດຊອບຂໍ້ທີສິບສີ່ເບິ່ງຄືວ່າຄ້າຍຄືກັນໃນບາງດ້ານກັບເນື້ອໃນສະເພາະຂອງຄວາມຮັບຜິດຊອບຂໍ້ທີສິບສອງ ແລະ ສິບສາມທີ່ໄດ້ໂອ້ລົມກັນໄປກ່ອນໜ້ານີ້ ແຕ່ໃນຄວາມຮັບຜິດຊອບຂໍ້ທີສິບສີ່, ເປົ້າໝາຍຂອງວຽກງານທີ່ເຮັດໂດຍຜູ້ນໍາ ແລະ ຜູ້ເຮັດວຽກບໍ່ພຽງແຕ່ແມ່ນພວກຕໍ່ຕ້ານພຣະຄຣິສເທົ່ານັ້ນ ແຕ່ຍັງລວມເຖິງຄົນຊົ່ວຊ້າຕ່າງໆ. ສິ່ງນີ້ຂະຫຍາຍຂອບເຂດໃຫ້ກວມເອົາຄົນຊົ່ວຊ້າປະເພດຕ່າງໆ ເຊິ່ງຮຽກຮ້ອງໃຫ້ມີການໂອ້ລົມຢ່າງເປັນລະບົບ ແລະ ສະເພາະເຈາະຈົງ. ເພາະວ່າມັນບໍ່ໄດ້ກ່ຽວກັບການສະແດງອອກຂອງຄົນຊົ່ວຊ້າປະເພດດຽວ ແຕ່ແມ່ນຫຼາຍປະເພດ, ເມື່ອໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກ, ພວກເຮົາຈະສຸມໃສ່ການລະບຸເປົ້າໝາຍຂອງວຽກງານນີ້ໃຫ້ຈະແຈ້ງ. ນີ້ແມ່ນດ້ານໜຶ່ງ. ນອກຈາກນີ້, ຈະປະຕິບັດຕໍ່ຄົນເຫຼົ່ານີ້ແນວໃດແທ້, ບໍ່ວ່າຈະເປັນການຈຳກັດ, ແຍກອອກ, ກຳຈັດພວກເຂົາອອກ ຫຼື ຂັບໄລ່ພວກເຂົາ ແມ່ນສິ່ງທີ່ພວກເຮົາຈະໂອ້ລົມກັນຢ່າງລະອຽດໃນຕໍ່ໜ້າ.

ຄຣິສຕະຈັກແມ່ນຫຍັງ

ກ່ອນທີ່ພວກເຮົາຈະໂອ້ລົມກັນກ່ຽວກັບວຽກງານນີ້ຢ່າງລະອຽດ, ໃຫ້ໂອ້ລົມກັນໃນຫົວຂໍ້ນອກເລື່ອງກ່ອນ. ຫົວຂໍ້ນອກເລື່ອງນີ້ອາດຈະເປັນທີ່ຮູ້ຈັກກັນດີ ຫຼື ອາດຈະເປັນຫົວຂໍ້ທີ່ພວກເຈົ້າບໍ່ມີຄວາມເຂົ້າໃຈທີ່ສະເພາະເຈາະຈົງ. ຫົວຂໍ້ນັ້ນແມ່ນຫຍັງ? ມັນແມ່ນ “ຄຣິສຕະຈັກແມ່ນຫຍັງ?” ຫົວຂໍ້ນີ້ເປັນແນວໃດ? ບາງຄົນອາດຈະເວົ້າວ່າ “ເຈົ້າກຳລັງໂອ້ລົມກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ສະນັ້ນໃຫ້ໂອ້ລົມກັນສະເພາະເລື່ອງນັ້ນກໍພໍແລ້ວ. ເປັນຫຍັງຈຶ່ງມາໂອ້ລົມວ່າຄຣິສຕະຈັກແມ່ນຫຍັງ? ມັນກ່ຽວຂ້ອງກັບຫົວຂໍ້ນີ້ບໍ?” ທາງພາຍນອກ, ມັນອາດຈະເບິ່ງຄືວ່າບໍ່ກ່ຽວຂ້ອງກັນ ແລະ ບາງຄົນອາດຈະເວົ້າອີກວ່າ “ນີ້ເປັນຫົວຂໍ້ທີ່ບໍ່ກ່ຽວຂ້ອງກັນເລີຍ. ເປັນຫຍັງຈຶ່ງຍົກຂຶ້ນມາໂອ້ລົມກັນ?” ບໍ່ວ່າພວກເຈົ້າຈະຄິດແນວໃດກໍຕາມ, ໃຫ້ປະຄວາມຄິດເຫຼົ່ານີ້ໄວ້ກ່ອນ ແລະ ຄົ້ນຄິດກ່ອນວ່າຄຣິສຕະຈັກແມ່ນຫຍັງ. ເມື່ອໃດທີ່ຄຳນິຍາມຂອງຄຳວ່າ “ຄຣິສຕະຈັກ” ໄດ້ຮັບການໂອ້ລົມກັນຢ່າງແຈ່ມແຈ້ງແລ້ວ, ພວກເຈົ້າກໍຈະຮູ້ວ່າເປັນຫຍັງພວກເຮົາຈຶ່ງໂອ້ລົມກັນໃນຫົວຂໍ້ນີ້.

I. ຄວາມເຂົ້າໃຈຫຼາຍປະການກ່ຽວກັບຄຣິສຕະຈັກ

ການໂອ້ລົມກ່ຽວກັບຄຣິສຕະຈັກແມ່ນຫຍັງ ກໍຄືການໃຫ້ຄຳອະທິບາຍທີ່ແຈ່ມແຈ້ງ ແລະ ຖືກຕ້ອງກ່ຽວກັບຊື່ “ຄຣິສຕະຈັກ”; ມັນໝາຍເຖິງການສື່ສານຄຳນິຍາມທີ່ສະເພາະເຈາະຈົງ ແລະ ຖືກຕ້ອງຂອງຄຳວ່າ “ຄຣິສຕະຈັກ”. ກ່ອນອື່ນ, ພວກເຈົ້າສາມາດໂອ້ລົມກັນໄດ້ວ່າ ພວກເຈົ້າມີຄວາມເຂົ້າໃຈ ແລະ ການຮັບຮູ້ຄຳວ່າ “ຄຣິສຕະຈັກ” ແນວໃດ. ຄຣິສຕະຈັກແມ່ນຫຍັງ? ໃຫ້ເລີ່ມຕົ້ນຈາກຄຳອະທິບາຍທາງທິດສະດີກ່ອນ ແລ້ວຈຶ່ງໄປສູ່ຄຳນິຍາມທີ່ສະເພາະເຈາະຈົງ ແລະ ເປັນພາກປະຕິບັດຫຼາຍຂຶ້ນ. (ຄວາມເຂົ້າໃຈຂອງຂ້ານ້ອຍແມ່ນ ສະຖານທີ່ທີ່ອ້າຍເອື້ອຍນ້ອງຜູ້ທີ່ເຊື່ອໃນພຣະເຈົ້າຢ່າງຈິງໃຈ ແລະ ສະແຫວງຫາຄວາມຈິງມາເຕົ້າໂຮມກັນເພື່ອນະມັດສະການພຣະເຈົ້າ ເອີ້ນວ່າຄຣິສຕະຈັກ). ຄຳນິຍາມນີ້ໝາຍເຖິງວ່າຄຣິສຕະຈັກເປັນສະຖານທີ່ປະເພດໃດ; ໂດຍພື້ນຖານແລ້ວມັນແມ່ນສິ່ງທີ່ມີຮູບຮ່າງ, ຈັບຕ້ອງໄດ້. ນີ້ແມ່ນຄຳນິຍາມທາງທິດສະດີ. ຄຳນິຍາມນີ້ຖືກຕ້ອງບໍ? ມີສ່ວນໃດທີ່ບໍ່ຖືກຕ້ອງບໍ? ໃນທາງທິດສະດີແລ້ວ, ຄຳນິຍາມນີ້ກໍເປັນທີ່ຍອມຮັບໄດ້. ມີໃຜຈະເພີ່ມຕື່ມອີກບໍ? (ຂ້ານ້ອຍຂໍເພີ່ມຕື່ມໜ້ອຍໜຶ່ງ. ເນື່ອງຈາກການປາກົດ ແລະ ພາລະກິດຂອງພຣະເຈົ້າ ແລະ ການທີ່ພຣະອົງເຜີຍແຜ່ຄວາມຈິງ, ຈຶ່ງມີກຸ່ມຄົນທີ່ຕິດຕາມພຣະເຈົ້າ; ກຸ່ມກ້ອນທີ່ພວກເຂົາສ້າງຕັ້ງຂຶ້ນເອີ້ນວ່າຄຣິສຕະຈັກ). ຄຳນິຍາມນີ້ອະທິບາຍວ່າຄຣິສຕະຈັກເປັນກຸ່ມປະເພດໃດ. ນີ້ກໍແມ່ນຄຳນິຍາມທີ່ເປັນທາງການ ແລະ ທາງທິດສະດີ. (ຂ້ານ້ອຍຂໍເພີ່ມຕື່ມວ່າ ກຸ່ມຄົນນີ້ມີພາລະກິດຂອງພຣະວິນຍານບໍລິສຸດ ແລະ ເມື່ອພວກເຂົາເຕົ້າໂຮມກັນເພື່ອອ່ານພຣະທຳຂອງພຣະເຈົ້າ, ກໍມີຄວາມສະຫວ່າງຂອງພຣະວິນຍານບໍລິສຸດ ແລະ ພວກເຂົາສາມາດປະຕິບັດຄວາມຈິງ ແລະ ເຕີບໃຫຍ່ໃນຊີວິດໄດ້. ຄຣິສຕະຈັກແມ່ນການເຕົ້າໂຮມຂອງຄົນເຊັ່ນນັ້ນ). ການເພີ່ມຕື່ມໃສ່ຄຳນິຍາມຂອງຄຣິສຕະຈັກນີ້ອະທິບາຍວ່າມັນເປັນການເຕົ້າໂຮມປະເພດໃດ. ສິ່ງທີ່ກຳນົດລັກສະນະຂອງການເຕົ້າໂຮມນີ້ກໍຄື ການກິນ ແລະ ການດື່ມພຣະທຳຂອງພຣະເຈົ້າ, ການມີພາລະກິດຂອງພຣະວິນຍານບໍລິສຸດ ແລະ ການເຕີບໃຫຍ່ໃນຊີວິດ. ໂດຍພື້ນຖານແລ້ວນີ້ແມ່ນຄຳນິຍາມທີ່ເປັນທາງການ ແລະ ທາງທິດສະດີຂອງຄຣິສຕະຈັກ. ມີໃຜຈະເພີ່ມຕື່ມອີກບໍ? (ມັນແມ່ນກຸ່ມຄົນທີ່ຍຶດຖືພຣະທຳຂອງພຣະເຈົ້າເປັນຫຼັກການແຫ່ງການປະຕິບັດ ແລະ ຖືກປົກຄອງໂດຍຄວາມຈິງ ແລະ ພຣະຄຣິສ. ກຸ່ມນີ້ສາມາດປະສົບກັບພາລະກິດຂອງພຣະເຈົ້າ, ຍອມຮັບຄວາມຈິງ, ເຕີບໃຫຍ່ໃນຊີວິດ ແລະ ໄດ້ຮັບຄວາມລອດພົ້ນ. ກຸ່ມຄົນເຊັ່ນນີ້ເອີ້ນວ່າຄຣິສຕະຈັກ). “ກຸ່ມ” ນີ້ແມ່ນຄືກັນກັບ “ກຸ່ມກ້ອນ” ທີ່ກ່າວເຖິງເມື່ອກີ້ນີ້. ມີໃຜຈະເພີ່ມຕື່ມອີກບໍ? ຖ້າພວກເຈົ້າບໍ່ມີຫຍັງເພີ່ມຕື່ມ, ພວກເຈົ້າສາມາດກ່າວຄືນຄວາມເຂົ້າໃຈທັງສີ່ປະການທີ່ກ່າວມາຂ້າງເທິງ; ນັ້ນກໍຄື ສິ່ງທີ່ພວກເຈົ້າໄດ້ຖືວ່າເປັນຄຳນິຍາມຂອງຄຣິສຕະຈັກມາໂດຍຕະຫຼອດຕັ້ງແຕ່ເລີ່ມເຊື່ອໃນພຣະເຈົ້າຈົນເຖິງປັດຈຸບັນ. ການໃຫ້ນິຍາມທາງທິດສະດີຄວນຈະງ່າຍ, ແມ່ນບໍ່? ຕົວຢ່າງ: ກຸ່ມຂອງຜູ້ຄົນທີ່ຕິດຕາມ ແລະ ນະມັດສະການພຣະເຈົ້າຢ່າງຈິງໃຈສາມາດເອີ້ນວ່າຄຣິສຕະຈັກ; ຫຼື ກຸ່ມທີ່ເຮັດຕາມພຣະປະສົງຂອງພຣະເຈົ້າ, ສະແຫວງຫາການອ່ອນນ້ອມຕໍ່ພຣະເຈົ້າ ແລະ ນະມັດສະການພຣະເຈົ້າ ກໍສາມາດເອີ້ນວ່າຄຣິສຕະຈັກ; ຫຼື ກຸ່ມທີ່ມີພາລະກິດຂອງພຣະວິນຍານບໍລິສຸດ, ການຊີ້ນໍາຂອງພຣະວິນຍານບໍລິສຸດ ແລະ ການຊົງສະຖິດຂອງພຣະເຈົ້າ ແລະ ການສາມາດນະມັດສະການພຣະເຈົ້າໄດ້ ກໍສາມາດເອີ້ນວ່າຄຣິສຕະຈັກ. ສິ່ງເຫຼົ່ານີ້ບໍ່ແມ່ນຄຳນິຍາມທາງທິດສະດີຂອງຄຣິສຕະຈັກບໍ? (ແມ່ນແລ້ວ). ພວກເຈົ້າທຸກຄົນເຂົ້າໃຈ ແລະ ຮູ້ເນື້ອໃນຂອງສິ່ງທີ່ກຳນົດລັກສະນະເຫຼົ່ານີ້ໃນຄຳນິຍາມຂອງຄຣິສຕະຈັກ, ແມ່ນບໍ່? (ແມ່ນແລ້ວ). ຖ້າຢ່າງນັ້ນ, ໃຫ້ກ່າວຄືນເບິ່ງ. (ຄຣິສຕະຈັກໝາຍເຖິງກຸ່ມຂອງຜູ້ຄົນທີ່ເຊື່ອໃນພຣະເຈົ້າ ແລະ ຕິດຕາມພຣະຄຣິສຢ່າງຈິງໃຈ. ຄຣິສຕະຈັກທີ່ແທ້ຈິງມີພາລະກິດຂອງພຣະວິນຍານບໍລິສຸດ ແລະ ການຊີ້ນໍາຂອງພຣະເຈົ້າ; ມັນຖືກປົກຄອງໂດຍພຣະຄຣິສ ແລະ ຄວາມຈິງ, ມັນເປັນບ່ອນທີ່ຜູ້ຕິດຕາມພຣະເຈົ້າກິນ ແລະ ດື່ມພຣະທຳຂອງພຣະເຈົ້າ, ປະສົບກັບພາລະກິດຂອງພຣະເຈົ້າ ແລະ ມີທາງເຂົ້າສູ່ຊີວິດ. ນີ້ຄືຄຣິສຕະຈັກທີ່ແທ້ຈິງ. ຄຣິສຕະຈັກແຕກຕ່າງຈາກຊຸມຊົນທາງສາສະໜາ. ຄຣິສຕະຈັກບໍ່ໄດ້ເຂົ້າຮ່ວມໃນພິທີກຳທາງສາສະໜາ ຫຼື ຮູບແບບການນະມັດສະການພຣະເຈົ້າພາຍນອກ). ໂດຍພື້ນຖານແລ້ວ ນີ້ແມ່ນຄຳນິຍາມທາງທິດສະດີຂອງຄຣິສຕະຈັກ. ຕົວຢ່າງ: ການໃຫ້ນິຍາມຄຣິສຕະຈັກວ່າເປັນສະຖານທີ່ທີ່ຜູ້ຄົນທີ່ພຣະເຈົ້າເອີ້ນມາເຕົ້າໂຮມກັນ ຫຼື ການໃຫ້ນິຍາມຄຣິສຕະຈັກວ່າເປັນກຸ່ມຂອງຜູ້ຄົນທີ່ເຊື່ອ, ຕິດຕາມ, ອ່ອນນ້ອມ ແລະ ນະມັດສະການພຣະເຈົ້າຢ່າງຈິງໃຈ ຫຼື ການໃຫ້ນິຍາມຄຣິສຕະຈັກວ່າເປັນການເຕົ້າໂຮມຂອງຜູ້ຄົນທີ່ພຣະເຈົ້າເອີ້ນ ແລະ ອື່ນໆ, ຊື່ເອີ້ນເຫຼົ່ານີ້ສະທ້ອນໃຫ້ເຫັນເຖິງຄວາມເຂົ້າໃຈ ຫຼື ຄຳນິຍາມພື້ນຖານບາງຢ່າງກ່ຽວກັບຄຣິສຕະຈັກໂດຍກຸ່ມຜູ້ເຊື່ອຕ່າງໆ. ເຮົາຈະບໍ່ລົງເລິກວ່າສາສະໜາ ແລະ ນິກາຍຕ່າງໆໃຫ້ນິຍາມຄຣິສຕະຈັກແນວໃດແທ້, ສຳລັບພວກເຮົາຜູ້ທີ່ຕິດຕາມພຣະເຈົ້າ, ຄຳນິຍາມຂອງຄຣິສຕະຈັກແມ່ນຫຍັງ? ມັນບໍ່ມີຫຍັງນອກເໜືອຈາກກຸ່ມຄົນທີ່ເຊື່ອໃນພຣະເຈົ້າຢ່າງຈິງໃຈ, ມີພາລະກິດຂອງພຣະວິນຍານບໍລິສຸດ, ມີການຊີ້ນໍາຂອງພຣະເຈົ້າ ແລະ ສາມາດກິນ ແລະ ດື່ມພຣະທຳຂອງພຣະເຈົ້າ, ສະແຫວງຫາຄວາມຈິງ, ສະແຫວງຫາການອ່ອນນ້ອມຕໍ່ພຣະເຈົ້າ ແລະ ນະມັດສະການພຣະເຈົ້າ. ບໍ່ວ່າມັນຈະຖືກນິຍາມວ່າເປັນສະຖານທີ່, ກຸ່ມກ້ອນ, ການເຕົ້າໂຮມ, ກຸ່ມ, ຊຸມຊົນ ຫຼື ສິ່ງອື່ນໃດກໍຕາມ, ບໍ່ວ່າຈະໃຊ້ຄຳສັບໃດກໍຕາມ, ສິ່ງທີ່ກຳນົດລັກສະນະຂອງຄຳນິຍາມໂດຍພື້ນຖານແລ້ວກໍແມ່ນສິ່ງເຫຼົ່ານີ້. ເມື່ອຕັດສິນຈາກຄວາມເຂົ້າໃຈພື້ນຖານຂອງຜູ້ຄົນກ່ຽວກັບຄຣິສຕະຈັກ, ຈາກສິ່ງທີ່ກຳນົດລັກສະນະທີ່ພວກເຈົ້າໃຊ້ເພື່ອນິຍາມຊື່ເອີ້ນວ່າ “ຄຣິສຕະຈັກ”, ກໍເປັນທີ່ແຈ່ມແຈ້ງວ່າ ເມື່ອຜູ້ຄົນຕິດຕາມພຣະເຈົ້າ ແລະ ເຂົ້າໃຈຄວາມຈິງບາງຢ່າງແລ້ວ, ຄວາມເຂົ້າໃຈຂອງພວກເຂົາກ່ຽວກັບຄຣິສຕະຈັກກໍຄື ມັນບໍ່ແມ່ນຊຸມຊົນ ຫຼື ກຸ່ມທຳມະດາອີກຕໍ່ໄປ. ກົງກັນຂ້າມ, ມັນກ່ຽວຂ້ອງກັບການເຊື່ອໃນພຣະເຈົ້າຢ່າງຈິງໃຈ, ການອ່ານພຣະທຳຂອງພຣະເຈົ້າ, ການມີພາລະກິດຂອງພຣະວິນຍານບໍລິສຸດ ແລະ ການສາມາດອ່ອນນ້ອມ ແລະ ນະມັດສະການພຣະເຈົ້າໄດ້ ຫຼື ກ່ຽວກັບດ້ານຕ່າງໆທີ່ລວມເຖິງການເຂົ້າສູ່ຊີວິດ, ການປ່ຽນແປງອຸປະນິໄສ, ການເປັນພະຍານເພື່ອພຣະເຈົ້າ ແລະ ອື່ນໆ. ເມື່ອເບິ່ງມັນໃນລັກສະນະນີ້, ຫຼັງຈາກທີ່ພຣະເຈົ້າໄດ້ເລີ່ມຕົ້ນພາລະກິດຂອງພຣະອົງ, ຊື່ເອີ້ນວ່າ “ຄຣິສຕະຈັກ” ໃນໃຈຂອງຄົນສ່ວນໃຫຍ່ກໍໄດ້ມີຄວາມເຂົ້າໃຈ ແລະ ຄວາມຮັບຮູ້ທີ່ເລິກເຊິ່ງກວ່າ, ສະເພາະເຈາະຈົງກວ່າ, ເປັນຄວາມເຂົ້າໃຈທີ່ສອດຄ່ອງກັບແນວຄິດຂອງພຣະເຈົ້າກ່ຽວກັບຄຣິສຕະຈັກຢ່າງໃກ້ຊິດກວ່າ. ມັນບໍ່ແມ່ນສິ່ງທີ່ງ່າຍດາຍພຽງແຕ່ເປັນຕຶກອາຄານ, ຊຸມຊົນທາງສັງຄົມ, ພະແນກ, ສະຖາບັນ ຫຼື ສິ່ງອື່ນໃດອີກຕໍ່ໄປ; ແຕ່ມັນກ່ຽວຂ້ອງກັບສິ່ງຕ່າງໆເຊັ່ນ: ການເຊື່ອໃນພຣະເຈົ້າ, ພຣະທຳຂອງພຣະເຈົ້າ, ຄວາມຈິງ ແລະ ການນະມັດສະການພຣະເຈົ້າ.

II. ຄຸນຄ່າຂອງການມີຢູ່ຂອງຄຣິສຕະຈັກ ແລະ ວຽກງານທີ່ຄຣິສຕະຈັກເຮັດ

ກ່ຽວກັບແນວຄິດ ແລະ ຄຳນິຍາມທີ່ສະເພາະເຈາະຈົງຂອງຄຣິສຕະຈັກ, ພວກເຮົາຈະຍັງບໍ່ຟ້າວສະຫຼຸບເທື່ອໃນຕອນນີ້. ຫຼັງຈາກທີ່ພວກເຈົ້າມີແນວຄິດພື້ນຖານກ່ຽວກັບຊື່ “ຄຣິສຕະຈັກ” ຫຼື ຄຳນິຍາມຂອງມັນແລ້ວ, ພວກເຈົ້າເຂົ້າໃຈແຈ້ງບໍກ່ຽວກັບສິ່ງຕ່າງໆ ເຊັ່ນ: ຄຸນຄ່າຂອງການມີຢູ່ຂອງຄຣິສຕະຈັກ, ວຽກງານທີ່ເກີດຂຶ້ນຈາກການມີຢູ່ຂອງຄຣິສຕະຈັກ ແລະ ບົດບາດຂອງຄຣິສຕະຈັກທີ່ມີຕໍ່ຜູ້ຄົນ? ເນື້ອໃນຂອງດ້ານເຫຼົ່ານີ້ກ່ຽວຂ້ອງກັບຄຳນິຍາມຂອງຄຣິສຕະຈັກເຊັ່ນກັນບໍ? ເວົ້າງ່າຍໆກໍຄື ສິ່ງທີ່ຄຣິສຕະຈັກເຮັດກໍຄືຄຸນຄ່າຂອງການມີຢູ່ຂອງມັນ. ຍົກຕົວຢ່າງເຮືອນຫຼັງໜຶ່ງ, ເຮືອນຫຼັງນີ້ມີຈຸດປະສົງຫຍັງ? ມັນມີຄຸນຄ່າ ແລະ ຄວາມສຳຄັນແນວໃດຕໍ່ກັບຜູ້ຄົນທີ່ອາໄສ ແລະ ນຳໃຊ້ມັນ? ຢ່າງໜ້ອຍທີ່ສຸດ, ມັນເປັນທີ່ກຳບັງລົມຝົນ ເຊິ່ງເປັນໜຶ່ງໃນຄຸນຄ່າຂອງມັນ; ຄຸນຄ່າອີກຢ່າງໜຶ່ງກໍຄື ເມື່ອເຈົ້າໝົດແຮງ ແລະ ເມື່ອຍລ້າ ແລະ ບໍ່ມີບ່ອນໄປ, ເຮືອນກໍເປັນສະຖານທີ່ທີ່ເຈົ້າສາມາດພັກຜ່ອນ ແລະ ອາໄສຢູ່ຢ່າງສະຫງົບ ແລະ ມີຄວາມສຸກໄດ້. ເຮືອນຫຼັງນີ້ເອີ້ນວ່າບ້ານ ແຕ່ມັນມີໜ້າທີ່ຫຍັງສຳລັບເຈົ້າ? ມັນເປັນທີ່ກຳບັງລົມຝົນ, ເປັນບ່ອນພັກຜ່ອນ, ຜ່ອນຄາຍ, ສາມາດມີອິດສະຫຼະ ແລະ ອື່ນໆ; ໜ້າທີ່ເຫຼົ່ານີ້ຄືຄຸນຄ່າຂອງເຮືອນຫຼັງນີ້ສຳລັບເຈົ້າ. ບາດນີ້, ອີກຄັ້ງໜຶ່ງ, ບົດບາດຂອງຄຣິສຕະຈັກແມ່ນຫຍັງ? ຄຸນຄ່າ ແລະ ຄວາມສຳຄັນຂອງການກໍ່ຕັ້ງ ແລະ ການມີຢູ່ຂອງມັນແມ່ນຫຍັງ? ເວົ້າງ່າຍໆກໍຄື ຄຣິສຕະຈັກເຮັດຫຍັງ, ມັນມີບົດບາດຫຍັງ? ພວກເຈົ້າເຂົ້າໃຈແຈ້ງກ່ຽວກັບເລື່ອງນີ້ບໍ? ຄຣິສຕະຈັກຄວນເຮັດວຽກງານສະເພາະ ຫຼື ວຽກງານປະເພດໃດ ແລະ ຂອບເຂດວຽກງານຂອງມັນຕ້ອງລວມເຖິງຫຍັງແດ່ ເພື່ອໃຫ້ມັນຖືກເອີ້ນວ່າຄຣິສຕະຈັກ, ເພື່ອໃຫ້ວຽກງານນີ້ເປັນສິ່ງທີ່ຄຣິສຕະຈັກທີ່ແທ້ຈິງຄວນເຮັດ? ນີ້ແມ່ນເນື້ອໃນສະເພາະບາງຢ່າງທີ່ຄວນໂອ້ລົມກັນກ່ຽວກັບຄຳນິຍາມຂອງຄຣິສຕະຈັກ. ກ່ອນອື່ນໝົດ, ຄຣິສຕະຈັກເຮັດວຽກງານຫຍັງແທ້? (ຫຼັກໆແລ້ວ ຄືການເຜີຍແຜ່ພຣະທຳຂອງພຣະເຈົ້າ, ເປັນພະຍານເຖິງພາລະກິດຂອງພຣະເຈົ້າ ແລະ ເຜີຍແຜ່ພຣະກິດຕິຄຸນ ເພື່ອໃຫ້ຄົນຈຳນວນຫຼາຍຂຶ້ນສາມາດມາຢູ່ຕໍ່ໜ້າພຣະເຈົ້າ ແລະ ຍອມຮັບເອົາຄວາມລອດພົ້ນຂອງພຣະອົງ). ນີ້ແມ່ນໜ້າວຽກທີ່ສະເພາະເຈາະຈົງບໍ? (ແມ່ນແລ້ວ). ນີ້ຄືຄວາມສຳຄັນຂອງການມີຢູ່ຂອງຄຣິສຕະຈັກ ແລະ ເປັນໜຶ່ງໃນໜ້າວຽກສະເພາະທີ່ຄຣິສຕະຈັກຕ້ອງເຮັດ ແຕ່ມັນບໍ່ແມ່ນທັງໝົດ. ການເຜີຍແຜ່ພຣະທຳຂອງພຣະເຈົ້າ ແລະ ການເປັນພະຍານເຖິງພາລະກິດຂອງພຣະເຈົ້າແມ່ນໜ້າວຽກທີ່ສະເພາະເຈາະຈົງ. ແມ່ນໃຜຮັບຜິດຊອບໜ້າວຽກນີ້? ນັ້ນກໍຄືທີມງານພຣະກິດຕິຄຸນໃນປັດຈຸບັນ. ຄຣິສຕະຈັກຍັງເຮັດວຽກງານຫຍັງອີກ? (ຈັດຕັ້ງອ້າຍເອື້ອຍນ້ອງໃຫ້ມາເຕົ້າໂຮມກັນ, ກິນ ແລະ ດື່ມພຣະທຳຂອງພຣະເຈົ້າ ແລະ ໂອ້ລົມກ່ຽວກັບພຣະທຳຂອງພຣະເຈົ້າ, ເຮັດໃຫ້ພວກເຂົາສາມາດເຂົ້າໃຈຄວາມຈິງຢ່າງຕໍ່ເນື່ອງ ແລະ ປະຕິບັດໜ້າທີ່ຂອງຕົນຢ່າງເປັນປົກກະຕິ). ໜ້າວຽກສະເພາະນີ້ຄືການນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ, ເຂົ້າໃຈຄວາມຈິງ ແລະ ປະຕິບັດໜ້າທີ່ຂອງຕົນຢ່າງເປັນປົກກະຕິ. ການເຜີຍແຜ່ພຣະທຳຂອງພຣະເຈົ້າແມ່ນໜ້າວຽກຫຼັກ ແລະ ສຳຄັນຂອງຄຣິສຕະຈັກ. ການນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ, ເຂົ້າໃຈຄວາມຈິງ ແລະ ປະຕິບັດໜ້າທີ່ຂອງຕົນຢ່າງເປັນປົກກະຕິແມ່ນວຽກງານທີ່ເປັນແກນຫຼັກຂອງຄຣິສຕະຈັກ; ນີ້ແມ່ນວຽກງານທີ່ເນັ້ນໃສ່ພາຍໃນ. ວຽກງານສອງຢ່າງນີ້, ໜຶ່ງແມ່ນພາຍນອກ ແລະ ໜຶ່ງແມ່ນພາຍໃນ, ແມ່ນວຽກງານທີ່ເກີດຂຶ້ນຈາກການມີຢູ່ຂອງຄຣິສຕະຈັກ. ນອກຈາກນັ້ນຍັງສາມາດເວົ້າໄດ້ວ່າເປັນໜ້າວຽກທີ່ສຳຄັນສອງຢ່າງທີ່ຄຣິສຕະຈັກຄວນປະຕິບັດ. ຍັງມີໜ້າວຽກອື່ນອີກບໍ? (ໜ້າວຽກອີກຢ່າງໜຶ່ງແມ່ນການນໍາພາຜູ້ຄົນໃຫ້ປະສົບກັບການພິພາກສາຂອງພຣະເຈົ້າ ເພື່ອຈະໄດ້ຮັບການຊຳລະລ້າງ ແລະ ບັນລຸການປ່ຽນແປງອຸປະນິໄສ). ນີ້ແມ່ນໜ້າວຽກສະເພາະພາຍໃນຂອງຄຣິສຕະຈັກ. ໜ້າວຽກທັງໝົດທີ່ພວກເຈົ້າກ່າວມານີ້ໂດຍພື້ນຖານແລ້ວແມ່ນໜ້າວຽກທີ່ເປັນຕົວແທນ. ການປະສົບກັບພາລະກິດຂອງພຣະເຈົ້າ, ເຊັ່ນ: ການຜ່ານສະພາບແວດລ້ອມຕ່າງໆ, ການຜ່ານການພິພາກສາ, ການລົງໂທດ, ການລິຮານ ແລະ ອື່ນໆ, ຈົນໃນທີ່ສຸດກໍບັນລຸການປ່ຽນແປງອຸປະນິໄສ ແລະ ໄດ້ຮັບຄວາມລອດພົ້ນ ແມ່ນໜ້າວຽກທີ່ສະເພາະເຈາະຈົງ. ນີ້ຄືຜົນກະທົບ ແລະ ອິດທິພົນທີ່ການກໍ່ຕັ້ງ ແລະ ການມີຢູ່ຂອງຄຣິສຕະຈັກມີຕໍ່ຜູ້ຄົນ. ວຽກງານເຜີຍແຜ່ພຣະທຳຂອງພຣະເຈົ້າ ແລະ ເປັນພະຍານເຖິງພຣະເຈົ້າບໍ່ພຽງແຕ່ປະຕິບັດໂດຍທີມງານພຣະກິດຕິຄຸນເທົ່ານັ້ນ; ມັນຍັງສຳເລັດໄດ້ຜ່ານບົດຄວາມຄຳພະຍານຈາກປະສົບການ, ເພງສັນລະເສີນ, ວິດີໂອ ແລະ ຮູບເງົາຕ່າງໆ ແລະ ອື່ນໆ, ເຊິ່ງກໍແມ່ນເນື້ອໃນ ແລະ ໂຄງການສະເພາະທີ່ລວມຢູ່ໃນວຽກງານເຜີຍແຜ່ພຣະທຳຂອງພຣະເຈົ້າ. ນອກຈາກນີ້, ຍັງມີໜ້າວຽກທີ່ກ່ຽວຂ້ອງກັບຊີວິດຄຣິສຕະຈັກຄື: ການກິນ ແລະ ການດື່ມພຣະທຳຂອງພຣະເຈົ້າເພື່ອເຂົ້າໃຈຄວາມຈິງ, ການສາມາດອ່ອນນ້ອມຕໍ່ພຣະເຈົ້າ ແລະ ການຮູ້ຈັກພຣະເຈົ້າ ແລະ ການປະສົບກັບພາລະກິດຂອງພຣະເຈົ້າ ແລະ ສະພາບແວດລ້ອມຕ່າງໆທີ່ພຣະເຈົ້າຈັດຕັ້ງຂຶ້ນໃນລະຫວ່າງຂະບວນການປະຕິບັດໜ້າທີ່ ເພື່ອບັນລຸການປ່ຽນແປງອຸປະນິໄສ ແລະ ໄດ້ຮັບຄວາມລອດພົ້ນ. ສິ່ງເຫຼົ່ານີ້ແມ່ນໜ້າວຽກຫຼາຍຢ່າງທີ່ເກີດຂຶ້ນບົນພື້ນຖານການມີຢູ່ຂອງຄຣິສຕະຈັກຫຼັງຈາກທີ່ມັນໄດ້ຖືກກໍ່ຕັ້ງຂຶ້ນ. ນອກເໜືອຈາກໜ້າວຽກຫຼັກເຫຼົ່ານີ້, ຍັງມີວຽກງານຮອງອີກບໍ? ວຽກງານຮອງແມ່ນຫຍັງ? ພວກມັນໝາຍເຖິງວຽກງານທີ່ບໍ່ສຳຄັນ ຫຼື ວຽກງານທົ່ວໄປ ເຊິ່ງເຖິງຢ່າງໃດກໍຕາມ, ມັນກໍມີຜົນປະໂຫຍດບາງຢ່າງສຳລັບຜູ້ທີ່ຖືກເລືອກຂອງພຣະເຈົ້າໃນການໄລ່ຕາມຫາຄວາມຈິງ ແລະ ການປະຕິບັດໜ້າທີ່ຂອງຕົນ; ວຽກງານນີ້ສາມາດສົ່ງຜົນກະທົບໃນທາງບວກຕໍ່ການເຕີບໃຫຍ່ທາງຊີວິດຂອງຜູ້ຄົນ ແລະ ການປ່ຽນແປງທັດສະນະຂອງພວກເຂົາຕໍ່ເລື່ອງຕ່າງໆ. ໃນສະຖານະການພິເສດ, ວຽກງານທົ່ວໄປທີ່ກ່ຽວຂ້ອງກັບການດຳລົງຊີວິດທາງຮ່າງກາຍຂອງຜູ້ຄົນເຊິ່ງເກີດຂຶ້ນຈາກວຽກງານຄຣິສຕະຈັກ ຖືວ່າເປັນວຽກງານທີ່ຈຳເປັນຂອງຄຣິສຕະຈັກບໍ? ຕົວຢ່າງ: ການເຮັດໄຮ່ໄຖນາ, ການລ້ຽງສັດ ແລະ ກິດຈະກຳອື່ນໆທີ່ຈັດຫາອາຫານທີ່ຈຳເປັນຈໍານວນໜຶ່ງໃຫ້ກັບຜູ້ທີ່ປະຕິບັດໜ້າທີ່ຂອງຕົນ. ສິ່ງເຫຼົ່ານີ້ຖືວ່າເປັນວຽກງານທີ່ເປັນແກນຫຼັກຂອງຄຣິສຕະຈັກບໍ? (ບໍ່ແມ່ນ). ແລ້ວການຈັດຫາຄອມພິວເຕີ, ອຸປະກອນ ແລະ ສິ່ງອື່ນໆໃຫ້ກັບຜູ້ທີ່ປະຕິບັດໜ້າທີ່ຂອງຕົນເດ, ສິ່ງເຫຼົ່ານີ້ຖືວ່າເປັນວຽກງານທີ່ເປັນແກນຫຼັກຂອງຄຣິສຕະຈັກບໍ? (ບໍ່ແມ່ນ). ແລ້ວວຽກງານທີ່ເປັນແກນຫຼັກຂອງຄຣິສຕະຈັກໝາຍເຖິງຫຍັງ? ສິ່ງນີ້ກ່ຽວຂ້ອງກັບຄຳນິຍາມຂອງຄຣິສຕະຈັກ. ຄຳນິຍາມກ່ອນໜ້ານີ້ຂອງພວກເຈົ້າກ່ຽວກັບຄຣິສຕະຈັກແມ່ນດີ; ເຮົາຂ້ອນຂ້າງພໍໃຈກັບຄຳນິຍາມເຫຼົ່ານັ້ນ ເພາະວ່າສິ່ງທີ່ກຳນົດລັກສະນະໃນຄຳນິຍາມຂອງພວກເຈົ້າແມ່ນກ່ຽວຂ້ອງກັບຄວາມຈິງທີ່ສູງກວ່າ ເຊັ່ນ: ການເຂົ້າສູ່ຊີວິດຂອງຜູ້ຄົນ, ຄວາມເຊື່ອທີ່ແທ້ຈິງຂອງພວກເຂົາໃນພຣະເຈົ້າ ແລະ ໃນການຕິດຕາມພຣະເຈົ້າ, ການຮູ້ຈັກພຣະເຈົ້າ ແລະ ແມ່ນແຕ່ການປ່ຽນແປງອຸປະນິໄສ, ການອ່ອນນ້ອມຕໍ່ພຣະເຈົ້າ ແລະ ການນະມັດສະການພຣະເຈົ້າ. ຈາກຈຸດນີ້, ການມີຢູ່ຂອງຄຣິສຕະຈັກບໍ່ແມ່ນເພື່ອສິ່ງທີ່ກ່ຽວຂ້ອງກັບຊີວິດທາງເນື້ອໜັງ ແລະ ຜົນປະໂຫຍດຂອງຜູ້ຄົນຢ່າງແນ່ນອນ, ເຊັ່ນ: ການເຮັດໃຫ້ພວກເຂົາອົບອຸ່ນ ແລະ ອີ່ມໜຳ, ການຮັກສາສຸຂະພາບຂອງພວກເຂົາ ຫຼື ການເບິ່ງແຍງອະນາຄົດຂອງພວກເຂົາ. ຄຣິສຕະຈັກບໍ່ໄດ້ມີຢູ່ເພື່ອສະໜັບສະໜູນການດຳລົງຊີວິດທາງຮ່າງກາຍຂອງຜູ້ຄົນ ຫຼື ເພື່ອໃຫ້ຜູ້ຄົນໄດ້ເພີດເພີນກັບຊີວິດທາງເນື້ອໜັງທີ່ດີຂຶ້ນ. ບາງຄົນເວົ້າວ່າ “ບໍ່ຖືກຕ້ອງ. ຊີວິດ ແລະ ການດຳລົງຊີວິດທາງຮ່າງກາຍຂອງພວກເຮົາຖືກກ່າວເຖິງໃນພຣະທຳຂອງພຣະເຈົ້າ ເຊິ່ງບອກໃຫ້ພວກເຮົາຮຽນຮູ້ສິລະປະສະໄໝໃໝ່ ແລະ ຄວາມຮູ້ກ່ຽວກັບການຮັກສາສຸຂະພາບ. ສິ່ງເຫຼົ່ານີ້ບໍ່ກ່ຽວຂ້ອງກັບການດຳລົງຊີວິດຂອງພວກເຮົາບໍ?” ສິ່ງເຫຼົ່ານີ້ຖືວ່າເປັນວຽກງານທີ່ເປັນແກນຫຼັກຂອງຄຣິສຕະຈັກບໍ? (ບໍ່ແມ່ນ). ເນື່ອງຈາກຄຣິສຕະຈັກປະກອບດ້ວຍຜູ້ທີ່ເຊື່ອໃນພຣະເຈົ້າ ແລະ ໂດຍທໍາມະຊາດແລ້ວ ຊີວິດຂອງຜູ້ຄົນກ່ຽວຂ້ອງກັບອາຫານ, ເຄື່ອງນຸ່ງຫົ່ມ, ທີ່ຢູ່ອາໄສ, ການເດີນທາງ ແລະ ສິ່ງຈຳເປັນປະຈຳວັນ, ຄຣິສຕະຈັກຈຶ່ງຊ່ວຍຜູ້ຄົນແກ້ໄຂບັນຫາເຫຼົ່ານີ້ໂດຍບັງເອີນ. ເມື່ອບັນຫາເຫຼົ່ານີ້ຖືກແກ້ໄຂ, ຜູ້ຄົນກໍຄິດວ່າ “ຄຣິສຕະຈັກຍັງຮັບຜິດຊອບຄວາມຕ້ອງການປະຈຳວັນຂອງພວກເຮົາ. ນີ້ຄືວຽກງານປະຈຳຂອງຄຣິສຕະຈັກ ແລະ ເປັນວຽກງານທີ່ເປັນແກນຫຼັກຂອງມັນ”. ນີ້ບໍ່ແມ່ນຄວາມເຂົ້າໃຈຜິດບໍ? (ແມ່ນແລ້ວ). ແມ່ນຫຍັງທີ່ພາໃຫ້ເກີດຄວາມເຂົ້າໃຈຜິດນີ້? (ພວກເຂົາບໍ່ເຂົ້າໃຈແຈ້ງວ່າວຽກງານທີ່ເປັນແກນຫຼັກຂອງຄຣິສຕະຈັກແມ່ນຫຍັງ). ເປັນຫຍັງພວກເຂົາຍັງບໍ່ເຂົ້າໃຈແຈ້ງຈົນເຖິງປັດຈຸບັນ? ບໍ່ແມ່ນວ່າມີບັນຫາກັບຄວາມເຂົ້າໃຈຂອງພວກເຂົາບໍ? (ແມ່ນແລ້ວ). ເປັນຫຍັງຈຶ່ງມີບັນຫາກັບຄວາມເຂົ້າໃຈຂອງພວກເຂົາ? ນີ້ແມ່ນເລື່ອງຂອງຄວາມສາມາດ. ໃນທີ່ສຸດແລ້ວ, ມັນກໍມາຈາກການມີຄວາມສາມາດທີ່ຕໍ່າ.

ກ່ຽວກັບວຽກງານທີ່ເປັນແກນຫຼັກຂອງຄຣິສຕະຈັກ, ຫາກໍມີການກ່າວເຖິງສາມຂໍ້: ຂໍ້ໜຶ່ງແມ່ນການເປັນພະຍານເຖິງ ແລະ ການເຜີຍແຜ່ພຣະທຳຂອງພຣະເຈົ້າ. ອີກຂໍ້ໜຶ່ງແມ່ນການນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ, ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ ແລະ ຊ່ວຍຜູ້ຄົນໃຫ້ເຂົ້າໃຈຄວາມຈິງ, ປະຕິບັດພຣະທຳຂອງພຣະເຈົ້າ ແລະ ປະຕິບັດໜ້າທີ່ຂອງຕົນໃຫ້ດີຂຶ້ນ. ອີກຂໍ້ໜຶ່ງແມ່ນການນໍາພາຜູ້ຄົນໃຫ້ປະສົບກັບພາລະກິດຂອງພຣະເຈົ້າ, ປະສົບກັບອໍານາດສູງສຸດຂອງພຣະເຈົ້າ ແລະ ປະຖິ້ມອຸປະນິໄສທີ່ເສື່ອມຊາມຂອງຕົນ ເພື່ອບັນລຸການປ່ຽນແປງອຸປະນິໄສ ໂດຍອີງໃສ່ຄວາມເຂົ້າໃຈພຣະທຳຂອງພຣະເຈົ້າ. ທັງໝົດນີ້ລ້ວນແຕ່ມີເປົ້າໝາຍເພື່ອໃຫ້ຜູ້ຄົນໄດ້ຮັບຄວາມລອດພົ້ນ. ສາມຂໍ້ເຫຼົ່ານີ້ສະຫຼຸບໄດ້ດີຫຼາຍ; ພວກມັນຄືວຽກງານທີ່ຄຣິສຕະຈັກຕ້ອງເຮັດ ແລະ ເປັນຄຸນຄ່າ ແລະ ຄວາມສຳຄັນຂອງການມີຢູ່ຂອງຄຣິສຕະຈັກຕໍ່ມະນຸດຊາດ, ຕໍ່ສະມາຊິກຄຣິສຕະຈັກ ແລະ ຕໍ່ຜູ້ທີ່ຖືກເລືອກຂອງພຣະເຈົ້າ. ແຕ່ເທົ່ານີ້ຍັງບໍ່ຄົບຖ້ວນພຽງພໍ. ນອກເໜືອຈາກໜ້າວຽກງານທີ່ເປັນແກນຫຼັກເຫຼົ່ານີ້, ໃຫ້ຄິດອີກວ່າ ຜູ້ຄົນໄດ້ຮັບຜົນປະໂຫຍດທີ່ເປັນແກນຫຼັກອັນໃດອີກ ນອກເໜືອຈາກການປະສົບກັບວຽກງານທີ່ຄຣິສຕະຈັກປະຕິບັດນີ້. (ຜູ້ຄົນຮຽນຮູ້ທີ່ຈະແຍກແຍະຜູ້ຄົນ, ເຫດການ ແລະ ສິ່ງຕ່າງໆ). ການແຍກແຍະຜູ້ຄົນ, ເຫດການ ແລະ ສິ່ງຕ່າງໆແມ່ນຂ້ອນຂ້າງໃກ້ຄຽງ; ມັນກ່ຽວຂ້ອງກັບວຽກງານທີ່ເປັນແກນຫຼັກຂອງຄຣິສຕະຈັກ. ເມື່ອພວກເຮົາເວົ້າເຖິງວຽກງານທີ່ເປັນແກນຫຼັກ, ພວກເຮົາກຳລັງເວົ້າເຖິງໜ້າວຽກທີ່ເປັນຕົວແທນ. ສິ່ງທີ່ພວກເຮົາໂອ້ລົມກັນເມື່ອກີ້ນີ້ແມ່ນຜົນປະໂຫຍດໃນທາງບວກທີ່ຜູ້ຄົນໄດ້ຮັບ ຫຼື ວຽກງານຈໍານວນທີ່ຄຣິສຕະຈັກດຳເນີນການ ເຊິ່ງຜູ້ຄົນໄດ້ມີສ່ວນຮ່ວມ ຫຼື ປະສົບກັບ. ນອກເໜືອຈາກໜ້າວຽກທີ່ເປັນແກນຫຼັກເຫຼົ່ານີ້, ຄຸນຄ່າອີກຢ່າງໜຶ່ງຂອງການມີຢູ່ຂອງຄຣິສຕະຈັກກໍຄືການຊ່ວຍໃຫ້ຜູ້ຄົນເຂົ້າໃຈມະນຸດຊາດ, ໂລກ ແລະ ອິດທິພົນແຫ່ງຄວາມມືດ. ນີ້ແມ່ນວຽກງານທີ່ເປັນແກນຫຼັກຂອງຄຣິສຕະຈັກ ນອກເໜືອຈາກສາມໜ້າວຽກທີ່ພວກເຈົ້າໄດ້ໂອ້ລົມກັນໄປບໍ? ນີ້ແມ່ນໜ້າວຽກທີ່ສະເພາະເຈາະຈົງບໍ? (ແມ່ນແລ້ວ). ເມື່ອທຽບໃສ່ສາມໜ້າວຽກທຳອິດ, ໜ້າວຽກນີ້ຖືວ່າເປັນວຽກງານຮອງ. ເປັນຫຍັງຈຶ່ງຖືວ່າເປັນວຽກງານຮອງ? ເພາະວ່າມັນເປັນຜົນທີ່ຜູ້ຄົນບັນລຸໄດ້ຜ່ານການປະສົບກັບສາມໜ້າວຽກທຳອິດ. ມັນບັນລຸໄດ້ໂດຍການປະສົບກັບພາລະກິດຂອງພຣະເຈົ້າ, ການກິນ ແລະ ການດື່ມພຣະທຳຂອງພຣະເຈົ້າ, ການເຂົ້າໃຈຄວາມຈິງ, ການເຂົ້າໃຈອຸປະນິໄສທີ່ເສື່ອມຊາມຂອງຕົນເອງ ແລະ ການຮູ້ຈັກພຣະເຈົ້າ. ຜົນທີ່ໄດ້ຮັບກໍຄື ຜູ້ຄົນຈະເຂົ້າໃຈມະນຸດຊາດທີ່ຊົ່ວຮ້າຍນີ້, ໂລກທີ່ມືດມົນນີ້ ແລະ ອິດທິພົນແຫ່ງຄວາມມືດ. ຕອນນີ້ຜົນໄດ້ຮັບນີ້ບັນລຸໄດ້ສ່ວນໜຶ່ງແລ້ວບໍ? (ແມ່ນແລ້ວ). ນີ້ບໍ່ແມ່ນຄຸນຄ່າຂອງການມີຢູ່ຂອງຄຣິສຕະຈັກບໍ? ນີ້ບໍ່ແມ່ນໜ້າທີ່ ແລະ ຜົນກະທົບທີ່ການມີຢູ່ຂອງຄຣິສຕະຈັກຄວນມີຕໍ່ຜູ້ທີ່ຕິດຕາມພຣະເຈົ້າບໍ? (ແມ່ນແລ້ວ). ໃນດ້ານໜຶ່ງ, ມັນມີຜົນກະທົບທາງພາວະວິໄສນີ້; ນອກຈາກນີ້, ຄຣິສຕະຈັກກໍກຳລັງດຳເນີນວຽກງານນີ້ໃນທາງບວກ ແລະ ຢ່າງຈິງຈັງ. ມີໂຄງການສະເພາະໃດແດ່ທີ່ກ່ຽວຂ້ອງກັບວຽກງານນີ້? ຕົວຢ່າງ: ຮູບເງົາກ່ຽວກັບຜູ້ທີ່ຖືກເລືອກຂອງພຣະເຈົ້າທີ່ປະສົບກັບການຈັບກຸມ ແລະ ທໍລະມານ. ໃນດ້ານໜຶ່ງ, ສິ່ງເຫຼົ່ານີ້ແມ່ນຄຳພະຍານທີ່ເກີດຂຶ້ນຈາກຜູ້ທີ່ຕິດຕາມພຣະເຈົ້າ ເມື່ອພວກເຂົາທົນທຸກຈາກການຂົ່ມເຫັງຢ່າງໂຫດຮ້າຍຂອງຊາຕານ; ໃນອີກດ້ານໜຶ່ງ, ພວກມັນເປີດໂປງວ່າ ມະນຸດຊາດທີ່ຊົ່ວຊ້ານີ້, ໂລກທີ່ມືດມົນນີ້ ແລະ ອິດທິພົນແຫ່ງຄວາມມືດ ຕໍ່ຕ້ານ ແລະ ປະນາມພຣະເຈົ້າ ແລະ ຄວາມຈິງແນວໃດ, ພ້ອມທັງວິທີການຕ່າງໆທີ່ພວກເຂົາຂົ່ມເຫັງຜູ້ທີ່ຕິດຕາມພຣະເຈົ້າຢ່າງໂຫດຮ້າຍ. ໃນຂະນະທີ່ເປີດໂປງສິ່ງເຫຼົ່ານີ້, ຮູບເງົາຊ່ວຍໃຫ້ຜູ້ຄົນເຂົ້າໃຈມະນຸດຊາດ, ໂລກ ແລະ ອິດທິພົນແຫ່ງຄວາມມືດຈາກມຸມມອງນີ້. ບາງຄົນເວົ້າວ່າ “ເຈົ້າໝາຍຄວາມວ່າແນວໃດກັບ ‘ການເຂົ້າໃຈມະນຸດຊາດ ແລະ ໂລກ’?” ພວກເຈົ້າທຸກຄົນຄິດວ່າ ມັນໝາຍຄວາມວ່າແນວໃດ? (ການເຂົ້າໃຈຄວາມມືດ ແລະ ຄວາມຊົ່ວຮ້າຍຂອງມະນຸດຊາດ ແລະ ໂລກ, ພ້ອມທັງການເຂົ້າໃຈແກ່ນແທ້ຂອງມະນຸດຊາດທັງໝົດທີ່ເປັນສັດຕູຂອງພຣະເຈົ້າ). ຖືກຕ້ອງ. ມັນໝາຍເຖິງການເຂົ້າໃຈຄວາມຊົ່ວຮ້າຍ ແລະ ຄວາມມືດຂອງມະນຸດຊາດ, ການເຂົ້າໃຈໃບໜ້າທີ່ຂີ້ຮ້າຍ ແລະ ທາດແທ້ຂອງມະນຸດຊາດທັງໝົດທີ່ເປັນສັດຕູຂອງພຣະເຈົ້າ. ວິດີໂອກ່ຽວກັບການທໍລະມານ ຫຼື ຄຳພະຍານຈາກປະສົບການສ່ວນຕົວແມ່ນຕົວຢ່າງສະເພາະຂອງວຽກງານນີ້ທີ່ຄຣິສຕະຈັກເຮັດ. ນອກຈາກນີ້, ການເປີດໂປງວັດທະນະທຳດັ້ງເດີມ, ທັດສະນະທາງສິນທຳຂອງມະນຸດ, ແນວຄິດຂອງກຸ່ມຊົນເຜົ່າ ຫຼື ເຊື້ອຊາດບາງກຸ່ມ, ພ້ອມທັງຫຼັກຄຳສອນດັ້ງເດີມຂອງລัດທິເຕົ໋າ ແລະ ລัດທິຂົງຈື້ໃນປະເທດຈີນ, ຄວາມຈິງປອມບາງຢ່າງ ແລະ ກົດລະບຽບຄອບຄົວ ແລະ ການລ້ຽງດູທີ່ຜູກມັດຜູ້ຄົນ ແລະ ຈຳກັດແນວຄິດຂອງພວກເຂົາ. ຈຸດປະສົງຂອງການເປີດໂປງສິ່ງເຫຼົ່ານີ້ແມ່ນຫຍັງ? ວຽກງານນີ້ຈັດຢູ່ໃນໝວດໃດ? ເນື້ອໃນທີ່ຂ້າພະເຈົ້າໄດ້ໄຈ້ແຍກກ່ອນໜ້ານີ້ໃນເລື່ອງ “ນອນເທິງຟືນ ແລະ ເລຍລົດຂົມ” ບໍ່ແມ່ນສ່ວນໜຶ່ງຂອງການເຂົ້າໃຈໂລກ, ມະນຸດຊາດ ແລະ ອິດທິພົນແຫ່ງຄວາມມືດບໍ? (ແມ່ນແລ້ວ). ນີ້ແມ່ນຕົວຢ່າງຂອງເນື້ອໃນສະເພາະຂອງວຽກງານນີ້. ສະນັ້ນ, ວຽກງານນີ້ກໍແມ່ນໜ້າວຽກທີ່ສະເພາະເຈາະຈົງທີ່ຄຣິສຕະຈັກຄວນປະຕິບັດເຊັ່ນກັນ. ສະຫຼຸບແລ້ວ, ໃນດ້ານໜຶ່ງ, ວຽກງານຂອງຄຣິສຕະຈັກແມ່ນການຊີ້ນໍາຜູ້ຄົນໃນທາງບວກໃຫ້ເຂົ້າສູ່ຄວາມເປັນຈິງແຫ່ງຄວາມຈິງຜ່ານຄວາມຈິງ, ນໍາພາພວກເຂົາໃຫ້ບັນລຸການອ່ອນນ້ອມຕໍ່ພຣະເຈົ້າ. ໃນອີກດ້ານໜຶ່ງແມ່ນການເປີດໂປງໂລກທີ່ມືດມົນຂອງຊາຕານ, ເປີດໂປງການກະທຳຕ່າງໆຂອງຊາຕານທີ່ເປັນປໍລະປັກຕໍ່ຄວາມຈິງ ແລະ ພຣະເຈົ້າ ແລະ ເປີດໂປງແນວໂນ້ມທີ່ຊົ່ວຮ້າຍໃນສັງຄົມມະນຸດ, ແນວຄິດ ແລະ ຄວາມເຊື່ອຕ່າງໆຂອງມະນຸດຊາດທີ່ເສື່ອມຊາມ ພ້ອມທັງຄຳສອນນອກຮີດ, ຄວາມເຊື່ອທີ່ຜິດໆຂອງພວກເຂົາ ແລະ ອື່ນໆ ເພື່ອໃຫ້ຜູ້ຄົນສາມາດເຂົ້າໃຈທຳມະຊາດທີ່ແທ້ຈິງ ແລະ ແກ່ນແທ້ຂອງຍຸກທີ່ຊົ່ວຊ້ານີ້. ນີ້ບໍ່ແມ່ນວຽກງານທີ່ເປັນແກນຫຼັກຂອງຄຣິສຕະຈັກບໍ? (ແມ່ນແລ້ວ). ທີ່ຈິງແລ້ວ, ພວກເຈົ້າໄດ້ຮັບຫຼາຍສິ່ງຫຼາຍຢ່າງຈາກວຽກງານຂອງຄຣິສຕະຈັກແລ້ວ ແລະ ໄດ້ຮັບຜົນປະໂຫຍດຢ່າງແທ້ຈິງ. ເມື່ອເວົ້າເຖິງຜູ້ຄົນໃນຄຣິສຕະຈັກ, ບໍ່ວ່າຈະເປັນຜູ້ທີ່ສົນໃຈໃນຄວາມຈິງ ຫຼື ຜູ້ທີ່ບໍ່ສົນໃຈໃນຄວາມຈິງ, ຫຼັງຈາກທີ່ຕິດຕາມພຣະເຈົ້າເປັນເວລາສາມຫາຫ້າປີ, ຜ່ານການເຕົ້າໂຮມເພື່ອໂອ້ລົມກ່ຽວກັບຄວາມຈິງ, ການອະທິຖານ-ອ່ານພຣະທຳຂອງພຣະເຈົ້າ ແລະ ການປະສົບກັບການຂົ່ມເຫັງ ແລະ ການໃສ່ຮ້າຍປ້າຍສີຈາກຄົນທີ່ບໍ່ເຊື່ອ, ການລົບກວນຈາກຄົນຊົ່ວຊ້າ ແລະ ພວກຕໍ່ຕ້ານພຣະຄຣິສ ແລະ ຜູ້ຄົນ, ເຫດການ ແລະ ສິ່ງຕ່າງໆອີກທຸກປະເພດ, ພວກເຂົາກໍຈະສາມາດແຍກແຍະ ແລະ ເຂົ້າໃຈໂລກທີ່ມືດມົນນີ້, ມະນຸດຊາດທີ່ຊົ່ວຊ້ານີ້, ຜູ້ມີອຳນາດປົກຄອງ ແລະ ອິດທິພົນແຫ່ງຄວາມມືດຂອງໂລກທັງໝົດໄດ້ໂດຍບໍ່ຮູ້ຕົວ. ສິ່ງເຫຼົ່ານີ້ຄືຜົນທີ່ພວກເຂົາໄດ້ຮັບ. ຜົນໄດ້ຮັບເຫຼົ່ານີ້ເກີດຂຶ້ນໄດ້ແນວໃດ? ມັນເກີດຂຶ້ນຈາກການມີຢູ່ຂອງຄຣິສຕະຈັກບໍ? ມັນເກີດຂຶ້ນຈາກວຽກງານທີ່ຄຣິສຕະຈັກເຮັດບໍ? (ແມ່ນແລ້ວ). ໃນດ້ານໜຶ່ງ, ຜູ້ຄົນໄດ້ຮັບຄວາມເຂົ້າໃຈບາງຢ່າງກ່ຽວກັບພຣະທຳ, ພາລະກິດ ແລະ ອຸປະນິໄສຂອງພຣະເຈົ້າ; ໃນອີກດ້ານໜຶ່ງ, ພວກເຂົາກໍໄດ້ຮັບຄວາມຮັບຮູ້ ແລະ ການແຍກແຍະທີ່ສອດຄ່ອງກັນກ່ຽວກັບໂລກ, ມະນຸດຊາດ ແລະ ອິດທິພົນແຫ່ງຄວາມມືດ. ຜົນໄດ້ຮັບ ແລະ ຜົນກະທົບໃນທາງບວກຂອງຜົນໄດ້ຮັບທັງສອງຢ່າງນີ້ທີ່ມີຕໍ່ຜູ້ຄົນແມ່ນສິ່ງທີ່ພວກເຂົາຄວນບັນລຸເພື່ອໃຫ້ໄດ້ຄວາມລອດພົ້ນ.

ວຽກງານຂອງຄຣິສຕະຈັກສາມາດສະຫຼຸບໄດ້ວ່າ ຄືການເຜີຍແຜ່ ແລະ ການເປັນພະຍານເຖິງພຣະທຳ ແລະ ພາລະກິດຂອງພຣະເຈົ້າ ແລະ ການນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ເພື່ອໃຫ້ພວກເຂົາສາມາດເຂົ້າໃຈຄວາມຈິງ, ປະຕິບັດພຣະທຳຂອງພຣະເຈົ້າ ແລະ ປະຕິບັດໜ້າທີ່ຂອງຕົນໄດ້ດີຂຶ້ນ. ນອກຈາກນີ້, ບົນພື້ນຖານຂອງການເຂົ້າໃຈຄວາມຈິງ, ພວກເຂົາສາມາດປະສົບກັບພາລະກິດຂອງພຣະເຈົ້າ, ປະຖິ້ມອຸປະນິໄສທີ່ເສື່ອມຊາມຂອງຕົນ ແລະ ບັນລຸການປ່ຽນແປງໃນອຸປະນິໄສ. ນອກເໜືອຈາກສາມດ້ານນີ້, ມັນກ່ຽວຂ້ອງກັບການຊ່ວຍໃຫ້ຜູ້ຄົນເຂົ້າໃຈມະນຸດຊາດທີ່ຊົ່ວຊ້າ, ໂລກທີ່ມືດມົນ ແລະ ອິດທິພົນແຫ່ງຄວາມມືດ. ເຖິງແມ່ນວ່າໂຄງການວຽກງານຂອງຄຣິສຕະຈັກຈະມີບໍ່ຫຼາຍ ແຕ່ເນື້ອໃນສະເພາະເຈາະຈົງແມ່ນກວ້າງຂວາງຫຼາຍ. ເນື້ອໃນທັງໝົດລ້ວນແຕ່ກ່ຽວຂ້ອງກັບພຣະທຳຂອງພຣະເຈົ້າ, ຄວາມຈິງ, ການປະຖິ້ມອຸປະນິໄສທີ່ເສື່ອມຊາມຂອງຕົນ ແລະ ການອ່ອນນ້ອມຕໍ່ພຣະເຈົ້າ; ແນ່ນອນວ່າ ມັນຍິ່ງກ່ຽວຂ້ອງກັບການໄດ້ຮັບຄວາມລອດພົ້ນຫຼາຍກວ່ານັ້ນອີກ. ນີ້ຄືໜ້າທີ່ຂອງຄຣິສຕະຈັກ ແລະ ຄຸນຄ່າຂອງການມີຢູ່ຂອງຄຣິສຕະຈັກ. ວຽກງານຂອງຄຣິສຕະຈັກໃນທຸກໆດ້ານແມ່ນກ່ຽວພັນຢ່າງໃກ້ຊິດກັບການເຂົ້າສູ່ຊີວິດຂອງຜູ້ທີ່ຖືກເລືອກຂອງພຣະເຈົ້າ ເພາະວ່າມັນກ່ຽວຂ້ອງກັບວິທີທີ່ຜູ້ຄົນປະຕິບັດຕໍ່ພຣະທຳຂອງພຣະເຈົ້າ, ທັດສະນະຄະຕິຂອງພວກເຂົາຕໍ່ພຣະເຈົ້າ, ຄວາມລອດພົ້ນຂອງພວກເຂົາ ແລະ ມຸມມອງ ແລະ ທັດສະນະຄະຕິຂອງພວກເຂົາຕໍ່ກັບໂລກ, ມະນຸດຊາດ ແລະ ອິດທິພົນແຫ່ງຄວາມມືດ. ສະຫຼຸບສັ້ນໆກໍຄື ການມີຢູ່ຂອງຄຣິສຕະຈັກແມ່ນກ່ຽວພັນຢ່າງໃກ້ຊິດກັບທຸກຄົນ ແລະ ວຽກງານທີ່ຄຣິສຕະຈັກດຳເນີນການ, ພ້ອມທັງຄຸນຄ່າ ແລະ ຄວາມສຳຄັນຂອງການມີຢູ່ຂອງມັນ ແມ່ນແຍກອອກຈາກທຸກຄົນທີ່ຍອມຮັບເອົາຄວາມລອດພົ້ນຂອງພຣະເຈົ້າບໍ່ໄດ້.

ຫຼັງຈາກທີ່ໂອ້ລົມກັນກ່ຽວກັບວຽກງານສະເພາະທີ່ຄຣິສຕະຈັກໜຶ່ງຕ້ອງເຮັດແລ້ວ, ໃຫ້ມາສົນທະນາກັນກ່ຽວກັບຄຳນິຍາມ ແລະ ທັດສະນະທີ່ບໍ່ເໝາະສົມທີ່ຜູ້ຄົນມີຕໍ່ຄຳວ່າ “ຄຣິສຕະຈັກ” ແລະ ຄວາມສຳຄັນຂອງການມີຢູ່ຂອງຄຣິສຕະຈັກ. ກ່ອນອື່ນໝົດ, ຜູ້ຄົນຄິດວ່າຄຣິສຕະຈັກເປັນສະຖານທີ່ທີ່ຂ້ອນຂ້າງໃຫ້ກຳລັງໃຈ, ເປັນສະຖານທີ່ທີ່ເຕັມໄປດ້ວຍຄວາມອົບອຸ່ນ ແລະ ແສງສະຫວ່າງ, ເປັນສະຖານທີ່ທີ່ຂ້ອນຂ້າງເປັນມິດ ປາສະຈາກຄວາມຂັດແຍ່ງ, ສົງຄາມ, ການຂ້າຟັນ ຫຼື ການນອງເລືອດ. ເປັນສະຖານທີ່ໃນອຸດົມຄະຕິທີ່ຫົວໃຈຂອງຜູ້ຄົນປາດຖະໜາ ແລະ ເຕັມໄປດ້ວຍຄວາມສຸກ. ຢູ່ບ່ອນນີ້, ບໍ່ມີຄວາມອິດສາບັງບຽດ ຫຼື ການຕໍ່ສູ້ກັນ, ບໍ່ມີການໃຊ້ເລ່ຫຼ່ຽມ, ບໍ່ມີກະແສທີ່ຊົ່ວຮ້າຍ ຫຼື ປະກົດການອື່ນໃດທີ່ພົບເຫັນໃນໂລກຂອງຜູ້ບໍ່ເຊື່ອ. ມັນຖືກເບິ່ງວ່າເປັນທ່າເຮືອໃນອຸດົມຄະຕິທີ່ຈິດໃຈຂອງຜູ້ຄົນສາມາດຈອດພັກໄດ້. ບໍ່ວ່າຈິນຕະນາການຂອງຜູ້ຄົນກ່ຽວກັບຄຳວ່າ “ຄຣິສຕະຈັກ” ຈະງາມສໍ່າໃດກໍຕາມ, ໂດຍລວມແລ້ວ ຜູ້ຄົນກໍຊອກຫາສິ່ງຄໍ້າຈູນທາງຈິດວິນຍານຈຳນວນໜຶ່ງໃນຄຣິສຕະຈັກ. ສິ່ງຄໍ້າຈູນທາງຈິດວິນຍານນີ້ມີໜ້າທີ່ທີ່ເປັນຮູບປະທຳຫຼາຍກວ່າສຳລັບຜູ້ຄົນ: ເມື່ອພວກເຂົາປະສົບຄວາມຫຍຸ້ງຍາກ, ພວກເຂົາກໍມາທີ່ຄຣິສຕະຈັກເພື່ອລະບາຍຄວາມທຸກຂອງພວກເຂົາ ແລະ ຄຣິສຕະຈັກກໍຈະຊ່ວຍພວກເຂົາບັນເທົາຄວາມກັງວົນ ແລະ ແກ້ໄຂຄວາມຫຍຸ້ງຍາກໃຫ້. ຕົວຢ່າງ: ຖ້າພວກເຂົາພົບພໍ້ກັບຄວາມຫຍຸ້ງຍາກໃນບ່ອນເຮັດວຽກ ຫຼື ໃນຊີວິດ, ຖ້າລູກໆຂອງພວກເຂົາບໍ່ເຊື່ອຟັງ, ຖ້າຜົວ ຫຼື ເມຍຂອງພວກເຂົາມີຊູ້, ຖ້າມີຄວາມຂັດແຍ່ງລະຫວ່າງແມ່ຍ່າກັບລູກໄພ້, ຖ້າມີການຖຽງກັນກັບເພື່ອນຮ່ວມງານ ຫຼື ເພື່ອນບ້ານ, ຖ້າລູກໆຂອງພວກເຂົາຖືກຂົ່ມເຫັງ, ຖ້າທີ່ດິນຂອງພວກເຂົາຖືກຍຶດເອົາໂດຍຜູ້ມີອິດທິພົນໃນທ້ອງຖິ່ນ ແລະ ອື່ນໆ, ເມື່ອສິ່ງເຫຼົ່ານີ້ເກີດຂຶ້ນ, ຜູ້ຄົນກໍຫວັງວ່າຄົນໃດຄົນໜຶ່ງໃນຄຣິສຕະຈັກຈະສາມາດຢືນຂຶ້ນອອກໜ້າແທນພວກເຂົາ ແລະ ຊ່ວຍແກ້ໄຂ ແລະ ຈັດການບັນຫາເຫຼົ່ານີ້ໄດ້. ໃນຄວາມຄິດຂອງຜູ້ຄົນ, ຄຣິສຕະຈັກແມ່ນສະຖານທີ່ເຊັ່ນນັ້ນ. ໂດຍບໍ່ຕ້ອງສົງໄສ, ໃນຄວາມຄິດຂອງຜູ້ຄົນ ຄຣິສຕະຈັກເປັນບ່ອນລີ້ໄພ, ເປັນສະຫວັນໃນອຸດົມຄະຕິ, ເປັນສະຖານທີ່ເພື່ອບັນເທົາຄວາມກັງວົນ ແລະ ແກ້ໄຂຄວາມຫຍຸ້ງຍາກ, ກຳຈັດຄວາມຮຸນແຮງ ແລະ ໃຫ້ຄົນດີໄດ້ຢູ່ຢ່າງສະຫງົບສຸກ ແລະ ປົກປ້ອງຄວາມຍຸຕິທຳ. ຖ້າຊີວິດລຳບາກຂາດເຂີນ, ຄຣິສຕະຈັກກໍຄວນໃຫ້ການບັນເທົາ; ຖ້າບໍ່ມີຜັກກິນ ແລະ ບໍ່ມີເຂົ້າສານຫຸງ, ຄຣິສຕະຈັກຄວນແຈກຢາຍໃຫ້; ຖ້າບໍ່ມີເສື້ອຜ້າ, ຄຣິສຕະຈັກຄວນຊື້ໃຫ້; ຖ້າໃຜຜູ້ໜຶ່ງເຈັບປ່ວຍ, ຄຣິສຕະຈັກຄວນຈ່າຍຄ່າປິ່ນປົວໃຫ້. ເມື່ອຄົນໃດຄົນໜຶ່ງພົບພໍ້ກັບຄວາມຫຍຸ້ງຍາກໃນບ່ອນເຮັດວຽກ, ອ້າຍເອື້ອຍນ້ອງໃນຄຣິສຕະຈັກຄວນຍື່ນມືເຂົ້າຊ່ວຍເຫຼືອ, ໃຊ້ເສັ້ນສາຍ, ໃຊ້ສາຍພົວພັນ ຫຼື ໃຫ້ຄຳແນະນຳ. ເມື່ອລູກຈະສອບເສັງເຂົ້າວິທະຍາໄລ, ພວກເຂົາກໍມາຫາຄຣິສຕະຈັກເພື່ອໃຫ້ຄົນອະທິຖານເພື່ອພວກເຂົາຫຼາຍຂຶ້ນ ໂດຍພະຍາຍາມເພື່ອຮັບປະກັນວ່າລູກຂອງພວກເຂົາສອບເສັງເຂົ້າວິທະຍາໄລໄດ້. ບໍ່ວ່າຈະພົບພໍ້ກັບຄວາມຫຍຸ້ງຍາກໃດກໍຕາມ, ຕາບໃດທີ່ມາທີ່ຄຣິສຕະຈັກ, ຄວາມຫຍຸ້ງຍາກທັງໝົດເຫຼົ່ານີ້ກໍສາມາດຖືກແກ້ໄຂ ແລະ ຈັດການໄດ້. ແມ່ນແຕ່ຖ້າຖືກຄົນຊົ່ວຊ້າຂົ່ມເຫັງ, ຄຣິສຕະຈັກທີ່ມີຜູ້ຄົນຈຳນວນຫຼາຍ ແລະ ມີອິດທິພົນຫຼາຍ ກໍສາມາດຈັດການບັນຫາໄດ້. ໂດຍໄດ້ຮັບການຊຸກຍູ້ ແລະ ສະໜັບສະໜູນຈາກຫຼາຍຄົນ, ຄົນຜູ້ນັ້ນກໍຈະບໍ່ຂີ້ຢ້ານ ຫຼື ຢ້ານກົວການຖືກອັນທະພານຂົ່ມເຫັງອີກຕໍ່ໄປ. ແມ່ນແຕ່ເມື່ອຖືກຂົ່ມເຫັງ, ຖືກສັງຄົມລັງກຽດ ແລະ ດີ້ນຮົນຢູ່ສະເໝີໃນສັງຄົມໂດຍບໍ່ມີທາງອອກໃນການດຳລົງຊີວິດ, ຄົນຜູ້ນັ້ນກໍສາມາດຊອກຫາຄວາມຊ່ວຍເຫຼືອ ແລະ ຄຳແນະນຳທີ່ດີຈາກຄຣິສຕະຈັກ ແລະ ຊອກວຽກທີ່ເໝາະສົມໄດ້. ສິ່ງທັງໝົດເຫຼົ່ານີ້ ແລະ ອື່ນໆອີກ ແມ່ນບົດບາດທີ່ຜູ້ຄົນເຊື່ອວ່າຄຣິສຕະຈັກຄວນມີ ແລະ ເປັນວຽກງານທີ່ຄຣິສຕະຈັກຄວນປະຕິບັດ. ໂດຍຕັດສິນຈາກຄວາມຄິດ ແລະ ແນວຄິດຂອງຜູ້ຄົນ ຫຼື ຈາກສິ່ງທີ່ພວກເຂົາຮຽກຮ້ອງຈາກຄຣິສຕະຈັກ, ມັນຊັດເຈນວ່າພວກເຂົາເບິ່ງຄຣິສຕະຈັກເປັນສະຖາບັນສະຫວັດດີການ, ອົງກອນການກຸສົນ, ອົງກອນຈັດຫາຄູ່ຄອງ ຫຼື ຈັດຫາງານ ຫຼື ສະພາກາແດງຢ່າງບໍ່ຕ້ອງສົງໄສ. ບາງຄົນເຖິງກັບຄິດວ່າ ບໍ່ວ່າພວກເຂົາຈະມີຄວາມສາມາດສໍ່າໃດ ຫຼື ມີສະຖານະພາບແນວໃດໃນສັງຄົມ ແລະ ໃນທ່າມກາງມວນມະນຸດ, ພວກເຂົາກໍຍັງຕ້ອງການກຸ່ມອຳນາດທີ່ເຂັ້ມແຂງເພື່ອເພິ່ງພາອາໄສ. ເມື່ອພວກເຂົາພົບພໍ້ກັບຄວາມຫຍຸ້ງຍາກໃນສັງຄົມ ຫຼື ປະເຊີນໜ້າກັບຜູ້ມີອຳນາດ, ພວກເຂົາຕ້ອງການກຳລັງທີ່ເຂັ້ມແຂງມາສະໜັບສະໜູນ, ເປັນປາກສຽງໃຫ້ພວກເຂົາ, ເປັນຜູ້ດໍາເນີນການແທນພວກເຂົາ ແລະ ຕໍ່ສູ້ເພື່ອສິດ ແລະ ຜົນປະໂຫຍດຂອງພວກເຂົາ. ໃນທັດສະນະຂອງພວກເຂົາ, ຄຣິສຕະຈັກສາມາດເຮັດໜ້າທີ່ນີ້ໃຫ້ສໍາເລັດ ແລະ ບັນລຸຈຸດປະສົງທີ່ພວກເຂົາຫວັງໄວ້ໄດ້, ສະນັ້ນ ຄຣິສຕະຈັກຈຶ່ງກາຍເປັນທາງເລືອກດຽວຂອງພວກເຂົາ. ເຫັນໄດ້ຊັດເຈນວ່າ ພວກເຂົາເບິ່ງຄຣິສຕະຈັກເປັນສະຫະພັນ ຫຼື ສະມາຄົມທາງສັງຄົມ ເຊັ່ນ: ສະຫະພັນຄູ, ສະຫະພັນຂົນສົ່ງ, ສະມາຄົມຊາວກະສິກອນ, ສະມາຄົມແມ່ຍິງ, ສະມາຄົມຜູ້ສູງອາຍຸ ແລະ ອື່ນໆ ເຊິ່ງລ້ວນແຕ່ເປັນກຸ່ມ ແລະ ອົງການຈັດຕັ້ງທາງສັງຄົມປະເພດນີ້. ບໍ່ວ່າຄຳນິຍາມຂອງຜູ້ຄົນກ່ຽວກັບຄຣິສຕະຈັກຈະເປັນແນວໃດກໍຕາມ, ໂດຍຕັດສິນຈາກວຽກງານທີ່ຄຣິສຕະຈັກເຮັດ ແລະ ຄຳນິຍາມທີ່ຖືກຕ້ອງຂອງຄຣິສຕະຈັກ, ມັນຊັດເຈນວ່າທັດສະນະຄະຕິ ແລະ ຄວາມຮຽກຮ້ອງຕ້ອງການຂອງຜູ້ຄົນຕໍ່ຄຣິສຕະຈັກນັ້ນບໍ່ຖືກຕ້ອງ, ໃຊ້ການບໍ່ໄດ້ ແລະ ເປັນສິ່ງທີ່ຜູ້ຄົນບໍ່ຄວນມີ. ຄຣິສຕະຈັກບໍ່ແມ່ນສະຖານທີ່ເພື່ອ “ປຸ້ນຄົນລວຍເພື່ອຊ່ວຍຄົນຈົນ”, ກຳຈັດຄວາມຮຸນແຮງ ແລະ ໃຫ້ຄົນດີໄດ້ຢູ່ຢ່າງສະຫງົບສຸກ ຫຼື ຮັກສາຄວາມຍຸຕິທຳ ແລ້ວຍິ່ງບໍ່ແມ່ນສະຖານທີ່ເພື່ອຊ່ວຍເຫຼືອໂລກ ແລະ ຊ່ວຍຜູ້ຄົນໃຫ້ລອດພົ້ນ ຫຼື ບັນເທົາຄວາມກັງວົນ ແລະ ແກ້ໄຂຄວາມຫຍຸ້ງຍາກຂອງຜູ້ຄົນ. ຄຣິສຕະຈັກບໍ່ແມ່ນອົງກອນການກຸສົນ, ບໍ່ແມ່ນສະຖາບັນສະຫວັດດີການ ແລະ ກໍບໍ່ແມ່ນສະມາຄົມທາງສັງຄົມ. ການກໍ່ຕັ້ງ ແລະ ການມີຢູ່ຂອງຄຣິສຕະຈັກບໍ່ແມ່ນເພື່ອເຮັດໜ້າທີ່ເປັນກຸ່ມ ຫຼື ອົງກອນທາງສັງຄົມ. ນອກເໜືອຈາກໜ້າທີ່ທີ່ເປັນແກນຫຼັກຈຳນວນໜຶ່ງທີ່ຄຣິສຕະຈັກຄວນປະຕິບັດ ເຊິ່ງກໍຄືການເປັນພະຍານ ແລະ ເຜີຍແຜ່ພຣະທຳຂອງພຣະເຈົ້າ ແລະ ນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ, ມີປະສົບການກັບພາລະກິດຂອງພຣະເຈົ້າ ແລະ ປະຖິ້ມອຸປະນິໄສທີ່ເສື່ອມຊາມຂອງພວກເຂົາເພື່ອບັນລຸຄວາມລອດພົ້ນ, ຄຣິສຕະຈັກກໍບໍ່ມີພັນທະທີ່ຈະສະໜອງໜ້າທີ່ ຫຼື ຄວາມຊ່ວຍເຫຼືອໃດໆໃຫ້ແກ່ສັງຄົມ ຫຼື ກຸ່ມຊົນເຜົ່າໃດໆ. ນອກຈາກນີ້, ຄຣິສຕະຈັກບໍ່ແມ່ນສະຖານທີ່ເພື່ອຕໍ່ສູ້ເພື່ອສິດ ແລະ ຜົນປະໂຫຍດຂອງຜູ້ຄົນ ແລະ ບໍ່ມີພັນທະທີ່ຈະຮັບປະກັນຊີວິດທາງດ້ານຮ່າງກາຍ, ສະຖານະພາບທາງສັງຄົມ, ຕຳແໜ່ງງານ, ເງິນເດືອນ, ສະຫວັດດີການສັງຄົມ ແລະ ອື່ນໆຂອງຜູ້ຄົນ. ໃນແນວຄິດຂອງຜູ້ຄົນ, ພວກເຂົາເຊື່ອວ່າໜ້າທີ່ຂອງຄຣິສຕະຈັກຄືການກຳຈັດຄວາມຮຸນແຮງ ແລະ ໃຫ້ຄົນດີໄດ້ຢູ່ຢ່າງສະຫງົບສຸກ, ຮັກສາຄວາມຍຸຕິທຳ, ບັນເທົາຄວາມກັງວົນຂອງຜູ້ຄົນ ແລະ ແກ້ໄຂຄວາມຫຍຸ້ງຍາກຂອງພວກເຂົາ, ຊ່ວຍເຫຼືອໂລກ ແລະ ຊ່ວຍຜູ້ຄົນໃຫ້ລອດພົ້ນ ແລະ ຕໍ່ສູ້ເພື່ອສິດ ແລະ ຜົນປະໂຫຍດຂອງຜູ້ຄົນ ເຊິ່ງໂດຍພື້ນຖານແລ້ວກໍແມ່ນໜ້າທີ່ເຫຼົ່ານີ້. ສະນັ້ນ, ຜູ້ຄົນຈຶ່ງເຊື່ອວ່າຄຣິສຕະຈັກເປັນທີ່ເພິ່ງພາໄດ້ທັນທີ ແລະ ທຸກຄວາມຫຍຸ້ງຍາກກໍສາມາດຖືກແກ້ໄຂ ແລະ ຈັດການໂດຍຄຣິສຕະຈັກ. ເຫັນໄດ້ຊັດເຈນວ່າ ຜູ້ຄົນເບິ່ງຄຣິສຕະຈັກເປັນສະຖາບັນ, ອົງກອນ ຫຼື ກຸ່ມທາງສັງຄົມ. ຢ່າງໃດກໍຕາມ, ຄຣິສຕະຈັກແມ່ນສະຖາບັນແບບນັ້ນບໍ? (ບໍ່ແມ່ນ). ຖ້າໜ້າທີ່ ແລະ ບົດບາດທີ່ຜູ້ຄົນເຊື່ອວ່າຄຣິສຕະຈັກມີຢູ່ເພື່ອຈະກຳຈັດຄວາມຮຸນແຮງ ແລະ ໃຫ້ຄົນດີໄດ້ຢູ່ຢ່າງສະຫງົບສຸກ, ຮັກສາຄວາມຍຸຕິທຳ, ບັນເທົາຄວາມກັງວົນຂອງຜູ້ຄົນ ແລະ ແກ້ໄຂຄວາມຫຍຸ້ງຍາກຂອງພວກເຂົາ, ຊ່ວຍເຫຼືອໂລກ ແລະ ຊ່ວຍຜູ້ຄົນໃຫ້ລອດພົ້ນ, ຕໍ່ສູ້ເພື່ອສິດ ແລະ ຜົນປະໂຫຍດຂອງຜູ້ຄົນ ແລະ ອື່ນໆ, ຄຣິສຕະຈັກນີ້ກໍບໍ່ສາມາດຖືກເອີ້ນວ່າຄຣິສຕະຈັກໄດ້ ເພາະມັນບໍ່ມີຄວາມກ່ຽວຂ້ອງໃດໆກັບພຣະທຳຂອງພຣະເຈົ້າ, ພາລະກິດຂອງພຣະວິນຍານບໍລິສຸດ ຫຼື ພາລະກິດຂອງພຣະເຈົ້າໃນການຊ່ວຍມະນຸດໃຫ້ລອດພົ້ນ. ກຸ່ມ ຫຼື ອົງກອນດັ່ງກ່າວຄວນຖືກເອີ້ນງ່າຍໆວ່າເປັນກຸ່ມ ຫຼື ອົງກອນ ໂດຍບໍ່ມີຄວາມສຳພັນໃດໆກັບຄຣິສຕະຈັກ ແລະ ທັງບໍ່ມີຄວາມກ່ຽວຂ້ອງໃດໆກັບວຽກງານຂອງຄຣິສຕະຈັກ. ຖ້າອົງກອນໃດໜຶ່ງພາຍໃຕ້ຊື່ຂອງການເຊື່ອໃນພຣະເຈົ້າມີສ່ວນຮ່ວມໃນກິດຈະກຳຕ່າງໆ ເຊັ່ນ: ການເຂົ້າຮ່ວມພິທີນະມັດສະການ, ການນະມັດສະການພຣະເຈົ້າ, ການອ່ານຄຳພີໄບເບິນ, ການອະທິຖານ, ການຮ້ອງເພງສັນລະເສີນ ແລະ ການສັນລະເສີນ ຫຼື ແມ່ນແຕ່ມີການເຕົ້າໂຮມ ແລະ ການນະມັດສະການທີ່ເປັນທາງການ ພ້ອມທັງມີສິ່ງທີ່ເອີ້ນວ່າການປະຊຸມສຶກສາຄຳພີໄບເບິນ, ການປະຊຸມອະທິຖານ, ການປະຊຸມຜູ້ຮ່ວມງານ, ການປະຊຸມແລກປ່ຽນ ແລະ ອື່ນໆ, ບໍ່ວ່າຈະມີສະມາຊິກ ແລະ ໂຄງສ້າງປະເພດໃດກໍຕາມ, ສິ່ງເຫຼົ່ານີ້ກໍບໍ່ມີຄວາມກ່ຽວຂ້ອງໃດໆກັບຄຣິສຕະຈັກທີ່ແທ້ຈິງ. ສະນັ້ນ, ຄຣິສຕະຈັກທີ່ແທ້ຈິງແມ່ນຫຍັງກັນແທ້? ມັນກຳເນີດຂຶ້ນໄດ້ແນວໃດ? ຄຣິສຕະຈັກທີ່ແທ້ຈິງກຳເນີດຂຶ້ນຍ້ອນການປາກົດຕົວຂອງພຣະເຈົ້າ, ພາລະກິດຂອງພຣະອົງ ແລະ ການສະແດງອອກເຖິງຄວາມຈິງຂອງພຣະອົງເພື່ອຊ່ວຍມວນມະນຸດໃຫ້ລອດພົ້ນ. ມັນກຳເນີດຂຶ້ນເມື່ອຜູ້ຄົນໄດ້ຍິນສຽງຂອງພຣະເຈົ້າ, ຫັນກັບມາຫາພຣະເຈົ້າ ແລະ ອ່ອນນ້ອມຕໍ່ພາລະກິດຂອງພຣະເຈົ້າ. ນີ້ຄືຄຣິສຕະຈັກທີ່ແທ້ຈິງ. ຄຣິສຕະຈັກບໍ່ໄດ້ຖືກຈັດຕັ້ງ ແລະ ສ້າງຕັ້ງຂຶ້ນໂດຍມະນຸດ ແຕ່ຖືກສ້າງຕັ້ງຂຶ້ນໂດຍພຣະເຈົ້າເອງ ແລະ ຖືກນຳພາ ແລະ ລ້ຽງດູໂດຍພຣະເຈົ້າເອງ. ສະນັ້ນ, ພຣະເຈົ້າຈຶ່ງມີພາລະກິດທີ່ມອບໝາຍໃຫ້ແກ່ຄຣິສຕະຈັກຂອງພຣະອົງ. ພາລະກິດຂອງຄຣິສຕະຈັກຄືການເຜີຍແຜ່ພຣະທຳຂອງພຣະເຈົ້າ, ເປັນພະຍານເຖິງພາລະກິດຂອງພຣະເຈົ້າ ແລະ ຊ່ວຍເຫຼືອຜູ້ຄົນໃຫ້ໄດ້ຍິນສຽງຂອງພຣະເຈົ້າ, ກັບຄືນໄປຢູ່ຕໍ່ໜ້າພຣະພັກຂອງພຣະເຈົ້າ, ຍອມຮັບເອົາຄວາມລອດພົ້ນຂອງພຣະເຈົ້າ, ມີປະສົບການກັບພາລະກິດຂອງພຣະເຈົ້າເພື່ອໄດ້ຮັບຄວາມລອດພົ້ນຂອງພຣະອົງ ແລະ ເປັນພະຍານເພື່ອພຣະເຈົ້າ. ມັນງ່າຍໆພຽງເທົ່ານັ້ນ. ນີ້ຄືຄຸນຄ່າ ແລະ ຄວາມສຳຄັນຂອງການມີຢູ່ຂອງຄຣິສຕະຈັກ.

III. ຄຳນິຍາມຂອງຄຣິສຕະຈັກ

ຫຼັງຈາກທີ່ໂອ້ລົມກັນໃນຫົວຂໍ້ທີ່ວ່າຄຣິສຕະຈັກແມ່ນຫຍັງ, ຕອນນີ້ພວກເຈົ້າກໍມີຄວາມເຂົ້າໃຈແດ່ແລ້ວກ່ຽວກັບການກຳເນີດຂອງຄຣິສຕະຈັກ, ວຽກງານທີ່ຄຣິສຕະຈັກເຮັດ ແລະ ຜົນສຳເລັດທີ່ບັນລຸໄດ້. ພວກເຈົ້າຍັງສາມາດເຂົ້າໃຈເຖິງຄຸນຄ່າ ແລະ ຄວາມສຳຄັນບາງຢ່າງຂອງການມີຢູ່ຂອງຄຣິສຕະຈັກ. ສະນັ້ນ, ຕອນນີ້ພວກເຮົາສາມາດໃຫ້ຄຳນິຍາມທີ່ຖືກຕ້ອງໄດ້ແລ້ວບໍວ່າຄຣິສຕະຈັກແມ່ນຫຍັງກັນແທ້? ກ່ອນອື່ນໝົດ, ຄຣິສຕະຈັກບໍ່ແມ່ນສະຖານທີ່ເພື່ອໃຫ້ການປອບໂຍນທາງອາລົມແກ່ຜູ້ຄົນ ແລະ ທັງບໍ່ແມ່ນສະຖານທີ່ເພື່ອຮັບປະກັນວ່າຜູ້ຄົນຈະມີກິນມີໃຊ້ ຫຼື ເພື່ອໃຫ້ຜູ້ຄົນລີ້ໄພ. ຄຣິສຕະຈັກບໍ່ແມ່ນສະຖານທີ່ເພື່ອຮັບປະກັນສິດ ແລະ ຜົນປະໂຫຍດທາງຮ່າງກາຍຂອງຜູ້ຄົນ ຫຼື ແກ້ໄຂຄວາມຫຍຸ້ງຍາກທີ່ພວກເຂົາປະເຊີນໃນຊີວິດ. ມັນບໍ່ແມ່ນສະຖານທີ່ເພື່ອຕື່ມຄວາມວ່າງເປົ່າທາງຈິດວິນຍານຂອງຜູ້ຄົນໃຫ້ເຕັມ ແລະ ສະໜອງສິ່ງຄໍ້າຈູນທາງຈິດວິນຍານ. ເມື່ອຄຣິສຕະຈັກບໍ່ແມ່ນສິ່ງທີ່ຜູ້ຄົນສົມມຸດຂຶ້ນຕາມແນວຄິດ ແລະ ຈິນຕະນາການຂອງພວກເຂົາ, ແລ້ວຄຳນິຍາມທີ່ສະເພາະເຈາະຈົງຂອງຄຣິສຕະຈັກແມ່ນຫຍັງກັນແທ້? ຄຣິສຕະຈັກແມ່ນຫຍັງກັນແທ້? ໃນຄຳພີໄບເບິນ, ອົງພຣະເຢຊູເຈົ້າໄດ້ໃຫ້ຄຳອະທິບາຍພື້ນຖານກ່ຽວກັບຄຳວ່າຄຣິສຕະຈັກ. ພຣະອົງໄດ້ກ່າວໄວ້ວ່າແນວໃດແທ້? (“ຍ້ອນວ່າບ່ອນໃດທີ່ມີສອງ ຫຼື ສາມຄົນເຕົ້າໂຮມກັນໃນນາມຂອງເຮົາ, ເຮົາກໍ່ຈະຢູ່ໃນທ່າມກາງພວກເຂົາໃນທີ່ນັ້ນ” (ມັດທາຍ 18:20)). ພຣະທຳເຫຼົ່ານີ້ໝາຍຄວາມວ່າ ບໍ່ວ່າຈະມີຈັກຄົນທີ່ເຕົ້າໂຮມກັນ, ຕາບໃດທີ່ພວກເຂົາມີພາລະກິດຂອງພຣະວິນຍານບໍລິສຸດ ແລະ ພວກເຂົາຮູ້ສຶກເຖິງການຊົງສະຖິດຢູ່ຂອງພຣະເຈົ້າກັບພວກເຂົາ, ສະຖານທີ່ນັ້ນກໍຄືຄຣິສຕະຈັກ, ແມ່ນແບບນັ້ນແທ້ໆ. ໃນຍຸກສຸດທ້າຍ, ພຣະເຈົ້າໄດ້ປາກົດຕົວເພື່ອເຮັດພາລະກິດ ແລະ ສະແດງອອກເຖິງຄວາມຈິງ. ເມື່ອຜູ້ຄົນມາເຕົ້າໂຮມກັນເພື່ອກິນ ແລະ ດື່ມ, ອ່ານພ້ອມອະທິຖານ ແລະ ໂອ້ລົມພຣະທຳຂອງພຣະເຈົ້າ, ພຣະເຈົ້າກໍຊົງສະຖິດຢູ່ນຳ ແລະ ຄວາມສະຫວ່າງຂອງພຣະວິນຍານບໍລິສຸດກໍຢູ່ທີ່ນັ້ນເຊັ່ນກັນ ເຊິ່ງໝາຍຄວາມວ່າພຣະເຈົ້າຮັບຮອງວ່ານັ້ນເປັນຄຣິສຕະຈັກ. ຖ້າຜູ້ຄົນເຕົ້າໂຮມກັນແຕ່ບໍ່ໄດ້ກິນ ແລະ ດື່ມພຣະທຳຂອງພຣະເຈົ້າ, ຖ້າພວກເຂົາພຽງແຕ່ທ່ອງຈຳຫຼັກຄຳສອນທາງວິນຍານທີ່ວ່າງເປົ່າ ແລະ ພວກເຂົາບໍ່ສາມາດຮູ້ສຶກເຖິງພາລະກິດຂອງພຣະວິນຍານບໍລິສຸດໄດ້, ນັ້ນກໍບໍ່ແມ່ນຄຣິສຕະຈັກ ເພາະມັນບໍ່ໄດ້ຖືກຮັບຮອງໂດຍພຣະເຈົ້າ ແລະ ດັ່ງນັ້ນມັນຈຶ່ງບໍ່ມີພາລະກິດຂອງພຣະວິນຍານບໍລິສຸດ. ການເຕົ້າໂຮມທີ່ພຣະເຈົ້າຊົງສະຖິດຢູ່ນຳແມ່ນໄດ້ຮັບພອນ ແລະ ການຊີ້ນຳຈາກພຣະອົງ ແລະ ເມື່ອຜູ້ຄົນມາເຕົ້າໂຮມກັນໃນການເຕົ້າໂຮມດັ່ງກ່າວ, ບໍ່ວ່າພວກເຂົາຈະກິນ ແລະ ດື່ມພຣະທຳຂອງພຣະເຈົ້າ, ໂອ້ລົມຄວາມຈິງ ຫຼື ໃຊ້ຄວາມຈິງເພື່ອແກ້ໄຂບັນຫາ, ສິ່ງເຫຼົ່ານີ້ລ້ວນແຕ່ກ່ຽວຂ້ອງກັບຂໍ້ກຳນົດ ແລະ ການນຳພາຂອງພຣະເຈົ້າ ແລະ ດັ່ງນັ້ນຈຶ່ງໄດ້ຮັບພອນຈາກພຣະອົງທັງໝົດ. ນັ້ນຄືເຫດຜົນທີ່ວ່າ ຕາບໃດທີ່ການເຕົ້າໂຮມປະເພດໜຶ່ງມີການຊີ້ນຳ, ການນຳພາ ແລະ ການຊົງສະຖິດຢູ່ຂອງພຣະເຈົ້າ, ມັນກໍສາມາດຖືກເອີ້ນວ່າຄຣິສຕະຈັກໄດ້. ນີ້ຄືຄຳນິຍາມທີ່ງ່າຍດາຍທີ່ສຸດ, ເປັນພື້ນຖານທີ່ສຸດຂອງຄຣິສຕະຈັກ ແລະ ມັນກໍເປັນຄຳນິຍາມຂອງຄຣິສຕະຈັກໃນຊ່ວງຍຸກແຫ່ງພຣະຄຸນ. ມັນກຳເນີດຂຶ້ນຈາກບໍລິບົດຂອງພາລະກິດຂອງພຣະເຈົ້າໃນເວລານັ້ນ ແລະ ດັ່ງນັ້ນຈຶ່ງຖືກຕ້ອງ ແລະ ໃຊ້ການໄດ້. ແຕ່ໃນໄລຍະວຽກງານແຫ່ງການພິພາກສານີ້ໃນຍຸກສຸດທ້າຍ, ເພາະວ່າພຣະເຈົ້າໄດ້ກ່າວພຣະທຳຫຼາຍຂຶ້ນ ແລະ ໄດ້ເຮັດພາລະກິດທີ່ຍິ່ງໃຫຍ່ກວ່າ, ຄຳນິຍາມຂອງຄຣິສຕະຈັກກໍຕ້ອງເລິກເຊິ່ງກວ່າຄຳນິຍາມພື້ນຖານນັ້ນຈາກຍຸກແຫ່ງພຣະຄຸນ. ພາລະກິດຂອງພຣະເຈົ້າໄດ້ກ້າວໜ້າອີກລະດັບໜຶ່ງ. ຄຣິສຕະຈັກບໍ່ໄດ້ມີພຽງແຕ່ພາລະກິດຂອງພຣະວິນຍານບໍລິສຸດ ແລະ ການຊົງສະຖິດຢູ່ຂອງພຣະເຈົ້າອີກຕໍ່ໄປ. ຕອນນີ້ພຣະເຈົ້າກຳລັງເຮັດພາລະກິດດ້ວຍພຣະອົງເອງໃນຄຣິສຕະຈັກຂອງພຣະອົງ, ຊີ້ນຳ ແລະ ລ້ຽງດູພວກເຂົາ; ຜູ້ທີ່ຖືກເລືອກຂອງພຣະເຈົ້າສາມາດກິນ ແລະ ດື່ມພຣະທຳໃນປັດຈຸບັນຂອງພຣະອົງ ແລະ ຕິດຕາມ ແລະ ເປັນປະຈັກພະຍານເຖິງພຣະຄຣິດ. ສະນັ້ນ, ຄຳນິຍາມຂອງຄຣິສຕະຈັກໃນຍຸກສຸດທ້າຍຈຶ່ງກ້າວໜ້າກວ່າໃນຍຸກແຫ່ງພຣະຄຸນ; ມັນເປັນຄຳອະທິບາຍທີ່ເລິກເຊິ່ງກວ່າ, ຖືກຕ້ອງກວ່າ ແລະ ສະເພາະເຈາະຈົງກວ່າເມື່ອກ່ອນ ແລະ ແນ່ນອນວ່າມັນບໍ່ສາມາດແຍກອອກຈາກຄວາມຈິງ ແລະ ພຣະທຳຂອງພຣະເຈົ້າໄດ້. ສະນັ້ນ, ວິທີການໃຫ້ຄຳນິຍາມຄຣິສຕະຈັກທີ່ຖືກຕ້ອງ ແລະ ເໝາະສົມທີ່ສຸດແມ່ນຫຍັງ? ກ່ອນອື່ນ, ຄຳນິຍາມພື້ນຖານຄວນແມ່ນກຸ່ມຄົນທີ່ຕິດຕາມພຣະເຈົ້າຢ່າງຈິງໃຈ. ໂດຍສະເພາະເຈາະຈົງກວ່ານັ້ນ, ຄຣິສຕະຈັກແມ່ນກຸ່ມຄົນທີ່ຕິດຕາມພຣະເຈົ້າຢ່າງຈິງໃຈ, ຜູ້ທີ່ຖືກປົກຄອງໂດຍພຣະທຳຂອງພຣະອົງ, ສະແຫວງຫາຄວາມຈິງ, ປະຕິບັດ ແລະ ມີປະສົບການກັບພຣະທຳຂອງພຣະອົງ ແລະ ສາມາດອ່ອນນ້ອມ ແລະ ນະມັດສະການພຣະເຈົ້າ, ປະຕິບັດຕາມຄວາມປະສົງຂອງພຣະອົງ ແລະ ບັນລຸຄວາມລອດພົ້ນຂອງພຣະອົງ. ຈຸດສຳຄັນຂອງຄຳນິຍາມນີ້ແມ່ນ “ກຸ່ມຄົນ”. ຄຣິສຕະຈັກບໍ່ແມ່ນສະຖານທີ່ ຫຼື ໝູ່ຄະນະ ຫຼື ຊຸມຊົນ, ແລ້ວຍິ່ງບໍ່ແມ່ນພຽງແຕ່ການເຕົ້າໂຮມຂອງຜູ້ຄົນທີ່ມີຄວາມເຊື່ອ. “ກຸ່ມຄົນ” ສາມາດປະກອບດ້ວຍຄົນສິບກວ່າຄົນ ຫຼື ສາມສິບຫາຫ້າສິບຄົນ ຫຼື ແນ່ນອນວ່າອາດຈະມີຈຳນວນຫຼາຍກວ່ານັ້ນ. ພວກເຂົາສາມາດເຕົ້າໂຮມກັນ ຫຼື ສາມາດແຍກອອກເປັນກຸ່ມນ້ອຍເພື່ອເຕົ້າໂຮມກັນ; ສິ່ງນີ້ມີຄວາມຄ່ອງຕົວ ແລະ ປ່ຽນແປງໄດ້. ສະຫຼຸບສັ້ນໆຄື ເມື່ອຜູ້ຕິດຕາມພຣະເຈົ້າເຫຼົ່ານີ້ຍົກສູງ, ເປັນພະຍານເຖິງ ແລະ ນະມັດສະການພຣະອົງ ແລະ ປະຕິບັດຕາມຄວາມປະສົງຂອງພຣະອົງ, ພວກເຂົາກໍຄືຄຣິສຕະຈັກ. ບໍ່ວ່າພວກເຂົາຈະເຕົ້າໂຮມກັນຈັກຄົນ, ພວກເຂົາກໍຍັງຄົງເປັນຄຣິສຕະຈັກ. ຕົວຢ່າງ: 50 ຄົນຖືກເອີ້ນວ່າຄຣິສຕະຈັກຂະໜາດນ້ອຍ ແລະ 100 ຄົນຖືກເອີ້ນວ່າຄຣິສຕະຈັກຂະໜາດໃຫຍ່. ຂະໜາດຂອງຄຣິສຕະຈັກຖືກກຳນົດໂດຍຈຳນວນສະມາຊິກ. ມີຄຣິສຕະຈັກຂະໜາດໃຫຍ່, ຂະໜາດກາງ ແລະ ຂະໜາດນ້ອຍ, ຈຳນວນຄົນໃນຄຣິສຕະຈັກບໍ່ໄດ້ຖືກກຳນົດໄວ້ຄົງທີ່. ໃຫ້ພວກເຮົາເບິ່ງຄຳນິຍາມຂອງຄຣິສຕະຈັກອີກຄັ້ງໜຶ່ງ: ກຸ່ມຄົນທີ່ຕິດຕາມພຣະເຈົ້າຢ່າງຈິງໃຈ, ຜູ້ທີ່ຖືກປົກຄອງໂດຍພຣະທຳຂອງພຣະອົງ, ສະແຫວງຫາຄວາມຈິງ, ປະຕິບັດ ແລະ ມີປະສົບການກັບພຣະທຳຂອງພຣະອົງ ແລະ ສາມາດອ່ອນນ້ອມ ແລະ ນະມັດສະການພຣະເຈົ້າ, ປະຕິບັດຕາມຄວາມປະສົງຂອງພຣະອົງ ແລະ ບັນລຸຄວາມລອດພົ້ນຂອງພຣະອົງ. ເປັນຫຍັງຄຣິສຕະຈັກຈຶ່ງຖືກນິຍາມແບບນີ້? ເພາະວ່າພຣະເຈົ້າຕ້ອງການເຮັດພາລະກິດໃນຄຣິສຕະຈັກ ແລະ ພຣະເຈົ້າປາດຖະໜາທີ່ຈະຊ່ວຍກຸ່ມຄົນນັ້ນໃຫ້ລອດພົ້ນ. ມີພຽງແຕ່ກຸ່ມຄົນປະເພດນີ້ເທົ່ານັ້ນທີ່ສາມາດຖືກເອີ້ນວ່າຄຣິສຕະຈັກ. ເມື່ອມີກຸ່ມຄົນແບບນີ້ມາເຕົ້າໂຮມກັນເທົ່ານັ້ນ ພວກເຂົາຈຶ່ງຈະສາມາດກິນ ແລະ ດື່ມພຣະທຳຂອງພຣະເຈົ້າຕາມປົກກະຕິ ແລະ ປະຕິບັດພຣະທຳເຫຼົ່ານັ້ນ ແລະ ອະທິຖານຕໍ່ພຣະເຈົ້າ, ອ່ອນນ້ອມຕໍ່ພຣະອົງ ແລະ ນະມັດສະການພຣະອົງຢ່າງແທ້ຈິງ. ກຸ່ມຄົນນັ້ນຖືກປົກຄອງ ແລະ ນຳພາໂດຍພຣະທຳຂອງພຣະເຈົ້າ; ສະນັ້ນ, ຄຳນິຍາມຂອງຄຣິສຕະຈັກຈຶ່ງກຳເນີດຂຶ້ນຜ່ານກຸ່ມຄົນດັ່ງກ່າວ. ເນື່ອງຈາກຄົນໃນສາສະໜາບໍ່ຍອມຮັບຄວາມຈິງ ແລະ ບໍ່ຍອມຮັບພາລະກິດຂອງພຣະເຈົ້າ ແລະ ພຣະເຈົ້າບໍ່ໄດ້ຊ່ວຍພວກເຂົາໃຫ້ລອດພົ້ນ, ພວກເຂົາຈຶ່ງບໍ່ແມ່ນຄຣິສຕະຈັກ, ພວກເຂົາເປັນຊຸມຊົນສາສະໜາ. ນີ້ຄືຄວາມແຕກຕ່າງທີ່ຊັດເຈນທີ່ສຸດລະຫວ່າງຄຣິສຕະຈັກ ແລະ ສາສະໜາ. ມີພຽງແຕ່ຄຣິສຕະຈັກເທົ່ານັ້ນທີ່ຖືກປົກຄອງໂດຍພຣະທຳຂອງພຣະເຈົ້າ ແລະ ມີພຽງແຕ່ຄຣິສຕະຈັກທີ່ພຣະຄຣິດລ້ຽງດູດ້ວຍຕົວເອງເທົ່ານັ້ນທີ່ຖືກປົກຄອງໂດຍພຣະທຳຂອງພຣະເຈົ້າ. ການຖືກປົກຄອງໂດຍພຣະທຳຂອງພຣະເຈົ້າໝາຍຄວາມວ່າແນວໃດ? ພວກເຮົາຈຳເປັນຕ້ອງກ່າວເຖິງພາລະກິດຂອງພຣະວິນຍານບໍລິສຸດ ຫຼື ການຊີ້ນຳ, ການໃຫ້ຄວາມສະຫວ່າງ ແລະ ການສ່ອງສະຫວ່າງຂອງພຣະວິນຍານບໍລິສຸດຢູ່ບ່ອນນີ້ບໍ? (ບໍ່). ບອກເຮົາມາ, ອັນໃດເປັນຮູບປະທຳກວ່າກັນ: ການຖືກປົກຄອງໂດຍພຣະທຳຂອງພຣະເຈົ້າ ຫຼື ການມີພາລະກິດຂອງພຣະວິນຍານບໍລິສຸດ? (ການຖືກປົກຄອງໂດຍພຣະທຳຂອງພຣະເຈົ້າ). ການຖືກປົກຄອງໂດຍພຣະທຳຂອງພຣະເຈົ້າມີຄວາມເປັນຈິງຫຼາຍກວ່າ ແລະ ເປັນຮູບປະທຳຫຼາຍກວ່າ. ພາລະກິດຂອງພຣະວິນຍານບໍລິສຸດເປັນພຽງການໃຫ້ຄວາມສະຫວ່າງ ແລະ ແສງເຍືອງທາງແກ່ຜູ້ຄົນ ເພື່ອຊ່ວຍໃຫ້ພວກເຂົາເຂົ້າໃຈຄວາມຈິງ ແລະ ນຳພາພວກເຂົາໃຫ້ຊອກຫາຫຼັກການແຫ່ງການປະຕິບັດໃນພຣະທຳຂອງພຣະເຈົ້າ. ຜົນທີ່ບັນລຸໄດ້ກໍຄືການທີ່ພວກເຂົາຖືກປົກຄອງໂດຍພຣະທຳຂອງພຣະເຈົ້າ. ຖ້າພຣະວິນຍານບໍລິສຸດບໍ່ໄດ້ເຮັດພາລະກິດ, ຜູ້ຄົນຍັງຈະສາມາດເຮັດສຳເລັດໜ້າທີ່ຂອງຕົນໄດ້ບໍ ໂດຍການເຂົ້າໃຈພຣະທຳຂອງພຣະເຈົ້າ ແລະ ການກຳແໜ້ນຫຼັກການຕ່າງໆ? (ໄດ້). ຕອນນີ້, ພຣະທຳຂອງພຣະເຈົ້າໄດ້ຖືກກ່າວໄວ້ຫຼາຍແລ້ວ; ຜູ້ຄົນມັກຈະຟັງຄຳເທດສະໜາ ແລະ ສາມາດເຂົ້າໃຈພຣະທຳຂອງພຣະເຈົ້າໄດ້. ເຖິງຈະບໍ່ມີພາລະກິດຂອງພຣະວິນຍານບໍລິສຸດ, ຜູ້ຄົນກໍຮູ້ວ່າຕ້ອງເຮັດຫຍັງ. ຜູ້ທີ່ຮັກຄວາມຈິງສາມາດປະຕິບັດພຣະທຳຂອງພຣະເຈົ້າ ແລະ ອ່ອນນ້ອມຕໍ່ພາລະກິດຂອງພຣະເຈົ້າໄດ້ ຕາບໃດທີ່ພວກເຂົາເຂົ້າໃຈຄວາມຈິງ. ຜູ້ທີ່ບໍ່ຮັກຄວາມຈິງກໍຈະບໍ່ເຂົ້າໃຈພຣະທຳຂອງພຣະເຈົ້າ ເຖິງແມ່ນວ່າພວກເຂົາຈະໄດ້ຍິນກໍຕາມ ແລະ ເຖິງແມ່ນວ່າພວກເຂົາຈະເຂົ້າໃຈພຽງໜ້ອຍໜຶ່ງ, ພວກເຂົາກໍຈະບໍ່ເຕັມໃຈທີ່ຈະປະຕິບັດ ແລະ ດັ່ງນັ້ນຈຶ່ງສາມາດຖືກກຳຈັດອອກເທົ່ານັ້ນ. ໃນຍຸກສຸດທ້າຍ, ພຣະເຈົ້າໄດ້ສະແດງອອກເຖິງຄວາມຈິງໂດຍກົງ ເພື່ອນຳພາ ແລະ ລ້ຽງດູຜູ້ຄົນດ້ວຍຕົວເອງ. ພາລະກິດຂອງພຣະວິນຍານບໍລິສຸດເປັນພຽງວຽກງານຊ່ວຍ. ມັນຄືກັບຕອນທີ່ເດັກນ້ອຍກຳລັງຫັດຍ່າງ; ບາງຄັ້ງຜູ້ໃຫຍ່ກໍຈະຍື່ນມືມາຊ່ວຍ. ເມື່ອເດັກນ້ອຍສາມາດຍ່າງໄດ້ຢ່າງໝັ້ນຄົງ ແລະ ແລ່ນໄດ້ແລ້ວ ກໍບໍ່ຈຳເປັນຕ້ອງມີຄົນມາພະຍຸງພວກເຂົາອີກ. ສະນັ້ນ, ພາລະກິດຂອງພຣະວິນຍານບໍລິສຸດຈຶ່ງບໍ່ແມ່ນສິ່ງທີ່ຈຳເປັນຢ່າງເດັດຂາດ ແລະ ທັງບໍ່ແມ່ນສິ່ງສຳຄັນທີ່ຂາດບໍ່ໄດ້. ເມື່ອຜູ້ຄົນຖືກປົກຄອງໂດຍພຣະທຳຂອງພຣະເຈົ້າ, ມັນໝາຍຄວາມວ່າພວກເຂົາເຂົ້າໃຈພຣະທຳຂອງພຣະເຈົ້າ, ເຂົ້າໃຈຄວາມຈິງ ແລະ ຮູ້ວ່າພຣະທຳຂອງພຣະເຈົ້າໝາຍຄວາມວ່າແນວໃດ ແລະ ຫຼັກການ ແລະ ມາດຕະຖານທີ່ພຣະເຈົ້າຮຽກຮ້ອງຈາກຜູ້ຄົນແມ່ນຫຍັງ ແລະ ພວກເຂົາສາມາດເຂົ້າໃຈ ແລະ ນຳໃຊ້ຫຼັກການ ແລະ ມາດຕະຖານເຫຼົ່ານີ້ໄດ້. ນີ້ຄືຄວາມໝາຍຂອງການທີ່ຫົວໃຈຂອງຜູ້ຄົນຖືກປົກຄອງໂດຍພຣະທຳຂອງພຣະເຈົ້າ. ພຣະເຈົ້າໄດ້ກ່າວກ່ຽວກັບສິ່ງເຫຼົ່ານີ້ຢ່າງແຈ່ມແຈ້ງ ແລະ ຊັດເຈນພຽງພໍແລ້ວ, ສະນັ້ນຈຶ່ງບໍ່ຈຳເປັນຕ້ອງກ່າວເຖິງພາລະກິດຂອງພຣະວິນຍານບໍລິສຸດຢູ່ບ່ອນນີ້. ໃນຍຸກສຸດທ້າຍ, ພຣະເຈົ້າໄດ້ສະແດງອອກເຖິງຄວາມຈິງຫຼາຍຢ່າງ, ເຮັດໃຫ້ຄວາມຈິງແຕ່ລະຢ່າງແຈ່ມແຈ້ງ ແລະ ເຂົ້າໃຈງ່າຍສຳລັບຜູ້ຄົນ. ສະນັ້ນ, ພາລະກິດຂອງພຣະວິນຍານບໍລິສຸດຈຶ່ງບໍ່ສຳຄັນປານນັ້ນ ແລະ ເປັນພຽງວຽກງານຊ່ວຍ. ມີພຽງແຕ່ຕອນທີ່ຜູ້ຄົນບໍ່ເຂົ້າໃຈຄວາມຈິງ ຫຼື ຕອນທີ່ພຣະເຈົ້າຍັງບໍ່ໄດ້ກ່າວພຣະທຳຫຼາຍຢ່າງດ້ວຍຄວາມລະອຽດ ແລະ ຄວາມຊັດເຈນເທົ່ານັ້ນ ທີ່ພຣະວິນຍານບໍລິສຸດຈະເຮັດພາລະກິດເສີມບາງຢ່າງທີ່ມີລັກສະນະກະຕຸ້ນເຕືອນ ເຊິ່ງໃຫ້ຄວາມສະຫວ່າງແບບງ່າຍໆແກ່ຜູ້ຄົນ ແລະ ເຮັດໜ້າທີ່ຊຸກຍູ້ພວກເຂົາໜ້ອຍໜຶ່ງ, ຊ່ວຍໃຫ້ພວກເຂົາເລືອກສິ່ງທີ່ຖືກຕ້ອງ ແລະ ຍ່າງໃນເສັ້ນທາງທີ່ຖືກຕ້ອງໃນຊີວິດ ແລະ ສະພາບແວດລ້ອມຕ່າງໆຂອງພວກເຂົາ. ຕອນນີ້ແມ່ນຍຸກສະໄໝແຫ່ງພຣະທຳຂອງພຣະເຈົ້າ, ບ່ອນທີ່ພຣະເຈົ້າກ່າວດ້ວຍພຣະອົງເອງ ເພື່ອນຳພາມວນມະນຸດ ແລະ ພຣະທຳຂອງພຣະເຈົ້າກໍຄອບຄອງທຸກສິ່ງ. ພາລະກິດຂອງພຣະວິນຍານບໍລິສຸດເປັນພຽງວຽກງານຊ່ວຍ. ເມື່ອຜູ້ຄົນເຂົ້າໃຈຄວາມຈິງ, ສາມາດປະຕິບັດພຣະທຳຂອງພຣະເຈົ້າ ແລະ ດຳລົງຊີວິດຕາມພຣະທຳຂອງພຣະເຈົ້າ, ກໍຈະມີການຕອບສະໜອງຕໍ່ຄວາມປະສົງຂອງພຣະເຈົ້າ.

ໃຫ້ເບິ່ງວະລີທຳອິດໃນຄຳນິຍາມພື້ນຖານຂອງຄຣິສຕະຈັກ: “ຕິດຕາມພຣະເຈົ້າຢ່າງຈິງໃຈ”. ຄຳວ່າ “ຈິງໃຈ” ນີ້ມີຄວາມໝາຍສະເພາະ. ມັນບໍ່ໄດ້ໝາຍເຖິງຜູ້ທີ່ພຽງແຕ່ໃຊ້ເວລາໄປແຕ່ລະມື້, ຜູ້ທີ່ເປັນພຽງຜູ້ຄົນທີ່ມາໃຫ້ຄົບຈຳນວນໃນນາມເທົ່ານັ້ນ, ຜູ້ທີ່ຊອກກິນຈົນອີ່ມ, ຜູ້ທີ່ເພິ່ງພາພຣະຄຸນເພື່ອຄວາມລອດພົ້ນ ຫຼື ຜູ້ທີ່ມີແຮງຈູງໃຈ ແລະ ເປົ້າໝາຍອື່ນທີ່ເຊື່ອງໄວ້. ສະນັ້ນ, “ຈິງໃຈ” ໝາຍຄວາມວ່າແນວໃດ? ຄຳອະທິບາຍທີ່ເປັນພື້ນຖານ ແລະ ຮຽບງ່າຍທີ່ສຸດແມ່ນນີ້: ຕາບໃດທີ່ຄົນໃດໜຶ່ງໄດ້ຍິນກ່ຽວກັບພຣະເຈົ້າ, ຄວາມຈິງ ຫຼື ພຣະຜູ້ສ້າງ, ພວກເຂົາກໍຮູ້ສຶກມີຄວາມປາຖະໜາຢ່າງແຮງກ້າໃນໃຈ, ຍອມເສຍສະຫຼະດ້ວຍຄວາມເຕັມໃຈ, ອຸທິດຕົນດ້ວຍຄວາມເຕັມໃຈ, ທົນທຸກດ້ວຍຄວາມເຕັມໃຈ ແລະ ເຕັມໃຈທີ່ຈະມາຕໍ່ໜ້າພຣະເຈົ້າເພື່ອຮັບເອົາການຮຽກຂອງພຣະເຈົ້າ ແລະ ປະຖິ້ມທຸກສິ່ງເພື່ອຕິດຕາມພຣະເຈົ້າ. ຕາບໃດທີ່ພວກເຂົາມີໃຈທີ່ຈິງໃຈ, ນັ້ນກໍພຽງພໍແລ້ວ. ບາງຄົນເວົ້າວ່າ: “ເປັນຫຍັງເຈົ້າບໍ່ເວົ້າວ່າມັນເປັນກຸ່ມຄົນທີ່ເຕັມໄປດ້ວຍຄວາມເຊື່ອທີ່ຕິດຕາມພຣະເຈົ້າ?” ຜູ້ຄົນບໍ່ສາມາດບັນລຸລະດັບນັ້ນໄດ້. ໃນບັນດາຜູ້ທີ່ກຳລັງເຮັດໜ້າທີ່ຕອນນີ້, ບາງຄົນເຊື່ອມາໄດ້ປະມານສິບປີ ແລະ ບາງຄົນກໍເຊື່ອມາໄດ້ຊາວ ຫຼື ສາມສິບປີ; ການມີຄວາມຈິງໃຈນີ້ໂດຍພື້ນຖານແລ້ວແມ່ນພຽງພໍແລ້ວ. ການນິຍາມວ່າມີຄວາມເຊື່ອເຕັມປ່ຽມນັ້ນບໍ່ຖືກຕ້ອງ. ຄຳນິຍາມຂອງພວກເຮົາກ່ຽວກັບຄຣິສຕະຈັກແມ່ນອີງໃສ່ສະຖານະການພື້ນຖານ ແລະ ສະເພາະເຈາະຈົງ, ບໍ່ໄດ້ຈູ້ຈີ້ເລື່ອງຄຳສັບ ຫຼື ຕັ້ງຄຳນິຍາມ ແລະ ມາດຕະຖານໄວ້ສູງເກີນໄປ ເພາະນັ້ນຈະບໍ່ສາມາດປະຕິບັດໄດ້ຈິງ. ບາງຄົນເວົ້າວ່າ, “ການເວົ້າວ່າ ‘ຈິງໃຈ’ ແລະ ‘ເຕັມໄປດ້ວຍຄວາມເຊື່ອ’ ນັ້ນບໍ່ພຽງພໍ. ມັນຄວນຖືກເອີ້ນວ່າເປັນກຸ່ມຄົນທີ່ຊອບທຳທີ່ຢຳເກງພຣະເຈົ້າ ແລະ ຫຼີກໜີຈາກຄວາມຊົ່ວ, ນັ້ນຄົງຈະດີຫຼາຍ!” ຖ້າພວກເຮົາຕັ້ງມາດຕະຖານໄວ້ສູງຂະໜາດນີ້, ແລ້ວວະລີຕໍ່ໆມາຄື “ສະແຫວງຫາຄວາມຈິງ, ປະຕິບັດ ແລະ ມີປະສົບການກັບພຣະທຳຂອງພຣະອົງ” ກໍຈະບໍ່ຈຳເປັນເລີຍ. ຈຸດສຳຄັນແມ່ນສະມາຊິກທຸກຄົນຂອງຄຣິສຕະຈັກແມ່ນຜູ້ທີ່ພຣະເຈົ້າຕ້ອງການຊ່ວຍໃຫ້ລອດພົ້ນ. ກຸ່ມຄົນນີ້ເຕັມໄປດ້ວຍອຸປະນິໄສທີ່ເສື່ອມຊາມຂອງຊາຕານ ແລະ ເຕັມໄປດ້ວຍແນວຄິດ ແລະ ຈິນຕະນາການກ່ຽວກັບພຣະເຈົ້າ. ຖ້າເວົ້າຕາມຄວາມເປັນຈິງແລ້ວ, ພວກເຂົາແມ່ນເຕັມໄປດ້ວຍການກະບົດ, ຂາດການອ່ອນນ້ອມ, ບໍ່ເຂົ້າໃຈຄວາມຈິງ ແລະ ບໍ່ມີຄວາມຮູ້ກ່ຽວກັບພຣະເຈົ້າເລີຍ. ນີ້ຄືສະຖານະການທີ່ເປັນຈິງທີ່ສຸດ. ສະນັ້ນ, ໃນສາຍຕາຂອງພຣະເຈົ້າ, ສະມາຊິກຄຣິສຕະຈັກກໍຢູ່ໃນສະຖານະການທີ່ແທ້ຈິງ ແລະ ສະຖານະພາບຕົວຈິງເຊັ່ນນັ້ນ. ການຄັດເລືອກຄົນຂອງພຣະເຈົ້າແມ່ນອີງໃສ່ເງື່ອນໄຂພື້ນຖານນີ້: ບໍ່ວ່າພວກເຂົາຈະສາມາດຕິດຕາມພຣະເຈົ້າຢ່າງຈິງໃຈ ແລະ ເສຍສະຫຼະຕົນເອງ ແລະ ປະຖິ້ມຢ່າງແທ້ຈິງໄດ້ ຫຼື ບໍ່. ບາງຄົນເວົ້າວ່າ, “ຖ້າພວກເຂົາຈິງໃຈ, ແລ້ວເປັນຫຍັງພວກເຂົາຍັງມີຄວາມປາຖະໜາອັນເກີນຄວນຢູ່? ຖ້າພວກເຂົາຈິງໃຈ, ເປັນຫຍັງພວກເຂົາຍັງຕ້ອງການໄດ້ຮັບພອນຢູ່?” ສິ່ງເຫຼົ່ານີ້ຈະຄ່ອຍໆປ່ຽນແປງໄປເມື່ອຜູ້ຄົນມີປະສົບການກັບພາລະກິດຂອງພຣະເຈົ້າ. ຕອນນີ້, ພວກເຮົາກຳລັງນິຍາມແນວຄິດພື້ນຖານຂອງຄຣິສຕະຈັກ. ແນວຄິດພື້ນຖານນີ້ແມ່ນຂໍ້ກຳນົດຂັ້ນຕໍ່າສຸດ ແລະ ມາດຕະຖານທີ່ຕໍ່າທີ່ສຸດສຳລັບການຄັດເລືອກຄົນຂອງພຣະເຈົ້າ. ມາດຕະຖານເຫຼົ່ານີ້ບໍ່ໄດ້ວ່າງເປົ່າ ຫຼື ເກີນຈິງເລີຍ; ພວກມັນສອດຄ່ອງກັບສະຖານະການຕົວຈິງຂອງພວກເຈົ້າເປັນພິເສດ. ເວົ້າອີກຢ່າງໜຶ່ງກໍຄື ເມື່ອພຣະເຈົ້າເລືອກພວກເຈົ້າ ແລະ ຕັດສິນໃຈທີ່ຈະຊ່ວຍຄົນໃດຄົນໜຶ່ງໃນພວກເຈົ້າໃຫ້ລອດພົ້ນ, ສິ່ງເຫຼົ່ານີ້ຄືເກນທີ່ພຣະເຈົ້າເບິ່ງ. ຖ້າເຈົ້າບັນລຸຂໍ້ກຳນົດເຫຼົ່ານີ້, ເຈົ້າກໍຈະຖືກນຳເຂົ້າມາໃນເຮືອນຂອງພຣະເຈົ້າໂດຍພຣະເຈົ້າ ແລະ ກາຍເປັນສະມາຊິກຂອງຄຣິສຕະຈັກ. ນີ້ຄືສະຖານະການຕົວຈິງ. ສະນັ້ນ, ວະລີທຳອິດໃນຄຳນິຍາມຂອງຄຣິສຕະຈັກແມ່ນ “ຕິດຕາມພຣະເຈົ້າຢ່າງຈິງໃຈ”; ນີ້ແມ່ນຂ້ອນຂ້າງຖືກຕ້ອງ. ກຸ່ມຄົນນີ້ຍັງບໍ່ສາມາດຢຳເກງພຣະເຈົ້າ ແລະ ຫຼີກໜີຈາກຄວາມຊົ່ວໄດ້, ພວກເຂົາຍັງບໍ່ສາມາດແຍກຕົວອອກຈາກອິດທິພົນແຫ່ງຄວາມມືດໄດ້ ແລະ ພວກເຂົາຍັງບໍ່ສາມາດກະບົດຕໍ່ໂລກ ແລະ ມັງກອນແດງທີ່ຍິ່ງໃຫຍ່ໄດ້ຢ່າງສົມບູນ. ພວກເຂົາຍັງຂາດສິ່ງທັງໝົດເຫຼົ່ານີ້. ເປັນຫຍັງ? ເພາະວ່າຄຳນິຍາມໄດ້ກ່າວຕໍ່ໄປອີກວ່າ ສາມາດສະແຫວງຫາການປະຕິບັດພຣະທຳຂອງພຣະເຈົ້າໄດ້. ໃນຂະບວນການສະແຫວງຫາ, ເພາະວ່າຜູ້ຄົນມີໃຈທີ່ຮັກຄວາມຈິງ ແລະ ປາຖະໜາຄວາມຈິງຢ່າງແຮງກ້າ, ພວກເຂົາຈຶ່ງສາມາດມີປະສົບການ ແລະ ປະຕິບັດພຣະທຳຂອງພຣະເຈົ້າໄດ້ ແລະ ໃນທີ່ສຸດ, ພວກເຂົາກໍສາມາດນະມັດສະການພຣະເຈົ້າໄດ້. ການນະມັດສະການພຣະເຈົ້າລວມເຖິງການອ່ອນນ້ອມຕໍ່ພຣະເຈົ້າ, ການຟັງພຣະທຳຂອງພຣະເຈົ້າ, ການຍອມຮັບການປັ້ນແຕ່ງຂອງພຣະເຈົ້າ ແລະ ການຍອມຮັບອຳນາດສູງສຸດ ແລະ ການຈັດແຈງຂອງພຣະເຈົ້າ. ໃນທີ່ສຸດ, ກຸ່ມຄົນນີ້ກໍສາມາດຮັບຄວາມລອດພົ້ນໄດ້. ນີ້ຄືສະຖານະພາບຕົວຈິງຂອງສະມາຊິກຄຣິສຕະຈັກໃນສາຍຕາຂອງພຣະເຈົ້າ. ນີ້ບໍ່ແມ່ນເງື່ອນໄຂທີ່ເປັນພື້ນຖານທີ່ສຸດບໍ? (ແມ່ນແລ້ວ). ບາງຄົນເວົ້າວ່າ “ເຈົ້າບໍ່ໄດ້ກ່າວເຖິງການປະຖິ້ມອຸປະນິໄສທີ່ເສື່ອມຊາມຂອງຊາຕານ ແລະ ການບັນລຸການຊຳລະໃຫ້ບໍລິສຸດ. ຄຳນິຍາມຂອງຄຣິສຕະຈັກນີ້ບໍ່ໄດ້ລວມເອົາສິ່ງເຫຼົ່ານີ້”. ສິ່ງເຫຼົ່ານີ້ຖືກລວມຢູ່ໃນຄຳນິຍາມນີ້ບໍ? (ແມ່ນແລ້ວ). ສ່ວນໃດທີ່ລວມເອົາສິ່ງເຫຼົ່ານີ້? ການສະແຫວງຫາທີ່ຈະປະຕິບັດພຣະທຳຂອງພຣະເຈົ້າ. ຖ້າເຈົ້າສາມາດສະແຫວງຫາທີ່ຈະປະຕິບັດພຣະທຳຂອງພຣະເຈົ້າໄດ້, ອຸປະນິໄສທີ່ເສື່ອມຊາມຂອງເຈົ້າຈະບໍ່ຖືກແກ້ໄຂເທື່ອລະໜ້ອຍບໍ? ເຈົ້າຈະບໍ່ສາມາດປະຖິ້ມອຸປະນິໄສທີ່ເສື່ອມຊາມຂອງຊາຕານ ແລະ ບັນລຸການປ່ຽນແປງອຸປະນິໄສໄດ້ບໍ? (ແມ່ນແລ້ວ). ໃນຊ່ວງໄລຍະເວລາຂອງການບັນລຸການປ່ຽນແປງອຸປະນິໄສ, ເຈົ້າຈະຄ່ອຍໆເຂົ້າໃຈພຣະທຳຂອງພຣະເຈົ້າ ແລະ ແກ້ໄຂອຸປະນິໄສທີ່ເສື່ອມຊາມຂອງຕົນເອງ. ເມື່ອເຈົ້າແກ້ໄຂອຸປະນິໄສທີ່ເສື່ອມຊາມຂອງເຈົ້າໄດ້ບາງສ່ວນ, ຄວາມເຊື່ອຂອງເຈົ້າໃນພຣະເຈົ້າ ແລະ ການອ່ອນນ້ອມຕໍ່ພຣະເຈົ້າຈະເພີ່ມຂຶ້ນບໍ? ສິ່ງເຫຼົ່ານີ້ມີຄວາມກ່ຽວຂ້ອງກັນບໍ? (ມີ). ຍິ່ງເຈົ້ານະມັດສະການພຣະເຈົ້າຫຼາຍເທົ່າໃດ, ເຈົ້າກໍຈະຍິ່ງມີການອ່ອນນ້ອມຕໍ່ພຣະເຈົ້າຫຼາຍຂຶ້ນເທົ່ານັ້ນ. ເມື່ອການອ່ອນນ້ອມຕໍ່ພຣະເຈົ້າຂອງເຈົ້າເພີ່ມຂຶ້ນ, ເຈົ້າກໍຈະບໍ່ເຂົ້າໃກ້ການໄດ້ຮັບຄວາມລອດພົ້ນຫຼາຍຂຶ້ນບໍ? (ແມ່ນແລ້ວ). ສະນັ້ນ, ກຸ່ມຄົນນີ້ແມ່ນຄົນປະເພດໃດ? ພວກເຂົາແມ່ນຜູ້ທີ່ສາມາດຮັບຄວາມລອດພົ້ນໄດ້. ນີ້ຄືສະຖານະການຕົວຈິງຂອງສະມາຊິກຄຣິສຕະຈັກ. ບາງຄົນເວົ້າວ່າ “ຄຳນິຍາມຂອງຄຣິສຕະຈັກນີ້ບໍ່ໄດ້ກ່າວເຖິງວຽກງານທີ່ຄຣິສຕະຈັກເຮັດ”. ມີສ່ວນໃດໃນນີ້ທີ່ກ່ຽວຂ້ອງກັບວຽກງານທີ່ເປັນແກນຫຼັກທີ່ຄຣິສຕະຈັກເຮັດບໍ? (ການສະແຫວງຫາເພື່ອໃຫ້ໄດ້ຮັບຄວາມລອດພົ້ນ). ສ່ວນນີ້ແມ່ນກ່ຽວຂ້ອງຢ່າງໃກ້ຊິດ. ວຽກງານທີ່ຄຣິສຕະຈັກເຮັດ, ບໍ່ວ່າຈະເປັນການເຜີຍແຜ່ພຣະທຳຂອງພຣະເຈົ້າ ຫຼື ການນຳພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ, ການຊ່ວຍເຫຼືອຜູ້ຄົນໃຫ້ຮູ້ຈັກຕົນເອງ ແລະ ປະຖິ້ມອຸປະນິໄສທີ່ເສື່ອມຊາມຂອງຊາຕານ, ໃນທີ່ສຸດກໍມີຈຸດປະສົງເພື່ອຊ່ວຍໃຫ້ຜູ້ຄົນຮັບຄວາມລອດພົ້ນ. ສະນັ້ນ, ຕອນນີ້ພວກເຈົ້າສາມາດຍອມຮັບແນວຄິດພື້ນຖານ ແລະ ຮຽບງ່າຍທີ່ສຸດຂອງຄຣິສຕະຈັກນີ້ໄດ້ແລ້ວບໍ? (ໄດ້). ຄຳນິຍາມນີ້ບໍ່ໄດ້ເກີນຈິງ ຫຼື ວ່າງເປົ່າ ແລະ ມັນບໍ່ໄດ້ໃຊ້ຄຳສັບ ແລະ ວະລີທີ່ຟັງແລ້ວໃຫຍ່ໂຕ ແຕ່ມັນລວມເອົາສິ່ງທີ່ຈຳເປັນພື້ນຖານທີ່ສຸດສຳລັບການກຳເນີດ ຫຼື ຄຳນິຍາມຂອງຄຣິສຕະຈັກ.

ຕອນນີ້ເມື່ອຂ້ານ້ອຍໄດ້ອະທິບາຍໃຫ້ພວກເຈົ້າຟັງແລ້ວ, ພວກເຈົ້າເຂົ້າໃຈເຖິງທີ່ມາຂອງຄຳນິຍາມແນວຄິດກ່ຽວກັບຄຣິສຕະຈັກແລ້ວບໍ? (ເຂົ້າໃຈແລ້ວ). ຖ້າຂ້ານ້ອຍບໍ່ໄດ້ອະທິບາຍແບບນີ້, ພວກເຈົ້າຄົງຈະຄິດວ່າວຽກງານທີ່ເປັນແກນຫຼັກຂອງຄຣິສຕະຈັກ ແລະ ຄຳນິຍາມຂອງຄຣິສຕະຈັກນັ້ນເລິກເຊິ່ງຫຼາຍ. ຕອນນີ້ໃນເມື່ອພວກເຈົ້າໄດ້ເຂົ້າໃຈຄຳນິຍາມຂອງຄຣິສຕະຈັກແລ້ວ, ພວກເຈົ້າກໍຮູ້ສຶກວ່າຄວາມເຂົ້າໃຈຂອງຕົນເອງກ່ຽວກັບຄຣິສຕະຈັກນັ້ນຊ່າງຜິວເຜີນແທ້. ຄຳນິຍາມຂອງຄຣິສຕະຈັກໄດ້ຖືກເຮັດໃຫ້ແຈ່ມແຈ້ງແລ້ວ. ມັນກໍເປັນຈິງພຽງເທົ່ານັ້ນ. ຍິ່ງສິ່ງຕ່າງໆເປັນຈິງຫຼາຍເທົ່າໃດ, ຜູ້ຄົນກໍມັກຈະຮູ້ສຶກວ່າມັນຜິວເຜີນຫຼາຍຂຶ້ນເທົ່ານັ້ນ. ຕາມຈິງແລ້ວ, ຖ້າເຈົ້າສັງເກດເບິ່ງຢ່າງໃກ້ຊິດ, ທຸກຄຳໃນຄຳນິຍາມນີ້ລ້ວນແຕ່ເຊື່ອມໂຍງ ແລະ ກ່ຽວຂ້ອງຢ່າງໃກ້ຊິດກັບສະຖານະການທີ່ເປັນຈິງ ແລະ ສະເພາະເຈາະຈົງ ແລະ ບໍ່ໄດ້ຜິວເຜີນເລີຍ. ວະລີທຳອິດໃນຄຳນິຍາມຂອງຄຣິສຕະຈັກແມ່ນ “ຕິດຕາມພຣະເຈົ້າຢ່າງຈິງໃຈ”. ຄວາມ “ຈິງໃຈ” ນີ້ແມ່ນສິ່ງທີ່ພຣະເຈົ້າຕ້ອງການ. ມີຈັກຄົນທີ່ມີຄວາມຈິງໃຈເຊັ່ນນັ້ນ? ມັນງ່າຍບໍທີ່ຜູ້ຄົນຈະມີຄວາມຈິງໃຈນີ້? ມັນບໍ່ແມ່ນເລື່ອງງ່າຍ. ສ່ວນຄຳວ່າ “ຖືກປົກຄອງໂດຍພຣະທຳຂອງພຣະອົງ”, ເຈົ້າບັນລຸສິ່ງນັ້ນແລ້ວບໍ? ເຈົ້າຄິດວ່າວະລີນີ້ຜິວເຜີນ ແລະ ບັນລຸໄດ້ງ່າຍ. ຖ້າພຣະເຈົ້າກ່າວວ່າ “ຈົ່ງລຸກຂຶ້ນ, ຕິດຕາມເຮົາມາ ແລະ ເຮັດໜ້າທີ່ຂອງເຈົ້າ” ແລະ ຜູ້ຄົນກໍເຊື່ອຟັງ, ນີ້ໝາຍຄວາມວ່າພວກເຂົາຖືກປົກຄອງໂດຍພຣະທຳຂອງພຣະເຈົ້າແລ້ວບໍ? ນີ້ພຽງແຕ່ໝາຍຄວາມວ່າຜູ້ຄົນເຕັມໃຈທີ່ຈະເຊື່ອໃນພຣະເຈົ້າ ແລະ ຕິດຕາມພຣະເຈົ້າ ແຕ່ພວກເຂົາຍັງບໍ່ທັນບັນລຸເຖິງຈຸດທີ່ພວກເຂົາຖືກປົກຄອງໂດຍພຣະທຳຂອງພຣະເຈົ້າ. ພວກເຂົາຍັງຢູ່ຫ່າງໄກຈາກຈຸດນັ້ນຫຼາຍ! ເຈົ້າຕ້ອງມີສິ່ງໃດເພື່ອທີ່ຈະຖືກປົກຄອງໂດຍພຣະທຳຂອງພຣະເຈົ້າ? ຂໍ້ກຳນົດຂັ້ນຕໍ່າສຸດແມ່ນເຈົ້າຕ້ອງເຂົ້າໃຈພຣະທຳຂອງພຣະເຈົ້າ; ເຈົ້າຕ້ອງຮູ້ວ່າຂໍ້ກຳນົດໃນພຣະທຳຂອງພຣະເຈົ້າໝາຍເຖິງຫຍັງ, ຫຼັກການໃດທີ່ພຣະທຳຂອງພຣະເຈົ້າຮຽກຮ້ອງ ແລະ ເມື່ອປະເຊີນໜ້າກັບຜູ້ຄົນ, ເຫດການ ແລະ ສິ່ງຕ່າງໆ, ຈະນຳໃຊ້ພຣະທຳຂອງພຣະເຈົ້າແນວໃດ ແລະ ຈະປ່ຽນພຣະທຳຂອງພຣະເຈົ້າໃຫ້ກາຍເປັນການປະຕິບັດຂອງເຈົ້າເພື່ອເຮັດໃຫ້ພຣະເຈົ້າພໍໃຈໄດ້ແນວໃດ. ນີ້ບໍ່ແມ່ນເລື່ອງງ່າຍ. ມັນຕ້ອງໃຊ້ໄລຍະເວລາດົນໃນການກິນ ແລະ ດື່ມ, ອ່ານພ້ອມອະທິຖານ, ມີປະສົບການ ແລະ ຄວາມເຂົ້າໃຈພຣະທຳຂອງພຣະເຈົ້າ ແລະ ຄວາມເຂົ້າໃຈໃນນໍ້າເຈດຕະນາຂອງພຣະເຈົ້າ ແລະ ອຸປະນິໄສຂອງພຣະເຈົ້າ ເພື່ອທີ່ຈະຄ່ອຍໆຖືກປົກຄອງໂດຍພຣະທຳຂອງພຣະເຈົ້າໃນລະດັບໃດໜຶ່ງ. ສະນັ້ນ, ວະລີທີ່ວ່າ “ຖືກປົກຄອງໂດຍພຣະທຳຂອງພຣະອົງ” ເບິ່ງຄືວ່າງ່າຍດາຍຢູ່ຜິວເຜີນ ຄືກັບວ່າຄົນສ່ວນຫຼາຍຖືກປົກຄອງໂດຍພຣະທຳຂອງພຣະເຈົ້າ ແຕ່ຄວາມຈິງແລ້ວບໍ່ແມ່ນແບບນັ້ນ. ໂດຍຕັດສິນຈາກສະຖານະການຕົວຈິງຂອງຜູ້ຄົນ, ເຫັນໄດ້ຊັດເຈນວ່າວະລີນີ້ເປັນພຽງຂໍ້ກຳນົດຂອງພຣະເຈົ້າຕໍ່ຜູ້ຄົນ ເຊິ່ງພວກເຂົາຍັງບໍ່ທັນບັນລຸໄດ້ເລີຍ. ວະລີຕໍ່ມາທີ່ວ່າ “ສະແຫວງຫາທີ່ຈະປະຕິບັດພຣະທຳຂອງພຣະອົງ” ກໍເປັນຂໍ້ກຳນົດຂອງພຣະເຈົ້າສຳລັບຜູ້ຄົນ. ເຈົ້າຍັງບໍ່ທັນບັນລຸການປະຕິບັດພຣະທຳຂອງພຣະເຈົ້າ; ເຈົ້າພຽງແຕ່ກຳລັງສະແຫວງຫາທີ່ຈະປະຕິບັດພຣະທຳຂອງພຣະເຈົ້າ. ເຈົ້າຄວນສະແຫວງຫາແນວໃດ? ເມື່ອເຈົ້າພົບພໍ້ກັບສະຖານະການ, ຈົ່ງປະຕິບັດຕາມຂໍ້ກຳນົດຂອງພຣະເຈົ້າ. ຢ່າຕົວະ; ຈົ່ງເປັນຄົນຊື່ສັດ. ເຈົ້າເຮັດໄດ້ບໍ? ມັນບໍ່ແມ່ນເລື່ອງງ່າຍທີ່ຈະເຮັດ. ເມື່ອເຈົ້າຖືກລິຮານ, ເຈົ້າຄວນຈະສາມາດອ່ອນນ້ອມ ແລະ ໄຕ່ຕອງ ແລະ ຮູ້ຈັກຕົນເອງ ແລະ ປະຕິບັດຕາມຄວາມຈິງ. ເຈົ້າສາມາດບັນລຸສິ່ງນີ້ໄດ້ບໍ? ຖ້າມັນຮູ້ສຶກລຳບາກ ຫຼື ຖ້າເຈດຈຳນົງຂອງເຈົ້າເອງແຂງແຮງເກີນໄປ ແລະ ເຈົ້າມັກຈະຢາກລະເບີດຄວາມຫົວຮ້ອນອອກມາສະເໝີ, ເຈົ້າກໍຕ້ອງສະແຫວງຫາທີ່ຈະຈັດການເລື່ອງຕ່າງໆຕາມຫຼັກການ ແລະ ບໍ່ສະແດງຄວາມຫົວຮ້ອນຂອງເຈົ້າອອກມາ ຫຼື ເຮັດຕາມອຳເພີໃຈ; ເຈົ້າຕ້ອງເຮັດຕາມທີ່ພຣະທຳຂອງພຣະເຈົ້າກ່າວໄວ້, ຍອມຮັບການລິຮານ, ຮັບຮູ້ການລ່ວງລະເມີດຂອງເຈົ້າ ແລະ ເຂົ້າໃຈວ່າເຈົ້າຜິດພາດບ່ອນໃດ. ສິ່ງນີ້ແມ່ນເອີ້ນວ່າການສະແຫວງຫາທີ່ຈະປະຕິບັດພຣະທຳຂອງພຣະເຈົ້າ. ການເລີ່ມຕົ້ນປະຕິບັດພຣະທຳຂອງພຣະເຈົ້າໝາຍຄວາມວ່າຄົນຜູ້ນັ້ນໄດ້ປ່ຽນແປງແລ້ວບໍ? ມັນບໍ່ໄດ້ຮຽບງ່າຍຂະໜາດນັ້ນ. ຖ້າເຈົ້າຖືກເລືອກໃຫ້ເປັນຜູ້ນຳ ຫຼື ຜູ້ເຮັດວຽກ, ເຈົ້າສາມາດລະເວັ້ນຈາກການເຮັດຕາມເຈດຕະນາ ຫຼື ຕາມອຳເພີໃຈໄດ້ບໍ? ມັນບໍ່ແມ່ນເລື່ອງງ່າຍ; ມັນຮຽກຮ້ອງໃຫ້ເຈົ້າເຂົ້າໃຈຄວາມຈິງ, ສາມາດປະຕິບັດພຣະທຳຂອງພຣະເຈົ້າ ແລະ ມີປະສົບການເປັນໄລຍະເວລາໜຶ່ງ; ຫຼັງຈາກນັ້ນເຈົ້າຈຶ່ງຈະສາມາດບັນລຸສິ່ງນີ້ໄດ້. ຖ້າເຈົ້າເວົ້າວ່າເຈົ້າຢາກປະຕິບັດພຣະທຳຂອງພຣະເຈົ້າ ແຕ່ດີແຕ່ປາກ ແລະ ບໍ່ມີແຮງຈູງໃຈໃນໃຈ, ນັ້ນກໍຈະບໍ່ໄດ້ຜົນ. ເມື່ອໃຈຂອງເຈົ້າເຕັມໃຈ ແລະ ເຈົ້າຕ້ອງການປະຕິບັດຄວາມຈິງຢ່າງແທ້ຈິງ, ເຈົ້າກໍສາມາດນຳເອົາຄວາມຈິງມາປະຕິບັດໄດ້. ເມື່ອເຈົ້າບໍ່ເຕັມໃຈທີ່ຈະປະຕິບັດຄວາມຈິງໃນໃຈຂອງເຈົ້າ, ເຖິງແມ່ນວ່າເຈົ້າຈະສາບານຕົນ ຫຼື ຄົນອື່ນຈະສະໜັບສະໜູນເຈົ້າ, ມັນກໍຈະບໍ່ມີປະໂຫຍດ. ເຈົ້າຕ້ອງມີຄວາມຕັ້ງໃຈ ເຊິ່ງນັ້ນກໍຄື ເຈົ້າຕ້ອງມີໃຈທີ່ປາຖະໜາພຣະເຈົ້າຢ່າງແຮງກ້າ. ເຈົ້າຕ້ອງຮູ້ວ່າພຣະເຈົ້າໃຫ້ນິຍາມເລື່ອງໃດໜຶ່ງແນວໃດ ແລະ ພຣະອົງຮຽກຮ້ອງຫຍັງກ່ຽວກັບເລື່ອງນັ້ນ, ຈົ່ງຊອກຫາ ແລະ ລວບລວມພຣະທຳທັງໝົດຂອງພຣະເຈົ້າທີ່ກ່ຽວຂ້ອງກັບດ້ານນີ້ ແລ້ວກໍອ່ານພ້ອມອະທິຖານ ແລະ ເຂົ້າໃຈພຣະທຳເຫຼົ່ານັ້ນ. ຈົ່ງຂຽນມັນໄວ້ໃນປຶ້ມບັນທຶກ ຫຼື ວາງໄວ້ບ່ອນທີ່ເຈົ້າສາມາດເຫັນໄດ້ງ່າຍ. ໃນຊ່ວງເວລາພັກວຽກ, ຈົ່ງເບິ່ງ ແລະ ອ່ານມັນ ແລະ ເມື່ອເວລາຜ່ານໄປ, ເຈົ້າກໍຈະຈື່ຈຳພຣະທຳເຫຼົ່ານີ້ຂອງພຣະເຈົ້າໄດ້ ແລະ ເກັບມັນໄວ້ໃນໃຈຂອງເຈົ້າ. ທຸກໆມື້, ຈົ່ງໄຕ່ຕອງຄວາມໝາຍທີ່ແທ້ຈິງຂອງພຣະທຳຂອງພຣະເຈົ້າ ແລະ ພິຈາລະນາວ່າການເວົ້າ ແລະ ການກະທຳແບບໃດທີ່ຖືວ່າເປັນການປະຕິບັດພຣະທຳຂອງພຣະເຈົ້າ. ສິ່ງນີ້ແມ່ນເອີ້ນວ່າການສະແຫວງຫາທີ່ຈະປະຕິບັດພຣະທຳຂອງພຣະເຈົ້າ. ມັນບັນລຸໄດ້ງ່າຍບໍ? ມັນບໍ່ແມ່ນເລື່ອງງ່າຍ; ມັນບໍ່ແມ່ນສິ່ງທີ່ສາມາດເຮັດໃຫ້ສຳເລັດໄດ້ໃນຄືນດຽວ ຫຼື ດ້ວຍການໃຊ້ຄວາມພະຍາຍາມພຽງຊົ່ວຄາວ. ບາງຄົນເວົ້າວ່າ “ຂ້ອຍຂໍສາບານດ້ວຍເລືອດ” ແຕ່ມັນກໍບໍ່ມີປະໂຫຍດ. ເຈົ້າເວົ້າວ່າ “ຂ້ອຍຈະຖືສິນອົດອາຫານ ແລະ ອະທິຖານໂດຍບໍ່ກິນບໍ່ດື່ມ” ແຕ່ມັນກໍບໍ່ມີປະໂຫຍດ. ເຈົ້າເວົ້າວ່າ “ຂ້ອຍຈະບໍ່ນອນທັງຄືນ ແລະ ທົນທຸກ” ແຕ່ມັນກໍບໍ່ມີປະໂຫຍດເຊັ່ນກັນ. ເຈົ້າຕ້ອງສະແຫວງຫາຄວາມຈິງ; ເຈົ້າຕ້ອງມີການສະແດງອອກຂອງການສະແຫວງຫາຄວາມຈິງ ແລະ ເຈົ້າຕ້ອງມີເສັ້ນທາງສຳລັບການສະແຫວງຫາຄວາມຈິງ; ເຈົ້າຕ້ອງມີວິທີການ ແລະ ແນວທາງທີ່ຖືກຕ້ອງ. ບໍ່ວ່າເຈົ້າຈະມີວິທີການ ຫຼື ແນວທາງປະເພດໃດກໍຕາມ, ເຈົ້າບໍ່ສາມາດອອກຫ່າງຈາກພຣະທຳຂອງພຣະເຈົ້າໄດ້; ເຈົ້າຕ້ອງໃສ່ຄວາມພະຍາຍາມໃນພຣະທຳຂອງພຣະເຈົ້າ, ປຽບທຽບທຸກສິ່ງກັບພຣະທຳຂອງພຣະເຈົ້າ, ໃຊ້ພຣະທຳຂອງພຣະເຈົ້າເພື່ອແກ້ໄຂບັນຫາໃນທຸກສະຖານະການ ແລະ ຖືວ່າພຣະທຳຂອງພຣະເຈົ້າສຳຄັນເໜືອສິ່ງອື່ນໃດ. ສິ່ງນີ້ແມ່ນເອີ້ນວ່າການສະແຫວງຫາຄວາມຈິງ. ຕົວຢ່າງ: ໃນດ້ານການພົວພັນກັບຄົນອື່ນ, ເຈົ້າຕ້ອງເບິ່ງວ່າພຣະທຳຂອງພຣະເຈົ້າກ່າວເຖິງເລື່ອງນີ້ແນວໃດ ແລະ ຊອກຫາພຣະທຳຂອງພຣະເຈົ້າທີ່ກ່ຽວຂ້ອງກັບການພົວພັນກັບຄົນອື່ນ. ສຳລັບການຮ່ວມມືຢ່າງກົມກຽວ ແມ່ນໃຫ້ຊອກຫາພຣະທຳຂອງພຣະເຈົ້າກ່ຽວກັບດ້ານນີ້ເຊັ່ນກັນ. ກ່ຽວກັບການເຮັດໜ້າທີ່ຢ່າງຈົງຮັກພັກດີ, ຈົ່ງຊອກຫາພຣະທຳຂອງພຣະເຈົ້າກ່ຽວກັບວິທີການເຮັດໜ້າທີ່ໃຫ້ໄດ້ມາດຕະຖານ ແລະ ຈື່ຈຳພຣະທຳທີ່ສຳຄັນຂອງພຣະເຈົ້າ ໂດຍເກັບມັນໄວ້ໃນໃຈຂອງເຈົ້າ. ສ່ວນເລື່ອງທີ່ວ່າຜູ້ນຳປອມແມ່ນຫຍັງ, ຜູ້ນຳປອມມີການສະແດງອອກຫຍັງແດ່, ພວກເຂົາມີຄວາມສຳນຶກ ແລະ ເຫດຜົນ ຫຼື ບໍ່ ແລະ ພຣະເຈົ້າກຳນົດລັກສະນະຂອງຜູ້ນຳປອມແນວໃດ, ຈົ່ງຊອກຫາພຣະທຳທີ່ສຳຄັນເຫຼົ່ານີ້ຂອງພຣະເຈົ້າ ແລະ ຂຽນມັນໄວ້ໃນປຶ້ມບັນທຶກ, ວາງໄວ້ບ່ອນທີ່ເຈົ້າສາມາດເຫັນໄດ້ງ່າຍ ແລະ ອ່ານພ້ອມອະທິຖານມັນທຸກຄັ້ງທີ່ເຈົ້າມີເວລາ. ສຳລັບທຸກເລື່ອງທີ່ກ່ຽວຂ້ອງກັບທາງເຂົ້າຊີວິດ ແລະ ການປ່ຽນແປງອຸປະນິໄສຂອງເຈົ້າ, ຈົ່ງປະຕິບັດ ແລະ ໃສ່ຄວາມພະຍາຍາມດ້ວຍວິທີນີ້. ສິ່ງນີ້ແມ່ນເອີ້ນວ່າການສະແຫວງຫາຄວາມຈິງ. ຖ້າຄວາມພະຍາຍາມຂອງເຈົ້າບໍ່ບັນລຸເຖິງລະດັບນີ້, ມັນກໍບໍ່ໄດ້ຖືກເອີ້ນວ່າການສະແຫວງຫາຄວາມຈິງ; ມັນຖືກເອີ້ນວ່າການເຮັດພໍເປັນພິທີ, ການເບິ່ງແບບຜິວເຜີນ ແລະ ການໃຊ້ຊີວິດໄປໃນແຕ່ລະມື້ຢ່າງບໍ່ມີຈຸດໝາຍ.

ໃຫ້ມາເບິ່ງຄຳວ່າ “ນະມັດສະການພຣະເຈົ້າ”. ການນະມັດສະການພຣະເຈົ້າລວມເຖິງຄວາມຫວັ່ນເກງ, ຄວາມຢຳເກງ, ຄວາມເຄົາລົບ ແລະ ຄວາມຈິງໃຈຢ່າງແທ້ຈິງ ພ້ອມທັງການປະຕິບັດຕໍ່ພຣະເຈົ້າໃນຖານະທີ່ເປັນພຣະເຈົ້າ, ການມີບ່ອນໃຫ້ພຣະເຈົ້າຢູ່ໃນໃຈ, ການຈັດການຢ່າງມີເຫດຜົນກັບສະພາບແວດລ້ອມທີ່ພຣະເຈົ້າໄດ້ຈັດຂຶ້ນ ແລະ ພັນທະກິດທີ່ພຣະເຈົ້າໄດ້ມອບໝາຍໃຫ້ ແລະ ການປະຕິບັດຕໍ່ທຸກພຣະທຳທີ່ພຣະເຈົ້າໄດ້ກ່າວໄວ້ຢ່າງຈິງຈັງ ແລະ ດ້ວຍຄວາມຮັບຜິດຊອບ ແລະ ອື່ນໆ. ການສະແດງອອກທັງໝົດເຫຼົ່ານີ້ແມ່ນເອີ້ນວ່າການນະມັດສະການ. ບໍ່ວ່າຈະເປັນພຣະທຳທີ່ພຣະເຈົ້າກ່າວກັບເຈົ້າຕໍ່ໜ້າ ຫຼື ພຣະທຳທັງໝົດທີ່ພຣະອົງເຄີຍສະແດງອອກກໍຕາມ, ຕາບໃດທີ່ເຈົ້າຮູ້ ແລະ ຈື່ຈຳມັນ ແລະ ຕາບໃດທີ່ເຈົ້າເຂົ້າໃຈ ແລະ ຢືນຢັນມັນໃນໃຈຂອງເຈົ້າ, ເຈົ້າກໍຄວນປະຕິບັດຕໍ່ພຣະທຳເຫຼົ່ານັ້ນວ່າເປັນເກນສຳລັບການປະພຶດຕົນ, ການດຳລົງຊີວິດ ແລະ ອື່ນໆຂອງເຈົ້າ, ນີ້ຄືການສະແດງອອກຂອງການນະມັດສະການພຣະເຈົ້າ. ເມື່ອປະເຊີນໜ້າກັບເລື່ອງຕ່າງໆ, ບໍ່ວ່າພວກມັນຈະສອດຄ່ອງກັບຄວາມມັກ, ຄວາມປາຖະໜາ ຫຼື ແນວຄິດຂອງເຈົ້າເອງ ຫຼື ບໍ່, ເຈົ້າຄວນຈະສາມາດເຮັດໃຈໃຫ້ສະຫງົບ ແລະ ພິຈາລະນາວ່າ “ສິ່ງນີ້ພຣະເຈົ້າໄດ້ກະທຳບໍ? ມັນມາຈາກພຣະເຈົ້າບໍ? ເປັນຫຍັງພຣະເຈົ້າຈຶ່ງເຮັດແບບນີ້? ພຣະເຈົ້າຕ້ອງການຊຳລະລ້າງສິ່ງໃດໃນຕົວຂ້ານ້ອຍ, ພຣະອົງຕ້ອງການປ່ຽນແປງສິ່ງໃດໃນຕົວຂ້ານ້ອຍ? ເຈດຕະນາຂອງພຣະເຈົ້າແມ່ນຫຍັງກັນແທ້? ຂ້ານ້ອຍຄວນອ່ອນນ້ອມຕໍ່ການຈັດແຈງຂອງພຣະເຈົ້າແນວໃດ? ຂ້ານ້ອຍຄວນຕອບສະໜອງຕໍ່ເຈດຕະນາຂອງພຣະເຈົ້າໄດ້ແນວໃດ? ຂ້ານ້ອຍຄວນເຮັດຄວາມຮັບຜິດຊອບຂອງຂ້ານ້ອຍໃນຖານະມະນຸດຄົນໜຶ່ງໃຫ້ສໍາເລັດໄດ້ແນວໃດ?” ນອກເໜືອໄປຈາກການສະແດງອອກອື່ນໆ, ການສະແດງອອກທັງໝົດເຫຼົ່ານີ້ລ້ວນແຕ່ເປັນການສະແດງອອກຂອງການນະມັດສະການພຣະເຈົ້າ. ເຖິງແມ່ນວ່າເຈົ້າຈະບໍ່ເຂົ້າໃຈຄວາມຈິງຫຼາຍກວ່ານີ້, ໃນຖານະຄົນປົກກະຕິ, ໃນຖານະຄົນທີ່ເຊື່ອໃນການມີຢູ່ຂອງພຣະເຈົ້າ, ໃນຖານະຄົນທີ່ຕິດຕາມພຣະເຈົ້າຢ່າງຈິງໃຈ, ນີ້ຄືທັດສະນະຄະຕິທີ່ຢ່າງໜ້ອຍທີ່ສຸດເຈົ້າຄວນມີຕໍ່ພຣະເຈົ້າ. ທຸກສິ່ງທີ່ກ່ຽວຂ້ອງກັບພຣະເຈົ້າ, ທຸກສິ່ງທີ່ກ່ຽວກັບພຣະທຳຂອງພຣະເຈົ້າ, ທຸກສິ່ງກ່ຽວກັບພາລະກິດທີ່ພຣະເຈົ້າມອບໝາຍໃຫ້ເຈົ້າ, ໜ້າທີ່ຂອງເຈົ້າ ແລະ ຄວາມຮັບຜິດຊອບຂອງເຈົ້າ, ເຈົ້າຄວນປະຕິບັດຕໍ່ສິ່ງທັງໝົດເຫຼົ່ານີ້ດ້ວຍຄວາມເອົາໃຈໃສ່ ແລະ ລະມັດລະວັງ, ບໍ່ແມ່ນຢ່າງບໍ່ໃສ່ໃຈ, ບໍ່ແມ່ນຢ່າງລະເລີຍ, ບໍ່ແມ່ນຢ່າງດູຖູກ. ສິ່ງນີ້ແມ່ນເອີ້ນວ່າການນະມັດສະການພຣະເຈົ້າ. ການຈັດການກັບທຸກສິ່ງທີ່ກ່ຽວຂ້ອງກັບພຣະເຈົ້າດ້ວຍໃຈທີ່ລະມັດລະວັງ, ຮອບຄອບ, ຢຳເກງພຣະເຈົ້າ, ຫວັ່ນເກງພຣະເຈົ້າ, ສິ່ງນີ້ແມ່ນເອີ້ນວ່າການນະມັດສະການພຣະເຈົ້າ. ສິ່ງນີ້ບັນລຸໄດ້ງ່າຍບໍ? ມັນບໍ່ແມ່ນເລື່ອງງ່າຍ. ຖ້າບໍ່ມີປະສົບການຕົວຈິງ, ແມ່ນແຕ່ການເຂົ້າໃຈຄຳສອງຄຳທີ່ວ່າ “ນະມັດສະການພຣະເຈົ້າ” ກໍເປັນເລື່ອງຍາກແລ້ວ, ແລ້ວຍິ່ງບໍ່ຕ້ອງເວົ້າເຖິງການປະຕິບັດການນະມັດສະການພຣະເຈົ້າຢ່າງແທ້ຈິງເລີຍ. ວະລີສຸດທ້າຍຂອງຄຳນິຍາມຂອງຄຣິສຕະຈັກແມ່ນ “ບັນລຸຄວາມລອດພົ້ນຂອງພຣະອົງ”. ຄວນທຳຄວາມເຂົ້າໃຈເລື່ອງນີ້ແນວໃດ? ເສັ້ນທາງສູ່ການຮັບຄວາມລອດພົ້ນນັ້ນຍາວໄກ ແລະ ຍັງມີສິ່ງທີ່ຕ້ອງການຫຼາຍກວ່ານີ້ອີກ. ກ່ອນອື່ນ, ເສັ້ນທາງທີ່ເຈົ້າຍ່າງນັ້ນຕ້ອງຖືກຕ້ອງ; ເຈົ້າຕ້ອງສາມາດຍອມຮັບຄວາມຈິງທັງໝົດໃນພຣະທຳຂອງພຣະເຈົ້າ ແລະ ເປັນຄົນທີ່ສະແຫວງຫາທີ່ຈະປະຕິບັດພຣະທຳຂອງພຣະເຈົ້າ ແລະ ອ່ອນນ້ອມຕໍ່ພຣະເຈົ້າ. ຊີວິດຂອງເຈົ້າຕ້ອງຖືກປົກຄອງໂດຍພຣະທຳຂອງພຣະເຈົ້າ. ເຈົ້າບໍ່ພຽງແຕ່ຕ້ອງຮັບຮູ້ການມີຢູ່ຂອງພຣະເຈົ້າເທົ່ານັ້ນ ແຕ່ຍັງຕ້ອງຮັກຄວາມຈິງ ແລະ ປະຕິບັດຕາມຄວາມຈິງ; ເຈົ້າຕ້ອງມີຄວາມຢຳເກງ ແລະ ການອ່ອນນ້ອມຕໍ່ພຣະເຈົ້າຢ່າງແທ້ຈິງ, ອະທິຖານຕໍ່ພຣະເຈົ້າໃນໃຈຂອງເຈົ້າເລື້ອຍໆ ແລະ ຄ່ອຍໆປ່ຽນໄປສູ່ການນະມັດສະການພຣະເຈົ້າ. ແລ້ວເຈົ້າກໍຈະເປັນຄົນທີ່ຮັກຄວາມຈິງ ແລະ ອ່ອນນ້ອມຕໍ່ພຣະເຈົ້າ; ເຈົ້າຄືຄົນປະເພດທີ່ພຣະເຈົ້າຕ້ອງການຊ່ວຍໃຫ້ລອດພົ້ນຢ່າງແນ່ນອນ. ຄົນທີ່ເຊື່ອໃນພຣະເຈົ້າຢ່າງຈິງໃຈຕ້ອງເປັນຄົນທີ່ຖືກຕ້ອງ. ການເປັນຄົນທີ່ຖືກຕ້ອງມີປະໂຫຍດຫຍັງແດ່? ປະໂຫຍດກໍຄືການຮັບຄວາມລອດພົ້ນຈະບໍ່ຍາກເກີນໄປສຳລັບເຈົ້າ; ເຈົ້າຈະມີຄວາມຫວັງໃນການຮັບມັນ. ນີ້ຄືທັງໝົດຂອງການໂອ້ລົມທີ່ພວກເຮົາໄດ້ດຳເນີນໄປກ່ຽວກັບລາຍລະອຽດສະເພາະຂອງຄຳນິຍາມຂອງຄຣິສຕະຈັກ.

IV. ແນວຄິດ ແລະ ທັດສະນະຂອງຜູ້ຄົນຕໍ່ຄຣິສຕະຈັກ

ເມື່ອກີ້ນີ້ນີ້, ພວກເຮົາໄດ້ໂອ້ລົມກັນກ່ຽວກັບວ່າຄຣິສຕະຈັກແມ່ນຫຍັງ, ວຽກງານທີ່ເປັນແກນຫຼັກທີ່ຄຣິສຕະຈັກເຮັດ ແລະ ສິ່ງທີ່ຜູ້ຄົນຈິນຕະນາການ ແລະ ຮຽກຮ້ອງຈາກຄຣິສຕະຈັກພາຍໃນແນວຄິດຂອງພວກເຂົາ. ໃນທີ່ສຸດ, ພວກເຮົາກໍໄດ້ໃຫ້ຄຳນິຍາມສຳລັບແນວຄວາມຄິດຂອງຄຣິສຕະຈັກ. ຕອນນີ້ເມື່ອມັນໄດ້ຖືກນິຍາມແລ້ວ, ພວກເຈົ້າກໍຄວນຈະມີຄວາມເຂົ້າໃຈທີ່ຖືກຕ້ອງກ່ຽວກັບຄຳວ່າ “ຄຣິສຕະຈັກ”; ພວກເຈົ້າຄວນມີຄວາມເຂົ້າໃຈພື້ນຖານກ່ຽວກັບວຽກງານທີ່ຄຣິສຕະຈັກຄວນເຮັດ, ບົດບາດທີ່ຄຣິສຕະຈັກມີໃນການຊ່ວຍເຫຼືອຜູ້ຄົນໃຫ້ໄດ້ຮັບຄວາມຈິງ ແລະ ບັນລຸຄວາມລອດພົ້ນ ແລະ ຄວາມສຳຄັນຂອງຄຣິສຕະຈັກສຳລັບທຸກຄົນທີ່ຕິດຕາມພຣະເຈົ້າ. ພວກເຮົາຍັງໄດ້ຍົກບາງຕົວຢ່າງມາໄຈ້ແຍກ ແລະ ເປີດໂປງໂດຍຫຍໍ້ ກ່ຽວກັບສິ່ງທີ່ຜູ້ຄົນເຊື່ອວ່າເປັນຄຸນຄ່າຂອງການມີຢູ່ຂອງຄຣິສຕະຈັກ ແລະ ວຽກງານທີ່ຄຣິສຕະຈັກຄວນເຮັດໃນແນວຄິດຂອງພວກເຂົາ. ມີສິ່ງໃດທີ່ພວກເຈົ້າຍັງເບິ່ງບໍ່ທະລຸ ຫຼື ຍັງບໍ່ເຂົ້າໃຈແຈ້ງຕື່ມບໍ ກ່ຽວກັບຄວາມເຂົ້າໃຈ ແລະ ການຕີຄວາມໝາຍທີ່ຜູ້ຄົນມີກ່ຽວກັບຄຣິສຕະຈັກໃນແນວຄິດຂອງພວກເຂົາ? ບາງຄົນຄິດວ່າຄຣິສຕະຈັກຄວນມີສ່ວນຮ່ວມໃນວຽກງານບາງປະເພດໃນສັງຄົມ ຫຼື ມີບົດບາດບາງຢ່າງໃນສັງຄົມ, ເຊັ່ນ: ການຢຶດໝັ້ນຄວາມຍຸຕິທຳ. ໃນແນວຄິດຂອງຜູ້ຄົນ, ຄຣິສຕະຈັກເປັນຕົວແທນຂອງພາບພົດທີ່ດີ, ສະນັ້ນ ເປັນຫຍັງມັນຈຶ່ງບໍ່ສາມາດຢຶດໝັ້ນຄວາມຍຸຕິທຳໄດ້? ການຢຶດໝັ້ນຄວາມຍຸຕິທຳກ່ຽວຂ້ອງຫຍັງກັບວຽກງານຂອງຄຣິສຕະຈັກ ຫຼື ຂໍ້ກຳນົດຂອງພຣະເຈົ້າບໍ? (ບໍ່ກ່ຽວຂ້ອງ). “ການຢຶດໝັ້ນຄວາມຍຸຕິທຳ” ທີ່ຜູ້ຄົນເວົ້າເຖິງນີ້ໝາຍເຖິງຫຍັງ? (ສິ່ງທີ່ຜູ້ຄົນເອີ້ນວ່າການຢຶດໝັ້ນຄວາມຍຸຕິທຳບໍ່ແມ່ນຄວາມຍຸຕິທຳທີ່ແທ້ຈິງ. ມັນເປັນພຽງການປົກປ້ອງຜົນປະໂຫຍດຂອງເນື້ອໜັງ ແລະ ມັນບໍ່ສອດຄ່ອງກັບຄວາມຈິງ). ຄວາມຍຸຕິທຳນີ້ກ່ຽວຂ້ອງຫຍັງກັບຄວາມຈິງບໍ? (ບໍ່ກ່ຽວຂ້ອງກັນ). ນີ້ຄືສິ່ງທີ່ມະນຸດຊາດເອີ້ນວ່າຄວາມຍຸຕິທຳ. ຕົວຢ່າງ: ການປາບປາມອຳນາດທີ່ຊົ່ວຮ້າຍຈໍານວນໜຶ່ງ, ການແກ້ໄຂຄວາມບໍ່ຍຸຕິທຳຈໍານວນໜຶ່ງ ແລະ ກໍລະນີທີ່ຜູ້ຄົນຖືກລ່ວງລະເມີດ ແລະ ຖືກເຮັດໃຫ້ອັບອາຍ ຫຼື ການລົງໂທດທີ່ສົມຄວນແກ່ຄົນຊົ່ວຊ້າ ແລະ ການຟື້ນຟູ ແລະ ການປົກປ້ອງຜົນປະໂຫຍດຂອງກຸ່ມຜູ້ທີ່ບອບບາງ ແລະ ອື່ນໆ. ສິ່ງເຫຼົ່ານີ້ຄືສິ່ງທີ່ຜູ້ຄົນເອີ້ນວ່າການຢຶດໝັ້ນຄວາມຍຸຕິທຳ. ຈຸດປະສົງຫຼັກຂອງການຢຶດໝັ້ນຄວາມຍຸຕິທຳນີ້ແມ່ນຫຍັງ? ມັນກ່ຽວຂ້ອງຫຍັງກັບການທີ່ຜູ້ຄົນສະແຫວງຫາຄວາມຈິງບໍ? ມັນກ່ຽວຂ້ອງຫຍັງກັບການທີ່ຜູ້ຄົນໄດ້ຮັບຄວາມລອດພົ້ນບໍ? (ບໍ່ກ່ຽວຂ້ອງ). ນີ້ເປັນພຽງຄຳເວົ້າທີ່ເກີດຂຶ້ນບົນພື້ນຖານຂອງຄວາມຍຸຕິທຳທາງສິນທຳ ແລະ ຈັນຍາທຳ; ມັນບໍ່ມີຫຍັງກ່ຽວຂ້ອງກັບຄວາມຈິງຢ່າງເດັດຂາດ. ພວກເຮົາສາມາດເວົ້າໄດ້ບໍວ່າມັນບໍ່ໄດ້ຂຶ້ນໄປຢູ່ໃນລະດັບຂອງຄວາມຈິງ? (ໄດ້). ພວກເຮົາເວົ້າໄດ້ບໍ? (ບໍ່ໄດ້; ທັງສອງບໍ່ກ່ຽວຂ້ອງກັນ). ຖືກຕ້ອງ, ພວກມັນບໍ່ກ່ຽວຂ້ອງກັນເລີຍ; ພວກມັນເປັນສອງເລື່ອງທີ່ແຕກຕ່າງກັນ. ມະນຸດຊາດຢຶດໝັ້ນຄວາມຍຸຕິທຳປະເພດໃດ? ມັນເປັນປະເພດທີ່ວ່າ ຫຼັງຈາກຄົນທຳມະດາທີ່ມີສະຖານະພາບທາງສັງຄົມຕໍ່າກວ່າໜ້ອຍໜຶ່ງຖືກກົດຂີ່ຂົ່ມເຫັງ ຫຼື ຖືກຕັດສິດ ຫຼື ຜົນປະໂຫຍດໃດໆໂດຍຄົນຊົ່ວຊ້າ, ຄົນຊົ່ວຊ້າກໍຈະຖືກລົງໂທດຕາມສົມຄວນ ແລະ ຄົນທຳມະດາສາມັນກໍຈະບໍ່ຖືກກົດຂີ່ຂົ່ມເຫັງອີກຕໍ່ໄປ. ມັນກ່ຽວກັບການຟື້ນຟູ ແລະ ການຮັບປະກັນຜົນປະໂຫຍດທາງເນື້ອໜັງຂອງຜູ້ຄົນ, ການບັນລຸຄວາມສະເໝີພາບທີ່ທຽບຖານກັນລະຫວ່າງຜູ້ຄົນ, ການກຳຈັດຊ່ອງຫວ່າງລະຫວ່າງຊົນຊັ້ນທາງສັງຄົມ ແລະ ການຮັບປະກັນວ່າຄົນຊົ່ວຊ້າຈະບໍ່ປະສົບຜົນສຳເລັດໃນການກະທຳທີ່ຊົ່ວຊ້າຂອງພວກເຂົາ ແລະ ຄວາມທຸກຂອງຜູ້ທີ່ຖືກກະທຳຢ່າງບໍ່ເປັນທຳໄດ້ຮັບການແກ້ໄຂ. ນີ້ຄືສິ່ງທີ່ມະນຸດຊາດເອີ້ນວ່າການຢຶດໝັ້ນຄວາມຍຸຕິທຳ ແລະ ມັນບໍ່ມີຫຍັງກ່ຽວຂ້ອງກັບຄວາມຈິງຢ່າງເດັດຂາດ. ພວກເຈົ້າຍັງສາມາດເວົ້າໄດ້ແນວໃດວ່າມັນຂຶ້ນໄປຢູ່ໃນລະດັບຂອງຄວາມຈິງບໍ່ໄດ້? ມັນກ່ຽວຂ້ອງກັບຄວາມຈິງບໍ? ບໍ່, ມັນບໍ່ກ່ຽວຂ້ອງ. ບອກເຮົາມາເບິ່ງ, ຄົນທຳມະດາສາມັນເຫຼົ່ານັ້ນທີ່ໄດ້ຮັບຄວາມທຸກຈຳເປັນຕ້ອງເປັນຄົນດີບໍ? (ບໍ່ຈຳເປັນ). ການຢຸດຢັ້ງບໍ່ໃຫ້ພວກເຂົາໄດ້ຮັບຄວາມທຸກ, ນັ້ນແມ່ນຄວາມຍຸຕິທຳບໍ? ສິ່ງນັ້ນສອດຄ່ອງກັບຄວາມຈິງບໍ? ແລ້ວຄົນເຫຼົ່ານັ້ນຈະສາມາດໄດ້ຮັບຄວາມລອດພົ້ນບໍ? ສິ່ງເຫຼົ່ານີ້ເຫັນໄດ້ຊັດເຈນວ່າເປັນສອງເລື່ອງທີ່ແຕກຕ່າງກັນ. ຈະເອົາມາປົນເປກັນໄດ້ແນວໃດ? ມັນບໍ່ມີຄຳຖາມເລີຍກ່ຽວກັບການຂຶ້ນໄປຢູ່ໃນລະດັບຂອງຄວາມຈິງ; ມັນພຽງແຕ່ບໍ່ແມ່ນສິ່ງດຽວກັນກັບຄວາມຈິງ. ຖ້າພວກເຈົ້າມີຂໍ້ໂຕ້ແຍ້ງບາງຢ່າງກ່ຽວກັບບັນຫານີ້, ແລ້ວບາງເທື່ອຄົນສ່ວນໃຫຍ່ໃນພວກເຈົ້າອາດຈະບໍ່ເຂົ້າໃຈເລື່ອງການຢຶດໝັ້ນຄວາມຍຸຕິທຳຢ່າງແຈ່ມແຈ້ງ ແລະ ຍັງຄົງຢຶດຕິດຢູ່ກັບມັນຢູ່ ໂດຍຄິດວ່າ “ສິ່ງນີ້ຈະຜິດໄດ້ແນວໃດ? ສິ່ງນີ້ຈະບໍ່ແມ່ນວຽກງານທີ່ຄຣິສຕະຈັກຄວນເຮັດໄດ້ແນວໃດ?” ຕາມຈິງແລ້ວ, ສິ່ງນີ້ບໍ່ມີຫຍັງກ່ຽວຂ້ອງກັບວຽກງານຂອງຄຣິສຕະຈັກ. ຍັງມີບາງຄົນທີ່ຄິດວ່າຄຣິສຕະຈັກຄວນເປັນສະຖານທີ່ທີ່ຄວາມຊົ່ວຖືກລົງໂທດ ແລະ ຄວາມດີຖືກສົ່ງເສີມ, ວ່າມັນຄວນຮັບໃຊ້ໜ້າທີ່ນີ້, ລົງໂທດການກະທຳທີ່ຊົ່ວຊ້າ ແລະ ອຳນາດທີ່ຊົ່ວຊ້າ, ມືດມົນ, ໃນຂະນະທີ່ສົ່ງເສີມສິ່ງທີ່ດີ ແລະ ມີຄຸນນະທຳ. ມັນເປັນເຊັ່ນນັ້ນບໍ? ການລົງໂທດຄວາມຊົ່ວ ແລະ ສົ່ງເສີມຄວາມດີສາມາດຂຶ້ນໄປຢູ່ໃນລະດັບຂອງຄວາມຈິງໄດ້ບໍ? ເມື່ອເວົ້າເຖິງສິ່ງທີ່ຊົ່ວ ແລະ ສິ່ງທີ່ດີ, ຜູ້ຄົນບໍ່ສາມາດແຍກແຍະລະຫວ່າງສິ່ງເຫຼົ່ານີ້ໄດ້ຢ່າງຊັດເຈນ. ຜູ້ຄົນໝາຍຄວາມວ່າແນວໃດໂດຍການລົງໂທດຄວາມຊົ່ວ ແລະ ສົ່ງເສີມຄວາມດີ? ມັນກ່ຽວຂ້ອງກັບການລົງໂທດຄວາມຊົ່ວ, ການໃຫ້ລາງວັນຄວາມດີ ແລະ ການຈັດທຸກສິ່ງຕາມປະເພດຂອງມັນ ທີ່ພຣະເຈົ້າກ່າວເຖິງບໍ? (ບໍ່). ມັນບໍ່ກ່ຽວຂ້ອງກັນ. ມາດຕະຖານຂອງມະນຸດຊາດໃນການນິຍາມຄວາມຊົ່ວ ແລະ ຄວາມດີແມ່ນຫຍັງ? ຕາມຄຳນິຍາມຂອງຄົນຈີນ, ອັນໃດຄືຄວາມຊົ່ວ ແລະ ອັນໃດຄືຄວາມດີ? ພື້ນຖານສຳລັບຄຳນິຍາມຄວາມຊົ່ວ ແລະ ຄວາມດີຂອງພວກເຂົາແມ່ນຫຍັງ? ມັນຄືວັດທະນະທຳທາງພຸດທະສາສະໜາ. ພຸດທະສາສະໜາເວົ້າເຖິງແນວຄວາມຄິດຕ່າງໆ ເຊັ່ນ: ການຊ່ວຍເຫຼືອໂລກ ແລະ ການຊ່ວຍເຫຼືອຜູ້ຄົນ, ການລະເວັ້ນຈາກການຂ້າ ແລະ ອື່ນໆ, ສິ່ງເຫຼົ່ານີ້ແມ່ນຖືວ່າເປັນຄວາມດີ, ໃນຂະນະທີ່ການກິນໄກ່, ປາ, ຊີ້ນງົວ ຫຼື ຊີ້ນແກະ ແມ່ນຖືວ່າເປັນຄວາມຊົ່ວ ແລະ ຜູ້ຄົນທີ່ເຮັດເຊັ່ນນັ້ນຄວນຖືກລົງໂທດ. ບໍ່ຄວນກິນຊີ້ນໃດໆ ແລະ ບໍ່ຄວນຂ້າສິ່ງມີຊີວິດໃດໆ. ການຂ້າແມ່ນຖືວ່າເປັນຄວາມຊົ່ວ ແລະ ຜູ້ທີ່ຂ້າຄວນສາລະພາບບາບ ແລະ ອ້ອນວອນຂໍການໃຫ້ອະໄພຕໍ່ໜ້າພຣະພຸດທະເຈົ້າ. ນີ້ຄືຄຳນິຍາມຂອງຄວາມຊົ່ວໃນພຸດທະສາສະໜາ; ມັນຄືກັນກັບຄວາມຊົ່ວທີ່ພຣະເຈົ້າກ່າວເຖິງບໍ? (ບໍ່). ພວກມັນເປັນສອງເລື່ອງທີ່ແຕກຕ່າງກັນ, ສະນັ້ນ ຄຳນິຍາມຂອງຄວາມຊົ່ວບໍ່ມີຫຍັງກ່ຽວຂ້ອງກັບຄວາມຈິງຢ່າງເດັດຂາດ ແລະ ແນ່ນອນວ່າບໍ່ສາມາດຂຶ້ນໄປຢູ່ໃນລະດັບຂອງຄວາມຈິງໄດ້. ແລ້ວພຸດທະສາສະໜາໝາຍເຖິງຫຍັງໂດຍຄວາມດີ? ມັນຍິ່ງໄຮ້ສາລະ, ຜິວເຜີນ ແລະ ໜ້າຊື່ໃຈຄົດຍິ່ງກວ່ານັ້ນອີກ. ຊາວພຸດເຊື່ອວ່າການບໍ່ຂ້າສິ່ງມີຊີວິດໃດໆເປັນຄວາມດີ ແລະ ການປ່ອຍສັດທີ່ຖືກຈັບເປັນຄວາມດີ. ບໍ່ວ່າຄົນຊົ່ວຊ້າຈະຂ້າຄົນໄປຈັກຄົນ ຫຼື ກະທຳບາບໄປຈັກຢ່າງ, ຖ້າພວກເຂົາວາງມີດຂ້າສັດລົງ, ພວກເຂົາກໍສາມາດກາຍເປັນພຣະພຸດທະເຈົ້າໄດ້ທັນທີ. ສິ່ງນີ້ແມ່ນຖືວ່າເປັນຄວາມດີ. ຍັງມີຄຳກ່າວທີ່ວ່າ “ການຊ່ວຍໜຶ່ງຊີວິດດີກວ່າການສ້າງເຈດີເຈັດຊັ້ນ” ເຊິ່ງໝາຍຄວາມວ່າການຊ່ວຍເຫຼືອຜູ້ຄົນຢ່າງຫຼັບຫູຫຼັບຕາໂດຍບໍ່ມີເງື່ອນໄຂ ແລະ ບໍ່ມີຫຼັກການ. ແມ່ນແຕ່ການຊ່ວຍເຫຼືອມານຮ້າຍ, ຄົນຊົ່ວຊ້າ, ອັນທະພານ, ນັກເລງ ແລະ ໃຜກໍຕາມ ກໍຖືວ່າເປັນຄວາມດີ. ນີ້ແມ່ນຄວາມດີປະເພດໃດ? ຄົນດັ່ງກ່າວເປັນຄົນໂງ່ຈ້າ, ບໍ່ມີການແຍກແຍະ, ບໍ່ມີຈຸດຢືນ ຫຼື ຫຼັກການໃດໆ. ການຊ່ວຍເຫຼືອໃຜກໍໄດ້ ແລະ ການໃຫ້ອະໄພໃຜກໍໄດ້, ສິ່ງນັ້ນສາມາດຖືວ່າເປັນຄວາມດີໄດ້ບໍ? ມັນບໍ່ສົມຄວນກັບຄຳເວົ້ານັ້ນດ້ວຍຊໍ້າ; ນີ້ຄືການທໍາທ່າຂອງຊາຕານ ແລະ ມານຮ້າຍ. ພວກເຂົາບໍ່ຂ້າສັດ ແຕ່ໄດ້ກືນກິນວິນຍານນັບບໍ່ຖ້ວນ. ນີ້ຄືສິ່ງທີ່ພວກເຂົາເອີ້ນວ່າຄວາມດີ ເຊິ່ງຕາມຈິງແລ້ວເປັນພຽງການທໍາທ່າ. ສະນັ້ນ, ແນວຄິດຂອງມະນຸດທີ່ວ່າຄຣິສຕະຈັກຄວນມີບົດບາດໃນການລົງໂທດຄວາມຊົ່ວ ແລະ ສົ່ງເສີມຄວາມດີນັ້ນແມ່ນສາມາດຍຶດຖືໄດ້ບໍ? (ບໍ່). ບໍ່ວ່າຈະເປັນພື້ນຖານທາງວັດທະນະທຳຂອງເຊື້ອຊາດ ຫຼື ສາສະໜາໃດກໍຕາມ, ການລົງໂທດຄວາມຊົ່ວ ແລະ ສົ່ງເສີມຄວາມດີບໍ່ມີຫຍັງກ່ຽວຂ້ອງກັບວຽກງານຂອງຄຣິສຕະຈັກ ຫຼື ປະຈັກພະຍານຂອງຄຣິສຕະຈັກ. ຢ່າຄິດວ່າເພາະຄຳສັບເຫຼົ່ານີ້ເບິ່ງຄືວ່າຍຸຕິທຳ ແລະ ເປັນຄຳຍ້ອງຍໍ, ພວກມັນຄວນຈະກ່ຽວຂ້ອງກັບວຽກງານຂອງຄຣິສຕະຈັກ ຫຼື ວ່ານີ້ຄືບົດບາດທີ່ຄຣິສຕະຈັກຄວນມີໃນສັງຄົມ. ນີ້ຄືແນວຄິດ ແລະ ຈິນຕະນາການຂອງມະນຸດ. ນອກຈາກ “ການຢຶດໝັ້ນຄວາມຍຸຕິທຳ” ແລະ “ການລົງໂທດຄວາມຊົ່ວ ແລະ ສົ່ງເສີມຄວາມດີ” ແລ້ວ, ຄຳສັບທີ່ດີອື່ນໆຕາມແນວຄິດຂອງມະນຸດ ເຊັ່ນ: “ການຕໍ່ສູ້ເພື່ອສິດ ແລະ ຜົນປະໂຫຍດຂອງປະຊາຊົນ” ແລະ “ການບັນເທົາຄວາມກັງວົນ ແລະ ການແກ້ໄຂຄວາມຫຍຸ້ງຍາກ” ກໍບໍ່ມີຄວາມກ່ຽວຂ້ອງກັບວຽກງານຂອງຄຣິສຕະຈັກ ຫຼື ປະຈັກພະຍານຂອງຄຣິສຕະຈັກເຊັ່ນກັນ. ພວກເຈົ້າທຸກຄົນຄວນຈະເຂົ້າໃຈເລື່ອງນີ້ໄດ້. ຄຳນິຍາມຂອງຄຣິສຕະຈັກ, ວຽກງານທີ່ຄຣິສຕະຈັກຄວນເຮັດ ແລະ ຄຸນຄ່າ ແລະ ຄວາມສຳຄັນຂອງການມີຢູ່ຂອງຄຣິສຕະຈັກກໍໄດ້ໂອ້ລົມກັນຢ່າງຊັດເຈນພໍສົມຄວນແລ້ວ.

ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ

ໃຫ້ກັບມາທີ່ຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກ: “ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດ”. ໃຫ້ມາເບິ່ງວ່າວຽກງານນີ້ທີ່ຜູ້ນໍາ ແລະ ຜູ້ເຮັດວຽກຕ້ອງເຮັດນັ້ນກ່ຽວຂ້ອງກັບແຕ່ລະລາຍລະອຽດກ່ຽວກັບຄຣິສຕະຈັກທີ່ເຮົາຫາກໍໄດ້ໂອ້ລົມ ຫຼື ບໍ່. ເປັນຫຍັງພວກເຮົາຈຶ່ງຈຳເປັນຕ້ອງໂອ້ລົມກັນກ່ຽວກັບລາຍລະອຽດສະເພາະເຫຼົ່ານີ້? ລາຍລະອຽດເຫຼົ່ານີ້ມີຄວາມກ່ຽວຂ້ອງແນວໃດກັບວຽກງານນີ້ທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ? (ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດເຫຼົ່ານີ້ບໍ່ແມ່ນສະມາຊິກຂອງຄຣິສຕະຈັກ ແລະ ຈຳເປັນຕ້ອງຖືກຊໍາລະລ້າງອອກໄປ. ຍິ່ງໄປກວ່ານັ້ນ, ການມີຢູ່ຂອງພວກເຂົາກໍກີດຂວາງ ແລະ ລົບກວນວຽກງານທີ່ຄຣິສຕະຈັກເຮັດ). ສະນັ້ນ, ມັນຈຶ່ງມີຄວາມກ່ຽວຂ້ອງກັນ; ການໂອ້ລົມນີ້ບໍ່ໄດ້ໄຮ້ຄວາມໝາຍ. ຫຼັງຈາກທີ່ເຂົ້າໃຈແຕ່ລະລາຍລະອຽດກ່ຽວກັບຄຳເອີ້ນ ຫຼື ຄຳນິຍາມຂອງຄຣິສຕະຈັກແລ້ວ, ໃຫ້ກວດສອບເບິ່ງວ່າຜູ້ນໍາ ແລະ ຜູ້ເຮັດວຽກຄວນປະຕິບັດຕໍ່ສະມາຊິກຄຣິສຕະຈັກແນວໃດ, ພວກເຂົາຄວນປະຕິບັດຕໍ່ຄົນປະເພດຕ່າງໆທີ່ຈຳເປັນຕ້ອງຖືກກຳຈັດອອກ ຫຼື ຂັບໄລ່ອອກຈາກຄຣິສຕະຈັກແນວໃດ, ພວກເຂົາຈະສາມາດເຮັດວຽກງານນີ້ໄດ້ດີແນວໃດ ແລະ ພວກເຂົາຄວນເຮັດຄວາມຮັບຜິດຊອບຂອງຕົນໃຫ້ສໍາເລັດ ແລະ ຮັກສາວຽກງານຂອງຄຣິສຕະຈັກແນວໃດ. ກ່ອນອື່ນ, ຜູ້ນໍາ ແລະ ຜູ້ເຮັດວຽກຕ້ອງເຂົ້າໃຈວ່າຄຳນິຍາມຂອງຄຣິສຕະຈັກແມ່ນຫຍັງ, ເປັນຫຍັງຄຣິສຕະຈັກຈຶ່ງຈຳເປັນຕ້ອງມີຢູ່ ແລະ ຄຣິສຕະຈັກຄວນເຮັດວຽກງານຫຍັງ. ຫຼັງຈາກທີ່ເຂົ້າໃຈສິ່ງເຫຼົ່ານີ້ແລ້ວ, ຈາກນັ້ນພວກເຂົາກໍຄວນເບິ່ງວ່າສະມາຊິກຄຣິສຕະຈັກຄົນປັດຈຸບັນຄົນໃດທີ່ບໍ່ໄດ້ມີບົດບາດໃນທາງບວກກ່ຽວກັບຄຸນຄ່າຂອງການມີຢູ່ຂອງຄຣິສຕະຈັກ ຫຼື ວຽກງານທີ່ຄຣິສຕະຈັກເຮັດ ຫຼື ຜູ້ທີ່ອາດຈະກໍ່ໃຫ້ເກີດການຂັດຂວາງ, ການລົບກວນ ແລະ ຜົນກະທົບໃນທາງລົບຕໍ່ວຽກງານທີ່ເປັນແກນຫຼັກຂອງຄຣິສຕະຈັກ ຫຼື ແມ່ນແຕ່ສົ່ງຜົນກະທົບຢ່າງຮ້າຍແຮງຕໍ່ຊື່ສຽງຂອງຄຣິສຕະຈັກ ແລະ ເຮັດໃຫ້ພຣະນາມຂອງພຣະເຈົ້າເສື່ອມເສຍ. ການແຍກແຍະຢ່າງຊັດເຈນ ແລະ ການກຳຈັດອອກ ຫຼື ການຂັບໄລ່ຄົນເຫຼົ່ານີ້ໂດຍທັນທີ, ນີ້ບໍ່ແມ່ນວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດບໍ? (ແມ່ນແລ້ວ). ສະນັ້ນ, ສິ່ງໃດທີ່ກ່ຽວຂ້ອງໃນການເຮັດວຽກງານນີ້ໃຫ້ດີ? ເພື່ອກຳຈັດອອກ ຫຼື ຂັບໄລ່ຄົນຊົ່ວຊ້າທຸກປະເພດ ແລະ ເຮັດໃຫ້ຄຣິສຕະຈັກບໍລິສຸດ, ເພື່ອໃຫ້ຄຸນຄ່າຂອງການມີຢູ່ຂອງຄຣິສຕະຈັກໄດ້ສະແດງອອກມາ ແລະ ເພື່ອໃຫ້ຄຣິສຕະຈັກໄດ້ເຮັດສຳເລັດບົດບາດທີ່ຄວນຈະເປັນ, ພ້ອມທັງໃຫ້ວຽກງານຂອງຄຣິສຕະຈັກດຳເນີນໄປຢ່າງລ່ຽນໄຫຼ, ກ່ອນອື່ນ ຜູ້ນໍາ ແລະ ຜູ້ເຮັດວຽກຕ້ອງແຍກແຍະໃຫ້ໄດ້ວ່າຄົນໃດໃນຄຣິສຕະຈັກທີ່ເປັນຄົນຊົ່ວຊ້າ ແລະ ເປັນພວກຕໍ່ຕ້ານພຣະຄຣິດ. ນີ້ຄືຂໍ້ມູນ ຫຼື ສະຖານະການຕົວຈິງທີ່ຜູ້ນໍາ ແລະ ຜູ້ເຮັດວຽກຈຳເປັນຕ້ອງກຳແໜ້ນໄວ້ກ່ອນ ເມື່ອດຳເນີນການວຽກງານນີ້. ເລື່ອງທຳອິດທີ່ຜູ້ນໍາ ແລະ ຜູ້ເຮັດວຽກຕ້ອງປະເຊີນໃນວຽກງານນີ້ກໍຄືການແຍກແຍະຄົນປະເພດຕ່າງໆ. ຈຸດປະສົງຂອງການແຍກແຍະຄົນປະເພດຕ່າງໆແມ່ນຫຍັງ? ມັນກໍຄືການຈັດແບ່ງພວກເຂົາຕາມປະເພດຂອງພວກເຂົາ ແລະ ປົກປ້ອງຜູ້ທີ່ເປັນສະມາຊິກທີ່ແທ້ຈິງຂອງຄຣິສຕະຈັກ. ຢ່າງໃດກໍຕາມ, ພຽງແຕ່ການປົກປ້ອງຄົນເຫຼົ່ານີ້ບໍ່ໄດ້ໝາຍຄວາມວ່າວຽກງານທີ່ລະບຸໄວ້ໃນຄວາມຮັບຜິດຊອບຂໍ້ທີສິບສີ່ນັ້ນໄດ້ສຳເລັດລົງດ້ວຍດີ. ແລ້ວແມ່ນຫຍັງຄືດ້ານທີ່ສຳຄັນທີ່ສຸດຂອງການດຳເນີນການວຽກງານນີ້ໃຫ້ສຳເລັດຜົນ? ມັນຄືການກຳຈັດອອກ ຫຼື ການຂັບໄລ່ຜູ້ບໍ່ເຊື່ອ ແລະ ຄົນຊົ່ວຊ້າທຸກປະເພດທີ່ບໍ່ໄດ້ເປັນຂອງຄຣິສຕະຈັກ. ບໍ່ວ່າຄົນເຫຼົ່ານີ້ຈະຖືກກຳນົດວ່າເປັນຄົນຊົ່ວຊ້າ ຫຼື ເປັນພວກຕໍ່ຕ້ານພຣະຄຣິດກໍຕາມ, ຖ້າພວກເຂົາເຂົ້າເງື່ອນໄຂທີ່ຈະຖືກກຳຈັດອອກ ຫຼື ຂັບໄລ່, ກໍຈຳເປັນຕ້ອງໄດ້ເຮັດວຽກງານນີ້ ແລະ ກໍເຖິງເວລາທີ່ຜູ້ນໍາ ແລະ ຜູ້ເຮັດວຽກຕ້ອງເຮັດສຳເລັດຄວາມຮັບຜິດຊອບຂອງຕົນ. ກ່ອນອື່ນ ໃຫ້ພວກເຮົາໂອ້ລົມກັນກ່ຽວກັບວິທີແຍກແຍະຄົນປະເພດຕ່າງໆ.

I. ໂດຍອີງໃສ່ຈຸດປະສົງຂອງການເຊື່ອໃນພຣະເຈົ້າ

ພວກເຮົາຄວນແຍກແຍະຄົນປະເພດຕ່າງໆແນວໃດ? ມາດຕະຖານທຳອິດກໍຄືການແຍກແຍະພວກເຂົາຕາມຈຸດປະສົງຂອງພວກເຂົາໃນການເຊື່ອໃນພຣະເຈົ້າ. ມາດຕະຖານທີສອງແມ່ນຕາມຄວາມເປັນມະນຸດຂອງພວກເຂົາ. ແລະ ມາດຕະຖານທີສາມແມ່ນຕາມທັດສະນະຄະຕິຂອງພວກເຂົາຕໍ່ໜ້າທີ່ຂອງພວກເຂົາ. ຖ້າພວກເຮົາຈະໃຊ້ຫົວຂໍ້ຍ່ອຍທີ່ຮຽບງ່າຍ, ສັ້ນໆ, ພວກມັນກໍຈະເປັນ: ໜຶ່ງ, ຈຸດປະສົງຂອງພວກເຂົາໃນການເຊື່ອໃນພຣະເຈົ້າ; ສອງ, ຄວາມເປັນມະນຸດຂອງພວກເຂົາ; ແລະ ສາມ, ທັດສະນະຄະຕິຂອງພວກເຂົາຕໍ່ໜ້າທີ່ຂອງພວກເຂົາ. ຕອນນີ້ທີ່ພວກເຮົາມີສາມຫົວຂໍ້ຍ່ອຍນີ້ແລ້ວ, ຄວາມເຂົ້າໃຈຂອງພວກເຈົ້າກ່ຽວກັບແຕ່ລະຫົວຂໍ້ແມ່ນຫຍັງ? ກ່ອນໜ້ານີ້ພວກເຮົາບໍ່ໄດ້ໂອ້ລົມກັນຫຼາຍກ່ຽວກັບຈຸດປະສົງຂອງຜູ້ຄົນໃນການເຊື່ອໃນພຣະເຈົ້າ. ພວກເຮົາໄດ້ເວົ້າຫຼາຍຂຶ້ນກ່ຽວກັບຄວາມເປັນມະນຸດຂອງຜູ້ຄົນ ແລະ ທັດສະນະຄະຕິຂອງພວກເຂົາຕໍ່ໜ້າທີ່ຂອງພວກເຂົາ, ສະນັ້ນ ພວກເຈົ້າຈຶ່ງຄຸ້ນເຄີຍກັບສິ່ງເຫຼົ່ານີ້ຫຼາຍກວ່າ. ຕາມຈິງແລ້ວ ຈຸດປະສົງຂອງຜູ້ຄົນໃນການເຊື່ອໃນພຣະເຈົ້າກໍເປັນສິ່ງທີ່ພວກເຈົ້າຄຸ້ນເຄີຍກັນດີພໍສົມຄວນ ເພາະພວກເຈົ້າເອງກໍມາເຊື່ອໃນພຣະເຈົ້າດ້ວຍຈຸດປະສົງ. ບາງຄົນເຊື່ອໃນພຣະເຈົ້າເພາະພວກເຂົາບໍ່ຢາກໄປນະຮົກ, ບາງຄົນຢາກໄປສະຫວັນ, ບາງຄົນບໍ່ຢາກຕາຍ, ບາງຄົນຢາກຫຼີກລ່ຽງໄພພິບັດ, ບາງຄົນພຽງແຕ່ຢາກເປັນຄົນດີ, ບາງຄົນຢາກຫຼີກລ່ຽງການຖືກກົດຂີ່ຂົ່ມເຫັງ ແລະ ອື່ນໆ. ຫົວຂໍ້ນີ້ບໍ່ຄວນແມ່ນສິ່ງທີ່ພວກເຈົ້າຈະບໍ່ຄຸ້ນເຄີຍ; ມັນເປັນພຽງແຕ່ວ່າລາຍລະອຽດທີ່ເຮົາຈະເວົ້າເຖິງອາດຈະເປັນສິ່ງທີ່ພວກເຈົ້າບໍ່ຄຸ້ນເຄີຍ. ພວກເຈົ້າອາດຈະຮູ້ສຶກບໍ່ແນ່ໃຈກ່ຽວກັບພວກມັນ, ບໍ່ຮູ້ວ່າເຮົາຈະເວົ້າຫຍັງກ່ຽວກັບພວກມັນ ຫຼື ຈະເລີ່ມຕົ້ນຈາກໃສ. ສະນັ້ນ, ໃຫ້ໂອ້ລົມກັນກ່ຽວກັບເລື່ອງນີ້ໂດຍຫຍໍ້. ບອກເຮົາມາເບິ່ງ, ຄົນທີ່ມີເຈດຕະນາ ແລະ ຈຸດປະສົງປະເພດໃດໃນການເຊື່ອໃນພຣະເຈົ້າທີ່ເປັນຜູ້ທີ່ຄວນຖືກກຳຈັດອອກ ຫຼື ຂັບໄລ່? (ຜູ້ທີ່ສະແຫວງຫາພຽງແຕ່ຊື່ສຽງ ແລະ ສະຖານະພາບ ແລະ ຕ້ອງການພຽງແຕ່ອຳນາດ ແລະ ຜູ້ທີ່ຈະລົບກວນຄຣິສຕະຈັກໂດຍບໍ່ເລືອກວິທີການເພື່ອສະຖານະພາບຂອງພວກເຂົາ). ນີ້ແມ່ນຄົນປະເພດໜຶ່ງ. ມີປະເພດອື່ນອີກບໍ? (ຜູ້ບໍ່ເຊື່ອທີ່ສະແຫວງຫາພຽງແຕ່ພອນ ແລະ ຊອກກິນຈົນອິ່ມ). ຜູ້ບໍ່ເຊື່ອ, ນີ້ແມ່ນອີກປະເພດໜຶ່ງ. ມີອີກບໍ? ພວກເຈົ້າອາດຈະກຳລັງຄິດເຖິງການສະແດງອອກຂອງບາງຄົນ ແຕ່ພວກເຈົ້າບໍ່ສາມາດແຍກແຍະໄດ້ຢ່າງຊັດເຈນວ່າຄົນເຫຼົ່ານີ້ພຽງແຕ່ກຳລັງເປີດເຜີຍອຸປະນິໄສທີ່ເສື່ອມຊາມ ຫຼື ພວກເຂົາເປັນຄົນທີ່ມີຈຸດປະສົງທີ່ບໍ່ບໍລິສຸດໃນການເຊື່ອໃນພຣະເຈົ້າທີ່ຄວນຖືກກຳຈັດອອກ ຫຼື ຂັບໄລ່. ພວກເຈົ້າບໍ່ສາມາດຄິດອອກ ແລະ ຮູ້ສຶກວ່າມັນບໍ່ຊັດເຈນ, ສະນັ້ນ ພວກເຈົ້າຈຶ່ງບໍ່ສາມາດເວົ້າອອກມາຢ່າງຊັດເຈນໄດ້. ຫົວຂໍ້ກ່ຽວກັບຈຸດປະສົງຂອງຜູ້ຄົນໃນການເຊື່ອໃນພຣະເຈົ້ານັ້ນຂ້ອນຂ້າງກວ້າງ. ທຸກຄົນມີເຈດຕະນາ ແລະ ຈຸດປະສົງບາງຢ່າງໃນການເຊື່ອໃນພຣະເຈົ້າ. ຢ່າງໃດກໍຕາມ, ຄົນປະເພດຕ່າງໆທີ່ມີຈຸດປະສົງທີ່ບໍ່ບໍລິສຸດໃນການເຊື່ອໃນພຣະເຈົ້າທີ່ພວກເຮົາກຳລັງເວົ້າເຖິງຢູ່ນີ້ບໍ່ເຂົ້າເງື່ອນໄຂສຳລັບຄວາມລອດພົ້ນຂອງພຣະເຈົ້າ. ພວກເຂົາບໍ່ສາມາດບັນລຸຄວາມລອດພົ້ນໄດ້ ແລະ ພວກເຂົາບໍ່ສາມາດບັນລຸໄດ້ແມ່ນແຕ່ມາດຕະຖານຂັ້ນຕໍ່າສຸດຂອງການເປັນຜູ້ອອກເຫື່ອແຮງ. ບໍ່ວ່າຄົນເຫຼົ່ານີ້ຈະມີຈຸດປະສົງຫຍັງກໍຕາມໃນການເຊື່ອໃນພຣະເຈົ້າ, ໃນກໍລະນີໃດກໍຕາມ, ເມື່ອໄດ້ຮັບໂອກາດ, ຄົນເຫຼົ່ານີ້ທີ່ມາເຊື່ອໃນພຣະເຈົ້າດ້ວຍຈຸດປະສົງກໍຈະພະຍາຍາມບັນລຸເປົ້າໝາຍຂອງພວກເຂົາ ແລະ ຖ້າພວກເຂົາບໍ່ມີໂອກາດ, ພວກເຂົາກໍຈະກະທຳຄວາມຊົ່ວ ແລະ ກໍ່ໃຫ້ເກີດການລົບກວນ. ສິ່ງນີ້ຈະນຳມາເຊິ່ງຜົນຮ້າຍແຮງທີ່ຄາດບໍ່ເຖິງຕໍ່ວຽກງານຂອງຄຣິສຕະຈັກ ຫຼື ຕໍ່ທາງເຂົ້າຊີວິດຂອງຜູ້ທີ່ຖືກເລືອກຂອງພຣະເຈົ້າ ແລະ ຄົນເຫຼົ່ານີ້ຄວນເປັນເປົ້າໝາຍສຳລັບການກຳຈັດອອກ ຫຼື ການຂັບໄລ່. ຍັງບໍ່ທັນເວົ້າເຖິງຄວາມເປັນມະນຸດຂອງຄົນເຫຼົ່ານີ້ ຫຼື ທັດສະນະຄະຕິທີ່ພວກເຂົາມີຕໍ່ໜ້າທີ່ຂອງພວກເຂົາ, ພຽງແຕ່ເວົ້າໃນແງ່ຂອງຈຸດປະສົງຂອງພວກເຂົາໃນການເຊື່ອໃນພຣະເຈົ້າ, ມັນບໍ່ແມ່ນເພື່ອການຍອມຮັບຄວາມຈິງ ແລະ ການຮັບຄວາມລອດພົ້ນຢ່າງເດັດຂາດ, ແລ້ວຍິ່ງໄປກວ່ານັ້ນ ມັນບໍ່ແມ່ນເພື່ອການອ່ອນນ້ອມຕໍ່ ແລະ ການນະມັດສະການພຣະເຈົ້າ. ສະນັ້ນ, ຄວາມເຊື່ອຂອງພວກເຂົາໃນພຣະເຈົ້າໂດຍທຳມະຊາດແລ້ວກໍຈະບໍ່ສົ່ງຜົນໃຫ້ເກີດຄວາມລອດພົ້ນ. ແທນທີ່ຈະປ່ອຍໃຫ້ຄົນເຫຼົ່ານີ້ຢູ່ໃນຄຣິສຕະຈັກ ແລະ ລົບກວນຜູ້ທີ່ຖືກເລືອກຂອງພຣະເຈົ້າຢ່າງຕໍ່ເນື່ອງ ເຊິ່ງກໍຄືອ້າຍເອື້ອຍນ້ອງທີ່ແທ້ຈິງ, ກໍຄວນແຍກແຍະ ແລະ ກຳນົດວ່າພວກເຂົາເປັນຄົນແນວໃດຢ່າງຖືກຕ້ອງໂດຍໄວທີ່ສຸດ ແລະ ຈາກນັ້ນກໍກຳຈັດພວກເຂົາອອກຈາກຄຣິສຕະຈັກໂດຍທັນທີ. ພວກເຂົາບໍ່ຄວນຖືກປະຕິບັດຄືກັບສະມາຊິກຄຣິສຕະຈັກ ຫຼື ອ້າຍເອື້ອຍນ້ອງ. ແລ້ວຄົນປະເພດເຫຼົ່ານີ້ແມ່ນໃຜ? ເມື່ອກີ້ນີ້, ພວກເຈົ້າໄດ້ເວົ້າແບບກວ້າງໆກ່ຽວກັບແນວຄວາມຄິດບາງຢ່າງ. ເຮົາຈະຍົກຕົວຢ່າງທີ່ເປັນຮູບປະທຳບາງຢ່າງ ແລະ ພວກເຈົ້າກໍຈະເຂົ້າໃຈເມື່ອພວກເຈົ້າໄດ້ຟັງ.

A. ເພື່ອຕອບສະໜອງຕໍ່ຄວາມປາຖະໜາທີ່ຈະເປັນຂ້າລາຊະການ

ກ່ອນອື່ນ, ໃຫ້ມາເວົ້າກ່ຽວກັບຄົນປະເພດທຳອິດທີ່ຄວນຖືກກຳຈັດອອກ ຫຼື ຂັບໄລ່ອອກຈາກຄຣິສຕະຈັກ. ບາງຄົນຢາກເປັນເຈົ້າເປັນຂ້າລາຊະການໃນສັງຄົມຢູ່ສະເໝີ ແລະ ນຳກຽດຕິຍົດມາສູ່ວົງຕະກຸນຂອງພວກເຂົາ ແຕ່ເສັ້ນທາງອາຊີບຂອງພວກເຂົາບໍ່ປະສົບຜົນສຳເລັດ. ແນວໃດກໍຕາມ, ຄວາມປາຖະໜາທີ່ຈະເປັນຂ້າລາຊະການຂອງພວກເຂົາກໍບໍ່ໄດ້ຫຼຸດໜ້ອຍຖອຍລົງເລີຍ. ແຕ່ສະຖານະທາງສັງຄົມຂອງຄອບຄົວພວກເຂົາບໍ່ສູງ, ດັ່ງນັ້ນ ພວກເຂົາຈຶ່ງຮູ້ສຶກວ່າຊີວິດໝົດຫວັງ ແລະ ເຫັນວ່າໂລກນີ້ບໍ່ຍຸຕິທຳເກີນໄປ, ແມ່ນແຕ່ຄວາມປາຖະໜານ້ອຍໆນີ້ກໍຍັງບໍ່ສາມາດບັນລຸໄດ້. ພວກເຂົາຮູ້ສຶກວ່າຕົນເອງມີຄວາມຮູ້ ແລະ ຄວາມສາມາດຢູ່ແດ່ ແຕ່ບໍ່ມີໃຜເຫັນຄຸນຄ່າ. ພວກເຂົາບໍ່ສາມາດຫາຜູ້ສະໜັບສະໜູນໄດ້ ແລະ ໂອກາດທີ່ຈະໄດ້ເປັນຂ້າລາຊະການກໍເບິ່ງຄືວ່າຫ່າງໄກຫຼາຍສຳລັບພວກເຂົາ. ໃນສະຖານະການທີ່ໝົດຫວັງນີ້, ພວກເຂົາກໍໄດ້ພົບກັບຄຣິສຕະຈັກ. ພວກເຂົາຮູ້ສຶກວ່າ ຖ້າພວກເຂົາສາມາດກາຍເປັນຜູ້ນຳໃນຄຣິສຕະຈັກໄດ້, ມັນກໍຄືກັບການໄດ້ເປັນຂ້າລາຊະການຄືກັນ ແລະ ຄວາມປາຖະໜາຂອງພວກເຂົາກໍຈະໄດ້ຮັບການຕອບສະໜອງ. ດັ່ງນັ້ນ, ພວກເຂົາຈຶ່ງມາທີ່ເຮືອນຂອງພຣະເຈົ້າໂດຍຕ້ອງການບັນລຸໃນສິ່ງທີ່ຍິ່ງໃຫຍ່. ພວກເຂົາຄິດວ່າຄວາມສາມາດ ແລະ ສັກກະຍະພາບຂອງພວກເຂົາເໝາະສົມພໍດີທີ່ຈະຖືກນຳມາໃຊ້ໃນເຮືອນຂອງພຣະເຈົ້າ ແລະ ຄວາມຫວັງຂອງພວກເຂົາທີ່ຈະໄດ້ເປັນຂ້າລາຊະການ ແລະ ເປັນບຸກຄົນທີ່ໂດດເດັ່ນກໍສາມາດກາຍເປັນຈິງໄດ້, ດ້ວຍເຫດນີ້ຈຶ່ງເປັນການບັນລຸຄວາມປາຖະໜາຕະຫຼອດຊີວິດຂອງພວກເຂົາ. ມຸມມອງຂອງພວກເຂົາກ່ຽວກັບການເຊື່ອໃນພຣະເຈົ້າສາມາດສະຫຼຸບໄດ້ດ້ວຍຄຳກ່າວທີ່ວ່າ “ການເຮັດຄວາມດີຍ່ອມໄດ້ຮັບການຕອບແທນ”, “ເພັດແທ້ຍ່ອມມີປະກາຍ” ແລະ “ນົກທີ່ສະຫຼາດຍ່ອມເລືອກກິ່ງໄມ້ທີ່ດີເພື່ອຈັບ”, ນີ້ຄືປະຫວັດຄວາມເປັນມາປະເພດໜຶ່ງທີ່ພວກເຂົາເລືອກເດີນໃນເສັ້ນທາງແຫ່ງການເຊື່ອໃນພຣະເຈົ້າ. ເມື່ອພິຈາລະນາຈາກແກ່ນແທ້ຂອງຄົນຜູ້ນີ້ ກໍເຫັນໄດ້ຊັດເຈນວ່າພວກເຂົາບໍ່ເຊື່ອໃນການມີຢູ່ຂອງຄວາມຈິງໃນໂລກ, ແລ້ວແຮງໄກທີ່ພວກເຂົາຈະເຊື່ອໃນການມີຢູ່ຂອງພຣະຜູ້ຊ່ວຍໃຫ້ລອດພົ້ນ. ສະຫຼຸບສັ້ນໆກໍຄື ພວກເຂົາບໍ່ເຊື່ອໃນພຣະເຈົ້າທີ່ແທ້ຈິງອົງດຽວ ແລະ ຍິ່ງໄປກວ່ານັ້ນ ພວກເຂົາກໍຍິ່ງບໍ່ເຊື່ອໃນການມີຢູ່ຂອງພຣະຜູ້ສ້າງ. ບໍ່ວ່າມັນຈະເປັນສິ່ງທີ່ຂຽນໄວ້ໃນພຣະຄຳພີ ຫຼື ສິ່ງທີ່ຖືກເທດສະໜາໃນໂລກສາສະໜາກໍຕາມ, ເຊັ່ນວ່າ ພຣະເຈົ້າໄດ້ສ້າງໂລກ ແລະ ມະນຸດຊາດ, ວ່າພຣະເຈົ້າຊົງປົກຄອງ ແລະ ນຳພາມະນຸດຊາດ, ຄຳກ່າວທັງໝົດເຫຼົ່ານີ້ເປັນພຽງບັນທຶກທາງປະຫວັດສາດສຳລັບພວກເຂົາ. ບໍ່ມີໃຜສືບສວນສອບສວນພວກມັນ ແລະ ບໍ່ມີໃຜສາມາດພິສູດຢືນຢັນພວກມັນໄດ້; ພວກມັນເປັນພຽງຕຳນານ ແລະ ເລື່ອງເລົ່າ, ເປັນວັດທະນະທຳທາງສາສະໜາປະເພດໜຶ່ງ. ນີ້ຄືຄວາມເຂົ້າໃຈພື້ນຖານທີ່ສຸດຂອງພວກເຂົາກ່ຽວກັບຄວາມເຊື່ອ. ພວກເຂົາມາເຊື່ອໃນພຣະເຈົ້າດ້ວຍຄວາມເຂົ້າໃຈແບບນີ້ ໂດຍຄິດວ່າພວກເຂົາກຳລັງຍ່າງໃນເສັ້ນທາງທີ່ຖືກຕ້ອງ, ເປັນການປະຖິ້ມຄວາມມືດເພື່ອຄວາມສະຫວ່າງ, ວ່າພວກເຂົາຄື “ນົກທີ່ສະຫຼາດທີ່ເລືອກກິ່ງໄມ້ທີ່ດີເພື່ອຈັບ”. ແນ່ນອນວ່າ ພວກເຂົາບໍ່ໄດ້ປະຖິ້ມການເລືອກ ແລະ ຄວາມປາຖະໜາຂອງພວກເຂົາທີ່ຈະເປັນຂ້າລາຊະການ ແລະ ເປັນບຸກຄົນທີ່ໂດດເດັ່ນ. ພວກເຂົາເຊື່ອວ່າໃນໂລກອັນກວ້າງໃຫຍ່ນີ້ທີ່ມີຜູ້ຄົນຢ່າງຫຼວງຫຼາຍ, ບໍ່ມີບ່ອນສຳລັບພວກເຂົາ ແລະ ມີພຽງແຕ່ເຮືອນຂອງພຣະເຈົ້າເທົ່ານັ້ນທີ່ສາມາດນຳຄວາມຫວັງມາໃຫ້ພວກເຂົາໄດ້. ມີພຽງການດຳລົງຊີວິດໃນຄຣິສຕະຈັກເທົ່ານັ້ນທີ່ສາມາດໃຫ້ໂອກາດພວກເຂົາໄດ້ນຳໃຊ້ພອນສະຫວັນຂອງຕົນ ແລະ ບັນລຸຄວາມປາຖະໜາທີ່ຈະກາຍເປັນບຸກຄົນທີ່ໂດດເດັ່ນ. ນີ້ກໍເພາະວ່າ ໃນມຸມມອງຂອງພວກເຂົາຕໍ່ສະຖານະການປັດຈຸບັນ, ໂລກພາຍນອກກຳລັງກາຍເປັນໂລກທີ່ຊົ່ວຮ້າຍ ແລະ ມືດມົນຂຶ້ນເລື້ອຍໆ, ມີພຽງແຕ່ຄຣິສຕະຈັກເທົ່ານັ້ນທີ່ເປັນດິນແດນແຫ່ງຄວາມບໍລິສຸດໃນໂລກນີ້; ຄຣິສຕະຈັກເປັນສະຖານທີ່ແຫ່ງດຽວໃນໂລກທີ່ສາມາດໃຫ້ບ່ອນເພິ່ງທາງດ້ານຈິດວິນຍານແກ່ຜູ້ຄົນໄດ້ ແລະ ມີພຽງແຕ່ຄຣິສຕະຈັກເທົ່ານັ້ນທີ່ກຳລັງຈະເລີນຮຸ່ງເຮືອງຂຶ້ນເລື້ອຍໆ. ພວກເຂົາມາເຊື່ອໃນພຣະເຈົ້າດ້ວຍປາດຖະໜາ ແລະ ຈຸດປະສົງດັ່ງກ່າວ. ຫຼັງຈາກທີ່ເລີ່ມມີຄວາມເຊື່ອ, ພວກເຂົາບໍ່ເຂົ້າໃຈຫຍັງເລີຍກ່ຽວກັບການເຊື່ອໃນພຣະເຈົ້າ, ການສະແຫວງຫາຄວາມຈິງ ຫຼື ກ່ຽວກັບເລື່ອງທີ່ກ່ຽວຂ້ອງກັບຄວາມຈິງ, ອຸປະນິໄສຂອງພຣະເຈົ້າ ແລະ ພາລະກິດຂອງພຣະເຈົ້າ. ພວກເຂົາບໍ່ສະແຫວງຫາ ຫຼື ໃສ່ໃຈເລື່ອງເຫຼົ່ານີ້. ໃນໃຈຂອງພວກເຂົາ, ພວກເຂົາບໍ່ໄດ້ປະຖິ້ມຄວາມປາຖະໜາໃນສະຖານະ ແລະ ການເປັນຂ້າລາຊະການຂອງພວກເຂົາເລີຍ; ແທນທີ່ຈະເປັນແນວນັ້ນ, ພວກເຂົາສືບຕໍ່ຍຶດໝັ້ນກັບແນວຄິດ ແລະ ມຸມມອງເຫຼົ່ານີ້ ໃນຂະນະທີ່ເຂົ້າມາວົນວຽນຢູ່ໃນຄຣິສຕະຈັກ. ພວກເຂົາເບິ່ງຄຣິສຕະຈັກເປັນອົງກອນທາງສັງຄົມ, ເປັນຊຸມຊົນທາງສາສະໜາ ແລະ ເຫັນວ່າພາລະກິດຂອງພຣະເຈົ້າ ແລະ ພຣະທຳຂອງພຣະເຈົ້າເປັນພາບລວງຕາທີ່ຜູ້ເຊື່ອສ້າງຂຶ້ນຍ້ອນຄວາມເຊື່ອທີ່ງົມງວາຍຂອງພວກເຂົາ. ສະນັ້ນ, ເມື່ອໃດກໍຕາມທີ່ເວົ້າເຖິງການສະແຫວງຫາຄວາມຈິງ, ເມື່ອໃດກໍຕາມທີ່ເວົ້າເຖິງພຣະທຳຂອງພຣະເຈົ້າ ແລະ ພາລະກິດຂອງພຣະເຈົ້າ, ພວກເຂົາກໍຮູ້ສຶກລັງກຽດ ແລະ ຕໍ່ຕ້ານ. ຖ້າຜູ້ໃດເວົ້າວ່າບາງສິ່ງເປັນການກະທຳຂອງພຣະເຈົ້າ, ເປັນອຳນາດສູງສຸດຂອງພຣະເຈົ້າ ຫຼື ເປັນການປັ້ນແຕ່ງຂອງພຣະເຈົ້າ, ພວກເຂົາກໍຈະຮູ້ສຶກລັງກຽດ. ແນວໃດກໍຕາມ, ບໍ່ວ່າພວກເຂົາຈະຮູ້ສຶກລັງກຽດສໍ່າໃດກໍຕາມ ແລະ ບໍ່ວ່າພວກເຂົາຈະຍອມຮັບ ຫຼື ຮັບເອົາຄວາມຈິງ ຫຼື ບໍ່ກໍຕາມ, ຄວາມປາຖະໜາຂອງພວກເຂົາທີ່ຈະໄດ້ມາເຊິ່ງຕຳແໜ່ງໃນຄຣິສຕະຈັກເພື່ອຕອບສະໜອງຄວາມຢາກໃນອຳນາດຂອງພວກເຂົາກໍບໍ່ເຄີຍຫຼຸດໜ້ອຍລົງ ຫຼື ຖືກປະຖິ້ມເລີຍ. ເນື່ອງຈາກພວກເຂົາມີຄວາມທະເຍີທະຍານ ແລະ ຄວາມປາຖະໜາດັ່ງກ່າວ, ພວກເຂົາຈຶ່ງເປີດເຜີຍການສະແດງອອກຕ່າງໆຕາມທຳມະຊາດ. ຕົວຢ່າງ: ພວກເຂົາຍຸຍົງຜູ້ຄົນໂດຍການເວົ້າສິ່ງຕ່າງໆ ເຊັ່ນ: “ຢ່າເອົາທຸກຢ່າງອີງໃສ່ພຣະທຳຂອງພຣະເຈົ້າ ຫຼື ເຊື່ອມໂຍງທຸກຢ່າງເຂົ້າກັບພຣະທຳຂອງພຣະເຈົ້າ ແລະ ພຣະເຈົ້າ. ທີ່ຈິງແລ້ວ, ແນວຄິດ ແລະ ຄຳເວົ້າຫຼາຍຢ່າງຂອງຜູ້ຄົນກໍຖືກຕ້ອງ, ຜູ້ຄົນຄວນມີຈຸດຢືນ ແລະ ທັດສະນະຂອງຕົນເອງ”. ພວກເຂົາເຜີຍແຜ່ຄຳເວົ້າເຫຼົ່ານີ້ເພື່ອເຮັດໃຫ້ຜູ້ຄົນຫຼົງຜິດ. ໃນເວລາດຽວກັນ, ພວກເຂົາຍັງສະແດງພອນສະຫວັນ, ຂອງປະທານ ແລະ ກົນອຸບາຍ ແລະ ເລ່ຫຼ່ຽມຕ່າງໆທີ່ພວກເຂົາສາມາດໃຊ້ໃນໂລກນີ້ຢ່າງສຸດກຳລັງ ໂດຍພະຍາຍາມດຶງດູດຄວາມສົນໃຈຂອງຜູ້ຄົນ ແລະ ໄດ້ຮັບຄວາມໃສ່ໃຈ ແລະ ການນັບຖືຢ່າງສູງຈາກພວກເຂົາ. ຈຸດປະສົງຂອງການສະແດງອອກຢ່າງສຸດກຳລັງຂອງພວກເຂົາແມ່ນຫຍັງ? ມັນແມ່ນເພື່ອເຮັດໃຫ້ຜູ້ຄົນນັບຖື ແລະ ຍົກຍ້ອງພວກເຂົາ; ມັນແມ່ນເພື່ອໃຫ້ມີສະຖານະໃນທ່າມກາງຜູ້ຄົນ ແລະ ດ້ວຍເຫດນີ້ຈຶ່ງເປັນການຕອບສະໜອງຄວາມປາຖະໜາຂອງພວກເຂົາທີ່ຈະສະແຫວງຫາອາຊີບຂ້າລາຊະການ ແລະ ນຳກຽດຕິຍົດມາສູ່ວົງຕະກຸນຂອງພວກເຂົາ. ພວກເຂົາພໍໃຈເມື່ອໄດ້ຮັບການເຄົາລົບ, ຍ້ອງຍໍ, ຕິດຕາມ, ຮັບຮອງ, ຮັກແພງ ແລະ ນັບຖືຈາກຜູ້ຄົນ ແລະ ແມ່ນແຕ່ເມື່ອຖືກປະຈົບປະແຈງ. ຍິ່ງໄປກວ່ານັ້ນ, ພວກເຂົາສະແຫວງຫາ ແລະ ເພີດເພີນກັບສິ່ງເຫຼົ່ານີ້ຢ່າງບໍ່ອິດບໍ່ເມື່ອຍ. ເຖິງແມ່ນວ່າເຮືອນຂອງພຣະເຈົ້າຈະເປີດໂປງພວກຕໍ່ຕ້ານພຣະຄຣິດ ຄົນຊົ່ວຊ້າ ແລະ ອຸປະນິໄສທີ່ເສື່ອມຊາມຕ່າງໆຂອງຜູ້ຄົນຢູ່ສະເໝີ ແຕ່ໃນໃຈຂອງພວກເຂົາ, ພວກເຂົາກໍດູຖູກວ່າບໍ່ມີຄ່າພໍທີ່ຈະໃສ່ໃຈ ແລະ ຮູ້ສຶກລັງກຽດເປັນພິເສດ. ພວກເຂົາສະແຫວງຫາສະຖານະ ແລະ ການໄດ້ຮັບການຍ້ອງຍໍ ແລະ ນັບຖືຈາກຄົນອື່ນຢ່າງສຸດຈິດສຸດໃຈ ເພື່ອບັນລຸຄວາມປາຖະໜາທີ່ພວກເຂົາບໍ່ສາມາດບັນລຸໄດ້ໃນໂລກ ແລະ ສັງຄົມ. ສະນັ້ນ, ຈຸດປະສົງຂອງພວກເຂົາໃນການເຊື່ອໃນພຣະເຈົ້າແມ່ນຫຍັງ? ມັນບໍ່ແມ່ນເພື່ອໄດ້ຮັບຮ້ອຍເທົ່າໃນຊີວິດນີ້ ແລະ ຊີວິດນິລັນດອນໃນໂລກທີ່ຈະມາເຖິງ ແລະ ມັນແນ່ນອນວ່າບໍ່ແມ່ນເພື່ອຮັບເອົາຄວາມຈິງ ແລະ ໄດ້ຮັບຄວາມລອດພົ້ນ. ຈຸດປະສົງຂອງພວກເຂົາໃນການເຊື່ອໃນພຣະເຈົ້າບໍ່ແມ່ນເພື່ອປະພຶດຕົນເປັນສິ່ງທີ່ຖືກສ້າງ ແຕ່ເພື່ອເປັນຂ້າລາຊະການ ແລະ ເປັນເຈົ້ານາຍ, ເພື່ອເພີດເພີນກັບຜົນປະໂຫຍດຈາກສະຖານະ. ມີຄົນດັ່ງກ່າວຢູ່ໃນຄຣິສຕະຈັກຢ່າງແນ່ນອນ; ຄົນເຫຼົ່ານີ້ຄືຜູ້ເຮັດຄວາມຊົ່ວທີ່ແຊກຊຶມເຂົ້າມາໃນຄຣິສຕະຈັກ. ຄຣິສຕະຈັກບໍ່ອະນຸຍາດໃຫ້ຄົນດັ່ງກ່າວປົນເປຢູ່ໃນທ່າມກາງຜູ້ທີ່ຖືກເລືອກຂອງພຣະເຈົ້າຢ່າງເດັດຂາດ, ສະນັ້ນ ຄົນເຫຼົ່ານີ້ຈຶ່ງເປັນຜູ້ທີ່ຕ້ອງຖືກກຳຈັດອອກ. ການແຍກແຍະຈຸດປະສົງຂອງພວກເຂົາໃນການເຊື່ອໃນພຣະເຈົ້າເປັນເລື່ອງງ່າຍບໍ? (ງ່າຍ). ເມື່ອພິຈາລະນາເຖິງເຈດຕະນາ ແລະ ຈຸດປະສົງຂອງພວກເຂົາໃນການເຊື່ອໃນພຣະເຈົ້າ, ບວກກັບການສະແດງອອກຕ່າງໆຂອງພວກເຂົາໃນຄຣິສຕະຈັກ, ພວກເຂົາແມ່ນຄົນປະເພດໃດ? (ຜູ້ບໍ່ເຊື່ອ). ແມ່ນແລ້ວ, ພວກເຂົາຄືຜູ້ບໍ່ເຊື່ອ. ນອກຈາກຈະເປັນຜູ້ບໍ່ເຊື່ອແລ້ວ, ພວກເຂົາຍັງຕ້ອງການສະແຫວງຫາສະຖານະ ແລະ ອະນາຄົດໃນເຮືອນຂອງພຣະເຈົ້າເພື່ອຕອບສະໜອງຕໍ່ຄວາມຢາກໃນອຳນາດຂອງພວກເຂົາ. ຈຸດປະສົງຂອງພວກເຂົາໃນການເຊື່ອໃນພຣະເຈົ້າກໍຄືການໄດ້ເປັນຂ້າລາຊະການ. ສະນັ້ນ, ເປັນຫຍັງຄົນເຫຼົ່ານີ້ຈຶ່ງຄວນຖືກຊໍາລະລ້າງອອກ? ບາງຄົນອາດຈະເວົ້າວ່າ “ຖ້າຜູ້ບໍ່ເຊື່ອອອກແຮງງານໃນເຮືອນຂອງພຣະເຈົ້າ ແລະ ໃນຖານະເພື່ອນໃນຄຣິສຕະຈັກ ພວກເຂົາກໍສາມາດຊ່ວຍເຫຼືອໄດ້ໜ້ອຍໜຶ່ງ, ການເກັບພວກເຂົາໄວ້ຈະບໍ່ເປັນຫຍັງແມ່ນບໍ່”? ຄຳເວົ້ານີ້ມີເຫດຜົນພຽງພໍບໍ? (ບໍ່ມີ). ເປັນຫຍັງຈຶ່ງບໍ່ມີເຫດຜົນພຽງພໍ? (ຄວາມປາຖະໜາທີ່ຈະເປັນຂ້າລາຊະການຂອງພວກເຂົາຈະນຳໄປສູ່ການກະທຳທີ່ລົບກວນຄົນອື່ນຢ່າງແນ່ນອນ, ບໍ່ເປັນປະໂຫຍດຕໍ່ວຽກງານຂອງເຮືອນຂອງພຣະເຈົ້າ ແລະ ສົ່ງຜົນກະທົບຕໍ່ການສະແຫວງຫາຄວາມຈິງຂອງອ້າຍເອື້ອຍນ້ອງ). ບໍ່ວ່າເຈົ້າຈະເບິ່ງໃນແງ່ມຸມໃດກໍຕາມ, ຜູ້ບໍ່ເຊື່ອຈະຕໍ່ຕ້ານຄວາມຈິງ ແລະ ປະຕິເສດພຣະເຈົ້າ, ສະນັ້ນ ເຮືອນຂອງພຣະເຈົ້າຈຶ່ງບໍ່ສາມາດເກັບພວກເຂົາໄວ້ໄດ້. ພວກເຂົາຈະບໍ່ມີບົດບາດໃນທາງບວກ. ໂດຍບໍ່ຄຳນຶງວ່າພວກເຂົາຈະສະແຫວງຫາການເປັນຂ້າລາຊະການ ຫຼື ບໍ່, ພຽງແຕ່ຄຳເວົ້າ, ການສະແດງອອກ ແລະ ການກະທຳຂອງພວກເຂົາໃນຖານະຜູ້ບໍ່ເຊື່ອກໍສາມາດກໍ່ໃຫ້ເກີດການລົບກວນໄດ້ ແລະ ຈະບໍ່ມີຜົນໃນທາງບວກ. ອ້າຍເອື້ອຍນ້ອງບາງຄົນ ເມື່ອປະສົບກັບສະພາບແວດລ້ອມບາງຢ່າງ ກໍເວົ້າວ່າ “ນີ້ຄືອຳນາດສູງສຸດຂອງພຣະເຈົ້າ ແລະ ພວກເຮົາຕ້ອງອ່ອນນ້ອມ”. ຜູ້ບໍ່ເຊື່ອຈະອ່ອນນ້ອມໄດ້ບໍ? ມັນດີພໍແລ້ວຖ້າພວກເຂົາບໍ່ລຸກຂຶ້ນມາລົບກວນ ແລະ ຕໍ່ຕ້ານ. ໃນໃຈຂອງພວກເຂົາ, ພວກເຂົາເຖິງກັບເວົ້າວ່າ “ຢ່າເວົ້າວ່າທຸກຢ່າງເປັນອຳນາດສູງສຸດຂອງພຣະເຈົ້າ. ຜູ້ຄົນຄວນມີຄວາມຄິດເຫັນຂອງຕົນເອງ ແລະ ມີຄວາມເປັນເອກະລາດແດ່; ຢ່າອ້າງວ່າທຸກຢ່າງເປັນອຳນາດສູງສຸດຂອງພຣະເຈົ້າ”! ພວກເຂົາບໍ່ພຽງແຕ່ຖ່ວງດຶງຄົນອື່ນ ແຕ່ຍັງເວົ້າຄຳເວົ້າທີ່ກຳກວມ ແລະ ເບິ່ງຄືວ່າເປັນຈິງເພື່ອເຮັດໃຫ້ຜູ້ຄົນຫຼົງຜິດ. ນີ້ບໍ່ແມ່ນການໄຮ້ຢາງອາຍບໍ? ພວກເຂົາອາດຈະສາມາດໃຊ້ກົນອຸບາຍ ແລະ ເລ່ຫຼ່ຽມທີ່ສະຫຼາດບາງຢ່າງໃນທ່າມກາງຜູ້ບໍ່ເຊື່ອໄດ້ ແຕ່ເຮືອນຂອງພຣະເຈົ້າເປັນບ່ອນທີ່ຜິດໃນການພະຍາຍາມໃຊ້ກົນອຸບາຍ ແລະ ເລ່ຫຼ່ຽມເຫຼົ່ານີ້! ບາງຄົນເປີດຄລີນິກທີ່ທຸກຄົນມັກໄປ ເພາະພວກເຂົາເວົ້າວ່າການສັກຢາຢູ່ບ່ອນນັ້ນບໍ່ເຈັບ. ເປັນຫຍັງການສັກຢາຈຶ່ງບໍ່ເຈັບ? ປາຍເຂັມຖືກຈຸ່ມໃສ່ຢາມຶນ, ສະນັ້ນ ມັນຈຶ່ງບໍ່ເຈັບແນ່ນອນ. ນີ້ເປັນວິທີທີ່ສະຫຼາດບໍ? (ບໍ່, ມັນເປັນກົນອຸບາຍທີ່ເປັນອັນຕະລາຍ). ແຕ່ພວກເຂົາກໍຖືວ່າມັນເປັນວິທີທີ່ສະຫຼາດ ແລະ ອວດອ້າງກ່ຽວກັບມັນ ໂດຍຄິດວ່າມັນສະແດງເຖິງຄວາມສາມາດ ແລະ ສີມືຂອງພວກເຂົາ ໂດຍເວົ້າວ່າ “ສິ່ງທີ່ພວກເຈົ້າເຮັດມີແຕ່ເວົ້າກ່ຽວກັບການອ່ອນນ້ອມຕໍ່ພຣະເຈົ້າ, ການປັ້ນແຕ່ງຂອງພຣະເຈົ້າ ແລະ ອຳນາດສູງສຸດຂອງພຣະເຈົ້າ. ພວກເຈົ້າມີສີມືຄືຂ້ອຍບໍ່”? ນີ້ບໍ່ແມ່ນການໄຮ້ຢາງອາຍບໍ? (ແມ່ນແລ້ວ). ພວກເຂົາເຖິງກັບອວດອ້າງກົນອຸບາຍທີ່ເປັນອັນຕະລາຍເຊັ່ນນັ້ນ! ຄົນທີ່ມີແຮງຈູງໃຈຂອງຜູ້ບໍ່ເຊື່ອທີ່ແຊກຊຶມເຂົ້າມາໃນຄຣິສຕະຈັກແມ່ນຜູ້ທີ່ຄວນຖືກກຳຈັດອອກຈາກຄຣິສຕະຈັກ. ເປັນຫຍັງ? ໃນໃຈຂອງພວກເຂົາ, ຄົນເຫຼົ່ານີ້ຕໍ່ຕ້ານຄວາມຈິງ ແລະ ເບື່ອໜ່າຍຄວາມຈິງ. ໂດຍບໍ່ຄຳນຶງເຖິງຈຸດປະສົງຂອງພວກເຂົາໃນການເຊື່ອໃນພຣະເຈົ້າ, ບໍ່ວ່າມັນຈະເປັນສິ່ງທີ່ພວກເຂົາສາມາດຍອມຮັບຢ່າງເປີດເຜີຍໄດ້ ຫຼື ບໍ່ກໍຕາມ, ໂດຍອີງໃສ່ແກ່ນແທ້ຂອງພວກເຂົາໃນຖານະຜູ້ບໍ່ເຊື່ອ, ຄຣິສຕະຈັກຄວນກຳຈັດພວກເຂົາອອກ ຫຼື ຂັບໄລ່ພວກເຂົາ. ຜູ້ບໍ່ເຊື່ອເຫຼົ່ານີ້ແຊກຊຶມເຂົ້າມາໃນຄຣິສຕະຈັກດ້ວຍຈຸດປະສົງບາງຢ່າງ ໂດຍທີ່ຕ້ອງການສະແດງພອນສະຫວັນຂອງພວກເຂົາ, ບັນລຸຄວາມທະເຍີທະຍານຂອງພວກເຂົາ ແລະ ຕອບສະໜອງຕໍ່ຄວາມປາຖະໜາຂອງພວກເຂົາພາຍໃນຄຣິສຕະຈັກ. ພວກເຂົາຕ້ອງການໃຊ້ສະຖານທີ່ອັນລໍ້າຄ່າທີ່ເປັນຄຣິສຕະຈັກ ເປັນເຄື່ອງມືເພື່ອບັນລຸເປົ້າໝາຍຂອງພວກເຂົາໃນການກຳອຳນາດ, ອວດອ້າງ ແລະ ນໍາພາຢ່າງຜິດໆ ແລະ ຄວບຄຸມຜູ້ຄົນ. ເມື່ອພິຈາລະນາເຖິງຈຸດປະສົງຂອງພວກເຂົາໃນການເຊື່ອໃນພຣະເຈົ້າ, ພວກເຂົາກໍສາມາດລົບກວນ ແລະ ຂັດຂວາງຜູ້ທີ່ຖືກເລືອກຂອງພຣະເຈົ້າ ແລະ ວຽກງານຂອງຄຣິສຕະຈັກ. ສະນັ້ນ, ຄົນເຫຼົ່ານີ້ຕ້ອງຖືກກຳຈັດອອກ ຫຼື ຂັບໄລ່ອອກຈາກເຮືອນຂອງພຣະເຈົ້າ. ຜູ້ນຳ ແລະ ຜູ້ເຮັດວຽກຕ້ອງເບິ່ງທະລຸແກ່ນແທ້ທີ່ເປັນຜູ້ບໍ່ເຊື່ອຂອງພວກເຂົາ. ບໍ່ວ່າເຈົ້າຈະອີງໃສ່ການສະແດງອອກຂອງພວກເຂົາ ຫຼື ຄຳເວົ້າທີ່ສອດຄ່ອງກັນຂອງພວກເຂົາກ່ຽວກັບການເຊື່ອໃນພຣະເຈົ້າກໍຕາມ, ເມື່ອເຈົ້າເຂົ້າໃຈສະຖານະການ ແລະ ແຍກແຍະໄດ້ຢ່າງຊັດເຈນວ່າພວກເຂົາເປັນຜູ້ບໍ່ເຊື່ອ, ເຈົ້າກໍຄວນປະຕິເສດພວກເຂົາຢ່າງເດັດຂາດໂດຍບໍ່ລັງເລ. ບໍ່ວ່າເຈົ້າຈະໃຊ້ວິທີການ ຫຼື ສະຕິປັນຍາໃດກໍຕາມ, ຈົ່ງຊອກຫາທຸກວິທີທາງທີ່ເຈົ້າສາມາດເຮັດໄດ້ເພື່ອກຳຈັດພວກເຂົາອອກໄປ, ນີ້ຄືວຽກງານທີ່ຜູ້ນຳ ແລະ ຜູ້ເຮັດວຽກຄວນເຮັດ; ມັນຄືວຽກງານທີ່ພວກເຂົາຄວນແບກຫາບ. ນີ້ຄືຄົນປະເພດໜຶ່ງທີ່ຄວນຖືກກຳຈັດອອກ ຫຼື ຂັບໄລ່.

B. ເພື່ອສະແຫວງຫາເພດກົງກັນຂ້າມ

ແລ້ວການສະແດງອອກຂອງຄົນປະເພດທີສອງທີ່ຄວນຖືກຊໍາລະລ້າງ ຫຼື ຂັບໄລ່ແມ່ນຫຍັງ? ບາງຄົນບໍ່ເຄີຍມີສ່ວນຮ່ວມໃນການເຊື່ອໃນພຣະເຈົ້າມາກ່ອນ; ພວກເຂົາພຽງແຕ່ມີຄວາມປະທັບໃຈທີ່ດີຕໍ່ເລື່ອງນັ້ນ. ພວກເຂົາບໍ່ສົນໃຈທີ່ຈະຮູ້ວ່າຄົນເຮົາຄວນສະແຫວງຫາ ຫຼື ໄດ້ຮັບຫຍັງຈາກການເຊື່ອໃນພຣະເຈົ້າ. ພວກເຂົາໄດ້ຍິນວ່າຄົນທີ່ເຊື່ອໃນພຣະເຈົ້າເປັນຄົນຮັບຜິດຊອບຕໍ່ໜ້າທີ່ ແລະ ບໍ່ມີເລ່ຫຼ່ຽມ, ສະນັ້ນ ພວກເຂົາຈຶ່ງຢາກຊອກຫາຄູ່ຮັກໃນຄຣິສຕະຈັກ ແລ້ວກໍແຕ່ງງານ ແລະ ດຳລົງຊີວິດທີ່ໝັ້ນຄົງ. ນີ້ຄືເຈດຕະນາ ແລະ ຈຸດປະສົງຂອງພວກເຂົາ, ສະນັ້ນ ພວກເຂົາຈຶ່ງມາຄຣິສຕະຈັກເພື່ອຊອກຫາຄູ່ຄອງທີ່ເໝາະສົມຂອງພວກເຂົາ. ຜູ້ບໍ່ເຊື່ອເຫຼົ່ານີ້ບໍ່ມີຄວາມສົນໃຈໃດໆເລີຍໃນການເຊື່ອໃນພຣະເຈົ້າ; ພວກເຂົາບໍ່ໃສ່ໃຈເລີຍກ່ຽວກັບພຣະຜູ້ສ້າງ, ຄວາມຈິງ, ການໄດ້ຮັບຄວາມລອດພົ້ນ, ການຮູ້ຈັກພຣະເຈົ້າ, ການປະຕິບັດໜ້າທີ່ ຫຼື ເລື່ອງອື່ນໆເຊັ່ນນັ້ນ. ເຖິງແມ່ນວ່າພວກເຂົາຈະສາມາດເຂົ້າໃຈໄດ້ຫຼັງຈາກທີ່ໄດ້ຍິນພຣະທຳຂອງພຣະເຈົ້າ ແລະ ຟັງຄຳເທດສະໜາ ແຕ່ພວກເຂົາກໍບໍ່ຢາກເອົາມາໃສ່ໃຈ. ພວກເຂົາພຽງແຕ່ຢາກຊອກຫາຄູ່ຄອງທີ່ເໝາະສົມ ແລະ ແນ່ນອນວ່າ ມີຄວາມຫວັງທີ່ຈະໄດ້ພົບປະຜູ້ຄົນຫຼາຍຂຶ້ນ ແລະ ຂະຫຍາຍເຄືອຂ່າຍຂອງພວກເຂົາ. ພວກເຂົາມາເຊື່ອໃນພຣະເຈົ້າດ້ວຍຈຸດປະສົງທີ່ຈະຊອກຫາຄູ່ຄອງທີ່ເໝາະສົມ. ບາງຄົນອາດຈະເວົ້າວ່າ “ເຈົ້າຮູ້ໄດ້ແນວໃດວ່າພວກເຂົາມີຈຸດປະສົງນີ້? ພວກເຂົາບໍ່ໄດ້ເວົ້າຫຍັງ ຫຼື ບອກເລື່ອງນີ້ກັບເຈົ້າ”! ພວກເຂົາສະແດງອອກຜ່ານພຶດຕິກຳຂອງພວກເຂົາ. ໃຫ້ເບິ່ງວ່າພວກເຂົາສະແຫວງຫາເພດກົງກັນຂ້າມຢູ່ສະເໝີແນວໃດ ເມື່ອພວກເຂົາປະຕິບັດໜ້າທີ່ ຫຼື ຕິດຕໍ່ກັບຜູ້ໃດຜູ້ໜຶ່ງ. ເມື່ອພວກເຂົາສົນໃຈໃຜຜູ້ໜຶ່ງເປັນພິເສດ, ພວກເຂົາກໍຈະພະຍາຍາມໂອ້ລົມກັບຄົນນັ້ນ ແລະ ເຂົ້າໃກ້ພວກເຂົາຢູ່ສະເໝີ, ສອບຖາມຂໍ້ມູນກ່ຽວກັບພວກເຂົາ ແລະ ທຳຄວາມຮູ້ຈັກກັບພວກເຂົາຢູ່ຕະຫຼອດ. ການກະທຳ ແລະ ການສະແດງອອກທີ່ຜິດປົກກະຕິເຫຼົ່ານີ້ຄວນດຶງດູດຄວາມສົນໃຈຢ່າງພຽງພໍຈາກຜູ້ນຳ ແລະ ຜູ້ເຮັດວຽກ, ຜູ້ທີ່ຄວນສັງເກດເບິ່ງວ່າເຈດຕະນາຂອງພວກເຂົາແມ່ນຫຍັງ ແລະ ພວກເຂົາຕັ້ງເປົ້າໝາຍທີ່ຈະບັນລຸຈຸດປະສົງຫຍັງ; ພວກເຂົາຄວນສືບໃຫ້ຮູ້ວ່າແມ່ນໃຜເປັນຜູ້ເທດສະໜາຂ່າວປະເສີດໃຫ້ພວກເຂົາ, ເປັນຫຍັງພວກເຂົາຈຶ່ງສະແຫວງຫາການຕິດຕໍ່ກັບເພດກົງກັນຂ້າມເປັນພິເສດ, ເປັນຫຍັງພວກເຂົາຈຶ່ງມີບາງຢ່າງທີ່ຈະເວົ້າກັບເພດກົງກັນຂ້າມຢູ່ສະເໝີ ແລະ ເປັນຫຍັງພວກເຂົາຈຶ່ງມີຄວາມມັກເປັນພິເສດຕໍ່ເພດກົງກັນຂ້າມ ໂດຍສະເພາະແມ່ນການສະແດງຄວາມຢາກຮູ້ຢາກເຫັນ ແລະ ຄວາມເປັນຫ່ວງເປັນໄຍເປັນພິເສດຕໍ່ຄົນທີ່ພວກເຂົາມັກ. ບຸກຄົນດັ່ງກ່າວມີຄວາມພໍໃຈຕໍ່ຜູ້ທີ່ເຊື່ອໃນພຣະເຈົ້າ. ເຖິງແມ່ນວ່າພວກເຂົາຈະບໍ່ສົນໃຈການເຕົ້າໂຮມ, ການຟັງຄຳເທດສະໜາ, ການໂອ້ລົມພຣະທຳຂອງພຣະເຈົ້າ, ການຮ້ອງເພງສັນລະເສີນ, ການໂອ້ລົມປະສົບການສ່ວນຕົວ ແລະ ເລື່ອງອື່ນໆເຊັ່ນນັ້ນຫຼາຍກໍຕາມ ແຕ່ໂດຍທົ່ວໄປແລ້ວ ພວກເຂົາກໍບໍ່ໄດ້ເວົ້າຫຍັງທີ່ກໍ່ໃຫ້ເກີດການລົບກວນ ແລະ ການຂັດຂວາງ. ພວກເຂົາຈົດຈໍ່ຢູ່ກັບການຊອກຫາຄູ່ຄອງເພື່ອດຳລົງຊີວິດທີ່ດີນຳກັນເທົ່ານັ້ນ. ຖ້າພວກເຂົາຊອກຫາຄູ່ຄອງໄດ້, ພວກເຂົາກໍສາມາດເຊື່ອໃນພຣະເຈົ້າໄປນຳໄດ້; ເຖິງແມ່ນວ່າພວກເຂົາເອງຈະບໍ່ສະແຫວງຫາ, ພວກເຂົາກໍສາມາດສະໜັບສະໜູນຄູ່ຄອງຂອງພວກເຂົາໃນການເຊື່ອໃນພຣະເຈົ້າໄດ້. ບາງຄົນມີຄວາມເປັນມະນຸດທີ່ພໍຈະຮັບໄດ້, ມັກຊ່ວຍເຫຼືອ ແລະ ພະຍາຍາມສຸດຄວາມສາມາດທີ່ຈະເປັນມິດ ແລະ ມີເມດຕາ. ຕົວຢ່າງ: ພວກເຂົາສາມາດມີຄວາມອົດທົນຕໍ່ຄົນອື່ນ, ຄິດຫາທຸກວິທີທາງທີ່ພວກເຂົາສາມາດເຮັດໄດ້ເພື່ອຊ່ວຍເຫຼືອຜູ້ທີ່ມີຄວາມຫຍຸ້ງຍາກແກ້ໄຂບັນຫາຂອງພວກເຂົາ ຫຼື ໃຫ້ຄຳແນະນຳບາງຢ່າງ ແລະ ອື່ນໆ. ພວກເຂົາຂ້ອນຂ້າງມີເມດຕາຕໍ່ຄົນອື່ນ ແລະ ບໍ່ມີເຈດຕະນາຮ້າຍ ແຕ່ຈຸດປະສົງ ແລະ ເປົ້າໝາຍຂອງພວກເຂົາໃນການເຊື່ອໃນພຣະເຈົ້າບໍ່ມີກຽດຫຼາຍ. ພວກເຂົາບໍ່ສະແຫວງຫາຄວາມຈິງ ແລະ ພວກເຂົາບໍ່ຮັບເອົາຄວາມຈິງບໍ່ວ່າໃຜຈະໂອ້ລົມເລື່ອງນັ້ນກັບພວກເຂົາກໍຕາມ. ຫຼັງຈາກທີ່ຕິດຕາມມາໄດ້ເຄິ່ງປີ ຫຼື ໜຶ່ງ ຫຼື ສອງປີ, ກໍບໍ່ມີການປ່ຽນແປງໃນຕົວພວກເຂົາ. ເຖິງແມ່ນວ່າພວກເຂົາຈະບໍ່ໄດ້ເວົ້າຫຍັງກ່ຽວກັບການບໍ່ເຊື່ອ ແລະ ພວກເຂົາບໍ່ໄດ້ກໍ່ໃຫ້ເກີດການລົບກວນ ຫຼື ການຂັດຂວາງໃດໆ ແຕ່ພວກເຂົາກໍບໍ່ໄດ້ເກີດຄວາມສົນໃຈໃດໆໃນເລື່ອງຂອງການເຊື່ອໃນພຣະເຈົ້າ. ມັນເໝາະສົມບໍທີ່ຄົນດັ່ງກ່າວຈະຢູ່ໃນຄຣິສຕະຈັກ? (ບໍ່). ຄົນດັ່ງກ່າວຄວນຖືກຊໍາລະລ້າງບໍ? (ພວກເຂົາຄວນຖືກຊໍາລະລ້າງເຊັ່ນກັນ). ເຫດຜົນແມ່ນຫຍັງ? (ເພາະວ່າພວກເຂົາບໍ່ສົນໃຈຄວາມຈິງ ແລະ ພວກເຂົາບໍ່ແມ່ນເປົ້າໝາຍສຳລັບຄວາມລອດພົ້ນ. ຖ້າພວກເຂົາຢູ່ໃນຄຣິສຕະຈັກ ໃນຂະນະທີ່ຊອກຫາຄູ່ຄອງຢູ່ສະເໝີ, ມັນຈະລົບກວນຄົນອື່ນ ແລະ ນຳພາພວກເຂົາໄປສູ່ການລໍ້ລວງ; ພວກເຂົາຈະບໍ່ມີບົດບາດໃນທາງບວກ). ມັນເປັນແບບນັ້ນແທ້ໆ. ຕົວຢ່າງ: ບາງຄົນມັກກິນຊີ້ນເປັນພິເສດ. ເມື່ອພວກເຂົາກິນຊີ້ນ, ພວກເຂົາກໍລືມວຽກຂອງພວກເຂົາ. ຖ້າບໍ່ມີຊີ້ນ, ພວກເຂົາກໍຍັງສາມາດໃສ່ໃຈວຽກງານທີ່ເໝາະສົມບາງຢ່າງໄດ້ ແຕ່ເມື່ອມີຊີ້ນໃຫ້ກິນ, ວຽກຂອງພວກເຂົາກໍຈະຊັກຊ້າ. ຊີ້ນແມ່ນຫຍັງສຳລັບພວກເຂົາ? (ການລໍ້ລວງ). ແມ່ນແລ້ວ, ມັນຄືການລໍ້ລວງ. ສະນັ້ນ, ຄົນທີ່ຊອກຫາຄູ່ຄອງຢູ່ສະເໝີແມ່ນສາມາດຖືວ່າເປັນແຫຼ່ງກຳເນີດຂອງການລໍ້ລວງໄດ້ບໍ? (ໄດ້). ພວກເຂົາຄືແຫຼ່ງກຳເນີດຂອງການລໍ້ລວງຢ່າງແທ້ຈິງ. ສຳລັບຄົນດັ່ງກ່າວ, ຄວນເວົ້າໃຫ້ພວກເຂົາເຂົ້າໃຈຢ່າງຊັດເຈນວ່າ: “ເຈົ້າບໍ່ມີຄວາມຈິງໃຈຕໍ່ການເຊື່ອໃນພຣະເຈົ້າ ຫຼື ການປະຕິບັດໜ້າທີ່ຂອງເຈົ້າ. ເຈົ້າບໍ່ເຄີຍສາມາດເຊື່ອມຕົວເຂົ້າກັບຄຣິສຕະຈັກໄດ້ ແລະ ບໍ່ເຄີຍຖືກຖືວ່າເປັນຜູ້ເຊື່ອທີ່ແທ້ຈິງ. ຕະຫຼອດສອງປີທີ່ຜ່ານມາຂອງການຕິດຕໍ່, ພວກເຮົາໄດ້ເຫັນຈຸດປະສົງຂອງເຈົ້າແລ້ວ: ເຈົ້າພຽງແຕ່ຢາກຊອກຫາຄູ່ຄອງໃນຄຣິສຕະຈັກ. ນີ້ບໍ່ແມ່ນການທຳຮ້າຍຄົນດີບໍ? ຄົນໃນຄຣິສຕະຈັກບໍ່ເໝາະສົມກັບເຈົ້າ. ມີຫຼາຍຄົນທີ່ເໝາະສົມກັບເຈົ້າໃນທ່າມກາງຄົນທີ່ບໍ່ເຊື່ອ. ຈົ່ງໄປຊອກຫາຜູ້ໃດຜູ້ໜຶ່ງໃນທ່າມກາງຄົນທີ່ບໍ່ເຊື່ອນັ້ນເຖາະ”. ຄວາມໝາຍທີ່ແຝງຢູ່ກໍຄືການບອກພວກເຂົາວ່າ “ພວກເຮົາເບິ່ງທະລຸເຈົ້າແລ້ວ. ເຈົ້າບໍ່ແມ່ນໜຶ່ງໃນຜູ້ທີ່ຖືກເລືອກຂອງພຣະເຈົ້າ. ເຈົ້າບໍ່ແມ່ນຄົນຂອງເຮືອນຂອງພຣະເຈົ້າ. ບໍ່ສາມາດຖືວ່າເຈົ້າເປັນອ້າຍ ຫຼື ເອື້ອຍຂອງພວກເຮົາໄດ້”. ຄົນດັ່ງກ່າວຄວນຖືກຊໍາລະລ້າງອອກຈາກຄຣິສຕະຈັກ ຕາມຫຼັກການຂອງເຮືອນຂອງພຣະເຈົ້າ. ດ້ວຍວິທີນີ້, ຄົນເຫຼົ່ານີ້ທີ່ຊອກຫາຄູ່ຄອງໂດຍບໍ່ສົນຫຍັງ ແລະ ຍົວະເຍົ້າຄົນອື່ນກໍຈະຖືກຊໍາລະລ້າງອອກໄປ. ຄົນດັ່ງກ່າວບໍ່ແມ່ນແຍກແຍະງ່າຍບໍ? (ແມ່ນແລ້ວ). ຄົນເຫຼົ່ານີ້ເປັນຜູ້ບໍ່ເຊື່ອເຊັ່ນກັນ. ພວກເຂົາມີຄວາມພໍໃຈໜ້ອຍໜຶ່ງຕໍ່ຄຣິສຕະຈັກ, ຕໍ່ຄວາມເຊື່ອທາງສາສະໜາ ແລະ ຕໍ່ຜູ້ທີ່ເຊື່ອໃນພຣະເຈົ້າ. ພວກເຂົາພຽງແຕ່ຢາກໃຊ້ໂອກາດຂອງການເຊື່ອໃນພຣະເຈົ້າເພື່ອຊອກຫາຄູ່ຄອງໃນທ່າມກາງຜູ້ເຊື່ອເພື່ອດຳລົງຊີວິດນຳ ແລະ ຮັບໃຊ້ພວກເຂົາຢ່າງທຸ້ມເທ. ບອກເຮົາມາເບິ່ງ, ເລື່ອງແບບນັ້ນເປັນໄປໄດ້ບໍ? ພວກເຮົາຄວນຕອບສະໜອງພວກເຂົາບໍ? ຄຣິສຕະຈັກຄວນຈັດການເລື່ອງດັ່ງກ່າວບໍ? (ບໍ່). ຄຣິສຕະຈັກບໍ່ມີພັນທະທີ່ຈະຕອບສະໜອງຄວາມມັກສ່ວນຕົວຂອງພວກເຂົາ. ບໍ່ວ່າພວກເຂົາຈະຄິດວ່າຜູ້ເຊື່ອເປັນຄົນດີສໍ່າໃດ, ວ່າພວກເຂົາຈະສາມາດດຳລົງຊີວິດຢ່າງເໝາະສົມກັບຜູ້ເຊື່ອເຫຼົ່ານີ້ ຫຼື ວ່າຜູ້ເຊື່ອສາມາດຍ່າງໃນເສັ້ນທາງທີ່ຖືກຕ້ອງໄດ້, ມັນກໍໄຮ້ປະໂຫຍດ, ຄວາມຄິດເຫັນຂອງພວກເຂົາບໍ່ສຳຄັນ. ຜູ້ບໍ່ເຊື່ອດັ່ງກ່າວກໍສາມາດພົບເຫັນໄດ້ໃນຄຣິສຕະຈັກສ່ວນໃຫຍ່ເຊັ່ນກັນ. ວິທີການຈັດການກັບຄົນເຫຼົ່ານີ້ກໍຄືການໃຊ້ວິທີທີ່ພວກເຮົາຫາກໍໂອ້ລົມກັນໄປ ຫຼື ພວກເຈົ້າສາມາດໃຊ້ວິທີທີ່ດີກວ່ານັ້ນໄດ້ຫາກມີ ຕາບໃດທີ່ພວກເຂົາຖືກຈັດການຕາມຫຼັກການ. ຜູ້ບໍ່ເຊື່ອເຫຼົ່ານີ້ຖືກຈັດຢູ່ໃນປະເພດຄົນຊົ່ວຊ້າຕ່າງໆ, ມັນເກີນໄປບໍ? (ບໍ່). ນີ້ຄືວິທີທີ່ພວກເຮົາປະຕິບັດຕໍ່ຜູ້ບໍ່ເຊື່ອຢ່າງແທ້ຈິງ.

C. ເພື່ອຫຼີກລ່ຽງໄພພິບັດ

ມີຄົນປະເພດໃດອີກທີ່ຄວນຖືກກໍາຈັດອອກ ຫຼື ຂັບໄລ່ອອກຈາກຄຣິສຕະຈັກ? (ອີກປະເພດໜຶ່ງຄືຜູ້ທີ່ເຊື່ອໃນພຣະເຈົ້າພຽງເພື່ອຫຼີກລ່ຽງໄພພິບັດ). ການເຊື່ອໃນພຣະເຈົ້າພຽງເພື່ອຫຼີກລ່ຽງໄພພິບັດກໍຍັງເປັນຈຸດປະສົງໜຶ່ງທີ່ຜູ້ຄົນມີໃນການເຊື່ອ. ຜູ້ຄົນສ່ວນໃຫຍ່ທີ່ເຊື່ອໃນພຣະເຈົ້າບໍ່ໄດ້ມີສິ່ງເຈືອປົນປະເພດນີ້ຄືກັນບໍ? (ມີ). ແລ້ວພວກເຮົາຈະແຍກແຍະໄດ້ແນວໃດວ່າຄົນໃດຄວນຖືກກໍາຈັດອອກ ຫຼື ຂັບໄລ່ຍ້ອນເຫດນີ້ ແລະ ຄົນໃດທີ່ພຽງສະແດງອອກເຖິງການເປີດໂປງຄວາມເສື່ອມຊາມທີ່ເປັນປົກກະຕິ ແລະ ບໍ່ຄວນຖືກຊໍາລະລ້າງ ຫຼື ຂັບໄລ່ອອກ? ສຳລັບຄົນສ່ວນໃຫຍ່, ຄວາມເຊື່ອຂອງພວກເຂົາປະປົນໄປດ້ວຍແຮງຈູງໃຈຂອງການເຊື່ອໃນພຣະເຈົ້າເພື່ອຫຼີກລ່ຽງໄພພິບັດ, ນີ້ຄືຄວາມຈິງ. ໃນທ່າມກາງຜູ້ທີ່ເຊື່ອໃນພຣະເຈົ້າເພື່ອຫຼີກລ່ຽງໄພພິບັດ, ພວກເຈົ້າຕ້ອງແຍກແຍະຜູ້ບໍ່ເຊື່ອທີ່ຕົງຕາມເກນທີ່ຈະຖືກກໍາຈັດອອກ ຫຼື ຂັບໄລ່ອອກ. ຕົວຢ່າງ: ເມື່ອພວກເຂົາເຫັນວ່າໄພພິບັດເລີ່ມຮ້າຍແຮງຂຶ້ນ, ຄົນດັ່ງກ່າວກໍເລີ່ມເຂົ້າຮ່ວມການເຕົ້າໂຮມເລື້ອຍຂຶ້ນ ແລະ ຮີບຮ້ອນເອົາໜັງສືພຣະທຳຂອງພຣະເຈົ້າທີ່ພວກເຂົາເຄີຍສົ່ງຄືນໃຫ້ຄຣິສຕະຈັກກັບຄືນມາ ໂດຍເວົ້າວ່າຕອນນີ້ພວກເຂົາຢາກເຊື່ອໃນພຣະເຈົ້າຢ່າງຈິງຈັງແລ້ວ. ແນວໃດກໍຕາມ, ເມື່ອໄພພິບັດຜ່ານໄປ ຫຼື ບັນເທົາລົງ, ພວກເຂົາກໍກັບໄປເຮັດທຸລະກິດ ແລະ ຫາເງິນ, ປິດກັ້ນການຕິດຕໍ່ທຸກຊ່ອງທາງ ເພື່ອບໍ່ໃຫ້ອ້າຍເອື້ອຍນ້ອງສາມາດຊອກຫາ ຫຼື ຕິດຕໍ່ພວກເຂົາເພື່ອການເຕົ້າໂຮມໄດ້. ເມື່ອໄພພິບັດເກີດຂຶ້ນ, ພວກເຂົາກໍສະແຫວງຫາອ້າຍເອື້ອຍນ້ອງຢ່າງຫ້າວຫັນ ແຕ່ເມື່ອໄພພິບັດສິ້ນສຸດລົງ, ມັນກໍກາຍເປັນເລື່ອງຍາກຫຼາຍທີ່ອ້າຍເອື້ອຍນ້ອງຈະຊອກຫາພວກເຂົາ ແລະ ບໍ່ຄ່ອຍມີໃຜສາມາດຕິດຕໍ່ກັບພວກເຂົາໄດ້. ການສະແດງອອກເຫຼົ່ານີ້ບໍ່ແມ່ນເຫັນໄດ້ຊັດເຈນຫຼາຍບໍ? (ແມ່ນແລ້ວ). ເມື່ອບໍ່ມີໄພພິບັດ, ພວກເຂົາກໍເວົ້າວ່າ “ຄົນເຮົາຕ້ອງມີຊີວິດທີ່ເປັນປົກກະຕິ. ພວກເຮົາຕ້ອງໃຊ້ຊີວິດຂອງພວກເຮົາໄປ. ຂ້ອຍຕ້ອງແຕ່ງກິນຢູ່ເຮືອນທຸກມື້ ແລະ ຂ້ອຍຕ້ອງຮັບສົ່ງລູກໄປໂຮງຮຽນ, ສະນັ້ນ ບາງຄັ້ງຂ້ອຍຈຶ່ງບໍ່ສາມາດມາຮ່ວມການເຕົ້າໂຮມໄດ້. ນອກຈາກນີ້, ການດຳລົງຊີວິດກໍຕ້ອງໃຊ້ເງິນ; ຄ່າໃຊ້ຈ່າຍໃນການດຳລົງຊີວິດທັງໝົດກໍຕ້ອງຈ່າຍ. ພວກເຮົາບໍ່ສາມາດຢູ່ລອດໄດ້ຖ້າບໍ່ຫາເງິນ. ໃນໂລກນີ້, ບໍ່ມີໃຜຢູ່ໄດ້ໂດຍບໍ່ມີເງິນ. ການເຊື່ອໃນພຣະເຈົ້າຕ້ອງມີຄວາມເປັນຈິງ”! ພວກເຂົາເວົ້າຢ່າງມີເຫດຜົນ ແລະ ໃຫ້ເຫດຜົນຢ່າງຫຼວງຫຼາຍ ໂດຍຈົດຈໍ່ຢູ່ກັບການຫາເງິນ ແລະ ການດຳເນີນຊີວິດປະຈຳວັນຂອງພວກເຂົາທັງໝົດ, ພຽງແຕ່ເຂົ້າຮ່ວມການເຕົ້າໂຮມເປັນບາງຄັ້ງຄາວ ແລະ ບໍ່ຄ່ອຍໄດ້ອ່ານພຣະທຳຂອງພຣະເຈົ້າ. ທັດສະນະຄະຕິຂອງພວກເຂົາຕໍ່ການເຊື່ອໃນພຣະເຈົ້າແມ່ນອຸ່ນໆ, ບໍ່ເຢັນ ແລະ ກໍບໍ່ຮ້ອນ. ເມື່ອໄພພິບັດເກີດຂຶ້ນ, ພວກເຂົາກໍເວົ້າວ່າ “ໂອ້, ຂ້ອຍຂາດພຣະເຈົ້າບໍ່ໄດ້; ຂ້ອຍຕ້ອງການພຣະເຈົ້າ! ຂ້ອຍຕ້ອງອະທິຖານຕໍ່ພຣະເຈົ້າ ແລະ ຮ້ອງຫາພຣະອົງທຸກມື້! ຂ້ອຍບໍ່ໄດ້ພະຍາຍາມຫຼີກລ່ຽງໄພພິບັດ; ສິ່ງຕົ້ນຕໍກໍຄືຂ້ອຍຂາດພຣະເຈົ້າໃນໃຈບໍ່ໄດ້. ການດຳລົງຊີວິດທີ່ດີໂດຍບໍ່ມີພຣະເຈົ້າໃນໃຈກໍຍັງຮູ້ສຶກວ່າງເປົ່າ”! ພວກເຂົາບໍ່ສາມາດເວົ້າຄຳໃດຄຳໜຶ່ງທີ່ສະແດງເຖິງຄວາມຮູ້ໃດໆກ່ຽວກັບພຣະເຈົ້າໄດ້; ທັງໝົດທີ່ພວກເຂົາເວົ້າລ້ວນແຕ່ເປັນຄຳເວົ້າເພື່ອໃຫ້ເຫດຜົນແກ່ການກະທຳ ແລະ ພຶດຕິກຳຂອງຕົນເອງ. ພວກເຂົາບໍ່ຮູ້ວ່າເຮືອນຂອງພຣະເຈົ້າແຈກຢາຍໜັງສືຈັກຫົວໃຫ້ທຸກຄົນ; ພວກເຂົາບໍ່ຮູ້ວ່າຄຳເທດສະໜາເວົ້າຮອດຫົວຂໍ້ໃດແລ້ວ; ພວກເຂົາບໍ່ຮູ້ວ່າຄວາມຈິງໃດທີ່ກຳລັງຖືກໂອ້ລົມກັນຢູ່ໃນຊີວິດຄຣິສຕະຈັກໃນປັດຈຸບັນ. ພວກເຂົາເຂົ້າຮ່ວມການເຕົ້າໂຮມໜຶ່ງຄັ້ງໃນທຸກໆຫົກເດືອນ ຫຼື ໜຶ່ງຄັ້ງໃນທຸກໆປີ. ເມື່ອພວກເຂົາເຂົ້າຮ່ວມ, ພວກເຂົາກໍເວົ້າວ່າ “ຄົນທີ່ບໍ່ເຊື່ອນີ້ຊ່າງຂີ້ຮ້າຍຫຼາຍແທ້. ສັງຄົມບໍ່ຍຸຕິທຳ. ໂລກນີ້ຊົ່ວຮ້າຍ. ການອອກແຮງເພື່ອຫາເງິນນີ້ຊ່າງຍາກລຳບາກແທ້! ພາລະຂອງພຣະເຈົ້າທີ່ມີຕໍ່ຜູ້ຄົນນັ້ນເບົາ...”. ພວກເຂົາເວົ້າເຖິງເລື່ອງໄຮ້ສາລະເຫຼົ່ານີ້ຕໍ່ໄປເລື້ອຍໆ ທີ່ບໍ່ກ່ຽວຂ້ອງຫຍັງເລີຍກັບຫົວຂໍ້ ແລະ ເນື້ອໃນຂອງການໂອ້ລົມໃນການເຕົ້າໂຮມ. ພວກເຂົາເວົ້າຄຳເວົ້າທີ່ວ່າງເປົ່າສອງສາມຄຳໃນຄຳອະທິຖານຂອງພວກເຂົາ ແລະ ຄຳເວົ້າຜິວເຜີນສອງສາມຄຳກ່ຽວກັບການເຊື່ອໃນພຣະເຈົ້າ ແລ້ວກໍຖືວ່າຕົນເອງເປັນຜູ້ເຊື່ອ, ຮູ້ສຶກສະບາຍໃຈ ແລະ ສະຫງົບ. ນີ້ແມ່ນການເຊື່ອໃນພຣະເຈົ້າບໍ? ຄົນແບບນີ້ແມ່ນຄົນທີ່ໜ້າສັງເວດປະເພດໃດກັນແທ້? ຖ້າເຈົ້າຖາມພວກເຂົາວ່າ “ເປັນຫຍັງເຈົ້າຈຶ່ງບໍ່ເຂົ້າຮ່ວມການເຕົ້າໂຮມເປັນປະຈຳ”? ພວກເຂົາກໍຈະເວົ້າວ່າ “ເງື່ອນໄຂຂອງຂ້ອຍບໍ່ອຳນວຍ. ນີ້ຄືສະພາບແວດລ້ອມທີ່ພຣະເຈົ້າໄດ້ກຳນົດໃຫ້ຂ້ອຍ ແລະ ຂ້ອຍຕ້ອງອ່ອນນ້ອມ”. ຄຳເວົ້າເຫຼົ່ານີ້ຟັງແລ້ວມ່ວນຫູແທ້! ພວກເຂົາຍັງເວົ້າອີກວ່າ “ເບິ່ງແມ້, ພຣະເຈົ້າໄດ້ກຳນົດສະພາບແວດລ້ອມນີ້ໃຫ້ຂ້ອຍ. ຄອບຄົວທັງໝົດຂອງຂ້ອຍຕ້ອງເພິ່ງພາຂ້ອຍໃນເລື່ອງອາຫານ, ຂ້ອຍຈຶ່ງຕ້ອງຫາເງິນເພື່ອຄວາມຢູ່ລອດ! ໃນຕອນນີ້, ການຫາເງິນຄືໜ້າວຽກທີ່ພຣະເຈົ້າໄດ້ມອບໃຫ້ຂ້ອຍ”. ພວກເຂົາບໍ່ກ່າວເຖິງການປະຕິບັດໜ້າທີ່ຂອງຕົນເອງເລີຍ ພ້ອມທັງຄວາມຮັບຜິດຊອບ ແລະ ພັນທະຂອງພວກເຂົາໃນຖານະສິ່ງທີ່ຖືກສ້າງ, ແລ້ວແຮງໄກທີ່ພວກເຂົາຈະກ່າວເຖິງວິທີການປະຕິບັດພຣະທຳຂອງພຣະເຈົ້າ; ພວກເຂົາຈະເຂົ້າຮ່ວມການເຕົ້າໂຮມພຽງແຕ່ເປັນບາງຄັ້ງຄາວເທົ່ານັ້ນ ແລະ ຖວາຍເງິນສອງສາມກີບ ໂດຍຄິດວ່າພວກເຂົາໄດ້ປະກອບສ່ວນໃຫ້ແກ່ເຮືອນຂອງພຣະເຈົ້າແລ້ວ. ຍັງມີຄົນອື່ນໆອີກທີ່ອະທິຖານຕໍ່ພຣະເຈົ້າເມື່ອລູກຂອງພວກເຂົາເຈັບປ່ວຍ ແລະ ສອງສາມມື້ຕໍ່ມາ ເມື່ອລູກຂອງພວກເຂົາດີຂຶ້ນ, ພວກເຂົາກໍຮີບຮ້ອນຖວາຍເງິນຈຳນວນໜຶ່ງໃຫ້ແກ່ຄຣິສຕະຈັກ ແລ້ວກໍຫາຍໜ້າໄປອີກ. ທຸກໆຄັ້ງທີ່ພວກເຂົາພົວພັນກັບອ້າຍເອື້ອຍນ້ອງ, ພວກເຂົາບໍ່ເຄີຍໂອ້ລົມກ່ຽວກັບຄວາມຈິງ ແລະ ທັງບໍ່ໄດ້ອ່ານພຣະທຳຂອງພຣະເຈົ້າ. ເມື່ອບໍ່ມີໄພພິບັດ ຫຼື ໄພອັນຕະລາຍ, ພວກເຂົາກໍບໍ່ເຄີຍອະທິຖານຕໍ່ພຣະເຈົ້າ. ການສົນທະນາປະຈຳວັນຂອງພວກເຂົາແມ່ນກ່ຽວກັບເລື່ອງນ້ອຍໆໃນຄອບຄົວ, ການຖຽງກັນເລື່ອງຖືກຜິດ, ຊີວິດທາງເນື້ອໜັງ, ປະກົດການຕ່າງໆໃນສັງຄົມ ແລະ ສິ່ງຕ່າງໆທີ່ພວກເຂົາເຫັນ ແລະ ໄດ້ຍິນຢູ່ສະເໝີ; ພວກເຂົາບໍ່ຄ່ອຍໂອ້ລົມກ່ຽວກັບພຣະທຳຂອງພຣະເຈົ້າ ແລະ ບໍ່ເຄີຍເວົ້າຄຳເວົ້າຈາກໃຈຈິງທີ່ກ່ຽວຂ້ອງກັບການເຊື່ອໃນພຣະເຈົ້າ. ພວກເຂົາພຽງແຕ່ເຂົ້າມາວົນວຽນຢູ່ໃນຄຣິສຕະຈັກເພື່ອສະແຫວງຫາການເບິ່ງແຍງ ແລະ ການປົກປ້ອງຂອງພຣະເຈົ້າ. ນີ້ເປັນພຽງວິທີການເຊື່ອໃນພຣະເຈົ້າຂອງພວກເຂົາ; ພວກເຂົາພຽງແຕ່ສະແຫວງຫາຄວາມສະຫງົບ ແລະ ພອນໂດຍບໍ່ໄດ້ສະແຫວງຫາຄວາມຈິງເລີຍ. ພວກເຂົາບໍ່ມີຄວາມສົນໃຈໃນຄວາມຈິງໃດໆເລີຍ. ພວກເຂົາພຽງແຕ່ຕ້ອງການໄດ້ຮັບຜົນປະໂຫຍດ, ພຣະຄຸນ ແລະ ພອນຈາກການເຊື່ອໃນພຣະເຈົ້າ. ພວກເຂົາບໍ່ສົນໃຈກ່ຽວກັບຊີວິດໜ້າ ເພາະພວກເຂົາບໍ່ສາມາດເຫັນມັນໄດ້ ແລະ ບໍ່ເຊື່ອໃນມັນເລີຍ. ພວກເຂົາພຽງແຕ່ຕ້ອງການເພີດເພີນກັບພຣະຄຸນຂອງພຣະເຈົ້າໃນຊີວິດນີ້ ແລະ ຫຼີກລ່ຽງໄພພິບັດທັງໝົດ. ເນື່ອງຈາກພຣະເຈົ້າ ແລະ ຄຣິສຕະຈັກເປັນບ່ອນລີ້ໄພຂອງພວກເຂົາ, ເມື່ອໃດກໍຕາມທີ່ພວກເຂົາເຂົ້າຮ່ວມການເຕົ້າໂຮມ, ມັນກໍແນ່ນອນວ່າເປັນຕອນທີ່ພວກເຂົາປະສົບກັບຄວາມຫຍຸ້ງຍາກ ຫຼື ໄພພິບັດ. ຄົນດັ່ງກ່າວເປັນຜູ້ເຊື່ອທີ່ຈິງໃຈໃນພຣະເຈົ້າບໍ? (ບໍ່ແມ່ນ). ພວກເຂົາແມ່ນຄົນປະເພດໃດ? (ນັກສວຍໂອກາດ ແລະ ຜູ້ບໍ່ເຊື່ອ). ຄົນເຫຼົ່ານີ້ຄືຜູ້ບໍ່ເຊື່ອທີ່ຕ້ອງການໃຊ້ຄຣິສຕະຈັກເພື່ອຫຼີກລ່ຽງໄພພິບັດ. ຄວນອະນຸຍາດໃຫ້ຄົນດັ່ງກ່າວຢູ່ໃນຄຣິສຕະຈັກບໍ? (ບໍ່). ເມື່ອພວກເຂົາມາຮ່ວມການເຕົ້າໂຮມ, ພວກເຂົາກໍລົບກວນຄົນອື່ນ ແລະ ເຮັດໃຫ້ພວກເຂົາບໍ່ພໍໃຈໃນພາຍໃນ. ຄົນສ່ວນໃຫຍ່ສຸພາບເກີນໄປ ແລະ ຮູ້ສຶກອາຍທີ່ຈະພະຍາຍາມຫ້າມປາມພວກເຂົາ, ສະນັ້ນ ພວກເຂົາຈຶ່ງປ່ອຍໃຫ້ພວກເຂົາເວົ້າຈ້ອຍໆຕໍ່ໄປ ແລະ ລົບກວນການກິນ ແລະ ການດື່ມພຣະທຳຂອງພຣະເຈົ້າຂອງທຸກຄົນ. ໃນຈຸດນີ້ ຜູ້ນຳ ແລະ ຜູ້ເຮັດວຽກຄວນເຮັດແນວໃດ? ພວກເຂົາບໍ່ຄວນຮັບຜິດຊອບໃນການຈຳກັດຄົນດັ່ງກ່າວ, ປົກປ້ອງຜົນປະໂຫຍດຂອງຄົນສ່ວນໃຫຍ່ ແລະ ຮັກສາຊີວິດຄຣິສຕະຈັກທີ່ເປັນປົກກະຕິບໍ? (ແມ່ນແລ້ວ). ເຈົ້າສາມາດເອົາໜັງສືພຣະທຳຂອງພຣະເຈົ້າຂອງພວກເຂົາຄືນ ແລະ ແນະນຳໃຫ້ພວກເຂົາອອກຈາກຄຣິສຕະຈັກ. ມີຫຼາຍວິທີທີ່ຈະຊັກຊວນໃຫ້ຜູ້ໃດຜູ້ໜຶ່ງອອກຈາກຄຣິສຕະຈັກ, ພວກເຈົ້າສາມາດຄິດຫາວິທີຂອງຕົນເອງໄດ້. ພຽງແຕ່ໃຫ້ແນ່ໃຈວ່າພວກເຂົາບໍ່ສາມາດຕິດຕໍ່ກັບອ້າຍເອື້ອຍນ້ອງໄດ້ອີກ. ສົມມຸດວ່າມີຄົນເວົ້າວ່າ “ຄົນຜູ້ນີ້ດີ. ພວກເຂົາພຽງແຕ່ເວົ້າເຖິງເລື່ອງນ້ອຍໆໃນຄອບຄົວໃນຄຣິສຕະຈັກ ແຕ່ພວກເຂົາບໍ່ໄດ້ລົບກວນວຽກງານຂອງຄຣິສຕະຈັກ ຫຼື ສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຮົາ, ສະນັ້ນ ພວກເຮົາຄວນມີຄວາມອົດກັ້ນ! ໃນການເຊື່ອໃນພຣະເຈົ້າ, ພວກເຮົາບໍ່ຄວນມີຄວາມອົດກັ້ນ ແລະ ທົນທານຕໍ່ຄົນທຸກປະເພດບໍ? ພຣະເຈົ້າຕ້ອງການໃຫ້ທຸກຄົນໄດ້ຮັບຄວາມລອດພົ້ນ ແລະ ບໍ່ຕ້ອງການໃຫ້ຜູ້ໃດປະສົບກັບຄວາມຫາຍະນະ”! ແລ້ວເຈົ້າຕ້ອງພິຈາລະນາວ່າພວກເຂົາເປັນເປົ້າໝາຍສຳລັບຄວາມລອດພົ້ນ ຫຼື ບໍ່. ຖ້າພວກເຂົາບໍ່ແມ່ນ, ພວກເຮົາບໍ່ຄວນແຍກແຍະ ແລະ ກໍາຈັດພວກເຂົາອອກບໍ? (ຄວນ). ບາງຄົນເວົ້າວ່າ “ຂ້ອຍໜ້າບາງເກີນໄປ; ຂ້ອຍຮູ້ສຶກອາຍທີ່ຈະພະຍາຍາມຊັກຊວນໃຫ້ພວກເຂົາອອກຈາກຄຣິສຕະຈັກ”. ບັນຫານີ້ແກ້ໄຂງ່າຍ. ຖ້າເຈົ້າພຽງແຕ່ບໍ່ຕິດຕໍ່ກັບພວກເຂົາ, ເຈົ້າກໍຈະບໍ່ຖືກລົບກວນ ຫຼື ຖືກຈຳກັດໂດຍພວກເຂົາ. ເຖິງແມ່ນວ່າເຈົ້າຈະພົບພວກເຂົາໂດຍບັງເອີນ, ເຈົ້າກໍບໍ່ຈຳເປັນຕ້ອງພົວພັນກັບພວກເຂົາ. ບໍ່ຈຳເປັນຕ້ອງເວົ້າເລື່ອງການເຊື່ອໃນພຣະເຈົ້າກັບພວກເຂົາ; ພຽງແຕ່ປະຕິບັດຕໍ່ພວກເຂົາຄືກັບຄົນທີ່ບໍ່ເຊື່ອ. ບາງຄົນເວົ້າວ່າ “ພວກເຮົາບໍ່ສາມາດຊ່ວຍເຫຼືອພວກເຂົາດ້ວຍຄວາມຮັກ ແລະ ໂອ້ລົມຄວາມຈິງທີ່ພວກເຮົາເຂົ້າໃຈກັບພວກເຂົາໄດ້ບໍ”? ສຳລັບຜູ້ບໍ່ເຊື່ອດັ່ງກ່າວ, ຖ້າເຈົ້າມີຄວາມຮັກຢ່າງແທ້ຈິງ, ເຈົ້າກໍສາມາດລອງເບິ່ງໄດ້. ຖ້າເຈົ້າສາມາດປ່ຽນແປງພວກເຂົາໄດ້ຢ່າງແທ້ຈິງ, ພວກເຂົາກໍບໍ່ຈຳເປັນຕ້ອງຖືກກໍາຈັດອອກ ຫຼື ຂັບໄລ່ອອກ. ບາງຄົນເວົ້າວ່າ “ຂ້ອຍຈະບໍ່ເສຍແຮງໄປລ້າໆ. ການຊ່ວຍເຫຼືອພວກເຂົາກໍໄຮ້ປະໂຫຍດ ຄືກັບການອາບນໍ້າໃຫ້ໝູ; ບໍ່ວ່າເຈົ້າຈະອາບໃຫ້ມັນສະອາດສໍ່າໃດ, ມັນກໍຍັງຈະກັບໄປລົ້ມລຸກຄຸກຄານຢູ່ໃນຂີ້ຕົມຢູ່ດີ. ມັນເປັນສັດປະເພດນັ້ນຢ່າງແທ້ຈິງ; ມັນຈະບໍ່ປ່ຽນແປງ”! ຖ້າເຈົ້າສາມາດເຂົ້າໃຈເລື່ອງນີ້ໄດ້, ເຈົ້າກໍຄິດຖືກ. ເຈົ້າຍັງຈະໂອ້ລົມຄວາມຈິງກັບຜູ້ບໍ່ເຊື່ອດັ່ງກ່າວເພື່ອຊ່ວຍເຫຼືອພວກເຂົາຢູ່ບໍ? ພວກເຈົ້າຍັງຈະເຮັດວຽກທີ່ໄຮ້ປະໂຫຍດນີ້ຢູ່ບໍ? (ບໍ່). ໃນຈຸດນີ້, ພວກເຈົ້າຈຶ່ງເຂົ້າໃຈວ່າພວກເຈົ້າໂງ່ຈ້າ ແລະ ເບິ່ງຄົນບໍ່ທະລຸ. ຜູ້ບໍ່ເຊື່ອບໍ່ສາມາດປ່ຽນແປງໄດ້. ຄົນເຫຼົ່ານີ້ຮູ້ຄືກັນວ່າຜູ້ທີ່ເຊື່ອໃນພຣະເຈົ້າເຮັດຄວາມດີ ແລະ ຫຼີກລ່ຽງການເຮັດຄວາມຊົ່ວ, ພວກເຂົາບໍ່ຂົ່ມເຫັງຄົນອື່ນ ຫຼື ຫຼອກລວງພວກເຂົາ. ພວກເຂົາມີຄວາມປະທັບໃຈທີ່ດີຕໍ່ຜູ້ທີ່ເຊື່ອໃນພຣະເຈົ້າ, ສະນັ້ນ ພວກເຂົາຈຶ່ງປອມຕົວພາຍໃຕ້ຄຳຂວັນທີ່ວ່າ “ເຊື່ອວ່າມີພຣະເຈົ້າ” ແລະ “ການເຊື່ອໃນພຣະເຈົ້າເປັນສິ່ງທີ່ດີ” ແລະ ແຊກຊຶມເຂົ້າມາໃນຄຣິສຕະຈັກ ເຊິ່ງເຮັດໃຫ້ຜູ້ຄົນຄິດວ່າພວກເຂົາເປັນອ້າຍເອື້ອຍນ້ອງ. ບາງຄົນກໍຖືກຫຼອກຫຼວງໂດຍເລື່ອງນີ້ຢ່າງແທ້ຈິງ ໂດຍຖືວ່າພວກເຂົາເປັນອ້າຍເອື້ອຍນ້ອງຢ່າງແທ້ຈິງ, ມັກຈະໄປຢ້ຽມຢາມ ແລະ ຊ່ວຍເຫຼືອພວກເຂົາ. ພຽງແຕ່ຫຼັງຈາກທີ່ຜ່ານໄປເປັນເວລາດົນນານ ພວກເຂົາຈຶ່ງຮູ້ສຶກຕົວວ່າ: “ຄົນຜູ້ນີ້ມາຄຣິສຕະຈັກກໍຕໍ່ເມື່ອພວກເຂົາປະເຊີນກັບໄພພິບັດ ຫຼື ຄວາມຫຍຸ້ງຍາກ ໂດຍເວົ້າເລື່ອງໄຮ້ສາລະ ທີ່ບໍ່ມີແກ່ນສານ. ເມື່ອທຸກຢ່າງເປັນໄປດ້ວຍດີ ແລະ ທຸກຢ່າງເປັນປົກກະຕິດີສຳລັບພວກເຂົາ, ເມື່ອຊີວິດຂອງພວກເຂົາດີ, ພວກເຂົາກໍບໍ່ສົນໃຈໃຜເລີຍ. ຖ້າພວກເຮົາຮູ້ກ່ອນໜ້ານີ້ວ່າພວກເຂົາເປັນຄົນພານແບບນີ້, ພວກເຮົາກໍຄົງຈະບໍ່ຊ່ວຍເຫຼືອພວກເຂົາ ຫຼື ທຸ້ມເທຄວາມພະຍາຍາມຫຼາຍປານນັ້ນ”! ການຮູ້ສຶກເສຍໃຈຕອນນີ້ມີປະໂຫຍດຫຍັງບໍ? ມັນຊ້າເກີນໄປແລ້ວສຳລັບການເສຍໃຈ, ເຈົ້າໄດ້ເວົ້າໄປລ້າໆຢ່າງຫຼວງຫຼາຍແລ້ວ! ສະຫຼຸບສັ້ນໆກໍຄື ຜູ້ບໍ່ເຊື່ອດັ່ງກ່າວຕ້ອງຖືກແຍກແຍະ, ຈັດການ ແລະ ກໍາຈັດອອກຈາກຄຣິສຕະຈັກໂດຍໄວເທົ່າທີ່ຈະໄວໄດ້. ຢ່າຖືວ່າພວກເຂົາເປັນອ້າຍເອື້ອຍນ້ອງ; ພວກເຂົາບໍ່ແມ່ນອ້າຍເອື້ອຍນ້ອງ. ມີພຽງແຕ່ຄົນທີ່ຖືກເລືອກໂດຍພຣະເຈົ້າເທົ່ານັ້ນທີ່ເປັນອ້າຍເອື້ອຍນ້ອງ; ມີພຽງແຕ່ຜູ້ທີ່ສາມາດໄດ້ຮັບຄວາມລອດພົ້ນ ແລະ ຜູ້ທີ່ສະແຫວງຫາການນະມັດສະການພຣະເຈົ້າເທົ່ານັ້ນທີ່ເປັນອ້າຍເອື້ອຍນ້ອງ. ຜູ້ທີ່ເຂົ້າມາວົນວຽນຢູ່ໃນເຮືອນຂອງພຣະເຈົ້າເພື່ອຫຼີກລ່ຽງໄພພິບັດ ແລະ ເພີດເພີນກັບພຣະຄຸນຂອງພຣະເຈົ້າຢ່າງລະໂມບໂດຍບໍ່ຮັບເອົາຄວາມຈິງແມ່ນຜູ້ບໍ່ເຊື່ອ. ພວກເຂົາບໍ່ແມ່ນອ້າຍເອື້ອຍນ້ອງ ແລະ ພວກເຂົາກໍບໍ່ແມ່ນຜູ້ທີ່ຖືກເລືອກຂອງພຣະເຈົ້າຢ່າງແນ່ນອນ. ເຂົ້າໃຈບໍ? ຜູ້ບໍ່ເຊື່ອດັ່ງກ່າວຕ້ອງຖືກປະຕິບັດຕໍ່ຕາມຫຼັກການ; ພວກເຂົາຄວນຖືກຈັດການຕາມວິທີທີ່ພວກເຂົາສົມຄວນຈະຖືກຈັດການ. ນີ້ຄືຄວາມຮັບຜິດຊອບຂອງຜູ້ນຳ ແລະ ຜູ້ເຮັດວຽກ ແລະ ມັນຍັງເປັນຫຼັກການໜຶ່ງທີ່ຜູ້ທີ່ຖືກເລືອກຂອງພຣະເຈົ້າທຸກຄົນຄວນເຂົ້າໃຈຢ່າງແຈ່ມແຈ້ງ.

ວັນທີ 23 ຕຸລາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (23)

ຂໍ້ທີສິບສີ່: ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ (ພາກທີສອງ)

ໃນການເຕົ້າໂຮມຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກ: “ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ”. ການໂອ້ລົມກັນນັ້ນໄດ້ກວມເອົາດ້ານໜຶ່ງຂອງເລື່ອງນີ້ ນັ້ນກໍຄື ຄຣິດຕະຈັກແມ່ນຫຍັງ. ຫຼັງຈາກທີ່ໄດ້ໂອ້ລົມກັນກ່ຽວກັບຄຳນິຍາມຂອງຄຣິດຕະຈັກແລ້ວ, ພວກເຈົ້າເຂົ້າໃຈແຈ້ງກ່ຽວກັບຄວາມສຳພັນລະຫວ່າງເລື່ອງນີ້ກັບຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກແລ້ວບໍ? (ຫຼັງຈາກທີ່ພຣະເຈົ້າໄດ້ໂອ້ລົມກ່ຽວກັບຄຳນິຍາມຂອງຄຣິດຕະຈັກ, ພວກເຮົາກໍເຂົ້າໃຈວ່າເປັນຫຍັງຄຣິດຕະຈັກຈຶ່ງມີຢູ່, ບົດບາດທີ່ຄຣິດຕະຈັກມີແມ່ນຫຍັງ ແລະ ວຽກງານທີ່ຄຣິດຕະຈັກເຮັດແມ່ນຫຍັງ. ໂດຍອີງໃສ່ສິ່ງນີ້, ພວກເຮົາສາມາດແຍກແຍະໄດ້ວ່າຄົນໃດໃນຄຣິດຕະຈັກທີ່ກຳລັງກໍ່ການຂັດຂວາງ ແລະ ການລົບກວນ ແລະ ບໍ່ໄດ້ມີບົດບາດໃນທາງບວກ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນເຫຼົ່ານີ້). ເມື່ອເຂົ້າໃຈວ່າຄຣິດຕະຈັກແມ່ນຫຍັງແລ້ວ, ຜູ້ນໍາ ແລະ ຜູ້ເຮັດວຽກກໍຄວນຮູ້ວ່າເປັນຫຍັງພຣະເຈົ້າຈຶ່ງສ້າງຕັ້ງຄຣິດຕະຈັກ, ຜົນກະທົບທີ່ການກໍ່ຕັ້ງຄຣິດຕະຈັກມີຕໍ່ຜູ້ຄົນ, ວຽກງານທີ່ຄຣິດຕະຈັກຄວນເຮັດ, ຄົນປະເພດໃດທີ່ປະກອບເປັນຄຣິດຕະຈັກ ແລະ ຄົນໃດຄືອ້າຍເອື້ອຍນ້ອງທີ່ແທ້ຈິງ. ຫຼັງຈາກທີ່ເຂົ້າໃຈ ແລະ ຮູ້ສິ່ງເຫຼົ່ານີ້ແລ້ວ, ພວກເຈົ້າກໍມີແນວຄິດ ແລະ ຄຳນິຍາມພື້ນຖານ ພ້ອມທັງມີພື້ນຖານຂອງຫຼັກການສຳລັບວຽກງານທີ່ລະບຸໄວ້ໃນຄວາມຮັບຜິດຊອບຂໍ້ທີສິບສີ່: “ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ”. ນີ້ແມ່ນສິ່ງທີ່ພວກເຈົ້າຄວນເຂົ້າໃຈຢ່າງແຈ່ມແຈ້ງໃນດ້ານທິດສະດີ ແລະ ວິໄສທັດ. ຫຼັງຈາກທີ່ເຂົ້າໃຈສິ່ງນີ້ແລ້ວ, ວຽກງານທຳອິດທີ່ຜູ້ນໍາ ແລະ ຜູ້ເຮັດວຽກຄວນລົງມືເຮັດກໍຄືການແຍກແຍະຄົນຊົ່ວຊ້າທຸກປະເພດ. ມາດຕະຖານ ແລະ ຫຼັກການໃນການເຮັດສິ່ງນີ້ແມ່ນຫຍັງ? ການແຍກແຍະຄົນຊົ່ວຊ້າທຸກປະເພດຄວນອີງໃສ່ຄຳນິຍາມຂອງຄຣິດຕະຈັກ, ຄວາມສຳຄັນ ແລະ ຄຸນຄ່າຂອງການມີຢູ່ຂອງຄຣິດຕະຈັກ ແລະ ວຽກງານທີ່ພຣະເຈົ້າສ້າງຕັ້ງຄຣິດຕະຈັກຂຶ້ນມາເພື່ອໃຫ້ເຮັດ. ຄັ້ງທີ່ຜ່ານມາ, ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆໄດ້ແບ່ງອອກເປັນສາມໝວດໃຫຍ່. ສາມໝວດນີ້ແມ່ນຫຍັງ? (ຈຸດປະສົງໃນການເຊື່ອໃນພຣະເຈົ້າ, ຄວາມເປັນມະນຸດ ແລະ ທັດສະນະຄະຕິຕໍ່ໜ້າທີ່ຂອງບຸກຄົນ). ສາມໝວດໃຫຍ່ເຫຼົ່ານີ້ມີຄວາມສະເພາະເຈາະຈົງ ແລະ ຄົບຖ້ວນພຽງພໍແລ້ວບໍ? ບາງຄົນເວົ້າວ່າ “ເປັນຫຍັງການແຍກແຍະຄົນທຸກປະເພດຈຶ່ງບໍ່ອີງໃສ່ລະດັບທີ່ພວກເຂົາຮັກຄວາມຈິງ ແລະ ລະດັບທີ່ພວກເຂົາອ່ອນນ້ອມຕໍ່ ແລະ ຢຳເກງພຣະເຈົ້າ ແຕ່ກັບອີງໃສ່ຈຸດປະສົງໃນການເຊື່ອໃນພຣະເຈົ້າ, ຄວາມເປັນມະນຸດ ແລະ ທັດສະນະຄະຕິຕໍ່ໜ້າທີ່ຂອງພວກເຂົາແທນ? ມາດຕະຖານເຫຼົ່ານີ້ບໍ່ຕໍ່າເກີນໄປບໍ? ເວົ້າອີກຢ່າງໜຶ່ງກໍຄື ເມື່ອຕັດສິນຈາກເນື້ອໃນສະເພາະຂອງສາມໝວດເຫຼົ່ານີ້, ເປັນຫຍັງຈຶ່ງບໍ່ມີການໂອ້ລົມທີ່ເລິກເຊິ່ງກວ່ານີ້ກ່ຽວກັບທັດສະນະຄະຕິຂອງຜູ້ຄົນຕໍ່ພຣະເຈົ້າ ແລະ ຄວາມຈິງ? ເປັນຫຍັງຈຶ່ງບໍ່ມີການກ່າວເຖິງວ່າຜູ້ຄົນເຕັມໃຈທີ່ຈະຍອມຮັບການລິຮານ, ການພິພາກສາ ແລະ ການລົງໂທດ ຫຼື ບໍ່, ພວກເຂົາມີໃຈທີ່ອ່ອນນ້ອມ ແລະ ຢຳເກງພຣະເຈົ້າ ຫຼື ບໍ່ ແລະ ເນື້ອໃນອື່ນໆທີ່ເລິກເຊິ່ງກວ່ານີ້ທີ່ກ່ຽວຂ້ອງກັບຄວາມຈິງ?” ພວກເຈົ້າເຄີຍຄິດກ່ຽວກັບຄຳຖາມນີ້ບໍ? ໃຫ້ປະເລື່ອງນີ້ໄວ້ກ່ອນໃນຕອນນີ້. ກ່ອນອື່ນ ໃຫ້ມາເບິ່ງສາມເກນນີ້: ຈຸດປະສົງໃນການເຊື່ອໃນພຣະເຈົ້າ, ຄວາມເປັນມະນຸດ ແລະ ທັດສະນະຄະຕິຕໍ່ໜ້າທີ່ຂອງບຸກຄົນ. ໂດຍຕັດສິນຈາກຫົວຂໍ້ຂອງມັນ, ສາມເກນນີ້ຕື້ນເຂີນ ຫຼື ບໍ່? ຖ້າບຸກຄົນໃດໜຶ່ງບໍ່ໄດ້ມາດຕະຖານໃນແງ່ຂອງສາມເກນພື້ນຖານທີ່ສຸດເຫຼົ່ານີ້, ພວກເຂົາຈະສາມາດຖືກເອີ້ນວ່າອ້າຍເອື້ອຍນ້ອງໄດ້ບໍ? (ບໍ່ໄດ້). ພວກເຂົາສາມາດຖືກຖືວ່າເປັນສະມາຊິກຄຣິດຕະຈັກໄດ້ບໍ? ພວກເຂົາສາມາດຖືກຮັບຮູ້ໂດຍພຣະເຈົ້າວ່າເປັນສ່ວນໜຶ່ງຂອງຄຣິດຕະຈັກໄດ້ບໍ? (ບໍ່ໄດ້). ພວກເຂົາບໍ່ສາມາດເປັນສິ່ງໃດສິ່ງໜຶ່ງໃນນີ້ໄດ້ເລີຍ. ສະນັ້ນ, ຖ້າບຸກຄົນໃດໜຶ່ງຂາດຕົກບົກພ່ອງ ຫຼື ບໍ່ໄດ້ມາດຕະຖານໃນແງ່ຂອງທັງສາມເກນນີ້, ບຸກຄົນດັ່ງກ່າວກໍຄວນຖືກແຍກແຍະອອກ; ພວກເຂົາຈັດຢູ່ໃນກຸ່ມຄົນຊົ່ວຊ້າປະເພດຕ່າງໆ ແລະ ພວກເຂົາຄວນຖືກກຳຈັດ ຫຼື ຂັບໄລ່ອອກ. ການທີ່ບຸກຄົນໃດໜຶ່ງເປັນອ້າຍເອື້ອຍນ້ອງ, ຖືກຮັບຮູ້ໂດຍພຣະເຈົ້າ ຫຼື ເປັນສະມາຊິກທີ່ຄຣິດຕະຈັກຄວນຍອມຮັບ, ຢ່າງໜ້ອຍທີ່ສຸດແມ່ນຂຶ້ນກັບວ່າພວກເຂົາໄດ້ມາດຕະຖານ ແລະ ຜ່ານເກນໃນແງ່ຂອງສາມເກນນີ້ ຫຼື ບໍ່. ຖ້າພວກເຂົາບໍ່ສາມາດບັນລຸໄດ້ແມ່ນແຕ່ສາມເກນນີ້, ພວກເຂົາກໍບໍ່ແມ່ນອ້າຍເອື້ອຍນ້ອງຢ່າງແນ່ນອນ. ໂດຍທໍາມະຊາດແລ້ວ ພຣະເຈົ້າບໍ່ຮັບຮູ້ພວກເຂົາ ແລະ ຄຣິດຕະຈັກກໍບໍ່ຄວນຍອມຮັບພວກເຂົາເຊັ່ນກັນ. ສະນັ້ນ, ຄຣິດຕະຈັກຄວນປະຕິບັດ ແລະ ຈັດການກັບພວກເຂົາແນວໃດ? (ພວກເຂົາຄວນຖືກກຳຈັດ ຫຼື ຂັບໄລ່ອອກ). ເມື່ອພວກເຂົາຖືກແຍກແຍະອອກແລ້ວ, ພວກເຂົາກໍຄວນຖືກກຳຈັດ ຫຼື ຂັບໄລ່ອອກ. ມັນກໍເປັນແບບນັ້ນແທ້ໆ.

ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ

ອີງໃສ່ຈຸດປະສົງໃນການເຊື່ອໃນພຣະເຈົ້າ

D. ການສວຍໂອກາດ

ໃນການເຕົ້າໂຮມຄັ້ງທີ່ຜ່ານມາ, ພວກເຮົາໄດ້ໂອ້ລົມກັນ ແລະ ລະບຸສາມຈຸດປະສົງໃນການເຊື່ອໃນພຣະເຈົ້າ. ຖ້າຈະໃຫ້ລະບຸເປັນຫົວຂໍ້, ຂໍ້ທີໜຶ່ງແມ່ນເພື່ອຕອບສະໜອງຕໍ່ຄວາມປາຖະໜາຂອງຕົນໃນການເປັນຂ້າລາຊະການ; ຂໍ້ທີສອງແມ່ນເພື່ອສະແຫວງຫາເພດກົງກັນຂ້າມ; ແລະ ຂໍ້ທີສາມແມ່ນເພື່ອຫຼີກລ່ຽງໄພພິບັດ. ພວກເຮົາໄດ້ໂອ້ລົມກັນກ່ຽວກັບສາມຈຸດປະສົງນີ້ຈົບແລ້ວ. ຕໍ່ໄປ, ພວກເຮົາຈະໂອ້ລົມກັນກ່ຽວກັບຈຸດປະສົງທີສີ່: ບາງຄົນເຊື່ອໃນພຣະເຈົ້າພຽງເພື່ອສວຍໂອກາດເທົ່ານັ້ນ, ສະນັ້ນ ຫົວຂໍ້ຂອງຈຸດປະສົງນີ້ຈຶ່ງແມ່ນ “ການສວຍໂອກາດ”. ບາງຄົນເຫັນວ່າສາສະໜາ ແລະ ນິກາຍທັງໝົດໃນໂລກສາສະໜາແມ່ນຮົກເຮື້ອ ແລະ ບໍ່ມີວຽກງານຂອງພຣະວິນຍານບໍລິສຸດ, ຄວາມເຊື່ອ ແລະ ຄວາມຮັກຂອງຜູ້ຄົນກໍເຢັນຊາລົງ, ຜູ້ຄົນເອງກໍນັບມື້ນັບເສື່ອມຊາມລົງ ແລະ ບໍ່ເຫັນຄວາມຫວັງໃນຄວາມລອດພົ້ນ ແລະ ຜູ້ຄົນໄດ້ເຊື່ອໃນພຣະຜູ້ເປັນເຈົ້າມາຫຼາຍປີໂດຍບໍ່ໄດ້ຮັບຫຍັງເລີຍ. ເມື່ອເຫັນວ່າໂລກສາສະໜາໄດ້ກາຍເປັນດິນແດນທີ່ຮ້າງເປົ່າຢ່າງສົມບູນ, ພວກເຂົາຈຶ່ງສະແຫວງຫາເສັ້ນທາງຂ້າງໜ້າໃຫ້ກັບຕົນເອງ. ພວກເຂົາໄຕ່ຕອງວ່າ “ຕອນນີ້ຄຣິດຕະຈັກໃດມີຄົນຫຼາຍກວ່າ, ກໍາລັງຈະເລີນຮຸ່ງເຮືອງ ແລະ ມີແນວໂນ້ມການພັດທະນາ?” ພວກເຂົາພົບວ່າຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ ເຊິ່ງຖືກຕໍ່ຕ້ານ ແລະ ປະນາມໂດຍໂລກສາສະໜາ, ກໍາລັງຈະເລີນຮຸ່ງເຮືອງ, ມີວຽກງານຂອງພຣະວິນຍານບໍລິສຸດ ແລະ ກໍາລັງພັດທະນາໄປດ້ວຍດີທັງພາຍໃນ ແລະ ຕ່າງປະເທດ. ພວກເຂົາຄິດວ່າ “ຂ້ອຍໄດ້ຍິນມາວ່າຈຳນວນສະມາຊິກຂອງຄຣິດຕະຈັກນີ້ກຳລັງເພີ່ມຂຶ້ນ, ກຳລັງພັດທະນາໄປດ້ວຍດີ ແລະ ມີທັງກຳລັງຄົນ, ຊັບພະຍາກອນວັດຖຸ ແລະ ຊັບພະຍາກອນທາງການເງິນທີ່ອຸດົມສົມບູນ ແລະ ມີແນວໂນ້ມການພັດທະນາ. ຖ້າຂ້ອຍສວຍໂອກາດທີ່ດີນີ້ເຂົ້າຮ່ວມຄຣິດຕະຈັກຂອງພວກເຂົາ, ຂ້ອຍຈະບໍ່ສາມາດໄດ້ຮັບຜົນປະໂຫຍດບາງຢ່າງບໍ? ຂ້ອຍຈະບໍ່ສາມາດຮັບປະກັນແນວໂນ້ມການພັດທະນາທີ່ດີໃຫ້ກັບຕົນເອງໄດ້ບໍ?” ດ້ວຍເຈດຕະນາ ແລະ ຈຸດປະສົງດັ່ງກ່າວ ແລະ ຄວາມຢາກຮູ້ຢາກເຫັນໜ້ອຍໜຶ່ງ, ພວກເຂົາຈຶ່ງລັກລອບເຂົ້າໄປໃນຄຣິດຕະຈັກ. ຫຼັງຈາກທີ່ຄົນເຫຼົ່ານີ້ລັກລອບເຂົ້າໄປໃນຄຣິດຕະຈັກ, ພວກເຂົາກໍບໍ່ສົນໃຈໃນຄວາມຈິງ, ການເຊື່ອໃນພຣະເຈົ້າ ຫຼື ໃນການຫັນປ່ຽນຊີວິດ-ອຸປະນິໄສຂອງພວກເຂົາ. ຈຸດປະສົງຂອງພວກເຂົາໃນການເຂົ້າຮ່ວມຄຣິດຕະຈັກແມ່ນພຽງເພື່ອຊອກຫາຜູ້ສະໜັບສະໜູນ ຫຼື ທີ່ພັກອາໄສ ແລະ ເພື່ອໃຫ້ໄດ້ມາເຊິ່ງແນວໂນ້ມການພັດທະນາທີ່ພວກເຂົາປາຖະໜາ. ທີ່ຈິງແລ້ວ, ໃນໃຈຂອງພວກເຂົາ, ພວກເຂົາບໍ່ມີຄວາມສົນໃຈໃນການເຊື່ອໃນພຣະເຈົ້າ, ໃນຄວາມຈິງທີ່ພຣະເຈົ້າສະແດງອອກ ຫຼື ໃນວຽກງານແຫ່ງຄວາມລອດພົ້ນທີ່ພຣະເຈົ້າເຮັດ ແລະ ພວກເຂົາບໍ່ຢາກໄດ້ຍິນ ຫຼື ສະແຫວງຫາກ່ຽວກັບສິ່ງເຫຼົ່ານີ້. ໂດຍສະເພາະແລ້ວ, ພວກເຂົາຂາດຄວາມສົນໃຈຢ່າງສິ້ນເຊີງໃນພາລະກິດຂອງພຣະເຈົ້າ ແລະ ວຽກງານຂອງພຣະວິນຍານບໍລິສຸດ. ຄົນເຫຼົ່ານີ້ກໍຄືກັບນັກສວຍໂອກາດໃນສັງຄົມ ທີ່ບໍ່ວ່າພວກເຂົາຈະເຂົ້າຮ່ວມໃນອຸດສາຫະກຳໃດກໍຕາມ, ພວກເຂົາເຮັດເຊັ່ນນັ້ນພຽງເພື່ອຊອກຫາໂອກາດທີ່ຈະໄດ້ມາເຊິ່ງຊື່ສຽງ, ຜົນປະໂຫຍດ ແລະ ສະຖານະພາບ ແລະ ເປັນພຽງການລົງທຶນ ແລະ ຈ່າຍລາຄາເພື່ອເຫັນແກ່ແນວໂນ້ມການພັດທະນາ ແລະ ຈຸດໝາຍປາຍທາງຂອງຕົນເອງເທົ່ານັ້ນ. ເມື່ອໃດກໍຕາມທີ່ພວກເຂົາຄົ້ນພົບວ່າໃນຂະແໜງການ ຫຼື ອຸດສາຫະກຳທີ່ພວກເຂົາໄດ້ທຸ້ມເທຕົວເຂົ້າໃສ່ນັ້ນ ບໍ່ມີແນວໂນ້ມການພັດທະນາທີ່ເຫັນໄດ້ຊັດເຈນໃນປັດຈຸບັນ ຫຼື ວ່າອຸດສາຫະກຳນີ້ບໍ່ອະນຸຍາດໃຫ້ພວກເຂົາສະແດງຈຸດແຂງຂອງຕົນ ແລະ ມີໜ້າມີຕາໃນສັງຄົມໄດ້, ພວກເຂົາກໍມັກຈະຄິດໄລ່ໃນໃຈວ່າຄວນຈະປ່ຽນວຽກ ຫຼື ປ່ຽນສາຍອາຊີບດີບໍ່. ບໍ່ວ່າພວກເຂົາຈະເຮັດຫຍັງກໍຕາມ, ຄົນປະເພດນີ້ກໍລໍຖ້າໂອກາດທີ່ຈະລົງມືຢູ່ສະເໝີ; ພວກເຂົາມີເຈດຕະນາ ແລະ ຈຸດປະສົງໃນການເຂົ້າຮ່ວມຄຣິດຕະຈັກ. ເມື່ອຄຣິດຕະຈັກກຳລັງຈະເລີນຮຸ່ງເຮືອງ, ເມື່ອສາມາດຢືນຢັດຢ່າງໝັ້ນຄົງ ແລະ ມີແນວໂນ້ມການພັດທະນາໃນສັງຄົມ ຫຼື ໃນປະເທດໃດໜຶ່ງ, ພວກເຂົາກໍຈະທຸ້ມເທຕົວເຂົ້າໃສ່ວຽກງານຂອງຄຣິດຕະຈັກຢ່າງຫ້າວຫັນ ແລະ ກະຕືລືລົ້ນ. ແຕ່ເມື່ອໃດທີ່ຄຣິດຕະຈັກຖືກກົດຂີ່ ແລະ ຈຳກັດ ຫຼື ບໍ່ສາມາດຕອບສະໜອງຕໍ່ຄວາມປາຖະໜາ ແລະ ຄວາມຕ້ອງການສ່ວນຕົວຂອງພວກເຂົາໄດ້, ພວກເຂົາກໍຈະໄຕ່ຕອງວ່າຄວນຈະອອກຈາກຄຣິດຕະຈັກ ແລະ ຊອກຫາເສັ້ນທາງຂ້າງໜ້າສາຍໃໝ່ໃຫ້ກັບຕົນເອງດີບໍ່. ເຫັນໄດ້ຊັດເຈນວ່າ ຈຸດປະສົງທີ່ແທ້ຈິງຂອງຄົນເຫຼົ່ານີ້ໃນການເຂົ້າຮ່ວມຄຣິດຕະຈັກບໍ່ແມ່ນຍ້ອນວ່າພວກເຂົາສົນໃຈໃນຄວາມຈິງ; ພວກເຂົາບໍ່ໄດ້ເຂົ້າຮ່ວມຄຣິດຕະຈັກບົນພື້ນຖານຂອງການຮັບຮູ້ການມີຢູ່ຂອງພຣະເຈົ້າ ແລະ ວຽກງານໃໝ່ຂອງພຣະເຈົ້າໃນການຊ່ວຍຜູ້ຄົນໃຫ້ລອດພົ້ນ. ແມ່ນແຕ່ຕອນທີ່ພວກເຂົາເລືອກຄຣິດຕະຈັກ, ພວກເຂົາກໍເລືອກເອົາຄຣິດຕະຈັກທີ່ມີຊື່ສຽງ, ມີຂະໜາດໃຫຍ່ ແລະ ມີສະມາຊິກຈຳນວນຫຼາຍ ໂດຍສະເພາະແມ່ນຄຣິດຕະຈັກທີ່ມີຊື່ສຽງໃນລະດັບໃດໜຶ່ງທັງພາຍໃນ ແລະ ຕ່າງປະເທດ. ສຳລັບພວກເຂົາແລ້ວ, ມີພຽງຄຣິດຕະຈັກປະເພດນີ້ເທົ່ານັ້ນທີ່ໄດ້ມາດຕະຖານຂອງພວກເຂົາ ແລະ ສອດຄ່ອງກັບເປົ້າໝາຍທີ່ພວກເຂົາປາຖະໜາ ຫຼື ສະແຫວງຫາຢ່າງສົມບູນ. ແຕ່ບໍ່ວ່າຈະເປັນແນວໃດກໍຕາມ, ພວກເຂົາບໍ່ເຄີຍເຊື່ອໃນຄວາມຈິງຢ່າງແທ້ຈິງ ແລະ ທັງບໍ່ເຄີຍຮັບຮູ້ການມີຢູ່ຂອງພຣະເຈົ້າ ຫຼື ພາລະກິດຂອງພຣະເຈົ້າຢ່າງຈິງໃຈ. ເຖິງແມ່ນວ່າເບິ່ງພາຍນອກແລ້ວພວກເຂົາອາດຈະເຮັດບາງຢ່າງເພື່ອຄຣິດຕະຈັກ ຫຼື ທຸ້ມເທຕົວເຂົ້າໃສ່ວຽກງານບາງສ່ວນຂອງຄຣິດຕະຈັກໃນບາງຄັ້ງ ແຕ່ໃນສ່ວນເລິກຂອງໃຈຂອງພວກເຂົາ, ທັດສະນະຄະຕິຂອງພວກເຂົາຕໍ່ຄວາມຈິງ ແລະ ຕໍ່ພຣະເຈົ້າຍັງຄົງບໍ່ປ່ຽນແປງ. ທັດສະນະຄະຕິຂອງພວກເຂົາແມ່ນຫຍັງ? ທັດສະນະຄະຕິທີ່ສະໝໍ່າສະເໝີຂອງພວກເຂົາກໍຄື ພຽງແຕ່ລອງເບິ່ງໄປກ່ອນ, ເພື່ອເບິ່ງວ່າພວກເຂົາຈະສາມາດໄດ້ຮັບຫຍັງແທ້ຈາກຄຣິດຕະຈັກນີ້, ເພື່ອເບິ່ງວ່າພຣະທຳທີ່ພຣະເຈົ້າໄດ້ກ່າວໄວ້ນັ້ນຈະກາຍເປັນຈິງໄດ້ຫຼາຍສໍ່າໃດ ແລະ ເຖິງລະດັບໃດ ແລະ ເພື່ອເບິ່ງວ່າເມື່ອໃດຈະໄດ້ຮັບພອນທີ່ພຣະເຈົ້າໄດ້ສັນຍາໄວ້ກັບມະນຸດ ແລະ ພອນເຫຼົ່ານີ້ຈະສາມາດເຫັນໄດ້ ແລະ ບັນລຸຜົນໃນໄລຍະສັ້ນ ຫຼື ບໍ່. ທັດສະນະຄະຕິຂອງພວກເຂົາເປັນແບບນີ້ສະເໝີ. ພວກເຂົາມາທີ່ເຮືອນຂອງພຣະເຈົ້າດ້ວຍຄວາມຢາກຮູ້ຢາກເຫັນ ແລະ ຄວາມປາຖະໜາທີ່ຈະລອງເບິ່ງ ແລະ ດ້ວຍທັດສະນະຄະຕິທີ່ວ່າ ຖ້າພຣະທຳຂອງພຣະເຈົ້າບັນລຸຜົນ ແລະ ກາຍເປັນຈິງ, ພວກເຂົາກໍຈະໄດ້ຮັບພອນ ແລະ ບໍ່ພາດໂອກາດ. ຄົນດັ່ງກ່າວມາທີ່ເຮືອນຂອງພຣະເຈົ້າ ແລະ ເຖິງແມ່ນວ່າພວກເຂົາຈະເບິ່ງຄືວ່າເປັນມິດກັບຄົນອື່ນ, ປະຕິບັດຕາມກົດລະບຽບ, ບໍ່ກໍ່ການຂັດຂວາງ ຫຼື ການລົບກວນ ແລະ ບໍ່ສ້າງຄວາມວຸ້ນວາຍ ແຕ່ໂດຍອີງໃສ່ທັດສະນະຄະຕິຂອງພວກເຂົາຕໍ່ພຣະເຈົ້າ ແລະ ຄວາມຈິງ, ພວກເຂົາກໍສາມາດຖືກລະບຸໄດ້ວ່າເປັນຜູ້ບໍ່ເຊື່ອຢ່າງຊັດເຈນ.

ພວກເຮົາຈະສາມາດແຍກແຍະຜູ້ບໍ່ເຊື່ອປະເພດທີ່ເຊື່ອໃນພຣະເຈົ້າພຽງເພື່ອສວຍໂອກາດໄດ້ຮັບພອນ ແລະ ບໍ່ມີຄວາມປາຖະໜາທີ່ຈະໄດ້ຮັບຄວາມຈິງໄດ້ແນວໃດ? ບໍ່ວ່າພວກເຂົາຈະໄດ້ຍິນຄຳເທດສະໜາຫຼາຍເທົ່າໃດ, ບໍ່ວ່າຈະມີການໂອ້ລົມກ່ຽວກັບຄວາມຈິງກັບພວກເຂົາແນວໃດກໍຕາມ, ຄວາມຄິດ ແລະ ທັດສະນະຂອງພວກເຂົາຕໍ່ຜູ້ຄົນ ແລະ ສິ່ງຕ່າງໆ, ທັດສະນະຄະຕິຕໍ່ຊີວິດ ແລະ ຄ່ານິຍົມຂອງພວກເຂົາກໍບໍ່ເຄີຍປ່ຽນແປງ. ເປັນຫຍັງຈຶ່ງເປັນເຊັ່ນນີ້? ເພາະວ່າພວກເຂົາບໍ່ເຄີຍໄຕ່ຕອງພຣະທຳຂອງພຣະເຈົ້າຢ່າງຈິງຈັງ ແລະ ບໍ່ຍອມຮັບຄວາມຈິງທີ່ພຣະເຈົ້າສະແດງອອກ ຫຼື ສິ່ງທີ່ພຣະເຈົ້າກ່າວກ່ຽວກັບບັນຫາຕ່າງໆຢ່າງສິ້ນເຊີງ. ພວກເຂົາພຽງແຕ່ຍຶດໝັ້ນກັບທັດສະນະຂອງຕົນເອງ ແລະ ປັດຊະຍາຂອງຊາຕານ. ໃນໃຈຂອງພວກເຂົາ, ພວກເຂົາຍັງເຊື່ອວ່າປັດຊະຍາ ແລະ ຫຼັກເຫດຜົນຂອງຊາຕານນັ້ນເໝາະສົມ ແລະ ຖືກຕ້ອງ. ຕົວຢ່າງ: “ທຸກຄົນເບິ່ງໂຕໃຜໂຕມັນ ແລະ ປ່ອຍຜູ້ທີ່ຊ້າສຸດຕາມຊະຕາກໍາຂອງເຂົາ”, “ຂ້າລາຊະການບໍ່ສ້າງຄວາມລຳບາກໃຫ້ກັບຜູ້ທີ່ເອົາຂອງຂວັນມາໃຫ້” ຫຼື “ຄົນດີມີຊີວິດທີ່ສະຫງົບສຸກ”. ມີບາງຄົນເຖິງກັບເວົ້າວ່າ “ເມື່ອຄົນເຮົາເຊື່ອໃນພຣະເຈົ້າ, ພວກເຂົາຕ້ອງເປັນຄົນດີ ເຊິ່ງໝາຍຄວາມວ່າບໍ່ຄວນຂ້າສັດຕັດຊີວິດ; ການຂ້າສັດຕັດຊີວິດເປັນບາບ ແລະ ເປັນສິ່ງທີ່ພຣະເຈົ້າບໍ່ໃຫ້ອະໄພ”. ນີ້ແມ່ນທັດສະນະປະເພດໃດ? ມັນແມ່ນທັດສະນະຂອງຊາວພຸດ. ເຖິງແມ່ນວ່າທັດສະນະຂອງຊາວພຸດອາດຈະສອດຄ່ອງກັບແນວຄິດ ແລະ ຈິນຕະນາການຂອງຜູ້ຄົນ ແຕ່ມັນກໍປາສະຈາກຄວາມຈິງໃດໆ. ຄວາມເຊື່ອໃນພຣະເຈົ້າຕ້ອງອີງໃສ່ພຣະທຳຂອງພຣະເຈົ້າ; ມີພຽງແຕ່ພຣະທຳຂອງພຣະເຈົ້າເທົ່ານັ້ນທີ່ເປັນຄວາມຈິງ. ໃນຄວາມເຊື່ອຂອງພວກເຂົາໃນພຣະເຈົ້າ, ບາງຄົນເຖິງກັລຍອມຮັບເອົາທັດສະນະທີ່ໄຮ້ສາລະຂອງຜູ້ບໍ່ເຊື່ອ ແລະ ທິດສະດີທີ່ຜິດພາດຂອງໂລກສາສະໜາວ່າເປັນຄວາມຈິງ, ພວກເຂົາຖືວ່າມັນເປັນສິ່ງລ້ຳຄ່າ ແລະ ຍຶດໝັ້ນກັບສິ່ງເຫຼົ່ານັ້ນ. ຄົນເຫຼົ່ານີ້ແມ່ນຜູ້ທີ່ຍອມຮັບຄວາມຈິງບໍ? ພວກເຂົາບໍ່ສາມາດແຍກແຍະລະຫວ່າງຄຳເວົ້າຂອງມະນຸດ ແລະ ພຣະທຳຂອງພຣະເຈົ້າ ຫຼື ລະຫວ່າງມານຮ້າຍ ແລະ ຊາຕານ ແລະ ພຣະເຈົ້າອົງທ່ຽງແທ້ອົງດຽວ, ພຣະຜູ້ສ້າງໄດ້. ພວກເຂົາບໍ່ໄດ້ອະທິຖານຕໍ່ພຣະເຈົ້າ ຫຼື ສະແຫວງຫາຄວາມຈິງ ແລະ ທັງບໍ່ຍອມຮັບຄວາມຈິງໃດໆທີ່ພຣະເຈົ້າສະແດງອອກ. ຄວາມຄິດ ແລະ ທັດສະນະຂອງພວກເຂົາຕໍ່ຜູ້ຄົນ, ໂລກພາຍນອກ ແລະ ເລື່ອງອື່ນໆທັງໝົດບໍ່ເຄີຍປ່ຽນແປງ. ພວກເຂົາຍຶດໝັ້ນພຽງແຕ່ທັດສະນະທີ່ພວກເຂົາເຄີຍມີມາຕະຫຼອດ ເຊິ່ງມາຈາກວັດທະນະທຳດັ້ງເດີມ. ບໍ່ວ່າທັດສະນະເຫຼົ່ານັ້ນຈະໄຮ້ສາລະສໍ່າໃດກໍຕາມ, ພວກເຂົາກໍບໍ່ສາມາດຮັບຮູ້ໄດ້ ແລະ ພວກເຂົາຍັງຄົງຍຶດໝັ້ນກັບທັດສະນະທີ່ຜິດພາດເຫຼົ່ານັ້ນ ແລະ ບໍ່ຍອມປ່ອຍວາງ. ນີ້ແມ່ນການສະແດງອອກຢ່າງໜຶ່ງຂອງຜູ້ບໍ່ເຊື່ອ. ແລ້ວອີກຢ່າງໜຶ່ງແມ່ນຫຍັງ? ນັ້ນກໍຄືຄວາມກະຕືລືລົ້ນ, ຄວາມຮູ້ສຶກ ແລະ ຄວາມເຊື່ອຂອງພວກເຂົາປ່ຽນແປງໄປຕາມຂະໜາດຂອງຄຣິດຕະຈັກທີ່ເພີ່ມຂຶ້ນ ແລະ ສະຖານະພາບໃນສັງຄົມທີ່ເຕີບໃຫຍ່ຂຶ້ນຢ່າງຕໍ່ເນື່ອງ. ຕົວຢ່າງ: ເມື່ອວຽກງານຂອງຄຣິດຕະຈັກຂະຫຍາຍໄປຕ່າງປະເທດ ແລະ ເພີ່ມຂະໜາດຂຶ້ນ, ເມື່ອວຽກງານພຣະກິດຕິຄຸນເຜີຍແຜ່ອອກໄປຢ່າງເຕັມທີ່, ພວກເຂົາເຫັນສິ່ງນີ້ ແລະ ຮູ້ສຶກມີກຳລັງໃຈຂຶ້ນມາທັນທີ. ພວກເຂົາຮູ້ສຶກວ່າຄຣິດຕະຈັກກຳລັງມີອິດທິພົນນັບມື້ນັບຫຼາຍຂຶ້ນ ແລະ ຈະບໍ່ຕ້ອງທົນທຸກຈາກການກົດຂີ່ ແລະ ການຂົ່ມເຫັງຂອງລັດຖະບານອີກຕໍ່ໄປ, ພວກເຂົາເຊື່ອວ່າມີຄວາມຫວັງສຳລັບຄວາມເຊື່ອຂອງພວກເຂົາໃນພຣະເຈົ້າ, ວ່າພວກເຂົາສາມາດເຊີດໜ້າຊູຕາໄດ້; ແລະ ດັ່ງນັ້ນ ພວກເຂົາຈຶ່ງຮູ້ສຶກວ່າເມື່ອເຊື່ອໃນພຣະເຈົ້າ, ພວກເຂົາໄດ້ວາງເດີມພັນຖືກຕ້ອງແລ້ວ, ວ່າການພະນັນຂອງພວກເຂົາກຳລັງຈະເຫັນຜົນໃນທີ່ສຸດ. ພວກເຂົາຮູ້ສຶກວ່າໂອກາດໃນການໄດ້ຮັບພອນຂອງພວກເຂົານັບມື້ນັບຫຼາຍຂຶ້ນ ແລະ ໃນທີ່ສຸດພວກເຂົາກໍເລີ່ມມີກຳລັງໃຈຂຶ້ນ. ໃນຊ່ວງຫຼາຍປີທີ່ຜ່ານມາ, ພວກເຂົາເຄີຍຮູ້ສຶກຖືກກົດຂີ່, ເຈັບປວດ ແລະ ທຸກທໍລະມານ ເພາະພວກເຂົາມັກຈະເຫັນການຈັບກຸມ ແລະ ການປາບປາມຊາວຄຣິດໂດຍມັງກອນແດງທີ່ຍິ່ງໃຫຍ່. ເປັນຫຍັງພວກເຂົາຈຶ່ງຮູ້ສຶກທຸກທໍລະມານ? ເພາະວ່າຄຣິດຕະຈັກຢູ່ໃນສະຖານະການທີ່ລຳບາກຢ່າງຍິ່ງ ແລະ ພວກເຂົາກັງວົນວ່າພວກເຂົາໄດ້ເລືອກຖືກຕ້ອງແລ້ວບໍໃນການເຊື່ອໃນພຣະເຈົ້າ ແລະ ຍິ່ງໄປກວ່ານັ້ນ, ພວກເຂົາກໍກັງວົນ ແລະ ເປັນຫ່ວງວ່າພວກເຂົາຄວນຈະຢູ່ຕໍ່ ຫຼື ອອກຈາກຄຣິດຕະຈັກ. ໃນຊ່ວງຫຼາຍປີເຫຼົ່ານັ້ນ, ບໍ່ວ່າຄຣິດຕະຈັກຈະປະເຊີນກັບສະຖານະການທີ່ຫຍຸ້ງຍາກສໍ່າໃດ, ມັນກໍຈະສົ່ງຜົນກະທົບຕໍ່ອາລົມຂອງພວກເຂົາ; ບໍ່ວ່າຄຣິດຕະຈັກຈະເຮັດວຽກງານໃດກໍຕາມ ແລະ ບໍ່ວ່າຊື່ສຽງ ແລະ ສະຖານະພາບຂອງຄຣິດຕະຈັກໃນສັງຄົມຈະຜັນຜວນແນວໃດ, ມັນກໍຈະສົ່ງຜົນກະທົບຕໍ່ອາລົມ ແລະ ຄວາມຮູ້ສຶກຂອງພວກເຂົາ. ຄຳຖາມທີ່ວ່າພວກເຂົາຄວນຈະຢູ່ຕໍ່ ຫຼື ຈາກໄປນັ້ນ ວົນວຽນຢູ່ໃນໃຈຂອງພວກເຂົາສະເໝີ. ຄົນປະເພດນີ້ແມ່ນຜູ້ບໍ່ເຊື່ອ, ບໍ່ແມ່ນບໍ? ເມື່ອຄຣິດຕະຈັກຖືກປະນາມ ແລະ ປາບປາມໂດຍລັດຖະບານຂອງປະເທດ ຫຼື ເມື່ອຜູ້ເຊື່ອຖືກຈັບກຸມ ຫຼື ຖືກພິພາກສາ, ປະນາມ, ໃສ່ຮ້າຍປ້າຍສີ ແລະ ຖືກປະຕິເສດໂດຍໂລກສາສະໜາ, ພວກເຂົາກໍຮູ້ສຶກອັບອາຍຢ່າງຍິ່ງ ແລະ ເຖິງກັບຮູ້ສຶກລະອາຍ ແລະ ຕ່ຳຕ້ອຍທີ່ໄດ້ເຂົ້າຮ່ວມຄຣິດຕະຈັກ; ໃຈຂອງພວກເຂົາກໍຫວັ່ນໄຫວ ແລະ ພວກເຂົາກໍເສຍໃຈທີ່ໄດ້ເຊື່ອໃນພຣະເຈົ້າ ແລະ ເຂົ້າຮ່ວມຄຣິດຕະຈັກ. ພວກເຂົາບໍ່ເຄີຍມີເຈດຕະນາທີ່ຈະຮ່ວມທຸກຮ່ວມສຸກກັບຄຣິດຕະຈັກ ຫຼື ທົນທຸກຄຽງຂ້າງພຣະຄຣິດເລີຍ. ແທນທີ່ຈະເປັນແນວນັ້ນ, ເມື່ອຄຣິດຕະຈັກກຳລັງຈະເລີນຮຸ່ງເຮືອງ, ພວກເຂົາກໍເບິ່ງຄືວ່າເຕັມໄປດ້ວຍຄວາມເຊື່ອ ແຕ່ເມື່ອຄຣິດຕະຈັກຖືກຂົ່ມເຫັງ, ຖືກປະຕິເສດ, ຖືກປາບປາມ ແລະ ຖືກປະນາມ, ພວກເຂົາກໍຢາກຈະຫຼົບໜີ, ຢາກຈະຈາກໄປ. ເມື່ອພວກເຂົາບໍ່ເຫັນຄວາມຫວັງໃດໆໃນການໄດ້ຮັບພອນ ຫຼື ຄວາມຫວັງໃດໆໃນການເຜີຍແຜ່ພຣະກິດຕິຄຸນຂອງອານາຈັກ, ພວກເຂົາກໍຍິ່ງຢາກຈະຈາກໄປຫຼາຍຂຶ້ນ. ເມື່ອພວກເຂົາບໍ່ເຫັນພຣະທຳຂອງພຣະເຈົ້າບັນລຸຜົນ ແລະ ບໍ່ຮູ້ວ່າໄພພິບັດຄັ້ງໃຫຍ່ຈະເກີດຂຶ້ນເມື່ອໃດ ແລະ ຈະສິ້ນສຸດລົງເມື່ອໃດ ຫຼື ອານາຈັກຂອງພຣະຄຣິດຈະປະກົດເປັນຈິງເມື່ອໃດ, ພວກເຂົາກໍຫວັ່ນໄຫວຢ່າງບໍ່ແນ່ນອນ ແລະ ບໍ່ສາມາດປະຕິບັດໜ້າທີ່ຂອງຕົນດ້ວຍໃຈທີ່ສະຫງົບໄດ້. ເມື່ອໃດກໍຕາມທີ່ສິ່ງນີ້ເກີດຂຶ້ນ, ພວກເຂົາກໍຢາກຈະປະຖິ້ມພຣະເຈົ້າ, ປະຖິ້ມຄຣິດຕະຈັກ ແລະ ຊອກຫາທາງອອກ. ຄົນປະເພດນີ້ແມ່ນຜູ້ບໍ່ເຊື່ອ, ບໍ່ແມ່ນບໍ? ທຸກການກະທຳຂອງພວກເຂົາແມ່ນເພື່ອຜົນປະໂຫຍດທາງເນື້ອໜັງຂອງຕົນເອງ. ຄວາມຄິດ ແລະ ທັດສະນະຂອງພວກເຂົາຈະບໍ່ມີວັນຄ່ອຍໆປ່ຽນແປງໄປຜ່ານປະສົບການໃນວຽກງານຂອງພຣະເຈົ້າ ຫຼື ໂດຍການອ່ານພຣະທຳຂອງພຣະອົງ, ການໂອ້ລົມຄວາມຈິງ ແລະ ການດຳລົງຊີວິດໃນຄຣິດຕະຈັກ. ເມື່ອມີບາງຢ່າງເກີດຂຶ້ນກັບພວກເຂົາ, ພວກເຂົາບໍ່ເຄີຍສະແຫວງຫາຄວາມຈິງ ຫຼື ຄົ້ນຫາວ່າພຣະທຳຂອງພຣະເຈົ້າກ່າວເຖິງເລື່ອງນັ້ນແນວໃດ, ເຈດຕະນາຂອງພຣະເຈົ້າແມ່ນຫຍັງ, ພຣະເຈົ້ານຳພາຜູ້ຄົນແນວໃດ ຫຼື ພຣະອົງຮຽກຮ້ອງຫຍັງຈາກຜູ້ຄົນ. ເປົ້າໝາຍດຽວຂອງພວກເຂົາໃນການເຂົ້າຮ່ວມຄຣິດຕະຈັກກໍຄືການລໍຖ້າໃຫ້ເຖິງມື້ທີ່ຄຣິດຕະຈັກຈະສາມາດ “ເຊີດໜ້າຊູຕາໄດ້” ເພື່ອທີ່ພວກເຂົາຈະສາມາດສວຍເອົາຜົນປະໂຫຍດທີ່ພວກເຂົາປາຖະໜາມາໂດຍຕະຫຼອດ. ແນ່ນອນວ່າ ພວກເຂົາເຂົ້າຮ່ວມຄຣິດຕະຈັກກໍເພາະວ່າພວກເຂົາເຫັນວ່າພຣະທຳຂອງພຣະເຈົ້າເປັນຄວາມຈິງ ແຕ່ພວກເຂົາບໍ່ຍອມຮັບຄວາມຈິງຢ່າງສິ້ນເຊີງ ແລະ ພວກເຂົາບໍ່ເຊື່ອວ່າພຣະທຳທັງໝົດຂອງພຣະເຈົ້າຈະບັນລຸຜົນ. ແລ້ວພວກເຈົ້າວ່າແນວໃດ, ຄົນປະເພດນີ້ແມ່ນຜູ້ບໍ່ເຊື່ອບໍ? (ແມ່ນແລ້ວ). ບໍ່ວ່າຈະເກີດຫຍັງຂຶ້ນໃນຄຣິດຕະຈັກ ຫຼື ໂລກພາຍນອກ, ພວກເຂົາກໍຈະປະເມີນວ່າຜົນປະໂຫຍດຂອງພວກເຂົາຈະໄດ້ຮັບຜົນກະທົບຫຼາຍສໍ່າໃດ ແລະ ມັນຈະສົ່ງຜົນກະທົບຕໍ່ເປົ້າໝາຍທີ່ພວກເຂົາສະແຫວງຫາຫຼາຍສໍ່າໃດ. ພຽງແຕ່ມີສັນຍານຂອງບັນຫາໜ້ອຍໜຶ່ງ, ພວກເຂົາກໍຈະຄິດເຖິງອະນາຄົດ, ຜົນປະໂຫຍດຂອງຕົນເອງ ແລະ ເລື່ອງທີ່ວ່າພວກເຂົາຄວນຈະຢູ່ຕໍ່ ຫຼື ອອກຈາກຄຣິດຕະຈັກທັນທີດ້ວຍຄວາມສະຫຼຽວສະຫຼາດ. ມີບາງຄົນທີ່ຖາມຢູ່ເລື້ອຍໆວ່າ “ປີກາຍນີ້ມີຄົນເວົ້າວ່າວຽກງານຂອງພຣະເຈົ້າຈະສິ້ນສຸດລົງ, ແລ້ວເປັນຫຍັງຕອນນີ້ມັນຍັງດຳເນີນຢູ່? ວຽກງານຂອງພຣະເຈົ້າຈະສິ້ນສຸດລົງໃນປີໃດກັນແທ້? ຂ້ອຍບໍ່ມີສິດທີ່ຈະຮູ້ບໍ? ຂ້ອຍກໍອົດທົນມາດົນພໍແລ້ວ, ເວລາຂອງຂ້ອຍກໍມີຄ່າ, ໄວໜຸ່ມຂອງຂ້ອຍກໍມີຄ່າ, ຊິໃຫ້ຂ້ອຍລໍຖ້າແບບນີ້ໄປເລື້ອຍໆບໍ່ໄດ້ດອກເນາະ?” ພວກເຂົາອ່ອນໄຫວເປັນພິເສດຕໍ່ເລື່ອງທີ່ວ່າພຣະທຳຂອງພຣະເຈົ້າໄດ້ບັນລຸຜົນແລ້ວບໍ, ສະຖານະການຂອງຄຣິດຕະຈັກ ແລະ ສະຖານະພາບ ແລະ ຊື່ສຽງຂອງມັນ. ພວກເຂົາບໍ່ສົນໃຈວ່າພວກເຂົາຈະສາມາດໄດ້ຮັບຄວາມຈິງ ຫຼື ບໍ່ ຫຼື ພວກເຂົາຈະສາມາດລອດພົ້ນໄດ້ ຫຼື ບໍ່ ແຕ່ພວກເຂົາອ່ອນໄຫວຫຼາຍຕໍ່ເລື່ອງທີ່ວ່າພວກເຂົາຈະສາມາດຢູ່ລອດໄດ້ ຫຼື ບໍ່ ແລະ ພວກເຂົາຈະສາມາດໄດ້ຮັບຜົນປະໂຫຍດ ແລະ ພອນໂດຍການຢູ່ໃນເຮືອນຂອງພຣະເຈົ້າໄດ້ ຫຼື ບໍ່. ຄົນປະເພດນີ້ແມ່ນນັກສວຍໂອກາດໃນຄວາມປາຖະໜາທີ່ຈະໄດ້ຮັບພອນ. ເຖິງແມ່ນວ່າພວກເຂົາຈະເຊື່ອຈົນເຖິງທີ່ສຸດ, ພວກເຂົາກໍຍັງຈະບໍ່ເຂົ້າໃຈຄວາມຈິງ ແລະ ພວກເຂົາຈະບໍ່ມີຄຳພະຍານຈາກປະສົບການໃດໆທີ່ຈະເວົ້າເຖິງ. ພວກເຈົ້າເຄີຍພົບຄົນແບບນີ້ບໍ? ທີ່ຈິງແລ້ວ, ຄົນແບບນັ້ນມີຢູ່ໃນທຸກຄຣິດຕະຈັກ. ພວກເຈົ້າຕ້ອງໃສ່ໃຈໃນການແຍກແຍະພວກເຂົາ. ບຸກຄົນດັ່ງກ່າວລ້ວນແຕ່ເປັນຜູ້ບໍ່ເຊື່ອ, ພວກເຂົາເປັນຕົວໄພໃນເຮືອນຂອງພຣະເຈົ້າ, ພວກເຂົາຈະນຳຄວາມເສຍຫາຍຢ່າງໃຫຍ່ຫຼວງມາໃຫ້ ແລະ ບໍ່ມີຜົນປະໂຫຍດໃດໆຕໍ່ຄຣິດຕະຈັກ ແລະ ພວກເຂົາຕ້ອງຖືກກຳຈັດອອກຈາກຄຣິດຕະຈັກ.

ໃຫ້ສະຫຼຸບລັກສະນະຂອງນັກສວຍໂອກາດ. ລັກສະນະທຳອິດຂອງພວກເຂົາກໍຄື ພວກເຂົາບໍ່ໄດ້ເອົາໃຈໃສ່ເລື່ອງທີ່ວ່າພຣະເຈົ້າມີຢູ່ຈິງ ຫຼື ບໍ່ຢ່າງຈິງຈັງ. ຖ້າເຈົ້າຖາມພວກເຂົາວ່າພຣະເຈົ້າມີຢູ່ຈິງ ຫຼື ບໍ່, ພວກເຂົາຈະຕອບວ່າ “ຄົງຈະມີ. ແຕ່ຖ້າບໍ່ມີກໍບໍ່ເປັນຫຍັງ. ຂ້ອຍພຽງແຕ່ຢູ່ນີ້ເພື່ອເບິ່ງວ່າຄຳທຳນວາຍທີ່ພຣະເຈົ້າໄດ້ກ່າວໄວ້ນັ້ນຈະກາຍເປັນຈິງ ຫຼື ບໍ່ ແລະ ຄວາມຫາຍະນະໃຫຍ່ຈະເກີດຂຶ້ນ ຫຼື ບໍ່”. ພາຍໃນຄວາມຄິດ ແລະ ມຸມມອງຂອງພວກເຂົາ, ທັດສະນະຄະຕິຂອງພວກເຂົາກໍຄື ມັນບໍ່ສຳຄັນວ່າພຣະເຈົ້າຈະມີຢູ່ຈິງ ຫຼື ບໍ່. ແລ້ວການທີ່ພວກເຂົາເຊື່ອໃນພຣະເຈົ້າ ແລະ ເຂົ້າຮ່ວມຄຣິສຕະຈັກມັນບໍ່ແມ່ນເລື່ອງຕະຫຼົກບໍ? (ແມ່ນແລ້ວ). ຄວາມເຊື່ອຂອງພວກເຂົາໃນພຣະເຈົ້າເປັນພຽງຄວາມເຊື່ອທີ່ຮຽບງ່າຍ, ມັນຄືກັບເກມ ແລະ ມັນບໍ່ກ່ຽວຂ້ອງກັບຄວາມຈິງ ຫຼື ເສັ້ນທາງຊີວິດຂອງພວກເຂົາ. ທີ່ຈິງແລ້ວພວກເຂົາບໍ່ສົນໃຈວ່າພຣະເຈົ້າຈະມີຢູ່ຈິງ ຫຼື ບໍ່; ຖ້າພຣະອົງມີຢູ່ກໍໄດ້ ແລະ ຖ້າບໍ່ມີກໍໄດ້. ບາງຄົນໂຕ້ຖຽງພວກເຂົາ ໂດຍກ່າວວ່າພຣະເຈົ້າບໍ່ມີຢູ່ຈິງ ແລະ ພວກເຂົາກໍບໍ່ໄດ້ບໍ່ພໍໃຈ ຫຼື ກຽດຊັງຄົນເຫຼົ່ານັ້ນ. ຖ້າຄົນເວົ້າວ່າພຣະເຈົ້າມີຢູ່ຈິງ, ພວກເຂົາກໍຈະເວົ້າວ່າ “ຖ້າເພິ່ນມີຢູ່ຈິງ, ກໍຄືມີຢູ່ຈິງ. ຈັ່ງໃດກໍຕາມ, ຖ້າເຈົ້າເຊື່ອ, ເພິ່ນກໍມີຢູ່ຈິງ; ຖ້າເຈົ້າບໍ່ເຊື່ອ, ເພິ່ນກໍບໍ່ມີຢູ່ຈິງ”. ນີ້ແມ່ນທັດສະນະຂອງພວກເຂົາ. ຄົນປະເພດນີ້ແມ່ນຜູ້ເຊື່ອທີ່ແທ້ຈິງບໍ? ພວກເຂົາເປັນຜູ້ບໍ່ເຊື່ອ, ບໍ່ແມ່ນບໍ? (ແມ່ນແລ້ວ). ການທີ່ພຣະເຈົ້າຈະມີຢູ່ຈິງ ຫຼື ບໍ່ນັ້ນບໍ່ແມ່ນເລື່ອງສຳຄັນສຳລັບພວກເຂົາ, ສະນັ້ນ ຄວາມເຊື່ອຂອງພວກເຂົາໃນພຣະເຈົ້າມີຄວາມຈິງໃຈບໍ? ພວກເຂົາບໍ່ມີທາງທີ່ຈະຈິງໃຈໄດ້ເລີຍ. ລັກສະນະທຳອິດຂອງນັກສວຍໂອກາດແມ່ນຫຍັງ? (ພວກເຂົາບໍ່ໄດ້ເອົາໃຈໃສ່ເລື່ອງທີ່ວ່າພຣະເຈົ້າມີຢູ່ຈິງ ຫຼື ບໍ່ຢ່າງຈິງຈັງ). ນີ້ແມ່ນລັກສະນະທຳອິດ.

ລັກສະນະທີສອງຂອງນັກສວຍໂອກາດແມ່ນຫຍັງ? ນັ້ນກໍຄື ພວກເຂົາບໍ່ເອົາໃຈໃສ່ຢ່າງຈິງຈັງກ່ຽວກັບການແຍກແຍະລະຫວ່າງສິ່ງທີ່ເປັນບວກ ແລະ ສິ່ງທີ່ເປັນລົບ. ພວກເຂົາບໍ່ແຍກແຍະວ່າຄຳເວົ້າ, ຜູ້ຄົນ, ເຫດການ ແລະ ສິ່ງໃດເປັນບວກ ແລະ ສິ່ງໃດເປັນລົບ ແລະ ພວກເຂົາບໍ່ຖືເລື່ອງນີ້ເປັນເລື່ອງສຳຄັນ. ສຳລັບພວກເຂົາແລ້ວ, ສິ່ງທີ່ດີກໍສາມາດຖືກເຮັດໃຫ້ກາຍເປັນສິ່ງທີ່ບໍ່ດີໄດ້ ແລະ ສິ່ງທີ່ບໍ່ດີກໍສາມາດຖືກເຮັດໃຫ້ກາຍເປັນສິ່ງທີ່ດີໄດ້, ຄືກັນກັບຄຳເວົ້າຂອງຜູ້ບໍ່ມີຄວາມເຊື່ອທີ່ວ່າ “ຄຳຕົວະທີ່ເວົ້າເປັນພັນຄັ້ງກໍກາຍເປັນຄວາມຈິງ”; ຄຳເວົ້ານີ້ໃຊ້ໄດ້ຜົນສຳລັບພວກເຂົາ. ຖ້າເຈົ້າຖາມພວກເຂົາວ່າຄວາມຈິງແມ່ນຫຍັງ, ພວກເຂົາຈະບໍ່ເວົ້າຢ່າງແນ່ນອນວ່າພຣະທຳຂອງພຣະເຈົ້າຄືຄວາມຈິງ ເພາະວ່າພວກເຂົາບໍ່ຮັບຮູ້ເລື່ອງນີ້. ພວກເຂົາຈະເວົ້າວ່າແນວໃດ? ທັດສະນະທີ່ແທ້ຈິງຂອງພວກເຂົາກໍຄື ຄຳຕົວະທີ່ເວົ້າເປັນພັນ ຫຼື ເປັນສິບພັນຄັ້ງກໍຈະກາຍເປັນຄວາມຈິງ ເຊິ່ງໝາຍຄວາມວ່າ ຖ້າຫຼາຍຄົນເວົ້າບາງຢ່າງ, ພວກເຂົາກໍຈະເຊື່ອວ່າມັນເປັນຄວາມຈິງ. ມັນຄືກັນກັບທີ່ຜູ້ບໍ່ເຊື່ອເວົ້າວ່າ: “ແຕ່ກ່ອນໃນໂລກນີ້ບໍ່ມີເສັ້ນທາງ ແຕ່ເມື່ອມີຄົນຍ່າງຫຼາຍຂຶ້ນ, ມັນກໍກາຍເປັນເສັ້ນທາງ”. ພວກເຂົາບໍ່ສົນໃຈວ່າສິ່ງໃດຖືກ ຫຼື ຜິດ, ຍຸຕິທຳ ຫຼື ຊົ່ວຮ້າຍ; ພວກເຂົາເຊື່ອວ່າໃຜກໍຕາມທີ່ມີຄວາມສາມາດສູງກໍຄືຜູ້ທີ່ຖືກຕ້ອງ ແລະ ໃຜກໍຕາມທີ່ໄຮ້ປະໂຫຍດ ແລະ ໄຮ້ຄວາມສາມາດກໍຄືສິ່ງທີ່ເປັນລົບ. ພວກເຂົາຈະບໍ່ມີວັນຮັບຮູ້ຢ່າງເດັດຂາດວ່າທຸກສິ່ງທີ່ພຣະເຈົ້າກ່າວ ແລະ ກະທຳລ້ວນແຕ່ເປັນສິ່ງທີ່ເປັນບວກ ແລະ ທັງບໍ່ຮັບຮູ້ວ່າສິ່ງທີ່ພຣະເຈົ້າຮຽກຮ້ອງໃຫ້ຜູ້ຄົນໃຊ້ຊີວິດທີ່ເປັນນັ້ນຄືຄວາມເປັນຈິງຂອງສິ່ງທີ່ເປັນບວກ. ຄົນເຫຼົ່ານີ້ເຖິງກັບຈະເວົ້າຄຳເວົ້າທີ່ຜິດເຊັ່ນ: “ພວກເຈົ້າເວົ້າວ່າພຣະເຈົ້າຄືຄວາມຈິງ ແລະ ພຣະທຳຂອງພຣະເຈົ້າຄືຄວາມເປັນຈິງຂອງສິ່ງທີ່ເປັນບວກທັງໝົດ. ນີ້ໝາຍຄວາມວ່າບໍ່ມີສິ່ງທີ່ເປັນບວກໃນໂລກນີ້ບໍ? ບໍ່ແມ່ນວ່າຍັງມີສິ່ງທີ່ເປັນບວກ ແລະ ຄວາມຈິງໃນໂລກນີ້ຢູ່ບໍ?” ນີ້ບໍ່ແມ່ນເລື່ອງໄຮ້ສາລະບໍ? ນີ້ບໍ່ແມ່ນຄຳເວົ້າທີ່ຜິດບໍ? (ແມ່ນແລ້ວ). ຄົນເຫຼົ່ານີ້ບໍ່ໄດ້ເອົາພຣະທຳຂອງພຣະເຈົ້າເປັນເກນສຳລັບຄຳເວົ້າ ຫຼື ການກະທຳຂອງພວກເຂົາ. ຕົວຢ່າງ: ເມື່ອພວກເຂົາສະແດງຄຳເວົ້າທີ່ຜິດອອກມາ ແລະ ພວກເຈົ້າໂຕ້ຖຽງພວກເຂົາ, ພວກເຂົາຈະເວົ້າວ່າ “ເຈົ້າຄິດວ່າເຈົ້າຖືກ ແລະ ຂ້ອຍກໍຄິດວ່າຂ້ອຍຖືກ, ສະນັ້ນ ຕ່າງຄົນຕ່າງຄິດກໍແລ້ວກັນ. ໃຜຄິດວ່າອັນໃດດີ, ອັນນັ້ນກໍຖືກຕ້ອງ”. ນີ້ແມ່ນທັດສະນະປະເພດໃດ? ນີ້ບໍ່ແມ່ນພຽງການພະຍາຍາມກົບເກື່ອນບັນຫາບໍ? (ແມ່ນແລ້ວ). ນີ້ແມ່ນທັດສະນະທີ່ໂງ່ຈ້າ ແລະ ສັບສົນມຶນງົງ; ຄົນເຫຼົ່ານີ້ບໍ່ເອົາໃຈໃສ່ຢ່າງຈິງຈັງກ່ຽວກັບການແຍກແຍະລະຫວ່າງສິ່ງທີ່ເປັນບວກ ແລະ ສິ່ງທີ່ເປັນລົບ. ການບໍ່ເອົາໃຈໃສ່ຢ່າງຈິງຈັງກ່ຽວກັບເລື່ອງນີ້ໝາຍຄວາມວ່າແນວໃດ? ມັນໝາຍຄວາມວ່າພວກເຂົາບໍ່ສາມາດຮັບຮູ້ຈາກໃຈຂອງພວກເຂົາໄດ້ວ່າ ສິ່ງທີ່ເປັນບວກທັງໝົດທີ່ພຣະເຈົ້າກ່າວນັ້ນກ່ຽວຂ້ອງກັບຄວາມຈິງ, ສອດຄ່ອງກັບຄວາມຈິງ ແລະ ມາຈາກພຣະເຈົ້າ ແລະ ສິ່ງທີ່ເປັນລົບທີ່ພຣະເຈົ້າກ່າວນັ້ນຂັດກັບຄວາມຈິງ ແລະ ມາຈາກຊາຕານ. ພວກເຂົາບໍ່ຍອມຮັບຄວາມຈິງນີ້ ແລະ ຕ້ອງການເຮັດໃຫ້ແນວຄິດບໍ່ແຈ່ມແຈ້ງຢູ່ສະເໝີ. ເພື່ອຫຼີກລ່ຽງການຖືກແຍກແຍະໂດຍຄົນອື່ນ ແລະ ຖືກປະນາມ, ພວກເຂົາຈຶ່ງບໍ່ເຄີຍເອົາໃຈໃສ່ຢ່າງຈິງຈັງກ່ຽວກັບການແຍກແຍະລະຫວ່າງສິ່ງທີ່ເປັນບວກ ແລະ ສິ່ງທີ່ເປັນລົບ, ພວກເຂົາບໍ່ເຄີຍເປີດເຜີຍທັດສະນະທີ່ແທ້ຈິງຂອງຕົນ ແລະ ເວົ້າຈາຄຸມເຄືອຢູ່ສະເໝີ, ບໍ່ເຄີຍບອກຜູ້ຄົນວ່າຕົນເອງຄິດແນວໃດແທ້. ພວກເຂົາເວົ້າສິ່ງທີ່ແຕກຕ່າງກັນໄປຕາມຄົນທີ່ພວກເຂົາລົມນຳ ໂດຍປັບປ່ຽນຕົວເອງໃຫ້ເຂົ້າກັບສະຖານະການຢ່າງສົມບູນ. ໃນທຸກໆດ້ານ, ຄົນເຫຼົ່ານີ້ລ້ວນແຕ່ບໍ່ສົນໃຈໃນຄວາມຈິງ ຫຼື ໃນການມີຢູ່ຂອງພຣະເຈົ້າ. ນີ້ແມ່ນການສະແດງອອກທີສອງຂອງນັກສວຍໂອກາດ: ພວກເຂົາບໍ່ເອົາໃຈໃສ່ຢ່າງຈິງຈັງກ່ຽວກັບການແຍກແຍະລະຫວ່າງສິ່ງທີ່ເປັນບວກ ແລະ ສິ່ງທີ່ເປັນລົບ.

ຄົນປະເພດສວຍໂອກາດເຫຼົ່ານີ້ຍັງມີລັກສະນະພິເສດຫຍັງອີກ? ຄົນເຫຼົ່ານີ້ຈະເລືອກວ່າຈະຢູ່ ຫຼື ຈະໄປໂດຍອີງຕາມການສະຖານະການທີ່ຈະເກີດຂຶ້ນຢູ່ສະເໝີ ໂດຍສະເພາະແມ່ນ ຊ່ຽວຊານໃນການປັບປ່ຽນຕາມສະຖານະການ. ເມື່ອພວກເຂົາເຂົ້າຮ່ວມຄຣິສຕະຈັກ, ພວກເຂົາກໍໄດ້ກະກຽມເສັ້ນທາງຖອຍອອກ ແລະ ອະນາຄົດຂອງຕົນເອງຢ່າງພຽງພໍແລ້ວ ໂດຍໄດ້ວາງແຜນທຸກຂັ້ນຕອນໄວ້ແລ້ວ. ໃນໃຈຂອງພວກເຂົາ, ພວກເຂົາຄິດໄລ່ ແລະ ວາງແຜນວ່າ ຈະເຮັດແນວໃດຖ້າພຣະທຳຂອງພຣະເຈົ້າສຳເລັດເປັນຈິງ ແລະ ຈະເຮັດແນວໃດຖ້າພຣະທຳເຫຼົ່ານັ້ນບໍ່ສຳເລັດເປັນຈິງເມື່ອເວລາຜ່ານໄປຫຼາຍປີ. ຄົນປະເພດນີ້ບໍ່ເຄີຍທຸ້ມເທຕົນເອງຢ່າງເຕັມທີ່ໃຫ້ກັບວຽກງານຂອງຄຣິສຕະຈັກຫຼັງຈາກທີ່ເຂົ້າມາໃນຄຣິສຕະຈັກ. ກົງກັນຂ້າມ, ພວກເຂົາຈະສັງເກດເບິ່ງການພັດທະນາຂອງຄຣິສຕະຈັກ, ທັດສະນະຄະຕິ ແລະ ວິທີການທີ່ຄຣິສຕະຈັກມີຕໍ່ພວກເຂົາ ແລະ ປັດໄຈອື່ນໆຢູ່ຕະຫຼອດເວລາ ເພື່ອຕັດສິນໃຈຂັ້ນຕອນຕໍ່ໄປຂອງພວກເຂົາ. ຄວາມຄິດຂອງຄົນເຫຼົ່ານີ້ບໍ່ແມ່ນສັບຊ້ອນຫຼາຍບໍ? (ແມ່ນແລ້ວ). ເຖິງແມ່ນວ່າພວກເຂົາຈະໄດ້ເຂົ້າຮ່ວມຄຣິສຕະຈັກແລ້ວ, ພວກເຂົາກໍຍັງມີທັດສະນະຊົ່ວຄາວຢູ່ສະເໝີ ຄືກັບຄົນງານສັນຍາຈ້າງ ທີ່ຕົກຢູ່ໃນສະພາວະ “ກາຍຢູ່ນີ້ແຕ່ໃຈຢູ່ບ່ອນອື່ນ” ຕະຫຼອດໄປ ໂດຍທີ່ຈິດໃຈຂອງພວກເຂົາເຕັມໄປດ້ວຍເລ່ຫຼ່ຽມ ແລະ ອຸບາຍ. ການເລືອກທີ່ຈະເຊື່ອໃນພຣະເຈົ້າ ແລະ ເຂົ້າຮ່ວມຄຣິສຕະຈັກຂອງພວກເຂົາເປັນພຽງການປະນີປະນອມຢ່າງບໍ່ເຕັມໃຈ, ບໍ່ແມ່ນຄວາມຈໍາເປັນທາງດ້ານຈິດໃຈ ຫຼື ຄວາມປາຖະໜາທີ່ຈະຕິດຕາມພຣະເຈົ້າ ແລະ ຍ່າງໃນເສັ້ນທາງທີ່ຖືກຕ້ອງຂອງຊີວິດມະນຸດ ໂດຍອີງໃສ່ການຍອມຮັບການມີຢູ່ຂອງພຣະເຈົ້າ. ພວກເຂົາຂາດຄວາມເຊື່ອໃນເລື່ອງນີ້. ຄົນເຫຼົ່ານີ້ເຊື່ອໃນພຣະເຈົ້າດ້ວຍທັດສະນະຄະຕິແບບລໍຖ້າເບິ່ງ ໂດຍຄິດໄລ່ຢູ່ໃນໃຈຂອງພວກເຂົາວ່າ: “ຖ້າການເຊື່ອໃນພຣະເຈົ້ານໍາເອົາຮ້ອຍເທົ່າໃນຊີວິດນີ້ມາໃຫ້ຂ້ອຍ, ຊີວິດອໍາມະຕະໃນໂລກທີ່ຈະມາເຖິງ ແລະ ໂອກາດທີ່ຈະໄດ້ຮັບຄວາມລອດພົ້ນ ແລະ ເຂົ້າສູ່ອານາຈັກສະຫວັນ, ແລ້ວຂ້ອຍກໍຈະຕິດຕາມ ແລະ ເຊື່ອ. ຖ້າຂ້ອຍບໍ່ສາມາດໄດ້ຮັບສິ່ງເຫຼົ່ານີ້, ຂ້ອຍກໍຈະອອກຈາກຄຣິສຕະຈັກໄປທຸກເວລາ ແລະ ໃນທຸກສະຖານະການ ແລະ ເຊົາເຊື່ອ”. ພວກເຂົາມາເຊື່ອໃນພຣະເຈົ້າທັງໝົດກໍເພື່ອຄວາມຫວັງແບບສວຍໂອກາດທີ່ຈະໄດ້ຮັບພອນ. ຖ້າພວກເຂົາບໍ່ສາມາດໄດ້ຮັບພອນ, ພວກເຂົາກໍສາມາດປະຖິ້ມໜ້າທີ່ຂອງພວກເຂົາໄດ້ທຸກເວລາ ແລະ ໃນທຸກສະຖານະການ ແລະ ຊອກຫາເສັ້ນທາງອື່ນໃຫ້ກັບຕົນເອງ ເພາະຫົວໃຈຂອງພວກເຂົາບໍ່ເຄີຍຢັ່ງຮາກຢູ່ໃນຄຣິສຕະຈັກ, ທັງບໍ່ໄດ້ເລືອກເສັ້ນທາງແຫ່ງການເຊື່ອໃນພຣະເຈົ້າ ແລະ ການຕິດຕາມພຣະເຈົ້າຢ່າງແທ້ຈິງ.

ລັກສະນະຕົ້ນຕໍຂອງຄົນປະເພດສວຍໂອກາດເຫຼົ່ານີ້ມີສາມຢ່າງຄື: ພວກເຂົາບໍ່ເອົາໃຈໃສ່ຢ່າງຈິງຈັງວ່າພຣະເຈົ້າມີຢູ່ຈິງ ຫຼື ບໍ່, ພວກເຂົາບໍ່ຈຳແນກສິ່ງທີ່ເປັນບວກ ແລະ ສິ່ງທີ່ເປັນລົບຢ່າງຈິງຈັງ ແລະ ພວກເຂົາສາມາດອອກຈາກຄຣິສຕະຈັກໄປໄດ້ທຸກເວລາ ແລະ ໃນທຸກສະຖານະການ. ບໍ່ວ່າອ້າຍເອື້ອຍນ້ອງຈະປະຕິບັດຕໍ່ພວກເຂົາດີສໍ່າໃດກໍຕາມ, ຕາບໃດທີ່ສິ່ງຕ່າງໆບໍ່ສອດຄ່ອງກັບຜົນປະໂຫຍດຂອງພວກເຂົາ ຫຼື ບໍ່ຕອບສະໜອງຕໍ່ຄວາມຕ້ອງການໃນປັດຈຸບັນຂອງພວກເຂົາ, ພວກເຂົາກໍສາມາດອອກຈາກຄຣິສຕະຈັກໄປໄດ້. ແຕ່ເມື່ອພວກເຂົາບໍ່ມີບ່ອນໄປ, ພວກເຂົາກໍເລືອກທີ່ຈະກັບມາ. ຫຼັງຈາກທີ່ກັບມາແລ້ວ, ພວກເຂົາກໍຍັງບໍ່ສະແຫວງຫາຄວາມຈິງ ແລະ ອາດຈະອອກຈາກຄຣິສຕະຈັກໄປອີກຄັ້ງໃນທຸກເວລາ. ພວກເຂົາແມ່ນພວກເປັນຕາເວດທະນາປະເພດໃດກັນແທ້? ການມາ ແລະ ການໄປຂອງພວກເຂົາເບິ່ງຄືວ່າເປັນແບບສະບາຍໆຫຼາຍ; ພວກເຂົາບໍ່ໄດ້ເຊື່ອໃນພຣະເຈົ້າດ້ວຍຄວາມຈິງໃຈ. ສິ່ງເຫຼົ່ານີ້ຄືລັກສະນະຂອງຄົນປະເພດສວຍໂອກາດ; ເມື່ອເວົ້າເຖິງແກ່ນແທ້ຂອງພວກເຂົາແລ້ວ, ພວກເຂົາກໍຄືຜູ້ບໍ່ເຊື່ອ. ບາງຄົນສາມາດອົດທົນເຊື່ອໄດ້ສາມຫາຫ້າປີ, ບາງຄົນກໍສາມາດອົດທົນໄດ້ແປດ ຫຼື ສິບປີ ແຕ່ຈຸດປະສົງຂອງພວກເຂົາກໍເປັນພຽງການສະແຫວງຫາພອນແບບສວຍໂອກາດເທົ່ານັ້ນ. ຄົນດັ່ງກ່າວບໍ່ແມ່ນຄົນທຳມະດາ. ພວກເຂົາເຖິງກັບອົດທົນມາຈົນເຖິງປັດຈຸບັນໃນສະພາບແວດລ້ອມທີ່ໂຫດຮ້າຍ ແລະ ຖືກຂົ່ມເຫັງຂອງຈີນແຜ່ນດິນໃຫຍ່, ນີ້ບໍ່ແມ່ນມີຄວາມໝາຍຄືກັບການ “ກັດກ້ອນເກືອກິນ” ບໍ? ບາງຄົນບໍ່ສາມາດອົດທົນຕໍ່ໄປໄດ້ອີກຫຼັງຈາກທີ່ເຊື່ອມາເປັນເວລາສິບປີ, ພວກເຂົາຈຶ່ງຈົ່ມວ່າ: “ມັນຜ່ານມາສິບປີແລ້ວ. ຊີວິດໄວໜຸ່ມຂອງຂ້ອຍໄດ້ເສຍໄປລ້າໆໃນຄຣິສຕະຈັກ. ຖ້າຫາກຂ້ອຍໄດ້ເຮັດວຽກໜັກໃນໂລກຕະຫຼອດສິບປີນີ້, ຂ້ອຍຈະຫາເງິນໄດ້ຫຼາຍສໍ່າໃດ? ບາງເທື່ອຂ້ອຍອາດຈະໄດ້ເປັນຜູ້ຈັດການແລ້ວ ແລະ ຂ້ອຍຄົງຈະມີຊັບສິນຢ່າງຫຼວງຫຼາຍ”. ພວກເຂົາຈຶ່ງຢູ່ບໍ່ເປັນສຸກ. ພວກເຂົາເຊື່ອໃນພຣະເຈົ້າເປັນເວລາສິບປີພຽງເພື່ອຕອບສະໜອງຕໍ່ຄວາມຢາກຮູ້ຢາກເຫັນພຽງໜ້ອຍໜຶ່ງ ແລະ ຄວາມປາຖະໜາທີ່ຈະໄດ້ຮັບພອນຂອງພວກເຂົາ ແຕ່ພວກເຂົາບໍ່ເຄີຍສະແຫວງຫາຄວາມຈິງເລີຍ. ຜົນກໍຄື ພວກເຂົາບໍ່ໄດ້ຫຍັງເລີຍ. ພວກເຂົາເສຍໃຈທີ່ໄດ້ເຊື່ອໃນພຣະເຈົ້າ ແລະ ພວກເຂົາເຖິງກັບດ່າຕົນເອງວ່າ: “ເຈົ້າຄົນໂງ່, ເຈົ້າຄົນຈ້າເອີຍ! ເສັ້ນທາງໃຫຍ່ໂຕເຈົ້າບໍ່ໄປ, ເຈົ້າພັດຈະມາຍ່າງຢູ່ຂົວໄມ້ແປ້ນດຽວນີ້. ບໍ່ມີໃຜບັງຄັບເຈົ້າ; ແມ່ນເຈົ້າເລືອກເອງ!”. ບາງຄົນສາມາດອອກໄປໄດ້ແມ່ນແຕ່ຫຼັງຈາກທີ່ເຊື່ອມາເປັນເວລາສິບປີ, ຄິດຈະໄປກໍໄປເລີຍ. ຫຼັງຈາກທີ່ພະຍາຍາມເອົາຕົວລອດໃນສັງຄົມໄດ້ພຽງສອງສາມປີ, ພວກເຂົາກໍພົບວ່າການດໍາລົງຊີວິດໃນສັງຄົມບໍ່ໄດ້ສະດວກ ຫຼື ງ່າຍດາຍຄືດັ່ງທີ່ພວກເຂົາຈິນຕະນາການໄວ້ ແລະ ໂລກທີ່ບໍ່ເຊື່ອກໍບໍ່ໄດ້ມີສີສັນ ແລະ ເປັນດັ່ງອຸດົມຄະຕິຄືທີ່ມັນເບິ່ງຄື; ມັນບໍ່ງ່າຍເລີຍທີ່ພວກເຂົາຈະເອົາຕົວລອດຢູ່ບ່ອນໃດກໍຕາມໃນໂລກພາຍນອກ. ຫຼັງຈາກທີ່ຄິດທົບທວນແລ້ວ, ພວກເຂົາກໍພົບວ່າຄຣິສຕະຈັກຍັງດີກວ່າ, ສະນັ້ນ ພວກເຂົາຈຶ່ງໜ້າດ້ານກັບມາ. ເມື່ອກັບມາ, ພວກເຂົາກໍເວົ້າວ່າ: “ການເຊື່ອໃນພຣະເຈົ້າເປັນສິ່ງທີ່ດີ; ຜູ້ບໍ່ມີຄວາມເຊື່ອເປັນຄົນບໍ່ດີ, ຄອຍແຕ່ຂົ່ມເຫັງຄົນອື່ນ. ມີຄວາມທຸກທໍລະມານຫຼາຍເກີນໄປໃນໂລກ. ຫຼາຍປີທີ່ຜ່ານມາໂດຍບໍ່ໄດ້ອ່ານພຣະທຳຂອງພຣະເຈົ້າ, ໂດຍບໍ່ໄດ້ດຳລົງຊີວິດໃນຄຣິສຕະຈັກ, ຂ້ານ້ອຍໄດ້ຕົກຢູ່ໃນຄວາມມືດ, ໄຫ້ຄວນຄາງ ແລະ ກັດແຂ້ວທຸກມື້; ຂ້ານ້ອຍຕົກລະກຳລຳບາກຈົນບໍ່ຄືກັບຄົນອີກຕໍ່ໄປ. ເຊື່ອໃນພຣະເຈົ້າດີກວ່າ!”. ພວກເຂົາປະກາດວ່າມັນດີກວ່າທີ່ຈະເຊື່ອໃນພຣະເຈົ້າ ແຕ່ຄວາມຈິງແລ້ວມັນເປັນເພາະພວກເຂົາໄດ້ຍິນວ່າມີໄພພິບັດຫຼາຍເກີນໄປໃນໂລກນີ້ ແລະ ມະນຸດຊາດກຳລັງຈະປະສົບກັບມະຫັນຕະໄພຄັ້ງໃຫຍ່ໃນໄວໆນີ້. ການມີເງິນ, ທີ່ດິນ, ລົດ ແລະ ເຮືອນກໍໄຮ້ປະໂຫຍດ; ມີພຽງແຕ່ຜູ້ທີ່ມີຄວາມເຊື່ອເທົ່ານັ້ນທີ່ຈະໄດ້ຮັບຄວາມລອດພົ້ນ. ສະນັ້ນ, ພວກເຂົາຈຶ່ງກັບມາເຊື່ອໃນພຣະເຈົ້າອີກຄັ້ງ. ນີ້ບໍ່ແມ່ນຜູ້ສວຍໂອກາດບໍ? (ແມ່ນແລ້ວ). ຄົນປະເພດສວຍໂອກາດສາມາດອອກຈາກຄຣິສຕະຈັກໄປໄດ້ທຸກເວລາ. ຖ້າພວກເຂົາເຫັນວ່າມີຄວາມຫວັງທີ່ຈະໄດ້ຮັບພອນໂດຍການກັບຄືນມາທີ່ຄຣິສຕະຈັກ, ພວກເຂົາກໍສາມາດກັບມາໄດ້ທຸກເວລາເຊັ່ນກັນ. ຫຼັງຈາກທີ່ກັບມາ, ພວກເຂົາສາມາດກ່າວຄໍາເສຍໃຈສອງສາມຄຳ ແລະ ກ່າວວ່າພວກເຂົາຈະບໍ່ມີວັນປະຖິ້ມພຣະເຈົ້າອີກ ແຕ່ຫຼັງຈາກທີ່ເຫັນວ່າສິ່ງຕ່າງໆໃນໂລກສະຫງົບລົງ ແລະ ງຽບສະຫງົບ ແລະ ພວກເຂົາຍັງສາມາດເພີດເພີນກັບຊີວິດດີໆໄດ້ອີກສອງສາມມື້, ພວກເຂົາກໍສາມາດອອກຈາກຄຣິສຕະຈັກໄປອີກຄັ້ງໃນທຸກເວລາ. ພວກເຂົາຖືວ່າເຮືອນຂອງພຣະເຈົ້າ ແລະ ຄຣິສຕະຈັກແມ່ນຫຍັງ? ພວກເຂົາຖືວ່າມັນແມ່ນຕະຫຼາດເສລີ, ຢາກມາຕອນໃດກໍມາ ຢາກໄປຕອນໃດກໍໄປ. ບອກເຮົາມາເບິ່ງ, ຖ້າຄົນປະເພດນີ້ຖືກກຳຈັດອອກ ຫຼື ອອກໄປເອງ, ຄຣິສຕະຈັກຄວນຮັບເອົາພວກເຂົາກັບຄືນມາບໍ ຖ້າພວກເຂົາຕ້ອງການກັບມາ? (ບໍ່ຄວນ). ບໍ່ຄວນຮັບເອົາພວກເຂົາກັບຄືນມາ. ການຮັບເອົາພວກເຂົາກັບຄືນມາເປັນຄວາມຜິດພາດ ແລະ ເປັນການລະເມີດຫຼັກການ. ຄົນເຫຼົ່ານີ້ບໍ່ໄດ້ມາດຕະຖານຂອງການເປັນສະມາຊິກຄຣິສຕະຈັກ. ພວກເຂົາສາມາດອອກຈາກຄຣິສຕະຈັກໄປໄດ້ທຸກເວລາ ແລະ ເພື່ອທີ່ຈະໄດ້ຮັບພອນ ພວກເຂົາກໍສາມາດແຊກຊຶມເຂົ້າມາໃນຄຣິສຕະຈັກໄດ້ທຸກເວລາ ແຕ່ຕະຫຼອດເວລານີ້ ພວກເຂົາບໍ່ເຄີຍຍອມຮັບຄວາມຈິງເລີຍ. ສິ່ງນີ້ພິສູດໃຫ້ເຫັນວ່າພວກເຂົາບໍ່ແມ່ນຜູ້ທີ່ເຊື່ອຢ່າງແທ້ຈິງ. ຄົນດັ່ງກ່າວຈະເປັນເປົ້າໝາຍຂອງການກຳຈັດອອກ ແລະ ການຂັບໄລ່ຕະຫຼອດໄປ. ຄຣິສຕະຈັກຄວນກຳຈັດພວກເຂົາອອກ ແລະ ບອກພວກເຂົາວ່າ: “ຢ່າໄດ້ເສຍໃຈ. ເມື່ອເຈົ້າໄປແລ້ວ, ເຈົ້າຈະກັບມາບໍ່ໄດ້ອີກ. ຄຣິສຕະຈັກຈະບໍ່ເປີດປະຕູໃຫ້ເຈົ້າເປັນເທື່ອທີສອງ. ນີ້ຄືຫຼັກການ”. ບາງຄົນເວົ້າວ່າ: “ຕອນນັ້ນພວກເຂົາໂງ່ຈ້າ ແຕ່ຕອນນີ້ພວກເຂົາປະພຶດຕົນດີຫຼາຍ. ພວກເຂົາເຊື່ອຟັງຄືກັບລູກແກະນ້ອຍ, ເປັນຕາອີຕົນຄືກັບຄົນຈອນຈັດທີ່ບໍ່ມີເຮືອນຢູ່. ເມື່ອໃດກໍຕາມທີ່ພວກເຂົາເຫັນອ້າຍເອື້ອຍນ້ອງ, ພວກເຂົາກໍສະແດງຄວາມເສຍໃຈ ແລະ ຄວາມຮູ້ສຶກເປັນໜີ້ບຸນຄຸນຂອງພວກເຂົາ, ຕາຂອງພວກເຂົາແດງກໍ່າຈາກການຮ້ອງໄຫ້ດ້ວຍຄວາມສຳນຶກຜິດ. ເບິ່ງແລ້ວເປັນອີຕົນຫຼາຍ ແລະ ທ່າທີໃນການສາລະພາບບາບຂອງພວກເຂົາກໍດີຫຼາຍ. ໃຫ້ພວກເຂົາກັບຄືນມາສາ”. ໃນນີ້ມີປະໂຫຍກໃດທີ່ສອດຄ່ອງກັບຫຼັກການແດ່ບໍ? (ບໍ່ມີ). ແມ່ນແຕ່ຫຼັງຈາກທີ່ເຊື່ອມາເປັນເວລາສາມປີ ຫຼື ສິບປີ, ພວກເຂົາກໍຍັງສາມາດອອກຈາກຄຣິສຕະຈັກໄປຢ່າງເດັດດ່ຽວ ແລະ ບໍ່ລັງເລ. ພວກນີ້ແມ່ນພວກເປັນຕາເວດທະນາປະເພດໃດກັນແທ້? ພວກເຂົາແມ່ນຜູ້ທີ່ເຊື່ອຢ່າງແທ້ຈິງບໍ? (ບໍ່ແມ່ນ). ພວກເຂົາມີຄວາມຈິງໃຈແດ່ບໍ ເມື່ອພວກເຂົາເລືອກທີ່ຈະຕິດຕາມພຣະເຈົ້າໃນເບື້ອງຕົ້ນ? ບໍ່ມີ. ຖ້າຫາກພວກເຂົາມີຄວາມຈິງໃຈແມ່ນແຕ່ໜ້ອຍດຽວ, ພວກເຂົາກໍຄົງຈະບໍ່ຕັດສິນໃຈຢ່າງເດັດດ່ຽວທີ່ຈະອອກຈາກຄຣິສຕະຈັກ. ໂດຍທົ່ວໄປແລ້ວ, ຄົນເຮົາອາດຈະມີຄວາມຄິດເຊັ່ນນັ້ນໄດ້ຫຼາຍທີ່ສຸດກໍຕໍ່ເມື່ອພວກເຂົາອ່ອນແອ, ໝົດຫວັງ ຫຼື ເມື່ອສິ່ງຕ່າງໆບໍ່ເປັນໄປດ້ວຍດີສຳລັບພວກເຂົາ ແຕ່ພວກເຂົາຈະບໍ່ມີວັນຕັດສິນໃຈຢ່າງເດັດດ່ຽວທີ່ຈະອອກຈາກຄຣິສຕະຈັກເພື່ອຊອກຫາເສັ້ນທາງອື່ນ ຫຼັງຈາກທີ່ເຊື່ອໃນພຣະເຈົ້າມາເປັນເວລາສາມ, ຫ້າ ຫຼື ແມ່ນແຕ່ສິບປີ. ຖ້າພວກເຂົາສາມາດອອກຈາກຄຣິສຕະຈັກໄປຕາມອຳເພີໃຈ, ມັນກໍສະແດງໃຫ້ເຫັນວ່າພວກເຂົາບໍ່ໄດ້ຈິງໃຈເມື່ອພວກເຂົາຍອມຮັບເສັ້ນທາງທີ່ແທ້ຈິງ ແລະ ເຂົ້າຮ່ວມຄຣິສຕະຈັກໃນເບື້ອງຕົ້ນ; ພວກເຂົາມີເຈດຕະນາ ແລະ ເປົ້າໝາຍແອບແຝງ, ເວົ້າໄດ້ພຽງເທົ່ານີ້. ຕ້ອງແຍກແຍະຄົນປະເພດນີ້ໃຫ້ອອກຢ່າງຊັດເຈນ. ພວກເຂົາບໍ່ແມ່ນຜູ້ທີ່ເຊື່ອຢ່າງແທ້ຈິງ. ການເຊື່ອໃນພຣະເຈົ້າ ແລະ ການຕິດຕາມພຣະເຈົ້າຂອງພວກເຂົາກໍເພື່ອຄວາມຫວັງແບບສວຍໂອກາດທີ່ຈະໄດ້ຮັບພອນ. ຄົນດັ່ງກ່າວຖືກຈັດວ່າເປັນຜູ້ສວຍໂອກາດ ແລະ ເມື່ອແຍກແຍະອອກແລ້ວ ກໍຄວນຖືກກຳຈັດອອກຈາກຄຣິສຕະຈັກ. ຖ້າພວກເຂົາບໍ່ອອກຈາກຄຣິສຕະຈັກ ແລະ ຍັງຄົງສືບຕໍ່ສວຍໂອກາດກັບສະຖານະການເພື່ອຜົນໄດ້ຮັບສ່ວນຕົວຂອງຕົວເອງພາຍໃນຄຣິສຕະຈັກ, ນັ້ນກໍເປັນເພາະວ່າບໍ່ມີໃຜສາມາດແຍກແຍະໄດ້ວ່າພວກເຂົາແມ່ນຫຍັງກັນແທ້. ແນວໃດກໍຕາມ, ຜ່ານການໂອ້ລົມໃນມື້ນີ້ກ່ຽວກັບການສະແດງອອກຕ່າງໆຂອງຜູ້ສວຍໂອກາດເຫຼົ່ານີ້, ຜູ້ນໍາ ແລະ ຜູ້ເຮັດວຽກ ແລະ ຜູ້ຄົນທີ່ພຣະເຈົ້າເລືອກຄວນມີຄວາມເຂົ້າໃຈ ແລະ ການແຍກແຍະທີ່ຊັດເຈນກ່ຽວກັບຄົນປະເພດນີ້. ເມື່ອໃດທີ່ກວດພົບວ່າພວກເຂົາບໍ່ເຄີຍອ່ານພຣະທຳຂອງພຣະເຈົ້າ ຫຼື ອະທິຖານຕໍ່ພຣະເຈົ້າ, ບໍ່ສົນໃຈວຽກງານຂອງພຣະເຈົ້າ ຫຼື ຄວາມຈິງທີ່ພຣະເຈົ້າສະແດງອອກ, ບໍ່ສົນໃຈສິ່ງທີ່ເປັນບວກ ແລະ ບໍ່ຈິງຈັງກັບສິ່ງເຫຼົ່ານັ້ນ, ແລ້ວກໍຄວນລະວັງພວກເຂົາຢ່າງໃກ້ຊິດ. ມັນຈຳເປັນທີ່ຈະຕ້ອງສັງເກດເຈດຕະນາ ແລະ ຈຸດປະສົງຂອງພວກເຂົາໃນການເຊື່ອໃນພຣະເຈົ້າ ແລະ ກວດສອບໃຫ້ແນ່ໃຈເຖິງທັດສະນະຄະຕິຂອງພວກເຂົາຕໍ່ຄຣິສຕະຈັກ, ທັດສະນະຄະຕິຂອງພວກເຂົາຕໍ່ຄວາມຈິງ ແລະ ທັດສະນະຄະຕິຂອງພວກເຂົາຕໍ່ພຣະເຈົ້າ. ຖ້າມັນຊັດເຈນວ່າພວກເຂົາບໍ່ມີທັດສະນະຄະຕິທີ່ຖືກຕ້ອງ, ເມີນເສີຍເປັນພິເສດຕໍ່ການສະແຫວງຫາຄວາມຈິງ ແລະ ການປະຕິບັດໜ້າທີ່, ບໍ່ສະແດງຄວາມສົນໃຈໃດໆເລີຍ ແລະ ພວກເຂົາມີທັດສະນະຄະຕິທີ່ສົງໄສຕໍ່ພຣະທຳຂອງພຣະເຈົ້າຢູ່ສະເໝີ, ສາມາດຢືນຢັນໄດ້ວ່າຄົນເຫຼົ່ານີ້ແມ່ນຜູ້ສວຍໂອກາດ ແລະ ຜູ້ບໍ່ເຊື່ອ. ໃນກໍລະນີນັ້ນ, ບໍ່ຄວນຖືພວກເຂົາວ່າເປັນອ້າຍເອື້ອຍນ້ອງ; ພວກເຂົາບໍ່ແມ່ນສ່ວນໜຶ່ງຂອງຄຣິສຕະຈັກ. ແທນທີ່ຈະເປັນແນວນັ້ນ, ພວກເຂົາຄວນຖືກກຳຈັດອອກຈາກຄຣິສຕະຈັກ. ພວກເຂົາເຊື່ອມາຫຼາຍປີແລ້ວ ແຕ່ກໍຍັງບໍ່ຍອມຮັບຄວາມຈິງ; ມັນຈະເປັນປະໂຫຍດບໍທີ່ຈະໂອ້ລົມຄວາມຈິງກັບພວກເຂົາຕໍ່ໄປ? ມັນຈະເປັນຈິງໄດ້ບໍທີ່ຈະລໍຖ້າໃຫ້ພວກເຂົາກັບໃຈຕໍ່ໄປ? ຢ່າໄດ້ເຮັດວຽກກັບຄົນປະເພດນີ້ອີກຕໍ່ໄປ ແລະ ຢ່າໄດ້ລໍຖ້າໃຫ້ພວກເຂົາກັບໃຈ. ຖ້າພວກເຂົາບໍ່ເຕັມໃຈທີ່ຈະປະຕິບັດໜ້າທີ່ຂອງຕົນ ແລະ ຍັງຢາກຢູ່ໃນຄຣິສຕະຈັກຕໍ່ໄປໂດຍບໍ່ຍອມອອກໄປ, ຜູ້ນໍາຄຣິສຕະຈັກກໍຄວນຊອກຫາວິທີທີ່ຈະແຍກພວກເຂົາອອກຢ່າງສະຫຼຽວສະຫຼາດ. ການເຮັດແບບນີ້ເໝາະສົມບໍ? (ເໝາະແລ້ວ). ເມື່ອຄົນເຫຼົ່ານີ້ຖືກແຍກແຍະວ່າເປັນຜູ້ສວຍໂອກາດ, ພວກເຂົາກໍຖືກຈັດຢູ່ໃນກຸ່ມຂອງຄົນຊົ່ວຊ້າ ແລະ ຜູ້ບໍ່ເຊື່ອປະເພດຕ່າງໆແລ້ວ. ເນື່ອງຈາກພວກເຂົາເປັນຄົນຊົ່ວຊ້າ ແລະ ຜູ້ບໍ່ເຊື່ອ, ພວກເຂົາຈຶ່ງສອດຄ່ອງກັບຫຼັກການ ແລະ ເງື່ອນໄຂຂອງການຖືກກຳຈັດອອກ ຫຼື ຂັບໄລ່ອອກຈາກຄຣິສຕະຈັກ. ການກຳຈັດພວກເຂົາອອກແຕ່ຫົວທີແມ່ນດີກວ່າການກຳຈັດພວກເຂົາອອກໃນພາຍຫຼັງຢ່າງແນ່ນອນ. ການກຳຈັດພວກເຂົາອອກແຕ່ຫົວທີຊ່ວຍຫຼີກລ່ຽງບັນຫາຫຼາຍຢ່າງ ແລະ ພວກເຂົາກໍບໍ່ຈຳເປັນຕ້ອງຮູ້ສຶກເສຍໃຈອີກຕໍ່ໄປ. ເຈົ້າຄວນບອກຄົນປະເພດນີ້ຢ່າງຊັດເຈນວ່າ: “ເຈົ້າບໍ່ຈຳເປັນຕ້ອງຄິດໄລ່ໃນໃຈຢູ່ຕະຫຼອດວ່າຈະອອກໄປເມື່ອໃດ ຫຼື ຈະອອກໄປແນວໃດ ແລະ ເຈົ້າບໍ່ຈຳເປັນຕ້ອງຄິດໄລ່ຢູ່ຕະຫຼອດວ່າຈະຢູ່ ຫຼື ຈະໄປ. ເຮືອນຂອງພຣະເຈົ້າ ແລະ ພຣະເຈົ້າບໍ່ໄດ້ບັງຄັບຄົນ; ຖ້າເຈົ້າຢາກອອກໄປ, ຄຣິສຕະຈັກກໍຈະບໍ່ພະຍາຍາມຊັກຊວນໃຫ້ເຈົ້າຢູ່ຕໍ່. ແຕ່ມີສິ່ງໜຶ່ງທີ່ຕ້ອງເວົ້າໃຫ້ເຈົ້າເຂົ້າໃຈຢ່າງແຈ່ມແຈ້ງຄື: ຖ້າເຈົ້າແນ່ໃຈວ່າເຈົ້າບໍ່ແມ່ນຄົນຂອງເຮືອນຂອງພຣະເຈົ້າ ແລະ ເຈົ້າບໍ່ເຕັມໃຈທີ່ຈະເປັນສະມາຊິກຂອງຄຣິສຕະຈັກ, ກໍຈົ່ງອອກໄປໂດຍໄວເທົ່າທີ່ຈະໄວໄດ້; ຢ່າໄດ້ຊັກຊ້າ. ນີ້ກໍເພື່ອຜົນດີຂອງທຸກຄົນ. ຖ້າເຈົ້າເຊື່ອໃນການມີຢູ່ຂອງພຣະເຈົ້າ, ສາມາດຍອມຮັບພຣະທຳຂອງພຣະເຈົ້າວ່າເປັນຄວາມຈິງ ແລະ ເຕັມໃຈຢ່າງແທ້ຈິງທີ່ຈະເຂົ້າຮ່ວມຄຣິສຕະຈັກ, ເຈົ້າກໍເປັນສະມາຊິກຂອງຄຣິສຕະຈັກຢ່າງຖືກຕ້ອງ. ແຕ່ຕອນນີ້, ເຈົ້າບໍ່ແມ່ນ. ເຈົ້າມາເພື່ອສວຍໂອກາດ ແລະ ບາງເທື່ອເຈົ້າອາດຈະບໍ່ຮູ້ຕົວ ແຕ່ພວກເຮົາໄດ້ແຍກແຍະອອກແລ້ວ ໂດຍອີງຕາມພຣະທຳຂອງພຣະເຈົ້າ, ຄວາມຈິງ ແລະ ຫຼັກການຂອງຄຣິສຕະຈັກໃນການຈັດການກັບຄົນທຸກປະເພດ ທີ່ວ່າເຈົ້າແມ່ນຜູ້ສວຍໂອກາດ. ເຈົ້າຄອຍແຕ່ຄິດໄລ່ຫາເວລາທີ່ເໝາະສົມທີ່ຈະອອກຈາກຄຣິສຕະຈັກ; ສິ່ງນີ້ມັນຊ່າງເປັນຕາໜ້າລຳຄານ. ເຈົ້າບໍ່ຈຳເປັນຕ້ອງຊອກຫາເວລາທີ່ເໝາະສົມ; ເຈົ້າສາມາດອອກໄປໄດ້ດຽວນີ້. ຖ້າເຈົ້າບໍ່ແນ່ໃຈກ່ຽວກັບການປາກົດຕົວ ແລະ ພາລະກິດຂອງພຣະເຈົ້າຢູ່ສະເໝີ, ເຮົາກໍຈະບອກເຈົ້າຢ່າງຊັດເຈນດຽວນີ້ເລີຍວ່າ: ເຈົ້າບໍ່ຈຳເປັນຕ້ອງຄິດທົບທວນ ຫຼື ກວດສອບສິ່ງຕ່າງໆອີກຕໍ່ໄປ, ເຈົ້າບໍ່ຈຳເປັນຕ້ອງສ້າງຄວາມລຳບາກໃຫ້ກັບຕົນເອງອີກຕໍ່ໄປ, ເຈົ້າສາມາດອອກຈາກຄຣິສຕະຈັກໄປໄດ້ດຽວນີ້, ປະຕູຂອງເຮືອນຂອງພຣະເຈົ້າເປີດຢູ່ ແລະ ເຮືອນຂອງພຣະເຈົ້າຈະບໍ່ກັກຕົວເຈົ້າໄວ້, ເຮືອນຂອງພຣະເຈົ້າບໍ່ໄດ້ບັງຄັບຄົນ”. ການເຮັດແບບນີ້ເໝາະສົມບໍ? (ເໝາະສົມ). ໃຫ້ “ທາງອອກ” ແກ່ພວກເຂົາ; ຢ່າປ່ອຍໃຫ້ພວກເຂົາທົນທຸກທໍລະມານຢູ່ບ່ອນນີ້ທຸກມື້ຄືມົດໃນກະທະຮ້ອນ, ຖືກທໍລະມານຢູ່ຕະຫຼອດເວລາຈາກຄວາມຮູ້ສຶກ, ເນື້ອໜັງ, ອະນາຄົດຂອງພວກເຂົາ ແລະ ບັນຫາເລື່ອງການຢູ່ ຫຼື ການໄປ. ບໍ່ວ່າພວກເຂົາຈະຖືກທໍລະມານຈາກສິ່ງເຫຼົ່ານີ້ຫຼາຍສໍ່າໃດກໍຕາມ, ມັນກໍບໍ່ເຄີຍນໍາໄປສູ່ສິ່ງໃດເລີຍ. ພວກເຂົາຍັງຄົງຄິດທົບທວນຢູ່ໃນໃຈວ່າຈະອອກໄປເມື່ອໃດ, ຈະອອກໄປແນວໃດ, ພວກເຂົາຈະໄດ້ຮັບຄວາມສູນເສຍ ແລະ ໂຊກຮ້າຍບໍ ຖ້າພວກເຂົາອອກໄປໄວ ແລະ ພວກເຂົາຈະສາມາດໄດ້ຮັບພອນບໍ ຖ້າພວກເຂົາຢູ່ຕໍ່ໄປ. ຈະເປັນແນວໃດ ຖ້າພວກເຂົາອອກໄປແລ້ວພຣະທຳຂອງພຣະເຈົ້າສໍາເລັດເປັນຈິງ? ຈະເປັນແນວໃດ ຖ້າພວກເຂົາບໍ່ອອກໄປ ແລະ ພຣະທຳຂອງພຣະເຈົ້າຍັງຄົງບໍ່ສໍາເລັດເປັນຈິງ? ບໍ່ມີຄວາມຈຳເປັນທີ່ພວກເຂົາຈະຕ້ອງກັງວົນ ແລະ ກະວົນກະວາຍກ່ຽວກັບສິ່ງເຫຼົ່ານີ້ຢູ່ຕະຫຼອດເວລາ. ເນື່ອງຈາກພວກເຂົາບໍ່ໄດ້ເຊື່ອໃນພຣະເຈົ້າດ້ວຍຄວາມເຕັມໃຈຢ່າງແທ້ຈິງ, ພວກເຂົາກໍຄວນອອກໄປໂດຍໄວເທົ່າທີ່ຈະໄວໄດ້. ພວກເຂົາບໍ່ຄວນຢູ່ບ່ອນນີ້ເພື່ອສວຍໂອກາດຈາກສະຖານະການເພື່ອຜົນປະໂຫຍດສ່ວນຕົວ ໂດຍທໍາທ່າເປັນສິ່ງທີ່ເຂົາເຈົ້າບໍ່ແມ່ນ. ບອກເຮົາແດ່ວ່າມັນດີບໍທີ່ຈະແນະນຳພວກເຂົາແບບນີ້ ແລະ ຈັດການກັບມັນດ້ວຍວິທີນີ້? (ດີແລ້ວ). ມັນເກີນໄປບໍທີ່ຈະຈັດປະເພດຜູ້ສວຍໂອກາດເຂົ້າໃນກຸ່ມຄົນຊົ່ວຊ້າປະເພດຕ່າງໆທີ່ຈະຖືກກຳຈັດອອກ ຫຼື ຂັບໄລ່ອອກ? (ບໍ່ແມ່ນ). ບາງຄົນເວົ້າວ່າ: “ຈະຖືວ່າ່ຄົນປະເພດນີ້ເປັນຄົນຊົ່ວຊ້າໄດ້ແນວໃດ?” ໃນບັນດາຜູ້ບໍ່ເຊື່ອມີຄົນດີຈັກຄົນ? ໃນສາຍຕາຂອງພຣະເຈົ້າ, ອຸປະນິໄສ-ແກ່ນແທ້ຂອງຜູ້ທີ່ເຊື່ອໃນພຣະເຈົ້າ ແລະ ທີ່ຮັບຮູ້ວ່າມີພຣະເຈົ້າຢູ່ຈິງກໍຍັງຖືກຖືວ່າຊົ່ວຮ້າຍ, ແລ້ວແຮງໄກທີ່ຈະແມ່ນຜູ້ທີ່ບໍ່ເຊື່ອໃນພຣະເຈົ້າ ແລະ ບໍ່ຍອມຮັບການມີຢູ່ຂອງພຣະເຈົ້າໂດຍສິ້ນເຊີງ. ສະນັ້ນ ມັນເກີນໄປບໍທີ່ຈະຈັດປະເພດພວກເຂົາວ່າເປັນຄົນຊົ່ວຊ້າ? (ບໍ່ແມ່ນ). ຢ່າງໃດກໍຕາມ, ຢ່າງໜ້ອຍທີ່ສຸດ ພວກເຂົາກໍຍັງຖືກເອີ້ນວ່າຄົນ, ຄົນຊົ່ວຊ້າ. ມັນກໍດີພໍແລ້ວທີ່ພວກເຂົາບໍ່ໄດ້ຖືກຈັດປະເພດວ່າເປັນຜີຮ້າຍທີ່ຊົ່ວຊ້າ. ການຈັດປະເພດພວກເຂົາເຂົ້າໃນກຸ່ມຄົນຊົ່ວຊ້າແມ່ນເໝາະສົມ ແລະ ສົມຄວນຢ່າງຍິ່ງ; ມັນບໍ່ໄດ້ເກີນໄປເລີຍ. ຄົນຊົ່ວຊ້າດັ່ງກ່າວກໍເປັນໜຶ່ງໃນຄົນປະເພດຕ່າງໆທີ່ຈະຖືກກຳຈັດອອກ ຫຼື ຂັບໄລ່ອອກໂດຍເຮືອນຂອງພຣະເຈົ້າເຊັ່ນກັນ. ນີ້ຄືຜູ້ບໍ່ເຊື່ອປະເພດທີສີ່ ເຊິ່ງມີຈຸດປະສົງໃນການເຊື່ອໃນພຣະເຈົ້າແບບສວຍໂອກາດ.

ລັກສະນະຕົ້ນຕໍຂອງຜູ້ສວຍໂອກາດແມ່ນຫຍັງ? ຜ່ານການພົວພັນຂອງພວກເຈົ້າກັບຄົນເຫຼົ່ານີ້ ແລະ ການສັງເກດເບິ່ງອຸປະນິໄສ, ມຸມມອງ, ທັດສະນະຄະຕິ ຫຼື ຄວາມເປັນມະນຸດທີ່ພວກເຂົາເປີດເຜີຍ, ພວກເຈົ້າໄດ້ພົບເຫັນລັກສະນະຕົ້ນຕໍຫຍັງແດ່? ຈົ່ງສະຫຼຸບພວກມັນອອກມາ. (ຜູ້ສວຍໂອກາດບໍ່ໄດ້ມາເຊື່ອໃນພຣະເຈົ້າໃນເບື້ອງຕົ້ນເພື່ອສະແຫວງຫາຄວາມຈິງ. ພວກເຂົາໄດ້ຍິນວ່າຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດກຳລັງຈະເລີນຮຸ່ງເຮືອງ, ສະນັ້ນ ພວກເຂົາຈຶ່ງມາເຊື່ອໃນພຣະເຈົ້າດ້ວຍຄວາມຫວັງທີ່ຈະໄດ້ຮັບຜົນປະໂຫຍດ ແລະ ພອນບາງຢ່າງຈາກເຮືອນຂອງພຣະເຈົ້າ, ເພື່ອສະແຫວງຫາກຳໄລເທົ່ານັ້ນ. ຖ້າພວກເຂົາບໍ່ໄດ້ຮັບສິ່ງເຫຼົ່ານີ້ພາຍຫຼັງໄລຍະໜຶ່ງ, ພວກເຂົາກໍຢາກຈະອອກໄປ. ຄົນເຫຼົ່ານີ້ບໍ່ໄດ້ເຊື່ອໃນພຣະເຈົ້າຢ່າງຈິງໃຈ ແລະ ບໍ່ສົນໃຈໃນການເຊື່ອໃນພຣະເຈົ້າເລີຍ). ບັນຫາໃຫຍ່ທີ່ສຸດຂອງຜູ້ສວຍໂອກາດແມ່ນຫຍັງ? ບັນຫາຫຼັກກໍຄື ພວກເຂົາບໍ່ສົນໃຈຄວາມຈິງ ແຕ່ສົນໃຈທີ່ສຸດໃນການໄດ້ຮັບພອນ, ສະນັ້ນ ມັນຈຶ່ງເປັນເລື່ອງຍາກທີ່ສຸດສຳລັບພວກເຂົາທີ່ຈະຍອມຮັບຄວາມຈິງ. ບາງຄົນເວົ້າວ່າ: “ເຈົ້າບໍ່ສາມາດກຳຈັດ ຫຼື ຂັບໄລ່ພວກເຂົາອອກພຽງເພາະວ່າພວກເຂົາບໍ່ສົນໃຈຄວາມຈິງ, ແມ່ນບໍ?” ການທີ່ຄົນເຫຼົ່ານີ້ຂາດຄວາມສົນໃຈຄວາມຈິງແມ່ນສະແດງອອກຕົ້ນຕໍຄື ພວກເຂົາບໍ່ເຄີຍອ່ານພຣະທຳຂອງພຣະເຈົ້າ ຫຼື ໂອ້ລົມຄວາມຈິງ. ຖ້າພວກເຂົາໄດ້ຍິນຄົນໃດຄົນໜຶ່ງໂອ້ລົມຄວາມຈິງ ແລະ ເວົ້າກ່ຽວກັບການຮູ້ຈັກຕົນເອງ ຫຼື ການສະແຫວງຫາຄວາມຈິງເພື່ອແກ້ໄຂບັນຫາ, ພວກເຂົາຈະຮູ້ສຶກເບື່ອໜ່າຍເປັນພິເສດໃນໃຈ ແລະ ບໍ່ສົນໃຈເລີຍ ແລະ ພວກເຂົາກໍເລີ່ມເຊືອບຫຼັບ. ພວກເຂົາເບື່ອໜ່າຍສິ່ງເຫຼົ່ານີ້ຢ່າງສຸດຂີດ ແລະ ເຖິງກັບໃຊ້ການເວົ້າຈາໄຮ້ສາລະ, ການເວົ້າກ່ຽວກັບໄພພິບັດ ແລະ ການໂອ້ລົມກ່ຽວກັບການທີ່ພຣະເຈົ້າສະແດງໝາຍສຳຄັນ ແລະ ການອັດສະຈັນ ເພື່ອລົບກວນຄົນອື່ນຈາກການໂອ້ລົມຄວາມຈິງ. ຜົນກໍຄືບາງຄົນທີ່ບໍ່ສະແຫວງຫາຄວາມຈິງກໍຕື່ນເຕັ້ນເມື່ອໄດ້ຍິນຫົວຂໍ້ເຫຼົ່ານີ້ ແລະ ເຂົ້າຮ່ວມໃນການສົນທະນາ. ນີ້ບໍ່ແມ່ນການລົບກວນຊີວິດຄຣິສຕະຈັກຢ່າງຈະແຈ້ງບໍ? ພວກເຂົາບໍ່ຄ່ອຍໄດ້ອ່ານພຣະທຳຂອງພຣະເຈົ້າໃນຊີວິດປະຈຳວັນຂອງພວກເຂົາ ແລະ ເມື່ອພວກເຂົາອ່ານເປັນບາງຄັ້ງຄາວ ກໍອາດຈະເປັນເພາະມີບາງສິ່ງລົບກວນຈິດໃຈຂອງພວກເຂົາ. ພວກເຂົາບໍ່ສົນໃຈການເຕົ້າໂຮມ, ການກິນ ແລະ ການດື່ມພຣະທຳຂອງພຣະເຈົ້າ ຫຼື ການໂອ້ລົມພຣະທຳຂອງພຣະເຈົ້າ. ພວກເຂົາສົນໃຈແຕ່ພຽງວ່າ: “ມື້ຂອງພຣະເຈົ້າຈະມາເຖິງເມື່ອໃດ? ຄວາມຫາຍຍະນະໃຫຍ່ຈະສິ້ນສຸດລົງເມື່ອໃດ? ພວກເຮົາຈະສາມາດເພີດເພີນກັບພອນແຫ່ງອານາຈັກສະຫວັນໄດ້ເມື່ອໃດ?” ພວກເຂົາສົງໄສກ່ຽວກັບສິ່ງເຫຼົ່ານີ້ຢູ່ສະເໝີ. ຖ້າບໍ່ມີໃຜໂອ້ລົມກ່ຽວກັບຫົວຂໍ້ເຫຼົ່ານີ້, ພວກເຂົາກໍຈະເຂົ້າໄປຄົ້ນຫາໃນອິນເຕີເນັດ ແລະ ຫຼັງຈາກທີ່ຄົ້ນຫາແລ້ວ, ພວກເຂົາກໍເລີ່ມເຜີຍແຜ່ສິ່ງເຫຼົ່ານີ້ໃນລະຫວ່າງການເຕົ້າໂຮມ. ຫົວໃຈຂອງພວກເຂົາເຕັມໄປດ້ວຍສິ່ງເຫຼົ່ານີ້. ຕາບໃດທີ່ພວກເຂົາໄດ້ຍິນຄົນອື່ນໂອ້ລົມກ່ຽວກັບຫົວຂໍ້ທີ່ພວກເຂົາສົນໃຈ, ພວກເຂົາກໍສາມາດເວົ້າເສີມ ແລະ ເຂົ້າຮ່ວມການໂອ້ລົມໄດ້. ແຕ່ທັນທີທີ່ພວກເຂົາໄດ້ຍິນເນື້ອຫາທີ່ກ່ຽວຂ້ອງກັບຄວາມຈິງ ຫຼື ພຣະທຳຂອງພຣະເຈົ້າ, ພວກເຂົາກໍບໍ່ຢາກຟັງ. ພວກເຂົາເລີ່ມເຊືອບຫຼັບ ແລະ ບາງຄົນກໍເຖິງກັບອອກໄປ ໃນຂະນະທີ່ຄົນອື່ນກໍເລີ່ມເກົາຫູເກົາຫົວ, ສະແດງທ່າທາງທີ່ຂີ້ຮ້າຍທຸກຮູບແບບອອກມາ. ເຈົ້າເວົ້າວ່າ: “ໃຫ້ໂອ້ລົມພຣະທຳຂອງພຣະເຈົ້າກັນເທາະ”. ພວກເຂົາກໍເວົ້າວ່າ: “ຂ້ອຍຫິວນໍ້າ, ຂ້ອຍຕ້ອງດື່ມນໍ້າ”. ເຈົ້າເວົ້າວ່າ: “ໃຫ້ໂອ້ລົມກ່ຽວກັບການຮູ້ຈັກຕົນເອງກັນເທາະ” ຫຼື “ໃຫ້ໂອ້ລົມກ່ຽວກັບລາຍລະອຽດຂອງການປະຕິບັດໜ້າທີ່ກັນເທາະ; ໃຫ້ເບິ່ງວ່າພຣະທຳຂອງພຣະເຈົ້າກ່າວແນວໃດກ່ຽວກັບເລື່ອງນີ້ ແລະ ຫຼັກການຄວາມຈິງແມ່ນຫຍັງ”. ພວກເຂົາກໍເວົ້າວ່າ: “ຂ້ອຍມີວຽກຕ້ອງເຮັດ. ຂ້ອຍຂໍໂຕໄປກ່ອນ. ພວກເຈົ້າລົມກັນຕໍ່ສາ”. ພວກເຂົາຊອກຫາຂໍ້ອ້າງທຸກປະເພດເພື່ອປະຕິເສດ ແລະ ບໍ່ຍອມຮັບການໂອ້ລົມພຣະທຳຂອງພຣະເຈົ້າ ແລະ ຄວາມຈິງ. ສິ່ງນີ້ເປີດເຜີຍຄວາມຈິງຢ່າງຊັດເຈນວ່າ ພວກເຂົາບໍ່ພຽງແຕ່ບໍ່ຮັກຄວາມຈິງ ແຕ່ພວກເຂົາຍັງເບື່ອໜ່າຍ ແລະ ຕໍ່ຕ້ານຄວາມຈິງຈາກສ່ວນເລິກຂອງຫົວໃຈຂອງພວກເຂົາອີກດ້ວຍ. ເມື່ອໃດກໍຕາມທີ່ກ່າວເຖິງພຣະທຳຂອງພຣະເຈົ້າ, ຄວາມຈິງ, ພວກເຂົາບໍ່ໄດ້ຄັດຄ້ານ ຫຼື ໂຕ້ຖຽງຢ່າງເປີດເຜີຍ ແຕ່ຊອກຫາຂໍ້ອ້າງຕ່າງໆເພື່ອປະຕິເສດ ແລະ ຫຼີກລ່ຽງພວກມັນ. ພຶດຕິກຳເຫຼົ່ານີ້ບໍ່ສາມາດສະແດງໃຫ້ເຫັນຢ່າງຊັດເຈນບໍວ່າພວກເຂົາແມ່ນຜູ້ສວຍໂອກາດ? ມັນບໍ່ໄດ້ຊີ້ໃຫ້ເຫັນຢ່າງຊັດເຈນບໍວ່າພວກເຂົາແມ່ນຜູ້ບໍ່ເຊື່ອ ທີ່ເຊື່ອໃນພຣະເຈົ້າເພື່ອຈຸດປະສົງບາງຢ່າງ, ເພື່ອການສວຍໂອກາດ? (ແມ່ນແລ້ວ). ບາງຄົນເວົ້າວ່າ: “ເຈົ້າເວົ້າວ່າພວກເຂົາແມ່ນຜູ້ບໍ່ເຊື່ອ ແລະ ບໍ່ໄດ້ຕິດຕາມພຣະເຈົ້າຢ່າງຈິງໃຈ, ສະນັ້ນ ເປັນຫຍັງພວກເຂົາຈຶ່ງສາມາດເຊື່ອມາຈົນເຖິງປັດຈຸບັນ ແລະ ຍັງຄົງອອກເຫື່ອເທແຮງ ແລະ ອົດທົນຕໍ່ຄວາມຍາກລຳບາກເພື່ອວຽກງານຂອງຄຣິສຕະຈັກໄດ້?” ພຶດຕິກຳທີ່ເຮົາຫາກໍກ່າວເຖິງນັ້ນບໍ່ພຽງພໍທີ່ຈະຕອບຄຳຖາມນີ້ບໍ? ພຶດຕິກຳເຫຼົ່ານີ້ພຽງພໍທີ່ຈະພິສູດວ່າການແຍກແຍະ ແລະ ການກຳນົດລັກສະນະຂອງພວກເຮົາກ່ຽວກັບພວກເຂົາແມ່ນຖືກຕ້ອງ. ສະນັ້ນ, ເພື່ອປະເມີນວ່າຈຸດປະສົງຂອງບຸກຄົນໃດໜຶ່ງໃນການເຊື່ອໃນພຣະເຈົ້າເປັນການສວຍໂອກາດ ຫຼື ບໍ່, ເຈົ້າຄວນປະເມີນ ແລະ ແຍກແຍະມັນໂດຍອີງໃສ່ທັດສະນະຄະຕິຂອງພວກເຂົາຕໍ່ພຣະເຈົ້າ, ພາລະກິດຂອງພຣະເຈົ້າ, ຄວາມຈິງ ແລະ ຕໍ່ສິ່ງທີ່ເປັນບວກ ແລະ ສິ່ງທີ່ເປັນລົບ. ນີ້ແມ່ນວິທີທີ່ຖືກຕ້ອງທີ່ສຸດ. ມັນບໍ່ຖືກຕ້ອງ ແລະ ບໍ່ອີງຕາມຄວາມເປັນຈິງທີ່ຈະປະເມີນມັນໂດຍອີງໃສ່ພຶດຕິກຳ ແລະ ການກະທຳພາຍນອກຂອງພວກເຂົາ. ມີພຽງແຕ່ຄວາມຄິດພາຍໃນທີ່ແທ້ຈິງ ແລະ ທັດສະນະຄະຕິຂອງພວກເຂົາຕໍ່ພຣະເຈົ້າ ແລະ ຄວາມຈິງເທົ່ານັ້ນທີ່ເປີດເຜີຍບັນຫາ; ມີພຽງແຕ່ສິ່ງເຫຼົ່ານີ້ເທົ່ານັ້ນທີ່ເປັນມາດຕະຖານທີ່ຖືກຕ້ອງທີ່ສຸດສຳລັບການກຳນົດລັກສະນະວ່າພວກເຂົາແມ່ນຄົນປະເພດໃດ. ຕອນນີ້, ໂດຍພື້ນຖານແລ້ວ ພວກເຈົ້າເຂົ້າໃຈແຈ່ມແຈ້ງກ່ຽວກັບແກ່ນແທ້ຂອງຜູ້ທີ່ມີຈຸດປະສົງໃນການເຊື່ອໃນພຣະເຈົ້າແບບສວຍໂອກາດແລ້ວບໍ? ພວກເຈົ້າທຸກຄົນເຄີຍພົບພໍ້ຄົນປະເພດນີ້ແດ່ບໍ? (ເຄີຍ). ມັນຈະດີກວ່າທີ່ຄົນປະເພດນີ້ຈະອອກໄປໂດຍໄວເທົ່າທີ່ຈະໄວໄດ້. ຖ້າພວກເຂົາເຕັມໃຈຢ່າງແທ້ຈິງທີ່ຈະຮັບໃຊ້, ກໍຍັງສາມາດເກັບພວກເຂົາໄວ້ໄດ້ຢ່າງບໍ່ເຕັມໃຈ. ແນວໃດກໍຕາມ, ຖ້າພວກເຂົາບໍ່ປະຕິບັດໜ້າທີ່ຂອງຕົນ ແລະ ບໍ່ສາມາດຮັບໃຊ້ ແຕ່ພັດກໍ່ການລົບກວນ ແລະ ສົ່ງຜົນກະທົບໃນທາງລົບຕໍ່ວຽກງານຂອງຄຣິສຕະຈັກ ແລະ ຊີວິດຄຣິສຕະຈັກ, ກໍຄວນໃຫ້ພວກເຂົາອອກໄປໂດຍໄວເທົ່າທີ່ຈະໄວໄດ້. ນີ້ຄືຫຼັກການສຳລັບການກຳຈັດຜູ້ບໍ່ເຊື່ອອອກ. ເຮືອນຂອງພຣະເຈົ້າຕ້ອງການຄົນທີ່ເຊື່ອໃນພຣະເຈົ້າຢ່າງຈິງໃຈ ແລະ ຮັກຄວາມຈິງ; ເຮືອນຂອງພຣະອົງຕ້ອງການຜູ້ຮັບໃຊ້ທີ່ຈົງຮັກພັກດີ. ເຮືອນຂອງພຣະເຈົ້າບໍ່ຕ້ອງການຜູ້ບໍ່ເຊື່ອ ຫຼື ຜູ້ທີ່ລັງເລສັງເກດການມາເພື່ອໃຫ້ຄົບຈໍານວນຊື່ໆຢ່າງເດັດຂາດ. ຄຣິສຕະຈັກບໍ່ຕ້ອງການຄົນໃດຄົນໜຶ່ງເພື່ອໃຫ້ຄົບຈຳນວນເຊັ່ນກັນ. ພວກເຮົາຈະຈົບການໂອ້ລົມກ່ຽວກັບຫົວຂໍ້ນີ້ໄວ້ພຽງເທົ່ານີ້.

E. ການອາໄສຄຣິດຕະຈັກກິນ

ຕໍ່ໄປພວກເຮົາຈະໂອ້ລົມກັນກ່ຽວກັບຈຸດປະສົງຂໍ້ທີຫ້າ: ການເຊື່ອໃນພຣະເຈົ້າເພື່ອອາໄສຄຣິດຕະຈັກກິນ. ພວກເຈົ້າທຸກຄົນຄຸ້ນເຄີຍກັບຫົວຂໍ້ການອາໄສຄຣິດຕະຈັກກິນນີ້, ແມ່ນບໍ່? (ແມ່ນແລ້ວ). ຄົນປະເພດທີ່ອາໄສຄຣິດຕະຈັກກິນນີ້ມີການສະແດງອອກຫຍັງແດ່? ພວກເຮົາຈະສາມາດລະບຸໄດ້ຜ່ານການສະແດງອອກໃດແດ່ວ່າ ຈຸດປະສົງໃນການເຊື່ອໃນພຣະເຈົ້າຂອງພວກເຂົາບໍ່ບໍລິສຸດ, ວ່າພວກເຂົາບໍ່ໄດ້ຕິດຕາມພຣະເຈົ້າຢ່າງຈິງໃຈ ຫຼື ພະຍາຍາມທີ່ຈະໄດ້ຮັບຄວາມລອດພົ້ນ ແລະ ວ່າພວກເຂົາບໍ່ໄດ້ເຂົ້າມາເພື່ອສະແຫວງຫາ ແລະ ຍອມຮັບຄວາມຈິງ ແລະ ປະຕິບັດພຣະທຳຂອງພຣະເຈົ້າບົນພື້ນຖານຂອງຄວາມເຊື່ອໃນການມີຢູ່ຂອງພຣະເຈົ້າ ແລະ ຄວາມເຕັມໃຈທີ່ຈະຍອມຮັບຄວາມລອດພົ້ນຂອງພຣະເຈົ້າ ເພື່ອທີ່ພວກເຂົາຈະສາມາດບັນລຸເປົ້າໝາຍໃນການໄດ້ຮັບຄວາມລອດພົ້ນ ແຕ່ເຂົ້າມາເພື່ອອາໄສຄຣິດຕະຈັກກິນຕ່າງຫາກ? ການອາໄສຄຣິດຕະຈັກກິນໝາຍຄວາມວ່າແນວໃດ? ຄວາມໝາຍໃນລະດັບຜິວເຜີນແມ່ນຈະແຈ້ງຫຼາຍ. ມັນໝາຍເຖິງການເຂົ້າຮ່ວມນິກາຍໃດໜຶ່ງຜ່ານຄວາມເຊື່ອທາງສາສະໜາ ເພື່ອແກ້ໄຂບັນຫາທີ່ກ່ຽວຂ້ອງກັບຊີວິດປະຈຳວັນຂອງຕົນ ແລະ ບັນຫາການມີອາຫານການກິນ. ນີ້ຄືຄຳນິຍາມຂອງການອາໄສຄຣິດຕະຈັກກິນທີ່ກະທັດຮັດ ແລະ ຊັດເຈນທີ່ສຸດ ແລະ ມັນກໍເປັນຄຳນິຍາມທີ່ແຈ່ມແຈ້ງທີ່ສຸດເຊັ່ນກັນ. ແລ້ວຄົນເຫຼົ່ານີ້ສະແດງອອກແນວໃດຈຶ່ງເປັນການຢືນຢັນວ່າພວກເຂົາບໍ່ແມ່ນຜູ້ເຊື່ອທີ່ແທ້ຈິງ ແຕ່ເຂົ້າມາເພື່ອອາໄສຄຣິດຕະຈັກກິນຕ່າງຫາກ? ບາງຄົນມີຄວາມຊ່ຽວຊານໃນທັກສະໃດໜຶ່ງ ແລະ ມີຄວາມສາມາດໃນການເຮັດວຽກຄືກັບຄົນປກກະຕິ ແຕ່ພວກເຂົາເຫັນວ່າສັງຄົມນີ້ບໍ່ຍຸຕິທຳ ແລະ ມັນບໍ່ແມ່ນເລື່ອງງ່າຍທີ່ຈະຫາລ້ຽງຊີບດ້ວຍການເຮັດວຽກໃນສັງຄົມ. ການຫາເງິນດ້ວຍການເຮັດວຽກເພື່ອລ້ຽງດູສະມາຊິກທຸກຄົນໃນຄອບຄົວຮຽກຮ້ອງໃຫ້ຕ້ອງຕື່ນແຕ່ເຊົ້າ ແລະ ເຂົ້ານອນເດິກ, ທົນກັບຄວາມຍາກລຳບາກຫຼາຍຢ່າງ ແລະ ອົດທົນຕໍ່ຄວາມທຸກໃຈຫຼາຍຢ່າງ, ຄົນເຮົາຕ້ອງມີໄຫວພິບ ແລະ ປັບຕົວເກັ່ງເຊັ່ນກັນ ແຕ່ກໍຕ້ອງໂຫດຮ້າຍ ແລະ ຊົ່ວຊ້າພໍສົມຄວນ ແລະ ຕ້ອງມີກົນອຸບາຍ ແລະ ຄວາມສາມາດ, ເມື່ອນັ້ນຈຶ່ງຈະສາມາດມີຊີວິດການເປັນຢູ່ທີ່ໝັ້ນຄົງ ແລະ ຕັ້ງຕົວໃນສັງຄົມໄດ້. ເມື່ອເບິ່ງຄົນທີ່ເຮັດວຽກ, ບໍ່ວ່າຈະຢູ່ໃນອຸດສາຫະກຳໃດ ແລະ ບໍ່ວ່າພວກເຂົາຈະຢູ່ໃນຊົນຊັ້ນສັງຄົມລະດັບສູງ, ກາງ ຫຼື ຕໍ່າ, ການຫາລ້ຽງຊີບກໍບໍ່ແມ່ນເລື່ອງງ່າຍ. ພະນັກງານຫ້ອງການເຫຼົ່ານັ້ນມີທ່າທາງເບິ່ງດີພາຍນອກ, ດ້ວຍຮູບຮ່າງໜ້າຕາທີ່ສະຫງ່າງາມ, ຕຳແໜ່ງທີ່ສູງ, ຄຸນວຸດທິການສຶກສາທີ່ສູງ ແລະ ເງິນເດືອນ ແລະ ຜົນປະໂຫຍດທີ່ດີ ແລະ ທຸກຄົນກໍອິດສາພວກເຂົາ ແຕ່ອຸປະສັກແຕ່ລະຢ່າງທີ່ພວກເຂົາພົບພໍ້ໃນບ່ອນເຮັດວຽກກໍຄືການທົດສອບອັນແສນສາຫັດ. ການເຮັດວຽກໃນຂະແໜງການໃດກໍບໍ່ແມ່ນເລື່ອງງ່າຍ. ການເປັນຊາວກະສິກອນ ແລະ ການເຮັດໄຮ່ໄຖນາຍິ່ງຍາກກວ່າ. ຊາວກະສິກອນເຮັດວຽກໜັກຢ່າງແສນສາຫັດ ແຕ່ພວກເຂົາກໍໄດ້ພຽງແຕ່ອາຫານພໍລ້ຽງຄອບຄົວ, ພວກເຂົາບໍ່ມີເງິນຊື້ເຄື່ອງນຸ່ງ ແລະ ສິ່ງຂອງຈຳເປັນອື່ນໆ ຫຼື ສ້ອມແປງເຮືອນຂອງພວກເຂົາ ແລະ ເມື່ອພວກເຂົາຢາກໃຊ້ເງິນ, ພວກເຂົາກໍຕ້ອງອາໄສການຂາຍຜັກ ຫຼື ລ້ຽງສັດເພື່ອເຮັດເຊັ່ນນັ້ນ, ການເປັນຊາວກະສິກອນຍິ່ງທຸກຍາກລຳບາກກວ່າ! ດັ່ງທີ່ພວກຜູ້ບໍ່ເຊື່ອເວົ້າວ່າ “ເງິນຫາຍາກ, ເກີດງ່າຍ ແຕ່ຢູ່ຍາກ”, ການຫາລ້ຽງຊີບແມ່ນຍາກຫຼາຍ. ບາງຄົນບໍ່ມີຊ່ອງທາງໃນການຫາລ້ຽງຊີບ ແລະ ພວກເຂົາເຫັນວ່າພວກຜູ້ບໍ່ເຊື່ອຊົ່ວຮ້າຍຫຼາຍ ແລະ ຄິດວ່າຜູ້ທີ່ມີຄວາມເຊື່ອທາງສາສະໜາເປັນຄົນບໍ່ມີເລ່ຫຼ່ຽມ ແລະ ການຫາລ້ຽງຊີບໃນຄຣິດຕະຈັກອາດຈະງ່າຍກວ່າໜ້ອຍໜຶ່ງ, ສະນັ້ນ ພວກເຂົາຈຶ່ງສວຍໂອກາດທີ່ເຮືອນຂອງພຣະເຈົ້າປະກາດພຣະກິດຕິຄຸນເພື່ອແຊກຊຶມເຂົ້າໄປໃນຄຣິດຕະຈັກ. ຫຼັງຈາກທີ່ໄດ້ຍິນວ່າຜູ້ທີ່ປະຕິບັດໜ້າທີ່ຈະໄດ້ຮັບອາຫານ, ພວກເຂົາກໍມາເພື່ອປະຕິບັດໜ້າທີ່. ບາງຄົນທີ່ຢາກປະຕິບັດໜ້າທີ່ກໍຄິດວ່າ “ຂ້ອຍເປັນເສົາຫຼັກຂອງຄອບຄົວ. ຕາບໃດທີ່ມີຄົນເຮັດໄຮ່ໄຖນາຢູ່ເຮືອນ ແລະ ຄ່າໃຊ້ຈ່າຍໃນຄອບຄົວຂອງຂ້ອຍມີຄົນຈັດຫາໃຫ້, ຂ້ອຍກໍຈະປະຕິບັດໜ້າທີ່ຂອງຂ້ອຍ”. ຈຸດປະສົງຫຼັກຂອງພວກເຂົາໃນການເຊື່ອໃນພຣະເຈົ້າ ແລະ ການປະຕິບັດໜ້າທີ່ກໍເພື່ອໄດ້ຮັບອາຫານທີ່ພຽງພໍ ແລະ ເຄື່ອງນຸ່ງທີ່ເຮັດໃຫ້ອຸ່ນເພື່ອຮັບປະກັນການຢູ່ລອດຂອງພວກເຂົາ ເພື່ອໃຫ້ມີອາຫານກິນສາມຄາບຕໍ່ມື້ ແລະ ບໍ່ຈຳເປັນຕ້ອງອາໄສການເຮັດວຽກ ແລະ ການຫາເງິນເພື່ອລ້ຽງຊີບອີກຕໍ່ໄປ; ທຸກຢ່າງດີສຳລັບພວກເຂົາ ຕາບໃດທີ່ພວກເຂົາໄດ້ຮັບການຊ່ວຍເຫຼືອຈາກຄຣິດຕະຈັກ ແລະ ອ້າຍເອື້ອຍນ້ອງ. ເພື່ອບັນລຸເປົ້າໝາຍນີ້, ພວກເຂົາເຮັດທຸກຢ່າງທີ່ຄຣິດຕະຈັກຈັດແຈງໃຫ້ພວກເຂົາເຮັດ. ຍັງມີບາງຄົນທີ່ຫຼັງຈາກເຂົ້າຮ່ວມຄຣິດຕະຈັກແລ້ວ ກໍເລີ່ມຮຽນຮູ້ວິທີເປັນຜູ້ນຳ ແລະ ເທດສະໜາ. ພວກເຂົາອ່ານພຣະທຳຂອງພຣະເຈົ້າຫຼາຍ, ສໍາເນົາ ແລະ ທ່ອງຈຳພຣະທຳຂອງພຣະເຈົ້າຫຼາຍ ແລະ ຫຼັງຈາກທ່ອງຈຳໄດ້ແລ້ວ, ພວກເຂົາກໍຮຽນເທດສະໜາໃຫ້ຄົນອື່ນຟັງ ແລະ ຊ່ວຍເຫຼືອຜູ້ຄົນແກ້ໄຂບັນຫາ. ພວກເຂົາພະຍາຍາມທຸກວິທີທາງເພື່ອຊ່ວຍເຫຼືອທຸກຄົນ ແລະ ຫວັງວ່າຜູ້ຄົນຈະຍື່ນມືມາຊ່ວຍເຫຼືອພວກເຂົາຫຼັງຈາກທີ່ໄດ້ຮັບການຊ່ວຍເຫຼືອຈາກພວກເຂົາ ແລະ ຫວັງວ່າຜູ້ຄົນຈະຮູ້ສຶກຂອບໃຈພວກເຂົາຫຼັງຈາກທີ່ໄດ້ຟັງຄຳເທດສະໜາ ແລະ ພຣະທຳຂອງພຣະເຈົ້າທີ່ພວກເຂົາເທດສະໜາ ແລະ ດ້ວຍເຫດນີ້ຈຶ່ງໃຫ້ທານ ແລະ ຊ່ວຍເຫຼືອພວກເຂົາ. ຕົວຢ່າງ: ຖ້າພວກເຂົາບໍ່ມີເງິນຈ່າຍຄ່ານ້ຳປະປາ ແລະ ຄ່າໄຟຢູ່ເຮືອນ, ອ້າຍເອື້ອຍນ້ອງກໍສາມາດຊ່ວຍຈ່າຍໃຫ້ພວກເຂົາໄດ້ ແລະ ຖ້າພວກເຂົາບໍ່ມີເງິນຈ່າຍຄ່າຮຽນຂອງລູກ ຫຼື ຄ່າປິ່ນປົວພໍ່ແມ່ທີ່ເຈັບປ່ວຍ, ຄຣິດຕະຈັກ ຫຼື ອ້າຍເອື້ອຍນ້ອງກໍສາມາດສະໜອງເງິນທຶນເຫຼົ່ານີ້ໃຫ້ໄດ້ ເພາະວ່າພວກເຂົາກຳລັງປະຕິບັດໜ້າທີ່. ດ້ວຍວິທີນີ້, ພວກເຂົາຈຶ່ງຮູ້ສຶກສະບາຍໃຈໃນການເຊື່ອໃນພຣະເຈົ້າ ແລະ ຮູ້ສຶກວ່າຄວາມເຊື່ອໃນພຣະເຈົ້າຂອງພວກເຂົາຄຸ້ມຄ່າ, ວ່າພວກເຂົາບໍ່ໄດ້ສູນເສຍຫຍັງ ແລະ ວ່າພວກເຂົາໄດ້ບັນລຸເປົ້າໝາຍຂອງພວກເຂົາແລ້ວ. ພວກເຂົາຂອບໃຈພຣະເຈົ້າຢ່າງຕໍ່ເນື່ອງໃນໃຈຂອງພວກເຂົາ ໂດຍກ່າວວ່າ “ທັງໝົດນີ້ແມ່ນພຣະຄຸນຂອງພຣະເຈົ້າ, ແມ່ນຄວາມກະລຸນາຂອງພຣະເຈົ້າ. ຂອບໃຈພຣະເຈົ້າ!”. ເພື່ອ “ຕອບແທນ” ຄວາມຮັກຂອງພຣະເຈົ້າ, ພວກເຂົາຈຶ່ງ “ປະຕິບັດຕາມ” ການຈັດແຈງຂອງຄຣິດຕະຈັກ ແລະ ຕາບໃດທີ່ພວກເຂົາໄດ້ຮັບອາຫານ ແລະ ຄ່າໃຊ້ຈ່າຍໃນການດຳລົງຊີວິດ, ພວກເຂົາກໍຈະເຮັດວຽກທຸກປະເພດ. ເປົ້າໝາຍຂອງພວກເຂົາກໍພຽງເພື່ອຮັບປະກັນຊີວິດການເປັນຢູ່ທີ່ໝັ້ນຄົງເປັນການຕອບແທນ. ເມື່ອໃດທີ່ຄຣິດຕະຈັກເມີນເສີຍຕໍ່ຄວາມຕ້ອງການໃນການດຳລົງຊີວິດຂອງພວກເຂົາ ແລະ ບໍ່ໄດ້ແກ້ໄຂຄວາມຍາກລຳບາກຂອງພວກເຂົາຢ່າງທັນການ, ພວກເຂົາກໍຈະບໍ່ພໍໃຈ. ທັດສະນະຄະຕິຂອງພວກເຂົາຕໍ່ວຽກງານຂອງຄຣິດຕະຈັກ ແລະ ໜ້າທີ່ທີ່ເຮືອນຂອງພຣະເຈົ້າມອບໝາຍໃຫ້ພວກເຂົາກໍປ່ຽນແປງທັນທີ. ພວກເຂົາເວົ້າວ່າ “ແບບນີ້ບໍ່ໄດ້ແລ້ວ, ຂ້ອຍຕ້ອງອອກໄປຫາເງິນ. ໃນເມື່ອກ່ອນ, ຂ້ອຍບໍ່ມີໂອກາດຫາເງິນ ເພາະຂ້ອຍເຮັດວຽກງານຂອງຄຣິດຕະຈັກ. ຂ້ອຍເຖິງກັບສ່ຽງທີ່ຈະຖືກມັງກອນແດງທີ່ຍິ່ງໃຫຍ່ຈັບກຸມເລື້ອຍໆ ໂດຍການອອກໜ້າເພື່ອເຮັດວຽກງານນັ້ນ ແລະ ຂ້ອຍກໍເປັນທີ່ຮູ້ຈັກຂອງຜູ້ຄົນຢູ່ທົ່ວທຸກແຫ່ງ. ຕອນນີ້ມັນບໍ່ສະດວກສຳລັບຂ້ອຍທີ່ຈະຫາເງິນ. ຂ້ອຍຄວນເຮັດແນວໃດ?” ໃນສະຖານະການແບບນີ້, ພວກເຂົາຈະນຳສະເໜີຄວາມຍາກລຳບາກ ແລະ ຄວາມຕ້ອງການຂອງພວກເຂົາຕໍ່ອ້າຍເອື້ອຍນ້ອງຢ່າງຈິງຈັງ, ແມ່ນແຕ່ຍື່ນມືອອກໄປ ແລະ ຮຽກຮ້ອງຈາກເຮືອນຂອງພຣະເຈົ້າ. ບາງຄົນບໍ່ມີເງິນສຳລັບຄ່າໃຊ້ຈ່າຍໃນການດຳລົງຊີວິດ ຫຼື ສຳລັບໄວຊະລາ ແຕ່ພວກເຂົາບໍ່ໄດ້ແກ້ໄຂບັນຫາເຫຼົ່ານີ້ດ້ວຍຕົນເອງ. ແທນທີ່ຈະເປັນແນວນັ້ນ, ພວກເຂົາຕ້ອງການອາໄສການອອກເຫື່ອແຮງໃນເຮືອນຂອງພຣະເຈົ້າເພື່ອຫາເງິນສຳລັບຄ່າໃຊ້ຈ່າຍໃນການດຳລົງຊີວິດຂອງພວກເຂົາ. ບາງຄົນເຖິງກັບເຮັດໃຫ້ເລື່ອງນີ້ຮ້າຍແຮງຂຶ້ນ. ພວກເຂົາບໍ່ພຽງແຕ່ຂໍໃຫ້ເຮືອນຂອງພຣະເຈົ້າຈັດຫາຄ່າໃຊ້ຈ່າຍໃນການດຳລົງຊີວິດ ແລະ ຄ່າລ້ຽງດູລູກ ແລະ ຄ່າລ້ຽງດູພໍ່ແມ່ຂອງພວກເຂົາ, ພວກເຂົາຍັງຂໍເງິນສຳລັບຄ່າປິ່ນປົວອີກດ້ວຍ. ບາງຄົນເຖິງກັບຂໍເງິນຈາກເຮືອນຂອງພຣະເຈົ້າເພື່ອຊຳລະຄ່າເງິນກູ້ຂອງພວກເຂົາ, ການຮຽກຮ້ອງຂອງພວກເຂົານັບມື້ນັບເກີນຄວນ ແລະ ພວກເຂົາໜ້າດ້ານແທ້ໆທີ່ກ້າຂໍສິ່ງດັ່ງກ່າວ. ຫຼັງຈາກທີ່ບາງຄົນເຊື່ອໃນພຣະເຈົ້າ ແລະ ເຂົ້າຮ່ວມຄຣິດຕະຈັກ, ເງິນທີ່ເຮືອນຂອງພຣະເຈົ້າຈ່າຍໃຫ້ເປັນຄ່າໃຊ້ຈ່າຍຂອງພວກເຂົາ ແລະ ເງິນທຶນເພີ່ມເຕີມທີ່ພວກເຂົາຮຽກຮ້ອງຢ່າງຈິງຈັງ ກໍມີຫຼາຍກວ່າເງິນທີ່ພວກເຂົາຫາໄດ້ຈາກການເຮັດວຽກ. ບົນພື້ນຖານທີ່ມີການຕອບສະໜອງຕໍ່ເງື່ອນໄຂເຫຼົ່ານີ້, ພາຍນອກແລ້ວພວກເຂົາເບິ່ງຄືວ່າປະຕິບັດວຽກງານທີ່ເຮືອນຂອງພຣະເຈົ້າມອບໝາຍໃຫ້ພວກເຂົາດ້ວຍຄວາມອຸທິດຕົນ ແລະ ຄວາມຈົງຮັກພັກດີຢ່າງຫຼວງຫຼາຍ. ແນວໃດກໍຕາມ, ເມື່ອໃດທີ່ຜົນປະໂຫຍດເຫຼົ່ານີ້ຖືກຫຼຸດລົງ ຫຼື ຫາຍໄປ, ທັດສະນະຄະຕິຂອງພວກເຂົາກໍປ່ຽນແປງ. ທັດສະນະຄະຕິຂອງພວກເຂົາຕໍ່ວຽກງານທີ່ຄຣິດຕະຈັກມອບໝາຍໃຫ້ຈະປ່ຽນແປງໄປຕາມທັດສະນະຄະຕິຂອງອ້າຍເອື້ອຍນ້ອງທີ່ມີຕໍ່ພວກເຂົາ ແລະ ຕາມຈຳນວນເງິນຊ່ວຍເຫຼືອທີ່ເຮືອນຂອງພຣະເຈົ້າມອບໃຫ້ພວກເຂົາ. ເມື່ອໃດທີ່ພຣະຄຸນທີ່ພວກເຂົາໄດ້ຮັບຖືກຖອດຖອນ ຫຼື ໝົດໄປ, ກໍຈະບໍ່ເຫັນພວກເຂົາປະຕິບັດໜ້າທີ່ຂອງພວກເຂົາອີກຕໍ່ໄປ. ນັບຕັ້ງແຕ່ຕອນທີ່ພວກເຂົາເລີ່ມເຊື່ອໃນພຣະເຈົ້າ, ຄົນເຫຼົ່ານີ້ກໍຄິດຄຳນວນວ່າພວກເຂົາຈະສາມາດຫາຊ່ອງທາງເຂົ້າມາຢູ່ໃນເຮືອນຂອງພຣະເຈົ້າໄດ້ແນວໃດ ແລະ ເພີດເພີນກັບການກຸສົນ ແລະ ການຊ່ວຍເຫຼືອຈາກອ້າຍເອື້ອຍນ້ອງ “ຢ່າງຊອບທຳ” ຫຼັງຈາກໄດ້ຕັ້ງຫຼັກປັກຖານຢູ່ບ່ອນນີ້ ພ້ອມທັງການຊ່ວຍເຫຼືອຈາກເຮືອນຂອງພຣະເຈົ້າ ແລະ ການສະໜອງສິ່ງຂອງສຳລັບຊີວິດປະຈຳວັນຂອງພວກເຂົາ. ພວກເຂົາບໍ່ໄດ້ເສຍສະຫຼະຕົນເອງເພື່ອພຣະເຈົ້າຢ່າງຈິງໃຈແທ້ໆ, ພວກເຂົາບໍ່ໄດ້ເຂົ້າມາເພື່ອເສຍສະຫຼະຕົນເອງໂດຍບໍ່ມີເງື່ອນໄຂແທ້ໆ. ແທນທີ່ຈະເປັນແນວນັ້ນ ພວກເຂົາພັດເຂົ້າຮ່ວມຄຣິດຕະຈັກດ້ວຍຈຸດປະສົງພຽງຢ່າງດຽວ ເຊິ່ງກໍຄືການອາໄສຄຣິດຕະຈັກກິນ ແລະ ເພື່ອຫາລ້ຽງຊີບ. ເມື່ອໃດທີ່ຈຸດປະສົງນີ້ບໍ່ສາມາດບັນລຸໄດ້ດັ່ງທີ່ພວກເຂົາປາດຖະໜາ, ພວກເຂົາກໍປ່ຽນເປັນປໍລະປັກຢ່າງໄວວາ ແລະ ເປີດເຜີຍໃບໜ້າທີ່ແທ້ຈິງຂອງພວກເຂົາຢ່າງໄວວາ ເຊິ່ງກໍຄືໃບໜ້າຂອງຜູ້ບໍ່ເຊື່ອ. ນັບຕັ້ງແຕ່ພວກເຂົາເລີ່ມເຊື່ອໃນພຣະເຈົ້າ, ພວກເຂົາບໍ່ໄດ້ມາດ້ວຍຄວາມຈິງໃຈ; ພວກເຂົາບໍ່ໄດ້ຕິດຕາມພຣະເຈົ້າຢ່າງຈິງໃຈ ຫຼື ປະຖິ້ມສິ່ງຕ່າງໆ ແລະ ເສຍສະຫຼະຕົນເອງເພື່ອພຣະເຈົ້າດ້ວຍຄວາມເຕັມໃຈ ໂດຍບໍ່ຂໍລາງວັນ ແລະ ໂດຍບໍ່ຮຽກຮ້ອງສິ່ງໃດຕອບແທນ. ແທນທີ່ຈະເປັນແນວນັ້ນ, ພວກເຂົາມາເຊື່ອໃນພຣະເຈົ້າດ້ວຍການຮຽກຮ້ອງ, ເຈດຕະນາ ແລະ ຈຸດປະສົງຂອງຕົນເອງ, ດ້ວຍຈຸດປະສົງຂອງພວກເຂົາທີ່ຈະອາໄສຄຣິດຕະຈັກກິນຢ່າງເດັດດ່ຽວ ແລະ ອາໄສຄຣິດຕະຈັກ ແລະ ອ້າຍເອື້ອຍນ້ອງເພື່ອຫາລ້ຽງຊີບ ເນື່ອງຈາກພວກເຂົາເຊື່ອໃນພຣະເຈົ້າ. ເມື່ອໃດທີ່ຈຸດປະສົງນີ້ບໍ່ສາມາດບັນລຸ ຫຼື ຕອບສະໜອງໄດ້ດັ່ງທີ່ພວກເຂົາປາດຖະໜາ, ພວກເຂົາກໍຊອກຫາເສັ້ນທາງອື່ນ, ບໍ່ວ່າຈະເປັນການໄປເຮັດວຽກ ຫຼື ເຮັດທຸລະກິດ. ມີຄົນແບບນີ້ຢູ່ບໍ່ແມ່ນບໍ? (ແມ່ນແລ້ວ). ມີຄົນປະເພດນີ້ຈຳນວນໜຶ່ງໃນຄຣິດຕະຈັກ. ໃນຕອນເລີ່ມຕົ້ນ, ເມື່ອເຮືອນຂອງພຣະເຈົ້າ ຫຼື ອ້າຍເອື້ອຍນ້ອງໃຫ້ສິ່ງຂອງບາງຢ່າງແກ່ພວກເຂົາເປັນການກຸສົນ, ເຊັ່ນ: ເຄື່ອງນຸ່ງ, ເຄື່ອງໃຊ້ປະຈຳວັນ ຫຼື ເງິນ, ພາຍນອກກໍເບິ່ງຄືວ່າພວກເຂົາອາຍ ແຕ່ທີ່ຈິງແລ້ວໃນໃຈແມ່ນມີຄວາມປິຕິຍິນດີ. ຕົວຢ່າງ: ສົມມຸດວ່າພວກເຂົາຕ້ອນຮັບອ້າຍເອື້ອຍນ້ອງໜຶ່ງ ຫຼື ສອງຄົນ ຫຼື ປະຕິບັດໜ້າທີ່ເຕັມເວລາ ແລະ ດັ່ງນັ້ນ ເຮືອນຂອງພຣະເຈົ້າ ຫຼື ອ້າຍເອື້ອຍນ້ອງຈຶ່ງໃຫ້ການກຸສົນ ແລະ ການຊ່ວຍເຫຼືອທາງການເງິນແກ່ຄອບຄົວຂອງພວກເຂົາ. ພວກເຂົາຮູ້ສຶກດີໃຈ ແລະ ພໍໃຈຫຼາຍກັບເລື່ອງນີ້ ໂດຍຄິດວ່າການເຊື່ອໃນພຣະເຈົ້າຄຸ້ມຄ່າ ແລະ ມີກຳໄລ ແລະ ພວກເຂົາບໍ່ໄດ້ພາດໂອກາດ. ເມື່ອເວລາຜ່ານໄປ, ໃຈຂອງພວກເຂົາກໍນັບມື້ນັບລະໂລບຫຼາຍຂຶ້ນ, ມືຂອງພວກເຂົາກໍຍື່ນອອກໄປໄກນັບມື້ນັບຫຼາຍຂຶ້ນ ແລະ ພວກເຂົາກໍນັບມື້ນັບໜ້າດ້ານຂຶ້ນ. ບໍ່ວ່າຈະໃຫ້ຫຼາຍສໍ່າໃດ, ພວກເຂົາກໍບໍ່ເຄີຍພໍໃຈ. ໃນເບື້ອງຕົ້ນ, ພວກເຂົາຮູ້ສຶກອາຍທີ່ຈະຮັບເອົາສິ່ງຂອງ ແຕ່ເມື່ອເວລາຜ່ານໄປ, ພວກເຂົາກໍຮູ້ສຶກວ່າມັນສົມເຫດສົມຜົນແດ່ ແລ້ວພວກເຂົາກໍເລີ່ມບໍ່ພໍໃຈວ່າມັນບໍ່ພຽງພໍ. ຕໍ່ມາ, ພວກເຂົາກໍຮຽກຮ້ອງໂດຍກົງວ່າເຮືອນຂອງພຣະເຈົ້າຕ້ອງໃຫ້ຈຳນວນທີ່ແນ່ນອນ; ຖ້າບໍ່ດັ່ງນັ້ນ, ພວກເຂົາກໍຈະບໍ່ສາມາດຢູ່ລອດໄດ້ ແລະ ດັ່ງນັ້ນຈຶ່ງບໍ່ສາມາດປະຕິບັດໜ້າທີ່ຂອງພວກເຂົາໄດ້. ຄວາມລະໂລບຂອງພວກເຂົານັບມື້ນັບຫຼາຍຂຶ້ນບໍ? (ແມ່ນແລ້ວ). ເຖິງແມ່ນວ່າຈະໄດ້ຮັບພຣະຄຸນຫຼາຍສໍ່າໃດ, ພວກເຂົາບໍ່ພຽງແຕ່ບໍ່ຄິດທີ່ຈະຕອບແທນ ແຕ່ຍັງຮຽກຮ້ອງຈາກເຮືອນຂອງພຣະເຈົ້ານັບມື້ນັບຫຼາຍຂຶ້ນ. ພວກເຂົາເຊື່ອວ່າມັນແມ່ນເຮືອນຂອງພຣະເຈົ້າທີ່ຕິດໜີ້ພວກເຂົາ, ວ່າມັນແມ່ນອ້າຍເອື້ອຍນ້ອງທີ່ຕິດໜີ້ພວກເຂົາ ແລະ ມັນເປັນພຽງສິ່ງທີ່ຖືກຕ້ອງແລ້ວທີ່ພວກເຂົາຈະໄດ້ຮັບການກຸສົນ ແລະ ການຊ່ວຍເຫຼືອທາງການເງິນ. ຖ້າພວກເຂົາໄດ້ຮັບໜ້ອຍລົງ ຫຼື ໄດ້ຮັບຊ້າ, ພວກເຂົາກໍຈະບໍ່ພໍໃຈ. ພວກເຂົາຍອມຮັບເງິນ ແລະ ສິ່ງຂອງທຸກຢ່າງທີ່ໄດ້ຮັບ ໂດຍຮູ້ສຶກວ່າມັນເປັນພຽງສິ່ງທີ່ຖືກຕ້ອງແລ້ວ. ເມື່ອພວກເຂົາສືບຕໍ່ປະຕິບັດໜ້າທີ່ເປັນເວລາດົນນານຂຶ້ນ, ພວກເຂົາກໍຍິ່ງຮູ້ສຶກວ່າມີສິດໄດ້ຮັບຫຼາຍຂຶ້ນ ແລະ ເລີ່ມຮຽກຮ້ອງໃຫ້ເຮືອນຂອງພຣະເຈົ້າຈັດຫາໂທລະສັບມືຖື ແລະ ຄອມພິວເຕີລະດັບສູງໃຫ້ພວກເຂົາ. ພວກເຂົາຍັງຮຽກຮ້ອງໃຫ້ເຮືອນຂອງພຣະເຈົ້າຕິດຕັ້ງເຄື່ອງປັບອາກາດໃນເຮືອນຂອງພວກເຂົາ ແລະ ຈັດຫາເຄື່ອງໃຊ້ຕ່າງໆ ເຊັ່ນ: ເຕົາໄມໂຄຣເວບ ແລະ ເຄື່ອງລ້າງຈານ. ພວກເຂົາເຖິງກັບຮຽກຮ້ອງໃຫ້ເຮືອນຂອງພຣະເຈົ້າຊື້ເຮືອນ ແລະ ຈັດຫາລົດໃຫ້ພວກເຂົາ ແລະ ບາງຄົນກໍຂໍແມ່ບ້ານ. ການຮຽກຮ້ອງຂອງພວກເຂົານັບມື້ນັບຫຼາຍຂຶ້ນ ແລະ ຄວາມລະໂລບຂອງພວກເຂົາກໍເພີ່ມຂຶ້ນ ແລະ ໃນທີ່ສຸດພວກເຂົາກໍຮຽກຮ້ອງຫຼາຍເກີນໄປຢ່າງເປັນຕາໜ່າຍ ແລະ ກ້າຂໍທຸກສິ່ງທຸກຢ່າງ. ພວກເຂົາເຊື່ອວ່າ “ຂ້ອຍໄດ້ເສຍສະຫຼະຕົນເອງ ແລະ ອອກເຫື່ອແຮງເພື່ອເຮືອນຂອງພຣະເຈົ້າໃນຄວາມເຊື່ອຂອງຂ້ອຍໃນພຣະເຈົ້າ. ຂ້ອຍເປັນສ່ວນໜຶ່ງຂອງເຮືອນຂອງພຣະເຈົ້າ. ພວກເຈົ້າຖວາຍເຄື່ອງຖວາຍຫຼາຍຢ່າງໃຫ້ພຣະເຈົ້າ, ມັນຈະເສຍຫາຍຫຍັງທີ່ຈະແບ່ງປັນໃຫ້ຂ້ອຍແດ່? ຍິ່ງໄປກວ່ານັ້ນ, ຖ້າພວກເຈົ້າແບ່ງປັນໃຫ້ຂ້ອຍ, ມັນກໍບໍ່ແມ່ນການໃຫ້ລ້າໆ; ຂ້ອຍຍັງອອກເຫື່ອແຮງໃນເຮືອນຂອງພຣະເຈົ້າ ແລະ ສ່ຽງໄພ, ຂ້ອຍຍັງອົດທົນຕໍ່ຄວາມຍາກລຳບາກ ແລະ ຈ່າຍລາຄາເຊັ່ນກັນ. ມັນບໍ່ແມ່ນສິ່ງທີ່ຖືກຕ້ອງແລ້ວບໍທີ່ຂ້ອຍຈະໄດ້ຮັບສິ່ງເຫຼົ່ານີ້? ສະນັ້ນ, ເຮືອນຂອງພຣະເຈົ້າຕ້ອງຕອບສະໜອງການຮຽກຮ້ອງຂອງຂ້ອຍໂດຍບໍ່ມີເງື່ອນໄຂ, ຄວນໃຫ້ທຸກຢ່າງທີ່ຂ້ອຍຕ້ອງການ ແລະ ບໍ່ຄວນຂີ້ຖີ່”. ຈົ່ງບອກເຮົາ, ສິ່ງເຫຼົ່ານີ້ບໍ່ແມ່ນການສະແດງອອກຂອງການອາໄສຄຣິດຕະຈັກກິນບໍ? ຄົນເຊັ່ນນີ້ບໍ່ແມ່ນຜູ້ບໍ່ເຊື່ອບໍ? (ແມ່ນແລ້ວ). ລັກສະນະທີ່ຖືກຕ້ອງສໍາລັບພຶດຕິກຳເຫຼົ່ານີ້ກໍຄືການອາໄສຄຣິດຕະຈັກກິນ. ການອາໄສຄຣິດຕະຈັກກິນໝາຍຄວາມວ່າແນວໃດ? ມັນໝາຍເຖິງການຂູດຮີດເງິນ ແລະ ສິ່ງຂອງຈາກເຮືອນຂອງພຣະເຈົ້າພາຍໃຕ້ໜ້າກາກຂອງການເຊື່ອໃນພຣະເຈົ້າ ແລະ ການຮຽກຮ້ອງຄ່າຕອບແທນຈາກເຮືອນຂອງພຣະເຈົ້າພາຍໃຕ້ໜ້າກາກຂອງການອອກເຫື່ອແຮງເພື່ອເຮືອນຂອງພຣະເຈົ້າ ແລະ ການປະຕິບັດໜ້າທີ່. ນີ້ຄືສິ່ງທີ່ໝາຍເຖິງການອາໄສຄຣິດຕະຈັກກິນ. ຄົນເຊັ່ນນີ້ສາມາດສະແຫວງຫາຄວາມຈິງໄດ້ບໍ? (ບໍ່ໄດ້). ເປັນຫຍັງພວກເຂົາຈຶ່ງປະຖິ້ມສິ່ງຕ່າງໆ, ອອກເຫື່ອແຮງ ແລະ ທົນກັບຄວາມຍາກລຳບາກ? ມັນແມ່ນເພື່ອປະຕິບັດໜ້າທີ່ບໍ? ພວກເຂົາກຳລັງປະຕິບັດຄວາມຈິງບໍ? (ບໍ່ແມ່ນ). ພວກເຂົາອອກເຫື່ອແຮງ ແລະ ທົນກັບຄວາມຍາກລຳບາກບໍ່ແມ່ນເພື່ອຈຸດປະສົງຂອງການປະຕິບັດໜ້າທີ່ເລີຍ ແຕ່ທັງໝົດກໍເພື່ອຫາລ້ຽງຊີບ ແລະ ພວກເຂົາບໍ່ອະນຸຍາດໃຫ້ໃຜຕຳໜິຕິຕຽນພວກເຂົາເລີຍ. ພວກເຂົາພຽງແຕ່ຕ້ອງການອາໄສຄຣິດຕະຈັກກິນຢ່າງຊອບທຳ. ຄົນເຫຼົ່ານີ້ຄືຄົນທີ່ອາໄສຄຣິດຕະຈັກກິນ.

ຄົນທີ່ອາໄສຄຣິດຕະຈັກກິນເຊື່ອໃນພຣະເຈົ້າບໍ່ແມ່ນເພື່ອເຫດຜົນອື່ນໃດເລີຍ, ກໍພຽງເພື່ອຫາລ້ຽງຊີບ, ເພື່ອໃຫ້ມີຊີວິດການເປັນຢູ່. ຢູ່ອ້ອມຂ້າງພວກເຈົ້າມີຄົນທີ່ອາໄສຄຣິດຕະຈັກກິນບໍ? ໃຫ້ເວົ້າກ່ຽວກັບການສະແດງອອກຂອງພວກເຂົາ. (ຂ້ານ້ອຍເຄີຍພົບຄົນແບບນີ້. ໃນຕອນທຳອິດ, ລາວເບິ່ງຄືວ່າສະຫຼາດ ແລະ ກະຕືລືລົ້ນໜ້ອຍໜຶ່ງ, ສະນັ້ນ ຄຣິດຕະຈັກຈຶ່ງຈັດໃຫ້ລາວເທດສະໜາພຣະກິດຕິຄຸນ. ໃນເວລານັ້ນ, ຄອບຄົວຂອງລາວມີຊີວິດທີ່ລຳບາກ, ສະນັ້ນ ຄຣິດຕະຈັກຈຶ່ງໄດ້ຊ່ວຍເຫຼືອລາວ. ແນວໃດກໍຕາມ, ຕໍ່ມາພົບວ່າລາວໃຊ້ເງິນໂດຍບໍ່ມີຫຼັກການ, ໃຊ້ຈ່າຍໃນສິ່ງທີ່ບໍ່ຄວນ ແລະ ບໍ່ປະຢັດໃນບ່ອນທີ່ປະຢັດໄດ້. ເມື່ອອ້າຍເອື້ອຍນ້ອງໂອ້ລົມກ່ຽວກັບຫຼັກການຄວາມຈິງກັບລາວ, ລາວກໍບໍ່ພໍໃຈ ແລະ ຮູ້ສຶກຕໍ່ຕ້ານໃນໃຈຢ່າງຍິ່ງ. ເນື່ອງຈາກລາວໃຊ້ເງິນຂອງເຮືອນຂອງພຣະເຈົ້າໃນທາງທີ່ຜິດ, ຄຣິດຕະຈັກຈຶ່ງໄດ້ປັບປ່ຽນຢ່າງສົມເຫດສົມຜົນຕາມການຈັດແຈງ ແລະ ຂໍ້ກຳນົດຂອງເຮືອນຂອງພຣະເຈົ້າ ໂດຍຫຼຸດການຊ່ວຍເຫຼືອທາງການເງິນທີ່ໃຫ້ແກ່ລາວ. ດ້ວຍເຫດນີ້, ລາວຈຶ່ງສູນເສຍກຳລັງທີ່ເຄີຍມີໃນການປະຕິບັດໜ້າທີ່ ແລະ ລາວກໍນັບມື້ນັບເຮັດພໍແລ້ວມືແລ້ວຕີນ. ຕໍ່ມາ, ຄຣິດຕະຈັກຢຸດຊ່ວຍເຫຼືອລາວ ແລະ ໃຈຂອງລາວກໍບໍ່ໄດ້ຢູ່ກັບການປະຕິບັດໜ້າທີ່ອີກຕໍ່ໄປ. ລາວໃຊ້ເວລາທັງໝົດຄິດກ່ຽວກັບວິທີເຮັດວຽກ ແລະ ຫາເງິນ. ລາວເຖິງກັບຢືມເງິນຈາກອ້າຍເອື້ອຍນ້ອງ ໂດຍອ້າງວ່າລາວຕ້ອງການຊື້ລົດ ແລະ ລົງທຶນເປີດບໍລິສັດ ແລະ ບອກວ່າສິ່ງນີ້ຈະເຮັດໃຫ້ການເທດສະໜາພຣະກິດຕິຄຸນສະດວກຂຶ້ນ ແລະ ໄດ້ຄົນຫຼາຍຂຶ້ນ. ເຫັນໄດ້ຢ່າງຊັດເຈນວ່າລາວຫຼອກລວງ ແລະ ເຮັດໃຫ້ຄົນເຂົ້າໃຈຜິດດ້ວຍຄໍາເວົ້າເຫຼົ່ານີ້; ລາວກຳລັງໃຊ້ການເທດສະໜາພຣະກິດຕິຄຸນເປັນຂໍ້ອ້າງເພື່ອສໍ້ໂກງເງິນຈາກອ້າຍເອື້ອຍນ້ອງ). ຄົນຜູ້ນີ້ຖືກຈັດການແນວໃດ? (ລາວຖືກຂັບໄລ່ໂດຍກົງ). ນັ້ນເປັນສິ່ງທີ່ຖືກຕ້ອງທີ່ຕ້ອງເຮັດ. ນີ້ຄືການອາໄສຄຣິດຕະຈັກກິນ. ເມື່ອຄົນທີ່ອາໄສຄຣິດຕະຈັກກິນມາເຊື່ອໃນພຣະເຈົ້າໃນຕອນທຳອິດ, ພວກເຂົາເບິ່ງຄືວ່າມີຄວາມກະຕືລືລົ້ນ ແລະ ເສຍສະຫຼະຕົນເອງແດ່ ແລະ ໃນເວລານີ້ ການຮຽກຮ້ອງຂອງພວກເຂົາກໍບໍ່ສູງ. ພວກເຂົາພໍໃຈກັບການໄດ້ຮັບອາຫານ. ແຕ່ເມື່ອເວລາຜ່ານໄປ, ພວກເຂົາກໍບໍ່ພໍໃຈກັບສິ່ງທີ່ໄດ້ຮັບອີກຕໍ່ໄປ ແລະ ເລີ່ມຮຽກຮ້ອງນັບມື້ນັບສູງຂຶ້ນ ແລະ ຖ້າການຮຽກຮ້ອງຂອງພວກເຂົາບໍ່ໄດ້ຮັບການຕອບສະໜອງ, ພວກເຂົາກໍເລີ່ມຫຼິ້ນແງ່ ແລະ ບໍ່ເຕັມໃຈທີ່ຈະໃຫ້ບໍລິການ. ເມື່ອພວກເຂົາປະຕິບັດໜ້າທີ່ພຽງໜ້ອຍໜຶ່ງ, ພວກເຂົາກໍເຖິງກັບຕ້ອງຖືກເຝົ້າເບິ່ງ, ຖ້າບໍ່ດັ່ງນັ້ນ ພວກເຂົາກໍຈະເຮັດພໍແລ້ວມືແລ້ວຕີນ. ໃນທີ່ສຸດ, ເມື່ອພົບວ່າການໃຫ້ບໍລິການຂອງພວກເຂົາເຮັດໃຫ້ເກີດຄວາມເສຍຫາຍຫຼາຍກວ່າຜົນດີ, ພວກເຂົາກໍຖືກຄັດອອກ ແລະ ກຳຈັດຖິ້ມ. ບາງຄົນເວົ້າວ່າ “ເປັນຫຍັງເຮືອນຂອງພຣະເຈົ້າຈຶ່ງບໍ່ສະແດງຄວາມຮັກຕໍ່ພວກເຂົາ?” ການສະແດງຄວາມຮັກກໍມີຫຼັກການເຊັ່ນກັນ. ຄົນເຫຼົ່ານັ້ນເປັນຜູ້ບໍ່ເຊື່ອ, ພວກເຂົາບໍ່ອ່ານພຣະທຳຂອງພຣະເຈົ້າ ຫຼື ຍອມຮັບຄວາມຈິງ, ພວກເຂົາປະພຶດຕົນແບບມີເລ່ຫຼ່ຽມ ແລະ ເຮັດພໍແລ້ວມືແລ້ວຕີນຢ່າງສະໝໍ່າສະເໝີໃນຂະນະທີ່ປະຕິບັດໜ້າທີ່ ແລະ ພວກເຂົາບໍ່ຮັບຟັງເມື່ອມີການໂອ້ລົມຄວາມຈິງ ຫຼື ຍອມຮັບການລິຮານປະເພດໃດໆ ແລະ ສາມາດເວົ້າໄດ້ວ່າພວກເຂົາເປັນຄົນທີ່ແກ້ໄຂບໍ່ໄດ້. ດ້ວຍເຫດນີ້, ວິທີດຽວທີ່ຈະຈັດການກັບພວກເຂົາໄດ້ກໍຄືການຂັບໄລ່ ແລະ ກຳຈັດອອກ. ຖ້າຜູ້ນຳ ແລະ ຜູ້ເຮັດວຽກຄົ້ນພົບຄົນປະເພດນີ້, ພວກເຂົາຄວນຈັດການກັບພວກເຂົາໂດຍທັນທີ ແລະ ຖ້າອ້າຍເອື້ອຍນ້ອງຄົ້ນພົບຄົນເຊັ່ນນີ້, ພວກເຂົາກໍຄວນລາຍງານໃຫ້ຜູ້ນຳ ແລະ ຜູ້ເຮັດວຽກຊາບໂດຍທັນທີ. ນີ້ຄືຄວາມຮັບຜິດຊອບຂອງຜູ້ທີ່ຖືກເລືອກຂອງພຣະເຈົ້າທຸກຄົນ. ເມື່ອໃດທີ່ຢືນຢັນໄດ້ວ່າຄົນຜູ້ນີ້ອາໄສຄຣິດຕະຈັກກິນ, ວ່າພວກເຂົາພຽງແຕ່ຊອກຫາຊ່ອງທາງເພື່ອລ້ຽງຊີບ ແລະ ວ່າພວກເຂົາເປັນຜູ້ບໍ່ເຊື່ອ ແລະ ເມື່ອຢືນຢັນໄດ້ວ່າພວກເຂົາປະຕິເສດທີ່ຈະເຮັດວຽກເມື່ອບໍ່ໄດ້ຮັບເງິນ, ກາຍເປັນຄົນບໍ່ເຕັມໃຈ ແລະ ບໍ່ເປັນມິດເມື່ອພວກເຂົາຮູ້ສຶກວ່າບໍ່ໄດ້ຮັບຄ່າຈ້າງພຽງພໍ ແລະ ຈະເຮັດວຽກໜ້ອຍໜຶ່ງກໍຕໍ່ເມື່ອໄດ້ຮັບຄ່າຈ້າງທີ່ພຽງພໍເທົ່ານັ້ນ, ກໍບໍ່ຄວນສະແດງການຜ່ອນຜັນຕໍ່ພວກເຂົາ. ພວກເຂົາຕ້ອງຖືກກຳຈັດອອກ! ເວົ້າໃຫ້ຊັດເຈນກໍຄື ຄົນແບບນີ້ແບໍ່ເໝາະສົມແມ່ນແຕ່ຈະໃຫ້ບໍລິການໃນເຮືອນຂອງພຣະເຈົ້າ. ຖ້າເຈົ້າບໍ່ຈ່າຍເງິນໃຫ້ພວກເຂົາ, ພວກເຂົາກໍຈະບໍ່ເຕັມໃຈທີ່ຈະໃຫ້ບໍລິການ; ແຕ່ຕາບໃດທີ່ເຈົ້າຈ່າຍເງິນໃຫ້ພວກເຂົາ, ເຖິງແມ່ນວ່າພວກເຂົາຈະຮູ້ວ່າຕົນເອງເປັນພຽງຜູ້ໃຫ້ບໍລິການ, ພວກເຂົາກໍຍັງເຕັມໃຈທີ່ຈະເຮັດ. ແຕ່ຜູ້ບໍ່ເຊື່ອເຫຼົ່ານີ້ຈະສາມາດໃຫ້ບໍລິການປະເພດໃດໄດ້? ພວກເຂົາບໍ່ສາມາດແມ່ນແຕ່ໃຫ້ບໍລິການໄດ້ດີ ແລະ ການບໍລິການຂອງພວກເຂົາກໍບໍ່ໄດ້ມາດຕະຖານ, ສະນັ້ນ ພວກເຂົາຄວນຖືກກຳຈັດອອກ. ສະນັ້ນ, ສິ່ງທຳອິດທີ່ຕ້ອງເຮັດເມື່ອແຍກແຍະໄດ້ວ່າພວກເຂົາເປັນຄົນປະເພດທີ່ອາໄສຄຣິດຕະຈັກກິນກໍຄືການຈັດການ ແລະ ຂັບໄລ່ພວກເຂົາອອກຈາກຄຣິດຕະຈັກໃນຖານະຄົນຊົ່ວຊ້າ. ນີ້ບໍ່ແມ່ນການເຮັດເກີນໄປເລີຍ; ມັນສອດຄ່ອງກັບຫຼັກການຂອງເຮືອນຂອງພຣະເຈົ້າໃນການກຳຈັດ ແລະ ຂັບໄລ່ຄົນອອກຢ່າງຄົບຖ້ວນ. ຄົນປະເພດນີ້ຈຳເປັນຕ້ອງໄດ້ຮັບໂອກາດທີ່ຈະກັບໃຈບໍ? ພວກເຂົາຈຳເປັນຕ້ອງຖືກເກັບໄວ້ເພື່ອສັງເກດການບໍ? (ບໍ່). ພວກເຂົາສາມາດກັບໃຈໄດ້ບໍ? (ບໍ່ໄດ້). ນີ້ຄືທຳມະຊາດຂອງພວກເຂົາຢ່າງແທ້ຈິງ; ພວກເຂົາຈະບໍ່ມີວັນກັບໃຈ. ພວກເຂົາເປັນເຊື້ອສາຍຂອງຊາຕານ. ໃນບັນດາເຊື້ອສາຍຂອງຊາຕານ, ມີຄົນປະເພດໜຶ່ງທີ່ມີທຳມະຊາດຂອງອັນທະພານທີ່ຊົ່ວຮ້າຍ, ຜູ້ທີ່ຕ້ອງການກິນຟຣີຢູ່ຟຣີບໍ່ວ່າຈະຢູ່ໃສກໍຕາມ ແລະ ບໍ່ໄດ້ເຮັດວຽກທີ່ເໝາະສົມໃດໆບໍ່ວ່າຈະໄປໃສກໍຕາມ ແລະ ຊອກຫາແຕ່ຈະສໍ້ໂກງ ແລະ ຫຼອກລວງຜູ້ຄົນ. ພວກເຂົາເຫັນວ່າຜູ້ທີ່ເຊື່ອໃນພຣະເຈົ້າມີຄວາມເປັນມະນຸດ ແລະ ຄິດວ່າຄົນເຫຼົ່ານີ້ຫຼອກລວງໄດ້ງ່າຍ, ສະນັ້ນ ພວກເຂົາຈຶ່ງເຂົ້າມາໃນເຮືອນຂອງພຣະເຈົ້າເພື່ອອາໄສຄຣິດຕະຈັກກິນ. ພວກເຂົາບໍ່ຮູ້ເລີຍວ່າ ເຮືອນຂອງພຣະເຈົ້າໄດ້ແຍກແຍະ ແລະ ລະວັງພວກເຂົາໄວ້ແລ້ວ ແລະ ມີຫຼັກການໃນການຈັດການກັບຄົນແບບພວກເຂົາ. ເມື່ອຄວາມພະຍາຍາມຂອງພວກເຂົາທີ່ຈະອາໄສຄຣິດຕະຈັກກິນບໍ່ສໍາເລັດ, ພວກເຂົາກໍໃຈຮ້າຍດ້ວຍຄວາມອັບອາຍ ໂດຍເປີດເຜີຍທາດແທ້ຂອງພວກເຂົາ. ເມື່ອນັ້ນ, ເຈົ້າກໍຈະຮູ້ວ່າເປັນຫຍັງເຮືອນຂອງພຣະເຈົ້າຈຶ່ງບໍ່ໃຫ້ໂອກາດຄົນເຊັ່ນນີ້ກັບໃຈ, ນັ້ນກໍເພາະວ່າພວກເຂົາບໍ່ມີຄວາມເປັນມະນຸດ ແລະ ບໍ່ສາມາດປ່ຽນແປງໄດ້. ພວກເຂົາຄືຄົນອັນທະພານທີ່ຊົ່ວຮ້າຍທີ່ພວກຜູ້ບໍ່ເຊື່ອເວົ້າເຖິງ. ສະນັ້ນ, ເຮືອນຂອງພຣະເຈົ້າຈຶ່ງຈັດການກັບຄົນເຊັ່ນນີ້ໂດຍການກຳຈັດ ຫຼື ຂັບໄລ່ພວກເຂົາອອກໂດຍກົງ ແລະ ບໍ່ເຄີຍຮັບພວກເຂົາກັບຄືນເຂົ້າມາໃນຄຣິດຕະຈັກອີກເລີຍ. ການຈັດການກັບພວກເຂົາໃນຖານະຄົນຊົ່ວຊ້າເໝາະສົມບໍ? (ເໝາະສົມ). ການໂອ້ລົມຂອງພວກເຮົາກ່ຽວກັບຫົວຂໍ້ນີ້ກໍຈົບລົງພຽງເທົ່ານີ້.

F. ການສະແຫວງຫາບ່ອນລີ້ໄພ

ຕໍ່ໄປ, ພວກເຮົາຈະໂອ້ລົມກັນກ່ຽວກັບຈຸດປະສົງຂໍ້ທີຫົກ, ຜູ້ບໍ່ເຊື່ອປະເພດທີຫົກທີ່ຄວນຖືກກຳຈັດອອກ ຫຼື ຂັບໄລ່ອອກຈາກຄຣິດຕະຈັກ: ຜູ້ທີ່ມີຈຸດປະສົງໃນການເຊື່ອໃນພຣະເຈົ້າເພື່ອລີ້ໄພ. ບາງຄົນເວົ້າວ່າ “ການລີ້ໄພມີການສະແດງອອກແນວໃດ? ມີຄົນທີ່ເຊື່ອໃນພຣະເຈົ້າເພື່ອລີ້ໄພບໍ? ຄົນແບບນີ້ມີຢູ່ແທ້ບໍ?” ພວກເຈົ້າເຄີຍໄດ້ຍິນຄົນເວົ້າວ່າ “ຄຣິດຕະຈັກເປັນບ່ອນລີ້ໄພ; ຜູ້ຄົນເຊື່ອໃນພຣະເຈົ້າເພື່ອທີ່ພວກເຂົາຈະສາມາດລີ້ໄພໄດ້” ບໍ? ຫຼາຍຄົນໃນສາສະໜາເວົ້າແບບນີ້. ໃນດ້ານຂອງແກ່ນແທ້ຂອງຄຳເວົ້ານີ້, ມັນມີຄວາມແຕກຕ່າງລະຫວ່າງຄຳເວົ້ານີ້ກັບຈຸດປະສົງທີ່ພວກເຮົາກຳລັງຈະໄຈ້ແຍກ “ການເຊື່ອໃນພຣະເຈົ້າເພື່ອລີ້ໄພ” ບໍ? (ມີ). ຄວາມແຕກຕ່າງແມ່ນຫຍັງ? ແມ່ນຫຍັງທີ່ພວກເຂົາລີ້ໄພຈາກ? (ຜູ້ທີ່ເຊື່ອໃນພຣະເຈົ້າຢ່າງຈິງໃຈກໍມີຄວາມບໍ່ບໍລິສຸດຈໍານວນໜຶ່ງໃນຂະນະທີ່ສະແຫວງຫາຄວາມຈິງ; ພວກເຂົາຫວັງວ່າຈະສາມາດຫຼີກລ່ຽງໄພພິບັດ ຫຼື ຄວາມຍາກລຳບາກ ແລະ ໄດ້ຮັບຄວາມສະຫງົບສຸກແດ່. ແນວໃດກໍຕາມ, ຄົນປະເພດທີ່ຢູ່ໃນຈຸດປະສົງຂໍ້ທີຫົກເຊື່ອໃນພຣະເຈົ້າພຽງເພື່ອລີ້ໄພເທົ່ານັ້ນ ແລະ ບໍ່ມີຄວາມເຊື່ອທີ່ແທ້ຈິງໃນພຣະເຈົ້າໃນຕົວພວກເຂົາແມ່ນແຕ່ໜ້ອຍດຽວ. ນີ້ຄືຄວາມແຕກຕ່າງ). ຄວາມແຕກຕ່າງໃນບ່ອນນີ້ກໍຄືການມີຄວາມບໍ່ບໍລິສຸດໃນຈຸດປະສົງຂອງການເຊື່ອໃນພຣະເຈົ້າ ເມື່ອທຽບກັບການເຊື່ອໃນພຣະເຈົ້າເພື່ອຈຸດປະສົງໃນການລີ້ໄພພຽງຢ່າງດຽວ. ນອກເໜືອຈາກຄວາມແຕກຕ່າງນີ້, ຍັງມີຄວາມແຕກຕ່າງໃນດ້ານຂອງສິ່ງທີ່ພວກເຂົາກຳລັງລີ້ໄພຈາກ. ບາງຄົນມີຄວາມບໍ່ບໍລິສຸດປົນຢູ່ໃນຈຸດປະສົງຂອງການເຊື່ອໃນພຣະເຈົ້າຂອງພວກເຂົາ; ພວກເຂົາເຊື່ອໃນພຣະເຈົ້າເພື່ອຫຼີກລ່ຽງໄພພິບັດ, ໜີຈາກໄພພິບັດ ຫຼື ເພື່ອໃຫ້ພຣະເຈົ້າປົກປ້ອງ ແລະ ເບິ່ງແຍງພວກເຂົາ ແລະ ພວກເຂົາກໍສາມາດຫຼີກລ່ຽງອັນຕະລາຍ ແລະ ໄພພິບັດບາງຢ່າງໄດ້ໂດຍພາວະວິໄສ. ມັນແມ່ນໄພພິບັດເຫຼົ່ານີ້ທີ່ພວກເຂົາຕັ້ງໃຈທີ່ຈະຫຼີກລ່ຽງ. ຄົນປະເພດທີ່ຢູ່ໃນຈຸດປະສົງຂໍ້ທີຫົກນີ້ທີ່ພວກເຮົາກຳລັງໂອ້ລົມກ່ຽວກັບ, ຜູ້ທີ່ມີຈຸດປະສົງໃນການເຊື່ອໃນພຣະເຈົ້າເພື່ອລີ້ໄພ, ເພື່ອລີ້ໄພຈາກສິ່ງຕ່າງໆຫຼາກຫຼາຍຢ່າງ. ສຳລັບພວກເຂົາແລ້ວ, ສິ່ງທີ່ເປັນຈິງທີ່ສຸດແມ່ນໄກເກີນກວ່າການຫຼີກລ່ຽງໄພພິບັດອັນໃຫຍ່ຫຼວງທີ່ຍັງບໍ່ທັນເກີດຂຶ້ນ. ແລ້ວບັນຫາທີ່ເປັນຈິງທີ່ສຸດສຳລັບພວກເຂົາແມ່ນຫຍັງ? ສິ່ງຕ່າງໆ ເຊັ່ນ: ການພົບສັດຕູທີ່ເປັນຕາຢ້ານໃນສັງຄົມ, ການຈັດການກັບຄະດີຄວາມ, ການເຮັດໃຫ້ເຈົ້າໜ້າທີ່ລັດຖະບານ ຫຼື ຜູ້ມີອິດທິພົນບໍ່ພໍໃຈ, ການລະເມີດກົດໝາຍ, ສົງຄາມ ຫຼື ໄພພິບັດຕ່າງໆທີ່ເກີດຂຶ້ນໃນປະເທດຂອງພວກເຂົາ ຫຼື ການພົບພໍ້ກັບຄົນ ຫຼື ເຫດການຈໍານວນໜຶ່ງທີ່ເປັນອັນຕະລາຍຕໍ່ຊີວິດ ຫຼື ຄວາມປອດໄພຂອງຄອບຄົວຂອງພວກເຂົາ ແລະ ອື່ນໆ. ຫຼັງຈາກທີ່ພົບພໍ້ກັບສະຖານະການເຫຼົ່ານີ້, ພວກເຂົາກໍຊອກຫາຄຣິດຕະຈັກທີ່ພວກເຂົາເຊື່ອວ່າໄວ້ວາງໃຈໄດ້ ແລະ ເພິ່ງພາໄດ້ເພື່ອລີ້ໄພ; ນີ້ຄືການລີ້ໄພທີ່ກ່າວເຖິງໃນຈຸດປະສົງຂໍ້ທີຫົກ. ນັ້ນກໍຄື ເມື່ອພວກເຂົາພົບພໍ້ກັບຄວາມຍາກລຳບາກບາງຢ່າງໃນຊີວິດປະຈຳວັນທີ່ເປັນອັນຕະລາຍຕໍ່ຊີວິດ, ຄອບຄົວ, ວຽກງານ, ອາຊີບ ແລະ ອື່ນໆ, ພວກເຂົາກໍມາທີ່ຄຣິດຕະຈັກເພື່ອລີ້ໄພ, ຊອກຫາການຊ່ວຍເຫຼືອຈາກກຳລັງຂອງກຸ່ມຄົນຈຳນວນຫຼາຍ. ນີ້ຄືການເຊື່ອໃນພຣະເຈົ້າເພື່ອຈຸດປະສົງຂອງການລີ້ໄພດັ່ງທີ່ກ່າວເຖິງໃນຈຸດປະສົງຂໍ້ທີຫົກ. ນີ້ບໍ່ແຕກຕ່າງຈາກຄວາມບໍ່ບໍລິສຸດຂອງຜູ້ເຊື່ອທີ່ແທ້ຈິງບໍ? (ແມ່ນແລ້ວ). ຈຸດປະສົງຂອງຄົນປະເພດນີ້ໃນການເຊື່ອໃນພຣະເຈົ້າກໍຄືການລີ້ໄພ, ເພື່ອຊອກຫາການຊ່ວຍເຫຼືອຈາກຄຣິດຕະຈັກ. ນັ້ນກໍຄື ພວກເຂົາຫວັງວ່າຄຣິດຕະຈັກຈະສາມາດຍື່ນມືມາຊ່ວຍເຫຼືອພວກເຂົາໄດ້ ແລະ ນອກເໜືອຈາກການຊ່ວຍເຫຼືອທາງການເງິນແລ້ວ, ພວກເຂົາຍັງຮຽກຮ້ອງໃຫ້ຄຣິດຕະຈັກໃຫ້ການປົກປ້ອງ, ການສະໜັບສະໜູນ ແລະ ການຊ່ວຍເຫຼືອແກ່ພວກເຂົາ. ຄົນແບບນີ້ຈໍານວນໜຶ່ງຍັງຕ້ອງການສວຍໃຊ້ອິດທິພົນ, ສະຖານະ ແລະ ຊື່ສຽງຂອງຄຣິດຕະຈັກໃນສັງຄົມເພື່ອຕໍ່ສູ້ກັບລະບອບທີ່ຊົ່ວຮ້າຍ ຫຼື ອຳນາດທີ່ຊົ່ວຮ້າຍທີ່ກົດຂີ່ຂົ່ມເຫັງ ແລະ ທຳຮ້າຍຜູ້ທີ່ເຊື່ອໃນພຣະເຈົ້າ ເພື່ອໃຫ້ຊີວິດ ຫຼື ການດຳລົງຊີວິດຂອງພວກເຂົາໄດ້ຮັບການປົກປ້ອງ. ນີ້ຄືຈຸດປະສົງຂອງພວກເຂົາໃນການເຊື່ອໃນພຣະເຈົ້າ. ມີຄົນແບບນີ້ບໍ? ພວກເຂົາເຊື່ອວ່າຄຣິດຕະຈັກເປັນບ່ອນລີ້ໄພທີ່ດີທີ່ສາມາດແຍກອອກຈາກການເມືອງ ແລະ ສັງຄົມໄດ້ ແລະ ພວກເຂົາຄິດວ່າເມື່ອພວກເຂົາຕ້ອງການຄວາມຊ່ວຍເຫຼືອ, ຄຣິດຕະຈັກກໍສາມາດຍື່ນມືມາຊ່ວຍເຫຼືອຢ່າງຈິງໃຈ ແລະ ເປັນມິດ ເພື່ອໃຫ້ການຊ່ວຍເຫຼືອທາງການເງິນໃດໆແກ່ພວກເຂົາ, ເພື່ອອອກໜ້າແທນພວກເຂົາ, ເພື່ອແກ້ຕ່າງໃຫ້ພວກເຂົາ, ເພື່ອຕ່າງໜ້າໃຫ້ພວກເຂົາໃນການດໍາເນີນຄະດີຄວາມ ແລະ ເພື່ອຕໍ່ສູ້ເພື່ອສິດ ແລະ ຜົນປະໂຫຍດຂອງພວກເຂົາ. ນີ້ຄືຈຸດປະສົງຂອງຄົນເຫຼົ່ານີ້ໃນການເຊື່ອໃນພຣະເຈົ້າ. ມາຮອດທຸກມື້ນີ້, ມີຄົນເຊັ່ນນີ້ຢູ່ໃນຄຣິດຕະຈັກບໍ? ພວກເຈົ້າເຄີຍໄດ້ຍິນວ່າມີຄົນເຊັ່ນນີ້ບໍ? ຢູ່ຄຣິດຕະຈັກຕ່າງປະເທດກໍມີຄົນແບບນີ້ແນ່ນອນ. ຄົນເຫຼົ່ານີ້ເຊື່ອໃນພຣະເຈົ້າ ແລະ ເຂົ້າຮ່ວມຄຣິດຕະຈັກພຽງເພື່ອຈຸດປະສົງຂອງການລີ້ໄພ. ພວກເຂົາບໍ່ເຂົ້າໃຈວ່າຄວາມເຊື່ອແມ່ນຫຍັງ ແລ້ວແຮງໄກທີ່ພວກເຂົາຈະສົນໃຈຄວາມຈິງ. ແນວໃດກໍຕາມ, ເມື່ອພວກເຂົາພົບພໍ້ກັບຄວາມຍາກລຳບາກ ແລະ ບໍ່ສາມາດຊອກຫາການຊ່ວຍເຫຼືອໃດໆໃນສັງຄົມໄດ້, ພວກເຂົາກໍຄິດເຖິງຄຣິດຕະຈັກ ແລະ ພວກເຂົາເຊື່ອວ່າຄຣິດຕະຈັກເປັນສະຖານທີ່ທີ່ພວກເຂົາສາມາດລີ້ໄພໄດ້ຢ່າງປອດໄພ, ເປັນເສັ້ນທາງໜີທີ່ດີທີ່ສຸດ ແລະ ເປັນສະຖານທີ່ທີ່ປອດໄພທີ່ສຸດ, ສະນັ້ນ ພວກເຂົາຈຶ່ງເລືອກທີ່ຈະເຊື່ອໃນພຣະເຈົ້າ ແລະ ເຂົ້າຮ່ວມຄຣິດຕະຈັກເພື່ອບັນລຸຈຸດປະສົງໃນການຫຼີກລ່ຽງໄພພິບັດຂອງພວກເຂົາ.

ຕອນນີ້ໄພພິບັດນັບມື້ນັບຮ້າຍແຮງຂຶ້ນ ແລະ ມະນຸດກໍບໍ່ມີທາງທີ່ຈະດຳລົງຊີວິດຢູ່ໄດ້. ມີບາງຄົນທີ່ເລືອກເຊື່ອໃນພຣະເຈົ້າຢ່າງສິ້ນເຊີງເພື່ອຫຼີກລ່ຽງໄພພິບັດ. ພວກເຂົາເຊື່ອວ່າພຣະເຈົ້າມີຢູ່ຈິງ ແຕ່ພວກເຂົາບໍ່ມີຄວາມຮັກຕໍ່ຄວາມຈິງແມ່ນແຕ່ໜ້ອຍດຽວ. ຖ້າຄົນເຊັ່ນນີ້ມາເຊື່ອໃນພຣະເຈົ້າ, ຄຣິດຕະຈັກຄວນຮັບເອົາພວກເຂົາບໍ? ຫຼາຍຄົນບໍ່ເຫັນບັນຫານີ້ຢ່າງແຈ່ມແຈ້ງ ແລະ ຄິດວ່າໃຜກໍຕາມທີ່ເຊື່ອວ່າພຣະເຈົ້າມີຢູ່ຈິງຄວນຖືກຮັບເຂົ້າໃນຄຣິດຕະຈັກ. ນີ້ເປັນຄວາມຜິດພາດອັນໃຫຍ່ຫຼວງ. ການຕັດສິນໃຈຂອງຄຣິດຕະຈັກທີ່ຈະຮັບເອົາຄົນໃດຄົນໜຶ່ງຄວນອີງໃສ່ວ່າຄົນຜູ້ນັ້ນສາມາດຍອມຮັບຄວາມຈິງໄດ້ ຫຼື ບໍ່ ແລະ ວ່າພວກເຂົາເປັນເປົ້າໝາຍແຫ່ງຄວາມລອດພົ້ນຂອງພຣະເຈົ້າ ຫຼື ບໍ່, ບໍ່ແມ່ນອີງໃສ່ການທີ່ພວກເຂົາເຕັມໃຈທີ່ຈະເຊື່ອໃນພຣະເຈົ້າ ຫຼື ບໍ່. ມີມານຮ້າຍຫຼາຍໂຕທີ່ຢາກໄດ້ຮັບພອນ ແລະ ຊອກຫາເສັ້ນທາງຂ້າງໜ້າຜ່ານການເຊື່ອໃນພຣະເຈົ້າ. ຄຣິດຕະຈັກຄວນຮັບເອົາຄົນເຊັ່ນນີ້ຄືກັນບໍ? ນີ້ບໍ່ຄືກັບການເທດສະໜາພຣະກິດຕິຄຸນໃນຍຸກແຫ່ງພຣະຄຸນ ເມື່ອໃຜກໍຕາມຖືກຮັບເຂົ້າ ຕາບໃດທີ່ພວກເຂົາເຊື່ອ; ມີຫຼັກການ ແລະ ຂໍ້ຈຳກັດຂອງພຣະດຳລັດຂອງພຣະເຈົ້າກ່ຽວກັບວ່າໃຜຈະຖືກຮັບເຂົ້າໃນຄຣິດຕະຈັກໃນຍຸກແຫ່ງລາຊະອານາຈັກ. ບໍ່ວ່າຈະເປັນໃຜກໍຕາມ, ຖ້າພວກເຂົາບໍ່ຮັກ ຫຼື ບໍ່ຍອມຮັບຄວາມຈິງ, ພວກເຂົາກໍບໍ່ສາມາດຖືກຮັບເຂົ້າໄດ້. ເປັນຫຍັງຄົນເຊັ່ນນີ້ຈຶ່ງບໍ່ຖືກຮັບເຂົ້າ? ຄົນເຊັ່ນນີ້ບໍ່ສາມາດຖືກຮັບເຂົ້າໄດ້ ໂດຍຫຼັກໆແລ້ວກໍເພາະວ່າພວກເຮົາບໍ່ສາມາດເຫັນພູມຫຼັງຂອງພວກເຂົາ ຫຼື ວ່າພວກເຂົາເປັນຄົນປະເພດໃດກັນແທ້ຢ່າງແຈ່ມແຈ້ງ. ຖ້າຄຣິດຕະຈັກຮັບເອົາມານຮ້າຍ, ຄົນຊົ່ວຊ້າທີ່ມີບາບໜັກໜາສາຫັດເຂົ້າມາ, ທຸກຄົນກໍຮູ້ວ່າຜົນຮ້າຍທີ່ຈະຕາມມາຕໍ່ຄຣິດຕະຈັກຈະເປັນແນວໃດ. ຍິ່ງໄປກວ່ານັ້ນ, ໃນການເຊື່ອໃນພຣະເຈົ້າ, ພວກເຮົາຄວນເຂົ້າໃຈເຈດຕະນາຂອງພຣະອົງ ວ່າພຣະອົງຊ່ວຍໃຜໃຫ້ລອດພົ້ນ ແລະ ກຳຈັດໃຜອອກ. ຄຣິດຕະຈັກປະກອບດ້ວຍຄົນປະເພດໃດ? ມັນປະກອບດ້ວຍຄົນເຫຼົ່ານັ້ນທີ່ຍອມຮັບຄວາມລອດພົ້ນຂອງພຣະເຈົ້າ, ຜູ້ທີ່ຮັກຄວາມຈິງ, ຜູ້ທີ່ພຣະເຈົ້າຍອມຮັບ. ພຣະເຈົ້າບໍ່ຊ່ວຍຜູ້ທີ່ບໍ່ເຊື່ອໃນພຣະອົງຢ່າງແທ້ຈິງ ແລະ ບໍ່ຍອມຮັບຄວາມຈິງໃຫ້ລອດພົ້ນ ເພາະການບໍ່ຍອມຮັບຄວາມຈິງເປັນບັນຫາກ່ຽວກັບທຳມະຊາດຂອງຄົນເຮົາ ແລະ ຄົນປະເພດນີ້ເປັນຂອງຊາຕານ ແລະ ຈະບໍ່ມີວັນປ່ຽນແປງ. ສະນັ້ນ, ຄົນເຊັ່ນນີ້ຕ້ອງບໍ່ຖືກຮັບເຂົ້າໃນຄຣິດຕະຈັກຢ່າງເດັດຂາດ. ຖ້າໃຜຮັບເອົາຄົນຊົ່ວຊ້າ, ມານຮ້າຍເຂົ້າມາໃນຄຣິດຕະຈັກ, ຄົນຜູ້ນັ້ນກໍເປັນຄົນຮັບໃຊ້ຂອງຊາຕານ. ພວກເຂົາມາໂດຍເຈດຕະນາເພື່ອທຳລາຍ ແລະ ມ້າງເພວຽກງານຂອງຄຣິດຕະຈັກ ແລະ ພວກເຂົາກໍເປັນສັດຕູຂອງພຣະເຈົ້າ. ການຮັບເອົາມານຮ້າຍເຊັ່ນນີ້ ກໍຄືສັດຕູຂອງພຣະເຈົ້າເຂົ້າມາໃນຄຣິດຕະຈັກກໍຄືການລ່ວງເກີນອຸປະນິໄສຂອງພຣະເຈົ້າ ແລະ ລະເມີດພຣະດຳລັດຂອງພຣະອົງ ແລະ ເຮືອນຂອງພຣະເຈົ້າຈະບໍ່ຍອມທົນຕໍ່ສິ່ງນີ້ຢ່າງເດັດຂາດ. ຄົນຊົ່ວຊ້າ, ມານຮ້າຍຈະບໍ່ຖືກຮັບເຂົ້າໃນຄຣິດຕະຈັກ. ນີ້ຄືໜຶ່ງໃນຈຸດຢືນ ແລະ ຂໍ້ກຳນົດທີ່ຊັດເຈນຂອງຄຣິດຕະຈັກຕໍ່ວຽກງານການເທດສະໜາພຣະກິດຕິຄຸນ. ຄຣິດຕະຈັກບໍ່ມີຄວາມຮັບຜິດຊອບໃດໆໃນການຮັບເອົາຜູ້ທີ່ເລືອກເຊື່ອໃນພຣະເຈົ້າເພື່ອໜີຈາກໄພພິບັດ ແລະ ຕ້ອງບໍ່ຮັບເອົາຜູ້ທີ່ບໍ່ຍອມຮັບຄວາມຈິງແມ່ນແຕ່ໜ້ອຍດຽວເຂົ້າມາ ເພາະພຣະເຈົ້າບໍ່ຊ່ວຍຄົນເຊັ່ນນີ້ໃຫ້ລອດພົ້ນ. ໃຜກໍຕາມທີ່ບໍ່ຮັບຮູ້ວ່າພຣະທຳຂອງພຣະເຈົ້າອົງຊົງລິດທານຸພາບສູງສຸດເປັນຄວາມຈິງ, ໃຜກໍຕາມທີ່ຕໍ່ຕ້ານຄວາມຈິງ ແລະ ເບື່ອໜ່າຍຄວາມຈິງ, ກໍເປັນຄົນຊົ່ວຊ້າ ແລະ ພຣະເຈົ້າບໍ່ຊ່ວຍພວກເຂົາໃຫ້ລອດພົ້ນ. ສຳລັບຜູ້ທີ່ຮັບຮູ້ພຣະເຈົ້າໃນໃຈຂອງພວກເຂົາ ແຕ່ບໍ່ຮັກຄວາມຈິງ ແລະ ຖືກຈັດເປັນຜູ້ບໍ່ເຊື່ອທີ່ກິນເຂົ້າຈີ່ຈົນອີ່ມ, ຄຣິດຕະຈັກຈະບໍ່ຮັບເອົາພວກເຂົາຈັກຄົນເລີຍ. ຍິ່ງໄປກວ່ານັ້ນ, ຄົນທີ່ບໍ່ເອົາວຽກເອົາງານໃນສັງຄົມທີ່ຢາກມາລີ້ໄພໃນຄຣິດຕະຈັກຍິ່ງບໍ່ຄວນຖືກຮັບເຂົ້າ. ທັງນີ້ກໍເພາະວ່າຄຣິດຕະຈັກບໍ່ແມ່ນອົງກອນການກຸສົນ ແຕ່ເປັນບ່ອນທີ່ພຣະເຈົ້າປະຕິບັດພາລະກິດໃນການຊ່ວຍມະນຸດໃຫ້ລອດພົ້ນ. ວຽກງານຂອງຄຣິດຕະຈັກບໍ່ມີຫຍັງກ່ຽວຂ້ອງກັບລັດຖະບານຂອງປະເທດ. ອົງກອນທາງສັງຄົມຊັກຊວນໃຫ້ຜູ້ຄົນເຮັດຄວາມດີ ແລະ ວາງອາວຸດຂອງພວກເຂົາລົງ. ນີ້ກໍເພື່ອປະເທດຊາດ ແລະ ມັນບໍ່ມີຫຍັງກ່ຽວຂ້ອງກັບຄຣິດຕະຈັກເລີຍ. ຖ້າໃຜກ້າດຶງເອົາຄົນຊົ່ວຊ້າທີ່ບໍ່ເຊື່ອ, ມານຮ້າຍ ຫຼື ຜູ້ບໍ່ເຊື່ອເຂົ້າມາໃນຄຣິດຕະຈັກ, ຄົນຜູ້ນັ້ນກໍຈະລ່ວງລະເມີດອຸປະນິໄສຂອງພຣະເຈົ້າ ແລະ ລະເມີດພຣະດຳລັດຂອງພຣະອົງ. ໃຜກໍຕາມທີ່ດຶງເອົາຄົນຊົ່ວຊ້າ, ມານຮ້າຍເຂົ້າມາໃນຄຣິດຕະຈັກຕ້ອງຖືກກຳຈັດ ຫຼື ຂັບໄລ່ອອກໂດຍເຮືອນຂອງພຣະເຈົ້າ. ນີ້ຄືຈຸດຢືນທີ່ຊັດເຈນຂອງຄຣິດຕະຈັກຕໍ່ວຽກງານການເທດສະໜາພຣະກິດຕິຄຸນ. ເມື່ອຄົນຊົ່ວຊ້າ, ມານຮ້າຍເຫຼົ່ານີ້ຢາກເຂົ້າມາລີ້ໄພໃນເຮືອນຂອງພຣະເຈົ້າ, ກໍຄວນບອກພວກເຂົາວ່າພວກເຂົາມາຜິດປະຕູ, ວ່າພວກເຂົາເລືອກຜິດສະຖານທີ່. ຄຣິດຕະຈັກຈະບໍ່ຮັບເອົາພວກເຂົາຢ່າງແນ່ນອນ. ນີ້ຄືຈຸດຢືນທີ່ຊັດເຈນຂອງຄຣິດຕະຈັກຕໍ່ຜູ້ບໍ່ເຊື່ອທີ່ຢາກລີ້ໄພ. ເລື່ອງນີ້ແຈ່ມແຈ້ງແລ້ວບໍ? (ແມ່ນແລ້ວ). ແລ້ວພວກເຮົາຄວນຈັດການກັບຄົນເຊັ່ນນີ້ແນວໃດ? ວິທີທີ່ເໝາະສົມທີ່ຈະບອກພວກເຂົາແມ່ນຫຍັງ? ເຈົ້າເວົ້າວ່າ: “ບໍ່ວ່າປະເທດໃດກໍຕາມ ກໍມີສະພາກາແດງ, ສະຖາບັນສະຫວັດດີການ, ສູນຊ່ວຍເຫຼືອ ແລະ ວັດວາອາຮາມຂອງຊາວພຸດ, ພ້ອມທັງກຸ່ມອາສາສະໝັກບາງກຸ່ມໃນສັງຄົມ. ຖ້າເຈົ້າພົບບັນຫາ ແລະ ຮູ້ສຶກວ່າມີຄວາມທຸກໃຈທີ່ຕ້ອງໄດ້ຮັບການແກ້ໄຂ, ເຈົ້າກໍສາມາດຂໍຄວາມຊ່ວຍເຫຼືອຈາກອົງກອນເຫຼົ່ານີ້ໄດ້. ນອກຈາກນີ້, ພວກເຈົ້າສາມາດຂໍລີ້ໄພທາງການເມືອງ ຫຼື ລີ້ໄພຈາກລັດຖະບານໄດ້ ແລະ ຖ້າສະພາບການເງິນຂອງເຈົ້າເອື້ອອຳນວຍ, ເຈົ້າກໍສາມາດຈ້າງທະນາຍຄວາມເພື່ອຊ່ວຍເຫຼືອໃນຄະດີຂອງເຈົ້າໄດ້. ແຕ່ນີ້ຄືຄຣິດຕະຈັກ; ມັນເປັນສະຖານທີ່ທີ່ພຣະເຈົ້າເຮັດພາລະກິດ, ເປັນສະຖານທີ່ທີ່ພຣະເຈົ້າຊ່ວຍຜູ້ຄົນໃຫ້ລອດພົ້ນ, ບໍ່ແມ່ນສະຖານທີ່ໃຫ້ເຈົ້າລີ້ໄພ. ດັ່ງນັ້ນ, ການເຂົ້າມາໃນຄຣິດຕະຈັກຂອງພວກເຈົ້າຈຶ່ງບໍ່ເໝາະສົມ ແລະ ການຢູ່ບ່ອນນີ້ຂອງພວກເຈົ້າກໍໄຮ້ປະໂຫຍດ. ພຣະເຈົ້າບໍ່ຍອມຮັບຄົນເຊັ່ນນີ້ ແລະ ຄຣິດຕະຈັກກໍບໍ່ຮັບເອົາພວກເຂົາເຊັ່ນກັນ. ບໍ່ວ່າຜູ້ບໍ່ເຊື່ອຈະມີຄວາມຍາກລຳບາກຫຍັງກໍຕາມ, ພວກເຂົາຄວນຂໍຄວາມຊ່ວຍເຫຼືອຈາກອົງກອນການກຸສົນ, ອົງກອນບັນເທົາທຸກ ຫຼື ສໍານັກງານຄຸ້ມຄອງພົນລະເຮືອນ. ອົງກອນເຫຼົ່ານີ້ກ່ຽວຂ້ອງກັບການຮັບໃຊ້ປະຊາຊົນ, ການກຸສົນ ແລະ ການຊ່ວຍເຫຼືອຜູ້ອື່ນ. ບໍ່ວ່າເຈົ້າຈະມີຄຳຮ້ອງທຸກ ຫຼື ຄວາມຕ້ອງການຫຍັງ, ເຈົ້າກໍສາມາດບອກພວກເຂົາ ຫຼື ຮ້ອງຮຽນຕໍ່ລັດຖະບານໄດ້. ສະຖານທີ່ເຫຼົ່ານັ້ນແມ່ນບ່ອນທີ່ເໝາະສົມທີ່ສຸດສຳລັບພວກເຈົ້າ”. ຄຣິດຕະຈັກບໍ່ຮັບເອົາຜູ້ບໍ່ເຊື່ອ ແລະ ຜູ້ທີ່ບໍ່ເຊື່ອຖືໃດໆ. ຖ້າໃຜມີ “ຄວາມຮັກ” ເປັນພິເສດ, ໃຫ້ພວກເຂົາຮັບເອົາຄົນເຊັ່ນນີ້ເປັນສ່ວນຕົວ ແລະ ໃຫ້ຈົບໆກັນໄປ; ພວກເຂົາສາມາດລ້ຽງດູຄົນເຊັ່ນນີ້ດ້ວຍຕົນເອງ ແລະ ເຮືອນຂອງພຣະເຈົ້າຈະບໍ່ແຊກແຊງເລື່ອງນີ້. ບາງຄົນອາດຈະຖາມວ່າ “ແລ້ວເປັນຫຍັງຄຣິດຕະຈັກຈຶ່ງເທດສະໜາພຣະກິດຕິຄຸນ? ຈຸດປະສົງຂອງການເທດສະໜາພຣະກິດຕິຄຸນແມ່ນຫຍັງ?” ການເທດສະໜາພຣະກິດຕິຄຸນຄືການຝາກຝັງຂອງພຣະເຈົ້າ. ຜູ້ທີ່ອາດຮັບພຣະກິດຕິຄຸນກໍຄືຜູ້ທີ່ສະແຫວງຫາພຣະເຈົ້າ ແລະ ສະແຫວງຫາຫົນທາງທີ່ແທ້ຈິງ, ຜູ້ທີ່ປາດຖະໜາການປາກົດຕົວຂອງພຣະເຈົ້າ, ຜູ້ທີ່ຮັກຄວາມຈິງ ແລະ ສາມາດຍອມຮັບຄວາມຈິງໄດ້ ແລະ ຜູ້ທີ່ເຊື່ອໃນພຣະເຈົ້າຢ່າງແທ້ຈິງ. ມີພຽງແຕ່ຄົນເຫຼົ່ານີ້ເທົ່ານັ້ນທີ່ສາມາດເທດສະໜາພຣະກິດຕິຄຸນໃຫ້ໄດ້. ສຳລັບຜູ້ທີ່ບໍ່ໄດ້ສະແຫວງຫາພຣະເຈົ້າ, ຜູ້ທີ່ບໍ່ໄດ້ມາເພື່ອຍອມຮັບຄວາມຈິງ ແຕ່ມາເພື່ອລີ້ໄພ, ພຣະກິດຕິຄຸນຈະບໍ່ຖືກເທດສະໜາໃຫ້ພວກເຂົາ. ຄົນຫົວທຶບບາງຄົນບໍ່ສາມາດເບິ່ງທະລຸເລື່ອງນີ້ໄດ້ ແລະ ກໍສັບສົນເມື່ອມີເລື່ອງເກີດຂຶ້ນກັບພວກເຂົາ. ຄົນເຫຼົ່ານີ້ຄືຄົນຫົວທຶບທີ່ຈະບໍ່ມີວັນເຂົ້າໃຈເຈດຕະນາຂອງພຣະເຈົ້າ.

G. ການຊອກຫາຜູ້ໜູນຫຼັງ

ຈຸດປະສົງຂໍ້ທີເຈັດທີ່ຜູ້ຄົນມີໃນການເຊື່ອໃນພຣະເຈົ້າກໍຄືການຊອກຫາຜູ້ໜູນຫຼັງ. ພວກເຈົ້າເຄີຍເຫັນຄົນແບບນີ້ບໍ? ນີ້ເປັນສະຖານະການທີ່ຂ້ອນຂ້າງພິເສດ; ເຖິງແມ່ນວ່າຈະມີຈຳນວນບໍ່ຫຼາຍ ແຕ່ພວກເຂົາກໍມີຢູ່ແທ້. ນີ້ກໍເພາະວ່າຄຣິສຕະຈັກຂອງພຣະເຈົ້າບໍ່ພຽງແຕ່ປາກົດຢູ່ໃນປະເທດຈີນເທົ່ານັ້ນ ແຕ່ຍັງປາກົດຢູ່ໃນອາຊີ, ເອີຣົບ, ອາເມຣິກາ ແລະ ປະເທດຕ່າງໆໃນອາຟຣິກາອີກດ້ວຍ ແລະ ດັ່ງນັ້ນ ພວກສວຍໂອກາດ ແລະ ຜູ້ບໍ່ເຊື່ອເຫຼົ່ານີ້ກໍຈະປາກົດຕົວຂຶ້ນພ້ອມກັນ. ໃນກໍລະນີໃດກໍແລ້ວແຕ່, ບໍ່ວ່າຄວາມເປັນໄປໄດ້ທີ່ຄົນເຫຼົ່ານີ້ຈະປາກົດຕົວມີຫຼາຍສໍ່າໃດກໍຕາມ, ເມື່ອພວກເຂົາປາກົດຕົວຂຶ້ນ, ພວກເຈົ້າກໍຕ້ອງປະເຊີນໜ້າກັບພວກເຂົາ ແລະ ແຍກແຍະພວກເຂົາ ແລະ ຢ່າປ່ອຍໃຫ້ຜູ້ບໍ່ເຊື່ອເຫຼົ່ານີ້ມີສະຖານະພາບໃດໆ ແລະ ສ້າງການລົບກວນໃນຄຣິສຕະຈັກ. ຖ້າພວກເຈົ້າຄິດວ່າບັນຫາເຫຼົ່ານີ້ບໍ່ມີຢູ່ ເພາະວ່າພວກມັນຍັງບໍ່ທັນປາກົດ ຫຼື ພວກເຈົ້າບໍ່ເຄີຍພົບພໍ້, ນີ້ກໍເປັນແນວຄິດທີ່ໂງ່ຈ້າ. ເມື່ອບັນຫາເຫຼົ່ານີ້ເກີດຂຶ້ນ, ຖ້າເຈົ້າບໍ່ມີການແຍກແຍະ ແລະ ບໍ່ຮູ້ວິທີແກ້ໄຂ, ພວກມັນກໍຈະນຳເອົາອັນຕະລາຍທີ່ເຊື່ອງຊ້ອນອັນໃຫຍ່ຫຼວງມາສູ່ຄຣິສຕະຈັກ, ສູ່ເຮືອນຂອງພຣະເຈົ້າ, ສູ່ອ້າຍເອື້ອຍນ້ອງ ແລະ ສູ່ວຽກງານຂອງຄຣິສຕະຈັກ. ສະນັ້ນ, ກ່ອນທີ່ສິ່ງໃດຈະເກີດຂຶ້ນ, ເຈົ້າຈຳເປັນຕ້ອງຮູ້ວ່າບັນຫາໃດແດ່ທີ່ຄວນປະເຊີນໜ້າ ແລະ ຈະແກ້ໄຂບັນຫາເຫຼົ່ານັ້ນແນວໃດ. ນີ້ຄືວິທີທີ່ດີທີ່ສຸດ; ມັນເປັນການປົກປ້ອງທີ່ເບິ່ງບໍ່ເຫັນສຳລັບເຈົ້າ. ຜູ້ຄົນທີ່ກ່າວເຖິງໃນຈຸດປະສົງຂໍ້ທີເຈັດໃນການເຊື່ອໃນພຣະເຈົ້າ, ຜູ້ທີ່ເຊື່ອໃນພຣະເຈົ້າເພື່ອຊອກຫາຜູ້ໜູນຫຼັງນັ້ນ ແມ່ນມີຈຳນວນບໍ່ໜ້ອຍເລີຍ. ສັງຄົມນີ້ເຕັມໄປດ້ວຍຄວາມບໍ່ຍຸຕິທຳ, ການຈຳແນກ ແລະ ການກົດຂີ່ຢູ່ທົ່ວທຸກແຫ່ງຫົນ. ຜູ້ຄົນທີ່ດຳລົງຊີວິດຢູ່ໃນທຸກຊົນຊັ້ນຂອງສັງຄົມກໍເຕັມໄປດ້ວຍຄວາມລັງກຽດ ແລະ ຄວາມກຽດຊັງຕໍ່ຄວາມບໍ່ຍຸຕິທຳຕ່າງໆໃນສັງຄົມ ແລະ ກໍເຕັມໄປດ້ວຍຄວາມໂມໂຫເຊັ່ນກັນ. ແນວໃດກໍຕາມ, ມັນບໍ່ແມ່ນເລື່ອງງ່າຍທີ່ຈະຫຼົບໜີຈາກຄວາມບໍ່ຍຸຕິທຳຂອງໂລກມະນຸດ ເວັ້ນເສຍແຕ່ວ່າເຈົ້າຈະຫາຍຕົວໄປຈາກໂລກນີ້. ຕາບໃດທີ່ຄົນເຮົາຍັງດຳລົງຊີວິດຢູ່ໃນໂລກນີ້, ຕາບໃດທີ່ພວກເຂົາຍັງດຳລົງຊີວິດຢູ່ໃນທ່າມກາງຜູ້ຄົນເຫຼົ່ານີ້, ພວກເຂົາກໍຈະຖືກຂົ່ມເຫັງ ແລະ ຖືກເຮັດໃຫ້ອັບອາຍ ບໍ່ຫຼາຍກໍໜ້ອຍ ແລະ ໃນລະດັບທີ່ແຕກຕ່າງກັນໄປ ແລະ ອາດຈະຖືກໄລ່ລ່າ ແລະ ຂົ່ມເຫັງໂດຍອຳນາດທີ່ແຂງແກ່ນບາງຢ່າງ. ຄວາມບໍ່ຍຸຕິທຳ ແລະ ຄວາມບໍ່ສະເໝີພາບຕ່າງໆເຫຼົ່ານີ້ໄດ້ສ້າງຄວາມກົດດັນຢ່າງໃຫຍ່ຫຼວງຕໍ່ຈິດໃຈຂອງຜູ້ຄົນ, ນຳເອົາຄວາມກົດດັນທາງຈິດໃຈຢ່າງຫຼວງຫຼາຍມາໃຫ້ພວກເຂົາ ແລະ ແນ່ນອນວ່າ ກໍນຳເອົາຄວາມບໍ່ສະດວກຫຼາຍຢ່າງມາສູ່ຊີວິດທີ່ເປັນປົກກະຕິຂອງຜູ້ຄົນ. ດ້ວຍເຫດນີ້, ບາງຄົນຈຶ່ງບໍ່ສາມາດຫຼີກລ່ຽງທີ່ຈະເກີດມີແນວຄິດບາງຢ່າງຂຶ້ນມາໄດ້ວ່າ: “ເພື່ອໃຫ້ຄົນເຮົາສາມາດຕັ້ງຕົວໃນສັງຄົມໄດ້, ພວກເຂົາຕ້ອງມີກຳລັງຢູ່ເບື້ອງຫຼັງເພື່ອເພິ່ງພາ. ເມື່ອພວກເຂົາປະສົບບັນຫາ ແລະ ຕ້ອງການຄວາມຊ່ວຍເຫຼືອ ຫຼື ເມື່ອພວກເຂົາຢູ່ໂດດດ່ຽວ ແລະ ໝົດບ່ອນເພິ່ງ, ກໍຈະມີກຸ່ມຄົນຄອຍໜັບສະໜູນ ແລະ ເປັນຜູ້ຕັດສິນໃຈເພື່ອຈັດການແກ້ໄຂຄວາມຫຍຸ້ງຍາກ ແລະ ບັນຫາຕ່າງໆທີ່ພວກເຂົາປະເຊີນໜ້າ ຫຼື ຮັບປະກັນສິ່ງທີ່ຈຳເປັນໃນການດຳລົງຊີວິດຂອງພວກເຂົາ”. ສະນັ້ນ, ພວກເຂົາຈຶ່ງພະຍາຍາມຢ່າງໜັກເພື່ອສະແຫວງຫາການສະໜັບສະໜູນດັ່ງກ່າວ. ແນ່ນອນວ່າ ໃນທີ່ສຸດແລ້ວ ຄົນເຫຼົ່ານີ້ບາງຄົນກໍຊອກພົບຄຣິສຕະຈັກ. ພວກເຂົາເຊື່ອວ່າຜູ້ຄົນໃນຄຣິສຕະຈັກມີໃຈທີ່ສາມັກຄີກັນ ແລະ ເຮັດວຽກເພື່ອເປົ້າໝາຍດຽວກັນ ໂດຍທີ່ແຕ່ລະຄົນມີຄວາມເຊື່ອ, ມີເຈດຕະນາດີ ແລະ ປະຕິບັດຕໍ່ຜູ້ອື່ນຢ່າງມີເມດຕາ, ຢູ່ຫ່າງໄກຈາກຄວາມຂັດແຍ່ງທາງສັງຄົມ ແລະ ຢູ່ຫ່າງໄກຈາກແນວໂນ້ມທີ່ຊົ່ວຮ້າຍຂອງສັງຄົມ. ສຳລັບຜູ້ທີ່ເຊື່ອໃນພຣະເຈົ້າ, ຄຣິສຕະຈັກແມ່ນສັນຍາລັກຂອງຄວາມຍຸຕິທຳອັນຍິ່ງໃຫຍ່ໃນສັງຄົມ ແລະ ໂລກນີ້ຢ່າງບໍ່ຕ້ອງສົງໄສ; ຜູ້ຄົນໃນຄຣິສຕະຈັກຍັງມີພາບພົດທີ່ເປັນບວກ, ດີ ແລະ ມີເມດຕາໃນສາຍຕາຂອງຜູ້ຄົນເຊັ່ນກັນ. ບາງຄົນເລືອກທີ່ຈະເຊື່ອໃນພຣະເຈົ້າ ເພາະວ່າພວກເຂົາຢູ່ໃນຊົນຊັ້ນລຸ່ມສຸດຂອງສັງຄົມ ໂດຍບໍ່ມີອຳນາດໃດໆໃນສັງຄົມ ແລະ ຂາດພູມຫຼັງຄອບຄົວທີ່ດີຢ່າງສິ້ນເຊີງ. ພວກເຂົາປະສົບບັນຫາຕ່າງໆໃນການສຶກສາ, ການສ້າງໝູ່ເພື່ອນ, ການຊອກວຽກ ຫຼື ການເຮັດສິ່ງຕ່າງໆ, ສະນັ້ນ ພວກເຂົາຈຶ່ງເຊື່ອວ່າເພື່ອຈະຢູ່ລອດ ແລະ ຕັ້ງຕົວໃນສັງຄົມນີ້ໄດ້, ພວກເຂົາຕ້ອງມີຄົນຄອຍຊ່ວຍເຫຼືອພວກເຂົາ. ຕົວຢ່າງ: ເມື່ອຊອກວຽກ, ຖ້າພວກເຂົາເພິ່ງພາຕົນເອງ, ຊອກຫາວຽກໂດຍບໍ່ມີເປົ້າໝາຍ, ພວກເຂົາອາດຈະໃຊ້ເງິນທ້ອນຈົນເກືອບໝົດ ໂດຍທີ່ບໍ່ສາມາດຊອກວຽກທີ່ເໝາະສົມໄດ້ສະເໝີໄປ. ແຕ່ຖ້າພວກເຂົາໄດ້ຮັບການຊ່ວຍເຫຼືອໃນການຊອກວຽກຈາກຄົນທີ່ເພິ່ງພາໄດ້ບາງຄົນທີ່ສາມາດຊ່ວຍເຫຼືອພວກເຂົາຢ່າງຈິງໃຈ, ບັນຫາທີ່ພວກເຂົາຕ້ອງຜ່ານກໍຈະໜ້ອຍລົງຫຼາຍ ແລະ ເວລາທີ່ໃຊ້ໃນການຊອກວຽກກໍຈະຫຼຸດລົງຫຼາຍ. ສະນັ້ນ, ເມື່ອເວົ້າເຖິງທຸກສິ່ງທີ່ພວກເຂົາຕ້ອງຈັດການໃນສັງຄົມ, ບໍ່ວ່າຈະເປັນການສຶກສາ, ການຊອກວຽກ, ແມ່ນແຕ່ຊີວິດປະຈຳວັນ ແລະ ການຢູ່ລອດຂອງພວກເຂົາ, ພວກເຂົາຈຶ່ງເຊື່ອວ່າ ຖ້າພວກເຂົາສາມາດຊອກຫາຜູ້ໜູນຫຼັງດັ່ງກ່າວໄດ້, ພວກເຂົາກໍຈະມີຄົນຄອຍໃຊ້ເສັ້ນສາຍ ແລະ ສະໜັບສະໜູນພວກເຂົາ ເຊິ່ງກໍຄືກຸ່ມຄົນທີ່ກະຕືລືລົ້ນຄອຍຊ່ວຍເຫຼືອພວກເຂົາຢູ່ເບື້ອງຫຼັງ. ດັ່ງນັ້ນ, ເມື່ອພວກເຂົາຊອກພົບຄຣິສຕະຈັກ, ພວກເຂົາກໍຮູ້ສຶກວ່າພວກເຂົາໄດ້ພົບສະຖານທີ່ທີ່ຖືກຕ້ອງແລ້ວ. ຄຣິສຕະຈັກຈຶ່ງກາຍເປັນທາງເລືອກທີ່ດີຫຼາຍສຳລັບພວກເຂົາໃນການຕັ້ງຕົວໃນສັງຄົມ ແລະ ບັນລຸຊີວິດທີ່ສະຫງົບສຸກ. ຕົວຢ່າງ: ບໍ່ວ່າຈະເປັນການໄປຫາໝໍ, ການຊື້ເຄື່ອງ, ການຊື້ປະກັນໄພ, ການຊື້ເຮືອນ, ການຊ່ວຍລູກເລືອກໂຮງຮຽນ ຫຼື ແມ່ນແຕ່ການຈັດການເລື່ອງໃດກໍຕາມ, ພວກເຂົາກໍສາມາດຊອກຫາຄົນທີ່ມີຄວາມຮັກຢູ່ໃນຄຣິສຕະຈັກເພື່ອຍື່ນມືມາຊ່ວຍເຫຼືອພວກເຂົາແກ້ໄຂບັນຫາເຫຼົ່ານີ້ໄດ້ສະເໝີ. ດ້ວຍວິທີນີ້, ຊີວິດຂອງພວກເຂົາກໍສະດວກສະບາຍຂຶ້ນຫຼາຍ, ພວກເຂົາບໍ່ໄດ້ຢູ່ໂດດດ່ຽວໃນສັງຄົມອີກຕໍ່ໄປ ແລະ ຄວາມຫຍຸ້ງຍາກໃນການຈັດການເລື່ອງຕ່າງໆກໍຫຼຸດລົງຢ່າງຫຼວງຫຼາຍ. ສະນັ້ນ, ສຳລັບພວກເຂົາແລ້ວ, ການມາທີ່ຄຣິສຕະຈັກເພື່ອເຊື່ອໃນພຣະເຈົ້າກໍໃຫ້ຜົນປະໂຫຍດທີ່ເປັນຮູບປະທຳຢ່າງແທ້ຈິງ. ເຖິງວ່າພວກເຂົາຈະໄປໂຮງໝໍ, ອ້າຍເອື້ອຍນ້ອງກໍຈະຊອກຫາຄົນຮູ້ຈັກໃນໂຮງໝໍເພື່ອຊ່ວຍເຫຼືອພວກເຂົາ; ພວກເຂົາສາມາດໃຊ້ປະໂຫຍດຈາກອ້າຍເອື້ອຍນ້ອງເພື່ອໃຫ້ໄດ້ລາຄາທີ່ດີທີ່ສຸດໃນການຊື້ເຄື່ອງ ແລະ ແມ່ນແຕ່ຊື້ເຮືອນໃນລາຄາພິເສດສຳລັບຄົນໃນ. ເມື່ອມີການຊ່ວຍເຫຼືອຂອງອ້າຍເອື້ອຍນ້ອງໃນຄຣິສຕະຈັກ, ບັນຫາທັງໝົດນີ້ກໍຖືກແກ້ໄຂ. ພວກເຂົາຮູ້ສຶກວ່າ “ການເຊື່ອໃນພຣະເຈົ້າຊ່າງດີຫຼາຍແທ້! ການຊອກວຽກ, ການຈັດການເລື່ອງຕ່າງໆ ແລະ ການຊື້ເຄື່ອງກໍລ້ວນແຕ່ສະດວກສະບາຍແລ້ວຕອນນີ້! ເມື່ອໃດກໍຕາມທີ່ຂ້ອຍຕ້ອງການຫຍັງ, ຂ້ອຍພຽງແຕ່ໂທລະສັບ ຫຼື ສົ່ງຂໍ້ຄວາມໄປທີ່ກຸ່ມ ແລ້ວທຸກຄົນກໍຮ່ວມແຮງຮ່ວມໃຈກັນຍື່ນມືມາຊ່ວຍເຫຼືອ. ມີຄົນໃຈດີຫຼາຍໃນຄຣິສຕະຈັກ; ການຈັດການເລື່ອງຕ່າງໆຈັ່ງແມ່ນສະດວກສະບາຍຫຼາຍ! ການຊອກຫາຜູ້ໜູນຫຼັງບໍ່ແມ່ນເລື່ອງງ່າຍ, ສະນັ້ນ ຂ້ອຍຈະບໍ່ອອກຈາກຄຣິສຕະຈັກ ບໍ່ວ່າຈະເປັນແນວໃດກໍຕາມ. ແຕ່ການເຕົ້າໂຮມໃນເຮືອນຂອງພຣະເຈົ້າມັກຈະມີການອ່ານພຣະທຳຂອງພຣະເຈົ້າ ແລະ ການໂອ້ລົມຄວາມຈິງ ເຊິ່ງເຮັດໃຫ້ຂ້ອຍຮູ້ສຶກອຶດອັດ ແລະ ຂັດແຍ່ງ. ຂ້ອຍບໍ່ເຕັມໃຈທີ່ຈະກິນ ແລະ ດື່ມພຣະທຳຂອງພຣະເຈົ້າ ແລະ ຂ້ອຍກໍຮູ້ສຶກເບື່ອໜ່າຍທຸກຄັ້ງທີ່ໄດ້ຍິນການໂອ້ລົມຄວາມຈິງ. ແຕ່ຖ້າຂ້ອຍບໍ່ຟັງ, ມັນກໍບໍ່ໄດ້, ຂ້ອຍຈະປະຖິ້ມພວກເຂົາບໍ່ໄດ້. ພວກເຂົາຊ່ວຍຂ້ອຍຫຼາຍແທ້ໆ. ຖ້າຂ້ອຍປະຕິເສດທີ່ຈະຟັງ, ຂ້ອຍກໍຈະຮູ້ສຶກອັບອາຍ ແລະ ມັນກໍຈະອຶດອັດທີ່ຈະເວົ້າວ່າຂ້ອຍບໍ່ເຊື່ອອີກຕໍ່ໄປ, ສະນັ້ນ ຂ້ອຍຈຶ່ງຕ້ອງເຮັດຕາມນໍ້າໄປ ແລະ ເວົ້າແຕ່ຄຳດີໆ”. ໃນໃຈຂອງພວກເຂົາ, ທີ່ຈິງແລ້ວພວກເຂົາບໍ່ໄດ້ຢາກເຊື່ອ ແຕ່ພວກເຂົາກໍໄດ້ແຕ່ເກັບຄວາມຮູ້ສຶກນີ້ໄວ້ໃນໃຈ. ບາງຄົນເວົ້າວ່າ “ເຈົ້າເຫັນແຕ່ພວກເຂົາຂໍໃຫ້ອ້າຍເອື້ອຍນ້ອງຊ່ວຍຈັດການເລື່ອງຕ່າງໆຢູ່ສະເໝີ ແລະ ພວກເຂົາກໍດີໃຈຫຼາຍເມື່ອອ້າຍເອື້ອຍນ້ອງຊ່ວຍ. ເຈົ້າສາມາດແຍກແຍະໄດ້ວ່າຈຸດປະສົງໃນການເຊື່ອໃນພຣະເຈົ້າຂອງພວກເຂົາຄືການຊອກຫາຜູ້ໜູນຫຼັງຈາກພຽງເທົ່ານີ້ບໍ?” ນອກເໜືອຈາກການສະແດງອອກເຫຼົ່ານີ້, ໃຫ້ເບິ່ງວ່າໂດຍປົກກະຕິແລ້ວພວກເຂົາອ່ານພຣະທຳຂອງພຣະເຈົ້າ ແລະ ໂອ້ລົມຄວາມຈິງ ຫຼື ບໍ່, ພວກເຂົາສາມາດປະຕິບັດໜ້າທີ່ຂອງຕົນ ແລະ ມີການປ່ຽນແປງທີ່ແທ້ຈິງໃດໆ ຫຼື ບໍ່; ສິ່ງນີ້ຈະເຮັດໃຫ້ເຈົ້າຮູ້ວ່າພວກເຂົາເຊື່ອໃນພຣະເຈົ້າຢ່າງຈິງໃຈ ຫຼື ບໍ່. ຜູ້ທີ່ຊອກຫາຜູ້ໜູນຫຼັງເຊື່ອໃນພຣະເຈົ້າພຽງເພື່ອໃຊ້ຄຣິສຕະຈັກ ແລະ ອ້າຍເອື້ອຍນ້ອງເພື່ອຈັດການເລື່ອງຕ່າງໆໃຫ້ພວກເຂົາ ແລະ ແກ້ໄຂຄວາມຫຍຸ້ງຍາກໃນຊີວິດຂອງພວກເຂົາ. ແຕ່ພວກເຂົາບໍ່ເຄີຍກ່າວເຖິງການປະຕິບັດໜ້າທີ່ຂອງຕົນ ແລະ ທັງບໍ່ໄດ້ກິນ ແລະ ດື່ມ ຫຼື ໂອ້ລົມພຣະທຳຂອງພຣະເຈົ້າ. ທັນທີທີ່ພວກເຂົາໄດ້ຍິນກ່ຽວກັບເຄັດລັບດີໆໃນການເຮັດສິ່ງຕ່າງໆໃຫ້ສຳເລັດ, ພວກເຂົາກໍຕື່ນເຕັ້ນຢ່າງຍິ່ງ; ພວກເຂົາເລີ່ມເວົ້າຈໍບໍ່ຢຸດ ແລະ ບໍ່ສາມາດຂັດຈັງຫວະໄດ້ເລີຍ. ແຕ່ເມື່ອເວົ້າເຖິງການປະຕິບັດໜ້າທີ່ ຫຼື ການເປັນຄົນຊື່ສັດ ແລະ ບໍ່ເວົ້າຕົວະ ຫຼື ຫຼອກລວງຜູ້ອື່ນ, ພວກເຂົາກໍມິດງຽບໄປ. ພວກເຂົາບໍ່ສົນໃຈສິ່ງເຫຼົ່ານີ້ໃນໃຈຂອງພວກເຂົາ. ບໍ່ວ່າເຈົ້າຈະເວົ້າຢ່າງກະຕືລືລົ້ນສໍ່າໃດ, ພວກເຂົາກໍບໍ່ຕອບສະໜອງ ແລະ ບໍ່ໄດ້ພົວພັນນໍາເລີຍ; ພວກເຂົາເຖິງກັບພະຍາຍາມຂັດຈັງຫວະເຈົ້າຢູ່ເລື້ອຍໆ ແລະ ປ່ຽນຫົວຂໍ້ໄປສູ່ສິ່ງທີ່ພວກເຂົາສົນໃຈ. ພວກເຂົາໃຊ້ສະໝອງຢ່າງໜັກເພື່ອຄິດຫາວິທີທີ່ຈະໃຫ້ອ້າຍເອື້ອຍນ້ອງເຮັດສິ່ງຕ່າງໆໃຫ້ພວກເຂົາ ແລະ ອອກເຫື່ອແຮງແທນພວກເຂົາ ໂດຍບໍ່ຢາກໃຫ້ອ້າຍເອື້ອຍນ້ອງມີໂອກາດໃດໆທີ່ຈະກ່າວເຖິງການປະຕິບັດໜ້າທີ່ ຫຼື ການເສຍສະຫຼະຕົນເອງເພື່ອພຣະເຈົ້າ. ຖ້າໃຜຜູ້ໜຶ່ງແນະນຳໃຫ້ພວກເຂົາປະຕິບັດໜ້າທີ່ ແລະ ເສຍສະຫຼະຕົນເອງເພື່ອພຣະເຈົ້າ, ພວກເຂົາກໍຈະຟ້າວຊອກຫາເລື່ອງດ່ວນຂອງຕົນເອງເພື່ອມາຍື່ນຂໍ້ສະເໜີແລກປ່ຽນ; ໃນຂະນະທີ່ອ້າຍເອື້ອຍນ້ອງຈັດການເລື່ອງນີ້ໃຫ້ພວກເຂົາ, ພວກເຂົາກໍອອກເຫື່ອແຮງໜ້ອຍໜຶ່ງເພື່ອເຮືອນຂອງພຣະເຈົ້າຢ່າງບໍ່ເຕັມໃຈ ໂດຍຕອບສະໜອງຕໍ່ຄຳຂໍຂອງອ້າຍເອື້ອຍນ້ອງແບບພໍຜ່ານ, ແລະ ເມື່ອເລື່ອງສ່ວນຕົວຂອງພວກເຂົາສຳເລັດແລ້ວ, ພວກເຂົາກໍເຢັນຊາຕໍ່ອ້າຍເອື້ອຍນ້ອງ. ເພື່ອສືບຕໍ່ຕິດຕໍ່ກັບຄຣິສຕະຈັກ ເພື່ອບໍ່ໃຫ້ສູນເສຍຜູ້ໜູນຫຼັງນີ້ທີ່ເປັນຄຣິສຕະຈັກ ແລະ ຜູ້ຊ່ວຍເຫຼືອເຫຼົ່ານີ້ທີ່ເປັນອ້າຍເອື້ອຍນ້ອງ, ພວກເຂົາກໍສືບຕໍ່ຕິດຕໍ່ຢ່າງໃກ້ຊິດກັບທຸກຄົນທີ່ເປັນປະໂຫຍດຕໍ່ພວກເຂົາ ເຊິ່ງມັກຈະຖາມໄຖ່ດ້ວຍຄວາມເປັນຫ່ວງເປັນໄຍ ໂດຍເວົ້າຄຳເວົ້າທີ່ໃສ່ໃຈແຕ່ບໍ່ຈິງໃຈເພື່ອຮັກສາສາຍສຳພັນ. ພວກເຂົາເວົ້າກ່ຽວກັບວ່າພວກເຂົາເຊື່ອໃນການມີຢູ່ຂອງພຣະເຈົ້າຫຼາຍສໍ່າໃດ, ພຣະເຈົ້າໃຫ້ພອນພວກເຂົາຫຼາຍສໍ່າໃດ, ພຣະເຈົ້າປະທານພຣະຄຸນໃຫ້ພວກເຂົາຫຼາຍສໍ່າໃດ ແລະ ພວກເຂົາຫຼັ່ງນໍ້າຕາເລື້ອຍສໍ່າໃດ ໂດຍຮູ້ສຶກເປັນໜີ້ບຸນຄຸນພຣະເຈົ້າ ແລະ ເຕັມໃຈທີ່ຈະຕອບແທນຄວາມຮັກຂອງພຣະອົງ. ທັງນີ້ກໍເພື່ອຫຼອກລວງອ້າຍເອື້ອຍນ້ອງ ແລະ ຮັບການຊ່ວຍເຫຼືອຈາກພວກເຂົາ. ເມື່ອໃຜຜູ້ໜຶ່ງບໍ່ມີຄຸນຄ່າໃນການສວຍໃຊ້ປະໂຫຍດອີກຕໍ່ໄປ, ພວກເຂົາກໍຈະບລັອກ ແລະ ລຶບຂໍ້ມູນການຕິດຕໍ່ຂອງພວກເຂົາທັນທີ. ພວກເຂົາພະຍາຍາມຢ່າງໜັກເພື່ອປະຈົບປະແຈງ, ເອົາອົກເອົາໃຈ ແລະ ເຂົ້າໃກ້ຜູ້ທີ່ເປັນປະໂຫຍດທີ່ສຸດຕໍ່ພວກເຂົາ, ຜູ້ທີ່ມີຄຸນຄ່າໃນການສວຍໃຊ້ປະໂຫຍດທີ່ສຸດ. ສ່ວນຜູ້ທີ່ບໍ່ມີຄຸນຄ່າໃນການສວຍໃຊ້ປະໂຫຍດ, ຜູ້ທີ່ຄືກັບພວກເຂົາ, ບໍ່ມີອິດທິພົນ ຫຼື ສະຖານະພາບໃນສັງຄົມ ແລະ ຢູ່ໃນຊົນຊັ້ນລຸ່ມສຸດຂອງສັງຄົມໂດຍບໍ່ມີໃຜໃຫ້ເພິ່ງພາ, ພວກເຂົາກໍບໍ່ຫຼຽວເບິ່ງແມ່ນແຕ່ຫາງຕາ. ພວກເຂົາພົວພັນສະເພາະກັບຜູ້ທີ່ມີຄຸນຄ່າໃນການສວຍໃຊ້ປະໂຫຍດ ແລະ ຜູ້ທີ່ມີເສັ້ນສາຍໃນສັງຄົມ, ຜູ້ທີ່ພວກເຂົາເຫັນວ່າມີຄວາມສາມາດ. ພວກເຂົາສາມາດອອກເຫື່ອແຮງ ແລະ ອົດທົນຕໍ່ຄວາມຍາກລຳບາກເພື່ອຄຣິສຕະຈັກໄດ້ ກໍຕໍ່ເມື່ອພວກເຂົາຕ້ອງການບາງຢ່າງຈາກຄຣິສຕະຈັກ ຫຼື ອ້າຍເອື້ອຍນ້ອງເທົ່ານັ້ນ. ທີ່ຈິງແລ້ວ, ການສະແດງອອກຂອງການເປັນຜູ້ບໍ່ເຊື່ອຂອງຄົນດັ່ງກ່າວແມ່ນເຫັນໄດ້ຢ່າງຊັດເຈນຫຼາຍ. ຢູ່ເຮືອນ, ພວກເຂົາບໍ່ເຄີຍອ່ານພຣະທຳຂອງພຣະເຈົ້າ, ບໍ່ເຄີຍອະທິຖານຕໍ່ພຣະເຈົ້າເມື່ອບໍ່ມີຄວາມຍາກລຳບາກ ແລະ ເຂົ້າຮ່ວມຊີວິດຄຣິສຕະຈັກດ້ວຍຄວາມບໍ່ເຕັມໃຈຢ່າງຍິ່ງ. ພວກເຂົາບໍ່ໄດ້ຂໍທີ່ຈະປະຕິບັດໜ້າທີ່ ແລະ ບໍ່ໄດ້ເປັນຝ່າຍລິເລີ່ມທີ່ຈະມີສ່ວນຮ່ວມໃນວຽກງານຂອງຄຣິສຕະຈັກ; ໂດຍສະເພາະຢ່າງຍິ່ງ ພວກເຂົາບໍ່ເຄີຍເຂົ້າຮ່ວມໃນວຽກງານທີ່ເປັນອັນຕະລາຍຢ່າງຫ້າວຫັນ. ເຖິງແມ່ນວ່າພວກເຂົາຈະຕົກລົງທີ່ຈະເຮັດ, ພວກເຂົາກໍສະແດງຄວາມບໍ່ອົດທົນຢ່າງຍິ່ງ ແລະ ຈະອອກເຫື່ອແຮງໜ້ອຍໜຶ່ງຢ່າງບໍ່ເຕັມໃຈ ກໍຕໍ່ເມື່ອຖືກເອີ້ນ ຫຼື ຖືກເຊີນເທົ່ານັ້ນ. ສິ່ງເຫຼົ່ານີ້ຄືການສະແດງອອກຂອງຜູ້ບໍ່ເຊື່ອ. ການບໍ່ອ່ານພຣະທຳຂອງພຣະເຈົ້າ, ການບໍ່ປະຕິບັດໜ້າທີ່, ເຖິງແມ່ນວ່າພວກເຂົາຈະເຂົ້າຮ່ວມຊີວິດຄຣິສຕະຈັກຢ່າງບໍ່ເຕັມໃຈ, ມັນກໍເພື່ອຫຼີກລ່ຽງການສູນເສຍຊຸມຊົນຂອງອ້າຍເອື້ອຍນ້ອງໃນຄຣິສຕະຈັກ ເຊິ່ງເປັນຜູ້ໜູນຫຼັງທີ່ໃຫຍ່ຫຼວງສຳລັບພວກເຂົາ. ພວກເຂົາຮັກສາສາຍສຳພັນກັບຄົນເຫຼົ່ານີ້ພຽງເພື່ອເຮັດໃຫ້ການຈັດການເລື່ອງຕ່າງໆໃນອະນາຄົດສະດວກສະບາຍຂຶ້ນ. ເມື່ອຄົນດັ່ງກ່າວມີບ່ອນຢືນໃນສັງຄົມ ແລະ ມີບ່ອນຕັ້ງຕົວ ແລະ ເລີ່ມຕົ້ນຊີວິດຂອງພວກເຂົາ, ແລະ ເມື່ອພວກເຂົາປະສົບຄວາມສຳເລັດໃນໂລກ ແລະ ມີອິດທິພົນ ແລະ ມີໂອກາດທີ່ຈະມີອະນາຄົດທີ່ຮຸ່ງເຮືອງ, ພວກເຂົາກໍຈະອອກຈາກຄຣິສຕະຈັກຢ່າງໄວວາ ແລະ ບໍ່ລັງເລ, ຕັດຂາດສາຍສຳພັນກັບອ້າຍເອື້ອຍນ້ອງ ແລະ ຂາດການຕິດຕໍ່. ຖ້າມີຜູ້ທີ່ອາດຈະໄດ້ຮັບພຣະກິດຕິຄຸນທີ່ພວກເຂົາມີສາຍສຳພັນທີ່ດີນຳ ແລະ ເຈົ້າຕ້ອງການຕິດຕໍ່ພວກເຂົາເພື່ອເທດສະໜາພຣະກິດຕິຄຸນໃຫ້ຄົນຜູ້ນັ້ນ, ເຈົ້າກໍຈະບໍ່ສາມາດຕິດຕໍ່ພວກເຂົາໄດ້. ພວກເຂົາບໍ່ພຽງແຕ່ຕັດຂາດສາຍສຳພັນກັບຄຣິສຕະຈັກເທົ່ານັ້ນ ແຕ່ຍັງຕັດຂາດມິດຕະພາບກັບບຸກຄົນບາງຄົນອີກດ້ວຍ. ພວກເຂົາບໍ່ໄດ້ເປີດໂປງຕົນເອງວ່າເປັນຜູ້ບໍ່ເຊື່ອແລ້ວບໍ? (ແມ່ນແລ້ວ). ແລ້ວຄຣິສຕະຈັກຄວນຈັດການກັບຄົນແບບນີ້ແນວໃດ? (ກຳຈັດພວກເຂົາອອກ). ພວກເຮົາຄວນໃຫ້ໂອກາດພວກເຂົາ, ສະແດງຄວາມເຂົ້າໃຈຕໍ່ຄວາມອ່ອນແອຂອງພວກເຂົາ ແລະ ຕໍ່ຄວາມຍາກລຳບາກໃນຊີວິດຂອງພວກເຂົາ ແລະ ສະໜັບສະໜູນ ແລະ ຊ່ວຍເຫຼືອພວກເຂົາຫຼາຍຂຶ້ນ ເພື່ອໃຫ້ພວກເຂົາສາມາດເຊື່ອໄດ້ວ່າພຣະເຈົ້າມີຢູ່ຈິງ, ກາຍເປັນຜູ້ທີ່ສົນໃຈໃນຄວາມຈິງ ແລະ ເສຍສະຫຼະຕົນເອງເພື່ອພຣະເຈົ້າຢ່າງຈິງໃຈບໍ? ວຽກງານນີ້ຈຳເປັນຕ້ອງເຮັດບໍ? (ບໍ່). ເປັນຫຍັງຈຶ່ງບໍ່? (ເພາະວ່າຄົນເຫຼົ່ານີ້ບໍ່ໄດ້ມາບ່ອນນີ້ເພື່ອເຊື່ອໃນພຣະເຈົ້າເລີຍ). ຖືກຕ້ອງແລ້ວ, ພວກເຂົາບໍ່ໄດ້ມາເພື່ອເຊື່ອໃນພຣະເຈົ້າ; ເປົ້າໝາຍຂອງພວກເຂົາຊັດເຈນຫຼາຍ. ພວກເຂົາຢູ່ບ່ອນນີ້ເພື່ອຊອກຫາຜູ້ໜູນຫຼັງ. ສະນັ້ນ, ການໂອ້ລົມຄວາມຈິງກັບຄົນແບບນີ້ຈະບັນລຸຜົນໃດໆໄດ້ບໍ? (ບໍ່ໄດ້). ພວກເຂົາຈະບໍ່ຮັບເອົາມັນ; ພວກເຂົາບໍ່ໃຫ້ຄວາມສໍາຄັນກັບມັນ, ບໍ່ຕ້ອງການມັນ ແລະ ບໍ່ສົນໃຈມັນ.

ພວກເຮົາຄວນຈະພັນລະນາຜູ້ທີ່ເຊື່ອໃນພຣະເຈົ້າພຽງເພື່ອຊອກຫາຜູ້ໜູນຫຼັງນັ້ນແນວໃດ? ມັນຂ້ອນຂ້າງເໝາະສົມທີ່ຈະພັນລະນາພວກເຂົາວ່າເປັນຄົນທີ່ຖືເອົາຜົນປະໂຫຍດຂອງຕົນເອງເໜືອສິ່ງອື່ນໃດ. ຕາບໃດທີ່ພວກເຂົາເຫັນວ່າໃຜຜູ້ໜຶ່ງເປັນປະໂຫຍດ ແລະ ມີຜົນດີຕໍ່ພວກເຂົາ, ພວກເຂົາກໍຈະເຮັດທຸກຢ່າງທີ່ຄົນຜູ້ນັ້ນຂໍ; ພວກເຂົາຈະເຮັດຕາມທຸກຄຳສັ່ງທີ່ພວກເຂົາໄດ້ຮັບ. ພວກເຂົາຖືເອົາຜົນປະໂຫຍດຂອງຕົນເອງເໜືອສິ່ງອື່ນໃດ; ຕາບໃດທີ່ມີສິ່ງໃດທີ່ຮັບໃຊ້ຜົນປະໂຫຍດຂອງພວກເຂົາ, ສິ່ງນັ້ນກໍຖືວ່າໃຊ້ໄດ້. ຖ້າເຈົ້າບອກພວກເຂົາວ່າການເຊື່ອໃນພຣະເຈົ້າຈະນຳເອົາພອນ ແລະ ຜົນປະໂຫຍດມາໃຫ້, ພວກເຂົາກໍຈະເຊື່ອໃນພຣະອົງຢ່າງແນ່ນອນ ແລະ ເຮັດທຸກຢ່າງທີ່ເຈົ້າຂໍໃຫ້ພວກເຂົາເຮັດ. ຕາບໃດທີ່ຄວາມສາມາດຂອງເຈົ້າໃນການຈັດການເລື່ອງຕ່າງໆໃນສັງຄົມສາມາດຕອບສະໜອງຕໍ່ຄວາມຕ້ອງການຂອງພວກເຂົາ ແລະ ເຮັດໃຫ້ພວກເຂົາໄດ້ຮັບຜົນປະໂຫຍດ, ພວກເຂົາກໍຈະພົວພັນກັບເຈົ້າຢ່າງແນ່ນອນ. ແນວໃດກໍຕາມ, ການພົວພັນຂອງພວກເຂົາກັບເຈົ້າບໍ່ໄດ້ໝາຍຄວາມວ່າພວກເຂົາສາມາດເຊື່ອໃນພຣະເຈົ້າຢ່າງແທ້ຈິງໄດ້ ແລະ ທັງບໍ່ໄດ້ໝາຍຄວາມວ່າພວກເຂົາຈະເສຍສະລະຕົນເອງເພື່ອພຣະເຈົ້າຢ່າງຈິງໃຈຄືກັບທີ່ເຈົ້າເຮັດ. ເຖິງແມ່ນວ່າພວກເຂົາຈະເຂົ້າກັບເຈົ້າໄດ້ດີ ແລະ ເຈົ້າມີສາຍສຳພັນທີ່ດີເປັນພິເສດ, ມັນກໍບໍ່ໄດ້ໝາຍຄວາມວ່າພວກເຈົ້າຈະມີແນວຄິດທີ່ຄືກັນ, ຕິດຕາມເສັ້ນທາງດຽວກັນ ຫຼື ມີການສະແຫວງຫາແບບດຽວກັນ. ສະນັ້ນ, ເຈົ້າຕ້ອງບໍ່ໃຫ້ຄົນແບບນີ້ນໍາພາຢ່າງຜິດໆ. ຄົນເຫຼົ່ານີ້ມີເລ່ຫຼ່ຽມ ແລະ ມີກົນອຸບາຍໃນການພົວພັນກັບຄົນອື່ນ. ຈຸດປະສົງຂອງພວກເຂົາໃນການເຊື່ອໃນພຣະເຈົ້າກໍຄືການຊອກຫາຜູ້ໜູນຫຼັງ, ບໍ່ແມ່ນເພື່ອສະແຫວງຫາຄວາມຈິງ ແລະ ໄດ້ຮັບຄວາມລອດພົ້ນ. ສິ່ງນີ້ສະແດງໃຫ້ເຫັນວ່າລັກສະນະຂອງພວກເຂົາຕໍ່າຊ້າ ແລະ ມືດມົນສໍ່າໃດ! ພວກເຂົາມາທີ່ຄຣິສຕະຈັກເພື່ອຊອກຫາຄົນທີ່ພວກເຂົາສາມາດສວຍໃຊ້ປະໂຫຍດໄດ້ ໂດຍວາງແຜນເພື່ອໃຫ້ໄດ້ຜົນປະໂຫຍດຕ່າງໆສຳລັບຕົນເອງ. ນີ້ບໍ່ໄດ້ໝາຍຄວາມວ່າຄົນແບບນີ້ສາມາດກະທຳການໂດຍບໍ່ເລືອກວິທີການ ແລະ ເຮັດສິ່ງທີ່ໄຮ້ຢາງອາຍທຸກປະເພດໄດ້ບໍ? (ແມ່ນແລ້ວ). ພຽງແຕ່ຄວາມຈິງທີ່ວ່າຈຸດປະສົງຂອງພວກເຂົາໃນການເຊື່ອໃນພຣະເຈົ້າຄືການຊອກຫາຜູ້ໜູນຫຼັງ ແລະ ຮັບປະກັນການດຳລົງຊີວິດ, ມັນກໍຊັດເຈນວ່າຄົນເຫຼົ່ານີ້ບໍ່ດີເລີຍ ແລະ ພວກເຂົາກໍມີລັກສະນະທີ່ຕໍ່າຊ້າ, ເຫັນແກ່ຕົວ, ໜ້າລັງກຽດ ແລະ ສົກກະປົກ ທີ່ດຳລົງຊີວິດຢູ່ໃນຄວາມມືດມົນທີ່ໃຫຍ່ຫຼວງ. ສະນັ້ນ, ຫຼັກການຂອງຄຣິສຕະຈັກໃນການຈັດການກັບພວກເຂົາກໍຄືການແຍກແຍະພວກເຂົາ ແລະ ຈາກນັ້ນກໍກຳຈັດ ຫຼື ຂັບໄລ່ພວກເຂົາອອກເຊັ່ນກັນ. ເມື່ອເຈົ້າແຍກແຍະໄດ້ວ່າພວກເຂົາບໍ່ແມ່ນຜູ້ເຊື່ອທີ່ແທ້ຈິງ, ວ່າພວກເຂົາມາທີ່ຄຣິສຕະຈັກເພື່ອຊອກຫາທາງອອກ ແລະ ສວຍໂອກາດ, ຕ້ອງການສວຍໃຊ້ປະໂຫຍດຈາກອ້າຍເອື້ອຍນ້ອງເພື່ອຈັດການເລື່ອງຕ່າງໆ ແລະ ຮັບໃຊ້ພວກເຂົາ, ແລ້ວໃນກໍລະນີດັ່ງກ່າວ, ຜູ້ນຳ ແລະ ຜູ້ເຮັດວຽກ ແລະ ອ້າຍເອື້ອຍນ້ອງກໍຄວນຈັດການສະຖານະການໂດຍທັນທີ ແລະ ຢ່າງຖືກຕ້ອງ. ເມື່ອບໍ່ເປັນການສ້າງອັນຕະລາຍຕໍ່ຄວາມປອດໄພຂອງຄຣິສຕະຈັກ ຫຼື ອ້າຍເອື້ອຍນ້ອງ, ຈົ່ງກຳຈັດ ຫຼື ຂັບໄລ່ພວກເຂົາອອກໂດຍໄວເທົ່າທີ່ຈະໄວໄດ້. ບໍ່ຄວນອະນຸຍາດໃຫ້ພວກເຂົາສືບຕໍ່ລີ້ຊ່ອນຢູ່ໃນທ່າມກາງອ້າຍເອື້ອຍນ້ອງ. ພວກເຂົາບໍ່ແມ່ນເປົ້າໝາຍແຫ່ງຄວາມລອດພົ້ນຂອງພຣະເຈົ້າ. ເມື່ອຄົນດັ່ງກ່າວລີ້ຊ່ອນຢູ່ໃນທ່າມກາງພວກເຈົ້າ, ພວກເຂົາກໍຈ້ອງເບິ່ງທຸກຄົນຢູ່ສະເໝີດ້ວຍສາຍຕາທີ່ລະໂມບ ແລະ ທີ່ຄອຍເຝົ້າເບິ່ງເພື່ອເບິ່ງວ່າໃຜມີຄຸນຄ່າໃນການສວຍໃຊ້ປະໂຫຍດ. ພວກເຂົາຄິດໄລ່ຢູ່ສະເໝີວ່າ ມີຄົນໃນຄຣິສຕະຈັກທີ່ພວກເຂົາສາມາດສວຍໃຊ້ໄດ້ ຫຼື ບໍ່, ໃຜມີຍາດພີ່ນ້ອງເຮັດວຽກຢູ່ໂຮງໝໍ, ໃຜຮູ້ວິທີປິ່ນປົວພະຍາດ ຫຼື ມີສູດຢາລັບ, ໃຜສາມາດຊື້ຂອງໃນລາຄາສົ່ງໄດ້, ຄອບຄົວຂອງອ້າຍນ້ອງຄົນໃດເປີດຮ້ານຂາຍລົດ, ໃຜສາມາດຊື້ເຮືອນໃນລາຄາພິເສດສຳລັບຄົນໃນໄດ້, ພວກເຂົາກວດສອບເລື່ອງເຫຼົ່ານີ້ໂດຍສະເພາະ. ຄົນເຫຼົ່ານີ້ຄິດໄລ່ຢ່າງລະອຽດຖີ່ຖ້ວນ! ພວກເຂົາຄິດໄລ່ແມ່ນແຕ່ເລື່ອງນ້ອຍໆ ແລະ ພວກເຂົາຍັງປາຖະໜາທີ່ຈະວາງແຜນການຕໍ່ຕ້ານອ້າຍເອື້ອຍນ້ອງ ແລະ ວາງແຜນທີ່ຈະສວຍໃຊ້ປະໂຫຍດຈາກພວກເຂົາ. ພວກເຂົາກວດສອບພູມຫຼັງຄອບຄົວຂອງທຸກຄົນ ແລະ ເຮັດໃຫ້ທຸກຄົນຢູ່ໃນຂອບເຂດແຜນການ ແລະ ເລ່ຫຼ່ຽມຂອງພວກເຂົາ. ໃຈຂອງພວກເຈົ້າຈະຮູ້ສຶກສະຫງົບໄດ້ບໍເມື່ອພົວພັນກັບຄົນແບບນີ້? (ບໍ່). ຄວນເຮັດແນວໃດຖ້າບໍ່ມີຄວາມສະຫງົບ? ພວກເຈົ້າຄວນລະວັງຄົນແບບນີ້. ຄົນເຫຼົ່ານີ້ເຊື່ອໃນພຣະເຈົ້າດ້ວຍເຈດຕະນາທີ່ແອັບແຝງ; ພວກເຂົາບໍ່ໄດ້ຢູ່ບ່ອນນີ້ເພື່ອສະແຫວງຫາຄວາມຈິງ ຫຼື ຄວາມລອດພົ້ນ ແຕ່ເພື່ອຊອກຫາຜູ້ໜູນຫຼັງ, ຊີວິດການເປັນຢູ່ ແລະ ທາງອອກໃຫ້ກັບຕົນເອງ. ຄົນດັ່ງກ່າວເຫັນແກ່ຕົວ, ໜ້າລັງກຽດ ແລະ ມີເລ່ຫຼ່ຽມເປັນພິເສດ. ພວກເຂົາບໍ່ໄດ້ປະຕິບັດໜ້າທີ່ໃດໆ ຫຼື ເສຍສະຫຼະຕົນເອງເພື່ອພຣະເຈົ້າ. ເມື່ອຄຣິສຕະຈັກຕ້ອງການໃຫ້ພວກເຂົາເຮັດຫຍັງຈັກຢ່າງ, ກໍຊອກຫາພວກເຂົາບໍ່ເຫັນ ແຕ່ພວກເຂົາກໍກັບມາປະກົດຕົວອີກຄັ້ງເມື່ອເລື່ອງຈົບລົງ. ຄົນເຫຼົ່ານີ້ຮູ້ແຕ່ສວຍໂອກາດເທົ່ານັ້ນ ແລະ ບໍ່ມີປະໂຫຍດທີ່ຈະປ່ອຍໃຫ້ພວກເຂົາຢູ່ໃນຄຣິສຕະຈັກ; ຕ້ອງໃຊ້ວິທີການຕ່າງໆເພື່ອກຳຈັດພວກເຂົາອອກໄປໂດຍໄວເທົ່າທີ່ຈະໄວໄດ້. ບາງຄົນເວົ້າວ່າ “ມັນຈຳເປັນຕ້ອງໃຊ້ວິທີການຕ່າງໆເພື່ອຈັດການກັບຄົນຜູ້ດຽວແທ້ບໍ?” ຄຣິສຕະຈັກມີຄົນທຸກປະເພດ; ຫຼາຍຄົນໃນນັ້ນເຊື່ອໃນພຣະເຈົ້າພຽງເພື່ອຊອກຫາຜູ້ໜູນຫຼັງ ແລະ ທາງອອກ ເພື່ອໃຫ້ໄດ້ຮັບພອນ ຫຼື ເພື່ອຫຼີກລ່ຽງໄພພິບັດ. ມັນແມ່ນຄວາມຮຸນແຮງຢ່າງດຽວຈາກແຮງຈູງໃຈເຫຼົ່ານີ້ເທົ່ານັ້ນທີ່ແຕກຕ່າງກັນ; ບາງຄົນສະແດງພຶດຕິກຳແບບໜຶ່ງ, ໃນຂະນະທີ່ຄົນອື່ນສະແດງອີກແບບ. ສະນັ້ນ, ຕ້ອງມີການປະຕິບັດຕໍ່ຜູ້ຄົນທີ່ແຕກຕ່າງກັນໃນແບບທີ່ແຕກຕ່າງກັນ; ມີພຽງແຕ່ການເຮັດແບບນີ້ເທົ່ານັ້ນທີ່ສອດຄ່ອງກັບຫຼັກການ. ສ່ວນຜູ້ບໍ່ເຊື່ອເຫຼົ່ານີ້ທີ່ກຳລັງຊອກຫາຜູ້ໜູນຫຼັງ, ພວກເຂົາຕ້ອງຖືກກຳຈັດອອກໄປໂດຍທັນທີ. ຢ່າປ່ອຍໃຫ້ພວກເຂົາມາເພິ່ງພາອາໄສກິນຢູ່ຊື່ໆໃນຄຣິສຕະຈັກ. ພວກເຂົາຂໍໃຫ້ອ້າຍເອື້ອຍນ້ອງຈັດການເລື່ອງຕ່າງໆໃຫ້ພວກເຂົາ. ໃນເມື່ອທີ່ຈິງແລ້ວມັນໃຊ້ຄວາມພະຍາຍາມພຽງໜ້ອຍໜຶ່ງເພື່ອຊ່ວຍພວກເຂົາຈັດການເລື່ອງຕ່າງໆ, ເປັນຫຍັງຈຶ່ງບໍ່ຄວນໃຫ້ການຊ່ວຍເຫຼືອແມ່ນແຕ່ພຽງໜ້ອຍດຽວນີ້ແກ່ພວກເຂົາ? ທີ່ສຳຄັນທີ່ສຸດ, ຂໍ້ທີໜຶ່ງກໍຄື ຄົນເຫຼົ່ານີ້ບໍ່ແມ່ນຜູ້ເຊື່ອທີ່ແທ້ຈິງ; ພວກເຂົາເປັນຜູ້ບໍ່ເຊື່ອຢ່າງສິ້ນເຊີງ. ຂໍ້ທີສອງກໍຄື ຄົນເຫຼົ່ານີ້ບໍ່ສາມາດປ່ຽນຈາກການບໍ່ເຊື່ອມາເປັນຜູ້ເຊື່ອທີ່ແທ້ຈິງໄດ້. ພວກເຂົາບໍ່ແມ່ນຜູ້ທີ່ພຣະເຈົ້າໄດ້ກຳນົດ ແລະ ເລືອກໄວ້ລ່ວງໜ້າ; ພວກເຂົາບໍ່ແມ່ນເປົ້າໝາຍແຫ່ງຄວາມລອດພົ້ນຂອງພຣະອົງ ແຕ່ພັດເປັນຜູ້ເຮັດຄວາມຊົ່ວທີ່ໄດ້ແຊກຊຶມເຂົົ້າມາໃນຄຣິສຕະຈັກ. ຂໍ້ທີສາມກໍຄື ຄົນເຫຼົ່ານີ້ແລ່ນວຸ້ນວາຍໄປທົ່ວໃນຄຣິສຕະຈັກ ໂດຍຂໍຄວາມຊ່ວຍເຫຼືອຈາກອ້າຍເອື້ອຍນ້ອງຢູ່ສະເໝີ ບໍ່ວ່າບັນຫາທີ່ພວກເຂົາປະເຊີນໜ້າຈະໃຫຍ່ສໍ່າໃດກໍຕາມ ເຊິ່ງເປັນການລົບກວນອ້າຍເອື້ອຍນ້ອງໂດຍບໍ່ຮູ້ໂຕ ແລະ ໃນຂະນະດຽວກັນກໍສ້າງບັນຍາກາດທີ່ເປັນລົບຢ່າງຮ້າຍແຮງໃນຄຣິສຕະຈັກ ເຊິ່ງເປັນຜົນເສຍຕໍ່ທຸກຄົນ. ສະນັ້ນ, ມັນດີທີ່ສຸດທີ່ຈະກຳຈັດມານຮ້າຍເຫຼົ່ານີ້ທີ່ເຊື່ອໃນພຣະເຈົ້າພຽງເພື່ອຊອກຫາຜູ້ໜູນຫຼັງອອກໄປໂດຍໄວເທົ່າທີ່ຈະໄວໄດ້. ຖ້າເຈົ້າຍັງບໍ່ທັນລະບຸຕົວພວກເຂົາ ຫຼື ເບິ່ງທະລຸວ່າພວກເຂົາເປັນຄົນປະເພດນີ້, ເຈົ້າກໍສາມາດເກັບພວກເຂົາໄວ້ເພື່ອສັງເກດການໄດ້. ເມື່ອເຈົ້າແຍກແຍະ ແລະ ເບິ່ງທະລຸໄດ້ວ່າພວກເຂົາຢູ່ໃນກຸ່ມຄົນຊົ່ວຕ່າງໆທີ່ເຮືອນຂອງພຣະເຈົ້າຕ້ອງກຳຈັດອອກ, ຈົ່ງຢ່າລັງເລ ຫຼື ໄວ້ໜ້າພວກເຂົາ. ຫຼັງຈາກທີ່ໄດ້ໂອ້ລົມກັບທຸກຄົນ ແລະ ບັນລຸຂໍ້ສະຫຼຸບທີ່ເປັນເອກະພາບແລ້ວ, ເຈົ້າກໍສາມາດກຳຈັດພວກເຂົາອອກໄດ້. ຖ້າຜູ້ນຳ ແລະ ຜູ້ເຮັດວຽກໃນຄຣິສຕະຈັກບໍ່ສົນໃຈເລື່ອງນີ້, ຕາບໃດທີ່ອ້າຍເອື້ອຍນ້ອງສ່ວນໃຫຍ່ຢືນຢັນວ່າພວກເຂົາເປັນປະເພດທີ່ເຊື່ອໃນພຣະເຈົ້າພຽງເພື່ອຊອກຫາຜູ້ໜູນຫຼັງ ແລະ ທາງອອກ, ພວກເຈົ້າມີສິດທີ່ຈະກຳຈັດພວກເຂົາອອກໂດຍກົງໂດຍບໍ່ຕ້ອງຜ່ານຜູ້ນຳປອມ. ການເຮັດແບບນັ້ນຖືກຕ້ອງ ແລະ ສອດຄ່ອງກັບຫຼັກການຄວາມຈິງຢ່າງສົມບູນ. ມັນເປັນສິດ, ພັນທະ ແລະ ຄວາມຮັບຜິດຊອບຂອງພວກເຈົ້າ; ມັນກໍເພື່ອການປົກປ້ອງພວກເຈົ້າເອງ. ແນ່ນອນວ່າ ເມື່ອອ້າຍເອື້ອຍນ້ອງທີ່ເປັນຜູ້ເຊື່ອທີ່ແທ້ຈິງປະສົບບັນຫາ, ພວກເຮົາມີຄວາມຮັບຜິດຊອບ ແລະ ພັນທະທີ່ຈະເຮັດສຸດຄວາມສາມາດເພື່ອຊ່ວຍເຫຼືອພວກເຂົາ, ບໍ່ວ່າຈະເປັນການຊ່ວຍເຫຼືອ ແລະ ສະໜັບສະໜູນດ້ວຍຄວາມຮັກ ຫຼື ຜ່ານການຊ່ວຍເຫຼືອດ້ານວັດຖຸ. ນີ້ຄືຄວາມຮັກລະຫວ່າງອ້າຍເອື້ອຍນ້ອງ, ຄວາມຮັກຂອງຜູ້ທີ່ເຊື່ອໃນພຣະເຈົ້າ. ແນວໃດກໍຕາມ, ພວກເຮົາບໍ່ມີຄວາມຮັບຜິດຊອບ ຫຼື ພັນທະທີ່ຈະຊ່ວຍເຫຼືອຜູ້ບໍ່ເຊື່ອ ເພາະພວກເຂົາບໍ່ແມ່ນອ້າຍເອື້ອຍນ້ອງ ແລະ ບໍ່ສົມຄວນໄດ້ຮັບພຣະຄຸນ ຫຼື ການຊ່ວຍເຫຼືອແບບນີ້. ນີ້ຄືການປະຕິບັດຕໍ່ຜູ້ຄົນຕາມຫຼັກການ. ການໂອ້ລົມຂອງພວກເຮົາກ່ຽວກັບຈຸດປະສົງຂໍ້ທີເຈັດໃນການເຊື່ອໃນພຣະເຈົ້າກໍຈົບລົງພຽງເທົ່ານີ້. ບໍ່ຈຳເປັນຕ້ອງຍົກຕົວຢ່າງທີ່ລະອຽດກວ່ານີ້ກ່ຽວກັບຄົນປະເພດນີ້. ສະຫຼຸບແລ້ວກໍຄື ໃຜກໍຕາມທີ່ມີຈຸດປະສົງໃນການເຊື່ອໃນພຣະເຈົ້າເພື່ອຊອກຫາຜູ້ໜູນຫຼັງ ກໍເແມ່ນຜູ້ທີ່ຄວນຖືກກຳຈັດ ຫຼື ຂັບໄລ່ອອກຈາກຄຣິສຕະຈັກ. ເມື່ອຜູ້ນຳ ແລະ ຜູ້ເຮັດວຽກແຍກແຍະໄດ້ວ່າມີຄົນແບບນີ້ຢູ່ໃນຄຣິສຕະຈັກ, ພວກເຂົາກໍຄວນກຳຈັດຄົນເຫຼົ່ານັ້ນອອກໂດຍທັນທີ. ໃຫ້ກໍາຈັດຄົນທີ່ເຈົ້າພົບເຫັນອອກເທື່ອລະຄົນໂດຍບໍ່ໃຫ້ເຫຼືອຈັກຄົນ. ຖ້າອ້າຍເອື້ອຍນ້ອງສ່ວນໃຫຍ່ຖືກລົບກວນຈົນຮູ້ສຶກໝົດຫົນທາງ ແລະ ທົນຕໍ່ໄປບໍ່ໄຫວອີກແລ້ວ ແລະ ຜູ້ນຳ ແລະ ຜູ້ເຮັດວຽກຍັງຄົງປົກປ້ອງພວກເຂົາໂດຍກ່າວວ່າ “ພວກເຂົາມີຄວາມຍາກລຳບາກ; ພວກເຮົາຄວນຊ່ວຍເຫຼືອພວກເຂົາ”, ກໍຄວນບອກຜູ້ນຳດັ່ງກ່າວວ່າ: “ພວກເຂົາບໍ່ແມ່ນຜູ້ເຊື່ອທີ່ແທ້ຈິງໃນພຣະເຈົ້າເລີຍ. ພວກເຂົາບໍ່ສົນໃຈໃຜກໍຕາມທີ່ໂອ້ລົມພຣະທຳຂອງພຣະເຈົ້າກັບພວກເຂົາ ແລະ ປະຕິເສດທີ່ຈະປະຕິບັດໜ້າທີ່ຂອງຕົນເມື່ອຖືກບອກ. ພວກເຂົາບໍ່ເຄີຍມີເຈດຕະນາທີ່ຈະເສຍສະຫຼະຕົນເອງເພື່ອພຣະເຈົ້າ ແລະ ພວກເຂົາພຽງແຕ່ຕ້ອງການສວຍໃຊ້ປະໂຫຍດຈາກອ້າຍເອື້ອຍນ້ອງເພື່ອຈັດການເລື່ອງຕ່າງໆຂອງພວກເຂົາ. ພວກເຮົາບໍ່ມີຄວາມຮັບຜິດຊອບ ຫຼື ພັນທະທີ່ຈະຊ່ວຍເຫຼືອຜູ້ບໍ່ເຊື່ອແບບນີ້!” ເຖິງແມ່ນວ່າຜູ້ນຳຄຣິສຕະຈັກຈະບໍ່ເຫັນດີ, ພວກເຈົ້າມີສິດທີ່ຈະຮ່ວມກັບຄົນສ່ວນໃຫຍ່ເພື່ອຂັບໄລ່ພວກເຂົາອອກຈາກຄຣິສຕະຈັກ. ຖ້າຜູ້ນຳຄຣິສຕະຈັກຍັງຄົງບໍ່ເຫັນດີໃນຈຸດນີ້, ຈົ່ງລາຍງານເລື່ອງນີ້ຂຶ້ນເບື້ອງເທິງ; ໃຫ້ແຍກຜູ້ນຳອອກຕ່າງຫາກ ແລະ ໃຫ້ພວກເຂົາພິຈາລະນາຕົນເອງ. ພວກເຈົ້າສາມາດຍອມຮັບການນຳພາຂອງພວກເຂົາໄດ້ອີກຄັ້ງ ເມື່ອພວກເຂົາເຫັນດີ. ຖ້າພວກເຂົາຍັງຄົງບໍ່ເຫັນດີ, ພວກເຈົ້າກໍສາມາດປົດພວກເຂົາອອກ ແລະ ເລືອກຕັ້ງຜູ້ນຳຄົນໃໝ່ໄດ້. ນີ້ຄືຈຸດປະສົງຂໍ້ທີເຈັດໃນການເຊື່ອໃນພຣະເຈົ້າ: ການຊອກຫາຜູ້ໜູນຫຼັງ.

H. ການສະແຫວງຫາຈຸດປະສົງທາງການເມືອງ

ຕໍ່ໄປ, ພວກເຮົາຈະໂອ້ລົມກ່ຽວກັບຈຸດປະສົງຂໍ້ທີແປດ: ການເຊື່ອໃນພຣະເຈົ້າດ້ວຍຈຸດປະສົງ ແລະ ເປົ້າໝາຍທາງການເມືອງ. ຄວາມເປັນໄປໄດ້ທີ່ບຸກຄົນດັ່ງກ່າວຈະປາກົດຕົວກໍບໍ່ແມ່ນວ່າຈະສູງຫຼາຍ ແຕ່ບໍ່ວ່າຄວາມເປັນໄປໄດ້ຈະເປັນແນວໃດກໍຕາມ, ຕາບໃດທີ່ຍັງມີໂອກາດທີ່ຄົນເຫຼົ່ານີ້ຈະປາກົດຕົວ, ພວກເຮົາກໍຄວນຍົກຕົວຢ່າງຂອງພວກເຂົາອອກມາ, ເປີດໂປງ, ໂອ້ລົມກ່ຽວກັບ ແລະ ກຳນົດລັກສະນະຂອງພວກເຂົາ. ພວກເຮົາຕ້ອງເຮັດແບບນີ້ເພື່ອວ່າທຸກຄົນຈະມີການແຍກແຍະຕໍ່ພວກເຂົາ ແລະ ຈາກນັ້ນກໍຈະສາມາດກຳຈັດພວກເຂົາອອກໄປໂດຍໄວເທົ່າທີ່ຈະໄວໄດ້ ເຊິ່ງເປັນການປ້ອງກັນບໍ່ໃຫ້ມີບັນຫາ ແລະ ໄພອັນຕະລາຍເກີດຕໍ່ຄຣິສຕະຈັກ ແລະ ອ້າຍເອື້ອຍນ້ອງ. ການເຮັດແບບນີ້ແມ່ນເພື່ອປົກປ້ອງຄຣິສຕະຈັກ ແລະ ອ້າຍເອື້ອຍນ້ອງ. ສະນັ້ນ, ຜູ້ທີ່ເຊື່ອໃນພຣະເຈົ້າດ້ວຍຈຸດປະສົງທາງການເມືອງກໍຄືຄົນທີ່ພວກເຮົາຄວນແຍກແຍະ ແລະ ເຝົ້າລະວັງ ແລະ ພວກເຂົາກໍເປັນຄົນຊົ່ວຊ້າທີ່ຄຣິສຕະຈັກຄວນກຳຈັດອອກໂດຍໄວເທົ່າທີ່ຈະໄວໄດ້ເຊັ່ນກັນ. ການສະແດງອອກຂອງຜູ້ທີ່ມີຈຸດປະສົງທາງການເມືອງມີຫຍັງແດ່? ພວກເຂົາຈະບໍ່ເວົ້າຄວາມຄິດທີ່ແທ້ຈິງຂອງພວກເຂົາຕໍ່ເຈົ້າ. ພວກເຂົາຈະບໍ່ເວົ້າຢ່າງຊັດເຈນວ່າ “ຂ້ານ້ອຍພຽງແຕ່ສົນໃຈເລື່ອງການເມືອງ, ຂ້ານ້ອຍມັກມີສ່ວນຮ່ວມໃນການເມືອງ, ສະນັ້ນ ຂ້ານ້ອຍຈຶ່ງເຊື່ອໃນພຣະເຈົ້າດ້ວຍຈຸດປະສົງ ແລະ ເປົ້າໝາຍທາງການເມືອງ ແລະ ບໍ່ແມ່ນຍ້ອນເຫດຜົນອື່ນໃດ. ພວກເຈົ້າສາມາດຈັດການກັບຂ້ານ້ອຍໄດ້ຕາມທີ່ພວກເຈົ້າເຫັນສົມຄວນ”. ພວກເຂົາຈະເວົ້າແບບນີ້ບໍ? (ບໍ່). ແລ້ວພວກເຂົາມີການສະແດງອອກຫຍັງແດ່ທີ່ເຮັດໃຫ້ເຈົ້າສາມາດແຍກແຍະໄດ້ວ່າພວກເຂົາມີຈຸດປະສົງທາງການເມືອງ? ນັ້ນກໍຄື ພວກເຂົາເວົ້າຄຳໃດ, ເຮັດສິ່ງໃດ, ສີໜ້າ, ສາຍຕາ ແລະ ນໍ້າສຽງແບບໃດທີ່ພຽງພໍໃຫ້ເຈົ້າຢືນຢັນໄດ້ວ່າຈຸດປະສົງໃນການເຊື່ອໃນພຣະເຈົ້າຂອງພວກເຂົາບໍ່ບໍລິສຸດ? ບໍ່ວ່າພວກເຂົາຈະເວົ້າ ຫຼື ເຮັດຫຍັງກໍຕາມ, ພວກເຂົາກໍປິດບັງສິ່ງຕ່າງໆໄວ້ໃນໃຈ ແລະ ບໍ່ມີໃຜສາມາດຢັ່ງເຖິງຄວາມຄິດຂອງພວກເຂົາໄດ້. ພວກເຂົາມີຕົວຕົນ ແລະ ພູມຫຼັງທີ່ພິເສດ; ຈາກຄຳເວົ້າ ແລະ ພຶດຕິກໍາຂອງພວກເຂົາ ແມ່ນສາມາດເຫັນໄດ້ວ່າພວກເຂົາມີແຜນການ ແລະ ອຸບາຍ ແລະ ວິທີການເວົ້າ ແລະ ການເຮັດສິ່ງຕ່າງໆຂອງພວກເຂົາກໍເປັນຍຸດທະສາດ. ເມື່ອພວກເຂົາເວົ້າ, ຄົນທົ່ວໄປບໍ່ສາມາດເຂົ້າໃຈແຮງຈູງໃຈ ຫຼື ຄວາມຄິດທີ່ແທ້ຈິງຂອງພວກເຂົາໄດ້ ແລະ ບໍ່ຮູ້ວ່າເປັນຫຍັງພວກເຂົາຈຶ່ງເວົ້າສິ່ງທີ່ພວກເຂົາເວົ້າ. ເຖິງແມ່ນວ່າພາຍນອກຄົນເຫຼົ່ານີ້ຈະບໍ່ສະແດງຄວາມເປັນສັດຕູ ຫຼື ການຕັດສິນຕໍ່ການເຊື່ອໃນພຣະເຈົ້າ ຫຼື ການໂອ້ລົມຄວາມຈິງ ແລະ ອາດຈະສະແດງຄວາມມັກໃນສິ່ງເຫຼົ່ານີ້ອີກດ້ວຍ, ເຈົ້າກໍພຽງແຕ່ຮູ້ສຶກວ່າພວກເຂົາແປກ. ພວກເຂົາແຕກຕ່າງຈາກອ້າຍເອື້ອຍນ້ອງຄົນອື່ນ ແລະ ຂ້ອນຂ້າງຢັ່ງເຖິງບໍ່ໄດ້. ໂດຍປົກກະຕິແລ້ວ ເຈົ້າເຮັດແນວໃດກັບຄົນທີ່ຢັ່ງເຖິງບໍ່ໄດ້? ເຈົ້າພຽງແຕ່ເຝົ້າລະວັງພວກເຂົາແບບຮຽບງ່າຍບໍ? ຫຼື ເຈົ້າເປັນຝ່າຍລິເລີ່ມສືບສວນພວກເຂົາ ແລະ ຊອກຫາວ່າຄວາມຈິງແລ້ວພວກເຂົາເປັນຄົນແນວໃດ? (ພວກເຮົາຄວນສັງເກດເບິ່ງພວກເຂົາ). ບໍ່ວ່າຄົນໃດຄົນໜຶ່ງຈະເຮັດຫຍັງກໍຕາມ, ໂດຍທົ່ວໄປແລ້ວຈຸດປະສົງຂອງພວກເຂົາກໍບໍ່ໄດ້ຖືກເປີດເຜີຍງ່າຍໆພາຍໃນໄລຍະເວລາສັ້ນໆ. ແຕ່ເມື່ອເວລາຜ່ານໄປດົນຂຶ້ນ, ເວັ້ນເສຍແຕ່ວ່າພວກເຂົາຈະບໍ່ເຮັດຫຍັງເລີຍ, ເມື່ອພວກເຂົາລົງມືກະທຳການ, ພວກເຂົາກໍຈະເປີດເຜີຍຄວາມລັບອອກມາຢ່າງແນ່ນອນ. ຈົ່ງສັງເກດ ແລະ ຊອກຫາຮ່ອງຮອຍຈາກລາຍລະອຽດນ້ອຍໆ. ເຈົ້າສາມາດຄົ້ນພົບຂໍ້ມູນ ແລະ ຮ່ອງຮອຍບາງຢ່າງຈາກຄຳເວົ້າ ແລະ ພຶດຕິກໍາຂອງພວກເຂົາ, ຈາກເຈດຕະນາ ແລະ ທິດທາງໃນການກະທຳຂອງພວກເຂົາ ແລະ ຈາກຄຳເວົ້າ ແລະ ນໍ້າສຽງທີ່ພວກເຂົາໃຊ້ໃນເວລາເວົ້າ. ການທີ່ຈະສາມາດເຮັດແບບນີ້ໄດ້ກໍຂຶ້ນຢູ່ກັບວ່າເຈົ້າເປັນຄົນລະອຽດຖີ່ຖ້ວນ ຫຼື ບໍ່ ແລະ ເຈົ້າມີສະຕິປັນຍາ ແລະ ຄວາມສາມາດໃນລະດັບໃດໜຶ່ງ ຫຼື ບໍ່. ຄົນໂງ່ບາງຄົນບໍ່ສາມາດຮັບຮູ້ເຖິງອັນຕະລາຍ ແລະ ຄວາມໂຫດຮ້າຍທີ່ມີຢູ່ໃນສັງຄົມມະນຸດ; ບໍ່ວ່າພວກເຂົາຈະພົບພໍ້ກັບໃຜກໍຕາມ, ພວກເຂົາກໍໃຊ້ວິທີການແບບດຽວກັນເພື່ອພົວພັນກັບພວກເຂົາສະເໝີ. ຜົນກໍຄື ເມື່ອພວກເຂົາພົບພໍ້ກັບນັກການເມືອງທີ່ມີເລ່ລ່ຽມ ແລະ ຂົດໂກງທີ່ມີຈຸດປະສົງທາງການເມືອງ, ພວກເຂົາກໍກາຍເປັນຢູດາ ແລະ ເຄື່ອງມືໃນການທໍລະຍົດຕໍ່ຄຣິສຕະຈັກໄດ້ຢ່າງງ່າຍດາຍ ແລະ ເຮັດສິ່ງທີ່ໂງ່ຈ້າທີ່ເປັນການສ້າງກັບດັກໃຫ້ຄຣິສຕະຈັກໂດຍບໍ່ຮູ້ໂຕ.

ທີ່ຈິງແລ້ວ ຄົນທີ່ມີຈຸດປະສົງທາງການເມືອງເຫຼົ່ານີ້ມີການສະແດງອອກຫຍັງແດ່? ຄົນເຫຼົ່ານີ້ມີພູມຫຼັງທາງສັງຄົມບາງຢ່າງ; ພວກເຂົາເປັນບຸກຄົນທີ່ປະປົນໃນວົງການການເມືອງ. ບໍ່ວ່າສະຖານະຂອງພວກເຂົາໃນວົງການການເມືອງຈະເປັນແນວໃດກໍຕາມ, ບໍ່ວ່າຈະເປັນເຈົ້າໜ້າທີ່, ເຮັດວຽກຕ່າງໆນາໆ ຫຼື ກຽມຕົວທີ່ຈະສ້າງຈຸດຢືນໃນວົງການການເມືອງ, ສະຫຼຸບສັ້ນໆກໍຄື ຄົນເຫຼົ່ານີ້ມີພູມຫຼັງທາງການເມືອງໃນສັງຄົມ. ນີ້ແມ່ນສະຖານະການທີ່ຊັບຊ້ອນ ແລະ ພິເສດ. ບໍ່ວ່າຄົນເຫຼົ່ານີ້ຈະເຊື່ອໃນການມີຢູ່ຈິງຂອງພຣະເຈົ້າ ຫຼື ບໍ່ກໍຕາມ ໂດຍຕັດສິນຈາກການສະແຫວງຫາ, ເສັ້ນທາງທີ່ພວກເຂົາຍ່າງ ແລະ ທຳມະຊາດ-ແກ່ນແທ້ຂອງພວກເຂົາ, ຄົນເຫຼົ່ານີ້ຈະສາມາດກາຍເປັນຜູ້ທີ່ເຊື່ອໃນພຣະເຈົ້າຢ່າງຈິງໃຈໄດ້ບໍ? ພວກເຂົາສາມາດປ່ຽນຈາກການເປັນຜູ້ບໍ່ເຊື່ອ, ຈາກການເປັນນັກການເມືອງທີ່ກະຕືລືລົ້ນໃນການເມືອງ ມາເປັນຜູ້ທີ່ເຊື່ອໃນພຣະເຈົ້າຢ່າງຈິງໃຈໄດ້ບໍ? (ບໍ່ໄດ້). ແນ່ໃຈບໍ? ຫຼື ວ່າຍັງມີຄວາມເປັນໄປໄດ້? (ບໍ່ມີທາງເດັດຂາດ). ມັນເປັນໄປບໍ່ໄດ້ຢ່າງແນ່ນອນ. ການເຊື່ອໃນພຣະເຈົ້າ ແລະ ການເມືອງແມ່ນສອງເສັ້ນທາງທີ່ແຕກຕ່າງກັນ; ສອງເສັ້ນທາງນີ້ພັດທະນາໄປໃນທິດທາງທີ່ກົງກັນຂ້າມ, ບໍ່ມີຈຸດຮ່ວມກັນ ແລະ ບໍ່ສາມາດຕັດກັນໄດ້ຢ່າງເດັດຂາດ. ພວກມັນເປັນເສັ້ນທາງທີ່ແຕກຕ່າງກັນຢ່າງສິ້ນເຊີງ. ສະນັ້ນ, ຜູ້ທີ່ມີຈຸດປະສົງທາງການເມືອງ ຫຼື ຮັກ ແລະ ກະຕືລືລົ້ນໃນການເມືອງ, ເຖິງແມ່ນວ່າພວກເຂົາຈະເຊື່ອໃນພຣະເຈົ້າໂດຍບໍ່ມີຈຸດປະສົງທາງການເມືອງທີ່ຊັດເຈນ ແມ່ນຍັງມີຈຸດປະສົງອື່ນໆຢູ່; ແລະ ເປັນທີ່ແນ່ນອນວ່າຈຸດປະສົງຂອງພວກເຂົາບໍ່ແມ່ນເພື່ອໄດ້ຮັບຄວາມຈິງ ຫຼື ໄດ້ຮັບຄວາມລອດພົ້ນ. ຢ່າງໜ້ອຍທີ່ສຸດ ກໍສາມາດກຳນົດໄດ້ວ່າພວກເຂົາບໍ່ໄດ້ເຊື່ອໃນພຣະເຈົ້າຢ່າງຈິງໃຈ. ພວກເຂົາພຽງແຕ່ຍອມຮັບຕຳນານທີ່ວ່າມີພຣະເຈົ້າ ແຕ່ບໍ່ຍອມຮັບການມີຢູ່ຈິງຂອງພຣະເຈົ້າ ຫຼື ຄວາມຈິງທີ່ວ່າພຣະເຈົ້າຊົງເປັນຜູ້ປົກຄອງເໜືອທຸກສິ່ງ. ດັ່ງນັ້ນ, ຄົນເຫຼົ່ານີ້ຈະບໍ່ມີທາງປ່ຽນຈາກການເປັນຜູ້ບໍ່ເຊື່ອທີ່ກະຕືລືລົ້ນໃນການເມືອງ ມາເປັນຜູ້ເຊື່ອທີ່ແທ້ຈິງທີ່ເຊື່ອໃນການມີຢູ່ຈິງຂອງພຣະເຈົ້າ, ສາມາດຍອມຮັບພາລະກິດຂອງພຣະເຈົ້າ ແລະ ຍອມຮັບການພິພາກສາ ແລະ ການລົງໂທດຂອງພຣະເຈົ້າໄດ້.

ທີ່ຈິງແລ້ວ ຜູ້ບໍ່ເຊື່ອທີ່ມີຈຸດປະສົງທາງການເມືອງເຫຼົ່ານີ້ມີຈຸດປະສົງຫຍັງໃນການເຊື່ອໃນພຣະເຈົ້າ? ສິ່ງນີ້ກ່ຽວຂ້ອງກັບການໄລ່ຕາມ ແລະ ອາຊີບທີ່ພວກເຂົາເຮັດ. ຕົວຢ່າງ: ບາງຄົນມີຄວາມຕ້ອງການສ່ວນຕົວບາງຢ່າງຢູ່ໃນວົງການການເມືອງສະເໝີ, ມີເປົ້າໝາຍ ແລະ ຄວາມປາດຖະໜາທາງການເມືອງທີ່ຍິ່ງໃຫຍ່ ແລະ ອື່ນໆ ເຊິ່ງບໍ່ວ່າຈະແມ່ນຫຍັງກໍຕາມ ລ້ວນແລ້ວແຕ່ກ່ຽວຂ້ອງກັບການເມືອງ. ຄຳວ່າ “ການເມືອງ” ໝາຍເຖິງຫຍັງ? ເວົ້າງ່າຍໆກໍຄື ມັນກ່ຽວຂ້ອງກັບລະບອບ, ອຳນາດ ແລະ ການປົກຄອງ. ສະນັ້ນ, ການເຊື່ອໃນພຣະເຈົ້າຂອງພວກເຂົາດ້ວຍຈຸດປະສົງທາງການເມືອງກໍແນ່ນອນວ່າກ່ຽວຂ້ອງກັບການໄລ່ຕາມທາງການເມືອງຂອງພວກເຂົາ. ແລ້ວຈຸດປະສົງຂອງພວກເຂົາແມ່ນຫຍັງ? ເປັນຫຍັງພວກເຂົາຈຶ່ງເຈາະຈົງຄົນໃນຄຣິສຕະຈັກ? ພວກເຂົາຕ້ອງການໃຊ້ສະຖາບັນທີ່ເປັນຄຣິສຕະຈັກ, ຄົນຈຳນວນຫຼວງຫຼາຍໃນຄຣິສຕະຈັກ ແລະ ອິດທິພົນຂອງຄົນເຫຼົ່ານີ້ໃນຄຣິສຕະຈັກຈາກອາຊີບ ແລະ ຊົນຊັ້ນທາງສັງຄົມຕ່າງໆ ເພື່ອບັນລຸເປົ້າໝາຍຂອງພວກເຂົາ. ຫຼັງຈາກທີ່ໄດ້ຮຽນຮູ້ກ່ຽວກັບຄຳສອນຂອງຄຣິສຕະຈັກ, ການດຳເນີນງານຂອງວຽກງານຕ່າງໆຂອງຄຣິສຕະຈັກ, ວິທີທີ່ຜູ້ຄົນທີ່ພຣະເຈົ້າເລືອກດຳເນີນຊີວິດໃນຄຣິສຕະຈັກ, ການປະຕິບັດໜ້າທີ່ຂອງພວກເຂົາ ແລະ ອື່ນໆ, ພວກເຂົາກໍພະຍາຍາມທີ່ຈະເຂົ້າເປັນສ່ວນໜຶ່ງຂອງຄຣິສຕະຈັກ. ພວກເຂົາຈົດຈຳສິ່ງຕ່າງໆ ເຊັ່ນ: ຄຳສັບທາງວິນຍານ ແລະ ສຳນວນຕ່າງໆທີ່ຜູ້ຄົນທີ່ພຣະເຈົ້າເລືອກໃຊ້ໃນການໂອ້ລົມກັນເລື້ອຍໆໄວ້ໃນໃຈຢ່າງໜັກແໜ້ນ ໂດຍຫວັງວ່າໃນມື້ໜຶ່ງພວກເຂົາຈະສາມາດໃຊ້ສິ່ງເຫຼົ່ານີ້ເພື່ອປຸກລະດົມໃຫ້ທຸກຄົນຟັງພວກເຂົາ, ເພື່ອໃຫ້ພວກເຂົາສວຍໃຊ້, ດ້ວຍເຫດນີ້ຈຶ່ງບັນລຸເປົ້າໝາຍທາງການເມືອງຂອງພວກເຂົາ. ດັ່ງທີ່ຜູ້ບໍ່ເຊື່ອໄດ້ເວົ້າວ່າ ຫຼັງຈາກທີ່ສິ່ງຕ່າງໆໄດ້ບົ່ມຕົວມາໄລຍະໜຶ່ງ, ເມື່ອພວກເຂົາສາມາດຊູປ້າຍ ແລະ ເຮັດໃຫ້ຜູ້ຄົນລຸກຮືຂຶ້ນກະບົດ, ກໍຈະມີຄົນຕອບຮັບຄຳຮຽກຮ້ອງຂອງພວກເຂົາ ແລະ ຕິດຕາມພວກເຂົາຫຼາຍຂຶ້ນ ເພື່ອວ່າພວກເຂົາຈະສາມາດໄດ້ຄົນສ່ວນໜຶ່ງໃນຄຣິສຕະຈັກມາເປັນກຳລັງຂອງພວກເຂົາເພື່ອແຂ່ງຂັນກັບຄູ່ແຂ່ງຂອງພວກເຂົາ. ເລື່ອງແບບນີ້ໄດ້ເກີດຂຶ້ນຫຼາຍຄັ້ງໃນປະຫວັດສາດຈີນສະໄໝໃໝ່. ຕົວຢ່າງ: ການກະບົດດອກບົວຂາວ ແລະ ການກະບົດໄທ່ຜິງ ໃນສະໄໝລາຊະວົງຊິງ ແມ່ນກໍລະນີທີ່ຄົນທີ່ມີຈຸດປະສົງທາງການເມືອງໃຊ້ສາສະໜາເພື່ອຕໍ່ສູ້ກັບລັດຖະບານ. ຄຳສອນຂອງສາສະໜາຂອງພວກເຂົາໄດ້ບ່ຽງເບນໄປຈາກຫົນທາງທີ່ແທ້ຈິງ ແລະ ມີຫຼາຍດ້ານທີ່ໄຮ້ສາລະ ແລະ ເປັນຕາຫົວຂວັນ ເຊິ່ງບໍ່ສອດຄ່ອງກັບຄວາມຈິງເລີຍ. ຜູ້ທີ່ມີຈຸດປະສົງທາງການເມືອງໄດ້ສວຍໃຊ້ຄຳສອນດັ່ງກ່າວເພື່ອລວມຄວາມຄິດຂອງຜູ້ຄົນ, ຜູກມັດຈິດໃຈຂອງພວກເຂົາ ແລະ ມີອິດທິພົນ ແລະ ປູກຝັງແນວຄິດໃສ່ຈິດໃຈຂອງພວກເຂົາ. ໃນທີ່ສຸດ, ພວກເຂົາກໍສວຍໃຊ້ຄົນທີ່ຖືກປູກຝັງແນວຄິດເຫຼົ່ານີ້ເພື່ອບັນລຸເປົ້າໝາຍທາງການເມືອງຂອງພວກເຂົາ. ຕັ້ງແຕ່ເລີ່ມຕົ້ນ, ເມື່ອຄົນທີ່ມີຈຸດປະສົງທາງການເມືອງເຫຼົ່ານີ້ມາເຊື່ອໃນພຣະເຈົ້າ, ສິ່ງທີ່ພວກເຂົາເຈາະຈົງກໍຄືຊື່ຂອງຄຣິສຕະຈັກເທົ່ານັ້ນ. ນັ້ນກໍຄື ພວກເຂົາສາມາດປິດບັງຕົວຕົນ ແລະ ຈຸດປະສົງຂອງພວກເຂົາພາຍໃຕ້ຊື່ຂອງສະຖາບັນທີ່ເປັນຄຣິສຕະຈັກ. ນີ້ແມ່ນດ້ານໜຶ່ງ. ອີກດ້ານໜຶ່ງກໍຄື ພວກເຂົາຄິດວ່າຕາບໃດທີ່ພວກເຂົາເຜີຍແຜ່ມຸມມອງທາງການເມືອງຂອງພວກເຂົາພາຍໃຕ້ການອ້າງເຖິງການເຊື່ອໃນພຣະເຈົ້າ, ມັນກໍຈະງ່າຍຫຼາຍທີ່ຈະປູກຝັງແນວຄິດໃສ່ຄົນໃນຄຣິສຕະຈັກ ແລະ ຄົນເຫຼົ່ານີ້ກໍມີແນວໂນ້ມທີ່ຈະບູຊາ ແລະ ເຊື່ອຟັງຄົນທີ່ມີຊື່ສຽງ. ດັ່ງນັ້ນ, ບຸກຄົນທີ່ມີຈຸດປະສົງທາງການເມືອງເຫຼົ່ານີ້ຈຶ່ງມີແນວໂນ້ມທີ່ຈະເບິ່ງຄົນໃນຄຣິສຕະຈັກເປັນເຄື່ອງມືທີ່ຈະຖືກສວຍໃຊ້. ພວກເຂົາເຊື່ອວ່າມັນງ່າຍຫຼາຍທີ່ຄຣິສຕະຈັກຈະກາຍເປັນສະຖານທີ່ທີ່ພວກເຂົາສາມາດປິດບັງຕົວຕົນໄດ້ ແລະ ສະມາຊິກຂອງຄຣິສຕະຈັກກໍເປັນເຄື່ອງມືທີ່ພວກເຂົາສາມາດສວຍໃຊ້ໄດ້ງ່າຍ. ເວົ້າງ່າຍໆກໍຄື ນີ້ແມ່ນວິທີທີ່ພວກເຂົາເບິ່ງສິ່ງຕ່າງໆ. ສະນັ້ນ, ຈຸດປະສົງຂອງພວກເຂົາໃນການເຂົ້າຮ່ວມຄຣິສຕະຈັກກໍຄືການຫວັງວ່າໃນມື້ໜຶ່ງ, ເມື່ອພວກເຂົາມີອຳນາດຂຶ້ນ, ພວກເຂົາຈະສາມາດແຂ່ງຂັນກັບຄູ່ແຂ່ງທາງການເມືອງຂອງພວກເຂົາ ແລະ ໄດ້ມາເຊິ່ງອຳນາດ ເຊິ່ງນີ້ຄືຈຸດປະສົງທາງການເມືອງຂອງພວກເຂົາ. ພວກເຂົາຕ້ອງການໃຊ້ຂໍ້ອ້າງໃນຮູບແບບການເຊື່ອໃນພຣະເຈົ້າເພື່ອຂະຫຍາຍກຸ່ມຄົນທີ່ບູຊາ ແລະ ຕິດຕາມພວກເຂົາໃຫ້ກາຍເປັນສ່ວນໜຶ່ງຂອງຂອບເຂດອິດທິພົນທາງການເມືອງຂອງພວກເຂົາ. ບາງຄົນເວົ້າວ່າ “ພວກເຂົາອາດຈະມີຈຸດປະສົງນີ້ ແຕ່ຖ້າພວກເຂົາບໍ່ລົງມືເຮັດຫຍັງ, ຢ່າງຫຼາຍທີ່ສຸດພວກເຮົາກໍເຫັນໄດ້ພຽງແຕ່ວ່າພວກເຂົາເປັນຜູ້ບໍ່ເຊື່ອ ຫຼື ຜູ້ເຊື່ອປອມ. ພວກເຮົາຈະເຫັນໄດ້ແນວໃດວ່າພວກເຂົາມີຈຸດປະສົງທາງການເມືອງທີ່ຊັດເຈນ?” ເລື່ອງນີ້ບໍ່ຍາກ. ພຽງແຕ່ໃຊ້ເວລາສັງເກດເບິ່ງ. ຕາບໃດທີ່ພວກເຂົາມີຈຸດປະສົງທາງການເມືອງ, ພວກເຂົາກໍຈະລົງມືກະທຳຢ່າງແນ່ນອນ. ຖ້າພວກເຂົາບໍ່ຢາກລົງມືກະທຳ, ເປັນຫຍັງພວກເຂົາຈຶ່ງແຊກຊຶມເຂົ້າມາໃນຄຣິສຕະຈັກ? ຖ້າພວກເຂົາຍັງບໍ່ທັນໄດ້ລົງມືກະທຳ, ມັນກໍເປັນຍ້ອນວ່າພວກເຂົາຍັງບໍ່ທັນຊອກເຫັນໂອກາດ. ເມື່ອພວກເຂົາມີໂອກາດ, ພວກເຂົາກໍຈະລົງມືກະທຳຕາມນັ້ນ. ຕົວຢ່າງ: ຖ້າລັດຖະບານອອກນະໂຍບາຍທີ່ຜິດພາດ ຫຼື ກົດຂີ່ຂົ່ມເຫັງ ແລະ ຈັບກຸມຜູ້ຄົນທີ່ພຣະເຈົ້າເລືອກ, ຢ່າງຫຼາຍທີ່ສຸດອ້າຍເອື້ອຍນ້ອງກໍຈະພຽງແຕ່ໂອ້ລົມ ແລະ ແຍກແຍະເລື່ອງນີ້ ແລ້ວກໍຈະຈົບລົງພຽງເທົ່ານັ້ນ. ບໍ່ວ່າຈະເປັນແນວໃດກໍຕາມ, ການເຊື່ອໃນພຣະເຈົ້າ, ການປະຕິບັດໜ້າທີ່ຂອງຕົນ ແລະ ການປະຕິບັດຕາມຄວາມປະສົງຂອງພຣະເຈົ້າແມ່ນສິ່ງທີ່ສຳຄັນ. ພວກເຂົາຈະບໍ່ສູນເສຍພາບລວມໄປຍ້ອນເລື່ອງນ້ອຍໆ; ພວກເຂົາຈະສືບຕໍ່ເຊື່ອໃນພຣະເຈົ້າ ແລະ ປະຕິບັດໜ້າທີ່ຂອງຕົນຕາມທີ່ພວກເຂົາຄວນຈະເຮັດຕາມປົກກະຕິ. ແນວໃດກໍຕາມ, ຄົນທີ່ມີຈຸດປະສົງທາງການເມືອງແມ່ນແຕກຕ່າງ. ພວກເຂົາຈະເຮັດໃຫ້ເລື່ອງດັ່ງກ່າວກາຍເປັນເລື່ອງໃຫຍ່, ເປີດໂປງຢ່າງໜັກໜ່ວງ ແລະ ເຜີຍແຜ່ອອກໄປຢ່າງກວ້າງຂວາງ ແລະ ປາຖະໜາຢ່າງຍິ່ງທີ່ຈະປຸກລະດົມໃຫ້ທຸກຄົນລຸກຮືຂຶ້ນຕໍ່ຕ້ານລັດຖະບານເພື່ອຮັບໃຊ້ຈຸດປະສົງທາງການເມືອງຂອງຕົນເອງ ແລະ ພວກເຂົາຈະບໍ່ຢຸດຈົນກວ່າພວກເຂົາຈະບັນລຸເປົ້າໝາຍຂອງຕົນເອງ. ເພື່ອມີສ່ວນຮ່ວມໃນການເມືອງ, ພວກເຂົາລະເລີຍເລື່ອງການເຊື່ອໃນພຣະເຈົ້າ ແລະ ການປະຕິບັດໜ້າທີ່ຂອງຕົນຢ່າງສິ້ນເຊີງ ແລະ ບໍ່ໃສ່ໃຈຂໍ້ກຳນົດຂອງພຣະເຈົ້າຕໍ່ມະນຸດ ແລະ ເຈດຕະນາຂອງພຣະເຈົ້າ. ນີ້ຄືຄວາມບ້າຂອງພວກເຂົາ. ຄົນທັງຫຼາຍຍັງບໍ່ສາມາດແຍກແຍະພວກເຂົາໄດ້ອີກບໍ? ບຸກຄົນດັ່ງກ່າວກຳລັງຕິດຕາມພຣະເຈົ້າ ຫຼື ຕິດຕາມການເມືອງ? ບາງຄົນທີ່ຂາດການແຍກແຍະກໍຖືກນຳພາຢ່າງຜິດໆໄດ້ງ່າຍ. ຄົນເຫຼົ່ານີ້ທີ່ພົວພັນກັບການເມືອງບໍ່ຮູ້ວ່າຄວາມຈິງແມ່ນຫຍັງ, ແລ້ວແຮງໄກທີ່ພວກເຂົາຈະເຂົ້າໃຈວ່າພາລະກິດຂອງພຣະເຈົ້າຄືການຊຳລະລ້າງອຸປະນິໄສທີ່ເສື່ອມຊາມຂອງຜູ້ຄົນ ແລະ ຊ່ວຍພວກເຂົາໃຫ້ລອດພົ້ນຈາກອິດທິພົນຂອງຊາຕານ. ພວກເຂົາຄິດວ່າການພົວພັນກັບສິດທິມະນຸດ ແລະ ການເມືອງໝາຍເຖິງຄວາມຮູ້ສຶກເຖິງຄວາມຍຸຕິທຳ ແລະ ການອ່ອນນ້ອມຕໍ່ພຣະເຈົ້າ. ການພົວພັນກັບການເມືອງ ແລະ ສິດທິມະນຸດສະແດງໃຫ້ເຫັນວ່າຄົນຜູ້ໜຶ່ງມີຄວາມຈິງຄວາມເປັນຈິງບໍ? ມັນສະແດງໃຫ້ເຫັນວ່າຄົນຜູ້ໜຶ່ງອ່ອນນ້ອມຕໍ່ພຣະເຈົ້າບໍ? ບໍ່ວ່າເຈົ້າຈະຈັດການເລື່ອງສິດທິມະນຸດ ແລະ ການເມືອງໄດ້ດີສໍ່າໃດ, ມັນສະແດງໃຫ້ເຫັນວ່າອຸປະນິໄສທີ່ເສື່ອມຊາມຂອງເຈົ້າໄດ້ຖືກຊຳລະລ້າງແລ້ວບໍ? ມັນສະແດງໃຫ້ເຫັນວ່າຄວາມທະເຍີທະຍານ ແລະ ຄວາມປາດຖະໜາທີ່ຈະກຳອຳນາດຂອງເຈົ້າໄດ້ຖືກຊຳລະລ້າງແລ້ວບໍ? ຫຼາຍຄົນບໍ່ສາມາດເບິ່ງທະລຸບັນຫາເຫຼົ່ານີ້ໄດ້. ເບິ່ງຄືວ່າ ຊຸນຍັດເຊັນ ກໍເປັນຊາວຄຣິສເຊັ່ນກັນ. ເມື່ອເພິ່ນຕົກຢູ່ໃນອັນຕະລາຍ, ເພິ່ນໄດ້ອະທິຖານຂໍໃຫ້ພຣະເຈົ້າຊ່ວຍເພິ່ນໃຫ້ລອດພົ້ນ. ເພິ່ນໃຊ້ເວລາທັງຊີວິດຂອງເພິ່ນໃນການປະຕິວັດ. ເພິ່ນໄດ້ຮັບການຮອງຮັບຈາກພຣະເຈົ້າບໍ? ເພິ່ນເປັນຄົນທີ່ປະຕິບັດຄວາມຈິງ ແລະ ອ່ອນນ້ອມຕໍ່ພຣະເຈົ້າບໍ? ເພິ່ນມີຄຳພະຍານຈາກປະສົບການໃນການປະຕິບັດພຣະທຳຂອງພຣະເຈົ້າບໍ? ເພິ່ນບໍ່ມີສິ່ງເຫຼົ່ານີ້ເລີຍ. ຫຼັງຈາກທີ່ໂປໂລຖືກເອີ້ນ, ເພິ່ນໄດ້ເທດສະໜາພຣະກິດຕິຄຸນຢ່າງຕໍ່ເນື່ອງ ແລະ ທົນທຸກກັບຄວາມລໍາບາກຫຼາຍ ແຕ່ຍ້ອນວ່າເພິ່ນບໍ່ໄດ້ກັບໃຈຢ່າງແທ້ຈິງ, ບໍ່ມີທາງເຂົ້າຂອງຊີວິດ, ເຮັດບາບເກົ່າຊໍ້າແລ້ວຊໍ້າອີກ ແລະ ຍົກຍໍ ແລະ ເປັນພະຍານໃຫ້ຕົນເອງໃນທຸກໂອກາດ, ເພິ່ນຈຶ່ງກາຍເປັນຜູ້ຕໍ່ຕ້ານພຣະຄຣິສ ແລະ ຖືກລົງໂທດ. ບໍ່ວ່າຈະເປັນແນວໃດກໍຕາມ, ການເຊື່ອໃນພຣະເຈົ້າໂດຍບໍ່ຍອມຮັບຄວາມຈິງ, ສະແຫວງຫາຊື່ສຽງ ແລະ ສະຖານະຢູ່ສະເໝີ ແລະ ຕ້ອງການເປັນຍອດມະນຸດ ຫຼື ບຸກຄົນທີ່ຍິ່ງໃຫຍ່ຢູ່ສະເໝີແມ່ນເປັນອັນຕະລາຍຫຼາຍ. ທຸກຄົນທີ່ມີຈຸດປະສົງທາງການເມືອງແມ່ນພວກຕໍ່ຕ້ານພຣະຄຣິສ. ຄົນເຫຼົ່ານີ້ຈະບໍ່ຍອມແພ້ໃນການບັນລຸຄວາມປາດຖະໜາທາງການເມືອງຂອງພວກເຂົາໄດ້ງ່າຍໆ ແລະ ຈະຊອກຫາໂອກາດເພື່ອປຸກລະດົມ ແລະ ຊະນະໃຈຜູ້ເຊື່ອມາເປັນກຳລັງທາງການເມືອງຂອງພວກເຂົາຢູ່ສະເໝີ. ຖ້າມື້ໜຶ່ງພວກເຂົາເຫັນວ່າຜູ້ເຊື່ອບໍ່ໄດ້ຖືກສວຍໃຊ້ງ່າຍໆ, ຜູ້ເຊື່ອຮັກ ແລະ ໄລ່ຕາມພຽງແຕ່ຄວາມຈິງ ແລະ ພວກເຂົາຕິດຕາມພຽງແຕ່ພຣະຄຣິສ ແລະ ບໍ່ແມ່ນຄົນ, ເມື່ອນັ້ນເທົ່ານັ້ນທີ່ພວກເຂົາຈຶ່ງຈະຍອມແພ້ຕໍ່ຜູ້ເຊື່ອເຫຼົ່ານີ້ຢ່າງສິ້ນເຊີງ.

ໂດຍພື້ນຖານແລ້ວ, ຈິດໃຈຂອງຄົນທີ່ມີຈຸດປະສົງທາງການເມືອງແມ່ນເຕັມໄປດ້ວຍແນວຄິດທີ່ກ່ຽວຂ້ອງກັບການເມືອງທັງສິ້ນ, ເຊັ່ນ: ອຳນາດ ແລະ ອິດທິພົນ, ການປົກຄອງ, ການສົມຮູ້ຮ່ວມຄິດ, ວິທີການທາງການເມືອງ ແລະ ອື່ນໆ. ພວກເຂົາບໍ່ເຂົ້າໃຈວ່າການເຊື່ອໃນພຣະເຈົ້າໝາຍຄວາມວ່າແນວໃດ, ຄວາມເຊື່ອແມ່ນຫຍັງ, ຄວາມຈິງແມ່ນຫຍັງ, ຍິ່ງບໍ່ເຂົ້າໃຈເລີຍວ່າຈະອ່ອນນ້ອມຕໍ່ພຣະເຈົ້າແນວໃດ. ພວກເຂົາຍັງບໍ່ເຂົ້າໃຈອີກວ່າຄວາມປະສົງຂອງສະຫວັນແມ່ນຫຍັງ. ຫຼັກການໃນການຢູ່ລອດຂອງພວກເຂົາກໍຄື “ມະນຸດຈະເອົາຊະນະທຳມະຊາດ” ແລະ “ຊະຕາກຳຂອງຄົນຢູ່ໃນກຳມືຂອງຕົນເອງ”. ສະນັ້ນ, ການພະຍາຍາມປ່ຽນແປງຄົນແບບນີ້ຈຶ່ງເປັນໄປບໍ່ໄດ້ ແລະ ເປັນແນວຄິດທີ່ໂງ່ຈ້າ. ຄົນເຫຼົ່ານີ້ມັກຈະເຜີຍແຜ່ມຸມມອງທາງການເມືອງໃນທ່າມກາງອ້າຍເອື້ອຍນ້ອງໃນຄຣິສຕະຈັກ, ປຸກລະດົມໃຫ້ພວກເຂົາມີສ່ວນຮ່ວມໃນກິດຈະກຳທາງການເມືອງ ແລະ ເຂົ້າຮ່ວມໃນການເມືອງ. ມັນຊັດເຈນຫຼາຍວ່າຈຸດປະສົງໃນການເຊື່ອໃນພຣະເຈົ້າຂອງພວກເຂົາແມ່ນຖືກຂັບເຄື່ອນໂດຍຈຸດປະສົງທາງການເມືອງ. ຄົນອື່ນກໍສາມາດແຍກແຍະແກ່ນແທ້ນີ້ໄດ້ຢ່າງວ່ອງໄວ ແລະ ງ່າຍດາຍ. ຄົນເຫຼົ່ານີ້ບໍ່ຮູ້ຫຍັງເລີຍກ່ຽວກັບຄວາມເຊື່ອ, ການຍ່າງໃນຫົນທາງທີ່ຖືກຕ້ອງ ແລະ ການອ່ອນນ້ອມຕໍ່ຄວາມປະສົງຂອງສະຫວັນ. ພວກເຂົາເຊື່ອວ່າຄວາມຄິດ ແລະ ເສັ້ນທາງຂອງຄົນໃດກໍຕາມສາມາດປ່ຽນແປງໄດ້ໂດຍໃຊ້ກົນລະຍຸດທາງການເມືອງ ແລະ ໂດຍສະເພາະຢ່າງຍິ່ງ ພວກເຂົາເຊື່ອວ່າຊະຕາກຳຂອງຄົນເຮົາສາມາດປ່ຽນແປງໄດ້ດ້ວຍວິທີການ ແລະ ກົນລະຍຸດຂອງມະນຸດ. ສະນັ້ນ, ພວກເຂົາຈຶ່ງບໍ່ຮູ້ຫຍັງເລີຍກ່ຽວກັບເລື່ອງທີ່ເລິກເຊິ່ງແຕ່ກໍຊັດເຈນ ກ່ຽວກັບກົດເກນຂອງທຳມະຊາດທີ່ພຣະເຈົ້າສ້າງຂຶ້ນ ແລະ ການປົກຄອງຂອງພຣະເຈົ້າເໜືອຊະຕາກຳຂອງມະນຸດ; ເມື່ອເວົ້າເຖິງເລື່ອງເຫຼົ່ານີ້ ພວກເຂົາກໍເປັນພຽງຄົນທຳມະດາສາມັນ ແລະ ບໍ່ສາມາດເຂົ້າໃຈໄດ້ເລີຍ. ເຮົາໝາຍຄວາມວ່າແນວໃດເມື່ອເວົ້າແບບນີ້? ຖ້າເຈົ້າພົບໃຜກໍຕາມທີ່ຈຸດປະສົງໃນການເຊື່ອໃນພຣະເຈົ້າທີ່ຂັບເຄື່ອນໂດຍຈຸດປະສົງທາງການເມືອງ, ເຈົ້າຕ້ອງບໍ່ພະຍາຍາມປ່ຽນແປງ ຫຼື ຊັກຊວນພວກເຂົາຢ່າງເດັດຂາດ ແລະ ບໍ່ຈຳເປັນຕ້ອງໂອ້ລົມຄວາມຈິງຫຼາຍຢ່າງກັບພວກເຂົາ. ນອກຈາກການເຝົ້າລະວັງພວກເຂົາແລ້ວ, ເຈົ້າຄວນແຈ້ງໃຫ້ຜູ້ນຳຄຣິສຕະຈັກໃນລະດັບຕ່າງໆ ຫຼື ອ້າຍເອື້ອຍນ້ອງທີ່ໄວ້ໃຈໄດ້ຊາບກ່ຽວກັບພວກເຂົາໂດຍໄວເທົ່າທີ່ຈະໄວໄດ້ ແລະ ຈາກນັ້ນກໍຊອກຫາວິທີຂັບໄລ່ພວກເຂົາອອກຈາກຄຣິສຕະຈັກ. ເຈົ້າບໍ່ຄວນເຝົ້າລະວັງພວກເຂົາຢ່າງລັບໆ ແລະ ງຽບໆ ໂດຍປ່ອຍໃຫ້ຄົນອື່ນບໍ່ຮູ້ເລື່ອງ. ແລ້ວຄົນປະເພດໃດທີ່ສາມາດມີການແຍກແຍະໄດ້ແດ່ ກ່ຽວກັບຜູ້ທີ່ມັກເວົ້າເລື່ອງການເມືອງ ແລະ ມີຈຸດປະສົງທາງການເມືອງ? ແມ່ນຄົນອາວຸໂສ ຫຼື ຄົນໜຸ່ມບໍ? ແມ່ນອ້າຍນ້ອງ ຫຼື ເອື້ອຍນ້ອງ? (ອ້າຍ). ຖືກຕ້ອງແລ້ວ; ແມ່ນອ້າຍ ເຊິ່ກໍຄື ຜູ້ທີ່ມີປະສົບການທາງສັງຄົມ, ເຄີຍມີສ່ວນກ່ຽວຂ້ອງກັບການເມືອງ ຫຼື ເຄີຍຖືກຂົ່ມເຫັງທາງການເມືອງ. ຄົນທີ່ມີຄວາມເຂົ້າໃຈໃນເລື່ອງເຫຼົ່ານີ້ ສາມາດເບິ່ງບັນຫາການເມືອງອອກໄດ້ຢ່າງຂ້ອນຂ້າງແຈ່ມແຈ້ງ. ໂດຍທຳມະຊາດແລ້ວ, ພວກເຂົາສາມາດໃຊ້ການແຍກແຍະໜ້ອຍໜຶ່ງກັບຜູ້ທີ່ພົວພັນກັບການເມືອງ ແລະ ໂດຍສະເພາະຢ່າງຍິ່ງ ພວກເຂົາສາມາດຮັບຮູ້ເຖິງຄວາມທະເຍີທະຍານ ແລະ ຄວາມປາດຖະໜາຂອງພວກເຂົາ, ຕະຫຼອດຈົນຄວາມຄິດ, ມຸມມອງ, ຄວາມຝັນ ແລະ ຄວາມມຸ່ງມາດປາດຖະໜາຂອງພວກເຂົາໄດ້ຢ່າງຂ້ອນຂ້າງຊັດເຈນ. ສະນັ້ນ, ພວກເຂົາຈຶ່ງສາມາດແຍກແຍະຄົນເຫຼົ່ານີ້ໄດ້ຂ້ອນຂ້າງໄວກວ່າຄົນອື່ນ. ເມື່ອໃຜຜູ້ໜຶ່ງແຍກແຍະໄດ້ວ່າຄົນເຫຼົ່ານີ້ມີຈຸດປະສົງທາງການເມືອງ ແລະ ເປັນຜູ້ບໍ່ເຊື່ອ, ພວກເຂົາກໍຄວນເຝົ້າລະວັງ ແລະ ເປີດໂປງຜູ້ບໍ່ເຊື່ອເຫຼົ່ານີ້. ໃນເວລາດຽວກັນ, ພວກເຂົາກໍຕ້ອງປົກປ້ອງຄົນທີ່ໂງ່ຈ້າ ແລະ ບໍ່ຮູ້ຄວາມ ທີ່ບໍ່ເຂົ້າໃຈຄວາມຈິງ ໂດຍປ້ອງກັນບໍ່ໃຫ້ພວກເຂົາຖືກນຳພາຢ່າງຜິດໆ ແລະ ຖືກສວຍໃຊ້ ແລະ ຈາກການຮົ່ວໄຫຼຂອງຂໍ້ມູນພາຍໃນບາງຢ່າງຂອງຄຣິສຕະຈັກໂດຍບໍ່ຕັ້ງໃຈ. ມັນຈຳເປັນທີ່ຈະຕ້ອງແຈ້ງໃຫ້ຜູ້ນຳຄຣິສຕະຈັກຊາບໂດຍໄວເທົ່າທີ່ຈະໄວໄດ້ ແລະ ປຶກສາເລື່ອງນີ້ກັບພວກເຂົາ ແລະ ແຈ້ງໃຫ້ຄົນທີ່ອາວຸໂສກວ່າ ຫຼື ຜູ້ທີ່ເຂົ້າໃຈຄວາມຈິງ ແລະ ມີສະຖານະແດ່ ເພື່ອໃຫ້ເຝົ້າລະວັງຄົນທີ່ມີຈຸດປະສົງທາງການເມືອງເຫຼົ່ານີ້. ມັນສຳຄັນທີ່ຈະຕ້ອງຊ່ວຍຄົນອື່ນໃຫ້ເຫັນແກ່ນແທ້ຂອງຄົນເຫຼົ່ານີ້ຢ່າງຊັດເຈນວ່າເປັນຜູ້ບໍ່ເຊື່ອ ເຊິ່ງເປັນການປົກປ້ອງອ້າຍເອື້ອຍນ້ອງທີ່ໂງ່ຈ້າ ແລະ ບໍ່ຮູ້ຄວາມຈາກການຖືກສວຍໃຊ້ໂດຍພວກເຂົາ. ຖ້າເຈົ້າບໍ່ສາມາດເບິ່ງທະລຸເລື່ອງເຫຼົ່ານີ້ ແລະ ບໍ່ມີການແຍກແຍະ, ເມື່ອຄົນທີ່ປອງຮ້າຍ, ມີເລ່ລ່ຽມ, ຂົດໂກງ ມາໂອ້ລົມ ແລະ ສົນທະນາກັບເຈົ້າ, ເຈົ້າກໍຈະເປີດເຜີຍທຸກສິ່ງທຸກຢ່າງອອກມາຈົນໝົດຢ່າງເຕັມໃຈໂດຍບໍ່ໄດ້ຖືກຖາມ ແລະ ກາຍເປັນຢູດາໂດຍບໍ່ໄດ້ຕັ້ງໃຈ. ມີຄົນແບບນີ້ບໍ? (ມີ). ເມື່ອເຈົ້າເວົ້າ, ເຈົ້າບໍ່ຮູ້ວ່າຄົນຜູ້ນັ້ນມີຈຸດປະສົງຫຍັງເຊື່ອງຢູ່ ແລະ ປະຕິບັດຕໍ່ພວກເຂົາຄືກັບອ້າຍເອື້ອຍນ້ອງ, ບອກທຸກຢ່າງທີ່ຢູ່ໃນໃຈຂອງເຈົ້າໃຫ້ພວກເຂົາຟັງໂດຍບໍ່ຮູ້ໂຕ. ຫຼັງຈາກທີ່ເຈົ້າເວົ້າໄປແລ້ວ, ເຈົ້າກໍບໍ່ຮູ້ວ່າຈະມີຜົນສະທ້ອນຫຍັງຕາມມາ. ເມື່ອເຫັນຄົນອື່ນເຝົ້າລະວັງຕົນເອງຈາກຄົນແບບນີ້, ເຈົ້າກໍເວົ້າວ່າ “ເຈົ້າລະວັງເກີນໄປ. ມີຫຍັງຕ້ອງປິດບັງກັນລະຫວ່າງອ້າຍເອື້ອຍນ້ອງ?” ເຈົ້າບໍ່ຮູ້ວ່າເປັນຫຍັງຄົນອື່ນຈຶ່ງບໍ່ເວົ້າ, ນີ້ແຫຼະທີ່ເອີ້ນວ່າຄົນໂງ່.

ຄົນທີ່ມີຈຸດປະສົງທາງການເມືອງກໍເປັນຜູ້ບໍ່ເຊື່ອຢ່າງແນ່ນອນເຊັ່ນກັນ ເພາະພວກເຂົາບໍ່ຮັກຄວາມຈິງ ແລະ ຈະບໍ່ຍອມຮັບຄວາມຈິງ. ເຖິງແມ່ນວ່າພວກເຂົາຈະເຊື່ອໃນພຣະເຈົ້າ, ພວກເຂົາກໍຈັດຢູ່ໃນປະເພດຄົນຊົ່ວຊ້າທີ່ເປັນພວກຕໍ່ຕ້ານພຣະຄຣິສທັງໝົດ. ການເຝົ້າລະວັງຄົນແບບນີ້ ທີ່ຈິງແລ້ວເປັນວິທີການທີ່ຕັ້ງຮັບທີ່ສຸດ. ວິທີການທີ່ເປັນຝ່າຍກະທຳກ່ອນກໍຄືການຄົ້ນພົບພວກເຂົາແຕ່ຫົວທີ ແລະ ຈັດການ ແລະ ຂັບໄລ່ພວກເຂົາອອກໄປໂດຍໄວເທົ່າທີ່ຈະໄວໄດ້ ເພື່ອຫຼີກລ່ຽງການນຳເອົາບັນຫາໃດໆມາສູ່ຄຣິສຕະຈັກ ແລະ ອ້າຍເອື້ອຍນ້ອງ. ເພາະວ່າຄົນເຫຼົ່ານີ້ສາມາດມີອິດທິພົນຕໍ່ຄົນອື່ນໄດ້ທຸກເວລາ ແລະ ທຸກສະຖານທີ່ພາຍໃນຄຣິສຕະຈັກ ແລະ ສາມາດທຳລາຍຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໄດ້ທຸກເວລາ ແລະ ໃນທຸກສະຖານະການ, ຢ່າສືບຕໍ່ອົດທົນ ຫຼື ໃຊ້ຄວາມອົດທົນຕໍ່ຜູ້ບໍ່ເຊື່ອດັ່ງກ່າວ. ຢ່າໃຫ້ໂອກາດພວກເຂົາກັບໃຈອີກ; ຢ່າໂງ່ຈ້າ. ເມື່ອຄົ້ນພົບແລ້ວ, ພວກເຂົາກໍຄວນຖືກຂັບໄລ່ອອກໄປໂດຍໄວເທົ່າທີ່ຈະໄວໄດ້ ເພື່ອປ້ອງກັນໂຊກຮ້າຍໃນອະນາຄົດ. ຈຸດປະສົງຂອງການເຮັດແບບນີ້ກໍຄືເພື່ອປ້ອງກັນຜູ້ທີ່ບໍ່ສະແຫວງຫາຄວາມຈິງຈາກການຖືກນຳພາຢ່າງຜິດໆ ແລະ ຖືກສວຍໃຊ້ ຈົນກາຍເປັນຫຸ່ນເຊີດຂອງຊາຕານ ແລະ ຜີຮ້າຍທີ່ຊົ່ວຮ້າຍ. ແນ່ນອນວ່າ ສິ່ງທີ່ເຈົ້າຄວນເຮັດທີ່ສຸດໃນຕອນນີ້ກໍຄືການປ້ອງກັນບໍ່ໃຫ້ຜູ້ທີ່ມີຈຸດປະສົງທາງການເມືອງໄດ້ຮູ້ຂໍ້ມູນທີ່ສຳຄັນໃດໆກ່ຽວກັບຄຣິສຕະຈັກ. ຍິ່ງເຈົ້າແຍກແຍະ ແລະ ຂັບໄລ່ພວກເຂົາອອກໄປໄວເທົ່າໃດ, ອ້າຍເອື້ອຍນ້ອງກໍຈະມີການຕິດຕໍ່ກັບພວກເຂົາໜ້ອຍລົງເທົ່ານັ້ນ ແລະ ພວກເຂົາກໍຈະຖືກນຳພາຢ່າງຜິດໆ ແລະ ໄດ້ຮັບອິດທິພົນຈາກພວກເຂົາໜ້ອຍລົງເທົ່ານັ້ນ. ສະນັ້ນ, ໃນດ້ານເວລາ, ການຈັດການ ແລະ ຂັບໄລ່ຄົນແບບນີ້ອອກໄປໄວເທົ່າໃດກໍຍິ່ງດີ, ຍິ່ງໄວຍິ່ງດີ. ການເປັນຝ່າຍລົງມືເຮັດກ່ອນແມ່ນດີກວ່າການເປັນຝ່າຍຕັ້ງຮັບ. ຄົນທີ່ມີຈຸດປະສົງທາງການເມືອງແມ່ນມີເຈດຕະນາທີ່ບໍ່ດີ; ພວກເຂົາບໍ່ສາມາດມີຄວາມຈິງໃຈໃດໆໄດ້ເລີຍໃນການເຮັດສິ່ງໃດກໍຕາມເພື່ອຄຣິສຕະຈັກ ແລະ ເຮືອນຂອງພຣະເຈົ້າ. ຖ້າພວກເຂົາບໍ່ສາມາດນຳພາຢ່າງຜິດໆ ຫຼື ສວຍໃຊ້ອ້າຍເອື້ອຍນ້ອງໄດ້, ພວກເຂົາກໍຈະອັບອາຍຂາຍໜ້າຢ່າງສິ້ນເຊີງ ແລ້ວຈຶ່ງຈະອອກຈາກຄຣິສຕະຈັກຢ່າງສະໝັກໃຈ, ແມ່ນແຕ່ບໍ່ໄດ້ບອກລາກໍຕາມ. ການໂອ້ລົມຂອງພວກເຮົາກ່ຽວກັບຈຸດປະສົງຂໍ້ທີແປດໃນການເຊື່ອໃນພຣະເຈົ້າ: ການສະແຫວງຫາຈຸດປະສົງທາງການເມືອງ, ກໍຈົບລົງພຽງເທົ່ານີ້.

ວັນທີ 30 ຕຸລາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (24)

ຂໍ້ທີສິບສີ່: ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຮ້າຍ ແລະ ພວກຕໍ່ຕ້ານພຣະຄຣິສທຸກປະເພດ (ພາກທີສາມ)

ມາດຕະຖານ ແລະ ພື້ນຖານສຳລັບການແຍກແຍະຄົນຊົ່ວຮ້າຍປະເພດຕ່າງໆ

I. ອີງໃສ່ຈຸດປະສົງໃນການເຊື່ອໃນພຣະເຈົ້າ

ໃນການເຕົ້າໂຮມຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກຄື: “ໃຫ້ແຍກແຍະໂດຍທັນທີ ແລະ ກຳຈັດອອກ ຫຼື ຂັບໄລ່ຄົນຊົ່ວຮ້າຍທຸກປະເພດ ແລະ ພວກຕໍ່ຕ້ານພຣະຄຣິສ”. ໂດຍອີງໃສ່ເນື້ອໃນຂອງຄວາມຮັບຜິດຊອບຂໍ້ນີ້, ພວກເຮົາໄດ້ສະຫຼຸບການສະແດງອອກທີ່ແຕກຕ່າງກັນຂອງຄົນຕ່າງໆພາຍໃຕ້ສະຖານະການທີ່ແຕກຕ່າງກັນ ແລະ ຈາກນັ້ນກໍໄດ້ແຍກແຍະບຸກຄົນຕ່າງໆເຫຼົ່ານີ້ໂດຍອີງໃສ່ການສະແດງອອກຂອງພວກເຂົາ. ໂດຍຜ່ານການແຍກແຍະບຸກຄົນເຫຼົ່ານີ້, ພວກເຮົາຕັ້ງເປົ້າທີ່ຈະລະບຸໃຫ້ເຫັນຢ່າງແຈ່ມແຈ້ງວ່າ ຜູ້ໃດແມ່ນຄົນຊົ່ວຮ້າຍທີ່ເຮືອນຂອງພຣະເຈົ້າຕ້ອງແຍກແຍະ ແລະ ກຳຈັດອອກ ເຊິ່ງນັ້ນກໍຄື ຜູ້ທີ່ບໍ່ໄດ້ຮັບອະນຸຍາດໃຫ້ຍັງຢູ່ໃນເຮືອນຂອງພຣະເຈົ້າຕໍ່ໄປ ແລະ ເປັນເປົ້າໝາຍທີ່ຈະຖືກກຳຈັດອອກ. ສອງຄັ້ງທີ່ຜ່ານມາ, ພວກເຮົາໄດ້ໂອ້ລົມກັນກ່ຽວກັບການແຍກແຍະ ແລະ ການຈັດປະເພດຄົນຊົ່ວຮ້າຍປະເພດຕ່າງໆຜ່ານສາມດ້ານ. ມື້ນີ້, ພວກເຮົາຈະສືບຕໍ່ໂອ້ລົມກັນກ່ຽວກັບລາຍລະອຽດຕ່າງໆຂອງການຈັດປະເພດຄົນຊົ່ວຮ້າຍປະເພດຕ່າງໆຜ່ານສາມດ້ານນີ້. ກ່ອນອື່ນໝົດ, ໃຫ້ອ່ານຄວາມຮັບຜິດຊອບຂໍ້ທີສິບສີ່ ແລະ ສາມໝວດໝູ່ສະເພາະທີ່ລະບຸໄວ້ໃນນັ້ນ. (ຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກ: “ໃຫ້ແຍກແຍະໂດຍທັນທີ ແລະ ກຳຈັດອອກ ຫຼື ຂັບໄລ່ຄົນຊົ່ວຮ້າຍທຸກປະເພດ ແລະ ພວກຕໍ່ຕ້ານພຣະຄຣິສ”. ໜຶ່ງ, ຈຸດປະສົງໃນການເຊື່ອໃນພຣະເຈົ້າຂອງຄົນຜູ້ໜຶ່ງ; ສອງ, ຄວາມເປັນມະນຸດຂອງຄົນຜູ້ໜຶ່ງ; ສາມ, ທັດສະນະຄະຕິຕໍ່ໜ້າທີ່ຂອງຕົນ.) ຫຼັງຈາກທີ່ອ່ານແລ້ວ, ພວກເຈົ້າຈື່ເນື້ອໃນພື້ນຖານບາງຢ່າງຈາກການໂອ້ລົມສອງຄັ້ງທີ່ຜ່ານມາໄດ້ບໍ? (ຈື່ໄດ້.) ກ່ອນອື່ນ ໃຫ້ພວກເຮົາທົບທວນເນື້ອໃນຂອງການໂອ້ລົມຄັ້ງທີ່ຜ່ານມາ. (ຄັ້ງທີ່ຜ່ານມາ, ພຣະເຈົ້າໄດ້ໂອ້ລົມກ່ຽວກັບຈຸດປະສົງໃນການເຊື່ອໃນພຣະເຈົ້າຂອງຄົນຜູ້ໜຶ່ງ ເຊິ່ງກວມເອົາຂໍ້ສີ່ເຖິງຂໍ້ແປດຂອງຫົວຂໍ້ນີ້: ຂໍ້ສີ່, ເພື່ອສວຍໂອກາດ; ຂໍ້ຫ້າ, ເພື່ອອາໄສຄຣິສຕະຈັກລ້ຽງຊີບ; ຂໍ້ຫົກ, ເພື່ອສະແຫວງຫາບ່ອນລີ້ໄພ; ຂໍ້ເຈັດ, ເພື່ອຊອກຫາຜູ້ໜູນຫຼັງ; ຂໍ້ແປດ, ເພື່ອໄລ່ຕາມຫາຈຸດປະສົງທາງການເມືອງ.) ຫ້າຂໍ້ນີ້ໄດ້ຖືກນໍາມາສົນທະນາກັນໃນການໂອ້ລົມຄັ້ງທີ່ຜ່ານມາ. ໂດຍຜ່ານການໂອ້ລົມກ່ຽວກັບການສະແດງອອກພື້ນຖານ ແລະ ແກ່ນແທ້ທີ່ເສື່ອມຊາມທີ່ຖືກເປີດໂປງຂອງຄົນຫ້າປະເພດນີ້, ໂດຍຕັດສິນຈາກພຶດຕິກຳ ແລະ ເຈດຕະນາ ແລະ ຈຸດປະສົງຂອງພວກເຂົາໃນການເຊື່ອໃນພຣະເຈົ້າ ພ້ອມທັງການຮຽກຮ້ອງຢ່າງຕໍ່ເນື່ອງຂອງພວກເຂົາຕໍ່ພຣະເຈົ້າ, ຄວນຖືວ່າຄົນເຫຼົ່ານີ້ແມ່ນອ້າຍເອື້ອຍນ້ອງ ແລະ ຢູ່ໃນຄຣິສຕະຈັກຕໍ່ໄປບໍ? (ບໍ່, ຄົນເຊັ່ນນີ້ຄວນຖືກສະລ້າງອອກໄປ ເພາະວ່າຄວາມເຊື່ອຂອງພວກເຂົາໃນພຣະເຈົ້າບໍ່ແມ່ນເພື່ອສະແຫວງຫາຄວາມຈິງ ຫຼື ເພື່ອໄລ່ຕາມຫາຄວາມລອດພົ້ນ. ພວກເຂົາທຸກຄົນມີເຈດຕະນາ ແລະ ແຜນການສ່ວນຕົວ ໂດຍຫວັງທີ່ຈະສວຍໂອກາດໃຫ້ຕົວເອງ ແລະ ເພື່ອຫາຜົນປະໂຫຍດໃນເຮືອນຂອງພຣະເຈົ້າ. ພວກເຂົາບໍ່ແມ່ນຄົນທີ່ເຊື່ອໃນພຣະເຈົ້າຢ່າງແທ້ຈິງ; ພວກເຂົາທຸກຄົນເປັນຜູ້ບໍ່ເຊື່ອ.) ຖ້າຜູ້ບໍ່ເຊື່ອບໍ່ຖືກກຳຈັດອອກຈາກຄຣິສຕະຈັກ, ພວກເຂົາຈະເຮັດໃຫ້ເກີດຄວາມເສຍຫາຍຫຍັງແດ່ຕໍ່ວຽກງານຂອງຄຣິສຕະຈັກ ແລະ ຕໍ່ອ້າຍເອື້ອຍນ້ອງ? (ພວກເຂົາບໍ່ໄດ້ກິນ ແລະ ດື່ມພຣະທຳຂອງພຣະເຈົ້າ ທັງບໍ່ໄດ້ປະສົບກັບພາລະກິດຂອງພຣະເຈົ້າ; ພວກເຂົາຢູ່ໃນຄຣິສຕະຈັກໂດຍບໍ່ຍອມຮັບຄວາມຈິງ. ຍິ່ງໄປກວ່ານັ້ນ, ພວກເຂົາຍັງສາມາດລະບາຍຄວາມເປັນລົບ ແລະ ແນວຄິດ ເຊິ່ງເຮັດໃຫ້ເກີດການຂັດຂວາງ ແລະ ການລົບກວນ ແລະ ມີບົດບາດໃນທາງລົບ.) ໂດຍພື້ນຖານແລ້ວ ຜູ້ຄົນກໍເບິ່ງເຫັນການສະແດງອອກເຫຼົ່ານີ້ໄດ້.

ເມື່ອຕັດສິນຈາກການສະແດງອອກຂອງຄົນຫ້າປະເພດທີ່ໄດ້ສົນທະນາກັນໃນການໂອ້ລົມຄັ້ງທີ່ຜ່ານມາ, ຄົນເຫຼົ່ານີ້ມີລັກສະນະທີ່ຄືກັນບໍ? (ມີ.) ແມ່ນຫຍັງຄືລັກສະນະທີ່ຄືກັນຂອງພວກເຂົາ? (ຄົນເຫຼົ່ານີ້ລ້ວນແລ້ວແຕ່ເປັນຜູ້ບໍ່ເຊື່ອ.) (ພວກເຂົາບໍ່ເຊື່ອໃນການມີຢູ່ຂອງພຣະເຈົ້າ, ບໍ່ເຊື່ອໃນຄວາມຈິງ ແລະ ບໍ່ສົນໃຈໃນຄວາມຈິງ.) ສິ່ງນີ້ແຕະຖືກແກ່ນແທ້ຂອງພວກເຂົາ. ເນື່ອງຈາກພວກເຂົາບໍ່ເຊື່ອໃນຄວາມຈິງ, ພວກເຂົາກໍຈະບໍ່ຍອມຮັບຄວາມຈິງ. ແກ່ນແທ້ຂອງຜູ້ທີ່ບໍ່ຍອມຮັບຄວາມຈິງເລີຍກໍຄືແກ່ນແທ້ຂອງຜູ້ບໍ່ເຊື່ອ. ແມ່ນຫຍັງຄືຄຸນລັກສະນະຂອງຜູ້ບໍ່ເຊື່ອ? ພວກເຂົາເຊື່ອໃນພຣະເຈົ້າເພື່ອສວຍໂອກາດ, ເພື່ອອາໄສຄຣິສຕະຈັກລ້ຽງຊີບ, ເພື່ອຫຼີກລ່ຽງໄພພິບັດ, ເພື່ອຊອກຫາຜູ້ສະໜັບສະໜູນ ແລະ ແຫຼ່ງຫາຢູ່ຫາກິນທີ່ໝັ້ນຄົງ. ບາງຄົນໃນພວກເຂົາເຖິງກັບສະແຫວງຫາຈຸດປະສົງທາງການເມືອງ, ຕ້ອງການສ້າງສາຍສຳພັນກັບລັດຖະບານຜ່ານເລື່ອງບາງຢ່າງເພື່ອໃຫ້ໄດ້ຮັບຄວາມໄວ້ວາງໃຈ ແລະ ໄດ້ຕຳແໜ່ງທາງລັດຖະການ. ຄົນເຊັ່ນນີ້ທຸກຄົນລ້ວນແລ້ວແຕ່ເປັນຜູ້ບໍ່ເຊື່ອ. ພວກເຂົາຖືເອົາແຮງຈູງໃຈ ແລະ ເຈດຕະນາເຫຼົ່ານີ້ໃນຄວາມເຊື່ອຂອງພວກເຂົາໃນພຣະເຈົ້າ ແລະ ໃນໃຈຂອງພວກເຂົາ ພວກເຂົາບໍ່ໄດ້ເຊື່ອເຕັມຮ້ອຍວ່າມີພຣະເຈົ້າ. ເຖິງແມ່ນວ່າພວກເຂົາຈະຍອມຮັບພຣະອົງ, ພວກເຂົາກໍເຮັດດ້ວຍຄວາມສົງໄສ ເພາະວ່າທັດສະນະທີ່ພວກເຂົາຍຶດໝັ້ນນັ້ນເປັນແບບບໍ່ເຊື່ອໃນພຣະເຈົ້າ. ພວກເຂົາເຊື່ອສະເພາະສິ່ງທີ່ພວກເຂົາສາມາດເຫັນໄດ້ໃນໂລກວັດຖຸເທົ່ານັ້ນ. ເປັນຫຍັງພວກເຮົາຈຶ່ງເວົ້າວ່າພວກເຂົາບໍ່ເຊື່ອວ່າມີພຣະເຈົ້າ? ເພາະວ່າພວກເຂົາລ້ວນແຕ່ບໍ່ເຊື່ອ ຫຼື ບໍ່ຍອມຮັບຄວາມຈິງທີ່ວ່າ ພຣະເຈົ້າໄດ້ສ້າງສະຫວັນ ແລະ ແຜ່ນດິນໂລກ ແລະ ທຸກຊັບພະສິ່ງ ແລະ ຫຼັງຈາກທີ່ໄດ້ສ້າງມະນຸດຊາດແລ້ວ ພຣະເຈົ້າກໍໄດ້ນໍາພາ ແລະ ມີອໍານາດສູງສຸດເໜືອພວກເຂົາ. ດັ່ງນັ້ນ, ພວກເຂົາຈຶ່ງບໍ່ສາມາດເຊື່ອໃນຄວາມແທ້ຈິງທີ່ວ່າ ພຣະເຈົ້າສາມາດບັງເກີດເປັນເນື້ອໜັງໄດ້. ຖ້າພວກເຂົາບໍ່ເຊື່ອວ່າ ພຣະເຈົ້າສາມາດບັງເກີດເປັນເນື້ອໜັງໄດ້, ພວກເຂົາຈະສາມາດເຊື່ອ ແລະ ຮັບຮູ້ຄວາມຈິງທັງໝົດທີ່ພຣະເຈົ້າໄດ້ສະແດງບໍ? (ພວກເຂົາເຮັດບໍ່ໄດ້.) ຖ້າພວກເຂົາບໍ່ເຊື່ອຄວາມຈິງທີ່ພຣະເຈົ້າໄດ້ສະແດງ, ແລ້ວພວກເຂົາເຊື່ອບໍວ່າ ພຣະເຈົ້າສາມາດຊ່ວຍມະນຸດຊາດໃຫ້ລອດພົ້ນໄດ້ ແລະ ເຊື່ອໃນແຜນການຄຸ້ມຄອງຂອງພຣະອົງເພື່ອຊ່ວຍມະນຸດຊາດໃຫ້ລອດພົ້ນ? (ພວກເຂົາບໍ່ເຊື່ອ.) ພວກເຂົາບໍ່ເຊື່ອຫຍັງເລີຍໃນເລື່ອງນີ້. ແມ່ນຫຍັງຄືຮາກເຫງົ້າຂອງການບໍ່ເຊື່ອຂອງພວກເຂົາ? ນັ້ນກໍຄື ພວກເຂົາບໍ່ເຊື່ອວ່າພຣະເຈົ້າມີຢູ່ຈິງ. ພວກເຂົາເປັນຜູ້ທີ່ບໍ່ເຊື່ອໃນພຣະເຈົ້າ ແລະ ເປັນນັກວັດຖຸນິຍົມ. ພວກເຂົາເຊື່ອວ່າ ມີແຕ່ສິ່ງທີ່ພວກເຂົາເຫັນໄດ້ໃນໂລກວັດຖຸເທົ່ານັ້ນທີ່ເປັນຈິງ. ພວກເຂົາເຊື່ອວ່າ ຊື່ສຽງ, ຜົນປະໂຫຍດ ແລະ ສະຖານະ ສາມາດບັນລຸໄດ້ຜ່ານເລ່ກົນ ແລະ ວິທີການທີ່ບໍ່ຊອບທຳເທົ່ານັ້ນ. ພວກເຂົາເຊື່ອວ່າ ວິທີດຽວທີ່ຈະຈະເລີນຮຸ່ງເຮືອງ ແລະ ດຳລົງຊີວິດຢ່າງມີຄວາມສຸກກໍຄື ການດຳລົງຊີວິດດ້ວຍປັດຊະຍາຂອງຊາຕານ. ພວກເຂົາເຊື່ອວ່າ ຊະຕາກຳຂອງພວກເຂົາຢູ່ໃນກຳມືຂອງພວກເຂົາເອງເທົ່ານັ້ນ ແລະ ພວກເຂົາຕ້ອງອາໄສຕົນເອງເພື່ອສ້າງ ແລະ ຮັບປະກັນຊີວິດທີ່ມີຄວາມສຸກ. ພວກເຂົາບໍ່ເຊື່ອໃນອຳນາດສູງສຸດຂອງພຣະເຈົ້າ ຫຼື ຄວາມຊົງລິດທານຸພາບສູງສຸດຂອງພຣະອົງ. ພວກເຂົາຄິດວ່າ ຖ້າພວກເຂົາອາໄສພຣະເຈົ້າ ພວກເຂົາກໍຈະບໍ່ມີຫຍັງເລີຍ. ໃນທີ່ສຸດ, ພວກເຂົາບໍ່ເຊື່ອວ່າ ພຣະທຳຂອງພຣະເຈົ້າສາມາດເຮັດທຸກສິ່ງໃຫ້ສຳເລັດໄດ້ ແລະ ພວກເຂົາບໍ່ເຊື່ອໃນຄວາມຊົງລິດທານຸພາບສູງສຸດຂອງພຣະເຈົ້າ. ນັ້ນຄືເຫດຜົນທີ່ເຈດຕະນາ ແລະ ຈຸດປະສົງຕ່າງໆ ເຊັ່ນ: ການສວຍໂອກາດ, ການອາໄສຄຣິສຕະຈັກລ້ຽງຊີບ, ການສະແຫວງຫາບ່ອນລີ້ໄພ, ການຊອກຫາຜູ້ໜູນຫຼັງ, ການເປັນໝູ່ກັບເພດກົງກັນຂ້າມ ແລະ ການສະແຫວງຫາຈຸດປະສົງທາງການເມືອງ, ການໄດ້ຮັບຕຳແໜ່ງທາງລັດຖະການ ແລະ ແຫຼ່ງຫາຢູ່ຫາກິນທີ່ໝັ້ນຄົງໃຫ້ຕົນເອງ ແມ່ນເກີດຂຶ້ນໃນຄວາມເຊື່ອຂອງພວກເຂົາໃນພຣະເຈົ້າ. ແນ່ນອນວ່າເປັນເພາະວ່າຄົນເຫຼົ່ານີ້ບໍ່ເຊື່ອວ່າ ພຣະເຈົ້າມີອຳນາດສູງສຸດເໜືອທຸກສິ່ງ ພວກເຂົາຈຶ່ງສາມາດແຊກຊຶມເຂົ້າມາໃນຄຣິສຕະຈັກຢ່າງອາດຫານ ແລະ ບໍ່ລະອາຍດ້ວຍເຈດຕະນາ ແລະ ເປົ້າໝາຍຂອງຕົນເອງ ໂດຍປາດຖະໜາທີ່ຈະໃຊ້ພອນສະຫວັນຂອງຕົນ ຫຼື ບັນລຸຄວາມປາດຖະໜາຂອງຕົນໃນຄຣິສຕະຈັກ. ນີ້ໝາຍຄວາມວ່າ ພວກເຂົາກຳລັງແຊກຊຶມເຂົ້າໃນຄຣິສຕະຈັກເພື່ອຕອບສະໜອງຕໍ່ເຈດຕະນາ ແລະ ຄວາມປາດຖະໜາທີ່ຈະໄດ້ຮັບພອນ; ພວກເຂົາຕ້ອງການໄດ້ຮັບຊື່ສຽງ, ຜົນປະໂຫຍດ ແລະ ສະຖານະໃນຄຣິສຕະຈັກ ແລະ ໂດຍການເຮັດເຊັ່ນນັ້ນ ພວກເຂົາກໍຈະໄດ້ບ່ອນຫາຢູ່ຫາກິນທີ່ໝັ້ນຄົງ. ຄົນເຮົາສາມາດເຫັນໄດ້ຈາກພຶດຕິກຳຂອງພວກເຂົາ ພ້ອມທັງທຳມະຊາດ-ແກ່ນແທ້ຂອງພວກເຂົາວ່າ ຈຸດປະສົງ, ແຮງຈູງໃຈ ແລະ ເຈດຕະນາຂອງພວກເຂົາໃນການເຊື່ອໃນພຣະເຈົ້ານັ້ນບໍ່ຖືກຕ້ອງ ແລະ ບໍ່ມີຜູ້ໃດໃນພວກເຂົາທີ່ຍອມຮັບຄວາມຈິງ ຫຼື ເຊື່ອໃນພຣະເຈົ້າຢ່າງຈິງໃຈ. ເຖິງແມ່ນວ່າພວກເຂົາຈະແຊກຊຶມເຂົ້າມາໃນຄຣິສຕະຈັກ, ພວກເຂົາກໍເປັນພຽງໂຕປະກອບເພື່ອໃຫ້ຄົບຈຳນວນ ໂດຍບໍ່ມີບົດບາດໃນທາງບວກໃດໆເລີຍ. ສະນັ້ນ, ຄຣິສຕະຈັກບໍ່ຄວນຮັບເອົາຄົນເຊັ່ນນີ້. ເຖິງແມ່ນວ່າຄົນເຫຼົ່ານີ້ໄດ້ແຊກຊຶມເຂົ້າມາໃນຄຣິສຕະຈັກ, ພວກເຂົາກໍບໍ່ແມ່ນຜູ້ຄົນທີ່ພຣະເຈົ້າເລືອກ ແຕ່ຖືກນຳເຂົ້າມາດ້ວຍເຈດຕະນາດີຂອງຄົນອື່ນ. ຄວນຕີຄວາມໝາຍປະໂຫຍກທີ່ວ່າ “ພວກເຂົາບໍ່ແມ່ນຜູ້ຄົນທີ່ພຣະເຈົ້າເລືອກ” ແນວໃດ? ມັນໝາຍຄວາມວ່າ ພຣະເຈົ້າບໍ່ໄດ້ກຳນົດພວກເຂົາໄວ້ລ່ວງໜ້າ ແລະ ບໍ່ໄດ້ເລືອກພວກເຂົາ; ພຣະອົງບໍ່ໄດ້ຖືວ່າພວກເຂົາເປັນເປົ້າໝາຍໃນພາລະກິດຂອງພຣະອົງ; ແລະ ພຣະອົງບໍ່ໄດ້ກຳນົດໄວ້ລ່ວງໜ້າວ່າພວກເຂົາເປັນມະນຸດທີ່ພຣະອົງຈະຊົງຊ່ວຍໃຫ້ລອດພົ້ນ. ເມື່ອຄົນເຫຼົ່ານີ້ໄດ້ແຊກຊຶມເຂົ້າມາໃນຄຣິສຕະຈັກ, ແນ່ນອນວ່າພວກເຮົາກໍບໍ່ສາມາດປະຕິບັດຕໍ່ພວກເຂົາຄືກັບອ້າຍເອື້ອຍນ້ອງໄດ້ ເພາະວ່າພວກເຂົາບໍ່ແມ່ນຜູ້ທີ່ຍອມຮັບຄວາມຈິງ ຫຼື ອ່ອນນ້ອມຕໍ່ພາລະກິດຂອງພຣະເຈົ້າຢ່າງແທ້ຈິງ. ບາງຄົນອາດຈະຖາມວ່າ “ເນື່ອງຈາກພວກເຂົາບໍ່ແມ່ນອ້າຍເອື້ອຍນ້ອງທີ່ເຊື່ອໃນພຣະເຈົ້າຢ່າງແທ້ຈິງ, ເປັນຫຍັງຄຣິສຕະຈັກຈຶ່ງບໍ່ກຳຈັດພວກເຂົາອອກ ຫຼື ຂັບໄລ່ພວກເຂົາອອກ?” ເຈດຕະນາຂອງພຣະເຈົ້າກໍຄື ເພື່ອໃຫ້ຜູ້ຄົນທີ່ພຣະອົງເລືອກສາມາດຮຽນຮູ້ການແຍກແຍະຈາກຄົນເຫຼົ່ານີ້ ແລະ ດ້ວຍເຫດນັ້ນ ຈຶ່ງເຫັນທະລຸເລ່ກົນຂອງຊາຕານ ແລະ ປະຕິເສດຊາຕານ. ເມື່ອຜູ້ຄົນທີ່ພຣະເຈົ້າເລືອກມີການແຍກແຍະ, ຜູ້ບໍ່ເຊື່ອເຫຼົ່ານີ້ກໍຄວນຖືກສະລ້າງອອກໄປ. ເປົ້າໝາຍຂອງການແຍກແຍະກໍຄື ການເປີດໂປງຜູ້ບໍ່ເຊື່ອເຫຼົ່ານີ້ທີ່ໄດ້ແຊກຊຶມເຂົ້າໃນເຮືອນຂອງພຣະເຈົ້າດ້ວຍຄວາມທະເຍີທະຍານ ແລະ ຄວາມປາດຖະໜາຂອງພວກເຂົາ ແລະ ກຳຈັດພວກເຂົາອອກຈາກຄຣິສຕະຈັກ ເພາະວ່າຄົນເຫຼົ່ານີ້ບໍ່ແມ່ນຜູ້ເຊື່ອທີ່ແທ້ຈິງໃນພຣະເຈົ້າ ແລະ ແຮງໄກທີ່ພວກເຂົາຈະແມ່ນຄົນທີ່ຍອມຮັບ ແລະ ໄລ່ຕາມຄວາມຈິງ. ການທີ່ພວກເຂົາຍັງຄົງຢູ່ໃນຄຣິສຕະຈັກນັ້ນບໍ່ໄດ້ມີຜົນດີຫຍັງ ນອກຈາກຈະເຮັດໃຫ້ມີໄພຮ້າຍຢ່າງໃຫຍ່ຫຼວງ. ຢ່າງທໍາອິດ, ຫຼັງຈາກທີ່ແຊກຊຶມເຂົ້າໃນຄຣິສຕະຈັກ, ຜູ້ບໍ່ເຊື່ອເຫຼົ່ານີ້ບໍ່ເຄີຍກິນ ຫຼື ດື່ມພຣະທຳຂອງພຣະເຈົ້າ ແລະ ບໍ່ຍອມຮັບຄວາມຈິງແມ່ນແຕ່ໜ້ອຍດຽວ. ພວກເຂົາສົນທະນາກັນຕະຫຼອດໃນເລື່ອງອື່ນນອກເໜືອຈາກພຣະທຳຂອງພຣະເຈົ້າ ແລະ ຄວາມຈິງ ເຊິ່ງເປັນການລົບກວນຈິດໃຈຂອງຄົນອື່ນ. ພວກເຂົາຈະມີແຕ່ຂັດຂວາງ ແລະ ລົບກວນວຽກງານຂອງຄຣິສຕະຈັກ, ເຊິ່ງເປັນຜົນເສຍຕໍ່ທາງເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ. ຢ່າງທີສອງ, ຖ້າພວກເຂົາຍັງຄົງຢູ່ໃນຄຣິສຕະຈັກ, ພວກເຂົາຈະອາລະວາດໂດຍເຮັດສິ່ງທີ່ບໍ່ດີໂດຍຄືກັນກັບຜູ້ບໍ່ມີຄວາມເຊື່ອ ເຊິ່ງເປັນການຂັດຂວາງ ແລະ ລົບກວນວຽກງານຂອງຄຣິສຕະຈັກ ແລະ ເຮັດໃຫ້ຄຣິສຕະຈັກຕ້ອງຕົກຢູ່ໃນອັນຕະລາຍທີ່ເຊື່ອງລີ້ຢູ່ຫຼາຍຢ່າງ. ຢ່າງທີສາມ, ເຖິງແມ່ນວ່າພວກເຂົາຍັງຄົງຢູ່ໃນຄຣິສຕະຈັກ, ພວກເຂົາກໍຈະບໍ່ເຕັມໃຈທີ່ຈະເຮັດໜ້າທີ່ເປັນຜູ້ໃຫ້ບໍລິການ ແລະ ເຖິງແມ່ນວ່າພວກເຂົາອາດຈະອອກເຫື່ອແຮງໜ້ອຍໜຶ່ງ, ມັນກໍຈະເປັນພຽງເພື່ອທີ່ຈະໄດ້ຮັບພອນເທົ່ານັ້ນ. ຫາກມື້ໃດມື້ໜຶ່ງທີ່ພວກເຂົາຮູ້ວ່າພວກເຂົາບໍ່ສາມາດໄດ້ຮັບພອນ, ພວກເຂົາກໍຈະໃຈຮ້າຍເປັນຟືນເປັນໄຟ, ລົບກວນ ແລະ ທຳລາຍວຽກງານຂອງຄຣິສຕະຈັກ. ແທນທີ່ຈະເປັນແນວນັ້ນ, ມັນດີກວ່າທີ່ຈະກຳຈັດພວກເຂົາອອກຈາກຄຣິສຕະຈັກໃຫ້ໄວທີ່ສຸດເທົ່າທີ່ຈະໄວໄດ້. ຢ່າງທີສີ່, ຜູ້ບໍ່ເຊື່ອເຫຼົ່ານີ້ມີແນວໂນ້ມທີ່ຈະຈັບກຸ່ມກັນເປັນພັກເປັນພວກ ແລະ ສະໜັບສະໜູນ ແລະ ຕິດຕາມພວກຕໍ່ຕ້ານພຣະຄຣິສ, ສ້າງອຳນາດທີ່ຊົ່ວຮ້າຍຂຶ້ນພາຍໃນຄຣິສຕະຈັກ ເຊິ່ງເປັນໄພຂົ່ມຂູ່ອັນໃຫຍ່ຫຼວງຕໍ່ວຽກງານຂອງຄຣິສຕະຈັກ. ເນື່ອງຈາກເຫດຜົນທັງສີ່ປະການນີ້, ມັນຈຶ່ງຈຳເປັນທີ່ຈະຕ້ອງແຍກແຍະ ແລະ ເປີດໂປງຜູ້ບໍ່ເຊື່ອເຫຼົ່ານີ້ທີ່ແຊກຊຶມເຂົ້າໃນເຮືອນຂອງພຣະເຈົ້າ ແລ້ວຈຶ່ງກຳຈັດພວກເຂົາອອກໄປ. ນີ້ຄືທາງດຽວທີ່ຈະຮັກສາຄວາມຄືບໜ້າຕາມປົກກະຕິໃນວຽກງານຂອງຄຣິສຕະຈັກ ແລະ ປົກປ້ອງຢ່າງມີປະສິດທິພາບເພື່ອໃຫ້ຜູ້ຄົນທີ່ພຣະເຈົ້າເລືອກສາມາດກິນ ແລະ ດື່ມພຣະທຳຂອງພຣະເຈົ້າ ແລະ ດຳເນີນຊີວິດໃນຄຣິສຕະຈັກຢ່າງເປັນປົກກະຕິ ແລະ ດັ່ງນັ້ນຈຶ່ງເຂົ້າສູ່ເສັ້ນທາງທີ່ຖືກຕ້ອງໃນການເຊື່ອໃນພຣະເຈົ້າ. ນີ້ເປັນເພາະວ່າການແຊກຊຶມຂອງຜູ້ບໍ່ເຊື່ອເຫຼົ່ານີ້ເຂົ້າໃນຄຣິສຕະຈັກເປັນຜົນເສຍຢ່າງຍິ່ງຕໍ່ທາງເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ. ມີຫຼາຍຄົນທີ່ບໍ່ສາມາດແຍກແຍະພວກເຂົາໄດ້ ແຕ່ກັບປະຕິບັດຕໍ່ພວກເຂົາໃນຖານະອ້າຍເອື້ອຍນ້ອງ. ເມື່ອເຫັນວ່າພວກເຂົາມີພອນສະຫວັນ ຫຼື ຈຸດແຂງບາງຢ່າງ, ບາງຄົນກໍເລືອກພວກເຂົາໃຫ້ຮັບໃຊ້ໃນຖານະຜູ້ນໍາ ແລະ ຜູ້ເຮັດວຽກ. ນີ້ຄືວິທີທີ່ຜູ້ນໍາປອມ ແລະ ຜູ້ຕໍ່ຕ້ານພຣະຄຣິສເກີດຂຶ້ນໃນຄຣິສຕະຈັກ. ເມື່ອເບິ່ງແກ່ນແທ້ຂອງພວກເຂົາແລ້ວ ຈະເຫັນໄດ້ວ່າບໍ່ມີໃຜໃນພວກເຂົາທີ່ເຊື່ອວ່າພຣະເຈົ້າມີຢູ່ຈິງ ຫຼື ເຊື່ອວ່າພຣະທຳຂອງພຣະອົງເປັນຄວາມຈິງ ຫຼື ເຊື່ອວ່າພຣະອົງປົກຄອງດ້ວຍອຳນາດສູງສຸດເໜືອທຸກສິ່ງ. ພວກເຂົາເປັນຜູ້ບໍ່ມີຄວາມເຊື່ອໃນສາຍພຣະເນດຂອງພຣະເຈົ້າ. ພຣະອົງບໍ່ໃສ່ໃຈພວກເຂົາ ແລະ ພຣະວິນຍານບໍລິສຸດຈະບໍ່ປະຕິບັດພາລະກິດໃນພວກເຂົາ. ສະນັ້ນ, ໂດຍອີງໃສ່ແກ່ນແທ້ຂອງພວກເຂົາ, ພວກເຂົາຈຶ່ງບໍ່ແມ່ນເປົ້າໝາຍແຫ່ງຄວາມລອດພົ້ນຂອງພຣະເຈົ້າ ແລະ ພວກເຂົາບໍ່ໄດ້ຮັບການກຳນົດໄວ້ລ່ວງໜ້າ ຫຼື ໄດ້ຮັບເລືອກໂດຍພຣະອົງຢ່າງແນ່ນອນ. ພຣະເຈົ້າບໍ່ສາມາດຊ່ວຍພວກເຂົາໃຫ້ລອດໄດ້. ບໍ່ວ່າຈະເບິ່ງແນວໃດ, ຜູ້ບໍ່ເຊື່ອເຫຼົ່ານີ້ບໍ່ມີໃຜເປັນຜູ້ຄົນທີ່ພຣະເຈົ້າເລືອກເລີຍ. ພວກເຂົາຄວນໄດ້ຮັບການແຍກແຍະຢ່າງທ່ວງທັນ ແລະ ຖືກຕ້ອງ ແລ້ວຈຶ່ງກຳຈັດອອກໄປ. ຢ່າໃຫ້ພວກເຂົາແຝງຕົວຢູ່ໃນຄຣິສຕະຈັກເພື່ອລົບກວນຜູ້ອື່ນ. ຜູ້ບໍ່ເຊື່ອເຫຼົ່ານີ້ແຊກຊຶມເຂົ້າໃນຄຣິສຕະຈັກດ້ວຍຈຸດປະສົງ ແລະ ແຮງຈູງໃຈທີ່ແຕກຕ່າງກັນ ແລະ ເຈົ້າອາດຈະບໍ່ສາມາດເບິ່ງທະລຸ ຫຼື ແຍກແຍະພວກເຂົາໄດ້ໃນຕອນທຳອິດ. ຢ່າງໃດກໍຕາມ, ເມື່ອເວລາຜ່ານໄປ, ຂະນະທີ່ເຈົ້າພົວພັນກັບພວກເຂົາເລື້ອຍຂຶ້ນ ແລະ ຕິດພັນກັບພວກເຂົາຫຼາຍຂຶ້ນ, ເຈົ້າກໍຈະເຂົ້າໃຈພວກເຂົານັບມື້ນັບຫຼາຍຂຶ້ນ ແລະ ເຈົ້າຈະເຫັນການສະແດງອອກຕ່າງໆທີ່ບົ່ງບອກວ່າພວກເຂົາເປັນຜູ້ບໍ່ເຊື່ອໄດ້ນັບມື້ນັບຊັດເຈນຂຶ້ນ. ແລ້ວມັນບໍ່ງ່າຍຂຶ້ນບໍທີ່ຈະແຍກແຍະພວກເຂົາໂດຍອີງໃສ່ພຣະທຳຂອງພຣະເຈົ້າ? (ແມ່ນແລ້ວ.) ຖ້າຜູ້ຄົນທີ່ພຣະເຈົ້າເລືອກທຸກຄົນສາມາດແຍກແຍະຜູ້ບໍ່ເຊື່ອໄດ້, ນັ້ນກໍເຖິງເວລາທີ່ຈະເປີດເຜີຍ ແລະ ກຳຈັດພວກເຂົາອອກໄປ. ບໍ່ວ່າຄຸນລັກສະນະຂອງພວກເຂົາຈະເປັນແນວໃດ, ສະຖານະທາງສັງຄົມຂອງພວກເຂົາຈະເປັນແນວໃດ ຫຼື ຄວາມອາວຸໂສຂອງພວກເຂົາໃນຄຣິສຕະຈັກຈະຍິ່ງໃຫຍ່ພຽງໃດ, ຖ້າຫຼັງຈາກຟັງເທດສະໜາເປັນເວລາຫຼາຍປີແລ້ວ ພວກເຂົາຍັງຄົງບໍ່ສາມາດຍອມຮັບຄວາມຈິງ ແລະ ເຕັມໄປດ້ວຍແນວຄິດກ່ຽວກັບພຣະເຈົ້າ, ພວກເຂົາກໍຖືກເປີດເຜີຍແລ້ວວ່າເປັນຜູ້ບໍ່ເຊື່ອ. ເມື່ອພິຈາລະນາເຖິງຈຸດປະສົງ ແລະ ການສະແດງອອກຂອງພວກເຂົາໃນການເຊື່ອໃນພຣະເຈົ້າ, ພວກເຂົາຄືຜູ້ທີ່ຄວນຖືກກຳຈັດອອກ ຫຼື ຂັບໄລ່ອອກຢ່າງບໍ່ຕ້ອງສົງໄສ. ນີ້ຄືວຽກງານສະລ້າງທີ່ຄຣິສຕະຈັກຕ້ອງເຮັດໃນທຸກໄລຍະ.

ຫົວຂໍ້ກ່ຽວກັບຈຸດປະສົງໃນການເຊື່ອໃນພຣະເຈົ້າໄດ້ກວມເອົາແປດຂໍ້ ເຊິ່ງໝາຍຄວາມວ່າມີຄົນແປດປະເພດທີ່ການສະແດງອອກຂອງພວກເຂົາພຽງພໍໃຫ້ພວກເຮົາແຍກແຍະຄົນຊົ່ວຮ້າຍປະເພດຕ່າງໆ ແລະ ຈາກນັ້ນກໍກຳນົດລັກສະນະ ແລະ ຈັດການກັບພວກເຂົາຢ່າງຖືກຕ້ອງ. ສະຫຼຸບສັ້ນໆກໍຄື ຄົນແປດປະເພດນີ້ບໍ່ສາມາດຢູ່ໃນຄຣິສຕະຈັກຕໍ່ໄປໄດ້. ບາງຄົນອາດຈະຖາມວ່າ “ຄົນແປດປະເພດນີ້ ແຕ່ລະປະເພດສະແດງອອກພຽງແຕ່ພຶດຕິກຳຢ່າງດຽວບໍ?” ມັນບໍ່ໄດ້ເປັນແບບນັ້ນສະເໝີໄປ; ຈຸດປະສົງໃນການເຊື່ອໃນພຣະເຈົ້າຂອງບາງຄົນລວມມີສີ່ ຫຼື ຫ້າຂໍ້, ພວກເຂົາສະແຫວງຫາບ່ອນລີ້ໄພ, ອາໄສຄຣິສຕະຈັກລ້ຽງຊີບ, ສວຍໂອກາດ, ສະແຫວງຫາຈຸດປະສົງທາງການເມືອງ ແລະ ໄລ່ຕາມຫາເພດກົງກັນຂ້າມຢ່າງຊະຊາຍ, ແຊກຊຶມເຂົ້າໃນຄຣິສຕະຈັກເພື່ອລໍ້ລວງທາງເພດຄົນອື່ນໂດຍບໍ່ມີຈໍາແນກ. ຈຸດປະສົງໃນການເຊື່ອໃນພຣະເຈົ້າຂອງບາງຄົນອາດຈະກວມເອົາສອງຂໍ້ ເຊິ່ງໜຶ່ງຢ່າງແມ່ນເພື່ອສະແຫວງຫາການເປັນເຈົ້າໜ້າທີ່ໃນຄຣິສຕະຈັກ ແລະ ອີກຢ່າງໜຶ່ງແມ່ນເພື່ອສະແຫວງຫາພອນຜ່ານການສວຍໂອກາດ ຫຼື ບາງຄົນອາດຈະສະແຫວງຫາເພດກົງກັນຂ້າມ ພ້ອມທັງອາໄສຄຣິສຕະຈັກລ້ຽງຊີບ. ເຫັນໄດ້ຊັດເຈນວ່າ ຄົນເຫຼົ່ານີ້ມາເຮືອນຂອງພຣະເຈົ້າເພື່ອສວຍໂອກາດເອົາປຽບ ໂດຍຕັ້ງໃຈທີ່ຈະໃຊ້ເຮືອນຂອງພຣະເຈົ້າ ຫຼື ອ້າຍເອື້ອຍນ້ອງເພື່ອຊ່ວຍໃຫ້ພວກເຂົາເຮັດວຽກງານຕ່າງໆໃຫ້ສຳເລັດ, ເພື່ອໃຫ້ເຮັດວຽກໜັກແທນພວກເຂົາ; ເພື່ອບັນລຸຈຸດປະສົງ ແລະ ຕອບສະໜອງຄວາມປາດຖະໜາຂອງຕົນ, ພວກເຂົາໃຊ້ທຸກວິທີທາງທີ່ເປັນໄປໄດ້ເພື່ອເຮັດໃຫ້ອ້າຍເອື້ອຍນ້ອງຮັບໃຊ້ພວກເຂົາ. ສະຫຼຸບສັ້ນໆກໍຄື ຈຸດປະສົງທີ່ເຫັນໄດ້ຊັດເຈນຂອງຜູ້ບໍ່ເຊື່ອ ແລະ ຜູ້ສວຍໂອກາດເຫຼົ່ານີ້ ທີ່ໄດ້ແຊກຊຶມເຂົ້າໃນຄຣິສຕະຈັກ ແລະ ທີ່ຄວນຖືກກຳຈັດອອກ ຫຼື ຂັບໄລ່ອອກ ໃນການມາເຮືອນຂອງພຣະເຈົ້າກໍຄື ເພື່ອມາອາໄສກິນ ແລະ ສວຍໂອກາດໃນຊ່ວງວຸ້ນວາຍ. ບໍ່ວ່າຈະໃນຄຳເວົ້າ ຫຼື ການກະທຳຂອງພວກເຂົາ, ຈຸດປະສົງຂອງພວກເຂົາກໍສາມາດແຍກແຍະໄດ້ຢ່າງລາງໆສະເໝີ. ຄົນເຫຼົ່ານີ້ບໍ່ຍອມຮັບຄວາມຈິງເລີຍ ແລະ ບໍ່ມີຄວາມສົນໃຈໃນຄວາມຈິງ; ບາງຄັ້ງພວກເຂົາເຖິງກັບສະແດງອາລົມ ແລະ ທັດສະນະຄະຕິທີ່ລັງກຽດ ຫຼື ຕໍ່ຕ້ານ. ບໍ່ວ່າຄຣິສຕະຈັກຈະຈັດໃຫ້ພວກເຂົາເຮັດໜ້າທີ່ຫຍັງ, ພວກເຂົາຈະໃຫ້ຄວາມຮ່ວມມືແບບບໍ່ເຕັມໃຈຖ້າຫາກວ່າມັນເປັນປະໂຫຍດຕໍ່ພວກເຂົາເທົ່ານັ້ນ. ຖ້າບໍ່ມີຜົນປະໂຫຍດສຳລັບພວກເຂົາ, ພວກເຂົາກໍຈະຕໍ່ຕ້ານພາຍໃນ ແລະ ສະແດງອອກເຖິງຄວາມຄິດລົບ ແລະ ການບໍ່ກະຕືລືລົ້ນ ແລະ ແມ່ນແຕ່ຄວາມລັງກຽດ ຫຼື ການປະຕິເສດ. ພວກເຂົາຈະເຮັດວຽກໜ້ອຍໜຶ່ງຖ້າຫາກວ່າມີຜົນປະໂຫຍດ; ຖ້າບໍ່ມີ, ພວກເຂົາກໍຈະຫຼີກລ່ຽງ ຫຼື ເຮັດພໍແລ້ວມືແລ້ວຕີນໄປຊື່ໆ. ໃນຊ່ວງເວລາທີ່ສຳຄັນຂອງວຽກງານ, ພວກເຂົາກໍຈະຫຼົບໜ້າຫຼົບຕາ, ຫາຍຕົວໄປ ແລະ ບໍ່ໃສ່ໃຈວຽກງານຂອງຄຣິສຕະຈັກ. ຈາກການສະແດງອອກເຫຼົ່ານີ້, ເຫັນໄດ້ຢ່າງຊັດເຈນວ່າຄວາມເຊື່ອຂອງພວກເຂົາໃນພຣະເຈົ້າແມ່ນພຽງເພື່ອມາອາໄສກິນ; ແມ່ນແຕ່ການໃຊ້ພວກເຂົາເພື່ອອອກເຫື່ອແຮງກໍມີຜົນຮ້າຍຫຼາຍກວ່າຜົນດີ.

I. ການຕິດຕາມກວດກາຄຣິສຕະຈັກ

ມື້ນີ້, ພວກເຮົາຈະໂອ້ລົມກັນເຖິງຂໍ້ສຸດທ້າຍໃນຫົວຂໍ້ກ່ຽວກັບຈຸດປະສົງໃນການເຊື່ອໃນພຣະເຈົ້າຂອງຄົນຜູ້ໜຶ່ງ. ນອກເໜືອຈາກແປດຂໍ້ທີ່ໄດ້ກ່າວມາກ່ອນໜ້ານັ້ນ, ຍັງມີຄົນອີກປະເພດໜຶ່ງທີ່ຈຸດປະສົງ ແລະ ເຈດຕະນາໃນການເຊື່ອໃນພຣະເຈົ້າຂອງພວກເຂົາບໍ່ຖືກຕ້ອງ. ແມ່ນຫຍັງທີ່ແຍກພວກເຂົາອອກຈາກຄົນທີ່ໄດ້ກ່າວມາກ່ອນໜ້ານັ້ນ ທີ່ເຫັນແກ່ຜົນປະໂຫຍດພຽງຢ່າງດຽວໂດຍເຮັດສຸດຄວາມສາມາດຂອງພວກເຂົາເພື່ອສະແຫວງຫາຊື່ສຽງ, ຜົນປະໂຫຍດ ແລະ ສະຖານະ? ຄົນປະເພດນີ້ບໍ່ໄດ້ເຂົ້າມາໃນຄຣິສຕະຈັກເພື່ອເປັນເຈົ້າໜ້າທີ່, ເພື່ອສະຖານະ ຫຼື ບ່ອນຫາຢູ່ຫາກິນທີ່ໝັ້ນຄົງ ຫຼື ເພື່ອການເຮັດໃຫ້ຊີວິດຂອງຕົນສະດວກສະບາຍຂຶ້ນ ແລະ ອື່ນໆ; ພວກເຂົາມີຈຸດປະສົງທີ່ຄົນທຳມະດາທົ່ວໄປກວດພົບໄດ້ຍາກ. ຈຸດປະສົງນີ້ແມ່ນຫຍັງ? ມັນຄືການຕິດຕາມກວດກາ ແລະ ຄວບຄຸມຄຣິສຕະຈັກ. ການຕິດຕາມກວດກາຄຣິສຕະຈັກແມ່ນຂໍ້ທີເກົ້າໃນຫົວຂໍ້ກ່ຽວກັບຈຸດປະສົງໃນການເຊື່ອໃນພຣະເຈົ້າຂອງຄົນຜູ້ໜຶ່ງ. ຄົນເຫຼົ່ານີ້ເຂົ້າມາໃນຄຣິສຕະຈັກໂດຍມີໜ້າທີ່ໃນການຕິດຕາມກວດກາມັນ ໂດຍມີເປົ້າໝາຍທີ່ຈະຄວບຄຸມການເຄື່ອນໄຫວຂອງຄຣິສຕະຈັກ. ຜູ້ທີ່ສົ່ງພວກເຂົາມາ ເຊິ່ງກໍຄືຫົວໜ້າ ຫຼື ເຈົ້ານາຍຂອງພວກເຂົາ ອາດຈະເປັນຕົວແທນຂອງລັດຖະບານ, ກຸ່ມສາສະໜາໃດໜຶ່ງ ຫຼື ອົງກອນໃດໜຶ່ງໃນສັງຄົມ. ເພາະວ່າພວກເຂົາບໍ່ລື້ງເຄີຍກັບຄຣິສຕະຈັກ, ເຕັມໄປດ້ວຍຄວາມຢາກຮູ້ຢາກເຫັນ ແລະ ແມ່ນແຕ່ບໍ່ສະບາຍໃຈຕໍ່ການປາກົດຂຶ້ນ, ການສ້າງຕັ້ງ ແລະ ການມີຢູ່ຂອງຄຣິສຕະຈັກ, ພວກເຂົາຈຶ່ງມີເຈດຕະນາທີ່ຈະເຂົ້າໃຈກ່ຽວກັບຄຣິສຕະຈັກຢ່າງເລິກເຊິ່ງ ເພື່ອຮຽນຮູ້ກ່ຽວກັບໂຄງສ້າງຂອງຄຣິສຕະຈັກ, ວຽກງານຂອງມັນ ແລະ ສະຖານະການຕ່າງໆ. ສະນັ້ນ, ບາງຄົນຈຶ່ງຖືກສົ່ງມາທີ່ຄຣິສຕະຈັກເພື່ອປະຕິບັດວຽກງານຕິດຕາມກວດກາ. ຜູ້ທີ່ຮັບໜ້າທີ່ຕິດຕາມກວດກາຄຣິສຕະຈັກ, ບໍ່ວ່າພວກເຂົາຈະມາຈາກລັດຖະບານ, ກຸ່ມສາສະໜາ ຫຼື ອົງການຈັດຕັ້ງທາງສັງຄົມໃດກໍຕາມ, ແມ່ນມີຈຸດປະສົງໃນການເຊື່ອໃນພຣະເຈົ້າທີ່ແຕກຕ່າງຢ່າງສິ້ນເຊີງຈາກອ້າຍເອື້ອຍນ້ອງທີ່ແທ້ຈິງ. ພວກເຂົາບໍ່ໄດ້ມາບ່ອນນີ້ເພື່ອຮັບເອົາຄວາມລອດພົ້ນຂອງພຣະເຈົ້າ; ພວກເຂົາບໍ່ໄດ້ມາເພື່ອຮັບເອົາພຣະທຳຂອງພຣະເຈົ້າ, ຄວາມຈິງ ແລະ ຄວາມລອດພົ້ນຂອງພຣະເຈົ້າ ບົນພື້ນຖານຂອງການເຊື່ອ ແລະ ການຮັບຮູ້ພຣະເຈົ້າ. ຄວາມເຊື່ອຂອງພວກເຂົາໃນພຣະເຈົ້າແມ່ນມາພ້ອມຈຸດປະສົງທາງການເມືອງ ຫຼື ໜ້າວຽກທີ່ອົງກອນໃດໜຶ່ງໄດ້ມອບໃຫ້. ດັ່ງນັ້ນ, ການຕິດຕາມກວດກາຄຣິສຕະຈັກຈຶ່ງເປັນທັງຈຸດປະສົງຂອງພວກເຂົາໃນການແຊກຊຶມເຂົ້າໃນຄຣິສຕະຈັກ ແລະ ການເຊື່ອໃນພຣະເຈົ້າ ແລະ ເປັນທັງໜ້າວຽກທີ່ຫົວໜ້າຂອງພວກເຂົາໄດ້ມອບໝາຍໃຫ້; ມັນເປັນວຽກທີ່ພວກເຂົາເຮັດເພື່ອຮັບເງິນເດືອນຂອງຕົນ.

ສຳລັບຜູ້ທີ່ແຊກຊຶມເຂົ້າໃນຄຣິສຕະຈັກເພື່ອຕິດຕາມກວດກາມັນ, ພວກເຂົາຕິດຕາມກວດກາຫຍັງ? ພວກເຂົາຕິດຕາມກວດກາຫຼາຍດ້ານ, ເຊັ່ນ: ຄຳສອນຂອງຄຣິສຕະຈັກ, ເປົ້າໝາຍຂອງມັນ, ສິ່ງທີ່ມັນສົ່ງເສີມ, ວຽກງານທີ່ມັນເຮັດ, ແນວຄິດ ແລະ ທັດສະນະຂອງສະມາຊິກຄຣິສຕະຈັກ ແລະ ປະເມີນເບິ່ງວ່າມັນມີໄພຕໍ່ລັດຖະບານ, ສາສະໜາ ຫຼື ສັງຄົມ ຫຼື ບໍ່. ໃນດ້ານຄໍາເວົ້າ, ພວກເຂົາກວດເບິ່ງຄຳເວົ້າທີ່ຕໍ່ຕ້ານສັງຄົມ, ຕໍ່ຕ້ານລັດຖະບານ ຫຼື ຕໍ່ຕ້ານລັດ. ໃນດ້ານຄຳສອນ, ພວກເຂົາຕິດຕາມກວດກາວ່າແນວຄິດທີ່ຄຣິສຕະຈັກສົ່ງເສີມນັ້ນແມ່ນຫຍັງແທ້. ມັນອາດຈະບໍ່ງ່າຍສຳລັບເຈົ້າທີ່ຈະກວດພົບບຸກຄົນເຫຼົ່ານີ້ເມື່ອພວກເຂົາແຊກຊຶມເຂົ້າມາໃນຄຣິສຕະຈັກ ເພາະວ່າພວກເຂົາອາດຈະຕັ້ງໃຈຟັງ ແລະ ຈົດບັນທຶກຢ່າງຈິງຈັງໃນລະຫວ່າງການເຕົ້າໂຮມໂດຍບໍ່ໄດ້ເຊືອບນອນ. ພວກເຂົາອາດຈະສະຫຼຸບຄຳເວົ້າຂອງບຸກຄົນຕ່າງໆໃນແຕ່ລະການເຕົ້າໂຮມຢ່າງຈິງຈັງ ເຊິ່ງໃນທີ່ສຸດກໍສະຫຼຸບ ແລະ ຈັດປະເພດແນວຄິດ ແລະ ທັດສະນະທີ່ແຕກຕ່າງກັນຂອງຄົນຕ່າງໆ ເພື່ອເບິ່ງວ່າອັນໃດທີ່ສອດຄ່ອງກັບຜົນປະໂຫຍດ ແລະ ຂໍ້ກຳນົດຂອງລັດຖະບານແຫ່ງຊາດ ແລະ ອັນໃດທີ່ເປັນຜົນເສຍຕໍ່ການປົກຄອງຂອງລັດ, ເປັນປໍລະປັກກັບລັດຖະບານ ແລະ ອື່ນໆ. ພວກເຂົາອາດຈະສະຫຼຸບ ແລະ ຈັດປະເພດທັດສະນະທີ່ເລິກເຊິ່ງເຫຼົ່ານີ້ຂອງສະມາຊິກຄຣິສຕະຈັກຢ່າງລະອຽດລະອໍ ໂດຍມີບັນທຶກໄວ້. ເປັນຫຍັງພວກເຂົາຈຶ່ງເຮັດເຊັ່ນນີ້? ເພາະວ່າມັນເປັນວຽກຂອງພວກເຂົາ, ເປັນໜ້າວຽກຂອງພວກເຂົາ; ພວກເຂົາຕ້ອງລາຍງານຕໍ່ຫົວໜ້າຂອງພວກເຂົາ. ນີ້ຄືພາກສ່ວນທຳອິດຂອງວຽກຂອງພວກເຂົາ: ຄືການກຳແໜ້ນຄຳສອນຂອງຄຣິສຕະຈັກ ແລະ ແນວໂນ້ມທາງແນວຄິດຂອງສະມາຊິກທຸກຄົນ. ເມື່ອພວກເຂົາເຊື່ອວ່າແນວໂນ້ມເຫຼົ່ານີ້ມີອົງປະກອບທີ່ເປັນຜົນເສຍຕໍ່ສັງຄົມ ຫຼື ລັດ ຫຼື ຖ້າພວກເຂົາເຊື່ອວ່າມີແນວຄິດ ແລະ ທັດສະນະທີ່ຮຸນແຮງບາງຢ່າງເກີດຂຶ້ນ, ພວກເຂົາກໍຈະລາຍງານ ແລະ ບອກເລື່ອງນີ້ໃຫ້ຫົວໜ້າຂອງພວກເຂົາຮັບຊາບໂດຍທັນທີ ເພື່ອໃຫ້ສາມາດໃຊ້ມາດຕະການທີ່ເໝາະສົມໄດ້. ສິ່ງທີ່ພວກເຂົາຕັ້ງເປົ້າທີ່ຈະເຂົ້າໃຈກ່ອນອື່ນໝົດກໍຄືຄຳສອນຂອງຄຣິສຕະຈັກ. ນີ້ແມ່ນໜຶ່ງໃນວຽກງານຫຼັກຂອງພວກເຂົາໃນການຕິດຕາມກວດກາຄຣິສຕະຈັກ, ຕາມດ້ວຍຂໍ້ມູນກ່ຽວກັບບຸກຄະລາກອນຂອງຄຣິສຕະຈັກ. ຕົວຢ່າງ: ພວກເຂົາລວບລວມຂໍ້ມູນກ່ຽວກັບວ່າແມ່ນໃຜເປັນຜູ້ນໍາລະດັບສູງຂອງຄຣິສຕະຈັກ, ລວມທັງທີ່ຢູ່ອາໄສ, ອາຍຸ, ຮູບຮ່າງໜ້າຕາ, ລະດັບການສຶກສາ, ຄວາມສົນໃຈ ແລະ ກິດຈະກໍາທີ່ມັກເຮັດ, ສະພາບສຸຂະພາບ, ສິ່ງທີ່ພວກເຂົາເວົ້າໃນຊີວິດປະຈຳວັນ, ບ່ອນທີ່ພວກເຂົາໄປ, ວຽກງານທີ່ພວກເຂົາເຮັດ, ພ້ອມທັງຊົ່ວໂມງເຮັດວຽກປະຈຳວັນ ແລະ ເນື້ອໃນວຽກງານ. ພວກເຂົາເບິ່ງວ່າຜູ້ນໍາເຫຼົ່ານີ້ໄດ້ມີຄຳເວົ້າ ຫຼື ການກະທຳໃດໆທີ່ຕໍ່ຕ້ານລັດຖະບານ, ຕໍ່ຕ້ານສາສະໜາ ຫຼື ຕໍ່ຕ້ານແນວໂນ້ມຂອງສັງຄົມ ຫຼື ບໍ່, ພ້ອມທັງປະຕິກິລິຍາຂອງຜູ້ນໍາເຫຼົ່ານີ້ຕໍ່ລະບົບການປົກຄອງຂອງປະເທດ ແລະ ການເຄື່ອນໄຫວທາງການເມືອງໃນປັດຈຸບັນ ແລະ ອື່ນໆ. ສິ່ງເຫຼົ່ານີ້ລ້ວນແລ້ວແຕ່ເປັນດ້ານທີ່ຜູ້ທີ່ຕິດຕາມກວດກາຄຣິສຕະຈັກຕັ້ງເປົ້າທີ່ຈະກຳແໜ້ນ. ຍິ່ງໄປກວ່ານັ້ນ, ພວກເຂົາຍັງເອົາໃຈໃສ່ຢ່າງຕໍ່ເນື່ອງຕໍ່ໂຄງສ້າງຂອງຄຣິສຕະຈັກ ແລະ ໂຄງສ້າງການບໍລິຫານ. ຕົວຢ່າງ: ພວກເຂົາຕິດຕາມເບິ່ງວ່າແມ່ນໃຜເປັນຜູ້ນໍາ ແລະ ຜູ້ເຮັດວຽກໃນຄຣິສຕະຈັກ, ຜູ້ນໍາລະດັບໃດທີ່ຖືກໄລ່ອອກ, ມີການຈັດແຈງແນວໃດສຳລັບພວກເຂົາຫຼັງຈາກທີ່ພວກເຂົາຖືກໄລ່ອອກ, ຜູ້ນໍາຄົນໃດທີ່ຖືກຈັບກຸມ ແລະ ໃຜຮັບຜິດຊອບວຽກງານຂອງພວກເຂົາຕໍ່. ພວກເຂົາລວບລວມຂໍ້ມູນກ່ຽວກັບອາຍຸ, ເພດ, ຈຳນວນປີທີ່ເຊື່ອໃນພຣະເຈົ້າ, ລະດັບການສຶກສາຂອງຜູ້ມາປ່ຽນແທນ ແລະ ຖ້າພວກເຂົາເປັນນັກສຶກສາທີ່ຮຽນຈົບຈາກມະຫາວິທະຍາໄລທີ່ມີຄວາມສາມາດພິເສດ, ພວກເຂົາຈະມີຜົນກະທົບໃນທາງລົບຕໍ່ປະເທດ ຫຼື ສັງຄົມ ຫຼື ບໍ່ ແລະ ຖ້າພວກເຂົາສາມາດຖືກຮັບເຂົ້າເຮັດວຽກໃນພະແນກຂອງລັດຖະບານໄດ້ ຫຼື ບໍ່ ແລະ ຂໍ້ມູນສະເພາະອື່ນໆ. ພວກເຂົາເຖິງຂັ້ນຕ້ອງການຊອກຮູ້ສະເພາະກ່ຽວກັບຜູ້ນໍາຄຣິສຕະຈັກທີ່ຮັບຕຳແໜ່ງ ຫຼື ຖືກໄລ່ອອກ. ນັ້ນກໍຄື ສະຖານະຂອງບຸກຄະລາກອນ, ວຽກງານບໍລິຫານສະເພາະ ແລະ ໂຄງສ້າງຂອງຄຣິສຕະຈັກ ລ້ວນແລ້ວແຕ່ເປັນດ້ານທີ່ພວກເຂົາຕັ້ງເປົ້າທີ່ຈະກຳໃຫ້ໄດ້. ນອກຈາກນີ້, ພວກເຂົາຍັງຕັ້ງເປົ້າທີ່ຈະເຂົ້າໃຈຂໍ້ມູນຢ່າງຄົບຖ້ວນກ່ຽວກັບວ່າມີວຽກງານຈັກຢ່າງໃນຄຣິສຕະຈັກ, ມີຈັກກຸ່ມ ແລະ ລາຍລະອຽດຂອງຜູ້ຮັບຜິດຊອບແຕ່ລະກຸ່ມ ແລະ ອື່ນໆ. ພວກເຂົາທຽວສອບຖາມ, ສັງເກດ ແລະ ຮຽນຮູ້, ດຳເນີນວຽກງານຂອງຕົນຢ່າງລະອຽດຫຼາຍ. ວຽກງານທີ່ຕ້ອງເຮັດ ແລະ ໜ້າວຽກທີ່ຕ້ອງເຮັດໃຫ້ສຳເລັດຂອງຄົນປະເພດນີ້ທີ່ແຊກຊຶມເຂົ້າມາໃນຄຣິສຕະຈັກກໍຄື ການກຳແໜ້ນທຸກດ້ານຂອງສະຖານະການຂອງຄຣິສຕະຈັກ ແລະ ການເຄື່ອນໄຫວຕ່າງໆຂອງມັນໂດຍທັນທີ ເພື່ອບັນລຸຈຸດປະສົງໃນການຕິດຕາມກວດກາຄຣິສຕະຈັກ. ຕົວຢ່າງເຊັ່ນ: ສິ່ງນີ້ລວມເຖິງການທີ່ຄຣິສຕະຈັກກຳລັງພັດທະນາຢູ່ຕ່າງປະເທດແນວໃດ, ພຣະກິດຕິຄຸນໄດ້ເຜີຍແຜ່ໄປຈັກປະເທດແລ້ວ ແລະ ມີການສ້າງຕັ້ງຄຣິສຕະຈັກຂຶ້ນໃນປະເທດໃດແດ່. ພວກເຂົາຈຳເປັນຕ້ອງກຳແໜ້ນລາຍລະອຽດທັງໝົດນີ້. ສິ່ງເຫຼົ່ານີ້ແມ່ນໜ້າວຽກຫຼັກທີ່ພວກເຂົາປະຕິບັດໃນການຕິດຕາມກວດກາຄຣິສຕະຈັກ: ຂໍ້ໜຶ່ງ, ເພື່ອໃຫ້ກຳແໜ້ນຄຳສອນຂອງຄຣິສຕະຈັກ; ຂໍ້ສອງ, ເພື່ອໃຫ້ກຳແໜ້ນສະຖານະການຂອງບຸກຄະລາກອນຂອງຄຣິສຕະຈັກ; ແລະ ຂໍ້ສາມ, ເພື່ອໃຫ້ກຳແໜ້ນສະຖານະຂອງວຽກງານຂອງຄຣິສຕະຈັກ ແລະ ການເຄື່ອນໄຫວຫຼັກທີ່ສຳຄັນໃນໄລຍະບໍ່ດົນມານີ້. ພວກເຂົາກະທຳຕົນເປັນຜູ້ສົມຮູ້ຮ່ວມຄິດ ແລະ ເປັນລູກນ້ອງຂອງຊາຕານ ເຊິ່ງກໍຄືມັງກອນແດງທີ່ຍິ່ງໃຫຍ່ຢ່າງຄົບຖ້ວນ; ພວກເຂົາເປັນຄົນຮັບໃຊ້ຂອງຊາຕານຢ່າງແທ້ຈິງ.

ຄົນປະເພດນີ້ທີ່ຕິດຕາມກວດກາຄຣິສຕະຈັກໄດ້ແຊກຊຶມເຂົ້າມາໃນຄຣິສຕະຈັກເພື່ອຈຸດປະສົງໃນການກຳແໜ້ນຂໍ້ມູນທີ່ກ່ຽວຂ້ອງກັບຄຳສອນ, ບຸກຄະລາກອນ, ການເຄື່ອນໄຫວວຽກງານ, ຂະໜາດຂອງຄຣິສຕະຈັກ ແລະ ດ້ານອື່ນໆ. ພວກເຂົາຕັ້ງເປົ້າທີ່ຈະກຳແໜ້ນແຕ່ລະດ້ານເຫຼົ່ານີ້ ແລ້ວລາຍງານໃຫ້ຫົວໜ້າຂອງພວກເຂົາ ທີ່ຈະກຳນົດແຜນການນະໂຍບາຍ ຫຼື ມາດຕະການທີ່ເໝາະສົມເພື່ອຈັດການກັບຄຣິສຕະຈັກໂດຍອີງຕາມສະຖານະການໃນທຸກເວລາ. ສະຫຼຸບສັ້ນໆກໍຄື ຈຸດປະສົງຂອງພວກເຂົາໃນການຕິດຕາມກວດກາຄຣິສຕະຈັກນັ້ນບໍ່ມີເຈດຕະນາດີຢ່າງແນ່ນອນ. ຖ້າບໍ່ດັ່ງນັ້ນ, ເປັນຫຍັງພວກເຂົາຈຶ່ງຍັງຄົງຕິດຕາມກວດກາຄຣິສຕະຈັກ ເມື່ອເຫັນວ່າມັນບໍ່ໄດ້ນຳເອົາຄວາມຮັ່ງມີ ແລະ ຜົນປະໂຫຍດມາໃຫ້ພວກເຂົາ? ມັນບໍ່ແມ່ນຍ້ອນວ່າພວກເຂົາບໍ່ສະບາຍໃຈກ່ຽວກັບການມີຢູ່ຂອງຄຣິສຕະຈັກບໍ? ພວກເຂົາບໍ່ເຊື່ອວ່າຄຣິສຕະຈັກທີ່ພຣະເຈົ້າໄດ້ສ້າງຕັ້ງ ແລະ ນໍາພານັ້ນປະກອບດ້ວຍຄົນທີ່ເຊື່ອໃນພຣະເຈົ້າຢ່າງບໍລິສຸດ, ບໍ່ມີຄວາມສຳພັນກັບລັດ, ສັງຄົມ ຫຼື ກຸ່ມ ແລະ ອົງກອນທາງການເມືອງ. ແຕ່ບໍ່ວ່າພວກເຂົາຈະຊອກຮູ້ກ່ຽວກັບຄຣິສຕະຈັກແນວໃດ, ພວກເຂົາກໍຍັງຄົງບໍ່ສະບາຍໃຈ. ເປັນຫຍັງ? ເພາະວ່າພວກເຂົາເປັນຜູ້ທີ່ບໍ່ເຊື່ອໃນພຣະເຈົ້າ, ບໍ່ຮັບຮູ້ພຣະເຈົ້າ ແລະ ຍັງກຽດຊັງຄວາມຈິງອີກດ້ວຍ. ສະນັ້ນ, ພວກເຂົາຈຶ່ງສາມາດກະທຳການທີ່ໂງ່ຈ້າ ແລະ ໄຮ້ສາລະ ເຊັ່ນ: ການກົດຂີ່ຂົ່ມເຫັງ ແລະ ການຈັບກຸມຜູ້ທີ່ເຊື່ອ, ພ້ອມທັງການຕິດຕາມກວດກາຄຣິສຕະຈັກ. ເປັນຫຍັງພວກເຂົາຈຶ່ງໃຊ້ມາດຕະການຕິດຕາມກວດກາ ແລະ ຕໍ່ຕ້ານຄຣິສຕະຈັກ? ເພາະວ່າຄວາມກັງວົນທີ່ໃຫຍ່ທີ່ສຸດຂອງພວກເຂົາກໍຄື ການທີ່ຄຣິສຕະຈັກເຕີບໃຫຍ່ເກີນໄປ ແລະ ມີສະມາຊິກຫຼາຍເກີນໄປຈະສົ່ງຜົນກະທົບທີ່ໃຫຍ່ຫຼວງຕໍ່ປະເທດ, ລັດຖະບານ ແລະ ສັງຄົມ ແລະ ແມ່ນແຕ່ຂົ່ມຂູ່ ແລະ ມີອິດທິພົນຕໍ່ວັດທະນະທຳດັ້ງເດີມ ແລະ ກຸ່ມສາສະໜາດັ້ງເດີມ. ນີ້ຄືເຫດຜົນທີ່ແທ້ຈິງທີ່ຢູ່ເບື້ອງຫຼັງການຕິດຕາມກວດກາ ແລະ ການຕໍ່ຕ້ານຄຣິສຕະຈັກຂອງພວກເຂົາ. ສະນັ້ນ, ພວກເຂົາຈຶ່ງຖືວ່າການຕິດຕາມກວດກາ ແລະ ການຕໍ່ຕ້ານຄຣິສຕະຈັກເປັນໜ້າວຽກທາງການເມືອງທີ່ຕ້ອງປະຕິບັດ.

ຄົນປະເພດນີ້ທີ່ຕິດຕາມກວດກາຄຣິສຕະຈັກອາດຈະແຍກແຍະໄດ້ບໍ່ງ່າຍພາຍໃນຄຣິສຕະຈັກ ເພາະວ່າພວກເຂົາມີແຮງຈູງໃຈທີ່ບໍ່ເປີດເຜີຍ ແລະ ລີ້ຢູ່ຢ່າງເລິກໆ ເພື່ອບໍ່ໃຫ້ຄົນອື່ນກວດພົບໄດ້. ດັ່ງນັ້ນ, ພວກເຂົາອາດຈະເຮັດຕາມຄົນສ່ວນໃຫຍ່ໃນຄຣິສຕະຈັກ, ບໍ່ເຮັດຫຍັງທີ່ຜິດປົກກະຕິ, ເບິ່ງຄືວ່າປະພຶດຕົນດີເປັນພິເສດ ແລະ ບໍ່ເຄີຍສະແດງທັດສະນະທີ່ບໍ່ເຫັນດີໃດໆກ່ຽວກັບວຽກງານທີ່ຄຣິສຕະຈັກເຮັດ. ຢ່າງໃດກໍຕາມ, ບຸກຄົນເຫຼົ່ານີ້ມີລັກສະນະສະເພາະຢ່າງໜຶ່ງຄື: ພວກເຂົາບໍ່ຮູ້ຮ້ອນບໍ່ຮູ້ໜາວໃນການເຊື່ອໃນພຣະເຈົ້າ, ບໍ່ກະຕືລືລົ້ນຫຼາຍ ແລະ ມີທ່າທາງໃນທາງລົບຫຼາຍກ່ຽວກັບສິ່ງດັ່ງກ່າວ. ພວກເຂົາສາມາດເຮັດໜ້າທີ່ທີ່ໄດ້ຮັບມອບໝາຍໜ້ອຍໜຶ່ງ ແຕ່ພວກເຂົາບໍ່ເຄີຍເປີດເຜີຍລາຍລະອຽດສ່ວນຕົວຂອງພວກເຂົາ, ເຊັ່ນ: ບ່ອນເຮັດວຽກຂອງພວກເຂົາ, ສະພາບຄອບຄົວຂອງພວກເຂົາ ຫຼື ພວກເຂົາເຄີຍເຊື່ອໃນພຣະເຈົ້າມາກ່ອນ ຫຼື ບໍ່. ຖ້າມີຄົນກ່າວເຖິງການເຮັດວຽກໃນພະແນກຂອງລັດຖະບານ, ພວກເຂົາຈະຫຼົບຫຼີກຫຼາຍ, ຫຼີກລ່ຽງການໃຫ້ຄວາມຄິດເຫັນໃດໆກ່ຽວກັບລັດຖະບານ, ການເມືອງ, ນະໂຍບາຍ ຫຼື ສາສະໜາ. ພຶດຕິກຳຂອງພວກເຂົາສະແດງອອກໂດຍການຫຼີກລ່ຽງຫົວຂໍ້ທີ່ລະອຽດອ່ອນໃດໆ; ພວກເຂົາທັງບໍ່ຕຳໜິ ແລະ ທັງບໍ່ຍ້ອງຍໍລັດຖະບານ, ທັງບໍ່ສົນທະນາກ່ຽວກັບນະໂຍບາຍ ຫຼື ລະບົບການປົກຄອງຂອງລັດຖະບານ. ເມື່ອມີຄົນຊີ້ວ່າບຸກຄົນໃດໜຶ່ງເປັນສາຍລັບ, ພວກເຂົາຈະກະວົນກະວາຍຢ່າງຊັດເຈນ ແລະ ອາດຈະຮີບຮ້ອນລຸກຂຶ້ນເພື່ອປົກປ້ອງຕົນເອງ. ນອກຈາກຄວາມກະວົນກະວາຍແລ້ວ, ເຈົ້າອາດຈະສັງເກດເຫັນຈາກສາຍຕາຂອງພວກເຂົາເຖິງແນວໂນ້ມທີ່ຈະຫຼີກລ່ຽງຫົວຂໍ້ທີ່ລະອຽດອ່ອນເຊັ່ນນັ້ນ; ພວກເຂົາຈະຫຼີກລ່ຽງຜູ້ໃດກໍຕາມທີ່ສາມາດເບິ່ງທະລຸພວກເຂົາໄດ້. ນອກຈາກນີ້, ພວກເຂົາມັກຈະໄດ້ຮັບສາຍໂທລະສັບຈາກແຫຼ່ງທີ່ບໍ່ຮູ້ຈັກ ຫຼື ຖືກຕິດຕໍ່ ແລະ ມີການພົວພັນກັບບຸກຄົນທີ່ເລິກລັບທີ່ບໍ່ກ່ຽວຂ້ອງກັບຄຣິສຕະຈັກ ແລະ ທັນທີທີ່ພວກເຂົາຮັບໜຶ່ງໃນສາຍໂທລະສັບເຫຼົ່ານີ້, ພວກເຂົາກໍຈະໜີອອກຫ່າງຈາກຄົນອື່ນ. ຖ້າບັງເອີນມີຄົນເຫັນພວກເຂົາໃນຊ່ວງເວລານີ້, ພວກເຂົາຈະມີສີໜ້າຕື່ນເຕັ້ນ, ໜ້າແດງ ແລະ ມີທ່າທາງອຸກໃຈ, ໂດຍຢ້ານວ່າຕົວຕົນຂອງພວກເຂົາອາດຈະຖືກຄົ້ນພົບ. ນອກຈາກການລວບລວມຂໍ້ມູນກ່ຽວກັບຄຣິສຕະຈັກຢ່າງລັບໆແລ້ວ, ພວກເຂົາຍັງສອບຖາມກ່ຽວກັບສະຖານະການກັບອ້າຍເອື້ອຍນ້ອງເປັນບາງຄັ້ງຄາວ ໂດຍຖາມຄຳຖາມເຊັ່ນ: “ເຈົ້າເຊື່ອໃນພຣະເຈົ້າມາຈັກປີແລ້ວ? ພໍ່ແມ່ຂອງເຈົ້າເຊື່ອບໍ? ສະມາຊິກຄອບຄົວຂອງເຈົ້າຢູ່ແຜ່ນດິນໃຫຍ່ບໍ? ໃນບັນດາສະມາຊິກຄອບຄົວຂອງເຈົ້າທີ່ຢູ່ແຜ່ນດິນໃຫຍ່, ມີໃຜແດ່ທີ່ເຊື່ອໃນພຣະເຈົ້າ ແລະ ເຊື່ອມາຈັກປີແລ້ວ? ພວກເຂົາອາຍຸເທົ່າໃດ? ມີຈັກຄົນໃນຄຣິສຕະຈັກທ້ອງຖິ່ນຂອງພວກເຈົ້າ? ຕອນນີ້ພວກເຂົາເປັນແນວໃດແລ້ວ?” ເປັນບາງຄັ້ງຄາວ, ພວກເຂົາຊອກຮູ້ຂໍ້ມູນທີ່ລະອຽດອ່ອນ ແລະ ທີ່ເປັນສ່ວນຕົວທີ່ຄົນບໍ່ເຕັມໃຈທີ່ຈະເປີດເຜີຍ. ໃນການພົວພັນທົ່ວໄປລະຫວ່າງອ້າຍເອື້ອຍນ້ອງ, ບໍ່ມີໃຜເຈດຕະນາ ຫຼື ຫ້າວຫັນຖາມກ່ຽວກັບຂໍ້ມູນສ່ວນຕົວທີ່ລະອຽດອ່ອນ ຖ້າຄົນບໍ່ເຕັມໃຈທີ່ຈະແບ່ງປັນ. ຢ່າງໃດກໍຕາມ, ບຸກຄົນນີ້ພັດເອົາໃຈໃສ່ເປັນພິເສດຕໍ່ເລື່ອງດັ່ງກ່າວ ເຖິງຂັ້ນຕິດຕາມການເຄື່ອນໄຫວຂອງຜູ້ນໍາ ແລະ ຜູ້ເຮັດວຽກບາງຄົນ ຫຼື ຜູ້ທີ່ຮັບຜິດຊອບວຽກງານສຳຄັນ ໂດຍພະຍາຍາມເຂົ້າເຖິງຂໍ້ມູນໃນຄອມພິວເຕີ ແລະ ໂທລະສັບມືຖືຂອງຄົນເຫຼົ່ານີ້ ຫຼື ຂໍ້ມູນທີ່ຢູ່ຂອງພວກເຂົາ ໂດຍຢືນຢັນທີ່ຈະສືບສວນລາຍລະອຽດເຫຼົ່ານີ້ຢ່າງລະອຽດ. ຖ້າພວກເຂົາສັງເກດເຫັນວ່າຜູ້ນໍາຄົນໃດໜຶ່ງບໍ່ໄດ້ມາຮ່ວມການເຕົ້າໂຮມ, ພວກເຂົາຈະຖາມວ່າ “ມື້ນີ້ ຜູ້ນັ້ນຜູ້ນີ້ບໍ່ໄດ້ມາຮ່ວມການເຕົ້າໂຮມ. ພວກເຂົາເຮັດຫຍັງຢູ່?” ຖ້າມີຄົນບອກວ່າພວກເຂົາຫຍຸ້ງ, ພວກເຂົາກໍຈະຊັກຖາມຕໍ່ໄປວ່າ: “ຫຍຸ້ງກັບຫຍັງ? ພວກເຂົາໄປຫົດນໍ້າຜູ້ເຊື່ອໃໝ່ເຫຼົ່ານັ້ນອີກແລ້ວບໍ? ໃຜຄືຜູ້ເຊື່ອໃໝ່ເຫຼົ່ານັ້ນ? ພວກເຂົາເລີ່ມເຊື່ອຕັ້ງແຕ່ເມື່ອໃດ? ເປັນຫຍັງຂ້ອຍຈຶ່ງບໍ່ຮູ້ເລື່ອງນີ້?” ພວກເຂົາເອົາແຕ່ຊັກຖາມຈົນເຖິງແກ່ນ. ອ້າຍເອື້ອຍນ້ອງເວົ້າວ່າ “ຖ້າພວກເຮົາບໍ່ຄວນຮູ້, ກໍຢ່າຖາມເລີຍ. ເປັນຫຍັງຈຶ່ງຖາມຢູ່ເລື້ອຍໆ? ນີ້ບໍ່ແມ່ນເລື່ອງກ່ຽວກັບທາງເຂົ້າສູ່ຊີວິດ, ມັນບໍ່ກ່ຽວຂ້ອງກັບຄວາມຈິງ; ບໍ່ຈຳເປັນຕ້ອງຮູ້”. ຜູ້ແຊກຊຶມກໍຕອບວ່າ “ແຕ່ສິ່ງເຫຼົ່ານີ້ເປັນເລື່ອງຂອງເຮືອນຂອງພຣະເຈົ້າ, ເປັນວຽກງານຂອງຄຣິສຕະຈັກ; ເປັນຫຍັງພວກເຮົາຈຶ່ງຮູ້ບໍ່ໄດ້? ພວກເຮົາທຸກຄົນເຊື່ອໃນພຣະເຈົ້າ, ການຮູ້ໜ້ອຍໜຶ່ງກໍບໍ່ເສຍຫາຍ. ຖ້າພວກເຈົ້າບໍ່ຢາກຮູ້, ກໍສະແດງວ່າພວກເຈົ້າບໍ່ສົນໃຈວຽກງານຂອງຄຣິສຕະຈັກ ຫຼື ຜູ້ນໍາຄຣິສຕະຈັກ. ຜູ້ນໍາໄປພົບໃຜແທ້? ມີຜູ້ເຊື່ອໃໝ່ຈັກຄົນ? ພວກເຂົາຢູ່ໃສ? ຂ້ອຍກໍຢາກພົບພວກເຂົາຄືກັນ”. ພວກເຂົາສອບຖາມກ່ຽວກັບເລື່ອງເຫຼົ່ານີ້ຢູ່ສະເໝີ.

ຍັງມີໜ້າວຽກອີກຢ່າງໜຶ່ງທີ່ຜູ້ຕິດຕາມກວດກາຄຣິສຕະຈັກໃຫ້ຄວາມສົນໃຈຫຼາຍທີ່ສຸດ ເຊິ່ງກໍຄືການກຳແໜ້ນສະຖານະການທາງການເງິນຂອງຄຣິສຕະຈັກ. ໃນດ້ານໜຶ່ງ, ພວກເຂົາສະແຫວງຫາທີ່ຈະເຂົ້າໃຈແຫຼ່ງການເງິນຂອງຄຣິສຕະຈັກ. ພວກເຂົາຢາກຮູ້ວ່າຄຣິສຕະຈັກໄດ້ສ້າງຕັ້ງໂຮງງານ ຫຼື ວິສາຫະກິດ, ເປັນເຈົ້າຂອງໂຮງງານທີ່ຂູດຮີດແຮງງານ, ຈ້າງແຮງງານເດັກ ຫຼື ບໍ່ ແລະ ວຽກງານຕ່າງໆຂອງຄຣິສຕະຈັກກ່ຽວຂ້ອງກັບການລົງທຶນທີ່ມີຜົນກຳໄລ ຫຼື ບໍ່. ຕົວຢ່າງ: ການຜະລິດວິດີໂອ, ຮູບເງົາ, ເພງສັນລະເສີນ ແລະ ການພິມໜັງສືພຣະທຳຂອງພຣະເຈົ້າຂອງຄຣິສຕະຈັກໄດ້ກຳໄລ ຫຼື ສ້າງກຳໄລເກີນຄວນ ຫຼື ບໍ່; ແຫຼ່ງການເງິນຂອງຄຣິສຕະຈັກແມ່ນຫຍັງ; ມີບຸກຄົນທີ່ຮັ່ງມີຄົນໃດບໍລິຈາກເພື່ອສະໜັບສະໜູນຄຣິສຕະຈັກ ຫຼື ບໍ່; ຖ້າບຸກຄົນເຫຼົ່ານີ້ລວມມີຜູ້ມີອິດທິພົນທາງການເມືອງ ຫຼື ເສດຖີຫຼາຍລ້ານ ແລະ ມະຫາເສດຖີພັນລ້ານ, ສິ່ງເຫຼົ່ານີ້ແມ່ນລາຍລະອຽດທີ່ພວກເຂົາຢາກກຳແໜ້ນ. ນອກເໜືອຈາກການສືບຫາໂຄງສ້າງການບໍລິຫານ ແລະ ແຫຼ່ງການເງິນຂອງຄຣິສຕະຈັກແລ້ວ, ພວກເຂົາຍັງມີເປົ້າໝາຍທີ່ຈະກຳແໜ້ນການຄຸ້ມຄອງການເງິນຂອງຄຣິສຕະຈັກ ໂດຍມີຈຸດປະສົງເພື່ອຕິດຕາມທິດທາງຂອງທຶນເຫຼົ່ານີ້. ຄຣິສຕະຈັກໃຊ້ຈ່າຍເງິນແນວໃດ, ມີສ່ວນຮ່ວມໃນກິດຈະກຳທີ່ຜິດກົດໝາຍໃດໆ ຫຼື ບໍ່, ມີການຈັດຕັ້ງຜູ້ມີອິດທິພົນໃນສັງຄົມ ຫຼື ຮ່ວມມືກັບອົງການຈັດຕັ້ງ ແລະ ກຸ່ມສັງຄົມຕ່າງໆ ເພື່ອຮ່ວມກັນຕໍ່ຕ້ານລັດຖະບານຜະເດັດການ ແລະ ປົກປ້ອງສິດທິມະນຸດ ແລະ ອື່ນໆ ຫຼື ບໍ່. ສິ່ງເຫຼົ່ານີ້ຍັງແມ່ນສະຖານະການທີ່ສຳຄັນບາງຢ່າງທີ່ພວກເຂົາຕັ້ງເປົ້າທີ່ຈະກຳແໜ້ນ. ບາງຄົນຕັ້ງຄຳຖາມວ່າ: “ວຽກງານຕິດຕາມກວດກາຄຣິສຕະຈັກແມ່ນເຮັດໂດຍປະເທດມັງກອນແດງທີ່ຍິ່ງໃຫຍ່ເທົ່ານັ້ນບໍ?” ຄຳເວົ້ານີ້ຖືກຕ້ອງບໍ? ທີ່ຈິງແລ້ວ, ທົ່ວໂລກ ແລະ ສັງຄົມມະນຸດທັງໝົດລ້ວນແຕ່ຕໍ່ຕ້ານພຣະເຈົ້າ. ບໍ່ພຽງແຕ່ປະເທດທີ່ຢູ່ພາຍໃຕ້ການປົກຄອງແບບຜະເດັດການເທົ່ານັ້ນທີ່ຕໍ່ຕ້ານພຣະເຈົ້າ; ແມ່ນແຕ່ໃນປະເທດທີ່ເອີ້ນວ່າປະເທດຄຣິສ, ຜູ້ມີອຳນາດສ່ວນໃຫຍ່ກໍເປັນຜູ້ທີ່ບໍ່ເຊື່ອວ່າມີພຣະເຈົ້າ ແລະ ຜູ້ບໍ່ມີຄວາມເຊື່ອ ແລະ ແມ່ນແຕ່ໃນບັນດາຜູ້ມີອຳນາດທີ່ມີຄວາມເຊື່ອ ຫຼື ນັບຖືສາສະໜາຄຣິສ, ຈຳນວນຜູ້ທີ່ສາມາດຍອມຮັບຄວາມຈິງແມ່ນມີໜ້ອຍ. ຄົນສ່ວນໃຫຍ່ບໍ່ຮັບຮູ້ ແລ້ວແຮງໄກທີ່ຈະຍອມຮັບຄວາມຈິງ. ສະນັ້ນ, ຄົນເຫຼົ່ານີ້ບໍ່ແມ່ນຜູ້ທີ່ເຊື່ອໃນພຣະເຈົ້າ ແຕ່ພັດຕໍ່ຕ້ານພຣະອົງບໍ? ຕົວຢ່າງ: ໃນສາສະໜາຕ່າງໆ ເຊັ່ນ: ສາສະໜາຄຣິສ, ຄາທໍລິກ ແລະ ຢິວໃນອິດສະຣາແອນ, ຊົນຊັ້ນສູງປະກອບດ້ວຍຄົນທີ່ຍອມຮັບຄວາມຈິງບໍ? ບໍ່ແມ່ນເລີຍ. ບໍ່ມີໃຜໃນພວກເຂົາທີ່ມາສືບສວນພາລະກິດຂອງພຣະເຈົ້າ; ບໍ່ມີໃຜທີ່ສາມາດຍອມຮັບຄວາມຈິງໄດ້. ເວົ້າໃຫ້ຊັດເຈນກໍຄື ພວກເຂົາທຸກຄົນແມ່ນຜູ້ບໍ່ເຊື່ອ; ພວກເຂົາທຸກຄົນຕໍ່ຕ້ານພຣະເຈົ້າ ແລະ ເປັນຜູ້ຕໍ່ຕ້ານພຣະຄຣິສ. ພວກເຂົາລົບກວນ ແລະ ທຳລາຍພາລະກິດຂອງພຣະເຈົ້າ ແລະ ປາບປາມ ແລະ ກົດຂີ່ຂົ່ມເຫັງຜູ້ທີ່ຕິດຕາມພຣະເຈົ້າຢ່າງໂຫດຮ້າຍ ເຊິ່ງໄດ້ຮັບການພິສູດໂດຍການປະຕິບັດຂອງພວກເຂົາຕໍ່ພາລະກິດຂອງພຣະເຈົ້າໃນຍຸກສຸດທ້າຍ. ນິກາຍໃດທີ່ອະນຸຍາດໃຫ້ຜູ້ເຊື່ອຂອງຕົນສືບຄົ້ນເສັ້ນທາງທີ່ແທ້ຈິງ, ຟັງນັກເທດຈາກພາຍນອກ ຫຼື ຕ້ອນຮັບຄົນແປກໜ້າໄດ້ຢ່າງເສລີ? ບໍ່ມີແມ່ນແຕ່ນິກາຍດຽວທີ່ສາມາດເຮັດສິ່ງນີ້ໄດ້. ເຊື້ອຊາດ ຫຼື ປະເທດໃດທີ່ເປັນມິດກັບຄຣິສຕະຈັກ? (ບໍ່ມີ.) ມັນກໍເປັນຕາໜ້າຊົມເຊີຍແລ້ວ ຖ້າພວກເຂົາໃຫ້ເສລີພາບທາງສາສະໜາແກ່ເຈົ້າໜ້ອຍໜຶ່ງ ແລະ ໃຫ້ພື້ນທີ່ຫາຍໃຈແດ່. ເຈົ້າຍັງຄາດຫວັງໃຫ້ພວກເຂົາສະໜັບສະໜູນເຈົ້າຕື່ມອີກບໍ? ເມື່ອຄຣິສຕະຈັກຂອງພຣະເຈົ້າປາກົດຂຶ້ນ ຫຼື ເມື່ອຄຣິສຕະຈັກເລີ່ມເທດສະໜາພຣະກິດຕິຄຸນ, ຄົນເຫຼົ່ານີ້ທີ່ບໍ່ເຊື່ອໃນການມີຢູ່ຂອງພຣະເຈົ້າເລີຍ ແລະ ຜູ້ທີ່ຮູ້ສຶກລັງກຽດ ແລະ ກຽດຊັງເປັນພິເສດຕໍ່ຄວາມຈິງທີ່ພຣະເຈົ້າສະແດງອອກກໍຈະເລີ່ມເຮັດວຽກງານພິເສດຢ່າງໜຶ່ງ ເຊິ່ງກໍຄືການມອບໝາຍບຸກຄົນໃຫ້ເຝົ້າຕິດຕາມກວດກາຄຣິສຕະຈັກຢ່າງໃກ້ຊິດ. ຄຳວ່າ “ຕິດຕາມກວດກາ” ໃນບ່ອນນີ້ໝາຍເຖິງການສອດແນມ, ການກຳແໜ້ນ ແລະ ການຄວບຄຸມ; ນັ້ນກໍຄື ການສອດແນມ, ການກຳແໜ້ນ ແລະ ການຄວບຄຸມທຸກດ້ານຂອງຄຣິສຕະຈັກໃນທຸກໄລຍະຢ່າງເຂັ້ມງວດ. ບາງຄົນເວົ້າວ່າ: “ພວກເຂົາບໍ່ໄດ້ປະນາມ ຫຼື ຕໍ່ຕ້ານພາລະກິດຂອງພຣະເຈົ້າຢ່າງເປີດເຜີຍ ແລະ ພວກເຮົາກໍບໍ່ໄດ້ຮັບການຂົ່ມເຫັງ ຫຼື ການຮຸກຮານໃນຊີວິດປະຈຳວັນຂອງພວກເຮົາ. ພວກເຮົາຮູ້ສຶກວ່າການເຊື່ອໃນພຣະເຈົ້າ, ການເຕົ້າໂຮມ, ການປະຕິບັດໜ້າທີ່ ແລະ ການເຜີຍແຜ່ພຣະກິດຕິຄຸນໃນຕ່າງປະເທດແມ່ນດີກວ່າ ແລະ ປອດໄພກວ່າໃນປະເທດມັງກອນແດງທີ່ຍິ່ງໃຫຍ່ຫຼາຍ. ພວກເຮົາບໍ່ໄດ້ປະສົບກັບການແຊກແຊງໃດໆ”. ພຽງເພາະວ່າບໍ່ມີການແຊກແຊງ ແລະ ພວກເຈົ້າໄດ້ຮັບເສລີພາບຈໍານວນໜຶ່ງ, ພວກເຈົ້າກໍບໍ່ຄວນປະຕິເສດວຽກງານຕິດຕາມກວດກາຄຣິສຕະຈັກຂອງພວກເຂົາ. ເສລີພາບທາງສາສະໜາໜ້ອຍໜຶ່ງທີ່ເຈົ້າໄດ້ຮັບນັ້ນເປັນພຽງສະຖາບັນພື້ນຖານທາງສັງຄົມ; ສິ່ງທີ່ເຈົ້າກຳລັງໄດ້ຮັບນັ້ນເປັນພຽງສິດທິພື້ນຖານຂອງພົນລະເມືອງທຸກຄົນໃນປະເທດທີ່ເຈົ້າອາໄສຢູ່. ການໄດ້ຮັບສິດທິພື້ນຖານເຫຼົ່ານີ້ບໍ່ໄດ້ໝາຍຄວາມວ່າລັດຖະບານແຫ່ງຊາດ, ກຸ່ມສັງຄົມ ຫຼື ໂລກສາສະໜາໄດ້ຍອມຮັບ ແລະ ຮັບຮູ້ພາລະກິດຂອງພຣະເຈົ້າ ແລະ ວຽກງານຂອງຄຣິສຕະຈັກ, ໄດ້ກາຍເປັນມິດ ຫຼື ບໍ່ມີການເປັນປໍລະປັກ ແລະ ການຕິດຕາມກວດກາອີກຕໍ່ໄປ. ມັນບໍ່ແມ່ນແນວນັ້ນບໍ? (ແມ່ນແລ້ວ.) ເລື່ອງນີ້ບໍ່ແມ່ນເລື່ອງທີ່ເປັນນາມມະທຳ, ແມ່ນບ? (ບໍ່, ບໍ່ແມ່ນ.)

ທັດສະນະຄະຕິຂອງພວກເຮົາຄວນເປັນແນວໃດຕໍ່ກັບການເປັນປໍລະປັກ ແລະ ການຕິດຕາມກວດກາໂດຍລະບອບຊາຕານ? ພວກເຮົາຄວນປະຕິເສດ ແລະ ຫຼີກລ່ຽງມັນ ຫຼື ພຽງແຕ່ບໍ່ສົນໃຈມັນ? ກ່ອນອື່ນ, ໃຫ້ຄິດກ່ຽວກັບເລື່ອງນີ້: ຄຣິສຕະຈັກຢ້ານທີ່ພວກເຂົາຈະຕິດຕາມກວດກາວຽກງານໃດໆທີ່ຄຣິສຕະຈັກເຮັດບໍ? (ບໍ່.) ພວກເຮົາມີກິດຈະກຳລັບໆບໍ? ພວກເຮົາໄດ້ອອກຖະແຫຼງການທາງການເມືອງທີ່ຕໍ່ຕ້ານລັດ ຫຼື ຕໍ່ຕ້ານລັດຖະບານບໍ? (ບໍ່.) ສິ່ງນີ້ສາມາດຢືນຢັນໄດ້. ການເຊື່ອໃນພຣະເຈົ້າບໍ່ເຄີຍກ່ຽວຂ້ອງກັບການມີສ່ວນຮ່ວມທາງການເມືອງ. ພວກເຈົ້າສ່ວນໃຫຍ່ໄດ້ເຊື່ອໃນພຣະເຈົ້າມາເປັນເວລາຫຼາຍກວ່າສາມປີ, ບາງຄົນກໍເຖິງຊາວ ຫຼື ສາມສິບປີ. ຕະຫຼອດຫຼາຍປີທີ່ໄດ້ຟັງຄຳເທດສະໜາ, ມີໃຜເຄີຍພົບວ່າຄຣິສຕະຈັກໄດ້ອອກຖະແຫຼງການທີ່ຕໍ່ຕ້ານລັດ ຫຼື ຕໍ່ຕ້ານສັງຄົມບໍ? (ບໍ່.) ບໍ່ແມ່ນແຕ່ໜ້ອຍດຽວ; ເຮືອນຂອງພຣະເຈົ້າບໍ່ເຄີຍປຶກສາຫາລືເລື່ອງການເມືອງ. ຍິ່ງໄປກວ່ານັ້ນ, ຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດແມ່ນຖືກສ້າງຕັ້ງຂຶ້ນໂດຍພຣະເຈົ້າ, ມັນຄືການສຳຜັດກັບລາຊະອານາຈັກຂອງພຣະເຈົ້າເທິງແຜ່ນດິນໂລກລ່ວງໜ້າ, ບໍ່ແມ່ນອົງການຈັດຕັ້ງທີ່ສ້າງຂຶ້ນໂດຍບຸກຄົນໃດໜຶ່ງ, ບໍ່ໄດ້ສ້າງຕັ້ງຂຶ້ນໂດຍບຸກຄົນໃດໜຶ່ງ. ສະນັ້ນ, ວຽກງານທີ່ພຣະເຈົ້າໄດ້ສ້າງຕັ້ງຄຣິສຕະຈັກຂຶ້ນມາເພື່ອເຮັດແມ່ນຫຍັງ? ມັນບໍ່ແມ່ນການເຂົ້າຮ່ວມໃນວຽກງານທີ່ຕໍ່ຕ້ານສັງຄົມ, ຕໍ່ຕ້ານສາສະໜາ ຫຼື ຕໍ່ຕ້ານການເມືອງ. ແລ້ວວຽກງານຂອງຄຣິສຕະຈັກແມ່ນຫຍັງ? ກ່ອນອື່ນໝົດ, ວຽກງານຫຼັກຂອງມັນແມ່ນການເຜີຍແຜ່ຂ່າວປະເສີດທີ່ພຣະເຈົ້າບັງເກີດເປັນເນື້ອໜັງເພື່ອຊ່ວຍມະນຸດຊາດໃຫ້ລອດພົ້ນໃນຍຸກສຸດທ້າຍ, ເຮັດໃຫ້ມະນຸດຊາດສາມາດຍອມຮັບຄວາມຈິງທັງໝົດທີ່ພຣະເຈົ້າສະແດງອອກ ເພື່ອໃຫ້ພວກເຂົາສາມາດກັບຄືນມາຫາພຣະເຈົ້າ ແລະ ນະມັດສະການພຣະອົງ. ຢ່າງທີສອງກໍຄື ມັນກ່ຽວຂ້ອງກັບການນຳເອົາຜູ້ທີ່ປາຖະໜາຄວາມຈິງມາຢູ່ຕໍ່ໜ້າພຣະເຈົ້າ ເພື່ອຍອມຮັບການພິພາກສາ ແລະ ການລົງທັນດ້ວຍພຣະທຳຂອງພຣະເຈົ້າ ແລະ ໄດ້ຮັບການຊຳລະລ້າງ, ຈົນໃນທີ່ສຸດກໍບັນລຸຄວາມລອດພົ້ນ. ນີ້ຄືວຽກງານທີ່ດໍາເນີນໂດຍຄຣິສຕະຈັກຕາມການສ້າງຕັ້ງຂຶ້ນໂດຍພຣະເຈົ້າ ແລະ ມັນຄືຄວາມສຳຄັນ ແລະ ຄຸນຄ່າຂອງການມີຢູ່ຂອງຄຣິສຕະຈັກ. ສິ່ງນີ້ບໍ່ກ່ຽວຂ້ອງ ແລະ ບໍ່ເຊື່ອມໂຍງກັບການເມືອງ, ທຸລະກິດ, ອຸດສາຫະກຳ, ເຕັກໂນໂລຊີ ຫຼື ຂະແໜງການອື່ນໃດຂອງສັງຄົມ; ມັນບໍ່ກ່ຽວຂ້ອງກັບສິ່ງເຫຼົ່ານີ້ຢ່າງສິ້ນເຊີງ. ແລ້ວແມ່ນຫຍັງຄືແກ່ນແທ້ຂອງພາລະກິດແຫ່ງຄວາມລອດພົ້ນຂອງພຣະເຈົ້າພາຍໃນຄຣິສຕະຈັກ? ເວົ້າແບບງ່າຍໆ ແລະ ແຫຼມຄົມທີ່ສຸດກໍຄື ມັນແມ່ນການຄຸ້ມຄອງມະນຸດຊາດ. ເນື້ອໃນສະເພາະຂອງການຄຸ້ມຄອງມະນຸດຊາດກ່ຽວຂ້ອງກັບການນຳເອົາຜູ້ຄົນມາຢູ່ຕໍ່ໜ້າພຣະເຈົ້າ, ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ, ເຮັດໃຫ້ພວກເຂົາສາມາດຍອມຮັບການພິພາກສາ ແລະ ການລົງທັນຂອງພຣະເຈົ້າ ເພື່ອໄດ້ຮັບການຊຳລະລ້າງ ແລະ ບັນລຸຄວາມລອດພົ້ນ. ນີ້ຄືວຽກງານສະເພາະຂອງການຄຸ້ມຄອງມະນຸດຊາດ. ວຽກງານໃດໆທີ່ຄຣິສຕະຈັກດຳເນີນການແມ່ນກ່ຽວຂ້ອງກັບການຄຸ້ມຄອງຂອງພຣະເຈົ້າ, ແຜນການຂອງພຣະເຈົ້າ ແລະ ແນ່ນອນວ່າກ່ຽວຂ້ອງກັບພຣະທຳທີ່ພຣະເຈົ້າສະແດງອອກ; ມັນບໍ່ມີຄວາມກ່ຽວຂ້ອງໃດໆກັບວຽກງານຕ່າງໆທີ່ຄົນທາງໂລກດຳເນີນ. ສະນັ້ນ, ຂໍ້ມູນໃດໆກ່ຽວກັບຄຣິສຕະຈັກ, ບໍ່ວ່າຈະກ່ຽວກັບຄຳສອນ, ບຸກຄະລາກອນ, ໂຄງສ້າງການບໍລິຫານ, ສະຖານະຂອງວຽກງານ ຫຼື ແມ່ນແຕ່ສະຖານະການທາງການເງິນຂອງຄຣິສຕະຈັກບໍ່ມີຄວາມກ່ຽວຂ້ອງໃດໆກັບປະເທດໃດ, ສັງຄົມໃດ, ເຊື້ອຊາດໃດ, ສາສະໜາໃດ ຫຼື ກຸ່ມມະນຸດໃດໆ, ບໍ່ມີການເຊື່ອມໂຍງແມ່ນແຕ່ໜ້ອຍດຽວ. ສະນັ້ນ, ໂດຍຄໍານຶງເຖິງປະເດັນເຫຼົ່ານີ້, ບໍ່ວ່າຈະເປັນພັກທີ່ກຳອຳນາດ, ກຸ່ມສາສະໜາ ຫຼື ກຸ່ມສັງຄົມ, ການກະທຳຂອງພວກເຂົາທີ່ສົ່ງຄົນມາຕິດຕາມກວດກາຄຣິສຕະຈັກກໍຖືວ່າເປັນພຽງຫຍັງ? (ການກະທຳທີ່ບໍ່ຈຳເປັນ.) “ການກະທຳທີ່ບໍ່ຈຳເປັນ” ແມ່ນຄຳເວົ້າທີ່ເປັນທາງການ. ມີຄຳເວົ້າທົ່ວໄປວ່າແນວໃດ? ມັນຄືການບໍ່ມີຫຍັງດີກວ່າໃຫ້ເຮັດ, ແມ່ນບໍ່? ໃນທັດສະນະຂອງເຮົາ, ມັນແມ່ນແນວນັ້ນແທ້ໆ; ວັນເວລາຂອງພວກເຂົາເຕັມໄປດ້ວຍຄວາມສະດວກສະບາຍ ແລະ ຄວາມງ່າຍດາຍຫຼາຍເກີນໄປ, ສະນັ້ນ ພວກເຂົາຈຶ່ງສົ່ງບຸກຄົນທີ່ບໍ່ເຮັດຫຍັງສອງສາມຄົນນີ້ມາຕິດຕາມກວດກາຄຣິສຕະຈັກ, ແມ່ນແຕ່ຖືວ່ານີ້ເປັນໜ້າທີ່ທາງການເມືອງ, ເປັນວຽກງານທີ່ຈິງຈັງ, ມັນໄຮ້ສາລະແທ້ໆ! ດ້ວຍຄວາມພະຍາຍາມນັ້ນ, ການເປີດສະຖາບັນການສຶກສາ ຫຼື ການກຸສົນຈະດີກວ່າຫຼາຍ. ນີ້ຄືກໍລະນີຂອງການມີຄວາມສະບາຍທາງເນື້ອໜັງຫຼາຍເກີນໄປເຊິ່ງນໍາໄປສູ່ການບໍ່ເຮັດຫຍັງ, ບໍ່ຕັ້ງໃຈເຮັດວຽກງານທີ່ຖືກຕ້ອງ! ຖ້າມະນຸດຊາດທັງໝົດເປັນຄືກັບຄຣິສຕະຈັກຂອງພຣະເຈົ້າ, ໂດຍມີພຣະເຈົ້າລ້ຽງດູ ແລະ ນໍາພາດ້ວຍພຣະອົງເອງ, ແລ້ວໂລກນີ້, ມະນຸດຊາດນີ້ກໍຈະຫຼຸດຜ່ອນສະຖາບັນ, ຄ່າໃຊ້ຈ່າຍ ແລະ ບັນຫາທີ່ບໍ່ຈຳເປັນຫຼາຍ. ຢ່າງໜ້ອຍທີ່ສຸດ, ໜ່ວຍງານຕ່າງໆ ເຊັ່ນ: ອົງການສາຍລັບ ແລະ ກົມຕຳຫຼວດ, ຂະແໜງການຄວາມສະຫງົບເຫຼົ່ານີ້ກໍຈະບໍ່ມີປະໂຫຍດ ແລະ ຈະຕ້ອງຖືກຍຸບ ແລະ ມອບໝາຍໃຫ້ເຮັດວຽກງານອື່ນ.

ບຸກຄົນທີ່ໄດ້ຮັບມອບໝາຍໃຫ້ຕິດຕາມກວດກາຄຣິສຕະຈັກແມ່ນກຳລັງປະຕິບັດພາລະກິດ. ໜ້າວຽກຫຼັກຂອງພວກເຂົາເມື່ອແຊກຊຶມເຂົ້າມາໃນຄຣິສຕະຈັກກໍຄືສອງສາມດ້ານທີ່ພວກເຮົາໄດ້ໂອ້ລົມກັນ; ຫຼັງຈາກທີ່ພວກເຂົາກຳແໜ້ນສະຖານະການພື້ນຖານ ແລະ ສຳຄັນສອງສາມຢ່າງພາຍໃນຄຣິສຕະຈັກແລ້ວ, ພວກເຂົາກໍຈະລາຍງານກັບຄືນໄປຫາຫົວໜ້າຂອງພວກເຂົາ. ບໍ່ວ່າແນວຄິດ, ຄວາມຄິດເຫັນ ຫຼື ຈຸດປະສົງທີ່ຢູ່ເບື້ອງຫຼັງວຽກງານຂອງພວກເຂົາຈະເປັນແນວໃດກໍຕາມ, ການມີຢູ່ຂອງຜູ້ຕິດຕາມກວດກາເຫຼົ່ານີ້ພາຍໃນຄຣິສຕະຈັກຄວນກະຕຸ້ນໃຫ້ອ້າຍເອື້ອຍນ້ອງມີສະຕິລະວັງຕົວ ແລະ ຈັດການກັບພວກເຂົາດ້ວຍສະຕິປັນຍາ. ແນວທາງນີ້ຖືກຕ້ອງບໍ? (ແມ່ນແລ້ວ.) ແລ້ວຈຳເປັນຕ້ອງມີການຕື່ນຕົກໃຈເກີນເຫດບໍ? (ບໍ່.) ພວກເຮົາຄວນປະຕິບັດຕໍ່ການປາກົດຕົວຂອງບຸກຄົນເຊັ່ນນີ້ແນວໃດ? ມີສອງຫຼັກການ, ມັນງ່າຍດາຍຫຼາຍ. ຖ້າພວກເຂົາທຽວສອບຖາມ ແລະ ຊອກຫາຂໍ້ມູນ, ສິ່ງນີ້ກໍບົ່ງບອກຢ່າງຊັດເຈນວ່າພວກເຂົາເປັນສາຍລັບ ຫຼື ຜູ້ສອດແນມ. ບຸກຄົນເຊັ່ນນີ້ມີຄວາມເປັນມະນຸດທີ່ຊົ່ວຊ້າ ແລະ ອວດດີທີ່ສຸດ; ພວກເຂົາກໍ່ໃຫ້ເກີດການລົບກວນທີ່ຮ້າຍແຮງຕໍ່ຄຣິສຕະຈັກ. ພຽງແຕ່ການມີຢູ່ຂອງພວກເຂົາກໍກໍ່ໃຫ້ເກີດຄວາມບໍ່ສະຫງົບໃນທ່າມກາງຜູ້ຄົນ, ເປັນການຂັດຂວາງພວກເຂົາຈາກການມາຢູ່ຕໍ່ໜ້າພຣະເຈົ້າ. ການເຕົ້າໂຮມ ແລະ ການປະຕິບັດໜ້າທີ່ກໍຖືກລົບກວນ ແລະ ໄດ້ຮັບຜົນກະທົບເຊັ່ນກັນ ແລະ ຄວາມປອດໄພກໍຖືກຄຸກຄາມ. ຄວນຈັດການກັບຄົນເຊັ່ນນີ້ແນວໃດ? (ກຳຈັດພວກເຂົາອອກຈາກຄຣິສຕະຈັກ.) ຖືກຕ້ອງ; ຖ້າພວກເຂົາກໍ່ໃຫ້ເກີດການລົບກວນຕໍ່ຊີວິດຄຣິສຕະຈັກ ຫຼື ວຽກງານຂອງຄຣິສຕະຈັກ, ພວກເຂົາກໍຄວນຖືກສະລ້າງອອກໂດຍກົງ. ແລ້ວຈຳເປັນຕ້ອງລີ້ ຫຼື ຢ້ານພວກເຂົາບໍ? (ບໍ່.) ເມື່ອພົບພໍ້ສາຍລັບໃນຕ່າງປະເທດ, ບາງຄົນກໍຕື່ນຕົກໃຈ ແລະ ລີ້ໄປທົ່ວທຸກບ່ອນ, ຄືກັບວ່າພວກເຂົາໄດ້ເຫັນຕຳຫຼວດຕອນຢູ່ແຜ່ນດິນໃຫຍ່. ເມື່ອອ້າຍເອື້ອຍນ້ອງບາງຄົນອອກໄປເຮັດວຽກ ແລະ ພົບພໍ້ສາຍລັບທີ່ຖາມຄຳຖາມພວກເຂົາ ແລະ ພວກເຂົາໄດ້ຍິນວ່ານໍ້າສຽງຂອງຄຳຖາມນັ້ນເປັນຕາຢ້ານສໍ່າໃດ, ຄ້າຍຄືກັບການສອບສວນຂອງຕຳຫຼວດ, ພວກເຂົາກໍຢ້ານຫຼາຍຈົນແລ່ນໜີໂດຍບໍ່ໄດ້ເຮັດວຽກງານໃຫ້ສຳເລັດ. ເຮົາເວົ້າວ່າ “ເຈົ້າເປັນຄົນຂີ້ຢ້ານທີ່ໄຮ້ປະໂຫຍດແບບນີ້ໄດ້ແນວໃດ? ໜີເຮັດຫຍັງ? ມີຫຍັງໃຫ້ຢ້ານ? ໃນປະເທດມັງກອນແດງທີ່ຍິ່ງໃຫຍ່, ອ້າຍເອື້ອຍນ້ອງຫຼາຍຄົນຖືກຈັບ ແຕ່ກໍຍັງບໍ່ຢ້ານ; ພວກເຂົາບໍ່ໄດ້ກາຍເປັນຢູດາ, ພວກເຂົາຍຶດໝັ້ນໃນການເປັນພະຍານຂອງຕົນ. ຫຼັງຈາກທີ່ມາຕ່າງປະເທດແລ້ວ, ເປັນຫຍັງເຈົ້າຍັງສາມາດຢ້ານຫຼາຍຂະໜາດນີ້? ເຈົ້າບໍ່ໄດ້ລະເມີດກົດໝາຍໃດໆ; ມີຫຍັງໃຫ້ຢ້ານ?” ບາງຄົນເວົ້າວ່າ: “ພວກເຂົາພະຍາຍາມເຂົ້າໃກ້ຂ້ອຍຕະຫຼອດ ແລະ ພວກເຂົາກໍສອບສວນຂ້ອຍຕະຫຼອດ”. ເຈົ້າຖາມພວກເຂົາກັບບໍ່ໄດ້ບໍ? ເຈົ້າສາມາດເວົ້າໄດ້ວ່າ “ເຈົ້າມີສິດຫຍັງມາສອບສວນຂ້ອຍ? ຂ້ອຍຮູ້ຈັກເຈົ້າບໍ? ເຈົ້າເປັນເຈົ້າໜ້າທີ່ຂອງມັງກອນແດງທີ່ຍິ່ງໃຫຍ່ທີ່ກຳລັງກວດບັດປະຈຳຕົວບໍ? ເຈົ້າເປັນຕົວແທນຂອງໃຜ? ຖາມຂ້ອຍຕໍ່ໄປອີກແມ້ ແລ້ວຂ້ອຍຈະຟ້ອງເຈົ້າ!” ຈຳເປັນຕ້ອງຢ້ານພວກເຂົາບໍ? (ບໍ່.) ເມື່ອພົບພໍ້ສາຍລັບເຊັ່ນນີ້, ບາງຄົນກໍບໍ່ກ້າເວົ້າ ແລະ ຮີບແລ່ນໜີດ້ວຍຄວາມຢ້ານ. ຄົນເບົາປັນຍາບາງຄົນບໍ່ສາມາດແຍກແຍະໄດ້ເລີຍ ແລະ ເຖິງກັບພະຍາຍາມປະກາດພຣະກິດຕິຄຸນໃຫ້ກັບສາຍລັບ ແລະ ລູກແຫຼ້ງຕີນມືຂອງຊາຕານເຫຼົ່ານີ້. ຫຼັງຈາກທີ່ພະຍາຍາມສອງສາມຄັ້ງ, ພວກເຂົາກໍຮັບຮູ້ວ່າ “ນີ້ບໍ່ແມ່ນຄົນທີ່ເຊື່ອວ່າພຣະເຈົ້າມີຢູ່ຈິງ. ເປັນຫຍັງພວກເຂົາຈຶ່ງເບິ່ງຄືກັບເຈົ້າໜ້າທີ່ຂອງມັງກອນແດງທີ່ຍິ່ງໃຫຍ່?” ເມື່ອຮູ້ສຶກວ່າບາງຢ່າງບໍ່ຖືກຕ້ອງ, ພວກເຂົາກໍຍອມແພ້. ຕໍ່ມາພວກເຂົາກໍຄິດໄຕ່ຕອງວ່າ: “ພຣະເຈົ້າກຳລັງປົກປ້ອງຂ້ອຍ; ໂຊກດີທີ່ຂ້ອຍບໍ່ໄດ້ເປີດເຜີຍຂໍ້ມູນສ່ວນຕົວໃດໆໃຫ້ພວກເຂົາ. ເປັນການຕົກໃຈລ້າໆ!” ພວກເຂົາຢ້ານຫຼາຍຈົນບໍ່ກ້າປະກາດພຣະກິດຕິຄຸນໃຫ້ໃຜກໍຕາມທີ່ພວກເຂົາພົບໂດຍບໍ່ໄດ້ເລືອກອີກຕໍ່ໄປ. ທີ່ຈິງແລ້ວແມ່ນມີສາຍລັບທີ່ຖືກນຳເຂົ້າມາໃນຄຣິສຕະຈັກຜ່ານການປະກາດແທ້ໆ. ພວກເຂົາຄືຜູ້ສອດແນມທີ່ມັງກອນແດງທີ່ຍິ່ງໃຫຍ່ສົ່ງເຂົ້າມາໃນຄຣິສຕະຈັກ, ພວກເຂົາຖືກຈັດແຈງໂດຍເຈດຕະນາໂດຍຊາຕານ. ພວກເຂົາເປັນຄືໝາປ່າໃນໜັງແກະ ທີ່ແຊກຊຶມເຂົ້າມາໃນຄຣິສຕະຈັກໂດຍບໍ່ກິນ ແລະ ດື່ມພຣະທຳຂອງພຣະເຈົ້າ ຫຼື ໂອ້ລົມຄວາມຈິງ, ສອດແນມຫາຂໍ້ມູນກ່ຽວກັບຄຣິສຕະຈັກ ແລະ ສືບຫາລາຍລະອຽດສ່ວນຕົວຢູ່ສະເໝີ. ເມື່ອໃດທີ່ພົບວ່າພຶດຕິກຳຂອງພວກເຂົາເປັນຕາສົງໄສ ຫຼື ພວກເຂົາໄດ້ກໍ່ໃຫ້ເກີດການລົບກວນພາຍໃນຄຣິສຕະຈັກແລ້ວ, ພວກເຂົາກໍຄວນຖືກສະລ້າງອອກໂດຍທັນທີ. ຜູ້ສອດແນມຂອງມັງກອນແດງທີ່ຍິ່ງໃຫຍ່, ຄົນຮັບໃຊ້ຂອງຊາຕານ ບໍ່ຄວນຖືກປ່ອຍໃຫ້ລົບກວນຄຣິສຕະຈັກຢ່າງເດັດຂາດ. ຈົ່ງກຳຈັດອອກທຸກຄົນທີ່ເຈົ້າພົບ; ຢ່າສະແດງຄວາມເມດຕາຕໍ່ພວກເຂົາ! ຖ້າໃຜເຂົ້າກັນໄດ້ດີກັບສາຍລັບ, ເຕັມໃຈປະຕິບັດຕໍ່ສາຍລັບດ້ວຍຄວາມເມດຕາຢູ່ສະເໝີດ້ວຍຄວາມຮູ້ສຶກຮັກ, ຕອບທຸກຄຳຖາມທີ່ຖືກຖາມ, ເຮັດໜ້າທີ່ເປັນລູກແຫຼ້ງຕີນມືໃຫ້ກັບສາຍລັບ, ຄົນຕໍ່າຊາມແບບນີ້ຕ້ອງຖືກຂັບໄລ່ອອກໂດຍກົງ! ບຸກຄົນທີ່ເປັນຕາສົງໄສຄວນຖືກເຝົ້າລະວັງ ແລະ ສັງເກດການຢ່າງໃກ້ຊິດ; ບໍ່ຄວນເປີດເຜີຍລາຍລະອຽດໃດໆກ່ຽວກັບຄຣິສຕະຈັກໃຫ້ພວກເຂົາ ໂດຍສະເພາະບໍ່ແມ່ນວ່າໃຜເປັນຜູ້ນໍາ ແລະ ຜູ້ເຮັດວຽກ. ຖ້າສາຍລັບໄດ້ຮັບຂໍ້ມູນໃດໆ, ມັນກໍສາມາດສ້າງໄພຂົ່ມຂູ່ ຫຼື ໄພພິບັດທີ່ເຊື່ອງຊ້ອນຕໍ່ຄຣິສຕະຈັກ ແລະ ອ້າຍເອື້ອຍນ້ອງໄດ້ທຸກເວລາ. ສະນັ້ນ, ເມື່ອພົບເຫັນຄົນທີ່ເປັນຕາສົງໄສ, ຕາບໃດທີ່ພວກເຂົາບໍ່ເຄີຍກິນ ແລະ ດື່ມພຣະທຳຂອງພຣະເຈົ້າ ຫຼື ໂອ້ລົມຄວາມຈິງ, ພວກເຂົາກໍເປັນຜູ້ບໍ່ເຊື່ອຢ່າງແນ່ນອນ ແລະ ມັນກໍຖືກຕ້ອງແລ້ວທີ່ຈະກຳຈັດພວກເຂົາອອກທັນທີ. ເຖິງແມ່ນວ່າຄົນເຊັ່ນນີ້ຈະບໍ່ແມ່ນສາຍລັບ, ພວກເຂົາກໍບໍ່ແມ່ນຄົນດີ ແລະ ການກຳຈັດພວກເຂົາອອກກໍບໍ່ແມ່ນການກະທຳທີ່ບໍ່ຍຸຕິທຳແຕ່ຢ່າງໃດ. ຖ້າພົບເຫັນຜູ້ໃດທີ່ມີຄວາມສຳພັນໃກ້ຊິດກັບສາຍລັບ ແລະ ສາມາດຫັກຫຼັງຄຣິສຕະຈັກໄດ້, ພວກເຂົາກໍຄວນຖືກກຳຈັດອອກທັນທີໃນທຸກກໍລະນີ. ຄົນຕໍ່າຊາມ ແລະ ຄົນພານເຊັ່ນນີ້ສາມາດນຳມາແຕ່ໄພພິບັດຕໍ່ຄຣິສຕະຈັກ ແລະ ອ້າຍເອື້ອຍນ້ອງເທົ່ານັ້ນ. ພວກເຂົາຮ້າຍແຮງກວ່າໝາເຝົ້າຍາມອີກ; ເຖິງແມ່ນວ່າພວກເຂົາຈະບໍ່ໄດ້ກະທຳຄວາມຊົ່ວ, ພວກເຂົາກໍຍັງຕ້ອງຖືກກຳຈັດອອກ. ຕອນນີ້, ມັງກອນແດງທີ່ຍິ່ງໃຫຍ່ໃກ້ຈະລົ້ມສະຫຼາຍແລ້ວ ແຕ່ພວກເຂົາບໍ່ເຕັມໃຈທີ່ຈະຍອມຮັບຄວາມພ່າຍແພ້ ແລະ ຄວາມພິນາດຂອງຕົນ. ພວກເຂົາຍັງສືບຕໍ່ຈັບກຸມ ແລະ ຂົ່ມເຫັງຜູ້ຄົນທີ່ພຣະເຈົ້າເລືອກ ແລະ ດຳເນີນການສືບລັບເພື່ອແຊກຊຶມເຂົ້າໄປໃນເຮືອນຂອງພຣະເຈົ້າ. ການລົບກວນ ແລະ ການທຳລາຍວຽກງານຂອງຄຣິສຕະຈັກຂອງພວກເຂົາບໍ່ເຄີຍຢຸດເຊົາ. ຕອນນີ້, ບຸກຄົນທີ່ເປັນຕາສົງໄສຢ່າງເຫັນໄດ້ຢ່າງຊັດເຈນບາງຄົນໄດ້ຖືກເປີດໂປງແລ້ວ. ການພະຍາຍາມເກັບກໍາຂໍ້ມູນຂອງພວກເຂົາໄດ້ເຮັດໃຫ້ເກີດຄວາມວຸ້ນວາຍ, ເຮັດໃຫ້ຄົນອື່ນເບິ່ງທະລຸພວກເຂົາໄດ້ງ່າຍ. ເມື່ອພວກເຂົາໄດ້ເປີດເຜີຍຕົນເອງ, ພວກເຂົາກໍຖືກກຳຈັດອອກໂດຍຄຣິສຕະຈັກ. ແຕ່ສາຍລັບທີ່ມີເລ່ຫຼ່ຽມທັງໝົດໄດ້ຖືກເປີດໂປງແລ້ວບໍ? ບໍ່ມີທາງ. ເປັນໄປໄດ້ທີ່ຄຣິສຕະຈັກທຸກແຫ່ງຈະຖືກແຊກຊຶມໂດຍສາຍລັບຂອງມັງກອນແດງທີ່ຍິ່ງໃຫຍ່. ຫຼັງຈາກທີ່ຖືກຈັບໂດຍມັງກອນແດງທີ່ຍິ່ງໃຫຍ່, ບາງຄົນກໍຖືກບັງຄັບຜ່ານການຂົ່ມຂູ່, ການລໍ້ລວງ ແລະ ວິທີການອື່ນໆໂດຍຊາຕານ ເພື່ອໃຫ້ກະທຳໃນນາມຂອງພວກເຂົາ ແລ້ວກໍແຊກຊຶມເຂົ້າໄປໃນຄຣິສຕະຈັກ. ພວກເຫຼົ່ານີ້ຄືສາຍລັບທີ່ເຊື່ອງຊ້ອນຢູ່. ຜູ້ສອດແນມເຊັ່ນນີ້ຊົ່ວຊ້າ ແລະ ມີເລ່ຫຼ່ຽມ, ມີຄວາມສະຫຼາດ ແລະ ຫົວຄິດຢູ່ແດ່. ໃນຄຳເວົ້າຂອງຜູ້ບໍ່ມີຄວາມເຊື່ອ, ພວກເຂົາມີຄວາມສາມາດຢູ່ແດ່. ເມື່ອຕິດຕາມກວດກາຄຣິສຕະຈັກ, ພວກເຂົາເຮັດໂດຍບໍ່ໃຫ້ສະດຸດສາຍຕາ, ກະທຳຢ່າງງຽບໆ ແລະ ລັບໆ, ບໍ່ເຄີຍເປີດເຜີຍເຈດຕະນາທີ່ແທ້ຈິງຂອງຕົນໃນການພົວພັນ. ຄົນສ່ວນໃຫຍ່ບໍ່ຮູ້ສຶກຫຍັງເມື່ອພົວພັນກັບພວກເຂົາ; ພວກເຂົາບໍ່ຮູ້ວ່າສາຍລັບກຳລັງລວບລວມຂໍ້ມູນ ແລະ ພວກເຂົາກໍບໍ່ຮູ້ສຶກເຖິງຄວາມລັງກຽດຂອງສາຍລັບຕໍ່ການເຊື່ອໃນພຣະເຈົ້າ. ສາຍລັບອາດຈະກຳແໜ້ນສະຖານະການພື້ນຖານຂອງຄຣິສຕະຈັກແລ້ວ ກ່ອນທີ່ຄົນສ່ວນໃຫຍ່ຈະຮູ້ວ່າພວກເຂົາຢູ່ບ່ອນນັ້ນເພື່ອຕິດຕາມກວດກາຄຣິສຕະຈັກ. ທາງພາຍນອກ, ບຸກຄົນເຊັ່ນນີ້ບໍ່ໄດ້ກໍ່ໃຫ້ເກີດການລົບກວນໃດໆຕໍ່ຄຣິສຕະຈັກ ຫຼື ຕໍ່ຄົນສ່ວນໃຫຍ່, ສະນັ້ນ ຄວນຈັດການກັບພວກເຂົາແນວໃດ? ພວກເຮົາຄວນໃຊ້ມາດຕະການ ຫຼື ວິທີແກ້ໄຂເພື່ອແກ້ໄຂການຕິດຕາມກວດກາຄຣິສຕະຈັກຂອງພວກເຂົາບໍ? ດັ່ງທີ່ໄດ້ກ່າວມາກ່ອນໜ້ານີ້, ຄຣິສຕະຈັກຢ້ານການຕິດຕາມກວດກາຂອງພວກເຂົາໃນດ້ານໃດດ້ານໜຶ່ງບໍ? (ບໍ່.) ການມີຢູ່ຂອງຄຣິສຕະຈັກຂອງພວກເຮົາ ແລະ ວຽກງານຕ່າງໆທີ່ຄຣິສຕະຈັກດຳເນີນການແມ່ນເປີດເຜີຍ ແລະ ກົງໄປກົງມາ; ວຽກງານເຫຼົ່ານີ້ແມ່ນພາລະກິດທີ່ເປັນທໍາທີ່ສຸດໃນທ່າມກາງມະນຸດຊາດ. ຖ້າອົງການຈັດຕັ້ງໃດຢາກເຂົ້າໃຈດ້ານໃດດ້ານໜຶ່ງຂອງຄຣິສຕະຈັກ, ຄຳພະຍານຈາກປະສົບການຂອງຄຣິສຕະຈັກແມ່ນເຜີຍແຜ່ທາງອອນລາຍຢ່າງເປີດເຜີຍ, ທຸກຄົນສາມາດເບິ່ງໄດ້ຕາມທີ່ພວກເຂົາມັກ. ບໍ່ມີຄວາມລັບ, ບໍ່ມີກິດຈະກຳທີ່ຜິດກົດໝາຍ ແລະ ແນ່ນອນວ່າບໍ່ມີການລົບກວນຄວາມສະຫງົບຂອງສັງຄົມ ຫຼື ຄຳເວົ້າ ຫຼື ການກະທຳທີ່ຕໍ່ຕ້ານ. ດັ່ງນັ້ນ, ຖ້າພວກເຂົາສືບສວນ ແລະ ຕິດຕາມກວດກາສະຖານະການຂອງຄຣິສຕະຈັກຢ່າງລັບໆ, ກໍໃຫ້ພວກເຂົາເຮັດໄປ. ເປັນຫຍັງເຮົາຈຶ່ງເວົ້າເຊັ່ນນີ້? ບຸກຄົນເຫຼົ່ານີ້ທີ່ເຮັດວຽກເປັນສາຍລັບມີມາດຕະຖານທາງວິຊາຊີບທີ່ແນ່ນອນ ແລະ ຄົນທຳມະດາບໍ່ສາມາດກວດພົບໄດ້ວ່າໜ້າທີ່ທີ່ພວກເຂົາປະຕິບັດຢູ່ເບື້ອງຫຼັງແມ່ນຫຍັງແທ້. ສະນັ້ນ, ຕາບໃດທີ່ພວກເຂົາບໍ່ກໍ່ໃຫ້ເກີດການລົບກວນ ກໍບໍ່ຈຳເປັນຕ້ອງໄປສົນໃຈພວກເຂົາ; ພຽງແຕ່ປ່ອຍພວກເຂົາໄປ. ຍິ່ງໄປກວ່ານັ້ນ, ຜູ້ບໍ່ເຊື່ອ, ຜູ້ທີ່ບໍ່ເຊື່ອວ່າມີພຣະເຈົ້າ ແລະ ບຸກຄົນທີ່ພົວພັນກັບການເມືອງເຫຼົ່ານີ້ບໍ່ລື້ງເຄີຍ ແລະ ບໍ່ສົນໃຈຊີວິດຄຣິສຕະຈັກ. ໃນຄຣິສຕະຈັກ, ບ່ອນທີ່ທຸກມື້ຜູ້ຄົນອ່ານພຣະທຳຂອງພຣະເຈົ້າ, ຍອມຮັບການພິພາກສາ ແລະ ການລົງທັນ ແລະ ປຶກສາຫາລືກ່ຽວກັບການຮູ້ຈັກຕົນເອງ, ການຮູ້ຈັກພຣະເຈົ້າ ແລະ ການປ່ຽນແປງອຸປະນິໄສ, ພວກເຂົາຈະບໍ່ຮູ້ສຶກຄືກັບນັ່ງຢູ່ເທິງກອງໜາມ ຫຼື ທົນທຸກທໍລະມານໄດ້ແນວໃດ? ໃນທຸກການເຕົ້າໂຮມ, ພວກເຂົາຈະກະວົນກະວາຍຄືກັບມົດທີ່ຢູ່ເທິງໝໍ້ກະທະຮ້ອນ; ພວກເຂົາຮູ້ສຶກບໍ່ເຕັມໃຈທີ່ຈະບັງຄັບຕົນເອງໃຫ້ຢູ່ໃນຄຣິສຕະຈັກ. ພວກເຂົາເຂົ້າໃຈໃນໃຈຂອງຕົນວ່າ ຄຣິສຕະຈັກກໍເປັນພຽງຄຣິສຕະຈັກ ແລະ ບໍ່ແມ່ນອົງການຈັດຕັ້ງທີ່ພົວພັນກັບການເມືອງຢ່າງເດັດຂາດ. ໂດຍການຕິດຕາມກວດກາ ແລະ ຮຽນຮູ້ກ່ຽວກັບຄຣິສຕະຈັກ ແລະ ການຮັບຮູ້ວ່າຄຣິສຕະຈັກເຮັດຫຍັງແທ້, ພວກເຂົາກໍໄດ້ຮັບການສຶກສາກ່ຽວກັບຄວາມຈິງທີ່ວ່າ ພຣະເຈົ້າມີອໍານາດສູງສຸດເໜືອທຸກສິ່ງ ແລະ ເໜືອຊະຕາກຳຂອງມະນຸດຊາດ, ເປັນການເປີດໂລກະທັດຂອງພວກເຂົາ ເພື່ອບໍ່ໃຫ້ດຳລົງຊີວິດຢ່າງໂງ່ຈ້າ. ພວກເຂົາເປັນສິ່ງທີ່ຖືກສ້າງເຊັ່ນກັນ ແຕ່ພວກເຂົາບໍ່ຮູ້ແມ່ນແຕ່ວ່າມະນຸດຖືກສ້າງໂດຍພຣະເຈົ້າ ເຊິ່ງສະແດງໃຫ້ເຫັນວ່າພວກເຂົາໂງ່ຈ້າ ແລະ ຕ່ຳຕ້ອຍສໍ່າໃດ! ມີຄວາມສ່ຽງໃດບໍໃນການປ່ອຍໃຫ້ພວກເຂົາຢູ່ໃນຄຣິສຕະຈັກ? ຖ້າພວກເຂົາບໍ່ສ້າງໄພຂົ່ມຂູ່ ຫຼື ການລົບກວນຕໍ່ຄຣິສຕະຈັກ ຫຼື ຕໍ່ອ້າຍເອື້ອຍນ້ອງ, ກໍໃຫ້ປ່ອຍພວກເຂົາໄປ. ເມື່ອໃດທີ່ພວກເຂົາເຮັດບາງຢ່າງທີ່ກໍ່ໃຫ້ເກີດການລົບກວນ, ນັ້ນກໍຄືເວລາທີ່ພວກເຂົາເປີດໂປງຕົນເອງ ແລະ ນັ້ນກໍຄືເວລາທີ່ເໝາະສົມທີ່ຈະຈັດການກັບພວກເຂົາ. ໂດຍອີງໃສ່ຂໍ້ເທັດຈິງ ແລະ ຫຼັກຖານ, ໃຫ້ແຍກແຍະ ແລະ ກຳນົດລັກສະນະຂອງພວກເຂົາໂດຍທັນທີ, ພາລະກິດຂອງພວກເຂົາກໍຈະສິ້ນສຸດລົງ ແລະ ຄຣິສຕະຈັກກໍຈະຂັບໄລ່ພວກເຂົາອອກຕາມທຳມະຊາດ. ແນວທາງນີ້ດີບໍ? (ດີ.) ບາງຄົນຖາມວ່າ “ວຽກງານຂອງຄຣິສຕະຈັກບໍ່ແມ່ນເປີດເຜີຍ ແລະ ກົງໄປກົງມາບໍ? ເປັນຫຍັງຈຶ່ງຈຳກັດການຕິດຕາມກວດກາຂອງຜູ້ຄົນ?” ນີ້ແມ່ນແນໃສ່ລະບອບຂອງມັງກອນແດງທີ່ຍິ່ງໃຫຍ່, ຊາຕານ ເປັນຫຼັກ. ການຕິດຕາມກວດກາຄຣິສຕະຈັກຂອງມັນແມ່ນເພື່ອຈຸດປະສົງໃນການປາບປາມ, ການຈັບກຸມ ແລະ ການທຳຮ້າຍຜູ້ຄົນທີ່ພຣະເຈົ້າເລືອກ; ສະນັ້ນ, ເຮືອນຂອງພຣະເຈົ້າຈຶ່ງບໍ່ອະນຸຍາດໃຫ້ມີການຕິດຕາມກວດກາ ເພື່ອປ້ອງກັນບໍ່ໃຫ້ຜູ້ຄົນທີ່ພຣະເຈົ້າເລືອກຕ້ອງທົນທຸກຈາກການຂົ່ມເຫັງ ແລະ ການຂ້າລ້າງ. ຖ້າບຸກຄົນຈາກປະເທດປະຊາທິປະໄຕ ຫຼື ກຸ່ມສາສະໜາມາສືບສວນເສັ້ນທາງທີ່ແທ້ຈິງ, ພວກເຂົາສາມາດຄົ້ນຫາທາງອອນລາຍ ຫຼື ຕິດຕໍ່ຄຣິສຕະຈັກໄດ້. ຄຣິສຕະຈັກຕ້ອນຮັບທຸກຄົນທີ່ສະແຫວງຫາຄວາມຈິງຢ່າງຈິງໃຈ. ແຕ່ຖ້າອີກຝ່າຍໜຶ່ງມີເຈດຕະນາທີ່ບໍ່ດີ ແລະ ສະແຫວງຫາທີ່ຈະບິດເບືອນສິ່ງທີ່ຖືກຕ້ອງ ແລະ ຜິດ ແລະ ໃສ່ຮ້າຍປ້າຍສີຄຣິສຕະຈັກ, ເຮືອນຂອງພຣະເຈົ້າຈະອະນຸຍາດໃຫ້ມີການຕິດຕາມກວດກາຂອງພວກເຂົາໄດ້ແນວໃດ? ມັນຈະບໍ່ແມ່ນຄວາມໂງ່ຈ້າທີ່ສຸດບໍ ທີ່ຈະອະນຸຍາດໃຫ້ມີການຕິດຕາມກວດກາຂອງພວກເຂົາ? ມັນຈະບໍ່ແມ່ນຄວາມໂງ່ຈ້າ ແລະ ຄວາມບໍ່ຮູ້ຫຍັງບໍ? (ແມ່ນແລ້ວ.) ເຮືອນຂອງພຣະເຈົ້າຕ້ອນຮັບຜູ້ທີ່ສະແຫວງຫາຄວາມຈິງສະເໝີ ແລະ ຕ້ອນຮັບພວກເຂົາຢ່າງອົບອຸ່ນ ເຊິ່ງເປັນສິ່ງທີ່ສອດຄ່ອງກັບເຈດຕະນາຂອງພຣະເຈົ້າຢ່າງສົມບູນ. ຖ້າຜູ້ຄົນບໍ່ເຂົ້າໃຈເລື່ອງນີ້, ມັນກໍເປັນຍ້ອນຄວາມໂງ່ຈ້າ ແລະ ຄວາມບໍ່ຮູ້ຫຍັງຂອງພວກເຂົາ. ນະໂຍບາຍພາຍນອກຂອງຄຣິສຕະຈັກແມ່ນເປີດເຜີຍ ແລະ ກົງໄປກົງມາ, ສອດຄ່ອງກັບຫຼັກການຄວາມຈິງຢ່າງສົມບູນ ແລະ ເຕັມໄປດ້ວຍຄວາມສະຫຼາດຫຼັກແຫຼມ ແລະ ສະຕິປັນຍາ. ຖ້າໃຜບໍ່ສາມາດຢັ່ງຮູ້ສິ່ງທີ່ເປັນບວກເຫຼົ່ານີ້ໄດ້, ພວກເຂົາກໍເປັນຄົນທີ່ໄຮ້ສາລະ, ເປັນຄົນເບົາປັນຍາ. ບາງຄົນເວົ້າວ່າ “ຖ້າຜູ້ສອດແນມ ຫຼື ຄົນຮັບໃຊ້ຂອງຊາຕານມາຮຽນຮູ້ກ່ຽວກັບຄຣິສຕະຈັກ, ພວກເຮົາຄວນເປັນຄົນຊື່ສັດ ແລະ ຕອບຄຳຖາມຂອງພວກເຂົາຕາມຄວາມຈິງບໍ?” ການບອກຄວາມຈິງກັບມານຮ້າຍ ແລະ ຊາຕານແມ່ນການກະທຳທີ່ໂງ່ຈ້າ; ສິ່ງນີ້ບໍ່ໄດ້ເຮັດໃຫ້ຄົນເຮົາເປັນຄົນຊື່ສັດ ແຕ່ເຮັດໃຫ້ກາຍເປັນລູກແຫຼ້ງຕີນມືຂອງຊາຕານ. ເມື່ອເຊື້ອສາຍຂອງຊາຕານປາດຖະໜາທີ່ຈະຮຽນຮູ້ ແລະ ກຳແໜ້ນສະຖານະການຂອງຄຣິສຕະຈັກ, ຜູ້ຄົນທີ່ພຣະເຈົ້າເລືອກບໍ່ມີຄວາມຮັບຜິດຊອບທີ່ຈະບອກພວກເຂົາ. ພວກເຂົາບໍ່ສາມາດຍອມຮັບຄວາມຈິງ ແລະ ບໍ່ມີເຈດຕະນາດີ, ສະນັ້ນ ພວກເຮົາບໍ່ມີຫຍັງຈະເວົ້າກັບພວກເຂົາ! ການເຮັດເຊັ່ນນີ້ບໍ່ແມ່ນການກະທຳທີ່ບໍ່ຮອບຄອບ ແຕ່ເປັນປັນຍາ. ບາງຄົນຖາມວ່າ “ຖ້າພວກເຂົາຖາມຂ້ອຍວ່າ ‘ໃຜເປັນຜູ້ນໍາຄຣິສຕະຈັກຂອງພວກເຈົ້າ? ພວກເຂົາເຊື່ອມາຈັກປີແລ້ວ?’ ຂ້ອຍບອກພວກເຂົາໄດ້ບໍ?” ເຈົ້າຄວນຖາມພວກເຂົາວ່າ “ຈຸດປະສົງຂອງເຈົ້າໃນການຮູ້ກ່ຽວກັບຜູ້ນໍາຂອງພວກເຮົາແມ່ນຫຍັງ? ບອກຂ້ອຍກ່ອນ, ຂ້ອຍຈະພິຈາລະນາເບິ່ງ ແລ້ວຈຶ່ງຕັດສິນໃຈວ່າຈະແຈ້ງໃຫ້ເຈົ້າຊາບ ຫຼື ບໍ່”. ຄຳຕອບນີ້ສະຫຼາດບໍ? (ສະຫຼາດ.) ນີ້ເອີ້ນວ່າການກະທຳຕາມຫຼັກການ. ເຈົ້າເຂົ້າໃຈບໍ່? ເມື່ອວຽກງານພຣະກິດຕິຄຸນເຜີຍແຜ່ອອກໄປ ແລະ ຈຳນວນຄົນໃນຄຣິສຕະຈັກຄ່ອຍໆເພີ່ມຂຶ້ນ, ຜູ້ສອດແນມ ແລະ ສາຍລັບອາດຈະປາກົດຕົວໃນຄຣິສຕະຈັກຕ່າງໆໃນປະເທດ ແລະ ພາກພື້ນຕ່າງໆເປັນບາງຄັ້ງຄາວ. ສຳລັບບຸກຄົນເຊັ່ນນີ້, ພຽງແຕ່ແຈ້ງຜູ້ຄົນທີ່ພຣະເຈົ້າເລືອກໃຫ້ຊາບ ເພື່ອຈັດການກັບພວກເຂົາຢ່າງສະຫຼາດກໍພຽງພໍແລ້ວ. ຖ້າພົບວ່າພວກເຂົາກໍ່ໃຫ້ເກີດການລົບກວນ ຫຼື ການຂັດຂວາງ, ພວກເຂົາກໍຄວນຖືກກຳຈັດອອກໂດຍທັນທີ. ຄົນສ່ວນໃຫຍ່ຄວນມີຄວາມເຂົ້າໃຈ ແລະ ການແຍກແຍະວິທີການເວົ້າ ແລະ ການກະທຳຂອງສາຍລັບເຫຼົ່ານີ້ ຫຼື ທ່າທາງຂອງພວກເຂົາ ແລະ ຈະມີຄວາມຮັບຮູ້ ຫຼື ຄວາມຮູ້ສຶກບາງຢ່າງຢ່າງແນ່ນອນເມື່ອພົວພັນກັບພວກເຂົາ. ຖ້າມີພຽງອ້າຍເອື້ອຍນ້ອງສອງສາມຄົນໃນຄຣິສຕະຈັກທີ່ສັງເກດເຫັນບຸກຄົນເຊັ່ນນີ້ ແຕ່ບໍ່ແນ່ໃຈວ່າພວກເຂົາເປັນສາຍລັບ ຫຼື ຜູ້ສອດແນມ, ກໍຄວນປະຕິບັດຕໍ່ພວກເຂົາຢ່າງລະມັດລະວັງ ແລະ ດ້ວຍແນວທາງທີ່ສະຫຼາດ. ຖ້າຄົນສ່ວນໃຫຍ່ໄດ້ສັງເກດເຫັນ, ພວກເຂົາກໍສາມາດແຈ້ງໃຫ້ກັນ ແລະ ກັນຊາບ ແລະ ໃຊ້ມາດຕະການປ້ອງກັນ. ຖ້າສາຍລັບທີ່ເປັນຕາສົງໄສບໍ່ສະແດງຄວາມເປັນມິດຕໍ່ຄຣິສຕະຈັກ ຫຼື ຕໍ່ອ້າຍເອື້ອຍນ້ອງ, ພະຍາຍາມທີ່ຈະເຮັດໃຫ້ອ້າຍເອື້ອຍນ້ອງຕິດກັບດັກ ແລະ ລົບກວນຄຣິສຕະຈັກຢູ່ສະເໝີ ແລະ ຊອກຫາຫຼັກຖານເພື່ອທຳລາຍຊື່ສຽງຂອງຄຣິສຕະຈັກຢູ່ສະເໝີ, ເຖິງຂັ້ນຖ່າຍຮູບ ຫຼື ບັນທຶກສຽງຂອງອ້າຍເອື້ອຍນ້ອງ ຫຼື ໃຊ້ການລໍ້ໃຈ ແລະ ລໍ້ລວງເພື່ອດຶງເອົາຂໍ້ມູນທີ່ພວກເຂົາຢາກຮູ້, ເມື່ອຖືກຄົ້ນພົບ, ບຸກຄົນເຊັ່ນນີ້ແມ່ນບໍ່ສາມາດປ່ອຍໄປໄດ້ເລີຍ. ພວກເຂົາຕ້ອງຖືກກຳຈັດອອກຈາກຄຣິສຕະຈັກໂດຍທັນທີ. ພວກເຈົ້າອາດຈະບໍ່ເຄີຍພົບພໍ້ສະຖານະການເຫຼົ່ານີ້ມາກ່ອນ, ສະນັ້ນ ເຮົາຈຶ່ງບອກໃຫ້ພວກເຈົ້າກຽມຕົວໄວ້ລ່ວງໜ້າ. ນີ້ແມ່ນກ່ຽວກັບການເປີດໂລກະທັດຂອງພວກເຈົ້າ, ກ່ຽວກັບການຮູ້ຈັກມະນຸດຊາດ, ສັງຄົມ, ການເມືອງ ແລະ ໂລກ. ມັນມືດມົວ ແລະ ຊົ່ວຊ້າແບບນັ້ນແຫຼະ.

ກ່ຽວກັບຈຸດປະສົງຂໍ້ທີເກົ້າຂອງການເຊື່ອໃນພຣະເຈົ້າ, ນັ້ນກໍຄືການຕິດຕາມກວດກາຄຣິສຕະຈັກ, ການໂອ້ລົມກ່ຽວກັບເນື້ອໃນພື້ນຖານກໍສິ້ນສຸດລົງພຽງເທົ່ານີ້. ທຸກຢ່າງໄດ້ຮັບການໂອ້ລົມກັນຢ່າງແຈ່ມແຈ້ງແລ້ວບໍ? (ແມ່ນແລ້ວ.) ເນື້ອໃນທີ່ຜູ້ຕິດຕາມກວດກາຄຣິສຕະຈັກຕັ້ງເປົ້າທີ່ຈະຕິດຕາມແມ່ນຫຍັງແດ່? (ຄຳສອນຂອງຄຣິສຕະຈັກ, ສະຖານະການຂອງບຸກຄະລາກອນ, ສະພາບການເຮັດວຽກ ແລະ ສະຖານະທາງການເງິນ.) ໂດຍພື້ນຖານແລ້ວ, ສີ່ດ້ານນີ້ແມ່ນສິ່ງທີ່ພວກເຂົາກັງວົນຫຼາຍທີ່ສຸດ. ສີ່ດ້ານນີ້ກ່ຽວຂ້ອງກັບຫຍັງແດ່? ພວກມັນກ່ຽວຂ້ອງກັບສິ່ງທີ່ພວກເຂົາກັງວົນຫຼາຍທີ່ສຸດຄື: ຜົນກະທົບຈາກການມີຢູ່ຂອງຄຣິສຕະຈັກຕໍ່ສັງຄົມ, ປະເທດຊາດ ແລະ ໂລກທາງສາສະໜາ. ພວກເຂົາຍັງກັງວົນວ່າຄຣິສຕະຈັກອາດຈະໃຊ້ສາສະໜາເປັນຂໍ້ອ້າງເພື່ອເຂົ້າຮ່ວມໃນການເມືອງ ແລະ ໂຄ່ນລົ້ມລັດຖະບານ ໂດຍຖືວ່ານີ້ເປັນໄພອັນຕະລາຍທີ່ເຊື່ອງຊ້ອນທີ່ໃຫຍ່ທີ່ສຸດ. ດັ່ງນັ້ນ, ພວກເຂົາຈຶ່ງປາບປາມ, ຂົ່ມເຫັງ ແລະ ສັ່ງຫ້າມຄຣິສຕະຈັກ ແລະ ຈັບກຸມສະມາຊິກຂອງຄຣິສຕະຈັກ. ປະເທດມັງກອນແດງທີ່ຍິ່ງໃຫຍ່ສັ່ງຫ້າມຄວາມເຊື່ອທາງສາສະໜາທັງໝົດ, ບາງປະເທດສັ່ງຫ້າມຄວາມເຊື່ອບາງຢ່າງ ແລະ ປະເທດສ່ວນໃຫຍ່ຢ້ານທີ່ຄວາມຈິງຈະມີອຳນາດ ແລະ ຢ້ານທີ່ປະຊາຊົນຈະຍອມຮັບຄວາມຈິງ ເຊິ່ງເປັນໄພຂົ່ມຂູ່ຕໍ່ການປົກຄອງຂອງພວກເຂົາ. ສະຫຼຸບສັ້ນໆກໍຄື ຍິ່ງສະຖານທີ່ໃດມີພຣະເຈົ້າປະຕິບັດພາລະກິດ ແລະ ສະແດງຄວາມຈິງຫຼາຍເທົ່າໃດ ແລະ ຍິ່ງຄຣິສຕະຈັກໃດມີພາລະກິດຂອງພຣະວິນຍານບໍລິສຸດຫຼາຍເທົ່າໃດ, ກໍຍິ່ງມີແນວໂນ້ມທີ່ຈະຖືກຕິດຕາມກວດກາ ແລະ ຖືກເບິ່ງດ້ວຍຄວາມເປັນປໍລະປັກໂດຍລັດຖະບານຕ່າງໆຫຼາຍຂຶ້ນເທົ່ານັ້ນ. ສະນັ້ນ, ລັດຖະບານຈຶ່ງມັກສົ່ງສາຍລັບທີ່ປອມຕົວເປັນຜູ້ສືບສວນເສັ້ນທາງທີ່ແທ້ຈິງ ເພື່ອຮຽນຮູ້ ແລະ ກຳແໜ້ນສະຖານະການຂອງຄຣິສຕະຈັກ ເພື່ອຕິດຕາມກວດກາການເຄື່ອນໄຫວທັງໝົດຂອງຄຣິສຕະຈັກ. ນອກຈາກນີ້, ພວກເຂົາພະຍາຍາມກຳແໜ້ນແນວໂນ້ມຂອງວຽກງານຂອງຄຣິສຕະຈັກ ເພື່ອເບິ່ງວ່າຄຣິສຕະຈັກມີສ່ວນຮ່ວມໃນການເມືອງ ຫຼື ບໍ່, ມີສ່ວນຮ່ວມໃນກິດຈະກຳທາງການເມືອງບາງຢ່າງພາຍໃຕ້ການອ້າງວ່າດຳເນີນວຽກງານຄຣິສຕະຈັກ ຫຼື ບໍ່ ຫຼື ມີການເຊື່ອມໂຍງໃດໆກັບອໍານາດທາງສາສະໜາຢູ່ຕ່າງປະເທດ ຫຼື ບໍ່ ໃນບັນດາຄວາມກັງວົນອື່ນໆ. ສິ່ງເຫຼົ່ານີ້ແມ່ນສິ່ງທີ່ພວກເຂົາປາຖະໜາທີ່ຈະກຳແໜ້ນ ແລະ ກັງວົນ. ຍິ່ງໄປກວ່ານັ້ນ, ສະຖານະການທາງການເງິນຂອງຄຣິສຕະຈັກກໍແມ່ນສິ່ງທີ່ພວກເຂົາຢາກກຳແໜ້ນເຊັ່ນກັນ. ພວກເຂົາຄິດໄຕ່ຕອງວ່າ: “ຄຣິສຕະຈັກນີ້ໄດ້ເຕີບໃຫຍ່ທາງດ້ານຈຳນວນ ແລະ ພັດທະນາຢ່າງໄວວາ, ເງິນຂອງພວກເຂົາມາຈາກໃສ? ອົງການຈັດຕັ້ງ ຫຼື ບຸກຄົນທີ່ຮັ່ງມີຄົນໃດທີ່ບໍລິຈາກໃຫ້ພວກເຂົາ?” ສະຫຼຸບສັ້ນໆກໍຄື ບໍ່ມີສິ່ງໃດທີ່ພວກເຂົາຄິດບໍ່ເຖິງ. ຍ້ອນຫຍັງ? ຍ້ອນວ່າພວກເຂົາຊົ່ວຊ້າ; ພວກເຂົາເປັນມະນຸດທີ່ຊົ່ວຊ້າ. ຄວາມພະຍາຍາມຂອງພວກເຂົາໃນການກຳແໜ້ນສະຖານະການຂອງຄຣິສຕະຈັກແມ່ນເກີດມາຈາກຄວາມກັງວົນອັນໃຫຍ່ຫຼວງຂອງພວກເຂົາກ່ຽວກັບການມີຢູ່ຂອງຄຣິສຕະຈັກ ໂດຍຢ້ານວ່າຄຣິສຕະຈັກອາດຈະມີອິດທິພົນຕໍ່ຜູ້ຄົນຫຼາຍຂຶ້ນ ເຊິ່ງຈະເປັນໄພຂົ່ມຂູ່ຕໍ່ການປົກຄອງຂອງພວກເຂົາ; ນີ້ຄືສິ່ງທີ່ພວກເຂົາກັງວົນກ່ຽວກັບຄຣິສຕະຈັກຢ່າງແທ້ຈິງ. ບໍ່ວ່າວຽກງານທີ່ຄຣິສຕະຈັກດຳເນີນຈະເປັນທໍາ ຫຼື ຊອບທຳສໍ່າໃດກໍຕາມ, ພວກເຂົາກໍຍັງບໍ່ເຊື່ອ. ຍ້ອນຫຍັງ? ຍ້ອນວ່າພວກເຂົາເປັນຜູ້ບໍ່ເຊື່ອ, ເປັນຜູ້ທີ່ບໍ່ເຊື່ອວ່າມີພຣະເຈົ້າ ແລະ ເປັນພວກວັດຖຸນິຍົມ, ສິ່ງທີ່ພວກວັດຖຸນິຍົມສາມາດເຮັດໄດ້ກໍມີພຽງເທົ່ານີ້. ສິ່ງເຫຼົ່ານີ້ແມ່ນສີ່ສະຖານະການທີ່ພວກເຂົາກັງວົນ. ພວກເຮົາຫາກໍໂອ້ລົມກັນສອງຫຼັກການກ່ຽວກັບວິທີການທີ່ເໝາະສົມໃນການຈັດການກັບບຸກຄົນເຊັ່ນນີ້ ຫຼັງຈາກທີ່ໄດ້ເຂົ້າໃຈເຫດຜົນ ແລະ ຈຸດປະສົງທີ່ຢູ່ເບື້ອງຫຼັງຄວາມກັງວົນຂອງພວກເຂົາກ່ຽວກັບສີ່ສະຖານະການນີ້. ໃຫ້ສະຫຼຸບຫຼັກການເຫຼົ່ານີ້ແບບຮຽບງ່າຍ ແລະ ເວົ້າກ່ຽວກັບມັນ. (ຖ້າພວກເຂົາກໍ່ໃຫ້ເກີດການລົບກວນໃນຄຣິສຕະຈັກ, ກໍໃຫ້ສະລ້າງພວກເຂົາອອກ; ຖ້າພວກເຂົາບໍ່ກໍ່ໃຫ້ເກີດການລົບກວນ, ກໍບໍ່ຈຳເປັນຕ້ອງສົນໃຈພວກເຂົາ.) ຖ້າພວກເຂົາກໍ່ໃຫ້ເກີດການລົບກວນ, ສອດແນມໄປທົ່ວທຸກບ່ອນ ແລະ ກໍ່ໃຫ້ເກີດຄວາມຕື່ນຕົກໃຈ, ກໍໃຫ້ສະລ້າງພວກເຂົາອອກໂດຍບໍ່ມີຄວາມເມດຕາ; ຖ້າພວກເຂົາບໍ່ກໍ່ໃຫ້ເກີດການລົບກວນ ແລະ ຄົນສ່ວນໃຫຍ່ບໍ່ສັງເກດເຫັນ ຫຼື ບໍ່ສາມາດແຍກແຍະພວກເຂົາໄດ້, ກໍໃຫ້ບໍ່ສົນໃຈພວກເຂົາ. ເມື່ອໃດທີ່ພວກເຂົາເຫັນຢ່າງຊັດເຈນວ່ານີ້ຄືວຽກງານຄຣິສຕະຈັກແທ້ໆ, ເປັນກິດຈະກຳທາງສາສະໜາທັງໝົດ ແລະ ບໍ່ໄດ້ມີສ່ວນຮ່ວມໃນການເມືອງເລີຍ, ພຽງແຕ່ການຢືນຢັນຈຸດນີ້ກໍຈະເຮັດໃຫ້ພວກເຂົາຈາກໄປເອງ. ນີ້ຄືແນວທາງທີ່ປະເທດປະຊາທິປະໄຕໃຊ້ເພື່ອເຂົ້າໃຈສະຖານະການທາງສາສະໜາ. ກ່ອນໜ້ານີ້ກໍໄດ້ກ່າວເຖິງວ່າ ມະນຸດຊາດມີຄວາມຊັບຊ້ອນຫຼາຍ. ແມ່ນຫຍັງຄືເຫດຜົນຂອງຄວາມຊັບຊ້ອນຂອງມະນຸດຊາດ? ມັນບໍ່ໄດ້ມາຈາກຄວາມຊົ່ວຮ້າຍຂອງມະນຸດຊາດບໍ? (ແມ່ນແລ້ວ.) ຄວາມຊົ່ວຮ້າຍຂອງມະນຸດຊາດເກີດຂຶ້ນໄດ້ແນວໃດ? ເປັນຫຍັງຈຶ່ງເວົ້າວ່າມະນຸດຊາດຊົ່ວຮ້າຍ? ກໍເພາະວ່າຊາຕານໄດ້ເຮັດໃຫ້ມະນຸດຊາດເສື່ອມຊາມເລິກເກີນໄປ. ຄຳເວົ້າພື້ນໆເວົ້າວ່າແນວໃດ? ກໍຄືຊາຕານໄດ້ປ່ຽນຄົນໃຫ້ກາຍເປັນມານຮ້າຍ; ມະນຸດຊາດທັງໝົດຢູ່ພາຍໃຕ້ການປົກຄອງຂອງມານຮ້າຍ, ມີມານຮ້າຍທັງໃຫຍ່ ແລະ ນ້ອຍຫຼາຍເກີນໄປ, ສະນັ້ນ ສະຖານທີ່ທີ່ຜູ້ຄົນເຕົ້າໂຮມກັນຈຶ່ງກາຍເປັນເມືອງຂອງມານຮ້າຍ. ເມື່ອມີມານຮ້າຍຫຼາຍໂຕມາເຕົ້າໂຮມກັນ, ມັນກໍຈະຊັບຊ້ອນ; ພວກມັນສາມາດກະທຳຄວາມຊົ່ວທຸກປະເພດ ແລະ ເຂົ້າຮ່ວມໃນກິດຈະກຳທີ່ຊົ່ວຊ້າທຸກຮູບແບບ. ເພາະວ່າມານຮ້າຍທັງໝົດລ້ວນແຕ່ຊົ່ວຮ້າຍ ແລະ ມີການຂັດແຍ່ງກັນໃນທ່າມກາງພວກມັນຢູ່ສະເໝີ ແລະ ພວກມັນບໍ່ສາມາດເຂົ້າກັນໄດ້ເລີຍ, ສິ່ງນີ້ຈຶ່ງເຮັດໃຫ້ເລື່ອງຕ່າງໆຊັບຊ້ອນ. ເມື່ອຄົນທີ່ເຊື່ອໃນພຣະເຈົ້າຢ່າງແທ້ຈິງມາເຕົ້າໂຮມກັນ, ມັນກໍຈະຮຽບງ່າຍກວ່າຫຼາຍ; ພວກເຂົາທຸກຄົນເຕັມໃຈທີ່ຈະອ່ານພຣະທຳຂອງພຣະເຈົ້າ ແລະ ດຳລົງຊີວິດຄຣິສຕະຈັກ ແລະ ພວກເຂົາທຸກຄົນກໍມັກການປະຕິບັດໜ້າທີ່ຂອງຕົນ ແລະ ເຂົ້າຮ່ວມໃນໜ້າວຽກທີ່ເໝາະສົມ. ພວກເຂົາບໍ່ໄດ້ເຂົ້າຮ່ວມໃນກິດຈະກຳທີ່ຄົດໂກງ ແລະ ຊົ່ວຊ້າ. ຢ່າງຫຼາຍທີ່ສຸດ, ພວກເຂົາອາດຈະເປີດເຜີຍຄວາມເສື່ອມຊາມບາງຢ່າງ. ມີພຽງຄົນເຊັ່ນນີ້ເທົ່ານັ້ນທີ່ສາມາດບັນລຸຄວາມລອດພົ້ນຜ່ານຄວາມເຊື່ອໃນພຣະເຈົ້າ. ມານຮ້າຍບໍ່ສາມາດໄດ້ຮັບຄວາມລອດພົ້ນຜ່ານຄວາມເຊື່ອໃນພຣະເຈົ້າໄດ້ເລີຍ ເພາະວ່າທຳມະຊາດປ່ຽນແປງບໍ່ໄດ້. ເຖິງແມ່ນວ່າມານຮ້າຍຈະເຊື່ອໃນພຣະເຈົ້າເປັນເວລາຫຼາຍສິບປີ ຫຼື ຫຼາຍຮ້ອຍປີ, ພວກມັນກໍຈະບໍ່ປ່ຽນແປງ ເຊິ່ງເປັນຄວາມຈິງທີ່ທຸກຄົນເຫັນໄດ້. ຕອນນີ້, ຄຣິສຕະຈັກຫຼາຍແຫ່ງໄດ້ສະລ້າງຜູ້ທີ່ເປັນມານຮ້າຍອອກໄປແລ້ວ ເຊິ່ງເປັນສິ່ງທີ່ດີ ແລະ ສອດຄ່ອງກັບເຈດຕະນາຂອງພຣະເຈົ້າຢ່າງສົມບູນ. ໃນບາງຄຣິສຕະຈັກ, ເຄິ່ງໜຶ່ງຂອງຄົນເປັນມານຮ້າຍ ໃນຂະນະທີ່ໃນບາງຄຣິສຕະຈັກ, ສ່ວນໜ້ອຍເປັນມານຮ້າຍ. ມັນງ່າຍບໍທີ່ຈະດຳເນີນວຽກງານຂອງຄຣິສຕະຈັກໃນຄຣິສຕະຈັກເຊັ່ນນັ້ນ? ບໍ່ແມ່ນຢ່າງແນ່ນອນ. ຖ້າມານຮ້າຍຖືກສະລ້າງອອກໄປ, ເຫຼືອພຽງແຕ່ມະນຸດຊາດທີ່ເສື່ອມຊາມ, ວຽກງານຄຣິສຕະຈັກກໍຈະງ່າຍຂຶ້ນຫຼາຍ. ສະຖານະການທີ່ເປັນຕາອີຕົນທີ່ສຸດແມ່ນເມື່ອຜູ້ນໍາປອມ ຫຼື ພວກຕໍ່ຕ້ານພຣະຄຣິສມີອຳນາດໃນບາງຄຣິສຕະຈັກ, ໂດຍມີມານຮ້າຍຮັບໜ້າທີ່ເປັນຜູ້ນໍາ; ແລ້ວຜູ້ຄົນທີ່ພຣະເຈົ້າເລືອກໃນຄຣິສຕະຈັກເຫຼົ່ານັ້ນກໍຈະໄດ້ຮັບຄວາມທຸກທໍລະມານແທ້ໆ. ບອກເຮົາມາເບິ່ງ, ຜູ້ນໍາປອມ ຫຼື ພວກຕໍ່ຕ້ານພຣະຄຣິສທີ່ມີອຳນາດສາມາດນຳເອົາຄວາມສະຫງົບ ແລະ ຄວາມສຸກມາໃຫ້ຜູ້ຄົນທີ່ພຣະເຈົ້າເລືອກໄດ້ບໍ? ຄວາມຄິດ ແລະ ແນວຄິດຂອງຜູ້ນໍາປອມ ແລະ ຜູ້ຕໍ່ຕ້ານພຣະຄຣິສແມ່ນຊົ່ວຮ້າຍທັງໝົດ ແລະ ຂັດກັບຄວາມຈິງ. ຖ້າມີມານຮ້າຍທີ່ມີຊີວິດສິບ ຫຼື ຊາວໂຕສະໜັບສະໜູນພວກເຂົາ, ການດຳລົງຊີວິດໃນຄຣິສຕະຈັກເຊັ່ນນັ້ນກໍຄືກັບການດຳລົງຊີວິດໃນສະຖານທີ່ທີ່ມານຮ້າຍເຕົ້າໂຮມກັນ, ໃນຖ້ຳຂອງມານຮ້າຍທີ່ຖືກຄວບຄຸມໂດຍກະສັດມານຮ້າຍ; ມັນຄ້າຍຄືກັບການດຳລົງຊີວິດຢູ່ໃນເຄື່ອງບົດຊີ້ນ ເຊິ່ງກໍ່ໃຫ້ເກີດຄວາມບໍ່ສະຫງົບຕໍ່ຈິດໃຈ ແລະ ວິນຍານຂອງເຈົ້າ. ທຸກໆມື້, ສິ່ງທີ່ຄອບງຳຄວາມຄິດຂອງເຈົ້າກໍຄືເລື່ອງຕ່າງໆ ເຊັ່ນ: ຈະຕໍ່ສູ້ ຫຼື ປະທະກັບໃຜ, ຈະເປັນມິດ ແລະ ເຂົ້າໃກ້ໃຜ, ຈະຫຼີກລ່ຽງ ແລະ ລະວັງໃຜ ແລະ ອື່ນໆ; ເຈົ້າບໍ່ມີແມ່ນແຕ່ສະພາບແວດລ້ອມທີ່ສະຫງົບ, ດຳລົງຊີວິດໃນຄວາມຢ້ານ ແລະ ຄວາມຫວາດຫວັ່ນຢ່າງຕໍ່ເນື່ອງ ໂດຍບໍ່ມີຄວາມສະຫງົບແມ່ນແຕ່ໜ້ອຍດຽວ. ນີ້ບໍ່ຄືກັບການຢູ່ໃນເຄື່ອງບົດຊີ້ນບໍ? (ແມ່ນແລ້ວ.) ສັງຄົມທີ່ຊົ່ວຊ້ານີ້, ມະນຸດຊາດທີ່ຊົ່ວຊ້ານີ້, ປະຕິບັດຕໍ່ທຸກຄົນ ແລະ ທຸກກຸ່ມ ຫຼື ອົງການຈັດຕັ້ງໃນແບບດຽວກັນ ໂດຍນຳໃຊ້ຄວາມຄິດເຫັນ ແລະ ທັດສະນະດຽວກັນກັບທຸກຄົນ. ໃນລັກສະນະທີ່ຄ້າຍຄືກັນ, ພວກເຂົາກໍບໍ່ສະບາຍໃຈແມ່ນແຕ່ຕໍ່ຄຣິສຕະຈັກ ເຊິ່ງເປັນສະຖາບັນທີ່ຂ້ອນຂ້າງເປັນບວກ ໂດຍບໍ່ຍົກເວັ້ນ. ຢ່າງໃດກໍຕາມ, ວິທີການທີ່ພວກເຮົາປະຕິບັດຕໍ່ພວກເຂົາແມ່ນມີຫຼັກການ, ແມ່ນບໍ່?

ຈຸດປະສົງຂໍ້ທີເກົ້າຂອງການເຊື່ອໃນພຣະເຈົ້າ, ນັ້ນກໍຄືການຕິດຕາມກວດກາຄຣິສຕະຈັກ, ຕອນນີ້ກໍໄດ້ໂອ້ລົມກັນຈົບແລ້ວ ແລະ ເນື້ອໃນທັງໝົດຂອງໝວດທີໜຶ່ງຂອງຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກກໍໄດ້ໂອ້ລົມກັນຈົບແລ້ວໂດຍພື້ນຖານ. ການສະຫຼຸບຈຸດປະສົງຂອງຜູ້ບໍ່ເຊື່ອ ແລະ ຜູ້ທີ່ບໍ່ເຊື່ອວ່າມີພຣະເຈົ້າເຫຼົ່ານີ້ໃນຄວາມເຊື່ອຂອງພວກເຂົາໃນພຣະເຈົ້າໂດຍພື້ນຖານແລ້ວກໍກວມເອົາຈຸດເຫຼົ່ານີ້. ຈຸດປະສົງສຸດທ້າຍທີ່ໄດ້ໂອ້ລົມກັນນັ້ນມີເນື້ອໃນແຕກຕ່າງຈາກຂໍ້ກ່ອນໜ້ານີ້ໜ້ອຍໜຶ່ງ. ເມື່ອຜູ້ທີ່ຕິດຕາມກວດກາຄຣິສຕະຈັກແຊກຊຶມເຂົ້າມາໃນຄຣິສຕະຈັກ, ພວກເຂົາບໍ່ແມ່ນມາເພື່ອຫາຢູ່ຫາກິນ, ສະຖານະ ຫຼື ຄວາມສະດວກສະບາຍໃນຊີວິດ ແລະ ການເຮັດວຽກ ແຕ່ມາດ້ວຍຈຸດປະສົງທາງການເມືອງ. ບໍ່ວ່າຈຸດປະສົງຂອງພວກເຂົາຈະເປັນແນວໃດກໍຕາມ, ເມື່ອໃດທີ່ພວກເຮົາເບິ່ງທະລຸ ແລະ ແຍກແຍະພວກເຂົາໄດ້, ພວກເຮົາກໍຄວນດໍາເນີນການທີ່ເໝາະສົມໂດຍທັນທີ, ກຳຈັດ ແລະ ຂັບໄລ່ບຸກຄົນເຫຼົ່ານີ້ອອກ, ບໍ່ອະນຸຍາດໃຫ້ພວກເຂົາລີ້ຢູ່ໃນຄຣິສຕະຈັກເປັນເວລາດົນຢ່າງເດັດຂາດ. ນີ້ແມ່ນໜ້າວຽກທີ່ສຳຄັນສຳລັບຜູ້ນໍາ ແລະ ຜູ້ເຮັດວຽກ. ໂດຍອີງໃສ່ຈຸດປະສົງຂອງພວກເຂົາໃນການເຊື່ອໃນພຣະເຈົ້າ, ໃຫ້ແຍກແຍະ ແລະ ຕັດສິນວ່າໃຜເປັນອ້າຍເອື້ອຍນ້ອງທີ່ແທ້ຈິງ ເຊິ່ງກໍຄືຜູ້ຄົນທີ່ພຣະເຈົ້າເລືອກ ແລະ ໃຜເປັນຄົນຊົ່ວຊ້າປະເພດຕ່າງໆທີ່ຄຣິສຕະຈັກຄວນກຳຈັດ ແລະ ຂັບໄລ່ອອກ; ໃຫ້ລະບຸຄົນຊົ່ວຊ້າເຫຼົ່ານີ້ໂດຍທັນທີ ແລະ ຈາກນັ້ນກໍໃຫ້ນຳໃຊ້ແນວທາງທີ່ເໝາະສົມໂດຍທັນທີ ເພື່ອກຳຈັດ ແລະ ຂັບໄລ່ພວກເຂົາອອກ. ນີ້ຄືໝວດທີໜຶ່ງຂອງການແຍກແຍະ ແລະ ການຈັດແບ່ງຄົນຊົ່ວຊ້າປະເພດຕ່າງໆ: ຈຸດປະສົງຂອງຄົນເຮົາໃນການເຊື່ອໃນພຣະເຈົ້າ. ພວກເຮົາໄດ້ໂອ້ລົມກັນກ່ຽວກັບເລື່ອງນີ້ຈົບແລ້ວ.

II. ໂດຍອີງໃສ່ຄວາມເປັນມະນຸດ

ຕອນນີ້ພວກເຮົາຈະມາໂອ້ລົມກັນກ່ຽວກັບໝວດທີສອງ ເຊິ່ງນັ້ນກໍຄືຄວາມເປັນມະນຸດ. ໂດຍຜ່ານການສະແດງອອກທາງດ້ານຄວາມເປັນມະນຸດຂອງບຸກຄົນ, ພວກເຮົາຈະແຍກແຍະ ແລະ ຕັດສິນວ່າບຸກຄົນຜູ້ນີ້ເຊື່ອໃນພຣະເຈົ້າຢ່າງແທ້ຈິງ ຫຼື ບໍ່ ແລະ ພວກເຂົາເໝາະສົມທີ່ຈະຢູ່ໃນຄຣິສຕະຈັກຕໍ່ໄປ ຫຼື ບໍ່. ອີງຕາມການສະແດງອອກ ແລະ ການເປີດໂປງຄວາມເປັນມະນຸດຂອງພວກເຂົາ ແລະ ແກ່ນແທ້ຂອງຄວາມເປັນມະນຸດຂອງພວກເຂົາ, ຖ້າຫາກວ່າ ພວກເຂົາບໍ່ແມ່ນອ້າຍເອື້ອຍນ້ອງທີ່ແທ້ຈິງ, ບໍ່ເໝາະສົມທີ່ຈະຢູ່ໃນຄຣິສຕະຈັກ ແລະ ການມີຢູ່ຂອງພວກເຂົາກໍລົບກວນອ້າຍເອື້ອຍນ້ອງ ແລະ ຕາມພຶດຕິກຳຂອງພວກເຂົາ, ພວກເຂົາແມ່ນຈັດຢູ່ໃນກຸ່ມຄົນທີ່ຄວນຖືກກຳຈັດ ຫຼື ຂັບໄລ່ອອກຈາກຄຣິສຕະຈັກ, ຄຣິສຕະຈັກກໍຄວນວາງແຜນການທີ່ສອດຄ່ອງກັນໂດຍໄວ ເພື່ອກຳຈັດ ຫຼື ຂັບໄລ່ບຸກຄົນເຫຼົ່ານີ້ອອກໄປ. ການໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກແມ່ນກ່ຽວກັບການກຳຈັດອອກ ຫຼື ການຂັບໄລ່ຄົນຊົ່ວຊ້າທຸກປະເພດ. ເມື່ອເບິ່ງຜ່ານມຸມມອງຂອງຄວາມເປັນມະນຸດ, ຄວາມເປັນມະນຸດຂອງບຸກຄົນເຫຼົ່ານີ້ແມ່ນບໍ່ດີ ແລະ ຊົ່ວຊ້າຢ່າງແນ່ນອນ; ເວົ້າແບບພາສາຊາວບ້ານກໍຄື ພວກເຂົາເປັນຄົນບໍ່ດີ. ໂດຍອີງໃສ່ການສະແດງອອກທາງດ້ານຄວາມເປັນມະນຸດຂອງພວກເຂົາ, ພວກເຂົາຄວນຖືກກຳຈັດອອກ ຫຼື ຂັບໄລ່ອອກຈາກຄຣິສຕະຈັກ ເພື່ອປ້ອງກັນບໍ່ໃຫ້ພວກເຂົາສືບຕໍ່ກໍ່ໃຫ້ເກີດການລົບກວນໃນຄຣິສຕະຈັກ ແລະ ສົ່ງຜົນກະທົບຕໍ່ຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກຂອງຜູ້ຄົນທີ່ພຣະເຈົ້າເລືອກ ແລະ ການປະຕິບັດໜ້າທີ່ຂອງພວກເຂົາ. ສະນັ້ນ, ພວກເຮົາຈະຕັດສິນຄວາມເປັນມະນຸດຂອງບຸກຄົນວ່າດີ ຫຼື ຊົ່ວ ໂດຍຜ່ານການສະແດງອອກໃດແດ່ ແລ້ວຈຶ່ງຕັດສິນໃຈວ່າຄຣິສຕະຈັກຄວນກຳຈັດພວກເຂົາອອກ ຫຼື ຂັບໄລ່ພວກເຂົາ ຫຼື ບໍ່? ໝວດທີສອງ ເຊິ່ງກໍຄືຄວາມເປັນມະນຸດ, ເມື່ອສະຫຼຸບແລ້ວກໍລວມມີຫຼາຍຂໍ້ ແຕ່ກ່ອນອື່ນ ໃຫ້ໂອ້ລົມກັນໃນຂໍ້ທຳອິດກ່ອນ.

1. ມັກບິດເບືອນຄວາມຈິງ ແລະ ສ້າງເລື່ອງ

ຂໍ້ທຳອິດແມ່ນກ່ຽວກັບຜູ້ທີ່ມັກມັກບິດເບືອນຄວາມຈິງ ແລະ ສ້າງເລື່ອງ. ແນ່ນອນວ່າພວກເຈົ້າທຸກຄົນເຄີຍເຫັນຄົນປະເພດນີ້ເລື້ອຍໆ. ການສະແດງອອກຫຼັກຂອງການມັກມັກບິດເບືອນຄວາມຈິງ ແລະ ສ້າງເລື່ອງແມ່ນຫຍັງ? ມັນຄືການເວົ້າຈາໂດຍບໍ່ມີຫຼັກການ, ມັກກໍ່ຄວາມຂັດແຍ່ງຢູ່ສະເໝີດ້ວຍເຈດຕະນາ ແລະ ຈຸດປະສົງ ເຊິ່ງກໍ່ໃຫ້ເກີດຜົນກະທົບໃນທາງລົບ. ມັນຊັດເຈນວ່າ ຄົນປະເພດນີ້ມີບັນຫາຮ້າຍແຮງກ່ຽວກັບຄຳເວົ້າຂອງພວກເຂົາ ເຊິ່ງມີຮາກເຫງົ້າມາຈາກອຸປະນິໄສທີ່ບໍ່ດີ ແລະ ການຂາດຄວາມເປັນມະນຸດ, ເຮັດໃຫ້ພວກເຂົາມັກບິດເບືອນຄວາມຈິງ ແລະ ສ້າງເລື່ອງ. ເມື່ອເບິ່ງຈາກມຸມມອງຂອງຄຳສັບນີ້, “ບິດເບືອນຄວາມຈິງ ແລະ ສ້າງເລື່ອງ” ໝາຍເຖິງການອ້າງຢູ່ສະເໝີວ່າສິ່ງທີ່ເປັນຄວາມຈິງຄືຄວາມເທັດ ແລະ ສິ່ງທີ່ເປັນຄວາມເທັດຄືຄວາມຈິງ; ມັນຄືການປ່ຽນດຳໃຫ້ເປັນຂາວ ແລະ ແມ່ນແຕ່ການເສີມແຕ່ງຄວາມຈິງດ້ວຍລາຍລະອຽດທີ່ບໍ່ເປັນຈິງ, ການກ່າວຫາແບບລອຍໆ, ການຕັດສິນໂດຍບໍ່ມີມູນຄວາມຈິງ ແລະ ເວົ້າໄປຕາມໃຈ. ຄົນປະເພດນີ້ບໍ່ເຄີຍເວົ້າເຖິງສິ່ງຕ່າງໆໃນດ້ານບວກ; ສິ່ງທີ່ພວກເຂົາເວົ້າບໍ່ໄດ້ສ້າງສາຜູ້ຄົນ ແລະ ບໍ່ມີປະໂຫຍດ ຫຼື ຊ່ວຍເຫຼືອຜູ້ຄົນໄດ້ເລີຍ. ໃນລະຫວ່າງການພົວພັນ, ຕິດຕໍ່ ແລະ ສື່ສານກັບພວກເຂົາ, ການຟັງພວກເຂົາເວົ້າມັກຈະເຮັດໃຫ້ຈິດໃຈຂອງຜູ້ຄົນຕົກຢູ່ໃນຄວາມມືດ ແລະ ຄວາມຂຸ່ນມົວ, ແມ່ນແຕ່ເຮັດໃຫ້ພວກເຂົາສູນເສຍສັດທາໃນຄວາມເຊື່ອຂອງຕົນ, ຈົນບໍ່ມີໃຈທີ່ຈະເຊື່ອໃນພຣະເຈົ້າ ແລະ ບໍ່ສາມາດເຮັດໃຫ້ຈິດໃຈສະຫງົບໄດ້ໃນລະຫວ່າງການເຂົ້າເຝົ້າຝ່າຍວິນຍານ ແລະ ການເຕົ້າໂຮມ. ພວກເຂົາມັກຈະບໍ່ສະຫງົບທາງຈິດໃຈ ແລະ ຈິດວິນຍານຍ້ອນຄຳກ່າວອ້າງກ່ຽວກັບສິ່ງທີ່ຖືກ ແລະ ຜິດ ແລະ ຄຳນິນທາທີ່ບຸກຄົນດັ່ງກ່າວເຜີຍແຜ່ ແລະ ເລີ່ມເບິ່ງທຸກຄົນໃນດ້ານລົບ ແລະ ເຫັນແຕ່ຂໍ້ບົກຜ່ອງຂອງຄົນອື່ນ. ເລື້ອຍຄັ້ງທີ່ຫຼັງຈາກທີ່ໄດ້ຍິນການບິດເບືອນຄວາມຈິງ ແລະ ສ້າງເລື່ອງ, ແນວຄິດທີ່ເປັນປົກກະຕິຂອງຜູ້ຄົນກໍຖືກລົບກວນ, ແລະ ແມ່ນແຕ່ທັດສະນະທີ່ຖືກຕ້ອງຂອງພວກເຂົາຕໍ່ເລື່ອງຕ່າງໆກໍຖືກລົບກວນ ເຊິ່ງເຮັດໃຫ້ພວກເຂົາແຍກແຍະໄດ້ຍາກວ່າສິ່ງໃດຖືກ ແລະ ສິ່ງໃດຜິດ. ຜູ້ທີ່ຂາດການແຍກແຍະມັກຈະຖືກຊັກຈູງ ແລະ ຕົກຢູ່ໃນການລໍ້ລວງໂດຍບໍ່ຮູ້ຕົວ ຍ້ອນບາງສິ່ງທີ່ກ່າວໂດຍຄົນທີ່ມັກບິດເບືອນຄວາມຈິງ ແລະ ສ້າງເລື່ອງ. ພວກເຂົາຄິດວ່າ “ຄົນເຫຼົ່ານັ້ນບໍ່ໄດ້ທຳຮ້າຍໃຜ, ພວກເຂົາເຂົ້າຮ່ວມການເຕົ້າໂຮມຢ່າງເປັນປົກກະຕິ, ບາງຄັ້ງພວກເຂົາກໍຍັງໃຫ້ທານ ແລະ ຊ່ວຍເຫຼືອຄົນອື່ນ ແລະ ບໍ່ໄດ້ເຮັດຫຍັງທີ່ບໍ່ດີ”. ຢ່າງໃດກໍຕາມ, ຜົນທີ່ຕາມມາຈາກການພົວພັນກັບບຸກຄົນດັ່ງກ່າວແມ່ນເລື້ອຍຄັ້ງທີ່ພວກເຂົາຕົກຢູ່ໃນບັນຫາເລື່ອງຖືກຜິດ ແລະ ຕົກຢູ່ໃນການລໍ້ລວງ ແລະ ພວກເຂົາກໍຕົກຢູ່ໃນບັນຫາຄວາມສຳພັນທາງອາລົມທີ່ສັບສົນ ແລະ ຄວາມສຳພັນລະຫວ່າງບຸກຄົນທີ່ບໍ່ຖືກຕ້ອງ. ຄົນທີ່ມັກບິດເບືອນຄວາມຈິງ ແລະ ສ້າງເລື່ອງເຫຼົ່ານີ້ຊ່ຽວຊານໃນການລົບກວນຄວາມສຳພັນທີ່ເໝາະສົມລະຫວ່າງຜູ້ຄົນ ແລະ ໃນການທຳລາຍຄວາມເຂົ້າໃຈທີ່ບໍລິສຸດບາງຢ່າງໃນຈິດໃຈຂອງຜູ້ຄົນ. ໃນທັດສະນະຂອງພວກເຂົາ, ບຸກຄົນໃດກໍຕາມທີ່ມີຄວາມສຳພັນທີ່ດີ ແລະ ສາມາດສະໜັບສະໜູນ ແລະ ຊ່ວຍເຫຼືອເຊິ່ງກັນ ແລະ ກັນໄດ້ ກໍຈະກາຍເປັນເປົ້າໝາຍຂອງການໂຈມຕີ ແລະ ການຕັດສິນຢ່າງລັບໆຂອງພວກເຂົາ. ໃນລັກສະນະດຽວກັນ, ໃຜກໍຕາມທີ່ປະຕິບັດໜ້າທີ່ຂອງຕົນດ້ວຍຄວາມຈົງຮັກພັກດີ ແລະ ເສຍສະລະຕົນເອງ ກໍເປັນເປົ້າໝາຍຂອງການໂຈມຕີຂອງພວກເຂົາເຊັ່ນກັນ. ບໍ່ວ່າສິ່ງໃດຈະດີ ຫຼື ເປັນບວກສໍ່າໃດ, ພວກເຂົາກໍຊອກຫາວິທີທີ່ຈະໃສ່ຮ້າຍປ້າຍສີມັນ. ພວກເຂົາວິຈານແບບມີໄນກັບທຸກເລື່ອງ, ຕ້ອງມີຄໍາເຫັນກັບທຸກເລື່ອງ ແລະ ມີທັດສະນະຂອງຕົນເອງຕໍ່ທຸກບັນຫາ. ທັດສະນະເຫຼົ່ານີ້ບໍ່ແມ່ນທັດສະນະທີ່ແທ້ຈິງເລີຍ; ຫາກແຕ່ແມ່ນການເວົ້າແບບໄຮ້ສາລະ, ເປັນການສັບສົນລະຫວ່າງຄວາມຈິງກັບຄວາມເທັດ ແລະ ປີ້ນຂາວເປັນດຳ; ເພື່ອບັນລຸເປົ້າໝາຍ ຫຼື ຍຸແຍ່ໃຫ້ຜູ້ຄົນແຕກແຍກ ຫຼື ໃສ່ຮ້າຍບາງຄົນ, ພວກເຂົາເຖິງຂັ້ນສ້າງເລື່ອງຂຶ້ນມາໂດຍເຈດຕະນາ ແລະ ບໍ່ໄດ້ໄຕ່ຕອງ ໂດຍການເສີມແຕ່ງຄວາມຈິງດ້ວຍລາຍລະອຽດທີ່ບໍ່ເປັນຈິງ ແລະ ການກ່າວຫາແບບລອຍໆ, ປັ້ນນໍ້າເປັນໂຕ. ຜູ້ທີ່ບໍ່ຮູ້ຄວາມຈິງກໍຟັງພວກເຂົາເວົ້າ ແລະ ຄິດວ່າຄຳກ່າວອ້າງຂອງພວກເຂົາເບິ່ງຄືວ່າມີເຫດຜົນ ແລະ ຄືຈະບໍ່ແມ່ນເລື່ອງຕົວະ, ດັ່ງນັ້ນຈຶ່ງຖືກນໍາພາຢ່າງຜິດໆ. ຄົນປະເພດນີ້ທີ່ມັກບິດເບືອນຄວາມຈິງ ແລະ ສ້າງເລື່ອງ ມັກວິຈານແບບມີໄນຕໍ່ເລື່ອງທີ່ເປັນບວກທຸກຢ່າງ. ເປັນຍ້ອນວ່າພວກເຂົາມີຄວາມຮູ້ສຶກຍຸຕິທຳບໍ? (ບໍ່ແມ່ນ.) ພວກເຂົາຕໍ່ຕ້ານ ແລະ ບໍ່ນັບຖືຜູ້ທີ່ປະຕິບັດໜ້າທີ່ຂອງຕົນຢ່າງຫ້າວຫັນ, ຜູ້ທີ່ຈົງຮັກພັກດີ, ຜູ້ທີ່ເສຍສະລະຕົນເອງຢ່າງກະຕືລືລົ້ນ ແລະ ຜູ້ທີ່ມີຄວາມສຳນຶກ ແລະ ເຫດຜົນ. ສະນັ້ນ, ແມ່ນຫຍັງຄືເຫດຜົນຂອງການເວົ້າຈາແບບບໍ່ໄຕ່ຕອງຂອງບຸກຄົນເຫຼົ່ານີ້? ຮາກເຫງົ້າຂອງມັນຢູ່ໃສ? ເປັນຫຍັງພວກເຂົາຈຶ່ງມັກບິດເບືອນຄວາມຈິງ ແລະ ສ້າງເລື່ອງຢູ່ສະເໝີ? (ເພາະວ່າຄວາມເປັນມະນຸດຂອງພວກເຂົາບໍ່ດີ.) ຖືກຕ້ອງ; ມັນເປັນຍ້ອນຄວາມເປັນມະນຸດທີ່ບໍ່ດີ. ຖ້າຄວາມເປັນມະນຸດຂອງພວກເຂົາດີ, ພວກເຂົາກໍຈະບໍ່ບິດເບືອນຄວາມຈິງ ແລະ ສ້າງເລື່ອງ. ການເວົ້າຄວນອີງໃສ່ຄວາມສຳນຶກ ແລະ ເຫດຜົນ; ຄົນເຮົາບໍ່ຄວນເວົ້າທິດສະດີທີ່ບິດເບືອນ ແລະ ຄຳສອນນອກຮີດໄດ້ຕະຫຼອດເວລາ. ຮາກເຫງົ້າຂອງການບິດເບືອນຄວາມຈິງ ແລະ ສ້າງເລື່ອງແມ່ນຄວາມເປັນມະນຸດທີ່ບໍ່ດີ. ບໍ່ວ່າຄົນປະເພດນີ້ຈະເວົ້າຫຍັງກໍມີລົດຊາດທີ່ບໍ່ດີ; ເວົ້າແບບເບົາໆກໍຄື ພວກເຂົາກຳລັງຕັດສິນຄົນອື່ນ ແຕ່ທີ່ຈິງແລ້ວ ຄຳເວົ້າຂອງພວກເຂົາມີສ່ວນປະກອບຂອງເຈດຕະນາຮ້າຍທີ່ຈະປະນາມ ແລະ ສາບແຊ່ງ ແລະ ມີເຄົ້າຂອງການຍຸຍົງ, ຄວາມອິດສາ, ການຕໍ່ຕ້ານ, ຄວາມກຽດຊັງ ແລະ ແມ່ນແຕ່ເປັນການຊໍ້າເຕີມຄົນທີ່ກຳລັງລົ້ມ. ສະຫຼຸບກໍຄື ສິ່ງເຫຼົ່ານີ້ແມ່ນລັກສະນະຕົ້ນຕໍຂອງການບິດເບືອນຄວາມຈິງ ແລະ ສ້າງເລື່ອງຂອງພວກເຂົາ. ນອກເໜືອຈາກລັກສະນະເຫຼົ່ານີ້, ບຸກຄົນດັ່ງກ່າວຍັງມີລັກສະນະລວມອີກຢ່າງໜຶ່ງຄື: ພວກເຂົາຄຽດແຄ້ນຄົນທີ່ມີສິ່ງທີ່ພວກເຂົາຂາດ ແລະ ຫົວຂວັນຄົນທີ່ຂາດໃນສິ່ງທີ່ພວກເຂົາມີ. ຄວາມເປັນມະນຸດຂອງພວກເຂົາດີບໍ? (ບໍ່ດີ.) ບຸກຄົນປະເພດນີ້ ທີ່ຄຽດແຄ້ນຄົນທີ່ມີສິ່ງທີ່ພວກເຂົາຂາດ ແລະ ຫົວຂວັນຄົນທີ່ຂາດໃນສິ່ງທີ່ພວກເຂົາມີ ຈະຮູ້ສຶກອິດສາໃຜກໍຕາມທີ່ດີກວ່າພວກເຂົາ ແລະ ເວົ້າຮ້າຍພວກເຂົາລັບຫຼັງ, ຕັດສິນ ແລະ ປະນາມພວກເຂົາ; ໃນຂະນະດຽວກັນ, ຖ້າໃຜດ້ອຍກວ່າພວກເຂົາ, ພວກເຂົາກໍຈະເບະປາກແລ້ວຫົວຂວັນ, ພ້ອມທີ່ຈະເຍາະເຍີ້ຍ, ສຽດສີ ແລະ ດູຖູກຄົນຜູ້ນັ້ນ. ພວກເຂົາບໍ່ສາມາດເຂົ້າໃຈເລື່ອງໃດໆໄດ້ຢ່າງຖືກຕ້ອງ ຫຼື ປະຕິບັດຕໍ່ມັນໂດຍອີງໃສ່ສິນທຳພື້ນຖານຂອງມະນຸດ. ພວກເຂົາບໍ່ຈຳເປັນຕ້ອງອວຍພອນໃຜ ແລະ ທັງບໍ່ຈຳເປັນຕ້ອງປາດຖະໜາດີຕໍ່ໃຜ ຫຼື ປາດຖະໜາໃຫ້ທຸກຢ່າງເປັນໄປຕາມທີ່ພວກເຂົາຕ້ອງການ ຫຼື ປາດຖະໜາໃຫ້ພວກເຂົາຍ່າງໃນທາງທີ່ຖືກຕ້ອງ; ແຕ່ຢ່າງໜ້ອຍທີ່ສຸດ, ພວກເຂົາຄວນປະເມີນຄົນອື່ນຢ່າງຖືກຕ້ອງໂດຍບໍ່ມີເຈດຕະນາຮ້າຍ. ພວກເຂົາບໍ່ສາມາດເຮັດໄດ້ແມ່ນແຕ່ເທົ່ານີ້. ແມ່ນຫຍັງຄືເຫດຜົນທີ່ຢູ່ເບື້ອງຫຼັງການບິດເບືອນຄວາມຈິງ ແລະ ສ້າງເລື່ອງຂອງພວກເຂົາ? ເຫັນໄດ້ຢ່າງຊັດເຈນວ່າ ໂດຍຜ່ານຄຳເວົ້າຂອງພວກເຂົາ ແລະ ໂດຍຜ່ານທັດສະນະຄະຕິຂອງພວກເຂົາຕໍ່ຄົນອື່ນ ແລະ ໂດຍຜ່ານສິ່ງທີ່ພວກເຂົາຄິດ ແລະ ວິທີທີ່ພວກເຂົາປະຕິບັດຕໍ່ຄົນອື່ນໃນສ່ວນເລິກຂອງຈິດໃຈຂອງພວກເຂົາ, ເປັນທີ່ປະຈັກແຈ້ງວ່າຄວາມເປັນມະນຸດຂອງຄົນປະເພດນີ້ແມ່ນມີເຈດຕະນາຮ້າຍ. ເຖິງແມ່ນວ່າຄົນປະເພດນີ້ຈະໃຊ້ພຽງແຕ່ປາກຂອງພວກເຂົາເພື່ອບິດເບືອນຄວາມຈິງ ແລະ ສ້າງເລື່ອງ ແຕ່ເບື້ອງຫຼັງການກະທຳເຫຼົ່ານີ້ກໍມີການບັນລຸຜົນ ແລະ ເປົ້າໝາຍທີ່ພວກເຂົາປາດຖະໜາຈະບັນລຸ, ພ້ອມທັງມຸມມອງ ແລະ ທັດສະນະທີ່ແທ້ຈິງຂອງພວກເຂົາຕໍ່ຜູ້ຄົນ ແລະ ເລື່ອງຕ່າງໆ ໃນສ່ວນເລິກຂອງຈິດໃຈຂອງພວກເຂົາ. ໂດຍຍັງບໍ່ເວົ້າເຖິງວ່າຜູ້ທີ່ມັກບິດເບືອນຄວາມຈິງ ແລະ ສ້າງເລື່ອງຈະຢັ່ງຮູ້ຄວາມຈິງໄດ້ດີສໍ່າໃດ ແລະ ພວກເຂົາເປັນຄົນທີ່ຮັກຄວາມຈິງ ຫຼື ບໍ່, ໂດຍອີງໃສ່ລັກສະນະນີ້ຂອງຄວາມເປັນມະນຸດຂອງພວກເຂົາ, ການມັກບິດເບືອນຄວາມຈິງ ແລະ ສ້າງເລື່ອງ, ພວກເຂົາຈະສາມາດມີອິດທິພົນທີ່ດີ ຫຼື ເປັນບວກຕໍ່ອ້າຍເອື້ອຍນ້ອງໃນຄຣິສຕະຈັກໄດ້ບໍ? (ບໍ່ໄດ້.) ບໍ່ໄດ້ຢ່າງເດັດຂາດ!

ໃຫ້ເບິ່ງຕົວຢ່າງທີ່ສະເພາະເຈາະຈົງ ເພື່ອເບິ່ງວ່າຄົນທີ່ມັກບິດເບືອນຄວາມຈິງ ແລະ ສ້າງເລື່ອງມີການສະແດງອອກແນວໃດ. ຕົວຢ່າງ: ສົມມຸດວ່າມີເອື້ອຍນ້ອງຄົນໜຶ່ງທີ່ຄອບຄົວຂອງລາວຮັ່ງມີຫຼາຍ ແຕ່ເພື່ອເທດສະໜາພຣະກິດຕິຄຸນ ແລະ ເປັນພະຍານກ່ຽວກັບພຣະເຈົ້າ, ລາວໄດ້ປະຖິ້ມຄວາມສຸກສະບາຍທາງເນື້ອໜັງ ແລະ ອອກຈາກບ້ານເພື່ອປະຕິບັດໜ້າທີ່ຂອງຕົນ. ຈົ່ງບອກເຮົາເບິ່ງວ່າ ຄົນທຳມະດາຈະເບິ່ງສະຖານະການນີ້ແນວໃດ? ພວກເຂົາຈະບໍ່ເຫຼື້ອມໃສ ແລະ ອິດສາລາວບໍ? ຢ່າງໜ້ອຍທີ່ສຸດ, ພວກເຂົາກໍຈະຄິດວ່າເອື້ອຍນ້ອງຄົນນັ້ນເປັນຕາໜ້າສັນລະເສີນ ແລະ ສົມຄວນທີ່ຈະເອົາເປັນແບບຢ່າງ ທີ່ສາມາດເສຍສະລະຄວາມສຸກສະບາຍທາງເນື້ອໜັງເພື່ອປະຕິບັດໜ້າທີ່ຂອງຕົນ. ແຕ່ຄົນທີ່ມັກບິດເບືອນຄວາມຈິງ ແລະ ສ້າງເລື່ອງຈະມີຄໍາເຫັນກ່ຽວກັບລາວແນວໃດ? ພວກເຂົາເວົ້າວ່າ: “ລາວປະຖິ້ມຊີວິດຄົນຮັ່ງມີເພື່ອອອກໄປເທດສະໜາພຣະກິດຕິຄຸນໝົດມື້; ຖ້າລາວຍັງເປັນແບບນີ້ຕໍ່ໄປ, ອີກບໍ່ດົນຜົວຂອງລາວກໍຈະໄລ່ລາວອອກ! ການເຊື່ອໃນພຣະເຈົ້າບໍ່ແມ່ນເພື່ອຮັບພອນ ແລະ ມີຄວາມສຸກບໍ? ເບິ່ງລາວແມ້, ມີພອນແຕ່ບໍ່ຮູ້ຈັກເພີດເພີນກັບພອນ, ປະຖິ້ມຄອບຄົວ ແລະ ອາຊີບຂອງຕົນເພື່ອປະຕິບັດໜ້າທີ່ຢ່າງສຸດໃຈ; ມັນບໍ່ແມ່ນເລື່ອງໂງ່ຈ້າບໍ? ຖ້າຄອບຄົວຂອງຂ້ອຍຮັ່ງມີຂະໜາດນັ້ນ, ຂ້ອຍກໍຈະຢູ່ເຮືອນເພີດເພີນກັບຊີວິດຂອງຂ້ອຍ”. ຈົ່ງບອກເຮົາເບິ່ງວ່າ ໃນຄຳເວົ້າເຫຼົ່ານັ້ນມີປະໂຫຍກໃດທີ່ສອດຄ່ອງກັບຄວາມເປັນມະນຸດ, ທີ່ສ້າງສາຜູ້ອື່ນບໍ? (ບໍ່ມີ.) ຜູ້ທີ່ມີການແຍກແຍະ, ເມື່ອໄດ້ຍິນດັ່ງນີ້, ກໍຈະຄິດວ່າ: “ນີ້ບໍ່ແມ່ນການບິດເບືອນຄວາມຈິງບໍ? ການທີ່ຜູ້ເຊື່ອປະຖິ້ມທຸກສິ່ງເພື່ອເສຍສະລະຕົນເອງເພື່ອພຣະເຈົ້າ ແລະ ບໍ່ໄລ່ຕາມຫາຄວາມສຸກທາງວັດຖຸແມ່ນສິ່ງທີ່ເປັນບວກໂດຍທຳມະຊາດ ແຕ່ພວກເຂົາພັດປະນາມມັນ”. ຖ້າຄົນທີ່ບໍ່ມີການແຍກແຍະໄດ້ຍິນຄຳເວົ້ານີ້, ພວກເຂົາກໍຈະຖືກນໍາພາຢ່າງຜິດໆ ແລະ ຖືກລົບກວນ; ຄວາມກະຕືລືລົ້ນໃນການເຊື່ອໃນພຣະເຈົ້າ ແລະ ຄວາມກະຕືລືລົ້ນໃນການປະຖິ້ມສິ່ງຕ່າງໆ ແລະ ເສຍສະລະຕົນເອງເພື່ອປະຕິບັດໜ້າທີ່ຂອງພວກເຂົາກໍຈະຫຼຸດລົງໄປຫຼາຍສ່ວນໃນທັນທີ. ເຖິງແມ່ນວ່າ ຄໍາເວົ້າຂອງຜູ້ທີ່ມັກບິດເບືອນຄວາມຈິງ ແລະ ສ້າງເລື່ອງແມ່ນມີໜ້ອຍ ແຕ່ຜົນກະທົບທາງລົບທີ່ພວກມັນມີຕໍ່ຄົນອື່ນແມ່ນມີຫຼາຍ ເຊິ່ງພຽງພໍທີ່ຈະເຮັດໃຫ້ບາງຄົນຮູ້ສຶກໃນທາງລົບໃນໄລຍະໜຶ່ງ ແລະ ບໍ່ສາມາດຟື້ນຕົວໄດ້. ມັນບໍ່ແມ່ນແບບນີ້ບໍ? (ແມ່ນແລ້ວ.) ຄຳເວົ້າພຽງບໍ່ເທົ່າໃດຄຳທີ່ຟັງເບິ່ງຄືວ່າເປັນໄປໄດ້ກໍສາມາດເປັນພິດຕໍ່ບາງຄົນໄດ້ເມື່ອໄດ້ຍິນພວກມັນ. ມັນບອກຫຍັງກ່ຽວກັບຄວາມເປັນມະນຸດຂອງຜູ້ທີ່ສາມາດເວົ້າຄຳເວົ້າທີ່ເປັນພິດເຊັ່ນນັ້ນ? (ມັນບໍ່ດີ.) ມີປະໂຫຍກໃດໃນຄຳເວົ້າຂອງພວກເຂົາທີ່ສາມາດເພີ່ມສັດທາຂອງຄົນເຮົາໄດ້ຫຼັງຈາກທີ່ໄດ້ຍິນ? (ບໍ່ມີ.) ຄຳເວົ້າທັງໝົດນີ້ແມ່ນຫຍັງ? ເວົ້າໂດຍລວມແລ້ວ, ມັນລ້ວນແຕ່ເປັນຄຳເວົ້າຂອງຜູ້ບໍ່ເຊື່ອ; ບໍ່ມີແມ່ນແຕ່ປະໂຫຍກດຽວທີ່ຜູ້ຕິດຕາມພຣະເຈົ້າຄວນເວົ້າ. ເວົ້າໃຫ້ລະອຽດກວ່ານັ້ນກໍຄື ບໍ່ມີແມ່ນແຕ່ປະໂຫຍກດຽວທີ່ຄົນເຫຼົ່ານີ້ເວົ້າທີ່ສະທ້ອນເຖິງຄວາມເປັນມະນຸດ. ການຂາດຄວາມເປັນມະນຸດໝາຍຄວາມວ່າແນວໃດ? ມັນໝາຍເຖິງການບໍ່ມີແມ່ນແຕ່ສິນທຳ. ການຂາດສິນທຳໝາຍຄວາມວ່າແນວໃດ? ເອື້ອຍນ້ອງຄົນນັ້ນມີເງື່ອນໄຂການເປັນຢູ່ທີ່ດີ ແລະ ຄອບຄົວທີ່ຮັ່ງມີ ແລະ ທັດສະນະຄະຕິຂອງຄົນເຫຼົ່ານີ້ເປັນແນວໃດ? ມັນເປັນພຽງແຕ່ຄວາມອິດສາແລ້ວກໍອວຍພອນ ແລະ ແລ້ວໄປບໍ? (ບໍ່ແມ່ນ.) ແລ້ວທັດສະນະຄະຕິຂອງພວກເຂົາແມ່ນຫຍັງ? ຄວາມອິດສາ, ຄວາມເຄືອງໃຈ, ຄວາມຄຽດແຄ້ນ ແລະ ການຈົ່ມວ່າໃນໃຈວ່າ: “ລາວສົມຄວນມີເງິນຫຼາຍຂະໜາດນັ້ນບໍ? ເປັນຫຍັງຂ້ອຍຈຶ່ງບໍ່ມີເງິນຫຼາຍເທົ່ານັ້ນ? ເປັນຫຍັງພຣະເຈົ້າຈຶ່ງໃຫ້ພອນແກ່ລາວ ແລະ ບໍ່ໃຫ້ພອນແກ່ຂ້ອຍ?” ເອື້ອຍນ້ອງຄົນນັ້ນຮັ່ງມີ ແລະ ຈະເລີນ, ສະນັ້ນ ພວກເຂົາຈຶ່ງຮູ້ສຶກອິດສາ ແລະ ກຽດຊັງ ໂດຍບໍ່ມີຄຳເວົ້າທີ່ຊື່ນຊົມ ຫຼື ອວຍພອນຢ່າງຈິງໃຈແມ່ນແຕ່ຄຳດຽວ. ສິ່ງນີ້ສະແດງໃຫ້ເຫັນເຖິງການຂາດສິນທຳຂັ້ນພື້ນຖານຢ່າງສິ້ນເຊີງ. ເອື້ອຍນ້ອງຄົນນັ້ນຮັ່ງມີ, ພວກເຂົາກໍກຽດຊັງ, ເກືອບຈະຮອດຂັ້ນພະຍາຍາມປຸ້ນ ຫຼື ສໍ້ໂກງເອົາຊັບສິນຂອງລາວ. ຍິ່ງໄປກວ່ານັ້ນ, ເອື້ອຍນ້ອງຄົນນີ້ອາໄສຢູ່ໃນຄອບຄົວທີ່ຮັ່ງມີ ແຕ່ລາວກໍສາມາດປະຖິ້ມເງື່ອນໄຂການເປັນຢູ່ທີ່ດີ ແລະ ຄວາມສະດວກສະບາຍທາງວັດຖຸ ເພື່ອອອກໄປປະຕິບັດໜ້າທີ່ຂອງຕົນ; ສຳລັບຜູ້ມີຄວາມເຊື່ອໃນພຣະເຈົ້າ, ນີ້ແມ່ນສິ່ງທີ່ສົມຄວນໄດ້ຮັບການສະແດງຄວາມຍິນດີ, ສົມຄວນໄດ້ຮັບການຊື່ນຊົມ ແລະ ປາບປື້ມນຳ. ຜູ້ຄົນຄວນອວຍພອນລາວ ແລະ ພະຍາຍາມເຂົ້າໃກ້ລາວ ແລະ ເອົາລາວເປັນແບບຢ່າງ. ແຕ່ຄົນທີ່ມັກບິດເບືອນຄວາມຈິງ ແລະ ສ້າງເລື່ອງເຫຼົ່ານີ້ມີຫຍັງແບບນີ້ຈະເວົ້າບໍ? (ບໍ່ມີ.) ພວກເຂົາເວົ້າແນວໃດ? ທຸກປະໂຫຍກເຕັມໄປດ້ວຍຄຳເວົ້າທີ່ເຈັບແສບ ແລະ ເຄົ້າຂອງຄວາມກຽດຊັງ. ເປັນຫຍັງພວກເຂົາຈຶ່ງສາມາດເວົ້າແບບນີ້ໄດ້? ກໍເພາະວ່າພວກເຂົາບໍ່ຖືກໃຈ ແລະ ບໍ່ພໍໃຈກັບສະຖານະການຂອງຕົນເອງ, ເກັບຄວາມຄຽດແຄ້ນໄວ້, ດັ່ງນັ້ນພວກເຂົາຈຶ່ງລະບາຍຄວາມໃຈຮ້າຍໃສ່ເອື້ອຍນ້ອງທີ່ຮັ່ງມີຄົນນີ້. ໃນຖານະຜູ້ເຊື່ອໃນພຣະເຈົ້າ, ຄົນເຮົາຄວນຊື່ນຊົມ, ເຫຼື້ອມໃສ, ຮຽນຮູ້ ແລະ ເອົາແບບຢ່າງຜູ້ທີ່ສາມາດປະຕິບັດໜ້າທີ່ຂອງຕົນຢ່າງຈິງຈັງ ແລະ ສະແຫວງຫາຄວາມຈິງ. ແທນທີ່ຈະຮຽນຮູ້ຈາກຈຸດແຂງຂອງເອື້ອຍນ້ອງຄົນນັ້ນເພື່ອຊົດເຊີຍຈຸດອ່ອນຂອງຕົນເອງ, ຄົນເຫຼົ່ານີ້ພັດເຍາະເຍີ້ຍລາວວ່າໂງ່ ແລະ ຍັງຫວັງວ່າຜົວຂອງລາວຈະຢ່າຮ້າງລາວ; ພວກເຂົາກຳລັງລໍຖ້າເບິ່ງຄວາມລົ້ມເຫຼວຂອງລາວ. ຖ້າເອື້ອຍນ້ອງຄົນນັ້ນຖືກຜົວຢ່າຮ້າງແທ້, ພວກເຂົາກໍຈະດີໃຈແມ່ນບໍ່? ຄວາມປາດຖະໜາຂອງພວກເຂົາກໍຈະສົມຫວັງແມ່ນບໍ່? ສິ່ງນີ້ສະທ້ອນໃຫ້ເຫັນເຖິງຄວາມຮູ້ສຶກທີ່ແທ້ຈິງຂອງພວກເຂົາ ແລະ ທັງເຈດຕະນາ ແລະ ຈຸດປະສົງຂອງພວກເຂົາ. ພວກເຂົາບໍ່ປາດຖະໜາດີຕໍ່ຄົນອື່ນ; ການເຫັນໃຜກໍຕາມທີ່ເຮັດໄດ້ດີ ຫຼື ດີກວ່າພວກເຂົາ ກໍເຮັດໃຫ້ພວກເຂົາເຕັມໄປດ້ວຍຄວາມອິດສາ ແລະ ຄວາມກຽດຊັງ. ບໍ່ວ່າສັດທາຂອງຄົນອື່ນໃນພຣະເຈົ້າຈະເຂັ້ມແຂງສໍ່າໃດ, ມັນເປັນສິ່ງທີ່ຮັບບໍ່ໄດ້ ຖ້າບຸກຄົນນັ້ນດີກວ່າພວກເຂົາ. ພວກເຂົາຂາດຄວາມເປັນມະນຸດຢ່າງສິ້ນເຊີງ ແລະ ບໍ່ສາມາດເວົ້າຄຳອວຍພອນ ຫຼື ຄຳສ້າງສາໄດ້. ເປັນຫຍັງພວກເຂົາຈຶ່ງບໍ່ສາມາດເວົ້າຄຳເວົ້າເຊັ່ນນັ້ນໄດ້? ເພາະວ່າຄວາມເປັນມະນຸດຂອງພວກເຂົາຊົ່ວຮ້າຍເກີນໄປ! ບໍ່ແມ່ນວ່າພວກເຂົາບໍ່ຢາກເວົ້າ ຫຼື ບໍ່ຮູ້ວ່າຈະເວົ້າຄຳດີໆແນວໃດ; ແຕ່ເປັນເພາະວ່າໃຈຂອງພວກເຂົາເຕັມໄປດ້ວຍຄວາມອິດສາ, ຄວາມກຽດຊັງ ແລະ ຄວາມເຄືອງໃຈ ເຊິ່ງເຮັດໃຫ້ພວກເຂົາບໍ່ສາມາດເວົ້າຄຳອວຍພອນໄດ້. ແລ້ວການທີ່ໃຈຂອງພວກເຂົາເຕັມໄປດ້ວຍສິ່ງທີ່ເສື່ອມຊາມເຊັ່ນນີ້ ສາມາດສະແດງໃຫ້ເຫັນວ່າຄວາມເປັນມະນຸດຂອງພວກເຂົາມີເຈດຕະນາຮ້າຍໄດ້ບໍ? (ໄດ້.) ໄດ້. ເພາະວ່າພວກເຂົາເປີດເຜີຍອຸປະນິໄສທີ່ເສື່ອມຊາມເຊັ່ນນີ້, ມັນຈຶ່ງເຮັດໃຫ້ຄົນອື່ນແຍກແຍະໄດ້ງ່າຍ ແລະ ຄົນອື່ນກໍສາມາດເບິ່ງທະລຸແກ່ນແທ້ທີ່ເສື່ອມຊາມຂອງພວກເຂົາໄດ້.

ນີ້ແມ່ນອີກຕົວຢ່າງໜຶ່ງ. ມີເອື້ອຍນ້ອງຄົນໜຶ່ງທີ່ກ່ອນຈະເຊື່ອໃນພຣະເຈົ້າ, ລາວມັກຈະມີຄວາມຂັດແຍ່ງກັບເມຍຂອງອ້າຍນ້ອງຜົວຂອງລາວຢູ່ສະເໝີ. ຕໍ່ມາ, ທັງສອງເລີ່ມເຊື່ອໃນພຣະເຈົ້າ ແລະ ໂດຍຜ່ານການກິນ ແລະ ດື່ມພຣະທຳຂອງພຣະເຈົ້າ, ກໍໄດ້ເຂົ້າໃຈຄວາມຈິງບາງຢ່າງ. ພວກເຂົາໄດ້ເຂົ້າໃຈວ່າຄົນເຮົາຄວນປະພຶດຕົນ ແລະ ຢູ່ຮ່ວມກັບຄົນອື່ນແນວໃດ ແລະ ເມື່ອຄວາມເສື່ອມຊາມຂອງພວກເຂົາຖືກເປີດເຜີຍ, ພວກເຂົາກໍສາມາດເປີດໃຈຕໍ່ກັນ ແລະ ພະຍາຍາມຮູ້ຈັກຕົນເອງ ເຊິ່ງເຮັດໃຫ້ຄວາມສຳພັນຂອງພວກເຂົານັບມື້ນັບກົມກຽວກັນ. ບາງຄົນກໍຈະອິດສາພວກເຂົາ ແລະ ເວົ້າວ່າ: “ເບິ່ງພວກເຂົາແມ້, ທຸກຄົນໃນຄອບຄົວເຊື່ອໃນພຣະເຈົ້າ ແລະ ໄພ້ທັງສອງກໍເປັນຄືກັບເອື້ອຍນ້ອງແທ້ໆ. ມັນບໍ່ແມ່ນຍ້ອນຄວາມເຊື່ອຂອງພວກເຂົາໃນພຣະເຈົ້າບໍ? ຄອບຄົວຂອງຜູ້ບໍ່ມີຄວາມເຊື່ອບໍ່ສາມາດຢູ່ຮ່ວມກັນໄດ້ເລີຍ, ມັກຈະຕໍ່ສູ້ ແລະ ແຂ່ງຂັນກັນຢູ່ສະເໝີ, ແມ່ນແຕ່ໃນບັນດາອ້າຍເອື້ອຍນ້ອງຄີງທີ່ເກີດຈາກແມ່ດຽວກັນ. ຜູ້ເຊື່ອດີກວ່າຫຼາຍ; ເຖິງແມ່ນວ່າໄພ້ທັງສອງຈະບໍ່ແມ່ນເອື້ອຍນ້ອງແທ້ໆ ແຕ່ຕາບໃດທີ່ພວກເຂົາເຊື່ອໃນພຣະເຈົ້າ, ມີເປົ້າໝາຍຮ່ວມກັນທີ່ຈະສະແຫວງຫາ, ຍ່າງໃນເສັ້ນທາງດຽວກັນ ແລະ ມີຄວາມຄິດທີ່ຄືກັນ, ພວກເຂົາກໍເຂົ້າກັນໄດ້ໃນດ້ານຈິດວິນຍານ ເຊິ່ງເປັນສິ່ງທີ່ວິເສດ!” ສິ່ງນີ້ສະແດງໃຫ້ເຫັນວ່າຜູ້ທີ່ເຊື່ອໃນພຣະເຈົ້າຢ່າງແທ້ຈິງແມ່ນແຕກຕ່າງຈາກຜູ້ບໍ່ມີຄວາມເຊື່ອ. ຜູ້ຄົນຈາກຄອບຄົວທີ່ແຕກຕ່າງກັນມາເຕົ້າໂຮມກັນດ້ວຍເປົ້າໝາຍ ແລະ ການສະແຫວງຫາຮ່ວມກັນ, ເຂົ້າກັນໄດ້ໃນເຮືອນຂອງພຣະເຈົ້າ ແລະ ຕໍ່ໜ້າພຣະເຈົ້າ. ຈຸດປະສົງຂອງການເວົ້າເຊັ່ນນີ້ແມ່ນເພື່ອໃຫ້ຜູ້ຄົນຮູ້ວ່ານີ້ຄືຜົນຂອງພຣະທຳ ແລະ ພາລະກິດຂອງພຣະເຈົ້າ, ເປັນພຣະຄຸນທີ່ພຣະເຈົ້າປະທານໃຫ້ແກ່ຜູ້ຄົນ. ນີ້ແມ່ນສິ່ງທີ່ຜູ້ບໍ່ມີຄວາມເຊື່ອບໍ່ມີ ແລະ ບໍ່ສາມາດເພີດເພີນໄດ້. ຢ່າງໜ້ອຍທີ່ສຸດ, ຫຼັງຈາກທີ່ໄດ້ຍິນດັ່ງນີ້, ຄົນເຮົາກໍຈະຮູ້ສຶກວ່າມັນດີທີ່ຈະເຊື່ອໃນພຣະເຈົ້າ ແລະ ມີຄວາມປະທັບໃຈທີ່ດີຕໍ່ສັດທາໃນພຣະເຈົ້າ. ແຕ່ຈົ່ງຟັງສິ່ງທີ່ຄົນທີ່ມັກບິດເບືອນຄວາມຈິງ ແລະ ສ້າງເລື່ອງເວົ້າກ່ຽວກັບເລື່ອງນີ້: “ຮຶ! ເຈົ້າອາດຈະເຫັນວ່າໄພ້ທັງສອງຄົນນັ້ນເບິ່ງພາຍນອກຄືວ່າເຂົ້າກັນໄດ້ດີ, ກົມກຽວກັນໃນລະຫວ່າງການເຕົ້າໂຮມ ແຕ່ບາງຄັ້ງພວກເຂົາກໍຖືສາກັນບໍ? ເຈົ້າບໍ່ຮູ້ດອກ, ເມື່ອກ່ອນພວກເຂົາເຄີຍຜິດຖຽງກັນຢ່າງຮຸນແຮງ!” ຄົນອື່ນເວົ້າວ່າ: “ການຂັດແຍ່ງ ແລະ ການຜິດຖຽງກັນໃນອະດີດຂອງພວກເຂົາແມ່ນຍ້ອນວ່າພວກເຂົາບໍ່ໄດ້ເຊື່ອໃນພຣະເຈົ້າ ແລະ ບໍ່ເຂົ້າໃຈຄວາມຈິງ. ຕອນນີ້ພວກເຂົາເຂົ້າກັນໄດ້ດີຫຼາຍ! ນີ້ແມ່ນຍ້ອນວ່າຕອນນີ້ພວກເຂົາທັງສອງເຊື່ອໃນພຣະເຈົ້າ, ເຂົ້າໃຈຄວາມຈິງບາງຢ່າງ ແລະ ສາມາດເປີດໃຈຕໍ່ກັນໃນການໂອ້ລົມ ແລະ ຮູ້ຈັກຄວາມເສື່ອມຊາມຂອງຕົນເອງ ແລະ ມັກຈະປະຕິບັດໜ້າທີ່ຂອງຕົນຮ່ວມກັນ. ເຖິງແມ່ນວ່າຍັງມີຂັດກັນຢູ່ແດ່, ໂດຍທົ່ວໄປແລ້ວພວກເຂົາກໍສາມາດຍອມຮັບຄວາມຜິດຂອງຕົນຕໍ່ກັນ ແລະ ປຶກສາຫາລືກັນໃນທຸກເລື່ອງທີ່ພວກເຂົາເຮັດ. ນີ້ແມ່ນສິ່ງທີ່ບໍ່ມີຜູ້ບໍ່ມີຄວາມເຊື່ອສາມາດບັນລຸໄດ້, ແມ່ນແຕ່ກັບຍາດຕິພີ່ນ້ອງທາງສາຍເລືອດດຽວກັນ”. ແຕ່ຄົນທີ່ມັກບິດເບືອນຄວາມຈິງ ແລະ ສ້າງເລື່ອງຈະເວົ້າວ່າ: “ຄອບຄົວໃດທີ່ບໍ່ມີການຜິດຖຽງກັນ? ຢ່າວ່າແຕ່ໄພ້ເລີຍ, ແມ່ນແຕ່ເອື້ອຍນ້ອງຄີງກໍຍັງຜິດຖຽງກັນ, ແມ່ນບໍ່? ຄວາມກົມກຽວທີ່ພວກເຂົາສະແດງອອກໃນຕອນນີ້ເປັນພຽງການສະແດງໃຫ້ຄົນອື່ນເບິ່ງເທົ່ານັ້ນ. ເມື່ອພໍ່ປູ່ຂອງພວກເຂົາຕາຍ, ຂ້ອຍບໍ່ເຊື່ອວ່າພວກເຂົາຈະບໍ່ຍາດຊິງມໍລະດົກກັນ! ການເຊື່ອໃນພຣະເຈົ້າບໍ່ແມ່ນພຽງແຕ່ຄວາມປາດຖະໜາ, ເປັນບ່ອນເພິ່ງທາງໃຈຊະນິດໜຶ່ງຊື່ໆບໍ? ພວກເຂົາຈະສາມາດປະຖິ້ມຊັບສິນຫຼາຍຂະໜາດນັ້ນຍ້ອນມັນໄດ້ແທ້ບໍ? ບໍ່ມີທາງ!” ມີປະໂຫຍກໃດໃນຄຳເວົ້າເຫຼົ່ານີ້ທີ່ສອດຄ່ອງກັບຄວາມຈິງບໍ? ມີຄວາມປາດຖະໜາດີຕໍ່ຜູ້ຄົນ, ມີຄຳອວຍພອນໃດໆບໍ? (ບໍ່ມີ.) ມີສິ່ງໃດທີ່ສະແດງອອກເຖິງຄວາມຮູ້ສຶກສ່ວນຕົວວ່າການເຊື່ອໃນພຣະເຈົ້າແມ່ນດີແທ້ ເມື່ອໄດ້ເຫັນຄົນອື່ນເພີດເພີນກັບພຣະຄຸນຂອງພຣະເຈົ້າຄືກັບທີ່ຕົນເອງໄດ້ຮັບບໍ? (ບໍ່ມີ.) ໃນທັດສະນະຂອງຄົນທີ່ມັກບິດເບືອນຄວາມຈິງ ແລະ ສ້າງເລື່ອງ, ການປ່ຽນແປງສ່ວນຕົວເຫຼົ່ານີ້ທີ່ເກີດຂຶ້ນໃນທ່າມກາງອ້າຍເອື້ອຍນ້ອງແມ່ນເປັນການຫຼອກລວງທັງໝົດ; ການໄດ້ຮັບຄວາມຈິງ ແລະ ການປ່ຽນແປງໃນອຸປະນິໄສທີ່ມາຈາກການເຊື່ອໃນພຣະເຈົ້າແມ່ນເປັນເລື່ອງຕົວະທັງໝົດ; ພວກເຂົາບໍ່ເຊື່ອວ່າພຣະເຈົ້າສາມາດຊຳລະລ້າງຜູ້ຄົນໄດ້, ວ່າພຣະເຈົ້າສາມາດປ່ຽນແປງຜູ້ຄົນໄດ້. ຈາກຄຳເວົ້າຂອງພວກເຂົາ, ຄົນເຮົາບໍ່ພຽງແຕ່ສາມາດເຫັນການຕັດສິນຕາມອຳເພີໃຈ, ຄວາມກຽດຊັງ ແລະ ການສາບແຊ່ງຜູ້ຄົນຂອງພວກເຂົາ ແຕ່ຍັງເຫັນການບໍ່ເຊື່ອ ແລະ ການປະຕິເສດຕໍ່ຜົນທີ່ພາລະກິດ ແລະ ພຣະທຳຂອງພຣະເຈົ້າບັນລຸໄດ້ໃນໂຕຜູ້ຄົນ. ໄພ້ທັງສອງມີຄວາມສຳພັນທີ່ດີ ແລະ ສະແດງຄວາມອົດທົນ ແລະ ຄວາມອົດກັ້ນຕໍ່ກັນເມື່ອພວກເຂົາຢູ່ຮ່ວມກັນ ຍ້ອນຄວາມເຊື່ອຂອງພວກເຂົາໃນພຣະເຈົ້າ. ຄົນທີ່ມັກບິດເບືອນຄວາມຈິງ ແລະ ສ້າງເລື່ອງນີ້ຮູ້ສຶກບໍ່ສະບາຍໃຈ ແລະ ບໍ່ພໍໃຈໃນໃຈຂອງຕົນ ແລະ ດ້ວຍເຫດນັ້ນ ພວກເຂົາຈຶ່ງພະຍາຍາມທຸກວິທີທາງທີ່ເປັນໄປໄດ້ເພື່ອຍຸແຍ່ໃຫ້ເອື້ອຍນ້ອງແຕກແຍກກັນ ໂດຍຈະມີຄວາມສຸກຖ້າພວກເຂົາສາມາດເຮັດໃຫ້ໄພ້ທັງສອງຜິດຖຽງ ແລະ ຕໍ່ສູ້ກັນເມື່ອພົບໜ້າກັນ. ນີ້ແມ່ນໂສມໜ້າແບບໃດ? ນີ້ແມ່ນຈິດໃຈແບບໃດກັນ? ຖ້າເບິ່ງຈາກຈິດໃຈຂອງພວກເຂົາ, ນີ້ບໍ່ແມ່ນເລື່ອງທີ່ຂ້ອນຂ້າງຜິດປົກກະຕິບໍ? (ແມ່ນແລ້ວ.) ຖ້າເວົ້າເຖິງໂສມໜ້າຂອງພວກເຂົາ, ນີ້ບໍ່ແມ່ນທາດແທ້ທີ່ໜ້າລັງກຽດບໍ? (ແມ່ນແລ້ວ.) ເຖິງຢ່າງໃດກໍຕາມ, ຄົນປະເພດນີ້ຍັງຄົງເຂົ້າຮ່ວມໃນຊີວິດຄຣິສຕະຈັກ ແລະ ໃນທ່າມກາງຜູ້ທີ່ປະຕິບັດໜ້າທີ່ຂອງຕົນ ກໍມີຄົນແບບນີ້ຢູ່ບໍ່ໜ້ອຍ. ຄົນເຫຼົ່ານີ້ມີຊື່ເອີ້ນຕາມພາສາຊາວບ້ານວ່າ “ປາກບໍ່ດີ”. ທີ່ຈິງແລ້ວ, ບໍ່ພຽງແຕ່ປາກຂອງພວກເຂົາບໍ່ດີ; ໂລກພາຍໃນຂອງພວກເຂົາແມ່ນມືດມົວ ແລະ ເປັນພິດຢ່າງບໍ່ໜ້າເຊື່ອ! ບໍ່ວ່າອ້າຍເອື້ອຍນ້ອງຈະແບ່ງປັນຄຳພະຍານຈາກປະສົບການທີ່ດີສໍ່າໃດ, ໃນສາຍຕາຂອງພວກເຂົາ, ສິ່ງເຫຼົ່ານີ້ລ້ວນແຕ່ເປັນສິ່ງທີ່ປອມແປງ ແລະ ຈິນຕະນາການຂຶ້ນມາ ແລະ ບໍ່ມີຫຍັງພິເສດກ່ຽວກັບພວກມັນ. ບໍ່ວ່າພຣະເຈົ້າຈະເຮັດພາລະກິດແຫ່ງການພິພາກສາ ແລະ ການລົງໂທດໃນໂຕໃຜກໍຕາມ, ເຊິ່ງສົ່ງຜົນໃຫ້ມີການເກັບກ່ຽວທີ່ສຳຄັນ, ຈົນພວກເຂົາສາມາດຢືນຂຶ້ນ ແລະ ແບ່ງປັນປະສົບການຂອງຕົນ ແລະ ເປັນພະຍານໃຫ້ພຣະເຈົ້າ, ໃນສ່ວນເລິກແລ້ວ, ບຸກຄົນເຫຼົ່ານີ້ກໍດູຖູກມັນໂດຍຄິດວ່າ: “ມັນມີຫຍັງດີກັນແທ້? ຫຼັງຈາກທີ່ໄດ້ຟັງຄຳເທດສະໜາຫຼາຍເທື່ອ, ໃຜກໍຕ້ອງມີຄວາມເຂົ້າໃຈແດ່ບໍ? ເຈົ້າພຽງແຕ່ຂຽນບົດຄວາມຄຳພະຍານຈາກປະສົບການບົດໜຶ່ງກໍພໍໃຈແລ້ວ, ຖືວ່າຕົນເອງເປັນຜູ້ຊະນະແລ້ວຫວາ? ຂ້ອຍຢາກເຫັນວ່າເຈົ້າຈະຍັງຈົ່ມວ່າພຣະເຈົ້າຢູ່ບໍ ເມື່ອສິ່ງຕ່າງໆຜິດພາດໃນອະນາຄົດ. ຖ້າພຣະເຈົ້າເອົາລູກຂອງເຈົ້າໄປ, ຂ້ອຍຢາກເຫັນວ່າເຈົ້າຈະຮ້ອງໄຫ້ບໍ ແລະ ເຈົ້າຈະຍັງສາມາດເຊື່ອໃນພຣະເຈົ້າໄດ້ອີກບໍ!” ພວກເຈົ້າຄິດວ່າແມ່ນຫຍັງທີ່ເຕັມຢູ່ໃນໃຈຂອງພວກເຂົາ? ມັນບໍ່ແມ່ນຄວາມປາດຖະໜາໃຫ້ທົ່ວໂລກວຸ້ນວາຍ, ຄວາມຢ້ານວ່າຜູ້ຄົນຈະຍ່າງໃນທາງທີ່ຖືກຕ້ອງບໍ? ສະຫຼຸບກໍຄື ບໍ່ວ່າຈະເກີດຫຍັງຂຶ້ນໃນຄອບຄົວຂອງໃຜ, ພວກເຂົາຕ້ອງມີຄໍາເຫັນບາງຢ່າງກ່ຽວກັບມັນ ແຕ່ບໍ່ວ່າພວກເຂົາຈະເວົ້າຫຍັງ, ຄົນເຫຼົ່ານີ້ລ້ວນແຕ່ມີລັກສະນະໜຶ່ງ ເຊິ່ງນັ້ນກໍຄື ພວກເຂົາຫວັງວ່າຈະບໍ່ມີໃຜໄດ້ດີ. ພວກເຂົາເວົ້າເຖິງທຸກຄົນຄືກັບວ່າພວກເຂົາບໍ່ມີຄຸນງາມຄວາມດີເລີຍ; ການເວົ້າໃຫ້ຄົນອື່ນຕໍ່າຕ້ອຍປຽບຄືຂີ້ເຫຍື້ອເຮັດໃຫ້ພວກເຂົາດີໃຈ ແລະ ພວກເຂົາມີຄວາມສຸກສະເໝີກັບຄວາມໂຊກຮ້າຍຂອງຄົນອື່ນ. ຖ້າໃຜມີຄອບຄົວທີ່ຮັ່ງມີ, ພວກເຂົາກໍຈະອິດສາ, ໃຈຮ້າຍ ແລະ ກຽດຊັງ, ຈົ່ມວ່າຢູ່ໃນໃຈຢູ່ຕະຫຼອດເວລາ ແລະ ປາດຖະໜາໃຫ້ພຣະເຈົ້າເອົາຄວາມຮັ່ງມີຂອງຄົນຜູ້ນັ້ນ ແລະ ພຣະຄຸນທີ່ພວກເຂົາໄດ້ຮັບໄປ ແລະ ມອບໃຫ້ພວກເຂົາເອງ. ຄຳຈົ່ມວ່າທີ່ເວົ້າລັບຫຼັງຜູ້ຄົນໂດຍບຸກຄົນເຫຼົ່ານີ້ແມ່ນຮັບຟັງບໍ່ໄດ້. ພວກເຂົາເປັນຄືກັບຜູ້ເຊື່ອຂອງພຣະເຈົ້າໃນທາງໃດແດ່ບໍ? ແນ່ນອນວ່າ ຄົນປະເພດນີ້ຊ່ຽວຊານໃນການປອມຕົວເຊັ່ນກັນ. ບໍ່ວ່າໃຈຂອງພວກເຂົາຈະມີເຈດຕະນາຮ້າຍ ຫຼື ມືດມົວສໍ່າໃດ, ຕໍ່ໜ້າອ້າຍເອື້ອຍນ້ອງໃນລະຫວ່າງການເຕົ້າໂຮມ, ພວກເຂົາຈະໂອ້ລົມກ່ຽວກັບຄວາມເຂົ້າໃຈ ແລະ ຄວາມຮູ້ເຊີງເລິກຂອງຕົນ, ເວົ້າທິດສະດີທີ່ສູງສົ່ງເພື່ອປອມຕົວ, ສ້າງຮູບພາບທີ່ດີ “ອັນຮຸ່ງເຮືອງ” ໃຫ້ຕົນເອງ. ແຕ່ໃນເບື້ອງຫຼັງແລ້ວ, ພວກເຂົາບໍ່ເວົ້າພາສາມະນຸດ ແລະ ບໍ່ເຮັດສິ່ງທີ່ມະນຸດຄວນເຮັດ. ຖ້າພວກເຂົາບໍ່ໄດ້ພົວພັນກັບບຸກຄົນເຫຼົ່ານີ້ ແລະ ບໍ່ຮູ້ການສະແດງອອກທີ່ແທ້ຈິງຂອງພວກເຂົາ ຫຼື ສິ່ງທີ່ຢູ່ໃນສ່ວນເລິກຂອງຈິດໃຈຂອງພວກເຂົາ ໂດຍໄດ້ຍິນພຽງແຕ່ພວກເຂົາເວົ້າຢ່າງຖືກຕ້ອງໃນລະຫວ່າງການເຕົ້າໂຮມ, ຄົນສ່ວນໃຫຍ່ກໍຈະບໍ່ຄົ້ນພົບວ່າຄວາມເປັນມະນຸດຂອງພວກເຂົາຊົ່ວຊ້າ ຫຼື ໂຫດຮ້າຍສໍ່າໃດ ຫຼື ລັກສະນະຂອງພວກເຂົາຊາມສໍ່າໃດ ແຕ່ກໍອາດຈະຄິດວ່າພວກເຂົາດີ. ຫຼັງຈາກທີ່ໄດ້ໃຊ້ເວລາຢູ່ກັບພວກເຂົາດົນຂຶ້ນ ແລະ ເຂົ້າໃຈການກະທຳ ແລະ ພຶດຕິກຳຂອງພວກເຂົາໃນຊີວິດໃນເບື້ອງຫຼັງເທົ່ານັ້ນ, ຜູ້ຄົນຈຶ່ງຄ່ອຍໆມີການແຍກແຍະພວກເຂົາ ແລະ ຮູ້ສຶກລັງກຽດ. ສະນັ້ນ, ການແຍກແຍະຄົນບໍ່ຄວນອີງໃສ່ພຽງແຕ່ຄຳເວົ້າທີ່ເປັນຕາຟັງທີ່ພວກເຂົາເວົ້າໃນລະຫວ່າງການເຕົ້າໂຮມ; ຄົນເຮົາຍັງຕ້ອງສັງເກດການກະທຳ ແລະ ຄຳເວົ້າຂອງພວກເຂົາໃນຊີວິດໃນເບື້ອງຫຼັງ ເພື່ອທີ່ຈະເບິ່ງທະລຸແກ່ນແທ້ ແລະ ໂສມໜ້າທີ່ແທ້ຈິງຂອງພວກເຂົາ.

ນອກເໜືອຈາກການບໍ່ເວົ້າຈາຄືກັບມະນຸດແລ້ວ, ຄົນປະເພດທີ່ມັກບິດເບືອນຄວາມຈິງ ແລະ ສ້າງເລື່ອງຍັງມີລັກສະນະອີກຢ່າງໜຶ່ງຄື: ພວກເຂົາຕ້ອງການມີຄໍາເຫັນຕໍ່ທຸກຄົນ ແລະ ທຸກສິ່ງ, ແມ່ນແຕ່ຄົນທີ່ພວກເຂົາບໍ່ລື້ງເຄີຍ ຫຼື ບໍ່ເຄີຍພົວພັນນຳ ແລະ ບໍ່ເວັ້ນແມ່ນແຕ່ເລື່ອງທີ່ນ້ອຍທີ່ສຸດໃນຊີວິດຂອງຄົນອື່ນ. ຜົນຂອງການມີຄໍາເຫັນຂອງພວກເຂົາກໍຄື ບໍ່ວ່າສິ່ງໃດຈະເປັນບວກສໍ່າໃດ, ມັນກໍຖືກບິດເບືອນໃຫ້ເປັນລົບໂດຍຄຳເວົ້າຂອງພວກເຂົາ; ບໍ່ວ່າສິ່ງໃດຈະເໝາະສົມສໍ່າໃດ, ມັນກໍກາຍເປັນສິ່ງທີ່ບິດເບືອນໄປໃນທາງລົບເມື່ອມັນຜ່ານປາກເໝັນໆຂອງພວກເຂົາອອກມາ. ສິ່ງນີ້ເຮັດໃຫ້ພວກເຂົາມີຄວາມສຸກ, ເຮັດໃຫ້ພວກເຂົາກິນແຊບນອນຫຼັບ. ຈົ່ງບອກເຮົາມາເບິ່ງວ່າ ນີ້ມັນແມ່ນໂຕຫຍັງກັນແທ້? ຕົວຢ່າງ: ຖ້າອ້າຍເອື້ອຍນ້ອງບາງຄົນມີລາຍໄດ້ດີໃນປີນີ້ ແລະ ມີຖານະການເງິນດີຂຶ້ນ, ໂດຍຖວາຍຫຼາຍຂຶ້ນໜ້ອຍໜຶ່ງ, ເກີນກວ່າໜຶ່ງສ່ວນສິບ, ພວກເຂົາກໍຈະອິດສາ ແລະ ເວົ້າວ່າ: “ເປັນຫຍັງປີນີ້ເຈົ້າຈຶ່ງຖວາຍຫຼາຍແທ້? ການທີ່ພຣະເຈົ້າຕັດສິນວ່າຄົນໃດດີ ຫຼື ຊົ່ວບໍ່ໄດ້ອີງໃສ່ວ່າເຈົ້າຖວາຍຫຼາຍສໍ່າໃດ. ຄວາມກະຕືລືລົ້ນຂອງເຈົ້າມີປະໂຫຍດຫຍັງ? ເຮືອນຂອງພຣະເຈົ້າບໍ່ໄດ້ຂາດເຂີນເງິນ”. ຄຳເວົ້າທີ່ບໍ່ເປັນຕາຟັງກໍອອກມາອີກ, ແມ່ນບໍ? ບໍ່ວ່າໃຜຈະເຮັດສິ່ງທີ່ເໝາະສົມ ຫຼື ສິ່ງທີ່ສອດຄ່ອງກັບຄວາມຈິງ, ພວກເຂົາກໍເຫັນວ່າມັນເປັນຕາໜ້າລັງກຽດ ແລະ ຮູ້ສຶກລັງກຽດຢ່າງສຸດຂີດໃນໃຈ. ພວກເຂົາພະຍາຍາມທຸກວິທີທາງເພື່ອຈັບຜິດເຈົ້າ, ຊອກຫາຂໍ້ອ້າງເພື່ອໂຈມຕີ, ກ່າວຫາ ແລະ ປະນາມເຈົ້າ ຈົນກວ່າພວກເຂົາຈະທຳລາຍເຈົ້າໃຫ້ລົ້ມລົງ ແລະ ກຳຈັດຄວາມຄິດທາງບວກອອກຈາກໂຕເຈົ້າ ເຊິ່ງຈະເຮັດໃຫ້ເຈົ້າສັບສົນຢ່າງສິ້ນເຊີງ ແລະ ບໍ່ສາມາດແຍກແຍະໄດ້ວ່າສິ່ງໃດຖືກ ແລະ ສິ່ງໃດຜິດ. ຈາກນັ້ນພວກເຂົາກໍຫົວຂວັນຢ່າງສະໃຈ, ເຍາະເຍີ້ຍເຈົ້າໃນໃຈ ແລະ ເວົ້າກັບຕົນເອງວ່າ: “ກໍມີດີແຕ່ສໍ່ານີ້, ຍັງມາເວົ້າເລື່ອງຄຳພະຍານຈາກປະສົບການອີກ!” ນີ້ແມ່ນມານຮ້າຍກຳລັງເປີດໂປງທາດແທ້ຂອງມັນ, ບໍ່ແມ່ນບໍ? ຄຳເວົ້າເຫຼົ່ານີ້ບໍ່ແມ່ນຄຳເວົ້າຂອງຄົນຮັບໃຊ້ຂອງຊາຕານ, ຜູ້ຕໍ່ຕ້ານພຣະຄຣິສບໍ? (ແມ່ນແລ້ວ.) ຍິ່ງເຮົາເວົ້າເຖິງຄົນປະເພດນີ້ຫຼາຍເທົ່າໃດ, ເຮົາກໍຍິ່ງໃຈຮ້າຍ ແລະ ລັງກຽດຫຼາຍຂຶ້ນເທົ່ານັ້ນ. ພວກເຈົ້າເຄີຍພົບພໍ້ບຸກຄົນເຊັ່ນນີ້ບໍ? ບໍ່ວ່າຮູບຮ່າງ ຫຼື ລັກສະນະໃບໜ້າຂອງພວກເຂົາຈະເປັນແນວໃດ, ເມື່ອໃດກໍຕາມທີ່ພວກເຂົາກຳລັງຈະມັກບິດເບືອນຄວາມຈິງ ແລະ ສ້າງເລື່ອງ, ການສະແດງອອກຂອງພວກເຂົາກໍຈະກາຍເປັນເລື່ອງແປກປະຫຼາດຄື: ເບະປາກ, ເຫຼ່ຕາ, ສາຍຕາບໍ່ຊື່ຕົງຕໍ່ຄົນອື່ນອີກຕໍ່ໄປ ແລະ ລັກສະນະໃບໜ້າຂອງບາງຄົນກໍເຖິງກັບເບິ່ງຄືວ່າບິດເບືອນໄປ. ນີ້ຄືສັນຍານທີ່ກຳລັງສົ່ງມາໃຫ້ເຈົ້າ, ບອກເຈົ້າວ່າພວກເຂົາກຳລັງຈະເວົ້າຈາບໍ່ຄືກັບມະນຸດ. ແລ້ວເຈົ້າຈະເຮັດຫຍັງ? ເຈົ້າຈະຮັບສັນຍານນີ້ ຫຼື ປິດກັ້ນມັນ? (ປິດກັ້ນ.) ເຈົ້າຕ້ອງຖອຍໂຕເອງອອກຫ່າງ ໂດຍບອກພວກເຂົາວ່າ: “ຢ່າເວົ້າ; ຂ້ອຍບໍ່ຢາກຟັງ. ເຈົ້ານິນທາຫຼາຍໂພດ. ຖ້າເຈົ້າບໍ່ເວົ້າຈາຄືກັບມະນຸດ, ກໍຈົ່ງຢູ່ຫ່າງຈາກຂ້ອຍ. ຂ້ອຍບໍ່ຢາກຖືກລົບກວນຈາກເຈົ້າ; ຂ້ອຍບໍ່ຢາກພົວພັນກັບຄວາມສຳພັນລະຫວ່າງບຸກຄົນທີ່ບໍ່ເໝາະສົມເຫຼົ່ານີ້, ຂ້ອຍຈະບໍ່ສົນໃຈຄົນແບບເຈົ້າ”. ຈົ່ງສັງເກດ ແລະ ເບິ່ງວ່າໃຜໃນທ່າມກາງພວກເຈົ້າທີ່ມັກບິດເບືອນຄວາມຈິງ ແລະ ສ້າງເລື່ອງ, ໃຜທີ່ມີທ່າທາງເຊັ່ນນັ້ນ ແລະ ຈາກນັ້ນກໍຈົ່ງຖອຍຫ່າງຈາກພວກເຂົາໂດຍໄວ. ລັກສະນະຄວາມເປັນມະນຸດຂອງບຸກຄົນເຫຼົ່ານີ້ແມ່ນຫຍັງ? ມັນຄືການເວົ້າຈາທີ່ເປັນພິດ ຫຼື ເວົ້າຕາມພາສາຊາວບ້ານກໍຄື ການມີ “ປາກບໍ່ດີ”. ໂດຍການເປີດໂປງຄຳເວົ້າທີ່ເປັນພິດຂອງພວກເຂົາ, ພວກເຈົ້າຈະສາມາດເຫັນຄຳເວົ້າຕ່າງໆທີ່ພວກເຂົາເຜີຍແຜ່; ຜ່ານຄຳເວົ້າຂອງພວກເຂົາ, ພວກເຈົ້າຈະສາມາດເຫັນໂລກພາຍໃນຂອງພວກເຂົາ ແລະ ຕັດສິນໄດ້ຢ່າງແນ່ນອນວ່າແກ່ນແທ້ຂອງຄວາມເປັນມະນຸດຂອງພວກເຂົາແມ່ນຫຍັງ ແລະ ພວກເຂົາເປັນຄົນຊົ່ວຮ້າຍ ຫຼື ບໍ່. ຜ່ານສັນຍານ ແລະ ຄຳເວົ້າຕ່າງໆທີ່ພວກເຂົາເຜີຍແຜ່, ຄົນປະເພດນີ້ທີ່ມັກບິດເບືອນຄວາມຈິງ ແລະ ສ້າງເລື່ອງຈະເຮັດໃຫ້ຄົນອື່ນສາມາດກຳນົດພວກເຂົາວ່າເປັນຄົນຊົ່ວຊ້າໄດ້ຢ່າງຊັດເຈນ. ຄົນປະເພດນີ້ບັນລຸມາດຕະຖານໃນການຖືກກຳຈັດອອກ ຫຼື ຂັບໄລ່ຢ່າງຄົບຖ້ວນ; ຈະມີຄວາມເມດຕາຕໍ່ພວກເຂົາບໍ່ໄດ້. ພວກເຂົາຕ້ອງຖືກກຳຈັດອອກ ແລະ ບໍ່ໄດ້ຮັບອະນຸຍາດໃຫ້ກໍ່ການລົບກວນພາຍໃນຄຣິສຕະຈັກ.

ພວກເຮົາຫາກໍໂອ້ລົມກັນກ່ຽວກັບລັກສະນະຂອງຄົນປະເພດທີ່ມັກບິດເບືອນຄວາມຈິງ ແລະ ສ້າງເລື່ອງ ແລະ ຄວນຈະເຫັນໄດ້ຢ່າງຊັດເຈນຈາກສະຖານະການຄວາມເຊື່ອຂອງພວກເຂົາໃນພຣະເຈົ້າ ແລະ ຈາກການສະແດງອອກທາງດ້ານຄວາມເປັນມະນຸດຂອງພວກເຂົາວ່າ ພວກເຂົາເປັນຄົນປະເພດທີ່ເບື່ອໜ່າຍຄວາມຈິງ ແລະ ບໍ່ຮັກຄວາມຈິງ. ຄວາມເປັນມະນຸດຂອງພວກເຂົາບໍ່ດີເຖິງຂັ້ນທີ່ວ່າເວົ້າຈາບໍ່ຮູ້ຄວາມ ແລະ ຂາດແມ່ນແຕ່ສິນທຳຂັ້ນພື້ນຖານຂອງມະນຸດ; ພຽງແຕ່ວ່າໃນກໍລະນີສະເພາະຂອງພວກເຂົາ, ລັກສະນະຂອງຄວາມເປັນມະນຸດທີ່ບໍ່ດີຂອງພວກເຂົາກໍຄື ພວກເຂົາມັກບິດເບືອນຄວາມຈິງ ແລະ ສ້າງເລື່ອງເປັນພິເສດ. ຈາກຄຳເວົ້າທີ່ພວກເຂົາເວົ້າອອກມາ, ຄົນເຮົາສາມາດສັງເກດເຫັນລັກສະນະຂອງຄວາມເປັນມະນຸດ ແລະ ແກ່ນແທ້ຂອງຄວາມເປັນມະນຸດຂອງພວກເຂົາໄດ້; ເຫັນໄດ້ຢ່າງຊັດເຈນວ່າ ຄົນປະເພດນີ້ແມ່ນບຸກຄົນທີ່ມີຄວາມເປັນມະນຸດທີ່ບໍ່ດີ. ຄວາມເປັນມະນຸດຂອງພວກເຂົາບໍ່ດີເຖິງລະດັບໃດ? ມັນບໍ່ດີເຖິງຂັ້ນຊົ່ວຮ້າຍ, ດັ່ງນັ້ນຄົນປະເພດນີ້ຈຶ່ງຖືກຈັດເຂົ້າໃນກຸ່ມຄົນຊົ່ວຮ້າຍ. ນີ້ກໍເພາະວ່າຄຳເວົ້າທີ່ພວກເຂົາເວົ້າເປັນປະຈຳບໍ່ແມ່ນການຈົ່ມວ່າເປັນບາງຄັ້ງຄາວ ແລະ ການສະແດງອອກເຖິງຄວາມອິດສາໜ້ອຍໜຶ່ງ ຫຼື ການສະແດງອອກເຖິງຄວາມອ່ອນແອຂອງມະນຸດເປັນບາງຄັ້ງຄາວ; ການສະແດງອອກຂອງພວກເຂົາບໍ່ແມ່ນອຸປະນິໄສທີ່ເສື່ອມຊາມແບບທຳມະດາສາມັນ ແຕ່ມັນພຽງພໍທີ່ຈະພິສູດໄດ້ວ່າພວກເຂົາສາມາດຖືກຈັດວ່າເປັນຄົນຊົ່ວຮ້າຍ. ນີ້ຄືຄົນປະເພດທຳອິດ: ຜູ້ທີ່ມັກບິດເບືອນຄວາມຈິງ ແລະ ສ້າງເລື່ອງ.

2. ມັກສວຍໂອກາດເອົາປຽບ

ຄົນປະເພດທີສອງແມ່ນພວກທີ່ມັກສວຍໂອກາດເອົາປຽບ. ບາງຄົນມີແນວຄິດຢ່າງແນ່ນອນເມື່ອເວົ້າເຖິງການໂອ້ລົມກ່ຽວກັບການມັກສວຍໂອກາດເອົາປຽບ ໂດຍຄິດວ່າ: “ມະນຸດທີ່ເສື່ອມຊາມຄົນໃດແດ່ທີ່ບໍ່ມັກສວຍໂອກາດເອົາປຽບ? ມັນເປັນທຳມະຊາດຂອງມະນຸດ; ຕາບໃດທີ່ບໍ່ແມ່ນການກະທຳຄວາມຊົ່ວ, ການສວຍໂອກາດເອົາປຽບໜ້ອຍໜຶ່ງຈະມີຫຍັງຮ້າຍແຮງບໍ?” ການມັກສວຍໂອກາດເອົາປຽບທີ່ພວກເຮົາກຳລັງໂອ້ລົມກັນຢູ່ນີ້ ແມ່ນເກີນຂອບເຂດການມັກສວຍໂອກາດເອົາປຽບຂອງຄົນທົ່ວໄປແລ້ວ, ມັນໄປເຖິງລະດັບຂອງຄວາມຊົ່ວຊ້າ. ອາດຈະມີຄົນປະເພດນີ້ຈຳນວນບໍ່ໜ້ອຍໃນຄຣິສຕະຈັກ ຫຼື ຢ່າງໜ້ອຍທີ່ສຸດກໍສ່ວນໜຶ່ງ. ໂດຍອ້າງວ່າ “ພວກເຮົາລ້ວນແຕ່ເປັນອ້າຍເອື້ອຍນ້ອງກັນ”, ພວກເຂົາກໍສວຍໂອກາດເອົາປຽບຢູ່ທົ່ວທຸກບ່ອນ, ສວຍໂອກາດເອົາປຽບໃນທ່າມກາງອ້າຍເອື້ອຍນ້ອງ, ໃນເຮືອນຂອງພຣະເຈົ້າ ແລະ ໃນຄຣິສຕະຈັກ. ພວກເຂົາສວຍໂອກາດເອົາປຽບຫຍັງແດ່? ຕົວຢ່າງ: ຖ້າຄອບຄົວຂອງພວກເຂົາຕ້ອງການຊື້ເຮືອນ ແຕ່ພວກເຂົາບໍ່ມີເງິນພຽງພໍ, ພວກເຂົາກໍບໍ່ໄປຫາພີ່ນ້ອງ ຫຼື ໝູ່ເພື່ອນເພື່ອຢືມ ແລະ ບໍ່ໄປທະນາຄານເພື່ອຂໍກູ້ຢືມ; ພວກເຂົາຢືມຈາກອ້າຍເອື້ອຍນ້ອງ ໂດຍບໍ່ເວົ້າເຖິງດອກເບ້ຍ ຫຼື ພວກເຂົາຈະໄຊ້ຄືນເມື່ອໃດ, ພວກເຂົາພຽງແຕ່ຢືມ. ການເວົ້າວ່າ “ຢືມ” ນັ້ນເປັນພຽງຄຳເວົ້າທີ່ຟັງແລ້ວມ່ວນຫູຊື່ໆ; ຄວາມຈິງກໍຄື ພວກເຂົາພຽງແຕ່ເອົາໄປລ້າໆ ເພາະພວກເຂົາບໍ່ເຄີຍມີເຈດຕະນາທີ່ຈະໄຊ້ເງິນຄືນ ຫຼື ຈ່າຍດອກເບ້ຍ. ເປັນຫຍັງພວກເຂົາຈຶ່ງແນໃສ່ອ້າຍເອື້ອຍນ້ອງ? ພວກເຂົາຄິດວ່າ ເນື່ອງຈາກພວກເຂົາລ້ວນແຕ່ເປັນອ້າຍເອື້ອຍນ້ອງກັນ, ພວກເຂົາກໍຄວນຊ່ວຍເຫຼືອກັນໃນຍາມລຳບາກ ແລະ ຖ້າໃຜບໍ່ຊ່ວຍ, ຄົນນັ້ນກໍບໍ່ແມ່ນອ້າຍເອື້ອຍນ້ອງ. ດັ່ງນັ້ນ, ພວກເຂົາຈຶ່ງໄປຫາອ້າຍເອື້ອຍນ້ອງເພື່ອຢືມເງິນ ໂດຍອ້າງເຫດຜົນຕ່າງໆນາໆເພື່ອເຮັດໃຫ້ອ້າຍເອື້ອຍນ້ອງຮູ້ສຶກວ່າມັນເປັນສິ່ງທີ່ສົມຄວນ ແລະ ສົມເຫດສົມຜົນທີ່ຈະໃຫ້ພວກເຂົາຢືມເງິນ. ຄົນອື່ນໆບາງຄົນເຫັນວ່າຄອບຄົວຂອງອ້າຍເອື້ອຍນ້ອງມີລົດ ກໍຄິດຢາກໄດ້ຢູ່ຕະຫຼອດ ໂດຍຂໍຢືມຢູ່ເລື້ອຍໆທຸກສອງສາມມື້. ພວກເຂົາຢືມໄປແລ້ວກໍບໍ່ສົ່ງຄືນ, ທັງບໍ່ຕື່ມນໍ້າມັນ ແລະ ບາງຄັ້ງກໍເຖິງກັບເຮັດໃຫ້ລົດບຸ້ມ ຫຼື ເຮັດລົດຕຳ. ພວກເຂົາຢາກໄດ້ ແລະ ວາງແຜນເອົາອາຫານແຊບໆ, ເຄື່ອງໃຊ້ທີ່ເປັນປະໂຫຍດ ຫຼື ສິ່ງຂອງມີຄ່າໃດໆທີ່ພວກເຂົາເຫັນໃນເຮືອນຂອງຄົນອື່ນ ໂດຍໂລບມາກຢາກໄດ້ມາເປັນຂອງຕົນ. ບໍ່ວ່າພວກເຂົາໄປເຮືອນໃຜ, ສາຍຕາຂອງພວກເຂົາກໍຈະເປັ່ງແສງຄວາມໂລບຄືຂີ້ລັກ ໃນຂະນະທີ່ພວກເຂົາຊອກຄົ້ນຢູ່ທົ່ວທຸກບ່ອນ ເພື່ອຊອກຫາຜົນປະໂຫຍດທີ່ຈະໄດ້ຮັບ ຫຼື ສິ່ງຂອງໃດໆທີ່ພວກເຂົາສາມາດເອົາໄປໄດ້ ແມ່ນແຕ່ກະຖາງດອກໄມ້ນ້ອຍໆກໍບໍ່ລອດສາຍຕາຂອງພວກເຂົາ. ເວລາອອກໄປທາງນອກ ຫຼື ກິນເຂົ້າກັບຄົນອື່ນ, ພວກເຂົາບໍ່ເຄີຍສະເໜີຈ່າຍຄ່າເດີນທາງ ຫຼື ຄ່າອາຫານ. ເມື່ອໃດກໍຕາມທີ່ພວກເຂົາເຫັນຂອງດີໆທີ່ຢາກຊື້ ແຕ່ເມື່ອເຖິງເວລາຈ່າຍເງິນ, ພວກເຂົາກໍໃຫ້ຄົນອື່ນຈ່າຍໃຫ້ ແລະ ຫຼັງຈາກນັ້ນກໍບໍ່ໄດ້ເວົ້າເຖິງເລື່ອງການໄຊ້ເງິນຄືນເລີຍ; ພວກເຂົາພຽງແຕ່ຕ້ອງການສວຍໂອກາດເອົາປຽບ, ແມ່ນແຕ່ຜົນປະໂຫຍດທີ່ໜ້ອຍທີ່ສຸດກໍບໍ່ປະ. ຖ້າເຈົ້າຢາກໄດ້ສິ່ງດີໆ, ເຈົ້າກໍສາມາດຈ່າຍເງິນຊື້ເອງໄດ້; ຖ້າເຈົ້າບໍ່ຢາກຈ່າຍເງິນເອງ, ກໍຢ່າໄປສວຍໂອກາດເອົາປຽບຄົນອື່ນ ແລະ ຢ່າໂລບມາກຫຼາຍ; ເຈົ້າຄວນມີຄວາມຊື່ສັດແດ່ເພື່ອໃຫ້ຄົນອື່ນນັບຖື. ແຕ່ຄົນປະເພດນີ້ປາສະຈາກຄວາມຊື່ສັດ, ຕ້ອງການພຽງແຕ່ສວຍໂອກາດເອົາປຽບ ແລະ ຍິ່ງສວຍໂອກາດເອົາປຽບໄດ້ຫຼາຍເທົ່າໃດ ກໍຍິ່ງມີຄວາມສຸກຫຼາຍຂຶ້ນເທົ່ານັ້ນ. ການມີຄົນດັ່ງກ່າວໃນຄຣິສຕະຈັກເປັນຄວາມເສື່ອມເສຍ ຫຼື ເປັນກຽດຕິຍົດ? (ຄວາມເສື່ອມເສຍ.) ມັນເປັນຄວາມເສື່ອມເສຍ. ພວກເຈົ້າວ່າ ການທີ່ພວກເຂົາສວຍໂອກາດເອົາປຽບແບບນີ້ເປັນສິ່ງຈຳເປັນບໍ? ມັນເປັນຍ້ອນວ່າພວກເຂົາບໍ່ສາມາດຊື້ອາຫານ ຫຼື ບໍ່ສາມາດຫາອາຫານມາລ້ຽງຄອບຄົວບໍ? ບໍ່ແມ່ນເລີຍ. ທີ່ຈິງແລ້ວ, ພວກເຂົາມີເງິນພຽງພໍທີ່ຈະໃຊ້ຈ່າຍ ແລະ ມີອາຫານພຽງພໍທີ່ຈະກິນ; ມັນເປັນພຽງຄວາມໂລບຂອງພວກເຂົາທີ່ມີຢ່າງຫຼວງຫຼາຍ ຈົນເຖິງຂັ້ນທີ່ມັນລຶບລ້າງຄວາມຊື່ສັດຂອງພວກເຂົາ ແລະ ຈົນເຖິງຂັ້ນທີ່ມັນເຮັດໃຫ້ຄົນອື່ນກຽດຊັງ ແລະ ລັງກຽດ. ຄົນແບບນີ້ດີບໍ? (ບໍ່ດີ.) ບາງຄົນມັກຈະຊອກຫາທາງສວຍໂອກາດເອົາປຽບໃນເວລາປະຕິບັດໜ້າທີ່ຂອງຕົນ, ຮູ້ສຶກບໍ່ພໍໃຈຖ້າຫາກສູນເສຍແມ່ນແຕ່ໜ້ອຍດຽວ ແລະ ຮູ້ສຶກວ່າຕ້ອງເວົ້າອອກມາກ່ຽວກັບສິ່ງດັ່ງກ່າວ. ເມື່ອມອບໝາຍໜ້າວຽກໃຫ້, ພວກເຂົາກໍຈະຍົກເລື່ອງເງິນຂຶ້ນມາເວົ້າສະເໝີ: “ຄ່າເດີນທາງສຳລັບການເດີນທາງຄັ້ງໜຶ່ງຈະເປັນເທົ່ານັ້ນເທົ່ານີ້, ຄ່າທີ່ພັກຈະເປັນເທົ່ານັ້ນເທົ່ານີ້, ຄ່າອາຫານຈະເປັນເທົ່ານັ້ນເທົ່ານີ້ ແລະ ອື່ນໆ”. ມີຄົນບອກພວກເຂົາວ່າ “ຢ່າກັງວົນເລື່ອງເງິນ, ຄຣິສຕະຈັກຈະຈັດການໃຫ້”. ແຕ່ຫຼັງຈາກທີ່ໄດ້ຮັບເງິນແລ້ວ, ພວກເຂົາກໍຄິດຫຼາຍ ໂດຍເວົ້າວ່າ: “ເທົ່ານີ້ບໍ່ພໍ. ຂ້ອຍຈະອອກໄປເຮັດຫຍັງໄດ້ດ້ວຍເງິນພຽງ 200 ຢວນ? ມີຄຳເວົ້າທີ່ວ່າ ‘ຢູ່ເຮືອນໃຫ້ປະຢັດ ແຕ່ເວລາເດີນທາງໃຫ້ເອົາເງິນໄປຫຼາຍໆ’. ຂ້ອຍຕ້ອງເອົາເງິນແຮໄປຕື່ມອີກ; ຖ້າຂ້ອຍໃຊ້ບໍ່ໝົດ, ຂ້ອຍຈະເອົາສ່ວນທີ່ເຫຼືອຄືນໃຫ້ຄຣິສຕະຈັກ”. ເມື່ອພວກເຂົາກັບມາ, ພວກເຂົາບໍ່ເວົ້າຫຍັງເລີຍກ່ຽວກັບເງິນທີ່ເຫຼືອ ແລະ ບໍ່ລາຍງານລາຍຈ່າຍຂອງຕົນ. ພວກເຂົາກ້າແມ່ນແຕ່ຈະສວຍໂອກາດເອົາປຽບຄຣິສຕະຈັກ; ພວກເຂົາຈະກ້າຍັກຍອກເອົາເຄື່ອງຖວາຍຂອງພຣະເຈົ້າບໍ? (ກ້າ.) ພວກນີ້ແມ່ນສິ່ງຖືກສ້າງປະເພດໃດ? ພວກເຂົາປາສະຈາກຄວາມຊື່ສັດ, ທັງຄວາມສຳນຶກ ແລະ ເຫດຜົນ. ພຣະເຈົ້າຈະຮັບຮອງຄົນແບບນີ້ບໍ? ບາງຄົນເຖິງກັບໄປບ່ອນເຕົ້າໂຮມ ຫຼື ສະຖານທີ່ຕ້ອນຮັບເພື່ອອາບນໍ້າ, ສະຜົມ ແລະ ຊັກເຄື່ອງ ໂດຍໃຊ້ເຄື່ອງຊັກຜ້າ, ເຄື່ອງເຮັດນໍ້າອຸ່ນ, ນໍ້າຢາສະຜົມ, ນໍ້າຢາຊັກຜ້າ ແລະ ອື່ນໆຂອງຄຣິສຕະຈັກ; ພວກເຂົາສວຍໂອກາດເອົາປຽບແມ່ນແຕ່ກັບສິ່ງອຳນວຍຄວາມສະດວກເຫຼົ່ານີ້ ໂດຍໃຊ້ເຄື່ອງຂອງຄຣິສຕະຈັກເພື່ອປະຢັດຂອງຕົນເອງ. ພວກເຂົາຄິດວ່າ ເພາະພວກເຂົາເຊື່ອໃນພຣະເຈົ້າ, ພວກເຂົາຈຶ່ງເປັນສ່ວນໜຶ່ງຂອງເຮືອນຂອງພຣະເຈົ້າ ແລະ ດັ່ງນັ້ນ ສິ່ງຂອງໃດໆທີ່ເປັນຂອງເຮືອນຂອງພຣະເຈົ້າກໍເປັນຂອງພວກເຂົາທີ່ຈະໃຊ້ໄດ້ຢ່າງເສລີ ໂດຍຄິດວ່າມັນຈະເສຍຖິ້ມຖ້າບໍ່ໃຊ້ ຫຼື ບໍ່ເອົາ ຫຼື ບໍ່ໄດ້ຮັບປະໂຫຍດບາງຢ່າງຈາກມັນ; ແລະ ເຖິງແມ່ນວ່າພວກເຂົາຈະເຮັດມັນເພ, ພວກເຂົາກໍບໍ່ມີເຈດຕະນາທີ່ຈະຊົດໃຊ້. ເມື່ອເວົ້າເຖິງຂອງຂອງຕົນເອງ, ພວກເຂົາຮູ້ຈັກໃຊ້ຢ່າງປະຢັດ ແລະ ດູແລຮັກສາຢ່າງດີ ແຕ່ພວກເຂົາໃຊ້ອຸປະກອນ ແລະ ສິ່ງຂອງຂອງເຮືອນຂອງພຣະເຈົ້າຕາມໃຈມັກ ໂດຍບໍ່ມີການຊົດໃຊ້ຖ້າຫາກພວກເຂົາເຮັດມັນເພ. ຄົນເຫຼົ່ານີ້ເປັນຄົນດີບໍ? ພວກເຂົາບໍ່ແມ່ນຄົນດີຢ່າງແນ່ນອນ. ໂດຍສະເພາະໃນບາງກໍລະນີທີ່ຄຣິສຕະຈັກຕ້ອງການຊື້ສິ່ງຂອງບາງຢ່າງ, ພວກເຂົາກໍຈະອາສາສະໝັກຢ່າງຫ້າວຫັນ ໂດຍເຕັມໃຈທີ່ຈະຮັບຜິດຊອບໜ້າວຽກດັ່ງກ່າວເປັນພິເສດ. ເປັນຫຍັງພວກເຂົາຈຶ່ງກະຕືລືລົ້ນແທ້? ພວກເຂົາເຊື່ອວ່າຈະໄດ້ຮັບກຳໄລ ແລະ ມີຜົນປະໂຫຍດໃຫ້ສວຍໂອກາດ; ຫຼັງຈາກທີ່ຊື້ສິ່ງຂອງແລ້ວ, ພວກເຂົາກໍຈະເອົາເງິນສ່ວນທີ່ເຫຼືອເຂົ້າຖົງຂອງຕົນເອງ. ພວກເຂົາຕ້ອງການສວຍໂອກາດເອົາປຽບທຸກຢ່າງທີ່ສາມາດເຮັດໄດ້ ໂດຍຄິດວ່າມັນຈະເສຍຖິ້ມຖ້າບໍ່ເອົາ; ນີ້ຄືເຫດຜົນທີ່ພວກເຂົາຍຶດຖື. ຖ້າພວກເຂົາບໍ່ສາມາດສວຍໂອກາດເອົາປຽບໄດ້, ພວກເຂົາກໍຈະສາບແຊ່ງອ້າຍເອື້ອຍນ້ອງ ແລະ ສາບແຊ່ງເຮືອນຂອງພຣະເຈົ້າ, ພວກເຂົາສາບແຊ່ງທຸກຄົນ; ພວກເຂົາເປັນພຽງຜີຮ້າຍທີ່ຊົ່ວຊ້າ, ເປັນຄົນຂໍທານທີ່ເໝັນຂິວ, ເປັນສະມາຊິກກຸ່ມຂໍທານເຕັມໂຕ ທີ່ຖືຖ້ວຍຂອງຕົນໄປທົ່ວທຸກບ່ອນເພື່ອກອບໂກຍເອົາຜົນປະໂຫຍດ ແລະ ສວຍໂອກາດເອົາປຽບ. ມີຄົນເວົ້າວ່າ “ເຈົ້າມັກຈະຂໍເຄື່ອງຢູ່ເລື້ອຍໆ; ເຈົ້າບໍ່ແມ່ນຄົນຂໍທານທີ່ເໝັນຂິວບໍ?” ພວກເຂົາກໍຕອບວ່າ “ບໍ່ເປັນຫຍັງ, ຈະເອີ້ນຂ້ອຍວ່າຫຍັງກໍໄດ້, ຄົນຂີ້ຖີ່, ຄົນມືໜຽວ, ຄົນຂໍທານທີ່ເໝັນຂິວ, ຄົນຂໍທານ, ຄົນທຸກຍາກ, ຕາບໃດທີ່ຂ້ອຍສາມາດຮັບຜົນປະໂຫຍດກໍບໍ່ເປັນຫຍັງ”. ຄົນປະເພດນີ້ມີຄວາມຊື່ສັດບໍ? (ບໍ່ມີ.) ຄົນແບບນີ້ບໍ່ໄດ້ກໍ່ໃຫ້ເກີດການລົບກວນໃນລະດັບໃດໜຶ່ງຕໍ່ອ້າຍເອື້ອຍນ້ອງບໍ? ໂດຍສະເພາະຕໍ່ຄອບຄົວເຫຼົ່ານັ້ນທີ່ດຳລົງຊີວິດໃນສະຖານະການທີ່ຍາກລຳບາກ, ມີຖານະການເງິນທີ່ບໍ່ດີ, ພວກເຂົາບໍ່ໄດ້ກໍ່ໃຫ້ເກີດການລົບກວນ ແລະ ຄວາມເສຍຫາຍໃນລະດັບໃດໜຶ່ງບໍ? (ແມ່ນແລ້ວ.) ພວກເຂົາສາມາດສົ່ງອິດທິພົນໃນທາງລົບຕໍ່ຜູ້ທີ່ມີສະຖານະນ້ອຍ ແລະ ບອບບາງເປັນພິເສດໄດ້ບໍ? (ໄດ້.) ຜູ້ ພຽງແຕ່ໄດ້ເຫັນພວກເຂົາ ຜູ້ຄົນກໍຮູ້ສຶກລັງກຽດ; ທຸກຄົນທີ່ເຫັນພວກເຂົາກໍຮູ້ສຶກລຳຄານ ແຕ່ທຸກຄົນກໍຮູ້ສຶກອາຍເກີນໄປທີ່ຈະປະຕິເສດ, ດັ່ງນັ້ນຈຶ່ງປ່ອຍໃຫ້ຕົນເອງຖືກພວກເຂົາຂູດຮີດຢ່າງຈະແຈ້ງ. ທຸກຄົນຮູ້ວ່າພວກເຂົາມີຄວາມເປັນມະນຸດທີ່ບໍ່ດີ ແລະ ມີຄຸນລັກສະນະທີ່ຕໍ່າຕ້ອຍ ແຕ່ເມື່ອຄຳນຶງວ່າພວກເຂົາລ້ວນແຕ່ເປັນອ້າຍເອື້ອຍນ້ອງກັນ ແລະ ເຫັນວ່າບາງຄັ້ງພວກເຂົາກໍສາມາດປະຕິບັດໜ້າທີ່ບາງຢ່າງໄດ້ ແລະ ມີຄວາມເຊື່ອຢູ່ແດ່ໜ້ອຍໜຶ່ງ ແລະ ບາງຄັ້ງກໍສາມາດອອກແຮງໜ້ອຍໜຶ່ງໂດຍການເປີດບ້ານຕ້ອນຮັບ. ເພື່ອເຫັນແກ່ສິ່ງເຫຼົ່ານີ້, ຄົນສ່ວນໃຫຍ່ຈຶ່ງເຮັດເບິ່ງບໍ່ເຫັນຕໍ່ພຶດຕິກຳການສວຍໂອກາດເອົາປຽບຂອງພວກເຂົາຢູ່ທົ່ວທຸກບ່ອນ ແລະ ບໍ່ຖືເປັນເລື່ອງໃຫຍ່. ຢ່າງໃດກໍຕາມ, ການລົບກວນທີ່ພວກເຂົາກໍ່ຂຶ້ນພາຍໃນຄຣິສຕະຈັກກໍນັບມື້ນັບຮ້າຍແຮງຂຶ້ນ ຈົນພຽງພໍທີ່ຈະເຮັດໃຫ້ຄົນສ່ວນໃຫຍ່ຮູ້ສຶກບໍ່ສະບາຍໃຈ; ນີ້ບໍ່ແມ່ນບັນຫາບໍ? (ແມ່ນ.) ບຸກຄົນເຫຼົ່ານີ້, ເຖິງແມ່ນວ່າພວກເຂົາຈະບໍ່ແມ່ນໝາວໍ້ທີ່ໄລ່ກັດຄົນຢູ່ທົ່ວທຸກບ່ອນ ແລະ ສາມາດກັດຄົນຈົນຕາຍໄດ້, ພວກເຂົາກໍຄືກັບແມງວັນຂີ້ເໝັນທີ່ການລົບກວນຂອງມັນເຮັດໃຫ້ຄົນບໍ່ມີຄວາມສະຫງົບ. ຖ້າພວກເຂົາບໍ່ຖືກກຳຈັດອອກ, ພວກເຂົາກໍຈະກໍ່ໃຫ້ເກີດການລົບກວນບໍ່ມີທີ່ສິ້ນສຸດ. ການທີ່ພວກເຂົາຍັງຄົງຢູ່ໃນຄຣິສຕະຈັກຈະນຳໄປສູ່ໄພພິບັດຢູ່ສະເໝີ ເຊິ່ງເຮັດໃຫ້ຜູ້ຄົນຂາດຄວາມສະຫງົບ. ຫຼັງຈາກທີ່ຖືກລົບກວນ, ຜູ້ຄົນກໍຮູ້ສຶກຫງຸດຫງິດຫຼາຍ, ມັກຈະມີຄວາມລັງກຽດຕໍ່ບຸກຄົນແບບນີ້; ແຕ່ເມື່ອບໍ່ມີທາງອອກ, ພວກເຂົາກໍພຽງແຕ່ອົດທົນເອົາຄັ້ງແລ້ວຄັ້ງເລົ່າ. ພວກເຂົາເປັນບຸກຄົນປະເພດໃດກັນ? ແມ່ນແຕ່ມີຄົນອັນທະພານທີ່ໜ້າລັງກຽດແບບນີ້ຢູ່ໃນທ່າມກາງຜູ້ຄົນ; ເປັນຫຍັງບຸກຄົນແບບນີ້ຈຶ່ງເຊື່ອໃນພຣະເຈົ້າ? ພວກເຂົາບໍ່ສົມຄວນທີ່ຈະມີຊີວິດຢູ່ເລີຍ! ສວຍໂອກາດເອົາປຽບທຸກຢ່າງທີ່ສາມາດເຮັດໄດ້, ຈັ່ງແມ່ນໜ້າອັບອາຍ! ຈົ່ງເພີດເພີນກັບວັດຖຸສິ່ງຂອງທັງຫຼາຍທີ່ຄວາມສາມາດຂອງເຈົ້າສາມາດຫາໄດ້; ຖ້າເຈົ້າຂາດຄວາມສາມາດ, ກໍຢ່າເພີດເພີນ ຫຼື ຍັກຍອກເອົາສິ່ງທີ່ເປັນຂອງຄົນອື່ນ. ຖ້າເຈົ້າສວຍໂອກາດເອົາປຽບໃນທາງທີ່ນ້ອຍ, ບໍ່ສຳຄັນ ເພາະວ່າຄົນອື່ນໃຫ້ຂອງຟຣີເປັນບາງຄັ້ງຄາວດ້ວຍຄວາມໃຈບຸນ ຫຼື ເພາະວ່າເຈົ້າມັກສິ່ງໃດສິ່ງໜຶ່ງເປັນພິເສດ ຫຼື ຫຼົງມັກສິ່ງໃດສິ່ງໜຶ່ງ, ທຸກຄົນກໍສາມາດໃຫ້ອະໄພໄດ້. ດັ່ງຄຳເວົ້າທີ່ວ່າ “ຄວາມທຸກຈໍາກັດຄວາມທະເຍີທະຍານ”; ມັນບໍ່ແມ່ນບັນຫາໃຫຍ່. ແຕ່ຖ້າເຈົ້າມັກຈະສະແຫວງຫາຜົນປະໂຫຍດແບບນີ້ຢູ່ສະເໝີ ຈົນເຖິງຂັ້ນກາຍເປັນຄົນໜ້າດ້ານ ແລະ ໄຮ້ຄວາມລະອາຍ ແລະ ກາຍເປັນຄົນຂໍທານທີ່ເໝັນຂິວ ຫຼື ກາຍເປັນໝາວໍ້ ຫຼື ແມງວັນໃນສາຍຕາຂອງທຸກຄົນ, ເຈົ້າກໍຄວນຖືກກຳຈັດອອກໂດຍທັນທີ. ຄົນປະເພດນີ້ຄວນຖືກຈັດການຢ່າງເດັດຂາດ ເພື່ອຢຸດຕິບັນຫາທັງໝົດເຫຼົ່ານີ້.

ສຳລັບພວກທີ່ມັກສວຍໂອກາດເອົາປຽບ, ພວກເຈົ້າສາມາດອົດທົນກັບພວກເຂົາໄດ້ຫຼາຍສໍ່າໃດ? ຖ້າພວກເຈົ້າທົນບໍ່ໄດ້ແທ້ໆ ແລະ ຮູ້ສຶກຄືກັບວ່າໄດ້ກືນແມງວັນຕາຍຫຼັງຈາກທີ່ຖືກພວກເຂົາສວຍໂອກາດເອົາປຽບ, ໂດຍທີ່ພວກເຈົ້າສ່ວນໃຫຍ່ກໍໃຈຮ້າຍຈົນຄວບຄຸມບໍ່ໄດ້ ແລະ ຈົ່ມວ່າກ່ຽວກັບພວກເຂົາຢູ່ຕະຫຼອດເວລາທີ່ຢູ່ຮ່ວມກັນ, ເມື່ອເຖິງຈຸດນີ້ແລ້ວ, ພວກເຂົາບໍ່ຄວນຖືກກຳຈັດອອກໄປແລ້ວບໍ? (ແມ່ນແລ້ວ.) ເມື່ອມັນກາຍເປັນສິ່ງທີ່ທົນບໍ່ໄດ້, ເມື່ອມັນເຖິງຂີດຈຳກັດ, ທຸກຄົນຄວນຮ່ວມມືກັນເພື່ອກຳຈັດພວກເຂົາອອກ. ນີ້ຄືການກຳຈັດໂຕເປັນໄພອອກຈາກເຮືອນຂອງພຣະເຈົ້າ, ມັນເປັນເລື່ອງທີ່ເຮັດໃຫ້ຜູ້ຄົນພໍໃຈຫຼາຍ. ຄົນແບບນີ້ເປັນພຽງຄົນຕໍ່າຕ້ອຍ ທີ່ກໍ່ໃຫ້ເກີດຄວາມບໍ່ສະຫງົບໃນທ່າມກາງຄົນສ່ວນໃຫຍ່. ສິ່ງນີ້ກໍ່ໃຫ້ເກີດເປັນເຫດການທີ່ຮ້າຍແຮງທີ່ລົບກວນ ແລະ ຂັດຂວາງຊີວິດຄຣິສຕະຈັກ, ບັງຄັບໃຫ້ຜູ້ຄົນຕ້ອງມາເຕົ້າໂຮມກັນເພື່ອໂອ້ລົມ ແລະ ແກ້ໄຂບັນຫາທີ່ກ່ຽວຂ້ອງກັບຄົນຜູ້ນີ້. ການປະຕິບັດນີ້ແມ່ນສົມເຫດສົມຜົນ ເພາະການລົບກວນທີ່ເກີດຈາກຄົນຊົ່ວຊ້າໄດ້ທຳຮ້າຍຜູ້ຄົນຈໍານວນໜຶ່ງແລ້ວ. ເພື່ອປ້ອງກັນບໍ່ໃຫ້ຄົນຊົ່ວຊ້າສືບຕໍ່ກະທຳຄວາມຊົ່ວ, ເພື່ອຮັກສາຄວາມເປັນລະບຽບຮຽບຮ້ອຍປົກກະຕິຂອງຊີວິດຄຣິສຕະຈັກ ແລະ ເພື່ອປ້ອງກັນບໍ່ໃຫ້ຜູ້ທີ່ຖືກເລືອກຂອງພຣະເຈົ້າຖືກທຳຮ້າຍອີກຕໍ່ໄປ, ຄົນຊົ່ວຊ້າຄວນຖືກຈັດການ ແລະ ສະລ້າງອອກໄປໂດຍໄວ. ຖ້າພວກເຂົາສາມາດລາຍງານຄຣິສຕະຈັກໄດ້ຫຼັງຈາກທີ່ຖືກກຳຈັດອອກ, ກໍຄວນສື່ສານກັບພວກເຂົາຢ່າງມີປັນຍາວ່າ: “ເຈົ້າບໍ່ໄດ້ຖືກກຳຈັດອອກ ຫຼື ຖືກຂັບໄລ່ອອກ. ຈົ່ງກັບບ້ານໄປແຍກຕົວຢູ່ຕ່າງຫາກ ແລະ ໄຕ່ຕອງຕົນເອງ. ເມື່ອເຈົ້າໄຕ່ຕອງຢ່າງເໝາະສົມແລ້ວ, ຈົ່ງຂຽນຈົດໝາຍສຳນຶກຜິດ ແລ້ວພວກເຮົາກໍຈະສາມາດຕ້ອນຮັບເຈົ້າກັບຄືນສູ່ຄຣິສຕະຈັກໄດ້. ສຳລັບຕອນນີ້, ເຈົ້າຄວນພະຍາຍາມຫາເງິນໃຫ້ຫຼາຍຂຶ້ນ ແລະ ມີຄວາມສຸກກັບຊີວິດ; ນອກຈາກນີ້, ຈົ່ງໄຕ່ຕອງເລື່ອງການເຊື່ອໃນພຣະເຈົ້າ. ດ້ວຍວິທີນີ້, ເຈົ້າກໍຈະບໍ່ລະເລີຍທັງສອງດ້ານ”. ແບບນີ້ເປັນແນວໃດ? (ດີ.) ພວກເຮົາຈະບໍ່ເວົ້າວ່າພວກເຂົາຖືກກຳຈັດອອກ ຫຼື ຖືກຂັບໄລ່ອອກ; ມັນເປັນພຽງແຕ່ວ່ານັບແຕ່ມື້ນີ້ເປັນຕົ້ນໄປ, ຄົນຜູ້ນີ້ຈະບໍ່ຢູ່ໃນຄຣິສຕະຈັກອີກຕໍ່ໄປ. ຈັດການແບບນີ້ເປັນແນວໃດ? (ດີ.) ດີຫຼາຍ! ບໍ່ຈຳເປັນຕ້ອງມີການຖຽງກັນ ຫຼື ການສະສາງບັນຊີ, ເປັນພຽງວິທີແກ້ໄຂທີ່ງ່າຍດາຍ ແລະ ຊັດເຈນ, ປ່ອຍໃຫ້ພວກເຂົາກັບໄປສູ່ໂລກເພື່ອເຮັດວຽກ, ຫາເງິນ ແລະ ດຳລົງຊີວິດຂອງຕົນເອງ. ສະຫຼຸບກໍຄື ຄວາມເປັນມະນຸດຂອງຜູ້ທີ່ມັກສວຍໂອກາດເອົາປຽບນັ້ນບໍ່ໄດ້ດີປານໃດ. ເຖິງແມ່ນວ່າຈະບໍ່ສາມາດເວົ້າໄດ້ວ່າເປັນຄວາມຊົ່ວຊ້າ ແຕ່ຄຸນລັກສະນະການມັກສວຍໂອກາດເອົາປຽບຂອງພວກເຂົາກໍເຮັດໃຫ້ພວກເຂົາໜ້າລຳຄານ ແລະ ໜ້າລັງກຽດຫຼາຍ. ພວກເຂົາໃຊ້ປະໂຫຍດຈາກທຸກໂອກາດທີ່ອາດຈະມີ! ເຖິງແມ່ນວ່າຄົນແບບນີ້ຈະບໍ່ໄດ້ກະທຳຜິດກົດໝາຍ ຫຼື ອາຊະຍາກຳ, ການຂັດຂວາງ ແລະ ການລົບກວນໃນໄລຍະຍາວທີ່ການກະທຳ ແລະ ພຶດຕິກຳຂອງພວກເຂົານຳມາສູ່ຊີວິດຄຣິສຕະຈັກ, ຜົນສະທ້ອນເຫຼົ່ານີ້ກໍຮ້າຍແຮງກວ່າການກະທຳທີ່ຊົ່ວຊ້າໃດໆ; ພວກມັນພຽງພໍທີ່ຈະກຳນົດວ່າພວກເຂົາເປັນຜູ້ບໍ່ເຊື່ອທີ່ປອມຕົວເຂົ້າມາ ຫຼື ຄົນຊົ່ວຊ້າທີ່ຈະຕ້ອງຖືກກຳຈັດອອກຈາກຄຣິສຕະຈັກ. ການເຮັດແບບນີ້ຈະຢຸດຢັ້ງການລົບກວນຄຣິສຕະຈັກ ແລະ ການລົບກວນອ້າຍເອື້ອຍນ້ອງໂດຍຜູ້ບໍ່ເຊື່ອໄດ້ຢ່າງສິ້ນເຊີງ.

ພວກເຮົາໄດ້ໂອ້ລົມກັນກ່ອນໜ້ານີ້ກ່ຽວກັບວິທີການພິເສດໃນການຈັດການກັບຜູ້ທີ່ມັກສວຍໂອກາດເອົາປຽບ, ເປັນວິທີການທີ່ຖືກສ້າງຂຶ້ນໂດຍອີງໃສ່ສະຖານະການພິເສດຂອງການຂົ່ມເຫັງໃນແຜ່ນດິນໃຫຍ່. ໃນຄຣິສຕະຈັກຕ່າງປະເທດແມ່ນສາມາດກຳຈັດພວກເຂົາອອກໂດຍກົງໄດ້ເລີຍ. ຢ່າງໃດກໍຕາມ, ບໍ່ວ່າວິທີການຈັດການຈະແນໃສ່ຄົນປະເພດໃດກໍຕາມ, ສິ່ງສຳຄັນຄືຕ້ອງຮັບປະກັນວ່າມັນທັງມີຫຼັກການ ແລະ ທັງມີປັນຍາ. ຄຣິສຕະຈັກມີພຣະດຳລັດ ແລະ ກົດລະບຽບ ເຊິ່ງທັງໝົດນີ້ລ້ວນແຕ່ມີຈຸດປະສົງເພື່ອປົກປ້ອງຊີວິດຄຣິສຕະຈັກທີ່ເປັນປົກກະຕິສຳລັບອ້າຍເອື້ອຍນ້ອງ ແລະ ຄວາມເປັນລະບຽບຮຽບຮ້ອຍປົກກະຕິຂອງການປະຕິບັດໜ້າທີ່. ຖ້າໃຜລົບກວນຊີວິດຄຣິສຕະຈັກຂອງອ້າຍເອື້ອຍນ້ອງ ຫຼື ການປະຕິບັດໜ້າທີ່ຂອງພວກເຂົາ, ສິ່ງນີ້ແມ່ນບໍ່ໄດ້ຮັບອະນຸຍາດ; ຄົນຜູ້ນັ້ນຈະເປັນທີ່ລັງກຽດຂອງພຣະເຈົ້າ. ແນ່ນອນວ່າ ການຄຸກຄາມ ຫຼື ການແຊກແຊງໃດໆຕໍ່ຊີວິດປະຈຳວັນຂອງອ້າຍເອື້ອຍນ້ອງກໍບໍ່ໄດ້ຮັບອະນຸຍາດເຊັ່ນກັນ. ນີ້ແມ່ນບັນຫາທີ່ຜູ້ນໍາ ແລະ ຜູ້ເຮັດວຽກຄວນຮັບຜິດຊອບແກ້ໄຂ. ອາດຈະມີບຸກຄົນທີ່ເປັນຍາດພີ່ນ້ອງ, ໝູ່ເພື່ອນ ຫຼື ຄົນຮູ້ຈັກຂອງອ້າຍເອື້ອຍນ້ອງ ເຊິ່ງຢູ່ພາຍໃຕ້ໜ້າກາກຂອງ “ອ້າຍເອື້ອຍນ້ອງ” ທີ່ສະແຫວງຫາທີ່ຈະດຶງດູດ ແລະ ນໍາພາອ້າຍເອື້ອຍນ້ອງໄປໃນທາງທີ່ຜິດ, ຂັດຂວາງພວກເຂົາຈາກການປະຕິບັດໜ້າທີ່ຂອງຕົນ. ຜູ້ນໍາ ແລະ ຜູ້ເຮັດວຽກ ຫຼື ອ້າຍເອື້ອຍນ້ອງມີພັນທະ ແລະ ຄວາມຮັບຜິດຊອບໃນການຈັດການກັບບຸກຄົນດັ່ງກ່າວ. ພຶດຕິກຳ ແລະ ການກະທຳຂອງພວກເຂົາຂັດຂວາງຄົນອື່ນຈາກການປະຕິບັດໜ້າທີ່ ແລະ ການຕິດຕາມພຣະເຈົ້າ ແລະ ຍັງກໍ່ໃຫ້ເກີດການລົບກວນຕໍ່ວຽກງານຂອງຄຣິສຕະຈັກ, ສະນັ້ນ ຜູ້ນໍາ ແລະ ຜູ້ເຮັດວຽກຄວນອອກໜ້າແກ້ໄຂສະຖານະການ ແລະ ວາງຂໍ້ຫ້າມ. ແນ່ນອນວ່າ ພວກເຮົາມີວິທີການທີ່ເໝາະສົມໃນການຈັດການກັບບຸກຄົນດັ່ງກ່າວ. ບໍ່ຈຳເປັນຕ້ອງໃຊ້ການທຸບຕີ ຫຼື ການຮ້າຍດ່າ; ພວກເຮົາພຽງແຕ່ຊີ້ແຈງໃຫ້ພວກເຂົາເຫັນແກ່ນແທ້ຂອງບັນຫາຂອງພວກເຂົາ ແລະ ຂໍ້ກ່າວຫາ ແລະ ຂໍ້ກ່າວໂທດຈາກຜູ້ຄົນທີ່ພຣະເຈົ້າເລືອກສ່ວນຫຼາຍຕໍ່ພວກເຂົາ ເຊິ່ງໃນທີ່ສຸດກໍບອກພວກເຂົາວ່າ: “ການກຳຈັດເຈົ້າອອກແມ່ນການຕັດສິນໃຈທີ່ເຮັດຂຶ້ນ ແລະ ລົງນາມຮັບຮອງໂດຍຄົນສ່ວນຫຼາຍ. ບໍ່ວ່າເຈົ້າຈະເຫັນດີ ຫຼື ບໍ່, ຄຣິສຕະຈັກມີສິດອຳນາດໃນການຕັດສິນໃຈ ແລະ ຈັດການກັບເຈົ້າຕາມຄວາມເໝາະສົມ. ເຈົ້າຄວນເຊື່ອຟັງ”. ດັ່ງນັ້ນ, ບັນຫານີ້ກໍຈະຖືກແກ້ໄຂ ແລະ ການຈັດການດັ່ງກ່າວກໍເປັນໄປຕາມຫຼັກການຢ່າງສິ້ນເຊີງ. ສຳລັບຜູ້ທີ່ມັກສວຍໂອກາດເອົາປຽບ, ພວກເຂົາຄວນຖືກປະຕິບັດຕໍ່ ແລະ ຈັດການຕາມຫຼັກການ. ຖ້າພວກເຂົາຕ້ອງການຢືມເຄື່ອງຂອງບາງຢ່າງເພື່ອສວຍໂອກາດເອົາປຽບເຈົ້າ, ເຈົ້າສາມາດໃຫ້ພວກເຂົາຢືມໄດ້ຖ້າເຈົ້າຕ້ອງການ ຫຼື ປະຕິເສດຖ້າເຈົ້າບໍ່ຕ້ອງການ; ມັນເປັນການຕັດສິນໃຈຂອງເຈົ້າ. ການໃຫ້ພວກເຂົາຢືມເປັນການກະທຳທີ່ເມດຕາ; ການປະຕິເສດເປັນສິດຂອງເຈົ້າ. ຖ້າພວກເຂົາເວົ້າວ່າ “ບໍ່ແມ່ນວ່າພວກເຮົາເປັນອ້າຍເອື້ອຍນ້ອງກັນບໍ? ຂີ້ຖີ່ແທ້, ແມ່ນແຕ່ຂອງກໍບໍ່ໃຫ້ຢືມ!” ເຈົ້າສາມາດຕອບໄດ້ວ່າ: “ນີ້ແມ່ນຊັບສິນຂອງຂ້ອຍ ແລະ ຂ້ອຍມີສິດທີ່ຈະບໍ່ໃຫ້ຢືມ. ນີ້ສອດຄ່ອງກັບຫຼັກການ. ຢ່ານຳເອົາຄຳວ່າ ‘ພວກເຮົາລ້ວນແຕ່ເປັນອ້າຍເອື້ອຍນ້ອງກັນ’ ມາກົດດັນຂ້ອຍ; ສິ່ງທີ່ເຈົ້າເວົ້າມາບໍ່ແມ່ນຄວາມຈິງ. ນອກຈາກວ່າພຣະເຈົ້າຈະກ່າວວ່າ ‘ເຈົ້າຕ້ອງໃຫ້ລາວຢືມ’ ເທົ່ານັ້ນ ຂ້ອຍຈຶ່ງຈະໃຫ້ເຈົ້າຢືມ”. ບໍ່ມີໃຜມີສິດທີ່ຈະຂູດຮີດ ຫຼື ຢືມຊັບສິນສ່ວນຕົວໂດຍອ້າງຊື່ຄຣິສຕະຈັກ ຫຼື ແນວຄິດທີ່ວ່າ “ພວກເຮົາລ້ວນແຕ່ເປັນຜູ້ເຊື່ອ ແລະ ເປັນອ້າຍເອື້ອຍນ້ອງກັນ”. ນີ້ແມ່ນຄວາມຈິງບໍ? (ແມ່ນແລ້ວ.) ນີ້ຄືຄວາມຈິງ. ມີພຽງແຕ່ການຍຶດໝັ້ນໃນຄວາມຈິງນີ້ເທົ່ານັ້ນຈຶ່ງຈະສາມາດຮັບປະກັນຄວາມຍຸຕິທຳໃຫ້ກັບທຸກຄົນໄດ້ ແລະ ທຸກຄົນຈຶ່ງຈະສາມາດມີຄວາມສຸກກັບສິດທິທີ່ແທ້ຈິງຂອງຕົນ. ແຕ່ຖ້າໃຜໃຊ້ຂໍ້ອ້າງວ່າ “ຄວາມຕ້ອງການຂອງວຽກງານໃນເຮືອນຂອງພຣະເຈົ້າ”, “ຄວາມຕ້ອງການຂອງວຽກງານຄຣິສຕະຈັກ” ຫຼື “ຄວາມຕ້ອງການຂອງອ້າຍເອື້ອຍນ້ອງ” ເພື່ອຂູດຮີດ ຫຼື ຢືມສິ່ງຂອງສ່ວນຕົວ, ສິ່ງນີ້ສອດຄ່ອງກັບຄວາມຈິງບໍ? (ບໍ່ສອດຄ່ອງ.) ເຈົ້າມີສິດທີ່ຈະປະຕິເສດຄຳຂໍທີ່ບໍ່ສອດຄ່ອງກັບຄວາມຈິງບໍ? (ມີ.) ຖ້າໃຜຮຽກເຈົ້າວ່າຂີ້ຖີ່ ຫຼື ຂີ້ໜຽວ ເພາະການປະຕິເສດ, ເຈົ້າຈະຢ້ານບໍ? (ບໍ່.) ຖ້າໃຜເອົາເລື່ອງນີ້ມາເຮັດເປັນເລື່ອງໃຫຍ່ ໂດຍອ້າງວ່າເຈົ້າບໍ່ສະໜັບສະໜູນວຽກງານຂອງຄຣິສຕະຈັກ ຫຼື ເຈົ້າຂາດຄວາມຮັກຕໍ່ອ້າຍເອື້ອຍນ້ອງ ເຊິ່ງເຮັດໃຫ້ອ້າຍເອື້ອຍນ້ອງປະຕິເສດ ແລະ ແຍກຕົວອອກຈາກເຈົ້າ, ເຈົ້າຈະຢ້ານບໍ? ເຈົ້າກໍຈະຍອມຖອຍ. ໃນເວລານັ້ນ, ເຈົ້າຈະຄິດວ່າ “ການໃຫ້ຢືມລົດຈະເປັນຫຍັງກັນ? ບໍ່ວ່າຄຣິສຕະຈັກ, ເຮືອນຂອງພຣະເຈົ້າ ຫຼື ອ້າຍເອື້ອຍນ້ອງຢືມກໍໄດ້. ດີທີ່ສຸດແມ່ນບໍ່ຄວນເຮັດໃຫ້ອ້າຍເອື້ອຍນ້ອງຜິດໃຈ. ການເຮັດໃຫ້ຄົນໜຶ່ງຜິດໃຈບໍ່ໜ້າຢ້ານ ແຕ່ຖ້າເຮັດໃຫ້ອ້າຍເອື້ອຍນ້ອງທຸກຄົນຜິດໃຈ ແລະ ໃຈຂອງພວກເຂົາເຢັນຊາຕໍ່ຂ້ອຍ, ເຮັດໃຫ້ຂ້ອຍຖືກແຍກຕົວຢູ່ຄົນດຽວ, ຂ້ອຍຄວນເຮັດແນວໃດ?” ເນື່ອງຈາກເຈົ້າເຊື່ອໃນພຣະເຈົ້າ, ມີຫຍັງໃຫ້ຕ້ອງຢ້ານ? ການທີ່ພວກເຂົາແຍກຕົວອອກຈາກເຈົ້າບໍ່ໄດ້ໝາຍຄວາມວ່າພວກເຂົາມີຄວາມຈິງ ຫຼື ການກະທຳຂອງພວກເຂົາສອດຄ່ອງກັບຄວາມຈິງ. ຄວາມຈິງກໍຄືຄວາມຈິງສະເໝີ. ມັນເປັນຄວາມຈິງບໍ່ວ່າຄົນສ່ວນໜ້ອຍ ຫຼື ຄົນສ່ວນຫຼາຍຈະເຫັນດີນຳ. ຖ້າປາສະຈາກຄວາມຈິງ, ເຖິງແມ່ນວ່າຄົນສ່ວນໜ້ອຍຈະຍອມຕໍ່ຄົນສ່ວນຫຼາຍ, ມັນກໍບໍ່ແມ່ນຄວາມຈິງ. ນີ້ຄືຄວາມຈິງທີ່ບໍ່ມີໃຜສາມາດປະຕິເສດໄດ້. ການທີ່ຄົນໃດໜຶ່ງມີຄວາມເປັນຈິງແຫ່ງຄວາມຈິງ ຫຼື ບໍ່ນັ້ນ ບໍ່ໄດ້ຂຶ້ນຢູ່ກັບວ່າພວກເຂົາເວົ້າຈາມ່ວນຫູສໍ່າໃດ ແຕ່ຂຶ້ນຢູ່ກັບວ່າພວກເຂົາສາມາດນຳເອົາຄວາມຈິງໄປປະຕິບັດ ແລະ ກະທຳຕາມຫຼັກການໄດ້ ຫຼື ບໍ່. ຕົວຢ່າງ: ເຈົ້າຊື້ຄອມພິວເຕີໃໝ່ເພື່ອຈຸດປະສົງໃນການປະຕິບັດໜ້າທີ່ຂອງເຈົ້າ ແລະ ມີຄົນຢາກຢືມ ໂດຍອ້າງວ່າມັນສຳລັບວຽກງານຂອງຄຣິສຕະຈັກ. ເຈົ້າປະຕິເສດທີ່ຈະໃຫ້ພວກເຂົາຢືມ ແລະ ພວກເຂົາກໍເວົ້າວ່າ: “ເຈົ້າຂາດຄວາມຮັກ, ເຈົ້າບໍ່ຮັກພຣະເຈົ້າ, ເຈົ້າບໍ່ເສຍສະຫຼະຕົນເອງ. ແມ່ນແຕ່ການເສຍສະຫຼະພຽງໜ້ອຍໜຶ່ງເທົ່ານີ້ກໍຍັງເກີນຄວາມສາມາດຂອງເຈົ້າ”. ຄຳເວົ້າເຫຼົ່ານີ້ຖືກຕ້ອງບໍ? ພວກມັນສອດຄ່ອງກັບຄວາມຈິງບໍ? (ບໍ່.) ເຈົ້າຄວນຕອບວ່າ: “ຄອມພິວເຕີແມ່ນເພື່ອປະຕິບັດໜ້າທີ່ຂອງຂ້ອຍ. ຕອນນີ້ຂ້ອຍກຳລັງປະຕິບັດໜ້າທີ່, ສະນັ້ນ ຂ້ອຍຂາດຄອມພິວເຕີບໍ່ໄດ້. ຖ້າເຈົ້າຢືມຄອມພິວເຕີຂອງຂ້ອຍ, ມັນຈະບໍ່ສົ່ງຜົນກະທົບຕໍ່ການປະຕິບັດໜ້າທີ່ຂອງຂ້ອຍບໍ? ສິ່ງນັ້ນຈະສອດຄ່ອງກັບຄວາມຈິງບໍ? ເຈົ້າຕ້ອງການຄອມພິວເຕີເພື່ອຫຍັງແທ້? ເຈົ້າເວົ້າວ່າມັນສຳລັບວຽກງານຄຣິສຕະຈັກ; ຖ້າເປັນເຊັ່ນນັ້ນ, ເຈົ້າກໍຕ້ອງຫາຄົນມາພິສູດ. ຍິ່ງໄປກວ່ານັ້ນ, ເຖິງແມ່ນວ່າມັນສຳລັບວຽກງານຄຣິສຕະຈັກ, ເຈົ້າກໍບໍ່ຄວນຢືມຈາກຂ້ອຍ. ຂ້ອຍຈະໃຊ້ຫຍັງປະຕິບັດໜ້າທີ່ຂອງຂ້ອຍ ຖ້າເຈົ້າເອົາຄອມພິວເຕີຂອງຂ້ອຍໄປ? ເຈົ້າເຫັນແກ່ໂຕເກີນໄປ! ຢ່າສວຍໃຊ້ຄວາມຕ້ອງການຂອງວຽກງານຄຣິສຕະຈັກເປັນຂໍ້ອ້າງເພື່ອສວຍໂອກາດເອົາປຽບ, ຂ້ອຍບໍ່ຫຼົງເຊື່ອດອກ. ຢ່າຄິດວ່າຂ້ອຍເປັນຄົນເບົາປັນຍາທີ່ບໍ່ຮູ້ຈັກແຍກແຍະ; ເຈົ້າກຳລັງຊອກຫາທາງສວຍໂອກາດເອົາປຽບ ແຕ່ມັນຈະບໍ່ເປັນແນວນັ້ນ!” ມັນຈຳເປັນຕ້ອງເວົ້າແບບນີ້ກັບຄົນແບບນີ້ ເພື່ອຫຼີກລ່ຽງການຕົກຢູ່ໃນກັບດັກຂອງຊາຕານ. ບັນຫານີ້ແກ້ໄຂງ່າຍບໍ? ເມື່ອເຈົ້າເຂົ້າໃຈຄວາມຈິງ ແລະ ກະທຳຕາມຫຼັກການ, ເຈົ້າກໍບໍ່ຕ້ອງຢ້ານສິ່ງທີ່ໃຜຈະເວົ້າ. ຢ່າໃສ່ໃຈການທີ່ພວກເຂົາຮຽກເຈົ້າໃນທາງບໍ່ດີເຊິ່ງບໍ່ມີຄວາມຈິງ; ຫຼັກຄຳສອນໜ້ອຍໜຶ່ງທີ່ພວກເຂົາເວົ້າອອກມານັ້ນບໍ່ສາມາດເຮັດໃຫ້ໃຜເຊື່ອໄດ້ເລີຍ. ການສະແດງອອກຂອງຄວາມເປັນມະນຸດຂອງຜູ້ທີ່ມັກສວຍໂອກາດເອົາປຽບ ແລະ ຫຼັກການໃນການຈັດການກັບພວກເຂົາກໍໄດ້ໂອ້ລົມກັນແບບງ່າຍໆພຽງເທົ່ານີ້.

ກ່ຽວກັບຜູ້ຄົນໃນຄຣິສຕະຈັກທີ່ມັກສວຍໂອກາດເອົາປຽບ, ໃນດ້ານໜຶ່ງ, ຜູ້ຄົນຕ້ອງແຍກແຍະພວກເຂົາໃຫ້ຖືກຕ້ອງ ແລະ ເປັນຈິງຫຼາຍຂຶ້ນ ແລະ ໃນອີກດ້ານໜຶ່ງ, ຜູ້ຄົນຕ້ອງເຂົ້າໃຈຄວາມຈິງ; ພວກເຂົາຕ້ອງເຂົ້າໃຈຢ່າງແຈ່ມແຈ້ງໃນໃຈກ່ຽວກັບຈຸດຢືນທີ່ພວກເຂົາຄວນມີຕໍ່ການເຊື່ອໃນພຣະເຈົ້າ, ວຽກງານທີ່ພວກເຂົາຄວນເຮັດ, ຫຼັກການທີ່ພວກເຂົາຄວນຍຶດຖື ແລະ ທັດສະນະຄະຕິທີ່ພວກເຂົາຄວນມີຕໍ່ຜູ້ຄົນ, ເຫດການ ແລະ ສິ່ງຕ່າງໆ. ຢ່າໄຫຼຕາມຝູງຊົນ ແລະ ທັງຢ່າຢ້ານທີ່ຈະເຮັດໃຫ້ຄົນອື່ນຜິດໃຈ ແລະ ໂດຍສະເພາະຢ່າງຍິ່ງ ຢ່າສະຫຼະຫຼັກການ ແລະ ຈຸດຢືນທີ່ເຈົ້າຄວນມີ ເພື່ອເອົາໃຈບາງຄົນ ຈົນໃນທີ່ສຸດກໍເອົາໃຈຄົນ ແຕ່ເຮັດໃຫ້ພຣະເຈົ້າເຈັບປວດໃຈ, ເຮັດໃຫ້ພຣະເຈົ້າລັງກຽດເຈົ້າ. ຖ້າມັນເປັນການກະທຳທີ່ສອດຄ່ອງກັບຫຼັກການ, ເຖິງແມ່ນວ່າການກະທຳຂອງເຈົ້າຈະເຮັດໃຫ້ຄົນອື່ນຜິດໃຈ ຫຼື ເຮັດໃຫ້ເຈົ້າຖືກດ່າລັບຫຼັງ, ນັ້ນກໍບໍ່ແມ່ນເລື່ອງໃຫຍ່; ແຕ່ຖ້າມັນເປັນການກະທຳທີ່ບໍ່ສອດຄ່ອງກັບຫຼັກການ, ເຖິງແມ່ນວ່າການກະທຳນັ້ນຈະເຮັດໃຫ້ເຈົ້າໄດ້ຮັບການຍອມຮັບ ແລະ ການສະໜັບສະໜູນຈາກທຸກຄົນ ແລະ ເຂົ້າກັບທຸກຄົນໄດ້ດີ ແຕ່ສິ່ງໜຶ່ງກໍຄື ເຈົ້າບໍ່ສາມາດຮັບຜິດຊອບການກະທຳຂອງເຈົ້າຕໍ່ໜ້າພຣະເຈົ້າໄດ້. ເຈົ້າໄດ້ຮັບຄວາມສູນເສຍແລ້ວ. ຖ້າເຈົ້າຮັກສາຄວາມສຳພັນກັບຄົນສ່ວນຫຼາຍ, ເຮັດໃຫ້ພວກເຂົາມີຄວາມສຸກ ແລະ ພໍໃຈ ແລະ ໄດ້ຮັບຄຳຍ້ອງຍໍຈາກພວກເຂົາ ແຕ່ເຈົ້າລ່ວງເກີນພຣະເຈົ້າ, ພຣະຜູ້ສ້າງ, ເຈົ້າກໍເປັນຄົນໂງ່ທີ່ສຸດ. ສະນັ້ນ, ບໍ່ວ່າເຈົ້າຈະເຮັດຫຍັງກໍຕາມ, ເຈົ້າຕ້ອງເຂົ້າໃຈຢ່າງແຈ່ມແຈ້ງວ່າມັນສອດຄ່ອງກັບຫຼັກການ ຫຼື ບໍ່, ມັນເຮັດໃຫ້ພຣະເຈົ້າພໍໃຈ ຫຼື ບໍ່, ທັດສະນະຄະຕິຂອງພຣະເຈົ້າຕໍ່ເລື່ອງນັ້ນເປັນແນວໃດ, ຈຸດຢືນທີ່ຜູ້ຄົນຄວນມີແມ່ນຫຍັງ, ຫຼັກການທີ່ຜູ້ຄົນຄວນຍຶດຖືແມ່ນຫຍັງ, ພຣະເຈົ້າໄດ້ສັ່ງສອນແນວໃດ ແລະ ເຈົ້າຄວນເຮັດແນວໃດ. ກ່ອນອື່ນໝົດ ເຈົ້າຄວນເຂົ້າໃຈເລື່ອງນີ້ໃຫ້ແຈ່ມແຈ້ງ. ການຄົບຫາຂອງເຈົ້າກັບຄົນອື່ນ ແລະ ການແລກປ່ຽນວັດຖຸສິ່ງຂອງ ແລະ ການພົວພັນຂອງເຈົ້າກັບຄົນອື່ນ, ສິ່ງເຫຼົ່ານີ້ສ້າງຂຶ້ນບົນພື້ນຖານຂອງການສອດຄ່ອງກັບຫຼັກການບໍ? ມັນສ້າງຂຶ້ນບົນພື້ນຖານຂອງການເຮັດໃຫ້ພຣະເຈົ້າພໍໃຈບໍ? ຖ້າບໍ່, ທຸກສິ່ງທີ່ເຈົ້າເຮັດ, ບໍ່ວ່າເຈົ້າຈະຮັກສາມັນໄດ້ດີສໍ່າໃດ, ເຮັດມັນໄດ້ສົມບູນແບບສໍ່າໃດ ຫຼື ໄດ້ຮັບຄຳຍ້ອງຍໍຈາກຄົນອື່ນຫຼາຍສໍ່າໃດ, ພຣະເຈົ້າກໍຈະບໍ່ຈົດຈຳ. ດັ່ງນັ້ນ, ຫຼັກການໃນການຄົບຫາ ແລະ ການພົວພັນຂອງເຈົ້າກັບໃຜກໍຕາມ ບໍ່ຄວນກ່ຽວຂ້ອງກັບວ່າພວກເຂົາສວຍໂອກາດເອົາປຽບເຈົ້າ ຫຼື ເຈົ້າສວຍໂອກາດເອົາປຽບພວກເຂົາ, ພວກມັນບໍ່ຄວນຖືກສ້າງຂຶ້ນບົນພື້ນຖານນີ້. ແຕ່ຫຼັກການເຫຼົ່ານີ້ຄວນກ່ຽວຂ້ອງກັບວ່າ ສິ່ງທີ່ພວກເຈົ້າເຮັດນັ້ນສອດຄ່ອງກັບຫຼັກການແຫ່ງຄວາມຈິງ ຫຼື ບໍ່. ເມື່ອນັ້ນຈຶ່ງຈະສາມາດຖືວ່າ “ເປັນຜົນມາຈາກຄວາມເຊື່ອໃນພຣະເຈົ້າຂອງພວກເຮົາ”; ເມື່ອນັ້ນຈຶ່ງຈະສາມາດເວົ້າໄດ້ວ່າ “ພວກເຮົາລ້ວນແຕ່ເປັນຜູ້ເຊື່ອ, ເປັນອ້າຍເອື້ອຍນ້ອງກັນ”; ເມື່ອນັ້ນຈຶ່ງຈະສາມາດຍຶດຖືສິ່ງນີ້ເປັນພື້ນຖານໄດ້. ນອກເໜືອຈາກເລື່ອງທີ່ກ່ຽວຂ້ອງກັບທາງເຂົ້າສູ່ຊີວິດ, ໜ້າທີ່ ແລະ ວຽກງານຄຣິສຕະຈັກ, ການພົວພັນອື່ນກໍບໍ່ຄວນອີງໃສ່ພື້ນຖານຂອງ “ອ້າຍເອື້ອຍນ້ອງ”. ຖ້າມັນບໍ່ກ່ຽວຂ້ອງກັບໜ້າທີ່, ທາງເຂົ້າສູ່ຊີວິດ ຫຼື ການພົວພັນທີ່ເປັນປົກກະຕິລະຫວ່າງຜູ້ຄົນ ແຕ່ມີຄົນໃຊ້ໜ້າກາກ “ອ້າຍເອື້ອຍນ້ອງ” ເປັນຂໍ້ອ້າງເພື່ອບັນລຸເປົ້າໝາຍບາງຢ່າງຢູ່ສະເໝີ, ພວກເຂົາກໍກຳລັງສະແຫວງຫາທີ່ຈະໃຊ້ຄຳເວົ້າ, ວິທີການ ແລະ ເງື່ອນໄຂທີ່ເອື້ອອຳນວຍດັ່ງກ່າວເປັນຂໍ້ອ້າງເພື່ອສວຍໂອກາດເອົາປຽບ ແລະ ວາງແຜນເພື່ອຜົນປະໂຫຍດສ່ວນຕົວຂອງພວກເຂົາຢ່າງບໍ່ຕ້ອງສົງໄສ. ຜູ້ຄົນທີ່ພຣະເຈົ້າເລືອກຄວນລະມັດລະວັງກ່ຽວກັບເລື່ອງນີ້, ຈັດການກັບບັນຫາແບບນີ້ດ້ວຍປັນຍາເພື່ອຫຼີກລ່ຽງການຖືກຫຼອກລວງ. ນີ້ກໍເພາະວ່າຄົນສ່ວນຫຼາຍໃນຄຣິສຕະຈັກບໍ່ເຂົ້າໃຈຄວາມຈິງ ແລະ ບາງຄົນກໍເປັນຜູ້ບໍ່ເຊື່ອ, ກະທຳການໂດຍບໍ່ມີຫຼັກການ ແລະ ກະທຳການໂດຍບໍ່ໄດ້ໄຕ່ຕອງ. ການທີ່ພວກເຂົາເຮັດສິ່ງຕ່າງໆພາຍໃຕ້ໜ້າກາກຂອງ “ອ້າຍເອື້ອຍນ້ອງ” ແມ່ນສິ່ງທີ່ສົ່ງອິດທິພົນ ແລະ ລົບກວນວຽກງານຂອງຄຣິສຕະຈັກໄດ້ງ່າຍທີ່ສຸດ. ຈຸດປະສົງຂອງການເວົ້າທັງໝົດນີ້ໃນມື້ນີ້ແມ່ນຫຍັງ? ກໍເພື່ອເຮັດໃຫ້ມັນແຈ່ມແຈ້ງວ່າ ບໍ່ວ່າຈະເປັນການສື່ສານ ຫຼື ການພົວພັນກັບຄົນອື່ນ, ພື້ນຖານຄວນອີງໃສ່ຫຼັກການແຫ່ງຄວາມຈິງ. ສິ່ງນີ້ຈະປ້ອງກັນການພົວພັນທີ່ບໍ່ເໝາະສົມລະຫວ່າງຜູ້ຄົນ; ແນ່ນອນວ່າ ມັນຍັງປ້ອງກັນບໍ່ໃຫ້ຜູ້ທີ່ມັກສວຍໂອກາດເອົາປຽບຊອກຫາຊ່ອງຫວ່າງເພື່ອສວຍໃຊ້ ແລະ ໃນຂະນະດຽວກັນກໍປ້ອງກັນບໍ່ໃຫ້ຜູ້ທີ່ເປັນຫ່ວງເລື່ອງໜ້າຕາຂອງຕົນເອງຫຼາຍເກີນໄປ ຫຼື ມີຄວາມເປັນມະນຸດທີ່ອ່ອນແອ ຈາກການຖືກສວຍໂອກາດເອົາປຽບ, ຖືກຫຼອກລວງ ແລະ ໄດ້ຮັບຄວາມສູນເສຍຢູ່ສະເໝີ. ເຖິງແມ່ນວ່າສະຖານະການຄອບຄົວຂອງຕົນເອງຈະລຳບາກຢ່າງຊັດເຈນ, ໃນທີ່ສຸດແລ້ວບາງຄົນກໍຈະ “ເຮັດໜ້າໃຫຍ່” ໂດຍທີ່ຕົນເອງເສຍປະໂຫຍດ ໂດຍການໃຫ້ຢືມເງິນທີ່ທີ່ຫາດ້ວຍເຫື່ອແຮງ ເພາະມີຄົນທີ່ມັກສວຍໂອກາດເອົາປຽບມາຂໍຢືມ ໂດຍອ້າງວ່າເລືອກຄົນເຫຼົ່ານີ້ເພາະພວກເຂົານັບຖືຄົນເຫຼົ່ານັ້ນຢ່າງສູງ. ຈະເກີດຫຍັງຂຶ້ນຫຼັງຈາກທີ່ໃຫ້ຢືມເງິນໄປແລ້ວ? ຜູ້ຢືມກໍຫາຍໜ້າໄປ. ຈາກນັ້ນ, ຜູ້ໃຫ້ຢືມກໍຈົ່ມໃຫ້ພຣະເຈົ້າທີ່ບໍ່ປົກປ້ອງພວກເຂົາ. ນີ້ມີເຫດຜົນບໍ? ເຈົ້າຄິດວ່າການເຊື່ອໃນພຣະເຈົ້າໝາຍຄວາມວ່າເຈົ້າບໍ່ຈຳເປັນຕ້ອງຄິດເວລາເຮັດຫຍັງ, ວ່າພຣະເຈົ້າຈະດູແລທຸກຢ່າງບໍ? ນັ້ນບໍ່ໄດ້ເຮັດໃຫ້ເຈົ້າກາຍເປັນຄົນໄຮ້ປະໂຫຍດບໍ? ພຣະເຈົ້າຮຽກຮ້ອງໃຫ້ຜູ້ຄົນເປັນຄົນສັດຊື່, ມີປັນຍາ ແລະ ກະທຳຕາມຫຼັກການແຫ່ງຄວາມຈິງ. ເຈົ້າເຂົ້າໃຈເລື່ອງນີ້ບໍ່ໄດ້ບໍ? ຖ້າເຈົ້າບໍ່ກະທຳຕາມຫຼັກການແຫ່ງຄວາມຈິງເຫຼົ່ານີ້, ເຈົ້າກໍສົມຄວນທີ່ຈະໄດ້ຮັບຄວາມສູນເສຍ ແລະ ຖືກຫຼອກລວງຢູ່ສະເໝີ. ໃນທີ່ສຸດ, ເມື່ອບໍ່ມີທາງອອກໃນຊີວິດຂອງເຈົ້າ, ເຈົ້າຈະໂທດໃຜໄດ້? ເຈົ້າເປັນຄົນເຮັດໃສ່ຕົວເອງ. ການກະທຳຂອງເຈົ້າບໍ່ໄດ້ເກີດຈາກຄວາມຮັກ; ພວກມັນເປັນຄວາມໂງ່ຈ້າ! ເຈົ້າໃຫ້ຄົນຂີ້ຕົວະຢືມເງິນເພື່ອເອົາໃຈພວກເຂົາ ແຕ່ເມື່ອເຈົ້າຕ້ອງການເງິນ, ເຈົ້າຈະຂໍຈາກເຮືອນຂອງພຣະເຈົ້າໄດ້ບໍ? ເຮືອນຂອງພຣະເຈົ້າຄວນຮັບຜິດຊອບເລື່ອງນີ້ແທນເຈົ້າບໍ? ໂດຍການຄາດຫວັງໃຫ້ເຮືອນຂອງພຣະເຈົ້າຈ່າຍຄ່າໃຊ້ຈ່າຍນີ້, ເຈົ້າບໍ່ໄດ້ເປັນໜີ້ບຸນຄຸນພຣະເຈົ້າບໍ? ຖ້າບໍ່ມີທາງອອກໃນຊີວິດ, ເຈົ້າຈະປະຕິບັດໜ້າທີ່ຂອງເຈົ້າໄດ້ແນວໃດ? ຖ້າເຈົ້າອະທິຖານຫາພຣະເຈົ້າ, ພຣະເຈົ້າອາດຈະບໍ່ຕອບສະໜອງຕໍ່ເຈົ້າ; ສິ່ງນີ້ຈະເປັນກໍລະນີທີ່ເອີ້ນວ່າກຳຕາມສະໜອງ ແລະ ສົມຄວນແລ້ວ! ໃຜບອກໃຫ້ເຈົ້າໂງ່ແບບນັ້ນ! ພຣະເຈົ້າໄດ້ບອກໃຫ້ເຈົ້າໄວ້ວາງໃຈຄົນຜູ້ນັ້ນບໍ? ພຣະອົງໄດ້ບອກໃຫ້ເຈົ້າໃຫ້ພວກເຂົາຢືມເງິນບໍ? ພຣະອົງບໍ່ໄດ້ບອກ; ມັນເປັນການກະທຳສ່ວນຕົວຂອງເຈົ້າ, ບໍ່ໄດ້ເປັນຕົວແທນເຈດຕະນາຂອງພຣະເຈົ້າ. ຖ້າການກະທຳສ່ວນຕົວຂອງເຈົ້າຜິດພາດ ແລະ ນຳໄປສູ່ຜົນສະທ້ອນທີ່ບໍ່ດີ, ເຈົ້າກໍສາມາດຮັບຜິດຊອບດ້ວຍຕົນເອງເທົ່ານັ້ນ. ເປັນຫຍັງເຈົ້າຈຶ່ງຈະໃຫ້ເຮືອນຂອງພຣະເຈົ້າຮັບຜິດຊອບ ຫຼື ໃຫ້ພຣະເຈົ້າຮັບຜິດຊອບແທນເຈົ້າ? ເປັນຫຍັງຈຶ່ງຈົ່ມໃຫ້ພຣະເຈົ້າທີ່ບໍ່ປົກປ້ອງເຈົ້າ? ເຈົ້າເປັນຜູ້ໃຫຍ່ແລ້ວ; ເປັນຫຍັງຈຶ່ງບໍ່ມີວິຈາລະນະຍານຢ່າງທີ່ຜູ້ໃຫຍ່ຄວນມີ? ເຈົ້າຈະເອົາເງິນໃຫ້ຄົນໃດກໍໄດ້ຢືມບໍ ຖ້າເຂົາຂໍຢືມເງິນໃນສັງຄົມ? ເຈົ້າຕ້ອງຄິດເບິ່ງກ່ອນ, ບໍ່ແມ່ນບໍ? ເປັນຫຍັງເຈົ້າຈຶ່ງໃຫ້ຄົນໃດຄົນໜຶ່ງຢືມເງິນພຽງເພາະວ່າພວກເຂົາກ່າວເຖິງຄຳວ່າ “ອ້າຍເອື້ອຍນ້ອງ” ໃນຄຳຂໍຂອງພວກເຂົາ? ສິ່ງນີ້ບໍ່ໄດ້ສະແດງໃຫ້ເຫັນວ່າເຈົ້າໂງ່ຈ້າບໍ? ເຈົ້າບໍ່ພຽງແຕ່ໂງ່ຈ້າ ແຕ່ເຈົ້າໂງ່ແທ້ໆ; ໂງ່ຈ້າທີ່ສຸດ! ເຈົ້າຄິດວ່າອ້າຍເອື້ອຍນ້ອງທຸກຄົນເຊື່ອໃນພຣະເຈົ້າຢ່າງແທ້ຈິງ, ວ່າພວກເຂົາທຸກຄົນເຂົ້າໃຈຄວາມຈິງບໍ? ຢ່າງໜ້ອຍ ໜຶ່ງສ່ວນສາມຂອງພວກເຂົາບໍ່ຮັກຄວາມຈິງ ແລະ ເປັນຜູ້ບໍ່ເຊື່ອ. ເຈົ້າແຍກແຍະເລື່ອງນີ້ບໍ່ໄດ້ບໍ? ເຈົ້າຄິດວ່າອ້າຍເອື້ອຍນ້ອງທຸກຄົນເປັນເປົ້າໝາຍແຫ່ງຄວາມລອດພົ້ນຂອງພຣະເຈົ້າ, ຖືກເລືອກໂດຍພຣະເຈົ້າຢ່າງແທ້ຈິງບໍ? ເຈົ້າບໍ່ຮູ້ບໍວ່າ “ຫຼາຍຄົນຖືກເອີ້ນ, ແຕ່ໜ້ອຍຄົນທີ່ຖືກເລືອກ”? ອ້າຍເອື້ອຍນ້ອງເປັນຕົວແທນຂອງໃຜ? ພວກເຂົາເປັນຕົວແທນຂອງມະນຸດຊາດທີ່ເສື່ອມຊາມ! ຖ້າເຈົ້າໄວ້ວາງໃຈພວກເຂົາ, ເຈົ້າບໍ່ໂງ່ຈ້າບໍ? ບໍ່ວ່າການກະທຳສ່ວນຕົວຂອງເຈົ້າຈະສົ່ງຜົນສະທ້ອນທີ່ບໍ່ດີແນວໃດກໍຕາມ, ຢ່າໄປຊອກຫາເຮືອນຂອງພຣະເຈົ້າ ຫຼື ອ້າຍເອື້ອຍນ້ອງ; ບໍ່ມີໃຜສາມາດຊົດໃຊ້ແທນເຈົ້າໄດ້ ແລະ ທັງບໍ່ມີໃຜມີພັນທະທີ່ຈະຮັບຜິດຊອບແທນເຈົ້າ. ເຈົ້າປຸງແຕ່ງຄວາມຂົມຂື່ນເອງ, ເຈົ້າກໍຕ້ອງຮັບເອົາມັນເອງ; ຄວາມຮັບຜິດຊອບເປັນຂອງເຈົ້າ. ນອກຈາກນີ້, ຢ່ານຳເອົາເລື່ອງເຫຼົ່ານີ້ເຂົ້າມາໃນຊີວິດຄຣິສຕະຈັກເພື່ອໂອ້ລົມ ແລະ ປຶກສາຫາລື; ບໍ່ມີໃຜຢາກຟັງ ແລະ ຄົນອື່ນກໍບໍ່ມີພັນທະທີ່ຈະຈັດການກັບເລື່ອງວຸ້ນວາຍຂອງເຈົ້າ. ຖ້າໃຜຕ້ອງການຊ່ວຍເຈົ້າຢ່າງແທ້ຈິງ, ພວກເຈົ້າທັງສອງສາມາດແກ້ໄຂເປັນການສ່ວນຕົວໄດ້. ເຂົ້າໃຈບໍ?

ການໂອ້ລົມກ່ຽວກັບເລື່ອງເຫຼົ່ານີ້ກໍເພື່ອເປັນການເຕືອນຜູ້ຄົນ, ເປີດຄວາມຮູ້ໃຫ້ກວ້າງຂຶ້ນ ແລະ ເປັນສັນຍານເຕືອນໄພໃຫ້ພວກເຂົາ ໂດຍເຮັດໃຫ້ເຫັນແຈ້ງວ່າໃນທ່າມກາງຜູ້ທີ່ເຊື່ອໃນພຣະເຈົ້ານັ້ນແມ່ນມີຄົນທຸກປະເພດ. ມີໜຶ່ງປະເດັນທີ່ສຳຄັນທີ່ພວກເຈົ້າຕ້ອງຈື່ໄວ້ ເຊິ່ງເຮົາໄດ້ກ່າວເຖິງຫຼາຍຄັ້ງແລ້ວຄື: ຜູ້ທີ່ເຊື່ອໃນພຣະເຈົ້າແມ່ນຖືກເລືອກມາຈາກມະນຸດຊາດທີ່ເສື່ອມຊາມ. ສິ່ງນີ້ໝາຍຄວາມວ່າແນວໃດ? ມັນໝາຍຄວາມວ່າທຸກຄົນໄດ້ຖືກຊາຕານເຮັດໃຫ້ເສື່ອມຊາມ, ທຸກຄົນມີອຸປະນິໄສທີ່ເສື່ອມຊາມ ແລະ ສາມາດກະທຳຄວາມຊົ່ວໄດ້ໃນລະດັບຕ່າງໆກັນ ແລະ ໃນສະພາບການທີ່ເໝາະສົມ ກໍສາມາດເຮັດສິ່ງທີ່ຕໍ່ຕ້ານພຣະເຈົ້າໄດ້. ນໍາສະເໜີຂໍ້ເທັດຈິງວ່າເປັນຄວາມເທັດ ແລະ ຄວາມເທັດແມ່ນຂໍ້ເທັດຈິງ ແລະ ການມັກສວຍໂອກາດເອົາປຽບ ເຊິ່ງພວກເຮົາຫາກໍໂອ້ລົມກັນໄປນັ້ນ ແມ່ນສິ່ງທີ່ຜູ້ເຊື່ອເຮັດ; ຜູ້ບໍ່ມີຄວາມເຊື່ອບໍ່ກ່ຽວຂ້ອງກັບພວກເຮົາ, ສະນັ້ນ ພວກເຮົາຈະບໍ່ກ່າວເຖິງພວກເຂົາຢູ່ບ່ອນນີ້. ການສະແດງອອກຂອງຄວາມເປັນມະນຸດເຫຼົ່ານີ້ທີ່ພວກເຮົາໄດ້ໂອ້ລົມກັນ ແມ່ນການສະແດງອອກຂອງຜູ້ທີ່ເຊື່ອໃນພຣະເຈົ້າຢ່າງແນ່ນອນ. ສະນັ້ນ, ຢ່າຖືວ່າຄຳວ່າ “ອ້າຍເອື້ອຍນ້ອງ” ເປັນສິ່ງທີ່ຍິ່ງໃຫຍ່, ສູງສົ່ງ ຫຼື ສັກສິດ ແລະ ລ່ວງເກີນບໍ່ໄດ້. ຖ້າເຈົ້າເຮັດແບບນັ້ນ, ນັ້ນກໍເປັນຄວາມໂງ່ຈ້າຂອງເຈົ້າ. ພຣະເຈົ້າບໍ່ເຄີຍກ່າວວ່າ “ອ້າຍເອື້ອຍນ້ອງເປັນສິ່ງລໍ້າຄ່າ. ເມື່ອພວກເຂົາກາຍເປັນອ້າຍເອື້ອຍນ້ອງກັນແລ້ວ, ພວກເຂົາກໍຖືກເຮັດໃຫ້ສັກສິດ, ພວກເຂົາກາຍເປັນຄົນສະໜິດຂອງພຣະເຈົ້າ, ເປັນທີ່ໄວ້ວາງໃຈໄດ້ຢ່າງສົມບູນ; ເຈົ້າສາມາດໄວ້ວາງໃຈພວກເຂົາໄດ້ຢ່າງເຕັມທີ່ ແລະ ທຸກສິ່ງທີ່ພວກເຂົາເວົ້າ ຫຼື ເຮັດກໍຄືຄວາມຈິງ”. ສິ່ງນີ້ບໍ່ເຄີຍເກີດຂຶ້ນ; ສິ່ງເຫຼົ່ານີ້ແມ່ນແນວຄິດ ແລະ ຈິນຕະນາການຂອງເຈົ້າ. ຖ້າຈົນເຖິງປັດຈຸບັນ ເຈົ້າຍັງບໍ່ສາມາດເຫັນຄວາມໝາຍທີ່ແທ້ຈິງທີ່ຢູ່ເບື້ອງຫຼັງຄຳວ່າ “ອ້າຍເອື້ອຍນ້ອງ”, ເຈົ້າກໍໂງ່ຈ້າຢ່າງແທ້ຈິງ; ເຈົ້າໄດ້ຟັງຄຳເທດສະໜາຕະຫຼອດຫຼາຍປີນີ້ມາໂດຍໄຮ້ປະໂຫຍດ. ເຈົ້າບໍ່ໄດ້ຮູ້ແມ່ນແຕ່ວ່າຕົນເອງເປັນຄົນປະເພດໃດ ແຕ່ເຈົ້າກໍຍັງໄວ້ວາງໃຈຄົນອື່ນ ໂດຍຖືວ່າພວກເຂົາ ກໍຄືອ້າຍເອື້ອຍນ້ອງ ແມ່ນສິ່ງທີ່ສັກສິດ ແລະ ຍິ່ງໃຫຍ່, ເວົ້າຢູ່ບໍ່ເຊົາວ່າ “ອ້າຍເອື້ອຍນ້ອງບໍ່ມັກສິ່ງນີ້”, “ອ້າຍເອື້ອຍນ້ອງໃຈຮ້າຍ”, “ອ້າຍເອື້ອຍນ້ອງກຳລັງທົນທຸກ”, “ອ້າຍເອື້ອຍນ້ອງແບບນັ້ນແບບນີ້”, ໂດຍເວົ້າເຖິງອ້າຍເອື້ອຍນ້ອງດ້ວຍຄວາມຮັກແພງແບບນັ້ນ. ເຈົ້າເຄີຍເຫັນບ່ອນໃດໃນພຣະທຳຂອງພຣະເຈົ້າທີ່ກ່າວວ່າອ້າຍເອື້ອຍນ້ອງສູງສົ່ງ ແລະ ສັກສິດ, ເປັນທີ່ໄວ້ວາງໃຈໄດ້ຫຼາຍປານນັ້ນບໍ? ບໍ່ມີແມ່ນແຕ່ປະໂຫຍກດຽວ, ແມ່ນບໍ່? ແລ້ວເປັນຫຍັງເຈົ້າຈຶ່ງເບິ່ງພວກເຂົາແບບນັ້ນ? ນັ້ນສະແດງວ່າເຈົ້າເປັນພຽງຄົນໂງ່ຄົນໜຶ່ງ. ສະນັ້ນ, ບໍ່ວ່າເຈົ້າຈະໄດ້ຮັບຄວາມເສຍປຽບ ຫຼື ການສູນເສຍຈາກອ້າຍເອື້ອຍນ້ອງຫຼາຍສໍ່າໃດ, ນັ້ນກໍສົມຄວນແລ້ວ. ໃນທີ່ສຸດ, ການສູນເສຍ ແລະ ການເສຍປຽບທີ່ເຈົ້າໄດ້ຮັບນັ້ນ ກໍໃຫ້ຖືວ່າເປັນຄ່າຮຽນພິເສດ. ນີ້ຄືບົດຮຽນທີ່ເຈົ້າຕ້ອງຮັບເອົາ. ພວກເຈົ້າຕ້ອງຈື່ໄວ້ສະເໝີວ່າ: ອ້າຍເອື້ອຍນ້ອງບໍ່ໄດ້ເປັນຕົວແທນຂອງຄວາມຈິງ ແລ້ວແຮງໄກທີ່ພວກເຂົາຈະເປັນຕົວແທນຂອງພຣະເຈົ້າ; ພວກເຂົາບໍ່ເທົ່າທຽມກັບຄົນສະໜິດຂອງພຣະເຈົ້າ, ພະຍານຂອງພຣະເຈົ້າ ຫຼື ບຸດທີ່ຮັກຂອງພຣະເຈົ້າ. ອ້າຍເອື້ອຍນ້ອງແມ່ນໃຜ? ພວກເຂົາຄືມະນຸດທີ່ເສື່ອມຊາມ, ຄືກັນກັບເຈົ້າ; ພວກເຂົາມີແນວຄິດກ່ຽວກັບພຣະເຈົ້າ, ບໍ່ຮັກຄວາມຈິງ, ລັງກຽດຄວາມຈິງ, ມີອຸປະນິໄສທີ່ອວດດີ, ມີອຸປະນິໄສທີ່ໂຫດຮ້າຍ ແລະ ຊົ່ວຊ້າ, ສາມາດຕັ້ງຕົນເປັນສັດຕູຂອງພຣະເຈົ້າໄດ້ໃນທຸກດ້ານ, ປະຕິບັດໜ້າທີ່ຂອງຕົນແບບພໍແລ້ວມືແລ້ວຕີນ ແລະ ແມ່ນແຕ່ສວຍໂອກາດເອົາປຽບອ້າຍເອື້ອຍນ້ອງຄົນອື່ນພາຍໃຕ້ໜ້າກາກຂອງການເຊື່ອໃນພຣະເຈົ້າ. ຈຸດປະສົງຂອງການເວົ້າທັງໝົດນີ້ແມ່ນຫຍັງ? ມັນບໍ່ແມ່ນເພື່ອຫວ່ານຄວາມແຕກແຍກລະຫວ່າງເຈົ້າກັບອ້າຍເອື້ອຍນ້ອງ ແຕ່ເພື່ອຊ່ວຍໃຫ້ເຈົ້າເຫັນທາດແທ້ຂອງທຸກຄົນຢ່າງແຈ່ມແຈ້ງ, ປະຕິບັດຕໍ່ຄຳວ່າ “ອ້າຍເອື້ອຍນ້ອງ” ຢ່າງຖືກຕ້ອງ, ປະຕິບັດຕໍ່ຄົນອ້ອມຂ້າງເຈົ້າຢ່າງຖືກຕ້ອງ ແລະ ສ້າງຄວາມສຳພັນລະຫວ່າງບຸກຄົນທີ່ເໝາະສົມກັບທຸກຄົນ. ຢ່າພະຍາຍາມສ້າງ ຫຼື ຮັກສາຄວາມສຳພັນທີ່ດີກັບຄົນອື່ນຜ່ານການໃຊ້ເສັ້ນສາຍ, ການແລກປ່ຽນວັດຖຸສິ່ງຂອງ, ການຍ້ອງຍໍ, ການປະຈົບປະແຈງ, ການກືນບໍ່ເຂົ້າຄາຍບໍ່ອອກ ຫຼື ວິທີການອື່ນໆແບບນັ້ນ ໂດຍມີເປົ້າໝາຍເພື່ອເຮັດໃຫ້ຕົນເອງເຂົ້າກັບອ້າຍເອື້ອຍນ້ອງໄດ້. ສິ່ງນີ້ບໍ່ຈຳເປັນ ແລະ ທຸກສິ່ງທີ່ເຈົ້າເຮັດໃນດ້ານນີ້ກໍເປັນຕາຊັງ ແລະ ເປັນທີ່ໜ້າລັງກຽດຕໍ່ພຣະເຈົ້າ. ແລ້ວວິທີການດຳລົງຊີວິດທີ່ດີທີ່ສຸດ, ທັດສະນະຄະຕິ ແລະ ຫຼັກການໃນການດຳລົງຊີວິດທີ່ດີທີ່ສຸດໃນທ່າມກາງຜູ້ຄົນແມ່ນຫຍັງ? ນັ້ນກໍຄືພຣະທຳຂອງພຣະເຈົ້າ. ພຣະທຳຂອງພຣະເຈົ້າກ່າວວ່າແນວໃດ? ພຣະທຳກ່າວໃຫ້ສ້າງຄວາມສຳພັນລະຫວ່າງບຸກຄົນທີ່ເໝາະສົມ ແລະ ເປັນປົກກະຕິ. ຄວາມສຳພັນເຫຼົ່ານີ້ສ້າງຂຶ້ນໄດ້ແນວໃດ? ຈົ່ງພົວພັນ, ເວົ້າຈາ ແລະ ຄົບຫາກັບຄົນອື່ນໂດຍອີງໃສ່ພຣະທຳຂອງພຣະເຈົ້າ. ຕົວຢ່າງ: ຖ້າໃຜກຳລັງຍ້າຍເຮືອນ ແລະ ຖາມວ່າເຈົ້າມີເວລາຊ່ວຍ ຫຼື ບໍ່, ຖ້າເຈົ້າເຕັມໃຈ, ເຈົ້າກໍສາມາດໄປໄດ້; ຖ້າເຈົ້າບໍ່ເຕັມໃຈ ເພາະຢ້ານວ່າມັນອາດຈະສົ່ງຜົນກະທົບຕໍ່ໜ້າທີ່ຂອງເຈົ້າ, ເຈົ້າກໍສາມາດປະຕິເສດໄດ້. ນີ້ຄືສິດຂອງເຈົ້າ ແລະ ແນ່ນອນວ່າ ກໍເປັນຫຼັກການທີ່ເຈົ້າຄວນປະຕິບັດຕາມ. ເຈົ້າບໍ່ຈຳເປັນຕ້ອງຍອມຄວາມ, ຕອບຕົກລົງຢ່າງບໍ່ເຕັມໃຈ ແລະ ປາກຢ່າງໜຶ່ງໃຈຢ່າງໜຶ່ງ ຍ້ອນຄວາມຢ້ານທີ່ຈະເຮັດໃຫ້ພວກເຂົາຜິດໃຈ ຫຼື ລົບກວນຄວາມສາມັກຄີໃນທ່າມກາງອ້າຍເອື້ອຍນ້ອງ ແລະ ຈາກນັ້ນກໍຮູ້ສຶກບໍ່ເຕັມໃຈໃນໃຈພາຍຫຼັງ ຈົນສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ. ເຈົ້າຮູ້ດີວ່າການເຮັດແບບນັ້ນຂັດກັບຫຼັກການ ແຕ່ເຈົ້າກໍຍັງປ່ອຍໃຫ້ຄົນອື່ນຂູດຮີດເຈົ້າ ແລະ ສັ່ງເຈົ້າໄປມາຄືກັບທາດ ເພື່ອເອົາໃຈພວກເຂົາ ແລະ ຮັກສາຄວາມສຳພັນທີ່ດີ. ການທີ່ເຈົ້າເອົາໃຈຄົນອື່ນບໍ່ແມ່ນການກະທຳທີ່ດີ ແລະ ພຣະເຈົ້າຈະບໍ່ຈົດຈຳ. ສິ່ງທີ່ເຈົ້າກຳລັງເຮັດເປັນພຽງການຮັກສາຄວາມສຳພັນລະຫວ່າງບຸກຄົນ; ເຈົ້າບໍ່ໄດ້ກະທຳເພື່ອວຽກງານຂອງຄຣິສຕະຈັກ ຫຼື ເພື່ອປະຕິບັດໜ້າທີ່ຂອງເຈົ້າ ແລ້ວແຮງບໍ່ແມ່ນຄວາມຮັບຜິດຊອບ ຫຼື ພັນທະຂອງເຈົ້າ. ພຣະເຈົ້າຈະບໍ່ຈົດຈຳການກະທຳແບບນັ້ນເລີຍ ແລະ ເຖິງແມ່ນວ່າເຈົ້າຈະເຮັດມັນ, ເຈົ້າກໍເຮັດໄປໂດຍໄຮ້ປະໂຫຍດ. ສະນັ້ນ, ເມື່ອພົບພໍ້ກັບເລື່ອງແບບນີ້, ເຈົ້າບໍ່ຄວນພິຈາລະນາຢ່າງຈິງຈັງ ແລະ ຮອບຄອບບໍວ່າຈະເລືອກແນວໃດ? ບາງຄົນຖືກຂໍໃຫ້ຊ່ວຍເຫຼືອ ແຕ່ທີ່ຈິງແລ້ວໜ້າທີ່ຂອງພວກເຂົາກໍເຮັດໃຫ້ພວກເຂົາຫຍຸ້ງຫຼາຍ ແລະ ພວກເຂົາຫາກໍຫາເວລາເຂົ້າຮ່ວມການເຕົ້າໂຮມ ຫຼື ເຮັດການອຸທິດຕົນທາງວິນຍານໄດ້. ພວກເຂົາບໍ່ຢາກໄປຢ່າງຊັດເຈນ ແລະ ຕາມຫຼັກການແລ້ວ, ພວກເຂົາກໍບໍ່ຄວນໄປ. ແຕ່ຍ້ອນວ່າພວກເຂົາຮັກສາໜ້າຕາຫຼາຍເກີນໄປ, ພວກເຂົາຈຶ່ງບໍ່ສາມາດເວົ້າຄຳວ່າບໍ່ໄດ້. ໃນທີ່ສຸດຈະເກີດຫຍັງຂຶ້ນ? ພວກເຂົາປ່ອຍໃຫ້ບຸກຄົນຊັ້ນຕໍ່າທີ່ສະແຫວງຫາຜົນປະໂຫຍດເຫຼົ່ານັ້ນສວຍໃຊ້ພວກເຂົາ, ໃຊ້ເວລາທີ່ຄວນຈະອຸທິດໃຫ້ກັບການເຂົ້າສູ່ຊີວິດຂອງພວກເຂົາໄປຢ່າງສິ້ນເປືອງ. ນີ້ບໍ່ແມ່ນການສູນເສຍບໍ? ສົມຄວນແລ້ວ! ການໄດ້ຮັບຄວາມສູນເສຍແບບນີ້ບໍ່ສົມຄວນໄດ້ຮັບຄວາມເຫັນໃຈ ຫຼື ຄວາມອີຕົນຈາກຄົນອື່ນເລີຍ. ເປັນຫຍັງຈຶ່ງເວົ້າວ່າເປັນການສູນເສຍທີ່ສົມຄວນແລ້ວ? ໃຜໃຊ້ໃຫ້ເຈົ້າບໍ່ໃສ່ໃຈພຣະທຳຂອງພຣະເຈົ້າ? ໃຜໃຊ້ໃຫ້ເຈົ້າຢ້ານທີ່ຈະເຮັດໃຫ້ຄົນອື່ນຜິດໃຈ? ຖ້າເຈົ້າເລືອກທີ່ຈະບໍ່ເຮັດໃຫ້ຄົນອື່ນຜິດໃຈແທນທີ່ຈະຟັງພຣະທຳຂອງພຣະເຈົ້າ, ເຈົ້າກໍສົມຄວນໄດ້ຮັບການສູນເສຍນີ້ຢ່າງຍຸຕິທຳ! ບາງຄົນເວົ້າວ່າ “ຄົນເຮົາບໍ່ໄດ້ດຳລົງຊີວິດຢູ່ໃນສູນຍາກາດ; ມັນຕ້ອງມີການພົວພັນລະຫວ່າງຜູ້ຄົນ”. ສິ່ງທີ່ສຳຄັນຄືເຈົ້າພົວພັນແນວໃດ. ອັນໃດທີ່ສອດຄ່ອງກັບຫຼັກການແຫ່ງຄວາມຈິງ, ສອດຄ່ອງກັບເຈດຕະນາຂອງພຣະເຈົ້າ ແລະ ເປັນປະໂຫຍດຕໍ່ການເຂົ້າສູ່ຊີວິດຂອງເຈົ້າຫຼາຍກວ່າກັນ: ການພົວພັນທີ່ອີງໃສ່ຫຼັກການ ຫຼື ການພົວພັນແບບບໍ່ມີຫຼັກການ, ການເປັນຄົນເອົາໃຈຄົນອື່ນທີ່ພະຍາຍາມເຮັດໃຫ້ທຸກສິ່ງສະດວກ? ເຈົ້າຮູ້ວ່າຈະເລືອກອັນໃດ, ບໍ່ແມ່ນບໍ? ຖ້າເຈົ້າຮູ້ວ່າຈະເລືອກແນວໃດ ແຕ່ເຈົ້າຍັງຍ່າງລົງໄປໃນຂຸມຕົມ, ຜົນສະທ້ອນສຸດທ້າຍກໍເປັນຂອງເຈົ້າພຽງຜູ້ດຽວທີ່ຈະຕ້ອງແບກຮັບ. ນີ້ບໍ່ແມ່ນເລື່ອງທີ່ເຫັນໄດ້ຊັດເຈນບໍ? (ແມ່ນແລ້ວ.)

ຍັງມີການສະແດງອອກເຖິງຄວາມເປັນມະນຸດຂອງຄົນຊົ່ວຊ້າອີກຫຼາຍຢ່າງ ແລະ ການໂອ້ລົມໃນມື້ນີ້ກໍມີຈຳກັດ ໂດຍສຸມໃສ່ພຽງແຕ່ດ້ານການມັກນໍາສະເໜີຂໍ້ເທັດຈິງວ່າເປັນຄວາມເທັດ ແລະ ຄວາມເທັດແມ່ນຂໍ້ເທັດຈິງ ແລະ ການມັກສວຍໂອກາດເອົາປຽບຄົນອື່ນ. ພາຍຫຼັງທີ່ໄດ້ຟັງກ່ຽວກັບສອງດ້ານນີ້ເທົ່ານັ້ນ ຄົນສ່ວນຫຼາຍຈຶ່ງເລີ່ມມີຄວາມຮູ້ສຶກ ແລະ ການແຍກແຍະແດ່ ໂດຍເວົ້າວ່າ “ຄວາມເປັນມະນຸດທີ່ບໍ່ດີເປັນແບບນີ້ເອງ!” ແຕ່ຄົນແບບນີ້ມີຢູ່ຈິງໃນຄຣິສຕະຈັກ, ແລ້ວຄວນເຮັດແນວໃດ? ການມີຢູ່ຂອງພວກເຂົາບໍ່ແມ່ນບັນຫາໃຫຍ່ ເພາະຄຣິສຕະຈັກມີຫຼັກການ ແລະ ລະບຽບການ; ສາມາດນຳໃຊ້ມາດຕະການທີ່ເໝາະສົມເພື່ອຈັດການກັບບຸກຄົນແບບນີ້ໄດ້. ຈຸດປະສົງຂອງການໂອ້ລົມກ່ຽວກັບເລື່ອງເຫຼົ່ານີ້ໃນມື້ນີ້ກໍເພື່ອເຮັດໃຫ້ຄົນສ່ວນຫຼາຍມີຄວາມເຂົ້າໃຈ ແລະ ການແຍກແຍະທີ່ຊັດເຈນກ່ຽວກັບຄົນຊົ່ວຊ້າສອງປະເພດນີ້ ແລະ ຈາກນັ້ນກໍຮ່ວມຈິດຮ່ວມໃຈກັນເພື່ອກຳຈັດພວກເຂົາອອກ.

ວັນທີ 20 ພະຈິກ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (25)

ຂໍ້ທີສິບສີ່: ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ (ພາກທີສີ່)

ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ

ມື້ນີ້, ພວກເຮົາຈະສົນທະນາກັນຕໍ່ກ່ຽວກັບຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກຄື: “ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສທຸກປະເພດໂດຍທັນທີ”. ສອງສາມຄັ້ງທີ່ຜ່ານມາ, ພວກເຮົາໄດ້ສົນທະນາກັນກ່ຽວກັບຫຼາຍໆດ້ານທີ່ຜູ້ນໍາ ແລະ ຜູ້ເຮັດວຽກຄວນແຍກແຍະ, ພ້ອມທັງຄວາມຈິງຫຼັກໆທີ່ພວກເຂົາຄວນເຂົ້າໃຈ ເມື່ອເຮັດວຽກງານນີ້; ນັ້ນກໍຄື ພວກເຮົາໄດ້ສົນທະນາກັນກ່ຽວກັບວິທີແຍກແຍະຄົນຊົ່ວຊ້າທຸກປະເພດ. ຄົນຊົ່ວຊ້າທຸກປະເພດຖືກນິຍາມວ່າແນວໃດ? ພວກເຂົາແມ່ນຜູ້ທີ່ແຊກຊຶມເຂົ້າໃນເຮືອນຂອງພຣະເຈົ້າພາຍໃຕ້ໜ້າກາກຂອງການເຊື່ອໃນພຣະເຈົ້າ ແຕ່ພວກເຂົາບໍ່ຍອມຮັບຄວາມຈິງ ແລະ ຍັງລົບກວນວຽກງານຂອງຄຣິສຕະຈັກ; ຄົນດັ່ງກ່າວທຸກຄົນແມ່ນຕົກຢູ່ໃນໝວດຂອງຄົນຊົ່ວຊ້າ. ພວກເຂົາແມ່ນຜູ້ທີ່ຄຣິສຕະຈັກຄວນກຳຈັດ ຫຼື ຂັບໄລ່ອອກ; ນັ້ນກໍຄື ຜູ້ທີ່ບໍ່ໄດ້ຮັບອະນຸຍາດໃຫ້ຢູ່ໃນຄຣິສຕະຈັກ. ພວກເຮົາຈຳແນກ ແລະ ໄຈ້ແຍກຄົນຊົ່ວຊ້າທຸກປະເພດຜ່ານສາມເກນຫຼັກ. ສາມເກນນີ້ມີຫຍັງແດ່? ເກນທີໜຶ່ງແມ່ນຈຸດປະສົງຂອງຄົນຜູ້ໜຶ່ງໃນການເຊື່ອໃນພຣະເຈົ້າ. ເກນທີສອງແມ່ນຄວາມເປັນມະນຸດຂອງຄົນຜູ້ໜຶ່ງ ໂດຍການໄຈ້ແຍກຄວາມເປັນມະນຸດຂອງຄົນຜູ້ໜຶ່ງເພື່ອແຍກແຍະ ແລະ ເບິ່ງໃຫ້ເຫັນຢ່າງແຈ່ມແຈ້ງວ່າ ພວກເຂົາຢູ່ໃນກຸ່ມຄົນທີ່ຄຣິສຕະຈັກຄວນກຳຈັດອອກ ຫຼື ບໍ່. ເກນທີສາມແມ່ນຫຍັງ? (ທັດສະນະຄະຕິຂອງຄົນຜູ້ໜຶ່ງຕໍ່ໜ້າທີ່ຂອງພວກເຂົາ.) ທັດສະນະຄະຕິຂອງຄົນຜູ້ໜຶ່ງຕໍ່ໜ້າທີ່ຂອງພວກເຂົາແມ່ນເກນທີສາມ. ເກນທີໜຶ່ງໄດ້ສົນທະນາກັນໄປກ່ອນໜ້ານີ້ແລ້ວ. ສ່ວນເກນທີສອງ, ຄວາມເປັນມະນຸດຂອງຄົນຜູ້ໜຶ່ງ, ກໍໄດ້ສົນທະນາກັນໄປສອງຂໍ້. ຂໍ້ທີໜຶ່ງແມ່ນຫຍັງ? (ມັກບິດເບືອນຄວາມຈິງ ແລະ ສ້າງເລື່ອງ.) ແລ້ວຂໍ້ທີສອງເດ? (ມັກສວຍໂອກາດເອົາປຽບ.) ຈາກເນື້ອໃນຂອງສອງຂໍ້ນີ້, ມັນອາດຈະເບິ່ງຄືວ່າບໍ່ພຽງພໍທີ່ຈະຖືວ່າສິ່ງເຫຼົ່ານີ້ເປັນການສະແດງອອກຂອງຄົນຊົ່ວຊ້າ ແຕ່ອີງໃສ່ການສະແດງອອກຢ່າງລະອຽດທີ່ຂ້ານ້ອຍໄດ້ສົນທະນາກັນໄປກ່ອນໜ້ານີ້, ຄົນສອງປະເພດນີ້ໄດ້ເຊື່ອໃນພຣະເຈົ້າມາຫຼາຍປີໂດຍບໍ່ມີການກັບໃຈຢ່າງແທ້ຈິງ; ການສະແດງອອກຕ່າງໆຂອງພວກເຂົາໄດ້ກໍ່ໃຫ້ເກີດການລົບກວນ ແລະ ການທຳລາຍຕໍ່ຊີວິດຄຣິສຕະຈັກ, ຕໍ່ທາງເຂົ້າສູ່ຊີວິດຂອງຜູ້ທີ່ຖືກເລືອກຂອງພຣະເຈົ້າ ແລະ ຕໍ່ຄວາມສຳພັນລະຫວ່າງຜູ້ທີ່ຖືກເລືອກຂອງພຣະເຈົ້າແລ້ວ. ຕາມການສະແດງອອກຂອງພວກເຂົາ ແລະ ອີງໃສ່ທຳມະຊາດ-ແກ່ນແທ້ຂອງພວກເຂົາ, ຄົນສອງປະເພດນີ້ຄວນຕົກຢູ່ໃນໝວດຂອງຄົນຊົ່ວຊ້າ. ຜູ້ນໍາຄຣິສຕະຈັກ ແລະ ຜູ້ຄົນທີ່ພຣະເຈົ້າເລືອກຄວນແຍກແຍະ ແລະ ກຳນົດລັກສະນະຂອງພວກເຂົາ ແລະ ກຳຈັດພວກເຂົາອອກຢ່າງທັນການ. ການເຮັດແບບນີ້ເໝາະສົມບໍ? (ເໝາະສົມ.) ມັນເໝາະສົມຢ່າງສົມບູນ. ພຶດຕິກຳຂອງຄົນສອງປະເພດນີ້ໃນຄຣິສຕະຈັກສົ່ງຜົນກະທົບໃນທາງລົບຫຼາຍ; ພວກເຂົາບໍ່ມີຄວາມສົນໃຈໃນຄວາມຈິງເລີຍ ແລະ ພວກເຂົາບໍ່ໄດ້ອ່ອນນ້ອມຕໍ່ວຽກງານຂອງພຣະເຈົ້າເລີຍ. ໃນທ່າມກາງອ້າຍເອື້ອຍນ້ອງ, ການດຳລົງຊີວິດຂອງພວກເຂົາເບິ່ງຄືວ່າບໍ່ແຕກຕ່າງຈາກຜູ້ບໍ່ມີຄວາມເຊື່ອ; ພວກເຂົາມັກຕົວະ ແລະ ຫຼອກລວງຄົນອື່ນ, ປະຕິບັດໜ້າທີ່ຂອງຕົນແບບເຮັດພໍແລ້ວມືແລ້ວຕີນ ແລະ ປາສະຈາກຄວາມຮັບຜິດຊອບແມ່ນແຕ່ໜ້ອຍດຽວ ແລະ ບໍ່ປ່ຽນແປງເຖິງແມ່ນວ່າຈະຖືກຕັກເຕືອນຊ້ຳແລ້ວຊ້ຳອີກ. ພວກເຂົາບໍ່ພຽງແຕ່ສົ່ງຜົນກະທົບຕໍ່ຊີວິດຄຣິສຕະຈັກເທົ່ານັ້ນ ແຕ່ຍັງລົບກວນວຽກງານຂອງຄຣິສຕະຈັກຢ່າງຮ້າຍແຮງ. ບໍ່ຕ້ອງສົງໄສເລີຍວ່າ ພວກເຂົາຢູ່ໃນກຸ່ມຄົນທີ່ຄຣິສຕະຈັກຄວນກຳຈັດ ຫຼື ຂັບໄລ່ອອກ ແລະ ມັນກໍເໝາະສົມຢ່າງສົມບູນທີ່ຈະກຳນົດລັກສະນະຂອງພວກເຂົາວ່າເປັນຄົນຊົ່ວຊ້າ ແລະ ຈັດພວກເຂົາເຂົ້າໃນກຸ່ມຄົນດັ່ງກ່າວ. ການເຮັດເຊັ່ນນັ້ນບໍ່ແມ່ນການເຮັດເກີນໄປເລີຍ. ກ່ຽວກັບປະເພດທີໜຶ່ງ, ຜູ້ທີ່ມັກບິດເບືອນຄວາມຈິງ ແລະ ສ້າງເລື່ອງ, ບັນຫາຂອງພວກເຂົາບໍ່ແມ່ນເລື່ອງງ່າຍໆພຽງແຕ່ການເວົ້າສິ່ງທີ່ບໍ່ເໝາະສົມ ຫຼື ມີອຸປະສັກໃນການສື່ສານກັບຄົນອື່ນ ແລະ ອື່ນໆ ແຕ່ມັນເປັນບັນຫາທາງດ້ານອຸປະນິໄສຂອງພວກເຂົາ. ໃນລະດັບທີ່ເລິກເຊິ່ງກວ່າ, ບັນຫາທາງດ້ານອຸປະນິໄສຂອງພວກເຂົາແມ່ນບັນຫາທາງດ້ານທຳມະຊາດ-ແກ່ນແທ້ຂອງພວກເຂົາ. ໃນລະດັບທີ່ຕື້ນກວ່າ, ມັນເປັນບັນຫາທາງດ້ານຄວາມເປັນມະນຸດຂອງພວກເຂົາ; ນັ້ນກໍຄື ຄວາມເປັນມະນຸດຂອງພວກເຂົາແມ່ນຊົ່ວຊ້າ ແລະ ຕ່ຳຊ້າທີ່ສຸດ ເຊິ່ງເຮັດໃຫ້ພວກເຂົາບໍ່ສາມາດພົວພັນກັບຄົນອື່ນໄດ້ຢ່າງເປັນປົກກະຕິ. ພວກເຂົາບໍ່ພຽງແຕ່ຂາດການສະແດງອອກໃນທາງບວກ ເຊັ່ນ: ການສະໜອງ, ການຊ່ວຍເຫຼືອ ຫຼື ການຮັກຄົນອື່ນ ແຕ່ການກະທຳ ແລະ ພຶດຕິກຳຂອງພວກເຂົາຍັງມີແຕ່ຈະລົບກວນ, ທຳລາຍ ແລະ ຮື້ຖອນເທົ່ານັ້ນ. ຖ້າຫາກຄົນບາງຄົນມີນິໄສມັກບິດເບືອນຄວາມຈິງ ແລະ ສ້າງເລື່ອງ ແລະ ເຮັດສິ່ງນີ້ຢູ່ສະເໝີ ບໍ່ວ່າຈະຢ່າງເປັນເຜີຍ ຫຼື ຢ່າງລັບໆ ເຊິ່ງກໍ່ໃຫ້ເກີດຜົນກະທົບໃນທາງລົບຢ່າງຮ້າຍແຮງຕໍ່ວຽກງານຂອງຄຣິສຕະຈັກ ແລະ ຕໍ່ອ້າຍເອື້ອຍນ້ອງ, ພວກເຂົາກໍຢູ່ໃນກຸ່ມຄົນທີ່ຄຣິສຕະຈັກຄວນກຳຈັດອອກ. ອີກປະເພດໜຶ່ງແມ່ນຜູ້ທີ່ມັກສວຍໂອກາດເອົາປຽບ. ບໍ່ວ່າຈະຢູ່ໃນສະຖານະການໃດກໍຕາມ, ພວກເຂົາຈະຫາທາງເອົາປຽບຢູ່ສະເໝີ ໂດຍສາຍຕາຂອງພວກເຂົາຈ້ອງເບິ່ງແຕ່ຜົນປະໂຫຍດຂອງຕົນເອງ. ພວກເຂົາບໍ່ໄດ້ໃສ່ໃຈໃນການເຂົ້າສູ່ຄວາມຈິງຄວາມເປັນຈິງຂອງພຣະທຳ, ທັງບໍ່ໃສ່ໃຈໃນການປະຕິບັດໜ້າທີ່ຂອງຕົນໃຫ້ດີ ຫຼື ການເຮັດຄວາມຮັບຜິດຊອບຂອງຕົນເອງໃຫ້ສຳເລັດ. ຍິ່ງໄປກວ່ານັ້ນ, ພວກເຂົາບໍ່ໄດ້ໃສ່ໃຈໃນການພົວພັນຢ່າງເປັນປົກກະຕິກັບອ້າຍເອື້ອຍນ້ອງ, ການຮຽນຮູ້ຈຸດແຂງຂອງຄົນອື່ນເພື່ອມາປັບປຸງຈຸດອ່ອນຂອງຕົນເອງ ແລະ ການສ້າງຄວາມສຳພັນທີ່ເປັນປົກກະຕິ ຫຼື ການດຳເນີນຊີວິດຄຣິສຕະຈັກທີ່ເປັນປົກກະຕິ. ພວກເຂົາບໍ່ໄດ້ໃສ່ໃຈໃນສິ່ງເຫຼົ່ານີ້ເລີຍ. ພວກເຂົາພຽງແຕ່ເຂົ້າມາໃນຄຣິສຕະຈັກ ແລະ ທ່າມກາງອ້າຍເອື້ອຍນ້ອງເພື່ອສວຍໂອກາດເອົາປຽບ. ຕາບໃດທີ່ພວກເຂົາຍັງຢູ່ໃນຄຣິສຕະຈັກ ແລະ ຕາບໃດທີ່ອ້າຍເອື້ອຍນ້ອງຍັງພົວພັນກັບພວກເຂົາ, ອ້າຍເອື້ອຍນ້ອງກໍຈະຮູ້ສຶກບໍ່ສະບາຍໃຈຢູ່ພາຍໃນ. ອ້າຍເອື້ອຍນ້ອງບໍ່ພຽງແຕ່ຮູ້ສຶກລັງກຽດຕໍ່ການກະທຳ ແລະ ພຶດຕິກຳຂອງພວກເຂົາ ແຕ່ຫຼັກໆແລ້ວ, ພວກເຂົາມັກຈະຮູ້ສຶກຖືກລົບກວນ ແລະ ຖືກຄອບງຳໃນໃຈຂອງພວກເຂົາຢ່າງຫຼວງຫຼາຍ. “ຢ່າງຫຼວງຫຼາຍ” ໝາຍເຖິງຫຍັງ? ມັນໝາຍຄວາມວ່າ ໃນສະຖານະການຊີວິດຈິງ, ເມື່ອປະເຊີນກັບການລົບກວນຈາກຜູ້ບໍ່ເຊື່ອ ຫຼື ຄົນຊົ່ວຊ້າ, ບາງຄົນກໍຖືກຈຳກັດໂດຍຄວາມຮູ້ສຶກຂອງຕົນ ແລະ ບໍ່ສາມາດຫຼຸດພົ້ນອອກມາໄດ້ ໃນຂະນະທີ່ຄົນອື່ນກໍບໍ່ກ້າເວົ້າອອກມາ ແຕ່ໃນໃຈກໍຮູ້ສຶກຖືກຄອບງຳ ແລະ ຂາດຄວາມສະຫງົບຢູ່ສະເໝີ ເຖິງແມ່ນວ່າຈະບໍ່ມັກກໍຕາມ. ນີ້ບໍ່ແມ່ນການລົບກວນທີ່ຮ້າຍແຮງຕໍ່ອ້າຍເອື້ອຍນ້ອງບໍ? (ແມ່ນແລ້ວ.) ສະນັ້ນ, ຜູ້ຄົນທີ່ພຣະເຈົ້າເລືອກຄວນແຍກແຍະຄົນສອງປະເພດນີ້; ທຸກຄົນທີ່ຖືກຈັດຢູ່ໃນໝວດຂອງຄົນຊົ່ວຊ້າແມ່ນຢູ່ໃນກຸ່ມຄົນທີ່ຄຣິສຕະຈັກຄວນກຳຈັດອອກ. ຫຼັກການສະເພາະໃນການຈັດການກັບຄົນດັ່ງກ່າວແມ່ນໄດ້ສົນທະນາກັນໄປແລ້ວໃນການເຕົ້າໂຮມຄັ້ງທີ່ຜ່ານມາ, ສະນັ້ນ ຕອນນີ້ຈະບໍ່ມີການສົນທະນາກ່ຽວກັບພວກມັນຢ່າງລະອຽດອີກ. ສະຫຼຸບແລ້ວ ຄົນສອງປະເພດທີ່ໄດ້ສົນທະນາກັນຂ້າງເທິງນັ້ນໄດ້ກໍ່ໃຫ້ເກີດການລົບກວນບໍ່ພຽງແຕ່ຕໍ່ຊີວິດຄຣິສຕະຈັກຂອງອ້າຍເອື້ອຍນ້ອງ ແຕ່ຍັງຕໍ່ການປະຕິບັດໜ້າທີ່ທີ່ເປັນລະບຽບຂອງຕົນ; ພຶດຕິກຳຂອງບາງຄົນໃນພວກເຂົາແມ່ນເຖິງຂັ້ນອາດຈະເຮັດໃຫ້ຜູ້ເຊື່ອໃໝ່ບາງຄົນທີ່ຂາດຮາກຖານສະດຸດ. ສະນັ້ນ, ໂດຍອີງໃສ່ວິທີການ ແລະ ແນວທາງທີ່ພວກເຂົາກະທຳ, ພ້ອມທັງການສະແດງອອກຕ່າງໆຂອງຄວາມເປັນມະນຸດຂອງພວກເຂົາ ແລະ ຜົນສະທ້ອນທີ່ບໍ່ດີທີ່ການສະແດງອອກເຫຼົ່ານີ້ກໍ່ໃຫ້ເກີດ, ຄົນສອງປະເພດນີ້ຈຶ່ງຢູ່ໃນກຸ່ມຄົນທີ່ຄວນຖືກກຳຈັດອອກ ແລະ ການຈັດພວກເຂົາເຂົ້າໃນກຸ່ມຄົນຊົ່ວຊ້າກໍບໍ່ແມ່ນການເຮັດເກີນໄປເລີຍ. ເຖິງແມ່ນວ່າພຶດຕິກຳຂອງຜູ້ທີ່ມັກບິດເບືອນຄວາມຈິງ ແລະ ສ້າງເລື່ອງ ແລະ ຜູ້ທີ່ມັກສວຍໂອກາດເອົາປຽບ ອາດຈະບໍ່ເບິ່ງຄືວ່າຫຍາບຄາຍ ຫຼື ໂຫດຮ້າຍຢ່າງບໍ່ມີເຫດຜົນຄືກັບຄົນຊົ່ວຊ້າທີ່ຖືກນິຍາມໃນແນວຄິດຂອງມະນຸດ, ເຖິງແມ່ນວ່າພວກເຂົາຈະຂາດການສະແດງອອກທີ່ເຫັນໄດ້ຊັດເຈນດັ່ງກ່າວ ແຕ່ຜົນສະທ້ອນທີ່ບໍ່ດີຈາກພຶດຕິກຳ ແລະ ຄວາມເປັນມະນຸດຂອງພວກເຂົາກໍຈຳເປັນຕ້ອງໃຫ້ພວກເຂົາຖືກກຳຈັດອອກຈາກຄຣິສຕະຈັກ. ສິ່ງເຫຼົ່ານີ້ແມ່ນການສະແດງອອກຂອງຄົນສອງປະເພດ ແລະ ຫຼັກການໃນການຈັດການກັບພວກເຂົາ ເຊິ່ງໄດ້ສົນທະນາກັນໄປໃນຄັ້ງທີ່ຜ່ານມາ.

II. ໂດຍອີງໃສ່ຄວາມເປັນມະນຸດ

3. ການເປັນຄົນເສເພນ ແລະ ບໍ່ຮັບການຄວບຄຸມ

ມື້ນີ້, ພວກເຮົາຈະສືບຕໍ່ສົນທະນາກັນກ່ຽວກັບການສະແດງອອກຂອງຄົນອີກຫຼາຍປະເພດໃນດ້ານຄວາມເປັນມະນຸດ ໂດຍເລີ່ມຕົ້ນຈາກຄົນປະເພດທີສາມ. ຄຸນລັກສະນະຫຼັກຂອງຄວາມເປັນມະນຸດຂອງຄົນເຫຼົ່ານີ້ແມ່ນຫຍັງ? ນັ້ນກໍຄື ຄວາມເສເພ ແລະ ການຂາດການຍັບຍັ້ງຕົນເອງ. ການເຂົ້າໃຈຄຳວ່າ ຄວາມເສເພ ແລະ ການຂາດການຍັບບັ້ງຕົນເອງ ຈາກຄວາມໝາຍຕາມຕົວອັກສອນແມ່ນຂ້ອນຂ້າງງ່າຍ; ມັນໝາຍຄວາມວ່າ ພຶດຕິກຳ, ກິລິຍາທ່າທາງ ແລະ ຄຳເວົ້າຂອງຄົນເຫຼົ່ານີ້ເບິ່ງຄືວ່າບໍ່ເໝາະສົມ. ພວກເຂົາບໍ່ແມ່ນຄົນທີ່ມີກຽດ ແລະ ສຸພາບ. ນີ້ແມ່ນຄວາມເຂົ້າໃຈພື້ນຖານກ່ຽວກັບການສະແດງອອກຂອງຄົນປະເພດນີ້. ໃນຄຣິສຕະຈັກ, ມັນຫຼີກລ່ຽງບໍ່ໄດ້ທີ່ບາງຄົນມີທັດສະນະໃນການເຊື່ອໃນພຣະເຈົ້າ ແລະ ແນວທາງທີ່ພວກເຂົາສະແຫວງຫານັ້ນມີການບ່ຽງເບນ ຫຼື ຜິດພາດ. ຄຳເວົ້າ ແລະ ກິລິຍາທ່າທາງຂອງພວກເຂົາຂາດຄວາມເຫຼື້ອມໃສສັດທາໃດໆ, ການສະແດງອອກໃນຊີວິດ ແລະ ຄຸນນະພາບຄວາມເປັນມະນຸດຂອງພວກເຂົາບໍ່ສົມກັບແບບແຜນຂອງໄພ່ພົນເລີຍ ແລະ ພວກເຂົາຂາດຫົວໃຈທີ່ຢຳເກງພຣະເຈົ້າຢ່າງສິ້ນເຊີງ. ໂດຍລວມແລ້ວ, ຄຳເວົ້າ, ພຶດຕິກຳ ແລະ ກິລິຍາທ່າທາງຂອງພວກເຂົາສາມາດອະທິບາຍໄດ້ພຽງວ່າ ເສເພ ແລະ ບໍ່ມີການຍັບຍັ້ງຕົນເອງ. ແນ່ນອນວ່າ ການສະແດງອອກທີ່ສະເພາະເຈາະຈົງມີຢູ່ຫຼວງຫຼາຍ ເຊິ່ງທຸກຄົນເຫັນໄດ້ ແລະ ແຍກແຍະໄດ້ງ່າຍ. ຄົນເຫຼົ່ານີ້ຄືກັບຜູ້ບໍ່ເຊື່ອ ແລະ ຜູ້ບໍ່ມີຄວາມເຊື່ອ; ໂດຍສະເພາະແລ້ວ, ພວກເຂົາສະແດງພຶດຕິກຳທີ່ເສເພເປັນພິເສດ. ເມື່ອເວົ້າເຖິງການເຕົ້າໂຮມ, ການແຕ່ງກາຍ ແລະ ເຄື່ອງນຸ່ງຂອງພວກເຂົາແມ່ນທຳມະດາຫຼາຍ. ບາງຄົນບໍ່ໃສ່ໃຈໃນການຈັດແຈງຕົນເອງກ່ອນອອກຈາກບ້ານ, ມາຮ່ວມການເຕົ້າໂຮມໃນສະພາບບໍ່ຮຽບຮ້ອຍ, ຜົມບໍ່ຫວີ ແລະ ໜ້າບໍ່ລ້າງ. ບາງຄົນແຕ່ງກາຍບໍ່ສຸພາບ, ໃສ່ເກີບແຕະທີ່ຂາດ ຫຼື ແມ່ນແຕ່ນຸ່ງຊຸດນອນມາງານເຕົ້າໂຮມ. ຄົນອື່ນໆໃຊ້ຊີວິດແບບບໍ່ເປັນລະບຽບ, ບໍ່ໃສ່ໃຈສຸຂະອະນາໄມສ່ວນຕົວ ແລະ ບໍ່ສົນໃຈການນຸ່ງເຄື່ອງເປື້ອນມາຮ່ວມການເຕົ້າໂຮມ. ຄົນເຫຼົ່ານີ້ລ້ວນແຕ່ປະຕິບັດຕໍ່ການເຕົ້າໂຮມດ້ວຍຄວາມບໍ່ໃສ່ໃຈຢ່າງຍິ່ງ ຄືກັບວ່າໄປແວະຫຼິ້ນບ້ານເພື່ອນບ້ານ, ບໍ່ໄດ້ຖືເປັນເລື່ອງຈິງຈັງ. ໃນລະຫວ່າງການເຕົ້າໂຮມ, ຄຳເວົ້າ ແລະ ກິລິຍາທ່າທາງຂອງພວກເຂົາກໍບໍ່ມີການຄວບຄຸມເຊັ່ນກັນ ແລະ ພວກເຂົາເວົ້າສຽງດັງໂດຍບໍ່ມີຄວາມເກງໃຈ, ແມ່ນແຕ່ຕື່ນເຕັ້ນ ແລະ ອອກທ່າອອກທາງເມື່ອມີຄວາມສຸກ ແລະ ສະແດງອອກເຖິງການປ່ອຍຕົວປ່ອຍໃຈຢ່າງສຸດຂີດ. ບໍ່ວ່າຈະມີຄົນຢູ່ຫຼາຍສໍ່າໃດກໍຕາມ, ພວກເຂົາກໍຫົວ, ເວົ້າຕະຫຼົກ ແລະ ສະແດງທ່າທາງໂອ້ອວດ, ນັ່ງໄຂວ່ຂາ ແລະ ປະພຶດຕົນຄືກັບວ່າພວກເຂົາຢູ່ເໜືອຄົນອື່ນ; ພວກເຂົາເປັນຄົນມັກອວດອ້າງເປັນພິເສດ ແລະ ເຖິງຂັ້ນຈອງຫອງ, ບໍ່ເຄີຍເບິ່ງໜ້າໃຜກົງໆເມື່ອເວົ້າກັບພວກເຂົາ, ໂດຍທີ່ສາຍຕາຂອງພວກເຂົາເຫຼືອກໄປມາແທນ. ນີ້ບໍ່ແມ່ນຄວາມເສເພບໍ? (ແມ່ນແລ້ວ.) ມັນເປັນການປ່ອຍຕົວປ່ອຍໃຈເປັນພິເສດ ແລະ ຂາດການຍັບຍັ້ງ ເຊິ່ງໜ້ອຍດຽວກໍບໍ່ມີ. ແນ່ນອນວ່າ ຜູ້ບໍ່ມີຄວາມເຊື່ອອາດຈະຖືວ່າຄຳເວົ້າ ແລະ ກິລິຍາທ່າທາງຂອງຄົນດັ່ງກ່າວເປັນຍ້ອນຂາດການອົບຮົມສັ່ງສອນທີ່ດີ ແຕ່ພວກເຮົາເຂົ້າໃຈມັນຕ່າງອອກໄປ; ມັນບໍ່ແມ່ນເລື່ອງຂອງການຂາດການອົບຮົມສັ່ງສອນທີ່ດີພຽງເທົ່ານັ້ນ. ໃນຖານະຜູ້ໃຫຍ່, ຄົນເຮົາຄວນຮູ້ຢ່າງແຈ່ມແຈ້ງເຖິງວິທີການເວົ້າ, ການປະພຶດຕົນ ແລະ ການພົວພັນກັບຄົນອື່ນທີ່ຖືກຕ້ອງ ແລະ ເໝາະສົມ ເຊິ່ງໂດຍສະເພາະແລ້ວ ຄົນເຮົາຄວນຮູ້ວິທີປະຕິບັດໃນລັກສະນະທີ່ສົມກັບແບບແຜນຂອງໄພ່ພົນ, ທີ່ເປັນການສ້າງສາອ້າຍເອື້ອຍນ້ອງ ແລະ ທີ່ປະກອບເປັນຄວາມເປັນມະນຸດທີ່ເປັນປົກກະຕິ ໂດຍບໍ່ຈຳເປັນຕ້ອງໃຫ້ໃຜມາບອກ. ໂດຍສະເພາະເມື່ອດຳເນີນຊີວິດຄຣິສຕະຈັກ, ຕໍ່ໜ້າອ້າຍເອື້ອຍນ້ອງ, ເຖິງແມ່ນວ່າຈະບໍ່ຈຳເປັນຕ້ອງທໍາທ່າ ແຕ່ຄົນເຮົາກໍຕ້ອງຮູ້ຈັກຍັບຍັ້ງຕົນເອງ. ແລ້ວມາດຕະການ ແລະ ມາດຕະຖານທີ່ຈໍາເປັນຂອງການຍັບຍັ້ງຕົນເອງນີ້ແມ່ນຫຍັງ? ນັ້ນກໍຄືການປະຕິບັດໃຫ້ສົມກັບແບບແຜນຂອງໄພ່ພົນ. ເຄື່ອງນຸ່ງ ແລະ ເຄື່ອງແຕ່ງກາຍຂອງຄົນເຮົາຄວນມີກຽດ ແລະ ເໝາະສົມ ໂດຍຫຼີກລ່ຽງການນຸ່ງເຄື່ອງທີ່ແປກປະຫຼາດ. ຕໍ່ໜ້າພຣະເຈົ້າ, ຄົນເຮົາຕ້ອງມີຄວາມເຫຼື້ອມໃສສັດທາ ແລະ ບໍ່ສະແດງທ່າທາງໂອ້ອວດ; ແນ່ນອນວ່າ ຕໍ່ໜ້າຄົນອື່ນພວກເຂົາກໍຄວນຮັກສາຄວາມເຫຼື້ອມໃສສັດທາ ແລະ ຄວາມຄືກັບມະນຸດ ເພື່ອໃຫ້ພວກເຂົາສະແດງຕົນເອງໃນທາງທີ່ເໝາະສົມ, ເປັນປະໂຫຍດ ແລະ ເປັນການສ້າງສາແກ່ຄົນອື່ນ. ນີ້ຄືສິ່ງທີ່ເຮັດໃຫ້ພຣະເຈົ້າພໍໃຈ. ຜູ້ທີ່ເສເພ ແລະ ຂາດການຍັບຍັ້ງຕົນເອງບໍ່ໄດ້ໃສ່ໃຈເລີຍໃນການດຳເນີນຊີວິດໃນດ້ານທີ່ເປັນພື້ນຖານທີ່ສຸດຂອງຄວາມເປັນມະນຸດ ແລະ ເຫດຜົນໜຶ່ງທີ່ແນ່ນອນສຳລັບຄວາມບໍ່ໃສ່ໃຈຂອງພວກເຂົາກໍຄື ຄວາມບໍ່ຮູ້ຂອງພວກເຂົາກ່ຽວກັບວິທີທີ່ຈະເປັນຄົນທີ່ເຫຼື້ອມໃສສັດທາ ຫຼື ຄົນທີ່ມີຄວາມຊື່ສັດ ແລະ ມີກຽດສັກສີທີ່ໄດ້ຮັບຄວາມເຄົາລົບນັບຖື; ພວກເຂົາພຽງແຕ່ບໍ່ເຂົ້າໃຈສິ່ງເຫຼົ່ານີ້. ສະນັ້ນ, ເຖິງແມ່ນວ່າຄຣິສຕະຈັກຈະມີຂໍ້ກຳນົດ ແລະ ຂໍ້ຮຽກຮ້ອງຊ້ຳແລ້ວຊ້ຳອີກໃຫ້ແຕ່ງກາຍຢ່າງສະອາດ, ມີກຽດ ແລະ ເໝາະສົມໃນການເຕົ້າໂຮມ ໂດຍບໍ່ນຸ່ງເຄື່ອງທີ່ແປກປະຫຼາດ, ພວກເຂົາກໍຍັງສືບຕໍ່ບໍ່ເອົາກົດລະບຽບເຫຼົ່ານີ້ມາໃສ່ໃຈ ໂດຍມັກຈະມາງານໂດຍໃສ່ເກີບແຕະ, ບໍ່ຮຽບຮ້ອຍ ຫຼື ແມ່ນແຕ່ນຸ່ງຊຸດນອນ. ນີ້ແມ່ນການສະແດງອອກຢ່າງໜຶ່ງຂອງຜູ້ທີ່ເສເພ ແລະ ບໍ່ມີການຍັບຍັ້ງຕົນເອງ.

ການສະແດງອອກອີກຢ່າງໜຶ່ງຂອງຜູ້ທີ່ເສເພ ແລະ ບໍ່ມີການຍັບຍັ້ງຕົນເອງກໍຄື ການແຕ່ງກາຍຕາມສະໄໝນິຍົມ ແລະ ແຕ່ງໜ້າໜາ, ແບບດຶງດູດໃຈໃນການເຕົ້າໂຮມ. ພວກເຂົາເລີ່ມຕົ້ນແຕ່ງໜ້າແຕ່ງຕົວກ່ອນການເຕົ້າໂຮມແຕ່ລະຄັ້ງສອງມື້ ໂດຍຄິດວ່າຈະແຕ່ງໜ້າແບບໃດ, ໃສ່ເຄື່ອງປະດັບຫຍັງ, ເຮັດຜົມຊົງໃດ, ນຸ່ງຊຸດໃດ, ຖືກະເປົາໃບໃດ ແລະ ໃສ່ເກີບຄູ່ໃດ. ແມ່ຍິງບາງຄົນເຖິງຂັ້ນທາລິບສະຕິກ, ທາຕາ ແລະ ແຕ່ງດັງທີ່ລໍ້ຕາລໍ້ໃຈ ແລະ ໃນກໍລະນີທີ່ຮ້າຍແຮງກວ່ານັ້ນ, ບາງຄົນກໍແຕ່ງກາຍ ແລະ ແຕ່ງຕົວໃນລັກສະນະທີ່ລໍ້ຕາລໍ້ໃຈເກີນໄປ, ເປີດເຜີຍບ່າ ແລະ ຫຼັງ, ນຸ່ງເຄື່ອງທີ່ແປກປະຫຼາດ. ໃນການເຕົ້າໂຮມ, ພວກເຂົາບໍ່ໄດ້ຕັ້ງໃຈຟັງການສົນທະນາຂອງອ້າຍເອື້ອຍນ້ອງ ແລະ ທັງບໍ່ໄດ້ອະທິຖານ; ຍິ່ງໄປກວ່ານັ້ນ ພວກເຂົາບໍ່ໄດ້ມີສ່ວນຮ່ວມໃນການສົນທະນາ ຫຼື ແບ່ງປັນຄວາມເຂົ້າໃຈສ່ວນຕົວ ແລະ ຄຳພະຍານຈາກປະສົບການຂອງພວກເຂົາ. ກົງກັນຂ້າມ, ພວກເຂົາປຽບທຽບຕົນເອງກັບຄົນອື່ນ ໂດຍສົນໃຈວ່າໃຜແຕ່ງຕົວດີກວ່າ ຫຼື ດ້ອຍກວ່າພວກເຂົາ, ໃຜນຸ່ງເຄື່ອງຍີ່ຫໍ້ທີ່ກຳລັງເປັນທີ່ນິຍົມ, ໃຜນຸ່ງເຄື່ອງລາຄາຖືກຈາກຕະຫຼາດນັດ, ສາຍແຂນຂອງໃຜລາຄາເທົ່າໃດ ແລະ ອື່ນໆ; ພວກເຂົາໃສ່ໃຈແຕ່ເລື່ອງເຫຼົ່ານີ້, ເຖິງຂັ້ນມັກຈະເວົ້າອອກມາຢ່າງເປີດເຜີຍ. ຈາກການແຕ່ງກາຍ, ພ້ອມທັງຄຳເວົ້າ, ພຶດຕິກຳ ແລະ ກິລິຍາທ່າທາງຂອງຄົນເຫຼົ່ານີ້, ເຫັນໄດ້ຊັດເຈນວ່າ ການມີສ່ວນຮ່ວມໃນຊີວິດຄຣິສຕະຈັກ ແລະ ການພົວພັນກັບອ້າຍເອື້ອຍນ້ອງຂອງພວກເຂົາບໍ່ໄດ້ມີຈຸດປະສົງເພື່ອເຂົ້າໃຈຄວາມຈິງ ແລະ ຍິ່ງບໍ່ແມ່ນເພື່ອການສະແຫວງຫາການເຂົ້າສູ່ຊີວິດເພື່ອບັນລຸການປ່ຽນແປງໃນອຸປະນິໄສ; ແຕ່ພວກເຂົາໃຊ້ເວລາໃນລະຫວ່າງການເຕົ້າໂຮມເພື່ອອວດອ້າງການມີຄວາມສຸກກັບເງິນຄຳ ແລະ ຊີວິດທາງດ້ານວັດຖຸ. ບາງຄົນມາງານເຕົ້າໂຮມໂດຍນຸ່ງເຄື່ອງຍີ່ຫໍ້ເພື່ອມາອວດອ້າງ, ປ່ອຍຕົວໃຫ້ຈົມຢູ່ກັບຄວາມປາຖະໜາໃນເລື່ອງແຟຊັນ ແລະ ກະແສສັງຄົມໃນທ່າມກາງອ້າຍເອື້ອຍນ້ອງ, ຊັກຈູງໃຫ້ຄົນອື່ນສະແຫວງຫາກະແສເຫຼົ່ານີ້ ແລະ ເຮັດໃຫ້ຄົນອື່ນອິດສາ ແລະ ນັບຖືພວກເຂົາ. ເຖິງແມ່ນວ່າຈະສັງເກດເຫັນສາຍຕາ ແລະ ທ່າທາງທີ່ສະແດງຄວາມລັງກຽດຂອງອ້າຍເອື້ອຍນ້ອງບາງຄົນຕໍ່ພວກເຂົາ, ພວກເຂົາກໍຍັງຄົງບໍ່ໃສ່ໃຈ, ຍັງສືບຕໍ່ເຮັດຕາມໃຈຕົນເອງ, ໃສ່ເກີບສົ້ນສູງ ແລະ ຖືກະເປົ໋າຍີ່ຫໍ້. ບາງຄົນເຖິງຂັ້ນພະຍາຍາມສະແດງຕົນວ່າເປັນຄົນຮັ່ງມີ, ໃສ່ນ້ຳຫອມຄຸນນະພາບຕ່ຳມາຮ່ວມການເຕົ້າໂຮມ, ເພື່ອວ່າເມື່ອພວກເຂົາເຂົ້າມາໃນຫ້ອງ, ກິ່ນນ້ຳຫອມ, ເຄື່ອງທາແກ້ມ ແລະ ນ້ຳມັນໃສ່ຜົມກໍປະສົມກັນຈົນເກີດເປັນກິ່ນທີ່ແສບດັງ ແລະ ໜ້າລັງກຽດ. ຜູ້ເຂົ້າຮ່ວມການເຕົ້າໂຮມຄົນອື່ນໆຫຼາຍບໍ່ພໍໃຈ ແຕ່ບໍ່ກ້າເວົ້າອອກມາ, ຮູ້ສຶກລັງກຽດເມື່ອເຫັນຄົນເຫຼົ່ານີ້ ແລະ ຜູ້ທີ່ເຊື່ອໃນພຣະເຈົ້າຢ່າງແທ້ຈິງກໍຢູ່ຫ່າງຈາກພວກເຂົາ. ບໍ່ວ່າການແຕ່ງກາຍ ແລະ ການແຕ່ງຕົວຂອງພວກເຂົາຈະຂ້ອນຂ້າງຫຼູຫຼາ ຫຼື ຂ້ອນຂ້າງທຳມະດາ, ຈຸດເດັ່ນຂອງຄົນດັ່ງກ່າວແມ່ນຄຳເວົ້າ, ພຶດຕິກຳ, ກິລິຍາທ່າທາງ ແລະ ຮູບແບບການໃຊ້ວິດທີ່ເປັນອິດສະຫຼະ ແລະ ບໍ່ມີວິໄນເປັນພິເສດ, ບໍ່ພຽງແຕ່ໃນລະຫວ່າງການເຕົ້າໂຮມເທົ່ານັ້ນ ແຕ່ຍັງໃນການພົວພັນປະຈຳວັນກັບອ້າຍເອື້ອຍນ້ອງ ຫຼື ໃນຊີວິດປະຈຳວັນຂອງພວກເຂົາ. ເວົ້າໃຫ້ຊັດເຈນກໍຄື ພວກເຂົາເປັນຄົນທີ່ປ່ອຍຕົວປ່ອຍໃຈເປັນພິເສດ ໂດຍບໍ່ມີການຍັບຍັ້ງຕົນເອງແມ່ນແຕ່ໜ້ອຍດຽວ. ຊີວິດປະຈຳວັນຂອງພວກເຂົາບໍ່ມີແບບແຜນທີ່ແນ່ນອນ; ພວກເຂົາເວົ້າຫຍັງກໍໄດ້ຕາມທີ່ພວກເຂົາຕ້ອງການ, ກະທຳການຢ່າງບໍ່ໄຕ່ຕອງ ແລະ ຕາມອຳເພີໃຈ, ບໍ່ເຄີຍສົນທະນາກ່ຽວກັບປະສົບການສ່ວນຕົວ, ແທບຈະບໍ່ແບ່ງປັນຄວາມເຂົ້າໃຈຂອງພວກເຂົາກ່ຽວກັບພຣະທຳຂອງພຣະເຈົ້າ ແລະ ແທບຈະບໍ່ເວົ້າເຖິງຄວາມຫຍຸ້ງຍາກທີ່ພົບພໍ້ໃນການປະຕິບັດໜ້າທີ່ຂອງພວກເຂົາ. ຫົວຂໍ້ດຽວທີ່ພວກເຂົາສົນທະນາແມ່ນຫຍັງ? ກະແສສັງຄົມ, ແຟຊັນ, ອາຫານຫຼູຫຼາ, ຊີວິດສ່ວນຕົວຂອງບຸກຄົນທີ່ມີຊື່ສຽງໃນສັງຄົມ ແລະ ແມ່ນແຕ່ດາລາ ແລະ ເລື່ອງແປກທີ່ໜ້າສົນໃຈຈາກສັງຄົມ. ຈາກການເປີດເຜີຍຕາມທຳມະຊາດເຫຼົ່ານີ້ຂອງພວກເຂົາ, ມັນບໍ່ຍາກທີ່ຈະເຫັນວ່າ ການເຊື່ອໃນພຣະເຈົ້າຂອງຄົນດັ່ງກ່າວແມ່ນພຽງແຕ່ການໃຊ້ຊີວິດໄປແຕ່ລະມື້ແຕ່ລະວັນ. ຊີວິດຂອງພວກເຂົາລ້ວນແຕ່ສຸ່ມໃສ່ການກິນ, ການດື່ມ ແລະ ການມ່ວນຊື່ນ, ແທນທີ່ຈະເປັນເລື່ອງຕ່າງໆ ເຊັ່ນ: ການໃຊ້ຊີວິດຄຣິສຕະຈັກ, ການປະຕິບັດໜ້າທີ່ ຫຼື ການສະແຫວງຫາຄວາມຈິງ. ຄຳວ່າ “ເສເພ ແລະ ບໍ່ມີການຍັບຍັ້ງຕົນເອງ” ໝາຍເຖິງຮູບແບບການໃຊ້ຊີວິດຂອງຄົນເຫຼົ່ານີ້, ສິ່ງທີ່ພວກເຂົາໃຊ້ຊີວິດຕາມໃນຄວາມເປັນມະນຸດ ແລະ ວິທີການຈັດການສິ່ງຕ່າງໆ, ການປະຕິບັດຕໍ່ຄົນອື່ນ ແລະ ການພົວພັນກັບຄົນອື່ນຂອງພວກເຂົາ ລ້ວນແຕ່ເປັນຄວາມເສເພ ແລະ ບໍ່ມີການຍັບຍັ້ງຕົນເອງ. ພວກເຂົາມັກຮຽນແບບຄຳເວົ້າທີ່ເປັນທີ່ນິຍົມໃນສັງຄົມ; ໂດຍບໍ່ສົນໃຈວ່າອ້າຍເອື້ອຍນ້ອງຈະມັກຟັງ ຫຼື ບໍ່ ຫຼື ວ່າພວກເຂົາຈະເຂົ້າໃຈໄດ້ ຫຼື ບໍ່, ຄົນເຫຼົ່ານີ້ກໍຍັງຄົງເວົ້າຕໍ່ໄປ. ພວກເຂົາເຖິງກັບມັກຮຽນແບບຄຳເວົ້າຂອງບຸກຄົນທີ່ມີຊື່ສຽງໃນສັງຄົມ ແລະ ດາລານັກຮ້ອງ ແລະ ນັກສະແດງ. ສ່ວນຄຳສັບໃນທາງບວກທີ່ມັກໃຊ້ໃນເຮືອນຂອງພຣະເຈົ້າ ແລະ ໃນທ່າມກາງອ້າຍເອື້ອຍນ້ອງ, ພວກເຂົາບໍ່ເຄີຍສະແດງຄວາມສົນໃຈເລີຍ; ພວກເຂົາບໍ່ເຄີຍສົນທະນາກ່ຽວກັບຄວາມຈິງໃນຊີວິດປະຈຳວັນຂອງພວກເຂົາ. ສິ່ງທີ່ພວກເຂົາບູຊາແມ່ນກະແສຂອງໂລກ; ບຸກຄົນທີ່ມີຊື່ສຽງ ແລະ ດາລາຕ່າງໆແມ່ນເປົ້າໝາຍຂອງການບູຊາ ແລະ ການຮຽນແບບຂອງພວກເຂົາ. ຕົວຢ່າງ: ພວກເຂົາເຂົ້າໃຈຄຳສັບ ແລະ ສຳນວນທີ່ເປັນທີ່ນິຍົມໃນອິນເຕີເນັດໄດ້ຢ່າງວ່ອງໄວ ແລະ ນຳມາໃຊ້ໃນຊີວິດຂອງພວກເຂົາ ແລະ ໃນການສົນທະນາກັບອ້າຍເອື້ອຍນ້ອງ. ແນ່ນອນວ່າ ຄຳສັບເຫຼົ່ານີ້ບໍ່ແມ່ນສິ່ງທີ່ເປັນບວກ ຫຼື ເປັນການສ້າງສາເລີຍ; ພວກມັນລ້ວນແຕ່ເປັນດ້ານລົບ, ບໍ່ມີຄຸນຄ່າ ແລະ ຍິ່ງບໍ່ມີຄວາມໝາຍໃດໆສຳລັບຜູ້ທີ່ເຊື່ອໃນພຣະເຈົ້າ. ພວກມັນເປັນສຳນວນທີ່ເປັນທີ່ນິຍົມທີ່ເກີດຈາກມະນຸດຊາດທີ່ເສື່ອມຊາມ ແລະ ຊົ່ວຊ້າ ເຊິ່ງເປັນຕົວແທນຂອງແນວຄິດ ແລະ ທັດສະນະຂອງອຳນາດທີ່ຊົ່ວຮ້າຍທັງໝົດ. ຄຳເວົ້າດັ່ງກ່າວມັກຈະຖືກສັງເກດເຫັນ, ຍອມຮັບ ແລະ ນຳໃຊ້ໂດຍຜູ້ບໍ່ເຊື່ອໃນຄຣິສຕະຈັກທີ່ມັກກະແສທີ່ຊົ່ວຮ້າຍ. ພວກເຂົາປິດກັ້ນຕົນເອງຢ່າງສິ້ນເຊີງຕໍ່ຄຳສັບສະເພາະທາງວິນຍານ ແລະ ຄຳສັບຕ່າງໆຂອງເຮືອນຂອງພຣະເຈົ້າ, ບໍ່ໄດ້ຕັ້ງໃຈຟັງ ຫຼື ຮຽນຮູ້ກ່ຽວກັບຄຳສັບເຫຼົ່ານັ້ນ. ໃນທາງກົງກັນຂ້າມ, ພວກເຂົາຮຽນຮູ້ ແລະ ນຳໃຊ້ສິ່ງທີ່ເປັນດ້ານລົບຂອງໂລກທີ່ບໍ່ມີຄວາມເຊື່ອ ແລະ ສິ່ງທີ່ພວກອັນທະພານໃສ່ໃຈໄດ້ຢ່າງໄວວາ. ດັ່ງນັ້ນ, ບໍ່ວ່າຈະຕັດສິນຈາກການແຕ່ງກາຍພາຍນອກ, ຄຳເວົ້າ ແລະ ກິລິຍາທ່າທາງ ຫຼື ຈາກແນວຄິດ, ທັດສະນະ ແລະ ທ່າທາງຕໍ່ສິ່ງຕ່າງໆທີ່ພວກເຂົາເປີດເຜີຍອອກມາ, ຄົນເຫຼົ່ານີ້ຈຶ່ງໂດດເດັ່ນແຕກຕ່າງເປັນພິເສດໃນທ່າມກາງອ້າຍເອື້ອຍນ້ອງ. ການແຕກຕ່າງໝາຍຄວາມວ່າແນວໃດ? ມັນໝາຍຄວາມວ່າ ຄຳເວົ້າ, ພຶດຕິກຳ ແລະ ກິລິຍາທ່າທາງຂອງພວກເຂົາແມ່ນຄືກັບຜູ້ບໍ່ມີຄວາມເຊື່ອ, ບໍ່ມີການປ່ຽນແປງໃດໆເລີຍ; ພວກເຂົາກໍຄືຜູ້ບໍ່ເຊື່ອນັ້ນເອງ. ຕົວຢ່າງ: ບາງຄົນຮ້ອງເພງສັນລະເສີນສອງເພງເທິງເວທີຂອງເຮືອນຂອງພຣະເຈົ້າ ແລະ ໄດ້ຮັບຄວາມຊື່ນຊົມຈາກທຸກຄົນ, ດັ່ງນັ້ນ ພວກເຂົາຈຶ່ງເລີ່ມຄິດວ່າຕົນເອງເປັນດາລາ ຫຼື ບຸກຄົນສຳຄັນ, ມັກຈະຮຽກຮ້ອງໃຫ້ແຕ່ງໜ້າໜາໆສຳລັບການສະແດງ, ຢືນຢັນທີ່ຈະເຮັດຜົມຊົງຂອງດາລາຄົນໃດໜຶ່ງ ແລະ ຍ້ອມສີຜົມແປກໆ. ເມື່ອຄົນອື່ນເວົ້າວ່າ: “ຜູ້ເຊື່ອຄວນແຕ່ງກາຍຢ່າງມີກຽດ ແລະ ເໝາະສົມ, ແບບຂອງເຈົ້າບໍ່ຖືກກັບຂໍ້ກຳນົດຂອງເຮືອນຂອງພຣະເຈົ້າ”, ພວກເຂົາກໍຈົ່ມວ່າ “ກົດລະບຽບຂອງເຮືອນຂອງພຣະເຈົ້າເຂັ້ມງວດເກີນໄປ, ມັນຈັ່ງແມ່ນເປັນຕາລຳຄານແທ້! ເປັນຫຍັງການເປັນດາລາຈຶ່ງຍາກແທ້?” ຫຼັງຈາກທີ່ຮ້ອງເພງສັນລະເສີນພຽງສອງເພງ, ພວກເຂົາກໍຈິນຕະນາການວ່າຕົນເອງເປັນດາລາ ແລະ ຄິດວ່າຕົນເອງເກັ່ງຫຼາຍ ແລະ ເມື່ອໃດກໍຕາມທີ່ພວກເຂົາວ່າງ, ພວກເຂົາກໍຈະຄິດຢູ່ສະເໝີວ່າ: “ດາລາໃນໂລກທີ່ບໍ່ມີຄວາມເຊື່ອໃຊ້ຈັກນິ້ວໃນການຈັບໄມໂຄຣໂຟນ? ພວກເຂົາຍ່າງຈັກກ້າວເພື່ອຂຶ້ນເວທີ? ເປັນຫຍັງຂ້ານ້ອຍຈຶ່ງບໍ່ໄດ້ຮັບດອກໄມ້ທັງທີ່ຂ້ານ້ອຍຮ້ອງເພງໄດ້ດີຫຼາຍ? ດາລາໃນໂລກພາຍນອກມີບໍລິສັດຕົວແທນ ແລະ ຜູ້ຊ່ວຍ; ພວກເຂົາບໍ່ຈຳເປັນຕ້ອງຈັດການ ຫຼື ແກ້ໄຂບັນຫາສ່ວນໃຫຍ່ດ້ວຍຕົນເອງ, ຜູ້ຊ່ວຍຂອງພວກເຂົາເປັນຄົນເຮັດທັງໝົດ. ແຕ່ໃນຖານະນັກຮ້ອງໃນເຮືອນຂອງພຣະເຈົ້າ, ຂ້ານ້ອຍຕ້ອງເບິ່ງແຍງວຽກງານທຳມະດາ ເຊັ່ນ: ການໄປເອົາອາຫານ, ການແຕ່ງຕົວ ແລະ ການຊື້ເຄື່ອງດ້ວຍຕົນເອງ. ເຮືອນຂອງພຣະເຈົ້າຫົວບູຮານເກີນໄປ!” ໃນໃຈຂອງພວກເຂົາ, ພວກເຂົາຮູ້ສຶກບໍ່ມີຄວາມສຸກໃນການອາໄສຢູ່ໃນເຮືອນຂອງພຣະເຈົ້າ, ພວກເຂົາຮູ້ສຶກເປັນທຸກເປັນພິເສດ, ບໍ່ພໍໃຈຢູ່ສະເໝີ ແລະ ເຕັມໄປດ້ວຍຄຳຈົ່ມວ່າ. ຄົນແບບນີ້ຈະສາມາດຮັກຄວາມຈິງໄດ້ບໍ? ພວກເຂົາຈະປະຕິບັດຄວາມຈິງບໍ? ເປັນຫຍັງພວກເຂົາຈຶ່ງບໍ່ໄຕ່ຕອງກ່ຽວກັບຕົນເອງ? ທັດສະນະຂອງພວກເຂົາຕໍ່ສິ່ງຕ່າງໆແມ່ນບິດເບືອນຫຼາຍ ເຊິ່ງຄືກັນກັບຜູ້ບໍ່ມີຄວາມເຊື່ອ; ເປັນຫຍັງພວກເຂົາຈຶ່ງບໍ່ຮັບຮູ້ເລື່ອງນີ້? ເຮືອນຂອງພຣະເຈົ້າບໍ່ໄດ້ຂັດຂວາງພວກເຂົາຈາກການເປັນດາລາ ແຕ່ທັດສະນະ ແລະ ແນວທາງແບບຜູ້ບໍ່ເຊື່ອຂອງພວກເຂົາຈະເປັນໄປໄດ້ບໍໃນເຮືອນຂອງພຣະເຈົ້າ? ພວກມັນບໍ່ມີພື້ນຖານຮອງຮັບເລີຍ. ຄຳເວົ້າ ແລະ ກິລິຍາທ່າທາງທີ່ເປັນປົກກະຕິຂອງພວກເຂົາເປັນທີ່ໜ້າລັງກຽດສຳລັບຄົນສ່ວນໃຫຍ່. ຍ້ອນ “ແນວຄິດທີ່ເປີດກວ້າງ” ແລະ ການປ່ອຍຕົວປ່ອຍໃຈຢ່າງສຸດຂີດຂອງພວກເຂົາ, ບໍ່ວ່າຄົນດັ່ງກ່າວຈະເວົ້າ ຫຼື ເຮັດຫຍັງກໍຕາມ ລ້ວນແຕ່ເປັນຄວາມເສເພ ແລະ ບໍ່ມີການຍັບຍັ້ງຕົນເອງ ເຊິ່ງເປີດເຜີຍໃຫ້ເຫັນພຽງແຕ່ອຸປະນິໄສຂອງຊາຕານ.

ເຮືອນຂອງພຣະເຈົ້າໄດ້ເນັ້ນຢ້ຳແລ້ວຢໍ້າອີກວ່າ ອ້າຍເອື້ອຍນ້ອງຄວນຮັກສາຂອບເຂດລະຫວ່າງຍິງຊາຍ ແລະ ບໍ່ໃຫ້ພົວພັນແບບຊູ້ສາວກັບເພດກົງກັນຂ້າມ. ຢ່າງໃດກໍຕາມ, ບາງຄົນກໍເປັນຄົນເສເພ ແລະ ບໍ່ມີການຍັບຍັ້ງຕົນເອງ, ບໍ່ໃສ່ໃຈຄຳແນະນຳນີ້ເລີຍ ແລະ ແມ່ນແຕ່ພະຍາຍາມຊັກຈູງ ຫຼື ນັດພົບກັບຄົນອື່ນຢ່າງລັບໆ ເຊິ່ງເປັນການລົບກວນຊີວິດຄຣິສຕະຈັກ. ພວກເຂົາມັກພົວພັນກັບເພດກົງກັນຂ້າມ, ແມ່ນແຕ່ຊອກຫາເຫດຜົນ ແລະ ຂໍ້ອ້າງເພື່ອຕິດຕໍ່ ແລະ ຢອກລໍ້ກັນ. ເມື່ອເຫັນຄົນເພດກົງກັນຂ້າມທີ່ໜ້າຕາດີ ຫຼື ເຂົ້າກັນໄດ້, ພວກເຂົາກໍເລີ່ມດຶງແຂນດຶງຂາ, ຢອກກັນແບບຊູ້ສາວ, ຈັບເສື້ອຜ້າ ແລະ ບາຍຜົມ ແລະ ແມ່ນແຕ່ໂຍນກ້ອນຫິມະໃສ່ເສື້ອຜ້າຂອງກັນໃນລະດູໜາວ; ພວກເຂົາຢອກກັນໄປມາຄືກັບສັດ ໂດຍບໍ່ມີຂອບເຂດ ຫຼື ຄວາມຮູ້ສຶກມີກຽດ, ບໍ່ຮູ້ສຶກລະອາຍໃຈເລີຍ. ບາງຄົນເວົ້າວ່າ “ແບບນັ້ນຈະເອີ້ນວ່າການຢອກກັນໄດ້ແນວໃດ? ພວກເຂົາກຳລັງສະແດງຄວາມຮັກ; ນັ້ນເອີ້ນວ່າການສະແດງຄວາມຮັກຢ່າງເປີດເຜີຍ, ຄວາມໂຣແມນຕິກ”. ຖ້າເຈົ້າກຳລັງຊອກຫາຄວາມໂຣແມນຕິກ, ເຈົ້າກໍເລືອກຜິດບ່ອນແລ້ວ. ຄຣິສຕະຈັກແມ່ນບ່ອນທີ່ອ້າຍເອື້ອຍນ້ອງປະຕິບັດໜ້າທີ່ຂອງຕົນ; ມັນເປັນສະຖານທີ່ສຳລັບການນະມັດສະການພຣະເຈົ້າ, ບໍ່ແມ່ນບ່ອນສຳລັບການຢອກກັນແບບຊູ້ສາວ. ການສະແດງພຶດຕິກຳດັ່ງກ່າວຢູ່ບ່ອນສາທາລະນະຕໍ່ໜ້າທຸກຄົນເຮັດໃຫ້ຄົນສ່ວນໃຫຍ່ຮູ້ສຶກລັງກຽດ ແລະ ບໍ່ພໍໃຈ. ປະເດັນສຳຄັນກໍຄື ມັນບໍ່ໄດ້ສ້າງສາຄົນອື່ນ ແລະ ເຈົ້າກໍສູນເສຍຄວາມຊື່ສັດ ແລະ ກຽດສັກສີຂອງເຈົ້າເຊັ່ນກັນ. ເຈົ້າອາຍຸເທົ່າໃດແລ້ວ? ເຈົ້າແຍກແຍະມືຂວາຈາກມືຊ້າຍບໍ່ໄດ້ບໍ? ເຈົ້າບໍ່ເຂົ້າໃຈຄວາມແຕກຕ່າງລະຫວ່າງຍິງຊາຍບໍ? ແຕ່ເຈົ້າກໍຍັງຢອກກັນແບບຊູ້ສາວ! ເປັນເລື່ອງປົກກະຕິທີ່ເດັກນ້ອຍອາຍຸເຈັດ ຫຼື ແປດປີຈະຢອກກັນ; ພຶດຕິກຳ ແລະ ຄວາມສົນໃຈດັ່ງກ່າວເປັນເລື່ອງທຳມະດາສຳລັບໄວຂອງພວກເຂົາ. ຢ່າງໃດກໍຕາມ, ຖ້າຜູ້ໃຫຍ່ສະແດງພຶດຕິກຳເຫຼົ່ານີ້, ມັນບໍ່ແມ່ນການເຮັດຕົວເປັນເດັກນ້ອຍບໍ? ເວົ້າງ່າຍໆກໍຄື ມັນກໍເປັນແບບນັ້ນແທ້ໆ. ໃນດ້ານແກ່ນແທ້ແລ້ວ, ນີ້ແມ່ນຫຍັງ? (ການປ່ອຍຕົວປ່ອຍໃຈ, ຄວາມເສເພ.) ມັນເປັນການເສເພເກີນໄປ! ເມື່ອເຊື່ອໃນພຣະເຈົ້າ, ຄົນເຮົາຕ້ອງຮູ້ຈັກທີ່ຈະມີຄວາມຮູ້ສຶກມີກຽດ. ແມ່ນແຕ່ໃນທ່າມກາງຜູ້ບໍ່ມີຄວາມເຊື່ອ, ກໍມີໜ້ອຍຄົນທີ່ຈະປະພຶດຕົນເສເພ. ຄົນທີ່ເສເພດັ່ງກ່າວຈັ່ງແມ່ນເປັນຄົນທີ່ບໍ່ເອົາຈິງເອົາຈັງ ແລະ ໜ້າລັງກຽດສໍ່າໃດ! ການໂຍນກ້ອນຫິມະໃສ່ເສື້ອຜ້າຂອງຄົນເພດກົງກັນຂ້າມເພື່ອຄວາມຕື່ນເຕັ້ນ, ບໍ່ພຽງແຕ່ໄລ່ຢອກກັນ ແຕ່ຍັງເຕະກົ້ນຂອງພວກເຂົາອີກ, ເມື່ອມີຄົນເປີດໂປງວ່າພຶດຕິກຳດັ່ງກ່າວເປັນຄວາມເສເພເກີນໄປ ແລະ ເຮັດໃຫ້ຂອບເຂດລະຫວ່າງຍິງຊາຍບໍ່ຊັດເຈນ, ພວກເຂົາກໍໂຕ້ຕອບວ່າ “ພວກເຮົາຢອກກັນແບບນີ້ກໍເພາະວ່າພວກເຮົາສະໜິດກັນຫຼາຍ; ຄົນອື່ນຄວນເຂົ້າໃຈ”. ພວກເຂົາປ່ອຍຕົວປ່ອຍໃຈເຖິງຂັ້ນທີ່ບໍ່ພຽງແຕ່ປ່ອຍໃຫ້ຕົນເອງເຮັດຕາມໃຈ ແຕ່ຍັງຊັກຊວນໃຫ້ຄົນອື່ນມາຮ່ວມປ່ອຍຕົວປ່ອຍໃຈກັບພວກເຂົາອີກ. ນີ້ແມ່ນຜູ້ເປັນຕາເວດທະນາແບບໃດກັນ? ຈົ່ງບອກເຮົາ, ຄົນດັ່ງກ່າວຄວນຢູ່ໃນຄຣິສຕະຈັກຕໍ່ໄປບໍ? (ບໍ່.) ການຢູ່ໃກ້ຄົນປະເພດນີ້ເຮັດໃຫ້ຮູ້ສຶກບໍ່ສະບາຍໃຈ ແລະ ອຶດອັດຢູ່ສະເໝີ. ເມື່ອພວກເຂົາເຫັນໃຜ, ພວກເຂົາບໍ່ໄດ້ທັກທາຍແບບປົກກະຕິ; ແທນທີ່ຈະເປັນແບບນັ້ນ, ພວກເຂົາຕວ້າຍແຂນແລ້ວເວົ້າວ່າ “ຫຼາຍປີມານີ້ເຈົ້າໄປຕາຍຢູ່ໃສມາ? ຂ້ານ້ອຍຄິດວ່າເຈົ້າຫາຍສາບສູນໄປຈາກໂລກນີ້ແລ້ວ! ເປັນແນວໃດແດ່?” ແມ່ນແຕ່ວິທີການທັກທາຍຂອງພວກເຂົາກໍຍັງປ່າເຖື່ອນ ແລະ ອວດດີ; ບໍ່ພຽງແຕ່ເວົ້າຈາປ່າເຖື່ອນ ແຕ່ຍັງລົງໄມ້ລົງມືກັບຄົນອື່ນອີກ. ນີ້ບໍ່ຄືກັບພຶດຕິກຳຂອງພວກອັນທະພານ ແລະ ໂຈນບໍ? ພວກເຈົ້າມັກຄົນແບບນີ້ບໍ? (ບໍ່.) ຄວາມຮູ້ສຶກທີ່ຖືກຢອກລໍ້ ແລະ ຫຼິ້ນຫົວມັນສະບາຍໃຈບໍ? (ບໍ່.) ມັນບໍ່ສະບາຍໃຈ ແລະ ເຈົ້າກໍບໍ່ສາມາດເວົ້າອອກມາໄດ້; ເຈົ້າຕ້ອງອົດທົນເອົາ ແລະ ເມື່ອເຈົ້າເຫັນພວກເຂົາຄັ້ງຕໍ່ໄປ, ເຈົ້າກໍຫຼີກໜີແຕ່ໄກ. ສະຫຼຸບແລ້ວ ສິ່ງນີ້ບອກຫຍັງກ່ຽວກັບຄຸນນະພາບຄວາມເປັນມະນຸດຂອງຄົນດັ່ງກ່າວ? (ມັນຕ່ຳ.) ເມື່ອເບິ່ງຈາກທຸກໆດ້ານ, ບໍ່ວ່າຈະເປັນຄຳເວົ້າ ແລະ ກິລິຍາທ່າທາງ, ການປະພຶດຕົນ, ວິທີການທີ່ພວກເຂົາພົວພັນກັບໂລກ ແລະ ຄົນອື່ນ, ທັດສະນະຂອງພວກເຂົາຕໍ່ກະແສຂອງໂລກທີ່ບໍ່ເຊື່ອ ຫຼື ວິທີການເຊື່ອໃນພຣະເຈົ້າ ແລະ ທ່າທາງຂອງພວກເຂົາຕໍ່ພຣະເຈົ້າ ແລະ ພຣະທຳຂອງພຣະອົງ ແມ່ນເຫັນໄດ້ບໍ່ຍາກວ່າ ຄົນເຫຼົ່ານີ້ຂາດຄວາມເຄົາລົບ ຫຼື ຫົວໃຈທີ່ຢຳເກງພຣະເຈົ້າ. ທັງບໍ່ສາມາດເຫັນຄວາມຈິງໃຈໃດໆໃນຕົວພວກເຂົາທີ່ຈະສະແຫວງຫາ ຫຼື ຍອມຮັບຄວາມຈິງ. ສິ່ງທີ່ເຫັນໄດ້ກໍຄື ຄວາມເສເພ ແລະ ການບໍ່ມີການຍັບຍັ້ງຕົນເອງ, ການຮຽນແບບດາລາ ແລະ ໄອດໍຢູ່ສະເໝີ ແລະ ການບໍ່ມີເຈດຕະນາທີ່ຈະກັບຕົວເລີຍ ບໍ່ວ່າຈະມີການສົນທະນາຄວາມຈິງແນວໃດກໍຕາມ. ຄຸນລັກສະນະຄວາມເປັນມະນຸດຂອງພວກເຂົາສາມາດສະຫຼຸບໄດ້ວ່າແນວໃດ? ຄວາມເສເພ ແລະ ການບໍ່ມີການຍັບຍັ້ງຕົນເອງ. ດັ່ງນັ້ນ, ຈຶ່ງສາມາດເວົ້າໄດ້ຢ່າງຊັດເຈນວ່າ ພວກເຂົາແມ່ນຜູ້ບໍ່ມີຄວາມເຊື່ອທີ່ໄດ້ແຊກຊຶມເຂົ້າໃນເຮືອນຂອງພຣະເຈົ້າ; ພວກເຂົາແມ່ນຜູ້ບໍ່ເຊື່ອນັ້ນເອງ.

ຄົນເຫຼວແຫຼກ ແລະ ໃຈແຕກ ຈະໃຊ້ຄຳເວົ້າແບບດຽວກັນກັບພວກໂຈນ ແລະ ອັນທະພານຂອງໂລກທີ່ບໍ່ເຊື່ອ; ພວກເຂົາມັກຮຽນແບບຄຳເວົ້າ ແລະ ທ່າທາງຂອງພວກດາລາ ແລະ ບຸກຄົນທີ່ບໍ່ດີໃນສັງຄົມໂດຍສະເພາະ, ພາສາສ່ວນໃຫຍ່ຂອງພວກເຂົາຈະມີນໍ້າສຽງອັນທະພານ ທີ່ຟັງແລ້ວຄືກັບສິ່ງທີ່ອັນທະພານ ຫຼື ນັກເລງຈະເວົ້າ. ຕົວຢ່າງ: ເມື່ອຜູ້ບໍ່ເຊື່ອມາຮອດ, ເວົ້າຄຳແປກໆ ສອງສາມຄຳຫຼັງຈາກເຄາະປະຕູ, ອ້າຍເອື້ອຍນ້ອງກໍເວົ້າວ່າ: “ມີບາງຢ່າງຜິດປົກກະຕິ; ເປັນຫຍັງຄົນນີ້ຈຶ່ງເບິ່ງຄືສາຍສືບ ຫຼື ສາຍລັບ?”. ເຖິງແມ່ນວ່າພວກເຂົາຈະບໍ່ແນ່ໃຈໃນຊ່ວງເວລານັ້ນ, ມັນກໍເຮັດໃຫ້ຄົນສ່ວນໃຫຍ່ຮູ້ສຶກບໍ່ສະບາຍໃຈ. ແຕ່ຄົນເຫຼວແຫຼກ ແລະ ໃຈແຕກຈະເວົ້າແບບອວດອົ່ງ, ເຖິງກັບມີທ່າທາງໂອ້ອວດ ໂດຍກ່າວວ່າ: “ສາຍສືບບໍ? ຂ້ອຍບໍ່ຢ້ານດອກ! ຊິໄປຢ້ານພວກເຂົາເຮັດຫຍັງ? ຖ້າພວກເຈົ້າຢ້ານ, ພວກເຈົ້າກໍບໍ່ຕ້ອງອອກໄປ. ຂ້ອຍຈະໄປເບິ່ງວ່າ ມັນແມ່ນຫຍັງກັນແທ້”. ເບິ່ງແມວ່າພວກເຂົາກ້າຫານ ແລະ ອາດຫານສໍ່າໃດ. ພວກເຈົ້າຈະເວົ້າແບບນີ້ບໍ? (ບໍ່, ນີ້ບໍ່ແມ່ນວິທີທີ່ຄົນປົກກະຕິເວົ້າ; ມັນຄືກັບສິ່ງທີ່ໂຈນຈະເວົ້າ.) ພວກໂຈນເວົ້າແຕກຕ່າງຈາກຄົນປົກກະຕິ; ພວກເຂົາເປັນຄົນທີ່ວາງອຳນາດເປັນພິເສດ. ຄົນເຮົາຮຽນຮູ້ພາສາຂອງຄົນປະເພດດຽວກັນ; ຄົນທາງໂລກຈະໃຊ້ຄຳສະແລງທີ່ເປັນທີ່ນິຍົມໃນສັງຄົມໂດຍສະເພາະ, ພວກໂຈນ ແລະ ອັນທະພານມັກເວົ້າພາສາສະເພາະຂອງພວກເຂົາ ແລະ ຜູ້ບໍ່ເຊື່ອກໍຄືກັນກັບຜູ້ບໍ່ມີຄວາມເຊື່ອ, ເວົ້າທຸກຢ່າງທີ່ຜູ້ບໍ່ມີຄວາມເຊື່ອເວົ້າ. ຄົນດີ, ຄົນທີ່ມີກຽດ, ຄົນທີ່ໜ້ານັບຖືຈະຮູ້ສຶກລັງກຽດ ແລະ ກຽດຊັງ ເມື່ອໄດ້ຍິນຄຳເວົ້າຂອງຄົນທາງໂລກ; ບໍ່ມີໃຜໃນພວກເຂົາທີ່ພະຍາຍາມຮຽນແບບຄຳເວົ້າປະເພດນັ້ນ. ເຖິງແມ່ນວ່າຈະເຊື່ອມາໄດ້ສິບ ຫຼື ຊາວປີແລ້ວ, ຜູ້ບໍ່ເຊື່ອບາງຄົນກໍຍັງໃຊ້ພາສາຂອງຜູ້ບໍ່ມີຄວາມເຊື່ອ, ຕັ້ງໃຈເລືອກເວົ້າແບບນັ້ນ ແລະ ໃນຂະນະທີ່ເວົ້າ ພວກເຂົາກໍຍັງຮຽນແບບທ່າທາງ, ການສະແດງອອກ ແລະ ການສະແດງທ່າທາງຂອງຜູ້ບໍ່ມີຄວາມເຊື່ອ ພ້ອມທັງລັກສະນະທີ່ພວກເຂົາໃຊ້ຕາຂອງພວກເຂົາເບິ່ງ. ບຸກຄົນດັ່ງກ່າວຈະເປັນທີ່ພໍໃຈໃນສາຍຕາຂອງອ້າຍເອື້ອຍນ້ອງໃນຄຣິສຕະຈັກໄດ້ບໍ? (ບໍ່ໄດ້.) ອ້າຍເອື້ອຍນ້ອງສ່ວນໃຫຍ່ເຫັນວ່າພວກເຂົາເປັນທີ່ບໍ່ພໍໃຈ ແລະ ບໍ່ສະບາຍໃຈທີ່ຈະເບິ່ງ. ພວກເຈົ້າຄິດວ່າພຣະເຈົ້າຮູ້ສຶກແນວໃດຕໍ່ພວກເຂົາ? (ກຽດຊັງ.) ຄຳຕອບແມ່ນຊັດເຈນ: ກຽດຊັງ. ຈາກສິ່ງທີ່ພວກເຂົາດຳລົງຊີວິດຕາມ, ການສະແຫວງຫາຂອງພວກເຂົາ ແລະ ຜູ້ຄົນ, ເຫດການ ແລະ ສິ່ງຕ່າງໆທີ່ ພວກເຂົານັບຖືໃນຫົວໃຈຂອງພວກເຂົາ, ມັນເຫັນໄດ້ຊັດເຈນວ່າ ຄວາມເປັນມະນຸດຂອງພວກເຂົາບໍ່ໄດ້ສະແດງອອກເຖິງຄວາມມີກຽດ ຫຼື ຄວາມເໝາະສົມ ແລະ ຍັງຫ່າງໄກຈາກຄວາມເຄົາລົບຢຳເກງ ແລະ ການປະພຶດຕົນທີ່ສົມກັບຄວາມເປັນໄພ່ພົນ. ມັນເປັນເລື່ອງຍາກທີ່ຈະໄດ້ຍິນຄຳເວົ້າທີ່ຜູ້ເຊື່ອ ຫຼື ໄພ່ພົນຄວນເວົ້າ ຈາກປາກຂອງພວກເຂົາ ແລະ ຄຳເວົ້າທີ່ສັ່ງສອນຄົນອື່ນ ແລະ ສື່ເຖິງຄວາມຊື່ສັດ ແລະ ກຽດສັກສີ; ພວກເຂົາບໍ່ມີແນວໂນ້ມທີ່ຈະເວົ້າສິ່ງເຫຼົ່ານີ້. ສິ່ງທີ່ພວກເຂົານັບຖື, ປາຖະໜາ ແລະ ສະແຫວງຫາໃນຫົວໃຈຂອງພວກເຂົານັ້ນ ໂດຍພື້ນຖານແລ້ວແມ່ນບໍ່ສອດຄ່ອງກັບສິ່ງທີ່ໄພ່ພົນຄວນສະແຫວງຫາ ແລະ ປາຖະໜາ, ເຮັດໃຫ້ສິ່ງທີ່ພວກເຂົາດຳລົງຊີວິດຕາມຢູ່ພາຍນອກ, ຄຳເວົ້າ ແລະ ທ່າທາງຂອງພວກເຂົາຍາກທີ່ຈະຖືກຄວບຄຸມ. ການຂໍໃຫ້ພວກເຂົາຄວບຄຸມຕົນເອງ, ບໍ່ເປັນຄົນເຫຼວແຫຼກ ຫຼື ເຮັດຕາມໃຈ ແລະ ໃຫ້ຮັກສາຄວາມມີກຽດ ແລະ ຄວາມໜ້ານັບຖືເປັນເລື່ອງທີ່ຍາກຫຼາຍ. ບໍ່ຕ້ອງເວົ້າເຖິງການດຳລົງຊີວິດ ຄືກັບຄົນທີ່ມີຄວາມເປັນມະນຸດ ແລະ ເຫດຜົນ ຜູ້ທີ່ເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງ, ພວກເຂົາແມ່ນແຕ່ບໍ່ສາມາດບັນລຸການເປັນຄົນປົກກະຕິທີ່ມີຄວາມຊື່ສັດ ແລະ ກຽດສັກສີ ຜູ້ທີ່ປະພຶດຕົນສົມກັບຄວາມເປັນໄພ່ພົນ, ປະຕິບັດຕາມກົດລະບຽບ ແລະ ເບິ່ງຄືວ່າມີເຫດຜົນພາຍນອກໄດ້. ກ່ອນໜ້ານີ້, ມີຄົນໜຶ່ງທີ່ໄປຊົນນະບົດ ເພື່ອປະກາດຂ່າວປະເສີດ ແລະ ເຫັນວ່າອ້າຍເອື້ອຍນ້ອງບາງຄົນມີຄອບຄົວທີ່ທຸກຍາກ ແລະ ອາໄສຢູ່ໃນເຮືອນທີ່ຊຸດໂຊມ. ລາວເວົ້າແບບປະຊົດປະຊັນ ແລະ ເຍາະເຍີ້ຍວ່າ “ເຮືອນຫຼັງນີ້ເກົ່າຫຼາຍ, ບໍ່ເໝາະກັບຄົນຢູ່ດອກ; ມັນບໍ່ເໝາະສຳລັບໝູດ້ວຍຊໍ້າ. ພວກເຈົ້າຄວນຍ້າຍອອກໄປໄວໆ!”. ອ້າຍເອື້ອຍນ້ອງຕອບວ່າ “ການຍ້າຍອອກກໍງ່າຍຢູ່, ແຕ່ໃຜຈະຫາເຮືອນໃໝ່ໃຫ້ພວກເຮົາຢູ່?”. ລາວເວົ້າແບບບໍ່ຄິດ ແລະ ຕາມໃຈ, ເວົ້າທຸກຢ່າງທີ່ເຂົ້າມາໃນຫົວ ໂດຍບໍ່ຄຳນຶງເຖິງຜົນກະທົບທີ່ອາດຈະມີຕໍ່ຄົນອື່ນ. ນີ້ຄືການມີທຳມະຊາດອັນທະພານ. ອ້າຍເອື້ອຍນ້ອງຖາມວ່າ “ຖ້າພວກເຮົາຍ້າຍອອກໄປ, ໃຜຈະໃຫ້ເຮືອນພວກເຮົາຢູ່? ເຈົ້າມີເຮືອນບໍ?”. ລາວບໍ່ມີຄຳຕອບ. ເມື່ອເຫັນວ່າຜູ້ຄົນກຳລັງຜະເຊີນກັບຄວາມຫຍຸ້ງຍາກ, ລາວຕ້ອງສາມາດແກ້ໄຂຄວາມຫຍຸ້ງຍາກຂອງພວກເຂົາໄດ້ກ່ອນທີ່ຈະເວົ້າ. ຜົນສະທ້ອນຂອງການເວົ້າແບບບໍ່ຄິດຂອງລາວ ໂດຍບໍ່ສາມາດແກ້ໄຂຄວາມຫຍຸ້ງຍາກຂອງພວກເຂົາໄດ້ ແມ່ນຫຍັງ? ນີ້ແມ່ນບັນຫາຂອງການເປັນຄົນເວົ້າກົງໄປກົງມາ ແລະ ເວົ້າອອກຢ່າງເປີດເຜີຍເກີນໄປບໍ? ບໍ່ແມ່ນຢ່າງເດັດຂາດ. ບັນຫາກໍຄືນິໄສອັນທະພານຂອງລາວຮຸນແຮງເກີນໄປ; ລາວເປັນຄົນເຫຼວແຫຼກ ແລະ ໃຈແຕກ. ຄົນດັ່ງກ່າວຂາດຄວາມເຂົ້າໃຈຢ່າງສິ້ນເຊີງ ກ່ຽວກັບຄວາມຊື່ສັດ, ກຽດສັກສີ, ການຄຳນຶງເຖິງຄົນອື່ນ, ການອົດທົນ, ການເບິ່ງແຍງ, ການເຄົາລົບ, ຄວາມເຂົ້າໃຈ, ຄວາມເຫັນອົກເຫັນໃຈ, ຄວາມເມດຕາ, ການຄິດໄຕ່ຕອງ, ການຊ່ວຍເຫຼືອ ແລະ ອື່ນໆ ອີກ. ຄຸນສົມບັດເຫຼົ່ານີ້ທີ່ຈຳເປັນຕໍ່ຄວາມເປັນມະນຸດປົກກະຕິແມ່ນສິ່ງທີ່ຜູ້ຄົນຄວນມີ. ບໍ່ພຽງແຕ່ພວກເຂົາຂາດຄຸນສົມບັດເຫຼົ່ານີ້, ແຕ່ໃນການພົວພັນຂອງພວກເຂົາກັບຄົນອື່ນ, ເມື່ອເຫັນວ່າຄົນໃດຄົນໜຶ່ງກຳລັງຜະເຊີນກັບຄວາມຫຍຸ້ງຍາກ, ພວກເຂົາກໍຍັງສາມາດເຍາະເຍີ້ຍ, ຫົວຂວັນ, ເຍີ້ຍຫຍັນ ແລະ ດູຖູກພວກເຂົາໄດ້; ບໍ່ພຽງແຕ່ພວກເຂົາບໍ່ສາມາດເຂົ້າໃຈ ຫຼື ຊ່ວຍເຫຼືອພວກເຂົາໄດ້, ແຕ່ພວກເຂົາຍັງນຳຄວາມໂສກເສົ້າ, ຄວາມສິ້ນຫວັງ, ຄວາມເຈັບປວດ ແລະ ເຖິງກັບບັນຫາມາໃຫ້ພວກເຂົາອີກ. ສຳລັບຜູ້ທີ່ມີນິໄສອັນທະພານທີ່ຮຸນແຮງເຊັ່ນນີ້, ຄົນສ່ວນໃຫຍ່ເຫັນພວກເຂົາຢ່າງຊັດເຈນ ແລະ ອົດທົນກັບພວກເຂົາຊໍ້າແລ້ວຊໍ້າອີກ. ພວກເຈົ້າຄິດວ່າຄົນດັ່ງກ່າວຈະສາມາດມີການກັບໃຈທີ່ແທ້ຈິງໄດ້ບໍ? ເຮົາບໍ່ຄິດວ່າມັນຈະເປັນໄປໄດ້. ເມື່ອເບິ່ງຈາກທຳມະຊາດ-ແກ່ນແທ້ຂອງພວກເຂົາແລ້ວ, ພວກເຂົາບໍ່ແມ່ນຜູ້ທີ່ຮັກຄວາມຈິງ, ສະນັ້ນ ພວກເຂົາຈະຍອມຮັບການຖືກລິຮານ ແລະ ລົງວິໄນໄດ້ແນວໃດ? ໃນການອະທິບາຍຄົນດັ່ງກ່າວ, ຜູ້ບໍ່ມີຄວາມເຊື່ອມີຄຳເວົ້າເຊັ່ນ “ຍຶດໝັ້ນໃນແນວທາງຂອງຕົນເອງ” ຫຼື “ເດີນໃນເສັ້ນທາງຂອງຕົນເອງ ໂດຍບໍ່ສົນໃຈວ່າຄົນອື່ນຈະເວົ້າຫຍັງ”. ນີ້ແມ່ນເຫດຜົນທີ່ໄຮ້ສາລະອັນໃດກັນ? ຄຳເວົ້າ ແລະ ສຸພາສິດທີ່ມີຊື່ສຽງເຫຼົ່ານີ້ມັກຈະຖືກເບິ່ງວ່າ ເປັນສິ່ງທີ່ເປັນບວກໃນສັງຄົມນີ້ ເຊິ່ງເປັນການບິດເບືອນຄວາມຈິງ ແລະ ເຮັດໃຫ້ສັບສົນລະຫວ່າງສິ່ງທີ່ຖືກ ແລະ ຜິດ. ສຳລັບການສະແດງອອກຂອງຄວາມເປັນມະນຸດຂອງຜູ້ເຫຼວແຫຼກ ແລະ ໃຈແຕກ, ໂດຍພື້ນຖານແລ້ວກໍມີເທົ່ານີ້.

ບໍ່ວ່າບຸກຄົນເຫຼວແຫຼກ ແລະ ໃຈແຕກຈະສົ່ງຜົນກະທົບຕໍ່ຊີວິດຄຣິດຕະຈັກ, ຄວາມສຳພັນປົກກະຕິທ່າມກາງອ້າຍເອື້ອຍນ້ອງ ຫຼື ການປະຕິບັດໜ້າທີ່ໂດຍປົກກະຕິຂອງຜູ້ຄົນທີ່ພຣະເຈົ້າເລືອກກໍຕາມ, ຕາບໃດທີ່ການສະແດງອອກ ແລະ ການເປີດເຜີຍຄວາມເປັນມະນຸດຂອງພວກເຂົາ ກໍ່ໃຫ້ເກີດຜົນກະທົບ ແລະ ຜົນສະທ້ອນໃນທາງລົບ, ເປັນການລົບກວນອ້າຍເອື້ອຍນ້ອງ, ບັນຫາເຫຼົ່ານີ້ກໍຄວນຈະຖືກແກ້ໄຂ ແລະ ຄວນມີການດຳເນີນມາດຕະການທີ່ເໝາະສົມຕໍ່ບຸກຄົນດັ່ງກ່າວ, ບໍ່ແມ່ນພຽງແຕ່ປ່ອຍປະລະເລີຍພວກເຂົາ. ສຳລັບກໍລະນີທີ່ບໍ່ຮ້າຍແຮງ, ສາມາດໃຫ້ການຊ່ວຍເຫຼືອ ແລະ ສະໜັບສະໜູນ ຫຼື ພວກເຂົາອາດຈະຖືກລິຮານ ແລະ ຖືກເຕືອນ. ສຳລັບກໍລະນີທີ່ຮ້າຍແຮງ ທີ່ພຶດຕິກຳ ແລະ ທ່າທາງຂອງພວກເຂົາເຫຼວແຫຼກເປັນພິເສດ, ຄືກັບຜູ້ບໍ່ມີຄວາມເຊື່ອ ຫຼື ຜູ້ບໍ່ເຊື່ອ, ໂດຍປາສະຈາກທ່າທາງຂອງໄພ່ພົນຢ່າງສິ້ນເຊີງ, ຜູ້ນຳ ແລະ ຜູ້ເຮັດວຽກຂອງຄຣິດຕະຈັກ ຄວນຫາວິທີແກ້ໄຂທີ່ເໝາະສົມ ເພື່ອຈັດການກັບບຸກຄົນເຫຼົ່ານີ້. ຖ້າອ້າຍເອື້ອຍນ້ອງສ່ວນໃຫຍ່ເຫັນດີ ແລະ ເງື່ອນໄຂເອື້ອອຳນວຍ, ບຸກຄົນເຫຼົ່ານີ້ກໍຄວນຖືກກຳຈັດອອກ; ຢ່າງໜ້ອຍທີ່ສຸດ, ພວກເຂົາບໍ່ຄວນໄດ້ຮັບອະນຸຍາດໃຫ້ເຮັດໜ້າທີ່ຂອງພວກເຂົາໃນຄຣິດຕະຈັກທີ່ເຮັດໜ້າທີ່ເຕັມເວລາ. “ກໍລະນີທີ່ບໍ່ຮ້າຍແຮງ” ໝາຍເຖິງຫຍັງ? ມັນໝາຍເຖິງບາງຄົນເປັນຜູ້ເຊື່ອໃໝ່, ເດີມເປັນຜູ້ບໍ່ມີຄວາມເຊື່ອ, ຜູ້ທີ່ບໍ່ເຄີຍເຊື່ອໃນສາສະໜາຄຣິສ ແລະ ບໍ່ເຂົ້າໃຈວ່າການເຊື່ອໃນພຣະເຈົ້າໝາຍຄວາມວ່າແນວໃດ. ຄຳເວົ້າ ແລະ ທ່າທາງຂອງພວກເຂົາເປີດເຜີຍເຖິງນິໄສຂອງຜູ້ບໍ່ມີຄວາມເຊື່ອ. ຢ່າງໃດກໍຕາມ, ຜ່ານການອ່ານພຣະທຳຂອງພຣະເຈົ້າ, ການໂອ້ລົມຄວາມຈິງ ແລະ ການດຳລົງຊີວິດຄຣິດຕະຈັກ, ພວກເຂົາກໍຄ່ອຍໆ ຫັນກັບ ແລະ ປ່ຽນແປງ, ກາຍມາເປັນເໝືອນຜູ້ເຊື່ອ, ສະແດງອອກເຖິງລັກສະນະບາງຢ່າງຂອງມະນຸດ. ບຸກຄົນເຫຼົ່ານີ້ບໍ່ຄວນຖືກຈັດຢູ່ໃນທ່າມກາງກຸ່ມຄົນຊົ່ວຊ້າ, ແຕ່ເປັນຜູ້ທີ່ສາມາດໄດ້ຮັບຄວາມຊ່ວຍເຫຼືອ. ອີກປະເພດໜຶ່ງແມ່ນຄົນໜຸ່ມອາຍຸປະມານຊາວປີ ເຊິ່ງເຖິງແມ່ນວ່າຈະເຊື່ອໃນພຣະເຈົ້າມາໄດ້ສາມຫາຫ້າປີແລ້ວ ກໍຍັງມັກຫຼິ້ນມ່ວນ, ຍັງບໍ່ທັນມີຄວາມໝັ້ນຄົງທາງດ້ານຈິດໃຈ, ສະແດງອອກເຖິງຄວາມເປັນເດັກນ້ອຍບາງຢ່າງ ໃນຄຳເວົ້າ ແລະ ທ່າທາງພາຍນອກຂອງພວກເຂົາ ເຊັ່ນ: ການເວົ້າ, ການປະພຶດ ແລະ ການກະທຳຄືກັບເດັກນ້ອຍ ແລະ ອື່ນໆ ອີກ, ຍ້ອນອາຍຸພວກເຂົາຍັງນ້ອຍ. ສຳລັບຄົນເຫຼົ່ານີ້, ຄວນໃຫ້ການຊ່ວຍເຫຼືອ ແລະ ສະໜັບສະໜູນດ້ວຍຄວາມຮັກ; ພວກເຂົາຄວນໄດ້ຮັບເວລາພຽງພໍ ເພື່ອປ່ຽນແປງເທື່ອລະໜ້ອຍ ໂດຍບໍ່ມີການຕັ້ງຂໍ້ກຳນົດທີ່ເຄັ່ງຄັດເກີນໄປ. ແນ່ນອນວ່າ ສຳລັບຜູ້ໃຫຍ່ທີ່ເຊື່ອໃນພຣະເຈົ້າມາຫຼາຍປີແລ້ວ ແຕ່ຍັງສະແດງອອກເຖິງຄຳເວົ້າ, ທ່າທາງ, ພຶດຕິກຳ ແລະ ການກະທຳທີ່ເຫຼວແຫຼກ ແລະ ໃຈແຕກຄືກັບຜູ້ບໍ່ມີຄວາມເຊື່ອ ແລະ ຜູ້ທີ່ປະຕິເສດທີ່ຈະປ່ຽນແປງ ເຖິງແມ່ນວ່າຈະໄດ້ຮັບການຕັກເຕືອນຊໍ້າແລ້ວຊໍ້າອີກ, ກໍຄວນມີວິທີການທີ່ແຕກຕ່າງອອກໄປ; ພວກເຂົາຄວນຖືກຈັດການຕາມລະບຽບການຂອງເຮືອນຂອງພຣະເຈົ້າ. ຖ້າຄຳເວົ້າ, ທ່າທາງ ແລະ ການເປີດເຜີຍຄວາມເປັນມະນຸດຂອງບຸກຄົນດັ່ງກ່າວລົບກວນຄົນສ່ວນໃຫຍ່ ແລະ ສ້າງຜົນກະທົບທີ່ບໍ່ດີໃນຄຣິສຕະຈັກ, ເຮັດໃຫ້ຫຼາຍຄົນຮູ້ສຶກລັງກຽດ ເມື່ອເຫັນພວກເຂົາ, ບໍ່ເຕັມໃຈທີ່ຈະຟັງພວກເຂົາເວົ້າ, ບໍ່ເຕັມໃຈທີ່ຈະເຫັນການສະແດງອອກຂອງພວກເຂົາ ເມື່ອພວກເຂົາເວົ້າ ແລະ ທັງບໍ່ເຕັມໃຈທີ່ຈະເບິ່ງການແຕ່ງກາຍຂອງພວກເຂົາ ແລະ ຄົນສ່ວນໃຫຍ່ມີຄວາມສຸກຫຼາຍກວ່າ ແລະ ຢູ່ໃນສະພາວະທີ່ດີກວ່າ ເມື່ອບຸກຄົນດັ່ງກ່າວບໍ່ໄດ້ເຂົ້າຮ່ວມການເຕົ້າໂຮມ, ໂດຍຮູ້ສຶກບໍ່ສະບາຍໃຈ ແລະ ລັງກຽດແມ່ນແຕ່ການມີສ່ວນຮ່ວມຂອງພວກເຂົາໃນຊີວິດຄຣິດຕະຈັກ ແລະ ການຢູ່ທ່າມກາງອ້າຍເອື້ອຍນ້ອງເທົ່ານັ້ນ, ຄືກັບວ່າມີແມງໄມ້ໂຕໜຶ່ງກຳລັງກໍ່ກວນຢູ່, ແລ້ວບຸກຄົນດັ່ງກ່າວກໍຄືຄົນຊົ່ວຊ້າຢ່າງບໍ່ຕ້ອງສົງໄສ. ນັ້ນກໍຄື, ເມື່ອໃດກໍຕາມທີ່ພວກເຂົາດຳລົງຊີວິດຄຣິດຕະຈັກ ແລະ ເຮັດໜ້າທີ່ຂອງພວກເຂົາກັບອ້າຍເອື້ອຍນ້ອງ, ຄົນສ່ວນໃຫຍ່ກໍຈະຮູ້ສຶກຖືກລົບກວນ ແລະ ລັງກຽດເປັນພິເສດ. ໃນກໍລະນີດັ່ງກ່າວ, ບຸກຄົນເຫຼົ່ານີ້ຄວນຖືກຈັດການໂດຍໄວເທົ່າທີ່ຈະໄວໄດ້, ບໍ່ແມ່ນປ່ອຍປະລະເລີຍໃຫ້ພວກເຂົາເຮັດຕາມໃຈ ຫຼື ໃຫ້ສັງເກດການຕໍ່ໄປ. ຢ່າງໜ້ອຍທີ່ສຸດ, ພວກເຂົາຄວນຖືກສະລ້າງອອກຈາກຄຣິດຕະຈັກທີ່ເຮັດໜ້າທີ່ເຕັມເວລາ ແລະ ສົ່ງໄປຄຣິດຕະຈັກທຳມະດາເພື່ອໄປກັບໃຈ. ເປັນຫຍັງຈຶ່ງຈັດການແບບນີ້? (ພວກເຂົາໄດ້ກໍ່ຄວາມລົບກວນ ແລະ ຜົນສະທ້ອນທີ່ບໍ່ດີຕໍ່ຄົນສ່ວນໃຫຍ່, ເປັນການລົບກວນຊີວິດຄຣິດຕະຈັກ.) ເພາະວ່າຜົນສະທ້ອນ ແລະ ຜົນກະທົບຈາກການສະແດງອອກຂອງພວກເຂົານັ້ນ ຊົ່ວຊ້າຫຼາຍ! ຕາມນີ້ແລ້ວ, ຜູ້ນຳ ແລະ ຜູ້ເຮັດວຽກ ພ້ອມທັງຄົນທີ່ພຣະເຈົ້າເລືອກ ບໍ່ຄວນຫຼັບຫູຫຼັບຕາ ແລະ ປ່ອຍປະລະເລີຍພຶດຕິກຳຂອງພວກເຂົາ. ມັນບໍ່ເໝາະສົມທີ່ຜູ້ນຳ ແລະ ຜູ້ເຮັດວຽກຈະບໍ່ເຮັດຫຍັງເລີຍ ເຖິງແມ່ນວ່າບຸກຄົນດັ່ງກ່າວຈະກໍ່ການລົບກວນໃຫ້ແກ່ຄົນສ່ວນໃຫຍ່; ບຸກຄົນດັ່ງກ່າວຄວນຖືກສະລ້າງອອກຈາກຄຣິສຕະຈັກຕາມລະບຽບການຂອງເຮືອນຂອງພຣະເຈົ້າ. ນີ້ຄືທາງເລືອກທີ່ສະຫຼາດທີ່ສຸດ.

ກ່ອນໜ້ານີ້ຄຣິດຕະຈັກເຄີຍຈັດການກັບຄົນເຫຼວແຫຼກ ແລະ ໃຈແຕກບໍ? (ເຄີຍ.) ເມື່ອຄົນດັ່ງກ່າວຖືກຈັດການ, ບາງຄົນກໍຮ້ອງໄຫ້ ໂດຍກ່າວວ່າ “ຂ້ອຍບໍ່ໄດ້ຕັ້ງໃຈ. ມັນເປັນພຽງພຶດຕິກຳບາງຄັ້ງບາງຄາວຂອງຂ້ອຍ; ຂ້ອຍບໍ່ແມ່ນຄົນປະເພດນັ້ນ. ກະລຸນາໃຫ້ໂອກາດຂ້ອຍອີກຄັ້ງໜຶ່ງ! ຖ້າຂ້ອຍບໍ່ໄດ້ຮັບອະນຸຍາດໃຫ້ເຮັດໜ້າທີ່ຂອງຂ້ອຍ, ຂ້ອຍກໍຈະບໍ່ສາມາດເຊື່ອໃນພຣະເຈົ້າໄດ້ ເມື່ອຂ້ອຍເມືອບ້ານ, ເຊິ່ງເປັນບ່ອນທີ່ທຸກຄົນເປັນຜູ້ບໍ່ມີຄວາມເຊື່ອ”. ພວກເຂົາເວົ້າໄດ້ໜ້າສົງສານ ແລະ ເບິ່ງຄືທຸກໃຈແທ້ໆ, ສະແດງອອກເຖິງຄວາມບໍ່ເຕັມໃຈທີ່ອອກຈາກພຣະເຈົ້າ ແລະ ຂໍໃຫ້ເຮືອນຂອງພຣະເຈົ້າໃຫ້ໂອກາດກັບໃຈອີກຄັ້ງ. ການໃຫ້ໂອກາດອີກຄັ້ງແກ່ພວກເຂົາກໍເປັນໄປໄດ້, ແຕ່ຈຸດສຳຄັນແມ່ນວ່າພວກເຂົາຈະສາມາດປ່ຽນແປງໄດ້ ຫຼື ບໍ່. ຖ້າເບິ່ງທະລຸແລ້ວວ່າ ຄົນຜູ້ນີ້ຂາດຄວາມເປັນມະນຸດແມ່ນແຕ່ໜ້ອຍດຽວ, ບໍ່ມີຄວາມສຳນຶກ ຫຼື ເຫດຜົນ, ໂດຍພື້ນຖານແລ້ວເປັນສິ່ງທີ່ບໍ່ມີຫົວໃຈ ແລະ ປາສະຈາກວິນຍານ, ແລ້ວພວກເຂົາກໍບໍ່ຄວນໄດ້ຮັບໂອກາດອີກ, ມັນຈະເປັນການໄຮ້ປະໂຫຍດ. ຢ່າງໃດກໍຕາມ, ຖ້າທາດແທ້ຂອງຄົນຜູ້ນັ້ນດີ ແລະ ເປັນພຽງແຕ່ວ່າຄວາມເປັນມະນຸດຂອງພວກເຂົາຍັງບໍ່ທັນເປັນຜູ້ໃຫຍ່ ເນື່ອງຈາກອາຍຸຍັງນ້ອຍ ແລະ ພວກເຂົາຈະຕ້ອງປ່ຽນແປງແນ່ນອນ ໃນອີກສອງສາມປີ, ແລ້ວພວກເຂົາກໍຕ້ອງໄດ້ຮັບໂອກາດທີ່ຈະກັບໃຈ. ພວກເຂົາບໍ່ຄວນຖືກກຳຈັດອອກຈາກຄຣິສຕະຈັກຢ່າງເດັດຂາດ; ບໍ່ຄວນມີການທຳລາຍຄົນດີຈັກເທື່ອ. ບາງຄົນເປັນຜູ້ບໍ່ເຊື່ອໂດຍສັນດານ; ພວກເຂົາເປັນສິ່ງທີ່ເຫຼວແຫຼກ, ບໍ່ມີຄວາມຮູ້ ແລະ ໂງ່ຈ້າໂດຍສັນດານ ແລະ ໃນຄວາມເປັນມະນຸດຂອງພວກເຂົາ ພວກເຂົາຂາດແນວຄິດກ່ຽວກັບກຽດສັກສີໂດຍສັນດານ, ບໍ່ຮູ້ວ່າຄວາມຮູ້ສຶກລະອາຍແມ່ນຫຍັງ. ຫຼັງຈາກທີ່ປະພຶດຕົນໃນທ່າທາງທີ່ບໍ່ສຸພາບໃນທີ່ສາທາລະນະ, ຄົນສ່ວນໃຫຍ່ຈະຮູ້ສຶກເສຍໃຈ ແລະ ອັບອາຍທີ່ຈະຜະເຊີນໜ້າກັບຄົນອື່ນ. ຍິ່ງໄປກວ່ານັ້ນ, ເມື່ອພວກເຂົາຕ້ອງການເຮັດສິ່ງດັ່ງກ່າວ, ພວກເຂົາກໍສາມາດຄຳນຶງເຖິງຄວາມຮູ້ສຶກ ແລະ ຄວາມຄິດເຫັນຂອງອ້າຍເອື້ອຍນ້ອງ ແລະ ຄຳນຶງເຖິງຄວາມຊື່ສັດ ແລະ ກຽດສັກສີຂອງພວກເຂົາເອງ ແລະ ພວກເຂົາຈະບໍ່ປະພຶດຕົນໃນລັກສະນະດັ່ງກ່າວ; ຢ່າງຫຼາຍທີ່ສຸດ ພວກເຂົາອາດຈະພຽງແຕ່ກໍ່ຄວາມວຸ້ນວາຍຢູ່ເຮືອນກັບລູກໆ ຫຼື ອ້າຍເອື້ອຍນ້ອງຂອງພວກເຂົາ. ເມື່ອອອກໄປຂ້າງນອກ, ພົວພັນກັບຄົນແປກໜ້າ, ຜູ້ຄົນຄວນເຂົ້າໃຈວ່າຄວາມຮູ້ສຶກທີ່ມີກຽດ, ຄວາມໜ້ານັບຖື, ກົດລະບຽບ ແລະ ກຽດສັກສີໝາຍຄວາມວ່າແນວໃດ. ຄົນທີ່ຂາດຄວາມເຂົ້າໃຈແນວຄິດເຫຼົ່ານີ້ຈະສາມາດປ່ຽນແປງໄດ້ບໍ, ເຖິງຈະໄດ້ຮັບການຊ່ວຍຈາກເຈົ້າແລ້ວ? ເຖິງແມ່ນວ່າພວກເຂົາຈະຖືກຄວບຄຸມຕອນນີ້, ພວກເຂົາຈະສາມາດທົນໄດ້ດົນສໍ່າໃດ? ມັນຄົງຈະບໍ່ດົນກ່ອນທີ່ພວກເຂົາຈະກັບຄືນໄປຕາມຫົນທາງເດີມຂອງພວກເຂົາ. ເພາະຄົນດັ່ງກ່າວຂາດກຽດສັກສີ ແລະ ຄວາມຮູ້ສຶກອັບອາຍໃນຄວາມເປັນມະນຸດຂອງພວກເຂົາ, ບໍ່ຮູ້ວ່າກົດລະບຽບ, ຄວາມໜ້ານັບຖື ຫຼື ທ່າທາງຂອງໄພ່ພົນໝາຍຄວາມວ່າແນວໃດ ແລະ ຄວາມເປັນມະນຸດຂອງພວກເຂົາໂດຍທຳມະຊາດແລ້ວບໍ່ມີຄຸນສົມບັດເຫຼົ່ານີ້, ເຈົ້າຈຶ່ງບໍ່ສາມາດຊ່ວຍພວກເຂົາໄດ້. ຄົນທີ່ບໍ່ສາມາດຊ່ວຍເຫຼືອໄດ້ກໍຄືຄົນທີ່ບໍ່ສາມາດປ່ຽນແປງໄດ້, ຄົນທີ່ບໍ່ສາມາດໄດ້ຮັບການສັ່ງສອນ ຫຼື ອິດທິພົນໄດ້. ບຸກຄົນດັ່ງກ່າວຕ້ອງຖືກສະລ້າງອອກ ໂດຍໄວເທົ່າທີ່ຈະໄວໄດ້, ເພື່ອປ້ອງກັນບໍ່ໃຫ້ພວກເຂົາກໍ່ຄວາມລົບກວນໃນທ່າມກາງອ້າຍເອື້ອຍນ້ອງ, ຈາກການນຳຄວາມອັບອາຍມາສູ່ບ່ອນນີ້. ເຮືອນຂອງພຣະເຈົ້າບໍ່ຕ້ອງການຄົນທີ່ມາພຽງເພື່ອຕື່ມໃສ່ຕົວເລກເທົ່ານັ້ນ. ຖ້າພຣະເຈົ້າຈະບໍ່ຊ່ວຍຄົນໃດຄົນໜຶ່ງໃຫ້ລອດພົ້ນ, ການມາພຽງເພື່ອໃຫ້ຄົບຕາມຈຳນວນກໍຈະບໍ່ມີປະໂຫຍດຫຍັງສຳລັບຄົນຜູ້ນັ້ນ. ຜູ້ທີ່ພຣະເຈົ້າບໍ່ຮັບຮອງຄວນຖືກກຳຈັດອອກ, ໃຫ້ສະລ້າງຜູ້ທີ່ບໍ່ຄວນຢູ່ໃນເຮືອນຂອງພຣະເຈົ້າອອກໄປ, ຢ້ານວ່າການມີຢູ່ຂອງຄົນຜູ້ນີ້ຈະສົ່ງຜົນກະທົບທີ່ບໍ່ດີຕໍ່ຄົນອື່ນໆ ອີກຫຼາຍຄົນ, ເຊິ່ງບໍ່ຍຸຕິທຳຕໍ່ຄົນສ່ວນໃຫຍ່. ຖ້າພວກເຈົ້າເບິ່ງທະລຸແກ່ນແທ້ຂອງຄົນເຫຼວແຫຼກ ແລະ ໃຈແຕກ, ພວກເຈົ້າຄວນຈັດການ ແລະ ກຳຈັດພວກເຂົາອອກໂດຍໄວເທົ່າທີ່ຈະໄວໄດ້, ແທນທີ່ຈະອົດທົນກັບພວກເຂົາໄປເລື້ອຍໆ ໂດຍບໍ່ມີກຳນົດ. ບາງຄົນເວົ້າວ່າ “ບາງຄັ້ງພວກເຂົາກໍສ້າງຜົນງານໄດ້ແດ່ ເມື່ອເຮັດໜ້າທີ່ຂອງພວກເຂົາ. ວຽກງານດ້ານນັ້ນຍັງຕ້ອງການພວກເຂົາຢູ່. ພວກເຂົາຍັງມີໃຈທີ່ຮັກແພງ ແລະ ສາມາດເສຍສະຫຼະເລັກໜ້ອຍໄດ້”. ແຕ່ໃນບັນດາຜູ້ທີ່ຍັງເຫຼືອຢູ່ໃນເຮືອນຂອງພຣະເຈົ້າ ມີຜູ້ໃດແດ່ທີ່ບໍ່ສາມາດເສຍສະຫຼະເລັກໜ້ອຍໄດ້? ມີຜູ້ໃດແດ່ທີ່ບໍ່ສາມາດບັນລຸຜົນສຳເລັດບາງຢ່າງໄດ້ ເມື່ອເຮັດໜ້າທີ່ຂອງພວກເຂົາ? ຖ້າທຸກຄົນສາມາດສ້າງຜົນງານບາງຢ່າງໄດ້, ເປັນຫຍັງຈຶ່ງບໍ່ເລືອກຄົນດີທີ່ມີກຽດ ແລະ ໜ້ານັບຖືມາເຮັດໜ້າທີ່? ເປັນຫຍັງຈຶ່ງຢືນຢັນທີ່ຈະຮັກສາຄົນປະເພດທີ່ເປັນອັນທະພານ, ພວກໂຈນ ແລະ ຄົນບໍ່ເຕັມບາດໄວ້ໃນຄຣິສຕະຈັກທີ່ເຮັດໜ້າທີ່ເຕັມເວລາ ເພື່ອສ້າງຄວາມລົບກວນ? ເປັນຫຍັງຈຶ່ງຢືນຢັນທີ່ຈະຮັກສາຜູ້ບໍ່ເຊື່ອທີ່ດຳລົງຊີວິດຄືກັບຜູ້ບໍ່ມີຄວາມເຊື່ອໄວ້ເພື່ອອອກເຫື່ອແຮງໃນເຮືອນຂອງພຣະເຈົ້າ? ເຮືອນຂອງພຣະເຈົ້າບໍ່ໄດ້ຂາດແຄນຜູ້ອອກເຫື່ອແຮງ; ເຮືອນຂອງພຣະເຈົ້າຕ້ອງການພຽງແຕ່ຄົນຊື່ສັດທີ່ຮັກຄວາມຈິງ, ຄົນທີ່ຊື່ກົງ ແລະ ຜູ້ທີ່ສາມາດສະແຫວງຫາຄວາມຈິງ ເພື່ອເສຍສະຫຼະຕົນເອງເພື່ອພຣະເຈົ້າ.

ຄົນສ່ວນໃຫຍ່ທີ່ກຳລັງປະຕິບັດໜ້າທີ່ໃນປັດຈຸບັນ ແມ່ນຄົນທີ່ເຊື່ອໃນພຣະເຈົ້າມາໄດ້ຫຼາຍກວ່າຫ້າ ຫຼື ຫົກປີແລ້ວ ແລະ ຄົນທຸກປະເພດກໍໄດ້ຖືກເປີດເຜີຍຢ່າງຄົບຖ້ວນ ໃນຂະບວນການປະຕິບັດໜ້າທີ່ຂອງພວກເຂົາ, ຄົນທີ່ເປັນຜູ້ບໍ່ເຊື່ອ, ຄົນເບົາປັນຍາ, ຜູ້ນຳປອມ, ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສ ລ້ວນແຕ່ໄດ້ຖືກເປີດເຜີຍແລ້ວ. ຜູ້ຄົນທີ່ພຣະເຈົ້າເລືອກຫຼາຍຄົນໄດ້ເຫັນຢ່າງຊັດເຈນວ່າ ຄົນເຫຼົ່ານີ້ສ່ວນໃຫຍ່ປະຕິເສດທີ່ຈະປ່ຽນແປງ ເຖິງແມ່ນວ່າຈະໄດ້ຮັບຄຳຕັກເຕືອນຊໍ້າແລ້ວຊໍ້າອີກ, ໂດຍໄດ້ກໍ່ໃຫ້ເກີດການລົບກວນ ແລະ ການຂັດຂວາງທີ່ຮ້າຍແຮງຕໍ່ວຽກງານຂອງເຮືອນຂອງພຣະເຈົ້າແລ້ວ. ເຖິງເວລາແລ້ວທີ່ຜູ້ບໍ່ເຊື່ອ, ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສເຫຼົ່ານີ້ຕ້ອງຖືກສະລ້າງອອກ. ການບໍ່ສະລ້າງພວກເຂົາອອກຈະສົ່ງຜົນຕໍ່ການດຳເນີນງານຂອງວຽກງານຄຣິສຕະຈັກ ແລະ ການເຜີຍແຜ່ພຣະກິດຕິຄຸນແຫ່ງລາຊະອານາຈັກຂອງພຣະເຈົ້າ. ການບໍ່ສະລ້າງພວກເຂົາອອກຈະສົ່ງຜົນກະທົບຕໍ່ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ; ຊີວິດຄຣິສຕະຈັກຈະຍັງຄົງຖືກລົບກວນຕໍ່ໄປ ແລະ ຈະບໍ່ມີວັນພົບຄວາມສະຫງົບໄດ້. ສະນັ້ນ, ຜູ້ນຳຄຣິສຕະຈັກ ແລະ ຜູ້ເຮັດວຽກ ໃນທຸກລະດັບຄວນເລີ່ມສະລ້າງຄຣິສຕະຈັກຕາມເຈດຕະນາຂອງພຣະເຈົ້າ ແລະ ໂດຍອີງໃສ່ພຣະທຳຂອງພຣະເຈົ້າ. ເຮົາເຫັນວ່າຄົນຈຳນວນບໍ່ໜ້ອຍທີ່ຂາດຄວາມເປັນມະນຸດ. ໃນລະຫວ່າງການເຕົ້າໂຮມ, ບາງຄົນສະແດງພຶດຕິກໍາທີ່ບໍ່ເໝາະສົມທຸກປະເພດ ແລະ ບໍ່ມີທ່າທາງທີ່ເໝາະສົມບໍ່ວ່າຈະນັ່ງ ຫຼື ຢືນ, ໂດຍມີຊາ, ໂທລະສັບມືຖື, ຄຣີມທາໜ້າ ແລະ ນໍ້າຫອມ ກຽມໄວ້ຂ້າງໆ. ບາງຄົນທີ່ມັກຄວາມສວຍງາມກໍຈະສ່ອງແວ່ນ ແລະ ແຕ່ງໜ້າຢູ່ຕະຫຼອດ ແລະ ຄົນອື່ນກໍດື່ມນໍ້າຢູ່ຕະຫຼອດ, ເລື່ອນໂທລະສັບຂອງພວກເຂົາເພື່ອອ່ານຂ່າວສານ ຫຼື ເບິ່ງວິດີໂອຂອງໂລກທີ່ບໍ່ເຊື່ອ, ເວົ້າ ແລະ ສົນທະນາກັບຄົນອື່ນໂດຍເອົາຂາໄຂວ່ກັນ, ບິດຮ່າງກາຍຂອງຕົນເອງເປັນສອງທົບ, ຄ້າຍຄືກັບຮູບຮ່າງຂອງງູ, ໂດຍບໍ່ຮັກສາແມ່ນແຕ່ຮູບຮ່າງທີ່ເໝາະສົມໄວ້ເລີຍ. ເຮົາຍັງໄດ້ຍິນອີກວ່າບາງຄົນກັບໄປຫ້ອງນອນໃນຕອນກາງຄືນ ແລະ ນອນຢູ່ເທິງຕຽງໂດຍບໍ່ໄດ້ຖອດເກີບອອກ, ນອນຈົນຮອດເຊົ້າ. ໃນຕອນເຊົ້າ, ພວກເຂົາມືນຕາຂຶ້ນມາ ບໍ່ແມ່ນເພື່ອອະທິຖານ ຫຼື ເຂົ້າເຝົ້າຝ່າຍວິນຍານ, ແຕ່ກວດເບິ່ງຂ່າວໃນໂທລະສັບມືຖືກ່ອນ. ໃນຊ່ວງເວລາຮັບປະທານອາຫານ, ເມື່ອພວກເຂົາເຫັນອາຫານແຊບໆ ຫຼື ເມື່ອພວກເຂົາເຫັນຊີ້ນ, ພວກເຂົາກໍກິນຢ່າງມູມມາມ, ບໍ່ສົນໃຈວ່າຄົນອື່ນຈະໄດ້ກິນ ຫຼື ບໍ່, ຕາບໃດທີ່ພວກເຂົາໄດ້ກິນອີ່ມ, ແລ້ວກໍກັບໄປນອນທັນທີ. ໃນທຸກສິ່ງທີ່ພວກເຂົາເຮັດ, ພວກເຂົາຂາດຄວາມເໝືອນມະນຸດ. ພວກເຂົາປະພຶດຕົນຢ່າງເຫຼວແຫຼກ ແລະ ໃຈແຕກຄືກັບຜູ້ບໍ່ມີຄວາມເຊື່ອ, ບໍ່ປະຕິບັດຕາມກົດລະບຽບໃດໆ ເລີຍ, ບໍ່ມີການເຊື່ອຟັງ ຫຼື ການອ່ອນນ້ອມແມ່ນແຕ່ໜ້ອຍດຽວ, ຄືກັນກັບສັດເດຍລະສານ. ບອກເຮົາມາເບິ່ງ, ຄົນປະເພດທີ່ມີລັກສະນະອັນທະພານທີ່ຮ້າຍແຮງເຊັ່ນນີ້ ຈະລອດພົ້ນໄດ້ບໍ? (ບໍ່ໄດ້.) ແລ້ວການທີ່ພວກເຂົາເຊື່ອໃນພຣະເຈົ້າຍັງມີຄວາມໝາຍຫຍັງບໍ? ດ້ວຍຄວາມສາມາດທີ່ຕໍ່າເກີນກວ່າຈະບັນລຸຄວາມຈິງໄດ້, ພວກເຂົາຈະສາມາດເຂົ້າໃຈພຣະທຳຂອງພຣະເຈົ້າໄດ້ບໍ ເມື່ອພວກເຂົາອ່ານພຣະທຳເຫຼົ່ານັ້ນ? ໂດຍບໍ່ມີກົດລະບຽບໃດໆ ໃນການປະພຶດຕົນ, ການອອກເຫື່ອແຮງຂອງພວກເຂົາຈະສາມາດໄດ້ມາດຕະຖານບໍ? ໂດຍບໍ່ມີຄວາມສຳນຶກ ຫຼື ເຫດຜົນ, ພວກເຂົາຈະສາມາດຍອມຮັບໄດ້ບໍ ເມື່ອຟັງຄຳເທດສະໜາ ແລະ ຟັງການໂອ້ລົມກ່ຽວກັບຄວາມຈິງ? (ບໍ່ໄດ້.) ຜູ້ທີ່ສະແດງອອກເຖິງພຶດຕິກຳເຫຼົ່ານີ້ ໂດຍພື້ນຖານແລ້ວແມ່ນຂາດຄວາມເປັນມະນຸດ, ສະນັ້ນ ພວກເຂົາຈະສາມາດໄດ້ຮັບຄວາມຈິງໄດ້ແນວໃດ? ຜູ້ທີ່ບໍ່ມີຄວາມເປັນມະນຸດກໍຄືສັດເດຍລະສານ, ມານຮ້າຍ, ຄົນຕາຍທີ່ປາສະຈາກວິນຍານ, ຜູ້ທີ່ບໍ່ສາມາດເຂົ້າໃຈຄວາມຈິງໄດ້ ເມື່ອພວກເຂົາໄດ້ຍິນ ແລະ ບໍ່ສົມຄວນທີ່ຈະໄດ້ຍິນຄວາມຈິງ. ການປ່ອຍໃຫ້ພວກເຂົາເຂົ້າໃຈ ແລະ ໄດ້ຮັບຄວາມຈິງກໍຄືກັບການບັງຄັບໃຫ້ປາຢູ່ເທິງບົກ ຫຼື ບັງຄັບໃຫ້ໝູບິນ, ເປັນໄປບໍ່ໄດ້ເລີຍ. ກ່ອນໜ້ານີ້, ເມື່ອເວົ້າເຖິງວ່າຄົນປະເພດໃດເປັນສັດເດຍລະສານ, ຄຳວ່າ “ສັດເດຍລະສານ” ມັກຈະມີຄຳວ່າ “ໝາ” ຕື່ມໃສ່ທາງໜ້າ, ສະນັ້ນພວກເຂົາຈຶ່ງຖືກເອີ້ນວ່າ “ໝາທີ່ເປັນສັດເດຍລະສານ”. ຢ່າງໃດກໍຕາມ, ຫຼັງຈາກທີ່ລ້ຽງໝາ ແລະ ພົວພັນກັບພວກມັນຢ່າງໃກ້ຊິດ, ເຮົາໄດ້ຄົ້ນພົບວ່າໝາມີສິ່ງທີ່ດີທີ່ສຸດທີ່ມະນຸດບໍ່ມີ: ພວກມັນປະພຶດຕົນຕາມກົດລະບຽບ, ເຊື່ອຟັງ ແລະ ໃຫ້ກຽດຕົນເອງ. ເຈົ້າກຳນົດຂອບເຂດໃຫ້ພວກມັນອອກກຳລັງກາຍ ແລະ ພວກມັນກໍຈະອອກກຳລັງກາຍ ຢູ່ພາຍໃນຂອບເຂດນັ້ນເທົ່ານັ້ນ ແລະ ໂດຍບໍ່ມີຂໍ້ຍົກເວັ້ນ, ພວກມັນຈະບໍ່ໄປໃນບ່ອນທີ່ເຈົ້າຫ້າມບໍ່ໃຫ້ໄປຢ່າງເດັດຂາດ. ຖ້າພວກມັນບັງເອີນຂ້າມເສັ້ນໄປ, ພວກມັນກໍຈະຖອຍກັບຄືນຢ່າງໄວວາ, ແກວ່ງຫາງຢ່າງຕໍ່ເນື່ອງ, ອ້ອນວອນຂໍການໃຫ້ອະໄພ ແລະ ຍອມຮັບຄວາມຜິດຂອງພວກມັນ. ມະນຸດສາມາດບັນລຸສິ່ງນີ້ໄດ້ບໍ? (ບໍ່ໄດ້.) ມະນຸດເຮັດບໍ່ໄດ້. ເຖິງແມ່ນວ່າໝາອາດຈະບໍ່ເຂົ້າໃຈຫຼາຍເທົ່າກັບມະນຸດ, ພວກມັນກໍເຂົ້າໃຈສິ່ງໜຶ່ງຄື: “ນີ້ແມ່ນເຂດແດນຂອງເຈົ້າຂອງ, ເຮືອນຂອງເຈົ້າຂອງ. ຂ້ອຍໄປທຸກບ່ອນທີ່ເຈົ້າຂອງອະນຸຍາດ ແລະ ຫຼີກລ່ຽງບ່ອນທີ່ຂ້ອຍຖືກຫ້າມບໍ່ໃຫ້ໄປ”. ເຖິງແມ່ນວ່າຈະບໍ່ຖືກຕີ, ພວກມັນກໍລະເວັ້ນຈາກການໄປບ່ອນນັ້ນ; ພວກມັນໃຫ້ກຽດຕົນເອງ. ແມ່ນແຕ່ໝາກໍຍັງຮູ້ຈັກຄວາມລະອາຍ, ແລ້ວເປັນຫຍັງມະນຸດຈຶ່ງບໍ່ຮູ້ຈັກ? ມັນເປັນການເກີນເລີຍບໍທີ່ຈະຈັດປະເພດຜູ້ທີ່ບໍ່ຮູ້ຈັກຄວາມລະອາຍວ່າເປັນສັດເດຍລະສານ? (ບໍ່.) ມັນບໍ່ແມ່ນການເຮັດເກີນເລີຍຈັກໜ້ອຍ; ຄົນສ່ວນໃຫຍ່ບໍ່ມີຄຸນງາມຄວາມດີຂອງໝາແມ່ນແຕ່ໜ້ອຍດຽວ. ໃນອະນາຄົດ, ເມື່ອພວກເຮົາເວົ້າວ່າບາງຄົນເປັນສັດເດຍລະສານ, ພວກເຮົາບໍ່ສາມາດເອີ້ນພວກເຂົາວ່າ “ໝາທີ່ເປັນສັດເດຍລະສານ” ໄດ້ອີກຕໍ່ໄປ. ນັ້ນຈະເປັນການດູຖູກໝາ, ເພາະວ່າຄົນເຫຼົ່ານີ້, ສັດເດຍລະສານເຫຼົ່ານີ້, ຍັງຕໍ່າຊ້າກວ່າໝາອີກ. ສະນັ້ນ, ເມື່ອຜູ້ຄົນດັ່ງກ່າວກໍ່ຄວາມລົບກວນຕໍ່ຊີວິດຄຣິສຕະຈັກ ຫຼື ຕໍ່ການປະຕິບັດໜ້າທີ່ຂອງອ້າຍເອື້ອຍນ້ອງ, ພວກເຂົາຕ້ອງຖືກກຳຈັດອອກໂດຍທັນທີ. ນີ້ເປັນສິ່ງທີ່ສົມເຫດສົມຜົນ, ຍຸຕິທຳ ແລະ ບໍ່ແມ່ນການເຮັດເກີນເລີຍຈັກໜ້ອຍ. ນີ້ບໍ່ແມ່ນການບໍ່ມີຄວາມຮັກ; ນີ້ຄືການກະທຳຕາມຫຼັກການ. ເຖິງແມ່ນວ່າຄົນທີ່ເຫຼວແຫຼກ ແລະ ໃຈແຕກຈະສະແດງໃຫ້ເຫັນຜົນງານບາງຢ່າງໃນໜ້າທີ່ຂອງພວກເຂົາ, ພວກເຂົາຈະສາມາດຖືກຊ່ວຍໃຫ້ລອດພົ້ນໄດ້ບໍ? ພວກເຂົາແມ່ນຄົນທີ່ຍອມຮັບຄວາມຈິງບໍ? ພວກເຂົາບໍ່ສາມາດແມ່ນແຕ່ຫ້າມການກະທຳຂອງພວກເຂົາເອງໄດ້, ແລ້ວພວກເຂົາຈະສາມາດຍອມຮັບຄວາມຈິງໄດ້ແນວໃດ? ພວກເຂົາບໍ່ສາມາດຮັກສາຄວາມຊື່ສັດ ແລະ ກຽດສັກສີຂອງພວກເຂົາເອງໄດ້, ແລ້ວພວກເຂົາຈະສາມາດເຂົ້າສູ່ຄວາມຈິງຄວາມເປັນຈິງໄດ້ບໍ? ນັ້ນເປັນໄປບໍ່ໄດ້. ດັ່ງນັ້ນ, ການຈັດການກັບບຸກຄົນເຫຼົ່ານີ້ໃນລັກສະນະດັ່ງກ່າວບໍ່ແມ່ນການເຮັດເກີນເລີຍຈັກໜ້ອຍ; ມັນເປັນການກະທຳຕາມຫຼັກການຢ່າງສິ້ນເຊີງ ແລະ ເພື່ອຈຸດປະສົງໃນການປົກປ້ອງຜູ້ຄົນທີ່ພຣະເຈົ້າເລືອກຈາກການລົບກວນຂອງຊາຕານ. ສະຫຼຸບກໍຄື ເມື່ອກວດພົບເຫັນບຸກຄົນດັ່ງກ່າວ, ພວກເຂົາຄວນຖືກຈັດການຕາມຫຼັກການຈຳນວນໜຶ່ງທີ່ເຮົາຫາກໍກ່າວໄປ. ມັນເປັນການເຮັດເກີນເລີຍບໍທີ່ຈະຈັດປະເພດຄົນທີ່ເຫຼວແຫຼກ ແລະ ໃຈແຕກຢ່າງແທ້ຈິງ ແລະ ຜູ້ທີ່ຕາມໃຈເນື້ອໜັງຢ່າງແທ້ຈິງ ໂດຍບໍ່ມີທ່າທາງຂອງໄພ່ພົນໃດໆ ວ່າເປັນຜູ້ບໍ່ມີຄວາມເຊື່ອ ແລະ ຜູ້ບໍ່ເຊື່ອ? (ບໍ່.) ເມື່ອພວກເຂົາຖືກຈັດປະເພດວ່າເປັນຜູ້ບໍ່ມີຄວາມເຊື່ອ ແລະ ຜູ້ບໍ່ເຊື່ອ, ການລວມພວກເຂົາເຂົ້າໃນກຸ່ມຄົນຊົ່ວຊ້າປະເພດຕ່າງໆ ທີ່ຄຣິສຕະຈັກຄວນກຳຈັດອອກກໍບໍ່ແມ່ນການເຮັດເກີນເລີຍ. ຄົນທີ່ບໍ່ສາມາດແມ່ນແຕ່ຫ້າມພຶດຕິກຳ ແລະ ທ່າທາງຂອງພວກເຂົາເອງໄດ້ ແນ່ນອນວ່າກໍບໍ່ສາມາດຍອມຮັບຄວາມຈິງໄດ້. ຜູ້ທີ່ບໍ່ສາມາດຍອມຮັບຄວາມຈິງໄດ້ບໍ່ແມ່ນສັດຕູຂອງຄວາມຈິງບໍ? (ແມ່ນແລ້ວ, ພວກເຂົາແມ່ນສັດຕູ.) ມັນເປັນການເຮັດເກີນເລີຍບໍທີ່ຈະກຳນົດລັກສະນະຜູ້ທີ່ເປັນສັດຕູຂອງຄວາມຈິງວ່າເປັນຄົນຊົ່ວຊ້າ? (ບໍ່.) ມັນບໍ່ແມ່ນການເຮັດເກີນເລີຍຈັກໜ້ອຍ. ສະນັ້ນ, ຫຼັກການໃນການຈັດການກັບພວກເຂົາແມ່ນເໝາະສົມຢ່າງສິ້ນເຊີງ.

4. ການເປັນຄົນມັກແກ້ແຄ້ນ

ການໂອ້ລົມຂອງພວກເຮົາກ່ຽວກັບການສະແດງອອກຂອງຄົນປະເພດທີສາມ, ຄືຜູ້ທີ່ບໍ່ມີວິໄນ ແລະ ບໍ່ມີຂອບເຂດ, ໄດ້ສິ້ນສຸດລົງແລ້ວ. ນອກເໜືອຈາກຄົນປະເພດນີ້, ຍັງມີຄົນອີກຫຼາຍປະເພດທີ່ຈັດຢູ່ພາຍໃຕ້ໝວດໝູ່ຂອງຄົນຊົ່ວຊ້າ ແລະ ຄຣິດຕະຈັກຄວນແຍກແຍະ ແລະ ກຳຈັດຄົນຊົ່ວຊ້າທຸກປະເພດເຫຼົ່ານີ້ອອກ. ຕໍ່ໄປ, ພວກເຮົາຈະໂອ້ລົມກັນກ່ຽວກັບຄົນປະເພດທີສີ່. ໃນບັນດາຄົນຊົ່ວຊ້າທີ່ຄຣິດຕະຈັກຄວນແຍກແຍະ ແລະ ກຳຈັດອອກນັ້ນ, ຄົນປະເພດທີສີ່ນີ້ຈັດການໄດ້ຍາກ ແລະ ສ້າງບັນຫາຫຼາຍ. ພວກເຂົາອາດຈະແມ່ນໃຜ? ພວກເຂົາກໍຄືຄົນທີ່ມັກແກ້ແຄ້ນ. ຈາກຄຳວ່າ “ມັກແກ້ແຄ້ນ”, ມັນເຫັນໄດ້ຊັດວ່າຄົນເຫຼົ່ານີ້ບໍ່ແມ່ນຄົນດີ; ເວົ້າແບບພາສາຊາວບ້ານກໍຄື ພວກເຂົາບໍ່ແມ່ນຄົນດີ. ເມື່ອຕັດສິນຈາກການສະແດງອອກ ແລະ ການເປີດເຜີຍຄວາມເປັນມະນຸດຂອງພວກເຂົາທີ່ເປັນມາຕະຫຼອດ, ພ້ອມທັງຫຼັກການໃນການກະທຳຂອງພວກເຂົາ, ຈິດໃຈຂອງພວກເຂົາກໍບໍ່ໄດ້ດີງາມ. ດັ່ງຄຳເວົ້າທີ່ຄົນທົ່ວໄປມັກເວົ້າກັນວ່າ ພວກເຂົາ “ບໍ່ແມ່ນຄົນທີ່ຈະໄປຫຍຸ້ງກ່ຽວໄດ້ງ່າຍໆ”. ພວກເຮົາເອີ້ນຄົນເຫຼົ່ານີ້ວ່າບໍ່ແມ່ນຄົນປະເພດທີ່ໃຈດີ; ເວົ້າໃຫ້ລະອຽດກວ່ານັ້ນກໍຄື ບຸກຄົນເຫຼົ່ານີ້ບໍ່ມີຈິດໃຈດີ ແຕ່ມີຄວາມໂຫດຮ້າຍ, ຄວາມອຳມະຫິດ ແລະ ຄວາມໂຫດຮ້ຽມ. ເມື່ອໃດກໍຕາມທີ່ມີຄົນເວົ້າ ຫຼື ເຮັດບາງສິ່ງທີ່ແຕະຕ້ອງຜົນປະໂຫຍດ, ໜ້າຕາ ຫຼື ສະຖານະຂອງບຸກຄົນເຫຼົ່ານີ້ ຫຼື ເຮັດໃຫ້ພວກເຂົາຜິດໃຈ, ໃນດ້ານໜຶ່ງ ພວກເຂົາກໍຈະເກີດຄວາມເປັນປໍລະປັກຂຶ້ນໃນໃຈ ແລະ ໃນອີກດ້ານໜຶ່ງ, ບົນພື້ນຖານຂອງຄວາມເປັນປໍລະປັກນີ້, ພວກເຂົາກໍຈະລົງມືກະທຳ; ພວກເຂົາກະທຳໂດຍມີຈຸດປະສົງ ແລະ ທິດທາງເພື່ອລະບາຍຄວາມກຽດຊັງ ແລະ ບັນເທົາຄວາມໂກດແຄ້ນຂອງພວກເຂົາ, ເຊິ່ງພຶດຕິກຳນີ້ເອີ້ນວ່າ ການສະແຫວງຫາການແກ້ແຄ້ນ. ໃນທ່າມກາງຜູ້ຄົນກໍມີບຸກຄົນຈຳນວນໜຶ່ງເປັນແບບນີ້ສະເໝີ. ບໍ່ວ່າມັນຈະເປັນສິ່ງທີ່ຜູ້ຄົນພັນລະນາວ່າເປັນຄົນໃຈແຄບ, ມັກຂົ່ມເຫັງ ຫຼື ອ່ອນໄຫວເກີນໄປ, ບໍ່ວ່າຈະໃຊ້ຄຳສັບໃດເພື່ອກ່າວເຖິງ ຫຼື ສະຫຼຸບຄວາມເປັນມະນຸດຂອງພວກເຂົາ, ການສະແດງອອກທົ່ວໄປໃນການພົວພັນຂອງພວກເຂົາກັບຄົນອື່ນກໍຄື ຜູ້ໃດກໍຕາມທີ່ທຳຮ້າຍ ຫຼື ເຮັດໃຫ້ພວກເຂົາຜິດໃຈໂດຍບັງເອີນ ຫຼື ໂດຍເຈດຕະນາ ກໍຕ້ອງໄດ້ຮັບຄວາມທຸກທໍລະມານ ແລະ ປະເຊີນກັບຜົນທີ່ຈະຕາມມາ. ມັນກໍຄືກັບທີ່ບາງຄົນເວົ້າວ່າ: “ຖ້າເຮັດໃຫ້ພວກເຂົາຜິດໃຈ, ເຈົ້າຈະໄດ້ຮັບຜົນຕອບແທນຢ່າງສາຫັດ. ຖ້າເຈົ້າກະຕຸ້ນ ຫຼື ທຳຮ້າຍພວກເຂົາ, ກໍຢ່າຄິດວ່າຈະຫຼຸດພົ້ນໄປໄດ້ງ່າຍໆ”. ບຸກຄົນເຊັ່ນນີ້ມີຢູ່ໃນທ່າມກາງຜູ້ຄົນບໍ? (ມີ.) ມີຢ່າງແນ່ນອນ. ບໍ່ວ່າຈະເກີດຫຍັງຂຶ້ນ, ບໍ່ວ່າມັນຈະຄຸ້ມຄ່າທີ່ຈະຄຽດແຄ້ນ ຫຼື ຖືສາຫາຄວາມຫຼືບໍ່, ຄົນທີ່ມັກແກ້ແຄ້ນກໍຈະເອົາມັນເຂົ້າໃນວາລະປະຈຳວັນຂອງພວກເຂົາ, ໂດຍຖືວ່າມັນເປັນເລື່ອງທີ່ສຳຄັນທີ່ສຸດ. ບໍ່ວ່າໃຜຈະເຮັດໃຫ້ພວກເຂົາຜິດໃຈກໍເປັນສິ່ງທີ່ຍອມຮັບບໍ່ໄດ້ ແລະ ພວກເຂົາກໍຮຽກຮ້ອງໃຫ້ອີກຝ່າຍຈ່າຍຄ່າຕອບແທນທີ່ສົມນໍ້າສົມເນື້ອ, ນີ້ຄືຫຼັກການຂອງພວກເຂົາໃນການປະຕິບັດຕໍ່ຜູ້ຄົນ, ໃນການປະຕິບັດຕໍ່ທຸກຄົນທີ່ພວກເຂົາຖືວ່າເປັນສັດຕູ. ຕົວຢ່າງ: ໃນຊີວິດຄຣິດຕະຈັກ, ບາງຄົນໂອ້ລົມກ່ຽວກັບສະພາວະຂອງຕົນ ຫຼື ໂອ້ລົມ ແລະ ແບ່ງປັນປະສົບການຂອງຕົນຕາມປົກກະຕິ, ໂດຍໂອ້ລົມກ່ຽວກັບສະພາວະ ແລະ ຄວາມເສື່ອມຊາມຂອງຕົນ. ໃນການເຮັດເຊັ່ນນັ້ນ, ພວກເຂົາກໍໄດ້ກ່າວເຖິງສະພາວະ ແລະ ຄວາມເສື່ອມຊາມຂອງຄົນອື່ນໂດຍບໍ່ໄດ້ຕັ້ງໃຈ. ຜູ້ເວົ້າອາດຈະບໍ່ໄດ້ຕັ້ງໃຈ, ແຕ່ຜູ້ຟັງກໍເອົາໄປໃສ່ໃຈ. ຫຼັງຈາກທີ່ໄດ້ຟັງແລ້ວ, ບຸກຄົນຜູ້ນີ້ກໍບໍ່ສາມາດທຳຄວາມເຂົ້າໃຈ ຫຼື ປະຕິບັດຕໍ່ເລື່ອງນີ້ຢ່າງຖືກຕ້ອງໄດ້ ແລະ ພວກເຂົາກໍມີແນວໂນ້ມທີ່ຈະພັດທະນາແນວຄິດທີ່ຈະແກ້ແຄ້ນ. ຖ້າພວກເຂົາບໍ່ຍອມປ່ອຍເລື່ອງນີ້ໄປ ແລະ ຢືນຢັນທີ່ຈະໂຈມຕີ ແລະ ສະແຫວງຫາການແກ້ແຄ້ນ, ມັນກໍຈະສ້າງບັນຫາໃຫ້ກັບວຽກງານຂອງຄຣິດຕະຈັກ, ສະນັ້ນ ເລື່ອງນີ້ຕ້ອງໄດ້ຮັບການຈັດການໂດຍທັນທີ. ຕາບໃດທີ່ຍັງມີຄົນຊົ່ວຊ້າຢູ່ໃນຄຣິດຕະຈັກ, ການລົບກວນກໍຈະເກີດຂຶ້ນຢ່າງຫຼີກລ່ຽງບໍ່ໄດ້, ສະນັ້ນ ເຫດການທີ່ຄົນຊົ່ວຊ້າລົບກວນຄຣິດຕະຈັກຈະຕ້ອງບໍ່ຖືກເມີນເສີຍ. ບໍ່ວ່າຈະໂດຍເຈດຕະນາ ຫຼື ບໍ່ກໍຕາມ, ຕາບໃດທີ່ເຈົ້າກະຕຸ້ນ ຫຼື ທຳຮ້າຍພວກເຂົາ, ພວກເຂົາກໍຈະບໍ່ຍອມປ່ອຍມັນໄປງ່າຍໆ. ພວກເຂົາຄິດໃນໃຈວ່າ: “ເຈົ້າເວົ້າເຖິງຄວາມເສື່ອມຊາມຂອງເຈົ້າເອງ, ເປັນຫຍັງຈຶ່ງເວົ້າເຖິງຂ້ອຍ? ເຈົ້າເວົ້າກ່ຽວກັບຄວາມຮູ້ກ່ຽວກັບຕົນເອງຂອງເຈົ້າ, ເປັນຫຍັງຈຶ່ງເປີດໂປງຂ້ອຍ? ການເປີດໂປງຄວາມເສື່ອມຊາມຂອງຂ້ອຍເຮັດໃຫ້ຂ້ອຍເສຍໜ້າ ແລະ ກຽດສັກສີ, ເຮັດໃຫ້ຂ້ອຍຕົກຢູ່ໃນສະຖານະການທີ່ລຳບາກໃນທ່າມກາງອ້າຍເອື້ອຍນ້ອງ, ເຮັດໃຫ້ຂ້ອຍເສຍຊື່ສຽງ ແລະ ທຳລາຍຊື່ສຽງຂອງຂ້ອຍ. ຖ້າຢ່າງນັ້ນ, ຂ້ອຍກໍຈະແກ້ແຄ້ນເຈົ້າ; ເຈົ້າຈະໄດ້ຮັບຜົນຕອບແທນຢ່າງສາຫັດ! ຢ່າຄິດວ່າຂ້ອຍຂົ່ມເຫັງງ່າຍ, ຢ່າຄິດວ່າເຈົ້າສາມາດຂົ່ມເຫັງຂ້ອຍໄດ້ພຽງເພາະວ່າສະພາບຄອບຄົວຂອງຂ້ອຍທຸກຍາກ ແລະ ສະຖານະທາງສັງຄົມຂອງຂ້ອຍບໍ່ສູງ. ຢ່າຖືວ່າຂ້ອຍເປັນຄົນທີ່ຍອມຄົນງ່າຍໆ. ຂ້ອຍບໍ່ແມ່ນຄົນທີ່ຈະມາລອງດີໄດ້”. ບໍ່ຕ້ອງເວົ້າເຖິງວ່າພວກເຂົາຈະແກ້ແຄ້ນແນວໃດ, ໃຫ້ເຮົາພິຈາລະນາພຽງແຕ່ຕົວຂອງຄົນເຫຼົ່ານີ້: ເມື່ອພວກເຂົາພົບກັບເລື່ອງເລັກໆນ້ອຍໆເຫຼົ່ານີ້, ເຊິ່ງເປັນເລື່ອງທຳມະດາໃນຊີວິດຄຣິດຕະຈັກ, ບໍ່ພຽງແຕ່ພວກເຂົາບໍ່ສາມາດປະຕິບັດ ຫຼື ທຳຄວາມເຂົ້າໃຈເລື່ອງເຫຼົ່ານີ້ຢ່າງຖືກຕ້ອງໄດ້, ແຕ່ພວກເຂົາຍັງເກີດຄວາມກຽດຊັງ ແລະ ລໍຖ້າໂອກາດທີ່ຈະແກ້ແຄ້ນ, ແມ່ນແຕ່ໃຊ້ວິທີການທີ່ບໍ່ເລືອກໜ້າ ເພື່ອດຳເນີນການແກ້ແຄ້ນຂອງພວກເຂົາ. ສິ່ງນີ້ສະແດງໃຫ້ເຫັນຫຍັງແດ່ກ່ຽວກັບຄວາມເປັນມະນຸດຂອງພວກເຂົາ? (ມັນອຳມະຫິດ.) ພວກເຂົາແມ່ນຄົນໃຈດີບໍ? (ບໍ່ແມ່ນ.) ຄົນປະເພດທີ່ດີທີ່ສຸດແມ່ນຜູ້ທີ່ສາມາດຍອມຮັບຄວາມຈິງໄດ້. ເມື່ອພວກເຂົາໄດ້ຍິນຄົນອື່ນໂອ້ລົມ ແລະ ແບ່ງປັນປະສົບການຂອງພວກເຂົາ, ພວກເຂົາກໍຈະໄຕ່ຕອງວ່າ: “ຂ້ອຍກໍມີຄວາມເສື່ອມຊາມແບບນີ້ຄືກັນ. ສິ່ງທີ່ພວກເຂົາພັນລະນາເບິ່ງຄືວ່າເປັນສະພາວະຂອງຂ້ອຍ. ບໍ່ວ່າພວກເຂົາຈະຕັ້ງໃຈເປີດໂປງຂ້ອຍ ຫຼື ເວົ້າເຖິງບາງສິ່ງໂດຍບໍ່ໄດ້ຕັ້ງໃຈ ເຊິ່ງບັງເອີນຄ້າຍຄືກັບສະພາວະຂອງຂ້ອຍກໍຕາມ, ຂ້ອຍກໍຈະຮັບເອົາມັນຢ່າງຖືກຕ້ອງ, ຂ້ອຍຈະຟັງວ່າພວກເຂົາໄດ້ຜ່ານປະສົບການນັ້ນມາແນວໃດ, ພວກເຂົາສະແຫວງຫາຄວາມຈິງເພື່ອແກ້ໄຂສະພາວະນີ້ແນວໃດ ແລະ ພວກເຂົາປະຕິບັດ ແລະ ເຂົ້າສູ່ແນວໃດ”. ນີ້ຄືຄົນທີ່ຍອມຮັບຄວາມຈິງຢ່າງແທ້ຈິງ. ຄົນທີ່ດ້ອຍກວ່ານັ້ນໜ້ອຍໜຶ່ງ ເມື່ອໄດ້ຍິນແບບນີ້ກໍອາດຈະຄິດວ່າ “ເປັນຫຍັງອຸປະນິໄສທີ່ເສື່ອມຊາມທີ່ພວກເຂົາຮັບຮູ້ນັ້ນຈຶ່ງຄືກັບສະພາວະຂອງຂ້ອຍແທ້? ພວກເຂົາກຳລັງເວົ້າເຖິງຂ້ອຍຢູ່ບໍ? ກໍຊ່າງພວກເຂົາເວົ້າເທາະ. ເຖິງຢ່າງໃດ, ຂ້ອຍກໍບໍ່ໄດ້ຮັບຄວາມເສຍຫາຍຫຍັງ ແລະ ຄົນສ່ວນໃຫຍ່ກໍຄົງຈະບໍ່ຮູ້ຢູ່ແລ້ວ. ບາງທີພວກເຂົາອາດຈະກຳລັງເວົ້າເຖິງຕົວເອງ ແລະ ມັນກໍພຽງແຕ່ບັງເອີນຄືກັນກັບສະພາວະຂອງຂ້ອຍ; ພວກເຮົາທຸກຄົນກໍມີສະພາວະຄືກັນ”. ພວກເຂົາບໍ່ໄດ້ຖືເປັນເລື່ອງຈິງຈັງ, ບໍ່ໄດ້ເກີດຄວາມກຽດຊັງໃນໃຈ ແລະ ບໍ່ໄດ້ສ້າງແນວຄິດທີ່ຈະແກ້ແຄ້ນ. ຢ່າງໃດກໍຕາມ, ມັນແຕກຕ່າງກັນສຳລັບຄົນທີ່ບໍ່ໃຈດີ, ຄົນຊົ່ວຊ້າ. ຄົນອື່ນໆຈະເບິ່ງເລື່ອງດຽວກັນນັ້ນວ່າເປັນເລື່ອງທຳມະດາ, ໂດຍຈັດການ ແລະ ປະຕິບັດຕໍ່ມັນຕາມນັ້ນ. ແນ່ນອນວ່າ ຄົນດີທີ່ຍອມຮັບຄວາມຈິງກໍຈະແກ້ໄຂມັນຢ່າງຈິງຈັງ ແລະ ໃນທາງບວກ. ຄົນທຳມະດາ, ເຖິງແມ່ນວ່າຈະບໍ່ໄດ້ແກ້ໄຂມັນໃນທາງບວກ, ກໍບໍ່ໄດ້ເກີດຄວາມກຽດຊັງ, ບໍ່ຕ້ອງເວົ້າເຖິງການສະແຫວງຫາການແກ້ແຄ້ນ. ແຕ່ສຳລັບຄົນທີ່ບໍ່ໃຈດີເຫຼົ່ານັ້ນ, ເລື່ອງທີ່ທຳມະດາ ແລະ ສາມັນທີ່ສຸດເຊັ່ນນີ້ກໍສາມາດເຮັດໃຫ້ພວກເຂົາເກີດຄວາມວຸ້ນວາຍໃນໃຈ, ເຮັດໃຫ້ພວກເຂົາບໍ່ສາມາດສະຫງົບລົງໄດ້. ສິ່ງທີ່ພວກເຂົາສ້າງຂຶ້ນບໍ່ແມ່ນສິ່ງທີ່ເປັນບວກ ຫຼື ທຳມະດາ, ແຕ່ເປັນສິ່ງທີ່ໂຫດຮ້າຍ ແລະ ຊົ່ວຊ້າ; ພວກເຂົາສະແຫວງຫາການແກ້ແຄ້ນ. ເຫດຜົນຂອງການແກ້ແຄ້ນຂອງພວກເຂົາແມ່ນຫຍັງ? ພວກເຂົາເຊື່ອວ່າຄົນອື່ນຕັ້ງໃຈໃຊ້ຄຳເວົ້າທີ່ອຳມະຫິດທຳຮ້າຍພວກເຂົາ, ເປີດໂປງສະຖານະການທີ່ແທ້ຈິງກ່ຽວກັບພວກເຂົາ, ພ້ອມທັງດ້ານທີ່ຂີ້ຮ້າຍ ແລະ ຄວາມເສື່ອມຊາມຂອງພວກເຂົາ. ພວກເຂົາຖືວ່າຄຳເວົ້າຂອງຄົນອື່ນເປັນການເຈດຕະນາ, ດັ່ງນັ້ນຈຶ່ງຖືວ່າຄົນເຫຼົ່ານັ້ນເປັນສັດຕູຂອງພວກເຂົາ. ຈາກນັ້ນ, ພວກເຂົາກໍຮູ້ສຶກວ່າມີເຫດຜົນພຽງພໍທີ່ຈະໃຊ້ການແກ້ແຄ້ນເພື່ອຈັດການກັບເລື່ອງນີ້, ໂດຍໃຊ້ວິທີການຕ່າງໆເພື່ອບັນລຸຈຸດປະສົງໃນການແກ້ແຄ້ນຂອງພວກເຂົາ. ນີ້ບໍ່ແມ່ນອຸປະນິໄສທີ່ໂຫດຮ້າຍບໍ? (ແມ່ນແລ້ວ.) ໃນຊີວິດຄຣິດຕະຈັກ, ເມື່ອອ້າຍເອື້ອຍນ້ອງເວົ້າກ່ຽວກັບສະພາວະຂອງພວກເຂົາ, ຜູ້ຟັງສ່ວນໃຫຍ່ກໍສາມາດເສື່ອມໂຍງ ແລະ ຍອມຮັບມັນຈາກພຣະເຈົ້າໄດ້. ມີພຽງແຕ່ຜູ້ທີ່ເບື່ອໜ່າຍຄວາມຈິງ ແລະ ມີອຸປະນິໄສທີ່ຊົ່ວຊ້າເທົ່ານັ້ນທີ່ເກີດຄວາມເປັນປໍລະປັກ ແລະ ແມ່ນແຕ່ແນວຄິດທີ່ຈະແກ້ແຄ້ນ ເມື່ອໄດ້ຍິນມັນ, ເຊິ່ງເປັນການເປີດໂປງແກ່ນແທ້ແຫ່ງທຳມະຊາດຂອງພວກເຂົາຢ່າງຄົບຖ້ວນ. ເມື່ອແນວຄິດທີ່ຈະແກ້ແຄ້ນເກີດຂຶ້ນ, ພຶດຕິກຳ ແລະ ການກະທຳເພື່ອແກ້ແຄ້ນເປັນລຳດັບກໍຈະຕາມມາ. ເມື່ອການກະທຳເພື່ອສະແຫວງຫາການແກ້ແຄ້ນເລີ່ມຕົ້ນຂຶ້ນ, ຄວາມສຳພັນລະຫວ່າງຜູ້ຄົນຈະເປັນແນວໃດ? ມັນກໍຈະບໍ່ແມ່ນຄວາມສຳພັນທີ່ເໝາະສົມອີກຕໍ່ໄປ. ແລະ ໃຜຄືຜູ້ເຄາະຮ້າຍທີ່ແທ້ຈິງໃນເລື່ອງນີ້? (ຄົນທີ່ພວກເຂົາສະແຫວງຫາການແກ້ແຄ້ນ.) ຖືກຕ້ອງ. ຜູ້ເຄາະຮ້າຍທີ່ແທ້ຈິງແມ່ນຜູ້ທີ່ໂອ້ລົມຄຳພະຍານຈາກປະສົບການຂອງພວກເຂົາ. ຈາກນັ້ນ, ຄົນທີ່ມັກແກ້ແຄ້ນກໍຈະພິພາກສາ, ໂຈມຕີ ແລະ ແມ່ນແຕ່ໃສ່ຮ້າຍ ຫຼື ໝິ່ນປະໝາດຜູ້ທີ່ພວກເຂົາຮັບຮູ້ວ່າກຳລັງເປີດໂປງ ຫຼື ມີຄວາມເປັນປໍລະປັກຕໍ່ພວກເຂົາ, ໂດຍໃຊ້ຄຳເວົ້າ ຫຼື ການກະທຳໃນສະຖານະການຕ່າງໆ. ຄົນທີ່ມັກແກ້ແຄ້ນບໍ່ພຽງແຕ່ເກີດຄວາມກຽດຊັງໃນໃຈຊົ່ວຄາວແລ້ວກໍແລ້ວໄປ; ພວກເຂົາຊອກຫາ ແລະ ແມ່ນແຕ່ສ້າງໂອກາດທຸກປະເພດເພື່ອສະແຫວງຫາການແກ້ແຄ້ນຕໍ່ຜູ້ທີ່ເປັນເປົ້າໝາຍຂອງການແກ້ແຄ້ນຂອງພວກເຂົາ, ຜູ້ທີ່ພວກເຂົາເປັນປໍລະປັກນຳ ແລະ ຜູ້ທີ່ພວກເຂົາຮັບຮູ້ວ່າບໍ່ເປັນຜົນດີຕໍ່ພວກເຂົາ. ຕົວຢ່າງ: ໃນລະຫວ່າງການເລືອກຕັ້ງຜູ້ນໍາ, ຖ້າຄົນທີ່ພວກເຂົາເປັນປໍລະປັກນຳນັ້ນສອດຄ່ອງກັບຫຼັກການໃນການໃຊ້ຄົນພາຍໃນເຮືອນຂອງພຣະເຈົ້າ ແລະ ມີຄຸນສົມບັດທີ່ຈະຖືກເລືອກເປັນຜູ້ນໍາ, ຄວາມເປັນປໍລະປັກຂອງພວກເຂົາກໍຈະເຮັດໃຫ້ພວກເຂົາພິພາກສາ, ປະນາມ ແລະ ໂຈມຕີຄົນຜູ້ນັ້ນ. ພວກເຂົາອາດຈະແມ່ນແຕ່ເຮັດເລ່ຫຼ່ຽມຢູ່ເບື້ອງຫຼັງ ຫຼື ເຮັດສິ່ງທີ່ເປັນຜົນເສຍຕໍ່ຄົນຜູ້ນັ້ນ ເພື່ອແກ້ແຄ້ນ. ສະຫຼຸບແລ້ວ, ວິທີການແກ້ແຄ້ນຂອງພວກເຂົາມີຫຼາກຫຼາຍ. ຕົວຢ່າງ: ພວກເຂົາອາດຈະຊອກຫາເລື່ອງເພື່ອໃຊ້ເປັນຂໍ້ອ້າງຕໍ່ຕ້ານຄົນໃດຄົນໜຶ່ງ ແລະ ເວົ້າໃຫ້ຮ້າຍພວກເຂົາ, ສ້າງຂ່າວລືກ່ຽວກັບຄົນຜູ້ນັ້ນໂດຍການເວົ້າເກີນຈິງ ແລະ ຂ່າວລືທີ່ບໍ່ມີມູນຄວາມຈິງ ຫຼື ຍຸແຍ່ໃຫ້ຜິດຖຽງກັນລະຫວ່າງຄົນຜູ້ນັ້ນກັບຄົນອື່ນ. ພວກເຂົາອາດຈະແມ່ນແຕ່ກ່າວຫາຄົນຜູ້ນັ້ນຢ່າງບໍ່ເປັນທຳຕໍ່ຜູ້ນໍາ, ໂດຍອ້າງວ່າຄົນຜູ້ນັ້ນບໍ່ຈົງຮັກພັກດີ ແລະ ສະແດງການຕໍ່ຕ້ານແບບບໍ່ໃຫ້ຄວາມຮ່ວມມືໃນການປະຕິບັດໜ້າທີ່ຂອງຕົນ. ສິ່ງເຫຼົ່ານີ້ທີ່ຈິງແລ້ວລ້ວນແຕ່ເປັນການສ້າງເລື່ອງຂຶ້ນມາໂດຍເຈດຕະນາ, ສ້າງເລື່ອງຈາກສິ່ງທີ່ບໍ່ມີຢູ່ຈິງ. ໃຫ້ເບິ່ງວ່າ ຈາກຄວາມສົງໄສ ແລະ ຄວາມເຂົ້າໃຈຜິດຂອງພວກເຂົາຕໍ່ຄົນຜູ້ນັ້ນ, ພຶດຕິກຳ ແລະ ການກະທຳທີ່ບໍ່ສົມເຫດສົມຜົນຫຼາຍຢ່າງກໍເກີດຂຶ້ນ; ແນວທາງທັງໝົດເຫຼົ່ານີ້ລ້ວນແຕ່ເກີດຈາກທຳມະຊາດທີ່ມັກແກ້ແຄ້ນຂອງພວກເຂົາ. ທີ່ຈິງແລ້ວ, ເມື່ອຄົນຜູ້ນັ້ນແບ່ງປັນຄຳພະຍານຈາກປະສົບການຂອງພວກເຂົາ, ມັນບໍ່ໄດ້ມີເປົ້າໝາຍໄປທີ່ພວກເຂົາເລີຍ; ບໍ່ມີຄວາມອຳມະຫິດໃດໆທີ່ຕັ້ງໃຈຕໍ່ພວກເຂົາເລີຍ. ມັນເປັນພຽງເພາະວ່າພວກເຂົາເບື່ອໜ່າຍຄວາມຈິງ ແລະ ມີອຸປະນິໄສທີ່ໂຫດຮ້າຍທີ່ມັກແກ້ແຄ້ນ ເຊິ່ງພວກເຂົາບໍ່ອະນຸຍາດໃຫ້ຄົນອື່ນເປີດໂປງພວກເຂົາ, ທັງບໍ່ອະນຸຍາດໃຫ້ມີການໂອ້ລົມກ່ຽວກັບການຮູ້ຈັກຕົນເອງ, ການໂອ້ລົມກ່ຽວກັບອຸປະນິໄສທີ່ເສື່ອມຊາມ ຫຼື ການເວົ້າເຖິງທຳມະຊາດແບບຊາຕານຂອງຕົນເອງ. ເມື່ອຫົວຂໍ້ດັ່ງກ່າວຖືກໂອ້ລົມກັນ, ພວກເຂົາກໍຈະໂກດແຄ້ນ, ໂດຍຖືວ່າພວກເຂົາກຳລັງຖືກຕັ້ງເປົ້າ ແລະ ເປີດໂປງ, ດັ່ງນັ້ນຈຶ່ງພັດທະນາ ແລະ ສ້າງແນວຄິດທີ່ຈະແກ້ແຄ້ນຂຶ້ນມາ. ການສະແດງອອກຂອງຄົນປະເພດນີ້ທີ່ດຳເນີນການແກ້ແຄ້ນຂອງພວກເຂົາບໍ່ໄດ້ຈຳກັດຢູ່ພຽງແຕ່ສະຖານະການດຽວເລີຍ. ເປັນຫຍັງເຮົາຈຶ່ງເວົ້າແນວນັ້ນ? ກໍເພາະວ່າບຸກຄົນດັ່ງກ່າວມີທຳມະຊາດທີ່ໂຫດຮ້າຍ; ບໍ່ມີໃຜສາມາດກະຕຸ້ນ ຫຼື ຍຸແຍ່ພວກເຂົາໄດ້. ໂດຍທຳມະຊາດແລ້ວ ພວກເຂົາມີພິດໄສຕໍ່ທຸກຄົນ ແລະ ທຸກສິ່ງ, ຄືກັນກັບແມງງອດ ຫຼື ຂີ້ເຂັບ. ດັ່ງນັ້ນ, ບໍ່ວ່າຄົນໃດຈະກະຕຸ້ນ ຫຼື ທຳຮ້າຍພວກເຂົາໂດຍການເວົ້າໂດຍເຈດຕະນາ ຫຼື ບໍ່ເຈດຕະນາກໍຕາມ, ຕາບໃດທີ່ພວກເຂົາຮູ້ສຶກວ່າກຽດສັກສີ ຫຼື ຊື່ສຽງຂອງພວກເຂົາໄດ້ສູນເສຍໄປ, ພວກເຂົາກໍຈະວາງແຜນເພື່ອຮັກສາກຽດສັກສີ ແລະ ຊື່ສຽງຂອງພວກເຂົາຄືນມາ, ເຊິ່ງນໍາໄປສູ່ການກະທຳເພື່ອແກ້ແຄ້ນເປັນລຳດັບ.

ຕໍ່ໄປ, ເຮົາຈະໂອ້ລົມກັນກ່ຽວກັບການສະແດງອອກອື່ນໆຂອງຄົນທີ່ມັກແກ້ແຄ້ນ. ບາງຄົນຖືກຜູ້ນໍາລິຮານ ເພາະວ່າພວກເຂົາປະຕິບັດໜ້າທີ່ຂອງຕົນແບບເຮັດພໍແລ້ວມືແລ້ວຕີນ, ເຊິ່ງເຮັດໃຫ້ພວກເຂົາເກີດຄວາມບໍ່ພໍໃຈ. ພວກເຈົ້າລອງເວົ້າມາເບິ່ງ, ການລິຮານພວກເຂົາເປັນສິ່ງທີ່ສົມເຫດສົມຜົນບໍ? (ແມ່ນແລ້ວ.) ມັນສົມເຫດສົມຜົນ ແລະ ເປັນເລື່ອງປົກກະຕິຢ່າງສິ້ນເຊີງ. ຖ້າພວກເຈົ້າປະຕິບັດໜ້າທີ່ຂອງພວກເຈົ້າແບບເຮັດພໍແລ້ວມືແລ້ວຕີນ, ເຊິ່ງກໍ່ໃຫ້ເກີດຄວາມເສຍຫາຍຕໍ່ວຽກງານຂອງຄຣິດຕະຈັກ ແລະ ພວກເຈົ້າບໍ່ໄດ້ກະທຳຕາມຫຼັກການ ແລະ ມີຄົນລຸກຂຶ້ນມາເປີດໂປງ ແລະ ລິຮານພວກເຈົ້າ, ມັນກໍເປັນສິ່ງທີ່ສົມເຫດສົມຜົນ ແລະ ພວກເຈົ້າກໍຄວນຍອມຮັບມັນ. ຢ່າງໃດກໍຕາມ, ຄົນທີ່ມັກແກ້ແຄ້ນບໍ່ພຽງແຕ່ປະຕິເສດທີ່ຈະຍອມຮັບມັນ ແຕ່ຍັງເກີດຄວາມບໍ່ພໍໃຈອີກດ້ວຍ. ເມື່ອຜູ້ນໍາຈາກໄປ, ພວກເຂົາກໍເລີ່ມສາບແຊ່ງດ່າທໍວ່າ: “ພວກເຈົ້າອວດຫຍັງກັນ? ບໍ່ແມ່ນວ່າພວກເຈົ້າມີຕຳແໜ່ງທາງການຊື່ໆບໍ? ຖ້າຂ້ອຍມີຕຳແໜ່ງແບບນັ້ນ, ຂ້ອຍກໍຈະເຮັດໄດ້ດີກວ່າພວກເຈົ້າ! ລິຮານຂ້ອຍ, ພວກເຈົ້າຄິດວ່າພວກເຈົ້າເປັນໃຜ? ຂ້ອຍກຽດຊັງພວກເຈົ້າທີ່ລິຮານຂ້ອຍ. ຂ້ອຍສາບແຊ່ງໃຫ້ພວກເຈົ້າຖືກລົດຕຳ, ໃຫ້ສະໝັກນໍ້າຕາຍ, ໃຫ້ສຳລັກເຂົ້າຕາຍ. ຂ້ອຍສາບແຊ່ງໃຫ້ພວກເຈົ້າຕາຍຢ່າງທໍລະມານ! ພວກເຈົ້າກ້າລິຮານຂ້ອຍບໍ? ບໍ່ມີໃຜໃນໂລກນີ້ທີ່ກ້າລິຮານຂ້ອຍ!” ເມື່ອຜູ້ນໍາເຫຼົ່ານັ້ນຖືກລິຮານໂດຍຜູ້ນໍາລະດັບສູງກວ່າ ເນື່ອງຈາກບາງເລື່ອງ, ພວກເຂົາກໍສະໃຈ ແລະ ມີຄວາມສຸກຢ່າງຍິ່ງ, ຮ້ອງເພງຢ່າງສະບາຍໃຈ, ຄິດໃນໃຈວ່າ: “ເປັນແນວໃດ? ພວກເຈົ້າອວດດີ, ຕອນນີ້ກໍໄດ້ຮັບກຳແລ້ວ! ໃຜກໍຕາມທີ່ລິຮານຂ້ອຍ, ຂ້ອຍຈະເຮັດໃຫ້ຊີວິດຂອງພວກເຂົາທຸກທໍລະມານ!” ພວກເຈົ້າຄິດແນວໃດກັບຄົນເຊັ່ນນີ້? (ພວກເຂົາອຳມະຫິດ.) ບໍ່ວ່າການຖືກລິຮານຂອງພວກເຂົາຈະສົມເຫດສົມຜົນສໍ່າໃດກໍຕາມ, ພວກເຂົາກໍບໍ່ສາມາດຍອມຮັບມັນໄດ້. ພວກເຂົາໂຕ້ຖຽງ ແລະ ປົກປ້ອງຕົນເອງຢ່າງບໍ່ລົດລະ ແລະ ຫຼັງຈາກນັ້ນ ພວກເຂົາກໍຍັງຄົງປະຕິບັດໜ້າທີ່ຂອງຕົນແບບເຮັດພໍແລ້ວມືແລ້ວຕີນຕໍ່ໄປ, ໂດຍບໍ່ຍອມປ່ຽນແປງ ເຖິງແມ່ນວ່າຈະຖືກຕັກເຕືອນຊໍ້າແລ້ວຊໍ້າອີກ. ຖ້າພວກເຈົ້າປະຕິບັດແບບເຮັດພໍແລ້ວມືແລ້ວຕີນຢູ່ສະເໝີ, ໃນເຮືອນຂອງພຣະເຈົ້າ, ພວກເຈົ້າກໍຈະຖືກລິຮານ; ຖ້າພວກເຈົ້າເຮັດວຽກຢູ່ໃນໂລກພາຍນອກ ແລະ ພວກເຈົ້າປະຕິບັດແບບເຮັດພໍແລ້ວມືແລ້ວຕີນ, ພວກເຈົ້າກໍອາດຈະຖືກໄລ່ອອກ ແລະ ສູນເສຍແຫຼ່ງລ້ຽງຊີບຂອງພວກເຈົ້າ. ສ່ວນໃຫຍ່ແລ້ວໃນເຮືອນຂອງພຣະເຈົ້າ, ຫຼັກການກໍຄືການໂອ້ລົມຄວາມຈິງ ແລະ ສະໜັບສະໜູນດ້ວຍຄວາມຮັກ, ເພື່ອໃຫ້ຄົນສ່ວນໃຫຍ່ສາມາດສະແຫວງຫາຄວາມຈິງ ແລະ ປະຕິບັດໜ້າທີ່ຂອງຕົນຢ່າງເປັນປົກກະຕິ. ທີ່ຈິງແລ້ວ, ໃນບັນດາຜູ້ນໍາ ແລະ ຜູ້ເຮັດວຽກ, ມີພຽງສ່ວນໜ້ອຍເທົ່ານັ້ນທີ່ອາດຈະປະເຊີນກັບການລິຮານຄັ້ງໃຫຍ່. ຄົນສ່ວນໃຫຍ່ກະທຳໂດຍອີງໃສ່ຄວາມເຊື່ອ, ຄວາມສຳນຶກ, ຈິດສຳນຶກ ແລະ ເຫດຜົນ, ໂດຍຍອມຮັບການກວດສອບຂອງພຣະເຈົ້າ ແລະ ບໍ່ໄດ້ເຮັດຜິດພາດຮ້າຍແຮງ, ສະນັ້ນ ພວກເຂົາຈຶ່ງບໍ່ໄດ້ປະເຊີນກັບການລິຮານຄັ້ງໃຫຍ່. ຢ່າງໃດກໍຕາມ, ການຖືກລິຮານເປັນສິ່ງທີ່ດີ; ມີຈັກຄົນທີ່ຈະໄດ້ປະເຊີນກັບການລິຮານ, ໂດຍສະເພາະຈາກເບື້ອງເທິງ? ນີ້ເປັນໂອກາດທີ່ດີສຳລັບການຮູ້ຈັກຕົນເອງ ແລະ ການເຕີບໃຫຍ່ໃນຊີວິດ. ຜູ້ທີ່ເຊື່ອຢ່າງໜ້ອຍຕ້ອງເຂົ້າໃຈຄວາມສຳຄັນຂອງການຖືກລິຮານ, ໂດຍຮັບຮູ້ວ່າມັນເປັນສິ່ງທີ່ດີ. ເຖິງແມ່ນວ່າການລິຮານຈາກບຸກຄົນບາງຄົນຈະບໍ່ສອດຄ່ອງກັບຫຼັກການທັງໝົດ, ໂດຍມີຄວາມມັກສ່ວນຕົວ ແລະ ຄວາມຫົວຮ້ອນປົນຢູ່, ພວກເຈົ້າກໍຍັງຄວນກວດສອບຕົນເອງ ເພື່ອເບິ່ງວ່າການກະທຳຂອງພວກເຈົ້າໃນດ້ານໃດທີ່ບໍ່ສອດຄ່ອງກັບຫຼັກການ ແລະ ຍອມຮັບມັນໃນທາງບວກ; ການເຮັດເຊັ່ນນີ້ເປັນປະໂຫຍດຕໍ່ພວກເຈົ້າ. ແຕ່ຄົນຊົ່ວຊ້າເຫຼົ່ານີ້ບໍ່ສາມາດຍອມຮັບແມ່ນແຕ່ການລິຮານທີ່ສົມເຫດສົມຜົນ. ເຖິງແມ່ນວ່າພວກເຂົາຈະບໍ່ໄດ້ລົງມືກະທຳເພື່ອສະແຫວງຫາການແກ້ແຄ້ນ, ຈິດໃຈຂອງພວກເຂົາກໍເຕັມໄປດ້ວຍຄວາມບໍ່ພໍໃຈຢ່າງໃຫຍ່ຫຼວງ ແລະ ພວກເຂົາກໍສາບແຊ່ງ ແລະ ດ່າທໍ. ເມື່ອຜູ້ທີ່ໄດ້ລິຮານພວກເຂົາປະເຊີນກັບການລິຮານຂອງຕົນເອງ ຫຼື ພົບກັບຄວາມຍາກລຳບາກ, ພວກເຂົາກໍມີຄວາມສຸກຍິ່ງກວ່າເດັກນ້ອຍທີ່ສະຫຼອງປີໃໝ່. ນີ້ຄືການສະແດງອອກຂອງຄົນຊົ່ວຊ້າ. ນອກຈາກນີ້ ຍັງມີບາງຄົນທີ່ມັກແຂ່ງຂັນໃນການປະຕິບັດໜ້າທີ່ຂອງຕົນ; ພວກເຂົາມັກຈະບໍ່ປະຕິບັດຕາມຫຼັກການ ແລະ ກະທຳແບບເຮັດພໍແລ້ວມືແລ້ວຕີນ, ເຊິ່ງນໍາໄປສູ່ການປະຕິບັດໜ້າທີ່ທີ່ບໍ່ເກີດຜົນ. ເມື່ອຜູ້ນໍາໂອ້ລົມກ່ຽວກັບບັນຫາຂອງພວກເຂົາ ແລະ ລິຮານພວກເຂົາ, ຄົນທີ່ມັກແກ້ແຄ້ນກໍບໍ່ສາມາດປະຕິບັດຕໍ່ເລື່ອງນີ້ຢ່າງຖືກຕ້ອງໄດ້. ເຖິງແມ່ນວ່າພາຍໃນໃຈພວກເຂົາຈະຍອມຮັບວ່າຕົນເອງເຮັດພໍແລ້ວມືແລ້ວຕີນ ແລະ ຂາດຫຼັກການໃນການປະຕິບັດໜ້າທີ່, ພວກເຂົາກໍຍັງພັດທະນາແນວຄິດ ແລະ ການກະທຳເພື່ອສະແຫວງຫາການແກ້ແຄ້ນ ເພື່ອຕອບໂຕ້ຕໍ່ການຖືກລິຮານ. ຫຼັງຈາກນັ້ນ, ພວກເຂົາກໍຂຽນຈົດໝາຍກ່າວຫາຜູ້ນໍາຢ່າງບໍ່ເປັນທຳ, ໂດຍສວຍໂອກາດຈາກການປະຕິບັດບາງຢ່າງ ແລະ ການເປີດເຜີຍຄວາມເສື່ອມຊາມຂອງຜູ້ນໍາ ເພື່ອເວົ້າເກີນຈິງ ແລະ ລາຍງານຕໍ່ເບື້ອງເທິງ ໂດຍພະຍາຍາມທີ່ຈະໃຫ້ຜູ້ນໍາຖືກປົດອອກ. ຖ້າຈຸດປະສົງຂອງພວກເຂົາບໍ່ບັນລຸຜົນ, ພວກເຂົາກໍຈະຂັດຂວາງ ແລະ ກໍ່ກວນຢູ່ເບື້ອງຫຼັງ, ໂດຍຕໍ່ຕ້ານການຈັດແຈງຂອງຜູ້ນໍາຢ່າງດື້ດ້ານ. ພວກເຂົາບໍ່ໄດ້ຄຳນຶງເຖິງວຽກງານຂອງຄຣິດຕະຈັກ, ຫຼັກການທີ່ເຮືອນຂອງພຣະເຈົ້າກຳນົດ ຫຼື ປະສິດທິຜົນຂອງການປະຕິບັດໜ້າທີ່; ພວກເຂົາສົນໃຈພຽງແຕ່ການລະບາຍຄວາມໂກດແຄ້ນຂອງຕົນເອງ. ພວກເຂົາປະຕິເສດທີ່ຈະຟັງໃຜ, ແມ່ນແຕ່ປະຕິເສດຄຳຕັກເຕືອນຂອງຜູ້ນໍາ ແລະ ຜູ້ເຮັດວຽກ. ເຖິງແມ່ນວ່າພວກເຂົາຈະບໍ່ໂຕ້ຖຽງ ຫຼື ຕໍ່ຕ້ານຕໍ່ໜ້າ, ແຕ່ຢູ່ເບື້ອງຫຼັງ, ພວກເຂົາກໍສາມາດລະບາຍຄວາມຄິດລົບ, ປະຖິ້ມວຽກຂອງຕົນເພື່ອຕໍ່ຕ້ານ ແລະ ສວຍໂອກາດຈາກຂໍ້ອ້າງໃດໆກໍຕາມ ເພື່ອໃຊ້ຕໍ່ຕ້ານການຈັດແຈງວຽກງານຂອງເຮືອນຂອງພຣະເຈົ້າ ຫຼື ຕໍ່ຕ້ານຜູ້ນໍາ ແລະ ຜູ້ເຮັດວຽກ. ພວກເຂົາແມ່ນແຕ່ເຜີຍແຜ່ແນວຄິດ; ຕົວພວກເຂົາເອງກໍຄິດລົບ ແລະ ບໍ່ເຕັມໃຈທີ່ຈະປະຕິບັດໜ້າທີ່, ແຕ່ພວກເຂົາກໍຍັງພະຍາຍາມດຶງຄົນອື່ນໃຫ້ຄິດລົບ ແລະ ຂີ້ຄ້ານ ແລະ ລະເລີຍໜ້າທີ່ຂອງຕົນ. ຫຼັກການຂອງພວກເຂົາແມ່ນຫຍັງ? “ຂ້ອຍບໍ່ຢ້ານຕາຍ; ຂ້ອຍຕ້ອງຫາຄົນລາກລົງມາກັບຂ້ອຍ. ຜູ້ນໍາລິຮານຂ້ອຍ, ໂດຍເວົ້າວ່າການປະຕິບັດໜ້າທີ່ຂອງຂ້ອຍບໍ່ໄດ້ມາດຕະຖານ, ຖ້າຢ່າງນັ້ນ ຂ້ອຍກໍຈະເຮັດໃຫ້ທຸກຄົນລົ້ມເຫຼວໃນການປະຕິບັດໜ້າທີ່ຂອງຕົນໃຫ້ດີ. ຖ້າຂ້ອຍເຮັດບໍ່ດີ, ເຮົາຈະບໍ່ຍອມໃຫ້ພວກເຈົ້າຜູ້ໃດຜູ້ໜຶ່ງເຮັດດີໄດ້ຄືກັນ! ຜູ້ນໍາລິຮານຂ້ອຍ ແລະ ພວກເຈົ້າທຸກຄົນກໍຫົວຂວັນຂ້ອຍ; ຂ້ອຍຈະເຮັດໃຫ້ຊີວິດຂອງພວກເຈົ້າທຸກຄົນລຳບາກ!” ເມື່ອພວກເຂົາປະຕິບັດໜ້າທີ່ແບບເຮັດພໍແລ້ວມືແລ້ວຕີນ ຫຼື ຝ່າຝືນຫຼັກການ ແລະ ມີຄົນລາຍງານເລື່ອງນີ້ຕໍ່ຜູ້ນໍາ, ພວກເຂົາກໍຈະສືບສວນເລື່ອງນີ້ວ່າ: “ໃຜລາຍງານຂ້ອຍ? ໃຜໄປລັກລາຍງານຜູ້ນໍາກ່ຽວກັບຂ້ອຍ? ໃຜທີ່ຕິດຕໍ່ໃກ້ຊິດກັບຜູ້ນໍາ? ຖ້າຂ້ອຍຮູ້ວ່າໃຜລາຍງານຂ້ອຍຕໍ່ຜູ້ນໍາລະດັບສູງ, ເຮົາຈະຈັດການຄົນຜູ້ນັ້ນຢ່າງໜັກ! ຂ້ອຍຈະບໍ່ຍອມປ່ອຍມັນໄປ!” ພວກເຂົາບໍ່ພຽງແຕ່ສາມາດເວົ້າຄຳເວົ້າທີ່ຮຸນແຮງໄດ້, ແຕ່ແນ່ນອນວ່າ ພວກເຂົາກໍສາມາດດຳເນີນການຕາມຄຳຂູ່ດັ່ງກ່າວໄດ້ເຊັ່ນກັນ. ບຸກຄົນເຫຼົ່ານີ້ມີກົນອຸບາຍທີ່ຊົ່ວຮ້າຍ ແລະ ເລ່ຫຼ່ຽມຫຼາຍຢ່າງເພື່ອສະແຫວງຫາການແກ້ແຄ້ນ, ບໍ່ພຽງແຕ່ໂດຍການສວຍໂອກາດຈາກຂໍ້ອ້າງເພື່ອພິພາກສາ ແລະ ປະນາມຄົນອື່ນ; ບາງຄົນກໍເຈດຕະນາລັກສາຍສາກຄອມພິວເຕີຂອງຄົນທີ່ພວກເຂົາຕ້ອງການແກ້ແຄ້ນ, ເຮັດໃຫ້ພວກເຂົາບໍ່ສາມາດສາກຄອມພິວເຕີໄດ້ ແລະ ເປັນອຸປະສັກຕໍ່ການປະຕິບັດໜ້າທີ່ຂອງພວກເຂົາ. ຄົນອື່ນໆກໍເຈດຕະນາໃສ່ເກືອຫຼາຍໆໃນອາຫານຂອງຄົນໃດຄົນໜຶ່ງ ເພື່ອເຮັດໃຫ້ມັນກິນບໍ່ໄດ້. ວິທີການແກ້ແຄ້ນທີ່ຫຍາບຄາຍເຫຼົ່ານີ້, ເຊິ່ງເປັນເລື່ອງທຳມະດາໃນທ່າມກາງຜູ້ບໍ່ມີຄວາມເຊື່ອ, ກໍຖືກນຳໃຊ້ໂດຍຄົນຊົ່ວຊ້າພາຍໃນຄຣິດຕະຈັກເຊັ່ນກັນ. ວິທີການແກ້ແຄ້ນຂອງພວກເຂົາມີຫຼາຍກວ່ານີ້, ລວມທັງກົນອຸບາຍທີ່ໄຮ້ສິນທຳບາງຢ່າງທີ່ພວກເຮົາບໍ່ເຄີຍເຫັນມາກ່ອນ; ພວກເຮົາພຽງແຕ່ຍົກຕົວຢ່າງງ່າຍໆຈຳນວນໜຶ່ງ. ໃນບັນດາພວກເຂົາ, ບຸກຄົນບາງຄົນກໍເຈດຕະນາສ້າງບັນຫາ, ອຸປະສັກ ແລະ ຄວາມຫຍຸ້ງຍາກໃຫ້ກັບຄົນອື່ນ; ນີ້ເປັນເຫດການທີ່ເກີດຂຶ້ນທົ່ວໄປ. ໃນທຸກໆກຸ່ມ, ພາຍໃຕ້ສະຖານະການ ແລະ ສະພາບແວດລ້ອມຕ່າງໆ, ອຸປະນິໄສທີ່ໂຫດຮ້າຍຂອງຄົນທີ່ມັກແກ້ແຄ້ນກໍຖືກເປີດໂປງຢູ່ສະເໝີ. ການສະແດງອອກທີ່ເປັນການແກ້ແຄ້ນຂອງຄົນຊົ່ວຊ້າ ແລະ ພວກຕໍ່ຕ້ານພຣະຄຣິສຍິ່ງເຫັນໄດ້ຊັດເຈນກວ່າ. ຕາບໃດທີ່ຍັງມີຄົນຊົ່ວຊ້າ ແລະ ພວກຕໍ່ຕ້ານພຣະຄຣິສຢູ່ໃນຄຣິດຕະຈັກ, ຜູ້ທີ່ຖືກເລືອກຂອງພຣະເຈົ້າ, ຜູ້ທີ່ເຊື່ອໃນພຣະອົງຢ່າງແທ້ຈິງ ແລະ ສະແຫວງຫາຄວາມຈິງ, ກໍຈະຖືກລົບກວນ. ຕາບໃດທີ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດຍັງຢູ່, ຄຣິດຕະຈັກກໍຈະບໍ່ມີຄວາມສະຫງົບ, ຄົນດີຈະຖືກໂຈມຕີ ແລະ ກີດກັນ; ໂດຍສະເພາະ, ຜູ້ທີ່ສະແຫວງຫາຄວາມຈິງກໍຈະປະເຊີນກັບຄວາມເປັນປໍລະປັກ ແລະ ການແກ້ແຄ້ນຂອງຄົນຊົ່ວຊ້າ ແລະ ພວກຕໍ່ຕ້ານພຣະຄຣິດ. ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທໍລະມານ ແລະ ດຳເນີນການແກ້ແຄ້ນຕໍ່ຄົນອື່ນແນວໃດ? ກ່ອນອື່ນໝົດ, ພວກເຂົາຕັ້ງເປົ້າໃສ່ຜູ້ທີ່ສະແຫວງຫາຄວາມຈິງ ແລະ ຍຶດໝັ້ນໃນຫຼັກການ. ບຸກຄົນຊົ່ວຊ້າເຫຼົ່ານີ້ຮັບຮູ້ຢ່າງຊັດເຈນວ່າ ມີພຽງແຕ່ຜູ້ທີ່ສະແຫວງຫາຄວາມຈິງເທົ່ານັ້ນທີ່ເປັນອັນຕະລາຍທີ່ສຸດຕໍ່ພວກເຂົາ. ກ່ອນອື່ນໝົດ, ຄົນທີ່ເຂົ້າໃຈຄວາມຈິງສາມາດແຍກແຍະພວກເຂົາໄດ້; ຕາບໃດທີ່ພວກເຂົາເຮັດສິ່ງທີ່ບໍ່ດີ, ພວກເຂົາກໍຈະຖືກເບິ່ງທະລຸໂດຍຜູ້ທີ່ເຂົ້າໃຈຄວາມຈິງ. ສອງ, ເມື່ອມີຄົນທີ່ເຂົ້າໃຈຄວາມຈິງຢູ່, ການກະທຳທີ່ຊົ່ວຊ້າຂອງພວກເຂົາກໍຈະຖືກຈຳກັດໃນລະດັບໃດໜຶ່ງ, ເຮັດໃຫ້ພວກເຂົາບັນລຸເປົ້າໝາຍໄດ້ຍາກ. ຈາກມຸມມອງນີ້, ມີພຽງແຕ່ຜູ້ທີ່ສະແຫວງຫາຄວາມຈິງເທົ່ານັ້ນທີ່ເປັນຜູ້ປົກປ້ອງວຽກງານຂອງຄຣິດຕະຈັກ. ເມື່ອມີຜູ້ທີ່ສະແຫວງຫາຄວາມຈິງຢູ່, ພວກຕໍ່ຕ້ານພຣະຄຣິສ ແລະ ຄົນຊົ່ວຊ້າກໍບໍ່ກ້າກະທຳການຢ່າງໂຫດຮ້າຍ ແລະ ຕ້ອງໄດ້ຢັບຢັ້ງຊັ່ງໃຈໄວ້ແດ່. ດັ່ງນັ້ນ, ຜູ້ທີ່ສະແຫວງຫາຄວາມຈິງຈຶ່ງເປັນຄືກັບກະດູກຂວາງຄໍຂອງພວກຕໍ່ຕ້ານພຣະຄຣິສ ແລະ ຄົນຊົ່ວຊ້າ ແລະ ນັ້ນຄືເຫດຜົນທີ່ພວກເຂົາວາງແຜນເພື່ອດຳເນີນການແກ້ແຄ້ນ.

ເມື່ອຄົນຊົ່ວຊ້າດຳເນີນການແກ້ແຄ້ນ, ພວກເຂົາຈະສະແດງອອກເຖິງອຸປະນິໄສທີ່ໂຫດຮ້າຍ, ບໍ່ມີເຫດຜົນ ແລະ ຂາດສະຕິປັນຍາ. ຄົນທີ່ໄດ້ຢູ່ກັບພວກເຂົາໄລຍະໜຶ່ງ ແລະ ເຂົ້າໃຈພວກເຂົາ ກໍຈະຢ້ານກົວພວກເຂົາໃນລະດັບໜຶ່ງ. ການໂອ້ລົມກັບພວກເຂົາຕ້ອງລະມັດລະວັງ ແລະ ສຸພາບທີ່ສຸດ, ຕ້ອງໃຫ້ກຽດພວກເຂົາເກີນຄວາມຈຳເປັນ. ຕ້ອງເວົ້າອ່ອນເວົ້າຫວານ ແລະ ຍອມຕາມພວກເຂົາຢູ່ສະເໝີ ແລະ ບັນຫາ ຫຼື ຂໍ້ຜິດພາດໃດໆຂອງພວກເຂົາກໍບໍ່ສາມາດຊີ້ອອກໂດຍກົງໄດ້. ແທນທີ່ຈະ, ຕ້ອງໂອ້ລົມກ່ຽວກັບບັນຫາເຫຼົ່ານີ້ແບບອ້ອມຄ້ອມ, ແບບປອບໂຍນ ແລະ ຫຼັງຈາກເວົ້າແລ້ວ, ຍັງຕ້ອງຍ້ອງຍໍພວກເຂົາອີກວ່າ “ເຖິງແມ່ນວ່າພວກເຈົ້າຈະມີຂໍ້ບົກຜ່ອງ ຫຼື ຄວາມຂາດເຂີນນີ້, ແຕ່ພວກເຈົ້າກໍຮຽນຮູ້ທັກສະໄດ້ໄວກວ່າພວກເຮົາ, ຄວາມສາມາດທາງວິຊາຊີບຂອງພວກເຈົ້າກໍແຂງແກ່ງກວ່າຄົນອື່ນ ແລະ ປະສິດທິພາບໃນການເຮັດວຽກຂອງພວກເຈົ້າກໍສູງກວ່າພວກເຮົາ. ຂ້ອຍເຫັນວ່າຂໍ້ຜິດພາດຂອງພວກເຈົ້າເປັນຈຸດແຂງ”. ແມ່ນແຕ່ຕ້ອງໄດ້ຍ້ອງຍໍເກີນຈິງຕໍ່ພວກເຂົາ. ເປັນຫຍັງຈຶ່ງເຮັດເຊັ່ນນີ້? ກໍເພາະຢ້ານການແກ້ແຄ້ນຂອງພວກເຂົາ. ດ້ວຍວິທີນີ້, ບຸກຄົນຊົ່ວຊ້າເຫຼົ່ານີ້ກໍຈະພໍໃຈ ແລະ ພວກເຂົາກໍຈະຮູ້ສຶກສະບາຍໃຈ. ເພື່ອຫຼີກລ່ຽງການແກ້ແຄ້ນຂອງພວກເຂົາ, ຄົນສ່ວນໃຫຍ່ຈຶ່ງຢ້ານທີ່ຈະຍົກບັນຫາໃດໆທີ່ພວກເຂົາກວດພົບຂຶ້ນມາເວົ້າກັບພວກເຂົາຕໍ່ໜ້າ ແລະ ພວກເຂົາກໍບໍ່ກ້າທີ່ຈະລາຍງານບັນຫາເຫຼົ່ານີ້. ເຖິງແມ່ນວ່າຈະເຫັນໄດ້ຊັດວ່າພວກເຂົາກຳລັງທຳຮ້າຍຜົນປະໂຫຍດຂອງເຮືອນຂອງພຣະເຈົ້າ ແລະ ວຽກງານຂອງຄຣິດຕະຈັກກຳລັງຖືກຊັກຊ້າ ເພາະຄວາມດື້ດ້ານ ແລະ ການກະທຳຕາມອຳເພີໃຈຂອງພວກເຂົາ ຫຼື ແມ່ນແຕ່ເມື່ອສັງເກດເຫັນການບິດເບືອນບາງຢ່າງໃນທິດທາງ ແລະ ຫຼັກການຂອງພວກເຂົາ, ກໍບໍ່ມີໃຜກ້າຄັດຄ້ານ ຫຼື ລາຍງານພວກເຂົາຕໍ່ເບື້ອງເທິງ. ເນື່ອງຈາກອຸປະນິໄສທີ່ໂຫດຮ້າຍ ແລະ ຄວາມເປັນມະນຸດທີ່ມັກແກ້ແຄ້ນຂອງພວກເຂົາ, ຄົນອື່ນໆຈຶ່ງຢ້ານກົວພວກເຂົາໃນລະດັບໃດໜຶ່ງ, ຮູ້ສຶກຄຽດແຄ້ນ ແຕ່ກໍຢ້ານເກີນໄປທີ່ຈະເວົ້າອອກມາ. ການໂອ້ລົມກັບພວກເຂົາຕ້ອງສຸພາບ ແລະ ມີສິລະປະເປັນພິເສດ, ໂດຍຕ້ອງສະແດງທັດສະນະຄະຕິທີ່ໃຈດີ, ອ່ອນໂຍນ ແລະ ສຸພາບຮຽບຮ້ອຍເປັນພິເສດຕໍ່ພວກເຂົາ. ເມື່ອຄົນອື່ນເວົ້າກັບພວກເຂົາດ້ວຍຄວາມເຄົາລົບ ແລະ ສຸພາບ, ໂດຍຍອມໃຫ້ພວກເຂົາ, ພວກເຂົາກໍຈະຮູ້ສຶກສະບາຍໃຈ. ຢ່າງໃດກໍຕາມ, ຖ້າຄົນໃດເວົ້າແບບກົງໄປກົງມາ, ເປີດໂປງບັນຫາຂອງພວກເຂົາ ແລະ ສະເໜີຄຳແນະນຳ, ພວກເຂົາກໍຈະບໍ່ພໍໃຈ, ໂດຍຖືວ່າມັນເປັນການບໍ່ໃຫ້ກຽດ, ຖືວ່າຄົນອື່ນມີຂໍ້ຄັດຄ້ານ ຫຼື ເປັນປໍລະປັກຕໍ່ພວກເຂົາ. ສິ່ງນີ້ກະຕຸ້ນໃຫ້ພວກເຂົາສະແຫວງຫາການແກ້ແຄ້ນຕໍ່ຄົນຜູ້ນັ້ນ ແລະ ທໍລະມານພວກເຂົາ; ພວກເຂົາຈະຕ້ອງຢຽບຢໍ່າ ແລະ ທຳລາຍຊື່ສຽງຂອງຄົນຜູ້ນັ້ນໃຫ້ຈົມດິນ. ຖ້າຄົນຜູ້ນັ້ນຕົກຢູ່ໃນກຳມືຂອງພວກເຂົາ, ລາວກໍຈະພົບກັບຈຸດຈົບທີ່ເສົ້າສະຫຼົດ. ຄົນເຊັ່ນນີ້ໜ້າຢ້ານບໍ? (ແມ່ນແລ້ວ.) ຖ້າເຈົ້າບໍ່ເຂົ້າໃຈພວກເຂົາ ແລະ ໄປເຮັດໃຫ້ພວກເຂົາຜິດໃຈ, ພວກເຂົາກໍຈະຜູກໃຈເຈັບກັບເຈົ້າ, ໂດຍຄິດຫາທາງແກ້ແຄ້ນເຈົ້າ ແມ່ນແຕ່ໃນຂະນະທີ່ກິນ ແລະ ນອນ. ເມື່ອໃດທີ່ເຈົ້າຕົກເປັນເປົ້າໝາຍຂອງພວກເຂົາ, ບັນຫາກໍຈະເກີດຂຶ້ນຢ່າງຫຼີກລ່ຽງບໍ່ໄດ້ ເພາະວ່າພວກເຂົາຕັ້ງໃຈທີ່ຈະແກ້ແຄ້ນ. ເຖິງແມ່ນວ່າພາຍນອກພວກເຂົາອາດຈະເວົ້າກັບເຈົ້າຄືເກົ່າ, ແຕ່ທັນທີທີ່ພວກເຂົາຄິດທີ່ຈະແກ້ແຄ້ນ, ທຸກສິ່ງທີ່ເຈົ້າເຄີຍເຮັດ ຫຼື ເວົ້າກັບພວກເຂົາໃນເມື່ອກ່ອນ ກໍຈະກາຍເປັນຂໍ້ອ້າງສຳລັບພວກເຂົາ. ພວກເຂົາຈະປະຕິບັດຕໍ່ເຈົ້າຄືກັບສັດຕູ, ໂດຍດຳເນີນການແກ້ແຄ້ນເທື່ອລະເລັກເທື່ອລະໜ້ອຍ ຈົນກວ່າພວກເຂົາຈະຮູ້ສຶກວ່າໄດ້ແກ້ແຄ້ນຈົນພໍໃຈ ແລະ ສະບາຍໃຈຢ່າງເຕັມທີ່. ນີ້ຄືຜົນຂອງການຄົບຫາກັບຄົນຊົ່ວຊ້າ.

ເມື່ອເບິ່ງຈາກພຶດຕິກຳ ແລະ ຫຼັກການ ແລະ ວິທີການໃນການປະພຶດຕົນຂອງຄົນທີ່ມັກແກ້ແຄ້ນແລ້ວ, ພວກເຂົາເປັນໄພຂົ່ມຂູ່ຕໍ່ເກືອບທຸກຄົນ, ຍົກເວັ້ນຄົນປະເພດໜຶ່ງທີ່ໃຈດີ ແລະ ເປັນມິດຕໍ່ທຸກຄົນ ແລະ ບໍ່ມີຫຼັກການໃນການພົວພັນກັບໃຜ. ຄົນປະເພດນີ້ຈະປອດໄພເມື່ອຢູ່ກັບຄົນທີ່ໂຫດຮ້າຍ. ແນວໃດກໍຕາມ, ຄົນທີ່ມີຄວາມສຳນຶກ ຫຼື ຄວາມຍຸຕິທຳແມ່ນແຕ່ໜ້ອຍໜຶ່ງ ຈະຖືກຂົ່ມຂູ່ໃນລະດັບໃດລະດັບໜຶ່ງ, ບໍ່ວ່າຈະຫຼາຍ ຫຼື ໜ້ອຍກໍຕາມ ເມື່ອຢູ່ຕໍ່ໜ້າຄົນທີ່ມັກແກ້ແຄ້ນ. ໃນກໍລະນີທີ່ຮ້າຍແຮງ, ພວກເຂົາອາດຈະຜະເຊີນກັບໄພອັນຕະລາຍຕໍ່ຮ່າງກາຍ ຫຼື ແມ່ນແຕ່ຖືກຂົ່ມຂູ່ເຖິງຊີວິດ, ໃນຂະນະທີ່ໃນສະຖານະການທີ່ຮຸນແຮງໜ້ອຍກວ່າ, ພວກເຂົາອາດຈະຖືກໂຈມຕີດ້ວຍຄຳເວົ້າ, ການໝິ່ນປະໝາດ ຫຼື ການໃສ່ຮ້າຍ. ສິ່ງເຫຼົ່ານີ້ແມ່ນຢູ່ໃນຈຳພວກການເປີດເຜີຍ ແລະ ການສະແດງອອກໂດຍລວມຂອງອຸປະນິໄສທີ່ໂຫດຮ້າຍຂອງຄົນທີ່ມັກແກ້ແຄ້ນ. ໂດຍອີງຕາມການສະແດງອອກໂດຍລວມຂອງພວກເຂົາ, ຄົນດັ່ງກ່າວຍັງກໍ່ໃຫ້ເກີດການລົບກວນໃນທ່າມກາງອ້າຍເອື້ອຍນ້ອງ ແລະ ພາຍໃນຄຣິສຕະຈັກ. ເກືອບທຸກຄົນທີ່ພົວພັນກັບຄົນທີ່ມັກແກ້ແຄ້ນເຫຼົ່ານີ້ກໍຈະກາຍເປັນເປົ້າໝາຍຂອງການແກ້ແຄ້ນຂອງພວກເຂົາ ແລະ ເກືອບຈະກາຍເປັນຜູ້ເຄາະຮ້າຍສະເໝີ. ຄົນທີ່ມັກແກ້ແຄ້ນມີອຸປະນິໄສທີ່ໂຫດຮ້າຍ, ພວກເຂົາເປັນຄືລະເບີດເວລາທີ່ພ້ອມຈະແຕກໄດ້ທຸກເວລາ. ເຖິງແມ່ນວ່າພວກເຂົາສາມາດເຮັດຕາມກະແສເພື່ອປະຕິບັດໜ້າທີ່ຂອງຕົນ ແລະ ດຳເນີນຊີວິດຄຣິສຕະຈັກຕາມປົກກະຕິ ແຕ່ເມື່ອຕັດສິນຈາກຄວາມເປັນມະນຸດຂອງພວກເຂົາແລ້ວ, ພວກເຂົາກໍສາມາດສະແຫວງຫາການແກ້ແຄ້ນ ແລະ ເປັນໄພຂົ່ມຂູ່ຕໍ່ຄົນອື່ນໄດ້ທຸກເວລາ ແລະ ເຮັດໃຫ້ຜູ້ຄົນຢ້ານກົວ ແລະ ລະວັງພວກເຂົາ. ສິ່ງນີ້ບໍ່ໄດ້ກໍ່ໃຫ້ເກີດການລົບກວນຕໍ່ຄົນສ່ວນໃຫຍ່ບໍ? (ແມ່ນແລ້ວ.) ເພື່ອຫຼີກລ່ຽງການເຮັດໃຫ້ພວກເຂົາຜິດໃຈ, ເພື່ອເອົາໃຈພວກເຂົາ ແລະ ເພື່ອຫຼີກລ່ຽງຄວາມຄຽດແຄ້ນ ແລະ ການແກ້ແຄ້ນຂອງພວກເຂົາ, ຜູ້ຄົນຕ້ອງໄດ້ສັງເກດເບິ່ງການສະແດງອອກຂອງພວກເຂົາຢູ່ສະເໝີ ແລະ ຟັງຄວາມໝາຍທີ່ແຝງຢູ່ໃນຄໍາເວົ້າຂອງພວກເຂົາ, ພະຍາຍາມເຂົ້າໃຈເຖິງເຈດຕະນາຂອງພວກເຂົາ, ເປົ້າໝາຍ ແລະ ທິດທາງເວລາທີ່ພວກເຂົາເວົ້າ. ຈາກມຸມມອງນີ້, ຄົນສ່ວນໃຫຍ່ບໍ່ພຽງແຕ່ຖືກລົບກວນໂດຍພວກເຂົາ ແຕ່ຍັງຖືກຄວບຄຸມໂດຍພວກເຂົາອີກດ້ວຍບໍ? (ແມ່ນແລ້ວ.) ສະນັ້ນ, ເມື່ອຕັດສິນຈາກແກ່ນແທ້ຂອງເລື່ອງນີ້, ບຸກຄົນທີ່ມັກແກ້ແຄ້ນດັ່ງກ່າວບໍ່ແມ່ນຄົນຊົ່ວຮ້າຍບໍ? (ແມ່ນແລ້ວ.) ມັນຊັດເຈນຫຼາຍວ່າພວກເຂົາຄວນຖືກຈັດໝວດວ່າເປັນຄົນຊົ່ວຮ້າຍ. ຖ້າຄົນໃດໜຶ່ງພະຍາຍາມເຂົ້າໃຈສະຖານະການຂອງບຸກຄົນດັ່ງກ່າວ, ຄົນສ່ວນໃຫຍ່ກໍຢ້ານທີ່ຈະເວົ້າຄວາມຈິງກ່ຽວກັບພວກເຂົາ ແລະ ຈະປັດທຸກຄຳຖາມກ່ຽວກັບພວກເຂົາດ້ວຍຄຳຕອບທີ່ບໍ່ຜູກມັດ ເຊັ່ນ: “ບໍ່ເປັນຫຍັງ”, ໂດຍບໍ່ກ້າທັງລາຍງານບັນຫາຂອງພວກເຂົາ ຫຼື ເວົ້າເຖິງ ຫຼື ປະເມີນພວກເຂົາ. ນີ້ບໍ່ແມ່ນສະຖານະການທີ່ເປັນຕາຫຍຸ້ງຍາກບໍ? ບາງຄົນເວົ້າວ່າ “ຄົນຊົ່ວຮ້າຍດັ່ງກ່າວສາມາດສະແຫວງຫາການແກ້ແຄ້ນໄດ້ທຸກເວລາ ແລະ ທຸກສະຖານທີ່; ໃຜຈະກ້າໄປຫາເລື່ອງພວກເຂົາ? ຍິ່ງໄປກວ່ານັ້ນ, ພວກເຂົາຍັງອ້າງສະເໝີວ່າມີເສັ້ນສາຍທັງທາງມືດ ແລະ ທາງແຈ້ງ ໂດຍຂົ່ມຂູ່ວ່າຖ້າໃຜເຮັດໃຫ້ພວກເຂົາຜິດໃຈ, ຄົນຜູ້ນັ້ນຈະບໍ່ໄດ້ພົບກັບຈຸດຈົບທີ່ດີ, ພວກເຂົາຈະສັ່ງສອນບົດຮຽນໃຫ້ ແລະ ເຮັດໃຫ້ຄອບຄົວຂອງຄົນຜູ້ນັ້ນຕາຍຢ່າງທໍລະມານ. ສະນັ້ນ, ຈຶ່ງບໍ່ມີໃຜກ້າໄປຫາເລື່ອງພວກເຂົາ. ປ່ອຍພວກເຂົາໄປສາ ແລະ ພວກເຮົາກໍພຽງແຕ່ຫວັງສິ່ງທີ່ດີທີ່ສຸດໃຫ້ຕົວເອງ”. ເຫັນບໍ່ວ່າ ສະຖານະການດັ່ງກ່າວໄດ້ເກີດຂຶ້ນໃນຄຣິສຕະຈັກ, ເຊິ່ງກໍໝາຍຄວາມວ່າພວກເຂົາໄດ້ຄວບຄຸມຄົນເຫຼົ່ານີ້ຢ່າງມີປະສິດທິຜົນແລ້ວ. ເນື່ອງຈາກໄດ້ເຫັນອຸປະນິໄສທີ່ໂຫດຮ້າຍຂອງພວກເຂົາໃນການສະແຫວງຫາການແກ້ແຄ້ນ, ຜູ້ຄົນຈຶ່ງບໍ່ກ້າກ່າວຫາ ຫຼື ລິຮານພວກເຂົາ ແລະ ທັງບໍ່ກ້າເວົ້າຄຳປະເມີນທີ່ແທ້ຈິງຂອງພວກເຂົາກ່ຽວກັບຄົນເຫຼົ່ານັ້ນ. ການສົນທະນາຕ້ອງເປັນໄປຢ່າງອ້ອມຄ້ອມ ເນື່ອງຈາກຢ້ານທີ່ຈະເຮັດໃຫ້ພວກເຂົາຜິດໃຈ ແລະ ແມ່ນແຕ່ການເວົ້າເຖິງລາຍລະອຽດສະເພາະກ່ຽວກັບການສະແດງອອກທີ່ແທ້ຈິງຂອງພວກເຂົາລັບຫຼັງກໍເປັນຕາຢ້ານຢ່າງຍິ່ງ. ຜູ້ຄົນຢ້ານຫຍັງ? ພວກເຂົາຢ້ານວ່າຄຳເວົ້າຂອງພວກເຂົາຈະໄປເຖິງຫູຂອງຄົນທີ່ມັກແກ້ແຄ້ນ, ຜູ້ທີ່ຈະສະແຫວງຫາການແກ້ແຄ້ນຕໍ່ພວກເຂົາ. ຫຼັງຈາກທີ່ເວົ້າແລ້ວ, ພວກເຂົາກໍຕົບໜ້າຜາກຕົນເອງ ແລະ ເວົ້າວ່າ “ຕາຍແລ້ວ, ມື້ນີ້ຂ້ອຍເວົ້າຜິດໄປແລ້ວ. ຖ້າເບິ່ງໂລດ, ຂ້ອຍຈະຕ້ອງໄດ້ຮັບເຄາະແນ່ນອນ. ເປັນຫຍັງຂ້ອຍຈຶ່ງປາກພ່ອຍແບບນີ້?” ນັບແຕ່ນັ້ນມາ, ພວກເຂົາກໍດຳລົງຊີວິດຢູ່ໃນຄວາມຢ້ານກົວ ແລະ ຄວາມກັງວົນຢູ່ຕະຫຼອດເວລາ, ໃຊ້ຊີວິດຢ່າງຫວາດລະແວງ, ສັງເກດຢູ່ສະເໝີເມື່ອຢູ່ໃກ້ຄົນຜູ້ນັ້ນໂດຍສົງໄສວ່າ “ລາວຮູ້ສິ່ງທີ່ຂ້ອຍເວົ້າບໍ? ມັນໄປເຖິງຫູລາວແລ້ວບໍ? ທັດສະນະຄະຕິຂອງລາວຕໍ່ຂ້ອຍຍັງຄືເກົ່າບໍ?” ຍິ່ງພວກເຂົາໄຕ່ຕອງຫຼາຍເທົ່າໃດ, ພວກເຂົາກໍຍິ່ງບໍ່ສະບາຍໃຈຫຼາຍຂຶ້ນເທົ່ານັ້ນ ແລະ ຍິ່ງເວລາຜ່ານໄປດົນເທົ່າໃດ, ຄວາມຢ້ານກົວຂອງພວກເຂົາກໍຍິ່ງເພີ່ມຂຶ້ນ, ສະນັ້ນ ພວກເຂົາຈຶ່ງຕັດສິນໃຈວ່າມັນດີກວ່າທີ່ຈະຫຼີກລ່ຽງລາວໄປເລີຍ ໂດຍຄິດວ່າ “ຂ້ອຍບໍ່ສາມາດສ່ຽງທີ່ຈະໄປຫາເລື່ອງລາວໄດ້ ແຕ່ຢ່າງໜ້ອຍຂ້ອຍກໍສາມາດຫຼີກລ່ຽງລາວໄດ້. ບໍ່ວ່າລາວຈະຮູ້ສິ່ງທີ່ຂ້ອຍເວົ້າ ຫຼື ບໍ່ກໍຕາມ, ຂ້ອຍພຽງແຕ່ຢູ່ຫ່າງຈາກລາວບໍ່ໄດ້ບໍ?” ພວກເຂົາຢ້ານຫຼາຍຈົນບໍ່ກ້າແມ່ນແຕ່ຈະເຂົ້າຮ່ວມການເຕົ້າໂຮມ ໂດຍຫຼີກລ່ຽງທຸກບ່ອນທີ່ອາດມີຄົນໂຫດຮ້າຍຄົນນີ້ຢູ່ ເຖິງວ່າຈະແມ່ນສະຖານທີ່ທີ່ພວກເຂົາຕ້ອງປະຕິບັດໜ້າທີ່ຂອງຕົນກໍຕາມ, ພວກເຂົາຖືກເຮັດໃຫ້ຢ້ານຈົນຂວັນໜີໝົດ.

ຄວນຈັດການກັບຄົນຊົ່ວຮ້າຍທີ່ມັກແກ້ແຄ້ນເຫຼົ່ານັ້ນແນວໃດ? (ສະລ້າງພວກເຂົາອອກ.) ມັນງ່າຍດາຍຫຼາຍ: ພຽງແຕ່ຫ້າຄຳເທົ່ານັ້ນ ກໍຄື ສະລ້າງພວກເຂົາອອກ, ແລ້ວມັນກໍຈົບ. ຖ້າພວກເຂົາຖືກສະລ້າງ ແລະ ຄົນສ່ວນໃຫຍ່ກໍສະເຫຼີມສະຫຼອງ, ຮູ້ສຶກພໍໃຈຢ່າງເລິກເຊິ່ງ, ນັ້ນກໍໝາຍຄວາມວ່າການຕັດສິນໃຈສະລ້າງພວກເຂົາເປັນສິ່ງທີ່ຖືກຕ້ອງ. ກ່ອນໜ້ານີ້, ໃນລະຫວ່າງການເຕົ້າໂຮມ, ການມີຢູ່ຂອງຄົນຊົ່ວຮ້າຍໝາຍຄວາມວ່າຄົນສ່ວນໃຫຍ່ຖືກຈຳກັດໃນຂະນະການໂອ້ລົມ; ພວກເຂົາຢ້ານວ່າຄຳເວົ້າທີ່ຜິດພາດອາດຈະເຮັດໃຫ້ຄົນຊົ່ວຮ້າຍຜິດໃຈ, ສະນັ້ນ ພວກເຂົາຈຶ່ງລະວັງ ແລະ ຫຼີກລ່ຽງຄົນເຫຼົ່ານັ້ນໃນຂະນະທີ່ເວົ້າ. ມັນໄດ້ເກີດມີກົດທີ່ບໍ່ໄດ້ມີການກ່າວເຖິງໃນລະຫວ່າງການເຕົ້າໂຮມ: ຖ້າຄົນໃດໜຶ່ງສົ່ງສັນຍານດ້ວຍສາຍຕາຂອງພວກເຂົາ, ຫົວຂໍ້ກໍຈະຖືກປ່ຽນຢ່າງໄວວາ. ນີ້ຄືສະພາບການທີ່ເກີດຂຶ້ນ. ເມື່ອຄົນທີ່ມັກແກ້ແຄ້ນຖືກສະລ້າງ, ຄຣິສຕະຈັກກໍສະຫງົບສຸກ, ຊີວິດຄຣິສຕະຈັກກໍກາຍເປັນປົກກະຕິ ແລະ ຄວາມສຳພັນລະຫວ່າງຜູ້ຄົນກໍກັບຄືນສູ່ສະພາບປົກກະຕິເຊັ່ນກັນ. ຕອນນີ້ອ້າຍເອື້ອຍນ້ອງສາມາດແບ່ງປັນ ແລະ ອ່ານພຣະທຳຂອງພຣະເຈົ້າດ້ວຍການອະທິຖານໄດ້ຢ່າງເສລີ ແລະ ແບ່ງປັນຄຳພະຍານຈາກປະສົບການຂອງພວກເຂົາໄດ້ຢ່າງເສລີ ໂດຍບໍ່ຖືກຄວບຄຸມໂດຍຜູ້ໃດ, ໂດຍບໍ່ຢ້ານຜູ້ໃດ ແລະ ໂດຍບໍ່ຕ້ອງໃສ່ໃຈສີໜ້າຂອງຜູ້ໃດ. ໂດຍອີງໃສ່ຜົນໄດ້ຮັບນີ້, ການສະລ້າງຄົນຊົ່ວຮ້າຍດັ່ງກ່າວເປັນສິ່ງທີ່ຖືກຕ້ອງບໍ? (ຖືກຕ້ອງ.) ຖືກຕ້ອງທີ່ສຸດ. ພວກເຂົາຄວນຖືກສະລ້າງອອກ. ຖ້າບໍ່ສະລ້າງພວກເຂົາອອກ, ຊີວິດຈະກາຍເປັນສິ່ງທີ່ທົນບໍ່ໄດ້ສຳລັບທຸກຄົນ ແລະ ຫຼາຍຄົນກໍຈະຢ້ານເກີນໄປຈົນບໍ່ກ້າເຂົ້າຮ່ວມການເຕົ້າໂຮມ. ບາງຄົນທີ່ຂີ້ຢ້ານອາດຈະເຖິງກັບຝັນຮ້າຍ ໂດຍຝັນເຫັນວ່າຖືກຜີຮ້າຍທີ່ຊົ່ວຮ້າຍບີບຄໍຢູ່ສະເໝີ. ພວກເຂົາຈະລະມັດລະວັງເກີນໄປສະເໝີໃນລະຫວ່າງການເຕົ້າໂຮມ, ບໍ່ເຄີຍກ້າເວົ້າ, ບໍ່ສາມາດຮູ້ສຶກເປັນອິດສະຫຼະ ແລະ ເສລີໄດ້. ນັບຕັ້ງແຕ່ຄົນຊົ່ວຮ້າຍຖືກສະລ້າງອອກ, ພວກເຂົາກໍປ່ຽນແປງໄປຢ່າງສິ້ນເຊີງ: ຕອນນີ້ພວກເຂົາກ້າເວົ້າໃນລະຫວ່າງການເຕົ້າໂຮມ, ພວກເຂົາມີຄວາມຫ້າວຫັນຫຼາຍຂຶ້ນໃນລະຫວ່າງການໂອ້ລົມ ແລະ ພວກເຂົາຮູ້ສຶກເປັນອິດສະຫຼະ ແລະ ເສລີ. ນີ້ບໍ່ແມ່ນສິ່ງທີ່ດີບໍ? (ແມ່ນແລ້ວ.) ມັນງ່າຍທີ່ຈະແຍກແຍະບຸກຄົນທີ່ມັກແກ້ແຄ້ນທີ່ມີອຸປະນິໄສໂຫດຮ້າຍດັ່ງກ່າວ. ໂດຍທົ່ວໄປແລ້ວ, ຫຼັງຈາກທີ່ພົວພັນກັບຄົນໃດໜຶ່ງເປັນເວລາຫຼາຍກວ່າຫົກເດືອນ, ທຸກຄົນກໍຄວນຈະສາມາດຮູ້ສຶກ ແລະ ເຫັນໄດ້ຢ່າງຊັດເຈນວ່າພວກເຂົາເປັນຄົນປະເພດນັ້ນ ຫຼື ບໍ່; ມັນຈະປາກົດໃຫ້ເຫັນຫຼັງຈາກທີ່ໃຊ້ເວລາຢູ່ກັບພວກເຂົາໄລຍະໜຶ່ງ. ຜູ້ນຳ ແລະ ຜູ້ເຮັດວຽກໃນຄຣິສຕະຈັກບໍ່ຄວນຢູ່ຊື່ໆໃນການຈັດການກັບຄົນຊົ່ວຮ້າຍດັ່ງກ່າວ. ການບໍ່ຢູ່ຊື່ໆໝາຍຄວາມວ່າແນວໃດ? ມັນໝາຍຄວາມວ່າບໍ່ຕ້ອງລໍຖ້າຈົນກວ່າພວກເຂົາຈະເຮັດໃຫ້ທຸກຄົນໃຈຮ້າຍຫຼາຍ ໂດຍການນຳພາຄົນບາງຄົນຢ່າງຜິດໆ ແລະ ກະທຳສິ່ງທີ່ບໍ່ດີ ກ່ອນທີ່ຈະຈັດການກັບພວກເຂົາ. ນັ້ນຈະເປັນການຢູ່ຊື່ໆເກີນໄປ. ສະນັ້ນ, ເວລາໃດທີ່ດີທີ່ສຸດໃນການຈັດການກັບຄົນຊົ່ວຮ້າຍ? ກໍຄືເມື່ອຄົນຈຳນວນໜ້ອຍໜຶ່ງໄດ້ຮັບຄວາມເສຍຫາຍແລ້ວ ແລະ ຮູ້ສຶກລັງກຽດ ແລະ ລະວັງພວກເຂົາຢ່າງແຮງ ແລະ ເມື່ອພວກເຂົາຖືກກຳນົດລັກສະນະຢ່າງຄົບຖ້ວນວ່າເປັນຄົນຊົ່ວຮ້າຍ. ໃນຈຸດນີ້, ພວກເຂົາຄວນຖືກຈັດການ ແລະ ສະລ້າງອອກທັນທີ ເພື່ອປ້ອງກັນບໍ່ໃຫ້ຄົນຈຳນວນຫຼາຍໄດ້ຮັບຄວາມເສຍຫາຍ ແລະ ເພື່ອຫຼີກລ່ຽງບໍ່ໃຫ້ຄົນຂີ້ຢ້ານຖືກເຮັດໃຫ້ຢ້ານຈົນຂວັນໜີໝົດ ຫຼື ຖືກເຮັດໃຫ້ສະດຸດ. ສິ່ງທີ່ສຳຄັນທີ່ສຸດໃນນີ້ແມ່ນຫຍັງ? ຖ້າປ່ອຍໃຫ້ຄົນຊົ່ວຮ້າຍກໍ່ການລົບກວນພາຍໃນຄຣິສຕະຈັກເປັນເວລາດົນເກີນໄປ, ຜົນສຸດທ້າຍກໍຄືພວກເຂົາຈະຄວບຄຸມຄຣິສຕະຈັກ ແລະ ຜູ້ຄົນທີ່ພຣະເຈົ້າເລືອກ. ຖ້າມັນໄປເຖິງລະດັບນີ້, ທຸກຄົນຈະທົນທຸກ. ເພື່ອຫຼີກລ່ຽງຄວາມເສຍຫາຍຕໍ່ທຸກຄົນ, ເມື່ອຄົນສ່ວນໜຶ່ງໄດ້ຮັບຄວາມເສຍຫາຍ ຫຼື ເມື່ອບາງຄົນເກີດຄວາມລັງກຽດຢ່າງແຮງ ແລະ ເຫັນທາດແທ້ຂອງບຸກຄົນດັ່ງກ່າວ ໂດຍລະບຸວ່າພວກເຂົາເປັນຄົນຊົ່ວຮ້າຍທີ່ມັກແກ້ແຄ້ນ, ຜູ້ນຳຄຣິສຕະຈັກກໍຄວນສະລ້າງພວກເຂົາອອກທັນທີ. ພວກເຂົາບໍ່ຄວນລໍຖ້າຈົນກວ່າຄົນຊົ່ວຮ້າຍຈະກະທຳຄວາມຊົ່ວຫຼາຍຢ່າງ ແລະ ກະຕຸ້ນໃຫ້ສາທາລະນະຊົນໃຈຮ້າຍຫຼາຍ ກ່ອນທີ່ຈະຕັດສິນໃຈກະທຳການ. ນັ້ນຈະເປັນການຢູ່ຊື່ໆເກີນໄປ; ແລະ ຜູ້ນຳຄຣິສຕະຈັກດັ່ງກ່າວຈະບໍ່ແມ່ນຄົນທີ່ໄຮ້ຄ່າບໍ? (ແມ່ນແລ້ວ.) ໃນການດຳເນີນວຽກງານດັ່ງກ່າວ, ຜູ້ນຳຄຣິສຕະຈັກຄວນມີຄວາມໄວເປັນພິເສດຕໍ່ສະພາວະ, ການສະແດງອອກ ແລະ ການເປີດເຜີຍຂອງບຸກຄົນດັ່ງກ່າວ ໂດຍເບິ່ງທະລຸອຸປະນິໄສຂອງພວກເຂົາຢ່າງໄວວາ ແລະ ຈາກນັ້ນກໍກຳນົດວ່າພວກເຂົາເປັນຄົນຊົ່ວຮ້າຍທີ່ຄວນຖືກສະລ້າງອອກ ໂດຍຈັດການກັບພວກເຂົາໂດຍໄວເທົ່າທີ່ຈະໄວໄດ້. ຖ້າມັນເປັນໄປບໍ່ໄດ້ທີ່ຈະກຳນົດໃນຕອນເລີ່ມຕົ້ນ, ກໍຈຳເປັນຕ້ອງສຸມໃສ່ການສັງເກດ, ໃສ່ໃຈຄຳເວົ້າ, ພຶດຕິກຳ ແລະ ທ່າທາງຂອງພວກເຂົາຢ່າງໃກ້ຊິດ ໂດຍທຳຄວາມເຂົ້າໃຈຄວາມຄິດ ແລະ ແນວໂນ້ມການກະທຳຂອງພວກເຂົາ. ເມື່ອພົບວ່າພວກເຂົາຕັ້ງໃຈທີ່ຈະດຳເນີນການແກ້ແຄ້ນ, ກໍຄວນໃຊ້ມາດຕະການທັນທີ ເພື່ອສະລ້າງພວກເຂົາອອກ ເພື່ອປ້ອງກັນບໍ່ໃຫ້ຄົນຈຳນວນຫຼາຍໄດ້ຮັບຄວາມເສຍຫາຍ ແລະ ປະສົບກັບການແກ້ແຄ້ນ.

ຜູ້ນຳຄຣິສຕະຈັກບາງຄົນເວົ້າວ່າ “ພວກເຮົາບໍ່ຢ້ານຄົນຊົ່ວຮ້າຍ; ນອກຈາກການຢຳເກງພຣະເຈົ້າແລ້ວ, ພວກເຮົາບໍ່ຢ້ານໃຜ. ສໍາລັບພວກເຮົາແລ້ວ ຄົນຊົ່ວຮ້າຍແມ່ນຫຍັງກັນ? ພວກເຮົາບໍ່ໄດ້ຢ້ານແມ່ນແຕ່ຊາຕານ ແລະ ທັງບໍ່ຢ້ານການຈັບກຸມ ແລະ ການຂົ່ມເຫັງໂດຍມັງກອນແດງທີ່ຍິ່ງໃຫຍ່, ສະນັ້ນ ເປັນຫຍັງພວກເຮົາຈຶ່ງຕ້ອງຢ້ານຄົນຊົ່ວຮ້າຍ? ຄົນຊົ່ວຮ້າຍເປັນພຽງຜີຮ້າຍນ້ອຍໆ, ຈະຢ້ານພວກເຂົາເຮັດຫຍັງ? ພວກເຮົາຈະປ່ອຍໃຫ້ພວກເຂົາຢູ່ໃນຄຣິສຕະຈັກ ແລະ ປ່ອຍໃຫ້ອ້າຍເອື້ອຍນ້ອງສ່ວນໃຫຍ່ໄດ້ຮັບຄວາມເສຍຫາຍ. ຫຼັງຈາກທີ່ໄດ້ທົນທຸກ, ພວກເຂົາຈະເຕີບໃຫຍ່ໃນການແຍກແຍະ ແລະ ເມື່ອມີການແຍກແຍະ, ພວກເຂົາກໍຈະບໍ່ຖືກຜູກມັດ ແລະ ຈຳກັດໂດຍຄົນຊົ່ວຮ້າຍດັ່ງກ່າວອີກຕໍ່ໄປ. ນັ້ນຄືຊິດີຫຼາຍ!” ຄົນສ່ວນໃຫຍ່ສາມາດບັນລຸລະດັບການເຕີບໃຫຍ່ນີ້ໄດ້ບໍ? (ບໍ່ໄດ້.) ພວກເຂົາເຮັດບໍ່ໄດ້. ຄວາມເຊື່ອຂອງພວກເຂົາອ່ອນແອເກີນໄປ, ຄວາມຈິງທີ່ພວກເຂົາເຂົ້າໃຈກໍມີໜ້ອຍເກີນໄປ ແລະ ລະດັບການເຕີບໃຫຍ່ຂອງພວກເຂົາກໍຍັງນ້ອຍເກີນໄປ. ພວກເຂົາຫຼີກລ່ຽງຄົນຊົ່ວຮ້າຍທຸກຄັ້ງທີ່ເຫັນ ໂດຍບໍ່ກ້າເຮັດໃຫ້ພວກເຂົາຜິດໃຈ. ນອກຈາກການຢ້ານຄວາມຕາຍ ແລະ ການທະນຸຖະໜອມຊີວິດຂອງຕົນເອງແລ້ວ, ຄົນສ່ວນໃຫຍ່ຍັງປົກປ້ອງຜົນປະໂຫຍດທາງເນື້ອໜັງຕ່າງໆຂອງຕົນເອງ; ພວກເຂົາບໍ່ສາມາດໄດ້ຮັບການແຍກແຍະ ຫຼື ຮຽນຮູ້ບົດຮຽນຈາກສິ່ງຕ່າງໆທີ່ຄົນຊົ່ວຮ້າຍເຮັດ. ດັ່ງນັ້ນ, ແນວຄິດນີ້ຈຶ່ງບໍ່ສາມາດປະຕິບັດໄດ້ຈິງໂດຍພື້ນຖານ ແລະ ບໍ່ສາມາດເກີດຜົນໃດໆ. ຖ້າຄົນຊົ່ວຮ້າຍຄົນໜຶ່ງປາກົດຕົວໃນຄຣິສຕະຈັກ, ເມື່ອຄົນສ່ວນໃຫຍ່ຮັບຮູ້ ແລະ ກຳນົດວ່າບຸກຄົນນັ້ນເປັນຄົນຊົ່ວຮ້າຍ, ມີຈັກຄົນທີ່ມີສໍານຶກເຖິງຄວາມຍຸຕິທຳທີ່ຈະຢືນຂຶ້ນ, ແຍກຕົວກັບຄົນຊົ່ວຮ້າຍ, ຕໍ່ສູ້ກັບພວກເຂົາ ແລະ ປົກປ້ອງຜົນປະໂຫຍດຂອງເຮືອນຂອງພຣະເຈົ້າ? ນັ້ນແມ່ນຈັກເປີເຊັນ? 10% ບໍ? ຖ້າບໍ່ແມ່ນ 10%, ແລ້ວ 5% ບໍ? (ປະມານນັ້ນ.) ນັ້ນໝາຍຄວາມວ່າໃນກຸ່ມຄົນຊາວຄົນ, ອາດຈະມີຄົນໜຶ່ງທີ່ຢືນຂຶ້ນຕໍ່ສູ້ກັບຄົນຊົ່ວຮ້າຍ ເພື່ອເປີດໂປງ ແລະ ທ້າທາຍພວກເຂົາດ້ວຍພຣະທຳຂອງພຣະເຈົ້າ, ເຂົ້າຮ່ວມການໂຕ້ວາທີ ແລະ ສະລ້າງພວກເຂົາອອກຈາກຄຣິສຕະຈັກ. ບຸກຄົນດັ່ງກ່າວຄືວິລະບຸລຸດໃນທ່າມກາງຜູ້ຄົນທີ່ພຣະເຈົ້າເລືອກ, ເປັນຜູ້ສ້າງຄຸນງາມຄວາມດີໃຫ້ແກ່ຄຣິສຕະຈັກ. ຜູ້ນຳ ແລະ ຜູ້ເຮັດວຽກບາງຄົນຢ້ານທີ່ຈະຈັດການກັບຄົນຊົ່ວຮ້າຍ. ຄົນດັ່ງກ່າວເໝາະສົມກັບບົດບາດຂອງພວກເຂົາບໍ? ພວກເຂົາມີຄຸນສົມບັດທີ່ຈະເປັນພະຍານໃຫ້ພຣະເຈົ້າບໍ? ເມື່ອພວກເຂົາໄດ້ຍິນກ່ຽວກັບຄົນຊົ່ວຮ້າຍທີ່ຕ້ອງຖືກສະລ້າງອອກຈາກຄຣິສຕະຈັກ, ພວກເຂົາກໍເວົ້າວ່າ “ມັນຫຍຸ້ງຍາກໜ້ອຍໜຶ່ງທີ່ຈະສະລ້າງພວກເຂົາອອກ. ຂ້ອຍເຄີຍຂ້ອນຂ້າງລຶ້ງເຄີຍກັບພວກເຂົາ. ພວກເຂົາຮູ້ວ່າຂ້ອຍອາໄສຢູ່ໃສ ແລະ ຮູ້ວ່າໃຜໃນຄອບຄົວຂອງຂ້ອຍທີ່ເຊື່ອໃນພຣະເຈົ້າ. ຖ້າຂ້ອຍຂັບໄລ່ພວກເຂົາ, ພວກເຂົາຈະຕ້ອງແກ້ແຄ້ນຂ້ອຍແນ່ນອນ”. ພວກເຈົ້າຄິດວ່າແນວໃດ, ຄົນດັ່ງກ່າວສົມຄວນເປັນຜູ້ນຳ ແລະ ຜູ້ເຮັດວຽກບໍ? (ບໍ່.) ຫຼັງຈາກທີ່ຄົ້ນພົບຄົນຊົ່ວຮ້າຍທີ່ຕ້ອງຖືກສະລ້າງອອກ, ຄວາມຄິດທຳອິດຂອງພວກເຂົາແມ່ນກ່ຽວກັບຜົນປະໂຫຍດຂອງຕົນເອງ ໂດຍຢ້ານການແກ້ແຄ້ນຂອງຄົນຊົ່ວຮ້າຍ. ພວກເຂົາບໍ່ໄດ້ຄຳນຶງວ່າຄົນຊົ່ວຮ້າຍ ທີ່ຮູ້ສະຖານທີ່ເຕົ້າໂຮມບາງແຫ່ງ ແລະ ຂໍ້ມູນຕິດຕໍ່ຂອງອ້າຍເອື້ອຍນ້ອງ ຈະສາມາດຫັກຫຼັງຄຣິສຕະຈັກ ຫຼື ອ້າຍເອື້ອຍນ້ອງໄດ້ ຫຼື ບໍ່ ຫຼັງຈາກທີ່ຖືກສະລ້າງອອກ ພ້ອມທັງວິທີການປ້ອງກັນສິ່ງນີ້. ຄວາມກັງວົນຫຼັກຂອງພວກເຂົາບໍ່ແມ່ນຜົນປະໂຫຍດຂອງເຮືອນຂອງພຣະເຈົ້າ ແຕ່ແມ່ນຄວາມຢ້ານກົວທີ່ວ່າຄົນຊົ່ວຮ້າຍ ທີ່ຮູ້ສະຖານະການຄອບຄົວຂອງພວກເຂົາ ອາດຈະຫັກຫຼັງ ແລະ ສົ່ງຜົນກະທົບໃນທາງລົບຕໍ່ຄອບຄົວຂອງພວກເຂົາ. ຜູ້ນຳ ແລະ ຜູ້ເຮັດວຽກດັ່ງກ່າວເປັນພະຍານບໍ? (ບໍ່.) ຜູ້ນຳ ແລະ ຜູ້ເຮັດວຽກບາງຄົນເຫັນຄົນຊົ່ວຮ້າຍປະພຶດຕົນແບບຜະເດັດການ ແລະ ພະຍາຍາມຄວບຄຸມຄຣິສຕະຈັກ ແຕ່ພວກເຂົາກໍບໍ່ກ້າເວົ້າຫຍັງ. ກົງກັນຂ້າມ, ພວກເຂົາພັດປະນີປະນອມ ແລະ ຫຼີກລ່ຽງ ໂດຍບໍ່ກ້າຈັດການກັບຄົນຊົ່ວຮ້າຍ. ເມື່ອພວກເຂົາເຫັນຄົນຊົ່ວຮ້າຍ, ພວກເຂົາກໍຮູ້ສຶກຢ້ານຄືກັບວ່າໄດ້ເຫັນຜີຮ້າຍທີ່ຊົ່ວຮ້າຍທີ່ມີສາມຫົວ ແລະ ຫົກແຂນ ຈຶ່ງບໍ່ໄດ້ປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ໃນຂະນະດຽວກັນ, ອ້າຍເອື້ອຍນ້ອງທຳມະດາບາງຄົນກໍມີສໍານຶກເຖິງຄວາມຍຸຕິທຳ, ມີຄວາມກ້າຫານ ແລະ ຄວາມເຊື່ອທີ່ຈະຢືນຂຶ້ນ ແລະ ເປີດໂປງຄົນຊົ່ວຮ້າຍຫຼັງຈາກທີ່ກວດພົບພວກເຂົາ ໂດຍບໍ່ຢ້ານວ່າຄົນຊົ່ວຮ້າຍຈະສະແຫວງຫາການແກ້ແຄ້ນຕໍ່ພວກເຂົາ. ແນວໃດກໍຕາມ, ບຸກຄົນດັ່ງກ່າວມີຈຳນວນໜ້ອຍເກີນໄປໃນຄຣິສຕະຈັກ. 5% ທີ່ພວກເຈົ້າໄດ້ກ່າວເຖິງກ່ອນໜ້ານີ້ອາດຈະເປັນການເວົ້າເກີນຈິງ, ບໍ່ແມ່ນການປະເມີນແບບລະມັດລະວັງ. ຈາກມຸມມອງນີ້, ທັດສະນະຄະຕິຂອງຄົນສ່ວນໃຫຍ່ຕໍ່ບຸກຄົນທີ່ມີອຸປະນິໄສໂຫດຮ້າຍທີ່ມັກແກ້ແຄ້ນແມ່ນຫຍັງ? (ຄົນສ່ວນໃຫຍ່ແມ່ນປົກປ້ອງຕົນເອງ.) ຄວາມຄິດທຳອິດຂອງພວກເຂົາແມ່ນການປົກປ້ອງຕົນເອງ, ບໍ່ໄດ້ພິຈາລະນາວ່າຈະຢືນຂຶ້ນ ແລະ ຕໍ່ສູ້ກັບຄົນຊົ່ວຮ້າຍເພື່ອປົກປ້ອງຜົນປະໂຫຍດຂອງເຮືອນຂອງພຣະເຈົ້າ ແລະ ອ້າຍເອື້ອຍນ້ອງແນວໃດ ໂດຍສຸມໃສ່ພຽງແຕ່ການປົກປ້ອງຕົນເອງ. ການປົກປ້ອງຕົນເອງນີ້ຊີ້ໃຫ້ເຫັນເຖິງບັນຫາຫຍັງ? (ຄົນດັ່ງກ່າວເຫັນແກ່ຕົວຫຼາຍ.) ໃນດ້ານໜຶ່ງ, ມັນສະທ້ອນໃຫ້ເຫັນເຖິງຄວາມເປັນມະນຸດທີ່ເຫັນແກ່ຕົວຢ່າງເລິກເຊິ່ງ ແລະ ໃນອີກດ້ານໜຶ່ງ, ມັນສະແດງໃຫ້ເຫັນວ່າຄວາມເຊື່ອຂອງຄົນສ່ວນໃຫຍ່ໃນພຣະເຈົ້ານັ້ນອ່ອນແອເກີນໄປ. ພວກເຂົາອ້າງດ້ວຍປາກວ່າ “ພຣະເຈົ້າຊົງມີອຳນາດສູງສຸດເໜືອທຸກສິ່ງ; ພຣະເຈົ້າຄືບ່ອນເພິ່ງພາຂອງພວກເຮົາ” ແຕ່ເມື່ອຜະເຊີນໜ້າກັບຄວາມເປັນຈິງ, ພວກເຂົາກໍຮູ້ສຶກວ່າພວກເຂົາບໍ່ສາມາດເພິ່ງພາພຣະເຈົ້າໄດ້ ແລະ ຕ້ອງເພິ່ງພາຕົນເອງ ໂດຍໃຫ້ຄວາມສຳຄັນກັບການປົກປ້ອງຕົນເອງກ່ອນ ເຊິ່ງເປັນສິ່ງທີ່ພວກເຂົາເບິ່ງວ່າເປັນສະຕິປັນຍາສູງສຸດ. ຄວາມໝາຍທີ່ເຊື່ອງໄວ້ກໍຄື: “ບໍ່ມີໃຜສາມາດປົກປ້ອງຂ້ອຍໄດ້, ແມ່ນແຕ່ພຣະເຈົ້າກໍເຊື່ອຖືບໍ່ໄດ້. ພຣະເຈົ້າຢູ່ໃສ? ພວກເຮົາບໍ່ສາມາດເຫັນພຣະອົງໄດ້! ຍິ່ງໄປກວ່ານັ້ນ, ຂ້ອຍບໍ່ຮູ້ວ່າພຣະເຈົ້າຈະປົກປ້ອງຂ້ອຍ ຫຼື ບໍ່. ຈະເປັນແນວໃດຖ້າພຣະອົງບໍ່ປົກປ້ອງຂ້ອຍ?” ຄວາມເຊື່ອຂອງຜູ້ຄົນຈັ່ງແມ່ນເປັນຕາສັງເວດຫຼາຍ. ພວກເຂົາປະກາດຢູ່ຕະຫຼອດເວລາວ່າ “ພຣະເຈົ້າຊົງມີອຳນາດສູງສຸດເໜືອທຸກສິ່ງ; ພຣະເຈົ້າຄືບ່ອນເພິ່ງພາຂອງພວກເຮົາ” ແຕ່ເມື່ອເກີດມີສະຖານະການ, ພວກເຂົາກໍພຽງແຕ່ປົກປ້ອງຕົນເອງ, ບໍ່ສາມາດຢືນຂຶ້ນຕໍ່ສູ້ກັບຊາຕານ ແລະ ຢືນຢັດໃນການເປັນພະຍານຂອງພວກເຂົາ ໂດຍຂາດແມ່ນແຕ່ຄວາມເຊື່ອພຽງເທົ່ານີ້. ຄວາມເຊື່ອຂອງຜູ້ຄົນຈັ່ງແມ່ນເປັນຕາສັງເວດຫຼາຍ; ມັນຖືກເປີດໂປງຢ່າງສິ້ນເຊີງໃນລັກສະນະດຽວກັນ. ລະດັບການເຕີບໃຫຍ່ຂອງພວກເຂົາກໍນ້ອຍພຽງເທົ່ານັ້ນ. ກ່ຽວກັບຄົນຊົ່ວຮ້າຍທີ່ມັກແກ້ແຄ້ນເຫຼົ່ານັ້ນ, ຖ້າມີບຸກຄົນຈຳນວນໜ້ອຍໜຶ່ງທີ່ຕ້ອງການເປີດໂປງພວກເຂົາ ແຕ່ຮູ້ສຶກວ່າຕົນເອງມີກຳລັງໜ້ອຍ ແລະ ໂດດດ່ຽວ ແລະ ຢ້ານວ່າຈະຖືກຄົນຊົ່ວຮ້າຍກົດຂີ່, ພວກເຂົາກໍຄວນຮ່ວມມືກັບຜູ້ນຳ ແລະ ຜູ້ເຮັດວຽກຫຼາຍໆຄົນ ຫຼື ອ້າຍເອື້ອຍນ້ອງທີ່ມີການແຍກແຍະ. ຫຼັງຈາກທີ່ພວກເຂົາຮ່ວມກຳລັງກັນ, ພວກເຂົາຈະມີຄວາມໝັ້ນໃຈຢ່າງແນ່ນອນໃນໄຊຊະນະ. ຈາກນັ້ນ, ພວກເຂົາສາມາດເປີດໂປງ ແລະ ໄຈ້ແຍກການກະທຳ ແລະ ພຶດຕິກຳຂອງຄົນຊົ່ວຮ້າຍດັ່ງກ່າວ, ເຮັດໃຫ້ຄົນສ່ວນໃຫຍ່ສາມາດແຍກແຍະ ແລະ ເຫັນໜ້າຕາທີ່ແທ້ຈິງຂອງຄົນຊົ່ວຮ້າຍໄດ້ຢ່າງຊັດເຈນ ເພື່ອໃຫ້ທຸກຄົນສາມາດຮ່ວມໃຈກັນ ແລະ ຮ່ວມກັນສະລ້າງຄົນຊົ່ວຊ້າອອກໄປ. ກ່ອນໜ້ານີ້, ພວກເຈົ້າໄດ້ກ່າວວ່າເມື່ອບຸກຄົນຊົ່ວຮ້າຍປາກົດຕົວ, ປະມານໜຶ່ງໃນຊາວຄົນໃນທ່າມກາງຜູ້ຄົນທີ່ພຣະເຈົ້າເລືອກອາດຈະມີສໍານຶກເຖິງຄວາມຍຸຕິທຳທີ່ຈະເວົ້າຢ່າງຍຸຕິທຳ ແລະ ກ້າທີ່ຈະຢືນຂຶ້ນ ແລະ ສະລ້າງຄົນຊົ່ວຮ້າຍດັ່ງກ່າວອອກໄປ. ໜຶ່ງໃນຊາວຄົນແມ່ນໜ້ອຍເກີນໄປ; ຖ້າຄຣິສຕະຈັກໜຶ່ງມີພຽງແຕ່ສິບຄົນ, ພວກເຂົາຈະສະລ້າງບຸກຄົນຊົ່ວຮ້າຍອອກໄປໄດ້ແນວໃດ? ພວກເຂົາຈະບໍ່ສາມາດເຮັດໄດ້; ສິບຄົນນັ້ນກໍຈະຢູ່ພາຍໃຕ້ການຄວບຄຸມຂອງຄົນຊົ່ວຮ້າຍ ແລະ ຕ້ອງທົນທຸກກັບການກົດຂີ່ຂົ່ມເຫັງຈາກພວກເຂົາ ເຊິ່ງເປັນສິ່ງທີ່ຍອມຮັບບໍ່ໄດ້. ມັນຄືຊິດີຫຼາຍຖ້າຕັ້ງເປົ້າໃຫ້ໜຶ່ງໃນສິບຄົນ ຫຼື ແມ່ນແຕ່ໜຶ່ງໃນຫ້າຄົນມີຄວາມກ້າຫານທີ່ຈະຢືນຂຶ້ນ ແລະ ຕໍ່ສູ້ກັບຄົນຊົ່ວຮ້າຍ! ການພະຍາຍາມປົກປ້ອງຕົນເອງຢູ່ຕະຫຼອດເວລາບໍ່ພຽງແຕ່ສົ່ງຜົນເຮັດໃຫ້ສູນເສຍພະຍານຕໍ່ໜ້າຊາຕານ ແຕ່ທີ່ຮ້າຍແຮງກວ່ານັ້ນກໍຄືການສູນເສຍໂອກາດທີ່ຈະໄດ້ຮັບຄວາມຈິງຕໍ່ໜ້າພຣະເຈົ້າ. ໃນຄຣິສຕະຈັກທີ່ມີບຸກຄົນຊົ່ວຮ້າຍຄົນໜຶ່ງ, ຢ່າງໜ້ອຍຄົນບາງຄົນຈະໄດ້ຮັບຄວາມເສຍຫາຍ; ຖ້າມີບຸກຄົນຊົ່ວຮ້າຍສອງຄົນ, ຄົນສ່ວນໃຫຍ່ກໍຈະໄດ້ຮັບຄວາມເສຍຫາຍ; ແລະ ຖ້າພວກຕໍ່ຕ້ານພຣະຄຣິສມີອຳນາດ ໂດຍມີຜູ້ສົມຮູ້ຮ່ວມຄິດ ແລະ ຜູ້ຕິດຕາມຫຼາຍຄົນຢູ່ພາຍໃຕ້ພວກເຂົາ, ແລ້ວຜູ້ຄົນທີ່ພຣະເຈົ້າເລືອກທຸກຄົນໃນຄຣິສຕະຈັກກໍຈະໄດ້ຮັບຄວາມເສຍຫາຍ. ມັນເປັນແບບນີ້ບໍ? (ແມ່ນແລ້ວ.) ຄົນໜຶ່ງທີ່ຢືນຂຶ້ນຕໍ່ສູ້ກັບຄົນຊົ່ວຮ້າຍເປັນຕົວແທນຂອງກຳລັງໜຶ່ງສ່ວນ ໃນຂະນະທີ່ສິບຄົນທີ່ຢືນຂຶ້ນຕໍ່ສູ້ກັບຄົນຊົ່ວຮ້າຍເປັນຕົວແທນຂອງກຳລັງສິບສ່ວນ. ສະນັ້ນ, ພວກເຈົ້າຄິດວ່າຄົນຊົ່ວຮ້າຍຢ້ານຄົນໜຶ່ງ ຫຼື ສິບຄົນຫຼາຍກວ່າ? (ສິບຄົນ.) ແລ້ວຖ້າຊາວ, ສາມສິບ ຫຼື ຫ້າສິບຄົນລ້ວນແຕ່ຢືນຂຶ້ນຕໍ່ສູ້ກັບຄົນຊົ່ວຮ້າຍ, ໃຜຈະເປັນຜູ້ຊະນະໃນທີ່ສຸດ? (ອ້າຍເອື້ອຍນ້ອງ.) ໃນທີ່ສຸດ, ອ້າຍເອື້ອຍນ້ອງຈະເປັນຜູ້ຊະນະ. ນັ້ນບໍ່ໄດ້ເຮັດໃຫ້ການສະລ້າງຄົນຊົ່ວຮ້າຍອອກໄປງ່າຍຂຶ້ນຫຼາຍບໍ? ຄົນຫຼາຍກໍມີກຳລັງຫຼາຍ, ຫຼັກການງ່າຍໆນີ້ຄວນຈະເປັນທີ່ຊັດເຈນສຳລັບພວກເຈົ້າ. ສະນັ້ນ, ການແຍກແຍະ ແລະ ການສະລ້າງຄົນຊົ່ວຮ້າຍອອກໄປບໍ່ແມ່ນຄວາມຮັບຜິດຊອບຂອງຜູ້ນຳ ຫຼື ຜູ້ເຮັດວຽກຄົນໃດຄົນໜຶ່ງເທົ່ານັ້ນ ແຕ່ເປັນຄວາມຮັບຜິດຊອບຮ່ວມກັນຂອງຜູ້ຄົນທີ່ພຣະເຈົ້າເລືອກທຸກຄົນໃນຄຣິສຕະຈັກ. ເມື່ອຜູ້ນຳ ແລະ ຜູ້ເຮັດວຽກອອກຄວາມພະຍາຍາມ ແລະ ໂດຍມີການຮ່ວມມືຈາກຜູ້ຄົນທີ່ພຣະເຈົ້າເລືອກໃນການສະລ້າງຄົນຊົ່ວຮ້າຍອອກໄປ, ທຸກຄົນຈະໄດ້ຢູ່ຢ່າງສະຫງົບສຸກ. ຖ້າຄົນຊົ່ວຮ້າຍບໍ່ຖືກສະລ້າງອອກ ແລະ ຖືກປະໄວ້ໃນຄຣິສຕະຈັກ ໂດຍຫວັງວ່າພວກເຂົາຈະກັບໃຈ ແຕ່ບໍ່ເຫັນການປັບປຸງໃດໆ ຫຼັງຈາກຫົກເດືອນ ຫຼື ໜຶ່ງປີ ແລະ ພວກເຂົາສືບຕໍ່ກໍ່ໃຫ້ເກີດການລົບກວນທີ່ທົນບໍ່ໄດ້ຕໍ່ຜູ້ຄົນທີ່ພຣະເຈົ້າເລືອກ, ນີ້ຄືຜົນຂອງການສະແດງຄວາມເມດຕາຕໍ່ຄົນຊົ່ວຮ້າຍ. ການປ່ອຍໃຫ້ຄົນຊົ່ວຮ້າຍປະພຶດຕົນແບບຜະເດັດການ ແລະ ຄວບຄຸມຄຣິສຕະຈັກແມ່ນເທົ່າກັບການມອບຕົວເອງໃຫ້ກັບຄົນຊົ່ວຮ້າຍ, ພ້ອມທັງການສົ່ງມອບອ້າຍເອື້ອຍນ້ອງໄວ້ໃນກຳມືຂອງພວກເຂົາ, ເຮັດໃຫ້ພວກເຂົາສາມາດຄວບຄຸມ ແລະ ທຳຮ້າຍຜູ້ຄົນທີ່ພຣະເຈົ້າເລືອກຢ່າງຮ້າຍແຮງໄດ້ຕາມອຳເພີໃຈ. ມັນງ່າຍບໍທີ່ຈະເຂົ້າໃຈ ແລະ ໄດ້ຮັບຄວາມຈິງໃນສະພາບແວດລ້ອມທີ່ຄົນຊົ່ວຮ້າຍ ແລະ ພວກຕໍ່ຕ້ານພຣະຄຣິສມີອຳນາດ? (ບໍ່.) ເວລາເປັນສິ່ງມີຄ່າ. ໂດຍການສະລ້າງຄົນຊົ່ວຮ້າຍອອກໄປໂດຍໄວທີ່ສຸດ, ເຈົ້າຈະສາມາດຟື້ນຟູຄວາມສະຫງົບສຸກ ແລະ ມີຄວາມສຸກກັບຊີວິດຄຣິສຕະຈັກທີ່ເໝາະສົມໄດ້ໂດຍໄວທີ່ສຸດ ແລະ ເຂົ້າໃຈຄວາມຈິງໄດ້ຫຼາຍຂຶ້ນ. ຖ້າພວກເຈົ້າບໍ່ສະລ້າງຄົນຊົ່ວຮ້າຍອອກໄປ, ພວກເຂົາກໍຈະກໍ່ໃຫ້ເກີດການລົບກວນ ແລະ ການທຳລາຍໃນທ່າມກາງຜູ້ຄົນຄືກັບໝາວໍ້ ໂດຍເວົ້າ ແລະ ເຮັດທຸກຢ່າງຕາມທີ່ພວກເຂົາຕ້ອງການ. ສິ່ງນີ້ຈະເຮັດໃຫ້ເຈົ້າສູນເສຍເວລາທີ່ຈະໄດ້ຮັບຄວາມຈິງ ເຊິ່ງໝາຍຄວາມວ່າເວລາຂອງເຈົ້າ ແລະ ການປະຕິບັດໜ້າທີ່ຂອງເຈົ້າກໍຖືກຄວບຄຸມໂດຍຄົນຊົ່ວຮ້າຍ. ນີ້ເປັນສິ່ງທີ່ດີ ຫຼື ບໍ່ດີ? (ສິ່ງທີ່ບໍ່ດີ.) ໃນທາງທິດສະດີ, ທຸກຄົນຮູ້ວ່າມັນເປັນສິ່ງທີ່ບໍ່ດີ ແຕ່ເມື່ອຜະເຊີນໜ້າກັບຄົນຊົ່ວຮ້າຍທີ່ລົບກວນຄຣິສຕະຈັກ, ພວກເຂົາກໍບໍ່ໄດ້ຄິດແບບນີ້ອີກຕໍ່ໄປ ໂດຍສຸມໃສ່ພຽງແຕ່ການບໍ່ຖືກວາງແຜນໃສ່ຮ້າຍ ຫຼື ຖືກທຳຮ້າຍຢ່າງຮ້າຍແຮງໂດຍຄົນຊົ່ວຮ້າຍ. ຖ້າຜູ້ຄົນທີ່ພຣະເຈົ້າເລືອກທຸກຄົນໃນຄຣິສຕະຈັກຢ້ານຄົນຊົ່ວຮ້າຍແບບນີ້, ຄຣິສຕະຈັກຈະຕົກຢູ່ພາຍໃຕ້ການຄວບຄຸມຂອງຄົນຊົ່ວຮ້າຍ ແລະ ພວກຕໍ່ຕ້ານພຣະຄຣິສໄດ້ຢ່າງງ່າຍດາຍ ແລະ ຜູ້ຄົນທີ່ພຣະເຈົ້າເລືອກກໍຈະຖືກຄວບຄຸມໂດຍພວກເຂົາເຊັ່ນກັນ. ແລ້ວພວກເຂົາສາມາດໄດ້ຮັບຄວາມລອດພົ້ນຈາກພຣະເຈົ້າໄດ້ບໍ? ນັ້ນແມ່ນເລື່ອງທີ່ເວົ້າໄດ້ຍາກ. ຖ້າຄຣິສຕະຈັກໜຶ່ງບໍ່ມີສອງ ຫຼື ສາມຄົນທີ່ເຂົ້າໃຈຄວາມຈິງ ແລະ ຮ່ວມໃຈກັນເປັນພະຍານໃຫ້ພຣະເຈົ້າ ແລະ ຮັບໃຊ້ພຣະເຈົ້າ, ມັນກໍເປັນຄຣິສຕະຈັກທີ່ໝົດຫວັງ ແລະ ນັ້ນກໍເປັນສະຖານະການທີ່ເປັນຕາສັງເວດ.

ການເປັນຄົນມັກແກ້ແຄ້ນເປັນການສະແດງອອກໜຶ່ງຂອງການປະພຶດທີ່ຊົ່ວຮ້າຍ ແລະ ເປັນພຶດຕິກຳໜຶ່ງທີ່ເກີດຈາກອຸປະນິໄສທີ່ໂຫດຮ້າຍ. ເມື່ອພວກເຂົາສະແດງອອກເຖິງພຶດຕິກຳທີ່ສະເພາະເຈາະຈົງນີ້, ບຸກຄົນດັ່ງກ່າວກໍຄວນຖືກຈັດວ່າເປັນຄົນຊົ່ວຮ້າຍ. ແນ່ນອນວ່າ ບາງຄົນ, ເພາະວ່າພວກເຂົາໃຈແຄບ, ຂາດຄວາມເຂົ້າໃຈໃນເຊີງເລິກ ຫຼື ເປັນຜູ້ເຊື່ອໃໝ່ທີ່ບໍ່ເຂົ້າໃຈຄວາມຈິງ, ມັນຈຶ່ງແນ່ນອນວ່າ ບາງຄົນມັກຈັບຜິດເລື່ອງເລັກໆນ້ອຍໆກັບຄົນອື່ນ, ເກັບຄວາມກຽດຊັງໄວ້ຕໍ່ຜູ້ທີ່ບໍ່ເປັນມິດຕໍ່ພວກເຂົາ ຫຼື ເຄີຍທຳຮ້າຍພວກເຂົາ ຫຼື ເຄີຍໃຊ້ວິທີການບາງຢ່າງເພື່ອແກ້ແຄ້ນບຸກຄົນໃດໜຶ່ງ ແຕ່ເມື່ອໄດ້ຍິນວ່າຄົນທີ່ມັກແກ້ແຄ້ນເປັນຄົນຊົ່ວຮ້າຍ ແລະ ຈະຖືກສະລ້າງອອກຈາກຄຣິສຕະຈັກ, ພວກເຂົາກໍປ່ຽນຄວາມຄິດ, ກັບໃຈຢ່າງລັບໆ ແລະ ສະແດງອອກເຖິງການຄວບຄຸມ ແລະ ຍັບຍັ້ງໃນພຶດຕິກຳຂອງຕົນ. ຈົ່ງບອກເຮົາມາເບິ່ງ, ຄົນດັັ່ງກ່າວແມ່ນຖືວ່າຢູ່ໃນຈຳພວກຄົນຊົ່ວຮ້າຍບໍ? (ບໍ່.) ສິ່ງໃດທີ່ຊີ້ໃຫ້ເຫັນເຖິງສິ່ງນີ້? (ຄວາມສາມາດໃນການກັບໃຈຂອງພວກເຂົາ.) ຄວາມສາມາດໃນການກັບໃຈຂອງພວກເຂົາສະແດງໃຫ້ເຫັນເຖິງຫຍັງ? ມັນສະແດງໃຫ້ເຫັນວ່າພວກເຂົາສາມາດຍອມຮັບຄວາມຈິງ; ມັນເປັນປະກົດການທີ່ດີ. ເປັນຫຍັງພວກເຮົາຈຶ່ງເວົ້າວ່າພວກເຂົາສາມາດຍອມຮັບຄວາມຈິງ? ເພາະວ່າ ຫຼັງຈາກທີ່ໄດ້ຍິນຄວາມຈິງໃນດ້ານນີ້ ແລະ ຮັບຮູ້ວ່າການພະຍາຍາມແກ້ແຄ້ນເປັນການສະແດງອອກຂອງຄົນຊົ່ວຮ້າຍ, ພວກເຂົາກໍໄຕ່ຕອງສະພາວະທີ່ເສື່ອມຊາມຂອງຕົນເອງ, ຍອມຮັບແກ່ນແທ້ທີ່ເສື່ອມຊາມຂອງຕົນ ແລະ ຈາກນັ້ນກໍກັບໃຈຕໍ່ພຣະເຈົ້າ, ປະຕິບັດຕາມພຣະທຳຂອງພຣະເຈົ້າ ແລະ ຍັບຍັ້ງພຶດຕິກຳຂອງຕົນ. ນີ້ຄືການສະແດງອອກຂອງການຍອມຮັບຄວາມຈິງ. ຄົນຊົ່ວຮ້າຍທີ່ພວກເຮົາກ່າວເຖິງໃນບ່ອນນີ້ບໍ່ຍອມຮັບຄວາມຈິງ. ບໍ່ວ່າພວກເຈົ້າຈະໂອ້ລົມຄວາມຈິງກັບພວກເຂົາຢ່າງແຈ່ມແຈ້ງສໍ່າໃດກໍຕາມ, ພວກເຂົາກໍບໍ່ຍອມຮັບມັນ; ພວກເຂົາຍັງດື້ດ້ານ, ປະຕິເສດທີ່ຈະຟັງໃຜ. ເຖິງແມ່ນວ່າເຈົ້າຈະເຕືອນພວກເຂົາວ່າ “ການກະທຳຂອງເຈົ້າຈະນຳໄປສູ່ການຖືກສະລ້າງອອກ”, ພວກເຂົາກໍບໍ່ໃສ່ໃຈ ແລະ ຍັງສືບຕໍ່ໃນແນວທາງຂອງຕົນ ໂດຍບໍ່ມີໃຜປ່ຽນແປງພວກເຂົາໄດ້. ເມື່ອເຈົ້າເປີດໂປງພວກເຂົາ, ພວກເຂົາກໍບໍ່ຍອມຮັບຄວາມຜິດຂອງຕົນ. ເມື່ອເຈົ້າບອກພວກເຂົາວ່າພວກເຂົາເປັນຄົນທີ່ມັກແກ້ແຄ້ນ, ພວກເຂົາເປັນຄົນຊົ່ວຮ້າຍ ແລະ ພວກເຂົາຄວນຖືກສະລ້າງອອກ, ພວກເຂົາກໍຍັງຈະບໍ່ປະຖິ້ມການກະທຳທີ່ຊົ່ວຮ້າຍຂອງຕົນ ແລະ ຈະບໍ່ມີທາງກັບໃຈຢ່າງແນ່ນອນ. ຄົນປະເພດນີ້ແມ່ນຄົນແບບໃດ? ພວກເຂົາຄືຜູ້ທີ່ລັງກຽດຄວາມຈິງ. ພວກເຂົາບໍ່ຍອມຮັບຄວາມຈິງເລີຍ, ບໍ່ວ່າອຸປະນິໄສ-ແກ່ນແທ້ຂອງພວກເຂົາຈະຖືກກຳນົດລັກສະນະແນວໃດ, ການກະທຳທີ່ຊົ່ວຮ້າຍຂອງພວກເຂົາຈະຖືກເປີດໂປງແນວໃດ ຫຼື ພວກເຂົາຈະຖືກຈັດການແນວໃດ, ພວກເຂົາກໍຍັງບໍ່ຫວັ່ນໄຫວ, ຈະບໍ່ມີທາງກົ້ມຫົວຂອງພວກເຂົາ ແລະ ຍອມຮັບຄວາມຜິດຂອງຕົນຢ່າງເດັດຂາດ ແລະ ຈະບໍ່ມີທາງປ່ອຍວາງຢ່າງແນ່ນອນ. ນີ້ຄືການບໍ່ສາມາດກັບໃຈໄດ້. ແກ່ນແທ້ຂອງການບໍ່ກັບໃຈແມ່ນຫຍັງ? ມັນຄືການປະຕິເສດທີ່ຈະຍອມຮັບຄວາມຈິງ. ຖ້າພວກເຂົາສາມາດຍອມຮັບແມ່ນແຕ່ຄຳເວົ້າທີ່ຖືກຕ້ອງພຽງປະໂຫຍກດຽວ ຫຼື ຄວາມຈິງພຽງດ້ານດຽວ, ພວກເຂົາກໍຈະບໍ່ຍ່າງຕໍ່ໄປໃນເສັ້ນທາງທີ່ຜິດໂດຍບໍ່ຫັນກັບ. ພວກເຂົາຈະປ່ຽນທິດທາງ, ຍອມຮັບຄວາມຜິດພາດຂອງຕົນ ແລະ ປ່ອຍວາງສິ່ງທີ່ພວກເຂົາເຄີຍຍຶດໝັ້ນມາກ່ອນໃນລະດັບໃດໜຶ່ງ. ເພາະວ່າພວກເຂົາເປັນຄົນຊົ່ວຮ້າຍ, ເພາະວ່າພວກເຂົາເປັນບຸກຄົນຊົ່ວຮ້າຍທີ່ມີອຸປະນິໄສໂຫດຮ້າຍ, ຫຼັງຈາກທີ່ພຶດຕິກຳການພະຍາຍາມແກ້ແຄ້ນຂອງພວກເຂົາເກີດຂຶ້ນຈາກອຸປະນິໄສດັ່ງກ່າວ, ພວກເຂົາບໍ່ພຽງແຕ່ບໍ່ຍອມຮັບສິ່ງທີ່ຖືກເປີດເຜີຍໂດຍພຣະທຳຂອງພຣະເຈົ້າ, ການຖືກລິຮານ ຫຼື ການກຳນົດລັກສະນະແບບນີ້ເທົ່ານັ້ນ ແຕ່ຍັງດື້ດຶງທີ່ຈະຍຶດໝັ້ນໃນແນວທາງຂອງຕົນຈົນເຖິງທີ່ສຸດ. ພວກເຂົາບໍ່ໄດ້ມີແຜນທີ່ຈະຍອມຮັບການຖືກກຳນົດລັກສະນະ ຫຼື ການຖືກເປີດໂປງ ແລະ ທັງບໍ່ໄດ້ມີເຈດຕະນາທີ່ຈະຍອມຮັບຄວາມເສື່ອມຊາມຂອງຕົນ. ແນ່ນອນວ່າ ຖ້າບໍ່ຍອມຮັບຄວາມເສື່ອມຊາມຂອງຕົນ, ພວກເຂົາກໍບໍ່ໄດ້ມີແຜນທີ່ຈະປະຖິ້ມພຶດຕິກຳ ແລະ ການກະທຳໃນການພະຍາຍາມແກ້ແຄ້ນຂອງຕົນ ແລະ ທັງບໍ່ໄດ້ຕັ້ງໃຈທີ່ຈະປະຖິ້ມຫຼັກການໃນການປະພຶດຕົນຂອງຕົນ. ພວກເຂົາເປັນຄົນຊົ່ວຮ້າຍຢ່າງສິ້ນເຊີງ ແລະ ຢ່າງສົມບູນ. ຄົນຊົ່ວຮ້າຍດັ່ງກ່າວບໍ່ແມ່ນມານຮ້າຍບໍ? (ແມ່ນແລ້ວ.) ພວກເຂົາເປັນມານຮ້າຍທີ່ມີແກ່ນແທ້ຂອງຊາຕານຢ່າງແນ່ນອນ. ເຈົ້າບໍ່ສາມາດປ່ຽນແປງພວກເຂົາໄດ້. ເປັນຫຍັງພວກເຂົາຈຶ່ງບໍ່ສາມາດປ່ຽນແປງໄດ້? ສາເຫດຫຼັກກໍຄືການປະຕິເສດທີ່ຈະຍອມຮັບຄວາມຈິງຢ່າງເດັດຂາດຂອງພວກເຂົາ. ພວກເຂົາປະຕິເສດແມ່ນແຕ່ຄວາມຈິງທີ່ໜ້ອຍທີ່ສຸດ, ຄຳເວົ້າທີ່ຖືກຕ້ອງ, ຄຳເວົ້າໃນທາງບວກ ຫຼື ສິ່ງທີ່ເປັນບວກ. ເຖິງແມ່ນວ່າພວກເຂົາຈະຍອມຮັບດ້ວຍປາກວ່າພຣະທຳຂອງພຣະເຈົ້າເປັນຄວາມຈິງ ແລະ ເປັນສິ່ງທີ່ເປັນບວກ ແຕ່ໃຈຂອງພວກເຂົາກໍບໍ່ຍອມຮັບຄວາມຈິງເລີຍ ແລະ ທັງບໍ່ໄດ້ມີແຜນທີ່ຈະປະຕິບັດ ແລະ ປະສົບກັບພຣະທຳຂອງພຣະເຈົ້າ ເພື່ອປ່ຽນວິທີການປະພຶດຕົນ ແລະ ການເຮັດສິ່ງຕ່າງໆຂອງຕົນ. ບາງຄັ້ງ, ພວກເຂົາອາດຈະຍອມຮັບດ້ວຍປາກວ່າການກະທຳຂອງພວກເຂົາແມ່ນອີງໃສ່ປັດຊະຍາຂອງຊາຕານທັງໝົດ ແຕ່ພວກເຂົາກໍຍັງຈະບໍ່ຍອມຮັບຄວາມຈິງຢ່າງເດັດຂາດ. ໃຜກໍຕາມທີ່ໂອ້ລົມຄວາມຈິງກັບພວກເຂົາກໍຈະພົບກັບຄວາມລັງກຽດຢ່າງສຸດຂີດຂອງພວກເຂົາ ແລະ ແມ່ນແຕ່ຄວາມກຽດຊັງ ແລະ ການພິພາກສາຂອງພວກເຂົາ ແລະ ໃຜກໍຕາມທີ່ເປີດໂປງ ແລະ ແຍກແຍະພວກເຂົາກໍຈະກາຍເປັນເປົ້າໝາຍຂອງຄວາມກຽດຊັງ ແລະ ການແກ້ແຄ້ນຂອງພວກເຂົາ, ບໍ່ວ່າຄົນຜູ້ນັ້ນຈະເປັນໃຜກໍຕາມ, ແມ່ນແຕ່ພໍ່ແມ່ຂອງຕົນເອງກໍບໍ່ໄດ້ຮັບການຍົກເວັ້ນ. ພວກເຂົາເກີນກວ່າຈະແກ້ໄຂໄດ້, ບໍ່ແມ່ນບໍ? (ແມ່ນແລ້ວ.) ພວກເຂົາເກີນກວ່າຈະແກ້ໄຂໄດ້. ມັນເປັນຕາໜ້າເສຍດາຍບໍທີ່ຈະສະລ້າງພວກເຂົາອອກ? (ບໍ່.) ບຸກຄົນດັ່ງກ່າວຕ້ອງຖືກສະລ້າງອອກ ຫຼື ຂັບໄລ່ອອກ. ໂດຍພື້ນຖານແລ້ວ, ສິ່ງເຫຼົ່ານີ້ຄືການສະແດງອອກທັງໝົດຂອງຄົນທີ່ມັກແກ້ແຄ້ນ; ສິ່ງເຫຼົ່ານີ້ຄືຄຸນລັກສະນະຂອງພວກເຂົາ, ອຸປະນິໄສຂອງພວກເຂົາ, ແນວທາງ ແລະ ວິທີການຂອງພວກເຂົາໃນການເຮັດສິ່ງຕ່າງໆ ແລະ ຂະບວນການຄິດຂອງພວກເຂົາ, ພ້ອມທັງທັດສະນະຄະຕິຂອງພວກເຂົາຕໍ່ຄວາມຈິງ. ໂດຍພື້ນຖານແມ່ນມີພຽງເທົ່ານີ້. ຜົນກະທົບທີ່ພວກເຂົາມີຕໍ່ຄຣິສຕະຈັກ ແລະ ຕໍ່ອ້າຍເອື້ອຍນ້ອງກໍໄດ້ຖືກສົນທະນາໄປແລ້ວ, ສະນັ້ນຈຶ່ງບໍ່ຈຳເປັນຕ້ອງໂອ້ລົມກັນອີກ. ການໂອ້ລົມກ່ຽວກັບການສະແດງອອກຂອງຄົນປະເພດທີສີ່, ຄືຄົນທີ່ມັກແກ້ແຄ້ນ, ກໍຈົບລົງພຽງເທົ່ານີ້.

5. ການບໍ່ສາມາດລະວັງຄຳເວົ້າຂອງຕົນ

ຕໍ່ໄປ, ພວກເຮົາຈະໂອ້ລົມກ່ຽວກັບຄົນປະເພດທີຫ້າ, ຄືຄົນທີ່ບໍ່ສາມາດລະວັງຄຳເວົ້າຂອງຕົນໄດ້. ນີ້ເປັນບັນຫາທີ່ຮ້າຍແຮງບໍ? ເມື່ອເບິ່ງຈາກຄວາມໝາຍຕາມຕົວໜັງສືແລ້ວ, ການບໍ່ສາມາດລະວັງຄຳເວົ້າຂອງຕົນເບິ່ງຄືວ່າບໍ່ແມ່ນບັນຫາທີ່ສຳຄັນ. ບາງຄົນອາດຈະມີແນວຄິດບາງຢ່າງກ່ຽວກັບການກຳນົດວ່າຄົນເຫຼົ່ານີ້ເປັນຄົນຊົ່ວຮ້າຍຊ້າ: “ເນື່ອງຈາກຄົນເຮົາມີປາກ, ພວກເຂົາກໍຕ້ອງເວົ້າໄດ້ທຸກເວລາ ແລະ ທຸກສະຖານທີ່; ພວກເຂົາອາດສົນທະນາເລື່ອງຕ່າງໆໄດ້ທຸກເວລາ ແລະ ທຸກສະຖານທີ່. ມັນບໍ່ແມ່ນການເກີນໄປໜ້ອຍໜຶ່ງບໍ ທີ່ຈະຈັດປະເພດຄົນທີ່ບໍ່ສາມາດລະວັງຄຳເວົ້າຂອງຕົນເຂົ້າໃນກຸ່ມຄົນຊົ່ວຮ້າຍທີ່ຈະຖືກກຳຈັດອອກ?” ພວກເຈົ້າຄິດແນວໃດກ່ຽວກັບເລື່ອງນີ້? (ຖ້າພວກເຂົາກໍ່ໃຫ້ເກີດການລົບກວນ ແລະ ການຂັດຂວາງຕໍ່ຊີວິດຄຣິສຕະຈັກ ຫຼື ວຽກງານຂອງຄຣິສຕະຈັກ ຈົນນຳໄປສູ່ຜົນສະທ້ອນທີ່ບໍ່ດີ, ພວກເຂົາກໍຈະຖືກກຳຈັດອອກເຊັ່ນກັນ.) ບັນຫາຂອງຄົນດັ່ງກ່າວບໍ່ແມ່ນເລື່ອງການບໍ່ລະວັງຄຳເວົ້າຂອງຕົນ; ມັນເປັນບັນຫາກ່ຽວກັບຄວາມເປັນມະນຸດຂອງພວກເຂົາ. ຖ້າພວກເຂົາກໍ່ໃຫ້ເກີດການລົບກວນຕໍ່ອ້າຍເອື້ອຍນ້ອງ, ຕໍ່ຊີວິດຄຣິສຕະຈັກ ແລະ ຕໍ່ວຽກງານຂອງຄຣິສຕະຈັກ ຫຼື ຄຳເວົ້າຂອງພວກເຂົາຖືເປັນການທໍລະຍົດ ແລະ ຫັກຫຼັງຄຣິສຕະຈັກ ແລະ ແມ່ນແຕ່ການນຳຄວາມອັບອາຍມາສູ່ເຮືອນຂອງພຣະເຈົ້າ ແລະ ພຣະນາມຂອງພຣະເຈົ້າ, ຄົນເຊັ່ນນັ້ນກໍຕ້ອງຖືກຈັດການ. ກ່ອນອື່ນ ໃຫ້ມາສົນທະນາກັນກ່ຽວກັບການສະແດງອອກຂອງຄົນທີ່ບໍ່ສາມາດລະວັງຄຳເວົ້າຂອງຕົນ ແລ້ວຈຶ່ງເວົ້າເຖິງວິທີຈັດການກັບພວກເຂົາ. ສາມາດເອີ້ນຄົນທີ່ບໍ່ສາມາດລະວັງຄຳເວົ້າຂອງຕົນວ່າ “ຄົນປາກໃຫຍ່” ໄດ້ບໍ? (ໄດ້.) ແມ່ນແທ້ບໍ? ນີ້ແມ່ນລັກສະນະຂອງຄົນປະເພດນີ້ບໍ? ການເປັນຄົນປາກໃຫຍ່ໝາຍເຖິງການເປັນຄົນໂງ່ ແລະ ບໍ່ຮູ້ວ່າສິ່ງໃດຄວນເວົ້າ ຫຼື ບໍ່ຄວນເວົ້າ, ເວົ້າທຸກຢ່າງທີ່ຄິດອອກມາໂດຍບໍ່ຄຳນຶງເຖິງຜົນທີ່ຈະຕາມມາບໍ? ນີ້ແມ່ນຄວາມໝາຍຂອງການບໍ່ລະວັງຄຳເວົ້າຂອງຕົນບໍ? (ບໍ່ແມ່ນ.) ບາງຄົນເວົ້າເກັ່ງ ແລະ ສື່ສານເກັ່ງ; ພວກເຂົາເປັນຄົນກົງໄປກົງມາ ແລະ ຂ້ອນຂ້າງຮຽບງ່າຍ ແລະ ຊື່ສັດ. ພວກເຂົາມັກຈະແບ່ງປັນຄວາມຄິດ ແລະ ແນວຄິດພາຍໃນຂອງພວກເຂົາ, ການເປີດເຜີຍຄວາມເສື່ອມຊາມຂອງຕົນເອງ, ສິ່ງທີ່ພວກເຂົາໄດ້ປະສົບພົບພໍ້ ແລະ ແມ່ນແຕ່ຄວາມຜິດພາດຂອງພວກເຂົາກັບຄົນອື່ນ. ຢ່າງໃດກໍຕາມ, ຄົນເຫຼົ່ານີ້ບໍ່ຈຳເປັນຕ້ອງເປັນຄົນໂງ່ ຫຼື ບໍ່ສາມາດລະວັງຄຳເວົ້າຂອງຕົນໄດ້. ເບິ່ງຄືວ່າພວກເຂົາເວົ້າກ່ຽວກັບທຸກສິ່ງ ແລະ ເປັນຄົນຂ້ອນຂ້າງຮຽບງ່າຍ ແລະ ຊື່ສັດ; ແຕ່ເມື່ອເວົ້າເຖິງບັນຫາທີ່ສຳຄັນຫຼາຍ, ບັນຫາທີ່ສາມາດນຳຄວາມອັບອາຍມາສູ່ພຣະເຈົ້າ ຫຼື ເຮືອນຂອງພຣະເຈົ້າ ຫຼື ບັນຫາທີ່ສາມາດກ່ຽວຂ້ອງກັບການທໍລະຍົດຕໍ່ອ້າຍເອື້ອຍນ້ອງ ຫຼື ຄຣິສຕະຈັກ, ເຊິ່ງເຮັດໃຫ້ພວກເຂົາກາຍເປັນຢູດາ, ພວກເຂົາກໍຈະບໍ່ເວົ້າຫຍັງອອກມາຈັກຄຳ. ສິ່ງນີ້ເອີ້ນວ່າການລະວັງຄຳເວົ້າຂອງຕົນ. ສະນັ້ນ, ມັນບໍ່ໄດ້ໝາຍຄວາມວ່າຄົນທີ່ກົງໄປກົງມາ, ຄົນປາກໃຫຍ່ ຫຼື ຜູ້ທີ່ເວົ້າເກັ່ງຈະບໍ່ສາມາດລະວັງຄຳເວົ້າຂອງຕົນໄດ້. ການບໍ່ສາມາດລະວັງຄຳເວົ້າຂອງຕົນໃນທີ່ນີ້ໝາຍຄວາມວ່າແນວໃດ? ການບໍ່ສາມາດລະວັງຄຳເວົ້າຂອງຕົນໝາຍເຖິງການເວົ້າໂດຍບໍ່ມີຫຼັກການ ແລະ ການເວົ້າແບບຊະຊາຍໂດຍບໍ່ຄຳນຶງເຖິງຜູ້ຟັງ, ກາລະໂອກາດ ຫຼື ສະພາບການ. ຍິ່ງໄປກວ່ານັ້ນ, ມັນກ່ຽວຂ້ອງກັບການບໍ່ຮູ້ຈັກປົກປ້ອງວຽກງານຂອງຄຣິສຕະຈັກ ແລະ ຜົນປະໂຫຍດຂອງເຮືອນຂອງພຣະເຈົ້າເລີຍ ຫຼື ການບໍ່ໃສ່ໃຈເລີຍວ່າມັນຈະເປັນປະໂຫຍດຕໍ່ອ້າຍເອື້ອຍນ້ອງ ຫຼື ຊີວິດຄຣິສຕະຈັກ ຫຼື ບໍ່ ແລະ ມີແຕ່ຈະເວົ້າໄປຊະຊາຍ. ຜົນສະທ້ອນຂອງ “ການເວົ້າໄປຊະຊາຍ” ແມ່ນຫຍັງ? ມັນຄືການທໍລະຍົດຕໍ່ຜົນປະໂຫຍດຂອງເຮືອນຂອງພຣະເຈົ້າ ແລະ ຜົນປະໂຫຍດຂອງອ້າຍເອື້ອຍນ້ອງໂດຍບໍ່ໄດ້ຕັ້ງໃຈ. ເນື່ອງຈາກການເວົ້າແບບຊະຊາຍ ແລະ ການບໍ່ສາມາດລະວັງຄຳເວົ້າຂອງຕົນ, ພວກເຂົາຈຶ່ງເຮັດໃຫ້ຜູ້ບໍ່ມີຄວາມເຊື່ອມີຊ່ອງຫວ່າງຈັບຜິດເຮືອນຂອງພຣະເຈົ້າໄດ້ໂດຍບໍ່ໄດ້ຕັ້ງໃຈ, ເຮັດໃຫ້ຜູ້ບໍ່ມີຄວາມເຊື່ອເຍາະເຍີ້ຍອ້າຍເອື້ອຍນ້ອງບາງຄົນ ແລະ ເຮັດໃຫ້ຜູ້ບໍ່ມີຄວາມເຊື່ອ ແລະ ຄົນທີ່ບໍ່ເຊື່ອໃນພຣະເຈົ້າຮູ້ຫຼາຍສິ່ງທີ່ພວກເຂົາບໍ່ຄວນຮູ້. ຜົນກໍຄື ຄົນເຫຼົ່ານີ້ອອກຄຳເຫັນຢ່າງເສລີ ແລະ ກ່າວຄຳເວົ້າທີ່ບໍ່ໃຫ້ກຽດກ່ຽວກັບເລື່ອງຕ່າງໆຂອງເຮືອນຂອງພຣະເຈົ້າ ແລະ ວຽກງານພາຍໃນຂອງຄຣິສຕະຈັກ ແລະ ເວົ້າສິ່ງທີ່ໃສ່ຮ້າຍປ້າຍສີ ແລະ ໝິ່ນປະໝາດພຣະເຈົ້າ. ພວກເຂົາອາດຈະເຖິງຂັ້ນສ້າງຂ່າວລືກ່ຽວກັບອ້າຍເອື້ອຍນ້ອງ, ຄຣິສຕະຈັກ ແລະ ວຽກງານຂອງເຮືອນຂອງພຣະເຈົ້າ, ເຊິ່ງນຳມາເຊິ່ງຜົນສະທ້ອນທີ່ບໍ່ດີ. ການກະທຳເຊັ່ນນີ້ເປັນການລົບກວນຕໍ່ວຽກງານຂອງເຮືອນຂອງພຣະເຈົ້າ ແລະ ຖືເປັນການກະທຳຄວາມຊົ່ວ. ບາງຄົນໃສ່ໃຈເປັນພິເສດໃນການຮຽນຮູ້ ແລະ ການກວດສອບວ່າ ໃຜເປັນຜູ້ນຳ ແລະ ຜູ້ເຮັດວຽກໃນຄຣິສຕະຈັກ, ທີ່ຢູ່ຂອງຄອບຄົວຂອງພວກເຂົາ, ຂໍ້ມູນສ່ວນຕົວຂອງອ້າຍເອື້ອຍນ້ອງ, ວຽກງານການເງິນ ແລະ ການບັນຊີຂອງຄຣິສຕະຈັກ, ບຸກຄະລາກອນດ້ານບັນຊີ ແລະ ລາຍຊື່ຄົນທີ່ຖືກກຳຈັດອອກ ຫຼື ຂັບໄລ່ອອກຈາກຄຣິສຕະຈັກ. ພວກເຂົາຍັງໃສ່ໃຈເປັນພິເສດໃນການຮຽນຮູ້ກ່ຽວກັບການຈັດແຈງວຽກງານຂອງຄຣິສຕະຈັກ. ພຶດຕິກຳດັ່ງກ່າວແມ່ນໜ້າສົງໄສຢ່າງຍິ່ງ ແລະ ອາດຈະຊີ້ບອກວ່າພວກເຂົາເປັນສາຍສືບ ຫຼື ສາຍລັບຂອງມັງກອນແດງທີ່ຍິ່ງໃຫຍ່. ຖ້າລາຍລະອຽດເຫຼົ່ານີ້ຮົ່ວໄຫຼໄປເຖິງພວກມານຮ້າຍທີ່ບໍ່ມີຄວາມເຊື່ອ, ເຮັດໃຫ້ມັງກອນແດງທີ່ຍິ່ງໃຫຍ່ຮູ້ກ່ຽວກັບພວກມັນ, ຜົນສະທ້ອນກໍຈະຮ້າຍແຮງຈົນຄິດບໍ່ເຖິງ. ຍ້ອນຄວາມໂງ່ຈ້າ ແລະ ຄວາມບໍ່ຮູ້, ບາງຄົນອາດຈະແບ່ງປັນຂໍ້ມູນນີ້ ຫຼື ບາງສ່ວນຂອງຂໍ້ມູນກັບສະມາຊິກຄອບຄົວທີ່ບໍ່ມີຄວາມເຊື່ອຂອງພວກເຂົາ, ຜູ້ທີ່ຫຼັງຈາກນັ້ນກໍນຳໄປເຜີຍແຜ່ ຫຼື ມອບໃຫ້ກັບເຈົ້າໜ້າທີ່ຂອງມັງກອນແດງທີ່ຍິ່ງໃຫຍ່. ສິ່ງນີ້ອາດຈະກໍ່ໃຫ້ເກີດຄວາມສ່ຽງ ແລະ ນຳບັນຫາຫຼາຍຢ່າງມາສູ່ວຽກງານຂອງຄຣິສຕະຈັກ ພ້ອມດ້ວຍຜົນສະທ້ອນທີ່ຄາດບໍ່ເຖິງ. ເລື່ອງພາຍໃນຂອງຄຣິສຕະຈັກເຫຼົ່ານີ້ມັກຈະຖືກແບ່ງປັນໂດຍບໍ່ໄດ້ຕັ້ງໃຈກັບສະມາຊິກຄອບຄົວທີ່ບໍ່ມີຄວາມເຊື່ອໂດຍຄົນບາງຄົນ, ຜູ້ທີ່ເປີດເຜີຍທຸກຢ່າງໂດຍບໍ່ມີການປິດບັງ. ພວກມັນຍັງຖືກແບ່ງປັນກັບຍາດພີ່ນ້ອງ ແລະ ໝູ່ເພື່ອນທີ່ບໍ່ມີຄວາມເຊື່ອຂອງພວກເຂົາ. ສິ່ງນີ້ນຳໄປສູ່ການຮົ່ວໄຫຼຢ່າງຕໍ່ເນື່ອງຂອງເລື່ອງພາຍໃນຂອງຄຣິສຕະຈັກຜ່ານຄຳເວົ້າຂອງພວກເຂົາໄປສູ່ໂລກພາຍນອກ. ຜົນສະທ້ອນຂອງການຮົ່ວໄຫຼເຫຼົ່ານີ້ແມ່ນຫຍັງ? ສະມາຊິກຄອບຄົວ, ຍາດພີ່ນ້ອງ ແລະ ໝູ່ເພື່ອນທີ່ບໍ່ມີຄວາມເຊື່ອຂອງພວກເຂົາຫຼາຍຄົນໄດ້ຮັບຮູ້ເລື່ອງພາຍໃນຂອງຄຣິສຕະຈັກຫຼາຍຢ່າງທີ່ແມ່ນແຕ່ອ້າຍເອື້ອຍນ້ອງອາດຈະບໍ່ຮູ້ ຫຼື ທີ່ຢູ່ເຮືອນຂອງອ້າຍເອື້ອຍນ້ອງ, ຊື່ແທ້ຂອງພວກເຂົາ ແລະ ເລື່ອງສ່ວນຕົວໃນການແຕ່ງງານ. ເລື່ອງຂອງຄຣິສຕະຈັກເຫຼົ່ານີ້ຮົ່ວໄຫຼອອກໄປໄດ້ແນວໃດ? ຜູ້ບໍ່ມີຄວາມເຊື່ອມາຮູ້ກ່ຽວກັບພວກມັນໄດ້ແນວໃດ? ຍ້ອນວ່າມີ “ຜູ້ສື່ຂ່າວ” ຢູ່ໃນຄຣິສຕະຈັກ! ຄົນປະເພດນີ້ຖືກເອີ້ນວ່າຫຍັງ? (ຄົນທີ່ບໍ່ສາມາດລະວັງຄຳເວົ້າຂອງຕົນ.) ແມ່ນແລ້ວ. ພວກເຂົາແບ່ງປັນທຸກສິ່ງທີ່ເກີດຂຶ້ນໃນຊີວິດປະຈຳວັນຂອງຄຣິສຕະຈັກ ຫຼື ເລື່ອງທີ່ກ່ຽວຂ້ອງກັບອ້າຍເອື້ອຍນ້ອງກັບສະມາຊິກຄອບຄົວທີ່ບໍ່ມີຄວາມເຊື່ອຂອງພວກເຂົາ, ເຊັ່ນ: ເອື້ອຍນ້ອງຄົນໜຶ່ງຢ່າຮ້າງ, ຜົວຂອງເອື້ອຍນ້ອງອີກຄົນໜຶ່ງຂາດທຶນໃນທຸລະກິດ ຫຼື ລູກຊາຍຂອງລາວບໍ່ເຊື່ອຟັງ ຫຼື ອ້າຍເອື້ອຍນ້ອງຄົນໃດຄົນໜຶ່ງຊື້ເຮືອນ ແລະ ອື່ນໆ. ພວກເຂົາຍັງເວົ້າກ່ຽວກັບອ້າຍເອື້ອຍນ້ອງທີ່ຖືກຈັບໂດຍມັງກອນແດງທີ່ຍິ່ງໃຫຍ່ ແລະ ກາຍເປັນຢູດາ ຫຼື ຜູ້ທີ່ຢືນຢັດໃນຄຳພະຍານຂອງພວກເຂົາ ແລະ ແມ່ນແຕ່ກ່າວເຖິງວ່າຜູ້ນຳຄຣິສຕະຈັກໄດ້ລິຮານພວກເຂົາ. ການສົນທະນາຂອງພວກເຂົາຢູ່ເຮືອນແມ່ນໝູນວຽນຢູ່ກັບຫົວຂໍ້ເຫຼົ່ານີ້ທັງໝົດ. ສະມາຊິກຄອບຄົວຂອງພວກເຂົາເຖິງກັບຊ່ວຍຄິດຫາແຜນການ ແລະ ເລ່ຫຼ່ຽມ ເພື່ອຊ່ວຍພວກເຂົາຕໍ່ຕ້ານຜູ້ນຳ, ອ້າຍເອື້ອຍນ້ອງ ຫຼື ໃຜກໍຕາມໃນຄຣິສຕະຈັກທີ່ບໍ່ເຂົ້າກັບພວກເຂົາ, ສ້າງຄວາມທ້າທາຍ ຫຼື ໄດ້ເປີດໂປງພວກເຂົາ. ໃນການເຕົ້າໂຮມທ່າມກາງອ້າຍເອື້ອຍນ້ອງ, ຄົນດັ່ງກ່າວຈະເບິ່ງຄືວ່າເຊື່ອຟັງ ແລະ ປະພຶດຕົນດີເປັນພິເສດ, ເວົ້າໜ້ອຍ, ບໍ່ເກັ່ງໃນການສົນທະນາ, ບໍ່ເຄີຍເວົ້າກ່ຽວກັບອຸປະນິໄສທີ່ເສື່ອມຊາມຂອງຕົນເອງ, ບໍ່ເຄີຍໂອ້ລົມກ່ຽວກັບຄວາມເຂົ້າໃຈຈາກປະສົບການຂອງຕົນ ແລະ ແມ່ນແຕ່ບໍ່ຄ່ອຍອະທິຖານ. ພວກເຂົາຖືວ່າອ້າຍເອື້ອຍນ້ອງເປັນເປົ້າໝາຍທີ່ຕ້ອງລະວັງ, ໃນຂະນະທີ່ປະຕິບັດຕໍ່ສະມາຊິກຄອບຄົວທີ່ບໍ່ມີຄວາມເຊື່ອຂອງພວກເຂົາຄືກັບວ່າພວກເຂົາເປັນສະມາຊິກຂອງເຮືອນຂອງພຣະເຈົ້າ. ພວກເຂົາເລົ່າລາຍລະອຽດທັງໝົດກ່ຽວກັບຄຣິສຕະຈັກໃຫ້ສະມາຊິກຄອບຄົວຂອງພວກເຂົາຟັງໂດຍບໍ່ມີການຕົກຫຼົ່ນ, ແບ່ງປັນທຸກຢ່າງກັບພວກເຂົາ, ແມ່ນແຕ່ເລື່ອງການພິມໜັງສືພຣະທຳຂອງພຣະເຈົ້າຂອງຄຣິສຕະຈັກ, ໃຜມີພອນສະຫວັນຫຍັງໃນຄຣິສຕະຈັກ ແລະ ອື່ນໆ. ເລື່ອງທັງໝົດນີ້ແມ່ນຖືກນຳໄປສົນທະນາກັບສະມາຊິກຄອບຄົວ ແລະ ຄົນທີ່ບໍ່ມີຄວາມເຊື່ອໃນພຣະເຈົ້າ. ບໍ່ວ່າຈຸດປະສົງຂອງພວກເຂົາໃນການເຮັດເຊັ່ນນັ້ນຈະເປັນແນວໃດກໍຕາມ, ຜົນສຸດທ້າຍກໍຄືພວກເຂົາໄດ້ທໍລະຍົດວຽກງານຂອງຄຣິສຕະຈັກ ແລະ ອ້າຍເອື້ອຍນ້ອງ. ພວກເຂົາກຳຂໍ້ມູນສະຖານະການຂອງສະມາຊິກຄົນສຳຄັນທຸກຄົນໃນຄຣິສຕະຈັກໄວ້ໃນໃຈ. ແນ່ນອນວ່າ ຄົນເຫຼົ່ານີ້ກໍເປັນຫົວຂໍ້ຂອງການສົນທະນາ ແລະ ການຕັດສິນລັບຫຼັງຂອງພວກເຂົາເຊັ່ນກັນ ແລະ ອາດຈະກາຍເປັນຜູ້ທີ່ພວກເຂົາທໍລະຍົດຢ່າງລັບໆ. ຖ້າຄົນໃດໜຶ່ງມີຄວາມສຳພັນທີ່ດີກັບພວກເຂົາ, ພວກເຂົາຈະຍ້ອງຍໍຄົນນັ້ນບໍ່ຂາດປາກຕໍ່ໜ້າຄອບຄົວຂອງພວກເຂົາ. ໃນທາງກົງກັນຂ້າມ, ຖ້າຄົນໃດໜຶ່ງມີຄວາມສຳພັນທີ່ບໍ່ດີກັບພວກເຂົາ, ພວກເຂົາຈະດ່າຄົນນັ້ນຢ່າງບໍ່ຂາດປາກຕໍ່ໜ້າຄອບຄົວຂອງພວກເຂົາ, ແມ່ນແຕ່ເຮັດໃຫ້ຄອບຄົວຂອງພວກເຂົາຮ່ວມດ່ານຳ, ດ່າອ້າຍເອື້ອຍນ້ອງວ່າເປັນຄົນໂງ່ ຫຼື ເວົ້າວ່າພວກເຂົາບໍ່ແມ່ນຄົນໄດ້ເລື່ອງ. ຄົນເຫຼົ່ານີ້ໃຊ້ຄຳເວົ້າໃດກໍຕາມທີ່ຜູ້ບໍ່ມີຄວາມເຊື່ອໃຊ້ເພື່ອດູຖູກອ້າຍເອື້ອຍນ້ອງ. ພວກເຂົາຄືກັບຜູ້ບໍ່ມີຄວາມເຊື່ອ; ພວກເຂົາເປັນຜູ້ບໍ່ເຊື່ອຢ່າງແທ້ຈິງ; ພວກເຂົາບໍ່ແມ່ນຄົນໄດ້ເລື່ອງ ແລະ ຄົນດັ່ງກ່າວຄວນຖືກກຳຈັດອອກໂດຍທັນທີ.

ໃນປະເທດມັງກອນແດງທີ່ຍິ່ງໃຫຍ່, ຂໍ້ມູນຂອງທຸກຄົນທີ່ເຊື່ອໃນພຣະເຈົ້າຄວນຖືກເກັບເປັນຄວາມລັບ ແລະ ແມ່ນແຕ່ໃນຕອນທີ່ຜູ້ຄົນທີ່ພຣະເຈົ້າເລືອກຍ້າຍໄປຕ່າງປະເທດ, ຂໍ້ມູນຂອງພວກເຂົາກໍຕ້ອງຖືກເກັບເປັນຄວາມລັບ. ນີ້ກໍເພາະວ່າສາຍລັບຂອງມັງກອນແດງທີ່ຍິ່ງໃຫຍ່ໄດ້ກະຈາຍໄປທົ່ວທຸກປະເທດໃນໂລກ, ແຊກຊຶມໄປທຸກບ່ອນ ໂດຍມີຈຸດປະສົງສະເພາະເພື່ອເກັບກຳຂໍ້ມູນກ່ຽວກັບຜູ້ທີ່ເຊື່ອໃນພຣະເຈົ້າ. ໃນປະເທດຈີນແຜ່ນດິນໃຫຍ່, ສະຖານະການສຳລັບອ້າຍເອື້ອຍນ້ອງທີ່ຕິດຕາມພຣະເຈົ້າແມ່ນຍາກລຳບາກ ແລະ ອັນຕະລາຍຫຼາຍ. ແມ່ນແຕ່ໃນຕອນທີ່ພວກເຂົາໄປຕ່າງປະເທດ ກໍຍັງມີຄວາມອັນຕະລາຍໃນລະດັບໃດໜຶ່ງຢູ່. ຖ້າສາຍລັບຂອງມັງກອນແດງທີ່ຍິ່ງໃຫຍ່ເກັບກຳຂໍ້ມູນຂອງພວກເຂົາ, ໃນດ້ານໜຶ່ງແມ່ນມີຄວາມສ່ຽງໃນການຖືກສົ່ງຕົວຂ້າມແດນ ແລະ ໃນອີກດ້ານໜຶ່ງ, ສະມາຊິກຄອບຄົວ ແລະ ຍາດພີ່ນ້ອງຂອງພວກເຂົາໃນປະເທດຈີນແຜ່ນດິນໃຫຍ່ກໍອາດຈະໄດ້ຮັບຄວາມເດືອດຮ້ອນໄປນຳເປັນຢ່າງໜ້ອຍທີ່ສຸດ. ເພື່ອຄວາມປອດໄພ ແລະ ເພື່ອເປັນການເຄົາລົບຕໍ່ບຸກຄົນ, ທຸກຄົນຄວນເກັບຂໍ້ມູນສ່ວນຕົວຂອງອ້າຍເອື້ອຍນ້ອງເປັນຄວາມລັບ ແລະ ບໍ່ຄວນແບ່ງປັນມັນກັບຜູ້ທີ່ບໍ່ມີຄວາມເຊື່ອໃນພຣະເຈົ້າ. ແມ່ນແຕ່ໃນທ່າມກາງຜູ້ທີ່ເຊື່ອໃນພຣະເຈົ້າ, ຂໍ້ມູນສ່ວນຕົວກໍບໍ່ຄວນຖືກເປີດເຜີຍແບບສະບາຍໆໃຫ້ຄົນອື່ນຮູ້ ໂດຍບໍ່ໄດ້ຮັບການຍິນຍອມຈາກເຈົ້າຕົວ. ຕ້ອງຫ້າມຢ່າງເດັດຂາດໃນການຖືວ່າຂໍ້ມູນໃດໆກ່ຽວກັບອ້າຍເອື້ອຍນ້ອງ, ວຽກງານຄຣິສຕະຈັກ, ໜ້າທີ່ທີ່ຄົນໜຶ່ງປະຕິບັດ, ປະສົບການທີ່ແບ່ງປັນໃນການໂອ້ລົມ ຫຼື ລາຍລະອຽດອື່ນໆເຊັ່ນນັ້ນ ເປັນຫົວຂໍ້ສົນທະນາເພື່ອແບ່ງປັນກັບຜູ້ບໍ່ມີຄວາມເຊື່ອໃນຍາມວ່າງ. ຜົນສະທ້ອນຂອງການສົນທະນາເລື່ອງເຫຼົ່ານີ້ກັບພວກເຂົາແມ່ນຫຍັງ? ມີຜົນດີຫຍັງແດ່ບໍ? (ບໍ່ມີ.) ຜົນສະທ້ອນຂອງການສົນທະນາດັ່ງກ່າວກໍຄື ພວກມານຮ້າຍທີ່ບໍ່ມີຄວາມເຊື່ອເຫຼົ່ານີ້ກໍຈະສວຍໂອກາດຈັບຈຸດອ່ອນ, ເຍາະເຍີ້ຍ ແລະ ຕັດສິນ ແລະ ແມ່ນແຕ່ສາບແຊ່ງ ແລະ ໃສ່ຮ້າຍປ້າຍສີ. ສິ່ງນີ້ດີບໍ? (ບໍ່ດີ.) ພວກເຈົ້າຄວນກວດສອບເບິ່ງວ່າ ມີບຸກຄົນພາຍໃນຄຣິສຕະຈັກທີ່ມີເຈດຕະນາອື່ນທີ່ເຊື່ອງໄວ້ ຫຼື ບໍ່, ຜູ້ທີ່ສົນທະນາລາຍລະອຽດຕ່າງໆ ເຊັ່ນ: ສະຖານະການຕົວຈິງຂອງວຽກງານຄຣິສຕະຈັກ ແລະ ຊີວິດຄຣິສຕະຈັກ, ພ້ອມທັງໃຜເຊື່ອໃນພຣະເຈົ້າຢ່າງແທ້ຈິງ, ໃຜໄລ່ຕາມຫາຄວາມຈິງ, ໃຜເຮັດໜ້າທີ່ຂອງຕົນ, ໃຜບໍ່ເຮັດໜ້າທີ່ຂອງຕົນ, ໃຜມັກຈະຄິດລົບ, ໃຜມີຄວາມເຊື່ອທີ່ສັບສົນມຶນງົງ ແລະ ແມ່ນແຕ່ຂໍ້ມູນສ່ວນຕົວ ແລະ ສະຖານະການກ່ຽວກັບອ້າຍເອື້ອຍນ້ອງ, ກັບຜູ້ບໍ່ມີຄວາມເຊື່ອ ແລະ ສະມາຊິກຄອບຄົວທີ່ບໍ່ມີຄວາມເຊື່ອ, ທັງໝົດນີ້ໂດຍບໍ່ມີການປິດບັງ. ຈົ່ງກວດສອບຫາບຸກຄົນດັ່ງກ່າວ. ມີເລື່ອງຕ່າງໆທີ່ແມ່ນແຕ່ຄົນພາຍໃນຄຣິສຕະຈັກບໍ່ຈຳເປັນຕ້ອງຮູ້ ແຕ່ສະມາຊິກຄອບຄົວທີ່ບໍ່ມີຄວາມເຊື່ອຂອງບຸກຄົນດັ່ງກ່າວພັດຮູ້ກ່ຽວກັບເລື່ອງເຫຼົ່ານີ້ຫຼາຍກວ່າຄົນພາຍໃນຄຣິສຕະຈັກ ແລະ ຍັງຮູ້ກ່ຽວກັບພວກມັນຢ່າງຊັດເຈນກວ່າອີກ. ສິ່ງນີ້ເກີດຂຶ້ນໄດ້ແນວໃດ? ນີ້ຄື “ຜົນງານ” ຂອງຄົນສອດແນມພາຍໃນ. ຄົນສອດແນມພາຍໃນຄົນນີ້ປະຕິບັດຕໍ່ສະມາຊິກຄອບຄົວຂອງພວກເຂົາຄືກັບວ່າພວກເຂົາເປັນຜູ້ນຳຄຣິສດຕະຈັກ, ລາຍງານທຸກສິ່ງທີ່ພວກເຂົາເຫັນໃນຄຣິສຕະຈັກກັບບ້ານໄປໃຫ້ “ຜູ້ນຳ” ຂອງພວກເຂົາ ໃນຄວາມພະຍາຍາມທີ່ຈະປະຈົບປະແຈງ ແລະ ເພື່ອເຮັດໃຫ້ຄວາມສຳພັນຂອງພວກເຂົາແໜ້ນແຟ້ນຂຶ້ນ. ເຫັນໄດ້ຊັດເຈນວ່າ ເລື່ອງທັງໝົດເຫຼົ່ານີ້ຂອງຄຣິສຕະຈັກໄດ້ແມ່ນມີການທໍລະຍົດໂດຍຄົນສອດແນມພາຍໃນເຫຼົ່ານັ້ນທີ່ບໍ່ສາມາດລະວັງຄຳເວົ້າຂອງຕົນໄດ້. ພວກເຂົາບໍ່ເຄົາລົບອ້າຍເອື້ອຍນ້ອງ ແລະ ທັງບໍ່ປົກປ້ອງວຽກງານ ແລະ ຜົນປະໂຫຍດຂອງເຮືອນຂອງພຣະເຈົ້າ. ພວກເຂົາປະຕິບັດຕໍ່ເຮືອນຂອງພຣະເຈົ້າ ແລະ ຄຣິສຕະຈັກຄືກັບສັງຄົມ ຫຼື ສະຖານທີ່ສາທາລະນະ, ອອກຄຳເຫັນ ແລະ ຕັດສິນອ້າຍເອື້ອຍນ້ອງແບບສະບາຍໆຄືກັບວ່າພວກເຂົາເປັນຜູ້ບໍ່ມີຄວາມເຊື່ອ, ຈົນເຖິງຂັ້ນເຂົ້າຮ່ວມກັບຜູ້ບໍ່ເຊື່ອ ແລະ ຜູ້ບໍ່ມີຄວາມເຊື່ອໃນພຣະເຈົ້າໃນການຕັດສິນອ້າຍເອື້ອຍນ້ອງຢ່າງອິດສະຫຼະ. ຍິ່ງໄປກວ່ານັ້ນ, ຫຼັງຈາກທີ່ຖືກລິຮານໂດຍຜູ້ນຳ ຫຼື ຫຼັງຈາກມີຄວາມຂັດແຍ່ງ, ການຖົກຖຽງ ແລະ ຄວາມບໍ່ສະມັກຄີກັນກັບອ້າຍເອື້ອຍນ້ອງ, ບາງຄົນກໍກັບບ້ານໄປໂວຍວາຍ, ເຮັດໃຫ້ຄອບຄົວຂອງພວກເຂົາຮູ້ກ່ຽວກັບເລື່ອງທັງໝົດ. ຜົນສະທ້ອນກໍຄື ຄອບຄົວຂອງພວກເຂົາກໍສະແຫວງຫາການແກ້ແຄ້ນຕໍ່ຜູ້ນຳ ຫຼື ອ້າຍເອື້ອຍນ້ອງ, ໂດຍຕັ້ງເປົ້າທີ່ຈະຫັກຫຼັງ ແລະ ທຳລາຍຄຣິສຕະຈັກ. ນີ້ເປັນປະກົດການທີ່ດີບໍ? (ບໍ່ດີ.) ການແບ່ງປັນເລື່ອງພາຍໃນຂອງຄຣິສຕະຈັກ ແລະ ສິ່ງຕ່າງໆເຊັ່ນ: ມີອ້າຍເອື້ອຍນ້ອງຈັກຄົນທີ່ດຳລົງຊີວິດຄຣິສຕະຈັກ ແລະ ທຸກຄົນເຮັດໜ້າທີ່ຫຍັງແດ່ ກັບສະມາຊິກຄອບຄົວ, ຍາດພີ່ນ້ອງ ແລະ ໝູ່ເພື່ອນໂດຍບໍ່ມີການປິດບັງ. ຄົນຈຳພວກນີ້ມັນແມ່ນໂຕຫຍັງກັນ? ພວກເຂົາເປັນຜູ້ເຊື່ອທີ່ແທ້ຈິງບໍ? (ບໍ່ແມ່ນ.) ພວກເຂົາເປັນສະມາຊິກຂອງເຮືອນຂອງພຣະເຈົ້າບໍ? ສາມາດເອີ້ນພວກເຂົາວ່າອ້າຍ ຫຼື ເອື້ອຍນ້ອງໄດ້ບໍ? (ບໍ່.) ການເກັບຄົນສອດແນມພາຍໃນ ແລະ ຄົນທໍລະຍົດທີ່ເຊື່ອງຊ້ອນດັ່ງກ່າວໄວ້ພາຍໃນຄຣິສຕະຈັກຈະນຳບັນຫາໃຫຍ່ຫຼວງມາສູ່ເຮືອນຂອງພຣະເຈົ້າ ແລະ ອ້າຍເອື້ອຍນ້ອງ ບໍ່ວ່າຈະໃນອະດີດ, ປັດຈຸບັນ ຫຼື ອະນາຄົດ. ເຖິງແມ່ນວ່າພວກເຂົາເບິ່ງຄືວ່າບໍ່ໄດ້ກະທຳຄວາມຊົ່ວຫຼາຍຢ່າງໃນຊີວິດຄຣິສຕະຈັກ, ຜົນສະທ້ອນ ແລະ ຜົນກະທົບຂອງການທີ່ພວກເຂົາສົ່ງຕໍ່ລາຍລະອຽດຕ່າງໆກ່ຽວກັບເຮືອນຂອງພຣະເຈົ້າຢ່າງລັບໆໃຫ້ກັບຜູ້ບໍ່ມີຄວາມເຊື່ອ, ຊາຕານ ແລະ ມານຮ້າຍແມ່ນເປັນອັນຕະລາຍຢ່າງຍິ່ງ! ຄົນພານເຊັ່ນນີ້ຄວນໄດ້ຮັບອະນຸຍາດໃຫ້ຢູ່ໃນຄຣິສຕະຈັກຕໍ່ໄປບໍ? (ບໍ່.) ພວກເຂົາສົມຄວນຖືກເອີ້ນວ່າເປັນສະມາຊິກຂອງເຮືອນຂອງພຣະເຈົ້າບໍ? ພວກເຂົາສົມຄວນທີ່ຈະຖືກປະຕິບັດຕໍ່ຄືກັບອ້າຍເອື້ອຍນ້ອງບໍ? (ບໍ່.) ຄວນຈັດການກັບຄົນປະເພດນີ້ແນວໃດ? (ພວກເຂົາຄວນຖືກກຳຈັດອອກໂດຍໄວເທົ່າທີ່ຈະໄວໄດ້.) ພວກເຂົາຕ້ອງຖືກກຳຈັດອອກໂດຍໄວເທົ່າທີ່ຈະໄວໄດ້! ເຕະພວກເຂົາອອກໄປ! ນີ້ຄືເຫດຜົນສຳລັບການກຳຈັດພວກເຂົາອອກ: “ເຈົ້າບໍ່ສາມາດລະວັງປາກຕົວເອງ, ເຈົ້າບໍ່ສາມາດຮັບຮູ້ສິ່ງທີ່ດີສໍາລັບເຈົ້າ, ບໍ່ຮູ້ຈັກບຸນຄຸນຜູ້ທີ່ລ້ຽງດູເຈົ້າ. ເຈົ້າເຊື່ອໃນພຣະເຈົ້າ ແລະ ເພີດເພີນກັບພຣະຄຸນຂອງພຣະອົງ, ພ້ອມທັງຄວາມຊ່ວຍເຫຼືອ, ຄວາມຮັກ, ຄວາມອົດທົນ ແລະ ການເບິ່ງແຍງດູແລຈາກອ້າຍເອື້ອຍນ້ອງ ແຕ່ເຈົ້າຍັງຫັກຫຼັງອ້າຍເອື້ອຍນ້ອງ ແລະ ຄຣິສຕະຈັກແບບນີ້. ເຈົ້າແມ່ນຄົນບໍ່ໄດ້ເລື່ອງ; ຈົ່ງໄປໄກໆ!” ເລື່ອງຂອງອ້າຍເອື້ອຍນ້ອງ, ເລື່ອງຂອງຄຣິສຕະຈັກ ແລະ ວຽກງານໃດໆຂອງເຮືອນຂອງພຣະເຈົ້າບໍ່ຄວນຖືກເປີດເຜີຍໃຫ້ຜູ້ບໍ່ມີຄວາມເຊື່ອຮູ້ ແລະ ທັງບໍ່ຄວນຖືກນຳມາໃຊ້ເປັນຫົວຂໍ້ສົນທະນາຫຼິ້ນໂດຍພວກເຂົາ. ພວກເຂົາບໍ່ສົມຄວນ! ຜູ້ໃດກໍຕາມທີ່ເຜີຍແຜ່ຂໍ້ມູນດັ່ງກ່າວຈະກາຍເປັນບຸກຄົນທີ່ຖືກສາບແຊ່ງ, ເປັນຄົນທີ່ຄຣິສຕະຈັກຕ້ອງກຳຈັດອອກ ແລະ ອ້າຍເອື້ອຍນ້ອງກໍຄວນປະຕິເສດພວກເຂົາ. ໂດຍອີງໃສ່ພຽງແຕ່ການກະທຳຂອງພວກເຂົາໃນການຫັກຫຼັງອ້າຍເອື້ອຍນ້ອງ ແລະ ຄຣິສຕະຈັກ, ການແບ່ງປັນເລື່ອງພາຍໃນຄຣິສຕະຈັກກັບຜູ້ບໍ່ມີຄວາມເຊື່ອເພື່ອການສົນທະນາຫຼິ້ນ, ພວກເຂົາກໍເປັນຄົນທໍລະຍົດ, ຜູ້ສອດແນມ ແລະ ຄົນຊົ່ວຮ້າຍຢ່າງບໍ່ຕ້ອງສົງໄສ ທີ່ຄວນຖືກກຳຈັດອອກຈາກຄຣິສຕະຈັກ. ອ້າຍເອື້ອຍນ້ອງມີອິດສະຫຼະໃນການໂອ້ລົມ ແລະ ຖົກຖຽງຕາມຄວາມຈຳເປັນກ່ຽວກັບວຽກງານໃດກໍຕາມທີ່ເຮັດພາຍໃນຄຣິສຕະຈັກ, ເຊັ່ນ: ໃຜຄວນຖືກກຳຈັດອອກ ຫຼື ການເກີດຂຶ້ນຂອງເຫດການບາງຢ່າງ ແຕ່ມັນຕ້ອງບໍ່ຖືກແບ່ງປັນກັບຜູ້ບໍ່ມີຄວາມເຊື່ອ ແລະ ມັນບໍ່ສາມາດຖືກນຳໄປເວົ້າກັບສະມາຊິກຄອບຄົວທີ່ບໍ່ມີຄວາມເຊື່ອ. ໂດຍສະເພາະຢ່າງຍິ່ງ, ສະຖານະການສ່ວນຕົວ ແລະ ຄອບຄົວຂອງອ້າຍເອື້ອຍນ້ອງໃໝ່ທີ່ຍັງເຕີບໃຫຍ່ບໍ່ເຕັມທີ່ຕ້ອງບໍ່ຖືກເປີດເຜີຍໃຫ້ຄົນພາຍນອກຮູ້. ຖ້າເຈົ້າອົດປາກບໍ່ໄດ້ຈົນຕ້ອງເວົ້າອອກມາ, ເຈົ້າກໍຄວນອະທິຖານຕໍ່ພຣະເຈົ້າ ແລະ ເພິ່ງພາພຣະອົງເພື່ອຮຽນຮູ້ການຄວບຄຸມຕົນເອງ ແລະ ໄປເຮັດບາງກິດຈະກຳທີ່ມີຄວາມໝາຍ. ຖ້າເຈົ້າບໍ່ສາມາດຄວບຄຸມຕົນເອງໄດ້ແທ້ໆ, ເຈົ້າຄວນລາຍງານຕໍ່ຄຣິສຕະຈັກກ່ອນເພື່ອຊອກຫາທາງອອກ, ເພື່ອປ້ອງກັນຜົນສະທ້ອນທີ່ບໍ່ດີ, ເພາະວ່າການເຜີຍແຜ່ຂໍ້ມູນດັ່ງກ່າວມັກຈະກໍ່ໃຫ້ເກີດບັນຫາຫຼາຍທີ່ສຸດ. ຕົວຢ່າງ: ໝາຍເລກໂທລະສັບສ່ວນຕົວ, ທີ່ຢູ່ເຮືອນ, ຈໍານວນປີທີ່ໄດ້ເຊື່ອໃນພຣະເຈົ້າ, ຄອບຄົວສ່ວນຕົວ ແລະ ສະຖານະການແຕ່ງງານ ແລະ ອື່ນໆ, ລ້ວນແຕ່ເປັນຫົວຂໍ້ທີ່ລະອຽດອ່ອນ. ສິ່ງເຫຼົ່ານີ້ບໍ່ມີຫຍັງກ່ຽວຂ້ອງກັບຄວາມຈິງ ຫຼື ທາງເຂົ້າສູ່ຊີວິດ; ພວກມັນກ່ຽວຂ້ອງກັບຄວາມເປັນສ່ວນຕົວ. ມີພຽງແຕ່ເຈົ້າໜ້າທີ່ ແລະ ຄົນສອດແນມເທົ່ານັ້ນທີ່ສືບສວນສອບສວນເລື່ອງເຫຼົ່ານີ້ໂດຍສະເພາະ. ຖ້າເຈົ້າມັກຮຽນຮູ້ ແລະ ເຜີຍແຜ່ເລື່ອງດັ່ງກ່າວ, ນັ້ນສະແດງເຖິງອຸປະນິໄສປະເພດໃດ? ມັນເປັນເລື່ອງທີ່ຂ້ອນຂ້າງຊົ່ວຊ້າ! ການບໍ່ສະແຫວງຫາຄວາມຈິງ ແຕ່ໃສ່ໃຈກັບການນິນທາ, ການເຮັດໜ້າທີ່ເປັນຄົນສອດແນມ ຫຼື ສາຍລັບ ແລະ ຮັບໃຊ້ມັງກອນແດງທີ່ຍິ່ງໃຫຍ່, ນັ້ນບໍ່ແມ່ນແນວທາງທີ່ຊົ່ວຊ້າ ແລະ ຕໍ່າຊາມບໍ? ໃຜກໍຕາມທີ່ສອບຖາມ, ສືບສວນ ແລະ ເຜີຍແຜ່ຫົວຂໍ້ທີ່ລະອຽດອ່ອນ ແລະ ເລື່ອງສ່ວນຕົວຂອງຄົນອື່ນແບບຊະຊາຍໂດຍສະເພາະ ແມ່ນກຳລັງປິດບັງເຈດຕະນາອື່ນທີ່ເຊື່ອງໄວ້ ແລະ ເປັນຜູ້ບໍ່ເຊື່ອ. ຜູ້ຄົນທີ່ພຣະເຈົ້າເລືອກຕ້ອງລະວັງບຸກຄົນດັ່ງກ່າວເປັນພິເສດ. ຖ້າຄົນດັ່ງກ່າວບໍ່ກັບໃຈ, ຊີວິດຄຣິສຕະຈັກຂອງພວກເຂົາກໍຄວນຖືກຢຸດຕິ ເພາະວ່າການຫັກຫຼັງອ້າຍເອື້ອຍນ້ອງເປັນການກະທຳທີ່ໄຮ້ສິນທຳ, ໜ້າລັງກຽດ ແລະ ໜ້າອັບອາຍທີ່ສຸດ. ຜູ້ຄົນທີ່ພຣະເຈົ້າເລືອກຄວນຢູ່ຫ່າງຈາກບຸກຄົນເຫຼົ່ານີ້. ໃນຊີວິດຄຣິສຕະຈັກ, ຜູ້ຄົນຄວນຖືກຈຳກັດຈາກການສອບຖາມ ແລະ ສົນທະນາເລື່ອງເຫຼົ່ານີ້ ເພາະພວກມັນບໍ່ມີຫຍັງກ່ຽວຂ້ອງກັບການໂອ້ລົມຄວາມຈິງ ແລະ ການເວົ້າກ່ຽວກັບພວກມັນກໍບໍ່ໄດ້ນຳຜົນປະໂຫຍດໃດໆມາໃຫ້ຄົນອື່ນເລີຍ.

ເຮືອນຂອງພຣະເຈົ້າມີພຣະດຳລັດ ແລະ ຂໍ້ກຳນົດຕ່າງໆທີ່ຜູ້ຄົນທີ່ພຣະເຈົ້າເລືອກຕ້ອງປະຕິບັດຕາມ. ເລື່ອງຕ່າງໆ ເຊັ່ນ: ວຽກງານພາຍໃນຂອງຄຣິສຕະຈັກ, ການປັບປ່ຽນບຸກຄະລາກອນສໍາລັບຜູ້ນຳ ແລະ ຜູ້ເຮັດວຽກ, ວຽກງານການສະລ້າງຂອງຄຣິສຕະຈັກ ແລະ ການຈັດແຈງຈາກເບື້ອງເທິງ ແລະ ອື່ນໆ, ຕ້ອງບໍ່ຖືກເຜີຍແຜ່ແບບສະບາຍໆພາຍໃນຄຣິສຕະຈັກ ເພື່ອປ້ອງກັນບໍ່ຜູ້ບໍ່ມີຄວາມເຊື່ອ ແລະ ຄົນຊົ່ວຮ້າຍມອບໃຫ້ຊາຕານດ້ວຍການທໍລະຍົດ. ເຫດຜົນສຳລັບສິ່ງນີ້ກໍຄື ເຮືອນຂອງພຣະເຈົ້າແຕກຕ່າງຈາກສັງຄົມ; ພຣະເຈົ້າຮຽກຮ້ອງໃຫ້ຜູ້ຄົນໄລ່ຕາມຫາຄວາມຈິງ, ອ່ານພຣະທຳຂອງພຣະເຈົ້າໃຫ້ຫຼາຍຂຶ້ນ, ໄຕ່ຕອງ ແລະ ໂອ້ລົມໃຫ້ຫຼາຍຂຶ້ນ. ມີພຽງການຖ່າຍທອດພຣະທຳຂອງພຣະເຈົ້າ ແລະ ການເປັນພະຍານເພື່ອພຣະເຈົ້າເທົ່ານັ້ນຈຶ່ງຈະຖືວ່າເປັນບັນຍາກາດທີ່ຖືກຕ້ອງ; ມີພຽງການແບ່ງປັນຄຳພະຍານຈາກປະສົບການໃຫ້ຫຼາຍຂຶ້ນເທົ່ານັ້ນທີ່ສາມາດສ້າງບັນຍາກາດດັ່ງກ່າວໄດ້. ນອກຈາກນີ້, ຍັງມີຜູ້ເຊື່ອໃໝ່ຫຼາຍຄົນໃນເຮືອນຂອງພຣະເຈົ້າທີ່ເຊື່ອໃນພຣະເຈົ້າພຽງແຕ່ໄລຍະເວລາສັ້ນໆ. ມັນເປັນສິ່ງທີ່ຫຼີກລ່ຽງບໍ່ໄດ້ທີ່ຜູ້ບໍ່ເຊື່ອບາງຄົນຍັງບໍ່ທັນຖືກເປີດເຜີຍ. ໂດຍສະເພາະຢ່າງຍິ່ງ, ຫ້າ ຫຼື ສິບປີທຳອິດຂອງການເຊື່ອແມ່ນຊ່ວງເວລາສຳລັບການເປີດເຜີຍຕົວຕົນທີ່ແທ້ຈິງຂອງຜູ້ຄົນ; ໃນຊ່ວງເວລານີ້, ມັນບໍ່ແນ່ນອນວ່າໃຜສາມາດ ແລະ ໃຜບໍ່ສາມາດຢືນຢັດໄດ້ ແລະ ທັງບໍ່ຮູ້ວ່າຍັງມີຄົນຊົ່ວຮ້າຍຈຳນວນເທົ່າໃດທີ່ສາມາດລົບກວນຄຣິສຕະຈັກໄດ້. ການທີ່ມັກເຜີຍແຜ່ຂໍ້ມູນສ່ວນຕົວ ແລະ ເລື່ອງພາຍນອກແບບຊະຊາຍ, ພ້ອມທັງເລື່ອງທີ່ບໍ່ກ່ຽວຂ້ອງກັບການໂອ້ລົມຄວາມຈິງ, ສາມາດນຳໄປສູ່ຜົນສະທ້ອນທີ່ບໍ່ດີຫຼາຍຢ່າງ. ຕົວຢ່າງ: ຄົນໃດຄົນໜຶ່ງອາດຈະຖາມວ່າ “ຜູ້ນຳຄົນນັ້ນມາຈາກໃສ? ພວກເຂົາອາໄສຢູ່ໃສ?” ຂໍ້ມູນທີ່ລະອຽດອ່ອນນີ້ບໍ່ແມ່ນສິ່ງທີ່ຜູ້ຄົນທີ່ພຣະເຈົ້າເລືອກຈຳເປັນຕ້ອງຮູ້. ຄົນອື່ນອາດຈະຖາມວ່າ “ເຮືອນຂອງພຣະເຈົ້າໃຊ້ເງິນເທົ່າໃດໃນການພິມໜັງສືພຣະທຳຂອງພຣະເຈົ້າໜຶ່ງຫົວ?” ການຮູ້ສິ່ງນີ້ມີປະໂຫຍດບໍ? (ບໍ່.) ຄ່າພິມກ່ຽວຫຍັງກັບເຈົ້າ? ໄດ້ມີການເກັບເງິນກັບເຈົ້າບໍ? ເບິ່ງຄືວ່າບໍ່ກ່ຽວຂ້ອງກັບເຈົ້າ, ແມ່ນບໍ? ບາງຄົນອາດຈະຖາມວ່າ “ຕອນນີ້ໃຜເປັນຜູ້ນຳລະດັບສູງໃນເຮືອນຂອງພຣະເຈົ້າ?” ຖ້າພວກເຂົາບໍ່ໄດ້ນຳພາເຈົ້າໂດຍກົງ, ການບໍ່ຮູ້ສິ່ງນີ້ສົ່ງຜົນກະທົບຕໍ່ເຈົ້າບໍ? (ບໍ່.) ໃນປະເທດຈີນແຜ່ນດິນໃຫຍ່, ການຮູ້ເລື່ອງເຫຼົ່ານີ້ອາດຈະເປັນບັນຫາ. ຖ້າຖືກຈັບໂດຍມັງກອນແດງທີ່ຍິ່ງໃຫຍ່ ແລະ ຖືກທໍລະມານຢ່າງໜັກ, ຖ້າເຈົ້າບໍ່ຮູ້ເລື່ອງເຫຼົ່ານີ້, ບໍ່ວ່າພວກເຂົາຈະທຸບຕີເຈົ້າສໍ່າໃດ, ເຈົ້າກໍບໍ່ສາມາດເປີດເຜີຍຫຍັງໄດ້ ແລະ ດັ່ງນັ້ນເຈົ້າກໍຈະບໍ່ກາຍເປັນຢູດາ. ແຕ່ຖ້າເຈົ້າຮູ້ ແລະ ບໍ່ສາມາດທົນທານຕໍ່ການທຸບຕີຢ່າງຮຸນແຮງທີ່ພວກເຂົາເຮັດກັບເຈົ້າ, ເຈົ້າອາດຈະເວົ້າອອກໄປໃນທີ່ສຸດ, ກາຍເປັນຢູດາ. ໃນຂະນະນັ້ນ, ເຈົ້າອາດຈະຄິດວ່າ “ຕອນນັ້ນຂ້ອຍໄປຖາມໂດຍບໍ່ໄຕ່ຕອງເຮັດຫຍັງ? ມັນຄືຊິດີກວ່າຫຼາຍຖ້າບໍ່ຮູ້. ເຖິງແມ່ນວ່າຈະຖືກທຸບຕີຈົນຕາຍ, ຂ້ອຍກໍຍັງບໍ່ຮູ້ເລື່ອງເຫຼົ່ານັ້ນ; ເຖິງແມ່ນວ່າຂ້ອຍຢາກຈະແຕ່ງຄຳຕອບຂຶ້ນມາ, ຂ້ອຍກໍຄືຊິຄິດຫຍັງບໍ່ອອກ. ໃນກໍລະນີນັ້ນ, ຂ້ອຍຄືຊິບໍ່ກາຍເປັນຢູດາ. ຕອນນີ້ຂ້ອຍໄດ້ບົດຮຽນແລ້ວ; ມັນດີທີ່ສຸດທີ່ຈະບໍ່ຮູ້ຫຼາຍເກີນໄປກ່ຽວກັບເລື່ອງເຫຼົ່ານີ້ທີ່ບໍ່ກ່ຽວຂ້ອງກັບຄວາມຈິງ. ການສອບຖາມກ່ຽວກັບເລື່ອງດັ່ງກ່າວບໍ່ມີປະໂຫຍດຫຍັງ; ການບໍ່ຮູ້ແມ່ນດີກວ່າ”. ຍັງມີບາງຄົນທີ່ອາດຈະຖາມວ່າ “ມີຈັກທີມງານໃນເຮືອນຂອງພຣະເຈົ້າທີ່ເຮັດວຽກສະເພາະດ້ານ?” ມັນກ່ຽວຫຍັງກັບເຈົ້າ? ພຽງແຕ່ເຮັດວຽກໃດກໍຕາມທີ່ມອບໝາຍໃຫ້ກັບທີມງານຂອງເຈົ້າເອງ. ການບໍ່ຮູ້ສິ່ງນີ້ບໍ່ໄດ້ສົ່ງຜົນກະທົບຕໍ່ຄວາມສາມາດຂອງເຈົ້າໃນການເຮັດໜ້າທີ່ຂອງຕົນຕາມປົກກະຕິ, ການໄລ່ຕາມຫາຄວາມຈິງໃນຄວາມເຊື່ອຂອງເຈົ້າ ຫຼື ການດຳລົງຊີວິດຄຣິສຕະຈັກ; ມັນບໍ່ໄດ້ສົ່ງຜົນກະທົບຕໍ່ຫຍັງເລີຍ. ການບໍ່ຮູ້ສິ່ງນີ້ບໍ່ໄດ້ຂັດຂວາງເຈົ້າຈາກການໄລ່ຕາມຫາຄວາມຈິງ ຫຼື ການບັນລຸຄວາມລອດພົ້ນໃນຖານະຜູ້ເຊື່ອ, ສະນັ້ນຈະຖາມໄປເພື່ອຫຍັງ? “ອ້າຍເອື້ອຍນ້ອງສ່ວນຫຼາຍມາຈາກເຂດຕົວເມືອງ ຫຼື ເຂດຊົນນະບົດ? ພວກເຂົາມີການສຶກສາ ຫຼື ບໍ່ມີການສຶກສາ?” ການຮູ້ເລື່ອງເຫຼົ່ານີ້ມີປະໂຫຍດບໍ? (ບໍ່ມີ.) ແລ້ວມັນຈະເປັນແນວໃດຖ້າພວກເຂົາທັງໝົດມາຈາກເຂດຊົນນະບົດ? ມັນຈະເປັນແນວໃດຖ້າພວກເຂົາທັງໝົດມາຈາກຕົວເມືອງ? ສິ່ງນີ້ບໍ່ມີຫຍັງກ່ຽວຂ້ອງກັບຄວາມຈິງ. ບາງຄົນອາດຈະຖາມວ່າ “ຕອນນີ້ວຽກງານພຣະກິດຕິຄຸນກຳລັງເຜີຍແຜ່ໄປແນວໃດ?” ການຖາມກ່ຽວກັບເລື່ອງນີ້ໜ້ອຍໜຶ່ງກໍບໍ່ເປັນຫຍັງ ຍ້ອນຄວາມຢາກຮູ້ຢາກເຫັນ, ແຕ່ບາງຄົນຈຶ່ງຖາມຢ່າງລະອຽດວ່າວຽກງານພຣະກິດຕິຄຸນໄດ້ເຜີຍແຜ່ໄປຈັກປະເທດແລ້ວ, ເຊິ່ງບໍ່ຈຳເປັນ. ເຖິງແມ່ນວ່າພວກເຂົາຈະຮູ້, ມັນຈະມີຜົນກະທົບຫຍັງຕໍ່ພວກເຂົາ? ການຮູ້ລາຍລະອຽດດັ່ງກ່າວຈະນຳປະໂຫຍດຫຍັງມາໃຫ້? ຖ້າເຈົ້າບໍ່ມີຄວາມຈິງ-ຄວາມເປັນຈິງ, ເຈົ້າຈະສືບຕໍ່ບໍ່ມີມັນ ເຖິງວ່າເຈົ້າຈະຮູ້; ຄວາມຮູ້ນີ້ຈະບໍ່ຊ່ວຍໃຫ້ເຈົ້າເຮັດໜ້າທີ່ຂອງຕົນໄດ້ດີເລີຍ ຫຼື ເປັນການຊ່ວຍເຫຼືອທາງເຂົ້າສູ່ຊີວິດຂອງເຈົ້າໄດ້ເລີຍ. ການບໍ່ສອບຖາມກ່ຽວກັບວຽກງານທົ່ວໄປບາງຢ່າງກໍບໍ່ເປັນຫຍັງ; ທີ່ຈິງແລ້ວ, ການບໍ່ຮູ້ກໍດີກວ່າ. ການຮູ້ຫຼາຍເກີນໄປເປັນພາລະ. ເມື່ອຂໍ້ມູນດັ່ງກ່າວຮົ່ວໄຫຼອອກໄປ, ມັນກໍກາຍເປັນບັນຫາ ແລະ ເປັນການລະເມີດ. ການຮູ້ເລື່ອງເຫຼົ່ານີ້ບໍ່ແມ່ນສິ່ງທີ່ດີ: ຍິ່ງເຈົ້າຮູ້ຫຼາຍເທົ່າໃດ, ມັນກໍຍິ່ງສາມາດກໍ່ໃຫ້ເກີດບັນຫາຫຼາຍຂຶ້ນເທົ່ານັ້ນ. ຜູ້ທີ່ເຂົ້າໃຈຄວາມຈິງຈະຮູ້ວ່າສິ່ງໃດຄວນເວົ້າ ແລະ ສິ່ງໃດບໍ່ຄວນເວົ້າ. ສ່ວນຄົນເບົາປັນຍາທີ່ຂາດຄວາມເຂົ້າໃຈຝ່າຍວິນຍານ ຈະບໍ່ສາມາດແຍກແຍະລະຫວ່າງຄົນໃນກັບຄົນນອກໄດ້ເມື່ອພວກເຂົາເວົ້າ ໂດຍຈະເວົ້າແຕ່ເລື່ອງໄຮ້ສາລະ. ສະນັ້ນ, ເລື່ອງເຫຼົ່ານີ້ບໍ່ຄວນຖືກລາຍງານໃຫ້ຄົນໃນຄຣິສຕະຈັກທີ່ບໍ່ເຂົ້າໃຈຄວາມຈິງ. ການຮູ້ເລື່ອງເຫຼົ່ານີ້ບໍ່ໄດ້ນຳປະໂຫຍດມາໃຫ້ໃນທາງໃດທາງໜຶ່ງ. ຢ່າງທີໜຶ່ງ, ຄົນເຫຼົ່ານີ້ບໍ່ສາມາດຊ່ວຍແກ້ໄຂບັນຫາໄດ້. ຢ່າງທີສອງ, ພວກເຂົາບໍ່ສາມາດປົກປ້ອງວຽກງານຂອງຄຣິສດຕະຈັກໄດ້. ແລ້ວຢ່າງທີສາມ, ບໍ່ມີຄວາມຈຳເປັນທີ່ພວກເຂົາຈະຕ້ອງເວົ້າດີກ່ຽວກັບເຮືອນຂອງພຣະເຈົ້າ. ພຣະທຳທັງໝົດຂອງພຣະເຈົ້າແມ່ນຄວາມຈິງ ແລະ ການກະທຳທັງໝົດຂອງພຣະເຈົ້າແມ່ນຊອບທຳ. ມີຄວາມຈຳເປັນບໍທີ່ຈະຕ້ອງມີຄຳຍ້ອງຍໍປະຈົບປະແຈງຈາກຜູ້ບໍ່ເຊື່ອ ແລະ ຜູ້ທີ່ບໍ່ມີຄວາມເຊື່ອໃນພຣະເຈົ້າເຫຼົ່ານັ້ນທີ່ຂາດຄວາມເຂົ້າໃຈຝ່າຍວິນຍານ? ບໍ່ມີ. ເຖິງແມ່ນວ່າຈະບໍ່ມີສິ່ງມີຊີວິດໃດໆໃນໂລກທັງໝົດທີ່ຕິດຕາມພຣະເຈົ້າ ຫຼື ນະມັດສະການພຣະອົງ, ສະຖານະ ແລະ ແກ່ນແທ້ຂອງພຣະເຈົ້າກໍຈະຍັງບໍ່ປ່ຽນແປງ. ພຣະເຈົ້າຄືພຣະເຈົ້າ, ບໍ່ປ່ຽນແປງຕະຫຼອດໄປ, ບໍ່ປ່ຽນແປງໂດຍການປ່ຽນແປງໃດໆໃນສະຖານະການ. ຕົວຕົນ ແລະ ສະຖານະຂອງພຣະເຈົ້າແມ່ນບໍ່ປ່ຽນແປງຕະຫຼອດໄປ. ສິ່ງເຫຼົ່ານີ້ແມ່ນຄວາມຈິງທີ່ຜູ້ທີ່ເຊື່ອໃນພຣະເຈົ້າຄວນເຂົ້າໃຈ. ຜູ້ບໍ່ເຊື່ອ ແລະ ຜູ້ທີ່ບໍ່ມີຄວາມເຊື່ອໃນພຣະເຈົ້າເຫຼົ່ານັ້ນເວົ້າ ແລະ ກະທຳໂດຍບໍ່ແຍກແຍະລະຫວ່າງຄົນໃນກັບຄົນນອກ. ມັນເປັນປະໂຫຍດຕໍ່ວຽກງານຂອງເຮືອນຂອງພຣະເຈົ້າບໍ ທີ່ພວກເຂົາຈະຮູ້ຫຼາຍເກີນໄປ? ມັນຈຳເປັນບໍທີ່ພວກເຂົາຈະຕ້ອງຮູ້ກ່ຽວກັບວຽກງານຂອງເຮືອນຂອງພຣະເຈົ້າ? ພວກເຂົາບໍ່ສົມຄວນທີ່ຈະໄດ້ຮັບຄວາມຮູ້ນີ້! ບາງຄົນອາດຈະຖາມວ່າ “ເລື່ອງເຫຼົ່ານີ້ເປັນຄວາມລັບທັງໝົດບໍ ແລະ ນັ້ນຄືເຫດຜົນທີ່ພວກເຂົາບໍ່ສາມາດຮູ້ໄດ້?” ເມື່ອເຊື່ອໃນພຣະເຈົ້າມາຈົນເຖິງຈຸດນີ້, ພວກເຈົ້າຄິດວ່າເລື່ອງເຫຼົ່ານີ້ມີຄວາມລັບບໍ? (ບໍ່ມີ.) ແຕ່ຜູ້ຄົນທີ່ພຣະເຈົ້າເລືອກມີທັງຄຸນຄ່າຄວາມຊື່ສັດ ແລະ ກຽດສັກສີ; ພວກເຂົາຕ້ອງບໍ່ຖືກນຳມາສົນທະນາ ຫຼື ເຍາະເຍີ້ຍໂດຍຜູ້ທີ່ບໍ່ມີຄວາມເຊື່ອ. ເຮືອນຂອງພຣະເຈົ້າ, ຄຣິສຕະຈັກ ແລະ ອ້າຍເອື້ອຍນ້ອງ, ບໍ່ວ່າຈະເປັນກຸ່ມ ຫຼື ບຸກຄົນ, ລ້ວນແຕ່ມີກຽດສັກສີ; ພວກເຂົາລ້ວນແຕ່ດີ ແລະ ບໍ່ມີໃຜຄວນພະຍາຍາມເຮັດໃຫ້ພວກເຂົາເປິເປື້ອນ. ໃຜກໍຕາມທີ່ກະທຳໃນທາງທີ່ເຮັດໃຫ້ຊາຕານ ແລະ ພວກມານຮ້າຍເຮັດໃຫ້ເປິເປື້ອນ ແລະ ໃສ່ຮ້າຍປ້າຍສີຕາມອຳເພີໃຈ ຫຼື ທຳລາຍຊື່ສຽງຂອງເຮືອນຂອງພຣະເຈົ້າ ຫຼື ທຳລາຍຊື່ສຽງຂອງອ້າຍເອື້ອຍນ້ອງແມ່ນຖືກສາບແຊ່ງ! ສະນັ້ນ, ຄຣິສຕະຈັກບໍ່ອະນຸຍາດໃຫ້ມີຄົນທີ່ບໍ່ສາມາດລະວັງຄຳເວົ້າຂອງຕົນຢູ່ຢ່າງເດັດຂາດ. ເມື່ອກວດພົບແລ້ວ, ພວກເຂົາຕ້ອງຖືກກຳຈັດອອກ! ວິທີການນີ້ສອດຄ່ອງກັບຫຼັກການບໍ? (ແມ່ນແລ້ວ.)

ບາງຄົນມີຄວາມລະມັດລະວັງ ແລະ ຮອບຄອບເປັນພິເສດເມື່ອພວກເຂົາເວົ້າ, ສື່ສານ, ພົວພັນ ຫຼື ຄົບຫາກັບອ້າຍເອື້ອຍນ້ອງ ແຕ່ເມື່ອພວກເຂົາກັບຮອດບ້ານ, ພວກເຂົາກໍກາຍເປັນຄົນປາກໃຫຍ່, ເວົ້າທຸກຢ່າງອອກໄປ, ແມ່ນແຕ່ຂໍ້ມູນສ່ວນຕົວຂອງອ້າຍເອື້ອຍນ້ອງ, ຈົນເຮັດໃຫ້ສະມາຊິກຄອບຄົວຂອງພວກເຂົາ, ຜູ້ບໍ່ມີຄວາມເຊື່ອທີ່ບໍ່ມີສັດທາ ແລະ ຜູ້ທີ່ເຊື່ອແຕ່ໃນນາມຮູ້ຫຼາຍຢ່າງກ່ຽວກັບເລື່ອງຕ່າງໆຂອງຄຣິສຕະຈັກ. ຄົນເຊັ່ນນີ້ແມ່ນຄົນສອດແນມ, ເປັນຜູ້ທໍລະຍົດ, ເປັນຢູດາ ແລະ ເປັນບຸກຄົນປະເພດທີ່ຄຣິສຕະຈັກຄວນກຳຈັດອອກຢ່າງແນ່ນອນ. ຍິ່ງພວກເຂົາຢູ່ໃນຄຣິສຕະຈັກດົນເທົ່າໃດ, ພວກເຂົາກໍຈະຍິ່ງຮູ້ຂໍ້ມູນກ່ຽວກັບອ້າຍເອື້ອຍນ້ອງຫຼາຍຂຶ້ນເທົ່ານັ້ນ, ພວກເຂົາກໍຈະຍິ່ງທໍລະຍົດຫຼາຍຂຶ້ນ ແລະ ຍິ່ງມີເລື່ອງຕ່າງໆຫຼາຍຂຶ້ນທີ່ພວກຜູ້ບໍ່ມີຄວາມເຊື່ອຈະສວຍໂອກາດຈັບໄປເປັນຂໍ້ອ້າງເພື່ອໃສ່ຮ້າຍປ້າຍສີ. ຖ້າເຈົ້າບໍ່ຢ້ານວ່າພວກເຂົາຈະເອົາຂໍ້ມູນນີ້ໃຫ້ກັບຜູ້ບໍ່ມີຄວາມເຊື່ອ, ຄັນຊັ້ນກໍໃຫ້ເກັບຮັກສາພວກມັນໄວ້; ຖ້າເຈົ້າບໍ່ຕ້ອງການໃຫ້ຂໍ້ມູນສ່ວນຕົວຂອງເຈົ້າ ແລະ ເລື່ອງພາຍໃນຂອງຄຣິສຕະຈັກຖືກເຜີຍແຜ່ອອກຈາກປາກຂອງພວກເຂົາ, ເຈົ້າກໍຄວນກຳຈັດຄົນສອດແນມເຫຼົ່ານີ້ອອກໂດຍໄວເທົ່າທີ່ຈະໄວໄດ້. ການເຮັດແບບນີ້ເໝາະສົມບໍ? (ເໝາະສົມ.) ບໍ່ຄວນສະແດງຄວາມປານີໃດໆຕໍ່ບຸກຄົນດັ່ງກ່າວ; ພວກເຂົາບໍ່ໄດ້ມີເຈດຕະນາດີຫຍັງ ແລະ ພວກເຂົາເອງກໍບໍ່ແມ່ນຄົນດີ. ຄົນດັ່ງກ່າວປຽບທຽບກັບຄົນສອງປະເພດທີ່ກ່າວມາກ່ອນໜ້ານີ້ແລ້ວເປັນແນວໃດ, ຜູ້ທີ່ມັກແກ້ແຄ້ນ ແລະ ຜູ້ທີ່ເສເພ ແລະ ບໍ່ມີຂອບເຂດ? ພວກເຂົາດີກວ່າ ຫຼື ຮ້າຍແຮງກວ່າ? (ຮ້າຍແຮງກວ່າ.) ບຸກຄົນເຫຼົ່ານີ້ອາດຈະປະຕິບັດໜ້າທີ່ຂອງຕົນ, ອອກເຫື່ອອອກແຮງ ແລະ ອົດທົນຕໍ່ຄວາມຍາກລຳບາກ; ພວກເຂົາອາດຈະເຮັດທຸກຢ່າງທີ່ເຮືອນຂອງພຣະເຈົ້າຂໍໃຫ້ພວກເຂົາເຮັດ ແລະ ບໍ່ປະຕິເສດ ແຕ່ມີບັນຫາໜຶ່ງຄື: ພວກເຂົາເປີດເຜີຍທຸກຢ່າງກ່ຽວກັບເຮືອນຂອງພຣະເຈົ້າໃຫ້ຜູ້ບໍ່ມ່ຄວາມເຊື່ອ. ພວກເຂົາຫຼິ້ນບົດບາດເປັນຜູ້ທໍລະຍົດ, ເປັນຄົນສອດແນມທຸກມື້. ພຽງແຕ່ຍ້ອນເຫດຜົນນີ້, ຄຣິສຕະຈັກບໍ່ສາມາດທົນຕໍ່ພວກເຂົາໄດ້ ແລະ ຕ້ອງກຳຈັດພວກເຂົາອອກ. ເຂົ້າໃຈບໍ? (ເຂົ້າໃຈແລ້ວ.) ບໍ່ວ່າພວກເຂົາຈະມີຄວາມສຸກ ຫຼື ບໍ່ມີຄວາມສຸກພາຍໃນຄຣິສຕະຈັກ, ໃຜຈະເຮັດໃຫ້ພວກເຂົາຜິດໃຈ, ໃຜຈະເຂົ້າກັບພວກເຂົາໄດ້ດີ, ບໍ່ວ່າພວກເຂົາຈະຖືກເລືອກໃຫ້ເປັນຜູ້ນຳຄຣິສຕະຈັກ ຫຼື ຖືກໄລ່ອອກ, ບໍ່ວ່າຈະເກີດຫຍັງຂຶ້ນ, ພວກເຂົາກໍຕ້ອງແບ່ງປັນທຸກລາຍລະອຽດກັບສະມາຊິກຄອບຄົວທີ່ບໍ່ມີຄວາມເຊື່ອຂອງພວກເຂົາສະເໝີ. ພວກເຂົາຮັບປະກັນວ່າສະມາຊິກຄອບຄົວທີ່ບໍ່ມີຄວາມເຊື່ອ ແລະ ຜູ້ບໍ່ມີຄວາມເຊື່ອຂອງພວກເຂົາໄດ້ຮັບແຈ້ງໃຫ້ຊາບທັນທີ ແລະ ກຳສະຖານະການພາຍໃນຂອງຄຣິສຕະຈັກໄດ້ຢ່າງວ່ອງໄວ. ສຳລັບບຸກຄົນດັ່ງກ່າວ, ເຈົ້າຕ້ອງບໍ່ສະແດງຄວາມປານີ ແລະ ຄວາມເມດຕາໃດໆຕໍ່ພວກເຂົາຢ່າງເດັດຂາດ; ເມື່ອພົບເຫັນຄົນໜຶ່ງ, ໃຫ້ກຳຈັດຄົນນັ້ນອອກ. ວິທີການນີ້ເປັນແນວໃດ? (ເໝາະສົມ.) ການເຮັດແບບນີ້ໂຫດຮ້າຍບໍ? (ບໍ່.) ມັນບໍ່ແມ່ນຄວາມໂຫດຮ້າຍ. ເຈົ້າປະຕິບັດຕໍ່ພວກເຂົາຄືກັບອ້າຍເອື້ອຍນ້ອງ ແຕ່ພວກເຂົາບໍ່ໄດ້ປົກປ້ອງຜົນປະໂຫຍດຂອງເຮືອນຂອງພຣະເຈົ້າ ຫຼື ຜົນປະໂຫຍດຂອງອ້າຍເອື້ອຍນ້ອງເລີຍ. ແທນທີ່ຈະເປັນແນວນັ້ນ, ພວກເຂົາທໍລະຍົດຕໍ່ຜົນປະໂຫຍດຂອງເຮືອນຂອງພຣະເຈົ້າ ແລະ ຂອງອ້າຍເອື້ອຍນ້ອງໃນທຸກໂອກາດ. ເຈົ້າຖືວ່າພວກເຂົາເປັນຄອບຄົວ ແຕ່ພວກເຂົາຖືວ່າເຈົ້າເປັນຄອບຄົວບໍ? (ບໍ່.) ແລ້ວກໍຢ່າສະແດງຄວາມປານີຕໍ່ພວກເຂົາ; ຖ້າພວກເຂົາຕ້ອງຖືກກຳຈັດອອກ, ກໍໃຫ້ກຳຈັດພວກເຂົາອອກ. ມາຮອດຈຸດນີ້, ພວກເຈົ້າເຄີຍພົບພໍ້ກັບບຸກຄົນດັ່ງກ່າວບໍ? (ເຄີຍ. ພວກເຂົາໄດ້ແບ່ງປັນທຸກຢ່າງກ່ຽວກັບອ້າຍເອື້ອຍນ້ອງກັບສະມາຊິກຄອບຄົວຂອງພວກເຂົາ ແລະ ບາງຄັ້ງພວກເຂົາກໍໄດ້ແຈ້ງໃຫ້ສະມາຊິກຄອບຄົວຂອງພວກເຂົາຊາບກ່ຽວກັບເລື່ອງບາງຢ່າງ ແລະ ການຈັດແຈງສະເພາະພາຍໃນຄຣິສຕະຈັກໃນໂອກາດທຳອິດ. ຈາກນັ້ນຄົນໃນຄອບຄົວຂອງພວກເຂົາກໍຈັບເອົາໄປເປັນຂໍ້ອ້າງເພື່ອເວົ້ານິນທາຄຣິສຕະຈັກລັບຫຼັງ.) ບຸກຄົນເຫຼົ່ານີ້ຖືກກຳຈັດອອກແລ້ວບໍ? (ແມ່ນແລ້ວ.) ຫຼັງຈາກທີ່ຖືກກຳຈັດອອກ, ພວກເຂົາຈົ່ມບໍ? ພວກເຂົາອາດຈະຮູ້ສຶກວ່າມັນບໍ່ຍຸຕິທຳ ໂດຍຄິດວ່າ “ຂ້ອຍບໍ່ໄດ້ເຮັດຫຍັງ; ສິ່ງນີ້ບໍ່ໄດ້ເປັນການລະເມີດພຣະດຳລັດ ແລະ ຂ້ອຍບໍ່ໄດ້ກໍ່ໃຫ້ເກີດການຂັດຂວາງ ຫຼື ການລົບກວນ, ແລ້ວເປັນຫຍັງຂ້ອຍຈຶ່ງຖືກກຳຈັດອອກ?” ພວກເຈົ້າຄິດວ່າທຳມະຊາດຂອງການກະທຳຂອງພວກເຂົາຮ້າຍແຮງກວ່າການກໍ່ໃຫ້ເກີດການຂັດຂວາງ ແລະ ການລົບກວນບໍ? (ແມ່ນແລ້ວ.) ສາມາດໄຖ່ຄົນດັ່ງກ່າວໄດ້ບໍ? ມັນງ່າຍບໍທີ່ພວກເຂົາຈະປ່ຽນແປງ? (ບໍ່.) ເປັນຫຍັງເຈົ້າຈຶ່ງເວົ້າວ່າມັນຈະບໍ່ງ່າຍ? ດ້ານໃດທີ່ສະແດງໃຫ້ເຫັນວ່າມັນຍາກທີ່ພວກເຂົາຈະປ່ຽນແປງ? (ພວກເຂົາບໍ່ແມ່ນສ່ວນໜຶ່ງຂອງເຮືອນຂອງພຣະເຈົ້າ, ພວກເຂົາບໍ່ແມ່ນອ້າຍເອື້ອຍນ້ອງ; ແກ່ນແທ້ຂອງພວກເຂົາແມ່ນຜູ້ບໍ່ເຊື່ອ ແລະ ຜູ້ບໍ່ມີຄວາມເຊື່ອ.) ນີ້ຄືແກ່ນແທ້ຂອງພວກເຂົາ. ສະນັ້ນ, ເຈົ້າຈະຮູ້ໄດ້ແນວໃດວ່າພວກເຂົາແມ່ນຜູ້ບໍ່ມີຄວາມເຊື່ອ ແລະ ຜູ້ບໍ່ເຊື່ອ? (ບໍ່ວ່າພວກເຂົາຈະມີອາລົມຫຍັງກໍຕາມໃນຄຣິສຕະຈັກ, ພວກເຂົາກໍລະບາຍໃຫ້ຄອບຄົວຟັງ, ເຊິ່ງສະແດງໃຫ້ເຫັນວ່າບໍ່ວ່າຈະເກີດຫຍັງຂຶ້ນ, ພວກເຂົາກໍບໍ່ຍອມຮັບມັນຈາກພຣະເຈົ້າ, ແລ້ວຍິ່ງບໍ່ຕ້ອງເວົ້າເຖິງການຮຽນຮູ້ບົດຮຽນໃດໆເລີຍ. ຄົນດັ່ງກ່າວບໍ່ໄດ້ມີປະສົບການກັບພາລະກິດຂອງພຣະເຈົ້າ ແລະ ບໍ່ຍອມຮັບຄວາມຈິງ, ສະນັ້ນ ແກ່ນແທ້ຂອງພວກເຂົາຈຶ່ງແມ່ນຂອງຜູ້ບໍ່ເຊື່ອ.) ແກ່ນແທ້ນີ້ຂອງພວກເຂົາໄດ້ຖືກເຮັດໃຫ້ແຈ່ມແຈ້ງແລ້ວ. ພວກເຂົາລະບາຍອາລົມຂອງພວກເຂົາໃຫ້ຄອບຄົວຟັງ ແລະ ປະຕິບັດຕໍ່ທຸກສິ່ງໂດຍອີງໃສ່ອາລົມຂອງພວກເຂົາ. ເຈົ້າຈະຮູ້ໄດ້ແນວໃດວ່າພວກເຂົາບໍ່ແມ່ນສ່ວນໜຶ່ງຂອງເຮືອນຂອງພຣະເຈົ້າ ແຕ່ເປັນຜູ້ບໍ່ມີຄວາມເຊື່ອທີ່ແຊກຊຶມເຂົ້າມາໃນເຮືອນຂອງພຣະເຈົ້າ? (ເພາະວ່າພວກເຂົາສາມາດທໍລະຍົດຕໍ່ຜົນປະໂຫຍດຂອງເຮືອນຂອງພຣະເຈົ້າ, ໂດຍການເປັນຜູ້ທໍລະຍົດ ແລະ ຄົນສອດແນມ ແລະ ເພາະວ່າໂດຍພື້ນຖານແລ້ວພວກເຂົາບໍ່ແມ່ນຄົນທີ່ປົກປ້ອງວຽກງານ ແລະ ຜົນປະໂຫຍດຂອງເຮືອນຂອງພຣະເຈົ້າ. ດັ່ງນັ້ນ, ບຸກຄົນເຫຼົ່ານີ້ຈຶ່ງບໍ່ໄດ້ມີໃຈດຽວກັນກັບເຮືອນຂອງພຣະເຈົ້າ.) ຄຳອະທິບາຍນີ້ຍັງບໍ່ຖືກຈຸດ. ເຮົາຈະຂໍອະທິບາຍ. ເຖິງແມ່ນວ່າບຸກຄົນເຫຼົ່ານີ້ມີສ່ວນຮ່ວມໃນຊີວິດຄຣິສຕະຈັກ ແລະ ປະຕິບັດໜ້າທີ່ຂອງຕົນ, ພວກເຂົາເຄີຍຖືວ່າອ້າຍເອື້ອຍນ້ອງເປັນຄອບຄົວຂອງພວກເຂົາບໍ? ເວົ້າແບບຊາວບ້ານກໍຄື ພວກເຂົາຖືວ່າອ້າຍເອື້ອຍນ້ອງເປັນຄົນຂອງຕົນເອງບໍ? (ບໍ່.) ແລ້ວພວກເຂົາຖືວ່າອ້າຍເອື້ອຍນ້ອງເປັນຫຍັງ? (ຄົນພາຍນອກ.) ຖືກຕ້ອງ, ເປັນຄົນພາຍນອກ, ເປັນຄູ່ແຂ່ງ. ແລ້ວພວກເຂົາຖືວ່າເຮືອນຂອງພຣະເຈົ້າ ແລະ ຄຣິສຕະຈັກເປັນຫຍັງ? ບໍ່ແມ່ນເປັນພຽງສະຖານທີ່ເຮັດວຽກສຳລັບພວກເຂົາເທົ່ານັ້ນບໍ? (ແມ່ນແລ້ວ.) ພວກເຂົາຖືວ່າເຮືອນຂອງພຣະເຈົ້າ ແລະ ຄຣິສຕະຈັກຄືກັບວ່າສະຖານທີ່ເຫຼົ່ານີ້ເປັນບໍລິສັດ ຫຼື ອົງກອນຂອງໂລກທີ່ບໍ່ມີຄວາມເຊື່ອ, ໂດຍເບິ່ງອ້າຍເອື້ອຍນ້ອງເປັນຄົນພາຍນອກ, ເປັນຜູ້ທີ່ຕ້ອງລະວັງ, ເປັນຄູ່ແຂ່ງ. ດັ່ງນັ້ນ, ພວກເຂົາຈຶ່ງສາມາດເປີດເຜີຍຂໍ້ມູນປະເພດຕ່າງໆ ແລະ ສະຖານະການຕົວຈິງຕ່າງໆກ່ຽວກັບອ້າຍເອື້ອຍນ້ອງໃຫ້ກັບຜູ້ທີ່ໂດຍພື້ນຖານແລ້ວບໍ່ເຊື່ອໃນພຣະເຈົ້າໄດ້ຢ່າງງ່າຍດາຍ. ພວກເຂົາຮູ້ວ່າຜູ້ບໍ່ມີຄວາມເຊື່ອເຫຼົ່ານີ້ຈະບໍ່ເວົ້າສິ່ງດີໆໃດໆ ແລະ ອາດຈະເຖິງຂັ້ນໃສ່ຮ້າຍອ້າຍເອື້ອຍນ້ອງ ແລະ ໝິ່ນປະໝາດເຮືອນຂອງພຣະເຈົ້າ, ພວກເຂົາຮູ້ທັງໝົດນີ້ ແຕ່ພວກເຂົາກໍຍັງເປີດເຜີຍສະຖານະການຂອງອ້າຍເອື້ອຍນ້ອງ ແລະ ຂອງຄຣິສຕະຈັກໃຫ້ກັບຜູ້ບໍ່ມີຄວາມເຊື່ອເຫຼົ່ານີ້ຢ່າງບໍ່ລະມັັດລະວັງໂດຍບໍ່ມີການປິດບັງແມ່ນແຕ່ໜ້ອຍດຽວ. ເຫັນໄດ້ຊັດເຈນວ່າ ພວກເຂົາເບິ່ງອ້າຍເອື້ອຍນ້ອງເປັນຄົນພາຍນອກ, ເປັນຄູ່ແຂ່ງ ແລະ ເມື່ອໃດກໍຕາມທີ່ມີຄວາມບໍ່ພໍໃຈເກີດຂຶ້ນ, ພວກເຂົາກໍຮ່ວມມືກັບຜູ້ບໍ່ມີຄວາມເຊື່ອທັນທີເພື່ອເຍາະເຍີ້ຍ, ໃສ່ຮ້າຍ ແລະ ຕໍ່ຕ້ານອ້າຍເອື້ອຍນ້ອງລັບຫຼັງ, ດ້ວຍເຫດນີ້ຈຶ່ງເປັນການຕອບສະໜອງຄວາມປາຖະໜາຂອງຕົນເອງ. ພວກເຂົາຮູ້ສຶກວ່າການຕັດສິນອ້າຍເອື້ອຍນ້ອງຄົນໃດຄົນໜຶ່ງຈະບໍ່ສາມາດເຮັດໄດ້ໃນຄຣິສຕະຈັກ ເພາະຖ້າພວກເຂົາສົນທະນາເລື່ອງຂອງຄຣິສຕະຈັກ ຫຼື ເລື່ອງຂອງອ້າຍເອື້ອຍນ້ອງຕໍ່ໜ້າອ້າຍເອື້ອຍນ້ອງເອງ, ພວກເຂົາຮູ້ສຶກວ່າພວກເຂົາຈະຕ້ອງຮັບຜິດຊອບຕໍ່ຜົນທີ່ຈະຕາມມາ, ເຊິ່ງຈະບໍ່ເປັນຜົນດີຕໍ່ພວກເຂົາ. ແຕ່ການສົນທະນາເລື່ອງເຫຼົ່ານີ້ກັບຄອບຄົວຂອງພວກເຂົາສາມາດຕອບສະໜອງຕໍ່ຄວາມຄຶກຄະນອງ, ຄວາມປາຖະໜາ ແລະ ອາລົມສ່ວນຕົວຂອງພວກເຂົາໄດ້ຢ່າງສົມບູນ ໂດຍບໍ່ຕ້ອງຮັບຜິດຊອບຕໍ່ຜົນທີ່ຈະຕາມມາໃດໆ, ເພາະຄອບຄົວກໍຄືຄອບຄົວ ທີ່ຈະບໍ່ທໍລະຍົດພວກເຂົາ. ຢ່າງໃດກໍຕາມ, ມັນບໍ່ຄືກັນກັບອ້າຍເອື້ອຍນ້ອງ, ຜູ້ທີ່ສາມາດລາຍງານພວກເຂົາ, ເປີດໂປງພວກເຂົາ ແລະ ລິຮານພວກເຂົາ ແລະ ແມ່ນແຕ່ເຮັດໃຫ້ພວກເຂົາສູນເສຍໜ້າທີ່ ແລະ ຕຳແໜ່ງຂອງພວກເຂົາໄດ້ທຸກເວລາ. ສະນັ້ນ, ມັນບໍ່ແມ່ນເລື່ອງຕົວະເລີຍທີ່ຈະເວົ້າວ່າພວກເຂົາເບິ່ງອ້າຍເອື້ອຍນ້ອງເປັນຄູ່ແຂ່ງຂອງພວກເຂົາ. ຄູ່ແຂ່ງແມ່ນຄົນທີ່ຄວນລະວັງ. ດັ່ງນັ້ນ, ພວກເຂົາຈຶ່ງບໍ່ເວົ້າກັບອ້າຍເອື້ອຍນ້ອງ, ທັງບໍ່ໂອ້ລົມກັບພວກເຂົາ ແລະ ທັງບໍ່ເປີດເຜີຍຫຍັງໃຫ້ພວກເຂົາຟັງ. ແທນທີ່ຈະເປັນແນວນັ້ນ, ພວກເຂົາ “ໃຊ້ຊີວິດຄຣິສຕະຈັກ” ກັບສະມາຊິກຄອບຄົວທີ່ບໍ່ມີຄວາມເຊື່ອຂອງພວກເຂົາຢູ່ເຮືອນ, ບ່ອນທີ່ພວກເຂົາແບ່ງປັນທຸກຢ່າງ ແລະ ເປີດໃຈທັງໝົດຂອງພວກເຂົາອອກ. ພວກເຂົາສະແດງຄວາມຄິດ, ຄວາມເຫັນ, ຄວາມອຸກອັ່ງ, ຄວາມບໍ່ພໍໃຈ ແລະ ທັດສະນະທີ່ບິດເບືອນທັງໝົດຂອງພວກເຂົາອອກມາຢ່າງບໍ່ຍັບຍັ້ງ, ໂດຍຮູ້ສຶກປົດປ່ອຍ ແລະ ພໍໃຈໃນການເຮັດເຊັ່ນນັ້ນ. ສະມາຊິກຄອບຄົວຂອງພວກເຂົາບໍ່ໄດ້ລັງກຽດພວກເຂົາ ແຕ່ພັດຊ່ວຍເຫຼືອ ແລະ ຮ່ວມມືກັບພວກເຂົາ. ຖ້າພວກເຂົາເວົ້າແບບນີ້ໃນຄຣິສຕະຈັກ, ທຳມະຊາດທີ່ແທ້ຈິງຂອງພວກເຂົາໃນຖານະຜູ້ບໍ່ເຊື່ອກໍຈະຖືກເປີດໂປງຢ່າງສົມບູນ ແລະ ຄຣິສຕະຈັກກໍຈະຕ້ອງກຳຈັດພວກເຂົາອອກ. ສະນັ້ນ, ພວກເຂົາຈຶ່ງບໍ່ໄດ້ເບິ່ງອ້າຍເອື້ອຍນ້ອງເປັນຄອບຄົວ ແຕ່ເປັນຄູ່ແຂ່ງ. ນີ້ແມ່ນດ້ານໜຶ່ງ. ອີກດ້ານໜຶ່ງກໍຄື ພວກເຂົາບໍ່ເຄີຍຖືວ່າຕົນເອງເປັນສ່ວນໜຶ່ງຂອງຄຣິສຕະຈັກ, ສະນັ້ນ ທຸກສິ່ງທີ່ເກີດຂຶ້ນກັບຄຣິສຕະຈັກ, ບໍ່ວ່າຈະເປັນການໃສ່ຮ້າຍປ້າຍສີ ແລະ ການໝິ່ນປະໝາດຈາກໂລກສາສະໜາ, ຂ່າວລືທີ່ບໍ່ມີຄວາມຈິງ ແລະ ການເຍາະເຍີ້ຍຈາກຜູ້ບໍ່ມີຄວາມເຊື່ອ ຫຼື ການໃສ່ຮ້າຍ ແລະ ການຂົ່ມເຫັງໂດຍລັດຖະບານຂອງປະເທດຈຶ່ງບໍ່ກ່ຽວຂ້ອງ ແລະ ບໍ່ສໍາຄັນກັບພວກເຂົາເປັນການສ່ວນຕົວ. ສົມມຸດວ່າພວກເຂົາຮູ້ສຶກແບບນີ້ຢ່າງແທ້ຈິງ: “ຖ້າພາບພົດຂອງຄຣິສຕະຈັກຖືກທຳລາຍ ແລະ ພຣະນາມຂອງພຣະເຈົ້າຖືກໝິ່ນປະໝາດ, ກຽດສັກສີຂອງພວກເຮົາໃນຖານະຜູ້ເຊື່ອກໍຖືກທ້າທາຍຢ່າງຮ້າຍແຮງ. ຍ້ອນເຫດນີ້, ຂ້ານ້ອຍຈະບໍ່ມີທາງສົນທະນາເລື່ອງຂອງຄຣິສຕະຈັກ ຫຼື ເລື່ອງຂອງເຮືອນຂອງພຣະເຈົ້າກັບຜູ້ບໍ່ມີຄວາມເຊື່ອ, ປ່ອຍໃຫ້ພວກເຂົານຳໄປນິນທາ ແລະ ຫົວຂວັນ. ແມ່ນແຕ່ເພື່ອປົກປ້ອງຕົນເອງ ຂ້ານ້ອຍກໍຈະບໍ່ເວົ້າເລື່ອງຂອງເຮືອນຂອງພຣະເຈົ້າກັບສະມາຊິກຄອບຄົວທີ່ບໍ່ມີຄວາມເຊື່ອຂອງຂ້ານ້ອຍແບບຊະຊາຍ”, ຖ້າພວກເຂົາມີການຮັບຮູ້ເຊັ່ນນີ້, ພວກເຂົາກໍຈະສາມາດຮັກສາປາກຂອງຕົນໄດ້ຢູ່ບໍ່? ແລ້ວເປັນຫຍັງພວກເຂົາຈຶ່ງເຮັດແບບນີ້ບໍ່ໄດ້? ເຫັນໄດ້ຊັດເຈນວ່າ ໂດຍພື້ນຖານແລ້ວພວກເຂົາບໍ່ໄດ້ຖືວ່າຕົນເອງເປັນສ່ວນໜຶ່ງຂອງເຮືອນຂອງພຣະເຈົ້າ ແລະ ທັງບໍ່ໄດ້ຖືວ່າຕົນເອງເປັນຜູ້ເຊື່ອ. ບາງຄົນເວົ້າວ່າ “ຄຳເວົ້າຂອງເຈົ້າບໍ່ຖືກຕ້ອງ. ຖ້າພວກເຂົາບໍ່ໄດ້ຖືວ່າຕົນເອງເປັນສ່ວນໜຶ່ງຂອງເຮືອນຂອງພຣະເຈົ້າ, ເປັນຫຍັງພວກເຂົາຈຶ່ງຍັງມາຮ່ວມການເຕົ້າໂຮມຢູ່?” ໃນທ່າມກາງຜູ້ທີ່ເຊື່ອໃນພຣະເຈົ້າແມ່ນມີຄົນທຸກປະເພດ. ພວກເຮົາເຄີຍໂອ້ລົມກັນກ່ຽວກັບເລື່ອງນີ້ມາກ່ອນແລ້ວ, ບໍ່ແມ່ນບໍ? ມີຫຼາຍຄົນທີ່ມາເຊື່ອໃນພຣະເຈົ້າດ້ວຍແຮງຈູງໃຈ ແລະ ຈຸດປະສົງທີ່ບໍ່ເໝາະສົມຕ່າງໆ ແລະ ນີ້ກໍແມ່ນປະເພດໜຶ່ງໃນນັ້ນ. ການເຊື່ອໃນພຣະເຈົ້າເພື່ອຄວາມມ່ວນຊື່ນ, ເພື່ອບັນເທົາຄວາມເບື່ອ ຫຼື ເພື່ອຊອກຫາສິ່ງຄໍ້າຈູນທາງຈິດວິນຍານ, ຜູ້ບໍ່ເຊື່ອດັ່ງກ່າວບໍ່ແມ່ນມີຢູ່ທົ່ວໄປບໍ? ຄົນດັ່ງກ່າວບໍ່ແມ່ນມີຢູ່ເປັນຈຳນວນຫຼາຍບໍ? (ແມ່ນແລ້ວ.) ພວກເຂົາເຖິງກັບບໍ່ຍອມຮັບວ່າຕົນເອງເປັນຜູ້ເຊື່ອໃນພຣະເຈົ້າ. ແນ່ນອນວ່າ ວຽກງານທັງໝົດຂອງຄຣິສຕະຈັກ ແລະ ການທີ່ຜູ້ຄົນທີ່ພຣະເຈົ້າເລືອກປະຕິບັດໜ້າທີ່ຂອງຕົນນັ້ນບໍ່ກ່ຽວຂ້ອງຫຍັງກັບພວກເຂົາ, ພວກເຂົາບໍ່ສົນໃຈເລື່ອງເຫຼົ່ານັ້ນເລີຍ. ດັ່ງນັ້ນ, ພວກເຂົາຈຶ່ງສາມາດເວົ້າເຖິງສະຖານະການວຽກງານຂອງຄຣິສຕະຈັກ, ເລື່ອງພາຍໃນຂອງຄຣິສຕະຈັກ ແລະ ແມ່ນແຕ່ບັນຫາໃດໆທີ່ເກີດຂຶ້ນໃນທ່າມກາງອ້າຍເອື້ອຍນ້ອງ, ກັບຜູ້ບໍ່ມີຄວາມເຊື່ອໄດ້ຢ່າງງ່າຍດາຍ. ຫຼັງຈາກທີ່ພວກເຂົາເວົ້າຈົບ, ຜູ້ບໍ່ມີຄວາມເຊື່ອກໍເລີ່ມນິນທາ, ໃສ່ຮ້າຍ ແລະ ເຍາະເຍີ້ຍ ແຕ່ພວກເຂົາກໍບໍ່ຮູ້ສຶກທຸກໃຈແມ່ນແຕ່ໜ້ອຍດຽວ. ພວກເຂົາອາດຈະເຖິງຂັ້ນຮ່ວມກັບຜູ້ບໍ່ມີຄວາມເຊື່ອໃນການປ້ອຍດ່າອ້າຍເອື້ອຍນ້ອງ, ພິພາກສາເຮືອນຂອງພຣະເຈົ້າ ແລະ ມີຄໍາເຫັນຕໍ່ວຽກງານ ແລະ ການຈັດແຈງວຽກງານຂອງເຮືອນຂອງພຣະເຈົ້າ. ພວກເຂົາເປັນຜູ້ເຊື່ອໃນພຣະເຈົ້າບໍ? (ບໍ່ແມ່ນ.) ຜູ້ເຊື່ອທີ່ແທ້ຈິງຈະບໍ່ມີທາງປະຕິບັດແບບນີ້. ແມ່ນແຕ່ເພື່ອປົກປ້ອງກຽດສັກສີ ແລະ ຜົນປະໂຫຍດຂອງຕົນເອງ, ພວກເຂົາຈະບໍ່ມີທາງກິນຢູ່ເຮືອນ ຂີ້ໃສ່ຫຼັງຄາ ແລະ ຫັນໄປເຂົ້າຂ້າງຄົນພາຍນອກຄຣິສຕະຈັກ. ບໍ່ແມ່ນແບບນັ້ນບໍ? (ແມ່ນແລ້ວ.) ສະນັ້ນ, ບຸກຄົນດັັ່ງກ່າວຈຶ່ງເປັນຄົນຊົ່ວຮ້າຍ ແລະ ຜູ້ບໍ່ເຊື່ອ, ຜູ້ທີ່ຕ້ອງຖືກກຳຈັດອອກ. ຍິ່ງພວກເຂົາຖືກກຳຈັດອອກໄວເທົ່າໃດ, ຄຣິສຕະຈັກກໍຈະຍິ່ງມີຄວາມສະຫງົບສຸກໄວເທົ່ານັ້ນ.

ໃຫ້ມາເວົ້າເລື່ອງຂອງພວກເຈົ້າເອງເບິ່ງ. ຕົວຢ່າງ: ຖ້າພໍ່ແມ່ຂອງເຈົ້າບໍ່ເຊື່ອໃນພຣະເຈົ້າ ຫຼື ຖ້າອ້າຍເອື້ອຍນ້ອງ ຫຼື ໝູ່ສະໜິດຂອງເຈົ້າບໍ່ເຊື່ອໃນພຣະເຈົ້າ ແຕ່ພວກເຂົາບໍ່ໄດ້ຕໍ່ຕ້ານຄວາມເຊື່ອຂອງເຈົ້າ ແລະ ທີ່ຈິງແລ້ວກໍຂ້ອນຂ້າງສະໜັບສະໜູນ, ເຈົ້າຈະເວົ້າເລື່ອງທຸກຢ່າງທີ່ເກີດຂຶ້ນໃນຄຣິສຕະຈັກໃຫ້ພວກເຂົາຟັງບໍ? ສົມມຸດວ່າໝູ່ຜູ້ຍິງຄົນໜຶ່ງຂອງເຈົ້າຖາມວ່າ “ມີຜູ້ຊາຍຄົນໃດໃນຄຣິສຕະຈັກຂອງພວກເຈົ້າທີ່ກຳລັງຊອກຫາຄູ່ຄອງຢູ່ບໍ? ມີໃຜທີ່ເປັນຄົນບໍ່ມີເລ່ຫຼ່ຽມ, ທັງສູງ, ຮັ່ງມີ ແລະ ຮູບງາມບໍ?” ຄົນດີບາງຄົນໃນທ່າມກາງຜູ້ບໍ່ມີຄວາມເຊື່ອກໍປາຖະໜາທີ່ຈະຊອກຫາຄູ່ຄອງທີ່ດີເພື່ອໃຊ້ຊີວິດຮ່ວມກັນ. ໝູ່ຜູ້ຍິງຂອງເຈົ້າຢາກຊອກຫາຄົນທີ່ເຊື່ອໃນພຣະເຈົ້າ, ແລ້ວເຈົ້າຈະເຕັມໃຈບອກລາວບໍ? (ບໍ່.) ເຈົ້າຄວນບອກລາວວ່າ “ຄວາມມັກຄົນທີ່ເຊື່ອຂອງເຈົ້ານັ້ນບໍ່ມີປະໂຫຍດ. ເຈົ້າເປັນຜູ້ບໍ່ມີຄວາມເຊື່ອ ແລະ ໂດຍພື້ນຖານແລ້ວກໍເຂົ້າກັນບໍ່ໄດ້ກັບຜູ້ມີຄວາມເຊື່ອ. ພວກເຈົ້າໃຊ້ພາສາບໍ່ຄືກັນ; ພວກເຈົ້າຍ່າງຄົນລະເສັ້ນທາງ! ເບິ່ງແມ້ວ່າເຈົ້າແຕ່ງຕົວສີສັນປານນັ້ນ, ອ້າຍນ້ອງຄົນໃດໃນຄຣິສຕະຈັກຂອງພວກເຮົາຈະມັກເຈົ້າ?” ເຈົ້າເອງກໍຍັງບໍ່ມັກລາວເລີຍ, ສະນັ້ນ ເຈົ້າຈະສາມາດເວົ້າເລື່ອງຂອງຄຣິສຕະຈັກກັບລາວໄດ້ບໍ? (ບໍ່ໄດ້.) ເວົ້າກັນບໍ່ທັນຮອດສາມຄຳ ແລະ ການສົນທະນາກໍຈະໄປຕໍ່ບໍ່ໄດ້ແລ້ວ, ດ້ວຍທັດສະນະຄະຕິທີ່ແຕກຕ່າງກັນຢ່າງສິ້ນເຊີງ. ເຖິງແມ່ນວ່າຜູ້ບໍ່ມີຄວາມເຊື່ອບາງຄົນຈະມີຄວາມປະທັບໃຈທີ່ດີຕໍ່ຜູ້ມີຄວາມເຊື່ອ ແລະ ເຖິງແມ່ນວ່າພວກເຂົາຈະຮັກສາມິດຕະພາບກັບເຈົ້າຫຼັງຈາກທີ່ເຈົ້າກາຍເປັນຜູ້ມີຄວາມເຊື່ອ, ເຈົ້າຈະເຕັມໃຈແບ່ງປັນເລື່ອງພາຍໃນຂອງຄຣິສຕະຈັກ ຫຼື ຄວາມຍາກລຳບາກທີ່ເຈົ້າພົບພໍ້ໃນການປະຕິບັດໜ້າທີ່ຂອງເຈົ້າໃຫ້ພວກເຂົາຟັງບໍ? (ບໍ່.) ເຖິງແມ່ນວ່າພວກເຂົາຈະສະໜັບສະໜູນຄວາມເຊື່ອຂອງເຈົ້າໃນພຣະເຈົ້າ, ການສົນທະນາເລື່ອງຂອງຄຣິສຕະຈັກກັບພວກເຂົາຈະມີປະໂຫຍດຫຍັງ? ຕົວຢ່າງ: ອ້າຍເອື້ອຍນ້ອງບາງຄົນໄດ້ອົດທົນຕໍ່ການທໍລະມານ ແລະ ການສອບສວນໂດຍມັງກອນແດງທີ່ຍິ່ງໃຫຍ່ໂດຍບໍ່ໄດ້ກາຍເປັນຢູດາ. ນີ້ຄືຄຳພະຍານທີ່ແມ່ນແຕ່ຜູ້ບໍ່ມີຄວາມເຊື່ອກໍຊື່ນຊົມ, ເຈົ້າຈະເຕັມໃຈແບ່ງປັນເລື່ອງນີ້ໃຫ້ພວກເຂົາຟັງບໍ? (ບໍ່.) ເປັນຫຍັງເຈົ້າຈຶ່ງບໍ່ເຕັມໃຈທີ່ຈະສົນທະນາເລື່ອງນີ້? (ເລື່ອງດັ່ງກ່າວບໍ່ກ່ຽວຂ້ອງກັບພວກເຂົາ ແລະ ພວກເຂົາກໍບໍ່ສາມາດເຂົ້າໃຈຄຳພະຍານຈາກປະສົບການເຫຼົ່ານີ້ໄດ້.) ພວກເຂົາຈະບໍ່ສາມາດເຂົ້າໃຈໄດ້. ການສົນທະນາເລື່ອງເຫຼົ່ານີ້ອາດຈະມີຜົນກະທົບໃນທາງລົບຫຍັງແດ່? (ໃນທີ່ສຸດແລ້ວພວກເຂົາອາດຈະຕັດສິນຄຣິສຕະຈັກແທນ.) ພວກເຂົາຈະຕັດສິນວ່າ: “ເປັນຫຍັງຕ້ອງເຮັດໃຫ້ຕົວເອງລຳບາກແບບນີ້? ເປັນຫຍັງຕ້ອງຕໍ່ຕ້ານລັດຖະບານຂອງປະເທດ?” ເຫັນບໍ, ຄຳເວົ້າພຽງປະໂຫຍກດຽວກໍສາມາດເປີດເຜີຍທຳມະຊາດຂອງພວກເຂົາໄດ້. ສິ່ງນີ້ຈະຖືວ່າເປັນການຕໍ່ຕ້ານລັດຖະບານຂອງປະເທດໄດ້ແນວໃດ? ເຫັນໄດ້ຊັດເຈນວ່າກະສັດມານຮ້າຍທີ່ປົກຄອງປະເທດກຳລັງທຳຮ້າຍຜູ້ຄົນທີ່ພຣະເຈົ້າເລືອກຢ່າງສາຫັດ, ເຮັດໃຫ້ພວກເຂົາບໍ່ມີທາງດຳລົງຊີວິດ. ເຖິງແມ່ນວ່າພວກເຂົາຈະເຫັນສິ່ງນີ້, ພວກເຂົາກໍທຳທ່າວ່າບໍ່ຮູ້. ເຫັນໄດ້ຊັດເຈນວ່າພວກເຂົາເວົ້າໃນລັກສະນະທີ່ປັ້ນນໍ້າໃຫ້ເປັນໂຕ ແລະ ບິດເບືອນຄວາມຈິງ. ເຈົ້າຈະຍັງສາມາດສົນທະນາຫຍັງກັບພວກເຂົາໄດ້ອີກ? ເຈົ້າບໍ່ສາມາດເວົ້າກັບພວກເຂົາກ່ຽວກັບສິ່ງໃດທີ່ກ່ຽວຂ້ອງກັບຄວາມເຊື່ອໃນພຣະເຈົ້າ; ເຈົ້າບໍ່ສາມາດໃຫ້ພວກເຂົາຮູ້ຫຍັງກ່ຽວກັບເລື່ອງນີ້. ຜູ້ທີ່ບໍ່ສາມາດຮັກສາປາກຂອງຕົນໄດ້ສາມາດບອກທຸກຢ່າງກ່ຽວກັບຄຣິສຕະຈັກໃຫ້ຜູ້ບໍ່ມີຄວາມເຊື່ອ. ພວກເຂົາເປັນຜູ້ບໍ່ເຊື່ອຢ່າງຊັດເຈນ; ພວກເຂົາເປັນມານຮ້າຍທີ່ເຂົ້າມາໃນເຮືອນຂອງພຣະເຈົ້າເພື່ອມາປົນເປ, ເປັນສັດເດຍລະສານທີ່ກິນຢູ່ເຮືອນ ຂີ້ໃສ່ຫຼັງຄາ ໂດຍບໍ່ມີຈິດສຳນຶກ ຫຼື ເຫດຜົນແມ່ນແຕ່ໜ້ອຍດຽວ. ສໍາລັບພວກເຂົາແລ້ວ, ໄພໃດໆຕໍ່ຜົນປະໂຫຍດ ຫຼື ຊື່ສຽງຂອງເຮືອນຂອງພຣະເຈົ້າ ຫຼື ຄຣິສຕະຈັກບໍ່ໄດ້ມີຜົນກະທົບກັບພວກເຂົາເລີຍ, ບໍ່ໄດ້ແຕະຕ້ອງຜົນປະໂຫຍດຂອງພວກເຂົາເອງ ແລະ ພວກເຂົາບໍ່ຮູ້ສຶກເສຍໃຈແມ່ນແຕ່ໜ້ອຍດຽວ; ສະນັ້ນ, ພວກເຂົາສາມາດເວົ້າກ່ຽວກັບວຽກງານພາຍໃນຂອງຄຣິສຕະຈັກໂດຍບໍ່ລະມັດລະວັງກັບຜູ້ບໍ່ມີຄວາມເຊື່ອ ແລະ ຄົນທີ່ບໍ່ເຊື່ອໃນພຣະເຈົ້າໂດຍບໍ່ລັງເລໃຈແມ່ນແຕ່ໜ້ອຍ. ຄົນດັ່ງກ່າວໜ້າລັງກຽດບໍ? (ໜ້າລັງກຽດ!) ຜູ້ບໍ່ເຊື່ອທີ່ບໍ່ເຫັນອ້າຍເອື້ອຍນ້ອງເປັນຄອບຄົວ ແຕ່ເຫັນຜູ້ບໍ່ມີຄວາມເຊື່ອເປັນຄອບຄົວຂອງຕົນຈະສາມາດຍອມຮັບຄວາມຈິງໄດ້ບໍ? (ບໍ່ໄດ້.) ພວກເຂົາສາມາດຍອມຮັບໄດ້ບໍວ່າພຣະເຈົ້າຄືຄວາມຈິງ? (ບໍ່ໄດ້.) ເມື່ອໄດ້ຍິນພຣະທຳແຫ່ງຄວາມລອດພົ້ນຂອງມະນຸດຂອງພຣະເຈົ້າ, ຄົນທີ່ບໍ່ໄດ້ຖືວ່າຕົນເອງເປັນສະມາຊິກຂອງຄຣິດຕະຈັກຈະສາມາດປະຖິ້ມຜົນປະໂຫຍດຂອງຕົນເອງເພື່ອໄລ່ຕາມຫາຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງໄດ້ບໍ? (ບໍ່ໄດ້.) ກິດຈະກຳປະຈຳວັນຂອງພວກເຂົາມີພຽງແຕ່ການທໍລະຍົດຕໍ່ຜົນປະໂຫຍດຂອງຄຣິສຕະຈັກ, ການເຂົ້າຂ້າງຄົນພາຍນອກ ແລະ ການເປັນຄົນສອດແນມ, ເປັນຢູດາ ແລະ ເປັນຜູ້ທໍລະຍົດ, ຄືກັບວ່ານີ້ຄືພາລະກິດຂອງພວກເຂົາ. ພວກເຂົາບໍ່ໄດ້ຍ່າງໃນເສັ້ນທາງທີ່ຖືກຕ້ອງ ແຕ່ດຳລົງຊີວິດເພື່ອເຮັດຄວາມຊົ່ວ; ພວກເຂົາສົມຄວນຕາຍ ແລະ ຖືກສາບແຊ່ງ! ຢູດາ, ຜູ້ທໍລະຍົດ ແລະ ຄົນຮັບໃຊ້ຂອງຊາຕານເຫຼົ່ານີ້ທີ່ກິນຢູ່ເຮືອນ ຂີ້ໃສ່ຫຼັງຄາ ລ້ວນແຕ່ເປັນສິ່ງທີ່ຊົ່ວຮ້າຍ, ພວກເຂົາເປັນອັນຕະລາຍຕໍ່ມວນມະນຸດ ແລະ ເປັນທີ່ລັງກຽດຂອງທຸກຄົນ. ສະນັ້ນ, ການທີ່ຄຣິສຕະຈັກຈັດການກັບພວກເຂົາ ແລະ ກຳຈັດພວກເຂົາອອກບໍ່ແມ່ນສິ່ງທີ່ສົມຄວນຢ່າງຍິ່ງແລ້ວບໍ? (ແມ່ນແລ້ວ.) ມັນສົມຄວນຢ່າງຍິ່ງ. ພວກເຈົ້າບໍ່ມັກການຖືກທໍລະຍົດ, ແມ່ນບໍ? ຖ້າຄຣິສຕະຈັກ ຫຼື ເຮືອນຂອງພຣະເຈົ້າຖືກຫັກຫຼັງ, ຄົນສ່ວນໃຫຍ່ອາດຈະບໍ່ເຫັນໃຈ ຫຼື ຮູ້ສຶກທຸກໃຈຫຼາຍ; ພວກເຂົາພຽງແຕ່ຈະຮູ້ສຶກບໍ່ສະບາຍໃຈໜ້ອຍໜຶ່ງ, ເພາະເຖິງຢ່າງໃດກໍຕາມ, ພວກເຂົາກໍເປັນສະມາຊິກຄົນໜຶ່ງໃນນັ້ນ. ແຕ່ຈະເປັນແນວໃດຖ້າເຈົ້າຖືກຄົນໃດຄົນໜຶ່ງໃນຄຣິສຕະຈັກຫັກຫຼັງໃຫ້ກັບຜູ້ບໍ່ມີຄວາມເຊື່ອ ແລະ ຍ້ອນການຫັກຫຼັງຂອງພວກເຂົາ, ຜູ້ບໍ່ມີຄວາມເຊື່ອກໍບິດເບືອນຄວາມຈິງ, ໃສ່ຮ້າຍປ້າຍສີ, ເຍາະເຍີ້ຍ, ຕັດສິນ ແລະ ປະນາມເຈົ້າ? ຕອນນັ້ນເຈົ້າຈະຮູ້ສຶກແນວໃດ? ຕອນນັ້ນເຈົ້າຈະບໍ່ໄດ້ປະສົບກັບຄວາມອັບອາຍ ແລະ ຄວາມເສື່ອມເສຍທີ່ຄຣິສຕະຈັກ ແລະ ເຮືອນຂອງພຣະເຈົ້າໄດ້ຮັບບໍ? (ແມ່ນແລ້ວ.) ຈາກມຸມມອງນີ້, ການກຳຈັດບຸກຄົນດັ່ງກ່າວອອກເໝາະສົມບໍ? (ເໝາະສົມ.) ພວກເຂົາຄວນຖືກກຳຈັດອອກ; ບໍ່ຈຳເປັນຕ້ອງສະແດງຄວາມປານີຕໍ່ພວກເຂົາ. ກ່ຽວກັບຜູ້ທີ່ບໍ່ສາມາດຮັກສາປາກຂອງຕົນໄດ້, ຈາກການປະພຶດຕົນ ແລະ ການສະແດງອອກຕ່າງໆໃນຊີວິດຂອງພວກເຂົາ, ພວກເຂົາຄືຜູ້ບໍ່ເຊື່ອພາຍໃນຄຣິສຕະຈັກ, ເປັນຄົນຊົ່ວຊ້າປະເພດໜຶ່ງທີ່ຄວນຖືກກຳຈັດອອກ. ບໍ່ວ່າການກະທຳຂອງພວກເຂົາຈະເຮັດຢ່າງລັບໆ ຫຼື ຢ່າງເປີດເຜີຍກໍຕາມ, ເມື່ອໃດທີ່ຖືກຄົ້ນພົບວ່າຄົນໃດຄົນໜຶ່ງບໍ່ສາມາດຮັກສາປາກຂອງຕົນໄດ້ ແລະ ທາດແທ້ຂອງພວກເຂົາແມ່ນຜູ້ບໍ່ເຊື່ອຢ່າງແທ້ຈິງ, ກໍໃຫ້ລາຍງານພວກເຂົາຕໍ່ຜູ້ນຳ ແລະ ຜູ້ເຮັດວຽກທັນທີ ແລະ ແຈ້ງໃຫ້ອ້າຍເອື້ອຍນ້ອງຊາບ. ຄວນມີການແຍກແຍະທີ່ທັນເວລາ ແລະ ຖືກຕ້ອງກ່ຽວກັບບຸກຄົນດັ່ງກ່າວ ແລະ ຈາກນັ້ນພວກເຂົາກໍຄວນຖືກກຳຈັດອອກຈາກຄຣິສຕະຈັກໂດຍໄວເທົ່າທີ່ຈະໄວໄດ້. ຢ່າໃຫ້ພວກເຂົາມີສ່ວນພົວພັນໃດໆກັບຄຣິສຕະຈັກ, ວຽກງານຂອງຄຣິສຕະຈັກ ຫຼື ອ້າຍເອື້ອຍນ້ອງ; ການກຳຈັດພວກເຂົາອອກໃຫ້ໝົດສິ້ນຈຶ່ງເປັນສິ່ງທີ່ຖືກຕ້ອງ. ການໂອ້ລົມກ່ຽວກັບການສະແດງອອກຂອງການບໍ່ສາມາດຮັກສາປາກຂອງຕົນໄດ້ກໍຈົບລົງພຽງເທົ່ານີ້.

ຄົນສາມປະເພດທີ່ໂອ້ລົມກັນໃນມື້ນີ້ເປັນກໍລະນີທີ່ຮ້າຍແຮງກວ່າສອງປະເພດທີ່ໂອ້ລົມກັນກ່ອນໜ້ານີ້ບໍ? (ແມ່ນແລ້ວ.) ສະຖານະການຂອງພວກເຂົາຮ້າຍແຮງກວ່າ, ຄວາມເປັນມະນຸດຂອງພວກເຂົາຊົ່ວຊ້າ ແລະ ໜ້າລັງກຽດກວ່າ ແລະ ຄວາມເສຍຫາຍ ແລະ ຜົນກະທົບຂອງພວກເຂົາຕໍ່ຜົນປະໂຫຍດຂອງຄຣິສຕະຈັກ ແລະ ອ້າຍເອື້ອຍນ້ອງທຸກຄົນກໍໃຫຍ່ຫຼວງກວ່າ. ສະນັ້ນ, ຢ່າຖືເບົາຄົນສາມປະເພດນີ້; ຄວນລະວັງພວກເຂົາຢ່າງເຂັ້ມງວດ ແລະ ບໍ່ຄວນປ່ອຍໄວ້. ຖ້າພົບວ່າຜູ້ໃດເປັນໜຶ່ງໃນສາມປະເພດນີ້, ຄວນເປີດໂປງ ແລະ ແຍກແຍະພວກເຂົາທັນທີ ແລະ ຈາກນັ້ນກໍຈັດການໂດຍໄວເທົ່າທີ່ຈະໄວໄດ້. ຖ້າພວກເຂົາກຳລັງປະຕິບັດໜ້າທີ່ທີ່ສຳຄັນ, ໃຫ້ຊອກຫາຄົນມາຮັບຜິດຊອບໜ້າທີ່ຂອງພວກເຂົາທັນທີ ແລະ ຈາກນັ້ນກໍປົດພວກເຂົາອອກຈາກໜ້າທີ່ນັ້ນ ແລະ ກຳຈັດພວກເຂົາອອກ. ເຂົ້າໃຈບໍ? (ເຂົ້າໃຈແລ້ວ.) ສະພາວະຕ່າງໆຂອງອ້າຍເອື້ອຍນ້ອງໃນຄຣິສຕະຈັກ, ການສະແດງອອກຕ່າງໆຂອງພວກເຂົາໃນແຕ່ລະໄລຍະ, ວຽກງານຂອງຄຣິສຕະຈັກ ແລະ ແມ່ນແຕ່ເລື່ອງພາຍໃນບາງຢ່າງຂອງຄຣິສຕະຈັກແມ່ນອະນຸຍາດໃຫ້ສົນທະນາ ແລະ ໂອ້ລົມກັນໃນທ່າມກາງອ້າຍເອື້ອຍນ້ອງເທົ່ານັ້ນ. ນີ້ແມ່ນເພື່ອເຮັດໃຫ້ຜູ້ຄົນທີ່ພຣະເຈົ້າເລືອກມີຄວາມເຂົ້າໃຈ ແລະ ຄວາມຮູ້ແຈ້ງກ່ຽວກັບຫຼັກການທີ່ເຮືອນຂອງພຣະເຈົ້າຮຽກຮ້ອງ, ດ້ວຍເຫດນີ້ຈຶ່ງບັນລຸຄວາມສາມາດໃນການປະຕິບັດຕາມຫຼັກການຄວາມຈິງ. ຢ່າງໃດກໍຕາມ, ຫຼັກການໜຶ່ງຕ້ອງແຈ່ມແຈ້ງຄື: ບໍ່ວ່າຈະເປັນຄວາມຈິງ ຫຼື ຫຼັກການກ່ຽວກັບທາງເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ ຫຼື ລະບຽບການສຳລັບວຽກງານທົ່ວໄປກໍຕາມ, ບໍ່ອະນຸຍາດໃຫ້ເວົ້າກ່ຽວກັບພວກມັນກັບຜູ້ບໍ່ມີຄວາມເຊື່ອຢ່າງເດັດຂາດ, ເຊິ່ງຈະສົ່ງຜົນໃຫ້ຜູ້ບໍ່ມີຄວາມເຊື່ອມີຄໍາເຫັນ ແລະ ວິພາກວິຈານ. ສິ່ງນີ້ແມ່ນຫ້າມຢ່າງເດັດຂາດ. ບາງຄົນອາດຈະເວົ້າວ່າ “ຖ້າມັນຖືກຫ້າມຢ່າງເດັດຂາດ, ນັ້ນໝາຍຄວາມວ່າມັນເປັນພຣະດຳລັດບໍ?” ສາມາດເວົ້າແບບນັ້ນໄດ້; ຜູ້ໃດທີ່ເປີດເຜີຍຂໍ້ມູນກໍຈະຕ້ອງຮັບຜິດຊອບຕໍ່ຜົນທີ່ຈະຕາມມາທີ່ກ່ຽວຂ້ອງ. ເປັນຫຍັງພວກເຂົາຈຶ່ງຕ້ອງຮັບຜິດຊອບຕໍ່ຜົນທີ່ຈະຕາມມາ? ເພາະວ່າຜູ້ທີ່ເປີດເຜີຍເລື່ອງພາຍໃນຂອງຄຣິສຕະຈັກບໍ່ໄດ້ປົກປ້ອງຄຣິສຕະຈັກ ຫຼື ອ້າຍເອື້ອຍນ້ອງ ແລະ ສາມາດທໍລະຍົດຄຣິສຕະຈັກ ແລະ ອ້າຍເອື້ອຍນ້ອງໄດ້ຢ່າງງ່າຍດາຍ. ເນື່ອງຈາກພວກເຂົາປະຕິບັດຕົນເປັນຜູ້ທໍລະຍົດ ແລະ ເປັນຢູດາ, ພວກເຂົາຈຶ່ງບໍ່ຄວນໄດ້ຮັບຄວາມປານີ ຫຼື ຖືວ່າເປັນອ້າຍເອື້ອຍນ້ອງ ຫຼື ຄອບຄົວອີກຕໍ່ໄປ. ພວກເຂົາຄວນຖືກຈັດການໃນຖານະຜູ້ທໍລະຍົດ ແລະ ຢູດາ ແລະ ຖືກກຳຈັດອອກຈາກຄຣິສຕະຈັກໂດຍກົງ. ບາງຄົນເວົ້າວ່າ “ຂ້ານ້ອຍເຄີຍມີນິໄສບໍ່ດີທີ່ເປັນຄົນປາກບໍ່ຢູ່ສຸກ, ຂ້ານ້ອຍມັກເວົ້າແບບບໍ່ໄຕ່ຕອງ. ຕອນນີ້ເມື່ອຂ້ານ້ອຍເຫັນຜົນຂອງການກະທຳດັ່ງກ່າວແລ້ວ, ຂ້ານ້ອຍກໍບໍ່ກ້າເວົ້າແບບບໍ່ໄຕ່ຕອງອີກຕໍ່ໄປ”. ດີ. ເມື່ອເຈົ້າໄດ້ເວົ້າແບບນີ້ແລ້ວ, ພຶດຕິກຳຂອງເຈົ້າກໍຈະຖືກສັງເກດເບິ່ງ. ຖ້າເຈົ້າກັບໃຈ ແລະ ປ່ຽນແປງຢ່າງແທ້ຈິງ, ບໍ່ສົ່ງຕໍ່ຂໍ້ມູນແບບບໍ່ໄຕ່ຕອງ ຫຼື ທໍລະຍົດຕໍ່ຜົນປະໂຫຍດຂອງອ້າຍເອື້ອຍນ້ອງອີກຕໍ່ໄປ ແລະ ສາມາດຮັກສາປາກຂອງຕົນໄດ້, ເຮືອນຂອງພຣະເຈົ້າກໍຈະໃຫ້ໂອກາດເຈົ້າໜຶ່ງຄັ້ງ. ຖ້າຖືກຄົ້ນພົບອີກວ່າເຈົ້າໄດ້ເຮັດແບບນີ້, ວ່າເຈົ້າເປັນຜູ້ເຜີຍແຜ່ຂໍ້ມູນບາງຢ່າງ, ເຈົ້າຈະບໍ່ໄດ້ຮັບຄວາມປານີໃດໆ, ອ້າຍເອື້ອຍນ້ອງໃນຄຣິສຕະຈັກຈະຮ່ວມກັນກຳຈັດເຈົ້າອອກ. ເມື່ອເຖິງເວລານັ້ນ, ຢ່າຮ້ອງໄຫ້ ຫຼື ຈົ່ມວ່າເຈົ້າບໍ່ໄດ້ຖືກເຕືອນລ່ວງໜ້າ. ຕອນນີ້ເມື່ອທຸກຢ່າງຖືກອະທິບາຍຢ່າງແຈ່ມແຈ້ງແລ້ວ, ຖ້າສິ່ງນີ້ເກີດຂຶ້ນອີກ, ເຮືອນຂອງພຣະເຈົ້າຈະບໍ່ປານີຢ່າງເດັດຂາດ. ເຂົ້າໃຈບໍ? (ເຂົ້າໃຈແລ້ວ.) ຖ້າພວກເຈົ້າເຫັນຜູ້ໃດທີ່ຍັງບໍ່ເຂົ້າໃຈ, ຈົ່ງອະທິບາຍໃຫ້ພວກເຂົາເຂົ້າໃຈຕື່ມ; ໃຫ້ໃຊ້ເນື້ອໃນທີ່ພວກເຮົາໂອ້ລົມກັນໃນມື້ນີ້ເພື່ອແນະນໍາພວກເຂົາ. ຖ້າພວກເຈົ້າສັງເກດເຫັນຜູ້ໃດທີ່ເລີ່ມມີແວວແບບນີ້ ຫຼື ຜູ້ໃດທີ່ເຄີຍເຮັດແບບນີ້ມາກ່ອນ, ໃຫ້ສື່ສານກັບພວກເຂົາ, ເຕືອນພວກເຂົາ ແລະ ແຈ້ງໃຫ້ພວກເຂົາຊາບເຖິງທຳມະຊາດ ແລະ ຜົນຂອງການກະທຳດັ່ງກ່າວ, ພ້ອມທັງທັດສະນະຄະຕິຂອງເຮືອນຂອງພຣະເຈົ້າຕໍ່ເລື່ອງ ແລະ ຄົນເຫຼົ່ານີ້. ຫຼັງຈາກທີ່ເຮັດໃຫ້ທຸກຢ່າງແຈ່ມແຈ້ງແລ້ວ, ໃຫ້ສັງເກດເບິ່ງພວກເຂົາເພື່ອເບິ່ງວ່າພວກເຂົາສາມາດກັບໃຈໄດ້ ຫຼື ບໍ່ ແລະ ພວກເຂົາຈະເຮັດຫຍັງໃນອະນາຄົດ. ຖ້າພວກເຂົາປ່ຽນແປງ ແລະ ບໍ່ປະຕິບັດແບບນັ້ນອີກ, ພວກເຂົາກໍສາມາດຖືກຍອມຮັບກັບຄືນມາ ແລະ ຖືກປະຕິບັດຄືກັບອ້າຍເອື້ອຍນ້ອງ. ແຕ່ຖ້າພວກເຂົາຍັງດື້ດ້ານບໍ່ກັບໃຈ ແລະ ສືບຕໍ່ປະຕິບັດແບບນີ້ຢ່າງລັບໆ, ໃຫ້ກຳຈັດພວກເຂົາອອກທຸກຄັ້ງທີ່ເຈົ້າພົບເຫັນຄົນດັ່ງກ່າວ. ຖ້າເຈົ້າພົບຄູ່ໜຶ່ງ, ກໍໃຫ້ກຳຈັດທັງສອງຄົນອອກ; ຖ້າເຈົ້າພົບກຸ່ມໜຶ່ງ, ກໍໃຫ້ກຳຈັດທັງກຸ່ມອອກ. ຢ່າສະແດງຄວາມປານີໃດໆ. ບາງຄົນຖາມວ່າ “ຂ້ານ້ອຍສາມາດເວົ້າກັບຄົນໃນຄອບຄົວຂອງຂ້ານ້ອຍທີ່ເຄີຍເຊື່ອ ແຕ່ຕໍ່ມາຖືກກຳຈັດອອກໄດ້ບໍ?” ເບິ່ງຄືວ່າຜູ້ທີ່ມັກຫຼິ້ນລີ້ນ ແລະ ພົວພັນໃນການນິນທາບໍ່ສາມາດຄວບຄຸມຕົນເອງໄດ້ງ່າຍ, ຍັງດື້ດ້ານຖາມວ່າສິ່ງນັ້ນອະນຸຍາດໃຫ້ເຮັດໄດ້ບໍ. ພວກເຈົ້າຄິດວ່າແນວໃດ, ອະນຸຍາດໃຫ້ເຮັດໄດ້ບໍ? (ບໍ່ໄດ້.) ບໍ່ອະນຸຍາດໃຫ້ເວົ້າກັບຜູ້ໃດ, ເພາະມັນສາມາດນຳໄປສູ່ຜົນທີ່ຈະຕາມມາໄດ້ງ່າຍ. ຄົນດັ່ງກ່າວທຸກຄົນຕ້ອງຖືກຈັດການໃນຖານະຢູດາ. ຜູ້ທີ່ເປັນຜູ້ບໍ່ມີຄວາມເຊື່ອ, ຜູ້ທີ່ຖືກກຳຈັດອອກ, ຜູ້ທີ່ສະໜິດກັບເຈົ້າ, ຜູ້ທີ່ໄວ້ໃຈໄດ້, ຜູ້ທີ່ສະໜັບສະໜູນຄວາມເຊື່ອຂອງເຈົ້າໃນພຣະເຈົ້າ, ຜູ້ທີ່ມີຄວາມປະທັບໃຈທີ່ດີຕໍ່ການເຊື່ອໃນພຣະເຈົ້າ ແລະ ຜູ້ທີ່ເຊື່ອໃນພຣະເຈົ້າແຕ່ໃນນາມ, ຜູ້ທີ່ພຽງແຕ່ໃຊ້ຊີວິດຄຣິສຕະຈັກ ແລະ ອ່ານພຣະທຳຂອງພຣະເຈົ້າພໍເປັນພິທີ ແຕ່ບໍ່ໄດ້ປະຕິບັດໜ້າທີ່ຂອງຕົນເລີຍ, ຈະຕ້ອງບໍ່ເວົ້າໃຫ້ພວກເຂົາຟັງ, ຖ້າຜູ້ໃດເຮັດ, ຜູ້ນັ້ນກໍຈະຖືກຈັດການໃນຖານະຢູດາ. ເຂົ້າໃຈບໍ? (ເຂົ້າໃຈແລ້ວ.) ມີໃຜອີກທີ່ລວມຢູ່ໃນຜູ້ທີ່ບໍ່ໄດ້ປະຕິບັດໜ້າທີ່ຂອງຕົນ? ສະມາຊິກຄຣິສຕະຈັກທຳມະດາລວມຢູ່ບໍ? (ລວມຢູ່.) ຢ່າລືມເລື່ອງນີ້; ຢ່າໂງ່. ພວກເຈົ້າຕ້ອງກຳແໜ້ນຫຼັກການໃຫ້ດີ. ຢ່າເຊື່ອໄປເລື້ອຍໆຈົນໃນທີ່ສຸດກໍກາຍເປັນຢູດາ ແລະ ທໍລະຍົດເຮືອນຂອງພຣະເຈົ້າ, ທໍລະຍົດອ້າຍເອື້ອຍນ້ອງໂດຍບໍ່ຮູ້ຕົວ ແລະ ເຖິງພາກພູມໃຈກ່ຽວກັບສິ່ງດັ່ງກ່າວ. ການບໍ່ສາມາດຮັກສາປາກຂອງຕົນໄດ້ ແລະ ແມ່ນແຕ່ທໍລະຍົດຕໍ່ວຽກງານຂອງຄຣິສຕະຈັກ ແລະ ອ້າຍເອື້ອຍນ້ອງເປັນການລ່ວງລະເມີດທີ່ຮ້າຍແຮງ. ພຣະເຈົ້າບັນທຶກຜູ້ໃດກໍຕາມທີ່ກະທຳຄວາມຊົ່ວດັ່ງກ່າວໄວ້. ຕອນນີ້ເມື່ອມັນໄດ້ຖືກອະທິບາຍໃຫ້ເຈົ້າຢ່າງແຈ່ມແຈ້ງແລ້ວ ແລະ ເຈົ້າກໍເຂົ້າໃຈແລ້ວ, ຖ້າເຈົ້າເຮັດມັນອີກ, ມັນກໍບໍ່ແມ່ນການລ່ວງລະເມີດທຳມະດາອີກຕໍ່ໄປ; ມັນເປັນການລະເມີດພຣະດຳລັດ, ເຊິ່ງເຮັດໃຫ້ເຈົ້າເປັນເປົ້າໝາຍທີ່ຈະຖືກກຳຈັດອອກ ແລະ ເຈົ້າຈະຖືກຖອດຖອນສິດໃນການໄດ້ຮັບຄວາມລອດພົ້ນ. ເຂົ້າໃຈບໍ? (ເຂົ້າໃຈແລ້ວ.)

ວັນທີ 11 ທັນວາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (26)

ຂໍ້ທີສິບສີ່：ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິດທຸກປະເພດໂດຍທັນທີ (ພາກທີຫ້າ)

ທັດສະນະຄະຕິທີ່ຜູ້ນໍາ ແລະ ຜູ້ເຮັດວຽກຄວນມີຕໍ່ວຽກງານສະລ້າງຄຣິສຕະຈັກ

ປີນີ້, ພວກເຮົາໄດ້ສົນທະນາກັນຢ່າງຕໍ່ເນື່ອງກ່ຽວກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ການສະແດງອອກຂອງຄົນທຸກປະເພດທີ່ກ່ຽວຂ້ອງ. ຫົວຂໍ້ຂອງການສົນທະນາໄດ້ກາຍເປັນເລື່ອງທີ່ລະອຽດ ແລະ ສະເພາະເຈາະຈົງຫຼາຍຂຶ້ນ, ເຊິ່ງກ່ຽວຂ້ອງກັບບັນຫາຕ່າງໆ ຂອງຄົນທຸກປະເພດ ແລະ ການສົນທະນາກ່ຽວກັບການສະແດງອອກທີ່ສະເພາະເຈາະຈົງຂອງຄົນເຫຼົ່ານີ້ ແລະ ໝວດທີ່ພວກເຂົາຄວນຖືກຈັດແບ່ງ ກໍມີຄວາມສະເພາະເຈາະຈົງ ແລະ ຊັດເຈນຫຼາຍເຊັ່ນກັນ. ຍິ່ງບັນຫາລະອຽດເຫຼົ່ານີ້ຖືກສົນທະນາກັນຢ່າງສະເພາະເຈາະຈົງ ແລະ ຊັດເຈນຫຼາຍເທົ່າໃດ ກໍຍິ່ງຄວນໃຫ້ການຊ່ວຍເຫຼືອ ແລະ ການຊີ້ນໍາໃນທາງບວກຫຼາຍຂຶ້ນສໍາລັບທາງເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ ແລະ ຍິ່ງຄວນໃຫ້ການຊີ້ນໍາ ແລະ ການຊ່ວຍເຫຼືອຫຼາຍຂຶ້ນສໍາລັບຜູ້ນໍາ ແລະ ຜູ້ເຮັດວຽກໃນການເຮັດວຽກ ແລະ ປະຕິບັດໜ້າທີ່ຂອງພວກເຂົາ. ແຕ່ບໍ່ວ່າການສົນທະນາຈະດໍາເນີນໄປແນວໃດ, ບໍ່ວ່າການສົນທະນາຈະສະເພາະເຈາະຈົງສໍ່າໃດກໍຕາມ, ຜູ້ນໍາ ແລະ ຜູ້ເຮັດວຽກບາງຄົນກໍຍັງບໍ່ຊັດເຈນກ່ຽວກັບວິທີຈັດການ ແລະ ກໍາຈັດຄົນປະເພດຕ່າງໆ ແລະ ບັນຫາຕ່າງໆໃນຄຣິສຕະຈັກ. ບັນຫາຂອງຄົນທຸກປະເພດຖືກສົນທະນາກັນຢ່າງຊັດເຈນ ແຕ່ຜູ້ນໍາ ແລະ ຜູ້ເຮັດວຽກບາງຄົນຍັງບໍ່ສາມາດເຫັນແຈ້ງໄດ້ວ່າ ຈະແຍກແຍະ ແລະ ປະຕິບັດຕໍ່ຄົນປະເພດຕ່າງໆແນວໃດ. ພວກເຂົາຍັງບໍ່ສາມາດກະທໍາຕາມຫຼັກການຄວາມຈິງໄດ້ ແລະ ພວກເຂົາກໍບໍ່ສາມາດໃຊ້ຄວາມຈິງເພື່ອຈັດການກັບຄົນປະເພດຕ່າງໆ ແລະ ບັນຫາຕ່າງໆໃນຄຣິສຕະຈັກ. ສາເຫດຂອງເລື່ອງນີ້ແມ່ນຫຍັງ? ຄົນດັ່ງກ່າວຂາດຄວາມຈິງຄວາມເປັນຈິງ. ຜ່ານການສົນທະນາກ່ຽວກັບການສະແດງອອກຂອງຄົນທຸກປະເພດ, ຄົນເຮົາຄວນມີການແຍກແຍະຂັ້ນພື້ນຖານ ແລະ ຈັດແຈງຢ່າງສົມເຫດສົມຜົນໃຫ້ຄົນເຫຼົ່ານັ້ນໃນຄຣິສຕະຈັກ ທີ່ປະຕິບັດໜ້າທີ່ຂອງຕົນ ແລະ ຜູ້ທີ່ບໍ່ປະຕິບັດ, ຜູ້ທີ່ໄລ່ຕາມຫາຄວາມຈິງ ແລະ ຜູ້ທີ່ບໍ່ໄລ່ຕາມຫາ, ຜູ້ທີ່ເຊື່ອຟັງ ແລະ ອ່ອນນ້ອມ ແລະ ຜູ້ທີ່ກໍ່ໃຫ້ເກີດການຂັດຂວາງ ແລະ ການລົບກວນ. ແຕ່ເມື່ອເບິ່ງສະຖານະການຂອງຄົນທຸກປະເພດໃນຄຣິສຕະຈັກ, ມີພຽງແຕ່ຄົນຊົ່ວຮ້າຍທີ່ເຫັນໄດ້ຊັດເຈນເທົ່ານັ້ນທີ່ຖືກກຳຈັດອອກໄປ; ຜູ້ບໍ່ເຊື່ອຈໍານວນຫຼາຍຍັງບໍ່ໄດ້ຖືກກຳຈັດອອກໄປຢ່າງສິ້ນເຊີງ. ໃນວຽກງານສະລ້າງຄຣິສຕະຈັກ, ຜູ້ນໍາ ແລະ ຜູ້ເຮັດວຽກຄວນຮ່ວມມືກັບພາລະກິດຂອງພຣະເຈົ້າ ເພື່ອສະລ້າງຄົນຊົ່ວຮ້າຍ ແລະ ຜູ້ບໍ່ເຊື່ອອອກໄປໂດຍໄວເທົ່າທີ່ຈະໄວໄດ້ແທນທີ່ຈະຮັບມືກັບມັນແບບຢູ່ຊື່ໆ, ເຮັດໂຕເປັນຄົນປະຈົບປະແຈງ ຫຼື ຄິດວ່າພຽງແຕ່ການສະລ້າງຄົນຊົ່ວຮ້າຍທີ່ເຫັນໄດ້ຊັດເຈນອອກໄປໝາຍຄວາມວ່າທຸກຢ່າງຈົບສິ້ນ ແລະ ດີແລ້ວ. ຜູ້ນໍາ ແລະ ຜູ້ເຮັດວຽກຄວນກວດກາວຽກງານຂອງແຕ່ລະທີມຢ່າງຫ້າວຫັນ, ກວດສອບສະຖານະການຂອງສະມາຊິກແຕ່ລະທີມວ່າມີຜູ້ບໍ່ເຊື່ອຄົນໃດຢູ່ໃນນັ້ນພຽງເພື່ອໃຫ້ຄົບຈໍານວນ ຫຼື ຜູ້ບໍ່ເຊື່ອທີ່ເຜີຍແຜ່ຄວາມຄິດລົບ ແລະ ແນວຄິດຕ່າງໆ ເພື່ອລົບກວນວຽກງານຂອງຄຣິສຕະຈັກ ຫຼື ບໍ່ ແລະ ເມື່ອຖືກກວດພົບ, ຄົນເຫຼົ່ານີ້ຄວນຖືກເປີດໂປງ ແລະ ກຳຈັດອອກໄປຢ່າງສິ້ນເຊີງ. ນີ້ຄືວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດ; ພວກເຂົາບໍ່ຄວນຢູ່ຊື່ໆ, ບໍ່ຄວນລໍຖ້າຄໍາສັ່ງ ແລະ ການຊຸກຍູ້ຈາກເບື້ອງເທິງເພື່ອລົງມືເຮັດ ແລະ ພວກເຂົາບໍ່ຄວນເຮັດພຽງໜ້ອຍໜຶ່ງເມື່ອອ້າຍເອື້ອຍນ້ອງທຸກຄົນຮຽກຮ້ອງ. ໃນວຽກງານຂອງພວກເຂົາ, ຜູ້ນໍາ ແລະ ຜູ້ເຮັດວຽກຄວນຄໍານຶງເຖິງເຈດຕະນາຂອງພຣະເຈົ້າ ແລະ ຈົງຮັກພັກດີຕໍ່ພຣະອົງ. ວິທີທີ່ດີທີ່ສຸດສໍາລັບພວກເຂົາທີ່ຈະປະພຶດຕົນກໍຄືການຮັບຮູ້ ແລະ ແກ້ໄຂບັນຫາຢ່າງຫ້າວຫັນ ພວກເຂົາຕ້ອງບໍ່ຢູ່ຊື່ໆອີກຕໍ່ໄປ ໂດຍສະເພາະເມື່ອພວກເຂົາມີພຣະທໍາ ແລະ ການສົນທະນາໃນປັດຈຸບັນເຫຼົ່ານີ້ເປັນພື້ນຖານ.ພວກເຂົາຄວນລິເລີ່ມເພື່ອແກ້ໄຂບັນຫາ ແລະ ຄວາມຫຍຸ້ງຍາກຕົວຈິງຢ່າງສິ້ນເຊີງ ໂດຍການສົນທະນາກ່ຽວກັບຄວາມຈິງ ແລະ ເຮັດວຽກຂອງພວກເຂົາຕາມທີ່ພວກເຂົາຄວນເຮັດຢ່າງແທ້ຈິງ. ພວກເຂົາຄວນຕິດຕາມຄວາມຄືບໜ້າຂອງວຽກງານໂດຍທັນທີ ແລະ ຢ່າງຫ້າວຫັນ; ພວກເຂົາບໍ່ສາມາດລໍຖ້າຄໍາສັ່ງ ແລະ ການຊຸກຍູ້ຈາກເບື້ອງເທິງຢູ່ສະເໝີກ່ອນທີ່ພວກເຂົາຈະລົງມືເຮັດຢ່າງບໍ່ເຕັມໃຈ. ຖ້າຜູ້ນໍາ ແລະ ຜູ້ເຮັດວຽກຄິດລົບ ແລະ ຢູ່ຊື່ໆຢູ່ສະເໝີ ແລະ ບໍ່ເຮັດວຽກງານຕົວຈິງ, ພວກເຂົາກໍບໍ່ສົມຄວນທີ່ຈະຮັບໃຊ້ເປັນຜູ້ນໍາ ແລະ ຜູ້ເຮັດວຽກ ແລະ ຄວນຖືກໄລ່ອອກ ແລະ ປັບການມອບໝາຍໜ້າທີ່ຂອງພວກເຂົາ. ຕອນນີ້ມີຜູ້ນໍາ ແລະ ຜູ້ເຮັດວຽກຫຼາຍຄົນທີ່ຢູ່ຊື່ໆຫຼາຍໃນວຽກງານຂອງພວກເຂົາ. ພວກເຂົາເຮັດວຽກພຽງໜ້ອຍໜຶ່ງ ຫຼັງຈາກທີ່ເບື້ອງເທິງສົ່ງຄໍາສັ່ງ ແລະ ຊຸກຍູ້ພວກເຂົາເທົ່ານັ້ນ; ຖ້າບໍ່ດັ່ງນັ້ນ, ພວກເຂົາຈະຂີ້ຄ້ານ ແລະ ຜັດມື້. ວຽກງານໃນຄຣິສຕະຈັກບາງແຫ່ງຂ້ອນຂ້າງວຸ້ນວາຍ, ບາງຄົນທີ່ປະຕິບັດໜ້າທີ່ຢູ່ບ່ອນນັ້ນບໍ່ໃສ່ໃຈ ແລະ ເຮັດພໍແລ້ວມືແລ້ວຕີນຫຼາຍ ແລະ ບໍ່ໄດ້ຮັບຜົນທີ່ແທ້ຈິງໃດໆ. ບັນຫາເຫຼົ່ານີ້ຮ້າຍແຮງຫຼາຍແລ້ວ ແລະ ມີລັກສະນະທີ່ຊົ່ວຮ້າຍ ແຕ່ຜູ້ນໍາ ແລະ ຜູ້ເຮັດວຽກຂອງຄຣິສຕະຈັກເຫຼົ່ານັ້ນຍັງຄົງເຮັດໂຕຄືກັບເຈົ້າໜ້າທີ່ ແລະ ເຈົ້ານາຍ. ບໍ່ພຽງແຕ່ພວກເຂົາບໍ່ສາມາດເຮັດວຽກງານຕົວຈິງໃດໆໄດ້, ພວກເຂົາບໍ່ສາມາດຮັບຮູ້ ຫຼື ແກ້ໄຂບັນຫາໄດ້. ສິ່ງນີ້ເຮັດໃຫ້ວຽກງານຂອງຄຣິສຕະຈັກເປັນອຳມະພາດ ແລະ ເຮັດໃຫ້ມັນຢຸດສະງັກ. ບ່ອນໃດກໍຕາມທີ່ວຽກງານຂອງຄຣິສຕະຈັກຢູ່ໃນສະພາບທີ່ສັບສົນວຸ້ນວາຍຫຼາຍ ແລະ ບໍ່ມີສັນຍານຂອງຄວາມເປັນລະບຽບ, ຢູ່ບ່ອນນັ້ນມີຜູ້ນໍາປອມ ຫຼື ຜູ້ຕໍ່ຕ້ານພຣະຄຣິສກຳອຳນາດຢູ່ຢ່າງແນ່ນອນ. ໃນທຸກຄຣິສຕະຈັກທີ່ຜູ້ນໍາປອມກຳອຳນາດ, ວຽກງານຂອງຄຣິສຕະຈັກກໍຈະຢູ່ໃນສະພາບທີ່ສັບສົນ ແລະ ວຸ້ນວາຍຢ່າງສິ້ນເຊີງ. ເລື່ອງນີ້ບໍ່ມີຂໍ້ສົງໄສເລີຍ. ຕົວຢ່າງ: ບັນຫາຫຼາຍຢ່າງໃນຄຣິສຕະຈັກຂອງອາເມຣິກາແມ່ນສິ່ງທີ່ເຮົາໄດ້ຍິນ ແລະ ໄດ້ເຫັນດ້ວຍຕົນເອງ. ບັນຫາສ່ວນໃຫຍ່ທີ່ເຮົາເຫັນແມ່ນຖືກແກ້ໄຂໃນທັນທີ; ສໍາລັບບັນຫາອື່ນໆ, ເຮົາໄດ້ຂໍໃຫ້ຜູ້ນໍາຂອງຄຣິສຕະຈັກອາເມຣິກາແກ້ໄຂພວກມັນ. ແຕ່ສ່ວນໃຫຍ່ຂອງວຽກງານຂອງຜູ້ນໍາ ແລະ ຜູ້ເຮັດວຽກແມ່ນເຮັດແບບຢູ່ຊື່ໆຫຼາຍ ໂດຍມີການຕິດຕາມທີ່ຊັກຊ້າເກີນໄປ ແລະ ມີປະສິດທິພາບຕໍ່າເກີນໄປ ໂດຍໜ້າວຽກປະຈໍາວັນສ່ວນໃຫຍ່ຂອງພວກເຂົາແມ່ນຖືກປະຕິບັດຫຼັງຈາກມີຄໍາສັ່ງ ແລະ ການຊຸກຍູ້ຈາກເບື້ອງເທິງເທົ່ານັ້ນ. ຫຼັງຈາກທີ່ເບື້ອງເທິງຈັດແຈງວຽກງານ, ພວກເຂົາຈະຫຍຸ້ງຢູ່ໄລຍະໜຶ່ງ ແຕ່ເມື່ອວຽກງານສ່ວນນັ້ນສໍາເລັດ, ພວກເຂົາກໍບໍ່ຮູ້ວ່າຈະເຮັດຫຍັງຕໍ່ໄປ ເພາະພວກເຂົາບໍ່ເຂົ້າໃຈວ່າພວກເຂົາຄວນປະຕິບັດໜ້າທີ່ຫຍັງ. ພວກເຂົາບໍ່ເຄີຍຊັດເຈນກ່ຽວກັບວຽກງານທີ່ຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກທີ່ພວກເຂົາຄວນປະຕິບັດ; ໃນສາຍຕາຂອງພວກເຂົາແມ່ນບໍ່ມີວຽກຫຍັງທີ່ຕ້ອງເຮັດ. ມັນເກີດຫຍັງຂຶ້ນເມື່ອຜູ້ຄົນບໍ່ຄິດວ່າມີວຽກງານໃດທີ່ຕ້ອງເຮັດ? (ພວກເຂົາບໍ່ໄດ້ແບກຮັບພາລະ.) ເວົ້າໃຫ້ຖືກຕ້ອງກໍຄື ພວກເຂົາບໍ່ໄດ້ແບກຮັບພາລະ; ພວກເຂົາຍັງຂີ້ຄ້ານຫຼາຍ ແລະ ຢາກສະບາຍ, ພັກຜ່ອນໃຫ້ຫຼາຍເທົ່າທີ່ຈະຫຼາຍໄດ້ເມື່ອໃດກໍຕາມທີ່ພວກເຂົາສາມາດເຮັດໄດ້ ແລະ ພະຍາຍາມຫຼີກລ່ຽງໜ້າວຽກເພີ່ມເຕີມໃດໆ. ຄົນຂີ້ຄ້ານເຫຼົ່ານີ້ມັກຈະຄິດວ່າ “ເປັນຫຍັງຂ້ອຍຈຶ່ງຄວນກັງວົນຫຼາຍແທ້? ການກັງວົນຫຼາຍເກີນໄປຈະເຮັດໃຫ້ຂ້ອຍເຖົ້າໄວຂຶ້ນເທົ່ານັ້ນ. ຂ້ອຍຈະໄດ້ຮັບປະໂຫຍດຫຍັງຈາກການເຮັດແບບນັ້ນ ແລະ ຈາກການແລ່ນໄປມາຫຼາຍ ແລະ ເຮັດໃຫ້ຕົນເອງເມື່ອຍຫຼາຍ? ຈະເກີດຫຍັງຂຶ້ນຖ້າຂ້ອຍເມື່ອຍຈົນບໍ່ສະບາຍ? ຂ້ອຍບໍ່ມີເງິນຈ່າຍຄ່າປິ່ນປົວ. ໃຜຈະດູແລຂ້ອຍເມື່ອຂ້ອຍເຖົ້າ?” ຄົນຂີ້ຄ້ານເຫຼົ່ານີ້ພຽງແຕ່ຢູ່ຊື່ໆ ແລະ ຫຼ້າຫຼັງແບບນີ້. ພວກເຂົາບໍ່ມີຄວາມຈິງແມ່ນແຕ່ໜ້ອຍດຽວ ແລະ ບໍ່ສາມາດເຫັນຫຍັງໄດ້ຢ່າງຊັດເຈນ. ພວກເຂົາເປັນກຸ່ມຄົນໂງ່ຈ້າຢ່າງຊັດເຈນ, ບໍ່ແມ່ນບໍ? ພວກເຂົາທຸກຄົນເປັນຄົນເບົາປັນຍາ; ພວກເຂົາບໍ່ຮັບຮູ້ຄວາມຈິງ ແລະ ບໍ່ມີຄວາມສົນໃຈໃນມັນ, ແລ້ວພວກເຂົາຈະຖືກຊ່ວຍໃຫ້ລອດພົ້ນໄດ້ແນວໃດ? ເປັນຫຍັງຜູ້ຄົນຈຶ່ງບໍ່ມີວິໄນ ແລະ ຂີ້ຄ້ານຢູ່ສະເໝີ, ຄືກັບວ່າພວກເຂົາເປັນຄົນຕາຍທັງເປັນ? ສິ່ງນີ້ກ່ຽວຂ້ອງກັບບັນຫາທໍາມະຊາດຂອງພວກເຂົາ. ມີຄວາມຂີ້ຄ້ານຊະນິດໜຶ່ງໃນທໍາມະຊາດຂອງມະນຸດ. ບໍ່ວ່າຜູ້ຄົນຈະເຮັດໜ້າວຽກຫຍັງກໍຕາມ, ພວກເຂົາກໍຕ້ອງການຄົນມາກວດກາ ແລະ ຊຸກຍູ້ພວກເຂົາຢູ່ສະເໝີ. ບາງຄັ້ງຜູ້ຄົນກໍຄໍານຶງເຖິງເນື້ອໜັງ, ຢາກສະບາຍທາງຮ່າງກາຍ ແລະ ເກັບບາງຢ່າງໄວ້ສໍາລັບຕົນເອງຢູ່ສະເໝີ. ຄົນເຫຼົ່າແມ່ນເຕັມໄປດ້ວຍເຈດຕະນາທີ່ຊົ່ວຮ້າຍ ແລະ ອຸບາຍທີ່ມີເລ່ຫຼ່ຽມ; ພວກເຂົາບໍ່ມີຫຍັງດີເລີຍຢ່າງແທ້ຈິງ! ບໍ່ວ່າພວກເຂົາຈະປະຕິບັດໜ້າທີ່ສໍາຄັນໃດກໍຕາມ, ພວກເຂົາກໍເຮັດບໍ່ເຕັມທີ່ສະເໝີ. ນີ້ຄືການບໍ່ຮັບຜິດຊອບ ແລະ ບໍ່ຈົງຮັກພັກດີ. ເຮົາໄດ້ກ່າວສິ່ງເຫຼົ່ານີ້ໃນມື້ນີ້ ເພື່ອເຕືອນພວກເຈົ້າບໍ່ໃຫ້ຢູ່ຊື່ໆໃນວຽກງານ. ພວກເຈົ້າຕ້ອງສາມາດເຮັດຕາມທຸກຢ່າງທີ່ເຮົາເວົ້າ. ຖ້າເຮົາໄປຄຣິສຕະຈັກຕ່າງໆ ແລະ ຮູ້ ຫຼື ເຫັນວ່າພວກເຈົ້າໄດ້ເຮັດວຽກຫຼາຍ, ວ່າພວກເຈົ້າໄດ້ເຮັດວຽກຢ່າງມີປະສິດທິພາບຫຼາຍ ແລະ ວຽກງານກໍາລັງດໍາເນີນໄປຢ່າງວ່ອງໄວ, ວ່າມັນໄດ້ບັນລຸລະດັບທີ່ໜ້າພໍໃຈ ແລະ ທຸກຄົນໄດ້ເຮັດສຸດຄວາມສາມາດຂອງພວກເຂົາ, ເຮົາກໍຈະພໍໃຈຫຼາຍ. ຖ້າເຮົາໄປຄຣິສຕະຈັກຕ່າງໆ ແລະ ເຫັນວ່າຄວາມຄືບໜ້າຂອງວຽກງານໃນທຸກດ້ານຊັກຊ້າ, ເຊິ່ງພິສູດວ່າພວກເຈົ້າບໍ່ໄດ້ປະຕິບັດໜ້າທີ່ຂອງພວກເຈົ້າໄດ້ດີ ແລະ ເຜີຍແຜ່ພຣະກິດຕິຄຸນໂດຍບໍ່ໄວເທົ່າທີ່ຄວນ, ພວກເຈົ້າຄິດວ່າອາລົມຂອງເຮົາຈະເປັນແນວໃດໃນຕອນນັ້ນ? ເຮົາຈະຍັງດີໃຈທີ່ໄດ້ເຫັນພວກເຈົ້າບໍ? (ບໍ່.) ເຮົາຈະບໍ່ດີໃຈ. ວຽກງານນີ້ໄດ້ຖືກມອບໝາຍໃຫ້ພວກເຈົ້າ ແລະ ເຮົາໄດ້ກ່າວທຸກຢ່າງທີ່ຕ້ອງກ່າວແລ້ວ; ຫຼັກການສະເພາະຂອງການປະຕິບັດ ແລະ ເສັ້ນທາງແມ່ນໄດ້ບອກໃຫ້ພວກເຈົ້າແລ້ວ. ແຕ່ພວກເຈົ້າບໍ່ລົງມືເຮັດ, ບໍ່ເຮັດວຽກ, ພຽງແຕ່ລໍຖ້າໃຫ້ເຮົາກວດກາ ແລະ ຊຸກຍູ້ພວກເຈົ້າດ້ວຍຕົວເອງ, ລິຮານພວກເຈົ້າ ຫຼື ແມ່ນແຕ່ສັ່ງໃຫ້ພວກເຈົ້າລົງມືເຮັດ. ບັນຫາຢູ່ບ່ອນນີ້ແມ່ນຫຍັງ? ສິ່ງນີ້ບໍ່ຄວນຖືກໄຈ້ແຍກບໍ? ເມື່ອພວກເຈົ້າບໍ່ໄດ້ເຮັດວຽກທີ່ຄວນເຮັດຢ່າງຊັດເຈນ ແລະ ບໍ່ສາມາດແບກຮັບມັນໄດ້, ເຮົາຈະມີທັດສະນະຄະຕິທີ່ດີຕໍ່ພວກເຈົ້າໄດ້ບໍ? (ບໍ່ມີ.) ເປັນຫຍັງເຮົາຈຶ່ງບໍ່ສາມາດມີທັດສະນະຄະຕິທີ່ດີຕໍ່ພວກເຈົ້າໄດ້? (ພວກເຮົາປະຕິບັດໜ້າທີ່ຂອງຕົນແບບບໍ່ຮັບຜິດຊອບເກີນໄປ.) ເພາະວ່າພວກເຈົ້າບໍ່ໄດ້ປະຕິບັດໜ້າທີ່ຂອງພວກເຈົ້າຢ່າງສຸດໃຈ ແລະ ສຸດກໍາລັງຂອງພວກເຈົ້າ ແຕ່ເຮັດພວກມັນພຽງແຕ່ໃຫ້ພໍແລ້ວມືແລ້ວຕີນ. ຄົນທີ່ຈົງຮັກພັກດີໃນໜ້າທີ່ຂອງພວກເຂົາ ຢ່າງໜ້ອຍຄວນເຮັດໃຫ້ສຸດກໍາລັງຂອງພວກເຂົາ ແຕ່ພວກເຈົ້າບໍ່ສາມາດບັນລຸໄດ້ແມ່ນແຕ່ສິ່ງນີ້; ພວກເຈົ້າຍັງຫ່າງໄກຫຼາຍ! ມັນບໍ່ແມ່ນວ່າຄວາມສາມາດຂອງພວກເຈົ້າບໍ່ພຽງພໍ; ມັນແມ່ນວ່າແນວຄິດຂອງພວກເຈົ້າບໍ່ຖືກຕ້ອງ ແລະ ພວກເຈົ້າບໍ່ຮັບຜິດຊອບ. ມີບາງສິ່ງທີ່ບໍ່ສົມເຫດສົມຜົນໃນໃຈຂອງພວກເຈົ້າທີ່ຫ້າມພວກເຈົ້າບໍ່ໃຫ້ປະຕິບັດໜ້າທີ່ຂອງພວກເຈົ້າ. ນອກຈາກນີ້, ແນວຄິດແບບຄົນປະຈົບປະແຈງກໍຂັດຂວາງພວກເຈົ້າຈາກການດຳເນີນວຽກງານສະລ້າງຄຣິສຕະຈັກ. ພວກເຈົ້າຮູ້ບໍວ່າຄວາມສຳຄັນຂອງການສະລ້າງຄຣິສຕະຈັກແມ່ນຫຍັງ? ເປັນຫຍັງພຣະເຈົ້າຈຶ່ງຕ້ອງການສະລ້າງຄຣິສຕະຈັກ? ຜົນສະທ້ອນຂອງການບໍ່ສະລ້າງຄຣິສຕະຈັກແມ່ນຫຍັງ? ພວກເຈົ້າທຸກຄົນບໍ່ຊັດເຈນກ່ຽວກັບເລື່ອງເຫຼົ່ານີ້ ແລະ ບໍ່ສະແຫວງຫາຄວາມຈິງ, ເຊິ່ງພິສູດວ່າພວກເຈົ້າບໍ່ໄດ້ຄໍານຶງເຖິງເຈດຕະນາຂອງພຣະເຈົ້າ. ພວກເຈົ້າເຕັມໃຈທີ່ຈະເຮັດວຽກງານທຳມະດາ, ວຽກງານປະຈຳຕຳແໜ່ງຂອງພວກເຈົ້າພຽງໜ້ອຍໜຶ່ງ ແລະ ຫຼີກລ່ຽງໜ້າວຽກເພີ່ມເຕີມ ໂດຍສະເພາະໜ້າວຽກທີ່ອາດຈະລ່ວງເກີນຄົນອື່ນ. ພວກເຈົ້າທຸກຄົນມັກທີ່ຈະສົ່ງຕໍ່ໜ້າວຽກເຫຼົ່ານີ້ໃຫ້ຄົນອື່ນ. ນີ້ບໍ່ແມ່ນວິທີທີ່ພວກເຈົ້າຄິດບໍ? ນີ້ບໍ່ແມ່ນບັນຫາທີ່ຄວນຈະຖືກແກ້ໄຂບໍ? ພວກເຈົ້າເວົ້າສະເໝີວ່າ “ຄວາມສາມາດຂອງຂ້ານ້ອຍບໍ່ດີ, ຄວາມເຂົ້າໃຈຄວາມຈິງຂອງຂ້ານ້ອຍມີຈຳກັດ ແລະ ຂ້ານ້ອຍບໍ່ມີປະສົບການເຮັດວຽກພຽງພໍ. ຂ້ານ້ອຍບໍ່ເຄີຍເປັນຜູ້ນໍາຄຣິສຕະຈັກ ແລະ ຂ້ານ້ອຍບໍ່ເຄີຍດຳເນີນວຽກງານສະລ້າງຄຣິສຕະຈັກ”. ນີ້ບໍ່ແມ່ນການແກ້ຕົວບໍ? ວຽກງານສະລ້າງຄຣິສຕະຈັກແມ່ນໄດ້ສົນທະນາກັນຢ່າງຊັດເຈນແລ້ວ. ການສະລ້າງຜູ້ຕໍ່ຕ້ານພຣະຄຣິສ, ຄົນຊົ່ວຮ້າຍ ແລະ ຜູ້ບໍ່ເຊື່ອອອກໄປແມ່ນເລື່ອງທີ່ຮຽບງ່າຍ. ຫຼັກການຈຳນວນໜຶ່ງເຫຼົ່ານັ້ນເຂົ້າໃຈຍາກແທ້ບໍ? ຖ້າບັນຫາງ່າຍໆ ແບບນີ້ຖືກອະທິບາຍຢ່າງຊັດເຈນແລ້ວ ແລະ ຜູ້ຄົນຍັງບໍ່ເຂົ້າໃຈ, ນັ້ນສະແດງເຖິງຫຍັງ? ມັນສະແດງວ່າຄວາມສາມາດຂອງພວກເຂົາຕໍ່າເກີນໄປທີ່ຈະເຂົ້າໃຈພາສາມະນຸດ ຫຼື ພວກເຂົາເປັນພຽງຄົນຊົ່ວທີ່ບໍ່ເອົາໃຈໃສ່ກັບວຽກງານທີ່ເປັນກິດຈະລັກສະນະ. ໃນບັນດາຜູ້ນໍາ ແລະ ຜູ້ເຮັດວຽກ, ມີບາງຄົນທີ່ມີຄວາມສາມາດຕໍ່າຢ່າງແນ່ນອນ ແລະ ແນ່ນອນວ່າມີຄົນປະຈົບປະແຈງບາງຄົນທີ່ບໍ່ໄດ້ເຮັດວຽກງານຕົວຈິງ; ນອກຈາກນັ້ນຍັງມີຄົນຊົ່ວບາງຄົນຢ່າງແນ່ນອນທີ່ລະເລີຍວຽກງານທີ່ເປັນກິດຈະລັກສະນະ ແລະ ເຮັດຄວາມຊົ່ວໂດຍບໍ່ໄຕ່ຕອງ. ສະຖານະການທັງໝົດເຫຼົ່ານີ້ມີຢູ່ຈິງ. ກ່ອນອື່ນໝົດ, ຄົນຊົ່ວເຫຼົ່ານີ້ທີ່ລະເລີຍວຽກງານທີ່ເປັນກິດຈະລັກສະນະຕ້ອງຖືກສະລ້າງອອກໄປ. ຜູ້ໃດກໍຕາມທີ່ສາມາດເຮັດວຽກງານຕົວຈິງໄດ້ກໍຄວນຖືກນຳໃຊ້, ຄົນປະຈົບປະແຈງທີ່ເຮັດໜ້າທີ່ເປັນຜູ້ນໍາກໍຄວນຖືກໄລ່ອອກຢ່າງແນ່ນອນ ແລະ ຄົນທີ່ມີຄວາມສາມາດຕໍ່າທີ່ສາມາດເຂົ້າໃຈພາສາມະນຸດ ແລະ ສາມາດເຮັດວຽກງານຕົວຈິງໄດ້ບາງຢ່າງກໍຄວນຖືກເກັບໄວ້. ບັນຫາເຫຼົ່ານີ້ຄວນຖືກແກ້ໄຂດ້ວຍວິທີນີ້. ຫຼັງຈາກທີ່ພຣະເຈົ້າໄດ້ສົນທະນາແລ້ວ, ຖ້າເຈົ້າສາມາດເຫັນໄດ້ຢ່າງຊັດເຈນເຖິງບັນຫາຕ່າງໆໃນວຽກງານຂອງຄຣິສຕະຈັກທີ່ຜູ້ນໍາ ແລະ ຜູ້ເຮັດວຽກຄວນແກ້ໄຂ, ເຈົ້າກໍຄວນແກ້ໄຂພວກມັນໂດຍທັນທີໂດຍບໍ່ຕ້ອງຊັກຊ້າອີກຕໍ່ໄປ. ເຈົ້າຄວນຈະສາມາດລິເລີ່ມລົງມືເຮັດໄດ້ ໂດຍບໍ່ຈໍາເປັນຕ້ອງລໍຖ້າໃຫ້ເບື້ອງເທິງມອບໝາຍໜ້າວຽກ ຫຼື ອອກຄໍາສັ່ງດ້ວຍຕົວເອງ. ບໍ່ວ່າຈະເກີດບັນຫາຫຍັງຂຶ້ນ, ຄວນແກ້ໄຂພວກມັນກ່ອນທີ່ພວກມັນຈະສົ່ງຜົນກະທົບຕໍ່ວຽກງານ. ກ່ອນທີ່ເບື້ອງເທິງຈະເລີ່ມກວດສອບບັນຫາ, ເຈົ້າຄວນຈະລາຍງານຄວາມເຂົ້າໃຈຂອງເຈົ້າກ່ຽວກັບບັນຫາ ແລະ ວິທີແກ້ໄຂ, ຫຼັກການໃນການຈັດການພວກມັນ ແລະ ຜົນຂອງການຈັດການພວກມັນແລ້ວ. ນັ້ນຈະດີສໍ່າໃດ! ແລ້ວເບື້ອງເທິງຈະຍັງບໍ່ພໍໃຈກັບເຈົ້າໄດ້ບໍ? ໃນຖານະທີ່ເປັນຜູ້ນໍາ ຫຼື ຜູ້ເຮັດວຽກ, ຖ້າເຈົ້າລົ້ມເຫຼວຢູ່ສະເໝີໃນການເຫັນວຽກງານທີ່ຢູ່ໃນຂອບເຂດຄວາມຮັບຜິດຊອບຂອງເຈົ້າເອງ ຫຼື ເຖິງວ່າເຈົ້າຈະມີຄວາມຮັບຮູ້ ຫຼື ແນວຄິດບາງຢ່າງ ແຕ່ກໍຍັງຄົງຜັດມື້ ແລະ ບໍ່ລົງມືເຮັດ, ລໍຖ້າໃຫ້ເບື້ອງເທິງຈັດແຈງໜ້າວຽກໃຫ້ເຈົ້າຢູ່ສະເໝີ, ນີ້ບໍ່ແມ່ນການລະເລີຍຄວາມຮັບຜິດຊອບບໍ? (ແມ່ນແລ້ວ.) ນີ້ຄືການລະເລີຍຄວາມຮັບຜິດຊອບຢ່າງຮ້າຍແຮງ! ເຈົ້າໄດ້ສູນເສຍທັດສະນະຄະຕິ ແລະ ຄວາມຮັບຜິດຊອບທີ່ມາພ້ອມກັບບົດບາດຂອງຜູ້ນໍາ ຫຼື ຜູ້ເຮັດວຽກຕໍ່ວິທີການປະຕິບັດໜ້າທີ່. ໃນວຽກງານຂອງພວກເຂົາ, ຜູ້ນໍາ ແລະ ຜູ້ເຮັດວຽກຄວນປະຕິບັດຕາມຂໍ້ກໍານົດຂອງເບື້ອງເທິງຢ່າງໃກ້ຊິດ; ສິ່ງໃດກໍຕາມທີ່ເບື້ອງເທິງໄດ້ສົນທະນາ, ນັ້ນຄືສິ່ງທີ່ເຈົ້າຄວນຈັດຕັ້ງປະຕິບັດ, ລົງມືເຮັດ ແລະ ຈັດຕັ້ງປະຕິບັດຢ່າງວ່ອງໄວເມື່ອເຈົ້າເຂົ້າໃຈແລ້ວ. ການແກ້ໄຂບັນຫາດ້ວຍຄວາມຈິງແມ່ນຄວາມຮັບຜິດຊອບທີ່ສໍາຄັນທີ່ສຸດຂອງຜູ້ນໍາ ແລະ ຜູ້ເຮັດວຽກ ແລະ ເຈົ້າບໍ່ຄວນລໍຖ້າແບບຢູ່ຊື່ໆເພື່ອໃຫ້ເບື້ອງເທິງຈັດແຈງວຽກງານກ່ອນທີ່ຈະເຮັດຫຍັງ. ຖ້າເຈົ້າລໍຖ້າແບບຢູ່ຊື່ໆຢູ່ສະເໝີ, ເຈົ້າກໍບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ, ເຈົ້າບໍ່ສາມາດແບກຮັບວຽກງານນີ້ໄດ້ ແລະ ການຍອມຮັບຜິດຊອບ ແລະ ລາອອກກໍຈະເປັນສິ່ງດຽວທີ່ສົມເຫດສົມຜົນທີ່ຈະເຮັດ.

ການສະແດງອອກ ແລະ ຜົນສຸດທ້າຍຂອງຄົນສາມປະເພດທີ່ເຊື່ອໃນພຣະເຈົ້າ

I. ຜູ້ອອກເຫື່ອແຮງ

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກມີທັງໝົດສິບຫ້າຂໍ້ ແລະ ພວກເຮົາໄດ້ສົນທະນາກັນມາຮອດຂໍ້ທີສິບສີ່ແລ້ວ. ບັນຫາຕ່າງໆ ພາຍໃນຄຣິສຕະຈັກທີ່ຜູ້ນໍາ ແລະ ຜູ້ເຮັດວຽກຕ້ອງແກ້ໄຂ, ພ້ອມທັງບັນຫາຂອງຄົນທຸກປະເພດທີ່ກ່ຽວຂ້ອງກັບບັນຫາເຫຼົ່ານີ້ແມ່ນໄດ້ສົນທະນາກັນໄປແລ້ວ ປະມານແປດສິບຫາເກົ້າສິບເປີເຊັນ. ສິ່ງເຫຼົ່ານີ້ລ້ວນແລ້ວແຕ່ເປັນໜ້າວຽກທີ່ຜູ້ນໍາ ແລະ ຜູ້ເຮັດວຽກຕ້ອງຮັບຜິດຊອບ ແລະ ເປັນບັນຫາທີ່ພວກເຂົາຕ້ອງແກ້ໄຂ. ສິ່ງນີ້ກ່ຽວຂ້ອງກັບຫຼາຍບັນຫາ. ໃນດ້ານໜຶ່ງ, ມັນກ່ຽວຂ້ອງກັບຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຄວນປະຕິບັດໃຫ້ສໍາເລັດ; ໃນອີກດ້ານໜຶ່ງ, ມັນຍັງກ່ຽວຂ້ອງກັບບັນຫາຕ່າງໆ ຂອງຄົນທຸກປະເພດໃນຄຣິສຕະຈັກ. ເຖິງແມ່ນວ່າ ຫົວຂໍ້ຫຼັກຂອງການສົນທະນາຂອງພວກເຮົາໃນຊ່ວງເວລານີ້ແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ແລະ ການເປີດໂປງຜູ້ນໍາປອມ ແຕ່ພວກເຮົາກໍໄດ້ສົນທະນາຫຼາຍຢ່າງກ່ຽວກັບບັນຫາຂອງຄົນປະເພດຕ່າງໆ, ສະພາວະ ແລະ ແກ່ນແທ້ຂອງຄົນປະເພດຕ່າງໆ ຫົວຂໍ້ນີ້ໄດ້ກ່າວເຖິງ. ແນ່ນອນວ່າ ເນື້ອໃນທີ່ສະເພາະເຈາະຈົງນີ້ມີຜົນກະທົບທີ່ແຕກຕ່າງກັນຕໍ່ຄົນທຸກປະເພດທີ່ຕິດຕາມພຣະເຈົ້າໃນຄຣິສຕະຈັກ. ໃນບັນດາພວກເຂົາ, ມີຄົນປະເພດໜຶ່ງທີ່ເຖິງແມ່ນວ່າຈະໄດ້ຟັງການສົນທະນາທັງໝົດນີ້ແລ້ວກໍຍັງຄົງມີທັດສະນະຄະຕິທີ່ວ່າ “ຂ້ອຍມີຄວາມເປັນມະນຸດທີ່ດີ, ຂ້ອຍເຊື່ອໃນພຣະເຈົ້າຢ່າງແທ້ຈິງ, ຂ້ອຍເຕັມໃຈທີ່ຈະປະຖິ້ມສິ່ງຕ່າງໆໃນຄວາມເຊື່ອຂອງຂ້ອຍໃນພຣະເຈົ້າ ແລະ ຂ້ອຍເຕັມໃຈທີ່ຈະຈ່າຍລາຄາ ແລະ ອົດທົນຕໍ່ຄວາມຍາກລຳບາກເພື່ອປະຕິບັດໜ້າທີ່ຂອງຂ້ອຍ”. ພວກເຂົາບໍ່ສົນໃຈກ່ຽວກັບສະພາວະຕ່າງໆ ຂອງຄົນທຸກປະເພດ, ຄວາມຈິງທີ່ກ່ຽວຂ້ອງໃນສະພາວະຕ່າງໆ ຫຼື ຫຼັກການຄວາມຈິງທີ່ຜູ້ຄົນຄວນເຂົ້າໃຈ, ເຊິ່ງໄດ້ສົນທະນາກັນໃນຊ່ວງເວລານີ້. ນີ້ບໍ່ແມ່ນຄົນປະເພດໜຶ່ງບໍ? ຄົນປະເພດນີ້ບໍ່ແມ່ນຕົວຢ່າງທີ່ພົບເຫັນໄດ້ທົ່ວໄປບໍ? (ແມ່ນແລ້ວ.) ຄົນປະເພດນີ້ຍຶດໝັ້ນກັບມຸມມອງໃດໜຶ່ງຢູ່ສະເໝີ. ໂດຍຫຼັກໆ ແລ້ວ ມຸມມອງນີ້ປະກອບດ້ວຍຫຍັງ? ສາມຈຸດທີ່ເຮົາຫາກໍກ່າວເຖິງ: ໜຶ່ງ, ພວກເຂົາເຊື່ອວ່າຄວາມເປັນມະນຸດຂອງພວກເຂົາບໍ່ໄດ້ບໍ່ດີ ແລະ ເຖິງກັບເຊື່ອວ່າມັນດີ. ສອງ, ພວກເຂົາຄິດວ່າພວກເຂົາເຊື່ອໃນພຣະເຈົ້າຢ່າງແທ້ຈິງ ເຊິ່ງໝາຍຄວາມວ່າພວກເຂົາເຊື່ອໃນການມີຢູ່ຂອງພຣະເຈົ້າຢ່າງແທ້ຈິງ ແລະ ໃນອໍານາດສູງສຸດຂອງພຣະເຈົ້າເໜືອທຸກສິ່ງ ໂດຍເຊື່ອວ່າໂຊກຊະຕາຂອງມະນຸດຖືກຄວບຄຸມໂດຍພຣະເຈົ້າ, ມັນຢູ່ພາຍໃຕ້ອໍານາດສູງສຸດຂອງພຣະເຈົ້າ ເຊິ່ງເປັນການຕີຄວາມໝາຍທີ່ກວ້າງຂອງຄໍາວ່າ “ເຊື່ອໃນພຣະເຈົ້າຢ່າງແທ້ຈິງ”. ສາມ, ພວກເຂົາເຊື່ອວ່າພວກເຂົາສາມາດປະຖິ້ມສິ່ງຕ່າງໆ ໃນຄວາມເຊື່ອຂອງພວກເຂົາໃນພຣະເຈົ້າ ແລະ ອົດທົນຕໍ່ຄວາມຍາກລຳບາກ ແລະ ເສຍສະລະເພື່ອປະຕິບັດໜ້າທີ່ຂອງພວກເຂົາ. ສາມຈຸດນີ້ສາມາດເວົ້າໄດ້ວ່າເປັນອົງປະກອບທີ່ເປັນພື້ນຖານທີ່ສຸດ, ເປັນຫຼັກ ແລະ ເປັນແກນກາງທີ່ຄົນເຫຼົ່ານີ້ຍຶດໝັ້ນໃນຄວາມເຊື່ອຂອງພວກເຂົາໃນພຣະເຈົ້າ. ແນ່ນອນວ່າ ຍັງສາມາດຖືວ່າສິ່ງເຫຼົ່ານີ້ເປັນສິ່ງທີ່ພວກເຂົາຖືເປັນຂໍ້ອ້າງໃນການເຊື່ອໃນພຣະເຈົ້າ, ພ້ອມທັງເປັນເປົ້າໝາຍທີ່ພວກເຂົາໄລ່ຕາມຫາ ແລະ ເປັນແຮງຈູງໃຈ ແລະ ທິດທາງຂອງພວກເຂົາໃນການກະທໍາ. ພວກເຂົາເຊື່ອວ່າ ການມີສາມຈຸດນີ້ເຮັດໃຫ້ພວກເຂົາມີຄຸນສົມບັດຄົບຖ້ວນສຳລັບສາມເງື່ອນໄຂພື້ນຖານຂອງການໄດ້ຮັບຄວາມລອດພົ້ນ, ເຮັດໃຫ້ພວກເຂົາເປັນຄົນທີ່ພຣະເຈົ້າຮັກ ແລະ ຍອມຮັບ. ນີ້ຄືຄວາມຄິດທີ່ຜິດຢ່າງໃຫຍ່ຫຼວງ; ການມີສາມຈຸດນີ້ເປັນພຽງການບົ່ງບອກເຖິງການມີຄວາມເປັນມະນຸດພຽງໜ້ອຍໜຶ່ງ. ພຽງແຕ່ການມີຄວາມເປັນມະນຸດພຽງໜ້ອຍໜຶ່ງຈະສາມາດໄດ້ຮັບການຮັບຮອງຈາກພຣະເຈົ້າໄດ້ບໍ? ບໍ່ໄດ້ຢ່າງແນ່ນອນ; ພຣະເຈົ້າຮັບຮອງຜູ້ທີ່ຢໍາເກງພຣະອົງ ແລະ ຫຼີກລ່ຽງຄວາມຊົ່ວຮ້າຍ. ສາມຈຸດນີ້ບໍ່ໄດ້ມາດຕະຖານຂອງຄວາມຈິງຄວາມເປັນຈິງ; ພວກມັນເປັນພຽງສາມມາດຕະຖານສຳລັບການເປັນຜູ້ອອກເຫື່ອແຮງ. ຕໍ່ໄປ, ເຮົາຈະສົນທະນາກ່ຽວກັບລາຍລະອຽດຂອງສາມຈຸດນີ້ ເພື່ອເຮັດໃຫ້ພວກເຈົ້າເຂົ້າໃຈຢ່າງຊັດເຈນ. ຈຸດທີໜຶ່ງແມ່ນການມີຄວາມເປັນມະນຸດທີ່ດີ. ພວກເຂົາເຊື່ອວ່າ ການບໍ່ເຮັດຄວາມຊົ່ວ, ການບໍ່ກໍ່ໃຫ້ເກີດການຂັດຂວາງ ແລະ ການລົບກວນ ແລະ ການບໍ່ກໍ່ໃຫ້ເກີດຄວາມເສຍຫາຍຕໍ່ຜົນປະໂຫຍດຂອງເຮືອນຂອງພຣະເຈົ້າແມ່ນພຽງພໍແລ້ວ ແລະ ນີ້ໝາຍຄວາມວ່າ ພວກເຂົາສາມາດຕອບສະໜອງຕໍ່ເຈດຕະນາຂອງພຣະເຈົ້າ ແລະ ປະຕິບັດໂດຍສອດຄ່ອງກັບຫຼັກການໄດ້. ຈຸດທີສອງແມ່ນ “ການເຊື່ອໃນພຣະເຈົ້າຢ່າງແທ້ຈິງ”. ສໍາລັບພວກເຂົາແລ້ວ, ສິ່ງທີ່ພວກເຂົາເອີ້ນວ່າ “ການເຊື່ອໃນພຣະເຈົ້າຢ່າງແທ້ຈິງ” ໝາຍເຖິງການບໍ່ເຄີຍສົງໄສການມີຢູ່ຂອງພຣະເຈົ້າ ຫຼື ຂໍ້ເທັດຈິງທີ່ວ່າພຣະອົງມີອໍານາດສູງສຸດເໜືອທຸກສິ່ງ ແລະ ເຊື່ອວ່າຊະຕາກໍາຂອງມະນຸດຢູ່ໃນພຣະຫັດຂອງພຣະເຈົ້າ, ເຊິ່ງພວກເຂົາຄິດວ່າຈະເຮັດໃຫ້ພວກເຂົາສາມາດຕິດຕາມພຣະເຈົ້າໄປຈົນເຖິງທີ່ສຸດ. ພວກເຂົາເຊື່ອວ່າ ຕາບໃດທີ່ພວກເຂົາເຊື່ອໃນພຣະເຈົ້າຢ່າງແທ້ຈິງ, ພວກເຂົາຈະໄດ້ຮັບການຮັບຮອງຈາກພຣະອົງ. ສະນັ້ນ, ບໍ່ວ່າພຣະເຈົ້າຈະນໍາພາ ຫຼື ກະທໍາແນວໃດ ຫຼື ບໍ່ວ່າພວກເຂົາຈະພົບບັນຫາຫຍັງກໍຕາມ, ພວກເຂົາກໍເວົ້າວ່າ “ພຽງແຕ່ຮັກພຣະເຈົ້າ, ຕິດຕາມພຣະເຈົ້າ, ອ່ອນນ້ອມຕໍ່ພຣະເຈົ້າ”. ວິທີການແກ້ໄຂບັນຫາຂອງພວກເຂົາແມ່ນງ່າຍດາຍເກີນໄປ; ຄໍາເວົ້າທີ່ກວ້າງໆ ແບບນັ້ນຈະສາມາດແກ້ໄຂບັນຫາໃດໜຶ່ງໄດ້ບໍ? ຈຸດທີສາມແມ່ນການສາມາດປະຖິ້ມສິ່ງຕ່າງໆ ໃນຄວາມເຊື່ອຂອງພວກເຂົາໃນພຣະເຈົ້າ ແລະ ການສາມາດອົດທົນຕໍ່ຄວາມຍາກລຳບາກ ແລະ ເສຍສະລະເພື່ອປະຕິບັດໜ້າທີ່ຂອງພວກເຂົາ. ພວກເຂົານໍາມັນມາປະຕິບັດແນວໃດ? ເພາະວ່າພວກເຂົາເຊື່ອໃນພຣະເຈົ້າຢ່າງແທ້ຈິງ, ເມື່ອມີຄວາມຕ້ອງການໃນວຽກງານຂອງຄຣິສຕະຈັກ ຫຼື ເມື່ອພວກເຂົາຮູ້ສຶກເຖິງເຈດຕະນາອັນຮີບດ່ວນຂອງພຣະເຈົ້າ, ພວກເຂົາກໍສາມາດລົງມືປະຖິ້ມຄອບຄົວ, ຊີວິດສົມລົດ ແລະ ອາຊີບຂອງພວກເຂົາ, ປະຖິ້ມອະນາຄົດທາງໂລກຂອງພວກເຂົາ ແລະ ຕິດຕາມພຣະເຈົ້າ ແລະ ປະຕິບັດໜ້າທີ່ຂອງພວກເຂົາດ້ວຍຄວາມຕັ້ງໃຈທີ່ບໍ່ຫວັ່ນໄຫວ ໂດຍບໍ່ເຄີຍເສຍໃຈເລີຍ. ພວກເຂົາສາມາດອົດທົນຕໍ່ຄວາມຍາກລຳບາກ ແລະ ເສຍສະລະເພື່ອໜ້າທີ່ໃດກໍຕາມທີ່ເຮືອນຂອງພຣະເຈົ້າຈັດແຈງໃຫ້ພວກເຂົາ, ເຖິງແມ່ນວ່າມັນຈະໝາຍເຖິງການກິນໜ້ອຍລົງ ແລະ ນອນໜ້ອຍລົງ. ບໍ່ວ່າສະພາບການດໍາລົງຊີວິດຈະຍາກລຳບາກສໍ່າໃດ ຫຼື ແມ່ນແຕ່ໃນສະພາບແວດລ້ອມທີ່ບໍ່ເອື້ອອໍານວຍບາງຢ່າງ, ພວກເຂົາກໍຍັງສາມາດຢືນຢັດໃນການປະຕິບັດໜ້າທີ່ຂອງພວກເຂົາ. ນອກເໜືອຈາກສາມຈຸດນີ້, ການປະຕິບັດໃນດ້ານອື່ນໆທັງໝົດທີ່ກ່ຽວຂ້ອງກັບຄວາມຈິງເບິ່ງຄືວ່າບໍ່ກ່ຽວຂ້ອງກັບພວກເຂົາ. ພວກເຂົາເຮັດຕາມທີ່ຕົນເອງເຫັນວ່າດີ ຫຼື ຖືກຕ້ອງ. ສໍາລັບຫຼັກການຕ່າງໆ ຂອງການປະຕິບັດທີ່ພຣະເຈົ້າໄດ້ບອກແກ່ມະນຸດ, ພ້ອມທັງສະພາວະ, ການສະແດງອອກ ແລະ ແກ່ນແທ້ຂອງອຸປະນິໄສທີ່ເສື່ອມຊາມຕ່າງໆ ຂອງຜູ້ຄົນທີ່ພຣະເຈົ້າໄດ້ເປີດໂປງ, ພວກເຂົາຄິດວ່າມັນບໍ່ເປັນຫຍັງທີ່ພວກເຂົາຈະຮູ້ພຽງໜ້ອຍໜຶ່ງ ຫຼື ບໍ່ຮູ້ເລີຍ; ພວກເຂົາຮູ້ສຶກວ່າບໍ່ຈໍາເປັນຕ້ອງຊອກຫາຫຼັກການຕ່າງໆ ຢ່າງສະເພາະເຈາະຈົງ ແລະ ລະອຽດລະອໍ ເພື່ອກວດສອບຄວາມເສື່ອມຊາມຂອງຕົນເອງ ແລະ ແກ້ໄຂຂໍ້ບົກຜ່ອງຂອງພວກເຂົາ ຫຼື ຄວາມຈໍາເປັນໃດໆ ທີ່ຈະຕ້ອງເຂົ້າຮ່ວມການເຕົ້າໂຮມເລື້ອຍໆ ເພື່ອຟັງຄົນອື່ນສົນທະນາຄໍາພະຍານຈາກປະສົບການຕ່າງໆ ຂອງພວກເຂົາ ແລະ ຈາກນັ້ນກໍເຮັດໃຫ້ຕົນເອງມີການປ່ຽນແປງ ແລະ ອື່ນໆ. ໃນການເຊື່ອໃນພຣະເຈົ້າດ້ວຍວິທີນີ້, ພວກເຂົາຮູ້ສຶກວ່າມັນຫຍຸ້ງຍາກເກີນໄປ, ມັນບໍ່ຈໍາເປັນ. ພວກເຂົາຕິດຕາມພຣະເຈົ້າ ແລະ ປະຕິບັດໜ້າທີ່ຂອງພວກເຂົາດ້ວຍຄວາມເຂົ້າໃຈແບບຜິວເຜີນກ່ຽວກັບຄວາມເຊື່ອໃນພຣະເຈົ້າ ແລະ ການປ່ຽນແປງອຸປະນິໄສ, ພ້ອມທັງແນວຄິດ ແລະ ຈິນຕະນາການຕ່າງໆ ກ່ຽວກັບພາລະກິດຂອງພຣະເຈົ້າ. ຄົນປະເພດນີ້ບໍ່ແມ່ນຕົວຢ່າງທີ່ພົບເຫັນໄດ້ທົ່ວໄປບໍ? (ແມ່ນແລ້ວ.) ພວກເຂົາກໍານົດຂໍ້ກໍານົດທີ່ເປັນພື້ນຖານທີ່ສຸດສໍາລັບຕົນເອງ ແລະ ມີທັດສະນະຄະຕິທີ່ເປັນພື້ນຖານທີ່ສຸດຕໍ່ການເຊື່ອໃນພຣະເຈົ້າ. ນອກເໜືອຈາກນີ້, ພວກເຂົາລະເລີຍຄວາມຈິງ, ການພິພາກສາ ແລະ ການເປີດໂປງຂອງພຣະເຈົ້າ, ການຖືກລິຮານ, ພ້ອມທັງອຸປະນິໄສທີ່ເສື່ອມຊາມຕ່າງໆຂອງຜູ້ຄົນ ແລະ ສະພາວະ, ການສະແດງອອກຕ່າງໆ ແລະ ອື່ນໆ. ພວກເຂົາບໍ່ເຄີຍພິຈາລະນາ ຫຼື ໄຕ່ຕອງເຖິງບັນຫາເຫຼົ່ານີ້. ນັ້ນກໍຄື ຄົນເຫຼົ່ານີ້ຖືວ່າຕົນເອງມີຄວາມເປັນມະນຸດທີ່ດີ, ເປັນຄົນດີ ແລະ ເຊື່ອໃນພຣະເຈົ້າຢ່າງແທ້ຈິງ; ແລະ ໃນຂະນະທີ່ຮັບຮູ້ວ່າຜູ້ຄົນມີອຸປະນິໄສທີ່ເສື່ອມຊາມ, ພວກເຂົາກໍບໍ່ໃສ່ໃຈສະພາວະ ແລະ ການສະແດງອອກທີ່ສະເພາະເຈາະຈົງຂອງອຸປະນິໄສທີ່ເສື່ອມຊາມຕ່າງໆຂອງຜູ້ຄົນທີ່ພຣະເຈົ້າເປີດໂປງ ໂດຍບໍ່ໄດ້ພະຍາຍາມກວດສອບສິ່ງເຫຼົ່ານີ້. ນີ້ບໍ່ແມ່ນຄົນປະເພດໜຶ່ງບໍ? ມຸມມອງ ແລະ ການສະແດງອອກທີ່ສະເພາະເຈາະຈົງຂອງຄົນປະເພດນີ້ໃນຄວາມເຊື່ອຂອງພວກເຂົາໃນພຣະເຈົ້າບໍ່ແມ່ນຕົວຢ່າງທີ່ພົບເຫັນໄດ້ທົ່ວໄປບໍ? (ແມ່ນແລ້ວ.) ເມື່ອພິຈາລະນາມຸມມອງຂອງຄົນເຫຼົ່ານີ້ກ່ຽວກັບການເຊື່ອໃນພຣະເຈົ້າ, ຄວາມເຂົ້າໃຈຂອງພວກເຂົາກ່ຽວກັບການໄດ້ຮັບຄວາມລອດພົ້ນ ແລະ ທັດສະນະຄະຕິຂອງພວກເຂົາຕໍ່ພຣະທໍາຂອງພຣະເຈົ້າທີ່ເປີດໂປງອຸປະນິໄສທີ່ເສື່ອມຊາມຕ່າງໆ ຂອງຜູ້ຄົນ, ຄົນເຫຼົ່ານີ້ຄວນຖືກຈັດຢູ່ໃນໝວດໃດ? (ຜູ້ທີ່ມີຄວາມເຊື່ອທີ່ເບົາປັນຍາ, ຜູ້ທີ່ບໍ່ສະແຫວງຫາຄວາມຈິງ.) ນີ້ເປັນພຽງການສະແດງອອກພາຍນອກ; ໂດຍແທ້ຈິງແລ້ວ ຄົນເຫຼົ່ານີ້ຄວນຖືກຈັດປະເພດແນວໃດ? ມີຄົນດັ່ງກ່າວຫຼາຍຄົນໃນຄຣິສຕະຈັກບໍ? (ຫຼາຍ.) ເມື່ອໃດກໍຕາມທີ່ບັນຫາສະເພາະເຈາະຈົງຖືກນໍາມາສົນທະນາ ແລະ ຄວາມຈິງທີ່ສອດຄ້ອງກັນຖືກນໍາມາສົນທະນາ, ພວກເຂົາກໍເລີ່ມຮູ້ສຶກເຫງົານອນ, ເຊືອບຫຼັບ ຫຼື ສັບສົນ ໂດຍບໍ່ສະແດງຄວາມສົນໃຈ. ຖ້າພວກເຂົາຖືກມອບໝາຍວຽກງານ ຫຼື ໜ້າວຽກໃດໆ, ພວກເຂົາກໍພັບແຂນເສື້ອຂຶ້ນ ແລະ ລົງມືເຮັດ, ບໍ່ຫຼົບຫຼີກຄວາມຍາກລຳບາກ ຫຼື ຄວາມເມື່ອຍລ້າ. ພວກເຂົາຄິດວ່າມັນຈະດີຫຼາຍຖ້າການເຊື່ອໃນພຣະເຈົ້າເປັນຄືກັບການເຮັດວຽກປະເພດນີ້, ແລ້ວພວກເຂົາກໍຈະມີກໍາລັງໃຈ. ເມື່ອເຖິງເວລາທີ່ຕ້ອງອົດທົນຕໍ່ຄວາມຍາກລຳບາກ, ເສຍສະລະ ແລະ ອອກແຮງໃນວຽກງານ, ພວກເຂົາກໍສະແດງຄວາມຈິງຈັງທີ່ແທ້ຈິງ. ແຕ່ຄວາມຈິງຈັງ ແລະ ຄວາມກະຕືລືລົ້ນທີ່ແທ້ຈິງນີ້ຄືກັນກັບການຈົງຮັກພັກດີບໍ? ມັນແມ່ນການສະແດງອອກທີ່ຄົນເຮົາຄວນມີ ຫຼັງຈາກທີ່ເຂົ້າໃຈຫຼັກການຄວາມຈິງແລ້ວບໍ? (ບໍ່ແມ່ນ.) ຜ່ານການສົນທະນາຂອງເຮົາ, ພວກເຈົ້າສາມາດເຫັນໄດ້ບໍວ່າຄົນເຫຼົ່ານີ້ຄວນຖືກຈັດຢູ່ໃນໝວດໃດ? (ຜູ້ອອກເຫື່ອແຮງ.) ຖືກຕ້ອງ. ຄົນເຫຼົ່ານີ້ແມ່ນຜູ້ອອກເຫື່ອແຮງ ແລະ ນີ້ຄືວິທີທີ່ຜູ້ອອກເຫື່ອແຮງເຊື່ອໃນພຣະເຈົ້າ.

ພວກເຮົາໄດ້ເລີ່ມຕົ້ນໂດຍການສົນທະນາກ່ຽວກັບທຳມະຊາດ-ແກ່ນແທ້ ແລະ ການສະແດງອອກຕ່າງໆຂອງຜູ້ຕໍ່ຕ້ານພຣະຄຣິສ, ພ້ອມທັງການສະແດງອອກຕ່າງໆຂອງຜູ້ທີ່ມີອຸປະນິໄສຂອງຜູ້ຕໍ່ຕ້ານພຣະຄຣິສ ແຕ່ບໍ່ແມ່ນຜູ້ຕໍ່ຕ້ານພຣະຄຣິສຢ່າງແທ້ຈິງ. ຕອນນີ້, ເຮົາກຳລັງສົນທະນາກ່ຽວກັບການສະແດງອອກຂອງຄົນປະເພດຕ່າງໆ ທີ່ກ່ຽວຂ້ອງກັບຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ເຖິງແມ່ນວ່າຫົວຂໍ້ທີ່ສົນທະນາກັນຈະເປັນກ່ຽວກັບຜູ້ຕໍ່ຕ້ານພຣະຄຣິສ ແລະ ຜູ້ນໍາປອມ ແຕ່ບັນຫາ ແລະ ການສະແດງອອກທີ່ສະເພາະເຈາະຈົງທີ່ກ່າວເຖິງໃນແຕ່ລະຂໍ້ແມ່ນກ່ຽວຂ້ອງກັບອຸປະນິໄສທີ່ເສື່ອມຊາມຂອງມະນຸດຊາດທີ່ເສື່ອມຊາມ, ພ້ອມທັງສະພາວະ ແລະ ການສະແດງອອກຕ່າງໆ ທີ່ເກີດຂຶ້ນພາຍໃຕ້ການຄອບງໍາຂອງອຸປະນິໄສທີ່ເສື່ອມຊາມ. ເຖິງແມ່ນວ່າຜູ້ນໍາປອມ ແລະ ຜູ້ຕໍ່ຕ້ານພຣະຄຣິສຈະເປັນພຽງສ່ວນໜ້ອຍ ແຕ່ອຸປະນິໄສຂອງຜູ້ນໍາປອມ ແລະ ຜູ້ຕໍ່ຕ້ານພຣະຄຣິສ, ພ້ອມທັງສະພາວະ ແລະ ການສະແດງອອກຕ່າງໆຂອງພວກເຂົາກໍມີຢູ່ໃນແຕ່ລະຄົນໃນລະດັບທີ່ແຕກຕ່າງກັນ. ຕອນນີ້ເມື່ອມີການສົນທະນາບັນຫາເຫຼົ່ານີ້ຢ່າງລະອຽດແລ້ວ, ຜູ້ທີ່ໄລ່ຕາມຫາຄວາມຈິງກໍຈະມີເສັ້ນທາງ ແລະ ທິດທາງຫຼາຍຂຶ້ນ ແລະ ມີເປົ້າໝາຍທີ່ຊັດເຈນຂຶ້ນໃນການໄລ່ຕາມຫາຄວາມຈິງ, ການປະຕິບັດຄວາມຈິງ, ການເຂົ້າໃຈຫຼັກການຄວາມຈິງ ແລະ ການເຂົ້າສູ່ຄວາມຈິງຄວາມເປັນຈິງ. ນີ້ແມ່ນສິ່ງທີ່ດີສໍາລັບພວກເຂົາ ແລະ ເປັນສາເຫດຂອງຄວາມປິຕິຍິນດີ. ເວົ້າອີກຢ່າງໜຶ່ງກໍຄື ພວກເຂົາກໍາລັງກ້າວເຂົ້າສູ່ຂີດໝາຍໃໝ່ໃນຄວາມເຊື່ອຂອງພວກເຂົາໃນພຣະເຈົ້າ. ພວກເຂົາບໍ່ດຳລົງຊີວິດພາຍໃຕ້ລະບຽບ, ພິທີກຳທາງສາສະໜາ ຫຼື ຄຳເວົ້າ, ແລະ ຫຼັກຄຳສອນ ແລະ ຄຳຂວັນອີກຕໍ່ໄປ. ແທນທີ່ຈະເປັນເຊັ່ນນັ້ນ, ພວກເຂົາມີທິດທາງ ແລະ ເປົ້າໝາຍທີ່ເປັນຮູບປະທໍາຫຼາຍຂຶ້ນສໍາລັບການປະຕິບັດ ແລະ ແນ່ນອນວ່າມີຫຼັກການທີ່ສະເພາະເຈາະຈົງຫຼາຍຂຶ້ນທີ່ຈະປະຕິບັດຕາມ. ວິທີການປະຕິບັດພາຍໃຕ້ສະຖານະການບາງຢ່າງ ແລະ ຫຼັກການຄວາມຈິງທີ່ກ່ຽວຂ້ອງແມ່ນຫຍັງ ຫຼື ຜູ້ຄົນມີສະພາວະ ແລະ ຄວາມເສື່ອມຊາມຫຍັງ ແລະ ຄວນປະຕິບັດຕໍ່ພວກເຂົາແນວໃດ, ພ້ອມທັງວິທີການສະແຫວງຫາຄວາມຈິງເພື່ອແກ້ໄຂພວກມັນ. ສອງຫົວຂໍ້ຫຼັກທີ່ສົນທະນາກັນກ່ຽວກັບຜູ້ຕໍ່ຕ້ານພຣະຄຣິສ ແລະ ຜູ້ນໍາປອມສ່ວນໃຫຍ່ແມ່ນກ່ຽວຂ້ອງກັບເນື້ອໃນເຫຼົ່ານີ້. ສໍາລັບຜູ້ທີ່ໄລ່ຕາມຫາຄວາມຈິງ, ຍິ່ງມີການສົນທະນາຄວາມຈິງຢ່າງສະເພາະເຈາະຈົງຫຼາຍເທົ່າໃດ, ພວກເຂົາກໍຍິ່ງມີເສັ້ນທາງສໍາລັບການປະຕິບັດຫຼາຍຂຶ້ນເທົ່ານັ້ນ. ຍິ່ງມີການສົນທະນາຄວາມຈິງຢ່າງສະເພາະເຈາະຈົງຫຼາຍເທົ່າໃດ, ໃຈຂອງຜູ້ຄົນກໍຍິ່ງສະຫວ່າງ ແລະ ຊັດເຈນຂຶ້ນເທົ່ານັ້ນ, ຍິ່ງພວກເຂົາກໍຍິ່ງສາມາດຮູ້ຈັກ ແລະ ເຂົ້າໃຈຕົນເອງຫຼາຍຂຶ້ນ ແລະ ພວກເຂົາກໍຍິ່ງຮັບຮູ້ຫຼາຍຂຶ້ນວ່າພວກເຂົາຄວນເຂົ້າສູ່ສິ່ງໃດຕໍ່ໄປ ແລະ ບັນຫາໃດທີ່ພວກເຂົາຕ້ອງແກ້ໄຂຕໍ່ໄປ. ສໍາລັບຄົນປະເພດທີ່ກ່າວເຖິງວ່າເປັນຜູ້ອອກເຫື່ອແຮງເມື່ອກີ້ນີ້, ຫຼັງຈາກທີ່ເຮົາໄດ້ສົນທະນາກັນຢ່າງກວ້າງຂວາງກ່ຽວກັບສະພາວະຕ່າງໆ ທີ່ເກີດຈາກອຸປະນິໄສທີ່ເສື່ອມຊາມຂອງມະນຸດຊາດ ແລະ ບັນຫາຕ່າງໆຂອງຄວາມເສື່ອມຊາມທີ່ຕ້ອງໄດ້ຮັບການແກ້ໄຂ, ພວກເຂົາກໍຍັງບໍ່ຫວັ່ນໄຫວ. ການຍັງຢູ່ແບບບໍ່ຫວັ່ນໄຫວໝາຍຄວາມວ່າແນວໃດ? ມັນໝາຍຄວາມວ່າພວກເຂົາຍັງບໍ່ຊັດເຈນ ແລະ ບໍ່ສາມາດກໍາແໜ້ນເຖິງການໄລ່ຕາມຫາຄວາມຈິງ ແລະ ເສັ້ນທາງແຫ່ງຄວາມລອດພົ້ນທີ່ພຣະເຈົ້າກ່າວເຖິງ. ທີ່ຮ້າຍແຮງກວ່ານັ້ນ, ຫຼັງຈາກທີ່ການສະແດງອອກ ແລະ ບັນຫາທີ່ເປັນແກ່ນແທ້ຫຼາຍຢ່າງໄດ້ຖືກສົນທະນາ, ພວກເຂົາກໍຍັງຄິດວ່າ “ຂ້ອຍມີຄວາມເປັນມະນຸດທີ່ດີ, ຂ້ອຍເຊື່ອໃນພຣະເຈົ້າຢ່າງແທ້ຈິງ, ຂ້ອຍເຕັມໃຈທີ່ຈະປະຖິ້ມສິ່ງຕ່າງໆໃນຄວາມເຊື່ອຂອງຂ້ອຍໃນພຣະເຈົ້າ ແລະ ຂ້ອຍເຕັມໃຈທີ່ຈະເສຍສະລະ ແລະ ອົດທົນຕໍ່ຄວາມຍາກລຳບາກເພື່ອປະຕິບັດໜ້າທີ່ຂອງຂ້ອຍ; ເທົ່ານີ້ກໍພຽງພໍແລ້ວ”. ເມື່ອປະເຊີນກັບສະຖານະການ, ພວກເຂົາບໍ່ໄດ້ກວດສອບຕົນເອງ ແລະ ບໍ່ໄດ້ປຽບທຽບຕົນເອງກັບພຣະທໍາຂອງພຣະເຈົ້າ ແຕ່ພະຍາຍາມແກ້ໄຂບັນຫາໂດຍອີງໃສ່ພຽງແຕ່ຄວາມດີຂອງມະນຸດຂອງພວກເຂົາເອງ ຫຼື ຈິດສໍານຶກ ແລະ ເຫດຜົນພຽງໜ້ອຍໜຶ່ງທີ່ພວກເຂົາມີ. ແນ່ນອນວ່າ ບາງຄົນກໍອາໄສການລະງັບໃຈ ແລະ ຄວາມອົດທົນ, ອົດກັ້ນຄັ້ງແລ້ວຄັ້ງເລົ່າ, ໃນຂະນະທີ່ຄົນອື່ນໆ ກໍອາໄສປັດຊະຍາສຳລັບການກະທຳທາງໂລກ, ປ່ຽນເລື່ອງໃຫຍ່ໃຫ້ເບິ່ງຄືເປັນເລື່ອງນ້ອຍ ແລ້ວຈາກນັ້ນກໍປ່ຽນເລື່ອງນ້ອຍໃຫ້ເບິ່ງຄືວ່າບໍ່ແມ່ນບັນຫາ. ເປົ້າໝາຍທີ່ພວກເຂົາໄລ່ຕາມຫາຄື: “ຮອດມື້ທີ່ພາລະກິດຂອງພຣະເຈົ້າສິ້ນສຸດລົງ, ຖ້າຂ້ອຍຍັງຢູ່ໃນຄຣິສຕະຈັກປະຕິບັດໜ້າທີ່ຂອງຂ້ອຍ ໂດຍບໍ່ໄດ້ຖືກກຳຈັດອອກໄປ, ເທົ່ານັ້ນກໍພຽງພໍແລ້ວ. ບໍ່ວ່າຂ້ອຍຈະມີຄວາມເຂົ້າໃຈທີ່ແທ້ຈິງກ່ຽວກັບຕົນເອງ ຫຼື ບໍ່, ບໍ່ວ່າອຸປະນິໄສທີ່ເສື່ອມຊາມຂອງຂ້ອຍຈະຖືກແກ້ໄຂ ຫຼື ບໍ່, ບໍ່ວ່າຂ້ອຍຈະມີການອ່ອນນ້ອມທີ່ແທ້ຈິງຕໍ່ພຣະເຈົ້າ ຫຼື ບໍ່, ບໍ່ວ່າຂ້ອຍຈະເປັນຄົນທີ່ຢໍາເກງພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍ ຫຼື ບໍ່, ສິ່ງເຫຼົ່ານັ້ນເປັນບັນຫານ້ອຍໆ, ບໍ່ຄູ່ຄວນແກ່ການກ່າວເຖິງ. ເຈົ້າເຮັດໃຫ້ທຸກຢ່າງເປັນເລື່ອງໃຫຍ່, ສົນທະນາຄວາມຈິງຢ່າງລະອຽດ, ຍົກເອົາແມ່ນແຕ່ບັນຫາທີ່ນ້ອຍທີ່ສຸດມາສົນທະນາກັນແບບບໍ່ມີທີ່ສິ້ນສຸດ, ເຮັດໃຫ້ພວກເຮົາແຍກແຍະຢູ່ສະເໝີ; ຂ້ອຍພຽງແຕ່ບໍ່ເຕັມໃຈທີ່ຈະຟັງການສົນທະນາກ່ຽວກັບຄວາມຈິງເຫຼົ່ານີ້, ຂ້ອຍບໍ່ມີຄວາມສົນໃຈເລີຍ. ເມື່ອມື້ຂອງພຣະເຈົ້າມາເຖິງ, ມັນຈະດີເລີດສໍ່າໃດຖ້າພວກເຮົາສາມາດເຂົ້າສູ່ລາຊະອານາຈັກໂດຍກົງ!” ໃນຂະນະທີ່ມັນແມ່ນຄວາມຈິງທີ່ຄວາມອົດທົນຂອງທຸກຄົນມີຂີດຈຳກັດ, ຄວາມອົດທົນຂອງຄົນປະເພດນີ້ແມ່ນບໍ່ມີຂີດຈຳກັດ. ຍ້ອນຫຍັງ? ຍ້ອນວ່າພວກເຂົາເຊື່ອວ່າພວກເຂົາມີຄວາມເປັນມະນຸດທີ່ດີ, ເຊື່ອໃນພຣະເຈົ້າຢ່າງແທ້ຈິງ, ມີຄວາມສາມາດທີ່ຈະປະຖິ້ມສິ່ງຕ່າງໆໃນຖານະຜູ້ເຊື່ອໃນພຣະເຈົ້າ ແລະ ມີຄວາມເຕັມໃຈທີ່ຈະເສຍສະລະ ແລະ ອົດທົນຕໍ່ຄວາມຍາກລຳບາກເພື່ອປະຕິບັດໜ້າທີ່ຂອງພວກເຂົາ; ເມື່ອປະເຊີນກັບສິ່ງໃດກໍຕາມ, ພວກເຂົາມີວິທີແກ້ໄຂຂອງຕົນເອງ, ໃນທີ່ສຸດກໍຍັງສາມາດປະຕິບັດໜ້າທີ່ຂອງຕົນຢ່າງໝັ້ນຄົງ ແລະ ຢືນຢັດໄດ້. ແຕ່ບໍ່ວ່າພວກເຂົາຈະຢືນຢັດໃນການປະຕິບັດໜ້າທີ່ຂອງພວກເຂົາແນວໃດ ຫຼື ດ້ວຍວິທີໃດທີ່ພວກເຂົາອົດທົນຈົນເຖິງທີ່ສຸດ, ບໍ່ວ່າແຮງຈູງໃຈຂອງພວກເຂົາຈະເປັນແນວໃດກໍຕາມ, ມີສິ່ງໜຶ່ງທີ່ແນ່ນອນຄື: ພວກເຂົາບໍ່ມີການອ່ອນນ້ອມທີ່ແທ້ຈິງຕໍ່ພຣະເຈົ້າ ແລະ ພວກເຂົາບໍ່ເຄີຍເຂົ້າໃຈອຸປະນິໄສທີ່ເສື່ອມຊາມຂອງຕົນເອງ. ຍິ່ງຖືກຕ້ອງໄປກວ່ານັ້ນກໍຄື ຄົນເຫຼົ່ານີ້ບໍ່ຍອມຮັບວ່າມີຄວາມເສື່ອມຊາມ ແລະ ພວກເຂົາບໍ່ຮັບຮູ້ສະພາວະ ແລະ ບັນຫາຕ່າງໆ ທີ່ເກີດຈາກອຸປະນິໄສທີ່ເສື່ອມຊາມຂອງຜູ້ຄົນທີ່ພຣະເຈົ້າເປີດໂປງ. ເຖິງແມ່ນວ່າບາງຄັ້ງພວກເຂົາຈະເອົາຕົນເອງໄປທຽບໃສ່ກັບສະພາວະ ແລະ ບັນຫາເຫຼົ່ານີ້, ພວກເຂົາກໍປະຕິບັດຕໍ່ມັນດ້ວຍວິທີທີ່ບໍ່ໃສ່ໃຈ ໂດຍເວົ້າວ່າ “ທຸກຄົນເສື່ອມຊາມເທົ່າທຽມກັນ. ທຳມະຊາດ-ແກ່ນແທ້ຂອງທຸກຄົນຄືຂອງມານຮ້າຍ ແລະ ຊາຕານ; ພວກເຮົາທຸກຄົນເປັນສັດຕູຂອງພຣະເຈົ້າ. ນີ້ຄືຄວາມຈິງທີ່ບໍ່ມີໃຜປ່ຽນແປງໄດ້. ແຕ່ຕາບໃດທີ່ຄົນເຮົາຢືນຢັດໃນການປະຕິບັດໜ້າທີ່ຂອງຕົນ, ພຣະເຈົ້າຈະຮັບຮອງພວກເຂົາຢ່າງແນ່ນອນ ແລະ ຜູ້ທີ່ຢືນຢັດຈົນເຖິງທີ່ສຸດຈະເປັນຜູ້ມີໄຊຊະນະ”. ເມື່ອຕັດສິນຈາກມຸມມອງຂອງພວກເຂົາ, ພວກເຂົາເບິ່ງຄືວ່າມີຄວາມຫ້າວຫັນໃນຄວາມເຊື່ອຂອງພວກເຂົາໃນພຣະເຈົ້າ ແຕ່ເມື່ອເຖິງເວລາແບ່ງປັນຄໍາພະຍານຈາກປະສົບການ, ພວກເຂົາກໍມິດງຽບໄປ, ບໍ່ສາມາດເວົ້າຫຍັງໄດ້ຈັກຄໍາ. ເມື່ອເຖິງເວລາສົນທະນາຄວາມຈິງໃນການເຕົ້າໂຮມ, ພວກເຂົາກໍຮູ້ສຶກເຫງົານອນ ແລະ ຟັງບໍ່ເຂົ້າຫູ. ຖ້າເຈົ້າຖາມພວກເຂົາວ່າ “ເຈົ້າໄດ້ມີປະສົບການກັບພຣະທໍາຂອງພຣະເຈົ້າໃນໜ້າທີ່ຂອງເຈົ້າທຸກມື້ແນວໃດ?” ພວກເຂົາກໍຈະເວົ້າວ່າ “ບໍ່ວ່າຄຣິສຕະຈັກຈະຈັດແຈງໃຫ້ຂ້ອຍເຮັດຫຍັງກໍຕາມ, ຂ້ອຍກໍຈະເຮັດສິ່ງນັ້ນ. ສິ່ງນີ້ຈໍາເປັນຕ້ອງມີປະສົບການບໍ?” ເບິ່ງຄືວ່າພວກເຂົາບໍ່ເຂົ້າໃຈ. ຖ້າເຈົ້າຖາມພວກເຂົາຕໍ່ໄປວ່າ “ເຈົ້າມີຄວາມເສື່ອມຊາມໃດທີ່ຖືກເປີດເຜີຍບໍ? ເຈົ້າເຂົ້າໃຈຕົນເອງແນວໃດ?” ພວກເຂົາກໍຈະເວົ້າວ່າ “ຂ້ອຍພຽງແຕ່ອ່ອນນ້ອມຕໍ່ພຣະເຈົ້າ ແລະ ຮັກພຣະເຈົ້າ; ຈະມີບັນຫາຫຍັງໄດ້?” ແນວຄິດຂອງພວກເຂົາຮຽບງ່າຍແບບນັ້ນ. ນີ້ຄືມຸມມອງຂອງພວກເຂົາ: “ການເຊື່ອໃນພຣະເຈົ້າຄວນເປັນແບບນີ້. ເປັນຫຍັງຕ້ອງຫຍຸ້ງກັບບັນຫານ້ອຍໆຫຼາຍຢ່າງ? ເຈົ້າກໍາລັງເຮັດໃຫ້ເລື່ອງຕ່າງໆສັບສົນເກີນໄປ!” ສະນັ້ນ, ພວກເຂົາຈຶ່ງປະຕິບັດໜ້າທີ່ຂອງຕົນ ແລະ ປະຕິບັດໜ້າວຽກໂດຍບໍ່ເຄີຍສະແຫວງຫາຫຼັກການຄວາມຈິງ ແຕ່ກະທໍາດ້ວຍເຈດຕະນາດີ ແລະ ຄວາມກະຕືລືລົ້ນ. ຍິ່ງຖືກຕ້ອງໄປກວ່ານັ້ນກໍຄື ພວກເຂົາກະທໍາພາຍໃຕ້ການຄອບງໍາຂອງຈິດສໍານຶກ ແລະ ເຫດຜົນໂດຍຄິດວ່າ: “ຂ້ອຍໄດ້ທົນທຸກ ແລະ ເສຍສະລະຫຼາຍແລ້ວ; ຂ້ອຍໄດ້ປະຕິບັດຄວາມຈິງ ແລະ ເຮັດໃຫ້ພຣະເຈົ້າພໍໃຈຫຼາຍແລ້ວ; ຢ່າຂໍຫຍັງຈາກຂ້ອຍອີກເລີຍ. ຂ້ອຍດີຢູ່ແລ້ວ, ຂ້ອຍເປັນຄົນດີ ແລະ ຂ້ອຍເຊື່ອໃນພຣະເຈົ້າຢ່າງແທ້ຈິງ”. ແນ່ນອນວ່າ ມີບາງຄັ້ງທີ່ຄົນເຫຼົ່ານີ້ບໍ່ສາມາດອົດກັ້ນທີ່ຈະລະບາຍອອກມາໄດ້ ແລະ ເມື່ອນັ້ນທາດແທ້ຂອງພວກເຂົາກໍຖືກເປີດໂປງ. ພວກເຂົາສາມາດເວົ້າໄດ້ແຕ່ຄຳເວົ້າ ແລະ ຫຼັກຄຳສອນຫຼາຍຢ່າງ ແຕ່ຂາດສະຖານະທີ່ແທ້ຈິງ; ເວົ້າອີກຢ່າງໜຶ່ງກໍຄື ພວກເຂົາບໍ່ມີຊີວິດ. ການບໍ່ມີຊີວິດໝາຍເຖິງຫຍັງໂດຍສະເພາະ? (ພວກເຂົາບໍ່ມີຄວາມຈິງ.) ການບໍ່ມີຄວາມຈິງເກີດຂຶ້ນໄດ້ແນວໃດ? (ພວກເຂົາບໍ່ຮັກຄວາມຈິງ ແລະ ພວກເຂົາບໍ່ໄລ່ຕາມຫາມັນ.) ມັນບໍ່ແມ່ນເລື່ອງວ່າພວກເຂົາຮັກຄວາມຈິງ ຫຼື ບໍ່; ເວົ້າໃຫ້ຊັດເຈນກໍຄື ພວກເຂົາບໍ່ຍອມຮັບຄວາມຈິງ. ບາງຄົນອາດຈະເວົ້າວ່າ “ເຈົ້າຈະເວົ້າໄດ້ແນວໃດວ່າພວກເຂົາບໍ່ຍອມຮັບຄວາມຈິງ? ພວກເຂົາອົດທົນຕໍ່ຄວາມຍາກລຳບາກຫຼາຍ ແລະ ເສຍສະລະຫຼາຍເພື່ອປະຕິບັດໜ້າທີ່ຂອງຕົນ, ເຮັດວຽກໜັກທຸກມື້ຕັ້ງແຕ່ເຊົ້າຈົນຄໍ່າ; ເຈົ້າຈະເວົ້າໄດ້ແນວໃດວ່າພວກເຂົາບໍ່ມີຄວາມຈິງ?” ການເວົ້າແບບນີ້ເປັນການກ່າວຫາພວກເຂົາຢ່າງບໍ່ເປັນທຳບໍ? ແຕ່ຖ້າເຈົ້າເບິ່ງຄົນເຫຼົ່ານີ້, ເບື້ອງຫຼັງຄວາມທຸກທໍລະມານ ແລະ ການເສຍສະລະຂອງພວກເຂົາ, ທຸກສິ່ງທີ່ພວກເຂົາເຮັດຢູ່ໃນຂອບເຂດຂອງຫຼັກການຄວາມຈິງບໍ? ພວກເຂົາສະແຫວງຫາຫຼັກການໃນທຸກສິ່ງທີ່ພວກເຂົາເຮັດບໍ? ພວກເຂົາມາຢູ່ຕໍ່ໜ້າພຣະເຈົ້າດ້ວຍຫົວໃຈທີ່ຢໍາເກງພຣະເຈົ້າ ແລະ ເຮັດສິ່ງຕ່າງໆຕາມພຣະທໍາຂອງພຣະເຈົ້າ ແລະ ຫຼັກການທີ່ເຮືອນຂອງພຣະເຈົ້າກໍານົດໄວ້ບໍ? ບໍ່; ທັງໝົດເປັນການກະທຳຂອງມະນຸດ, ການລະງັບໃຈຂອງມະນຸດ. ການສະແດງອອກຫຼັກຂອງການບໍ່ຍອມຮັບຄວາມຈິງຂອງພວກເຂົາແມ່ນຫຍັງ? ມັນກໍຄື ກ່ອນທີ່ຈະເຮັດບາງສິ່ງ, ພວກເຂົາບໍ່ເຄີຍສະແຫວງຫາຄວາມຈິງຢ່າງຫ້າວຫັນ ແລະ ພວກເຂົາບໍ່ເຄີຍຄໍານຶງຢ່າງຈິງຈັງວ່າຫຼັກການຂອງຄວາມຈິງແມ່ນຫຍັງ ແລະ ຈາກນັ້ນກໍປະຕິບັດຢ່າງເຂັ້ມງວດຕາມພຣະທໍາຂອງພຣະເຈົ້າ. ພວກເຂົາມີແນວຄິດ ແລະ ທັດສະນະຄະຕິດັ່ງກ່າວບໍ? ທັດສະນະຄະຕິຂອງພວກເຂົາຕໍ່ການສະແດງອອກຕ່າງໆຂອງອຸປະນິໄສທີ່ເສື່ອມຊາມຂອງມະນຸດຊາດທີ່ພຣະເຈົ້າເປີດໂປງແມ່ນຫຍັງ? ພວກເຂົາຍອມຮັບພຣະທໍາເຫຼົ່ານີ້ບໍ? ພວກເຂົາຍອມຮັບວ່າພຣະທໍາເຫຼົ່ານີ້ເປັນຄວາມຈິງບໍ? ພວກເຂົາຍອມຮັບຮູ້ວ່າການສະແດງອອກທີ່ສະເພາະເຈາະຈົງເຫຼົ່ານີ້ເປັນການເປີດເຜີຍຄວາມເສື່ອມຊາມບໍ? ພວກເຂົາອາດຈະງຶກຫົວເຫັນດີ ຫຼື ຍອມຮັບມັນພາຍນອກ ແຕ່ໃນໃຈຂອງພວກເຂົາ, ພວກເຂົາບໍ່ຍອມຮັບມັນ; ພວກເຂົາບໍ່ໃສ່ໃຈມັນ. ການບໍ່ໃສ່ໃຈມັນໝາຍຄວາມວ່າແນວໃດ? ໂດຍສະເພາະແລ້ວ ມັນໝາຍເຖິງການບໍ່ຍອມຮັບ, ການບໍ່ມີທັດສະນະຄະຕິທີ່ຊັດເຈນ ແລະ ການບໍ່ມີການຕໍ່ຕ້ານ ຫຼື ການຄັດຄ້ານທີ່ເຫັນໄດ້ຢ່າງຊັດເຈນ, ແຕ່ຮັບເອົາທັດສະນະຄະຕິຂອງການປະຕິບັດແບບບໍ່ໃສ່ໃຈຕໍ່ພຣະທໍາເຫຼົ່ານີ້ທີ່ພຣະເຈົ້າກ່າວ. ການເວົ້າວ່າ “ການປະຕິບັດແບບບໍ່ໃສ່ໃຈ” ເປັນສິ່ງທີ່ບໍ່ຊັດເຈນ; ໂດຍສະເພາະແລ້ວ ມັນຄືການທີ່ພວກເຂົາຄິດວ່າ “ເຈົ້າເວົ້າວ່າຄົນເຮົາອວດດີ ແລະ ມີເລ່ຫຼ່ຽມ ແຕ່ໃຜແດ່ທີ່ບໍ່ມີເລ່ຫຼ່ຽມ? ໃຜແດ່ທີ່ບໍ່ມີຄວາມຫົວແຫຼມໜ້ອຍໜຶ່ງ? ໃຜແດ່ທີ່ບໍ່ສະແດງຄວາມອວດດີ ຫຼື ຄວາມຈອງຫອງບາງຢ່າງອອກມາ? ມັນເປັນເລື່ອງໃຫຍ່ບໍ? ຕາບໃດທີ່ຄົນເຮົາສາມາດອົດທົນຕໍ່ຄວາມຍາກລຳບາກ ແລະ ເສຍສະລະໄດ້, ເທົ່ານັ້ນກໍພຽງພໍແລ້ວ”. ນີ້ບໍ່ແມ່ນທັດສະນະຄະຕິ ແລະ ການສະແດງອອກທີ່ສະເພາະເຈາະຈົງຂອງການບໍ່ຍອມຮັບບໍ? (ແມ່ນແລ້ວ.) ນີ້ຄືການບໍ່ຍອມຮັບຄວາມຈິງ. ທັດສະນະຄະຕິຂອງພວກເຂົາຕໍ່ພຣະທໍາແຫ່ງການພິພາກສາ ແລະ ການເປີດໂປງຂອງພຣະເຈົ້າແມ່ນການບໍ່ໃສ່ໃຈ ແລະ ການບໍ່ຍອມຮັບ. ສະນັ້ນ, ເມື່ອເວົ້າເຖິງການປະເມີນ ແລະ ການເຕືອນສະຕິທີ່ອ້າຍເອື້ອຍນ້ອງໄດ້ມອບໃຫ້ແກ່ພວກເຂົາ ແລະ ແມ່ນແຕ່ການຊີ້ແນະ ແລະ ການຊ່ວຍເຫຼືອທີ່ອ້າຍເອື້ອຍນ້ອງສະໜອງໃຫ້ແກ່ອຸປະນິໄສທີ່ເສື່ອມຊາມຂອງພວກເຂົາ, ພວກເຂົາສາມາດຍອມຮັບສິ່ງເຫຼົ່ານີ້ໄດ້ບໍ? (ບໍ່ໄດ້.) ບອກເຮົາມາເບິ່ງ, ແລ້ວການສະແດງອອກທີ່ສະເພາະເຈາະຈົງຂອງພວກເຂົາແມ່ນຫຍັງ? ເປັນຫຍັງພວກເຂົາຈຶ່ງບໍ່ສາມາດຍອມຮັບສິ່ງເຫຼົ່ານີ້ໄດ້? ຫຼັກຖານຂອງເຈົ້າໃນການເວົ້າແບບນີ້ຢູ່ໃສ? ຕົວຢ່າງ: ເມື່ອເຈົ້າເວົ້າກັບພວກເຂົາວ່າ “ເຈົ້າບໍ່ສາມາດປະຕິບັດໜ້າທີ່ຂອງເຈົ້າແບບບໍ່ໃສ່ໃຈແບບນີ້ໄດ້; ນີ້ຄືການເຮັດພໍແລ້ວມືແລ້ວຕີນ”, ການສະແດງອອກໃດຂອງພວກເຂົາທີ່ພິສູດວ່າພວກເຂົາບໍ່ຍອມຮັບຄວາມຈິງ? (ພວກເຂົາຈະເວົ້າວ່າ “ຂ້ອຍໄດ້ໃສ່ໃຈກັບມັນແລ້ວ. ຂ້ອຍໄດ້ທົນທຸກ ແລະ ເສຍສະລະແລ້ວ. ເຈົ້າຈະເວົ້າໄດ້ແນວໃດວ່າຂ້ອຍກໍາລັງເຮັດພໍແລ້ວມືແລ້ວຕີນ?”.) ນີ້ຄືການທີ່ພວກເຂົາແກ້ຕົວໃຫ້ຕົນເອງ. ບາງຄັ້ງພວກເຂົາຈະຊອກຫາຂໍ້ອ້າງບໍ? ເຖິງແມ່ນວ່າພວກເຂົາຈະຍອມຮັບໃນໃຈ, ພວກເຂົາກໍຍັງຄິດວ່າ “ຂ້ອຍເຮັດພໍແລ້ວມືແລ້ວຕີນ ແລ້ວມັນຈະເປັນຫຍັງໄປ? ໃຜແດ່ທີ່ບໍ່ມີມື້ທີ່ບໍ່ດີ? ໃຜແດ່ທີ່ບໍ່ມີອາລົມປົກກະຕິ? ແຕ່ຂ້ອຍບໍ່ສາມາດຍອມຮັບວ່າເຮັດພໍແລ້ວມືແລ້ວຕີນໄດ້; ຂ້ອຍຕ້ອງຊອກຫາຂໍ້ອ້າງເພື່ອປົກປິດມັນ. ຂ້ອຍເສຍໜ້າບໍ່ໄດ້”. ດັ່ງນັ້ນ, ພວກເຂົາຈຶ່ງຊອກຫາເຫດຜົນ ແລະ ຂໍ້ອ້າງຫຼາຍຢ່າງເພື່ອໂຕ້ຖຽງແບບຜິດໆ, ບໍ່ຍອມຮັບຄວາມຈິງທີ່ວ່າພວກເຂົາກໍາລັງເຮັດພໍແລ້ວມືແລ້ວຕີນ, ບໍ່ຍອມຮັບຮູ້ບັນຫາຂອງຕົນເອງໃນດ້ານນີ້ ແລະ ທັງບໍ່ຍອມຮັບການຊີ້ແນະຈາກຄົນອື່ນ. ນີ້ຄືການສະແດງອອກທີ່ສະເພາະເຈາະຈົງຂອງການບໍ່ຍອມຮັບຄວາມຈິງ. ເມື່ອບໍ່ໄດ້ປະເຊີນກັບສະຖານະການຕົວຈິງ, ພວກເຂົາກໍຖືວ່າຕົນເອງເປັນ “ຄົນດີ, ຜູ້ທີ່ເຊື່ອໃນພຣະເຈົ້າຢ່າງແທ້ຈິງ”. ເມື່ອປະເຊີນກັບສະຖານະການ, ເຖິງແມ່ນວ່າພວກເຂົາຈະບໍ່ສາມາດໃຊ້ມັນເປັນເຄື່ອງກໍາບັງໄດ້ອີກຕໍ່ໄປ, ພວກເຂົາກໍຍັງຊອກຫາເຫດຜົນທີ່ພຽງພໍເພື່ອແກ້ຕົວ ແລະ ປ້ອງກັນຕົນເອງ, ປົກປິດບັນຫາ, ຈົບເລື່ອງ ແລະ ຈາກນັ້ນກໍສືບຕໍ່ເຫັນຕົນເອງເປັນ “ຄົນດີ, ມີຄວາມເປັນມະນຸດທີ່ດີ, ຜູ້ທີ່ເຊື່ອໃນພຣະເຈົ້າຢ່າງແທ້ຈິງ ແລະ ມີຄວາມສາມາດທີ່ຈະປະຖິ້ມ ແລະ ມີຄວາມສາມາດທີ່ຈະອົດທົນຕໍ່ຄວາມຍາກລຳບາກ ແລະ ເສຍສະລະເພື່ອປະຕິບັດໜ້າທີ່ຂອງຕົນ”. ເວົ້າໃຫ້ຊັດເຈນກໍຄື ການສະແດງອອກ, ແກ່ນແທ້ຂອງຄົນດັ່ງກ່າວ, ແມ່ນຂອງຜູ້ອອກເຫື່ອແຮງ. ກຸ່ມນີ້ຄອບຄອງອັດຕາສ່ວນທີ່ສໍາຄັນໃນຄຣິສຕະຈັກ. ບໍ່ວ່າອັດຕາສ່ວນຈະເປັນແນວໃດກໍຕາມ, ໃນທີ່ສຸດແລ້ວ, ຖ້າບຸກຄົນເຫຼົ່ານີ້ສາມາດທົນທຸກ ແລະ ເສຍສະລະຢ່າງແທ້ຈິງ ແລະ ອົດທົນ ແລະ ຢືນຢັດຈົນເຖິງທີ່ສຸດໂດຍບໍ່ໄດ້ກະທໍາການລ່ວງລະເມີດທີ່ສໍາຄັນໃດໆ ໂດຍບໍ່ໄດ້ລະເມີດພຣະດໍາລັດຂອງພຣະເຈົ້າ ຫຼື ລ່ວງເກີນອຸປະນິໄສຂອງພຣະອົງ, ພວກເຂົາກໍເປັນຜູ້ອອກເຫື່ອແຮງທີ່ຈົງຮັກພັກດີ, ຜູ້ອອກເຫື່ອແຮງທີ່ສາມາດຄົງຢູ່ໄດ້. ນີ້ຄືພອນອັນໃຫຍ່ຫຼວງ! ພວກເຂົາບໍ່ໄລ່ຕາມຫາຄວາມຈິງ ແລະ ພວກເຂົາບໍ່ສາມາດປະຕິບັດຕາມຄວາມປະສົງຂອງພຣະເຈົ້າ, ເປັນປະຈັກພະຍານຕໍ່ພຣະເຈົ້າ ຫຼື ເຮັດໜ້າທີ່ເປັນພະຍານໃຫ້ພຣະທໍາ ແລະ ພາລະກິດຂອງພຣະເຈົ້າ. ການໄດ້ຮັບພອນນີ້ກໍຖືວ່າດີຫຼາຍແລ້ວ. ຄົນເຮົາຈະຄາດຫວັງຫຍັງໄດ້ໂດຍບໍ່ໄລ່ຕາມຫາຄວາມຈິງ? ການເປັນຜູ້ອອກເຫື່ອແຮງທີ່ຈົງຮັກພັກດີກໍບໍ່ໄດ້ວ່າຈະບໍ່ດີ. ບາງຄົນຖາມວ່າ “ເປັນໄປໄດ້ບໍທີ່ບຸກຄົນເຫຼົ່ານີ້ຈະກາຍເປັນປະຊາຊົນຂອງພຣະເຈົ້າ?” ເປັນໄປໄດ້. ຄວາມເປັນໄປໄດ້ພຽງຢ່າງດຽວກໍຄື ຖ້າບຸກຄົນເຫຼົ່ານີ້, ບົນພື້ນຖານຂອງການສາມາດປະຖິ້ມ ແລະ ທົນທຸກ, ສາມາດຍອມຮັບຄວາມຈິງ, ຮັບຮູ້ ແລະ ປະເຊີນໜ້າກັບຄວາມເສື່ອມຊາມຂອງຕົນເອງຢ່າງຖືກຕ້ອງ ແລະ ຈາກນັ້ນກໍສະແຫວງຫາຄວາມຈິງເພື່ອແກ້ໄຂມັນ, ບໍ່ກະທໍາໂດຍອີງໃສ່ຄວາມດີຂອງມະນຸດ ຫຼື ການລະງັບໃຈ ຄວາມອົດທົນ ແລະ ຄວາມພາກພຽນຂອງມະນຸດ, ແຕ່ປະຕິບັດຕາມຫຼັກການຄວາມຈິງ ເພື່ອວ່າໃນທີ່ສຸດແລ້ວ, ອຸປະນິໄສຂອງພວກເຂົາຈະສາມາດມີການປ່ຽນແປງບາງຢ່າງ, ແລ້ວພວກເຂົາກໍມີໂອກາດທີ່ຈະກາຍເປັນປະຊາຊົນຂອງພຣະເຈົ້າ. ແຕ່ຖ້າການກະທໍາ ແລະ ພຶດຕິກໍາຂອງພວກເຂົາບໍ່ກ່ຽວຂ້ອງກັບການປ່ຽນແປງອຸປະນິໄສ, ບໍ່ກ່ຽວຂ້ອງກັບການຍອມຮັບຄວາມຈິງ ແລະ ການໄດ້ຮັບຄວາມລອດພົ້ນ, ແລ້ວໂອກາດຂອງພວກເຂົາທີ່ຈະກາຍເປັນປະຊາຊົນຂອງພຣະເຈົ້າກໍເປັນສູນ; ນີ້ຄືຄວາມຈິງ. ຫຼັກການໃນການປະຕິບັດຕໍ່ຜູ້ອອກເຫື່ອແຮງທີ່ຈົງຮັກພັກດີແມ່ນຫຍັງ? ຄືການພະຍາຍາມຢ່າງສຸດຄວາມສາມາດເພື່ອຊ່ວຍໃຫ້ຄົນເຫຼົ່ານີ້ເຂົ້າໃຈແຈ້ງ. ຈຸດປະສົງຂອງການເຮັດໃຫ້ພວກເຂົາເຂົ້າໃຈແຈ້ງແມ່ນຫຍັງ? ເພື່ອປ້ອງກັນບໍ່ໃຫ້ພວກເຂົາມີຄວາມຝັນທີ່ບໍ່ເປັນຈິງ. ບາງຄົນອາດຈະຖາມວ່າ “‘ການມີຄວາມຝັນທີ່ບໍ່ເປັນຈິງ’ ໝາຍເຖິງຫຍັງ?” ມັນຄືການທີ່ຜູ້ຄົນຖືວ່າຕົນເອງ “ມີຄວາມເປັນມະນຸດທີ່ດີ, ເຊື່ອໃນພຣະເຈົ້າຢ່າງແທ້ຈິງ ແລະ ມີຄວາມສາມາດທີ່ຈະປະຖິ້ມ ແລະ ເຕັມໃຈທີ່ຈະເສຍສະລະ” ແລະ ຈາກນັ້ນກໍຄາດຫວັງວ່າຈະໄດ້ຮັບຄວາມລອດພົ້ນຈາກພຣະເຈົ້າ, ເຊິ່ງເປັນໄປບໍ່ໄດ້. ຕ້ອງເຮັດໃຫ້ພວກເຂົາເຂົ້າໃຈຢ່າງຊັດເຈນວ່າ ການຍຶດໝັ້ນກັບມຸມມອງທີ່ວ່າ “ການມີຄວາມເປັນມະນຸດທີ່ດີ, ເຊື່ອໃນພຣະເຈົ້າຢ່າງແທ້ຈິງ ແລະ ມີຄວາມສາມາດທີ່ຈະປະຖິ້ມ ແລະ ເຕັມໃຈທີ່ຈະເສຍສະລະ ສາມາດນໍາໄປສູ່ການໄດ້ຮັບຄວາມລອດພົ້ນຂອງພຣະເຈົ້າ” ນັ້ນເປັນສິ່ງທີ່ຜິດ ແລະ ໂງ່ຈ້າ. ຕ້ອງເຮັດໃຫ້ພວກເຂົາເຂົ້າໃຈຢ່າງຊັດເຈນວ່າ ການມີຄຸນສົມບັດເຫຼົ່ານີ້ບໍ່ໄດ້ໝາຍຄວາມວ່າຄົນເຮົາໄດ້ຖອດຖິ້ມອຸປະນິໄສທີ່ເສື່ອມຊາມຂອງຕົນແລ້ວ ແລະ ພຶດຕິກໍາທີ່ດີພຽງໜ້ອຍໜຶ່ງກໍບໍ່ໄດ້ໝາຍຄວາມວ່າຄົນເຮົາຈະລອດພົ້ນໄດ້, ແລ້ວແຮງໄກທີ່ຄົນເຮົາຈະໄດ້ຮັບຄວາມຈິງ ແລະ ມຸມມອງຂອງພວກເຂົາກໍບໍ່ສົມເຫດສົມຜົນ, ໄຮ່ສາລະ ແລະ ບໍ່ສອດຄ່ອງ ແລະ ເປັນຂັດກັນຢ່າງສິ້ນເຊີງກັບຄວາມຈິງທີ່ພຣະເຈົ້າສະແດງອອກ. ສໍາລັບຄົນເຫຼົ່ານີ້ທີ່ຍຶດໝັ້ນກັບແນວຄິດທາງສາສະໜາຢ່າງດື້ດ້ານ, ພວກເຂົາຄວນໄດ້ຮັບການຊ່ວຍເຫຼືອ; ຈົ່ງອ່ານພຣະທໍາຂອງພຣະເຈົ້າ ແລະ ສົນທະນາຄວາມຈິງໃຫ້ພວກເຂົາຟັງ. ຖ້າພວກເຂົາຍັງບໍ່ສາມາດຍອມຮັບຄວາມຈິງໄດ້ ແລະ ບໍ່ວ່າເຈົ້າຈະສົນທະນາຄວາມຈິງແນວໃດ, ພວກເຂົາກໍຍັງບໍ່ເຂົ້າໃຈ ແລະ ບໍ່ສະແດງເຈດຕະນາທີ່ຈະສະແຫວງຫາ, ແລ້ວກໍບໍ່ຈໍາເປັນຕ້ອງບັງຄັບພວກເຂົາ. ພວກເຂົາສາມາດຮັບໃຊ້ເປັນຜູ້ອອກເຫື່ອແຮງຈົນເຖິງທີ່ສຸດເທົ່ານັ້ນ.

II. ປະຊາຊົນຂອງພຣະເຈົ້າ

ຫຼັງຈາກທີ່ໂອ້ລົມກັນກ່ຽວກັບການສະແດງອອກຂອງຜູ້ອອກເຫື່ອແຮງທີ່ຈົງຮັກພັກດີແລ້ວ, ພວກເຮົາຈະມາເວົ້າກ່ຽວກັບການສະແດງອອກຂອງຄົນອີກປະເພດໜຶ່ງ. ຫຼັງຈາກທີ່ໄດ້ຍິນການເປີດໂປງ ແລະ ການພິພາກສາຕ່າງໆ ຂອງພຣະເຈົ້າກ່ຽວກັບອຸປະນິໄສທີ່ເສື່ອມຊາມຂອງຄົນທຸກປະເພດ, ເມື່ອທຽບກັນແລ້ວ ຄົນເຫຼົ່ານີ້ຈະຄິດຫຼາຍກວ່າກ່ຽວກັບການສະແດງອອກຕ່າງໆໃນອະດີດຂອງຕົນເອງກ່ຽວກັບອຸປະນິໄສທີ່ເສື່ອມຊາມ ແລະ ທັດສະນະຄະຕິຕ່າງໆຕໍ່ພຣະເຈົ້າ ແລະ ຄວາມຈິງທີ່ເກີດຂຶ້ນພາຍໃຕ້ການຄອບງຳຂອງອຸປະນິໄສທີ່ເສື່ອມຊາມຂອງພວກເຂົາ. ພວກເຂົາເລີ່ມໄຕ່ຕອງ ແລະ ຮູ້ຈັກການສະແດງອອກຕ່າງໆຂອງພວກເຂົາ, ເອົາຕົນເອງໄປທຽບໃສ່ກັບພຣະທຳຂອງພຣະເຈົ້າ, ກວດສອບທັດສະນະຄະຕິຂອງພວກເຂົາຕໍ່ໜ້າທີ່ຂອງພວກເຂົາ ແລະ ກວດສອບຄວາມເສື່ອມຊາມຕ່າງໆ ທີ່ພວກເຂົາເປີດເຜີຍໃນຂະນະທີ່ເຮັດໜ້າທີ່ຂອງພວກເຂົາ ແລະ ທ່າມກາງຜູ້ຄົນ, ເຫດການ ແລະ ສິ່ງຕ່າງໆ ທີ່ພຣະເຈົ້າຈັດໄວ້. ພວກເຂົາກວດສອບ ແລະ ຮູ້ຈັກຕົນເອງຈາກທຸກລາຍລະອຽດ ໃນຂະນະທີ່ພະຍາຍາມຍອມຮັບການພິພາກສາ, ການເປີດໂປງ ແລະ ການລົງວິໄນຂອງພຣະເຈົ້າ. ຄົນເຫຼົ່ານີ້ດີກວ່າຜູ້ອອກເຫື່ອແຮງໃນດ້ານໃດແດ່? ພວກເຂົາສາມາດຍອມຮັບຄວາມຈິງ, ພຣະທຳຂອງພຣະເຈົ້າ ແລະ ທຸກອຸປະນິໄສທີ່ເສື່ອມຊາມທີ່ພຣະເຈົ້າເປີດໂປງອອກມາໄດ້ດ້ວຍຄວາມຕັ້ງໜ້າ ແລະ ໃນແງ່ບວກ. ເຖິງແມ່ນວ່າບາງຄັ້ງພວກເຂົາອາດຈະຄິດລົບ, ຫຼີກລ່ຽງ ຫຼື ແມ່ນແຕ່ຄິດທີ່ຈະຍອມແພ້, ບໍ່ວ່າຈະເປັນແນວໃດກໍຕາມ, ພວກເຂົາກໍຍັງມີແຮງຜັກດັນທີ່ຈະເຮັດໃຫ້ຕົນເອງຍອມຮັບຄວາມຈິງ. ແຮງຜັກດັນນີ້ແມ່ນຫຍັງ? ມັນຄືສິ່ງນີ້: “ພຣະທຳຂອງພຣະເຈົ້າສາມາດປ່ຽນແປງຜູ້ຄົນໄດ້. ຕາບໃດທີ່ຄົນໃດໜຶ່ງຍອມຮັບຄວາມຈິງ, ບັນຫາທັງໝົດເຫຼົ່ານີ້ ແລະ ອຸປະນິໄສທີ່ເສື່ອມຊາມກໍສາມາດແກ້ໄຂໄດ້ ແລະ ຄົນຜູ້ນັ້ນກໍຈະສາມາດໄດ້ຮັບການຊ່ວຍໃຫ້ລອດພົ້ນໄດ້. ຖ້າຂ້ານ້ອຍຢາກລອດພົ້ນ, ຂ້ານ້ອຍຕ້ອງຮ່ວມມືກັບພາລະກິດຂອງພຣະເຈົ້າ ແລະ ຍອມຮັບຄວາມຈິງ”. ຕົວຢ່າງ: ເມື່ອໄດ້ຍິນຄວາມຈິງກ່ຽວກັບການເປັນຄົນຊື່ສັດ, ບາງຄົນກໍເລີ່ມໄຕ່ຕອງຕົນເອງ ແລະ ເຫັນຄວາມຫຼອກລວງ ແລະ ເລ່ຫຼ່ຽມທີ່ພວກເຂົາເຮັດຢ່າງຊັດເຈນຂຶ້ນ, ພ້ອມທັງດ້ານທີ່ຊົ່ວຮ້າຍ ແລະ ເລ່ຫຼ່ຽມຂອງພວກເຂົາ. ພວກເຂົາຫວນຄິດເຖິງຄຳຕົວະ ແລະ ວິທີການສໍ້ໂກງໃນອະດີດທີ່ຍັງຄົງຢູ່ໃນໃຈ ຫຼື ຄວາມຝັງໃຈຂອງພວກເຂົາ, ເຊິ່ງສາຍຊ້ຳໄປຊ້ຳມາໃນຈິດໃຈຂອງພວກເຂົາຄືກັບສາກໃນຮູບເງົາ, ເຮັດໃຫ້ພວກເຂົາຮູ້ສຶກອັບອາຍ, ເຈັບປວດ ແລະ ເສົ້າສະຫຼົດໃຈຫຼາຍຂຶ້ນ. ຫຼັງຈາກການກວດສອບຕົນເອງ ແລະ ການໄຕ່ຕອງຕົນເອງຢ່າງຕໍ່ເນື່ອງ, ພວກເຂົາຮູ້ສຶກຄືກັບອາຊະຍາກອນ, ພວກເຂົາກໍອ່ອນເພຍລົງທັນທີ ແລະ ບໍ່ສາມາດຢືນຂຶ້ນໄດ້. ພວກເຂົາຮູ້ສຶກວ່າພວກເຂົາບໍ່ແມ່ນຄົນດີ ແຕ່ເປັນຄົນຊົ່ວຮ້າຍ ແລະ ຄິດວ່າມັນເປັນໂຊກດີທີ່ພວກເຂົາບໍ່ໄດ້ຕໍ່ຕ້ານພຣະເຈົ້າໂດຍກົງ, ເຊິ່ງເປັນການລອດຕາຍຢ່າງຫວຸດຫວິດແທ້ໆ! ຈາກນັ້ນພວກເຂົາກໍເລີ່ມຕື່ນຕົວ, ບໍ່ເຕັມໃຈທີ່ຈະລົ້ມເຫຼວໃນຖານະເປັນມະນຸດແບບນີ້ ແລະ ຕັ້ງໃຈຢ່າງເດັດດ່ຽວວ່າ: “ຂ້ານ້ອຍຕ້ອງເລີ່ມຕົ້ນໃໝ່ ແລະ ເປັນຄົນຊື່ສັດ, ຖ້າບໍ່ດັ່ງນັ້ນ ຂ້ານ້ອຍກໍບໍ່ສາມາດບໍ່ໄດ້ຮັບການຊ່ວຍໃຫ້ລອດພົ້ນໂດຍພຣະເຈົ້າໄດ້. ເພື່ອທີ່ຈະໄດ້ຮັບການຊ່ວຍໃຫ້ລອດພົ້ນ, ຂ້ານ້ອຍຕ້ອງເປັນຄົນຊື່ສັດ. ຂ້ານ້ອຍຈະຍອມແພ້ຕອນນີ້ບໍ່ໄດ້ຢ່າງເດັດຂາດ!” ບໍ່ວ່າຄົນເຫຼົ່ານີ້ຈະຍອມຮັບຄວາມຈິງໄວ ຫຼື ຊ້າ ແລະ ບໍ່ວ່າຄວາມເຂົ້າໃຈຂອງພວກເຂົາກ່ຽວກັບພຣະທຳຂອງພຣະເຈົ້າຈະເລິກເຊິ່ງ ຫຼື ຕື້ນເຂີນ, ທັດສະນະຄະຕິຂອງພວກເຂົາຕໍ່ພຣະທຳຂອງພຣະເຈົ້າກໍບໍ່ແມ່ນການດູຖູກ, ຍິ່ງໄປກວ່ານັ້ນ ມັນບໍ່ແມ່ນຄວາມລັງກຽດ ຫຼື ການຕໍ່ຕ້ານ. ແທນທີ່ຈະເປັນແນວນັ້ນ, ພວກເຂົາຮັບຮູ້ ແລະ ຍອມຮັບພຣະທຳຂອງພຣະເຈົ້າຢ່າງຈິງຈັງ ແລະ ຈາກນັ້ນພວກເຂົາກໍກຽມພ້ອມທີ່ຈະນຳໄປປະຕິບັດຢູ່ສະເໝີ. ເມື່ອພວກເຂົາກະທຳ ຫຼື ເຮັດໜ້າທີ່ຂອງພວກເຂົາ, ພວກເຂົາກໍເຮັດສຸດຄວາມສາມາດເພື່ອສະແຫວງຫາຫຼັກການໃນພຣະທຳຂອງພຣະເຈົ້າ ແລະ ຈາກນັ້ນກໍກະທຳຕາມຫຼັກການເຫຼົ່ານີ້ຢ່າງມີສະຕິ. ເຖິງແມ່ນວ່າບາງຄັ້ງພວກເຂົາບໍ່ສາມາດຊອກຫາຫຼັກການທີ່ສະເພາະເຈາະຈົງ ຫຼື ກຳທິດທາງໄດ້, ເຈດຕະນາຂອງພວກເຂົາກໍຄືການເຮັດໜ້າທີ່ຂອງຕົນໃຫ້ດີ, ເພື່ອເຮັດໃຫ້ສອດຄ່ອງກັບເຈດຕະນາຂອງພຣະເຈົ້າ ແລະ ສອດຄ່ອງກັບຫຼັກການຄວາມຈິງ. ຄວາມເປັນມະນຸດຂອງຄົນເຫຼົ່ານີ້ ແລະ ຂອງຜູ້ອອກເຫື່ອແຮງສ່ວນໃຫຍ່ແມ່ນຄືກັນ; ບໍ່ມີຄວາມແຕກຕ່າງລະຫວ່າງສູງ ແລະ ຕໍ່າ ຫຼື ສູງສົ່ງ ແລະ ຕໍ່າຕ້ອຍ. ແນ່ນອນວ່າ ຫຼາຍຄົນໃນຄົນປະເພດນີ້ຖືຕົນເອງວ່າ “ມີຄວາມເປັນມະນຸດທີ່ດີ, ເຊື່ອໃນພຣະເຈົ້າຢ່າງແທ້ຈິງ ແລະ ມີຄວາມສາມາດທີ່ຈະປະຖິ້ມໃນຖານະຜູ້ເຊື່ອໃນພຣະເຈົ້າ ແລະ ມີຄວາມເຕັມໃຈທີ່ຈະຈ່າຍລາຄາ ແລະ ອົດທົນຕໍ່ຄວາມຍາກລຳບາກເພື່ອເຮັດໜ້າທີ່ຂອງຂ້ານ້ອຍ”. ແຕ່ສິ່ງທີ່ແຕກຕ່າງກັນລະຫວ່າງຄົນເຫຼົ່ານີ້ ແລະ ຜູ້ອອກເຫື່ອແຮງແມ່ນຫຍັງ? ຫຼັງຈາກທີ່ພວກເຂົາໄດ້ຍິນພຣະທຳແຫ່ງການພິພາກສາ ແລະ ການເປີດໂປງຜູ້ຄົນໂດຍພຣະເຈົ້າ, ທັດສະນະຄະຕິຂອງພວກເຂົາບໍ່ແມ່ນການບໍ່ສົນໃຈ, ບໍ່ແມ່ນການຫຼີກລ່ຽງ ແຕ່ເປັນການຍອມຮັບຢ່າງຈິງຈັງ ແລະ ຕັ້ງໃຈ. ເຖິງແມ່ນວ່າພວກເຂົາຈະຮູ້ສຶກທຸກໃຈ ແລະ ໝົດຫວັງຫຼັງຈາກທີ່ໄດ້ຍິນພຣະທຳເຫຼົ່ານີ້, ແມ່ນແຕ່ສະແດງຄວາມໃຈຮ້າຍຕໍ່ຄວາມເສື່ອມຊາມຂອງຕົນເອງທີ່ຖືກເປີດເຜີຍ, ໃນທີ່ສຸດແລ້ວ ພວກເຂົາກໍຍັງສາມາດປະເຊີນໜ້າກັບມັນຢ່າງຖືກຕ້ອງ, ຍອມຮັບຢ່າງຈິງຈັງ ແລະ ປະຕິບັດ ແລະ ເຂົ້າສູ່ສິ່ງເຫຼົ່ານັ້ນຢ່າງຫ້າວຫັນ. ນີ້ບໍ່ແມ່ນຄົນປະເພດໜຶ່ງບໍ? (ແມ່ນແລ້ວ.) ຄົນເຫຼົ່ານີ້ບໍ່ແມ່ນຕົວແທນໃນລະດັບໃດໜຶ່ງບໍ? (ແມ່ນແລ້ວ.) ຄົນເຫຼົ່ານີ້ມີຫຼາຍບໍ? (ບໍ່ຫຼາຍ.) ເຖິງແມ່ນວ່າຕອນນີ້ຈະບໍ່ມີຫຼາຍ ແຕ່ກໍມີຄວາມຫວັງວ່າຈຳນວນຂອງພວກເຂົາຈະເພີ່ມຂຶ້ນ. ແລ້ວຄົນເຫຼົ່ານີ້ຄວນຖືກຈັດຢູ່ໃນໝວດໃດ? ການສະແດງອອກທີ່ສະເພາະເຈາະຈົງເຫຼົ່ານີ້ສາມາດບົ່ງບອກໄດ້ບໍວ່າ ຄົນເຫຼົ່ານີ້ຮັກຄວາມຈິງ ແລະ ສາມາດຍອມຮັບຄວາມຈິງໄດ້? (ໄດ້.) ພວກເຂົາສາມາດເຮັດໄດ້. ເຖິງແມ່ນວ່າບາງຄົນທີ່ມີຄວາມສາມາດໃນການເຂົ້າໃຈທີ່ອ່ອນແອຈະຍອມຮັບຄວາມຈິງຊ້າກວ່າ ແຕ່ໃນສ່ວນເລິກຂອງຫົວໃຈຂອງພວກເຂົາ, ພວກເຂົາຍອມຮັບຄວາມຈິງ ແລະ ມີແນວຄິດທີ່ຈະເຂົ້າສູ່ມັນຢ່າງຈິງຈັງ. ເມື່ອໃດກໍຕາມທີ່ມີຄົນໂອ້ລົມກ່ຽວກັບຄວາມສະຫວ່າງໃໝ່ ຫຼື ເສັ້ນທາງແຫ່ງການປະຕິບັດທີ່ສອດຄ່ອງກັບຫຼັກການຄວາມຈິງ, ຕາຂອງພວກເຂົາກໍສະຫວ່າງຂຶ້ນ, ຫົວໃຈຂອງພວກເຂົາກໍແຈ່ມແຈ້ງຂຶ້ນ ແລະ ພວກເຂົາກໍຮູ້ສຶກປິຕິຍິນດີໂດຍຄິດວ່າ “ໃນທີ່ສຸດ, ກໍມີຄົນໂອ້ລົມກ່ຽວກັບຄວາມສະຫວ່າງນີ້. ນີ້ຄືສິ່ງທີ່ຂ້ານ້ອຍຂາດເຂີນ”. ພວກເຂົາສາມາດກຳສິ່ງທີ່ພວກເຂົາຂາດເຂີນໄດ້ສະເໝີ, ສາມາດໄດ້ຮັບຄວາມສະຫວ່າງ ແລະ ການໃຫ້ແສງເຍືອງທາງທີ່ພວກເຂົາຕ້ອງການຢ່າງຮີບດ່ວນ ແລະ ຂາດເຂີນ ແລະ ສາມາດຊອກຫາຫຼັກການຄວາມຈິງທີ່ພວກເຂົາຕ້ອງການຈາກຄວາມເຂົ້າໃຈຈາກປະສົບການທີ່ແທ້ຈິງທີ່ອ້າຍເອື້ອຍນ້ອງຂອງພວກເຂົາໄດ້ໂອ້ລົມກັນ. ໂດຍອີງໃສ່ການສະແດງອອກທີ່ສະເພາະເຈາະຈົງເຫຼົ່ານີ້, ຫົວໃຈຂອງພວກເຂົາບໍ່ໄດ້ໂຫຍຫາຄວາມຈິງບໍ? (ແມ່ນແລ້ວ.) ຖ້າພວກເຮົາເວົ້າວ່າຄົນເຫຼົ່ານີ້ຮັກຄວາມຈິງ, ຄຳເວົ້ານີ້ກໍບໍ່ເປັນພາວະວິໄສ ຫຼື ຖືກຕ້ອງປານໃດ. ແນວໃດກໍຕາມ, ໂດຍອີງໃສ່ການສະແດງອອກທີ່ສະເພາະເຈາະຈົງຂອງພວກເຂົາ, ຄົນເຫຼົ່ານີ້ໂຫຍຫາຄວາມຈິງແທ້. ຄວາມໂຫຍຫານີ້ມາຈາກໃສ? ມັນມາຈາກຄວາມຫວັງຂອງພວກເຂົາທີ່ຈະແກ້ໄຂອຸປະນິໄສທີ່ເສື່ອມຊາມຂອງພວກເຂົາ, ຄວາມຫວັງຂອງພວກເຂົາທີ່ຈະແກ້ໄຂບັນຫາ ແລະ ຄວາມຫຍຸ້ງຍາກຕ່າງໆ ທີ່ພວກເຂົາພົບພໍ້ໃນທາງເຂົ້າສູ່ຊີວິດຂອງພວກເຂົາ ແລະ ຄວາມຫວັງຂອງພວກເຂົາທີ່ຈະມີຄວາມກ້າວໜ້າໃນຄວາມຈິງ, ເພື່ອຈະກ້າວໄປສູ່ຄວາມເລິກເຊິ່ງຍິ່ງຂຶ້ນ, ພ້ອມທັງຄວາມຫວັງຂອງພວກເຂົາທີ່ຈະສາມາດປະຕິບັດຕາມຫຼັກການໄດ້ຢ່າງແທ້ຈິງ, ເພື່ອປະຕິບັດຕາມເສັ້ນທາງ, ເພື່ອຮັບຮູ້ຈາກການສະແດງອອກຂອງອຸປະນິໄສທີ່ເສື່ອມຊາມຂອງພວກເຂົາໄດ້ຢ່າງຖືກຕ້ອງກວ່າວ່າ ແກ່ນແທ້ຂອງອຸປະນິໄສທີ່ເສື່ອມຊາມຂອງພວກເຂົາແມ່ນຫຍັງ ແລະ ຈະແກ້ໄຂ ແລະ ຖອດຖິ້ມພວກມັນໄດ້ແນວໃດ. ເຖິງແມ່ນວ່າຄົນເຫຼົ່ານີ້ມັກຈະດຳລົງຊີວິດຢູ່ໃນອຸປະນິໄສທີ່ເສື່ອມຊາມ, ເຊັ່ນ: ການຍາດຊີງສະຖານະ, ການດື້ດຶງແນງທາງຂອງຕົນເອງ ແລະ ການຖືຕົນວ່າຊອບທຳ, ອວດດີ, ເລ່ຫຼ່ຽມ ຫຼື ແມ່ນແຕ່ຫົວແຂງໂດຍຜ່ານການກິນ ແລະ ດື່ມພຣະທຳຂອງພຣະເຈົ້າຢ່າງຕໍ່ເນື່ອງ ແລະ ການມີປະສົບການກັບພາລະກິດຂອງພຣະເຈົ້າ, ບັນຫາທີ່ເຫັນໄດ້ຊັດເຈນເຫຼົ່ານີ້ກໍຈະຖືກກວດສອບ ແລະ ລະບຸອອກເທື່ອລະໜ້ອຍ. ຈາກນັ້ນ, ພວກເຂົາກໍສາມາດຮັບຮູ້ສິ່ງເຫຼົ່ານີ້ວ່າເປັນບັນຫາ, ເປັນການສະແດງອອກຂອງອຸປະນິໄສທີ່ເສື່ອມຊາມ, ບໍ່ສອດຄ່ອງກັບຄວາມຈິງ ແລະ ເປັນທີ່ກຽດຊັງຂອງພຣະເຈົ້າ. ຫຼັງຈາກທີ່ໄດ້ຮັບຮູ້ເຖິງອຸປະນິໄສທີ່ເສື່ອມຊາມຂອງພວກເຂົາ, ພວກເຂົາຍິ່ງໂຫຍຫາທີ່ຈະແກ້ໄຂ ແລະ ຖອດຖິ້ມພວກມັນຫຼາຍຂຶ້ນ. ນີ້ຄືໜຶ່ງໃນແຫຼ່ງທີ່ມາຂອງຄວາມໂຫຍຫາຄວາມຈິງຂອງພວກເຂົາ. ເວົ້າອີກຢ່າງໜຶ່ງກໍຄື ພວກເຂົາມີຄວາມຕ້ອງການທີ່ຈະແກ້ໄຂອຸປະນິໄສທີ່ເສື່ອມຊາມຂອງພວກເຂົາ, ມີຈິດໃຈທີ່ຮີບດ່ວນທີ່ຈະຖອດຖິ້ມອຸປະນິໄສທີ່ເສື່ອມຊາມຂອງພວກເຂົາ. ໃນເວລາດຽວກັນ, ບໍ່ວ່າພວກເຂົາຈະຄົ້ນພົບວ່າພວກເຂົາໄດ້ເປີດເຜີຍອຸປະນິໄສທີ່ເສື່ອມຊາມປະເພດໃດ ຫຼື ພົບພໍ້ກັບບັນຫາ ຫຼື ຄວາມຫຍຸ້ງຍາກໃດ, ພວກເຂົາກໍຍິ່ງກະຕືລືລົ້ນທີ່ຈະຊອກຫາຄຳຕອບທີ່ຖືກຕ້ອງໃນພຣະທຳຂອງພຣະເຈົ້າ ແລະ ເພື່ອເຂົ້າໃຈວ່າພຣະເຈົ້າຮຽກຮ້ອງຫຍັງຈາກມະນຸດ ແລະ ຄວນໃຊ້ຄວາມຈິງ ແລະ ພຣະທຳຂອງພຣະເຈົ້າຂໍ້ໃດເພື່ອແກ້ໄຂບັນຫາເຫຼົ່ານັ້ນ. ການສະແດງອອກທີ່ສະເພາະເຈາະຈົງ ແລະ ແຫຼ່ງທີ່ມາຂອງຄວາມໂຫຍຫາຄວາມຈິງຂອງພວກເຂົາກໍຄືສິ່ງເຫຼົ່ານີ້. ຄຳເວົ້ານີ້ເປັນພາວະວິໄສບໍ? (ແມ່ນແລ້ວ.) ບໍ່ສາມາດເວົ້າໄດ້ວ່າຄົນເຫຼົ່ານີ້ຮັກຄວາມຈິງ. ຖ້າພວກເຂົາຮັກຄວາມຈິງ, ພວກເຂົາກໍຈະມີຄວາມຕັ້ງໜ້າຫຼາຍ ແລະ ການສະແດງອອກຕ່າງໆ ຂອງພວກເຂົາກໍຈະມີຄວາມເປັນບວກຫຼາຍກວ່າ. ແນວໃດກໍຕາມ, ໂດຍອີງໃສ່ການສະແດງອອກຕ່າງໆຂອງຄົນເຫຼົ່ານີ້ ແລະ ຄວາມເຕີບໃຫຍ່ຕົວຈິງຂອງພວກເຂົາ, ພວກເຂົາຍັງບໍ່ທັນຮອດຂັ້ນຮັກຄວາມຈິງ ແຕ່ພຽງແຕ່ໂຫຍຫາມັນເທົ່ານັ້ນ. ຄຳເວົ້ານີ້ເປັນພາວະວິໄສພໍສົມຄວນແລ້ວ. ແລ້ວເມື່ອເບິ່ງການສະແດງອອກຕ່າງໆຂອງຄົນເຫຼົ່ານີ້, ພວກເຂົາຄວນຖືກຈັດຢູ່ໃນໝວດໃດ? ເວົ້າຢ່າງຖືກຕ້ອງກໍຄື ຄົນເຫຼົ່ານີ້ຢູ່ໃນໝວດຂອງປະຊາຊົນຂອງພຣະເຈົ້າ. ການຢືນຢັນນີ້ມີພື້ນຖານ. ພື້ນຖານຫຍັງ? ອຸປະນິໄສທີ່ເສື່ອມຊາມຂອງຄົນເຫຼົ່ານີ້ຄືກັນກັບຂອງຄົນອື່ນ. ໃນດ້ານຄວາມເປັນມະນຸດ, ບໍ່ສາມາດເວົ້າໄດ້ວ່າຄວາມເປັນມະນຸດຂອງພວກເຂົາດີ ແລະ ທັງບໍ່ສາມາດເວົ້າໄດ້ວ່າພວກເຂົາສົມບູນໃນສາຍພຣະເນດຂອງພຣະເຈົ້າ; ພວກເຂົາສ່ວນໃຫຍ່ມີຄວາມເປັນມະນຸດທຳມະດາ. ຄຳວ່າ “ທຳມະດາ” ໃນບ່ອນນີ້ໝາຍຄວາມວ່າຫຍັງ? ມັນໝາຍເຖິງການມີຈິດສຳນຶກ ແລະ ເຫດຜົນໃນລະດັບໃດໜຶ່ງ. ແຕ່ນີ້ບໍ່ແມ່ນດ້ານທີ່ສຳຄັນທີ່ສຸດ. ສິ່ງທີ່ສຳຄັນທີ່ສຸດແມ່ນຫຍັງ? ມັນຄືການທີ່ຫຼັງຈາກໄດ້ຍິນພຣະທຳຂອງພຣະເຈົ້າ ແລະ ຂໍ້ກຳນົດຂອງພຣະເຈົ້າ, ຫຼັງຈາກໄດ້ຍິນກ່ຽວກັບອຸປະນິໄສທີ່ເສື່ອມຊາມຂອງຄົນທຸກປະເພດທີ່ຖືກເປີດໂປງໂດຍພຣະທຳຂອງພຣະເຈົ້າ, ພວກເຂົາບໍ່ໄດ້ມີທ່າທາງບໍ່ສົນໃຈ ແຕ່ຮູ້ສຶກກະຕຸ້ນ ແລະ ຈະລົງມືເຮັດ. ການລົງມືເຮັດໝາຍຄວາມວ່າຫຍັງ? ມັນໝາຍຄວາມວ່າຫຼັງຈາກທີ່ໄດ້ຍິນພຣະທຳເຫຼົ່ານີ້ຂອງພຣະເຈົ້າ ແລະ ຄວາມຈິງເຫຼົ່ານີ້, ພວກເຂົາບໍ່ເຕັມໃຈທີ່ຈະດຳລົງຊີວິດຢູ່ໃນອຸປະນິໄສທີ່ເສື່ອມຊາມອີກຕໍ່ໄປ ແລະ ສືບຕໍ່ວິທີການດຳລົງຊີວິດແບບເດີມຂອງພວກເຂົາ. ແທນທີ່ຈະເປັນແນວນັ້ນ, ພວກເຂົາພະຍາຍາມປ່ຽນແປງແນວຄິດ, ທັດສະນະ ແລະ ວິທີການມີຊີວິດ ແລະ ຮູບແບບການໃຊ້ຊີວິດຕ່າງໆ ທີ່ພວກເຂົາເຄີຍເພິ່ງພາອາໄສມາກ່ອນ. ໃນເວລາດຽວກັນ, ພວກເຂົາສະແຫວງຫາຄວາມຈິງຢ່າງຫ້າວຫັນໃນການເຮັດໜ້າທີ່ຂອງພວກເຂົາ ແລະ ໃນສະຖານະການຕ່າງໆທີ່ພຣະເຈົ້າຈັດໄວ້ ໂດຍໃຊ້ພຣະທຳຂອງພຣະເຈົ້າເປັນພື້ນຖານ ແລະ ຫຼັກການໃນການປະຕິບັດ, ແທນທີ່ຈະເປັນການກະທຳທີ່ບໍ່ລະມັດລະວັງ ແລະ ຕາມອຳເພີໃຈ. ຈາກຄວາມເປັນມະນຸດ, ຄວາມສາມາດ, ທັດສະນະຄະຕິ ແລະ ມຸມມອງຂອງພວກເຂົາຕໍ່ພຣະທຳຂອງພຣະເຈົ້າ, ພາລະກິດຂອງພຣະເຈົ້າ ແລະ ຂໍ້ກຳນົດຂອງພຣະເຈົ້າ ແລະ ອື່ນໆ, ຄົນເຫຼົ່ານີ້ແມ່ນຄົນທີ່ພຣະເຈົ້າຕັ້ງໃຈຈະຊ່ວຍໃຫ້ລອດພົ້ນຢ່າງແທ້ຈິງ. ພວກເຂົາມີຄວາມຫວັງທີ່ຈະຖອດຖິ້ມອຸປະນິໄສທີ່ເສື່ອມຊາມຂອງພວກເຂົາ ແລະ ໄດ້ຮັບການຊ່ວຍໃຫ້ລອດພົ້ນຫຼາຍກວ່າຜູ້ອອກເຫື່ອແຮງ. ມີພຽງແຕ່ຜູ້ທີ່ຍອມຮັບຄວາມຈິງ ແລະ ສາມາດຖອດຖິ້ມອຸປະນິໄສທີ່ເສື່ອມຊາມຂອງພວກເຂົາເພື່ອຈະໄດ້ຮັບການຊ່ວຍໃຫ້ລອດພົ້ນເທົ່ານັ້ນທີ່ຖືກຖືວ່າເປັນປະຊາຊົນຂອງພຣະເຈົ້າ. ຄຳນິຍາມນີ້ບໍ່ເໝາະສົມດີບໍ? (ແມ່ນແລ້ວ.) ມັນເໝາະສົມທີ່ສຸດ. ການໄດ້ຮັບການຊ່ວຍໃຫ້ລອດພົ້ນບໍ່ແມ່ນພຽງແຕ່ການອອກແຮງໜ້ອຍໜຶ່ງ ແລະ ຈ່າຍລາຄາໜ້ອຍໜຶ່ງເພື່ອຈະສາມາດຄົງຢູ່ໄດ້, ແລ້ວທຸກຢ່າງກໍຈົບລົງ. ສະຖານະຂອງຜູ້ທີ່ສາມາດໄດ້ຮັບການຊ່ວຍໃຫ້ລອດພົ້ນເປັນແນວໃດ? ມັນເປັນສະຖານະທີ່ໂດຍຜ່ານການຍອມຮັບ ແລະ ການມີປະສົບການກັບພຣະທຳ ແລະ ພາລະກິດຂອງພຣະເຈົ້າ, ອຸປະນິໄສທີ່ເສື່ອມຊາມຂອງພວກເຂົາກໍຖືກແກ້ໄຂ. ໃນຂະບວນການນີ້, ພວກເຂົາກໍໄດ້ຮູ້ຈັກພຣະເຈົ້າ, ເຂົ້າໃຈອຸປະນິໄສທີ່ເສື່ອມຊາມຂອງຕົນເອງ ແລະ ມີປະສົບການທີ່ແທ້ຈິງ ແລະ ເປັນຮູບປະທຳກ່ຽວກັບພຣະທຳຂອງພຣະເຈົ້າ, ດັ່ງນັ້ນຈຶ່ງສາມາດເປັນພະຍານໃຫ້ແກ່ພຣະເຈົ້າໄດ້, ພວກເຂົາສາມາດເປັນປະຈັກພະຍານໃຫ້ແກ່ພຣະເຈົ້າໄດ້. ພວກເຂົາເປັນປະຈັກພະຍານກ່ຽວກັບດ້ານໃດແດ່ຂອງພຣະເຈົ້າ? ພວກເຂົາເປັນປະຈັກພະຍານເຖິງເຈດຕະນາຂອງພຣະເຈົ້າ, ອຸປະນິໄສຂອງພຣະເຈົ້າ, ສິ່ງທີ່ພຣະເຈົ້າມີ ແລະ ເປັນ, ຕົວຕົນຂອງພຣະເຈົ້າ ແລະ ການທີ່ພຣະເຈົ້າເປັນພຣະຜູ້ສ້າງ. ນີ້ຄືສິ່ງທີ່ສາມາດສະແດງອອກໃນບຸກຄົນໃດໜຶ່ງຫຼັງຈາກທີ່ບັນລຸຄວາມລອດພົ້ນ. ເປັນຫຍັງຜູ້ຄົນຈຶ່ງສາມາດບັນລຸຜົນເຫຼົ່ານີ້ໄດ້ຫຼັງຈາກທີ່ໄດ້ຮັບການຊ່ວຍໃຫ້ລອດພົ້ນ? ມັນບໍ່ແມ່ນຍ້ອນພວກເຂົາຖືຕົນເອງວ່າ “ມີຄວາມເປັນມະນຸດທີ່ດີ, ເຊື່ອໃນພຣະເຈົ້າຢ່າງແທ້ຈິງ ແລະ ມີຄວາມສາມາດທີ່ຈະປະຖິ້ມໃນຖານະຜູ້ເຊື່ອໃນພຣະເຈົ້າ ແລະ ມີຄວາມເຕັມໃຈທີ່ຈະຈ່າຍລາຄາເພື່ອເຮັດໜ້າທີ່ຂອງຂ້ານ້ອຍ” ພວກເຂົາຈຶ່ງບັນລຸສິ່ງນີ້. ເຫດຜົນໜຶ່ງດຽວ ແລະ ເປັນຈຸດທີ່ສຳຄັນທີ່ສຸດກໍຄື ພວກເຂົາສາມາດຍອມຮັບພຣະທຳຂອງພຣະເຈົ້າເປັນຊີວິດຂອງພວກເຂົາ, ສາມາດປະຕິບັດຄວາມຈິງເພື່ອຖອດຖິ້ມອຸປະນິໄສທີ່ເສື່ອມຊາມຂອງພວກເຂົາ, ປະຖິ້ມວິທີການດຳລົງຊີວິດ ແລະ ທັດສະນະກ່ຽວກັບການດຳລົງຊີວິດແບບເກົ່າໆຂອງພວກເຂົາ ແລະ ຮັບເອົາພຣະທຳຂອງພຣະເຈົ້າເປັນຊີວິດໃໝ່ຂອງພວກເຂົາ. ພວກເຂົາໃຊ້ພຣະທຳຂອງພຣະເຈົ້າເປັນພື້ນຖານໃນການປະພຶດຕົນ, ເຮັດສິ່ງຕ່າງໆ, ຕິດຕາມພຣະເຈົ້າ, ອ່ອນນ້ອມຕໍ່ພຣະເຈົ້າ ແລະ ເຮັດໃຫ້ພຣະເຈົ້າພໍພຣະໄທ. ນີ້ຄືຜົນທີ່ສາມາດບັນລຸໄດ້ໃນຄົນດັ່ງກ່າວ. ດ້ານທີ່ສຳຄັນທີ່ສຸດໃນການບັນລຸຄວາມລອດພົ້ນແມ່ນຫຍັງ? (ການທີ່ສາມາດຍອມຮັບຄວາມຈິງ.) ແມ່ນແລ້ວ. ການທີ່ສາມາດຍອມຮັບຄວາມຈິງໄດ້ຄືຈຸດສຳຄັນ.

ບາງຄົນເວົ້າວ່າ “ຖ້າຂ້ານ້ອຍເສຍສະລະຕົນເອງເພື່ອພຣະເຈົ້າຈົນເຖິງທີ່ສຸດ, ພຣະເຈົ້າຈະໃຫ້ພອນຂ້ານ້ອຍຢ່າງຫຼວງຫຼາຍບໍ?” ຖ້າເຈົ້າບໍ່ຍອມຮັບຄວາມຈິງ ແຕ່ຍັງຄົງຢຶດໝັ້ນໃນການຕິດຕາມພຣະເຈົ້າຈົນເຖິງທີ່ສຸດ, ອອກເຫື່ອແຮງຈົນເຖິງທີ່ສຸດ, ໃນລະຫວ່າງນັ້ນບໍ່ມີການລະເມີດທີ່ຮ້າຍແຮງ ແລະ ເຈົ້າບໍ່ໄດ້ລ່ວງເກີນອຸປະນິໄສຂອງພຣະເຈົ້າ, ແລ້ວພາຍໃຕ້ສະຖານະການດັ່ງກ່າວ, ພຣະເຈົ້າຈະຖືວ່າເຈົ້າເປັນຜູ້ອອກເຫື່ອແຮງທີ່ຈົງຮັກພັກດີທີ່ໄດ້ຄົງຢູ່. ບາງຄົນຖາມວ່າ “ການຄົງຢູ່ໄດ້ແມ່ນພອນປະເພດໃດ?” ມັນບໍ່ແມ່ນພອນນ້ອຍໆ! ຖ້າມີໂອກາດ ແລະ ຄວາມເປັນໄປໄດ້, ເຈົ້າອາດຈະໄດ້ເຫັນພຣະກາຍທີ່ແທ້ຈິງຂອງພຣະເຈົ້າ ແລະ ສິ່ງນີ້ກໍຂຶ້ນຢູ່ກັບສິ່ງທີ່ພຣະເຈົ້າຈະເຮັດໃນຍຸກຕໍ່ໄປ. ຖ້າມີໂອກາດທີ່ຈະຄົງຢູ່ ແລະ ມີຊີວິດຢູ່ຕໍ່ໄປອີກຫຼາຍສິບປີ, ພອນນັ້ນກໍເປັນພອນທີ່ໃຫຍ່ຫຼວງ. ພອນນີ້ເກີດຂຶ້ນໄດ້ແນວໃດ? ມັນບັນລຸໄດ້ໂດຍການອອກເຫື່ອແຮງຢ່າງຈົງຮັກພັກດີ ໃນຂະນະທີ່ຍຶດໝັ້ນໃນທັດສະນະທີ່ວ່າ “ຂ້ານ້ອຍມີຄວາມເປັນມະນຸດທີ່ດີ, ຂ້ານ້ອຍເຊື່ອໃນພຣະເຈົ້າຢ່າງແທ້ຈິງ, ຂ້ານ້ອຍສາມາດປະຖິ້ມໄດ້ ແລະ ເຕັມໃຈທີ່ຈະຈ່າຍລາຄາ ແລະ ສາມາດອົດທົນຕໍ່ຄວາມຍາກລຳບາກເພື່ອເຮັດໜ້າທີ່ຂອງຂ້ານ້ອຍ”. ຜູ້ອອກເຫື່ອແຮງບໍ່ຄວນຮູ້ຈັກພໍໃຈບໍ? (ແມ່ນແລ້ວ.) ພວກເຂົາຄວນພໍໃຈທີ່ຈະໄດ້ຮັບພອນນີ້. ເຈົ້າບໍ່ໄດ້ຍອມຮັບແມ່ນແຕ່ພຣະທຳຂອງພຣະເຈົ້າ ແຕ່ຍ້ອນພຣະເຈົ້າເຫັນຄວາມຈົງຮັກພັກດີ ແລະ ຄວາມສາມາດຂອງເຈົ້າທີ່ຈະອອກເຫື່ອແຮງຈົນເຖິງທີ່ສຸດ ໂດຍບໍ່ໄດ້ຫຼົບໜີໃນລະຫວ່າງໄລຍະເວລານີ້, ໂດຍບໍ່ໄດ້ລ່ວງເກີນອຸປະນິໄສຂອງພຣະເຈົ້າ ຫຼື ລະເມີດພຣະດຳລັດຂອງພຣະອົງ, ໂດຍບໍ່ໄດ້ກະທຳການລະເມີດທີ່ຮ້າຍແຮງ, ພຣະອົງຈຶ່ງປະທານພອນ ແລະ ພຣະຄຸນນີ້ໃຫ້ແກ່ເຈົ້າ. ນັບຕັ້ງແຕ່ການສ້າງມະນຸດຊາດ, ນີ້ຄືຂອງຂວັນທີ່ຍິ່ງໃຫຍ່ທີ່ສຸດທີ່ພຣະເຈົ້າປະທານໃຫ້ແກ່ມະນຸດທີ່ເສື່ອມຊາມ ທີ່ໄດ້ພຽງແຕ່ອອກເຫື່ອແຮງຢ່າງຈົງຮັກພັກດີ ແຕ່ບໍ່ໄດ້ຮັບຄວາມລອດພົ້ນ. ເຈົ້າໄດ້ພຽງແຕ່ອອກແຮງໜ້ອຍໜຶ່ງ ແລະ ເຈົ້າບໍ່ໄດ້ຍອມຮັບແມ່ນແຕ່ພຣະທຳຂອງພຣະເຈົ້າ. ການທີ່ສາມາດໄດ້ຮັບພອນທີ່ຍິ່ງໃຫຍ່ເຊັ່ນນີ້ກໍດີຫຼາຍແລ້ວ; ນີ້ຄືພຣະຄຸນທີ່ມະຫາສານຂອງພຣະເຈົ້າ. ອີກໝວດໜຶ່ງຄືປະຊາຊົນຂອງພຣະເຈົ້າ ທີ່ພວກເຮົາຫາກໍເວົ້າເຖິງ. ພອນທີ່ປະຊາຊົນຂອງພຣະເຈົ້າໄດ້ຮັບນັ້ນ ແນ່ນອນວ່າໃຫຍ່ກວ່າພອນທີ່ຜູ້ອອກເຫື່ອແຮງໄດ້ຮັບ. ແລ້ວພອນຂອງປະຊາຊົນຂອງພຣະເຈົ້າແມ່ນຫຍັງ? ແນ່ນອນວ່າ ມັນບໍ່ແມ່ນເລື່ອງງ່າຍດາຍຄືກັບການທີ່ສາມາດຄົງຢູ່ໄດ້ ຫຼື ການມີໂອກາດທີ່ຈະໄດ້ເຫັນພຣະກາຍທີ່ແທ້ຈິງຂອງພຣະເຈົ້າ. ຍັງມີພອນອີກຫຼາຍຢ່າງ ແຕ່ພວກເຮົາຈະບໍ່ປຶກສາຫາລືກັນຢູ່ບ່ອນນີ້. ການເວົ້າກ່ຽວກັບເລື່ອງນັ້ນບໍ່ແມ່ນຄວາມເປັນຈິງ ແລະ ອີກຢ່າງ, ເຖິງແມ່ນວ່າເຮົາຈະບອກພວກເຈົ້າ, ພວກເຈົ້າກໍຈະບໍ່ເຂົ້າໃຈ ຫຼື ໄດ້ຮັບມັນໃນຕອນນີ້. ປະຊາຊົນຂອງພຣະເຈົ້າຄືຜູ້ທີ່ພຣະເຈົ້າຕັ້ງໃຈຈະຊ່ວຍໃຫ້ລອດພົ້ນ ແລະ ໃນທ່າມກາງມະນຸດຊາດທັງໝົດ, ພວກເຂົາໄດ້ຮັບພອນທີ່ຍິ່ງໃຫຍ່ທີ່ສຸດ; ນີ້ບໍ່ແມ່ນການເວົ້າເກີນຈິງເລີຍ. ເປັນຫຍັງຈຶ່ງເປັນເຊັ່ນນັ້ນ? ເພາະໃນພາລະກິດຂອງພຣະເຈົ້າ, ພາຍໃນພາລະກິດຂອງແຜນການຄຸ້ມຄອງຫົກພັນປີຂອງພຣະເຈົ້າເພື່ອຊ່ວຍໃຫ້ມະນຸດຊາດລອດພົ້ນ, ປະຊາຊົນຂອງພຣະເຈົ້າ, ໂດຍການທີ່ສາມາດຍອມຮັບພຣະທຳຂອງພຣະເຈົ້າ, ໂດຍການທີ່ສາມາດປະຕິບັດຕໍ່ພຣະທຳຂອງພຣະເຈົ້າວ່າເປັນຄວາມຈິງ ແລະ ເປັນຫຼັກການໃນການດຳລົງຢູ່ຂອງພວກເຂົາ ແລະ ໂດຍການເຮັດໃຫ້ພຣະທຳຂອງພຣະເຈົ້າເປັນຊີວິດຂອງພວກເຂົາ, ໄດ້ຖອດຖິ້ມອຸປະນິໄສທີ່ເສື່ອມຊາມຂອງຊາຕານ ແລະ ໃຊ້ຊີວິດທີ່ເປັນພຣະທຳຂອງພຣະເຈົ້າ, ເປັນປະຈັກພະຍານທີ່ໜັກແໜ້ນ ແລະ ດັງກ້ອງກັງວານໃຫ້ແກ່ພຣະເຈົ້າ. ພວກເຂົາສາມາດໃຊ້ສິ່ງທີ່ພວກເຂົາດຳເນີນຊີວິດ, ຊີວິດຂອງພວກເຂົາ, ເພື່ອຕອບໂຕ້ ແລະ ເຮັດໃຫ້ຊາຕານອັບອາຍ, ສາມາດເປັນພະຍານໃຫ້ແກ່ພຣະເຈົ້າໃນທ່າມກາງມະນຸດຊາດ, ດັ່ງນັ້ນຈຶ່ງນຳສະຫງ່າລາສີມາສູ່ພຣະເຈົ້າ. ສະນັ້ນ, ປະຊາຊົນຂອງພຣະເຈົ້າຄືຜູ້ທີ່ພຣະເຈົ້າຕັ້ງໃຈຈະຊ່ວຍໃຫ້ລອດພົ້ນ ແລະ ເປັນຜູ້ທີ່ໄດ້ຮັບຄວາມລອດພົ້ນ. ບາງຄົນເວົ້າວ່າ “ເນື່ອງຈາກຄົນເຫຼົ່ານີ້ສາມາດເຮັດໃຫ້ພຣະທຳຂອງພຣະເຈົ້າເປັນຊີວິດຂອງພວກເຂົາ, ໃຊ້ຊີວິດຕາມພຣະທຳຂອງພຣະເຈົ້າ ແລະ ເປັນພະຍານໃຫ້ແກ່ພຣະເຈົ້າ, ສິ່ງນັ້ນເຮັດໃຫ້ພວກເຂົາເປັນບຸດທີ່ຮັກຂອງພຣະເຈົ້າ, ເປັນຜູ້ທີ່ພຣະເຈົ້າພໍພຣະໄທບໍ?” ເຈົ້າຄິດຫຼາຍເກີນໄປ, ການເປັນປະຊາຊົນຂອງພຣະເຈົ້າກໍດີພໍແລ້ວ. ຖ້າພຣະເຈົ້າເອີ້ນເຈົ້າວ່າເປັນບຸດຂອງພຣະອົງ, ເປັນລູກຂອງພຣະອົງ ຫຼື ເປັນບຸດທີ່ຮັກຂອງພຣະອົງ, ນັ້ນເປັນເລື່ອງຂອງພຣະເຈົ້າ ແຕ່ບໍ່ວ່າເມື່ອໃດກໍຕາມ, ເຈົ້າຕ້ອງບໍ່ອ້າງຕົນເອງວ່າເປັນບຸດທີ່ຮັກຂອງພຣະເຈົ້າ, ເປັນບຸດຂອງພຣະເຈົ້າ ຫຼື ຄົນໂປດຂອງພຣະເຈົ້າ. ຢ່າອ້າງຕົນເອງເຊັ່ນນັ້ນ ແລະ ຢ່າຖືວ່າຕົນເອງເປັນເຊັ່ນນັ້ນ; ເຈົ້າເປັນສິ່ງທີ່ຖືກສ້າງ, ນີ້ຈຶ່ງຖືກຕ້ອງ. ເຖິງແມ່ນວ່າໃນມື້ໜຶ່ງເຈົ້າຈະຖືກເອີ້ນໃນທ່າມກາງປະຊາຊົນຂອງພຣະເຈົ້າ ຫຼື ເຈົ້າໄດ້ເລີ່ມເດີນທາງໃນເສັ້ນທາງແຫ່ງການໄດ້ຮັບການຊ່ວຍໃຫ້ລອດພົ້ນແລ້ວ, ເຈົ້າກໍຍັງເປັນພຽງສິ່ງທີ່ຖືກສ້າງ. ຖ້າເຈົ້າຄິດແບບນີ້, ມັນກໍພິສູດວ່າເສັ້ນທາງທີ່ເຈົ້າກຳລັງຍ່າງຢູ່ນັ້ນເປັນເສັ້ນທາງທີ່ຖືກຕ້ອງ. ຖ້າເຈົ້າສະແຫວງຫາທີ່ຈະເປັນບຸດທີ່ຮັກຂອງພຣະເຈົ້າ, ເປັນທີ່ຮັກຂອງພຣະເຈົ້າ, ເປັນທີ່ພໍພຣະໄທຂອງພຣະເຈົ້າຢູ່ສະເໝີ, ແລ້ວເສັ້ນທາງທີ່ເຈົ້າກຳລັງຍ່າງຢູ່ນັ້ນກໍເປັນເສັ້ນທາງທີ່ຜິດ; ເສັ້ນທາງນີ້ບໍ່ນຳໄປໃສ ແລະ ເຈົ້າບໍ່ຄວນຄິດໄປເອງເຊັ່ນນັ້ນ. ບໍ່ວ່າພຣະເຈົ້າຈະເຄີຍກ່າວພຣະທຳດັ່ງກ່າວ ຫຼື ໃຫ້ຄຳສັນຍາດັ່ງກ່າວແກ່ຜູ້ຄົນ ຫຼື ບໍ່, ເຈົ້າກໍບໍ່ຄວນຖືວ່າຕົນເອງເປັນເຊັ່ນນັ້ນ; ມັນບໍ່ແມ່ນສິ່ງທີ່ເຈົ້າຄວນພະຍາຍາມບັນລຸ. ການເປັນປະຊາຊົນຂອງພຣະເຈົ້າກໍດີພໍແລ້ວ; ປະຊາຊົນຂອງພຣະເຈົ້າໄດ້ມາດຕະຖານໃນຖານະສິ່ງທີ່ຖືກສ້າງແລ້ວ. ໜ້າເສຍດາຍທີ່ເຈົ້າຍັງບໍ່ທັນເປັນຄົນໜຶ່ງໃນນັ້ນເທື່ອ. ສະນັ້ນ, ຢ່າໄລ່ຕາມຫາສິ່ງທີ່ເລື່ອນລອຍ, ເປັນພາບລວງຕາ ແລະ ວ່າງເປົ່າເຫຼົ່ານັ້ນ. ການທີ່ສາມາດໄລ່ຕາມຫາການໄດ້ຮັບການຊ່ວຍໃຫ້ລອດພົ້ນ, ໃນລະດັບໃດໜຶ່ງກໍຄືການເລີ່ມເດີນທາງໃນເສັ້ນທາງແຫ່ງການໄດ້ຮັບການຊ່ວຍໃຫ້ລອດພົ້ນແລ້ວ. ຄຸນລັກສະນະຫຼັກຂອງປະຊາຊົນຂອງພຣະເຈົ້າກໍຄື ພວກເຂົາສາມາດຍອມຮັບຄວາມຈິງ ແລະ ພວກເຂົາສະແດງອອກເຖິງຄວາມຮັກຕໍ່ຄວາມຈິງ. ໃນຂະບວນການຂອງການມີປະສົບການກັບພາລະກິດຂອງພຣະເຈົ້າ ແລະ ການໄລ່ຕາມຫາຄວາມລອດພົ້ນ, ອຸປະນິໄສທີ່ເສື່ອມຊາມ, ແນວຄິດເກົ່າໆ ແລະ ສະພາວະທາງລົບ ແລະ ການສະແດງອອກຕ່າງໆ ທີ່ກ່ຽວຂ້ອງກັບອຸປະນິໄສທີ່ເສື່ອມຊາມຂອງພວກເຂົາແມ່ນສາມາດຖືກແກ້ໄຂ, ຖອດຖິ້ມ ແລະ ປ່ຽນແປງໃນລະດັບທີ່ແຕກຕ່າງກັນ. ຈາກນັ້ນ, ພວກເຂົາກໍສາມາດດຳເນີນຊີວິດທີ່ເປັນຕາມຂໍ້ກຳນົດຂອງພຣະເຈົ້າໃນການເປັນຄົນຊື່ສັດ, ເປັນຄົນທີ່ເຂົ້າໃຈຫຼັກການຄວາມຈິງ, ເປັນຄົນທີ່ມີຄວາມຈົງຮັກພັກດີ ແລະ ອ່ອນນ້ອມ ແລະ ເປັນຄົນທີ່ສາມາດຢຳເກງພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍ. ສຳລັບວິທີການເປັນປະຊາຊົນຂອງພຣະເຈົ້າທີ່ໄດ້ມາດຕະຖານ ແລະ ບັນລຸເກນມາດຕະຖານນັ້ນ, ພວກເຮົາຈະບໍ່ອະທິບາຍລະອຽດກ່ຽວກັບເລື່ອງນັ້ນຢູ່ບ່ອນນີ້; ນັ້ນບໍ່ແມ່ນຫົວຂໍ້ຂອງການໂອ້ລົມຂອງພວກເຮົາໃນມື້ນີ້.

III. ຄົນງານຮັບຈ້າງ

ນອກຈາກຜູ້ອອກເຫື່ອແຮງ ແລະ ປະຊາຊົນຂອງພຣະເຈົ້າ, ຍັງມີຄົນອີກໝວດໜຶ່ງ, ເຊິ່ງເປັນຄົນທີ່ເປັນຕາອີດູຕົນທີ່ສຸດໃນທ່າມກາງຜູ້ຄົນທີ່ພຣະເຈົ້າເລືອກ. ຫຼັງຈາກທີ່ໄດ້ຍິນຄວາມຈິງຕ່າງໆ ທີ່ພຣະເຈົ້າສະແດງອອກ ແລະ ພຣະທຳຕ່າງໆກ່ຽວກັບການເປີດໂປງໂດຍພຣະອົງຕໍ່ມະນຸດຊາດ, ພຶດຕິກຳຂອງພວກເຂົາ, ສິ່ງທີ່ພວກເຂົາໃຊ້ຊີວິດຕາມ ແລະ ການໄລ່ຕາມຫາຂອງພວກເຂົາກໍບໍ່ມີການປ່ຽນແປງເລີຍ. ບໍ່ວ່າເຈົ້າຈະໂອ້ລົມກ່ຽວກັບຄວາມຈິງກັບພວກເຂົາແນວໃດ, ພວກເຂົາກໍຍັງຄົງມີທ່າທາງບໍ່ສົນໃຈ: “ຂ້ານ້ອຍບໍ່ຢາກປ່ຽນ. ຂ້ານ້ອຍຈະໃຊ້ຊີວິດແນວໃດກໍໄດ້ຕາມທີ່ຂ້ານ້ອຍຕ້ອງການ ແລະ ບໍ່ມີໃຜສາມາດຄວບຄຸມຂ້ານ້ອຍໄດ້. ພວກເຈົ້າຢາກເຮັດຫຍັງກໍເຮັດ, ຂ້ານ້ອຍບໍ່ສົນໃຈ! ຕອນນີ້ຂ້ານ້ອຍອາລົມບໍ່ດີ, ສະນັ້ນ ພວກເຈົ້າຢ່າມາຫາເລື່ອງຂ້ານ້ອຍ. ຖ້າພວກເຈົ້າຫາເລື່ອງ, ຂ້ານ້ອຍຈະບໍ່ເກງໃຈ!” ພວກເຂົາບໍ່ໄດ້ຖືຕົນເອງດ້ວຍທັດສະນະຄະຕິ ຫຼື ມຸມມອງທີ່ແນ່ນອນວ່າ “ຂ້ານ້ອຍມີຄວາມເປັນມະນຸດທີ່ດີ, ຂ້ານ້ອຍເຊື່ອໃນພຣະເຈົ້າຢ່າງແທ້ຈິງ, ຂ້ານ້ອຍສາມາດປະຖິ້ມໄດ້ ແລະ ເຕັມໃຈທີ່ຈະອົດທົນຕໍ່ຄວາມຍາກລຳບາກ ແລະ ຈ່າຍລາຄາ” ແຕ່ພວກເຂົາສະແດງທັດສະນະຄະຕິທີ່ແນ່ນອນກວ່ານັ້ນໃນທ່າມກາງອ້າຍເອື້ອຍນ້ອງ. ທັດສະນະຄະຕິນີ້ແມ່ນຫຍັງ? ມັນຄື “ຂ້ານ້ອຍຈະກະທຳແນວໃດກໍໄດ້ຕາມທີ່ຂ້ານ້ອຍຕ້ອງການ, ເຮັດຫຍັງກໍໄດ້ຕາມທີ່ຂ້ານ້ອຍປາດຖະໜາ. ບໍ່ມີໃຜຄວນຊັກຊວນໃຫ້ຂ້ານ້ອຍຍອມຮັບຄວາມຈິງ, ບໍ່ມີໃຜຄວນພະຍາຍາມປ່ຽນແປງຂ້ານ້ອຍ. ໃຜກໍຕາມທີ່ພະຍາຍາມຊັກຊວນໃຫ້ຂ້ານ້ອຍຍອມຮັບຄວາມຈິງກໍຄືການຫາເລື່ອງໃສ່ຕົວ ແລະ ຖ້າໃຜພະຍາຍາມລິຮານຂ້ານ້ອຍ, ຂ້ານ້ອຍຈະສູ້ຕາຍກັບຜູ້ນັ້ນ!” ພວກເຂົາບໍ່ມີຄວາມສົນໃຈແມ່ນແຕ່ໜ້ອຍດຽວໃນປະໂຫຍກໃດໆ ທີ່ພຣະເຈົ້າກ່າວ ແລະ ທັງບໍ່ສົນໃຈໃນພາລະກິດທີ່ພຣະເຈົ້າເຮັດ. ແນ່ນອນວ່າ ໃນສ່ວນທີ່ກ່ຽວກັບອຸປະນິໄສທີ່ເສື່ອມຊາມຂອງຜູ້ຄົນ ແລະ ຫຼັກການໃນການເຮັດສິ່ງຕ່າງໆ, ພ້ອມທັງທັດສະນະຄະຕິທີ່ຜູ້ຄົນຄວນມີຕໍ່ພຣະເຈົ້າ ແລະ ຫຼັກການທີ່ຄວນປະຕິບັດໃນການພົວພັນລະຫວ່າງບຸກຄົນ, ເຊິ່ງອ້າຍເອື້ອຍນ້ອງໄດ້ກ່າວເຖິງໃນລະຫວ່າງການເຕົ້າໂຮມ ຫຼື ໃນຂະນະທີ່ເຮັດໜ້າທີ່ຂອງພວກເຂົາ. ພວກເຂົາປະຕິບັດຕໍ່ສິ່ງເຫຼົ່ານັ້ນດ້ວຍທັດສະນະຄະຕິທີ່ດູຖູກ. ບາງຄົນເຮັດໜ້າທີ່ ແຕ່ພວກເຂົາບໍ່ສົນໃຈຫຼັກການທີ່ເຮືອນຂອງພຣະເຈົ້າກຳນົດໄວ້ເລີຍ, ເຮັດສິ່ງຕ່າງໆຕາມທີ່ພວກເຂົາໄດ້ວາງແຜນໄວ້. ທັນທີທີ່ເຈົ້າໂອ້ລົມກ່ຽວກັບຫຼັກການກັບພວກເຂົາຈົບ, ພວກເຂົາກໍເຫັນດີຕໍ່ໜ້າ ແຕ່ຫຼັງຈາກນັ້ນກໍຫັນຫຼັງ ແລະ ເລີ່ມກະທຳແບບບໍ່ໄຕ່ຕອງ ແລະ ຕາມອຳເພີໃຈ, ສະແດງທາດແທ້ຂອງຜີຮ້າຍຂອງພວກເຂົາອອກມາ. ຍັງມີບາງຄົນທີ່ເບິ່ງພາຍນອກຄືກັບມະນຸດທີ່ເໝາະສົມ ແຕ່ເມື່ອເຈົ້າເວົ້າ ຫຼື ສົນທະນາກັບພວກເຂົາ, ທັດສະນະຂອງພວກເຂົາກໍບໍ່ຖືກຕ້ອງ, ນ້ຳສຽງຂອງພວກເຂົາກໍບໍ່ຖືກຕ້ອງ ແລະ ສິ່ງທີ່ສຳຄັນກວ່ານັ້ນກໍຄື ອຸປະນິໄສຂອງພວກເຂົາກໍບໍ່ຖືກຕ້ອງ, ເຊິ່ງເຮັດໃຫ້ບໍ່ສາມາດສົນທະນາກັບພວກເຂົາໄດ້. ເມື່ອເຈົ້າຖາມພວກເຂົາວ່າ “ພຣະເຈົ້າມີຢູ່ຈິງໃນໂລກນີ້ບໍ?” ພວກເຂົາກໍຕອບວ່າ “ຂ້ານ້ອຍບໍ່ຮູ້”. ເຈົ້າເວົ້າວ່າ “ສິ່ງນີ້ຄວນເຮັດແບບນີ້, ມັນເປັນເຈດຕະນາຂອງພຣະເຈົ້າ”. ພວກເຂົາຕອບວ່າ “ເຈົ້າບໍ່ພໍໃຈຂ້ານ້ອຍບໍ? ເຈົ້າກຳລັງຫາເລື່ອງຂ້ານ້ອຍບໍ? ເຈົ້າກໍາລັງພະຍາຍາມຂັບໄລ່ຂ້ານ້ອຍອອກບໍ?” ເຈົ້າເວົ້າວ່າ “ການກະທຳແບບນີ້ຄືການເຜີຍແຜ່ແນວຄິດ ແລະ ລະບາຍຄວາມເປັນລົບ, ເຊິ່ງອາດຈະເຮັດໃຫ້ຜູ້ເຊື່ອໃໝ່ບາງຄົນສະດຸດ. ພວກເຮົາຕ້ອງປະຕິບັດຕາມກົດລະບຽບຂອງເຮືອນຂອງພຣະເຈົ້າ ແລະ ພວກເຮົາຕ້ອງເຂົ້າໃຈຢ່າງແຈ່ມແຈ້ງກ່ຽວກັບຫຼັກການທີ່ຄວນປະຕິບັດຕາມໃນການປະຕິສໍາພັນ ແລະ ພົວພັນລະຫວ່າງຜູ້ຄົນ. ຖ້າສິ່ງທີ່ເວົ້າ ແລະ ເຮັດບໍ່ສາມາດສ້າງສາ ຫຼື ຊ່ວຍເຫຼືອຄົນອື່ນໄດ້, ຢ່າງໜ້ອຍທີ່ສຸດ ມັນກໍບໍ່ຄວນສົ່ງຜົນກະທົບທາງລົບຕໍ່ຄົນອື່ນ. ນີ້ຄືເຫດຜົນທີ່ຄົນທີ່ມີຄວາມເປັນມະນຸດປົກກະຕິຄວນມີ”. ພວກເຂົາເວົ້າວ່າ “ເວົ້າກັບຂ້ານ້ອຍກ່ຽວກັບຄວາມເປັນມະນຸດປົກກະຕິ, ສັ່ງສອນຂ້ານ້ອຍກ່ຽວກັບກົດລະບຽບ, ເຈົ້າຄິດວ່າເຈົ້າແມ່ນໃຜ? ການທີ່ຂ້ານ້ອຍລະບາຍຄວາມເປັນລົບຜິດບ່ອນໃດ? ຜູ້ເຊື່ອໃໝ່ທີ່ສະດຸດໄປຄົນໜຶ່ງ ກໍເປັນການເຫຼືອໜ້ອຍລົງຄົນໜຶ່ງ, ມັນຊ່ວຍໃຫ້ຂ້ານ້ອຍບໍ່ຕ້ອງລຳຄານທີ່ຕ້ອງເຫັນພວກເຂົາ!” ການເວົ້າກ່ຽວກັບກົດລະບຽບກັບພວກເຂົາບໍ່ມີປະໂຫຍດ ແລະ ການປຶກສາຫາລືກ່ຽວກັບຄວາມເປັນມະນຸດກໍເຊັ່ນກັນ. ແລ້ວການໂອ້ລົມຄວາມຈິງ, ການໂອ້ລົມກ່ຽວກັບພຣະທຳຂອງພຣະເຈົ້າເດ? ພວກເຂົາກໍບໍ່ຟັງການໂອ້ລົມກ່ຽວກັບພຣະທຳຂອງພຣະເຈົ້າເຊັ່ນກັນ. ບໍ່ມີໃຜກ້າຕຳໜິພວກເຂົາ, ບໍ່ມີໃຜກ້າລົບກວນ ຫຼື ຫາເລື່ອງພວກເຂົາ. ມີຄົນແບບນີ້ຢູ່ໃນຄຣິສຕະຈັກບໍ? (ມີ.) ໃນທ່າມກາງຜູ້ທີ່ຖືກກຳຈັດອອກ ແມ່ນມີຄົນແບບນີ້ແທ້. ຄົນເຫຼົ່ານີ້ແມ່ນຜູ້ອອກເຫື່ອແຮງ, ປະຊາຊົນຂອງພຣະເຈົ້າ ຫຼື ແມ່ນຫຍັງ? (ພວກເຂົາແມ່ນຄົນທີ່ຖືກກຳຈັດອອກ.) ເປັນຫຍັງພວກເຂົາຈຶ່ງຖືກກຳຈັດອອກ? (ຍ້ອນບໍ່ຍອມຮັບຄວາມຈິງ; ຍ້ອນລັງກຽດຄວາມຈິງ.) ນີ້ຄືແກ່ນແທ້ຂອງບັນຫາ. ແລ້ວເປັນຫຍັງພວກເຂົາຈຶ່ງບໍ່ຍອມຮັບຄວາມຈິງ? ເປັນຫຍັງພວກເຂົາຈຶ່ງລັງກຽດຄວາມຈິງ? ສາເຫດທີ່ແທ້ຈິງແມ່ນຫຍັງ? (ແກ່ນແທ້ຂອງຄົນເຫຼົ່ານີ້ແມ່ນຂອງຜູ້ບໍ່ເຊື່ອ.) ຖືກຕ້ອງ, ແກ່ນແທ້ຂອງພວກເຂົາແມ່ນຂອງຜູ້ບໍ່ເຊື່ອ. ມີຜູ້ບໍ່ເຊື່ອຈຳນວນບໍ່ໜ້ອຍໃນຄຣິສຕະຈັກ ແຕ່ຜູ້ບໍ່ເຊື່ອທຸກຄົນເປັນແບບນີ້ບໍ? (ບໍ່.) ຄົນເຫຼົ່ານີ້, ທີ່ຂາດແມ່ນແຕ່ສິນທຳ ແລະ ການອົບຮົມພື້ນຖານຂອງມະນຸດ, ພວກເຂົາຖືກກຳຈັດອອກພຽງເພາະວ່າພວກເຂົາເປັນຜູ້ບໍ່ເຊື່ອບໍ? ເປັນຫຍັງພວກເຂົາຈຶ່ງຖືກກຳຈັດອອກ? ໃນຮາກເຫງົ້າຂອງມັນ, ມັນເປັນບັນຫາຂອງຄວາມເປັນມະນຸດ; ຄົນເຫຼົ່ານີ້ມີຄວາມເປັນມະນຸດທີ່ບໍ່ດີ, ທີ່ປະສົງຮ້າຍ. ເວົ້າໃຫ້ຖືກຕ້ອງກໍຄື ພວກເຂົາຂາດຄວາມເປັນມະນຸດ. ເນື່ອງຈາກພວກເຂົາຂາດຄວາມເປັນມະນຸດ, ແລ້ວພວກເຂົາແມ່ນຫຍັງ? ພວກເຂົາຄືຄົນທີ່ມີທຳມະຊາດຂອງມານຮ້າຍ. ຄົນທີ່ມີທຳມະຊາດຂອງມານຮ້າຍທຽບກັບສັດເດຍລະສານເປັນແນວໃດ? ເຮົາຄິດວ່າພວກເຂົາຮ້າຍແຮງກວ່າສັດເດຍລະສານຊໍ້າອີກ; ສັດເດຍລະສານບາງໂຕສາມາດເຊື່ອຟັງ ແລະ ຫຼີກລ່ຽງການກະທຳຜິດໄດ້. ຕົວຢ່າງ: ໝາສາມາດເປັນສັດທີ່ດີຫຼາຍ; ໝາບາງໂຕກໍເປັນສັດລ້ຽງທີ່ດີເລີດແທ້ໆ, ເຂົ້າກັບມະນຸດໄດ້ດີເປັນພິເສດ! ພວກມັນເຊື່ອຟັງ ແລະ ຮູ້ຄວາມເປັນພິເສດ, ເຂົ້າໃຈທຸກຢ່າງທີ່ຄົນເວົ້າ ແລະ ພວກມັນກໍເໝາະສົມທີ່ຈະລ້ຽງໄວ້ໃນເຮືອນ. ໝາດັ່ງກ່າວດີກວ່າມະນຸດທີ່ບໍ່ເຊື່ອຟັງຫຼາຍ. ມີຫຼາຍຄົນທີ່ຮ້າຍແຮງກວ່າໝາທີ່ດີຊໍ້າອີກ. ແລ້ວພວກເຂົາຍັງເປັນມະນຸດຢູ່ບໍ? ບໍ່, ພວກເຂົາບໍ່ແມ່ນມະນຸດ; ພວກເຂົາເປັນສິ່ງທີ່ບໍ່ແມ່ນມະນຸດ. ຫຼາຍຄົນບໍ່ເຂົ້າໃຈພາສາມະນຸດ; ມັນເປັນໄປບໍ່ໄດ້ທີ່ຈະສື່ສານກັບພວກເຂົາ. ພວກເຂົາບໍ່ຍອມຮັບຄວາມຈິງບໍ່ວ່າຈະໂອ້ລົມແນວໃດ, ພວກເຂົາຈົ່ມເມື່ອຖືກລິຮານ ແລະ ເມື່ອພວກເຂົາຖືກກຳຈັດອອກ ພວກເຂົາກໍປ້ອຍດ່າ ໂດຍບໍ່ສະແດງການປ່ຽນແປງໃດໆເລີຍ ບໍ່ວ່າພວກເຂົາຈະເຊື່ອມາຈັກປີກໍຕາມ. ຄົນແບບນີ້ຍັງສາມາດໄດ້ຮັບອະນຸຍາດໃຫ້ຢູ່ໃນເຮືອນຂອງພຣະເຈົ້າໄດ້ບໍ? (ບໍ່ໄດ້.) ພວກເຂົາບໍ່ສາມາດໄດ້ຮັບອະນຸຍາດໃຫ້ຢູ່ໄດ້. ຄົນດັ່ງກ່າວຄວນຖືກຈັດຢູ່ໃນໝວດໃດ? ກ່ອນອື່ນໝົດ, ຄົນເຫຼົ່ານີ້ຄວນຖືກຈັດຢູ່ໃນໝວດຂອງຜູ້ຄົນທີ່ພຣະເຈົ້າເລືອກບໍ? (ບໍ່.) ຖ້າພວກເຂົາບໍ່ໄດ້ຢູ່ໃນທ່າມກາງຜູ້ຄົນທີ່ພຣະເຈົ້າເລືອກ, ພວກເຂົາຄວນຖືກຈັດຢູ່ໃນໝວດໃດ? ການທີ່ບໍ່ໄດ້ຢູ່ໃນທ່າມກາງຜູ້ຄົນທີ່ພຣະເຈົ້າເລືອກ, ສິ່ງນີ້ຄວນຖືກຕີຄວາມໝາຍແນວໃດ? ມັນໝາຍຄວາມວ່າຈາກມຸມມອງຂອງຄວາມເປັນມະນຸດທີ່ພວກເຂົາສະແດງອອກ ແລະ ໃຊ້ຊີວິດທີ່ເປັນ, ມັນບໍ່ແມ່ນເລື່ອງງ່າຍໆ ຂອງການເປັນຜູ້ບໍ່ເຊື່ອ; ແກ່ນແທ້ຂອງພວກເຂົາບໍ່ແມ່ນມະນຸດ. ມີຫຼາຍຄົນທີ່ເປັນຜູ້ບໍ່ເຊື່ອ, ພວກເຂົາທຸກຄົນຊົ່ວຮ້າຍ ແລະ ປະສົງຮ້າຍຄືກັບຄົນເຫຼົ່ານີ້ບໍ? ບໍ່. ແມ່ນແຕ່ໃນທ່າມກາງຄົນທີ່ບໍ່ເຊື່ອ, ບໍ່ແມ່ນທຸກຄົນທີ່ຊົ່ວຮ້າຍຂະໜາດນັ້ນ; ບາງຄົນມີມາດຕະຖານສິນທຳພື້ນຖານທີ່ສຸດ. ແລ້ວຄົນເຫຼົ່ານີ້ເດ? ພວກເຂົາຂາດແມ່ນແຕ່ສິນທຳ ແລະ ການອົບຮົມພື້ນຖານທີ່ສຸດທີ່ຄົນທີ່ບໍ່ເຊື່ອມີ; ການສະແດງອອກຂອງພວກເຂົາ ແລະ ສິ່ງທີ່ພວກເຂົາໃຊ້ຊີວິດທີ່ເປັນ, ເວົ້າໃຫ້ຖືກຕ້ອງກໍຄື ບໍ່ໄດ້ມາດຕະຖານຂອງສິນທຳມະນຸດ. ແກ່ນແທ້ຂອງຄົນເຫຼົ່ານີ້ແມ່ນທຳມະຊາດຂອງມານຮ້າຍ. ຈາກມຸມມອງຂອງແກ່ນແທ້ຂອງພວກເຂົາ, ແລ້ວພຣະເຈົ້າຊ່ວຍໃຫ້ພວກເຂົາລອດພົ້ນບໍ? (ບໍ່.) ພຣະເຈົ້າບໍ່ຊ່ວຍໃຫ້ພວກເຂົາລອດພົ້ນ. ເປັນຫຍັງຈຶ່ງເປັນເຊັ່ນນັ້ນ? ເພາະຄວາມເປັນມະນຸດຂອງພວກເຂົາບໍ່ດີ ແລະ ປະສົງຮ້າຍ, ເປັນທຳມະຊາດຂອງມານຮ້າຍ ແລະ ດັ່ງນັ້ນພວກເຂົາຈຶ່ງລັງກຽດຄວາມຈິງ ແລະ ຕໍ່ຕ້ານມັນ. ທີ່ຈິງແລ້ວ, ການເວົ້າແບບນີ້ເປັນການໃຫ້ກຽດພວກເຂົາເກີນໄປ; ເວົ້າໃຫ້ຖືກຕ້ອງກໍຄື ຄົນເຫຼົ່ານີ້ລັງກຽດ ແລະ ກຽດຊັງສິ່ງທີ່ເປັນບວກ, ບໍ່ໄດ້ກ້າວໄປເຖິງລະດັບຂອງການລັງກຽດຄວາມຈິງ ແລະ ບໍ່ຍອມຮັບມັນ. ພວກເຂົາລັງກຽດ, ກຽດຊັງ ແລະ ຕໍ່ຕ້ານແມ່ນແຕ່ສິ່ງທີ່ເປັນບວກທີ່ພື້ນຖານທີ່ສຸດ; ກົດລະບຽບທີ່ຄົນທີ່ມີຄວາມເປັນມະນຸດປົກກະຕິຄວນປະຕິບັດຕາມ ແລະ ການອົບຮົມທີ່ພວກເຂົາຄວນມີ ລ້ວນແລ້ວແຕ່ເປັນສິ່ງທີ່ເຮັດໃຫ້ພວກເຂົາລັງກຽດ. ພວກເຂົາສາມາດຍອມຮັບຄວາມຈິງໄດ້ບໍ? (ພວກເຂົາໄປບໍ່ຮອດຂັ້ນນັ້ນ.) ຖືກຕ້ອງ, ພວກເຂົາໄປບໍ່ຮອດຂັ້ນນັ້ນ; ພວກເຂົາບໍ່ແມ່ນແມ່ນແຕ່ຜູ້ອອກເຫື່ອແຮງ. ບາງຄົນເວົ້າວ່າ “ເນື່ອງຈາກພວກເຂົາບໍ່ແມ່ນແມ່ນແຕ່ຜູ້ອອກເຫື່ອແຮງ, ແລ້ວພວກເຂົາຖືກຖືວ່າເປັນຫຍັງໃນເຮືອນຂອງພຣະເຈົ້າ? ພວກເຂົາເຂົ້າມາໃນເຮືອນຂອງພຣະເຈົ້າໄດ້ແນວໃດ?” ຖ້າພວກເຮົາຈະອະທິບາຍພວກເຂົາ, ເພື່ອຈັດພວກເຂົາເຂົ້າໃນໝວດ, ເວົ້າຢ່າງຖືກຕ້ອງກໍຄື ຄົນເຫຼົ່ານີ້ກໍຄືກັບຄົນງານຮັບຈ້າງ ຫຼື ຄົນງານຊົ່ວຄາວທີ່ນຳເຂົ້າມາຈາກທ່າມກາງຄົນທີ່ບໍ່ເຊື່ອ. ຄວາມໝາຍຂອງສິ່ງນີ້ຊັດເຈນບໍ? ນີ້ຄືໝວດຂອງພວກເຂົາ, ພ້ອມທັງບົດບາດທີ່ພວກເຂົາສະແດງໃນເຮືອນຂອງພຣະເຈົ້າ. ພວກເຂົາບໍ່ແມ່ນແມ່ນແຕ່ຜູ້ອອກເຫື່ອແຮງ; ເຮົາບໍ່ໄດ້ຖືວ່າພວກເຂົາເປັນຜູ້ອອກເຫື່ອແຮງ, ພວກເຂົາບໍ່ສົມຄວນ! ຜູ້ອອກເຫື່ອແຮງມີຄຸນລັກສະນະເຊັ່ນ: ມີຄວາມເປັນມະນຸດທີ່ດີ, ເຊື່ອໃນພຣະເຈົ້າຢ່າງແທ້ຈິງ ແລະ ມີຄວາມເຕັມໃຈທີ່ຈະຈ່າຍລາຄາ ແລະ ຄວາມສາມາດທີ່ຈະອົດທົນຕໍ່ຄວາມຍາກລຳບາກ ແລະ ພວກເຂົາກໍໃຊ້ຊີວິດທີ່ເປັນສິ່ງເຫຼົ່ານີ້. ຄົນເຫຼົ່ານີ້ຂາດແມ່ນແຕ່ຄຸນສົມບັດເຫຼົ່ານີ້, ສະນັ້ນ ການຈັດພວກເຂົາເປັນຄົນງານຮັບຈ້າງກໍເປັນການສະແດງຄວາມເມດຕາສູງສຸດແກ່ພວກເຂົາແລ້ວ ແລະ ເປັນການສຸພາບຫຼາຍແລ້ວ. ການເປັນຄົນງານຮັບຈ້າງ ຫຼື ຄົນງານຊົ່ວຄາວໝາຍຄວາມວ່າແນວໃດ? ມັນໝາຍຄວາມວ່າ ຍ້ອນຄວາມຕ້ອງການພິເສດໃນລະຫວ່າງໄລຍະເວລາສະເພາະ, ເຮືອນຂອງພຣະເຈົ້າໄດ້ຮັບສະໝັກບາງຄົນທີ່ບໍ່ກ່ຽວຂ້ອງກັບການໄດ້ຮັບການຊ່ວຍໃຫ້ລອດພົ້ນເພື່ອເຮັດໜ້າວຽກບາງຢ່າງໃຫ້ສຳເລັດ. ຫຼັງຈາກທີ່ໜ້າວຽກເຫຼົ່ານີ້ສຳເລັດ, ທາດແທ້ຂອງຄົນເຫຼົ່ານີ້ກໍຖືກເປີດເຜີຍ. ຜູ້ຄົນທີ່ພຣະເຈົ້າເລືອກໄດ້ທົນທຸກພຽງພໍແລ້ວຈາກການພົວພັນກັບພວກເຂົາ, ຈົນລັງກຽດພວກເຂົາເຖິງຂັ້ນທົນບໍ່ໄດ້ ແລະ ຍັງໄດ້ຮັບການແຍກແຍະທີ່ພຽງພໍກ່ຽວກັບພວກເຂົາ. ພາຍໃຕ້ສະຖານະການດັ່ງກ່າວ, ຄົນເຫຼົ່ານີ້ຄວນຖືກກຳຈັດອອກ; ນີ້ຄືເວລາທີ່ເໝາະສົມທີ່ສຸດສຳລັບການກະທຳດັ່ງກ່າວ. ເມື່ອກີ້ນີ້ໄດ້ເວົ້າຢ່າງຊັດເຈນແລ້ວບໍວ່າຄົນເຫຼົ່ານີ້ເກີດຂຶ້ນໄດ້ແນວໃດ? (ແມ່ນແລ້ວ.) ພວກເຂົາຄືຄົນງານຮັບຈ້າງທີ່ບໍ່ກ່ຽວຂ້ອງກັບການໄດ້ຮັບການຊ່ວຍໃຫ້ລອດພົ້ນ, ຜູ້ທີ່ຖືກນຳເຂົ້າມາໃນຊ່ວງໄລຍະເວລາພິເສດຂອງວຽກງານຄຣິສຕະຈັກ. ຫຼັງຈາກທີ່ເຮັດວຽກແປກໆ ແລະ ຮັບໃຊ້ໄດ້ໄລຍະໜຶ່ງ, ຄົນເຫຼົ່ານີ້ກໍໄດ້ກະທຳຜິດຢ່າງບໍ່ໄຕ່ຕອງພາຍໃນເຮືອນຂອງພຣະເຈົ້າ, ກໍ່ໃຫ້ເກີດການຂັດຂວາງ ແລະ ການລົບກວນຈຳນວນຫຼາຍ. ບົດບາດທີ່ພວກເຂົາສະແດງຄືຕົວລະຄອນດ້ານລົບ. ພວກເຂົາສະທ້ອນໃຫ້ເຫັນເຖິງທາດແທ້ຂອງຊາຕານ ແລະ ມານຮ້າຍຢ່າງເຕັມທີ່, ລົບກວນວຽກງານຂອງຄຣິສຕະຈັກ ແລະ ທຳລາຍຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກ. ເວົ້າໃຫ້ເປັນຮູບປະທຳກວ່ານັ້ນກໍຄື ສາມາດເວົ້າໄດ້ວ່າຄົນເຫຼົ່ານີ້ທຳຮ້າຍຜົນປະໂຫຍດຂອງເຮືອນຂອງພຣະເຈົ້າຢ່າງຫຼວງຫຼາຍ, ເຊັ່ນ: ການທຳລາຍອຸປະກອນ, ເຄື່ອງຈັກ, ສິ່ງຂອງມີຄ່າ ແລະ ອື່ນໆຂອງເຮືອນຂອງພຣະເຈົ້າ. ສາມາດເວົ້າໄດ້ວ່າການກະທຳ ແລະ ພຶດຕິກຳຂອງຄົນເຫຼົ່ານີ້ໄດ້ກໍ່ໃຫ້ເກີດຄວາມໃຈຮ້າຍຢ່າງກວ້າງຂວາງ. ແນ່ນອນວ່າ ພວກເຂົາຍັງໄດ້ເຮັດໃຫ້ຄົນຈຳນວນຫຼາຍໄດ້ຮຽນຮູ້ບົດຮຽນ ແລະ ໄດ້ຮັບການແຍກແຍະ, ເພື່ອຮຽນຮູ້ວ່າປີມານຮ້າຍແມ່ນຫຍັງ ແລະ ການຂາດຄວາມເປັນມະນຸດໝາຍຄວາມວ່າແນວໃດ ແລະ ເພື່ອເຫັນທາດແທ້ຂອງຜູ້ບໍ່ເຊື່ອຢ່າງຊັດເຈນ; ພວກເຂົາໄດ້ເຮັດໃຫ້ຜູ້ຄົນເຫັນຢ່າງຊັດເຈນ ແລະ ເປັນຮູບປະທຳກວ່າ ວ່າແນວຄິດ ແລະ ທັດສະນະຂອງຜູ້ບໍ່ເຊື່ອແມ່ນຫຍັງ, ພວກເຂົາໄລ່ຕາມຫາຫຍັງ, ພວກເຂົາປາດຖະໜາສິ່ງໃດໃນສ່ວນເລິກຂອງຫົວໃຈຂອງພວກເຂົາ, ພວກເຂົາມີທັດສະນະຄະຕິແນວໃດຕໍ່ພຣະເຈົ້າ ແລະ ຄວາມຈິງ ແລະ ພວກເຂົາມີທັດສະນະຄະຕິແນວໃດຕໍ່ໜ້າທີ່ຂອງພວກເຂົາ ແລະ ຕໍ່ສິ່ງທີ່ເປັນບວກ ແລະ ແມ່ນແຕ່ທັດສະນະຄະຕິທີ່ຄົນເຫຼົ່ານີ້ມີຕໍ່ກົດລະບຽບບາງຢ່າງທີ່ເຮືອນຂອງພຣະເຈົ້າສ້າງຂຶ້ນ ແລະ ອື່ນໆ. ເມື່ອມັນກາຍເປັນເລື່ອງທີ່ສະເພາະເຈາະຈົງຂະໜາດນີ້, ການໃຊ້ຊີວິດທີ່ເປັນຄວາມເປັນມະນຸດຂອງພວກເຂົາ, ແກ່ນແທ້ຄວາມເປັນມະນຸດຂອງພວກເຂົາ ແລະ ສິ່ງທີ່ພວກເຂົາໄລ່ຕາມກໍຖືກເປີດໂປງອອກທັງໝົດ. ການຮັກສາຄົນເຫຼົ່ານີ້ໄວ້ໃນຄຣິສຕະຈັກຈຶ່ງເບິ່ງຄືວ່າເປັນສິ່ງທີ່ບໍ່ຈໍາເປັນ; ມັນຈະກໍ່ໃຫ້ເກີດຄວາມເສຍຫາຍຢ່າງໃຫຍ່ຫຼວງຕໍ່ຜູ້ຄົນທີ່ພຣະເຈົ້າເລືອກ ແລະ ບໍ່ເປັນປະໂຫຍດແກ່ພວກເຂົາເລີຍ. ນີ້ຄືເວລາທີ່ພວກເຂົາຕ້ອງຈາກໄປ. ແລ້ວຖ້າພວກເຮົາເວົ້າວ່າເຮືອນຂອງພຣະເຈົ້າໄດ້ໃຫ້ເວລາ ແລະ ໂອກາດທີ່ພຽງພໍແກ່ພວກເຂົາເພື່ອຍອມຮັບຄວາມຈິງ ແລະ ນະມັດສະການພຣະເຈົ້າ, ຄຳເວົ້ານີ້ຖືກຕ້ອງບໍ? (ບໍ່ຖືກ.) ແລ້ວຄວນເວົ້າແນວໃດ? ເຮືອນຂອງພຣະເຈົ້າໄດ້ໃຫ້ໂອກາດຢ່າງຫຼວງຫຼາຍ ແລະ ເວລາທີ່ພຽງພໍແກ່ພວກເຂົາເພື່ອໃຫ້ພວກເຂົາຫັນກັບຄືນ ແຕ່ຜົນສຸດທ້າຍກໍເປີດເຜີຍຄວາມຈິງຢ່າງໜຶ່ງ: ມານຮ້າຍແມ່ນເປັນມານຮ້າຍຢູ່ສະເໝີໃນທຸກເວລາ ແລະ ບໍ່ມີທາງປ່ຽນແປງໄດ້ເລີຍ. ນີ້ຄືຄວາມຈິງ. ເປັນໄປໄດ້ບໍທີ່ຈະເຮັດໃຫ້ມັງກອນແດງທີ່ຍິ່ງໃຫຍ່ຮັບຮູ້ສະຖານະ ແລະ ຕົວຕົນຂອງພຣະເຈົ້າ? ການທີ່ຈະເຮັດໃຫ້ຄົນທີ່ມີທຳມະຊາດຂອງຜີຮ້າຍເຫຼົ່ານີ້ປ່ຽນແປງ ແລະ ປະຕິບັດຕາມກົດລະບຽບບາງຢ່າງ. ສິ່ງນີ້ສາມາດບັນລຸໄດ້ບໍ? (ບໍ່ໄດ້.) ພວກເຂົາບໍ່ສາມາດບັນລຸສິ່ງນີ້ໄດ້. ການໃຫ້ໂອກາດແກ່ພວກເຂົາບໍ່ແມ່ນເພື່ອໃຫ້ພວກເຂົາຍອມຮັບຄວາມຈິງ, ຮັບຮູ້ພາລະກິດທີ່ພຣະເຈົ້າໄດ້ເຮັດ ຫຼື ກະທຳຕາມຫຼັກການຄວາມຈິງ ແຕ່ເພື່ອໃຫ້ໂອກາດແກ່ພວກເຂົາທີ່ຈະຫັນກັບຄືນ. ຖ້າມີສັນຍານແມ່ນແຕ່ໜ້ອຍໜຶ່ງວ່າພວກເຂົາໄດ້ຫັນກັບຄືນ, ຜົນສຸດທ້າຍຂອງພວກເຂົາອາດຈະປ່ຽນແປງ. ແນວໃດກໍຕາມ, ຄົນເຫຼົ່ານີ້ບໍ່ຮູ້ວ່າສິ່ງໃດດີສຳລັບພວກເຂົາ; ທຳມະຊາດຂອງຜີຮ້າຍຂອງພວກເຂົາຈະເປັນແບບນັ້ນສະເໝີ. ບໍ່ວ່າຈະໃຫ້ເວລາ ຫຼື ໂອກາດແກ່ພວກເຂົາຫຼາຍສໍ່າໃດ, ສິ່ງທີ່ພວກເຂົາໃຊ້ຊີວິດຕາມ ແລະ ແກ່ນແທ້ຂອງພວກເຂົາກໍຈະບໍ່ປ່ຽນແປງ; ນີ້ຄືຄວາມຈິງ. ສະນັ້ນ, ວິທີການສຸດທ້າຍໃນການຈັດການກັບຄົນເຫຼົ່ານີ້ຄືການປົດພວກເຂົາອອກຈາກໜ້າທີ່, ເຮັດໃຫ້ພວກເຂົາອອກຈາກຄຣິສຕະຈັກ ແລະ ຮັບປະກັນວ່າພວກເຂົາບໍ່ມີສາຍພົວພັນ ຫຼື ຄວາມສໍາພັນໃດໆກັບເຮືອນຂອງພຣະເຈົ້າອີກຕໍ່ໄປ. ມີຄົນທີ່ຈະບໍ່ເຕັມໃຈທີ່ຈະເຫັນພວກເຂົາຈາກໄປ ແລະ ອີຕົນພວກເຂົາໂດຍເວົ້າວ່າ “ຄົນເຫຼົ່ານີ້ຍັງໜຸ່ມຫຼາຍ; ຖ້າໃຫ້ເວລາ ພວກເຂົາກໍຈະກາຍເປັນຄົນທີ່ດີເລີດ. ພວກເຂົາມີຄວາມສາມາດທີ່ດີ, ພວກເຂົາມີພອນສະຫວັນ ແລະ ຄວາມສາມາດຫຼາຍ, ມັນຈະດີສໍ່າໃດຖ້າພວກເຂົາສາມາດຍອມຮັບຄວາມຈິງໄດ້! ຖ້າເຮືອນຂອງພຣະເຈົ້າສາມາດມີຄວາມຮັກ ແລະ ອົນທົນຫຼາຍກວ່ານີ້ ແລະ ໃຫ້ໂອກາດແກ່ພວກເຂົາໃນການກັບໃຈຫຼາຍຂຶ້ນ, ເມື່ອພວກເຂົາອາຍຸຫຼາຍຂຶ້ນ, ບາງເທື່ອສິ່ງຕ່າງໆ ອາດຈະຈົບລົງຕ່າງອອກໄປ?” ຄົນປະເພດໃດທີ່ຄິດແບບນີ້? (ຄົນເບົາປັນຍາ, ຄົນທີ່ສັບສົນ.) ຖືກຕ້ອງ. ພວກເຂົາລ້ວນແຕ່ເປັນຄົນເບົາປັນຍາ, ສັບສົນ, ເປັນພຽງຄົນພານ! ພຣະເຈົ້າບໍ່ຊ່ວຍໃຫ້ຄົນດັ່ງກ່າວລອດພົ້ນ ແລະ ເຮືອນຂອງພຣະເຈົ້າບໍ່ອະນຸຍາດໃຫ້ພວກເຂົາຢູ່, ມີຫຍັງທີ່ຈະຕ້ອງອີຕົນພວກເຂົາ? ພຣະເຈົ້າກ່າວວ່າພຣະອົງຈະບໍ່ຊ່ວຍໃຫ້ຄົນດັ່ງກ່າວລອດພົ້ນ ແຕ່ເຈົ້າກັບແນະນຳໃຫ້ໂອກາດແກ່ພວກເຂົາໃນການກັບໃຈ. ເຈົ້າສາມາດຊ່ວຍໃຫ້ຄົນລອດພົ້ນໄດ້ບໍ? ນີ້ບໍ່ແມ່ນການຕໍ່ຕ້ານພຣະເຈົ້າບໍ? ເຈົ້າກໍາລັງພະຍາຍາມເຮັດໃຫ້ຄົນອື່ນຄິດວ່າເຈົ້າມີຄວາມຮັກຫຼາຍກວ່າພຣະເຈົ້າບໍ? ເຈົ້າມີຄວາມເປັນຈິງຄວາມຈິງບໍ? ເຈົ້າສາມາດເບິ່ງທະລຸແກ່ນແທ້ຂອງຄົນໄດ້ບໍ? ໃຜກັນແທ້ທີ່ສາມາດຊ່ວຍໃຫ້ຄົນລອດພົ້ນໄດ້, ພຣະເຈົ້າ ຫຼື ເຈົ້າ? ກ້າທີ່ຈະຕໍ່ຕ້ານພຣະເຈົ້າ, ນີ້ບໍ່ແມ່ນການອວດດີ, ການຖືຕົນວ່າຊອບທຳ ແລະ ຂາດເຫດຜົນເກີນໄປບໍ? ນີ້ບໍ່ແມ່ນການກະບົດທີ່ໃຫຍ່ຫຼວງບໍ? ນີ້ບໍ່ແມ່ນຊາຕານ ແລະ ວິນຍານຊົ່ວຮ້າຍທີ່ຟື້ນຄືນຊີບ ທີ່ມັກຈະຕໍ່ຕ້ານພຣະເຈົ້າຢູ່ສະເໝີບໍ? ຜູ້ບໍ່ເຊື່ອທີ່ກ່າວເຖິງເມື່ອກີ້ນີ້ແມ່ນຕໍ່າຕ້ອຍຍິ່ງກວ່າສັດເດຍລະສານ. ບໍ່ວ່າຈະໂອ້ລົມຄວາມຈິງກັບພວກເຂົາແນວໃດ, ມັນກໍບໍ່ມີປະໂຫຍດ; ແມ່ນແຕ່ການລິຮານພວກເຂົາກໍບໍ່ມີປະໂຫຍດ. ສາມາດເວົ້າໄດ້ວ່າພວກເຂົາມີທຳມະຊາດຂອງຊາຕານ ແລະ ຈະບໍ່ມີວັນປ່ຽນແປງ. ຖ້າໃຜຢາກໃຫ້ໂອກາດແກ່ຄົນປະເພດຊາຕານໃນການກັບໃຈ, ກໍໃຫ້ຜູ້ນັ້ນລ້ຽງດູຄົນແບບນັ້ນເບິ່ງ; ເຮົາຈະໄດ້ເຫັນວ່າພວກເຂົາມີຄວາມຮັກແທ້ຫຼືບໍ່. ຜູ້ບໍ່ເຊື່ອເຫຼົ່ານັ້ນທີ່ບໍ່ຍອມຮັບຄວາມຈິງເລີຍແມ່ນຄົນທີ່ຊົ່ວຮ້າຍທີ່ສຸດໃນຄຣິສຕະຈັກ; ພວກເຂົາທຸກຄົນຄືກັບສັດເດຍລະສານ, ໄຮ້ເຫດຜົນ ແລະ ບໍ່ສາມາດຊ່ວຍໃຫ້ລອດພົ້ນໄດ້. ບໍ່ວ່າຈະໃນອະດີດ ຫຼື ປັດຈຸບັນ, ການປະຕິບັດຂອງຄຣິສຕະຈັກຕໍ່ພວກເຂົາກໍເໝາະສົມທີ່ສຸດ; ຄຣິສຕະຈັກໄດ້ສະແດງຄວາມອົດທົນ ແລະ ຄວາມອົດກັ້ນຢ່າງໃຫຍ່ຫຼວງຕໍ່ພວກເຂົາ ແລະ ໄດ້ໃຫ້ໂອກາດແກ່ພວກເຂົາຢ່າງພຽງພໍ. ແຕ່ຈົນເຖິງປັດຈຸບັນ, ພວກເຂົາບໍ່ໄດ້ປ່ຽນແປງເລີຍ, ເຖິງກັບນັບມື້ນັບຮ້າຍແຮງຂຶ້ນ. ໃນຕອນເລີ່ມຕົ້ນ, ເມື່ອຄົນເຫຼົ່ານີ້ມາເຊື່ອພຣະເຈົ້າດ້ວຍແນວຄິດ, ຈິນຕະນາການ ແລະ ຄວາມປາດຖະໜາທີ່ຈະໄດ້ຮັບພອນຂອງພວກເຂົາ, ພວກເຂົາກໍສາມາດຍັບຍັ້ງໃຈໄດ້ແດ່, ເຮັດໜ້າທີ່ຂອງພວກເຂົາດ້ວຍຄວາມກະຕືລືລົ້ນ ແລະ ຄວາມຕັ້ງໃຈ. ແນວໃດກໍຕາມ, ໃນທີ່ສຸດ, ເມື່ອພວກເຂົາເຫັນວ່າ “ການເຊື່ອໃນພຣະເຈົ້າໝາຍເຖິງການໄລ່ຕາມຫາຄວາມຈິງ, ການຮູ້ຈັກພາລະກິດຂອງພຣະເຈົ້າ ແລະ ການອ່ອນນ້ອມຕໍ່ພຣະເຈົ້າ ແລະ ກໍມີພຽງເທົ່ານັ້ນ”, ທັດສະນະຄະຕິຂອງພວກເຂົາຕໍ່ພຣະເຈົ້າ ແລະ ຄວາມຈິງ, ພ້ອມທັງທາດແທ້ຂອງພວກເຂົາ, ກໍຖືກເປີດໂປງອອກຢ່າງສິ້ນເຊີງ. ມີຫຍັງແດ່ທີ່ຖືກເປີດໂປງອອກ? ບໍ່ພຽງແຕ່ພວກເຂົາຂາດຄວາມເປັນມະນຸດ, ຈິດສຳນຶກ ແລະ ເຫດຜົນ ແຕ່ພວກເຂົາຍັງໂຫດຮ້າຍ, ຊົ່ວຊ້າ ແລະ ປ່າເຖື່ອນທີ່ສຸດ. ພວກເຂົາດູຖູກພຣະເຈົ້າ ແລະ ຄວາມຈິງ ແລະ ເຖິງກັບປະຕິບັດຕໍ່ຂໍ້ກຳນົດ ແລະ ກົດລະບຽບຂອງເຮືອນຂອງພຣະເຈົ້າ ແລະ ພຣະດຳລັດຂອງພຣະເຈົ້າດ້ວຍຄວາມເປັນປໍລະປັກ ແລະ ການຕໍ່ຕ້ານ. ການສະແດງອອກເຫຼົ່ານີ້ຂອງພວກເຂົາໄດ້ເພີ່ມຄວາມລັງກຽດ ແລະ ຄວາມຂີ້ດຽດທີ່ຜູ້ຄົນທີ່ພຣະເຈົ້າເລືອກຮູ້ສຶກຕໍ່ພວກເຂົາ ແລະ ຍັງໄດ້ເລັ່ງຄວາມໄວທີ່ເຮືອນຂອງພຣະເຈົ້າສະລ້າງພວກເຂົາອອກ, ໃນທີ່ສຸດກໍກຳນົດຢ່າງວ່ອງໄວວ່າພວກເຂົາຈະຢູ່ ຫຼື ຈາກໄປ, ຕັດສິນຜົນສຸດທ້າຍ ແລະ ຊະຕາກຳຂອງພວກເຂົາ. ຜົນສຸດທ້າຍ ແລະ ຊະຕາກຳຂອງພວກເຂົາແມ່ນເປັນສິ່ງທີ່ພວກເຂົາສ້າງຂຶ້ນເອງ, ບໍ່ໄດ້ເກີດຈາກການຍຸແຍ່ ຫຼື ການຍຸຍົງຂອງໃຜ ຫຼື ຍ້ອນມີຄົນບັງຄັບ ຫຼື ລໍ້ລວງຄົນເຫຼົ່ານີ້ ແລະ ແນ່ນອນວ່າມັນບໍ່ໄດ້ເກີດຈາກສະຖານະການຕາມພາວະວິໄສ; ຜົນສຸດທ້າຍ ແລະ ຊະຕາກຳຂອງພວກເຂົາແມ່ນເກີດຈາກການກະທຳຂອງຕົນເອງ, ເກີດຈາກການເລືອກຂອງພວກເຂົາເອງ ແລະ ຖືກກຳນົດໂດຍທຳມະຊາດແກ່ນແທ້ ແລະ ເສັ້ນທາງທີ່ພວກເຂົາໄດ້ຍ່າງ. ຜົນສຸດທ້າຍ ແລະ ຊະຕາກຳຂອງຄົນເຫຼົ່ານີ້ໄດ້ຖືກກຳນົດໄວ້ແລ້ວ; ເມື່ອພວກເຂົາຖືກກຳຈັດອອກຈາກກຸ່ມຜູ້ທີ່ເຮັດໜ້າທີ່ຂອງຕົນ, ພວກເຂົາກໍບໍ່ແມ່ນແມ່ນແຕ່ຜູ້ອອກເຫື່ອແຮງອີກຕໍ່ໄປ. ເຈົ້າສາມາດຈິນຕະນາການອອກວ່າພວກເຂົາຈະມີຊະຕາກຳແບບໃດ, ມັນບໍ່ຄຸ້ມຄ່າທີ່ຈະກ່າວເຖິງຢູ່ບ່ອນນີ້ເພາະພວກເຂົາບໍ່ຄູ່ຄວນ.

ສຳລັບຄົນປະເພດທີ່ຖືກເປີດເຜີຍ ແລະ ກຳຈັດອອກ, ການສະແດງອອກເຖິງການກະທຳທີ່ຊົ່ວຮ້າຍຕ່າງໆຂອງພວກເຂົາ, ພ້ອມທັງຄຳເວົ້າ ແລະ ວາຈາທີ່ຊົ່ວຮ້າຍທີ່ພວກເຂົາເປີດເຜີຍໃນຊີວິດປະຈຳວັນຂອງພວກເຂົາແມ່ນເຫັນໄດ້ຢ່າງຊັດເຈນ. ແຕ່ຜູ້ນໍາ ແລະ ຜູ້ເຮັດວຽກບາງຄົນບໍ່ສາມາດແຍກແຍະຄົນຊົ່ວຮ້າຍເຫຼົ່ານີ້ໄດ້ຕາມທີ່ພວກເຂົາເປັນແທ້ ຫຼື ບໍ່ສາມາດເບິ່ງທະລຸທຳມະຊາດແກ່ນແທ້ຂອງພວກເຂົາໄດ້. ຜູ້ນໍາ ແລະ ຜູ້ເຮັດວຽກເຫຼົ່ານີ້ເບິ່ງຄືວ່າບໍ່ຮູ້ວ່າພວກເຂົາເປັນຄົນຊົ່ວຮ້າຍ ແລະ ເປັນຜູ້ບໍ່ເຊື່ອ ແລະ ດັ່ງນັ້ນ ພວກເຂົາຈຶ່ງບໍ່ມີແຜນທີ່ຈະສະລ້າງຄົນເຫຼົ່ານັ້ນອອກຈາກຄຣິສຕະຈັກ ຫຼື ຈັດການກັບຄົນເຫຼົ່ານັ້ນຢ່າງເໝາະສົມ. ນີ້ຄືການລະເລີຍຄວາມຮັບຜິດຊອບຢ່າງຮ້າຍແຮງໃນສ່ວນຂອງພວກເຂົາໃນຖານະຜູ້ນໍາ ແລະ ຜູ້ເຮັດວຽກ. ພວກເຂົາໄດ້ແຕ່ເບິ່ງຢູ່ຊື່ໆ ໃນຂະນະທີ່ຄົນທີ່ມີທຳມະຊາດຂອງມານຮ້າຍເຫຼົ່ານີ້ບໍ່ປະຕິບັດຕາມກົດລະບຽບໃດໆຂອງເຮືອນຂອງພຣະເຈົ້າ, ໃນຂະນະທີ່ພວກເຂົາອາລະວາດ ແລະ ລົບກວນ ແລະ ທຳລາຍວຽກງານຂອງຄຣິສຕະຈັກ ແລະ ຄວາມເປັນລະບຽບຮຽບຮ້ອຍຂອງຊີວິດຄຣິສຕະຈັກໂດຍບໍ່ຄິດຫຍັງ; ພວກເຂົາແມ່ນແຕ່ປ່ອຍປະລະເລີຍຄົນເຫຼົ່ານີ້ ເມື່ອພວກເຂົາກະທຳຢ່າງກ້າຫານ ແລະ ໂດຍບໍ່ໄຕ່ຕອງ, ປະພຶດຕົນຢ່າງຜິດກົດໝາຍ ແລະ ທຳຮ້າຍຜົນປະໂຫຍດຂອງເຮືອນຂອງພຣະເຈົ້າພາຍໃຕ້ຄຳອ້າງທີ່ວ່າເຮັດໜ້າທີ່ຂອງຕົນ. ການທຳຮ້າຍຜົນປະໂຫຍດຂອງເຮືອນຂອງພຣະເຈົ້າກວມເອົາຫຼາຍສິ່ງ: ການທຳລາຍເຄື່ອງຈັກ ແລະ ອຸປະກອນຕ່າງໆຂອງເຮືອນຂອງພຣະເຈົ້າ, ການທຳລາຍເຄື່ອງໃຊ້ ແລະ ເຄື່ອງຂອງສຳນັກງານຕ່າງໆ, ແມ່ນແຕ່ການໃຊ້ເຄື່ອງຖວາຍຂອງພຣະເຈົ້າຢ່າງຟຸມເຟືອຍຕາມໃຈມັກ ແລະ ອື່ນໆ. ສິ່ງທີ່ຮ້າຍແຮງກວ່ານັ້ນກໍຄື ພວກເຂົາເຜີຍແຜ່ຄຳສອນນອກຮີດ ແລະ ແນວຄິດທີ່ຜິດໆຕ່າງໆໂດຍບໍ່ຄິດຫຍັງ, ເຊິ່ງກໍ່ໃຫ້ເກີດການລົບກວນຈົນຜູ້ຄົນທີ່ພຣະເຈົ້າເລືອກບໍ່ສາມາດເຮັດໜ້າທີ່ຂອງຕົນຢ່າງສະຫງົບໄດ້, ເປັນການລົບກວນທີ່ເຮັດໃຫ້ຄົນທີ່ອ່ອນແອ ແລະ ຄິດລົບປະຖິ້ມໜ້າທີ່ຂອງຕົນ ແລະ ສູນເສຍສັດທາໃນການຕິດຕາມພຣະເຈົ້າ. ຄົນຊົ່ວຮ້າຍເຫຼົ່ານີ້ເຮັດສິ່ງທີ່ບໍ່ດີທັງໝົດນີ້, ພວກເຂົາເຮັດສິ່ງຊົ່ວຮ້າຍທັງໝົດນີ້ທີ່ລົບກວນ ແລະ ຂັດຂວາງວຽກງານຂອງຄຣິສຕະຈັກ ແລະ ນຳຄວາມເສຍຫາຍມາສູ່ອ້າຍເອື້ອຍນ້ອງ ແຕ່ຜູ້ນໍາ ແລະ ຜູ້ເຮັດວຽກກໍເຮັດບໍ່ເຫັນ, ເຮັດບໍ່ໄດ້ຍິນ; ບາງຄົນກໍເຖິງກັບເວົ້າວ່າ “ຂ້ານ້ອຍບໍ່ຮູ້, ບໍ່ມີໃຜເຄີຍບອກຂ້ານ້ອຍ” ກຸ່ມສັດເດຍລະສານ ແລະ ມານຮ້າຍນັ້ນໄດ້ກໍ່ຄວາມວຸ້ນວາຍ, ປ່ອຍໃຫ້ເກີດຄວາມວຸ້ນວາຍໃນຄຣິສຕະຈັກ ແຕ່ຜູ້ນໍາ ແລະ ຜູ້ເຮັດວຽກກໍບໍ່ໄດ້ຮັບຂໍ້ມູນ ແລະ ບໍ່ຮູ້ເລື່ອງເລີຍ! ພວກເຂົາບໍ່ແມ່ນຄົນຊັ້ນຕໍ່າບໍ? ໃຈຂອງພວກເຂົາຢູ່ໃສ? ພວກເຂົາກຳລັງເຮັດຫຍັງຢູ່? ພວກເຂົາບໍ່ພຽງແຕ່ກຳລັງເວົ້າຈາໄຮ້ສາລະຢູ່ບໍ? ພວກເຂົາບໍ່ແມ່ນກຳລັງລະເລີຍໜ້າທີ່ທີ່ເໝາະສົມຂອງຕົນບໍ? ແຕ່ລະມື້ທີ່ຜູ້ນໍາປອມດັ່ງກ່າວຢູ່ໃນຕຳແໜ່ງ ກໍເປັນອີກມື້ໜຶ່ງທີ່ຄົນຊົ່ວຮ້າຍທຸກປະເພດຈະລົບກວນຄຣິສຕະຈັກຢ່າງບໍ່ຄຳນຶງເຖິງສິ່ງໃດ ແລະ ທຳຮ້າຍຜູ້ຄົນທີ່ພຣະເຈົ້າເລືອກ. ເປັນຍ້ອນຜູ້ນໍາປອມບໍ່ປະຕິບັດຄວາມຮັບຜິດຊອບຂອງຕົນ ກຸ່ມສັດເດຍລະສານນັ້ນຈຶ່ງເລາະຫຼີ້ນຢູ່ລ້າໆໝົດມື້, ບໍ່ເຮັດໜ້າທີ່ໃດໆ ຫຼື ປະຕິບັດຕາມກົດລະບຽບໃດໆ, ກິນຢູ່ລ້າໆໃນເຮືອນຂອງພຣະເຈົ້າ, ເພີດເພີນກັບຜົນປະໂຫຍດທາງວັດຖຸ ແລະ ສະຫວັດດີການຕ່າງໆຂອງເຮືອນຂອງພຣະເຈົ້າຢ່າງເສລີ. ພວກເຂົາເຖິງກັບເຈດຕະນາລົບກວນວຽກງານຂອງຄຣິສຕະຈັກ, ທຳລາຍເຄື່ອງຈັກ ແລະ ອຸປະກອນຂອງເຮືອນຂອງພຣະເຈົ້າ. ນີ້ຄືວິທີທີ່ພວກເຂົາກະທຳ ແລະ ພວກເຂົາກໍຍັງຄາດຫວັງທີ່ຈະໃຊ້ຊີວິດຢ່າງສະບາຍ ແລະ ເຮັດທຸກຢ່າງຕາມໃຈມັກໃນເຮືອນຂອງພຣະເຈົ້າ ໂດຍບໍ່ມີໃຜໄດ້ຮັບອະນຸຍາດໃຫ້ລົບກວນ ຫຼື ກໍ່ກວນພວກເຂົາ. ນີ້ເປັນບັນຫາທີ່ຮ້າຍແຮງຫຼາຍ ແຕ່ຜູ້ນໍາ ແລະ ຜູ້ເຮັດວຽກກໍບໍ່ໃສ່ໃຈ, ບໍ່ແກ້ໄຂແມ່ນແຕ່ໃນຕອນທີ່ມີຄົນອື່ນລາຍງານ. ພວກເຂົາບໍ່ແມ່ນຄົນໄຮ້ປະໂຫຍດທີ່ບໍ່ໄດ້ເຮັດວຽກງານຕົວຈິງບໍ? ນີ້ບໍ່ແມ່ນການລະເລີຍຄວາມຮັບຜິດຊອບຢ່າງຮ້າຍແຮງບໍ? (ແມ່ນແລ້ວ.) ບາງຄົນເວົ້າວ່າ “ຂ້ານ້ອຍບໍ່ໄດ້ແກ້ໄຂບັນຫາ ເພາະຂ້ານ້ອຍຫຍຸ້ງກັບວຽກອື່ນ. ຂ້ານ້ອຍພຽງແຕ່ບໍ່ມີເວລາ!” ຄຳເວົ້າເຫຼົ່ານີ້ຟັງຂຶ້ນບໍ? ເຈົ້າຫຍຸ້ງກັບຫຍັງແທ້, ຖ້າເຈົ້າບໍ່ແກ້ໄຂບັນຫາທີ່ຮ້າຍແຮງເຊັ່ນນີ້? ສິ່ງທີ່ເຈົ້າຫຍຸ້ງຢູ່ນັ້ນມີຄຸນຄ່າບໍ? ເຈົ້າສາມາດຈັດລຳດັບຄວາມສຳຄັນຂອງວຽກງານຂອງເຈົ້າໄດ້ບໍ? ການແກ້ໄຂບັນຫາບໍ່ຄວນມາກ່ອນບໍ, ບໍ່ວ່າເຈົ້າຈະຫຍຸ້ງກັບວຽກຫຼາຍສໍ່າໃດກໍຕາມ? ການເຂົ້າໃຈ ແລະ ການຈັດການກັບຄົນປະເພດຕ່າງໆທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກໂດຍທັນທີແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຖ້າເຈົ້າບໍ່ສົນໃຈບັນຫາແທ້ຈິງ ແລະ ເຮັດໃຫ້ຕົນເອງຫຍຸ້ງກັບເລື່ອງອື່ນ, ເຈົ້າກຳລັງເຮັດວຽກງານແທ້ຈິງຢູ່ບໍ? ຖ້າເຈົ້າພົບບັນຫາ ຫຼື ມີຄົນລາຍງານບັນຫາໃຫ້ເຈົ້າ, ເຈົ້າຄວນປະວຽກທີ່ກຳລັງເຮັດຢູ່ ແລະ ໄປທີ່ສະຖານທີ່ເກີດເຫດທັນທີ ແລະ ເບິ່ງວ່າແຫຼ່ງທີ່ມາຂອງບັນຫາແມ່ນຫຍັງ. ຖ້າມັນເປັນຄົນຊົ່ວຮ້າຍບາງຄົນທີ່ກຳລັງລົບກວນ ແລະ ຂັດຂວາງວຽກງານຂອງຄຣິສຕະຈັກ, ເຈົ້າຄວນສະລ້າງຄົນຊົ່ວຮ້າຍນີ້ອອກໄປກ່ອນ. ຫຼັງຈາກນັ້ນ, ການແກ້ໄຂບັນຫາອື່ນໆກໍຈະງ່າຍຂຶ້ນ. ຖ້າເຈົ້າພົບບັນຫາ ແລະ ບໍ່ແກ້ໄຂມັນໂດຍອ້າງວ່າເຈົ້າຫຍຸ້ງເກີນໄປ, ທີ່ຈິງແລ້ວ ເຈົ້າບໍ່ພຽງແຕ່ກຳລັງຫຍຸ້ງແບບບໍ່ມີຈຸດໝາຍບໍ? ເຈົ້າຫຍຸ້ງກັບອີຫຍັງກັນແທ້? ມັນແມ່ນວຽກງານແທ້ຈິງບໍ? ເຈົ້າສາມາດອະທິບາຍມັນໄດ້ຢ່າງຊັດເຈນບໍ? ເຫດຜົນ ແລະ ຂໍ້ອ້າງຂອງເຈົ້າຟັງຂຶ້ນບໍ? ເປັນຫຍັງເຈົ້າຈຶ່ງຖືວ່າການແກ້ໄຂບັນຫາບໍ່ສຳຄັນ? ເປັນຫຍັງເຈົ້າຈຶ່ງບໍ່ແກ້ໄຂບັນຫາໃຫ້ທັນເວລາ? ເປັນຫຍັງເຈົ້າຈຶ່ງຫາຂໍ້ອ້າງ ແລະ ບ່ຽງເບນ ໂດຍເວົ້າວ່າເຈົ້າຫຍຸ້ງເກີນໄປທີ່ຈະຈັດການກັບພວກມັນ? ນີ້ບໍ່ແມ່ນການຂາດຄວາມຮັບຜິດຊອບບໍ? ໃນຖານະຜູ້ນໍາໃນຄຣິສຕະຈັກ, ການບໍ່ໃຫ້ຄວາມສຳຄັນກັບການແກ້ໄຂບັນຫາ, ການເຮັດໃຫ້ຕົນເອງຫຍຸ້ງກັບເລື່ອງນ້ອຍໆຕ່າງໆ, ການບໍ່ສາມາດຮັບຮູ້ເຖິງການມີຢູ່ຂອງບັນຫາທີ່ສຳຄັນ, ການບໍ່ສາມາດແຍກແຍະຄວາມສຳຄັນ ແລະ ຄວາມຮີບດ່ວນໃນວຽກງານ ແລະ ກຳຈຸດສຳຄັນຕ່າງໆໄດ້, ສິ່ງເຫຼົ່ານີ້ເປັນການສະແດງອອກເຖິງຄວາມສາມາດທີ່ຕ່ຳຫຼາຍເປັນພິເສດ ແລະ ຄົນດັ່ງກ່າວກໍເປັນຄົນເບົາປັນຍາຄົນໜຶ່ງ. ບໍ່ວ່າເຈົ້າຈະເປັນຜູ້ນໍາມາຈັກປີກໍຕາມ, ເຈົ້າບໍ່ສາມາດປະຕິບັດວຽກງານຂອງຄຣິສຕະຈັກໄດ້ດີ. ເຈົ້າຄວນຍອມຮັບຄວາມຮັບຜິດຊອບ ແລະ ລາອອກ. ຖ້າຜູ້ນໍາມີຄວາມສາມາດທີ່ຕ່ຳເກີນໄປ, ການຝຶກຝົນໃດໆກໍໄຮ້ປະໂຫຍດ; ພວກເຂົາຈະບໍ່ສາມາດເຮັດວຽກງານໃດໆໃຫ້ສຳເລັດໄດ້ຢ່າງແນ່ນອນ. ພວກເຂົາເປັນຜູ້ນໍາປອມ, ຜູ້ທີ່ຕ້ອງຖືກປົດອອກ ແລະ ປັບປ່ຽນການມອບໝາຍໜ້າທີ່ຂອງພວກເຂົາ. ເມື່ອຜູ້ນໍາປອມເຮັດວຽກ, ຜົນທີ່ຕາມມາແມ່ນຫຍັງ? ໂດຍພາວະວິໄສແລ້ວ, ທຸກສິ່ງທີ່ຜູ້ນໍາປອມເຮັດນຳຄວາມເສຍຫາຍຫຼາຍດ້ານມາສູ່ຄຣິສຕະຈັກ. ໃນດ້ານໜຶ່ງ, ວຽກງານທີ່ສຳຄັນຂອງຄຣິສຕະຈັກບໍ່ໄດ້ຖືກເຮັດໃຫ້ດີ, ເຊິ່ງຂັດຂວາງປະສິດທິຜົນຂອງວຽກງານຕ່າງໆຂອງຄຣິສຕະຈັກໂດຍກົງ. ໃນເວລາດຽວກັນ, ມັນຍັງເປັນອັນຕະລາຍ ແລະ ສົ່ງຜົນກະທົບຕໍ່ການເຂົ້າສູ່ຊີວິດຂອງຜູ້ຄົນທີ່ພຣະເຈົ້າເລືອກ. ສິ່ງທີ່ສຳຄັນທີ່ສຸດ, ມັນສົ່ງຜົນກະທົບຕໍ່ການເຜີຍແຜ່ພຣະກິດຕິຄຸນຂອງອານາຈັກ. ຜົນທີ່ຕາມມາເຫຼົ່ານີ້ລ້ວນແລ້ວແຕ່ກ່ຽວຂ້ອງໂດຍກົງກັບການທີ່ຜູ້ນໍາປອມບໍ່ໄດ້ເຮັດວຽກງານແທ້ຈິງ. ເວົ້າໃຫ້ຊັດເຈນກວ່ານີ້ກໍຄື ທັງໝົດນີ້ແມ່ນເກີດຈາກການທີ່ຜູ້ນໍາປອມບໍ່ໄດ້ເຮັດວຽກງານແທ້ຈິງ. ຖ້າຜູ້ນໍາ ແລະ ຜູ້ເຮັດວຽກຄົນອື່ນສາມາດເຮັດວຽກງານແທ້ຈິງບາງຢ່າງຢ່າງຫ້າວຫັນ, ຮີບຮ້ອນແກ້ໄຂບັນຫາໃຫ້ໄວຂຶ້ນ, ຄວາມເສຍຫາຍຕ່າງໆທີ່ຜູ້ນໍາປອມກໍ່ຂຶ້ນຕໍ່ເຮືອນຂອງພຣະເຈົ້າຈະບໍ່ຫຼຸດລົງບໍ? ຢ່າງໜ້ອຍພວກມັນກໍສາມາດຫຼຸດລົງໄດ້. ເຖິງແມ່ນວ່າເຮືອນຂອງພຣະເຈົ້າບໍ່ໄດ້ຮຽກຮ້ອງໃຫ້ເຈົ້າຈັດການບັນຫາຕ່າງໆທັນທີທີ່ມັນເກີດຂຶ້ນ, ຢ່າງໜ້ອຍທີ່ສຸດ, ເມື່ອບັນຫາຖືກລາຍງານ, ເຈົ້າຄວນເລີ່ມແກ້ໄຂພວກມັນທັນທີ: ສອບຖາມກ່ຽວກັບສະຖານະການຈາກອ້າຍເອື້ອຍນ້ອງ ແລະ ປຶກສາຫາລື ແລະ ໂອ້ລົມກັບຜູ້ນໍາ ແລະ ຜູ້ເຮັດວຽກຄົນອື່ນກ່ຽວກັບວິທີແກ້ໄຂບັນຫາ. ຖ້າບັນຫາຮ້າຍແຮງ ແລະ ເຈົ້າບໍ່ຮູ້ວິທີແກ້ໄຂມັນ, ເຈົ້າຄວນລາຍງານຂັ້ນເທິງໂດຍທັນທີ ແລະ ຫາວິທີແກ້ໄຂ. ນີ້ຄືສິ່ງທີ່ຜູ້ນໍາ ແລະ ຜູ້ເຮັດວຽກທຸກຄົນຄວນບັນລຸ. ແຕ່ບັນຫາໃນປັດຈຸບັນກໍຄື ຜູ້ນໍາ ແລະ ຜູ້ເຮັດວຽກເຫຼົ່ານີ້, ເຖິງແມ່ນວ່າພວກເຂົາບໍ່ສາມາດແກ້ໄຂບັນຫາໄດ້, ພວກເຂົາກໍບໍ່ລາຍງານຂັ້ນເທິງ. ພວກເຂົາຢ້ານຫຼາຍທີ່ຈະລາຍງານຂັ້ນເທິງ ຍ້ອນຢ້ານວ່າຈະເປີດເຜີຍຄວາມບໍ່ສາມາດຂອງຕົນເອງ, ຄວາມສາມາດທີ່ຕ່ຳເກີນໄປ ແລະ ການບໍ່ສາມາດເຮັດວຽກງານແທ້ຈິງໄດ້; ພວກເຂົາກັງວົນວ່າຈະຖືກປົດອອກ. ແຕ່ພວກເຂົາກໍບໍ່ໄດ້ລິເລີ່ມທີ່ຈະເຮັດວຽກ; ພວກເຂົາສະໝອງທືບ ແລະ ຕາຍດ້ານ ແລະ ຊັກຊ້າໃນການກະທຳ.ພວກເຂົາພຽງແຕ່ເຮັດໄປຊື່ໆໂດຍບໍ່ມີເສັ້ນທາງໃນການແກ້ໄຂບັນຫາ, ເຊິ່ງນຳໄປສູ່ການສະສົມບັນຫາທີ່ບໍ່ໄດ້ຮັບການແກ້ໄຂຫຼາຍເກີນໄປ, ດັ່ງນັ້ນຈຶ່ງເປັນການເປີດໂອກາດໃຫ້ຄົນຊົ່ວຮ້າຍ. ໃນເວລານີ້, ເມື່ອເຫັນວ່າຜູ້ນໍາປອມເປັນຄົນໄຮ້ປະໂຫຍດ, ຄົນຊົ່ວຮ້າຍ ແລະ ຜູ້ທີ່ມີຄວາມທະເຍີທະຍານເຫຼົ່ານັ້ນກໍສວຍໂອກາດກະທຳຄວາມຊົ່ວຮ້າຍໂດຍບໍ່ຄິດຫຍັງ, ເຮັດໃຫ້ຄຣິສຕະຈັກຕົກຢູ່ໃນຄວາມວຸ້ນວາຍ ແລະ ບໍ່ເປັນລະບຽບ, ເຮັດໃຫ້ວຽກງານທຸກດ້ານເປັນອຳມະພາດ. ເຖິງແມ່ນວ່າຜູ້ນໍາປອມຄວນຮັບຜິດຊອບຫຼັກ, ຜູ້ນໍາ ແລະ ຜູ້ເຮັດວຽກຄົນອື່ນກໍບໍ່ໄດ້ປະຕິບັດຄວາມຮັບຜິດຊອບຂອງຕົນເຊັ່ນກັນ. ນີ້ບໍ່ແມ່ນການລະເລີຍຄວາມຮັບຜິດຊອບຢ່າງຮ້າຍແຮງໂດຍຜູ້ນໍາ ແລະ ຜູ້ເຮັດວຽກບໍ? ທີ່ຈິງແລ້ວ, ບັນຫາສ່ວນໃຫຍ່ທີ່ເກີດຂຶ້ນໃນຄຣິສຕະຈັກແມ່ນກ່ຽວຂ້ອງໂດຍກົງກັບການລົບກວນທີ່ເກີດຈາກຄົນຊົ່ວຮ້າຍ ແລະ ຜູ້ບໍ່ເຊື່ອ. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດກຳນົດຮາກເຫງົ້າຂອງບັນຫາໄດ້ໂດຍທັນທີ, ບໍ່ສາມາດຊອກຫາຜູ້ກະທຳຜິດຫຼັກທີ່ກໍ່ໃຫ້ເກີດບັນຫາ ແລະ ມີແຕ່ຊອກຫາເຫດຜົນຢູ່ບ່ອນອື່ນສະເໝີ, ພວກເຂົາກໍຈະບໍ່ສາມາດແກ້ໄຂບັນຫາໄດ້ໂດຍພື້ນຖານ ແລະ ບັນຫາກໍຈະສືບຕໍ່ເກີດຂຶ້ນໃນອະນາຄົດ. ຖ້າຜູ້ກໍ່ບັນຫາ ຫຼື ຜູ້ທີ່ສ້າງບັນຫາຢູ່ເບື້ອງຫຼັງຖືກຈັບ ແລະ ຮັບຜິດຊອບໂດຍກົງ, ວິທີການຈັດການບັນຫານີ້ກໍມີປະສິດທິຜົນທີ່ສຸດ. ຢ່າງໜ້ອຍທີ່ສຸດ, ມັນກໍຮັບປະກັນວ່າຜູ້ບໍ່ເຊື່ອ ແລະ ຄົນຊົ່ວຮ້າຍເຫຼົ່ານັ້ນຈະບໍ່ກ້າສືບຕໍ່ອາລະວາດ ແລະ ກໍ່ຄວາມຂັດຂວາງ ແລະ ການລົບກວນ. ນີ້ບໍ່ແມ່ນສິ່ງທີ່ຜູ້ນໍາ ແລະ ຜູ້ເຮັດວຽກຄວນບັນລຸບໍ? (ແມ່ນແລ້ວ.) ສາມາດເວົ້າໄດ້ຢ່າງແນ່ນອນວ່າ ເຫດຜົນຫຼັກທີ່ບັນຫາຂອງຄຣິສຕະຈັກເພີ່ມຂຶ້ນ ແລະ ບໍ່ໄດ້ຮັບການແກ້ໄຂໃຫ້ທັນເວລາແມ່ນຍ້ອນຄວາມບໍ່ຮັບຜິດຊອບຂອງຜູ້ນໍາ ແລະ ຜູ້ເຮັດວຽກ ຫຼື ເພາະຜູ້ນໍາປອມຂາດຄວາມເປັນຈິງຄວາມຈິງ ແລະ ບໍ່ສາມາດເຮັດວຽກງານແທ້ຈິງໄດ້. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດແກ້ໄຂບັນຫາຕ່າງໆທີ່ເກີດຂຶ້ນໃນຄຣິສຕະຈັກ, ພວກເຂົາກໍບໍ່ສາມາດປະຕິບັດວຽກງານທີ່ຕິດພັນກັບຕຳແໜ່ງຂອງພວກເຂົາໄດ້ຢ່າງແນ່ນອນ. ຢູ່ບ່ອນນີ້ມີຫຼາຍສະຖານະການ ແລະ ເຫດຜົນທີ່ຕ້ອງເຂົ້າໃຈໃຫ້ຊັດເຈນ: ຖ້າຜູ້ນໍາ ແລະ ຜູ້ເຮັດວຽກເປັນມືໃໝ່ທີ່ບໍ່ມີປະສົບການ, ພວກເຂົາກໍຄວນໄດ້ຮັບການຊ່ວຍເຫຼືອຢ່າງອົດທົນ, ຖືກນໍາພາໃຫ້ແກ້ໄຂບັນຫາ ແລະ ໃນຂະບວນການແກ້ໄຂບັນຫາ ແມ່ນໃຫ້ຮຽນຮູ້ບາງສິ່ງ ແລະ ກຳແໜ້ນເຖິງຫຼັກການຄວາມຈິງ. ດ້ວຍວິທີນີ້, ພວກເຂົາຈະຄ່ອຍໆຮຽນຮູ້ທີ່ຈະແກ້ໄຂບັນຫາ. ຖ້າຜູ້ນໍາ ແລະ ຜູ້ເຮັດວຽກບໍ່ແມ່ນຄົນທີ່ຖືກຕ້ອງ, ປະຕິເສດທີ່ຈະຮັບເອົາຄວາມຈິງຢ່າງເດັດຂາດ ແລະ ພັດໄປໃຊ້ທັດສະນະ ແລະ ວິທີການຂອງຜູ້ບໍ່ມີຄວາມເຊື່ອເພື່ອແກ້ໄຂບັນຫາ, ສິ່ງນີ້ບໍ່ສອດຄ່ອງກັບຫຼັກການຄວາມຈິງ. ຄົນດັັ່ງກ່າວບໍ່ເໝາະສົມທີ່ຈະເປັນຜູ້ນໍາ ແລະ ຜູ້ເຮັດວຽກ ແລະ ຄວນຖືກປົດອອກ ແລະ ກຳຈັດອອກໂດຍທັນທີ; ຈາກນັ້ນ, ຄວນຈັດການເລືອກຕັ້ງໃໝ່ເພື່ອເລືອກຜູ້ນໍາ ແລະ ຜູ້ເຮັດວຽກທີ່ເໝາະສົມ. ມີພຽງວິທີການນີ້ເທົ່ານັ້ນທີ່ສາມາດແກ້ໄຂບັນຫາໄດ້ຢ່າງເຖິງຖອງ. ການເປັນຜູ້ນໍາຄຣິສຕະຈັກບໍ່ແມ່ນວຽກທີ່ງ່າຍ ແລະ ມັນເປັນສິ່ງທີ່ຫຼີກລ່ຽງບໍ່ໄດ້ທີ່ບາງບັນຫາບໍ່ສາມາດຈັດການໄດ້. ແນວໃດກໍຕາມ, ຖ້າຄົນໃດໜຶ່ງມີເຫດຜົນ, ເມື່ອຜະເຊີນກັບບັນຫາທີ່ຕົນເອງບໍ່ສາມາດແກ້ໄຂໄດ້, ຄົນນັ້ນບໍ່ຄວນປິດບັງ ຫຼື ກົດບັນຫາໄວ້ ແລະ ບໍ່ສົນໃຈພວກມັນ. ກົງກັນຂ້າມ, ຄົນນັ້ນຄວນປຶກສາຫາລືກັບຫຼາຍໆຄົນທີ່ເຂົ້າໃຈຄວາມຈິງເພື່ອຮ່ວມກັນຊອກຫາວິທີແກ້ໄຂ, ເຊິ່ງອາດຈະແກ້ໄຂບັນຫາໄດ້ເຈັດສິບຫາແປດສິບເປີເຊັນ, ຢ່າງໜ້ອຍກໍປ້ອງກັນບໍ່ໃຫ້ບັນຫາໃຫຍ່ເກີດຂຶ້ນຊົ່ວຄາວ. ນີ້ຄືເສັ້ນທາງທີ່ເປັນໄປໄດ້. ຖ້າບັນຫາບໍ່ສາມາດແກ້ໄຂໄດ້ແທ້ໆ, ຄົນນັ້ນກໍຄວນຫາວິທີແກ້ໄຂຈາກເບື້ອງເທິງ, ເຊິ່ງເປັນທາງເລືອກທີ່ສະຫຼາດ. ຖ້າຫາກວ່າ ຍ້ອນເຈົ້າຢ້ານເສຍໜ້າ ຫຼື ຢ້ານວ່າເບື້ອງເທິງຈະລິຮານເຈົ້າເນື່ອງຈາກຄວາມບໍ່ສາມາດຂອງເຈົ້າ, ເຈົ້າຈຶ່ງປິດບັງ ແລະ ບໍ່ລາຍງານບັນຫາ, ນີ້ຄືການຢູ່ເສີຍໂດຍສິ້ນເຊີງ. ຖ້າເຈົ້າກະທຳຄືກັບຄົນໂງ່ທີ່ຊາດ້ານ ແລະ ສະໝອງທືບ ໂດຍບໍ່ຮູ້ວ່າຈະເຮັດຫຍັງ, ສິ່ງນີ້ຈະເຮັດໃຫ້ເລື່ອງຊັກຊ້າ. ສະຖານະການດັ່ງກ່າວເປີດໂອກາດໃຫ້ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສໄດ້ງ່າຍ, ເຊິ່ງປ່ອຍໃຫ້ພວກເຂົາສວຍໃຊ້ປະໂຫຍດຈາກຄວາມວຸ້ນວາຍເພື່ອລົງມືກະທຳ. ເປັນຫຍັງຈຶ່ງເວົ້າວ່າພວກເຂົາສວຍໃຊ້ປະໂຫຍດຈາກຄວາມວຸ້ນວາຍເພື່ອລົງມືກະທຳ? ເພາະພວກເຂົາກຳລັງລໍຖ້າໂອກາດນີ້ຢ່າງແນ່ນອນ. ເມື່ອຜູ້ນໍາ ແລະ ຜູ້ເຮັດວຽກບໍ່ສາມາດຈັດການບັນຫາໃດໆໄດ້ ແລະ ຜູ້ຄົນທີ່ພຣະເຈົ້າເລືອກກຳລັງຮູ້ສຶກກັງວົນ ແລະ ບໍ່ສະບາຍໃຈ ແລະ ໄດ້ສູນເສຍຄວາມໄວ້ວາງໃຈໃນພວກເຂົາແລ້ວ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສກໍກຳລັງຊອກຫາຊ່ອງຫວ່າງນີ້ເພື່ອສວຍໃຊ້ປະໂຫຍດ. ພວກເຂົາຄິດວ່າຄຣິສຕະຈັກຢູ່ໃນສະພາວະທີ່ບໍ່ມີການນໍາພາ ຫຼື ການຄຸ້ມຄອງ. ພວກເຂົາຢາກສວຍໂອກາດນີ້ເພື່ອສະແດງຄວາມສາມາດຂອງພວກເຂົາ ເພື່ອເຮັດໃຫ້ຜູ້ຄົນທີ່ພຣະເຈົ້າເລືອກນັບຖືພວກເຂົາ, ສະໜັບສະໜູນພວກເຂົາ ແລະ ເຊື່ອວ່າພວກເຂົາມີຄວາມສາມາດທີ່ດີກວ່າ, ພວກເຂົາສາມາດແກ້ໄຂບັນຫາ ແລະ ນໍາພາຫາທາງອອກໄດ້ດີກວ່າ ແລະ ສາມາດພິກສະຖານະການທ່າມກາງຄວາມວຸ້ນວາຍໄດ້ດີກວ່າເມື່ອທຽບກັບຜູ້ນໍາ ແລະ ຜູ້ເຮັດວຽກ. ນີ້ບໍ່ແມ່ນສິ່ງທີ່ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສຢາກເຮັດທີ່ສຸດບໍ? ໃນເວລານີ້, ເມື່ອຜູ້ນໍາ ແລະ ຜູ້ເຮັດວຽກບໍ່ມີອຳນາດ ແລະ ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສລຸກຂຶ້ນ ແລະ ແກ້ໄຂບັນຫາ, ແມ່ນແຕ່ນໍາພາຫາທາງອອກ, ຜູ້ຄົນທີ່ພຣະເຈົ້າເລືອກຈະເຊື່ອໃຜ? ໂດຍທຳມະຊາດແລ້ວ, ພວກເຂົາຈະເຊື່ອໃນຄົນຊົ່ວຮ້າຍ ແລະ ອຳນາດຂອງຜູ້ຕໍ່ຕ້ານພຣະຄຣິວ. ສິ່ງນີ້ສະແດງໃຫ້ເຫັນຫຍັງ? ມັນສະແດງໃຫ້ເຫັນວ່າຜູ້ນໍາ ແລະ ຜູ້ເຮັດວຽກເປັນຄົນໄຮ້ປະໂຫຍດ ແລະ ບໍ່ໄດ້ເຮັດຫຍັງສຳເລັດ, ລົ້ມເຫຼວໃນຊ່ວງເວລາທີ່ສຳຄັນ. ຄົນດັ່ງກ່າວຍັງສົມຄວນທີ່ຈະເປັນຜູ້ນໍາ ແລະ ຜູ້ເຮັດວຽກຢູ່ບໍ? ເຖິງແມ່ນວ່າຜູ້ຕໍ່ຕ້ານພຣະຄຣິສຂາດຄວາມເປັນຈິງຄວາມຈິງ ແລະ ບໍ່ສາມາດເຮັດວຽກງານແທ້ຈິງໄດ້, ພວກເຂົາທຸກຄົນກໍມີຂອງພອນສະຫວັນບາງຢ່າງໃນລະດັບທີ່ແຕກຕ່າງກັນ ແລະ ຂ້ອນຂ້າງສະຫຼາດກວ່າກ່ຽວກັບເລື່ອງພາຍນອກ, ເຊິ່ງເປັນຂໍ້ໄດ້ປຽບຂອງພວກເຂົາຢ່າງແນ່ນອນ ແລະ ເປັນວິທີທີ່ພວກເຂົາສາມາດນໍາພາຄົນອື່ນຢ່າງຜິດໆ. ແຕ່ຖ້າພວກເຂົາກາຍເປັນຜູ້ນໍາ ແລະ ຜູ້ເຮັດວຽກ, ພວກເຂົາຈະສາມາດໃຊ້ຄວາມຈິງເພື່ອແກ້ໄຂບັນຫາຂອງຜູ້ຄົນທີ່ພຣະເຈົ້າເລືອກໄດ້ແທ້ບໍ? ພວກເຂົາຈະສາມາດນໍາພາຜູ້ຄົນທີ່ພຣະເຈົ້າເລືອກໃຫ້ກິນ ແລະ ດື່ມພຣະທຳຂອງພຣະເຈົ້າ, ເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງຄວາມຈິງໄດ້ແທ້ບໍ? ບໍ່ສາມາດຢ່າງເດັດຂາດ. ເຖິງແມ່ນວ່າພວກເຂົາມີຂອງພອນສະຫວັນບາງຢ່າງ ແລະ ເວົ້າເກັ່ງ, ພວກເຂົາກໍຂາດຄວາມເປັນຈິງຄວາມຈິງໃດໆ. ພວກເຂົາເໝາະສົມທີ່ຈະເປັນຜູ້ນໍາ ແລະ ຜູ້ເຮັດວຽກຂອງຄຣິສຕະຈັກບໍ? ບໍ່ເໝາະສົມເລີຍ! ນີ້ຄືສິ່ງທີ່ຜູ້ຄົນທີ່ພຣະເຈົ້າເລືອກຄວນເບິ່ງໃຫ້ທະລຸ; ພວກເຂົາຕ້ອງບໍ່ຖືກນໍາພາຢ່າງຜິດໆ ຫຼື ຖືກຫຼອກລວງໂດຍຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ. ຜູ້ບໍ່ເຊື່ອ, ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສບໍ່ໄດ້ໄລ່ຕາມຫາຄວາມຈິງເລີຍ ແລະ ບໍ່ມີຄວາມເປັນຈິງຄວາມຈິງແມ່ນແຕ່ໜ້ອຍໜຶ່ງ. ດັ່ງນັ້ນ ໃຫ້ບອກເຮົາເບິ່ງ, ພວກເຂົາສາມາດເວົ້າບາງຢ່າງດ້ວຍຈິດສຳນຶກ ແລະ ເຫດຜົນໄດ້ບໍ, ເຊັ່ນ: “ເຖິງແມ່ນວ່າຕອນນີ້ຄຣິສຕະຈັກບໍ່ມີໃຜຮັບຜິດຊອບ, ພວກເຮົາກໍຕ້ອງກະທຳດ້ວຍຕົນເອງ. ກົດລະບຽບຂອງເຮືອນຂອງພຣະເຈົ້າບໍ່ສາມາດຖືກລະເມີດ, ຫຼັກການທີ່ເຮືອນຂອງພຣະເຈົ້າຮຽກຮ້ອງບໍ່ສາມາດປ່ຽນແປງໄດ້. ພວກເຮົາຄວນເຮັດສິ່ງທີ່ພວກເຮົາຄວນເຮັດ; ທຸກຄົນຄວນຮັກສາໜ້າທີ່ທີ່ຕົນຄວນເຮັດ, ປະຕິບັດຄວາມຮັບຜິດຊອບຂອງຕົນ ແລະ ບໍ່ລົບກວນຄວາມເປັນລະບຽບຮຽບຮ້ອຍ”? ພວກເຂົາສາມາດເວົ້າບາງຢ່າງແບບນີ້ໄດ້ບໍ? (ບໍ່ໄດ້.) ບໍ່ໄດ້ຢ່າງເດັດຂາດ! ການກະທຳໃດທີ່ຜູ້ບໍ່ເຊື່ອ ແລະ ຄົນຊົ່ວຮ້າຍເຫຼົ່ານີ້ຈະເຮັດ? ໂດຍບໍ່ມີການກວດກາ ແລະ ການຊີ້ນໍາ, ພວກເຂົາເຖິງກັບບໍ່ໄດ້ເຮັດໜ້າທີ່ຂອງຕົນ, ເພີດເພີນກັບການກິນ, ການດື່ມ, ການຫຼີ້ນ ແລະ ການມ່ວນຊື່ນ, ເວົ້າຈາໄຮ້ສາລະ, ເວົ້າຕະຫຼົກ ແລະ ແມ່ນແຕ່ຢອກລໍ້ກັນ. ບາງຄົນໃຊ້ເວລາໝົດຄືນເບິ່ງວິດີໂອຂອງໂລກທີ່ບໍ່ມີຄວາມເຊື່ອ, ຈາກນັ້ນກໍໃຊ້ຂໍ້ອ້າງວ່າໄດ້ນອນເດິກເຮັດໜ້າທີ່ຂອງຕົນເພື່ອຂີ້ຄ້ານ ແລະ ນອນຫຼາຍເກີນໄປ. ສິ່ງເຫຼົ່ານີ້ຄືການກະທຳຂອງຄົນຊົ່ວຮ້າຍ, ຜູ້ທີ່ເປັນຂອງມານຮ້າຍ. ເມື່ອພວກເຂົາກະທຳສິ່ງທີ່ບໍ່ດີເຫຼົ່ານີ້, ພວກເຂົາຮູ້ສຶກຜິດບໍ? ພວກເຂົາຈະມີຈິດສຳນຶກຂຶ້ນມາກະທັນຫັນ ແລະ ລິເລີ່ມທີ່ຈະປະຕິບັດຄວາມຮັບຜິດຊອບຂອງມະນຸດບາງຢ່າງ ແລະ ເຮັດບາງສິ່ງທີ່ເປັນປະໂຫຍດຕໍ່ເຮືອນຂອງພຣະເຈົ້າ, ຄຣິສຕະຈັກ ແລະ ອ້າຍເອື້ອຍນ້ອງບໍ? ບໍ່ມີທາງ. ເມື່ອມີຄົນເບິ່ງຢູ່, ພວກເຂົາກໍເຮັດວຽກບາງຢ່າງຢ່າງບໍ່ເຕັມໃຈທີ່ເຮັດໃຫ້ພວກເຂົາເບິ່ງດີພຽງເພື່ອຈະມີກິນ. ນີ້ຄືສິ່ງດຽວທີ່ພວກເຂົາສາມາດເຮັດໄດ້; ນອກເໜືອຈາກນີ້, ຄົນເຫຼົ່ານີ້ບໍ່ມີຈຸດດີແມ່ນແຕ່ຢ່າງດຽວ. ດັ່ງນັ້ນ, ຍັງມີປະໂຫຍດຫຍັງທີ່ຄົນເຫຼົ່ານີ້ຈະຢູ່ໃນເຮືອນຂອງພຣະເຈົ້າ? ບໍ່ມີປະໂຫຍດຫຍັງເລີຍ. ຄົນດັ່ງກ່າວບໍ່ມີຄວາມຈຳເປັນອີກຕໍ່ໄປ ແລະ ຕ້ອງຖືກສະລ້າງອອກ.

ພວກເຈົ້າຈະວັດແທກໄດ້ແນວໃດວ່າຄົນໃດໜຶ່ງຮັກຄວາມຈິງ? ເຮົາຈະຍົກຕົວຢ່າງໃຫ້ພວກເຈົ້າເຂົ້າໃຈ. ບາງຄົນເຮັດວຽກໃນອາຊີບໃດໜຶ່ງ ແລະ ຍິ່ງພວກເຂົາຮຽນຮູ້, ຍິ່ງພວກເຂົາສຶກສາຂັ້ນສູງ, ຍິ່ງພວກເຂົາເຂົ້າໃຈ, ພວກເຂົາກໍຍິ່ງເຕັມໃຈທີ່ຈະເຮັດວຽກນັ້ນ ແລະ ຍິ່ງບໍ່ເຕັມໃຈທີ່ຈະອອກຈາກອາຊີບນັ້ນ. ນີ້ແມ່ນການສະແດງອອກປະເພດໃດ? ນີ້ໝາຍຄວາມວ່າພວກເຂົາມັກອາຊີບນີ້ແທ້ໆບໍ? (ແມ່ນແລ້ວ.) ບໍ່ວ່າພວກເຂົາຈະອົດທົນຕໍ່ຄວາມລຳບາກຫຼາຍສໍ່າໃດ, ບໍ່ວ່າຈະຕ້ອງເສຍສະລະສິ່ງໃດ, ບໍ່ວ່າຈະຕ້ອງທຸ່ມເທຄວາມພະຍາຍາມຫຼາຍສໍ່າໃດ, ພວກເຂົາກໍຍັງສືບຕໍ່ເຮັດອາຊີບນັ້ນໂດຍບໍ່ເສຍໃຈ, ໂດຍບໍ່ຫວັ່ນໄຫວ. ນີ້ຄືຄວາມຮັກແພງທີ່ແທ້ຈິງ, ຄວາມມັກຈາກໃຈຈິງ. ສົມມຸດວ່າມີຄົນໜຶ່ງທີ່ອ້າງວ່າມັກວຽກໃດໜຶ່ງ ແຕ່ບໍ່ເຕັມໃຈທີ່ຈະອົດທົນຕໍ່ຄວາມລຳບາກ ຫຼື ເສຍສະລະໃນລະຫວ່າງຂະບວນການຮຽນຮູ້ທັກສະວິຊາຊີບ ແລະ ເມື່ອມີບັນຫາຫຼາຍຢ່າງເກີດຂຶ້ນໃນບ່ອນເຮັດວຽກ, ພວກເຂົາກໍບໍ່ຊອກຫາວິທີແກ້ໄຂ ໂດຍຢ້ານຄວາມຫຍຸ້ງຍາກ ແລະ ເຖິງກັບມັກຈະຮູ້ສຶກວ່າການເຮັດອາຊີບນີ້ເປັນເລື່ອງຫຍຸ້ງຍາກ ຫຼື ເປັນພາລະ. ແນວໃດກໍຕາມ, ການປ່ຽນອາຊີບກໍບໍ່ແມ່ນເລື່ອງງ່າຍ ແລະ ເມື່ອຄຳນຶງເຖິງຜົນປະໂຫຍດທາງວັດຖຸທີ່ອາຊີບນີ້ສາມາດນຳມາໃຫ້, ຄົນຜູ້ນີ້ກໍເຮັດມັນຢ່າງບໍ່ເຕັມໃຈ ແຕ່ຈະບໍ່ມີທາງກາຍເປັນຄົນທີ່ໂດດເດັ່ນໃນອາຊີບນີ້ໄດ້ເລີຍ. ແລ້ວພວກເຂົາມັກອາຊີບນີ້ແທ້ໆບໍ? (ບໍ່.) ເຫັນໄດ້ຢ່າງຊັດເຈນວ່າພວກເຂົາບໍ່ໄດ້ມັກ. ຍັງມີຄົນອີກປະເພດໜຶ່ງ, ຜູ້ທີ່ສະແດງຄວາມມັກໃນອາຊີບໃດໜຶ່ງດ້ວຍຄຳເວົ້າ ແລະ ເຮັດວຽກນັ້ນ ແຕ່ບໍ່ເຄີຍອົດທົນຕໍ່ຄວາມລຳບາກ ຫຼື ເສຍສະລະເພື່ອຮຽນຮູ້ທັກສະວິຊາຊີບໃຫ້ດີ. ພວກເຂົາອາດຈະເຖິງຂັ້ນເກີດຄວາມລັງກຽດ ຫຼື ກຽດຊັງຕໍ່ອາຊີບນັ້ນໃນລະຫວ່າງຂະບວນການຮຽນຮູ້, ຈົນນັບມື້ນັບບໍ່ເຕັມໃຈທີ່ຈະຮຽນຮູ້. ເມື່ອຄວາມລັງກຽດຂອງພວກເຂົາເຖິງລະດັບໃດໜຶ່ງ, ພວກເຂົາກໍປ່ຽນສາຍອາຊີບ ແລະ ຫຼັງຈາກນັ້ນກໍບໍ່ເຕັມໃຈທີ່ຈະກ່າວເຖິງຂະບວນການ, ເລື່ອງລາວ ຫຼື ສິ່ງອື່ນໃດຈາກຕອນທີ່ພວກເຂົາກຳລັງເຮັດອາຊີບນັ້ນ. ຄົນດັ່ງກ່າວມັກອາຊີບນັ້ນແທ້ໆບໍ? (ບໍ່.) ພວກເຂົາບໍ່ໄດ້ມັກມັນ. ພວກເຂົາສາມາດປະຖິ້ມອາຊີບນັ້ນໄດ້ຢ່າງງ່າຍດາຍ ແລະ ຮູ້ສຶກລັງກຽດ ແລະ ເຖິງຂັ້ນປ່ຽນສາຍອາຊີບ, ເຊິ່ງພິສູດວ່າພວກເຂົາບໍ່ໄດ້ມັກອາຊີບນັ້ນແທ້ໆ. ເຫດຜົນທີ່ພວກເຂົາສາມາດປະຖິ້ມອາຊີບນັ້ນໄດ້ກໍຄື ຫຼັງຈາກທີ່ໄດ້ລົງທຶນເວລາ, ພະລັງງານ ແລະ ຕົ້ນທຶນໄປຫຼາຍ, ອາຊີບນັ້ນກໍບໍ່ໄດ້ເຮັດໃຫ້ພວກເຂົາສາມາດໃຊ້ຊີວິດທີ່ຮັ່ງມີຕາມທີ່ພວກເຂົາປາຖະໜາ ຫຼື ໄດ້ຮັບການປະຕິບັດທີ່ດີທາງດ້ານວັດຖຸ. ພວກເຂົາເກີດຄວາມເບື່ອໜ່າຍ ແລະ ສາບແຊ່ງອາຊີບນັ້ນໃນໃຈ, ເຖິງຂັ້ນຫ້າມບໍ່ໃຫ້ຄົນອື່ນກ່າວເຖິງມັນ, ບໍ່ກ່າວເຖິງມັນດ້ວຍຕົນເອງອີກຕໍ່ໄປ ແລະ ເຖິງຂັ້ນຮູ້ສຶກອັບອາຍທີ່ເຄີຍເຮັດອາຊີບນີ້ ແລະ ຖືວ່າມັນເປັນຄວາມປາຖະໜາ ແລະ ເປົ້າໝາຍສູງສຸດຂອງພວກເຂົາທີ່ຈະໄລ່ຕາມຫາໃນຊີວິດ. ເມື່ອພິຈາລະນາເຖິງລະດັບທີ່ພວກເຂົາສາມາດເບື່ອໜ່າຍຕໍ່ອາຊີບນັ້ນ, ການສະແດງອອກເຖິງຄວາມມັກໃນອາຊີບນັ້ນໃນເບື້ອງຕົ້ນຂອງພວກເຂົາແມ່ນຂອງແທ້ບໍ? (ບໍ່ແມ່ນ.) ມີຄົນພຽງປະເພດດຽວເທົ່ານັ້ນທີ່ມັກອາຊີບນັ້ນແທ້ໆ. ບໍ່ວ່າອາຊີບນັ້ນຈະໃຫ້ຊີວິດທາງວັດຖຸທີ່ດີ ຫຼື ຜົນປະໂຫຍດທີ່ຫຼວງຫຼາຍແກ່ພວກເຂົາ ຫຼື ບໍ່ກໍຕາມ ແລະ ບໍ່ວ່າພວກເຂົາຈະພົບພໍ້ກັບຄວາມຫຍຸ້ງຍາກຫຼາຍສໍ່າໃດ ຫຼື ອົດທົນຕໍ່ຄວາມທຸກທໍລະມານຫຼາຍສໍ່າໃດໃນອາຊີບນີ້, ພວກເຂົາກໍສາມາດອົດທົນເຮັດມັນຕໍ່ໄປໄດ້ໂດຍບໍ່ຫວັ່ນໄຫວຈົນເຖິງທີ່ສຸດ. ນີ້ຄືຄວາມມັກທີ່ແທ້ຈິງ. ກໍລະນີດຽວກັນນີ້ກໍໃຊ້ໄດ້ກັບການທີ່ຄົນໃດໜຶ່ງຮັກຄວາມຈິງ. ຖ້າເຈົ້າຮັກສິ່ງທີ່ດີງາມແທ້ໆ, ໂດຍກ້າວໜ້າຈາກການຮັກສິ່ງທີ່ດີງາມໄປສູ່ການຮັກຄວາມຈິງ, ແລ້ວບໍ່ວ່າເຈົ້າຈະພົບພໍ້ກັບສະຖານະການໃດກໍຕາມ, ເຈົ້າກໍຈະຍຶດໝັ້ນໃນການສະແຫວງຫາ ແລະ ການໄລ່ຕາມຄວາມຈິງ ໂດຍບໍ່ປ່ຽນແປງເປົ້າໝາຍຊີວິດຂອງເຈົ້າ. ຖ້າເຈົ້າສາມາດປະຖິ້ມການເຊື່ອໃນພຣະເຈົ້າຢ່າງງ່າຍດາຍ ແລະ ປະຖິ້ມເສັ້ນທາງແຫ່ງຄວາມລອດພົ້ນ, ນີ້ບໍ່ແມ່ນການຮັກຄວາມຈິງແທ້ໆ. ສ່ວນຜູ້ທີ່ບໍ່ໄດ້ໄລ່ຕາມຫາຄວາມຈິງ ແຕ່ກໍບໍ່ຍອມແພ້, ມີພຽງເຫດຜົນດຽວສຳລັບການອົດທົນຂອງພວກເຂົາ: ພວກເຂົາຄິດວ່າຕາບໃດທີ່ຍັງມີຄວາມຫວັງໜ້ອຍໜຶ່ງສຳລັບຜົນໄດ້ຮັບ ແລະ ຈຸດໝາຍປາຍທາງທີ່ດີ, ອະນາຄົດທີ່ດີ, ມັນກໍຄຸ້ມຄ່າທີ່ຈະເດີມພັນ ແລະ ພວກເຂົາຄວນອົດທົນຈົນເຖິງທີ່ສຸດ. ພວກເຂົາເຊື່ອວ່າການອົດທົນນີ້ຈຳເປັນ; ມັນເປັນພຽງແຕ່ວ່າໄພພິບັດກຳລັງເພີ່ມຂຶ້ນ ແລະ ບໍ່ມີບ່ອນອື່ນທີ່ຈະໄປ, ດັ່ງນັ້ນ ພວກເຂົາອາດຈະຢູ່ບ່ອນນີ້ຕໍ່ໄປ ແລະ ລອງສ່ຽງໂຊກຂອງພວກເຂົາເບິ່ງ. ຄົນດັ່ງກ່າວມີຄວາມຮັກຕໍ່ຄວາມຈິງໃນໃຈຂອງພວກເຂົາແມ່ນແຕ່ໜ້ອຍໜຶ່ງບໍ? (ບໍ່ມີ.) ພວກເຂົາບໍ່ມີ. ເມື່ອພວກເຂົາເລີ່ມເຊື່ອໃນພຣະເຈົ້າຄັ້ງທຳອິດ, ຄົນເຫຼົ່ານີ້ກໍເວົ້າເຖິງການກຽດຊັງໂລກ, ກຽດຊັງຊາຕານ, ກຽດຊັງສິ່ງທີ່ເປັນລົບ, ຮັກສິ່ງທີ່ດີງາມ ແລະ ປາຖະໜາຄວາມສະຫວ່າງ. ແຕ່ພຶດຕິກຳຂອງພວກເຂົາເປັນແນວໃດເມື່ອພວກເຂົາກ້າວເຂົ້າສູ່ເຮືອນຂອງພຣະເຈົ້າ, ເຂົ້າສູ່ຄຣິສຕະຈັກ? ທັດສະນະຄະຕິຂອງພວກເຂົາເປັນແນວໃດເມື່ອພວກເຂົາຄົ້ນພົບວ່າພວກເຂົາເປັນຜູ້ອອກເຫຶ່ອແຮງ, ເມື່ອພວກເຂົາຮັບຮູ້ວ່າການກະທຳ, ພຶດຕິກຳ ແລະ ທຳມະຊາດຂອງພວກເຂົາບໍ່ເປັນທີ່ພໍພຣະໄທຂອງພຣະເຈົ້າ? ພວກເຂົາສະແດງພຶດຕິກຳປະເພດໃດອອກມາ? ສາມາດເວົ້າໄດ້ວ່າ ເມື່ອພວກເຂົາສໍາຜັດເຖິງ, ຮູ້ສຶກເຖິງ ຫຼື ຄິດວ່າພວກເຂົາບໍ່ເປັນທີ່ມັກໃນເຮືອນຂອງພຣະເຈົ້າອີກຕໍ່ໄປ, ວ່າພວກເຂົາຈະຖືກກຳຈັດອອກ, ບາງຄົນກໍເລືອກທີ່ຈະຈາກໄປ. ເຖິງແມ່ນວ່າພວກເຂົາຈະຢູ່ໃນຄຣິສຕະຈັກຢ່າງບໍ່ເຕັມໃຈ, ຄົນອື່ນກໍບໍ່ໄດ້ຍອມຕໍ່ຄວາມໝົດຫວັງ ແລະ ໃນທີ່ສຸດກໍຖືກບັງຄັບໃຫ້ຈາກໄປ. ຄົນດັ່ງກ່າວບໍ່ໄດ້ຮັກຄວາມຈິງເລີຍ; ເມື່ອຄວາມປາຖະໜາທີ່ຈະໄດ້ຮັບພອນຂອງພວກເຂົາແຕກສະຫຼາຍ, ພວກເຂົາກໍສາມາດທໍລະຍົດພຣະເຈົ້າ ແລະ ຫັນໜີຈາກພຣະອົງ. ການສະແດງອອກຕ່າງໆເຫຼົ່ານີ້ສະແດງໃຫ້ເຫັນທັດສະນະຄະຕິທີ່ມີຕໍ່ຄວາມຈິງຂອງຄົນທີ່ແຕກຕ່າງກັນ.

IV. ຜົນສຸດທ້າຍທີ່ແຕກຕ່າງກັນຂອງຄົນສາມປະເພດນີ້

ເມື່ອກີ້, ພວກເຮົາໄດ້ໂອ້ລົມກັນກ່ຽວກັບຄຸນລັກສະນະຂອງຄົນສາມປະເພດ: ຜູ້ອອກເຫື່ອແຮງ, ຄົນງານຈ້າງ ແລະ ປະຊາຊົນຂອງພຣະເຈົ້າ. ຈາກຄຸນລັກສະນະຂອງພວກເຂົາ, ເຫັນໄດ້ຊັດເຈນວ່າຜົນໄດ້ຮັບສຸດທ້າຍຂອງພວກເຂົາບໍ່ໄດ້ຖືກກຳນົດໂດຍສະພາບແວດລ້ອມ ຫຼື ເງື່ອນໄຂທາງພາວະວິໄສ ແຕ່ໂດຍການສະແຫວງໄລ່ຕາມຫາຂອງພວກເຂົາເອງ ແລະ ທຳມະຊາດແກ່ນແທ້ຂອງພວກເຂົາ. ແນ່ນອນວ່າຕາມພາວະວິໄສແລ້ວ, ພຣະເຈົ້າເປັນຜູ້ກຳນົດຊະຕາກຳຂອງຜູ້ຄົນ ແຕ່ພຣະເຈົ້າກໍກໍານົດໂດຍອີງໃສ່ວ່າຜູ້ຄົນຮັກຄວາມຈິງ ຫຼື ບໍ່ ແລະ ພວກເຂົາສາມາດຮັບເອົາຄວາມຈິງໄດ້ ຫຼື ບໍ່. ຜູ້ອອກເຫື່ອແຮງກໍອ້າງວ່າຮັກຄວາມຈິງ ແລະ ສິ່ງທີ່ດີງາມ ແຕ່ໃນທີ່ສຸດ, ເມື່ອພາລະກິດຂອງພຣະເຈົ້າສິ້ນສຸດລົງ, ແນວຄິດ ແລະ ຈິນຕະນາການຂອງພວກເຂົາກ່ຽວກັບພຣະເຈົ້າ, ຄວາມຮຽກຮ້ອງທີ່ເກີນຂອບເຂດຂອງພວກເຂົາຕໍ່ພຣະເຈົ້າ ແລະ ການທໍລະຍົດຂອງພວກເຂົາຕໍ່ພຣະເຈົ້າກໍຍັງບໍ່ປ່ຽນແປງ. ນີ້ເປັນເພາະວ່າ ໃນຊ່ວງໄລຍະເວລາຂອງພາລະກິດຂອງພຣະເຈົ້າ, ໃນຂະບວນການຕິດຕາມພຣະເຈົ້າ ແລະ ເຮັດໜ້າທີ່ຂອງຕົນ, ພວກເຂົາຈະບໍ່ມີທາງແກ້ໄຂອຸປະນິໄສທີ່ເສື່ອມຊາມຂອງຕົນ. ສາເຫດທີ່ແທ້ຈິງຂອງການທີ່ພວກເຂົາບໍ່ແກ້ໄຂອຸປະນິໄສທີ່ເສື່ອມຊາມຂອງຕົນກໍຄື ໂດຍພື້ນຖານແລ້ວພວກເຂົາບໍ່ຮັບເອົາຄວາມຈິງ. ເຖິງແມ່ນວ່າພວກເຂົາຈະມີຄວາມປາຖະໜາທີ່ຈະອ່ອນນ້ອມຕໍ່ພຣະເຈົ້າ, ສິ່ງທີ່ພວກເຂົາສະແດງອອກຢ່າງແທ້ຈິງແມ່ນພຽງແຕ່ຄວາມສາມາດທີ່ຈະປະຖິ້ມ ແລະ ຄວາມເຕັມໃຈທີ່ຈະເສຍສະລະ, ໂດຍບໍ່ເຄີຍສະແຫວງຫາຫຼັກການຄວາມຈິງ ຫຼື ເສັ້ນທາງແຫ່ງການອ່ອນນ້ອມຕໍ່ພຣະເຈົ້າ. ຜົນສຸດທ້າຍກໍຄື ເຖິງແມ່ນວ່າຈະທຸ່ມເທຄວາມພະຍາຍາມຫຼາຍ, ພວກເຂົາກໍບໍ່ມີຄວາມຮູ້ກ່ຽວກັບພຣະເຈົ້າແມ່ນແຕ່ໜ້ອຍດຽວ. ພວກເຂົາຍັງສາມາດທໍລະຍົດພຣະເຈົ້າ ແລະ ເວົ້າເຖິງແນວຄິດ ແລະ ຈິນຕະນາການຂອງພວກເຂົາກ່ຽວກັບພຣະອົງ ແລະ ຄວາມຮຽກຮ້ອງທີ່ບໍ່ມີເຫດຜົນຂອງພວກເຂົາຕໍ່ພຣະອົງຕໍ່ໜ້າຄົນອື່ນ ແລະ ຊາຕານ. ເມື່ອພາລະກິດຂອງພຣະເຈົ້າສິ້ນສຸດລົງ, ພວກເຂົາກໍຍັງຖືວ່າຕົນເອງ “ມີຄວາມເປັນມະນຸດທີ່ດີ, ເຊື່ອໃນພຣະເຈົ້າຢ່າງແທ້ຈິງ, ສາມາດປະຖິ້ມ ແລະ ອົດທົນຕໍ່ຄວາມທຸກຍາກລຳບາກ ແລະ ຈະໄດ້ຮັບຄວາມລອດພົ້ນຢ່າງແນ່ນອນ” ແລະ ດ້ວຍເຫດນີ້, ພວກເຂົາຈຶ່ງຮູ້ສຶກສະຫງົບໃຈ. ໃນຄວາມເປັນຈິງ, ພວກເຂົາໄດ້ຍ່າງຕາມເສັ້ນທາງຂອງຜູ້ອອກເຫື່ອແຮງມາໂດຍຕະຫຼອດ, ໂດຍບໍ່ໄດ້ສະແຫວງຫາຄວາມຈິງເລີຍ; ດັ່ງນັ້ນ, ພວກເຂົາຈຶ່ງຮັກສາຕົວຕົນຂອງຜູ້ອອກເຫື່ອແຮງໄວ້ສະເໝີ. ສ່ວນຄົນອີກປະເພດໜຶ່ງ, ຄົນງານຈ້າງ, ພວກເຮົາຈະບໍ່ເວົ້າເຖິງພວກເຂົາ. ຍັງມີອີກປະເພດໜຶ່ງຄື ປະຊາຊົນຂອງພຣະເຈົ້າ, ຜູ້ທີ່ພວກເຮົາຫາກໍກ່າວເຖິງ. ຕະຫຼອດໄລຍະເວລາຂອງການຕິດຕາມພຣະເຈົ້າ, ພວກເຂົາ, ເຊັ່ນດຽວກັບຜູ້ອອກເຫື່ອແຮງ, ກໍເສຍສະລະຕົນເອງເພື່ອພຣະອົງ, ອຸທິດເວລາ ແລະ ພະລັງງານ ແລະ ແມ່ນແຕ່ຄວາມໜຸ່ມສາວຂອງພວກເຂົາ ແລະ ຜ່ານຄວາມທຸກທໍລະມານຫຼາຍຢ່າງ ແລະ ເສຍສະລະຫຼາຍຢ່າງ. ນີ້ຄືກັນກັບຜູ້ອອກເຫື່ອແຮງ. ແລ້ວສິ່ງທີ່ແຕກຕ່າງແມ່ນຫຍັງ? ມັນຄື ເມື່ອພາລະກິດຂອງພຣະເຈົ້າສິ້ນສຸດລົງ, ແນວຄິດ, ຈິນຕະນາການ ແລະ ຄວາມຮຽກຮ້ອງທີ່ເກີນຂອບເຂດຈຳນວນຫຼາຍຂອງພວກເຂົາຕໍ່ພຣະເຈົ້າຈະໄດ້ຮັບການແກ້ໄຂ. ການສະແດງອອກ, ສະພາວະ ແລະ ການເປີດເຜີຍຄວາມເສື່ອມຊາມທີ່ຕໍ່ຕ້ານພຣະເຈົ້າຢ່າງຊັດເຈນພາຍໃນອຸປະນິໄສທີ່ເສື່ອມຊາມຂອງພວກເຂົາຈະຖືກຖອດຖິ້ມໄປ. ສິ່ງທີ່ຍັງບໍ່ທັນໄດ້ຮັບການແກ້ໄຂກໍຈະສະຫຼາຍໄປ ເມື່ອພວກເຂົາຄ່ອຍໆເຂົ້າໃຈຄວາມຈິງຜ່ານປະສົບການ. ເຖິງແມ່ນວ່າອຸປະນິໄສທີ່ເສື່ອມຊາມຂອງພວກເຂົາຈະບໍ່ຖືກຖອດຖິ້ມໄປຢ່າງສົມບູນ, ອຸປະນິໄສແຫ່ງຊີວິດຂອງພວກເຂົາກໍຈະໄດ້ຮັບການປ່ຽນແປງບາງຢ່າງ. ສ່ວນໃຫຍ່ແລ້ວ, ພວກເຂົາຈະສາມາດປະຕິບັດຕາມຫຼັກການຄວາມຈິງທີ່ພວກເຂົາເຂົ້າໃຈ ແລະ ການເປີດເຜີຍອຸປະນິໄສທີ່ເສື່ອມຊາມຂອງພວກເຂົາກໍຈະຫຼຸດລົງຢ່າງຫຼວງຫຼາຍ. ເຖິງບໍ່ແມ່ນວ່າພວກເຂົາຈະບໍ່ເປີດເຜີຍມັນໃນສະພາບແວດລ້ອມໃດໆ, ຄົນເຫຼົ່ານີ້ກໍຈະບັນລຸຂໍ້ກຳນົດພື້ນຖານໜຶ່ງຢ່າງຄື: ພວກເຂົາຈະບັນລຸຂໍ້ກຳນົດຂອງພຣະເຈົ້າທີ່ວ່າພວກເຂົາຕ້ອງເປັນຄົນຊື່ສັດ; ໂດຍພື້ນຖານແລ້ວ ພວກເຂົາຈະເປັນຄົນຊື່ສັດ. ຍິ່ງໄປກວ່ານັ້ນ, ເມື່ອຄົນເຫຼົ່ານີ້ເປີດເຜີຍອຸປະນິໄສທີ່ເສື່ອມຊາມ ຫຼື ກະທຳການລະເມີດ ຫຼື ມີແນວຄິດ ແລະ ການກະບົດຕໍ່ພຣະເຈົ້າ, ບໍ່ວ່າພວກເຂົາຈະເຮັດໃນສະພາບແວດລ້ອມໃດກໍຕາມ, ພວກເຂົາກໍຈະມີທັດສະນະຄະຕິທີ່ກັບໃຈ. ຍັງມີອີກຈຸດໜຶ່ງທີ່ສຳຄັນທີ່ສຸດຄື: ບໍ່ວ່າພຣະເຈົ້າຈະກະທຳການສະເພາະໃດໆ ແລະ ພຣະອົງຈະກະທຳແນວໃດໃນພາລະກິດແຫ່ງການພິພາກສາຂອງຍຸກສຸດທ້າຍ, ບໍ່ວ່າພຣະອົງຈະຕັ້ງໃຈເຮັດຫຍັງໃນອະນາຄົດ, ບໍ່ວ່າພຣະອົງຈະຈັດແຈງຊະຕາກຳຂອງມະນຸດຊາດແນວໃດ ແລະ ບໍ່ວ່າພວກເຂົາເອງຈະດຳລົງຊີວິດຢູ່ໃນສະພາບແວດລ້ອມທີ່ພຣະອົງຈັດແຈງແນວໃດ, ພວກເຂົາທຸກຄົນກໍຈະມີຫົວໃຈທີ່ອ່ອນນ້ອມ ແລະ ທັດສະນະຄະຕິແຫ່ງການອ່ອນນ້ອມ, ປາສະຈາກທາງເລືອກສ່ວນຕົວ ແລະ ປາສະຈາກແຜນການ ແລະ ການວາງແຜນສ່ວນຕົວ. ເນື່ອງຈາກການສະແດງອອກທີ່ດີງາມຕ່າງໆເຫຼົ່ານີ້, ພວກເຂົາຈະກາຍເປັນຄົນປະເພດທີ່ພຣະເຈົ້າຮຽກຮ້ອງແລ້ວ, ຜູ້ທີ່ຕິດຕາມແນວທາງຂອງພຣະເຈົ້າ, ເຊິ່ງກໍຄືການຢຳເກງພຣະອົງ ແລະ ຫຼີກລ່ຽງຄວາມຊົ່ວຮ້າຍ. ເຖິງແມ່ນວ່າພວກເຂົາຈະຍັງຫ່າງໄກຈາກມາດຕະຖານທີ່ແທ້ຈິງທີ່ວ່າ “ຢຳເກງພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍ ແລະ ເປັນຄົນທີ່ສົມບູນ” ດັ່ງທີ່ພຣະເຈົ້າໄດ້ກ່າວໄວ້, ເມື່ອການທົດສອບຂອງພຣະເຈົ້າມາເຖິງພວກເຂົາ, ພວກເຂົາກໍຈະສາມາດສະແຫວງຫາ ແລະ ອ່ອນນ້ອມ, ເຊິ່ງພຽງພໍແລ້ວ. ພວກເຂົາຈະບໍ່ມີຄຳຈົ່ມ; ພວກເຂົາຈະລໍຖ້າ ແລະ ອ່ອນນ້ອມເທົ່ານັ້ນ. ເຖິງແມ່ນວ່າສະຖານະການປັດຈຸບັນຂອງພວກເຈົ້າອາດຈະຍັງຫ່າງໄກຈາກຜົນໄດ້ຮັບດັ່ງກ່າວ ແລະ ສຳລັບບາງຄົນ, ມັນອາດຈະເບິ່ງຄືວ່າໄກ ແລະ ບໍ່ສາມາດບັນລຸໄດ້, ຖ້າພວກເຈົ້າສາມາດຮັບເອົາຄວາມຈິງ ແລະ ຖືວ່າພຣະທຳຂອງພຣະເຈົ້າເປັນຫຼັກການ ແລະ ພື້ນຖານສຳລັບການດຳລົງຊີວິດຂອງພວກເຈົ້າ, ແລ້ວກໍຈົ່ງເຊື່ອວ່າມື້ໜຶ່ງ, ເຈົ້າ ຫຼື ພວກເຈົ້າທຸກຄົນຈະບໍ່ຢູ່ຫ່າງໄກຈາກການກາຍເປັນປະຊາຊົນທີ່ແທ້ຈິງຂອງພຣະເຈົ້າ, ຜູ້ທີ່ພຣະອົງຮັກອີກຕໍ່ໄປ, ຈົ່ງເຊື່ອວ່າມື້ນັ້ນເປັນສິ່ງທີ່ເຫັນໄດ້. ບໍ່ວ່າມັນຈະຖືກທຳນວາຍໄວ້ໃນປັດຈຸບັນ ຫຼື ເປັນສິ່ງທີ່ເຫັນໄດ້, ຜົນສຸດທ້າຍກໍບໍ່ແມ່ນເລື່ອງຈິນຕະນາການໃນທັງສອງກໍລະນີ ແຕ່ເປັນຄວາມຈິງທີ່ກຳລັງຈະເກີດຂຶ້ນ ແລະ ສຳເລັດຜົນ. ຄວາມຈິງນີ້ຈະສຳເລັດຜົນໃນຜູ້ໃດແທ້, ມັນຈະສຳເລັດຜົນໃນຄົນກຸ່ມໃດ, ກໍຂຶ້ນຢູ່ກັບວ່າພວກເຈົ້າໄລ່ຕາມຫາຄວາມຈິງແນວໃດແທ້. ເວົ້າອີກຢ່າງໜຶ່ງກໍຄື ບໍ່ວ່າເຈົ້າຈະຮັກຄວາມຈິງຢ່າງແທ້ຈິງເຖິງຂັ້ນທີ່ເຈົ້າສາມາດໄລ່ຕາມ ແລະ ປະຕິບັດມັນໄດ້ ຫຼື ເຈົ້າມີພຽງຄວາມຮັກຕໍ່ຄວາມຈິງໜ້ອຍໜຶ່ງ ແຕ່ບໍ່ສາມາດຮັບເອົາ ແລະ ປະຕິບັດມັນໄດ້ຢ່າງເຕັມທີ່, ຜົນສຸດທ້າຍກໍຈະໃຫ້ຄຳຕອບແກ່ເຈົ້າ. ເອົາລະ, ພວກເຮົາຈະຈົບການໂອ້ລົມຂອງພວກເຮົາກ່ຽວກັບຫົວຂໍ້ນີ້ໄວ້ພຽງເທົ່ານີ້.

ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ

II. ໂດຍອີງໃສ່ຄວາມເປັນມະນຸດ

ຕໍ່ໄປ, ພວກເຮົາຈະໂອ້ລົມກັນຕໍ່ກ່ຽວກັບຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກ: “ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສທຸກປະເພດໂດຍທັນທີ”. ມາດຕະຖານໃນການແຍກແຍະຄົນຊົ່ວຮ້າຍທຸກປະເພດແມ່ນຖືກແບ່ງອອກເປັນສາມໝວດໃຫຍ່. ກ່ອນໜ້ານີ້ພວກເຮົາໄດ້ໂອ້ລົມກັນກ່ຽວກັບຈຸດປະສົງຂອງການເຊື່ອໃນພຣະເຈົ້າ ແລະ ຈາກນັ້ນກໍໄດ້ກ້າວເຂົ້າສູ່ການໂອ້ລົມກ່ຽວກັບຄວາມເປັນມະນຸດຂອງພວກເຂົາ. ໃນດ້ານຄວາມເປັນມະນຸດຂອງຄົນເຮົາ, ພວກເຮົາຍັງໄດ້ຈັດແບ່ງການສະແດງອອກທີ່ແຕກຕ່າງກັນຫຼາຍຢ່າງ. ການສະແດງອອກຫຼາຍປະການທີ່ພວກເຮົາໄດ້ໂອ້ລົມກັນໄປແລ້ວມີຫຍັງແດ່? ໃຫ້ອ່ານເບິ່ງ. (ຂໍ້ທີສອງໃນການແຍກແຍະຄົນຊົ່ວຮ້າຍທຸກປະເພດແມ່ນກ່ຽວຂ້ອງກັບຄວາມເປັນມະນຸດ. ໜຶ່ງ, ມັກຍຸແຍ່ສ້າງເລື່ອງ; ສອງ, ມັກເອົາປຽບ; ສາມ, ການເສພາ ແລະ ໄຮ້ການຄວບຄຸມ; ສີ່, ມັກແກ້ແຄ້ນ; ຫ້າ, ບໍ່ສາມາດລະວັງຄຳເວົ້າຂອງຕົນໄດ້.) ພວກເຮົາໄດ້ໂອ້ລົມກັນມາຮອດຂໍ້ທີຫ້າແລ້ວ ກ່ຽວກັບການບໍ່ສາມາດລະວັງຄຳເວົ້າຂອງຕົນໄດ້. ບໍ່ວ່າພວກເຮົາຈະໂອ້ລົມກັນກ່ຽວກັບການສະແດງອອກທີ່ສະເພາະເຈາະຈົງຂອງຄວາມເປັນມະນຸດ ຫຼື ຂອງສິ່ງອື່ນໆກໍຕາມ, ດັ່ງທີ່ເຮົາໄດ້ກ່າວໄປແລ້ວ, ມັນກໍຈະມີຜົນກະທົບທີ່ແຕກຕ່າງກັນຕໍ່ຄົນແຕ່ລະປະເພດ. ຫຼັງຈາກທີ່ໄດ້ຟັງແລ້ວ, ຜູ້ທີ່ໄລ່ຕາມຫາຄວາມຈິງຈະເອົາໃຈໃສ່ໃນການກວດສອບຕົນເອງ; ພວກເຂົາຈະເອົາຄຳໂອ້ລົມຂອງເຮົາມາປະເມີນຕົນເອງ ແລະ ມີທາງເຂົ້າທີ່ຫ້າວຫັນ ແລະ ເປັນບວກ. ຢ່າງໃດກໍຕາມ, ຜູ້ທີ່ບໍ່ໄລ່ຕາມຫາຄວາມຈິງ, ເຊັ່ນ: ຜູ້ອອກເຫື່ອແຮງ, ຈະພຽງແຕ່ຟັງຊື່ໆ ແລະ ກໍແລ້ວໄປ. ພວກເຂົາບໍ່ເອົາມາໃສ່ໃຈ ຫຼື ບໍ່ຕັ້ງໃຈຟັງ. ບາງຄັ້ງ, ພວກເຂົາເຖິງກັບນອນຫຼັບໄດ້ໃນຂະນະທີ່ກຳລັງຟັງການເທດສະໜາ. ພວກເຂົາບໍ່ສາມາດຮັບເອົາໄດ້ ແລະ ຍັງຄິດອີກວ່າ “ການຟັງເລື່ອງນ້ອຍໆເຫຼົ່ານີ້ມີປະໂຫຍດຫຍັງ? ມັນເສຍເວລາ, ວຽກທີ່ຢູ່ໃນມືຂອງຂ້ານ້ອຍກໍຍັງເຮັດບໍ່ແລ້ວເທື່ອ!” ພວກເຂົາມີແຕ່ກັງວົນກ່ຽວກັບວຽກງານທີ່ຕ້ອງອອກເຫື່ອແຮງຢູ່ສະເໝີ. ພວກເຂົາມີຄວາມກະຕືລືລົ້ນ ແລະ ທຸ່ມເທເປັນພິເສດຕໍ່ການອອກເຫື່ອແຮງ, ສະແດງອອກເຖິງຄວາມຈົງຮັກພັກດີ ແຕ່ພວກເຂົາບໍ່ສາມາດຮວບຮວມກຳລັງໄດ້ເລີຍສຳລັບເລື່ອງທີ່ກ່ຽວຂ້ອງກັບຄວາມຈິງ. ສິ່ງນີ້ເປີດເຜີຍໃຫ້ເຫັນຢ່າງຊັດເຈນວ່າ ຄົນປະເພດນີ້ບໍ່ໄດ້ສົນໃຈໃນຄວາມຈິງ; ພວກເຂົາພໍໃຈກັບການອອກເຫື່ອແຮງພຽງຢ່າງດຽວ. ຍັງມີຄົນອີກກຸ່ມໜຶ່ງທີ່ຮັກສາທັດສະນະຄະຕິແບບດຽວກັນ ບໍ່ວ່າເຮືອນຂອງພຣະເຈົ້າຈະໂອ້ລົມຄວາມຈິງແນວໃດກໍຕາມ: “ຂ້ານ້ອຍພຽງແຕ່ຕໍ່ຕ້ານ ແລະ ເປັນປໍລະປັກ. ເຖິງແມ່ນວ່າເຈົ້າຈະຊີ້ໃຫ້ເຫັນບັນຫາຂອງຂ້ານ້ອຍ ແລະ ເປີດໂປງການສະແດງອອກ, ການເປີດເຜີຍ ແລະ ອຸປະນິໄສຂອງຂ້ານ້ອຍ, ຂ້ານ້ອຍກໍຍັງຈະບໍ່ສົນໃຈ ຫຼື ເອົາເປັນເລື່ອງຈິງຈັງ. ແລ້ວມັນຈະເປັນແນວໃດ ຖ້າຄົນອື່ນຮູ້ວ່າຂ້ານ້ອຍກຳລັງຖືກເປີດໂປງ?” ພວກເຂົາພຽງສືບຕໍ່ທ້າທາຍ ແລະ ຕໍ່ຕ້ານໂດຍບໍ່ມີຢາງອາຍ ເຊິ່ງເປັນສິ່ງທີ່ບໍ່ສາມາດຊ່ວຍໃຫ້ລອດພົ້ນໄດ້. ບໍ່ວ່າຈະເປັນແນວໃດກໍຕາມ, ການສະແດງອອກຂອງຄົນແຕ່ລະປະເພດແມ່ນສາມາດແຍກແຍະໄດ້. ບໍ່ວ່າຈະສຳລັບຜູ້ທີ່ໄລ່ຕາມຫາມັນ, ຄວາມຈິງກໍຄື ຜູ້ທີ່ເຕັມໃຈອອກເຫື່ອແຮງແຕ່ບໍ່ຮັກມັນ ຫຼື ຜູ້ທີ່ລັງກຽດ ແລະ ເບື່ອໜ່າຍຄວາມຈິງ, ກໍເປັນຄືດາບສອງຄົມ, ເປັນຫີນລອງຄຳ. ມັນສາມາດວັດແທກທັດສະນະຄະຕິຂອງຜູ້ຄົນຕໍ່ຄວາມຈິງ ແລະ ຍັງສາມາດວັດແທກເສັ້ນທາງທີ່ພວກເຂົາກຳລັງຍ່າງຢູ່ໄດ້ອີກດ້ວຍ.

F. ການເປັນຄົນບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາ ໂດຍບໍ່ມີໃຜກ້າທີ່ຈະຍຸແຍ່ພວກເຂົາ

ກ່ອນໜ້ານີ້, ພວກເຮົາໄດ້ໂອ້ລົມກັນກ່ຽວກັບການແຍກແຍະການສະແດງອອກຫ້າປະການຂອງຄົນຊົ່ວຮ້າຍປະເພດຕ່າງໆ. ມື້ນີ້, ພວກເຮົາຈະໂອ້ລົມກັນຕໍ່ກ່ຽວກັບປະການທີຫົກ. ປະການທີຫົກແມ່ນການສະແດງອອກຂອງຄົນຊົ່ວຮ້າຍປະເພດໜຶ່ງເຊັ່ນກັນ ຫຼື ອາດຈະເວົ້າໄດ້ວ່າ ເຖິງແມ່ນວ່າຜູ້ຄົນຈະບໍ່ຖືວ່າຄົນປະເພດນີ້ເປັນຄົນຊົ່ວຮ້າຍ ແຕ່ທຸກຄົນກໍຍັງບໍ່ມັກພວກເຂົາ. ເປັນຫຍັງຈຶ່ງເປັນເຊັ່ນນັ້ນ? ນັ້ນກໍຍ້ອນວ່າຄົນເຫຼົ່ານີ້ຂາດຄວາມສໍານຶກ ແລະ ເຫດຜົນ, ຂາດຄວາມເປັນມະນຸດປົກກະຕິ ແລະ ການພົວພັນກັບພວກເຂົາແມ່ນເປັນເລື່ອງທີ່ລຳບາກ ແລະ ຫຍຸ້ງຍາກເປັນພິເສດ, ເຮັດໃຫ້ເກີດຄວາມລັງກຽດ. ການສະແດງອອກທີ່ສະເພາະເຈາະຈົງຂອງຄົນເຫຼົ່ານີ້ແມ່ນຫຍັງ? ນັ້ນກໍຄືການເປັນຄົນບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາ ໂດຍບໍ່ມີໃຜກ້າທີ່ຈະຍຸແຍ່ພວກເຂົາ. ມີຄົນແບບນີ້ຢູ່ໃນຄຣິສຕະຈັກບໍ? ເຖິງແມ່ນວ່າຈະບໍ່ຫຼາຍ ແຕ່ກໍມີຢ່າງແນ່ນອນ. ການສະແດງອອກທີ່ສະເພາະເຈາະຈົງຂອງພວກເຂົາແມ່ນຫຍັງ? ພາຍໃຕ້ສະຖານະການທົ່ວໄປ, ຄົນເຫຼົ່ານີ້ສາມາດປະຕິບັດໜ້າທີ່ຂອງພວກເຂົາໄດ້ຢ່າງປົກກະຕິ ແລະ ພົວພັນກັບຄົນອື່ນໄດ້ຢ່າງປົກກະຕິ; ເຈົ້າຈະບໍ່ເຫັນອຸປະນິໄສທີ່ໂຫດຮ້າຍຈາກພວກເຂົາ. ແຕ່ເມື່ອການກະທຳຂອງພວກເຂົາຂັດກັບຫຼັກການຄວາມຈິງ ແລະ ພວກເຂົາຖືກລິຮານ, ພວກເຂົາຈະລະເບີດຄວາມໃຈຮ້າຍອອກມາ, ປະຕິເສດຄວາມຈິງຢ່າງສິ້ນເຊີງ ພ້ອມທັງຫາຂໍ້ອ້າງທີ່ເປັນການຫຼອກລວງເພື່ອຕົນເອງ. ທັນໃດນັ້ນ, ເຈົ້າກໍຮັບຮູ້ວ່າພວກເຂົາກໍຄືກັບເໝັ້ນທີ່ມີໜາມເຕັມຕົວ, ເປັນເສືອທີ່ບໍ່ສາມາດແຕະຕ້ອງໄດ້. ເຈົ້າຄິດວ່າ “ຂ້ານ້ອຍໄດ້ພົວພັນກັບຄົນຜູ້ນີ້ມາດົນແລ້ວ, ຄິດວ່າລາວມີຄວາມເປັນມະນຸດທີ່ດີ, ເຂົ້າໃຈງ່າຍ ແລະ ເວົ້ານຳງ່າຍ, ເຊື່ອວ່າລາວສາມາດຮັບເອົາຄວາມຈິງໄດ້. ຂ້ານ້ອຍບໍ່ໄດ້ຄາດຄິດເລີຍວ່າລາວຈະເປັນຄົນທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາ. ຂ້ານ້ອຍຕ້ອງລະມັດລະວັງຫຼາຍຂຶ້ນໃນການພົວພັນກັບລາວໃນອະນາຄົດ, ຫຼຸດການຕິດຕໍ່ນອກຈາກຈະມີຄວາມຈຳເປັນ ແລະ ຮັກສາໄລຍະຫ່າງເພື່ອຫຼີກລ່ຽງການຍຸແຍ່ລາວ”. ພວກເຈົ້າເຄີຍເຫັນຄົນທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາແບບນີ້ບໍ? ໂດຍທົ່ວໄປແລ້ວ, ຜູ້ທີ່ເຂົ້າໃຈພວກເຂົາຈະຮູ້ວ່າພວກເຂົາເປັນຕາຢ້ານສໍ່າໃດ ແລະ ຈະເວົ້ານຳພວກເຂົາດ້ວຍຄວາມສຸພາບ ແລະ ລະມັດລະວັງເປັນພິເສດ. ໂດຍສະເພາະແລ້ວ, ເມື່ອເຈົ້າເວົ້າກັບພວກເຂົາ, ເຈົ້າຈະຕ້ອງບໍ່ເຮັດໃຫ້ພວກເຂົາເຈັບໃຈຢ່າງເດັດຂາດ, ຖ້າບໍ່ດັ່ງນັ້ນ ມັນກໍຈະກໍ່ໃຫ້ເກີດບັນຫາທີ່ບໍ່ມີທີ່ສິ້ນສຸດກັບພວກເຂົາ. ບາງຄົນເວົ້າວ່າ “ຄົນອັນທະພານເຫຼົ່ານີ້ແມ່ນໃຜກັນແທ້? ພວກເຮົາບໍ່ເຄີຍພົບພໍ້ພວກເຂົາເທື່ອ”. ໃນກໍລະນີນັ້ນ, ພວກເຮົາກໍຈຳເປັນຕ້ອງເວົ້າກ່ຽວກັບເລື່ອງນີ້ແທ້ໆ. ຕົວຢ່າງ: ໃນຂະນະທີ່ອ້າຍເອື້ອຍນ້ອງກຳລັງໂອ້ລົມກັນກ່ຽວກັບປະສົບການຂອງພວກເຂົາ, ເມື່ອບາງຄົນກ່າວເຖິງສະພາວະທີ່ເສື່ອມຊາມ ຫຼື ຄວາມຫຍຸ້ງຍາກສ່ວນຕົວຂອງພວກເຂົາ, ມັນກໍຫຼີກລ່ຽງບໍ່ໄດ້ທີ່ຄົນອື່ນຈະມີຄວາມຮູ້ສຶກຮ່ວມ, ເຄີຍມີປະສົບການ ຫຼື ຄວາມຮູ້ສຶກທີ່ຄ້າຍຄືກັນ. ສິ່ງນີ້ແມ່ນເປັນເລື່ອງປົກກະຕິຫຼາຍ. ຫຼັງຈາກທີ່ໄດ້ຟັງ, ຄົນເຮົາອາດຈະຄິດວ່າ “ຂ້ານ້ອຍເຄີຍມີປະສົບການແບບນີ້ຄືກັນ, ສະນັ້ນ ໃຫ້ພວກເຮົາໂອ້ລົມກັນກ່ຽວກັບຫົວຂໍ້ນີ້ຮ່ວມກັນ. ຂ້ານ້ອຍຢາກຟັງວ່າເຈົ້າຜ່ານມັນມາໄດ້ແນວໃດ. ຖ້າຄຳໂອ້ລົມຂອງເຈົ້າມີຄວາມສະຫວ່າງ ແລະ ມັນກ່ຽວຂ້ອງກັບບັນຫາທີ່ຂ້ານ້ອຍມີ, ຂ້ານ້ອຍກໍຈະຮັບເອົາມັນ ແລະ ປະຕິບັດຕາມປະສົບການ ແລະ ເສັ້ນທາງຂອງເຈົ້າ ເພື່ອເບິ່ງວ່າຜົນຈະເປັນແນວໃດ”. ມີຄົນພຽງປະເພດດຽວເທົ່ານັ້ນ ທີ່ເມື່ອໄດ້ຍິນຄົນອື່ນໂອ້ລົມກ່ຽວກັບການຮູ້ຈັກຕົນເອງ ແລະ ເປີດເຜີຍຄວາມເສື່ອມຊາມ ແລະ ຄວາມຂີ້ຮ້າຍຂອງຕົນເອງ ທີ່ເຊື່ອວ່ານີ້ເປັນການເປີດໂປງ ແລະ ການພິພາກສາລາວໂດຍທາງອ້ອມ ແລະ ບໍ່ສາມາດອົດກັ້ນໄດ້ ຈົນຕ້ອງຕົບໂຕະ ແລະ ລະເບີດຄວາມໃຈຮ້າຍອອກມາ: “ໃຜແດ່ທີ່ບໍ່ມີຄວາມເສື່ອມຊາມ? ໃຜແດ່ທີ່ອາໄສຢູ່ໃນສູນຍາກາດ? ເທົ່າທີ່ຂ້ານ້ອຍເຫັນ, ຄວາມເສື່ອມຊາມຂອງພວກເຈົ້າຍັງຮ້າຍແຮງກວ່າຂອງຂ້ານ້ອຍອີກ! ພວກເຈົ້າມີຄຸນສົມບັດຫຍັງທີ່ຈະມາເຈາະຈົງໃສ່ຂ້ານ້ອຍ, ເພື່ອເປີດໂປງຂ້ານ້ອຍ? ເທົ່າທີ່ຂ້ານ້ອຍເຫັນ, ພວກເຈົ້າກໍພຽງແຕ່ຢາກສ້າງຄວາມລຳບາກໃຫ້ຂ້ານ້ອຍ, ເພື່ອຂັບໄລ່ຂ້ານ້ອຍອອກໄປ! ມັນບໍ່ແມ່ນຍ້ອນວ່າຂ້ານ້ອຍມາຈາກຊົນນະບົດ ແລະ ເວົ້າຄຳຍ້ອງຍໍເພື່ອເອົາໃຈພວກເຈົ້າບໍ່ເປັນບໍ? ມັນບໍ່ແມ່ນຍ້ອນວ່າການສຶກສາຂອງຂ້ານ້ອຍບໍ່ສູງເທົ່າຂອງພວກເຈົ້າບໍ? ແມ່ນແຕ່ພຣະເຈົ້າກໍບໍ່ໄດ້ດູຖູກຂ້ານ້ອຍ, ແລ້ວແມ່ນຫຍັງທີ່ເຮັດໃຫ້ພວກເຈົ້າມີສິດມາດູຖູກຂ້ານ້ອຍ!” ຄົນອື່ນເວົ້າວ່າ “ນີ້ແມ່ນການໂອ້ລົມກັນແບບປົກກະຕິ, ບໍ່ໄດ້ເຈາະຈົງໃສ່ເຈົ້າ. ອຸປະນິໄສທີ່ເສື່ອມຊາມຂອງທຸກຄົນບໍ່ຄືກັນບໍ? ເມື່ອຄົນໃດໜຶ່ງກຳລັງໂອ້ລົມກັນກ່ຽວກັບຫົວຂໍ້ໃດໜຶ່ງ ແລະ ກ່າວເຖິງສະພາວະທີ່ເສື່ອມຊາມຂອງຕົນເອງ, ມັນກໍເປັນເລື່ອງທີ່ຫຼີກລ່ຽງບໍ່ໄດ້ທີ່ຄົນອື່ນຈະພົບວ່າຕົນເອງຢູ່ໃນສະພາວະທີ່ຄ້າຍຄືກັນ. ຖ້າເຈົ້າຮູ້ສຶກວ່າເຈົ້າມີສະພາວະດຽວກັນ, ເຈົ້າກໍສາມາດໂອ້ລົມກ່ຽວກັບປະສົບການຂອງເຈົ້າໄດ້ຄືກັນ”. ລາວກໍຕອບວ່າ “ມັນເປັນແນວນັ້ນບໍ? ຂ້ານ້ອຍສາມາດທົນກັບການໂອ້ລົມແບບນັ້ນຈາກຄົນດຽວໄດ້ ແຕ່ເປັນຫຍັງພວກເຈົ້າສອງສາມຄົນຈຶ່ງຈັບກຸ່ມກັນຂົ່ມເຫັງຂ້ານ້ອຍ? ພວກເຈົ້າຄິດວ່າຂ້ານ້ອຍຂົ່ມເຫັງງ່າຍບໍ?” ຍິ່ງເຂົາເວົ້າຫຼາຍຂຶ້ນ ຄຳເວົ້າຂອງລາວບໍ່ແມ່ນຍິ່ງຮ້າຍກາດຂຶ້ນບໍ? (ແມ່ນແລ້ວ.) ຄົນປະເພດນີ້ມີເຫດຜົນໃນການເວົ້າຄຳເຫຼົ່ານີ້ບໍ? (ບໍ່ມີ.) ຖ້າເຈົ້າຄິດຢ່າງແທ້ຈິງວ່າຫົວຂໍ້ການໂອ້ລົມຂອງຄົນອື່ນເຈາະຈົງໃສ່ເຈົ້າ, ເຈົ້າກໍສາມາດສົນທະນາ ຫຼື ໂອ້ລົມກັນກ່ຽວກັບຫົວຂໍ້ນີ້ໄດ້; ຖາມໂດຍກົງເລີຍວ່າມັນເຈາະຈົງໃສ່ເຈົ້າບໍ, ແທນທີ່ຈະລາກເອົາພື້ນຖານຂອງເຈົ້າທີ່ເປັນຊາວນາ, ລະດັບການສຶກສາທີ່ຕໍ່າກວ່າ ຫຼື ການທີ່ຄົນອື່ນດູຖູກເຈົ້າເຂົ້າມາ. ການເວົ້າສິ່ງເຫຼົ່ານັ້ນມີປະໂຫຍດຫຍັງ? ນີ້ບໍ່ແມ່ນການສ້າງເລື່ອງສ້າງລາວບໍ? ມັນບໍ່ແມ່ນການເປັນຄົນບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາບໍ? (ແມ່ນແລ້ວ.) ພວກເຈົ້າບໍ່ຄິດວ່າຄົນປະເພດນີ້ເປັນຕາຢ້ານບໍ? (ແມ່ນແລ້ວ.) ຫຼັງຈາກທີ່ລາວສ້າງເລື່ອງແບບນັ້ນ, ທຸກຄົນກໍຮູ້ວ່າເຂົາລາວເປັນຄົນປະເພດໃດ ແລະ ເມື່ອໂອ້ລົມກັນໃນການເຕົ້າໂຮມຄັ້ງຕໍ່ໄປ, ພວກເຂົາກໍຕ້ອງເວົ້າຢ່າງລະມັດລະວັງສະເໝີ ແລະ ສັງເກດສີໜ້າຂອງລາວ. ຖ້າສີໜ້າຂອງລາວເສົ້າໝອງລົງ, ຄົນອື່ນຈະລັງເລທີ່ຈະເວົ້າ ແລະ ທຸກຄົນກໍຮູ້ສຶກອຶດອັດໃນລະຫວ່າງການໂອ້ລົມກັນໃນການເຕົ້າໂຮມ. ນີ້ບໍ່ແມ່ນການຖືກຈຳກັດ ແລະ ການລົບກວນທີ່ເກີດຈາກການທີ່ລາວເປັນຄົນບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາບໍ? (ແມ່ນແລ້ວ.) ຜູ້ທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາລ້ວນແລ້ວແຕ່ເປັນຄົນທີ່ບໍ່ສາມາດໃຊ້ເຫດຜົນນຳໄດ້; ຄົນປະເພດນີ້ຈະບໍ່ຮັບເອົາຄວາມຈິງ ແລະ ບໍ່ສາມາດທີ່ຈະໄດ້ຮັບການໃຊ້ໃຫ້ລອດພົ້ນຢ່າງແນ່ນອນ.

ຄົນປະເພດທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນານີ້ ຍັງມີການສະແດງອອກອີກຢ່າງໜຶ່ງ. ບາງຄົນເວົ້າໃນລະຫວ່າງການເຕົ້າໂຮມຢູ່ສະເໝີວ່າ “ຂ້ານ້ອຍບໍ່ສາມາດເຮັດພໍແລ້ວມືແລ້ວຕີນໄດ້ອີກຕໍ່ໄປ. ຂ້ານ້ອຍຕ້ອງເອົາໃຈໃສ່ໃນການປະຕິບັດຄວາມຈິງ; ຂ້ານ້ອຍຕ້ອງໄລ່ຕາມຫາຄວາມສົມບູນ. ໂດຍທຳມະຊາດແລ້ວ ຂ້ານ້ອຍເປັນຄົນທີ່ພະຍາຍາມເພື່ອຄວາມເປັນເລີດ. ບໍ່ວ່າຂ້ານ້ອຍຈະເຮັດຫຍັງ, ມັນຕ້ອງເຮັດໃຫ້ດີ”. ພວກເຂົາເວົ້າໄດ້ດີ ແຕ່ໃນຄວາມເປັນຈິງແລ້ວ, ພວກເຂົາຍັງເຮັດພໍແລ້ວມືແລ້ວຕີນເມື່ອພວກເຂົາປະຕິບັດໜ້າທີ່ຂອງຕົນ ແລະ ໜ້າທີ່ທີ່ພວກເຂົາເຮັດກໍມີບັນຫາຫຼາຍຢ່າງ, ເຊິ່ງໄກຈາກການບັນລຸຜົນຂອງການເປັນພະຍານໃຫ້ພຣະເຈົ້າ. ເມື່ອຜູ້ນໍາຊີ້ໃຫ້ເຫັນບັນຫາໃນການປະຕິບັດໜ້າທີ່ຂອງພວກເຂົາ ແລະ ລິຮານພວກເຂົາ, ພວກເຂົາກໍໃຈຮ້າຍຂຶ້ນມາທັນທີ ໂດຍເວົ້າວ່າ “ຂ້ານ້ອຍຮູ້ແລ້ວ. ພວກເຈົ້າທຸກຄົນພິພາກສາຂ້ານ້ອຍຢູ່ລັບຫຼັງ, ໂດຍເວົ້າວ່າທັກສະທາງວິຊາຊີບຂອງຂ້ານ້ອຍບໍ່ດີ. ບໍ່ແມ່ນພຽງແຕ່ວ່າພວກເຈົ້າທຸກຄົນດູຖູກຂ້ານ້ອຍບໍ? ມັນເປັນພຽງຄວາມຜິດພາດນ້ອຍໆເທົ່ານັ້ນ. ມັນຈຳເປັນບໍທີ່ຈະຕ້ອງລິຮານຂ້ານ້ອຍແບບນີ້? ນອກຈາກນີ້, ໃຜແດ່ທີ່ບໍ່ເຄີຍເຮັດຜິດ? ທີ່ເວົ້າວ່າຂ້ານ້ອຍເຮັດພໍແລ້ວມືແລ້ວຕີນ, ໃນເມື່ອກ່ອນ ເຈົ້າກໍເຄີຍເຮັດວຽກແບບພໍແລ້ວມືແລ້ວຕີນຄືກັນ, ບໍ່ແມ່ນບໍ? ເຈົ້າມີຄຸນສົມບັດພໍທີ່ຈະຕຳໜິຂ້ານ້ອຍບໍ? ຖ້າບໍ່ມີການຮ່ວມມືຂອງຂ້ານ້ອຍ, ໃຜໃນພວກເຈົ້າທີ່ຈະສາມາດແບກຮັບວຽກງານນີ້ໄດ້?” ພວກເຈົ້າຄິດແນວໃດກັບຄົນປະເພດນີ້? ໃນທຸກສິ່ງທີ່ພວກເຂົາເຮັດ, ພວກເຂົາບໍ່ອະນຸຍາດໃຫ້ຄົນອື່ນຊີ້ໃຫ້ເຫັນຂໍ້ບົກຜ່ອງຂອງພວກເຂົາ ຫຼື ສະເໜີຄຳແນະນຳ; ພວກເຂົາບໍ່ຍອມຮັບແມ່ນແຕ່ການລິຮານທີ່ສົມເຫດສົມຜົນ. ບໍ່ວ່າໃຜຈະເວົ້າຫຍັງຂຶ້ນມາ, ພວກເຂົາກໍຈະຕໍ່ຕ້ານ ແລະ ຄັດຄ້ານຄົນນັ້ນ, ເວົ້າຄຳທີ່ບໍ່ມີເຫດຜົນ, ເຖິງຂັ້ນເວົ້າວ່າພວກເຂົາຖືກດູຖູກ ຫຼື ຖືກຂົ່ມເຫັງຍ້ອນຢູ່ຄົນດຽວ ແລະ ບໍ່ມີອຳນາດ ຫຼື ສິ່ງອື່ນໆເຊັ່ນນັ້ນ. ນີ້ບໍ່ແມ່ນການປະພຶດຕົນບໍ່ດີ, ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາບໍ? ຍັງມີບາງຄົນທີ່ຫຼັງຈາກຖືກລິຮານແລ້ວ ແມ່ນໄດ້ປະຖິ້ມໜ້າທີ່ຂອງຕົນ: “ຂ້ານ້ອຍຈະບໍ່ເຮັດວຽກນີ້ອີກຕໍ່ໄປ. ຖ້າພວກເຈົ້າເຮັດໄດ້ ກໍຂໍເຊີນໃຫ້ເຮັດເລີຍ. ແລ້ວຂ້ານ້ອຍຈະຖ້າເບິ່ງວ່າພວກເຈົ້າຈະຍັງສາມາດດຳເນີນວຽກງານຕໍ່ໄປໄດ້ບໍ ໂດຍທີ່ບໍ່ມີຂ້ານ້ອຍ!” ອ້າຍເອື້ອຍນ້ອງພະຍາຍາມຊັກຊວນພວກເຂົາ ແຕ່ພວກເຂົາກໍບໍ່ຟັງ. ແມ່ນແຕ່ຕອນທີ່ຜູ້ນໍາ ແລະ ຜູ້ເຮັດວຽກໂອ້ລົມຄວາມຈິງກັບພວກເຂົາ, ພວກເຂົາກໍປະຕິເສດທີ່ຈະຮັບເອົາ; ພວກເຂົາເລີ່ມວາງທ່າ ແລະ ປະຖິ້ມໜ້າທີ່ຂອງຕົນ. ໃນລະຫວ່າງການເຕົ້າໂຮມ, ພວກເຂົາໜ້າບູດ, ບໍ່ອ່ານພຣະທຳຂອງພຣະເຈົ້າ ແລະ ບໍ່ໂອ້ລົມ, ມາຊ້າກວ່າໝູ່ ແລະ ກັບກ່ອນໝູ່ສະເໝີ. ເມື່ອພວກເຂົາກັບ, ພວກເຂົາກໍທືບຕີນ ແລະ ປິດປະຕູສຽງຢ່າງແຮງ ແລະ ຄົນສ່ວນໃຫຍ່ກໍບໍ່ຮູ້ວ່າຈະຈັດການກັບພວກເຂົາແນວໃດ. ເມື່ອມີເລື່ອງເກີດຂຶ້ນກັບຄົນປະເພດນີ້, ພວກເຂົາກໍຈະເວົ້າຂໍ້ອ້າງທີ່ບໍ່ມີເຫດຜົນ ແລະ ເລື່ອງໄຮ້ສາລະ; ພວກເຂົາປະພຶດຕົນບໍ່ດີ ແລະ ເຖິງຂັ້ນໂຍນສິ່ງຂອງ, ໂດຍບໍ່ສາມາດໃຊ້ເຫດຜົນນຳໄດ້ຢ່າງສິ້ນເຊີງ. ບາງຄົນມີການສະແດງອອກທີ່ຮ້າຍແຮງກວ່ານັ້ນອີກ. ຖ້າອ້າຍເອື້ອຍນ້ອງບໍ່ທັກທາຍພວກເຂົາ, ພວກເຂົາຈະບໍ່ພໍໃຈ ແລະ ໃຊ້ໂອກາດໃນລະຫວ່າງການເຕົ້າໂຮມເພື່ອຮ້ອງໄຫ້ຄວນຄາງວ່າ: “ຂ້ານ້ອຍຮູ້ວ່າພວກເຈົ້າທຸກຄົນດູຖູກຂ້ານ້ອຍ. ໃນລະຫວ່າງການເຕົ້າໂຮມ, ພວກເຈົ້າທຸກຄົນເອົາແຕ່ໂອ້ລົມພຣະທຳຂອງພຣະເຈົ້າ ແລະ ສົນທະນາກ່ຽວກັບຄວາມເຂົ້າໃຈຈາກປະສົບການຂອງຕົນເອງ. ບໍ່ມີໃຜສົນໃຈຂ້ານ້ອຍ, ບໍ່ມີໃຜຍິ້ມໃຫ້ຂ້ານ້ອຍ ແລະ ບໍ່ມີໃຜອອກມາສົ່ງຂ້ານ້ອຍຕອນກັບ. ພວກເຈົ້າເປັນຜູ້ເຊື່ອປະເພດໃດກັນ? ພວກເຈົ້າເປັນຄົນທີ່ຂາດຄວາມເປັນມະນຸດແທ້ໆ!” ພວກເຂົາອາລະວາດແບບນີ້ຢູ່ໃນຄຣິສຕະຈັກ. ພວກເຂົາໃຈຮ້າຍໄດ້ແມ່ນແຕ່ກັບເລື່ອງນ້ອຍໆ, ປົດປ່ອຍຄວາມບໍ່ພໍໃຈທີ່ສະສົມໄວ້ທັງໝົດອອກມາ. ເຫັນໄດ້ຊັດເຈນວ່າ ພວກເຂົາກຳລັງເປີດເຜີຍອຸປະນິໄສທີ່ເສື່ອມຊາມຂອງຕົນເອງ ແຕ່ພວກເຂົາບໍ່ໄດ້ໄຕ່ຕອງຕົນເອງ ແລະ ບໍ່ຮູ້ຈັກຕົນເອງ ແລະ ພວກເຂົາບໍ່ມີຄວາມປາຖະໜາທີ່ຈະສະແຫວງຫາການປ່ຽນແປງ ຫຼື ຄວາມຈິງ. ກົງກັນຂ້າມ, ພວກເຂົາພັດຊອກຫາບັນຫາໃນຄົນອື່ນ, ຊອກຫາຂໍ້ອ້າງຕ່າງໆ ເພື່ອເຮັດໃຫ້ຈິດໃຈຂອງຕົນເອງສົມດຸນ ແລະ ໃນຂະນະທີ່ພວກເຂົາເຮັດເຊັ່ນນັ້ນ, ພວກເຂົາກໍຊອກຫາໂອກາດເພື່ອລະບາຍຄວາມບໍ່ພໍໃຈຂອງຕົນ. ສິ່ງທີ່ສຳຄັນກວ່ານັ້ນ, ພວກເຂົາມີຈຸດປະສົງເພື່ອເຮັດໃຫ້ຄົນຈຳນວນຫຼາຍສັງເກດເຫັນ ແລະ ຢ້ານກົວພວກເຂົາ, ເພື່ອທີ່ຈະໄດ້ຮັບກຽດສັກສີໃນລະດັບໃດໜຶ່ງ ແລະ ຄວາມສົນໃຈໃນທ່າມກາງຜູ້ຄົນ. ຄົນແບບນີ້ແມ່ນສ້າງຄວາມລຳບາກແທ້ໆ! ບໍ່ວ່າພວກເຂົາຈະເວົ້າຫຍັງກໍບໍ່ມີໃຜກ້າເວົ້າວ່າ “ບໍ່”; ບໍ່ມີໃຜກ້າປະເມີນພວກເຂົາແບບບໍ່ຄິດ; ແລະ ບໍ່ມີໃຜກ້າເປີດໃຈ ແລະ ໂອ້ລົມກັບພວກເຂົາ. ເຖິງວ່າຈະມີການສັງເກດເຫັນຂໍ້ບົກຜ່ອງ ແລະ ອຸປະນິໄສທີ່ເສື່ອມຊາມບາງຢ່າງໃນຕົວພວກເຂົາກໍບໍ່ມີໃຜກ້າທີ່ຈະຊີ້ໃຫ້ເຫັນ. ໃນລະຫວ່າງການເຕົ້າໂຮມ, ເມື່ອທຸກຄົນໂອ້ລົມກັນກ່ຽວກັບປະສົບການສ່ວນຕົວ ແລະ ຄວາມເຂົ້າໃຈຂອງພວກເຂົາກ່ຽວກັບພຣະທຳຂອງພຣະເຈົ້າ, ພວກເຂົາກໍຈະຫຼີກລ່ຽງຄົນທີ່ເປັນຄື “ຮັງຕໍ່” ເຊິ່ງກໍຄືຜູ້ນີ້ຢ່າງລະມັດລະວັງ ຍ້ອນຢ້ານວ່າຈະຍຸແຍ່ພວກເຂົາ ແລະ ກໍ່ໃຫ້ເກີດບັນຫາ. ບາງຄົນລະບາຍອາລົມໃນລະຫວ່າງການເຕົ້າໂຮມ ຫຼັງຈາກທີ່ຮູ້ສຶກວ່າຖືກປະຕິບັດຢ່າງບໍ່ເປັນທຳ ຫຼື ຜະເຊີນກັບຄວາມບໍ່ພໍໃຈຢູ່ເຮືອນ ຫຼື ບ່ອນເຮັດວຽກ. ເຫັນໄດ້ຊັດເຈນວ່າ ພວກເຂົາກຳລັງເຮັດໃຫ້ອ້າຍເອື້ອຍນ້ອງກາຍເປັນບ່ອນລະບາຍອາລົມ ແລະ ເຄື່ອງຮອງຮັບອາລົມຂອງພວກເຂົາ. ເມື່ອພວກເຂົາບໍ່ພໍໃຈ, ພວກເຂົາຈະເວົ້າຂໍ້ອ້າງທີ່ໄຮ້ສາລະ, ຮ້ອງໄຫ້ ແລະ ອາລະວາດ. ແລ້ວໃຜຈະກ້າໂອ້ລົມຄວາມຈິງກັບພວກເຂົາ? ຖ້າຫາກໂອ້ລົມກັບພວກເຂົາ ແລະ ມີຄຳເວົ້າໃດໜຶ່ງໄປແທງໃຈດຳ, ພວກເຂົາຈະຂູ່ຂ້າຕົວຕາຍ. ນັ້ນກໍຈະຍິ່ງເປັນການສ້າງຄວາມລຳບາກຫຼາຍຂຶ້ນໄປອີກ. ກັບຄົນປະເພດນີ້, ການໂອ້ລົມກັນແບບປົກກະຕິບໍ່ໄດ້ຜົນ; ການສົນທະນາແບບປົກກະຕິບໍ່ໄດ້ຜົນ; ການເປັນຄົນອົບອຸ່ນເກີນໄປ ຫຼື ເຢັນຊາເກີນໄປກໍບໍ່ໄດ້ຜົນທັງສອງຢ່າງ; ການຫຼີກລ່ຽງພວກເຂົາກໍບໍ່ໄດ້ຜົນ; ການເຂົ້າໃກ້ເກີນໄປກໍບໍ່ໄດ້ຜົນ; ແລະ ຖ້າອ້າຍເອື້ອຍນ້ອງບໍ່ສະແດງຄວາມຍິນດີໃຫ້ເທົ່າກັບຄວາມຍິນດີຂອງພວກເຂົາ, ນັ້ນກໍບໍ່ໄດ້ຜົນ; ແລະ ເມື່ອຄົນເຫຼົ່ານີ້ປະສົບບັນຫາໃດໜຶ່ງ, ຖ້າອ້າຍເອື້ອຍນ້ອງບໍ່ສາມາດສະແດງຄວາມທຸກໃຈໃຫ້ເທົ່າກັບພວກເຂົາ, ນັ້ນກໍບໍ່ໄດ້ຜົນເຊັ່ນກັນ. ບໍ່ມີຫຍັງໄດ້ຜົນກັບພວກເຂົາ. ບໍ່ວ່າຈະເຮັດຫຍັງກໍສາມາດເຮັດໃຫ້ພວກເຂົາລຳຄານ ແລະ ໃຈຮ້າຍໄດ້. ບໍ່ວ່າຈະປະຕິບັດຕໍ່ພວກເຂົາແນວໃດ, ພວກເຂົາກໍບໍ່ເຄີຍພໍໃຈ. ແມ່ນແຕ່ການເທດສະໜາ ແລະ ການໂອ້ລົມຂອງເຮົາກ່ຽວກັບສະພາວະຂອງຄົນບາງຄົນກໍສາມາດຍຸແຍ່ພວກເຂົາໄດ້. ມັນຍຸແຍ່ພວກເຂົາແນວໃດ? ພວກເຂົາຄິດວ່າ “ນີ້ບໍ່ແມ່ນການເປີດໂປງຂ້ານ້ອຍບໍ? ເຈົ້າບໍ່ເຄີຍພົວພັນກັບຂ້ານ້ອຍ ແລະ ຂ້ານ້ອຍກໍບໍ່ເຄີຍບອກເຈົ້າກ່ຽວກັບສິ່ງທີ່ຂ້ານ້ອຍໄດ້ເຮັດເປັນສ່ວນຕົວ. ເຈົ້າຮູ້ໄດ້ແນວໃດ? ຕ້ອງມີຄົນໄປຟ້ອງແນ່ນອນ. ຂ້ານ້ອຍຕ້ອງຊອກຫາໃຫ້ໄດ້ວ່າໃຜໄດ້ຕິດຕໍ່ກັບເຈົ້າ, ໃຜໄດ້ໄປຟ້ອງ, ໃຜໄດ້ລາຍງານກ່ຽວກັບຂ້ານ້ອຍ; ຂ້ານ້ອຍຈະເອົາເລື່ອງຄົນນັ້ນໃຫ້ເຖິງທີ່ສຸດ!” ຄົນປະເພດທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນານີ້ ສາມາດມີຄວາມຄິດທີ່ບິດເບືອນໄດ້ກັບທຸກເລື່ອງ ແລະ ບໍ່ສາມາດປະຕິບັດຕໍ່ສິ່ງໃດໄດ້ຢ່າງຖືກຕ້ອງ. ພວກເຂົາເປັນຄົນທີ່ບໍ່ສາມາດໃຊ້ເຫດຜົນນຳໄດ້! ຄວາມມີເຫດຜົນແມ່ນເກີນກວ່າທີ່ພວກເຂົາຈະເຂົ້າໃຈໄດ້ ແລະ ຍິ່ງໄປກວ່ານັ້ນ ພວກເຂົາກໍບໍ່ສາມາດຍອມຮັບເອົາຄວາມຈິງໄດ້. ການທີ່ພວກເຂົາຢູ່ໃນຄຣິສຕະຈັກບໍ່ໄດ້ນຳເອົາຜົນປະໂຫຍດຫຍັງມາເລີຍ, ມີແຕ່ສ້າງຄວາມເສຍຫາຍເທົ່ານັ້ນ. ພວກເຂົາເປັນພຽງພາລະ, ເປັນສິ່ງກີດຂວາງທີ່ຄວນຈະຖືກສະບັດຖິ້ມໂດຍໄວ; ພວກເຂົາຄວນຈະຖືກກຳຈັດອອກໄປທັນທີ!

ໃນປະເທດຈີນ, ການເຊື່ອໃນພຣະເຈົ້າສົ່ງຜົນໃຫ້ເກີດການກົດຂີ່ ແລະ ການຂົ່ມເຫັງໂດຍມັງກອນແດງທີ່ຍິ່ງໃຫຍ່ ແລະ ມີຄົນຈຳນວນຫຼາຍທີ່ຖືກໄລ່ລ່າ ແລະ ບໍ່ສາມາດກັບບ້ານໄດ້. ຢ່າງໃດກໍຕາມ, ເມື່ອຖືກຂົ່ມເຫັງ ແລະ ບໍ່ສາມາດກັບບ້ານໄດ້, ບາງຄົນກໍເຊື່ອວ່າພວກເຂົາໄດ້ສ້າງຄຸນງາມຄວາມດີ ຫຼື ມີຄຸນສົມບັດ. ພວກເຂົາອາໄສຢູ່ກັບຄອບຄົວຜູ້ຮັບຕ້ອນ ແລະ ພວກເຂົາບໍ່ພຽງແຕ່ໃຫ້ຄົນອື່ນຮັບໃຊ້ພວກເຂົາເທົ່ານັ້ນ, ຖ້າມີສິ່ງໃດທີ່ຂັດໃຈພວກເຂົາໜ້ອຍໜຶ່ງ ຫຼື ພວກເຂົາເລີ່ມຄິດຮອດບ້ານ, ພວກເຂົາຈະເລີ່ມອາລະວາດ ແລະ ຄົນອື່ນກໍຕ້ອງໄດ້ເອົາໃຈ ແລະ ອົດທົນກັບພວກເຂົາ. ຄົນປະເພດນີ້ບໍ່ແມ່ນຄົນທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາບໍ? ມີຄົນຈຳນວນຫຼາຍທີ່ຖືກຂົ່ມເຫັງ ແລະ ມີຄອບຄົວຜູ້ຮັບຕ້ອນບໍ່ຫຼາຍ. ມັນເປັນຍ້ອນຄວາມຮັກທີ່ອ້າຍເອື້ອຍນ້ອງໄດ້ຮັບຕ້ອນຜູ້ທີ່ບໍ່ສາມາດກັບບ້ານ. ພວກເຂົາຊ່ວຍໃຫ້ຄົນເຫຼົ່ານັ້ນເພື່ອບໍ່ຕ້ອງຢູ່ຕາມຖະໜົນ ແລະ ອະນຸຍາດໃຫ້ຄົນເຫຼົ່ານັ້ນອາໄສຢູ່ໃນເຮືອນຂອງພວກເຂົາ. ນີ້ບໍ່ແມ່ນພຣະຄຸນຂອງພຣະເຈົ້າບໍ? ແຕ່ບາງຄົນບໍ່ພຽງແຕ່ບໍ່ເຫັນຄຸນຄ່າພຣະຄຸນຂອງພຣະເຈົ້າ ແຕ່ຍັງບໍ່ເຫັນຄວາມຮັກຂອງອ້າຍເອື້ອຍນ້ອງອີກດ້ວຍ. ກົງກັນຂ້າມ, ພວກເຂົາຮູ້ສຶກຄັບແຄ້ນໃຈ ແລະ ຍັງຈະຈົ່ມ ແລະ ສະແດງກິລິຍາອັນທະພານອີກດ້ວຍ. ສະພາບຄວາມເປັນຢູ່ໃນເຮືອນຂອງອ້າຍເອື້ອຍນ້ອງທີ່ຈິງແລ້ວກໍດີກວ່າຢູ່ໃນເຮືອນຂອງຕົນເອງຢູ່ແດ່. ໂດຍສະເພາະໃນດ້ານການເຊື່ອໃນພຣະເຈົ້າ ແລະ ການປະຕິບັດໜ້າທີ່ຂອງຕົນ, ການອາໄສຢູ່ໃນເຮືອນຂອງອ້າຍເອື້ອຍນ້ອງແມ່ນດີກວ່າການອາໄສຢູ່ເຮືອນຂອງຕົນເອງອີກ ແລະ ການມີອ້າຍເອື້ອຍນ້ອງເພື່ອຮ່ວມມືກັນຢ່າງກົມກຽວກໍດີກວ່າການຢູ່ຄົນດຽວຫຼາຍ. ເຖິງແມ່ນວ່າສະພາບຄວາມເປັນຢູ່ໃນບາງພື້ນທີ່ຈະຂາດເຂີນຢູ່ແດ່, ພວກມັນກໍຍັງຖືວ່າເປັນມາດຕະຖານການດຳລົງຊີວິດໂດຍສະເລ່ຍ. ສິ່ງທີ່ສຳຄັນທີ່ສຸດກໍຄື ພວກເຂົາສາມາດອາໄສຢູ່ກັບອ້າຍເອື້ອຍນ້ອງ, ສາມາດເຕົ້າໂຮມ ແລະ ກິນ ແລະ ດື່ມພຣະທຳຂອງພຣະເຈົ້າໄດ້ເລື້ອຍໆ, ສາມາດເຂົ້າໃຈຄວາມຈິງຫຼາຍຂຶ້ນ ແລະ ຮູ້ວ່າເປົ້າໝາຍໃນການໄລ່ຕາມຫາຂອງພວກເຂົາແມ່ນຫຍັງ. ສະນັ້ນ, ຜູ້ທີ່ໄລ່ຕາມຫາຄວາມຈິງຈຶ່ງສາມາດເສຍສະລະ ແລະ ທົນທຸກກັບຄວາມທຸກລຳບາກນັ້ນໄດ້. ຄົນສ່ວນໃຫຍ່ມີທັດສະນະຄະຕິທີ່ຖືກຕ້ອງຕໍ່ເລື່ອງນີ້; ພວກເຂົາສາມາດຮັບເອົາມັນຈາກພຣະເຈົ້າ, ໂດຍຮູ້ວ່າຄວາມທຸກລຳບາກນັ້ນຄຸ້ມຄ່າ ແລະ ມັນເປັນສິ່ງທີ່ພວກເຂົາຕ້ອງຜ່ານ. ພວກເຂົາສາມາດຮັບມືກັບມັນໄດ້ຢ່າງຖືກຕ້ອງ. ແຕ່ຄົນທີ່ບໍ່ມີເຫດຜົນ, ສ້າງຄວາມລຳບາກໂດຍເຈດຕະນາ ແລະ ປະພຶດຕົວແບບບໍ່ມີເຫດຜົນບາງຄົນບໍ່ສາມາດເຂົ້າໃຈສິ່ງຕ່າງໆແບບນີ້ໄດ້. ພວກເຂົາອາດຈະທົນໄດ້ພໍປະມານກັບການບໍ່ສາມາດກັບບ້ານໄດ້ເປັນເວລາໜຶ່ງອາທິດ ແຕ່ຫຼັງຈາກສອງອາທິດ, ພວກເຂົາຈະເລີ່ມອາລົມບໍ່ດີ ແລະ ເມື່ອຮອດໜຶ່ງ ຫຼື ສອງເດືອນ, ພວກເຂົາຈະເລີ່ມສະແດງກິລິຍາອັນທະພານໂດຍເວົ້າວ່າ “ເປັນຫຍັງຄອບຄົວຂອງພວກເຈົ້າຈຶ່ງສາມາດຢູ່ຮ່ວມກັນຢ່າງມີຄວາມສຸກໄດ້ ແລະ ຂ້ານ້ອຍກັບບ້ານບໍ່ໄດ້? ເປັນຫຍັງຂ້ານ້ອຍຈຶ່ງບໍ່ມີອິດສະຫຼະ, ໃນຂະນະທີ່ພວກເຈົ້າທຸກຄົນສາມາດໄປມາໄດ້ຕາມໃຈ?” ຄົນອື່ນຕອບວ່າ: “ມັນບໍ່ແມ່ນເກີດຈາກການຂົ່ມເຫັງຈາກມັງກອນແດງທີ່ຍິ່ງໃຫຍ່ບໍ? ມັນບໍ່ແມ່ນສິ່ງທີ່ຖືກຕ້ອງບໍທີ່ພວກເຮົາຕ້ອງທົນທຸກກັບຄວາມທຸກລຳບາກແບບນີ້ໃນຖານະຜູ້ຕິດຕາມຂອງພຣະເຈົ້າ? ທົນທຸກສ່ຳນີ້ມັນຊິເປັນຫຍັງ? ໃນສະພາບການແບບນີ້, ຊິເລືອກຫຼາຍເອົາຫຍັງ? ຖ້າຄົນອື່ນສາມາດທົນກັບຄວາມທຸກລຳບາກນີ້ໄດ້, ເປັນຫຍັງເຈົ້າຈຶ່ງທົນບໍ່ໄດ້?” ຜູ້ທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາບໍ່ຢາກທົນທຸກເລີຍ. ຖ້າພວກເຂົາຖືກຈັບ ແລະ ຂັງຄຸກ, ພວກເຂົາຈະກາຍເປັນຢູດາຢ່າງແນ່ນອນ. ການອາໄສຢູ່ກັບຄອບຄົວຜູ້ຮັບຕ້ອນທຸກລຳບາກຫຼາຍສໍ່າໃດກັນ? ໜຶ່ງ, ອາຫານຍັງເປັນອາຫານຂອງມະນຸດ; ສອງ, ບໍ່ມີໃຜເຮັດໃຫ້ເຈົ້າລຳບາກໃຈ; ແລະ ສາມ, ບໍ່ມີໃຜຂົ່ມເຫັງເຈົ້າ. ມັນເປັນພຽງແຕ່ວ່າເຈົ້າບໍ່ສາມາດກັບບ້ານ ແລະ ພົບປະກັບຄອບຄົວຂອງເຈົ້າໄດ້ ແລະ ຄວາມທຸກລຳບາກໜ້ອຍໜຶ່ງນັ້ນກໍເປັນສິ່ງທີ່ຄົນທີ່ບໍ່ມີເຫດຜົນ, ສ້າງຄວາມລຳບາກໂດຍເຈດຕະນາຮັບເອົາບໍ່ໄດ້. ເມື່ອຄົນອື່ນໂອ້ລົມຄວາມຈິງກັບພວກເຂົາ, ພວກເຂົາປະຕິເສດທີ່ຈະຮັບເອົາ ແຕ່ກັບເວົ້າສິ່ງຕ່າງໆ ເຊັ່ນ: “ຢ່າມາສອນຂ້ານ້ອຍກ່ຽວກັບຫຼັກຄຳສອນທີ່ຍິ່ງໃຫຍ່ເຫຼົ່ານັ້ນ. ຂ້ານ້ອຍເຂົ້າໃຈບໍ່ໜ້ອຍໄປກວ່າເຈົ້າ; ຂ້ານ້ອຍຮູ້ທັງໝົດນີ້ແລ້ວ! ບອກຂ້ານ້ອຍມາ, ເມື່ອໃດຂ້ານ້ອຍຈະໄດ້ກັບບ້ານ? ເມື່ອໃດມັງກອນແດງທີ່ຍິ່ງໃຫຍ່ຈະເຊົາສອດແນມເຮືອນຂອງຂ້ານ້ອຍ? ເມື່ອໃດຂ້ານ້ອຍຈະສາມາດກັບບ້ານໄດ້ໂດຍທີ່ມັງກອນແດງທີ່ຍິ່ງໃຫຍ່ບໍ່ຈັບຂ້ານ້ອຍ? ຖ້າຂ້ານ້ອຍບໍ່ຮູ້ວ່າເມື່ອໃດຈະໄດ້ກັບບ້ານ, ຂ້ານ້ອຍກໍຂໍບໍ່ມີຊີວິດຢູ່ດີກວ່າ!” ພວກເຂົາສ້າງເລື່ອງອີກຄັ້ງ ແລະ ໃນຂະນະທີ່ພວກເຂົາສືບຕໍ່, ພວກເຂົາກໍນັ່ງລົງເທິງພື້ນ, ເລີ່ມຊັກດິ້ນຊັກງໍ ແລະ ຍິ່ງດິ້ນຫຼາຍເທົ່າໃດ, ພວກເຂົາກໍຍິ່ງໃຈຮ້າຍຫຼາຍຂຶ້ນ ແລະ ພວກເຂົາກໍລະເບີດອາລົມອອກມາຢ່າງຮຸນແຮງ, ພ້ອມທັງຮ້ອງໄຫ້ຄວນຄາງ. ຄົນອື່ນເວົ້າວ່າ “ຄ່ອຍໆເວົ້າແດ່. ຖ້າເຈົ້າສືບຕໍ່ແບບນີ້ ແລະ ເພື່ອນບ້ານໄດ້ຍິນ, ຄົ້ນພົບວ່າມີຄົນແປກໜ້າອາໄສຢູ່ນີ້, ນັ້ນກໍຈະເປີດເຜີຍພວກເຮົາ, ບໍ່ແມ່ນບໍ?” ພວກເຂົາຕອບວ່າ “ຂ້ານ້ອຍບໍ່ສົນ, ຂ້ານ້ອຍພຽງແຕ່ຢາກສ້າງເລື່ອງ! ພວກເຈົ້າທຸກຄົນໄດ້ກັບບ້ານ ແຕ່ຂ້ານ້ອຍກັບບໍ່ໄດ້. ມັນບໍ່ຍຸຕິທຳ! ຂ້ານ້ອຍຈະສ້າງເລື່ອງຈົນພວກເຈົ້າກໍກັບບ້ານບໍ່ໄດ້ຄືກັນ, ຄືກັບຂ້ານ້ອຍ!” ການລະເບີດອາລົມຄືອັນທະພານຂອງພວກເຂົາບໍ່ໄດ້ຫຼຸດລົງ ແລະ ນິໄສທີ່ຊົ່ວຮ້າຍຂອງພວກເຂົາກໍປາກົດຂຶ້ນ; ບໍ່ມີໃຜສາມາດເວົ້າໃຫ້ພວກເຂົາເຂົ້າໃຈໄດ້, ບໍ່ມີໃຜສາມາດຊັກຊວນພວກເຂົາໄດ້. ເມື່ອອາລົມຂອງພວກເຂົາດີຂຶ້ນໜ້ອຍໜຶ່ງ, ພວກເຂົາກໍຈະມິດລົງ ແລະ ເຊົາສ້າງເລື່ອງ. ແຕ່ໃຜຈະຮູ້, ມື້ໃດມື້ໜຶ່ງ, ພວກເຂົາອາດຈະສະແດງກິລິຍາອັນທະພານອີກຄັ້ງ ແລະ ສ້າງເລື່ອງ: ພວກເຂົາຈະຕ້ອງອອກໄປຍ່າງຫຼິ້ນ ແລະ ເປັນອິດສະຫຼະ ແລະ ເວົ້າສຽງດັງຢູ່ໃນເຮືອນ; ພວກເຂົາຈະວາງແຜນກັບບ້ານຢູ່ສະເໝີ. ອ້າຍເອື້ອຍນ້ອງເຕືອນພວກເຂົາວ່າ: “ການກັບບ້ານສ່ຽງເກີນໄປ; ມີຕຳຫຼວດລີ້ຊຸ້ມ ແລະ ສອດແນມຢູ່”. ພວກເຂົາຕອບວ່າ “ຂ້ານ້ອຍບໍ່ສົນ, ຂ້ານ້ອຍຢາກກັບ! ຖ້າພວກເຂົາຈັບຂ້ານ້ອຍ, ກໍໃຫ້ພວກເຂົາຈັບ! ມັນເປັນເລື່ອງໃຫຍ່ຫຍັງ? ຢ່າງຮ້າຍແຮງທີ່ສຸດ, ຂ້ານ້ອຍກໍຈະເປັນພຽງຢູດາ!” ນີ້ບໍ່ແມ່ນຄວາມບ້າບໍ? (ແມ່ນແລ້ວ.) ພວກເຂົາເວົ້າຢ່າງເປີດເຜີຍວ່າພວກເຂົາເຕັມໃຈທີ່ຈະເປັນຢູດາ. ໃຜຈະກ້າຮັບຕ້ອນພວກເຂົາ? ມີໃຜຢາກຮັບຕ້ອນຢູດາບໍ? (ບໍ່.) ຄົນປະເພດນີ້ເປັນຜູ້ເຊື່ອໃນພຣະເຈົ້າບໍ? ອ້າຍເອື້ອຍນ້ອງຮັບຕ້ອນພວກເຂົາໃນຖານະຜູ້ເຊື່ອໃນພຣະເຈົ້າ. ຖ້າຄວາມເປັນມະນຸດຂອງພວກເຂົາຂາດເຂີນຢູ່ແດ່, ນັ້ນກໍສາມາດທົນໄດ້; ການບໍ່ໄລ່ຕາມຫາຄວາມຈິງກໍສາມາດທົນໄດ້ເຊັ່ນກັນ. ແຕ່ພວກເຂົາສາມາດທຳຮ້າຍອ້າຍເອື້ອຍນ້ອງໄດ້ໂດຍການຫັກຫຼັງຄຣິສຕະຈັກ ແລະ ກາຍເປັນຢູດາ ແລະ ດ້ວຍເຫດນັ້ນຈຶ່ງເຮັດໃຫ້ຄົນຈຳນວນຫຼາຍບໍ່ສາມາດກັບບ້ານ ຫຼື ປະຕິບັດໜ້າທີ່ຂອງຕົນໄດ້ຢ່າງປົກກະຕິ, ໃຜຈະສາມາດຮັບຜິດຊອບຕໍ່ຜົນສະທ້ອນເຫຼົ່ານີ້ໄດ້? ເຈົ້າຈະກ້າຮັບຕ້ອນສັດຕູປະເພດນີ້ບໍ? ການຮັບຕ້ອນພວກເຂົາບໍ່ແມ່ນການຫາເລື່ອງໃສ່ຕົວເອງບໍ?

ຄົນທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາຈະຄິດເຖິງແຕ່ຜົນປະໂຫຍດຂອງຕົນເອງເມື່ອພວກເຂົາກະທຳ, ເຮັດທຸກຢ່າງຕາມໃຈຕົນເອງ. ຄຳເວົ້າຂອງພວກເຂົາບໍ່ມີຫຍັງເລີຍ ນອກຈາກຂໍ້ອ້າງທີ່ໄຮ້ສາລະ ແລະ ຄຳສອນນອກຮີດ ແລະ ພວກເຂົາກໍບໍ່ສາມາດໃຊ້ເຫດຜົນນຳໄດ້. ອຸປະນິໄສທີ່ໂຫດຮ້າຍຂອງພວກເຂົາແມ່ນມີຫຼາຍເກີນໄປ. ບໍ່ມີໃຜກ້າພົວພັນກັບພວກເຂົາ ແລະ ບໍ່ມີໃຜເຕັມໃຈທີ່ຈະໂອ້ລົມກ່ຽວກັບຄວາມຈິງກັບພວກເຂົາ, ຍ້ອນຢ້ານວ່າຈະນຳເອົາໄພພິບັດມາສູ່ຕົນເອງ. ຄົນອື່ນຈະຮູ້ສຶກກະວົນກະວາຍໃຈທຸກຄັ້ງທີ່ພວກເຂົາເວົ້າຄວາມໃນໃຈກັບຄົນເຫຼົ່ານີ້, ຍ້ອນຢ້ານວ່າຖ້າພວກເຂົາເວົ້າຄຳໃດຄຳໜຶ່ງທີ່ບໍ່ຖືກໃຈ ຫຼື ບໍ່ສອດຄ່ອງກັບຄວາມປາຖະໜາຂອງຄົນເຫຼົ່ານັ້ນ, ພວກເຂົາກໍຈະຈັບເອົາຄຳເວົ້ານັ້ນມາເປັນປະເດັນ ແລະ ກ່າວຫາຢ່າງຮຸນແຮງ. ຄົນປະເພດນີ້ບໍ່ໄດ້ຊົ່ວຮ້າຍບໍ? ພວກເຂົາບໍ່ແມ່ນຜີຮ້າຍທີ່ມີຊີວິດບໍ? ທຸກຄົນທີ່ມີອຸປະນິໄສທີ່ໂຫດຮ້າຍ ແລະ ເຫດຜົນທີ່ບໍ່ສົມບູນລ້ວນແລ້ວແຕ່ເປັນຜີຮ້າຍທີ່ມີຊີວິດ. ເມື່ອຄົນໃດຄົນໜຶ່ງພົວພັນກັບຜີຮ້າຍທີ່ມີຊີວິດ, ພວກເຂົາອາດຈະນຳເອົາໄພພິບັດມາສູ່ຕົນເອງໄດ້ພຽງແຕ່ໃນຊົ່ວເວລາທີ່ບໍ່ລະມັດລະວັງ. ມັນຈະບໍ່ກໍ່ໃຫ້ເກີດບັນຫາໃຫຍ່ບໍ ຖ້າມີຜີຮ້າຍທີ່ມີຊີວິດແບບນີ້ຢູ່ໃນຄຣິສຕະຈັກ? (ແມ່ນແລ້ວ.) ຫຼັງຈາກທີ່ຜີຮ້າຍທີ່ມີຊີວິດເຫຼົ່ານີ້ໄດ້ສະແດງກິລິຍາອັນທະພານ ແລະ ລະບາຍຄວາມໃຈຮ້າຍຂອງພວກເຂົາແລ້ວ, ພວກເຂົາອາດຈະເວົ້າຄືກັບມະນຸດໄດ້ຊົ່ວໄລຍະໜຶ່ງ ແລະ ຂໍໂທດ ແຕ່ພວກເຂົາກໍຈະບໍ່ປ່ຽນແປງໃນພາຍຫຼັງ. ໃຜຈະຮູ້ວ່າເມື່ອໃດອາລົມຂອງພວກເຂົາຈະບໍ່ດີ ແລະ ພວກເຂົາຈະສະແດງກິລິຍາອັນທະພານອີກຄັ້ງ, ເວົ້າຂໍ້ອ້າງທີ່ໄຮ້ສາລະຂອງພວກເຂົາ. ເປົ້າໝາຍຂອງການສະແດງກິລິຍາອັນທະພານ ແລະ ການລະບາຍອາລົມຂອງພວກເຂົາແມ່ນແຕກຕ່າງກັນໃນແຕ່ລະຄັ້ງ, ເຊັ່ນດຽວກັບແຫຼ່ງທີ່ມາ ແລະ ພື້ນຖານຂອງການລະບາຍອາລົມຂອງພວກເຂົາ. ນັ້ນກໍຄື ທຸກສິ່ງສາມາດເຮັດໃຫ້ພວກເຂົາລະເບີດອາລົມໄດ້, ທຸກສິ່ງສາມາດເຮັດໃຫ້ພວກເຂົາຮູ້ສຶກບໍ່ພໍໃຈ ແລະ ທຸກສິ່ງສາມາດເຮັດໃຫ້ພວກເຂົາຕອບໂຕ້ດ້ວຍການສະແດງກິລິຍາອັນທະພານ ແລະ ພຶດຕິກຳຄືອັນທະພານ. ຈັ່ງແມ່ນຂີ້ຮ້າຍແທ້ໆ! ຈັ່ງແມ່ນສ້າງຄວາມລຳບາກແທ້ໆ! ຄົນຊົ່ວຮ້າຍທີ່ເປັນບ້າເຫຼົ່ານີ້ອາດຈະເສຍສະຕິໄດ້ທຸກເວລາ; ບໍ່ມີໃຜຮູ້ວ່າພວກເຂົາສາມາດເຮັດຫຍັງໄດ້ແດ່. ເຮົາກຽດຊັງຄົນປະເພດນີ້ທີ່ສຸດ. ທຸກຄົນໃນພວກເຂົາຄວນຈະຖືກສະລ້າງອອກໄປ, ພວກເຂົາທຸກຄົນຕ້ອງຖືກສະລ້າງອອກໄປ. ເຮົາບໍ່ປາຖະໜາທີ່ຈະພົວພັນກັບພວກເຂົາ. ພວກເຂົາມີຄວາມຄິດທີ່ມືດມົວ ແລະ ມີອຸປະນິໄສທີ່ໂຫດຮ້າຍ, ພວກເຂົາເຕັມໄປດ້ວຍຂໍ້ອ້າງທີ່ໄຮ້ສາລະ ແລະ ຄຳເວົ້າຊົ່ວຮ້າຍ ແລະ ເມື່ອມີເລື່ອງເກີດຂຶ້ນກັບພວກເຂົາ, ພວກເຂົາກໍຈະລະບາຍອາລົມອອກມາແບບບໍ່ຮອບຄອບ. ບາງຄົນໃນພວກເຂົາກໍຮ້ອງໄຫ້ເມື່ອພວກເຂົາລະບາຍອາລົມ, ບາງຄົນກໍຮ້ອງໂຮ, ບາງຄົນກໍທືບຕີນ ແລະ ຍັງມີບາງຄົນທີ່ສັ່ນຫົວ ແລະ ແກວ່ງແຂນຂາໄປມາ. ພວກເຂົາເປັນພຽງສັດເດຍລະສານ, ບໍ່ແມ່ນມະນຸດ. ພໍ່ຄົວແມ່ຄົວບາງຄົນຖິ້ມໝໍ້ ແລະ ຈານໄປທົ່ວເມື່ອພວກເຂົາໃຈຮ້າຍ; ຄົນອື່ນໆທີ່ລ້ຽງໝູ ຫຼື ໝາກໍເຕະ ແລະ ຕີສັດເຫຼົ່ານີ້ເມື່ອພວກເຂົາໃຈຮ້າຍ, ລະບາຍຄວາມໃຈຮ້າຍທັງໝົດຂອງພວກເຂົາໃສ່ພວກມັນ. ບໍ່ວ່າຈະເກີດຫຍັງຂຶ້ນ, ຄົນເຫຼົ່ານີ້ຈະຕອບໂຕ້ດ້ວຍຄວາມໃຈຮ້າຍສະເໝີ; ພວກເຂົາບໍ່ໄດ້ເຮັດໃຫ້ຕົນເອງສະຫງົບລົງເພື່ອໄຕ່ຕອງ ແລະ ຮັບເອົາມັນຈາກພຣະເຈົ້າ. ພວກເຂົາບໍ່ໄດ້ອະທິຖານ ຫຼື ສະແຫວງຫາຄວາມຈິງ ແລະ ພວກເຂົາບໍ່ໄດ້ສະແຫວງຫາການໂອ້ລົມກັບຄົນອື່ນ. ເມື່ອພວກເຂົາບໍ່ມີທາງເລືອກ, ພວກເຂົາກໍອົດທົນ; ເມື່ອພວກເຂົາບໍ່ເຕັມໃຈທີ່ຈະອົດທົນ, ພວກເຂົາກໍໃຈຮ້າຍ, ເວົ້າຂໍ້ອ້າງທີ່ໄຮ້ສາລະ, ກ່າວຫາ ແລະ ປະນາມຄົນອື່ນ. ພວກເຂົາມັກຈະເວົ້າສິ່ງຕ່າງໆ ເຊັ່ນ: “ຂ້ານ້ອຍຮູ້ວ່າພວກເຈົ້າທຸກຄົນມີການສຶກສາ ແລະ ດູຖູກຂ້ານ້ອຍ”; “ຂ້ານ້ອຍຮູ້ວ່າຄອບຄົວຂອງພວກເຈົ້າຮັ່ງມີ ແລະ ພວກເຈົ້າກໍລັງກຽດຂ້ານ້ອຍທີ່ທຸກຍາກ”; ຫຼື “ຂ້ານ້ອຍຮູ້ວ່າພວກເຈົ້າລັງກຽດຂ້ານ້ອຍ ເພາະວ່າຂ້ານ້ອຍຂາດພື້ນຖານໃນຄວາມເຊື່ອ ແລະ ພວກເຈົ້າລັງກຽດຂ້ານ້ອຍ ເພາະວ່າຂ້ານ້ອຍບໍ່ໄດ້ໄລ່ຕາມຫາຄວາມຈິງ”. ເຖິງແມ່ນວ່າຈະຮູ້ຢ່າງແຈ່ມແຈ້ງກ່ຽວກັບບັນຫາຈຳນວນຫຼາຍຂອງຕົນເອງ, ພວກເຂົາກໍບໍ່ເຄີຍສະແຫວງຫາຄວາມຈິງເພື່ອແກ້ໄຂບັນຫາເຫຼົ່ານັ້ນ ແລະ ພວກເຂົາບໍ່ໄດ້ສົນທະນາກ່ຽວກັບການຮູ້ຈັກຕົນເອງໃນການໂອ້ລົມກັບຄົນອື່ນ. ເມື່ອບັນຫາຂອງຕົນເອງຖືກກ່າວເຖິງ, ພວກເຂົາກໍຈະບ່ຽງເບນປະເດັນ ແລະ ກ່າວຫາຕອບໂຕ້ແບບບໍ່ຈິງ, ຍູ້ບັນຫາ ແລະ ຄວາມຮັບຜິດຊອບທັງໝົດໄປໃຫ້ຄົນອື່ນ ແລະ ເຖິງກັບຈົ່ມວ່າເຫດຜົນຂອງພຶດຕິກຳຂອງພວກເຂົາແມ່ນຍ້ອນວ່າຄົນອື່ນປະຕິບັດຕໍ່ພວກເຂົາບໍ່ດີ. ມັນຄືກັບວ່າການສະແດງກິລິຍາອັນທະພານ ແລະ ການສ້າງບັນຫາແບບໄຮ້ເຫດຜົນຂອງພວກເຂົາແມ່ນເກີດຈາກຄົນອື່ນ, ຄືກັບວ່າມັນເປັນຄວາມຜິດຂອງຄົນອື່ນທັງໝົດ, ພວກເຂົາພຽງແຕ່ບໍ່ມີທາງເລືອກອື່ນ ນອກຈາກຈະກະທຳແບບນີ້ ແລະ ພວກເຂົາກຳລັງປ້ອງກັນຕົນເອງຢ່າງຖືກຕ້ອງ. ເມື່ອໃດກໍຕາມທີ່ພວກເຂົາບໍ່ພໍໃຈ, ພວກເຂົາກໍເລີ່ມລະບາຍຄວາມຄຽດແຄ້ນ ແລະ ເວົ້າຈາໄຮ້ສາລະ, ຢືນຢັນໃນຂໍ້ອ້າງທີ່ໄຮ້ສາລະຂອງພວກເຂົາ ຄືກັບວ່າຄົນອື່ນຜິດໝົດ, ຄືກັບວ່າພວກເຂົາເປັນຄົນດີພຽງຄົນດຽວ ແລະ ຄົນອື່ນທຸກຄົນເປັນຄົນຊົ່ວ. ບໍ່ວ່າພວກເຂົາຈະສະແດງກິລິຍາອັນທະພານ ຫຼື ເວົ້າຂໍ້ອ້າງທີ່ໄຮ້ສາລະຫຼາຍສໍ່າໃດ, ພວກເຂົາກໍຮຽກຮ້ອງໃຫ້ຄົນອື່ນເວົ້າດີນຳ. ແມ່ນແຕ່ໃນຕອນທີ່ພວກເຂົາເຮັດຜິດ, ພວກເຂົາກໍຫ້າມບໍ່ໃຫ້ຄົນອື່ນເປີດໂປງ ຫຼື ຕຳໜິພວກເຂົາ. ຖ້າເຈົ້າຊີ້ໃຫ້ເຫັນແມ່ນແຕ່ບັນຫານ້ອຍໆຂອງພວກເຂົາ, ພວກເຂົາກໍຈະພົວພັນໃນການໂຕ້ຖຽງກັບເຈົ້າບໍ່ເຊົາ ແລະ ເຈົ້າກໍຢ່າຫວັງວ່າຈະໄດ້ຢູ່ເປັນສຸກເລີຍ. ນີ້ແມ່ນຄົນປະເພດໃດ? ນີ້ແມ່ນຄົນທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາ ແລະ ຜູ້ທີ່ເຮັດເຊັ່ນນັ້ນກໍຄືຄົນຊົ່ວຮ້າຍ.

ໂດຍທົ່ວໄປແລ້ວ, ຄົນທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາອາດຈະບໍ່ໄດ້ກະທຳການທີ່ທໍລະຍົດ ຫຼື ຊົ່ວຮ້າຍທີ່ຮ້າຍແຮງໃດໆ ແຕ່ໃນທັນທີທີ່ຜົນປະໂຫຍດ, ຊື່ສຽງ ຫຼື ກຽດສັກສີຂອງພວກເຂົາເຂົ້າມາກ່ຽວຂ້ອງ, ພວກເຂົາກໍຈະລະເບີດຄວາມໃຈຮ້າຍອອກມາທັນທີ, ອາລະວາດ, ປະພຶດຕົວແບບອັນທະພານ ແລະ ແມ່ນແຕ່ຂູ່ຂ້າຕົວຕາຍ. ບອກເຮົາມາເບິ່ງ, ຖ້າມີຄົນທີ່ຫຍາບຄາຍທີ່ໄຮ້ສາລະ ແລະ ບໍ່ມີເຫດຜົນແບບນີ້ເກີດຂຶ້ນໃນຄອບຄົວ, ທັງຄອບຄົວຈະບໍ່ໄດ້ຮັບຄວາມທຸກລຳບາກບໍ? ຄົວເຮືອນຈະມີແຕ່ຄວາມສັບສົນວຸ້ນວາຍ, ເຕັມໄປດ້ວຍສຽງຮ້ອງໄຫ້ ແລະ ຮ້ອງໂຮ ເຊິ່ງເຮັດໃຫ້ບໍ່ສາມາດອາໄສຢູ່ໄດ້. ຄຣິສຕະຈັກບາງແຫ່ງແມ່ນມີຄົນປະເພດນີ້; ເຖິງແມ່ນວ່າອາດຈະບໍ່ເຫັນໄດ້ຢ່າງຊັດເຈນເມື່ອທຸກຢ່າງເປັນປົກກະຕິ ແຕ່ເຈົ້າກໍບໍ່ມີທາງຮູ້ວ່າເມື່ອໃດພວກເຂົາອາດຈະເກີດອາການ ແລະ ເປີດເຜີຍຕົວຕົນທີ່ແທ້ຈິງອອກມາ. ການສະແດງອອກຫຼັກຂອງຄົນປະເພດນີ້ລວມມີການອາລະວາດ, ການເວົ້າຂໍ້ອ້າງທີ່ໄຮ້ສາລະ ແລະ ການປ້ອຍດ່າຕາມສາທາລະນະ ແລະ ອື່ນໆ. ເຖິງແມ່ນວ່າພຶດຕິກຳເຫຼົ່ານີ້ຈະເກີດຂຶ້ນພຽງເດືອນລະຄັ້ງ ຫຼື ເຄິ່ງປີຄັ້ງ, ມັນກໍສ້າງຄວາມທຸກໃຈ ແລະ ຄວາມຫຍຸ້ງຍາກຢ່າງໃຫຍ່ຫຼວງ, ນຳເອົາການລົບກວນໃນລະດັບຕ່າງໆມາສູ່ຊີວິດຄຣິສຕະຈັກຂອງຄົນສ່ວນໃຫຍ່. ຖ້າຫາກໄດ້ຮັບການຢືນຢັນຢ່າງແທ້ຈິງວ່າຄົນໃດຄົນໜຶ່ງຕົກຢູ່ໃນໝວດນີ້, ພວກເຂົາກໍຄວນຈະຖືກຈັດການໂດຍທັນທີ ແລະ ກຳຈັດອອກຈາກຄຣິສຕະຈັກ. ບາງຄົນອາດເວົ້າວ່າ “ຄົນເຫຼົ່ານີ້ບໍ່ໄດ້ເຮັດຄວາມຊົ່ວຮ້າຍໃດໆ. ບໍ່ສາມາດຖືວ່າພວກເຂົາເປັນຄົນຊົ່ວຮ້າຍໄດ້; ພວກເຮົາຄວນຈະອົດທົນ ແລະ ໃຈເຢັນກັບພວກເຂົາ”. ບອກເຮົາມາເບິ່ງ, ມັນຈະເປັນການດີບໍ ທີ່ຈະບໍ່ຈັດການກັບຄົນປະເພດນີ້? (ບໍ່, ມັນຈະບໍ່ເປັນການດີ.) ເປັນຫຍັງຈຶ່ງບໍ່? (ເພາະວ່າການກະທຳຂອງພວກເຂົາສ້າງບັນຫາ ແລະ ຄວາມທຸກໃຈຢ່າງຫຼວງຫຼາຍໃຫ້ກັບຄົນສ່ວນໃຫຍ່ ແລະ ຍັງສ້າງການລົບກວນໃຫ້ກັບຊີວິດຄຣິສຕະຈັກອີກດ້ວຍ.) ໂດຍອີງໃສ່ຜົນໄດ້ຮັບນີ້, ເຫັນໄດ້ຢ່າງຊັດເຈນວ່າຜູ້ທີ່ລົບກວນຊີວິດຄຣິສຕະຈັກ, ເຖິງແມ່ນວ່າພວກເຂົາຈະບໍ່ແມ່ນຄົນຊົ່ວຮ້າຍ ຫຼື ຜູ້ຕໍ່ຕ້ານພຣະຄຣິສ, ກໍບໍ່ຄວນຢູ່ໃນຄຣິສຕະຈັກ. ນັ້ນກໍເພາະວ່າຄົນປະເພດນີ້ບໍ່ໄດ້ຮັກຄວາມຈິງ ແຕ່ກັບເບື່ອໜ່າຍມັນ ແລະ ບໍ່ວ່າພວກເຂົາຈະເຊື່ອໃນພຣະເຈົ້າຈັກປີ ຫຼື ໄດ້ຍິນການເທດສະໜາຈັກເທື່ອ, ພວກເຂົາກໍຈະບໍ່ຮັບເອົາຄວາມຈິງ. ເມື່ອພວກເຂົາເຮັດສິ່ງທີ່ບໍ່ດີ ແລະ ຖືກລິຮານ, ພວກເຂົາກໍຈະອາລະວາດ ແລະ ເວົ້າຈາໄຮ້ສາລະ. ແມ່ນແຕ່ໃນຕອນທີ່ຄົນໃດຄົນໜຶ່ງໂອ້ລົມຄວາມຈິງກັບພວກເຂົາ, ພວກເຂົາກໍບໍ່ຮັບເອົາ. ບໍ່ມີໃຜສາມາດໃຊ້ເຫດຜົນກັບພວກເຂົາໄດ້. ແມ່ນແຕ່ໃນຕອນທີ່ເຮົາໂອ້ລົມຄວາມຈິງກັບພວກເຂົາ, ພວກເຂົາອາດຈະມິດຢູ່ພາຍນອກ ແຕ່ກໍບໍ່ໄດ້ຮັບເອົາໃນໃຈ. ເມື່ອຜະເຊີນກັບສະຖານະການຕົວຈິງ, ພວກເຂົາຍັງກະທຳຄືກັບທີ່ພວກເຂົາເຄີຍເປັນ. ພວກເຂົາບໍ່ຟັງພຣະທຳຂອງເຮົາ, ສະນັ້ນ ຄຳແນະນຳຂອງພວກເຈົ້າກໍຍິ່ງຈະບໍ່ຖືກຮັບເອົາຈາກພວກເຂົາ. ເຖິງແມ່ນວ່າຄົນເຫຼົ່ານີ້ອາດຈະບໍ່ໄດ້ກະທຳຄວາມຊົ່ວຮ້າຍທີ່ຮ້າຍແຮງ, ພວກເຂົາກໍບໍ່ໄດ້ຮັບເອົາຄວາມຈິງແມ່ນແຕ່ໜ້ອຍດຽວ. ເມື່ອເບິ່ງທີ່ທໍາມະຊາດ-ແກ່ນແທ້ຂອງພວກເຂົາ, ບໍ່ພຽງແຕ່ພວກເຂົາຂາດຄວາມສໍານຶກ ແລະ ເຫດຜົນ ແຕ່ພວກເຂົາຍັງເປັນຄົນທີ່ບໍ່ມີເຫດຜົນ, ສ້າງຄວາມລຳບາກໂດຍເຈດຕະນາ ແລະ ບໍ່ສາມາດໃຊ້ເຫດຜົນນຳໄດ້. ຄົນປະເພດນີ້ຈະສາມາດຮັບເອົາຄວາມລອດພົ້ນຂອງພຣະເຈົ້າໄດ້ບໍ? ບໍ່ມີທາງຢ່າງແນ່ນອນ! ຜູ້ທີ່ບໍ່ຮັບເອົາຄວາມຈິງເລີຍຄືຜູ້ບໍ່ເຊື່ອ, ພວກເຂົາຄືຄົນຮັບໃຊ້ຂອງຊາຕານ. ເມື່ອສິ່ງຕ່າງໆບໍ່ເປັນໄປຕາມໃຈພວກເຂົາ, ພວກເຂົາກໍອາລະວາດ, ຢືນຢັນທີ່ຈະເວົ້າຂໍ້ອ້າງທີ່ໄຮ້ສາລະ ແລະ ບໍ່ຟັງຄວາມຈິງ ບໍ່ວ່າຈະໂອ້ລົມແນວໃດກໍຕາມ. ຄົນປະເພດນີ້ຄືຄົນທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາ, ເປັນມານຮ້າຍ ແລະ ວິນຍານທີ່ຊົ່ວຮ້າຍຢ່າງແທ້ຈິງ; ພວກເຂົາຂີ້ຮ້າຍກວ່າສັດເດຍລະສານອີກ! ພວກເຂົາເປັນຄົນເສຍຈິດທີ່ມີເຫດຜົນທີ່ບໍ່ສົມບູນ ແລະ ບໍ່ມີທາງທີ່ຈະສາມາດກັບໃຈຢ່າງແທ້ຈິງໄດ້. ຍິ່ງພວກເຂົາຢູ່ໃນຄຣິສຕະຈັກດົນເທົ່າໃດ, ພວກເຂົາກໍຍິ່ງມີແນວຄິດຕໍ່ພຣະເຈົ້າຫຼາຍຂຶ້ນ, ຍິ່ງມີຄຳຮຽກຮ້ອງທີ່ບໍ່ມີເຫດຜົນຕໍ່ເຮືອນຂອງພຣະເຈົ້າຫຼາຍຂຶ້ນ ແລະ ການລົບກວນ ແລະ ຄວາມເສຍຫາຍທີ່ພວກເຂົາສ້າງຕໍ່ຊີວິດຄຣິສຕະຈັກກໍຍິ່ງໃຫຍ່ຂຶ້ນ. ສິ່ງນີ້ສົ່ງຜົນກະທົບຕໍ່ທາງເຂົ້າຊີວິດຂອງຜູ້ຄົນທີ່ພຣະເຈົ້າເລືອກ ແລະ ຄວາມຄືບໜ້າທີ່ເປັນປົກກະຕິຂອງວຽກງານຄຣິສຕະຈັກ. ຄວາມເສຍຫາຍທີ່ພວກເຂົາມີຕໍ່ວຽກງານຂອງຄຣິສຕະຈັກກໍບໍ່ໄດ້ໜ້ອຍໄປກວ່າຂອງຄົນຊົ່ວຮ້າຍເລີຍ; ພວກເຂົາຄວນຖືກກຳຈັດອອກຈາກຄຣິສຕະຈັກແຕ່ຫົວທີ. ບາງຄົນເວົ້າວ່າ “ພວກເຂົາບໍ່ແມ່ນພຽງແຕ່ສະແດງກິລິຍາອັນທະພານໜ້ອຍໜຶ່ງບໍ? ພວກເຂົາບໍ່ໄດ້ຮອດຂັ້ນເປັນຄົນຊົ່ວຮ້າຍ, ສະນັ້ນ ມັນຈະບໍ່ດີກວ່າບໍ ທີ່ຈະປະຕິບັດຕໍ່ພວກເຂົາດ້ວຍຄວາມຮັກ? ຖ້າພວກເຮົາເກັບພວກເຂົາໄວ້, ບາງເທື່ອພວກເຂົາອາດຈະປ່ຽນແປງ ແລະ ໄດ້ຮັບການຊ່ວຍໃຫ້ຄວາມລອດພົ້ນ”. ເຮົາບອກພວກເຈົ້າເລີຍວ່າ ມັນເປັນໄປບໍ່ໄດ້! ບໍ່ມີຄຳວ່າ “ບາງເທື່ອ” ກ່ຽວກັບເລື່ອງນີ້, ຄົນເຫຼົ່ານີ້ບໍ່ສາມາດໄດ້ຮັບການຊ່ວຍໃຫ້ລອດພົ້ນຢ່າງແນ່ນອນ. ນັ້ນກໍເພາະວ່າພວກເຂົາບໍ່ສາມາດເຂົ້າໃຈຄວາມຈິງໄດ້, ຍິ່ງບໍ່ຕ້ອງເວົ້າເຖິງການຮັບເອົາມັນ; ພວກເຂົາຂາດຄວາມສໍານຶກ ແລະ ເຫດຜົນ, ຂະບວນການຄິດຂອງພວກເຂົາກໍຜິດປົກກະຕິ ແລະ ພວກເຂົາເຖິງຂັ້ນຂາດສາມັນສຳນຶກພື້ນຖານທີ່ຈຳເປັນສຳລັບການປະພຶດຕົນ. ພວກເຂົາເປັນຄົນທີ່ມີເຫດຜົນທີ່ບໍ່ສົມບູນ. ພຣະເຈົ້າບໍ່ຊ່ວຍໃຫ້ຄົນປະເພດນີ້ໃຫ້ລອດພົ້ນຢ່າງແນ່ນອນ. ແມ່ນແຕ່ຜູ້ທີ່ມີຄວາມຄິດທີ່ປົກກະຕິກວ່າໜ້ອຍໜຶ່ງ ແລະ ມີຄວາມສາມາດທີ່ດີກວ່າ, ຖ້າພວກເຂົາບໍ່ຮັບເອົາຄວາມຈິງເລີຍ ກໍບໍ່ສາມາດໄດ້ຮັບການຊ່ວຍໃຫ້ຄວາມລອດພົ້ນ, ຍິ່ງບໍ່ຕ້ອງເວົ້າເຖິງຜູ້ທີ່ມີເຫດຜົນທີ່ບໍ່ສົມບູນ. ການທີ່ຍັງປະຕິບັດຕໍ່ຄົນປະເພດນີ້ດ້ວຍຄວາມຮັກ ແລະ ຍັງມີຄວາມຫວັງຕໍ່ພວກເຂົາ, ນັ້ນບໍ່ແມ່ນຄວາມໂງ່ຈ້າ ແລະ ການບໍ່ສົນຫຍັງບໍ? ຕອນນີ້ ເຮົາກຳລັງບອກພວກເຈົ້າວ່າ: ການສະລ້າງຜູ້ທີ່ບໍ່ມີເຫດຜົນ, ສ້າງຄວາມລຳບາກໂດຍເຈດຕະນາ ແລະ ບໍ່ສາມາດໃຊ້ເຫດຜົນນຳໄດ້ອອກຈາກຄຣິສຕະຈັກແມ່ນເປັນສິ່ງທີ່ຖືກຕ້ອງຢ່າງແນ່ນອນ. ໂດຍພື້ນຖານແລ້ວ ມັນເປັນການຕັດການລົບກວນຂອງພວກເຂົາຕໍ່ຄຣິສຕະຈັກ ແລະ ຜູ້ຄົນທີ່ພຣະເຈົ້າເລືອກອອກ. ນີ້ຄືຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຖ້າມີຄົນທີ່ບໍ່ມີເຫດຜົນແບບນີ້ຢູ່ໃນຄຣິສຕະຈັກແຫ່ງໃດ, ຜູ້ຄົນທີ່ພຣະເຈົ້າເລືອກຄວນຈະລາຍງານກ່ຽວກັບພວກເຂົາ ແລະ ເມື່ອຜູ້ນໍາ ແລະ ຜູ້ເຮັດວຽກໄດ້ຮັບລາຍງານດັ່ງກ່າວ, ພວກເຂົາກໍຄວນຈະຈັດການກັບຄົນເຫຼົ່ານັ້ນໂດຍທັນທີ. ນີ້ຄືຫຼັກການໃນການຈັດການກັບຄົນປະເພດທີຫົກ ກໍຄື ຜູ້ທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາ.

G. ການມີສ່ວນຮ່ວມໃນກິດຈະກຳທີ່ຜິດສິນລະທຳຢ່າງສະໝໍ່າສະເໝີ

ປະເພດທີເຈັດແມ່ນຜູ້ທີ່ມີສ່ວນຮ່ວມໃນກິດຈະກຳທີ່ຜິດສິນທຳ ເຊິ່ງເປັນຄົນປະເພດໜຶ່ງທີ່ມັກຖືກເວົ້າເຖິງຢູ່ສະເໝີ. ເຖິງແມ່ນວ່າການສະແດງອອກທາງດ້ານຄວາມເປັນມະນຸດຂອງພວກເຂົາຈະບໍ່ຊົ່ວຮ້າຍປານນັ້ນ, ບໍ່ມີຫຍັງຄືກັບການຫວ່ານຄວາມແຕກແຍກ ຫຼື ການກະທຳຊົ່ວຮ້າຍ ແລະ ກໍ່ໃຫ້ເກີດການລົບກວນ ແຕ່ພວກເຂົາມີລັກສະນະຮ່ວມກັນຢ່າງໜຶ່ງ ເຊິ່ງນັ້ນກໍຄື ບັນຫາ ແລະ ເລື່ອງຕ່າງໆມັກເກີດຂຶ້ນຢູ່ສະເໝີໃນຄວາມສຳພັນຂອງພວກເຂົາກັບເພດກົງກັນຂ້າມນັ້ນ. ບໍ່ວ່າຈະມີໂອກາດ ຫຼື ບໍ່ກໍຕາມ, ບັນຫາດັ່ງກ່າວແມ່ນເກີດຂຶ້ນກັບພວກເຂົາຢູ່ສະເໝີ ແລະ ຖ້າບໍ່ມີໂອກາດ, ພວກເຂົາກໍສ້າງມັນຂຶ້ນມາເພື່ອໃຫ້ “ເລື່ອງລາວ” ດັ່ງກ່າວເກີດຂຶ້ນຈົນໄດ້. ບໍ່ວ່າຈະຢູ່ໃນສະຖານະການໃດ, ບໍ່ວ່າຄົນອື່ນຈະເປັນໃຜ ຫຼື ວ່າຄົນນັ້ນຈະຢູ່ຫ່າງໄກຈາກພວກເຂົາສໍ່າໃດ, ເຫດການດັ່ງກ່າວກໍເກີດຂຶ້ນກັບພວກເຂົາເປັນບາງຄັ້ງບາງຄາວ. ເຫດການປະເພດໃດ? ພວກເຂົາຄົບຫາກັບໃຜຜູ້ໜຶ່ງ ຫຼື ຢາກເຂົ້າໃກ້ໃຜຜູ້ໜຶ່ງຢູ່ສະເໝີ ຫຼື ເກີດຄວາມຮູ້ສຶກຕໍ່ໃຜຜູ້ໜຶ່ງ ຫຼື ໝາຍຕາໃຜຜູ້ໜຶ່ງ ແລະ ເລື່ອງອື່ນໆທີ່ຄ້າຍຄືກັນ. ພວກເຂົາບໍ່ສາມາດດຳລົງຊີວິດແບບປົກກະຕິ ແລະ ປະຕິບັດໜ້າທີ່ຂອງຕົນຢ່າງປົກກະຕິໄດ້ສະເໝີ, ໂດຍໄດ້ຮັບອິດທິພົນຈາກຄວາມປາຖະໜາທາງກາມມະລົມຢູ່ຕະຫຼອດເວລາ. ນັ້ນກໍຄື ໃນສະຖານະການທຳມະດາທີ່ຄົນປົກກະຕິຈະບໍ່ເຂົ້າໄປພົວພັນກັບບັນຫາເຊັ່ນນັ້ນ, ພວກເຂົາກໍມັກຈະເຮັດ. ພວກເຂົາບໍ່ຕ້ອງການສະຖານະການພິເສດໃດໆ ຫຼື ໃຫ້ໃຜມາສ້າງໂອກາດໃຫ້ພວກເຂົາ; ເຫດການເຫຼົ່ານີ້ແມ່ນເກີດຂຶ້ນເອງຕາມທຳມະຊາດ. ຫຼັງຈາກທີ່ເຫດການດັ່ງກ່າວເກີດຂຶ້ນ, ບໍ່ວ່າຜົນທີ່ຕາມມາຈະເປັນແນວໃດກໍຕາມ, ຈະມີກຸ່ມຄົນ ຫຼື ບຸກຄົນໃດໜຶ່ງທີ່ຕ້ອງໄດ້ຊົດໃຊ້ແທນສະເໝີ. ພວກເຂົາຊົດໃຊ້ຫຍັງແດ່? ການປະຕິບັດໜ້າທີ່ຂອງພວກເຂົາໄດ້ຮັບຜົນກະທົບ; ວຽກງານຂອງຄຣິສຕະຈັກມີການຊັກຊ້າ ແລະ ມີການຂັດຂວາງ; ຄົນໜຸ່ມສາວບາງຄົນຖືກລົບກວນ ແລະ ຕົກຢູ່ໃນການລໍ້ລວງ ແລະ ສູນເສຍຄວາມສົນໃຈໃນການເຊື່ອໃນພຣະເຈົ້າ ແລະ ການປະຕິບັດໜ້າທີ່ຂອງຕົນ; ແລະ ບາງຄົນເຖິງກັບສູນເສຍໜ້າທີ່ຂອງຕົນ ຫຼື ປະຖິ້ມມັນໄປ. ຄົນທີ່ມີສ່ວນຮ່ວມໃນກິດຈະກຳທີ່ຜິດສິນທຳນັ້ນ ສ້າງຄວາມຫຍຸ້ງຍາກຫຼາຍເກີນໄປ. ໃນທຸກໆບ່ອນທີ່ໄປ, ຈະມີສະມາຊິກເພດກົງກັນຂ້າມມາເຕົ້າໂຮມຢູ່ອ້ອມຂ້າງພວກເຂົາ, ເຂົ້າໃກ້ພວກເຂົາ, ຈີບພວກເຂົາ ແລະ ແມ່ນແຕ່ເວົ້າຢອກກັນຫຼິ້ນ. ເຖິງແມ່ນວ່າອາດຈະບໍ່ມີບັນຫາຮ້າຍແຮງທີ່ມີລັກສະນະສໍາຄັນເກີດຂຶ້ນ ແຕ່ພວກເຂົາກໍລົບກວນສະພາວະປົກກະຕິຂອງຜູ້ຄົນທີ່ພຣະເຈົ້າເລືອກຢ່າງຮ້າຍແຮງ ໃນຂະນະທີ່ພວກເຂົາປະຕິບັດໜ້າທີ່ຂອງຕົນ. ທຸກບ່ອນທີ່ພວກເຂົາໄປ, ພວກເຂົາຈະນຳເອົາຄວາມຫຍຸ້ງຍາກ ແລະ ການລົບກວນມາໃຫ້ຄົນອື່ນ, ໃຫ້ວຽກງານ ແລະ ໃຫ້ຄຣິສຕະຈັກ, ແມ່ນແຕ່ລໍ້ລວງສະມາຊິກເພດກົງກັນຂ້າມທີ່ພວກເຂົາເຫັນວ່າໜ້າສົນໃຈໃນທຸກໆໂອກາດ ແລະ ສ້າງສາຍສຳພັນກັບພວກເຂົາ. ສິ່ງນີ້ສ້າງຄວາມເດືອດຮ້ອນຫຼາຍເກີນໄປ. ເມື່ອພວກເຂົາຫຼົງຮັກໃຜຜູ້ໜຶ່ງ, ຄົນນັ້ນກໍຈະໂຊກຮ້າຍ, ບໍ່ສາມາດເຊື່ອໃນພຣະເຈົ້າ ຫຼື ປະຕິບັດໜ້າທີ່ຂອງຕົນຢ່າງປົກກະຕິໄດ້ອີກຕໍ່ໄປ. ຜົນທີ່ຕາມມາແມ່ນເກີນກວ່າຈະຈິນຕະນາການໄດ້. ຄົນນັ້ນບໍ່ສາມາດຢູ່ໄດ້ໂດຍບໍ່ຕິດຕໍ່ ຫຼື ພົບເຫັນຜູ້ລໍ້ລວງ ແລະ ໃນຂະນະທີ່ພວກເຂົາກຳລັງຫຍຸ້ງຢູ່ກັບການປະຕິບັດໜ້າທີ່ຂອງຕົນ, ພວກເຂົາກໍບໍ່ສາມາດແຕ່ງງານ ຫຼື ລົງຫຼັກປັກຖານໄດ້ ແລະ ຄວາມສຳພັນນັ້ນກໍຍັງຄົງຕັດບໍ່ຂາດ. ໃນທີ່ສຸດແລ້ວຈະເກີດຫຍັງຂຶ້ນ? ພວກເຂົາເລີ່ມທົນທຸກທໍລະມານຢ່າງສາຫັດ ດ້ວຍຄວາມເຈັບປວດຢ່າງຍິ່ງ! ຖ້າພວກເຂົາອົດທົນຈົນກວ່າຈະຖືກລົງໂທດໃນໄພພິບັດ, ມັນກໍຈົບແລ້ວສຳລັບພວກເຂົາ, ຄວາມຫວັງຂອງພວກເຂົາທີ່ຈະໄດ້ຮັບການຊ່ວຍໃຫ້ລອດພົ້ນກໍຖືກທຳລາຍລົງ. ບາງຄົນເຮັດຜິດຄັ້ງໜຶ່ງ ແລະ ບໍ່ກັບໃຈເມື່ອພວກເຂົາຖືກລິຮານ ແຕ່ກໍເຮັດຜິດເປັນຄັ້ງທີສອງ ຫຼື ແມ່ນແຕ່ຄັ້ງທີສາມ ໂດຍມີສ່ວນຮ່ວມໃນຄວາມສຳພັນສາມ ຫຼື ສີ່ຄັ້ງໃນໄລຍະສອງ ຫຼື ສາມປີ, ເຊິ່ງກໍ່ໃຫ້ເກີດການລົບກວນຕໍ່ຜູ້ຄົນທີ່ພຣະເຈົ້າເລືອກ ແລະ ຕໍ່ຊີວິດຄຣິສຕະຈັກ ແລະ ມັນເຮັດໃຫ້ຜູ້ຄົນທີ່ພຣະເຈົ້າເລືອກລັງກຽດພວກເຂົາ. ສິ່ງນີ້ໄດ້ເຮັດພວກເຂົາມີຮ່ອຍດ່າງ ເຊິ່ງເຮັດໃຫ້ພວກເຂົາເສຍໃຈຕະຫຼອດຊີວິດ.

ຍ້ອນວ່າພວກເຂົາໜ້າຕາດີພໍສົມຄວນ ແລະ ມີຄວາມສະຫງ່າງາມ ແລະ ມີພອນສະຫວັນ ແລະ ຄວາມສາມາດພິເສດບາງຢ່າງ ຫຼື ໄດ້ຮັບຜິດຊອບວຽກງານສຳຄັນບາງຢ່າງ, ບາງຄົນຈຶ່ງມີສະມາຊິກເພດກົງກັນຂ້າມຕິດແໜ້ນກັບພວກເຂົາຄືກັບແມງວັນທີ່ອ້ອມຮອບພວກເຂົາຢູ່ສະເໝີ. ບາງຄົນເອົາອາຫານມາໃຫ້, ບາງຄົນປູບ່ອນນອນໃຫ້, ບາງຄົນຊັກເຄື່ອງໃຫ້, ບາງຄົນຊື້ອາຫານເສີມສຸຂະພາບ ແລະ ເຄື່ອງສຳອາງໃຫ້ ແລະ ໃຫ້ຂອງຂວັນນ້ອຍໆ ແລະ ອື່ນໆ. ພວກເຂົາຕ້ອນຮັບທຸກຄົນທີ່ເຂົ້າມາຫາ, ທັງທີ່ຮູ້ຢູ່ໃນໃຈວ່າພຶດຕິກຳດັ່ງກ່າວຈາກຄົນອື່ນນັ້ນບໍ່ເໝາະສົມ ແຕ່ກໍບໍ່ເຄີຍປະຕິເສດ ໂດຍລໍ້ລວງສະມາຊິກເພດກົງກັນຂ້າມຫຼາຍຄົນໃນເວລາດຽວກັນ. ຄົນເຫຼົ່ານັ້ນຕ່າງກໍຍາດຊີງກັນເພື່ອຈະໄດ້ມີໂອກາດຮັບໃຊ້ພວກເຂົາ, ແຂ່ງຂັນກັນ ແລະ ອິດສາເຊິ່ງກັນແລະກັນ ໃນຂະນະທີ່ຄົນທີ່ຜິດສິນທຳນັ້ນກໍເພີດເພີນກັບຄວາມຮູ້ສຶກນັ້ນ ໂດຍເຊື່ອວ່າຕົນເອງມີສະເໜ່ຫຼາຍ. ໃນຄວາມເປັນຈິງແລ້ວ, ເລື່ອງຂອງຜູ້ຊາຍ ແລະ ຜູ້ຍິງນັ້ນແມ່ນທີ່ເຂົ້າໃຈດີໂດຍຜູ້ໃຫຍ່ ແລະ ແມ່ນແຕ່ເດັກນ້ອຍບາງຄົນກໍເຂົ້າໃຈ; ມີພຽງແຕ່ຄົນໂງ່, ຄົນພິການທາງປັນຍາ ຫຼື ຄົນປ່ວຍທາງຈິດເທົ່ານັ້ນທີ່ບໍ່ເຂົ້າໃຈ. ເປັນຫຍັງຄົນເຫຼົ່ານີ້ຈຶ່ງແຂ່ງຂັນກັນຢ່າງດຸເດືອດເພື່ອຮັບໃຊ້ ແລະ ເອົາໃຈສະມາຊິກເພດກົງກັນຂ້າມ? ມັນເປັນພຽງການຢາກລໍ້ລວງ, ແມ່ນບໍ? ບໍ່ຈຳເປັນຕ້ອງເວົ້າອອກມາ; ທຸກຄົນຮູ້ວ່າກໍາລັງເກີດຫຍັງຂຶ້ນ. ມັນເປັນສິ່ງທີ່ຜູ້ຄົນຮູ້ດີ, ເປັນສິ່ງທີ່ບໍ່ເໝາະສົມຢ່າງຊັດເຈນ ແຕ່ຄົນນັ້ນກໍບໍ່ປະຕິເສດ, ແຕ່ຍອມຮັບຢ່າງງຽບໆ, ສິ່ງນັ້ນເອີ້ນວ່າຫຍັງ? ມັນເອີ້ນວ່າການຈີບ. ພວກເຂົາຮູ້ວ່າມັນເປັນເລື່ອງການລໍ້ລວງລະຫວ່າງຊາຍຍິງ ແຕ່ເພື່ອຄວາມຕື່ນເຕັ້ນທີ່ເກີດຈາກການຕອບສະໜອງຄວາມປາຖະໜາທາງກາມມະລົມຂອງເນື້ອໜັງ, ພວກເຂົາຈຶ່ງບໍ່ຢາກປະຕິເສດ. ພວກເຂົາຮູ້ສຶກວ່າຄວາມຮູ້ສຶກນີ້ເປັນຄວາມເພີດເພີນຢ່າງໜຶ່ງ, ເປັນສິ່ງທີ່ດີກວ່າອາຫານແຊບໆໃດໆໃນໂລກ, ສະນັ້ນ ພວກເຂົາຈຶ່ງບໍ່ປະຕິເສດ. ເມື່ອບຸກຄົນທີ່ກ່ຽວຂ້ອງບໍ່ປະຕິເສດ, ຜູ້ທີ່ລໍ້ລວງພວກເຂົາກໍຍິ່ງດີໃຈ ໂດຍຄິດວ່າຕົນເອງເປັນຄົນທີ່ຄົນນັ້ນມັກ, ພໍໃຈກັບສະຖານະການນັ້ນພາຍໃນໃຈ. ສ່ວນຄົນນັ້ນກໍຄິດວ່າ ຕາບໃດທີ່ຍັງບໍ່ມີຄວາມສຳພັນທີ່ເປັນຈິງເປັນຈັງເກີດຂຶ້ນ, ມັນກໍບໍ່ໄດ້ນັບວ່າເປັນເລື່ອງຮ້າຍແຮງ, ການຜິດສິນທຳໃນຜູ້ບໍ່ມີຄວາມເຊື່ອນັ້ນຮ້າຍແຮງກວ່ານີ້ຫຼາຍ ແລະ ສິ່ງນີ້ກໍຖືວ່າເປັນພຽງການລໍ້ລວງ, ຄ້າຍຄືກັບການຄົບຫາກັນແບບປົກກະຕິ. ແຕ່ການຄົບຫາກັນຄວນເປັນແບບນີ້ບໍ? ມື້ນີ້ຢູ່ກັບຄົນໜຶ່ງ, ມື້ອື່ນຢູ່ກັບອີກຄົນ, ມີສ່ວນຮ່ວມໃນການຄົບຫາ ແລະ ການລໍ້ລວງກັບໃຜກໍໄດ້ຢ່າງຊ້ຳແລ້ວຊ້ຳອີກໂດຍບໍ່ໂດຍບໍ່ໄຕ່ຕອງ. ບໍ່ວ່າພວກເຂົາຈະໄປໃສ, ຄົນທີ່ຜິດສິນທຳດັ່ງກ່າວກໍໃຫ້ຄວາມສຳຄັນກັບການປົດປ່ອຍຄວາມປາຖະໜາທາງກາມມະລົມຂອງພວກເຂົາ, ໂອ້ອວດ ແລະ ມີສ່ວນຮ່ວມໃນການລໍ້ລວງກ່ອນ. ຍິ່ງພວກເຂົາລໍ້ລວງຄົນໄດ້ຫຼາຍເທົ່າໃດ, ພວກເຂົາຍິ່ງມີຄວາມສຸກຫຼາຍຂຶ້ນ. ໃນທີ່ສຸດແລ້ວເກີດຫຍັງຂຶ້ນ? ຫຼັງຈາກທີ່ໂອ້ອວດຊ້ຳແລ້ວຊ້ຳອີກ, ອ້າຍເອື້ອຍນ້ອງບາງຄົນກໍແຍກແຍະພຶດຕິກຳຂອງພວກເຂົາໄດ້ ແລະ ຮ່ວມກັນຂຽນຈົດໝາຍເຖິງຜູ້ນຳລະດັບເທິງ. ການສືບສວນຢັ້ງຢືນຄຳກ່າວອ້າງຂອງພວກເຂົາ ແລະ ຄົນທີ່ຜິດສິນທຳກໍຖືກສະລ້າງອອກຈາກຄຣິສຕະຈັກ. ເຫັນບໍ່ວ່າເກີດຫຍັງຂຶ້ນ? ເສັ້ນທາງແຫ່ງການເຊື່ອໃນພຣະເຈົ້າຂອງພວກເຂົາບໍ່ໄດ້ສິ້ນສຸດລົງຢູ່ບ່ອນນັ້ນບໍ? ຈຸດຈົບຂອງພວກເຂົາກໍຖືກເປີດເຜີຍ. ການກະທຳ ແລະ ພຶດຕິກຳຂອງພວກເຂົາ ທີ່ຜູ້ຄົນເຫັນວ່າທົນບໍ່ໄດ້ ກໍຍິ່ງເປັນຕາໜ້າລັງກຽດຕໍ່ພຣະເຈົ້າຍິ່ງຂຶ້ນ. ພຶດຕິກຳທີ່ຄົນເຫຼົ່ານີ້ສະແດງອອກບໍ່ໄດ້ສະແດງເຖິງຄວາມສຳພັນທີ່ເໝາະສົມລະຫວ່າງຜູ້ຄົນ ແລະ ທັງບໍ່ໄດ້ສະທ້ອນເຖິງຄວາມຕ້ອງການຂອງມະນຸດປົກກະຕິ. ການກະທຳຂອງພວກເຂົາສາມາດອະທິບາຍໄດ້ດ້ວຍຄຳນີ້: “ການຜິດສິນທຳ”. ການຜິດສິນທຳໝາຍເຖິງຫຍັງ? ມັນໝາຍເຖິງການມີຄວາມສຳພັນກັບເພດກົງກັນຂ້າມໂດຍບໍ່ໄຕ່ຕອງ, ການລໍ້ລວງຄົນອື່ນຕາມອຳເພີໃຈຢ່າງບໍ່ຮັບຜິດຊອບ ແລະ ການຊັກຈູງ ແລະ ການລົບກວນສະມາຊິກເພດກົງກັນຂ້າມ. ມັນຄືການຫຼິ້ນກັບກາມມະລົມ ແລະ ເຮັດເຊັ່ນນັ້ນໂດຍບໍ່ຄຳນຶງເຖິງຄວາມເສຍຫາຍ ຫຼື ຜົນທີ່ຕາມມາ. ຖ້າໃນທີ່ສຸດມີຄົນຫຼົງເຊື່ອ ແລະ ມີສ່ວນຮ່ວມໃນການຈີບກັນກັບພວກເຂົາ, ພວກເຂົາກໍຈະປະຕິເສດບໍ່ຍອມຮັບ ໂດຍກ່າວວ່າ “ຂ້ອຍພຽງແຕ່ເວົ້າຢອກຊື່ໆ. ເຈົ້າຄິດວ່າເປັນເລື່ອງຈິງຈັງບໍ? ທີ່ຈິງແລ້ວຂ້ອຍບໍ່ໄດ້ຕັ້ງໃຈ; ເຈົ້າຄິດຫຼາຍເກີນໄປເອງ”. ນີ້ບໍ່ແມ່ນມານຮ້າຍທີ່ກຳລັງລໍ້ລວງຜູ້ຄົນບໍ? ຫຼັງຈາກທີ່ລໍ້ລວງຄົນໜຶ່ງແລ້ວ, ພວກເຂົາກໍຊອກຫາເປົ້າໝາຍຕໍ່ໄປ, ລໍ້ລວງຄົນອື່ນ. ພວກເຂົາຈັ່ງແມ່ນບໍ່ດີ ແລະ ຊົ່ວຊ້າ! ຫຼັງຈາກທີ່ລໍ້ລວງຄົນໃດໜຶ່ງ, ພວກເຂົາກໍປະຕິເສດບໍ່ຍອມຮັບ. ຖ້າຄົນໃດໜຶ່ງຖືກນຳພາຢ່າງຜິດໆໂດຍຄົນດັ່ງກ່າວ ແລະ ຕົກຢູ່ໃນບ້ວງ, ມັນບໍ່ໜ້າລັງກຽດບໍ? (ໜ້າລັງກຽດ.) ຄົນທີ່ລໍ້ລວງຄົນອື່ນໂດຍບໍ່ໄຕ່ຕອງເປັນຕາກຽດຊັງບໍ? (ເປັນຕາກຽດຊັງ.) ເຮືອນຂອງພຣະເຈົ້າໄດ້ກ່າວໄວ້ຕັ້ງແຕ່ຕົ້ນວ່າ ຖ້າຄົນໃດໜຶ່ງຮອດໄວແຕ່ງງານ ແລະ ເປັນຜູ້ໃຫຍ່ແລ້ວ, ເຮືອນຂອງພຣະເຈົ້າກໍບໍ່ໄດ້ຄັດຄ້ານການຄົບຫາກັນແບບປົກກະຕິ ຫຼື ການແຕ່ງງານ ແລະ ການດຳລົງຊີວິດຮ່ວມກັນແບບປົກກະຕິ ແລະ ອະນຸຍາດ ແລະ ໃຫ້ອິດສະຫຼະແກ່ພວກເຂົາໃນການເຮັດເຊັ່ນນັ້ນ. ແນວໃດກໍຕາມ, ມີເງື່ອນໄຂຫຼາຍປະການຄື: ການມີສ່ວນຮ່ວມໃນກິດຈະກຳທີ່ຜິດສິນທຳແມ່ນບໍ່ໄດ້ຮັບອະນຸຍາດ; ການລໍ້ລວງ ແລະ ການຈີບກັນໂດຍບໍ່ໄຕ່ຕອງ ແລະ ການຄຸກຄາມເພດກົງກັນຂ້າມຕາມອຳເພີໃຈແມ່ນບໍ່ໄດ້ຮັບອະນຸຍາດ. ເຮືອນຂອງພຣະເຈົ້າບໍ່ໄດ້ຈຳກັດການຄົບຫາກັນ ແຕ່ບໍ່ອະນຸຍາດໃຫ້ມີການລໍ້ລວງໂດຍບໍ່ໄຕ່ຕອງ. ການລໍ້ລວງໂດຍບໍ່ໄຕ່ຕອງໝາຍຄວາມວ່າແນວໃດ? ມັນໝາຍເຖິງການຄຸກຄາມສະມາຊິກເພດກົງກັນຂ້າມຄົນໃດໜຶ່ງ ແລະ ຫຼັງຈາກທີ່ເຮັດເຊັ່ນນັ້ນແລ້ວ ກໍບໍ່ຍອມຮັບວ່າໄດ້ເຮັດ. ຄົນທີ່ພວກເຂົາຄຸກຄາມບໍ່ແມ່ນຄົນຮັກທີ່ແທ້ຈິງຂອງພວກເຂົາ; ພວກເຂົາບໍ່ໄດ້ຕັ້ງໃຈທີ່ຈະມີຄວາມສຳພັນໄລຍະຍາວ ຫຼື ແຕ່ງງານ ແຕ່ພຽງແຕ່ປາຖະໜາທີ່ຈະລໍ້ລວງ, ຫຼິ້ນກັບຄົນອື່ນ, ເພື່ອຄວາມມ່ວນຊື່ນຈາກພວກເຂົາ, ເພື່ອສະແຫວງຫາຄວາມຕື່ນເຕັ້ນ, ເພື່ອມີສ່ວນຮ່ວມກັບຄູ່ຮ່ວມຫຼາຍຄົນ, ເພື່ອປະພຶດຕົນແບບຄົນມີຕັນຫາ. ສິ່ງນີ້ເອີ້ນວ່າການຜິດສິນທຳ. ໃນຄຣິສຕະຈັກ, ການຜິດສິນທຳແມ່ນບໍ່ໄດ້ຮັບອະນຸຍາດ ແລະ ຖ້າມັນເກີດຂຶ້ນ, ຜູ້ທີ່ກ່ຽວຂ້ອງກໍຄວນຖືກຈັດການຕາມຫຼັກການຂອງການກຳຈັດຄົນອອກ. ແນ່ນອນວ່າ ພາຍໃນທີມງານພຣະກິດຕິຄຸນ, ສະຖານະການດັ່ງກ່າວແມ່ນບໍ່ໄດ້ຮັບອະນຸຍາດໃຫ້ເກີດຂຶ້ນສຳລັບຜູ້ທີ່ເທດສະໜາພຣະກິດຕິຄຸນ, ບໍ່ວ່າພວກເຂົາຈະມາຈາກຄຣິສຕະຈັກທີ່ເຮັດວຽກເຕັມເວລາ ຫຼື ຈາກຄຣິສຕະຈັກທຳມະດາກໍຕາມ. ຖ້າຄົນໃດໜຶ່ງໃຊ້ການເທດສະໜາພຣະກິດຕິຄຸນເປັນຂໍ້ອ້າງເພື່ອລໍ້ລວງຄົນອື່ນໂດຍບໍ່ໄຕ່ຕອງ ໂດຍເລືອກພຽງແຕ່ສະມາຊິກເພດກົງກັນຂ້າມເພື່ອຮ່ວມມືນຳ ຫຼື ເທດສະໜາພຣະກິດຕິຄຸນໃຫ້ສະເພາະສະມາຊິກເພດກົງກັນຂ້າມ ໂດຍສວຍໂອກາດນີ້ເພື່ອມີສ່ວນຮ່ວມໃນຄວາມສຳພັນທີ່ບໍ່ເໝາະສົມ, ສິ່ງນີ້ກໍເປັນການຂັດຂວາງ ແລະ ລົບກວນວຽກງານພຣະກິດຕິຄຸນຂອງພຣະເຈົ້າ. ຜູ້ນຳ ແລະ ຜູ້ເຮັດວຽກຕ້ອງສະລ້າງຄົນດັ່ງກ່າວອອກໂດຍທັນທີ.

ເພື່ອຊອກຫາສະມາຊິກເພດກົງກັນຂ້າມ ແລະ ມີສ່ວນຮ່ວມໃນກິດຈະກຳທີ່ຜິດສິນທຳ, ບາງຄົນບໍ່ສົນໃຈເລື່ອງອາຍຸ ແລະ ບໍ່ມີການຈຳກັດອາຍຸ. ພວກເຂົາພຽງແຕ່ພະຍາຍາມລໍ້ລວງໃຫ້ໄດ້ຫຼາຍເທົ່າທີ່ຈະຫຼາຍໄດ້, ໂດຍບໍ່ມີຄວາມລະອາຍແມ່ນແຕ່ໜ້ອຍດຽວ. ບາງຄົນບໍ່ພຽງແຕ່ຕອບສະໜອງຕໍ່ຄວາມປາຖະໜາທາງກາມມະລົມຂອງເນື້ອໜັງຂອງພວກເຂົາໃນການລໍ້ລວງສະມາຊິກເພດກົງກັນຂ້າມເທົ່ານັ້ນ, ພວກເຂົາຍັງຈະຮຽກຮ້ອງໃຫ້ອີກຝ່າຍຈ່າຍຄ່າຄອງຊີບ, ຊື້ສິ່ງຂອງໃຫ້ ແລະ ອື່ນໆ. ຖ້າພວກເຈົ້າພົບເຫັນຄົນດັ່ງກ່າວ ຫຼື ມີຄົນລາຍງານເຫດການດັ່ງກ່າວ, ພວກເຂົາກໍຄວນຖືກຈັດການໂດຍທັນທີ. ທາງອອກດຽວຄືການສະລ້າງຄົນເຫຼົ່ານີ້ອອກ, ສະລ້າງພວກເຂົາອອກຢ່າງຖາວອນ. ນີ້ກໍເພາະວ່າສຳລັບຄົນທີ່ມີບັນຫາເຊັ່ນນີ້, ມັນບໍ່ແມ່ນບັນຫາຊົ່ວຄາວຢ່າງແນ່ນອນ. ໂດຍສະເພາະແມ່ນຜູ້ທີ່ແຕ່ງງານແລ້ວ, ເຖິງວ່າຈະມີຄູ່ສົມລົດຢູ່ເຮືອນ, ພວກເຂົາກໍຍັງຕັ້ງເປົ້າໝາຍໃສ່ເພດກົງກັນຂ້າມໂດຍສະເພາະ ໂດຍອ້າງວ່າເປັນການເທດສະໜາພຣະກິດຕິຄຸນ. ພວກເຂົາຊອກຫາທຸກປະເພດ, ທັງຄົນຮັ່ງມີ ແລະ ຄົນທຸກຍາກ ແລະ ຖ້າພວກເຂົາພົບຄົນທີ່ພວກເຂົາມັກ, ພວກເຂົາອາດຈະເຖິງຂັ້ນໜີຕາມກັນໄປ, ບໍ່ເທດສະໜາພຣະກິດຕິຄຸນອີກຕໍ່ໄປ. ພຽງແຕ່ບໍ່ເຊື່ອໃນພຣະເຈົ້າອີກຕໍ່ໄປ. ຖ້າສາມາດພົບເຫັນຄົນດັ່ງກ່າວໄດ້ແຕ່ຫົວທີ, ພວກເຂົາກໍຄວນຖືກສະລ້າງອອກຈາກບັນດາຜູ້ເທດສະໜາພຣະກິດຕິຄຸນໂດຍໄວ ແລະ ຢ່າງຖາວອນ ໂດຍບໍ່ໃຫ້ໂອກາດພວກເຂົາອີກ ແລະ ໂດຍບໍ່ຈຳເປັນຕ້ອງສັງເກດການຕໍ່ໄປ. ພວກເຈົ້າເຂົ້າໃຈບໍ? ບາງຄົນເວົ້າວ່າ “ສຳລັບບາງຄົນ, ຊີວິດແມ່ນລຳບາກ. ຖ້າພວກເຂົາລໍ້ລວງຄົນເພດກົງກັນຂ້າມເພື່ອສ້າງຄອບຄົວ ແລະ ອີກຝ່າຍສາມາດເຊື່ອໃນພຣະເຈົ້າ ແລະ ລ້ຽງດູພວກເຂົາໄດ້, ມັນບໍ່ແມ່ນເລື່ອງທີ່ດີທັງສອງຝ່າຍບໍ?” ເຮົາບອກພວກເຈົ້າວ່າ ຄົນດັ່ງກ່າວຕ້ອງຖືກສະລ້າງອອກໂດຍໄວເທົ່າທີ່ຈະໄວໄດ້; ພວກເຂົາບໍ່ໄດ້ເຮັດເພື່ອຊີວິດຄອບຄົວເລີຍ ແຕ່ເພື່ອມີສ່ວນຮ່ວມໃນກິດຈະກຳທີ່ຜິດສິນທຳ. ເປັນຫຍັງເຮົາຈຶ່ງແນ່ໃຈປານນັ້ນ? ຖ້າພວກເຂົາບໍ່ແມ່ນຄົນປະເພດທີ່ຈະມີສ່ວນຮ່ວມໃນກິດຈະກຳທີ່ຜິດສິນທຳ, ແລ້ວຫຼັງຈາກທີ່ມາເຊື່ອໃນພຣະເຈົ້າ, ພວກເຂົາກໍຈະບໍ່ສືບຕໍ່ມີພຶດຕິກຳດັ່ງກ່າວຢ່າງແນ່ນອນ ແລະ ຈະເຫັນວ່າພວກມັນເປັນຕາລັງກຽດ, ໂດຍສະເພາະຖ້າພວກເຂົາແຕ່ງງານແລ້ວ. ກະແສທົ່ວໂລກໃນປັດຈຸບັນແມ່ນຜິດສິນທຳ ແລະ ຊົ່ວຊ້າ; ຜູ້ຄົນປ່ອຍຕົວຕາມກາມມະລົມຂອງພວກເຂົາ ແລະ ແຂ່ງຂັນກັນວ່າໃຜສາມາດລໍ້ລວງສະມາຊິກເພດກົງກັນຂ້າມໄດ້ຫຼາຍກວ່າ ໂດຍບໍ່ຈຳເປັນຕ້ອງມີການຍັບຍັ້ງໃຈ, ເພາະວ່າສັງຄົມນີ້ ແລະ ມະນຸດຊາດນີ້ບໍ່ໄດ້ປະນາມ ຫຼື ເຍາະເຍີ້ຍການກະທຳເຫຼົ່ານີ້. ດັ່ງນັ້ນ, ຜູ້ຄົນຈຶ່ງຄິດວ່າ ຖ້າພວກເຂົາສາມາດຫາເງິນໄດ້ໂດຍຜ່ານການມີສ່ວນຮ່ວມໃນກິດຈະກຳທີ່ຜິດສິນທຳ ແລະ ການຂາຍເນື້ອໜັງຂອງພວກເຂົາ, ມັນກໍເປັນເຄື່ອງໝາຍຂອງທັກສະ ແລະ ຄວາມສາມາດ. ພວກເຂົາຖືວ່າມັນເປັນສິ່ງທີ່ໜ້າພາກພູມໃຈ. ແນວໃດກໍຕາມ, ຫຼັງຈາກທີ່ມາເຊື່ອໃນພຣະເຈົ້າ, ທັດສະນະຂອງຜູ້ຄົນຕໍ່ເລື່ອງເຫຼົ່ານີ້ກໍປ່ຽນໄປຢ່າງສິ້ນເຊີງ. ພວກເຂົາຊອກຫາວິທີທີ່ຖືກຕ້ອງໃນການປະຕິບັດຕໍ່ຄວາມປາຖະໜາທາງກາມມະລົມຂອງເນື້ອໜັງ, ເຊິ່ງກ່ອນອື່ນໝົດແມ່ນກ່ຽວຂ້ອງກັບການຍັບຍັ້ງໃຈ. ຄົນເຮົາຈະສາມາດຍັບຍັ້ງໃຈໄດ້ແນວໃດ? ຜູ້ຄົນຕ້ອງຮູ້ຈັກລະອາຍ ແລະ ມີຄວາມຮູ້ສຶກລະອາຍ. ນັ້ນຄືສິ່ງທີ່ເອີ້ນວ່າຄວາມເປັນມະນຸດປົກກະຕິ. ທຸກຄົນມີຄວາມປາຖະໜາທາງກາມມະລົມ ແຕ່ຜູ້ຄົນຕ້ອງຮູ້ຈັກຍັບຍັ້ງຕົນເອງ, ມີຄວາມຮູ້ສຶກລະອາຍ. ເຖິງແມ່ນວ່າພວກເຂົາຈະມີຄວາມຄິດແບບນີ້, ພວກເຂົາກໍຄວນຍັບຍັ້ງຕົນເອງ ເພາະວ່າພວກເຂົາເຊື່ອໃນພຣະເຈົ້າ ແລະ ມີຄວາມສໍານຶກ ແລະ ເຫດຜົນ. ພວກເຂົາຕ້ອງບໍ່ເຮັດຕາມຄວາມຄິດທີ່ບໍ່ເໝາະສົມໃນຈິດໃຈຂອງພວກເຂົາຢ່າງເດັດຂາດ, ຍິ່ງໄປກວ່ານັ້ນກໍຄືການປ່ອຍຕົວຕາມມັນ. ພວກເຂົາຄວນສະແຫວງຫາຄວາມຈິງເພື່ອແກ້ໄຂບັນຫາເຫຼົ່ານີ້. ເຖິງແມ່ນວ່າພວກເຂົາຈະເປັນຜູ້ເຊື່ອໃໝ່ທີ່ບໍ່ເຂົ້າໃຈຄວາມຈິງ, ພວກເຂົາກໍຍັງຄວນປະເມີນຕົນເອງກັບມາດຕະຖານພື້ນຖານທີ່ສຸດຂອງສິນທຳຂອງມະນຸດ. ຖ້າເຈົ້າຂາດແມ່ນແຕ່ການຍັບຍັ້ງໃຈໃນລະດັບນີ້, ພວກເຈົ້າກໍຂາດຄວາມເປັນມະນຸດປົກກະຕິ ແລະ ຄວາມສໍານຶກ ແລະ ເຫດຜົນຂອງຄວາມເປັນມະນຸດປົກກະຕິ. ສັດທຸກຊະນິດເຊື່ອບາງຟັງຄໍາສັ່ງ ແລະ ປະຕິບັດຕາມລະບຽບໃນດ້ານນີ້, ບໍ່ປະພຶດໂດຍບໍ່ໄຕ່ຕອງ; ໃນຖານະທີ່ເປັນມະນຸດ, ຜູ້ຄົນຍິ່ງບໍ່ຄວນປະພຶດຕົນໂດຍບໍ່ໄຕ່ຕອງ ແລະ ຕ້ອງມີການຍັບຍັ້ງໃຈຫຼາຍຍິ່ງຂຶ້ນ. ຖ້າເຈົ້າຂາດແມ່ນແຕ່ການຍັບຍັ້ງໃຈ ແລະ ການຄວບຄຸມຕົນເອງໃນລະດັບນີ້, ເຈົ້າຈະສາມາດຫວັງທີ່ຈະສະແຫວງຫາ ແລະ ປະຕິບັດຄວາມຈິງໄດ້ແນວໃດ? ຖ້າເຈົ້າບໍ່ສາມາດແມ່ນແຕ່ຈະແກ້ໄຂຄວາມປາຖະໜາທີ່ຊົ່ວຊ້າຂອງເຈົ້າເອງໄດ້, ເຈົ້າຈະສາມາດແກ້ໄຂອຸປະນິໄສທີ່ເສື່ອມຊາມຂອງເຈົ້າໄດ້ແນວໃດ? ທຳມະຊາດຂອງເຈົ້າໃນການຕໍ່ຕ້ານ ແລະ ການທໍລະຍົດຕໍ່ພຣະເຈົ້າກໍຍິ່ງເປັນໄປບໍ່ໄດ້ທີ່ຈະແກ້ໄຂ, ບໍ່ແມ່ນບໍ? (ແມ່ນແລ້ວ.) ຖ້າເຈົ້າບໍ່ສາມາດແມ່ນແຕ່ຈະຈັດການກັບຄວາມປາຖະໜາທາງກາມມະລົມຂອງເນື້ອໜັງໄດ້, ແລ້ວເຈົ້າຈະຫວັງທີ່ຈະແກ້ໄຂອຸປະນິໄສທີ່ເສື່ອມຊາມຂອງເຈົ້າໄດ້ແນວໃດ? ຢ່າຄິດເລີຍ. ເຈົ້າບໍ່ສາມາດເຮັດມັນໄດ້.

ບາງຄົນຊອກຫາໂອກາດທີ່ຈະຄົບຫາຢູ່ສະເໝີ ໃນຂະນະທີ່ເທດສະໜາພຣະກິດຕິຄຸນ ແລະ ເຫດການດັ່ງກ່າວກໍເກີດຂຶ້ນເລື້ອຍໆ. ຜູ້ທີ່ມີແຕ່ພົວພັນໃນຄວາມສໍາພັກໃນທາງຄວາມຮັກເປັນປະຈຳ ໂດຍບໍ່ໃສ່ໃຈວຽກງານທີ່ຖືກຕ້ອງຂອງຕົນນັ້ນ ໄດ້ຖືກສະລ້າງອອກ ແລະ ຈັດການແລ້ວ, ໃນຂະນະທີ່ຜູ້ທີ່ເຮັດຜິດເປັນບາງຄັ້ງບາງຄາວກໍໄດ້ຮັບການຕັກເຕືອນ. ເມື່ອໃດທີ່ຄົນທີ່ມີອຸປະນິໄສຊົ່ວຊ້າເຫຼົ່ານີ້ພົບສະຖານະການທີ່ເໝາະສົມ ແລະ ພົບຄົນທີ່ພວກເຂົາຖືວ່າເປັນຄົນຮັກ, ພວກເຂົາກໍຕົກຢູ່ໃນການລໍ້ລວງ. ເຈດຕະນາຂອງພວກເຂົາທີ່ຈະໄດ້ຮັບພອນໂດຍການເຊື່ອໃນພຣະເຈົ້າກໍຈຶ່ງຫາຍໄປທ່າມກາງຄວາມປາຖະໜາອັນຊົ່ວຊ້າຂອງພວກເຂົາ. ທັນທີທີ່ພວກເຂົາເຂົ້າສູ່ຄວາມສຳພັນໃນທາງຄວາມຮັກ, ພວກເຂົາກໍລະເລີຍທຸກສິ່ງທຸກຢ່າງ, ແມ່ນແຕ່ປະຖິ້ມເຈດຕະນາຂອງພວກເຂົາທີ່ຈະໄດ້ຮັບພອນ ແລະ ໄລ່ຕາມຫາພຽງແຕ່ຄວາມສຸກຂອງເນື້ອໜັງ. ຫຼັງຈາກທີ່ເຮັດຜິດໜຶ່ງ ຫຼື ສອງຄັ້ງ, ພວກເຂົາອາດຈະຮູ້ສຶກກ່າວໂທດຕົນເອງ ແລະ ທຸກໃຈຢູ່ໜ້ອຍໜຶ່ງ ແຕ່ຫຼັງຈາກສາມ ຫຼື ສີ່ຄັ້ງ, ມັນກໍກາຍເປັນການຜິດສິນທຳ. ເມື່ອການຜິດສິນທຳເກີດຂຶ້ນແລ້ວ, ພວກເຂົາກໍບໍ່ຮູ້ສຶກກ່າວໂທດຕົນເອງ ຫຼື ທຸກໃຈອີກຕໍ່ໄປ ເພາະວ່າຄວາມລະອາຍອັນເປັນສິ່ງກັ້ນສຸດທ້າຍຂອງຄວາມເປັນມະນຸດນັ້ນ ໄດ້ຖືກທຳລາຍລົງແລ້ວ. ພວກເຂົາບໍ່ຖືວ່າການຜິດສິນທຳເປັນເລື່ອງໜ້າລະອາຍອີກຕໍ່ໄປ ແລະ ດັ່ງນັ້ນຈຶ່ງສືບຕໍ່ມີສ່ວນຮ່ວມໃນມັນ. ຜູ້ທີ່ສາມາດສືບຕໍ່ມີສ່ວນຮ່ວມໃນການຜິດສິນທຳແມ່ນຜູ້ທີ່ປ່ອຍຕົວຕາມຄວາມປາຖະໜາທາງກາມມະລົມຂອງພວກເຂົາເປັນພິເສດ, ໂດຍບໍ່ສະແດງການຍັບຍັ້ງໃຈໃດໆ. ຄົນດັ່ງກ່າວແມ່ນບໍ່ໄດ້ຮັບອະນຸຍາດໃຫ້ຢູ່ໃນຄຣິສຕະຈັກ ແລະ ຕ້ອງຖືກສະລ້າງອອກ; ຢ່າອະນຸໂລມໃຫ້ພວກເຂົາ ຫຼື ຊອກຫາຂໍ້ອ້າງໃດໆ ເພື່ອຮັກສາພວກເຂົາໄວ້. ເຮືອນຂອງພຣະເຈົ້າບໍ່ໄດ້ຂາດຄົນທີ່ຈະເທດສະໜາພຣະກິດຕິຄຸນ; ບໍ່ຈຳເປັນຕ້ອງມີຄົນມີຕັນຫາດັ່ງກ່າວເພື່ອມາຕື່ມຈຳນວນ, ເພາະສິ່ງນີ້ເປັນການເຮັດໃຫ້ພຣະນາມຂອງພຣະເຈົ້າເສື່ອມເສຍກຽດຢ່າງຮ້າຍແຮງ. ສະນັ້ນ, ຖ້າມີຄົນລາຍງານ ຫຼື ຖ້າເຈົ້າພົບເຫັນຄົນດັ່ງກ່າວດ້ວຍຕົນເອງພາຍໃນທີມງານເທດສະໜາພຣະກິດຕິຄຸນ, ເຈົ້າກໍຄວນຮູ້ວ່າຈະເຮັດແນວໃດ. ຖ້າຜູ້ເຊື່ອໃໝ່ບາງຄົນມີບັນຫານີ້, ພວກເຈົ້າກໍຄວນໂອ້ລົມຄວາມຈິງກ່ຽວກັບບັນຫານີ້ກ່ອນ, ໂດຍໃຫ້ທຸກຄົນຮູ້ວ່າຫຼັກການ ແລະ ທັດສະນະຄະຕິຂອງຄຣິສຕະຈັກຕໍ່ຜູ້ທີ່ກະທຳການຜິດສິນທຳນັ້ນເປັນແນວໃດ. ຢ່າງໜ້ອຍທີ່ສຸດ, ພວກເຂົາກໍຄວນໄດ້ຮັບການເຕືອນລ່ວງໜ້າ ເພື່ອປ້ອງກັນບໍ່ໃຫ້ພວກເຂົາຕົກຢູ່ໃນບ້ວງນັ້ນ ແລະ ຈາກການໃຊ້ການເທດສະໜາພຣະກິດຕິຄຸນເປັນໂອກາດໃນການມີສ່ວນຮ່ວມໃນພຶດຕິກຳດັ່ງກ່າວ, ຈົນໃນທີ່ສຸດກໍກ່າວໂທດຜູ້ຮັບຜິດຊອບ ຫຼື ຜູ້ນຳ ແລະ ຜູ້ເຮັດວຽກວ່າບໍ່ໄດ້ໂອ້ລົມຫຼັກການຄວາມຈິງທີ່ກ່ຽວຂ້ອງໃຫ້ຟັງກ່ອນ. ສະນັ້ນ, ກ່ອນທີ່ເຫດການດັ່ງກ່າວຈະເກີດຂຶ້ນ, ກ່ອນທີ່ບາງຄົນຈະຮັບຮູ້ເຖິງທັດສະນະຄະຕິຂອງເຮືອນຂອງພຣະເຈົ້າຕໍ່ບຸກຄົນ ແລະ ເລື່ອງລາວດັ່ງກ່າວ, ເມື່ອຜູ້ຄົນຍັງບໍ່ແຈ່ມແຈ້ງກ່ຽວກັບບັນຫາເຫຼົ່ານີ້, ຜູ້ນຳ ແລະ ຜູ້ເຮັດວຽກຕ້ອງໂອ້ລົມຫຼັກການເຫຼົ່ານີ້ກັບພວກເຂົາຢ່າງຈະແຈ້ງ ແລະ ຊັດເຈນ ເພື່ອໃຫ້ພວກເຂົາຮູ້ວ່າເລື່ອງເຫຼົ່ານີ້ຈັດຢູ່ໃນພຶດຕິກຳ ແລະ ທຳມະຊາດປະເພດໃດ ແລະ ທັດສະນະຄະຕິຂອງເຮືອນຂອງພຣະເຈົ້າຕໍ່ເລື່ອງລາວ ແລະ ບຸກຄົນດັ່ງກ່າວເປັນແນວໃດ. ຫຼັງຈາກທີ່ໄດ້ໂອ້ລົມຫຼັກການເຫຼົ່ານີ້ຢ່າງລະອຽດແລ້ວ, ຖ້າພວກເຂົາຍັງຄົງຍຶດໝັ້ນໃນແນວທາງຂອງຕົນເອງ ແລະ ຢືນຢັນໃນວິທີທາງຂອງພວກເຂົາ ເຖິງວ່າຈະຮູ້ຫຼັກການເຫຼົ່ານີ້ແລ້ວກໍຕາມ, ພວກເຂົາກໍຕ້ອງຖືກຈັດການ ແລະ ກຳຈັດຖິ້ມ, ພວກເຂົາຕ້ອງຖືກສະລ້າງອອກ. ຖ້າບຸກຄົນດັ່ງກ່າວປາກົດຕົວໃນຄຣິສຕະຈັກ ໂດຍມັກຈະກໍ່ເຫດໂດຍການລໍ້ລວງຄົນອື່ນ ຫຼື ມັກຈະກໍ່ໃຫ້ເກີດການລົບກວນຕໍ່ສະມາຊິກເພດກົງກັນຂ້າມ, ພວກເຂົາກໍມີບັນຫາຢ່າງແນ່ນອນ. ເຖິງແມ່ນວ່າຈະບໍ່ມີບັນຫາທີ່ເປັນຈິງເປັນຈັງເກີດຂຶ້ນກໍຕາມ, ຜູ້ນຳ ແລະ ຜູ້ເຮັດວຽກກໍຄວນຕັກເຕືອນ ແລະ ຈັດການບຸກຄົນເຫຼົ່ານີ້ ຫຼື ເອົາພວກເຂົາອອກຈາກສະຖານທີ່ທີ່ຜູ້ຄົນປະຕິບັດໜ້າທີ່ຂອງຕົນ; ໃນກໍລະນີທີ່ຮ້າຍແຮງ, ພວກເຂົາຄວນຖືກສະລ້າງອອກໂດຍກົງ. ການໂອ້ລົມຂອງພວກເຮົາກ່ຽວກັບດ້ານທີເຈັດຂອງການສະແດງອອກທາງດ້ານຄວາມເປັນມະນຸດຂອງຜູ້ຄົນກໍຈົບລົງພຽງເທົ່ານີ້.

ວັນທີ 18 ທັນວາ 2021


ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (27)

ມື້ນີ້ພວກເຮົາຈະສົນທະນາກັນຕໍ່ໃນຫົວຂໍ້ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ກ່ອນໜ້ານີ້, ພວກເຮົາໄດ້ສົນທະນາກັນເຖິງຄວາມຮັບຜິດຊອບຂໍ້ທີສິບສີ່ແລ້ວ ແລະ ຍັງມີຫົວຂໍ້ຍ່ອຍສອງສາມຫົວຂໍ້ພາຍໃຕ້ຄວາມຮັບຜິດຊອບນີ້ທີ່ຍັງບໍ່ທັນໄດ້ສົນທະນາກັນ. ກ່ອນທີ່ພວກເຮົາຈະສົນທະນາກັນ, ກ່ອນອື່ນ, ໃຫ້ທົບທວນເບິ່ງວ່າມີຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກທັງໝົດຈັກຂໍ້? (ມີສິບຫ້າຂໍ້.) ໃຫ້ອ່ານເບິ່ງເລີຍ.

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ:

1. ນໍາພາຜູ້ຄົນໃຫ້ກິນ ແລະ ດື່ມພຣະທຳຂອງພຣະເຈົ້າ ແລະ ເຂົ້າໃຈພວກມັນ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ.

2. ຄຸ້ນເຄີຍກັບສະພາວະຂອງຄົນແຕ່ລະປະເພດ ແລະ ແກ້ໄຂຄວາມຫຍຸ້ງຍາກຕ່າງໆທີ່ກ່ຽວຂ້ອງກັບທາງເຂົ້າຂອງຊີວິດທີ່ພວກເຂົາພົບພໍ້ໃນຊີວິດຈິງຂອງພວກເຂົາ.

3. ໂອ້ລົມກ່ຽວກັບຫຼັກການຄວາມຈິງທີ່ຄວນທຳຄວາມເຂົ້າໃຈ ເພື່ອປະຕິບັດແຕ່ລະໜ້າທີ່ຢ່າງເໝາະສົມ.

4. ກຳສະຖານະການຂອງຜູ້ຄຸມງານວຽກງານຕ່າງໆ ແລະ ບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆໄວ້ສະເໝີ ແລະ ປັບປ່ຽນການມອບໝາຍໜ້າທີ່ຂອງພວກເຂົາ ຫຼື ໄລ່ພວກເຂົາອອກໂດຍທັນທີຕາມຄວາມຈຳເປັນ, ເພື່ອປ້ອງກັນ ຫຼື ຫຼຸດຜ່ອນຄວາມເສຍຫາຍທີ່ເກີດຈາກການໃຊ້ຄົນທີ່ບໍ່ເໝາະສົມ ແລະ ຮັບປະກັນປະສິດທິພາບ ແລະ ຄວາມຄືບໜ້າຂອງວຽກງານໃຫ້ລ່ຽນໄຫຼ.

5. ຮັກສາ ແລະ ເຂົ້າໃຈສະຖານະ ແລະ ຄວາມຄືບໜ້າຂອງວຽກງານແຕ່ລະຢ່າງໃຫ້ເປັນປັດຈຸບັນຢູ່ສະເໝີ ແລະ ສາມາດແກ້ໄຂບັນຫາ, ແກ້ໄຂການບ່ຽງເບນ ແລະ ແກ້ໄຂຂໍ້ບົກຜ່ອງໃນວຽກງານໂດຍທັນທີ ເພື່ອໃຫ້ວຽກງານມີຄວາມຄືບໜ້າໄປຢ່າງລ່ຽນໄຫຼ.

6. ສົ່ງເສີມ ແລະ ເພາະປູກຜູ້ມີພອນສະຫວັນທີ່ມີຄຸນສົມບັດທຸກປະເພດ ເພື່ອໃຫ້ທຸກຄົນທີ່ໄລ່ຕາມຄວາມຈິງສາມາດມີໂອກາດໄດ້ຮັບການຝຶກຝົນ ແລະ ເຂົ້າສູ່ຄວາມຈິງຄວາມເປັນຈິງໂດຍໄວເທົ່າທີ່ຈະໄວໄດ້.

7. ຈັດສັນ ແລະ ນໍາໃຊ້ປະໂຫຍດຄົນປະເພດຕ່າງໆຢ່າງສົມເຫດສົມຜົນ, ໂດຍອີງໃສ່ຄວາມເປັນມະນຸດ ແລະ ຈຸດແຂງຂອງພວກເຂົາ, ເພື່ອໃຫ້ແຕ່ລະຄົນຖືກນໍາໃຊ້ຢ່າງເກີດປະໂຫຍດສູງສຸດ.

8. ໃຫ້ລາຍງານ ແລະ ສະແຫວງຫາວິທີແກ້ໄຂຄວາມສັບສົນ ແລະ ຄວາມຫຍຸ້ງຍາກທີ່ພົບພໍ້ໃນວຽກງານໂດຍທັນທີ.

9. ໃຫ້ສື່ສານ, ອອກຄຳສັ່ງ ແລະ ຈັດຕັ້ງປະຕິບັດການຈັດແຈງວຽກງານຕ່າງໆຂອງເຮືອນຂອງພຣະເຈົ້າຢ່າງຖືກຕ້ອງຕາມຂໍ້ກຳນົດຂອງມັນ, ໃຫ້ການຊີ້ນໍາ, ການຊີ້ນຳ ແລະ ການຊຸກຍູ້ ແລະ ກວດກາ ແລະ ຕິດຕາມສະຖານະການຈັດຕັ້ງປະຕິບັດຂອງພວກເຂົາ.

10. ເກັບຮັກສາຢ່າງເໝາະສົມ ແລະ ຈັດສັນວັດຖຸສິ່ງຂອງຕ່າງໆຂອງເຮືອນຂອງພຣະເຈົ້າ (ໜັງສື, ອຸປະກອນຕ່າງໆ, ທັນຍາພືດ ແລະ ອື່ນໆ) ຢ່າງສົມເຫດສົມຜົນ ແລະ ດຳເນີນການກວດກາ, ການບໍາລຸງຮັກສາ ແລະ ການສ້ອມແປງເປັນປະຈຳ ເພື່ອຫຼຸດຜ່ອນຄວາມເສຍຫາຍ ແລະ ການສິ້ນເປືອງ; ພ້ອມທັງປ້ອງກັນບໍ່ໃຫ້ຄົນຊົ່ວຊ້າຍຶດຄອງເອົາໄປເປັນຂອງພວກເຂົາ.

11. ເລືອກຄົນທີ່ໜ້າເຊື່ອຖືໄດ້ ເຊິ່ງມີຄວາມເປັນມະນຸດທີ່ໄດ້ມາດຕະຖານ ໂດຍສະເພາະສຳລັບໜ້າວຽກໃນການລົງທະບຽນ, ກວດນັບ ແລະ ເກັບຮັກສາເຄື່ອງຖວາຍຢ່າງເປັນລະບົບ; ກວດກາ ແລະ ກວດສອບລາຍຮັບ-ລາຍຈ່າຍເປັນປະຈຳ ເພື່ອໃຫ້ສາມາດກວດພົບກໍລະນີທີ່ມີການໃຊ້ຈ່າຍຟຸມເຟືອຍ ຫຼື ການສິ້ນເປືອງ, ພ້ອມທັງລາຍຈ່າຍທີ່ບໍ່ສົມເຫດສົມຜົນໄດ້ໂດຍທັນທີ, ຢຸດຕິສິ່ງດັ່ງກ່າວ ແລະ ຮຽກຮ້ອງຄ່າຊົດເຊີຍທີ່ສົມເຫດສົມຜົນ; ນອກຈາກນີ້, ຕ້ອງປ້ອງກັນຢ່າງເດັດຂາດບໍ່ໃຫ້ເຄື່ອງຖວາຍຕົກໄປຢູ່ໃນມືຂອງຄົນຊົ່ວຊ້າ ແລະ ຖືກພວກເຂົາຍຶດຄອງເອົາໄປເປັນຕອງຕົນເອງ.

12. ລະບຸຜູ້ຄົນ, ເຫດການ ແລະ ສິ່ງຕ່າງໆທີ່ລົບກວນ ແລະ ຂັດຂວາງວຽກງານຂອງພຣະເຈົ້າ ແລະ ຄວາມເປັນລະບຽບຮຽບຮ້ອຍປົກກະຕິຂອງຄຣິສຕະຈັກໂດຍທັນທີ ແລະ ແມ່ນຍໍ່າ; ຢຸດຢັ້ງ ແລະ ຈຳກັດພວກເຂົາ ແລະ ພິກສະຖານະການ; ນອກຈາກນີ້, ໃຫ້ໂອ້ລົມຄວາມຈິງເພື່ອໃຫ້ຜູ້ຄົນທີ່ພຣະເຈົ້າເລືອກໄດ້ມີການພັດທະນາການແຍກແຍະຜ່ານສິ່ງດັ່ງກ່າວ ແລະ ຮຽນຮູ້ຈາກພວກມັນ.

13. ປົກປ້ອງຜູ້ຄົນທີ່ພຣະເຈົ້າເລືອກຈາກການຖືກລົບກວນ, ນໍາພາຢ່າງຜິດໆ, ຄວບຄຸມ ແລະ ທຳຮ້າຍຢ່າງສາຫັດໂດຍພວກຜູ້ຕໍ່ຕ້ານພຣະຄຣິສ ແລະ ເຮັດໃຫ້ພວກເຂົາສາມາດແຍກແຍະພວກຜູ້ຕໍ່ຕ້ານພຣະຄຣິສ ແລະ ປະຖິ້ມພວກເຂົາຈາກຫົວໃຈ.

14. ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສທຸກປະເພດໂດຍທັນທີ.

15. ປົກປ້ອງບຸກຄະລາກອນທຸກປະເພດທີ່ເຮັດວຽກງານສຳຄັນ, ປົກປ້ອງພວກເຂົາຈາກການແຊກແຊງຂອງໂລກພາຍນອກ ແລະ ຮັກສາຄວາມປອດໄພໃຫ້ພວກເຂົາ ເພື່ອຮັບປະກັນວ່າລາຍການວຽກງານສຳຄັນຕ່າງໆສາມາດດຳເນີນໄປຢ່າງເປັນລະບຽບ.

ພວກເຈົ້າທຸກຄົນໄດ້ຍິນຄວາມຮັບຜິດຊອບທັງສິບຫ້າຂໍ້ນີ້ຢ່າງແຈ່ມແຈ້ງແລ້ວບໍ? (ໄດ້ຍິນແຈ້ງແລ້ວ.) ໜ້າທີ່ຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກແມ່ນ “ໃຫ້ແຍກແຍະ ແລ້ວ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສທຸກປະເພດໂດຍທັນທີ”. ແລ້ວພວກເຈົ້າຈະສາມາດແຍກແຍະຄົນຊົ່ວຊ້າປະເພດຕ່າງໆໄດ້ແນວໃດ? ບັນທັດຖານທີໜຶ່ງແມ່ນອີງໃສ່ຈຸດປະສົງຂອງພວກເຂົາໃນການເຊື່ອໃນພຣະເຈົ້າ. ພວກເຮົາໄດ້ແບ່ງຈຸດປະສົງຂອງຜູ້ຄົນໃນການເຊື່ອໃນພຣະເຈົ້າອອກເປັນຈັກຂໍ້? ພວກເຮົາໄດ້ແບ່ງອອກເປັນເກົ້າຂໍ້ຄື: ຂໍ້ທີໜຶ່ງແມ່ນເພື່ອຕອບສະໜອງຄວາມປາຖະໜາຂອງຕົນໃນການເປັນຂ້າລາຊະການ; ຂໍ້ທີສອງແມ່ນເພື່ອສະແຫວງຫາເພດກົງກັນຂ້າມ; ຂໍ້ທີສາມແມ່ນເພື່ອຫຼີກລ່ຽງໄພພິບັດ; ຂໍ້ທີສີ່ແມ່ນເພື່ອສວຍໂອກາດ; ຂໍ້ທີຫ້າແມ່ນເພື່ອອາໄສຄຣິສຕະຈັກກິນ; ຂໍ້ທີຫົກແມ່ນເພື່ອສະແຫວງຫາບ່ອນລີ້ໄພ; ຂໍ້ທີເຈັດແມ່ນເພື່ອຊອກຫາຜູ້ໜຸນຫຼັງ; ຂໍ້ທີແປດແມ່ນເພື່ອໄລ່ຕາມຈຸດປະສົງທາງການເມືອງ; ແລະ ຂໍ້ທີເກົ້າແມ່ນເພື່ອຕິດຕາມກວດກາຄຣິສຕະຈັກ. ນີ້ຄືການແຍກແຍະແກ່ນແທ້ຂອງຄົນປະເພດຕ່າງໆໂດຍອີງໃສ່ເຈດຕະນາ ແລະ ຈຸດປະສົງຂອງພວກເຂົາໃນການເຊື່ອໃນພຣະເຈົ້າ. ບັນທັດຖານທີສອງສຳລັບການແຍກແຍະຄົນປະເພດຕ່າງໆທີ່ຕ້ອງຖືກກຳຈັດອອກ ຫຼື ຖືກຂັບໄລ່ແມ່ນອີງໃສ່ການສະແດງອອກທາງດ້ານແກ່ນແທ້ຂອງຄວາມເປັນມະນຸດຂອງພວກເຂົາໃນດ້ານຕ່າງໆ. ມີການສະແດງອອກຈັກຢ່າງທີ່ກ່ຽວຂ້ອງກັບບັນທັດຖານນີ້? ຂໍ້ທີໜຶ່ງ, ມັກບິດເບືອນຄວາມຈິງ ແລະ ສ້າງເລື່ອງ; ຂໍ້ທີສອງ, ມັກສວຍໂອກາດເອົາປຽບ; ຂໍ້ທີສາມ, ມັກໃຊ້ຊີວິດແບບຊະຊາຍ ແລະ ບໍ່ມີຂອບເຂດ; ຂໍ້ທີສີ່, ມີແນວໂນ້ມທີ່ຈະແກ້ແຄ້ນ; ຂໍ້ທີຫ້າ, ບໍ່ສາມາດລະວັງຄຳເວົ້າຂອງຕົນໄດ້; ຂໍ້ທີຫົກ, ເປັນຄົນບໍ່ມີເຫດຜົນ ແລະ ສ້າງບັນຫາໂດຍເຈດຕະນາ, ໂດຍບໍ່ມີໃຜກ້າຫາເລື່ອງກັບພວກເຂົາ; ຂໍ້ທີເຈັດ, ການມີສ່ວນຮ່ວມໃນກິດຈະກຳທີ່ ຜິດສິນທຳທາງເພດຢ່າງສະໝໍ່າສະເໝີ; ຂໍ້ທີແປດ, ການສາມາດທໍລະຍົດໄດ້ຕະຫຼອດເວລາ; ຂໍ້ທີເກົ້າ, ການສາມາດຈາກໄປໄດ້ຕະຫຼອດເວລາ; ຂໍ້ທີສິບ, ການຫວັ່ນໄຫວ; ຂໍ້ທີສິບເອັດ, ການເປັນຄົນຂີ້ຢ້ານ ແລະ ຂີ້ສົງໄສ; ຂໍ້ທີສິບສອງ, ການມີແນວໂນ້ມທີ່ຈະກໍ່ບັນຫາ; ຂໍ້ທີສິບສາມ, ການມີພູມຫຼັງທີ່ຊັບຊ້ອນ. ລວມທັງໝົດມີສິບສາມການສະແດງອອກ. ຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກແມ່ນ “ໃຫ້ແຍກແຍະ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສທຸກປະເພດໂດຍທັນທີ”. ຫົວຂໍ້ທີ່ກ່ຽວຂ້ອງກັບບັນທັດຖານທີໜຶ່ງ, ນັ້ນກໍຄືຈຸດປະສົງຂອງຄົນເຮົາໃນການເຊື່ອໃນພຣະເຈົ້າ, ໄດ້ສົນທະນາກັນຈົບແລ້ວ. ພວກເຮົາຍັງໄດ້ສົນທະນາກັນກ່ຽວກັບເຈັດຫົວຂໍ້ທຳອິດຂອງຄວາມເປັນມະນຸດຂອງພວກເຂົາແລ້ວ, ເຊິ່ງເປັນບັນທັດຖານຂໍ້ທີສອງ. ມື້ນີ້, ພວກເຮົາຈະເລີ່ມສົນທະນາກັນຈາກການສະແດງອອກຂໍ້ທີແປດຂອງຄວາມເປັນມະນຸດຂອງພວກເຂົາຄື: “ສາມາດທໍລະຍົດໄດ້ຕະຫຼອດເວລາ”.

ຂໍ້ທີສິບສີ່: ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສທຸກປະເພດໂດຍທັນທີ (ພາກທີຫົກ)

ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ

II. ໂດຍອີງໃສ່ຄວາມເປັນມະນຸດ

8. ການສາມາດທໍລະຍົດໄດ້ຕະຫຼອດເວລາ

ຜູ້ທີ່ສະແດງອອກຢ່າງຊັດເຈນວ່າສາມາດຂາຍຂໍ້ມູນຄຣິສຕະຈັກໄດ້ຕະຫຼອກເວລາ, ພວກເຈົ້າສາມາດເບິ່ງຄົນປະເພດນີ້ອອກໄດ້, ແມ່ນບໍ່? ບັນຫາຂອງຄົນເຫຼົ່ານີ້ຮ້າຍແຮງຫຼາຍບໍ? (ແມ່ນແລ້ວ.) ບາງຄົນຂາຍຂໍ້ມູນຄຣິສຕະຈັກຍ້ອນວ່າພວກເຂົາຂີ້ຢ້ານ, ໃນຂະນະທີ່ຄົນອື່ນເຮັດເຊັ່ນນັ້ນຍ້ອນຄວາມເປັນມະນຸດທີ່ຊົ່ວຊ້າຂອງພວກເຂົາ ຫຼື ບັນຫາອື່ນໆ. ບໍ່ວ່າຈະດ້ວຍເຫດຜົນໃດກໍຕາມ, ຄວາມຈິງທີ່ວ່າຄົນປະເພດນີ້ສາມາດຂາຍຂໍ້ມູນອ້າຍເອື້ອຍນ້ອງ ແລະ ທໍລະຍົດຕໍ່ພຣະເຈົ້າໄດ້ຕະຫຼອດເວລາກໍສະແດງໃຫ້ເຫັນວ່າພວກເຂົາເປັນຄົນທີ່ບໍ່ໜ້າໄວ້ວາງໃຈ. ຖ້າພວກເຂົາກຳແໜ້ນຂໍ້ມູນສຳຄັນບາງຢ່າງກ່ຽວກັບຄຣິສຕະຈັກ ຫຼື ຂໍ້ມູນສ່ວນຕົວຂອງອ້າຍເອື້ອຍນ້ອງ ເຊັ່ນ: ບ່ອນຢູ່ຂອງອ້າຍເອື້ອຍນ້ອງ, ໃຜເປັນຜູ້ນໍາຄຣິສຕະຈັກ, ຄຣິສຕະຈັກກຳລັງເຮັດວຽກງານຫຍັງ ຫຼື ໃຜເຮັດວຽກງານ ແລະ ໜ້າທີ່ສຳຄັນອັນໃດ, ພວກເຂົາກໍສາມາດເປີດເຜີຍຂໍ້ມູນນີ້ໄດ້ເມື່ອອັນຕະລາຍເກີດຂຶ້ນ ຫຼື ໃນສະຖານະການພິເສດບາງຢ່າງ, ເປັນການຂາຍຂໍ້ມູນຄຣິສຕະຈັກ ແລະ ອ້າຍເອື້ອຍນ້ອງ. ເຫດຜົນໜຶ່ງທີ່ພວກເຂົາອາດຈະເຮັດເຊັ່ນນີ້ກໍເພື່ອປົກປ້ອງຕົນເອງ ແລະ ຮັບປະກັນຄວາມປອດໄພຂອງຕົນເອງ. ໃນທາງກົງກັນຂ້າມ, ພວກເຂົາອາດຈະເຈດຕະນາກະທຳແບບນີ້, ໂດຍບໍ່ເຫັນຄວາມສຳຄັນຂອງຂໍ້ມູນນີ້ ແລະ ສາມາດເປີດເຜີຍ ແລະ ມີສ່ວນຮ່ວມໃນການທໍລະຍົດໄດ້ຕະຫຼອດເວລາເພື່ອແລກກັບຜົນປະໂຫຍດສ່ວນຕົວ. ຕົວຢ່າງ: ບາງຄົນຖືກຈັບໂດຍມັງກອນແດງທີ່ຍິ່ງໃຫຍ່ ແລະ ໃນລະຫວ່າງການສອບສວນ, ມັງກອນແດງທີ່ຍິ່ງໃຫຍ່ກໍຂົ່ມຂູ່, ລໍ້ລວງ ຫຼື ແມ່ນແຕ່ໃຊ້ກຳລັງເພື່ອບັງຄັບໃຫ້ສາລະພາບ, ໂດຍບອກຄົນເຫຼົ່ານີ້ວ່າຖ້າພວກເຂົາເວົ້າ, ພວກເຂົາຈະຖືກປ່ອຍຕົວ, ດັ່ງນັ້ນ ພວກເຂົາຈຶ່ງທໍລະຍົດບອກຂໍ້ມູນທັງໝົດທີ່ພວກເຂົາຮູ້ກ່ຽວກັບອ້າຍເອື້ອຍນ້ອງ ແລະ ຄຣິສຕະຈັກເພື່ອແລກກັບອິດສະລະພາບຂອງຕົນເອງ. ຄົນປະເພດນີ້ຄືຢູດາໂຕແທ້. ບອກເຮົາເບິ່ງວ່າ, ຄວນປະຕິບັດ ແລະ ຈັດການກັບຄົນປະເພດທີ່ເປັນຢູດາໂຕແທ້ແນວໃດ? (ຄົນປະເພດນີ້ຄວນຖືກຂັບໄລ່ອອກໂດຍທັນທີ ແລະ ຖືກສາບແຊ່ງນຳ.) ໂດຍປົກກະຕິແລ້ວ, ຢູດາໂຕແທ້ເຫຼົ່ານີ້, ບໍ່ວ່າຈະໂດຍເຈດຕະນາ ຫຼື ບໍ່ເຈດຕະນາກໍຕາມ, ຈະສອບຖາມ ຫຼື ຮັບຮູ້ກ່ຽວກັບສະຖານະການບາງຢ່າງຂອງຄຣິສຕະຈັກ ແລະ ຈົດຈຳໄວ້ໃນໃຈ. ຕໍ່ມາ, ເມື່ອສະຖານະການບາງຢ່າງເກີດຂຶ້ນກັບພວກເຂົາ ແລະ ພວກເຂົາຖືກຈັບ, ພວກເຂົາກໍຈະສາລະພາບຂໍ້ມູນນີ້. ເບິ່ງຜິວເຜີນແລ້ວ, ການສອບຖາມ ແລະ ການຮຽນຮູ້ກ່ຽວກັບລາຍລະອຽດເຫຼົ່ານີ້ຂອງພວກເຂົາອາດຈະເບິ່ງຄືວ່າບໍ່ໄດ້ມີຈຸດປະສົງເພື່ອສາລະພາບຂໍ້ມູນໃຫ້ມັງກອນແດງທີ່ຍິ່ງໃຫຍ່ໂດຍເຈດຕະນາ, ແຕ່ເມື່ອພວກເຂົາຖືກຈັບ, ພວກເຂົາກໍຄວບຄຸມຕົນເອງບໍ່ໄດ້. ຜົນກໍຄື ການສາລະພາບຂອງພວກເຂົານຳເອົາຜົນທີ່ຕາມມາທີ່ບໍ່ດີບາງຢ່າງມາສູ່ຄຣິສຕະຈັກ. ດັ່ງນັ້ນ, ການສອບຖາມ ແລະ ການຮຽນຮູ້ກ່ຽວກັບລາຍລະອຽດເຫຼົ່ານີ້ແບບຊະຊາຍຂອງພວກເຂົາຈຶ່ງບໍ່ແມ່ນການສົນທະນາທົ່ວໄປ ຫຼື ການເວົ້າເລື່ອງໄຮ້ສາລະ; ແຕ່ພວກເຂົາເຮັດເຊັ່ນນັ້ນໂດຍເຈດຕະນາ ແລະ ມີຈຸດປະສົງ. ສິ່ງນີ້ເປັນການກະກຽມເງື່ອນໄຂໃຫ້ພວກເຂົາກາຍເປັນຢູດາໃນພາຍຫຼັງ. ບັນຫາຂອງຄົນທີ່ທໍລະຍົດຕໍ່ຂໍ້ມູນຂອງຄົນອື່ນແບບຊະຊາຍສາມາດແກ້ໄຂໄດ້ດ້ວຍວິທີການຕ່າງໆ ເຊັ່ນ: ການສົນທະນາຄວາມຈິງ ຫຼື ການໃຫ້ຄຳເຕືອນແກ່ພວກເຂົາໄດ້ ຫຼື ບໍ? (ບໍ່.) ເປັນຫຍັງຈຶ່ງບໍ່ໄດ້? (ເພາະວ່າຄົນປະເພດນີ້ຂາດຈິດສຳນຶກ ແລະ ເຫດຜົນ ແລະ ພວກເຂົາຈະບໍ່ຍອມຮັບຄວາມຈິງ ແລະ ການສົນທະນາຄວາມຈິງກັບພວກເຂົາກໍບໍ່ເປັນປະໂຫຍດ.) ຄວນຈັດການກັບຄົນຊົ່ວຊ້າປະເພດນີ້ທີ່ສາມາດທຳຮ້າຍຄົນອື່ນແບບຊະຊາຍໄດ້ແນວໃດ? ມີພຽງວິທີແກ້ໄຂດຽວເທົ່ານັ້ນ, ນັ້ນກໍຄືການກຳຈັດພວກເຂົາອອກ, ເພາະວ່າສິ່ງທີ່ພວກເຂົາໄດ້ເຮັດບໍ່ພຽງແຕ່ທຳຮ້າຍອ້າຍເອື້ອຍນ້ອງ, ແຕ່ຍັງລົບກວນວຽກງານຂອງຄຣິສຕະຈັກອີກດ້ວຍ. ພຶດຕິກຳປະເພດນີ້ສາມາດຖືກຕີຕາວ່າເປັນການຂາຍຂໍ້ມູນອ້າຍເອື້ອຍນ້ອງ ແລະ ຂາຍຂໍ້ມູນຄຣິສຕະຈັກ, ດັ່ງນັ້ນ ຄົນປະເພດນີ້ຕ້ອງຖືກກຳຈັດອອກ ຫຼື ຂັບໄລ່. ເຖິງແມ່ນວ່າຄົນປະເພດນີ້ບໍ່ສາມາດຖືກກຳນົດລັກສະນະວ່າເປັນພວກຜູ້ຕໍ່ຕ້ານພຣະຄຣິສ, ແຕ່ກໍມີເຫດຜົນພຽງພໍທີ່ຈະກຳນົດລັກສະນະຂອງພວກເຂົາວ່າເປັນຄົນຊົ່ວຊ້າທີ່ລົບກວນ ແລະ ຂັດຂວາງວຽກງານຂອງຄຣິສຕະຈັກ. ສະນັ້ນ, ການກຳຈັດຄົນປະເພດນີ້ອອກແມ່ນສອດຄ່ອງກັບຫຼັກການຢ່າງສົມບູນ. ຄົນເຫຼົ່ານີ້ບໍ່ສົນໃຈໃນຄວາມຈິງ; ພວກເຂົາມັກແຕ່ສອບຖາມໄປທົ່ວເຖິງລາຍລະອຽດຂອງຜູ້ນໍາ ແລະ ຜູ້ເຮັດວຽກ, ພ້ອມທັງລາຍລະອຽດຂອງອ້າຍເອື້ອຍນ້ອງບາງຄົນ. ພວກເຂົາເຊື່ອໃນພຣະເຈົ້າມາຫຼາຍປີ ແລະ ບໍ່ໄດ້ເຂົ້າໃຈຄວາມຈິງຫຼາຍຢ່າງ, ແຕ່ພວກເຂົາກໍໄດ້ຮວບຮວມຂໍ້ມູນກ່ຽວກັບຄອບຄົວຂອງຜູ້ນໍາ ແລະ ຜູ້ເຮັດວຽກ ແລະ ອ້າຍເອື້ອຍນ້ອງໄດ້ຫຼາຍພໍສົມຄວນ. ບໍ່ວ່າຈະກ່າວເຖິງອ້າຍເອື້ອຍນ້ອງຄົນໃດ, ພວກເຂົາກໍສາມາດແບ່ງປັນລາຍລະອຽດບາງຢ່າງຂອງພວກເຂົາໄດ້, ເຊິ່ງເຮັດໃຫ້ຄົນອື່ນຕົກໃຈພໍສົມຄວນ. ເຖິງແມ່ນວ່າພວກເຂົາບໍ່ແມ່ນຜູ້ນໍາ ຫຼື ຜູ້ເຮັດວຽກ, ພວກເຂົາກໍກະຕືລືລົ້ນທີ່ຈະສອບຖາມກ່ຽວກັບເລື່ອງພາຍໃນບາງຢ່າງຂອງຄຣິສຕະຈັກຢູ່ສະເໝີ ເຊັ່ນ: ວຽກງານບໍລິຫານ, ຫົວໜ້າຂອງໜ່ວຍງານຕ່າງໆ ແລະ ວຽກງານບາງຢ່າງທີ່ກ່ຽວຂ້ອງກັບເລື່ອງພາຍນອກ. ພວກເຂົາມັກຖາມເລື້ອຍໆວ່າໃຜໄປເຮັດໜ້າທີ່ຢູ່ບ່ອນໃດ ແລະ ອອກເດີນທາງເມື່ອໃດ, ໃຜໄດ້ຮັບການເລື່ອນຕຳແໜ່ງ, ໃຜຖືໄລ່ອອກ ແລະ ວຽກງານຂອງຄຣິສຕະຈັກໃນດ້ານຕ່າງໆເປັນແນວໃດ. ຫຼັງຈາກທີ່ສອບຖາມກ່ຽວກັບສິ່ງເຫຼົ່ານີ້, ພວກເຂົາກໍເຜີຍແຜ່ຂໍ້ມູນໄປທົ່ວ. ສິ່ງທີ່ເປັນຕາໜ້າລັງກຽດຍິ່ງກວ່ານັ້ນກໍຄື ບາງຄົນເຖິງກັບຂຽນຂໍ້ມູນທີ່ພວກເຂົາໄດ້ຮວບຮວມໄວ້ຫຼັງຈາກທີ່ຖາມກ່ຽວກັບມັນ. ສິ່ງນີ້ບໍ່ໄດ້ສະແດງໃຫ້ເຫັນວ່າພວກເຂົາມີເຈດຕະນາອື່ນແອບແຝງບໍ? (ແມ່ນແລ້ວ.) ເມື່ອບັນທຶກເລື່ອງຂອງຕົນເອງໃນປະເທດຂອງມັງກອນແດງທີ່ຍິ່ງໃຫຍ່, ພວກເຂົາຮູ້ຈັກໃຊ້ລະຫັດ ຫຼື ພາສາລັບ, ແຕ່ເມື່ອບັນທຶກຂໍ້ມູນຂອງຄົນອື່ນ, ພວກເຂົາບໍ່ໄດ້ນຳໃຊ້ວິທີທີ່ສະແດງໃຫ້ເຫັນເຖິງສະຕິປັນຍາແມ່ນແຕ່ໜ້ອຍດຽວ, ແຕ່ພຽງແຕ່ຂຽນຊື່ແທ້, ຮູບຮ່າງໜ້າຕາ, ອາຍຸ, ເບີໂທລະສັບ ແລະ ລາຍລະອຽດອື່ນໆຂອງອ້າຍເອື້ອຍນ້ອງລົງໄປ. ມັນບໍ່ແມ່ນວ່າພວກເຂົາຕັ້ງໃຈທີ່ຈະມີສ່ວນຮ່ວມໃນການທໍລະຍົດບໍ? ພວກເຂົາມີເຈດຕະນາທີ່ບໍ່ດີ ແລະ ທີ່ຈິງແລ້ວກໍຕັ້ງໃຈທີ່ຈະມີສ່ວນຮ່ວມໃນການທໍລະຍົດ. ເມື່ອມີເຫດອັນຕະລາຍເກີດຂຶ້ນ ແລະ ຕຳຫຼວດຍຶດຂໍ້ມູນທີ່ພວກເຂົາບັນທຶກໄວ້ໄດ້, ຕຳຫຼວດພຽງແຕ່ຕ້ອງການຂົ່ມຂູ່ ແລະ ເຮັດໃຫ້ຢ້ານພວກເຂົາໂດຍບໍ່ຕ້ອງໃຊ້ການທໍລະມານ ແລະ ພວກເຂົາກໍສາລະພາບທຸກຢ່າງໃນທັນທີຢ່າງລະອຽດ, ໂດຍບໍ່ມີການປິດບັງຫຍັງໄວ້. ສຳລັບສິ່ງທີ່ພວກໄດ້ເຂົາລືມໄປແລ້ວ, ພວກເຂົາເຖິງກັບເຄັ້ນສະໝອງເພື່ອໃຫ້ຈື່ ແລະ ທັນທີທີ່ພວກເຂົາຈື່ບາງຢ່າງໄດ້, ພວກເຂົາກໍຈະບອກຕຳຫຼວດໃນທັນທີ. ພວກເຂົາເຖິງກັບນຳພາຕຳຫຼວດໄປເຮືອນຂອງອ້າຍເອື້ອຍນ້ອງ, ໄປເຮືອນຂອງຜູ້ນໍາ ແລະ ຜູ້ເຮັດວຽກ ແລະ ໄປທີ່ພັກຂອງຜູ້ທີ່ເຮັດໜ້າທີ່ສຳຄັນ ເພື່ອໃຫ້ພວກເຂົາຖືກຈັບ. ພວກເຈົ້າບໍ່ຄິດວ່າຄົນປະເພດນີ້ໜ້າລັງກຽດທີ່ສຸດບໍ? (ແມ່ນແລ້ວ.) ກ່ອນທີ່ພວກເຂົາຈະຂາຍຂໍ້ມູນຄົນອື່ນ, ພຶດຕິກຳຂອງພວກເຂົາກໍບໍ່ເບິ່ງຄືກັບຄົນຊົ່ວຊ້າ, ຍິ່ງບໍ່ຄືກັບພວກຜູ້ຕໍ່ຕ້ານພຣະຄຣິສ, ມັນອາດຈະເປັນພຽງການສະແດງອອກຂອງມະນຸດທີ່ເສື່ອມຊາມທຳມະດາ, ແຕ່ເມື່ອພວກເຂົາຖືກຈັບ, ພວກເຂົາກໍສາມາດຂາຍຂໍ້ມູນອ້າຍເອື້ອຍນ້ອງຄົນໃດກໍໄດ້ຢ່າງງ່າຍດາຍ. ພຽງແຕ່ການສະແດງອອກຂໍ້ດຽວນີ້ກໍເຮັດໃຫ້ພວກເຂົາໜ້າລັງກຽດຍິ່ງກວ່າຄົນຊົ່ວຊ້າ ແລະ ພວກຜູ້ຕໍ່ຕ້ານພຣະຄຣິສ. ມັນບໍ່ແມ່ນວ່າພວກເຂົາຈຳໃຈຕ້ອງເປີດເຜີຍຂໍ້ມູນທີ່ບໍ່ສຳຄັນໜ້ອຍດຽວ ພາຍໃຕ້ການບີບບັງຄັບ, ການທໍລະມານ ແລະ ການຂົ່ມເຫັງທີ່ຮຸນແຮງ ຍ້ອນວ່າເນື້ອໜັງຂອງພວກເຂົາອ່ອນແອເກີນໄປ ແລະ ບໍ່ສາມາດທົນໄດ້ອີກຕໍ່ໄປ. ແຕ່ພວກເຂົາເປີດເຜີຍຂໍ້ມູນທັງໝົດທີ່ພວກເຂົາຮູ້ອອກມາຢ່າງຕັ້ງໜ້າ ແລະ ບໍ່ຄຳນຶງເຖິງຫຍັງ, ໂດຍບໍ່ມີການຄຳນຶງເຖິງຄວາມປອດໄພຂອງອ້າຍເອື້ອຍນ້ອງເລີຍ, ຍິ່ງບໍ່ໄດ້ຄຳນຶງເຖິງວຽກງານຂອງຄຣິສຕະຈັກ. ສິ່ງນີ້ເປັນສິ່ງໜ້າລັງກຽດທີ່ສຸດ! ນີ້ຄືການສະແດງອອກຢ່າງໜຶ່ງຂອງຄົນປະເພດທີ່ເປັນຢູດາ.

ຍັງມີຄົນອີກປະເພດໜຶ່ງ, ຜູ້ທີ່ສະແຫວງຫາທີ່ຈະໄດ້ລາຍງານຄຣິສຕະຈັກ ແລະ ອ້າຍເອື້ອຍນ້ອງເມື່ອຖືກກະຕຸ້ນແມ່ນແຕ່ໜ້ອຍດຽວ. ຕົວຢ່າງ: ເມື່ອພວກເຂົາພົບກັບໄພພິບັດທຳມະຊາດ, ຄວາມເຈັບປ່ວຍ ຫຼື ການລັກຂະໂມຍ, ພວກເຂົາກໍຈົ່ມວ່າກ່ຽວກັບພຣະເຈົ້າ ແລະ ພວກເຂົາຍັງຈົ່ມວ່າອ້າຍເອື້ອຍນ້ອງຂາດຄວາມຮັກ ແລະ ບໍ່ຊ່ວຍພວກເຂົາແກ້ໄຂບັນຫາ. ສິ່ງນີ້ເຮັດໃຫ້ພວກເຂົາຢາກຂາຍຂໍ້ມູນຄຣິສຕະຈັກ ແລະ ອ້າຍເອື້ອຍນ້ອງ. ບາງຄົນກະທຳຜິດໂດຍບໍ່ຄິດໃຫ້ດີ ແລະ ຖືກລິຮານ ແລະ ອ້າຍເອື້ອຍນ້ອງກໍຕີຕົວອອກຫ່າງຈາກພວກເຂົາ; ສິ່ງນີ້ເຮັດໃຫ້ພວກເຂົາຮູ້ສຶກວ່າເຮືອນຂອງພຣະເຈົ້າຂາດຄວາມຮັກ, ດັ່ງນັ້ນ ພວກເຂົາຈຶ່ງເວົ້າໂພ່ງອອກມາວ່າ: “ພວກເຈົ້າທຸກຄົນບໍ່ມັກຂ້ອຍ, ແມ່ນບໍ່? ພວກເຈົ້າທຸກຄົນດູຖູກຂ້ອຍ, ແມ່ນບໍ່? ຂ້ອຍຍັງຈະສາມາດໄດ້ຮັບພອນຈາກການເຊື່ອໃນພຣະເຈົ້າໄດ້ແທ້ບໍ? ຖ້າຂ້ອຍບໍ່ໄດ້ຮັບພອນ, ຂ້ອຍກໍຈະລາຍງານພວກເຈົ້າທຸກຄົນ!”. ນີ້ຄືຄຳເວົ້າ “ຄລາສສິກ” ທີ່ສຸດຂອງຄົນເຊັ່ນນີ້. ເປັນຫຍັງເຮົາຈຶ່ງເວົ້າວ່າຄຳເວົ້າທີ່ວ່າ, “ຖ້າຂ້ອຍບໍ່ໄດ້ຮັບພອນ, ຂ້ອຍຈະລາຍງານພວກເຈົ້າທຸກຄົນ” ເປັນຄຳເວົ້າທີ່ “ຄລາສສິກ” ສຳລັບພວກເຂົາ? ກໍເພາະວ່າຄຳເວົ້ານີ້ເປັນຕົວແທນຂອງຄວາມເປັນມະນຸດຂອງພວກເຂົາ. ວະລີນີ້ບໍ່ແມ່ນສິ່ງທີ່ພວກເຂົາເວົ້າພຽງເພື່ອລະບາຍຄວາມກຽດຊັງຂອງຕົນ ຫຼັງຈາກທີ່ພົບກັບສະຖານະການທີ່ບໍ່ພໍໃຈຫຼາຍຢ່າງ ຫຼື ຍ້ອນຄວາມຄຽດແຄ້ນທີ່ຝັງເລິກ, ທັງບໍ່ແມ່ນການລະເບີດອາລົມອອກມາແບບກະທັນຫັນ. ແຕ່ມັນເປັນສິ່ງທີ່ເຕັມຢູ່ໃນຫົວໃຈຂອງພວກເຂົາ ແລະ ສາມາດເປີດເຜີຍອອກມາໄດ້ຕະຫຼອດເວລາ. ມັນເປັນສິ່ງທີ່ຢູ່ໃນຫົວໃຈຂອງພວກເຂົາມາເປັນເວລາດົນແລ້ວ ແລະ ສາມາດລະເບີດອອກມາໄດ້ຕະຫຼອດເວລາ. ສິ່ງນີ້ເປັນຕົວແທນຂອງຄວາມເປັນມະນຸດຂອງພວກເຂົາ. ຄວາມເປັນມະນຸດຂອງພວກເຂົາຊຸດໂຊມເຖິງຂະໜາດນີ້, ຖ້າໃຜກໍຕາມທີ່ກະຕຸ້ນ ຫຼື ເຮັດໃຫ້ພວກເຂົາເຈັບປວດ, ພວກເຂົາກໍສາມາດຂາຍຂໍ້ມູນຄົນນັ້ນໄດ້ຕະຫຼອດເວລາ. ຖ້າໃນຂະນະທີ່ເຮັດໜ້າທີ່ຂອງຕົນ, ພວກເຂົາລະເມີດການຈັດແຈງວຽກງານ ຫຼື ຫຼັກການ ແລະ ຜູ້ນໍາ ແລະ ຜູ້ເຮັດວຽກ ຫຼື ອ້າຍເອື້ອຍນ້ອງລິຮານພວກເຂົາໜ້ອຍດຽວ, ພວກເຂົາກໍຈະຄຽດແຄ້ນ, ໃຈຮ້າຍ ແລະ ບໍ່ພໍໃຈ ແລະ ຈາກນັ້ນພວກເຂົາກໍຈະເວົ້າສິ່ງຕ່າງໆ ເຊັ່ນ: “ຂ້ອຍຈະລາຍງານພວກເຈົ້າ! ຂ້ອຍຮູ້ວ່າບ້ານຂອງເຈົ້າຢູ່ໃສ, ຂ້ອຍຮູ້ຊື່ ແລະ ນາມສະກຸນຂອງເຈົ້າ!”. ຖ້າເຈົ້າບໍ່ເອົາໃຈຄົນປະເພດນີ້, ພວກເຂົາກໍອາດຈະຂາຍຂໍ້ມູນເຈົ້າແທ້ໆ. ພວກເຂົາບໍ່ໄດ້ພະຍາຍາມເຮັດໃຫ້ໃຜຢ້ານ, ທັງບໍ່ໄດ້ເວົ້າໃນເວລາອາລົມຮ້ອນ; ຖ້າໃຜເຮັດໃຫ້ພວກເຂົາຂຸ່ນເຄືອງ ຫຼື ໃຈຮ້າຍແທ້ໆ, ພວກເຂົາກໍສາມາດຂາຍຂໍ້ມູນຄົນນັ້ນໄດ້ຢ່າງເຕັມທີ່. ບາງຄົນເວົ້າວ່າ, “ເປັນຫຍັງຕ້ອງຢ້ານພວກເຂົາ?” ມັນບໍ່ແມ່ນວ່າພວກເຮົາຢ້ານພວກເຂົາ. ພວກເຮົາຈະບໍ່ຢ້ານການທໍລະຍົດຂອງພວກເຂົາ ຖ້າສິ່ງນີ້ເກີດຂຶ້ນໃນປະເທດທີ່ເປັນປະຊາທິປະໄຕ ແລະ ມີເສລີພາບ. ແຕ່ໃນປະເທດຂອງມັງກອນແດງທີ່ຍິ່ງໃຫຍ່, ຖ້າພວກເຂົາມີສ່ວນຮ່ວມໃນການທໍລະຍົດແທ້ໆ, ມັນກໍອາດຈະສ້າງບັນຫາໃຫ້ກັບອ້າຍເອື້ອຍນ້ອງ ແລະ ສົ່ງຜົນກະທົບຕໍ່ວຽກງານຂອງຄຣິສຕະຈັກ. ຖ້າອ້າຍເອື້ອຍນ້ອງຖືກຈັບແທ້ໆ, ມັງກອນແດງທີ່ຍິ່ງໃຫຍ່ກໍຈະເຮັດໃຫ້ເປັນເລື່ອງໃຫຍ່. ເມື່ອພວກເຂົາພົບຊ່ອງຫວ່າງ, ພວກເຂົາກໍຈະຈັບຄົນແບບບໍ່ຢຸດ. ໃນກໍລະນີນັ້ນ, ຊີວິດໃນຄຣິສຕະຈັກຂອງຄົນຈຳນວນເທົ່າໃດກໍຕາມກໍຈະໄດ້ຮັບຜົນກະທົບ ແລະ ການປະຕິບັດໜ້າທີ່ຕາມປົກກະຕິຂອງຄົນຈຳນວນເທົ່າໃດກໍຕາມກໍຈະໄດ້ຮັບຜົນກະທົບ. ສິ່ງເຫຼົ່ານີ້ບໍ່ແມ່ນຜົນສະທ້ອນທີ່ຮ້າຍແຮງຫຼາຍບໍ? ເຈົ້າຕ້ອງພິຈາລະນາສິ່ງເຫຼົ່ານີ້! ຄົນປະເພດນີ້ມັກຈະສະແດງອາການໂມໂຫຢູ່ສະເໝີເມື່ອພົວພັນກັບຄົນອື່ນ. ຖ້າໃຜເວົ້າບາງຢ່າງທີ່ເຮັດໃຫ້ພວກເຂົາບໍ່ພໍໃຈ ຫຼື ເປີດໂປງບັນຫາຂອງພວກເຂົາ ແລະ ເຮັດໃຫ້ພວກເຂົາໃຈຮ້າຍ, ພວກເຂົາກໍຈະອາລົມເສຍໃສ່ຄົນນັ້ນ ແລະ ອາດຈະບໍ່ເວົ້ານຳຄົນນັ້ນເປັນເວລາຫຼາຍມື້ ແລະ ເມື່ອເຈົ້າໄປຫາພວກເຂົາ ແລະ ຂໍໃຫ້ພວກເຂົາປະຕິບັດໜ້າທີ່, ພວກເຂົາກໍຈະບໍ່ສົນໃຈຄຳຮ້ອງຂໍນັ້ນ. ມັນເປັນໄປບໍ່ໄດ້ເລີຍທີ່ຈະເຂົ້າກັບຄົນປະເພດນີ້ໄດ້. ພວກເຂົາບໍ່ແມ່ນຄົນຊົ່ວຊ້າບໍ? ໃນກຸ່ມຄົນ, ເຈົ້າມັກຈະໄດ້ຍິນຄົນຊົ່ວຊ້າເວົ້າສິ່ງຕ່າງໆ ເຊັ່ນ: “ຖ້າໃຜຂວາງທາງຂ້ອຍ, ຂ້ອຍຈະບໍ່ປ່ອຍມັນໄປ! ຂ້ອຍຮູ້ແນ່ນອນວ່າພວກເຈົ້າຢູ່ໃສ, ຂ້ອຍຮູ້ແມ່ນແຕ່ສີຜ້າມ່ານປ່ອງຢ້ຽມຂອງພວກເຈົ້າ. ຂ້ອຍຮູ້ດີວ່າພວກເຈົ້າເຕົ້າໂຮມກັນຢູ່ໃສ ແລະ ຜູ້ນໍາ ແລະ ຜູ້ເຮັດວຽກຢູ່ໃສ!”. ພວກເຈົ້າຈະເວົ້າວ່າຄົນປະເພດນີ້ເປັນບຸກຄົນອັນຕະລາຍບໍ? (ແມ່ນແລ້ວ.) ພວກເຂົາຄືຢູດາໂຕແທ້. ເຖິງແມ່ນວ່າທຸກຢ່າງຈະເປັນປົກກະຕິ, ພວກເຂົາກໍຍັງຈະອອກນອກລູ່ນອກທາງເພື່ອມີສ່ວນໃນການທໍລະຍົດ. ແລະ ຖ້າມີເຫດຮ້າຍເກີດຂຶ້ນ, ພວກເຂົາກໍຈະເປັນຄົນທຳອິດທີ່ໂດດອອກມາ ແລະ ກາຍເປັນຢູດາ. ສະນັ້ນ, ຖ້າພົບເຫັນຄົນປະເພດນີ້ໃນຄຣິສຕະຈັກ, ພວກເຂົາກໍຄວນຖືກກຳຈັດອອກ ຫຼື ຂັບໄລ່ໂດຍໄວເທົ່າທີ່ຈະໄວໄດ້. ຄົນປະເພດນີ້ມີການສະແດງອອກອື່ນໃດອີກແດ່? ຕົວຢ່າງ: ໃນລະຫວ່າງການເຕົ້າໂຮມ, ເພາະວ່າອ້າຍເອື້ອຍນ້ອງພົບກັນເປັນປະຈຳ, ຈຶ່ງບໍ່ຈຳເປັນຕ້ອງມີການທັກທາຍຕາມມາລະຍາດ. ເມື່ອເຖິງເວລາ, ພວກເຂົາກໍເລີ່ມການເຕົ້າໂຮມ, ອ່ານພຣະທຳຂອງພຣະເຈົ້າ ແລະ ສົນທະນາຄວາມຈິງ. ແຕ່ຜູ້ທີ່ມັກສະແດງອາການໂມໂຫກໍຈະໃຈຮ້າຍເມື່ອພວກເຂົາເຫັນວ່າບໍ່ມີໃຜສົນໃຈພວກເຂົາ ຫຼື ທັກທາຍພວກເຂົາເລີຍ. ພວກເຂົາກໍຈະເວົ້າໂພ່ງອອກມາວ່າ, “ພວກເຈົ້າທຸກຄົນດູຖູກຂ້ອຍບໍ? ຮຶ! ບໍ່ມີໃຜໃນພວກເຈົ້າຕ້ອນຮັບຂ້ອຍ, ບໍ່ເປັນຫຍັງດອກ; ຂ້ອຍມີວິທີຈັດການກັບພວກເຈົ້າ. ຂ້ອຍຮູ້ວ່າຜູ້ນໍາຄຣິສຕະຈັກຢູ່ໃສ, ຂ້ອຍຮູ້ວ່າໃຜໃນພວກເຈົ້າກຳລັງເຮັດໜ້າທີ່ຢູ່ໃສ ແລະ ເຮັດວຽກງານຫຍັງ, ຂ້ອຍຮູ້ວ່າໃຜເປັນເຈົ້າພາບໃຫ້ຜູ້ນໍາ ແລະ ຜູ້ເຮັດວຽກ, ໃຜຮັກສາເຄື່ອງຖວາຍ, ໃຜຮັບຜິດຊອບການຈັດພິມໜັງສື ແລະ ໃຜຮັບຜິດຊອບການຂົນສົ່ງ. ຂ້ອຍຈະລາຍງານພວກເຈົ້າທຸກຄົນ! ຂ້ອຍຈະລາຍງານທຸກຢ່າງກ່ຽວກັບຄຣິສຕະຈັກໃຫ້ກັບຕຳຫຼວດ!”. ຖ້າຜູ້ຄົນປະຕິບັດຕໍ່ພວກເຂົາດ້ວຍຄວາມເຄົາລົບຢ່າງເຖິງທີ່ສຸດ, ທຸກຢ່າງກໍຈະດີ. ແຕ່ທັນທີທີ່ໃຜກະຕຸ້ນ ຫຼື ຫາເລື່ອງພວກເຂົາ, ມັນກໍຈະກາຍເປັນບັນຫາ, ພວກເຂົາຈະສະແຫວງຫາການແກ້ແຄ້ນ ແລະ ການທໍລະຍົດ. ເມື່ອໃດກໍຕາມທີ່ພວກເຂົາພົບກັບບາງສິ່ງທີ່ເຮັດໃຫ້ພວກເຂົາບໍ່ພໍໃຈ, ພວກເຂົາກໍຈະຂົ່ມຂູ່ອ້າຍເອື້ອຍນ້ອງ ແລະ ຜູ້ນໍາຄຣິສຕະຈັກຢ່າງຮຸນແຮງ. ພວກເຈົ້າຈະເວົ້າວ່າຄົນປະເພດນີ້ເປັນຕາຢ້ານ ແລະ ເປັນອັນຕະລາຍບໍ? (ພວກເຂົາເປັນອັນຕະລາຍ.) ຄົນປະເພດນີ້ຄືຢູດາທີ່ສາມາດທໍລະຍົດໄດ້ຕະຫຼອດເວລາ; ພວກເຂົາເປັນບຸກຄົນອັນຕະລາຍ.

ຍັງມີການສະແດງອອກອີກຢ່າງໜຶ່ງຂອງຄົນທີ່ສາມາດມີສ່ວນຮ່ວມໃນການທໍລະຍົດໄດ້ທຸກເວລາ. ຕົວຢ່າງ: ໃນປະເທດມັງກອນແດງທີ່ຍິ່ງໃຫຍ່, ຈຳນວນຄຣິສຕະຈັກທີ່ສ້າງຕັ້ງຂຶ້ນໃນແຂວງ ແລະ ເມືອງຕ່າງໆ, ຈຳນວນຄົນໃນແຕ່ລະຄຣິສຕະຈັກ, ໃຜເປັນຜູ້ນໍາ ແລະ ຄຣິສຕະຈັກກຳລັງເຮັດວຽກງານຫຍັງ, ສິ່ງເຫຼົ່ານີ້ຕ້ອງຖືກເກັບເປັນຄວາມລັບຢ່າງເຂັ້ມງວດ. ແມ່ນແຕ່ກັບສະມາຊິກຄອບຄົວ ແລະ ຍາດພີ່ນ້ອງທີ່ບໍ່ເຊື່ອກໍຕ້ອງລະມັດລະວັງ ແລະ ຂໍ້ມູນນີ້ຕ້ອງບໍ່ຮົ່ວໄຫຼອອກໄປຢ່າງເດັດຂາດ ເພື່ອປ້ອງກັນບັນຫາໃນອະນາຄົດຂອງຄຣິສຕະຈັກ. ແນວໃດກໍຕາມ, ບຸກຄົນອັນຕະລາຍເຫຼົ່ານີ້ທີ່ມີເຈດຕະນາອື່ນແອບແຝງກໍຈະພະຍາຍາມສອບຖາມກ່ຽວກັບສິ່ງດັ່ງກ່າວຢູ່ສະເໝີ. ຖ້າອ້າຍເອື້ອຍນ້ອງປະຕິເສດທີ່ຈະບອກພວກເຂົາ, ພວກເຂົາກໍຮູ້ສຶກວ່າ: “ເປັນຫຍັງພວກເຈົ້າທຸກຄົນຈຶ່ງຮູ້ເລື່ອງເຫຼົ່ານີ້, ໃນຂະນະທີ່ຂ້ອຍເປັນພຽງຄົນດຽວທີ່ບໍ່ຮູ້ສິ່ງຫຍັງເລີຍ? ເປັນຫຍັງບໍ່ບອກຂ້ອຍ? ພວກເຈົ້າກຳລັງປະຕິບັດຕໍ່ຂ້ອຍຄືກັບຄົນນອກ, ບໍ່ຄືກັບອ້າຍເອື້ອຍນ້ອງຄົນໜຶ່ງບໍ? ກະໄດ້, ຂ້ອຍຈະລາຍງານພວກເຈົ້າ!”. ເຈົ້າເຫັນບໍ່, ໃນທຸກສະຖານະການ, ພວກເຂົາກໍສາມາດລາຍງານຄຣິສຕະຈັກ ແລະ ອ້າຍເອື້ອຍນ້ອງໄດ້. ບໍ່ມີໃຜເຮັດໃຫ້ພວກເຂົາຜິດໃຈ, ແຕ່ແມ່ນແຕ່ຄວາມບໍ່ພໍໃຈພຽງໜ້ອຍດຽວກໍເຮັດໃຫ້ພວກເຂົາມີຄວາມຢາກທີ່ຈະລາຍງານຄຣິສຕະຈັກ. ຕົວຢ່າງ: ເມື່ອໜັງສືພຣະທຳຂອງພຣະເຈົ້າຖືກແຈກຢາຍໃຫ້ອ້າຍເອື້ອຍນ້ອງ, ທຸກຄົນກໍເລີ່ມເບິ່ງຢ່າງກະຕືລືລົ້ນວ່າມີພຣະທຳຂອງພຣະເຈົ້າຈັກບົດໃນໜັງສື, ມີຈັກໜ້າ ແລະ ຄຸນນະພາບຂອງການຈັດພິມເປັນແນວໃດ. ພວກເຂົາທຸກຄົນຕ່າງກໍດີໃຈ ແລະ ຕື່ນເຕັ້ນທີ່ໄດ້ຖືໜັງສືໄວ້ໃນມືຂອງຕົນ. ແຕ່ຄົນປະເພດທີ່ເປັນຢູດາ, ໃນທາງກົງກັນຂ້າມ, ກັບກຳລັງຄິດວ່າ: “ໜັງສືເຫຼັ້ມນີ້ຈັດພິມຢູ່ໃສ? ຄ່າພິມເຫຼັ້ມໜຶ່ງເທົ່າໃດ? ໃຜຮັບຜິດຊອບການຈັດພິມ? ຫຼັງຈາກຈັດພິມແລ້ວ, ໃຜຮັບຜິດຊອບການຂົນສົ່ງ? ໜັງສືເຫຼົ່ານີ້ຖືກສົ່ງມາຄຣິສຕະຈັກຂອງພວກເຮົາໄດ້ແນວໃດ? ໜັງສືຖືກເກັບຮັກສາໄວ້ຢູ່ໃສ? ໃຜຮັບຜິດຊອບໃນການເກັບຮັກສາ?”. ຫົວຂໍ້ເຫຼົ່ານີ້ເປັນຫົວຂໍ້ທີ່ລະອຽດອ່ອນໂດຍທຳມະຊາດ. ໂດຍທົ່ວໄປແລ້ວ, ຜູ້ທີ່ມີເຫດຜົນ ແລະ ຜູ້ທີ່ມີຄວາມເປັນມະນຸດຈະບໍ່ສອບຖາມກ່ຽວກັບເລື່ອງດັ່ງກ່າວ, ແຕ່ບຸກຄົນອັນຕະລາຍເຫຼົ່ານີ້ທີ່ສາມາດມີສ່ວນຮ່ວມໃນການທໍລະຍົດກໍໄດ້ກະຕືລືລົ້ນທີ່ຈະສອບຖາມກ່ຽວກັບເລື່ອງເຫຼົ່ານີ້. ແລ້ວເຈົ້າຄິດວ່າແນວໃດ, ເຈົ້າຄວນບອກພວກເຂົາເມື່ອພວກເຂົາຖາມກ່ຽວກັບສິ່ງເຫຼົ່ານີ້ຕະຫຼອດ ຫຼື ບໍ່? (ພວກເຮົາບໍ່ຄວນບອກພວກເຂົາ.) ຖ້າເຈົ້າບອກພວກເຂົາ, ພວກເຂົາກໍຈະສາມາດເປີດເຜີຍຂໍ້ມູນນີ້ ແລະ ມີສ່ວນຮ່ວມໃນການທໍລະຍົດໄດ້. ແລ້ວຖ້າເຈົ້າບໍ່ບອກພວກເຂົາ, ພວກເຂົາກໍຈະເວົ້າບາງຢ່າງວ່າ: “ເປັນຫຍັງຂ້ອຍຈຶ່ງບໍ່ໄດ້ຮູ້ເລື່ອງນີ້? ເຮືອນຂອງພຣະເຈົ້າບໍ່ຍຸຕິທຳ! ຂ້ອຍເປັນສ່ວນໜຶ່ງຂອງເຮືອນຂອງພຣະເຈົ້າ, ຂ້ອຍມີສິດທີ່ຈະໄດ້ຮັບການແຈ້ງໃຫ້ຮູ້ກ່ຽວກັບທຸກເລື່ອງ! ພວກເຈົ້າກຳລັງປະຕິບັດຕໍ່ຂ້ອຍຄືກັບຄົນນອກ. ກະໄດ້, ຂ້ອຍຈະລາຍງານພວກເຈົ້າ!”. ພວກເຂົາກໍຢາກລາຍງານຄຣິສຕະຈັກອີກແລ້ວ. ພວກເຂົາບໍ່ແມ່ນຄົນຊົ່ວຊ້າບໍ? ຖ້າພວກເຂົາລາຍງານຄຣິສຕະຈັກໃຫ້ຕຳຫຼວດແທ້ໆ, ມັນຈະນຳມາເຊິ່ງຜົນທີ່ຕາມມາຫຍັງແດ່? ອ້າຍເອື້ອຍນ້ອງຈະບໍ່ປະເຊີນກັບອັນຕະລາຍເຖິງຊີວິດບໍ ຖ້າພວກເຂົາຖືກຈັບ? ຍິ່ງໄປກວ່ານັ້ນ, ຫຼັງຈາກທີ່ຕຳຫຼວດຈັບກຸມ, ສິ່ງນີ້ຈະສ້າງຄວາມຫຍຸ້ງຍາກຫຼາຍສໍ່າໃດໃຫ້ກັບອ້າຍເອື້ອຍນ້ອງ ແລະ ວຽກງານຂອງຄຣິສຕະຈັກ. ມັນຍັງຈະສົ່ງຜົນກະທົບຕໍ່ທາງເຂົ້າຂອງຊີວິດຂອງຜູ້ຄົນທີ່ພຣະເຈົ້າເລືອກໃນລະດັບຕ່າງໆ, ຜູ້ທີ່ບໍ່ຮູ້ຈັກວິທີສະແຫວງຫາຄວາມຈິງກໍອາດຈະກາຍເປັນຄົນຄິດລົບ ແລະ ອາດຈະເຖິງຂັ້ນເຊົາເຂົ້າຮ່ວມການເຕົ້າໂຮມທັງໝົດ. ພວກເຂົາບໍ່ໄດ້ພິຈາລະນາເລື່ອງນີ້ເລີຍ. ແລ້ວພວກເຂົາມີຈິດສຳນຶກ ແລະ ເຫດຜົນບໍ? ບໍ່ວ່າຄຣິສຕະຈັກຈະເຮັດວຽກງານຫຍັງ, ພວກເຂົາກໍຢາກຮູ້ກ່ຽວກັບມັນກ່ອນຢູ່ສະເໝີ. ພວກເຂົາຈະມີຄວາມສຸກກໍຕໍ່ເມື່ອພວກເຂົາຮູ້ທຸກຢ່າງທີ່ເກີດຂຶ້ນໃນຄຣິສຕະຈັກ. ຖ້າມີແມ່ນແຕ່ເລື່ອງດຽວທີ່ພວກເຂົາບໍ່ໄດ້ຖືກບອກ, ພວກເຂົາກໍຈະບໍ່ປ່ອຍມັນໄປ ແລະ ຢາກໄປລາຍງານຄຣິສຕະຈັກ, ເຊິ່ງສາມາດສ້າງບັນຫາອັນໃຫຍ່ຫຼວງໄດ້. ຄົນແບບນີ້ແມ່ນຄົນຊົ່ວປະເພດໃດ? ພວກເຂົາຄືມານຮ້າຍ! ຖ້າມານຮ້າຍສົນໃຈກ່ຽວກັບບາງຢ່າງໃນຄຣິສຕະຈັກຢູ່ສະເໝີ, ມັນກໍຈະຕ້ອງສ້າງບັນຫາຢ່າງແນ່ນອນ. ຕົວຢ່າງ: ຖ້າມີອ້າຍເອື້ອຍນ້ອງບາງຄົນທີ່ຮັ່ງມີ ແລະ ຖວາຍເຄື່ອງຖວາຍຈຳນວນຫຼາຍ, ພວກເຂົາກໍຈະບໍ່ເຊົາຄິດກ່ຽວກັບເລື່ອງນີ້ ແລະ ຖາມພວກເຂົາວ່າ, “ເຈົ້າຖວາຍເທົ່າໃດ?” ອີກຝ່າຍໜຶ່ງຕອບວ່າ “ຂ້ອຍຈະບອກເລື່ອງນັ້ນກັບເຈົ້າໄດ້ແນວໃດ? ສິ່ງທີ່ມືຊ້າຍເຮັດ, ມືຂວາບໍ່ຄວນຮູ້. ຂ້ອຍບອກເຈົ້າບໍ່ໄດ້, ມັນເປັນຄວາມລັບ!”. ພວກເຂົາຕອບວ່າ “ແມ່ນແຕ່ເລື່ອງນັ້ນກໍເປັນຄວາມລັບບໍ? ເຈົ້າບໍ່ໄວ້ໃຈຂ້ອຍ. ເຈົ້າບໍ່ໄດ້ປະຕິບັດຕໍ່ຂ້ອຍຄືກັບອ້າຍເອື້ອຍນ້ອງຄົນໜຶ່ງເລີຍ!”. ໃນຫົວໃຈຂອງພວກເຂົາ, ພວກເຂົາໄດ້ຄຽດແຄ້ນອີກຝ່າຍໜຶ່ງ ແລະ ຄິດວ່າ “ຮຶ, ເຈົ້າຄິດວ່າເຈົ້າຍິ່ງໃຫຍ່ໃນການຖວາຍເຄື່ອງຖວາຍຈຳນວນຫຼາຍຂອງເຈົ້າ! ເຈົ້າບໍ່ບອກຂ້ອຍວ່າເຈົ້າຖວາຍເທົ່າໃດ. ຂ້ອຍຮູ້ວ່າຄອບຄົວຂອງເຈົ້າເຮັດທຸລະກິດ. ຖ້າເຈົ້າເຮັດໃຫ້ຂ້ອຍໃຈຮ້າຍ, ຂ້ອຍຈະລາຍງານເຈົ້າວ່າເຊື່ອໃນພຣະເຈົ້າ ແລະ ທຸລະກິດຂອງເຈົ້າກໍຈະລົ້ມເຫຼວ! ແລ້ວເຈົ້າກໍຈະບໍ່ສາມາດຖວາຍໄດ້ແມ່ນແຕ່ກີບດຽວ!”. ເຈົ້າເຫັນບໍ່, ພວກເຂົາຢາກໄປລາຍງານຄົນອີກແລ້ວ. ເມື່ອໃດກໍຕາມທີ່ມີເລື່ອງນ້ອຍໆທີ່ພວກເຂົາບໍ່ໄດ້ຖືກບອກໃຫ້ຮູ້, ພວກເຂົາກໍຢາກລາຍງານຄຣິສຕະຈັກ ແລະ ອ້າຍເອື້ອຍນ້ອງ. ທີ່ພັກຂອງບຸກຄົນບາງຄົນທີ່ເຮັດໜ້າທີ່ສຳຄັນແມ່ນມີພຽງສອງສາມຄົນເທົ່ານັ້ນທີ່ຮູ້. ນີ້ບໍ່ແມ່ນການເຈດຕະນາປິດບັງຫຍັງຈາກໃຜ ຫຼື ເຮັດສິ່ງທີ່ບໍ່ໂປ່ງໃສຢູ່ລັບຫຼັງຄົນອື່ນ; ມັນເປັນເພາະວ່າສະພາບແວດລ້ອມອັນຕະລາຍເກີນໄປ ແລະ ເພື່ອເຫດຜົນດ້ານຄວາມປອດໄພ, ຈຶ່ງຈຳເປັນຕ້ອງມີການຈັດແຈງເຊັ່ນນີ້. ເມື່ອຄົນທໍລະຍົດ, ຢູດາຄົນນີ້, ໄດ້ຍິນວ່າຄອບຄົວໃດໜຶ່ງກຳລັງຮັບຕ້ອນອ້າຍເອື້ອຍນ້ອງທີ່ເດີນທາງມາ, ພວກເຂົາກໍຄິດວ່ານີ້ເປັນສິ່ງທີ່ຄູ່ຄວນແກ່ການລາຍງານ, ບາງທີຕຳຫຼວດອາດຈະເຖິງກັບໃຫ້ລາງວັນພວກເຂົາ! ພວກເຂົາລີ້ຢູ່ຫຼັງປະຕູລັກຟັງ ແລະ ຫຼັງຈາກທີ່ໄດ້ຍິນບາງຢ່າງ, ພວກເຂົາກໍໃຈຮ້າຍ: “ພວກເຈົ້າກຳລັງປຶກສາຫາລືເລື່ອງຄຣິສຕະຈັກລັບຫຼັງຂ້ອຍໂດຍບໍ່ບອກຂ້ອຍ. ພວກເຈົ້າຢ້ານວ່າຂ້ອຍຈະຫັກຫຼັງພວກເຈົ້າ, ດັ່ງນັ້ນ ພວກເຈົ້າຈຶ່ງລະວັງຂ້ອຍ ແລະ ປິດບັງສິ່ງຕ່າງໆຈາກຂ້ອຍ, ບໍ່ໄດ້ປະຕິບັດຕໍ່ຂ້ອຍຄືກັບເປັນສ່ວນໜຶ່ງຂອງເຮືອນຂອງພຣະເຈົ້າ. ກະໄດ້, ຂ້ອຍຈະລາຍງານພວກເຈົ້າ!”. ເຈົ້າເຫັນບໍ່, ພວກເຂົາຢາກລາຍງານຄົນອື່ນອີກແລ້ວ. ເຈົ້າຈະເວົ້າວ່າຄົນນີ້ເປັນບັນຫາໃຫຍ່ບໍ? (ແມ່ນແລ້ວ.) ພວກເຂົາເຊື່ອວ່າທຸກສະຖານະການທີ່ກ່ຽວຂ້ອງກັບອ້າຍເອື້ອຍນ້ອງ ຫຼື ຄຣິສຕະຈັກຄວນຖືກແຈ້ງໃຫ້ທຸກຄົນຮູ້ ແລະ ທຸກຄົນມີສິດທີ່ຈະໄດ້ຮັບການແຈ້ງໃຫ້ຮູ້, ໂດຍສະເພາະແມ່ນພວກເຂົາເອງ. ຖ້າມີແມ່ນແຕ່ເລື່ອງດຽວທີ່ພວກເຂົາບໍ່ໄດ້ຖືກບອກໃຫ້ຮູ້, ພວກເຂົາກໍຈະຂົ່ມຂູ່ທີ່ຈະລາຍງານຄົນ. ພວກເຂົາໃຊ້ການລາຍງານເພື່ອຂົ່ມຂູ່ອ້າຍເອື້ອຍນ້ອງ ແລະ ຜູ້ນໍາຄຣິສຕະຈັກຢູ່ສະເໝີ, ໃຊ້ສິ່ງນີ້ເພື່ອບັນລຸເປົ້າໝາຍຂອງຕົນເອງຢູ່ສະເໝີ. ຄົນແບບນີ້ເປັນໄພອັນຕະລາຍອັນໃຫຍ່ຫຼວງທີ່ເຊື່ອງຊ້ອນ ໃນຄຣິສຕະຈັກ, ເປັນລະເບີດເວລາ. ພວກເຂົາສາມາດນຳເອົາຄວາມເສຍຫາຍ ແລະ ໄພພິບັດມາສູ່ອ້າຍເອື້ອຍນ້ອງ ແລະ ວຽກງານຂອງຄຣິສຕະຈັກໄດ້ທຸກເວລາ. ເມື່ອພົບເຫັນບຸກຄົນເຊັ່ນນີ້, ພວກເຂົາກໍຄວນຖືກກຳຈັດອອກ, ບໍ່ຄວນປ່ອຍພວກເຂົາໄວ້ໃຫ້ເປັນໄພ.

ໃນຄຣິສຕະຈັກ, ຍັງມີຄົນຈຳນວນໜຶ່ງທີ່ເປັນຄົນປະເພດຢູດາ ແລະ ພວກເຂົາພະຍາຍາມສອບຖາມຢູ່ສະເໝີວ່າ ເຮືອນຂອງພຣະເຈົ້າມີເງິນຢູ່ເທົ່າໃດ ແລະ ໃຜໃນຄຣິສຕະຈັກທີ່ຖວາຍເຄື່ອງຖວາຍຫຼາຍທີ່ສຸດ. ຄົນອື່ນເວົ້າກັບພວກເຂົາວ່າ: “ເລື່ອງນີ້ບອກເຈົ້າບໍ່ໄດ້. ການຮູ້ເລື່ອງນີ້ບໍ່ໄດ້ເປັນປະໂຫຍດຕໍ່ເຈົ້າ ແລະ ອີກຢ່າງ, ເລື່ອງນີ້ກໍບໍ່ແມ່ນສິ່ງທີ່ເຈົ້າຄວນສອບຖາມ”. ຫຼັງຈາກໄດ້ຍິນເຊັ່ນນີ້, ພວກເຂົາກໍກາຍເປັນປໍລະປັກ ແລະ ເວົ້າວ່າ: “ພວກເຈົ້າທຸກຄົນກຳລັງລະວັງຂ້ອຍ, ດູຖູກຂ້ອຍ, ບໍ່ໄດ້ປະຕິບັດຕໍ່ຂ້ອຍຄືກັບອ້າຍເອື້ອຍນ້ອງ; ພວກເຈົ້າປະຕິບັດຕໍ່ຂ້ອຍຄືກັບຄົນນອກ. ຂ້ອຍຮູ້ວ່າເງິນຂອງຄຣິສຕະຈັກຖືກເກັບຮັກສາໄວ້ຢູ່ເຮືອນຂອງໃຜ. ຂ້ອຍຈະໄປລາຍງານພວກເຈົ້າ ແລະ ໃຫ້ຕຳຫຼວດຍຶດເອົາທັງໝົດ, ແລ້ວຂ້ອຍກໍຈະຮູ້ວ່າເງິນມີເທົ່າໃດ!”. ເມື່ອໃດກໍຕາມທີ່ມີເລື່ອງຫຍັງເກີດຂຶ້ນ, ພວກເຂົາກໍຢາກຂາຍຂໍ້ມູນ ຫຼື ລາຍງານຕໍ່ຄົນອື່ນ; ມີພຽງແຕ່ເວລາທີ່ເກີດການລົບກວນຈາກຜູ້ນຳປອມ, ພວກຜູ້ຕໍ່ຕ້ານພຣະຄຣິສ ແລະ ຄົນຊົ່ວຊ້າໃນຄຣິສຕະຈັກເທົ່ານັ້ນທີ່ພວກເຂົາບໍ່ເຄີຍລາຍງານຫຍັງເລີຍ. ຫຼື ແມ່ນແຕ່ເມື່ອພວກເຂົາເຫັນຜູ້ນຳປອມ ແລະ ພວກຜູ້ຕໍ່ຕ້ານພຣະຄຣິສລັກລອບ ຫຼື ຍຶດເອົາເຄື່ອງຖວາຍ, ພວກເຂົາກໍບໍ່ເຄີຍເປີດໂປງ ຫຼື ລາຍງານການກະທຳເຫຼົ່ານີ້ ແລະ ພວກເຂົາກໍບໍ່ໄດ້ແຈ້ງໃຫ້ເຮືອນຂອງພຣະເຈົ້າຮູ້. ພວກເຂົາບໍ່ໄດ້ສົນໃຈເລື່ອງດັ່ງກ່າວ. ແຕ່ຖ້າອ້າຍເອື້ອຍນ້ອງຄົນໃດຄົນໜຶ່ງຍຸແຍ່, ເຮັດໃຫ້ບໍ່ພໍໃຈ ຫຼື ດູຖູກພວກເຂົາ, ພວກເຂົາກໍຈະໄປລາຍງານຄົນເຫຼົ່ານັ້ນ. ຫຼື ຖ້າການຈັດແຈງວຽກງານບາງຢ່າງຂອງເຮືອນຂອງພຣະເຈົ້າບໍ່ສອດຄ່ອງກັບແນວຄິດຂອງພວກເຂົາ, ເຮັດໃຫ້ພວກເຂົາຮູ້ສຶກອັບອາຍ ຫຼື ຕົກຢູ່ໃນສະຖານະການທີ່ລຳບາກ, ພວກເຂົາກໍເລີ່ມຄິດວ່າ: “ຂ້ອຍຈະລາຍງານເຈົ້າ! ຂ້ອຍຈະເຮັດໃຫ້ເຈົ້າເສຍຕຳແໜ່ງຜູ້ນຳຄຣິສຕະຈັກ, ຂ້ອຍຈະເຮັດໃຫ້ວຽກງານຂອງຄຣິສຕະຈັກລົ້ມເຫຼວ, ຂ້ອຍຈະເຮັດໃຫ້ຄຣິສຕະຈັກພັງທະລາຍ!”. ເຫັນແລ້ວບໍ? ພວກເຂົາຢາກລາຍງານຜູ້ນຳຄຣິສຕະຈັກເຖິງວ່າຈະເປັນເລື່ອງນີ້. ໃນບາງຄຣິສຕະຈັກ, ມີການຄັດເລືອກຄົນຈຳນວນຫຼາຍທີ່ເໝາະສົມສຳລັບການປະຕິບັດໜ້າທີ່ຢູ່ຕ່າງປະເທດ, ເຊິ່ງເງື່ອນໄຂທາງຄອບຄົວ ແລະ ສ່ວນຕົວກໍເອື້ອອຳນວຍ, ພວກເຂົາສອດຄ່ອງກັບຂໍ້ກຳນົດຂອງເຮືອນຂອງພຣະເຈົ້າ ແລະ ອ້າຍເອື້ອຍນ້ອງທຸກຄົນກໍເຫັນດີ. ເມື່ອຄົນທີ່ເປັນແບບຢູດາເຫຼົ່ານັ້ນເຫັນສິ່ງນີ້, ພວກເຂົາກໍຄິດວ່າ: “ເລື່ອງດີໆແບບນີ້ບໍ່ເຄີຍເກີດຂຶ້ນກັບຂ້ອຍເລີຍ. ຂ້ອຍຄວນຈະລາຍງານພວກເຈົ້າ! ຂ້ອຍຈະບອກຕຳຫຼວດວ່າຄົນບາງຄົນໃນຄຣິສຕະຈັກຂອງພວກເຮົາກຳລັງຈະໄປຕ່າງປະເທດເພື່ອປະຕິບັດໜ້າທີ່. ຂ້ອຍຈະເຮັດໃຫ້ພວກເຈົ້າອອກຈາກປະເທດບໍ່ໄດ້. ຂ້ອຍຈະໃຫ້ມັງກອນແດງທີ່ຍິ່ງໃຫຍ່ຈັບກຸມພວກເຈົ້າ ຫຼື ໃຫ້ລັດຖະບານສອດແນມພວກເຈົ້າ ເພື່ອໃຫ້ພວກເຈົ້າບໍ່ສາມາດກັບບ້ານໄດ້!”. ຕາບໃດທີ່ອ້າຍເອື້ອຍນ້ອງບໍ່ສາມາດໄປຕ່າງປະເທດໄດ້, ພວກເຂົາກໍຮູ້ສຶກພໍໃຈ. ພວກເຈົ້າຄິດວ່າແນວໃດ, ບໍ່ແມ່ນທຳມະຊາດຂອງການກະທຳຂອງຄົນປະເພດນີ້ຮ້າຍແຮງກວ່າຄົນທີ່ລົບກວນ ແລະ ຂັດຂວາງເປັນບາງຄັ້ງຄາວບໍ? (ແມ່ນແລ້ວ.) ຄົນປະເພດນີ້ເປັນບັນຫາທີ່ໃຫຍ່. ພວກເຂົາຂາດຫົວໃຈທີ່ຢຳເກງພຣະເຈົ້າ ແລະ ພວກເຂົາບໍ່ຢ້ານພຣະເຈົ້າເລີຍ. ບໍ່ວ່າຈະເປັນສະຖານະການ ຫຼື ເຫດຜົນໃດກໍຕາມ, ຕາບໃດທີ່ສິ່ງຕ່າງໆບໍ່ເປັນໄປຕາມທີ່ພວກເຂົາຕ້ອງການ, ພວກເຂົາກໍຢາກລາຍງານຄຣິສຕະຈັກ ແລະ ຂາຍຂໍ້ມູນອ້າຍເອື້ອຍນ້ອງ, ພວກເຂົາຄືມານຮ້າຍ! ເມື່ອຄຣິສຕະຈັກຄົ້ນພົບຄົນປະເພດນີ້, ພວກເຂົາຄວນຖືກກຳຈັດອອກ ຫຼື ຂັບໄລ່ໂດຍໄວເທົ່າທີ່ຈະໄວໄດ້ ເພື່ອປ້ອງກັນບັນຫາໃນອະນາຄົດ. ຖ້າສະພາບແວດລ້ອມໃນປັດຈຸບັນບໍ່ເອື້ອອຳນວຍໃຫ້ເຮັດແບບນີ້ ຫຼື ເງື່ອນໄຂຍັງບໍ່ພ້ອມ, ກໍຕ້ອງມີການຕິດຕາມ, ກວດກາ ແລະ ລະວັງພວກເຂົາຢ່າງເຂັ້ມງວດ. ເມື່ອເງື່ອນໄຂເອື້ອອຳນວຍ, ບຸກຄົນທີ່ເປັນອັນຕະລາຍເຊັ່ນນີ້ແມ່ນຈະບໍ່ໄດ້ຮັບອະນຸຍາດໃຫ້ຢູ່ຢ່າງເດັດຂາດ, ຈົ່ງກຳຈັດອອກ ຫຼື ຂັບໄລ່ພວກເຂົາໂດຍໄວເທົ່າທີ່ຈະໄວໄດ້. ຢ່າລໍຖ້າຈົນກວ່າພວກເຂົາຈະຂາຍຂໍ້ມູນຄຣິສຕະຈັກ ແລະ ກໍ່ໃຫ້ເກີດຜົນທີ່ຕາມມາແລ້ວຈຶ່ງລົງມື. ເມື່ອພວກເຂົາເຮັດແລ້ວ ແລະ ສິ່ງນີ້ກໍ່ໃຫ້ເກີດຜົນທີ່ຕາມມາທີ່ແທ້ຈິງ, ຄວາມເສຍຫາຍກໍຈະໃຫຍ່ຫຼວງ. ໃຜຈະຮູ້ວ່າອ້າຍເອື້ອຍນ້ອງຈັກຄົນທີ່ຈະບໍ່ມີບ່ອນໃຫ້ກັບ ຫຼື ແມ່ນແຕ່ຖືກຈັບ ແລະ ຕິດຄຸກ. ອ້າຍເອື້ອຍນ້ອງຫຼາຍຄົນອາດຈະບໍ່ສາມາດປະຕິບັດໜ້າທີ່ຂອງຕົນ ຫຼື ດຳລົງຊີວິດໃນຄຣິສຕະຈັກໄດ້ອີກຕໍ່ໄປ. ຜົນທີ່ຕາມມາຈະເປັນສິ່ງທີ່ຄາດບໍ່ເຖິງ. ສະນັ້ນ, ໃນຖານະຜູ້ນຳ ແລະ ຜູ້ເຮັດວຽກ, ຖ້າພວກເຈົ້າຄົ້ນພົບຄົນທີ່ເປັນແບບຢູດາໃນຄຣິສຕະຈັກ, ພວກເຈົ້າຕ້ອງກຳຈັດອອກ ຫຼື ຂັບໄລ່ພວກເຂົາຢ່າງທັນທີທັນໃດ. ໃນຖານະອ້າຍເອື້ອຍນ້ອງ, ຖ້າພວກເຈົ້າຄົ້ນພົບຄົນປະເພດນີ້, ພວກເຈົ້າຕ້ອງລາຍງານໃຫ້ຜູ້ນຳ ແລະ ຜູ້ເຮັດວຽກຂອງຄຣິສຕະຈັກຮູ້ໂດຍໄວເທົ່າທີ່ຈະໄວໄດ້. ເລື່ອງນີ້ກ່ຽວຂ້ອງກັບຄວາມປອດໄພຂອງອ້າຍເອື້ອຍນ້ອງຂອງຄຣິສຕະຈັກ ແລະ ຂອງເຈົ້າເອງ. ຢ່າຄິດວ່າ: “ພວກເຂົາຍັງບໍ່ທັນໄດ້ທໍລະຍົດແທ້ໆເທື່ອ, ສະນັ້ນ ມັນບໍ່ແມ່ນເລື່ອງໃຫຍ່; ພວກເຂົາພຽງແຕ່ເວົ້າອອກມາດ້ວຍອາລົມໂມໂຫໃນຕອນນັ້ນ”. ທຸກຄົນລ້ວນແຕ່ເຄີຍໃຈຮ້າຍ, ບາງຄົນເມື່ອໃຈຮ້າຍ, ຢ່າງຫຼາຍທີ່ສຸດກໍອາດຈະເວົ້າຄຳເວົ້າທີ່ຮຸນແຮງສອງສາມຄຳ, ສະແດງອາການໂມໂຫໜ້ອຍໜຶ່ງ ຫຼື ຄິດລົບສອງສາມມື້, ແຕ່ຕາບໃດທີ່ພວກເຂົາມີຫົວໃຈທີ່ຢຳເກງພຣະເຈົ້າ, ຢ້ານພຣະເຈົ້າໃນຫົວໃຈ ແລະ ມີຈິດສຳນຶກ ແລະ ເຫດຜົນຢູ່ແດ່, ພ້ອມທັງມີຂອບເຂດພື້ນຖານໃນການປະພຶດຕົນ, ພວກເຂົາກໍຈະບໍ່ມີທາງເຮັດສິ່ງທີ່ທຳຮ້າຍຄົນອື່ນ, ບໍ່ວ່າຈະເປັນແນວໃດກໍຕາມ. ແນວໃດກໍຕາມ, ມັນແຕກຕ່າງສຳລັບຄົນທີ່ເປັນແບບຢູດາໂດຍກຳເນີດ. ພວກເຂົາສາມາດລາຍງານຄຣິສຕະຈັກ ແລະ ອ້າຍເອື້ອຍນ້ອງໄດ້ທຸກເມື່ອ, ໂດຍຕ້ອງການໃຊ້ກຳລັງຂອງຊາຕານເພື່ອຂົ່ມຂູ່ອ້າຍເອື້ອຍນ້ອງ ແລະ ຄຣິສຕະຈັກເພື່ອບັນລຸເປົ້າໝາຍຂອງພວກເຂົາຢູ່ສະເໝີ. ຄົນເຫຼົ່ານີ້ຢູ່ຝ່າຍດຽວກັບມານຮ້າຍທີ່ຊົ່ວຮ້າຍ, ການປະພຶດຕົນຂອງພວກເຂົາບໍ່ມີຂອບເຂດ. ສະນັ້ນ, ທັງຜູ້ນຳຄຣິສຕະຈັກ ແລະ ອ້າຍເອື້ອຍນ້ອງຕ້ອງມີສະຕິລະວັງຕົວເປັນພິເສດຕໍ່ຜູ້ທີ່ສາມາດລາຍງານຄຣິສຕະຈັກໄດ້ທຸກເມື່ອ. ຖ້າໃຜຄົ້ນພົບຄົນປະເພດນີ້ທີ່ບໍ່ມີເຫດຜົນ, ສ້າງຄວາມລຳບາກໂດຍເຈດຕະນາ ແລະ ບໍ່ຟັງເຫດຜົນ, ພວກເຂົາຄວນລາຍງານໃຫ້ຜູ້ນຳ ແລະ ຜູ້ເຮັດວຽກຮູ້ໃນທັນທີ, ແລ້ວກໍສັງເກດ ແລະ ຊີ້ນຳພວກເຂົາ. ຖ້າຜູ້ນຳຄຣິສຕະຈັກຄົ້ນພົບຄົນປະເພດນີ້, ພວກເຂົາຄວນວາງແຜນເພື່ອຈັດການ ແລະ ແກ້ໄຂສະຖານະການໂດຍໄວເທົ່າທີ່ຈະໄວໄດ້. ພວກເຂົາຕ້ອງປົກປ້ອງອ້າຍເອື້ອຍນ້ອງ ແລະ ປົກປ້ອງຊີວິດໃນຄຣິສຕະຈັກ ແລະ ວຽກງານຂອງຄຣິສຕະຈັກຈາກການຖືກທຳລາຍ ແລະ ລົບກວນໂດຍບຸກຄົນດັ່ງກ່າວ. ຢ່າຄິດວ່າເມື່ອຄົນປະເພດນີ້ເວົ້າວ່າພວກເຂົາຈະລາຍງານຄຣິສຕະຈັກ ຫຼື ອ້າຍເອື້ອຍນ້ອງ, ມັນເປັນພຽງຄຳເວົ້າທີ່ເກີດຈາກອາລົມໂມໂຫໃນຕອນນັ້ນ ແລ້ວຈຶ່ງບໍ່ລະວັງຕົວ. ທີ່ຈິງແລ້ວ, ການທີ່ພວກເຂົາເວົ້າສິ່ງດັ່ງກ່າວຢູ່ເລື້ອຍໆກໍພິສູດແລ້ວວ່າແນວຄິດນີ້ມີຢູ່ໃນຄວາມຄິດຂອງພວກເຂົາແລ້ວ. ຖ້າພວກເຂົາຄິດແບບນີ້, ພວກເຂົາກໍສາມາດລົງມືເຮັດໄດ້. ບາງຄັ້ງ, ຫຼັງຈາກເວົ້າວ່າ “ຂ້ອຍຈະລາຍງານເຈົ້າ”, ພວກເຂົາອາດຈະບໍ່ໄດ້ເຮັດກໍຕາມ, ແຕ່ໃຜຈະຮູ້ວ່າເມື່ອໃດທີ່ພວກເຂົາອາດຈະລົງມືເຮັດແທ້. ເມື່ອພວກເຂົາເຮັດແລ້ວ, ຜົນທີ່ຕາມມາກໍຈະເປັນສິ່ງທີ່ຄາດບໍ່ເຖິງ. ສະນັ້ນ, ຖ້າເຈົ້າປະຕິບັດຕໍ່ຄຳເວົ້າຂອງພວກເຂົາທີ່ວ່າ “ຂ້ອຍຈະລາຍງານເຈົ້າ” ວ່າເປັນພຽງຄຳເວົ້າທີ່ເກີດຈາກຄວາມໂມໂຫຢູ່ສະເໝີ, ເຈົ້າກໍກຳລັງເປັນຄົນໂງ່ຈ້າ ແລະ ເບົາປັນຍາ. ເຈົ້າບໍ່ສາມາດເບິ່ງທະລຸແກ່ນແທ້ຂອງຄວາມເປັນມະນຸດຂອງພວກເຂົາຜ່ານຄຳເວົ້າເຫຼົ່ານີ້ໄດ້ ແລະ ນີ້ກໍເປັນຄວາມຜິດພາດ. ພວກເຂົາສາມາດເວົ້າວ່າ “ຂ້ອຍຈະລາຍງານເຈົ້າ” ເພື່ອຂົ່ມຂູ່ຄົນອື່ນໄດ້ທຸກເມື່ອ, ນີ້ບໍ່ແມ່ນຄຳເວົ້າທີ່ເກີດຈາກຄວາມໂມໂຫທຳມະດາຢ່າງເດັດຂາດ; ມັນສະແດງໃຫ້ເຫັນວ່າພວກເຂົາມີທຳມະຊາດຂອງຢູດາ ແລະ ການປະພຶດຕົນຂອງພວກເຂົາບໍ່ມີຂອບເຂດ. ຄົນທີ່ການປະພຶດຕົນບໍ່ມີຂອບເຂດນັ້ນແມ່ນຄົນຊົ່ວແບບໃດກັນແທ້? ເປັນປະເພດທີ່ບໍ່ມີຈິດສຳນຶກ ແລະ ບໍ່ມີເຫດຜົນ. ຖ້າບໍ່ມີຈິດສຳນຶກ, ພວກເຂົາກໍສາມາດກະທຳຄວາມຊົ່ວໄດ້ທຸກຢ່າງ ແລະ ຖ້າບໍ່ມີເຫດຜົນ, ພວກເຂົາກໍສາມາດກະທຳນອກເໜືອຂອບເຂດຂອງເຫດຜົນ, ເຮັດສິ່ງທີ່ໂງ່ຈ້າໄດ້ທຸກປະເພດ. ເປັນໄປໄດ້ວ່າຫຼັງຈາກທີ່ລາຍງານຄຣິສຕະຈັກ ແລະ ເຫັນອ້າຍເອື້ອຍນ້ອງຖືກຈັບ ແລະ ວຽກງານຂອງຄຣິສຕະຈັກໄດ້ຮັບຄວາມເສຍຫາຍ, ພວກເຂົາອາດຈະຫຼັ່ງນ້ຳຕາ ແລະ ສະແດງຄວາມເສຍໃຈ. ແຕ່ຄົນທີ່ບໍ່ມີເຫດຜົນ ແລະ ສ້າງຄວາມລຳບາກໂດຍເຈດຕະນາເຫຼົ່ານີ້ກະທຳໂດຍບໍ່ມີເຫດຜົນ; ເມື່ອພົບພໍ້ກັບສະຖານະການທີ່ຄ້າຍຄືກັນໃນອະນາຄົດ, ພວກເຂົາກໍຍັງຈະລາຍງານຄຣິສຕະຈັກອີກ. ສິ່ງນີ້ບໍ່ໄດ້ບົ່ງບອກເຖິງບັນຫາໃນທຳມະຊາດຂອງພວກເຂົາບໍ? ນີ້ຄືທຳມະຊາດ-ແກ່ນແທ້ຂອງພວກເຂົາຢ່າງແທ້ຈິງ. ຜູ້ນຳຄຣິສຕະຈັກບາງຄົນຍັງເຊື່ອວ່າສິ່ງທີ່ພວກເຂົາເວົ້າເປັນພຽງຄຳເວົ້າທີ່ເກີດຈາກອາລົມໂມໂຫໃນຕອນນັ້ນ ແລະ ທຳມະຊາດຂອງພວກເຂົາບໍ່ໄດ້ຊົ່ວຮ້າຍ. ພວກເຂົາຄິດວ່ານີ້ບໍ່ແມ່ນການເປີດເຜີຍຕາມທຳມະຊາດຂອງຄວາມເປັນມະນຸດຂອງພວກເຂົາ ແລະ ບໍ່ໄດ້ເປັນຕົວແທນຂອງຄວາມເປັນມະນຸດຂອງພວກເຂົາ. ທັດສະນະນີ້ຜິດບໍ? (ແມ່ນແລ້ວ.) ເຖິງແມ່ນວ່າໂດຍປົກກະຕິແລ້ວພວກເຂົາຈະບໍ່ສະແດງພຶດຕິກຳທີ່ສະແດງເຖິງລັກສະນະທີ່ຊົ່ວຊ້າ, ແຕ່ການທີ່ພວກເຂົາມັກຈະເວົ້າວ່າພວກເຂົາຈະລາຍງານອ້າຍເອື້ອຍນ້ອງ ແລະ ການທີ່ເລື່ອງນ້ອຍທີ່ສຸດທີ່ເຮັດໃຫ້ພວກເຂົາບໍ່ພໍໃຈກໍສາມາດເຮັດໃຫ້ພວກເຂົາຄິດທີ່ຈະລາຍງານໄດ້ນັ້ນ ກໍພຽງພໍແລ້ວທີ່ຈະພິສູດວ່າລັກສະນະຂອງພວກເຂົາຕ່ຳຕ້ອຍ ແລະ ຊົ່ວຊ້າ ແລະ ພວກເຂົາບໍ່ໜ້າໄວ້ວາງໃຈ. ຄົນປະເພດນີ້ບໍ່ມີຈິດສຳນຶກ ຫຼື ເຫດຜົນ. ພວກເຂົາປະພຶດຕົນຕາມອຳເພີໃຈ, ເຮັດທຸກຢ່າງທີ່ພວກເຂົາຕ້ອງການໂດຍອີງໃສ່ຜົນປະໂຫຍດ ແລະ ຄວາມມັກຂອງຕົນເອງ, ໂດຍບໍ່ມີຂອບເຂດຂອງຈິດສຳນຶກໃດໆ ເລີຍ. ຄົນປະເພດນີ້ຄວນຖືກຈັດການໂດຍການກຳຈັດອອກ ແລະ ບໍ່ຈຳເປັນຕ້ອງສະແດງຄວາມປານີຕໍ່ພວກເຂົາ, ເພາະວ່າພວກເຂົາບໍ່ແມ່ນເດັກນ້ອຍ; ພວກເຂົາເປັນຜູ້ໃຫຍ່ ແລະ ຄວນຮູ້ເຖິງຜົນທີ່ຕາມມາຂອງການລາຍງານອ້າຍເອື້ອຍນ້ອງ ແລະ ຄຣິສຕະຈັກ. ພວກເຂົາຮູ້ດີວ່າການກະທຳແບບນີ້ເປັນວິທີທີ່ໂຫດຮ້າຍທີ່ສຸດ, ເປັນວິທີທີ່ມີປະສິດທິພາບທີ່ສຸດ. ພວກເຂົາເຫັນວ່າມັນເປັນທ່າໄມ້ຕາຍຂອງພວກເຂົາ, ເປັນວິທີການສູງສຸດໃນການແກ້ແຄ້ນອ້າຍເອື້ອຍນ້ອງ ແລະ ຄຣິສຕະຈັກ. ບອກເຮົາເບິ່ງວ່າ, ຄົນປະເພດນີ້ບໍ່ແມ່ນມານຮ້າຍທີ່ຊົ່ວຮ້າຍບໍ? (ແມ່ນແລ້ວ.) ແລ້ວເປັນຫຍັງຈຶ່ງຕ້ອງປານີມານຮ້າຍທີ່ຊົ່ວຮ້າຍ? ເຈົ້າຕ້ອງລໍຖ້າຈົນກວ່າຈະເຫັນພວກເຂົາຊີ້ຕົວອ້າຍເອື້ອຍນ້ອງ ແລະ ຄອບຄົວທີ່ໃຫ້ທີ່ພັກອາໄສຕໍ່ໜ້າມັງກອນແດງທີ່ຍິ່ງໃຫຍ່ຢ່າງເປີດເຜີຍກ່ອນບໍ ຈຶ່ງຈະຍອມຮັບວ່າພວກເຂົາເປັນແບບຢູດາ? ເມື່ອເຈົ້າເຫັນຂໍ້ເທັດຈິງເຫຼົ່ານີ້ ແລະ ກຳນົດລັກສະນະຂອງພວກເຂົາ, ມັນກໍຈະສາຍເກີນໄປແລ້ວ. ທີ່ຈິງແລ້ວ, ທຳມະຊາດ-ແກ່ນແທ້ຂອງພວກເຂົາໄດ້ຖືກເປີດໂປງແລ້ວຕັ້ງແຕ່ຕອນທີ່ພວກເຂົາເລີ່ມຮ້ອງໂວຍວາຍກ່ຽວກັບການລາຍງານຄຣິສຕະຈັກເມື່ອພວກເຂົາພົບບັນຫາ. ຢ່າລໍຖ້າຈົນກວ່າພວກເຂົາຈະລົງມືກະທຳແລ້ວຈຶ່ງແຍກແຍະ ແລະ ກຳຈັດພວກເຂົາອອກ, ນັ້ນຈະສາຍເກີນໄປ. ຖ້າບໍ່ມີໃຜ, ບໍ່ວ່າຈະເປັນຜູ້ນຳຄຣິສຕະຈັກ ຫຼື ອ້າຍເອື້ອຍນ້ອງ, ທີ່ເຄີຍໄດ້ຍິນພວກເຂົາເວົ້າກ່ຽວກັບການລາຍງານອ້າຍເອື້ອຍນ້ອງ ແລະ ບໍ່ມີໃຜຮູ້ຈັກພວກເຂົາດີ ແລະ ເມື່ອພວກເຂົາຖືກຍຸແຍ່ ຫຼື ເຮັດໃຫ້ບໍ່ພໍໃຈໂດຍໃຜຜູ້ໜຶ່ງແລ້ວພວກເຂົາກໍລາຍງານເລີຍ, ຈົນເຮັດໃຫ້ອ້າຍເອື້ອຍນ້ອງບໍ່ມີທາງເລືອກນອກຈາກຕ້ອງລີ້ຊ່ອນ ແລະ ຫຼີກລ່ຽງອັນຕະລາຍ ແລະ ບາງຄົນທີ່ກຳລັງປະຕິບັດໜ້າທີ່ກໍຕ້ອງຍົກຍ້າຍຢ່າງວ່ອງໄວ, ແລ້ວໃນສະຖານະການເຊັ່ນນັ້ນ, ເຈົ້າກໍບໍ່ສາມາດຕຳໜິອ້າຍເອື້ອຍນ້ອງວ່າໂງ່ຈ້າ ແລະ ບໍ່ສາມາດເບິ່ງທະລຸພວກເຂົາໄດ້. ແຕ່ຖ້າພວກເຂົາມັກຈະເວົ້າວ່າພວກເຂົາຈະລາຍງານອ້າຍເອື້ອຍນ້ອງຢູ່ເລື້ອຍໆ ແລະ ຜູ້ຄົນຍັງບໍ່ໃສ່ໃຈ, ນັ້ນກໍຈະເປັນການໂງ່ຈ້າຢ່າງແທ້ຈິງ. ຫຼັງຈາກທີ່ໄດ້ຍິນຄວາມຈິງຫຼາຍຂະໜາດນີ້, ພວກເຂົາຍັງບໍ່ສາມາດແຍກແຍະຜູ້ຄົນໄດ້, ພວກເຂົາບໍ່ແມ່ນຄົນບໍ່ຮູ້ຄວາມບໍ? (ແມ່ນແລ້ວ.) ສຳລັບຜູ້ທີ່ສາມາດກາຍເປັນແບບຢູດາໄດ້ຕະຫຼອດເວລາ, ຢ່າຄິດວ່າການທໍລະຍົດຂອງພວກເຂົາເປັນຍ້ອນການເຂົ້າໃຈຄວາມຈິງໜ້ອຍ ຫຼື ເພາະວ່າພວກເຂົາເຊື່ອໃນພຣະເຈົ້າມາເປັນເວລາສັ້ນໆ ຫຼື ຍ້ອນເຫດຜົນອື່ນ. ບໍ່ມີເຫດຜົນໃດໃນເຫດຜົນເຫຼົ່ານີ້ທີ່ເປັນສາເຫດ. ໂດຍພື້ນຖານແລ້ວ, ມັນເປັນຍ້ອນວ່າລັກສະນະຂອງພວກເຂົາຊົ່ວຊ້າ; ໂດຍທາດແທ້ແລ້ວ, ແກ່ນແທ້ຂອງພວກເຂົາກໍຄືຄົນຊົ່ວຊ້າ. ການແຍກແຍະ ແລະ ການກຳນົດລັກສະນະຂອງພວກເຂົາດ້ວຍວິທີນີ້, ແລ້ວກໍກຳຈັດອອກ ຫຼື ຂັບໄລ່ພວກເຂົາໃນຖານະຄົນຊົ່ວຊ້າ, ແມ່ນວິທີຖືກຕ້ອງຢ່າງສົມບູນ. ການເຮັດເຊັ່ນນີ້ເປັນການປົກປ້ອງອ້າຍເອື້ອຍນ້ອງ ແລະ ໃນເວລາດຽວກັນກໍຍັງເປັນການປົກປ້ອງວຽກງານຂອງຄຣິສຕະຈັກຈາກການຖືກທຳຮ້າຍ. ນີ້ຄືຄວາມຮັບຜິດຊອບຂອງຜູ້ນຳ ແລະ ຜູ້ເຮັດວຽກຂອງຄຣິສຕະຈັກ. ສະນັ້ນ, ຜູ້ນຳ ແລະ ຜູ້ເຮັດວຽກຕ້ອງລະວັງ ແລະ ຊີ້ນຳຄົນປະເພດນີ້ຢ່າງທັນທີທັນໃດ, ແລ້ວພວກເຂົາກໍຄວນໂອ້ລົມກັບອ້າຍເອື້ອຍນ້ອງເພື່ອໃຫ້ທຸກຄົນສາມາດແຍກແຍະຄົນເຫຼົ່ານັ້ນໄດ້. ພວກເຂົາຕ້ອງພະຍາຍາມກຳຈັດຄົນປະເພດນີ້ອອກໄປກ່ອນທີ່ແຜນການຂອງພວກເຂົາຈະສຳເລັດ, ເພື່ອປ້ອງກັນບໍ່ໃຫ້ເກີດບັນຫາໃດໆ ຕໍ່ອ້າຍເອື້ອຍນ້ອງ ຫຼື ຄຣິສຕະຈັກ. ນີ້ຄືການແຍກແຍະ ແລະ ຫຼັກການໃນການຈັດການເລື່ອງຕ່າງໆທີ່ຜູ້ນຳ ແລະ ຜູ້ເຮັດວຽກຄວນມີເມື່ອພົບພໍ້ກັບຄົນປະເພດນີ້ ແລະ ມັນກໍເປັນວິທີທີ່ພວກເຂົາຄວນປະຕິບັດໃນສະຖານະການດັ່ງກ່າວ. ເລື່ອງນີ້ຊັດເຈນແລ້ວບໍ? (ແມ່ນແລ້ວ.) ແນ່ນອນວ່າ, ມັນດີທີ່ສຸດທີ່ຈະຈັດການກັບຄົນປະເພດນີ້ດ້ວຍວິທີທີ່ສະຫຼາດ, ໂດຍຮັບປະກັນວ່າການກຳຈັດພວກເຂົາອອກຈະບໍ່ນຳບັນຫາໃນອະນາຄົດມາສູ່ຄຣິສຕະຈັກ. ຖ້າການຈັດການໄພຂົ່ມຂູ່ທີ່ເຊື່ອງຊ້ອນອັນໜຶ່ງນຳໄປສູ່ໄພຂົ່ມຂູ່ທີ່ຫຼາຍກວ່ານັ້ນໃນພາຍຫຼັງ, ແລ້ວຜູ້ນຳຄຣິສຕະຈັກທີ່ເຮັດເຊັ່ນນີ້ກໍຖືວ່າເປັນຄົນທີ່ບໍ່ມີຄວາມສາມາດຢ່າງຍິ່ງ ແລະ ບໍ່ໄດ້ມາດຕະຖານ; ພວກເຂົາບໍ່ຮູ້ວິທີເຮັດວຽກ ແລະ ຂາດສະຕິປັນຍາ. ໃນທາງກົງກັນຂ້າມ, ຖ້າຜູ້ນຳຄຣິສຕະຈັກສາມາດຈັດການໄພຂົ່ມຂູ່ທີ່ເຊື່ອງຊ້ອນດ້ວຍວິທີທີ່ຫຼີກລ່ຽງຜົນທີ່ຕາມມາທີ່ບໍ່ດີ, ເປັນປະໂຫຍດຕໍ່ວຽກງານຂອງຄຣິສຕະຈັກ ແລະ ຍັງຊ່ວຍໃຫ້ອ້າຍເອື້ອຍນ້ອງເຕີບໂຕໃນການແຍກແຍະ, ນັ້ນຈຶ່ງແມ່ນການຮູ້ວິທີເຮັດວຽກຢ່າງແທ້ຈິງ. ມີພຽງຜູ້ນຳ ຫຼື ຜູ້ເຮັດວຽກປະເພດນີ້ເທົ່ານັ້ນທີ່ໄດ້ມາດຕະຖານ.

ຖ້າຜູ້ນຳ ຫຼື ຜູ້ເຮັດວຽກພົບພໍ້ຄົນທີ່ສາມາດຂາຍຂໍ້ມູນຄຣິສຕະຈັກໄດ້ ແຕ່ບໍ່ສາມາດແຍກແຍະພວກເຂົາ ຫຼື ບໍ່ຮູ້ສຶກວ່າພວກເຂົາມີຄວາມເປັນມະນຸດແບບໃດ ຫຼື ພວກເຂົາອາດຈະນຳບັນຫາແບບໃດມາສູ່ຄຣິສຕະຈັກ ແລະ ອ້າຍເອື້ອຍນ້ອງ, ໂດຍບໍ່ມີຄວາມຊັດເຈນກ່ຽວກັບເລື່ອງທັງໝົດນີ້ໃນຫົວໃຈ ແລະ ພວກເຂົາບໍ່ຮູ້ວ່າຄວນປະຕິບັດ ຫຼື ຈັດການກັບຄົນປະເພດນີ້ແນວໃດ, ບໍ່ຮູ້ວິທີເຮັດວຽກງານນີ້ ຫຼື ແມ່ນແຕ່ບໍ່ຮູ້ວ່ານີ້ຄືວຽກງານທີ່ຜູ້ນຳ ແລະ ຜູ້ເຮັດວຽກຕ້ອງເຮັດ; ຫຼື ເຖິງແມ່ນວ່າພວກເຂົາຈະຮູ້ ແຕ່ບໍ່ເຕັມໃຈທີ່ຈະເຮັດໃຫ້ຄົນປະເພດນີ້ບໍ່ພໍໃຈ ແລະ ພຽງແຕ່ເອົາຫູໄປນາ ເອົາຕາໄປໄຮ່, ໂດຍບໍ່ກຳຈັດອອກ ຫຼື ຂັບໄລ່ພວກເຂົາ, ນັ້ນແມ່ນຜູ້ນຳ ຫຼື ຜູ້ເຮັດວຽກປະເພດໃດ? (ຜູ້ນຳປອມ.) ພວກເຂົາບໍ່ໄດ້ມາດຕະຖານໃນຖານະຜູ້ນຳ ຫຼື ຜູ້ເຮັດວຽກ. ໃນດ້ານໜຶ່ງ, ພວກເຂົາພະຍາຍາມຊ່ວຍເຫຼືອທຸກຄົນຢ່າງໂງ່ຈ້າ, ສະແດງຄວາມຮັກ ແລະ ຄວາມອົດທົນຕໍ່ທຸກຄົນ ແລະ ປະຕິບັດຕໍ່ທຸກຄົນຄືກັບອ້າຍເອື້ອຍນ້ອງ. ນີ້ຄືຄົນບໍ່ຮູ້ຄວາມ, ເປັນຜູ້ນຳປອມ ຫຼື ຜູ້ເຮັດວຽກປອມ. ນອກຈາກນີ້, ເມື່ອພວກເຂົາຄົ້ນພົບຄົນທີ່ເປັນແບບຢູດາໃນຄຣິສຕະຈັກ, ພວກເຂົາກໍບໍ່ໄດ້ພະຍາຍາມເຮັດຫຍັງເພື່ອຈັດການ ຫຼື ແກ້ໄຂບັນຫາໂດຍທັນທີ. ແທນທີ່ຈະເຮັດແນວນັ້ນ, ພວກເຂົາກໍເອົາຫູໄປນາ ເອົາຕາໄປໄຮ່, ທຳທ່າວ່າບໍ່ສັງເກດເຫັນຫຍັງ. ໃນຫົວໃຈຂອງພວກເຂົາ, ພວກເຂົາຄິດວ່າ: “ຕາບໃດທີ່ສະຖານະຂອງຕົນບໍ່ຖືກຄຸກຄາມ, ກໍບໍ່ເປັນຫຍັງ. ຂ້ອຍບໍ່ສົນໃຈວຽກງານຂອງຄຣິສຕະຈັກ, ຄວາມປອດໄພຂອງອ້າຍເອື້ອຍນ້ອງ ຫຼື ຜົນປະໂຫຍດຂອງເຮືອນຂອງພຣະເຈົ້າ. ຕາບໃດທີ່ຂ້ອຍຄອບຄອງຕຳແໜ່ງນີ້ ແລະ ໄດ້ຮັບຄວາມສຸກໃນທຸກໆມື້, ນັ້ນກໍພຽງພໍແລ້ວ”. ພວກເຂົາບໍ່ໄດ້ເຮັດວຽກງານຕົວຈິງໃດໆ ແລະ ເມື່ອພວກເຂົາເຫັນບັນຫາ, ພວກເຂົາກໍບໍ່ໄດ້ແກ້ໄຂມັນ; ພວກເຂົາພຽງແຕ່ຊອກຫາຄວາມສຸກຈາກຜົນປະໂຫຍດຈາກສະຖານະຂອງຕົນ. ນີ້ແມ່ນຜູ້ນຳປອມບໍ? (ແມ່ນແລ້ວ.) ຕົວຢ່າງ: ສົມມຸດວ່າມີຄົນປະເພດທີ່ສາມາດທໍລະຍົດໄດ້ຕະຫຼອດເວລາໄດ້ປະພຶດຕົນແບບຜະເດັດການໃນຄຣິສຕະຈັກມາເປັນເວລາດົນນານ, ໂດຍຂົ່ມຂູ່ທີ່ຈະລາຍງານຄຣິສຕະຈັກ ແລະ ອ້າຍເອື້ອຍນ້ອງຢູ່ສະເໝີ. ຜູ້ນຳປອມບາງຄົນເຫັນສິ່ງນີ້ ແຕ່ກໍບໍ່ໄດ້ເຮັດຫຍັງ. ແມ່ນແຕ່ເມື່ອມີບາງຄົນລາຍງານບຸກຄົນນີ້ ແລະ ຜູ້ນຳລະດັບເທິງຈັດການກັບພວກເຂົາໂດຍການກຳຈັດອອກ, ຜູ້ນຳປອມກໍຍັງບໍ່ໃສ່ໃຈ ຫຼື ຄິດຫຍັງກັບເລື່ອງນີ້. ພວກເຂົາຄິດວ່າ: “ໃຫ້ພວກເຂົາລາຍງານໃຜກໍໄດ້ຕາມທີ່ພວກເຂົາຕ້ອງການ. ຕາບໃດທີ່ພວກເຂົາບໍ່ລາຍງານຂ້ອຍ ຫຼື ສົ່ງຜົນກະທົບຕໍ່ບົດບາດຂອງຂ້ອຍໃນຖານະຜູ້ນຳຄຣິສຕະຈັກ, ກໍບໍ່ເປັນຫຍັງ”. ຜູ້ນຳ ຫຼື ຜູ້ເຮັດວຽກປະເພດນີ້ແມ່ນຜູ້ນຳປອມ ຫຼື ຜູ້ເຮັດວຽກປອມບໍ? (ແມ່ນແລ້ວ.) ພວກເຂົາຄອບຄອງຕຳແໜ່ງພຽງເພື່ອຊອກຫາຄວາມສຸກຈາກຜົນປະໂຫຍດຂອງມັນໂດຍບໍ່ໄດ້ເຮັດວຽກງານຕົວຈິງ, ການສັງເກດເຫັນຄົນທີ່ສາມາດຂາຍຂໍ້ມູນອ້າຍເອື້ອຍນ້ອງໄດ້ຕະຫຼອດເວລາ ແຕ່ກໍບໍ່ໄດ້ກຳຈັດອອກ ຫຼື ຂັບໄລ່ພວກເຂົາ, ພວກເຂົາກໍຄືຜູ້ນຳປອມ ແລະ ຄວນຖືກໄລ່ອອກຈາກຕຳແໜ່ງໂດຍທັນທີ. ຜູ້ນຳປອມບາງຄົນ, ຫຼັງຈາກທີ່ຖືກໄລ່ອອກແລ້ວ, ກໍຍັງດື້ດ້ານ. ພວກເຂົາເວົ້າວ່າ: “ພວກເຈົ້າມີສິດຫຍັງມາໄລ່ຂ້ອຍອອກ? ມັນເປັນພຽງເພາະວ່າຂ້ອຍບໍ່ໄດ້ກຳຈັດຄົນນັ້ນອອກບໍ? ບັນຫາມັນຈະບໍ່ຈົບລົງບໍ ຖ້າພວກເຈົ້າກຳຈັດພວກເຂົາອອກເອງ? ອີກຢ່າງ, ພວກເຂົາພຽງແຕ່ເວົ້າວ່າພວກເຂົາຈະລາຍງານອ້າຍເອື້ອຍນ້ອງ, ພວກເຂົາບໍ່ໄດ້ເຮັດແທ້. ແລະ ພວກເຂົາກໍບໍ່ໄດ້ສ້າງບັນຫາໃດໆໃຫ້ຄຣິສຕະຈັກ. ເປັນຫຍັງຕ້ອງຈັດການກັບພວກເຂົາ?” ພວກເຂົາເຖິງກັບຮູ້ສຶກວ່າຕົນເອງບໍ່ໄດ້ຮັບຄວາມເປັນທຳ. ພວກເຂົາບໍ່ໄດ້ເຮັດວຽກງານຕົວຈິງ; ພວກເຂົາພຽງແຕ່ຊອກຫາຄວາມສຸກຈາກຜົນປະໂຫຍດຈາກສະຖານະຂອງຕົນ ແລະ ເມື່ອມີຢູດາທີ່ເຫັນໄດ້ຢ່າງຊັດເຈນປາກົດຕົວໃນຄຣິສຕະຈັກ, ພວກເຂົາກໍບໍ່ໄດ້ຈັດການ ຫຼື ກຳຈັດພວກເຂົາອອກ. ອ້າຍເອື້ອຍນ້ອງບາງຄົນກໍຢູ່ໃນຄວາມຢ້ານກົວຢ່າງຕໍ່ເນື່ອງ, ໂດຍເວົ້າວ່າ: “ມີຢູດາຢູ່ໃນທ່າມກາງພວກເຮົາ, ຂົ່ມຂູ່ທີ່ຈະລາຍງານອ້າຍເອື້ອຍນ້ອງຢູ່ສະເໝີ, ນີ້ເປັນສິ່ງທີ່ອັນຕະລາຍຫຼາຍ! ເມື່ອໃດຄົນນີ້ຈະຖືກກຳຈັດອອກ?” ພວກເຂົາບອກຜູ້ນຳຄຣິສຕະຈັກກ່ຽວກັບບັນຫານີ້ຫຼາຍຄັ້ງ, ແຕ່ຜູ້ນຳກໍບໍ່ໄດ້ແກ້ໄຂ, ແຕ່ກັບເວົ້າວ່າ: “ມັນບໍ່ມີຫຍັງ. ມັນເປັນພຽງຂໍ້ຂັດແຍ່ງສ່ວນຕົວ, ມັນບໍ່ກ່ຽວຂ້ອງກັບວຽກງານຂອງຄຣິສຕະຈັກ ຫຼື ຄວາມປອດໄພຂອງອ້າຍເອື້ອຍນ້ອງ”. ພວກເຂົາບໍ່ໄດ້ຈັດການກັບເລື່ອງນີ້. ວຽກງານດຽວທີ່ພວກເຂົາເຮັດແມ່ນຫຍັງ? ປະເພດໜຶ່ງຄືວຽກງານທີ່ໄດ້ຮັບມອບໝາຍຈາກຜູ້ນຳລະດັບເທິງ, ເຊິ່ງພວກເຂົາບໍ່ມີທາງເລືອກນອກຈາກຕ້ອງເຮັດ. ອີກປະເພດໜຶ່ງຄືການບໍ່ເຮັດວຽກງານຈະສົ່ງຜົນກະທົບ ຫຼື ເປັນອັນຕະລາຍຕໍ່ສະຖານະຂອງພວກເຂົາ, ໃນກໍລະນີນີ້ ພວກເຂົາກໍຈະເຮັດໜ້າວຽກບາງຢ່າງແບບບໍ່ເຕັມໃຈເພື່ອເຮັດໃຫ້ຕົນເອງເບິ່ງດີ. ແຕ່ຖ້າສະຖານະຂອງພວກເຂົາບໍ່ໄດ້ຮັບຜົນກະທົບ, ພວກເຂົາກໍຈະຫຼີກລ່ຽງວຽກງານທຸກຄັ້ງທີ່ສາມາດເຮັດໄດ້. ນີ້ແມ່ນຜູ້ນຳປອມບໍ? (ແມ່ນແລ້ວ.) ເມື່ອຕ້ອງປະເຊີນກັບສະພາບແວດລ້ອມທີ່ເປັນອັນຕະລາຍ ຫຼື ການຖືກຈັບກຸມແທ້ໆ, ພວກເຂົາກໍຈະເປັນຄົນທຳອິດທີ່ແລ່ນຫົວຊຸກຫົວຊົນເພື່ອເອົາຕົວລອດ, ສົນໃຈແຕ່ຄວາມປອດໄພຂອງຕົນເອງ, ໂດຍບໍ່ມີຄວາມກັງວົນໃດໆວ່າອ້າຍເອື້ອຍນ້ອງຈະປອດໄພ ຫຼື ບໍ່ ແລະ ພວກເຂົາກໍບໍ່ໄດ້ປົກປ້ອງວຽກງານຂອງຄຣິສຕະຈັກ ຫຼື ຜົນປະໂຫຍດຂອງເຮືອນຂອງພຣະເຈົ້າ. ບໍ່ວ່າພວກເຂົາຈະເຮັດຫຍັງກໍຕາມ, ມັນກໍແມ່ນເພື່ອຮັກສາສະຖານະຂອງຕົນເອງທັງໝົດ. ຕາບໃດທີ່ເບື້ອງເທິງບໍ່ໄລ່ພວກເຂົາອອກ ແລະ ຕາບໃດທີ່ໃນການເລືອກຕັ້ງຄັ້ງຕໍ່ໄປອ້າຍເອື້ອຍນ້ອງຍັງຄົງລົງຄະແນນສຽງໃຫ້ພວກເຂົາ ແລະ ພວກເຂົາຍັງໄດ້ເປັນຜູ້ນຳຕໍ່ໄປ, ພວກເຂົາກໍຈະເຮັດວຽກບາງຢ່າງແບບບໍ່ເຕັມໃຈ. ຖ້າສິ່ງທີ່ພວກເຂົາເຮັດສາມາດສົ່ງຜົນກະທົບຕໍ່ທັດສະນະຂອງເບື້ອງເທິງທີ່ມີຕໍ່ພວກເຂົາ, ເຊິ່ງອາດຈະເຮັດໃຫ້ເບື້ອງເທິງໄລ່ພວກເຂົາອອກ ຫຼື ຖ້າການກະທຳ ແລະ ການສະແດງອອກຂອງພວກເຂົາສາມາດເຮັດໃຫ້ອ້າຍເອື້ອຍນ້ອງມີຄວາມປະທັບໃຈທີ່ບໍ່ດີຕໍ່ພວກເຂົາ ແລະ ບໍ່ເລືອກພວກເຂົາອີກ, ພວກເຂົາກໍຈະພະຍາຍາມຮັກສາພາບລັກຂອງຕົນເອງໂດຍການເຮັດວຽກບາງອັນເປັນຢ່າງໜ້ອຍຢູ່ຕໍ່ໜ້າພວກເຂົາ. ດ້ວຍວິທີນີ້, ພວກເຂົາຈຶ່ງມີຄຳຕອບໃຫ້ຜູ້ທີ່ຢູ່ເໜືອ ແລະ ຜູ້ທີ່ຢູ່ໃຕ້ພວກເຂົາ, ມີພຽງແຕ່ພຣະເຈົ້າເທົ່ານັ້ນທີ່ພວກເຂົາບໍ່ມີຄຳຕອບໃຫ້. ທຸກສິ່ງທີ່ພວກເຂົາເຮັດແມ່ນພຽງເພື່ອເຮັດໃຫ້ຄົນອື່ນເຫັນ. ຕາບໃດທີ່ຜູ້ນຳລະດັບເທິງບໍ່ໄລ່ພວກເຂົາອອກ ແລະ ອ້າຍເອື້ອຍນ້ອງຍັງຄົງສະໜັບສະໜູນພວກເຂົາ, ພວກເຂົາກໍຮູ້ສຶກພໍໃຈ. ໃນລະຫວ່າງການດຳລົງຕຳແໜ່ງເປັນຜູ້ນຳຄຣິສຕະຈັກ, ພວກເຂົາບໍ່ໄດ້ກະທຳຄວາມຊົ່ວທີ່ໃຫຍ່ຫຼວງ ແລະ ພາຍນອກພວກເຂົາກໍເບິ່ງຄືວ່າມີວຽກເຮັດຢູ່ສະເໝີ, ແຕ່ພວກເຂົາບໍ່ໄດ້ເຮັດວຽກງານຕົວຈິງ. ໂດຍສະເພາະເມື່ອພວກເຂົາເຫັນຄົນຊົ່ວຊ້າລົບກວນຄຣິສຕະຈັກ, ພວກເຂົາກໍບໍ່ໄດ້ເຮັດຫຍັງເລີຍ. ພວກເຂົາຢ້ານທີ່ຈະເຮັດໃຫ້ຄົນຊົ່ວຊ້າເຫຼົ່ານີ້ບໍ່ພໍໃຈ, ສະນັ້ນ ພວກເຂົາຈຶ່ງພະຍາຍາມເອົາອົກເອົາໃຈ ແລະ ປະນີປະນອມກັບພວກເຂົາທຸກຄັ້ງທີ່ເປັນໄປໄດ້, ສະແຫວງຫາພຽງແຕ່ການຮັກສາຄວາມສາມັກຄີ. ພວກເຂົາບໍ່ເຕັມໃຈທີ່ຈະເຮັດໃຫ້ໃຜບໍ່ພໍໃຈ; ເຖິງແມ່ນວ່າຄົນເຫຼົ່ານີ້ຈະລົບກວນວຽກງານຂອງຄຣິສຕະຈັກ ຫຼື ຄຸກຄາມຄວາມປອດໄພຂອງອ້າຍເອື້ອຍນ້ອງ, ພວກເຂົາກໍບໍ່ໄດ້ເຮັດຫຍັງ. ນີ້ຄືຜູ້ນຳປອມຕາມຄວາມໝາຍທີ່ແທ້ຈິງຂອງຄຳສັບ.

ສຳລັບຜູ້ນຳປອມທີ່ບໍ່ເຮັດວຽກງານຕົວຈິງ, ຖ້າອ້າຍເອື້ອຍນ້ອງເຕືອນພວກເຂົາຊ້ຳແລ້ວຊ້ຳອີກ, ຂໍໃຫ້ພວກເຂົາແກ້ໄຂບັນຫາ ແລະ ພວກເຂົາກໍຍັງບໍ່ເຮັດວຽກງານຕົວຈິງ, ບໍ່ແກ້ໄຂບັນຫາຕົວຈິງ ແລະ ບໍ່ແກ້ໄຂຄວາມຜິດພາດ, ດັ່ງນັ້ນແລ້ວພວກເຈົ້າກໍຄວນລາຍງານເລື່ອງນີ້ຂຶ້ນເບື້ອງເທິງ. ຖ້າຜູ້ນຳ ແລະ ຜູ້ເຮັດວຽກລະດັບສູງກວ່າບໍ່ແກ້ໄຂບັນຫາ, ພວກເຈົ້າກໍຄວນຄິດຫາທຸກວິທີທາງທີ່ເປັນໄປໄດ້ເພື່ອປົດຜູ້ນຳປອມເຫຼົ່ານີ້ອອກ. ທີ່ຈິງແລ້ວ ເຮົາໄດ້ເວົ້າຄຳເວົ້າເຫຼົ່ານີ້ມາຫຼາຍປີແລ້ວ, ແຕ່ຄົນສ່ວນໃຫຍ່ທີ່ຢູ່ເບື້ອງລຸ່ມກໍເປັນຂ້າທາດທີ່ຍອມທໍລະມານກັບຄວາມສູນເສຍສ່ວນຕົວ ແລະ ທົນກັບຄວາມເສຍຫາຍບາງຢ່າງ ດີກວ່າທີ່ຈະເຮັດໃຫ້ຄົນອື່ນບໍ່ພໍໃຈ. ບໍ່ວ່າຈະຢູ່ໃນສະຖານະການໃດກໍຕາມ, ພວກເຂົາກໍເດີນສາຍກາງ ແລະ ເຮັດຕົວເປັນຄົນທີ່ບໍ່ກ້າຂັດໃຈໃຜຢູ່ສະເໝີ, ບໍ່ເຄີຍເຮັດໃຫ້ໃຜບໍ່ພໍໃຈ. ການບໍ່ເຮັດໃຫ້ຄົນອື່ນບໍ່ພໍໃຈນັ້ນຕ້ອງແລກກັບຫຍັງແດ່? ມັນຄືການເສຍສະຫຼະວຽກງານ ແລະ ຜົນປະໂຫຍດຂອງເຮືອນຂອງພຣະເຈົ້າ, ເຮັດໃຫ້ຜົນປະໂຫຍດຂອງເຮືອນຂອງພຣະເຈົ້າໄດ້ຮັບຄວາມເສຍຫາຍ ແລະ ອ້າຍເອື້ອຍນ້ອງຖືກລົບກວນ. ຖ້າຄົນຊົ່ວຊ້າບໍ່ຖືກຈັດການ, ຫຼາຍຄົນທີ່ກຳລັງປະຕິບັດໜ້າທີ່ຂອງພວກເຂົາຢູ່ກໍຈະໄດ້ຮັບຜົນກະທົບ. ສິ່ງນີ້ບໍ່ເທົ່າກັບວ່າວຽກງານຂອງເຮືອນຂອງພຣະເຈົ້າໄດ້ຮັບຜົນກະທົບນຳບໍ? (ແມ່ນແລ້ວ.) ເມື່ອວຽກງານຂອງເຮືອນຂອງພຣະເຈົ້າໄດ້ຮັບຜົນກະທົບ, ກໍບໍ່ມີໃຜຮູ້ສຶກກັງວົນ ຫຼື ເປັນຫ່ວງ, ເຊິ່ງນັ້ນຄືເຫດຜົນທີ່ເຮົາເວົ້າວ່າຄົນສ່ວນໃຫຍ່ກຳລັງເສຍສະຫຼະວຽກງານ ແລະ ຜົນປະໂຫຍດຂອງເຮືອນຂອງພຣະເຈົ້າ ເພື່ອຮັກສາຄວາມສາມັກຄີ ແລະ ຄວາມເປັນມິດກັບຜູ້ອື່ນ. ພວກເຂົາຫຼີກລ່ຽງການເຮັດໃຫ້ຜູ້ນຳ ແລະ ອ້າຍເອື້ອຍນ້ອງບໍ່ພໍໃຈ; ພວກເຂົາບໍ່ເຮັດໃຫ້ໃຜບໍ່ພໍໃຈ. ທຸກຄົນເຮັດຕົວເປັນຄົນທີ່ບໍ່ກ້າຂັດໃຈໃຜ. ແນວຄິດຂອງພວກເຂົາກໍຄື: “ເຈົ້າກໍດີ, ຂ້ອຍກໍດີ, ທຸກຄົນດີໝົດ, ເພາະສຸດທ້າຍແລ້ວ ພວກເຮົາກໍເຫັນໜ້າກັນຢູ່ຕະຫຼອດເວລາ”. ແລະ ຜົນທີ່ໄດ້ຮັບນັ້ນແມ່ນຫຍັງ? ສິ່ງນີ້ເຮັດໃຫ້ຄົນຊົ່ວຊ້າສວຍໃຊ້ສະຖານະການ; ພວກເຂົາປະພຶດຕົນແບບຜະເດັດການຊ້ຳແລ້ວຊ້ຳອີກ, ເຮັດທຸກຢ່າງຕາມອຳເພີໃຈ. ສະນັ້ນ, ຖ້າຜູ້ນຳຄຣິສຕະຈັກໄວ້ວາງໃຈບໍ່ໄດ້ ແລະ ບໍ່ສະລ້າງຄົນຊົ່ວຊ້າອອກໄປ, ແລ້ວອ້າຍເອື້ອຍນ້ອງກໍຕ້ອງຄິດຫາທຸກວິທີທາງທີ່ເປັນໄປໄດ້ເພື່ອປົກປ້ອງຕົນເອງ; ພວກເຂົາຕ້ອງຫຼີກລ່ຽງ, ຢູ່ໃຫ້ຫ່າງ ແລະ ແຍກຕົວອອກຈາກຄົນຊົ່ວຊ້າເມື່ອພວກເຂົາເຫັນຄົນເຫຼົ່ານັ້ນ. ບາງຄົນເວົ້າວ່າ: “ຖ້າພວກເຮົາແຍກຕົວອອກຈາກພວກເຂົາ ແລ້ວ ພວກເຂົາໃຈຮ້າຍ, ພວກເຂົາຈະບໍ່ລາຍງານພວກເຮົາອີກບໍ?” ຖ້າພວກເຂົາລາຍງານເຈົ້າແທ້ໆ, ເຈົ້າຈະຢ້ານບໍ? (ບໍ່. ນີ້ຈະເປັນການເປີດເຜີຍວ່າພວກເຂົາເປັນຄົນຊົ່ວຊ້າ.) ຖ້າພວກເຂົາລາຍງານເຈົ້າອີກ, ມັນກໍພຽງແຕ່ພິສູດຕື່ມອີກວ່າພວກເຂົາເປັນຢູດາແຕ່ກຳເນີດ, ເປັນມານຮ້າຍທີ່ຊົ່ວຮ້າຍ. ເຈົ້າຕ້ອງບໍ່ຢ້ານພວກເຂົາ. ຖ້າຜູ້ນຳ ແລະ ຜູ້ເຮັດວຽກຕາບອດ ແລະ ບໍ່ສາມາດເບິ່ງທະລຸສິ່ງຕ່າງໆໄດ້, ເປັນຄົນບໍ່ຮູ້ຄວາມ ແລະ ບໍ່ມີປະໂຫຍດ ຫຼື ຖ້າພວກເຂົາເປັນຄົນລັງເລ, ບໍ່ເຄີຍເຮັດໃຫ້ໃຜບໍ່ພໍໃຈ, ພຽງແຕ່ເພີດເພີນກັບຜົນປະໂຫຍດຈາກສະຖານະຂອງຕົນໂດຍບໍ່ໄດ້ເຮັດວຽກງານຕົວຈິງ, ແລ້ວອ້າຍເອື້ອຍນ້ອງກໍບໍ່ຄວນຝາກຄວາມຫວັງໄວ້ກັບພວກເຂົາອີກຕໍ່ໄປ. ພວກເຂົາຕ້ອງຮ່ວມຕົວກັນເພື່ອຈັດການກັບຄົນຊົ່ວຊ້າ ແລະ ກຳຈັດພວກຢູດາອອກຕາມຫຼັກການ. ພວກເຂົາອາດຈະຕ້ອງປ່ຽນສະຖານທີ່ເຕົ້າໂຮມ ຫຼື ໃຊ້ວິທີທີ່ສະຫຼາດເພື່ອສະລ້າງພວກເຂົາອອກໄປ ເພື່ອຫຼີກລ່ຽງການຖືກລົບກວນໂດຍຄົນເຫຼົ່ານີ້. ການຮັບປະກັນໃນການດຳເນີນງານທີ່ເປັນປົກກະຕິຂອງຊີວິດໃນຄຣິສຕະຈັກ ແລະ ຄວາມຄືບໜ້າທີ່ເປັນປົກກະຕິຂອງວຽກງານຄຣິສຕະຈັກທັງໝົດແມ່ນສິ່ງທີ່ສຳຄັນທີ່ສຸດ. ຖ້າຜູ້ນຳຄຣິສຕະຈັກເຮັດວຽກງານຕົວຈິງ, ມີຄວາມສາມາດພຽງພໍ ແລະ ຄວາມເປັນມະນຸດຂອງພວກເຂົາກໍດີຢູ່ພໍສົມຄວນ, ແລ້ວຕາບໃດທີ່ພວກເຂົາດຳເນີນວຽກງານຂອງຕົນຕາມການຈັດແຈງວຽກງານ, ທຸກຄົນກໍຄວນເຊື່ອຟັງພວກເຂົາ. ຖ້າພວກເຂົາບໍ່ເຮັດວຽກງານຕົວຈິງ, ກໍບໍ່ຄວນພົວພັນ ຫຼື ເພິ່ງພາພວກເຂົາ. ໃນເວລານັ້ນ, ບັນຫາຄວນຖືກແກ້ໄຂຕາມພຣະທຳຂອງພຣະເຈົ້າ ແລະ ຫຼັກການຄວາມຈິງ. ຖ້າຜູ້ນຳຈຳເປັນຕ້ອງຖືກໄລ່ອອກ, ເຊັ່ນນັ້ນກໍຄວນໄລ່ພວກເຂົາອອກ; ຖ້າຈຳເປັນຕ້ອງມີການເລືອກຕັ້ງໃໝ່, ກໍຄວນໃຫ້ຈັດຂຶ້ນ. ຖ້າຜູ້ນຳປອມຄົນນີ້ບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ, ບໍ່ຮັບປະກັນສະພາບແວດລ້ອມທີ່ອ້າຍເອື້ອຍນ້ອງປະຕິບັດໜ້າທີ່ຂອງພວກເຂົາ ແລະ ບໍ່ສົນໃຈຄວາມປອດໄພຂອງອ້າຍເອື້ອຍນ້ອງ, ດັ່ງນັ້ນແລ້ວພວກເຂົາກໍບໍ່ໄດ້ມາດຕະຖານ; ພວກເຂົາບໍ່ມີຄວາມສາມາດ, ເປັນພຽງຄົນໄຮ້ປະໂຫຍດ ແລະ ເປັນພຽງສິ່ງປະດັບໄວ້ຊື່ໆ, ອ້າຍເອື້ອຍນ້ອງບໍ່ຄວນຟັງພວກເຂົາ ຫຼື ຖືກຄວບຄຸມໂດຍພວກເຂົາ. ຜູ້ນຳ ແລະ ຜູ້ເຮັດວຽກຄົນໃດກໍຕາມທີ່ບໍ່ສາມາດສະລ້າງຢູດາອອກໄປໄດ້ທຸກເມື່ອທີ່ຈຳເປັນກໍຄືຜູ້ນຳປອມ ແລະ ຜູ້ເຮັດວຽກປອມ; ຜູ້ນຳປອມ ແລະ ຜູ້ເຮັດວຽກປອມດັ່ງກ່າວຄວນຖືກຈັດການດ້ວຍວິທີທີ່ໄດ້ກ່າວມາຂ້າງເທິງ. ຖ້າພວກເຂົາບໍ່ຖືກຈັດການໂດຍທັນທີ, ອ້າຍເອື້ອຍນ້ອງທຸກຄົນກໍຈະຖືກຂາຍຂໍ້ມູນໂດຍພວກຢູດາ ແລະ ຄຣິສຕະຈັກກໍຈະບໍ່ມີອີກຕໍ່ໄປ. ການໂອ້ລົມກ່ຽວກັບການສະແດງອອກຂໍ້ທີແປດ, “ການສາມາດທໍລະຍົດໄດ້ຕະຫຼອດເວລາ”, ກໍຈົບລົງພຽງເທົ່ານີ້.

9. ການສາມາດຈາກໄປໄດ້ທຸກເວລາ

ການສະແດງອອກຂໍ້ທີເກົ້າກໍຄື: “ການສາມາດຈາກໄປໄດ້ທຸກເວລາ”. ຄົນປະເພດນີ້ທີ່ສາມາດຈາກເຮືອນຂອງພຣະເຈົ້າໄປໄດ້ທຸກເວລານັ້ນ ບໍ່ແມ່ນຄົນທີ່ຈະຈາກໄປກໍຕໍ່ເມື່ອພວກເຂົາພົບພໍ້ກັບສະຖານະການພິເສດ ຫຼື ເມື່ອພວກເຂົາພົບພໍ້ກັບໄພພິບັດໃຫຍ່ທີ່ເກີນກວ່າຄົນທົ່ວໄປຈະທົນຮັບໄດ້, ເຊິ່ງເກີນຂີດຈຳກັດຂອງພວກເຂົາ. ແທນທີ່ຈະເປັນແນວນັ້ນ, ພວກເຂົາສາມາດຈາກໄປໄດ້ທຸກເວລາ, ແມ່ນແຕ່ກັບເລື່ອງເລັກນ້ອຍກໍສາມາດເຮັດໃຫ້ພວກເຂົາຈາກໄປໄດ້ແລ້ວ; ແມ່ນແຕ່ກັບເລື່ອງເລັກນ້ອຍກໍສາມາດເຮັດໃຫ້ພວກເຂົາບໍ່ຢາກປະຕິບັດໜ້າທີ່ຂອງຕົນອີກຕໍ່ໄປ, ບໍ່ຢາກເຊື່ອໃນພຣະເຈົ້າອີກຕໍ່ໄປ ແລະ ຢາກຈາກເຮືອນຂອງພຣະເຈົ້າໄປ. ຄົນປະເພດນີ້ກໍເປັນບັນຫາທີ່ໃຫຍ່ຫຼວງເຊັ່ນກັນ. ເບິ່ງຜິວເຜີນແລ້ວ, ພວກເຂົາອາດຈະເບິ່ງຄືວ່າດີກວ່າຄົນທີ່ເປັນຢູດາໜ້ອຍໜຶ່ງ, ແຕ່ພວກເຂົາກໍສາມາດຈາກເຮືອນຂອງພຣະເຈົ້າໄປໄດ້ທຸກເວລາ ແລະ ທຸກສະຖານທີ່. ພວກເຂົາຈະສາມາດຫັກຫຼັງອ້າຍເອື້ອຍນ້ອງໄດ້ ຫຼື ບໍ່ນັ້ນກໍຍັງບໍ່ແນ່ນອນ. ພວກເຈົ້າຄິດວ່າຄົນປະເພດນີ້ໄວ້ໃຈໄດ້ບໍ? (ບໍ່.) ແລ້ວພວກເຂົາມີຫຼັກການໃນການປະພຶດຕົນບໍ? ພວກເຂົາມີຮາກຖານໃນການເຊື່ອໃນພຣະເຈົ້າບໍ? (ບໍ່.) ພວກເຂົາສະແດງສັນຍານໃດໆຂອງການເຊື່ອຢ່າງແທ້ຈິງບໍ? (ບໍ່.) ແລ້ວພວກເຂົາເປັນຄົນປະເພດໃດ? (ຜູ້ບໍ່ເຊື່ອ.) ພວກເຂົາເຊື່ອໃນພຣະເຈົ້າ ແລະ ປະຕິບັດໜ້າທີ່ຂອງຕົນຄືກັບວ່າມັນເປັນເລື່ອງຕະຫຼົກ. ພວກເຂົາເປັນຄືກັບຄົນທີ່ບໍ່ເອົາການເອົາງານທີ່ຖືກໃຊ້ໄປຊື້ນໍ້າຊັອດຖົ່ວເຫຼືອງ, ແຕ່ພໍເຫັນການສະແດງທີ່ໜ້າຕື່ນເຕັ້ນຢູ່ຕາມທາງ ກໍເອົາແຕ່ຫຼົງລະເລີງເບິ່ງຈົນລືມຊື້ນໍ້າຊັອດຖົ່ວເຫຼືອງ ແລະ ໃນທີ່ສຸດກໍເຮັດໃຫ້ວຽກງານທີ່ສຳຄັນຊັກຊ້າ. ຄົນປະເພດນີ້ບໍ່ຍຶດໝັ້ນກັບສິ່ງໃດໄດ້ດົນ; ພວກເຂົາເປັນຄົນສອງຈິດສອງໃຈ ແລະ ປ່ຽນແປງໄດ້ງ່າຍ. ການເຊື່ອໃນພຣະເຈົ້າຂອງພວກເຂົາກໍອີງໃສ່ຄວາມສົນໃຈຂອງພວກເຂົາເຊັ່ນກັນ, ພວກເຂົາຮູ້ສຶກວ່າມັນມ່ວນຢູ່ພໍສົມຄວນທີ່ຈະເຊື່ອໃນພຣະເຈົ້າ, ແຕ່ໃນບາງຈຸດເມື່ອພວກເຂົາໝົດຄວາມສົນໃຈ, ພວກເຂົາກໍຈະຈາກໄປທັນທີໂດຍບໍ່ມີຄວາມອາໄລອາວອນເລີຍ. ບາງຄົນທີ່ຈາກໄປກໍໄປເຮັດທຸລະກິດໃນທັນທີ, ບາງຄົນກໍໄລ່ຕາມເສັ້ນທາງອາຊີບເພື່ອເປັນເຈົ້າເປັນນາຍ, ບາງຄົນກໍໄປກ່ຽວຂ້ອງກັບຄວາມສຳພັນແບບໂຣແມນຕິກ ແລະ ກຽມແຕ່ງງານ ແລະ ບາງຄົນທີ່ຢາກລວຍໄວໆກໍມຸ່ງໜ້າໄປຄາສິໂນໃນທັນທີ. ຜູ້ຄົນເວົ້າວ່າ ຫຼັງຈາກທີ່ບໍ່ເຫັນໜ້າໃຜສາມມື້, ກໍຄວນເບິ່ງຄົນເຫຼົ່ານັ້ນດ້ວຍສາຍຕາແບບໃໝ່. ສຳລັບບາງຄົນທີ່ສາມາດຈາກເຮືອນຂອງພຣະເຈົ້າໄປໄດ້ຕະຫຼອດເວລານັ້ນ, ພຽງແຕ່ບໍ່ເຫັນພວກເຂົາໜຶ່ງມື້, ເມື່ອເຈົ້າພົບພວກເຂົາອີກຄັ້ງ, ພວກເຂົາກໍຄືກັບເປັນຄົນລະຄົນໄປເລີຍ. ມື້ວານນີ້, ພວກເຂົາຍັງແຕ່ງກາຍສຸພາບ ແລະ ເໝາະສົມ, ເບິ່ງຄືວ່າມີມາລະຍາດດີ ແລະ ເປັນຕາໜ້າເຊື່ອຖື. ພວກເຂົາເຖິງກັບອະທິຖານຕໍ່ພຣະເຈົ້າຈົນນໍ້າຕາໄຫຼອາບແກ້ມ, ໂດຍກ່າວວ່າພວກເຂົາຢາກອຸທິດຕົນໃນໄວໜຸ່ມ ແລະ ສະຫຼະເລືອດເນື້ອເພື່ອພຣະເຈົ້າ, ຕາຍເພື່ອພຣະເຈົ້າ, ຈົງຮັກພັກດີຈົນເຖິງຄວາມຕາຍ ແລະ ເຂົ້າສູ່ລາຊະອານາຈັກ. ພວກເຂົາໂຮ່ຮ້ອງຄຳຂວັນທີ່ສູງສົ່ງເຊັ່ນນັ້ນ, ແຕ່ບໍ່ດົນຫຼັງຈາກນັ້ນ, ພວກເຂົາກໍໄປຄາສິໂນ. ມື້ວານນີ້, ພວກເຂົາມີຄວາມສຸກທີ່ໄດ້ປະຕິບັດໜ້າທີ່ຂອງຕົນ ແລະ ໃນລະຫວ່າງການເຕົ້າໂຮມ, ພວກເຂົາກໍອ່ານພຣະທຳຂອງພຣະເຈົ້າດ້ວຍໃບໜ້າທີ່ເປັ່ງປະກາຍ ແລະ ກະຕືລືລົ້ນຢ່າງເຕັມທີ່, ຈົນຮູ້ສຶກສະເທືອນໃຈຮ້ອງໄຫ້ຢ່າງໜັກ. ແລ້ວເປັນຫຍັງມື້ນີ້ພວກເຂົາຈຶ່ງແລ່ນໄປຄາສິໂນ? ພວກເຂົາຫຼິ້ນການພະນັນຈົນເດິກໂດຍບໍ່ຢາກກັບບ້ານ, ທັງມ່ວນຊື່ນ ແລະ ກະຕືລືລົ້ນຢ່າງເຕັມທີ່. ມື້ວານນີ້ພວກເຂົາຍັງເຂົ້າຮ່ວມການເຕົ້າໂຮມຢູ່, ແຕ່ມື້ນີ້ພວກເຂົາແລ່ນໄປຄາສິໂນແລ້ວ, ແລ້ວການສະແດງອອກອັນໃດກັນແທ້ທີ່ເປັນຕົວຕົນທີ່ແທ້ຈິງຂອງພວກເຂົາ? (ອັນຫຼັງແມ່ນຕົວຕົນທີ່ແທ້ຈິງຂອງພວກເຂົາ.) ຖ້າຄົນເຮົາບໍ່ເຂົ້າໃຈຄວາມຈິງ, ພວກເຂົາກໍບໍ່ສາມາດເບິ່ງທະລຸໄດ້ແທ້ໆວ່າຄົນຜູ້ນີ້ເປັນຄົນແບບໃດກັນແທ້. ການສະແດງອອກທັງສອງຢ່າງນີ້, ທັງກ່ອນ ແລະ ຫຼັງ, ລ້ວນແລ້ວແຕ່ແມ່ນການສະແດງອອກໂດຍຄົນດຽວກັນ, ແລ້ວເປັນຫຍັງມັນຈຶ່ງເບິ່ງຄືວ່າເປັນສະແດງອອກໂດຍຄົນສອງຄົນທີ່ແຕກຕ່າງກັນ? ຄົນສ່ວນໃຫຍ່ບໍ່ສາມາດເບິ່ງທະລຸຄົນເຊັ່ນນີ້ໄດ້. ເຈົ້າເຫັນວ່າໃນຖານະຜູ້ເຊື່ອໃນພຣະເຈົ້າ, ພວກເຂົາມັກຈະເຂົ້າຮ່ວມການເຕົ້າໂຮມຢູ່ສະເໝີ, ບໍ່ໄດ້ກະທຳຄວາມຊົ່ວ ແລະ ສາມາດອົດທົນຕໍ່ຄວາມຍາກລຳບາກ ແລະ ຈ່າຍລາຄາໃນການປະຕິບັດໜ້າທີ່ຂອງຕົນໄດ້ເປັນຢ່າງດີ. ເມື່ອນັ່ງຢູ່ໜ້າຄອມພິວເຕີ, ພວກເຂົາກໍຕັ້ງໃຈ ແລະ ດຸໝັ່ນ, ເຮັດວຽກໜັກ ແລະ ເອົາໃຈໃສ່ຢ່າງເຕັມທີ່. ເຈົ້າຄົງຈະຄິດວ່າໃນຖານະຄົນທີ່ເຊື່ອໃນພຣະເຈົ້າ, ພວກເຂົາບໍ່ຄວນຫຼິ້ນໄພ້ນົກກະຈອກ, ແມ່ນບໍ່? ແຕ່ຫຼັງຈາກທີ່ບໍ່ເຫັນພວກເຂົາພຽງມື້ດຽວ, ພວກເຂົາກໍແລ່ນໄປຮ້ານໄພ້ນົກກະຈອກ ຫຼື ຄາສິໂນເພື່ອຫຼິ້ນການພະນັນ. ແລະ ພວກເຂົາກໍເປັນນັກຫຼິ້ນໄພ້ນົກກະຈອກຊັ້ນຍອດ, ເບິ່ງບໍ່ຄືຄົນທີ່ເຊື່ອໃນພຣະເຈົ້າເລີຍ! ພວກເຂົາເຮັດໃຫ້ເຈົ້າສັບສົນໄປໝົດ, ວ່າພວກເຂົາເປັນຄົນທີ່ເຊື່ອໃນພຣະເຈົ້າ ຫຼື ເປັນຜູ້ບໍ່ມີຄວາມເຊື່ອທີ່ຫຼິ້ນໄພ້ນົກກະຈອກກັນແທ້? ພວກເຂົາສາມາດປ່ຽນບົດບາດໄດ້ໄວຂະໜາດນີ້ໄດ້ແນວໃດ? ແລ້ວເມື່ອພວກເຂົາເຊື່ອໃນພຣະເຈົ້າ, ພວກເຂົາມີພຣະເຈົ້າຢູ່ໃນໃຈຂອງພວກເຂົາບໍ? (ບໍ່.) ພວກເຂົາເຊື່ອໃນພຣະເຈົ້າພຽງເພື່ອຄວາມມ່ວນຊື່ນ ແລະ ໃຊ້ຂ້າມເວລາຫວ່າງ, ເພື່ອເບິ່ງວ່າການເຊື່ອໃນພຣະເຈົ້າເປັນແນວໃດ ແລະ ມັນສາມາດນຳຄວາມສຸກມາສູ່ຊີວິດຂອງພວກເຂົາໄດ້ ຫຼື ບໍ່. ຖ້າພວກເຂົາບໍ່ມີຄວາມສຸກ, ພວກເຂົາກໍສາມາດຈາກໄປໄດ້ທຸກເວລາ. ພວກເຂົາບໍ່ເຄີຍວາງແຜນທີ່ຈະເຊື່ອໄປຕະຫຼອດຊີວິດ ແລະ ແນ່ນອນວ່າພວກເຂົາບໍ່ເຄີຍວາງແຜນທີ່ຈະປະຕິບັດໜ້າທີ່ຂອງຕົນ ແລະ ຕິດຕາມພຣະເຈົ້າໄປຕະຫຼອດຊີວິດ. ແລ້ວພວກເຂົາວາງແຜນຫຍັງໄວ້? ໃນຄວາມຄິດຂອງພວກເຂົາ, ຖ້າພວກເຂົາຈະເຊື່ອໃນພຣະເຈົ້າຢ່າງແທ້ຈິງ, ຢ່າງໜ້ອຍທີ່ສຸດມັນກໍຕ້ອງບໍ່ຂັດຂວາງຄວາມສາມາດໃນການມ່ວນຊື່ນຂອງພວກເຂົາໄດ້, ຕ້ອງບໍ່ກ່ຽວຂ້ອງກັບການເຮັດວຽກໃດໆ ແລະ ຍັງຕ້ອງຮັບປະກັນວ່າພວກເຂົາສາມາດມີຊີວິດທີ່ມີຄວາມສຸກໄດ້. ຖ້າພວກເຂົາຕ້ອງອ່ານພຣະທຳຂອງພຣະເຈົ້າ ແລະ ໂອ້ລົມກ່ຽວກັບຄວາມຈິງທຸກມື້, ພວກເຂົາກໍຈະບໍ່ສົນໃຈ ຫຼື ບໍ່ມີຄວາມສຸກ. ເມື່ອໃດທີ່ພວກເຂົາເບື່ອ, ພວກເຂົາກໍຈະອອກຈາກຄຣິສຕະຈັກ ແລະ ແລ່ນກັບຄືນໄປສູ່ໂລກ. ພວກເຂົາຄິດວ່າ: “ຊີວິດບໍ່ແມ່ນເລື່ອງງ່າຍ, ສະນັ້ນ ຄົນເຮົາບໍ່ຄວນເຮັດໃຫ້ຕົນເອງລຳບາກ. ພວກເຮົາຕ້ອງກຳນົດໂຊກຊະຕາຂອງຕົນເອງ ແລະ ບໍ່ທາລຸນເນື້ອໜັງຂອງພວກເຮົາ. ພວກເຮົາຕ້ອງຮັບປະກັນວ່າພວກເຮົາມີຄວາມສຸກທຸກມື້, ນັ້ນຄືວິທີດຽວທີ່ຈະດຳລົງຊີວິດຢ່າງເສລີ. ການເຊື່ອໃນພຣະເຈົ້າບໍ່ຄວນເຮັດດ້ວຍຄວາມດື້ດ້ານ. ເບິ່ງແມ້, ຂ້ອຍເປັນຄົນງ່າຍໆສໍ່າໃດ, ບ່ອນໃດມີຄວາມສຸກ, ຂ້ອຍກໍໄປບ່ອນນັ້ນ. ຖ້າຂ້ອຍບໍ່ມີຄວາມສຸກ, ຂ້ອຍກໍຈະຈາກໄປ. ເປັນຫຍັງຂ້ອຍຕ້ອງເຮັດໃຫ້ຕົນເອງບໍ່ສະບາຍໃຈ? ການສາມາດຈາກໄປໄດ້ທຸກເວລາຄືຄະຕິສູງສຸດຂອງຂ້ອຍໃນການປະພຶດຕົນ, ການເປັນ ‘ຜູ້ເຊື່ອທີ່ມີຈິດໃຈເສລີ’, ການດຳລົງຊີວິດແບບນີ້ຊ່າງສະບາຍ ແລະ ບໍ່ມີຫ່ວງ!” ຄົນປະເພດນີ້ມັກຈະຮ້ອງເພງປະເພດໃດ? “ຢ່າຖາມຂ້ອຍວ່າຂ້ອຍມາຈາກໃສ, ບ້ານເກີດຂອງຂ້ອຍຢູ່ໄກແສນໄກ”. ຖ້າບໍ່ແມ່ນ, ແລ້ວພວກເຂົາຮ້ອງເພງຫຍັງອີກ? “ເປັນຫຍັງບໍ່ລອງໃຊ້ຊີວິດຢ່າງເສລີຈັກຄັ້ງ?” ເມື່ອພວກເຂົາຮູ້ສຶກວ່າມັນໜ້າເບື່ອ ຫຼື ບໍ່ມ່ວນອີກຕໍ່ໄປ, ພວກເຂົາກໍຈາກໄປຢ່າງວ່ອງໄວ ໂດຍຄິດວ່າ “ເປັນຫຍັງຕ້ອງຍຶດຕິດຢູ່ບ່ອນດຽວ ໃນເມື່ອໂລກນີ້ຍັງມີອີກຫຼາຍສິ່ງໃຫ້ເຫັນຢູ່?” ມີຄຳເວົ້າທີ່ມີຊື່ສຽງອີກອັນໃດທີ່ພວກເຂົາໃຊ້? “ເປັນຫຍັງຕ້ອງຍອມປະຖິ້ມປ່າທັງໝົດເພື່ອຕົ້ນໄມ້ພຽງຕົ້ນດຽວ?” ພວກເຈົ້າຄິດວ່າຄົນປະເພດນີ້ມີຄວາມເຊື່ອທີ່ແທ້ຈິງບໍ? (ບໍ່, ພວກເຂົາເປັນຜູ້ບໍ່ເຊື່ອ.) ເມື່ອເວົ້າເຖິງຜູ້ບໍ່ເຊື່ອ, ເນື່ອງຈາກພວກເຮົາກຳລັງເວົ້າເຖິງວ່າບັນຫາຂອງພວກເຂົາລ້ວນແຕ່ເປັນບັນຫາຂອງຄວາມເປັນມະນຸດ, ແລ້ວແມ່ນຫຍັງກັນແທ້ທີ່ຜິດໄປຈາກຄວາມເປັນມະນຸດຂອງຄົນເຊັ່ນນີ້? ພວກເຈົ້າຄິດວ່າຄົນປະເພດນີ້ເຄີຍພິຈາລະນາຄຳຖາມຕ່າງໆ ເຊັ່ນ: ຄົນເຮົາຄວນປະພຶດຕົນແນວໃດ, ຄົນເຮົາຄວນເດີນໃນເສັ້ນທາງໃດ ຫຼື ຄົນເຮົາຄວນມີທັດສະນະຄະຕິຕໍ່ຊີວິດ ແລະ ຄຸນຄ່າແບບໃດໃນຂະນະທີ່ດຳລົງຊີວິດຢູ່ບໍ? (ບໍ່.) ສະນັ້ນ, ແມ່ນຫຍັງຄືບັນຫາຂອງຄວາມເປັນມະນຸດຂອງຄົນປະເພດນີ້? (ຄົນປະເພດນີ້ຂາດສະຕິຮູ້ສຶກຜິດຊອບ ແລະ ເຫດຜົນຂອງຄວາມເປັນມະນຸດທີ່ປົກກະຕິ; ພວກເຂົາບໍ່ໄດ້ພິຈາລະນາຄຳຖາມເຊັ່ນນັ້ນ.) ນັ້ນເປັນສິ່ງທີ່ແນ່ນອນຢູ່ແລ້ວ. ນອກຈາກນີ້, ເພື່ອເວົ້າໃຫ້ຊັດເຈນກໍຄື, ຄົນປະເພດນີ້ບໍ່ມີວິນຍານ; ພວກເຂົາເປັນພຽງຊາກສົບຍ່າງໄດ້. ພວກເຂົາບໍ່ມີຂໍ້ກຳນົດຂອງຕົນເອງກ່ຽວກັບການປະພຶດຕົນ ຫຼື ເສັ້ນທາງທີ່ຄົນເຮົາຄວນຍ່າງໄປ ແລະ ພວກເຂົາກໍບໍ່ໄດ້ພິຈາລະນາສິ່ງເຫຼົ່ານີ້. ເຫດຜົນທີ່ພວກເຂົາບໍ່ພິຈາລະນາສິ່ງເຫຼົ່ານີ້ກໍເພາະວ່າ ເຖິງແມ່ນວ່າພວກເຂົາຈະມີຮູບຮ່າງພາຍນອກເປັນມະນຸດ, ແຕ່ແກ່ນແທ້ຂອງພວກເຂົາກໍຄືຊາກສົບຍ່າງໄດ້, ເປັນເປືອກທີ່ວ່າງເປົ່າ. ຄົນປະເພດນີ້ມີທັດສະນະຄະຕິແບບໃຊ້ຊີວິດໄປເລື້ອຍໆເມື່ອເວົ້າເຖິງເລື່ອງຂອງຊີວິດ ແລະ ການເອົາຕົວລອດຂອງມະນຸດ. ເພື່ອໃຫ້ເວົ້າໄດ້ຢ່າງເຈາະຈົງ, “ການໃຊ້ຊີວິດໄປເລື້ອຍໆ” ໝາຍເຖິງການໃຊ້ຊີວິດໄປວັນໆ ແລະ ລໍຖ້າຄວາມຕາຍ, ບໍ່ຮຽນຮູ້ ແລະ ຍັງຄົງໂງ່ຈ້າ, ໃຊ້ເວລາໃນແຕ່ລະມື້ໄປກັບການກິນ, ການດື່ມ ແລະ ຄວາມມ່ວນຊື່ນ. ພວກເຂົາໄປທຸກບ່ອນທີ່ມີຄວາມສຸກ ແລະ ສິ່ງໃດກໍຕາມທີ່ເຮັດໃຫ້ພວກເຂົາຮູ້ສຶກມີຄວາມສຸກ, ມ່ວນຊື່ນ ແລະ ສະບາຍທາງເນື້ອໜັງ, ນັ້ນຄືສິ່ງທີ່ພວກເຂົາຈະເຮັດ. ແຕ່ພວກເຂົາຈະຫຼີກລ່ຽງ ແລະ ຢູ່ໃຫ້ຫ່າງໄກຈາກສິ່ງໃດກໍຕາມທີ່ເຮັດໃຫ້ເນື້ອໜັງຂອງພວກເຂົາຕ້ອງທົນທຸກ ຫຼື ນຳມາເຊິ່ງຄວາມເຈັບປວດພາຍໃນ. ພວກເຂົາພຽງແຕ່ບໍ່ຢາກໃຫ້ເນື້ອໜັງຂອງພວກເຂົາຕ້ອງທົນກັບຄວາມຍາກລຳບາກ. ແນວໃດກໍຕາມ, ມີບາງຄົນທີ່ໄດ້ສຳຜັດກັບປະສົບການຊີວິດທີ່ຜ່ານການອົດທົນຕໍ່ຄວາມຍາກລຳບາກ. ຫຼື ໂດຍຜ່ານການປະເຊີນ ແລະ ການສຳຜັດກັບສິ່ງຕ່າງໆ, ພວກເຂົາເຮັດໃຫ້ຊີວິດຂອງພວກເຂົາບໍ່ວ່າງເປົ່າ ແລະ ພວກເຂົາສາມາດໄດ້ຮັບບາງສິ່ງຈາກມັນ. ໃນທີ່ສຸດ, ພວກເຂົາກໍໄດ້ຂໍ້ສະຫຼຸບວ່າຄົນເຮົາຄວນຍ່າງໄປໃນເສັ້ນທາງໃດ ແລະ ຄວນເປັນຄົນປະເພດໃດ. ຜ່ານປະສົບການຊີວິດ, ພວກເຂົາໄດ້ຮັບຫຼາຍສິ່ງ. ໃນດ້ານໜຶ່ງ, ພວກເຂົາສາມາດເບິ່ງທະລຸຄົນບາງຄົນໄດ້; ນອກຈາກນີ້, ພວກເຂົາຍັງສາມາດສະຫຼຸບໄດ້ວ່າຄົນເຮົາຄວນໃຊ້ຫຼັກການ ແລະ ວິທີການໃດເພື່ອປະຕິບັດຕໍ່ຜູ້ຄົນ, ເຫດການ ແລະ ສິ່ງຕ່າງໆ ແລະ ຄົນເຮົາຄວນດຳລົງຊີວິດແນວໃດຕະຫຼອດຊີວິດ. ບໍ່ວ່າສິ່ງທີ່ພວກເຂົາສະຫຼຸບໃນທີ່ສຸດນັ້ນຈະສອດຄ່ອງກັບຄວາມຈິງ ຫຼື ຂັດກັບຄວາມຈິງກໍຕາມ, ຢ່າງໜ້ອຍທີ່ສຸດ, ພວກເຂົາກໍໄດ້ຄິດໄຕ່ຕອງກ່ຽວກັບມັນ. ໃນທາງກົງກັນຂ້າມ, ຜູ້ທີ່ສາມາດຈາກເຮືອນຂອງພຣະເຈົ້າໄປໄດ້ທຸກເວລານັ້ນບໍ່ມີຄວາມສົນໃຈໃນການໄລ່ຕາມຄວາມຈິງ ຫຼື ການປະຕິບັດໜ້າທີ່ຂອງຕົນໃນການເຊື່ອໃນພຣະເຈົ້າ. ພວກເຂົາຊອກຫາໂອກາດທີ່ຈະຕອບສະໜອງຄວາມປາຖະໜາຕັນຫາ ແລະ ຄວາມມັກຂອງຕົນເອງຢູ່ສະເໝີ ແລະ ບໍ່ເຄີຍຢາກຮຽນຮູ້ທັກສະວິຊາຊີບຢ່າງດຸໝັ່ນໃນການປະຕິບັດໜ້າທີ່ຂອງຕົນ, ປະຕິບັດໜ້າທີ່ຂອງຕົນໃຫ້ດີ ຫຼື ດຳລົງຊີວິດທີ່ມີຄວາມໝາຍ. ພວກເຂົາພຽງແຕ່ຢາກເປັນຄືກັບຜູ້ບໍ່ມີຄວາມເຊື່ອ, ມີຄວາມສຸກ ແລະ ມ່ວນຊື່ນທຸກມື້. ດັ່ງນັ້ນ, ບໍ່ວ່າພວກເຂົາຈະໄປໃສ, ພວກເຂົາກໍຊອກຫາຄວາມມ່ວນຊື່ນ ແລະ ຄວາມບັນເທີງ, ພຽງເພື່ອຕອບສະໜອງຕໍ່ຄວາມສົນໃຈ ແລະ ຄວາມຢາກຮູ້ຢາກເຫັນຂອງຕົນເອງ. ຖ້າພວກເຂົາຕ້ອງປະຕິບັດໜ້າທີ່ພຽງໜ້າທີ່ດຽວຕໍ່ໄປ, ພວກເຂົາກໍຈະໝົດຄວາມສົນໃຈ ແລະ ບໍ່ມີແຮງຈູງໃຈທີ່ຈະເຮັດມັນຕໍ່ໄປອີກ. ສຳລັບຄົນປະເພດນີ້, ທັດສະນະຄະຕິຂອງພວກເຂົາຕໍ່ກັບຊີວິດກໍຄືການໃຊ້ຊີວິດໄປວັນໆ. ເບິ່ງຜິວເຜີນແລ້ວ, ເບິ່ງຄືວ່າພວກເຂົາດຳລົງຊີວິດຢ່າງເສລີ ແລະ ສະບາຍໆ, ບໍ່ໄປວຸ້ນວາຍກັບຄົນອື່ນ. ພວກເຂົາເບິ່ງຄືວ່າມີຄວາມເບີກບານມ່ວນຊື່ນ ແລະ ບໍ່ມີຫ່ວງທຸກມື້, ສາມາດປັບຕົວເຂົ້າກັບສະຖານະການໄດ້ທຸກບ່ອນທີ່ພວກເຂົາໄປ. ບາງຄົນເຖິງກັບເບິ່ງຄືວ່າບໍ່ໄດ້ຮັບຜົນກະທົບ ແລະ ບໍ່ຖືກຜູກມັດໂດຍຮີດຄອງປະເພນີທາງໂລກ ຫຼື ທຳນຽມຄວາມສຳພັນລະຫວ່າງມະນຸດ, ເຮັດໃຫ້ເບິ່ງພາຍນອກຄືວ່າພວກເຂົາເປັນຄົນພິເສດ ແລະ ເໜືອຄົນທົ່ວໄປ. ແຕ່ທີ່ຈິງແລ້ວ, ແກ່ນແທ້ຂອງພວກເຂົາກໍຄືຊາກສົບເດີນໄດ້, ເປັນສິ່ງທີ່ບໍ່ມີວິນຍານ. ຜູ້ທີ່ເຊື່ອໃນພຣະເຈົ້າແຕ່ສາມາດຈາກຄຣິສຕະຈັກໄປໄດ້ທຸກເວລານັ້ນບໍ່ເຄີຍຍຶດໝັ້ນກັບສິ່ງໃດທີ່ພວກເຂົາເຮັດໄດ້ດົນ, ພວກເຂົາສາມາດຮັກສາຄວາມກະຕືລືລົ້ນໄດ້ພຽງຊົ່ວຄາວເທົ່ານັ້ນ. ແຕ່ຄົນທີ່ມີສະຕິຮູ້ສຶກຜິດຊອບ ແລະ ເຫດຜົນນັ້ນແຕກຕ່າງອອກໄປ. ບໍ່ວ່າພວກເຂົາຈະປະຕິບັດໜ້າທີ່ໃດກໍຕາມ, ພວກເຂົາກໍຮຽນຮູ້ມັນຢ່າງຈິງຈັງ ແລະ ພະຍາຍາມເຮັດມັນໃຫ້ດີ. ພວກເຂົາສາມາດເຮັດບາງສິ່ງໃຫ້ສຳເລັດ ແລະ ສ້າງຄຸນຄ່າບາງຢ່າງ. ໃນດ້ານໜຶ່ງ, ພວກເຂົາສາມາດໄດ້ຮັບການຍອມຮັບຈາກຄົນອ້ອມຂ້າງ ແລະ ໃນເວລາດຽວກັນ, ພວກເຂົາກໍສາມາດຮູ້ສຶກໝັ້ນໃຈຢູ່ພາຍໃນ, ເຫັນວ່າພວກເຂົາສາມາດເຮັດບາງສິ່ງໄດ້ ແລະ ເປັນຄົນທີ່ມີປະໂຫຍດ, ບໍ່ແມ່ນຄົນທີ່ໄຮ້ຄ່າ. ຢ່າງໜ້ອຍທີ່ສຸດ, ຄົນທີ່ມີສະຕິຮູ້ສຶກຜິດຊອບ ແລະ ເຫດຜົນຂອງຄວາມເປັນມະນຸດທີ່ປົກກະຕິກໍສາມາດບັນລຸໄດ້ເຖິງຂັ້ນນີ້. ແຕ່ສຳລັບຜູ້ທີ່ໃຊ້ຊີວິດໄປເລື້ອຍໆ, ພວກເຂົາບໍ່ເຄີຍຄິດເຖິງສິ່ງເຫຼົ່ານີ້. ບໍ່ວ່າພວກເຂົາຈະໄປໃສ, ມັນກໍເປັນພຽງການກິນ, ການດື່ມ ແລະ ຄວາມມ່ວນຊື່ນເທົ່ານັ້ນ. ພາຍນອກ, ອາດຈະເບິ່ງຄືວ່າພວກເຂົາດຳລົງຊີວິດຢ່າງເສລີ ແລະ ສຸກສະບາຍ, ແຕ່ທີ່ຈິງແລ້ວຄົນເຊັ່ນນີ້ບໍ່ມີຄວາມຄິດຢູ່ໃນຫົວຂອງພວກເຂົາເລີຍ. ໃນທຸກສິ່ງທີ່ພວກເຂົາເຮັດ, ພວກເຂົາບໍ່ເຄີຍຈິງຈັງ; ພວກເຂົາເຮັດແບບຜິວເຜີນສະເໝີ ແລະ ຖືກກະຕຸ້ນໂດຍຄວາມກະຕືລືລົ້ນທີ່ຢູ່ໄດ້ບໍ່ດົນ, ບໍ່ເຄີຍເຮັດຫຍັງສຳເລັດ. ພວກເຂົາຢາກໃຊ້ຊີວິດໄປວັນໆຕະຫຼອດຊີວິດ ແລະ ບໍ່ວ່າພວກເຂົາຈະໄປໃສ, ພວກເຂົາກໍມີທັດສະນະຄະຕິແບບດຽວກັນນີ້, ແມ່ນແຕ່ການເຊື່ອໃນພຣະເຈົ້າຂອງພວກເຂົາກໍບໍ່ແມ່ນຂໍ້ຍົກເວັ້ນ. ເຈົ້າອາດຈະເຫັນວ່າໃນລະຫວ່າງຊ່ວງເວລາໃດໜຶ່ງ, ມັນເບິ່ງຄືວ່າລາວຈິງຈັງກັບການປະຕິບັດໜ້າທີ່ຂອງຕົນຫຼາຍພໍສົມຄວນ ແລະ ສາມາດອົດທົນຕໍ່ຄວາມຍາກລຳບາກ ແລະ ຈ່າຍລາຄາໄດ້, ແຕ່ບໍ່ວ່າໃຜຈະຊີ້ໃຫ້ເຫັນບັນຫາຂອງລາວ ຫຼື ບອກລາວວ່າຄວນເຮັດແນວໃດ, ລາວກໍບໍ່ເຄີຍຟັງຢ່າງຈິງຈັງ ແລະ ບໍ່ຍອມຮັບຄວາມຈິງເລີຍ. ລາວພຽງແຕ່ເຮັດສິ່ງຕ່າງໆຕາມທີ່ລາວຕ້ອງການ, ຕາບໃດທີ່ລາວມີຄວາມສຸກ, ມັນກໍດີສຳລັບລາວ. ແລະ ຖ້າລາວບໍ່ມີຄວາມສຸກ, ລາວກໍຈະອອກໄປມ່ວນຊື່ນ, ບໍ່ຟັງຄຳແນະນຳຂອງໃຜ. ໃນຫົວໃຈຂອງລາວ, ລາວຄິດວ່າ: “ຢ່າງໃດກໍຕາມ, ຂ້ອຍບໍ່ເຄີຍວາງແຜນທີ່ຈະເຊື່ອໃນພຣະເຈົ້າໃນໄລຍະຍາວ”. ຖ້າໃຜລິຮານລາວ, ລາວກໍສາມາດຈາກໄປໄດ້ທັນທີ. ນີ້ຄືໜຶ່ງໃນການສະແດງອອກຂອງຄົນທີ່ສາມາດຈາກຄຣິສຕະຈັກໄປໄດ້ທຸກເວລາ.

ຜູ້ທີ່ສາມາດຈາກຄຣິສຕະຈັກໄປໄດ້ທຸກເວລານັ້ນມີການສະແດງອອກອີກປະເພດໜຶ່ງ. ບາງຄົນ, ບໍ່ວ່າພວກເຂົາຈະເຊື່ອໃນພຣະເຈົ້າມາຈັກປີ, ບໍ່ວ່າພວກເຂົາຈະເບິ່ງຄືວ່າມີຮາກຖານ ຫຼື ບໍ່ ແລະ ບໍ່ວ່າພວກເຂົາຈະເຄີຍປະຕິບັດໜ້າທີ່ຫຍັງມາກ່ອນ, ເມື່ອພວກເຂົາພົບພໍ້ກັບສະຖານະການພິເສດທີ່ກ່ຽວຂ້ອງກັບຜົນປະໂຫຍດສ່ວນຕົວຂອງພວກເຂົາ, ກໍສາມາດຫາຍຕົວໄປເສີຍໆໄດ້. ໃນທຸກເວລາ, ເປັນໄປໄດ້ທີ່ຄົນອື່ນຈະຂາດການຕິດຕໍ່ກັບພວກເຂົາ ແລະ ບໍ່ເຫັນພວກເຂົາໃນຄຣິສຕະຈັກອີກຕໍ່ໄປ, ໂດຍທີ່ບໍ່ຮູ້ເລີຍວ່າເກີດຫຍັງຂຶ້ນກັບພວກເຂົາ. ບາງຄົນ, ເມື່ອພົບພໍ້ກັບເພດກົງກັນຂ້າມທີ່ພະຍາຍາມລໍ້ລວງພວກເຂົາ, ກໍຈະເຊົາປະຕິບັດໜ້າທີ່ຂອງຕົນ ແລະ ອອກໄປນັດພົບຜູ້ສາວ/ຜູ້ບ່າວ, ຈົນຕິດຕໍ່ບໍ່ໄດ້ເລີຍ. ຍັງມີຄົນອື່ນທີ່ລູກໆຂອງພວກເຂົາເຖິງໄວແຕ່ງງານ ແລະ ພວກເຂົາກໍຫຍຸ້ງຢູ່ກັບການຈັດງານແຕ່ງງານຂອງລູກໆ, ບໍ່ໄດ້ປະຕິບັດໜ້າທີ່ຂອງຕົນອີກຕໍ່ໄປ ແລະ ບໍ່ເຂົ້າຮ່ວມການເຕົ້າໂຮມອີກຕໍ່ໄປ. ບໍ່ວ່າໃຜຈະຕາມຫາພວກເຂົາ, ພວກເຂົາກໍຈະຖືກໄລ່ກັບໄປຢູ່ໜ້າປະຕູ. ບາງຄົນ, ເມື່ອພໍ່ແມ່ ຫຼື ຄູ່ສົມລົດຂອງພວກເຂົາເຈັບປ່ວຍ ແລະ ເຂົ້າຮັບການປິ່ນປົວໃນໂຮງໝໍ ຫຼື ເມື່ອມີເລື່ອງໃຫຍ່ເກີດຂຶ້ນ ຫຼື ເກີດໄພພິບັດທີ່ບໍ່ຄາດຄິດຢູ່ເຮືອນ, ຖ້າເປັນຜູ້ເຊື່ອໃນພຣະເຈົ້າແທ້ໆ ກໍໃຫ້ຄຳອະທິບາຍໂດຍກ່າວວ່າ: “ຊ່ວງນີ້ມີເລື່ອງບາງຢ່າງຢູ່ເຮືອນທີ່ຂ້ານ້ອຍຕ້ອງເບິ່ງແຍງ, ສະນັ້ນ ຂ້ານ້ອຍຈຶ່ງບໍ່ສາມາດເຂົ້າຮ່ວມການເຕົ້າໂຮມໄດ້. ຂ້ານ້ອຍຕ້ອງຂໍລາພັກ ແລະ ຖ້າພວກເຈົ້າສາມາດຫາຄົນທີ່ເໝາະສົມໄດ້, ກະລຸນາໃຫ້ພວກເຂົາມາເຮັດໜ້າທີ່ແທນຂ້ານ້ອຍຊົ່ວຄາວໂດຍບໍ່ຕ້ອງຊັກຊ້າ”. ຢ່າງໜ້ອຍທີ່ສຸດ, ພວກເຂົາກໍຈະແຈ້ງໃຫ້ຮູ້ ແລະ ໃຫ້ຄຳອະທິບາຍ. ແຕ່ຜູ້ທີ່ສາມາດຈາກຄຣິສຕະຈັກໄປໄດ້ທຸກເວລານັ້ນຕັດການຕິດຕໍ່ກັບຄຣິສຕະຈັກໂດຍບໍ່ເວົ້າຫຍັງຈັກຄຳ ແລະ ບໍ່ວ່າອ້າຍເອື້ອຍນ້ອງຈະພະຍາຍາມແນວໃດ, ພວກເຂົາກໍບໍ່ສາມາດຕິດຕໍ່ໄດ້. ບໍ່ແມ່ນວ່າພວກເຂົາບໍ່ມີຊ່ອງທາງທີ່ຈະຕິດຕໍ່ໄດ້ ບໍ່ວ່າຈະເປັນວິທີໃດກໍຕາມ, ແຕ່ພວກເຂົາພຽງແຕ່ບໍ່ຕ້ອງການຕິດຕໍ່ ຫຼື ຕອບກັບອ້າຍເອື້ອຍນ້ອງ. ພວກເຂົາກ່າວວ່າ: “ເປັນຫຍັງຂ້ອຍຕ້ອງຕິດຕໍ່ກັບເຈົ້າ? ຂ້ອຍປະຕິບັດໜ້າທີ່ຂອງຂ້ອຍດ້ວຍຄວາມສະໝັກໃຈ; ຂ້ອຍບໍ່ໄດ້ຮັບເງິນເດືອນ. ຖ້າຂ້ອຍຢາກຈະຈາກໄປ, ຂ້ອຍກໍຈະຈາກໄປ! ຖ້າມີເລື່ອງຫຍັງເກີດຂຶ້ນຢູ່ເຮືອນ, ນັ້ນເປັນເລື່ອງສ່ວນຕົວຂອງຂ້ອຍ. ຂ້ອຍບໍ່ມີພັນທະທີ່ຈະຕ້ອງແຈ້ງໃຫ້ເຈົ້າຮູ້ ແລະ ເຈົ້າກໍບໍ່ມີສິດທີ່ຈະຮູ້!” ບາງຄົນຈາກໄປໜຶ່ງເດືອນ ຫຼື ສອງເດືອນແລ້ວກໍກັບມາລາຍງານຕົວໂດຍບໍ່ຮູ້ສຶກອັບອາຍເລີຍ, ເຮັດຄືກັບວ່າບໍ່ມີຫຍັງເກີດຂຶ້ນ. ບາງຄົນຈາກໄປສອງປີ ຫຼື ສາມປີ ແລະ ຕິດຕໍ່ບໍ່ໄດ້ເລີຍ. ຄົນໃນຄຣິສຕະຈັກ, ທີ່ບໍ່ຮູ້ສະຖານະການ, ກໍຄິດວ່າເນື່ອງຈາກຄົນຜູ້ນີ້ເຊື່ອໃນພຣະເຈົ້າມາຫຼາຍປີ, ເປັນໄປບໍ່ໄດ້ທີ່ພວກເຂົາຈະອອກຈາກຄຣິສຕະຈັກ. ພວກເຂົາສັນນິຖານວ່າຕ້ອງມີເລື່ອງບໍ່ຄາດຝັນເກີດຂຶ້ນ ແລະ ກັງວົນວ່າພວກເຂົາອາດຈະຖືກພັກກອມມູນິດຈີນຈັບຕົວໄປ. ໃນຄວາມເປັນຈິງ, ມັນເປັນພຽງແຕ່ວ່າຄົນຜູ້ນັ້ນບໍ່ຕ້ອງການເຊື່ອໃນພຣະເຈົ້າອີກຕໍ່ໄປ ແລະ ຈາກໄປໂດຍບໍ່ແຈ້ງໃຫ້ອ້າຍເອື້ອຍນ້ອງຮູ້. ບາງຄົນຈາກໄປປະມານສິບວັນແລ້ວກໍກັບມາ. ນີ້ບໍ່ໄດ້ໝາຍຄວາມວ່າພວກເຂົາບໍ່ເຊື່ອອີກຕໍ່ໄປແລ້ວ. ບາງຄົນຈາກໄປແລ້ວກໍຫາຍໄປສອງປີ ຫຼື ສາມປີ, ພວກເຈົ້າຈະບອກວ່າພວກເຂົາບໍ່ເຊື່ອອີກຕໍ່ໄປແລ້ວ ຫຼື ບໍ່? (ແມ່ນແລ້ວ.) ພວກເຂົາບໍ່ໄດ້ເຊື່ອອີກຕໍ່ໄປແລ້ວແທ້ໆ ແລະ ພວກເຂົາຄວນຖືກຂີດຊື່ອອກ. ນີ້ບໍ່ແມ່ນການຈາກໄປແບບທຳມະດາ; ພວກເຂົາບໍ່ໄດ້ເຊື່ອອີກຕໍ່ໄປແລ້ວ. ຈາກມຸມມອງຂອງມະນຸດ, ສິ່ງນີ້ເອີ້ນວ່າການບໍ່ເຊື່ອອີກຕໍ່ໄປ. ພຣະເຈົ້າຊົງເບິ່ງເລື່ອງນີ້ແນວໃດ? ໃນສາຍພຣະເນດຂອງພຣະເຈົ້າ, ສິ່ງນີ້ເອີ້ນວ່າການປະຕິເສດພຣະເຈົ້າ, ການບໍ່ຕິດຕາມພຣະເຈົ້າ ແລະ ເປັນການປະຖິ້ມພຣະເຈົ້າ. ແຕ່ຈາກມຸມມອງຂອງພວກເຂົາ, ພວກເຂົາຄິດວ່າ: “ຂ້ອຍຍັງບໍ່ໄດ້ປະຖິ້ມພຣະເຈົ້າ; ຂ້ອຍຍັງຄົງເຊື່ອໃນພຣະເຈົ້າໃນໃຈຂອງຂ້ອຍ!” ເຫັນບໍ່? ພວກເຂົາພຽງແຕ່ບອກປັດເລື່ອງນີ້ໄປຢ່າງງ່າຍໆ. ຍັງມີຄົນອື່ນທີ່ເຊົາເຂົ້າຮ່ວມການເຕົ້າໂຮມ ແລະ ເຊົາປະຕິບັດໜ້າທີ່ພຽງເພາະວ່າພວກເຂົາອາລົມບໍ່ດີ ຫຼື ຮູ້ສຶກບໍ່ພໍໃຈ, ເພາະວ່າພວກເຂົາຄິດວ່າການປະຕິບັດໜ້າທີ່ຂອງຕົນນັ້ນຍາກ ແລະ ເມື່ອຍເກີນໄປ ຫຼື ເພາະວ່າພວກເຂົາຖືກລິຮານໜ້ອຍໜຶ່ງ. ພວກເຂົາຈາກໄປໂດຍບໍ່ໄດ້ອະທິບາຍຫຍັງກ່ຽວກັບວຽກທີ່ພວກເຂົາມີຢູ່, ໂດຍກ່າວວ່າ: “ບໍ່ໃຫ້ໃຜຕິດຕໍ່ຫາຂ້ອຍ. ຂ້ອຍບໍ່ມີຄວາມສຸກ ແລະ ຂ້ອຍບໍ່ຕ້ອງການເຊື່ອອີກຕໍ່ໄປ!” ເມື່ອພວກເຂົາອາລົມບໍ່ດີ, ມັນສາມາດຢູ່ໄດ້ເປັນປີ ຫຼື ປະມານນັ້ນ. ພວກເຂົາເປັນຄົນເຈົ້າອາລົມແທ້ໆ, ໃຊ້ເວລາເປັນປີ ຫຼື ເຄິ່ງປີກໍຍັງບໍ່ເຊົາຄຽດ! ບາງຄົນຮັບໜ້າທີ່ເປັນຜູ້ນຳ ແລະ ຜູ້ເຮັດວຽກໃນຄຣິສຕະຈັກ, ແຕ່ບໍ່ພຽງພວກເຂົາຈະບໍ່ເຮັດວຽກໃຫ້ດີ, ພວກເຂົາຍັງເຮັດຜິດຢ່າງອຳເພີໃຈ, ນຳມາເຊິ່ງການຂັດຂວາງ ແລະ ການລົບກວນຕໍ່ວຽກງານຂອງຄຣິສຕະຈັກ. ຕໍ່ມາ, ອ້າຍເອື້ອຍນ້ອງກໍບໍ່ເລືອກພວກເຂົາ ແລະ ຍັງແຍກແຍະ ແລະ ເປີດໂປງພວກເຂົາໃນການໂອ້ລົມ. ດັ່ງນັ້ນ ພວກເຂົາຈຶ່ງເລີ່ມຄິດວ່າ: “ນີ້ແມ່ນການປະນາມຂ້ອຍຫວາ? ຂ້ອຍພຽງແຕ່ເຮັດວຽກໄດ້ບໍ່ດີ, ມັນເປັນເລື່ອງໃຫຍ່ຂະໜາດນັ້ນເລີຍບໍ? ເປັນຫຍັງພວກເຂົາຈຶ່ງໂອ້ລົມ ແລະ ເປີດໂປງຂ້ອຍແບບນີ້? ຕະຫຼອດຫຼາຍປີທີ່ຜ່ານມາ, ຂ້ອຍບໍ່ເຄີຍໄດ້ຮັບຄວາມທຸກໃຈແບບນີ້ມາກ່ອນ! ກ່ອນທີ່ຂ້ອຍຈະເຊື່ອໃນພຣະເຈົ້າ, ຂ້ອຍເປັນຝ່າຍຕຳໜິຜູ້ອື່ນສະເໝີ; ບໍ່ເຄີຍມີໃຜຕຳໜິຂ້ອຍ. ຂ້ອຍເຄີຍທົນທຸກທໍລະມານແບບນີ້ມາກ່ອນເມື່ອໃດ? ພວກເຈົ້າທຸກຄົນກຳລັງຂົ່ມເຫັງຂ້ອຍ, ເຮັດໃຫ້ຂ້ອຍຮູ້ສຶກອັບອາຍ. ຂ້ອຍຈະບໍ່ເຊື່ອອີກຕໍ່ໄປ!” ທໍ່ນັ້ນແຫຼະ, ພວກເຂົາກໍເຊົາເຊື່ອເລີຍ. ຜູ້ທີ່ເວົ້າເຊັ່ນນີ້ບໍ່ແມ່ນແຕ່ຄົນໜຸ່ມສາວ, ບາງຄົນເປັນຜູ້ທີ່ເຊື່ອໃນພຣະເຈົ້າມາແປດປີ ຫຼື ສິບປີ ແລະ ຢູ່ໃນໄວສີ່ສິບ ຫຼື ຫ້າສິບ, ແຕ່ພວກເຂົາກໍສາມາດເວົ້າເຊັ່ນນີ້ໄດ້ເມື່ອພວກເຂົາບໍ່ມີຄວາມສຸກ. ຄົນເຊັ່ນນີ້ມີທີ່ສຳລັບພຣະເຈົ້າໃນໃຈຂອງພວກເຂົາບໍ? ພວກເຂົາຖືວ່າການເຊື່ອໃນພຣະເຈົ້າເປັນສິ່ງທີ່ສຳຄັນທີ່ສຸດໃນຊີວິດບໍ? ເປັນເລື່ອງປົກກະຕິທີ່ຈະຮູ້ສຶກໃນດ້ານລົບ ແລະ ອ່ອນແອໜ້ອຍໜຶ່ງເມື່ອຖືກລິຮານ ຫຼື ເມື່ອປະເຊີນກັບໄພພິບັດ ຫຼື ຄວາມລົ້ມເຫຼວ, ແຕ່ສິ່ງເຫຼົ່ານີ້ບໍ່ຄວນນຳໄປສູ່ການບໍ່ເຊື່ອໃນພຣະເຈົ້າ. ຄົນເຊັ່ນນີ້ບໍ່ແມ່ນຜູ້ເຊື່ອທີ່ຈິງໃຈໃນພຣະເຈົ້າ. ຜູ້ເຊື່ອທີ່ຈິງໃຈໃນພຣະເຈົ້າສາມາດຢືນຢັດໃນຄວາມເຊື່ອຂອງພວກເຂົາໄດ້ເຖິງວ່າພວກເຂົາຈະຖືກຈັບກຸມ ແລະ ຖືກຂົ່ມເຫັງ, ນີ້ຕ່າງຫາກຄືຜູ້ທີ່ມີຄຳພະຍານ. ບາງຄົນ, ເມື່ອປະເຊີນກັບໄພທຳມະຊາດເລັກນ້ອຍ, ຖ້າອ້າຍເອື້ອຍນ້ອງບໍ່ຮູ້ເລື່ອງນີ້ ຫຼື ຮູ້ຊ້າໄປໜ້ອຍໜຶ່ງ ແລະ ໄດ້ຊ່ວຍພວກເຂົາບໍ່ທັນເວລາ, ກໍເລີ່ມຄິດວ່າ: “ຂ້ອຍກຳລັງປະເຊີນກັບຄວາມຍາກລຳບາກ ແລະ ບໍ່ມີໃຜສົນໃຈຂ້ອຍເລີຍ. ດັ່ງນັ້ນ, ພວກເຂົາໄດ້ດູຖູກຂ້ອຍ! ການເຊື່ອໃນພຣະເຈົ້າບໍ່ມີປະໂຫຍດຫຍັງ. ຂ້ອຍຈະບໍ່ເຊື່ອອີກຕໍ່ໄປ!” ພຽງເພາະເລື່ອງນ້ອຍໆເຊັ່ນນີ້, ພວກເຂົາກໍສາມາດເຊົາເຊື່ອໃນພຣະເຈົ້າໄດ້. ນີ້ຄືໜຶ່ງໃນການສະແດງອອກຂອງຄົນທີ່ສາມາດຈາກຄຣິສຕະຈັກໄປໄດ້ທຸກເວລາ.

ຍັງມີອີກສະຖານະການໜຶ່ງສຳລັບຜູ້ທີ່ສາມາດຈາກຄຣິສຕະຈັກໄປໄດ້ທຸກເວລາ. ພັກກອມມູນິດຈີນ, ເພື່ອທີ່ຈະດຶງດູດພວກເຂົາມາເປັນຝ່າຍຂອງຕົນ, ກໍສະເໜີວຽກທີ່ດີໃຫ້ພວກເຂົາ, ໂດຍກ່າວກັບພວກເຂົາວ່າ: “ເຈົ້າບໍ່ໄດ້ຫຍັງເລີຍຈາກການເຊື່ອໃນພຣະເຈົ້າ. ເຈົ້າຈະມີອະນາຄົດຫຍັງໄດ້? ພວກເຮົາໄດ້ຫາຕຳແໜ່ງໃນບໍລິສັດຕ່າງປະເທດໃຫ້ເຈົ້າແລ້ວ, ທັງມີເງິນເດືອນສູງ, ສະຫວັດດີການດີ ແລະ ມີປະກັນສັງຄົມ. ເຈົ້າບໍ່ມີອະນາຄົດໃນການເຊື່ອໃນພຣະເຈົ້າດອກ; ມັນດີກວ່າທີ່ຈະເຮັດວຽກ, ຫາເງິນ ແລະ ໃຊ້ຊີວິດທີ່ດີ”. ໃນທີ່ສຸດ, ລາວກໍອອກຈາກຄຣິສຕະຈັກ ແລະ ໄປເຮັດວຽກ. ບາງຄົນເວົ້າວ່າ: “ມື້ວານນີ້ຄົນຜູ້ນີ້ຍັງປະຕິບັດໜ້າທີ່ຂອງຕົນຢູ່ໃນຄຣິສຕະຈັກຢູ່ເລີຍ. ເປັນຫຍັງມື້ນີ້ລາວຈຶ່ງເກັບເຄື່ອງ ແລະ ຈາກໄປແລ້ວ?” ລາວກຳລັງຈະໄປເຮັດວຽກ ແລະ ຫາເງິນ; ລາວບໍ່ເຊື່ອໃນພຣະເຈົ້າອີກຕໍ່ໄປ. ລາວຈາກໄປໂດຍບໍ່ເວົ້າຫຍັງຈັກຄຳ ແລະ ຕັ້ງແຕ່ນັ້ນມາ, ລາວກໍຕ່າງຄົນຕ່າງຢູ່ຈາກອ້າຍເອື້ອຍນ້ອງ, ບໍ່ມີຫຍັງກ່ຽວຂ້ອງກັນອີກ. ລາວຕ້ອງການໄລ່ຕາມຊື່ສຽງ ແລະ ຜົນປະໂຫຍດ, ເພື່ອໃຫ້ມີໜ້າມີຕາໃນສັງຄົມ ແລະ ລາວກໍບໍ່ເຊື່ອໃນພຣະເຈົ້າອີກຕໍ່ໄປ. ຍັງມີຄົນທີ່ໃນຂະນະທີ່ກຳລັງເທດສະໜາພຣະກິດຕິຄຸນ, ໄດ້ພົບຄົນທີ່ພວກເຂົາມັກ, ແລ້ວກໍໄປພົວພັນກັບຄົນຜູ້ນັ້ນ ແລະ ອອກໄປໃຊ້ຊີວິດຮ່ວມກັນ. ບໍ່ພຽງແຕ່ພວກເຂົາຈະເຊົາປະຕິບັດໜ້າທີ່ຂອງຕົນ, ແຕ່ພວກເຂົາເຖິງກັບເຊົາເຊື່ອໃນພຣະເຈົ້າ. ພໍ່ແມ່ຂອງພວກເຂົາຢູ່ເຮືອນກໍຍັງບໍ່ຮູ້, ຄິດວ່າພວກເຂົາກຳລັງປະຕິບັດໜ້າທີ່ຂອງຕົນຢູ່ໃນເຮືອນຂອງພຣະເຈົ້າ. ໃນຄວາມເປັນຈິງ, ພວກເຂົາໄດ້ຫາຍໜ້າຫາຍຕາໄປດົນແລ້ວ, ໃຜຈະຮູ້, ພວກເຂົາອາດຈະມີລູກແລ້ວກໍເປັນໄດ້. ການປະຕິບັດໜ້າທີ່ຂອງຕົນເປັນສິ່ງສຳຄັນຫຼາຍ, ແຕ່ພວກເຂົາກໍຍັງສາມາດປະຖິ້ມວຽກງານທີ່ສຳຄັນເຊັ່ນການເທດສະໜາພຣະກິດຕິຄຸນໄດ້. ເມື່ອພວກເຂົາພົບຄົນທີ່ພວກເຂົາມັກ ຫຼື ຄົນທີ່ມັກພວກເຂົາ, ຄຳເວົ້າທີ່ລໍ້ລວງ ແລະ ເປັນຕາໜ້າຫຼົງໄຫຼພຽງບໍ່ເທົ່າໃດຄຳຈາກຄົນຜູ້ນັ້ນກໍພຽງພໍທີ່ຈະຊັກນຳພວກເຂົາໄປ. ພວກເຂົາຊ່າງເປັນຄົນບໍ່ໜັກແໜ້ນ ແລະ ມັກງ່າຍ, ສາມາດຈາກພຣະເຈົ້າ ແລະ ທໍລະຍົດຕໍ່ພຣະເຈົ້າໄດ້ທຸກເວລາ ແລະ ທຸກສະຖານທີ່. ບໍ່ວ່າຄົນເຊັ່ນນີ້ຈະເຊື່ອໃນພຣະເຈົ້າມາຈັກປີ ຫຼື ໄດ້ຟັງຄຳເທດສະໜາມາຫຼາຍເທົ່າໃດ, ພວກເຂົາກໍຍັງບໍ່ເຂົ້າໃຈຄວາມຈິງແມ່ນແຕ່ໜ້ອຍດຽວ. ສຳລັບພວກເຂົາແລ້ວ, ການເຊື່ອໃນພຣະເຈົ້າບໍ່ແມ່ນສິ່ງສຳຄັນເລີຍ ແລະ ການປະຕິບັດໜ້າທີ່ຂອງຕົນກໍບໍ່ໄດ້ມີຄວາມສຳຄັນເຊັ່ນກັນ, ເພື່ອເຫັນແກ່ການໄດ້ຮັບພອນ, ພວກເຂົາຮູ້ສຶກວ່າພວກເຂົາບໍ່ມີທາງເລືອກນອກຈາກຈະເຮັດສິ່ງເຫຼົ່ານີ້. ທັນທີທີ່ມີເລື່ອງສ່ວນຕົວ ຫຼື ບັນຫາຄອບຄົວ, ພວກເຂົາກໍສາມາດຈາກໄປໄດ້ໃນທັນທີ. ເມື່ອພວກເຂົາພົບພໍ້ກັບໄພທຳມະຊາດໜ້ອຍດຽວ, ພວກເຂົາກໍສາມາດເຊົາເຊື່ອໄດ້ໃນທັນທີ. ທຸກສິ່ງສາມາດຂັດຂວາງການເຊື່ອໃນພຣະເຈົ້າຂອງພວກເຂົາໄດ້; ທຸກເລື່ອງສາມາດເຮັດໃຫ້ພວກເຂົາກາຍເປັນຄົນຄິດລົບ ແລະ ປະຖິ້ມໜ້າທີ່ຂອງຕົນ. ພວກເຂົາເປັນຄົນປະເພດໃດກັນ? ຄຳຖາມນີ້ຊ່າງສົມຄວນແກ່ການໄຕ່ຕອງຢ່າງເລິກເຊິ່ງແທ້ໆ!

ຄົນທີ່ສາມາດຈາກຄຣິສຕະຈັກໄປໄດ້ທຸກເວລານັ້ນແມ່ນຄົນປະເພດໃດ? ປະເພດໜຶ່ງແມ່ນຄົນທີ່ບໍ່ມີສະໝອງ, ບໍ່ມີຄວາມຄິດ, ເປັນຄົນເບົາປັນຍາທີ່ບໍ່ຮູ້ວ່າເປັນຫຍັງພວກເຂົາຈຶ່ງເຊື່ອໃນພຣະເຈົ້າ, ບໍ່ວ່າພວກເຂົາຈະເຊື່ອມາຈັກປີແລ້ວກໍຕາມ. ພວກເຂົາບໍ່ຮູ້ເລີຍວ່າການເຊື່ອໃນພຣະເຈົ້າແມ່ນຫຍັງກັນແທ້. ອີກປະເພດໜຶ່ງແມ່ນຜູ້ບໍ່ເຊື່ອທີ່ບໍ່ເຊື່ອໃນການມີຢູ່ຂອງພຣະເຈົ້າເລີຍ ແລະ ບໍ່ເຂົ້າໃຈຄວາມໝາຍ ຫຼື ຄຸນຄ່າຂອງການເຊື່ອໃນພຣະເຈົ້າ. ການຟັງຄຳເທດສະໜາ ແລະ ການອ່ານພຣະທຳຂອງພຣະເຈົ້າ, ສຳລັບພວກເຂົາແລ້ວ, ກໍຄືກັບການສຶກສາເທວະວິທະຍາ ຫຼື ການຮຽນຮູ້ຄວາມຮູ້ດ້ານວິຊາຊີບບາງຢ່າງ, ເມື່ອພວກເຂົາເຂົ້າໃຈ ແລະ ສາມາດເວົ້າກ່ຽວກັບມັນໄດ້, ພວກເຂົາກໍຖືວ່າມັນຈົບພຽງເທົ່ານັ້ນ. ພວກເຂົາບໍ່ເຄີຍນຳມັນໄປປະຕິບັດເລີຍ. ສຳລັບພວກເຂົາ, ພຣະທຳຂອງພຣະເຈົ້າເປັນພຽງທິດສະດີ, ເປັນຄຳຂວັນ ແລະ ບໍ່ສາມາດກາຍເປັນຊີວິດຂອງພວກເຂົາໄດ້ເລີຍ. ສະນັ້ນ, ສຳລັບຄົນເຫຼົ່ານີ້, ທຸກສິ່ງທີ່ກ່ຽວຂ້ອງກັບການເຊື່ອໃນພຣະເຈົ້າບໍ່ໄດ້ເຮັດໃຫ້ພວກເຂົາມີຄວາມສົນໃຈ. ສິ່ງຕ່າງໆ ເຊັ່ນ: ການປະຕິບັດໜ້າທີ່ຂອງຕົນ, ການໄລ່ຕາມຄວາມຈິງ, ການປະຕິບັດພຣະທຳຂອງພຣະເຈົ້າ, ການເຕົ້າໂຮມກັບອ້າຍເອື້ອຍນ້ອງ ແລະ ການດຳລົງຊີວິດໃນຄຣິສຕະຈັກຮ່ວມກັນ ແລະ ອື່ນໆ ບໍ່ມີສິ່ງດຶງດູດໃຈສຳລັບພວກເຂົາເລີຍ ແລະ ບໍ່ມີສິ່ງໃດທີ່ນຳຄວາມສຸກ ແລະ ຄວາມຕື່ນເຕັ້ນມາໃຫ້ພວກເຂົາຄືກັບການກິນ, ການດື່ມ ແລະ ຄວາມມ່ວນຊື່ນ. ໃນທາງກົງກັນຂ້າມ, ຜູ້ເຊື່ອທີ່ຈິງໃຈໃນພຣະເຈົ້າຮູ້ສຶກວ່າການຢູ່ຮ່ວມກັບອ້າຍເອື້ອຍນ້ອງເພື່ອໂອ້ລົມຄວາມຈິງ ຫຼື ດຳລົງຊີວິດໃນຄຣິສຕະຈັກສາມາດນຳຜົນປະໂຫຍດ ແລະ ສິ່ງທີ່ໄດ້ຮັບມາໃຫ້ແກ່ພວກເຂົາສະເໝີ. ເຖິງແມ່ນວ່າບາງຄັ້ງພວກເຂົາຈະປະເຊີນກັບອັນຕະລາຍ ແລະ ການຂົ່ມເຫັງ ຫຼື ສ່ຽງໄພໃນການເທດສະໜາພຣະກິດຕິຄຸນ ແລະ ອົດທົນຕໍ່ຄວາມຍາກລຳບາກໃນການປະຕິບັດໜ້າທີ່ຂອງຕົນ, ບໍ່ວ່າຈະເປັນແນວໃດກໍຕາມ, ພວກເຂົາກໍໄດ້ຮັບຄວາມເຂົ້າໃຈໃນຄວາມຈິງ ແລະ ບັນລຸຜົນຂອງການຮູ້ຈັກພຣະເຈົ້າຜ່ານການອົດທົນຕໍ່ຄວາມຍາກລຳບາກ ແລະ ການຈ່າຍລາຄາ ແລະ ຄວາມຍາກລຳບາກ ແລະ ລາຄານີ້ກໍຈະນຳມາເຊິ່ງການປ່ຽນແປງໃນຊີວິດ-ອຸປະນິໄສຂອງພວກເຂົາ. ຫຼັງຈາກທີ່ຊັ່ງຊາ ແລະ ປະເມີນທັງໝົດນີ້ແລ້ວ, ລາວກໍຮູ້ສຶກວ່າການເຊື່ອໃນພຣະເຈົ້າເປັນສິ່ງທີ່ດີ ແລະ ການທີ່ສາມາດເຂົ້າໃຈຄວາມຈິງໄດ້ນັ້ນມີຄຸນຄ່າຢ່າງບໍ່ໜ້າເຊື່ອ. ຫົວໃຈຂອງລາວກໍມີຄວາມຜູກພັນກັບຄຣິສຕະຈັກເປັນພິເສດ ແລະ ລາວບໍ່ເຄີຍຄິດທີ່ຈະອອກຈາກຊີວິດໃນຄຣິສຕະຈັກ. ຖ້າລາວເຫັນບຸກຄົນຈຳນວນໜຶ່ງຖືກສົ່ງໄປກຸ່ມ B ຫຼື ຖືກແຍກອອກ ຫຼື ຖືກກຳຈັດອອກໂດຍຄຣິສຕະຈັກຍ້ອນການລົບກວນວຽກງານຂອງຄຣິສຕະຈັກ, ຜູ້ທີ່ເຊື່ອໃນພຣະເຈົ້າຢ່າງຈິງໃຈກໍຈະຮູ້ສຶກທຸກທໍລະມານໃນຫົວໃຈຂອງພວກເຂົາ. ພວກເຂົາຄິດວ່າ: “ຂ້ອຍຕ້ອງປະຕິບັດໜ້າທີ່ຂອງຂ້ອຍຢ່າງດຸໝັ່ນ. ຂ້ອຍຈະຕ້ອງບໍ່ຖືກກຳຈັດອອກຢ່າງເດັດຂາດ. ການຖືກກຳຈັດອອກເທົ່າກັບການຖືກລົງໂທດ, ຊຶ່ງໝາຍເຖິງຜົນສຸດທ້າຍນັ້ນກໍຄືການຕົກນະຮົກ! ແລ້ວການມີຊີວິດຢູ່ຈະມີຄວາມໝາຍຫຍັງ?” ຄົນສ່ວນໃຫຍ່ຢ້ານການອອກຈາກຄຣິສຕະຈັກ; ພວກເຂົາຮູ້ສຶກວ່າເມື່ອໃດທີ່ພວກເຂົາອອກຈາກຄຣິສຕະຈັກ ແລະ ໄປຈາກພຣະເຈົ້າ, ພວກເຂົາກໍຈະບໍ່ສາມາດດຳລົງຊີວິດຕໍ່ໄປໄດ້ ແລະ ທຸກຢ່າງກໍຈະສິ້ນສຸດລົງ. ແຕ່ຜູ້ທີ່ສາມາດຈາກຄຣິສຕະຈັກໄປໄດ້ທຸກເວລານັ້ນເຫັນວ່າການອອກຈາກຄຣິສຕະຈັກໄປເປັນເລື່ອງປົກກະຕິ, ຄືກັບການລາອອກຈາກວຽກເພື່ອໄປຫາວຽກໃໝ່. ພວກເຂົາບໍ່ເຄີຍຮູ້ສຶກທຸກໃຈ ຫຼື ເຈັບປວດພາຍໃນ. ພວກເຈົ້າຄິດວ່າຜູ້ທີ່ສາມາດຈາກຄຣິສຕະຈັກໄປໄດ້ຕະຫຼອດເວລານັ້ນມີສະຕິຮູ້ສຶກຜິດຊອບ ຫຼື ເຫດຜົນບໍ? ຄົນເຊັ່ນນີ້ຊ່າງບໍ່ໜ້າເຊື່ອແທ້ໆ! ບາງຄົນປະຕິບັດໜ້າທີ່ບໍ່ໄດ້ມາດຕະຖານ ແລະ ພວກເຂົາກໍເຮັດຜິດຢ່າງອຳເພີໃຈຢູ່ສະເໝີ, ນຳມາເຊິ່ງການຂັດຂວາງ ແລະ ການລົບກວນຕໍ່ວຽກງານຂອງຄຣິສຕະຈັກ. ຄຣິສຕະຈັກຈຶ່ງໃຫ້ພວກເຂົາເຊົາປະຕິບັດໜ້າທີ່ຂອງຕົນ ແລະ ສົ່ງພວກເຂົາໄປຄຣິສຕະຈັກທຳມະດາ. ແລ້ວຜົນເປັນແນວໃດ? ໃນມື້ຕໍ່ມາ, ພວກເຂົາກໍປະພຶດຕົນຄືກັບເປັນຄົນລະຄົນ, ເລີ່ມຕົ້ນຊີວິດໃໝ່ທັງໝົດ. ບາງຄົນກໍເລີ່ມນັດພົບ ແລະ ແຕ່ງງານ, ບາງຄົນກໍເລີ່ມຊອກວຽກ, ບາງຄົນກໍໄປຮຽນມະຫາວິທະຍາໄລ ແລະ ຍັງມີບາງຄົນທີ່ກັບໄປຕິດຕໍ່ກັບໝູ່ເກົ່າ, ສ້າງສາຍສຳພັນ ແລະ ຊອກຫາໂອກາດທີ່ຈະລໍ້າລວຍ. ຄົນເຫຼົ່ານີ້ເຂົ້າໄປປະປົນກັບໂລກອັນກວ້າງໃຫຍ່ຢ່າງວ່ອງໄວ, ຫາຍເຂົ້າໄປໃນຝູງຊົນຂະໜາດໃຫຍ່, ມັນເກີດຂຶ້ນໄວແບບນັ້ນແຫຼະ. ອ້າຍເອື້ອຍນ້ອງບາງຄົນ, ຫຼັງຈາກທີ່ຖືກສົ່ງໄປຄຣິສຕະຈັກທຳມະດາຍ້ອນຜົນງານໃນການປະຕິບັດໜ້າທີ່ບໍ່ດີ, ກໍຜ່ານຊ່ວງເວລາແຫ່ງຄວາມທຸກທໍລະມານ ແຕ່ກໍສາມາດໄຕ່ຕອງຕົນເອງ ແລະ ຮັບຮູ້ບັນຫາຂອງຕົນເອງ, ເຊິ່ງຈະສະແດງທ່າທີຂອງການກັບໃຈ. ແນວໃດກໍຕາມ, ຜູ້ທີ່ສາມາດຈາກຄຣິສຕະຈັກໄປໄດ້ທຸກເວລານັ້ນ, ທັນທີທີ່ພວກເຂົາພົບພໍ້ກັບຄວາມຍາກລຳບາກ, ກໍບໍ່ຢາກປະຕິບັດໜ້າທີ່ຂອງຕົນອີກຕໍ່ໄປ ແລະ ອອກໄປຈາກຄຣິສຕະຈັກໃນມື້ຕໍ່ມາ, ກັບຄືນສູ່ຊີວິດຂອງຜູ້ບໍ່ມີຄວາມເຊື່ອ. ພວກເຂົາບໍ່ໄດ້ຮູ້ສຶກເຈັບປວດເລີຍ ແລະ ເຖິງກັບຄິດວ່າ: “ການເຊື່ອໃນພຣະເຈົ້າມີຫຍັງດີ? ເຈົ້າຖືກເຢາະເຢີ້ຍ ແລະ ໃສ່ຮ້າຍປ້າຍສີຈາກຄົນອື່ນຢູ່ຕະຫຼອດ ແລະ ເຈົ້າອາດຈະຖືກຈັບ ແລະ ຕິດຄຸກ. ຖ້າມັງກອນແດງທີ່ຍິ່ງໃຫຍ່ທຸບຕີຂ້ອຍຈົນຕາຍ, ຊີວິດຂອງຂ້ອຍຈະບໍ່ເສຍຖິ້ມໄປລ້າໆບໍ? ຂ້ອຍໄດ້ອົດທົນຕໍ່ຄວາມຍາກລຳບາກຫຼາຍຢ່າງໃນການເຊື່ອໃນພຣະເຈົ້າຕະຫຼອດຫຼາຍປີມານີ້, ແຕ່ຂ້ອຍໄດ້ຫຍັງແດ່? ຖ້າຂ້ອຍບໍ່ໄດ້ເຊື່ອໃນພຣະເຈົ້າ, ຕອນນີ້ຂ້ອຍຄົງຈະໄດ້ເປັນເຈົ້າໜ້າທີ່, ຫາເງິນໄດ້ ແລະ ດຳລົງຊີວິດທີ່ສູງສົ່ງໄປແລ້ວ! ການທີ່ໄດ້ເຊື່ອໃນພຣະເຈົ້າມາຈົນເຖິງຕອນນີ້, ຂ້ອຍເຖິງກັບຮູ້ສຶກເສຍໃຈ, ຖ້າຂ້ອຍຮູ້ວ່າມັນຈະເປັນແບບນີ້, ຂ້ອຍຄົງຈະຈາກໄປດົນແລ້ວ! ການເຂົ້າໃຈຄວາມຈິງຈະມີປະໂຫຍດຫຍັງ? ຄວາມເຂົ້າໃຈນັ້ນສາມາດເຮັດໃຫ້ເຈົ້າອີ່ມທ້ອງ ຫຼື ຈ່າຍຄ່າໃຊ້ຈ່າຍຕ່າງໆໄດ້ບໍ?” ເຫັນບໍ່? ບໍ່ພຽງແຕ່ພວກເຂົາຈະບໍ່ມີຄວາມເສຍໃຈ, ແຕ່ພວກເຂົາເຖິງກັບຮູ້ສຶກໂຊກດີທີ່ສາມາດອອກໄປຈາກຄຣິສຕະຈັກໄດ້. ນີ້ບໍ່ແມ່ນການເປີດໂປງໜ້າຕາທີ່ແທ້ຈິງຂອງພວກເຂົາໃນຖານະຜູ້ບໍ່ເຊື່ອບໍ? (ແມ່ນແລ້ວ.)

ບາງຄົນເຮັດພໍແລ້ວມືແລ້ວຕີນຈົນເປັນນິໄສ ແລະ ເຮັດຜິດຕາມອຳເພີໃຈໃນການປະຕິບັດໜ້າທີ່ຂອງຕົນ. ຫຼັງຈາກທີ່ຖືກກຳຈັດອອກໂດຍຄຣິສຕະຈັກ, ເມື່ອພວກເຂົາເຫັນອ້າຍເອື້ອຍນ້ອງ, ພວກເຂົາກໍເບິ່ງຄົນເຫຼົ່ານັ້ນຄືກັບວ່າເປັນສັດຕູ. ແມ່ນແຕ່ຕອນທີ່ອ້າຍເອື້ອຍນ້ອງພະຍາຍາມໂອ້ລົມກັບພວກເຂົາຢ່າງມີເມດຕາ, ພວກເຂົາກໍບໍ່ສົນໃຈ ແລະ ເບິ່ງຄົນເຫຼົ່ານັ້ນດ້ວຍຄວາມກຽດຊັງ ໂດຍກ່າວວ່າ, “ພວກເຈົ້າເປັນຄົນທີ່ກຳຈັດຂ້ອຍອອກຈາກຄຣິສຕະຈັກ. ເບິ່ງຂ້ອຍຕອນນີ້ແມ້! ຂ້ອຍມີຊີວິດທີ່ດີກວ່າພວກເຈົ້າອີກ! ຕອນນີ້ຂ້ອຍປະດັບປະດາດ້ວຍຄຳ ແລະ ເງິນ, ຂ້ອຍເປັນນາຍໃຫຍ່ຄົນໜຶ່ງ! ຂ້ອຍໃຊ້ຊີວິດໃນໂລກນີ້ຢ່າງສະດວກສະບາຍ, ແລ້ວເບິ່ງພວກເຈົ້າ ທີ່ເຊື່ອໃນພຣະເຈົ້າແມ້ ທັງຊຸດໂຊມ ແລະ ອິດເມື່ອຍສໍ່າໃດ! ພວກເຈົ້າທຸກຄົນຕ່າງກໍໄລ່ຕາມເພື່ອໃຫ້ໄດ້ຮັບຄວາມຈິງຢູ່ຕະຫຼອດ, ແຕ່ຂ້ອຍບໍ່ຄິດວ່າພວກເຈົ້າສະຫຼາດກວ່າຂ້ອຍເລີຍ! ການໄດ້ຮັບຄວາມຈິງມັນດີບ່ອນໃດ? ມັນກິນແທນເຂົ້າ ຫຼື ໃຊ້ແທນເງິນໄດ້ບໍ? ເຖິງແມ່ນວ່າບໍ່ໄດ້ໄລ່ຕາມຄວາມຈິງ, ຂ້ອຍກໍຍັງມີຊີວິດທີ່ດີຢູ່ບໍ່ແມ່ນບໍ? ມັນເປັນໂຊກດີຂອງຂ້ອຍທີ່ພວກເຈົ້າກຳຈັດຂ້ອຍອອກໄປ, ຂ້ອຍຄວນຈະຂອບໃຈພວກເຈົ້າດ້ວຍຊໍ້າ!” ຈາກຄຳເວົ້າຂອງພວກເຂົາ, ເຫັນໄດ້ຊັດເຈນວ່າພວກເຂົາເປັນຜູ້ບໍ່ເຊື່ອ ແລະ ການປະຕິບັດໜ້າທີ່ຂອງພວກເຂົາກໍໄດ້ເປີດເຜີຍຕົວຕົນຂອງພວກເຂົາອອກມາ. ຜູ້ບໍ່ມີຄວາມເຊື່ອທີ່ເຊື່ອໃນພຣະເຈົ້າພຽງແຕ່ປາກ ຈະເຕັມໃຈປະຕິບັດໜ້າທີ່ຂອງຕົນໄດ້ບໍ? ການປະຕິບັດໜ້າທີ່ຂອງຕົນໝາຍເຖິງການປະຕິບັດຄວາມຮັບຜິດຊອບ ແລະ ພັນທະໃຫ້ສຳເລັດໂດຍບໍ່ໄດ້ຮັບຄ່າຈ້າງ ຫຼື ສ້າງລາຍໄດ້. ພວກເຂົາເຫັນວ່າສິ່ງນີ້ເປັນການເສຍປຽບ, ສະນັ້ນ ພວກເຂົາຈຶ່ງບໍ່ເຕັມໃຈທີ່ຈະປະຕິບັດໜ້າທີ່ຂອງຕົນ. ທາດແທ້ຂອງພວກເຂົາໃນຖານະຜູ້ບໍ່ເຊື່ອຈຶ່ງຖືກເປີດໂປງດ້ວຍເຫດນີ້; ນີ້ຄືວິທີທີ່ພາລະກິດຂອງພຣະເຈົ້າເປີດເຜີຍ ແລະ ກຳຈັດຜູ້ບໍ່ເຊື່ອ. ບາງຄົນມີທັດສະນະຄະຕິທີ່ເຮັດພໍແລ້ວມືແລ້ວຕີນສະເໝີເມື່ອປະຕິບັດໜ້າທີ່, ພຽງແຕ່ປ່ອຍໃຫ້ຊີວິດຜ່ານໄປວັນໆ. ທັນທີທີ່ພວກເຂົາໄດ້ຮັບໂອກາດທີ່ຈະສ້າງລາຍໄດ້ ຫຼື ໄດ້ຮັບການເລື່ອນຕຳແໜ່ງໃນໂລກ, ພວກເຂົາກໍຈະອອກຈາກຄຣິສຕະຈັກໄດ້ທຸກເວລາ, ພວກເຂົາມີເຈດຕະນານີ້ຢູ່ໃນໃຈສະເໝີ. ຖ້າພວກເຂົາຖືກຍ້າຍໄປຢູ່ຄຣິສຕະຈັກທຳມະດາ ເພາະວ່າພວກເຂົາເຮັດພໍແລ້ວມືແລ້ວຕີນຈົນເປັນນິໄສ ແລະ ເຮັດຜິດຕາມອຳເພີໃຈໃນຂະນະທີ່ປະຕິບັດໜ້າທີ່, ບໍ່ພຽງແຕ່ພວກເຂົາຈະບໍ່ໄຕ່ຕອງຕົນເອງ, ແຕ່ພວກເຂົາຍັງຈະຄິດວ່າ, “ການສະລ້າງຂ້ອຍອອກຈາກຄຣິສຕະຈັກທີ່ເຮັດວຽກເຕັມເວລານັ້ນເປັນການສູນເສຍສຳລັບເຈົ້າ ແລະ ເປັນຜົນດີສຳລັບຂ້ອຍ”. ພວກເຂົາເຖິງກັບຮູ້ສຶກພໍໃຈໃນຕົນເອງ. ຄົນເຊັ່ນນີ້ບໍ່ແມ່ນຜູ້ບໍ່ເຊື່ອບໍ? ບອກເຮົາມາເບິ່ງ, ສຳລັບຜູ້ບໍ່ເຊື່ອເຫຼົ່ານັ້ນທີ່ຖືກສະລ້າງອອກ ເພາະວ່າພວກເຂົາໄດ້ຂັດຂວາງ ແລະ ລົບກວນວຽກງານຂອງຄຣິສຕະຈັກຢ່າງຮ້າຍແຮງຜ່ານການເຮັດຜິດຕາມອຳເພີໃຈຂອງພວກເຂົາ, ການທີ່ເຮືອນຂອງພຣະເຈົ້າສະລ້າງພວກເຂົາອອກແບບນີ້ ສອດຄ່ອງກັບຫຼັກການບໍ? (ສອດຄ່ອງກັບຫຼັກການແລ້ວ.) ມັນສອດຄ່ອງກັບຫຼັກການຢ່າງສົມບູນ; ນີ້ບໍ່ແມ່ນການເຮັດຜິດຕໍ່ພວກເຂົາແມ່ນແຕ່ໜ້ອຍດຽວ. ທັດສະນະຄະຕິຂອງພວກເຂົາຕໍ່ພຣະເຈົ້າ ແລະ ຕໍ່ການປະຕິບັດໜ້າທີ່ແມ່ນເປັນແບບທີ່ພວກເຂົາສາມາດປະຖິ້ມ ແລະ ທໍລະຍົດໄດ້ທຸກເວລາ. ສິ່ງນີ້ພຽງພໍທີ່ຈະພິສູດວ່າພວກເຂົາບໍ່ມີຄວາມສົນໃຈໃນສິ່ງທີ່ເປັນບວກໃນໃຈຂອງພວກເຂົາເລີຍ. ພວກເຂົາໄດ້ເຊື່ອໃນພຣະເຈົ້າມາຫຼາຍປີ ແລະ ໄດ້ຟັງຄຳເທດສະໜາມາຫຼາຍຄັ້ງ, ແຕ່ບໍ່ມີຄວາມຈິງໃດໆຂອງການເຊື່ອໃນພຣະເຈົ້າ ຫຼື ຄຳພະຍານຈາກປະສົບການຂອງຜູ້ຄົນທີ່ພຣະເຈົ້າເລືອກທີ່ສາມາດຍຶດເອົາຫົວໃຈຂອງພວກເຂົາໄວ້ໄດ້. ບໍ່ມີສິ່ງໃດໃນສິ່ງເຫຼົ່ານີ້ທີ່ເຮັດໃຫ້ພວກເຂົາສົນໃຈ, ດົນບັນດານພວກເຂົາ ຫຼື ພວກເຂົາຮູ້ສຶກຜູກພັນ. ນີ້ຄືແກ່ນແທ້ຂອງຄວາມເປັນມະນຸດຂອງພວກເຂົາ, ນັ້ນກໍຄື ພວກເຂົາບໍ່ມີຄວາມສົນໃຈໃນສິ່ງທີ່ເປັນບວກເລີຍ. ແລ້ວພວກເຂົາສົນໃຈຫຍັງ? ພວກເຂົາສົນໃຈການກິນ, ການດື່ມ ແລະ ຄວາມມ່ວນຊື່ນ, ໃນຄວາມສຸກຂອງເນື້ອໜັງ, ໃນກະແສທີ່ຊົ່ວຮ້າຍ ແລະ ໃນປັດຊະຍາຂອງຊາຕານ. ພວກເຂົາສົນໃຈເປັນພິເສດໃນທຸກສິ່ງທີ່ເປັນດ້ານລົບໃນສັງຄົມ; ມີພຽງແຕ່ຄວາມຈິງ ແລະ ພຣະທຳຂອງພຣະເຈົ້າເທົ່ານັ້ນທີ່ພວກເຂົາບໍ່ສົນໃຈ. ນັ້ນຄືເຫດຜົນທີ່ພວກເຂົາສາມາດອອກຈາກເຮືອນຂອງພຣະເຈົ້າໄດ້ທຸກເວລາ. ພວກເຂົາບໍ່ມີຄວາມສົນໃຈເລີຍໃນການອ່ານພຣະທຳຂອງພຣະເຈົ້າເລື້ອຍໆ ຫຼື ການໂອ້ລົມຄວາມຈິງເລື້ອຍໆໃນລະຫວ່າງການເຕົ້າໂຮມຂອງເຮືອນຂອງພຣະເຈົ້າ. ພວກເຂົາລັງກຽດເປັນພິເສດຕໍ່ການປະຕິບັດໜ້າທີ່ ແລະ ເຖິງກັບຄິດວ່າຜູ້ທີ່ປະຕິບັດໜ້າທີ່ຂອງຕົນລ້ວນແຕ່ເປັນຄົນໂງ່. ນີ້ແມ່ນແນວຄິດ ແລະ ຄວາມເປັນມະນຸດແບບໃດ? ພວກເຂົາບໍ່ມີຄວາມສົນໃຈໃນຄວາມຈິງ ຫຼື ໃນຄວາມລອດພົ້ນຂອງພຣະເຈົ້າທີ່ມີໃຫ້ມະນຸດ ແລະ ພວກເຂົາບໍ່ຮູ້ສຶກຜູກພັນກັບຊີວິດໃນຄຣິສຕະຈັກເລີຍ. ເຖິງແມ່ນວ່າພວກເຂົາຈະບໍ່ໄດ້ພິພາກສາ ຫຼື ກ່າວໂທດພຣະທຳຂອງພຣະເຈົ້າຢ່າງເປີດເຜີຍ, ພວກເຂົາກໍໄດ້ຟັງຄຳເທດສະໜາເປັນເວລາຫຼາຍປີໂດຍບໍ່ເຂົ້າໃຈຄວາມຈິງແມ່ນແຕ່ໜ້ອຍດຽວ, ສິ່ງນີ້ຊີ້ໃຫ້ເຫັນບັນຫາຢ່າງຊັດເຈນ. ບໍ່ມີໃຜທີ່ບໍ່ມັກທັງສິ່ງທີ່ເປັນບວກ ແລະ ສິ່ງທີ່ເປັນດ້ານລົບໃນເວລາດຽວກັນ. ຕາບໃດທີ່ເຈົ້າບໍ່ມັກສິ່ງທີ່ເປັນບວກ, ເຈົ້າກໍຈະສົນໃຈເປັນພິເສດໃນສິ່ງທີ່ເປັນດ້ານລົບ. ຖ້າເຈົ້າສົນໃຈເປັນພິເສດໃນສິ່ງທີ່ເປັນລົບ, ແລ້ວເຈົ້າກໍຈະບໍ່ສົນໃຈໃນສິ່ງທີ່ເປັນບວກຢ່າງແນ່ນອນ. ຄົນປະເພດນີ້ບໍ່ມີຄວາມສົນໃຈໃນສິ່ງທີ່ເປັນບວກເລີຍ, ສະນັ້ນ ຈຶ່ງບໍ່ມີສິ່ງໃດໃນເຮືອນຂອງພຣະເຈົ້າທີ່ພວກເຂົາຮູ້ສຶກຜູກພັນ, ບໍ່ມີສິ່ງໃດທີ່ພວກເຂົາມັກ ຫຼື ປາຖະໜາ. ກະແສທີ່ຊົ່ວຮ້າຍຂອງໂລກ, ເງິນຄຳ, ຊື່ສຽງ ແລະ ຜົນປະໂຫຍດ, ການເປັນເຈົ້າໜ້າທີ່, ການຮັ່ງມີ ແລະ ຄຳເວົ້າຜິດໆ ແລະ ການຫຼອກລວງຕ່າງໆທີ່ເປັນທີ່ນິຍົມຄືສິ່ງທີ່ພວກເຂົາສົນໃຈຫຼາຍທີ່ສຸດ. ຫົວໃຈຂອງພວກເຂົາຕັ້ງໝັ້ນຢູ່ກັບໂລກ, ບໍ່ແມ່ນຢູ່ກັບເຮືອນຂອງພຣະເຈົ້າ, ເຊິ່ງເປັນເຫດຜົນທີ່ພວກເຂົາສາມາດອອກໄປໄດ້ທຸກເວລາ. ການອອກຈາກເຮືອນຂອງພຣະເຈົ້າ ແລະ ການອອກຈາກຊີວິດໃນຄຣິສຕະຈັກບໍ່ໄດ້ນຳຄວາມເສຍໃຈ, ຄວາມທຸກທໍລະມານ ຫຼື ຄວາມເຈັບປວດມາໃຫ້ພວກເຂົາ, ແຕ່ເປັນການປົດປ່ອຍຢ່າງສົມບູນ. ພວກເຂົາຄິດກັບຕົນເອງວ່າ: “ໃນທີ່ສຸດຂ້ອຍກໍບໍ່ຈຳເປັນຕ້ອງຟັງຄຳເທດສະໜາ ຫຼື ການໂອ້ລົມກ່ຽວກັບຄວາມຈິງທຸກມື້ອີກຕໍ່ໄປ, ຂ້ອຍບໍ່ຈຳເປັນຕ້ອງຖືກຈຳກັດໂດຍສິ່ງເຫຼົ່ານີ້ອີກແລ້ວ. ຕອນນີ້ຂ້ອຍສາມາດໄລ່ຕາມຊື່ສຽງ ແລະ ຜົນປະໂຫຍດ, ໄລ່ຕາມເງິນຄຳ, ໄລ່ຕາມຜູ້ຍິງງາມ ແລະ ໄລ່ຕາມອະນາຄົດສ່ວນຕົວຂອງຂ້ອຍໄດ້ຢ່າງກ້າຫານ. ໃນທີ່ສຸດ, ຂ້ອຍກໍສາມາດຕົວະ ແລະ ຫຼອກລວງຄົນອື່ນ, ວາງແຜນການ ແລະ ກົນອຸບາຍ ແລະ ປະຕິບັດກົນລະຍຸດທີ່ຊົ່ວຮ້າຍທຸກປະເພດໄດ້ຢ່າງກ້າຫານໂດຍບໍ່ຕ້ອງກັງວົນ. ຂ້ອຍສາມາດໃຊ້ວິທີການໃດກໍໄດ້ເພື່ອພົວພັນກັບຜູ້ຄົນ!” ການຟັງຄຳເທດສະໜາ ແລະ ການໂອ້ລົມຄວາມຈິງໃນເຮືອນຂອງພຣະເຈົ້າເປັນສິ່ງທີ່ເຈັບປວດສຳລັບພວກເຂົາ ແລະ ການອອກຈາກເຮືອນຂອງພຣະເຈົ້າກໍຮູ້ສຶກຄືກັບຖືກປົດປ່ອຍ. ສິ່ງນີ້ໝາຍຄວາມວ່າສິ່ງທີ່ເປັນບວກເຫຼົ່ານີ້ບໍ່ແມ່ນສິ່ງທີ່ໃຈຂອງພວກເຂົາຕ້ອງການ. ສິ່ງທີ່ພວກເຂົາຕ້ອງການແມ່ນທຸກສິ່ງຂອງໂລກ ແລະ ສັງຄົມ. ຈາກສິ່ງນີ້, ເຫັນໄດ້ຊັດເຈນວ່າເຫດຜົນທີ່ພວກເຂົາອອກຈາກຄຣິສຕະຈັກແມ່ນກ່ຽວຂ້ອງໂດຍກົງກັບການໄລ່ຕາມ ແລະ ຄວາມມັກຂອງພວກເຂົາ.

ທຳມະຊາດ-ແກ່ນແທ້ຂອງຄົນເຫຼົ່ານີ້ທີ່ສາມາດອອກຈາກເຮືອນຂອງພຣະເຈົ້າໄດ້ທຸກເວລາແມ່ນຫຍັງ? ຕອນນີ້ພວກເຈົ້າເຫັນແລ້ວບໍວ່າມັນແມ່ນຫຍັງ? (ເຫັນແລ້ວ. ພວກເຂົາແມ່ນຄົນປະເພດຜູ້ບໍ່ເຊື່ອ. ຄົນເຫຼົ່ານີ້ສ່ວນໃຫຍ່ແມ່ນສັດເດຍລະສານທີ່ກັບຊາດມາເກີດ, ພວກເຂົາລ້ວນແຕ່ເປັນຄົນເບົາປັນຍາທີ່ບໍ່ມີສະໝອງ ຫຼື ຄວາມຄິດ.) ຖືກຕ້ອງ. ພວກເຂົາບໍ່ເຂົ້າໃຈເລື່ອງຂອງຄວາມເຊື່ອ. ພວກເຂົາບໍ່ເຂົ້າໃຈວ່າຊີວິດມະນຸດແມ່ນຫຍັງກັນແທ້, ມະນຸດຄວນເດີນໄປໃນເສັ້ນທາງໃດ, ສິ່ງໃດທີ່ມີຄວາມໝາຍທີ່ສຸດທີ່ຈະເຮັດ, ຫຼັກການຂອງການປະຕິບັດໃດທີ່ຄວນຍຶດໝັ້ນເມື່ອເວົ້າເຖິງການປະພຶດຕົນ ແລະ ອື່ນໆ ແລະ ພວກເຂົາກໍບໍ່ຕ້ອງການສະແຫວງຫາຄວາມຈິງເພື່ອຄົ້ນຫາຄຳຕອບເຊັ່ນກັນ. ພວກເຂົາມັກໄລ່ຕາມຫຍັງ? ຕະຫຼອດທັງວັນ ຈິດໃຈຂອງພວກເຂົາກໍວົນວຽນຢູ່ກັບສິ່ງທີ່ພວກເຂົາສາມາດເຮັດໄດ້ເພື່ອໃຫ້ໄດ້ຮັບຜົນປະໂຫຍດ ແລະ ເພີດເພີນໄປກັບຊີວິດທີ່ເໜືອກວ່າຄົນອື່ນ. ບາງຄົນເລີ່ມເຊື່ອໃນພຣະເຈົ້າໃນຂະນະທີ່ພວກເຂົາເຮັດວຽກຢູ່ຂ້າງນອກ. ແຕ່ທັນທີທີ່ພວກເຂົາໄດ້ຮັບການເລື່ອນຕຳແໜ່ງເປັນຜູ້ຮັບຜິດຊອບ ຫຼື ຜູ້ຈັດການ ຫຼື ກາຍເປັນນາຍຈ້າງ, ພວກເຂົາກໍເຊົາເຊື່ອ. ເມື່ອອ້າຍເອື້ອຍນ້ອງຕິດຕໍ່ຫາພວກເຂົາ, ພວກເຂົາກໍເວົ້າວ່າ, “ຕອນນີ້ຂ້ອຍເປັນຄົນທີ່ມີສະຖານະ ແລະ ຊື່ສຽງ, ມີທີ່ຢືນໃນສັງຄົມ. ການເຊື່ອໃນພຣະເຈົ້າກັບພວກເຈົ້າເປັນເລື່ອງທີ່ໜ້າອັບອາຍເກີນໄປ. ພວກເຈົ້າທຸກຄົນຄວນຢູ່ໃຫ້ຫ່າງຈາກຂ້ອຍ ແລະ ຢ່າມາຊອກຫາຂ້ອຍອີກ! ພວກເຈົ້າຈະລຶບຊື່ຂ້ອຍອອກ ຫຼື ຂັບໄລ່ຂ້ອຍອອກກໍໄດ້ຕາມໃຈ. ຢ່າງໃດກໍຕາມ, ຊ່ວງການເຊື່ອໃນພຣະເຈົ້າຂອງຂ້ອຍຈົບລົງແລ້ວ ແລະ ຂ້ອຍບໍ່ມີຫຍັງກ່ຽວຂ້ອງກັບພວກເຈົ້າອີກຕໍ່ໄປ!” ເຫັນສິ່ງທີ່ພວກເຂົາເວົ້າບໍ່? ບຸກຄົນແບບນີ້ເປັນຄົນປະເພດໃດ? ພວກເຈົ້າຍັງຈະຕິດຕໍ່ຫາພວກເຂົາຢູ່ບໍ? (ບໍ່.) ພວກເຂົາເວົ້າຢ່າງກົງໄປກົງມາຂະໜາດນີ້, ແຕ່ຜູ້ນຳຄຣິສຕະຈັກບາງຄົນກໍຍັງຮູ້ສຶກເສຍດາຍເມື່ອເຫັນພວກເຂົາຈາກໄປ ແລະ ຕິດຕໍ່ຫາພວກເຂົາຫຼາຍຄັ້ງເພື່ອຊັກຊວນວ່າ: “ເຈົ້າມີຄວາມສາມາດທີ່ດີ ແລະ ເຈົ້າກໍເຄີຍເປັນຜູ້ນຳ ແລະ ຜູ້ເຮັດວຽກ. ມັນເປັນພຽງເພາະວ່າເຈົ້າບໍ່ໄດ້ໄລ່ຕາມຄວາມຈິງ ເຈົ້າຈຶ່ງຖືກໄລ່ອອກ. ຖ້າເຈົ້າໄລ່ຕາມຄວາມຈິງຢ່າງພາກພຽນ, ເຈົ້າຈະໄດ້ຮັບຄວາມລອດພົ້ນຢ່າງແນ່ນອນ ແລະ ໃນອະນາຄົດ, ເຈົ້າຈະເປັນເສົາຄໍ້າ, ເປັນເສົາຫຼັກໃນເຮືອນຂອງພຣະເຈົ້າຢ່າງແນ່ນອນ!” ຍິ່ງຜູ້ນຳເວົ້າສິ່ງເຫຼົ່ານີ້ຫຼາຍເທົ່າໃດ, ອີກຝ່າຍກໍຍິ່ງລັງກຽດຫຼາຍຂຶ້ນເທົ່ານັ້ນ. ຜູ້ນຳຄຣິສຕະຈັກບາງຄົນກໍເບົາປັນຍາ ແລະ ຂາດການແຍກແຍະ; ຄົນຜູ້ນີ້ໄດ້ຮັບການເລື່ອນຕຳແໜ່ງໃນໂລກ, ແຕ່ຜູ້ນຳເຫຼົ່ານີ້ກໍຍັງອິດສາ ແລະ ຕ້ອງການສ້າງສາຍສຳພັນກັບພວກເຂົາ, ນີ້ບໍ່ໄດ້ສະແດງເຖິງການບໍ່ນັບຖືຕົນເອງບໍ? ຄົນທີ່ເຂົ້າໃຈຄວາມຈິງຈຶ່ງສາມາດເຫັນເລື່ອງນີ້ໄດ້ຢ່າງຊັດເຈນ: ການໄດ້ຮັບການເລື່ອນຕຳແໜ່ງໃນສັງຄົມບໍ່ແມ່ນສັນຍານທີ່ດີ; ມັນບໍ່ແມ່ນເສັ້ນທາງທີ່ຖືກຕ້ອງທີ່ຄົນເຮົາຄວນເດີນ! ບາງຄົນເຊົາເຊື່ອໃນພຣະເຈົ້າທັນທີທີ່ພວກເຂົາໄດ້ຮັບສະຖານະພາບເລັກນ້ອຍໃນສັງຄົມ, ສິ່ງນີ້ກໍພຽງແຕ່ເປີດເຜີຍພວກເຂົາ ແລະ ພິສູດວ່າພວກເຂົາບໍ່ແມ່ນຄົນທີ່ເຊື່ອໃນພຣະເຈົ້າຢ່າງຈິງໃຈ ຫຼື ຮັກຄວາມຈິງ. ຖ້າພວກເຂົາເປັນຜູ້ເຊື່ອທີ່ຈິງໃຈ, ເຖິງແມ່ນວ່າພວກເຂົາຈະໄດ້ຮັບການເລື່ອນຕຳແໜ່ງ ແລະ ມີອະນາຄົດທີ່ດີໃນສັງຄົມ, ພວກເຂົາກໍຈະບໍ່ປະຖິ້ມພຣະເຈົ້າ. ຕອນນີ້ພວກເຂົາໄດ້ທໍລະຍົດຕໍ່ພຣະເຈົ້າແລ້ວ, ຍັງມີຄວາມຈຳເປັນທີ່ຄຣິສຕະຈັກຈະຕ້ອງຕິດຕໍ່ ແລະ ພະຍາຍາມຊີ້ນໍາພວກເຂົາອີກບໍ? ບໍ່ມີຄວາມຈຳເປັນ, ເພາະວ່າພວກເຂົາໄດ້ຖືກເປີດເຜີຍແລ້ວວ່າເປັນຜູ້ບໍ່ເຊື່ອ. ໂດຍການບໍ່ເຊື່ອໃນພຣະເຈົ້າ, ພວກເຂົາຄືຜູ້ທີ່ເສຍປຽບ, ພວກເຂົາພຽງແຕ່ບໍ່ໄດ້ຮັບພອນ. ພວກເຂົາເປັນພຽງສິ່ງມີຊີວິດຊັ້ນຕໍ່າ; ຖ້າເຈົ້າຍັງຢືນຢັນທີ່ຈະດຶງພວກເຂົາເຂົ້າມາເຊື່ອໃນພຣະເຈົ້າ, ນັ້ນບໍ່ແມ່ນຄວາມໂງ່ຈ້າບໍ? ຍິ່ງເຈົ້າພະຍາຍາມດຶງພວກເຂົາເຂົ້າມາແບບນີ້ຫຼາຍເທົ່າໃດ, ພວກເຂົາກໍຍິ່ງດູຖູກເຈົ້າຫຼາຍຂຶ້ນເທົ່ານັ້ນ. ພວກເຂົາຄິດວ່າຄົນທັງໝົດທີ່ເຊື່ອໃນພຣະເຈົ້າແມ່ນຄົນທີ່ມີສະຖານະພາບທາງສັງຄົມທີ່ຕໍ່າ ແລະ ຂາດຄວາມສາມາດ. ນັ້ນຄືເຫດຜົນທີ່ພວກເຂົາອວດດີ ແລະ ຖືຕົນວ່າຊອບທຳເປັນພິເສດ, ດູຖູກທຸກຄົນ. ຖ້າໃຜສະແດງຄວາມເປັນຫ່ວງ ຫຼື ເອົາໃຈໃສ່ພວກເຂົາ, ພວກເຂົາກໍຈະເຫັນວ່າເປັນການພະຍາຍາມປະຈົບປະແຈງພວກເຂົາ. ນີ້ແມ່ນແນວຄິດແບບໃດ? ມັນຄືການບໍ່ສາມາດເບິ່ງອ້າຍເອື້ອຍນ້ອງໄດ້ຢ່າງຖືກຕ້ອງ. ພວກເຂົາແມ່ນຄົນທີ່ເຊື່ອໃນພຣະເຈົ້າຢ່າງຈິງໃຈບໍ? ເມື່ອພົບພໍ້ຄົນປະເພດນີ້, ເຈົ້າຄວນປະຕິເສດພວກເຂົາ. ທັນທີທີ່ພວກເຂົາເວົ້າວ່າ, “ຕອນນີ້ຂ້ອຍເປັນຜູ້ຮັບຜິດຊອບລະດັບສູງແລ້ວ. ຢ່າມາຊອກຫາຂ້ອຍອີກ. ຖ້າພວກເຈົ້າຕິດຕໍ່ຫາຂ້ອຍອີກ, ຂ້ອຍຈະຫັນມາເປັນສັດຕູກັບພວກເຈົ້າ! ໂດຍສະເພາະແມ່ນຢ່າມາທີ່ບໍລິສັດຂອງຂ້ອຍ ແລະ ເຮັດໃຫ້ຂ້ອຍອັບອາຍ, ຂ້ອຍບໍ່ມີຫຍັງກ່ຽວຂ້ອງກັບຄົນທີ່ເຊື່ອໃນພຣະເຈົ້າ!”, ເມື່ອພວກເຂົາເວົ້າຄຳເຫຼົ່ານີ້ອອກມາ, ພວກເຈົ້າຄວນອອກໄປທັນທີ, ລຶບຊື່ພວກເຂົາອອກ ແລະ ບໍ່ພົວພັນກັບຄົນເຊັ່ນນີ້ອີກຕໍ່ໄປ. ພວກເຂົາຢ້ານວ່າພວກເຮົາຈະສວຍໂອກາດຈາກຄວາມສຳເລັດຂອງພວກເຂົາ; ດັ່ງນັ້ນ ພວກເຮົາຈຶ່ງຕ້ອງມີການຮັບຮູ້ຕົວເອງ. ພວກເຂົາກຳລັງຈະເລີນຮຸ່ງເຮືອງ ແລະ ກ້າວຂຶ້ນໄປສູ່ທີ່ລະດັບສູງ; ພວກເຂົາຢູ່ເໜືອລະດັບຂອງພວກເຮົາ. ພວກເຮົາເປັນພຽງຄົນທຳມະດາ, ຄົນຊັ້ນລຸ່ມຂອງສັງຄົມ. ພວກເຮົາບໍ່ຄວນພະຍາຍາມສ້າງສາຍສຳພັນກັບພວກເຂົາ, ຢ່າຫຼຸດກຽດຕົນເອງແບບນັ້ນ! ຍັງມີບາງຄົນທີ່ອາຍຸຫຼາຍແລ້ວ ແລະ ລູກໆຂອງພວກເຂົາຊື້ເຮືອນຫຼູຫຼາໃນເມືອງ. ຫຼັງຈາກຍ້າຍເຂົ້າໄປຢູ່, ພວກເຂົາກໍຫາຍໜ້າໄປຈາກອ້າຍເອື້ອຍນ້ອງ ໂດຍກ່າວວ່າ: “ຢ່າມາຊອກຫາຂ້ອຍອີກ. ພວກເຈົ້າລ້ວນແຕ່ມາຈາກບ້ານນອກ. ຖ້າພວກເຈົ້າມາຊອກຫາຂ້ອຍ, ຄົນອື່ນຈະຄິດວ່າຂ້ອຍກໍມາຈາກບ້ານນອກຄືກັນ, ວ່າຂ້ອຍມີຍາດພີ່ນ້ອງຢູ່ຊົນນະບົດ. ມັນຈະໜ້າອັບອາຍສໍ່າໃດ! ເຈົ້າຮູ້ບໍ່ວ່າລູກຊາຍຂອງຂ້ອຍເປັນຄົນແບບໃດ? ລາວເປັນເສດຖີ, ເປັນຄົນຮັ່ງມີ, ເປັນຄົນທີ່ມີຊື່ສຽງໃນສັງຄົມ! ຖ້າພວກເຈົ້າຍັງຕິດຕໍ່ກັບຂ້ອຍ, ມັນຈະບໍ່ເປັນການເຮັດໃຫ້ລູກຊາຍຂອງຂ້ອຍອັບອາຍບໍ? ສະນັ້ນ ຢ່າມາຊອກຫາຂ້ອຍອີກໃນອະນາຄົດ!” ທັນທີທີ່ພວກເຂົາເວົ້າຄຳເຫຼົ່ານີ້ອອກມາ, ພຽງແຕ່ຕອບວ່າ: “ໃນເມື່ອທັດສະນະຄະຕິຂອງເຈົ້າເປັນແບບນີ້, ພວກເຮົາກໍເຂົ້າໃຈ. ພວກເຮົາຂໍອວຍພອນໃຫ້ເຈົ້າມີຄວາມສຸກ ແລະ ຄວາມປິຕິຍິນດີເດີ!” ໃນເວລານັ້ນ, ຖ້າເຈົ້າເວົ້າອີກແມ່ນແຕ່ຄຳດຽວ, ເຈົ້າກໍຈະເບິ່ງຄືຄົນໂງ່ ແລະ ຕໍ່າຕ້ອຍ. ພຽງແຕ່ອອກໄປທັນທີນັ້ນຄືສິ່ງທີ່ຖືກຕ້ອງ. ຢ່າພະຍາຍາມບັງຄັບຊັກຊວນຜູ້ບໍ່ເຊື່ອຢ່າງເດັດຂາດ, ນັ້ນເປັນພຽງພຶດຕິກຳທີ່ໂງ່ຈ້າ. ເຈົ້າເຂົ້າໃຈບໍ່? (ເຂົ້າໃຈແລ້ວ.) ບາງຄົນໂງ່ຈ້າເຖິງຂະໜາດໃດ? ພວກເຂົາເວົ້າວ່າ, “ລູກຊາຍຂອງຄົນນັ້ນເປັນຄົນຮັ່ງມີ, ເປັນເສດຖີທີ່ມີສະຖານະໃນສັງຄົມ. ລາວຍັງມີເສັ້ນສາຍກັບເຈົ້າໜ້າທີ່ລັດຖະບານ. ຖ້າພວກເຮົາຊັກຊວນໃຫ້ພວກເຂົາເຊື່ອໃນພຣະເຈົ້າຕໍ່ໄປ, ຄອບຄົວຂອງພວກເຂົາກໍອາດຈະຕ້ອນຮັບອ້າຍເອື້ອຍນ້ອງໄດ້!” ແນວຄິດນີ້ເປັນແນວໃດ? ຖ້າເຈົ້າຄິດຈາກມຸມມອງຂອງການຄຳນຶງເຖິງວຽກງານຂອງຄຣິສຕະຈັກ, ການຄຳນຶງເຖິງອ້າຍເອື້ອຍນ້ອງ ແລະ ການພິຈາລະນາຄວາມປອດໄພ, ມັນກໍເໝາະສົມພໍດີ. ແຕ່ເຈົ້າຕ້ອງເບິ່ງວ່າພວກເຂົາເຊື່ອໃນພຣະເຈົ້າຢ່າງຈິງໃຈ ຫຼື ບໍ່. ຖ້າພວກເຂົາບໍ່ເຕັມໃຈທີ່ຈະເຊື່ອໃນພຣະເຈົ້າ ແລະ ບໍ່ມັກທີ່ຈະຕິດຕໍ່ກັບອ້າຍເອື້ອຍນ້ອງ, ແຕ່ເຈົ້າຍັງຕ້ອງການຊັກຊວນໃຫ້ພວກເຂົາເຊື່ອໃນພຣະເຈົ້າ, ນັ້ນບໍ່ແມ່ນຄວາມໂງ່ຈ້າບໍ? ຢ່າເຮັດໃນສິ່ງທີ່ສະແດງເຖິງການບໍ່ນັບຖືຕົນເອງ. ພວກເຮົາມີການປົກປ້ອງຂອງພຣະເຈົ້າ ແລະ ການນຳພາຂອງພຣະເຈົ້າໃນການເຊື່ອໃນພຣະເຈົ້າ. ບໍ່ວ່າພວກເຮົາຈະຢູ່ໃນສະພາບແວດລ້ອມແບບໃດ, ທຸກຢ່າງກໍຢູ່ພາຍໃຕ້ອຳນາດສູງສຸດ ແລະ ການຈັດແຈງຂອງພຣະເຈົ້າ. ບໍ່ວ່າພວກເຮົາຈະທົນທຸກທໍລະມານສໍ່າໃດ, ພວກເຮົາກໍຄວນດຳລົງຊີວິດຢ່າງມີສັກສີ. ບາງຄົນເຖິງກັບອິດສາຄົນຜູ້ນີ້ທີ່ອອກຈາກເຮືອນຂອງພຣະເຈົ້າ ໂດຍກ່າວວ່າພວກເຂົາມີຄວາມສາມາດ, ມຸມມອງນີ້ຖືກຕ້ອງບໍ? ພວກເຮົາຄວນເບິ່ງເລື່ອງນີ້ແນວໃດ? ເມື່ອພວກເຂົາຍ້າຍເຂົ້າໄປຢູ່ໃນເຮືອນຫຼັງໃຫຍ່, ພວກເຂົາກໍເຊົາເຊື່ອໃນພຣະເຈົ້າ. ໃນສັງຄົມ, ພວກເຂົາມີສະຖານະພາບ ແລະ ທີ່ຢືນ ແລະ ໃນຫົວໃຈຂອງພວກເຂົາ, ພວກເຂົາດູຖູກອ້າຍເອື້ອຍນ້ອງ, ໂດຍເບິ່ງວ່າພວກເຂົາເປັນຄົນຊັ້ນລຸ່ມຂອງສັງຄົມທີ່ບໍ່ສົມຄວນທີ່ຈະພົວພັນນຳ. ສະນັ້ນ, ພວກເຮົາຄວນມີການຮັບຮູ້ຕົວເອງ ແລະ ບໍ່ພະຍາຍາມສ້າງສາຍສຳພັນກັບຄົນເຊັ່ນນັ້ນ ຫຼື ປະຈົບປະແຈງພວກເຂົາ, ແມ່ນບໍ່? (ແມ່ນແລ້ວ.)

ສຳລັບຜູ້ທີ່ສາມາດອອກຈາກເຮືອນຂອງພຣະເຈົ້າໄດ້ທຸກເວລາ, ບໍ່ວ່າພວກເຂົາຈະເປັນຜູ້ບໍ່ເຊື່ອ ຫຼື ເປັນພຽງຄົນບໍ່ເອົາການເອົາງານ, ບໍ່ວ່າພວກເຂົາຈະເຊື່ອໃນພຣະເຈົ້າເພື່ອໃຫ້ໄດ້ຮັບພອນ ຫຼື ເພື່ອຫຼີກລ່ຽງໄພພິບັດ, ບໍ່ວ່າຈະເປັນສະຖານະການໃດກໍຕາມ, ຕາບໃດທີ່ພວກເຂົາສາມາດອອກຈາກເຮືອນຂອງພຣະເຈົ້າໄດ້ທຸກເວລາ ແລະ ຫຼັງຈາກອອກໄປແລ້ວ, ພວກເຂົາກໍລັງກຽດທີ່ອ້າຍເອື້ອຍນ້ອງຕິດຕໍ່ຫາ, ແລະ ຍິ່ງລັງກຽດການຊ່ວຍເຫຼືອ ແລະ ການສະໜັບສະໜູນຂອງອ້າຍເອື້ອຍນ້ອງ, ສະແດງຄວາມເປັນປໍລະປັກຕໍ່ຜູ້ໃດກໍຕາມທີ່ໂອ້ລົມຄວາມຈິງກັບພວກເຂົາ, ບໍ່ຈຳເປັນຕ້ອງໃສ່ໃຈຄົນເຊັ່ນນັ້ນ. ຖ້າພົບເຫັນຜູ້ບໍ່ເຊື່ອປະເພດນີ້, ພວກເຂົາກໍຄວນຖືກເປີດໂປງ ແລະ ກຳຈັດອອກໄດ້ທັນເວລາ. ບາງຄົນອາດຈະບໍ່ມັກຄວາມຈິງ, ແຕ່ພວກເຂົາມັກເປັນຄົນດີ ແລະ ມັກໃຊ້ຊີວິດຮ່ວມກັບອ້າຍເອື້ອຍນ້ອງ; ມັນເຮັດໃຫ້ພວກເຂົາມີຄວາມສຸກ ແລະ ຍິ່ງໄປກວ່ານັ້ນ ພວກເຂົາກໍຫຼີກລ່ຽງການຖືກທາລຸນ. ໃນຫົວໃຈຂອງພວກເຂົາ, ພວກເຂົາຮູ້ວ່າພວກເຂົາເຊື່ອໃນພຣະເຈົ້າທີ່ແທ້ຈິງ ແລະ ເຕັມໃຈທີ່ຈະອອກເຫື່ອແຮງຢ່າງພາກພຽນ. ຖ້າພວກເຂົາມີທັດສະນະຄະຕິແບບນີ້ແທ້ໆ, ພວກເຈົ້າຄິດວ່າພວກເຂົາຄວນໄດ້ຮັບອະນຸຍາດໃຫ້ປະຕິບັດໜ້າທີ່ຂອງຕົນຕໍ່ໄປບໍ? (ແມ່ນແລ້ວ.) ຖ້າພວກເຂົາເຕັມໃຈທີ່ຈະອອກເຫື່ອແຮງ ແລະ ບໍ່ຂັດຂວາງ ແລະ ລົບກວນ, ພວກເຂົາກໍສາມາດອອກເຫື່ອແຮງຕໍ່ໄປໄດ້. ແຕ່ຖ້າມື້ໜຶ່ງພວກເຂົາບໍ່ເຕັມໃຈທີ່ຈະອອກເຫື່ອແຮງອີກຕໍ່ໄປ ແລະ ຕ້ອງການອອກໄປຈາກເຮືອນຂອງພຣະເຈົ້າ ໂດຍກ່າວວ່າ: “ຂ້ອຍຈະອອກໄປສູ້ຊີວິດໃນໂລກ. ຂ້ອຍຈະບໍ່ເຊື່ອໃນພຣະເຈົ້າກັບພວກເຈົ້າອີກຕໍ່ໄປແລ້ວ. ຢູ່ບ່ອນນີ້ບໍ່ມ່ວນເລີຍ ແລະ ບາງຄັ້ງເມື່ອຂ້ອຍເຮັດພໍແລ້ວມືແລ້ວຕີນໃນການປະຕິບັດໜ້າທີ່, ຂ້ອຍກໍຖືກລິຮານ. ຢູ່ບ່ອນນີ້ມັນລຳບາກແທ້ໆ; ຂ້ອຍຢາກອອກໄປແລ້ວ”, ຄວນຊັກຊວນຄົນເຊັ່ນນີ້ໃຫ້ຢູ່ຕໍ່ບໍ? (ບໍ່.) ພວກເຮົາພຽງແຕ່ຖາມພວກເຂົາຄຳຖາມໜຶ່ງວ່າ: “ເຈົ້າຄິດໄຕ່ຕອງດີແລ້ວບໍ?” ຖ້າພວກເຂົາເວົ້າວ່າ, “ຂ້ອຍຄິດມາດົນແລ້ວ”, ເຈົ້າກໍສາມາດເວົ້າວ່າ, “ຖ້າຢ່າງນັ້ນ ພວກເຮົາກໍຂໍອວຍພອນໃຫ້ເຈົ້າ. ຈົ່ງເດີນທາງໂດຍສະຫວັດດີພາບ!” ແນວທາງນີ້ໃຊ້ໄດ້ບໍ? (ໄດ້.) ພວກເຈົ້າຄິດວ່າຄົນເຫຼົ່ານີ້ແມ່ນຄົນປະເພດໃດ? ພວກເຂົາເປັນຄົນປະເພດທີ່ຄິດວ່າຕົນເອງເໜືອຄົນທຳມະດາ ແລະ ຊັງໂລກ ແລະ ຄວາມເປັນໄປຂອງໂລກ, ມັກທ່ອງກາບກອນຈາກຄົນທີ່ມີຊື່ສຽງ ເຊັ່ນ: “ຂ້ອຍໂບກມືລາ ໂດຍບໍ່ເອົາແມ່ນແຕ່ກ້ອນເມກໄປນຳ”. ພວກເຂົາຄິດວ່າພວກເຂົາຮັກສາຕົນເອງໃຫ້ບໍລິສຸດ ແລະ ບໍ່ເຂົ້າກັບໂລກໃບນີ້ ແລະ ພວກເຂົາຕ້ອງການຊອກຫາຄວາມປອບໃຈຜ່ານການເຊື່ອໃນພຣະເຈົ້າ. ພວກເຂົາເຫັນຕົນເອງເປັນຄົນວິເສດສະເໝີ, ແຕ່ໃນຄວາມເປັນຈິງແລ້ວ, ພວກເຂົາເປັນຄົນທີ່ໝົກມຸ້ນກັບທາງໂລກທີ່ສຸດ, ມີຊີວິດຢູ່ພຽງເພື່ອການກິນ, ການດື່ມ ແລະ ການມ່ວນຊື່ນ. ພວກເຂົາບໍ່ມີຄວາມຄິດທີ່ແທ້ຈິງ ແລະ ບໍ່ມີການໄລ່ຕາມທີ່ແທ້ຈິງ. ພວກເຂົາເຫັນຕົນເອງເປັນຄົນສູງສົ່ງ, ຄືກັບວ່າບໍ່ມີໃຜສາມາດເຂົ້າໃຈຄວາມຄິດຂອງພວກເຂົາ ຫຼື ທຽບເທົ່າແນວຄິດຂອງພວກເຂົາໄດ້. ພວກເຂົາຖືວ່າລະດັບແນວຄິດຂອງຕົນເອງສູງກວ່າຄົນທົ່ວໄປ ໂດຍກ່າວປະມານວ່າ: “ພວກເຈົ້າລ້ວນແຕ່ເປັນຄົນສາມັນຊົນ, ແຕ່ເບິ່ງຂ້ອຍແມ້, ຂ້ອຍແຕກຕ່າງ. ຖ້າເຈົ້າຖາມຂ້ອຍວ່າຂ້ອຍມາຈາກໃສ, ຂ້ອຍຈະບອກເຈົ້າວ່າບ້ານເກີດຂອງຂ້ອຍຢູ່ໄກແສນໄກ”. ພວກເຂົາໄດ້ບອກເຈົ້າບໍວ່າພວກເຂົາມາຈາກໃສ? ເຈົ້າຮູ້ບໍ່ວ່າສະຖານທີ່ທີ່ເອີ້ນວ່າ “ໄກແສນໄກ” ນັ້ນຢູ່ໃສ? ຄົນທີ່ສາມາດອອກຈາກຄຣິສຕະຈັກໄດ້ທຸກເວລາແມ່ນຄົນປະເພດນີ້ແທ້ໆ. ພວກເຂົາຮູ້ສຶກວ່າບໍ່ມີບ່ອນໃດສາມາດເຮັດໃຫ້ພວກເຂົາພໍໃຈໄດ້ ແລະ ມັກຄິດເຖິງສິ່ງທີ່ບໍ່ເປັນຈິງ, ຄຸມເຄືອ, ເປັນພາບລວງຕາຢູ່ສະເໝີ. ພວກເຂົາບໍ່ສຸມໃສ່ຄວາມເປັນຈິງ ແລະ ບໍ່ເຂົ້າໃຈວ່າຊີວິດມະນຸດແມ່ນຫຍັງ ຫຼື ມະນຸດຄວນເລືອກເສັ້ນທາງໃດ. ພວກເຂົາບໍ່ເຂົ້າໃຈສິ່ງເຫຼົ່ານີ້, ພວກເຂົາເປັນພຽງຄົນແປກປະຫຼາດ. ຖ້າຄົນປະເພດນີ້ຕັດສິນໃຈແລ້ວທີ່ຈະອອກຈາກຄຣິສຕະຈັກ ແລະ ບອກວ່າພວກເຂົາໄດ້ຄິດໄຕ່ຕອງມາເປັນເວລາດົນແລ້ວ, ບໍ່ຈຳເປັນຕ້ອງຊັກຊວນໃຫ້ພວກເຂົາຢູ່ຕໍ່. ຢ່າເວົ້າອີກແມ່ນແຕ່ຄຳດຽວ, ພຽງແຕ່ລຶບຊື່ພວກເຂົາອອກ, ກໍພຽງເທົ່ານັ້ນ. ນີ້ຄືວິທີທີ່ຄວນຈັດການກັບຄົນເຊັ່ນນີ້; ມັນສອດຄ່ອງກັບຫຼັກການໃນການປະຕິບັດຕໍ່ຜູ້ຄົນ. ນັ້ນກໍເປັນການຈົບການໂອ້ລົມກ່ຽວກັບຜູ້ທີ່ສາມາດອອກຈາກຄຣິສຕະຈັກໄດ້ທຸກເວລາ.

10. ການລັງເລໃຈ

ການສະແດງອອກຂໍ້ທີສິບແມ່ນ: “ການລັງເລໃຈ”. ຄົນທີ່ລັງເລໃຈມີການສະແດງອອກທີ່ສະເພາະເຈາະຈົງຫຍັງແດ່? ກ່ອນອື່ນໝົດ, ຄວາມສົງໄສທີ່ໃຫຍ່ທີ່ສຸດທີ່ຄົນເຫຼົ່ານີ້ມີກ່ຽວກັບການເຊື່ອໃນພຣະເຈົ້າກໍຄື: “ພຣະເຈົ້າມີຢູ່ແທ້ບໍ? ໂລກຝ່າຍວິນຍານມີຢູ່ບໍ? ນະຮົກມີຢູ່ບໍ? ພຣະທຳເຫຼົ່ານີ້ທີ່ພຣະເຈົ້າໄດ້ກ່າວໄວ້ແມ່ນຄວາມຈິງບໍ? ຜູ້ຄົນເວົ້າວ່າບຸກຄົນຜູ້ນີ້ແມ່ນພຣະເຈົ້າບັງເກີດເປັນເນື້ອໜັງ, ແຕ່ຂ້ານ້ອຍບໍ່ເຫັນລັກສະນະໃດເລີຍທີ່ເຮັດໃຫ້ພຣະອົງເບິ່ງຄືພຣະເຈົ້າບັງເກີດເປັນເນື້ອໜັງ! ດັ່ງນັ້ນ, ພຣະວິນຍານຂອງພຣະເຈົ້າຢູ່ໃສກັນແທ້? ພຣະເຈົ້າມີຢູ່ແທ້ ຫຼື ບໍ່?” ພວກເຂົາບໍ່ສາມາດເຂົ້າໃຈຄຳຖາມເຫຼົ່ານີ້ຢ່າງແຈ່ມແຈ້ງໄດ້ເລີຍ. ພວກເຂົາເຫັນວ່າມີຫຼາຍຄົນທີ່ເຊື່ອໃນພຣະເຈົ້າ ແລະ ຄິດວ່າ, “ພຣະເຈົ້າຄົງຈະມີຢູ່ແທ້. ພຣະອົງອາດຈະມີຢູ່ແທ້. ຂ້ານ້ອຍຫວັງວ່າພຣະອົງມີຢູ່ແທ້. ການເຊື່ອໃນພຣະເຈົ້າກໍບໍ່ໄດ້ເຮັດໃຫ້ຂ້ານ້ອຍເສຍປຽບຫຍັງຢູ່ແລ້ວ; ບໍ່ມີໃຜເຮັດໃຫ້ຂຸ່ນເຄືອງໃຈ. ຂ້ານ້ອຍໄດ້ຍິນວ່າການປະຕິບັດໜ້າທີ່ຈະນຳມາເຊິ່ງພອນ ແລະ ຈຸດໝາຍປາຍທາງທີ່ດີ ແລະ ຈະເຮັດໃຫ້ຂ້ານ້ອຍບໍ່ຕາຍໃນອະນາຄົດ. ສະນັ້ນ ຂ້ານ້ອຍຄິດວ່າຂ້ານ້ອຍຈະເຮັດໄປຕາມກະແສ ແລະ ເຊື່ອຕໍ່ໄປ”. ຫຼັງຈາກທີ່ເຊື່ອໄດ້ໄລຍະເວລາໜຶ່ງ, ພວກເຂົາເຫັນວ່າບາງຄົນພົບພໍ້ກັບການທົດສອບ ແລະ ຄວາມຍາກລຳບາກ ແລະ ພວກເຂົາກໍເລີ່ມຄິດໄຕ່ຕອງວ່າ: “ການເຊື່ອໃນພຣະເຈົ້າບໍ່ແມ່ນວ່າຈະນຳມາເຊິ່ງພອນບໍ? ບາງຄົນເຈັບປ່ວຍໜັກ ແລະ ຕາຍ, ບາງຄົນຖືກຈັບກຸມ ແລະ ຂົ່ມເຫັງຈົນຕາຍໂດຍມັງກອນແດງທີ່ຍິ່ງໃຫຍ່ ແລະ ຄົນອື່ນໆກໍເຈັບປ່ວຍ ຫຼື ມີໄພພິບັດເກີດຂຶ້ນກັບຄອບຄົວຂອງພວກເຂົາໃນຂະນະທີ່ປະຕິບັດໜ້າທີ່. ເປັນຫຍັງພຣະເຈົ້າຈຶ່ງບໍ່ປົກປ້ອງພວກເຂົາ? ດັ່ງນັ້ນແລ້ວ, ພຣະເຈົ້າມີຢູ່ແທ້ ຫຼື ບໍ່? ຖ້າພຣະອົງມີຢູ່ແທ້, ສິ່ງເຫຼົ່ານີ້ກໍບໍ່ຄວນຈະເກີດຂຶ້ນ!” ບາງຄົນທີ່ມີເຈດຕະນາດີກໍໂອ້ລົມຄວາມຈິງກັບພວກເຂົາ ໂດຍກ່າວວ່າ: “ພຣະເຈົ້າຊົງມີອຳນາດສູງສຸດເໜືອທຸກສິ່ງ ແລະ ຊະຕາກຳຂອງຜູ້ຄົນກໍຖືກຈັດວາງໂດຍພຣະຫັດຂອງພຣະເຈົ້າ. ຜູ້ຄົນຄວນຍອມຮັບເລື່ອງເຫຼົ່ານີ້ຈາກພຣະເຈົ້າ ແລະ ມອບຕົນເອງໃຫ້ກັບການຈັດວາງຂອງພຣະເຈົ້າ. ທຸກສິ່ງທີ່ພຣະເຈົ້າກະທຳລ້ວນແຕ່ເປັນສິ່ງທີ່ດີ”. ເຊິ່ງບຸກຄົນທີ່ລັງເລໃຈເຫຼົ່ານີ້ກໍຕອບວ່າ: “ຂ້ານ້ອຍບໍ່ເຫັນວ່າມັນເປັນສິ່ງທີ່ດີບ່ອນໃດ! ການທົນທຸກທໍລະມານຈາກໄພພິບັດ, ມັນເປັນສິ່ງທີ່ດີບໍ? ການເຈັບປ່ວຍໜັກ ຫຼື ເປັນພະຍາດທີ່ປິ່ນປົວບໍ່ຫາຍ, ມັນເປັນສິ່ງທີ່ດີບໍ? ການຕາຍກໍຍິ່ງຮ້າຍແຮງກວ່ານັ້ນອີກ. ພຣະເຈົ້າມີຢູ່ແທ້ ຫຼື ບໍ່? ຂ້ານ້ອຍບໍ່ຮູ້”. ພວກເຂົາເຕັມໄປດ້ວຍຄວາມສົງໄສກ່ຽວກັບພຣະເຈົ້າຢູ່ສະເໝີ. ເມື່ອພວກເຂົາເຫັນຫຼາຍຄົນປະຕິບັດໜ້າທີ່, ວຽກງານໃນເຮືອນຂອງພຣະເຈົ້າຂະຫຍາຍຕົວອອກໄປເລື້ອຍໆ ແລະ ຄຣິສຕະຈັກກໍຈະເລີນຮຸ່ງເຮືອງຂຶ້ນໃນແຕ່ລະມື້, ພວກເຂົາກໍຮູ້ສຶກວ່າພຣະເຈົ້າຕ້ອງມີຢູ່ແທ້. ໂດຍສະເພາະເມື່ອພວກເຂົາໄດ້ຍິນອ້າຍເອື້ອຍນ້ອງເປັນພະຍານເຖິງໝາຍສຳຄັນ ແລະ ການອັດສະຈັນທີ່ພຣະເຈົ້າໄດ້ສະແດງອອກ ແລະ ພຣະຄຸນທີ່ພວກເຂົາໄດ້ຮັບຈາກພຣະເຈົ້າ, ບຸກຄົນທີ່ລັງເລໃຈເຫຼົ່ານີ້ຍິ່ງຮູ້ສຶກຢ່າງແຮງກ້າວ່າ: “ພຣະເຈົ້າຊົງມີຢູ່ແທ້ຢ່າງແນ່ນອນ! ເຖິງແມ່ນວ່າຜູ້ຄົນຈະບໍ່ສາມາດເຫັນພຣະວິນຍານຂອງພຣະເຈົ້າ, ແຕ່ພຣະທຳທີ່ພຣະເຈົ້າເຊິ່ງບັງເກີດເປັນເນື້ອໜັງໄດ້ກ່າວນັ້ນ ຜູ້ຄົນກໍໄດ້ຍິນແລ້ວ ແລະ ຂ້ານ້ອຍກໍໄດ້ຍິນຫຼາຍຄົນໂອ້ລົມພຣະທຳຂອງພຣະເຈົ້າ ແລະ ມີປະສົບການກັບພຣະທຳຂອງພຣະເຈົ້າ. ສະນັ້ນ, ພຣະເຈົ້າຕ້ອງມີຢູ່ແທ້ຢ່າງແນ່ນອນ!” ເມື່ອຄຣິສຕະຈັກຈະເລີນຮຸ່ງເຮືອງ, ທຸກຢ່າງດຳເນີນໄປຢ່າງລ່ຽນໄຫຼ, ກໍາລັງຂະຫຍາຍຕົວ ແລະ ວຽກງານຂອງຄຣິສຕະຈັກກໍຂະຫຍາຍອອກໄປເລື້ອຍໆ ແລະ ໂດຍສະເພາະເມື່ອອ້າຍເອື້ອຍນ້ອງມີປະສົບການກັບສະຖານະການພິເສດ ແລະ ເຫດການພິເສດບາງຢ່າງ ແລະ ໄດ້ເຫັນການປົກປ້ອງ, ອຳນາດສູງສຸດ ແລະ ການນຳພາຂອງພຣະເຈົ້າຜ່ານສິ່ງເຫຼົ່ານີ້, ພວກເຂົາກໍຮູ້ສຶກວ່າພຣະເຈົ້າມີຢູ່ແທ້ ແລະ ພຣະເຈົ້າຊົງດີຢ່າງແທ້ຈິງ. ແນວໃດກໍຕາມ, ຫຼັງຈາກຜ່ານໄປໄລຍະເວລາໜຶ່ງ, ພວກເຂົາອາດຈະປະສົບກັບຄວາມຜິດຫວັງ ແລະ ອຸປະສັກທີ່ຍາກລຳບາກ, ບາງຄົນອາດຈະປະສົບກັບຄວາມລົ້ມເຫຼວ ແລະ ສິ່ງກີດຂວາງ ຫຼື ເຮືອນຂອງພຣະເຈົ້າອາດຈະກຳຈັດຄົນສ່ວນໜຶ່ງອອກ; ສິ່ງເຫຼົ່ານີ້, ໂດຍສະເພາະຢ່າງສຸດທ້າຍ, ມັນຂັດແຍ້ງກັບແນວຄິດຂອງພວກເຂົາຢ່າງຮຸນແຮງ ແລະ ເກີນຄວາມຄາດໝາຍຂອງພວກເຂົາ. ພວກເຂົາຮູ້ສຶກວ່າ “ຖ້າພຣະເຈົ້າມີຢູ່ແທ້, ສິ່ງເຫຼົ່ານີ້ຈະເກີດຂຶ້ນໄດ້ແນວໃດ? ມັນບໍ່ຄວນຈະເກີດຂຶ້ນ! ມັນເປັນເລື່ອງປົກກະຕິທີ່ສິ່ງເຫຼົ່ານີ້ຈະເກີດຂຶ້ນໃນທ່າມກາງຜູ້ບໍ່ມີຄວາມເຊື່ອ, ແຕ່ມັນຈະເກີດຂຶ້ນໃນເຮືອນຂອງພຣະເຈົ້າຄືກັນໄດ້ແນວໃດ? ຖ້າພຣະເຈົ້າມີຢູ່ແທ້, ພຣະອົງຄວນຈະແກ້ໄຂບັນຫາເຫຼົ່ານີ້ ແລະ ປ້ອງກັນບໍ່ໃຫ້ສິ່ງເຫຼົ່ານີ້ເກີດຂຶ້ນ, ເພາະວ່າພຣະອົງຊົງລິດທານຸພາບສູງສຸດ, ມີສິດອຳນາດ ແລະ ມີລິດເດດ! ພຣະເຈົ້າມີຢູ່ແທ້ ຫຼື ບໍ່? ຜູ້ຄົນບໍ່ສາມາດເຫັນພຣະວິນຍານຂອງພຣະເຈົ້າໄດ້. ສໍາລັບພຣະທຳທີ່ພຣະເຈົ້າທີ່ບັງເກີດເປັນເນື້ອໜັງໄດ້ກ່າວໄວ້, ຜູ້ຄົນລ້ວນແຕ່ເວົ້າວ່າມັນແມ່ນຄວາມຈິງ, ແມ່ນຫົນທາງ ແລະ ສາມາດເປັນຊີວິດຂອງຜູ້ຄົນໄດ້. ແຕ່ເປັນຫຍັງຂ້ານ້ອຍຈຶ່ງບໍ່ຮູ້ສຶກວ່າມັນແມ່ນຄວາມຈິງ? ຂ້ານ້ອຍໄດ້ຟັງຄຳເທດສະໜາມາເປັນເວລາດົນນານແລ້ວ, ແຕ່ຊີວິດຂອງຂ້ານ້ອຍກໍບໍ່ໄດ້ປ່ຽນແປງເລີຍ! ຂ້ານ້ອຍໄດ້ທົນທຸກທໍລະມານມາຫຼາຍ, ຂ້ານ້ອຍໄດ້ຮັບຜົນປະໂຫຍດຫຍັງແດ່?” ພວກເຂົາເລີ່ມມີຄວາມສົງໄສກ່ຽວກັບພຣະເຈົ້າ ແລະ ຄວາມກະຕືລືລົ້ນໃນການປະຕິບັດໜ້າທີ່ຂອງພວກເຂົາກໍຫຼຸດລົງ ແລະ ເຢັນຊາລົງ. ຈາກນັ້ນ ພວກເຂົາກໍຄິດທີ່ຈະໜີຈາກເຮືອນຂອງພຣະເຈົ້າເພື່ອໄປເຮັດວຽກ ແລະ ຫາເງິນເພື່ອດຳລົງຊີວິດທີ່ດີ, ແນວຄິດທີ່ກະວົນກະວາຍ ເຫຼົ່ານີ້ກໍເລີ່ມເກີດຂຶ້ນ. ພວກເຂົາຄິດກັບຕົນເອງວ່າ: “ຖ້າພຣະເຈົ້າທີ່ຂ້ອຍເຊື່ອບໍ່ແມ່ນພຣະເຈົ້າອົງທີ່ແທ້ຈິງ, ການທີ່ຂ້ອຍບໍ່ໄດ້ເຮັດວຽກ ຫຼື ຫາເງິນຕະຫຼອດຫຼາຍປີທີ່ຜ່ານມາໃນຂະນະທີ່ເຊື່ອໃນພຣະເຈົ້າກໍຈະເປັນການສູນເສຍທີ່ໃຫຍ່ຫຼວງ! ບໍ່, ການຄິດແບບນີ້ບໍ່ຖືກຕ້ອງ. ຂ້ອຍຍັງຕ້ອງເຊື່ອຢ່າງຈິງຈັງຢູ່ດີ. ຂ້ອຍໄດ້ຍິນຄົນເວົ້າວ່າ ການອ່ານພຣະທຳຂອງພຣະເຈົ້າຫຼາຍຂຶ້ນຈະເຮັດໃຫ້ສາມາດເຂົ້າໃຈຄວາມຈິງ, ແກ້ໄຂທຸກບັນຫາ ແລະ ບໍ່ອ່ອນແອອີກຕໍ່ໄປ. ແຕ່ຂ້ອຍໄດ້ອ່ານພຣະທຳຂອງພຣະເຈົ້າແລ້ວ ແລະ ກໍຍັງບໍ່ເຂົ້າໃຈຄວາມຈິງ. ເປັນຫຍັງຂ້ອຍຈຶ່ງຍັງຮູ້ສຶກເປັນລົບຢູ່? ເປັນຫຍັງຂ້ອຍຈຶ່ງຮູ້ສຶກຢູ່ສະເໝີວ່າຂ້ອຍບໍ່ມີກຳລັງທີ່ຈະປະຕິບັດໜ້າທີ່ຂອງຂ້ອຍ? ພຣະເຈົ້າບໍ່ໄດ້ປະຕິບັດພາລະກິດໃນຕົວຂ້ອຍ! ຂ້ອຍມີຄວາມຫຍຸ້ງຍາກຫຼາຍ, ແຕ່ພຣະເຈົ້າກໍບໍ່ໄດ້ເປີດທາງອອກໃຫ້ຂ້ອຍ. ດັ່ງນັ້ນແລ້ວ, ພຣະເຈົ້າມີຢູ່ແທ້ ຫຼື ບໍ່? ຖ້ານີ້ແມ່ນເສັ້ນທາງທີ່ແທ້ຈິງ, ພຣະເຈົ້າຄວນຈະອວຍພອນຜູ້ຄົນທີ່ປະຕິບັດໜ້າທີ່ດ້ວຍຄວາມສະຫງົບສຸກ, ບໍ່ມີອຸປະສັກໃດໆ ແລະ ເປັນປົກກະຕິ. ແລ້ວເປັນຫຍັງການເທດສະໜາພຣະກິດຕິຄຸນ ແລະ ການປະຕິບັດໜ້າທີ່ຈຶ່ງຍັງມີອຸປະສັກຫຼວງຫຼາຍແທ້? ເຖິງແມ່ນວ່າຂ້ອຍຈະຮູ້ວ່າໂລກສາສະໜາໄດ້ຫຼ້າຫຼັງໄປແລ້ວ ແລະ ການເຊື່ອໃນພຣະເຈົ້າອົງຊົງລິດທານຸພາບສູງສຸດຄືການເຂົ້າສູ່ຍຸກແຫ່ງລາຊະອານາຈັກ, ແຕ່ເປັນຫຍັງຂ້ອຍຈຶ່ງບໍ່ເຫັນວ່າພຣະວິນຍານບໍລິສຸດປະຕິບັດພາລະກິດແນວໃດ?” ຄົນປະເພດນີ້ແມ່ນຄົນແບບໃດ? ພວກເຂົາແມ່ນຄົນທີ່ບໍ່ມີຄວາມເຂົ້າໃຈຝ່າຍວິນຍານ. ພວກເຂົາອ່ານພຣະທຳຂອງພຣະເຈົ້າ ແຕ່ບໍ່ເຂົ້າໃຈຄວາມຈິງ. ບໍ່ວ່າຈະມີການໂອ້ລົມຄວາມຈິງຫຼາຍສໍ່າໃດ, ພວກເຂົາກໍບໍ່ສາມາດເຂົ້າໃຈຄວາມໝາຍຂອງມັນໄດ້. ພວກເຂົາເບິ່ງສິ່ງຕ່າງໆໂດຍອີງໃສ່ແນວຄິດ ແລະ ຈິນຕະນາການຂອງພວກເຂົາຢູ່ສະເໝີ ແລະ ເຕັມໄປດ້ວຍຄວາມສົງໄສກ່ຽວກັບພຣະເຈົ້າຢູ່ຕະຫຼອດເວລາ. ຄົນເຊັ່ນນີ້ຈະສາມາດເຂົ້າໃຈຄວາມຈິງໄດ້ແນວໃດ? ບາງຄົນເຫັນວ່າການເທດສະໜາພຣະກິດຕິຄຸນຂ້ອນຂ້າງຫຍຸ້ງຍາກ, ດັ່ງນັ້ນ ພວກເຂົາຈຶ່ງຄິດວ່າ: “ຖ້ານີ້ແມ່ນເສັ້ນທາງທີ່ແທ້ຈິງ, ພຣະວິນຍານບໍລິສຸດກໍຈະປະຕິບັດພາລະກິດຢ່າງຍິ່ງໃຫຍ່. ບໍ່ວ່າອ້າຍເອື້ອຍນ້ອງຈະໄປເທດສະໜາພຣະກິດຕິຄຸນຢູ່ໃສ, ມັນກໍຈະບໍ່ມີອຸປະສັກໃດໆ ແລະ ບໍ່ມີສິ່ງກີດຂວາງ. ຍິ່ງໄປກວ່ານັ້ນ, ເຈົ້າໜ້າທີ່ລັດຖະບານກໍຈະເລີ່ມເຊື່ອ ແລະ ໃຫ້ໄຟຂຽວກັບທຸກຢ່າງ. ນີ້ຈຶ່ງຈະເປັນການກະທຳຂອງພຣະເຈົ້າອົງແທ້. ແຕ່ຕອນນີ້, ເມື່ອເບິ່ງຄວາມເປັນຈິງແລ້ວ, ມັນບໍ່ແມ່ນແບບນັ້ນເລີຍ. ບໍ່ພຽງແຕ່ປະທານາທິບໍດີ ແລະ ເຈົ້າໜ້າທີ່ໃນປະເທດຕ່າງໆທົ່ວໂລກບໍ່ເຊື່ອໃນພຣະເຈົ້າ, ແຕ່ພວກເຂົາກໍຍັງບໍ່ສະໜັບສະໜູນການເຊື່ອໃນພຣະເຈົ້າອີກດ້ວຍ. ໃນບາງປະເທດ, ລັດຖະບານເຖິງກັບຂົ່ມເຫັງຜູ້ເຊື່ອ ແລະ ຂັດຂວາງຜູ້ຄົນຈາກການເຊື່ອໃນພຣະເຈົ້າ. ສະນັ້ນ, ພຣະເຈົ້າທີ່ພວກເຮົາເຊື່ອແມ່ນພຣະເຈົ້າອົງແທ້ອີ່ຫຼີບໍ? ຂ້ອຍບໍ່ຮູ້; ມັນເວົ້າຍາກ”. ມີເຄື່ອງໝາຍຄຳຖາມອັນໃຫຍ່ຫຼວງຢູ່ໃນໃຈຂອງພວກເຂົາຢູ່ສະເໝີ. ທຸກຄັ້ງທີ່ພວກເຂົາໄດ້ຍິນຂ່າວບາງຢ່າງ, ມັນກໍຮູ້ສຶກຄືກັບ “ແຜ່ນດິນໄຫວ” ທີ່ມີຜົນກະທົບບໍ່ໃຫຍ່ ແລະ ກໍບໍ່ນ້ອຍສຳລັບພວກເຂົາ, ເຊິ່ງເຮັດໃຫ້ພວກເຂົາລັງເລໃຈ. ບາງຄົນເວົ້າວ່າ: “ມັນເປັນຍ້ອນວ່າພວກເຂົາເຊື່ອໃນພຣະເຈົ້າໄດ້ພຽງໄລຍະເວລາສັ້ນໆບໍ ທີ່ເຮັດໃຫ້ພວກເຂົາລັງເລໃຈຢູ່ສະເໝີ?” ມັນບໍ່ແມ່ນແນວນັ້ນ, ບາງຄົນໄດ້ເຊື່ອມາເປັນເວລາສາມປີ, ຫ້າປີ ຫຼື ແມ່ນແຕ່ຫຼາຍກວ່າສິບປີ. ນັ້ນຖືວ່າເປັນເວລາສັ້ນໆບໍ? ຖ້າຄົນໃດໜຶ່ງເຊື່ອເປັນເວລາສາມ ຫຼື ຫ້າປີໃນລະຫວ່າງພາລະກິດຂອງຍຸກແຫ່ງພຣະຄຸນ, ມັນກໍຈະບໍ່ຖືວ່າດົນ, ເພາະວ່າພວກເຂົາບໍ່ໄດ້ຍິນພຣະຄຳ ແລະ ພຣະທຳຂອງພຣະເຈົ້າໃນຍຸກສຸດທ້າຍ; ພວກເຂົາພຽງແຕ່ເຂົ້າໃຈຄວາມຮູ້ທາງພຣະຄຳພີ ແລະ ທິດສະດີທາງຝ່າຍວິນຍານໜ້ອຍໜຶ່ງຈາກພຣະຄຳພີ ແລະ ຈາກຄຳເທດສະໜາຂອງຜູ້ຄົນ. ນັ້ນແມ່ນໜ້ອຍເກີນໄປທີ່ຈະໄດ້ຮັບ. ມັນແຕກຕ່າງກັນເມື່ອຄົນໃດໜຶ່ງຍອມຮັບພາລະກິດຂອງຂັ້ນຕອນປັດຈຸບັນນີ້, ຕາບໃດທີ່ພວກເຂົາປະຕິບັດໜ້າທີ່ຂອງພວກເຂົາ ແລະ ຕິດຕາມພຣະເຈົ້າເປັນເວລາສາມປີ, ສິ່ງທີ່ພວກເຂົາມີປະສົບການ, ເຂົ້າໃຈ ແລະ ໄດ້ຮັບກໍລື່ນກາຍສິ່ງທີ່ຄົນໜຶ່ງຈະໄດ້ຮັບຈາກການເຊື່ອໃນອົງພຣະຜູ້ເປັນເຈົ້າເປັນເວລາຊາວ ຫຼື ສາມສິບປີ ຫຼື ແມ່ນແຕ່ຕະຫຼອດຊີວິດ ໃນຍຸກແຫ່ງພຣະຄຸນ. ແຕ່ຄົນທີ່ລັງເລໃຈເຫຼົ່ານີ້, ເຖິງແມ່ນວ່າຈະເຊື່ອມາເປັນເວລາສາມ, ຫ້າ ຫຼື ຫຼາຍກວ່າສິບປີ, ກໍຍັງບໍ່ສາມາດຕັດສິນໄດ້ວ່າພາລະກິດຂັ້ນຕອນນີ້ແມ່ນພຣະເຈົ້າເປັນຜູ້ກະທຳ ຫຼື ບໍ່ ແລະ ພວກເຂົາເຖິງກັບມີຄວາມສົງໄສກ່ຽວກັບການມີຢູ່ຂອງພຣະເຈົ້າ. ເຈົ້າວ່າຄົນແບບນີ້ຈະສ້າງບັນຫາຫຼາຍບໍ່? ພວກເຂົາມີຄວາມສາມາດທີ່ຈະຢັ່ງຮູ້ຄວາມຈິງບໍ່? (ບໍ່ມີ.) ພວກເຂົາມີວິທີຄິດຂອງຄວາມເປັນມະນຸດທີ່ປົກກະຕິບໍ? (ບໍ່ມີ.) ພວກເຂົາບໍ່ສາມາດຢັ່ງຮູ້ຄວາມຈິງໄດ້. ບໍ່ວ່າຈະມີສະຖານະການໃດເກີດຂຶ້ນໃນຄຣິສຕະຈັກ, ມັນກໍສາມາດເຮັດໃຫ້ພວກເຂົາລັງເລໃຈໄດ້ສະເໝີ, ເຄື່ອງໝາຍຄຳຖາມໃນຫົວໃຈຂອງພວກເຂົາກໍ່ໃຫ້ເກີດ “ແຜ່ນດິນໄຫວ” ສຳລັບພວກເຂົາຢູ່ຕະຫຼອດ. ຖ້າພວກຜູ້ຕໍ່ຕ້ານພຣະຄຣິສກໍ່ໃຫ້ເກີດການລົບກວນໃນຄຣິສຕະຈັກ ແລະ ບາງຄົນຖືກເຮັດໃຫ້ຫຼົງຜິດ ຫຼື ຖ້າຄົນທີ່ພວກເຂົາເຄົາລົບບູຊາເຮັດບາງສິ່ງທີ່ພວກເຂົາບໍ່ຄາດຄິດ ເຊັ່ນ: ລັກເຄື່ອງຖວາຍ ຫຼື ມີສ່ວນຮ່ວມໃນການກະທຳທີ່ເຕັມໄປດ້ວຍຕັນຫາ ແລະ ຖືກກຳຈັດອອກ, ມັນກໍເຮັດໃຫ້ຫົວໃຈຂອງພວກເຂົາລັງເລໃຈ ແລະ ພວກເຂົາກໍເລີ່ມສົງໄສພຣະເຈົ້າວ່າ: “ນີ້ບໍ່ແມ່ນກະແສແຫ່ງພາລະກິດຂອງພຣະເຈົ້າບໍ? ແລ້ວສິ່ງທີ່ຜິດຫຼັກການເຊັ່ນນີ້ຈະເກີດຂຶ້ນໃນຄຣິສຕະຈັກໄດ້ແນວໃດ? ພຣະເຈົ້າຈະປ່ອຍໃຫ້ມີການປາກົດຕົວຂອງພວກຜູ້ຕໍ່ຕ້ານພຣະຄຣິສ ແລະ ຄົນຊົ່ວຮ້າຍໄດ້ແນວໃດ? ນີ້ແມ່ນເສັ້ນທາງທີ່ແທ້ຈິງແທ້ໆບໍ?” ທຸກສິ່ງທີ່ເກີດຂຶ້ນໃນຄຣິສຕະຈັກທີ່ຂັດກັບແນວຄິດຂອງພວກເຂົາກໍເຮັດໃຫ້ພວກເຂົາເກີດຄວາມສົງໄສ ແລະ ເລີ່ມຕັ້ງຄຳຖາມວ່າ ນີ້ແມ່ນເສັ້ນທາງທີ່ແທ້ຈິງ ຫຼື ບໍ່, ແມ່ນພາລະກິດຂອງພຣະເຈົ້າ ຫຼື ບໍ່ ແລະ ພຣະເຈົ້າມີຢູ່ແທ້ ຫຼື ບໍ່. ພວກເຂົາພຽງແຕ່ບໍ່ສະແຫວງຫາຄວາມຈິງເພື່ອເບິ່ງບັນຫານັ້ນຢ່າງຖືກຕ້ອງ. ພຽງເທົ່ານີ້ກໍພຽງພໍແລ້ວທີ່ຈະພິສູດວ່າ ຕັ້ງແຕ່ຕົ້ນຈົນຈົບ, ໂດຍພື້ນຖານແລ້ວ ພວກເຂົາບໍ່ເຄີຍເຊື່ອວ່າພາລະກິດຂັ້ນຕອນນີ້ແມ່ນພຣະເຈົ້າເປັນຜູ້ກະທຳ. ຕັ້ງແຕ່ຕົ້ນຈົນຈົບ, ພວກເຂົາບໍ່ເຄີຍຮູ້ວ່າຄວາມຈິງແມ່ນຫຍັງ ແລະ ບໍ່ຮູ້ວ່າເປັນຫຍັງພຣະເຈົ້າຈຶ່ງສະແດງຄວາມຈິງ. ພຣະເຈົ້າໄດ້ກ່າວພຣະທຳຫຼາຍຢ່າງ ແລະ ໄດ້ກະທຳພາລະກິດຫຼາຍພາລະກິດ, ທັງໝົດນີ້ແມ່ນການກະທຳຂອງພຣະເຈົ້າ. ຫຼາຍຄົນໄດ້ຢັ້ງຢືນ ແລະ ແນ່ໃຈກ່ຽວກັບເລື່ອງນີ້, ແຕ່ພວກເຂົາປະຕິເສດທີ່ຈະເບິ່ງບັນຫາໂດຍອີງໃສ່ສິ່ງເຫຼົ່ານີ້. ພວກເຂົາໃຊ້ທັດສະນະຂອງມະນຸດ ແລະ ແນວຄິດຂອງມະນຸດໃນການຕັດສິນຢູ່ສະເໝີ, ພວກເຂົາເຊື່ອໝັ້ນໃນຕົນເອງຫຼາຍເກີນໄປ. ເມື່ອມີຂໍ້ບົກຜ່ອງ ຫຼື ການບ່ຽງເບນບາງຢ່າງໃນວຽກງານຂອງຄຣິສຕະຈັກ ຫຼື ໃນຊີວິດຄຣິສຕະຈັກ ຫຼື ເມື່ອຄຣິສຕະຈັກຖືກປາບປາມ ແລະ ຂົ່ມເຫັງໂດຍລັດຖະບານ, ພວກເຂົາກໍເລີ່ມຕັ້ງຄຳຖາມອີກວ່າ: “ນີ້ແມ່ນເສັ້ນທາງທີ່ແທ້ຈິງແທ້ໆບໍ?” ເມື່ອຜູ້ຕໍ່ຕ້ານພຣະຄຣິສ ແລະ ຜູ້ນຳປອມປາກົດຕົວໃນຄຣິສຕະຈັກ, ພວກເຂົາກໍເລີ່ມຕັ້ງຄຳຖາມເຊັ່ນກັນ. ພວກເຂົາເວົ້າວ່າ: “ເບິ່ງສິດຍາພິບານ ແລະ ຜູ້ອາວຸໂສເຫຼົ່ານັ້ນໃນໂບດສາສະໜາ, ພວກເຂົາຮັກອົງພຣະຜູ້ເປັນເຈົ້າຢ່າງແທ້ຈິງ ແລະ ບໍ່ມີເຫດການກ່ຽວກັບຜູ້ຕໍ່ຕ້ານພຣະຄຣິສໃນຄຣິສຕະຈັກຂອງພວກເຂົາ. ນັ້ນຕ່າງຫາກຄືເສັ້ນທາງທີ່ແທ້ຈິງ. ຖ້າສິ່ງທີ່ພວກເຈົ້າມີຢູ່ນີ້ແມ່ນເສັ້ນທາງທີ່ແທ້ຈິງ, ເປັນຫຍັງສິ່ງເຫຼົ່ານີ້ຈຶ່ງຍັງເກີດຂຶ້ນ?” ນີ້ຄືວິທີທີ່ພວກເຂົາປຽບທຽບ. ແລະ ຄົນໂງ່ຈ້າຄົນອື່ນໆປຽບທຽບແນວໃດ? ພວກເຂົາເວົ້າວ່າ: “ເບິ່ງຄົນເຫຼົ່ານັ້ນທີ່ເຊື່ອໃນພຣະເຈົ້າໃນຄຣິສຕະຈັກສາມຕົນເອງ, ພວກເຂົາໄດ້ຮັບການຮັບຮອງຈາກລັດ ແລະ ລັດເຖິງກັບອອກໃບຢັ້ງຢືນໃຫ້ພວກເຂົາ ແລະ ມອບດິນໃຫ້ພວກເຂົາເພື່ອສ້າງໂບດ. ທຸກຢ່າງຖືກຕ້ອງຕາມຫຼັກການ ແລະ ຖືກຕ້ອງຕາມກົດໝາຍ. ພວກເຈົ້າມີໂບດເປີດບໍ? ໂບດຂອງພວກເຈົ້າໄດ້ລົງທະບຽນບໍ? ລັດເຖິງກັບແຕ່ງຕັ້ງສິດຍາພິບານໃຫ້ຄຣິສຕະຈັກສາມຕົນເອງ ແລະ ສິດຍາພິບານເຫຼົ່ານັ້ນກໍມີໃບອະນຸຍາດ. ຜູ້ນຳ ແລະ ຜູ້ເຮັດວຽກຂອງພວກເຈົ້າມີໃບອະນຸຍາດບໍ່? ລັດບໍ່ອະນຸຍາດໃຫ້ພວກເຈົ້າເຊື່ອໃນພຣະເຈົ້າ; ລັດຈັບກຸມ ແລະ ຂົ່ມເຫັງພວກເຈົ້າ. ພວກເຈົ້າບໍ່ມີແມ່ນແຕ່ສະຖານທີ່ຄົງທີ່ສຳລັບການເຕົ້າໂຮມ; ພວກເຈົ້າເຕົ້າໂຮມແບບລັບໆລີ້ໆຢູ່ສະເໝີ. ນີ້ແມ່ນເສັ້ນທາງທີ່ແທ້ຈິງແທ້ບໍ? ຖ້ານີ້ແມ່ນເສັ້ນທາງທີ່ແທ້ຈິງ, ເປັນຫຍັງຈຶ່ງຕ້ອງເຕົ້າໂຮມ ແລະ ປະຕິບັດໜ້າທີ່ແບບລັບໆລີ້ໆຢູ່ສະເໝີ?” ພວກເຂົາບໍ່ສາມາດເບິ່ງທະລຸແມ່ນແຕ່ເລື່ອງນີ້. ສະຖານະການໃດກໍຕາມກໍສາມາດເຮັດໃຫ້ພວກເຂົາລັງເລໃຈ ແລະ ເກີດຄວາມສົງໄສກ່ຽວກັບພຣະເຈົ້າໄດ້. ບອກເຮົາມາເບິ່ງພວກເຈົ້າວ່າຄົນແບບນີ້ຈະສາມາດຢືນຢັດຢູ່ໄດ້ບໍ່? (ບໍ່ໄດ້.) ເຖິງແມ່ນວ່າພວກເຂົາຈະບໍ່ໄດ້ໜີຈາກຄຣິສຕະຈັກຢ່າງເປີດເຜີຍ, ແຕ່ໃນຫົວໃຈຂອງພວກເຂົາກໍຕົກຢູ່ໃນສະພາວະທີ່ສ່ຽງອັນຕະລາຍແລ້ວ. ພວກເຂົາບໍ່ສາມາດແນ່ໃຈກ່ຽວກັບພາລະກິດຂອງພຣະເຈົ້າ ແລະ ຄວາມຈິງທີ່ພຣະເຈົ້າສະແດງໄດ້ເລີຍ ແລະ ພວກເຂົາກໍເຊື່ອເຄິ່ງໜຶ່ງສົງໄສເຄິ່ງໜຶ່ງຢູ່ສະເໝີ; ສິ່ງນີ້ເຮັດໃຫ້ພວກເຂົາບໍ່ສາມາດມີສັດທາທີ່ແທ້ຈິງໄດ້. ພວກເຂົາບໍ່ສາມາດເຫັນໄດ້ວ່າ ການຂົ່ມເຫັງ, ການປາບປາມ ແລະ ການຈັບກຸມທັງໝົດທີ່ເກີດຂຶ້ນຕະຫຼອດຫຼາຍປີທີ່ຜ່ານມາຂອງພາລະກິດຂອງພຣະເຈົ້ານັ້ນ ລ້ວນແລ້ວແຕ່ຢູ່ພາຍໃຕ້ອຳນາດສູງສຸດຂອງພຣະເຈົ້າ ແລະ ທັງໝົດກໍຕົກຢູ່ພາຍໃຕ້ການຈັດວາງ ແລະ ການຈັດແຈງຂອງພຣະເຈົ້າ. ສະນັ້ນ, ພວກເຂົາຈຶ່ງມີແນວຄິດ ແລະ ສາມາດຕັ້ງຄຳຖາມໄດ້ວ່າ ພຣະເຈົ້າສາມາດມີອຳນາດສູງສຸດເໜືອທຸກສິ່ງໄດ້ ຫຼື ບໍ່. ພວກເຂົາເຊື່ອສະເໝີວ່າວຽກງານທັງໝົດໃນເຮືອນຂອງພຣະເຈົ້າແມ່ນມະນຸດເປັນຜູ້ກະທຳ, ໂດຍບໍ່ສາມາດເບິ່ງເຫັນແມ່ນແຕ່ສັນຍານນ້ອຍໆຂອງການກະທຳຂອງພຣະເຈົ້າໄດ້ເລີຍ. ພວກເຂົາບໍ່ແມ່ນຜູ້ບໍ່ເຊື່ອບໍ? ຖ້າຄົນເຊັ່ນນີ້ຫາກໍເຊື່ອໃໝ່ໄດ້ຫົກເດືອນ ຫຼື ໜຶ່ງປີ ແລະ ຍັງບໍ່ເຂົ້າໃຈຄວາມຈິງຕ່າງໆຢ່າງແຈ່ມແຈ້ງ, ມັນກໍເປັນທີ່ເຂົ້າໃຈໄດ້ທີ່ພວກເຂົາຈະມີຄວາມສົງໄສ ແລະ ລັງເລໃຈເມື່ອເຫັນສິ່ງທີ່ຂັດກັບແນວຄິດຂອງພວກເຂົາ. ແຕ່ບາງຄົນໄດ້ເຊື່ອໃນພຣະເຈົ້າມາຫຼາຍປີແລ້ວ, ໄດ້ຟັງຄຳເທດສະໜາມາຫຼາຍ ແລະ ໄດ້ຮັບການໂອ້ລົມຄວາມຈິງເມື່ອພົບພໍ້ຄວາມຫຍຸ້ງຍາກ. ໃນເວລານັ້ນ, ພວກເຂົາກໍເຂົ້າໃຈສິ່ງທີ່ໄດ້ຍິນທາງຫຼັກຄຳສອນ. ແນວໃດກໍຕາມ, ຫຼັງຈາກນັ້ນ, ເມື່ອປະເຊີນກັບເລື່ອງຕ່າງໆອີກຄັ້ງ, ພວກເຂົາກໍຍັງສົງໄສພຣະເຈົ້າ ແລະ ພາລະກິດຂອງພຣະເຈົ້າ. ສິ່ງນີ້ສະແດງໃຫ້ເຫັນວ່າຄົນເຊັ່ນນີ້ບໍ່ມີຄວາມສາມາດທີ່ຈະຢັ່ງຮູ້ຄວາມຈິງ, ຂາດແນວຄິດຂອງຄວາມເປັນມະນຸດທີ່ປົກກະຕິ ແລະ ບໍ່ໄດ້ມາດຕະຖານຂອງການເປັນມະນຸດ.

ຄວນຈັດການກັບຄົນທີ່ລັງເລໃຈແນວໃດ? ໃນດ້ານຄວາມເປັນມະນຸດ, ຄົນເຫຼົ່ານີ້ບໍ່ນັບວ່າເປັນຄົນຊົ່ວຊ້າ, ແຕ່ພວກເຂົາເປັນຄົນປະເພດທີ່ສ້າງບັນຫາ, ເພາະວ່າພວກເຂົາຂາດຄວາມສາມາດທີ່ຈະຢັ່ງຮູ້ຄວາມຈິງ ແລະ ບໍ່ມີແນວຄິດຂອງຄວາມເປັນມະນຸດຊາດ. ສິ່ງທີ່ສຳຄັນທີ່ສຸດ, ພວກເຂົາບໍ່ສາມາດແມ່ນແຕ່ຈະຢັ້ງຢືນຄວາມຈິງຫຼາຍຢ່າງທີ່ພຣະເຈົ້າໄດ້ກ່າວ, ທັງບໍ່ຮູ້ວ່າພຣະທຳເຫຼົ່ານີ້ແມ່ນຄວາມຈິງ ຫຼື ບໍ່ ຫຼື ວ່າມັນແມ່ນການສະແດງອອກຂອງພຣະເຈົ້າ ແລະ ພາລະກິດຂອງພຣະເຈົ້າ ຫຼື ບໍ່. ໂດຍຕັດສິນຈາກຄວາມສາມາດໃນການຢັ່ງຮູ້ຂອງພວກເຂົາ, ພວກເຂົາແມ່ນຄົນປະເພດໃດ? ມັນກໍຖືກຕ້ອງທີ່ຈະເວົ້າວ່າພວກເຂົາເປັນຜູ້ບໍ່ເຊື່ອ ແລະ ມັນກໍຖືກຕ້ອງເຊັ່ນກັນທີ່ຈະເວົ້າວ່າພວກເຂົາເປັນຄົນເບົາປັນຍາ. ເຖິງແມ່ນວ່າຄົນປະເພດນີ້ຈະບໍ່ໄດ້ກະທຳຄວາມຊົ່ວທີ່ເຫັນໄດ້ຊັດເຈນ ແລະ ບໍ່ມີຄຸນສົມບັດໃນການເປັນຄົນຊົ່ວຊ້າ, ແຕ່ເນື່ອງຈາກວ່າພວກເຂົາເປັນຄົນເບົາປັນຍາເຖິງຂະໜາດນີ້ ແລະ ສາມາດເຮັດຫຼາຍສິ່ງທີ່ຂັດຂວາງ ແລະ ລົບກວນໄດ້, ພວກເຂົາບໍ່ແມ່ນຄົນໄຮ້ປະໂຫຍດບໍ? (ແມ່ນແລ້ວ.) ບໍ່ວ່າພວກເຂົາຈະເຊື່ອໃນພຣະເຈົ້າມາດົນສໍ່າໃດ ຫຼື ໄດ້ຟັງຄຳເທດສະໜາມາຫຼາຍສໍ່າໃດ, ພວກເຂົາກໍບໍ່ສາມາດເຂົ້າໃຈຄວາມຈິງໄດ້ເລີຍ. ພວກເຂົາບໍ່ສາມາດແມ່ນແຕ່ຈະຢັ້ງຢືນການມີຢູ່ຂອງພຣະເຈົ້າ ຫຼື ອຳນາດສູງສຸດຂອງພຣະເຈົ້າໄດ້. ນີ້ແມ່ນລະດັບຄວາມສາມາດແບບໃດ? ຄົນເຫຼົ່ານີ້ບໍ່ມີຄວາມສາມາດທີ່ຈະຢັ່ງຮູ້ຄວາມຈິງຢ່າງແນ່ນອນ. ພວກເຂົາເປັນຄົນທີ່ມີຄວາມສາມາດຕ່ຳຫຼາຍ ຫຼື ອາດເວົ້າໄດ້ວ່າພວກເຂົາບໍ່ມີຄວາມສາມາດເລີຍ, ພວກເຂົາເປັນຄົນໄຮ້ປະໂຫຍດທີ່ບໍ່ມີສະໝອງ. ບອກເຮົາມາເບິ່ງ, ຄົນໄຮ້ປະໂຫຍດສາມາດປະຕິບັດໜ້າທີ່ຫຍັງໄດ້ແດ່? (ພວກເຂົາບໍ່ສາມາດປະຕິບັດໜ້າທີ່ໃດໆໄດ້.) ພວກເຂົາບໍ່ສາມາດປະຕິບັດໜ້າທີ່ໃດໆໄດ້ ແລະ ເຕັມໄປດ້ວຍຄວາມສົງໄສ ແລະ ລັງເລໃຈຢູ່ສະເໝີ. ສະນັ້ນ, ຄວນປະຕິບັດ ແລະ ຈັດການກັບຄົນແບບນີ້ແນວໃດ? ວິທີທີ່ເໝາະສົມທີ່ສຸດໃນການຈັດການກັບຄົນເຊັ່ນນີ້ກໍຄື ບໍ່ປ່ອຍໃຫ້ພວກເຂົາປະຕິບັດໜ້າທີ່ໃດໆ. ເຖິງແມ່ນວ່າພວກເຂົາຈະຮ້ອງຂໍທີ່ຈະປະຕິບັດໜ້າທີ່, ກໍບໍ່ຄວນອະນຸຍາດໃຫ້ພວກເຂົາເຮັດ. ເປັນຫຍັງຈຶ່ງບໍ່? ເພາະວ່າເມື່ອຄົນແບບນີ້ເລີ່ມປະຕິບັດໜ້າທີ່, ໂດຍສະເພາະເມື່ອພວກເຂົາໄດ້ອົດທົນຕໍ່ຄວາມຍາກລຳບາກ ແລະ ໄດ້ເສຍສະລະບາງຢ່າງ, ບໍ່ຊ້າກໍໄວ ພວກເຂົາກໍຈະຕ້ອງການຊຳລະບັນຊີກັບເຮືອນຂອງພຣະເຈົ້າ. ຖ້າພວກເຂົາຖືກຈັບກຸມ ຫຼື ປະເຊີນກັບໄພພິບັດທາງທຳມະຊາດ ຫຼື ໄພພິບັດທີ່ມະນຸດສ້າງຂຶ້ນ, ພວກເຂົາຈະເສຍໃຈທີ່ໄດ້ເສຍສະລະຕົນເອງເພື່ອພຣະເຈົ້າ; ພວກເຂົາກໍຈະຈົ່ມວ່າຢ່າງຂົມຂື່ນ ແລະ ທຽວເຜີຍແຜ່ຄຳເວົ້າ ເຊັ່ນວ່າ: “ຂ້ານ້ອຍໄດ້ທົນທຸກທໍລະມານຫຼາຍເພື່ອວຽກງານຂອງຄຣິສຕະຈັກ ແລະ ເພື່ອການປະຕິບັດໜ້າທີ່. ຂ້ານ້ອຍໄດ້ກິນອາຫານໜ້ອຍລົງຫຼາຍ, ໄດ້ນອນໜ້ອຍລົງຫຼາຍ ແລະ ຫາເງິນໄດ້ໜ້ອຍລົງຫຼາຍ. ຖ້າຂ້ານ້ອຍບໍ່ໄດ້ປະຕິບັດໜ້າທີ່, ຂ້ານ້ອຍຄົງຈະເອົາເງິນທີ່ຫາໄດ້ໄປຝາກທະນາຄານ ແລະ ມັນກໍຈະໄດ້ດອກເບ້ຍ! ຂ້ານ້ອຍໄດ້ສ່ຽງຫຼາຍຢ່າງ, ຄວາມສ່ຽງແຕ່ລະຊົ່ວໂມງມີຄ່າເທົ່າໃດ? ມີຄ່າແຮງງານເທົ່າໃດ?” ພວກເຂົາຈະພະຍາຍາມຊຳລະບັນຊີທາງການເງິນກັບເຮືອນຂອງພຣະເຈົ້າ ແລະ ຈະເຖິງກັບຂົ່ມຂູ່ວ່າ ຖ້າເຮືອນຂອງພຣະເຈົ້າບໍ່ຊົດເຊີຍໃຫ້ພວກເຂົາ, ພວກເຂົາກໍຈະລາຍງານເຮືອນຂອງພຣະເຈົ້າ. ການປ່ອຍໃຫ້ຄົນແບບນີ້ປະຕິບັດໜ້າທີ່ຈະບໍ່ເປັນການນຳບັນຫາທີ່ບໍ່ມີທີ່ສິ້ນສຸດມາໃຫ້ບໍ? ການພົວພັນກັບຄົນຕ່ຳຊ້າເຊັ່ນນີ້ຈະນຳໄປສູ່ການຜູກມັດທີ່ບໍ່ສາມາດແກ້ໄຂໄດ້. ບໍ່ວ່າພວກເຂົາຈະຈັດການເລື່ອງຕ່າງໆໃຫ້ຄຣິສຕະຈັກຫຼາຍສໍ່າໃດ, ພວກເຂົາກໍມີປຶ້ມບັນຊີ້ນ້ອຍໆຢູ່ໃນໃຈ, ບັນທຶກທຸກລາຍການຢ່າງຊັດເຈນ. ສິ່ງໃດກໍຕາມທີ່ພວກເຂົາເຮັດເພື່ອຄຣິສຕະຈັກ, ພວກເຂົາບໍ່ເຄີຍເຮັດດ້ວຍຄວາມເຕັມໃຈ. ເພາະວ່າພວກເຂົາບໍ່ເຕັມໃຈ, ພວກເຂົາຈຶ່ງຕ້ອງການຊຳລະບັນຊີ. ເປັນຫຍັງຈຶ່ງເປັນເຊັ່ນນີ້? ກໍເພາະວ່າໃນຫົວໃຈຂອງພວກເຂົາ, ພວກເຂົາບໍ່ຍອມຮັບການມີຢູ່ຂອງພຣະເຈົ້າ ຫຼື ເຊື່ອໃນການມີຢູ່ຂອງພຣະເຈົ້າ. ພວກເຂົາບໍ່ຍອມຮັບວ່າພຣະທຳຂອງພຣະເຈົ້າແມ່ນຄວາມຈິງ ຫຼື ວ່າພາລະກິດຂອງພຣະເຈົ້າສາມາດຊ່ວຍຜູ້ຄົນໃຫ້ລອດພົ້ນໄດ້. ສະນັ້ນ, ຕ້ອງໃຊ້ລາງວັນປະເພດໃດຈຶ່ງຈະເຮັດໃຫ້ພວກເຂົາຮູ້ສຶກພໍໃຈກັບການທີ່ໄດ້ເສຍສະລະເລັກນ້ອຍ, ທົນທຸກໜ້ອຍໜຶ່ງ, ປະຕິບັດໜ້າທີ່ບາງຢ່າງ ແລະ ເສຍສະລະຊັບພະຍາກອນທາງດ້ານບຸກຄົນ ແລະ ວັດຖຸບາງຢ່າງ ໃຫ້ກັບສິ່ງທີ່ເອີ້ນວ່າພຣະເຈົ້າທີ່ພວກເຂົາຈິນຕະນາການຂຶ້ນໃນໃຈ? ຖ້າພວກເຂົາບໍ່ໄດ້ຮັບສິ່ງໃດຕອບແທນ, ພວກເຂົາຈະພໍໃຈບໍ່? ຖ້າມື້ໜຶ່ງພວກເຂົາຮັບຮູ້ວ່າພວກເຂົາຖືກກຳຈັດອອກຍ້ອນບໍ່ໄລ່ຕາມຄວາມຈິງ, ຜົນທີ່ຈະຕາມມາຈະເປັນແນວໃດ? ພວກເຂົາຈະຄິດວ່າເຮືອນຂອງພຣະເຈົ້າຫຼອກລວງພວກເຂົາ, ວ່າຜູ້ນຳ ແລະ ຜູ້ເຮັດວຽກຫຼອກລວງພວກເຂົາ ແລະ ວ່າພວກເຂົາຖືກປິດບັງຄວາມຈິງ ແລະ ຕົກເປັນເຫຍື່ອຂອງການຫຼອກລວງ. ຈາກນັ້ນ, ພວກເຂົາກໍຈະຟ້ອງຮ້ອງເຮືອນຂອງພຣະເຈົ້າ ແລະ ຮຽກຮ້ອງຄ່າຊົດເຊີຍ, ເຮັດໃຫ້ເລື່ອງຍືດເຍື້ອບໍ່ມີທີ່ສິ້ນສຸດ. ເຈົ້າຄິດວ່າເຮືອນຂອງພຣະເຈົ້າຈະຢາກພົວພັນກັບຄົນເຊັ່ນນີ້ບໍ່? ເຮືອນຂອງພຣະເຈົ້າຈະບໍ່ເຮັດສິ່ງທີ່ໂງ່ຈ້າເຊັ່ນນີ້ຢ່າງເດັດຂາດ! ຜູ້ຄົນທີ່ພຣະເຈົ້າເລືອກປະຕິບັດໜ້າທີ່ຂອງພວກເຂົາເພື່ອບັນລຸຄວາມຮັບຜິດຊອບຂອງສິ່ງທີ່ຖືກສ້າງ, ມັນເປັນການເລືອກຂອງພວກເຂົາເອງທັງໝົດ, ເປັນສິ່ງທີ່ພວກເຂົາເຕັມໃຈທີ່ຈະເຮັດ. ເຮືອນຂອງພຣະເຈົ້າບໍ່ເຄີຍບັງຄັບ ຫຼື ຂືນໃຈໃຜ. ແຕ່ເມື່ອຜູ້ບໍ່ເຊື່ອເລີ່ມປະຕິບັດໜ້າທີ່, ມັນກໍເປັນພຽງເລື່ອງຂອງເວລາເທົ່ານັ້ນກ່ອນທີ່ບັນຫາຈະເກີດຂຶ້ນ. ເມື່ອພວກເຂົາອາລົມບໍ່ດີ, ພວກເຂົາຈະເລີ່ມຈົ່ມວ່າ ແລະ ຮ້ອງທຸກຢ່າງແນ່ນອນ ໂດຍເວົ້າກັບຄົນອື່ນວ່າ: “ພວກເຈົ້າທຸກຄົນເວົ້າຈາດີຫຼາຍ ແລະ ຫຼອກລວງຂ້ອຍ, ໂດຍເວົ້າວ່າການເຊື່ອໃນພຣະເຈົ້າຈະເຮັດໃຫ້ຂ້ອຍໄດ້ຮັບຄວາມຈິງ ແລະ ຊີວິດນິລັນ. ແຕ່ບໍ່ມີໃຜໃນພວກເຈົ້າທີ່ກ່າວເຖິງວ່າຈະມີພວກຜູ້ຕໍ່ຕ້ານພຣະຄຣິສໃນຄຣິສຕະຈັກທີ່ນຳພາຜູ້ຄົນຢ່າງຜິດໆ, ມີຄົນຊົ່ວຊ້າທີ່ຂັດຂວາງ ແລະ ລົບກວນວຽກງານຂອງຄຣິສຕະຈັກ ຫຼື ວ່າຄຣິສຕະຈັກຈະກຳຈັດ ຫຼື ຂັບໄລ່ຜູ້ຄົນອອກ. ພວກເຈົ້າບໍ່ເຄີຍບອກຂ້ານ້ອຍເລີຍວ່າສິ່ງເຫຼົ່ານີ້ຈະເກີດຂຶ້ນໃນຄຣິສຕະຈັກ!” ພວກເຂົາເຖິງກັບສາມາດຫັນກັບມາ ແລະ ກ່າວຫາເຈົ້າ ໂດຍເວົ້າວ່າ: “ເຈົ້າບໍ່ເຄີຍອະທິບາຍສິ່ງເຫຼົ່ານີ້ໃຫ້ຂ້ອຍເຂົ້າໃຈຢ່າງແຈ່ມແຈ້ງ. ຂ້ອຍພຽງແຕ່ປະຕິບັດຕາມພວກເຈົ້າໃນການເຊື່ອໃນພຣະເຈົ້າ ແລະ ປະຕິບັດໜ້າທີ່ຂອງຂ້ອຍ. ຜົນກໍຄື ຕອນນີ້ຂ້ອຍບໍ່ມີອະນາຄົດໃນທາງໂລກ; ພວກເຈົ້າໄດ້ກີດກັນຂ້ອຍຈາກການຫາເງິນກ້ອນໃຫຍ່. ພວກເຈົ້າຕ້ອງຊົດເຊີຍຄ່າເສຍຫາຍໃຫ້ຂ້ອຍ!” ເຈົ້າບໍ່ຮູ້ສຶກວ່າມັນໜ້າລັງກຽດບໍ ເມື່ອພວກເຂົາເລີ່ມຊຳລະບັນຊີກັບເຈົ້າ? ເຈົ້າຈະເຕັມໃຈພົວພັນກັບພວກເຂົາບໍ? (ບໍ່.) ໃຜຈະສາມາດເຮັດໃຫ້ຄົນແບບນີ້ເຂົ້າໃຈເລື່ອງຕ່າງໆໄດ້ຢ່າງແຈ່ມແຈ້ງ? ພວກເຂົາບໍ່ຍອມຮັບຄວາມຈິງ, ພວກເຂົາບໍ່ສາມາດເຫັນການມີຢູ່ຂອງພຣະເຈົ້າ ແລະ ພວກເຂົາບໍ່ສາມາດຮູ້ສຶກເຖິງການມີຢູ່ຂອງພຣະເຈົ້າຜ່ານປະສົບການຂອງພວກເຂົາ. ບອກເຮົາເບິ່ງວ່າ, ໃຜຈະສາມາດຍັດເອົາຄວາມຈິງນີ້ເຂົ້າໄປໃນຫົວຂອງພວກເຂົາໄດ້? ບໍ່ມີໃຜສາມາດເຮັດໄດ້. ພວກເຂົາບໍ່ມີຄວາມສາມາດໃນການຮັບເອົາຄວາມຈິງ, ສະນັ້ນ ການຂໍໃຫ້ພວກເຂົາໄລ່ຕາມຄວາມຈິງກໍຈະເປັນການເຮັດໃຫ້ສິ່ງຕ່າງໆຍາກລຳບາກຫຼາຍສຳລັບພວກເຂົາ, ມັນຈະເປັນການເຮັດໃຫ້ພວກເຂົາຕົກຢູ່ໃນສະຖານະການທີ່ລຳບາກ, ການເຮັດເຊັ່ນນັ້ນແມ່ນບໍ່ເປັນຈິງເລີຍ. ພວກເຂົາເຊື່ອໃນພຣະເຈົ້າພຽງເພື່ອຈະໄດ້ຮັບພອນ. ຕາບໃດທີ່ພວກເຂົາປະຕິບັດໜ້າທີ່ໜ້ອຍໜຶ່ງ, ພວກເຂົາກໍຮຽກຮ້ອງລາງວັນ. ຖ້າພວກເຂົາບໍ່ໄດ້ສິ່ງທີ່ພວກເຂົາຕ້ອງການ, ພວກເຂົາກໍເລີ່ມກ່າວຄຳຫຍາບຄາຍວ່າ: “ຂ້ອຍຖືກຫຼອກລວງ! ພວກເຈົ້າທຸກຄົນເປັນພວກສໍ້ໂກງ!” ບອກເຮົາເບິ່ງວ່າ, ພວກເຈົ້າຈະຢາກທົນກັບການຖືກດ່າແບບນັ້ນບໍ? (ບໍ່.) ໃຜຫຼອກລວງພວກເຂົາ? ມັນບໍ່ແມ່ນຍ້ອນວ່າພວກເຂົາເອງທີ່ມີຄວາມທະເຍີທະຍານ ແລະ ຄວາມປາຖະໜາ ແລະ ຕ້ອງການທີ່ຈະໄດ້ຮັບພອນບໍ? ພວກເຂົາບໍ່ໄດ້ເຊື່ອໃນພຣະເຈົ້າເພື່ອທີ່ຈະໄດ້ຮັບພອນຢ່າງແນ່ນອນບໍ? ຕອນນີ້ພວກເຂົາບໍ່ໄດ້ຮັບພອນ, ແຕ່ມັນບໍ່ແມ່ນຍ້ອນວ່າພວກເຂົາບໍ່ໄລ່ຕາມຄວາມຈິງບໍ? ນັ້ນບໍ່ແມ່ນບັນຫາຂອງພວກເຂົາເອງບໍ? ພວກເຂົາບໍ່ເຊື່ອໃນພຣະເຈົ້າດ້ວຍຊໍ້າ, ແຕ່ພວກເຂົາກໍຍັງຕ້ອງການທີ່ຈະໄດ້ຮັບພອນຈາກພຣະເຈົ້າ, ການໄດ້ຮັບພອນຈະງ່າຍດາຍປານນັ້ນໄດ້ແນວໃດ? ເລື່ອງເຫຼົ່ານີ້ບໍ່ໄດ້ຖືກອະທິບາຍໃຫ້ພວກເຂົາເຂົ້າໃຈຢ່າງແຈ່ມແຈ້ງມາດົນແລ້ວກ່ອນທີ່ພວກເຂົາຈະເລີ່ມປະຕິບັດໜ້າທີ່ບໍ? (ແມ່ນແລ້ວ.) ແຕ່ເຈົ້າສາມາດໃຊ້ເຫດຜົນກັບພວກເຂົາໄດ້ບໍ? ເຈົ້າບໍ່ສາມາດເຮັດໄດ້, ພວກເຂົາຈະເວົ້າພຽງແຕ່ວ່າເຈົ້າຫຼອກລວງພວກເຂົາ. ບອກເຮົາເບິ່ງວ່າ, ໃນເຮືອນຂອງພຣະເຈົ້າ, ບໍ່ວ່າອ້າຍເອື້ອຍນ້ອງຈະເຊື່ອໃນພຣະເຈົ້າມາດົນສໍ່າໃດ, ມີໃຜແດ່ໃນທ່າມກາງພວກເຂົາທີ່ບໍ່ໄດ້ປະຕິບັດໜ້າທີ່ໂດຍສະໝັກໃຈ? ເຖິງແມ່ນວ່າຈະມີກໍລະນີທີ່ຫາຍາກທີ່ລູກບໍ່ເຊື່ອໃນພຣະເຈົ້າ ແລະ ຖືກພໍ່ແມ່ ຫຼື ຍາດພີ່ນ້ອງດຶງດູດໃຫ້ເຊື່ອ ແລະ ປະຕິບັດໜ້າທີ່, ກໍລະນີເຫຼົ່ານີ້ກໍຍັງມີໜ້ອຍຫຼາຍ. ເຖິງແມ່ນວ່າພໍ່ແມ່ຂອງເຈົ້າຈະດຶງດູດເຈົ້າໃຫ້ເຂົ້າມາ, ມັນກໍເພື່ອຜົນດີຂອງເຈົ້າເອງ, ເຈົ້າຄວນເຂົ້າໃຈເລື່ອງນັ້ນ. ແຕ່ນັ້ນແມ່ນຄອບຄົວຂອງເຈົ້າທີ່ດຶງດູດເຈົ້າ, ອ້າຍເອື້ອຍນ້ອງໃນເຮືອນຂອງພຣະເຈົ້າບໍ່ໄດ້ດຶງດູດເຈົ້າ ຫຼື ບັງຄັບເຈົ້າ. ການເຊື່ອໃນພຣະເຈົ້າ ແລະ ການປະຕິບັດໜ້າທີ່ແມ່ນເປັນໄປໂດຍສະໝັກໃຈທັງໝົດ. ໃນຕອນນີ້, ໃຜກໍຕາມທີ່ຕ້ອງການຈະໜີໄປກໍສາມາດເຮັດໄດ້; ປະຕູຂອງເຮືອນຂອງພຣະເຈົ້າເປີດຢູ່ສະເໝີ. ແນວໃດກໍຕາມ, ເມື່ອເຈົ້າໜີໄປແລ້ວ, ການກັບເຂົ້າມາຈະບໍ່ງ່າຍປານນັ້ນ. ຜູ້ທີ່ປະຕິບັດໜ້າທີ່ເຕັມເວລາໃນເຮືອນຂອງພຣະເຈົ້າແມ່ນຖືກຄັດເລືອກຢ່າງຮອບຄອບ, ບໍ່ແມ່ນໃຜກໍໄດ້ທີ່ຈະຖືກຮັບເອົາ. ມີມາດຕະຖານທີ່ກຳນົດ ແລະ ຫຼັກການຕ່າງໆ ແລະ ມີພຽງຜູ້ທີ່ບັນລຸຄຸນສົມບັດເທົ່ານັ້ນທີ່ສາມາດຢູ່ໃນຄຣິສຕະຈັກທີ່ປະຕິບັດໜ້າທີ່ເຕັມເວລາໄດ້. ຄົນທີ່ລັງເລໃຈຄິດວ່າ, “ພວກເຈົ້າບໍ່ໄດ້ອະທິບາຍເລື່ອງທີ່ສຳຄັນເຊັ່ນນີ້ໃຫ້ຂ້ອຍເຂົ້າໃຈຢ່າງແຈ່ມແຈ້ງ. ໃນເວລານັ້ນ, ຂ້ອຍປະຕິບັດໜ້າທີ່ພຽງເພາະວ່າຂ້ອຍສັບສົນ”. ມີຫຍັງທີ່ບໍ່ໄດ້ອະທິບາຍຢ່າງແຈ່ມແຈ້ງ? ອ້າຍເອື້ອຍນ້ອງໂອ້ລົມຄວາມຈິງນຳກັນທຸກມື້ໃນຂະນະທີ່ປະຕິບັດໜ້າທີ່, ຖ້າຄົນເຫຼົ່ານີ້ບໍ່ເຂົ້າໃຈ, ມັນກໍເປັນຍ້ອນວ່າພວກເຂົາເບົາປັນຍາ ແລະ ຕາບອດ. ພວກເຂົາບໍ່ສາມາດໂທດໃຜໄດ້. ແຕ່ພວກເຂົາຈະບໍ່ໃຊ້ເຫດຜົນກັບເຈົ້າກ່ຽວກັບເລື່ອງນີ້; ພວກເຂົາພຽງແຕ່ຮູ້ສຶກວ່າພວກເຂົາໄດ້ຮັບຄວາມທຸກທໍລະມານຈາກຄວາມເສຍຫາຍອັນໃຫຍ່ຫຼວງ ແລະ ຕ້ອງການທີ່ຈະຊຳລະບັນຊີ ແລະ ໂຕ້ຖຽງກັບເຮືອນຂອງພຣະເຈົ້າ. ຄົນເຊັ່ນນີ້ບໍ່ແມ່ນຄົນທີ່ບໍ່ມີເຫດຜົນ ແລະ ໜ້າລັງກຽດທີ່ສຸດບໍ? ສະນັ້ນ, ເມື່ອພວກເຈົ້າຮູ້ທາດແທ້ຂອງຄົນເຊັ່ນນີ້ ແລະ ເຫັນຢ່າງຊັດເຈນວ່າພວກເຂົາເປັນຄົນເບົາປັນຍາ, ໄຮ້ປະໂຫຍດຢ່າງສິ້ນເຊີງ, ບໍ່ສາມາດປະຕິບັດໜ້າທີ່ໃດໆໄດ້ ແລະ ສົນໃຈແຕ່ເລື່ອງການໄດ້ຮັບພອນຢູ່ຕະຫຼອດ, ໂດຍທີ່ຫົວໃຈຂອງພວກເຂົາເຕັມໄປດ້ວຍຄວາມຄິດທີ່ຈະໄດ້ຮັບພອນ ແລະ ທັງໝົດທີ່ພວກເຂົາຮູ້ກໍຄື ການປະຕິບັດໜ້າທີ່ຈະສາມາດນຳມາເຊິ່ງພອນ, ຄວາມລອດພົ້ນ, ການເຂົ້າສູ່ລາຊະອານາຈັກ ແລະ ຄວາມເປັນອະມະຕະ ແລະ ພວກເຂົາຮູ້ພຽງແຕ່ວະລີສອງສາມຄຳນີ້ໂດຍບໍ່ເຂົ້າໃຈສິ່ງອື່ນອີກເລີຍ, ບໍ່ຮູ້ວ່າຄວາມຈິງແມ່ນຫຍັງ, ຈະປະຕິບັດຄວາມຈິງແນວໃດ ຫຼື ຈະອ່ອນນ້ອມຕໍ່ພຣະເຈົ້າແນວໃດ, ດັ່ງນັ້ນ, ເຖິງແມ່ນວ່າພວກເຂົາຈະຢາກປະຕິບັດໜ້າທີ່ ຫຼື ຮ້ອງຂໍທີ່ຈະປະຕິບັດໜ້າທີ່, ພວກເຂົາຈະສາມາດຮັບການຈັດແຈງໃຫ້ເຮັດໄດ້ບໍ? (ບໍ່ໄດ້.)

ທີ່ຈິງແລ້ວ, ຄົນທີ່ລັງເລໃຈ, ແມ່ນແຕ່ໃນເວລາທີ່ພວກເຂົາປອດໄພ ແລະ ສະບາຍດີ ກໍຍັງມີຄວາມສົງໄສ ແລະ ຄອຍສັງເກດການຢູ່ສະເໝີ. ເມື່ອໃດທີ່ພວກເຂົາໄດ້ພົບພໍ້ກັບການຂົ່ມເຫັງ ແລະ ການຈັບກຸມ, ພວກເຂົາກໍເລີ່ມລັງເລໃຈ. ສິ່ງນີ້ສະແດງໃຫ້ເຫັນວ່າ ໃນການເຊື່ອໃນພຣະເຈົ້າຕາມປົກກະຕິຂອງພວກເຂົານັ້ນ, ພວກເຂົາບໍ່ໄດ້ມີຄວາມເຊື່ອທີ່ແທ້ຈິງ. ເມື່ອສະຖານະການເກີດຂຶ້ນ, ພວກເຂົາກໍຈະຖືກເປີດເຜີຍ. ສິ່ງນີ້ສະແດງໃຫ້ເຫັນວ່າ ພວກເຂົາບໍ່ເຄີຍໝັ້ນໃຈໃນພາລະກິດຂອງພຣະເຈົ້າ ແລະ ຄອຍຕັ້ງຄຳຖາມ ແລະ ສັງເກດການຢູ່ສະເໝີ. ເປັນຫຍັງພວກເຂົາຈຶ່ງບໍ່ໜີອອກຈາກຄຣິສຕະຈັກ? ພວກເຂົາຄິດວ່າ: “ຂ້ານ້ອຍເຊື່ອໃນພຣະເຈົ້າມາຫຼາຍປີ ແລະ ທົນທຸກທໍລະມານຫຼາຍ. ຖ້າຂ້ານ້ອຍໜີໄປຕອນນີ້ໂດຍບໍ່ໄດ້ຮັບຜົນປະໂຫຍດຫຍັງເລີຍ, ມັນຈະບໍ່ເປັນການສູນເສຍບໍ? ຄວາມທຸກທໍລະມານທັງໝົດນັ້ນຈະບໍ່ແມ່ນສິ່ງທີ່ເສຍແຮງໄປລ້າໆບໍ?” ນີ້ຄືສິ່ງທີ່ພວກເຂົາຄິດ. ເຈົ້າອາດຈະຄິດວ່າພວກເຂົາໝັ້ນໃຈ, ວ່າພວກເຂົາມີຄວາມເຊື່ອ, ວ່າພວກເຂົາເຂົ້າໃຈຄວາມຈິງ, ແຕ່ທີ່ຈິງແລ້ວ, ພວກເຂົາບໍ່ໄດ້ເປັນແບບນັ້ນ. ພວກເຂົາຍັງຄົງສົງໄສ, ຍັງຄົງຄອຍສັງເກດການ. ໃນຫົວໃຈຂອງພວກເຂົາ, ພວກເຂົາພຽງແຕ່ຢາກເຫັນວ່າ ວຽກງານຂອງເຮືອນຂອງພຣະເຈົ້າຈະຈະເລີນຮຸ່ງເຮືອງຢ່າງແທ້ຈິງ ຫຼື ບໍ່, ວຽກງານແຕ່ລະຢ່າງຈະເກີດໝາກອອກຜົນ ຫຼື ບໍ່ ແລະ ມັນຈະມີຜົນກະທົບອັນໃຫຍ່ຫຼວງຕໍ່ໂລກ ຫຼື ບໍ່. ສິ່ງທີ່ພວກເຂົາຢາກຮູ້ເປັນພິເສດແມ່ນສິ່ງຕໍ່ໄປນີ້: ການເຜີຍແຜ່ພຣະກິດຕິຄຸນຂອງບັນດາຄຣິສຕະຈັກໃນປະເທດຕ່າງໆນັ້ນເປັນແນວໃດ? ມັນມີຂະໜາດ ແລະ ອິດທິພົນບໍ? ກະແສນີ້ມີການຍອມຮັບໃນລະດັບສາກົນບໍ? ມີຄົນທີ່ມີຊື່ສຽງ ຫຼື ບຸກຄົນທີ່ມີອິດທິພົນຄົນໃດຍອມຮັບພາລະກິດຂັ້ນຕອນນີ້ແລ້ວບໍ? ຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດໄດ້ຮັບການຍອມຮັບ ຫຼື ການຮັບຮອງຈາກອົງການສະຫະປະຊາຊາດແລ້ວບໍ? ມັນໄດ້ຮັບການສະໜັບສະໜູນຈາກລັດຖະບານຂອງປະເທດຕ່າງໆບໍ? ອ້າຍເອື້ອຍນ້ອງໃນປະເທດຕ່າງໆໄດ້ຮັບການອະນຸມັດຄຳຮ້ອງຂໍລີ້ໄພທາງການເມືອງຂອງພວກເຂົາແລ້ວບໍ? ສິ່ງເຫຼົ່ານີ້ແມ່ນເລື່ອງປະເພດທີ່ຄົນດັ່ງກ່າວກັງວົນຢູ່ສະເໝີ ແລະ ນີ້ກໍຄືການສະແດງອອກທີ່ຊັດເຈນຂອງການລັງເລໃຈຂອງພວກເຂົາ. ເມື່ອໃດທີ່ພວກເຂົາເຫັນວ່າເຮືອນຂອງພຣະເຈົ້າໄດ້ຮັບອຳນາດ ແລະ ວຽກງານພຣະກິດຕິຄຸນໄດ້ເຜີຍແຜ່ອອກໄປ, ພວກເຂົາກໍຮູ້ສຶກໂຊກດີທີ່ພວກເຂົາບໍ່ໄດ້ໜີອອກຈາກເຮືອນຂອງພຣະເຈົ້າ ແລະ ພວກເຂົາກໍບໍ່ສົງໄສໃນພຣະເຈົ້າອີກຕໍ່ໄປ. ແຕ່ທັນທີທີ່ພວກເຂົາເຫັນວ່າວຽກງານຂອງເຮືອນຂອງພຣະເຈົ້າຖືກລົບກວນ, ຂັດຂວາງ ຫຼື ເຮັດໃຫ້ເສຍຫາຍ, ການປະຕິບັດໜ້າທີ່ຂອງອ້າຍເອື້ອຍນ້ອງກໍໄດ້ຮັບຜົນກະທົບເຊັ່ນກັນ ແລະ ຄຣິສຕະຈັກຖືກໂລກກີດກັນ ແລະ ປະຕິເສດ, ພວກເຂົາກໍເລີ່ມຄິດທີ່ຈະໜີອອກຈາກເຮືອນຂອງພຣະເຈົ້າ. ພວກເຂົາຖາມຄຳຖາມຢູ່ສະເໝີວ່າ: “ພຣະເຈົ້າຊົງມີອຳນາດສູງສຸດເໜືອທຸກສິ່ງນີ້ແທ້ບໍ? ເປັນຫຍັງຂ້ອຍຈຶ່ງບໍ່ເຫັນຄວາມຊົງລິດທານຸພາບອັນສູງສຸດຂອງພຣະເຈົ້າ? ພຣະທຳຂອງພຣະເຈົ້າແມ່ນຄວາມຈິງແທ້ບໍ? ພຣະທຳເຫຼົ່ານັ້ນສາມາດຊຳລະລ້າງ ແລະ ຊ່ວຍຜູ້ຄົນໃຫ້ລອດພົ້ນໄດ້ແທ້ບໍ?” ພວກເຂົາບໍ່ເຄີຍສາມາດເບິ່ງທະລຸເລື່ອງເຫຼົ່ານີ້ໄດ້ ແລະ ຄອຍຖາມຄຳຖາມກ່ຽວກັບມັນຢູ່ສະເໝີ ເພາະວ່າພວກເຂົາບໍ່ມີຄວາມເຂົ້າໃຈຝ່າຍວິນຍານ ແລະ ບໍ່ສາມາດຢັ່ງຮູ້ພຣະທຳຂອງພຣະເຈົ້າໄດ້. ບໍ່ວ່າພວກເຂົາຈະໄດ້ຍິນຄຳເທດສະໜາຫຼາຍສໍ່າໃດກໍຕາມ, ພວກເຂົາກໍບໍ່ສາມາດຫາຂໍ້ສະຫຼຸບຫຍັງກ່ຽວກັບເລື່ອງນີ້ໄດ້ເລີຍ. ຜົນກໍຄື ພວກເຂົາຖາມໄຖ່ໄປທົ່ວຢູ່ສະເໝີ, ປາຖະໜາວ່າພວກເຂົາຈະສາມາດມີຫູທີ່ໄດ້ຍິນສິ່ງທີ່ຢູ່ໄກສຸດໄກ ແລະ ມີຕາທີ່ເຫັນໄດ້ໄກພັນໄມ ເພື່ອໃຫ້ພວກເຂົາສາມາດຮູ້ ແລະ ໄດ້ຮັບຂ່າວກ່ຽວກັບສິ່ງທີ່ກຳລັງເກີດຂຶ້ນຢູ່ໄກໆ. ແລ້ວພວກເຂົາກໍຈະສາມາດຕັດສິນໃຈແຕ່ຫົວທີວ່າພວກເຂົາຄວນຢູ່ ຫຼື ໜີ. ຄົນເຊັ່ນນີ້ບໍ່ໂງ່ບໍ? (ແມ່ນແລ້ວ.) ບໍ່ແມ່ນຄົນປະເພດນີ້ໄດ້ໃຊ້ຊີວິດທີ່ເມື່ອຍລ້າບໍ? (ແມ່ນແລ້ວ.) ພວກເຂົາບໍ່ມີແນວຄິດປົກກະຕິຂອງມະນຸດ ແລະ ພວກເຂົາກໍບໍ່ເຂົ້າໃຈຄວາມຈິງ. ຍິ່ງມີເລື່ອງເກີດຂຶ້ນຫຼາຍເທົ່າໃດ, ພວກເຂົາກໍຍິ່ງສັບສົນ ແລະ ມຶນງົງຫຼາຍຂຶ້ນເທົ່ານັ້ນ. ພວກເຂົາບໍ່ຮູ້ວ່າຈະແຍກແຍະເລື່ອງເຫຼົ່ານີ້ ຫຼື ກຳນົດລັກສະນະຂອງມັນແນວໃດ; ແລະ ແນ່ນອນວ່າພວກເຂົາບໍ່ຮູ້ວ່າຈະແຍກແຍະສິ່ງທີ່ຖືກ ແລະ ຜິດໃນເລື່ອງເຫຼົ່ານີ້ ຫຼື ຮຽນຮູ້ບົດຮຽນຈາກມັນແນວໃດ ແລ້ວຈຶ່ງຊອກຫາຫຼັກການຂອງການປະຕິບັດພາຍໃນພຣະທຳຂອງພຣະເຈົ້າ. ພວກເຂົາບໍ່ຮູ້ວ່າຈະເຮັດສິ່ງເຫຼົ່ານີ້ແນວໃດ. ແລ້ວພວກເຂົາເຮັດຫຍັງແດ່? ຕົວຢ່າງ: ເມື່ອພວກຜູ້ຕໍ່ຕ້ານພຣະຄຣິສ ແລະ ຄົນຊົ່ວຊ້າປາກົດຕົວໃນຄຣິສຕະຈັກ ແລະ ນຳພາຜູ້ຄົນຢ່າງຜິດໆ, ພວກເຂົາກໍເລີ່ມສົງໄສວ່າ: “ໃຜກັນແທ້ທີ່ຖືກ ແລະ ໃຜທີ່ຜິດ? ທາງນີ້ແມ່ນທາງທີ່ແທ້ຈິງແທ້ໆບໍ? ຂ້ອຍຈະໄດ້ຮັບພອນບໍ ຖ້າຂ້ອຍສືບຕໍ່ເຊື່ອຈົນເຖິງທີ່ສຸດ? ຂ້ອຍໄດ້ປະຕິບັດໜ້າທີ່ຂອງຂ້ອຍມາຫຼາຍປີແລ້ວ, ຄວາມທຸກທໍລະມານນີ້ມັນຄຸ້ມຄ່າບໍ? ຂ້ອຍຄວນສືບຕໍ່ປະຕິບັດໜ້າທີ່ຂອງຂ້ອຍບໍ?” ພວກເຂົາພິຈາລະນາທຸກສິ່ງຈາກມຸມມອງຂອງຜົນປະໂຫຍດຂອງຕົນເອງ ແລະ ບໍ່ສາມາດເຂົ້າໃຈຜູ້ຄົນ, ເຫດການ ແລະ ສິ່ງຕ່າງໆທີ່ຢູ່ຕໍ່ໜ້າພວກເຂົາໄດ້ເລີຍ, ເບິ່ງຄືວ່າເຊີ້ຊ້າເປັນຢ່າງຍິ່ງ. ພວກເຂົາຂາດຄວາມຄິດ ແລະ ທັດສະນະທີ່ຖືກຕ້ອງ ແລະ ຢາກຢືນຢູ່ຂ້າງນອກເພື່ອຄອຍສັງເກດການ, ເບິ່ງວ່າສິ່ງຕ່າງໆຈະເປັນແນວໃດ. ເມື່ອເບິ່ງໄປທີ່ພວກເຂົາ, ເຈົ້າກໍຮູ້ສຶກວ່າພວກເຂົາທັງເປັນຕາອີຕົນ ແລະ ເປັນຕາຫົວ. ເມື່ອບໍ່ມີຫຍັງເກີດຂຶ້ນ, ພວກເຂົາກໍປະພຶດຕົວຂ້ອນຂ້າງປົກກະຕິ, ແຕ່ທັນທີທີ່ມີເລື່ອງໃຫຍ່ເກີດຂຶ້ນ, ພວກເຂົາກໍບໍ່ຮູ້ວ່າຄວນເບິ່ງເລື່ອງນີ້ດ້ວຍທ່າທີແບບໃດ ແລະ ສິ່ງທີ່ພວກເຂົາເວົ້າກໍສະທ້ອນເຖິງຄວາມຄິດ ແລະ ທັດສະນະຂອງຜູ້ບໍ່ມີຄວາມເຊື່ອ. ຫຼັງຈາກທີ່ທຸກຢ່າງຈົບລົງແລ້ວ, ກໍບໍ່ເຫັນວ່າພວກເຂົາໄດ້ຮັບຜົນປະໂຫຍດຫຍັງຈາກມັນ. ບໍ່ແມ່ນວ່າຄົນເຊັ່ນນີ້ໂງ່ຫຼາຍບໍ? (ແມ່ນແລ້ວ.) ນີ້ຄືວິທີທີ່ຄົນໂງ່ປະພຶດຕົວຢ່າງແທ້ຈິງ. ແລ້ວຫຼັກການໃນການຈັດການກັບຄົນປະເພດນີ້ແມ່ນຫຍັງ? ໂດຍອີງໃສ່ການສະແດງອອກຂອງພວກເຂົາ, ພວກເຂົາບໍ່ສາມາດຖືວ່າເປັນຄົນທີ່ຫຼອກລວງ ແລະ ຊົ່ວຮ້າຍຢ່າງເຖິງທີ່ສຸດໄດ້. ແນວໃດກໍຕາມ, ພວກເຂົາມີຂໍ້ບົກຜ່ອງທີ່ຮ້າຍແຮງເຖິງຕາຍຢູ່ຈຸດໜຶ່ງ, ນັ້ນກໍຄືຄົນເຫຼົ່ານີ້ບໍ່ມີຄວາມຄິດ, ບໍ່ມີຈິດວິນຍານ ແລະ ບໍ່ສາມາດເບິ່ງທະລຸສິ່ງໃດກໍຕາມໄດ້. ສິ່ງໃດກໍຕາມທີ່ເກີດຂຶ້ນອ້ອມຕົວພວກເຂົາກໍເຮັດໃຫ້ພວກເຂົາເຮັດຫຍັງບໍ່ຖືກ, ບໍ່ຮູ້ວ່າຈະໄວ້ໃຈໃຜ, ຈະເພິ່ງພາໃຜ ຫຼື ຈະເບິ່ງບັນຫາແນວໃດ ຫຼື ຄວນເລີ່ມແກ້ໄຂມັນຈາກບ່ອນໃດ, ພວກເຂົາພຽງແຕ່ຢູ່ໃນສະພາວະທີ່ຕື່ນຕົກໃຈ. ຫຼັງຈາກທີ່ຕື່ນຕົກໃຈ, ພວກເຂົາອາດຈະເກີດຄວາມສົງໄສ ຫຼື ພວກເຂົາອາດຈະສະຫງົບລົງຊົ່ວຄາວ, ແຕ່ການລັງເລໃຈທີ່ເປັນນິໄສຂອງພວກເຂົາກໍຍັງຄົງບໍ່ປ່ຽນແປງ. ຈາກການສະແດງອອກຂອງພວກເຂົາ, ເນື່ອງຈາກພວກເຂົາບໍ່ສາມາດຖືກຈັດເຂົ້າໃນປະເພດຄົນຊົ່ວຊ້າ, ຖ້າປັດຈຸບັນພວກເຂົາສາມາດປະຕິບັດໜ້າທີ່ໄດ້ໜ້ອຍໜຶ່ງ ແລະ ເຕັມໃຈອອກແຮງງານ, ພວກເຂົາກໍອາດຈະໄດ້ຮັບອະນຸຍາດໃຫ້ສືບຕໍ່ປະຕິບັດໜ້າທີ່ຂອງຕົນ. ແນວໃດກໍຕາມ, ຂໍ້ສັນນິຖານນີ້ແມ່ນອີງໃສ່ເງື່ອນໄຂທີ່ວ່າ ໜ້າທີ່ຂອງພວກເຂົາຕ້ອງກໍ່ໃຫ້ເກີດຜົນຢ່າງໜ້ອຍບາງຢ່າງ. ຖ້າພວກເຂົາປະຕິບັດໜ້າທີ່ໂດຍບໍ່ຍອມຮັບຄວາມຈິງເລີຍ ແລະ ເຮັດພໍແລ້ວມືແລ້ວຕີນຢູ່ສະເໝີ, ພວກເຂົາກໍຄວນຖືກສົ່ງກັບບ້ານ. ແນວໃດກໍຕາມ, ຖ້າພວກເຂົາເຕັມໃຈທີ່ຈະແກ້ໄຂຄວາມຜິດພາດຂອງຕົນ, ພວກເຂົາກໍຄວນໄດ້ຮັບອະນຸຍາດໃຫ້ຢູ່ໃນເຮືອນຂອງພຣະເຈົ້າ ແລະ ສືບຕໍ່ປະຕິບັດໜ້າທີ່ຂອງພວກເຂົາ. ພວກເຂົາຄວນຖືກມອບໝາຍໃຫ້ເຮັດໜ້າທີ່ໃດກໍຕາມທີ່ເໝາະສົມກັບພວກເຂົາ. ຖ້າພວກເຂົາບໍ່ສາມາດປະຕິບັດໜ້າທີ່ໃດໆໄດ້ ແລະ ພວກເຂົາເປັນຄົນທີ່ໄຮ້ປະໂຫຍດ, ພວກເຂົາກໍຄວນຖືກສົ່ງໄປບ່ອນທີ່ເໝາະສົມກັບພວກເຂົາ. ໃນກໍລະນີນີ້, ມັນບໍ່ສາມາດຂຶ້ນຢູ່ກັບວ່າພວກເຂົາມີຄວາມພ້ອມ ແລະ ເຕັມໃຈທີ່ຈະອອກແຮງງານອີກຕໍ່ໄປ. ວິທີການຈັດການແບບນີ້ບໍ່ຮຽບງ່າຍບໍ? (ແມ່ນແລ້ວ.)

ພວກເຈົ້າສາມາດແຍກແຍະຄົນທີ່ລັງເລໃຈໄດ້ບໍ? ມີຄົນເຊັ່ນນີ້ຢູ່ອ້ອມຕົວພວກເຈົ້າບໍ? ບາງຄົນເຄີຍຖືກສະລ້າງອອກຈາກຄຣິສຕະຈັກໃນອະດີດມາແລ້ວ. ສົມມຸດວ່າມີຄົນໃດຄົນໜຶ່ງໃນພວກເຂົາເວົ້າວ່າ: “ຂ້ານ້ອຍປ່ຽນແປງໄປໃນທາງທີ່ດີຂຶ້ນແລ້ວ. ຂ້ານ້ອຍບໍ່ລັງເລໃຈອີກຕໍ່ໄປ. ຂ້ານ້ອຍເຄີຍລັງເລໃຈຢູ່ສະເໝີເມື່ອເວົ້າເຖິງເສັ້ນທາງທີ່ແທ້ຈິງ ເພາະວ່າຕອນທີ່ເຮືອນຂອງພຣະເຈົ້າຫາກໍເລີ່ມຕົ້ນພາລະກິດໃນຕ່າງປະເທດ, ສະຖານະການແມ່ນລຳບາກຫຼາຍ. ໃນເວລານັ້ນ, ມັນຍາກຫຼາຍສຳລັບອ້າຍເອື້ອຍນ້ອງໃນຄຣິສຕະຈັກທີ່ຈະເທດສະໜາພຣະກິດຕິຄຸນ ແລະ ມີຄົນຈຳນວນໜ້ອຍໃນຕ່າງປະເທດທີ່ຍອມຮັບເສັ້ນທາງທີ່ແທ້ຈິງ. ນອກຈາກນີ້, ເບິ່ງຄືວ່າບໍ່ມີຄວາມຫວັງໃດໆສຳລັບການເຜີຍແຜ່ວຽກງານພຣະກິດຕິຄຸນ. ດັ່ງນັ້ນ, ຂ້ານ້ອຍຈຶ່ງສົງໄສກ່ຽວກັບພາລະກິດຂອງພຣະເຈົ້າຢູ່ສະເໝີໃນຕອນນັ້ນ. ຕອນນີ້ທີ່ຂ້ານ້ອຍເຫັນວ່າວຽກງານພຣະກິດຕິຄຸນຂອງເຮືອນຂອງພຣະເຈົ້າກຳລັງເຜີຍແຜ່ອອກໄປ, ວຽກງານຕ່າງໆກຳລັງປັບປຸງ ແລະ ເກີດໝາກອອກຜົນ ແລະ ບັນດາຄຣິສຕະຈັກໃນປະເທດຕ່າງໆກໍຈະເລີນຮຸ່ງເຮືອງຂຶ້ນເລື້ອຍໆ, ຂ້ານ້ອຍກໍບໍ່ມີຄວາມສົງໄສ ຫຼື ລັງເລໃຈອີກຕໍ່ໄປ. ກະລຸນາໃຫ້ຂ້ານ້ອຍປະຕິບັດໜ້າທີ່ຂອງຂ້ານ້ອຍເທາະ. ຢ່າຈັດຂ້ານ້ອຍເຂົ້າໃນກຸ່ມຄົນທີ່ຖືກກຳຈັດອອກ ຫຼື ຖືກຂັບໄລ່ເລີຍ!” ມັນຈະເປັນການດີບໍທີ່ຈະໃຫ້ໂອກາດຄົນເຊັ່ນນີ້? (ບໍ່.) ເປັນຫຍັງຈຶ່ງບໍ່ດີ? (ຄຳເວົ້າຂອງພວກເຂົານັ້ນບໍ່ເປັນຄວາມຈິງ. ພວກເຂົາພຽງແຕ່ຢາກກັບມາຕິດພັນກັບຄຣິສຕະຈັກອີກຄັ້ງ ເພາະວ່າພວກເຂົາເຫັນວ່າວຽກງານຂອງເຮືອນຂອງພຣະເຈົ້າມີທ່າອ່ຽງທີ່ຈະເຜີຍແຜ່ອອກໄປ ແລະ ໄດ້ຮັບອຳນາດ. ແຕ່ເມື່ອໃດກໍຕາມທີ່ມີບາງຢ່າງເກີດຂຶ້ນທີ່ຂັດກັບແນວຄິດຂອງພວກເຂົາ, ພວກເຂົາກໍຈະລັງເລໃຈອີກຄັ້ງ.) ພວກເຈົ້າໄດ້ເບິ່ງທະລຸເລື່ອງນີ້ແລ້ວບໍ? (ແມ່ນແລ້ວ.) ບາງຄົນເປັນຄົນທີ່ລັງເລໃຈໂດຍກຳເນີດ. ມື້ນີ້ລົມພັດໄປທາງໜຶ່ງ ພວກເຂົາກໍໄຫຼໄປຕາມທິດທາງນັ້ນ; ມື້ອື່ນລົມພັດໄປອີກທາງໜຶ່ງ ພວກເຂົາກໍໄຫຼໄປຕາມທິດທາງນັ້ນ, ແມ່ນແຕ່ໃນເວລາທີ່ບໍ່ມີລົມ, ພວກເຂົາກໍຍັງລັງເລໃຈດ້ວຍຕົນເອງໄດ້. ຄົນເຊັ່ນນີ້ບໍ່ມີຄວາມສາມາດໃນການຄິດແບບທີ່ມະນຸດປົກກະຕິຄວນມີ, ສະນັ້ນ ພວກເຂົາຈຶ່ງບໍ່ກົງຕາມມາດຕະຖານຂອງການເປັນມະນຸດ. ສິ່ງນີ້ຖືກຕ້ອງບໍ? (ແມ່ນແລ້ວ.) ຖ້າຄົນໃດໜຶ່ງມີຄວາມສາມາດໃນການຄິດຂອງມະນຸດປົກກະຕິ ແລະ ມີຄວາມສາມາດໃນການຢັ່ງຮູ້ທີ່ມະນຸດຄວນມີ, ພວກເຂົາກໍຈະເຫັນວ່າພຣະເຈົ້າໄດ້ສະແດງຄວາມຈິງຫຼາຍຢ່າງ ແລະ ສາມາດຢືນຢັນໄດ້ວ່ານີ້ຄືພາລະກິດຂອງພຣະເຈົ້າ. ຍິ່ງໄປກວ່ານັ້ນ, ມີຄົນຈຳນວນຫຼາຍທີ່ເຊື່ອໃນພຣະເຈົ້າ, ພວກເຂົາເຫັນພາລະກິດຂອງພຣະເຈົ້າ ແລະ ພາລະກິດຂອງພຣະວິນຍານບໍລິສຸດທຸກມື້, ພ້ອມທັງການກະທຳອັນໜ້າອັດສະຈັນຂອງພຣະເຈົ້າ; ຄວາມເຊື່ອຂອງພວກເຂົາກໍເຂັ້ມແຂງຂຶ້ນ ແລະ ພະລັງໃນການປະຕິບັດໜ້າທີ່ຂອງພວກເຂົາກໍເພີ່ມຂຶ້ນນຳ. ສິ່ງເຫຼົ່ານີ້ແມ່ນສິ່ງທີ່ສາມາດບັນລຸໄດ້ໂດຍພາລະກິດຂອງມະນຸດບໍ? ຜູ້ທີ່ບໍ່ມີຄວາມສາມາດໃນການຄິດຂອງມະນຸດ, ບໍ່ວ່າເຈົ້າຈະອະທິບາຍເລື່ອງເຫຼົ່ານີ້ໃຫ້ພວກເຂົາຟັງຢ່າງຊັດເຈນສໍ່າໃດກໍຕາມ, ພວກເຂົາກໍບໍ່ສາມາດຢືນຢັນໄດ້ວ່ານີ້ຄືພາລະກິດຂອງພຣະເຈົ້າ. ພວກເຂົາຂາດຄວາມສາມາດໃນການຕັດສິນນັ້ນ. ບໍ່ວ່າພາລະກິດທີ່ພຣະເຈົ້າກຳລັງເຮັດໃນຕອນນີ້ຈະຍິ່ງໃຫຍ່ສໍ່າໃດ, ພຣະອົງຈະກ່າວຫຼາຍສໍ່າໃດ, ຈະມີຄົນຕິດຕາມພຣະອົງຫຼາຍສໍ່າໃດ, ຈະມີຄົນໝັ້ນໃຈວ່າສິ່ງນີ້ຄືພາລະກິດຂອງພຣະເຈົ້າຫຼາຍສໍ່າໃດ ຫຼື ຈະມີຄົນໝັ້ນໃຈວ່າຊະຕາກຳຂອງມະນຸດຊາດຕົກຢູ່ພາຍໃຕ້ອຳນາດສູງສຸດ ແລະ ການຈັດແຈງຂອງພຣະເຈົ້າ ແລະ ພຣະເຈົ້າຄືພຣະຜູ້ສ້າງຫຼາຍສໍ່າໃດກໍຕາມ, ສິ່ງເຫຼົ່ານີ້ບໍ່ມີຄວາມສຳຄັນຕໍ່ພວກເຂົາເລີຍ. ແລ້ວແມ່ນຫຍັງທີ່ສຳຄັນທີ່ສຸດສຳລັບພວກເຂົາ? ພວກເຂົາຕ້ອງການເຫັນພຣະເຈົ້າຈາກສະຫວັນມາປາກົດຕໍ່ໜ້າພວກເຂົາດ້ວຍຕົນເອງ ແລະ ພວກເຂົາຍັງຕ້ອງການເຫັນພຣະເຈົ້າເປີດພຣະໂອດ ແລະ ກ່າວດ້ວຍພະອົງເອງ, ເຫັນພຣະອົງສ້າງສະຫວັນ, ແຜ່ນດິນໂລກ ແລະ ສັບພະສິ່ງທຸກຢ່າງດ້ວຍພຣະອົງເອງ ແລະ ເຮັດໝາຍສຳຄັນ ແລະ ການອັດສະຈັນດ້ວຍພຣະອົງເອງ ແລະ ເມື່ອພຣະອົງກ່າວ ພຣະທຳຂອງພຣະອົງກໍຕ້ອງມີສຽງດັງກ້ອງຄືຟ້າຮ້ອງ. ມີພຽງແຕ່ຕອນນັ້ນເທົ່ານັ້ນທີ່ພວກເຂົາຈະເຊື່ອໃນພຣະເຈົ້າ. ພວກເຂົາກໍຄືກັນກັບໂທມາ, ບໍ່ວ່າອົງພຣະເຢຊູເຈົ້າຈະກ່າວພຣະທຳຫຼາຍສໍ່າໃດ, ຈະສະແດງຄວາມຈິງອອກມາຫຼາຍສໍ່າໃດ ຫຼື ຈະເຮັດໝາຍສຳຄັນ ແລະ ການອັດສະຈັນຫຼາຍສໍ່າໃດໃນລະຫວ່າງເວລາທີ່ພຣະອົງຢູ່ເທິງແຜ່ນດິນໂລກ, ສິ່ງເຫຼົ່ານັ້ນບໍ່ມີຄວາມສຳຄັນຕໍ່ໂທມາເລີຍ. ສິ່ງທີ່ສຳຄັນກໍຄື ການຟື້ນຄືນພຣະຊົນຂອງອົງພຣະເຢຊູເຈົ້າຫຼັງຈາກຄວາມຕາຍນັ້ນເປັນເລື່ອງຈິງ ຫຼື ບໍ່. ລາວຢືນຢັນສິ່ງນີ້ໄດ້ແນວໃດ? ລາວຮຽກຮ້ອງຕໍ່ອົງພຣະເຢຊູເຈົ້າວ່າ: “ຈົ່ງຍື່ນມືຂອງເຈົ້າມາໃຫ້ຂ້ອຍເບິ່ງຮອຍຕະປູ. ຖ້າເຈົ້າເປັນອົງພຣະເຢຊູເຈົ້າທີ່ຟື້ນຄືນພຣະຊົນແທ້, ກໍຈະມີຮອຍຕະປູຢູ່ເທິງມືຂອງເຈົ້າ ແລະ ຕອນນັ້ນຂ້ອຍກໍຈະຍອມຮັບວ່າເຈົ້າຄືອົງພຣະເຢຊູເຈົ້າ. ຖ້າຂ້ອຍບໍ່ສາມາດສຳຜັດເຖິງຮອຍຕະປູໃນມືຂອງເຈົ້າໄດ້, ຕອນນັ້ນຂ້ອຍກໍຈະບໍ່ຍອມຮັບວ່າເຈົ້າຄືອົງພຣະເຢຊູເຈົ້າ ແລະ ຂ້ອຍກໍຈະບໍ່ຍອມຮັບວ່າເຈົ້າຄືພຣະເຈົ້າ”. ລາວບໍ່ແມ່ນຄົນປັນຍາອ່ອນບໍ? (ແມ່ນແລ້ວ.) ຄົນເຊັ່ນນີ້ເຊື່ອແຕ່ໃນຂໍ້ເທັດຈິງທີ່ພວກເຂົາສາມາດເຫັນໄດ້ດ້ວຍຕາຂອງຕົນເອງ ແລະ ໃນຈິນຕະນາການ ແລະ ໃນການໃຫ້ເຫດຜົນຂອງຕົນເອງເທົ່ານັ້ນ. ເຖິງແມ່ນວ່າພວກເຂົາຈະໄດ້ຍິນພຣະທຳຂອງພຣະເຈົ້າ, ມີປະສົບການກັບພາລະກິດຂອງພຣະເຈົ້າ ແລະ ເຫັນການເລີ່ມຕົ້ນ, ການເຕີບໂຕ ແລະ ຄວາມຈະເລີນຮຸ່ງເຮືອງຂອງພາລະກິດຂອງພຣະເຈົ້າ, ພວກເຂົາກໍຍັງບໍ່ເຊື່ອວ່ານີ້ຄືພາລະກິດຂອງພຣະເຈົ້າ. ພວກເຂົາບໍ່ສາມາດເຫັນລິດອຳນາດອັນຍິ່ງໃຫຍ່ຂອງພຣະເຈົ້າ, ພວກເຂົາບໍ່ສາມາດເຫັນສິດອຳນາດຂອງພຣະເຈົ້າ ແລະ ພວກເຂົາບໍ່ສາມາດແຍກແຍະລິດອຳນາດຂອງພຣະທຳຂອງພຣະເຈົ້າ ຫຼື ຜົນທີ່ພຣະທຳເຫຼົ່ານັ້ນສາມາດບັນລຸໄດ້ໃນຕົວຜູ້ຄົນ. ພວກເຂົາບໍ່ສາມາດເບິ່ງເຫັນ ຫຼື ແຍກແຍະສິ່ງເຫຼົ່ານີ້ໄດ້ເລີຍ. ພວກເຂົາຫວັງພຽງແຕ່ສິ່ງດຽວຄື: “ເຈົ້າຕ້ອງກ່າວຈາກສະຫວັນດ້ວຍສຽງດັງກ້ອງຄືຟ້າຮ້ອງ, ປະກາດວ່າເຈົ້າຄືພຣະຜູ້ສ້າງ. ເຈົ້າຍັງຕ້ອງເຮັດໝາຍສຳຄັນ ແລະ ການອັດສະຈັນ ແລະ ສ້າງສະຫວັນ, ແຜ່ນດິນໂລກ ແລະ ສັບພະສິ່ງທຸກຢ່າງດ້ວຍຕົວເຈົ້າເອງ ເພື່ອສະແດງລິດອຳນາດອັນຍິ່ງໃຫຍ່ຂອງເຈົ້າ. ຕອນນັ້ນຂ້ອຍກໍຈະເຊື່ອວ່າເຈົ້າຄືພຣະເຈົ້າ, ຂ້ອຍຈະຍອມຮັບວ່າເຈົ້າຄືພຣະເຈົ້າ”. ພຣະເຈົ້າໃຫ້ຄຸນຄ່າກັບການຍອມຮັບເຊັ່ນນີ້ບໍ? ພຣະອົງໃຫ້ຄຸນຄ່າກັບຄວາມເຊື່ອເຊັ່ນນີ້ບໍ? (ບໍ່.) ພຣະເຈົ້າຕ້ອງການການຍອມຮັບຂອງເຈົ້າເພື່ອທີ່ຈະເປັນພຣະເຈົ້າບໍ? ພຣະອົງຕ້ອງການການຮັບຮອງຂອງເຈົ້າບໍ? ພຣະເຈົ້າໄດ້ສະແດງຄວາມຈິງຫຼາຍຢ່າງ, ມີຄົນຈຳນວນຫຼາຍໄດ້ຍອມຮັບພາລະກິດຂອງພຣະເຈົ້າ ແລະ ມີຄຳພະຍານຈາກປະສົບການຫຼາຍຢ່າງ, ເປັນຄຳພະຍານທີ່ເໜືອກວ່າຄຳພະຍານຂອງຄົນລຸ້ນກ່ອນໆ, ແຕ່ເຈົ້າກໍຍັງບໍ່ສາມາດຢືນຢັນໄດ້ວ່ານັ້ນມັນແມ່ນການປາກົດ ແລະ ພາລະກິດຂອງພຣະເຈົ້າ ຫຼື ບໍ່. ເຈົ້າບໍ່ເຊື່ອ ຫຼື ຍອມຮັບຂໍ້ເທັດຈິງທີ່ພຣະເຈົ້າໄດ້ເຮັດສຳເລັດແລ້ວ ແລະ ບໍ່ຍອມຮັບການບັນລຸຄຳສັນຍາຂອງພຣະເຈົ້າ. ດັ່ງນັ້ນ, ເຈົ້າເປັນຄົນປະເພດໃດ? ເຈົ້າບໍ່ແມ່ນມະນຸດດ້ວຍຊ້ຳ, ເຈົ້າເປັນຄົນໂງ່ຈ້າ! ແຕ່ເຈົ້າກໍຍັງຢາກໄດ້ຮັບພອນຈາກພຣະເຈົ້າ, ບໍ່ມີທາງ! ໄປຝັນເອົາເອງສາ! ເຈົ້າສົງໄສ ແລະ ປະຕິເສດພຣະເຈົ້າທຸກຄັ້ງ, ຢາກຫົວຂວັນຄວາມໂຊກຮ້າຍຂອງເຮືອນຂອງພຣະເຈົ້າຢູ່ສະເໝີ. ເຈົ້າບໍ່ເຄີຍຍອມຮັບ ຫຼື ເຊື່ອໃນການມີຢູ່ຂອງພຣະເຈົ້າ ແລະ ເຈົ້າກໍບໍ່ເຄີຍຍອມຮັບ, ເຊື່ອ ຫຼື ຮັບເອົາພຣະທຳ ແລະ ພາລະກິດຂອງພຣະເຈົ້າ. ສະນັ້ນ, ຄຳສັນຍາຂອງພຣະເຈົ້າບໍ່ມີຫຍັງກ່ຽວຂ້ອງກັບເຈົ້າເລີຍ ແລະ ເຈົ້າກໍຈະບໍ່ໄດ້ຮັບຜົນປະໂຫຍດຫຍັງ. ບາງຄົນເວົ້າວ່າ: “ແຕ່ພວກເຂົາກໍຍັງປະຕິບັດໜ້າທີ່ຂອງຕົນເອງຢູ່. ພວກເຂົາຈະບໍ່ໄດ້ຮັບຜົນປະໂຫຍດຫຍັງເລີຍໄດ້ແນວໃດ?” ແລ້ວພວກເຮົາກໍຕ້ອງເຂົ້າໃຈໃຫ້ຊັດເຈນວ່າ ຈຸດປະສົງຂອງພວກເຂົາໃນການປະຕິບັດໜ້າທີ່ແມ່ນຫຍັງ, ພວກເຂົາເຮັດເພື່ອໃຜ ແລະ ພວກເຂົາປະຕິບັດຕາມຫຼັກການໃດເມື່ອປະຕິບັດໜ້າທີ່ຂອງພວກເຂົາ. ຖ້າເຈົ້າບໍ່ຍອມຮັບພຣະທຳຂອງພຣະເຈົ້າ, ແລ້ວເຖິງແມ່ນວ່າເຈົ້າຈະປະຕິບັດໜ້າທີ່ຂອງເຈົ້າ, ເຈົ້າກໍເປັນພຽງການອອກແຮງງານເທົ່ານັ້ນ, ມັນບໍ່ແມ່ນການຍອມຈຳນົນທີ່ແທ້ຈິງ. ພຣະເຈົ້າບໍ່ຮັບຮູ້ສິ່ງທີ່ເຈົ້າເຮັດວ່າເປັນການປະຕິບັດໜ້າທີ່ຂອງເຈົ້າ. ໃນສາຍພຣະເນດຂອງພຣະເຈົ້າ, ເຈົ້າກໍເປັນພຽງຄົນຕາຍທີ່ບໍ່ມີວິນຍານ. ຄົນຕາຍຍັງຫວັງທີ່ຈະໄດ້ຮັບພອນ, ນີ້ບໍ່ແມ່ນຄວາມຄິດທີ່ເພີ້ຝັນບໍ? ການທີ່ເຈົ້າສາມາດປະຕິບັດໜ້າທີ່ໄດ້ໜ້ອຍໜຶ່ງກໍເພາະວ່າເຈົ້າຖືກຂັບເຄື່ອນດ້ວຍຄວາມຕັ້ງໃຈທີ່ຈະໄດ້ຮັບພອນຂອງເຈົ້າ. ແລະ ເຈົ້າກໍສົງໄສຢູ່ສະເໝີ, ພິພາກສາ, ກ່າວປະນາມ, ປະຕິເສດພຣະເຈົ້າໃນໃຈຢູ່ສະເໝີ ແລະ ຍັງພິພາກສາ ແລະ ປະຕິເສດພຣະທຳ ແລະ ພາລະກິດຂອງພຣະເຈົ້າອີກດ້ວຍ. ສິ່ງນີ້ເຮັດໃຫ້ເຈົ້າກາຍເປັນຄົນທີ່ເປັນສັດຕູຂອງພຣະເຈົ້າ. ຄົນທີ່ເປັນສັດຕູຂອງພຣະເຈົ້າສາມາດມີມາດຕະຖານໃນຖານະສິ່ງທີ່ຖືກສ້າງໄດ້ບໍ? (ບໍ່.) ເຈົ້າຕັ້ງຕົນເອງໃຫ້ເປັນສັດຕູຂອງພຣະເຈົ້າທຸກຄັ້ງ, ສັງເກດເບິ່ງພຣະອົງ ແລະ ພາລະກິດຂອງພຣະອົງຢ່າງລັບໆຈາກເງົາມືດ, ຮ້ອງໂຮຕໍ່ຕ້ານພຣະເຈົ້າຢ່າງລັບໆໃນໃຈຂອງເຈົ້າ, ພິພາກສາ ແລະ ກ່າວປະນາມພຣະອົງ ແລະ ພິພາກສາ ແລະ ກ່າວປະນາມພຣະທຳ ແລະ ພາລະກິດຂອງພຣະອົງ. ຖ້ານີ້ບໍ່ແມ່ນການເປັນສັດຕູຂອງພຣະເຈົ້າ, ແລ້ວມັນແມ່ນຫຍັງ? ນີ້ຄືການເປັນສັດຕູຂອງພຣະເຈົ້າຢ່າງເປີດເຜີຍ. ແລະ ເຈົ້າບໍ່ໄດ້ເປັນສັດຕູຂອງພຣະເຈົ້າໃນໂລກຂອງຜູ້ບໍ່ມີຄວາມເຊື່ອ, ເຈົ້າກຳລັງເຮັດເຊັ່ນນັ້ນພາຍໃນເຮືອນຂອງພຣະເຈົ້າ. ສິ່ງນີ້ຍິ່ງບໍ່ສາມາດໃຫ້ອະໄພໄດ້!

ຄົນທີ່ລັງເລໃຈເຫຼົ່ານີ້, ບໍ່ວ່າພວກເຮົາຈະເບິ່ງທີ່ທາດແທ້ຂອງຄວາມເປັນມະນຸດ ຫຼື ການສະແດງອອກຂອງພວກເຂົາ, ພວກເຂົາກໍບໍ່ຍອມຮັບຄວາມຈິງ ແລະ ບໍ່ຍອມຮັບພຣະທຳ ແລະ ພາລະກິດຂອງພຣະເຈົ້າ. ພວກເຂົາສົນໃຈພຽງແຕ່ວ່າພວກເຂົາຈະສາມາດໄດ້ຮັບພອນ ຫຼື ບໍ່ເທົ່ານັ້ນ. ພວກເຂົາບໍ່ເຄີຍໝັ້ນໃຈໃນພຣະເຈົ້າ ຫຼື ພາລະກິດຂອງພຣະອົງ, ຄອຍສັງເກດການຢູ່ເບື້ອງຫຼັງຢູ່ສະເໝີ, ລັງເລໃຈ ແລະ ສົງໄສຢູ່ຕະຫຼອດເວລາ. ພວກເຂົາຕິດຕາມພຣະເຈົ້າໃນຂະນະທີ່ຄອຍສັງເກດການ, ຍ່າງແລ້ວກໍຢຸດ, ຢຸດແລ້ວກໍຍ່າງ. ຄົນເຫຼົ່ານີ້ເປັນຕົວບັນຫາທີ່ຫຍຸ້ງຍາກແທ້ໆ! ໂດຍສະເພາະຕອນນີ້, ທີ່ຄຣິສຕະຈັກມີການສະລ້າງຄົນອອກຢູ່ເລື້ອຍໆ, ພວກເຂົາກໍໃຈຕົກໄປຢູ່ຕາຕຸ່ມຢູ່ສະເໝີ, ໂດຍຄິດວ່າ: “ຂ້ອຍລັງເລໃຈຢູ່ສະເໝີ. ບາງທີມື້ໜຶ່ງອາດຈະມີຄົນສັງເກດເຫັນ ແລະ ຂ້ອຍກໍຈະຖືກກຳຈັດອອກຈາກຄຣິສຕະຈັກ. ຂ້ອຍບໍ່ສາມາດປ່ອຍໃຫ້ຄວາມສົງໄສພາຍໃນຂອງຂ້ອຍກ່ຽວກັບພຣະເຈົ້າຫຼຸດອອກໄປໄດ້. ຂ້ອຍບໍ່ສາມາດບອກເລື່ອງນີ້ກັບໃຜໄດ້”. ດັ່ງນັ້ນ, ພວກເຂົາຈຶ່ງສັງເກດການຢ່າງລັບໆຢູ່ເບື້ອງຫຼັງ ແລະ ພວກເຂົາກໍບໍ່ຢ້ານທີ່ຈະຖືກເປີດເຜີຍໂດຍພຣະເຈົ້າ ເພາະວ່າພວກເຂົາບໍ່ເຊື່ອໃນການມີຢູ່ຂອງພຣະເຈົ້າ, ຍິ່ງບໍ່ຕ້ອງເວົ້າເຖິງການເຊື່ອໃນການກວດສອບຂອງພຣະເຈົ້າ. ຄົນເຫຼົ່ານີ້ມັກຈະໄດ້ຍິນອ້າຍເອື້ອຍນ້ອງໂອ້ລົມກັນກ່ຽວກັບວິທີທີ່ພຣະເຈົ້າໄດ້ນຳພາພວກເຂົາ, ວິທີທີ່ພຣະອົງໄດ້ລົງວິໄນພວກເຂົາ, ວິທີທີ່ພຣະອົງໄດ້ເປີດເຜີຍຜູ້ຄົນ, ວິທີທີ່ພຣະອົງໄດ້ຊ່ວຍຜູ້ຄົນໃຫ້ລອດພົ້ນ, ວິທີທີ່ພຣະເຈົ້າໄດ້ປະທານພຣະຄຸນ ແລະ ພອນໃຫ້ແກ່ພວກເຂົາ ແລະ ວິທີໃນຂະບວນການຕິດຕາມພຣະເຈົ້າ, ພວກເຂົາໄດ້ມີປະສົບການກັບພາລະກິດຂອງພຣະອົງ ແລະ ສິ່ງທີ່ພວກເຂົາໄດ້ຮູ້ສຶກ, ໄດ້ເຫັນ ຫຼື ໄດ້ສຳຜັດ ແລະ ອື່ນໆ. ເມື່ອພວກເຂົາໄດ້ຍິນອ້າຍເອື້ອຍນ້ອງໂອ້ລົມກັນກ່ຽວກັບຄວາມເຂົ້າໃຈຈາກປະສົບການເຫຼົ່ານີ້, ພວກເຂົາກໍຄິດກັບຕົນເອງວ່າ: “ປະສົບການທີ່ພວກເຈົ້າກຳລັງເວົ້າເຖິງນັ້ນເປັນພຽງຈິນຕະນາການຂອງພວກເຈົ້າບໍ? ສິ່ງເຫຼົ່ານີ້ເປັນພຽງຄວາມຮູ້ສຶກຂອງມະນຸດບໍ? ເປັນຫຍັງຂ້ອຍຈຶ່ງບໍ່ຮູ້ສຶກເຖິງສິ່ງເຫຼົ່ານັ້ນ? ໂດຍສະເພາະຜູ້ທີ່ຂຽນບົດຄວາມຄຳພະຍານຈາກປະສົບການ, ຂ້ອຍບໍ່ຮູ້ຈັກພວກເຂົາ ແລະ ຂ້ອຍກໍບໍ່ໄດ້ເຫັນວ່າພວກເຂົາບັນລຸສິ່ງເຫຼົ່ານີ້ຜ່ານປະສົບການເຫຼົ່ານີ້ໄດ້ແນວໃດ. ບໍ່ວ່າພວກເຂົາຈະມີຄວາມເປັນຈິງແຫ່ງຄວາມຈິງແທ້ ຫຼື ບໍ່ນັ້ນ ຄວາມຈິງກໍຍັງບໍ່ແນ່ນອນ!” ຄົນໂງ່ຈ້າບາງຄົນຍັງຄົງຄອຍສັງເກດການ ແລະ ຕັ້ງຄຳຖາມຕໍ່ພາລະກິດຂອງເຮືອນຂອງພຣະເຈົ້າ, ບໍ່ສາມາດເຫັນໄດ້ວ່າຄວາມເປັນຈິງແຫ່ງຄວາມຈິງໃດແດ່ທີ່ບັນຈຸຢູ່ໃນບົດຄວາມຄຳພະຍານຈາກປະສົບການທີ່ຂຽນໂດຍຜູ້ຄົນທີ່ພຣະເຈົ້າເລືອກ, ໂດຍພະຍາຍາມຊອກຫາຂໍ້ອ້າງ ແລະ ເຫດຜົນມາຮອງຮັບການລັງເລໃຈ ແລະ ການຂາດຄວາມເຊື່ອຂອງຕົນເອງ. ພວກເຂົາຄິດວ່າ ເນື່ອງຈາກພວກເຂົາກຳລັງລັງເລໃຈ, ຄົນອື່ນກໍຄົງຈະລັງເລໃຈເຊັ່ນກັນ. ຖ້າຄົນໃດໜຶ່ງບໍ່ເຄີຍລັງເລໃຈເລີຍ, ບໍ່ມີຄວາມສົງໄສ ແລະ ການໂອ້ລົມຄວາມຈິງຕາມປົກກະຕິຂອງພວກເຂົາກໍເປັນໄປຕາມພາກປະຕິບັດຢູ່ສະເໝີ ແລະ ບໍ່ວ່າພວກເຂົາຈະພົບບັນຫາໃດກໍຕາມ, ພວກເຂົາກໍສາມາດສະແຫວງຫາຄວາມຈິງເພື່ອແກ້ໄຂບັນຫາເຫຼົ່ານັ້ນໄດ້, ແລ້ວຄົນໂງ່ເຫຼົ່ານີ້ກໍຈະຮູ້ສຶກເຖິງຄວາມແຕກຕ່າງ ແລະ ຄວາມບໍ່ສະບາຍໃຈໃນຫົວໃຈຂອງພວກເຂົາ. ເມື່ອພວກເຂົາຮູ້ສຶກບໍ່ສະບາຍໃຈ, ພວກເຂົາຈະຊອກຫາທາງບັນເທົາມັນໄດ້ແນວໃດ? ພວກເຂົາຊອກຫາຄົນທີ່ຄືກັນກັບພວກເຂົາ, ພະຍາຍາມຊອກຫາຈິດວິນຍານທີ່ເຂົ້າກັນໄດ້. ເມື່ອພວກເຂົາເຫັນບາງຄົນທີ່ກຳລັງຮູ້ສຶກໃນແງ່ລົບ ແລະ ອ່ອນແອ, ພວກເຂົາກໍຈະແຍ້ມຄວາມຄິດຂອງຕົນເອງເພື່ອຢັ່ງເບິ່ງທ່າທີ, ໂດຍເວົ້າວ່າ: “ບາງຄັ້ງຂ້ອຍກໍຮູ້ສຶກໃນແງ່ລົບຄືກັນ. ເມື່ອຂ້ອຍຮູ້ສຶກໃນແງ່ລົບ, ຂ້ອຍກໍຮູ້ວ່າຂ້ອຍບໍ່ຄວນເປັນແບບນັ້ນ, ແຕ່ບາງຄັ້ງຂ້ອຍກໍສົງໄສວ່າພຣະເຈົ້າມີຢູ່ຈິງ ຫຼື ບໍ່”. ຖ້າອີກຝ່າຍໜຶ່ງບໍ່ຕອບສະໜອງຕໍ່ພວກເຂົາ ແລະ ພວກເຂົາເຫັນວ່າຄົນນັ້ນເປັນພຽງແຕ່ຄົນທີ່ຄິດລົບ ແລະ ອ່ອນແອ ແຕ່ບໍ່ມີຄວາມສົງໄສໃນພຣະເຈົ້າ, ພວກເຂົາກໍຈະເວົ້າຢ່າງອື່ນທີ່ບໍ່ຈິງໃຈເພື່ອໄປທົດສອບເບິ່ງຄົນອື່ນ: “ເຈົ້າຄິດວ່າເກີດຫຍັງຂຶ້ນກັບຂ້ອຍ? ຂ້ອຍເຊື່ອໃນພຣະເຈົ້າດີຢູ່ແລ້ວ, ແຕ່ເປັນຫຍັງຂ້ອຍຈຶ່ງມີຄວາມສົງໄສໃນພຣະອົງຢູ່ສະເໝີ? ນີ້ບໍ່ແມ່ນການກະບົດບໍ? ມັນບໍ່ຄວນເປັນແບບນີ້!” ພວກເຂົາເວົ້າທັງໝົດນີ້ກໍເພື່ອເອົາໃຈອີກຝ່າຍໜຶ່ງ ແລະ ເພື່ອທົດສອບເບິ່ງພວກເຂົາ. ພວກເຂົາຫວັງຢ່າງຍິ່ງວ່າຄົນອື່ນຈະຕັ້ງຄຳຖາມຕໍ່ພຣະເຈົ້າຄືກັນກັບພວກເຂົາ, ນັ້ນຈະເຮັດໃຫ້ພວກເຂົາມີຄວາມສຸກ! ຖ້າພວກເຂົາພົບຄົນອື່ນທີ່ສົງໄສໃນພຣະເຈົ້າຢູ່ສະເໝີ ແລະ ມີແນວຄິດຕໍ່ພຣະອົງຢູ່ຕະຫຼອດເວລາ, ພວກເຂົາກໍຈະຮູ້ສຶກໂຊກດີທີ່ໄດ້ພົບຄົນທີ່ມີຈິດວິນຍານທີ່ເຂົ້າກັນໄດ້. ທັງສອງຄົນ, ທີ່ມີແນວຄິດທີ່ສົກກະປົກຄືກັນ, ມັກຈະລະບາຍຄວາມໃນໃຈໃຫ້ກັນ ແລະ ກັນຟັງ. ຍິ່ງພວກເຂົາເວົ້າຫຼາຍເທົ່າໃດ, ພວກເຂົາກໍຍິ່ງຫ່າງໄກຈາກພຣະເຈົ້າຫຼາຍຂຶ້ນເທົ່ານັ້ນ. ຍິ່ງພວກເຂົາເວົ້າຫຼາຍເທົ່າໃດ, ພວກເຂົາກໍຍິ່ງຢາກປະຕິບັດໜ້າທີ່ຂອງຕົນໜ້ອຍລົງເທົ່ານັ້ນ ແລະ ຍິ່ງຢາກອ່ານພຣະທຳຂອງພຣະເຈົ້າໜ້ອຍລົງເທົ່ານັ້ນ ແລະ ພວກເຂົາກໍເຖິງກັບຢາກຢຸດເຂົ້າຮ່ວມຊີວິດໃນຄຣິສຕະຈັກ. ທັງສອງກໍຈະຄ່ອຍໆຈົບລົງດ້ວຍການອອກໄປເຮັດວຽກໃນໂລກ, ຕິດກັນຄືກັບຄູ່ຮັກທີ່ແຍກຈາກກັນບໍ່ໄດ້, ກອດກັນອອກໄປນຳກັນ. ເມື່ອພວກເຂົາຈາກໄປ, ພວກເຂົາບໍ່ໄດ້ເອົາແມ່ນແຕ່ໜັງສືພຣະທຳຂອງພຣະເຈົ້າໄປນຳແມ່ນແຕ່ຫົວດຽວ. ມີຄົນຖາມພວກເຂົາວ່າ: “ເຈົ້າເຊົາເຊື່ອໃນພຣະເຈົ້າແລ້ວບໍ?” ແລະ ພວກເຂົາກໍຕອບວ່າ: “ບໍ່, ຂ້ອຍເຊື່ອ”. ພວກເຂົາຍັງຄົງປະຕິເສດຢ່າງດື້ດ້ານ. ອີກຄົນໜຶ່ງຖາມວ່າ: “ແລ້ວເປັນຫຍັງເຈົ້າຈຶ່ງບໍ່ເອົາໜັງສືພຣະທຳຂອງພຣະເຈົ້າໄປນຳ?” ແລະ ພວກເຂົາກໍຕອບວ່າ: “ມັນໜັກເກີນໄປ ແລະ ຂ້ອຍກໍບໍ່ມີບ່ອນວາງມັນ”. ທຸກສິ່ງທີ່ພວກເຂົາເວົ້າເປັນພຽງການເວົ້າເພື່ອປັດຄວາມລຳຄານ. ທີ່ຈິງແລ້ວ, ພວກເຂົາພຽງແຕ່ກຳລັງກຽມພ້ອມທີ່ຈະກັບຄືນສູ່ໂລກ, ຊອກວຽກເຮັດ ແລະ ໃຊ້ຊີວິດຂອງພວກເຂົາ. ເຮົາຂໍບອກຄວາມຈິງແກ່ພວກເຈົ້າວ່າ: ຄົນປະເພດນີ້ແມ່ນຜູ້ບໍ່ເຊື່ອ ແລະ ນີ້ກໍຈະເປັນຈຸດຈົບຄັ້ງສຸດທ້າຍຂອງພວກເຂົາ, ນີ້ຄືສິ່ງທີ່ພວກເຂົາເປັນແທ້ໆ. ຄວາມເຊື່ອຂອງພວກເຂົາໃນພຣະເຈົ້າຈະບໍ່ຍືນຍາວ. ທັນທີທີ່ພວກເຂົາພົບຄົນທີ່ພວກເຂົາມັກ, ຄົນທີ່ພວກເຂົາສາມາດແບ່ງປັນຄວາມຄິດໃນໃຈທີ່ສຸດຂອງພວກເຂົາໄດ້, ພວກເຂົາກໍຄິດວ່າ: “ໃນທີ່ສຸດ, ຂ້ອຍກໍໄດ້ພົບຄົນທີ່ຄອຍໜູນຫຼັງຂ້ອຍ, ຄົນທີ່ຈະເພິ່ງພາໄດ້. ໄປກັນເທາະ! ການເຊື່ອໃນພຣະເຈົ້າຊ່າງເປັນຕາເບື່ອ. ບໍ່ມີພຣະເຈົ້າໃນໂລກນີ້ຢູ່ແລ້ວ. ມັນຍາກເກີນໄປທີ່ຈະຖືວ່າສິ່ງທີ່ບໍ່ມີຢູ່ຈິງເປັນເລື່ອງຈິງ. ຫຼາຍປີທີ່ຜ່ານມານີ້ຊ່າງລຳບາກແທ້ໆ!” ພວກເຂົາຈາກໄປ ແລະ ເຊົາເຊື່ອດ້ວຍຕົນເອງ ແລະ ຍັງບອກອ້າຍເອື້ອຍນ້ອງບໍ່ໃຫ້ຊອກຫາພວກເຂົາ, ໂດຍເວົ້າວ່າ: “ພວກເຮົາໄປເຮັດວຽກແລ້ວ. ຢ່າໂທຫາພວກເຮົາອີກ, ຖ້າບໍ່ດັ່ງນັ້ນພວກເຮົາຈະແຈ້ງຕຳຫຼວດ!” ຄົນໂງ່ສອງຄົນນີ້, ລາໂງ່ສອງໂຕກໍໄດ້ໜີໄປແບບນັ້ນ. ເຮົາວ່າໄປໄດ້ກໍແລ້ວໄປ! ມັນຊ່ວຍໃຫ້ເຮືອນຂອງພຣະເຈົ້າບໍ່ຕ້ອງລຳບາກໃນການຂັບໄລ່ ຫຼື ສະລ້າງພວກເຂົາອອກ. ບອກເຮົາມາເບິ່ງ, ມັນຈຳເປັນຕ້ອງໂອ້ລົມຄວາມຈິງກັບຄົນປະເພດນີ້ເພື່ອສະໜັບສະໜູນ ແລະ ຊ່ວຍເຫຼືອພວກເຂົາບໍ? ມັນຈຳເປັນຕ້ອງພະຍາຍາມໃຫ້ເຫດຜົນ ແລະ ຊັກຊວນພວກເຂົາບໍ? (ບໍ່.) ຖ້າພວກເຈົ້າພະຍາຍາມຊັກຊວນພວກເຂົາ, ພວກເຈົ້າກໍກຳລັງເປັນຄົນໂງ່ຈ້າທີ່ສຸດ. ຄົນປະເພດນີ້ແມ່ນຜູ້ບໍ່ເຊື່ອຈົນເຖິງແກ່ນ, ພວກເຂົາກໍຄືຄົນຕາຍທີ່ຍ່າງໄດ້ ແລະ ເປັນຄົນໂງ່ທີ່ບໍ່ມີສະໝອງ. ຖ້າເຈົ້າພະຍາຍາມຊັກຊວນພວກເຂົາ, ເຈົ້າກໍເປັນຄົນໂງ່ຄືກັນ. ເຈົ້າຄວນອວຍພອນໃຫ້ຄົນປະເພດນີ້ຈາກໄປໂດຍໄວ ແລະ ບໍ່ຈຳເປັນຕ້ອງຊອກຫາພວກເຂົາຫຼັງຈາກນັ້ນ. ພວກເຂົາໄດ້ເວົ້າຢ່າງຊັດເຈນແລ້ວວ່າພວກເຂົາຈະບໍ່ເຊື່ອໃນພຣະເຈົ້າອີກຕໍ່ໄປ ແລະ ຖ້າເຈົ້າໂທຫາພວກເຂົາອີກຄັ້ງ, ພວກເຂົາກໍຈະລາຍງານເຈົ້າຕໍ່ຕຳຫຼວດ. ຖ້າເຈົ້າຍັງພະຍາຍາມຕິດຕໍ່ພວກເຂົາ, ເຈົ້າບໍ່ໄດ້ກຳລັງຫາເລື່ອງໃສ່ຕົວບໍ? ຖ້າພວກເຂົາໂທຫາຕຳຫຼວດແທ້ໆ ແລະ ກ່າວຫາວ່າເຈົ້າກໍ່ກວນພວກເຂົາ, ມັນຈະສ້າງຊື່ສຽງທີ່ດີບໍ ຖ້າຂ່າວເຜີຍແຜ່ອອກໄປ? (ບໍ່.) ເຈົ້າຕ້ອງບໍ່ເຮັດສິ່ງທີ່ໂງ່ຈ້າເຊັ່ນນີ້ຢ່າງເດັດຂາດ! ໃຫ້ພວກເຂົາເບິ່ງແຍງຕົນເອງ ແລະ ຈາກໄປຢ່າງງຽບໆ, ນີ້ຄືແນວທາງທີ່ດີກວ່າຫຼາຍ! ແຕ່ລະຄົນກໍເດີນຕາມເສັ້ນທາງຂອງຕົນເອງ; ເສັ້ນທາງຂອງແຕ່ລະຄົນຖືກກຳນົດໂດຍສິ່ງທີ່ພວກເຂົາເປັນ. ພວກເຂົາບໍ່ໄດ້ຮັບພອນ, ຊີວິດຂອງພວກເຂົາເປັນພຽງຊີວິດທີ່ເນົ່າເປື່ອຍ ແລະ ບໍ່ມີຄ່າ. ພອນອັນຍິ່ງໃຫຍ່ເຊັ່ນນີ້ແມ່ນເກີນກວ່າຄວາມສາມາດຂອງພວກເຂົາທີ່ຈະໄດ້ຮັບເປັນມໍລະດົກ ຫຼື ຊື່ນຊົມ, ພວກເຂົາພຽງແຕ່ບໍ່ມີບຸນວາດສະໜາທີ່ຈະໄດ້ຮັບມັນ. ການຍອມຮັບການຈັດຕຽມຈາກພຣະທຳຂອງພຣະເຈົ້າ ແລະ ການຍອມຮັບຄວາມຈິງເປັນຊີວິດແມ່ນພອນທີ່ຍິ່ງໃຫຍ່ທີ່ສຸດໃນທົ່ວຈັກກະວານ ແລະ ໃນທ່າມກາງມະນຸດຊາດທັງໝົດ. ຜູ້ໃດກໍຕາມທີ່ສາມາດຍອມຮັບຄວາມຈິງກໍເປັນຜູ້ທີ່ໄດ້ຮັບພອນ ແລະ ຜູ້ໃດກໍຕາມທີ່ບໍ່ສາມາດຍອມຮັບຄວາມຈິງກໍພຽງແຕ່ບໍ່ໄດ້ຮັບພອນນີ້. ມື້ໜຶ່ງ, ຜູ້ທີ່ໄດ້ຍອມຮັບຄວາມຈິງຈະລອດຊີວິດຜ່ານໄພພິບັດຄັ້ງໃຫຍ່ ແລະ ຈະໄດ້ຮັບພອນຢ່າງໃຫຍ່ຫຼວງ, ໃນຂະນະທີ່ຜູ້ທີ່ບໍ່ໄດ້ຍອມຮັບຄວາມຈິງຈະຕາຍໃນໄພພິບັດ ແລະ ທຸກທໍລະມານຈາກຫາຍະນະ, ເຊິ່ງໃນເວລານັ້ນ, ມັນກໍຈະສາຍເກີນໄປທີ່ຈະເສຍໃຈ. ເຖິງແມ່ນວ່າຕອນນີ້ເຈົ້າຈະຍອມຮັບວ່າພຣະທຳຂອງພຣະເຈົ້າຄືຄວາມຈິງ ແລະ ພາລະກິດຂອງພຣະເຈົ້າແມ່ນເຮັດໂດຍພຣະເຈົ້າເອງ, ຖ້າເຈົ້າບໍ່ໄລ່ຕາມຄວາມຈິງ, ບໍ່ຍອມຮັບຄວາມຈິງ ແລະ ບໍ່ເຂົ້າສູ່ຄວາມຈິງ, ເຈົ້າກໍຍັງຈະບໍ່ໄດ້ຮັບພອນເຊັ່ນນີ້! ເຈົ້າຄິດວ່າພອນນີ້ຈະສາມາດໄດ້ມາຢ່າງງ່າຍດາຍບໍ? ນີ້ຄືພອນທີ່ບໍ່ເຄີຍມີມາຕັ້ງແຕ່ເລີ່ມຕົ້ນຂອງການເວລາ ແລະ ຈະບໍ່ມີອີກແລ້ວ, ເຈົ້າຈະໄດ້ຮັບອະນຸຍາດໃຫ້ໄດ້ຮັບມັນຢ່າງງ່າຍດາຍໄດ້ແນວໃດ? ພຣະເຈົ້າໄດ້ສັນຍາວ່າຈະໃຫ້ພອນເຊັ່ນນີ້ແກ່ມະນຸດຊາດ, ແຕ່ມັນບໍ່ແມ່ນສິ່ງທີ່ຄົນທຳມະດາຈະສາມາດໄດ້ຮັບ. ພອນນີ້ແມ່ນສຳລັບຜູ້ທີ່ຖືກເລືອກໂດຍພຣະເຈົ້າ ແລະ ມັນເປັນໄປບໍ່ໄດ້ທີ່ລາໂງ່, ຄົນຕາຍທີ່ຍ່າງໄດ້, ຄົນເສດເຫຼືອ ຫຼື ຄົນບ້າໆບໍໆບາງຄົນຈະຖືກເລືອກ. ພຣະເຈົ້າດຳເນີນພາລະກິດສາມຂັ້ນຕອນເພື່ອຊ່ວຍມະນຸດຊາດໃຫ້ລອດພົ້ນ ແລະ ໃນທີ່ສຸດ, ພຣະອົງຈະສ້າງກຸ່ມຜູ້ທີ່ເອົາຊະນະ, ເຮັດໃຫ້ຄົນເຫຼົ່ານີ້ກາຍເປັນເຈົ້ານາຍຂອງສັບພະສິ່ງທຸກຢ່າງ ແລະ ກາຍເປັນມະນຸດຊາດໃໝ່. ນີ້ເປັນພອນທີ່ຍິ່ງໃຫຍ່ສໍ່າໃດສຳລັບມະນຸດຊາດ! ພາລະກິດຂັ້ນຕອນແຫ່ງການພິພາກສານີ້ໃນຍຸກສຸດທ້າຍດຳເນີນມາຈັກປີແລ້ວ? (ຫຼາຍກວ່າສາມສິບປີ.) ພຽງແຕ່ເບິ່ງຈາກໄລຍະເວລາສາມສິບກວ່າປີນີ້, ກໍສາມາດເຫັນໄດ້ວ່າພຣະເຈົ້າໄດ້ເສຍສະຫຼະໄປຫຼາຍສໍ່າໃດ ແລະ ໄດ້ເຮັດພາລະກິດຫຼາຍສໍ່າໃດ, ສະນັ້ນ ມັນຈຶ່ງຊັດເຈນວ່າ ມະນຸດຊາດທີ່ພຣະເຈົ້າໄດ້ຮັບໃນທີ່ສຸດນັ້ນມີຄຸນຄ່າ ແລະ ສູງສົ່ງຢ່າງບໍ່ໜ້າເຊື່ອສໍ່າໃດ ແລະ ມັນກໍປະເສີດ ແລະ ສຳຄັນທີ່ສຸດໃນສາຍພຣະເນດຂອງພຣະເຈົ້າ! ແລ້ວພວກເຈົ້າຊ່າງໂຊກດີສໍ່າໃດ; ນີ້ຄືພອນອັນຍິ່ງໃຫຍ່ສຳລັບພວກເຈົ້າ! ສະນັ້ນ, ສຳລັບບາງຄົນທີ່ຍັງຄົງລັງເລໃຈຢູ່ໃນຈຸດນີ້, ພວກເຂົາກໍບໍ່ໄດ້ຮັບພອນຢ່າງແທ້ຈິງ! ເຖິງແມ່ນວ່າພວກເຂົາຈະບໍ່ລັງເລໃຈ ແລະ ຕັ້ງໃຈປະຕິບັດຕາມຢ່າງເຕັມທີ່, ແລ້ວຖ້າພວກເຂົາບໍ່ໄລ່ຕາມຄວາມຈິງ, ພວກເຂົາກໍຍັງຈະບໍ່ໄດ້ຮັບພອນນີ້. ສະນັ້ນ ຜູ້ທີ່ໄດ້ຮັບພອນນີ້ໃນທີ່ສຸດກໍບໍ່ແມ່ນຄົນທຳມະດາ, ພວກເຂົາຄືຜູ້ທີ່ພຣະເຈົ້າໄດ້ຄັດເລືອກຢ່າງເຂັ້ມງວດຊ້ຳແລ້ວຊ້ຳອີກ ແລະ ເລືອກເຟັ້ນຢ່າງລະມັດລະວັງ; ພວກເຂົາຄືຜູ້ທີ່ຈະຖືກພຣະເຈົ້າຮັບເອົາໃນທີ່ສຸດ.

ການສະແດງອອກຫຼັກໆຂອງຜູ້ທີ່ລັງເລໃຈເຫຼົ່ານັ້ນກໍຄືບັນຫາເຫຼົ່ານີ້ຢ່າງແນ່ນອນ. ບໍ່ວ່າຈຸດຈົບສຸດທ້າຍຂອງພວກເຂົາຈະເປັນແນວໃດກໍຕາມ, ເມື່ອໃດທີ່ພົບເຫັນຄົນເຊັ່ນນີ້ພາຍໃນຄຣິສຕະຈັກ, ພວກເຂົາກໍຄວນຖືກຈັດການຕາມຫຼັກການ. ພວກເຂົາບໍ່ຄວນໄດ້ຮັບການປະຕິບັດຄືກັບອ້າຍເອື້ອຍນ້ອງ. ຖ້າພວກເຂົາມີຄວາມຮູ້ສຶກທີ່ດີຕໍ່ການເຊື່ອໃນພຣະເຈົ້າ ຫຼື ພວກເຂົາສາມາດອອກແຮງໄດ້ແດ່ ແລະ ເຕັມໃຈທີ່ຈະອອກແຮງງານ, ຢ່າງຫຼາຍທີ່ສຸດ ພວກເຂົາກໍເປັນພຽງເພື່ອນໃນຄຣິສຕະຈັກ ແລະ ບໍ່ສາມາດຖືວ່າເປັນອ້າຍເອື້ອຍນ້ອງໄດ້. ສະນັ້ນ ເຖິງແມ່ນວ່າພວກເຂົາຈະມີຊື່ໃໝ່ ເຊັ່ນ “ການເຊື່ອຟັງ” ຫຼື “ຄວາມຈິງໃຈ”, ເຈົ້າກໍຍັງບໍ່ຄວນເອີ້ນພວກເຂົາວ່າອ້າຍເອື້ອຍນ້ອງ, ການເອີ້ນພວກເຂົາຕາມຊື່ໃໝ່ຂອງພວກເຂົາກໍຖືວ່າດີແລ້ວ. ເປັນຫຍັງຈຶ່ງເປັນເຊັ່ນນີ້? ເພາະວ່າຄົນເຊັ່ນນີ້ຍັງບໍ່ເຖິງຂັ້ນທີ່ຈະເປັນອ້າຍເອື້ອຍນ້ອງໄດ້. ຕອນນີ້ເຂົ້າໃຈແລ້ວບໍ? (ເຂົ້າໃຈແລ້ວ.) ສະນັ້ນ, ການຈັດການກັບຄົນປະເພດນີ້ກໍຄວນຈະມີຫຼັກການແລ້ວເນາະ? (ແມ່ນແລ້ວ.) ການໂອ້ລົມທັງໝົດຂອງມື້ນີ້ກໍຈົບພຽງເທົ່ານີ້. ລາກ່ອນ!

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (28)

ຂໍ້ທີສິບສີ່: ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສທຸກປະເພດໂດຍທັນທີ (ພາກທີເຈັດ)

ຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກແມ່ນ “ໃຫ້ແຍກແຍະໂດຍທັນທີ ແລະ ຈາກນັ້ນກໍກຳຈັດອອກ ຫຼື ຂັບໄລ່ຄົນຊົ່ວຊ້າ ແລະ ພວກຕໍ່ຕ້ານພຣະຄຣິສທຸກປະເພດ”. ຄັ້ງກ່ອນ, ພວກເຮົາໄດ້ໂອ້ລົມກັນກ່ຽວກັບບັນທັດຖານທີສອງ ສໍາລັບການແຍກແຍະຄົນຊົ່ວຊ້າປະເພດຕ່າງໆ ເຊິ່ງອີງໃສ່ຄວາມເປັນມະນຸດຂອງພວກເຂົາ, ກວມເອົາການສະແດງອອກສາມຢ່າງ. ໃຫ້ອ່ານການສະແດງອອກສາມຢ່າງເຫຼົ່ານີ້. (ຂໍ້ທີແປດ, ສາມາດມີສ່ວນຮ່ວມໃນການທໍລະຍົດໄດ້ຕະຫຼອດເວລາ; ຂໍ້ທີເກົ້າ, ສາມາດຈາກໄປໄດ້ຕະຫຼອດເວລາ; ຂໍ້ທີສິບ, ລັງເລໃຈ.) ຫຼັງຈາກທີ່ໂອ້ລົມກັນກ່ຽວກັບການສະແດງອອກສາມຢ່າງເຫຼົ່ານີ້ແລ້ວ, ພວກເຈົ້າເຂົ້າໃຈບໍ? (ເຂົ້າໃຈແລ້ວ.) ໂດຍທົ່ວໄປແລ້ວ ຄົນສ່ວນໃຫຍ່ທີ່ມີບັນຫາເຫຼົ່ານີ້ ແມ່ນຂາດຄວາມສາມາດໃນການຢັ່ງຮູ້ຄວາມຈິງ; ພວກເຂົາບໍ່ເຂົ້າໃຈວ່າ ຄວາມຈິງແມ່ນຫຍັງ ແລະ ພວກເຂົາທັງບໍ່ເຂົ້າໃຈວ່າ ການເຊື່ອໃນພຣະເຈົ້າໝາຍຄວາມວ່າແນວໃດ. ນອກຈາກນີ້, ພວກເຂົາບາງຄົນບໍ່ສາມາດເບິ່ງທະລຸໄດ້ວ່າ ການເຊື່ອໃນພຣະເຈົ້າແມ່ນກ່ຽວກັບຫຍັງກັນແທ້. ພວກເຂົາຄິດວ່າ ການເຊື່ອໃນພຣະເຈົ້າເປັນພຽງຄວາມເຊື່ອທາງສາສະໜາ ແລະ ການປະຕິບັດຕາມພິທີກຳທາງສາສະໜາເທົ່ານັ້ນກໍພຽງພໍແລ້ວ. ພວກເຂົາບໍ່ເຂົ້າໃຈຄວາມໝາຍສຳຄັນຂອງການເຊື່ອໃນພຣະເຈົ້າ ແລະ ພວກເຂົາທັງບໍ່ເຂົ້າໃຈຄວາມໝາຍສຳຄັນຂອງການເຮັດໜ້າທີ່; ພວກເຂົາເຖິງກັບບໍ່ຊັດເຈນໃນຫົວໃຈຂອງພວກເຂົາກ່ຽວກັບວ່າ ພຣະເຈົ້າມີຢູ່ຈິງ ຫຼື ບໍ່ ແລະ ພວກເຂົາບໍ່ແນ່ໃຈວ່າ ເສັ້ນທາງແຫ່ງການຕິດຕາມພຣະເຈົ້ານັ້ນຖືກຕ້ອງ ຫຼື ບໍ່. ບໍ່ວ່າພວກເຂົາໄດ້ເຊື່ອມາເທົ່າໃດປີແລ້ວ ຫຼື ພວກເຂົາໄດ້ຟັງຄຳເທດສະໜາຫຼາຍເທົ່າໃດກໍຕາມ, ພວກເຂົາກໍບໍ່ເຄີຍສາມາດຕັ້ງຮາກຖານ ໃນຫົນທາງທີ່ແທ້ຈິງໄດ້. ຜົນຕາມມາກໍຄື ພວກເຂົາລັງເລໃຈ ແລະ ຖ້າມີບາງສິ່ງເກີດຂຶ້ນທີ່ເຮັດໃຫ້ພວກເຂົາບໍ່ພໍໃຈ, ພວກເຂົາກໍເຖິງກັບສາມາດອອກຈາກຄຣິສຕະຈັກໄປ ຫຼື ທໍລະຍົດຄຣິສຕະຈັກໄດ້ຕະຫຼອດເວລາ. ເຮືອນຂອງພຣະເຈົ້າມີຫຼັກການສະເພາະ ສໍາລັບການຈັດການກັບຄົນຫຼາຍປະເພດເຫຼົ່ານີ້. ອີງຕາມສະຖານະການທີ່ແຕກຕ່າງກັນຂອງພວກເຂົາ, ມີແຜນການທີ່ສະເພາະ ສຳລັບການຈັດການ ແລະ ການແກ້ໄຂບັນຫາ; ຄົນທີ່ຄວນຖືກກຳຈັດອອກກໍຈະຖືກກຳຈັດອອກ ແລະ ຜູ້ທີ່ຄວນຖືກຂັບໄລ່ກໍຈະຖືກຂັບໄລ່. ເຖິງແມ່ນວ່າບາງຄົນເຫຼົ່ານີ້ບໍ່ແມ່ນຄົນຊົ່ວຊ້າ ແລະ ແຮງໄກທີ່ພວກເຂົາຈະເປັນພວກຕໍ່ຕ້ານພຣະຄຣິສ, ອີງໃສ່ທຳມະຊາດຂອງການສະແດງອອກເຫຼົ່ານີ້ຂອງພວກເຂົາ ແລະ ທັດສະນະຄະຕິຂອງພວກເຂົາຕໍ່ການເຊື່ອໃນພຣະເຈົ້າ, ພວກເຂົາກໍບໍ່ແມ່ນຄົນໃນເຮືອນຂອງພຣະເຈົ້າ ແລະ ພວກເຂົາທັງບໍ່ແມ່ນອ້າຍເອື້ອຍນ້ອງທີ່ແທ້ຈິງ. ເຖິງແມ່ນວ່າພວກເຂົາຈະຍັງຄົງຢູ່ໃນຄຣິສຕະຈັກ, ມັນກໍຈະເປັນເລື່ອງຍາກຫຼາຍສຳລັບພວກເຂົາທີ່ຈະເລີ່ມເຂົ້າໃຈຄວາມຈິງ. ການທີ່ມັນເປັນເລື່ອງຍາກສຳລັບພວກເຂົາທີ່ຈະເຂົ້າໃຈຄວາມຈິງນັ້ນ ມີສໍ່ຄວາມໝາຍວ່າແນວໃດ? ມັນສໍ່ຄວາມໝາຍວ່າ ເພາະພວກເຂົາບໍ່ສາມາດຢັ່ງຮູ້ພຣະທຳຂອງພຣະເຈົ້າໄດ້ຈັກເທື່ອ ແລະ ບໍ່ສາມາດເຂົ້າໃຈຄວາມຈິງໄດ້ຈັກເທື່ອ, ໃນທີ່ສຸດແລ້ວ ພວກເຂົາກໍຈະບໍ່ສາມາດບັນລຸຄວາມລອດພົ້ນ ແລະ ລົ້ມເຫຼວທີ່ຈະຖືກຮັບເອົາໂດຍພຣະເຈົ້າໄດ້. ນັ້ນກໍຄື ໃນທີ່ສຸດແລ້ວ ພວກເຂົາບໍ່ສາມາດກາຍເປັນຄົນໃນເຮືອນຂອງພຣະເຈົ້າ, ບໍ່ສາມາດກາຍເປັນສິ່ງທີ່ຖືກສ້າງທີ່ແທ້ຈິງ ແລະ ບໍ່ສາມາດປະຕິບັດໜ້າທີ່ຂອງສິ່ງທີ່ຖືກສ້າງ ແລະ ກັບຄືນມາຕໍ່ໜ້າພຣະເຈົ້າໄດ້. ນອກຈາກນີ້, ພວກເຂົາມັກຈະເຮັດບົດບາດດ້ານລົບໃນຄຣິສຕະຈັກ. ພວກເຂົາບໍ່ພຽງແຕ່ລົ້ມເຫຼວໃນການມີຜົນທີ່ເປັນບວກ, ແຕ່ໃນບາງຄັ້ງບາງຄາວ ພວກເຂົາຍັງກໍ່ໃຫ້ເກີດການລົບກວນ ແລະ ການທຳລາຍ, ສົ່ງຜົນກະທົບຕໍ່ສະພາວະຂອງບາງຄົນ ແລະ ລົບກວນບາງຄົນທີ່ກຳລັງເຮັດໜ້າທີ່ຂອງພວກເຂົາ. ສະນັ້ນ, ຄຣິສຕະຈັກຄວນມີມາດຕະການທີ່ເໝາະສົມ ເພື່ອຈັດການກັບພວກເຂົາ, ບໍ່ວ່າຈະໂດຍການຊັກຊວນໃຫ້ພວກເຂົາອອກໄປ ຫຼື ໂດຍການກຳຈັດພວກເຂົາອອກ ຫຼື ການຂັບໄລ່ພວກເຂົາ. ບໍ່ວ່າກໍລະນີໃດກໍຕາມ, ບໍ່ສາມາດປ່ອຍໃຫ້ພວກເຂົາກໍ່ໃຫ້ເກີດການຂັດຂວາງ ແລະ ການລົບກວນໃນຄຣິສຕະຈັກໄດ້.

ມາດຕະຖານ ແລະ ພື້ນຖານໃນການແຍກແຍະຄົນຊົ່ວຊ້າປະເພດຕ່າງໆ

II. ໂດຍອີງໃສ່ຄວາມເປັນມະນຸດ

10. ການລັງເລໃຈ

ຄົນທີ່ລັງເລໃຈ ບໍ່ສາມາດຢືນຢັນໄດ້ຈັກເທື່ອວ່າ ພຣະເຈົ້າມີຢູ່ຈິງ ຫຼື ບໍ່ ແລະ ພວກເຂົາຍິ່ງບໍ່ສາມາດຢືນຢັນໄດ້ວ່າ ພຣະເຈົ້າທີ່ພວກເຂົາເຊື່ອນັ້ນ ເປັນພຣະເຈົ້າທີ່ແທ້ຈິງ ຫຼື ບໍ່. ມື້ນີ້ ພວກເຂົາຕ້ອງການສະແຫວງຫາຢູ່ບ່ອນນີ້ ແລະ ມື້ອື່ນ ພວກເຂົາກໍຕ້ອງການໄປກວດສອບເບິ່ງຢູ່ບ່ອນນັ້ນ, ໂດຍບໍ່ຮູ້ວ່າອັນໃດຄືຫົນທາງທີ່ແທ້ຈິງ, ມີທ່າທີລໍຖ້າເບິ່ງຢູ່ສະເໝີ. ໃນກໍລະນີຂອງຄົນແບບນີ້, ຟ້າວຊັກຊວນໃຫ້ພວກເຂົາອອກໄປ ໂດຍກ່າວວ່າ: “ເຈົ້າບໍ່ສາມາດຢືນຢັນໄດ້ຈັກເທື່ວ່າ ພາລະກິດຂອງພຣະເຈົ້າຄືຫົນທາງທີ່ແທ້ຈິງ ແລະ ເຈົ້າບໍ່ໄດ້ສະແຫວງຫາຄວາມຈິງ ເພື່ອແກ້ໄຂຄວາມຫຍຸ້ງຍາກຂອງເຈົ້າ. ແມ່ນຫຍັງຄືຜົນຮັບທີ່ສາມາດເກີດຂຶ້ນໄດ້ຈາກການສືບຕໍ່ເຊື່ອແບບນີ້? ຍ້ອນເຈົ້າບໍ່ຮັກຄວາມຈິງ ແລະ ບໍ່ມີຄວາມສຸກກັບການໃຊ້ຊີວິດໃນຄຣິສຕະຈັກ, ເຈົ້າກໍຄວນໄປບ່ອນໃດກໍຕາມທີ່ເຈົ້າສົນໃຈ ໂດຍອີງໃສ່ການເລືອກຂອງເຈົ້າເອງ. ເຈົ້າບໍ່ຕ້ອງການສະແຫວງຫາການກ້າວຂຶ້ນຢູ່ເໜືອຄົນອື່ນ ແລະ ການປະສົບຄວາມສຳເລັດທີ່ຍິ່ງໃຫຍ່ບໍ? ແລ້ວເຈົ້າກໍຄວນອອກໄປໃນໂລກ ແລະ ດີ້ນຮົນເພື່ອໃຫ້ໄດ້ມັນມາ. ບາງທີ ເຈົ້າສາມາດເປັນຄົນຮັ່ງມີ ຫຼື ເປັນເຈົ້າໜ້າທີ່ ແລະ ບັນລຸຄວາມຝັນຂອງເຈົ້າໃນໂລກໄດ້. ເຈົ້າບໍ່ຄວນຄອງຄອຍຢູ່ໃນເຮືອນຂອງພຣະເຈົ້າອີກຕໍ່ໄປ”. ໃນກໍລະນີຂອງຄົນດັ່ງກ່າວ, ເຈົ້າບໍ່ຄວນບັງຄັບພວກເຂົາ ຫຼື ພະຍາຍາມຊັກຊວນໃຫ້ພວກເຂົາຢູ່ຕໍ່ຢ່າງເດັດຂາດ. ຖ້າພວກເຂົາຕ້ອງການອອກຈາກຄຣິສຕະຈັກ, ປ່ອຍໃຫ້ພວກເຂົາໄປ. ການຕັກເຕືອນຜູ້ບໍ່ເຊື່ອເຫຼົ່ານີ້ຢູ່ສະເໝີ ແລະ ການຊັກຊວນໃຫ້ພວກເຂົາຢູ່ຕໍ່ນັ້ນ ບໍ່ສອດຄ່ອງກັບເຈດຕະນາຂອງພຣະເຈົ້າ. ພາລະກິດຂອງພຣະເຈົ້າບໍ່ເຄີຍບັງຄັບຜູ້ຄົນ ແລະ ເມື່ອເຈົ້າສືບຕໍ່ລາກ ແລະ ດຶງຄົນທີ່ຕັດສິນໃຈບໍ່ໄດ້ຈັກເທື່ອ, ມີອົງປະກອບໜຶ່ງຢ່າງຂອງການບັງຄັບຢູ່ໃນນັ້ນ. ຄົນເຫຼົ່ານີ້ຕ້ອງການອອກໄປເຮັດວຽກ, ຫາເງິນ ແລະ ໃຊ້ຊີວິດທີ່ດີ ຫຼື ສະແຫວງຫາສິ່ງທີ່ພວກເຂົາມັກເປັນສ່ວນຕົວ. ພວກເຂົາມີເຈດຕະນາເຫຼົ່ານີ້ຢູ່ສະເໝີ ແລະ ພວກເຂົາກໍມີຄວາມປາຖະໜາ ແລະ ແຜນການຂອງພວກເຂົາເອງຢູ່ສະເໝີ. ເຖິງແມ່ນວ່າ ບໍ່ມີໃຜຮູ້ເລື່ອງນີ້, ພຶດຕິກຳຂອງພວກເຂົາກໍໄດ້ເປີດເຜີຍມັນອອກມາແລ້ວ. ຕົວຢ່າງ: ເມື່ອເຮັດໜ້າທີ່ຂອງພວກເຂົາ, ພວກເຂົາມັກຈະບໍ່ເຕັມໃຈ ຫຼື ພວກເຂົາມັກຫຼົງລືມ, ເຮັດພໍເປັນພິທີ ແລະ ພຽງແຕ່ເຮັດພໍແລ້ວມືແລ້ວຕີນ. ພວກເຂົາມັກຈະສະແດງຄວາມລັງເລໃຈເປັນພິເສດ ໃນການເຮັດໜ້າທີ່ຂອງພວກເຂົາ, ຮູ້ສຶກຢູ່ສະເໝີວ່າ ພວກເຂົາກຳລັງເສຍປຽບ, ຄິດວ່າການເຮັດໜ້າທີ່ຂອງພວກເຂົາກຳລັງຖ່ວງດຶງພວກເຂົາຈາກການຫາເງິນ. ສຳລັບຄົນແບບນີ້, ພວກເຂົາຄວນຖືກຊັກຊວນໃຫ້ອອກໄປ ໂດຍກ່າວວ່າ: “ເຈົ້າບໍ່ເຕັມໃຈ ແລະ ເຮັດພໍເປັນພິທີຢູ່ສະເໝີ ໃນການເຮັດໜ້າທີ່ຂອງເຈົ້າ ແລະ ໃນທີ່ສຸດ ເຈົ້າກໍຈະລົ້ມເຫຼວໃນການຮັບຄວາມຈິງ ແລະ ພຣະເຈົ້າກໍຈະບໍ່ຮັບຮອງເຈົ້າ, ນັ້ນຄືຄວາມສູນເສຍແທ້ໆ! ຍ້ອນເຈົ້າບໍ່ສົນໃຈໃນຄວາມຈິງ, ບໍ່ສາມາດຢືນຢັນການມີຢູ່ຂອງພຣະເຈົ້າ ຫຼື ອຳນາດສູງສຸດຂອງພຣະອົງໄດ້ ແລະ ຄິດວ່າໂລກນີ້ວິເສດ, ເຊື່ອວ່າຖ້າເຈົ້າສະແຫວງຫາໂລກ ເຈົ້າຈະສາມາດປະສົບຄວາມສຳເລັດຢ່າງຍິ່ງໃຫຍ່ ແລະ ກ້າວຂຶ້ນຢູ່ເໜືອຄົນອື່ນໄດ້, ແລ້ວມັນກໍຈະດີກວ່າສຳລັບເຈົ້າທີ່ຈະກັບຄືນໄປໃນໂລກ ແລະ ດີ້ນຮົນຢູ່ບ່ອນນັ້ນ. ມີປະໂຫຍດຫຍັງທີ່ຈະທົນທຸກກັບຄວາມລຳບາກຢູ່ບ່ອນນີ້?” ໂດຍສະເພາະແລ້ວ ຄົນເຫຼົ່ານີ້ມັກຮູ້ສຶກວ່າ ພວກເຂົາມີຄວາມຊຳນານໃນຂະແໜງການໃດໜຶ່ງ, ພວກເຂົາມີທັກສະ ແລະ ຄວາມສາມາດບາງຢ່າງ ແລະ ເຊື່ອວ່າ ຖ້າພວກເຂົາຕັ້ງໃຈຢູ່ໃນສັງຄົມ ຫຼື ໂລກ, ພວກເຂົາອາດຈະໄດ້ຮັບທັງຊື່ສຽງ ແລະ ໂຊກລາບ, ເພີດເພີນກັບຕຳແໜ່ງສູງ ແລະ ຄ່າຕອບແທນ. ແນວໃດກໍຕາມ, ຫຼັງຈາກທີ່ມາເຊື່ອໃນພຣະເຈົ້າ ແລະ ໃຊ້ຊີວິດແບບບໍ່ມີຈຸດໝາຍມາສອງສາມປີ, ພວກເຂົາກໍບໍ່ໄດ້ຮັບການເລື່ອນຕຳແໜ່ງ ຫຼື ຖືກເລືອກໃຫ້ຮັບຕຳແໜ່ງທີ່ສຳຄັນໃດໆ. ເມື່ອບໍ່ສາມາດໂດດເດັ່ນເໜືອຄົນອື່ນໄດ້, ພວກເຂົາກໍຮູ້ສຶກຄັບແຄ້ນໃຈຫຼາຍ ແລະ ບໍ່ເຕັມໃຈຫຼາຍໃນຫົວໃຈຂອງພວກເຂົາ. ພວກເຂົາບໍ່ເຕັມໃຈທີ່ຈະເດີນໃນເສັ້ນທາງແຫ່ງການເຊື່ອໃນພຣະເຈົ້າ ແລະ ຍິ່ງບໍ່ເຕັມໃຈທີ່ຈະເຮັດໜ້າທີ່ຂອງພວກເຂົາ. ພວກເຂົາມີຈິດໃຈທີ່ກະວົນກະວາຍ ແລະ ຈິດໃຈທີ່ລ່ອງລອຍຢູ່ສະເໝີ ແລະ ປ່ຽນໃຈງ່າຍ ແລະ ບໍ່ໝັ້ນຄົງ. ບາງຄັ້ງບາງຄາວ, ພວກເຂົາກໍຄິດກ່ຽວກັບວ່າ ເພື່ອນຮ່ວມຫ້ອງ ແລະ ໝູ່ເພື່ອນຂອງພວກເຂົາໄດ້ວຽກທີ່ດີ, ບັນລຸຕຳແໜ່ງທີ່ສູງ ແລະ ໃຊ້ຊີວິດທີ່ເໜືອກວ່າຄົນອື່ນໄດ້ແນວໃດ, ເຊິ່ງຍິ່ງເຮັດໃຫ້ພວກເຂົາຮູ້ສຶກວ່າ ພວກເຂົາກຳລັງເຮັດຜິດຕໍ່ຕົນເອງຢ່າງໃຫຍ່ຫຼວງ ໂດຍການເຊື່ອໃນພຣະເຈົ້າ ແລະ ຄິດວ່າພວກເຂົາບໍ່ມີຫຍັງດີ, ບໍ່ມີຄວາມສາມາດ ແລະ ເປັນຄວາມລົ້ມເຫຼວທີ່ເຊື່ອໃນພຣະເຈົ້າ, ຮູ້ສຶກລະອາຍໃຈເກີນກວ່າທີ່ຈະຜະເຊີນໜ້າກັບພໍ່ແມ່ ແລະ ບັນພະບຸລຸດຂອງພວກເຂົາ. ສິ່ງນີ້ເຮັດໃຫ້ພວກເຂົາຍິ່ງວຸ້ນວາຍໃຈ ແລະ ບໍ່ເຕັມໃຈຫຼາຍຂຶ້ນ ແລະ ພວກເຂົາກໍເສຍໃຈຢ່າງຂົມຂື່ນທີ່ໄດ້ເລືອກເຊື່ອໃນພຣະເຈົ້າຕັ້ງແຕ່ທຳອິດ! ແລ້ວຈິດໃຈຂອງພວກເຂົາກໍຍິ່ງລັງເລຫຼາຍຂຶ້ນ. ຕະຫຼອດຫຼາຍປີທີ່ເຊື່ອໃນພຣະເຈົ້າ ແລະ ການເຮັດໜ້າທີ່ຂອງພວກເຂົາ, ຄວາມເຊື່ອຂອງພວກເຂົາບໍ່ພຽງແຕ່ຖືກເສີມສ້າງໃຫ້ເຂັ້ມແຂງຂຶ້ນ, ແຕ່ພວກເຂົາຍັງສູນເສຍຄວາມກະຕືລືລົ້ນໃນເບື້ອງຕົ້ນທີ່ພວກເຂົາເຄີຍມີໄປອີກດ້ວຍ. ພວກເຈົ້າຄິດວ່າຄົນດັ່ງກ່າວຄວນຖືກຈັດການແນວໃດ? (ຊັກຊວນໃຫ້ພວກເຂົາອອກໄປ.) ຖ້າເຈົ້າຊັກຊວນໃຫ້ພວກເຂົາອອກໄປ, ພວກເຂົາອາດເວົ້າວ່າ “ຂ້ອຍເຊື່ອໃນພຣະເຈົ້າມາຫຼາຍປີແລ້ວ, ຍອມຖິ້ມການສຶກສາ, ການແຕ່ງງານ ແລະ ໂອກາດໃນອະນາຄົດຂອງຂ້ອຍ. ຕອນນີ້ ເຈົ້າພັດບອກໃຫ້ຂ້ອຍອອກຈາກຄຣິສຕະຈັກ, ນັ້ນບໍ່ໄດ້ໝາຍຄວາມວ່າຄວາມທຸກລຳບາກທັງໝົດທີ່ຂ້ອຍໄດ້ອົດທົນມາຫຼາຍປີນີ້ ໄຮ້ປະໂຫຍດບໍ? ຂ້ອຍຈະບໍ່ມີຈຸດໝາຍປາຍທາງໃນອະນາຄົດເລີຍບໍ? ນັ້ນກໍຄືການສູນເສຍທັງສອງແນວໜ້າ. ນັ້ນບໍ່ຄືກັບການເອົາຊີວິດຂອງຂ້ອຍບໍ?” ການຊັກຊວນໃຫ້ພວກເຂົາອອກໄປນັ້ນ ເປັນການໄຮ້ຫົວໃຈເກີນໄປບໍ? ການເຮັດແບບນີ້ເໝາະສົມບໍ? (ຄົນດັ່ງກ່າວບໍ່ເຄີຍຢາກເຊື່ອໃນພຣະເຈົ້າຕັ້ງແຕ່ທຳອິດ. ພວກເຂົາພຽງແຕ່ຫຼອກລວງໃຫ້ເຂົ້າມາໃນຄຣິສຕະຈັກ ເພື່ອຮັບພອນ. ເມື່ອພວກເຂົາເຫັນວ່າ ຄຣິສຕະຈັກເອົາໃຈໃສ່ກັບການກິນ ແລະ ດື່ມພຣະທຳຂອງພຣະເຈົ້າ ແລະ ການໂອ້ລົມຄວາມຈິງຢູ່ສະເໝີ, ພວກເຂົາກໍຮູ້ສຶກເບື່ອໜ່າຍຕໍ່ສິ່ງເຫຼົ່ານີ້ ແລະ ຢາກອອກໄປ. ຄົນດັ່ງກ່າວຄວນຖືກຊັກຊວນໃຫ້ອອກໄປ. ເຖິງແມ່ນວ່າເຈົ້າອາດຢັບຢັ້ງພວກເຂົາໄວ້ໄດ້, ເຈົ້າກໍບໍ່ສາມາດຢັບຢັ້ງຫົວໃຈຂອງພວກເຂົາໄດ້.) ຖ້າພວກເຂົາເຮັດໜ້າທີ່ຂອງພວກເຂົາດ້ວຍຄວາມຈິງໃຈຈຳນວນໜຶ່ງ ພຽງແຕ່ຂາດຄວາມຊັດເຈນກ່ຽວກັບຄວາມຈິງ ຫຼື ກາຍເປັນຄົນຄິດລົບພໍສົມຄວນ ແລະ ອ່ອນແອລົງຊົ່ວຄາວ ເພາະພວກເຂົາຜະເຊີນກັບຄວາມລົ້ມເຫຼວ ແລະ ຄວາມຜິດຫວັງ ຫຼື ໄດ້ປະສົບກັບການລິຮານ, ໃນກໍລະນີເຫຼົ່ານີ້ ເຈົ້າອາດໂອ້ລົມຄວາມຈິງ ເພື່ອຊ່ວຍເຫຼືອ ແລະ ສະໜັບສະໜູນພວກເຂົາ. ແນວໃດກໍຕາມ, ສົມມຸດວ່າຄວາມອ່ອນແອຂອງພວກເຂົາບໍ່ແມ່ນຊົ່ວຄາວ, ແຕ່ພວກເຂົາພັດເຮັດພໍເປັນພິທີ ແລະ ເຮັດພໍແລ້ວມືແລ້ວຕີນຢ່າງສະໝໍ່າສະເໝີ ໃນການເຮັດໜ້າທີ່ຂອງພວກເຂົາ ແລະ ເຮັດແບບບໍ່ເຕັມໃຈ ແລະ ພໍໃຈພຽງແຕ່ກັບການບໍ່ຖືກສົ່ງອອກໄປ; ແລະ ສົມມຸດວ່າພວກເຂົາເຮັດໜ້າທີ່ຂອງພວກເຂົາ ໂດຍບໍ່ມີຄວາມຈິງໃຈ ຫຼື ແຮງຂັບເຄື່ອນ ຫຼື ເວົ້າໃຫ້ຊັດເຈນຍິ່ງຂຶ້ນກໍຄື ພວກເຂົາບໍ່ມີເປົ້າໝາຍໃນການສະແຫວງຫາ ແລະ ພຽງແຕ່ໃຊ້ຊີວິດໄປວັນໆ, ຖ້າມັນເຫັນໄດ້ຊັດເຈນວ່າ ພວກເຂົາເປັນຄົນປະເພດນີ້, ແລ້ວພວກເຂົາກໍສາມາດຖືກຊັກຊວນໃຫ້ອອກໄປໄດ້.

ບາງຄົນເປັນຜູ້ບໍ່ເຊື່ອ. ຖ້າເຈົ້າສາມາດເຫັນໄດ້ຢ່າງຊັດເຈນວ່າ ໂດຍແກ່ນແທ້ແລ້ວ ພວກເຂົາເປັນຄົນທີ່ບໍ່ຮັກຄວາມຈິງ ແລະ ເຖິງກັບອອກເຫື່ອແຮງໂດຍບໍ່ເຕັມໃຈ, ແລ້ວພວກເຂົາກໍຄວນຖືກຊັກຊວນໃຫ້ອອກໄປ. ການສະແດງອອກຫຼັກຂອງພວກເຂົາກໍຄື ພວກເຂົາບໍ່ເຄີຍອ່ານພຣະທຳຂອງພຣະເຈົ້າ, ບໍ່ເຄີຍຮຽນເພງສັນລະເສີນ, ບໍ່ເຄີຍຟັງຄຳເທດສະໜາ ແລະ ບໍ່ເຄີຍໂອ້ລົມຄວາມຈິງ ຫຼື ເວົ້າກ່ຽວກັບການຮູ້ຈັກຕົນເອງ. ພວກເຂົາຍັງບໍ່ມັກຟັງຄຳພະຍານຈາກປະສົບການຂອງອ້າຍເອື້ອຍນ້ອງ. ພວກເຂົາບໍ່ເຄີຍເບິ່ງຮູບເງົາ ຫຼື ວິດີໂອເພງສັນລະເສີນ ຫຼື ວິດີໂອຄຳພະຍານຈາກປະສົບການ ທີ່ຜະລິດໂດຍເຮືອນຂອງພຣະເຈົ້າ ແລະ ເຖິງແມ່ນວ່າພວກເຂົາຈະເບິ່ງ, ມັນກໍເປັນພຽງເພື່ອຄວາມບັນເທີງ ຫຼື ຍ້ອນຄວາມຢາກຮູ້ຢາກເຫັນ ເຊິ່ງໃນກໍລະນີດັ່ງກ່າວ ພວກເຂົາກໍເບິ່ງພຽງເລັກນ້ອຍດ້ວຍຄວາມບໍ່ເຕັມໃຈ; ແລະ ມັນບໍ່ແມ່ນຍ້ອນຄວາມສຳນຶກເຖິງພາລະຕໍ່ທາງເຂົ້າຂອງຊີວິດຂອງພວກເຂົາເອງເລີຍ, ແຕ່ເປັນພຽງການເບິ່ງເພື່ອຄວາມມ່ວນຊື່ນ ແລະ ຄວາມຕື່ນເຕັ້ນເທົ່ານັ້ນ. ພວກເຂົາໃຊ້ເວລາສ່ວນໃຫຍ່ຂອງພວກເຂົາເພື່ອເຮັດຫຍັງ? ສົນທະນາ, ນິນທາ ຫຼື ເຂົ້າອິນເຕີເນັດ ເພື່ອເບິ່ງສິ່ງທີ່ພວກເຂົາມັກ. ຕົວຢ່າງ: ພວກເຂົາບາງຄົນມັກຕະຫຼາດຫຸ້ນ ແລະ ກວດເບິ່ງແນວໂນ້ມຂອງຫຸ້ນໃນອິນເຕີເນັດຢູ່ສະເໝີ; ບາງຄົນມັກລົດ ຫຼື ຜະລິດຕະພັນອີເລັກໂທຣນິກ ແລະ ກວດສອບໃນອິນເຕີເນັດຢູ່ສະເໝີ ເພື່ອເບິ່ງວ່າຍີ່ຫໍ້ໃດໄດ້ອອກລຸ້ນໃໝ່ ຫຼື ພັດທະນາເທັກໂນໂລຢີໃໝ່ບາງຢ່າງ; ຄົນອື່ນມັກເບິ່ງລາຍງານຂ່າວອອນລາຍທີ່ຜະລິດໂດຍສື່ສ່ວນບຸກຄົນ; ແລະ ບາງຄົນມັກຄວາມງາມ, ເຄື່ອງສຳອາງ ຫຼື ການດູແລສຸຂະພາບ ແລະ ເຂົ້າອິນເຕີເນັດເລື້ອຍໆ ເພື່ອອ່ານກ່ຽວກັບຄວາມງາມ, ການດູແລສຸຂະພາບ ຫຼື ວິທີຮັກສາສຸຂະພາບທີ່ດີ ແລະ ມີອາຍຸຍືນ. ຄົນເຫຼົ່ານີ້ບໍ່ມີຄວາມສົນໃຈຫຍັງເລີຍໃນຄວາມຈິງຕ່າງໆທີ່ຜູ້ເຊື່ອຈຳເປັນຕ້ອງເຂົ້າສູ່ ເພື່ອທີ່ຈະໄດ້ຮັບຄວາມລອດພົ້ນ ຫຼື ໃນຄຳພະຍານຈາກປະສົບການຂອງອ້າຍເອື້ອຍນ້ອງ. ນອກເໜືອຈາກການເຮັດໜ້າທີ່ເລັກນ້ອຍຢ່າງບໍ່ເຕັມໃຈແລ້ວ, ພວກເຂົາກໍເອົາໃຈໃສ່ກັບສະຖານະການທີ່ປ່ຽນແປງຂອງໂລກທີ່ບໍ່ເຊື່ອຢູ່ສະເໝີ ແລະ ໂລກມີແນວໂນ້ມໃໝ່ໆ ແລະ ຂ່າວສານທີ່ສຳຄັນໃນໂລກ ແລະ ການພັດທະນາໃນປະເທດຂອງພວກເຂົາເອງ ແລະ ອື່ນໆ ອີກ. ພວກເຂົາເບິ່ງພຽງແຕ່ຂໍ້ມູນປະເພດນີ້. ຍ້ອນພວກເຂົາເບິ່ງສິ່ງເຫຼົ່ານີ້ຕະຫຼອດເວລາ, ຫົວໃຈຂອງພວກເຂົາຈຶ່ງເຕັມໄປດ້ວຍເລື່ອງດັ່ງກ່າວເທົ່ານັ້ນ ແລະ ພວກເຂົາກໍບໍ່ສົນໃຈຄວາມຈິງທີ່ພວກເຂົາຄວນເຂົ້າໃຈ ໃນຖານະຜູ້ເຊື່ອໃນພຣະເຈົ້າ ຢ່າງສິ້ນເຊີງ. ບໍ່ວ່າໃຜຈະໂອ້ລົມກັບພວກເຂົາ, ພວກເຂົາກໍບໍ່ຮັບເອົາ. ພວກເຂົາບໍ່ສົນໃຈ ແລະ ທັງບໍ່ກັງວົນກ່ຽວກັບເລື່ອງທີ່ກ່ຽວຂ້ອງກັບທາງເຂົ້າຂອງຊີວິດ, ເຊັ່ນ: ພວກເຂົາຄວນປະຕິບັດຕາມຫຼັກການໃດ ເມື່ອເຮັດໜ້າທີ່ຂອງພວກເຂົາ, ພວກເຂົາເປີດເຜີຍອຸປະນິໄສທີ່ເສື່ອມຊາມຫຍັງ ແລະ ມີບັນຫາຫຍັງໃນຂະນະທີ່ເຮັດໜ້າທີ່ຂອງພວກເຂົາ ແລະ ຂໍ້ກຳນົດຕ່າງໆ ຂອງພຣະເຈົ້າສຳລັບຜູ້ຄົນຂໍ້ໃດແດ່ທີ່ພວກເຂົາໄດ້ບັນລຸ ແລະ ຍັງບໍ່ໄດ້ບັນລຸ. ເຖິງແມ່ນວ່າພວກເຂົາຈະເຮັດໜ້າທີ່ຂອງພວກເຂົາ, ພວກເຂົາກໍພຽງແຕ່ເຮັດພໍເປັນພິທີ, ບໍ່ສະແຫວງຫາຫຼັກການຄວາມຈິງແມ່ນແຕ່ໜ້ອຍດຽວ. ເຖິງແມ່ນວ່າຄົນດັ່ງກ່າວຈະອ້າງວ່າ ພວກເຂົາເປັນຜູ້ເຊື່ອໃນພຣະເຈົ້າ, ສິ່ງທີ່ພວກເຂົາມັກ ແລະ ເອົາໃຈໃສ່ພາຍໃນໃຈກໍຄືເງິນ, ສະຖານະ ແລະ ກະແສຂອງໂລກທີ່ບໍ່ເຊື່ອ ແລະ ພວກເຂົາມັກຄົບຫາກັບຜູ້ທີ່ຕິດຕາມກະແສຂອງໂລກທີ່ບໍ່ເຊື່ອ. ເມື່ອເວົ້າເຖິງເລື່ອງຕ່າງໆ ຂອງໂລກທີ່ບໍ່ເຊື່ອ, ພວກເຂົາກໍເວົ້າຢ່າງກະຕືລືລົ້ນ ດ້ວຍຄວາມມ່ວນປາກຫຼາຍ ແລະ ບໍ່ຮູ້ອິດເມື່ອຍ, ເວົ້າຄ່ອງແຄ້ວ ແລະ ບໍ່ມີວັນສິ້ນສຸດ, ແຕ່ເມື່ອພວກເຂົາພົບກັບຜູ້ທີ່ມັກໂອ້ລົມກ່ຽວກັບຄວາມຈິງ, ພວກເຂົາກໍບໍ່ມີຫຍັງຈະເວົ້າ. ເມື່ອອ້າຍ ຫຼື ເອື້ອຍຄົນໜຶ່ງເວົ້າວ່າ “ມີເພງສັນລະເສີນເພງໜຶ່ງທີ່ມ່ວນຫຼາຍ, ຂ້ອຍຈື່ເນື້ອເພງໄດ້ໝົດແລ້ວ”, ພວກເຂົາກໍເວົ້າແບບຜິວເຜີນວ່າ “ເຈົ້າຈື່ໄດ້ແລ້ວ. ກໍດີ”. ເມື່ອອ້າຍ ຫຼື ເອື້ອຍຄົນໜຶ່ງເວົ້າວ່າ “ຄຳພະຍານຈາກປະສົບການຂອງເອື້ອຍນັ້ນເອື້ອຍນີ້ແມ່ນດີແທ້ໆ!”, ພວກເຂົາກໍເວົ້າວ່າ “ດຽວນີ້ມີວິດີໂອຄຳພະຍານຈາກປະສົບການຫຼາຍແທ້, ອັນໃດບໍ່ດີ? ພວກມັນຂ້ອນຂ້າງດີໝົດຫັ້ນແຫຼະ”. ພວກເຂົາພຽງແຕ່ຕອບໃນລັກສະນະທີ່ຜິວເຜີນນີ້; ໃນຄວາມເປັນຈິງ, ພວກເຂົາບໍ່ມີຄວາມສົນໃຈໃນຄວາມຈິງ ແລະ ບໍ່ມີພາສາຮ່ວມກັບອ້າຍເອື້ອຍນ້ອງ. ເມື່ອມີຄົນຖາມພວກເຂົາວ່າ “ເຈົ້າອະທິຖານບໍ ເມື່ອຜະເຊີນກັບສະຖານະການ?” ພວກເຂົາກໍຕອບວ່າ “ອະທິຖານແນວໃດ? ອະທິຖານກ່ຽວກັບຫຍັງ?” ພວກເຂົາບໍ່ໄດ້ອະທິຖານ ແລະ ພວກເຂົາທັງບໍ່ມີຫຍັງຈະເວົ້າກັບພຣະເຈົ້າ. ຄົນເຫຼົ່ານີ້ບໍ່ມີຄວາມສົນໃຈໃນສິ່ງໃດທີ່ກ່ຽວຂ້ອງກັບການເຊື່ອໃນພຣະເຈົ້າ ແລະ ຫົວໃຈຂອງພວກເຂົາກໍເຕັມໄປດ້ວຍສິ່ງຕ່າງໆ ທຸກປະເພດຈາກໂລກທີ່ບໍ່ເຊື່ອ. ພວກເຈົ້າຄິດແນວໃດ, ຄົນດັ່ງກ່າວມີບັນຫາບໍ? (ມີ.) ຖ້າເຈົ້າເຫັນວ່າພວກເຂົາບໍ່ເຕັມໃຈຢູ່ສະເໝີ ໃນການເຮັດໜ້າທີ່ຂອງພວກເຂົາ ແລະ ເມື່ອໄດ້ຮັບມອບໝາຍວຽກງານໃດໜຶ່ງ, ພວກເຂົາກໍກາຍເປັນຄົນທີ່ບໍ່ອົດທົນຢ່າງຍິ່ງ, ຈົ່ມທັນທີທີ່ພວກເຂົາປະສົບກັບຄວາມທຸກລຳບາກເລັກນ້ອຍ ແລະ ຫຼັງຈາກທີ່ເຊື່ອໃນພຣະເຈົ້າມາສອງສາມປີ, ພວກເຂົາກໍມັກຈະເປີດເຜີຍຄວາມຄິດເຊັ່ນວ່າ “ຂ້ອຍເສຍປຽບຍ້ອນການເຊື່ອໃນພຣະເຈົ້າ. ຖ້າຂ້ອຍບໍ່ໄດ້ເຊື່ອໃນພຣະເຈົ້າ, ເງິນເດືອນຂອງຂ້ອຍກໍຄົງຈະເພີ່ມຂຶ້ນເທົ່ານັ້ນເທົ່ານີ້ແລ້ວ ແລະ ຂ້ອຍກໍຄົງຈະສາມາດມີຄວາມສຸກກັບສະຖານະນັ້ນນີ້ ແລະ ໃຊ້ຊີວິດທີ່ຫຼູຫຼາແບບນັ້ນແບບນີ້ໄດ້”, ຄົນດັ່ງກ່າວຄວນຖືກຈັດການແນວໃດ? (ພວກເຂົາຄວນຖືກຊັກຊວນໃຫ້ອອກໄປ.) ພຽງແຕ່ຊັກຊວນຄົນດັ່ງກ່າວໃຫ້ອອກໄປ ແລະ ບໍ່ໃຫ້ພວກເຂົາເຮັດໜ້າທີ່ໃດໆ ອີກຕໍ່ໄປ, ເພາະພວກເຂົາບໍ່ເຕັມໃຈແມ່ນແຕ່ຈະອອກເຫື່ອແຮງ. ພວກເຂົາຄິດວ່າພຽງແຕ່ການເຂົ້າຮ່ວມການເຕົ້າໂຮມໃນຖານະຜູ້ເຊື່ອ ແມ່ນພໍທົນໄດ້, ແຕ່ການເຮັດໜ້າທີ່ຂອງພວກເຂົາ ແລະ ການຕິດຕາມພຣະເຈົ້າເປັນອຸປະສັກໃນພາລະໜ້າທີ່ທີ່ຍິ່ງໃຫຍ່ຂອງພວກເຂົາ. ພວກເຂົາຮູ້ສຶກວ່າການເຮັດໜ້າທີ່ຂອງພວກເຂົາ ແລະ ການຕິດຕາມພຣະເຈົ້າເປັນອຸປະສັກສຳຄັນ ຕໍ່ການສະແຫວງຫາຄວາມສຸກຂອງພວກເຂົາ. ພວກເຂົາເຊື່ອວ່າ ຖ້າພວກເຂົາບໍ່ໄດ້ເຮັດໜ້າທີ່ຂອງພວກເຂົາ, ພວກເຂົາກໍຄົງຈະກ້າວຂຶ້ນຢູ່ເໜືອຄົນອື່ນແລ້ວ, ໂດຍກາຍເປັນເຈົ້າໜ້າທີ່ລະດັບສູງ ແລະ ຫາເງິນໄດ້ຫຼາຍໃນໂລກ. ສະນັ້ນ ເປັນຫຍັງພວກເຮົາຄວນຂັດຂວາງພວກເຂົາ? ສະນັ້ນ, ການຊັກຊວນໃຫ້ພວກເຂົາອອກໄປຈຶ່ງເປັນສິ່ງທີ່ດີສຳລັບທຸກຄົນ. ການບັງຄັບພວກເຂົາ ຫຼື ພະຍາຍາມຊັກຊວນໃຫ້ພວກເຂົາຢູ່ຕໍ່ຈະເປັນຄວາມຜິດພາດອັນໃຫຍ່ຫຼວງ. ເຈົ້າຄວນຊັກຊວນຄົນດັ່ງກ່າວແບບນີ້: “ເປັນຫຍັງເຈົ້າຈຶ່ງເລືອກເຊື່ອໃນພຣະເຈົ້າ? ເຈົ້າຈະສາມາດໄດ້ຮັບຄວາມຈິງໄດ້ບໍ ຖ້າເຈົ້າບໍ່ສົນໃຈໃນຄວາມຈິງ ແລະ ເຕັມໄປດ້ວຍຄວາມສົງໄສກ່ຽວກັບພຣະເຈົ້າຢູ່ສະເໝີ? ເຈົ້າເປັນຄົນມີຫົວຄິດ, ມີໃບປະກາດ ແລະ ມີຄວາມສາມາດ, ຖ້າເຈົ້າພະຍາຍາມຢ່າງໜັກໃນໂລກພາຍນອກ, ເຈົ້າສາມາດກາຍເປັນປະທານ ຫຼື ປະທານກຳມະການບໍລິຫານ (CEO) ຂອງບໍລິສັດໄດ້ຢ່າງແນ່ນອນ ຫຼື ກາຍມາເປັນເສດຖີເງິນລ້ານ ຫຼື ເສດຖີເງິນຕື້. ໂດຍການໃຊ້ຊີວິດແບບບໍ່ມີຈຸດໝາຍແບບນີ້ ຢູ່ໃນເຮືອນຂອງພຣະເຈົ້າ, ກ່ອນອື່ນໝົດ, ເຈົ້າບໍ່ສາມາດກ້າວຂຶ້ນຢູ່ເໜືອຄົນອື່ນໄດ້; ຢ່າງທີສອງ, ເຈົ້າບໍ່ສາມາດປະສົບຄວາມສຳເລັດອັນຍິ່ງໃຫຍ່ໄດ້; ແລະ ຢ່າງສຸດທ້າຍ, ເຈົ້າບໍ່ສາມາດນຳກຽດຕິຍົດມາສູ່ບັນພະບຸລຸດຂອງເຈົ້າໄດ້. ຍິ່ງໄປກວ່ານັ້ນ, ເມື່ອເຮັດໜ້າທີ່ຂອງເຈົ້າ, ເຈົ້າມັກຈະເຮັດແບບພໍເປັນພິທີຢູ່ສະເໝີ, ເຊິ່ງນຳໄປສູ່ການທີ່ເຈົ້າຖືກລິຮານ, ເຮັດໃຫ້ເຈົ້າຕົກຢູ່ໃນສະພາບທີ່ເສົ້າໝອງຕະຫຼອດເວລາ. ເປັນຫຍັງຕ້ອງທົນທຸກທໍລະມານແບບນີ້? ເຈົ້າຄວນອອກໄປສູ່ໂລກພາຍນອກ, ບໍ່ວ່າຈະເປັນທາງການເມືອງ ຫຼື ທຸລະກິດ ແລະ ແນ່ນອນວ່າ ເຈົ້າຈະປະສົບຜົນສຳເລັດໃນລະດັບໃດໜຶ່ງ. ເຈົ້າແຕກຕ່າງຈາກພວກເຮົາ: ເຈົ້າມີທັງໃບປະກາດ ແລະ ຄວາມສາມາດ ແລະ ເຈົ້າເປັນບຸກຄົນທີ່ສູງສົ່ງ, ມັນບໍ່ແມ່ນການຫຼຸດກຽດຂອງເຈົ້າບໍທີ່ຈະເຊື່ອໃນພຣະເຈົ້າຄຽງຂ້າງຄົນທຳມະດາສາມັນຢ່າງພວກເຮົາ? ດັ່ງທີ່ຄົນບໍ່ເຊື່ອມັກເວົ້າວ່າ ‘ໂລກມີໂອກາດອີກຫຼາຍຢ່າງ ແລະ ເຈົ້າສາມາດປະສົບຄວາມສຳເລັດໄດ້ ຖ້າເລີ່ມລົງມືເຮັດ’, ເຈົ້າຄວນສວຍໂອກາດທີ່ຍັງມີເວລາເຫຼືອຢູ່ໃນໂລກ ເພື່ອສະແຫວງຫາຊື່ສຽງ, ຜົນປະໂຫຍດ ແລະ ສະຖານະ ໃນຂະນະທີ່ເຈົ້າຍັງມີໂອກາດ. ຢ່າເຮັດຜິດຕໍ່ຕົນເອງໂດຍການຢູ່ທີ່ນີ້ເລີຍ”. ນີ້ເປັນວິທີທີ່ເໝາະສົມໃນການຊັກຊວນພວກເຂົາບໍ? ຄຳເວົ້າກໍຂ້ອນຂ້າງເໝາະສົມ, ບໍ່ແມ່ນບໍ? (ແມ່ນ.) ມັນບໍ່ໄດ້ທຳຮ້າຍພວກເຂົາ ແລະ ມັນຍັງເປັນການເວົ້າໃນສິ່ງທີ່ພວກເຂົາຢາກໄດ້ຍິນ. ເຮົາຄິດວ່າວິທີການນີ້ເໝາະສົມ, ມັນເຮັດໃຫ້ພວກເຂົາຍອມຮັບຄຳແນະນຳໄດ້ງ່າຍ ແລະ ພວກເຂົາກໍສາມາດອອກໄປຢ່າງກ້າຫານ ໂດຍບໍ່ມີຄວາມກັງວົນໃດໆ. ເມື່ອຈັດການກັບຄົນປະເພດນີ້, ຖ້າເຈົ້າແນ່ໃຈວ່າ ພວກເຂົາເປັນຜູ້ບໍ່ເຊື່ອ ແລະ ເຈົ້າເຫັນວ່າພວກເຂົາບໍ່ມີຄວາມກະຕືລືລົ້ນໃດໆ ເລີຍໃນການເຊື່ອໃນພຣະເຈົ້າ, ພວກເຂົາບໍ່ເຄີຍຈິງໃຈໃນການເຮັດໜ້າທີ່ຂອງພວກເຂົາ ແລະ ພວກເຂົາບໍ່ເຄີຍໄດ້ຮັບທາງເຂົ້າຂອງຊີວິດໃດໆ, ພວກເຂົາທັງບໍ່ມີແນວໂນ້ມທີ່ຈະຮັບໃນໄລຍະຍາວ, ແລ້ວພວກເຂົາກໍຄວນຖືກຊັກຊວນໃຫ້ອອກໄປ. ຖ້າເຈົ້າບໍ່ຊັກຊວນໃຫ້ພວກເຂົາອອກໄປ, ພວກເຂົາກໍຈະມີທ່າທີທີ່ເຮັດແບບພໍເປັນພິທີ ແລະ ບໍ່ຮ້ອນບໍ່ເຢັນໃນການເຮັດໜ້າທີ່ຂອງພວກເຂົາຢູ່ສະເໝີ ແລະ ອາດຈະມີເວລາທີ່ພວກເຂົາກໍ່ໃຫ້ເກີດໄພພິບັດຄັ້ງໃຫຍ່.

11. ການເປັນຄົນຂີ້ຢ້ານ ແລະ ຂີ້ສົງໄສ

ພວກເຮົາໄດ້ໂອ້ລົມກັນກ່ຽວກັບການສະແດງອອກຂໍ້ທີສິບ, ຄື ການລັງເລໃຈ, ຈົບແລ້ວ. ບັດນີ້, ຕໍ່ໄປໃຫ້ພວກເຮົາມາເບິ່ງການສະແດງອອກຂໍ້ທີສິບເອັດ, ຄື ການເປັນຄົນຂີ້ຢ້ານ ແລະ ສົງໄສ. ການສະແດງອອກຂອງຄົນຂີ້ຢ້ານແມ່ນຫຍັງ? (ຄົນຂີ້ຢ້ານຮູ້ສຶກຢ້ານ ເມື່ອຜະເຊີນກັບການຈັບກຸມ ແລະ ການຂົ່ມເຫັງ. ພວກເຂົາຢາກເຮັດໜ້າທີ່ຂອງພວກເຂົາ ແຕ່ບໍ່ກ້າເຮັດ.) ນັ້ນເປັນພຽງດ້ານນ້ອຍໆ ດ້ານໜຶ່ງເທົ່ານັ້ນ. ບັນຫາຫຼັກກໍຄື ພວກເຂົາມີມຸມມອງກ່ຽວກັບການເຊື່ອໃນພຣະເຈົ້າ: ພວກເຂົາຮູ້ສຶກສະເໝີວ່າ ຜູ້ເຊື່ອໃນພຣະເຈົ້າເບິ່ງຄືວ່າບໍ່ເຂົ້າກັບໂລກນີ້; ພວກເຂົາຮູ້ສຶກວ່າ ຄວາມເຊື່ອຂອງພວກເຂົາໃນພຣະເຈົ້າເປັນເລື່ອງທີ່ໜ້າອັບອາຍ. ໂດຍສະເພາະໃນບາງປະເທດທີ່ເປັນຜະເດັດການ ຫຼື ປະເທດທີ່ບໍ່ມີເສລີພາບທາງສາສະໜາ, ບ່ອນທີ່ຜູ້ເຊື່ອໃນພຣະເຈົ້າບໍ່ພຽງແຕ່ບໍ່ໄດ້ຮັບການປົກປ້ອງທາງກົດໝາຍ ແຕ່ຍັງຖືກຂົ່ມເຫັງອີກດ້ວຍ, ບາງຄົນບໍ່ກ້າທີ່ຈະຍອມຮັບວ່າ ພວກເຂົາເຊື່ອໃນພຣະເຈົ້າ ແລະ ຢ້ານວ່າຄົນອື່ນຈະຮູ້. ພວກເຂົາຮູ້ສຶກວ່າການເຊື່ອໃນພຣະເຈົ້າບໍ່ແມ່ນສິ່ງທີ່ເປີດເຜີຍ ແລະ ມີກຽດ. ເຖິງແມ່ນພວກເຂົາຈະຮູ້ວ່າ ພວກເຂົາເຊື່ອໃນພຣະເຈົ້າອົງທ່ຽງແທ້, ພວກເຂົາກໍບໍ່ຮູ້ສຶກມີກຽດໃນເລື່ອງນີ້ ແລະ ພວກເຂົາທັງບໍ່ມີຄວາມໝັ້ນໃຈ. ເມື່ອມີສັນຍານຂອງບັນຫາໃດໆ ຫຼື ເມື່ອພວກເຂົາເຫັນລັດຖະບານຈັບກຸມ, ຂົ່ມເຫັງ, ກົດຂີ່ ແລະ ຂັບໄລ່ຜູ້ເຊື່ອ, ພວກເຂົາກໍກັງວົນເປັນພິເສດວ່າ ພວກເຂົາອາດຈະຖືກພາດພິງໄປນຳ. ໃນສະຖານະການດັ່ງກ່າວ, ບາງຄົນກໍຮີບຕັດຂາດຈາກຄຣິສຕະຈັກຢ່າງໄວວາ, ເຖິງກັບຮີບຮ້ອນສົ່ງຄືນໜັງສືໃຫ້ກັບເຮືອນຂອງພຣະເຈົ້າ. ຍ້ອນຄວາມຢ້ານກົວທີ່ຈະຖືກຈັບ, ຄົນອື່ນກໍບໍ່ກ້າເຂົ້າຮ່ວມການເຕົ້າໂຮມອີກຕໍ່ໄປ ແລະ ບໍ່ກ້າທັກທາຍອ້າຍເອື້ອຍນ້ອງ ເມື່ອພວກເຂົາພົບກັນ. ໂດຍສະເພາະກັບຜູ້ທີ່ມີຊື່ສຽງພໍສົມຄວນ ໃນຄວາມເຊື່ອຂອງພວກເຂົາ ຫຼື ຜູ້ທີ່ເຄີຍຖືກຈັບມາກ່ອນ, ຄົນເຫຼົ່ານີ້ຍິ່ງບໍ່ກ້າທີ່ຈະພົວພັນກັບພວກເຂົາ, ພວກເຂົາຂີ້ຢ້ານເຖິງຂະໜາດນີ້. ທີ່ຮ້າຍແຮງໄປກວ່ານັ້ນ, ເມື່ອໄດ້ຍິນວ່າລັດຖະບານໄດ້ເລີ່ມການຈັບກຸມຄັ້ງໃຫຍ່, ພວກເຂົາກໍຮີບໄປຫາເຈົ້າໜ້າທີ່ ເພື່ອຍອມຮັບດ້ວຍຕົນເອງວ່າ ພວກເຂົາເຄີຍເຊື່ອໃນພຣະເຈົ້າກ່ອນໜ້ານີ້ ແລະ ຮູ້ຈັກວ່າໃຜແດ່ທີ່ເຊື່ອ, ຂາຍພວກເຂົາດ້ວຍຕົນເອງ ແລະ ມອບໜັງສືພຣະທຳຂອງພຣະເຈົ້າ ແລະ ເອກະສານອື່ນໆ ທີ່ກ່ຽວຂ້ອງກັບການເຊື່ອໃນພຣະເຈົ້າ ເພື່ອແລກກັບການຜ່ອນຜັນ, ໂດຍມີຈຸດປະສົງພຽງຢ່າງດຽວຄືການປົກປ້ອງຕົນເອງ. ບອກເຮົາເບິ່ງວ່າ ສິ່ງເຫຼົ່ານີ້ບໍ່ແມ່ນການສະແດງອອກຂອງການເປັນຄົນຂີ້ຢ້ານບໍ? (ແມ່ນແລ້ວ.) ໂດຍສະເພາະສຳລັບບາງຄົນ, ຫຼັງຈາກທີ່ເຊື່ອໃນພຣະເຈົ້າ ພວກເຂົາກໍຢ້ານຢູ່ສະເໝີວ່າ ຄົນອື່ນຈະຮູ້ກ່ຽວກັບຄວາມເຊື່ອຂອງພວກເຂົາ ແລະ ພວກເຂົາເຖິງກັບຢ້ານວ່າ ຖ້າໃຜຖືກຈັບກຸມ, ພວກເຂົາຈະຖືກຂາຍ. ທັນທີທີ່ມີຄົນຮູ້ວ່າພວກເຂົາເຊື່ອໃນພຣະເຈົ້າ, ພວກເຂົາກໍຮີບອະທິບາຍວ່າ ພວກເຂົາບໍ່ໄດ້ເຊື່ອອີກຕໍ່ໄປ, ເຖິງກັບຮີບຮ້ອນເຮັດສິ່ງຕ່າງໆ ເພື່ອເຮັດໃຫ້ຄົນບໍ່ເຊື່ອຢຸດສົງໄສວ່າພວກເຂົາເປັນຜູ້ເຊື່ອ. ຕົວຢ່າງ: ພວກເຂົາສ້າງສາຍສຳພັນກັບຄົນບໍ່ເຊື່ອ, ກິນເຂົ້າ, ເຂົ້າຮ່ວມງານລ້ຽງ, ຫຼິ້ນການພະນັນ, ດື່ມເຫຼົ້ານຳກັນ ແລະ ອື່ນໆ ອີກ. ເມື່ອມີສັນຍານຂອງບັນຫາພຽງເລັກນ້ອຍ, ພວກເຂົາກໍບໍ່ກ້າເຂົ້າຮ່ວມການເຕົ້າໂຮມ ແລະ ບໍ່ເຮັດໜ້າທີ່ຂອງພວກເຂົາອີກຕໍ່ໄປ, ບໍ່ສົນໃຈໃຜກໍຕາມທີ່ພະຍາຍາມຕິດຕໍ່ຫາພວກເຂົາ. ເມື່ອທຸກຢ່າງສະຫງົບ, ພວກເຂົາກໍຄິດວ່າການເຊື່ອໃນພຣະເຈົ້ານຳມາເຊິ່ງພອນ, ຊ່ວຍໃຫ້ຄົນເຮົາຫຼີກລ່ຽງຄວາມຕາຍ ແລະ ຊ່ວຍໃຫ້ຄົນໃດຄົນໜຶ່ງໄດ້ໄປສະຫວັນ ແລະ ມີຈຸດໝາຍປາຍທາງທີ່ດີ, ຕອນນັ້ນ ພວກເຂົາເຕັມໄປດ້ວຍພະລັງໃນການເຊື່ອໃນພຣະເຈົ້າ. ແຕ່ທັນທີທີ່ພວກເຂົາຜະເຊີນກັບສະພາບແວດລ້ອມທີ່ເປັນອັນຕະລາຍເລັກນ້ອຍ, ພວກເຂົາກໍຫາຍໄປໂດຍບໍ່ເຫັນຮ່ອງຮອຍ. ຈາກນັ້ນ, ເມື່ອສະຖານະການຜ່ານໄປ ແລະ ສິ່ງຕ່າງໆ ສະຫງົບລົງອີກຄັ້ງ, ພວກເຂົາກໍກັບມາ. ຄົນປະເພດນີ້ມັກຫາຍໜ້າຫາຍຕາຢູ່ເລື້ອຍໆ. ບໍ່ວ່າໜ້າທີ່ທີ່ມອບໝາຍໃຫ້ພວກເຂົາຈະສຳຄັນສໍ່າໃດ, ທັນທີທີ່ມີອັນຕະລາຍເກີດຂຶ້ນເລັກນ້ອຍ, ພວກເຂົາກໍສາມາດປະຖິ້ມວຽກຂອງພວກເຂົາໄດ້ທັນທີ ໂດຍບໍ່ມີການຈັດການໃດໆ ເພື່ອສືບຕໍ່ ແລະ ບໍ່ມີໃຜສາມາດຕິດຕໍ່ຫາພວກເຂົາໄດ້ຫຼັງຈາກນັ້ນ. ເມື່ອປະເຊີນກັບສະພາບແວດລ້ອມທີ່ເປັນອັນຕະລາຍຄ້າຍຄືກັນ, ຄົນອື່ນກໍສາມາດຄິດຫາວິທີຕ່າງໆ ເພື່ອຈັດການກັບຜົນທີ່ຕາມມາຢ່າງເໝາະສົມ. ຖ້າສະພາບແວດລ້ອມໃນປັດຈຸບັນເປັນປໍລະປັກເກີນໄປ ແລະ ມີຄວາມສ່ຽງສູງທີ່ຈະຖືກຈັບກຸມ, ພວກເຂົາກໍຈະລໍຖ້າຈົນກວ່າອັນຕະລາຍຈະຜ່ານໄປ ກ່ອນທີ່ຈະສືບຕໍ່ວຽກ. ຫຼື ຖ້າພວກເຂົາເປັນທີ່ຮູ້ຈັກກັນດີຫຼາຍໃນຖານະຜູ້ເຊື່ອ ແລະ ສາມາດຖືກຈັບໄດ້ງ່າຍ ຖ້າພວກເຂົາເຮັດວຽກອອກໜ້າອອກຕາ, ພວກເຂົາກໍຈະຈັດແຈງໃຫ້ຄົນອື່ນເຮັດແທນ. ແຕ່ເມື່ອຄົນຂີ້ຢ້ານເຫຼົ່ານີ້ຮູ້ສຶກເຖິງບັນຫາພຽງເລັກນ້ອຍ, ພວກເຂົາກໍຮີບໄປລີ້ ແລະ ຟ້າວປົກຄຸມຫົວຂອງພວກເຂົາ ແລະ ຊ່ວຍໃຫ້ຕົນເອງລອດ, ໂດຍບໍ່ສົນໃຈ ແລະ ບໍ່ໃສ່ໃຈວຽກງານ ແລະ ຊັບສິນຂອງຄຣິສຕະຈັກຢ່າງສິ້ນເຊີງ, ໂດຍບໍ່ພະຍາຍາມປົກປ້ອງວຽກງານຂອງຄຣິສຕະຈັກ ຫຼື ປົກປ້ອງອ້າຍເອື້ອຍນ້ອງ. ສິ່ງທີ່ພວກເຂົາຢ້ານທີ່ສຸດໃນການເຊື່ອໃນພຣະເຈົ້າແມ່ນຫຍັງ? ຢ່າງທຳອິດ, ພວກເຂົາຢ້ານວ່າ ລັດຖະບານຈະຮູ້ກ່ຽວກັບຄວາມເຊື່ອຂອງພວກເຂົາ. ຢ່າງທີສອງ, ພວກເຂົາຢ້ານວ່າ ເພື່ອນບ້ານຂອງພວກເຂົາຈະຮູ້. ຢ່າງສາມ, ສິ່ງທີ່ພວກເຂົາຢ້ານທີ່ສຸດຄືການຖືກຈັບ ແລະ ຖືກຄຸມຂັງ ຫຼື ຖືກທຸບຕີຈົນຕາຍ. ສະນັ້ນ, ເມື່ອໃດກໍຕາມທີ່ເກີດບາງຢ່າງຂຶ້ນ, ສິ່ງທຳອິດທີ່ພວກເຂົາຄິດຫາກໍຄືວ່າ ພວກເຂົາອາດຈະຖືກຈັບກຸມ ຫຼື ພວກເຂົາອາດຖືກຂ້າ. ຖ້າມີໂອກາດພຽງ 1% ທີ່ຈະເກີດຂຶ້ນ, ພວກເຂົາກໍຈະຫາທາງໜີ. ຕົວຢ່າງ: ໃນລະຫວ່າງການເຕົ້າໂຮມ, ອ້າຍ ຫຼື ເອື້ອຍບາງຄົນອາດຈະເວົ້າວ່າ “ຕອນຂ້ອຍມານີ້, ຂ້ອຍເຫັນຄົນໜຶ່ງຢູ່ໃກ້ໆ ທີ່ເບິ່ງຄືວ່າບໍ່ຄຸ້ນໜ້າ. ອາດຈະເປັນຄົນບໍ່ເຊື່ອທີ່ກຳລັງສອດແນມພວກເຮົາບໍ?” ພຽງແຕ່ໄດ້ຍິນຄຳຄິດເຫັນຢ່າງດຽວນີ້, ຄົນຂີ້ຢ້ານກໍຈະບໍ່ເຂົ້າຮ່ວມການເຕົ້າໂຮມຄັ້ງຕໍ່ໄປ ແລະ ຈະຕັດການຕິດຕໍ່ກັບທຸກຄົນ. ພວກເຈົ້າຈະເອີ້ນສິ່ງນີ້ວ່າເປັນການລະມັດລະວັງບໍ? (ນີ້ບໍ່ແມ່ນຄວາມລະມັດລະວັງແບບປົກກະຕິ, ມັນແມ່ນຄວາມຂີ້ຢ້ານ, ບໍ່ມີບ່ອນໃຫ້ພຣະເຈົ້າໃນຫົວໃຈຂອງພວກເຂົາ.) ນີ້ຄືຄວາມລະມັດລະວັງສຸດຂີດ. ໃນປະເທດ ຫຼື ພາກພື້ນທີ່ສະພາບແວດລ້ອມເປັນປໍລະປັກເປັນພິເສດ, ມັນເປັນຄວາມຈິງທີ່ຜູ້ເຊື່ອຄວນລະມັດລະວັງ, ແຕ່ນັ້ນບໍ່ໄດ້ໝາຍຄວາມວ່າ ພວກເຂົາຄວນຢຸດເຮັດໜ້າທີ່ຂອງພວກເຂົາ ຫຼື ເຂົ້າຮ່ວມການເຕົ້າໂຮມຍ້ອນຄວາມຢ້ານກົວທີ່ຈະຖືກຈັບ, ລະມັດລະວັງຈົນບໍ່ມີບ່ອນໃຫ້ພຣະເຈົ້າໃນຫົວໃຈຂອງພວກເຂົາ. ຫຼັກການຂອງຄົນຂີ້ຢ້ານໃນການລະມັດລະວັງແມ່ນຫຍັງ? ບໍ່ວ່າຈະເກີດຫຍັງຂຶ້ນ, ໃຫຍ່ ຫຼື ນ້ອຍ, ພວກເຂົາບໍ່ເຊື່ອເລີຍວ່າທຸກສິ່ງຢູ່ໃນພຣະຫັດຂອງພຣະເຈົ້າ. ພວກເຂົາຄິດວ່າ ບໍ່ມີໃຜທີ່ໜ້າເຊື່ອຖື ແລະ ພວກເຂົາອາໄສຕົນເອງເພື່ອປົກປ້ອງຕົນເອງ. ນີ້ຄືຫຼັກການຂອງພວກເຂົາ. ພວກເຂົາບໍ່ເຊື່ອວ່າ ທຸກສິ່ງຢູ່ໃນພຣະຫັດຂອງພຣະເຈົ້າ; ທຸກສິ່ງຖືກຈັດສັນ ແລະ ຈັດແຈງໂດຍພຣະເຈົ້າ; ຖ້າມີຫຍັງເກີດຂຶ້ນແທ້, ມັນກໍໄດ້ຮັບການອະນຸຍາດຈາກພຣະເຈົ້າ ແລະ ຖ້າມັນບໍ່ໄດ້ຮັບການອະນຸຍາດຈາກພຣະເຈົ້າ, ກໍຈະບໍ່ມີໃຜຖືກຈັບກຸມ. ພວກເຂົາບໍ່ມີຄວາມເຊື່ອໃນດ້ານນີ້ຢ່າງແທ້ຈິງ. ໃນທາງກົງກັນຂ້າມ, ຫົວໃຈຂອງພວກເຂົາເຕັມໄປດ້ວຍຄວາມຂີ້ຢ້ານເທົ່ານັ້ນ. ຍິ່ງໄປກວ່ານັ້ນ, ຍັງມີຂໍ້ບົກພ່ອງທີ່ຮ້າຍແຮງໃນຄວາມຂີ້ຢ້ານຂອງພວກເຂົາ ແລະ ມັນຍັງເປັນສິ່ງທີ່ໜ້າລັງກຽດທີ່ສຸດກ່ຽວກັບພວກເຂົາ: ເພື່ອປົກປ້ອງຕົນເອງ ແລະ ຮັບມືກັບສະພາບແວດລ້ອມໃດກໍຕາມທີ່ເຮັດໃຫ້ພວກເຂົາຮູ້ສຶກຢ້ານ, ພວກເຂົາປະຕິບັດຕາມສິ່ງທີ່ພວກເຂົາເຫັນວ່າເປັນ “ປັນຍາສູງສຸດ” ຂອງພວກເຂົາ, ນັ້ນກໍຄື ບໍ່ວ່າຈະເກີດຫຍັງຂຶ້ນ, ບໍ່ວ່າຈະຖືກເຝົ້າເບິ່ງ ຫຼື ຖືກຈັບ ແລະ ຖືກຄຸມຂັງ, ເມື່ອມີຫຍັງຜິດພາດ ແລະ ຄວາມປອດໄພຂອງພວກເຂົາຖືກຄຸກຄາມ, ຢ່າງໜຶ່ງ, ພວກເຂົາປະຕິເສດວ່າ ພວກເຂົາເຊື່ອໃນພຣະເຈົ້າ ແລະ ອີກຢ່າງໜຶ່ງ, ພວກເຂົາທໍລະຍົດທຸກສິ່ງທີ່ພວກເຂົາຮູ້ ໂດຍບໍ່ມີການປົກປິດຫຍັງໄວ້ເລີຍ. ເປັນຫຍັງພວກເຂົາຈຶ່ງເຮັດແບບນີ້? ພຽງເພື່ອປົກປ້ອງຕົນເອງຈາກຄວາມທຸກທໍລະມານທາງຮ່າງກາຍ; ດັ່ງນັ້ນ, ພວກເຂົາຈຶ່ງເປີດເຜີຍທຸກຢ່າງທີ່ພວກເຂົາຮູ້. ຢ່າງທຳອິດ, ພວກເຂົາຂາຍຜູ້ນໍາຄຣິສຕະຈັກ ແລະ ຍັງເປີດເຜີຍວ່າໃຜເປັນຜູ້ນໍາຂັ້ນເມືອງ ແລະ ຜູ້ນໍາຂັ້ນພາກພື້ນ ແລະ ບ່ອນທີ່ພວກເຂົາອາໄສຢູ່, ເປີດເຜີຍທຸກສິ່ງທີ່ພວກເຂົາຮູ້. ພວກເຂົາທໍລະຍົດທຸກຢ່າງ, ແມ່ນແຕ່ກ່ອນທີ່ຈະຖືກທໍລະມານ. ຍິ່ງໄປກວ່ານັ້ນ, ຖ້າຖືກຂໍໃຫ້ເຊັນ “ເອກະສານສາມສະບັບ”, ພວກເຂົາກໍຈະເຊັນທັນທີ ໂດຍບໍ່ຕ້ອງຄິດເລີຍ, ພວກເຂົາໄດ້ກຽມພ້ອມສຳລັບເລື່ອງນີ້ມາໂດຍຕະຫຼອດ. ນີ້ກໍເພື່ອໃຫ້ພວກເຂົາສາມາດຫຼີກລ່ຽງການຖືກຄຸມຂັງ, ຫຼີກລ່ຽງການທໍລະມານ ແລະ ຫຼົບໜີຈາກອັນຕະລາຍເຖິງຕາຍ. ພວກເຂົາຂີ້ຢ້ານຫຼາຍ. ພວກເຂົາບໍ່ເຊື່ອໃນອຳນາດສູງສຸດຂອງພຣະເຈົ້າ ແລະ ທັງບໍ່ສາມາດສ່ຽງຊີວິດຂອງພວກເຂົາໄດ້. ໃນທາງກົງກັນຂ້າມ, ພວກເຂົາຄິດຫາທຸກວິທີທາງທີ່ເປັນໄປໄດ້ ເພື່ອປົກປ້ອງຕົນເອງ. ສຳລັບພວກເຂົາ, ວິທີທີ່ດີທີ່ສຸດຄືການຂາຍຄົນອື່ນ ແລະ ຄຣິສຕະຈັກ, ນີ້ຄືວິທີທີ່ມີປະສິດທິພາບທີ່ສຸດ. ພວກເຂົາໃຊ້ການທໍລະຍົດຄົນອື່ນເປັນລາຄາ ເພື່ອຮັບປະກັນຄວາມປອດໄພຂອງພວກເຂົາເອງ ແລະ ຫຼີກລ່ຽງຄວາມທຸກທໍລະມານໃດໆ. ນີ້ຄືສິ່ງທີ່ພວກເຂົາໄດ້ວາງແຜນໄວ້ລ່ວງໜ້າເປັນເວລາດົນນານ, ມັນຄື “ປັນຍາສູງສຸດ” ຂອງພວກເຂົາ. ບອກເຮົາເບິ່ງວ່າ ຄວາມຂີ້ຢ້ານຂອງຄົນປະເພດນີ້ແມ່ນຄວາມຂີ້ຢ້ານແບບປົກກະຕິບໍ? (ບໍ່ແມ່ນ.) ແລ້ວບັນຫາຢູ່ບ່ອນນີ້ແມ່ນຫຍັງ? (ພວກເຂົາຂີ້ຢ້ານຫຼາຍຈົນກາຍເປັນຢູດາ, ພ້ອມທີ່ຈະຂາຍອ້າຍເອື້ອຍນ້ອງ ແລະ ຄຣິສຕະຈັກໄດ້ຕະຫຼອດເວລາ ແລະ ທຸກສະຖານທີ່. ຄົນດັ່ງກ່າວບໍ່ແມ່ນຜູ້ເຊື່ອທີ່ແທ້ຈິງ.) ໃຫ້ພວກເຮົາປະເລື່ອງທີ່ວ່າ ພວກເຂົາເປັນຜູ້ເຊື່ອທີ່ແທ້ຈິງ ຫຼື ຜູ້ເຊື່ອປອມໄວ້ກ່ອນ. ພຽງແຕ່ເບິ່ງທີ່ຄວາມເປັນມະນຸດຂອງພວກເຂົາ, ພວກເຂົາຄິດວ່າ ການເຊື່ອໃນພຣະເຈົ້າເປັນສິ່ງທີ່ຕ້ອງລີ້ເຮັດ ແລະ ໜ້າອັບອາຍ, ແທນທີ່ຈະເປັນສິ່ງທີ່ເປີດເຜີຍ ແລະ ມີກຽດ ແລະ ພວກເຂົາຖືວ່າ ເລື່ອງການເຊື່ອໃນພຣະເຈົ້າ ເຊິ່ງເປັນສິ່ງທີ່ເປີດເຜີຍ, ມີກຽດ ແລະ ເປັນບວກ, ເປັນສິ່ງທີ່ເປັນດ້ານລົບ, ເຈົ້າຄິດວ່າພວກເຂົາເປັນຄົນປະເພດໃດ? (ຄົນເບົາປັນຍາ, ຜູ້ທີ່ຂ້ອນຂ້າງຊົ່ວຮ້າຍ.) ທັດສະນະ ແລະ ວິທີການຢັ່ງຮູ້ສິ່ງຕ່າງໆ ຂອງພວກເຂົາແຕກຕ່າງຈາກຄົນປົກກະຕິ. ບາງຄັ້ງ ພວກເຂົາເຖິງກັບສາມາດເອີ້ນສີຂາວວ່າເປັນສີດຳ, ບໍ່ສາມາດແຍກແຍະຖືກຜິດໄດ້. ມັນເປັນໄປໄດ້ແນວໃດທີ່ຜູ້ເຊື່ອໃນພຣະເຈົ້າຈະຕັ້ງໃຈລີ້ເຮັດ? ມັນເປັນຍ້ອນວ່າໂລກນີ້ຊົ່ວຮ້າຍເກີນໄປ ນັ້ນກໍຄື ກົດໝາຍບໍ່ໄດ້ປົກປ້ອງເສລີພາບທາງສາສະໜາ ແລະ ລະບອບຂອງຊາຕານຍິ່ງກຽດຊັງພຣະເຈົ້າ ແລະ ປະຕິບັດຕໍ່ພາລະກິດຂອງພຣະເຈົ້າດ້ວຍຄວາມເປັນປໍລະປັກ. ມັນບໍ່ອະນຸຍາດໃຫ້ມີສິ່ງທີ່ເປັນບວກ ແລະ ພະຍາຍາມຢ່າງສຸດຂີດ ເພື່ອຂົ່ມເຫັງຜູ້ທີ່ເຊື່ອໃນພຣະເຈົ້າ. ສະນັ້ນ, ພາຍໃຕ້ສະຖານະການທາງສັງຄົມດັ່ງກ່າວ, ຜູ້ເຊື່ອບໍ່ມີທາງເລືອກອື່ນ ນອກຈາກຕ້ອງປະຕິບັດຢ່າງລະມັດລະວັງ ເມື່ອເຕົ້າໂຮມ ແລະ ເຮັດໜ້າທີ່ຂອງພວກເຂົາ; ພວກເຂົາບໍ່ກ້າທີ່ຈະເຮັດມັນຢ່າງເປີດເຜີຍ. ຈາກພາຍນອກ, ມັນອາດຈະເບິ່ງຄືວ່າ ພວກເຂົາກຳລັງລີ້ເຮັດຄືກັບໂຈນ, ແຕ່ທີ່ຈິງແລ້ວ ນີ້ແມ່ນຍ້ອນສະພາບການທີ່ຖືກຂົ່ມເຫັງທັງໝົດ, ແມ່ນບໍ່? (ແມ່ນແລ້ວ.) ສະນັ້ນ ມັງກອນແດງທີ່ຍິ່ງໃຫຍ່ອະທິບາຍການກະທຳຂອງການເຊື່ອໃນພຣະເຈົ້າ ແລະ ການເຮັດໜ້າທີ່ຂອງຄົນໃດຄົນໜຶ່ງວ່າແນວໃດ? ເປັນ “ພຶດຕິກຳທີ່ໜ້າສົງໄສ”. ນີ້ແມ່ນພຶດຕິກຳທີ່ໜ້າສົງໄສບໍ? (ບໍ່ແມ່ນ.) ມັນບໍ່ແມ່ນພຶດຕິກຳທີ່ໜ້າສົງໄສ, ມັນເປັນສິ່ງທີ່ຄົນເຮົາເຮັດ ເພາະພວກເຂົາບໍ່ມີທາງເລືອກອື່ນ. ຄົນເຫຼົ່ານີ້ໄດ້ເຮັດຫຍັງທີ່ຜິດກົດໝາຍບໍ? (ບໍ່.) ພວກເຂົາບໍ່ໄດ້ເຮັດຫຍັງທີ່ຜິດກົດໝາຍ ຫຼື ເຮັດສິ່ງທີ່ຕໍ່ຕ້ານລັດຖະບານ, ແຮງໄກທີ່ພວກເຂົາຈະລະເມີດກົດໝາຍ ຫຼື ລົບກວນຄວາມສະຫງົບຂອງສັງຄົມ. ຄົນເຫຼົ່ານີ້ໄດ້ເຮັດຫຍັງ? ພວກເຂົາພຽງແຕ່ໄດ້ເຮັດໜ້າທີ່ຂອງສິ່ງທີ່ຖືກສ້າງ. ວຽກງານນີ້ເປັນພາລະໜ້າທີ່ທີ່ມີຄຸນຄ່າ, ມີຄວາມໝາຍ ແລະ ຍຸຕິທຳທີ່ສຸດໃນໂລກ. ແຕ່ຍ້ອນວ່າໂລກນີ້ຊົ່ວຮ້າຍ ແລະ ມືດມົນ ແລະ ປະກາດວ່າສີຂາວເປັນສີດຳ, ມັນຈຶ່ງເອີ້ນພາລະໜ້າທີ່ທີ່ຍຸຕິທຳ, ມີຄຸນຄ່າ ແລະ ມີຄວາມໝາຍທີ່ສຸດວ່າ “ໜ້າສົງໄສ”. ນີ້ຄືການຕີຄວາມໝາຍຂອງຊາຕານ. ການຕີຄວາມໝາຍຂອງຊາຕານແມ່ນຄວາມຈິງບໍ? ມັນເປັນດ້ານບວກບໍ? (ບໍ່ແມ່ນ.) ມັນບໍ່ແມ່ນຢ່າງແນ່ນອນ. ແນວໃດກໍຕາມ, ເມື່ອຄົນຂີ້ຢ້ານໄດ້ຍິນການຕີຄວາມໝາຍນີ້, ພວກເຂົາບໍ່ພຽງແຕ່ເຫັນດີກັບມັນຢ່າງສິ້ນເຊີງໃນຫົວໃຈຂອງພວກເຂົາ, ແຕ່ພວກເຂົາຍັງຍອມຮັບການຕີຄວາມໝາຍນີ້ຈາກຊາຕານອີກດ້ວຍ. ຜົນຕາມມາກໍຄື ພວກເຂົາຄິດວ່າ ການເຊື່ອໃນພຣະເຈົ້າ ແລະ ການເຮັດໜ້າທີ່ຂອງພວກເຂົາຢ່າງລັບໆ ນັ້ນບໍ່ເໝາະສົມ ແລະ ຕ້ອງເປັນສິ່ງທີ່ຜິດ. ພວກເຂົາຢ້ານຢູ່ສະເໝີວ່າ ມື້ໃດມື້ໜຶ່ງ ພວກເຂົາກໍຈະຖືກທໍລະມານໂດຍສັງຄົມ ແລະ ລັດຖະບານເຊັ່ນກັນ, ໂດຍບໍ່ມີບ່ອນທີ່ຈະໂຕ້ແຍ້ງເພື່ອປ້ອງກັນຕົນເອງ ແລະ ບໍ່ມີໃຜທີ່ຈະຊ່ວຍເຫຼືອ ຫຼື ກອບກູ້ພວກເຂົາ. ດັ່ງນັ້ນ, ພວກເຂົາຈຶ່ງຢ້ານເປັນພິເສດວ່າ ຄົນຈະຮູ້ກ່ຽວກັບການເຊື່ອໃນພຣະເຈົ້າຂອງພວກເຂົາ. ພວກເຂົາບໍ່ຍອມຮັບໃນຫົວໃຈຂອງພວກເຂົາວ່າ ພຣະທຳທີ່ພຣະເຈົ້າໄດ້ສະແດງອອກນັ້ນເປັນຄວາມຈິງ ຫຼື ເສັ້ນທາງທີ່ພຣະເຈົ້ານຳພາຜູ້ຄົນໃຫ້ເດີນນັ້ນເປັນເສັ້ນທາງທີ່ຖືກຕ້ອງ, ແຕ່ພວກເຂົາກໍຍັງຢາກໄດ້ຮັບພອນຈາກພຣະເຈົ້າ. ນີ້ບໍ່ແມ່ນສິ່ງທີ່ຂັດແຍ້ງກັນບໍ? ໃນທີ່ສຸດ, ພວກເຂົາກໍຮູ້ສຶກຄັບແຄ້ນໃຈຢ່າງບໍ່ໜ້າເຊື່ອ ສຳລັບການເຊື່ອໃນພຣະເຈົ້າ ແລະ ການທົນທຸກກັບຄວາມລຳບາກເຫຼົ່ານີ້ໃນສະພາບແວດລ້ອມດັ່ງກ່າວ. ເປັນຫຍັງພວກເຂົາຈຶ່ງຮູ້ສຶກຄັບແຄ້ນໃຈ? ເພາະພວກເຂົາຢ້ານລະບອບທີ່ຊົ່ວຮ້າຍໃນໂລກນີ້ ແລະ ກອງກຳລັງທີ່ຊົ່ວຮ້າຍຂອງມານຮ້າຍ ແລະ ຊາຕານຢ່າງເລິກເຊິ່ງ ແລະ ພວກເຂົາກໍຢ້ານຢູ່ສະເໝີວ່າ ມານຮ້າຍ ແລະ ຊາຕານຈະທໍລະມານພວກເຂົາ ແລະ ເອົາຊີວິດຂອງພວກເຂົາໄປ. ເນື່ອງຈາກພວກເຂົາບໍ່ມີຄວາມເຊື່ອທີ່ແທ້ຈິງໃນພຣະເຈົ້າ, ພວກເຂົາຈຶ່ງປະຕິບັດຕົວຂີ້ຢ້ານເປັນພິເສດ, ເຖິງຂັ້ນບໍ່ເຮັດໜ້າທີ່ຂອງພວກເຂົາພ້ອມກັນເລີຍ. ຖ້າບໍ່ມີອັນຕະລາຍໃດໆ ເລີຍ, ພວກເຂົາກໍຈະເຂົ້າຮ່ວມການເຕົ້າໂຮມ ຫຼື ພົວພັນກັບອ້າຍເອື້ອຍນ້ອງ ຫຼື ເຮັດບາງສິ່ງເພື່ອຄຣິສຕະຈັກ, ແຕ່ພວກເຂົາພຽງແຕ່ບໍ່ກ້າຍອມຮັບວ່າ ພວກເຂົາເຊື່ອໃນພຣະເຈົ້າ, ພວກເຂົາເປັນສ່ວນໜຶ່ງຂອງຄຣິສຕະຈັກ ຫຼື ຢືນຂຶ້ນເພື່ອເປັນພະຍານໃຫ້ແກ່ພຣະເຈົ້າ ຫຼື ເຮັດໜ້າທີ່ຂອງພວກເຂົາ, ພວກເຂົາຢ້ານແທບຕາຍ. ພວກເຂົາບໍ່ມີຄວາມເຊື່ອທີ່ແທ້ຈິງໃນພຣະເຈົ້າ, ແຕ່ພວກເຂົາກໍຍັງຢາກໄດ້ຮັບພອນ ແລະ ຈຸດໝາຍປາຍທາງທີ່ດີຈາກພຣະເຈົ້າ. ພວກເຈົ້າວ່າອັນນີ້ມັນຂັດແຍ້ງກັນບໍ່? (ແມ່ນແລ້ວ.) ຄວາມຈົດຈໍ່ຂອງພວກເຂົາກ່ຽວກັບຜົນປະໂຫຍດສ່ວນຕົວຂອງພວກເຂົາເອງບໍ່ໄດ້ປົກບັງຈິດໃຈຂອງພວກເຂົາບໍ? (ແມ່ນແລ້ວ.) ຄົນເຫຼົ່ານີ້ຖືກຄອບງຳໂດຍຄວາມໂລບ ເພື່ອຜົນປະໂຫຍດສ່ວນຕົວ. ພວກເຂົາບໍ່ເຊື່ອວ່າ ພຣະເຈົ້າມີອຳນາດສູງສຸດເໜືອທຸກສິ່ງ, ແຕ່ພວກເຂົາກໍຍັງຢາກໄດ້ຮັບພອນຈາກພຣະເຈົ້າ. ພວກເຂົາບໍ່ເຊື່ອວ່າ ວຽກງານຂອງຄຣິສຕະຈັກ ແລະ ໜ້າທີ່ທີ່ອ້າຍເອື້ອຍນ້ອງກຳລັງເຮັດນັ້ນເປັນສິ່ງທີ່ຍຸຕິທຳ, ມີຄຸນຄ່າ ແລະ ມີຄວາມໝາຍ. ພວກເຂົາຢ້ານເປັນພິເສດທີ່ຈະເຮັດໜ້າທີ່ທີ່ສຳຄັນ ຫຼື ໜ້າທີ່ທີ່ຜູ້ນໍາ ແລະ ຜູ້ເຮັດວຽກມັກຈະຂໍໃຫ້ພວກເຂົາອອກໄປ ແລະ ຈັດການເລື່ອງຕ່າງໆ, ໂດຍຢ້ານວ່າຖ້າມີຫຍັງຜິດພາດ, ພວກເຂົາຈະຖືກພາດພິງໄປນຳ. ເມື່ອປະເຊີນກັບອັນຕະລາຍ, ຄົນຂີ້ຢ້ານເຫຼົ່ານີ້ກໍສາມາດກາຍເປັນຢູດາ ແລະ ຂາຍຄຣິສຕະຈັກ, ນີ້ເປັນບຸກຄົນທີ່ເປັນອັນຕະລາຍປະເພດໜຶ່ງເຊັ່ນກັນ.

ຄົນຂີ້ຢ້ານມີການສະແດງອອກຫຍັງອີກແດ່? ຄົນເຫຼົ່ານີ້ສາມາດປະຕິເສດ ແລະ ລະຖິ້ມພຣະນາມຂອງພຣະເຈົ້າໄດ້ຕະຫຼອດເວລາ, ທໍລະຍົດພຣະເຈົ້າໄດ້ຕະຫຼອດເວລາ ແລະ ກາຍເປັນຢູດາໄດ້ຕະຫຼອດເວລາ. ຄົນຂີ້ຢ້ານບໍ່ສົມຄວນທີ່ຈະເຂົ້າສູ່ອານາຈັກສະຫວັນ, ນີ້ບໍ່ແມ່ນຄວາມຈິງບໍ? (ແມ່ນແລ້ວ.) ຈຸດຕາຍຂອງຄົນຂີ້ຢ້ານແມ່ນຫຍັງ? (ພວກເຂົາຢ້ານຄວາມຕາຍ ແລະ ສາມາດທໍລະຍົດໄດ້.) ຄົນເຫຼົ່ານີ້ໃຊ້ຊີວິດຢ່າງເລື່ອນລອຍ ແລະ ຕໍ່າຊ້າ, ພວກເຂົາໂລບມາກໃນຊີວິດ ແລະ ຢ້ານກົວຄວາມຕາຍ. ຄວາມຢ້ານກົວຕໍ່ຄວາມຕາຍຄືຈຸດຕາຍຂອງພວກເຂົາ. ຕາບໃດທີ່ພວກເຂົາບໍ່ຕ້ອງຕາຍ, ພວກເຂົາກໍຍິນດີເຮັດທຸກຢ່າງ, ບໍ່ວ່າຈະເປັນການກາຍເປັນຢູດາ, ກາຍເປັນບຸດແຫ່ງຄວາມພິນາດ ຫຼື ຖືກສາບແຊ່ງ, ພວກເຂົາກໍຍິນດີເຮັດທຸກຢ່າງ ຕາບໃດທີ່ພວກເຂົາສາມາດມີຊີວິດຢູ່. ການມີຊີວິດຢູ່ຄືເປົ້າໝາຍສູງສຸດຂອງພວກເຂົາ. ບໍ່ວ່າເຈົ້າຈະໂອ້ລົມແນວໃດວ່າ ຊີວິດ ແລະ ຄວາມຕາຍຂອງຜູ້ຄົນຢູ່ໃນພຣະຫັດຂອງພຣະເຈົ້າ; ພຣະເຈົ້າຄວບຄຸມ, ມີອຳນາດສູງສຸດ ແລະ ປັ້ນແຕ່ງຊະຕາກຳຂອງຜູ້ຄົນ; ແລະ ຜູ້ຄົນຄວນຍອມຈຳນົນຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ, ພວກເຂົາກໍບໍ່ເຊື່ອ ແລະ ບໍ່ຍອມຮັບພຣະທຳເຫຼົ່ານີ້. ລາວພຽງແຕ່ຄິດວ່າ ມັນເປັນໂອກາດຫາຍາກທີ່ຈະໄດ້ເກີດໃໝ່ເປັນມະນຸດ, ສະນັ້ນ ພວກເຂົາບໍ່ສາມາດຕາຍໄດ້ຢ່າງເດັດຂາດ; ລາວຍັງຄິດວ່າ ຫຼັງຈາກທີ່ລາວຕາຍ ແລະ ເນື້ອໜັງຂອງລາວສູນສິ້ນໄປ, ວິນຍານຂອງລາວຈະເກີດໃໝ່ເປັນສັດ ຫຼື ກາຍເປັນຜີທີ່ພະເນຈອນໄປມາ, ໂດຍບໍ່ມີໂອກາດທີ່ຈະໄດ້ເກີດໃໝ່ເປັນມະນຸດອີກເລີຍ. ສະນັ້ນ, ພວກເຂົາຈຶ່ງຢ້ານຄວາມຕາຍເປັນພິເສດ. ສຳລັບພວກເຂົາແລ້ວ, ຄວາມຕາຍຄືໄພພິບັດອັນໃຫຍ່ຫຼວງ, ບໍ່ແມ່ນໂອກາດທີ່ດີສຳລັບການກັບຊາດມາເກີດຄັ້ງຕໍ່ໄປ ແລະ ທັງບໍ່ແມ່ນການເລີ່ມຕົ້ນໃໝ່ສຳລັບການເກີດໃໝ່ອີກຄັ້ງ. ສະນັ້ນ, ພວກເຂົາຈຶ່ງບໍ່ເສຍດາຍສິ່ງໃດ ເພື່ອຮັກສາຊີວິດຂອງພວກເຂົາໄວ້. ເຖິງແມ່ນວ່າມັນໝາຍເຖິງການຂາຍຄົນອື່ນ ຫຼື ກໍ່ໃຫ້ເກີດຄວາມເສຍຫາຍປະເພດໃດໜຶ່ງ ຕໍ່ວຽກງານຂອງຄຣິສຕະຈັກ, ພວກເຂົາກໍຈະບໍ່ລັງເລທີ່ຈະເຮັດມັນ; ແລະ ເຖິງແມ່ນວ່າມັນໝາຍເຖິງການປະຖິ້ມພຣະນາມຂອງພຣະເຈົ້າ, ພວກເຂົາກໍບໍ່ສົນໃຈຜົນທີ່ຈະຕາມມາ, ພວກເຂົາສົນໃຈພຽງແຕ່ການມີຊີວິດຢູ່ຢ່າງປອດໄພ. ຄົນເຫຼົ່ານີ້ແມ່ນຄົນປະເພດໃດ? (ຄົນທີ່ດຳລົງຊີວິດຢູ່ຢ່າງຕໍ່າຊ້າ.) ພວກເຂົາເປັນຄົນຊັ້ນຕໍ່າ ທີ່ໃຊ້ຊີວິດຢູ່ຢ່າງຕໍ່າຊ້າ! ພວກເຂົາມີຊີວິດຢູ່ໂດຍບໍ່ມີກຽດສັກສີ ຫຼື ຄວາມຊື່ສັດ, ເຕັມໃຈເຮັດທຸກຢ່າງພຽງ ເພື່ອໃຫ້ມີຊີວິດລອດ, ຍອມເຮັດທຸກຢ່າງທີ່ໜ້າອັບອາຍ. ບາງຄົນໄດ້ຄິດໄລ່ໄວ້ໃນຫົວໃຈຂອງພວກເຂົາແລ້ວວ່າ ຕ້ອງເຮັດແນວໃດ ກ່ອນທີ່ພວກເຂົາຈະຜະເຊີນກັບສະພາບແວດລ້ອມທີ່ເປັນອັນຕະລາຍ: “ຖ້າຂ້ອຍຖືກຈັບ, ຂ້ອຍກໍຈະເວົ້າ. ເມື່ອມັງກອນແດງທີ່ຍິ່ງໃຫຍ່ທໍລະມານ, ຂົ່ມເຫັງ ແລະ ຂົ່ມຂູ່ພວກເຈົ້າ, ບັງຄັບໃຫ້ພວກເຈົ້າທໍລະຍົດຄຣິສຕະຈັກ, ພວກເຈົ້າທຸກຄົນກໍປະຕິເສດທີ່ຈະເວົ້າຫຍັງອອກມາ. ສ່ວນຂ້ອຍບໍ່ໄດ້ໂງ່ຄືພວກເຈົ້າ ທີ່ຍອມທົນອົດກັ້ນກັບຄວາມເຈັບປວດທາງຮ່າງກາຍ ແທນທີ່ຈະເວົ້າອອກມາ. ຂ້ອຍຈະເວົ້າອອກມາກ ກ່ອນທີ່ຈະຖືກທຸບຕີ ຫຼື ຂົ່ມຂູ່ດ້ວຍຊໍ້າ, ເຫັນບໍ່ວ່າຂ້ອຍສະຫຼາດສໍ່າໃດ! ດັ່ງຄຳເວົ້າທີ່ວ່າ ‘ຄົນສະຫຼາດຍ່ອມປັບຕົວເຂົ້າກັບສະຖານະການ’. ມັນບໍ່ດີບ່ອນໃດທີ່ຂ້ອຍຂາຍອ້າຍເອື້ອຍນ້ອງຂອງຄຣິສຕະຈັກ? ທຸກຄົນກໍຕ້ອງເຫັນແກ່ຕົວ, ແມ່ນບໍ່? ມັນບໍ່ແມ່ນຄວາມໂງ່ຈ້າບໍທີ່ຈະບໍ່ຄິດຫາຕົນເອງ?” ກ່ອນທີ່ຈະມີຫຍັງເກີດຂຶ້ນ, ພວກເຂົາກໍໄດ້ຄິດຫາວິທີປົກປ້ອງຕົນເອງໄວ້ແລ້ວ. ພວກເຂົາຄິດເລື່ອງນີ້ຢ່າງຮອບຄອບມາດົນແລ້ວ. ແມ່ນຫຍັງຄືຫຼັກຄວາມເຊື່ອ ສຳລັບວິທີການປະພຶດຕົນຂອງພວກເຂົາເອງ? “ເປັນຫຍັງຄົນໃດຄົນໜຶ່ງຕ້ອງເຮັດໃຫ້ຊີວິດຂອງພວກເຂົາເອງລຳບາກ? ເປັນຫຍັງຕ້ອງຫົວແຂງແບບນັ້ນ? ມີແຕ່ການເຮັດດີຕໍ່ຕົນເອງເທົ່ານັ້ນ ຊີວິດນີ້ຈຶ່ງຈະບໍ່ໄຮ້ຄ່າ!” ນີ້ຄືຫຼັກການໃນການປະພຶດຕົນຂອງພວກເຂົາ. ພວກເຂົາບໍ່ມີຂອບເຂດທາງສິນທຳ. ພວກເຈົ້າຄິດວ່າຄວນເຮັດແນວໃດກັບຄົນແບບນີ້? (ຖ້າພົບເຫັນຄົນດັ່ງກ່າວ, ຕ້ອງກຳຈັດພວກເຂົາອອກດ້ວຍປັນຍາ ນັ້ນກໍຄື ພວກເຂົາແມ່ນລະເບີດເວລາທີ່ນັບຖອຍຫຼັງ.) ແມ່ນແລ້ວ, ພວກເຂົາຄືລະເບີດເວລາທີ່ນັບຖອຍຫຼັງ. ພວກເຂົາຂີ້ຢ້ານໂດຍສິ້ນເຊີງ ແລະ ເມື່ອອັນຕະລາຍມາເຖິງ, ພວກເຂົາກໍຈະຂາຍຄຣິສຕະຈັກ. ຖ້າຄົນໃດຄົນໜຶ່ງມີຄວາມເປັນມະນຸດທີ່ປົກກະຕິ, ພວກເຂົາຈະໃຊ້ວິທີການທີ່ສະຫຼາດ ເພື່ອຮັບມືກັບສະພາບແວດລ້ອມທີ່ເປັນອັນຕະລາຍ ແລະ ພວກເຂົາຈະມີຄວາມເຊື່ອທີ່ແທ້ຈິງໃນພຣະເຈົ້າ. ພວກເຂົາຈະບໍ່ປ່ອຍໃຫ້ມີການຂັດຂວາງການເຂົ້າຮ່ວມການເຕົ້າໂຮມ ຫຼື ການປະຕິບັດໜ້າທີ່ຂອງພວກເຂົາ ແລະ ພວກເຂົາຈະເຮັດສຸດຄວາມສາມາດຂອງພວກເຂົາ ເພື່ອເສຍສະລະຕົນເອງໃຫ້ພຣະເຈົ້າ ອີງຕາມຄວາມສາມາດ ແລະ ສະຖານະການຂອງພວກເຂົາ ນີ້ຄືການເປີດເຜີຍຂອງຄວາມເປັນມະນຸດທີ່ປົກກະຕິ. ແຕ່ຄົນຂີ້ຢ້ານນັ້ນທະນຸຖະໜອມຊີວິດຂອງພວກເຂົາເປັນພິເສດ; ພວກເຂົາໂລບມາກໃນຊີວິດ ແລະ ຢ້ານກົວຄວາມຕາຍ, ຖືວ່າຊີວິດຂອງພວກເຂົາມີຄ່າເໜືອສິ່ງອື່ນໃດ. ພວກເຂົາບໍ່ມີຄວາມເຊື່ອທີ່ແທ້ຈິງໃນພຣະເຈົ້າ ແລະ ບໍ່ສາມາດເຫັນໄດ້ວ່າພຣະເຈົ້າຊົງມີອຳນາດສູງສຸດເໜືອທຸກສິ່ງ. ສະນັ້ນ, ເມື່ອຜະເຊີນກັບການຂົ່ມເຫັງ ພວກເຂົາຈຶ່ງຖືກເປີດເຜີຍໂດຍເປັນທຳມະຊາດວ່າເປັນຄົນຂີ້ຢ້ານ. ເພື່ອປົກປ້ອງພວກເຂົາເອງ, ຄົນຂີ້ຢ້ານສາມາດກາຍເປັນຢູດາໄດ້. ຄົນດັ່ງກ່າວເປັນອົງປະກອບອັນຕະລາຍ, ພວກເຂົາເປັນບຸກຄົນທີ່ໜ້າຢ້ານກົວ. ຄຣິສຕະຈັກບໍ່ສາມາດມອບໝາຍວຽກງານໃດໆ ໃຫ້ພວກເຂົາໄດ້ຢ່າງເດັດຂາດ ແລະ ທັງບໍ່ສາມາດອະນຸຍາດໃຫ້ພວກເຂົາເຮັດໜ້າທີ່ໃດໆ ໄດ້. ຖ້າບໍ່ດັ່ງນັ້ນ, ຖ້າພວກເຂົາທໍລະຍົດ ຄວາມເສຍຫາຍຕໍ່ວຽກງານຂອງຄຣິສຕະຈັກກໍຈະໃຫຍ່ຫຼວງເກີນໄປ; ມັນຈະໄດ້ບໍ່ຄຸ້ມເສຍ.

ຄວາມໜ້າສົງໄສຂອງຄົນທີ່ຂີ້ຢ້ານ ແລະ ມັກສົງໄສນັ້ນ ສະແດງອອກມາແນວໃດ? ບາງຄົນບໍ່ສາມາດເຫັນວຽກງານດ້ານຕ່າງໆ ຂອງເຮືອນຂອງພຣະເຈົ້າຢ່າງແຈ່ມແຈ້ງໄດ້ເລີຍ. ພວກເຂົາບໍ່ຮູ້ວ່າພຣະເຈົ້າກຳລັງເຮັດພາລະກິດຫຍັງແທ້ ຫຼື ພຣະທຳທີ່ພຣະເຈົ້າກ່າວນັ້ນເປັນຄວາມຈິງ ຫຼື ບໍ່. ພວກເຂົາບໍ່ມີຄວາມເຂົ້າໃຈ ຫຼື ມຸມມອງທີ່ຖືກຕ້ອງກ່ຽວກັບເລື່ອງເຫຼົ່ານີ້, ສະນັ້ນ ພວກເຂົາຈຶ່ງບໍ່ສາມາດຢືນຢັນໄດ້ວ່າ ສິ່ງທີ່ກຳລັງເຮັດຢູ່ໃນວຽກງານຂອງເຮືອນຂອງພຣະເຈົ້ານັ້ນແມ່ນຫຍັງແທ້, ວຽກງານນີ້ມີຈຸດປະສົງເພື່ອໃຫ້ໄດ້ຮັບຜົນສຳເລັດຫຍັງ ຫຼື ມັນຖືກເຮັດເພື່ອຈຸດປະສົງໃນການຊ່ວຍໃຫ້ຜູ້ຄົນລອດພົ້ນ ຫຼື ບໍ່. ພວກເຂົາບໍ່ສາມາດເຫັນສິ່ງເຫຼົ່ານີ້ຢ່າງແຈ່ມແຈ້ງໄດ້ເລີຍ. ພວກເຂົາຍັງບໍ່ເຂົ້າໃຈຢ່າງແຈ່ມແຈ້ງວ່າ ຄຣິສຕະຈັກແມ່ນຫຍັງ. ບໍ່ວ່າພວກເຂົາຈະໄດ້ຍິນຄຳເທດສະໜາຫຼາຍເທົ່າໃດ, ພວກເຂົາກໍບໍ່ເຂົ້າໃຈຄວາມຈິງແມ່ນແຕ່ໜ້ອຍດຽວ. ພວກເຂົາມີຄວາມສົງໄສກ່ຽວກັບອ້າຍເອື້ອຍນ້ອງທີ່ກຳລັງປະຕິບັດໜ້າທີ່ຂອງພວກເຂົາຢູ່ສະເໝີ, ໂດຍຄິດໃນໃຈວ່າ “ຄົນເຫຼົ່ານີ້ຫຍຸ້ງຢູ່ຕະຫຼອດເວລາ, ໄປໆ ມາໆ ທຸກມື້, ພວກເຂົາກຳລັງເຮັດຫຍັງກັນແທ້?” ໂດຍສະເພາະພາຍໃນບໍລິບົດການເຊື່ອໃນພຣະເຈົ້າ ແລະ ການປະຕິບັດໜ້າທີ່ໃນປະເທດຂອງມັງກອນແດງທີ່ຍິ່ງໃຫຍ່, ຜູ້ນຳ ແລະ ຜູ້ເຮັດວຽກໂອ້ລົມ ແລະ ປຶກສາຫາລືກ່ຽວກັບວຽກງານບາງຢ່າງຂອງຄຣິສຕະຈັກ ເຊັ່ນ: ວຽກງານບໍລິຫານ, ວຽກງານບຸກຄະລາກອນ, ວຽກງານທົ່ວໄປ ແລະ ໂດຍສະເພາະວຽກງານບາງຢ່າງທີ່ກ່ຽວຂ້ອງກັບການສ່ຽງໄພ, ໂດຍບໍ່ບອກໃຫ້ອ້າຍເອື້ອຍນ້ອງທຳມະດາຮູ້ກ່ຽວກັບເລື່ອງເຫຼົ່ານີ້. ນີ້ເປັນການປົກປ້ອງພວກເຂົາ, ບໍ່ແມ່ນການທຳຮ້າຍພວກເຂົາ. ແນວໃດກໍຕາມ, ບາງຄົນບໍ່ເຂົ້າໃຈເລື່ອງນີ້ ແລະ ຕ້ອງການ ສອບຖາມກ່ຽວກັບເລື່ອງເຫຼົ່ານີ້ຢູ່ສະເໝີ. ຕົວຢ່າງ: ພວກເຂົາສອບຖາມວ່າໜັງສືຖືກພິມຢູ່ໃສ ຫຼື ຜູ້ນໍາ ແລະ ຜູ້ເຮັດວຽກບາງຄົນພັກເຊົາຢູ່ໃສ. ການຮູ້ສິ່ງເຫຼົ່ານີ້ຈະເປັນປະໂຫຍດຕໍ່ເຈົ້າບໍ? (ບໍ່.) ເຈົ້າເສຍຫາຍຫຍັງບໍ ຖ້າບໍ່ຮູ້ເລື່ອງເຫຼົ່ານີ້? (ບໍ່.) ການບໍ່ຮູ້ເລື່ອງເຫຼົ່ານີ້ບໍ່ໄດ້ສົ່ງຜົນກະທົບຕໍ່ການກິນ ແລະ ດື່ມພຣະທຳຂອງພຣະເຈົ້າຂອງເຈົ້າ, ມັນບໍ່ໄດ້ສົ່ງຜົນກະທົບຕໍ່ການໄດ້ຮັບຄວາມຈິງຂອງເຈົ້າ ແລະ ແນ່ນອນວ່າ ມັນບໍ່ໄດ້ຂັດຂວາງທາງເຂົ້າຊີວິດຂອງເຈົ້າ ຫຼື ການປ່ຽນແປງອຸປະນິໄສຂອງເຈົ້າ. ສະນັ້ນ, ມັນບໍ່ຈຳເປັນແມ່ນບໍ ທີ່ເຈົ້າຕ້ອງສອບຖາມ ແລະ ຊອກຮູ້ກ່ຽວກັບເລື່ອງເຫຼົ່ານີ້? ບາງຄົນທີ່ຕ້ອນຮັບກໍສົງໄສຢູ່ສະເໝີ. ເມື່ອຜູ້ນຳ ແລະ ຜູ້ເຮັດວຽກບໍ່ບອກໃຫ້ພວກເຂົາຮູ້ກ່ຽວກັບການໂອ້ລົມ ແລະ ການປຶກສາຫາລືກ່ຽວກັບວຽກງານຄຣິສຕະຈັກ, ພວກເຂົາກໍຄິດວ່າ “ເປັນຫຍັງຜູ້ນຳ ແລະ ຜູ້ເຮັດວຽກຈຶ່ງມັກເຕົ້າໂຮມ ແລະ ໂອ້ລົມກັນລັບຫຼັງຂ້ອຍຢູ່ສະເໝີ? ພວກເຂົາກຳລັງເຮັດກິດຈະກຳຫຍັງກັນຢູ່?” ພວກເຂົາບໍ່ໄດ້ຮັບຮູ້ຂໍ້ມູນສ່ວນຕົວຂອງຜູ້ນຳ ແລະ ຜູ້ເຮັດວຽກບາງຄົນ ແລະ ພວກເຂົາກໍເລີ່ມສົງໄສວ່າ “ເປັນຫຍັງພວກເຂົາຈຶ່ງບໍ່ບອກໃຫ້ຂ້ອຍຮູ້ເລື່ອງນີ້? ຂ້ອຍບໍ່ຮູ້ຊື່ຂອງພວກເຂົາ, ພວກເຂົາອາໄສຢູ່ໃສ ຫຼື ສະຖານະການທີ່ແທ້ຈິງຂອງພວກເຂົາເປັນແນວໃດ. ຄົນເຫຼົ່ານີ້ຈະຫຼອກລວງຂ້ອຍ ຫຼື ທຳຮ້າຍຂ້ອຍໄດ້ບໍ່ ໃນຂະນະທີ່ນຳພາຂ້ອຍໃນການເຊື່ອໃນພຣະເຈົ້າ?” ຍັງມີວຽກງານທີ່ລະອຽດອ່ອນບາງຢ່າງອີກ, ເຊັ່ນ: ວຽກງານທີ່ກ່ຽວຂ້ອງກັບເຄື່ອງຖວາຍ ຫຼື ວຽກງານບາງຢ່າງທີ່ເປັນອັນຕະລາຍ, ສິ່ງເຫຼົ່ານີ້ເປັນສິ່ງທີ່ບໍ່ຄວນຖາມຕັ້ງແຕ່ທຳອິດ, ແຕ່ຄົນເຫຼົ່ານີ້ກໍຍັງຢາກສອບຖາມກ່ຽວກັບພວກມັນຢູ່ສະເໝີ. ເມື່ອຄົນອື່ນບໍ່ໃຫ້ຄຳຕອບ, ພວກເຂົາກໍຍິ່ງສົງໄສຫຼາຍຂຶ້ນ. ໂດຍສະເພາະ, ມີບາງຄົນທີ່ບໍ່ເຄີຍມີຄວາມເຊື່ອໃນພຣະເຈົ້າຫຼາຍປານໃດຕັ້ງແຕ່ທຳອິດ, ຫຼັງຈາກທີ່ມາເຊື່ອໃນພຣະເຈົ້າ, ພວກເຂົາກໍເຫັນວ່າທຸລະກິດຄອບຄົວຂອງພວກເຂົາດີຂຶ້ນ ແລະ ສະມາຊິກໃນຄອບຄົວຂອງພວກເຂົາກໍມີສຸຂະພາບແຂງແຮງ ແລະ ພວກເຂົາຄິດວ່າ ນີ້ຄືພຣະຄຸນ ແລະ ພຣະພອນຂອງພຣະເຈົ້າ. ດ້ວຍຄວາມສຸກຊົ່ວຄາວນີ້, ພວກເຂົາກໍຖວາຍເງິນຈຳນວນໜຶ່ງ, ແຕ່ຫຼັງຈາກນັ້ນພວກເຂົາກໍເລີ່ມສົງໄສວ່າ “ເງິນທີ່ຂ້ອຍຖວາຍໄປນັ້ນຖືກໃຊ້ຢູ່ໃສ? ມັນຖືກໃຊ້ເພື່ອວຽກງານຄຣິສຕະຈັກບໍ? ມັນຖືກນຳໄປລົງທຶນໃນທຸລະກິດ ຫຼື ໃຊ້ໃນກິດຈະກຳທີ່ຜິດກົດໝາຍບໍ?” ພວກເຂົາຕ້ອງການສອບຖາມ ແລະ ຊອກຮູ້ກ່ຽວກັບເລື່ອງເຫຼົ່ານີ້ຢູ່ສະເໝີ ແລະ ຕ້ອງການຊອກຫາຄວາມຈິງໃຫ້ເຖິງທີ່ສຸດຢູ່ສະເໝີ. ຄວາມສົງໄສຂອງບາງຄົນຍິ່ງໜັກໜ່ວງກວ່ານັ້ນ. ຕົວຢ່າງ: ເມື່ອຄຣິສຕະຈັກຊື້ອຸປະກອນ ຫຼື ເຄື່ອງມືບາງຢ່າງເນື່ອງຈາກຄວາມຕ້ອງການຂອງວຽກງານ ຫຼື ເມື່ອຄຣິສຕະຈັກໃຫ້ການດູແລ ແລະ ການຊ່ວຍເຫຼືອຊີວິດປະຈຳວັນຂອງຜູ້ທີ່ກຳລັງເຮັດໜ້າທີ່ຂອງພວກເຂົາ, ຄົນທີ່ມັກສົງໄສປະເພດນີ້ກໍມັກຈະສົງໄສຢູ່ສະເໝີວ່າ “ເງິນຖືກໃຊ້ຈ່າຍໃນຫຼາຍຂົງເຂດຂະໜາດນັ້ນ, ມັນມາຈາກໃສ? ຄຣິສຕະຈັກກຳລັງເຮັດທຸລະກິດປະເພດໃດໜຶ່ງຢູ່ບໍ? ມີຜູ້ອຸປະຖຳທີ່ຮັ່ງມີ ຫຼື ຜູ້ສະໜັບສະໜູນທີ່ມີອຳນາດຢູ່ເບື້ອງຫຼັງບໍ? ມີກຸ່ມໃດກຸ່ມໜຶ່ງທີ່ສະໜັບສະໜູນຄຣິສຕະຈັກບໍ?” ໂດຍສະເພາະເມື່ອພວກເຂົາໄດ້ຮັບຂ່າວລືທີ່ໄຮ້ມູນຄວາມຈິງ ແລະ ຄຳເວົ້າຊົ່ວຊ້າຈາກເຈົ້າໜ້າທີ່ທີ່ໃສ່ຮ້າຍປ້າຍສີຄຣິສຕະຈັກ, ເຊັ່ນ: ຄຳກ່າວອ້າງວ່າ ຄົນນັ້ນຄົນນີ້ຈາກຄຣິສຕະຈັກໄດ້ຄາດຕະກຳ ແລະ ລະເມີດກົດໝາຍ, ຄົນນັ້ນຄົນນີ້ເປັນອາດຊະຍາກອນທີ່ລັດຕ້ອງການຕົວ, ຄົນນັ້ນຄົນນີ້ໄດ້ຫຼົບໜີໄປຕ່າງປະເທດພ້ອມກັບເງິນຈຳນວນມະຫາສານ ແລະ ອື່ນໆ ອີກ, ຄວາມສົງໄສຂອງພວກເຂົາກ່ຽວກັບຄຣິສຕະຈັກ ແລະ ກ່ຽວກັບວຽກງານຂອງພຣະເຈົ້າກໍຍິ່ງເພີ່ມທະວີຂຶ້ນ. ຄົນດັ່ງກ່າວມີແນວຄິດທີ່ປົກກະຕິບໍ? ພວກເຂົາສາມາດເຫັນຫຼັກການທີ່ຜູ້ເຊື່ອຄວນປະຕິບັດຕາມຢ່າງແຈ່ມແຈ້ງໄດ້ບໍ? ສຳລັບຄົນສ່ວນໃຫຍ່, ຫຼັງຈາກທີ່ພວກເຂົາແນ່ໃຈແລ້ວວ່າ ນີ້ຄືວຽກງານຂອງພຣະເຈົ້າ, ພວກເຂົາກໍຈະບໍ່ມີຄວາມສົງໄສກ່ຽວກັບພຣະເຈົ້າອີກຕໍ່ໄປ. ບໍ່ວ່າຈະມີບັນຫາຫຍັງ ຫຼື ຄົນປະເພດໃດປາກົດຕົວໃນຄຣິສຕະຈັກ, ພວກເຂົາກໍສາມາດເຂົ້າຫາພວກເຂົາຕາມພຣະທຳຂອງພຣະເຈົ້າ. ແມ່ນແຕ່ຖ້າຄົນຊົ່ວຊ້າ ຫຼື ພວກຕໍ່ຕ້ານພຣະຄຣິດກໍ່ກວນ, ພວກເຂົາກໍສາມາດເຂົ້າໃຈມັນໄດ້ຢ່າງຖືກຕ້ອງ. ພວກເຂົາບໍ່ເຄີຍມີຄວາມສົງໄສກ່ຽວກັບພຣະເຈົ້າ ຫຼື ພາລະກິດຂອງພຣະເຈົ້າ ຫຼື ກ່ຽວກັບຄຣິສຕະຈັກ ຫຼື ເຮືອນຂອງພຣະເຈົ້າ. ຢ່າງຫຼາຍທີ່ສຸດ, ພວກເຂົາອາດຈະມີຄວາມຄິດເຫັນກ່ຽວກັບບຸກຄົນໃດໜຶ່ງ ຫຼື ມີແນວຄິດບາງຢ່າງກ່ຽວກັບພາລະກິດຂອງພຣະເຈົ້າ, ແຕ່ພວກເຂົາກໍສາມາດແກ້ໄຂສິ່ງເຫຼົ່ານີ້ໄດ້ເທື່ອລະໜ້ອຍ ຜ່ານການດຳເນີນຊີວິດໃນຄຣິສຕະຈັກ. ແຕ່ຄົນທີ່ມັກສົງໄສນັ້ນແຕກຕ່າງ. ຕັ້ງແຕ່ເລີ່ມຕົ້ນຄວາມເຊື່ອຂອງພວກເຂົາໃນພຣະເຈົ້າ, ພວກເຂົາກໍມີຄວາມສົງໄສ ແລະ ແນວຄິດທຸກປະເພດ. ພວກເຂົາບໍ່ແນ່ໃຈວ່າ ພຣະທຳຂອງພຣະເຈົ້າເປັນຄວາມຈິງ ຫຼື ບໍ່, ບໍ່ແນ່ໃຈວ່າການທີ່ພຣະເຈົ້າສະແດງພຣະທຳເຫຼົ່ານີ້ເປັນວຽກງານຂອງພຣະເຈົ້າ ຫຼື ບໍ່ ແລະ ຍິ່ງບໍ່ແນ່ໃຈວ່າການທີ່ອ້າຍເອື້ອຍນ້ອງເຕົ້າໂຮມກັນນັ້ນເປັນຄຣິສຕະຈັກຂອງພຣະເຈົ້າ ຫຼື ບໍ່. ພວກເຂົາມີຄວາມສົງໄສຢູ່ຕະຫຼອດເວລາ ແລະ ມັກຈະຊອກຫາຫຼັກຖານທີ່ເປັນຈິງ ເພື່ອພິສູດວ່າຄວາມສົງໄສຂອງພວກເຂົາຖືກຕ້ອງ. ນີ້ແມ່ນທັດສະນະຄະຕິປະເພດໃດ? ເຈົ້າຄິດວ່າຄົນທີ່ມີທັດສະນະຄະຕິແບບນີ້ຈະສາມາດເຂົ້າໃຈຄວາມຈິງໃນຄວາມເຊື່ອຂອງພວກເຂົາໃນພຣະເຈົ້າໄດ້ບໍ? (ບໍ່.) ພວກເຂົາຈະບໍ່ເຂົ້າໃຈຄວາມຈິງໄດ້ເລີຍຈັກເທື່ອ. ພວກເຂົາໃສ່ໃຈເລື່ອງໃດຫຼາຍທີ່ສຸດໃນຫົວໃຈຂອງພວກເຂົາ? ພວກເຂົາມັກຈະຄິດໄຕ່ຕອງຢູ່ສະເໝີວ່າ “ຄົນເຫຼົ່ານີ້ແມ່ນໃຜ? ນີ້ແມ່ນອົງການຈັດຕັ້ງທາງສັງຄົມປະເພດໃດໜຶ່ງບໍ? ເຖິງແມ່ນວ່າເຮືອນຂອງພຣະເຈົ້າຈະຈັດຫາຄ່າຄອງຊີບໃຫ້ຄົນເຫຼົ່ານີ້ ໃນຂະນະທີ່ຂ້ອຍຕ້ອນຮັບພວກເຂົາ, ຂ້ອຍກໍຍັງສ່ຽງໄພໂດຍການເປັນເຈົ້າພາບໃຫ້ພວກເຂົາ. ສະນັ້ນ, ພຣະເຈົ້າຈະຈື່ຈຳການກະທຳທີ່ດີຂອງຂ້ອຍບໍ? ຖ້າພຣະເຈົ້າບໍ່ຈື່ຈຳ, ການຕ້ອນຮັບຂອງຂ້ອຍຈະບໍ່ສູນເປົ່າບໍ?” ພວກເຂົາມີຄວາມສົງໄສດັ່ງກ່າວຢູ່ໃນໃຈຂອງພວກເຂົາຢູ່ຕະຫຼອດເວລາ. ເຈົ້າຄິດວ່າພວກເຂົາຕ້ອນຮັບອ້າຍເອື້ອຍນ້ອງດ້ວຍຄວາມເຕັມໃຈບໍ? (ບໍ່.) ພວກເຂົາເຮັດມັນທັງໝົດດ້ວຍຄວາມປາຖະໜາທີ່ຈະໄດ້ຮັບພຣະພອນ, ໃນຂະນະທີ່ເຕັມໄປດ້ວຍຄວາມສົງໄສ. ໂດຍສະເພາະເມື່ອພວກເຂົາໄດ້ຍິນບາງສິ່ງທີ່ພວກເຂົາບໍ່ສາມາດເຫັນໄດ້ຢ່າງແຈ່ມແຈ້ງ ແລະ ຖືວ່າເປັນດ້ານລົບຕາມແນວຄິດຂອງພວກເຂົາ, ຄວາມສົງໄສໃນໃຈຂອງພວກເຂົາກໍຍິ່ງເພີ່ມຂຶ້ນ. ຕົວຢ່າງ: ໃນລະຫວ່າງການເຕົ້າໂຮມ, ບາງຄົນອາດຈະຍົກຫົວຂໍ້ທີ່ກ່ຽວຂ້ອງກັບການກະທຳຂອງລະບອບມັງກອນແດງທີ່ຍິ່ງໃຫຍ່ ແລະ ໃບໜ້າທີ່ຂີ້ຮ້າຍຂອງບັນດາກະສັດຜີມານ ຫຼື ບາງຄັ້ງການໂອ້ລົມຄວາມຈິງກໍກ່ຽວຂ້ອງກັບການກົດຂີ່ຂົ່ມເຫັງ ແລະ ການຈັບກຸມທີ່ດຳເນີນໂດຍມັງກອນແດງທີ່ຍິ່ງໃຫຍ່ ແລະ ທຳມະຊາດ-ແກ່ນແທ້ຂອງມັງກອນແດງທີ່ຍິ່ງໃຫຍ່ ແລະ ອື່ນໆ. ຫົວຂໍ້ເຫຼົ່ານີ້ບໍ່ໄດ້ກ່ຽວຂ້ອງກັບການເມືອງແທ້ໆ, ພວກມັນພຽງແຕ່ຊ່ວຍໃຫ້ຜູ້ຄົນຮຽນຮູ້ທີ່ຈະແຍກແຍະມັງກອນແດງທີ່ຍິ່ງໃຫຍ່ ແລະ ເຫັນໃບໜ້າຂອງມັນຢ່າງແຈ່ມແຈ້ງ ເພື່ອໃຫ້ພວກເຂົາສາມາດກຽດຊັງ ແລະ ປະຕິເສດມັງກອນແດງທີ່ຍິ່ງໃຫຍ່ ແລະ ບໍ່ຖືກຈຳກັດ ແລະ ຜູກມັດໂດຍອິດທິພົນຂອງຊາຕານອີກຕໍ່ໄປ. ແຕ່ເມື່ອຄົນທີ່ຊ່າງສົງໄສໄດ້ຍິນຫົວຂໍ້ດັ່ງກ່າວ, ພວກເຂົາກໍຂີ້ຢ້ານ ແລະ ຢ້ານກົວ: “ຄົນເຫຼົ່ານີ້ແມ່ນແຕ່ປຶກສາຫາລືເລື່ອງການເມືອງ! ພວກເຂົາບໍ່ແມ່ນອາດຊະຍາກອນທາງການເມືອງບໍ? ພວກເຂົາບໍ່ແມ່ນພວກປະຕິວັດຕ້ານລັດຖະບານບໍ? ຫົວຂໍ້ເຫຼົ່ານີ້ລະອຽດອ່ອນເກີນໄປ! ຟ້າວ, ປິດປະຕູປ່ອງຢ້ຽມ, ລັອກປະຕູ, ຖອດສາຍອິນເຕີເນັດ ແລະ ສາຍໂທລະສັບອອກ! ຖ້າລັດຖະບານລັກຟັງເລື່ອງນີ້, ພວກເຮົາອາດຈະເດືອດຮ້ອນໜັກ! ພວກເຮົາຈະຖືກຕັດສິນຈຳຄຸກຕະຫຼອດຊີວິດແນ່ນອນ!” ພວກເຂົາບໍ່ເຕັມໃຈທີ່ຈະຟັງຫົວຂໍ້ດັ່ງກ່າວ ແລະ ຈະພະຍາຍາມທຸກວິທີທາງເພື່ອຂັດຂວາງການໂອ້ລົມ ເພື່ອຢຸດບໍ່ໃຫ້ມີການປຶກສາຫາລືກັນ. ພວກເຂົາຄິດໃນໃຈວ່າ “ຄົນເຫຼົ່ານີ້ເຮັດວຽກງານປະເພດໃດກັນແທ້? ມີຄົນເວົ້າວ່າພຣະເຈົ້າບໍ່ໄດ້ຫຍຸ້ງກ່ຽວກັບການເມືອງຂອງມະນຸດ, ສະນັ້ນ ເປັນຫຍັງຄົນເຫຼົ່ານີ້ຈຶ່ງເວົ້າເລື່ອງການເມືອງ? ຜູ້ເຊື່ອບໍ່ຄວນເວົ້າແຕ່ເລື່ອງການເຊື່ອໃນພຣະເຈົ້າບໍ? ເປັນຫຍັງພວກເຂົາຈຶ່ງປຶກສາຫາລືເລື່ອງເຫຼົ່ານີ້? ນີ້ບໍ່ແມ່ນການຫາເລື່ອງໃສ່ຕົວບໍ? ຖ້າພວກເຂົາຢາກເວົ້າເລື່ອງເຫຼົ່ານີ້, ພວກເຂົາສາມາດໄປເວົ້າຢູ່ໃສກໍໄດ້, ແຕ່ພວກເຂົາຕ້ອງບໍ່ເວົ້າຢູ່ໃນເຮືອນຂອງຂ້ອຍ. ຂ້ອຍບໍ່ຢາກພົວພັນກັບເລື່ອງແບບນີ້ດອກ!” ພວກເຂົາບໍ່ສາມາດເຫັນສິ່ງໃດຢ່າງແຈ່ມແຈ້ງ. ເມື່ອພວກເຂົາໄດ້ຍິນຂ່າວລືບາງຢ່າງທີ່ລັດຖະບານສ້າງຂຶ້ນ, ບໍ່ພຽງແຕ່ພວກເຂົາບໍ່ສາມາດແຍກແຍະໄດ້, ແຕ່ຄວາມສົງໄສຂອງພວກເຂົາກໍຍິ່ງເພີ່ມຂຶ້ນ. ຖ້າພວກເຂົາມັກຊ່າງສົງໄສ ແລະ ບໍ່ເຊື່ອໝັ້ນຕໍ່ກຸ່ມຜີມານຊົ່ວຮ້າຍທີ່ກຳອຳນາດ ຫຼື ກຸ່ມອຳນາດຂອງພວກຕໍ່ຕ້ານພຣະຄຣິດ ແລະ ນິກາຍຂອງວິນຍານຊົ່ວໃນສາສະໜາ, ສິ່ງນັ້ນກໍຈະຊ່ວຍປົກປ້ອງພວກເຂົາໄດ້ແທ້ໆ. ແຕ່ໃນຄຣິສຕະຈັກທີ່ພຣະເຈົ້າເຮັດວຽກ, ພຣະເຈົ້າໄດ້ສະແດງອອກຄວາມຈິງຫຼາຍປານນັ້ນ, ແຕ່ພວກເຂົາກໍຍັງບໍ່ສາມາດເຂົ້າໃຈມັນໄດ້ ແລະ ບໍ່ສາມາດກຳນົດໄດ້ວ່າມັນຄືຫົນທາງທີ່ແທ້ຈິງ. ຫຼັງຈາກທີ່ຟັງຄຳເທດສະໜາມາດົນ ແລະ ເຫັນພຣະເຈົ້າກ່າວຫຼາຍປານນັ້ນ, ຄວາມຊ່າງສົງໄສຂອງພວກເຂົາກໍຍັງບໍ່ໄດ້ຮັບການແກ້ໄຂ ແລະ ແນວຄິດ ແລະ ຈິນຕະນາການຂອງພວກເຂົາກໍຍັງບໍ່ໄດ້ຖືກກຳຈັດອອກໄປ. ເຫັນໄດ້ຊັດວ່າຄວາມສາມາດຂອງພວກເຂົາຕໍ່າຕ້ອຍເກີນໄປ, ພວກເຂົາບໍ່ມີຄວາມສາມາດໃນການຢັ່ງຮູ້ເລີຍ ແລະ ພວກເຂົາບໍ່ແມ່ນຄົນທີ່ສະແຫວງຫາຄວາມຈິງ. ຕັ້ງແຕ່ເລີ່ມຕົ້ນຄວາມເຊື່ອໃນພຣະເຈົ້າ, ພວກເຂົາບໍ່ເຄີຍເຊື່ອວ່າພຣະເຈົ້າມີອຳນາດສູງສຸດເໜືອທຸກສິ່ງ ແລະ ພວກເຂົາບໍ່ເຄີຍເຊື່ອວ່າພຣະທຳທັງໝົດຂອງພຣະເຈົ້າເປັນຄວາມຈິງ; ຍິ່ງໄປກວ່ານັ້ນ ພວກເຂົາບໍ່ເຄີຍເຊື່ອວ່າວຽກງານຂອງເຮືອນຂອງພຣະເຈົ້າຖືກນຳພາໂດຍພຣະວິນຍານບໍລິສຸດຢ່າງເຕັມສ່ວນ. ດ້ວຍເຫດນີ້, ທຸກສິ່ງຈຶ່ງເຮັດໃຫ້ພວກເຂົາສົງໄສ. ຕົວຢ່າງ: ເມື່ອໂອ້ລົມກ່ຽວກັບການແຍກແຍະຄົນປະເພດຕ່າງໆ ໃນລະຫວ່າງການເຕົ້າໂຮມ, ພວກເຮົາອາດຈະເວົ້າເຖິງວິທີທີ່ພວກຕໍ່ຕ້ານພຣະຄຣິດນຳພາຢ່າງຜິດໆ; ຫຼື ວິທີທີ່ບາງຄົນບໍ່ໄດ້ເຮັດວຽກງານທີ່ແທ້ຈິງໃດໆ ເຖິງແມ່ນວ່າທຸກສິ່ງທີ່ພວກເຂົາບໍລິໂພກ ແລະ ເພີດເພີນນັ້ນກໍໄດ້ຮັບການຈັດຫາໃຫ້ໂດຍໃຊ້ເຄື່ອງຖວາຍຂອງພຣະເຈົ້າ, ເຊິ່ງກໍຄືການອາໄສຄຣິສຕະຈັກກິນ; ຫຼື ວິທີທີ່ບາງຄົນລັກ ຫຼື ຟຸມເຟືອຍເຄື່ອງຖວາຍ; ຫຼື ວິທີທີ່ບຸກຄົນບາງຄົນໃນຄຣິສຕະຈັກມີສ່ວນຮ່ວມໃນການລ່ວງປະເວນີ; ຫຼື ວິທີທີ່ບາງຄົນເຮັດສິ່ງທີ່ເຮັດໃຫ້ພຣະເຈົ້າເສື່ອມເສຍກຽດ ໃນຂະນະທີ່ປະກາດຂ່າວປະເສີດ. ພວກເຮົາປຶກສາຫາລືເລື່ອງເຫຼົ່ານີ້ເພື່ອໃຫ້ຜູ້ຄົນສາມາດຮຽນຮູ້ວິທີແຍກແຍະຄົນອື່ນ ແລະ ເພື່ອໃຫ້ພວກເຂົາສາມາດເບິ່ງຜູ້ຄົນ ແລະ ເລື່ອງຕ່າງໆ ຕາມພຣະທຳຂອງພຣະເຈົ້າ ແລະ ຫຼັກການຄວາມຈິງ, ຖອດຖອນບົດຮຽນ ແລະ ຮຽນຮູ້ຈາກສິ່ງເຫຼົ່ານີ້ ແລະ ຫຼີກລ່ຽງການຖືກນຳພາຢ່າງຜິດໆ ຫຼື ຖືກຈຳກັດໂດຍຄົນອື່ນ. ແນວໃດກໍຕາມ, ເມື່ອຄົນທີ່ຊ່າງສົງໄສໄດ້ຍິນສິ່ງເຫຼົ່ານີ້, ພວກເຂົາກໍເວົ້າວ່າ “ໂອຍ, ບໍ່! ນີ້ຄືເຮືອນຂອງພຣະເຈົ້າ, ສະຖານທີ່ທີ່ວຽກງານຂອງພຣະເຈົ້າຖືກເຮັດ, ເລື່ອງແບບນີ້ຈະເກີດຂຶ້ນຢູ່ທີ່ນີ້ໄດ້ແນວໃດ? ເບິ່ງຄືວ່າຂ້ອຍສົງໄສຖືກຕ້ອງແລ້ວແຕ່ກ່ອນ. ຂ້ອຍຕ້ອງລະມັດລະວັງໃຫ້ຫຼາຍກວ່ານີ້ຕັ້ງແຕ່ນີ້ໄປ. ຜູ້ຄົນທັງໝົດເຊື່ອຖືບໍ່ໄດ້ເກີນໄປ ແລະ ເຮືອນຂອງພຣະເຈົ້າກໍເຊື່ອຖືບໍ່ໄດ້ຄືກັນ. ແລ້ວພຣະເຈົ້າເຊື່ອຖືໄດ້ບໍ? ໃຜຈະຮູ້, ບາງທີພຣະເຈົ້າກໍອາດຈະເຊື່ອຖືບໍ່ໄດ້ຄືກັນ”. ເຫັນບໍ່, ພວກເຂົາບໍ່ເຂົ້າໃຈຄວາມຈິງ ແລະ ທັງບໍ່ສາມາດຢັ່ງຮູ້ມັນໄດ້. ບໍ່ວ່າເຮືອນຂອງພຣະເຈົ້າຈະໂອ້ລົມຄວາມຈິງດ້ານໃດກໍຕາມ, ໃນທີ່ສຸດແລ້ວພວກເຂົາໄດ້ຂໍ້ສະຫຼຸບຫຍັງສະເໝີ? ນັ້ນກໍຄື ພວກເຂົາສົງໄສຖືກຕ້ອງແລ້ວຕະຫຼອດຫຼາຍປີທີ່ຜ່ານມາ ແລະ ສິ່ງນີ້ກໍບໍ່ແມ່ນເລື່ອງໄຮ້ສາລະ. ຖ້າຜູ້ທີ່ສະແຫວງຫາຄວາມຈິງ ແລະ ມີແນວຄິດຂອງຄວາມເປັນມະນຸດທີ່ປົກກະຕິໄດ້ຍິນສິ່ງເຫຼົ່ານີ້, ພວກເຂົາກໍສາມາດປະຕິບັດຕໍ່ມັນຢ່າງຖືກຕ້ອງ. ໃນດ້ານໜຶ່ງ, ພວກເຂົາໄດ້ເປີດຫູເປີດຕາ ແລະ ໄດ້ຮັບການແຍກແຍະຈາກສິ່ງເຫຼົ່ານີ້. ໃນອີກດ້ານໜຶ່ງ, ພວກເຂົາສາມາດຖອດຖອນບົດຮຽນ ແລະ ຮຽນຮູ້ຈາກສິ່ງເຫຼົ່ານີ້ ແລະ ເຂົ້າໃຈວ່າຜູ້ຄົນບໍ່ສາມາດຕິດຕາມຄົນອື່ນໄດ້, ພວກເຂົາຕ້ອງແຍກແຍະຄົນອື່ນ ແລະ ເຂົ້າໃຈຄວາມຈິງໃຫ້ຫຼາຍຂຶ້ນ ແລະ ຄົນເຮົາສາມາດຖືກນຳພາຢ່າງຜິດໆ ໄດ້ທຸກເວລາ ແລະ ທຸກສະຖານທີ່ ຖ້າພວກເຂົາບໍ່ເຂົ້າໃຈຄວາມຈິງ ແລະ ເມື່ອພວກເຂົາເຂົ້າໃຈຄວາມຈິງ ແລະ ມີສະຖານະແລ້ວ, ພວກເຂົາກໍຈະບໍ່ຖືກຈຳກັດ, ນຳພາຢ່າງຜິດໆ ຫຼື ຄວບຄຸມໂດຍຄົນອື່ນ. ແນວໃດກໍຕາມ, ຄົນທີ່ຊ່າງສົງໄສຈະບໍ່ມີວັນຄິດແບບນີ້. ຍິ່ງເຮືອນຂອງພຣະເຈົ້າໂອ້ລົມກ່ຽວກັບການແຍກແຍະຄົນ ແລະ ເລື່ອງຕ່າງໆ ຫຼາຍເທົ່າໃດ, ພວກເຂົາກໍຍິ່ງຮູ້ສຶກວ່າຄວາມສົງໄສຂອງພວກເຂົາຖືກຕ້ອງ ແລະ ໄດ້ຮັບການຢືນຢັນຫຼາຍຂຶ້ນ: “ເບິ່ງແມະ, ຂ້ອຍເປັນຄົນສະຫຼາດ! ເປັນສິ່ງດີທີ່ຂ້ອຍເຝົ້າລະວັງ. ຄົນມັກເວົ້າວ່າ ຂ້ອຍຊ່າງສົງໄສ ແລະ ບໍ່ເຊື່ອໃຜ, ແຕ່ຂໍ້ແທ້ຈິງກໍພິສູດແລ້ວວ່າ ຂ້ອຍເຮັດຖືກທີ່ເປັນຄົນຊ່າງສົງໄສ. ເບິ່ງພວກເຈົ້າແມ, ໂງ່ອີ່ຫຼີ! ໃນການເຊື່ອພຣະເຈົ້າ, ພວກເຈົ້າຮູ້ພຽງແຕ່ປະຕິບັດໜ້າທີ່ ແລະ ເວົ້າກ່ຽວກັບປະສົບການຄວາມເຂົ້າໃຈເທົ່ານັ້ນ. ສິ່ງນັ້ນມີປະໂຫຍດຫຍັງ? ມັນສາມາດປົກປ້ອງເຈົ້າໄດ້ບໍ? ບໍ່! ບໍ່ວ່າເຈົ້າຈະປະເຊີນກັບສະຖານະການໃດກໍຕາມ, ເຈົ້າຈະສາມາດປົກປ້ອງຕົນເອງໄດ້ກໍຕໍ່ເມື່ອເຈົ້າລະມັດລະວັງຫຼາຍຂຶ້ນ ແລະ ຕັ້ງຄຳຖາມຫຼາຍຂຶ້ນ. ເຈົ້າຕ້ອງລະວັງທຸກຄົນ. ເຈົ້າບໍ່ສາມາດເພິ່ງພາໃຜໄດ້ເທົ່າກັບຕົນເອງ, ແມ່ນແຕ່ພໍ່ແມ່ຂອງຕົນເອງກໍບໍ່ໄດ້!” ພວກເຈົ້າວ່າຄົນເຫຼົ່ານີ້ແມ່ນຄົນປະເພດໃດ? ພວກເຂົາເປັນຜູ້ເຊື່ອໃນພຣະເຈົ້າບໍ? (ບໍ່.) ບໍ່ວ່າເຮືອນຂອງພຣະເຈົ້າຈະໂອ້ລົມກ່ຽວກັບວຽກງານປະເພດໃດ ຫຼື ແຍກແຍະຄົນປະເພດໃດ ແລະ ບໍ່ວ່າພຣະເຈົ້າຈະຈັດຕັ້ງສະພາບແວດລ້ອມໃດໃຫ້ຜູ້ຄົນ, ຈຸດປະສົງກໍຄືເພື່ອໃຫ້ຜູ້ທີ່ຖືກເລືອກຂອງພຣະເຈົ້າໄດ້ຮຽນຮູ້ບົດຮຽນຈາກສິ່ງເຫຼົ່ານີ້, ເພື່ອໃຫ້ພວກເຂົາໄດ້ຮັບການຝຶກຝົນໃນອານາຈັກໃນແບບທີ່ເປັນຈິງຫຼາຍຂຶ້ນ ແລະ ເພື່ອໃຫ້ພວກເຂົາ, ຜ່ານບົດຮຽນທີ່ເປັນຈິງເຫຼົ່ານີ້, ເຂົ້າໃຈຄວາມຈິງ ແລະ ໄດ້ຮັບການແຍກແຍະຕໍ່ຜູ້ຄົນ, ເຫັນຜູ້ຄົນ ແລະ ເລື່ອງຕ່າງໆ ຢ່າງແຈ່ມແຈ້ງ ແລະ ດັ່ງນັ້ນຈຶ່ງເຂົ້າໃຈໄດ້ດີຂຶ້ນວ່າ ຜູ້ຄົນ, ເຫດການ ແລະ ສິ່ງຕ່າງໆ ທີ່ເປັນຈິງອັນໃດແທ້ ທີ່ພຣະທຳ ແລະ ຄວາມຈິງທີ່ພຣະເຈົ້າສະແດງອອກນັ້ນກ່າວເຖິງ. ແຕ່ຄົນທີ່ຊ່າງສົງໄສບໍ່ພຽງແຕ່ບໍ່ສາມາດຮຽນຮູ້ບົດຮຽນໃດໆ ຈາກສິ່ງເຫຼົ່ານີ້, ແຕ່ກົງກັນຂ້າມ ພວກເຂົາກໍຍິ່ງຊ່າງສົງໄສ ແລະ ເຈົ້າເລ່ຫຼາຍຂຶ້ນ.

ບາງຄົນທີ່ຊ່າງສົງໄສ, ເມື່ອໃດກໍຕາມທີ່ພວກເຂົາເວົ້າ ຫຼື ເຮັດບາງຢ່າງໃນເຮືອນຂອງພຣະເຈົ້າ, ພວກເຂົາກໍຈະລະມັດລະວັງຢ່າງທີ່ສຸດຢູ່ສະເໝີ, ໂດຍຢ້ານຢູ່ຕະຫຼອດເວລາວ່າອ້າຍເອື້ອຍນ້ອງ ຫຼື ຜູ້ນຳ ແລະ ຜູ້ເຮັດວຽກຈະລິຮານພວກເຂົາ ຫຼື ແມ່ນແຕ່ທໍລະມານພວກເຂົາ. ພວກເຂົາເວົ້າວ່າ, “ຖ້າຂ້ອຍເຊົາເຊື່ອໃນພຣະເຈົ້າ ແລະ ອອກຈາກຄຣິສຕະຈັກ, ຄຣິສຕະຈັກຈະແກ້ແຄ້ນຂ້ອຍບໍ?” ພວກເຂົາຄວນສະບາຍໃຈໄດ້ເລີຍກ່ຽວກັບເລື່ອງນີ້. ຖ້າຜູ້ບໍ່ເຊື່ອຄົນໜຶ່ງອອກຈາກຄຣິສຕະຈັກ, ມັນກໍເປັນທີ່ປິຕິຍິນດີຂອງທຸກຝ່າຍ, ມັນເປັນປະໂຫຍດຕໍ່ທຸກຄົນ. ສະນັ້ນ, ຖ້າເຈົ້າຢາກອອກຈາກຄຣິສຕະຈັກ ຫຼື ຍອມແພ້ຕໍ່ໜ້າທີ່ຂອງເຈົ້າເພື່ອທີ່ຈະກັບບ້ານ ແລະ ໃຊ້ຊີວິດຂອງເຈົ້າ, ເຈົ້າກໍຄວນຍົກເລື່ອງນີ້ຂຶ້ນມາຢ່າງກ້າຫານໂດຍບໍ່ຕ້ອງກັງວົນ. ເຈົ້າຍັງສາມາດຂຽນຄຳຖະແຫຼງການໄດ້, ໂດຍກ່າວວ່າ: “ນັບແຕ່ວັນທີນັ້ນເດືອນນັ້ນ, ຂ້ອຍຂໍອອກຈາກຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດຢ່າງເປັນທາງການ ແລະ ຖອນຕົວອອກຈາກຖັນແຖວຂອງຜູ້ທີ່ກຳລັງປະຕິບັດໜ້າທີ່”. ເຮັດແບບນີ້ໄດ້ຢ່າງສົມບູນ. ປະຕູຂອງເຮືອນຂອງພຣະເຈົ້າເປີດຢູ່ສະເໝີ ແລະ ເຈົ້າສາມາດອອກໄປຢ່າງກ້າຫານ ໂດຍບໍ່ຕ້ອງກັງວົນວ່າຈະມີໃຜແກ້ແຄ້ນເຈົ້າ. ບໍ່ຈຳເປັນຕ້ອງຢ້ານ ຫຼື ສົງໄສ. ເຈົ້າເຫັນຄົນຊົ່ວຊ້າຄົນໃດໃນທ່າມກາງຄົນເຫຼົ່ານີ້ໃນຄຣິສຕະຈັກບໍ? ບໍ່ມີຢ່າງເດັດຂາດ. ແມ່ນແຕ່ຖ້າມີຄົນຊົ່ວຊ້າ, ພວກເຂົາກໍຕ້ອງຖືກສະສາງອອກໄປ. ຄົນສ່ວນໃຫຍ່ມີພຶດຕິກຳທີ່ດີ ແລະ ມັກເດີນໃນຫົນທາງທີ່ຖືກຕ້ອງໃນຊີວິດ. ການແກ້ແຄ້ນ ຫຼື ການທຳຮ້າຍຄົນອື່ນເປັນການລະເມີດຫຼັກການຄວາມຈິງ ແລະ ພວກເຂົາບໍ່ສາມາດເຮັດສິ່ງດັ່ງກ່າວໄດ້ເດັດຂາດ. ພວກເຈົ້າຄິດວ່າມີຫຍັງຜິດພາດກັບວິທີທີ່ຄົນທີ່ຊ່າງສົງໄສປະພຶດຕົນ? ພວກເຂົາມີພຽງແຕ່ຈິດໃຈທີ່ຄັບແຄບ, ບໍ່ມີສະຕິປັນຍາ. ພວກເຂົາເຊື່ອວ່າຈິດໃຈທີ່ເຈົ້າເລ່, ຫຼອກລວງ ແລະ ບໍ່ໄວ້ວາງໃຈຂອງພວກເຂົາຄືຮູບແບບປັນຍາທີ່ສູງສຸດ ເມື່ອເວົ້າເຖິງວິທີທີ່ພວກເຂົາປະພຶດຕົນ. ພວກເຂົາບໍ່ສົນໃຈຫຼັກການຄວາມຈິງ ຫຼື ວຽກງານ ແລະ ພຣະທຳຂອງພຣະເຈົ້າ, ພວກເຂົາທັງບໍ່ເຂົ້າໃຈ ແລະ ທັງບໍ່ສະແຫວງຫາ. ແທນທີ່ຈະເປັນເຊັ່ນນັ້ນ, ພວກເຂົາດຳລົງຊີວິດຢູ່ຕາມປັດຊະຍາຂອງຊາຕານເທົ່ານັ້ນ ໂດຍຄິດວ່າ “ບໍ່ວ່າຈະມີຫຍັງເກີດຂຶ້ນກັບຂ້ອຍ, ຂ້ອຍກໍຄວນຕັ້ງຄຳຖາມໃຫ້ຫຼາຍຂຶ້ນ. ນອກຈາກນີ້, ຂ້ອຍຄິດວ່າບໍ່ວ່າຂ້ອຍຈະມີຄວາມສົງໄສຕໍ່ໃຜກໍຕາມ, ມັນກໍສົມເຫດສົມຜົນທີ່ຂ້ອຍຈະເຮັດເຊັ່ນນັ້ນ ແລະ ບໍ່ວ່າຄວາມສົງໄສຂອງຂ້ອຍຈະສອດຄ່ອງກັບຄວາມຈິງ ຫຼື ບໍ່, ມັນກໍເປັນສິ່ງທີ່ຖືກຕ້ອງ. ສະຫຼຸບແລ້ວ, ການສົງໄສຫຼາຍຂຶ້ນເມື່ອປະເຊີນກັບສະຖານະການຕ່າງໆ ກໍເປັນປະໂຫຍດຕໍ່ຂ້ອຍ”. ດ້ວຍເຫດນີ້, ບໍ່ວ່າພວກເຂົາຈະເຊື່ອໃນພຣະເຈົ້າມາດົນຈັກປີ, ພວກເຂົາກໍບໍ່ເຄີຍສະແຫວງຫາຄວາມຈິງໃນພຣະທຳຂອງພຣະເຈົ້າ ແລະ ທັງບໍ່ເຄີຍສະແຫວງຫາຄຳຕອບໃນພຣະທຳຂອງພຣະເຈົ້າເພື່ອແກ້ໄຂບັນຫາ ແລະ ຄວາມສົງໄສຕ່າງໆ ທີ່ພວກເຂົາມີ. ແທນທີ່ຈະເປັນເຊັ່ນນັ້ນ, ພວກເຂົາເພິ່ງພາຈິດໃຈຂອງຕົນເອງ, ແນວຄິດທີ່ບໍ່ໄວ້ວາງໃຈ, ປັດຊະຍາສຳລັບການປະພຶດຕົນໃນທາງໂລກ ຫຼື ປະສົບການຊີວິດຂອງຕົນເອງເພື່ອວິເຄາະ ແລະ ຈັດການກັບເລື່ອງເຫຼົ່ານີ້. ໃນທີ່ສຸດ, ຍິ່ງພວກເຂົາປະເຊີນກັບສະຖານະການຕ່າງໆ ຫຼາຍຂຶ້ນ ແລະ ຍິ່ງພວກເຂົາໄດ້ຍິນຂໍ້ມູນປະເພດຕ່າງໆ ຫຼາຍຂຶ້ນ, ບໍ່ພຽງແຕ່ທຳມະຊາດທີ່ຊ່າງສົງໄສຂອງພວກເຂົາຈະບໍ່ປ່ຽນແປງ, ແຕ່ຄວາມສົງໄສຂອງພວກເຂົາກໍຍິ່ງເພີ່ມຂຶ້ນ. ຕົວຢ່າງ: ເມື່ອຄົນທີ່ຊ່າງສົງໄສປະເພດນີ້ໄດ້ເຊື່ອໃນພຣະເຈົ້າມາໜຶ່ງ ຫຼື ສອງປີ ແລະ ໄດ້ຍິນກ່ຽວກັບເຫດການຈ້າວຢວນ ທີ່ພັກກອມມູນິດຈີນປັ້ນແຕ່ງຂຶ້ນ ເພື່ອໃສ່ຮ້າຍປ້າຍສີເຮືອນຂອງພຣະເຈົ້າ, ພວກເຂົາກໍຄິດວ່າ “ບາງທີ ມັນອາດຈະຖືກເຮັດໂດຍເຮືອນຂອງພຣະເຈົ້າ. ເຖິງແມ່ນວ່າມັນບໍ່ໄດ້ຖືກສັ່ງໂດຍເຮືອນຂອງພຣະເຈົ້າ, ມັນກໍຕ້ອງຖືກເຮັດໂດຍອ້າຍເອື້ອຍນ້ອງບາງຄົນທີ່ຢູ່ຂັ້ນລຸ່ມ ແລະ ພວກເຈົ້າພຽງແຕ່ບໍ່ຍອມຮັບມັນ”. ຫຼັງຈາກທີ່ເຊື່ອໃນພຣະເຈົ້າມາສາມຫາຫ້າປີ, ພວກເຂົາກໍຍັງເຊື່ອການບອກເລົ່າເຖິງເຫດການຈາກມັງກອນແດງທີ່ຍິ່ງໃຫຍ່. ແມ່ນແຕ່ຫຼັງຈາກແປດຫາສິບປີ, ຄວາມສົງໄສຂອງພວກເຂົາກ່ຽວກັບເຮືອນຂອງພຣະເຈົ້າ ກໍຍັງບໍ່ໄດ້ຮັບການແກ້ໄຂ. ພວກເຂົາບໍ່ເຊື່ອວ່າມັນເປັນການທີ່ມັງກອນແດງທີ່ຍິ່ງໃຫຍ່ໃສ່ຮ້າຍ ແລະ ການທຳລາຍຊື່ສຽງຄຣິສຕະຈັກ; ພວກເຂົາພຽງແຕ່ສົມມຸດວ່າ ຄົນໃນເຮືອນຂອງພຣະເຈົ້າໄດ້ເຮັດມັນ. ເຈົ້າເຫັນບໍ່, ເມື່ອພວກເຂົາເບິ່ງເລື່ອງໃດເລື່ອງໜຶ່ງ, ພວກເຂົາບໍ່ເຄີຍເຮັດເຊັ່ນນັ້ນ ໂດຍອີງໃສ່ພຣະທຳຂອງພຣະເຈົ້າ ຫຼື ຫຼັກການຄວາມຈິງ, ພວກເຂົາເຊື່ອການບອກເລົ່າຈາກມັງກອນແດງທີ່ຍິ່ງໃຫຍ່ ແລະ ເບິ່ງເລື່ອງນັ້ນຈາກຈຸດຢືນຂອງມານຮ້າຍ ແລະ ຊາຕານ. ບໍ່ວ່າຊາຕານຈະກົດຂີ່ຂົ່ມເຫັງ ແລະ ທາລຸນຜູ້ຄົນທີ່ພຣະເຈົ້າເລືອກແນວໃດກໍຕາມ, ພວກເຂົາກໍຮູ້ສຶກວ່າມັນເປັນສິ່ງທີ່ເຂົ້າໃຈໄດ້, ແຕ່ພວກເຂົາບໍ່ເຄີຍເຊື່ອວ່າ ເຮືອນຂອງພຣະເຈົ້າເປັນຜູ້ບໍລິສຸດ ຫຼື ອ້າຍເອື້ອຍນ້ອງທີ່ທົນທຸກທໍລະມານຈາກການຂົ່ມເຫັງຍ້ອນການເຊື່ອໃນພຣະເຈົ້ານັ້ນ ບໍ່ມີຄວາມຜິດ. ເຖິງແມ່ນວ່າພວກເຂົາຈະເຫັນດ້ວຍຕາຂອງພວກເຂົາເອງວ່າ ອ້າຍເອື້ອຍນ້ອງໃນເຮືອນຂອງພຣະເຈົ້າລ້ວນແລ້ວແຕ່ເປັນຄົນທີ່ມີພຶດຕິກຳທີ່ດີ ແລະ ຮູ້ຈັກຕຳແໜ່ງຂອງພວກເຂົາ, ໃນໃຈຂອງພວກເຂົາ ພວກເຂົາກໍຍັງເຊື່ອສະເໝີ ໃນສິ່ງທີ່ມັງກອນແດງທີ່ຍິ່ງໃຫຍ່ໄດ້ເຮັດເພື່ອໃສ່ຮ້າຍປ້າຍສີຄຣິສຕະຈັກ ໂດຍບໍ່ມີຄວາມສົງໄສໃດໆ. ເຖິງແມ່ນວ່າໃນການເຊື່ອໃນພຣະເຈົ້າ, ຄົນດັ່ງກ່າວສາມາດທົນທຸກທໍລະມານ, ຈ່າຍລາຄາ ແລະ ແມ່ນແຕ່ຖວາຍເຄື່ອງຖວາຍ, ໃນທີ່ສຸດແລ້ວພວກເຂົາກໍຍັງເປັນຜູ້ບໍ່ເຊື່ອ. ທີ່ຈິງແລ້ວ, ຄົນທີ່ຊ່າງສົງໄສສ້າງຄວາມລຳບາກຫຼາຍກວ່າຄົນທີ່ບໍ່ຮັກ ຫຼື ບໍ່ຍອມຮັບຄວາມຈິງ. ພວກເຂົາສ້າງຄວາມລຳບາກຫຼາຍກວ່າໃນດ້ານໃດ? ຄົນທີ່ບໍ່ສົນໃຈຄວາມຈິງນັ້ນເມີນເສີຍ ແລະ ບໍ່ສົນໃຈວຽກງານຂອງຄຣິສຕະຈັກ ແລະ ການປະຕິບັດໜ້າທີ່ຢ່າງສິ້ນເຊີງ; ບໍ່ວ່າຜູ້ເຊື່ອຈະຕິດຕາມພຣະເຈົ້າ ຫຼື ປະຕິບັດໜ້າທີ່ຂອງພວກເຂົາແນວໃດກໍຕາມ, ມັນກໍບໍ່ສຳຄັນຕໍ່ພວກເຂົາ. ດ້ວຍເຫດນີ້, ພວກເຂົາຈຶ່ງບໍ່ມີຄວາມສົງໄສກ່ຽວກັບເລື່ອງການເຊື່ອໃນພຣະເຈົ້າ ຫຼື ການປະຕິບັດໜ້າທີ່ ແລະ ໂດຍພື້ນຖານແລ້ວພວກເຂົາບໍ່ເຄີຍສອບຖາມກ່ຽວກັບວຽກງານຂອງຄຣິສຕະຈັກ. ແຕ່ຄົນທີ່ຊ່າງສົງໄສນັ້ນກົງກັນຂ້າມຢ່າງສິ້ນເຊີງ ນັ້ນກໍຄື ພວກເຂົາມັກສອບຖາມກ່ຽວກັບຂ່າວລື. ເປັນຫຍັງພວກເຂົາຈຶ່ງຢາກສອບຖາມກ່ຽວກັບເລື່ອງເຫຼົ່ານີ້? ໜຶ່ງໃນເປົ້າໝາຍຂອງພວກເຂົາແນ່ນອນກໍຄື: “ຖ້າຂ້ອຍສອບຖາມຫຼາຍຂຶ້ນ ແລະ ຮູ້ຫຼາຍຂຶ້ນ, ມັນກໍຈະຊ່ວຍໃຫ້ຂ້ອຍກຽມແຜນສຳຮອງຂອງຂ້ອຍໄວ້ລ່ວງໜ້າ ແລະ ຕັດສິນໃຈໄດ້ທຸກເວລາວ່າຈະຢູ່ ຫຼື ຈະໄປ”. ພວກເຂົາຍັງໃສ່ໃຈໃນການສອບຖາມກ່ຽວກັບເລື່ອງບາງຢ່າງ, ເຊັ່ນ: ຊື່ແທ້ຂອງຜູ້ນຳ ຫຼື ຜູ້ເຮັດວຽກຄົນໃດຄົນໜຶ່ງແມ່ນຫຍັງ, ພວກເຂົາອາໄສຢູ່ໃສ, ພວກເຂົາມີອາຊີບປະເພດໃດໃນໂລກພາຍນອກ ຫຼື ເປັນຫຍັງພວກເຂົາຈຶ່ງອອກຈາກບ້ານເພື່ອປະຕິບັດໜ້າທີ່. ພວກເຂົາອາດຈະສອບຖາມກ່ຽວກັບຜູ້ທີ່ປະກາດຂ່າວປະເສີດ, ເຊັ່ນ: ພວກເຂົາໄດ້ປະກາດໃຫ້ໃຜແດ່, ສະມາຊິກຄົນໃດໃນຄອບຄົວຂອງພວກເຂົາທີ່ເຊື່ອໃນພຣະເຈົ້າ, ພວກເຂົາໄດ້ປະກາດຂ່າວປະເສີດມາຈັກປີແລ້ວ, ພວກເຂົາໄດ້ຮັບຄົນມາຈັກຄົນແລ້ວ ແລະ ອື່ນໆ. ພວກເຂົາສອບຖາມກ່ຽວກັບເລື່ອງທັງໝົດນີ້ຢ່າງລະອຽດຫຼາຍ. ຄົນທີ່ຊ່າງສົງໄສມັກເກັບກຳຂໍ້ມູນປະເພດນີ້ ແລະ ເມື່ອພວກເຂົາເກັບກຳມັນແລ້ວ, ພວກເຂົາກໍຮູ້ສຶກສະບາຍໃຈ ໂດຍຄິດວ່າມັນຈຳເປັນຫຼາຍທີ່ຈະຕ້ອງຮູ້ເລື່ອງເຫຼົ່ານີ້ ແລະ ພວກເຂົາສາມາດນຳໃຊ້ຂໍ້ມູນນີ້ໃນເວລາທີ່ສຳຄັນ. ຄົນທີ່ຊ່າງສົງໄສຮູ້ຫຼາຍເກີນໄປ. ພວກເຂົາຄື “ຖານຂໍ້ມູນ” ແລະ ພວກເຂົາເຖິງກັບຮູ້ບາງສິ່ງທີ່ຜູ້ນຳ ແລະ ຜູ້ເຮັດວຽກບໍ່ຮູ້, ເຊັ່ນ: ໃຜໄດ້ອອກໄປຕ່າງປະເທດເພື່ອປະຕິບັດໜ້າທີ່ຂອງພວກເຂົາ ແລະ ພວກເຂົາໄປປະເທດໃດ, ພວກເຂົາເຖິງກັບຮູ້ເລື່ອງເຫຼົ່ານີ້ກ່ຽວກັບຄົນທີ່ໄປປະເທດອື່ນ. ແຕ່ຖ້າເຈົ້າຖາມພວກເຂົາວ່າຄຳເທດສະໜາຕອນໃດທີ່ຖືກເຜີຍແຜ່ອອກມາຫຼ້າສຸດ, ພວກເຂົາກໍຈະບໍ່ສາມາດບອກເຈົ້າໄດ້. ພວກເຂົາບໍ່ເຄີຍໃສ່ໃຈເລື່ອງທາງເຂົ້າຊີວິດ, ແຕ່ເມື່ອເວົ້າເຖິງຂໍ້ມູນສ່ວນຕົວຂອງອ້າຍເອື້ອຍນ້ອງ ແລະ ສະພາບການບາງຢ່າງໃນຄຣິສຕະຈັກ, ພວກເຂົາກໍຮູ້ເລື່ອງເຫຼົ່ານັ້ນຢ່າງແຈ່ມແຈ້ງຫຼາຍ. ໜຶ່ງໃນຈຸດປະສົງຂອງພວກເຂົາໃນການສອບຖາມເລື່ອງຕ່າງໆ ຢູ່ເລື້ອຍໆ ກໍຄືການຢາກຮູ້ເພີ່ມເຕີມກ່ຽວກັບສະຖານະການທຸກປະເພດ, ຫຼັງຈາກນັ້ນພວກເຂົາກໍສາມາດກຽມທາງອອກໃຫ້ຕົນເອງໄດ້ທຸກເວລາ. ພວກເຂົາເຊື່ອວ່າມັນຈະເປັນການໂງ່ຈ້າທີ່ສຸດ ທີ່ຈະບໍ່ຄິດຫາທາງອອກໃຫ້ພວກເຂົາ, ຖ້າໃຊ້ຄໍ້າເວົ້າຂອງຜູ້ບໍ່ເຊື່ອ, ພວກເຂົາກໍຈະເປັນຄືກັບ “ຖືກເຂົາຂາຍແລ້ວຍັງຊ່ວຍເຂົານັບເງິນຢູ່”. ໃນຄວາມເປັນຈິງ, ພວກເຂົາກໍຄືກັບອາຫານເກົ່າໆ ທີ່ເໜົ່າເໝັນ, ບໍ່ມີຄ່າຈັກກີບ, ແຕ່ພວກເຂົາກໍຍັງເຫັນວ່າຕົນເອງມີຄ່າຫຼາຍ. ພວກເຈົ້າຄິດວ່າ ຄົນເຫຼົ່ານີ້ຊ່າງສົງໄສບໍ? (ແມ່ນແລ້ວ.) ຄົນເຫຼົ່ານີ້ເປັນຄົນທີ່ຊ່າງສົງໄສແທ້ໆ. ຄົນທີ່ຊ່າງສົງໄສມີຄວາມເປັນມະນຸດທີ່ເຈົ້າເລ່ ແລະ ຫຼອກລວງເປັນພິເສດ. ບາງຄົນເຫັນວ່າຄວາມເຈົ້າເລ່ ແລະ ຄວາມຫຼອກລວງເປັນເຄື່ອງໝາຍຂອງຄວາມສະຫຼາດສູງ, ແຕ່ນີ້ຄືສິ່ງທີ່ຜິດ. ໃນຄວາມເປັນຈິງ, ຄົນທີ່ເຈົ້າເລ່ ແລະ ຫຼອກລວງເຫຼົ່ານີ້ໂງ່ຈ້າທີ່ສຸດ ແລະ ຂາດຄວາມສາມາດໃດໆ. ຄວາມສາມາດຂອງພວກເຂົາຕໍ່າຕ້ອຍຫຼາຍ ແລະ ສິ່ງນີ້ກໍປ່ຽນແປງໄດ້ຍາກຢູ່ແລ້ວ; ການທີ່ພວກເຂົາຍັງເຈົ້າເລ່ອີກກໍໝາຍຄວາມວ່າພວກເຂົາຍິ່ງປິ່ນປົວຍາກກວ່າ. ຖ້າຄົນໃດຄົນໜຶ່ງມີພຽງແຕ່ຄວາມສາມາດທີ່ຕໍ່າຕ້ອຍ ແຕ່ພວກເຂົາຂ້ອນຂ້າງຊື່ສັດ ແລະ ບໍ່ເຈົ້າເລ່ ແລະ ພວກເຂົາສາມາດປະຕິບັດໜ້າທີ່ຂອງພວກເຂົາຢ່າງຈິງໃຈ, ບາງທີພວກເຂົາອາດຈະຍັງມີຄວາມຫວັງເລັກນ້ອຍທີ່ຈະໄດ້ຮັບການຊ່ວຍໃຫ້ລອດພົ້ນ. ຖ້າພວກເຂົາມີຄວາມສາມາດທີ່ຕໍ່າຕ້ອຍ ແລະ ຂ້ອນຂ້າງຫຼອກລວງ ແຕ່ພວກເຂົາສາມາດຍອມຮັບຄວາມຈິງ ແລະ ຮູ້ຈັກຕົນເອງ, ບາງທີພວກເຂົາອາດຈະມີຄວາມຫວັງເລັກນ້ອຍທີ່ຈະປະຖິ້ມອຸປະນິໄສທີ່ຫຼອກລວງຂອງພວກເຂົາ. ຖ້າພວກເຂົາສາມາດເຂົ້າໃຈຄວາມຈິງ ແລະ ຄ່ອຍໆ ຮູ້ ແລະ ເຂົ້າສູ່ມັນ, ຄວາມຊ່າງສົງໄສຂອງພວກເຂົາອາດຈະຖືກກຳຈັດອອກໄປເທື່ອລະໜ້ອຍ. ແຕ່ໜ້າເສຍດາຍ, ຄົນເຫຼົ່ານີ້ທັງຂາດຄວາມສາມາດ ແລະ ທັງຫຼອກລວງ ແລະ ເຈົ້າເລ້ ແລະ ພວກເຂົາຍັງໂງ່ຈ້າໃນລະດັບສູງອີກດ້ວຍ. ນີ້ກໍຄືກັບຄົນຕາບອດທີ່ທົນທຸກກຈາກບັນຫາທາງຕາ, ບໍ່ມີທາງປິ່ນປົວ, ແມ່ນບໍ່? (ແມ່ນແລ້ວ.) ຄົນດັ່ງກ່າວແມ່ນບໍ່ສາມາດແກ້ໄຂໄດ້. ເນື່ອງຈາກຄົນເຫຼົ່ານີ້ຊ່າງສົງໄສໃນລະດັບທີ່ບໍ່ສາມາດແກ້ໄຂໄດ້, ພວກເຈົ້າຄິດວ່າຄວນປະຕິບັດຕໍ່ພວກເຂົາແນວໃດ? (ຖ້າພົບເຫັນຄົນດັ່ງກ່າວ, ຕ້ອງລະວັງພວກເຂົາ. ພວກເຂົາສາມາດທໍລະຍົດຄຣິສຕະຈັກເພື່ອປົກປ້ອງຕົນເອງ; ພວກເຂົາເປັນບຸກຄົນອັນຕະລາຍ. ພວກເຮົາສາມາດຊອກຫາໂອກາດເພື່ອເປີດໂປງພວກເຂົາ ແລະ ກຳຈັດພວກເຂົາອອກ ຫຼື ຖ້າພວກເຮົາບໍ່ສາມາດຊອກຫາໂອກາດທີ່ຈະເຮັດເຊັ່ນນັ້ນ, ພວກເຮົາກໍສາມາດຊັກຊວນໃຫ້ພວກເຂົາອອກໄປດ້ວຍວິທີທີ່ສະຫຼາດ.) ຫຼັງຈາກທີ່ເຈົ້າແນ່ໃຈແລ້ວວ່າຄົນໃດຄົນໜຶ່ງເປັນຄົນທີ່ຊ່າງສົງໄສ, ຢ່າໄປພົວພັນກັບພວກເຂົາ. ການພົວພັນກັບພວກເຂົາຈະນຳຄວາມລຳບາກມາໃຫ້ເທົ່ານັ້ນ. ຖ້າເຈົ້າພົວພັນກັບພວກເຂົາ, ພວກເຂົາກໍຈະພະຍາຍາມຢາກຮູ້ເລື່ອງຂອງເຈົ້າຢູ່ສະເໝີ. ຖ້າເຈົ້າຈະອອກໄປຂ້າງນອກ, ພວກເຂົາກໍຈະຈັບຕາເບິ່ງເຈົ້າຢ່າງໃກ້ຊິດ ໂດຍຖາມຢູ່ຕະຫຼອດເວລາວ່າ “ເຈົ້າຈະໄປໃສ? ເຈົ້າຈະໄປຈັກມື້? ເຈົ້າຈະໄປເຮັດຫຍັງ?” ເມື່ອເຈົ້າກັບມາ, ພວກເຂົາກໍຈະຖາມວ່າ “ເຈົ້າໄປພົບໃຜມາ? ເຈົ້າເຮັດວຽກຂອງເຈົ້າສຳເລັດບໍ? ພວກເຈົ້າທຸກຄົນລົມຫຍັງກັນແດ່?” ຖ້າເຈົ້າບໍ່ຕອບພວກເຂົາ, ພວກເຂົາກໍຈະຈົ່ມວ່າ: “ພວກເຂົາບໍ່ຍອມບອກໃຫ້ຂ້ອຍຮູ້ຫຍັງເລີຍ. ພວກເຂົາບໍ່ໄວ້ວາງໃຈຂ້ອຍ, ແມ່ນບໍ່? ພວກເຂົາບໍ່ໄດ້ປະຕິບັດຕໍ່ຂ້ອຍຄືກັບສະມາຊິກຂອງເຮືອນຂອງພຣະເຈົ້າ! ພວກເຂົາເວົ້າວ່າພວກເຂົາຈະໄປເຮັດວຽກງານຄຣິສຕະຈັກ, ແຕ່ເປັນຫຍັງພວກເຂົາຈຶ່ງປິດບັງຂ້ອຍ? ພວກເຂົາຕ້ອງອອກໄປເຮັດບາງຢ່າງທີ່ຜິດກົດໝາຍແນ່ນອນ”. ພວກເຂົາຈະລັກສອດແນມເຈົ້າຢູ່ລັບຫຼັງສະເໝີ. ຄົນດັ່ງກ່າວສ້າງບັນຫາແທ້ໆ. ພວກເຂົາສອບຖາມຫຼາຍເລື່ອງ, ຢາກຮູ້ທຸກຢ່າງ. ແຕ່ຫຼັງຈາກທີ່ພວກເຂົາຮູ້ເລື່ອງເຫຼົ່ານັ້ນແລ້ວ, ພວກເຂົາກໍບໍ່ສາມາດຢັ່ງຮູ້ມັນຢ່າງສິ້ນເຊີງ ຫຼື ປະຕິບັດຕໍ່ພວກມັນຢ່າງຖືກຕ້ອງ ແລະ ພວກເຂົາຍັງພະຍາຍາມຊອກຫາສ່ວນທີ່ໜ້າສົງໄສໃນເລື່ອງເຫຼົ່ານັ້ນ, ເຊິ່ງເຮັດໃຫ້ຄວາມສົງໄສຂອງພວກເຂົານັບມື້ນັບໃຫຍ່ຂຶ້ນ. ສົມມຸດວ່າເຈົ້າແນະນຳພວກເຂົາ ໂດຍກ່າວວ່າ “ເນື່ອງຈາກເຈົ້າມີຄວາມສົງໄສອັນໃຫຍ່ຫຼວງຕໍ່ພຣະເຈົ້າ ແລະ ເນື່ອງຈາກເຈົ້າບໍ່ເຊື່ອວ່າພຣະທຳຂອງພຣະເຈົ້າເປັນຄວາມຈິງ ແລະ ພຣະທຳເຫຼົ່ານັ້ນສາມາດຊຳລະລ້າງ ແລະ ຊ່ວຍມະນຸດໃຫ້ລອດພົ້ນ, ເຈົ້າກໍຄວນເຊົາເຊື່ອໃນພຣະເຈົ້າສາ!” ພວກເຂົາກໍຈະບໍ່ເຕັມໃຈທີ່ຈະເຮັດເຊັ່ນນັ້ນ, ພວກເຂົາກໍຍັງຢາກເຊື່ອ ແລະ ພວກເຂົາກໍຍັງຢາກໄດ້ຮັບພຣະພອນ. ຄົນເຫຼົ່ານີ້ບໍ່ສ້າງບັນຫາບໍ? (ແມ່ນແລ້ວ.) ຄົນເຫຼົ່ານີ້ຈັດການງ່າຍ. ຖ້າພວກເຂົາສາມາດນຳຄວາມລຳບາກອັນໃຫຍ່ຫຼວງມາສູ່ຄຣິສຕະຈັກ, ກໍໃຫ້ຮີບຊັກຊວນໃຫ້ພວກເຂົາອອກໄປ. ຄົນເຫຼົ່ານີ້ບໍ່ໜ້າໄວ້ວາງໃຈ, ພວກເຂົາບໍ່ມີຄວາມສາມາດໃນການຢັ່ງຮູ້ຄວາມຈິງ ແລະ ເຖິງແມ່ນວ່າພວກເຂົາສາມາດປະຕິບັດໜ້າທີ່ໄດ້ເລັກນ້ອຍ, ພວກເຂົາກໍຈະນຳບັນຫາທີ່ໃຫຍ່ຫຼວງມາສູ່ເຮືອນຂອງພຣະເຈົ້າ ນັ້ນກໍຄື ພວກເຂົາມີຜົນເສຍຫຼາຍກວ່າຜົນດີ. ສະນັ້ນ, ການຊັກຊວນໃຫ້ພວກເຂົາອອກໄປຈຶ່ງເປັນສິ່ງຈຳເປັນ.

ຄົນຂີ້ຢ້ານສ້າງບັນຫາ ແລະ ຄົນທີ່ຊ່າງສົງໄສກໍສ້າງບັນຫາເຊັ່ນກັນ. ແຕ່ຄົນທີ່ທັງຂີ້ຢ້ານ ແລະ ຊ່າງສົງໄສຍິ່ງສ້າງບັນຫາຫຼາຍກວ່າ. ຄົນເຫຼົ່ານີ້ຂີ້ຢ້ານທີ່ສຸດ ແລະ ຢ້ານຄວາມຕາຍ ແລະ ພວກເຂົາສົງໄສກ່ຽວກັບທຸກສິ່ງ ໂດຍສົງໄສຢູ່ຕະຫຼອດເວລາວ່າ ການເຊື່ອໃນພຣະເຈົ້າສາມາດເຮັດໃຫ້ພວກເຂົາຖືກຫຼອກລວງ. ພວກເຂົາຢ້ານວ່າອະນາຄົດຂອງພວກເຂົາອາດຈະຖືກຂັດຂວາງ ແລະ ຄິດວ່າການຖືກຈັບກຸມ ແລະ ຂົ່ມເຫັງ, ຈົນນຳໄປສູ່ຄວາມຕາຍຂອງພວກເຂົາ, ກໍເກືອບຈະບໍ່ຄຸ້ມຄ່າເລີຍ. ຖ້າພວກເຂົາສົງໄສຈົນຮອດຂັ້ນນີ້, ການເຊື່ອໃນພຣະເຈົ້າຈະມີຄວາມໝາຍຫຍັງສຳລັບພວກເຂົາ? ນີ້ບໍ່ແມ່ນການເຮັດໃຫ້ສິ່ງຕ່າງໆ ລຳບາກກັບພວກເຂົາເອງບໍ? ພວກເຂົາເຝົ້າລະວັງອ້າຍເອື້ອຍນ້ອງ ແລະ ທຸກການຈັດແຈງວຽກງານຂອງເຮືອນຂອງພຣະເຈົ້າ ຄືກັບວ່າພວກເຂົາກຳລັງລະວັງຄົນຫຼອກລວງ, ຄືກັນກັບທີ່ພວກເຂົາລະວັງມັງກອນແດງທີ່ຍິ່ງໃຫຍ່ ຫຼື ມານຮ້າຍ ແລະ ຊາຕານ. ບາງຄົນຍັງພະຍາຍາມແນະນຳພວກເຂົາ ໂດຍກ່າວວ່າ “ພຽງແຕ່ໃຫ້ແນ່ໃຈວ່າຈະເຊື່ອໃນພຣະເຈົ້າຢ່າງພາກພຽນ, ສະແຫວງຫາຄວາມຈິງ ແລະ ປະຕິບັດໜ້າທີ່ຂອງເຈົ້າໃຫ້ດີ ແລະ ພຣະເຈົ້າກໍຈະຮັບຮອງເຈົ້າ”. ແຕ່ພວກເຂົາຄິດຫຍັງຢູ່ໃນໃຈ? “ເຈົ້າຢາກໃຫ້ຂ້ອຍປະຕິບັດໜ້າທີ່ຂອງຂ້ອຍຢ່າງຖືກຕ້ອງ, ແຕ່ຫຼັງຈາກທີ່ຂ້ອຍມີຊື່ສຽງຂຶ້ນມາ ແລະ ມັງກອນແດງທີ່ຍິ່ງໃຫຍ່ຈັບຂ້ອຍ, ນັ້ນຈະບໍ່ແມ່ນຈຸດຈົບຂອງຂ້ອຍບໍ?” ຖ້ານີ້ຄືຊຸດຄວາມຄິດຂອງພວກເຂົາແທ້ໆ, ມັນກໍບໍ່ມີປະໂຫຍດທີ່ຈະພະຍາຍາມແນະນຳພວກເຂົາ. ພວກເຂົາຂີ້ຢ້ານທີ່ສຸດ ແລະ ຢ້ານຄວາມຕາຍຢູ່ສະເໝີ. ເມື່ອພວກເຂົາໄດ້ຍິນວ່າຜູ້ເຊື່ອໃນພຣະເຈົ້າຖືກຈັບ, ພວກເຂົາກໍຢ້ານຈົນພວກເຂົາຍ່ຽວໃສ່ໂສ້ງຂອງພວກເຂົາ. ແຕ່ເມື່ອເວົ້າເຖິງນັກຫຼອກລວງ ແລະ ການຫຼອກລວງຜູ້ຄົນໃນທຸລະກິດ, ບໍ່ວ່າພວກເຂົາຈະເດືອດຮ້ອນຫຼາຍເທົ່າໃດ, ພວກເຂົາກໍບໍ່ຢ້ານເລີຍ, ພວກເຂົາຂ້ອນຂ້າງກ້າຫານໃນດ້ານນີ້. ແຕ່ເມື່ອມັນກ່ຽວຂ້ອງກັບເລື່ອງການເຊື່ອໃນພຣະເຈົ້າ, ພວກເຂົາກໍຂີ້ຢ້ານຢ່າງສິ້ນເຊີງ. ພວກເຂົາເຕັມໄປດ້ວຍຄວາມສົງໄສທຸກປະເພດກ່ຽວກັບອ້າຍເອື້ອຍນ້ອງ, ກ່ຽວກັບເຮືອນຂອງພຣະເຈົ້າ ແລະ ໂດຍສະເພາະກ່ຽວກັບພຣະເຈົ້າ ແລະ ພຣະທຳ ແລະ ວຽກງານຂອງພຣະເຈົ້າ ແລະ ບໍ່ວ່າຈະໂອ້ລົມຫຼາຍເທົ່າໃດກໍບໍ່ສາມາດແກ້ໄຂຄວາມສົງໄສເຫຼົ່ານີ້ໄດ້. ບໍ່ວ່າພວກເຂົາຈະເຊື່ອມາຈັກປີ, ພວກເຂົາກໍຍັງບໍ່ຮູ້ວ່າການເຊື່ອໃນພຣະເຈົ້າໝາຍຄວາມວ່າແນວໃດ ຫຼື ເປັນຫຍັງພວກເຂົາຕ້ອງເຕົ້າໂຮມ ແລະ ປະຕິບັດໜ້າທີ່ຂອງພວກເຂົາ. ມັນເຫັນໄດ້ຊັດວ່າ ຄົນເຫຼົ່ານີ້ມີສະຕິປັນຍາທີ່ບົກຜ່ອງ ແລະ ຂ້ອນຂ້າງເຈົ້າເລ່ ແລະ ຫຼອກລວງ. ຄົນດັ່ງກ່າວຄວນຖືກຊັກຊວນໃຫ້ອອກໄປໂດຍໄວ. ຖ້າພວກເຂົາເຊົາເຂົ້າມາເຕົ້າໂຮມ ແລະ ບໍ່ຢາກປະຕິບັດໜ້າທີ່ຂອງພວກເຂົາອີກຕໍ່ໄປ ເພາະວ່າພວກເຂົາຂີ້ຢ້ານ ຫຼື ດ້ວຍເຫດຜົນໃດກໍຕາມ, ນັ້ນກໍສົມບູນແບບ, ມັນຊ່ວຍປ້ອງກັນບັນຫາ ໃນການກຳຈັດພວກເຂົາອອກ ແລະ ຫຼີກລ່ຽງຄວາມຫຍຸ້ງຍາກ. ຖ້າມື້ໜຶ່ງພວກເຂົາເລີ່ມສົນໃຈໃນການເຊື່ອໃນພຣະເຈົ້າອີກຄັ້ງ ແລະ ຕ້ອງການກັບມາເຊື່ອໃນພຣະເຈົ້າ, ເຈົ້າກໍສາມາດບອກພວກເຂົາໄດ້ວ່າ “ໃນຖານະຜູ້ເຊື່ອໃນພຣະເຈົ້າ, ເຈົ້າອາດຈະຖືກຈັບ ແລະ ຕິດຄຸກໄດ້ທຸກເວລາ ແລະ ເຖິງກັບມີຄວາມສ່ຽງທີ່ຈະເສຍຊີວິດ. ແຕ່ຖ້າເຈົ້າບໍ່ເຊື່ອໃນພຣະເຈົ້າ ແລະ ໄປເຮັດທຸລະກິດໃນໂລກ ແລະ ຫາເງິນໄດ້ຫຼາຍແທນ, ບາງທີເຈົ້າອາດຈະສາມາດມີຄວາມສຸກກັບວັນເວລາທີ່ສະດວກສະບາຍໄດ້”. ຫຼັງຈາກທີ່ໄດ້ຍິນສິ່ງນີ້, ໃຈຂອງພວກເຂົາກໍຈະສະຫງົບລົງຢ່າງສົມບູນ ແລະ ພວກເຂົາກໍຈະບໍ່ຄິດເຖິງການເຊື່ອໃນພຣະເຈົ້າອີກຕໍ່ໄປ. ພວກເຂົາຈະຄິດວ່າ “ໃນທີ່ສຸດ, ຄວາມກັງວົນ ແລະ ຄວາມຢ້ານກົວຫຼາຍປີຂອງຂ້ອຍກໍຈົບລົງແລ້ວ. ຂ້ອຍບໍ່ຈຳເປັນຕ້ອງສົງໄສຄຣິສຕະຈັກ, ອ້າຍເອື້ອຍນ້ອງ ຫຼື ເຮືອນຂອງພຣະເຈົ້າອີກຕໍ່ໄປ. ໃນທີ່ສຸດຂ້ອຍກໍຫຼຸດພົ້ນແລ້ວ”. ແລ້ວຍ້ອນເປັນເຊັ່ນນັ້ນ, ຄົນທີ່ຂີ້ຢ້ານ ແລະ ຊ່າງສົງໄສເຫຼົ່ານີ້ຈຶ່ງຖືກຊັກຊວນໃຫ້ອອກໄປ. ນີ້ກໍເປັນການແກ້ໄຂບັນຫາໃຫຍ່, ແມ່ນບໍ່? (ແມ່ນແລ້ວ.) ນີ້ເປັນວິທີທີ່ດີຫຼາຍໃນການແກ້ໄຂບັນຫາ.

12. ການມີແນວໂນ້ມທີ່ຈະກໍ່ບັນຫາ

ໃຫ້ເຮົາມາເບິ່ງການສະແດງອອກຂໍ້ຕໍ່ໄປ: ການມີແນວໂນ້ມຈະກໍ່ບັນຫາ. ພວກເຈົ້າຮູ້ບໍ່ວ່າຄົນປະເພດໃດທີ່ມີແນວໂນ້ມຈະກໍ່ບັນຫາ? ໃນຄຣິສຕະຈັກ ພວກເຈົ້າເຄີຍພົບພໍ້ຄົນປະເພດນີ້ທີ່ມີແນວໂນ້ມຈະກໍ່ບັນຫາບໍ່? ບໍ່ວ່າພວກເຂົາຈະອາຍຸເທົ່າໃດ, ເພດໃດ ຫຼື ປະກອບອາຊີບຫຍັງໃນໂລກ, ຖ້າພວກເຂົາມັກກໍ່ບັນຫາ ແລະ ເຮັດສິ່ງທີ່ລະເມີດກົດໝາຍ ແລະ ລະບຽບການຢູ່ສະເໝີ, ນຳເອົາຜົນກະທົບໃນທາງລົບມາສູ່ຄຣິສຕະຈັກ ແລະ ສ້າງອຸປະສັກອັນໃຫຍ່ຫຼວງຕໍ່ວຽກງານພຣະກິດຕິຄຸນ, ແລ້ວຄຣິສຕະຈັກກໍຄວນຈັດການກັບຄົນເຫຼົ່ານີ້ໂດຍທັນທີ. ກ່ອນອື່ນ, ໃຫ້ຕັກເຕືອນພວກເຂົາ ແລະ ຖ້າສະຖານະການຮ້າຍແຮງເກີນໄປ ກໍໃຫ້ຂັບໄລ່ ຫຼື ກຳຈັດພວກເຂົາອອກ. ພວກເຈົ້າຈະສະແດງຄວາມສຸພາບຕໍ່ພວກເຂົາບໍ່ໄດ້. ຄົນທີ່ມີແນວໂນ້ມຈະກໍ່ບັນຫາແມ່ນຄົນປະເພດໃດ? ຕົວຢ່າງ: ບາງຄົນເມື່ອເຮັດທຸລະກິດ ຫຼື ເປີດໂຮງງານໃນໂລກ, ພວກເຂົາຄົບຄ້າສະມາຄົມກັບບຸກຄົນທີ່ບໍ່ໜ້າໄວ້ໃຈ ແລະ ມັກເຮັດສິ່ງທີ່ລະເມີດກົດໝາຍ ແລະ ລະບຽບການຢູ່ເລື້ອຍໆ. ມື້ນີ້, ພວກເຂົາຫຼີກລ່ຽງ ຫຼື ເສຍພາສີບໍ່ຄົບ; ມື້ອື່ນ, ພວກເຂົາກໍສໍ້ໂກງ ແລະ ຫຼອກລວງ ຫຼື ແມ່ນແຕ່ພົວພັນກັບຄະດີຄວາມທີ່ພາໃຫ້ຄົນເຖິງແກ່ຄວາມຕາຍ. ຍ້ອນສິ່ງເຫຼົ່ານີ້, ພວກເຂົາຈຶ່ງໄດ້ຮັບໝາຍສານຢູ່ເລື້ອຍໆ, ໃຊ້ເວລາໝົດມື້ໄປກັບການຂຶ້ນສານ ແລະ ຕົກຢູ່ໃນຄວາມຂັດແຍ່ງຢູ່ຕະຫຼອດເວລາ. ຄົນເຊັ່ນນີ້ຈະສາມາດເຊື່ອໃນພຣະເຈົ້າດ້ວຍຄວາມຈິງໃຈໄດ້ບໍ? ນັ້ນເປັນໄປບໍ່ໄດ້. ຍັງມີບາງຄົນທີ່ອ້າງວ່າເຊື່ອໃນພຣະເຈົ້າ ແຕ່ປະພຶດຕົນໃນທາງທີ່ແປກປະຫຼາດ ແລະ ຜິດປົກກະຕິຫຼາຍ. ມື້ນີ້, ພວກເຂົາຄຸກຄາມເພດກົງກັນຂ້າມ; ມື້ອື່ນ, ພວກເຂົາອາດຈະລ່ວງລະເມີດທາງເພດໃຜຄົນໃດຄົນໜຶ່ງຈົນຖືກແຈ້ງຄວາມ. ເຈົ້າຈະເວົ້າບໍວ່າຄົນເຫຼົ່ານີ້ມີແນວໂນ້ມຈະກໍ່ບັນຫາ? (ແມ່ນແລ້ວ.) ແລ້ວ, ຄົນເຊັ່ນນີ້ຈະສາມາດເຊື່ອໃນພຣະເຈົ້າດ້ວຍຄວາມຈິງໃຈໄດ້ບໍ? (ບໍ່ໄດ້.) ຄົນເຫຼົ່ານີ້ທີ່ມີແນວໂນ້ມຈະກໍ່ບັນຫາ, ຫຼັງຈາກທີ່ເຊື່ອໃນພຣະເຈົ້າແລ້ວ, ກໍຍັງຄົງຄົບຄ້າສະມາຄົມກັບບຸກຄົນທີ່ບໍ່ໜ້າໄວ້ໃຈຈາກສັງຄົມຢູ່ສະເໝີ ແລະ ກໍ່ໃຫ້ເກີດຂໍ້ຂັດແຍ່ງຢູ່ຕະຫຼອດເວລາ, ເຊັ່ນ: ຂໍ້ຂັດແຍ່ງທາງດ້ານອາລົມ, ການເງິນ, ຊັບສິນ ຫຼື ຜົນປະໂຫຍດສ່ວນຕົວ. ຫຼື ຍ້ອນເຫດການບາງຢ່າງທີ່ກໍ່ໃຫ້ເກີດຄວາມເຄັ່ງຕຶງໃນສາຍສຳພັນຂອງພວກເຂົາ ຫຼື ຍ້ອນການແບ່ງປັນຜົນປະໂຫຍດທີ່ໄດ້ມາໂດຍບໍ່ຊອບທຳຢ່າງບໍ່ເທົ່າທຽມກັນ, ຈຶ່ງມີຄົນຄອຍຫາເລື່ອງສ້າງບັນຫາໃຫ້ພວກເຂົາຢູ່ສະເໝີ. ເມື່ອອ້າຍເອື້ອຍນ້ອງໄປຢາມບ້ານຂອງພວກເຂົາເປັນບາງຄັ້ງຄາວ, ພວກເຂົາກໍອາດຈະພົບພໍ້ກັບຄົນທີ່ບໍ່ໜ້າໄວ້ໃຈເຫຼົ່ານີ້. ແມ່ນແຕ່ໃນເວລາທີ່ພວກເຂົາຢູ່ໃນການເຕົ້າໂຮມ ຫຼື ປະຕິບັດໜ້າທີ່, ບາງຄັ້ງຄົນທີ່ບໍ່ໜ້າໄວ້ໃຈເຫຼົ່ານີ້ກໍມາປະກົດຕົວຢູ່ໜ້າປະຕູ ຫຼື ສົ່ງຂໍ້ຄວາມມາຄຸກຄາມ, ສະນັ້ນ ໃຜກໍຕາມທີ່ຢູ່ກັບຄົນທີ່ມີແນວໂນ້ມຈະກໍ່ບັນຫາເຫຼົ່ານີ້ ກໍ ມັກທີ່ຈະຖືກລາກເຂົ້າໄປໃນບັນຫາຂອງພວກເຂົາ; ໂດຍສະເພາະຢ່າງຍິ່ງ, ວຽກງານ ແລະ ຊື່ສຽງຂອງຄຣິສຕະຈັກຍິ່ງມີແນວໂນ້ມທີ່ຈະຖືກດຶງເຂົ້າໄປກ່ຽວຂ້ອງ ແລະ ເສຍຫາຍໂດຍຄົນເຫຼົ່ານີ້. ບອກເຮົາມາເບິ່ງວ່າ, ມັນດີບໍທີ່ຄົນເຊັ່ນນີ້ຈະຍັງຄົງຢູ່ໃນຄຣິສຕະຈັກ? (ບໍ່ດີ.) ຄົນປະເພດນີ້ກໍຕ້ອງຖືກກຳຈັດອອກ ແລະ ຈັດການເຊັ່ນກັນ.

ຍັງມີຄົນບາງປະເພດທີ່ບໍ່ວ່າຈະປະກອບອາຊີບຫຍັງໃນສັງຄົມ, ກໍມັກຈະເປັນປໍລະປັກກັບລັດຖະບານ, ກັບເຈົ້າໜ້າທີ່ລັດ ຫຼື ກັບກຸ່ມສັງຄົມ ແລະ ບຸກຄົນທີ່ມີຊື່ສຽງບາງກຸ່ມຢູ່ສະເໝີ. ມື້ນີ້, ພວກເຂົາເປີດໂປງການກະທຳທີ່ບໍ່ຍຸດຕິທຳຂອງລັດຖະບານ; ມື້ອື່ນ, ພວກເຂົາກໍຟ້ອງຮ້ອງກຸ່ມ ຫຼື ອົງກອນໃດໜຶ່ງ, ເພື່ອຮຽກຮ້ອງຄ່າເສຍຫາຍ; ມື້ຕໍ່ມາ, ພວກເຂົາກໍເປີດໂປງຊີວິດສ່ວນຕົວຂອງບຸກຄົນທີ່ມີຊື່ສຽງ, ເຮັດໃຫ້ມີຄົນມາຕາມຫາພວກເຂົາ. ນີ້ແມ່ນການກໍ່ບັນຫາບໍ່? (ແມ່ນແລ້ວ.) ແມ່ນແຕ່ຫຼັງຈາກທີ່ພວກເຂົາມາເຊື່ອໃນພຣະເຈົ້າແລ້ວ, ພວກເຂົາກໍຍັງຢາກທີ່ຈະເຂົ້າໄປຫຍຸ້ງກ່ຽວກັບເລື່ອງທາງສັງຄົມຢູ່. ເມື່ອພວກເຂົາເຫັນບາງສິ່ງທີ່ເຮັດໃຫ້ພວກເຂົາບໍ່ພໍໃຈ ແລະ ຄຽດແຄ້ນ, ພວກເຂົາກໍຢາກຈະຢືນຢັດເພື່ອຄວາມຍຸດຕິທຳເພື່ອອວດອ້າງຕົນເອງຢູ່ສະເໝີ ຫຼື ຂຽນຄຳເຫັນ ຫຼື ບົດຄວາມເພື່ອຕັດສິນຄວາມຖືກ ຫຼື ຜິດຂອງເລື່ອງນັ້ນ. ໃນທີ່ສຸດແລ້ວ ມັນເກີດຫຍັງຂຶ້ນ? ພວກເຂົາບໍ່ໄດ້ເຮັດຫຍັງສຳເລັດເລີຍ, ແຕ່ກັບສ້າງບັນຫາໃຫ້ຕົນເອງຢ່າງຫຼວງຫຼາຍ, ຕ້ອງພົວພັນກັບຄະດີຄວາມ ແລະ ເຮັດໃຫ້ຊື່ສຽງຂອງຕົນເອງເສື່ອມເສຍ. ແລະ ກໍມີບຸກຄົນທີ່ບໍ່ໜ້າໄວ້ໃຈຈາກສັງຄົມມາຕາມຫາພວກເຂົາຢູ່ສະເໝີ, ໂດຍຕ້ອງການແກ້ແຄ້ນ ຫຼື ຈັດການກັບພວກເຂົາ, ສະນັ້ນ ພວກເຂົາຈຶ່ງໃຊ້ຊີວິດຢູ່ດ້ວຍຄວາມຢ້ານຢ່າງສຸດຂີດ. ເພື່ອຫຼີກໜີຈາກຊີວິດແບບນີ້ ແລະ ຫຼີກເວັ້ນບັນຫາ, ພວກເຂົາຈຶ່ງຊື້ເຮືອນຫຼາຍຫຼັງ, ໂດຍອະທິບາຍວ່າ “ດັ່ງຄຳທີ່ເພິ່ນວ່າ, ‘ກະຕ່າຍສະຫຼາດຍ່ອມມີສາມໂພງ’. ໃນສາມຫຼັງນີ້ ມີພຽງຫຼັງດຽວທີ່ຄົນທົ່ວໄປຮູ້; ສ່ວນອີກສອງຫຼັງບໍ່ມີໃຜຮູ້. ຂ້ອຍເກັບໄວ້ໃຫ້ຄຣິສຕະຈັກໃຊ້ງານ ແລະ ໃຫ້ອ້າຍເອື້ອຍນ້ອງພັກເຊົາ”. ເຈົ້າຄິດວ່າອ້າຍເອື້ອຍນ້ອງຈະປອດໄພບໍ ຖ້າໄປພັກຢູ່ທີ່ນັ້ນ? (ບໍ່, ພວກເຂົາບໍ່ປອດໄພ.) ຄຳເວົ້າຂອງພວກເຂົາຟັງເບິ່ງຄືວ່າດີຫຼາຍ ແລະ ເຈດຕະນາຂອງພວກເຂົາໃນການເຮັດແບບນີ້ກໍດີເຊັ່ນກັນ, ແຕ່ດ້ວຍນິໄສ ແລະ ຂໍ້ບົກພ່ອງທີ່ມີແນວໂນ້ມຈະກໍ່ບັນຫາຂອງພວກເຂົາ, ໃຜຈະກ້າໄປພັກຢູ່ເຮືອນຂອງພວກເຂົາ? ຖ້າເຈົ້າໄປພັກຢູ່ທີ່ນັ້ນ, ຄົນອາດຈະຄິດວ່າເຈົ້າເປັນຄົນໃນຄອບຄົວຂອງພວກເຂົາ. ຖ້າຜູ້ໃດຜູ້ໜຶ່ງກຳລັງຊອກຫາເພື່ອຈະທຸບຕີພວກເຂົາ ແຕ່ຫາໂຕພວກເຂົາບໍ່ເຫັນ, ພວກເຂົາຈະບໍ່ຫັນມາທຸບຕີເຈົ້າແທນບໍ? ບາງຄົນທີ່ມີແນວໂນ້ມຈະກໍ່ບັນຫາ. ເວລາທີ່ພວກເຂົາຂັບລົດໄປຕາມປົກກະຕິ ແລະ ຜ່ານເຂດທີ່ຫ່າງໄກຜູ້ຄົນ, ພວກເຂົາອາດຈະຖືກຜູ້ໃດຜູ້ໜຶ່ງຢຸດລົດ, ແລ້ວດຶງພວກເຂົາອອກຈາກລົດ, ທຸບຕີຢ່າງໂຫດຮ້າຍ ແລະ ຕັກເຕືອນພວກເຂົາ. ພວກເຂົາຮູ້ວ່າມັນເປັນຍ້ອນພວກເຂົາໄປເຮັດໃຫ້ຄົນອື່ນຂຸ່ນເຄືອງກ່ອນ ແລະ ນຳບັນຫາມາສູ່ຕົນເອງ ແລະ ໃຜກໍຕາມທີ່ພວກເຂົາເຮັດໃຫ້ຂຸ່ນເຄືອງນັ້ນກໍຕ້ອງການທໍລະມານພວກເຂົາ. ນັ້ນບໍ່ແມ່ນສິ່ງທີ່ພວກເຂົາສົມຄວນໄດ້ຮັບແລ້ວບໍ? ຄົນປະເພດນີ້ຄືຄົນປະເພດທີ່ມີແນວໂນ້ມຈະກໍ່ບັນຫາ. ຫຼັງຈາກທີ່ພວກເຂົາເລີ່ມເຊື່ອໃນພຣະເຈົ້າ, ບໍ່ວ່າຄຣິສຕະຈັກຈະປຶກສາຫາລືເລື່ອງໃດກໍຕາມ, ພວກເຂົາກໍຢາກຈະເຂົ້າມາສອດແຊກຢູ່ສະເໝີ; ພວກເຂົາຢາກຈະແຊກແຊງ ແລະ ວິພາກວິຈານ, ທັງຍັງພະຍາຍາມເຮັດໃຫ້ຄົນອື່ນຟັງພວກເຂົາ. ຖ້າຄຣິສຕະຈັກບໍ່ຮັບເອົາຄຳແນະນຳຂອງພວກເຂົາ, ພວກເຂົາກໍຈະບໍ່ພໍໃຈ ແລະ ຂຸ້ນເຄືອງໃຈຢ່າງຮຸນແຮງ, ໂດຍບໍ່ຮູ້ຈັກຄວາມສາມາດຂອງຕົນເອງ. ບໍ່ວ່າພວກເຂົາຈະປະສົບກັບຄວາມສູນເສຍຫຼາຍເທົ່າໃດ, ພວກເຂົາກໍບໍ່ເຄີຍຈື່ຈຳ ຫຼື ຮຽນຮູ້ບົດຮຽນຈາກຄວາມລົ້ມເຫຼວຂອງຕົນ. ຄົນເຊັ່ນນີ້ກໍ່ໃຫ້ເກີດບັນຫາແມ້ແຕ່ໃນເວລາທີ່ພວກເຂົາເຊື່ອໃນພຣະເຈົ້າ. ໃນດ້ານໜຶ່ງ, ພວກເຂົາບໍ່ເຂົ້າໃຈຄວາມຈິງ ແຕ່ກໍຍັງຢາກ ເຂົ້າໄປຫຍຸ້ງກ່ຽວກັບວຽກງານຂອງຄຣິສຕະຈັກຢູ່ສະເໝີ, ພະຍາຍາມແຊກແຊງໃນທຸກເລື່ອງ, ເຊິ່ງຜົນທີ່ຕາມມາກໍຄືພວກເຂົາໄດ້ຂັດຂວາງ ແລະ ລົບກວນວຽກງານຂອງຄຣິສຕະຈັກ. ໃນອີກດ້ານໜຶ່ງ, ເມື່ອໃດກໍຕາມທີ່ພວກເຂົາໃຊ້ເວລາຢູ່ກັບອ້າຍເອື້ອຍນ້ອງຄົນໃດຫຼາຍ, ພວກເຂົາກໍນຳບັນຫາມາໃຫ້ຄົນນັ້ນເຊັ່ນກັນ. ຄົນປະເພດນີ້ທີ່ມີແນວໂນ້ມຈະກໍ່ບັນຫາຖືວ່າເປັນໂຕບັນຫາໃຫຍ່. ເຈົ້າຄິດວ່າຄົນທີ່ມັກກໍ່ບັນຫາແມ່ນຄົນທີ່ບໍ່ສ້າງຄວາມວຸ້ນວາຍບໍ? ພວກເຂົາແມ່ນຄົນທີ່ວາງຕົວໃຫ້ເໝາະສົມບໍ? (ບໍ່ແມ່ນ.) ພວກເຂົາບໍ່ແມ່ນຄົນທີ່ວາງຕົວໃຫ້ເໝາະສົມຢ່າງແນ່ນອນ. ໂດຍທົ່ວໄປແລ້ວ, ຄົນທີ່ດຳລົງຊີວິດຢ່າງຖືກຕ້ອງຕາມທຳນອງຄອງທຳມັກຈະວາງຕົວໃຫ້ເໝາະສົມ. ຕາບໃດທີ່ເລື່ອງທາງສັງຄົມບໍ່ໄດ້ກ່ຽວຂ້ອງກັບຄວາມເຊື່ອໃນພຣະເຈົ້າຂອງພວກເຂົາ, ພວກເຂົາກໍຈະບໍ່ເຂົ້າໄປຫຍຸ້ງກ່ຽວ ຫຼື ສອບຖາມກ່ຽວກັບເລື່ອງເຫຼົ່ານັ້ນຢ່າງເດັດຂາດ. ສິ່ງນີ້ເອີ້ນວ່າການມີເຫດຜົນ, ການຮູ້ຈັກຍຸກສະໄໝ ແລະ ການເຂົ້າໃຈຄວາມເປັນໄປຂອງສິ່ງຕ່າງໆ. ສັງຄົມ ແລະ ມະນຸດຊາດນີ້ຊົ່ວຮ້າຍ ແລະ ສັບສົນແທ້ໆ. ດັ່ງທີ່ຜູ້ບໍ່ມີຄວາມເຊື່ອເວົ້າວ່າ “ໃນຍຸກທີ່ວຸ້ນວາຍ ແລະ ໂລກທີ່ສັບສົນນີ້, ຜູ້ຄົນຕ້ອງຮຽນຮູ້ທີ່ຈະປົກປ້ອງຕົນເອງ”. ຍິ່ງໄປກວ່ານັ້ນ, ເຈົ້າມັກຈະວິພາກວິຈານເລື່ອງທາງສັງຄົມ ແລະ ຢາກທີ່ຈະເຂົ້າໄປຫຍຸ້ງກ່ຽວກັບເລື່ອງເຫຼົ່ານັ້ນຢູ່ສະເໝີ, ແຕ່ນັ້ນບໍ່ແມ່ນເສັ້ນທາງທີ່ເຈົ້າຄວນກ້າວຍ່າງໃນຊີວິດ. ການເຮັດສິ່ງເຫຼົ່ານັ້ນບໍ່ມີຄຸນຄ່າ ແລະ ບໍ່ແມ່ນເສັ້ນທາງທີ່ຖືກຕ້ອງໃນຊີວິດ. ເຖິງແມ່ນວ່າເຈົ້າຈະສາມາດເວົ້າຄຳທີ່ເປັນທຳໄດ້, ນັ້ນກໍຍັງບໍ່ນັບວ່າເປັນເຫດຜົນທີ່ຊອບທຳ. ເປັນຫຍັງຈຶ່ງບໍ່ແມ່ນ? ເພາະວ່າບໍ່ມີຄວາມຍຸດຕິທຳໃນໂລກນີ້; ກະແສແຫ່ງຄວາມຊົ່ວຮ້າຍບໍ່ອະນຸຍາດໃຫ້ມີຄວາມຍຸດຕິທຳ. ຖ້າເຈົ້າສາມາດກ່າວຄຳເວົ້າທີ່ເປັນທຳ ແລະ ຄຳເວົ້າທີ່ຊື່ສັດໃນເຮືອນຂອງພຣະເຈົ້າໄດ້ຢ່າງແທ້ຈິງ, ນັ້ນກໍມີຄຸນຄ່າ ແລະ ຄວາມສຳຄັນ. ແຕ່ຖ້າເຈົ້າກ່າວຄຳເວົ້າທີ່ເປັນທຳ ແລະ ຄຳເວົ້າທີ່ຊື່ສັດໃນໂລກມະນຸດທີ່ຊົ່ວຮ້າຍ, ເສື່ອມຊາມ ແລະ ວຸ້ນວາຍນີ້, ຄຳເວົ້າເຊັ່ນນັ້ນກໍຈະນຳບັນຫາ ແລະ ອັນຕະລາຍມາໃຫ້ໄດ້ງ່າຍ. ການກ່າວຄຳເວົ້າເຊັ່ນນັ້ນໃນເວລານັ້ນຈະບໍ່ແມ່ນການກະທຳທີ່ໂງ່ຈ້າຫຼາຍບໍ? ການເຮັດແບບນີ້ບໍ່ພຽງແຕ່ຈະບໍ່ເຮັດໃຫ້ເຈົ້າສາມາດໃຊ້ຊີວິດຢ່າງມີຄຸນຄ່າໄດ້, ແຕ່ມັນຍັງຈະນຳເອົາບັນຫາທີ່ບໍສິ້ນສຸດມາໃຫ້ເຈົ້າອີກດ້ວຍ. ສະນັ້ນ, ຄົນສະຫຼາດຈຶ່ງເຫັນວ່າເລື່ອງທາງສັງຄົມເຫຼົ່ານີ້ເປັນໄພພິບັດ ແລະ ພວກເຂົາກໍຕີຕົວອອກຫ່າງ ແລະ ຫຼີກລ່ຽງມັນ, ໃນຂະນະທີ່ຄົນໂງ່ຈ້າມຸ່ງໜ້າເຂົ້າຫາມັນ, ນຳເອົາບັນຫາອັນໃຫຍ່ຫຼວງມາສູ່ຕົນເອງ. ໂດຍສະເພາະຄົນບາງຄົນ, ຫຼັງຈາກທີ່ຝຶກຝົນສິລະປະການຕໍ່ສູ້ໄດ້ສອງສາມມື້, ໄດ້ຮຽນຮູ້ ເຕັກນິກທີ່ໜ້າສົນໃຈໜ້ອຍໜຶ່ງ ແລະ ມີຊື່ສຽງຂຶ້ນມາແດ່, ກໍຢາກຈະຕໍ່ສູ້ເພື່ອຄວາມຍຸດຕິທຳ ແລະ ປຸ້ນຄົນລວຍເພື່ອຊ່ວຍຄົນທຸກຍາກ. ພວກເຂົາຢາກຈະຮັບບົດບາດເປັນອັດສະວິນ ຫຼື ນັກດາບ, ອອກໄປແກ້ໄຂຄວາມບໍ່ເປັນທຳ ແລະ ພວກເຂົາເຖິງຂັ້ນກ້າວອອກໄປຊ່ວຍເຫຼືອທຸກຄັ້ງທີ່ເຫັນຄວາມບໍ່ຍຸດຕິທຳ. ຜົນກໍຄື, ສິ່ງນີ້ໄດ້ນຳມາສູ່ບັນຫາ, ພວກເຂົາບໍ່ຮູ້ເລີຍວ່າສັງຄົມນັ້ນຊັບຊ້ອນສໍ່າໃດ. ບອກເຮົາມາເບິ່ງ, ເມື່ອເຈົ້າກ້າວອອກໄປໃຫ້ຄວາມຊ່ວຍເຫຼືອ, ເຈົ້າຈະບໍ່ໄປເຮັດໃຫ້ຄົນອື່ນຂຸ່ນເຄືອງບໍ? ເຈົ້າຈະບໍ່ໄປຂັດຂວາງແຜນການຂອງບາງຄົນບໍ? (ແມ່ນແລ້ວ.) ເມື່ອເຈົ້າຂັດຂວາງແຜນການທີ່ວາງໄວ້ຢາງຮອບຄອບຂອງຄົນເຫຼົ່ານັ້ນ, ພວກເຂົາຈະປ່ອຍເຈົ້າໄປງ່າຍໆບໍ? (ບໍ່.) ເຈົ້າອາດຈະເວົ້າວ່າ “ສິ່ງທີ່ຂ້ອຍກຳລັງເຮັດຢູ່ຖືເປັນການກະທຳທີ່ຊອບທຳ”, ແຕ່ເຖິງແມ່ນວ່າມັນຈະເປັນການກະທຳທີ່ຊອບທຳ, ກໍບໍ່ໄດ້ຜົນ, ໂລກນີ້ບໍ່ອະນຸຍາດໃຫ້ເຈົ້າເຮັດການກະທຳທີ່ຊອບທຳໄດ້. ຖ້າເຈົ້າເຮັດ, ເຈົ້າກໍກຳລັງສ້າງບັນຫາ. ຄົນໂງ່ຈ້າບໍ່ເຂົ້າໃຈເລື່ອງນີ້, ພວກເຂົາບໍ່ເຂົ້າໃຈທາດແທ້ຂອງໂລກນີ້. ພວກເຂົາຄິດຢູ່ສະເໝີວ່າ, ໃນເມື່ອພວກເຂົາເປັນອັດສະວິນ, ພວກເຂົາກໍຄວນກ້າວອອກໄປຊ່ວຍເຫຼືອຄົນອື່ນ. ແຕ່ໃນທີ່ສຸດ, ພວກເຂົາກໍໄປຂັດຂວາງແຜນການທີ່ວາງໄວ້ຢ່າງຮອບຄອບຂອງໃຜຜູ້ໜຶ່ງ ແລະ ຄົນຜູ້ນັ້ນກໍຊອກຫາທາງແກ້ແຄ້ນ ແລະ ຕາມຈອງລ້າງຈອງຜານພວກເຂົາບໍ່ເຊົາ. ນີ້ຄືການທີ່ພວກເຂົາຫາເລື່ອງໃສ່ຕົວ. ຄົນຜູ້ນັ້ນກໍເລີ່ມສືບຫາຊື່ຂອງພວກເຂົາຢ່າງລັບໆ, ບ່ອນທີ່ພວກເຂົາອາໄສຢູ່, ສະພາບຄອບຄົວເປັນແນວໃດ, ມີສະມາຊິກໃນຄອບຄົວຂອງພວກເຂົາແມ່ນໃຜ, ພວກເຂົາມີອິດທິພົນໃນເຂດນັ້ນບໍ່ ແລະ ວິທີໃດດີທີ່ສຸດທີ່ຈະຈັດການກັບພວກເຂົາ. ເມື່ອພວກເຂົາເຂົ້າໃຈຢ່າງຈະແຈ້ງກ່ຽວກັບເລື່ອງທັງໝົດນີ້ແລ້ວ, ພວກເຂົາກໍເລີ່ມລົງມືຈັດການກັບ “ອັດສະວິນ” ຄົນນັ້ນ, ເຊິ່ງຊີວິດຂອງລາວກໍຈະລຳບາກນັບແຕ່ນັ້ນເປັນຕົ້ນໄປ. ຄົນປະເພດນີ້ມັກກໍ່ບັນຫາຢູ່ເລື້ອຍໆ ແລະ ບໍ່ວ່າພວກເຂົາຈະປະສົບກັບຄວາມສູນເສຍທີ່ຍິ່ງໃຫຍ່ສໍ່າໃດ, ພວກເຂົາກໍບໍ່ເຄີຍຮຽນຮູ້ບົດຮຽນ. ເມື່ອພວກເຂົາພົບພໍ້ກັບບາງສິ່ງທີ່ພວກເຂົາເຫັນວ່າບໍ່ຍຸດຕິທຳ, ພວກເຂົາກໍຍັງຢາກຈະຕໍ່ສູ້ເພື່ອຄວາມຍຸດຕິທຳ ແລະ ກ້າວອອກໄປໃຫ້ຄວາມຊ່ວຍເຫຼືອ. ພວກເຂົາບໍ່ພຽງແຕ່ນຳບັນຫາມາສູ່ຕົນເອງເທົ່ານັ້ນ, ແຕ່ພວກເຂົາຍັງເຮັດໃຫ້ຄອບຄົວຂອງພວກເຂົາຕົກຢູ່ໃນອັນຕະລາຍ ແລະ ບາງຄັ້ງກໍເຖິງຂັ້ນດຶງເອົາໝູ່ເພື່ອນ ຫຼື ເພື່ອນຮ່ວມງານທີ່ຢູ່ອ້ອມຂ້າງພວກເຂົາເຂົ້າມາພົວພັນນຳ. ຖ້າພວກເຂົາເຊື່ອໃນພຣະເຈົ້າ ແລະ ເຂົ້າຮ່ວມຄຣິສຕະຈັກ, ອ້າຍເອື້ອຍນ້ອງກໍອາດຈະຕ້ອງຕົກຢູ່ໃນອັນຕະລາຍຍ້ອນພວກເຂົາເຊັ່ນກັນ. ຕົວຢ່າງ: ຖ້າພວກເຂົາໄປກໍ່ບັນຫາໃນສັງຄົມ ແລະ ມີຄົນຕ້ອງການແກ້ແຄ້ນພວກເຂົາ ແລະ ຄົນຜູ້ນັ້ນຮູ້ວ່າເຈົ້າເຂົ້າຮ່ວມການເຕົ້າໂຮມກັບພວກເຂົາ, ພວກເຂົາອາດຈະມາຫາເຈົ້າ ເພື່ອສອບຖາມຂໍ້ມູນກ່ຽວກັບສະຖານະການສ່ວນຕົວ ແລະ ຄອບຄົວຂອງພວກເຂົາ. ແລ້ວ, ເຈົ້າຈະບອກຄົນຜູ້ນັ້ນ ຫຼື ບໍ່? ຖ້າເຈົ້າບອກ, ມັນກໍເທົ່າກັບວ່າເປັນການທໍລະຍົດຕໍ່ພວກເຂົາ, ເຊິ່ງຈະນຳບັນຫາມາໃຫ້ພວກເຂົາ; ຖ້າເຈົ້າບໍ່ບອກ, ຄົນຜູ້ນັ້ນອາດຈະມາທໍລະມານເຈົ້າ. ມີຄົນຊົ່ວຊ້າຫຼາຍເກີນໄປໃນໂລກນີ້ ແລະ ຄົນຊົ່ວຊ້າທຸກຄົນກໍເປັນຄົນທີ່ບໍ່ມີເຫດຜົນ. ຖ້າຜູ້ໃດຜູ້ໜຶ່ງໄປເຮັດໃຫ້ພວກເຂົາຂຸ່ນເຄືອງໃຈ, ພວກເຂົາກໍຈະໃຊ້ທຸກວິທີທາງເພື່ອແກ້ແຄ້ນ. ມັນເປັນແບບນັ້ນບໍ່? (ແມ່ນແລ້ວ.) ບໍ່ວ່າຄົນທີ່ມີແນວໂນ້ມຈະກໍ່ບັນຫາຈະໄປກໍ່ບັນຫາປະເພດໃດກໍຕາມ, ມັນກໍຈະສ້າງບັນຫາ ແລະ ການລົບກວນໃຫ້ກັບການປະຕິບັດໜ້າທີ່ຂອງພວກເຂົາຢູ່ສະເໝີ ແລະ ຍັງສາມາດສົ່ງຜົນກະທົບຕໍ່ວຽກງານຂອງຄຣິສຕະຈັກໃນລະດັບທີ່ແຕກຕ່າງກັນໄປ. ຖ້າໃຜຈັກຄົນກໍ່ບັນຫາຢູ່ຕະຫຼອດເວລາ, ພວກເຈົ້າຄິດວ່າການໂອ້ລົມຄວາມຈິງກັບພວກເຂົາຈະສາມາດແກ້ໄຂບັນຫານີ້ໄດ້ບໍ? (ບໍ່ໄດ້.) ຄົນປະເພດນີ້ມັກຈະຂາດເຫດຜົນທີ່ດີ. ເຖິງແມ່ນວ່າໃນເວລາທີ່ພວກເຂົາກໍ່ບັນຫາ, ພວກເຂົາກໍບໍ່ເຫັນວ່າມັນເປັນບັນຫາ; ພວກເຂົາອາດຈະຄິດວ່າພວກເຂົາມີຈິດສຳນຶກດ້ານຄວາມຍຸດຕິທຳດ້ວຍຊໍ້າ. ໃນກໍລະນີເຊັ່ນນີ້, ການໂອ້ລົມຄວາມຈິງກັບພວກເຂົາກໍບໍ່ມີປະໂຫຍດ ເພາະພວກເຂົາເປັນຄົນທີ່ມີຄວາມເຂົ້າໃຈທີ່ບິດເບືອນ, ພວກເຂົາເປັນຄົນປະເພດທີ່ໄຮ້ເຫດຜົນ. ຄົນທີ່ໄຮ້ເຫດຜົນປະເພດນີ້ບໍ່ຍອມຮັບຄວາມຈິງໄດ້ງ່າຍໆ. ບາງຄົນອາດຈະເວົ້າວ່າ “ພວກເຂົາກຳລັງປະເຊີນກັບຄວາມລຳບາກ; ພວກເຮົາຈະບໍ່ສົນໃຈພວກເຂົາໄດ້ແນວໃດ? ພວກເຮົາຈະບໍ່ສະແດງຄວາມສົງສານຕໍ່ພວກເຂົາໄດ້ແນວໃດ? ພວກເຮົາຄວນປະຕິບັດຕໍ່ພວກເຂົາດ້ວຍຄວາມຮັກ”. ການປະຕິບັດຕໍ່ພວກເຂົາດ້ວຍຄວາມຮັກເປັນສິ່ງທີ່ດີ, ແຕ່ພວກເຂົາຈະຮັບເອົາມັນໄດ້ບໍ? ຖ້າພວກເຂົາບໍ່ຍອມຮັບຄວາມຈິງໃດໆເລີຍ ແລະ ຍັງຄົງຍຶດໝັ້ນໃນທັດສະນະຂອງຕົນເອງ, ມັນເໝາະສົມບໍທີ່ເຈົ້າຈະໂອ້ລົມຄວາມຈິງແບບບໍ່ຮູ້ຈົບກັບພວກເຂົາ? (ບໍ່ເໝາະສົມ.) ເປັນຫຍັງຈຶ່ງບໍ່ເໝາະສົມ? (ຄົນປະເພດນີ້ບໍ່ໄດ້ເຊື່ອໃນພຣະເຈົ້າຢ່າງຈິງໃຈ. ແກ່ນແທ້ຂອງພວກເຂົາແມ່ນຜູ້ບໍ່ເຊື່ອ. ເຖິງແມ່ນວ່າພວກເຮົາຈະໂອ້ລົມຄວາມຈິງກັບພວກເຂົາ, ມັນກໍຈະບໍ່ສາມາດແກ້ໄຂບັນຫາໄດ້ ແລະ ພວກເຂົາກໍຍັງສາມາດນຳເອົາບັນຫາຫຼາຍຢ່າງມາສູ່ຄຣິສຕະຈັກໄດ້.) ແລ້ວ, ຄົນປະເພດນີ້ຄວນຖືກກຳຈັດອອກບໍ? (ແມ່ນແລ້ວ, ຄວນກຳຈັດອອກ.)

ຍັງມີຄົນອີກປະເພດໜຶ່ງທີ່ມີແນວໂນ້ມຈະກໍ່ບັນຫາ. ໃນຄຣິສຕະຈັກ, ພວກເຂົາມັກຈະຍຸຍົງສົ່ງເສີມອ້າຍເອື້ອຍນ້ອງໃຫ້ເຮັດສິ່ງຕ່າງໆ ຢູ່ສະເໝີ. ຕົວຢ່າງ: ພວກເຂົາເວົ້າວ່າ “ການກະທຳນັ້ນຂອງລັດຖະບານ ແລະ ນະໂຍບາຍທີ່ພວກເຂົາວາງອອກນັ້ນບໍ່ສົມເຫດສົມຜົນ. ໃນຖານະທີ່ເປັນຄຣິສຕຽນ, ພວກເຮົາຕ້ອງປະຕິບັດຕາມຄວາມຊອບທຳ, ພວກເຮົາຕ້ອງກ້າເວົ້າ ແລະ ຈະຫົດຫົວຢູ່ໃນກະດອງບໍ່ໄດ້. ພວກເຮົາຕ້ອງເດີນຂະບວນຕາມທ້ອງຖະໜົນພ້ອມກັບປ້າຍຄຳຂວັນ ແລະ ປ້າຍປະທ້ວງ, ຕໍ່ສູ້ເພື່ອຄວາມເປັນຢູ່ທີ່ດີຂອງອ້າຍເອື້ອຍນ້ອງ, ຂອງຄຣິສຕະຈັກຂອງພວກເຮົາ ແລະ ຂອງມວນມະນຸດຊາດທັງໝົດ!” ແລະ ຜົນຂອງການກະທຳນີ້ເປັນແນວໃດ? ກ່ອນທີ່ພວກເຂົາຈະໄດ້ເດີນຂະບວນດ້ວຍຊໍ້າ, ລັດຖະບານກໍຮູ້ເລື່ອງແລ້ວ ແລະ ສານກໍສົ່ງໝາຍຮຽກມາ. ບອກເຮົາມາເບິ່ງ, ມັນເປັນເລື່ອງທີ່ໂຊກດີ ຫຼື ໂຊກຮ້າຍສຳລັບຄຣິສຕະຈັກທີ່ມີຄົນເຊັ່ນນີ້? (ໂຊກບໍ່ດີ.) ບາງຄົນເວົ້າວ່າ: “ປະກົດວ່າຄຣິສຕະຈັກຂອງພວກເຮົາມີຄົນທີ່ມີຄວາມສາມາດແບບນີ້, ຄົນຜູ້ນີ້ມີແວວເປັນຜູ້ນຳ! ເບິ່ງຄົນໃນຄຣິສຕະຈັກຂອງພວກເຮົາແມ້, ພວກເຂົາລ້ວນແຕ່ເປັນຄົນຊື່ໆ ແລະ ເຊື່ອຟັງ, ບໍ່ມີອິດທິພົນໃນສັງຄົມ. ພວກເຂົາຂີ້ຢ້ານ ແລະ ບໍ່ກ້າທີ່ຈະຮັບຜິດຊອບເລື່ອງໃຫຍ່ໆ ແລະ ພວກເຂົາກໍຢ້ານທີ່ຈະກໍ່ບັນຫາຫຼາຍ. ສ່ວນຄົນຜູ້ນີ້ແຕກຕ່າງອອກໄປ, ພວກເຂົາກ້າຫານ, ສະຫຼາດສ່ອງໃສ ແລະ ເດັດຂາດ; ພວກເຂົາຍັງມີອິດທິພົນໃນສັງຄົມແລະ ມີຄວາມສາມາດ ແລະ ເມື່ອພວກເຂົາເຫັນຄວາມບໍ່ຍຸດຕິທຳ, ພວກເຂົາກໍກ້າທີ່ຈະຢືນຢັດ ແລະ ກ້າວອອກໄປທາງໜ້າ. ເຖິງແມ່ນວ່າຈະຕ້ອງປະເຊີນກັບຄະດີຄວາມ, ພວກເຂົາກໍບໍ່ລົນລານ ຫຼື ກະວົນກະວາຍ. ອຸປະນິໄສຂອງພວກເຂົາເໝາະກັບການເປັນເຈົ້າຄົນນາຍຄົນມາແຕ່ເກີດ. ຖ້າຄົນຜູ້ນີ້ຫຍຸ້ງກ່ຽວກັບການເມືອງ, ພວກເຂົາກໍຄົງຈະໄດ້ເປັນຜູ້ແທນ ຫຼື ຢ່າງໜ້ອຍກໍເປັນເຈົ້າແຂວງ. ພວກເຮົາບໍ່ດີພໍ. ດັ່ງນັ້ນ, ຄຣິສຕະຈັກຄວນເລືອກພວກເຂົາໃຫ້ເປັນຜູ້ນຳ. ຖ້າພວກເຂົານຳພາພວກເຮົາ, ພວກເຮົາກໍຈະໄດ້ຮັບຄວາມລອດພົ້ນຢ່າງແນ່ນອນ!” ຄົນໂງ່ຈ້າບາງຄົນຍົກຍ້ອງ ແລະ ນັບຖືຄົນທີ່ມີແນວໂນ້ມຈະກໍ່ບັນຫາໃນສັງຄົມເປັນຢ່າງສູງ, ເຖິງຂັ້ນຢາກເລືອກຕັ້ງພວກເຂົາໃຫ້ເປັນຜູ້ນຳຄຣິສຕະຈັກ. ພວກເຈົ້າຄິດວ່ານີ້ເໝາະສົມບໍ? (ບໍ່ເໝາະສົມ.) ເປັນຫຍັງຈຶ່ງບໍ່ເໝາະສົມ? ຄຣິສຕະຈັກບໍ່ຕ້ອງການ “ຄົນທີ່ມີຄວາມສາມາດ” ເຊັ່ນນີ້ບໍ? (ຄຣິສຕະຈັກບໍ່ຕ້ອງການຄົນເຊັ່ນນີ້. ຜູ້ນຳຄຣິສຕະຈັກຕ້ອງນຳພາຜູ້ຄົນທີ່ພຣະເຈົ້າເລືອກໃຫ້ກິນ ແລະ ດື່ມພຣະທຳຂອງພຣະເຈົ້າຮ່ວມກັນໃນການເຕົ້າໂຮມ, ໄລ່ຕາມຄວາມຈິງ ແລະ ປະຕິບັດໜ້າທີ່ຂອງຕົນເພື່ອເຜີຍແຜ່ພຣະກິດຕິຄຸນ. ເຖິງແມ່ນວ່າຄົນເຊັ່ນນີ້ອາດຈະເບິ່ງຄືມີສິ່ງທີ່ເອີ້ນວ່າຄວາມກ້າຫານ, ຄວາມສະຫຼາດສ່ອງໃສ ແລະ ຄວາມເດັດຂາດຢູ່ພາຍນອກ, ພວກເຂົາກໍບໍ່ສາມາດເຮັດວຽກງານປະເພດນີ້ໄດ້ ແລະ ຈະນຳເອົາບັນຫາທີ່ບໍ່ມີທີ່ສິ້ນສຸດມາສູ່ຄຣິສຕະຈັກ. ສະນັ້ນ, ພວກເຂົາຈຶ່ງບໍ່ເໝາະສົມທີ່ຈະເປັນຜູ້ນຳຄຣິສຕະຈັກ.) ໃຫ້ເຮົາບອກໃຫ້ເຈົ້າຮູ້, ມັນເປັນຄວາມຜິດພາດທີ່ຄົນປະເພດນີ້ຈະຍັງຄົງຢູ່ໃນຄຣິສຕະຈັກ ແລະ ມັນຈະເປັນໄພພິບັດຍິ່ງກວ່ານັ້ນອີກ ຖ້າເລືອກຕັ້ງຄົນເຊັ່ນນີ້ໃຫ້ເປັນຜູ້ນຳ. ພວກເຂົາຈະນຳພາຄຣິສຕະຈັກໄປໃສ? ພວກເຂົາຈະປ່ຽນຄຣິສຕະຈັກໃຫ້ກາຍເປັນກຸ່ມສາສະໜາເທົ່ານັ້ນ! ນີ້ກໍເພາະວ່າເມື່ອພວກເຂົາເຫັນຄວາມບໍ່ຍຸດຕິທຳໃນສັງຄົມ, ພວກເຂົາກໍຈະຍື່ນຟ້ອງຮ້ອງ; ເມື່ອພວກເຂົາເຫັນຄົນຊົ່ວຊ້າຂົ່ມເຫັງຄົນທຸກຍາກ, ພວກເຂົາກໍຈະຕໍ່ສູ້ເພື່ອຄົນເຫຼົ່ານັ້ນ; ເມື່ອພວກເຂົາເຫັນເຈົ້າໜ້າທີ່ສໍ້ລາດບັງຫຼວງທຳຮ້າຍປະຊາຊົນຢ່າງໂຫດຮ້າຍ, ພວກເຂົາກໍຢາກຈະຕໍ່ສູ້ເພື່ອຄວາມຍຸດຕິທຳໃນນາມຂອງສະຫວັນ. ດ້ວຍເຫດນີ້, ພວກເຈົ້າທຸກຄົນກໍຈະຄ່ອຍໆ ກາຍເປັນອັດສະວິນທີ່ຕໍ່ສູ້ເພື່ອຄວາມຍຸດຕິທຳ. ດ້ວຍວິທີນີ້, ພວກເຈົ້າຈະຍັງສາມາດໄດ້ຮັບຄວາມລອດພົ້ນໄດ້ຢູ່ບໍ? ໃນທາງຜິວເຜີນ, ຄົນທີ່ມີແນວໂນ້ມຈະກໍ່ບັນຫາອາດຈະເບິ່ງຄືວ່າມີຄວາມສາມາດຫຼາຍ, ແຕ່ໃນທີ່ສຸດແລ້ວ ເກີດຫຍັງຂຶ້ນ? ພວກເຂົາລ້ວນແຕ່ຖືກກຳຈັດຍ້ອນການຂັດຂວາງ ແລະ ລົບກວນວຽກງານຂອງຄຣິສຕະຈັກ, ເພາະເສັ້ນທາງທີ່ພວກເຂົາຍ່າງໄປນັ້ນບໍ່ແມ່ນເສັ້ນທາງທີ່ຖືກຕ້ອງ. ບໍ່ວ່າພວກເຂົາຈະກໍ່ບັນຫາປະເພດໃດກໍຕາມ, ພວກເຂົາກໍບໍ່ໄດ້ຍ່າງໄປໃນເສັ້ນທາງທີ່ຖືກຕ້ອງ, ທັງບໍ່ໄດ້ເຮັດຕາມຄວາມປະສົງຂອງພຣະເຈົ້າ. ບໍ່ມີສິ່ງໃດທີ່ພວກເຂົາເຮັດມີຄວາມກ່ຽວຂ້ອງໃດໆ ກັບຄຣິສຕະຈັກ, ກັບພາລະກິດຂອງພຣະເຈົ້າ ຫຼື ກັບເຈດຕະນາຂອງພຣະເຈົ້າ; ທຸກສິ່ງທີ່ພວກເຂົາເຮັດລ້ວນແຕ່ຢູ່ຫ່າງໄກຈາກເຈດຕະນາຂອງພຣະເຈົ້າ ແລະ ບ່ຽງເບນອອກຈາກເສັ້ນທາງທີ່ຖືກຕ້ອງ. ທຳມະຊາດຂອງການກໍ່ບັນຫາຂອງພວກເຂົາກໍຄືການພົວພັນ ແລະ ຫຍຸ້ງກ່ຽວກັບມານຮ້າຍ; ພວກເຂົາກຳລັງຖືກມານຮ້າຍລົບກວນ. ສະນັ້ນ, ເຮືອນຂອງພຣະເຈົ້າຕ້ອງຂີດເສັ້ນແບ່ງຢ່າງຊັດເຈນລະຫວ່າງຕົນເອງກັບຄົນເຊັ່ນນີ້. ຖ້າພວກເຂົາກໍ່ບັນຫາຊໍ້າແລ້ວຊໍ້າອີກ, ບໍ່ຍອມຟັງໃຜກໍຕາມທີ່ພະຍາຍາມຈະໃຫ້ຄຳແນະນຳພວກເຂົາ ແລະ ພວກເຂົາກໍ່ບັນຫາໂດຍບໍ່ຮຽນຮູ້ຈາກຄວາມຜິດພາດຂອງຕົນ, ເຖິງຂັ້ນກະທຳຜິດແບບບໍ່ຄິດໃຫ້ດີ, ແລ້ວກໍຄວນຊັກຊວນໃຫ້ພວກເຂົາອອກໄປ. ເຈົ້າສາມາດເວົ້າໄດ້ວ່າ: “ເບິ່ງບັນຫາທັງໝົດທີ່ເຈົ້າໄດ້ກໍ່ຂຶ້ນແມ້, ມັນເປັນອຸປະສັກຕໍ່ວຽກງານຂອງຄຣິສຕະຈັກຫຼາຍສໍ່າໃດ ແລະ ສົ່ງຜົນກະທົບຕໍ່ການປະຕິບັດໜ້າທີ່ຂອງຄົນຈຳນວນເທົ່າໃດ. ເປັນຫຍັງເຈົ້າຈຶ່ງບໍ່ຮູ້ສຶກຕົວ? ຄວາມໃຈກວ້າງຂອງເຈົ້າກວ້າງເກີນໄປ, ກວ້າງພໍທີ່ຈະບັນຈຸໂລກທັງໂລກໄດ້. ຄົນແບບເຈົ້າຄວນອອກໄປສູ້ຊີວິດໃນໂລກ; ເຈົ້າຄວນເພາະປູກຕົນເອງ ແລະ ປົກຄອງປະເທດ, ນຳເອົາສັນຕິສຸກມາສູ່ໂລກ. ເຈົ້າເໝາະສົມທີ່ຈະຄົບຄ້າສະມາຄົມກັບເຈົ້າໜ້າທີ່ລະດັບສູງ; ມີພຽງແຕ່ວິທີນັ້ນເທົ່ານັ້ນທີ່ເຈົ້າຈະສາມາດເຫີນຟ້າ ແລະ ກາງປີກໂຜບິນໄດ້. ການຢູ່ກັບຄົນທີ່ເຊື່ອໃນພຣະເຈົ້າໝົດມື້, ມັນຈະບໍ່ເປັນອຸປະສັກຕໍ່ຄວາມທະເຍີທະຍານອັນຍິ່ງໃຫຍ່ ແລະ ການກາງປີກໂຜບິນຂອງເຈົ້າບໍ? ເບິ່ງພວກເຮົາແມ້, ບໍ່ມີໃຜໃນພວກເຮົາທີ່ມີຄວາມປາຖະໜາອັນຍິ່ງໃຫຍ່. ພວກເຮົາສຸມໃສ່ພຽງແຕ່ການເຊື່ອໃນພຣະເຈົ້າ, ອ່ານພຣະທຳຂອງພຣະເຈົ້າໃຫ້ຫຼາຍຂຶ້ນເພື່ອເຂົ້າໃຈຄວາມຈິງບາງຢ່າງ ແລະ ເຮັດຄວາມຊົ່ວໃຫ້ໜ້ອຍລົງ ແລະ ຈາກນັ້ນບາງທີພວກເຮົາອາດຈະໄດ້ຮັບການຍອມຮັບຈາກພຣະເຈົ້າ, ກໍມີພຽງເທົ່ານັ້ນ. ພວກເຮົາລ້ວນແຕ່ເປັນຄົນທີ່ຖືກຄົນທາງໂລກໃສ່ຮ້າຍປ້າຍສີ ແລະ ດູຖູກ, ຖືກໂລກປະຕິເສດ, ສະນັ້ນ ເຈົ້າຈຶ່ງບໍ່ຄວນຄົບຄ້າສະມາຄົມກັບຄົນແບບພວກເຮົາ. ມັນຈະດີກວ່າສຳລັບເຈົ້າ ຖ້າເຈົ້າກັບຄືນສູ່ໂລກ ແລະ ຕໍ່ສູ້ຢູ່ທີ່ນັ້ນ; ບາງທີເຈົ້າອາດຈະປະສົບຜົນສຳເລັດອັນຍິ່ງໃຫຍ່ ແລະ ບັນລຸຄວາມທະເຍີທະຍານຂອງເຈົ້າ”. ການຊັກຊວນໃຫ້ພວກເຂົາອອກໄປດ້ວຍວິທີນີ້ເໝາະສົມບໍ? ນີ້ເປັນວິທີທີ່ດີໃນການແກ້ໄຂບັນຫາບໍ່? (ແມ່ນແລ້ວ.) ນີ້ຄືວິທີທີ່ຄຣິສຕະຈັກຄວນຈັດການກັບຜູ້ບໍ່ເຊື່ອເຊັ່ນນີ້; ການແກ້ໄຂບັນຫາດ້ວຍວິທີນີ້ສອດຄ່ອງກັບຫຼັກການຄວາມຈິງຢ່າງສົມບູນ.

ຍັງມີຄົນປະເພດອື່ນໃດອີກທີ່ມີແນວໂນ້ມຈະກໍ່ບັນຫາ? ມີຄົນປະເພດໜຶ່ງທີ່ເປັນທີ່ນິຍົມເປັນພິເສດໃນໝູ່ເພດກົງກັນຂ້າມ ແລະ ມັກຈະກ້ຽວພາລາສີກັບບຸກຄົນທີ່ບໍ່ໜ້າໄວ້ໃຈຢູ່ສະເໝີ. ພວກເຂົາບໍ່ໄດ້ໄລ່ຕາມສາຍສຳພັນຄວາມຮັກທີ່ເໝາະສົມ; ແທນທີ່ຈະເປັນແນວນັ້ນ, ພວກເຂົາຮັກສາສາຍສຳພັນທີ່ໃກ້ຊິດ ແລະ ບໍ່ເໝາະສົມກັບຄົນເພດກົງກັນຂ້າມຫຼາຍຄົນ. ເນື່ອງຈາກພວກເຂົາບໍ່ສາມາດຈັດການກັບສາຍສຳພັນເຫຼົ່ານີ້ໄດ້ຢ່າງເໝາະສົມ, ມັນຈຶ່ງເປັນໄປໄດ້ທີ່ຄົນທີ່ພວກເຂົາກ້ຽວພາລາສີນຳນັ້ນຈະເກີດການຫຶງຫວງກັນ ຫຼື ແມ່ນແຕ່ຊອກຫາທາງແກ້ແຄ້ນກັນ ແລະ ກັນ. ນີ້ເປັນບັນຫາສຳລັບພວກເຂົາບໍ? (ແມ່ນແລ້ວ.) ນີ້ກໍເປັນບັນຫາໃຫຍ່ເຊັ່ນກັນ. ບາງຄົນອາດຈະບໍ່ໃສ່ໃຈກັບເລື່ອງເຫຼົ່ານີ້, ແຕ່ສິ່ງດັ່ງກ່າວມັກຈະນຳເອົາບັນຫາມາສູ່ຊີວິດສ່ວນຕົວ ແລະ ຄວາມເຊື່ອຂອງພວກເຂົາ ແລະ ມັນກໍເຖິງຂັ້ນສາມາດສົ່ງຜົນກະທົບຕໍ່ຄວາມປອດໄພສ່ວນຕົວຂອງພວກເຂົາໄດ້. ບັນຫາເຫຼົ່ານີ້ຕິດຕາມພວກເຂົາຢູ່ຕະຫຼອດເວລາ ແລະ ຜູ້ທີ່ພົວພັນກັບພວກເຂົາຢູ່ເລື້ອຍໆ ກໍຫຼີກເວັ້ນບໍ່ໄດ້ທີ່ຈະຖືກລາກເຂົ້າໄປພົວພັນນຳ. ບໍ່ວ່າພວກເຂົາຈະຢູ່ໃນສາຍສຳພັນຄວາມຮັກກັບບຸກຄົນເພດກົງກັນຂ້າມເຫຼົ່ານີ້ຢ່າງແທ້ຈິງ ຫຼື ເປັນພຽງການກ້ຽວພາລາສີ ແລະ ໃຊ້ປະໂຫຍດຈາກກັນ ແລະ ກັນ, ພວກເຮົາກໍບໍ່ໄດ້ເປັນຫ່ວງເລື່ອງດັ່ງກ່າວ. ສິ່ງທີ່ພວກເຮົາເປັນຫ່ວງແມ່ນຫຍັງ? ພວກເຮົາເປັນຫ່ວງວ່າບັນຫາທີ່ພວກເຂົານຳມານັ້ນຈະມີຜົນກະທົບທີ່ເປັນອັນຕະລາຍໃດໆ ຕໍ່ອ້າຍເອື້ອຍນ້ອງ ຫຼື ຄຣິສຕະຈັກ ຫຼື ບໍ່. ຖ້າມີຜົນກະທົບ, ຄຣິສຕະຈັກກໍຄວນເຂົ້າມາຈັດການ ແລະ ແກ້ໄຂບັນຫາ, ໂດຍແນະນຳໃຫ້ພວກເຂົາແກ້ໄຂບັນຫາເຫຼົ່ານີ້ຢ່າງເໝາະສົມ. ສ່ວນວ່າພວກເຂົາຈະແກ້ໄຂມັນແນວໃດ, ພວກເຮົາຈະບໍ່ແຊກແຊງ. ຖ້າບໍ່ວ່າຈະແນະນຳພວກເຂົາແນວໃດ, ພວກເຂົາກໍຍັງບໍ່ຍອມຟັງ ແລະ ບໍ່ດູແລ ຫຼື ແກ້ໄຂບັນຫາເຫຼົ່ານີ້, ແລ້ວພວກເຂົາກໍຄວນຖືກແຍກຕົວອອກໄປຢູ່ຄົນດຽວ ແລະ ໄດ້ຮັບຄຳເຕືອນວ່າ: “ເຈົ້າຕ້ອງແກ້ໄຂບັນຫາສ່ວນຕົວຂອງເຈົ້າກ່ອນ. ເມື່ອແກ້ໄຂແລ້ວ, ເຈົ້າຈຶ່ງສາມາດກັບມາປະຕິບັດໜ້າທີ່ຂອງເຈົ້າໄດ້. ຖ້າເຈົ້າບໍ່ແກ້ໄຂມັນຢ່າງເໝາະສົມ, ເຈົ້າກໍຈະຍັງຄົງຖືກແຍກຕົວອອກໄປຢູ່ຄົນດຽວຕໍ່ໄປ”. ເຖິງແມ່ນວ່າພວກເຂົາຈະເປັນຜູ້ເຊື່ອ ແລະ ອາດຈະປະຕິບັດໜ້າທີ່ຂອງຕົນ, ບາງທີອາດຈະເປັນໜ້າທີ່ທີ່ສຳຄັນກໍຕາມ, ແຕ່ເນື່ອງຈາກບັນຫາທີ່ຮ້າຍແຮງໃນຊີວິດສ່ວນຕົວຂອງພວກເຂົາ ແລະ ເນື່ອງຈາກບັນຫາທີ່ພວກເຂົາກໍ່ຂຶ້ນນັ້ນອາດຈະສົ່ງຜົນກະທົບຕໍ່ວຽກງານຂອງຄຣິສຕະຈັກ, ຜູ້ນຳຄຣິສຕະຈັກຈຶ່ງບໍ່ສາມາດລະເລີຍມັນໄດ້, ເພາະບັນຫາເຫຼົ່ານັ້ນມີຄວາມສ່ຽງທີ່ອາດຈະເກີດຂຶ້ນຢູ່. ຕົວຢ່າງ: ຄົນທີ່ພວກເຂົາສ້າງສາຍສຳພັນນຳອາດຈະໄດ້ຮຽນຮູ້ກ່ຽວກັບສະຖານະການບາງຢ່າງຂອງຄຣິສຕະຈັກ ຫຼື ຂໍ້ມູນສ່ວນຕົວຂອງອ້າຍເອື້ອຍນ້ອງຈາກພວກເຂົາ. ຖ້າພວກເຂົາເອົາຂໍ້ມູນນີ້ໄປເປີດເຜີຍໃຫ້ກັບບຸກຄົນທີ່ບໍ່ຫວັງດີ ຫຼື ໃຫ້ກັບມັງກອນແດງທີ່ຍິ່ງໃຫຍ່, ມັນກໍຈະເປັນອັນຕະລາຍທັງຕໍ່ຄຣິສຕະຈັກ ແລະ ຕໍ່ອ້າຍເອື້ອຍນ້ອງ. ສະນັ້ນ, ສຳລັບຄຣິສຕະຈັກແລ້ວ, ບັນຫາ ຫຼື ຄວາມສ່ຽງທີ່ອາດຈະເກີດຂຶ້ນເຫຼົ່ານີ້ລ້ວນແຕ່ແມ່ນພວກເຂົາເປັນຜູ້ນຳເອົາເຂົ້າມາ, ສະນັ້ນ ຄຣິສຕະຈັກຄວນໃຫ້ພວກເຂົາແກ້ໄຂບັນຫາສ່ວນຕົວຂອງພວກເຂົາກ່ອນ. ຖ້າພວກເຂົາແກ້ໄຂບັນຫາໄດ້ຢ່າງສົມບູນ, ເຮືອນຂອງພຣະເຈົ້າກໍສາມາດຕັດສິນໃຈຮັບເອົາພວກເຂົາເຂົ້າມາຄືນ ໂດຍອີງຕາມສະຖານະການຂອງພວກເຂົາ. ແຕ່ຖ້າພວກເຂົາຍັງຄົງບໍ່ແກ້ໄຂບັນຫາ ແລະ ຍັງຢາກປະຕິບັດໜ້າທີ່ຢູ່, ຄວນເຮັດແນວໃດ? (ບໍ່ຄວນອະນຸຍາດໃຫ້ພວກເຂົາປະຕິບັດໜ້າທີ່.) ໃນກໍລະນີນັ້ນ, ພວກເຂົາຕ້ອງຖືກຊັກຊວນໃຫ້ອອກໄປ ຫຼື ຖືກກຳຈັດອອກ. ສະຫຼຸບກໍຄື, ບໍ່ວ່າຈະເປັນຜູ້ນຳຄຣິສຕະຈັກ ຫຼື ອ້າຍເອື້ອຍນ້ອງ, ເມື່ອໃດທີ່ພວກເຂົາພົບເຫັນວ່າມີຄົນໃນຄຣິສຕະຈັກທີ່ມີແນວໂນ້ມຈະກໍ່ບັນຫາ, ພວກເຂົາກໍຄວນແກ້ໄຂເລື່ອງດັ່ງກ່າວຕາມຫຼັກການ ແລະ ຈັດການມັນໂດຍທັນທີ. ພວກເຂົາບໍ່ຄວນລໍຖ້າຈົນກວ່າບຸກຄົນເຫຼົ່ານີ້ຈະນຳອັນຕະລາຍມາສູ່ອ້າຍເອື້ອຍນ້ອງ ຫຼື ນຳບັນຫາມາສູ່ວຽກງານຂອງຄຣິສຕະຈັກກ່ອນຈຶ່ງຈັດການ ແລະ ແກ້ໄຂມັນ.

ບາງຄົນມັກຫາເລື່ອງ, ມັກຜິດຖຽງ ແລະ ຕີກັນ. ພວກເຂົາຮູ້ສຶກຢູ່ສະເໝີວ່າພວກເຂົາໝັດໜັກ, ຢາກຈະເອົາຊະນະທຸກຄົນໃນໂລກຢູ່ຕະຫຼອດເວລາ ຫຼື ຖ້າພວກເຂົາຮູ້ວິຊາຕໍ່ສູ້ຂັ້ນສູງໜ້ອຍໜຶ່ງ, ພວກເຂົາກໍຢາກຈະໃຊ້ຄວາມຮຸນແຮງ ແລະ ກຳລັງຕໍ່ຕ້ານຄົນອື່ນຢູ່ສະເໝີ. ຄົນປະເພດນີ້ກໍມີແນວໂນ້ມທີ່ຈະກໍ່ບັນຫາຄືກັນບໍ່ແມ່ນບໍ? (ແມ່ນແລ້ວ.) ຍັງມີຄົນບາງຄົນທີ່ບໍ່ຢູ່ໃນທີ່ໃນທາງຂອງຕົນບໍ່ວ່າພວກເຂົາຈະໄປໃສກໍຕາມ. ພວກເຂົາບໍ່ປະຕິບັດຕາມກົດລະບຽບ ຫຼື ຮັກສາຄວາມເປັນລະບຽບຮຽບຮ້ອຍຂອງສັງຄົມ ແລະ ບໍ່ຢາກຈະ ເຮັດຕາມແບບແຜນຢູ່ສະເໝີ. ເວລາຂັບລົດ, ພວກເຂົາກໍມັກທີ່ຈະຜ່າໄຟແດງ ຫຼື ມັກທີ່ຈະລ້ຽວຊ້າຍໃນບ່ອນທີ່ບໍ່ອະນຸຍາດ ແລະ ເມື່ອຖືກຕຳຫຼວດຈັບ ແລະ ປັບໃໝ, ພວກເຂົາກໍບໍ່ຍອມຮັບ ແລະ ຢາກຈະລາຍງານເຈົ້າໜ້າທີ່. ເຈົ້າເຫັນບໍ່, ພວກເຂົາກ້າລາຍງານທຸກຄົນ. ເຖິງແມ່ນວ່າຕຳຫຼວດຈະປະຕິບັດຕາມກົດໝາຍ, ພວກເຂົາກໍຍັງຢາກລາຍງານຕຳຫຼວດຢູ່ດີ, ພວກເຂົາບໍ່ເຄົາລົບກົດໝາຍ. ຄົນໂງ່ຈ້າເຫຼົ່ານີ້ກໍມີແນວໂນ້ມທີ່ຈະກໍ່ບັນຫາຄືກັນບໍ່ແມ່ນບໍ? (ແມ່ນແລ້ວ.) ຄົນປະເພດນີ້ທີ່ມີແນວໂນ້ມຈະກໍ່ບັນຫາຄິດວ່າພວກເຂົາມີພຣະເຈົ້າໃຫ້ເພິ່ງພາອາໄສ ເພາະພວກເຂົາເຊື່ອໃນພຣະອົງ ແລະ ຄຣິສຕະຈັກກໍມີຄົນຈຳນວນຫຼາຍ ແລະ ມີອິດທິພົນຢ່າງໃຫຍ່ຫຼວງ ແລະ ດັ່ງນັ້ນພວກເຂົາຈຶ່ງບໍ່ຢ້ານຫຍັງ. ພວກເຂົາປະພຶດຊະຊາຍແບບບໍ່ຄິດໃຫ້ດີຢູ່ທົ່ວທຸກແຫ່ງເພື່ອອວດອ້າງຄວາມສາມາດຂອງຕົນ ແລະ ເພື່ອສະແດງໃຫ້ເຫັນວ່າພວກເຂົາເກັ່ງກ້າສໍ່າໃດ. ເຖິງແມ່ນວ່າຫຼັງຈາກທີ່ຕົກຢູ່ໃນບັນຫາທາງກົດໝາຍ, ພວກເຂົາກໍບໍ່ຮູ້ຈັກກັບໃຈ. ໃນທີ່ສຸດ, ພວກເຂົາເວົ້າຫຍັງ? “ໂລກນີ້ຊົ່ວຮ້າຍແທ້ໆ. ຂ້ອຍຖືກຈັບພຽງເພາະຢືນຢັດເພື່ອຄວາມຍຸດຕິທຳ. ໂລກນີ້ບໍ່ຍຸດຕິທຳແທ້ໆ!” ພວກເຂົາຍັງບໍ່ຍອມຮັບຄວາມຜິດຂອງຕົນ. ພວກເຂົາກໍ່ເລື່ອງ ແລະ ນຳບັນຫາມາສູ່ຕົນເອງ, ແຕ່ກໍຍັງຈົ່ມວ່າວ່າສິ່ງທີ່ເກີດຂຶ້ນກັບພວກເຂົານັ້ນບໍ່ຍຸດຕິທຳ. ນີ້ບໍ່ແມ່ນເລື່ອງທີ່ໄຮ້ສາລະຢ່າງເຖິງທີ່ສຸດບໍ? (ແມ່ນແລ້ວ.) ບໍ່ວ່າໂລກຈະຊົ່ວຮ້າຍ ແລະ ມືດມົນສໍ່າໃດ, ມັນກໍບໍ່ແມ່ນການກະທຳທີ່ສະຫຼາດທີ່ພວກເຂົາຈະໄປກໍ່ບັນຫາ. ພຣະເຈົ້າບໍ່ເຄີຍຂໍໃຫ້ໃຜກໍ່ບັນຫາ ແລະ ທັງບໍ່ເຄີຍຂໍໃຫ້ໃຜໃຊ້ຂໍ້ອ້າງໃນການເຊື່ອໃນພຣະເຈົ້າເປັນທຸງເພື່ອຕໍ່ສູ້ເພື່ອຄວາມຍຸດຕິທຳ ແລະ ລົງໂທດຄົນຊົ່ວແທນສະຫວັນ. ບາງຄົນເວົ້າວ່າ “ກົດໝາຍຂອງໂລກນີ້ບໍ່ແມ່ນຄວາມຈິງ, ສະນັ້ນ ບໍ່ຈຳເປັນຕ້ອງປະຕິບັດຕາມ”. ເຖິງແມ່ນວ່າກົດໝາຍຈະບໍ່ແມ່ນຄວາມຈິງ, ພຣະເຈົ້າກໍບໍ່ເຄີຍບອກເຈົ້າວ່າເຈົ້າສາມາດລະເມີດກົດໝາຍຕາມອຳເພີໃຈໄດ້ ແລະ ທັງບໍ່ເຄີຍບອກເຈົ້າວ່າເຈົ້າສາມາດຂ້າຄົນ ຫຼື ກໍ່ເຫດວາງເພີງໄດ້. ພຣະເຈົ້າຂໍໃຫ້ເຈົ້າເຊື່ອຟັງກົດໝາຍ ແລະ ປະຕິບັດຕາມຄວາມເປັນລະບຽບຮຽບຮ້ອຍຂອງສັງຄົມ, ໃຫ້ຮູ້ຈັກຮັກສາມາດຕະຖານທາງສິນທຳ ແລະ ປະຕິບັດຕາມກົດລະບຽບບໍ່ວ່າເຈົ້າຈະໄປໃສ, ຢ່າຫາເລື່ອງ ແລະ ຢ່າກໍ່ບັນຫາ. ຖ້າເຈົ້າລະເມີດກົດໝາຍ, ເຈົ້າກໍຈະຕ້ອງຮັບຜິດຊອບຕໍ່ຜົນທີ່ຕາມມາດ້ວຍຕົນເອງ, ຢ່າຄາດຫວັງໃຫ້ເຮືອນຂອງພຣະເຈົ້າຮັບຜິດຊອບແທນເຈົ້າ, ເພາະນີ້ເປັນການປະພຶດສ່ວນບຸກຄົນ ແລະ ເປັນຕົວແທນຂອງເຈົ້າໃນຖານະບຸກຄົນເທົ່ານັ້ນ; ເຮືອນຂອງພຣະເຈົ້າບໍ່ເຄີຍແນະນຳໃຫ້ເຈົ້າເຮັດສິ່ງທີ່ຜິດກົດໝາຍ. ບໍ່ວ່າເຈົ້າຈະຈັດການເລື່ອງຕ່າງໆ ຢູ່ໃນປະເທດໃດກໍຕາມ, ເຮືອນຂອງພຣະເຈົ້າກໍຈະໃຫ້ເຈົ້າກວດສອບກົດໝາຍ ແລະ ປຶກສາທະນາຍຄວາມ. ສິ່ງໃດກໍຕາມທີ່ທະນາຍຄວາມບອກວ່າເໝາະສົມ, ນັ້ນຄືສິ່ງທີ່ເຈົ້າຄວນເຮັດ. ຖ້າທະນາຍຄວາມບໍ່ໄດ້ແນະນຳໃຫ້ເຈົ້າເຮັດໃນທາງໃດທາງໜຶ່ງ ແລະ ເຈົ້າກໍເຮັດໄປຢ່າງບໍ່ຄິດ, ເຮັດໃຫ້ເລື່ອງເສຍຫາຍ ແລະ ລະເມີດກົດໝາຍ, ເຈົ້າກໍຈະຕ້ອງຮັບຜິດຊອບຕໍ່ຜົນທີ່ຕາມມາດ້ວຍຕົນເອງ, ຢ່ານຳບັນຫາມາສູ່ເຮືອນຂອງພຣະເຈົ້າ. ເຖິງແມ່ນວ່າແນວທາງທີ່ທະນາຍຄວາມແນະນຳຈະບໍ່ແມ່ນທາງເລືອກທີ່ດີທີ່ສຸດ, ເຈົ້າກໍຍັງຕ້ອງປະຕິບັດຕາມຄຳແນະນຳຂອງທະນາຍຄວາມ. ຕາບໃດທີ່ມັນຖືກກົດໝາຍ ແລະ ບໍ່ກໍ່ໃຫ້ເກີດຄວາມເສຍຫາຍຢ່າງຫຼວງຫຼາຍຕໍ່ເຮືອນຂອງພຣະເຈົ້າ, ກໍສາມາດເຮັດໄດ້. ເຮືອນຂອງພຣະເຈົ້າໄດ້ບອກຄົນຢູ່ສະເໝີວ່າໃຫ້ປຶກສາທະນາຍຄວາມ ແລະ ຈັດການເລື່ອງຕ່າງໆ ຕາມກົດໝາຍ. ແນວໃດກໍຕາມ, ບາງຄົນຄິດວ່າ “ເຮືອນຂອງພຣະເຈົ້າບໍ່ໄດ້ເປັນຂອງໂລກ, ສະນັ້ນ ພວກເຮົາບໍ່ຄວນປະຕິບັດຕາມກະແສຂອງໂລກ! ກົດໝາຍບໍ່ໄດ້ເປັນຕົວແທນຂອງຄວາມຈິງ, ມີພຽງພຣະເຈົ້າເທົ່ານັ້ນທີ່ເປັນຄວາມຈິງ ແລະ ພຣະເຈົ້າກໍເປັນຜູ້ທີ່ຍິ່ງໃຫຍ່ທີ່ສຸດ. ພວກເຮົາພຽງແຕ່ຍອມຈຳນົນຕໍ່ຄວາມຈິງ ແລະ ພຣະເຈົ້າ!” ໃນຂະນະທີ່ຄຳເວົ້ານີ້ຖືກຕ້ອງ, ເຈົ້າກໍຍັງດຳລົງຊີວິດຢູ່ໃນໂລກນີ້ ແລະ ຕ້ອງຈັດການກັບບັນຫາໃນຄວາມເປັນຈິງຫຼາຍຢ່າງ. ສະນັ້ນ, ເຈົ້າບໍ່ສາມາດລະເມີດກົດໝາຍ ແລະ ທັງບໍ່ສາມາດລະເມີດຫຼັກການແຫ່ງຄວາມຈິງໄດ້. ຄວາມຍິ່ງໃຫຍ່ທີ່ສຸດຂອງພຣະເຈົ້າໝາຍເຖິງຕົວຕົນ ແລະ ສະຖານະຂອງພຣະເຈົ້າ; ມັນບໍ່ແມ່ນເຫດຜົນໃຫ້ເຈົ້າເຂົ້າຮ່ວມໃນກິດຈະກຳທີ່ຜິດກົດໝາຍ ຫຼື ປະພຶດຕົນຢ່າງຜະເດັດການໃນສັງຄົມ, ເຮັດທຸກຢ່າງທີ່ເຈົ້າຕ້ອງການ ແລະ ກໍ່ບັນຫາຢູ່ທົ່ວທຸກແຫ່ງ. ພຣະເຈົ້າບໍ່ເຄີຍຊຸກຍູ້ ຫຼື ຮຽກຮ້ອງໃຫ້ໃຜລະເມີດກົດໝາຍໃນການເຮັດສິ່ງໃດເລີຍ, ແຕ່ພຣະອົງບອກເຈົ້າໃຫ້ປະຕິບັດຕາມກົດໝາຍ ແລະ ຮັກສາກົດລະບຽບຂອງສັງຄົມ, ວ່າຖ້າເຈົ້າລະເມີດກົດໝາຍ ແລະ ຖືກລົງໂທດ, ເຈົ້າກໍຕ້ອງຍອມຮັບການລົງໂທດນັ້ນ ແລະ ເຈົ້າບໍ່ຄວນກໍ່ເລື່ອງ ຫຼື ສ້າງບັນຫາ. ຖ້າເຈົ້າມັກກໍ່ບັນຫາຢູ່ສະເໝີ, ຄິດຢູ່ສະເໝີວ່າເພາະເຈົ້າເຊື່ອໃນພຣະເຈົ້າ, ເຈົ້າມີພຣະເຈົ້າສະໜັບສະໜູນເຈົ້າ ແລະ ດັ່ງນັ້ນເຈົ້າຈຶ່ງບໍ່ຢ້ານຟ້າບໍ່ຢ້ານດິນ, ເຮົາຂໍບອກເຈົ້າເລີຍວ່າ, ເຈົ້າຄິດຜິດແລ້ວ! ພຣະເຈົ້າບໍ່ໄດ້ສະໜັບສະໜູນໃຫ້ກັບຄວາມບໍ່ຢ້ານຟ້າບໍ່ຢ້ານດິນຂອງເຈົ້າ ແລະ ເຮືອນຂອງພຣະເຈົ້າກໍຈະບໍ່ຮັບຜິດຊອບຕໍ່ເຫດຜົນແບບຄົນອັນທະພານຂອງເຈົ້າ. ຢ່າຄິດເດັດຂາດວ່າພຽງເພາະມີຄົນຈຳນວນຫຼາຍໃນເຮືອນຂອງພຣະເຈົ້າ ແລະ ມີອິດທິພົນຢ່າງໃຫຍ່ຫຼວງ, ແລ້ວເຈົ້າຈະສາມາດເຮັດທຸກຢ່າງທີ່ເຈົ້າຕ້ອງການໄດ້. ຖ້າເຈົ້າຄິດແບບນີ້, ເຈົ້າກໍຄິດຜິດ. ນີ້ຄືແນວຄິດແບບຊາຕານ. ເຮືອນຂອງພຣະເຈົ້າບໍ່ເຄີຍເວົ້າສິ່ງດັ່ງກ່າວ ແລະ ພຣະເຈົ້າກໍບໍ່ເຄີຍເວົ້າເຊັ່ນກັນ. ເຮືອນຂອງພຣະເຈົ້າບໍ່ໄດ້ຊຸກຍູ້ໃຫ້ໃຜເຮັດແບບນີ້. ມັນເປັນຄວາມຈິງທີ່ເຮືອນຂອງພຣະເຈົ້າມີຄົນຈຳນວນຫຼາຍ, ແຕ່ຈຳນວນຄົນ, ບໍ່ວ່າຈະຫຼາຍ ຫຼື ໜ້ອຍ, ກໍບໍ່ແມ່ນເພື່ອໜຸນຫຼັງໃຜ, ເສີມສ້າງກຳລັງໃຈໃຫ້ໃຜ ຫຼື ປົກປ້ອງໃຜຈາກບັນຫາ ແລະເຮັດໃຫ້ທຸກຢ່າງລື່ນໄຫຼ. ພຣະເຈົ້າເລືອກຄົນເພື່ອໃຫ້ພວກເຂົາສາມາດຕິດຕາມພຣະອົງ ແລະ ເຮັດຕາມຄວາມປະສົງຂອງພຣະອົງ, ເພື່ອໃຫ້ພວກເຂົາສາມາດບັນລຸມາດຕະຖານໃນຖານະສິ່ງທີ່ຖືກສ້າງ ແລະ ປະຕິບັດໜ້າທີ່ຂອງສິ່ງທີ່ຖືກສ້າງໃຫ້ສົມບູນ. ມັນບໍ່ແມ່ນເພື່ອໃຫ້ເຈົ້າຕໍ່ຕ້ານໂລກ, ບໍ່ແມ່ນເພື່ອໃຫ້ເຈົ້າເວົ້າຈາສູງສົ່ງໃນໂລກ ແລະ ມັນກໍບໍ່ແມ່ນເພື່ອໃຫ້ເຈົ້າສັ່ງສອນບົດຮຽນໃຫ້ແກ່ໂລກຢ່າງແນ່ນອນ. ການເຊື່ອໃນພຣະເຈົ້າບໍ່ແມ່ນການຕໍ່ຕ້ານກະແສ; ມັນບໍ່ມີຫຍັງກ່ຽວຂ້ອງກັບການຕໍ່ຕ້ານກະແສ ຫຼື ການດູຖູກໂລກ. ສະນັ້ນ, ຢ່າເຂົ້າໃຈຜິດໃນເຈດຕະນາຂອງພຣະເຈົ້າທີ່ມີຕໍ່ຄົນ ແລະ ຢ່າຕີຄວາມໝາຍຜິດ ຫຼື ເຂົ້າໃຈຜິດໃນຄວາມສຳຄັນຂອງການເຊື່ອໃນພຣະເຈົ້າ. ຈຸດປະສົງຂອງການທີ່ພຣະເຈົ້າເລືອກຄົນແມ່ນຫຍັງ? (ມັນແມ່ນເພື່ອໃຫ້ຄົນສາມາດຕິດຕາມພຣະເຈົ້າ, ເຮັດຕາມຄວາມປະສົງຂອງພຣະອົງ ແລະ ປະຕິບັດໜ້າທີ່ຂອງສິ່ງທີ່ຖືກສ້າງ.) ພຣະເຈົ້າເລືອກຄົນເພື່ອທີ່ຈະໄດ້ພວກເຂົາມາ, ເພື່ອທີ່ຈະໄດ້ຮັບສິ່ງທີ່ຖືກສ້າງທີ່ແທ້ຈິງ, ເພື່ອທີ່ຈະໄດ້ຮັບມະນຸດທີ່ນະມັດສະການພຣະເຈົ້າຢ່າງແທ້ຈິງ; ມັນແມ່ນເພື່ອໃຫ້ມະນຸດຊາດໃໝ່ໄດ້ເກີດຂຶ້ນ, ເປັນມະນຸດຊາດທີ່ສາມາດນະມັດສະການພຣະເຈົ້າໄດ້. ຈຸດປະສົງຂອງການທີ່ພຣະເຈົ້າເລືອກຄົນບໍ່ແມ່ນເພື່ອໃຫ້ພວກເຂົາໄປຕໍ່ຕ້ານໂລກນີ້ ຫຼື ຕໍ່ຕ້ານມະນຸດຊາດ. ສະນັ້ນ, ຄົນເຫຼົ່ານັ້ນທີ່ມີແນວໂນ້ມຈະກໍ່ບັນຫາຄວນຖືກກັນໃຫ້ຢູ່ຫ່າງຈາກຄຣິສຕະຈັກ ແລະ ຫ່າງຈາກສະຖານທີ່ທີ່ຄົນປະຕິບັດໜ້າທີ່ຂອງຕົນໃຫ້ຫຼາຍທີ່ສຸດເທົ່າທີ່ຈະຫຼາຍໄດ້, ເພື່ອຫຼີກລ່ຽງ ການສົ່ງຜົນກະທົບຕໍ່ການປະຕິບັດໜ້າທີ່ຂອງຄົນອື່ນ.

ສຳລັບຄົນທີ່ມີແນວໂນ້ມຈະກໍ່ບັນຫາ, ບໍ່ວ່າພວກເຂົາຈະກໍ່ບັນຫາປະເພດໃດກໍຕາມ, ຖ້າມັນນຳບັນຫາມາສູ່ຄຣິສຕະຈັກ ແລະ ສົ່ງຜົນກະທົບຕໍ່ການປະຕິບັດໜ້າທີ່ຂອງອ້າຍເອື້ອຍນ້ອງ, ຜູ້ນຳ ແລະ ຜູ້ເຮັດວຽກກໍຄວນເຂົ້າມາຈັດການ ແລະ ແກ້ໄຂບັນຫາ. ມັນຈະຕ້ອງບໍ່ຖືກປ່ອຍໃຫ້ເກີດຂຶ້ນໂດຍບໍ່ຖືກກວດສອບ ຢ່າງເດັດຂາດ. ພວກເຂົາຄວນທຳຄວາມເຂົ້າໃຈ ແລະ ຮັບຮູ້ສະຖານະການໂດຍທັນທີ, ຊີ້ແຈງໃຫ້ເຫັນເຖິງຕົ້ນຕໍຂອງບັນຫາ ແລະ ຈາກນັ້ນກໍຄິດຫາວິທີແກ້ໄຂທີ່ສົມເຫດສົມຜົນ ແລະ ຈັດການມັນ. ເປັນຫຍັງຈຶ່ງຄວນຈັດການ? ໃນດ້ານໜຶ່ງ, ບັນຫາເຫຼົ່ານີ້ສາມາດສົ່ງຜົນກະທົບຕໍ່ວຽກງານຂອງຄຣິສຕະຈັກ, ຊີວິດໃນຄຣິສຕະຈັກ ຫຼື ການປະຕິບັດໜ້າທີ່ຂອງອ້າຍເອື້ອຍນ້ອງ. ໃນອີກດ້ານໜຶ່ງ, ບໍ່ວ່າບຸກຄົນເຫຼົ່ານີ້ທີ່ມີແນວໂນ້ມຈະກໍ່ບັນຫາຈະຖືກຄົນອື່ນເບິ່ງວ່າເປັນຄົນທີ່ມີຄວາມສາມາດ ຫຼື ເປັນນັກເລງອັນທະພານ, ຕາບໃດທີ່ພວກເຂົານຳບັນຫາມາໃຫ້, ພວກເຂົາກໍຄວນຖືກຈັດການຢ່າງທັນການ. ແລ້ວຄວນຈັດການພວກເຂົາແນວໃດ? ມັນບໍ່ໄດ້ກ່ຽວກັບການຈັດການກັບບັນຫາ, ແຕ່ແມ່ນການຈັດການກັບຄົນທີ່ຮັບຜິດຊອບໃນການນຳບັນຫາມາ. ໂດຍການສະລ້າງພວກເຂົາອອກຈາກຄຣິສຕະຈັກ, ຕົ້ນຕໍຂອງບັນຫາກໍຈະຖືກແກ້ໄຂ ແລະ ບັນຫາກໍຈະຖືກຈັດການດ້ວຍເຫດນີ້. ຢ່າໄດ້ຜ່ອນຜັນໃຫ້ພວກເຂົາເດັດຂາດ ພຽງເພາະວ່າຄົນບາງຄົນທີ່ມີແນວໂນ້ມຈະກໍ່ບັນຫາເບິ່ງຄືວ່າເປັນຄົນເກັ່ງ ຫຼື ມີພອນສະຫວັນໃນສາຍຕາຂອງເຈົ້າ. ຖ້າເຈົ້າຜ່ອນຜັນໃຫ້ພວກເຂົາ, ເຈົ້າກໍເປັນຄົນທີ່ໂງ່ຈ້າຫຼາຍຢ່າງແທ້ຈິງ ແລະ ບໍ່ເໝາະສົມທີ່ຈະເປັນຜູ້ນຳຄຣິສຕະຈັກ ແລະ ອ້າຍເອື້ອຍນ້ອງກໍຄວນປົດເຈົ້າອອກຈາກຕຳແໜ່ງ. ຖ້າເຈົ້າບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ ແລະ ບໍ່ປົກປ້ອງອ້າຍເອື້ອຍນ້ອງ, ແຕ່ໄປປົກປ້ອງຄົນຊົ່ວຊ້າ ແລະ ຜູ້ກໍ່ບັນຫາແທນ, ເຖິງຂັ້ນນັບຖືພວກເຂົາຈົນເກີນຂອບເຂດ, ປະຕິບັດຕໍ່ພວກເຂົາຄືກັບແຂກຜູ້ມີກຽດ ແລະ ບຸກຄົນທີ່ມີພອນສະຫວັນ, ຄິດວ່າພວກເຂົາເປັນຄົນທີ່ມີຄວາມສາມາດທີ່ຫາໄດ້ຍາກໃນຄຣິສຕະຈັກ, ໃຊ້ພວກເຂົາໃນໜ້າທີ່ວຽກງານໃຫຍ່ໆ ແລະ ເຖິງຂັ້ນແກ້ໄຂບັນຫາໃຫ້ພວກເຂົາ, ຖ້າເປັນດັ່ງນັ້ນເຈົ້າກໍບໍ່ເໝາະສົມກັບບົດບາດຂອງການເປັນຜູ້ນຳຄຣິສຕະຈັກຢ່າງສິ້ນເຊີງ. ເຈົ້າເປັນຄົນທີ່ໂງ່ຈ້າ ແລະ ເປັນຜູ້ນຳປອມ ແລະ ເຈົ້າກໍຄວນຖືກປົດອອກ ແລະ ກຳຈັດຖິ້ມ. ຖ້າຜູ້ນຳຄຣິສຕະຈັກບໍ່ຍອມຟັງຄຳແນະນຳ ແລະ ຢືນຢັນທີ່ຈະປົກປ້ອງຄົນຊົ່ວຊ້າບາງຄົນທີ່ມີແນວໂນ້ມຈະກໍ່ບັນຫາ ຫຼື ໃຊ້ພວກເຂົາໃນໜ້າທີ່ວຽກງານໃຫຍ່ໆ, ອ້າຍເອື້ອຍນ້ອງບໍ່ພຽງແຕ່ຄວນປົດຜູ້ນຳຄົນນັ້ນອອກ, ແຕ່ຍັງຄວນມັດພວກເຂົາລວມເຂົ້າກັນກັບຄົນທີ່ກໍ່ບັນຫານີ້ ແລະ ກຳຈັດພວກເຂົາທັງສອງອອກໄປ. ເຈົ້າບໍ່ໄດ້ນັບຖືຄົນທີ່ກໍ່ບັນຫາແມ່ນບໍ? ພວກເຂົາກໍຮູ້ສຶກວ່າໄດ້ຮັບການປົກປ້ອງຈາກເຈົ້າຄືກັນ ແລະ ພວກເຈົ້າກໍເຂົ້າກັນໄດ້ດີ, ຖ້າເປັນດັ່ງນັ້ນກໍຕ້ອງຂໍໂທດນຳ, ແຕ່ພວກເຈົ້າທັງສອງຕ້ອງອອກໄປ. ເຮືອນຂອງພຣະເຈົ້າບໍ່ຕ້ອງການໃຜໃນພວກເຈົ້າທັງສອງ! ຖ້າມີຄົນທີ່ມີແນວໂນ້ມຈະກໍ່ບັນຫາຢູ່ໃນຄຣິສຕະຈັກ ແລະ ຜູ້ນຳລະດັບເທິງບໍ່ຮູ້ເລື່ອງ, ໃນຂະນະທີ່ຜູ້ນຳຄຣິສຕະຈັກເປັນຄົນທີ່ໂງ່ຈ້າ ແລະ ຂາດການໄຈ້ແຍກ, ແລ້ວອ້າຍເອື້ອຍນ້ອງທີ່ເຂົ້າໃຈຄວາມຈິງກໍຕ້ອງເຂົ້າມາແກ້ໄຂບັນຫາ. ໃນດ້ານໜຶ່ງ, ພວກເຂົາຄວນລາຍງານເລື່ອງດັ່ງກ່າວໃຫ້ຜູ້ນຳລະດັບເທິງໂດຍທັນທີ. ນອກຈາກນີ້, ພວກເຂົາຕ້ອງຮ່ວມມືກັບອ້າຍເອື້ອຍນ້ອງຄົນອື່ນໆ ເພື່ອໂອ້ລົມ ແລະ ໄຈ້ແຍກຜູ້ນຳປອມອອກໄປ. ເມື່ອໃດທີ່ຢືນຢັນໄດ້ວ່າພວກເຂົາເປັນຜູ້ນຳປອມ, ພວກເຂົາກໍຕ້ອງຖືກໄລ່ອອກ ຫຼື ປົດອອກ ແລະ ຄວນມີການເລືອກຕັ້ງຜູ້ນຳຄົນໃໝ່, ຄົນທີ່ສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າ, ວຽກງານຂອງຄຣິສຕະຈັກ ແລະ ຊີວິດໃນຄຣິສຕະຈັກ. ການປະຕິບັດແບບນີ້ເໝາະສົມບໍ? (ແມ່ນແລ້ວ.) ຈົ່ງສະລ້າງຜູ້ນຳຄຣິສຕະຈັກຄົນນີ້ ແລະ ຄົນທີ່ມີແນວໂນ້ມຈະກໍ່ບັນຫາອອກໄປພ້ອມກັນ. ພວກເຂົາທັງສອງເຂົ້າກັນໄດ້ດີບໍ່ແມ່ນບໍ ແລະ ຕ່າງກໍຊື່ນຊົມເຊິ່ງກັນ ແລະ ກັນແມ່ນບໍ? ດັ່ງນັ້ນກໍຈົ່ງເຮັດຕາມຄວາມປາຖະໜາຂອງພວກເຂົາ ແລະ ປ່ອຍໃຫ້ພວກເຂົາກັບຄືນສູ່ໂລກພ້ອມກັນ, ເຮືອນຂອງພຣະເຈົ້າບໍ່ຕ້ອງການຄົນແບບພວກເຂົາ. ຖ້າພວກເຂົາຢູ່ໃນຄຣິສຕະຈັກ, ພວກເຂົາກໍຈະມີແຕ່ກໍ່ເລື່ອງ ແລະ ສ້າງບັນຫາ, ເຊິ່ງກໍ່ໃຫ້ເກີດຄວາມເສຍຫາຍຢ່າງໃຫຍ່ຫຼວງຕໍ່ວຽກງານຂອງຄຣິສຕະຈັກ. ພວກເຂົາຄວນຖືກສະລ້າງອອກໄປ. ບໍ່ວ່າພວກເຂົາຢາກຈະໄປໃສ ແລະ ຢາກຈະກໍ່ບັນຫາໃຫຍ່ສໍ່າໃດ ກໍເປັນເລື່ອງຂອງພວກເຂົາເອງ. ໃນກໍລະນີໃດກໍຕາມ, ມັນບໍ່ມີຫຍັງກ່ຽວຂ້ອງກັບຄຣິສຕະຈັກ ແລະ ຈະບໍ່ເຮັດໃຫ້ຄຣິສຕະຈັກຕ້ອງພົວພັນໄປນຳ. ແບບນັ້ນບໍ່ແມ່ນການແກ້ໄຂບັນຫາແລ້ວບໍ? (ແມ່ນແລ້ວ.) ການແກ້ໄຂບັນຫາແບບນີ້ແມ່ນດີຫຼາຍ. ນັ້ນເປັນການສິ້ນສຸດການໂອ້ລົມຂອງພວກເຮົາກ່ຽວກັບການສະແດງອອກຂໍ້ທີສິບສອງ, ກ່ຽວກັບຄົນທີ່ມີແນວໂນ້ມຈະກໍ່ບັນຫາ.

13. ການມີພູມຫຼັງທີ່ຊັບຊ້ອນ

ໃຫ້ພວກເຮົາມາເບິ່ງການສະແດງອອກຂໍ້ຕໍ່ໄປ: ການມີພູມຫຼັງທີ່ຊັບຊ້ອນ. ພວກເຈົ້າຄິດວ່າຄົນປະເພດໃດທີ່ມີພູມຫຼັງທີ່ຊັບຊ້ອນ? (ບາງຄົນກ່ຽວຂ້ອງທັງໃນໂລກອາດຊະຍາກຳໃຕ້ດິນ ແລະ ວົງການທີ່ຖືກຕ້ອງຕາມກົດໝາຍ ແລະ ພູມຫຼັງທາງສັງຄົມຂອງພວກເຂົາກໍຂ້ອນຂ້າງຊັບຊ້ອນ, ພວກເຂົາຈັດຢູ່ໃນປະເພດນີ້ບໍ?) ເມື່ອພວກເຮົາເວົ້າເຖິງພູມຫຼັງທີ່ຊັບຊ້ອນ, ພວກເຮົາໝາຍເຖິງຄົນທີ່ສະຫຼາດຮອບຮູ້ໃນທາງໂລກຢ່າງແນ່ນອນ. ລັກສະນະນິໄສທົ່ວໄປຂອງຄົນທີ່ສະຫຼາດຮອບຮູ້ໃນທາງໂລກແມ່ນຫຍັງ? ກໍຄື ພວກເຂົາຈະນັ່ງລົງ, ໄຂວ່ຂາ ແລະ ເລີ່ມເວົ້າບໍ່ຢຸດ; ພວກເຂົາສາມາດເວົ້າໄດ້ສາລະພັດເລື່ອງ, ຕັ້ງແຕ່ເລື່ອງພາຍໃນປະເທດໄປຈົນເຖິງເລື່ອງລະຫວ່າງປະເທດກໍສາມາດເວົ້າໄດ້ບໍ່ຢຸດປາກ, ແຕ່ບໍ່ມີແມ່ນແຕ່ຄຳເວົ້າດຽວທີ່ພວກເຂົາເວົ້າເປັນຄວາມຈິງ, ທັງໝົດແມ່ນຄຳເວົ້າໂອ້ອວດທີ່ບໍ່ວ່າຈະເປັນການແຕ່ງຂຶ້ນ ຫຼື ພຽງແຕ່ຈິນຕະນາການເອົາ. ຄົນຂີ້ໂມ້ບໍ່ຈຳເປັນຕ້ອງເປັນຜູ້ທີ່ມີພູມຫຼັງທາງສັງຄົມທີ່ຊັບຊ້ອນສະເໝີໄປ. ຄົນຂີ້ໂມ້ອາດເປັນພຽງຄົນຂີ້ຄ້ານ ແລະ ເປັນພຽງຄົນທຳມະດາທົ່ວໄປ, ບໍ່ວ່າພວກເຂົາຈະໄປໃສ, ພວກເຂົາກໍຈະເວົ້າໂອ້ອວດ, ເວົ້າກ່ຽວກັບສິ່ງທີ່ສູງສົ່ງ, ບໍ່ເປັນຄວາມຈິງ ເພື່ອນຳພາຜູ້ຄົນໃຫ້ຫຼົງຜິດ ແລະ ເຮັດໃຫ້ຄົນອື່ນນັບຖືພວກເຂົາ ແລະ ມັນກໍໃຊ້ເວລາບໍ່ດົນກ່ອນທີ່ຊື່ສຽງຂອງພວກເຂົາຈະເໝັນ. ຄົນປະເພດໃດແດ່ທີ່ມີພູມຫຼັງທີ່ຊັບຊ້ອນ? ຕົວຢ່າງ: ບາງຄົນເຂົ້າຮ່ວມກັບພັກການເມືອງໃນສັງຄົມ, ແຕ່ຫຼັງຈາກພະຍາຍາມມາຫຼາຍປີ, ພວກເຂົາກໍບໍ່ໄດ້ຮັບຕຳແໜ່ງໃດໆ. ຈາກນັ້ນ, ພວກເຂົາກໍເຂົ້າຮ່ວມກັບພັກອື່ນ ແລະ ໃນທີ່ສຸດພວກເຂົາກໍສາມາດໄດ້ຕຳແໜ່ງເປັນຜູ້ນຳລະດັບນ້ອຍໆ ຫຼື ເຈົ້າໜ້າທີ່ລະດັບນ້ອຍໆ. ພວກເຂົາມີສາຍສຳພັນທາງສັງຄົມທີ່ຊັບຊ້ອນເປັນພິເສດ. ບໍ່ມີໃຜສາມາດເວົ້າໄດ້ຢ່າງແນ່ນອນວ່າຄົນທີ່ພວກເຂົາຄົບຫານຳນັ້ນເປັນໝູ່ ຫຼື ສັດຕູຂອງພວກເຂົາ, ແມ່ນແຕ່ຄອບຄົວຂອງພວກເຂົາເອງກໍບໍ່ຮູ້, ມີພຽງແຕ່ພວກເຂົາເອງເທົ່ານັ້ນທີ່ຮູ້. ຄົນເຊັ່ນນີ້ມີພູມຫຼັງທີ່ຊັບຊ້ອນບໍ່ແມ່ນບໍ? (ແມ່ນແລ້ວ.) ຄົນເຫຼົ່ານີ້ມີພູມຫຼັງທີ່ຊັບຊ້ອນທາງການເມືອງ. ມື້ນີ້ພວກເຂົາສະໜັບສະໜູນພັກນີ້, ມື້ອື່ນພວກເຂົາກໍສະໜັບສະໜູນພັກນັ້ນ; ມື້ນີ້ພວກເຂົາໜຸນຫຼັງຄົນໜຶ່ງໃນການເລືອກຕັ້ງ ແລະ ມື້ອື່ນພວກເຂົາກໍໜຸນຫຼັງອີກຄົນໜຶ່ງ. ສະຫຼຸບກໍຄື, ບໍ່ມີໃຜຮູ້ວ່າພວກເຂົາຄິດຫຍັງແທ້. ພວກເຂົາບໍ່ໄດ້ບອກຄົນທົ່ວໄປຢ່າງຊັດເຈນວ່າພວກເຂົາສະໜັບສະໜູນໃຜ ຫຼື ຈຸດຢືນທາງການເມືອງ ຫຼື ເປົ້າໝາຍທາງການເມືອງຂອງພວກເຂົາແມ່ນຫຍັງແທ້; ພວກເຂົາປິດບັງເລື່ອງເຫຼົ່ານີ້ເປັນພິເສດ ແລະ ກັບຄົນທົ່ວໄປ, ແມ່ນແຕ່ກັບຄອບຄົວຂອງພວກເຂົາເອງ, ກໍບໍ່ຮູ້ເລື່ອງເຫຼົ່ານີ້ກ່ຽວກັບພວກເຂົາ. ແນວໃດກໍຕາມ, ພວກເຂົາມີຄວາມກະຕືລືລົ້ນໃນເລື່ອງການເມືອງເປັນພິເສດ ແລະ ພວກເຂົາມີຄົນທີ່ຮູ້ຈັກ ແລະ ຮູ້ຈັກຄົນບາງຄົນໃນແວດວົງການເມືອງ; ພຽງແຕ່ວ່າໃນເວລານີ້, ພວກເຂົາຍັງບໍ່ທັນບັນລຸຄວາມທະເຍີທະຍານຂອງພວກເຂົາ. ຫຼັງຈາກທີ່ຄົນປະເພດນີ້ເຂົ້າມາໃນຄຣິສຕະຈັກ, ພວກເຂົາເຫັນວ່າອ້າຍເອື້ອຍນ້ອງເປັນພຽງຄົນທຳມະດາທີ່ບໍ່ເຂົ້າໃຈ ຫຼື ບໍ່ພົວພັນກັບການເມືອງ ແລະ ໃນໃຈຂອງພວກເຂົາກໍຈະດູຖູກຜູ້ທີ່ເຊື່ອໃນພຣະເຈົ້າຢ່າງແທ້ຈິງ. ເຖິງຢ່າງໃດກໍຕາມ, ພວກເຂົາຕ້ອງການສວຍໃຊ້ຊື່ສຽງຂອງຄຣິສຕະຈັກໃນໂລກສາສະໜາ ແລະ ໃນສັງຄົມ ຫຼື ສວຍໃຊ້ຜົນປະໂຫຍດຈາກອິດທິພົນຂອງຄຣິສຕະຈັກເພື່ອເຮັດສິ່ງທີ່ພວກເຂົາຕ້ອງການ, ເພື່ອຕອບສະໜອງຄວາມປາຖະໜາທີ່ເກີນຕົວຂອງພວກເຂົາ ຫຼື ສະແດງຄວາມທະເຍີທະຍານທາງການເມືອງຂອງພວກເຂົາອອກມາຢ່າງເຕັມທີ່, ນັ້ນກໍຄື, ພວກເຂົາຕ້ອງການລີ້ຊ່ອນຢູ່ໃນຄຣິສຕະຈັກ ແລະ ລໍຖ້າໂອກາດທີ່ເໝາະສົມ ເພື່ອທີ່ພວກເຂົາຈະສາມາດໃຊ້ຊຸມຊົນຄຣິສຕະຈັກ ຫຼື ບຸກຄົນ, ເຫດການ ແລະ ເລື່ອງບາງຢ່າງພາຍໃນຄຣິສຕະຈັກ ເພື່ອບັນລຸເປົ້າໝາຍທາງການເມືອງຂອງພວກເຂົາ. ຄົນປະເພດນີ້ສາມາດຖືວ່າເປັນຜູ້ມີພູມຫຼັງທີ່ຊັບຊ້ອນໄດ້ບໍ? (ໄດ້.) ຄວາມຄິດ, ຫຼັກການໃນການຈັດການເລື່ອງຕ່າງໆ, ຍຸດທະວິທີຕ່າງໆ ແລະ ຍຸດທະສາດ ແລະ ວິທີການໃນການເວົ້າທີ່ໃຊ້ໂດຍຜູ້ທີ່ພົວພັນກັບການເມືອງແມ່ນສິ່ງທີ່ຄົນທຳມະດາບໍ່ສາມາດເບິ່ງທະລຸໄດ້. ໂດຍສະເພາະ, ຄົນໜຸ່ມສາວ ຫຼື ຜູ້ທີ່ບໍ່ມີປະສົບການທາງສັງຄົມແມ່ນຈະບໍ່ສາມາດເບິ່ງທະລຸພວກເຂົາໄດ້ເລີຍ. ສຳລັບຄົນເຫຼົ່ານີ້ທີ່ມີພູມຫຼັງທີ່ຊັບຊ້ອນທາງການເມືອງ, ຜູ້ທີ່ບໍ່ມີຄວາມສະຫຼາດທາງການເມືອງກໍເປັນເຄື່ອງຫຼີ້ນໃນກຳມືຂອງພວກເຂົາ ແລະ ພວກເຂົາກໍດູຖູກຄົນເຊັ່ນນັ້ນຢ່າງສິ້ນເຊີງ. ເພື່ອຍົກຕົວຢ່າງທີ່ບໍແໝ້ນຢຳຫຼາຍ, ໃນອານາຈັກສັດ, ສັດທີ່ເຈົ້າເລ່ທີ່ສຸດແມ່ນງູ, ໝາຈອກ ແລະ ເສືອ. ຈາກທັດສະນະຂອງພວກມັນ, ສັດ ເຊັ່ນ: ແກະ, ກະຕ່າຍ, ກວາງ ແລະ ໝານັ້ນເປັນພວກໂງ່. ຄົນທີ່ມີພູມຫຼັງທາງການເມືອງເບິ່ງອ້າຍເອື້ອຍນ້ອງສ່ວນໃຫຍ່ໃນແບບດຽວກັນກັບທີ່ສັດເຈົ້າເລ່ ເຊັ່ນ: ໝາຈອກ ແລະ ງູ ເບິ່ງສັດທີ່ບໍ່ມີເລ່ຫຼ່ຽມ ເຊັ່ນ: ແກະ, ກວາງ ແລະ ໝາ. ພວກເຂົາສາມາດເບິ່ງອ້າຍເອື້ອຍນ້ອງອອກໄດ້ຢ່າງຊັດເຈນ, ແຕ່ອ້າຍເອື້ອຍນ້ອງບໍ່ສາມາດເບິ່ງທະລຸພວກເຂົາໄດ້. ແລ້ວພວກເຮົາຈະສາມາດໄຈ້ແຍກຄົນທີ່ມີພູມຫຼັງທີ່ຊັບຊ້ອນທາງການເມືອງໄດ້ແນວໃດ? ຜູ້ທີ່ມີສ່ວນກ່ຽວຂ້ອງກັບການເມືອງມີໃຈຈົດຈໍ່ຢູ່ກັບການເມືອງ ແລະ ອຳນາດ. ຕາບໃດທີ່ພວກເຂົາມັກອຳນາດ ແລະ ມີສ່ວນກ່ຽວຂ້ອງກັບການເມືອງ, ບໍ່ຊ້າກໍໄວ ພວກເຂົາກໍຈະເຂົ້າຮ່ວມໃນການເມືອງ; ພວກເຂົາບໍ່ສາມາດລີ້ຊ່ອນຢູ່ໃນຄຣິສຕະຈັກໄດ້ຕະຫຼອດໄປ. ເມື່ອພວກເຂົາເປີດໂປງຕົນເອງ, ເຈົ້າກໍຈະເຂົ້າໃຈວ່າ: “ໂອ, ທີ່ແທ້ພວກເຂົາເຊື່ອໃນພຣະເຈົ້າເພື່ອຈຸດປະສົງທາງການເມືອງ! ພວກເຂົາມີພູມຫຼັງທາງການເມືອງ ແລະ ບໍ່ໄດ້ເຊື່ອໃນພຣະເຈົ້າຢ່າງຈິງໃຈ. ພວກເຂົາມີວາລະອື່ນແອບແຝງໃນການເຊື່ອໃນພຣະເຈົ້າ!” ເມື່ອຄົນເຫຼົ່ານັ້ນເຂົ້າມາໃນຄຣິສຕະຈັກຄັ້ງທຳອິດ, ພວກເຂົາຈະປິດບັງຕົນເອງໄດ້ດີເປັນພິເສດ, ເຂົ້າຮ່ວມການເຕົ້າໂຮມ ແລະ ເຮັດໜ້າທີ່ຂອງພວກເຂົາຕາມປົກກະຕິ. ແຕ່ເມື່ອເຖິງເວລາທີ່ເໝາະສົມ, ພວກເຂົາກໍຈະພະຍາຍາມໃຊ້ຄຣິສຕະຈັກເພື່ອເຮັດໃນສິ່ງທີ່ພວກເຂົາຕ້ອງການ ແລະ ຄວາມປາຖະໜາທີ່ເກີນຕົວ ແລະ ທາດແທ້ຂອງພວກເຂົາກໍຈະຖືກເປີດໂປງອອກມາຕາມທຳມະຊາດ. ເມື່ອນັ້ນເທົ່ານັ້ນທີ່ອ້າຍເອື້ອຍນ້ອງຈະສາມາດເບິ່ງເຫັນວ່າພວກເຂົາເປັນຜູ້ບໍ່ເຊື່ອ. ເມື່ອພວກເຂົາຖືກເປີດໂປງ, ມັນກໍຈະເປັນເລື່ອງທີ່ງ່າຍຫຼາຍທີ່ຈະໄຈ້ແຍກພວກເຂົາໄດ້. ຕົວຢ່າງ: ເມື່ອໝາປ່າປອມຕົວເປັນແກະ ແລະ ປົນຢູ່ກັບຝູງແກະ, ເຈົ້າອາດຈະບໍ່ສາມາດໄຈ້ແຍກໄດ້ວ່າມັນເປັນໝາປ່າ ຫຼື ແກະ, ແຕ່ເມື່ອມັນເລີ່ມກິນແກະ, ເຈົ້າກໍຈະໄຈ້ແຍກມັນອອກໄດ້ວ່າມັນເປັນໝາປ່າ. ຜູ້ທີ່ກ່ຽວຂ້ອງກັບການເມືອງແມ່ນຜູ້ບໍ່ເຊື່ອທັງໝົດທີ່ໄດ້ແຊກຊຶມເຂົ້າມາໃນຄຣິສຕະຈັກ. ເມື່ອຄົນເຫຼົ່ານີ້ພະຍາຍາມນຳພາຢ່າງຜິດໆ ແລະ ຊັກຊວນອ້າຍເອື້ອຍນ້ອງໃຫ້ເຂົ້າຮ່ວມພັກການເມືອງບາງພັກ ແລະ ເຂົ້າຮ່ວມໃນການເມືອງກັບພວກເຂົາ, ເຈົ້າກໍຈະເຫັນວ່າຄວາມເຊື່ອໃນພຣະເຈົ້າຂອງພວກເຂົາເປັນຂອງປອມ ແລະ ເປົ້າໝາຍທີ່ແທ້ຈິງຂອງພວກເຂົາແມ່ນການເຂົ້າໄປພົວພັນກັບການເມືອງ, ບໍ່ວ່າພູມຫຼັງຂອງພວກເຂົາຈະຊັບຊ້ອນສໍ່າໃດ, ມັນກໍຈະລອຍຂຶ້ນມາເທິງໜ້ານ້ຳ ແລະ ຖືກເປີດໂປງ. ໃນຈຸດນີ້, ຜູ້ຄົນກໍຈະສາມາດໄຈ້ແຍກພວກເຂົາອອກໄດ້. ນີ້ແມ່ນຄົນປະເພດໜຶ່ງທີ່ມີພູມຫຼັງທີ່ຊັບຊ້ອນ, ນັ້ນກໍຄືຜູ້ທີ່ມີພູມຫຼັງທີ່ຊັບຊ້ອນທາງການເມືອງ.

ຍັງມີຄົນອີກປະເພດໜຶ່ງທີ່ຈັດຢູ່ໃນໝວດໝູ່ຂອງຜູ້ທີ່ມີພູມຫຼັງທີ່ຊັບຊ້ອນ. ຄົນບາງຄົນໃນສັງຄົມບໍ່ໄດ້ວາງຕົວໃຫ້ເໝາະສົມ ແລະ ບໍ່ດຳລົງຊີວິດທີ່ດີງາມ, ແຕ່ກັບມັກຄົບຫາກັບຄົນທີ່ບໍ່ໜ້າໄວ້ໃຈ. ບຸກຄົນເຫຼົ່ານີ້ລວມມີ, ຕົວຢ່າງ: ຜູ້ທີ່ປອມແປງເອກະສານ ແລະ ສໍ້ໂກງ ຫຼື ສະມາຊິກກຸ່ມອາດຊະຍາກຳຂອງໂລກໃຕ້ດິນ; ຜູ້ທີ່ມີຕຳແໜ່ງ, ຊື່ສຽງ ແລະ ກຽດຕິຍົດໃນສັງຄົມ, ທີ່ເບິ່ງພາຍນອກເປັນເຈົ້າໜ້າທີ່ລັດຖະບານ ຫຼື ນັກທຸລະກິດ, ແຕ່ເບື້ອງຫຼັງມັກພົວພັນກັບກິດຈະກຳທີ່ຜິດກົດໝາຍ ແລະ ເປັນອາດຊະຍາກຳຢູ່ສະເໝີ, ສົມຮູ້ຮ່ວມຄິດກັບເຈົ້າໜ້າທີ່ບາງຄົນ ຫຼື ສະມາຊິກກຸ່ມອາດຊະຍາກຳຂອງໂລກໃຕ້ດິນເພື່ອລັກລອບຂົນສົ່ງອາວຸດປືນ, ຢາເສບຕິດ ຫຼື ສິນຄ້າຜິດກົດໝາຍອື່ນໆຂອງລັດ; ພ້ອມທັງຜູ້ທີ່ເຄີຍຖືກຕັດສິນລົງໂທດ ແລະ ຕິດຄຸກຫຼາຍຄັ້ງ ແລະ ຜູ້ທີ່ເຄີຍເຮັດຄວາມຊົ່ວບາງຢ່າງມາ ເຊັ່ນ: ການລັກຂຸດສຸສານ, ການຂົ່ມຂືນ, ການລ່ວງລະເມີດທາງເພດ ຫຼື ແມ່ນແຕ່ເປັນຜູ້ຄ້າມະນຸດ ຫຼື ລັກລອບຂົນສົ່ງມະນຸດ. ຄົນປະເພດທີ່ມີພູມຫຼັງທີ່ຊັບຊ້ອນຈະມັກຄົບຫາກັບບຸກຄົນປະເພດນີ້ ແລະ ຍິ່ງໄປກວ່ານັ້ນ ພວກເຂົາຍັງມີຄວາມສຳພັນທີ່ໃກ້ຊິດເປັນພິເສດກັບຄົນເຫຼົ່ານັ້ນ, ພວກເຂົາເອີ້ນກັນເອງວ່າ “ອ້າຍນ້ອງ” ແລະ ພວກເຂົາກໍສວຍໃຊ້ກັນເອງ ແລະ ເຮັດສິ່ງຕ່າງໆ ໃຫ້ກັນ ແລະ ກັນ. ເບິ່ງພາຍນອກ, ຄົນເຫຼົ່ານີ້ບໍ່ໄດ້ເຮັດຄວາມຊົ່ວທີ່ເຫັນໄດ້ຢ່າງຊັດເຈນ ແລະ ພວກເຂົາບໍ່ໄດ້ລັກຂະໂມຍ, ປຸ້ນຈີ້, ຄາດຕະກຳ ຫຼື ວາງເພີງ, ແຕ່ກຸ່ມຄົນທີ່ພວກເຂົາຄົບຫາ ແລະ ວົງການທີ່ພວກເຂົາເຂົ້າຮ່ວມແມ່ນປະກອບດ້ວຍບຸກຄົນທີ່ບໍ່ດີງາມເຫຼົ່ານີ້ທັງໝົດ. ຄົນປະເພດນີ້ເປັນຕາຢ້ານຫຼາຍບໍ່ແມ່ນບໍ? (ແມ່ນແລ້ວ.) ພວກເຂົາຮ່ວມມືກັບບຸກຄົນເຫຼົ່ານີ້ເພື່ອລົງທຶນໃນທຸລະກິດ ແລະ ເມື່ອຄູ່ຮ່ວມງານຂອງພວກເຂົາເຮັດສິ່ງທີ່ຜິດກົດໝາຍ ແລະ ຕ້ອງການຄວາມຊ່ວຍເຫຼືອ, ພວກເຂົາກໍຈະໃຫ້ການຊ່ວຍເຫຼືອ. ໃນຂະນະທີ່ພວກເຂົາອາດບໍ່ແມ່ນຜູ້ກະທຳຜິດຫຼັກ, ພວກເຂົາກໍອາດເປັນຜູ້ສົມຮູ້ຮ່ວມຄິດ. ເຈົ້າສາມາດເວົ້າໄດ້ວ່າຄົນປະເພດນີ້ມັກຈະຢູ່ຕາມຂອບຂອງກົດໝາຍຢູ່ເລື້ອຍໆ. ຄຳວ່າ “ຢູ່ຕາມຂອບຂອງກົດໝາຍ” ໝາຍຄວາມວ່າແນວໃດ? (ມັນໝາຍຄວາມວ່າພວກເຂົາມັກຈະພົວພັນກັບກິດຈະກຳທີ່ອາດຈະເປັນການລະເມີດກົດໝາຍ.) ນັ້ນແມ່ນດ້ານໜຶ່ງ. ນອກຈາກນີ້, ພວກເຂົາມັກສວຍໃຊ້ຊ່ອງຫວ່າງທາງກົດໝາຍ ແລະ ສິ່ງທີ່ພວກເຂົາມີສ່ວນກ່ຽວຂ້ອງນັ້ນລ້ວນແຕ່ເປັນເລື່ອງໃຫຍ່. ຖ້າພວກເຂົາຖືກຈັບໄດ້, ເຖິງແມ່ນວ່າຈະເປັນພຽງຜູ້ສົມຮູ້ຮ່ວມຄິດ, ພວກເຂົາກໍອາດຈະຖືກຕັດສິນລົງໂທດຈຳຄຸກ 10 ຫຼື 20 ປີ ຫຼື ຖືກປັບໃໝຢ່າງມະຫາສານ. ເຈົ້າບໍ່ຄິດວ່າຄົນປະເພດນີ້ເປັນຕົວບັນຫາບໍ? (ແມ່ນແລ້ວ.) ເຈົ້າບໍ່ເຄີຍເຫັນພວກເຂົາເຮັດຄວາມຊົ່ວທີ່ເຫັນໄດ້ຢ່າງຊັດເຈນ ແລະ ເຈົ້າບໍ່ໄດ້ເຫັນພວກເຂົາຂ້າຄົນ, ວາງເພີງ ຫຼື ສໍ້ໂກງ ຫຼື ໃສ່ຮ້າຍປ້າຍສີຄົນອື່ນ, ແຕ່ເມື່ອຜູ້ທີ່ຫວັງຜົນກຳໄລຢ່າງຜິດກົດໝາຍ ແລະ ລະເມີດກົດໝາຍທັງໃນໂລກອາດຊະຍາກຳໃຕ້ດິນ ແລະ ວົງການທີ່ຖືກຕ້ອງຕາມກົດໝາຍພົວພັນກັບກິດຈະກຳທີ່ຜິດກົດໝາຍເພື່ອສະກັດເອົາຜົນກຳໄລມະຫາສານ, ຄົນປະເພດນີ້ກໍໄດ້ຮັບສ່ວນແບ່ງຈາກຂອງກາງ ແລະ ໄດ້ຮັບສ່ວນແບ່ງຈາກຜົນປະໂຫຍດເຊັ່ນກັນ. ພວກເຈົ້າຄິດວ່າຄົນປະເພດນີ້ຖືວ່າເປັນຄົນມີພູມຫຼັງທີ່ຊັບຊ້ອນບໍ? (ແມ່ນແລ້ວ.) ຖ້າຄົນເຊັ່ນນີ້ຍັງຄົງຢູ່ໃນເຮືອນຂອງພຣະເຈົ້າ ມັນຈະເປັນສິ່ງທີ່ດີ ຫຼື ບໍ່? (ບໍ່.) ພວກເຂົາຄົບຫາກັບທັງໂລກອາດຊະຍາກຳໃຕ້ດິນ ແລະ ວົງການທີ່ຖືກຕ້ອງຕາມກົດໝາຍ ແລະ ບໍ່ພຽງແຕ່ນັ້ນ, ພວກເຂົາຍັງພົວພັນກັບກິດຈະກຳທີ່ຜິດກົດໝາຍ, ນີ້ກໍຄືພູມຫຼັງທີ່ຊັບຊ້ອນ. ຖ້າພວກເຂົາຄົບຫາກັບເຈົ້າໜ້າທີ່ລັດຖະບານບາງຄົນ ແລະ ພວກເຂົາຄົບຫາ ແລະ ພົວພັນກັບຄົນເຫຼົ່ານັ້ນໃນລັກສະນະປົກກະຕິ, ນັ້ນກໍເປັນທີ່ຍອມຮັບໄດ້. ແນວໃດກໍຕາມ, ຖ້າຄົນທີ່ພວກເຂົາຄົບຫານຳເປັນບຸກຄົນບໍ່ດີທີ່ມີສ່ວນກ່ຽວຂ້ອງກັບກິດຈະກຳທີ່ຜິດກົດໝາຍ ແລະ ເປັນອາດຊະຍາກຳຕ່າງໆ, ນັ້ນເປັນເລື່ອງທີ່ຫຍຸ້ງຍາກຫຼາຍ ແລະ ໃນບໍ່ຊ້າກໍໄວຈະມີສິ່ງທີ່ຜິດພາດເກີດຂຶ້ນ. ຄົນປະເພດນີ້ມັກຄົບຫາກັບຄົນເຫຼົ່ານັ້ນ; ພວກເຂົາຍັງໄປເກາະແຂ້ງເກາະຂາຄົນເຫຼົ່ານັ້ນ, ໂດຍອາໄສອິດທິພົນຂອງພວກເຂົາເພື່ອຫາເງິນ, ລ້ຳລວຍ ແລະ ມີຊີວິດທີ່ດີ. ແລ້ວພວກເຂົາສາມາດຖືວ່າເປັນຄົນດີໄດ້ບໍ? (ບໍ່.) ຜູ້ຄົນມັກເວົ້າວ່າ, “ນົກຊະນິດດຽວກັນ ຍ່ອມຢູ່ຮ່ວມກັນເປັນຝູງ”, ພວກເຂົາສາມາດຄົບຫາກັບທັງສະມາຊິກຂອງໂລກອາດຊະຍາກຳໃຕ້ດິນ ແລະ ວົງການທີ່ຖືກຕ້ອງຕາມກົດໝາຍ, ເຈົ້າຄິດວ່າພວກເຂົາເປັນຄົນດີທີ່ວາງຕົວໄດ້ເໝາະສົມບໍ? (ບໍ່.) ບໍ່ແມ່ນຢ່າງແນ່ນອນ. ພວກເຂົາຄົບຫາກັບບຸກຄົນເຫຼົ່ານັ້ນ, ໃນດ້ານໜຶ່ງ, ເພາະວ່າພວກເຂົາອາດຈະມີປະໂຫຍດຕໍ່ຄົນເຫຼົ່ານັ້ນ, ພວກເຂົາສາມາດຈັດການໜ້າວຽກບາງຢ່າງໃຫ້ກັບຄົນທີ່ພວກເຂົາຄົບຫາ. ໃນອີກດ້ານໜຶ່ງ, ມັນເປັນເພາະວ່າພວກເຂົາມັກຄົບຫາຈາກທັງຄົນທີ່ຢູ່ໂລກອາດຊະຍາກຳໃຕ້ດິນ ແລະ ວົງການທີ່ຖືກຕ້ອງຕາມກົດໝາຍ, ທັກສະ, ຄວາມສາມາດ ແລະ ອິດທິພົນຂອງຄົນເຫຼົ່ານັ້ນ ແລະ ຜົນປະໂຫຍດທີ່ຄົນເຫຼົ່ານັ້ນນຳມາໃຫ້ພວກເຂົາ, ລ້ວນແຕ່ເປັນສິ່ງທີ່ພວກເຂົາຕ້ອງການ ແລະ ເປັນສິ່ງທີ່ພວກເຂົາມັກ. ແລ້ວພວກເຂົາເປັນຄົນປະເພດໃດກັນແທ້? (ພວກເຂົາບໍ່ແມ່ນຄົນດີ.) ພວກເຮົາສາມາດເວົ້າໄດ້ພຽງເທົ່ານີ້. ພວກເຂົາເປັນຄົນປະເພດດຽວກັນກັບຄົນທີ່ພວກເຂົາຄົບຫາ, ພວກເຂົາທຸກຄົນຕ່າງກໍສວຍໃຊ້ກັນເອງ. ໃນໂລກນີ້, ບໍ່ໄດ້ມີຫຼາຍຄົນທີ່ສາມາດເຮັດສິ່ງຕ່າງໆ ໃຫ້ເຈົ້າ ຫຼື ໄວ້ໃຈເຈົ້າໄດ້ຢ່າງເຕັມທີ່ ແລະ ເປັນໝູ່ຂອງເຈົ້າ, ແຕ່ຄົນແບບນີ້ກໍມີຢູ່, ບໍ່ຈຳເປັນຕ້ອງຄົບຫາກັບຄົນປະເພດນັ້ນ. ຄົນປະເພດນີ້ຄົບຫາກັບພວກເຂົາ, ໃນດ້ານໜຶ່ງ, ເພາະວ່າພວກເຂົາເຂົ້າກັນໄດ້ດີເນື່ອງຈາກມີນິໄສທີ່ຊົ່ວຮ້າຍ ແລະ ເປັນຄົນປະເພດດຽວກັນ. ໃນອີກດ້ານໜຶ່ງ, ມັນເປັນເພາະວ່າບຸກຄົນນີ້ຈະເຮັດທຸກວິທີທາງເພື່ອຜົນປະໂຫຍດຂອງຕົນເອງ ແລະ ເພື່ອຄວາມຢູ່ລອດໃນເລື່ອງທາງໂລກ ແລະ ພວກເຂົາບໍ່ມີຫຼັກການໃດໆ ເລີຍໃນການຄົບຫາກັບຜູ້ຄົນ ແລະ ພວກເຂົາກໍບໍ່ມີຫຼັກການໃດໆໃນທຸກສິ່ງທີ່ພວກເຂົາເຮັດ. ຜູ້ບໍ່ມີຄວາມເຊື່ອເຖິງຂັ້ນເວົ້າວ່າ, “ຄົນທີ່ເປັນສຸພາບບຸລຸດຮັກຄວາມຮັ່ງມີ ແຕ່ໄດ້ມາດ້ວຍວິທີທີ່ຖືກຕ້ອງ” ແລະ ສິ່ງນີ້ຖືເປັນມາດຕະຖານຂັ້ນຕ່ຳ. ບໍ່ວ່າພວກເຂົາຈະສາມາດປະຕິບັດຕາມມາດຕະຖານຂັ້ນຕ່ຳນີ້ໄດ້ ຫຼື ບໍ່ກໍຕາມ, ໃນກໍລະນີໃດກໍຕາມ, ສິ່ງນີ້ກໍຖືວ່າເປັນປັດຊະຍາການຢູ່ລອດທີ່ຂ້ອນຂ້າງສູງສົ່ງໃນບັນດາມະນຸດຊາດ. ແນວໃດກໍຕາມ, ຄົນປະເພດນີ້ທີ່ມີພູມຫຼັງທີ່ຊັບຊ້ອນ, ເພື່ອຜົນປະໂຫຍດຂອງຕົນເອງ ແລະ ການໄດ້ຮັບຜົນກຳໄລແລ້ວ, ຈະບໍ່ເລືອກວິທີການ ແລະ ບໍ່ເລືອກຄົນໃນການຄົບຫາ, ຕາບໃດທີ່ພວກເຂົາສາມາດໄດ້ຮັບຜົນປະໂຫຍດຈາກມັນ, ພວກເຂົາກໍຈະຄົບຫາກັບໃຜກໍໄດ້. ຍິ່ງໄປກວ່ານັ້ນ, ພວກເຂົາພາກພູມໃຈຫຼາຍທີ່ສາມາດຄົບຫາກັບຄົນເຫຼົ່ານັ້ນ ແລະ ຄິດວ່າວິທີການທີ່ພວກເຂົາເອງໃຊ້ໃນການຄົບຫາກັບຜູ້ຄົນນັ້ນດີເລີດ. ດັ່ງນັ້ນແລ້ວ, ພວກເຮົາຄວນເບິ່ງຄົນປະເພດນີ້ແນວໃດ? ພວກເຂົາມີສ່ວນກ່ຽວຂ້ອງທັງໃນໂລກອາດຊະຍາກຳໃຕ້ດິນ ແລະ ວົງການທີ່ຖືກຕ້ອງຕາມກົດໝາຍ, ນີ້ກໍຄືພູມຫຼັງທີ່ຊັບຊ້ອນ. ຄົນປະເພດນີ້ຊ່າງໜ້າຢ້ານກົວແທ້ໆ! ໃບໜ້າທີ່ພວກເຂົາສະແດງອອກນັ້ນເປັນຂອງແທ້ບໍ? ບໍ່, ພວກເຂົາໃສ່ໜ້າກາກຢູ່ສະເໝີ. ເຈົ້າບໍ່ສາມາດເບິ່ງທະລຸພວກເຂົາ ຫຼື ຮູ້ວ່າພວກເຂົາຄິດຫຍັງຢູ່ພາຍໃນໃຈໄດ້ເລີຍ. ພວກເຂົາໃສ່ໜ້າກາກເມື່ອພວກເຂົາຄົບຫາກັບເຈົ້າ ແລະ ແມ່ນແຕ່ແຝງຕົວຢູ່ໃນທ່າມກາງຜູ້ເຊື່ອໃນພຣະເຈົ້າ. ມັນກໍຄືກັນກັບມານຮ້າຍທີ່ປົນເປເຂົ້າໄປໃນຝູງຊົນ ຫຼື ໝາຈອກ ຫຼື ໝາປ່າທີ່ລັກລອບເຂົ້າໄປໃນຝູງແກະ. ແບບນັ້ນເຮັດໃຫ້ເຈົ້າຮູ້ສຶກປອດໄພບໍ? (ບໍ່.) ເປັນຫຍັງເຈົ້າຈຶ່ງເວົ້າແນວນັ້ນ? ມັນຂຶ້ນກັບທຳມະຊາດທີ່ເຈົ້າເລ່, ໂຫດຮ້າຍ ແລະ ຊົ່ວຊ້າຂອງພວກເຂົາ; ພວກເຂົາວາງແຜນຕໍ່ຕ້ານເຈົ້າຢູ່ຕະຫຼອດເວລາ, ມັນຄືກັບວ່າມີສາຍຕາທີ່ເຈົ້າເລ່, ຊົ່ວຊ້າຄູ່ໜຶ່ງຢູ່ເບື້ອງຫຼັງເຈົ້າສະເໝີ, ຄອຍຈັບຕາເບິ່ງທຸກການເຄື່ອນໄຫວຂອງເຈົ້າ ແລະ ພວກເຂົາກໍພຽງແຕ່ລໍຖ້າໂອກາດທີ່ຈະທຳລາຍ ແລະ ກືນກິນເຈົ້າ. ມັນບໍ່ໜ້າຢ້ານກົວບໍ? (ແມ່ນແລ້ວ.) ຄວາມຮູ້ສຶກທີ່ຄົນປະເພດນີ້ໃຫ້ແກ່ເຈົ້ານັ້ນບໍ່ເຄີຍເປັນຄວາມຮູ້ສຶກປອດໄພເລີຍ, ເພາະວ່າທຳມະຊາດ ແລະ ພູມຫຼັງຂອງພວກເຂົາເຮັດໃຫ້ເຈົ້າຮູ້ສຶກສະເໝີວ່າພວກເຂົາເປັນໄພຄຸກຄາມຕໍ່ເຈົ້າ. ໄພຄຸກຄາມປະເພດໃດ? ມັນກໍຄືການທີ່ມີພວກເຂົາຢູ່ໃກ້ໆ, ເຈົ້າຈະຮູ້ສຶກຢູ່ຕະຫຼອດເວລາວ່າພວກເຂົາອາດວາງແຜນທຳຮ້າຍເຈົ້າ, ປັ່ນຫົວເຈົ້າ ແລະ ວາງກັບດັກເຈົ້າໄດ້ຕະຫຼອດເວລາ ແລະ ທຸກສະຖານທີ່ ແລະ ເຈົ້າກໍບໍ່ເຄີຍຮູ້ວ່າເມື່ອໃດທີ່ເຈົ້າອາດຈະຖືກຫຼອກໃຊ້ ຫຼື ທຳຮ້າຍໂດຍພວກເຂົາ ແລະ ໃນທີ່ສຸດກໍຕ້ອງຕາຍດ້ວຍນ້ຳມືຂອງພວກເຂົາ ຫຼື ຖືກທຳລາຍໂດຍພວກເຂົາ. ນັ້ນຄືເຫດຜົນທີ່ວ່າຄົນເຊັ່ນນີ້ບໍ່ຄວນເກັບໄວ້ໃກ້ຕົວຢ່າງເດັດຂາດ. ບອກຂ້ອຍມາເບິ່ງ, ມັນບໍ່ແມ່ນແບບນີ້ບໍ? (ແມ່ນແລ້ວ.) ຕົວຢ່າງ: ການເອົາໝາປ່າເຂົ້າໄປໃນຝູງແກະຈະປົກປ້ອງແກະ ຫຼື ນຳຄວາມພິນາດມາໃຫ້ພວກມັນ? (ມັນຈະນຳຄວາມພິນາດມາໃຫ້ພວກມັນ.) ຕາມທຳມະຊາດຂອງໝາປ່າ, ມັນຈະບໍ່ມີວັນຢູ່ຄຽງຂ້າງແກະ ແລະ ປົກປ້ອງຄວາມປອດໄພຂອງພວກມັນ, ເພາະໃນຄວາມຄິດຂອງມັນ, ແກະຄືອາຫານຂອງມັນ ແລະ ເມື່ອໃດກໍຕາມ ຫຼື ບ່ອນໃດກໍຕາມທີ່ມັນຫິວ, ມັນກໍຈະກິນແກະ; ມັນບໍ່ໄດ້ມີຄວາມສົງສານຕໍ່ແກະ ແລະ ມັນຈະບໍ່ໄວ້ຊີວິດພວກມັນ. ໝາປ່າບໍ່ມີຄວາມສາມາດຄືໝາ. ຖ້າໝາເຕີບໃຫຍ່ຂຶ້ນມາພ້ອມກັບແກະ, ມັນຈະຖືວ່າແກະເປັນສິ່ງທີ່ຕ້ອງໄດ້ປົກປ້ອງ ແລະ ເມື່ອໝາປ່າມາໂຈມຕີ ຫຼື ກິນແກະ, ໝາຈະກ້າວອອກໄປຕໍ່ສູ້, ເຮັດໜ້າທີ່ໃນການຮັບຜິດຊອບປົກປ້ອງແກະເປັນໜ້າທີ່ທີ່ຕ້ອງເຮັດໂດຍບໍ່ມີຂໍ້ແມ້, ໝາມີຄຸນລັກສະນະແບບນີ້ຕິດຕົວມາແຕ່ກຳເນີດ. ແຕ່ໝາປ່ານັ້ນແຕກຕ່າງອອກໄປ; ມັນເປັນຄຸນລັກສະນະໂດຍທຳມະຊາດຂອງໝາປ່າທີ່ຕ້ອງການກິນແກະ. ເມື່ອຄົນປະເພດນີ້ທີ່ມີພູມຫຼັງທີ່ຊັບຊ້ອນແຊກຊຶມເຂົ້າມາໃນຄຣິສຕະຈັກ, ມັນກໍຄືກັນກັບໝາປ່າທີ່ແຊກຊຶມເຂົ້າໄປໃນຝູງແກະ, ເມື່ອໝາປ່າບໍ່ຫິວ, ມັນອາດຈະບໍ່ເປັນອັນຕະລາຍຕໍ່ແກະ, ແຕ່ເມື່ອໃດທີ່ມັນຫິວ, ແກະກໍຈຳເປັນຕ້ອງເປັນອາຫານໃຫ້ມັນກິນ ແລະ ບໍ່ມີໃຜສາມາດປ່ຽນແປງຄວາມຈິງນີ້ໄດ້. ສິ່ງນີ້ຖືກກຳນົດໂດຍທຳມະຊາດຂອງມັນ. ເພື່ອແກ້ໄຂບັນຫາໝາປ່າກິນແກະ, ເຈົ້າຕ້ອງຮີບຮ້ອນລະບຸຕົວໝາປ່າໃຫ້ໄດ້. ເມື່ອເຈົ້າລະບຸໄດ້ແລ້ວວ່າໃຜຄືໝາປ່າໃນຄາບແກະ, ເຈົ້າຕ້ອງກຳຈັດມັນອອກໃນທັນທີ, ຢ່າລັງເລ ແລະ ຢ່າສະແດງຄວາມເມດຕາຕໍ່ມັນ. ຄົນປະເພດນີ້ທີ່ມີພູມຫຼັງທີ່ຊັບຊ້ອນຕ້ອງໄດ້ຮັບການປະຕິບັດຢ່າງລະມັດລະວັງ. ຖ້າເຈົ້າຄົ້ນພົບວ່າພວກເຂົາກຳລັງເຮັດຄວາມຊົ່ວ ແລະ ລົບກວນຄຣິສຕະຈັກ, ເຈົ້າບໍ່ຕ້ອງສະແດງຄວາມກະລຸນາຕໍ່ພວກເຂົາຢ່າງເດັດຂາດ. ເຈົ້າຕ້ອງບອກພວກເຂົາວ່າ: “ເຈົ້າເປັນຄົນສະຫຼາດຮອບຮູ້ໃນທາງໂລກ ແລະ ເຈົ້າບໍ່ເໝາະສົມກັບການເຊື່ອໃນພຣະເຈົ້າ. ເຈົ້າເລືອກສະຖານທີ່ຜິດໂດຍການມາຍັງເຮືອນຂອງພຣະເຈົ້າ; ສະຖານທີ່ນີ້ບໍ່ເໝາະສົມກັບເຈົ້າ. ເຈົ້າຄວນໄລ່ຕາມໂອກາດຂອງຕົນເອງໃນສັງຄົມ. ຜູ້ເຊື່ອໃນພຣະເຈົ້າພຽງແຕ່ອ່ານພຣະທຳຂອງພຣະເຈົ້າ, ໂອ້ລົມກ່ຽວກັບຄວາມຈິງ ແລະ ເຮັດໜ້າທີ່ຂອງພວກເຂົາເພື່ອເຮັດໃຫ້ພຣະເຈົ້າພໍໃຈ; ພວກເຂົາບໍ່ພົວພັນກັບແຜນການ ແລະ ກົນອຸບາຍ ຫຼື ເຂົ້າຮ່ວມໃນການເມືອງ. ຢູ່ທີ່ນີ້, ເຈົ້າບໍ່ສາມາດເລື່ອນຊັ້ນ ຫຼື ລ້ຳລວຍ ຫຼື ໃຊ້ຊີວິດທີ່ເໜືອກວ່າຄົນອື່ນໄດ້. ບໍ່ວ່າເຈົ້າຈະຢູ່ທີ່ນີ້ດົນສໍ່າໃດ, ມັນກໍຈະເປັນພຽງການເສຍເວລາ”. ດ້ວຍວິທີນີ້, ພວກເຂົາກໍຈະຖືກຊັກຊວນໃຫ້ອອກໄປ, ແມ່ນບໍ່? (ແມ່ນແລ້ວ.) ບາງຄົນທີ່ມີສາຍສຳພັນທາງສັງຄົມທີ່ຊັບຊ້ອນບໍ່ໄດ້ໝາຍຄວາມວ່າເປັນຄົນຊົ່ວ, ທັງບໍ່ໄດ້ກະທຳຄວາມຊົ່ວອັນໃຫຍ່ຫຼວງ, ແຕ່ພວກເຂົາບໍ່ຍອມຮັບຄວາມຈິງເລີຍ ແລະ ພວກເຂົາກໍຈັດຢູ່ໃນໝວດໝູ່ຂອງຜູ້ບໍ່ມີຄວາມເຊື່ອຢ່າງແທ້ຈິງ. ການພະຍາຍາມເຮັດໃຫ້ຄົນເຊັ່ນນີ້ເຊື່ອໃນພຣະເຈົ້າຢ່າງຈິງໃຈ ແລະ ໄລ່ຕາມຄວາມຈິງກໍຄືກັບການພະຍາຍາມປ່ຽນໝາປ່າໃຫ້ເປັນແກະ, ມັນເປັນໄປບໍ່ໄດ້. ບໍ່ວ່າໝາປ່າຈະຢູ່ໃນຄາບແກະດົນສໍ່າໃດ, ມັນກໍຍັງຄົງເປັນໝາປ່າ; ມັນຈະບໍ່ມີວັນກາຍເປັນແກະ. ມັນກໍເປັນແບບນັ້ນ. ສະນັ້ນ, ການທີ່ຄົນແບບນີ້ເຊື່ອໃນພຣະເຈົ້າກໍເປັນພຽງເລື່ອງຕະຫຼົກ; ການທີ່ພວກເຂົາເຊື່ອໃນພຣະເຈົ້າກໍຄືການໄປເຄາະປະຕູຜິດບ້ານ!

ຍັງມີຄົນອີກປະເພດໜຶ່ງທີ່ມີພູມຫຼັງທີ່ຊັບຊ້ອນ. ເຖິງແມ່ນວ່າພວກເຂົາເຊື່ອໃນພຣະເຈົ້າ, ພວກເຂົາກໍມີຄວາມສຳພັນທີ່ໃກ້ຊິດກັບຜູ້ນຳສາສະໜາ, ເຈົ້າໜ້າທີ່ ຫຼື ຜູ້ທີ່ມີສະຖານະບາງຄົນຈາກນິກາຍຕ່າງໆ. ພວກເຂົາມັກຄົບຫາກັບຄົນເຫຼົ່ານີ້ ແລະ ມັກຈະເຂົ້າຮ່ວມກິດຈະກຳທາງສາສະໜາຂອງນິກາຍຕ່າງໆ; ພວກເຂົາສ້າງສາຍສຳພັນ ແລະ ມິດຕະພາບກັບຄົນເຫຼົ່ານີ້ ແລະ ພວກເຂົາກໍສວຍໃຊ້ກັນເອງ ແລະ ເຮັດສິ່ງຕ່າງໆ ໃຫ້ກັນ ແລະ ກັນ. ບາງຄັ້ງບາງຄາວ, ບໍ່ວ່າຈະໂດຍເຈດຕະນາ ຫຼື ບໍ່ເຈດຕະນາກໍຕາມ, ພວກເຂົາກໍເຖິງກັບເປີດເຜີຍວຽກງານທົ່ວໄປ ຫຼື ວຽກງານບຸກຄະລາກອນທີ່ເປັນເລື່ອງພາຍໃນຂອງຄຣິສຕະຈັກໃຫ້ກັບບຸກຄົນເຫຼົ່ານີ້. ນີ້ເປັນບັນຫາທີ່ຫຍຸ້ງຍາກຫຼາຍ. ຖ້າເຈົ້າພຽງແຕ່ພົວພັນກັບຄົນໃນສາສະໜາ ຫຼື ເຫັນວ່າມັນເປັນໄປບໍ່ໄດ້ທີ່ຈະແຍກຕົວອອກຈາກສະຖານທີ່ທາງສາສະໜາເຫຼົ່ານັ້ນ ແລະ ເຈົ້າຍັງມັກເຂົ້າຮ່ວມກິດຈະກຳທີ່ເປັນເທດສະການທາງສາສະໜາຕ່າງໆ ແລະ ພິທີກຳທາງສາສະໜາຕ່າງໆ, ນັ້ນກໍເປັນທີ່ຍອມຮັບໄດ້. ແນວໃດກໍຕາມ, ເຈົ້າບໍ່ຄວນເປີດເຜີຍວຽກງານຂອງຄຣິສຕະຈັກ ຫຼື ຂໍ້ມູນກ່ຽວກັບອ້າຍເອື້ອຍນ້ອງໃນສະຖານທີ່ເຫຼົ່ານີ້. ຕົວຢ່າງ: ເຈົ້າບໍ່ຄວນເປີດເຜີຍເລື່ອງຕ່າງໆ ເຊັ່ນ: ບຸກຄົນໃດໜຶ່ງໄດ້ຍອມຮັບ “ສາຍຟ້າຜ່າຈາກທິດຕາເວັນອອກ”, ພວກເຂົາເຮັດໜ້າທີ່ຫຍັງໃນຄຣິສຕະຈັກຂອງພຣະເຈົ້າອົງຊົງລິດທານຸພາບສູງສຸດ, ພວກເຂົາອາໄສຢູ່ໃສ ແລະ ພວກເຂົາມັກຄົບຫາກັບໃຜ, ຖ້າເຈົ້າເປີດເຜີຍສິ່ງເຫຼົ່ານີ້, ມັນກໍສະແດງໃຫ້ເຫັນວ່າເຈົ້າເປັນຄົນໄຮ້ສິນທຳຫຼາຍ. ຖ້າມີໃຜຜູ້ໜຶ່ງລາຍງານຂໍ້ມູນນີ້ໃຫ້ກັບລັດຖະບານ, ຜົນທີ່ຈະຕາມມາກໍຈະເກີນກວ່າທີ່ຈະຈິນຕະນາການໄດ້. ຖ້າເຈົ້າໃກ້ຊິດກັບຄົນໃນສາສະໜາຫຼາຍ ຫຼື ມີຜົນປະໂຫຍດຮ່ວມກັນກັບພວກເຂົາ ຫຼື ໄດ້ແລກປ່ຽນຜົນປະໂຫຍດກັບພວກເຂົາ, ຢ່າງຫຼາຍທີ່ສຸດແລ້ວ, ສິ່ງນີ້ກໍສາມາດຖືວ່າເຈົ້າມີພູມຫຼັງທີ່ຊັບຊ້ອນ. ແນວໃດກໍຕາມ, ຖ້າເຈົ້າລັກລອບເຮັດສິ່ງອື່ນໆ ເຊັ່ນ: ການເປີດເຜີຍການຈັດແຈງວຽກງານຂອງເຮືອນຂອງພຣະເຈົ້າ ຫຼື ການເປີດເຜີຍເລື່ອງພາຍໃນຂອງເຮືອນຂອງພຣະເຈົ້າ ຫຼື ຂໍ້ມູນສ່ວນຕົວຂອງອ້າຍເອື້ອຍນ້ອງ, ດັ່ງນັ້ນທຳມະຊາດຂອງສິ່ງນີ້ກໍຈະກາຍເປັນການທໍລະຍົດ ແລະ ມັນກໍຈະຖືກປະນາມ. ໂດຍສະເພາະຢ່າງຍິ່ງ, ອ້າຍເອື້ອຍນ້ອງບາງຄົນບໍ່ຕ້ອງການໃຫ້ຄົນອື່ນຮູ້ສະຖານະການຂອງພວກເຂົາ ຫຼື ຢາກໃຫ້ມັນຖືກເປີດເຜີຍ, ເພາະວ່າພວກເຂົາເຄີຍຖືກຈັບມາກ່ອນ ຫຼື ກຳລັງຢູ່ໃນບັນຊີລາຍຊື່ຜູ້ທີ່ທາງການຕ້ອງການຕົວ, ແຕ່ຄົນປະເພດນີ້ທີ່ມີພູມຫຼັງທີ່ຊັບຊ້ອນກັບເບິ່ງຂໍ້ມູນນີ້ວ່າເປັນສິ່ງທີ່ຈະສາມາດແລກປ່ຽນກັບຜົນປະໂຫຍດບາງຢ່າງ ຫຼື ພຽງແຕ່ເບິ່ງວ່າມັນບໍ່ສຳຄັນ ແລະ ພວກເຂົາກໍເປີດເຜີຍມັນ, ເຊິ່ງກໍ່ໃຫ້ເກີດບັນຫາແກ່ອ້າຍເອື້ອຍນ້ອງເຫຼົ່ານັ້ນ. ຖ້າເຮືອນຂອງພຣະເຈົ້າຄົ້ນພົບເລື່ອງເຊັ່ນນີ້, ຈະບໍ່ມີການປ່ອຍບຸກຄົນນັ້ນໄປຢ່າງເດັດຂາດ; ຄົນເຊັ່ນນີ້ຕ້ອງຖືກກຳຈັດອອກໄປທັນທີ. ໃນສະພາບສັງຄົມທີ່ຜູ້ຄົນຖືກຂົ່ມເຫັງຍ້ອນມີການເຊື່ອໃນພຣະເຈົ້າ, ມັນເປັນເລື່ອງຍາກສຳລັບຜູ້ເຊື່ອທີ່ຈະໄດ້ຮັບໂອກາດໃນການເຮັດໜ້າທີ່ ແລະ ແຕ່ລະຄົນກໍທະນຸຖະໜອມມັນຫຼາຍ. ບໍ່ມີໃຜຕ້ອງການໃຫ້ຄວາມສ່ຽງທີ່ອາດຈະເກີດຂຶ້ນມາສູ່ການປະຕິບັດໜ້າທີ່ຂອງພວກເຂົາ ຍ້ອນຄົນອື່ນ ຫຼື ຍ້ອນຄວາມໂງ່ຂອງຕົນເອງ. ສະນັ້ນ, ຖ້າໃຜກໍຕາມນຳຄວາມສ່ຽງທີ່ອາດຈະເກີດຂຶ້ນມາສູ່ການປະຕິບັດໜ້າທີ່ ຫຼື ຄວາມປອດໄພສ່ວນຕົວຂອງອ້າຍເອື້ອຍນ້ອງ ຫຼື ຖ້າໃຜກໍຕາມສ້າງອຸປະສັກໃນເສັ້ນທາງການເຊື່ອໃນພຣະເຈົ້າຂອງຄົນອື່ນ, ເຮືອນຂອງພຣະເຈົ້າຈະບໍ່ມີການປ່ອຍຄົນເຫຼົ່ານັ້ນໄປຢ່າງເດັດຂາດ. ເມື່ອໃດທີ່ເຮືອນຂອງພຣະເຈົ້າຄົ້ນພົບພວກເຂົາ, ກໍຈະກຳຈັດພວກເຂົາອອກ ຫຼື ຂັບໄລ່ພວກເຂົາອອກທັນທີ, ຈະບໍ່ມີການອອມມືຢ່າງເດັດຂາດ! ຖ້າພວກເຂົາປົກປ້ອງຕົນເອງ, ສ້າງຄຳແກ້ຕົວ ແລະ ມີຂໍ້ອ້າງໂດຍເວົ້າວ່າ, “ຂ້ອຍພຽງແຕ່ຫຼຸດປາກເວົ້າອອກໄປຊົ່ວຄາວ ເພາະຂ້ອຍບໍ່ໄດ້ໃສ່ໃຈ”, ເຈົ້າຕ້ອງບໍ່ເຊື່ອເລື່ອງແບບນີ້ຢ່າງເດັດຂາດ, ຂໍ້ອ້າງເຊັ່ນນີ້ໃຊ້ບໍ່ໄດ້ຜົນ. ເປັນຫຍັງພວກເຂົາຈຶ່ງບໍ່ບອກເລື່ອງຄອບຄົວຂອງຕົນເອງໃຫ້ຄົນອື່ນຟັງ? ເປັນຫຍັງພວກເຂົາຈຶ່ງເວົ້າແຕ່ເລື່ອງຂອງອ້າຍເອື້ອຍນ້ອງແທນ? ພວກເຂົາມີເຈດຕະນາບໍ່ດີຢ່າງຊັດເຈນ. ພວກເຂົາເປີດເຜີຍວຽກງານຂອງຄຣິສຕະຈັກ ແລະ ຂໍ້ມູນກ່ຽວກັບອ້າຍເອື້ອຍນ້ອງ; ຖ້າສິ່ງນີ້ສ້າງບັນຫາໃຫ້ກັບອ້າຍເອື້ອຍນ້ອງ, ແລ້ວພວກເຂົາກໍຄວນຖືກສາບແຊ່ງ! ຄົນແບບນີ້ບໍ່ຄວນຖືກສາບແຊ່ງບໍ? (ແມ່ນແລ້ວ.) ໃນໄລຍະທີ່ຄຣິສຕະຈັກເຜີຍແຜ່ວຽກງານພຣະກິດຕິຄຸນ, ມັນຫຼີກເວັ້ນບໍ່ໄດ້ທີ່ຈະທີ່ຄົນແບບນີ້ບາງຄົນມາເຂົ້າຮ່ວມຄຣິສຕະຈັກ. ພວກເຂົາບໍ່ລັງເລໃຈທີ່ຈະຂາຍຄຣິສຕະຈັກ, ຂາຍອ້າຍເອື້ອຍນ້ອງ ແລະ ເຖິງຂັ້ນທໍລະຍົດຕໍ່ຜົນປະໂຫຍດຂອງເຮືອນຂອງພຣະເຈົ້າ. ພວກເຂົາຄົບຫາກັບຄົນທຸກປະເພດເປັນການສ່ວນຕົວ ແລະ ຈຸດປະສົງໃນການຄົບຫາກັບພວກເຂົາກໍບໍ່ບໍລິສຸດ. ເມື່ອພົວພັນກັບຄົນເຫຼົ່ານັ້ນ, ພວກເຂົາກໍເຖິງກັບປາກບໍ່ມີຫູລູດ, ເວົ້າທຸກຢ່າງທີ່ຮູ້ຈົນໝົດ, ບອກຂໍ້ມູນພາຍໃນຄຣິສຕະຈັກທັງໝົດທີ່ພວກເຂົາຮູ້ ແລະ ສິ່ງນີ້ກໍສ້າງບັນຫາໃຫ້ກັບອ້າຍເອື້ອຍນ້ອງ ແລະ ຄຣິສຕະຈັກໃນທີ່ສຸດ. ຄວາມຜິດໃນເລື່ອງນີ້ຄວນຕົກຢູ່ກັບຄົນທີ່ປາກບໍ່ມີຫູລູດເຫຼົ່ານັ້ນ. ບາງຄົນໃນພວກເຂົາອາດຈະເວົ້າວ່າພວກເຂົາບໍ່ໄດ້ເຮັດໂດຍເຈດຕະນາ, ແຕ່ເຖິງຈະບໍ່ໄດ້ເຈດຕະນາ, ນັ້ນກໍບໍ່ໄດ້ເຮັດໃຫ້ມັນເປັນທີ່ຍອມຮັບໄດ້. ຖ້າມັນບໍ່ແມ່ນການເຈດຕະນາ, ແລ້ວເປັນຫຍັງເຈົ້າຈຶ່ງບໍ່ທຳຮ້າຍຕົນເອງແທນ? ເປັນຫຍັງເຈົ້າຈຶ່ງທຳຮ້າຍແຕ່ຄົນອື່ນ? ເຈົ້າໄດ້ນຳເອົາບັນຫາມາໃຫ້ກັບຄຣິສຕະຈັກ ແລະ ອ້າຍເອື້ອຍນ້ອງ, ນີ້ຄືຄວາມຈິງທີ່ເກີດຂຶ້ນແລ້ວ. ສະນັ້ນ, ຄວາມຜິດກໍຄວນຕົກຢູ່ກັບເຈົ້າ. ຖ້າເຈົ້າຂ້າຄົນໃດໜຶ່ງແລ້ວເວົ້າວ່າ, “ຂ້ອຍບໍ່ໄດ້ເຮັດໂດຍເຈດຕະນາ; ຂ້ອຍບໍ່ເຄີຍຕັ້ງໃຈທີ່ຈະຂ້າພວກເຂົາ, ຂ້ອຍບໍ່ມີຄວາມຄິດເຊັ່ນນັ້ນໃນໃຈຂອງຂ້ອຍ”, ກົດໝາຍຈະຕັດສິນວ່າເຈົ້າບໍ່ມີຄວາມຜິດຍ້ອນຄຳເວົ້າເຫຼົ່ານັ້ນບໍ? (ບໍ່.) ເຖິງແມ່ນວ່າເຈົ້າຈະເວົ້າຄວາມຈິງ, ມັນກໍບໍ່ມີປະໂຫຍດ. ຄວາມຈິງກໍຄືເຈົ້າໄດ້ຂ້າໃຜບາງຄົນ ແລະ ໃນທາງກົດໝາຍກໍມີຫຼັກຖານທີ່ຊັດເຈນໃນເລື່ອງນີ້, ສະນັ້ນ ເຈົ້າຕ້ອງຖືກຕັດສິນວ່າມີຄວາມຜິດໂດຍອີງໃສ່ຂໍ້ເທັດຈິງ. ເຈົ້າໄດ້ກໍ່ອາດຊະຍາກຳຄາດຕະກຳ, ສະນັ້ນ ເຈົ້າຄືຄາດຕະກອນ ແລະ ບໍ່ວ່າຈະແກ້ຕົວແນວໃດກໍບໍ່ສາມາດຊ່ວຍເຈົ້າໄດ້. ບາງຄົນມັກສ້າງບັນຫາໃຫ້ກັບຄຣິສຕະຈັກຜ່ານການກະທຳຂອງພວກເຂົາ ແລະ ບາງຄັ້ງບັນຫານັ້ນກໍຮ້າຍແຮງ, ບໍ່ພຽງແຕ່ສົ່ງຜົນໃຫ້ອ້າຍເອື້ອຍນ້ອງຖືກຈັບ ແລະ ຕິດຄຸກ, ແຕ່ຍັງສົ່ງຜົນກະທົບຢ່າງຮ້າຍແຮງຕໍ່ວຽກງານຂອງຄຣິສຕະຈັກ. ເຮືອນຂອງພຣະເຈົ້າຈະບໍ່ມີການປ່ອຍຄົນປະເພດນີ້ໄປຢ່າງເດັດຂາດ; ຈະຂັບໄລ່ທຸກຄົນທີ່ຈັບໄດ້ ແລະ ຈະສາບແຊ່ງພວກເຂົາ, ເຮືອນຂອງພຣະເຈົ້າຈະບໍ່ມີການອອມມືຢ່າງເດັດຂາດ! ຖ້າສິ່ງເຫຼົ່ານີ້ເກີດຂຶ້ນໃນຍຸກແຫ່ງພຣະບັນຍັດ, ຜູ້ເຮັດຄວາມຊົ່ວກໍຈະຖືກລາກອອກໄປ ແລະ ຖືກທຸບຕີຈົນຕາຍດ້ວຍໄມ້ຄ້ອນ ຫຼື ຖືກແກວ່ງກ້ອນຫີນໃສ່ຈົນຕາຍ; ນັ້ນຄືວິທີທີ່ມີຄະດີເຊັ່ນນີ້ຕ້ອງຖືກຈັດການ. ຕອນນີ້, ເນື່ອງຈາກສິ່ງນີ້ບໍ່ແມ່ນສ່ວນໜຶ່ງຂອງພຣະດຳລັດຂອງເຮືອນຂອງພຣະເຈົ້າ, ພວກເຂົາກໍຈະຖືກຂັບໄລ່ ແລະ ອ້າຍເອື້ອຍນ້ອງກໍຈະຮ່ວມກັນສາບແຊ່ງພວກເຂົາ. ພວກເຂົາຈະບໍ່ມີໂອກາດໄດ້ຮັບພຣະພອນ ຫຼື ຄວາມລອດພົ້ນໄດ້ເລີຍ, ພວກເຂົາຕ້ອງຖືກສົ່ງໄປນະຮົກ ແລະ ຖືກລົງໂທດ!

ຍັງມີຄົນອີກປະເພດໜຶ່ງທີ່ມີພູມຫຼັງທີ່ຊັບຊ້ອນ; ພວກເຂົາມາທີ່ຄຣິສຕະຈັກພ້ອມກັບພາລະກິດພິເສດທີ່ຈະຕ້ອງດຳເນີນການ. ບຸກຄົນບາງຄົນໃນປະເພດນີ້ຖືກສົ່ງມາໂດຍລັດຖະບານ, ໃນຂະນະທີ່ຄົນອື່ນໆ ໄດ້ຮັບການມອບໝາຍພາລະກິດໂດຍກຸ່ມສາສະໜາ ຫຼື ກຸ່ມໃນສັງຄົມບາງກຸ່ມ. ຕົວຢ່າງ: ພາລະກິດເຫຼົ່ານີ້ອາດຈະລວມເຖິງການຕິດຕາມກວດກາອ້າຍເອື້ອຍນ້ອງ, ການຕິດຕາມກວດກາຄຣິສຕະຈັກ ຫຼື ການສອດແນມວຽກງານຕ່າງໆຂອງຄຣິສຕະຈັກ ແລະ ການຈັດແຈງວຽກງານຂອງຄຣິສຕະຈັກໃນແຕ່ໄລຍະທີ່ແຕກຕ່າງກັນ. ບໍ່ວ່າພາລະກິດຂອງພວກເຂົາຈະແມ່ນຫຍັງກໍຕາມ, ໃນກໍລະນີໃດກໍຕາມ, ຈາກທັດສະນະຂອງພວກເຮົາ ຄົນປະເພດນີ້ກໍມີພູມຫຼັງທີ່ຊັບຊ້ອນ. ຄົນສ່ວນໃຫຍ່ທີ່ມີພູມຫຼັງທີ່ຊັບຊ້ອນເຫຼົ່ານີ້ແມ່ນຜູ້ບໍ່ມີຄວາມເຊື່ອ; ພວກເຂົາແມ່ນຜູ້ທີ່ບໍ່ຍອມຮັບຄວາມຈິງເລີຍ. ພວກເຂົາແຕກຕ່າງຈາກຜູ້ທີ່ມີຄວາມເຊື່ອນ້ອຍ, ຜູ້ທີ່ມີຄວາມສາມາດຕ່ຳ ຫຼື ມີແນວຄິດອັນຫຼາກຫຼາຍ, ຄົນເຫຼົ່ານັ້ນເຊື່ອຢ່າງແທ້ຈິງ, ໃນຂະນະທີ່ຄົນທີ່ມີພູມຫຼັງທີ່ຊັບຊ້ອນເຫຼົ່ານີ້ມີບັນຫາທີ່ຮ້າຍແຮງ. ກ່ອນອື່ນ, ໃຫ້ພວກເຮົາພິຈາລະນາເບິ່ງ: ຄົນເຊັ່ນນີ້ມີຄວາມເປັນມະນຸດແບບໃດ? (ພວກເຂົາມີຄວາມເປັນມະນຸດທີ່ບໍ່ດີ, ພວກເຂົາຊົ່ວຮ້າຍ ແລະ ພວກເຂົາເປັນສະມາຊິກຂອງກຸ່ມແກ້ງຊາຕານ.) ດັ່ງນັ້ນແລ້ວ, ພວກເຂົາເປັນຄົນປະເພດໃດ? (ພວກເຂົາເປັນມານຮ້າຍ.) ແມ່ນແລ້ວ, ເຈົ້າເວົ້າໄດ້ຕົງປະເດັນເລີຍ, ພວກເຂົາເປັນມານຮ້າຍທີ່ແຊກຊຶມເຂົ້າມາໃນຄຣິສຕະຈັກ. ພວກເຂົາເປັນຄົນທີ່ແຊກຊຶມເຂົ້າມາໃນຄຣິສຕະຈັກ ແລະ ໃຊ້ຊີວິດຢູ່ໃນເງົາມືດ ໃນຂະນະທີ່ປິດບັງແຜນການ ແລະ ຈຸດປະສົງຕ່າງໆ. ຄົນເຊັ່ນນີ້ເປັນມານຮ້າຍ. ຕັ້ງແຕ່ເລີ່ມຕົ້ນໃນເວລາຄົນເຫຼົ່ານີ້ເຂົ້າມາໃນຄຣິສຕະຈັກ ພວກເຂົາກໍບໍ່ໄດ້ມີເຈດຕະນາທີ່ດີ. ບໍ່ວ່າໃຜຈະເປັນຜູ້ມອບໝາຍພວກເຂົາກໍຕາມ, ບາງຄົນອາດຈະຖືກມອບໝາຍໂດຍລັດຖະບານ ຫຼື ກຸ່ມບາງກຸ່ມ, ໃນຂະນະທີ່ຄົນອື່ນໆ ອາດຈະບໍ່ໄດ້ຖືກມອບໝາຍໂດຍໃຜເລີຍ ແລະ ພຽງແຕ່ຕ້ອງການແຊກຊຶມເຂົ້າມາໃນຄຣິສຕະຈັກດ້ວຍຕົນເອງ, ຄົນເຊັ່ນນີ້ເປັນບຸກຄົນທີ່ສະຫຼາດຮອບຮູ້ໃນທາງໂລກຢ່າງແທ້ຈິງ. ພວກເຂົາຄົບຫາກັບຄົນຫຼາກຫຼາຍປະເພດ ແລະ ພວກເຂົາມີຄວາມສຳພັນລະຫວ່າງບຸກຄົນ ແລະ ສາຍສຳພັນທາງສັງຄົມທີ່ຊັບຊ້ອນ, ພວກເຂົາມີພູມຫຼັງທີ່ຊັບຊ້ອນ. “ພູມຫຼັງທີ່ຊັບຊ້ອນ” ໝາຍຄວາມເຖິງສາຍສຳພັນທາງສັງຄົມ, ຄວາມສຳພັນລະຫວ່າງບຸກຄົນ ແລະ ສະພາບແວດລ້ອມການດຳລົງຊີວິດຂອງພວກເຂົາແມ່ນບໍ່ບໍລິສຸດເປັນຢ່າງຍິ່ງ ແລະ ຫ່າງໄກຈາກຄວາມຮຽບງ່າຍ; ພວກເຂົາບໍ່ຄືກັບຄົນທຳມະດາທີ່ພຽງແຕ່ພະຍາຍາມຫາເງິນ ແລະ ດຳລົງຊີວິດທີ່ດີ. ບົດບາດທີ່ຄົນເຫຼົ່ານີ້ສະແດງໃນສັງຄົມແມ່ນບົດບາດຂອງຜູ້ທີ່ມີຄວາມໂດດເດັ່ນ, ຜູ້ນຳ ຫຼື ບຸກຄົນທີ່ມີຄວາມພິເສດພໍສົມຄວນພາຍໃນວົງການ ແລະ ກຸ່ມຕ່າງໆ, ພວກເຂົາເປັນຄົນປະເພດທີ່ຜູ້ບໍ່ມີຄວາມເຊື່ອເອີ້ນວ່າ “ບຸກຄົນທີ່ມີຄວາມສາມາດ” ຫຼື “ຜູ້ຊ່ຽວຊານ”. ບໍ່ວ່າພວກເຂົາຈະຢູ່ໃສ, ພວກເຂົາກໍບໍ່ແມ່ນຄົນທີ່ວາງຕົວໃຫ້ເໝາະສົມ ແລະ ພວກເຂົາກໍບໍ່ແມ່ນຄົນດີ. ບໍ່ວ່າພວກເຂົາຈະສະແຫວງຫາໂອກາດເພື່ອຮັບປະກັນຜົນປະໂຫຍດສ່ວນຕົວ ຫຼື ອຳນາດ ຫຼື ການຄວບຄຸມຄົນອື່ນພາຍໃນກຸ່ມ ແລະ ວົງການຕ່າງໆ, ມັນກໍເປັນຈຸດປະສົງຂອງພວກເຂົາ ແລະ ເປັນເປົ້າໝາຍຂອງການມີຢູ່ຂອງພວກເຂົາ. ບໍ່ວ່າພວກເຂົາຈະຢູ່ໃນຄຣິສຕະຈັກໃດກໍຕາມ, ແນວຄິດຂອງພວກເຂົາກໍຄືກັບມານຮ້າຍເຫຼົ່ານັ້ນ, ພ້ອມທີ່ຈະເຄື່ອນໄຫວຢູ່ສະເໝີ, ຕ້ອງການຄວບຄຸມສະຖານະການ, ຄວບຄຸມຜູ້ຄົນ, ຄວບຄຸມເງິນ, ໃຊ້ອິດທິພົນ ແລະ ໃຊ້ອຳນາດ. ສິ່ງເຫຼົ່ານີ້ຄືການສະແດງອອກຂອງຄົນປະເພດນີ້. ສະນັ້ນ, ບໍ່ວ່າຄົນເຊັ່ນນີ້ຈະມີພາລະກິດ ຫຼື ບໍ່ກໍຕາມ, ບໍ່ວ່າພວກເຂົາຈະຖືກມອບໝາຍໂດຍລັດຖະບານ ຫຼື ກຸ່ມໃນສັງຄົມໃດກໍຕາມ, ພວກເຂົາກໍບໍ່ສາມາດ ວາງຕົວໃຫ້ເໝາະສົມໄດ້ຫຼັງຈາກທີ່ມາຍັງຄຣິສຕະຈັກ. ເຖິງແມ່ນວ່າພວກເຂົາຈະບໍ່ມີພາລະກິດ ແລະ ເຖິງແມ່ນວ່າຄຣິສຕະຈັກ ຫຼື ອ້າຍເອື້ອຍນ້ອງຈະບໍ່ແມ່ນເປົ້າໝາຍຂອງການສະແຫວງຫາປະໂຫຍດຂອງພວກເຂົາ, ພວກເຂົາກໍບໍ່ແມ່ນຄົນທີ່ຕ້ອງການເຊື່ອໃນພຣະເຈົ້າຢ່າງແທ້ຈິງ ແລະ ພວກເຂົາກໍບໍ່ແມ່ນຄົນທີ່ເຊື່ອໃນການມີຢູ່ຂອງພຣະເຈົ້າຢ່າງແນ່ນອນ. ຈຸດປະສົງຂອງພວກເຂົາໃນການເຂົ້າຮ່ວມຄຣິສຕະຈັກບໍ່ບໍລິສຸດເລີຍ, ຢ່າງໜ້ອຍທີ່ສຸດ, ສິ່ງໜຶ່ງທີ່ເປັນຄວາມຈິງຫຼາຍທີ່ສຸດສຳລັບພວກເຂົາກໍຄື “ອາໄສບາລະມີຂອງຄຣິສຕະຈັກ” ແລະ ລໍຖ້າໂອກາດທີ່ຈະດຳເນີນການຕາມວາລະຂອງຕົນເອງ. ຖ້າພວກເຂົາບໍ່ສາມາດບັນລຸເປົ້າໝາຍຂອງພວກເຂົາ ແລະ ຄວາມປາຖະໜາຂອງພວກເຂົາຖືກທຳລາຍ, ພວກເຂົາກໍມີແນວໂນ້ມທີ່ຈະອອກຈາກຄຣິສຕະຈັກໄດ້ຕະຫຼອດເວລາ. ພວກເຂົາຊອກຫາໂອກາດໂດຍການລໍຖ້າຈັງຫວະທີ່ເໝາະສົມເພື່ອລົງມື, ຖ້າມີໃຜບາງຄົນທີ່ພວກເຂົາສາມາດໃຊ້ປະໂຫຍດເພື່ອບັນລຸເປົ້າໝາຍ, ຄວາມທະເຍີທະຍານ ຫຼື ຄວາມປາຖະໜາຂອງພວກເຂົາໄດ້ ຫຼື ມີຈັງຫວະທີ່ເໝາະສົມທີ່ສາມາດເຮັດໃຫ້ພວກເຂົາເຮັດສຳເລັດໄດ້, ພວກເຂົາກໍຈະບໍ່ປ່ອຍຄົນຜູ້ນັ້ນ ຫຼື ຈັງຫວະນັ້ນໄປຢ່າງເດັດຂາດ. ຖ້າພວກເຂົາບໍ່ສາມາດຊອກຫາໂອກາດໄດ້ຢ່າງຕໍ່ເນື່ອງ, ພວກເຂົາກໍຈະທໍ້ຖອຍ ແລະ ຜິດຫວັງ ແລະ ພວກເຂົາກໍຕ້ອງການອອກຈາກຄຣິສຕະຈັກ. ສະນັ້ນ, ຄົນປະເພດນີ້ກໍເປັນບຸກຄົນທີ່ເປັນອັນຕະລາຍປະເພດໜຶ່ງພາຍໃນຄຣິສຕະຈັກ ແລະ ພວກເຂົາຕ້ອງຖືກໄຈ້ແຍກ ແລະ ຢູ່ໃຫ້ຫ່າງພວກເຂົາ. ຫຼັກການທີ່ສຳຄັນກວ່ານັ້ນອີກຢ່າງໜຶ່ງກໍຄື ຖ້າເຈົ້າບໍ່ແນ່ໃຈວ່າພູມຫຼັງຂອງຄົນຜູ້ໜຶ່ງເປັນແນວໃດ ຫຼື ເຈົ້າຮູ້ສຶກໄດ້ບໍ່ຊັດເຈນວ່າພູມຫຼັງຂອງພວກເຂົາຊັບຊ້ອນຫຼາຍ, ດັ່ງນັ້ນໃນຖານະຜູ້ນຳ ຫຼື ຜູ້ເຮັດວຽກ, ຢ່າງໜ້ອຍເຈົ້າຄວນຮູ້ວ່າຄົນຜູ້ນີ້ບໍ່ສາມາດໄດ້ຮັບມອບໝາຍໃຫ້ດຳລົງຕຳແໜ່ງທີ່ສຳຄັນ ຫຼື ໄດ້ຮັບອະນຸຍາດໃຫ້ມີຕຳແໜ່ງ ຫຼື ອຳນາດ ຫຼື ໄດ້ຮັບອະນຸຍາດໃຫ້ປະຕິບັດວຽກງານທີ່ສຳຄັນໃດໆ ພາຍໃນຄຣິສຕະຈັກ. ຖ້າເຈົ້າບໍ່ສາມາດເບິ່ງທະລຸພວກເຂົາໄດ້, ເຈົ້າກໍສາມາດສັງເກດເບິ່ງພວກເຂົາໄດ້, ແຕ່ເຈົ້າບໍ່ຕ້ອງກະທຳການຢ່າງຟ້າວຟັ່ງ ຫຼື ໃຈຮ້ອນຢ່າງເດັດຂາດ. ຖ້າເຈົ້າໃຫ້ຕຳແໜ່ງແກ່ພວກເຂົາ ຫຼື ແມ່ນແຕ່ເຮັດໃຫ້ພວກເຂົາຮັບຜິດຊອບວຽກງານທີ່ສຳຄັນກ່ອນທີ່ເຈົ້າຈະເບິ່ງທະລຸພວກເຂົາ, ເຈົ້າກໍກຳລັງເຮັດສິ່ງທີ່ໂງ່ຈ້າຢ່າງທີ່ສຸດ! ຍິ່ງເຈົ້າເບິ່ງທະລຸພວກເຂົາໄດ້ໜ້ອຍເທົ່າໃດ, ເຈົ້າກໍຍິ່ງບໍ່ຄວນໄວ້ວາງໃຈມອບໝາຍວຽກງານທີ່ສຳຄັນໃຫ້ພວກເຂົາ, ເຈົ້າຍິ່ງຄວນລະມັດລະວັງຫຼາຍຂຶ້ນ ແລະ ເຈົ້າກໍຍິ່ງຄວນເຝົ້າຕິດຕາມພວກເຂົາຢ່າງໃກ້ຊິດ ແລະ ຕິດຕາມກວດກາຢ່າງເຂັ້ມງວດ. ໃນຄວາມເປັນຈິງແລ້ວ, ບໍ່ວ່າພວກເຂົາຈະມີພາລະກິດ ຫຼື ບໍ່ກໍຕາມ, ຄົນປະເພດນີ້ທີ່ມີພູມຫຼັງທີ່ຊັບຊ້ອນໃນທີ່ສຸດກໍຈະບໍ່ຢູ່ໃນຄຣິສຕະຈັກດົນ. ນີ້ເປັນເພາະວ່າ, ໃນໃຈຂອງພວກເຂົາ, ຜູ້ບໍ່ມີຄວາມເຊື່ອເຫຼົ່ານີ້ລັງກຽດເລື່ອງກ່ຽວກັບຄວາມເຊື່ອ. ພວກບໍ່ເຊື່ອໃນພຣະເຈົ້າບໍ່ເຊື່ອວ່າພຣະເຈົ້າມີຢູ່ຈິງ ແລະ ພວກເຂົາບໍ່ສົນໃຈສິ່ງໃດກໍຕາມທີ່ກ່ຽວຂ້ອງກັບພຣະເຈົ້າ, ພາລະກິດຂອງພຣະເຈົ້າ ຫຼື ການສະແດງອອກເຖິງຄວາມຈິງຂອງພຣະເຈົ້າ. ພວກເຂົາສືບສວນຢູ່ຕະຫຼອດເວລາວ່າ: “ການເຊື່ອໃນພຣະເຈົ້າຈະໄດ້ຮັບກຳໄລຫຍັງບໍ? ຂ້ອຍສາມາດຫາເງິນກ້ອນໃຫຍ່ ແລະ ລ້ຳລວຍຈາກມັນໄດ້ບໍ? ຂ້ອຍສາມາດໃຊ້ແຜນການ ແລະ ກົນອຸບາຍຂອງຂ້ອຍຢູ່ທີ່ນີ້ຄືກັບທີ່ຂ້ອຍເຮັດໃນໂລກໄດ້ບໍ?” ເມື່ອເຫັນວ່າເຮືອນຂອງພຣະເຈົ້າບໍ່ໄດ້ສົ່ງເສີມສິ່ງເຫຼົ່ານີ້, ແຕ່ກັບເວົ້າເຖິງການເປັນຄົນຊື່ສັດຢູ່ສະເໝີ ແລະ ວ່າໃຜກໍຕາມທີ່ເຮັດໜ້າທີ່ຂອງຕົນພໍແລ້ວຕີນແລ້ວມື ຫຼື ເຮັດແບບເຄິ່ງໆກາງໆ ມັກຈະຖືກລິຮານ, ພວກເຂົາກໍຮູ້ສຶກລັງກຽດ ແລະ ພວກເຂົາກໍຮູ້ສຶກບໍ່ມີຄວາມສຸກ ແລະ ບໍ່ມີອິດສະຫຼະໃນເຮືອນຂອງພຣະເຈົ້າ ແລະ ພວກເຂົາກໍຕ້ອງການຊອກຫາໂອກາດທີ່ຈະອອກໄປຢູ່ສະເໝີ. ຖ້າໃຜຜູ້ໜຶ່ງເປັນແກະຂອງພຣະເຈົ້າຢ່າງແທ້ຈິງ, ເປັນໜຶ່ງໃນຜູ້ຖືກເລືອກໂດຍພຣະເຈົ້າ, ພວກເຂົາກໍຈະບໍ່ເບື່ອໜ່າຍກັບການຟັງຄວາມຈິງທີ່ມັກຈະຖືກໂອ້ລົມກັນໃນລະຫວ່າງການເຊື່ອໃນພຣະເຈົ້າ ເຖິງແມ່ນວ່າຈະມີການໂອ້ລົມກັນເປັນເວລາ 20 ຫຼື 30 ປີກໍຕາມ; ພວກເຂົາສາມາດຟັງມັນໄດ້ຕະຫຼອດຊີວິດ ແລະ ຍັງຄົງຮູ້ສຶກວ່າມັນມີຄວາມສົດໃໝ່. ຍິ່ງພວກເຂົາໄດ້ຟັງ, ຄວາມຈິງເຫຼົ່ານີ້ກໍຍິ່ງຊັດເຈນຂຶ້ນສຳລັບພວກເຂົາ; ຍິ່ງພວກເຂົາໄດ້ຟັງ, ໃຈຂອງພວກເຂົາກໍຍິ່ງຊຸ່ມຊື່ນ; ຍິ່ງພວກເຂົາໄດ້ຟັງ, ພວກເຂົາກໍຍິ່ງປາຖະໜາໃນຄວາມຈິງ. ເຖິງແມ່ນວ່າພວກເຂົາຈະຕ້ອງຟັງພຣະທຳເຫຼົ່ານີ້ທຸກມື້, ພວກເຂົາກໍຍິນດີທີ່ຈະເຮັດເຊັ່ນນັ້ນ. ໂດຍສະເພາະຢ່າງຍິ່ງ, ເມື່ອພວກເຂົາໄດ້ຍິນຄຳບອກເລົ່າຈາກປະສົບການທີ່ເປັນປະໂຫຍດຕໍ່ພວກເຂົາ, ພວກເຂົາກໍຮູ້ສຶກມີຄວາມສຸກ ແລະ ເຕັມອີ່ມຄືກັບວ່າພວກເຂົາໄດ້ກິນລ້ຽງຄັ້ງໃຫຍ່, ມີຄວາມສຸກກວ່າການເກັບຄຳໄດ້ກ້ອນໜຶ່ງ. ສ່ວນຜູ້ບໍ່ມີຄວາມເຊື່ອເຫຼົ່ານີ້, ມານຮ້າຍເຫຼົ່ານີ້, ໂດຍສະເພາະຄົນທີ່ມີພູມຫຼັງທີ່ຊັບຊ້ອນເຫຼົ່ານີ້, ຍິ່ງພວກເຂົາໄດ້ຍິນການໂອ້ລົມກ່ຽວກັບຄວາມຈິງ, ພວກເຂົາກໍຍິ່ງຮູ້ສຶກລຳຄານ; ຍິ່ງພວກເຂົາໄດ້ຟັງ, ໃຈຂອງພວກເຂົາກໍຍິ່ງວຸ້ນວາຍ ແລະ ລັງກຽດ. ເມື່ອພວກເຂົາໄດ້ຍິນພຣະທຳເຫຼົ່ານີ້, ພວກເຂົາກໍເຫັນວ່າມັນໜ້າເບື່ອ, ຈືດຊືດ ແລະ ຊໍ້າຊາກ. ຖ້າເຈົ້າໃຫ້ພວກເຂົານັ່ງຟັງການເທດສະໜາ, ມັນກໍຮູ້ສຶກຄືກັບວ່າພວກເຂົາກຳລັງຖືກທໍລະມານ. ພວກເຂົາເວົ້າວ່າ, “ເປັນຫຍັງພວກເຈົ້າທຸກຄົນຈຶ່ງມ່ວນຊື່ນກັບການຟັງພຣະທຳເຫຼົ່ານີ້ຫຼາຍແທ້, ຄືກັບວ່າພວກເຈົ້າໄດ້ກິນລ້ຽງຄັ້ງໃຫຍ່? ເປັນຫຍັງຂ້ອຍຈຶ່ງຮູ້ສຶກລັງກຽດຫຼາຍເມື່ອຂ້ອຍໄດ້ຍິນພຣະທຳ?” ຫຼັງຈາກທີ່ໄດ້ຟັງເປັນເວລາດົນ, ພວກເຂົາກໍບໍ່ສາມາດນັ່ງຢູ່ຢ່າງສະຫງົບໄດ້. ຖ້າພວກເຂົາບໍ່ສາມາດເປັນຜູ້ນຳໄດ້, ພວກເຂົາກໍບໍ່ເຕັມໃຈທີ່ຈະເຮັດໜ້າທີ່ຂອງຕົນ ຫຼື ອົດທົນຕໍ່ຄວາມຍາກລຳບາກ ແລະ ເມື່ອເວລາຜ່ານໄປ, ພວກເຂົາກໍເຫັນວ່າມັນໄຮ້ປະໂຫຍດທັງໝົດ; ຄວາມຄິດທີ່ຈະປະຖິ້ມຄວາມເຊື່ອຂອງພວກເຂົາກໍເລີ່ມປາກົດຂຶ້ນ. ນີ້ຄືວິທີທີ່ຜູ້ບໍ່ເຊື່ອຖືກເປີດເຜີຍ. ສຳລັບຄົນທີ່ມີພູມຫຼັງທີ່ຊັບຊ້ອນເຫຼົ່ານີ້, ຖ້າໃນລະຫວ່າງການສັງເກດເບິ່ງພວກເຂົາ ເຈົ້າຄົ້ນພົບວ່າພວກເຂົາມີທີ່ມາທີ່ໜ້າສົງໄສ ແລະ ມີພູມຫຼັງທີ່ຊັບຊ້ອນ, ແລ້ວໄດ້ພະຍາຍາມທຸກວິທີທາງທີ່ເປັນໄປໄດ້ເພື່ອຊອກຫາໂອກາດທີ່ຈະຊັກຊວນໃຫ້ພວກເຂົາອອກໄປ. ສຳລັບຄົນເຊັ່ນນີ້ທີ່ບໍ່ຍອມຮັບຄວາມຈິງເລີຍ, ມັນຈຳເປັນຕ້ອງໃຊ້ສະຕິປັນຍາບາງຢ່າງ. ເຈົ້າສາມາດບອກພວກເຂົາວ່າ, “ເຈົ້າຢາກລ້ຳລວຍ ແລະ ເຈົ້າກໍຝັນຢາກເປັນເຈົ້າໜ້າທີ່, ຖ້າເຈົ້າບໍ່ໄດ້ເປັນເຈົ້າໜ້າທີ່ໃນຊົ່ວຊີວິດນີ້ ມັນຊ່າງເປັນຕາໜ້າສຽດດາຍແທ້ໆ! ເຈົ້າຄວນເປັນເຈົ້າໜ້າທີ່, ລ້ຳລວຍ ແລະ ໄລ່ຕາມໂລກໃຫ້ທັນ, ເຊິ່ງກໍຄືບ່ອນທີ່ມີຜົນປະໂຫຍດທີ່ຈັບຕ້ອງໄດ້. ເຈົ້າມີຫົວຄິດທາງທຸລະກິດ ແລະ ເຈົ້າກໍເໝາະສົມທີ່ຈະເປັນເຈົ້າໜ້າທີ່, ຖ້າເຈົ້າໄລ່ຕາມໂລກໃຫ້ທັນ ເຈົ້າກໍສາມາດລ້ຳລວຍ ແລະ ເປັນເຈົ້າໜ້າທີ່ໄດ້ຢ່າງແນ່ນອນ”. ເມື່ອພວກເຂົາໄດ້ຍິນສິ່ງນີ້, ພວກເຂົາຈະຄິດວ່າພວກເຂົາໄດ້ພົບຄົນທີ່ເຂົ້າໃຈ ແລະ ເວົ້າວ່າ: “ເຈົ້າເວົ້າຖືກຕ້ອງທີ່ສຸດ! ຂ້ອຍກຳລັງຮູ້ສຶກວ່າມັນບໍ່ມີປະໂຫຍດໃນການເຊື່ອໃນພຣະເຈົ້າ, ສິ່ງທີ່ເຈົ້າເວົ້າມັນຈີ້ໃຈດຳຂ້ອຍແທ້ໆ. ຄວາມເຊື່ອທີ່ແທ້ຈິງແລ້ວມີຜົນທາງຈິດຕະວິທະຍາເທົ່ານັ້ນ; ມັນບໍ່ສຳຄັນ ວ່າເຈົ້າຈະມີຄວາມເຊື່ອ ຫຼື ບໍ່. ຊີວິດແສນສັ້ນ, ສອງສາມທົດສະວັດໄດ້ຜ່ານໄປພາຍໃນພິບຕາດຽວ. ການເສຍເວລາຢູ່ກັບຄົນທີ່ເຊື່ອໃນພຣະເຈົ້າໃນທີ່ນີ້ກໍບໍ່ໄດ້ເຮັດໃຫ້ຂ້ອຍໄດ້ຫຍັງ ແລະ ຂ້ອຍກໍຮູ້ສຶກບໍ່ພໍໃຈຢູ່ສະເໝີ. ຂ້ອຍບໍ່ໄດ້ກຳລັງເຮັດຜິດຕໍ່ຕົນເອງບໍ ໂດຍການເຮັດແບບນີ້? ການອອກໄປຫາເງິນກ້ອນໃຫຍ່ຄືສິ່ງທີ່ສຳຄັນຢ່າງແທ້ຈິງ!” ພວກເຂົາຈະເຫັນດີກັບສິ່ງທີ່ເຈົ້າເວົ້າ. ເມື່ອພວກເຂົາເຫັນດີ, ບາງທີມື້ໜຶ່ງພວກເຂົາກໍຈະອອກໄປເອງ ເພາະວ່າພວກເຂົາຮູ້ສຶກວ່າການຢູ່ໃນຄຣິສຕະຈັກນັ້ນໄຮ້ປະໂຫຍດ ແລະ ເພາະວ່ານອກເໜືອຈາກນັ້ນແລ້ວ, ອາດມີບາງສິ່ງຜິດພາດເກີດຂຶ້ນກັບພວກເຂົາ ຫຼື ພວກເຂົາປະສົບກັບຄວາມລົ້ມເຫຼວ ແລະ ອຸປະສັກ ແລະ ຈຳເປັນຕ້ອງໄດ້ຮັບການລິຮານບາງຢ່າງ. ມັນບໍ່ດີບໍ? (ແມ່ນແລ້ວ. ນີ້ເປັນວິທີການທີ່ສະຫຼາດ.) ມັນເປັນເລື່ອງງ່າຍທີ່ຈະເຮັດໃຫ້ມານຮ້າຍອອກຈາກຄຣິສຕະຈັກ: ເມື່ອເຈົ້າເຂົ້າໃຈແນວຄິດຂອງພວກເຂົາແລ້ວ, ຖ້າມີບາງສິ່ງທີ່ພວກເຂົາຕ້ອງການ, ໃຫ້ສົ່ງເສີມພວກເຂົາເພື່ອໃຫ້ໄລ່ຕາມມັນ. ດ້ວຍວິທີນີ້, ເຈົ້າກໍສາມາດຊັກຊວນໃຫ້ພວກເຂົາອອກໄປໄດ້. ເຈົ້າກໍຖືໂອກາດນີ້ສົ່ງພວກເຂົາອອກໄປເລີຍ. ນີ້ຄືວິທີຈັດການກັບຜູ້ບໍ່ເຊື່ອປະເພດນີ້.

ຖ້າພົບເຫັນຄົນເຊັ່ນນີ້ທີ່ມີພູມຫຼັງທີ່ຊັບຊ້ອນຢູ່ໃນຄຣິສຕະຈັກ, ພວກເຂົາຄວນຖືກຊັກຊວນໃຫ້ອອກໄປ ຫຼື ກຳຈັດອອກໂດຍທັນທີ; ຢ່າພະຍາຍາມຮ້ອງຂໍໃຫ້ພວກເຂົາຢູ່ຕໍ່. ເປັນຫຍັງຈຶ່ງບໍ່ຄວນເຮັດ? ໃນດ້ານໜຶ່ງ, ພວກເຂົາບໍ່ໄດ້ມີບົດບາດທີ່ດີໃນຄຣິສຕະຈັກ; ໃນອີກດ້ານໜຶ່ງ, ພວກເຂົາບໍ່ໄດ້ຢູ່ໃນກຸ່ມຜູ້ທີ່ຖືກເລືອກໂດຍພຣະເຈົ້າຢ່າງແນ່ນອນ. ຍິ່ງໄປກວ່ານັ້ນ, ເຖິງແມ່ນວ່າພວກເຂົາຈະຍັງຄົງຢູ່ໃນຄຣິສຕະຈັກ, ໃນທີ່ສຸດແລ້ວ, ມັນກໍຍັງຄົງເປັນໄປບໍ່ໄດ້ທີ່ພວກເຂົາຈະຍອມຮັບພຣະທຳຂອງພຣະເຈົ້າ, ພາລະກິດຂອງພຣະເຈົ້າ ຫຼື ການລົງໂທດ ແລະ ການພິພາກສາຂອງພຣະເຈົ້າເພື່ອບັນລຸຄວາມລອດພົ້ນ. ຖ້າພວກເຂົາຍັງຄົງຢູ່ໃນຄຣິສຕະຈັກ, ມັນຈະເປັນຜົນເສຍຕໍ່ວຽກງານຂອງຄຣິສຕະຈັກ ແລະ ພວກເຂົາອາດຈະນຳພາຢ່າງຜິດໆ ແລະ ສ້າງອິດທິພົນຕໍ່ອ້າຍເອື້ອຍນ້ອງບາງຄົນທີ່ຍັງອ່ອນຕໍ່ໂລກ. ຄົນໃນເຮືອນຂອງພຣະເຈົ້າເຫັນວ່າພວກເຂົາບໍ່ເປັນທີ່ໜ້າພໍໃຈ ແລະ ໃນທາງກັບກັນ, ພວກເຂົາກໍເບິ່ງອ້າຍເອື້ອຍນ້ອງໃນເຮືອນຂອງພຣະເຈົ້າດ້ວຍຄວາມບໍ່ພໍໃຈເທົ່າທຽມກັນ. ໃນໃຈຂອງພວກເຂົາ, ພວກເຂົາເບິ່ງເຮືອນຂອງພຣະເຈົ້າ, ຄຣິສຕະຈັກ ແລະ ອ້າຍເອື້ອຍນ້ອງດ້ວຍຄວາມເປັນປໍລະປັກຢູ່ສະເໝີ. ສະນັ້ນ ໃຫ້ບອກຂ້ອຍມາເບິ່ງ, ຖ້າມີສັດຕູ, ມີຜູ້ຕໍ່ຕ້ານເຊັ່ນນີ້ຢູ່ໃນຄຣິສຕະຈັກ, ພວກເຈົ້າຈະຮູ້ສຶກຖືກລົບກວນບໍ? (ແມ່ນແລ້ວ.) ສະນັ້ນ, ມັນດີທີ່ສຸດທີ່ຈະບໍ່ຮ້ອງຂໍໃຫ້ຄົນເຊັ່ນນີ້ຢູ່ຕໍ່. ເມື່ອໃດທີ່ພວກເຂົາຖືກພົບເຫັນແລ້ວ, ຈົ່ງຊັກຊວນໃຫ້ພວກເຂົາອອກໄປ, ກຳຈັດພວກເຂົາອອກ ຫຼື ຂັບໄລ່ພວກເຂົາອອກທັນທີ. ຄວນຈັດການກັບຄົນເຊັ່ນນີ້ແນວໃດ ຖ້າພົບພໍ້ໃນລະຫວ່າງຂະບວນການເທດສະໜາພຣະກິດຕິຄຸນ? (ພຽງແຕ່ໃຫ້ຮັກສາໄລຍະຫ່າງ ແລະ ບໍ່ສົນໃຈພວກເຂົາ.) ເມື່ອເຈົ້າພົບພໍ້ກັບຄົນປະເພດນີ້, ເຈົ້າບໍ່ຄວນ ເທດສະໜາພຣະກິດຕິຄຸນໃຫ້ພວກເຂົາ. ພວກເຂົາເວົ້າໂອ້ອວດ ຈັບຕ້ອງບໍ່ໄດ້, ເປັນຄົນທີ່ເວົ້າເກັ່ງ, ແຕ່ແທ້ຈິງແລ້ວ ພວກເຂົາບໍ່ມີຄວາມສາມາດພິເສດເລີຍ. ເຮືອນຂອງພຣະເຈົ້າບໍ່ຕ້ອງການຄົນປະເພດນີ້ທີ່ມີພູມຫຼັງທີ່ຊັບຊ້ອນ; ພວກເຂົາບໍ່ໄດ້ຢູ່ໃນບັນດາຜູ້ທີ່ຖືກເລືອກໂດຍພຣະເຈົ້າ. ເຖິງແມ່ນວ່າພວກເຂົາຈະປ່ຽນໃຈໃນຕອນນີ້, ບໍ່ຊ້າກໍໄວ, ພວກເຂົາກໍຍັງຄົງຕ້ອງຖືກສະລ້າງອອກໄປ. ສະນັ້ນ, ເມື່ອຜູ້ທີ່ເທດສະໜາພຣະກິດຕິຄຸນພົບພໍ້ກັບຄົນເຊັ່ນນີ້, ພວກເຂົາກໍຄວນປະຖິ້ມພວກເຂົາໄປ. ເຮືອນຂອງພຣະເຈົ້າບໍ່ຕ້ອງການ ແລະ ບໍ່ຕ້ອນຮັບຄົນເຊັ່ນນີ້. ນີ້ຄືວິທີການຈັດການກັບຄົນທີ່ມີພູມຫຼັງທີ່ຊັບຊ້ອນ ແລະ ນີ້ກໍຄືຫຼັກການ. ແນ່ນອນ, ໃນການຈັດການກັບບັນຫານີ້, ບໍ່ຈຳເປັນຕ້ອງຂະຫຍາຍເລື່ອງເລັກນ້ອຍໃຫ້ກາຍເປັນເລື່ອງໃຫຍ່; ເຈົ້າຕ້ອງເຂົ້າໃຈຢ່າງຊັດເຈນວ່າບຸກຄົນນັ້ນຈັດຢູ່ໃນໝວດໝູ່ຂອງຄົນທີ່ມີພູມຫຼັງທີ່ຊັບຊ້ອນ ຫຼື ບໍ່. ຖ້າການສະແດງອອກຂອງພວກເຂົາກົງກັບລັກສະນະຂອງຄົນປະເພດນີ້, ພວກເຂົາກໍຄວນຖືກຈັດຢູ່ໃນກຸ່ມນີ້. ແນວໃດກໍຕາມ, ຖ້າໃຜຜູ້ໜຶ່ງພຽງແຕ່ໂອ້ອວດ ຫຼື ເວົ້າຈາໄຮ້ສາລະເປັນບາງຄັ້ງຄາວ ແລະ ເນື່ອງຈາກການໂອ້ອວດທີ່ເກີນຂອບເຂດຂອງພວກເຂົາ ພວກເຂົາຈຶ່ງຖືກເບິ່ງຢ່າງຜິດໆ ວ່າເປັນຜູ້ມີພູມຫຼັງທີ່ຊັບຊ້ອນ, ແຕ່ໃນຄວາມເປັນຈິງ, ຄວາມເຊື່ອໃນພຣະເຈົ້າຂອງພວກເຂົາເປັນຂອງແທ້ ແລະ ພວກເຂົາບໍ່ໄດ້ຢູ່ໃນໝວດໝູ່ນີ້, ສະຖານະການແບບນີ້ກໍຕ້ອງການການປະຕິບັດທີ່ແຕກຕ່າງອອກໄປ ເພື່ອຫຼີກລ້ຽງການກ່າວຫາຄົນດີຢ່າງຜິດໆ.

III. ໂດຍອີງໃສ່ທັດສະນະຄະຕິຂອງບຸກຄົນທີ່ມີໃນຂະນະທີ່ປະຕິບັດໜ້າທີ່ຂອງຕົນ

ພວກເຮົາໄດ້ໂອ້ລົມກັນກ່ຽວກັບເກນການໄຈ້ແຍກຄົນໂດຍອີງໃສ່ຄວາມເປັນມະນຸດຂອງພວກເຂົາຈົບແລ້ວເປັນທີ່ຮຽບຮ້ອຍ. ຍັງມີອີກເກນໜຶ່ງ, ນັ້ນກໍຄືການໄຈ້ແຍກຄົນໂດຍອີງໃສ່ທັດສະນະຄະຕິຂອງບຸກຄົນທີ່ມີໃນຂະນະທີ່ປະຕິບັດໜ້າທີ່ຂອງພວກເຂົາ. ພວກເຮົາໄດ້ເວົ້າກັນຫຼາຍພໍສົມຄວນກ່ຽວກັບເກນນີ້ໃນການເທດສະໜາຄັ້ງກ່ອນໆ, ສະນັ້ນ ມັນບໍ່ຈຳເປັນຕ້ອງເວົ້າຫຍັງເພີ່ມເຕີມກ່ຽວກັບມັນ.

ດີຫຼາຍ. ນັ້ນເປັນການຈົບການໂອ້ລົມຂອງພວກເຮົາສຳລັບມື້ນີ້. ລາກ່ອນ!

ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ (29)

ຂໍ້ທີສິບຫ້າ: ປົກປ້ອງບຸກຄະລາກອນທີ່ເຮັດວຽກງານສຳຄັນທຸກປະເພດ, ການປົກປ້ອງພວກເຂົາຈາກການແຊກແຊງຂອງໂລກພາຍນອກ ແລະ ຮັກສາພວກເຂົາໃຫ້ປອດໄພ ເພື່ອຮັບປະກັນວ່າວຽກງານສຳຄັນຕ່າງໆສາມາດດຳເນີນການຕໍ່ໄປໄດ້ຢ່າງເປັນລະບຽບ

ຄັ້ງທີ່ແລ້ວກ່ອນພວກເຮົາໄດ້ໂອ້ລົມກັນກ່ຽວກັບຫົວຂໍ້ຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກຮອດໃສແລ້ວ? (ຄັ້ງກ່ອນ, ຫຼັກໆແລ້ວພວກເຮົາໄດ້ໂອ້ລົມກັນກ່ຽວກັບການສະແດງອອກສາມຢ່າງສຸດທ້າຍໃນຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກ ກ່ຽວກັບການແຍກແຍະຄົນປະເພດຕ່າງໆໂດຍອີງໃສ່ຄວາມເປັນມະນຸດຂອງພວກເຂົາ. ການສະແດງອອກສາມຢ່າງເຫຼົ່ານີ້ຄື: ການເປັນຄົນຂີ້ຢ້ານ ແລະ ຂີ້ສົງໄສ, ການມີແນວໂນ້ມທີ່ຈະສ້າງບັນຫາ ແລະ ການມີພູມຫຼັງທີ່ຊັບຊ້ອນ.) ຄັ້ງກ່ອນພວກເຮົາໄດ້ໂອ້ລົມກັນກ່ຽວກັບສາມຫົວຂໍ້ສຸດທ້າຍໃນຄວາມຮັບຜິດຊອບຂໍ້ທີສິບສີ່ຂອງຜູ້ນໍາ ແລະ ຜູ້ເຮັດວຽກຈົບແລ້ວ, ສະນັ້ນ, ມື້ນີ້ພວກເຮົາຈະໂອ້ລົມກັນກ່ຽວກັບຄວາມຮັບຜິດຊອບຂໍ້ທີສິບຫ້າ. ຄວາມຮັບຜິດຊອບຂໍ້ທີສິບຫ້າແມ່ນຫຍັງ? (“ຂໍ້ທີສິບຫ້າ: ປົກປ້ອງບຸກຄະລາກອນທີ່ເຮັດວຽກງານສຳຄັນທຸກປະເພດ, ການປົກປ້ອງພວກເຂົາຈາກການແຊກແຊງຂອງໂລກພາຍນອກ ແລະ ຮັກສາພວກເຂົາໃຫ້ປອດໄພ ເພື່ອຮັບປະກັນວ່າວຽກງານສຳຄັນຕ່າງໆສາມາດດຳເນີນການຕໍ່ໄປໄດ້ຢ່າງເປັນລະບຽບ”.) “ປົກປ້ອງບຸກຄະລາກອນທີ່ເຮັດວຽກງານສຳຄັນທຸກປະເພດ, ການປົກປ້ອງພວກເຂົາຈາກການແຊກແຊງຂອງໂລກພາຍນອກ ແລະ ຮັກສາພວກເຂົາໃຫ້ປອດໄພ”. ຄວາມຮັບຜິດຊອບນີ້ກ່ຽວຂ້ອງກັບອີກດ້ານໜຶ່ງຂອງຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ; ມັນຍັງເປັນວຽກງານສະເພາະຢ່າງໜຶ່ງທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດໃຫ້ດີອີກດ້ວຍ. ວຽກງານນີ້ກ່ຽວຂ້ອງກັບຫຍັງ? (ມັນກ່ຽວຂ້ອງກັບການຮັກສາຜູ້ຄົນທີ່ພຣະເຈົ້າເລືອກໃຫ້ປອດໄພ.) ມັນກ່ຽວຂ້ອງກັບບັນຫາຄວາມປອດໄພສ່ວນບຸກຄົນ. ຫົວຂໍ້ນີ້ບໍ່ແມ່ນຫົວຂໍ້ທີ່ພົບພໍ້ເລື້ອຍໆໃນວຽກງານຂອງຄຣິສຕະຈັກບໍ? ພວກເຈົ້າບໍ່ຄຸ້ນເຄີຍກັບຫົວຂໍ້ນີ້ບໍ? (ບໍ່ຄຸ້ນເຄີຍ.) ຫົວຂໍ້ນີ້ບໍ່ແມ່ນຫົວຂໍ້ທີ່ບໍ່ຄຸ້ນເຄີຍສຳລັບອ້າຍເອື້ອຍນ້ອງຊາວຈີນ ເພາະວ່າໃນສະພາບແວດລ້ອມທາງສັງຄົມຂອງປະເທດຈີນ, ຜູ້ເຊື່ອຖືກຂົ່ມເຫັງ ແລະ ຈັບກຸມ ແລະ ພວກເຂົາຕ້ອງການການຮັບປະກັນຄວາມປອດໄພໃນການປະຕິບັດໜ້າທີ່ຂອງພວກເຂົາ ແລະ ໃນທຸກດ້ານຂອງຊີວິດ. ສະນັ້ນ, ວຽກງານນີ້ຈຶ່ງຕົກຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ; ມັນບໍ່ແມ່ນສິ່ງທີ່ເລືອກເຮັດ ຫຼື ບໍ່ເຮັດກໍໄດ້. ບໍ່ວ່າປະເທດໃດໜຶ່ງຈະມີເສລີພາບທາງສາສະໜາ ຫຼື ບໍ່ກໍຕາມ, ການຈັດສັນໃຫ້ບຸກຄະລາກອນທີ່ປະຕິບັດໜ້າທີ່ສຳຄັນຕ່າງໆກໍເປັນວຽກງານສະເພາະຢ່າງໜຶ່ງທີ່ຜູ້ນໍາ ແລະ ຜູ້ເຮັດວຽກຕ້ອງຮັບຜິດຊອບ. ຈຸດສຸມ ຫຼື ຂໍ້ກຳນົດສະເພາະຂອງວຽກງານນີ້ອາດຈະແຕກຕ່າງກັນ ແຕ່ໂດຍພື້ນຖານແລ້ວ ມັນລ້ວນແຕ່ກ່ຽວຂ້ອງກັບວ່າອ້າຍເອື້ອຍນ້ອງສາມາດປະຕິບັດໜ້າທີ່ຂອງພວກເຂົາໄດ້ຢ່າງປອດໄພ ແລະ ໝັ້ນຄົງ ຫຼື ບໍ່ ແລະ ຜົນຂອງໜ້າທີ່ຂອງພວກເຂົາສາມາດຮັບປະກັນໄດ້ ຫຼື ບໍ່. ສະນັ້ນ, ຢ່າປ່ອຍປະລະເລີຍວຽກງານນີ້ ຫຼື ຖືວ່າມັນບໍ່ກ່ຽວຂ້ອງກັບເຈົ້າ ເພາະວ່າເຈົ້າອາໄສຢູ່ໃນປະເທດປະຊາທິປະໄຕ. ບໍ່ວ່າລະບອບການປົກຄອງໃນປະເທດທີ່ເຈົ້າອາໄສຢູ່ຈະເປັນແນວໃດ ຫຼື ຜູ້ເຊື່ອຖືກຂົ່ມເຫັງຢູ່ບ່ອນນັ້ນ ຫຼື ບໍ່ກໍຕາມ, ວຽກງານນີ້ກໍຕົກຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ; ມັນເປັນວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດ, ບໍ່ມີໃຜໄດ້ຮັບການຍົກເວັ້ນ ແລະ ມັນບໍ່ຄວນຖືກຖືວ່າເປັນວຽກງານ “ເພີ່ມເຕີມ”. ສະນັ້ນ, ມື້ນີ້ໃຫ້ພວກເຮົາໂອ້ລົມກັນກ່ຽວກັບບັນຫາຕ່າງໆທັງໝົດທີ່ກ່ຽວຂ້ອງກັບຫົວຂໍ້ນີ້.

ຂອບເຂດຂອງບຸກຄະລາກອນທີ່ເຮັດວຽກງານສຳຄັນ

ກ່ອນອື່ນໝົດ, ໃຫ້ພວກເຮົາເບິ່ງວ່າ: “ບຸກຄະລາກອນທີ່ເຮັດວຽກງານສຳຄັນທຸກປະເພດ” ທີ່ໄດ້ກ່າວເຖິງໃນຄວາມຮັບຜິດຊອບຂໍ້ທີສິບຫ້າໝາຍເຖິງຫຍັງ. ນີ້ບໍ່ແມ່ນຫົວຂໍ້ທີ່ພວກເຮົາຄວນໂອ້ລົມກັນບໍ? (ແມ່ນແລ້ວ.) ສະນັ້ນ, “ບຸກຄະລາກອນທີ່ເຮັດວຽກງານສຳຄັນທຸກປະເພດ” ໝາຍເຖິງຫຍັງ? ກ່ອນອື່ນໝົດ, ໃຫ້ພວກເຮົາກຳນົດຂອບເຂດຂອງເປົ້າໝາຍຂອງວຽກງານນີ້ກ່ອນ. ໃຜສາມາດເວົ້າກ່ຽວກັບເລື່ອງນີ້ໄດ້ແດ່? (ບຸກຄະລາກອນທີ່ເຮັດວຽກງານສຳຄັນທຸກປະເພດລວມມີອ້າຍເອື້ອຍນ້ອງໃນທີມງານວິດີໂອ, ທີມງານຜະລິດຮູບເງົາ, ທີມງານພິສູດອັກສອນ ແລະ ທີມງານເພງສັນລະເສີນ ແລະ ຜູ້ທີ່ປະຕິບັດໜ້າທີ່ສຳຄັນອື່ນໆ. ນອກຈາກນີ້, ມັນຍັງລວມມີອ້າຍເອື້ອຍນ້ອງບາງຄົນທີ່ມີບົດບາດສຳຄັນໃນວຽກງານສຳຄັນຕ່າງໆ, ພ້ອມທັງຜູ້ຊີ້ນຳຂອງແຕ່ລະທີມ.) ມີໃຜຢາກເພີ່ມຫຍັງໃສ່ນີ້ອີກບໍ? (ມັນຍັງລວມມີຜູ້ນໍາ ແລະ ຜູ້ເຮັດວຽກອີກດ້ວຍ.) ຜູ້ນໍາ ແລະ ຜູ້ເຮັດວຽກຕ້ອງໄດ້ຮັບການປົກປ້ອງເປັນຢ່າງດີ. ມີໃຜອີກບໍ? (ຍັງມີບຸກຄະລາກອນສຳຄັນທີ່ຮັບຜິດຊອບວຽກງານທົ່ວໄປອີກດ້ວຍເຊັ່ນ: ບຸກຄະລາກອນດ້ານການເງິນ.) (ແລະ ອ້າຍເອື້ອຍນ້ອງທີ່ຖືກຕ້ອງການຕົວ ຫຼື ມີປະຫວັດອາຊະຍາກຳ ເພາະວ່າພວກເຂົາເຊື່ອໃນພຣະເຈົ້າ ແລະ ປະຕິບັດໜ້າທີ່ກໍຕ້ອງການການປົກປ້ອງເຊັ່ນກັນ.) ນີ້ແມ່ນອີກປະເພດໜຶ່ງ ແລະ ມັນເປັນກຸ່ມໜຶ່ງທີ່ພິເສດ. ໃຫ້ພວກເຮົາສະຫຼຸບວ່າມີຈັກປະເພດ. ປະເພດທີໜຶ່ງລວມມີຜູ້ນໍາ ແລະ ຜູ້ເຮັດວຽກ. ປະເພດທີສອງປະກອບດ້ວຍບຸກຄະລາກອນທີ່ຂາດບໍ່ໄດ້ສຳລັບວຽກງານຕ່າງໆໃນເຮືອນຂອງພຣະເຈົ້າ ໂດຍສະເພາະຫົວໜ້າທີມ ແລະ ຜູ້ຊີ້ນຳວຽກງານຕ່າງໆ ແລະ ບຸກຄະລາກອນທີ່ມີຄວາມສາມາດທີ່ດີ, ມີຄວາມເຂົ້າໃຈຝ່າຍວິນຍານ ແລະ ມີຄວາມສາມາດໃນການເຂົ້າໃຈຫຼັກການຢ່າງເລິກເຊິ່ງ ແລະ ຮັບຜິດຊອບວຽກງານສຳຄັນໄດ້ຢ່າງເປັນເອກະລາດ. ມີບຸກຄະລາກອນຫຼາຍປະເພດທີ່ຮັບຜິດຊອບວຽກງານຕ່າງໆເຊັ່ນ: ຜູ້ທີ່ເຮັດວຽກງານຂໍ້ຄວາມ, ວຽກງານເພງສັນລະເສີນ, ວຽກງານຜະລິດຮູບເງົາ ແລະ ອື່ນໆ, ພ້ອມທັງຜູ້ທີ່ເທດສະໜາພຣະກິດຕິຄຸນ, ເປັນພະຍານ ຫຼື ເຮັດໜ້າທີ່ເປັນຜູ້ອໍານວຍການພຣະກິດຕິຄຸນ ແລະ ອື່ນໆ. ນອກຈາກນັ້ນ, ນີ້ຍັງລວມມີບຸກຄະລາກອນທີ່ຮັບຜິດຊອບວຽກງານດ້ານການເງິນ, ການເກັບຮັກສາໃຫ້ປອດໄພ ແລະ ວຽກງານພາຍນອກ. ບຸກຄົນເຫຼົ່ານີ້ມີບົດບາດສະໜັບສະໜູນໃນວຽກງານຂອງຄຣິສຕະຈັກ ແລະ ເປັນຜູ້ທີ່ຂາດບໍ່ໄດ້; ພວກເຂົາທັງໝົດລ້ວນແຕ່ຖືກລວມຢູ່ໃນສ່ວນໜຶ່ງຂອງບຸກຄະລາກອນທີ່ຮັບຜິດຊອບວຽກງານຕ່າງໆ. ນີ້ແມ່ນປະເພດໃຫຍ່ທີສອງ. ປະເພດໃຫຍ່ທີສາມລວມມີຜູ້ທີ່ເຮັດວຽກງານທີ່ເປັນອັນຕະລາຍຂອງຄຣິສຕະຈັກ. ໂດຍສະເພາະຢ່າງຍິ່ງ, ໃນປະເທດທີ່ມີລະບອບຜະເດັດການທີ່ບໍ່ມີເສລີພາບທາງສາສະໜາ, ມີວຽກງານບາງຢ່າງທີ່ເປັນອັນຕະລາຍທີ່ສຸດເຊັ່ນ: ການພິມໜັງສື, ການຂົນສົ່ງໜັງສື, ການເກັບຮັກສາຊັບສິນຂອງຄຣິສຕະຈັກໃຫ້ປອດໄພ, ພ້ອມທັງການຈັດຕ້ອນຮັບ ແລະ ການຈັດສັນໃຫ້ບຸກຄະລາກອນທີ່ກຳລັງປະຕິບັດໜ້າທີ່ສຳຄັນ. ມີໃຜອີກບໍທີ່ລວມຢູ່ນຳ? (ຍັງມີບຸກຄະລາກອນທີ່ເຮັດວຽກງານທົ່ວໄປບາງຄົນທີ່ຖ່າຍທອດຂໍ້ມູນຢູ່ພາຍນອກອີກດ້ວຍ; ໜ້າທີ່ທີ່ພວກເຂົາເຮັດກໍເປັນອັນຕະລາຍພໍສົມຄວນເຊັ່ນກັນ.) ບຸກຄົນເຫຼົ່ານີ້ກໍຖືກຖືວ່າເຮັດວຽກງານທີ່ເປັນອັນຕະລາຍເຊັ່ນກັນ. ເຖິງຢ່າງໃດກໍຕາມ, ຄົນເຫຼົ່ານີ້ບໍ່ໄດ້ເຮັດວຽກງານນີ້ເປັນບາງຄັ້ງບາງຄາວຢ່າງແນ່ນອນ; ແຕ່ພວກເຂົາຊ່ຽວຊານໃນການປະຕິບັດວຽກງານທີ່ສຳຄັນ ແລະ ເປັນອັນຕະລາຍເຫຼົ່ານີ້ເຊັ່ນ: ການຖ່າຍທອດຂໍ້ມູນ, ການແຈກຢາຍການຈັດແຈງວຽກງານ, ການແຈກຢາຍວິດີໂອ, ຮູບເງົາ ຫຼື ບັນທຶກຄຳເທດສະໜາທັງໝົດຂອງເຮືອນຂອງພຣະເຈົ້າ ແລະ ອື່ນໆ. ໃນປະເທດຜະເດັດການທີ່ບໍ່ມີເສລີພາບທາງສາສະໜາ, ຜູ້ນໍາ ແລະ ຜູ້ເຮັດວຽກຕ້ອງຮູ້ຢ່າງແຈ່ມແຈ້ງວ່າຜູ້ຄົນທີ່ພຣະເຈົ້າເລືອກຄົນໃດກຳລັງປະຕິບັດໜ້າທີ່ສຳຄັນ ແລະ ຮັບຜິດຊອບວຽກງານທີ່ເປັນອັນຕະລາຍ. ສະຫຼຸບແລ້ວ, ບຸກຄົນເຫຼົ່ານີ້ຍັງເປັນປະເພດໜຶ່ງຂອງບຸກຄະລາກອນທີ່ເຮັດວຽກງານສຳຄັນອີກດ້ວຍ ແລະ ຜູ້ນໍາ ແລະ ຜູ້ເຮັດວຽກຕ້ອງພິຈາລະນາເຖິງຄວາມປອດໄພຂອງພວກເຂົາເປັນພິເສດ; ມັນບໍ່ສາມາດເບິ່ງຂ້າມໄດ້. ນີ້ແມ່ນປະເພດທີສາມ. ປະເພດທີສີ່ແມ່ນອີກກຸ່ມໜຶ່ງທີ່ຂາດບໍ່ໄດ້ໃນວຽກງານຂອງຄຣິສຕະຈັກ. ບຸກຄົນເຫຼົ່ານີ້ມີທັກສະ ແລະ ຂອງປະທານພິເສດເຊັ່ນ: ການມີຄວາມຊຳນານໃນການເທດສະໜາພຣະກິດຕິຄຸນ, ການໃຫ້ຄຳເທດສະໜາ, ການຫົດນໍ້າຄຣິສຕະຈັກ ຫຼື ການຮັບຜິດຊອບໃນການຈັດຕັ້ງວຽກງານສະເພາະໃດໜຶ່ງ. ບຸກຄົນເຫຼົ່ານີ້ອາດຈະເປັນຜູ້ນໍາ ແລະ ຜູ້ເຮັດວຽກ, ຜູ້ຊີ້ນຳຂອງວຽກງານຕ່າງໆ ຫຼື ຜູ້ທີ່ເຮັດວຽກງານທີ່ເປັນອັນຕະລາຍ. ຖ້າບໍ່ມີຄົນແບບນີ້, ກໍຈະມີຊ່ອງຫວ່າງໃນວຽກງານສຳຄັນທີ່ພວກເຂົາຮັບຜິດຊອບ ແລະ ບໍ່ມີໃຜສາມາດທົດແທນບົດບາດຂອງພວກເຂົາໄດ້. ສະນັ້ນ, ບຸກຄົນເຫຼົ່ານີ້ຄວນໄດ້ຮັບການປົກປ້ອງ ແລະ ຄວາມປອດໄພຂອງພວກເຂົາກໍຄວນໄດ້ຮັບການຮັບປະກັນ. ນີ້ແມ່ນຄົນປະເພດໜຶ່ງ. ອີກປະເພດໜຶ່ງແມ່ນຜູ້ທີ່ອາໄສຢູ່ໃນປະເທດທີ່ສາສະໜາຖືກຂົ່ມເຫັງ, ຖືກຕ້ອງການຕົວ ຫຼື ມີປະຫວັດອາຊະຍາກຳ ເນື່ອງຈາກຄວາມເຊື່ອໃນພຣະເຈົ້າຂອງພວກເຂົາ. ບໍ່ວ່າຂອບເຂດຂອງໝາຍຈັບ ຫຼື ວຽກງານສະເພາະທີ່ພວກເຂົາຮັບຜິດຊອບໃນຄຣິສຕະຈັກຈະເປັນແນວໃດກໍຕາມ, ຕາບໃດທີ່ພວກເຂົາຖືກຕ້ອງການຕົວຍ້ອນຄວາມເຊື່ອໃນພຣະເຈົ້າຂອງພວກເຂົາ ແລະ ການປະຕິບັດໜ້າທີ່ຂອງພວກເຂົາ, ຜູ້ນໍາ ແລະ ຜູ້ເຮັດວຽກຄວນຊອກຫາວິທີປົກປ້ອງພວກເຂົາ ໂດຍການຈັດສັນໃຫ້ພວກເຂົາຢູ່ໃນສະຖານທີ່ທີ່ປອດໄພພໍສົມຄວນ ເພື່ອປະຕິບັດໜ້າທີ່ຂອງພວກເຂົາ. ໃນບັນດາປະເທດທັງໝົດທີ່ຂົ່ມເຫັງຄວາມເຊື່ອທາງສາສະໜາ, ການຂົ່ມເຫັງຂອງປະເທດຈີນແມ່ນຮ້າຍແຮງທີ່ສຸດ. ໃນບັນດາແຂວງ ແລະ ເຂດຕ່າງໆທົ່ວປະເທດຈີນ, ຫຼາຍຄົນໄດ້ຖືກຈັບກຸມ ຫຼື ຖືກຕ້ອງການຕົວ, ບໍ່ສາມາດກັບບ້ານໄດ້. ມີບາງປະເທດທີ່ຄ້າຍຄືກັນທົ່ວໂລກ ແລະ ໃນທຸກທະວີບທີ່ຂົ່ມເຫັງຄວາມເຊື່ອທາງສາສະໜາຄືກັບປະເທດຈີນ ແລະ ໃນປະເທດເຫຼົ່ານີ້, ຍັງມີຜູ້ທີ່ປະເຊີນກັບການຂົ່ມເຫັງ ແລະ ບໍ່ສາມາດກັບບ້ານໄດ້ອີກດ້ວຍ ເນື່ອງຈາກການຍອມຮັບເອົາພຣະເຈົ້າອົງຊົງລິດທານຸພາບສູງສຸດ. ສຳລັບຜູ້ທີ່ຖືກຂົ່ມເຫັງ ແລະ ບໍ່ສາມາດກັບບ້ານໄດ້, ຜູ້ນໍາ ແລະ ຜູ້ເຮັດວຽກຄວນຈັດສັນໃຫ້ພວກເຂົາຢູ່ໃນຄຣິສຕະຈັກທີ່ປະຕິບັດໜ້າທີ່ເຕັມເວລາໂດຍໄວເທົ່າທີ່ຈະໄວໄດ້. ຜູ້ນໍາ ແລະ ຜູ້ເຮັດວຽກຄວນຈັດໃຫ້ພວກເຂົາຢູ່ໃນສະພາບແວດລ້ອມທີ່ປອດໄພພໍສົມຄວນຕາມເງື່ອນໄຂຂອງທ້ອງຖິ່ນ ເພື່ອໃຫ້ພວກເຂົາສາມາດປະຕິບັດໜ້າທີ່ຂອງພວກເຂົາໄດ້. ນີ້ເປັນວຽກງານບູລິມະສິດທີ່ຕ້ອງເຮັດໃຫ້ດີ. ບຸກຄົນເຫຼົ່ານີ້ທີ່ໄດ້ຖືກຈັບກຸມ ຫຼື ຖືກຕ້ອງການຕົວກໍປະກອບເປັນບຸກຄະລາກອນປະເພດທີຫ້າທີ່ຕ້ອງການການປົກປ້ອງ. ຍັງມີອີກປະເພດໜຶ່ງໃນບັນດາບຸກຄະລາກອນທີ່ຮັບຜິດຊອບວຽກງານສຳຄັນຕ່າງໆທີ່ມີຄວາມພິເສດ. ບຸກຄົນເຫຼົ່ານີ້ອາດຈະບໍ່ແມ່ນຜູ້ນໍາ ຫຼື ຜູ້ເຮັດວຽກໃນປັດຈຸບັນ ແລະ ບໍ່ໄດ້ເຮັດວຽກງານທີ່ເປັນອັນຕະລາຍ ແຕ່ພວກເຂົາເຄີຍປະຕິບັດໜ້າທີ່ຫຼາຍຢ່າງມາກ່ອນ ແລະ ວຽກງານຂອງພວກເຂົາກໍໄດ້ກວມເອົາຂອບເຂດທີ່ກວ້າງຂວາງ. ພວກເຂົາຮູ້ຈັກຄອບຄົວເຈົ້າພາບຫຼາຍຄອບຄົວ ແລະ ຍັງຮູ້ຈັກບຸກຄະລາກອນບາງຄົນທີ່ກຳລັງປະຕິບັດໜ້າທີ່ສຳຄັນອີກດ້ວຍ. ສະນັ້ນ, ຖ້າບຸກຄົນດັ່ງກ່າວຖືກຈັບກຸມ, ມັນກໍຈະນຳເອົາໄພພິບັດມາສູ່ວຽກງານຂອງຄຣິສຕະຈັກເຊັ່ນກັນ. ບຸກຄົນເຫຼົ່ານີ້ຄວນຖືກເອີ້ນວ່າ: “ຜູ້ທີ່ຮູ້ເລື່ອງພາຍໃນ” ແລະ ພວກເຂົາກໍຄວນຖືກລວມຢູ່ໃນບັນດາບຸກຄະລາກອນທີ່ເຮັດວຽກງານສຳຄັນທຸກປະເພດເຊັ່ນກັນ. ຜູ້ນໍາ ແລະ ຜູ້ເຮັດວຽກຄວນຮັບປະກັນຄວາມປອດໄພຂອງພວກເຂົາ ເພື່ອຈຸດປະສົງໃນການປົກປ້ອງຄວາມປອດໄພຂອງຜູ້ຄົນທີ່ພຣະເຈົ້າເລືອກທຸກຄົນ ແລະ ຮັບປະກັນວ່າວຽກງານຂອງຄຣິສຕະຈັກສາມາດດຳເນີນການຕໍ່ໄປໄດ້ຢ່າງເປັນປົກກະຕິ. ໂດຍສະເພາະຢ່າງຍິ່ງ, ບຸກຄົນບາງຄົນໃນປະເພດນີ້ແມ່ນຂ້ອນຂ້າງປະໝາດ; ພວກເຂົາບໍ່ຮູ້ຈັກລະມັດລະວັງ ແລະ ພວກເຂົາບໍ່ມີສະຕິປັນຍາຫຼາຍ. ພວກເຂົາມັກຈະສະແດງອອກດ້ວຍຄວາມກະຕືລືລົ້ນສະເໝີ, ເຮັດສິ່ງຕ່າງໆຢ່າງບໍ່ລະມັດລະວັງຢູ່ພາຍນອກ. ໂດຍທີ່ບໍ່ເຄີຍຖືກຈັບກຸມ ຫຼື ຖືກທໍລະມານ, ພວກເຂົາຈຶ່ງບໍ່ຮູ້ເຖິງອັນຕະລາຍທີ່ກ່ຽວຂ້ອງ ແລະ ຜົນທີ່ຈະຕາມມາທີ່ອາດຈະເກີດຂຶ້ນຖ້າມີບາງສິ່ງບາງຢ່າງຜິດພາດເກີດຂຶ້ນ, ຍິ່ງໄປກວ່ານັ້ນ ພວກເຂົາບໍ່ເຂົ້າໃຈວ່າຄວາມຮ້າຍແຮງຂອງຜົນທີ່ຈະຕາມມາເຫຼົ່ານັ້ນຈະເປັນແນວໃດ. ເພາະພວກເຂົາເຊື່ອວ່າພວກເຂົາພຽງແຕ່ເຊື່ອໃນພຣະເຈົ້າ, ບໍ່ເຮັດສິ່ງທີ່ບໍ່ດີ, ພວກເຂົາຈຶ່ງບໍ່ຢ້ານຫຍັງ. ຜົນກໍຄືຫຼັງຈາກເຮັດວຽກຢູ່ໃນທ້ອງຖິ່ນໄດ້ໄລຍະໜຶ່ງ, ພວກເຂົາອາດຈະກາຍເປັນທີ່ຮູ້ຈັກກັນດີ ແລະ ຕົກຢູ່ພາຍໃຕ້ການເຝົ້າຕິດຕາມຂອງລັດຖະບານ. ນັ້ນບໍ່ກໍ່ໃຫ້ເກີດອັນຕະລາຍບໍ? ເມື່ອພວກເຂົາຖືກຈັບກຸມ, ຖ້າພວກເຂົາບໍ່ສາມາດທົນຕໍ່ການສອບສວນດ້ວຍການທໍລະມານໄດ້, ພວກເຂົາອາດຈະກາຍເປັນຢູດາ, ຫັກຫຼັງອ້າຍເອື້ອຍນ້ອງ. ສິ່ງນີ້ຈະນຳເອົາຄວາມສູນເສຍອັນໃຫຍ່ຫຼວງມາສູ່ຄຣິສຕະຈັກ ແລະ ພົວພັນອ້າຍເອື້ອຍນ້ອງຄົນອື່ນໆໄປນຳ, ເຮັດໃຫ້ພວກເຂົາສ່ຽງຕໍ່ການຖືກຈັບກຸມ ແລະ ຕິດຄຸກ ເຊິ່ງຈະສົ່ງຜົນກະທົບຢ່າງຮ້າຍແຮງຕໍ່ວຽກງານຕ່າງໆຂອງຄຣິສຕະຈັກ. ສະນັ້ນ, ຄຣິສຕະຈັກຄວນໃຫ້ຄວາມສຳຄັນກັບການປົກປ້ອງບຸກຄົນດັ່ງກ່າວເຊັ່ນກັນ. ຖ້າບໍ່ສາມາດຊອກຫາສະຖານທີ່ທີ່ປອດໄພໃນທ້ອງຖິ່ນເພື່ອເຊື່ອງພວກເຂົາໄດ້, ພວກເຂົາກໍຄວນຖືກຍົກຍ້າຍໄປຢູ່ສະຖານທີ່ທີ່ປອດໄພພໍສົມຄວນຢູ່ບ່ອນອື່ນເພື່ອປະຕິບັດໜ້າທີ່ຂອງພວກເຂົາ. ນີ້ຍັງແມ່ນຄົນອີກປະເພດໜຶ່ງ. ເນື່ອງຈາກຄຸນນະພາບພິເສດຂອງສະຖານະການຂອງພວກເຂົາ, ຜູ້ນໍາ ແລະ ຜູ້ເຮັດວຽກຈຳເປັນຕ້ອງຈັດສັນໃຫ້ພວກເຂົາ, ສະນັ້ນ, ພວກເຂົາຈຶ່ງຖືກລວມຢູ່ໃນບັນດາບຸກຄະລາກອນທີ່ເຮັດວຽກງານສຳຄັນທຸກປະເພດເຊັ່ນກັນ. ມີຄົນທັງໝົດຈັກປະເພດ? (ຫົກປະເພດ: ປະເພດທີໜຶ່ງແມ່ນຜູ້ນໍາ ແລະ ຜູ້ເຮັດວຽກ. ປະເພດທີສອງປະກອບດ້ວຍບຸກຄະລາກອນທີ່ຂາດບໍ່ໄດ້ທີ່ຮັບຜິດຊອບວຽກງານຕ່າງໆໃນເຮືອນຂອງພຣະເຈົ້າ; ຜູ້ຊີ້ນຳ, ຫົວໜ້າທີມ ແລະ ຜູ້ອໍານວຍການພຣະກິດຕິຄຸນ ແລະ ຜູ້ທີ່ສາມາດຮັບຜິດຊອບວຽກງານໄດ້. ປະເພດທີສາມແມ່ນບຸກຄະລາກອນທີ່ເຮັດວຽກງານທີ່ເປັນອັນຕະລາຍຂອງຄຣິສຕະຈັກ. ປະເພດທີສີ່ແມ່ນຜູ້ທີ່ມີທັກສະ ແລະ ຂອງປະທານພິເສດ. ປະເພດທີຫ້າປະກອບດ້ວຍຄົນທີ່ມີປະຫວັດອາຊະຍາກຳ, ຜູ້ທີ່ຖືກໄລ່ລ່າ ແລະ ຜູ້ທີ່ຖືກຕ້ອງການຕົວ ແລະ ປະເພດທີຫົກແມ່ນຜູ້ທີ່ຮູ້ເລື່ອງພາຍໃນ.) ໂດຍພື້ນຖານແລ້ວ ພວກເຮົາໄດ້ກວມເອົາບຸກຄະລາກອນທີ່ສຳຄັນທັງໝົດທີ່ກ່ຽວຂ້ອງກັບວຽກງານຕ່າງໆແລ້ວ ແຕ່ມີອີກປະເພດໜຶ່ງທີ່ຕ້ອງເພີ່ມເຂົ້າໄປ: ຖ້າອ້າຍເອື້ອຍນ້ອງຄົນໃດໃນຄຣິສຕະຈັກຖືກຈັບກຸມ ຫຼື ປະເຊີນກັບສະຖານະການທີ່ບໍ່ຄາດຄິດອື່ນໆ, ບໍ່ສາມາດດູແລລູກທີ່ຍັງບໍ່ບັນລຸນິຕິພາວະຂອງພວກເຂົາໄດ້ ເນື່ອງຈາກການອອກໄປປະຕິບັດໜ້າທີ່ຂອງພວກເຂົາ, ຜູ້ນໍາ ແລະ ຜູ້ເຮັດວຽກກໍຄວນຈັດສັນໃຫ້ເດັກນ້ອຍເຫຼົ່ານີ້ຢູ່ໃນຄົວເຮືອນທີ່ເໝາະສົມ ເພື່ອໃຫ້ພວກເຂົາມີວິທີທາງໃນການດຳລົງຊີວິດ. ນີ້ກໍເປັນວຽກງານພິເສດຢ່າງໜຶ່ງເຊັ່ນກັນ. ເຖິງແມ່ນວ່າວຽກງານນີ້ບໍ່ກ່ຽວຂ້ອງກັບວຽກງານຂອງຄຣິສຕະຈັກ ແລະ ມັນເກີດຂຶ້ນຈາກສະຖານະການພິເສດເທົ່ານັ້ນ, ຜູ້ນໍາ ແລະ ຜູ້ເຮັດວຽກກໍຕ້ອງຮັບຜິດຊອບໃນການຈັດສັນທີ່ເໝາະສົມໃຫ້ກັບເດັກນ້ອຍທີ່ຍັງບໍ່ບັນລຸນິຕິພາວະເຫຼົ່ານີ້. ຖ້າພວກເຂົາບໍ່ມີຍາດພີ່ນ້ອງທີ່ເໝາະສົມ ຫຼື ຖ້າຍາດພີ່ນ້ອງຂອງພວກເຂົາເປັນຜູ້ບໍ່ມີຄວາມເຊື່ອ ແລະ ບໍ່ເຕັມໃຈທີ່ຈະຮັບເອົາພວກເຂົາ, ຄຣິສຕະຈັກກໍຄວນຮັບເອົາພວກເຂົາ. ຄຣິສຕະຈັກບໍ່ຄວນພຽງແຕ່ຈັດແຈງບ້ານເຈົ້າພາບທີ່ເໝາະສົມໃຫ້ພວກເຂົາເທົ່ານັ້ນ ແຕ່ຍັງຕ້ອງມອບໝາຍໃຫ້ອ້າຍເອື້ອຍນ້ອງຮັບຜິດຊອບໃນການດູແລພວກເຂົາອີກດ້ວຍ. ເມື່ອມີການຈັດສັນທີ່ເໝາະສົມໃຫ້ພວກເຂົາແລ້ວ, ຖ້າພວກເຂົາເຊື່ອໃນພຣະເຈົ້າ, ນັ້ນກໍເປັນສິ່ງທີ່ດີທີ່ສຸດຢ່າງແນ່ນອນ ແລະ ເມື່ອພວກເຂົາເຕີບໃຫຍ່ເປັນຜູ້ໃຫຍ່, ພວກເຂົາກໍສາມາດປະຕິບັດໜ້າທີ່ໃນຄຣິສຕະຈັກໄດ້. ຖ້າພວກເຂົາບໍ່ເຊື່ອໃນພຣະເຈົ້າ, ແລ້ວເມື່ອພວກເຂົາເຕີບໃຫຍ່ເປັນຜູ້ໃຫຍ່ ແລະ ເຂົ້າສູ່ສັງຄົມ, ພວກເຂົາກໍຈະບໍ່ມີຄວາມກ່ຽວຂ້ອງກັບຄຣິສຕະຈັກອີກຕໍ່ໄປ ແລະ ຄວາມຮັບຜິດຊອບຂອງພວກເຮົາກໍຈະສິ້ນສຸດລົງ. ພວກເຮົາຈະບໍ່ຈຳເປັນຕ້ອງກັງວົນກ່ຽວກັບເລື່ອງຂອງພວກເຂົາອີກຕໍ່ໄປ. ແບບນີ້ເໝາະສົມບໍ? (ເໝາະສົມແລ້ວ.) ເຖິງແມ່ນວ່າວຽກງານນີ້ບໍ່ກ່ຽວຂ້ອງກັບວຽກງານຕ່າງໆຂອງຄຣິສຕະຈັກ, ມັນກໍຍັງຄວນຖືກລວມຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ຖ້າມີລູກໆຂອງຜູ້ທີ່ກຳລັງປະຕິບັດໜ້າທີ່ຂອງພວກເຂົາໃນຄຣິສຕະຈັກທີ່ຕ້ອງການການຈັດສັນ, ເວັ້ນເສຍແຕ່ວ່າ ຜູ້ນໍາ ແລະ ຜູ້ເຮັດວຽກບໍ່ຮູ້ສະຖານະການ, ພວກເຂົາບໍ່ສາມາດບໍ່ສົນໃຈມັນໄດ້. ຖ້າພວກເຂົາຮູ້ກ່ຽວກັບມັນ, ພວກເຂົາກໍຄວນສອບຖາມ, ຈັດການມັນ ແລະ ຮັບຜິດຊອບໜ້າທີ່ນີ້ ເພື່ອເຮັດການຈັດສັນທີ່ເໝາະສົມໃຫ້ພວກເຂົາ. ຜູ້ນໍາ ແລະ ຜູ້ເຮັດວຽກຄວນຮັບປະກັນວ່າອ້າຍເອື້ອຍນ້ອງທີ່ກຳລັງປະຕິບັດໜ້າທີ່ຂອງພວກເຂົາ, ໂດຍສະເພາະຜູ້ທີ່ກຳລັງຮັບຜິດຊອບວຽກງານສຳຄັນ, ປາສະຈາກຄວາມກັງວົນເມື່ອເວົ້າເຖິງເລື່ອງນີ້. ການປະຕິບັດວຽກງານນີ້ໃຫ້ດີບໍ່ແມ່ນເລື່ອງຍາກ, ແມ່ນບໍ່? (ບໍ່, ມັນບໍ່ຍາກ.) ມີບຸກຄະລາກອນທີ່ເຮັດວຽກງານສຳຄັນຢ່າງໜ້ອຍຫົກປະເພດ. ປະເພດທີເຈັດແມ່ນສ່ວນເພີ່ມເຕີມ, ມັນສະແດງໃຫ້ເຫັນເຖິງປະເພດຂອງສະຖານະການທີ່ພິເສດຫຼາຍ. ບຸກຄະລາກອນຕ່າງໆທີ່ໄດ້ລະບຸໄວ້ໃນຫົກປະເພດທຳອິດອາດຈະບໍ່ມີຢູ່ທັງໝົດໃນທຸກເຂດສິດຍາພິບານ ຫຼື ທຸກປະເທດ. ເຖິງຢ່າງໃດກໍຕາມ, ບໍ່ວ່າຈະເປັນປະເທດໃດກໍຕາມ, ການປົກປ້ອງຜູ້ນໍາ ແລະ ຜູ້ເຮັດວຽກ ແລະ ຜູ້ທີ່ກຳລັງປະຕິບັດໜ້າທີ່ສຳຄັນກໍເປັນວຽກງານທີ່ສຳຄັນຫຼາຍ. ນີ້ເປັນວຽກງານທີ່ຜູ້ນໍາ ແລະ ຜູ້ເຮັດວຽກຂອງຄຣິສຕະຈັກທຸກຄົນຕ້ອງເອົາໃຈໃສ່ ແລະ ມັນເປັນຄວາມຮັບຜິດຊອບທີ່ພວກເຂົາຕ້ອງປະຕິບັດໃຫ້ດີ.

ການປົກປ້ອງບຸກຄະລາກອນທີ່ເຮັດວຽກງານສຳຄັນຈາກການແຊກແຊງຂອງໂລກພາຍນອກ

I. ຂໍ້ກຳນົດດ້ານຄວາມປອດໄພສຳລັບຄອບຄົວເຈົ້າພາບ

ຕອນນີ້ພວກເຮົາໄດ້ຊີ້ແຈງແລ້ວວ່າບຸກຄະລາກອນທີ່ເຮັດວຽກງານສຳຄັນແມ່ນໃຜ, ໃຫ້ພວກເຮົາເບິ່ງວຽກງານສະເພາະທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ, ນັ້ນກໍຄືການປົກປ້ອງບຸກຄະລາກອນທີ່ເຮັດວຽກງານສຳຄັນທຸກປະເພດ, ການປົກປ້ອງພວກເຂົາຈາກການແຊກແຊງຂອງໂລກພາຍນອກ ແລະ ຮັກສາພວກເຂົາໃຫ້ປອດໄພ. ສະນັ້ນ, ວຽກງານສະເພາະໃດແດ່ທີ່ຈຳເປັນຕ້ອງເຮັດເພື່ອປົກປ້ອງພວກເຂົາຈາກການແຊກແຊງຂອງໂລກພາຍນອກຢ່າງມີປະສິດທິພາບ ເພື່ອໃຫ້ຜູ້ນໍາ ແລະ ຜູ້ເຮັດວຽກຖືກຖືວ່າໄດ້ປະຕິບັດຄວາມຮັບຜິດຊອບຂອງພວກເຂົາສຳເລັດ? ເມື່ອເວົ້າເຖິງການປະຕິບັດວຽກງານສະເພາະ, ຜູ້ນໍາ ແລະ ຜູ້ເຮັດວຽກບາງຄົນຮູ້ສຶກວ່າພວກເຂົາຕົກຢູ່ໃນສະຖານະການທີ່ລໍາບາກໃຈ, ກຳລັງຄິດຢ່າງໜັກ ແລະ ຮູ້ສຶກກະວົນກະວາຍ, ບໍ່ແນ່ໃຈວ່າຈະປະຕິບັດແນວໃດ. ມີຫຼັກການສຳຄັນຢ່າງໜຶ່ງໃນການຈັດສັນໃຫ້ບຸກຄະລາກອນທີ່ເຮັດວຽກງານສຳຄັນເຫຼົ່ານີ້ຄື: ພວກເຂົາຕ້ອງໄດ້ຮັບການປົກປ້ອງຈາກການແຊກແຊງຂອງໂລກພາຍນອກ ເພື່ອຮັບປະກັນຄວາມປອດໄພຂອງພວກເຂົາ. ບໍ່ວ່າບຸກຄະລາກອນທີ່ເຮັດວຽກງານສຳຄັນຖືກຈັດໃຫ້ຢູ່ໃນບ້ານຂອງອ້າຍເອື້ອຍນ້ອງ ຫຼື ຢູ່ໃນເຮືອນເຊົ່າ, ຈຸດສຳຄັນແມ່ນຄວາມປອດໄພຂອງພວກເຂົາຕ້ອງໄດ້ຮັບການຮັບປະກັນ. ການຮັບປະກັນຄວາມປອດໄພຂອງພວກເຂົາໝາຍເຖິງການປົກປ້ອງພວກເຂົາຈາກການແຊກແຊງຂອງໂລກພາຍນອກ. ສະນັ້ນ, ຜູ້ນໍາ ແລະ ຜູ້ເຮັດວຽກຕ້ອງເຮັດຫຍັງເພື່ອປົກປ້ອງພວກເຂົາຈາກການແຊກແຊງຂອງໂລກພາຍນອກ? ມັນຮຽກຮ້ອງໃຫ້ມີການຈັດສັນໃຫ້ຜູ້ທີ່ກຳລັງປະຕິບັດໜ້າທີ່ສຳຄັນຢູ່ໃນສະຖານທີ່ທີ່ເໝາະສົມ. ໃຫ້ພວກເຮົາເບິ່ງເລື່ອງນີ້ຈາກສອງດ້ານຄື: ດ້ານໜຶ່ງແມ່ນສະພາບແວດລ້ອມພາຍໃນຂອງຄອບຄົວເຈົ້າພາບ ແລະ ອີກດ້ານໜຶ່ງແມ່ນສະພາບແວດລ້ອມພາຍນອກ. ໃນດ້ານຂອງສະພາບແວດລ້ອມພາຍໃນ, ກ່ອນອື່ນໝົດ, ເຈົ້າພາບຕ້ອງເປັນຜູ້ເຊື່ອທີ່ແທ້ຈິງ, ເຕັມໃຈທີ່ຈະຈັດຕ້ອນຮັບ, ສາມາດຮັກສາຄວາມລັບໄດ້, ເຮັດດ້ວຍຄວາມລະມັດລະວັງ ແລະ ຈັດການກັບໂລກພາຍນອກຢ່າງມີສະຕິປັນຍາ. ຖ້າມີສະຖານະການພິເສດໃດໆເກີດຂຶ້ນ, ພວກເຂົາຄວນຮູ້ວິທີຕອບສະໜອງຕໍ່ມັນ; ພວກເຂົາຄວນຈະສາມາດຈັດການ ແລະ ແກ້ໄຂມັນຢ່າງຫ້າວຫັນແທນທີ່ຈະເປັນຝ່າຍຮັບ. ນອກຈາກນີ້, ພວກເຂົາຄວນມີຊື່ສຽງທີ່ດີໃນທ້ອງຖິ່ນ ຫຼື ບາງເທື່ອອາດມີກຽດ ແລະ ເສັ້ນສາຍໃນທ້ອງຖິ່ນ. ເຖິງແມ່ນວ່າພວກເຂົາຂາດອິດທິພົນ, ຢ່າງໜ້ອຍທີ່ສຸດ, ພວກເຂົາຄວນເປັນຄົນທີ່ຮູ້ຈັກກາລະເທສະ ແລະ ດຳລົງຊີວິດຢ່າງເໝາະສົມ ແລະ ເປັນຜູ້ທີ່ບໍ່ເຄີຍສ້າງບັນຫາ ຫຼື ດຶງດູດບຸກຄົນບໍ່ດີເຂົ້າມາໃນບ້ານຂອງພວກເຂົາ. ພວກເຂົາບໍ່ຄວນມີໝູ່ເພື່ອນທີ່ມາເຕົ້າໂຮມກັນເພື່ອຫຼິ້ນໄພ້ນົກກະຈອກ ຫຼື ດື່ມເຫຼົ້າ. ນອກຈາກນີ້, ຄວາມສຳພັນຂອງພວກເຂົາກັບໂລກພາຍນອກ ແລະ ເພື່ອນບ້ານຄວນເປັນປົກກະຕິພໍສົມຄວນ. ພວກເຂົາບໍ່ຄວນເຂົ້າໄປມີສ່ວນກ່ຽວຂ້ອງກັບຂໍ້ຂັດແຍ່ງໃດໆກ່ຽວກັບໜີ້ສິນ ແລະ ພວກເຂົາບໍ່ຄວນຂັດແຍ່ງກັບເພື່ອນບ້ານຂອງພວກເຂົາ. ເວົ້າອີກຢ່າງໜຶ່ງກໍຄື ສະພາບແວດລ້ອມໃນບ້ານຂອງພວກເຂົາຄວນງຽບສະຫງົບພໍສົມຄວນ, ເຈົ້າພາບຄວນມີຄວາມສຳພັນທີ່ບໍ່ຊັບຊ້ອນ ແລະ ຄວນມີຄົນພາຍນອກເຂົ້າມາໃນບ້ານຂອງພວກເຂົາເພື່ອສ້າງຄວາມລົບກວນໜ້ອຍທີ່ສຸດ ແລະ ອື່ນໆ. ທຸກດ້ານຄວນເໝາະສົມ. ຍິ່ງໄປກວ່ານັ້ນ, ລູກໆ ຫຼື ຍາດພີ່ນ້ອງຂອງເຈົ້າພາບຄວນສະໜັບສະໜູນຄວາມເຊື່ອໃນພຣະເຈົ້າຂອງພວກເຂົາ ຫຼື ຢ່າງໜ້ອຍກໍໍບໍ່ຄັດຄ້ານການຈັດຕ້ອນຮັບອ້າຍເອື້ອຍນ້ອງຂອງພວກເຂົາ ແລະ ແນ່ນອນວ່າບໍ່ໄປເວົ້າກ່ຽວກັບເລື່ອງເຫຼົ່ານີ້ຢ່າງບໍ່ລະມັດລະວັງ. ບາງຄົນອາດຈະເວົ້າວ່າ: “ມັນບໍ່ແມ່ນເລື່ອງງ່າຍທີ່ຈະຊອກຫາຄອບຄົວເຈົ້າພາບທີ່ຕອບສະໜອງເງື່ອນໄຂທັງໝົດເຫຼົ່ານີ້!” ນີ້ໝາຍເຖິງການຊອກຫາສະຖານທີ່ທີ່ເໝາະສົມພໍສົມຄວນ, ບໍ່ຈຳເປັນຕ້ອງສົມບູນແບບທຸກຢ່າງ. ຢ່າງໜ້ອຍທີ່ສຸດ, ສະພາບແວດລ້ອມໃນການດຳລົງຊີວິດຄວນເໝາະສົມ, ງຽບສະຫງົບ ແລະ ປາສະຈາກການແຊກແຊງຈາກພາຍນອກ ເຊິ່ງຕອບສະໜອງຕໍ່ຂໍ້ກຳນົດຂອງການປົກປ້ອງບຸກຄະລາກອນທີ່ເຮັດວຽກງານສຳຄັນຈາກການແຊກແຊງຂອງໂລກພາຍນອກ. ໃນຄອບຄົວເຈົ້າພາບບາງຄອບຄົວ, ເຖິງແມ່ນວ່າ ບໍ່ແມ່ນສະມາຊິກທຸກຄົນໃນຄອບຄົວເປັນຜູ້ເຊື່ອ ແຕ່ບຸກຄົນທີ່ຈັດຕ້ອນຮັບມີກຽດສັກສີພາຍໃນຄົວເຮືອນ ແລະ ເປັນຜູ້ຕັດສິນໃຈ. ລູກໆ ຫຼື ຍາດພີ່ນ້ອງທີ່ເປັນຜູ້ບໍ່ມີຄວາມເຊື່ອຂອງພວກເຂົາກໍບໍ່ກ້າແຊກແຊງຄວາມເຊື່ອໃນພຣະເຈົ້າຂອງພວກເຂົາ ຫຼື ການຈັດຕ້ອນຮັບອ້າຍເອື້ອຍນ້ອງຂອງພວກເຂົາ; ເຖິງແມ່ນວ່າ ພວກເຂົາບໍ່ເຫັນດີພາຍໃນໃຈ, ພວກເຂົາກໍບໍ່ກ້າທີ່ຈະແບ່ງປັນຂໍ້ມູນນີ້ໃຫ້ຄົນນອກຄອບຄົວ. ຖ້າມີບາງສິ່ງບາງຢ່າງເກີດຂຶ້ນແທ້, ພວກເຂົາຍັງສາມາດຊ່ວຍໃຫ້ການປົກປ້ອງໄດ້. ດ້ວຍວິທີນີ້, ອ້າຍເອື້ອຍນ້ອງທີ່ພັກຢູ່ບ້ານເຈົ້າພາບນີ້ກໍສາມາດບໍ່ໄດ້ຮັບຜົນກະທົບຈາກການແຊກແຊງຂອງໂລກພາຍນອກໄດ້ອີກດ້ວຍ. ໃນບາງກໍລະນີ, ເຈົ້າພາບເປັນຄົນຂີ້ຢ້ານ, ຢ້ານວ່າລູກໆຂອງພວກເຂົາອາດຈະເປີດເຜີຍຄວາມເຊື່ອໃນພຣະເຈົ້າຂອງພວກເຂົາ, ຢ້ານວ່າເພື່ອນບ້ານອາດຈະຮູ້ກ່ຽວກັບຄວາມເຊື່ອຂອງພວກເຂົາ ແລະ ລາຍງານພວກເຂົາ ແລະ ໂດຍສະເພາະແມ່ນຢ້ານວ່າສິ່ງຕ່າງໆອາດຈະຮ້າຍແຮງຂຶ້ນ ແລະ ພວກເຂົາຈະຖືກຈັບກຸມ. ເມື່ອພວກເຂົາເລີ່ມຈັດຕ້ອນຮັບອ້າຍເອື້ອຍນ້ອງ, ພວກເຂົາກໍຕົກຢູ່ໃນຄວາມວິຕົກກັງວົນທຸກມື້, ບໍ່ສາມາດກິນເຂົ້າໃນຕອນກາງເວັນ ຫຼື ນອນຫຼັບໃນກາງຕອນຄືນໄດ້, ໃຊ້ເວລາໝົດມື້ໄປກັບຄວາມກັງວົນ ແລະ ຢ້ານກົວຄືກັບຄົນຂີ້ລັກ. ເມື່ອໃດກໍຕາມທີ່ພວກເຂົາໄດ້ຍິນວ່າມີບາງສິ່ງບາງຢ່າງເກີດຂຶ້ນເຊັ່ນ: ລັດຖະບານວາງແຜນທີ່ຈະກວດກາສຳມະໂນຄົວ ຫຼື ເຈົ້າໜ້າທີ່ລັດຖະບານມາເຮືອນຂອງພວກເຂົາເພື່ອເຮັດບາງສິ່ງບາງຢ່າງພາຍໃຕ້ຂໍ້ອ້າງຕ່າງໆ, ພວກເຂົາກໍຢ້ານກົວຢ່າງທີ່ສຸດ ແລະ ຕ້ອງການໃຫ້ອ້າຍເອື້ອຍນ້ອງອອກໄປທັນທີຢູ່ສະເໝີ ເພື່ອທີ່ຕົວພວກເຂົາເອງຈະບໍ່ຖືກພົວພັນໄປນຳ. ເມື່ອອ້າຍເອື້ອຍນ້ອງເຫັນແບບນີ້, ພວກເຂົາຄວນຍົກຍ້າຍອອກທັນທີ ເພາະວ່າສະຖານທີ່ດັ່ງກ່າວບໍ່ເໝາະສົມສຳລັບການຈັດຕ້ອນຮັບ; ມັນອາດຈະຖືກໃຊ້ເປັນບ່ອນພັກຊົ່ວຄາວເປັນເວລາພຽງແຕ່ສອງສາມມື້ເທົ່ານັ້ນ. ຖ້າລູກໆ, ຍາດພີ່ນ້ອງ ຫຼື ໝູ່ເພື່ອນຂອງຄອບຄົວເຈົ້າພາບເປັນຄົນຊົ່ວຊ້າ ທີ່ເມື່ອຮູ້ວ່າເຈົ້າພາບກຳລັງຈັດຕ້ອນຮັບຜູ້ເຊື່ອ, ພວກເຂົາອາດຈະມາລົບກວນ ຫຼື ແມ່ນແຕ່ສົ່ງຕົວອ້າຍເອື້ອຍນ້ອງໃຫ້ຕຳຫຼວດ, ແລ້ວນີ້ກໍເປັນອັນຕະລາຍເກີນໄປ. ຄອບຄົວເຈົ້າພາບດັ່ງກ່າວບໍ່ເໝາະສົມທີ່ຈະພັກຢູ່ນຳ. ພໍ່ແມ່ບາງຄົນປະຕິບັດຕົວຄືກັບທາດຕໍ່ໜ້າລູກໆຂອງພວກເຂົາ; ພວກເຂົາອາດຈະເວົ້າວ່າ: “ມັນບໍ່ເປັນຫຍັງ, ລູກຂອງຂ້ອຍຟັງຄວາມຂ້ອຍ” ແຕ່ໃນຄວາມເປັນຈິງແລ້ວ, ການເຊື່ອຟັງຂອງລູກໆຂອງພວກເຂົາຂຶ້ນຢູ່ກັບສະຖານະການ. ເມື່ອຜົນປະໂຫຍດຂອງພວກເຂົາເອງເຂົ້າມາກ່ຽວຂ້ອງ, ລູກໆກໍຈະບໍ່ຟັງຄວາມພວກເຂົາ. ຄົນແບບນີ້ບໍ່ກ້າຈະໃຫ້ລູກໆຂອງພວກເຂົາຮູ້ວ່າພວກເຂົາກຳລັງຈັດຕ້ອນຮັບອ້າຍເອື້ອຍນ້ອງ. ຖ້າລູກໆ ຫຼື ຍາດພີ່ນ້ອງຂອງພວກເຂົາຮູ້, ພວກເຂົາຈະຂັບໄລ່ອ້າຍເອື້ອຍນ້ອງອອກໄປຢ່າງແນ່ນອນ ແລະ ເຈົ້າພາບກໍຈະບໍ່ສາມາດຢຸດພວກເຂົາໄດ້. ພວກເຂົາບໍ່ແມ່ນຜູ້ຕັດສິນໃຈຂັ້ນສຸດທ້າຍໃນຄົວເຮືອນຂອງພວກເຂົາເອງ. ຄົນແບບນີ້ບໍ່ເໝາະສົມສຳລັບການຈັດຕ້ອນຮັບ; ພວກເຂົາອາດຈະມີຄວາມປາຖະໜາ ແຕ່ຂາດຄວາມກ້າຫານທີ່ຈະຈັດຕ້ອນຮັບ. ຄົນຂີ້ຢ້ານຈະກ້າຈັດຕ້ອນຮັບໄດ້ແທ້ບໍ? ຖ້າເຈົ້າບໍ່ສາມາດຮັບປະກັນຄວາມປອດໄພຂອງອ້າຍເອື້ອຍນ້ອງໄດ້, ເຈົ້າກໍບໍ່ເໝາະສົມກັບໜ້າທີ່ນີ້, ເຈົ້າບໍ່ຄວນອາສາສະໝັກເຮັດມັນ ແລະ ເຈົ້າບໍ່ຄວນໃຫ້ຄຳສັນຍາລົມໆແລ້ງໆກັບຜູ້ນໍາ ແລະ ຜູ້ເຮັດວຽກ ແລະ ເຈົ້າບໍ່ຄວນຮັບເອົາໜ້າທີ່ນີ້. ຖ້າຜູ້ນໍາ ແລະ ຜູ້ເຮັດວຽກຈັດສັນໃຫ້ອ້າຍເອື້ອຍນ້ອງຢູ່ໃນຄົວເຮືອນດັ່ງກ່າວເພື່ອຈັດຕ້ອນຮັບ, ພວກເຈົ້າຄິດວ່າມັນເໝາະສົມບໍ? (ບໍ່ເໝາະສົມ.) ມັນບໍ່ເໝາະສົມຢ່າງຍິ່ງ. ຢ່າສົ່ງອ້າຍເອື້ອຍນ້ອງເຂົ້າໄປໃນສະຖານະການອັນຕະລາຍ. ມັນອາດຈະເປັນໄປໄດ້ວ່າອ້າຍເອື້ອຍນ້ອງຂ້ອນຂ້າງປອດໄພທີ່ອາໄສຢູ່ບ່ອນອື່ນ; ຖ້າເຈົ້າຈັດສັນໃຫ້ພວກເຂົາຢູ່ໃນບ້ານຂອງບຸກຄົນນີ້, ບ່ອນທີ່ລູກໆ ຫຼື ຍາດພີ່ນ້ອງເປັນຜູ້ບໍ່ມີຄວາມເຊື່ອ ແລະ ພວກເຂົາສາມາດລາຍງານຜູ້ເຊື່ອ ແລະ ສົ່ງຕົວພວກເຂົາໃຫ້ຕຳຫຼວດທັນທີທີ່ພວກເຂົາພົບວ່າຜູ້ເຊື່ອກຳລັງພັກຢູ່ບ່ອນນັ້ນ, ສະນັ້ນ, ຈຶ່ງເປັນການເຮັດໃຫ້ຊີວິດຂອງພວກເຂົາຕົກຢູ່ໃນອັນຕະລາຍ, ເຈົ້າພາບຄົນນັ້ນຈະບໍ່ປະສົບກັບເຄາະກຳບໍ? ຖ້າເຈົ້າພາບເຕັມໃຈທີ່ຈະສ່ຽງຊີວິດຂອງພວກເຂົາ ເພື່ອປົກປ້ອງອ້າຍເອື້ອຍນ້ອງໃນສະຖານະການດັ່ງກ່າວ ແລະ ສາມາດຮັບປະກັນຄວາມປອດໄພຂອງພວກເຂົາໄດ້ຢ່າງມີປະສິດທິພາບ ແລະ ຖ້າພວກເຂົາສະແດງໃຫ້ເຫັນເຖິງສະຕິປັນຍາຢ່າງຫຼວງຫຼາຍເປັນປົກກະຕິ, ຄອບຄົວເຈົ້າພາບຄອບຄົວນີ້ກໍອາດຈະຍັງເປັນທາງເລືອກທີ່ເໝາະສົມ. ເຖິງຢ່າງໃດກໍຕາມ, ຖ້າພວກເຂົາບໍ່ສາມາດສ່ຽງຊີວິດຂອງພວກເຂົາ ເພື່ອປົກປ້ອງອ້າຍເອື້ອຍນ້ອງໄດ້ ແລະ ເມື່ອຜູ້ບໍ່ມີຄວາມເຊື່ອໃນຄອບຄົວຂອງພວກເຂົາຂົ່ມຂູ່ທີ່ຈະລາຍງານອ້າຍເອື້ອຍນ້ອງ ແລະ ສົ່ງພວກເຂົາໃຫ້ຕຳຫຼວດ, ພວກເຂົາບໍ່ມີທາງອອກ ແລະ ສາມາດເຮັດໄດ້ພຽງແຕ່ຫົດຫົວຄືກັບເຕົ່າທີ່ຫົດຫົວຂອງມັນເຂົ້າໃນກະດອງຂອງມັນເທົ່ານັ້ນ, ບໍ່ປົກປ້ອງອ້າຍເອື້ອຍນ້ອງ ແລະ ພຽງແຕ່ປ່ອຍໃຫ້ຜູ້ບໍ່ມີຄວາມເຊື່ອສົ່ງພວກເຂົາໄປ, ແລ້ວຄົວເຮືອນນີ້ກໍບໍ່ເໝາະສົມສຳລັບການຈັດຕ້ອນຮັບ. ຖ້າອ້າຍເອື້ອຍນ້ອງພັກຢູ່ບ່ອນນັ້ນຊົ່ວຄາວເປັນເວລາສອງສາມມື້ ແລະ ຈາກນັ້ນກໍຍົກຍ້າຍໄປຢູ່ສະຖານທີ່ທີ່ເໝາະສົມທັນທີທີ່ຊອກໄດ້, ນັ້ນກໍເກືອບຈະທົນບໍ່ໄດ້. ມັນຈະບໍ່ເໝາະສົມທີ່ຈະພັກຢູ່ໃນບ້ານດັ່ງກ່າວໃນໄລຍະຍາວເພື່ອປະຕິບັດໜ້າທີ່ຂອງພວກເຂົາ. ຢ່າງໜ້ອຍທີ່ສຸດ, ເຈົ້າພາບຕ້ອງສາມາດປົກປ້ອງຄວາມປອດໄພຂອງອ້າຍເອື້ອຍນ້ອງໄດ້, ນີ້ແມ່ນຂໍ້ກຳນົດຂໍ້ໜຶ່ງສຳລັບເຈົ້າພາບ. ສຳລັບຜູ້ທີ່ກຳລັງປະຕິບັດໜ້າທີ່ຂອງພວກເຂົາ ເພື່ອຫຼີກລ່ຽງການແຊກແຊງຈາກໂລກພາຍນອກ, ດ້ານໜຶ່ງແມ່ນສະພາບແວດລ້ອມໃນການດຳລົງຊີວິດຂອງພວກເຂົາຕ້ອງເໝາະສົມ; ນອກຈາກນີ້, ຄຸນສົມບັດຂອງເຈົ້າພາບເອງກໍຕ້ອງເໝາະສົມໃນທຸກດ້ານເຊັ່ນກັນ, ນັ້ນກໍຄືພວກເຂົາຕ້ອງສາມາດປົກປ້ອງບຸກຄະລາກອນທີ່ເຮັດວຽກງານສຳຄັນຈາກການແຊກແຊງຂອງໂລກພາຍນອກໄດ້. ຖ້າພວກເຂົາສາມາດບັນລຸສິ່ງນີ້ໄດ້ເທົ່ານັ້ນ, ຜູ້ນໍາ ແລະ ຜູ້ເຮັດວຽກຈຶ່ງຈະສາມາດຈັດສັນໃຫ້ບຸກຄະລາກອນທີ່ເຮັດວຽກງານສຳຄັນຢູ່ໃນບ້ານຂອງພວກເຂົາໄດ້. ຖ້າເຈົ້າພາບມີຄວາມເຊື່ອໜ້ອຍ ແລະ ບໍ່ມີຄວາມສາມາດ ແລະ ບໍ່ມີຄວາມກ້າຫານ, ບໍ່ສາມາດເປັນຜູ້ຕັດສິນໃຈຂັ້ນສຸດທ້າຍໃນຄົວເຮືອນຂອງພວກເຂົາໄດ້ ແລະ ລູກ ຫຼື ຍາດພີ່ນ້ອງທີ່ເປັນຜູ້ບໍ່ມີຄວາມເຊື່ອຄົນໃດຂອງພວກເຂົາສາມາດເຂົ້າມາ ແລະ ຄວບຄຸມພວກເຂົາໄດ້, ນີ້ກໍເປັນເລື່ອງທີ່ຂ້ອນຂ້າງຫຍຸ້ງຍາກ. ສະຖານທີ່ດັ່ງກ່າວບໍ່ເໝາະສຳລັບການຈັດຕ້ອນຮັບຢ່າງແນ່ນອນ. ເຖິງແມ່ນວ່າເຮືອນຈະມີຂະໜາດໃຫຍ່, ມີຫ້ອງຫຼາຍຫ້ອງ, ມີສະພາບແວດລ້ອມທີ່ສະດວກສະບາຍ ແລະ ມີເງື່ອນໄຂອື່ນໆທີ່ດີ, ມັນກໍຍັງບໍ່ເໝາະສົມສຳລັບການຈັດຕ້ອນຮັບ. ສະພາບແວດລ້ອມໃນການດຳລົງຊີວິດທີ່ເໝາະສົມພຽງຢ່າງດຽວບໍ່ພຽງພໍ; ເຈົ້າພາບກໍຕ້ອງເໝາະສົມເຊັ່ນກັນ. ຈຸດສຳຄັນຢູ່ບ່ອນນີ້ກໍຄືເຈົ້າພາບຕ້ອງສາມາດຮັບປະກັນໄດ້ກ່ອນວ່າບຸກຄະລາກອນທີ່ກຳລັງປະຕິບັດໜ້າທີ່ຂອງພວກເຂົາທີ່ພວກເຂົາກຳລັງຈັດຕ້ອນຮັບນັ້ນໄດ້ຮັບການປົກປ້ອງຈາກການແຊກແຊງຂອງໂລກພາຍນອກ. ຫຼັງຈາກນັ້ນເທົ່ານັ້ນຈຶ່ງຄວນພິຈາລະນາສະພາບແວດລ້ອມໃນການດຳລົງຊີວິດ. ສະພາບແວດລ້ອມທີ່ບໍ່ເໝາະສົມເລັກນ້ອຍກໍຍັງພໍຮັບໄດ້, ບໍ່ວ່າຈະເປັນພື້ນທີ່ທີ່ນ້ອຍກວ່າ, ອິນເຕີເນັດທີ່ຈຳກັດ, ອາຫານທີ່ຮຽບງ່າຍກວ່າ ຫຼື ການເຂົ້າເຖິງນໍ້າທີ່ບໍ່ສະດວກ. ຕາບໃດທີ່ເຈົ້າພາບເໝາະສົມ, ສາມາດຮັບມືກັບໄພອັນຕະລາຍເມື່ອມັນເກີດຂຶ້ນ, ຈັດການສະຖານະການທີ່ຊັບຊ້ອນຕ່າງໆ ແລະ ໂດຍສະເພາະແມ່ນຈັດການສະຖານະການພິເສດໃດໆທີ່ອາດຈະເກີດຂຶ້ນຢ່າງເໝາະສົມ ເພື່ອປົກປ້ອງຄວາມປອດໄພຂອງອ້າຍເອື້ອຍນ້ອງ, ພວກເຂົາກໍໄດ້ມາດຕະຖານໃນຖານະເຈົ້າພາບແລ້ວ. ຂໍ້ກຳນົດຂອງພວກເຮົາສຳລັບສະພາບແວດລ້ອມໃນການດຳລົງຊີວິດຂອງຄອບຄົວເຈົ້າພາບບໍ່ສູງ; ສິ່ງທີ່ສຳຄັນທີ່ສຸດກໍຄືມັນສາມາດຮັບປະກັນຄວາມປອດໄພໄດ້. ບໍ່ຈຳເປັນຕ້ອງລົງລາຍລະອຽດໃນຈຸດນີ້.

II. ຂໍ້ກຳນົດດ້ານສະພາບແວດລ້ອມສຳລັບສະຖານທີ່ພັກອາໄສ

ສໍາລັບສະພາບແວດລ້ອມພາຍນອກທີ່ຢູ່ອ້ອມຮອບທີ່ພັກອາໄສຂອງຄອບຄົວເຈົ້າພາບ, ສິ່ງທໍາອິດທີ່ຜູ້ນໍາ ແລະ ຜູ້ເຮັດວຽກຕ້ອງຄຳນຶງເຖິງວ່າມັນປອດໄພ ຫຼື ບໍ່. ບໍ່ວ່າສະພາບຂອງຄອບຄົວເຈົ້າພາບຈະເປັນແນວໃດ ຫຼື ທີ່ພັກອາໄສນັ້ນຈະເປັນເຮືອນຂອງອ້າຍເອື້ອຍນ້ອງ ຫຼື ເຮືອນເຊົ່າກໍຕາມ, ມັນຈຳເປັນຕ້ອງພິຈາລະນາວ່າສະພາບແວດລ້ອມພາຍນອກຂອງທີ່ພັກອາໄສນັ້ນປອດໄພ ຫຼື ບໍ່; ນີ້ແມ່ນຈຸດທີ່ສຳຄັນທີ່ສຸດ. ກ່ອນອື່ນໝົດ, ມັນຈະເໝາະສົມກໍຕໍ່ເມື່ອຄວາມເຊື່ອໃນພຣະເຈົ້າຂອງຄອບຄົວເຈົ້າພາບນີ້ບໍ່ເປັນທີ່ຮູ້ຈັກກັນດີ ແລະ ບໍ່ມີບັນທຶກກ່ຽວກັບຄວາມເຊື່ອຂອງພວກເຂົາຢູ່ທີ່ສຳນັກງານຄວາມໝັ້ນຄົງສາທາລະນະ. ຖ້າໃນອະດີດ, ເມື່ອອ້າຍເອື້ອຍນ້ອງມາເຕົ້າໂຮມກັນຢູ່ບ່ອນນັ້ນ, ເພື່ອນບ້ານຈະລາຍງານເລື່ອງນີ້ໃຫ້ລັດຖະບານ ແລະ ລັດຖະບານກໍຮູ້ຢູ່ແລ້ວວ່າຄອບຄົວນີ້ມັກຈະມີການເຕົ້າໂຮມກັບຄົນແປກໜ້າຢູ່ເລື້ອຍໆ, ແລ້ວສະຖານທີ່ນີ້ກໍບໍ່ເໝາະສົມສຳລັບການຈັດຕ້ອນຮັບ. ຖ້າເປັນການເຊົ່າ, ມັນກໍບໍ່ເໝາະສົມທີ່ຈະເຊົ່າເຮືອນຂອງຄອບຄົວແບບນັ້ນ. ນີ້ແມ່ນດ້ານໜຶ່ງ. ນອກຈາກນີ້, ໃນບາງສະຖານທີ່, ຄວາມປອດໄພສາທາລະນະກໍບໍ່ດີ, ມີເຫດການປຸ້ນຈີ້, ການຄາດຕະກຳ ແລະ ຄະດີອື່ນໆ ເກີດຂຶ້ນເລື້ອຍໆ. ຜູ້ທີ່ພັກອາໄສກໍເປັນບຸກຄົນທີ່ມີຄວາມຊັບຊ້ອນພໍສົມຄວນ ແລະ ຕຳຫຼວດກໍມັກຈະໄປບ່ອນນັ້ນເພື່ອ ກວດສອບສຳມະໂນຄົວ ແລະ ບັດປະຈຳຕົວ ແລະ ສືບສວນຜູ້ຕ້ອງສົງໄສໃນຄະດີອາຍາ ແລະ ອື່ນໆ. ບອກເຮົາເບິ່ງວ່າ, ຖ້າເຈົ້າພັກຢູ່ໃນສະຖານທີ່ແບບນັ້ນ, ພວກເຈົ້າຈະບໍ່ທົນທຸກຈາກການແຊກແຊງຢູ່ເລື້ອຍໆບໍ? (ແມ່ນແລ້ວ.) ສະຖານທີ່ແບບນັ້ນກໍບໍ່ເໝາະສົມສຳລັບການດຳລົງຊີວິດເຊັ່ນກັນ. ຕຳຫຼວດມາເຄາະປະຕູທຸກໆສອງສາມມື້, ໂດຍບອກວ່າມີການລັກຂະໂມຍ ຫຼື ການຄາດຕະກຳເກີດຂຶ້ນຢູ່ໃກ້ໆ ແລະ ຂໍຄວາມຮ່ວມມືໃນການສືບສວນ, ບອກໃຫ້ຜູ້ຄົນລາຍງານທັນທີຖ້າພວກເຂົາເຫັນຜູ້ກະທຳຜິດ. ຕຳຫຼວດມາເຄາະປະຕູພາຍໃຕ້ຂໍ້ອ້າງສາລະພັດຢູ່ສະເໝີ, ອ້າງວ່າກຳລັງສືບສວນຄະດີ, ແຕ່ໃນຄວາມເປັນຈິງແລ້ວ, ພວກເຂົາກຳລັງກວດສອບຄົນພາຍນອກ ແລະ ຄົນແປກໜ້າ, ໃຫ້ເວົ້າຢ່າງລະອຽດກວ່ານັ້ນກໍຄື ພວກເຂົາກຳລັງຊອກຫາຄົນທີ່ເຊື່ອໃນພຣະເຈົ້າ. ເຈົ້າຈະຮູ້ສຶກປອດໄພບໍ່ ຖ້າໄດ້ພັກເຊົາຢູ່ໃນເຮືອນເຈົ້າພາບແບບນັ້ນ? (ບໍ່.) ໂດຍບໍ່ຕ້ອງສົງໄສເລີຍວ່າ ເຈົ້າຈະຕົກຢູ່ໃນຄວາມວິຕົກກັງວົນຕະຫຼອດທັງວັນ. ເຖິງແມ່ນວ່າເຫດການອາຊະຍາກຳພາຍນອກເຫຼົ່ານີ້ບໍ່ມີຫຍັງກ່ຽວຂ້ອງກັບຄອບຄົວເຈົ້າພາບ, ເຈົ້າກໍຍັງຈະບໍ່ຮູ້ສຶກສະບາຍໃຈ. ການດຳລົງຊີວິດໃນສະພາບແວດລ້ອມແບບນັ້ນມັກຈະເຮັດໃຫ້ເຈົ້າຮູ້ສຶກວ່າຄວາມປອດໄພສ່ວນຕົວຂອງເຈົ້າກຳລັງຖືກຄຸກຄາມ. ໃຜຈະຮູ້ໄດ້ວ່າ ມື້ໜຶ່ງຕຳຫຼວດອາດຈະເລີ່ມສອບຖາມຄົນແປກໜ້າເຫຼົ່ານີ້ ເມື່ອເຫັນອ້າຍເອື້ອຍນ້ອງ ແລະ ໃນທີ່ສຸດກໍຈັບກຸມພວກເຂົາ. ເຈົ້າຈະບໍ່ເວົ້າບໍວ່າ ນີ້ເປັນສະຖານະການທີ່ໜ້າຢ້ານກົວ? (ແມ່ນແລ້ວ.) ນອກຈາກນີ້, ຄົນຈີນສ່ວນໃຫຍ່ຂາດຄວາມຮັບຮູ້ກ່ຽວກັບຄວາມປອດໄພ; ທັນທີທີ່ພວກເຂົາໄດ້ຍິນສຽງຄົນເຄາະປະຕູ, ພວກເຂົາກໍເປີດປະຕູ ແລະ ໂດຍປົກກະຕິແລ້ວພວກເຂົາກໍບໍ່ລັອກປະຕູເຮືອນຂອງພວກເຂົາ, ເຊິ່ງນຳໄປສູ່ການເກີດເຫດການຕ່າງໆໄດ້ງ່າຍ. ໃນບັນດາປະເທດຕາເວັນຕົກທີ່ມີເສລີພາບ ແລະ ປະຊາທິປະໄຕ, ທີ່ພັກອາໄສສ່ວນຕົວຖືກຖືວ່າເປັນເຂດພື້ນທີ່ສ່ວນຕົວ. ຖ້າຄົນພາຍນອກເຂົ້າມາໃນເຂດພື້ນທີ່ສ່ວນຕົວໂດຍບໍ່ໄດ້ຮັບອະນຸຍາດ, ມັນກໍຖືວ່າຜິດກົດໝາຍ ແລະ ຜູ້ຄົນທີ່ອາໄສຢູ່ບ່ອນນັ້ນກໍຈະໂທແຈ້ງຕຳຫຼວດ. ຈາກນັ້ນ ຜູ້ບຸກລຸກກໍຈະຕ້ອງຮັບຜິດຊອບທາງກົດໝາຍ. ສະນັ້ນ, ຖ້າຄົນແປກໜ້າເຄາະປະຕູ, ເຈົ້າບໍ່ຈຳເປັນຕ້ອງເປີດປະຕູ, ເຈົ້າສາມາດປະຕິເສດໄດ້. ເຖິງແມ່ນວ່າຄົນໃດຄົນໜຶ່ງໄດ້ນັດໝາຍມາຢ້ຽມຢາມກັບເຈົ້າແລ້ວ, ຖ້າເຈົ້າບໍ່ພ້ອມ ຫຼື ປ່ຽນໃຈ, ເຈົ້າກໍຍັງບໍ່ຈຳເປັນຕ້ອງເປີດປະຕູ; ເຈົ້າສາມາດນັດໝາຍໃໝ່ກັບພວກເຂົາໄດ້. ຜູ້ຄົນໃນບັນດາປະເທດຕາເວັນຕົກມີສິດນີ້, ພວກເຂົາມີຄວາມຮັບຮູ້ທາງດ້ານກົດໝາຍນີ້. ເຖິງຢ່າງໃດກໍຕາມ, ຄົນຈີນຂາດຄວາມຮັບຮູ້ທາງດ້ານກົດໝາຍນີ້. ເມື່ອໃດກໍຕາມທີ່ພວກເຂົາໄດ້ຍິນສຽງເຄາະປະຕູ, ພວກເຂົາກໍຟ້າວໄປເປີດປະຕູ. ສິ່ງນີ້ສະແດງໃຫ້ເຫັນເຖິງການຂາດຄວາມລະມັດລະວັງ, ການຂາດຄວາມຮັບຮູ້ໃນການປົກປ້ອງຕົນເອງ ແລະ ຄວາມບໍ່ຄຸ້ນເຄີຍກັບກົດໝາຍທີ່ກ່ຽວຂ້ອງ. ມັນເປັນເພາະວ່າປະເທດຈີນເປັນປະເທດຜະເດັດການ, ໂດຍມີການປົກຄອງພັກດຽວທີ່ຢູ່ເໜືອກົດໝາຍ, ລະບົບກົດໝາຍຂອງມັນຈຶ່ງເປັນພຽງສາກບັງໜ້າ. ມັງກອນແດງທີ່ຍິ່ງໃຫຍ່ກະທຳການໂດຍບໍ່ຄໍານຶງເຖິງກົດໝາຍ ແລະ ຄວາມເປັນລະບຽບຮຽບຮ້ອຍໃນປະເທດຈີນ, ກະທໍາຜິດຢ່າງບໍ່ຢ້ານກົວ ແລະ ປະຊາຊົນກໍບໍ່ມີສິດທິມະນຸດໃດໆເລີຍ. ຄົນຈີນບໍ່ໃຫ້ຄວາມສົນໃຈກັບສິດທິມະນຸດ ແລະ ພວກເຂົາກໍບໍ່ໄດ້ພັດທະນາຈິດສຳນຶກໃນການປະຕິບັດຕາມລະບຽບ ແລະ ປະຕິບັດຕາມກົດໝາຍ; ໂດຍສະເພາະຢ່າງຍິ່ງ, ພວກເຂົາຂາດຄວາມຮັບຮູ້ໃນການປົກປ້ອງຕົນເອງ ແລະ ຄົນສ່ວນໃຫຍ່ກໍບໍ່ຮູ້ຈັກໃຊ້ກົດໝາຍເພື່ອປົກປ້ອງຕົນເອງ. ດ້ວຍເຫດນີ້, ຈຶ່ງບໍ່ມີການຮັບປະກັນຄວາມປອດໄພ. ສະຫຼຸບແລ້ວ, ໃນສະຖານທີ່ໃດກໍຕາມທີ່ມີຄວາມປອດໄພສາທາລະນະທີ່ບໍ່ດີ, ມີຜູ້ພັກອາໄສທີ່ມີພູມຫຼັງ ແລະ ຕົວຕົນທີ່ຊັບຊ້ອນ, ມີການກວດກາເລື້ອຍໆ ຫຼື ມີເຫດການຄະດີອາຍາຕ່າງໆເກີດຂຶ້ນເລື້ອຍໆ, ມັນງ່າຍທີ່ຜູ້ຄົນຈະໄດ້ຮັບຜົນກະທົບຈາກການແຊກແຊງຂອງໂລກພາຍນອກ. ສະຖານທີ່ແບບນັ້ນບໍ່ເໝາະສົມສຳລັບການພັກເຊົາ. ນີ້ແມ່ນປັດໄຈດ້ານຄວາມປອດໄພສາທາລະນະທີ່ຕ້ອງພິຈາລະນາ ເມື່ອຈັດຫາທີ່ພັກໃຫ້ບຸກຄະລາກອນທີ່ເຮັດວຽກງານສຳຄັນ.

ສະພາບແວດລ້ອມໃນການດຳລົງຊີວິດສຳລັບຜູ້ທີ່ກຳລັງປະຕິບັດໜ້າທີ່ຂອງພວກເຂົາຕ້ອງໄດ້ຮັບການເລືອກຢ່າງລະມັດລະວັງ; ມັນເປັນການດີທີ່ສຸດທີ່ຈະຫຼີກລ່ຽງເຂດຕົວເມືອງທີ່ແອອັດ ແລະ ສະຖານທີ່ທີ່ເປັນອັນຕະລາຍ. ສະຖານທີ່ໃດແດ່ທີ່ພວກເຮົາໝາຍເຖິງເຂດຕົວເມືອງທີ່ແອອັດ? ສະຖານທີ່ເຫຼົ່ານີ້ລວມມີສະຖານທີ່ຕ່າງໆເຊັ່ນ: ບ່ອນທີ່ຢູ່ໃກ້ທາງລົດໄຟ, ທາງຫຼວງ, ສີ່ແຍກ ແລະ ຕະຫຼາດ. ໂດຍສະເພາະຕາມສາຍທາງລົດໄຟສາຍຫຼັກ, ບ່ອນທີ່ມີລົດໄຟນັບບໍ່ຖ້ວນແລ່ນຜ່ານໃນແຕ່ລະມື້ ແລະ ພື້ນເຮືອນຂອງເຮືອນທີ່ຢູ່ໃກ້ຄຽງກໍສັ່ນສະເທືອນໄປພ້ອມກັບລົດໄຟແຕ່ລະຂະບວນທີ່ແລ່ນຜ່ານ. ໃນສະພາບແວດລ້ອມແບບນັ້ນ, ມັນເປັນໄປບໍ່ໄດ້ເລີຍທີ່ຈະຊອກຫາຄວາມສະຫງົບໃນຂະນະທີ່ປະຕິບັດໜ້າທີ່ຂອງຕົນ. ນອກຈາກນີ້, ບາງຄົນທີ່ໄດ້ໃຊ້ເວລາຫຼາຍປີໃນການປະຕິບັດໜ້າທີ່ຢູ່ຫ່າງໄກຈາກບ້ານກໍດຳລົງຊີວິດດ້ວຍຄວາມວິຕົກກັງວົນຢູ່ຕະຫຼອດເວລາ ແລະ ຫົວໃຈຂອງພວກເຂົາກໍບໍ່ໄດ້ຢູ່ໃນສະພາບທີ່ດີທີ່ສຸດ, ເຮັດໃຫ້ມັນຍິ່ງບໍ່ເໝາະສົມສຳລັບພວກເຂົາທີ່ຈະອາໄສຢູ່ໃນສະຖານທີ່ແບບນັ້ນ. ຖ້າວຽກງານບາງຢ່າງຕ້ອງການສະພາບແວດລ້ອມທີ່ງຽບສະຫງົບເຊັ່ນ: ວຽກງານການບັນທຶກສຽງ ຫຼື ວຽກງານຂໍ້ຄວາມ, ຢ່າງໜ້ອຍທີ່ສຸດຕ້ອງບໍ່ມີສຽງແຊກແຊງ ແລະ ຄວາມປອດໄພກໍຕ້ອງໄດ້ຮັບການຮັບປະກັນເຊັ່ນກັນ, ນີ້ຈຶ່ງຈະຖືວ່າເໝາະສົມທີ່ສຸດ. ຖ້າບໍ່ມີສະຖານທີ່ທີ່ປອດໄພຢ່າງແທ້ຈິງ, ກໍຕ້ອງຊອກຫາສະຖານທີ່ທີ່ປອດໄພພໍສົມຄວນ. ໃນກໍລະນີນີ້, ສຽງລົບກວນເລັກໜ້ອຍກໍຖືວ່າຍອມຮັບໄດ້ ແລະ ພວກເຮົາບໍ່ຄວນຕັ້ງຂໍ້ກຳນົດສູງເກີນໄປ; ຕາບໃດທີ່ສະພາບແວດລ້ອມໃນການດຳລົງຊີວິດປອດໄພ, ມັນກໍພຽງພໍແລ້ວ. ນອກຈາກນີ້, ຖ້າເຮືອນຕັ້ງຢູ່ໃນເຂດທີ່ມີການສັນຈອນໜາແໜ້ນເຊັ່ນ: ໃກ້ກັບໄຟອຳນາດ ຫຼື ສີ່ແຍກ, ກໍຈະມີຄົນຍ່າງ ແລະ ພາຫະນະນັບບໍ່ຖ້ວນຜ່ານໄປມາໃນແຕ່ລະມື້. ເຮືອນແບບນັ້ນຈະຖືກເປີດເຜີຍຕໍ່ສາຍຕາຂອງຜູ້ຄົນທີ່ຜ່ານໄປມາຈຳນວນຫຼວງຫຼາຍ ແລະ ດ້ວຍການເຫຼືອບເບິ່ງພຽງເລັກນ້ອຍ, ຜູ້ຄົນທີ່ຜ່ານໄປມາກໍສາມາດເຫັນຄົນທີ່ຢູ່ຂ້າງໃນໄດ້ຢ່າງງ່າຍດາຍ. ໂດຍສະເພາະເມື່ອເປີດໄຟໃນຕອນກາງຄືນ, ສະຖານະການພາຍໃນເຮືອນກໍຈະເຫັນໄດ້ຢ່າງຊັດເຈນ. ເຈົ້າຈະເວົ້າບໍວ່າ ເຮືອນແບບນັ້ນຍັງພໍຮັບໄດ້ສຳລັບການພັກເຊົາຢູ່ບໍ? ສະພາບແວດລ້ອມນີ້ເໝາະສົມບໍ? (ບໍ່, ມັນບໍ່ເໝາະສົມ.) ມັນບໍ່ເໝາະສົມແທ້ໆ. ຜູ້ຄົນທີ່ພັກຢູ່ໃນສະຖານທີ່ແບບນັ້ນມັກຈະທົນທຸກຈາກການແຊກແຊງຢູ່ເລື້ອຍໆ, ເຊິ່ງມັກຈະເຫັນຄົນແປກໜ້າກຳລັງສັງເກດເບິ່ງພວກເຂົາ. ເມື່ອສາຍຕາຂອງພວກເຂົາປະສານກັບສາຍຕາຂອງຄົນແປກໜ້າ, ພວກເຂົາກໍສະດຸ້ງຕົກໃຈ, ຮູ້ສຶກບໍ່ສະບາຍໃຈທຸກມື້, ຮູ້ສຶກວ່າພວກເຂົາກຳລັງຖືກຈັບຕາເບິ່ງຢູ່ຕະຫຼອດເວລາ, ໃຜຈະຮູ້ວ່າອາດຈະມີຄົນຢູ່ເບື້ອງຫຼັງ, ຄອຍສັ່ງການ ແລະ ຄວບຄຸມສິ່ງຕ່າງໆ. ເຈົ້າຄິດວ່າຄົນເຮົາຈະຮູ້ສຶກສະບາຍໃຈໄດ້ບໍ ຖ້າອາໄສຢູ່ໃນສະພາບແວດລ້ອມແບບນັ້ນ? ອີກຢ່າງໜຶ່ງ, ເຮືອນບາງຫຼັງກໍມີຄຸນນະພາບບໍ່ດີ ແລະ ມີການເກັບສຽງທີ່ບໍ່ດີ, ສະນັ້ນ, ເມື່ອເວົ້າສຽງດັງ ຫຼື ເປີດເພງສັນລະເສີນຢູ່ຂ້າງໃນ, ຄົນຂ້າງນອກກໍສາມາດໄດ້ຍິນທຸກຢ່າງ. ນອກຈາກນີ້, ເຮືອນບາງຫຼັງກໍຕັ້ງຢູ່ຈຸດທີ່ສູງທີ່ສຸດໃນຊຸມຊົນ, ເຊິ່ງໃນກໍລະນີດັ່ງກ່າວ ພວກມັນບໍ່ພຽງແຕ່ສ່ຽງຕໍ່ການຖືກຟ້າຜ່າເທົ່ານັ້ນ ແຕ່ຍັງເຮັດໃຫ້ເພື່ອນບ້ານທີ່ຢູ່ອ້ອມຂ້າງເຫັນອ້າຍເອື້ອຍນ້ອງທຸກຄັ້ງທີ່ພວກເຂົາກ້າວອອກໄປຂ້າງນອກ. ມັນບໍ່ສະດວກສຳລັບພວກເຂົາແມ່ນແຕ່ຈະເປີດປ່ອງຢ້ຽມເປັນບາງຄັ້ງຄາວເພື່ອລະບາຍອາກາດ ຫຼື ເພື່ອເຮັດໃຫ້ເຢັນລົງ; ປ່ອງຢ້ຽມຕ້ອງຖືກປິດໄວ້ຢ່າງແໜ້ນໜາ ພ້ອມກັບດຶງຜ້າມ່ານລົງ, ສະນັ້ນ, ຈຶ່ງບໍ່ມີແສງເຂົ້າມາເລີຍ ແລະ ການອອກໄປເຄື່ອນໄຫວຢູ່ຂ້າງນອກກໍຍິ່ງບໍ່ສະດວກ. ມີຄວາມກັງວົນຢູ່ຕະຫຼອດເວລາກ່ຽວກັບການຖືກສັງເກດ ແລະ ຈັບຕາເບິ່ງຈາກຄົນພາຍນອກ. ເຖິງແມ່ນວ່າອ້າຍເອື້ອຍນ້ອງຈະບໍ່ເຂົ້າອອກພ້ອມກັນໝົດທຸກຄົນ, ແຕ່ລະຄັ້ງທີ່ຄົນໃດຄົນໜຶ່ງເຂົ້າ ຫຼື ອອກ, ຄົນພາຍນອກກໍສາມາດເຫັນໄດ້ຢ່າງຊັດເຈນ. ໃນທີ່ສຸດ, ພວກເຂົາກໍຈະມີແນວຄວາມຄິດທົ່ວໄປວ່າ ມີຄົນແປກໜ້າຈັກຄົນອາໄສຢູ່ໃນເຮືອນຫຼັງນີ້. ພວກເຈົ້າຈະເວົ້າໄດ້ບໍວ່າ ການພັກຢູ່ບ່ອນນີ້ຍັງສາມາດຮັບປະກັນຄວາມປອດໄພຂອງຜູ້ຄົນໄດ້? (ບໍ່, ບໍ່ໄດ້.) ບາງຄົນຄິດວ່າ: “ສ່ວນໃຫຍ່ແລ້ວ ພວກເຮົາປະຕິບັດໜ້າທີ່ຢູ່ໃນເຮືອນ ແລະ ເຖິງແມ່ນວ່າພວກເຮົາຈະອອກໄປຂ້າງນອກ, ພວກເຮົາກໍຜັດປ່ຽນກັນອອກໄປ ແລະ ບໍ່ອອກໄປພ້ອມກັນໝົດທຸກຄົນ. ໂດຍການປະຕິບັດແບບນີ້, ເພື່ອນບ້ານທີ່ຢູ່ອ້ອມຂ້າງກໍຈະບໍ່ຮູ້ຫຍັງ”. ແຕ່ເຖິງແມ່ນວ່າເຈົ້າຈະຜັດປ່ຽນກັນອອກໄປ, ມັນກໍຍັງຈະສ້າງບັນຫາ ຖ້າຄົນໃດຄົນໜຶ່ງສັງເກດເຫັນວ່າເຈົ້າເປັນຄົນແປກໜ້າ. ຜູ້ບໍ່ມີຄວາມເຊື່ອຫຼາຍຄົນບໍ່ໄດ້ດຳລົງຊີວິດທີ່ດີປານໃດ ແຕ່ມີຄວາມສຸກເປັນພິເສດໃນການສັງເກດ ແລະ ສອດຮູ້ສອດເຫັນເລື່ອງຂອງຄົນອື່ນ. ບາງຄົນອາດຈະໃຊ້ກ້ອງສ່ອງທາງໄກເພື່ອສອດແນມເຈົ້າ, ເບິ່ງວ່າເຈົ້າເຮັດຫຍັງຢູ່ຂ້າງໃນ. ຖ້າພວກເຂົາຄົ້ນພົບວ່າຜູ້ເຊື່ອກຳລັງເຕົ້າໂຮມກັນ, ພວກເຂົາກໍຈະຟ້າວໄປລາຍງານໃຫ້ລັດຖະບານເພື່ອຮັບລາງວັນ. ເມື່ອຄົນປະເພດນັ້ນຈັບຕາເບິ່ງເຈົ້າແລ້ວ, ນີ້ບໍ່ແມ່ນສະຖານະການທີ່ເປັນອັນຕະລາຍບໍ? (ແມ່ນແລ້ວ.) ເມື່ອຖືກພວກເຂົາຈັບຕາເບິ່ງແລ້ວ, ຈະມີຫຍັງດີເກີດຂຶ້ນຈາກມັນໄດ້? ເຈົ້າຈະຕ້ອງຖືກຈັບກຸມຢ່າງແນ່ນອນ! ບໍ່ວ່າຈະເປັນປະເທດ ຫຼື ເຂດແຄວ້ນໃດ, ກໍບໍ່ເຄີຍຂາດຄົນທີ່ມັກສອດຮູ້ສອດເຫັນ. ເຖິງແມ່ນວ່າພວກເຂົາຈະບໍ່ໄດ້ເງິນຈັກກີບຈາກການຕິດຕາມເບິ່ງເຈົ້າ, ພວກເຂົາກໍເຕັມໃຈທີ່ຈະເຮັດມັນຫຼາຍກວ່າ, ພວກເຂົາເຖິງຂັ້ນຈະຈ່າຍເງິນສ່ວນຕົວ ແລະ ເຮັດໃຫ້ວຽກຂອງພວກເຂົາເອງຊັກຊ້າ ເພື່ອໃຊ້ເວລາໃນການເຝົ້າລະວັງ ແລະ ຖ້າມີລາງວັນສຳລັບການລາຍງານເຈົ້າ, ພວກເຂົາກໍຈະຍິ່ງກະຕືລືລົ້ນທີ່ຈະເຮັດ. ໂດຍສະເພາະໃນປະເທດຜະເດັດການຄືກັບປະເທດຈີນ, ມີຄົນຈຳນວນຫຼາຍເກີນໄປທີ່ຕິດຕາມເບິ່ງຜູ້ທີ່ເຊື່ອໃນພຣະເຈົ້າ. ເພາະວ່າພວກເຂົາເບື່ອໜ່າຍຄວາມຈິງ ແລະ ຮູ້ສຶກເບື່ອໜ່າຍຕໍ່ຜູ້ທີ່ເຊື່ອໃນພຣະເຈົ້າ, ທັນທີທີ່ພວກເຂົາຄົ້ນພົບວ່າຜູ້ເຊື່ອມີປະຕິສຳພັນຮ່ວມກັນ ຫຼື ເຕົ້າໂຮມກັນ, ພວກເຂົາກໍຈະລາຍງານ. ຖ້າມີລາງວັນສຳລັບການລາຍງານ, ພວກເຂົາກໍຈະພົບກັບຄວາມພໍໃຈຢ່າງບໍ່ຮູ້ອິດບໍ່ເມື່ອຍໃນການເຮັດເຊັ່ນນັ້ນ. ສິ່ງນີ້ບໍ່ໄດ້ນຳບັນຫາມາສູ່ຄຣິສຕະຈັກຢ່າງງ່າຍດາຍບໍ? (ແມ່ນແລ້ວ.) ຖ້າເຈົ້າກຳລັງຖືກແຊກແຊງດ້ວຍວິທີນີ້, ມັນບໍ່ແມ່ນຍ້ອນວ່າຜູ້ນໍາ ແລະ ຜູ້ເຮັດວຽກບໍ່ໄດ້ຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ດີບໍ? ຖ້າສະຖານທີ່ ແລະ ສະພາບແວດລ້ອມສຳລັບການຈັດວາງບຸກຄະລາກອນທີ່ເຮັດວຽກງານສຳຄັນບໍ່ເໝາະສົມ ເພາະວ່າຜູ້ນໍາ ແລະ ຜູ້ເຮັດວຽກບໍ່ໄດ້ພິຈາລະນາສິ່ງຕ່າງໆຢ່າງຮອບຄອບ, ສິ່ງເຫຼົ່ານີ້ກໍຄືຜົນທີ່ຈະຕາມມາ. ຖ້າສະຖານທີ່ທີ່ຄົນເຮົາອາໄສຢູ່ດຶງດູດຄວາມສົນໃຈຫຼາຍເກີນໄປ, ມັນກໍສາມາດນຳໄປສູ່ສິ່ງຕ່າງໆທີ່ຜິດພາດໄດ້ງ່າຍ. ເມື່ອມີບາງສິ່ງບາງຢ່າງຜິດພາດເກີດຂຶ້ນ ແລ້ວເຈົ້າຈຶ່ງຄ່ອຍມາຮູ້ສຶກໂຕວ່າສະຖານທີ່ນີ້ບໍ່ເໝາະສົມສຳລັບການພັກເຊົາ, ມັນກໍຊ້າເກີນໄປແລ້ວ. ສະນັ້ນ, ການເລືອກສະຖານທີ່ພັກອາໄສທີ່ເໝາະສົມສຳລັບຜູ້ທີ່ປະຕິບັດໜ້າທີ່ຂອງພວກເຂົາກໍເປັນວຽກງານທີ່ສຳຄັນເຊັ່ນກັນ ແລະ ການເລືອກທີ່ບໍ່ດີກໍສາມາດນຳໄປສູ່ອັນຕະລາຍໄດ້ງ່າຍ.

III. ຜູ້ນໍາ ແລະ ຜູ້ເຮັດວຽກຄວນເຮັດວຽກງານການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນແນວໃດ

ສຳລັບສະພາບແວດລ້ອມໃນການດຳລົງຊີວິດຂອງບຸກຄະລາກອນທີ່ເຮັດວຽກງານສຳຄັນ, ບໍ່ວ່າມັນຈະກ່ຽວຂ້ອງກັບສະພາບແວດລ້ອມພາຍໃນ ຫຼື ພາຍນອກ ຫຼື ບໍ່, ຜູ້ນໍາ ແລະ ຜູ້ເຮັດວຽກຄວນພິຈາລະນາທຸກດ້ານຢ່າງຮອບຄອບ. ພວກເຂົາບໍ່ຄວນມີແນວຄິດແບບງ່າຍໆ, ໂດຍຄິດຢູ່ສະເໝີວ່າ ຖ້າພວກເຮົາບໍ່ມີປະຕິສຳພັນກັບໂລກພາຍນອກ, ກໍຈະບໍ່ມີຫຍັງເກີດຂຶ້ນ. ສັງຄົມໃນປັດຈຸບັນມີຄວາມສັບສົນຢ່າງບໍ່ໜ້າເຊື່ອ, ເຕັມໄປດ້ວຍຜີຮ້າຍທຸກປະເພດ ແລະ ບໍ່ວ່າຈະເປັນສະຖານທີ່ໃດ, ກໍມີຄົນທີ່ມັກສອດຮູ້ສອດເຫັນຄອຍຈັບຕາເບິ່ງເຈົ້າຢູ່ສະເໝີ, ເຮັດໃຫ້ມັນເປັນໄປບໍ່ໄດ້ທີ່ຈະຫຼີກລ່ຽງການກວດສອບຂອງພວກເຂົາ. ເຈົ້າອາດຈະຄິດວ່າ: “ຂ້ອຍບໍ່ໄດ້ລະເມີດກົດໝາຍ ຫຼື ເຮັດຫຍັງຜິດໂດຍການເຊື່ອໃນພຣະເຈົ້າ. ຂ້ອຍພຽງແຕ່ກຳລັງປະຕິບັດໜ້າທີ່ຂອງຂ້ອຍ; ບໍ່ຄວນມີຫຍັງເກີດຂຶ້ນກັບຂ້ອຍ, ແມ່ນບໍ່?” ແຕ່ຄວາມຈິງບໍ່ໄດ້ງ່າຍດາຍຄືກັບທີ່ເຈົ້າຈິນຕະນາການ. ເປັນຫຍັງພັກກອມມູນິດຈີນຈຶ່ງໃຊ້ກຳລັງຄົນ ແລະ ຊັບພະຍາກອນຫຼາຍຂະໜາດນັ້ນເພື່ອຕໍ່ຕ້ານພຣະເຈົ້າ ແລະ ກົດຂີ່ຄຣິສຕະຈັກຂອງພຣະເຈົ້າ? ເຈົ້າສາມາດເຂົ້າໃຈເລື່ອງນີ້ໄດ້ບໍ? ເຈົ້າຈະບໍ່ສາມາດເຂົ້າໃຈໄດ້ເລີຍ. ເຈົ້າສາມາດເບິ່ງທະລຸເຖິງທຳມະຊາດຂອງມານຮ້າຍ ແລະ ຊາຕານໄດ້ຫຼາຍສໍ່າໃດ? ເຈົ້າເຂົ້າໃຈກ່ຽວກັບມານຮ້າຍ ແລະ ຊາຕານໜ້ອຍເກີນໄປ. ສັງຄົມນີ້ມີຄວາມສັບສົນຢ່າງບໍ່ໜ້າເຊື່ອ ແລະ ມານຮ້າຍ ແລະ ຊາຕານກໍແມ່ນພວກຕ່ຳຊ້າທີ່ເຮັດການກະທຳທີ່ຊົ່ວຊ້າ. ສິ່ງທີ່ພວກເຂົາຕ້ອງການທີ່ສຸດກໍຄືການຈັບກຸມຜູ້ຄົນທີ່ພຣະເຈົ້າເລືອກ ແລະ ລົບກວນວຽກງານຂອງຄຣິສຕະຈັກ. ຖ້າເຈົ້າເບິ່ງຊາຕານວ່າເປັນພຽງຄົນທຳມະດາຢູ່ສະເໝີ, ແລ້ວເຈົ້າກໍເປັນຄົນທີ່ໂງ່ຈ້າຢ່າງແທ້ຈິງ; ມັນສະແດງໃຫ້ເຫັນວ່າເຈົ້າຍັງບໍ່ໄດ້ເບິ່ງທະລຸເຖິງຄວາມຊົ່ວຮ້າຍຂອງສັງຄົມນີ້ ແລະ ແນ່ນອນວ່າເຈົ້າກໍຍັງບໍ່ໄດ້ເບິ່ງທະລຸເຖິງຄວາມໜ້າກຽດຊັງຂອງມານຮ້າຍ ແລະ ຊາຕານ. ສະນັ້ນ, ເພື່ອໃຫ້ຜູ້ນໍາ ແລະ ຜູ້ເຮັດວຽກເຮັດວຽກງານຂອງຄຣິສຕະຈັກໄດ້ດີ, ພວກເຂົາຕ້ອງຮັບປະກັນຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ຂອງພວກເຂົາ, ນີ້ແມ່ນສິ່ງທີ່ສຳຄັນທີ່ສຸດ. ໃນປະເທດທີ່ຢູ່ພາຍໃຕ້ການປົກຄອງແບບຜະເດັດການ, ບ່ອນທີ່ບໍ່ມີເສລີພາບໃນຄວາມເຊື່ອ, ການຮັບປະກັນຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ແມ່ນຂ້ອນຂ້າງຍາກ. ເຖິງຢ່າງໃດກໍຕາມ, ບໍ່ວ່າມັນຈະຍາກສໍ່າໃດ, ກໍຕ້ອງເລືອກສະຖານທີ່ພັກອາໄສທີ່ເໝາະສົມຢ່າງລະມັດລະວັງ; ຈະມີການເບິ່ງຂ້າມໃນເລື່ອງນີ້ບໍ່ໄດ້. ການຈັດແຈງວຽກງານຂອງເຮືອນຂອງພຣະເຈົ້າໄດ້ລວມມີການໂອ້ລົມກ່ຽວກັບເລື່ອງເຫຼົ່ານີ້. ຜູ້ນໍາ ແລະ ຜູ້ເຮັດວຽກຕ້ອງຮັບປະກັນວ່າອ້າຍເອື້ອຍນ້ອງສາມາດປະຕິບັດໜ້າທີ່ຂອງພວກເຂົາໄດ້ໂດຍປາສະຈາກການລົບກວນ ແລະ ປາສະຈາກການແຊກແຊງຂອງໂລກພາຍນອກ, ຕາບໃດທີ່ພວກເຂົາຕັ້ງໃຈເຮັດ, ພວກເຂົາກໍສາມາດເຮັດສຳເລັດໄດ້. ຄວາມກັງວົນພຽງຢ່າງດຽວກໍຄື ເມື່ອພວກເຂົາເຮັດແບບພໍແລ້ວມືແລ້ວຕີນ ແລະ ບໍ່ຮັບຜິດຊອບ, ເບິ່ງແຍງແຕ່ຄວາມປອດໄພຂອງພວກເຂົາເອງ ໃນຂະນະທີ່ບໍ່ສົນໃຈຄວາມປອດໄພຂອງອ້າຍເອື້ອຍນ້ອງ. ສິ່ງນີ້ເຮັດໃຫ້ມັນເປັນໄປບໍ່ໄດ້ທີ່ຈະເຮັດວຽກງານຂອງຄຣິສຕະຈັກໄດ້ດີ. ຖ້າຫາກວ່າ, ເນື່ອງຈາກການເບິ່ງຂ້າມ, ການຂາດຄວາມຈິງຈັງ, ການໄຮ້ຄວາມຮັບຜິດຊອບ ຫຼື ຄວາມຢ້ານກົວຕໍ່ສະພາບແວດລ້ອມ ແລະ ບັນຫາຂອງເຈົ້າ, ເຈົ້າຈຶ່ງລົ້ມເຫຼວໃນການເຮັດສິ່ງເຫຼົ່ານີ້, ເຊິ່ງສົ່ງຜົນໃຫ້ມີການຈັບກຸມບຸກຄະລາກອນທີ່ກຳລັງປະຕິບັດໜ້າທີ່ສຳຄັນ ແລະ ເປັນການຄຸກຄາມຊີວິດຂອງອ້າຍເອື້ອຍນ້ອງ, ເຊິ່ງເຮັດໃຫ້ວຽກງານຂອງຄຣິສຕະຈັກຊັກຊ້າ ແລະ ນໍາເອົາອັນຕະລາຍມາສູ່ອ້າຍເອື້ອຍນ້ອງ, ແລ້ວໃນຖານະທີ່ເປັນຜູ້ນໍາ ຫຼື ຜູ້ເຮັດວຽກ, ເຈົ້າກໍຄວນຮັບຜິດຊອບ. ຄວາມຮັບຜິດຊອບນີ້ບໍ່ສາມາດແກ້ໄຂໄດ້ງ່າຍໆ ໂດຍການໃຊ້ເງິນຈຳນວນໜຶ່ງເພື່ອຊົດເຊີຍ ຫຼື ໂດຍການສາລະພາບຜ່ານການອະທິຖານ; ມັນບໍ່ໄດ້ງ່າຍດາຍຂະໜາດນັ້ນ. ແລ້ວທໍາມະຊາດຂອງເລື່ອງນີ້ແມ່ນຫຍັງ? ມັນຄືຮອຍເປື້ອນທີ່ລຶບບໍ່ອອກ, ເປັນການລ່ວງລະເມີດທີ່ຈະຄົງຢູ່ຕະຫຼອດໄປ, ເຈົ້າໄດ້ຖືກຕີຕາວ່າໄດ້ກະທຳການລະເມີດແລ້ວ. ຄຳວ່າ “ການລະເມີດ” ນີ້ບໍ່ໄດ້ບົ່ງບອກເຖິງຄວາມຜິດພາດທຳມະດາ; ໃນສາຍຕາຂອງພຣະເຈົ້າ, ມັນຄືການລະເມີດ. ຖ້າການລະເມີດຂອງເຈົ້າມີຫຼາຍເກີນໄປ, ເຄີຍໄດ້ກະທຳການລະເມີດໃນອະດີດ, ຍັງຄົງກະທຳໃນປັດຈຸບັນ ແລະ ຈາກນັ້ນກໍຈະກະທຳອີກໃນອະນາຄົດ, ດ້ວຍການລະເມີດທີ່ຮ້າຍແຮງຫຼາຍຢ່າງລວມເຂົ້າກັນ, ເຈົ້າກໍຈະທົນທຸກຕໍ່ຄວາມຫາຍະນະ ແລະ ຄວາມພິນາດ. ພຣະເຈົ້າຈະບໍ່ຊ່ວຍໃຫ້ເຈົ້າລອດພົ້ນອີກຕໍ່ໄປ ແລະ ຄວາມເຊື່ອໃນພຣະເຈົ້າຂອງເຈົ້າກໍຈະສູນເປົ່າ. ບໍ່ພຽງແຕ່ເຈົ້າຈະບໍ່ມີຄວາມຫວັງໃນຄວາມລອດພົ້ນເທົ່ານັ້ນ, ແຕ່ເຈົ້າຍັງຈະຕ້ອງປະເຊີນກັບການລົງໂທດອີກດ້ວຍ. ສະນັ້ນ, ມັນຈຶ່ງສຳຄັນຢ່າງຍິ່ງທີ່ຜູ້ນໍາ ແລະ ຜູ້ເຮັດວຽກຕ້ອງເຮັດວຽກງານຂອງພວກເຂົາຕາມຫຼັກການ! ເຈົ້າທ່ອງຈຳສິ່ງນີ້ໄດ້ແລ້ວບໍ? (ທ່ອງຈຳໄດ້ແລ້ວ.) ຜູ້ນໍາ ແລະ ຜູ້ເຮັດວຽກຄວນປະຕິບັດຄວາມຮັບຜິດຊອບຂອງພວກເຂົາໃຫ້ສຳເລັດ ແລະ ບໍ່ວ່າສະພາບແວດລ້ອມຈະບໍ່ເອື້ອອຳນວຍ ຫຼື ເປັນອັນຕະລາຍສໍ່າໃດກໍຕາມ, ພວກເຂົາກໍຕ້ອງເຮັດທຸກຢ່າງທີ່ເປັນໄປໄດ້ຕາມເງື່ອນໄຂຂອງທ້ອງຖິ່ນ ເພື່ອປົກປ້ອງຄວາມປອດໄພຂອງບຸກຄະລາກອນທີ່ເຮັດວຽກງານສຳຄັນ ແລະ ຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ພວກເຂົາຢ່າງເໝາະສົມ. ເປົ້າໝາຍກໍຄືເພື່ອຮັບປະກັນວ່າວຽກງານຂອງຄຣິສຕະຈັກສາມາດດຳເນີນໄປຢ່າງເປັນປົກກະຕິ.

ເພື່ອໃຫ້ຜູ້ນໍາ ແລະ ຜູ້ເຮັດວຽກຮັບປະກັນວ່າສະຖານທີ່ທີ່ຈັດຫາໄວ້ໃຫ້ບຸກຄະລາກອນທີ່ເຮັດວຽກງານສຳຄັນນັ້ນປາສະຈາກການແຊກແຊງຂອງໂລກພາຍນອກ, ນອກເໜືອຈາກການມີຂໍ້ກຳນົດ ແລະ ຫຼັກການສຳລັບທີ່ພັກອາໄສ ແລະ ສະພາບແວດລ້ອມຂອງມັນແລ້ວ, ກໍຍັງມີຂໍ້ກຳນົດ ແລະ ຫຼັກການສຳລັບດ້ານຕ່າງໆຂອງສະຖານະການຂອງຄອບຄົວເຈົ້າພາບອີກດ້ວຍ. ເມື່ອຜູ້ນໍາ ແລະ ຜູ້ເຮັດວຽກຊອກຫາຄອບຄົວເຈົ້າພາບທີ່ມີຄວາມເປັນໄປໄດ້, ພວກເຂົາຄວນສອບຖາມກ່ອນວ່າສະພາບແວດລ້ອມ ແລະ ເງື່ອນໄຂຂອງຄອບຄົວເປັນແນວໃດ, ສະຖານະການຂອງສະມາຊິກໃນຄອບຄົວເປັນແນວໃດ, ພວກເຂົາມີຂໍ້ຂັດແຍ່ງກັບຄົນອື່ນ ຫຼື ບໍ່, ມີສັດຕູ ຫຼື ບໍ່, ມີຄວາມພົວພັນກັບລັດຖະບານ ຫຼື ບໍ່, ພວກເຂົາກ່ຽວຂ້ອງກັບການຟ້ອງຮ້ອງເລື້ອຍໆ ຫຼື ບໍ່, ພວກເຂົາມີຄວາມສໍາພັນທາງສັງຄົມທີ່ຊັບຊ້ອນ ຫຼື ບໍ່ ແລະ ອື່ນໆ. ສະຖານະການພື້ນຖານທັງໝົດເຫຼົ່ານີ້ຄວນໄດ້ຮັບການສອບຖາມ ແລະ ຮຽນຮູ້ຢ່າງລະອຽດ. ຖ້າເຈົ້າພາບ ຫຼື ລູກໆ ແລະ ສະມາຊິກຄອບຄົວຄົນອື່ນໆຂອງພວກເຂົາມີຄວາມສຳພັນທາງສັງຄົມທີ່ຊັບຊ້ອນ ແລະ ຄອບຄົວກໍບໍ່ມີຄວາມສະຫງົບຢູ່ຕະຫຼອດເວລາ, ເຊິ່ງມັກຈະມີບຸກຄົນບໍ່ດີມາຢ້ຽມຢາມເພື່ອຫາເລື່ອງ ຫຼື ທວງໜີ້ ຫຼື ໄດ້ຮັບຈົດໝາຍຂົ່ມຂູ່ຈາກໂຈນ ຫຼື ຄົນປຸ້ນຈີ້, ພ້ອມທັງໝາຍຮຽກຈາກລັດຖະບານ ຫຼື ສານ, ສິ່ງທັງໝົດເຫຼົ່ານີ້ລ້ວນແຕ່ເປັນເລື່ອງທີ່ຫຍຸ້ງຍາກຫຼາຍ. ຖ້າເຈົ້າກຳລັງເຕົ້າໂຮມ ຫຼື ປະຕິບັດໜ້າທີ່ຂອງເຈົ້າຢູ່ໃນຄົວເຮືອນນີ້, ສິ່ງເຫຼົ່ານີ້ຈະບໍ່ເປັນການລົບກວນບໍ? ສະນັ້ນ, ເມື່ອເຈົ້າຊອກຫາຄອບຄົວເຈົ້າພາບນີ້, ເຈົ້າຄວນສອບຖາມ ແລະ ຮຽນຮູ້ກ່ຽວກັບສະຖານະການພື້ນຖານຂອງພວກເຂົາກ່ອນ. ມັນຈະດີທີ່ສຸດຖ້າບໍ່ມີບັນຫາເຫຼົ່ານີ້, ແຕ່ຖ້າມີ ແລະ ຕອນນີ້ເຈົ້າບໍ່ສາມາດຊອກຫາສະຖານທີ່ທີ່ເໝາະສົມກວ່ານີ້ໄດ້, ແລ້ວຈົ່ງພິຈາລະນາວ່າເຈົ້າພາບສາມາດຈັດການກັບບັນຫາເຫຼົ່ານີ້ໄດ້ຢ່າງມີປະສິດທິພາບ ຫຼື ບໍ່. ຖ້າເຈົ້າພາບບໍ່ສາມາດຈັດການກັບພວກມັນໄດ້ຢ່າງມີປະສິດທິພາບ ແລະ ບໍ່ສາມາດກຳຈັດບັນຫາທີ່ວຸ້ນວາຍເຫຼົ່ານີ້ໄດ້, ແລ້ວຄົວເຮືອນນີ້ກໍບໍ່ເໝາະສົມສຳລັບການຈັດຕ້ອນຮັບອ້າຍເອື້ອຍນ້ອງ, ເພາະການດຳລົງຊີວິດຢູ່ບ່ອນນີ້ໝາຍຄວາມວ່າພວກເຂົາອາດຈະຕ້ອງທົນທຸກຈາກການແຊກແຊງຂອງໂລກພາຍນອກ ແລະ ຜູ້ຄົນພາຍນອກ, ເຫດການ ແລະ ສິ່ງຕ່າງໆ ໄດ້ທຸກເວລາ. ສະພາບແວດລ້ອມເຫຼົ່ານີ້ບໍ່ໄດ້ແນເປົ້າໃສ່ຄົນທີ່ເຊື່ອໃນພຣະເຈົ້າໂດຍກົງ. ເຖິງຢ່າງໃດກໍຕາມ, ຜູ້ເຊື່ອເປັນກຸ່ມຄົນທີ່ອ່ອນໄຫວເປັນພິເສດໃນປະເທດທີ່ສາສະໜາຖືກຂົ່ມເຫັງ ແລະ ຍິ່ງໄປກວ່ານັ້ນ, ຫຼັງຈາກທີ່ລັດຖະບານໄດ້ພະຍາຍາມຢ່າງສຸດຂີດເພື່ອເຜີຍແຜ່ໂຄສະນາຊວນເຊື່ອ, ລ້າງສະໝອງ, ສ້າງຂ່າວລື ແລະ ໃສ່ຮ້າຍປ້າຍສີ, ຜູ້ບໍ່ມີຄວາມເຊື່ອບໍ່ພຽງແຕ່ລົ້ມເຫຼວທີ່ຈະເຂົ້າໃຈຄົນທີ່ເຊື່ອໃນພຣະເຈົ້າເທົ່ານັ້ນ ແຕ່ຍັງຫັນມາເຊື່ອຄຳເວົ້າຂອງພັກກອມມູນິດຈີນ, ໂດຍພັດທະນາຄວາມກຽດຊັງ ແລະ ຄວາມເປັນປໍລະປັກຕໍ່ຜູ້ເຊື່ອເປັນພິເສດ. ສະນັ້ນ, ຖ້າພວກເຂົາຮູ້ວ່າຄົວເຮືອນໃດໜຶ່ງກຳລັງຈັດຕ້ອນຮັບຜູ້ເຊື່ອ, ມັນກໍຈະກາຍເປັນອັນຕະລາຍຫຼາຍທັງຕໍ່ຄອບຄົວເຈົ້າພາບ ແລະ ຕໍ່ອ້າຍເອື້ອຍນ້ອງ. ເມື່ອອ້າຍເອື້ອຍນ້ອງອາໄສຢູ່ໃນສະພາບແວດລ້ອມແບບນັ້ນ, ບໍ່ພຽງແຕ່ພວກເຂົາຈະທົນທຸກຈາກການແຊກແຊງຢູ່ເລື້ອຍໆເທົ່ານັ້ນ ແຕ່ຄວາມປອດໄພຂອງພວກເຂົາກໍບໍ່ສາມາດຮັບປະກັນໄດ້. ແລ້ວເປັນຫຍັງຈຶ່ງຍັງໃຫ້ພວກເຂົາອາໄສຢູ່ບ່ອນນັ້ນຕໍ່ໄປ? ມັນເປັນສະຖານທີ່ທີ່ເປັນອັນຕະລາຍຢ່າງຊັດເຈນ, ບໍ່ເໝາະສົມສຳລັບການດຳລົງຊີວິດ, ພວກເຂົາຄວນຖືກຍົກຍ້າຍອອກໄປໂດຍໄວ. ຜູ້ນໍາ ແລະ ຜູ້ເຮັດວຽກບໍ່ຄວນພຽງແຕ່ຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ອ້າຍເອື້ອຍນ້ອງ ແລ້ວກໍລອຍຕົວບໍ່ຮັບຜິດຊອບ, ໂດຍຄິດວ່າ: “ຕາບໃດທີ່ມີບ່ອນໃຫ້ພວກເຂົາກິນ ແລະ ນອນ, ມີບ່ອນກັນແດດກັນຝົນ, ມັນກໍບໍ່ເປັນຫຍັງ. ຕາບໃດທີ່ພວກເຂົາສາມາດປະຕິບັດໜ້າທີ່ຂອງພວກເຂົາໄດ້, ກໍບໍ່ມີບັນຫາ. ພວກເຮົາຈະໄປຊອກຫາສະຖານທີ່ທີ່ເໝາະສົມຫຼາຍຂະໜາດນັ້ນໄດ້ຈາກໃສ?” ນີ້ຄືການຂາດຄວາມຮັບຜິດຊອບຢ່າງຮ້າຍແຮງ! ຖ້າບໍ່ມີສະຖານທີ່ທີ່ເໝາະສົມໃນເວລານັ້ນ, ພວກເຂົາສາມາດພັກຢູ່ບ່ອນນັ້ນຊົ່ວຄາວໄດ້, ແຕ່ເຈົ້າຄວນຊອກຫາສະຖານທີ່ທີ່ເໝາະສົມທັນທີ ເພື່ອຍົກຍ້າຍພວກເຂົາອອກໄປໂດຍໄວເທົ່າທີ່ຈະໄວໄດ້; ຢ່າຖືວ່າບ່ອນນີ້ເປັນທີ່ພັກອາໄສໄລຍະຍາວ.

ຜູ້ນໍາ ແລະ ຜູ້ເຮັດວຽກບາງຄົນບໍ່ໄດ້ເຮັດວຽກງານຕົວຈິງ. ພວກເຂົາຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນທີ່ເຮັດວຽກງານສຳຄັນໃນສະຖານທີ່ແຫ່ງໜຶ່ງ, ຖາມວ່າສະພາບອາຫານ ແລະ ການພັກຜ່ອນເປັນແນວໃດ ແລະ ຖາມວ່າມີຜູ້ບໍ່ມີຄວາມເຊື່ອຄອຍຈັບຕາເບິ່ງພວກເຂົາ ຫຼື ບໍ່. ເມື່ອໄດ້ຍິນວ່າບໍ່ມີຫຍັງຜິດປົກກະຕິເກີດຂຶ້ນເປັນເວລາສອງສາມມື້, ພວກເຂົາກໍປ່ອຍປະເລື່ອງນັ້ນ, ບໍ່ກວດກາພວກເຂົາອີກເລີຍເປັນເວລາເຄິ່ງປີ ຫຼື ຫຼາຍກວ່ານັ້ນ. ພວກເຂົາເຊື່ອວ່າພວກເຂົາໄດ້ຈັດສັນທີ່ຢູ່ອາໄສ ແລະ ການດຳລົງຊີວິດເປັນຢ່າງດີແລ້ວ ແລະ ໄດ້ປະຕິບັດຄວາມຮັບຜິດຊອບຂອງພວກເຂົາສຳເລັດແລ້ວ, ໂດຍຖືວ່າທຸກຢ່າງສຳເລັດ ແລະ ຮຽບຮ້ອຍດີ. ສ່ວນເລື່ອງທີ່ວ່າສະພາບແວດລ້ອມຈະທົນທຸກຈາກການແຊກແຊງໃນພາຍຫຼັງ ຫຼື ບໍ່ ຫຼື ວ່າມີຄວາມສ່ຽງດ້ານຄວາມປອດໄພທີ່ອາດຈະເກີດຂຶ້ນ ຫຼື ບໍ່, ພວກເຂົາກໍບໍ່ໃສ່ໃຈອີກຕໍ່ໄປ. ສິ່ງນີ້ເໝາະສົມບໍ? (ບໍ່ເໝາະສົມ.) ເປັນຫຍັງຈຶ່ງບໍ່ເໝາະສົມ? (ຫຼັງຈາກທີ່ຈັດສັນທີ່ຢູ່ອາໄສ ແລະ ການດຳລົງຊີວິດແລ້ວ, ຜູ້ນໍາ ແລະ ຜູ້ເຮັດວຽກຈຳເປັນຕ້ອງຕິດຕາມ. ຖ້າພວກເຂົາບໍ່ເຮັດ ແລະ ອ້າຍເອື້ອຍນ້ອງພົບວ່າພວກເຂົາຢູ່ໃນສະຖານະການທີ່ເປັນອັນຕະລາຍ ແລະ ບໍ່ສາມາດຍົກຍ້າຍອອກໄປໄດ້, ພວກເຂົາກໍອາດຈະຈົບລົງດ້ວຍການຖືກຈັບກຸມ.) ແຕ່ຜູ້ນໍາ ແລະ ຜູ້ເຮັດວຽກບາງຄົນຄິດວ່າ: “ພວກເຈົ້າທຸກຄົນກໍລ້ວນແຕ່ເປັນຜູ້ໃຫຍ່ແລ້ວ, ຂ້ອຍຈຳເປັນຕ້ອງຕິດຕາມແທ້ໆບໍ? ເຈົ້າເບິ່ງບໍ່ອອກບໍວ່າມີອັນຕະລາຍ? ຖ້າເຈົ້າເບິ່ງບໍ່ອອກ, ສະໝອງຂອງເຈົ້າກໍໃຊ້ການບໍ່ໄດ້ແລ້ວ! ຖ້າເຈົ້າສັງເກດເຫັນອັນຕະລາຍ ກໍພຽງແຕ່ຍົກຍ້າຍອອກໄປດ້ວຍຕົນເອງ, ຂ້ອຍຈໍາເປັນຕ້ອງບອກເຈົ້າແທ້ໆບໍ?” ພວກເຂົາໃຫ້ເຫດຜົນແບບນີ້. ພວກເຈົ້າຄິດວ່າເຫດຜົນນີ້ຟັງຂຶ້ນບໍ? (ບໍ່.) ເປັນຫຍັງຈຶ່ງບໍ່? (ເພາະວ່າການຮັບປະກັນຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ສຳຄັນນັ້ນ ໂດຍທຳມະຊາດແລ້ວແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ; ມັນເປັນວຽກງານທີ່ລວມຢູ່ໃນບົດບາດຂອງພວກເຂົາທີ່ພວກເຂົາຄວນປະຕິບັດ.) ພວກເຂົາບໍ່ເຫັນວ່າສິ່ງນີ້ເປັນສ່ວນໜຶ່ງຂອງວຽກງານທີ່ຜູ້ນໍາ ແລະ ຜູ້ເຮັດວຽກຄວນເຮັດ; ພວກເຂົາຄິດວ່າມັນເປັນພຽງການຊ່ວຍເຫຼືອອ້າຍເອື້ອຍນ້ອງ, ຄືກັບການເຮັດຕາມແບບຢ່າງຂອງເລີຍເຟິງໃນການກະທຳຄວາມດີ. ພວກເຂົາຍັງບໍ່ເຫັນວ່າມັນເປັນການເຮັດເພື່ອປົກປ້ອງວຽກງານຂອງຄຣິສຕະຈັກອີກດ້ວຍ, ແຕ່ເຫັນວ່າມັນເປັນພຽງການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນ, ບໍ່ກ່ຽວຂ້ອງກັບວຽກງານຂອງຄຣິສຕະຈັກ. ເຈົ້າຈະບໍ່ເວົ້າບໍວ່າ ນີ້ເປັນເລື່ອງທີ່ໂງ່ຈ້າ? ຄົນປະເພດໃດທີ່ຈະຄິດແບບນີ້? (ຄົນທີ່ບໍ່ມີຄວາມຮັບຜິດຊອບ.) ຜູ້ນໍາປອມທີ່ຂີ້ຄ້ານ, ບໍ່ຈົງຮັກພັກດີ, ໄຮ້ຄວາມຮັບຜິດຊອບເຫຼົ່ານັ້ນຄິດແບບນີ້. ພວກເຂົາບໍ່ໄດ້ປົກປ້ອງວຽກງານຂອງເຮືອນຂອງພຣະເຈົ້າ; ຫຼັງຈາກທີ່ຈັດຫາສະຖານທີ່ໃຫ້ອ້າຍເອື້ອຍນ້ອງ, ພວກເຂົາກໍຄິດວ່າ: “ຂ້ອຍໄດ້ຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ພວກເຈົ້າໃນສະຖານທີ່ທີ່ດີແບບນີ້, ຂ້ອຍໄດ້ເຮັດບຸນຄຸນອັນໃຫຍ່ຫຼວງໃຫ້ພວກເຈົ້າແລ້ວ!” ພວກເຂົາບໍ່ເຫັນວ່າສິ່ງນີ້ເປັນການປົກປ້ອງວຽກງານຂອງຄຣິສຕະຈັກ. ໃນຖານະທີ່ເປັນຜູ້ນໍາ ແລະ ຜູ້ເຮັດວຽກ, ຖ້າພວກເຈົ້າບໍ່ຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນທີ່ເຮັດວຽກງານສຳຄັນຢ່າງເໝາະສົມ ແລະ ບໍ່ຮັບປະກັນຄວາມປອດໄພຂອງພວກເຂົາຢ່າງມີປະສິດທິພາບ, ແລ້ວຖ້າພວກເຂົາປະເຊີນກັບອັນຕະລາຍ ແລະ ບໍ່ສາມາດປະຕິບັດໜ້າທີ່ຂອງພວກເຂົາໄດ້ຕາມປົກກະຕິ, ວຽກງານຂອງຄຣິສຕະຈັກຈະບໍ່ຊັກຊ້າບໍ? ເຈົ້າຕ້ອງຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ພວກເຂົາຢ່າງເໝາະສົມກ່ອນ ເພື່ອໃຫ້ຄວາມປອດໄພຂອງພວກເຂົາໄດ້ຮັບການຮັບປະກັນ ແລະ ຈາກນັ້ນພວກເຂົາຈຶ່ງສາມາດດຳເນີນການເຮັດວຽກໄດ້ຕາມປົກກະຕິ. ແຕ່ຜູ້ນໍາປອມເຫຼົ່ານັ້ນບໍ່ຄິດແບບນັ້ນ; ພວກເຂົາຖິ້ມຄົນເຫຼົ່ານີ້ໄວ້ໃນສະຖານທີ່ແຫ່ງໜຶ່ງ ແລ້ວກໍບໍ່ສົນໃຈພວກເຂົາ ແລະ ບໍ່ໄປກວດກາພວກເຂົາເປັນເວລາດົນ. ເມື່ອສະຖານະການທີ່ເປັນອັນຕະລາຍເກີດຂຶ້ນ ແລະ ພວກເຂົາບໍ່ສາມາດຕິດຕໍ່ຜູ້ນໍາຂອງພວກເຂົາໄດ້, ພວກເຂົາກໍບໍ່ມີທາງເລືອກອື່ນນອກຈາກຍົກຍ້າຍອອກໄປດ້ວຍຕົນເອງ. ກວ່າຜູ້ນໍາຂອງພວກເຂົາຈະຮູ້ ແລະ ໄປກວດກາໃນທີ່ສຸດ, ຜູ້ຄົນກໍໄດ້ໜີໄປດົນແລ້ວ ແລະ ຜູ້ນໍາກໍບໍ່ຮູ້ວ່າພວກເຂົາໄປໃສ. ຄົນແບບນີ້ແມ່ນຄົນປະເພດໃດ? ນີ້ແມ່ນຜູ້ນໍາ ຫຼື ຜູ້ເຮັດວຽກປະເພດໃດ? ຜູ້ນໍາປອມ. ໂດຍສະເພາະສຳລັບອ້າຍເອື້ອຍນ້ອງທີ່ມາຈາກເຂດອື່ນ ແລະ ບໍ່ຄຸ້ນເຄີຍກັບສະພາບແວດລ້ອມໃນທ້ອງຖິ່ນ, ຜູ້ນໍາ ແລະ ຜູ້ເຮັດວຽກຍິ່ງຈຳເປັນຕ້ອງໄປຢ້ຽມຢາມ ແລະ ຕິດຕາມພວກເຂົາຢ່າງເປັນປະຈຳ. ຜູ້ນໍາ ແລະ ຜູ້ເຮັດວຽກບໍ່ຄວນຄິດວ່າພຽງແຕ່ການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ພວກເຂົາຄັ້ງດຽວຈະແກ້ໄຂທຸກຢ່າງໄດ້ຢ່າງຖາວອນ; ໃນຄວາມເປັນຈິງແລ້ວ, ວຽກງານນີ້ຍັງຫ່າງໄກຈາກຄວາມສຳເລັດ. ພວກເຂົາຈຳເປັນຕ້ອງໄປຢ້ຽມຢາມ ແລະ ຕິດຕາມພວກເຂົາເລື້ອຍໆ. ຖ້າມັນບໍ່ສະດວກສຳລັບຜູ້ນໍາ ແລະ ຜູ້ເຮັດວຽກທີ່ຈະໄປປາກົດຕົວຢູ່ສະຖານທີ່ນັ້ນ, ພວກເຂົາກໍຄວນມອບໝາຍໃຫ້ຄົນອື່ນໄປກວດກາ. ຢ່າງໜ້ອຍທີ່ສຸດ, ພວກເຂົາກໍຈຳເປັນຕ້ອງຕິດຕາມວຽກງານນີ້, ປະເມີນສະພາບແວດລ້ອມການດຳລົງຊີວິດຂອງບຸກຄະລາກອນທີ່ເຮັດວຽກງານສຳຄັນເຫຼົ່ານີ້, ກວດກາເບິ່ງວ່າມີອັນຕະລາຍ ຫຼື ສິ່ງຜິດປົກກະຕິໃດໆ ຫຼື ບໍ່ ຫຼື ມີສະຖານະການພິເສດໃດໆເກີດຂຶ້ນ ຫຼື ບໍ່ ແລະ ຈຳເປັນຕ້ອງຍົກຍ້າຍອອກໄປ ຫຼື ບໍ່. ທັງໝົດນີ້ຕ້ອງໄດ້ຮຽນຮູ້ ແລະ ຕິດຕາມ. ຖ້າໃນໄລຍະສັ້ນ, ສະຖານທີ່ນີ້ເບິ່ງຄືວ່າເໝາະສົມທີ່ສຸດ, ນັ້ນກໍບໍ່ເປັນຫຍັງ, ແຕ່ຫຼັງຈາກເວລາຜ່ານໄປໄລຍະໜຶ່ງ, ພວກເຂົາຄວນກັບໄປກວດກາສະພາບແວດລ້ອມ ແລະ ຄວາມປອດໄພຂອງພວກເຂົາ ແລະ ກວດເບິ່ງວ່າພວກເຂົາມີອາຫານ ແລະ ເຄື່ອງໃຊ້ພຽງພໍ ຫຼື ບໍ່, ລາຍລະອຽດທັງໝົດເຫຼົ່ານີ້ຄວນໄດ້ຮັບການສອບຖາມ. ມັນເປັນໄປໄດ້ວ່າຜູ້ນໍາ ແລະ ຜູ້ເຮັດວຽກອາດຈະບໍ່ເຂົ້າໃຈວຽກງານຂອງບຸກຄະລາກອນທີ່ເຮັດວຽກງານສຳຄັນ, ໃນກໍລະນີດັ່ງກ່າວ ພວກເຂົາບໍ່ຄວນແຊກແຊງໃນດ້ານນັ້ນ, ແຕ່ການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ພວກເຂົາຢ່າງເໝາະສົມແມ່ນຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ, ການລົ້ມເຫຼວໃນການເຮັດເຊັ່ນນັ້ນແມ່ນການລະເລີຍຄວາມຮັບຜິດຊອບຂອງພວກເຂົາ ແລະ ສະແດງໃຫ້ເຫັນວ່າພວກເຂົາເປັນຜູ້ນໍາປອມທີ່ບໍ່ໄດ້ເຮັດວຽກງານຕົວຈິງ. ໂດຍສະເພາະສຳລັບອ້າຍເອື້ອຍນ້ອງທີ່ມາຈາກເຂດອື່ນ, ພວກເຂົາຍິ່ງຕ້ອງການຄວາມເອົາໃຈໃສ່ເປັນພິເສດ, ຢ່າງໃກ້ຊິດ ແລະ ບໍ່ຄວນຖືກປະຕິບັດຢ່າງບໍ່ໃສ່ໃຈ. ຜູ້ນໍາ ແລະ ຜູ້ເຮັດວຽກຄວນກວດກາພວກເຂົາເປັນບາງຄັ້ງຄາວ, ເບິ່ງວ່າພວກເຂົາມີຄວາມຫຍຸ້ງຍາກໃດໆທີ່ຕ້ອງການການແກ້ໄຂ ຫຼື ບໍ່ ແລະ ມີບັນຫາ ຫຼື ສະຖານະການພິເສດໃດໆໃນສະພາບແວດລ້ອມທີ່ພວກເຂົາກຳລັງປະຕິບັດໜ້າທີ່ຂອງພວກເຂົາໃນຊ່ວງເວລານີ້ ຫຼື ບໍ່, ຕົວຢ່າງ: ມີການເຄື່ອນໄຫວທີ່ຜິດປົກກະຕິໃດໆທີ່ກ່ຽວຂ້ອງກັບລັດຖະບານທ້ອງຖິ່ນ, ຄະນະກຳມະການບ້ານ ຫຼື ສະຖານີຕຳຫຼວດ ຫຼື ບໍ່. ຜູ້ນໍາ ແລະ ຜູ້ເຮັດວຽກຄວນສອບຖາມ ແລະ ຖາມກ່ຽວກັບເລື່ອງເຫຼົ່ານີ້ ເພື່ອໃຫ້ເຂົ້າໃຈສະຖານະການຢ່າງແຈ່ມແຈ້ງ. ຈາກນັ້ນ, ຜູ້ນໍາ ແລະ ຜູ້ເຮັດວຽກຄວນໂອ້ລົມກັບເຈົ້າພາບກ່ຽວກັບຫຼັກການ ແລະ ແນວທາງການປະຕິບັດສຳລັບການຈັດຕ້ອນຮັບ ແລະ ປົກປ້ອງຜູ້ທີ່ກຳລັງປະຕິບັດໜ້າທີ່ຢ່າງເໝາະສົມ, ເພື່ອໃຫ້ເຈົ້າພາບເຂົ້າໃຈຫຼັກການ ແລະ ແນວທາງການປະຕິບັດເຫຼົ່ານີ້ຢ່າງຄົບຖ້ວນ. ເລື່ອງນີ້ຍັງບໍ່ທັນຈົບ. ຜູ້ນໍາ ແລະ ຜູ້ເຮັດວຽກຍັງຕ້ອງໄປຢ້ຽມຢາມ ແລະ ສອບຖາມກ່ຽວກັບສະຖານະການຂອງຄອບຄົວເຈົ້າພາບເປັນບາງຄັ້ງຄາວ. ບັນຫາໃດໆທີ່ພວກເຂົາກວດພົບຄວນໄດ້ຮັບການແກ້ໄຂໂດຍທັນທີ ເພື່ອຮັບປະກັນວ່າຈະບໍ່ມີບັນຫາເກີດຂຶ້ນ. ເມື່ອເຮັດໄດ້ແບບນີ້ແລ້ວ ຈຶ່ງຈະຖືວ່າວຽກງານນັ້ນສຳເລັດ. ຖ້າເຈົ້າພາບປະສົບກັບຄວາມຫຍຸ້ງຍາກໃນການຈັດຕ້ອນຮັບເຊັ່ນ: ຂໍ້ຈຳກັດດ້ານການເງິນ ຫຼື ການຂາດສະຕິປັນຍາທີ່ເຮັດໃຫ້ພວກເຂົາບໍ່ສາມາດຕອບສະໜອງ ຫຼື ຈັດການກັບສະຖານະການທີ່ເກີດຂຶ້ນໄດ້, ແລ້ວຜູ້ນໍາ ແລະ ຜູ້ເຮັດວຽກກໍຕ້ອງຊ່ວຍແກ້ໄຂບັນຫາເຫຼົ່ານີ້. ຂໍ້ຈຳກັດດ້ານການເງິນແມ່ນແກ້ໄຂໄດ້ງ່າຍ, ເຮືອນຂອງພຣະເຈົ້າສາມາດສະໜອງທຶນສຳລັບການຈັດຕ້ອນຮັບ, ໃນຂະນະທີ່ຄອບຄົວເຈົ້າພາບພຽງແຕ່ຕ້ອງປະກອບສ່ວນດ້ານກຳລັງຄົນ. ຖ້າເຈົ້າພາບຂາດສະຕິປັນຍາ, ນີ້ກໍເປັນບັນຫາທີ່ສຳຄັນ. ຜູ້ນໍາ ແລະ ຜູ້ເຮັດວຽກຕ້ອງອະທິບາຍເຖິງສະຕິປັນຍາທີ່ຈຳເປັນຢ່າງຊັດເຈນ ແລະ ຫຼັກການການປະຕິບັດຈຳນວນໜຶ່ງກ່ຽວກັບຂົງເຂດນີ້. ຖ້າເຈົ້າພາບຍັງເຮັດໄດ້ບໍ່ດີພໍ, ແລ້ວຜູ້ນໍາ ແລະ ຜູ້ເຮັດວຽກກໍຄວນຊອກຫາອ້າຍເອື້ອຍນ້ອງທີ່ມີສະຕິປັນຍາຢູ່ໃກ້ຄຽງ ເພື່ອມາຊ່ວຍເຈົ້າພາບເຮັດວຽກງານນີ້ໃຫ້ດີ. ຖ້າບັນຫາຢູ່ທີ່ຕົວເຈົ້າພາບເອງເຊັ່ນ: ເປັນຄົນຂີ້ຢ້ານ ຫຼື ຢ້ານການຖືກຈັບກຸມ, ແລ້ວຜູ້ນໍາ ແລະ ຜູ້ເຮັດວຽກກໍຄວນໂອ້ລົມກ່ຽວກັບຄວາມຈິງເພື່ອໃຫ້ການສະໜັບສະໜູນ ແລະ ຊ່ວຍເຫຼືອ, ໂອ້ລົມເຖິງເຈດຕະນາຂອງພຣະເຈົ້າ ພ້ອມທັງຄຸນຄ່າ ແລະ ຄວາມສຳຄັນຂອງການປະຕິບັດໜ້າທີ່ນີ້. ຖ້າມັນເປັນບັນຫາຂອງສະພາບແວດລ້ອມພາຍນອກ, ເລື່ອງນີ້ກໍຕ້ອງບໍ່ຊັກຊ້າ ຫຼື ພຽງແຕ່ປ່ອຍໃຫ້ມັນເປັນໄປ ແລະ ແນ່ນອນວ່າມັນຕ້ອງບໍ່ປະຕິບັດຢ່າງບໍ່ໃສ່ໃຈ; ມັນຄວນໄດ້ຮັບການແກ້ໄຂໂດຍທັນທີ. ຕົວຢ່າງ: ຖ້າຜູ້ຄົນໄດ້ສັງເກດເຫັນສະຖານທີ່ນີ້ແລ້ວ, ມີຄົນແປກໜ້າທີ່ໜ້າສົງໄສເຂົ້າອອກໃນບໍລິເວນນັ້ນເລື້ອຍໆ ແລະ ເປັນໄປໄດ້ວ່າມີຄົນກຳລັງຕິດຕາມສະຖານທີ່ນັ້ນຢູ່, ແລ້ວສິ່ງນີ້ກໍຈະເປັນອັນຕະລາຍທີ່ແອບແຝງຢູ່. ສະນັ້ນ, ຈົ່ງຍົກຍ້າຍອ້າຍເອື້ອຍນ້ອງອອກໄປໂດຍທັນທີ, ການລໍຖ້າຈົນກວ່າມີບາງສິ່ງບາງຢ່າງຜິດພາດເກີດຂຶ້ນຈະຊ້າເກີນໄປ. ຖ້າສະຖານະການເປັນພຽງຊົ່ວຄາວ ແລະ ເປັນພຽງຂັ້ນຕອນປົກກະຕິ, ແລ້ວມັນກໍຍັງພໍສາມາດຮັບມືໄດ້: ໃຫ້ອ້າຍເອື້ອຍນ້ອງອອກໄປຊົ່ວຄາວເພື່ອຫຼີກລ່ຽງມັນເປັນເວລາມື້ໜຶ່ງ ຫຼື ສອງມື້ ແລະ ພວກເຂົາສາມາດກັບມາໄດ້ໃນພາຍຫຼັງ. ຖ້າຜູ້ຄົນໄດ້ສັງເກດເຫັນແລ້ວ, ການພັກເຊົາຢູ່ທີ່ນັ້ນກໍບໍ່ແມ່ນທາງເລືອກອີກຕໍ່ໄປ ແລະ ການຍົກຍ້າຍອອກໄປຢ່າງຖາວອນກໍເປັນສິ່ງຈຳເປັນ. ສິ່ງເຫຼົ່ານີ້ແມ່ນບາງບັນຫາລະອຽດທີ່ຜູ້ນໍາ ແລະ ຜູ້ເຮັດວຽກຕ້ອງຈັດການ ແລະ ແກ້ໄຂໃນວຽກງານນີ້. ວຽກງານນີ້ບໍ່ແມ່ນພຽງແຕ່ການຈັດວາງຄົນຈຳນວນໜຶ່ງໃນສະຖານທີ່ທີ່ມີອາຫານ ແລະ ທີ່ພັກອາໄສ ແລ້ວກໍຖືວ່າສຳເລັດ; ມັນມີລາຍລະອຽດຫຼາຍຢ່າງທີ່ກ່ຽວຂ້ອງ. ໂດຍສະເພາະໃນປະເທດຄືປະເທດຈີນ, ບ່ອນທີ່ສະພາບແວດລ້ອມເປັນປໍລະປັກເປັນພິເສດ ແລະ ການຂົ່ມເຫັງທາງສາສະໜາຮຸນແຮງ, ຜູ້ນໍາ ແລະ ຜູ້ເຮັດວຽກຍິ່ງຕ້ອງເອົາໃຈໃສ່ເປັນພິເສດ ແລະ ຕິດຕາມຢ່າງໃກ້ຊິດກ່ຽວກັບສະພາບແວດລ້ອມການດຳລົງຊີວິດ ແລະ ບັນຫາຄວາມປອດໄພຂອງບຸກຄະລາກອນທີ່ເຮັດວຽກງານສຳຄັນ. ພວກເຂົາບໍ່ສາມາດບໍ່ໃສ່ໃຈໄດ້. ທຸກດ້ານຂອງວຽກງານສະເພາະຕ້ອງເຮັດໃຫ້ດີ ເພື່ອຮັບປະກັນວ່າຄວາມປອດໄພຂອງບຸກຄະລາກອນທີ່ເຮັດວຽກງານສຳຄັນເຫຼົ່ານີ້ໄດ້ຮັບການຮັບປະກັນ ແລະ ພວກເຂົາສາມາດປະຕິບັດໜ້າທີ່ຂອງພວກເຂົາດ້ວຍຄວາມສະຫງົບໃຈ. ດ້ວຍວິທີນີ້, ວຽກງານກໍຈະເຮັດໄດ້ດີ. ນີ້ແມ່ນວຽກງານທີ່ຜູ້ນໍາ ແລະ ຜູ້ເຮັດວຽກຕ້ອງເຮັດກ່ຽວກັບຄອບຄົວເຈົ້າພາບ ແລະ ມີລາຍລະອຽດຂ້ອນຂ້າງຫຼາຍທີ່ກ່ຽວຂ້ອງຢູ່ບ່ອນນີ້.

ຜູ້ນໍາ ແລະ ຜູ້ເຮັດວຽກບາງຄົນ, ຫຼັງຈາກທີ່ຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນທີ່ເຮັດວຽກງານສຳຄັນບາງຄົນໄປຢູ່ເຮືອນເຈົ້າພາບທີ່ເໝາະສົມແລ້ວ, ກໍບໍ່ສົນໃຈພວກເຂົາຢ່າງສິ້ນເຊີງ ແລະ ບໍ່ຕິດຕາມສະຖານະການຂອງຄອບຄົວເຈົ້າພາບຢ່າງສະໝໍ່າສະເໝີ. ພວກເຂົາເວົ້າວ່າ: “ຂ້ອຍຫຍຸ້ງກັບວຽກງານຂອງຄຣິສຕະຈັກທຸກມື້, ຂ້ອຍຈະມີເວລາໄປຢ້ຽມຢາມຄົນເຫຼົ່ານີ້ໄດ້ແນວໃດ? ນອກຈາກນີ້, ຍັງມີວຽກງານອື່ນໆອີກຫຼາຍຢ່າງ ແລະ ມັນກໍຂ້ອນຂ້າງເປັນອັນຕະລາຍ. ການເຮັດວຽກງານຂອງພວກເຮົາກໍບໍ່ແມ່ນເລື່ອງງ່າຍ!” ພວກເຂົາເນັ້ນຢໍ້າເຫດຜົນພາຍນອກຢ່າງຕໍ່ເນື່ອງ, ແຕ່ພວກເຂົາກໍບໍ່ຢາກປະຕິບັດຄວາມຮັບຜິດຊອບຂອງພວກເຂົາເອງ. ພວກເຈົ້າຄິດວ່າຄຳເວົ້າຂອງພວກເຂົາຟັງຂຶ້ນບໍ? (ບໍ່.) ເປັນຫຍັງຈຶ່ງບໍ່? (ຄວາມຈິງແລ້ວ, ການເຮັດວຽກງານນີ້ບໍ່ໄດ້ຮຽກຮ້ອງໃຫ້ຜູ້ນໍາ ແລະ ຜູ້ເຮັດວຽກໃຊ້ເວລາ ແລະ ພະລັງງານຫຼາຍເກີນໄປ. ພວກເຂົາສາມາດຢ້ຽມຢາມພວກເຂົາໄດ້ໃນຂະນະທີ່ອອກໄປຂ້າງນອກ. ແລ້ວຖ້າພວກເຂົາບໍ່ມີເວລາ, ພວກເຂົາກໍສາມາດຈັດໃຫ້ອ້າຍເອື້ອຍນ້ອງທີ່ຢູ່ໃກ້ຄຽງໄປຢ້ຽມຢາມໄດ້.) ຖ້າຜູ້ນໍາ ແລະ ຜູ້ເຮັດວຽກຕ້ອງການເຮັດວຽກງານນີ້ໃຫ້ດີ, ເຖິງແມ່ນວ່າວຽກງານຫຼັກຂອງພວກເຂົາຈະເຮັດໃຫ້ພວກເຂົາຫຍຸ້ງຢູ່ເລັກໜ້ອຍ, ພວກເຂົາກໍຍັງຈະຫາເວລາເພື່ອເອົາໃຈໃສ່ວຽກງານນີ້. ຖ້າພວກເຂົາບໍ່ມີເວລາໄປດ້ວຍຕົນເອງ, ພວກເຂົາກໍສາມາດຈັດໃຫ້ຄົນອື່ນໄປ. ບໍ່ວ່າພວກເຂົາຈະຈັດໃຫ້ຄົນອື່ນໄປ ຫຼື ໄປດ້ວຍຕົນເອງ, ໃນທີ່ສຸດແລ້ວ, ວຽກງານນີ້ກໍຕົກຢູ່ໃນຂອບເຂດຄວາມຮັບຜິດຊອບຂອງຜູ້ນໍາ ແລະ ຜູ້ເຮັດວຽກ. ການເຮັດວຽກງານນີ້ໃຫ້ດີເປັນຄວາມຮັບຜິດຊອບທີ່ສຳຄັນສຳລັບຜູ້ນໍາ ແລະ ຜູ້ເຮັດວຽກ ແລະ ມັນບໍ່ສາມາດຖືກລະເລີຍໄດ້. ຖ້າຜູ້ນໍາ ແລະ ຜູ້ເຮັດວຽກຫຍຸ້ງເກີນໄປ ແລະ ບໍ່ມີເວລາດ້ວຍຕົນເອງ ແລະ ພວກເຂົາກໍບໍ່ໄດ້ຈັດໃຫ້ຄົນອື່ນໄປ, ແລ້ວກໍຈະບໍ່ມີໃຜເບິ່ງແຍງເລື່ອງນີ້. ຖ້າມີບາງສິ່ງບາງຢ່າງຜິດພາດເກີດຂຶ້ນ, ນີ້ກໍຈະເປັນການລະເລີຍຄວາມຮັບຜິດຊອບໃນສ່ວນຂອງຜູ້ນໍາ ແລະ ຜູ້ເຮັດວຽກ. ເພື່ອປ້ອງກັນບໍ່ໃຫ້ຜູ້ທີ່ກຳລັງປະຕິບັດໜ້າທີ່ສຳຄັນທົນທຸກຈາກການແຊກແຊງຂອງໂລກພາຍນອກ, ຜູ້ນໍາ ແລະ ຜູ້ເຮັດວຽກຕ້ອງຄຳນຶງເຖິງບັນຫາທຸກດ້ານ, ຮັບປະກັນໃຫ້ໄດ້ຫຼາຍທີ່ສຸດເທົ່າທີ່ຈະຫຼາຍໄດ້ວ່າພວກເຂົາສາມາດປະຕິບັດໜ້າທີ່ຂອງພວກເຂົາດ້ວຍຄວາມສະຫງົບ ແລະ ເຮັດວຽກງານທີ່ຢູ່ໃນມືຢ່າງເປັນລະບຽບ. ຖ້າບຸກຄະລາກອນທີ່ເຮັດວຽກງານສຳຄັນໄດ້ຮັບການປົກປ້ອງເປັນຢ່າງດີ, ມັນກໍເທົ່າກັບການປົກປ້ອງວຽກງານທີ່ສຳຄັນນັ້ນເອງ. ເມື່ອບຸກຄະລາກອນທີ່ເຮັດວຽກງານສຳຄັນສາມາດເຮັດວຽກໄດ້ຕາມປົກກະຕິ, ວຽກງານທີ່ສຳຄັນກໍສາມາດດຳເນີນການຕໍ່ໄປໄດ້ຢ່າງເປັນລະບຽບເຊັ່ນກັນ. ສະນັ້ນ, ຈຸດປະສົງຂອງຜູ້ນໍາ ແລະ ຜູ້ເຮັດວຽກໃນການປົກປ້ອງບຸກຄະລາກອນທີ່ເຮັດວຽກງານສຳຄັນແມ່ນ ເພື່ອປົກປ້ອງວຽກງານທີ່ສຳຄັນແຕ່ລະຢ່າງ. ຄວາມຈິງແລ້ວ, ຖ້າຜູ້ນໍາ ແລະ ຜູ້ເຮັດວຽກບາງຄົນເວົ້າວ່າ: “ເຈົ້າກຳລັງປະຕິບັດໜ້າທີ່ສຳຄັນ ແລະ ຂ້ອຍຖືກຂໍໃຫ້ປົກປ້ອງເຈົ້າ, ແຕ່ຂ້ອຍຢູ່ໃນຕຳແໜ່ງຜູ້ນຳ ແລະ ຂ້ອຍກໍບໍ່ປອດໄພຄືກັນ. ຂ້ອຍຍັງບໍ່ສາມາດຮັບປະກັນຄວາມປອດໄພຂອງຕົວຂ້ອຍເອງໄດ້ເລີຍ, ແລ້ວຂ້ອຍຈະປົກປ້ອງພວກເຈົ້າໄດ້ແນວໃດ?” ຄຳເວົ້ານີ້ຖືກຕ້ອງບໍ? (ມັນບໍ່ຖືກຕ້ອງ.) ຜູ້ນໍາ ແລະ ຜູ້ເຮັດວຽກແບບນັ້ນມີຄວາມສາມາດໃນການຢັ່ງຮູ້ແບບໃດ? (ຄວາມສາມາດໃນການຢັ່ງຮູ້ຂອງພວກເຂົາບໍ່ດີ; ຄົນແບບນັ້ນເຫັນແກ່ຕົວ ແລະ ມັກຈະບິດເບືອນ.) ພວກເຂົາເປັນຄົນທີ່ມັກຈະບິດເບືອນ. ຄົນທີ່ມີມັກຈະບິດເບືອນຂາດຄວາມມີເຫດຜົນບໍ? (ແມ່ນແລ້ວ.) ຖ້າອ້າຍເອື້ອຍນ້ອງເຫຼົ່ານີ້ບໍ່ໄດ້ກຳລັງປະຕິບັດໜ້າທີ່ຂອງພວກເຂົາໃນເຮືອນຂອງພຣະເຈົ້າ ແຕ່ກຳລັງເຮັດວຽກ ແລະ ດຳລົງຊີວິດຂອງພວກເຂົາຢູ່ໃນໂລກ, ພວກເຂົາຍັງຈຳເປັນຕ້ອງການໄດ້ຮັບການປົກປ້ອງຢູ່ບໍ? ເປັນເພາະວ່າພວກເຂົາກຳລັງເຮັດວຽກງານຂອງຄຣິສຕະຈັກ ແລະ ປະຕິບັດໜ້າທີ່ສຳຄັນໃນເຮືອນຂອງພຣະເຈົ້າຢ່າງແນ່ນອນ ແລະ ເພາະວ່າຖ້າພວກເຂົາຖືກຈັບກຸມ ພວກເຂົາອາດຈະຖືກຕັດສິນຈຳຄຸກ ຫຼື ຖືກທຸບຕີຈົນບາດເຈັບ ຫຼື ພິການ, ເຊິ່ງສົ່ງຜົນກະທົບຢ່າງຮ້າຍແຮງຕໍ່ວຽກງານຂອງຄຣິສຕະຈັກ, ບຸກຄະລາກອນທີ່ເຮັດວຽກງານສຳຄັນຈຶ່ງຕ້ອງໄດ້ຮັບການປົກປ້ອງເປັນຢ່າງດີ. ມີພຽງແຕ່ວິທີນີ້ເທົ່ານັ້ນທີ່ວຽກງານຂອງຄຣິສຕະຈັກຈະສາມາດດຳເນີນການຕໍ່ໄປໄດ້ຢ່າງເປັນລະບຽບ. ຖ້າພວກເຂົາຢູ່ໃນປະເທດປະຊາທິປະໄຕບາງປະເທດທີ່ມີເສລີພາບໃນຄວາມເຊື່ອທາງສາສະໜາ ແລະ ຜູ້ເຊື່ອໃນພຣະເຈົ້າບໍ່ໄດ້ຖືກຂົ່ມເຫັງ, ແລ້ວວຽກງານນີ້ກໍຈະກາຍເປັນເລື່ອງທີ່ງ່າຍສຳລັບຜູ້ນໍາ ແລະ ຜູ້ເຮັດວຽກ. ໂດຍພື້ນຖານແລ້ວ ພວກເຂົາພຽງແຕ່ຕ້ອງຊອກຫາເຮືອນທີ່ເໝາະສົມ ແລະ ຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ຜູ້ທີ່ກຳລັງປະຕິບັດໜ້າທີ່ຂອງພວກເຂົາຢ່າງເໝາະສົມຕາມກົດໝາຍ ແລະ ລະບຽບການຂອງທ້ອງຖິ່ນ. ຢ່າງຫຼາຍທີ່ສຸດ, ພວກເຂົາພຽງແຕ່ຕ້ອງຖາມວ່າຊີວິດປະຈຳວັນຂອງພວກເຂົາໃນຊ່ວງນີ້ເປັນແນວໃດ ແລະ ສະພາບແວດລ້ອມໃນການດຳລົງຊີວິດລະເມີດລະບຽບການໃດໆຂອງລັດຖະບານ ຫຼື ບໍ່. ຖ້າມີການລະເມີດ, ກໍຈຳເປັນຕ້ອງຊີ້ແຈງວ່າບັນຫາແມ່ນຫຍັງ, ພ້ອມທັງຄວນປັບປຸງ ແລະ ແກ້ໄຂມັນແນວໃດ. ຖ້າບໍ່ມີການລະເມີດໃດໆ, ແຕ່ລັດຖະບານກຳລັງສ້າງບັນຫາ ຫຼື ມີຄົນຊົ່ວຊ້າ ຫຼື ບຸກຄົນທີ່ບໍ່ຮູ້ຈັກກຳລັງກໍ່ກວນ, ແລ້ວມັນກໍຈຳເປັນຕ້ອງປຶກສາທະນາຍຄວາມເພື່ອຈັດການເລື່ອງເຫຼົ່ານີ້ຢ່າງເໝາະສົມ. ໃນປະເທດທີ່ມີເສລີພາບ, ປະຊາທິປະໄຕບາງປະເທດ, ຢ່າງຫຼາຍທີ່ສຸດກໍຕ້ອງການວຽກງານປະເພດນີ້ເທົ່ານັ້ນ. ເຖິງຢ່າງໃດກໍຕາມ, ໃນປະເທດຜະເດັດການທີ່ບໍ່ມີເສລີພາບໃນຄວາມເຊື່ອທາງສາສະໜາ, ຂໍ້ກຳນົດສຳລັບສະພາບແວດລ້ອມ ແລະ ເງື່ອນໄຂຂອງຄອບຄົວເຈົ້າພາບຕ້ອງເຂັ້ມງວດກວ່າ ແລະ ຕ້ອງມີການເຮັດວຽກຫຼາຍກວ່າ, ພ້ອມທັງວຽກງານທີ່ລະອຽດກວ່າ, ກ່ຽວກັບຄວາມປອດໄພ. ແນ່ນອນວ່າ ຄວາມຫຍຸ້ງຍາກທີ່ກ່ຽວຂ້ອງກັບວຽກງານດັ່ງກ່າວກໍຫຼາຍກວ່າເຊັ່ນກັນ. ສຳລັບວຽກງານການປົກປ້ອງບຸກຄະລາກອນທີ່ເຮັດວຽກງານສຳຄັນຈາກການແຊກແຊງຂອງໂລກພາຍນອກ, ຖ້າທຸກດ້ານຂອງສະພາບແວດລ້ອມຖືກພິຈາລະນາຢ່າງຮອບຄອບ, ການແຊກແຊງທີ່ເກີດຈາກສະພາບແວດລ້ອມກໍຈະຫຼຸດລົງພໍສົມຄວນ. ຖ້າທັງສະພາບແວດລ້ອມພາຍນອກ ແລະ ສະພາບແວດລ້ອມພາຍໃນຖືກຄຳນຶງເຖິງຢ່າງຄົບຖ້ວນ, ແລ້ວກໍຈະສາມາດຊອກຫາແນວທາງທີ່ເປັນຈິງ ແລະ ເປັນໄປໄດ້. ດ້ວຍວິທີນີ້, ສະພາບແວດລ້ອມກໍສາມາດປັບປຸງໄດ້ໃນລະດັບໃດໜຶ່ງ ແລະ ການແຊກແຊງກໍຈະຫຼຸດລົງ. ວິທີການນີ້ແມ່ນເໝາະສົມພໍສົມຄວນ.

ການຮັກສາບຸກຄະລາກອນທີ່ເຮັດວຽກງານສຳຄັນໃຫ້ປອດໄພ

I. ວິທີຮັບປະກັນຄວາມປອດໄພຂອງຜູ້ຄົນທີ່ພຣະເຈົ້າເລືອກໃນປະເທດທີ່ຄວາມເຊື່ອຖືກຂົ່ມເຫັງ

ຄວາມຮັບຜິດຊອບຂໍ້ທີສິບຫ້າຂອງຜູ້ນໍາ ແລະ ຜູ້ເຮັດວຽກ, ກ່ອນອື່ນໝົດ, ແມ່ນການປົກປ້ອງບຸກຄະລາກອນທີ່ເຮັດວຽກງານສຳຄັນ ໂດຍການປົກປ້ອງພວກເຂົາຈາກການແຊກແຊງຂອງໂລກພາຍນອກ; ນອກຈາກນີ້, ຜູ້ນໍາ ແລະ ຜູ້ເຮັດວຽກຍັງຕ້ອງຮັກສາຄົນເຫຼົ່ານີ້ໃຫ້ປອດໄພອີກດ້ວຍ. ຂໍ້ກຳນົດໃນການຮັກສາພວກເຂົາໃຫ້ປອດໄພແມ່ນເຂັ້ມງວດກວ່າເກົ່າ. ກ່ອນອື່ນ ໃຫ້ເຮົາເບິ່ງວ່າດ້ານໃດແດ່ທີ່ກ່ຽວຂ້ອງກັບຄວາມປອດໄພ, ບັນຫາທີ່ກ່ຽວຂ້ອງກັບຄວາມປອດໄພອັນໃດແດ່ທີ່ພວກເຈົ້າສາມາດຄິດອອກ? ເພື່ອຮັບປະກັນຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ສຳຄັນເຫຼົ່ານັ້ນ, ກ່ອນອື່ນ ຈຳເປັນຕ້ອງຮັບປະກັນວ່າພວກເຂົາບໍ່ໄດ້ຮັບຜົນກະທົບຈາກການແຊກແຊງຂອງໂລກພາຍນອກ, ນີ້ຄືສິ່ງຕ່ຳສຸດທີ່ຕ້ອງບັນລຸໃຫ້ໄດ້ ແລະ ບົນພື້ນຖານນີ້ເທົ່ານັ້ນຈຶ່ງສາມາດຮັບປະກັນຄວາມປອດໄພຂອງພວກເຂົາໄດ້ໃນທີ່ສຸດ. ຄວາມປອດໄພທີ່ພວກເຮົາກຳລັງເວົ້າເຖິງຢູ່ນີ້ພຽງແຕ່ໝາຍເຖິງການສາມາດຮັບປະກັນໄດ້ວ່າຜູ້ທີ່ກຳລັງປະຕິບັດໜ້າທີ່ຂອງພວກເຂົາບໍ່ຖືກລົບກວນ ຫຼື ຖືກຈັບກຸມ ແລະ ສາມາດປະຕິບັດໜ້າທີ່ຂອງພວກເຂົາໄດ້ຢ່າງເປັນປົກກະຕິ. ມັນກໍງ່າຍໆພຽງເທົ່ານັ້ນ. ຖ້າຜູ້ນໍາ ແລະ ຜູ້ເຮັດວຽກບໍ່ສາມາດຮັບປະກັນໄດ້ວ່າຜູ້ທີ່ກຳລັງປະຕິບັດໜ້າທີ່ຂອງພວກເຂົາຈະໄດ້ຮັບການປົກປ້ອງຈາກການແຊກແຊງ ແລະ ການຈັບກຸມ, ກໍບໍ່ມີທາງທີ່ຈະຮັບປະກັນຄວາມປອດໄພຂອງພວກເຂົາໄດ້. ລອງຄິດເບິ່ງວ່າ ຜູ້ນໍາ ແລະ ຜູ້ເຮັດວຽກຄວນເອົາໃຈໃສ່ເລື່ອງໃດແດ່ເພື່ອຮັບປະກັນຄວາມປອດໄພຂອງບຸກຄະລາກອນທີ່ເຮັດວຽກງານສຳຄັນ? ກ່ອນອື່ນ, ພວກເຂົາຕ້ອງຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນທີ່ເຮັດວຽກງານສຳຄັນຢູ່ໃນສະຖານທີ່ທີ່ເໝາະສົມ. ສະຖານທີ່ທີ່ເໝາະສົມໝາຍຄວາມວ່າແນວໃດ? ມັນຕ້ອງມີເງື່ອນໄຂຢ່າງໜ້ອຍສອງຢ່າງ. ເງື່ອນໄຂທີໜຶ່ງ, ສະຖານທີ່ນີ້ຕ້ອງປາສະຈາກການແຊກແຊງໃດໆຈາກສະພາບແວດລ້ອມ. ເງື່ອນໄຂທີສອງ, ມັນຕ້ອງບໍ່ດຶງດູດຄວາມສົນໃຈ; ມີພຽງແຕ່ອ້າຍເອື້ອຍນ້ອງໃນທ້ອງຖິ່ນຈຳນວນໜຶ່ງເທົ່ານັ້ນທີ່ຮູ້ວ່າຄອບຄົວນີ້ເຊື່ອໃນພຣະເຈົ້າ ແລະ ຈັດຕ້ອນຮັບຄົນອື່ນ, ໃນຂະນະທີ່ບໍ່ມີໃຜອີກຮູ້. ມີພຽງແຕ່ສະຖານທີ່ແບບນີ້ເທົ່ານັ້ນທີ່ເໝາະສົມສຳລັບການຈັດຕ້ອນຮັບຜູ້ທີ່ກຳລັງປະຕິບັດໜ້າທີ່ສຳຄັນ. ຫຼັງຈາກທີ່ບຸກຄະລາກອນທີ່ເຮັດວຽກງານສຳຄັນເຫຼົ່ານີ້ຍ້າຍເຂົ້າມາແລ້ວ, ຂໍ້ມູນສ່ວນຕົວເຊັ່ນ: ຊື່ ແລະ ພູມລຳເນົາຂອງແຕ່ລະຄົນ, ພ້ອມທັງສະຖານະການສະເພາະເຊັ່ນ: ປະເພດຂອງວຽກງານຄຣິສຕະຈັກທີ່ພວກເຂົາມີສ່ວນຮ່ວມ ແລະ ບໍ່ວ່າພວກເຂົາເຄີຍຖືກຈັບກຸມມາກ່ອນ ຫຼື ເປັນທີ່ຕ້ອງການຕົວຂອງລັດຖະບານ ຫຼື ບໍ່, ກໍບໍ່ຄວນຖືກເປີດເຜີຍໃຫ້ຄົນອື່ນຮູ້ຢ່າງຊະຊາຍ. ຍິ່ງມີຄົນຮູ້ໜ້ອຍເທົ່າໃດກໍຍິ່ງດີເທົ່ານັ້ນ. ເພາະວ່າສະຖານະຂອງຜູ້ຄົນຍັງນ້ອຍເກີນໄປ ແລະ ມັນບໍ່ແນ່ນອນວ່າພວກເຂົາຈະສາມາດຢືນຢັດຢ່າງໝັ້ນຄົງໄດ້ ຫຼື ບໍ່ ຖ້າພວກເຂົາຖືກຈັບກຸມ ແລະ ຕິດຄຸກ, ພວກເຂົາຄວນມີການຮັບຮູ້ຕົວເອງ ແລະ ລະເວັ້ນຈາກການສອບຖາມຂໍ້ມູນສ່ວນຕົວຂອງອ້າຍເອື້ອຍນ້ອງຢ່າງຊະຊາຍ ເພື່ອຫຼີກເວັ້ນການນຳເອົາບັນຫາໃນອະນາຄົດມາສູ່ພວກເຂົາເອງ. ຫຼັກການ ແລະ ສະຕິປັນຍາໃນດ້ານນີ້ຄວນຖືກໂອ້ລົມກັນຢູ່ເລື້ອຍໆ ເພື່ອໃຫ້ທຸກຄົນເຂົ້າໃຈ. ສິ່ງນີ້ບໍ່ພຽງແຕ່ເປັນປະໂຫຍດຕໍ່ວຽກງານຂອງເຮືອນຂອງພຣະເຈົ້າເທົ່ານັ້ນ ແຕ່ຍັງເປັນປະໂຫຍດຕໍ່ແຕ່ລະຄົນອີກດ້ວຍ. ສະນັ້ນ, ຜູ້ນໍາ ແລະ ຜູ້ເຮັດວຽກຄວນແນະນຳອ້າຍເອື້ອຍນ້ອງຂອງຄອບຄົວຜູ້ຈັດໃຫ້ລະມັດລະວັງຄຳເວົ້າຂອງພວກເຂົາ ແລະ ບໍ່ເປີດເຜີຍຂໍ້ມູນສ່ວນຕົວຂອງຜູ້ທີ່ກຳລັງປະຕິບັດໜ້າທີ່ສຳຄັນເຫຼົ່ານັ້ນໃຫ້ອ້າຍເອື້ອຍນ້ອງຄົນອື່ນ ຫຼື ສະມາຊິກໃນຄອບຄົວທີ່ບໍ່ເຊື່ອຂອງພວກເຂົາ. ວຽກງານນີ້ຈຳເປັນຕ້ອງເຮັດບໍ? (ຈຳເປັນ.) ອ້າຍເອື້ອຍນ້ອງຂອງຄອບຄົວຜູ້ຈັດບາງຄົນບໍ່ສາມາດລະມັດລະວັງຄຳເວົ້າຂອງພວກເຂົາໄດ້. ຕົວຢ່າງ: ມີຄົນໜຶ່ງໄດ້ຈັດຕ້ອນຮັບຜູ້ນໍາ ແລະ ຜູ້ເຮັດວຽກຈຳນວນໜຶ່ງ ແລະ ພວກເຂົາກໍຄຸ້ນເຄີຍກັບສະຖານະການສ່ວນຕົວ, ພູມຫຼັງຄອບຄົວ ແລະ ໜ້າທີ່ທີ່ຄົນເຫຼົ່ານີ້ກຳລັງປະຕິບັດຢູ່. ຈາກນັ້ນ, ພວກເຂົາກໍເວົ້າກັບລູກໆຂອງພວກເຂົາວ່າ: “ເບິ່ງແມ, ລາວອາຍຸລຸ້ນລາວຄາວດຽວກັບລູກເລີຍ. ລາວເຊື່ອໃນພຣະເຈົ້າມາເປັນເວລາສິບປີແລ້ວ ແລະ ເຖິງຂັ້ນລາອອກຈາກວຽກເພື່ອມາປະຕິບັດໜ້າທີ່ຂອງລາວ. ລາວເຄີຍເຮັດວຽກຢູ່ໃນພະແນກຂອງລັດຖະບານໃນເມືອງນັ້ນເມືອງນີ້ ໂດຍມີລາຍຮັບຫຼາຍສິບພັນຢວນຕໍ່ປີ!” ເຈົ້າເຫັນບໍ, ຄືກັບວ່າພວກເຂົາພຽງແຕ່ກຳລັງລົມກັນຫຼິ້ນໆ, ພວກເຂົາກໍໄດ້ເປີດເຜີຍສະຖານະການຂອງຄົນເຫຼົ່ານີ້ທີ່ກຳລັງປະຕິບັດໜ້າທີ່ສຳຄັນໃຫ້ສະມາຊິກໃນຄອບຄົວທີ່ບໍ່ເຊື່ອຂອງພວກເຂົາ. ຍັງມີບາງຄົນທີ່ເມື່ອຈັດຕ້ອນຮັບອ້າຍເອື້ອຍນ້ອງທີ່ເຄີຍຖືກຈັບກຸມ ແລະ ຕິດຄຸກມາກ່ອນ ກໍບອກສະມາຊິກໃນຄອບຄົວຂອງພວກເຂົາວ່າ: “ເບິ່ງແມ, ພວກເຂົາຕິດຄຸກມາຕັ້ງຫຼາຍປີ ແລະ ບໍ່ເຄີຍກາຍເປັນຢູດາເລີຍ. ຫຼັງຈາກທີ່ຖືກປ່ອຍຕົວ, ພວກເຂົາກໍສືບຕໍ່ປະຕິບັດໜ້າທີ່ຂອງພວກເຂົາ. ຕອນນີ້ລັດຖະບານຕ້ອງການຈັບກຸມພວກເຂົາອີກ, ສະນັ້ນ, ພວກເຂົາຈຶ່ງບໍ່ສາມາດກັບບ້ານໄປເຕົ້າໂຮມກັບຄອບຄົວຂອງພວກເຂົາໄດ້, ແຕ່ພວກເຂົາກໍບໍ່ໄດ້ຄິດລົບ. ເຫັນບໍວ່າຄວາມເຊື່ອຂອງພວກເຂົາຍິ່ງໃຫຍ່ສໍ່າໃດ? ເປັນຫຍັງເຈົ້າຈຶ່ງບໍ່ຕັ້ງໃຈເຊື່ອ?” ດ້ວຍວິທີນີ້, ພວກເຂົາກໍເປີດເຜີຍຂໍ້ມູນສຳຄັນກ່ຽວກັບອ້າຍເອື້ອຍນ້ອງຢ່າງຊະຊາຍ ຜ່ານວິທີການສັ່ງສອນລູກໆຂອງພວກເຂົາ. ສິ່ງນີ້ສາມາດນຳໄປສູ່ບັນຫາໃນອະນາຄົດໄດ້ບໍ? (ໄດ້.) ສິ່ງນີ້ເປັນບັນຫາບໍ? (ເປັນ.) ຖ້າບໍ່ມີຫຍັງເກີດຂຶ້ນຍ້ອນສິ່ງນີ້ກໍດີໄປ; ແຕ່ເມື່ອໃດທີ່ມັງກອນແດງທີ່ຍິ່ງໃຫຍ່ດຳເນີນການຈັບກຸມ, ສະມາຊິກໃນຄອບຄົວທີ່ບໍ່ເຊື່ອຂອງພວກເຂົາກໍເປັນຄົນທຳອິດທີ່ອອກມາລາຍງານອ້າຍເອື້ອຍນ້ອງວ່າ: “ເຈົ້າໜ້າທີ່! ຄົນຜູ້ນັ້ນຄົນຜູ້ນີ້ເປັນຜູ້ນໍາ, ພວກເຂົາແມ່ນຄົນທີ່ເຈົ້າຕ້ອງການຕົວ”. ຄົນທີ່ຖືກທໍລະຍົດກໍຖືກຈັບກຸມໂດຍມັງກອນແດງທີ່ຍິ່ງໃຫຍ່ ແລະ ຖືກທຸບຕີຈົນເກືອບຕາຍ, ເຮັດໃຫ້ເກີດຄຳຖາມວ່າພວກເຂົາຈະສາມາດສືບຕໍ່ປະຕິບັດໜ້າທີ່ຂອງພວກເຂົາ ຫຼື ດຳລົງຊີວິດເປັນປົກກະຕິໄດ້ ຫຼື ບໍ່. ນີ້ຄືຜົນສະທ້ອນຂອງການທໍລະຍົດ. ສິ່ງນີ້ບໍ່ໄດ້ເກີດຈາກການເວົ້າແບບຊະຊາຍຂອງຜູ້ຈັດການຕ້ອນຮັບບໍ? (ແມ່ນ.) ຖ້າບຸກຄະລາກອນທີ່ເຮັດວຽກງານສຳຄັນຕ້ອງປະເຊີນກັບຄວາມສ່ຽງດ້ານຄວາມປອດໄພແບບນີ້, ນັ້ນບໍ່ໄດ້ໝາຍຄວາມວ່າຜູ້ນໍາ ແລະ ຜູ້ເຮັດວຽກບໍ່ໄດ້ເຮັດວຽກຂອງພວກເຂົາຢ່າງຮອບຄອບບໍ? (ແມ່ນ.) ຜູ້ຈັດການຕ້ອນຮັບຄິດວ່າ: “ສະມາຊິກໃນຄອບຄົວຂອງພວກເຮົາລ້ວນແຕ່ເປັນຄົນດີ; ພວກເຂົາຈະບໍ່ທໍລະຍົດພວກເຈົ້າດອກ. ພວກເຂົາສະໜັບສະໜູນການເຊື່ອໃນພຣະເຈົ້າ, ພວກເຂົາເຖິງຂັ້ນຊື້ຜັກ ແລະ ຊີ້ນມາໃຫ້ເມື່ອພວກເຈົ້າມາ!” ພວກເຂົາປະຕິບັດຕໍ່ສະມາຊິກໃນຄອບຄົວທີ່ບໍ່ເຊື່ອຂອງພວກເຂົາຄືກັບວ່າພວກເຂົາເປັນອ້າຍເອື້ອຍນ້ອງ, ໂດຍບໍ່ສາມາດເບິ່ງເຫັນໄດ້ຢ່າງຊັດເຈນ ວ່າຄອບຄົວຂອງພວກເຂົາສາມາດເຮັດຫຍັງໄດ້ແດ່ ຫຼື ຜົນສະທ້ອນຈະຮ້າຍແຮງສໍ່າໃດ ຖ້າພວກເຂົາຂາຍອ້າຍເອື້ອຍນ້ອງ. ພວກເຂົາຍັງມັກສອບຖາມກ່ຽວກັບສະຖານະການຂອງອ້າຍເອື້ອຍນ້ອງອີກດ້ວຍ ໂດຍຖາມວ່າ: “ເຈົ້າປະຕິບັດໜ້າທີ່ນີ້ມາຈັກປີແລ້ວ? ເຈົ້າເຄີຍປະຕິບັດໜ້າທີ່ທີ່ເປັນອັນຕະລາຍບໍ? ເຈົ້າເປັນທີ່ຮູ້ຈັກດີໃນທ້ອງຖິ່ນໃນຖານະຜູ້ເຊື່ອໃນພຣະເຈົ້າບໍ? ເຈົ້າເຄີຍຖືກຈັບກຸມບໍ?” ໂດຍສະເພາະເມື່ອເວົ້າເຖິງຜູ້ທີ່ເປັນທີ່ຕ້ອງການຕົວ ຫຼື ມີປະຫວັດອາຊະຍາກຳຍ້ອນການເຊື່ອໃນພຣະເຈົ້າຂອງພວກເຂົາ ແລະ ກຳລັງເທດສະໜາພຣະກິດຕິຄຸນຢູ່ໃນຂົງເຂດ ຫຼື ປະເທດອື່ນ, ຜູ້ຈັດການຕ້ອນຮັບກໍມັກຈະສອບຖາມຂໍ້ມູນຂອງພວກເຂົາຢູ່ສະເໝີ ໂດຍຖາມວ່າ: “ເຈົ້າເປັນທີ່ຕ້ອງການຕົວບໍ? ເປັນໝາຍຈັບທ້ອງຖິ່ນ, ໝາຍຈັບຂັ້ນແຂວງ ຫຼື ໝາຍຈັບລະດັບປະເທດ?” “ເຈົ້າມີປະຫວັດອາຊະຍາກຳ, ເຈົ້າເຄີຍຖືກຈັບກຸມຈັກເທື່ອແລ້ວ? ເຈົ້າຖືກຕັດສິນຈຳຄຸກຈັກປີ?” ພວກເຂົາຖາມກ່ຽວກັບເລື່ອງເຫຼົ່ານີ້ຢ່າງລະອຽດທີ່ສຸດ. ອ້າຍເອື້ອຍນ້ອງທີ່ພັກຢູ່ໃນເຮືອນຂອງພວກເຂົາເຫັນວ່າ ພວກເຂົາຂ້ອນຂ້າງກະຕືລືລົ້ນໃນການຈັດຕ້ອນຮັບ ແລະ ພວກເຂົາກໍບໍ່ແມ່ນຄົນບໍ່ດີ. ຖ້າພວກເຂົາບໍ່ແບ່ງປັນຂໍ້ມູນນີ້, ພວກເຂົາກໍຮູ້ສຶກວ່າມັນອາດຈະເບິ່ງຄືບໍ່ສຸພາບ, ເຊິ່ງເຮັດໃຫ້ພວກເຂົາຕົກຢູ່ໃນສະຖານະການທີ່ລຳບາກໃຈ. ບາງຄົນຮູ້ສຶກວ່າຖືກບັງຄັບໃຫ້ເວົ້າບາງຢ່າງ ແລະ ຫຼັງຈາກທີ່ເວົ້າໄປແລ້ວ, ບາງຄັ້ງມັນກໍນຳໄປສູ່ຜົນສະທ້ອນທີ່ຮ້າຍແຮງຢ່າງຫຼີກລ່ຽງບໍ່ໄດ້. ສະນັ້ນ, ຜູ້ນໍາ ແລະ ຜູ້ເຮັດວຽກຄວນແນະນຳຜູ້ຈັດການຕ້ອນຮັບໂດຍກົງວ່າ: “ມີກົດລະບຽບຈຳນວນໜຶ່ງທີ່ເຈົ້າຕ້ອງປະຕິບັດຕາມ ເມື່ອຈັດຕ້ອນຮັບອ້າຍເອື້ອຍນ້ອງ. ຢ່າສອບຖາມ ຫຼື ຖາມຄຳຖາມຢ່າງຊະຊາຍ, ການຮູ້ກ່ຽວກັບພວກເຂົາຫຼາຍເກີນໄປບໍ່ໄດ້ເປັນປະໂຫຍດຕໍ່ເຈົ້າ. ຖ້າມີຫຍັງເກີດຂຶ້ນ ແລະ ເຈົ້າບໍ່ສາມາດທົນຕໍ່ການທໍລະມານຢ່າງໜັກໜ່ວງໄດ້, ເຈົ້າອາດຈະຈົບລົງດ້ວຍການກາຍເປັນຢູດາ. ໃນກໍລະນີນັ້ນ, ຂໍ້ມູນທີ່ເຈົ້າໄດ້ຮຽນຮູ້ ແລະ ເຂົ້າໃຈກໍເທົ່າກັບເປັນການສ້າງເສັ້ນທາງໃຫ້ເຈົ້າກາຍເປັນຢູດາ. ຖ້າສິ່ງນັ້ນເກີດຂຶ້ນ, ມັນຈະເຮັດໃຫ້ເຈົ້າເສຍໃຈໄປຕະຫຼອດຊີວິດ ແລະ ໃນທີ່ສຸດເຈົ້າກໍຈະປະເຊີນກັບການລົງໂທດ. ຖ້າເຈົ້າບໍ່ຮູ້ລາຍລະອຽດເຫຼົ່ານີ້, ເຈົ້າກໍຈະບໍ່ກາຍເປັນຢູດາ. ສະນັ້ນ, ເຈົ້າຕ້ອງບໍ່ສອບຖາມ ຫຼື ພະຍາຍາມຮຽນຮູ້ກ່ຽວກັບເລື່ອງເຫຼົ່ານີ້ຢ່າງເດັດຂາດ. ການບໍ່ຮູ້ເປັນການປົກປ້ອງເຈົ້າ ແລະ ບໍ່ສົ່ງຜົນກະທົບຕໍ່ການຈັດຕ້ອນຮັບຂອງເຈົ້າ ຫຼື ການບັນລຸຄວາມຈິງໃນການເຊື່ອໃນພຣະເຈົ້າຂອງເຈົ້າ. ມັນດີທີ່ສຸດຖ້າເຈົ້າບໍ່ຮູ້. ເຈົ້າຮູ້ແຈ້ງວ່າອ້າຍເອື້ອຍນ້ອງເຫຼົ່ານີ້ຢູ່ບ່ອນນີ້ເພື່ອປະຕິບັດໜ້າທີ່ຂອງພວກເຂົາ ແລະ ພວກເຂົາກໍບໍ່ແມ່ນຄົນບໍ່ດີ ຫຼື ຄົນຊົ່ວຊ້າ, ສະນັ້ນ, ຈຶ່ງບໍ່ຈຳເປັນຕ້ອງສອບຖາມຫຍັງຕື່ມອີກ. ການປະຕິບັດໜ້າທີ່ຂອງເຈົ້າໃນການຈັດຕ້ອນຮັບພວກເຂົາຄືສິ່ງທີ່ສຳຄັນທີ່ສຸດ ແລະ ການຮັບປະກັນຄວາມປອດໄພຂອງພວກເຂົາກໍພຽງພໍແລ້ວ”. ນີ້ຄືວຽກງານຢ່າງໜຶ່ງທີ່ຜູ້ນໍາ ແລະ ຜູ້ເຮັດວຽກຕ້ອງເຮັດ. ນອກຈາກນີ້, ຜູ້ເຊື່ອໃນທ້ອງຖິ່ນເຫຼົ່ານັ້ນທີ່ຂາດພື້ນຖານໃນຄວາມເຊື່ອຂອງພວກເຂົາ ແລະ ເປັນຜູ້ເຊື່ອພຽງແຕ່ໃນນາມເທົ່ານັ້ນ, ຜູ້ທີ່ປາກໂປ້ງ ແລະ ມັກສອບຖາມ, ຜູ້ທີ່ສືບຕໍ່ຕິດຕໍ່ຢ່າງໃກ້ຊິດກັບເຈົ້າໜ້າທີ່ລັດຖະບານ ແລະ ຜູ້ທີ່ເຊື່ອງຕົວທັນທີຄືກັບເຕົ່າທີ່ຫົດຫົວເຂົ້າກະດອງເມື່ອມີບັນຫາເກີດຂຶ້ນ ແລະ ຜູ້ທີ່ອາດຈະເຖິງຂັ້ນທໍລະຍົດຄຣິສຕະຈັກ ແລະ ກາຍເປັນຢູດາ, ຕ້ອງບໍ່ໄດ້ຮັບອະນຸຍາດໃຫ້ຮູ້ວ່າຄອບຄົວຜູ້ຈັດທີ່ຈັດຕ້ອນຮັບອ້າຍເອື້ອຍນ້ອງຢ່າງເດັດຂາດ. ຖ້າຕ້ອງການໃຫ້ອ້າຍເອື້ອຍນ້ອງບາງຄົນຊ່ວຍເຫຼືອວຽກງານການຈັດຕ້ອນຮັບບຸກຄະລາກອນທີ່ເຮັດວຽກງານສຳຄັນ, ກໍຕ້ອງເລືອກເອົາສະເພາະຜູ້ທີ່ມີພື້ນຖານໃນການເຊື່ອໃນພຣະເຈົ້າ ແລະ ມີສະຕິປັນຍາເທົ່ານັ້ນເພື່ອມາຮ່ວມມືກັນ. ຜູ້ທີ່ບໍ່ມີພື້ນຖານ ຫຼື ສະຕິປັນຍາແມ່ນບໍ່ເໝາະສົມຢ່າງເດັດຂາດ. ແລ້ວການຊ່ວຍເຫຼືອຄວນເຮັດແນວໃດແທ້? ອ້າຍເອື້ອຍນ້ອງຂອງຄອບຄົວຜູ້ຈັດເນັ້ນໃສ່ການຈັດຕ້ອນຮັບຢູ່ເຮືອນຂອງພວກເຂົາ, ໃນຂະນະທີ່ອ້າຍເອື້ອຍນ້ອງໃນທ້ອງຖິ່ນທີ່ມີສະຕິປັນຍາ ແລະ ຄວາມເຊື່ອຊ່ວຍເຫຼືອຈາກພາຍນອກໂດຍການໃຫ້ການຄຸ້ມກັນ ແລະ ປົກປັກຮັກສາສະພາບແວດລ້ອມ. ພວກເຂົາຄວນພົວພັນກັບຜູ້ມີອິດທິພົນ, ຕິດຕາມຂ່າວສານກ່ຽວກັບນະໂຍບາຍ, ແນວໂນ້ມ ແລະ ການດຳເນີນການທີ່ອາດຈະເກີດຂຶ້ນຂອງລັດຖະບານຢູ່ສະເໝີ ແລະ ແຈ້ງໃຫ້ອ້າຍເອື້ອຍນ້ອງຂອງຄອບຄົວຜູ້ຈັດຊາບໂດຍທັນທີ. ດ້ວຍວິທີນີ້, ຖ້າລັດຖະບານລິເລີ່ມການດຳເນີນການຈັບກຸມໃດໆ, ກໍຈະສາມາດດຳເນີນມາດຕະການປ້ອງກັນໄດ້ທັນທີ ແລະ ຍັງຈະມີເວລາພຽງພໍສຳລັບການອົບພະຍົບ ແລະ ການຍົກຍ້າຍ ຫຼື ການເຊື່ອງຕົວ, ສະນັ້ນ, ຈຶ່ງຫຼີກເວັ້ນອັນຕະລາຍໃດໆໄດ້. ມີພຽງແຕ່ວິທີນີ້ເທົ່ານັ້ນທີ່ຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ສຳຄັນຈະສາມາດໄດ້ຮັບການຮັບປະກັນໂດຍພື້ນຖານ. ສະຫຼຸບແລ້ວ, ຜູ້ນໍາ ແລະ ຜູ້ເຮັດວຽກຈະຈັດການກັບວຽກງານນີ້ດ້ວຍແນວຄິດທີ່ງ່າຍດາຍເກີນໄປບໍ່ໄດ້; ການຄິດຢ່າງຊັບຊ້ອນໃນດ້ານນີ້ແມ່ນດີກວ່າການຄິດແບບງ່າຍດາຍສະເໝີ, ເພາະວ່າບັນຫາຄວາມປອດໄພບໍ່ສາມາດເມີນເສີຍໄດ້, ຖ້າມີບາງສິ່ງບາງຢ່າງຜິດພາດເກີດຂຶ້ນ, ມັນຈະບໍ່ແມ່ນບັນຫາເລັກນ້ອຍ!

ຍັງມີສະຖານະການສະເພາະທີ່ຕ້ອງເອົາໃຈໃສ່ໃນວຽກງານການຮັບປະກັນຄວາມປອດໄພຂອງບຸກຄະລາກອນທີ່ເຮັດວຽກງານສຳຄັນ. ບາງຄົນຮັບໜ້າທີ່ທີ່ມີຄວາມສ່ຽງເຊັ່ນ: ການຂົນສົ່ງໜັງສືພຣະທຳຂອງພຣະເຈົ້າ ຫຼື ການສົ່ງຄຳແນະນຳວຽກງານ ຫຼື ການຈັດການກັບຜົນທີ່ຕາມມາໃນເຂດທີ່ມີບັນຫາ. ຜູ້ທີ່ກຳລັງເຮັດວຽກງານທີ່ເປັນອັນຕະລາຍດັ່ງກ່າວຕ້ອງບໍ່ອາໄສຢູ່ກັບຜູ້ທີ່ກຳລັງປະຕິບັດໜ້າທີ່ສຳຄັນຢ່າງເດັດຂາດ ແລະ ພວກເຂົາກໍບໍ່ຄວນຮູ້ວ່າຄົນເຫຼົ່ານັ້ນອາໄສຢູ່ໃສ ຫຼື ຄອບຄົວໃດກຳລັງຈັດຕ້ອນຮັບພວກເຂົາ. ນີ້ກໍເພາະວ່າຜູ້ທີ່ກຳລັງເຮັດວຽກງານທີ່ເປັນອັນຕະລາຍມີຄວາມສ່ຽງທີ່ຈະຖືກຕິດຕາມ ແລະ ຖືກຈັບກຸມໄດ້ທຸກເວລາ. ຖ້າພວກເຂົາຖືກຈັບ ແລະ ຖືກທໍລະມານ, ພວກເຂົາອາດຈະທໍລະຍົດຄຣິສຕະຈັກ, ເຊິ່ງຈະສົ່ງຜົນກະທົບຕໍ່ຜູ້ທີ່ກຳລັງປະຕິບັດໜ້າທີ່ສຳຄັນ ແລະ ຄອບຄົວເຈົ້າພາບ. ສິ່ງນີ້ບໍ່ກ່ຽວຂ້ອງກັບບັນຫາຄວາມປອດໄພບໍ? ຖ້າບຸກຄະລາກອນບາງຄົນທີ່ກຳລັງປະຕິບັດໜ້າທີ່ສຳຄັນອອກໄປຈັດການເລື່ອງຕ່າງໆ ແລະ ໄດ້ຕົກລົງກັນວ່າຈະກັບມາພາຍໃນສາມມື້, ແຕ່ພວກເຂົາບໍ່ໄດ້ກັບມາຫຼັງຈາກສາມມື້ຜ່ານໄປແລ້ວ, ພວກເຈົ້າຈະເວົ້າວ່າສະຖານະການນີ້ເປັນອັນຕະລາຍບໍ? ບຸກຄະລາກອນຄົນອື່ນທີ່ກຳລັງປະຕິບັດໜ້າທີ່ຂອງພວກເຂົາຄວນອົບພະຍົບບໍ? (ຄວນ.) ໃນກໍລະນີດັ່ງກ່າວ, ຈຳເປັນຕ້ອງມີການອົບພະຍົບທັນທີ; ຕ້ອງບໍ່ມີການຊັກຊ້າ ແລະ ບໍ່ມີຄວາມສ່ຽງ, ພວກເຂົາບໍ່ສາມາດມີແນວຄິດທີ່ຫວັງເພິ່ງໂຊກຊະຕາໄດ້. ບາງຄົນຂີ້ຄ້ານ, ຮູ້ສຶກວ່າມັນເປັນເລື່ອງຫຍຸ້ງຍາກ ແລະ ບໍ່ເຕັມໃຈທີ່ຈະອົບພະຍົບ ໂດຍເວົ້າວ່າ: “ການລໍຖ້າອີກມື້ໜຶ່ງຈະເປັນຫຍັງໄປ? ບາງທີພວກເຂົາພຽງແຕ່ຊັກຊ້າຍ້ອນສະຖານະການພິເສດບາງຢ່າງ”. ການລໍຖ້າອີກມື້ໜຶ່ງມີແຕ່ຈະເພີ່ມອັນຕະລາຍເທົ່ານັ້ນ. ຖ້າເຈົ້າອົບພະຍົບ ແລະ ບໍ່ມີຫຍັງເກີດຂຶ້ນ, ເຈົ້າກໍສາມາດກັບມາໄດ້ສະເໝີ ແລະ ນັ້ນກໍບໍ່ແມ່ນຄວາມຜິດພາດ. ແຕ່ຖ້າເຈົ້າບໍ່ອົບພະຍົບ ແລະ ລໍຖ້າອີກມື້ໜຶ່ງ, ອາດຈະມີເຫດການເກີດຂຶ້ນ ແລະ ເມື່ອມັນເກີດຂຶ້ນ, ມັນກໍຈະຊ້າເກີນໄປທີ່ຈະເສຍໃຈ. ສະນັ້ນ, ຖ້າອ້າຍເອື້ອຍນ້ອງທີ່ອອກໄປຈັດການເລື່ອງຕ່າງໆບໍ່ກັບມາພາຍໃນເວລາທີ່ໄດ້ຕົກລົງກັນໄວ້, ມັນກໍເປັນໄປໄດ້ວ່າມີບາງສິ່ງບາງຢ່າງຜິດພາດເກີດຂຶ້ນ. ເພື່ອປ້ອງກັນເຫດການທີ່ບໍ່ຄາດຄິດ, ອ້າຍເອື້ອຍນ້ອງທີ່ກ່ຽວຂ້ອງຄວນອົບພະຍົບທັນທີ ແລະ ຍົກຍ້າຍອອກໄປຢູ່ສະຖານທີ່ທີ່ປອດໄພພໍສົມຄວນ. ເມື່ອພົບສະຖານທີ່ທີ່ເໝາະສົມແລ້ວ, ພວກເຂົາກໍສາມາດກັບມາປະຕິບັດໜ້າທີ່ຂອງພວກເຂົາໄດ້ຕາມປົກກະຕິ, ໂດຍທີ່ມັນບໍ່ຊ້າເກີນໄປ. ອີກສະຖານະການໜຶ່ງແມ່ນເມື່ອຄົນໃນຄຣິສຕະຈັກທ້ອງຖິ່ນທີ່ຮັບຜິດຊອບວຽກງານການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ອ້າຍເອື້ອຍນ້ອງທີ່ກຳລັງປະຕິບັດໜ້າທີ່ຖືກມັງກອນແດງທີ່ຍິ່ງໃຫຍ່ຈັບກຸມ. ໃນກໍລະນີດັ່ງກ່າວຄວນເຮັດແນວໃດ? (ຍົກຍ້າຍບຸກຄະລາກອນທີ່ເຮັດວຽກງານສຳຄັນອອກທັນທີ.) ວຽກງານສຳຄັນອັນດັບທຳອິດສຳລັບຜູ້ນໍາ ແລະ ຜູ້ເຮັດວຽກແມ່ນການຍົກຍ້າຍບຸກຄະລາກອນທີ່ເຮັດວຽກງານສຳຄັນເຫຼົ່ານີ້ອອກໄປຢູ່ສະຖານທີ່ທີ່ປອດໄພພໍສົມຄວນທັນທີ. ເໜືອສິ່ງອື່ນໃດ, ຄວາມປອດໄພຂອງພວກເຂົາຕ້ອງໄດ້ຮັບການຮັບປະກັນ. ພວກເຂົາບໍ່ຄວນຕ້ອງປະເຊີນກັບຄວາມສ່ຽງໃດໆ. ຫຼັງຈາກທີ່ຍົກຍ້າຍພວກເຂົາອອກໄປແລ້ວ, ວຽກງານຕໍ່ໆໄປຈຶ່ງສາມາດດຳເນີນການຕໍ່ໄປໄດ້. ຄົນເບົາປັນຍາບາງຄົນມັກຈະມີແນວຄິດທີ່ຫວັງເພິ່ງໂຊກຊະຕາຢູ່ສະເໝີວ່າ: “ຄົນຜູ້ນັ້ນຄົນຜູ້ນີ້ຖືກຈັບກຸມ, ແຕ່ບໍ່ເປັນຫຍັງ; ຄວາມເຊື່ອຂອງພວກເຂົາຂ້ອນຂ້າງເຂັ້ມແຂງ ແລະ ພວກເຂົາກໍເຂັ້ມແຂງເປັນພິເສດສະເໝີໃນສະຖານະການທີ່ຫຍຸ້ງຍາກ. ພວກເຂົາຈະບໍ່ມີທາງທໍລະຍົດຢ່າງເດັດຂາດ. ສະນັ້ນ, ຂ້ອຍສາມາດຮັບປະກັນໄດ້ເລີຍວ່າບໍ່ມີອັນຕະລາຍຢ່າງແນ່ນອນ, ບໍ່ຈຳເປັນຕ້ອງໃຫ້ໃຜຍົກຍ້າຍອອກ”. ຄຳເວົ້າເຫຼົ່ານີ້ຖືກຕ້ອງບໍ? (ບໍ່.) ຍັງມີຄົນທີ່ເວົ້າວ່າ: “ເຖິງແມ່ນວ່າພວກເຂົາຈະທໍລະຍົດ, ພວກເຂົາກໍຈະເລືອກທໍລະຍົດ, ພວກເຂົາຈະທໍລະຍົດພຽງແຕ່ຂໍ້ມູນກ່ຽວກັບເລື່ອງທີ່ບໍ່ສຳຄັນເທົ່ານັ້ນ, ເຊິ່ງຈະບໍ່ສົ່ງຜົນກະທົບຕໍ່ຄວາມປອດໄພຂອງພວກເຈົ້າຢ່າງແນ່ນອນ”. ຄຳເວົ້າເຫຼົ່ານີ້ຖືກຕ້ອງບໍ? (ບໍ່.) ຄຳເວົ້າເຫຼົ່ານີ້ເຊື່ອຖືບໍ່ໄດ້! ຄົນເຮົາສາມາດເບິ່ງຄົນອື່ນໄດ້ຢ່າງຊັດເຈນບໍ? ເຖິງແມ່ນວ່າຄົນແບບນັ້ນຈະມີສະຖານະ, ພວກເຮົາກໍຄວນຫຼີກເວັ້ນການເວົ້າຢ່າງໝັ້ນໃຈເກີນໄປ, ເພາະບໍ່ມີໃຜສາມາດຮັບຜິດຊອບຜົນສະທ້ອນໄດ້ຖ້າມີບາງສິ່ງບາງຢ່າງຜິດພາດເກີດຂຶ້ນ. ມີວຽກງານອື່ນໃດອີກແດ່ທີ່ຈຳເປັນເພື່ອປົກປ້ອງຄວາມປອດໄພຂອງບຸກຄະລາກອນທີ່ກຳລັງປະຕິບັດໜ້າທີ່ສຳຄັນ? ເມື່ອພວກເຂົາເລີ່ມປະຕິບັດໜ້າທີ່ຂອງພວກເຂົາ, ຜູ້ນໍາ ແລະ ຜູ້ເຮັດວຽກຄວນສົນທະນາຫຼັກການຄວາມຈິງທີ່ກ່ຽວຂ້ອງກັບການປະຕິບັດໜ້າທີ່ຢ່າງຊັດເຈນ, ພ້ອມທັງຫຼັກການ ແລະ ສະຕິປັນຍາໃດທີ່ຄວນນຳໃຊ້ເມື່ອມີສະຖານະການເກີດຂຶ້ນ. ນອກຈາກນີ້, ເມື່ອພວກເຂົາອອກໄປປະຕິບັດໜ້າທີ່ຂອງພວກເຂົາ, ຜູ້ນໍາ ແລະ ຜູ້ເຮັດວຽກຄວນມອບໝາຍໃຫ້ຄົນໜຶ່ງ ຫຼື ສອງຄົນທີ່ມີປະສົບການທາງສັງຄົມ ແລະ ສະຕິປັນຍາເພື່ອຮ່ວມມືກັບພວກເຂົາ. ມີພຽງແຕ່ວິທີນີ້ເທົ່ານັ້ນທີ່ປອດໄພ ແລະ ເຊື່ອຖືໄດ້. ການປະຕິບັດດ້ວຍວິທີນີ້, ໃນດ້ານໜຶ່ງ, ສາມາດປົກປ້ອງຄວາມປອດໄພສ່ວນບຸກຄົນຂອງພວກເຂົາ. ໃນອີກດ້ານໜຶ່ງ, ມັນສາມາດຊ່ວຍພວກເຂົາແກ້ໄຂບັນຫາບາງຢ່າງທີ່ພວກເຂົາບໍ່ສາມາດແກ້ໄຂດ້ວຍຕົວພວກເຂົາເອງໄດ້. ສິ່ງນີ້ຈະປ້ອງກັນບັນຫາບາງຢ່າງ ແລະ ຮັບປະກັນວ່າຜູ້ທີ່ກຳລັງຈະອອກໄປປະຕິບັດໜ້າທີ່ຂອງພວກເຂົາສາມາດດຳເນີນວຽກງານຂອງພວກເຂົາໄດ້ຢ່າງເປັນປົກກະຕິ. ສຳລັບຜູ້ນໍາ ແລະ ຜູ້ເຮັດວຽກ, ການຮັບປະກັນຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ເປັນວຽກງານທີ່ສຳຄັນຫຼາຍ, ໂດຍສະເພາະໃນປະເທດທີ່ບໍ່ມີເສລີພາບໃນການເຊື່ອຖື. ເພື່ອເຮັດວຽກງານຂອງຄຣິສຕະຈັກໃຫ້ດີ, ວຽກງານສຳຄັນອັນດັບທຳອິດແມ່ນການຮັບປະກັນຄວາມປອດໄພຂອງບຸກຄະລາກອນທີ່ກຳລັງປະຕິບັດໜ້າທີ່ຂອງພວກເຂົາ, ບໍ່ວ່າພວກເຂົາຈະປະຕິບັດໜ້າທີ່ຂອງພວກເຂົາຢູ່ໃນທ້ອງຖິ່ນ ຫຼື ອອກໄປປະຕິບັດໜ້າທີ່ກໍຕາມ. ມີພຽງແຕ່ຜູ້ນໍາ ແລະ ຜູ້ເຮັດວຽກທີ່ສາມາດຈັດການວຽກງານຄວາມປອດໄພໄດ້ດີເທົ່ານັ້ນທີ່ເໝາະໃຫ້ພຣະເຈົ້າໃຊ້. ຜູ້ທີ່ບໍ່ສາມາດເຮັດວຽກງານນີ້ໄດ້ແມ່ນຄົນທີ່ຄວາມເປັນມະນຸດຍັງບໍ່ທັນເຕີບໃຫຍ່ ແລະ ຂາດຄວາມເຂົ້າໃຈຢ່າງເລິກເຊິ່ງ ແລະ ສະຕິປັນຍາ. ມັນຈະເປັນການຍາກສຳລັບພວກເຂົາທີ່ຈະກາຍເປັນຜູ້ທີ່ເໝາະໃຫ້ພຣະເຈົ້າໃຊ້.

II. ວິທີຮັບປະກັນຄວາມປອດໄພຂອງຜູ້ຄົນທີ່ພຣະເຈົ້າເລືອກໃນບັນດາປະເທດຕ່າງໆຢູ່ຕ່າງປະເທດ

1. ການດຳເນີນການດ້ານສະຖານະພາບທາງກົດໝາຍຂອງຜູ້ຄົນທີ່ພຣະເຈົ້າເລືອກ

ໃນການດຳເນີນວຽກງານຄຣິສຕະຈັກໃນບັນດາປະເທດຕ່າງໆຢູ່ຕ່າງປະເທດ, ວຽກງານສຳຄັນອັນດັບທຳອິດຄວນແມ່ນການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນທີ່ກຳລັງປະຕິບັດໜ້າທີ່ຂອງພວກເຂົາຢ່າງເໝາະສົມ, ຮັບປະກັນຄວາມປອດໄພຂອງພວກເຂົາເພື່ອໃຫ້ພວກເຂົາສາມາດປະຕິບັດໜ້າທີ່ຂອງພວກເຂົາໄດ້ຢ່າງເປັນປົກກະຕິ. ອີກເລື່ອງໜຶ່ງທີ່ສຳຄັນແມ່ນການຈັດການບັນຫາສະຖານະພາບທາງກົດໝາຍ, ເຊິ່ງຕ້ອງໄດ້ຮັບການເອົາໃຈໃສ່ທັນທີທີ່ຜູ້ຄົນທີ່ພຣະເຈົ້າເລືອກມາຮອດປະເທດໃໝ່. ຖ້າບໍ່ມີສະຖານະພາບທາງກົດໝາຍ ຫຼື ຖ້າສະຖານະພາບຂອງພວກເຂົາບໍ່ຖືກຕ້ອງຕາມກົດໝາຍ, ກໍມີຄວາມສ່ຽງທີ່ຈະຖືກເນລະເທດຢູ່ສະເໝີ, ບໍ່ວ່າສະພາບແວດລ້ອມໃນການດຳລົງຊີວິດຂອງພວກເຂົາຈະດີສໍ່າໃດກໍຕາມ. ບຸກຄົນທີ່ສະຖານະພາບບໍ່ຖືກຕ້ອງຕາມກົດໝາຍແມ່ນຖືວ່າເປັນຜູ້ອາໄສທີ່ຜິດກົດໝາຍ ແລະ ຄວາມປອດໄພຂອງຄົນເຫຼົ່ານີ້ກໍຕົກຢູ່ໃນຄວາມສ່ຽງ; ຖ້າຄວາມປອດໄພຂອງພວກເຂົາບໍ່ໄດ້ຮັບການຮັບປະກັນ, ພວກເຂົາກໍບໍ່ສາມາດປະຕິບັດໜ້າທີ່ຂອງພວກເຂົາໄດ້ດົນ. ສະນັ້ນ, ໃນບັນດາປະເທດຕ່າງໆຢູ່ຕ່າງປະເທດ, ການຈັດສັນທີ່ຢູ່ອາໄສ ແລະ ການດຳລົງຊີວິດທີ່ເໝາະສົມໃຫ້ບຸກຄະລາກອນທີ່ກຳລັງປະຕິບັດໜ້າທີ່ຂອງພວກເຂົາເປັນວຽກງານທຳອິດສຳລັບຜູ້ນໍາ ແລະ ຜູ້ເຮັດວຽກ. ເມື່ອການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ພວກເຂົາຢ່າງເໝາະສົມແລ້ວ, ຂັ້ນຕອນຕໍ່ໄປແມ່ນການຈັດແຈງໃຫ້ພວກເຂົາເລີ່ມດຳເນີນການດ້ານສະຖານະພາບທາງກົດໝາຍຂອງພວກເຂົາ. ໃນປະເທດໃດກໍຕາມ, ຢ່າງໜ້ອຍທີ່ສຸດ, ເປົ້າໝາຍໃນການດຳເນີນການດ້ານສະຖານະພາບທາງກົດໝາຍຄວນແມ່ນເພື່ອເຮັດໃຫ້ອ້າຍເອື້ອຍນ້ອງສາມາດອາໄສຢູ່ບ່ອນນັ້ນໄດ້ຢ່າງຖືກຕ້ອງຕາມກົດໝາຍ. ນີ້ກໍເປັນວຽກງານທີ່ສຳຄັນຢ່າງໜຶ່ງໃນການຮັບປະກັນຄວາມປອດໄພຂອງບຸກຄະລາກອນທີ່ເຮັດວຽກງານສຳຄັນເຊັ່ນກັນ. ເພື່ອໃຫ້ໄດ້ສິດການຢູ່ອາໄສຢ່າງຖືກຕ້ອງຕາມກົດໝາຍ, ຂໍ້ກຳນົດທຳອິດແມ່ນສະຖານະພາບຂອງຄົນຜູ້ນັ້ນຕ້ອງຖືກກົດໝາຍ; ພວກເຂົາບໍ່ສາມາດອາໄສຢູ່ບ່ອນໃດບ່ອນໜຶ່ງຢ່າງຜິດກົດໝາຍໄດ້. ຜູ້ນໍາ ແລະ ຜູ້ເຮັດວຽກຄວນເຮັດໃຫ້ດີທີ່ສຸດເທົ່າທີ່ຈະເຮັດໄດ້ເພື່ອຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ອ້າຍເອື້ອຍນ້ອງຕາມລະບຽບການຂອງລັດຖະບານສຳລັບການຢູ່ອາໄສຢ່າງຖືກຕ້ອງຕາມກົດໝາຍ. ຜູ້ນໍາ ແລະ ຜູ້ເຮັດວຽກສາມາດເຂົ້າໄປມີສ່ວນຮ່ວມໃນວຽກງານການຈັດສັນທີ່ຢູ່ອາໄສ ແລະ ການດຳລົງຊີວິດນີ້ ຫຼື ຕິດຕາມກວດກາວຽກງານນັ້ນໄດ້ໂດຍກົງ. ຖ້າມີເລື່ອງທີ່ພວກເຂົາບໍ່ສາມາດເບິ່ງທະລຸເຖິງໄດ້, ພວກເຂົາຄວນສະແຫວງຫາຈາກຜູ້ນໍາ ແລະ ຜູ້ເຮັດວຽກລະດັບສູງໂດຍທັນທີ. ໃນກໍລະນີທີ່ບໍ່ມີສະຖານະການພິເສດ, ພວກເຂົາຄວນປະຕິບັດຕາມກົດລະບຽບກ່ອນໜ້ານີ້ຂອງຄຣິສຕະຈັກ. ຜູ້ນໍາ ແລະ ຜູ້ເຮັດວຽກຈຳເປັນຕ້ອງສອບຖາມເປັນບາງຄັ້ງບາງຄາວ ແລະ ຖ້າພວກເຂົາຮູ້ວ່າມີໃຜມີບັນຫາກັບສະຖານະພາບທາງກົດໝາຍຂອງພວກເຂົາ ຫຼື ມີສະຖານະການພິເສດໃດໆ, ພວກເຂົາຄວນຈັດແຈງໃຫ້ບຸກຄະລາກອນທີ່ຮັບຜິດຊອບວຽກງານພາຍນອກມາແກ້ໄຂບັນຫາການດຳເນີນການດ້ານສະຖານະພາບທາງກົດໝາຍຂອງຜູ້ຄົນທີ່ພຣະເຈົ້າເລືອກ. ແນ່ນອນວ່າ, ຂັ້ນຕອນທຳອິດແມ່ນການຊອກຫາທະນາຍຄວາມທີ່ຊ່ຽວຊານຈຳນວນໜຶ່ງເພື່ອຈັດການເລື່ອງການດຳເນີນການດ້ານສະຖານະພາບ. ໃນການຈ້າງທະນາຍຄວາມ, ຕ້ອງມີມາດຕະການປ້ອງກັນເພື່ອຫຼີກເວັ້ນການຖືກຫຼອກລວງ, ບໍ່ຄວນຈ້າງທະນາຍຄວາມປອມ ຫຼື ຜູ້ທີ່ບໍ່ຊ່ຽວຊານໃນການດຳເນີນການດ້ານສະຖານະພາບທາງກົດໝາຍ. ກ່ອນອື່ນໝົດ ຜູ້ນໍາ ແລະ ຜູ້ເຮັດວຽກຄວນພິຈາລະນາດ້ານເຫຼົ່ານີ້ທີ່ກ່ຽວຂ້ອງກັບການດຳເນີນການດ້ານສະຖານະພາບທາງກົດໝາຍ ແລະ ເລື່ອງເຫຼົ່ານີ້ຕ້ອງໄດ້ຮັບການຈັດແຈງໃຫ້ດີ. ວຽກງານນີ້ກໍເປັນສ່ວນໜຶ່ງຂອງການປົກປ້ອງບຸກຄະລາກອນທີ່ເຮັດວຽກງານສຳຄັນ ແລະ ຮັບປະກັນຄວາມປອດໄພຂອງພວກເຂົາເຊັ່ນກັນ, ສະນັ້ນ, ເມື່ອເວົ້າເຖິງການເຮັດວຽກງານນີ້, ຜູ້ນໍາ ແລະ ຜູ້ເຮັດວຽກຕ້ອງບໍ່ປ່ອຍປະລະເລີຍ. ບາງຄົນເວົ້າວ່າ: “ການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນທີ່ກຳລັງປະຕິບັດໜ້າທີ່ຂອງພວກເຂົາເປັນວຽກງານຂອງເຮືອນຂອງພຣະເຈົ້າ; ພວກເຮົາພຽງແຕ່ຕ້ອງເຮັດມັນຫຼັງຈາກທີ່ໄດ້ຮັບການຈັດແຈງໂດຍກົງຈາກເບື້ອງເທິງເທົ່ານັ້ນ. ຖ້າເບື້ອງເທິງບໍ່ຈັດແຈງ, ພວກເຮົາກໍບໍ່ຈຳເປັນຕ້ອງສົນໃຈມັນ ແລະ ເຖິງແມ່ນວ່າມີບາງສິ່ງບາງຢ່າງຜິດພາດເກີດຂຶ້ນ, ມັນກໍບໍ່ກ່ຽວຂ້ອງກັບພວກເຮົາ. ນອກຈາກນີ້, ແຕ່ລະປະເທດກໍມີລະບຽບການກ່ຽວກັບການເຂົ້າເມືອງ ແລະ ສະຖານະພາບທາງກົດໝາຍທີ່ແຕກຕ່າງກັນ; ພວກເຮົາບໍ່ສາມາດຈັດການບັນຫາໃຫຍ່ແບບນັ້ນໄດ້! ທຸກຄົນຕ້ອງເພິ່ງພາຕົນເອງ ແລະ ຫວັງສິ່ງທີ່ດີທີ່ສຸດ, ຖ້າພວກເຂົາສາມາດຢູ່ໃນປະເທດໃດປະເທດໜຶ່ງໄດ້, ພວກເຂົາກໍຢູ່; ຖ້າບໍ່ໄດ້, ພວກເຂົາກໍກັບໄປ”. ຄຳເວົ້າເຫຼົ່ານີ້ຖືກຕ້ອງບໍ? (ບໍ່.) ເຈົ້າຄິດແນວໃດກັບທັດສະນະຄະຕິນີ້? (ເປັນການຂາດຄວາມຮັບຜິດຊອບ.) ໃນດ້ານໜຶ່ງ, ມັນເປັນການຂາດຄວາມຮັບຜິດຊອບ; ໃນອີກດ້ານໜຶ່ງ, ມັນເປັນການສະແດງອອກຂອງຜູ້ນໍາປອມທີ່ບໍ່ເຮັດວຽກງານຕົວຈິງ ແລະ ປັດຄວາມຮັບຜິດຊອບ. ສຳລັບຜູ້ນໍາ ແລະ ຜູ້ເຮັດວຽກ, ການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ບຸກຄະລາກອນທີ່ເຮັດວຽກງານສຳຄັນຢູ່ຕ່າງປະເທດກໍເປັນວຽກງານທີ່ສຳຄັນຢ່າງໜຶ່ງເຊັ່ນກັນ. ເມື່ອການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ພວກເຂົາຢ່າງເໝາະສົມແລ້ວ ແລະ ພວກເຂົາສາມາດປະຕິບັດໜ້າທີ່ຂອງພວກເຂົາໄດ້ຢ່າງເປັນປົກກະຕິ, ຂັ້ນຕອນຕໍ່ໄປທັນທີແມ່ນການຈັດແຈງໃຫ້ບຸກຄະລາກອນທີ່ຮັບຜິດຊອບວຽກງານພາຍນອກມາແນະນຳພວກເຂົາໃນການດຳເນີນການດ້ານສະຖານະພາບທາງກົດໝາຍຂອງພວກເຂົາ. ໂດຍສະເພາະເມື່ອມີສະຖານະການພິເສດເກີດຂຶ້ນໃນລະຫວ່າງການດຳເນີນການທີ່ອ້າຍເອື້ອຍນ້ອງບໍ່ສາມາດຈັດການໄດ້, ຜູ້ນໍາ ແລະ ຜູ້ເຮັດວຽກຄວນຄິດຫາວິທີແກ້ໄຂບັນຫາ ແລະ ບໍ່ຄວນເມີນເສີຍຕໍ່ບັນຫາ. ຖ້າມີບັນຫາໃດໆກ່ຽວກັບການດຳເນີນການດ້ານສະຖານະພາບທາງກົດໝາຍ, ມັນກໍບໍ່ແມ່ນເລື່ອງເລັກນ້ອຍ ແລະ ຄວນຖືກຈັດການ ແລະ ແກ້ໄຂໂດຍໄວເທົ່າທີ່ຈະໄວໄດ້. ຢ່າຊັກຊ້າ, ສິ່ງທີ່ສາມາດເຮັດໄດ້ໃນມື້ນີ້ບໍ່ຄວນເລື່ອນໄປຈົນຮອດມື້ອື່ນ; ການເລື່ອນໄປຈົນຮອດມື້ອື່ນອາດຈະນຳໄປສູ່ຜົນສະທ້ອນທີ່ຮ້າຍແຮງເກີນກວ່າຈະຈິນຕະນາການໄດ້. ຖ້າຜູ້ນໍາ ແລະ ຜູ້ເຮັດວຽກບໍ່ເອົາໃຈໃສ່ ແລະ ລະເລີຍຄວາມຮັບຜິດຊອບຂອງພວກເຂົາ, ບໍ່ໃຫ້ຄວາມສຳຄັນກັບເລື່ອງນີ້ ແລະ ເຮັດໃຫ້ເວລາທີ່ດີທີ່ສຸດສຳລັບການດຳເນີນການດ້ານສະຖານະພາບທາງກົດໝາຍຊັກຊ້າ, ສະນັ້ນ, ຈຶ່ງເຮັດໃຫ້ບຸກຄະລາກອນທີ່ກຳລັງປະຕິບັດໜ້າທີ່ຂອງພວກເຂົາບໍ່ສາມາດປະຕິບັດໜ້າທີ່ໄດ້ຢ່າງເປັນປົກກະຕິ, ໃຜເປັນຜູ້ຮັບຜິດຊອບ? ບຸກຄົນເຫຼົ່ານີ້ໄດ້ຍື່ນຄຳຮ້ອງຂໍຕໍ່ຜູ້ນໍາຄຣິສຕະຈັກ ແລະ ບຸກຄະລາກອນທີ່ດຳເນີນການ ແລະ ຜູ້ນໍາ ແລະ ຜູ້ເຮັດວຽກກໍຮັບຊາບ, ແຕ່ຍ້ອນວ່າພວກເຂົາບໍ່ໄດ້ເອົາໃຈໃສ່ເລື່ອງນີ້ຢ່າງຈິງຈັງ ຫຼື ອ້າງເຫດຜົນທີ່ຈະບໍ່ຈັດການມັນ, ການດຳເນີນການດ້ານສະຖານະພາບທາງກົດໝາຍຂອງບຸກຄະລາກອນທີ່ເຮັດວຽກງານສຳຄັນບາງຄົນຈຶ່ງຊັກຊ້າ, ເຊິ່ງສົ່ງຜົນກະທົບຕໍ່ວຽກງານທີ່ສຳຄັນບາງຢ່າງຂອງຄຣິສຕະຈັກໃນລະດັບໃດໜຶ່ງ. ສະນັ້ນ, ພວກເຈົ້າຄິດວ່າໃຜຄວນຮັບຜິດຊອບຢູ່ບ່ອນນີ້? (ຜູ້ນໍາ ແລະ ຜູ້ເຮັດວຽກ.) ເຮືອນຂອງພຣະເຈົ້າໄດ້ເນັ້ນຢໍ້າເລື່ອງນີ້ຊໍ້າແລ້ວຊໍ້າອີກ. ຜູ້ນໍາ ແລະ ຜູ້ເຮັດວຽກບໍ່ແມ່ນວ່າບໍ່ຮັບຊາບເລື່ອງນີ້ ແລະ ບໍ່ແມ່ນວ່າພວກເຂົາບໍ່ໄດ້ຮັບຂໍ້ມູນ ຫຼື ຂາດຄວາມເຂົ້າໃຈ; ແທນທີ່ຈະເປັນແນວນັ້ນ, ພວກເຂົາຮູ້ກ່ຽວກັບເລື່ອງນີ້ແຕ່ບໍ່ເອົາໃຈໃສ່ຢ່າງຈິງຈັງ. ຕາບໃດທີ່ມັນບໍ່ກ່ຽວຂ້ອງກັບເລື່ອງຂອງພວກເຂົາເອງ, ຕາບໃດທີ່ມັນເປັນບັນຫາຂອງຄົນອື່ນ, ພວກເຂົາກໍຈະເລື່ອນເວລາອອກໄປທຸກຄັ້ງທີ່ເປັນໄປໄດ້, ຈົນໃນທີ່ສຸດກໍເຮັດໃຫ້ເລື່ອງທີ່ສຳຄັນເຊັ່ນການດຳເນີນການດ້ານສະຖານະພາບທາງກົດໝາຍຂອງຜູ້ຄົນທີ່ພຣະເຈົ້າເລືອກ ຊັກຊ້າ. ເມື່ອມີຜົນສະທ້ອນເກີດຂຶ້ນ, ຜູ້ນໍາ ແລະ ຜູ້ເຮັດວຽກກໍຕ້ອງຮັບຜິດຊອບ. ຄວາມຮັບຜິດຊອບນີ້ບໍ່ແມ່ນພຽງແຕ່ຄຳເວົ້າ, ຖ້າມັນສົ່ງຜົນກະທົບຕໍ່ວຽກງານຂອງຄຣິສຕະຈັກ, ໂດຍສະເພາະວຽກງານທີ່ສຳຄັນຂອງເຮືອນຂອງພຣະເຈົ້າ, ແລ້ວຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກຕ້ອງແບກຮັບກໍຈະໃຫຍ່ຫຼວງ. ຢ່າງໜ້ອຍທີ່ສຸດ, ພວກເຂົາຈະຖືກພຣະເຈົ້າຕຳໜິ, ມັນຈະເປັນການລ່ວງລະເມີດ, ນັ້ນຄືຜົນສະທ້ອນ. ຖ້າມັນເປັນສິ່ງທີ່ຕົກຢູ່ໃນໜ້າທີ່ຂອງເຈົ້າທີ່ຕ້ອງເຮັດ, ເປັນສິ່ງທີ່ຢູ່ໃນຂອບເຂດຄວາມຮັບຜິດຊອບຂອງເຈົ້າ ແລະ ເຈົ້າບໍ່ເຮັດ ຫຼື ເມີນເສີຍຕໍ່ມັນ ຫຼື ເຮັດໃຫ້ມັນຊັກຊ້າຍ້ອນເຫດຜົນສ່ວນຕົວບາງຢ່າງ, ແລ້ວເຈົ້າກໍຕ້ອງຮັບຜິດຊອບ. ບາງຄົນເວົ້າວ່າ: “ຂ້ອຍບໍ່ຮູ້ວ່າຈະແກ້ໄຂມັນແນວໃດ; ຂ້ອຍບໍ່ມີທາງອອກ”. ແຕ່ເຈົ້າໄດ້ເອົາໃຈໃສ່ຢ່າງຈິງຈັງ ແລະ ສະແຫວງຫາຈາກຜູ້ນໍາ ແລະ ຜູ້ເຮັດວຽກລະດັບສູງໃນໂອກາດທຳອິດບໍ? ບາງຄົນເວົ້າວ່າພວກເຂົາລືມກ່ຽວກັບເລື່ອງນີ້ເພາະວ່າພວກເຂົາຫຍຸ້ງກັບວຽກງານອື່ນ. ເຖິງແມ່ນວ່າພວກເຂົາຈະລືມກ່ຽວກັບເລື່ອງນີ້ແທ້ໆຍ້ອນວ່າຫຍຸ້ງກັບວຽກງານອື່ນ, ພວກເຂົາຈະລືມຕໍ່ໄປໄດ້ແນວໃດຫຼັງຈາກທີ່ມີຄົນຍົກບັນຫານີ້ຂຶ້ນມາ ແລະ ເຕືອນພວກເຂົາຊໍ້າແລ້ວຊໍ້າອີກ? ສິ່ງນີ້ຊີ້ໃຫ້ເຫັນເຖິງບັນຫາຫຍັງ? (ພວກເຂົາບໍ່ໄດ້ເກັບເອົາເລື່ອງການດຳເນີນການດ້ານສະຖານະພາບທາງກົດໝາຍຂອງອ້າຍເອື້ອຍນ້ອງໄວ້ໃນໃຈຂອງພວກເຂົາ; ພວກເຂົາບໍ່ມີພາລະໜ້າທີ່ຫຍັງເລີຍ.) ຄວາມຈິງທີ່ວ່າພວກເຂົາສາມາດລືມເລື່ອງທີ່ສຳຄັນແບບນີ້ໄດ້ສະແດງໃຫ້ເຫັນວ່າພວກເຂົາຂາດຄວາມຮັບຜິດຊອບ ແລະ ບໍ່ໜ້າເຊື່ອຖື. ເຈົ້າສາມາດລືມສິ່ງທີ່ສຳຄັນເຊັ່ນການດຳເນີນການດ້ານສະຖານະພາບທາງກົດໝາຍຂອງຜູ້ຄົນທີ່ພຣະເຈົ້າຖືກເລືອກໄດ້, ເຈົ້າຈະລືມການດຳເນີນການດ້ານສະຖານະພາບທາງກົດໝາຍຂອງຕົນເອງບໍ? ຖ້າເຈົ້າຈະບໍ່ລືມເລື່ອງຂອງຕົນເອງແຕ່ສາມາດລືມເລື່ອງຂອງຄົນອື່ນໄດ້, ມັນກໍພິສູດວ່າເຈົ້າມີຄຸນສົມບັດທີ່ບໍ່ດີ, ຂາດຄວາມຮັກ, ເຫັນແກ່ຕົວ ແລະ ຕໍ່າຊ້າ. ເຈົ້າໄດ້ດຳເນີນການດ້ານສະຖານະພາບທາງກົດໝາຍຂອງຕົນເອງສຳເລັດແລ້ວ, ແຕ່ເຈົ້າປະຕິບັດຕໍ່ການດຳເນີນການດ້ານສະຖານະພາບທາງກົດໝາຍຂອງອ້າຍເອື້ອຍນ້ອງຄືກັບເລື່ອງທຳມະດາ, ເລື່ອງເລັກນ້ອຍ ຫຼື ເຖິງຂັ້ນເມີນເສີຍຕໍ່ມັນທັງໝົດ ແລະ ໃນທີ່ສຸດກໍເຮັດໃຫ້ການດຳເນີນການດ້ານສະຖານະພາບທາງກົດໝາຍຂອງພວກເຂົາຊັກຊ້າ, ເລື່ອງທີ່ສຳຄັນນີ້. ເຈົ້າສາມາດຮັບຜິດຊອບໄດ້ບໍ? ຜູ້ນໍາ ແລະ ຜູ້ເຮັດວຽກແບບນີ້ບໍ່ແມ່ນຂາດມະໂນທຳ ແລະ ເຫດຜົນຢ່າງສິ້ນເຊີງບໍ? ພວກເຂົາຊ່າງເຫັນແກ່ຕົວ ແລະ ຕໍ່າຊ້າແທ້ໆ! ພວກເຂົາສົນໃຈແຕ່ພວກເຂົາເອງ ແລະ ບໍ່ສົນໃຈຄົນອື່ນ, ສິ່ງນີ້ຊີ້ໃຫ້ເຫັນເຖິງບັນຫາຫຍັງ? ພວກເຂົາບໍ່ແມ່ນຜູ້ນໍາປອມບໍ? (ແມ່ນ.) ສະນັ້ນ ແກ່ນແທ້ຂອງບັນຫາຂອງພວກເຂົາຈຶ່ງຖືກເປີດໂປງຢ່າງສົມບູນ. ພວກເຂົາພຽງແຕ່ບໍ່ຕ້ອງການໃສ່ໃຈການດຳເນີນການດ້ານສະຖານະພາບທາງກົດໝາຍຂອງອ້າຍເອື້ອຍນ້ອງ; ພວກເຂົາເຫັນວ່າມັນເປັນເລື່ອງຫຍຸ້ງຍາກ. ໃນໃຈຂອງພວກເຂົາ, ພວກເຂົາຄິດວ່າ: “ການດຳເນີນການດ້ານສະຖານະພາບທາງກົດໝາຍຂອງອ້າຍເອື້ອຍນ້ອງກ່ຽວຫຍັງກັບຂ້ອຍ?” ນີ້ຄືທັດສະນະຄະຕິທີ່ພວກເຂົາໃຊ້ປະຕິບັດຕໍ່ເລື່ອງການດຳເນີນການດ້ານສະຖານະພາບທາງກົດໝາຍຂອງອ້າຍເອື້ອຍນ້ອງ, ຈົນໃນທີ່ສຸດກໍເຮັດໃຫ້ເລື່ອງທີ່ສຳຄັນນີ້ຊັກຊ້າ, ສົ່ງຜົນກະທົບຕໍ່ການປະຕິບັດໜ້າທີ່ຂອງອ້າຍເອື້ອຍນ້ອງ ແລະ ສົ່ງຜົນກະທົບຕໍ່ວຽກງານຂອງຄຣິສຕະຈັກ. ເຈົ້າຈະເວົ້າວ່າຜູ້ນໍາປອມແບບນີ້ສົມຄວນໄດ້ຮັບການລົງໂທດບໍ? (ສົມຄວນ.) ພວກເຂົາຄວນຕ້ອງຮັບຜິດຊອບເພາະວ່າມັນເປັນເຈດຕະນາ; ມັນບໍ່ແມ່ນການຊັກຊ້າໂດຍບັງເອີນທີ່ເກີດຈາກປັດໄຈພາວະວິໄສຢ່າງແນ່ນອນ. ຖ້າມີໄພພິບັດທຳມະຊາດເຊັ່ນ: ແຜ່ນດິນໄຫວ, ນໍ້າຖ້ວມ ຫຼື ເຫດການທາງການເມືອງໃຫຍ່ບາງຢ່າງທີ່ຂັດຂວາງການຄົມມະນາຄົມ ແລະ ການສື່ສານ, ເຮັດໃຫ້ບໍ່ສາມາດຈັດການເລື່ອງເຫຼົ່ານີ້ໄດ້, ນັ້ນກໍພໍເຂົ້າໃຈໄດ້. ແຕ່ຖ້າບໍ່ມີເຫດການເຫຼົ່ານີ້ເກີດຂຶ້ນ ແລະ ພວກເຂົາຍັງລືມ ຫຼື ລະເລີຍການດຳເນີນການດ້ານສະຖານະພາບທາງກົດໝາຍຂອງອ້າຍເອື້ອຍນ້ອງ, ເຮັດໃຫ້ເລື່ອງທີ່ສຳຄັນແບບນີ້ຊັກຊ້າ, ສະຖານະພາບທາງກົດໝາຍຂອງບຸກຄົນເຫຼົ່ານີ້, ແລ້ວຜູ້ນໍາ ຫຼື ຜູ້ເຮັດວຽກແບບນີ້ກໍລະເລີຍຄວາມຮັບຜິດຊອບຂອງພວກເຂົາ. ພວກເຂົາຈະຖືກຕຳໜິ ແລະ ຕ້ອງຮັບຜິດຊອບ. ເຈົ້າເຂົ້າໃຈບໍ? (ເຂົ້າໃຈ.) ເມື່ອເຫັນວ່າເຈົ້າເປັນຜູ້ນໍາ ຫຼື ຜູ້ເຮັດວຽກ, ເຈົ້າມີຄວາມຮັບຜິດຊອບທີ່ຕ້ອງເຮັດວຽກງານທີ່ເຈົ້າຄວນເຮັດ. ສຳລັບທຸກສິ່ງທີ່ຢູ່ໃນຂອບເຂດຄວາມຮັບຜິດຊອບຂອງເຈົ້າ, ເຈົ້າຕ້ອງຈັດການ ແລະ ເຮັດໃຫ້ມັນສຳເລັດຢ່າງເໝາະສົມຕາມຂໍ້ກຳນົດຂອງເຮືອນຂອງພຣະເຈົ້າ. ແຕ່ຖ້າເຈົ້າເຈດຕະນາຫຼີກເວັ້ນການເຮັດ ຫຼື ເຮັດໃຫ້ມັນຊັກຊ້າ, ນີ້ກໍເປັນການລະເລີຍຄວາມຮັບຜິດຊອບຂອງເຈົ້າ ແລະ ການລະເລີຍຄວາມຮັບຜິດຊອບນີ້ກໍເປັນການລ່ວງລະເມີດ. ຖ້າເຈົ້າເຈດຕະນາເຮັດໃຫ້ເລື່ອງໃດເລື່ອງໜຶ່ງຊັກຊ້າ ແລະ ບໍ່ຈັດການມັນ, ຄວາມລົ້ມເຫຼວຂອງເຈົ້າກໍຈະກາຍເປັນການລ່ວງລະເມີດໃນທີ່ສຸດ ແລະ ເຈົ້າຈະຖືກພຣະເຈົ້າຕຳໜິ ເຈົ້າຈະຕ້ອງຮັບຜິດຊອບຕໍ່ເລື່ອງນີ້.

ໃນບັນດາປະເທດຢູ່ຕ່າງປະເທດ, ຖ້າມີບັນຫາບາງຢ່າງກ່ຽວກັບສະຖານະພາບທາງກົດໝາຍຂອງຜູ້ຄົນທີ່ພຣະເຈົ້າເລືອກ ຫຼື ຖ້າເພື່ອນບ້ານຂອງພວກເຂົາ ຫຼື ຄົນແປກໜ້າຍື່ນຄຳຮ້ອງທຸກກ່ຽວກັບພວກເຂົາ ຫຼື ລາຍງານພວກເຂົາ, ພວກເຂົາອາດຈະປະເຊີນກັບອັນຕະລາຍຂອງການຖືກສົ່ງກັບປະເທດ. ມັນກໍອາດຈະເກີດຂຶ້ນໄດ້ເຊັ່ນກັນທີ່ຜູ້ຄົນທີ່ພຣະເຈົ້າເລືອກບາງຄົນໃນບັນດາປະເທດຢູ່ຕ່າງປະເທດຖືກກັກຂັງ ແລະ ລົງໂທດ ຫຼື ຖືກຈັບກຸມ ແລະ ຕິດຄຸກໂດຍລັດຖະບານຂອງປະເທດໃດໜຶ່ງດ້ວຍຂໍ້ກ່າວຫາທີ່ປັ້ນແຕ່ງຂຶ້ນ. ບໍ່ວ່າສະຖານະການຈະເປັນແນວໃດກໍຕາມ, ເມື່ອຜູ້ນໍາ ແລະ ຜູ້ເຮັດວຽກຮູ້ກ່ຽວກັບມັນ, ພວກເຂົາບໍ່ຄວນເຮັດຕົວຄືເຕົ່າທີ່ຫົດຫົວຢູ່ໃນກະດອງ; ພວກເຂົາຄວນຈັດການເລື່ອງນີ້ໃນທັນທີທັນໃດ ໂດຍມີເປົ້າໝາຍສູງສຸດຄືການຮັບປະກັນຄວາມປອດໄພຂອງອ້າຍເອື້ອຍນ້ອງ, ບໍ່ຍອມໃຫ້ພວກເຂົາຕົກຢູ່ໃນກຳມືຂອງຄົນຊົ່ວຊ້າ. ຖ້າຜູ້ນໍາ ແລະ ຜູ້ເຮັດວຽກໃສ່ໃຈພຽງແຕ່ການຈັດແຈງວຽກງານຂອງຄຣິສຕະຈັກ, ແຕ່ບໍ່ໃສ່ໃຈເລື່ອງການດໍາເນີນການດ້ານສະຖານະພາບທາງກົດໝາຍຂອງອ້າຍເອື້ອຍນ້ອງ, ຈົນສົ່ງຜົນໃຫ້ອ້າຍເອື້ອຍນ້ອງຖືກຈັບກຸມ ຫຼື ຖືກສົ່ງກັບປະເທດຍ້ອນຂາດສະຖານະພາບທາງກົດໝາຍ, ຜົນສະທ້ອນເຫຼົ່ານີ້ແມ່ນຫຍັງ? ຜູ້ນໍາ ແລະ ຜູ້ເຮັດວຽກດັ່ງກ່າວບໍ່ໄດ້ທໍາລາຍໂອກາດຂອງອ້າຍເອື້ອຍນ້ອງໃນການປະຕິບັດໜ້າທີ່ຂອງພວກເຂົາບໍ? ສິ່ງນີ້ບໍ່ໄດ້ສົ່ງຜົນກະທົບໂດຍກົງຕໍ່ວຽກງານຂອງຄຣິສຕະຈັກບໍ? ສະນັ້ນ, ທໍາມະຊາດຂອງບັນຫານີ້ຈຶ່ງຂ້ອນຂ້າງຮ້າຍແຮງ. ຖ້າຜູ້ນໍາ ແລະ ຜູ້ເຮັດວຽກບໍ່ເຄີຍຈັດການເລື່ອງນີ້ມາກ່ອນ, ພວກເຂົາສາມາດຊອກຫາຄົນທີ່ມີຄວາມຊໍານານໃນການຈັດການວຽກງານພາຍນອກໃນທ່າມກາງອ້າຍເອື້ອຍນ້ອງ ເພື່ອປຶກສາທະນາຍຄວາມໃນການຈັດການເລື່ອງນີ້, ໂດຍພະຍາຍາມບັນລຸເປົ້າໝາຍໃນການປົກປ້ອງອ້າຍເອື້ອຍນ້ອງ ແລະ ປົກປ້ອງຄວາມປອດໄພຂອງບຸກຄະລາກອນທີ່ເຮັດວຽກງານສຳຄັນ. ນີ້ກໍເປັນວຽກງານທີ່ສໍາຄັນຢ່າງໜຶ່ງທີ່ຜູ້ນໍາ ແລະ ຜູ້ເຮັດວຽກຕ້ອງປະຕິບັດຢູ່ຕ່າງປະເທດ; ຜູ້ນໍາ ແລະ ຜູ້ເຮັດວຽກໃນທ້ອງຖິ່ນຕ້ອງເປັນຝ່າຍລິເລີ່ມໃນການໃສ່ໃຈເລື່ອງນີ້. ນອກເໜືອຈາກການປົກປ້ອງຄວາມປອດໄພຂອງອ້າຍເອື້ອຍນ້ອງໃນທ້ອງຖິ່ນແລ້ວ, ພວກເຂົາຍິ່ງຕ້ອງປົກປ້ອງຄວາມປອດໄພຂອງອ້າຍເອື້ອຍນ້ອງຊາວຕ່າງຊາດຫຼາຍກວ່ານັ້ນ; ມີພຽງແຕ່ວິທີນີ້ເທົ່ານັ້ນຈຶ່ງຈະມີການຮັບປະກັນສໍາລັບວຽກງານຂອງຄຣິສຕະຈັກ. ນີ້ຄືຄວາມຮັບຜິດຊອບທີ່ຜູ້ນໍາ ແລະ ຜູ້ເຮັດວຽກໃນແຕ່ລະປະເທດຄວນປະຕິບັດໃຫ້ສໍາເລັດຕໍ່ອ້າຍເອື້ອຍນ້ອງໃນທ້ອງຖິ່ນ ແລະ ບຸກຄະລາກອນຊາວຕ່າງຊາດທີ່ເຮັດວຽກງານສໍາຄັນ; ພວກເຂົາບໍ່ຄວນຢືນເບິ່ງຢູ່ຊື່ໆ. ຜູ້ນໍາ ແລະ ຜູ້ເຮັດວຽກບາງຄົນເວົ້າວ່າ: “ພວກເຂົາເປັນອ້າຍເອື້ອຍນ້ອງຊາວຕ່າງຊາດ ແລະ ພວກເຮົາບໍ່ຄຸ້ນເຄີຍກັບພວກເຂົາ; ບໍ່ມີຄວາມສຳພັນສ່ວນຕົວລະຫວ່າງພວກເຮົາ. ພວກເຂົາຖືກສົ່ງມາໂດຍເຮືອນຂອງພຣະເຈົ້າເພື່ອເທດສະໜາພຣະກິດຕິຄຸນຢູ່ບ່ອນນີ້, ມັນກ່ຽວຫຍັງກັບພວກເຮົາ? ເຫດຮ້າຍນີ້ເປັນສິ່ງທີ່ພວກເຂົານໍາມາໃສ່ຕົວຂອງພວກເຂົາເອງ; ພວກເຂົາບໍ່ໄດ້ສອບຖາມສະຖານະການໃຫ້ຈະແຈ້ງກ່ອນທີ່ຈະມາ ແລະ ບໍ່ໄດ້ຈັດການເລື່ອງເຫຼົ່ານີ້ໃຫ້ດີ. ພວກເຮົາບໍ່ມີທາງທີ່ຈະແຊກແຊງເຫດຮ້າຍນີ້ໄດ້; ໃຜຈະຮູ້ວ່າລັດຖະບານຈະເຮັດຫຍັງກັບພວກເຂົາ”. ພວກເຂົາພຽງແຕ່ໃຊ້ຂໍ້ແກ້ຕົວຕ່າງໆເພື່ອຫຼົບຫຼີກ ແລະ ຫຼີກລ່ຽງເລື່ອງເຫຼົ່ານີ້ ແລະ ບໍ່ພະຍາຍາມຊອກຫາວິທີທີ່ຈະກ້າວອອກມາແກ້ໄຂບັນຫາ. ການກະທໍາແບບນີ້ຖືກຕ້ອງບໍ? (ບໍ່.) ເປັນຫຍັງຈຶ່ງບໍ່ຖືກຕ້ອງ? (ຖ້າຜູ້ນໍາ ແລະ ຜູ້ເຮັດວຽກບໍ່ກ້າວອອກມາແກ້ໄຂບັນຫາເຫຼົ່ານີ້ ແລະ ໃນຂະນະດຽວກັນ ອ້າຍເອື້ອຍນ້ອງກໍບໍ່ມີເສັ້ນທາງໃນການແກ້ໄຂບັນຫາ, ແລ້ວບັນຫາກໍຈະເກີດຂຶ້ນຢ່າງແນ່ນອນ. ຜູ້ນໍາ ແລະ ຜູ້ເຮັດວຽກບໍ່ໄດ້ປະຕິບັດຄວາມຮັບຜິດຊອບຂອງພວກເຂົາໃນການປົກປ້ອງອ້າຍເອື້ອຍນ້ອງ, ນີ້ຄືການລະເລີຍຕໍ່ຄວາມຮັບຜິດຊອບຂອງພວກເຂົາ.) ໜ້າທີ່ຂອງຜູ້ນໍາ ແລະ ຜູ້ເຮັດວຽກຄືການປະຕິບັດຄວາມຮັບຜິດຊອບທຸກຢ່າງທີ່ຜູ້ນໍາ ແລະ ຜູ້ເຮັດວຽກຄວນປະຕິບັດໃນເຮືອນຂອງພຣະເຈົ້າ. ຂອບເຂດຂອງເຮືອນຂອງພຣະເຈົ້າບໍ່ໄດ້ຈໍາກັດຢູ່ພຽງແຕ່ໃນທ້ອງຖິ່ນ, ພາກພື້ນທ້ອງຖິ່ນ ຫຼື ປະເທດໃດໜຶ່ງ; ເຮືອນຂອງພຣະເຈົ້າບໍ່ມີເຂດແດນຂອງຊາດ, ບໍ່ມີຂໍ້ຈໍາກັດດ້ານພາກພື້ນ. ມີຂໍ້ຈໍາກັດດ້ານເຊື້ອຊາດໃນການທີ່ພຣະເຈົ້າເລືອກຜູ້ຄົນ ແລະ ຊ່ວຍຜູ້ຄົນໃຫ້ລອດພົ້ນບໍ? (ບໍ່ມີ.) ມີຂໍ້ຈໍາກັດດ້ານສັນຊາດ ຫຼື ພາກພື້ນບໍ? (ກໍບໍ່ມີເຊັ່ນກັນ.) ບໍ່ມີເລີຍ. ນີ້ຄືຫຼັກການທີ່ພຣະເຈົ້າເຮັດພາລະກິດຂອງພຣະອົງ; ສະນັ້ນ, ຫຼັກການນີ້ຈຶ່ງເປັນຄວາມຈິງ! ບໍ່ວ່າອ້າຍເອື້ອຍນ້ອງຈະມາຈາກປະເທດໃດ, ພວກເຂົາທຸກຄົນກໍເຊື່ອໃນພຣະເຈົ້າອົງດຽວ, ຕິດຕາມພຣະເຈົ້າອົງດຽວ ແລະ ຍັງກິນ ແລະ ດື່ມຄວາມຈິງທີ່ພຣະເຈົ້າອົງດຽວໂອ້ລົມ ແລະ ຈັດຕຽມໃຫ້ອີກດ້ວຍ. ພວກເຂົາປະສົບກັບພາລະກິດທີ່ພຣະເຈົ້າອົງດຽວເຮັດ ແລະ ນະມັດສະການພຣະເຈົ້າອົງດຽວ. ບໍ່ວ່າຈະມີສີຜິວ ຫຼື ເຊື້ອຊາດໃດກໍຕາມ, ໃນເຮືອນຂອງພຣະເຈົ້າ ແລະ ຕໍ່ໜ້າພຣະເຈົ້າ, ພວກເຂົາກໍເປັນໜຶ່ງດຽວ, ພວກເຂົາເປັນຄອບຄົວດຽວກັນ. ເນື່ອງຈາກພວກເຂົາເປັນຄອບຄົວດຽວກັນ, ຈຶ່ງບໍ່ຄວນມີການແບ່ງແຍກໃນທ່າມກາງພວກເຂົາ; ບໍ່ຄວນມີຂໍ້ຈໍາກັດດ້ານເຊື້ອຊາດ ຫຼື ພາກພື້ນ; ບໍ່ຄວນມີການຈຳແນກວ່າ: “ເຈົ້າເປັນຄົນອາຊີ, ຂ້ອຍເປັນຄົນເອີຣົບ” ຫຼື “ເຈົ້າເປັນຄົນຜິວຂາວ, ຂ້ອຍເປັນຄົນຜິວສີ”, ບໍ່ຄວນມີການແບ່ງແຍກເຫຼົ່ານີ້. ຖ້າເຈົ້າຍັງແບ່ງແຍກສິ່ງເຫຼົ່ານີ້ໃນເຮືອນຂອງພຣະເຈົ້າ, ແລ້ວມັນກໍຈະແຈ້ງວ່າເຈົ້າບໍ່ໄດ້ຖືວ່າເຮືອນຂອງພຣະເຈົ້າເປັນເຮືອນຂອງພຣະເຈົ້າ ແລະ ບໍ່ໄດ້ຖືວ່າຕົນເອງເປັນສະມາຊິກຂອງເຮືອນຂອງພຣະເຈົ້າ. ສະນັ້ນ, ເມື່ອອ້າຍເອື້ອຍນ້ອງຊາວຕ່າງຊາດປະເຊີນກັບບັນຫາເຊັ່ນ: ການຖືກສົ່ງກັບປະເທດ ຫຼື ການຖືກຈັບກຸມທີ່ຜິດກົດໝາຍ, ບໍ່ວ່າພວກເຂົາຈະມາຈາກໃສ, ມີສັນຊາດໃດ ຫຼື ມີສີຜິວໃດ, ພວກເຂົາກໍເປັນອ້າຍເອື້ອຍນ້ອງ. ເນື່ອງຈາກພວກເຂົາເປັນອ້າຍເອື້ອຍນ້ອງ, ເມື່ອພວກເຂົາປະເຊີນກັບບັນຫາ, ຜູ້ນໍາ ແລະ ຜູ້ເຮັດວຽກໃນທ້ອງຖິ່ນກໍຄວນກ້າວອອກມາຈັດການເລື່ອງນີ້ໂດຍບໍ່ລັງເລ ແລະ ບໍ່ຄວນແບ່ງແຍກໃນທ່າມກາງຜູ້ຄົນ. ສິ່ງນີ້ສອດຄ່ອງກັບຫຼັກການ, ສອດຄ່ອງກັບເຈດຕະນາຂອງພຣະເຈົ້າຢ່າງສົມບູນ ແລະ ເປັນຄວາມຈິງທີ່ຜູ້ຄົນຄວນປະຕິບັດ.

ໃນປັດຈຸບັນ, ຜູ້ຄົນທີ່ພຣະເຈົ້າເລືອກຈໍານວນຫຼາຍຈາກປະເທດຈີນກໍາລັງເດີນທາງໄປບັນດາປະເທດຕ່າງໆຢູ່ຕ່າງປະເທດເພື່ອເທດສະໜາພຣະກິດຕິຄຸນ ແລະ ເປັນພະຍານຕໍ່ພຣະເຈົ້າ. ຫຼັງຈາກທີ່ພວກເຂົາເດີນທາງໄປຮອດປະເທດເຫຼົ່ານີ້, ສິ່ງທໍາອິດທີ່ພວກເຂົາຕ້ອງເຮັດກໍຄືດໍາເນີນການດ້ານສະຖານະພາບທາງກົດໝາຍຂອງພວກເຂົາ ກ່ອນທີ່ພວກເຂົາຈະສາມາດເຮັດວຽກດ້ວຍຄວາມສະຫງົບໃນໃຈ. ການດໍາເນີນການດ້ານສະຖານະພາບທາງກົດໝາຍບໍ່ແມ່ນເລື່ອງງ່າຍ; ມັນຮຽກຮ້ອງໃຫ້ມີການຮ່ວມມືຈາກຜູ້ຄົນຈາກຄຣິສຕະຈັກທ້ອງຖິ່ນ. ຜູ້ທີ່ຮັບຜິດຊອບຄຣິສຕະຈັກໃນບັນດາປະເທດຕ່າງໆຄວນຊອກຫາອ້າຍເອື້ອຍນ້ອງບາງຄົນທີ່ເຂົ້າໃຈນະໂຍບາຍຂອງປະເທດຂອງພວກເຂົາ ແລະ ຮູ້ຈັກກົດໝາຍຂອງປະເທດ ເພື່ອຊ່ວຍເຫຼືອຜູ້ຄົນທີ່ພຣະເຈົ້າເລືອກຈາກປະເທດຈີນແກ້ໄຂບັນຫາການດໍາເນີນການດ້ານສະຖານະພາບທາງກົດໝາຍ. ການແກ້ໄຂບັນຫານີ້ມີຄວາມສຳຄັນຢ່າງຍິ່ງ. ຜູ້ນໍາ ແລະ ຜູ້ເຮັດວຽກຂອງຄຣິສຕະຈັກໃນບັນດາປະເທດຕ່າງໆຄວນພະຍາຍາມທຸກວິທີທາງເພື່ອເຮັດວຽກງານນີ້, ເພາະວ່າມີພຽງແຕ່ການແກ້ໄຂບັນຫາດ້ານສະຖານະພາບທາງກົດໝາຍຂອງຜູ້ຄົນຢ່າງຄົບຖ້ວນເທົ່ານັ້ນ ວຽກງານຂອງຄຣິສຕະຈັກຈຶ່ງຈະສາມາດດໍາເນີນໄປໄດ້ຢ່າງເປັນປົກກະຕິ; ຖ້າບໍ່ດັ່ງນັ້ນ, ວຽກງານຂອງຄຣິສຕະຈັກກໍຈະໄດ້ຮັບຜົນກະທົບ. ຜູ້ທີ່ຮັບຜິດຊອບຄຣິສຕະຈັກໃນບັນດາປະເທດຕ່າງໆຄວນກຽມພ້ອມກັບຜູ້ຄົນທີ່ສາມາດຈັດການເລື່ອງດັ່ງກ່າວໄດ້. ການເຮັດແບບນີ້ເປັນປະໂຫຍດຕໍ່ວຽກງານຂອງຄຣິສຕະຈັກ ແລະ ຍັງເປັນການສະແດງອອກເຖິງການຄໍານຶງເຖິງເຈດຕະນາຂອງພຣະເຈົ້າ. ຜູ້ນໍາ ແລະ ຜູ້ເຮັດວຽກບາງຄົນອາດຈະເວົ້າວ່າ: “ພວກເຮົາບໍ່ເຄີຍຈັດການເລື່ອງແບບນີ້ມາກ່ອນ ແລະ ພວກເຮົາກໍບໍ່ຮູ້ວ່າຈະເຮັດແນວໃດຄືກັນ”. ໃນສະຖານະການນີ້, ພວກເຂົາຄວນຊອກຫາຜູ້ຄົນທີ່ເຂົ້າໃຈເລື່ອງປະເພດນີ້. ໃນທ່າມກາງຜູ້ຄົນທີ່ພຣະເຈົ້າເລືອກ ໃນແຕ່ລະປະເທດ, ມີຜູ້ທີ່ມີການສຶກສາ ແລະ ຄວາມຮູ້ ແລະ ຍັງມີຜູ້ທີ່ເຂົ້າໃຈກົດໝາຍ ແລະ ນະໂຍບາຍຂອງຊາດອີກດ້ວຍ. ສໍາລັບພວກເຂົາແລ້ວ, ການຈັດການເລື່ອງເຫຼົ່ານີ້ຕ້ອງການພຽງແຕ່ການປຶກສາຫາລືເລັກນ້ອຍເພື່ອຊອກຫາເສັ້ນທາງ, ບໍ່ແມ່ນແນວນັ້ນບໍ? ໃນການຈັດການເລື່ອງປະເພດນີ້, ເຈົ້າບໍ່ຄວນເປັນຝ່າຍຮັບ ແລະ ບໍ່ຫ້າວຫັນ; ຖ້າເຈົ້າບໍ່ເຂົ້າໃຈບາງສິ່ງບາງຢ່າງ, ເຈົ້າກໍຄວນຊອກຫາທະນາຍຄວາມເພື່ອປຶກສາ. ຕາບໃດທີ່ຊອກຫາທະນາຍຄວາມປະເພດທີ່ກ່ຽວຂ້ອງໄດ້, ກໍຈະມີເສັ້ນທາງໂດຍທໍາມະຊາດ. ພວກເຮົາອາດຈະບໍ່ເຂົ້າໃຈເລື່ອງນີ້, ແຕ່ທະນາຍຄວາມຈະເຂົ້າໃຈ. ການມີຫົວໃຈທີ່ສະແຫວງຫາເປັນທັດສະນະຄະຕິທີ່ຖືກຕ້ອງ; ການມີຫົວໃຈທີ່ສະແຫວງຫາເປັນການສະແດງອອກເຖິງການມີຄວາມຮູ້ສຶກຮັບຜິດຊອບ. ຖ້າມີຄວາມຫຍຸ້ງຍາກໃດໜຶ່ງເກີດຂຶ້ນ, ເຈົ້າຄວນອະທິຖານ, ສະແຫວງຫາ ແລະ ໂອ້ລົມຮ່ວມກັນດ້ວຍໃຈດຽວກັນ ແລະ ຫຼັງຈາກທີ່ຊອກຫາຫຼັກການ ແລະ ເສັ້ນທາງເພື່ອແກ້ໄຂບັນຫາໄດ້ແລ້ວ, ເຈົ້າຄວນແກ້ໄຂມັນຢ່າງສົມບູນ. ມີພຽງແຕ່ຕອນນັ້ນເທົ່ານັ້ນ ວຽກງານຂອງຄຣິສຕະຈັກຈຶ່ງຈະສາມາດດໍາເນີນໄປໄດ້ຢ່າງລ່ຽນໄຫຼ. ຖ້າເມື່ອຄົ້ນພົບບັນຫາ, ຜູ້ນໍາ ແລະ ຜູ້ເຮັດວຽກສາມາດຮຽນຮູ້ກ່ຽວກັບມັນ, ຕິດຕາມມັນ ແລະ ແກ້ໄຂມັນໄດ້ທັນທີ, ພວກເຂົາບໍ່ແມ່ນຜູ້ນໍາ ແລະ ຜູ້ເຮັດວຽກທີ່ມີຄວາມຮັບຜິດຊອບບໍ? (ແມ່ນແລ້ວ.) ຜູ້ນໍາ ແລະ ຜູ້ເຮັດວຽກແບບນີ້ບໍ່ພຽງແຕ່ມີຄວາມຮູ້ສຶກຮັບຜິດຊອບເທົ່ານັ້ນ ແຕ່ຍັງສາມາດແກ້ໄຂບັນຫາໄດ້ທັນທີອີກດ້ວຍ, ເຊິ່ງໝາຍຄວາມວ່າພວກເຂົາມີຄວາມຫວັງທີ່ຈະກາຍເປັນຜູ້ນໍາ ແລະ ຜູ້ເຮັດວຽກທີ່ໄດ້ມາດຕະຖານ. ບໍ່ວ່າຄວາມເຂົ້າໃຈຄວາມຈິງຂອງພວກເຂົາຈະເລິກເຊິ່ງສໍ່າໃດກໍຕາມ, ຖ້າພວກເຂົາມຸ່ງເນັ້ນໃສ່ການແກ້ໄຂບັນຫາ, ແລ້ວພວກເຂົາກໍສາມາດເຮັດວຽກງານຕົວຈິງໄດ້. ຢ່າງໜ້ອຍທີ່ສຸດ, ພວກເຂົາສາມາດບັນລຸການເຮັດຜິດພາດໜ້ອຍລົງ ຫຼື ບໍ່ເຮັດຜິດພາດເລີຍ ແລະ ເຖິງແມ່ນວ່າພວກເຂົາຈະເຮັດບາງສິ່ງບາງຢ່າງຜິດພາດ, ພວກເຂົາກໍສາມາດແກ້ໄຂມັນໄດ້ທັນທີເພື່ອຟື້ນຟູຄວາມເສຍຫາຍບາງຢ່າງ, ຈົນໃນທີ່ສຸດກໍບັນລຸເປົ້າໝາຍໃນການປົກປ້ອງວຽກງານຂອງເຮືອນຂອງພຣະເຈົ້າ. ພວກເຈົ້າຄິດວ່າການປະຕິບັດຄວາມຮັບຜິດຊອບນີ້ເປັນເລື່ອງທີ່ຍາກບໍ? (ບໍ່.) ຄວາມຈິງແລ້ວ, ມັນບໍ່ແມ່ນເລື່ອງທີ່ຍາກ; ມັນຂຶ້ນຢູ່ກັບວ່າຜູ້ຄົນມີຄວາມຈົງຮັກພັກດີໃນການປະຕິບັດໜ້າທີ່ຂອງພວກເຂົາ ຫຼື ບໍ່ ແລະ ພວກເຂົາສາມາດປະຕິບັດຄວາມຮັບຜິດຊອບໃນວຽກງານຂອງພວກເຂົາໄດ້ ຫຼື ບໍ່. ເຈົ້າພຽງແຕ່ຕ້ອງໃສ່ໃຈຄິດ, ໃຊ້ເວລາໜ້ອຍໜຶ່ງ ແລະ ລົງທຶນພະລັງງານບາງສ່ວນ; ມັນບໍ່ໄດ້ຮຽກຮ້ອງໃຫ້ເຈົ້າໃຊ້ເງິນ ຫຼື ແບກຮັບຄວາມສ່ຽງໃດໆ. ເຈົ້າພຽງແຕ່ຕ້ອງກ້າວອອກມາຊ່ວຍແກ້ໄຂບັນຫາ ແລະ ຈັດການເລື່ອງຕ່າງໆໃຫ້ດີ ແລະ ດ້ວຍວິທີນີ້, ເຈົ້າກໍສາມາດກາຍເປັນຄົນທີ່ໄດ້ມາດຕະຖານໄດ້. ສະນັ້ນ, ນີ້ບໍ່ແມ່ນເລື່ອງທີ່ຍາກ ແລະ ສໍາລັບຜູ້ນໍາ ແລະ ຜູ້ເຮັດວຽກ, ມັນຄວນຈະເປັນເລື່ອງງ່າຍທີ່ຈະບັນລຸ. ແຕ່ມີບາງຄົນທີ່ບໍ່ສາມາດແມ່ນແຕ່ຈະເຮັດໃຫ້ສິ່ງທີ່ງ່າຍດາຍແບບນີ້ສໍາເລັດໄດ້ ແລະ ມັນກໍຈະແຈ້ງຫຼາຍວ່ານີ້ບໍ່ແມ່ນຍ້ອນຄວາມສາມາດບໍ່ພຽງພໍ ຫຼື ຍ້ອນເງື່ອນໄຂ ຫຼື ສະພາບແວດລ້ອມບໍ່ເອື້ອອໍານວຍ, ແຕ່ເປັນຍ້ອນວ່າພວກເຂົາບໍ່ເຕັມໃຈທີ່ຈະເຮັດມັນ. ເມື່ອມີສະຖານະການພິເສດເກີດຂຶ້ນທີ່ກ່ຽວຂ້ອງກັບສະຖານະພາບທາງກົດໝາຍ ຫຼື ທີ່ຢູ່ອາໄສຂອງບຸກຄະລາກອນທີ່ເຮັດວຽກງານສໍາຄັນ ຫຼື ເລື່ອງທີ່ກ່ຽວຂ້ອງກັບການຈັດສັນທີ່ຢູ່ອາໄສຂອງພວກເຂົາ, ຜູ້ນໍາ ແລະ ຜູ້ເຮັດວຽກມີຄວາມຮັບຜິດຊອບທີ່ຈະຮັບເອົາວຽກງານນີ້. ມັນບໍ່ສໍາຄັນວ່າເຈົ້າກໍາລັງຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ໃຜ ຫຼື ສັນຊາດ ຫຼື ເຊື້ອຊາດຂອງພວກເຂົາ; ທັງໝົດທີ່ເຈົ້າຕ້ອງເຮັດກໍຄືຍອມຮັບສິ່ງນີ້ຈາກພຣະເຈົ້າ. ວຽກງານນີ້ຖືກມອບໝາຍໃຫ້ເຈົ້າໂດຍພຣະເຈົ້າ; ມັນເປັນຄວາມຮັບຜິດຊອບ ແລະ ພັນທະຂອງເຈົ້າ, ພ້ອມທັງເປັນພາລະກິດຂອງເຈົ້າ. ວຽກງານນີ້ທີ່ເຈົ້າຍອມຮັບແມ່ນມາຈາກພຣະເຈົ້າ, ບໍ່ແມ່ນມາຈາກບຸກຄົນໃດ, ສະນັ້ນ, ເຈົ້າບໍ່ຄວນກັງວົນວ່າຄົນເຫຼົ່ານີ້ທີ່ເຈົ້າກໍາລັງຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ແມ່ນໃຜ. ບາງຄົນອາດຈະເວົ້າວ່າ: “ການປົກປ້ອງອ້າຍເອື້ອຍນ້ອງໃນທ້ອງຖິ່ນເປັນສິ່ງທີ່ຍອມຮັບໄດ້, ແຕ່ມັນບໍ່ແມ່ນຄວາມກັງວົນຂອງພວກເຮົາ ຖ້າອ້າຍເອື້ອຍນ້ອງຊາວຕ່າງຊາດມາບ່ອນນີ້”. ຄົນທີ່ເວົ້າແບບນີ້ມີຄວາມຮູ້ສຶກຮັບຜິດຊອບ ຫຼື ຄວາມເປັນມະນຸດບໍ? (ພວກເຂົາບໍ່ມີ.) ພວກເຂົາຖືວ່າອ້າຍເອື້ອຍນ້ອງໃນທ້ອງຖິ່ນເປັນອ້າຍເອື້ອຍນ້ອງ, ແຕ່ບໍ່ໄດ້ຖືວ່າອ້າຍເອື້ອຍນ້ອງຊາວຕ່າງຊາດເປັນອ້າຍເອື້ອຍນ້ອງ, ສິ່ງນີ້ໃຊ້ໄດ້ບໍ? (ບໍ່ໄດ້.) ສິ່ງນີ້ສອດຄ່ອງກັບຄວາມຈິງບໍ? (ບໍ່ສອດຄ່ອງ.) ເປັນຫຍັງມັນຈຶ່ງບໍ່ສອດຄ່ອງກັບຄວາມຈິງ? (ຜູ້ນໍາປອມບໍ່ໄດ້ຄໍານຶງເຖິງເຈດຕະນາຂອງພຣະເຈົ້າ; ພວກເຂົາບໍ່ສົນໃຈອ້າຍເອື້ອຍນ້ອງຊາວຕ່າງຊາດ ແລະ ບໍ່ກ້າວອອກມາຈັດການບັນຫາເມື່ອມີບັນຫາເກີດຂຶ້ນ, ພວກເຂົາບໍ່ປົກປ້ອງວຽກງານຂອງເຮືອນຂອງພຣະເຈົ້າ.) ຜູ້ນໍາປອມຫຼີກລ່ຽງຄວາມຮັບຜິດຊອບດ້ວຍຂໍ້ແກ້ຕົວຕ່າງໆ ແລະ ບໍ່ເຮັດວຽກງານຕົວຈິງ. ພວກເຂົາອ້າງວ່າພວກເຂົາເຕັມໃຈທີ່ຈະເສຍສະຫຼະຕົນເອງເພື່ອພຣະເຈົ້າ ແລະ ເຕັມໃຈທີ່ຈະປະຕິບັດຄວາມຈິງ, ແຕ່ເມື່ອເຖິງເວລາທີ່ຕ້ອງຈັດການເລື່ອງທີ່ສໍາຄັນຂອງວຽກງານຂອງຄຣິສຕະຈັກຢ່າງແທ້ຈິງ, ພວກເຂົາກັບເຊື່ອງຕົວ. ນີ້ຄືການບໍ່ມີຄວາມຮັບຜິດຊອບ. ສໍາລັບທຸກບັນຫາທີ່ກ່ຽວຂ້ອງກັບການປົກປ້ອງຄວາມປອດໄພຂອງອ້າຍເອື້ອຍນ້ອງຢູ່ຕ່າງປະເທດ, ຜູ້ນໍາ ແລະ ຜູ້ເຮັດວຽກຕ້ອງຈັດການພວກມັນໂດຍທັນທີ, ໂດຍຖືວ່າມັນເປັນຄວາມຮັບຜິດຊອບ ແລະ ວຽກງານທີ່ຕ້ອງເຮັດໃຫ້ສໍາເລັດ. ພວກເຂົາບໍ່ຄວນຫາຂໍ້ແກ້ຕົວເພື່ອຫຼີກລ່ຽງມັນ ແລະ ບໍ່ຄວນປ່ອຍໃຫ້ການລະເລີຍວຽກງານນີ້ຂອງພວກເຂົາສົ່ງຜົນກະທົບຕໍ່ຄວາມຄືບໜ້າຂອງວຽກງານຕ່າງໆຂອງເຮືອນຂອງພຣະເຈົ້າ.

2. ການໃຫ້ຄວາມຮູ້ພື້ນຖານດ້ານກົດໝາຍແກ່ອ້າຍເອື້ອຍນ້ອງທຸກຄົນ

ພວກເຈົ້າສາມາດຄິດເຖິງວຽກງານດ້ານອື່ນໃດອີກແດ່ທີ່ກ່ຽວຂ້ອງກັບຄວາມປອດໄພຂອງອ້າຍເອື້ອຍນ້ອງຢູ່ຕ່າງປະເທດ? (ໃນບັນດາປະເທດຢູ່ຕ່າງປະເທດ, ຜູ້ນໍາ ແລະ ຜູ້ເຮັດວຽກຍັງຕ້ອງໃຫ້ຄວາມຮູ້ພື້ນຖານດ້ານກົດໝາຍບາງຢ່າງແກ່ອ້າຍເອື້ອຍນ້ອງທຸກຄົນອີກດ້ວຍ ເພື່ອໃຫ້ພວກເຂົາພັດທະນາຄວາມຮູ້ສຶກຮັບຮູ້ດ້ານກົດໝາຍ ແລະ ຫຼີກລ່ຽງການມີສ່ວນຮ່ວມໃນກິດຈະກຳທີ່ລະເມີດກົດໝາຍ.) ຜູ້ນໍາ ແລະ ຜູ້ເຮັດວຽກຄວນໃຫ້ຄວາມຮູ້ພື້ນຖານດ້ານກົດໝາຍ ແລະ ຄວາມເຂົ້າໃຈກ່ຽວກັບລະບຽບການຕ່າງໆຂອງລັດຖະບານແກ່ອ້າຍເອື້ອຍນ້ອງທຸກຄົນ. ພວກເຂົາຄວນຮຽນຮູ້ເພີ່ມເຕີມກ່ຽວກັບຂົງເຂດເຫຼົ່ານີ້ຈາກອ້າຍເອື້ອຍນ້ອງໃນທ້ອງຖິ່ນໃນປະເທດທີ່ພວກເຂົາອາໄສຢູ່ເຊັ່ນ: ນະໂຍບາຍການເຂົ້າ-ອອກເມືອງ ແລະ ນະໂຍບາຍທີ່ກ່ຽວຂ້ອງກັບຊີວິດປະຈໍາວັນ ແລະ ຈາກນັ້ນກໍຈັດຕັ້ງໃຫ້ອ້າຍເອື້ອຍນ້ອງສຶກສາສິ່ງເຫຼົ່ານີ້ ເພື່ອໃຫ້ພວກເຂົາປະຕິບັດຕາມລະບຽບການຂອງລັດຖະບານແຫ່ງຊາດຢ່າງເຂັ້ມງວດ ແລະ ລະເວັ້ນຈາກການເຮັດສິ່ງໃດທີ່ລະເມີດກົດໝາຍ. ໂດຍສະເພາະຢ່າງຍິ່ງ, ຜູ້ຄົນທີ່ພຣະເຈົ້າເລືອກຈາກປະເທດຈີນ, ຜູ້ທີ່ຢູ່ພາຍໃຕ້ການປົກຄອງແບບຜະເດັດການມາເປັນເວລາຫຼາຍປີ, ຂາດຄວາມຮູ້ດ້ານກົດໝາຍ ແລະ ບໍ່ເຂົ້າໃຈຄວາມສໍາຄັນຂອງກົດໝາຍ. ດ້ວຍເຫດນີ້, ພວກເຂົາຈຶ່ງກະທໍາການແບບຊະຊາຍ ແລະ ບໍ່ລະມັດລະວັງ, ຄືກັບຄົນປາເຖື່ອນ. ເມື່ອພວກເຂົາມາອາໄສຢູ່ຕ່າງປະເທດ, ພວກເຂົາເບິ່ງຄືວ່າບໍ່ຮູ້ຫຍັງຫຼາຍ ແລະ ມັກຈະເຮັດສິ່ງທີ່ສະແດງເຖິງການຂາດຄວາມເຂົ້າໃຈໃນກົດລະບຽບ. ຕົວຢ່າງ: ໃນບາງປະເທດປະຊາທິປະໄຕຕາເວັນຕົກ, ຄວາມເປັນລະບຽບຮຽບຮ້ອຍຂອງສັງຄົມຖືກຈັດການເປັນຢ່າງດີ, ໂດຍມີລະບຽບການຫ້າມສົ່ງສຽງດັງຕັ້ງແຕ່ເວລາ 10 ໂມງກາງຄືນ ເຖິງ 8 ໂມງເຊົ້າ, ບໍ່ອະນຸຍາດໃຫ້ມີສຽງດັງເຊັ່ນ: ສຽງໝາເຫົ່າ ຫຼື ສຽງດັງກ້ອງຂອງເຄື່ອງຈັກກໍ່ສ້າງ. ຖ້າໃຜລະເມີດລະບຽບການເຫຼົ່ານີ້ ແລະ ຖືກລາຍງານ, ຕໍາຫຼວດກໍຈະຈັດການກັບມັນ. ໃນຈີນແຜ່ນດິນໃຫຍ່, ບໍ່ມີໃຜຈັດການເລື່ອງເຫຼົ່ານີ້; ບ່ອນໃດກໍຕາມທີ່ມີຄົນອາໄສຢູ່ມັນກໍຈະມີສຽງດັງອຶກກະທຶກ, ດ້ວຍສຽງດົນຕີທີ່ດັງ, ການຟ້ອນລໍາ, ການດື່ມເຫຼົ້າ ແລະ ການສັງສັນ ແລະ ບໍ່ມີໃຜແຊກແຊງ. ຖ້າໃຜພະຍາຍາມເຮັດບາງສິ່ງບາງຢ່າງ, ພວກເຂົາອາດຈະປະເຊີນກັບການແກ້ແຄ້ນ, ສະນັ້ນ, ຄົນຈີນຈຶ່ງບໍ່ມີທາງເລືອກນອກຈາກອົດທົນກັບມັນ. ສ່ວນປະເທດຕາເວັນຕົກແມ່ນແຕກຕ່າງ; ທຸກຄົນຖືກປົກປ້ອງດ້ວຍກົດໝາຍ. ຖ້າໝາຂອງເຈົ້າເຫົ່າເລື້ອຍໆໃນຕອນກາງຄືນ, ລົບກວນການພັກຜ່ອນຂອງເພື່ອນບ້ານຂອງເຈົ້າ, ພວກເຂົາກໍຈະຍື່ນຄໍາຮ້ອງທຸກຕໍ່ເຈົ້າ. ສິ່ງທີ່ເຈົ້າກໍາລັງເຮັດນັ້ນສົ່ງຜົນກະທົບຕໍ່ຊີວິດປົກກະຕິຂອງຄົນອື່ນ, ເຈົ້າໄດ້ລະເມີດລະບຽບການທາງກົດໝາຍ, ມັນເປັນສິດອັນຊອບທໍາສໍາລັບພວກເຂົາທີ່ຈະໃຊ້ກົດໝາຍເປັນອາວຸດເພື່ອຍື່ນຄໍາຮ້ອງທຸກຕໍ່ເຈົ້າ. ຍັງມີຄົນທີ່ສືບຕໍ່ເຮັດວຽກງານກໍ່ສ້າງຈົນຮອດ 11 ຫຼື 12 ໂມງກາງຄືນ, ເຊິ່ງສົ່ງຜົນກະທົບຕໍ່ການພັກຜ່ອນຂອງເພື່ອນບ້ານ ແລະ ສົ່ງຜົນໃຫ້ມີການຮ້ອງທຸກ. ຈາກນັ້ນຕໍາຫຼວດກໍຈະມາອອກໃບສັ່ງປັບໃໝ ແລະ ເຕືອນພວກເຂົາບໍ່ໃຫ້ສົ່ງສຽງດັງໃນຊ່ວງເວລາທີ່ກໍານົດ. ບາງຄົນເຖິງກັບຂາດຄວາມຮັບຮູ້ໃນຄວາມສະອາດຂອງສິ່ງແວດລ້ອມ, ຖິ້ມຂີ້ເຫຍື້ອຊະຊາຍ ແລະ ປ່ອຍໃຫ້ຂີ້ເຫຍື້ອເກື່ອນທົ່ວຖະໜົນ. ບັນດາປະເທດປະຊາທິປະໄຕຕາເວັນຕົກມີຄວາມເປັນລະບຽບຮຽບຮ້ອຍເປັນພິເສດ. ຜູ້ຢູ່ອາໄສມີເວລາກໍານົດໃນການຖິ້ມຂີ້ເຫຍື້ອ ແລະ ລົດເກັບຂີ້ເຫຍື້ອກໍຈະມາເກັບຕາມມື້ທີ່ກໍານົດ. ຫຼັງຈາກການເກັບຂີ້ເຫຍື້ອ, ຖະໜົນກໍຍັງຄົງສະອາດ. ຜູ້ທີ່ບໍ່ເຂົ້າໃຈເລື່ອງນີ້ອາດຈະຖິ້ມຂີ້ເຫຍື້ອຊະຊາຍ, ເຊິ່ງຍັງຖືວ່າເປັນການລະເມີດລະບຽບການອີກດ້ວຍ. ສິ່ງນີ້ສົ່ງຜົນກະທົບຕໍ່ສຸຂະອະນາໄມສາທາລະນະ ແລະ ພາບລັກຂອງເມືອງ, ສະນັ້ນ, ອາດຈະມີການຍື່ນຄໍາຮ້ອງທຸກຕໍ່ພວກເຂົາ. ຄົນຈີນທີ່ບໍ່ປະຕິບັດຕາມກົດລະບຽບມັກຈະຖືກຮ້ອງທຸກເມື່ອອາໄສຢູ່ຕ່າງປະເທດ. ຫຼັງຈາກທີ່ຖືກລາຍງານຫຼາຍຄັ້ງ, ພວກເຂົາກໍເກີດມີຄວາມຄິດເຫັນກ່ຽວກັບຄົນຕາເວັນຕົກ, ໂດຍເວົ້າວ່າ: “ຄົນຕາເວັນຕົກມັກຍື່ນຄໍາຮ້ອງທຸກແທ້ໆ; ພວກເຂົາຍື່ນຄໍາຮ້ອງທຸກກັບທຸກເລື່ອງເລັກໆນ້ອຍໆ”, ເຊິ່ງເຮົາກໍເວົ້າວ່າ: “ພວກເຂົາຍື່ນຄໍາຮ້ອງທຸກຕໍ່ເຈົ້າໃນຫຼາຍເລື່ອງ ແລະ ເຈົ້າບໍ່ໄດ້ສຳຫຼວດຕົນເອງ ແຕ່ກັບຕໍານິພວກເຂົາທີ່ຍື່ນຄໍາຮ້ອງທຸກ. ແລ້ວພວກເຂົາເຮັດຖືກຕ້ອງບໍທີ່ຍື່ນຄໍາຮ້ອງທຸກ? ສິ່ງທີ່ເຈົ້າເຮັດນັ້ນຖືກຕ້ອງ ຫຼື ບໍ່?” ພວກເຂົາເຮັດຖືກຕ້ອງທຸກຢ່າງທີ່ຍື່ນຄໍາຮ້ອງທຸກເຫຼົ່ານັ້ນ; ເຈົ້າໄດ້ເຮັດໃຫ້ຜົນປະໂຫຍດຂອງພວກເຂົາເສຍຫາຍ ແລະ ສົ່ງຜົນກະທົບຕໍ່ຊີວິດຂອງພວກເຂົາ, ສະນັ້ນ, ເປັນຫຍັງພວກເຂົາຈຶ່ງບໍ່ຄວນຍື່ນຄໍາຮ້ອງທຸກຕໍ່ເຈົ້າ? ສິ່ງນີ້ເຮັດເພື່ອປົກປ້ອງຄວາມເປັນລະບຽບຮຽບຮ້ອຍຂອງສັງຄົມ ແລະ ສະແດງໃຫ້ເຫັນວ່າປະເທດນີ້ຖືກປົກຄອງດ້ວຍກົດໝາຍ; ທຸກຄົນຖືກປົກປ້ອງດ້ວຍກົດໝາຍ ແລະ ກົດໝາຍໃນປະເທດນີ້ບໍ່ແມ່ນມີໄວ້ເພື່ອປະດັບ, ທຸກຄົນສາມາດໃຊ້ກົດໝາຍເປັນອາວຸດເພື່ອປົກປ້ອງສິດ ແລະ ຜົນປະໂຫຍດຂອງພວກເຂົາເອງ. ພວກເຂົາກໍາລັງຍື່ນຄໍາຮ້ອງທຸກຕໍ່ເຈົ້າ ເພາະວ່າເຈົ້າບໍ່ເຂົ້າໃຈກົດໝາຍ ແລະ ໄດ້ລະເມີດລະບຽບການທ້ອງຖິ່ນ. ກ່ອນອື່ນ ເຈົ້າຄວນຮຽນຮູ້ລະບຽບການທ້ອງຖິ່ນ ແລະ ປະຕິບັດຕາມກົດໝາຍ ແລະ ລະບຽບການຕ່າງໆ, ແລ້ວເຈົ້າຄິດວ່າພວກເຂົາຈະຍັງຍື່ນຄໍາຮ້ອງທຸກຕໍ່ເຈົ້າອີກບໍ? (ພວກເຂົາຈະບໍ່ຍື່ນຄໍາຮ້ອງທຸກອີກຕໍ່ໄປ.) ແລ້ວເປັນຫຍັງຄົນຈີນຈຶ່ງບໍ່ເຄີຍຍື່ນຄໍາຮ້ອງທຸກ, ບໍ່ວ່າເລື່ອງຈະຮ້າຍແຮງສໍ່າໃດ? (ພວກເຂົາຖືກກົດຂີ່ຂົ່ມເຫັງໂດຍລັດຖະບານມາເປັນເວລາດົນເກີນໄປ. ພວກເຂົາບໍ່ກ້າຍື່ນຄໍາຮ້ອງທຸກ. ຄົນຈີນຍັງບໍ່ມີແນວຄິດໃນການປົກປ້ອງສິດທິຂອງພວກເຂົາອີກດ້ວຍ.) ປະເທດຈີນບໍ່ແມ່ນປະເທດທີ່ປົກຄອງດ້ວຍກົດໝາຍ. ມັນບໍ່ໄດ້ຖືກປົກຄອງຕາມກົດໝາຍ. ກົດໝາຍຂອງປະເທດຈີນເປັນພຽງສິ່ງທີ່ມີໄວ້ເພື່ອປະດັບ ແລະ ການຍື່ນຄໍາຮ້ອງທຸກຢູ່ປະເທດນັ້ນກໍໄຮ້ປະໂຫຍດ. ຖ້າເຈົ້າຍື່ນຄໍາຮ້ອງທຸກ ແລະ ອີກຝ່າຍມີອໍານາດ ແລະ ອິດທິພົນ, ພວກເຂົາອາດຈະຫາເລື່ອງໃສ່ເຈົ້າ. ຖ້າເຈົ້າບໍ່ມີອິດທິພົນ, ເຈົ້າກໍຈະບໍ່ກ້າແມ່ນແຕ່ຍື່ນຄໍາຮ້ອງທຸກເລີຍ; ການຍື່ນຄໍາຮ້ອງທຸກອາດຈະນໍາເອົາບັນຫາມາໃຫ້ເຈົ້າໄດ້ຢ່າງງ່າຍດາຍ. ສະນັ້ນ, ເມື່ອຄົນຈີນປະເຊີນກັບການຂົ່ມເຫັງ, ໂດຍສະເພາະໃນກໍລະນີທີ່ມີຄົນຖືກຂ້າຕາຍ, ບໍ່ວ່າການຕາຍນັ້ນຈະບໍ່ຍຸຕິທໍາສໍ່າໃດກໍຕາມ, ເລື່ອງນີ້ກໍຈະຖືກແກ້ໄຂເປັນການສ່ວນຕົວ ຖ້າຜູ້ກະທໍາຜິດຈ່າຍເງິນໃຫ້ຈໍານວນໜຶ່ງ. ເປັນຫຍັງສະມາຊິກໃນຄອບຄົວຂອງຜູ້ເຄາະຮ້າຍຈຶ່ງບໍ່ຍື່ນຟ້ອງ? ພວກເຂົາຮູ້ວ່າພວກເຂົາຈະບໍ່ມີທາງຊະນະ; ມັນຈະເສຍເງິນຫຼາຍ, ແຕ່ພວກເຂົາກໍຍັງຈະບໍ່ໄດ້ຮັບຄວາມຍຸຕິທໍາ ແລະ ຜູ້ກະທໍາຜິດກໍຈະບໍ່ຖືກນໍາມາລົງໂທດຕາມກົດໝາຍ, ສະນັ້ນ, ພວກເຂົາຈຶ່ງເລືອກທີ່ຈະບໍ່ດໍາເນີນຄະດີຕາມກົດໝາຍ ແຕ່ເລືອກທີ່ຈະແກ້ໄຂເປັນການສ່ວນຕົວແທນ. ກົດໝາຍຂອງປະເທດຈີນເປັນພຽງສິ່ງທີ່ມີໄວ້ເພື່ອປະດັບ; ປະເທດຈີນບໍ່ແມ່ນປະເທດທີ່ປົກຄອງດ້ວຍກົດໝາຍ, ໂດຍບໍ່ມີບ່ອນໃຫ້ສະແຫວງຫາຄວາມຍຸຕິທໍາ. ການຍື່ນຟ້ອງແມ່ນໄຮ້ປະໂຫຍດ. ສະນັ້ນ, ບໍ່ວ່າຄົນຈີນຈະປະເຊີນກັບສະຖານະການທີ່ຜິດກົດໝາຍໃດກໍຕາມ, ພວກເຂົາກໍບໍ່ກ້າຍື່ນຄໍາຮ້ອງທຸກ. ນີ້ກໍເພາະວ່າພັກກອມມູນິດບໍ່ເຮັດຫຍັງເລີຍນອກຈາກກະທໍາຜິດ, ເຮັດເກີນກວ່າເຫດ ແລະ ບໍ່ປົກຄອງຕາມກົດໝາຍ. ໃນປະເທດຈີນ, ຕາບໃດທີ່ຄົນໜຶ່ງເປັນຄົນທໍາມະດາ, ບໍ່ວ່າບັນຫາທີ່ພວກເຂົາປະເຊີນຈະຮ້າຍແຮງສໍ່າໃດກໍຕາມ, ມັນກໍບໍ່ໄດ້ຖືກນັບວ່າເປັນເລື່ອງທີ່ໜ້າເປັນຫ່ວງໃນສາຍຕາຂອງພັກກອມມູນິດ, ບໍ່ມີໃຜຈະແກ້ໄຂມັນ. ສິ່ງຕ່າງໆເຊັ່ນ: ການລົບກວນການພັກຜ່ອນຂອງຄົນອື່ນ ຫຼື ແມ່ນແຕ່ກໍລະນີການລັກຂະໂມຍ, ການປຸ້ນຈີ້ ແລະ ການລັກເຂົ້າເຮືອນ ກໍບໍ່ໄດ້ຖືກພິຈາລະນາວ່າເປັນບັນຫາໂດຍພັກກອມມູນິດເລີຍ. ເຖິງຢ່າງໃດກໍຕາມ, ໃນບັນດາປະເທດຕາເວັນຕົກ, ມັນແຕກຕ່າງ. ພາກຕາເວັນຕົກມີລະບົບປະຊາທິປະໄຕ ແລະ ເປັນສັງຄົມທີ່ປົກຄອງດ້ວຍກົດໝາຍ; ຕາບໃດທີ່ການພັກຜ່ອນຂອງຄົນໃດຄົນໜຶ່ງຖືກລົບກວນ, ກໍຈະມີການຍື່ນຄໍາຮ້ອງທຸກ ແລະ ຕໍາຫຼວດກໍຈະມາກວດສອບເບິ່ງ ແລະ ຈັດການເລື່ອງນັ້ນ. ຄົນຕາເວັນຕົກມີຄວາມຮັບຮູ້ດ້ານກົດໝາຍນີ້ ແລະ ບໍ່ເຮັດສິ່ງທີ່ໂງ່ຈ້າແບບນັ້ນ; ມີພຽງແຕ່ຜູ້ທີ່ມາຈາກຕ່າງປະເທດ ແລະ ບໍ່ເຂົ້າໃຈກົດລະບຽບເທົ່ານັ້ນທີ່ເຮັດສິ່ງທີ່ໂງ່ຈ້າເຫຼົ່ານີ້. ເມື່ອຄົນຈີນເລີ່ມອາໄສຢູ່ຕ່າງປະເທດຄັ້ງທໍາອິດ, ພວກເຂົາມັກຈະໄດ້ຮັບຄໍາຮ້ອງທຸກ. ເມື່ອເວລາຜ່ານໄປ, ພວກເຂົາກໍຮຽນຮູ້ກ່ຽວກັບກົດໝາຍ ແລະ ລະບຽບການທ້ອງຖິ່ນ ແລະ ບໍ່ກ້າເຮັດສິ່ງທີ່ລະເມີດກົດໝາຍ ຫຼື ລົບກວນຄົນອື່ນອີກຕໍ່ໄປ. ສະນັ້ນ, ຜູ້ນໍາ ແລະ ຜູ້ເຮັດວຽກຄວນຈັດຕັ້ງໃຫ້ອ້າຍເອື້ອຍນ້ອງຮຽນຮູ້ກ່ຽວກັບກົດໝາຍ ແລະ ລະບຽບການຕ່າງໆຂອງປະເທດທີ່ພວກເຂົາອາໄສຢູ່. ບໍ່ວ່າພວກເຂົາຕັ້ງໃຈຈະເຮັດຫຍັງກໍຕາມ, ພວກເຂົາຕ້ອງປຶກສາກົດໝາຍກ່ອນ, ເຖິງແມ່ນວ່າຈະເປັນການລ້ຽງໄກ່ ຫຼື ໝູໃນເດີ່ນບ້ານຂອງພວກເຂົາເອງ, ພວກເຂົາກໍຄວນກວດສອບລະບຽບການຂອງລັດຖະບານກ່ອນ. ພວກເຂົາສາມາດຊອກຫາຂໍ້ມູນທາງອອນລາຍ ຫຼື ປຶກສາກັບອ້າຍເອື້ອຍນ້ອງໃນທ້ອງຖິ່ນ ແລະ ດ້ວຍວິທີນີ້ກໍຈະຊອກຫາຄໍາຕອບທີ່ຖືກຕ້ອງໄດ້. ໃນທຸກເລື່ອງໃນບັນດາປະເທດຕາເວັນຕົກຕ່າງໆ, ລັດຖະບານມີລະບຽບການສະເພາະ. ຕົວຢ່າງ: ໃນການກໍ່ສ້າງ, ມີລະບຽບການກ່ຽວກັບວ່າປັກສຽບໄຟຟ້າຕ້ອງສູງຈາກພື້ນເທົ່າໃດ ແລະ ແຕ່ລະປັກສຽບຕ້ອງຫ່າງກັນເທົ່າໃດ. ຍັງມີມາດຕະຖານສະເພາະສໍາລັບຄວາມໜາຂອງຮາວຂັ້ນໄດ ແລະ ຄວາມກວ້າງຂອງລູກຕິ່ງຂັ້ນໄດ. ແຕ່ລະຂັ້ນຕອນຂອງການກໍ່ສ້າງຈະຖືກກວດກາໂດຍເຈົ້າໜ້າທີ່ລັດຖະບານ, ສະນັ້ນ, ໃນກໍລະນີຂອງອາຄານທີ່ລະເມີດປະມວນກົດໝາຍການກໍ່ສ້າງ ຫຼື ການກໍ່ສ້າງທີ່ບໍ່ມີລະບຽບຈຶ່ງມີໜ້ອຍ. ຖ້າຜູ້ຢູ່ອາໄສຕ້ອງການສ້າງເຮືອນ, ໂຮງເກັບເຄື່ອງມື ຫຼື ໂຮງເກັບເຄື່ອງນ້ອຍໆໃນເດີ່ນບ້ານຂອງພວກເຂົາ, ພວກເຂົາຕ້ອງໄດ້ຮັບການອະນຸມັດຈາກລັດຖະບານ. ຖ້າພວກເຂົາຕ້ອງການລ້ຽງໄກ່ ຫຼື ເປັດ, ກໍມີລະບຽບການກ່ຽວກັບວ່າຄອກສັດຕ້ອງຢູ່ຫ່າງຈາກຊັບສິນຂອງເພື່ອນບ້ານເທົ່າໃດ. ເຖິງແມ່ນວ່າຜູ້ນໍາ ແລະ ຜູ້ເຮັດວຽກຈະບໍ່ເຂົ້າໃຈກົດໝາຍ ແລະ ລະບຽບການເຫຼົ່ານີ້, ຖ້າວຽກງານຂອງຄຣິສຕະຈັກກ່ຽວຂ້ອງກັບເລື່ອງເຫຼົ່ານີ້, ແລ້ວຜູ້ນໍາ ແລະ ຜູ້ເຮັດວຽກກໍຕ້ອງໃສ່ໃຈກັບພວກມັນ. ກ່ອນອື່ນ ພວກເຂົາຄວນປຶກສາກົດໝາຍທ້ອງຖິ່ນ ແລະ ລະບຽບການຂອງລັດຖະບານ; ການເຮັດໃຫ້ເລື່ອງເຫຼົ່ານີ້ແຈ່ມແຈ້ງເປັນປະໂຫຍດຕໍ່ການປະຕິບັດໜ້າທີ່ຂອງພວກເຮົາ. ເຖິງແມ່ນວ່າເລື່ອງກົດໝາຍຈະບໍ່ກ່ຽວຂ້ອງໂດຍກົງກັບວຽກງານພາຍໃນຂອງຄຣິສຕະຈັກ, ການໃຫ້ຄວາມຮູ້ພື້ນຖານດ້ານກົດໝາຍແກ່ທຸກຄົນກໍຍັງເປັນປະໂຫຍດ. ຢ່າງໜ້ອຍທີ່ສຸດ, ພວກເຂົາກໍສາມາດໄດ້ຮັບຄວາມຮູ້ບາງຢ່າງ, ເຂົ້າໃຈກົດລະບຽບບາງຢ່າງ, ຮຽນຮູ້ວິທີດໍາລົງຊີວິດຢ່າງເໝາະສົມ ແລະ ບັນລູຄວາມເປັນມະນຸດຂຶ້ນ. ນອກຈາກນີ້, ຜູ້ນໍາ ແລະ ຜູ້ເຮັດວຽກຄວນໂອ້ລົມກັບຜູ້ທີ່ຮັບຜິດຊອບວຽກງານພາຍນອກ, ຊ່ວຍໃຫ້ພວກເຂົາພັດທະນາຄວາມຮັບຮູ້ດ້ານກົດໝາຍ. ສໍາລັບເລື່ອງເລັກນ້ອຍ, ມັນບໍ່ຈໍາເປັນຕ້ອງປຶກສາທະນາຍຄວາມ, ພວກເຂົາພຽງແຕ່ຕ້ອງເຂົ້າໃຈລະບຽບການທ້ອງຖິ່ນ ແລະ ປະຕິບັດຕາມຢ່າງເຂັ້ມງວດເທົ່ານັ້ນ. ເຖິງຢ່າງໃດກໍຕາມ, ສໍາລັບເລື່ອງໃຫຍ່, ພວກເຂົາຄວນປຶກສາທະນາຍຄວາມເພື່ອໃຫ້ເຂົ້າໃຈກົດໝາຍທ້ອງຖິ່ນ. ສະຫຼຸບແລ້ວ, ບໍ່ວ່າຈະເຮັດຫຍັງກໍຕາມ, ການກະທໍາທັງໝົດຕ້ອງສອດຄ່ອງກັບກົດໝາຍ ແລະ ລະບຽບການ. ການປະຕິບັດດ້ວຍວິທີນີ້ເປັນໄລຍະເວລາໜຶ່ງຈະຊ່ວຍໃຫ້ຜູ້ຄົນສໍາຜັດໄດ້ເຖິງຄວາມສໍາຄັນຂອງການປະຕິບັດຕາມກົດໝາຍ ແລະ ລະບຽບການ ແລະ ພວກເຂົາຈະປະຕິບັດຕາມກົດລະບຽບເມື່ອເຮັດສິ່ງຕ່າງໆ. ສິ່ງນີ້ກໍເປັນປະໂຫຍດຕໍ່ວຽກງານຂອງຄຣິສຕະຈັກເຊັ່ນກັນ.

3. ຫຼັກການທີ່ຕ້ອງປະຕິບັດຕາມເມື່ອສົ່ງຄົນໄປເທດສະໜາພຣະກິດຕິຄຸນ

ໃນດ້ານການປົກປ້ອງຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ສໍາຄັນ, ມີວຽກງານອີກດ້ານໜຶ່ງທີ່ຜູ້ນໍາ ແລະ ຜູ້ເຮັດວຽກຕ້ອງເອົາໃຈໃສ່, ນັ້ນກໍຄືການປົກປ້ອງຄວາມປອດໄພຂອງຜູ້ທີ່ກຳລັງອອກໄປປະຕິບັດໜ້າທີ່ຂອງພວກເຂົາ. ຄວນປະຕິບັດຕາມຫຼັກການໃດແດ່ເມື່ອສົ່ງຄົນອອກໄປປະຕິບັດໜ້າທີ່ຂອງພວກເຂົາ? ກ່ອນອື່ນ, ຄວນພິຈາລະນາເຖິງອາຍຸ ແລະ ເພດຂອງຜູ້ຄົນ, ພ້ອມທັງຄວາມເຂົ້າໃຈ ແລະ ປະສົບການຊີວິດຂອງພວກເຂົາ, ຜູ້ນໍາ ແລະ ຜູ້ເຮັດວຽກບໍ່ສາມາດເບົາປັນຍາ ຫຼື ບໍ່ຮອບຄອບໃນເລື່ອງນີ້ໄດ້. ຕົວຢ່າງ: ຖ້າເຈົ້າກໍາລັງສົ່ງຜູ້ເຮັດວຽກພຣະກິດຕິຄຸນໄປເທດສະໜາພຣະກິດຕິຄຸນໃນສະຖານທີ່ທີ່ບໍ່ຄຸ້ນເຄີຍ, ຄົນປະເພດໃດຈຶ່ງຈະເໝາະສົມທີ່ຈະສົ່ງໄປ? (ຄົນທີ່ມີຄວາມເຂົ້າໃຈ ແລະ ສະຕິປັນຍາ.) ຖ້າຄຣິສຕະຈັກໃດໜຶ່ງບໍ່ມີຄົນທີ່ເໝາະສົມຫຼາຍ, ໂດຍສ່ວນຫຼາຍເປັນຄົນໜຸ່ມທີ່ຂາດປະສົບການຊີວິດ ແລະ ຄວາມເຂົ້າໃຈ, ຜູ້ທີ່ບໍ່ຮູ້ວິທີຈັດການສະຖານະການ, ໂດຍສະເພາະບັນຫາທີ່ທ້າທາຍ, ເມື່ອພວກເຂົາປະເຊີນກັບພວກມັນ, ຜູ້ທີ່ເວົ້າໂດຍບໍ່ມີຫຼັກການ ແລະ ຜູ້ທີ່ຂາດສະຕິປັນຍາກໍເຊັ່ນກັນ, ແລ້ວພວກເຂົາກໍຈະບໍ່ສາມາດເຮັດວຽກໄດ້. ຖ້າສົ່ງຄົນດັ່ງກ່າວໄປ, ບໍ່ພຽງແຕ່ພວກເຂົາຈະບໍ່ສາມາດແກ້ໄຂບັນຫາໄດ້ເທົ່ານັ້ນ, ແຕ່ພວກເຂົາຍັງມີແນວໂນ້ມທີ່ຈະສົ່ງຜົນກະທົບ ແລະ ເຮັດໃຫ້ວຽກງານຊັກຊ້າອີກດ້ວຍ. ສະນັ້ນ, ເມື່ອສົ່ງຄົນອອກໄປປະຕິບັດໜ້າທີ່ຂອງພວກເຂົາ, ມັນຈໍາເປັນຕ້ອງເລືອກຜູ້ທີ່ມີຄວາມເປັນມະນຸດທີ່ເປັນຜູ້ໃຫຍ່ ແລະ ມີສະຕິປັນຍາ, ມີພຽງແຕ່ຄົນແບບນີ້ເທົ່ານັ້ນທີ່ເໝາະສົມ. ຖ້າບໍ່ມີຄົນທີ່ເໝາະສົມພຽງພໍ, ກໍໃຫ້ຄົນໜຸ່ມຮ່ວມມືກັບຜູ້ສູງອາຍຸເພື່ອອອກໄປປະຕິບັດໜ້າທີ່ຂອງພວກເຂົາ. ຕົວຢ່າງ: ສົມມຸດວ່າມີເອື້ອຍນ້ອງສາວຄົນໜຶ່ງອາຍຸປະມານ 25 ຫຼື 26 ປີ, ເຖິງແມ່ນວ່າຈະເຊື່ອໃນພຣະເຈົ້າມາເປັນເວລາຂ້ອນຂ້າງດົນ, ມີຄວາມເຊື່ອ ແລະ ຄວາມເຕີບໂຕ ແລະ ໄດ້ປະຕິບັດໜ້າທີ່ຂອງລາວມາເປັນເວລາດົນແລ້ວ, ກໍຈະບໍ່ຮູ້ວິທີຮັກສາຕົວລາວເອງໃຫ້ປອດໄພ ຖ້າຖືກສົ່ງໄປປະຕິບັດໜ້າທີ່ໃນສະຖານທີ່ທີ່ບໍ່ຄຸ້ນເຄີຍ, ໃນກໍລະນີດັ່ງກ່າວ, ມັນຈະຈໍາເປັນຕ້ອງຊອກຫາອ້າຍ ຫຼື ເອື້ອຍນ້ອງໃນທ້ອງຖິ່ນທີ່ມີປະສົບການໃນສັງຄົມເພື່ອຮ່ວມມືກັບລາວໃນການປະຕິບັດໜ້າທີ່. ແນ່ນອນວ່າ, ຖ້າສະຖານທີ່ປະຕິບັດໜ້າທີ່ເປັນເຂດທີ່ຄຸ້ນເຄີຍ ຫຼື ເປັນສະຖານທີ່ທີ່ມີຄຣິສຕະຈັກຢູ່ແລ້ວ, ແລ້ວອ້າຍເອື້ອຍນ້ອງທີ່ເປັນຄົນໜຸ່ມກໍສາມາດໄປໄດ້. ເຖິງຢ່າງໃດກໍຕາມ, ຖ້າຜູ້ຄົນກໍາລັງຈະໄປສະຖານທີ່ທີ່ບໍ່ຄຸ້ນເຄີຍ, ໂດຍສະເພາະສະຖານທີ່ທີ່ມີຄວາມປອດໄພສາທາລະນະທີ່ບໍ່ດີ, ເພື່ອເທດສະໜາພຣະກິດຕິຄຸນ ຫຼື ເຮັດວຽກງານອື່ນ, ແລ້ວຄວາມປອດໄພສ່ວນຕົວຂອງພວກເຂົາກໍຕ້ອງຖືກພິຈາລະນາ. ສໍາລັບຜູ້ນໍາ ແລະ ຜູ້ເຮັດວຽກ, ບໍ່ວ່າພວກເຂົາຈະສົ່ງໃຜອອກໄປເຮັດວຽກ, ຄວາມປອດໄພກໍເປັນສິ່ງທີ່ຕ້ອງພິຈາລະນາເປັນອັນດັບທໍາອິດ. ຖ້າບໍ່ແນ່ໃຈວ່າຜູ້ທີ່ອາດຈະໄດ້ຮັບພຣະກິດຕິຄຸນເປັນຄົນປະເພດໃດ ຫຼື ວ່າຄົນເຫຼົ່ານີ້ອາດຈະເຮັດສິ່ງທີ່ບໍ່ເໝາະສົມ ຫຼື ບໍ່, ແລ້ວກໍຄວນມີຄວາມລະມັດລະວັງເມື່ອສົ່ງຄົນໄປເທດສະໜາພຣະກິດຕິຄຸນ. ໃນອະດີດ, ເຮົາເຄີຍໄດ້ຍິນວ່າຜູ້ນໍາ ແລະ ຜູ້ເຮັດວຽກບາງຄົນມັກຈະສົ່ງເອື້ອຍນ້ອງສາວ, ອາຍຸປະມານ 18 ຫຼື 19 ປີ ຫຼື ໃນຊ່ວງອາຍຸ 20 ປີຕົ້ນໆ, ໄປສະຖານທີ່ທີ່ບໍ່ຄຸ້ນເຄີຍເພື່ອເທດສະໜາພຣະກິດຕິຄຸນ ແລະ ມີລາຍງານວ່າ ມີເຫດການທີ່ໂຊກບໍ່ດີບາງຢ່າງເກີດຂຶ້ນ. ບໍ່ວ່າຈະເກີດຫຍັງຂຶ້ນແທ້ກໍຕາມ, ໃນທີ່ສຸດມັນກໍກ່ຽວຂ້ອງກັບການທີ່ຜູ້ນໍາ ແລະ ຜູ້ເຮັດວຽກບໍ່ໄດ້ພິຈາລະນາຢ່າງຮອບຄອບເມື່ອເຮັດວຽກ. ຜູ້ນໍາ ແລະ ຜູ້ເຮັດວຽກຄວນຄໍານຶງເຖິງປັດໄຈເຫຼົ່ານີ້ໃນວຽກງານຂອງພວກເຂົາ ແລະ ບໍ່ຄວນມອບໝາຍໃຫ້ເອື້ອຍນ້ອງ ຫຼື ອ້າຍນ້ອງທີ່ຍັງໜຸ່ມຫຼາຍໄປສະຖານທີ່ທີ່ບໍ່ຄຸ້ນເຄີຍ ແລະ ເປັນອັນຕະລາຍເພື່ອປະຕິບັດໜ້າທີ່ຂອງພວກເຂົາແບບຊະຊາຍ. ເຄີຍມີຜູ້ນໍາຄົນໜຶ່ງທີ່ຈັດແຈງໃຫ້ເອື້ອຍນ້ອງສອງຄົນ, ອາຍຸ 18 ຫຼື 19 ປີ, ໄປເທດສະໜາພຣະກິດຕິຄຸນ. ເມື່ອມີຄົນເວົ້າວ່າພວກເຂົາຍັງໜຸ່ມເກີນໄປ ແລະ ບໍ່ເໝາະສົມກັບວຽກງານນີ້, ແລ້ວຜູ້ນໍາຄົນນັ້ນກໍຊອກຫາເອື້ອຍນ້ອງທີ່ມີອາຍຸ 21 ປີໃຫ້ໄປແທນ, ໂດຍຄິດວ່າ: “ເຈົ້າເວົ້າວ່າອາຍຸ 19 ປີຍັງໜຸ່ມເກີນໄປ, ສະນັ້ນ, ຂ້ອຍຈຶ່ງຊອກຫາຄົນທີ່ມີອາຍຸ 21 ປີມາ. ນັ້ນກໍອາຍຸແກ່ກວ່າແລ້ວ, ບໍ່ແມ່ນບໍ?” ຄວາມສາມາດຂອງຜູ້ນໍາຄົນນີ້ເປັນແນວໃດ? ພວກເຂົາມັກຈະບິດເບືອນ, ບໍ່ແມ່ນບໍ? (ແມ່ນແລ້ວ.) ການທີ່ມີອາຍຸແກ່ກວ່າ 19 ປີ ພຽງແຕ່ສອງປີ, ລາວຈະມີປະສົບການຊີວິດບໍ? ລາວຈະມີປະສົບການໃນສັງຄົມບໍ? ເມື່ອປະເຊີນກັບຄວາມຫຍຸ້ງຍາກ ຫຼື ສະຖານະການທີ່ເປັນອັນຕະລາຍ, ລາວອາດຈະຮ້ອງໄຫ້ອອກມາຢູ່ບໍ? ເຖິງແມ່ນວ່າລາວຈະອາຍຸແກ່ກວ່າສອງປີ, ແຕ່ໃນດ້ານອາຍຸ, ລາວກໍຍັງໜຸ່ມເກີນໄປ ແລະ ບໍ່ສາມາດຮັບຜິດຊອບວຽກງານນີ້ໄດ້. ຢ່າງໜ້ອຍທີ່ສຸດ, ມັນຈໍາເປັນຕ້ອງຊອກຫາອ້າຍ ຫຼື ເອື້ອຍນ້ອງທີ່ຢູ່ໃນຊ່ວງອາຍຸ 30 ຫຼື 40 ປີ ຫຼື 50 ຫຼື 60 ປີ, ພວກເຂົາມີອາຍຸແກ່ກວ່າ ແລະ ມີປະສົບການໃນສັງຄົມ; ເມື່ອປະເຊີນກັບສະຖານະການ, ພວກເຂົາມີສະຕິປັນຍາທີ່ຈະຈັດການມັນ, ປ້ອງກັນບໍ່ໃຫ້ສະຖານະການທີ່ເປັນອັນຕະລາຍໃດໆເກີດຂຶ້ນ. ຄົນໜຸ່ມຍັງບໍ່ໄດ້ເຫັນ ຫຼື ມີປະສົບການກັບຫຼາຍສິ່ງ ແລະ ບໍ່ຮູ້ວິທີຈັດການກັບມັນ; ເມື່ອປະເຊີນກັບອັນຕະລາຍ, ພວກເຂົາອາດຈະບໍ່ຮູ້ສຶກເຖິງມັນເລີຍ, ເຊິ່ງເຮັດໃຫ້ເຫດການເກີດຂຶ້ນໄດ້ງ່າຍ. ຜູ້ສູງອາຍຸ, ທີ່ໄດ້ເຫັນຄວາມຊົ່ວຮ້າຍໃນສັງຄົມນີ້ ແລະ ມະນຸດຊາດນີ້ຫຼາຍກວ່າ, ຈຶ່ງມີແນວໂນ້ມທີ່ຈະລະມັດລະວັງຕໍ່ຜູ້ຄົນຫຼາຍກວ່າ. ໂດຍອີງໃສ່ປະສົບການໃນສັງຄົມ ແລະ ຄວາມຮູ້ຈາກຊີວິດຈິງຂອງພວກເຂົາ, ພວກເຂົາສາມາດຕັດສິນບາງສິ່ງບາງຢ່າງໄດ້ຢ່າງສົມເຫດສົມຜົນກ່ຽວກັບວ່າອັນຕະລາຍປະເພດໃດອາດຈະເກີດຂຶ້ນໃນສະຖານະການໃດໜຶ່ງ, ລະດັບຄວາມອັນຕະລາຍສູງສໍ່າໃດ, ບຸກຄົນໃດເປັນຄົນຊົ່ວຊ້າ ແລະ ສິ່ງໃດແດ່ທີ່ບຸກຄົນໃດໜຶ່ງອາດຈະເຮັດ. ເມື່ອປະເຊີນກັບສະຖານະການທີ່ເປັນອັນຕະລາຍ, ພວກເຂົາຍັງມີສະຕິປັນຍາທີ່ຈະຫຼົບໜີຈາກອັນຕະລາຍອີກດ້ວຍ. ໃນທາງກົງກັນຂ້າມ, ຄົນໜຸ່ມຂາດປະສົບການ. ເມື່ອປະເຊີນກັບສະຖານະການ, ພວກເຂົາບໍ່ສາມາດຮັບຮູ້ເຖິງຜົນສະທ້ອນທີ່ເປັນອັນຕະລາຍທີ່ອາດຈະເກີດຂຶ້ນໄດ້. ສະນັ້ນ, ເມື່ອເວົ້າເຖິງບັນຫາຄວາມປອດໄພ, ຜູ້ສູງອາຍຸຈະພິຈາລະນາຢ່າງຮອບຄອບຫຼາຍກວ່າຄົນໜຸ່ມ. ເມື່ອຜູ້ນໍາ ແລະ ຜູ້ເຮັດວຽກຈັດແຈງໃຫ້ຄົນອອກໄປປະຕິບັດໜ້າທີ່ຂອງພວກເຂົາ, ພວກເຂົາຄວນພິຈາລະນາເງື່ອນໄຂທ້ອງຖິ່ນ ແລະ ຈັດແຈງໃຫ້ຜູ້ສູງອາຍຸທີ່ມີສະຕິປັນຍາພໍສົມຄວນ ແລະ ປະສົບການຈໍານວນໜຶ່ງຮ່ວມມືກັບຄົນໜຸ່ມເພື່ອປະຕິບັດໜ້າທີ່ຂອງພວກເຂົາ. ຜູ້ນໍາ ແລະ ຜູ້ເຮັດວຽກຕ້ອງພິຈາລະນາເລື່ອງເຫຼົ່ານີ້ຢ່າງຮອບຄອບ.

ບໍ່ວ່າວຽກງານຂອງຄຣິສຕະຈັກຈະດຳເນີນຢູ່ໃນປະເທດໃດກໍຕາມ, ການຮັບປະກັນຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ຂອງພວກເຂົາກໍເປັນວຽກງານໜຶ່ງທີ່ຜູ້ນໍາ ແລະ ຜູ້ເຮັດວຽກຕ້ອງເອົາໃຈໃສ່ຢ່າງໃກ້ຊິດ. ບໍ່ວ່າຈະສົ່ງໃຜໄປເຮັດວຽກງານໃດກໍຕາມ, ພວກເຂົາຕ້ອງມີຄວາມສາມາດໃນລະດັບໃດໜຶ່ງ ແລະ ມີຄວາມສາມາດຈຳນວນໜຶ່ງ ເພື່ອໃຫ້ສາມາດເຮັດວຽກງານນັ້ນໄດ້ ແລະ ເພື່ອໃຫ້ສາມາດຮັບປະກັນຄວາມປອດໄພຂອງພວກເຂົາໄດ້; ໂດຍສະເພາະຢ່າງຍິ່ງ, ກໍລະນີນີ້ຍິ່ງຕ້ອງເອົາໃຈໃສ່ຫຼາຍຂຶ້ນໃນເຂດ ຫຼື ປະເທດທີ່ມີຄວາມປອດໄພສາທາລະນະທີ່ບໍ່ດີ. ຜູ້ນໍາ ແລະ ຜູ້ເຮັດວຽກຄວນຖືເອົາຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ຂອງພວກເຂົາເປັນສິ່ງທີ່ຕ້ອງຄຳນຶງເຖິງເປັນອັນດັບທຳອິດ, ບໍ່ແມ່ນບໍ່ເອົາໃຈໃສ່ມັນຢ່າງຊະຊາຍ. ບາງຄົນເວົ້າວ່າ: “ມັນບໍ່ເປັນຫຍັງ. ສິ່ງທີ່ພວກເຮົາກຳລັງເຮັດຢູ່ຄືການປະຕິບັດໜ້າທີ່ໃນເຮືອນຂອງພຣະເຈົ້າ, ພວກເຮົາມີການປົກປ້ອງຂອງພຣະເຈົ້າ, ສະນັ້ນ, ຈະບໍ່ມີໃຜຕາຍ. ຈະມີຫຍັງຜິດພາດໄດ້?” ການທີ່ພວກເຂົາເວົ້າແບບນີ້ມັນຖືກຕ້ອງບໍ? (ບໍ່.) ເປັນຫຍັງຈຶ່ງບໍ່ຖືກຕ້ອງ? (ການເວົ້າແບບນີ້ເປັນການບໍ່ຮັບຜິດຊອບ ແລະ ມຸມມອງນີ້ກໍຍັງແຍກອອກຈາກຄວາມເປັນຈິງຫຼາຍອີກດ້ວຍ.) ຜູ້ຄົນຄວນເຮັດສຸດຄວາມສາມາດເພື່ອປະຕິບັດຄວາມຮັບຜິດຊອບທີ່ພວກເຂົາສາມາດປະຕິບັດໄດ້ ແລະ ເອົາໃຈໃສ່ສິ່ງທີ່ພວກເຂົາສາມາດພິຈາລະນາໄດ້; ພວກເຂົາບໍ່ຄວນທົດສອບພຣະເຈົ້າ ຫຼື ເອົາຄວາມປອດໄພຂອງອ້າຍເອື້ອຍນ້ອງມາເປັນເດີມພັນ. ພຣະເຈົ້າສາມາດປົກປ້ອງຜູ້ຄົນໄດ້, ແຕ່ຖ້າເຈົ້າບໍ່ພິຈາລະນາບັນຫາທີ່ເຈົ້າສາມາດພິຈາລະນາໄດ້ ແລະ ເຈົ້າໃຊ້ຄວາມປອດໄພຂອງອ້າຍເອື້ອຍນ້ອງເປັນເດີມພັນເພື່ອທົດສອບພຣະເຈົ້າ, ພຣະເຈົ້າກໍຈະເປີດເຜີຍເຈົ້າ, ໃຜເຮັດໃຫ້ເຈົ້າໂງ່ຈ້າທີ່ສຸດ, ເຮັດສິ່ງທີ່ໂງ່ຈ້າເຊັ່ນນີ້! ສະນັ້ນ, ຜູ້ນໍາ ແລະ ຜູ້ເຮັດວຽກບໍ່ຄວນໃຊ້ຄຳເວົ້າປະເພດນີ້ເປັນຂໍ້ແກ້ຕົວເພື່ອເຮັດສິ່ງທີ່ບໍ່ຮັບຜິດຊອບ; ການຮັບປະກັນຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ຂອງພວກເຂົາແມ່ນຄວາມຮັບຜິດຊອບຂອງເຈົ້າ ແລະ ເຈົ້າຄວນປະຕິບັດຄວາມຮັບຜິດຊອບຂອງຕົວເຈົ້າເອງ. ເມື່ອໄດ້ເອົາໃຈໃສ່ທຸກສິ່ງທີ່ເຈົ້າສາມາດພິຈາລະນາ ແລະ ສາມາດເຮັດໄດ້ແລ້ວ, ສ່ວນສິ່ງທີ່ເຈົ້າຍັງບໍ່ໄດ້ພິຈາລະນານັ້ນ, ພຣະເຈົ້າຈະເຮັດແນວໃດໃນເລື່ອງນັ້ນກໍເປັນເລື່ອງຂອງພຣະເຈົ້າເອງ ແລະ ບໍ່ມີຫຍັງກ່ຽວຂ້ອງກັບເຈົ້າ. ບາງຄົນໂຍນຄວາມຮັບຜິດຊອບທັງໝົດໄປໃຫ້ພຣະເຈົ້າໂດຍບໍ່ຈໍາແນກ, ໂດຍເວົ້າວ່າ: “ພຣະເຈົ້າຮັບຜິດຊອບຕໍ່ຄວາມປອດໄພຂອງຜູ້ຄົນ, ພວກເຮົາບໍ່ຈຳເປັນຕ້ອງຢ້ານ; ພວກເຮົາສາມາດເທດສະໜາແນວໃດກໍໄດ້ຕາມທີ່ພວກເຮົາຕ້ອງການ. ເມື່ອຢູ່ກັບພຣະເຈົ້າ, ທຸກສິ່ງກໍເປັນອິດສະຫຼະ ແລະ ຖືກປົດປ່ອຍ; ພວກເຮົາບໍ່ຈຳເປັນຕ້ອງກັງວົນກ່ຽວກັບສິ່ງເຫຼົ່ານັ້ນ!” ຄຳເວົ້າປະເພດນີ້ຖືກຕ້ອງບໍ? (ບໍ່.) ອີງຕາມຄຳເວົ້າປະເພດນີ້, ຜູ້ຄົນບໍ່ຈຳເປັນຕ້ອງສະແຫວງຫາຫຼັກການເມື່ອມີເຫດການເກີດຂຶ້ນ; ຖ້າເປັນເຊັ່ນນັ້ນ, ຄວາມຈິງທີ່ພຣະເຈົ້າໄດ້ສະແດງອອກຈະມີປະໂຫຍດຫຍັງ? ມັນກໍຈະໄຮ້ປະໂຫຍດ. ຕະຫຼອດຫຼາຍປີທີ່ຜ່ານມາ, ພຣະເຈົ້າໄດ້ກ່າວພຣະທຳຫຼາຍຢ່າງຢ່າງອົດທົນ ແລະ ບໍ່ອິດເມື່ອຍເພື່ອສັ່ງສອນຜູ້ຄົນ ໂດຍມີຈຸດປະສົງເພື່ອເຮັດໃຫ້ຜູ້ຄົນທີ່ພຣະອົງເລືອກຮູ້ວິທີທີ່ຈະຢູ່ລອດ, ວິທີທີ່ຈະສະແຫວງຫາຄວາມຈິງ ແລະ ວິທີທີ່ຈະປະພຶດຕົນໃນໂລກທີ່ຊົ່ວຮ້າຍນີ້ ແລະ ໃນທ່າມກາງມະນຸດຊາດທີ່ຊົ່ວຮ້າຍນີ້ ເພື່ອໃຫ້ສອດຄ່ອງກັບເຈດຕະນາຂອງພຣະເຈົ້າ. ມັນບໍ່ແມ່ນເພື່ອໃຫ້ເຈົ້າທົດສອບພຣະເຈົ້າ ແລະ ມັນບໍ່ແມ່ນເພື່ອໃຫ້ເຈົ້າເຮັດຕາມທີ່ເຈົ້າປາຖະໜາຕາມຄຳເວົ້າ ແລະ ຫຼັກຄຳສອນ ແລະ ໂດຍບໍ່ມີຫຼັກການ. ເພື່ອໃຫ້ຜູ້ນໍາ ແລະ ຜູ້ເຮັດວຽກເຮັດວຽກງານເທດສະໜາພຣະກິດຕິຄຸນໄດ້ດີ, ກ່ອນອື່ນ ພວກເຂົາຕ້ອງຮັບປະກັນຄວາມປອດໄພຂອງຜູ້ຄົນ. ເພື່ອທີ່ຈະເຮັດເຊັ່ນນັ້ນ, ກ່ອນອື່ນ ພວກເຂົາຕ້ອງຊອກຮູ້ ແລະ ເຂົ້າໃຈສະຖານະການສະເພາະຂອງຜູ້ທີ່ກຳລັງປະຕິບັດໜ້າທີ່ຂອງພວກເຂົາ, ສົ່ງຄົນທີ່ເໝາະສົມໄປ ແລະ ຍັງຕ້ອງເຂົ້າໃຈວ່າຄວນເຮັດຫຍັງໃນສະຖານະການຕ່າງໆອີກດ້ວຍ ເພື່ອຮັບປະກັນຄວາມປອດໄພຂອງຜູ້ຄົນ. ຖ້າສະຖານທີ່ໃດໜຶ່ງວຸ້ນວາຍເປັນພິເສດ, ບໍ່ມີໃຜມີຄົນຮູ້ຈັກຢູ່ບ່ອນນັ້ນ ແລະ ບໍ່ສາມາດຮັບປະກັນຄວາມປອດໄພຂອງໃຜກໍຕາມທີ່ໄປບ່ອນນັ້ນເພື່ອເທດສະໜາພຣະກິດຕິຄຸນໄດ້, ແລ້ວກໍຢ່າສົ່ງຄົນໄປບ່ອນນັ້ນໃນເວລານີ້; ຢ່າສ່ຽງແບບນີ້, ຢ່າເສຍສະຫຼະໂດຍບໍ່ຈຳເປັນ. ບໍ່ວ່າຈະກຳລັງປະຕິບັດໜ້າທີ່ໃດ ຫຼື ເຮັດວຽກງານໃດກໍຕາມ, ມັນບໍ່ຈຳເປັນຕ້ອງໃຫ້ເຈົ້າອອກໄປສູ້ຊີວິດໃນໂລກກວ້າງ ຫຼື ສ່ຽງຊີວິດຂອງເຈົ້າ ແລະ ມັນບໍ່ຈຳເປັນຕ້ອງໃຫ້ເຈົ້າເອົາຄວາມປອດໄພ ຫຼື ຊີວິດຂອງເຈົ້າມາເປັນເດີມພັນ. ແນ່ນອນວ່າ ໃນສະພາບແວດລ້ອມຂອງປະເທດຈີນ, ການສ່ຽງໄພເພື່ອປະຕິບັດໜ້າທີ່ຂອງຕົນເປັນສິ່ງທີ່ຫຼີກລ່ຽງບໍ່ໄດ້. ລັດຖະບານຂົ່ມເຫັງຜູ້ທີ່ເຊື່ອໃນພຣະເຈົ້າ ແລະ ເຖິງແມ່ນວ່າຈະຮູ້ດີວ່າມີອັນຕະລາຍ, ເຈົ້າກໍຍັງຕ້ອງເຊື່ອໃນພຣະເຈົ້າ, ຕິດຕາມພຣະເຈົ້າ ແລະ ປະຕິບັດໜ້າທີ່ຂອງເຈົ້າ; ເຈົ້າບໍ່ສາມາດປະຖິ້ມໜ້າທີ່ຂອງເຈົ້າໄດ້ ແລະ ບໍ່ມີວຽກງານໃດທີ່ສາມາດຢຸດໄດ້. ສະຖານະການໃນບັນດາປະເທດຢູ່ຕ່າງປະເທດລ້ວນແຕ່ແຕກຕ່າງກັນ, ບາງປະເທດເປັນປະເທດຜະເດັດການທີ່ຄ້າຍຄືກັບປະເທດຈີນ, ໃນຂະນະທີ່ປະເທດອື່ນໆມີລະບອບປະຊາທິປະໄຕ. ໃນປະເທດທີ່ມີລະບອບປະຊາທິປະໄຕ, ວຽກງານເທດສະໜາພຣະກິດຕິຄຸນສາມາດດຳເນີນໄປໄດ້ຢ່າງລ່ຽນໄຫຼ ແລະ ວຽກງານຕ່າງໆກໍສາມາດດຳເນີນໄປໄດ້ຢ່າງລ່ຽນໄຫຼຫຼາຍຂຶ້ນເຊັ່ນກັນ. ແຕ່ໃນບາງປະເທດທີ່ມີລັກສະນະຜະເດັດການ, ຜູ້ຄົນທັງປ່າເຖື່ອນ ແລະ ຫຼ້າຫຼັງ ແລະ ມັນບໍ່ແມ່ນເລື່ອງງ່າຍສຳລັບພວກເຂົາທີ່ຈະຍອມຮັບວິຖີທາງທີ່ແທ້ຈິງ. ເມື່ອມີການເທດສະໜາພຣະກິດຕິຄຸນໃຫ້ພວກເຂົາ, ບໍ່ພຽງແຕ່ພວກເຂົາບໍ່ສືບສວນມັນເທົ່ານັ້ນ, ແຕ່ພວກເຂົາຍັງສາມາດກ່າວໂທດມັນຢ່າງຫຼັບຫູຫຼັບຕາ ແລະ ອາດຈະເຖິງຂັ້ນລາຍງານສະຖານະການໃຫ້ຕຳຫຼວດ. ໃນກໍລະນີດັ່ງກ່າວ, ຢ່າສົ່ງຄົນໄປເທດສະໜາພຣະກິດຕິຄຸນຢູ່ບ່ອນນັ້ນ; ແຕ່ໃຫ້ເລືອກສະຖານທີ່ທີ່ສາມາດຮັບປະກັນຄວາມປອດໄພໄດ້ເພື່ອດຳເນີນວຽກງານແທນ. ສິ່ງເຫຼົ່ານີ້ລ້ວນແຕ່ເປັນສິ່ງທີ່ຜູ້ນໍາ ແລະ ຜູ້ເຮັດວຽກຄວນພິຈາລະນາຢ່າງຮອບຄອບ. ຕົວຢ່າງ: ໃນປະເທດຕ່າງໆເຊັ່ນ: ມາເລເຊຍ, ອິນໂດເນເຊຍ ຫຼື ອິນເດຍ, ເຊິ່ງມີພູມຫຼັງທາງສາສະໜາທີ່ຊັບຊ້ອນຫຼາຍ, ນິກາຍສາສະໜາບາງນິກາຍມີອິດທິພົນຢ່າງໃຫຍ່ຫຼວງ ແລະ ຄວບຄຸມສັງຄົມທັງໝົດ, ຈົນເຖິງຂັ້ນທີ່ລັດຖະບານກໍຍັງຕ້ອງຍອມຈຳນົນຕໍ່ອິດທິພົນຂອງສາສະໜາເຫຼົ່ານີ້. ໃນປະເທດດັ່ງກ່າວ, ກໍຢ່າສົ່ງຄົນໄປເທດສະໜາພຣະກິດຕິຄຸນຢູ່ບ່ອນນັ້ນເພີ່ມອີກ; ມັນພຽງພໍແລ້ວທີ່ຄຣິສຕະຈັກທ້ອງຖິ່ນເທົ່ານັ້ນທີ່ຈະເທດສະໜາພຣະກິດຕິຄຸນ. ໃນບາງປະເທດ, ສະຖານະການຈະແຕກຕ່າງກັນໄປໃນແຕ່ລະລັດ ຫຼື ແຂວງຕ່າງໆ ແລະ ກົດໝາຍ ແລະ ລະບຽບການທ້ອງຖິ່ນກໍແຕກຕ່າງຈາກກົດໝາຍ ແລະ ລະບຽບການຂອງຊາດ. ຕົວຢ່າງ: ພາກພື້ນໃດໜຶ່ງມີພູມຫຼັງທາງສາສະໜາທີ່ພິເສດ ແລະ ໃນພາກພື້ນເຫຼົ່ານັ້ນ, ຄຣິສຕະຈັກ ແລະ ລັດເປັນໜຶ່ງດຽວກັນ. ໃນບາງກໍລະນີ, ຜູ້ນໍາສາສະໜາຍັງມີສິດອຳນາດຫຼາຍກວ່າເຈົ້າໜ້າທີ່ລັດຖະບານທ້ອງຖິ່ນ ແລະ ສາມາດລະເມີດນະໂຍບາຍຂອງຊາດບາງຢ່າງໄດ້ຢ່າງເປີດເຜີຍ. ຖ້າເຈົ້າເທດສະໜາພຣະກິດຕິຄຸນໃນພາກພື້ນດັ່ງກ່າວ, ກໍຈະມີຄວາມສ່ຽງດ້ານຄວາມປອດໄພທີ່ອາດຈະເກີດຂຶ້ນ. ຄວາມສ່ຽງທີ່ອາດຈະເກີດຂຶ້ນເຫຼົ່ານີ້ບໍ່ໄດ້ຈຳກັດຢູ່ພຽງແຕ່ການສ້າງຂ່າວລືກ່ຽວກັບເຈົ້າ ຫຼື ການຂັບໄລ່ເຈົ້າອອກໄປ, ພວກເຂົາຍັງສາມາດຈັບກຸມເຈົ້າໄດ້ອີກດ້ວຍ, ຂັງເຈົ້າໄວ້ໃນຄຸກໂດຍບໍ່ມີຂໍ້ກ່າວຫາ ແລະ ເຖິງຂັ້ນທໍລະມານເຈົ້າ, ເຮັດໃຫ້ເຈົ້າພິການ ຫຼື ຂ້າເຈົ້າ ແລະ ລັດຖະບານກໍຈະບໍ່ແຊກແຊງ. ຄວາມຈິງແລ້ວ, ຜູ້ນໍາຂອງນິກາຍສາສະໜາສ່ວນໃຫຍ່ກຽດຊັງສາສະໜາພາຍນອກ. ເພາະວ່າອິດທິພົນຂອງພວກເຂົາໃຫຍ່ຫຼວງເກີນໄປ ແລະ ພວກເຂົາບໍ່ໄດ້ຖືກກົດໝາຍໃດໆຄວບຄຸມ, ບໍ່ມີໃຜກ້າທີ່ຈະເອົາຜິດພວກເຂົາ ບໍ່ວ່າພວກເຂົາຈະຂົ່ມເຫັງຜູ້ເຮັດວຽກພຣະກິດຕິຄຸນຢ່າງປ່າເຖື່ອນສໍ່າໃດກໍຕາມ ແລະ ແມ່ນແຕ່ເຈົ້າໜ້າທີ່ລັດຖະບານທ້ອງຖິ່ນກໍບໍ່ເຕັມໃຈທີ່ຈະລ່ວງເກີນພວກເຂົາ. ເມື່ອເຈົ້າເລີ່ມເທດສະໜາພຣະກິດຕິຄຸນໃນເຂດແດນຂອງພວກເຂົາ, ພວກເຂົາກໍສາມາດທໍລະມານເຈົ້າໄດ້ຕາມທີ່ພວກເຂົາປາຖະໜາ. ສະນັ້ນ, ຜູ້ນໍາ ແລະ ຜູ້ເຮັດວຽກຕ້ອງລະມັດລະວັງເປັນພິເສດເມື່ອສົ່ງຄົນໄປເທດສະໜາພຣະກິດຕິຄຸນຢູ່ບ່ອນໃດບ່ອນໜຶ່ງ. ກ່ອນອື່ນ, ພວກເຂົາຕ້ອງສືບສວນ ແລະ ຮຽນຮູ້ກ່ຽວກັບສະຖານະການໃນສະຖານທີ່ນັ້ນ, ບໍ່ວ່າຈະມີເສລີພາບໃນການເຊື່ອ ຫຼື ບໍ່, ອຳນາດທາງສາສະໜາເຂັ້ມແຂງສໍ່າໃດ ແລະ ຈະມີຜົນສະທ້ອນຫຍັງເກີດຂຶ້ນ ຖ້າຜູ້ຄົນທີ່ເທດສະໜາພຣະກິດຕິຄຸນຢູ່ບ່ອນນັ້ນຖືກລາຍງານ. ເລື່ອງເຫຼົ່ານີ້ຕ້ອງຖືກທຳຄວາມເຂົ້າໃຈຢ່າງຈະແຈ້ງ ກ່ອນທີ່ຈະຕັດສິນໃຈວ່າຈະສົ່ງຄົນໄປບ່ອນນັ້ນ ຫຼື ບໍ່. ຖ້າຫຼັງຈາກທີ່ໄດ້ຮຽນຮູ້ກ່ຽວກັບສະຖານທີ່ບາງແຫ່ງແລ້ວ ໄດ້ມີການຕັດສິນໃຈວ່າມັນບໍ່ເໝາະສົມສຳລັບການເທດສະໜາພຣະກິດຕິຄຸນ, ຈາກນັ້ນກໍຈະບໍ່ມີໃຜໄດ້ຮັບອະນຸຍາດໃຫ້ສົ່ງຄົນໄປບ່ອນນັ້ນເພື່ອເທດສະໜາ. ນີ້ກໍເປັນສ່ວນໜຶ່ງຂອງວຽກງານທີ່ຄວນເຮັດ ເພື່ອຮັບປະກັນຄວາມປອດໄພຂອງຜູ້ເຮັດວຽກພຣະກິດຕິຄຸນ. ຜູ້ນໍາ ແລະ ຜູ້ເຮັດວຽກບາງຄົນມີຄວາມເຂົ້າໃຈທີ່ບິດເບືອນ ແລະ ເວົ້າວ່າ: “ມັນບໍ່ເປັນຫຍັງ; ພຣະເຈົ້າຈະປົກປ້ອງພວກເຮົາ. ກະດູກຍິ່ງແຂງເທົ່າໃດ, ພວກເຮົາຍິ່ງຕ້ອງແຫ້ນມັນຫຼາຍຂຶ້ນເທົ່ານັ້ນ. ມີຄົນທີ່ເຊື່ອໃນພຣະຜູ້ເປັນເຈົ້າຫຼາຍຄົນຢູ່ໃນສະຖານທີ່ນັ້ນ, ແລ້ວເປັນຫຍັງພວກເຮົາຈຶ່ງບໍ່ຄວນໄປເທດສະໜາພຣະກິດຕິຄຸນຢູ່ບ່ອນນັ້ນ?” ມີຄົນບອກພວກເຂົາວ່າ: “ມີຄຸກສ່ວນຕົວຢູ່ບ່ອນນັ້ນ. ຖ້າພວກເຮົາໄປບ່ອນນັ້ນເພື່ອເທດສະໜາພຣະກິດຕິຄຸນ, ບໍ່ພຽງແຕ່ພວກເຮົາຈະຖືກກັກຂັງເທົ່ານັ້ນ, ແຕ່ພວກເຮົາອາດຈະຕາຍຢູ່ບ່ອນນັ້ນ. ພວກເຮົາໄປບໍ່ໄດ້!” ຜູ້ນໍາປອມທີ່ໂງ່ຈ້າເຫຼົ່ານັ້ນໄຕ່ຕອງເລື່ອງນີ້ວ່າ: “ມັງກອນແດງທີ່ຍິ່ງໃຫຍ່ມີຄຸກຫຼາຍແຫ່ງ, ແຕ່ພວກເຮົາບໍ່ຢ້ານມັນ, ແລ້ວເປັນຫຍັງພວກເຮົາຈຶ່ງຕ້ອງຢ້ານຄຸກສ່ວນຕົວຈຳນວນໜຶ່ງຢູ່ບ່ອນນັ້ນ? ຄຸກສາມາດຂັງຮ່າງກາຍຂອງພວກເຮົາໄດ້ ແຕ່ບໍ່ສາມາດຂັງຫົວໃຈຂອງພວກເຮົາໄດ້! ຢ່າຢ້ານ, ໄປໂລດ!” ຈາກນັ້ນ ພວກເຂົາກໍສົ່ງຄົນໄປຊຸດແລ້ວຊຸດເລົ່າ ແລະ ໃນທີ່ສຸດ, ກໍບໍ່ມີໃຜກັບມາເລີຍ; ພວກເຂົາທັງໝົດຖືກກັກຂັງ. ຜູ້ນໍາປອມກໍຕົກຕະລຶງ. ບັນຫາຢູ່ບ່ອນນີ້ແມ່ນຫຍັງ? (ຜູ້ນໍາປອມແບບນີ້ເປັນຄົນໂງ່ຈ້າ.) ຜູ້ນໍາປອມແບບນີ້ເປັນຄົນຊົ່ວຊ້າ; ພວກເຂົາບໍ່ມີຄວາມຮັບຜິດຊອບ, ສົ່ງຄົນເຂົ້າໄປໃນສະຖານທີ່ທີ່ອັນຕະລາຍ. ເປັນຫຍັງພວກເຂົາຈຶ່ງບໍ່ໄປເອງ? ໃນເມື່ອພວກເຂົາບໍ່ຢ້ານອັນຕະລາຍ, ພວກເຂົາກໍຄວນໄປກ່ອນ. ຖ້າພວກເຂົາໄປ, ກັບມາຢ່າງປອດໄພ ແລະ ໄດ້ຮັບຜູ້ຄົນ, ແລ້ວຄົນອື່ນກໍສາມາດໄປຕາມຫຼັງພວກເຂົາໄດ້. ບໍ່ວ່າຈະເປັນແນວໃດກໍຕາມ, ຄວາມປອດໄພຂອງຜູ້ຄົນຕ້ອງໄດ້ຮັບການຮັບປະກັນໃນການເທດສະໜາພຣະກິດຕິຄຸນ. ຢ່າສ່ຽງໃນເຂດທີ່ເປັນອັນຕະລາຍ ແລະ ບໍ່ເໝາະສົມສຳລັບການເທດສະໜາພຣະກິດຕິຄຸນຢ່າງເດັດຂາດ. ຢ່າຄິດວ່າສະຖານທີ່ໃດກໍຕາມທີ່ຢູ່ນອກແຜ່ນດິນໃຫຍ່ຂອງປະເທດຈີນຈະປອດໄພ; ນີ້ເປັນພາບລວງຕາ, ເປັນຄວາມເຂົ້າໃຈທີ່ບິດເບືອນ. ມີພຽງແຕ່ຄົນໂງ່ຈ້າເທົ່ານັ້ນທີ່ຄິດແບບນີ້, ຄົນແບບນີ້ເຂົ້າໃຈໂລກນີ້ໜ້ອຍເກີນໄປ! ຢ່າຄິດວ່າເພາະປະເທດຕາເວັນຕົກສ່ວນໃຫຍ່ມີເສລີພາບໃນການເຊື່ອ ແລະ ມີຄົນທີ່ເຊື່ອໃນພຣະຜູ້ເປັນເຈົ້າຫຼາຍພໍສົມຄວນ, ເຈົ້າຈຶ່ງສາມາດເທດສະໜາພຣະກິດຕິຄຸນໄດ້ຢ່າງເປີດເຜີຍ ແລະ ສະແດງຄຳເວົ້າຕ່າງໆໄດ້ຢ່າງເປີດເຜີຍ ເພື່ອເປີດໂປງວ່າໂລກທາງສາສະໜາມືດມົນ ແລະ ຊົ່ວຮ້າຍສໍ່າໃດ; ຖ້າເຈົ້າເຮັດແບບນີ້, ຜົນສະທ້ອນກໍຈະເປັນສິ່ງທີ່ບໍ່ສາມາດຈິນຕະນາການໄດ້. ເຈົ້າຕ້ອງເຂົ້າໃຈວ່າເມື່ອເທດສະໜາພຣະກິດຕິຄຸນ, ບໍ່ວ່າຈະເປັນຄົນນັບຖືສາສະໜາ ຫຼື ຜູ້ບໍ່ມີຄວາມເຊື່ອ, ເຈົ້າກໍກຳລັງປະເຊີນໜ້າກັບມະນຸດຊາດທີ່ເສື່ອມຊາມ, ມະນຸດຊາດທີ່ຕໍ່ຕ້ານພຣະເຈົ້າ. ຢ່າຄິດວ່າເລື່ອງນີ້ງ່າຍດາຍເກີນໄປ.

ຖ້າຜູ້ນໍາ ແລະ ຜູ້ເຮັດວຽກຕ້ອງການຮັບປະກັນຄວາມປອດໄພຂອງຜູ້ເຮັດວຽກພຣະກິດຕິຄຸນ, ພວກເຂົາຕ້ອງພິຈາລະນາທຸກດ້ານຂອງບັນຫາຢ່າງຖີ່ຖ້ວນ ແລະ ໃນກໍລະນີທີ່ມີບັນຫາໃດໆເກີດຂຶ້ນ, ມັນຄວນຈະຖືກຈັດການໂດຍທັນທີ ແລະ ຫຼັງຈາກນັ້ນ, ຄວນສະຫຼຸບປະສົບການ ແລະ ບົດຮຽນ ເພື່ອຊອກຫາຫຼັກການ ແລະ ແນວທາງໃນການປະຕິບັດ, ໂດຍກຳນົດວ່າຈະປະຕິບັດແນວໃດຕໍ່ໄປ, ນີ້ກໍເປັນວຽກງານທີ່ສຳຄັນອີກຢ່າງໜຶ່ງທີ່ຕ້ອງເຮັດ. ມີບາງເລື່ອງທີ່ຜູ້ນໍາ ແລະ ຜູ້ເຮັດວຽກບໍ່ເຄີຍພິຈາລະນາ ຫຼື ປະເຊີນມາກ່ອນ; ຫຼັງຈາກທີ່ບັນຫາເກີດຂຶ້ນ, ພວກເຂົາຄວນສະຫຼຸບວ່າ: “ພວກເຮົາຍັງຄວນຈະໄປສະຖານທີ່ປະເພດນັ້ນຢູ່ບໍ? ວິທີການສົ່ງຄົນແບບນີ້ຖືກຕ້ອງບໍ? ພວກເຮົາຄວນປັບປ່ຽນແຜນການ, ກົນລະຍຸດ ຫຼື ທິດທາງສຳລັບຂັ້ນຕອນຕໍ່ໄປໃນການເທດສະໜາພຣະກິດຕິຄຸນ ຫຼື ການເຮັດວຽກງານສຳຄັນອື່ນໆບໍ?” ໃນຂະບວນການສະຫຼຸບຢ່າງຕໍ່ເນື່ອງ, ຜູ້ນໍາ ແລະ ຜູ້ເຮັດວຽກຄວນກຳນົດວິທີການ ແລະ ຫຼັກການຂອງວຽກງານເທື່ອລະໜ້ອຍ, ເພື່ອວ່າ ຍິ່ງພວກເຂົາເຮັດວຽກງານຫຼາຍເທົ່າໃດ, ມັນກໍຍິ່ງຈະລະອຽດຫຼາຍຂຶ້ນເທົ່ານັ້ນ ແລະ ມັນກໍຍິ່ງຈະບັນລຸມາດຕະຖານທີ່ຄາດຫວັງ, ໂດຍມີເຫດການທີ່ບໍ່ຄາດຄິດເກີດຂຶ້ນໜ້ອຍລົງ ຫຼື ບໍ່ມີເຫດການທີ່ບໍ່ຄາດຄິດເກີດຂຶ້ນເລີຍ ຫຼື ແມ່ນແຕ່ບໍ່ເຮັດໃຫ້ບຸກຄະລາກອນທີ່ເຮັດວຽກງານສຳຄັນຕ້ອງຮັບຄວາມສ່ຽງໃດໆ. ເພື່ອບັນລຸຜົນລັບນີ້, ຜູ້ນໍາ ແລະ ຜູ້ເຮັດວຽກຄວນສະຫຼຸບປະສົບການເລື້ອຍໆ ແລະ ທຳຄວາມເຂົ້າໃຈກ່ຽວກັບສະພາບແວດລ້ອມ ແລະ ສະຖານະການຕ່າງໆທີ່ຕ້ອງປະເຊີນໜ້າໃນພາກພື້ນຕ່າງໆ ເມື່ອເທດສະໜາພຣະກິດຕິຄຸນ. ຍິ່ງພວກເຂົາໄດ້ຮັບຂໍ້ມູນຫຼາຍເທົ່າໃດ ແລະ ຍິ່ງມັນຖືກຕ້ອງຫຼາຍເທົ່າໃດ, ຫຼັກການ ແລະ ແຜນການໃນການຈັດການເລື່ອງຕ່າງໆກໍຈະຍິ່ງຖືກຕ້ອງຫຼາຍຂຶ້ນເທົ່ານັ້ນ, ຈົນໃນທີ່ສຸດກໍຈະບັນລຸຜົນລັບໃນການຮັບປະກັນຄວາມປອດໄພຂອງຜູ້ຄົນ. ດ້ວຍວິທີນີ້, ມັນກໍຈະສາມາດຮັບປະກັນໄດ້ວ່າວຽກງານເທດສະໜາພຣະກິດຕິຄຸນດຳເນີນໄປຢ່າງເປັນລະບຽບ.

III. ວິທີຈັດການກັບຜູ້ນໍາ ແລະ ຜູ້ເຮັດວຽກທີ່ບໍ່ເອົາໃຈໃສ່ວຽກງານຄວາມປອດໄພ

ຜູ້ນໍາ ແລະ ຜູ້ເຮັດວຽກບາງຄົນມີຄວາມສາມາດທີ່ບໍ່ດີ ແລະ ຂາດຄວາມຮູ້ສຶກຮັບຜິດຊອບ; ພວກເຂົາບໍ່ສາມາດເຮັດວຽກງານຕົວຈິງໄດ້ ແລະ ຍັງຂີ້ຄ້ານເກີນໄປທີ່ຈະເຮັດວຽກງານຕົວຈິງອີກດ້ວຍ. ໃນເຂດທີ່ພວກເຂົາຮັບຜິດຊອບ, ຜູ້ທີ່ກຳລັງປະຕິບັດໜ້າທີ່ສຳຄັນມັກຈະປະເຊີນກັບຄວາມສ່ຽງດ້ານຄວາມປອດໄພຢູ່ເລື້ອຍໆ, ເຊິ່ງຮຽກຮ້ອງໃຫ້ພວກເຂົາຕ້ອງຍ້າຍ ຫຼື ຍົກຍ້າຍທີ່ຢູ່ອາໄສ, ເຮັດໃຫ້ພວກເຂົາບໍ່ສາມາດປະຕິບັດໜ້າທີ່ຂອງພວກເຂົາໄດ້ດ້ວຍຄວາມສະຫງົບໃຈ. ແມ່ນແຕ່ເລື່ອງທີ່ບໍ່ຄວນເກີດຂຶ້ນກໍເກີດຂຶ້ນເລື້ອຍໆ. ຕົວຢ່າງ: ຜູ້ນໍາ ຫຼື ຜູ້ເຮັດວຽກບາງຄົນຊອກຫາເຮືອນເຈົ້າພາບທີ່ຕັ້ງຢູ່ໃນເຂດຕ່ຳ. ເມື່ອຄາດວ່າຈະມີຝົນຕົກໜັກ ແລະ ນໍ້າຖ້ວມ, ຍ້ອນຢ້ານວ່າເຮືອນຈະຖືກນໍ້າຖ້ວມ, ອ້າຍເອື້ອຍນ້ອງທີ່ພັກເຊົາຢູ່ບ່ອນນັ້ນຈຶ່ງຈຳເປັນຕ້ອງຍ້າຍອອກລ່ວງໜ້າ, ໂດຍເອົາອຸປະກອນເຮັດວຽກ, ໝໍ້, ກະທະ ແລະ ທຸກສິ່ງທຸກຢ່າງໄປນຳ, ໃຊ້ເວລາຍ້າຍເຖິງສອງມື້ຕິດຕໍ່ກັນ. ສິ່ງນີ້ເຮັດໃຫ້ທຸກຄົນອິດເມື່ອຍຢ່າງໜັກ, ພວກເຂົາກົ້ມໜ້າລົງດ້ວຍຄວາມສິ້ນຫວັງ. ພວກເຂົາເວົ້າວ່າ: “ພວກເຮົາຕ້ອງຍ້າຍເຮືອນທຸກໆສອງສາມມື້, ຕ້ອງຍ້າຍໄປຍ້າຍມາຢູ່ຕະຫຼອດ. ເມື່ອໃດເລື່ອງນີ້ຈຶ່ງຈະສິ້ນສຸດ? ພວກເຮົາບໍ່ສາມາດຊອກຫາເຮືອນທີ່ປອດໄພ ແລະ ເຊື່ອຖືໄດ້ ບ່ອນທີ່ພວກເຮົາສາມາດປະຕິບັດໜ້າທີ່ຂອງພວກເຮົາໄດ້ຢ່າງປົກກະຕິບໍ?” ຜູ້ນໍາ ແລະ ຜູ້ເຮັດວຽກແບບນີ້ບໍ່ສາມາດແມ່ນແຕ່ແບກຮັບວຽກງານເລັກນ້ອຍນີ້ໄດ້; ອ້າຍເອື້ອຍນ້ອງທີ່ຢູ່ພາຍໃຕ້ພວກເຂົາບໍ່ສາມາດກິນ ຫຼື ນອນຫຼັບໄດ້ດີ ແລະ ພວກເຂົາກໍບໍ່ມີບ່ອນພັກເຊົາທີ່ພຽງພໍ. ສະພາບການດໍາລົງຊີວິດຂອງພວກເຂົາເປັນແບບຊົ່ວຄາວສະເໝີ, ໂດຍທີ່ທຸກຄົນກຽມພ້ອມທີ່ຈະຫຼົບໜີໄພພິບັດໄດ້ທຸກເວລາ. ເມື່ອພວກເຂົາໃຊ້ເຄື່ອງໃຊ້ປະຈຳວັນຂອງພວກເຂົາແລ້ວ, ພວກເຂົາກໍຟ້າວເກັບມ້ຽນພວກມັນໄວ້, ເພາະວ່າສະຖານະການທີ່ມີການປະກາດກວດກາສຳມະໂນຄົວອາດຈະເກີດຂຶ້ນໄດ້ທຸກເວລາ. ຄວາມຈິງແລ້ວ, ທຸກຄົນຮູ້ວ່ານີ້ໝາຍເຖິງການກວດກາຜູ້ທີ່ເຊື່ອໃນພຣະເຈົ້າ, ສະນັ້ນ, ພວກເຂົາຕ້ອງກຽມພ້ອມທີ່ຈະຍົກຍ້າຍໄດ້ທຸກເວລາ. ຜົນທີ່ຕາມມາຄື ຜູ້ທີ່ກຳລັງປະຕິບັດໜ້າທີ່ຈຶ່ງມີຄວາມຢ້ານກົວ ແລະ ບໍ່ມີຄວາມຮູ້ສຶກປອດໄພຢູ່ສະເໝີ. ສິ່ງນີ້ບໍ່ສົ່ງຜົນກະທົບຕໍ່ຜົນໄດ້ຮັບຂອງການປະຕິບັດໜ້າທີ່ຂອງພວກເຂົາບໍ? ສິ່ງນີ້ບໍ່ກ່ຽວຂ້ອງກັບວຽກງານທີ່ຜູ້ນໍາ ແລະ ຜູ້ເຮັດວຽກກຳລັງເຮັດຢູ່ບໍ? (ກ່ຽວຂ້ອງ.) ພວກເຂົາເຮັດວຽກງານນີ້ໄດ້ດີສໍ່າໃດ? (ພວກເຂົາເຮັດໄດ້ບໍ່ດີ, ບໍ່ໄດ້ປະຕິບັດຄວາມຮັບຜິດຊອບຂອງພວກເຂົາ.) ຜູ້ນໍາ ແລະ ຜູ້ເຮັດວຽກບາງຄົນບໍ່ມີຄວາມຮັບຜິດຊອບ ແລະ ຂາດຄວາມອຸທິດຕົນ. ພວກເຂົາເອງກໍບໍ່ມີມາດຕະຖານສູງສຳລັບສະພາບການດໍາລົງຊີວິດ; ຕາບໃດທີ່ມີສະຖານທີ່ໃຫ້ພວກເຂົາກຳບັງລົມຝົນໄດ້, ນັ້ນກໍພຽງພໍແລ້ວ. ສະນັ້ນ, ພວກເຂົາຈຶ່ງບໍ່ພະຍາຍາມຢ່າງເຕັມທີ່ເພື່ອຊອກຫາສະຖານທີ່ທີ່ປອດໄພ ແລະ ໝັ້ນຄົງໃຫ້ອ້າຍເອື້ອຍນ້ອງໄດ້ອາໄສຢູ່. ຜູ້ນໍາ ແລະ ຜູ້ເຮັດວຽກບາງຄົນມີຄວາມສາມາດທີ່ບໍ່ດີ; ພວກເຂົາບໍ່ຮູ້ວ່າສະພາບແວດລ້ອມແບບໃດທີ່ງຽບສະຫງົບ ແລະ ເໝາະສົມສຳລັບການດຳລົງຊີວິດ ຫຼື ເໝາະສົມສຳລັບໃຫ້ອ້າຍເອື້ອຍນ້ອງປະຕິບັດໜ້າທີ່ຂອງພວກເຂົາ. ພວກເຂົາເຊົ່າເຮືອນທີ່ຕັ້ງຢູ່ເຂດຕ່ຳທີ່ບໍ່ມີໃຜຢາກເຊົ່າ ແລະ ຫຼັງຈາກທີ່ອ້າຍເອື້ອຍນ້ອງຍ້າຍເຂົ້າໄປ, ພາຍໃນສອງສາມມື້ ພວກເຂົາກໍເປັນຜື່ນແພ້, ຄັນໄປທົ່ວຕົວ. ມັນເກີດຫຍັງຂຶ້ນ? ເຮືອນມັນຊຸ່ມເກີນໄປ, ມີນໍ້າຊຶມຂຶ້ນມາຈາກພື້ນ. ຈະມີໃຜສາມາດອາໄສຢູ່ໃນສະຖານທີ່ແບບນີ້ໄດ້ບໍ? ຜູ້ນໍາ ແລະ ຜູ້ເຮັດວຽກແບບນີ້ບໍ່ສາມາດແມ່ນແຕ່ແກ້ໄຂບັນຫານີ້ໄດ້, ພວກເຂົາບໍ່ສາມາດຊອກຫາເຮືອນທີ່ເໝາະສົມສຳລັບການປະຕິບັດໜ້າທີ່ໄດ້, ນີ້ແມ່ນຄວາມສາມາດແບບໃດ? ຜູ້ນໍາ ແລະ ຜູ້ເຮັດວຽກຄົນອື່ນໆບາງຄົນເຊົ່າເຮືອນທີ່ມີຝົນຮົ່ວຕະຫຼອດ, ມີລົມພັດເຂົ້າ, ບໍ່ເກັບສຽງ ຫຼື ບໍ່ມີອິນເຕີເນັດ, ນໍ້າ ຫຼື ໄຟຟ້າ, ຈະມີໃຜສາມາດອາໄສຢູ່ບ່ອນນັ້ນໄດ້ແນວໃດ? ພວກເຂົາບໍ່ສົນໃຈເຮືອນທີ່ດີ ແລະ ຢືນຢັນທີ່ຈະເຊົ່າເຮືອນທີ່ຂາດຕົກບົກຜ່ອງເຫຼົ່ານີ້, ສິ່ງນີ້ບໍ່ໄດ້ຂັດຂວາງວຽກງານບໍ? ເຖິງແມ່ນວ່າອ້າຍເອື້ອຍນ້ອງຈະບໍ່ໄດ້ໃຊ້ຊີວິດຢ່າງລໍາບາກຢູ່ກາງແຈ້ງ, ແຕ່ສິ່ງອຳນວຍຄວາມສະດວກພື້ນຖານຫຼາຍຢ່າງຂອງເຮືອນກໍຂາດຫາຍໄປ; ພວກເຂົາອາໄສຢູ່ໃນເຕັ້ນຍັງຈະດີກວ່າ. ເຖິງແມ່ນວ່າອ້າຍເອື້ອຍນ້ອງສ່ວນໃຫຍ່ຈະຄຸ້ນເຄີຍກັບຄວາມລຳບາກ, ຮູ້ສຶກວ່າການອົດທົນກັບຄວາມລຳບາກລະດັບນີ້ບໍ່ແມ່ນສິ່ງທີ່ຮຸນແຮງ ແລະ ພວກເຂົາສາມາດທົນມັນໄດ້, ແຕ່ການຖືກທໍລະມານແບບນີ້ຢ່າງຕໍ່ເນື່ອງທຸກສອງສາມມື້ບໍ່ໄດ້ສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາບໍ? ສະນັ້ນ, ຖ້າຜູ້ນໍາ ແລະ ຜູ້ເຮັດວຽກມີຄວາມສາມາດທີ່ບໍ່ດີ ແລະ ຂາດຄວາມຮູ້ສຶກຮັບຜິດຊອບ, ພວກເຂົາກໍບໍ່ສາມາດແບກຮັບວຽກງານນີ້ໄດ້; ພວກເຂົາຄວນລາອອກທັນທີ ແລະ ແນະນຳຄົນທີ່ສາມາດເຮັດວຽກງານນີ້ໄດ້ດີໃຫ້ມາຮັບຜິດຊອບແທນ ເພື່ອທີ່ພວກເຂົາຈະບໍ່ສົ່ງຜົນກະທົບຕໍ່ຊີວິດ ແລະ ການປະຕິບັດໜ້າທີ່ຂອງບຸກຄະລາກອນທີ່ເຮັດວຽກງານສຳຄັນສ່ວນໃຫຍ່. ການຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ຜູ້ທີ່ກຳລັງປະຕິບັດໜ້າທີ່ສຳຄັນບໍ່ໄດ້ຮຽກຮ້ອງໃຫ້ຕ້ອງພິຈາລະນາທຸກໆດ້ານ, ແຕ່ຢ່າງໜ້ອຍທີ່ສຸດ ສະພາບແວດລ້ອມການດໍາລົງຊີວິດຂັ້ນພື້ນຖານຕ້ອງໄດ້ຮັບການຮັບປະກັນ. ມີພຽງແຕ່ເມື່ອມີການຮັບປະກັນໃນດ້ານນີ້ເທົ່ານັ້ນ ວຽກງານຂອງຄຣິສຕະຈັກຈຶ່ງຈະບໍ່ໄດ້ຮັບຜົນກະທົບ. ວຽກງານນີ້ເຮັດງ່າຍບໍ? (ງ່າຍ.) ມັນງ່າຍທີ່ຈະເວົ້າວ່າມັນເຮັດງ່າຍ, ແຕ່ຖ້າຜູ້ນໍາ ແລະ ຜູ້ເຮັດວຽກເປັນຄົນເບົາປັນຍາທີ່ມີຄວາມສາມາດທີ່ບໍ່ດີ ແລະ ຂາດຄວາມຮູ້ສຶກຮັບຜິດຊອບໃດໆ, ພວກເຂົາກໍບໍ່ສາມາດເຮັດມັນໄດ້. ເມື່ອຜູ້ນໍາ ແລະ ຜູ້ເຮັດວຽກບໍ່ສາມາດເຮັດວຽກງານນີ້ໄດ້ ຫຼື ບໍ່ສາມາດເຮັດໄດ້ດີ, ຜູ້ຄົນຈຳນວນຫຼາຍຈຶ່ງຕ້ອງທົນທຸກກັບຜົນທີ່ຕາມມາ, ດຳລົງຊີວິດໃນແຕ່ລະມື້ຄືກັບວ່າພວກເຂົາກໍາລັງຫຼົບໜີຈາກຄວາມອຶດຢາກ, ພວກເຂົາຈະປະຕິບັດໜ້າທີ່ຂອງພວກເຂົາແບບນີ້ໄດ້ແນວໃດ? ຜູ້ນໍາປອມບາງຄົນບໍ່ເຂົ້າໃຈຫຼັກການຄວາມຈິງ ແຕ່ກໍຍັງມັກເປັນຈຸດສົນໃຈ. ພວກເຂົາບໍ່ສາມາດເຮັດວຽກງານໄດ້ດີ ແຕ່ກໍປະຕິເສດທີ່ຈະລົງຈາກຕຳແໜ່ງ, ຍຶດຕິດກັບຕຳແໜ່ງຂອງພວກເຂົາ ແລະ ບໍ່ຍອມໄປ. ຄວນຈັດການກັບຜູ້ນໍາແບບນີ້ແນວໃດ? (ພວກເຂົາຄວນຖືກປົດອອກ.) ການປົດພວກເຂົາອອກເປັນເລື່ອງງ່າຍ; ບັນຫາກໍຄືວ່າມີຄົນທີ່ດີກວ່າມາຮັບຜິດຊອບວຽກງານຂອງພວກເຂົາແທນ ຫຼື ບໍ່. ຖ້າບໍ່ມີ, ພວກເຈົ້າສາມາດແບກຮັບວຽກງານນີ້ໄດ້ບໍ? ພວກເຈົ້າສາມາດຮັບປະກັນໄດ້ບໍວ່າບຸກຄະລາກອນທີ່ເຮັດວຽກງານສຳຄັນຈະມີສະພາບແວດລ້ອມການດໍາລົງຊີວິດທີ່ໝັ້ນຄົງ? ຖ້າຄົນດຽວບໍ່ສາມາດຈັດການມັນໄດ້, ພວກເຈົ້າສາມ ຫຼື ຫ້າຄົນສາມາດຮ່ວມມືກັນເພື່ອແບກຮັບວຽກງານນີ້ໄດ້ບໍ? ຖ້າພວກເຈົ້າກໍບໍ່ສາມາດຈັດການວຽກງານນີ້ໄດ້ເຊັ່ນກັນ, ຖ້າພວກເຈົ້າບໍ່ສາມາດເຮັດແມ່ນແຕ່ວຽກງານທີ່ງ່າຍດາຍແບບນີ້ໄດ້, ບໍ່ສາມາດຮັບປະກັນແມ່ນແຕ່ສະພາບແວດລ້ອມການດໍາລົງຊີວິດຂັ້ນພື້ນຖານໄດ້, ແລ້ວພວກເຈົ້າກໍຕ້ອງອົດທົນກັບຄວາມລຳບາກ ແລະ ຄວາມທົນທຸກຕື່ມອີກໜ້ອຍໜຶ່ງເປັນການຊົ່ວຄາວ. ຖ້າພວກເຈົ້າຍັງສາມາດຢຶດໝັ້ນໃນການປະຕິບັດໜ້າທີ່ຂອງເຈົ້າ ແລະ ພຣະເຈົ້າໄດ້, ເມື່ອເຫັນວ່າຄວາມຕັ້ງໃຈຂອງພວກເຈົ້າທີ່ຈະອົດທົນກັບຄວາມລຳບາກນັ້ນໜັກແໜ້ນພຽງພໍ, ກໍຈຶ່ງສົ່ງຄົນທີ່ຈັດການສິ່ງຕ່າງໆໄດ້ຢ່າງໜ້າເຊື່ອຖື ແລະ ຜູ້ທີ່ສາມາດແກ້ໄຂບັນຫາໄດ້ມາເຮັດວຽກງານ, ແລ້ວວັນເວລາແຫ່ງຄວາມທົນທຸກຂອງພວກເຈົ້າກໍຈະສິ້ນສຸດລົງ ແລະ ຖືກທົດແທນດ້ວຍຊ່ວງເວລາທີ່ດີ. ຖ້າບໍ່ມີໃຜແບບນີ້ມາແກ້ໄຂບັນຫາເຫຼົ່ານີ້, ແລ້ວພວກເຈົ້າກໍຕ້ອງຍອມຮັບຊະຕາກຳຂອງພວກເຈົ້າ, ພວກເຈົ້າຖືກກໍານົດໃຫ້ອົດທົນກັບຄວາມລໍາບາກ, ພວກເຈົ້າສົມຄວນອົດທົນກັບມັນ; ພວກເຈົ້າຕ້ອງທຳໃຈ ແລະ ອົດທົນກັບມັນ. ຄວາມຈິງແລ້ວ, ການອົດທົນກັບຄວາມລຳບາກເລັກນ້ອຍນີ້ກໍຄຸ້ມຄ່າ; ມັນດີກວ່າການຢູ່ໃນຄຸກ ແລະ ທົນທຸກກັບການທໍລະມານຫຼາຍ. ຢ່າງໜ້ອຍພວກເຈົ້າກໍບໍ່ໄດ້ຖືກທໍລະມານ ຫຼື ສອບສວນ; ພວກເຈົ້າຍັງສາມາດອ່ານພຣະທຳຂອງພຣະເຈົ້າ, ປະຕິບັດໜ້າທີ່ຂອງພວກເຈົ້າ ແລະ ດຳລົງຊີວິດຄຣິສຕະຈັກຮ່ວມກັບອ້າຍເອື້ອຍນ້ອງ. ເຖິງແມ່ນວ່າຈະມີຄວາມຢ້ານກົວ, ຄວາມລົ້ມເຫຼວ ແລະ ອຸປະສັກບາງຢ່າງໃນເສັ້ນທາງ ແລະ ພວກເຈົ້າຕ້ອງຍົກຍ້າຍຢູ່ເລື້ອຍໆ, ນີ້ກໍຍັງເປັນປະສົບການທີ່ບໍ່ທຳມະດາໃນຊີວິດຂອງພວກເຈົ້າ, ເຊິ່ງພວກເຈົ້າສາມາດຮຽນຮູ້ບົດຮຽນ ແລະ ໄດ້ຮັບບາງສິ່ງບາງຢ່າງ. ແບບນີ້ບໍ່ແມ່ນດີຫຼາຍບໍ? (ດີຫຼາຍ.) ຜູ້ຄົນຄວນມີຄວາມຕັ້ງໃຈທີ່ຈະອົດທົນກັບຄວາມລຳບາກ ແລະ ໃຫ້ພຣະເຈົ້າປັ້ນແຕ່ງຕາມທີ່ພຣະອົງປະສົງ. ຖ້າພວກເຈົ້າບໍ່ສາມາດອົດທົນກັບຄວາມລຳບາກນີ້ໄດ້ຢ່າງແທ້ຈິງ, ພວກເຈົ້າອາດຈະອະທິຖານຕໍ່ພຣະເຈົ້າຢ່າງຈິງຈັງໃນໃຈຂອງພວກເຈົ້າວ່າ: “ຂ້າແດ່ພຣະເຈົ້າ, ພວກຂ້ານ້ອຍຂໍໃຫ້ພຣະອົງເບິ່ງພວກຂ້ານ້ອຍຜູ້ທີ່ກຳລັງທົນທຸກ, ພວກຂ້ານ້ອຍໜ້າສົງສານສ່ຳໃດ! ພວກຂ້ານ້ອຍຕິດຕາມພຣະອົງໂດຍບໍ່ມີການຈົ່ມວ່າ ຫຼື ເສຍໃຈ! ພວກຂ້ານ້ອຍຂໍໃຫ້ພຣະອົງ, ໂດຍຄຳນຶງເຖິງຄວາມຈົງຮັກພັກດີທີ່ບໍ່ຫວັ່ນໄຫວຂອງພວກຂ້ານ້ອຍທີ່ມີຕໍ່ພຣະອົງ, ຂໍໃຫ້ຊີວິດແຫ່ງຄວາມລຳບາກນີ້ສິ້ນສຸດລົງ! ພວກຂ້ານ້ອຍຂໍໃຫ້ພຣະອົງສົ່ງຜູ້ນໍາ ຫຼື ຜູ້ເຮັດວຽກທີ່ເໝາະສົມມາຊອກຫາສະຖານທີ່ທີ່ເໝາະສົມໃຫ້ພວກຂ້ານ້ອຍ! ພວກຂ້ານ້ອຍຕ້ອງໃຊ້ຊີວິດຢ່າງລໍາບາກຢູ່ກາງແຈ້ງຢູ່ສະເໝີ, ຍ້າຍຈາກບ່ອນໜຶ່ງໄປອີກບ່ອນໜຶ່ງທຸກມື້ ແລະ ພວກຂ້ານ້ອຍບໍ່ຮູ້ວ່າສິ່ງນີ້ຈະດຳເນີນໄປອີກດົນສໍ່າໃດ. ພວກຂ້ານ້ອຍບໍ່ຢາກຖືກຍົກຍ້າຍອີກຕໍ່ໄປ, ຂໍໃຫ້ຊອກຫາທີ່ຢູ່ອາໄສທີ່ໝັ້ນຄົງໃຫ້ພວກຂ້ານ້ອຍດ້ວຍເຖີດ!” ການອະທິຖານແບບນີ້ເໝາະສົມບໍ? ພວກເຈົ້າອາດຈະອະທິຖານແບບນີ້; ໂດຍອີງໃສ່ຄວາມຕ້ອງການຂອງສະພາບແວດລ້ອມ, ພວກເຈົ້າຄວນອະທິຖານແບບນີ້.

ການອົດທົນກັບຄວາມລຳບາກ, ເມື່ອເບິ່ງຈາກອີກມຸມໜຶ່ງ, ກໍບໍ່ແມ່ນສິ່ງທີ່ບໍ່ດີ; ການອົດທົນກັບຄວາມລຳບາກບາງຢ່າງສາມາດຝຶກຝົນຄວາມປະສົງຂອງເຈົ້າໄດ້. ການຝຶກຝົນຄວາມປະສົງຂອງເຈົ້າໝາຍຄວາມວ່າແນວໃດ? ມັນໝາຍຄວາມວ່າ ໂດຍຜ່ານການອົດທົນກັບຄວາມລຳບາກນີ້ຢ່າງຕໍ່ເນື່ອງ, ເຈົ້າກໍຈະກາຍເປັນຄົນຊິນຊາກັບມັນ ແລະ ບໍ່ຮັບຮູ້ວ່າມັນເປັນຄວາມລໍາບາກອີກຕໍ່ໄປ; ບໍ່ວ່າເຈົ້າຈະອົດທົນກັບຄວາມລໍາບາກຫຼາຍສໍ່າໃດກໍຕາມ, ເຈົ້າກໍຈະບໍ່ຮູ້ສຶກເຈັບປວດອີກຕໍ່ໄປ. ເຖິງຢ່າງໃດກໍຕາມ, ເມື່ອປະເຊີນໜ້າກັບສະຖານະການຕ່າງໆ, ເຈົ້າຕ້ອງຮຽນຮູ້ບົດຮຽນບາງຢ່າງ, ໄດ້ຮັບຄວາມເຂົ້າໃຈບາງຢ່າງ ແລະ ຮຽນຮູ້ວິທີແຍກແຍະຜູ້ຄົນ. ຖ້າຜູ້ນໍາ ຫຼື ຜູ້ເຮັດວຽກມີຄວາມສາມາດທີ່ບໍ່ດີຢ່າງຍິ່ງ ແລະ ບໍ່ສາມາດແມ່ນແຕ່ຈະເຮັດວຽກງານຈັດສັນທີ່ຢູ່ອາໄສ ແລະ ການດຳລົງຊີວິດໃຫ້ເໝາະສົມໄດ້, ພວກເຂົາຈະສາມາດຈັດກຽມ ແລະ ນໍາພາຜູ້ຄົນທີ່ພຣະເຈົ້າເລືອກໄດ້ແນວໃດ? ຄົນແບບນີ້ບໍ່ເໝາະສົມທີ່ຈະເປັນຜູ້ນໍາ ຫຼື ຜູ້ເຮັດວຽກ. ເຮືອນຂອງພຣະເຈົ້າບໍ່ແມ່ນວ່າບໍ່ມີເງິນທີ່ຈະເຊົ່າເຮືອນ ແລະ ບໍ່ເຕັມໃຈທີ່ຈະເຫັນອ້າຍເອື້ອຍນ້ອງບໍ່ມີທີ່ຢູ່ອາໄສທີ່ແນ່ນອນຢູ່ສະເໝີ. ເຮືອນຂອງພຣະເຈົ້າບໍ່ໄດ້ສະໜັບສະໜູນໃຫ້ຜູ້ຄົນອົດທົນກັບຄວາມລຳບາກຢູ່ສະເໝີ ຫຼື ດຳລົງຊີວິດທີ່ຍາກລຳບາກທຸກມື້, ເຖິງແມ່ນວ່າແນ່ນອນແລ້ວ ມັນກໍບໍ່ໄດ້ຫຼີກລ່ຽງການທີ່ຜູ້ຄົນຈະອົດທົນກັບຄວາມລຳບາກໃດໆເຊັ່ນກັນ. ແຕ່ຖ້າຜູ້ນໍາ ແລະ ຜູ້ເຮັດວຽກບໍ່ສາມາດແມ່ນແຕ່ຈະຈັດການວຽກງານຈັດສັນທີ່ຢູ່ອາໄສ ແລະ ການດຳລົງຊີວິດໄດ້ ແລະ ການເຮັດສິ່ງໃດທີ່ເໝາະສົມກໍເປັນເລື່ອງທີ່ຍາກລໍາບາກຢ່າງແທ້ຈິງສຳລັບພວກເຂົາ, ແລ້ວມັນຈະມີຫຍັງເຫຼືອໃຫ້ພວກເຂົາອວດອ້າງໄດ້ອີກ? ພວກເຂົາແຕ່ລະຄົນເບິ່ງເປັນຜູ້ເປັນຄົນ, ມີໃບປະກາດ ແລະ ເປັນຄົນມີຖານະ, ແຕ່ການຈັດການເລື່ອງເລັກນ້ອຍນີ້ກັບເປັນເລື່ອງທີ່ຍາກລຳບາກສຳລັບພວກເຂົາ. ໃນກໍລະນີນັ້ນ, ກໍເຮັດຫຍັງບໍ່ໄດ້, ເຈົ້າສາມາດຍອມຮັບມັນໄດ້ຈາກພຣະເຈົ້າເທົ່ານັ້ນ. ນີ້ຄືຄວາມລຳບາກທີ່ຜູ້ຄົນຄວນອົດທົນ; ເຈົ້າຄວນໃຫ້ພຣະເຈົ້າປັ້ນແຕ່ງຕາມທີ່ພຣະອົງປະສົງ. ນີ້ແມ່ນສິ່ງທີ່ຖືກຕ້ອງ. ບາງທີມື້ໜຶ່ງ, ຄວາມລຳບາກນີ້ຈະຖືກຕິດຕາມດ້ວຍວັນເວລາທີ່ດີກວ່າ ແລະ ຊີວິດແບບນີ້ກໍຈະບໍ່ດຳເນີນຕໍ່ໄປອີກ. ບໍ່ວ່າເຈົ້າຈະຢູ່ໃນສະພາບແວດລ້ອມແບບໃດກໍຕາມ, ເຈົ້າຄວນຮັກສາທັດສະນະຄະຕິແຫ່ງການອ່ອນນ້ອມ ແລະ ຫຼີກລ່ຽງການຈົ່ມວ່າ. ຖ້າຜູ້ນໍາ ຫຼື ຜູ້ເຮັດວຽກຄົນໃດໜຶ່ງບໍ່ໜ້າເຊື່ອຖື ແລະ ເຮັດວຽກງານໄດ້ບໍ່ດີ, ຢ່າປ່ອຍໃຫ້ມັນສົ່ງຜົນກະທົບຕໍ່ຄວາມຈິງໃຈ ແລະ ຄວາມຈົງຮັກພັກດີຂອງເຈົ້າທີ່ມີຕໍ່ພຣະເຈົ້າ ແລະ ຢ່າປ່ອຍໃຫ້ມັນສົ່ງຜົນກະທົບຕໍ່ການອ່ອນນ້ອມຂອງເຈົ້າຕໍ່ພຣະເຈົ້າ ແລະ ທັດສະນະຄະຕິແຫ່ງການອ່ອນນ້ອມຕໍ່ພຣະເຈົ້າ. ດ້ວຍວິທີນີ້, ເຈົ້າກໍຈະໄດ້ຢືນຢັດຢ່າງໝັ້ນຄົງໃນເລື່ອງນີ້. ຜູ້ນໍາ ແລະ ຜູ້ເຮັດວຽກເປັນພຽງຄົນທຳມະດາ. ຖ້າພວກເຂົາມີຄວາມສາມາດທີ່ບໍ່ດີ ແລະ ບໍ່ສາມາດເຮັດວຽກງານໄດ້ ຫຼື ຖ້າພວກເຂົາເປັນຜູ້ນໍາປອມທີ່ບໍ່ປະຕິບັດຄວາມຮັບຜິດຊອບຂອງພວກເຂົາ, ນັ້ນກໍເປັນບັນຫາສ່ວນຕົວຂອງພວກເຂົາ ແລະ ບໍ່ມີຫຍັງກ່ຽວຂ້ອງກັບເຮືອນຂອງພຣະເຈົ້າ. ມັນບໍ່ແມ່ນເຮືອນຂອງພຣະເຈົ້າທີ່ສັ່ງໃຫ້ພວກເຂົາເຮັດແບບນີ້; ມັນເປັນພຽງແຕ່ວ່າພວກເຂົາໄດ້ຖືກເປີດເຜີຍຍ້ອນຄວາມບໍ່ຮັບຜິດຊອບຂອງພວກເຂົາ. ພວກເຂົາບໍ່ສາມາດເຮັດວຽກງານທີ່ເຮືອນຂອງພຣະເຈົ້າມອບໝາຍໃຫ້ພວກເຂົາສຳເລັດໄດ້ ແລະ ດ້ວຍເຫດນັ້ນ ຈຶ່ງສາມາດຖືກປົດອອກ ແລະ ກຳຈັດເທົ່ານັ້ນ. ໃນສະຖານະການດັ່ງກ່າວ, ເມື່ອຜູ້ຄົນທີ່ພຣະເຈົ້າເລືອກອົດທົນກັບຄວາມລຳບາກນີ້, ພວກເຂົາຕ້ອງຍອມຮັບມັນຈາກພຣະເຈົ້າ ແລະ ໃຫ້ພຣະເຈົ້າປັ້ນແຕ່ງຕາມທີ່ພຣະອົງປະສົງ. ເຖິງແມ່ນວ່າຜູ້ນໍາ ແລະ ຜູ້ເຮັດວຽກບໍ່ໄດ້ເຮັດວຽກງານໄດ້ດີ ຫຼື ພວກເຂົາມີບັນຫາໃດໆກໍຕາມ, ຄວາມຈິງທີ່ວ່າພຣະເຈົ້າຄືຄວາມຈິງ, ຫົນທາງ ແລະ ຊີວິດນັ້ນກໍບໍ່ປ່ຽນແປງຕະຫຼອດໄປ. ການຕິດຕາມພຣະເຈົ້າ, ການອ່ອນນ້ອມຕໍ່ພຣະເຈົ້າ ແລະ ການຍອມຮັບພຣະທຳຂອງພຣະເຈົ້າຂອງເຈົ້າບໍ່ຄວນປ່ຽນແປງ. ສິ່ງເຫຼົ່ານີ້ຄືຄວາມຈິງນິລັນດອນ. ໃນຂະນະທີ່ກຳລັງປະຕິບັດໜ້າທີ່ຂອງເຈົ້າ, ບໍ່ວ່າຈະມີເລື່ອງທີ່ບໍ່ພໍໃຈຫຍັງເກີດຂຶ້ນກໍຕາມ, ເຈົ້າຄວນຍອມຮັບພວກມັນຈາກພຣະເຈົ້າ ແລະ ຮຽນຮູ້ບົດຮຽນທີ່ຢູ່ໃນນັ້ນ. ເຈົ້າຄວນສະຫງົບຈິດໃຈຂອງເຈົ້າຕໍ່ໜ້າພຣະເຈົ້າ ແລະ ອະທິຖານຕໍ່ພຣະອົງ ແລະ ຢ່າປ່ອຍໃຫ້ຕົວເຈົ້າເອງໄດ້ຮັບຜົນກະທົບຈາກໂລກພາຍນອກ. ເຈົ້າຕ້ອງຮຽນຮູ້ທີ່ຈະປັບຕົວເຂົ້າກັບສະພາບແວດລ້ອມຕ່າງໆ ແລະ ຮຽນຮູ້ທີ່ຈະປະສົບກັບພາລະກິດຂອງພຣະເຈົ້າໃນສະພາບແວດລ້ອມທຸກປະເພດ. ມີພຽງແຕ່ວິທີນີ້ເທົ່ານັ້ນທີ່ເຈົ້າຈະສາມາດບັນລຸທາງເຂົ້າຂອງຊີວິດໄດ້. ບາງຄົນມີສະຖານະນ້ອຍ; ເມື່ອຄວາມລຳບາກເກີດຂຶ້ນ, ພວກເຂົາກໍຈົ່ມວ່າ ແລະ ກັງວົນ, ຮູ້ສຶກທຸກໃຈ ແລະ ສູນເສຍຄວາມເຊື່ອໃນພຣະເຈົ້າ, ນີ້ເປັນການໂງ່ຈ້າ ແລະ ບໍ່ຮູ້ຄວາມຢ່າງຍິ່ງ! ຜູ້ນໍາ ແລະ ຜູ້ເຮັດວຽກທີ່ບໍ່ໄດ້ເຮັດວຽກງານຕົວຈິງໄດ້ຖືກເປີດເຜີຍ ແລະ ກຳຈັດ, ແຕ່ສິ່ງນັ້ນກ່ຽວຂ້ອງຫຍັງກັບເຈົ້າ? ເປັນຫຍັງເຈົ້າຈຶ່ງກາຍເປັນຄົນຄິດລົບ ແລະ ຫ່າງເຫີນຈາກພຣະເຈົ້າພຽງເພາະວ່າພວກເຂົາຈັດແຈງສິ່ງຕ່າງໆຢ່າງບໍ່ເໝາະສົມ? ນີ້ບໍ່ແມ່ນການກະບົດຢ່າງຮ້າຍແຮງບໍ? (ແມ່ນແລ້ວ.) ເມື່ອຜູ້ຄົນເຮັດສິ່ງທີ່ຜິດ, ເຈົ້າອາດຈະແຍກແຍະ ແລະ ປະຕິເສດພວກເຂົາ, ແຕ່ຢ່າປະຕິເສດພຣະເຈົ້າ ຫຼື ປະຕິເສດຄວາມຈິງ. ຄວາມຈິງບໍ່ຜິດ, ພຣະເຈົ້າບໍ່ຜິດ. ເຈດຕະນາດັ້ງເດີມຂອງພຣະເຈົ້າບໍ່ແມ່ນເພື່ອໃຫ້ຜູ້ຄົນອົດທົນກັບຄວາມລຳບາກແບບນີ້; ແຕ່ສຳລັບມະນຸດຊາດທີ່ເສື່ອມຊາມ, ການອົດທົນກັບຄວາມລຳບາກບາງຢ່າງກໍເປັນສິ່ງທີ່ຈຳເປັນຢ່າງແທ້ຈິງ. ການອົດທົນກັບຄວາມລຳບາກເລັກນ້ອຍເປັນປະໂຫຍດຕໍ່ເຈົ້າ; ປະໂຫຍດກໍຄື ເຈົ້າໄດ້ຮຽນຮູ້ບົດຮຽນ ແລະ ຮຽນຮູ້ທີ່ຈະສະແຫວງຫາຄວາມຈິງເພື່ອແກ້ໄຂບັນຫາ. ຖ້າເຈົ້າສາມາດອົດທົນກັບຄວາມລຳບາກຕ່າງໆໄດ້, ເຈົ້າກໍຈະໄດ້ຮັບຄວາມອົດທົນບາງຢ່າງ ແລະ ສາມາດຢືນຢັດຢ່າງໝັ້ນຄົງໃນຄຳພະຍານຂອງເຈົ້າໃນສະພາບແວດລ້ອມທຸກປະເພດ. ການສາມາດອົດທົນກັບຄວາມລຳບາກໄດ້ເປັນການຝຶກຝົນຄວາມຕັ້ງໃຈຂອງເຈົ້າທີ່ຈະອ່ອນນ້ອມຕໍ່ພຣະເຈົ້າ. ນີ້ຄືເຈດຕະນາດັ້ງເດີມຂອງພຣະເຈົ້າ ແລະ ຜົນລັບທີ່ພຣະເຈົ້າຕ້ອງການເຫັນໃນຕົວເຈົ້າ. ຖ້າເຈົ້າສາມາດເຂົ້າໃຈເຈດຕະນາຂອງພຣະເຈົ້າ ແລະ ເຮັດ ແລະ ປະຕິບັດຕາມເຈດຕະນາຂອງພຣະເຈົ້າໄດ້; ຖ້າເຈົ້າສາມາດລະເວັ້ນຈາກການປະຖິ້ມພຣະເຈົ້າໄດ້ ບໍ່ວ່າເຈົ້າຈະປະເຊີນກັບຄົນ ຫຼື ສະພາບແວດລ້ອມປະເພດໃດກໍຕາມ; ແລະ ຖ້າເຈົ້າສາມາດຮຽນຮູ້ທີ່ຈະປະຕິບັດຄວາມຈິງ, ມີການອ່ອນນ້ອມຕໍ່ພຣະເຈົ້າ, ມີຄວາມເຂົ້າໃຈ ແລະ ທັດສະນະຄະຕິທີ່ຖືກຕ້ອງ, ຮັກສາຄວາມເຊື່ອທີ່ບໍ່ປ່ຽນແປງໃນພຣະເຈົ້າ ແລະ ລະເວັ້ນຈາກການຈົ່ມວ່າກ່ຽວກັບພຣະເຈົ້າ ຫຼື ຕີຕົວອອກຫ່າງຈາກພຣະອົງໃນໃຈຂອງເຈົ້າໄດ້, ບໍ່ວ່າເນື້ອໜັງຂອງເຈົ້າຈະທົນທຸກກັບຄວາມທໍລະມານຫຼາຍສໍ່າໃດກໍຕາມ; ແລ້ວເຈົ້າກໍຈະມີສະຖານະ.

ຜູ້ນໍາ ແລະ ຜູ້ເຮັດວຽກຕ້ອງປົກປ້ອງຄວາມປອດໄພຂອງຜູ້ທີ່ກຳລັງປະຕິບັດໜ້າທີ່ສຳຄັນ, ປົກປ້ອງພວກເຂົາຈາກການແຊກແຊງຂອງໂລກພາຍນອກ. ວຽກງານນີ້ກ່ຽວຂ້ອງກັບລາຍລະອຽດຫຼາຍຢ່າງ. ໃນດ້ານໜຶ່ງ, ຜູ້ນໍາ ແລະ ຜູ້ເຮັດວຽກຄວນເຂົ້າໃຈວິທີຈັດຕັ້ງປະຕິບັດວຽກງານທີ່ລະອຽດເຫຼົ່ານີ້ໂດຍສະເພາະ. ນອກຈາກນີ້, ເມື່ອຕ້ອງປະເຊີນກັບສະຖານະການພິເສດໃດໜຶ່ງ, ພວກເຂົາຕ້ອງຕັດສິນໃຈຢ່າງຖືກຕ້ອງ, ຈາກນັ້ນກໍຊອກຫາຫຼັກການທີ່ເໝາະສົມ ແລະ ພັດທະນາແຜນການສະເພາະສຳລັບການຈັດການສະຖານະການ. ເປົ້າໝາຍສູງສຸດແມ່ນເພື່ອຮັບປະກັນຄວາມປອດໄພຂອງບຸກຄະລາກອນທີ່ເຮັດວຽກງານສຳຄັນທຸກປະເພດ. ມີພຽງແຕ່ວິທີນີ້ເທົ່ານັ້ນທີ່ສາມາດຮັບປະກັນໄດ້ວ່າວຽກງານເທດສະໜາພຣະກິດຕິຄຸນຈະດຳເນີນໄປຢ່າງເປັນລະບຽບ. ການຍຶດໝັ້ນໃນຫຼັກການນີ້ແມ່ນຖືກຕ້ອງ; ນີ້ຄືເປົ້າໝາຍ ແລະ ຫຼັກການຂອງຜູ້ນໍາ ແລະ ຜູ້ເຮັດວຽກໃນການເຮັດວຽກງານນີ້. ຖ້າຜູ້ນໍາ ແລະ ຜູ້ເຮັດວຽກຍຶດໝັ້ນໃນເປົ້າໝາຍ ແລະ ຫຼັກການນີ້ຢ່າງຖືກຕ້ອງ, ໂດຍພື້ນຖານແລ້ວ ພວກເຂົາກໍໄດ້ມາດຕະຖານໃນການເຮັດວຽກງານນີ້. ມີບັນຫາອື່ນໃດອີກແດ່ທີ່ກ່ຽວຂ້ອງກັບວຽກງານນີ້? ບາງຄົນເວົ້າວ່າ: “ຂ້ອຍບໍ່ເຄີຍເປັນຜູ້ນໍາ ຫຼື ຜູ້ເຮັດວຽກມາກ່ອນ ແລະ ຂ້ອຍກໍບໍ່ເຄີຍປະເຊີນກັບເລື່ອງປະເພດນີ້. ຂ້ອຍບໍ່ຮູ້ວ່າຂ້ອຍຄວນເຮັດຫຍັງໃນວຽກງານນີ້ ແລະ ຂ້ອຍກໍບໍ່ຮູ້ວິທີເຮັດມັນ. ສະນັ້ນ, ຂ້ອຍບໍ່ຈຳເປັນຕ້ອງເຮັດມັນ, ໃຜສົນໃຈວ່າພວກເຈົ້າຈະປອດໄພ ຫຼື ບໍ່? ພວກເຈົ້າຈັດການມັນເອງ”. ການທີ່ພວກເຂົາປັດຄວາມຮັບຜິດຊອບເລື່ອງນີ້ເປັນສິ່ງທີ່ຍອມຮັບໄດ້ບໍ? (ບໍ່, ບໍ່ໄດ້.) ຜູ້ນໍາ ແລະ ຜູ້ເຮັດວຽກແບບນີ້ຄວນຖືກປົດອອກ. ຖ້າເຈົ້າບໍ່ເຮັດວຽກງານຕົວຈິງ, ເຈົ້າຈະມີປະໂຫຍດຫຍັງ? ພວກເຮົາເກັບເຈົ້າໄວ້ເປັນເຄື່ອງປະດັບເພາະວ່າເຈົ້າເບິ່ງດີຊື່ໆບໍ? ຜູ້ນໍາ ແລະ ຜູ້ເຮັດວຽກແບບນີ້ຕ້ອງຖືກປົດອອກ ແລະ ກຳຈັດ; ບໍ່ຄວນອະນຸຍາດໃຫ້ພວກເຂົາຍຶດຄອງຕຳແໜ່ງໂດຍບໍ່ເຮັດວຽກງານໃດໆ. ຜູ້ນໍາປອມບໍ່ເຮັດວຽກງານຕົວຈິງ, ພວກເຂົາບໍ່ມີຈິດສຳນຶກ ຫຼື ເຫດຜົນ, ແມ່ນບໍ? ຖ້າພວກເຂົາມີຈິດສຳນຶກ ແລະ ເຫດຜົນຢ່າງແທ້ຈິງ, ເປັນຫຍັງພວກເຂົາຈຶ່ງບໍ່ສະແຫວງຫາຄວາມຈິງເພື່ອແກ້ໄຂບັນຫາເມື່ອພວກມັນເກີດຂຶ້ນ? ບໍ່ມີໃຜທີ່ເກີດມາແລ້ວຮູ້ທຸກສິ່ງ; ທຸກຄົນລ້ວນແຕ່ເຮັດວຽກງານໄປນຳຮຽນຮູ້ໄປນຳ. ຖ້າເຈົ້າສາມາດສະແຫວງຫາຄວາມຈິງ, ເຈົ້າກໍຈະພົບວິທີທີ່ຈະເຮັດວຽກງານໄດ້ດີ. ຖ້າເຈົ້າມີຄວາມຮູ້ສຶກຮັບຜິດຊອບ, ເຈົ້າກໍຈະຄິດຫາວິທີທີ່ຈະເຮັດວຽກງານໄດ້ດີ. ທີ່ຈິງແລ້ວ ການເຮັດວຽກງານຜູ້ນໍາບໍ່ແມ່ນເລື່ອງຍາກ; ຕາບໃດທີ່ຄົນເຮົາສາມາດສະແຫວງຫາຄວາມຈິງ, ມັນກໍງ່າຍທີ່ຈະເຮັດວຽກງານໃຫ້ໄດ້ດີ. ນອກຈາກນີ້, ຜູ້ນໍາ ແລະ ຜູ້ເຮັດວຽກກໍມີຄູ່ຮ່ວມງານ; ຕາບໃດທີ່ສອງ ຫຼື ສາມຄົນມີຄວາມສາມັກຄີເປັນນ້ຳໜຶ່ງໃຈດຽວກັນ, ວຽກງານໃດກໍງ່າຍທີ່ຈະເຮັດໃຫ້ສຳເລັດ. ປັດຈຸບັນ ຜູ້ນໍາ ແລະ ຜູ້ເຮັດວຽກຫຼາຍຄົນກຳລັງຝຶກຝົນ; ພວກເຂົາກຳລັງຝຶກຝົນໃນການສະແຫວງຫາຄວາມຈິງໃນທຸກສິ່ງເພື່ອແກ້ໄຂບັນຫາ. ໃນຈຸດນີ້, ຢ່າງໜ້ອຍຜູ້ນໍາ ແລະ ຜູ້ເຮັດວຽກບາງຄົນກໍມີຄວາມສາມາດໃນວຽກງານຜູ້ນໍາ ແລະ ມີຄວາມສາມາດຢ່າງເຕັມທີ່ໃນການເຮັດວຽກງານເຜີຍແຜ່ພຣະກິດຕິຄຸນໄດ້ດີ, ແມ່ນບໍ? (ແມ່ນແລ້ວ.) ສະນັ້ນ, ພວກເຮົາຈະໂອ້ລົມກັນເຖິງຈຸດນີ້ສຳລັບມື້ນີ້. ລາກ່ອນ!

ວັນທີ 20 ກໍລະກົດ 2024

OEBPS/Misc/rules.json
{

  "arrows": [

    "Section1001.xhtml",

    "Section1002.xhtml",

    "Section1003.xhtml",

    "Section1004.xhtml",

    "Section1005.xhtml",

    "Section1006.xhtml",

    "Section1007.xhtml",

    "Section1008.xhtml",

    "Section1009.xhtml",

    "Section1010.xhtml",

    "Section1011.xhtml",

    "Section1012.xhtml",

    "Section1013.xhtml",

    "Section1014.xhtml",

    "Section1015.xhtml",

    "Section1016.xhtml",

    "Section1017.xhtml",

    "Section1018.xhtml",

    "Section1019.xhtml",

    "Section1020.xhtml",

    "Section1021.xhtml",

    "Section1022.xhtml",

    "Section1023.xhtml",

    "Section1024.xhtml",

    "Section1025.xhtml",

    "Section1026.xhtml",

    "Section1027.xhtml",

    "Section1028.xhtml",

    "Section1029.xhtml"



  ],

  "bolds": [

    "Section1001.xhtml",

    "Section1002.xhtml",

    "Section1003.xhtml",

    "Section1004.xhtml",

    "Section1005.xhtml",

    "Section1006.xhtml",

    "Section1007.xhtml",

    "Section1008.xhtml",

    "Section1009.xhtml",

    "Section1010.xhtml",

    "Section1011.xhtml",

    "Section1012.xhtml",

    "Section1013.xhtml",

    "Section1014.xhtml",

    "Section1015.xhtml",

    "Section1016.xhtml",

    "Section1017.xhtml",

    "Section1018.xhtml",

    "Section1019.xhtml",

    "Section1020.xhtml",

    "Section1021.xhtml",

    "Section1022.xhtml",

    "Section1023.xhtml",

    "Section1024.xhtml",

    "Section1025.xhtml",

    "Section1026.xhtml",

    "Section1027.xhtml",

    "Section1028.xhtml",

    "Section1029.xhtml"

  ]

}



OEBPS/Images/contact-lo.jpg
<

8anzinge)

wsc31833IF0nwIuFIF0

D 2 ' ° R A I
Hanudginugiussineejus et Uiy«
dainsnjyofivwiasingsjuserar tuyngnding, neuadnfamwoncsa.

(Sutg wszAnhgu

https://lo.kingdomsalvation.org

YouTube: https://l. kingdomsalvation.org/lo/video
Facebook: https://l. kingdomsalvation.org/lo/facebook
Twitter:  https://l. kingdomsalvation.org/lo/twitter
Blog: https://1.kingdomsalvation.org/lo/blog

Email: contact.lo@godfootsteps.org





